
26 ዋቅንስ፣ “ኮታ አከ ብፈኬኛት፣ አከ ፈኬኘኬኛትስ ነመ ኡምና፤ እሳንስ ቁርጡሚ ገላናረት፣ ስምብሮ ሰሚረት፣ ሆሪረት፣ ለፈ ሁንዱማፊ ኡመመወን ለፈረ ሙኙቀን ሁንዱማረት ኣንጎ ሃቀባተን” ጄዼ።   


27 ከናፉ ዋቅን አከ ብፈሳት ነመ ኡሜ፤  

አከ ብፈ ዋቃት እሰ ኡሜ፤  

እንስ ዺራፊ ዱበርቲ ታስሴ እሳን ኡሜ።   


28 ዋቅንስ እሳን ኤብሴ፣ “ሆራ፣ ባይአዻስ፤ ለፈ ጉታቲ ሀርከኬሰን ጀለትስ ቡልፈዻ። ቁርጡሚ ገላናረት፣ ስምብሮተ ሰሚረት፣ ኡመመ ለፈረ ሙኙቁ ሁንደረት ኣንጎ ቀባዻ” ጄዼን።   


29 ኤርገሲ ዋቅን አከነ ጄዼ፤ “ኩኖ አን አከ እሳን ኛተ እስኒ ተአኒፍ ብቅልቱ ለፈ ሁንደረት ሰኚ ኬኑ ሁንዳፊ ሙከ እጅሳ ሰኚ ኦፍ ኬሳ ቀቡ ጎሰ ሁንደ እስኒ ኬኔረ።  
30 አንስ ብኔንሰ ለፋ ሁንዳፍ፣ ስምብሮተ ሰሚ ሁንዳፍ፣ ኡመመ ለፈረ ሙኙቁ ሁንዳፍ ጄቹንስ ዋን ሀፉረ ጅሬኛ ኦፍ ኬሳ ቀቡ ሁንዳፍ አከ ኛተሳኒ ተኡፍ ብቅልቱ ለልሳ ሁንደ ነንኬነ።” አከሱመስ ተኤ።   


31 ዋቅንስ ዋን ሆጄቴ ሁንደ እላሌ፤ ወን ሱንስ ዹጉማን ጋሪ ቱሬ። ገልገለስ ተኤ፤ ገነመስ ተኤ፤ ጉያ ጀአፋ።   

1 ኡመምን ሰሚቲፊ ለፋ፣ ከን ዋን እሳን ኬሰ ጅሩ ሁንዳስ ሃለ ከናን ጡሙረሜ።   

   
 

2 ዋቅን ሆጂ ሆጄቻ ቱሬ ሁንደ ጉያ ቶርበፋት ፍጤ፤ ከናፉ እን ጉያ ቶርበፋት ሆጂሳ ሁንዱማራ ቦቆቴ።  
3 ዋቅን ሰበቢ ጋፈ ሰነ ሆጂ ዋ ኡሙ ከን ሆጄቻ ቱሬ ሁንደራ ቦቆቴፍ ጉያ ቶርበፋ ኤብሴ ቁልቁሌሴ።   

አዳሚፊ ሄዋን 
 

4 ሴናን ሰሚወኒቲፊ ለፋ ከን ዬሮ እሳን ኡመመኒ፣ ዬሮ ዋቀዮ ዋቅን ለፋፊ ሰሚወን ኡሜ ከናዸ።   

   
 

5 ሰበቢ ዋቀዮ ዋቅን ቦካ ህንሮብስኒፍ፣ ነምን ለፈ ቆቱስ ዋን ህንጅራትኒፍ መርግ ቶኮዩ ለፈረት ህንሙልአትኔ፤ ብቅልቱንስ ለፈ ቆቲሳረት ህንብቅሌ ቱሬ።  
6 ገሩ ብሻን ለፈ ኬሳ ቡርቄ ለፈ ሁንደ ኦባሰ ቱሬ።  
7 ዋቀዮ ዋቅን ብዮ ለፋራ ነመ ቶልቼ፤ ሀፉረ ጅሬኛስ ፉኛንሳት ባፈቴ፤ ነምንስ ኡመመ ጅራታ ተኤ።   


8 ዋቀዮ ዋቅንስ ኤዴን ኬሰት ገመ በአ ቢፍቱት እዶ ብቅልቱ ቆጴሴ፤ ነመ ቶልቼ ሰነስ አች ኬሰ ካኤ።  
9 ዋቀዮ ዋቅን ሙኬን ጎሰ ሁንዳ ለፈ ኬሳ ብቅልቼ፤ እን ሙኬን እጀ ነማት ቶለኒፊ ኛታፍስ ጋሪ ተአን ብቅልቼ። እዶ ብቅልቱ ሰነ ኬሰስ ሙከ ጅሬኛቲፊ ሙከ ዋን ጋሪፊ ዋን ሀማ ነመ ቤክስሱቱ ቱሬ።   


10 ለግን እዶ ብቅልቱ ሰነ ኦባሱ ቶኮስ ኤዴን ኬሳ ቡርቀ ቱሬ፤ ለግን ሱን ኤዴኒ ከኤ ገርገር በኤ ለገ አፉር ተኤ።  
11 መቃን ለገ ቶኮፋ ጲሾን፤ እንስ ጉቱማ ብየ ሀዊላ፣ እዶ ወርቄን ጅሩት ናነኤ ያአ።  
12 ወርቄን ብየ ሰና ጋሪዸ፤ ሀጴን ኡርጋኡፊ ሰርዶንክሲን አችት አርገሙ።  
13 መቃን እሰ ለመፋ ጊሆን፤ እንስ ጉቱማ ለፈ እቶጵያት ናነኤ ያአ።  
14 መቃን ለገ ሰደፋ ጤግሮስ፤ እንስ ከራ በአ ቢፍቱቲን አሶር ጭነ ያአ። ለግን አፉረፋንሞ ኤፍራጢስ ጄዸመ።   


15 ዋቀዮ ዋቅን አከ እን እሰ ምሶምሱፊ አከ እን እሰ ኤጉፍ ጄዼ ነመ ፉዼ እዶ ብቅልቱ ኤዴን ኬሰ ካኤ።  
16 ዋቀዮ ዋቅንስ አከነ ጄዼ ነመ አጀጄ፤ “ሙከ እዶ ብቅልቱ ከነ ኬሰ ጅሩ ሁንደራ ኛቹ ንደንዴሰ፤  
17 ገሩ ሙከ ዋን ጋሪፊ ዋን ሀማ ነመ ቤክስሱ ሰነራ ህንኛትን፤ ጋፈ እሰራ ኛቴ ዹጉማን ንዱታቲ።”   


18 ዋቀዮ ዋቅን፣ “ነምን ኮጳሳ ተኡን ጋሪ ምት፤ ገርጋርቱ እሰት ቶልቱ ነንቶልቻፍ” ጄዼ።   


19 ዋቀዮ ዋቅንስ ብኔንሳፊ ስምብሮተ ሰሚ ሁንዱማ ለፈራ ቶልቼ። መቃ እን እሳኒፍ ባሱ እላሉፍ ጄዼስ ገረ ነምቻት እሳን ፍዴ፤ ወን ነምች ሱን ቶኮ ቶኮ ኡመመወን ሉቡ ቀቤዪ እቲን ዋሜ ከምዩ መቃ ተኤፍ።  
20 ነምች ሱንስ ሆሪ ቄኤ ሁንዳፍ፣ ስምብሮተ ሰሚ ሁንዳፍ፣ ብኔንሰ ሁንዳፍ መቃ ባሴ።  

አዳሚፍ ገሩ ገርጋርቱን እሰት ቶልቱ ህንአርገምኔ።  
21 ከናፍስ ዋቀዮ ዋቅን አከ ነምች ህርባን ኦፍ ወላሉ ጎዼ፤ ኡቱመ እን ረፋ ጅሩ ለፌ ጭናቸሳ ኬሳ ቶኮ ፉዼ እዶ ሰነ ፎኒን ዱቼ።  
22 ዋቀዮ ዋቅን ለፌ ጭናቻ ከን ነምቸ ኬሳ ፉዼ ሰነራ ዱበርቲ ቶልቼ ገረ ነምቻት ጌሴ።   


23 ነምችስ አከነ ጄዼ፤  

“ኤጋ ለፌን ኩን ለፌ ለፌኮቲት፤  

ፎን ኩንስ ፎን ፎንኮቲት፤  

እሼን ዋን ዺረራ አርገምቴፍ  

‘ዱበርቲ’ ጄዸምት።”   


24 ከናፉ ነምን አባፊ ሃዸሳ ንዺሰ፤ ኒቲሳት ንመጠነ፤ እሳንስ ፎን ቶኮ ተኡ።   


25 ነምቺፊ ኒቲንሳ ቁላሳኒ ቱረን፤ ገሩ ወል ህንቃነአን ቱሬ።    

 3

ኩፋቲ ነማ 
 

1 ብኔንሰ ዋቀዮ ዋቅን ኡሜ ሁንደ ኬሳ ቦፍት ሀጤ ቱሬ። ዱበርትቲዻንስ፣ “ዹጉመ ዋቅን፣ ‘ሙከ እዶ ብቅልቱ ኬሰ ጅሩ ከም እራዩ ህንኛትና’ እስኒን ጄዼራ?” ጄዼ።   


2 ዱበርትቲንስ ዴብፍቴ ቦፈ ሰናን አከነ ጄቴ፤ “እጀ ሙኬን እዶ ብቅልቱ ኬሰ ጅረኒ ኛቹ ንደንዴኘ፤  
3 ገሩ ዋቅን፣ ‘ሙከ ወለካ እዶ ብቅልቱ ሰና ኬሰ ጅሩራ እጀ ህንኛትና፤ እትስ ህንቡእና፤ ዮ ከና አቺ ንዱቱ’ ጄዼረ።”   


4 ቦፍችስ ዴብሴ ዱበርትቲዻን አከነ ጄዼ፤ “እስን ዹጉማን ህንዱተን።  
5 ዋቅን አከ ዮሙ እስን እጀ ሙክቻ ኛተን እጅኬሰን በነሙ፣ አከ እስን ዋን ጋሪፊ ዋን ሀማ ቤኩዻን አከ ዋቃ ታተን ንቤካቲ።”   


6 ዱበርትቲንስ ዮሙ አከ እጅ ሙክቻ ኛታፍ ጋሪ፣ ከን እጀ ነማት ቶሉ፣ ኦጉማ አርገቹፍስ አከ ነመ ጎጆማስሱ አርግቴት ፉዸቴ ኛቴ። ዽርስሼስ እሼ ወጅን ቱሬ፤ እሳፍስ ንላቴ፤ እንስ ንኛቴ።  
7 እጅ ለቸንሳኒስ ንበነሜ፤ ቁላ ሀፉሳኒስ ቤከን፤ ከናፍስ ባለ ሀርቡ ሆዸኒ መርጦ ቶልፈተን።   


8 አኩመ አዱን ቀበኖፍቴንስ ነምቺፊ ኒቲንሳ ኡቱ ዋቀዮ ዋቅን እዶ ብቅልቱ ሰነ ኬሰ ዴሙ ሰገሌሳ ዸገአን፤ እሳንስ ሙኬን እዶ ብቅልቱ ኬሰ ዋቀዮ ዋቀ ዱራ ዾከተን።  
9 ዋቀዮ ዋቅን ገሩ ነምቸ ዋሜ፣ “አት ኤሰ ጅርተ?” ጄዼን።   


10 ነምችስ ዴብሴ፣ “አን ኡቱ አት እዶ ብቅልቱ ኬሰ ዴምቱ ነንዸገኤ፤ ዋን ቁላኮ ቱሬፍስ ነንሶዳዼ፤ ነንዾከዼስ” ጄዼን።   


11 እንስ፣ “ኤኙቱ አከ አት ቁላ ታቴ ስት ህሜ? ሙከ አን እጀሳ ህንኛትን ጄዼ ስ አጀጄ ሰነራ ኛቴ ሞ?” ጄዼን።   


12 ነምችስ፣ “ዱበርትቲ አት አከ እሼን ነ ወጅን ጅራቱፍ ና ኬንቴ ሰነቱ እጀ ሙክቻራ ና ኬኔ፤ አንስ ነንኛዼ” ጄዼ።   


13 ዋቀዮ ዋቅንስ ዱበርትቲዻን፣ “ወን አት ሆጄቴ ኩን ማል?” ጄዼ።  

ዱበርትቲንሞ፣ “ቦፍት ነ ጎዎምስናነን ኛዼ” ጄቴ።   


14 ከናፉ ዋቀዮ ዋቅን ቦፍቻን አከነ ጄዼ፤ “አት ሰበቢ ዋን ከነ ጎቴፍ፣  

“ሆሪ ሁንዱማ ኬሳ፣ ብኔንሰ ሁንዱማ ኬሳስ  

ከን አባረምቴ ንታተ!  

በረ ጅሬኘኬቲ ጉቱ  

ገራኬቲን ለፈረ ሎተ፤  

ብዮሌ ንኛተ።   


15 ስኢፊ ዱበርትቲ፣ ሰኚኬቲፊ  

ሰኚሼ ግዱት  

ዲኑማ ነንኡመ፤  

እን መታኬ ንቱመ፤  

አትስ ኮሜሳ ንእድተ።”   


16 ዱበርትቲዻንስ አከነ ጄዼ፤  

“ዮሙ አት ሙጫ ዴሱት አን ዽጵነኬ አከ መሌ ነንባይእሰ፤  

ጭኒንሱዻንስ እጆሌ ንዴሰ።  

ፌዺንኬ ገሩመ ዽርሰኬቲ ተአ፤  

እንስ ስረት ኦል ኣንቱማ ቀባተ።”   


17 አዳሚንሞ አከነ ጄዼ፤ “ዋን አት ዱቢ ኒቲኬቲ ዸጌሴ ሙከ አን እጀሳራ፣ ‘ህንኛትን’ ጄዼራ ኛቴፍ፣  

“ለፍት ሰበቢኬቲፍ ከን አባረምቴ ታት፤  

አትስ በረ ጅሬኘኬቲ ጉቱ  

ደዸቢዻን እሼራ ኛተ።   


18 እሼን ቆራቲፊ ሶኮሩ ስት ብቅልችት፤  

አትስ ብቅልቱ ለፋ ንኛተ።   


19 አት ዋን ለፈራ አርገምቴፍ፣  

ሀመ ለፈት ዴብቱት  

ደፍቀ ፉለኬቲቲን ቡዴነ ኛተ፤  

ዋን ብዮ ታቴፍስ፣  

ገረ ብዮት ዴብተ።”   


20 አዳምስ ሰበቢ እሼን ሃዸ ጅራቶ ሁንዳ ታቴፍ ኒቲሳ “ሄዋን” ጄዼ ሞጋሴ።   


21 ዋቀዮ ዋቅን አዳሚፊ ሄዋኒፍ ጎጋራ ኡፈተ ሆጄቴ እሳንት ኡፍሴ።  
22 ዋቀዮ ዋቅንስ፣ “ኩኖ ነምን ዋን ጋሪፊ ዋን ሀማ ቤኩዻን ኑ ኬሳ አከ እሰ ቶኮ ተኤረ። አመስ ሀርከሳ ሂጠቴ፣ እጀ ሙከ ጅሬኛ ጭረቴ ኛቹን፣ በረ በራንስ ጅራቹን እሳፍ ኤየመሙ ህንቀቡ” ጄዼ።  
23 ከናፉ ዋቀዮ ዋቅን ለፈ ብቅልቱ ኤዴን ኬሳ ነምቸ ባሴ አከ እን ለፉመ እራ አርገሜ ሰነ ምሶምሱ ጎዼ።  
24 ኤርገ ነመ አቺ ባሴ ቦዴ ከራ ሙከ ጅሬኛት ጌሱ ኤግስሱፍ ጄዼ ኪሩቤሎታፊ ጎራዴ ቦበኡ ከን አሲፊ አች ገገረገሉ ቶኮ እዶ ብቅልቱ ኤዴኒቲን ገመ በአ ቢፍቱ ካኤ።    

ቃይኒፊ አቤል 
 

1 አዳም ኒቲሳ ሄዋን ብረ ገኤ፤ እሼንስ ኡልፎፍቴ ቃይንን ዴሴ። እሼንስ፣ “አን ገርጋርሰ ዋቀዮቲን እልመ ቶኮ አርገዼረ” ጄቴ።  
2 እት ኣንስቴስ ኦቦሌሰሳ አቤልን ዴሴ።  

አቤል ትክሴ ሆሎታ ቱሬ፤ ቃይንሞ ለፈ ቆተ ቱሬ።  
3 ዬሮ ሙራሰ ኬሰት ቃይን ዋን ለፍት ባፍቴፍ ኬሳ ዋቀዮፍ ኣርሳ ዽኤሴ።  
4 አቤልሞ ሀንገፎተ ሆሎተሳ ኬሳ ጮመ ጮመሳ ዽኤሴ። ዋቀዮ ፋረ ቶላዻን ገረ አቤሊፊ ገረ ኣርሳ እን ዽኤሴ ሰና እላሌ።  
5 ገረ ቃይኒፊ ገረ ኣርሳሳ ገሩ ህንእላሌ። ከናፉ ቃይን አከ መሌ ኣሬ ፉልሳ ጉራቸኤ።   


6 ዋቀዮስ ቃይኒን አከነ ጄዼ፤ “አት ማሊፍ ኣርቴ? ፉልኬስ ማሊፍ ጉራቸኤ?  
7 ኡቱ ዋን ቀጄላ ሆጄቴ ስላ አት ፉዸተመ አርገተ ምቲ? ገሩ ዮ ዋን ቀጄላ ሆጄቹ ባቴ ጩቡን በልበለኬ ዱረት ርጴ ስ ኤገተ፤ ስ ቀበቹ በርባደስ፤ አት ገሩ እሰ ሞአቹ ቀብደ።”   


8 ቃይንስ ኤርገሲ ኦቦሌሰሳ አቤሊን፣ “ኮቱ ሜ ድሬት ባና” ጄዼ። ኡቱመ ድሬረ ጅረኑስ ቃይን ኦቦሌሰሳ አቤልት ከኤ እሰ አጄሴ።   


9 ዋቀዮስ፣ “ኦቦሌስኬ አቤል ኤሰ ጅረ?” ጄዼ ቃይን ጋፈቴ።  

ቃይንሞ፣ “አን ህንቤኩ፤ አን ኤግዱ ኦቦሌሰኮቲቲ?” ጄዼ ዴብሴ።   


10 ዋቀዮ አከነ ጄዼ፤ “አት ማል ጎቴ? ዺግን ኦቦሌሰኬቲ ለፋ ነት እያ ጅረ።  
11 አት አመ አባረማዸ፤ ለፈ ዺገ ኦቦሌሰኬቲ ስ ሀርካ ፉዸቹፍ አፋን በነቴራስ ንአርአምተ።  
12 ዬሮ አት ለፈ ቆተቱት ለፍት ዴብቴ ምዻን ሲፍ ህንኬንቱ። አት ለፈረት ጆርቱ ቦቆና ህንቀብኔ ታተ።”   


13 ቃይንሞ ዋቀዮን አከነ ጄዼ፤ “አደበሙንኮ ዋን አን ባቹ ደንደኡን ኦል።  
14 ኩኖ አት ሀርአ ብያ ነ አርኣ ጅርተ፤ አንስ ፉለኬ ዱራ ነንዾከዸ፤ ለፈረት ጆርቱ ቦቆና ህንቀብኔ ነንተአ፤ ነምን ነ አርገቱ ከምዩስ ነ አጄሰ።”   


15 ዋቀዮ ገሩ፣ “አከነ ምት፤ ነምን ቃይንን አጄሱ ከምዩ ደቻ ቶርበ ሃሎ ባፈመ” ጄዼን። ዋቀዮስ አከ ነምን እሰ አርገቱ ቶኮዩ እሰ ህንአጄፍኔፍ ቃይንት መለቶ ጎዼ።  
16 ኤርገሲስ ቃይን ፉለ ዋቀዮ ዱራ በኤ ኤዴንራ ከራ በአ ቢፍቱቲን ብየ ኖድ ኬሰ ጅራቴ።   


17 ቃይን ኒቲሳ ቤኬ፤ እሼንስ ኡልፎፍቴ ሄኖክን ዴሴ። ቃይንስ መጋላ ቶኮ ሁንዴሴ፤ መጋላ ሰነስ ሄኖክ ጄዼ መቃ እልመሳቲን ዋሜ።  
18 ሄኖክ ኢራድን ዸልቼ፤ ኢራድ ሜኤልን ዸልቼ፤ ሜሁያኤል መቱሳኤልን ዸልቼ፤ መቱሳኤልሞ ላሜህን ዸልቼ።   


19 ላሜህ ዱበርቶተ መቃንሳኒ ኣዳፊ ጢላ ጄዸሙ ለማን ፉዼ።  
20 ኣዳን ያባልን ዴሴ፤ ያባልስ አባ ወረ ዱንካነ ኬሰ ጅራተኒ ሆሪ ሆርሲሰኒ ቱሬ።  
21 መቃን ኦቦሌሰሳ ዩባል ቱሬ፤ እንሞ አባ ወረ ክራረ ሩኩተኒቲፊ ኡሉሌ አፉፈኒት።  
22 ጢላንሞ እልመ ቱባል ቃይን ጄዸሙ ከን ናሲፊ ስቢለ ቱሜ ሜሻወን ገራ ገራ ሆጄቱ ዴሴ፤ ኦቦሌቲን ቱባል ቃይንስ ነአማ ቱርቴ።   


23 ላሜህ ኒቶተሳቲን አከነ ጄዼ፤  

“ኣዳፊ ጢላን ነ ዸገኣ፤  

ያ ኒቶተ ላሜሂ ዱቢኮ ዸጌፈዻ።  

ነመ ቶኮ ዋን እን ነ መዴሴፍ፣  

ደርገጌሰ ቶኮ ዋን እን ነ ሚዼፍ አን እሰ አጄሴረ።   


24 ዮ ቃይኒፍ ደቻ ቶርበ ሃሎን ባፈሜ  

ላሜሂፍሞ ደቻ ቶርባተሚ ቶርበ ንባፈመ።”   


25 አዳም አመስ ኒቲሳ ቤኬ፤ እሼንስ እልመ ዴሴ፤ መቃሳስ፣ “ኤርገ ቃይን አቤልን አጄሴ አስ ዋቅን እዶ አቤል ዳእመ ብራ ና ኬኔረ” ጄቴ “ሴት” ጄቴ ሞጋፍቴ።  
26 ሴቲፍስ እልም ንዸለቴ፤ እንስ ኤኖሽ ጄዼ እሰ ሞጋሴ።  

በረ ሰነ ነሞትን መቃ ዋቀዮ ዋመቹ ጀልቀበን።    

አዳሚ ጀልቀቤ ሀመ ኖሂት 
 

1 ኩን ገልሜ ሰኚ አዳም።  

   
 
ዋቅን ዬሮ ነመ ኡሜት አከ ፈኬኘ ዋቃት እሰ ቶልቼ።  
2 እንስ ዺራፊ ዱበርቲ ታስሴ እሳን ኡሜ፤ እሳን ኤብሴስ። ዬሮ ኡመመንስ “ነመ” ጄዼ እሳን ዋሜ።   

   
 

3 አዳም ወጋ 130 ጅራቴ፤ እንስ አከ ፈካቲሳት፣ አከ ብፈ እሳትስ እልመ ዸልቼ ሴት ጄዼ መቃ ባሴፍ።  
4 አዳም ኤርገ ሴት ዸለቴ ቦዴ ወጋ 800 ጅራቴ፤ እንስ እልማኒፊ እንተለን ብራ ዸልቼ።  
5 ወሉመት አዳም ወጋ 930 ጅራቴ ዱኤ።   


6 ሴት ወጋ 105 ጅራቴ ኤኖሽን ዸልቼ።  
7 ኤርገ ኤኖሽን ዸልቼ ቦዴስ ሴት ወጋ 807 ጅራቴ፤ እንስ እልማኒፊ እንተለን ብራ ዸልቼ።  
8 ወሉመት ሴት ወጋ 912 ጅራቴ ዱኤ።   


9 ኤኖሽ ወጋ 90 ጅራቴ ቄናንን ዸልቼ።  
10 ኤርገ ቄናንን ዸልቼ ቦዴስ ኤኖሽ ወጋ 815 ጅራቴ፤ እንስ እልማኒፊ እንተለን ብራ ዸልቼ።  
11 ወሉመት ኤኖሽ ወጋ 905 ጅራቴ ዱኤ።   


12 ቄናን ወጋ 70 ጅራቴ መሀለሌሊን ዸልቼ።  
13 ኤርገ መሀለሌሊን ዸልቼ ቦዴ ቄናን ወጋ 840 ጅራቴ፤ እንስ እልማኒፊ እንተለን ብራ ዸልቼ።  
14 ወሉመት ቄናን ወጋ 910 ጅራቴ ዱኤ።   


15 መሀለሌል ወጋ 65 ጅራቴ ያሬድን ዸልቼ።  
16 ኤርገ ያሬድን ዸልቼ ቦዴ መሀለሌል ወጋ 830 ጅራቴ፤ እንስ እልማኒፊ እንተለን ብራ ዸልቼ።  
17 ወሉመት መሀለሌል ወጋ 895 ጅራቴ ዱኤ።   


18 ያሬድ ወጋ 162 ጅራቴ ሄኖክን ዸልቼ።  
19 ኤርገ ሄኖክን ዸልቼ ቦዴ ያሬድ ወጋ 800 ጅራቴ፤ እንስ እልማኒፊ እንተለን ብራ ቀበ ቱሬ።  
20 ወሉመት ያሬድ ወጋ 962 ጅራቴ ዱኤ።   


21 ሄኖክ ወጋ 65 ጅራቴ መቱሴላ ዸልቼ።  
22 ሄኖክ ኤርገ መቱሴላ ዸልቼ ቦዴ ወጋ 300 ዋቀ ወጅን ዴዴብኤ፤ እንስ እልማኒፊ እንተለን ብራ ዸልቼ።  
23 ወሉመት ሄኖክ ወጋ 365 ጅራቴ።  
24 ሄኖክ ዋቀ ወጅን ዴዴብኤ፤ ዋን ዋቅን እሰ ፉዸቴፍ እን ዴብኤ ህንአርገምኔ።   


25 መቱሴላን ወጋ 187 ጅራቴ ላሜህን ዸልቼ።  
26 ኤርገ ላሜህን ዸልቼ ቦዴ መቱሴላን ወጋ 782 ጅራቴ፤ እንስ እልማኒፊ እንተለን ብራ ዸልቼ።  
27 ወሉመት መቱሴላን ወጋ 969 ጅራቴ ዱኤ።   


28 ላሜህ ወጋ 182 ጅራቴ እልመ ዸልቼ።  
29 እንስ፣ “ሆጂ ኑ ለፈ ዋቀዮ አባሬ ከነረት ሆጄትኑፊ ደዸቢ ሀርከኬኛ ከነ ኬሰት ኑ ጀጀቤሰ” ጄቹዻን መቃሳ ኖህ ጄዼ ሞጋሴ።  
30 ላሜህ ኤርገ ኖህን ዸልቼ ቦዴ ወጋ 595 ጅራቴ፤ እንስ እልማኒፊ እንተለን ብራ ዸልቼ።  
31 ወሉመት ላሜህ 777 ጅራቴ ዱኤ።   


32 ኖህ ኤርገ ወጋ 500 ጅራቴ ቦዴ ሴም፣ ሃሚፊ ያፌትን ዸልቼ።    

ብሻን በዲሳ 
 

1 ዬሮ ነሞትን ብየ ለፋረት ባይአቹ ጀልቀበኒ እንተለን ዸለተኒፍት፣  
2 እልማን ዋቃ አከ እንተለን ነሞታ በበሬዶ ተአን አርገን፤ እሳን ኬሳስ አቡመ ፍለተን ፉዸን።  
3 ዮሙስ ዋቀዮ፣ “ነምን ዋን ፎን ተኤፍ ሀፉርኮ በረ በራን እሰ ኬሰ ህንጅራቱ፤ በር ጅሬኘሳስ ወጋ ዽበ ቶኮፊ ድግደመ ተአ” ጄዼ።   


4 በረ ሰናፊ ኤርገሲስ ኔፊሊሞትን ለፈረ ቱረን፤ እልማን ዋቃስ ዮሙ ገረ እንተለን ነማ ዸቀንት እጆሌ ዸልቸን። እሳንስ ጎቶተ ዱሪ ወረ ቤከሞ ቱረን።   


5 ዋቀዮስ አከ ጀልእን ነማ ለፈረት ባይአቴ፣ ወን ነምን ዬሮ ሁንደ ገራሳት ያዱ ሁንድኑስ ጀልኣ ቆፈ ተኤ አርጌ።  
6 ዋቀዮስ ዋን ለፈረት ነመ ኡሜፍ ንጋቤ፤ ገራንሳስ ንገዴ።  
7 ከናፉ ዋቀዮ፣ “አን ሰኚ ነማ ከን ኦፊኮቲን ኡሜ ለፈራ ነንበሌሰ። ነማፊ ሆሪ፣ ኡመመ ለፈረ ሙኙቁ፣ ስምብሮተ ሰሚ ነንበሌሰ፤ አን እሳን ኡሙኮት ጋቤራቲ” ጄዼ።  
8 ኖህ ገሩ ፉለ ዋቀዮ ዱረት ሱራ አርገቴ።   


9 ሴናን ኖሂፊ ማቲሳ ከናዸ።  

   
 
ኖህ ነሞተ በረሳ ቱረን ግዱት ነመ ቀጄላ፣ ነመ ህርእነ ህንቀብኔ ከን ዋቀ ወጅን ዴዴብኡ ቱሬ።  
10 ኖህ እልማን ሰዲ ዸልቼ፤ እሳንስ፦ ሴም፣ ሃሚፊ ያፌት።   


11 ለፍት ፉለ ዋቃ ዱረት ፋለምቴ ጄቁምሳን ጉተምቴ ቱርቴ።  
12 ሰበቢ ነሞትን ለፈራ ሁንድኑ ከራሳኒ ፋለኒፍ፣ ዋቅን አከ ለፍት ፋለምቴ አርጌ።  
13 ከናፉ ዋቅን ኖሂን አከነ ጄዼ፤ “ዋን ለፍት ሰበቢሳኒቲን ጄቁምሳን ጉተምቴፍ፣ አን ነመ ሁንደ ነንበሌሰ፤ ኩኖ አን ዹጉማን ለፋፊ እሳን ነንበርበዴሰ።  
14 አት ሙከ ጎፈርራ ዶኒ ቶልፈዹ፤ ኬሰ እሳትስ ኩታ ገራ ገራ ቆጴስ፤ ኬሳፊ ዱበሳስ ሀጴዻን ዱች።  
15 ሃል አት እቲን ዶንቸ ቶልችቱ ከናዸ፤ ዼርነሳ ዹንዹመ ዽባ ሰዲ፣ በልእነሳ ዹንዹመ ሸንተመ፣ ኦል ዼርነሳ ዹንዹመ ሶዶመ ጎዽ።  
16 ዶንቻፍ በንቲ ዹንዹመ ቶኮ ኦል ከኡ ሆጄዹ፤ ጭናቸሳረትስ በልበለ ባስ፤ ከነስ አባ ደርቢ ሰዲ ጄቹንስ ከን ገዲ፣ ከን ግዱቲፊ ከን ጉባ ጎዺ ሆጄዹ።  
17 ኩኖ፣ አን ኡመመወን ሉቡ ቀቤዪ ሁንደ ሰሚ ጀላ በሌሱፍ ብሻን በዲሳ ለፈት ነንፍደ፤ ወን ለፈረ ጅራቱ ሁንድኑስ ንበደ።  
18 ስ ወጅን ገሩ ከኩ ነንገለ፤ አትስ ዶኒ ሴንተ፤ አቲፊ እልማንኬ፣ ኒቲንኬቲፊ ኒቶትን እልማንኬቲስ ንሴንቱ።  
19 ኡመመወን ሉቡ ቀቤዪ ሁንዱማ ኬሳ አከ እሳን ስ ወጅን ጅራተኒፍ ለመ ለመ፣ ኮርማፊ ዸላ ዶንቸት ገልች።  
20 ስምብሮተ ኬሳ አኩመ ጎሰ ጎሰሳኒት፣ ሆሪ ኬሳ አኩመ ጎሰ ጎሰሳኒት፣ ኡመመወን ለፈረ ሙኙቀን ኬሳስ አኩመ ጎሰ ጎሰሳኒት፣ ለመ ለመ ተአኒ ጅራቹፍ ገረኬ ዹፉ።  
21 ዋን ኛተሙ ሁንደ ኬሳ ዋ ፉዺ ኦፍ ብረት ወልት ቀብ! ኩንስ ኛተኬቲፊ ኛተሳኒ ንተአ።”   


22 ኖህ አኩመ ዋቅን እሰ አጀጄት ዋን ሁንደ ሆጄቴ።    

 7


1 ዋቀዮስ ኖሂን አከነ ጄዼ፤ “አን አከ አት ዸሎተ ከነ ኬሳ ነ ዱረት ቀጄላ ታቴ አርጌራቲ ማቲኬ ሁንዱማ ወጅን ዶንቸ ሴን።  
2 ብኔንሰ ቁልቁሉ ጎሰ ሁንደ ኬሳ ኮርማፊ ዸላ ጭምዲ ቶርበ፣ ብኔንሰ ቁልቁሉ ህንተእን ጎሰ ሁንደ ኬሳ ጭምዲ ቶኮ፣  
3 ጎሰ ስምብሮታ ሁንደ ኬሳሌ አከ ሰኚን ለፈ ሁንደረት ሀፌ ጅራቱፍ ኮርማፊ ዸላ ጭምዲ ቶርበ ፉዸዹ ሴን።  
4 አን ጉያ ቶርበ ቦዴ ሀልከን አፉርተማፊ ጉያ አፉርተመ ቦካ ነንሮብሰ፤ ኡመመ ጅራታ አን መታንኮ ኡሜ ሁንደ ለፈራ ነንሀጣአ።”   


5 ኖህስ ዋን ዋቀዮ እሰ አጀጄ ሁንደ ንሆጄቴ።   


6 ዬሮ ብሻን በዲሳ ዹፌት ኖህ ነመ ወጋ ዽበ ጀአ ቱሬ።  
7 ኖሂፊ እልማንሳ፣ ኒቲሳቲፊ ኒቶትን እልማንሳ ብሻን በዲሳ ጀላ በኡፍ ዶኒ ሴነን።  
8 ብኔንሶትን ቁልቁሉፊ ከን ቁልቁሉ ህንተእን፣ ስምብሮትኒፊ ኡመመወን ለፈረ ሙኙቀን ሁንድ፣ ጭምዲ ጭምዲዻን፣  
9 ኮርማፊ ዸላን ገረ ኖህ ዹፈኒ አኩመ ዋቅን ኖሂን አጀጄት ዶንቸ ሴነን።  
10 ጉያ ቶርበ ቦዴ ብሻን በዲሳ ሎለኤ ለፈ ጉቴ።   


11 በረ ጅሬኘ ኖህ ወጋ ዽበ ጀአፋ ኬሰ፣ ጅአ ለመፋት፣ ጅአ ሰነ ኬሳስ ጉያ ኩዸ ቶርበፋት ቡርቃወን ቱጁበ ጉርጉዳ ሁንድ ንዾአን፤ ፎዳወን ብሻን ሰሚስ ንበነመን።  
12 ቦካንስ ጉያ አፉርተማፊ ሀልከን አፉርተመ ለፈት ሮቤ።   


13 ጉዩመ ሰነ ኖሂፊ እልማንሳ፣ ሴም፣ ሃሚፊ ያፌት፣ ኒቲሳቲፊ ኒቶተ እልማንሳ ሰደኒ ወጅን ዶንቸ ሴነን።  
14 እሳንስ ብኔንሶተ ሁንደ፣ አኩመ ጎሰሳኒት፣ ሆሪ ሁንደ አኩመ ጎሰሳኒት፣ ኡመመወን ለፈረ ሙኙቀን ሁንዳፊ ስምብሮተ ሁንደ አኩመ ጎሰሳኒት፣ ዋን ቆቾ ቀቡ ሁንደስ ኦፍ ፋነ ፉዸተኒ ሴነን።  
15 ኡመመወን ሀፉረ ጅሬኛ ኦፍ ኬሳ ቀበን ሁንድኑስ ጭምዲ ጭምዲዻን ገረ ኖህ ዹፈኒ ዶንቸ ሴነን።  
16 ብኔንሶትን አኩመ ዋቅን ኖህን አጀጄት ዶኒት ገለን ኮርማፊ ዸላ ኡመመወን ሉቡ ቀቤዪ ሁንዳ ቱረን፤ ኤርገሲሞ ዋቀዮ አላን እት ጩፌ።   


17 ብሻን በዲሳስ እቱመ ፉፌ ጉያ አፉርተማፍ ለፈረ ቱሬ፤ ብሻን ሱንስ ደበላ ዴሜ ዶኒ ሰነ ለፈራ ኦል ካሴ።  
18 ብሻንችስ ኦል ከኤ ለፈረት አከ መሌ ባይአቴ፤ ዶኒን ሱንስ ብሻንቸረ ዴሜ።  
19 ብሻንችስ አከ መሌ ኦል ከኣ ዴሜ ቱሉወን ሰሚ ጀለ ጅረን ሁንደ ሀጉጌ።  
20 ብሻንች ዹንዹመ ኩዸ ሸን ጫላ ኦል ከኡዻን ቱሉወን ዾክሴ።  
21 ኡመመወን ሉቡ ቀቤዪን ለፈረ ጅራተን ሁንድ ጄቹንስ፣ ስምብሮትን፣ ሆሪን፣ ብኔንሶትን፣ ኡመመወን ለፈረ ሙኙቀን ሁንዲፊ ነሞትን ሁንድ ንበርበዳአን።  
22 ወን ለፈ ጎጋረ ጅራቱ ከን ፉኛንሳቲን ሀፉረ ጅሬኛ ባፈቱ ሁንድኑ ንዱኤ።  
23 ኡመመወን ሉቡ ቀቤዪን ለፈረ ጅራተን ሁንድኑ ንሀጣአመን፤ ነምኒፊ ሆሪን፣ ኡመመወን ለፈረ ሙኙቀኒፊ ስምብሮትን ሰሚ፣ ለፈራ ንሀጣአመን። ኖሂፊ ወረ እሰ ወጅን ዶኒ ኬሰ ቱረን ቆፈቱ ሀፌ።   


24 ብሻን ሱንስ ቡልቲ ዽበ ቶኮፊ ሸንተመ ለፈረ ሎለኤ።    

1 ዋቅን ገሩ ኖህን፣ ብኔንሶታፊ ሆሪ እሰ ወጅን ዶኒ ኬሰ ቱረን ሁንደ ያደቴ። እንስ ቡቤ ለፈት ኤርጌ፤ ብሻንችስ ገድ ገሌ።  
2 ቡርቃወን ቱጁበወኒቲፊ ፎዳወን ሰሚወኒ ንጩፈመን፤ ቦካን ሰሚ ኬሳ ገድ ሮቡስ ንጫሜ።  
3 ብሻን ሱንስ ሱቱመ ሱተ ለፈራ ህርአቻ ዴሜ ዹመ ቡልቲ ዽበ ቶኮፊ ሸንተማት ገድ ቡኤ።  
4 ዶኒን ሱንስ ጉያ ኩዸ ቶርበፋ ጅአ ቶርበፋት ቱሉ አራራት ጉባ ቁበቴ።  
5 ብሻንች ሀመ ጅአ ኩርነፋት ገዱመ ገላ ዴሜ። ጉያ ጀልቀበ ጅአ ኩርነፋትስ መታወን ቱሉወኒ ሙልአተን።   


6 ጉያ አፉርተመ ቦዴ ኖህ ፎዳ ዶኒት ባሴ ቱሬ ሰነ በኔ፤  
7 እንስ አራጌሰ ቶኮ ገድ ዺሴ፤ አራጌስ ሱንስ ሀመ ብሻንች ለፈራ ጎጉት አሲፊ አች ዴዴብኣ ቱሬ።  
8 ኤርገሲሞ አከ ብሻንች ለፈራ ህርአቴ ሁበቹፍ ጉጌ ቶኮ ኤርጌ።  
9 ገሩ ሰበቢ ብሻን ለፈ ሁንደረ ጉቴ ጅሩፍ ጉጌን ሱን እዶ ቁበቱ ዸብዴ ገረ ኖህ ዶኒት ዴብቴ። እንስ ሀርከሳ ገድ ሂጠቴ ጉጌ ሰነ ገረ ዶኒት እዶ ኦፊ ጅሩት ኦል ገልቼ።  
10 አመስ ጉያ ቶርበ ቱሬ ጉጌ ሰነ ዶኒ ኬሳ ገድ ባሴ ኤርጌ።  
11 ጉጌን ሱንስ ገልገለ ዮሙ ገረሳት ዴብቴት ኩኖ፣ ባለ ኤጄርሳ ከን አመ ኩተሜ አፋንት ቀበቴ ቱርቴ። ከናንስ ኖህ አከ ብሻንች ገድ ህርአቴ ቤኬ።  
12 አመስ ጉያ ብራ ቶርበ ቱሬ ጉጌ ሰነ ዴብሴ ኤርጌ፤ ጉጌን ሱን ገሩ ለመተ ገረሳት ህንዴብኔ።   


13 ኡሙሪ ኖሂ ወጋ ዽበ ጀኣፊ ቶኮፋት፣ ጉያ ቶኮፋ ጅአ ጀልቀባት፣ ብሻንች ለፈራ ጎጌ። ኖህስ ቀዳደ ዶኒ ሰናራ ፉዼ እላሌ ኩኖ አከ ለፍት ጎግዴ አርጌ።  
14 ጉያ ድግደሚ ቶርበፋ ጅአ ለመፋት ለፍት ጉቱማን ጉቱት ጎግዴ።   


15 ዋቅንስ ኖሂን አከነ ጄዼ፤  
16 “አቲፊ ኒቲንኬ፣ እልማንኬቲፊ ኒቶትን እልማንኬቲ ኮታ ዶኒ ኬሳ በኣ።  
17 አከ እሳን ለፈረት ባይአተኒፍ፣ አከ እሳን ሆረኒ ለፈረት ባይአተኒፍ፣ ጎሰ ኡመመወን ሉቡ ቀቤዪ ስ ወጅን ጅረን ሁንደ ጄቹንስ ስምብሮተ፣ ብኔንሶታፊ ኡመመወን ለፈረ ሙኙቀን ሁንደ ገድ ባስ።”   


18 ከናፉ ኖህ እልማንሳቲፊ ኒቲሳ፣ ኒቶተ እልማንሳ ወጅን ገድ በኤ።  
19 ብኔንሶትን ሁንዲፊ ኡመመወን ለፈረ ሙኙቀን ሁንድኑ፣ ስምብሮትን ሁንድ ጄቹንስ ወን ለፈረ ጅራቱ ሁንድ ጎሱመ ጎሳን ዶኒ ሰነ ኬሳ ገድ በአን።   


20 ኖህስ ዋቀዮፍ እዶ ኣርሳ እጃሬ፤ ሆሪፊ ስምብሮተ ቁልቁሉ ሁንደ ኬሳ ፉዼ እዶ ኣርሳ ሰነረት ኣርሳ ጉበሙ ዽኤሴ።  
21 ዋቀዮስ ፎሊ ቶላ ሰነ ኡርጌፈቴ ገራሳ ኬሰት አከነ ጄዼ፤ “ዮ ወን ነምን እጆሉማሳቲ ጀልቀቤ ገራሳት ያዱ ሀምነ ተኤሌ አን ሰበቢ ነማቲፍ ጄዼ ለመተ ለፈ ህንአባሩ። አን አከን ከናን ዱረ ጎዼ ሰነ ዴብኤ ኡመመወን ጅራቶ ሁንደ ህንበሌሱ።   


22 “ሀመ ለፍት ጅርቱት፣  

ምዻን ፈጫሱፊ ወልት ቀቡን፣  

ዻሞቺፊ ሆእ፣  

ቦኒፊ ገን፣  

ሀልከኒፊ ጉያን  

ጎንኩማ ህንሀፈን።”    

ከኩ ዋቅን ኖህ ወጅን ገሌ 
 

1 ዋቅን አከነ ጄዼ ኖሂፊ እልማንሳ ኤብሴ፤ “ሆራ፣ ባይአዻ፣ ለፈስ ጉታ።  
2 ሶዳችሱፊ ናስሱንኬሰን ብኔንሶተ ለፋ ሁንዱማፊ ስምብሮተ ሰሚ ሁንዱማ፣ ኡመመወን ለፈረ ሙኙቀን ሁንዱማፊ ቁርጡሚወን ገላና ሁንዱማረ ሃቡኡ፤ እሳን ሀርከኬሰንት ኬነመኒሩ።  
3 ወን ጅራቱፊ ወን ሙኙቁ ሁንድ ኛተ እስኒፍ ንተአ። አን አኩመን ብቅለ ለልሳ እስኒ ኬኔ ሰነ አመስ ዋን ሁንደ እስኒፍ ነንኬነ።   


4 “እስን ገሩ ፎን ሉቡሳ ወጅን ጄቹንስ ዺገሳ ወጅን ህንኛትና።  
5 አን ዹጉማን ዺገኬሰን ከን ሉቡንኬሰን ኬሰ ጅርቱ ነንበርባደ። ብኔንሰ ሁንደራ ነንበርባደ። ኦቦሌሰ ነመ ሁንዳራስ ሉቡ ነማ ነንበርባደ።   


6 “ነመ ዺገ ነማ ዸንገላሱ፣  

ዺግንሳ ሀርከ ነማቲን ዸንገላፈመ፤  

ዋቅን ብፈ ዋቃቲን  

ነመ ኡሜቲ።   


7 እስንስ ሆራ፣ ባይአዻ፤ ለፈ ጉታ፣ እረትስ ባይአዻ።”   


8 ኤርገሲ ዋቅን ኖሂፊ እልማንሳ ወረ እሳ ወጅን ቱረኒን አከነ ጄዼ፤  
9 “ኩኖ አን እስኒፊ ሰኚኬሰን ወረ እስን ቦዴ ወጅን ከኩኮ ነንሁንዴሰ።  
10 አከሱመስ ኡመመወን ሉቡ ቀቤዪ እስን ወጅን ቱረን ሁንደ ጄቹንስ ስምብሮተ፣ ሆሪፊ ብኔንሶተ ለፋ ሁንደ፣ ዋን እስን ወጅን ዶኒ ኬሳ በኤ ሁንደ፣ ኡመመወን ለፈረ ጅራተን ሁንደ ወጅንስ ከኩኮ ነንሁንዴሰ።  
11 አከ ስአች ወን ሉቡ ቀቡ ሁንድ ዴብኤ ብሻን በዲሳቲን ህንበድኔፍ፣ ስአች ብሻን በዲሳ ለፈ በሌሱፍ ጎንኩማ አከ ህንዹፍኔፍ አን እስን ወጅን ከኩኮ ነንሁንዴሰ።”   


12 ዋቅን አከነ ጄዼ፤ “መለቶን ከኩ ከን አን ኦፊኮቲፊ እስን ግዱት፣ ኡመመወን ሉቡ ቀቤዪ እስን ብረ ጅረን ሁንደ ግዱት፣ ዸሎተ ዹፉፍ ጅሩ ሁንዳፍ ገሉ ከናዸ።  
13 አን ሰበተኮ ዱሜሰ ኬሰ ዻቤረ፤ እንስ ከኩ አናፊ ለፈ ግዱ ጅሩፍ መለቶ ተአ።  
14 ዬሮ አን ለፈረት ዱሜሰ ፍዴ ሰበትንኮ ዱሜሰ ኬሳን ሙልአቱት፣  
15 አን ከኩኮ ከን ኦፊኮቲፊ እስን ግዱ፣ ኡመመወን ሉቡ ቀቤዪ ጎሰ ሁንዳ ግዱስ ጅሩ ሰነ ነንያደዸ። ብሻኖትንስ ዴብአኒ ሉቡ ሁንደ በሌሱፍ ጎንኩማ ብሻን በዲሳ ህንተአን።  
16 ዬሮ ሰበትንኮ ዱሜሰ ኬሳን ሙልአቱት፣ አን እሰ እላሌ ከኩ በረ በራ ከን ዋቃፊ ኡመመወን ሉቡ ቀቤዪ ጎሰ ሁንዳ ከኔን ለፈረ ጅራተን ግዱ ጅሩ ሰነ ነንያደዸ።”   


17 ከናፉ ዋቅን ኖሂን፣ “ኩን መለቶ ከኩ አን ኦፊኮቲፊ ሉቡ ለፈረ ጅራቱ ሁንደ ግዱ ዻቤ ሰናት” ጄዼ።   

እልማን ኖህ 
 

18 እልማን ኖህ ወር ዶኒ ኬሳ በአን ሴም፣ ሃሚፊ ያፌት ቱረን። ሃም አባ ከነኣኒት።  
19 እልማን ኖህ ጀረ ከነ ሰደን ቱረን፤ ሰኚን ነማ ከን ለፈ ሁንደረ ብትኔፈሜስ እሳኑመራ አርገሜ።   


20 ኖህ ቆናን ቡላ ተኤ ወይኒ ዻቡት ነመ ጀልቀባ ቱሬ።  
21 እንስ ዳዺ ወይኒ ሰና ዹጌ መቻኤ፤ ቁላሳስ ዱንካነሳ ኬሰ ጪሴ።  
22 ሃም አባን ከነኣን ቁላ አባሳ አርጌ ኦቦሎተሳ ለማን አለ ቱረንት ህሜ።  
23 ሴሚፊ ያፌት ገሩ ወያ ፉዸኒ ገቲቲሳኒ ለማንረ ቡፈተኒ ዱግደ ዱባን ዴመኒ ቁላ አባሳኒት ኡፍሰን። ዋን ፉልሳኒ አች ገረገሌ ቱሬፍ እሳን ቁላ አባሳኒ ህንአርግኔ።   


24 ኖህስ ዬሮ መቺንሳ እራ ገሌት ዋን እልምሳ እን ጥናን እሰት ሆጄቴ ቤኬ  
25 አከነ ጄዼ፤  

“ከነኣን አባረማ ሃተኡ!  

እን ኦቦሎተሳቲፍ  

ገርበ ገርቦታ ሃተኡ።”   


26 አከነስ ጄዼ፤  

“ዋቀዮ ዋቅን ሴም ሃኤብፈሙ!  

ከነኣንሞ ገርብቸ ሴም ሃተኡ።   


27 ዋቅን ብየ ያፌት ሃበልእሱ፤  

ያፌት ዱንካኖተ ሴም ኬሰ ሃጅራቱ፤  

ከነኣንሞ ገርብቸሳ ሃተኡ።”   


28 ብሻን በዲሳ ቦዴ ኖህ ወጋ 350 ጅራቴ።  
29 ወሉመት ኖህ ወጋ 950 ጅራቴ ዱኤ።    

ሰኚ እልማን ኖህ 
 

1 ሴናን እልማን ኖህ ጄቹንስ ከን ሴም፣ ከን ሃሚፊ ከን ያፌት ከነ፤ እሳንስ ብሻን በዲሳ ቦዴ እልማን ዸልቸን።   

ሰኚ ያፌት 
 
10፥2‑5 ኩወፈ – 1ሴና 1፥5‑7  


2 እልማን ያፌት፦  

ጎሜር፣ ማጎግ፣ ሜዴ፣ ያዋን፣ ቱባል፣ ሜሼኪፊ ቲራስ ቱረን።   


3 እልማን ጎሜር፦  

አሽኬነስ፣ ሪፋቲፊ ቶገርማ ቱረን።   


4 እልማን ያዋን፦  

ኤሊሻ፣ ተርሺሽ፣ ክቲሚፊ ሮዳኖተ ቱረን።  
5 ኡመትን ቀርቀረ ገላናስ ቶኮን ቶኮንሳኒ አኩመ አፋንሳኒቲፊ አኩመ ሰበሳኒት ገረ ብዮተሳኒት ብብትናአን።   

ሰኚ ካም 
 
10፥6‑20 ኩወፈ – 1ሴና 1፥8‑16  


6 እልማን ሃም፦  

ኩሽ፣ ምስረይም፣ ፉጢፊ ከነኣን ቱረን።   


7 እልማን ኩሽ፦  

ሳባ፣ ሀዊላ፣ ሰብታ፣ ረእማፊ ሰብቴካ ቱረን።  

እልማን ረእማ፦  

ሼባፊ ዴዳን ቱረን።   


8 ኩሽ አባ ናምሩድ፤ ናምሩድስ ለፈረት ሎልቱ ጀባ ተኤ።  
9 እንስ ፉለ ዋቀዮ ዱረት አደምሳ ጀባ ቱሬ፤ ከናፉ፣ “ፉለ ዋቀዮ ዱረት አደምሳ ጀባ አከ ናምሩድ” ጄዸሜ።  
10 ጀልቀብን ሞቱማሳ ሽኔኣር ኬሰት ባብሎን፣ ኤሬክ፣ አካዲፊ ካልኔ ቱሬ።  
11 እንስ ብየ ሰና በኤ አሶር ዸቄ፤ አችትስ ነነዌ፣ ሬሆቦቲፊ ካለህ እጃሬ፤  
12 አከሱመስ ሬሴን እሼ ነነዌፊ ካለህ ግዱት አርገምቱ ንእጃሬ፤ ሬሴን ኩንስ መጋላ ጉዶዸ።   


13 ምስረይምሞ አባ  

ሉዲሞታ፣ አናሚሞታ፣ ሌሃቢሞታ፣ ነፍተሂሞታ፣  
14 ፈትሩሲሞታ፣ ከሴሉሂሞታ፣ ጄቹንስ ወረ ፍልስጤሞትን እራ ዸለተኒፊ ከፍቶሪሞታት።   


15 ከነኣን አባ ሲዶን  

እልመሳ ሀንገፍትቻ፣ አከሱመስ ከን ሄቶታ፣  
16 ዬቡሶታ፣ አሞሮታ፣ ግርጋሾታ፣  
17 ሂዎታ፣ አርካዎታ፣ ሲኖታ፣  
18 አርዋዴዎታ፣ ዜማሮታቲፊ ሀማቶታ ቱሬ።  

ኤርገሲ ጎሶትን ከነኣን ንብብትናአን፤  
19 ዳሪን ከነኣንስ ሲዶኒ ከኤ ከራ ጌራራቲን ሀመ ጋዛት በልአቴ፤ ከራ ሶዶም፣ ጎሞራ፣ አድማቲፊ ዜቦኢሚቲንስ ሀመ ሌሻት በልአቴ።   


20 እልማን ሃም አኩመ ጎሳፊ አፋንሳኒት፣ አኩመ ብያፊ ሰበሳኒት ከኔኒዸ።   

ሰኚ ሴም 
 
10፥21‑31 ኩወእ – ኡመ 11፥10‑27፤ 1ሴና 1፥17‑27  


21 ሴሚፍስ እልማን ንዸለተን፤ ኦቦሌስ ሴም ሀንገፍት ያፌት ቱሬ፤ ሴምስ አባ እልማን ኤቤር ሁንዳ ቱሬ።   


22 እልማን ሴም  

ኤላም፣ አሹር፣ አርፋክሸድ፣ ሉዲፊ አራም ቱረን።   


23 እልማን አራም  

ኡዝ፣ ሁል፣ ጌቴሪፊ ሜሼክ ቱረን።   


24 አርፋክሸድ ሼላ ዸልቼ፤  

ሼላንሞ ኤቤርን ዸልቼ።   


25 ኤቤሪፍስ እልማን ለመቱ ዸለቴ፤ ሰበቢ በረሳ ኬሰ ለፍት ገርገር ቆደምቴፍ  

መቃን እሰ ቶኮ ፌሌግ ጄዸሜ ሞጋፈሜ፤ መቃን ኦቦሌሰሳሞ ዮቅጣን ጄዸሜ ሞጋፈሜ።   


26 ዮቅጣንሞ  

አልሞዳድ፣ ሼሌፍ፣ ሀዘርማዌት፣ ያራ፣  
27 ሀዶራም፣ ኡዛል፣ ድቅላ፣  
28 ኦባል፣ አቢማኤል፣ ሼባ፣  
29 ኦፊር፣ ሀዊላፊ ዮባብን ዸልቼ። ወር ኩኔን ሁንድኑ እልማን ዮቅጣኒት።   


30 ለፍት ጅሬኘሳኒ ሜሻ ከኤ ከራ ሴፋሪቲን ሀመ ጋረን በአ ቢፍቱት በልአተ።   


31 እልማን ሴም አኩመ ጎሳፊ አፋንሳኒት፣ አኩመ ብያፊ ሰበሳኒት ከኔኒዸ።   

   
 

32 ወር ኩን ጎሶተ እልማን ኖህ ከኔን አኩመ ዸሎተሳኒት ሰበሳኒ ኬሰ ጅረኒዸ፤ ብሻን በዲሳቲን ቦዴ ሰቦትን ወሩመ ከነራ ለፈረ ፈፈጨአን።    

ገሞ ባቤል 
 

1 በረ ሰነ አዱኛን ጉቱን አፋን ቶኮፊ ሃሳ ቶኮ ቀበ ቱሬ።  
2 ነሞትን አኩመ ገረ በአ ቢፍቱት ጎዳነኒን፣ ሽኔኣር ኬሰት ለፈ ድሪራ አርገተኒ አች ቁበተን።   


3 እሳንስ፣ “ኮታ ሜ ጡቢ ሆጄትኔ እብዳን ጉብና” ወሊን ጄዸን። እሳንስ ቆደ ዸጋ፣ ጡቢት ፈየደመን፤ ሀጴዻፍሞ ሌሌት ፈየደመን።  
4 ኤርገሲ፣ “ኮታ ሜ አከ ኦፊኬኛ መቃ አርገትኑፊ አከ አዱኛ ጉቱረ ህንብብትኖፍኔፍ መጋላ ገሞንሳ ሰሚ ቀቀቡ ቶኮ እጃረትና” ጄዸን።   


5 ዋቀዮ ገሩ መጋላፊ ገሞ እሳን እጃራ ቱረን ሰነ እላሉፍ ገድ ቡኤ።  
6 ዋቀዮስ አከነ ጄዼ፤ “ኤርገ እሳን አከ ሰበ ቶኮ ከን አፋኑመ ቶኮ ዱበቱት ዋን ከነ ሆጄቹ ጀልቀበኒ፣ ዮስ አመ ወን እሳን ሆጄቹፍ ከሮርፈተን ከን እሳኒፍ ህንደንደአምኔ ቶኮዩ ህንጅራቱ።  
7 ኮታ ሜ ገድ ቡኔ፣ አከ እሳን ወል ህንሁበኔፍ አፋንሳኒ ወሊን ዾፍና!”   


8 ከናፉ ዋቀዮ አቺ እሳን ባሴ ለፈ ሁንደረ እሳን ብትኔሴ፤ እሳንስ መጋላ እጃሩ ዺሰን።  
9 ዋን ዋቀዮ አችት አፋን አዱኛ ሁንደ ወሊን መኬፍ እዶን ሱን ባብሎን ጄዸሜ፤ ዋቀዮ እዶ ሰና እሳን ባሴ ለፈ ሁንደረ እሳን ብትኔሴ።   

ሴሚ ጀልቀቤ ሀመ አብራምት 
 
11፥10‑27 ኩወፈ – ኡመ 10፥21‑31፤ 1ሴና 1፥17‑27  


10 ሴናን ማቲ ሴም ከነ።  

   
 
ብሻን በዲሳ ቦዴ ወጋ ለመት ሴም ዬሮ ኡሙሪንሳ ወጋ 100 ጉቴት አርፋክሸድን ዸልቼ።  
11 ሴም ኤርገ አርፋክሸድን ዸልቼ ቦዴ ወጋ 500 ጅራቴ እልማኒፊ እንተለን ብራ ዸልቼ።   


12 አርፋክሸድ ወጋ 35 ጅራቴ ሼላ ዸልቼ።  
13 አርፋክሸድ ኤርገ ሼላ ዸልቼ ቦዴ ወጋ 403 ጅራቴ እልማኒፊ እንተለን ብራ ዸልቼ።   


14 ሼላን ወጋ 30 ጅራቴ ኤቤርን ዸልቼ።  
15 ሼላን ኤርገ ኤቤርን ዸልቼ ቦዴ ወጋ 403 ጅራቴ እልማኒፊ እንተለን ብራ ዸልቼ።   


16 ኤቤር ወጋ 34 ጅራቴ ፌሌግን ዸልቼ።  
17 ኤቤር ኤርገ ፌሌግን ዸልቼ ቦዴ ወጋ 430 ጅራቴ እልማኒፊ እንተለን ብራ ዸልቼ።   


18 ፌሌግ ወጋ 30 ጅራቴ ሬኡ ዸልቼ።  
19 ፌሌግ ኤርገ ሬኡ ዸልቼ ቦዴ ወጋ 209 ጅራቴ እልማኒፊ እንተለን ብራስ ዸልቼ።   


20 ሬኡን ወጋ 32 ጅራቴ ሴሩግን ዸልቼ።  
21 ሬኡን ኤርገ ሴሩግን ዸልቼ ቦዴ ወጋ 207 ጅራቴ እልማኒፊ እንተለን ብራ ዸልቼ።   


22 ሴሩግ ወጋ 30 ጅራቴ ናሆርን ዸልቼ።  
23 ሴሩግ ኤርገ ናሆርን ዸልቼ ቦዴ ወጋ 200 ጅራቴ እልማኒፊ እንተለን ብራ ዸልቼ።   


24 ናሆር ወጋ 29 ጅራቴ ታራ ዸልቼ።  
25 ናሆር ኤርገ ታራ ዸልቼ ቦዴ ወጋ 119 ጅራቴ እልማኒፊ እንተለን ብራ ዸልቼ።   


26 ታራን ወጋ 70 ጅራቴ አብራም፣ ናሆሪፊ ሃራንን ዸልቼ።   

ማቲ አብራም 
 

27 ሴናን ማቲ ታራ ከነ።  

   
 
ታራን አብራም፣ ናሆሪፊ ሃራንን ዸልቼ። ሃራንሞ ሎጥን ዸልቼ።  
28 ሃራን ኡቱመ አባንሳ ታራን ጅሩ ኡር ብየ ከልዶታ ኬሰት ለፉመ እት ዸለቴት ዱኤ።  
29 አብራሚፊ ናሆር ኒቲ ፉዸን። መቃን ኒቲ አብራም ሳራ፣ መቃን ኒቲ ናሆርሞ ሚልካ ቱሬ። ሚልካን እንተለ ሃራን። ሃራን ኩንሞ አባ ሚካቲፊ ይስካ ቱሬ።  
30 ሳራን ዸብዱ ቱርቴ፤ እጆሌስ ህንዴኜ።   


31 ታራን እልመሳ አብራምን፣ እልመ እልመሳ ጄቹንስ ሎጥ እልመ ሃራኒፊ ኒቲ እልመሳ ጄቹንስ ሳራ ኒቲ አብራም ፉዸቴ ከነኣን ዸቁፍ፣ ኡር ብየ ከልዶታቲ ወሊ ወጅን በአን፤ ገሩ ዬሮ ካራን ገአንት አቹመ ቁበተን።   


32 ታራን ወጋ 205 ጅራቴ ካራንት ዱኤ።    

ዋመሙ አብራም 
 

1 ዋቀዮ አብራሚን አከነ ጄዼ፤ “ብየኬ፣ ሰበኬቲፊ መነ አባኬቲ ዺሲቲ ገረ ብየ አን ስ አርግሲሱ ዸቅ።   


2 “አን ሰበ ጉዳ ስን ታስሰ፤  

ስን ኤብሰስ፤  

መቃኬሌ ጉዳ ነንታስሰ፤  

አትስ ኤበ ታታ።   


3 አን ወረ ስ ኤብሰን ነንኤብሰ፤  

ወረ ስ አባረን ነንአባረ፤  

ሰብን ለፈራ ሁንድኑ  

ከራኬቲን ኤብፈመ።”   


4 ከናፉ አብራም አኩመ ዋቀዮ እሰት ህሜት ከኤ ዴሜ፤ ሎጥስ እሰ ወጅን ዴሜ። አብራም ዬሮ ካራኒ በኤት ነመ ወጋ ቶርባተሚ ሸኒ ቱሬ።  
5 እንስ ኒቲሳ ሳራ፣ እልመ ኦቦሌሰሳ ሎጥ፣ ቀቤኘ ወልት ኩፈተን ሁንዱማፊ ነሞተ ካራንት አርገተን ሁንዱማ ቀበቴ ከነኣን ዸቁፍ ከኤ፤ እሳንስ አች ገአን።   


6 አብራምስ ሀመ ቅልጡ ሞሬ ከን ሼኬም ኬሰት አርገሙት ብየቲ ኬሰ ዴሜ። ዬሮ ሰነ ወር ከነኣን ብየ ሰነ ኬሰ ቱረን።  
7 ዋቀዮ አብራምት ሙልአቴ፣ “አን ብየ ከነ ሰኚኬቲፍ ነንኬነ” ጄዼን። ከናፉ እን አችት ዋቀዮ እሰት ሙልአቴ ሰናፍ እዶ ኣርሳ እጃሬ።   


8 አቺ ከኤ ገረ ጋረን ቤትኤልራ ገረ በአ ቢፍቱት አርገመኒ ዴሜ ቤትኤልን ገረ ልጠ ቢፍቱት፣ ኣይንሞ ገረ በአ ቢፍቱት ሀምብሴ ዱንካነሳ ዻበቴ። አችት ዋቀዮፍ እዶ ኣርሳ እጃሬ መቃ ዋቀዮ ዋመቴ።   


9 አብራም ኤርገሲ ከኤ ገረ ኔጌብት ከራሳ እት ፉፌ።   

አብራም ብየ ግብጥ ኬሰት 
 
12፥10‑20 ኩወእ – ኡመ 20፥1‑18፤ 26፥1‑11  


10 በረ ሰነ ቤል ብየ ሰነት ቡኤ ቱሬ፤ ቤል ሱን ዋን ሀማቴፍ አብራም አች ጅራቹፍ ጄዼ ግብጥት ገድ ቡኤ።  
11 እንስ ዬሮ ግብጥ ሴኑ ገኤት ኒቲሳ ሶራን አከነ ጄዼ፤ “አን አከ አት ዱበርቲ በሬዱ ታቴ ነንቤከ።  
12 ወር ግብጥ ዮሙ ስ አርገን፣ ‘ኩን ኒቲሳት’ ጄዸኒ ነ አጄሱ፤ ስእሞ ንሀምብሱ።  
13 አከ እሳን ሲፍ ጄዸኒ ሃለ ቶላን ነ እላለኒፊ አከ ሉቡንኮስ ሰበቢኬቲን ዱአ ኦልቱፍ ማሎ፣ ‘አን ኦቦሌቲሳት’ ጄዽ።”   


14 ዬሮ አብራም ግብጥ ሴኔትስ ወር ግብጥ አከ ሶራን ዱበርቲ ባይኤ በሬዱ ታቴ አርገን።  
15 ቆንዳልቶትን ፈረኦንስ ዮሙ እሼ አርገንት እሼ ጀጀኒ ፈረኦንት ህመን፤ እሼንስ መሰራ ሞቱማ ፈረኦንት ጌፈምቴ።  
16 ፈረኦን ሰበቢሼቲፍ ጄዼ አብራምን ሃለ ቶላዻን እላሌ፤ አብራምስ ሆሎታፊ ሎን፣ ሀሮተ ኮሮሚፊ ዸልቱ፣ ተጃጅልቶተ ዺራ ዱበርቲ፣ ጋለስ አርገቴ።   


17 ዋቀዮ ገሩ ሰበቢ ኒቲ አብራም፣ ሰበቢ ሳራቲፍ ጄዼ ፈረኦኒፊ ወረ መነሳ ጅራተን ዹኩበ ሀማን ዸኤ።  
18 ከናፉ ፈረኦን አብራምን ኦፍት ዋሜ አከነ ጄዼን፤ “አት ማል ነት ሆጄቴ? አከ እሼን ኒቲኬ ታቴ ማሊፍ ነት ህንህምን?  
19 አት ማሊፍ፣ ‘እሼን ኦቦሌቲኮት’ ጄቴ፣ አከ አን ኒቱማፍ እሼ ፉዸዹ ነ ጎቴ? አመስ ኒቲንኬ ኩኖት፤ እሼ ፉዸዹ ዴም!”  
20 ፈረኦንስ ዋኤ አብራምረት ነሞተሳ አጀጄ፤ እሳንስ አብራሚፊ ኒቲሳ፣ ዋን እን ቀቡ ሁንደ ወጅን ጌጌሰን።    

አብራሚፊ ሎጥ ገርገር በኡሳኒ 
 

1 አብራም ኒቲሳቲፊ ዋን ቀቡ ሁንደ ወጅን ግብጢ ከኤ ኔጌብት ኦል በኤ፤ ሎጥስ እሰ ወጅን ዴሜ።  
2 አብራምስ ሆሪን፣ ሜቲፊ ወርቄዻን አከ መሌ ሶሮሜ።   


3 እንስ ኔጌቢ ከኤ ሀመ ቤትኤል፣ እዶ ቤትኤሊፊ ኣይ ግዱ፣ ለፈ ዱንካንሳ ጀልቀበት ቱሬ ሰነ ገኡት እዶ ቶኮ ገረ እዶ ብራት ዴምሰሳ እት ፉፌ፤  
4 እዶን ሱንስ ለፈ እን ዬሮ ጀልቀባቲፍ እዶ ኣርሳ እት እጃሬዸ። አብራምስ አችት መቃ ዋቀዮ ዋመቴ።   


5 ሎጥ ነምች አብራም ወጅን ዴማ ቱሬ ሱን አከሱመ ቡሻዬ፣ ሳወኒፊ ዱንካኖተ ቀበ ቱሬ።  
6 ዬሮ እሳን ወሊ ወጅን ጅራተንት ለፍት እሳንት ዽጰቴ፤ ሰበቢ ቀቤኝሳኒ አከ መሌ ጉደቴፍስ እሳን ወል ብረ ጅራቹ ህንደንዴኜ።  
7 ከናፉ ትክሶተ አብራሚፊ ትክሶተ ሎጥ ግዱት ሎል ኡመሜ። ዬሮ ሰነት ከነኣኖትኒፊ ፌርዞንስ ብየ ሰነ ኬሰ ጅራቻ ቱረን።   


8 አብራምስ ሎጢን አከነ ጄዼ፤ “ኑ ዋን ኦቦሎተ ታኔፍ፣ ስኢፊ አነ ግዱ ዮካን ትክሶተኬቲፊ ትክሶተኮ ግዱ ሎል ህንጅራትን።  
9 ለፍት ሁንድ ፉለኬ ዱረ ጅርት ምቲ? ኮቱ ገርገር ጎዳና። ዮ አት ገረ ብታት ዴምቴ፣ አን ገረ ምርጋት ነንዴመ፤ ዮ አት ገረ ምርጋት ዴምቴሞ አን ገረ ብታት ነንዴመ።”   


10 ሎጥስ ኦል ጄዼ እላሌ አከ ሁሩፍን ዮርዳኖስ ሁንድ አኩመ እዶ ብቅልቱ ዋቀዮ አኩመ ብየ ግብጥ ከን ከራ ዞኣርረ ጅሩ ሰና ብሻን ባይኤ ቀቡ አርጌ። ኩንስ ኡቱ ዋቀዮ ሶዶሚፊ ጎሞራ ህንበሌስኒን ዱረ ቱሬ።  
11 ከናፉ ሎጥ ሁሩፈ ዮርዳኖስ ጉቱማት ኦፊሳቲ ፍለቴ ገረ በአ ቢፍቱት ጎዳኔ። ጀር ለማንስ አከስት ገርገር በአን።  
12 አብራም ብየ ከነኣን ኬሰ ጅራቴ፤ ሎጥሞ መጋላወን ድሬረ ጅረን ግዱ ጅራቴ ዱንካነሳ ሶዶም ብረ ዻበቴ።  
13 ወር ሶዶም ጀልኦተ ፉለ ዋቀዮ ዱረት አከ መሌ ጩቡ ሆጄተን ቱረን።   


14 ኤርገ ሎጥ እሰ ብራ ጎዳኔ ቦዴ ዋቀዮ አብራሚን አከነ ጄዼ፤ “እዶ አመ ጅርቱ ከና እጀኬ ኦል ፉዸዹቲ ገረ ካባፊ ክባ፣ ገረ በአ ቢፍቱቲፊ ልጠ ቢፍቱ እላል።  
15 አንስ ብየ አት አርግቱ ከነ ሁንደ በረ በራን ስኢፊ ሰኚኬቲፍ ነንኬነ።  
16 አን ሰኚኬ አኩመ ብዮ ለፋ ነንባይእሰ፤ ዮ ነምን ብዮ ለፋ ለካኡ ደንደኤ፣ ሰኚንኬ አከሱመ ለካአሙ ደንደአ።  
17 ከኢቲ ዼርናፊ በልእነ ለፈ ከና ኬሰ ዴዴም፤ አን እሰ ሲፍን ኬናቲ።”   


18 ከናፉ አብራም ዱንካነሳ ቡቅፈቴ ቅልጡወን መምሬ ከኔን ኬብሮንት አርገመን ብረ ጅራቹ ዸቄ፤ አችትስ እዶ ኣርሳ ዋቀዮፍ ቶልቼ።    

ሎጥ ሀርከ ዲናቲ ባፈሜ 
 

1 በረ ሰነ ኬሰ አምራፌል ሞቲን ሽኔኣር፣ አርዮክ ሞቲን ኤላሳር፣ ኬዶርላኦሜር ሞቲን ኤላሚፊ ትድኣል ሞቲን ሰቦታ ከአኒ፣  
2 ቤራ ሞትቸ ሶዶም፣ ብርሻ ሞትቸ ጎሞራ፣ ሽናብ ሞትቸ አድማ፣ ሼሜቤር ሞትቸ ዜቦኢሚፊ ሞትቸ ቤላ እሼ ዞኣር ጄዸምቱ ሰና ሎሉ ዸቀን።  
3 ሞቶትን ሸነን ኩኔን ሁንድ ሱሉለ ሲዲም እሰ ገላነ ሶግዳ ጄዸሙ ኬሰት ወል ገአኒ ሁምነ ቶኩማ ኡመተን።  
4 እሳንስ ወጋ ኩዸ ሸን ኬዶርላኦሜር ጀለት ቡለን፤ ወጋ ኩዸ ሰደፋት ገሩ ንፍንጭለን።   


5 ወጋ ኩዸ አፉረፋት ኬዶርላኦሜሪፊ ሞቶትን እሰ ወጅን ቱረን በአኒ ወረ ሬፋዪም አሽቴሮት ቃርናይሚት፣ ወረ ዙዚም ሃምት፣ ወረ ኤሚም ሻዊ ክርያታይሚት፣  
6 ወረ ሆርሞ ለፈ ጋረ ሴኢሪቲ ጀልቀበኒ ሀመ ኤል ጳራን ከን ገሞጂት ዽኦ ጅሩ ሰናት ሞአተን።  
7 ኤርገሲ ኦፍረ ዴብአኒ ኤን ምሽጳት ጄቹንስ ቃዴሽ ዸቀኒ ብየ ወረ አማሌቅ ሁንዳፊ ወረ አሞር ከኔን ሀዜዞን ታማር ኬሰ ጅራተን ሁምናን ቀበተን።   


8 ሞትች ሶዶም፣ ሞትች ጎሞራ፣ ሞትች አድማ፣ ሞትች ዜቦኢሚፊ ሞትች ቤላ ጄቹንስ ዞኣር በአኒ ሱሉለ ሲዲም ኬሰት ሎሉፍ ህሪረን።  
9 እሳንስ ኬዶርላኦሜር ሞቲ ኤላም፣ ትድኣል ሞቲ ሰቦታ፣ አምራፌል ሞቲ ሽኔኣሪቲፊ አርዮክ ሞቲ ኤላሳር ሎለን፤ ሞቶትን አፍረን ኩኔን ሞቶተ ሸነኒን ሞርመን።  
10 ሱሉል ሲዲም ቦለ ሌሌቲን ጉተሜ ቱሬ፤ ሞቶትን ሶዶሚፊ ሞቶትን ጎሞራስ በቀተኒ ነሞትን ቶኮ ቶኮ ቦለ ሰነ ኬሰ ቡአን፤ ወር ሀፈንሞ ገረ ጋረኒት በቀተን።  
11 ሞቶትን አፍረን ሱን ምኣፊ ኛተ ወረ ሶዶሚፊ ጎሞራ ሁንደ ሳመኒ ሶከን።  
12 ዋን ሎጥ እልም ኦቦሌሰ አብራም ሶዶም ኬሰ ጅራቻ ቱሬፍ ሞቶትን ሱን እሰሌ ቀቤኙመሳ ወጅን ቦጅአኒ ዴመን።   


13 ነምች በቀቴ በኤ ቶኮ ዹፌ ኦዱ ከነ አብራም እብርቸት ህሜ። አብራምስ ቅልጡወን መምሬ ከን ነምቸ አሞሪ ሰነ ብረ ጅራቻ ቱሬ፤ መምሬን ኩን ኦቦሌሰ ኤሽኮሊፊ ኣኔር ቱሬ፤ እሳን አብራም ወጅን ከኩ ገለኒ ቱረን።  
14 አብራም አከ ፍርሳ ቦጅአሜ ዸጌኛን ነሞተ መነሳት ዸለተኒ ሌንጅፈመን 318 ወልት ዋመቴ ህዸቺሴ ሀመ ዳኒት ፋነ ቡኤ።  
15 አብራምስ እሳን ሎሉፍ ጄዼ ሀልከኒን ነሞተሳ ገርገር ቆዴ፤ ሀመ ሆባ እሼ ካበ ደማስቆት አርገምቱ ሰናትስ ፋነ ቡኤ እሳን ዸኤ።  
16 እንስ ምአ ሁንደ ዴብፈቴ፤ ፍረ ኦፊሳ ሎጢፊ ቀቤኘሳ፣ ዱበርቶታፊ ነሞተ ካንስ ዴብፈቴ።   


17 አብራም ኬዶርላኦሜሪፊ ሞቶተ እሰ ወጅን ቱረን ሞአቴ ዴብናን ሞቲን ሶዶም ሱሉለ ሻዊ ከን ሱሉለ ሞቲ ጄዸሙ ኬሰት እሰ ስመቹ በኤ።   


18 መልኪሴዴቅ ሞቲን ሳሌምስ ቡዴናፊ ዳዺ ወይኒ ፍዴፍ፤ እንስ ሉበ ዋቀዮ ዋቀ ዋን ሁንዳ ኦሊ ቱሬ፤  
19 እንስ አከነ ጄዼ አብራምን ኤብሴ፤  

“አብራም፣ ዋቀዮ ዋቀ ዋን ሁንዳ ኦሊ፣  

እሰ ሰሚፊ ለፈ ኡሜ ሰናን ሃኤብፈሙ።   


20 ዋቀዮ ዋቅን ዋን ሁንዳ ኦሊ፣  

እን ዲኖተኬ ደበርሴ ሀርከኬት ኬኔ ሱን ሃኤብፈሙ።”  

ኤርገሲ አብራም ዋን ሁንደራ ኩዸን ኬሳ ቶኮ እሳፍ ኬኔ።   


21 ሞቲን ሶዶምስ አብራሚን፣ “ነሞተ ና ኬኒቲ ቀቤኘሞ ኦፊኬቲ ፉዸዹ” ጄዼ።   


22 አብራም ገሩ ሞቲ ሶዶሚቲን አከነ ጄዼ፤ “አን ሀርከኮ ገረ ዋቀዮ፣ ዋቀ ዋን ሁንዳ ኦሊ፣ ኡማ ሰሚቲፊ ለፋት ኦል ፉዸዼ ከከዼን ጅረ፤  
23 አከ አት፣ ‘አነቱ አብራምን ሶሮምሴ’ ህንጄኔፍ አን ዋን ከንኬ ተኤ ኬሳ ቶኮዩ፣ ፎኣ ዮካን ቴጰ እቲን ኮጴ ህዸተንዩ ህንፉዸዹ።  
24 ዋን ነሞትንኮ ኛተኒፊ ቆደ ነሞተ አነ ወጅን ዴመኒ ጄቹንስ ቆደ ኣኔር፣ ከን ኤሽኮሊቲፊ ከን መምሬ መሌ አን ኦፊኮ ሆማ ህንፉዸዹ፤ እሳን ቆደሳኒ ሃፉዸተን።”    

ከኩ ዋቅን አብራም ወጅን ገሌ 
 

1 ከነ ቦዴ ዱቢን ዋቀዮ ሙልአታን ገረ አብራም ዹፌ አከነ ጄዼ፤  

“ያ አብራም ህንሶዳትን፤  

አን ጋቸነኬቲፊ  

ገቲኬ ጉድቸ።”   


2 አብራም ገሩ፣ “ያ ዋቀዮ ጎፍታ፣ ዋን አን እጆሌ ህንቀብኔፍ ነምን ቀቤኘኮ ዻሉፍ ጅሩ ኤሊኤዜር ነምቸ ደማስቆ ከነ፤ ኤጋ አት ማል ና ኬንተ?” ጄዼ።  
3 አብራም፣ “ኩኖ አት እጆሌ ቶኮሌ ና ህንኬንኔ፤ ሆጄታን መነኮ ጅራቱ ቶኮ ኩኖ ነ ዻሉፍ ጅረ” ጄዼ።   


4 ኩኖ ዱቢን ዋቀዮ ገረሳ ዹፌ፣ “እልመ ጉዴደኬቲቱ ዻልቱኬ ተአ መሌ ነምች ኩን ዻልቱኬ ህንተኡ” ጄዼ።  
5 እንስ አብራምን ገድ ባሴ፣ “ሰሚወን ኦል እላሊቲ ዮ ኡርጂወን ለካኡ ደንዴሴ ለካእ” ጄዼ። እት ፉፌስ፣ “ሰኚንኬስ አከኑመ ባይአተ” ጄዼን።   


6 አብራም ዋቀዮት አመኔ፤ እንስ ቀጄሉማት ለካኤፍ።   


7 እንስ፣ “አን ዋቀዮ እሰ አከ አት እሼ ዻልቱፍ ብየ ከነ ሲፍ ኬኑፍ ጄዼ ኡር ብየ ከልዶታ ኬሳ ስ ባሴዸ” ጄዼን።   


8 አብራም ገሩ፣ “ያ ዋቀዮ ጎፍታ፣ አን ብየ ከነ ዻሉኮ አከምትን ቤከ?” ጄዼ።   


9 ከናፉ ዋቀዮ፣ “ጎሮምሰ ቶኮ፣ ሬኤ ቶኮፊ ኮርቤሰ ሆላ ቶኮ ከኔን ቶኮን ቶኮንሳኒ ወጋ ሰዲ ሰዲ ጉተን፣ አከሱመስ ጉጌ ቶኮፊ ጉጌ ሶኬ ቶኮ ና ፍድ” ጄዼን።   


10 አብራምስ ወረ ከነ ሁንደ ገረሳት ፍዴ፣ ቅጤ ለማንት ኩኩቴ፤ ወረ ቅጤ ለማንት ኩኩተመንስ ገማ ገመነ ካኤ፤ ስምብሮተ ገሩ ቅጤ ለማንት ህንኩኩትኔ።  
11 ኤርገሲ አላቲን ፎን ሰነት ገድ ቡቴ፤ አብራም ገሩ እራ አርኤ።   


12 ኡቱመ አዱን ዽኣ ጅርቱ ህርብን ጉዳን አብራምን ቀቤ፤ ኩኖ ዱከን ጉዳኒፊ ሶዳችሳን እሰረ ቡኤ።  
13 ዋቀዮስ አከነ እሳን ጄዼ፤ “አከ ሰኚንኬ ብየ ከንሳ ህንተእን ኬሰት አለጋ ተኤ ወጋ ዽበ አፉርስ አችት ገርቦምፈሜ ጩንቁርፈሙ ዹጉማን ቤክ።  
14 አን ገሩ ሰበ እሳን አኩመ ገርቦታት ተጃጅለን ሰነ ነንአደበ፤ ኤርገሲሞ እሳን ቀቤኘ ጉዳ ፉዸተኒ አቺ በኡ።  
15 አት ገሩ ነጋን ገረ አቦቲኬቲ ዸቅጠ፤ በረ ዼራስ ጅራቴ አዋለምተ።  
16 ሰኚንኬ ዸሎተ አፉረፋት አስ ዴብአ፤ ጩቡን አሞሮታ አመዩ ህንጉትኔቲ።”   


17 ዮሙ አዱን ልጤ ዱከናኤትስ ኩኖ በርበዳን እብዳ ኣሩ ጉጨ ቶኮ ወጅን ሙልአቴ ፎን ኩኩተሜ ሰነ ግዱ ደርቤ።  
18 ጋፈ ሰነስ ዋቀዮ አከነ ጄዼ አብራም ወጅን ከኩ ገሌ፤ “አን ብየ ለገ ግብጢ ጀልቀቤ ሀመ ለገ ኤፍራጢስ ጉድቻት ጅሩ ከነ ሰኚኬቲፍ ነንኬነ፤  
19 ኩንስ ብየ ቄኖታ፣ ቄኔዞታ፣ ቀድሞኖታስ፣  
20 ከን ሄቶታ፣ ፌርዞታ፣ ሬፋይሞታ፣  
21 አሞሮታ፣ ከነኣኖታ ግርጋሾታቲፊ ከን ዬቡሶታ ጄቹዸ።”    

አጋሪፊ እሽማኤል 
 

1 ሶራን ኒቲን አብራም እጆሌ እሳፍ ህንዴኜ ቱርቴ። ገሩ እሼን ገርብቲ አጋር ጄዸምቱ ቶኮ ቀብድ ቱርቴ፤ አጋርስ ነመ ብየ ግብጥ ቱርቴ፤  
2 ሶራንስ አብራሚን፣ “ኩኖ ዋቀዮ እጆሌ ነ ዾወቴረ። ዸቂቲ ገርብቲኮ ወጅን ጪስ፤ ተሪ አን ከራሼቲን እጆሌ ነንአርገዸን ተኣቲ” ጄቴ።  

አብራምስ ዋን ሶራን ጄቴ ፉዸቴ።  
3 ኤርገ አብራም ወጋ ኩዸን ከነኣን ኬሰ ጅራቴ ቦዴ ኒቲንሳ ሶራን ገርብቲሼ አጋር ከን ነመ ብየ ግብጥ ቱርቴ ሰነ ፉቴ አከ እሼን ኒቲሳ ታቱፍ ዽርሰሼቲፍ ኬንቴ።  
4 አብራምስ አጋር ወጅን ጪሴ፤ እሼንስ ንኡልፎፍቴ።  

ዮሙ አከ ኡልፎፍቴ ኦፍረት ቤክቴት ጊፍቲሼ ቱፈቹ ጀልቀብዴ።  
5 ሳራንሞ አብራሚን፣ “ሚዻ ነ ሙደቴ ከነት ስቱ ጋፈተመ። ገርብቲኮ አነቱ ቦባኬ ጀለ ሲፍ ገልቼ፤ አመ ገሩ እሼን አከ ኡልፎፍቴ ኦፍረት ቤክናን ነ ቱፈቴ። ኤጋ ዋቀዮ ሲፊ አነ ግዱት ሙርቲ ሃኬኑ” ጄቴ።   


6 አብራምስ፣ “ገርብቲንኬ ሀርኩመኬ ጅርት፤ ዋኑመ ፌቴ እሼ ጎዽ” ጄዼን። ሶራንስ አከ መሌ እሼ ጩንቁርስቴ፤ ከናፉ አጋር ፉለሼ ዱራ ሶክቴ።   


7 ኤርገማን ዋቀዮ ገሞጂ ኬሰት፣ ቡርቃ ብሻኒ ቶኮ ብረት አጋርን አርጌ፤ ቡርቃን ብሻኒ ሱንስ ከራ ሹርት ጌሱረ ቱሬ።  
8 ኤርገማን ሱንስ፣ “ያ አጋር፣ ገርብቲ ሳራ፣ አት ኤሳ ዹፍቴ? ኤሰ ዸቁት ጅርተ?” ጄዼ።  

እሼንስ፣ “ጊፍቲኮ ሳራ በቀቹትን ጅረ” ጄቴን።   


9 ከነረት ኤርገማን ዋቀዮ ሱን፣ “ገረ ጊፍቲኬቲት ዴብእ፤ ገድ ኦፍ ቀቢቲ እሼፍ ቡል” ጄዼን።  
10 ኤርገማን ዋቀዮ ሱንስ እት ደበሌ፣ “አን ሰኚኬ አከ መሌ ነንባይእሰ፤ ሰበቢ ባይእነሳቲፍስ ነምን ቶኮዩ ለካኡ ህንደንደኡ” ጄዼ።   


11 ኤርገማን ዋቀዮ ሱን አመሌ አከነ እሼን ጄዼ፤  

“ኩኖ አት ኡልፎፍቴርተ፤  

እልመስ ንዴሰ።  

መቃሳስ እሽማኤል ጄዺ ሞጋስ፤  

ዋቀዮ ዽጰቹኬ ዸገኤራቲ።   


12 እን ነመ አከ ሀሬ ዲዳ ተአ፤  

ሀርክሳ ነመ ሁንደረት ከአ፤  

ሀርክ ነመ ሁንዳስ እሰረት ከአ፤  

ኦቦሎተሳ ሁንዳንስ ጅበማ ጅራተ።”   


13 እሼንስ መቃ ዋቀዮ እሼት ዱበቴ ሰና፣ “ኤልሮኢ” ጄቴ ዋምቴ። እሼን፣ “አን ዹጉማን እሰ ነ አርጉ ሰነ አርጌረ” ጄቴርቲቲ።  
14 ሰበቢን ቦል ብሻኒ ሱን፣ “ቤኤር ለሃይሮኢ” ጄዸሜፍስ ከኑመ። እንስ ሀመ ሀርኣትሌ ቃዴሺፊ ቤሬድ ግዱ ጅረ።   


15 አጋርስ አብራሚፍ እልመ ዴሴ፤ አብራምስ እልመ እሼን ዴሴ ሰነ እሽማኤል ጄዼ ሞጋሴ።  
16 ዬሮ አጋር እሽማኤልን እሳፍ ዴሴት አብራም ነመ ወጋ ሰዴተሚ ጀኣ ቱሬ።    

ከኩ ዸግነ ቀባ 
 

1 ዬሮ አብራም ነመ ወጋ ሰገልተሚ ሰገሊ ቱሬት ዋቀዮ እሰት ሙልአቴ አከነ ጄዼን፤ “አን ዋቀ ዋን ሁንዱማ ደንደኡዸ፤ አት ፉለኮ ዱረ አመነሙማን ዴዴብእ፤ ህርእነስ ህንቀባትን።  
2 አን ከኩኮ አናፊ ስ ግዱ ነንዻበ፤ ጉዳስ ስን ባይእሰ።”   


3 አብራምስ አደሳቲን ለፈት ጎምብፈሜ፤ ዋቅንስ አከነ እሳን ጄዼ፤  
4 “ኩኖ፣ ከኩን አን ስ ወጅን ገሉ ከነ፦ አት አባ ሰበ ባይኤ ታተ።  
5 አት ስአች አብራም ጄዸምቴ ህንዋመምቱ፤ ዋን አን አባ ሰቦተ ባይኤ ስ ታስሴፍ መቃንኬ አብረሃም ተአ።  
6 አን አከ አት ጉዳ ባይአቱ ነንጎዸ፤ አከ ሰብን ሄዱን ስ ኬሳ አርገሙ ነንጎዸ፤ ሞቶትንስ ስ ኬሳ ንአርገሙ።  
7 አን ዋቀኬቲፊ ዋቀ ሰኚኬ ከን ስ ዱባን ዹፉ ተኡፍ ጄዼ ከኩኮ አነ፣ ሲፊ ሰኚኬ ከን ስ ዱባ፣ ዸሎተ ዹፉፍ ጅሩ ግዱት ከኩ በረ በራ ጎዼ ነንዻበ።  
8 ብየ ከነኣን ጉቱ ለፈ አት አመ ኦርመ ታቴ ጅራቱ ከነ አን ዻለ በረ በራ ጎዼ ስኢፊ ሰኚወንኬ ወረ ስ ቦዴቲፍ ነንኬነ፤ አንስ ዋቀሳኒ ነንተአ።”   


9 ዋቅን አብረሃሚን አከነ ጄዼ፤ “አትሞ ከኩኮ ኤጉ ቀብደ፤ አት፣ ሰኚንኬ ወር ስ ዱባስ ዸሎተሳኒ ኬሰት ከኩኮ ኤጉ ቀብዱ።  
10 ከኩንኮ ከን እስን አናፊ ስእ ግዱት፣ ሰኚኬ ከን ስእ ዱባን ዹፉ ግዱትስ ኤጉ ቀብደን ከናዸ፤ እንስ እስን ኬሳ ዺር ሁንድኑ ዸግነ ሃቀበቱ።  
11 ቆለኬሰን ዸግነ ቀበዻ፤ ኩንስ ከኩ አናፊ እስን ግዱ ጅሩፍ መለቶ ተአ።  
12 እስን ኬሳ ዺር ጉያ ሰዴት ጉቴ ዸግነ ሃቀበቱ፤ ዸሎተኬሰን ሁንደ ኬሰት ዺር መነኬት ዸለቴ ዮካን ከን ነመ ብየ ኦርማራ ማለቀኬቲን ብተሜ ሁንድ ከን ሰኚኬ ህንተእን ዸግነ ሃቀበቱ።  
13 መነኬት ዸለተንስ ዮካን ማለቀኬቲን ብተመንስ እሳን ዸግነ ሃቀበተን። ከኩንኮ ከን ፎንኬሰንረት ጎዸሜ ኩን ከኩ በረ በራ ተአ።  
14 ዺር ዸግነ ህንቀበትን፣ ከን ቆለ ፎንሳ ዸግነ ህንቀበትን ከምዩ ሰበ ኦፊሳ ኬሳ በሌፈመ፤ እን ከኩኮ ጨብሴራቲ።”   


15 ዋቅን አመስ አብረሃሚን አከነ ጄዼ፤ “አት ስአች ኒቲኬ ሶራዻን፣ ሶራ ህንጄቱ፤ መቃንሼ ሳራ ተአ።  
16 አን እሼ ነንኤብሰ፤ እሼራስ እልመ ሲፍ ነንኬነ። አከ እሼን ሃዸ ሰቦታ ታቱፍስ እሼ ነንኤብሰ፤ ሞቶትን ሰቦታስ እሼ ኬሳ አርገሙ።”   


17 አብረሃምስ አዳን ጎምብፈሜ፤ ኮልፌስ፣ “ነመ ወጋ ዽባቲፍ እልም ንዸለታ? ሳራንስ ወጋ ሰገልተመት ሙጫ ዴሲ?” ጄዼ ያዴ።  
18 አብረሃምስ ዋቃን፣ “ማሎ ኡቱ እሽማኤል ፉለኬ ዱረ ና ጅራቴ!” ጄዼ።   


19 ዋቅንስ አከነ ጄዼ፤ “ቶሌ፤ ገሩ ኒቲንኬ ሳራን እልመ ሲፍ ዴስ፤ መቃሳስ ይስሃቅ ጄዺ ሞጋስ። አንስ ከኩኮ ሰኚሳ ከን እሰ ዱባን ዹፉፍ ከኩ በረ በራ ጎዼ እሰ ወጅን ነንዻበ።  
20 ዋኤ እሽማኤልሞ አን ስ ዸገኤረ፤ ኩኖ አን፣ እሰ ነንኤብሰ፤ አከ እን ባይአቱ ነንጎዸ፤ ጉዳ እሰ ነንባይእሰ። እን አባ ቡልችቶተ ኩዸ ለማ ተአ፤ አንስ ሰበ ጉዳ እሰ ነንጎዸ።  
21 ከኩኮ ገሩ ይስሃቅ እሰ ሳራን ወጋ ዹፉ ኬሰ ዬሮ ከነት ሲፍ ዴሱ ወጅን ነንዻበ።”  
22 ዋቅን ኤርገ አብረሃም ወጅን ሃሰኤ ፍጠቴ ቦዴ እሰ ብራ ኦል በኤ።   


23 አብረሃምስ ጉዩመ ሰነ እልማንሳ እሽማኤሊፊ ወረ መነሳት ዸለተን ዮካን ወረ ማለቀሳቲን ብተመን ሁንደ፣ ዺረ መነሳ ሁንዱማስ ፉዼ አኩመ ዋቅን እሰት ህሜት ዸግነ ቀቤ።  
24 አብረሃም ዬሮ ዸግነ ቀበቴት ነመ ወጋ ሰገልተሚ ሰገሊ ቱሬ።  
25 እልምሳ እሽማኤልሞ ዬሮ ዸግነ ቀበቴት ነመ ወጋ ኩዸ ሰዲ ቱሬ።  
26 አብረሃሚፊ እልምሳ እሽማኤል ጉዩመ ሰነ ዸግነ ቀበተን።  
27 ዺር መነ አብረሃም ሁንድኑ፣ ወር መነሳት ዸለተን ዮካን ወር ኦርመራ ማለቃን ብተመንስ እሰ ወጅን ዸግነ ቀበተን።    

 18

ኬሱሞተ ሰደን 
 

1 ኡቱመ አብረሃም ጉያ ሳፋዻን ቅልጡ መምሬ ብረ በልበለ ዱንካነሳ ዱረ ታኤ ጅሩ ዋቀዮ እሰት ሙልአቴ።  
2 አብረሃምስ ኦል እላሌ ነሞተ እሰ ብረ ዸዻበተን ሰዲ አርጌ። እንስ አኩመ እሳን አርጌን በልበለ ዱንካነሳ ዱራ ከኤ እሳን ስመቹዻፍ እት ፊጌ፤ ሀመ ለፈ ገኡትስ ገድ ጄዼ ሀርከ ፉዼ።   


3 እንስ አከነ ጄዼን፤ “ጎፍታኮ፣ ዮ አን ስ ዱረት ፉዸተመ አርገዼ፣ ገርብቸኬ ብረ ህንደርብን።  
4 ብሻን ጥኖ እስኒፍ ሃፍደን፤ ሚለ ዽቀዻቲ ሙከ ከነ ጀለ ቦቆዻ።  
5 ኤርገ እስን ገረ ገርብቸኬሰኒ ዹፍተኒ፣ አን አከ እስን ደዸቢ ባተኒ ከራኬሰን እት ፉፍተኒፍ ዋን እስን ኛተን እስኒፍን ኬነ።”  

እሳንስ፣ “አኩመ ጄቴ ሰነ ጎዽ” ጄዸኒ ዴብሰን።   


6 ከናፉ አብረሃም ደፌ ሳራት ዱንካነ ሴኔ፣ “ደፊ ዳኩ ቡላኣ ሰፈርቱ ሰዲ ሱኩሚቲ መጥኖ ቶልች” ጄዼን።   


7 እንስ ገረ ሳወኒት ፊጌ ጀቢ ገበቴ እት ቶሌ ቶኮ ፍለቴ ሆጄታ ቶኮት ኬኔ፤ ሆጄታን ሱንስ ቆጴሱፍ አሪፈቴ።  
8 አብረሃምስ እትቱፊ ኣነን፣ ፎን ጀቢ ቆጴፈሜ ሰነስ ጌሴ እሳኒ ዽኤሴ፤ ዬሮ እሳን ኛቻ ቱረንትስ አብረሃም ሙከ ቶኮ ጀለ እሳን ብረ ዻበቻ ቱሬ።   


9 እሳንስ፣ “ኒቲንኬ ሳራን ኤሰ ጅርት?” ጄዸኒ እሰ ጋፈተን።  

እንስ፣ “ኩኖ ዱንካነ ኬሰ ጅርት” ጄዼን።   


10 እሳን ኬሳ ቶኮ፣ “አን ዹጉማን በረ ዹፉ ኬሰ ዬሮ አከናት ዴብኤ ገረኬ ነንዹፈ፤ ኒቲንኬ ሳራንስ እልመ ንዴስ” ጄዼ።  

ዬሮ ሰነ ሳራን በልበለ ዱንካና ከን እሰ ዱባን ጅሩ ኬሳን ዸጌፈቻ ቱርቴ።  
11 አብረሃሚፊ ሳራን ኡሙሪንሳኒ ዼረቴ ዱሎመኒ ቱረን፤ ሳራንስ ኡሙሪ እት ሙጫ ደኡ ደንዴሱ ደበርቴ ቱርቴ።  
12 ከናፉ ሳራን፣ “አን ኤርገን ጃሬ ቡቱቴ፣ ጎፍታንኮስ ኤርገ ዱሎሜ ቦዴ፣ ገመቹ ከነ ቀባቹ ነንደንደኣ?” ጄቴ ኦፍ ኬሰት ኮልፍቴ።   


13 ከነረት ዋቀዮ አብረሃሚን አከነ ጄዼ፤ “ሳራን ማሊፍ፣ ‘አን ኤርገን ዱሎሜ ቦዴ አመ ዹጉማን ሙጫ ነንደኣ?’ ጄቴ ኮልፍቴ?  
14 ወን ዋቀዮፍ ህንደንደአምኔ ቶኮዩ ጅራ? አን በረ ዹፉ ኬሰ ዬሮ ሙርቴፈሜት ዴብኤ ገረኬ ነንዹፈ፤ ሳራንስ እልመ ንዴስ።”   


15 ሳራንስ ዋን ሶዳቴፍ ሶብዴ፣ “አን ህንኮልፍኔ” ጄቴ።  

እን ገሩ፣ “ለኪ ኮልፍቴርታ” ጄዼ።   

አብረሃም ሶዶሚፍ ከዸቹሳ 
 

16 ነሞትን ሱን ዮሙ ዴሙፍ ከአንት ገረ ሶዶም ገድ እላለን፤ አብረሃምስ እሳን ጌጌሱፍ ጄዼ እሳን ወጅን በኤ።  
17 ኤርገሲ ዋቀዮ አከነ ጄዼ፤ “አን ዋነን ጎቹፍ ጅሩ አብረሃምን ነንዾክሳ?  
18 አብረሃም ዹጉማን ሰበ ጉዳፊ ጀባ ተአ፤ ሰብን ለፈራ ሁንድኑ ከራሳቲን ኤብፈመ።  
19 አከ እን እጆሌሳቲፊ ሰኚሳ ወረ እሰ ዱባን ዹፈን፣ አከ እሳን ዋን ቀጄላፊ ስሪ ተኤ ሆጄቹዻን ከራ ዋቀዮ ኤገን አጀጁፍ አን እሰ ፍለዼራቲ፤ ኩንስ አከ ዋቀዮ ዋን አብረሃሚፍ ከከቴ ሰነ እሳፍ ጉቱፍ።”   


20 ዋቀዮስ አከነ ጄዼ፤ “እይ ሶዶሚፊ ጎሞራረት እየሜ ጉዳዸ፤ ጩቡንሳኒስ ዋን አከ መሌ ሀማ ተኤፍ  
21 አን ገድ ቡኤ አከ ወን እሳን ሆጄተን አኩመ እየ ነ ቀቀቤ ሰና ሀማ ተኤ ነንእላለ። ዮ አከስ ተኡ ባቴሞ ነቱ ቤከ።”   


22 ነሞትን ሱንስ ገረ ገለኒ ሶዶምት ቀጄለን፤ አብረሃም ገሩ ዋቀዮ ዱረ ዻበቴ ሀፌ።  
23 አብረሃምስ እሰት ዽኣቴ አከነ ጄዼ፤ “አት ነመ ቀጄላ ነመ ጀልኣ ወጅን ንበሌስታ?  
24 ዮ ነሞትን ቀጄሎን ሸንተምን መጋለቲ ኬሰ ጅራተንሆ? አት ዹጉማን እሼ ንበሌስታ? ሰበቢ ቀጄሎተ ሸንተመን እሼ ኬሰ ጅራተን ሰናቲፍ ጄቴ እሼ ህንኦልችቱ?  
25 ቀጄላፊ ሀማ ወል ቅጤ እላሉዻን ነመ ቀጄላ ነመ ሀማ ወጅን በሌሱን ስራ ሃፈጋቱ። ኩን ስራ ሃፈጋቱ! አባን ሙርቲ ለፈ ሁንዳ ዋን ቀጄላ ህንሆጄቱ?”   


26 ዋቀዮስ፣ “አን ዮ መጋላ ሶዶም ኬሰት ቀጄልቶተ ሸንተመ አርገዼ፣ እሳኒፍ ጄዼ እዶ ሰነ ጉቱ ነንኦልቸ” ጄዼ።   


27 አብረሃም አመስ አከነ ጄዼ፤ “ኩኖ አን ኡቱመን አዋራፊ ዳራ ተኤ ጅሩ ጎፍታት ዱበቹፍ እጀ ጀባዼረ፤  
28 ዮ ባይእን ቀጄልቶታ ሸንተመራ ሸን ህርአቴሆ? አት ሰበቢ ነሞተ ሸነን ሰናቲፍ ጄቴ መጋላ ሰነ ጉቱ ንበሌስታ?”  

እንስ፣ “አን ዮ ነመ አፉርተሚ ሸን አችት አርገዼ እሼ ህንበሌሱ” ጄዼ።   


29 አብረሃም አመሌ፣ “ዮ ቀጄልቶትን አፉርተምን ቆፍት አችት አርገመንሆ?” ጄዼ እሰት ዱበቴ።  

ጎፍታንስ፣ “አን ወረ አፉርተመ ሰናፍ ጄዼ ነንዺሰ” ጄዼ።   


30 አብረሃምስ፣ “ሜ ነንዱበዻቲ ጎፍታን፣ ህንኣርን። ዮ ነሞትን ሶዶምን ቆፍት አችት አርገመንሆ?” ጄዼ።  

ጎፍታንስ፣ “አን ዮን ነመ ሶዶመ አችት አርገዼ እሼ ህንበሌሱ” ጄዼ ዴብሴ።   


31 አብረሃምስ፣ “ኩኖ አመ ኤርገ አን ጎፍታት ዱበቹፍ እጀ ጀባዼ፣ ዮ ነሞትን ድግደምን ቆፍት አችት አርገመንሆ?” ጄዼ።  

ጎፍታንስ፣ “አን ሰበቢ ነሞተ ድግደመ ሰናቲፍ ጄዼ እሼ ህንበሌሱ” ጄዼ።   


32 አብረሃምስ፣ “ያ ጎፍታ አመሌ ዬሮ ቶኮ ዋ ስን ጋፈዻቲ ማሎ ህንኣርን፤ ዮ ነምን ኩዸን ቆፍት አችት አርገሜሆ?” ጄዼ።  

ጎፍታንሞ፣ “አን ሰበቢ ነሞተ ኩርነን ሰናቲፍ ጄዼ እሼ ህንበሌሱ” ጄዼ።   


33 ዋቀዮስ ኤርገ አብረሃም ወጅን ዱበቴ ፍጤ ቦዴ አቺ ዴሜ። አብረሃምሞ እዶ ኦፊሳት ዴብኤ።    

 19

በዲሰ ሶዶሚቲፊ ጎሞራ 
 

1 ኤርገሞትን ዋቀዮ ሱን ለማን ገልገለ ሰነ ሶዶም ገአን፤ ሎጥስ ከረ ሶዶሚ ዱረ ታኣ ቱሬ። እንስ ዬሮ ጀረ አርጌት፣ እሳን ስመቹፍ ከኤ እሳንት ዴሜ፤ ገድ ጄዼስ አደሳቲን ለፈት ጎምብፈሜ።  
2 እንስ፣ “ያ ጎፍቶተኮ፣ ማሎ መነ ገርብቸኬሰኒት ጎራቲ ሚለ ዽቀዻ ቡላ፤ በሪ በራቃን ካተኒ ከራኬሰን እት ፉፉ ደንዴሱ” ጄዼ።  

እሳንሞ፣ “ህንተኡ፤ ኑ ወልተጂ ከራረ ቡላ” ጄዸኒን።   


3 እን ገሩ አከ መሌ እሳን ድርቅሲሴ፤ ከናፉ ጎረኒ መነሳ ሴነን፤ እንስ መጥኖ ቶልቼ ኛተ ቆጴሴፍ፤ እሳንስ ንኛተን።  
4 ኡቱ እሳን ህንረፍን ነሞትን ኩታሌ መጋላ ሶዶም ሁንደ ኬሳ ዹፈን ሁንድ ደርገጎትኒፊ ጃርሶሊን መነ ሰነ መርሰን።  
5 እሳንስ ሎጥን ዋመኒ፣ “ነሞትን ገልገለ ከነ ገረኬ ዹፈን ኤሰ ጅሩ? አከ ኑ እሳን ወጅን ጪፍኑፍ ገድ ኑ ያስ” ጄዸን።   


6 ሎጥስ ጀረ ሰነት ገድ በኤ በልበለ ኦፍ ዱባን ጩፌ፤  
7 አከነስ ጄዼ፤ “ያ ኦቦሎተኮ፣ ዋን ሀማ ከነ ህንሆጄትና!  
8 ኩኖ አን እንተለን ለመ ከኔን ተኩማ ዺረ ወጅን ህንጪስን ቀበ። ለማኑ ገድ እስኒ ነንባሰ፤ እስንስ ዋን ፌተን እሳን ጎቹ ደንዴሱ። ነሞተ ከኔን ገሩ ዋን እሳን በንቲ መነኮ ጀለ ጅረኒፍ ሆማ እሳን ህንጎዽና።”   


9 እሳንስ፣ “በድ አሲ!” ጄዸኒን። እቱመ ፉፈኒስ፣ “ነምች ኩን ነመ ኦርማ ከን ኑ ኬሰ ጅራቹ ዹፌዸ፤ አመሞ አባ ሙርቲ ኑት ተኡ ፌዸ! ኑ ዋን ሀማ ጀረረት ሆጄትኑ ጫላ ስረት ሆጄትነ” ጄዸኒን። እሳንስ ሎጥን ሁምናን ዺበኒ በልበለ ሰነ ጨብሱ ገአን።   


10 ነሞትን ሱንስ ሂጠተኒ ሎጥን ሀርክሰኒ መነት ኦል ዴብሰን፤ በልበልቸስ ንጩፈን።  
11 ኤርገሲሞ ነሞተ በልበለ መና ዱረ ቱረን ሰነ አከ እሳን በልበልቸ ህንአርግኔፍ ጥናፊ ጉዳሳኒ ዸእቻን እጀ ጃምሰን።   


12 ነሞትን ለማን ሱን ሎጢን አከነ ጄዸን፤ “አት ነመ ብራ ቶኮሌ ጄቹንስ ሶዶተ፣ እልማን ዮካን እንተለን ዮካን ነመ ከንኬ ተኤ ቶኮሌ መጋላ ከነ ኬሳ ቀብዳ? አስ ኬሰ እሳን ባፈዹ፤  
13 ኑ እዶ ከነ በሌሱፍ ዴምናቲ። ሰበቢ እይ ሰበሼረት እየሜ ፉለ ዋቀዮ ዱረት ጉዳ ተኤፍ፣ ዋቅን አከ ኑ እሼ በሌስኑፍ ኑ ኤርጌረ።”   


14 ከናፉ ሎጥ ገድ በኤ ሶዶተሳ ወረ እንተለንሳ ፉዹፍ ጅረኒን፣ “ሰበቢ ዋቀዮ መጋላ ከነ በሌሱፍ ከኤፍ፣ ደፋቲ አሲ በኣ!” ጄዼ። ሶዶንሳ ገሩ ዋን እን ቆሱ ሴአን።   


15 ዬሮ ቦሩን ዲመቴት ኤርገሞትን ዋቀዮ ሱን ሎጥን ጀርጀርሰኒ፣ “ኒቲኬቲፊ እንተለንኬ ለማን አስ ጅረን ፉዸዹቲ ደፊ በእ! ዮ ከና አቺ ዬሮ መጋለቲን አደበምቱት አትስ ንበዳ” ጄዸኒን።   


16 እን ገሩ ዱበት ሀርክፈቴ፤ ዋን ዋቀዮ እሳኒፍ ገራ ላፌፍ ነሞትን ሱን ሀርከሳቲፊ ሀርከ ኒቲሳ፣ እንተለንሳ ለማንስ ሀርከ ቀበኒ መጋለቲ ኬሳ እሳን ባሰን።  
17 አኩመ ገድ እሳን ባሰኒንስ ኤርገሞተ ሰነ ኬሳ እን ቶኮ፣ “ሉቡኬ ኦልፈቹፍ በቀዹ! ኦፍ ዱበ ህንምልአትን! ድሬረ እዶ ቶኮሌ ህንዻበትን! ቱሉወንት ኦል በቀዹ፤ ዮ ከና አቺ ንበዳ!” ጄዼ።   


18 ሎጥ ገሩ አከነ እሳኒን ጄዼ፤ “ያ ጎፍቶተኮ፣ ማሎ አከስ ምት!  
19 ኩኖ ገርብችኬ ፉለኬ ዱረት ፉዸተመ አርገቴረ፤ አት ሉቡኮ ኦልችቴ ገረ ላፍነ ጉዳ ነ አርግሲፍቴርተ። አን ገሩ ገረ ቱሉት ኦል በቀቹ ህንደንደኡ፤ በላን ኩን ነ አርገተ፤ አንስ ነንዱአ።  
20 ኩኖ፣ መጋላን እት በቀቹን ደንደአሙ ቶኮ አስ ዽኦ ጅርት፤ እሼን ጥኖዸ። አን ገረሼት ነንበቀዸ፤ እሼን ባይኤ ጥኖዸ ምቲ? አከስት ሉቡንኮ ንበራረምት።”   


21 ኤርገማን ሱንስ አከነ ጄዼን፤ “ኩኖ፣ አን ከዻ ከነ ሲፍ ነንዸገአ፤ መጋላ አት ዋኤሼ ዱበቱ ከነ አን ህንበሌሱ።  
22 ገሩ ሰበቢ አን ሀመ አት አች ጌሱት ሆማ ጎቹ ህንደንዴኜፍ ደፊ አችት በቀዹ!” ወን መጋላን ሱን ዞኣር ጄዸምቴፍስ ከኑመ።   


23 ዬሮ ሎጥ ዞኣር ገኤት አዱን ባቴ ቱርቴ።  
24 ዋቀዮ ሰሚወን ኬሳ ዋቀዮ ብራ፣ ድኚ ቦበኡ ሶዶሚፊ ጎሞራረት ሮብሴ።  
25 እንስ አከሲን መጋላወን ከኔኒፊ ድሬወን ሰነ ጉቱ፣ ወረ መጋላወን ሰነ ኬሰ ጅራተን ሁንዳፊ ብቅልቱ ብየ ሰና በሌሴ።  
26 ኒቲን ሎጥ ገሩ ኦፍ ዱበ እላልቴ ኡቱባ ሶግዳ ታቴ ሀፍቴ።   


27 አብረሃምስ ጉያ እት ኣኑ ገነመ ኦቦሮን ከኤ እዶ ዱራን ፉለ ዋቀዮ ዱረ ዻበቻ ቱሬ ሰነት ዴብኤ።  
28 እንስ ገረ መጋላወን ሶዶሚፊ ጎሞራ፣ ገረ ለፈ ድሬ ሰና ሁንዳስ እላሌ ኣረ አከ ኣረ ቦለ እብዳ ኬሳ በኡ ቶኮሳ ብየ ሰነ ኬሳ ኦል ከኡ አርጌ።   


29 ዋቅን ዬሮ መጋላወን ድሬ ሰና በሌሴት አብረሃምን ያደቴ፤ ከናፉ ዮሙ መጋላወን ሎጥ ኬሰ ጅራቻ ቱሬ በሌሴት ሎጥን በላ ሰነ ኬሳ ባሴ።   

ሎጢፊ እንተለንሳ 
 

30 ሎጥ ዋን ዞኣር ኬሰ ጅራቹ ሶዳቴፍ እንተለንሳ ለማን ወጅን ዞኣሪ በኤ ጋረንረ ቁበቴ። እንስ እንተለንሳ ለማን ወጅን ሆልቀ ቶኮ ኬሰ ጅራቴ።  
31 ጋፍ ቶኮ እንተልሳ እሼን ሀንገፍት እሼ ቁጥሱዻን አከነ ጄቴ፤ “አባንኬኘ ዱሎሜረ፤ አከ በርቴ ለፈ ሁንደረ ጅሩት ዺር ኑ ወጅን ጪሱ ቶኮዩ ናኖ ከነ ህንጅሩ።  
32 ኮቱ ሜ አባኬኘ ዳዺ ወይኒ ኦባስኔ እሰ ወጅን ጪፍና፤ አከሲን ሰኚን አባኬኛ ለፈረት አከ ሀፉ ጎነ።”   


33 እሳንስ ሀልከን ሰነ አባሳኒ ዳዺ ወይኒ ኦባሰን፤ እንተል እሼን ሀንገፍት ኦል ሴንቴ እሰ ወጅን ጪፍቴ። እን ዬሮ እሼን ጪስቴ ዮካን ዬሮ እሼን ካቴ ህንቤክኔ።   


34 ጉያ እት ኣኑት እንተል ሀንገፍት እሼ ቁጥሱዻን አከነ ጄቴ፤ “ኩኖ አን ኤደ አባኮ ወጅን ጪሴረ። ኮቱ ኤደነስ ዳዺ ወይኒ እሰ ኦባስና፤ አትስ ኦል ሴኒ እሰ ወጅን ጪስ፤ አከስት ሰኚን አባኬኛ አከ ሀፉ ጎነ።”  
35 እሳን ሀልከን ሰነስ አባሳኒ ዳዺ ወይኒ ኦባሰን፤ እንተል ቁጥሱን ዸቅጤ እሰ ወጅን ጪስቴ። እን አመስ ዬሮ እሼን ጪስቴ ዮካን ዬሮ እሼን ካቴ ህንቤክኔ።   


36 አከሲን እንተለን ሎጥ ለማኑ አባሳኒቲፍ ኡልፋአን።  
37 እንተል እሼን ሀንገፍት እልመ ዴሴ መቃሳ ሞኣብ ጄቴ ሞጋፍቴ። እን አባ ሞኣቦተ ሀርኣት።  
38 እንተል እሼን ቁጥሱንስ እልመ ዴሴ መቃሳ ቤን-አሚ ጄቴ ሞጋፍቴ፤ እንሞ አባ አሞኖተ ሀርኣት።    

አብረሃሚፊ አቢሜሌክ 
 
20፥1‑18 ኩወእ – ኡመ 12፥10‑20፤ 26፥1‑11  


1 አብረሃም አቺ ከኤ ኔጌብት ጎዳኔ ቃዴሺፊ ሹር ግዱ ጅራቴ። እንስ ዬሮዻፍ ጌራራ ኬሰ ቱሬ።  
2 አችትስ አብረሃም፣ “እሼን ኦቦሌቲኮት” ጄዼ ዋኤ ኒቲሳ፣ ዋኤ ሳራ ዱበቴ። አቢሜሌክ ሞቲን ጌራራስ ነመ እት ኤርጌ ሳራ ፉዸቴ።   


3 ዋቅንሞ ሀልከን አብጁዻን አቢሜሌክት ዹፌ፣ “ኩኖ ሰበቢ ዱበርቲ ሰነ ፉዸቴፍ አት ነመ ዱኤዸ፤ እሼን ዽርሰ ቀብዲቲ” ጄዼን።   


4 አቢሜሌክ ገሩ እሼት ህንዽኣትኔ ቱሬ፤ ከናፉ እን አከነ ጄዼ፤ “ያ ጎፍታ አት ሰበ ቀጄላ በሌስታ?  
5 እን መታንሳ፣ ‘እሼን ኦቦሌቲኮት’ ናን ህንጄኔ? እሼንስ አከሱመ፣ ‘እን ኦቦሌሰኮት’ ህንጄኔ? አንስ ሰሙ ቁልቁሉፊ ሀርከ ቁልቁሉዻን ዋን ከነ ሆጄዼ።”   


6 ዋቅን አብጁ ሰነ ኬሰ አከነ እሳን ጄዼ፤ “ኤዬ! አን አከ አት ሰሙ ቁልቁሉዻን ዋን ከነ ሆጄቴ ቤከ፤ ከናፉ አን አከ አት ጩቡ ነት ህንሆጄትኔፍ ስ ዾዌን ጅረ። ሰበቢን አን አከ አት እሼ ብረ ጌሱ ስ ህንዺስኒፍስ ከኑመ።  
7 ኤጋ አመ ኒቲ ነምቻ ዴብሲፍ፤ እን ዋን ራጂ ተኤፍ፣ ዋቀ ሲፍ ከዸተ፤ አትስ ንጅራተ። ገሩ ዮ እሼ ዴብሱ ባቴ፣ አት አከ ዱቱ፣ ወር ከንኬ ተአን ሁንድስ አከ ዱአን ዹጉማን ቤክ።”   


8 አቢሜሌክ ጉያ እት ኣኑ ገነመ ኦቦሮን ከኤ ቆንዳልቶተሳ ሁንደ ወልት ዋሜ ዋን ተኤ ሁንደ እሳንት ህሜ፤ እሳንስ አከ መሌ ሶዳተን።  
9 አቢሜሌክስ አብረሃምን ኦፍት ዋሜ አከነ ጄዼን፤ “አት ማሊፍ አከነ ኑ ጎቴ? አን ማል ስ ጎናን አት ጩቡ ጉዳ አከና አናፊ ሞቱማኮት ፍዴ? አት ዋን ነምን ህንሆጄትኔ አነት ሆጄቴ።”  
10 አቢሜሌክስ “አት ማሊፍ ዋን ከነ ሆጄቴ?” ጄዼ አብረሃምን ጋፈቴ።   


11 አብረሃምሞ አከነ ጄዼ ዴብሴ፤ “አን፣ ‘ብየ ከነ ኬሰ ዹጉማን ዋቀ ሶዳቹን ህንጅሩ፤ እሳን ሰበቢ ኒቲኮቲፍ ጄዸኒ ነ አጄሱ’ ጄዼን ያዴ ቱሬ።  
12 ተኡስ እሼን ዹጉማን ኦቦሌቲኮት፤ ዮ ሃዸኮራ ዸለቹ ባቴዩ እሼን እንተሉመ አባኮት፤ እሼንስ ኒቲኮ ታቴ።  
13 አንስ ዬሮ ዋቅን መነ አባኮቲ ነ ባሴ ሰነ እሼዻን፣ ‘ሃል አት እቲን ጃለለ ናፍ ቀብዱ ሙልእፍቱ ከናዸ፤ ለፈ ኑ ዸቅኑ ሁንዱማት፣ “እን ኦቦሌሰኮት” ጄዺቲ ዋኤኮ ዱበዹን’ ጄዼ።”   


14 አቢሜሌክ ኤርገሲ ሆላፊ ሎን፣ ገርቦተ ዺራፊ ነዼኒ ፍዴ አብረሃሚፍ ኬኔ፤ ኒቲሳ ሳራስ ንዴብሴፍ።  
15 አቢሜሌክስ፣ “ኩኖ ብይኮ ፉለኬ ዱረ ጅረ፤ እዱመ ፌቴ ጅራዹ” ጄዼን።   


16 ሳራዻንስ፣ “ኩኖ አን ሜቲ ሰቅሊ ኩመ ቶኮ ኦቦሌሰኬቲፍን ኬነ። ኩንስ አከ ዹጋ ቀባቹንኬ ፉለ ወረ ስ ወጅን ጅረኒ ዱረት ቤከሙፍ፤ አት ጉቱማን ጉቱት ዹጋ አርገቴርተ” ጄዼ።   


17 አብረሃምስ ዋቀ ከዸቴ፤ ዋቅንሞ አቢሜሌክ፣ ኒቲሳቲፊ ገርቦተሳ ዱበርቶተ ፈይሴ፤ እሳንስ እጆሌ ጎዸተን።  
18 ዋቀዮ ሰበቢ ኒቲ አብረሃም ሰበቢ ሳራቲፍ ጄዼ ገደሜሰ ዱበርቶተ መነ አቢሜሌክ ጅራተኒ ሁንደ ጩፌ ቱሬቲ።    

ዸለቹ ይስሃቅ 
 

1 ዋቀዮ አኩመ ዱበቴ ሰነ ሳራ ያደቴ፤ ዋቀዮ ዋን ዋዳ ገሌፍ ሰነ ንራወቴፍ።  
2 ሳራን ኡልፎፍቴ በረ ዱሉመሳ ኬሰ ዬሩመ ዋቅን ዋዳ እሳፍ ሴኔ ሰነት አብረሃሚፍ እልመ ዴሴ።  
3 አብረሃምስ እልመ ሳራን እሳፍ ዴሴ ሰነ ይስሃቅ ጄዼ ሞጋሴ።  
4 አብረሃም አኩመ ዋቅን እሰ አጀጄ ሰነት ይስሃቅ ዸለቴ ጉያ ሰዴትት ዸግነ እሰ ቀቤ።  
5 ዬሮ እልምሳ ይስሃቅ ዸለቴፍት አብረሃም ነመ ወጋ ዽባ ቱሬ።   


6 ሳራንስ፣ “ዋቅን ኮልፈ ና ኬኔረ፤ ነምን ዋን ከነ ዸገኡ ሁንድስ ነ ወጅን ኮልፈ” ጄቴ።  
7 እቱመ ፉፍቴስ፣ “ስላ ኤኙቱ አብረሃሚን፣ ‘ሳራን ዳእመ ሆስስት’ ጄዸ ቱሬ? ገሩ አን በረ ዱሉመሳ ኬሰ እልመ ነንደኤፍ” ጄቴ።   

አጋሪፊ እሽማኤል መና አርአሙሳኒ 
 

8 ሙጭች ጉደቴ ሀርመ ጉፈሜ፤ አብረሃም ጋፈ ይስሃቅ ሀርመ ጉፈሜ ሰነ ጭዸ ጉዳ ቆጴሴ።  
9 ሳራን ገሩ ዬሮ እልም አጋር ግብጥቲን አብረሃሚፍ ዴሴ ሱን ይስሃቅት ቆሱ አርግቴ፤  
10 እሼንስ አብረሃሚን፣ “ገርብቲ ከናፊ እልመሼ አርእ፤ እልም ገርብቲ ከና ኩን እልመኮ ይስሃቅ ወጅን ህንዻሉቲ” ጄቴ።   


11 ወን ኩንስ ሰበቢ እልመሳቲፍ አብረሃምን አከ መሌ ረክሴ።  
12 ዋቅን ገሩ አከነ ጄዼን፤ “ዋኤ ገርብቲኬቲቲፊ ዋኤ ሙጭቻ ህንያደእን። ሰበቢ ሰኚንኬ ይስሃቂን ሲፍ ዋመሙፍ ዋን ሳራን ሲን ጄቱ ሁንደ ዸገእ።  
13 እን ሰኚኬ ዋን ተኤፍ አን እልመ ገርብቲ ሰና ሰበ ነንታስሰ።”   


14 አብረሃምስ ጉያ እት ኣኑ ገነመ ኦቦሮን ከኤ ኛተ ሙራሳፊ ብሻን ቀልቀለ ቶኮ ፉዼ አጋሪፍ ኬኔ። ዋን ከነስ ገቲቲሼረ ካኤፊ ሙጫ ወጅን አርኤ፤ እሼንስ አቺ ባቴ ገሞጂ ቤርሼባ ኬሰ ጆርቴ።   


15 ዮሙ ብሻን ቀልቀለ ኬሳ ዹሜት፣ እሼን ሙጫሼ ደገለ ቶኮ ጀለ ኬሴ።  
16 እሼንስ፣ “ሙጫ ከነ እሳ ዱኡ አን ህንእላሉ” ጄቴ ገራሼት ዋን ያዴፍ ገረ ደርበ ጥያ ቶኮ ጥኖ አች ሂቅጤ ናኖሳ ቴሴ፤ አች ቴሴስ ሰገሌሼ ኦል ፉዸቴ ቦሴ።   


17 ዋቅን ቦእቸ ሙጭቻ ንዸገኤ፤ ኤርገማን ዋቀዮ ሰሚ ኬሳ አጋርን ዋሜ አከነ ጄዼን፤ “ያ አጋር አት ማል ታቴ? ህንሶዳትን፤ ዋቅን ቦእቸ ሙጭቻ እዶ እን ጪሴ ጅሩ ዸገኤራቲ።  
18 ሰበቢ አን ሰበ ጉዳ እሰ ጎዹፍ ከኢቲ ሀርከኬቲን ሙጭቸ ኦል ፉዽ፤ ጀቤሲቲ እሰ ቀብ።”   


19 ዋቅን እጀሼ በኔፊ ጄናን ቦለ ብሻኒ ቶኮ አርግቴ። ከናፉ ዸቅጤ ቀልቀለ ሰነ ብሻኒን ጉቴ፣ ዋን እን ዹጉ ሙጭቻፍ ኬንቴ።   


20 ዋቅንስ ሙጭቸ ወጅን ቱሬ፤ ሙጭችስ ንጉደቴ። እንስ ገሞጂ ኬሰ ጅራቴ፤ ጥየ ደርበቹዻንስ ቤከማ ቱሬ።  
21 እንስ ገሞጂ ጳራን ኬሰ ጅራቴ፤ ሃትሳስ ብየ ግብጢቲ ኒቲ አርገቴፍ።   

ወሊ ገልቴ ቤርሼባት ጎዸሜ 
 

22 ዬሮ ሰነ አቢሜሌኪፊ ፊኮል አጀጃን ሎልቶተሳ አብረሃሚን አከነ ጄዸን፤ “ዋን አት ሆጄቱ ሁንደ ኬሰት ዋቅን ስ ወጅን ጅረ።  
23 አት አከ አነ ዮካን እጆሌኮ ዮካን ሰኚኮ ህንጎዎምስኔ አመ አስ ፉለ ዋቃ ዱረት ና ከከዹ። አኩመ አን ገራ ሲፍ ላፌ ሰነ አትስ አናፊ ብየ አመ ኦርመ ታቴ ኬሰ ጅራቱ ከናፍ ገራ ላፍ።”   


24 አብረሃምስ፣ “አን ነንከከዸ” ጄዼ።   


25 ኤርገሲ አብረሃም ዋኤ ቦለ ብሻኒ ገርቦን አቢሜሌክ እሰራ ፉዸተን ቶኮ አቢሜሌክት ህመቴ።  
26 አቢሜሌክሞ፣ “አን ነመ ዋን ከነ ሆጄቴ ህንቤኩ። አትስ ነት ህንህምኔ፤ አን ዋኤሳ ሀርኡመን ዸገኤ” ጄዼ።   


27 ከናፉ አብረሃም ሆላፊ ሎን ፍዴ አቢሜሌኪፍ ኬኔ፤ ጀር ለማንስ ወሊ ገልቴ ኡመተን።  
28 አብረሃም ጎሮሚ ሆላ ቶርበ ቡሻዬ ኬሳ ኮጳት ባሴ፤  
29 አቢሜሌክስ፣ “ሂካን ጎሮሚ ሆላ ቶርበን አት ኮጳሳኒ ባፍቴ ከኔኒ ማል?” ጄዼ አብረሃምን ጋፈቴ።   


30 አብረሃምስ፣ “አከ አን ቦለ ብሻኒ ከነ ቆተዼ አከ ረጋ ተኡፍ፣ ጎሮሚ ሆላ ቶርበን ከኔን ነ ሀርካ ፉዸዹ” ጄዼ ዴብሴ።   


31 ሰበቢ ጀር ለማን ሱን አችት ወሊ ከከተኒፍ እዶን ሱን ቤርሼባ ጄዸሜ ዋመሜ።   


32 ኤርገ ወሊ ገልቴን ሱን ቤርሼባት ተኤ ቦዴ አቢሜሌኪፊ ፊኮል አጀጃን ሎልቶተሳ ገረ ብየ ፍልስጤሞታት ዴብአን።  
33 አብረሃምስ ቤርሼባ ኬሰ ሙከ ተምሪ ዻቤ፤ እንስ አችት መቃ ዋቀዮ ዋቀ በረ በራ ዋመቴ።  
34 አብረሃም ብየ ፍልስጤሞታ ኬሰ በረ ዼራ ጅራቴ።    

አብረሃም ቆረሜ 
 

1 ዬሮ ሙራሰ ቦዴ ዋቅን አብረሃምን ቆሬ። እንስ፣ “አብረሃም!” ጄዼ እሰ ዋሜ።  

አብረሃምስ፣ “ኩኖ አሰን ጅረ” ጄዼ ዴብሴ።   


2 ዋቅንስ አከነ ጄዼን፤ “እልመኬ ይስሃቅ፣ እልመኬ ቶክቸ እሰ ጃለቱ ሰነ ፉዺቲ ብየ ሞርያ ዸቅ። ቱሉ አን ስት ህሙረት ቀልመ ጉበሙ ጎዺቲ እሰ ዽኤስ።”   


3 አብረሃምስ ጉያ እት ኣኑ ገነመ በራቃን ከኤ ሀሬሳ ፌአቴ። እንስ ሆጄቶተሳ ኬሳ ነመ ለማፊ እልመሳ ይስሃቅን ፉዸቴ ቆራን ቀልመ ጉበሙፍ ገኡ ጨብሰቴ ገረ እዶ ዋቅን እሰት ህሜ ሰናት ቀጄሌ።  
4 ጉያ ሰደፋትስ አብረሃም ኦል እላሌ እዶ ሰነ ፈጎት አርጌ።  
5 እንስ ሆጄቶተሳቲን፣ “እስን ሀሬ ወጅን አሱመ ቱራ። አኒፊ ሙጭች ዱበ ሰነ ዸቅና፤ አችትስ ዋቄፈትኔ ገረኬሰንት ዴብና” ጄዼ።   


6 አብረሃምስ ቆራን ኣርሳ ጉበሙፍ ተኡ ፉዼ እልመሳ ይስሃቅን ባችሴ፤ ኦፊሳቲሞ እብዳፊ ብላ ሀርከት ቀበቴ። እሳን ለማን ኡቱ ወሉማን ዴማ ጅረኑ፣  
7 ይስሃቅ፣ “ያ አባኮ” ጄዼ አባሳ አብረሃምት ዱበቴ።  

አብረሃምስ፣ “አሰን ጅረ እልመኮ” ጄዼ ዴብሴ።  

ይስሃቅስ ዴብሴ፣ “እብዲፊ ቆራን ኩኖት፤ ሆላን ቀልመ ጉበሙፍ ተኡሞ ኤሰ ጅረ?” ጄዼ።   


8 አብረሃምስ ዴብሴ፣ “ያ እልመኮ፣ ዋቅን መታንሳ ሆላ ቀልመ ጉበሙፍ ተኡ ንኬነ” ጄዼ። እሳን ለማንስ ወሉማን ከራሳኒ እት ፉፈን።   


9 ዬሮ እዶ ዋቅን እሰት ህሜ ሰነ ገአንት፣ አብረሃም እዶ ኣርሳ አችት እጃሬ እዶ ኣርሳ ሰነረ ቆራን ነቄ፤ እልመሳ ይስሃቅን ህዼስ እዶ ኣርሳ ሰነረ ቆራን ጉባ ጪብሴ።  
10 ኤርገሲ እን እልመሳ ቀሉፍ ጄዼ ሀርከሳ ሂጠቴ ብላ ፉዸቴ።  
11 ኤርገማን ዋቀዮ ገሩ፣ “አብረሃም! አብረሃም!” ጄዼ ሰሚ ኬሳ እሰ ዋሜ።  

አብረሃምስ፣ “ኩኖ አሰን ጅረ” ጄዼ ዴብሴ።   


12 እንስ፣ “አት ሀርከኬቲን ጉርብቸ ህንቱቅን፤ ዋን ቶኮሌ እሰ ህንጎዽን። ዋን አት እልመኬ፣ እልሙመ ቶክቸ አናፍ ጄቴ ህንመረርፈትኒፍ፣ አን አከ አት ዋቀ ሶዳቱ አመ ቤኬረ” ጄዼ።   


13 አብረሃምስ ኦል እላሌ ኩኖ ኮርቤሰ ሆላ ከን ጋንፍሳ ደገለ ኬሰት ቀበሜ ጅሩ ቶኮ አርጌ፤ እንስ ዸቄ ሆላ ሰነ ፉዼ ቆደ እልመሳ ቀልመ ጉበሙ ጎዼ ዽኤሴ።  
14 ከናፉ አብረሃም እዶ ሰነ “ዋቀዮ ንኬነ” ጄዼ ሞጋሴ፤ ሀመ ሀርኣትሌ፣ “ቱሉ ዋቀዮረት፣ ንኬነመ” ጄዸመ።   


15 ኤርገማን ዋቀዮ ሱንስ ሰሚ ኬሳ ለመተ አብረሃምን ዋሜ  
16 አከነ ጄዼን፤ “ዋቀዮ አከነ ጄዸ፤ ሰበቢ አት ዋን ከነ ጎቴፊ እልመኬ፣ እልሙመኬ ቶክቸሌ ነ ህንዾወትኒፍ አን መቃኮቲን ነንከከዸ፤  
17 አን ዹጉማን ኤበ፣ ስን ኤብሰ፤ ሰኚኬስ አኩመ ኡርጂ ሰሚቲፊ አኩመ ጭረቸ ቀርቀረ ገላና ነንባይእሰ። ሰኚወንኬስ መጋላወን ዲነሳኒ ንዹንፈቱ።  
18 ዋን አት ና አጀጀምቴፍ ሰብን ለፈራ ሁንድኑ ከራ ሰኚኬቲን ኤብፈመ።”   


19 ኤርገሲ አብረሃም ተጃጅልቶተሳት ዴብኤ፤ እሳንስ ወሉማን ቤርሼባት ቀጄለን፤ አብረሃምስ ቤርሼባ ኬሰ ጅራቴ።   

እልማን ናሆር 
 

20 ዬሮ ሙራሰ ቦዴ አከነ ጄዸሜ አብረሃምት ህመሜ፤ “ኩኖ፣ ሚልካን ኦቦሌሰኬ ናሆሪፍ እልማን ዴሴርት፤   


21 እልማን እሼን ዴሴስ እን ሀንገፍን ኡዝ፣ ኦቦሌስሳ ቡዝ፣  

አባን አራምሞ ቀሙኤል፣   


22 ኬሴድ፣ ሀዞ፣ ፊልዳስ፣ ዪድላፊፊ ቤቱኤል ጄዸሙ።”   


23 ቤቱኤል ርብቃ ዸልቼ።   

ሚልካን እሳን ከነ ሰዴተን ናሆር ኦቦሌሰ አብረሃሚፍ ዴሴ።  

   
 

24 ናሆር ሳጀቶ ሬኡማ ጄዸምቱ ቶኮ ቀበ ቱሬ፤  

እሼን እልማን ጤባ፣ ገሀም፣ ተሃሺፊ መአካ ጄዸመን ዴሴፍ።    

ሳራን ዱኡሼ 
 

1 ሳራን ወጋ ዽበ ቶኮፊ ድግደሚ ቶርበ ጅራቴ፤ በር ጅሬኘ ሳራስ ከኑመ ቱሬ።  
2 እሼንስ ክርያት አርባቅ ጄቹንስ ኬብሮን ብየ ከነኣን ኬሳ ሰነት ዱቴ፤ አብረሃምስ ሳራዻፍ ገዱፊ ቦኡዻፍ ጄዼ ዸቄ።   


3 አብረሃም ሬፈ ኒቲሳ ብራ ከኤ ሄቶታን አከነ ጄዼ፤  
4 “አን ግዱኬሰንት ኦርማፊ ኬሱማዸ። አከ አን ዱኣኮ እት አዋለዹፍ ለፈ አዋላፍ ተኡ ነት ጉርጉራ።”   


5 ሄቶትንስ አከነ ጄዸኒ አብረሃሚፍ ዴቢ ኬነን፤  
6 “ጎፍታ፣ ኑ ዸገእ። አት ኑ ግዱት ሹሚ ጀባዸ። ዱኣኬ እዶ አዋለኬኛ ኬሳ ከን አከ መሌ ፍለተማ ተኤት አዋለዹ። ኑ ኬሳ ነምን እዶ አዋለሳት ዱኣኬ አዋለቹ ስ ዾወቱ ቶኮዩ ህንጅሩ።”   


7 አብረሃምስ ኦል ከኤ ፉለ ነሞተ ብየ ሰና ፉለ ሄቶታ ዱረት ገድ ጄዼ ሀርከ ፉዼ።  
8 አከነስ እሳኒን ጄዼ፤ “አን ዱኣኮ አከን አዋለዹ ፌዺ ዮ ቀባተን ነ ዸገኣቲ ኤፍሮን እልመ ዞሀር ሰነ ና ከዸዻ።  
9 እንስ ሆልቀ መክፌላ ጄዸሙ ከን ቀርቀረ ለፈ ቆቲሳሳት አርገሙ ሰነ ነት ንጉርጉረ። እን እዶ አዋላ ሰነ ገቲ ጉቱዻን ፉለኬሰን ዱረት አከ ነት ጉርጉሩፍ ና ጋፈዻ።”   


10 ኤፍሮን ሄትች ሰበሳ ግዱ ታኣ ቱሬ፤ እንስ ኡቱመ ሄቶትን ገረ ከረ መጋላሳ ዹፈን ሱን ሁንድ ዸገአኑ አከነ ጄዼ አብረሃሚፍ ዴቢ ኬኔ፤  
11 “ጎፍታኮ፣ አከነ ምት፤ ሜ ነ ዸጌፈዹ፤ አን ለፈ ቆቲሳ ከነ ሲፍ ነንኬነ፤ ሆልቀ አች ጅሩስ ሲፍ ነንኬነ፤ አን ፉለ ሰበኮ ዱረት ሆልቀ ከነ ሲፍን ኬነ፤ ዱኣኬ እት አዋለዹ።”   


12 አብረሃም አመሌ ፉለ ሰበ ብየ ሰና ዱረት ገድ ጄዼ ሀርከ ፉዼ፣  
13 ኡቱመ እሳን ዸገአኑ ኤፍሮኒን፣ “ዮ ፌዺኬ ተኤ፣ ነ ዸገእ። አን ገቲ ለፈ ቆቲሳ ከና ነንከፈለ። አከ አን ዱኣኮ አችት አዋለዹፍ ገቲ ከነ ነ ሀርካ ፉዸዹ” ጄዼ።   


14 ኤፍሮንስ አከነ ጄዼ አብረሃሚፍ ዴቢ ኬኔ፤  
15 “ጎፍታኮ፣ ሜ ነ ዸገእ፤ ገቲን ለፈ ከና ሜቲ ሰቅሊ ዽበ አፉር ተአ፤ ገሩ ኩን አናፊ ስ ግዱት ማል? ዱኣኬ እት አዋለዹ።”   


16 አብረሃምስ ዋን ኤፍሮን ዱበቴ ሰነ ፉዸቴ ገቲ እን ኡቱመ ሄቶትን ዸገአኑ ህመቴ ሰነ መዳሌፍ፤ ገቲን ሱንስ አከ መዳሊ ደልደልቶተ ዬሮ ሰናት ሜቲ ሰቅሊ ዽበ አፉር ቱሬ።   


17 አከስት ለፍት ቆቲሳ ኤፍሮን ከን ፉለ መምሬ ዱረ፣ መክፌላ ኬሰ ጅሩ ሱን ጄቹንስ ለፍት ቆቲሳቲፊ ሆልቅ እሰ ኬሰ ጅሩ፣ ሙክን ዳንጋ ለፈ ቆቲሳ ሰነ ኬሰ ጅሩ ሁንድ፣  
18 ፉለ ሄቶተ ገረ ከረ መጋላ ዹፈን ሁንዳ ዱረት አከ ዻላት አብረሃምት ደበርፈሜ።  
19 ኤርገሲ አብረሃም ብየ ከነኣን ኬሰ፣ ሆልቀ መክፌላ ከን መምሬ ብረ ጄቹንስ ኬብሮን ብረ ጅሩ ሰነት ኒቲሳ ሳራ አዋለቴ።  
20 አከስት ለፈ ቆቲሳ ሱኒፊ ሆልቅ አች ኬሳ አከ ለፈ አዋላ ተኡፍ ሄቶተራ አከ ዻላት አብረሃምት ደበርፈሜ።    

ይስሃቂፊ ርብቃ 
 

1 ዬሮ ሰነ አብረሃም ዱሎሜ፣ ኡሙሪንሳ አከ መሌ ዼረቴ ቱሬ፤ ዋቀዮስ ዋን ሁንዱማን እሰ ኤብሴ።  
2 እንስ ተጃጅላ መነሳ ሀንገፈ ከን ዋን እን ቀቡ ሁንደረት እት ጋፈተማ ተኤን አከነ ጄዼ፤ “ሜ ሀርከኬ ጉዴደኮ ጀለ ካእ።  
3 አን አከ አት እንተለን ወረ ከነኣን ከኔን አን ግዱሳኒ ጅራዹ ኬሳ እልመኮቲፍ ኒቲ ህንፍድኔፍ ዋቀዮ ዋቀ ሰሚቲፊ ዋቀ ለፋቲን ከከቱ ነንበርባደ፤  
4 ገሩ ገረ ብየኮቲፊ ገረ ፍሮተኮ ዸቂቲ እልመኮ ይስሃቂፍ ኒቲ በርባድ።”   


5 ተጃጅላን ሱንሞ፣ “ዮ ዱበርቲን ሱን ነ ወጅን ገረ ብየ ከና ዹፉፍ ፌዺ ቀባቹ ባቴሆ? አን እልመኬ ገረ ብየ አት ኬሳ ዹፍቴ ሰናት ዴብሴ ጌሱን ቀባ?” ጄዼ እሰ ጋፈቴ።   


6 አብረሃምስ አከነ እሳን ጄዼ፤ “አት አከ እልመኮ ዴብፍቴ ብየ ሰነት ህንጌስኔ ኦፍ ኤገዹ።  
7 ዋቀዮ ዋቅን ሰሚ እን መነ አባኮቲፊ ብየ አን እት ዸለዼ ኬሳ ነ ፍዴ፣ ‘አን ብየ ከነ ሰኚኬቲፍ ነንኬነ’ ጄቹዻን ነት ዱበቴ ከከቴ ዋዳ ና ሴኔ ሱን አከ አት አቺ እልመኮቲፍ ኒቲ ፍዱፍ ኤርገማሳ ፉለኬ ዱረ ንኤርገ።  
8 ዮ ዱበርቲን ሱን ስ ወጅን ዹፉፍ ፌዺ ቀባቹ ባቴሞ አት ከኩኮ ከነራ ብልሰ ታተ። እልመኮ ገሩ ጎንኩማ አች ህንዴብስን።”  
9 ከናፉ ተጃጅላን ሱን ሀርከሳ ጉዴደ ጎፍታሳ አብረሃም ጀለ ካኤ ዋኤ ዋን ከና ከከቴፍ።   


10 ተጃጅላን ሱንስ ጋለ ጎፍታሳ ኬሳ ኩዸን ፉዸቴ ጎፍታሳ ብራሞ ኬናወን ፍለተሞ ጎሰ ሁንዳ ፌአቴ ቀጄሌ፤ እንስ መጋላ ናሆር እሼ ካበ ዽአ ጳዳን አራም ኬሰት አርገምቱ ዸቄ።  
11 እንስ አከ ጋለወን ሱን መጋለቲን አለት ቦለ ብሻኒ ጭነ ጅጅልቤንፈተን ጎዼ፤ ዬሮን ሱን ገረ ገልገላ ዬሮ እት ዱበርቶትን ብሻን ወራበቹ በአን ቱሬ።   


12 እንስ አከነ ጄዼ ከዸቴ፤ “ያ ዋቀዮ ዋቀ ጎፍታኮ አብረሃም፣ ሀርአ ነ ምልኬሲቲ ጎፍታኮ አብረሃሚፍ ገራ ላፍ።  
13 ኩኖ፣ አን ቡርቃ ከነ ብረ ዻበዼን ጅረ፤ እንተለን ወረ መጋላ ከናስ ብሻን ወራበቹፍ አስ በኣ ጅሩ።  
14 እንተል አን፣ ‘ማሎ አከ አን ብሻን ዹጉፍ ኦኮቴኬ ገድ ቀብ’ ጄዼኒ እሼንስ፣ ‘ዹግ፤ አን ጋለወንኬስ ሲፍን ኦባሳ’ ናን ጄቱ እሼ አት ገርብቸኬ ይስሃቂፍ ፍለቴ ሃታቱ። አንስ ከናን አከ አት ጎፍታኮቲፍ ገራ ላፍቴ ቤከ።”   


15 ኡቱ እን ከዸቴ ህንፍጠን ርብቃን ኦኮቴሼ ገቲቲት ባዸቴ ዹፍቴ። እሼንስ እንተለ እልመ ሚልካ ከን ቤቱኤል ጄዸሙ ሰና ቱርቴ፤ ሚልካንሞ ኒቲ ኦቦሌሰ አብረሃም ከን ናሆር ጄዸሙ ሰናት።  
16 እንተል ሱንስ አከ መሌ በሬዱፊ ዱርበ ቱርቴ፤ ዺር ቶኮዩ እሼ ወጅን ህንጪፍኔ። እሼንስ ገረ ቡርቃት ገድ ቡቴ ኦኮቴሼት ብሻን ጉተቴ ኦል ዴብቴ።   


17 ተጃጅላን ሱንስ እሼ ስመቹፍ እት ፊጌ፣ “ማሎ ኦኮቴኬ ኬሳ ብሻን ጥኖሼ ና ኬን” ጄዼን።   


18 እሼንስ፣ “ያ ጎፍታኮ፣ ዹግ” ጄቴኒ ደፍቴ ኦኮቴሼ ሀርከት ገድ ቡፈቴ ብሻን ዹጋቲ ኬንቴፍ።   


19 እሼንስ ኤርገ ብሻን እሰ ኦባፍቴ ቦዴ፣ “አን ጋለወንኬቲፍስ ሀመ እሳን ዹገኒ ዼቡ በአንት ነንወራበ” ጄቴ።  
20 ደፍቴስ ኦኮቴሼ ኬሳ ብድሩት ገረገልችቴ አመስ ብሻን ወራቡዻፍ ገረ ቦለ ብሻኒት ፊግዴ፤ ጋለወንሳ ሁንዳፍስ ብሻን ወራብዴ።  
21 ነምች ሱንስ አከ ዋቀዮ ከራ እሳፍ ምልኬሴ ዮካን አከ እሳፍ ህንምልኬስን በሩፍ ጄዼ ጨልእሴ ጥዬፈቴ እሼ እላላ ቱሬ።   


22 ኤርገ ጋለወን ብሻን ዹገኒ ቦዴ ነምች አመርቲ ፉኛኒ ከን ወርቄ ከን ወለካ ሰቅሊ ኡልፋቱፊ ብተዎ ወርቄ ከን ሰቅሊ ኩዸን ኡልፋቱ ለመ ገድ ባሴ፣  
23 “አት እንተለ ኤኙት? ዮ መነ አባኬቲ እዶን ቡለን ጅራቴ ማሎ ሜ ነት ህም” ጄዼ ጋፈቴ።   


24 እሼንስ፣ “አን እንተለ ቤቱኤል፤ ቤቱኤልሞ እልመ ሚልካን ናሆሪፍ ዴሴዸ” እሳን ጄቴ።  
25 እት ደበልቴስ፣ “ጭዲፊ ኦካ ባይኤ ቀብነ፤ ኩታን እስን ቡልተንስ ጅረ” ጄቴን።   


26 ነምችስ ገድ ጄዼ ዋቀዮፍ ሰገዴ፤  
27 አከነስ ጄዼ፤ “ዋቀዮ ዋቅን ጎፍታኮ አብረሃም ከን አርጁማሳቲፊ አመነሙማሳ ጎፍታኮ ህንዾወትን ሱን ሃኤብፈሙ። ዋቀዮ አነስ ገረ መነ ኦቦሎተ ጎፍታኮት ከራረ ነ ቀጄልቼረ።”   


28 እንተለቲንስ ፊግዴ ዸቅጤ ወረ መነ ሃዸሼ ጅረንት ዋኤ ዋን ከና ህምቴ።  
29 ርብቃን ኦቦሌሰ ላባ ጄዸሙ ቶኮ ቀብድ ቱርቴ፤ ላባንስ ፊጌ ነምቸ ቡርቃ ብሻኒ ብረ ጅሩ ሰነ ብረ ዸቄ።  
30 እንስ ዮሙ ኦቦሌቲሳረት አመርቲ ፉኛኒ ወርቄቲፊ ብተዎ አርጌት፣ ዮሙ ኡቱ ርብቃን ዋን ነምች ሱን እሼዻን ጄዼ ዱበቱ ዸገኤት፣ ገረ ነምቻት ገድ በኤ፤ ነምችስ ቡርቃ ብሻኒ ጭነ ጋለወን ብረ ዻበቴ ቱሬ።  
31 ነምቸ ሰናንስ፣ “ያ ነምቸ ዋቀዮ ኤብሴ፣ ኮቱ፤ አት ማሊፍ አለ ዻበተ? አን መንቸ ቆጴሴረ፤ ጋለወኒፍስ እዶ ቆጴሴረ” ጄዼ።   


32 ከናፉ ነምች ሱን ገረ መና ዸቄ፤ ላባንስ ጋለወንራ ፌኢሰ ቡሴ ጭዲፊ ኦካ ኬኔፍ፤ አከ ሚለሳኒ ዽቀተኒፍሞ ነምቻፊ ወረ እሰ ወጅን ቱረኒፍ ብሻን ኬኔ።  
33 ኤርገሲስ ኛትን ዽኣቴፍ፤ ነምች ሱን ገሩ፣ “አን ሀመን ዽመኮ ህመዹት ህንኛዹ” ጄዼ።  

ላባንስ፣ “ህመዹካ” ጄዼን።   


34 እንስ አከነ ጄዼ፤ “አን ተጃጅላ አብረሃሚት።  
35 ዋቀዮ፣ ጎፍታኮ ጉዳ ኤብሴረ፤ እንስ ሶሮሜረ። ሆሎታፊ ሎወን፣ ሜቲፊ ወርቄ፣ ገርቦተ ዺራቲፊ ዱበርቲ፣ ጋለወኒፊ ሀሮተ እሳፍ ኬኔረ።  
36 ኒቲን ጎፍታኮቲ ሳራን በረ ዱሉመሼ ኬሰ እልመ እሳፍ ዴሴ፤ እንስ ዋን ቀቡ ሁንደ እልመሳቲፍ ኬኔረ።  
37 ጎፍታንኮ አከነ ጄዼ ነ ከከቺሴ፤ ‘አት እንተለን ከነኣን ከኔን አን ብየሳኒ ኬሰ ጅራዹ ኬሳ እልመኮፍ ኒቲ ህንፍድን፤  
38 ገሩ ገረ መነ አባኮቲፊ ገረ ጎሰኮ ዸቂቲ እልመኮቲፍ ኒቲ ፍድ።’   


39 “አንስ፣ ‘ዮ ዱበርቲን ሱን ነ ወጅን ዹፉፍ ፌዺ ቀባቹ ባቴሆ?’ ጄዼ ጎፍታኮ ነንጋፈዼ።   


40 “እንስ አከነ ናን ጄዼ፤ ‘ዋቀዮ እን አን ፉለሳ ዱረ ጅራዹ ኤርገማሳ ስ ወጅን ኤርጌ ከራኬ ሲፍ ምልኬሰ፤ አትስ ጎሰኮፊ መነ አባኮ ኬሳ እልመኮቲፍ ኒቲ ንፍደ።  
41 አት ዮሙ ገረ ጎሰኮ ዸቅጡ ከኩኮራ ብልሰ ታተ፤ ዮ እሳን እንተለ ሰነ ስት ኬኑ ድደንዩ አት ከኩኮራ ብልሰ ታተ።’   


42 “አን ሀርአ ዮሙን ገረ ቡርቃ ከና ዹፌት አከነን ጄዼ፤ ‘ያ ዋቀዮ፣ ዋቀ ጎፍታኮ አብረሃም ዮ ፌዺኬ ተኤ ከራ አን ዴሙ ና ምልኬስ።  
43 ኩኖ፣ አን ቡርቃ ከነ ብረ ዻበዼረ፤ ዮ ዱርብ ቶኮ ብሻን ወራበቹ ዹፍቴ አንሞ፣ “ማሎ ኦኮቴኬ ኬሳ ብሻን ጥኖሼ ነ ኦባስ” ጄዼኒ፣  
44 እሼንስ፣ “ዹግ፤ አን ጋለወንኬቲፍስ ነንወራበ” ናን ጄቴ፣ እሼን ከን ዋቀዮ እልመ ጎፍታኮቲፍ ፍሌ ሃታቱ።’   


45 “ኡቱ አን ገራኮ ኬሰት ከዸዼ ህንፍጠን ርብቃን ኦኮቴሼ ገቲቲት ባዸቴ ገድ ዹፍቴ። እሼንስ ገረ ቡርቃ ሰናት ገድ ቡቴ ብሻን ወራበቴ፤ አንስ፣ ‘ማሎ ብሻን ነ ኦባስ’ ነንጄዼን።   


46 “እሼንስ ደፍቴ ኦኮቴሼ ገቲቲራ ገድ ቡፈቴ፣ ‘ዹግ፤ አን ጋለወንኬስ ነንኦባሳ’ ጄቴ። አንስ ነንዹጌ፤ እሼንሞ ጋለወን ኦባፍቴ።   


47 “አንስ፣ ‘አት እንተለ ኤኙት?’ ጄዼን እሼ ጋፈዼ።  

“እሼሞ፣ ‘አን እንተለ ቤቱኤል፤ ቤቱኤልሞ እልመ ሚልካን ናሆሪፍ ዴሴዸ’ ጄቴ።  

“አንስ ፉኛንሼት አመርቲ፣ ሀርከሼትሞ ብተዎ ነንካኤ።  
48 አንስ ገድ ጄዼ ዋቀዮፍ ነንሰገዴ፤ ዋቀዮ ዋቀ ጎፍታኮ አብረሃም እሰ አከ አን እንተለ ፍረሳ እልመሳቲፍ ጌሱ ከራ ቀጄላረ ነ ቡሴ ሰነ ነንኤብሴ።  
49 ኤጋ እስን ዮ ጎፍታኮት ገራ ላፉማፊ አመነሙማ አርግሲፍተን ነት ህማ፤ ዮ ተኡ ባቴሞ አከ አን ገረ ብታት ዮካን ገረ ምርጋት ጎሩ ነት ህማ።”   


50 ላባፊ ቤቱኤልስ አከነ ጄዸኒ ዴብሰን፤ “ወን ኩን ዋቀዮ ብራ ዹፌ፤ ኑ ዋን ሀማ ዮካን ዋን ቶላ ስት ዱበቹ ህንደንዴኙ።  
51 ኩኖ፣ ርብቃን ፉለኬ ዱረ ጅርት፤ እሼ ፉዸዹ ዴም፤ እሼንስ አኩመ ዋቀዮ ዱበቴት ኒቲ እልመ ጎፍታኬቲ ሃታቱ።”   


52 ተጃጅላን አብረሃምስ ዮሙ ዋን እሳን ጄዸን ዸገኤት ለፈት ጎምብፈሜ ዋቀዮፍ ሰገዴ።  
53 ከነ ቦዴስ ተጃጅላን ሱን ፋየ ሜቲፊ ወርቄ፣ ኡፈተ አደ አዳስ ባሴ ርብቃዻፍ ኬኔ፤ ኦቦሌሰሼቲፊ ሃዸሼቲፍስ ኬና ገቲ ጉዳ ባሱ ኬኔ።  
54 እኒፊ ነሞትን እሰ ወጅን ቱረንስ ኛተኒ ዹገኒ አቹመ ቡለን።  

ዮሙ እሳን ጉያ እት ኣኑ ገነማን ከአንት ተጃጅላን ሱን፣ “አከ አን ገረ ጎፍታኮት ዴብኡፍ ነ ጌጌሳ” ጄዼ።   


55 ኦቦሌስሼቲፊ ሃትሼ ገሩ፣ “እንተለቲን ጉዩመ ኩዸንሌ ኑ ብረ ሃቱርቱ፤ ኤርገሲስ እሼን ዴሙ ደንዴስ” ጄዸን።   


56 እን ገሩ፣ “ኤርገ ዋቀዮ ከራኮ ና ምልኬሴ እስን ነ ህንቱርስና፤ አከ አን ገረ ጎፍታኮት ዴብኡፍ ነ ጌጌሳ” እሳኒን ጄዼ።   


57 እሳንስ፣ “ሜ እንተለቲ ዋምኔ ዋን እሼን ጄቱ ጋፈትነ” ጄዸን።  
58 ከነረት እሳን ርብቃ ዋመኒ፣ “ነምቸ ከነ ወጅን ዴሙ ፌታ?” ጄዸኒ እሼ ጋፈተን።  

እሼንስ፣ “አን ነንዴመ” ጄቴ።   


59 ከናፉ እሳን ኦቦሌቲሳኒ ርብቃፊ ጉድፍቱሼ፣ ተጃጅላ አብረሃሚፊ ነሞተሳ ወጅን ጌጌሰን።  
60 እሳንስ አከነ ጄዸኒ ርብቃ ኤብሰን፤  

“ያ ኦቦሌቲኬኘ፣  

ኩማ ኩማተመ ተእ፤  

ሰኚንኬ  

ከረ ዲኖተሳ ሃዻሉ።”   


61 ርብቃፊ ተጃጅልቱወንሼ ቆጳአኒ ጋለወንሳኒ ያበተኒ ነምቸ ፋነ ቡአን፤ ነምችስ ርብቃ ፉዸቴ ዴሜ።   


62 ዬሮ ሰነ ይስሃቅ ቦለ ብሻኒ ቤኤር ለሃይሮኢቲ ዹፌ ኔጌብ ኬሰ ጅራቻ ቱሬ።  
63 እንስ ጋፍ ቶኮ ገረ ገልገላ ኡቱ በኬት በኤ ዋ ያዳ ጅሩ ኦል እላሌ ኩኖ ጋለወን ዹፋ ጅረን አርጌ።  
64 ርብቃንስ ኦል እላልቴ ይስሃቅን አርግቴ፤ ጋለራስ ቡቴ  
65 ተጃጅላ ሰናን፣ “ነምች ኑ ስመቹፍ በኬ ኬሰ አስ ዴማ ጅሩ ሱን ኤኙ?” ጄቴ ጋፈቴ።  

ተጃጅላን ሱንስ፣ “እን ጎፍታኮት” ጄዼ ዴብሴፍ። ከናፉ ሀጉጊሼ ፉዸቴ ኦፍት ሀጉግዴ።   


66 ተጃጅላን ሱንስ ዋን ሆጄቴ ሁንደ ይስሃቅት ህሜ።  
67 ይስሃቅስ ዱንካነ ሃዸሳ ሳራት ኦል እሼ ገልፈቴ፤ ርብቃ ፉዼስ። አከሲን እሼን ኒቲሳ ታቴ፤ እንስ እሼ ጃለቴ፤ ይስሃቅስ ዱአ ሃዸሳራ ንጀጀባቴ።    

 25

አብረሃም ዱኡሳ 
 
25፥1‑4 ኩወፈ – 1ሴና 1፥32‑33  


1 አብረሃምስ ኒቲ ብራ ከን መቃንሼ ቄጡራ ጄዸሙ ፉዼ።  
2 እሼንስ ዝምራን፣ ዮቅሻን፣ ሜዳን፣ ምድያን፣ ይሽባቂፊ ሹዋ እሳፍ ዴሴ።  
3 ዮቅሻን ሼባፊ ዴዳን ዸልቼ፤ እልማን ዴዳንሞ አሹርም፣ ሌቱሽሞታፊ ሌኡሞተ ቱረን።  
4 እልማን ምድያን ኤፋ፣ ኤፌር፣ ሄኖክ፣ አቢዳፊ ኤልዳኣ ቱረን። ወር ኩኔን ሁንድ ሰኚወን ቄጡራት።   


5 አብረሃም ዋን ቀቡ ሁንዱማ ይስሃቂፍ ኬኔ።  
6 እልማን ሳጀቶወንሳቲፍ ገሩ ኡቱመ ሉቡን ጅሩ ኬና ኬኔፊ እልመሳ ይስሃቅ ብራ ገረ ብየ በአ ቢፍቱት እሳን ኤርጌ።   


7 አብረሃም ወጋ ዽበ ቶኮፊ ቶርባተሚ ሸን ጅራቴ።  
8 እንስ ኡሙሪ ዼራፊ ጅሬኘ ጋሪ ጅራቴ ዱሎሜ ሀፉረ ዹማ ባፈቴ ዱኤ፤ ሰበ እሳትስ ደበለሜ።  
9 እልማንሳ ይስሃቂፊ እሽማኤል ለፈ ቆቲሳ ኤፍሮን እልመ ዞሀር ነምቸ ጎሰ ሄት ሰና ኬሰት ሆልቀ መክፌላ ከን መምሬ ብረት አርገሙት እሰ አዋለን።  
10 ለፍት ቆቲሳ ሱንስ ከን አብረሃም ሄቶተራ ብተቴዸ፤ አብረሃምስ አችት ኒቲሳ ሳራ ብረት አዋለሜ።  
11 ኤርገ አብረሃም ዱኤ ቦዴ ዋቅን እልመሳ ይስሃቅን ኤብሴ፤ ይስሃቅስ ቤኤር ለሃይሮኢ ብረ ጅራቴ።   

እልማን እሽማኤል 
 
25፥12‑16 ኩወፈ – 1ሴና 1፥29‑31  


12 ሴናን ማቲ እሽማኤል እልመ አብረሃም ከን አጋር ገርብቲን ሳራ እንተል ብየ ግብጥ ሱን አብረሃሚፍ ዴሴ ሰና ከነ።   

   
 

13 መቃን እልማን እሽማኤል ከን አኩመ ዸሎተሳኒት ተርቲባን በሬፈሜ ከነ፦  

   
 
ነባዮት እልመ እሽማኤል ሀንገፍትቸ፣  

ቄዳር፣ አድብኤል፣ ምብሳም፣   


14 ምሽማ፣ ዱማ፣ ማሳ፣   


15 ሀዳድ፣ ቴማ፣ ዬጡር፣  

ናፊሺፊ ቄድማ።   

   
 

16 ጀር ኩኔን እልማን እሽማኤል፤ መቃወን ኩኔንስ አኩመ ገንዶታፊ እዶ ቁበተሳኒት መቃወን ቡልችቶተ ጎሶተ ኩዸ ለማኒት።   

   
 

17 እሽማኤል ወጋ ዽበ ቶኮፊ ሶዶሚ ቶርበ ጅራቴ፤ እንስ ሀፉረ ዹማ ባፈቴ ዱኤ፤ ሰበ እሳትስ ደበለሜ።  
18 ሰኚንሳሞ ዳንጋ ግብጥ ብረ፣ ከራ አሶርት ጌሱረ፣ ለፈ ሀዊላ ጀልቀቤ ሀመ ሹሪት ጅሩረ ጅራተን። እሳንስ ኦቦሎተሳኒ ሁንደት ዲነ ተአኒ ጅራተን።   

ያቆቢፊ ኤሳዉ 
 

19 ሴናን ማቲ ይስሃቅ እልመ አብረሃም ከነ።  

   
 
አብረሃም ይስሃቅን ዸልቼ፤  
20 ይስሃቅ ዬሮ ርብቃ ፉዼት ነመ ወጋ አፉርተማ ቱሬ፤ ርብቃን ኩንስ እንተለ ቤቱኤል ነምቸ አራም ከን ካበ ዽአ ጳዳን አራሚቲፊ ኦቦሌቲ ላባ ነምቸ አራም ሰናት።   


21 ይስሃቅ ሰበቢ ኒቲንሳ ዸብዱ ቱርቴፍ ዋቀዮን እሼፍ ከዸቴ። ዋቀዮስ ከዸትናሳቲፍ ዴቢ ኬኔ ኒቲንሳ ርብቃን ኡልፎፍቴ።  
22 ዳእመንስ ገራሼ ኬሰት ወል ዺባ ቱረን፤ እሼንስ፣ “ወን ኩን ማሊፍ ነት ዹፌ?” ጄቴ፤ ከናፉ ዋቀዮ ጋፈቹ ዸቅጤ።   


23 ዋቀዮሞ አከነ ጄዼን፤  

“ሰቦተ ለመቱ ገደሜሰኬ ኬሰ ጅረ፤  

ኡመትን ለማን አት ዴሱስ ገርገር በኡ፤  

ሰብን ቶኮ ሰበ ካንረ ንጀባተ፤  

እን ሀንገፍን እሰ ቁጥሱ ተጃጅለ።”   


24 ዬሮ ደኡምስሼ ገኤት እልማን ለኩቱ ገደሜሰሼ ኬሰ ቱሬ።  
25 ሙጫን ጀልቀበት ዸለቴ ዲማዸ፤ ዸግንሳ ጉቱን ኡፈተ ርፌንሰ ቀቡ ፈካተ ቱሬ፤ ከናፉ ኤሳዉ ጄዸኒ እሰ ሞጋሰን።  
26 ከነ ቦዴ ኦቦሌስሳ ኮሜ ኤሳዉ ሀርካን ቀበቴ ገድ በኤ፤ መቃንሳስ ያቆብ ጄዸሜ። ዬሮ ርብቃን እሳን ዴሴት፣ ይስሃቅ ነመ ወጋ ጃተማ ቱሬ።   


27 እጆሌን ኩንስ ንጉደተን፤ ኤሳዉ አደምሳ ቤከማፊ ነመ በኬ ኦሉ ተኤ፤ ያቆብ ገሩ ነመ ጨልእሳ ዱንካነ ኬሰ ኦሉ ተኤ።  
28 ይስሃቅ ዋን ፎን ብኔንሰ ቦሶና ምኤፈቴፍ ኤሳዉን ጃለቴ፤ ርብቃን ገሩ ያቆብን ጃለቴ።   


29 ጋፍ ቶኮ ኡቱ ያቆብ እቶ ቆጴሳ ጅሩ ኤሳዉ አከ መሌ ቤለኤ በኬዻ ዹፌ።  
30 እንስ ያቆቢን፣ “አን አከ መሌ ቤለኤራቲ፣ ሜ እቶ ዲማ ሰነራ ጥኖ ና ኬን!” ጄዼ። ሰበቢን እን ኤዶም ጄዸሜፍስ ከኑመ።   


31 ያቆብሞ ዴብሴ፣ “ዱረ ምርገ ሀንገፉማኬቲ ነት ጉርጉር ካ” ጄዼ።   


32 ኤሳዉስ፣ “ኩኖ፣ አን ዱኡ ገኤረ፤ ዮስ ምርግ ሀንገፉማ ማል ነ ፈየደሬ?” ጄዼ።   


33 ያቆብ ገሩ፣ “ዱራን ዱርሲ ና ከከዹ” ጄዼን፤ አከሲን እን ከከቴ ምርገ ሀንገፉማሳ ያቆብት ጉርጉረቴ።   


34 ኤርገሲስ ያቆብ ቡዴናፊ እቶ ምስራ ኤሳዉፍ ኬኔ፤ እንስ ኛቴ ዹጌ ከኤ አቺ ዴሜ።  

ኤሳዉስ አከሲን ምርገ ሀንገፉማሳ ቱፈቴ።    

 26

ይስሃቂፊ አቢሜሌክ 
 
26፥1‑11 ኩወእ – ኡመ 12፥10‑20፤ 20፥1‑18  


1 ቤለ እሰ በረ አብረሃም ብይቸት ቡኤ ሰነ መሌ ቤል ብራ ቶኮ አመስ ብየ ሰነት ቡኤ፤ ይስሃቅስ ገረ ጌራራ ገረ አቢሜሌክ ሞትቸ ፍልስጤም ዸቄ።  
2 ዋቀዮስ ይስሃቅት ሙልአቴ አከነ ጄዼ፤ “ብየ አን አከ አት ኬሰ ጅራቱፍ ስት ህሙ ኬሰ ጅራዹ መሌ ግብጥት ገድ ህንቡእን።  
3 ብዩመ ከነ ጅራዹ፤ አን ስ ወጅን ነንተአ፤ ስን ኤብሰስ፤ ብየ ከነ ሁንደ ሲፊ ሰኚኬቲፍ ነንኬናቲ። አን ከኩን አባኬ አብረሃሚፍ ከከዼ ሰነ ነንጉተ።  
4 አን አኩመ ኡርጂወን ሰሚ ሰኚኬ ነንባይእሰ፤ ብየ ከነ ሁንደስ እሳኒፍ ነንኬነ፤ ሰቦትን ለፈረ ጅረን ሁንድኑስ ከራ ሰኚኬቲቲን ኤብፈሙ።  
5 ኩንስ ዋን አብረሃም ዱቢኮ ዸገኤ ፌዺኮ፣ አጀጀኮ፣ ለብሲኮቲፊ ሴረኮ ኤጌፍ።”  
6 ይስሃቅስ ጌራራ ኬሰ ጅራቴ።   


7 እንስ ዮሙ ነሞትን ብየ ሰና ዋኤ ኒቲሳ እሰ ጋፈተንት ዋን ርብቃን በሬዱ ታቴፍ፣ “ነሞትን ናኖ ከና ሰበቢሼቲፍ ነ አጄሱ ተአ” ጄዼ ያዱዻን፣ “እሼን ኒቲኮት” ጄቹ ሶዳቴ፣ “እሼን ኦቦሌቲኮት” ጄዼ።   


8 ኤርገ ይስሃቅ ዬሮ ዼራ አች ጅራቴ ቦዴ፣ አቢሜሌክ ሞትች ፍልስጤሚ ፎዳ ኬሳን ገድ እላሌ፤ ኡቱ ይስሃቅ ኒቲሳ ርብቃ ሆቅሱ አርጌ።  
9 አቢሜሌክስ ይስሃቅን ኦፍት ዋሜ፣ “እሼን ዹጉማን ኒቲኬት! ዮስ አት ማሊፍ፣ ‘እሼን ኦቦሌቲኮት’ ጄቴሬ?” ጄዼን።  

ይስሃቅስ፣ “ዋን አን ሰበቢሼቲፍ ሉቡኮ ነንዸበ ተአ ጄዼ ያዴፍ” ጄዼ ዴብሴፍ።   


10 አቢሜሌክሞ፣ “ወን አት ኑት ሆጄቴ ኩን ማል? ኡቱ ነሞተ ከኔን ኬሳ ቶኮ ኒቲኬ ወጅን ጪሴ ጅራቴ ስላ አት የከ ኑት ፍዴ ቱርቴ” ጄዼን።   


11 ከነረት አቢሜሌክ፣ “ነምን ነምቸ ከነ ዮካን ኒቲሳ ቱቁ ከምዩ ዹጉማን አጄፈሙ ቀበ” ጄዼ ነመ ሁንዳፍ አጀጀ ኬኔ።   


12 ይስሃቅስ ብየ ሰነት ምዻን ፈጫፈቴ ዋን ዋቀዮ እሰ ኤብሴፍ በሩመ ሰነ ኬሰ ደቻ ዽበ ገልፈቴ።  
13 እንስ ንሆሬ፤ ሀመ አከ መሌ ሶሮሙትስ ቀቤኝሳ እቱመ ፉፌ ባይአቴ።  
14 እንስ ቡሻዬ፣ ሎወኒፊ ሆጄቶተ ሄዱ ቀበ ቱሬ፤ ፍልስጤሞትንስ እሰት ህናፈን።  
15 ከናፉ ፍልስጤሞትን ቦለ ብሻኒ ሆጄቶትን አባሳ በረ አብረሃም ኬሰ ቆተን ሁንደት ብዮ ነቀኒ ዱቸን።   


16 አቢሜሌክስ ይስሃቂን፣ “አት ባይኤ ኑ ጫላ ጀባቴርታቲ ኑራ ዴም” ጄዼ።   


17 ይስሃቅ አቺ ከኤ ሱሉለ ጌራራ ኬሰ ቁበቴ አች ጅራቴ።  
18 ይስሃቅስ ቦለወን ብሻኒ በረ አባሳ በረ አብረሃም ኬሰ ቆተመን ከኔን ፍልስጤሞትን ኤርገ አብረሃም ዱኤ ቦዴ ዱቸን ሰነ ዴብሴ በኔ፤ እንስ መቁመ አባንሳ ኬኔፊ ቱሬ ሰናን እሳን ዋሜ።   


19 ተጃጅልቶትን ይስሃቅ ሱሉለ ሰነ ኬሰት ለፈ ቆተኒ ቦለ ብሻን ቡርቁ አርገተን።  
20 ትክሶትን ጌራራ፣ “ብሻን ኩን ከንኬኘ!” ጄዸኒ ትክሶተ ይስሃቅ ወጅን ወል ሎለን። ከናፉ እን ሰበቢ ወል ፈልመኒፍ ቦለ ብሻኒ ሰነ፣ “ኤሴቅ” ጄዼ ሞጋሴ።  
21 ኤርገሲስ ቦለ ብሻኒ ብራ ቆተን፤ እሳን ገሩ ቦለ ብሻኒ ሰነረትስ ወል ሎለን፤ ከነረት ይስሃቅ ቦለ ብሻኒ ሰነ “ስጥና” ጄዼ ሞጋሴ።  
22 እንስ አቺ ከኤ እዶ ብራ ዸቄ ቦለ ብሻኒ ብራ አችት ቆቴ፤ ነምን ቶኮዩ እሰረት ወል ህንሎሌ። እንስ፣ “ዋቀዮ አመ እዶ በልኣ ኑ ኬኔረ፤ ኑ ብየቲ ኬሰት ንባይአትነ” ጄቹዻን ሬሆቦት ጄዼን።   


23 እንስ አቺ ከኤ ገረ ቤርሼባት ኦል በኤ።  
24 ዋቀዮስ ሀልከኑመ ሰነ እሰት ሙልአቴ አከነ ጄዼን፤ “አን ዋቀ አባኬ አብረሃም፤ አን ዋን ስ ወጅን ጅሩፍ ህንሶዳትን። ገርብቸኮ አብረሃሚፍ ጄዼስ አን ስን ኤብሰ፤ ሰኚኬስ ነንባይእሰ።”   


25 ይስሃቅ አችት እዶ ኣርሳ እጃሬ መቃ ዋቀዮ ዋመቴ። ዱንካነሳስ አች ዻበቴ፤ ተጃጅልቶትንሳስ እዶ ሰነት ቦለ ብሻኒ ቆተተን።   


26 ኤርገሲስ አቢሜሌክ ጎርሳሳ አሁዛቲፊ አጀጃ ሎልቶተሳ ፊኮል ወጅን ጌራራዻ ከኤ ገረ ይስሃቅ ዹፌ።  
27 ይስሃቅሞ፣ “እስን ኤርገ ነ ጅብተኒ ኦፍ ብራ ነ አሪተኒ ማሊፍ ገረኮ ዹፍተን?” እሳኒን ጄዼ።   


28 እሳንስ አከነ ጄዸኒ ዴብሰን፤ “ኑ አከ ዋቀዮ ስ ወጅን ጅሩ እፋን እፈት አርግኔረ፤ ከናፉ ኑ፣ ‘ከኩን ወሊ ገልቴ ግዱኬኘ ጄቹንስ ኑፊ ስ ግዱ ጅራቹ ቀበ’ ጄኔ፤ ሜ ኮቱ ስ ወጅን ወሊ ገልቴ ጎዸትና።  
29 ኩንስ አኩመ ኑ ኡቱ ዋን ጋሪ መሌ ዋን ሀማ ስራን ህንገእን ነጋን ኦፍራ ስጌጌስኔ ሰነ አከ አትስ ኑ ህንሚኔፍ። አት አመሌ ነመ ዋቀዮ ኤብሴዸ።”   


30 ይስሃቅስ ኛተ እሳኒፍ ቆጴሴ፤ እሳንስ ንኛተን፤ ንዹገንስ።  
31 ነሞትን ሱን ጉያ እት ኣኑ ገነመ በራቀ ከአኒ ወሊ ከከተን። ይስሃቅስ እሳን ጌጌሴ፤ ጀርስ ነጉማን እሰ ብራ ዴመን።   


32 ጉዩመ ሰነ ሆጄቶትን ይስሃቅ ዹፈኒ ዋኤ ቦለ ብሻኒ ቆተን ሰናሳት ህመን። እሳንስ፣ “ኑ ብሻን አርገኔረ!” ጄዸን።  
33 እንስ ቦለ ብሻኒ ሰነ፣ “ሽቤኣ” ጄዼ ሞጋሴ። ሀመ ሀርኣት መቃን መጋላ ሰና ቤርሼባ ጄዸመ።   


34 ኤሳዉ ዬሮ ኡሙሪንሳ ወጋ አፉርተመ ጉቴት ዮዲት እንተለ ብኤር ነምቸ ጎሰ ሄት አከሱመስ ባስመት እንተለ ኤሎን ነምቸ ጎሰ ሄት ፉዼ።  
35 እሳንስ ይስሃቂፊ ርብቃ ገድሲሰን።    

 27

ይስሃቅ ያቆብን ኤብሴ 
 

1 ይስሃቅ ዱሎሜ ዬሮ እጅሳ አርጉ ደዸቤት እልመሳ ሀንገፈ ኤሳዉን ኦፍት ዋሜ፣ “ያ እልመኮ” ጄዼን።  

እንስ፣ “ኩኖ አሰን ጅረ” ጄዼ ዴብሴ።   


2 ይስሃቅ አከነ ጄዼ፤ “ኩኖ፣ አን ዱሎሜረ፤ ጉያ ዱአኮ ህንቤኩ።  
3 ከናፉ ማሎ ምአ አደሞኬቲ ጄቹንስ ኮሮጆ ጥየኬቲፊ እዳኬ ቀበዹቲ ገረ ድሬት በኢቲ ብኔንሰ ና አደምስ።  
4 አከ አን ኡቱን ህንዱእኒን ዱረ ስ ኤብሱፍ፣ ኛተ ምኣዋ ጎሰ አን ጃለዹ ና ቆጴሲቲ አከ አን ኛዹፍ ና ዽኤስ።”   


5 ዮሙ ይስሃቅ እልመሳ ኤሳዉት ዱበቴት ርብቃን ንዸጌፈት ቱርቴ። ዬሮ ኤሳዉ ብኔንሰ አደምሴ ፍዱፍ ገረ ድሬት ገድ በኤት፣  
6 ርብቃን እልመሼ ያቆቢን አከነ ጄቴ፤ “ኩኖ፣ አን ኡቱ አባንኬ ኦቦሌሰኬ ኤሳዉት ዱበቱ ዸገኤረ፤  
7 እንስ፣ ‘አከ አን ኡቱን ህንዱእን ፉለ ዋቀዮ ዱረት ስ ኤብሱፍ ብኔንሰ አደምሲ ፍዲቲ አከ አን ኛዹፍ ኛተ ምኣዉ ና ቆጴስ’ ጄዼን።  
8 ኤጋ ያ እልመኮ፣ አኩመ አን ስ አጀጁት ዱቢኮ ዸገእ።  
9 አን አከን አባኬቲፍ አኩመ እን ጃለቱት ኛተ ምኣዋ ቆጴሱፍ ገረ ቡሻዬ ዸቂቲ እልሞሌ ሬኤ ፍለተሞ ለመ ና ፍድ።  
10 አከ እን ኛቴ ኡቱ ህንዱእን ስ ኤብሱፍ አባኬቲፍ ኛተ ዽኤስ።”   


11 ያቆብስ ሃዸሳ ርብቃዻን አከነ ጄዼ፤ “ኩኖ፣ ኦቦሌስኮ ኤሳዉ ደበሳኣዸ፤ አን ገሩ ርፌንሰ ህንቀቡ።  
12 ዮ አባንኮ ነ ቀቀበቴ ዋን አን እሰ ጎዎምሴ ሴኤ፣ አን ቆደ ኤባ አባርሰ ኦፍት ነንፍደ።”   


13 ሃትሳሞ፣ “ያ እልመኮ፣ አባርስ ሱን ናፍ ሃተኡ፤ አት ዋኑመ አን ሲን ጄዼ ጎዽ፤ ዸቂቲ ሬኦተ ሰነ ና ፍድ” ጄቴን።   


14 እንስ ዸቄ እልሞሌ ሬኦታ ሰነ ቀቤ ሃዸሳቲፍ ፍዴ፤ እሼንሞ አኩመ አባንሳ ጃለቱት ኛተ ምኣዉ ቆጴስቴፍ።  
15 ኤርገሲስ ርብቃን ኡፈተ ኤሳው እልመሼ ሀንገፍትቻ ከን እሼ ብረ ቱሬ ኬሳ ከን ሁንደረ በሬዱ ፉቴ ያቆብ እልመሼ እሰ ቁጥሱ ሰነት ኡፍፍቴ።  
16 ሀርከሳቲፊ ሞርመሳ እዶ ርፌንሰ ህንቀብኔት ጎጋ ሬኦታ ኡፍፍቴ።  
17 ኤርገሲስ ኛተ ምኣዋፊ ቡዴነ ቆጴስቴ ቱርቴ ሰነ እልመሼ ያቆብት ኬንቴ።   


18 እንስ ገረ አባሳ ዸቄ፣ “ያ አባኮ” ጄዼ።  

እንስ፣ “ያ እልመኮ፣ ኩኖ አሰን ጅረ፤ አት ኤኙ?” ጄዼ ዴብሴ።   


19 ያቆብስ አባሳቲን አከነ ጄዼ፤ “አን ኤሳዉ እልመኬ እሰ ሀንገፍትቸ፤ አኩመ አት ነት ህምቴ ሰነ ጎዼረ፤ አከ ነ ኤብፍቱፍ ሜ ኦል ጄዺቲ ዋን አን አደምሴ ፍዴ ኛዹ።”   


20 ይስሃቅ እልመሳቲን፣ “ያ እልመኮ፣ አከምት አከነ ደፍቴ አርገቴ?” ጄዼ።  

ያቆብሞ፣ “ዋቀዮ ዋቀ ኬቱ ነ ምልኮምሴ” ጄዼ ዴብሴ።   


21 ይስሃቅስ ያቆቢን፣ “አከ አን ስ ቀቀበዼ እልመኮ ኤሳው ተኡፊ ተኡ ባቹኬ ቤኩፍ ሜ አስ ዽኣዹ” ጄዼ።   


22 ያቆብስ አባሳ ይስሃቅት ዽኣቴ፤ አባንሳስ እሰ ቀቀበቴ፣ “ሰገሌን ኩን ሰገሌ ያቆብ፤ ሀርክ ኩን ገሩ ሀርከ ኤሳዉ” ጄዼ።  
23 ዋን ሀርክሳ አኩመ ሀርከ ኤሳዉ ርፌንሰ ቀቡፍ ይስሃቅ ገርገር ባሴ እሰ ቤኩ ህንደንዴኜ፤ ከናፉ እሰ ኤብሴ።  
24 እንስ፣ “አት ዹጉማን እልመኮ ኤሳዉ?” ጄዼ ጋፈቴ።  

እንሞ፣ “ኤዬ አን እሱመ” ጄዼ ዴብሴ።   


25 ይስሃቅስ፣ “ያ እልመኮ፣ አከ አን ኛዼ ስ ኤብሱፍ ሜ ዋን አደምስቴ ፍዴ ሰነ ና ኬን” ጄዼ።  

ያቆብ ንዽኤሴፍ፤ እንስ ንኛቴ፤ ዳዺ ወይኒስ ንፍዴፍ፤ እንስ ንዹጌ።  
26 አባንሳ ይስሃቅስ፣ “ያ እልመኮ አስ ኮቱ ነ ዹንገዹ” ጄዼን።   


27 እንስ እት ዽኣቴ እሰ ዹንገቴ። ይስሃቅስ ፎሊ ወያሳ ሱፌ እሰ ኤብሴ፤ አከነስ ጄዼ፤  

“እላ፣ ፎሊን እልመኮ፣  

አኩመ ፎሊ ለፈ ቆቲሳ  

ዋቀዮ ኤብሴት።   


28 ዋቅን ፍጤንሰ ሰሚ፣  

ለፈ ገበታ፣ ምዻኒፊ  

ወይኒ አከ መሌ ባይአቱ ሲፍ ሃኬኑ።   


29 ሰቦትን ስ ሃተጃጅለን፤  

ኡመትንስ ሲፍ ሃሰገደን።  

ኦቦሎተኬረት ጎፍታ ተእ፤  

እልማን ሃዸኬቲስ ሲፍ ሃሰገደን።  

ወር ስ አባረን ሃአባረመን፤  

ወር ስ ኤብሰንሞ ሃኤብፈመን።”   


30 አኩመ ይስሃቅ ያቆብን ኤብሴ ፍጤ ያቆብሞ ፉለ አባሳ ፉለ ይስሃቅ ዱራ ገድ በኤን፣ ኦቦሌስሳ ኤሳዉ አደሞዻ ዹፌ ኦል ገሌ።  
31 እንስ ኛተ ምኣዋ ቆጴሴ አባሳቲፍ ፍዴ፤ አባሳቲንስ፣ “ያ አባኮ፣ አት አከ ነ ኤብፍቱፍ ኦል ጄዺቲ ዋን አን እልምኬ አደምሴ ፍዴ ኛዹ” ጄዼ።   


32 አባንሳ ይስሃቅስ፣ “አት ኤኙ?” ጄዼ እሰ ጋፈቴ።  

እንስ፣ “አን እልመኬ ኤሳዉ ሀንገፍትቸ” ጄዼ።   


33 ዮሙስ ይስሃቅ አከ መሌ ሆለቻ፣ “ዮስ ነምን ዋ አደምሴ ና ፍዴ ኤኙሬ? አን ኡቱ አት ህንዹፍን ሁንዱመሳ ኛዼን እሰ ኤብሴ፤ እን ዹጉማን ንኤብፈመ!” ጄዼ።   


34 ኤሳዉ ዮሙ ዋን አባንሳ ዱበቴ ዸገኤት፣ አባሳቲን፣ “ያ አባኮ፣ አነስ ኤብስ!” ጄዼ ሰገሌ ኦል ፉዸቴ ህቅፈቴ ቦኤ።   


35 ይስሃቅ ገሩ፣ “ኦቦሌስኬ ሀጡማዻን ዹፌ ኤበኬ ፉዸቴረ” ጄዼ።   


36 ኤሳዉስ፣ “መቃንሳዩ ዹጉማን ያቆብ ጄዸመ ምቲ? እን ከነ ወጅን ዬሮ ለመ ነ ጎዎምሱሳት፤ ጀልቀበት ሀንገፉማኮ ነራ ፉዸቴ፤ አመሞ ኤበኮ ፉዸቴረ” ጄዼ። ኤርገሲስ እን፣ “አት ኤበ ቶኮሌ ና ህንሀምብፍኔሬ?” ጄዼ ጋፈቴ።   


37 ይስሃቅሞ አከነ ጄዼ ኤሳዉፍ ዴብሴ፤ “ኩኖ አን አከ እን ስረት ጎፍታ ተኡፊ አከ ፍሮንሳ ሁንድ ተጃጅልቶተሳ ተአን ጎዼረ፤ አከ እን ምዻኒፊ ዳዺ ወይኒ ቀባቱፍስ እሰ ኤብሴረ። ኤጋ ያ እልመኮ አን ማል ሲፍ ጎቹን ደንደአ?”   


38 ኤሳዉስ አባሳቲን፣ “ያ አባኮ፣ አት ኤቡመ ቶኮ ቆፈ ቀብዳ? ያ አባኮ፣ አነስ ኤብስ!” ጄዼ። ኤሳዉስ ሰገሌ ኦል ፉዸቴ ቦኤ።   


39 አባንሳ ይስሃቅስ አከነ ጄዼ ዴብሴፍ፤  

“እዶን ጅሬኘኬቲ  

ለፈ ገበታራ ንፈጋተ፤  

ፍጤንሰ ሰሚ ጉባራስ ንፈጋተ።   


40 አት ጎራዴዻን ጅራተ፤  

ኦቦሌሰኬስ ንተጃጅልተ።  

ዬሮ እሳን ሞርምቱት ገሩ  

ዋንጆሳ ጨብስቴ  

ሞርመኬራ ቡፍተ።”   

ያቆብ ገረ ላባት በቀቴ 
 

41 ኤሳዉ ሰበቢ አባንሳ ያቆብን ኤብሴፍ ያቆብት ሃሎ ቀበቴ። እንስ ገራሳት፣ “ዬሮን እት አባኮቲፍ ቦአን ዽኣቴረ፤ አንስ ዬሮ ሰነ ኦቦሌሰኮ ያቆብን ነንአጄሰ” ጄዼ ያዴ።   


42 ዮሙ ወን ኤሳዉ እልምሼ ሀንገፍትች ጄዼ እሼት ህመሜት ርብቃን ያቆብ እልመሼ ቁጥሱ ዋምስፍቴ አከነ ጄቴን፤ “ኩኖ፣ ኦቦሌስኬ ኤሳዉ ስ አጄሴ ገራሳ ቀበኔፈቹ በርባደ።  
43 ከናፉ ያ እልመኮ ነ ዸገእ፤ ከኢቲ ገረ ኦቦሌሰኮ ላባ ከን ካራን ኬሰ ጅራቱ ሰናት በቀዹ።  
44 ሀመ ኣሪን ኦቦሌሰኬቲ ቀበናኡት ዬሮ ገባባፍ እሰ ብረ ቱር።  
45 ዮሙ ኣሪን ኦቦሌሰኬቲ ቀበናኤ እንስ ዋን አት እሰ ጎቴ ሰነ እራንፈቱት አን ዻምሰ ስት ኤርጌ አቺ ስን ፍችሲሰ። አን ማሊፈን ጉያ ቶኮት እስን ለቹ ዸበ?”   


46 ርብቃንስ ይስሃቂን አከነ ጄቴ፤ “አን ሰበቢ ዱበርቶተ ሄቶታ ከኔኒፍ ጅራቹ ጅቤረ። ዮ ያቆብ ዱበርቶተ ብየ ከና ጄቹንስ ዱበርቶተ ሄቶታ ከኔን ኬሳ ኒቲ ፉዼ፣ ጅሬኝኮ ማል አናፍ ጎዸሬ!”    

 28


1 ይስሃቅስ ያቆብን ዋሜ ኤብሴ አከነ ጄዼ እሰ አጀጄ፦ “እንተለን ወረ ከነኣን ኬሳ ህንፉዽን።  
2 አሙመ ከኢቲ ገረ ካበ ዽአ ጳዳን አራም መነ አባ ሃዸኬቲ መነ ቤቱኤል ዸቅ። አቺስ እንተለን ኦቦሌሰ ሃዸኬቲ እንተለን ላባ ኬሳ ቶኮ ፉዽ።  
3 ዋቅን ዋን ሁንደ ደንደኡ ሱን ስ ሃኤብሱ፤ ሰኚ ሲፍ ሃኬኑ፤ አከ አት ሰበ በልኣ ታቱፍስ ስ ሃባይእሱ።  
4 አት ብየ አመ አለጉማዻን ኬሰ ጅራቱ፣ ብየ ዋቅን ዻለ ጎዼ አብረሃሚፍ ኬኔ ሰነ አከ ዻልቱፍ እን ኤበ አብረሃሚፍ ኬኔ ሲፊ ሰኚኬቲፍ ሃኬኑ።”  
5 ይስሃቅስ አከስት ያቆብን ኤርጌ፤ ያቆብስ ገረ ካበ ዽአ ጳዳን አራም ገረ ላባ እልመ ቤቱኤል ነምቸ አራም ሰና ዸቄ፤ ላባን ኩንሞ ኦቦሌሰ ርብቃ፣ ሃዸ ያቆቢፊ ኤሳዉ።   


6 ኤሳዉ አከ ይስሃቅ ያቆብን ኤብሴ አከ እን አቺ ኒቲ ፉዹፍ ገረ ካበ ዽአ ጳዳን አራምት እሰ ኤርጌፊ አከ እሰ ኤብሴትስ “እንተለን ወረ ከነኣን ህንፉዽን” ጄዼ እሰ አጀጄ ዮሙ ቤኬት፤  
7 ያቆብ አባፊ ሃዸሳቲፍ አጀጀሜ ገረ ካበ ዽአ ጳዳን አራም ዸቄ።  
8 ኤሳዉስ እንተለን ወረ ከነኣን ፉለ አባሳ ይስሃቅ ዱረት ሀመም ጅበሞ አከ ተአን ሁበቴ።  
9 ከናፉ ኤሳው ገረ እሽማኤል እልመ አብረሃም ዸቄ ማሀላት እንተለ እሽማኤል ኦቦሌቲ ነባዮት ኒቶተ ዱር ቀቡረት ደበሌ ፉዼ።   

አብጁ ያቆብ ቤትኤልት አብጆቴ 
 

10 ያቆብ ቤርሼባ በኤ ካራን ዸቄ።  
11 እንስ እዶ ቶኮ ገኤ አዱን ዺናን አች ቡሌ፤ ዸጎተ አች ቱረን ኬሳስ ቶኮ ፉዸቴ መታ ጀለ ካአቴ ረፉፍ ጪሴ።  
12 እንስ አችት አብጁ አብጆቴ፤ ኩኖ ያበኖ ለፈ ዻበቴ ፊጤንሳሞ ሰሚ ገኡ ቶኮ አርጌ፤ ኩኖ ኤርገሞትን ዋቀዮ ያበኖ ሰነረ ኦል በኣፊ ገድ ቡኣ ቱረን።  
13 ኩኖ ዋቀዮ ያበኖ ሰነ ገረራ ዻበቴ አከነ ጄዼ፤ “አን ዋቀዮ ዋቀ አባኬ አብረሃሚፊ ዋቀ ይስሃቅ፤ አን ለፈ አትረ ጪፍቱ ከነ ሲፊ ሰኚኬቲፍ ነንኬነ።  
14 ሰኚንኬ አኩመ ብዮ ለፋ ንባይአተ፤ አትስ ገረ ዽኣት፣ ገረ በኣት፣ ገረ ካባቲፊ ክባት ንበበልአተ። ኡመትን ለፈራ ሁንድኑ ከራኬቲፊ ከራ ሰኚኬቲቲን ንኤብፈመ።  
15 ኩኖ አን ስ ወጅነን ጅረ፤ ለፈ አት ዸቅጡ ሁንደትስ ስን ኤገ፤ ገረ ብየ ከናትስ ዴብሴ ስን ፍደ። አን ሀመን ዋነን ዋዳ ሲፍ ገሌ ሰነ ሲፍ ጉቱት ስ ህንዺሱ።”   


16 ያቆብስ ዮሙ ህርባ ከኤት፣ “ዹጉማን ዋቀዮ እዶ ከነ ጅረ፤ አን ዋን ከነ ህንሁበትኔ” ጄዼ።  
17 እንስ ሶዳቴ፣ “እዶን ኩን አከም ነመ ሶዳችሰ! ኩን መነ ዋቃት መሌ ዋን ብራ ምት፤ ኩን ከረ ሰሚት” ጄዼ።   


18 ያቆብስ ጉያ እት ኣኑ ገነመ ኦቦሮ ከኤ ዸጋ መታ ጀለ ካአቴ ቱሬ ሰነ ፉዼ አከ ኡቱባት ኦል ዻቤ፤ ፊጤሳረትስ ዘይቲ ዸንገላሴ።  
19 እንስ መቃ እዶ ሰና ቤትኤል ጄዼ ሞጋሴ፤ ዱራን ገሩ መጋላን ሱን ሉዝ ጄዸመ ቱሬ።   


20 ኤርገሲስ ያቆብ አከነ ጄዼ ወሬጌ፤ “ዮ ዋቅን ነ ወጅን ተኤ፣ ዮ እን ከራ አን ዴሙ ከነረት ነ ኤጌ፣ ዮ ዋን አን ኛዹፊ ዋን አን ኡፈዹ ና ኬኔ፣  
21 ዮ አን ነጋን መነ አባኮት ዴብኤ፣ ዋቀዮ ዋቀኮ ንተአ፤  
22 ዸጋን አን ኡቱባ ጎዼ ኦል ዻቤ ኩንስ መነ ዋቃ ተአ፤ ዋን አት ና ኬንቱ ኬሳስ ኩዸን ኬሳ ቶኮ ሲፍን ኬነ።”    

ያቆብ ጳዳን አራም ገኤ 
 

1 ያቆብስ ከራሳ እት ፉፌ ገረ ወረ ብየ በኣ ዹፌ።  
2 እንስ እላሌ ኩኖ ቦለ ብሻኒ ቶኮ ድሬረት አርጌ፤ ኩኖ ከር ሆሎታ ሰዲ ሰበቢ አቺ ብሻን ዹገኒፍ ቦለ ብሻኒ ሰነ ብረ ጭጪሳ ቱረን። ዸጋን አፋን ቦለ ብሻኒ ሰናረ ቱሬ ጉዳ ቱሬ።  
3 ዬሮ ከር ሆሎታ ሁንድ አችት ወልት ቀበመንት ትክሶትን አፋን ቦለ ብሻኒራ ዸጋ ገንገልቸኒ ሆሎተ ብሻን ኦባሱ ቱረን። ኤርገሲሞ ዸጋ ሰነ እዶሳት ዴብሰኒ አፋን ቦለ ብሻኒረ ካኡ ቱረን።   


4 ያቆብስ ትክሶተ ሰናን፣ “ያ ኦቦሎተኮ፣ እስን ወረ ኤሳት?” ጄዼ ጋፈቴ።  

እሳንስ፣ “ኑ ወረ ካራኒት” ጄዸኒ ዴብሰን።   


5 እንስ፣ “ላባ እልመ ናሆር ቤክቱ?” ጄዼን።  

ጀርስ፣ “ኤዬ፣ ቤክነ” ጄዸኒ ዴብሰን።   


6 ያቆብሞ፣ “እን ፈዩማ?” ጄዼ እሳን ጋፈቴ።  

እሳንስ፣ “ኤዬ፣ ፈዩመ፤ ኩኖ እንተልሳ ራሄልዩ ሆሎተ ፍዴ ዹፋ ጅርት” ጄዸኒን።   


7 እንስ፣ “ኩኖ፣ አመ ለፍት ጉያዸ፤ ዬሮ እት ሆሎትን ወልት ቀበመን ምት። ሆሎተ ብሻን ኦባሳቲ ዸቃ ዼችሳ” ጄዼን።   


8 እሳንስ፣ “ኑ ሀመ ከር ሆሎታ ሁንድኑ ወልት ቀበመኒ ዸጋን ሱን አፋን ቦለ ብሻኒራ ገንገልፈሙት ህንደንዴኙ፤ ኤርገሲ ሆሎተ ብሻን ኦባፍነ” ጄዸኒ ዴብሰን።   


9 ኡቱመ እን ጀረ ወጅን ሃሰኣ ጅሩ፣ ራሄል ዋን ትክሴ ቱርቴፍ ሆሎተ አባሼ ኦፍቴ ዹፍቴ።  
10 ያቆብ ዮሙ ራሄል፣ እንተለ ኦቦሌሰ ሃዸሳ እንተለ ላባቲፊ ሆሎተ ላባ አርጌት ዸቄ ዸጋ አፋን ቦለ ብሻኒራ ገንገልቼ ሆሎተ ኤሱመሳ ብሻን ኦባሴ።  
11 ያቆብስ ራሄሊን ዹንገቴ፤ ሰገሌ ኦል ፉዸቴስ ቦኤ።  
12 እን ፍረ አባሼ አከ ተኤፊ እልመ ርብቃ አከ ተኤ ራሄልት ህሜ፤ እሼንስ ፊጋ ዸቅጤ አባሼት ህምቴ።   


13 ላባን አኩመ ዋኤ እልመ ኦቦሌቲሳ ዋኤ ያቆብ ዸገኤን እሰ ስመቹፍ አሪፈቴ በኤ። እንስ ኤርገ ሀመቴ ዹንገቴ ቦዴ መነሳት ፉዸቴ ገሌ፤ ያቆብስ ዋን ከነ ሁንደ ላባት ህሜ።  
14 ላባንሞ፣ “አት ዹጉማን ፎንኮቲፊ ዺገኮት” ጄዼን።  

ያቆብ ልያፊ ራሄልን ፉዼ 
 
ያቆብ ኤርገ ጅአ ቶኮ ጉቱ ላባ ወጅን ቱሬ ቦዴ፣  
15 ላባን አከነ እሳን ጄዼ፤ “አት ሰበቢ ፍረኮ ታቴፍ ቶለ ና ሆጄቹ ቀብዳ? ምንዳንኬ አከ ሀመም ተኡ ቀቡ ነት ህም።”   


16 ላባን እንተለን ለመ ቀበ ቱሬ፤ መቃንሼ ሀንገፋ ልያ ቱሬ፤ መቃንሼ ቁጥሱሞ ራሄል ጄዸመ ቱሬ።  
17 እጅ ልያ ደዸባ ቱሬ፤ ራሄል ገሩ በሬዱፊ ስምቦ ቀቤቲ ቱርቴ።  
18 ያቆብ ራሄልን ጃለቴ፣ “አን ዋኤ እንተለኬ እሼ ቁጥሱ፣ ራሄሊፍ ጄዼ ወጋ ቶርበ ስን ተጃጅለ” ጄዼን።   


19 ላባንሞ፣ “ነመ ብራፍ እሼ ኬኑረ ሲፍ ኬኑ ና ወየ፤ አሱመ ነ ብረ ቱር” ጄዼ።  
20 ከናፉ ያቆብ ራሄልን አርገቹፍ ጄዼ ወጋ ቶርበ ተጃጅሌ። እን ዋን እሼ ጃለቴፍ ወጎትን ኩኔን ጉዮተ ሙራሰ እሰት ፈካተን።   


21 ያቆብስ ላባዻን፣ “ዋን ዬሮንኮ ጡሙረሜፍ አከ አን እሼ ብረ ገኡፍ ኒቲኮ ና ኬን” ጄዼ።   


22 ከናፉ ላባን ነሞተ እዶ ሰነ ጅረን ሁንደ ወልት ቀቤ ጭዸ ቆጴሴ።  
23 ገሩ ዬሮ ለፍት ገልገላኤት እንተለሳ ልያ ፍዴ ያቆቢፍ ኬኔ፤ ያቆብስ እሼ ብረ ገኤ።  
24 ላባንስ አከ እሼን ሆጄቱሼ ታቱፍ ገርብቲሳ ዝልፋ፣ እንተለሳ ልያዻፍ ኬኔ።   


25 ዮሙ ለፍት በርኤት ኩኖ ልያ ተኡንሼ ቤከሜ! ያቆብስ ላባዻን፣ “ወን አት ነ ጎቴ ኩን ማል? አን ራሄሊፍ ጄዼ ስ ህንተጃጅሌ? ዮስ አት ማሊፍ ነ ጎዎምስቴሬ?” ጄዼ።   


26 ላባንስ አከነ ጄዼ ዴብሴ፤ “ብየኬኘ ኬሰት እንተለ ሀንገፈ ዱረ እንተለ ቁጥሱ ሄሩምሲሱን ዱዻኬኘ ምት።  
27 ቶርበን ምስሩማ እንተለ ከና ራወዹ፤ ኤርገሲ ዮ አት ወጋ ብራ ቶርበ ናፍ ሆጄቴ ቁጥሱሼስ ሲፍ ኬንነ።”   


28 ያቆብስ አከሱመ ጎዼ። ቶርበን ሰነስ ልያ ወጅን ደበርሴ፤ ኤርገሲስ ላባን እንተለሳ ራሄልን እሰት ሄሩምሲሴ።  
29 ላባን አከ እሼን ሆጄቱሼ ታቱፍ ጦምቦሬሳ ብልሃ፣ እንተለሳ ራሄሊፍ ኬኔ።  
30 ያቆብስ ራሄል ብረ ገኤ፤ እንስ ልያ ጫላት ራሄልን ጃለቴ። ወጎተ ብራ ቶርበስ ላባፍ ሆጄቴ።   

እጆሌ ያቆብ 
 

31 ዋቀዮ ዮሙ አከ ልያን ህንጃለተምን አርጌት ገደሜሰሼ በኔፍ፤ ራሄል ገሩ ዸብዱ ቱርቴ።  
32 ልያን ኡልፎፍቴ እልመ ዴሴ። እሼንስ ዋን፣ “ዋቀዮ ዽጵነኮ አርጌራቲ ዹጉማን ስአች ዽርስኮ ነ ጃለተ” ጄቴፍ መቃሳ ሩቤን ጄቴ ሞጋፍቴ።   


33 እሼን አመስ ዮሙ ኡልፎፍቴ እልመ ዴሴት፣ “ዋቀዮ ሰበቢ አከ አን ህንጃለተምን ዸገኤፍ እልመ ከነስ ና ኬኔ” ጄቴ መቃሳ ስምኦን ጄቴ ሞጋፍቴ።   


34 አመስ ኡልፎፍቴ እልመ ዴሴ፤ እሼንስ፣ “ሰበቢ አን እልማን ሰዲ እሳፍ ደኤፍ አመ ዽርስኮ ነት መጠነ” ጄቴ፤ ከናፉ ሙጫን ሱን ሌዊ ጄዸሜ ሞጋፈሜ።   


35 አመስ እሼን ኡልፎፍቴ እልመ ዴሴ፤ እሼንስ፣ “አመ ዋቀዮ ነንገለቴፈዸ” ጄቴ። ከናፉ መቃሳ ይሁዳ ጄቴ ሞጋፍቴ። ኤርገሲስ ደኡ ንዺፍቴ።    

 30


1 ራሄል ዮሙ አከ ያቆቢፍ እጆሌ ቶኮዩ ህንደእን አርግቴት ኦቦሌቲሼት ህናፍቴ። ያቆቢንስ፣ “እጆሌ ና ኬን፣ ዮ ከና አቺ ነንዱአ!” ጄቴ።   


2 ያቆብስ እሼት ኣሬ፣ “አነቱ እዶ ዋቀ እሰ እጆሌ ስ ዾወቴ ሰና ጅረ ሞ?” ጄዼን።   


3 እሼንስ፣ “ጦምቦሬንኮ ብልሃን ኩኖት፤ አከ እሼን ቆደኮ እጆሌ ናፍ ዴሴ አንስ ከራሼቲን እጆሌ አርገዹፍ ዸቂ እሼ ብረ ገእ” ጄቴ።   


4 እሼንስ ጦምቦሬሼ ብልሃ አከ ኒቲሳ ታቱፍ ኬንቴፍ። ያቆብስ እሼ ብረ ገኤ፤  
5 እሼንስ ኡልፎፍቴ እልመ እሳፍ ዴሴ።  
6 ከነረት ራሄል፣ “ዋቅን ና ሙርቴሴረ፤ ከዸትናኮስ ዸገኤ እልመ ና ኬኔረ” ጄቴ። ከናፉ መቃሳ ዳን ጄቴ ሞጋፍቴ።   


7 ጦምቦሬን ራሄል ብልሃን አመስ ኡልፎፍቴ ያቆቢፍ እልመ ለመፋ ዴሴ።  
8 ራሄልስ፣ “አን ኦቦሌቲኮ ወልኣንሶ ጉዳ ቀቤ ሞአዼረ” ጄቴ። መቃሳ ንፍታሌም ጄቴ ሞጋፍቴ።   


9 ልያን አከ እጆሌ ደኡ ዺፍቴ ሁበቴ፤ ጦምቦሬሼ ዝልፋ ፉቴ አከ ኒቲሳ ታቱፍ ያቆቢፍ ኬንቴ።  
10 ጦምቦሬን ልያ ዝልፋንስ ያቆቢፍ እልመ ዴሴ።  
11 ልያንሞ፣ “ማል ምልኪን አከና!” ጄቴ መቃሳ ጋድ ጄቴ ሞጋፍቴ።   


12 ጦምቦሬን ልያ ዝልፋን ያቆቢፍ እልመ ለመፋ ዴሴ።  
13 ኤርገሲስ ልያን፣ “አን አከመን ገመዴ! ዱበርቶትንስ፣ ‘ኤብፈምቱ’ ናን ጄዹ” ጄቴ። ከናፉ መቃሳ ኣሼር ጄቴ ሞጋፍቴ።   


14 ዬሮ ሃማ ቀመዲት ሩቤን ገረ በኬት በኤ እጀ ሁዻ አርገቴ ሃዸሳ ልያዻፍ ፍዴ። ራሄልስ ልያዻን፣ “ማሎ እጀ ሁዻ እልመኬቲራ ዋ ና ኬን” ጄቴ።   


15 ልያንሞ፣ “ዽርሰኮ ነራ ፉዸቹንኬ ስት ጥናቴ? ሁዻ እልመኮስ ንፉዸታ?” ጄቴን።  

ራሄልስ፣ “ቆደ ሁዻ እልመኬቲ እን ኤደነ ስ ወጅን ሃቡሉ” ጄቴን።   


16 ጋፈ ሰነ ገልገለ ዬሮ ያቆብ ለፈ ቆቲሳቲ ገሌት ልያን እሰ ስመቹፍ ገድ ባቴ፣ “ዋን አን ሁዻ እልመኮቲን ስ ክሬፈዼፍ አት ሀርአ ነ ወጅን ቡሉ ቀብደ” ጄቴን። ያቆብስ ሀልከን ሰነ እሼ ወጅን ቡሌ።   


17 ዋቅንስ ልያ ዸገኤ፤ እሼንስ ኡልፎፍቴ ያቆቢፍ እልመ ሸነፋ ዴሴ።  
18 ልያንስ፣ “ዋን አን ጦምቦሬኮ ዽርሰኮቲፍ ኬኔፍ ዋቅን ገቲኮ ና ባሴረ” ጄቴ። ከናፉ ይሳኮር ጄቴ እሰ ሞጋፍቴ።   


19 ልያን አመስ ኡልፎፍቴ ያቆቢፍ እልመ ጀአፋ ዴሴ።  
20 ልያንስ፣ “ዋቅን ኬና ጋሪ ናፍ ኬኔረ፤ ሰበቢ አን እልማን ጀአ እሳፍ ደኤፍ ዽርስኮ ስአች ኡልፍነ ና ኬነ” ጄቴ። ከናፉ መቃሳ ዜቡሎን ጄቴ ሞጋፍቴ።   


21 ኤርገሲስ እንተለ ቶኮ ዴሴ ዲና ጄቴ ሞጋፍቴ።   


22 ዋቅንስ ራሄልን ያደቴ፤ ከዸትናሼስ ዸገኤ ገደሜሰሼ በኔፍ።  
23 እሼንስ ኡልፎፍቴ እልመ ዴሴ፣ “ዋቅን ቃኒኮ ነራ ፉዼረ” ጄቴ።  
24 እሼንስ መቃሳ ዮሴፍ ጄቴ ሞጋፍቴ፣ “ዋቀዮ እልመ ብራ ናፍ ሃደበሉ” ጄቴ።   

ያቆብ ሆሎተ ሆሬ 
 

25 ኤርገ ራሄል ዮሴፍን ዴሴ ቦዴ ያቆብ ላባዻን አከነ ጄዼ፤ “አከ አን ብየ ዸሎታኮት ዴብኡፍ፣ ገድ ነ ዺስ።  
26 አን ነንዴማቲ ኒቶተኮፊ እጆሌኮ ወረ አን እሳኒፍ ጄዼ ሲፍ ተጃጅሌ ና ኬን። አከ አን ሆጂ ባይኤ ሲፍ ሆጄዼ አትዩ ቤክተ።”   


27 ላባን ገሩ አከነ ጄዼን፤ “ማሎ ዮ አን ፉለኬ ዱረት ፉዸተመ አርገዼ ጅራዼ አሱመ ቱር፤ አን አከ ዋቀዮ ሰበቢኬቲን ነ ኤብሴ ሙልአታን ቤኬራቲ።”  
28 እት ፉፌስ፣ “ሜ ምንዳ አን ሲፍ ከፈሉ ቀቡ ነት ህም፤ አን ሲፍን ከፈላቲ” ጄዼ።   


29 ያቆብስ አከነ ጄዼን፤ “አከ አን ሀመም ሲፍ ሆጄዼ፣ ሆሪንኬስ ሀመም አከ ሀርከኮት ባይአቴ አቱ ንቤክተ።  
30 ወን ጥናን አት ኡቱ አን ህንዹፍን ዱረ ቀብዱ ሱን አመ አከ መሌ ሲፍ ባይአቴረ፤ ለፈ አን ቱሬ ከምትዩ ዋቀዮ ስ ኤብሴረ። ገሩ ዬሮን አን እት ማቲኮቲፍ ያዱ ዮምሬ?”   


31 እንስ፣ “ወን አን ሲፍ ኬኑ ማልሬ?” ጄዼ ጋፈቴ።  

ያቆብሞ አከነ ጄዼ ዴብሴ፤ “ሆማ ናፍ ህንኬንን፤ ገሩ ዮ አት ዋን ከነ ናፍ ጎቴ አን እቱመ ፉፌ ቡሻዬኬ ነንትክሰ፤ ነንኤገስ፤  
32 አን ሀርአ ቡሻዬኬ ሁንደ ኬሰ በኤ ሆሎተ ጮጮሬፊ ቡቡሬ ሁንደ፣ ሆላ መጋላፊ ሬኦተ ጮጮሬ ዮካን ቡቡሬ ሁንደ አዳን ነንባሰ፤ እሳን ኩኔን ምንዳኮ ተኡ።  
33 ዬሮ አት ምንዳ ና ኬንቴ ሰነ ቶአቹ ዹፍቱት፣ አመነሙማንኮ ዹጋ ና በአ። ሆሎታፊ ሬኦተኮ ኬሰት ሬኤን ጮጮሬ ዮካን ቡቡሬ ህንተእን ከምዩ፣ ሆላ ኬሳሞ ከን ጉራቸ ህንተእን ከምዩ ዮ አርገሜ አከ ዋን ሀተሜት ሃእላለሙ።”   


34 ላባንስ፣ “ቶሌ፣ አኩመ አት ጄቴ ሃተኡ” ጄዼ።  
35 ጉዩመ ሰነ ላባን ኮርቤዪ ሬኤ ሀሉ ቀጣሙሮ ቀበኒፊ ቡቡሬ ሁንደ፣ ጎሮሚ ሬኤ ጮጮሬፊ ቡቡሬ ከኔን አዳዲ ቀበን ሁንደ፣ አከሱመስ ሆሎተ ጉጉራቸ ሁንደ ፉዼ እልማንሳት ኬኔ።  
36 እንስ ኦፊሳቲፊ ያቆብ ግዱት ለፈ አዴምሰ ጉያ ሰዲ ሀምብሴ፤ ያቆብሞ ቡሻዬ ላባ ከኔን ሀፈን ትክሱ እት ፉፌ።   


37 ያቆብስ ደሜ አለልቱ፣ ከን ሎዚቲፊ ሀዼሰ ጂዻሳ ደርቤ ደርቤ ናኔሴ ቆለሳራ ቁንጭሱዻን ዸግነ ሙክቻ እሰ ኬሳ አዲ ሰነ ሙልእሴ።  
38 ያቆብስ ዬሮ ቡሻዬን ሱን ብሻን ዹጉፍ ዹፈንት ደሜ ቆልራ ቁንጭፈሜ ሰነ ፉለሳኒ ዱረ ብድሩ ብሻን እት ኦባሰን ኬሰ ካኤ። ቡሻዬን ዬሮ ሱን ብሻን ዹጉ ዹፈንት ጎጆመአኒ  
39 ኡሌ ሰነ ዱረት ወል ሆቦብሱ ቱረን፤ እሳንስ እልሞሌ ሀሉ ቀጣሙሮ ቀበን፣ ጮጮሬፊ ቡቡሬ ዸለን።  
40 ያቆብስ እልሞሌ ቡሻዬ ኮጳት ባሴ፤ ቡሻዬ ላባ ከኔን ሀፈን ገሩ ወረ ሀሉ ቀጣሙሮ ቀበኒፊ ጉራቸ ዱረ ዻቤ። አከስት ሆሎተሳ አዳን ባሴ መሌ ቡሻዬ ላባት ህንመክኔ።  
41 ዬሮ ዸልቱወን ጀጀቦን ጎጆመአን ከምዩ፣ ያቆብ አከ እሳን ኡሌ ሰነ ብረት ወል ሆቦብሰኒፍ ጄዼ ኡሌ ሰነ ፉለሳኒ ዱረ ብድሩ ኬሰ ካኣ ቱሬ፤  
42 ዸልቱወን ደዸቦ ዱረ ገሩ ኡሌ ሰነ ህንኬኜ። ከናፉ ወር ደዸቦን ከን ላባ፣ ወር ጀጀቦንሞ ከን ያቆብ ተአን።  
43 ነምች ኩን ሃለ ከናን አከ መሌ ሶሮሜ፤ እንስ ቡሻዬ ባይኤ፣ ገርቦተ ዱበርቶታቲፊ ዺሮታ፣ ጋለወኒፊ ሀሮተ ቀበ ቱሬ።    

 31

ያቆብ ላባ ጀላ በቀቴ 
 

1 ያቆብስ አከ እልማን ላባ፣ “ያቆብ ዋን አባንኬኘ ቀቡ ሁንደ ፉዸቴረ፤ ቀቤኘ ከነ ሁንደስ ዋኑመ ከን አባኬኛ ቱሬራ አርገቴ” ጄዸን ዸገኤ።  
2 ያቆብስ ፉለ ላባ እላሌ፤ ኩኖ ፉልሳ አከ ዱራት እሰት ህንቶሌ።   


3 ዋቀዮስ ያቆቢን፣ “ብየ አባኬቲፊ ፍረኬት ዴብእ፤ አንስ ስ ወጅን ነንተአ” ጄዼ።   


4 ከናፉ ያቆብ አከ እሳን በኬት ለፈ ቡሻዬንሳ ጅረንት ገድ በአኒፍ ገረ ራሄሊፊ ልያት ኤርጋ ኤርጌ።  
5 እንስ አከነ እሳኒን ጄዼ፤ “አን አከ አባንኬሰን አከ ከናን ዱራ ሰነ ፉለ ነት ህንቶሌ ሁበዼረ፤ ገሩ ዋቅን አባኮቲ ነ ወጅን ጅረ።  
6 አከ አን ሁምነኮ ጉቱዻን አባኬሰኒፍ ሆጄዼ እስኑ ቤክቱ፤  
7 ተኡስ አባንኬሰን ምንዳኮ ዬሮ ኩዸን ጌደሩዻን ነ ጎዎምሴ። ዋቅን ገሩ አከ እን ነ ሚዹ ህንኤየምኔፍ።  
8 ዬሮ እን፣ ‘ቡሻዬን ጮጮሬን ምንዳኬ ተኡ’ ጄዼት፣ ቡሻዬን ሁንድ እልማን ጮጮሬ ዸለን፤ ዬሮ እን፣ ‘ወር ሀሉ ቀጣሙሮ ቀበን ምንዳኬ ተኡ’ ጄዼትሞ ቡሻዬን ሁንድ እልማን ቀጣሙሮ ቀበን ዸለን።  
9 ዋቅን ከራ ከናን ሆሪ አባኬሰኒ ፉዼ ና ኬኔ።   


10 “አንስ ጋፍ ቶኮ ወቅቲ ጋነ ቡሻዬት አብጁ ኬሰ ኦል እላሌ ኩኖ ኮርቤዪን ሬኦተት ሆቦብሰን አከ ሀሉ ቀጣሙሮ ቀበን፣ ጮጮሬፊ ቡቡሬ ተአን ነንአርጌ።  
11 ኤርገማን ዋቀዮስ አብጁ ኬሰ፣ ‘ያቆብ’ ናን ጄዼ። አን፣ ‘ኩኖ አሰን ጅረ’ ጄዼን ዴብሴ።  
12 እንሞ አከነ ናን ጄዼ፤ ‘አከ ኮርቤዪን ሬኦታ ከኔን ቡሻዬት ሆቦብሰን ሁንድኑ ሀሉ ቀጣሙሮ ቀበን፣ ጮጮሬፊ ቡቡሬ ተአን ኦል ጄዺ እላል። አን ዋን ላባን ስት ሆጄቴ ሁንደ አርጌራቲ።  
13 አን ዋቀ ቤትኤል ለፈ አት እት ኡቱባ ድብዴ ወሬገ ናፍ ወሬግዴ ሰናት። አመ ከኢቲ ብየ ከነ ኬሳ በኢቲ ገረ ብየ ፍረኬቲት ዴብእ።’ ”   


14 ከነረት ራሄሊፊ ልያን አከነ ጄዸኒ ዴብሰን፤ “ቆድን ዮካን ዻል መነ አባኬኛት ኑ ሀፌ ጅራ?  
15 እን አኩመ ኦርማት ኑ እላለ ምቲ? እን ኑ ጉርጉረቴራቲ ማለቀ ሰበቢኬኛፍ ኬነሜ ኛቴ ፍጤረ።  
16 ቀቤኝ ዋቅን አባ ኬኘራ ፉዼ ሁንድ ከንኬኛፊ ከን እጆሌኬኛት። ኤጋ ዋን ዋቅን ስት ህሜ ሁንደ ጎዽ።”   


17 ያቆብስ እጆሌሳቲፊ ኒቶተሳ ጋለወንረ ካአቴ፤  
18 ሆሪፊ ቀቤኘ ካበ ዽአ ጳዳን አራሚት ሆረቴ ሁንደ ኦፍ ዱረ ኦፌ ገረ ብየ ከነኣን አባሳ ይስሃቅ ብረ ዸቁፍ ከኤ።   


19 ላባን ሆሎተሳራ ርፌንሰ ሙርሙሩ ዸቄ፤ ራሄልሞ ዋቆተ አባሼ ሀቴ።  
20 ያቆብስ አከ እሰ ዺሴ በቀቹ ያዴ እሰ ዾክሱዻን ላባን ነምቸ አራም ሰነ ጎዎምሴ።  
21 እንስ ዋን ቀቡ ሁንደ ፉዸቴ በቀቴ፤ ለገ ኤፍራጢስ ጬኤ ብየ ጋረ ግልኣድት ቀጄሌ።   

ላባን ያቆብ ዱካ ቡኤ 
 

22 አከ ያቆብ በቀቴ ጉያ ሰደፋት ላባት ህመሜ።  
23 ላባንስ ፍሮተሳ ፉዸቴ ጉያ ቶርበ ያቆብ ዱካ ቡኤ ብየ ጋረ ግልኣድት እሰ ቀቀቤ።  
24 ዋቅንስ ሀልከን አብጁዻን ገረ ላባን ነምቸ ብየ አራም ሰና ዹፌ፣ “አት ዋን ጋሪስ ተኡ ሀማ ቶኮዩ ያቆብት አከ ህንዱበትኔ ኦፍ ኤገዹ” እሳን ጄዼ።   


25 ያቆብ ዬሮ ላባን እሰ ቀቀቤት፣ ብየ ጋራ ግልኣድ ኬሰ ዱንካነሳ ዻበቴ ቱሬ፤ ላባፊ ፍሮትንሳስ አች ቁበተን።  
26 ላባንስ ያቆቢን አከነ ጄዼ፤ “አት ነ ጎዎምስቴ እንተለንኮ አከ ቦጅአምቶተ ወራናት ፉዸቴ ዴሙንኬ ማል ጎቹኬት?  
27 አት ማሊፍ ዾክሳን በቀቴ? ማሊፍስ ነ ጎዎምስቴ? አከ አን ገመቹፊ ፋርፈናዻን፣ ድቤፊ በገናዻን ስ ጌጌሱፍ ማሊፍ ነት ህሙ ድዴ?  
28 አት አከ አን እጆሌ እጆሌኮቲቲፊ እንተለንኮ ዹንገዼ ነጋት ጄዹ ናፍ ህንኤየምኔ። አት ሆጂ ጎዉማ ሆጄቴ።  
29 አን እስን ሚዹፍ ሁምነ ቀበ፤ ገሩ ኤደ ዋቅን አባኬሰኒ፣ ‘አት ዋን ጋሪስ ተኡ ሀማ ቶኮሌ ያቆብት አከ ህንዱበትኔ ኦፍ ኤገዹ’ ናን ጄዼ።  
30 አት ሰበቢ መነ አባኬቲት ዴብኡ አከ መሌ ሀውቴፍ ዴምቴርተ፤ ገሩ ማሊፍ ዋቆተኮ ሀቴ?”   


31 ያቆብስ አከነ ጄዼ ላባፍ ዴቢ ኬኔ፤ “አት እንተለንኬ ሁምናን ነራ ፉዸተ ጄዼ ዋነን ሶዳዼፍ ነንዴሜ።  
32 ነምን አት ዋቆተኬ እሰ ብረት አርገቱ ጅራቹ ህንቀቡ። አከ ወን ከንኬ ተኤ ነ ብረ ጅሩፊ አከ ህንጅሬ አቱ ፉለ ፍሮተኬኛ ዱረት ሰከተእ፤ ዮ ጅራቴሞ ፉዸዹ።” ያቆብ ራሄል ዋቆተ ሰነ ሀቱሼ ያቆብ ህንቤኩ ቱሬ።   


33 ላባንስ ዱንካነ ያቆብ፣ ዱንካነ ልያቲፊ ዱንካነ ጦምቦሬወን ለማኒ ሴኔ ሆማ ዸቤ። ኤርገ ዱንካነ ልያቲ በኤ ቦዴስ ዱንካነ ራሄል ሴኔ።  
34 ራሄልሞ ዋቆተ መነ ኬሳ ሀቴ ሰነ ኮራ ጋለወንሼ ጀለ ኬሴ እረ ታኣ ቱርቴ። ላባንስ ዋን ዱንካንቸ ኬሰ ጅሩ ሁንደ ኬሰ በርባዴ፤ ገሩ ሆማ ህንአርገኔ።   


35 ራሄልስ አባሼቲን፣ “ያ ጎፍታኮ፣ ሰበቢ አን ከኤ ፉለኬ ዱረ ዻበቹ ደዸቤፍ ህንኣርን፤ አን ጡሪን ኦፍራ ቀባ” ጄቴ። እንስ ንሰከተኤ መሌ ዋቆተ ሰነ ህንአርገኔ።   


36 ያቆብስ ላባት ኣሬ እሰት ዼከሜ። እንስ አከነ ጄዼ ጋፈቴ፤ “የክኮ ማል? ወን አት አከነ ነ አደምስቱፍ አን ጩቡ ማሊ ሆጄዼት?  
37 አት ምአኮ ሁንደ ሰከታቴርተ፤ ኤጋ ምአ መነኬቲ ኬሳ ማል አርገቴ? ዮ ጅራቴ ፍሮተኬቲፊ ፍሮተኮ ዱረት ዽኤሲቲ እሳን ኑ ለማን ግዱት ሙርቲ ሃኬነን።   


38 “አን ወጎተ ድግደመን ከነ ስ ወጅን ጅራዼረ። ሆሎትኒፊ ሬኦትንኬ ቶኮዩ ህንገተትኔ፤ አን ቡሻዬኬ ኬሳስ ኮርቤዪ ህንኛትኔ።  
39 አን ሆሪ ብኔንስ ጨብሴ ገረኬት ህንፍድኔ፤ ሆሪ በዴስ አነቱ ከፈላ ቱሬ። ዋን ጉያስ ተኡ ሀልከን ሀተሜ ሁንዳፍ አት ነ ከፈልቺፈተ ቱርቴ።  
40 ሃል አን ኬሰ ጅራዼ ከነ ቱሬ፤ ጉያ ሆአ፣ ሀልከንሞ ዻሞቸቱ ነ ወጠለ ቱሬ፤ ህርብንስ እጀኮራ በዴ።  
41 አከሲን አን ወጎተ ድግደመን ከነ መነኬ ቱሬ። አን ወጋ ኩዸ አፉር እንተለንኬ ለማኒፍ ጄዼ፣ ወጋ ጀአሞ ቡሻዬኬቲፍ ጄዼ ሲፍ ሆጄዼረ፤ አትሞ ዬሮ ኩዸን ምንዳኮ ጌደርቴ።  
42 ዋቅን አባኮ፣ ዋቅን አብረሃም፣ ሶዳን ይስሃቅ ኡቱ ነ ወጅን ጅራቹ ባቴ አት ስላ ሀርከ ዱዋ ነ ባስተ ቱርቴ። ዋቅን ገሩ ረክነኮፊ ደዸቢኮ አርጌ ኤደ ስት ዼከሜ።”   


43 ላባን አከነ ጄዼ ያቆቢፍ ዴብሴ፤ “ዱበርቶትን ኩኔን እንተለንኮት፤ እጆሌን ኩኔንስ እጆሉመኮት፤ ቡሻዬን ኩኔንስ ቡሻዬኮት። ወን አት አርግቱ ሁንድ ከኑመኮት። ዮስ አን ዋኤ እንተለንኮ ከኔኒቲፊ ዋኤ እጆሌ እሳን ደአኒ ሀርአ ማል ጎቹን ደንደአ?  
44 ኮቱ ሜ አኒፊ አት አመ ወሊ ከከትና፤ ከኩን ኩንስ አናፊ ስ ግዱት ረጋ ሃተኡ።”   


45 ያቆብስ ዸጋ ቶኮ ፉዼ አከ ኡቱባት ዻቤ።  
46 እንስ ፍሮተሳቲን፣ “ዸጋ ወልት ቀባ” ጄዼ። እሳንስ ዸጋ ወልት ቀበኒ ቱለን፤ ጀርስ ቱላ ሰነ ብረት ኛተ ኛተን።  
47 ላባን ቱላ ሰናን “ይጋርሰሃዱታ” ጄዼ ሞጋሴ፤ ያቆብሞ “ግልኣድ” ጄዼን።   


48 ላባንስ፣ “ቱላን ኩን አናፊ ስ ግዱት ረጋዸ” ጄዼ። ጋለኣድ ጄዸሙንሳ ከኑማፍ።  
49 አከሱመስ ሚስጳ ጄዸሜ፤ ላባን አከነ ጄዼ ቱሬቲ፤ “ዬሮ ኑ ገርገር ባኑት ዋቀዮ ሲፊ አነ ግዱት ኤግዱ ሃተኡ።  
50 ዮ አት እንተለንኮ ረክፍቴ ዮካን ዮ አት እንተለንኮረት ኒቶተ ብራ ፉቴ፣ ዮ ነምን ቶኮዩ ኑ ብረ ህንጅሬ ኩኖ ዋቅን አናፊ ስእ ግዱት ረጋዸ።”   


51 ላባን አመስ ያቆቢን አከነ ጄዼ፤ “ቱላ ከናፊ ኡቱባ አን ሲፊ አነ ግዱ ዻቤ ከነ እላል።  
52 አከ አን ስ ሚዹፍ ጄዼ ቱላ ከነ ደርቤ ገረኬት ህንጬኔ፣ አከ አትስ ነ ሚዹፍ ጄቴ ቱላ ከናፊ ኡቱባ ከነ ደበርቴ ገረኮት ህንጬኔ ቱላን ኩን ረጋዸ፤ ኡቱባን ኩንስ ረጋዸ።  
53 ዋቅን አብረሃም፣ ዋቅን ናሆር፣ ዋቅን አቦቲሳኒ ኑ ግዱት ሙርቲ ሃኬኑ።”  

ያቆብስ አከስት መቃ ሶዳ አባሳ ይስሃቂን ከከቴ።  
54 እንስ ብየ ጋራ ሰነት ኣርሳ ዽኤሴ ፍሮተሳ ኛተት ዋሜ። እሳንስ ኤርገ ኛተኒ ቦዴ አቹመ ቡለን።   


55 ላባንስ ጉያ እት ኣኑ ገነመ በሪዻን ከኤ እጆሌ እጆሌሳቲፊ እንተለንሳ ዹንገቴ እሳን ኤብሴ። ኤርገሲስ አቺ ከኤ ገረ እዶሳት ዴብኤ።    

ያቆብ ኤሳዉን ወል አርጉፍ ቆጳኤ 
 

1 ያቆብስ ከራሳ እት ፉፌ፤ ኤርገሞትን ዋቀዮስ እሰት ዹፈን።  
2 እንስ ዮሙ እሳን አርጌት፣ “ኩን ቡፈተ ዋቃት” ጄዼ፤ እዶ ሰነስ መሀነዪም ጄዼ ሞጋሴ።   


3 ያቆብስ ገረ ኦቦሌሰሳ ኤሳዉ ከን ብየ ኤዶም ለፈ ሴኢር ጄዸሙ ኬሰ ጅራቱት ኤርገሞተ ኦፍ ዱረ ኤርጌ።  
4 እንስ አከነ ጄዼ እሳን አጀጄ፦ “እስን ጎፍታኮ ኤሳዉን አከነ ጄዻ፦ ‘ገርብችኬ ያቆብ አከነ ጄዸ፤ አን ላባ ብረ ጅራዼ ሀመ አማትስ እሱመ ብረን ቱሬ።  
5 አን ሎኒፊ ሀሮተ፣ ሆሎታፊ ሬኦተ፣ ሆጄቶተ ዺራቲፊ ዱበርቶተስ ቀበ። አመስ አን ፉለኬ ዱረት ሱራ አከን አርገዹፍ ኤርጋ ከነ ጎፍታኮት ነንኤርገ።’ ”   


6 ኤርገሞትን ሱንስ ገረ ያቆብት ዴብአኒ፣ “ኑ ኦቦሌሰኬ ኤሳዉ ብረ ዸቅኔረ፤ እንስ ስ ስመቹፍ ዹፋ ጅረ፤ ነሞትን ዽበ አፉር እሰ ወጅን ጅሩ” ጄዸኒን።   


7 ያቆብስ አከ መሌ ሶዳቴ ዽጰቴ፤ ነሞተ እሰ ወጅን ቱረንስ ገሬ ለመት ቆዴ፤ ቡሻዬ፣ ሎወኒፊ ጋለወንሌ አከሱመ ገሬ ለመት ቆዴ።  
8 እንስ፣ “ዮ ኤሳዉ ዹፌ ገሬ ቶኮ ዸኤ፣ ገሬን ካን ጀላ በአ” ጄዼ ያዴ።   


9 ያቆብ አከነ ጄዼ ከዸቴ፤ “ያ ዋቀ አባኮ አብረሃም፣ ዋቀ አባኮ ይስሃቅ፣ ያ ዋቀዮ፣ እሰ ‘አት ገረ ብየኬቲፊ ገረ ፍሮተኬቲት ዴብእ፣ አን ዋን ጋሪ ሲፍን ጎዻ’ ናን ጄቴ ሱን፣  
10 አን ጋሩማፊ አመነሙማ አት አነ ገርብቸኬ አርግሲፍቴ ከነ ሁንዳፍ ህንመሉ። አን ዬሮ ዮርዳኖስ ከነ ጬኤት ኡሌኮ ቆፈ ቀበን ቱሬ፤ አመ ገሩ ገሬ ለመ ተኤን ጅረ።  
11 አን አከ አት ሀርከ ኦቦሌሰኮ ኤሳዉ ጀላ ነ ባስቱ ስን ከዸዸ። አን፣ ‘እን ዹፌ ነ አጄሰ፤ ሃዾተስ እጆሌሳኒ ወጅን ንአጄሰ’ ጄዼ ሶዳዼራቲ።  
12 አት ገሩ፣ ‘አን ዹጉማን ዋን ጋሪ ሲፍን ጎዸ፤ ሰኚኬስ አከ ጭረቸ ገላና ከን ለካአሙ ህንደንዴኜ ሰና ነንጎዸ’ ጄቴርተ።”   


13 እን ሀልከን ሰነ አቹመ ቡሌ፤ ዋን ኦፍ ብራ ቀቡ ኬሳስ ኬና ኦቦሌሰሳ ኤሳዉፍ ኬኑ ፍለቴ፤  
14 እሳንስ ሬኦተ ዸልቱ ዽበ ለመ፣ ኮርቤዪ ሬኤ ድግደመ፣ ሆሎተ ዸልቱ ዽበ ለመ፣ ኮርቤዪ ሆላ ድግደመ፣  
15 ጋለወን ዸላ ሶዶመ እልማንሳኒ ወጅን፣ ሳወን አፉርተመ፣ ጅቦተ ሎኒ ኩዸን፣ ሀሮተ ዸልቱ ድግደመ፣ ወደለ ሀሮታ ኩዸን ቱረን።  
16 እንስ ከረ ከራን አዳን ባሴ ተጃጅልቶተሳት ኬኔ፣ “ነ ዱረ ደርባ ዴማ፤ ከረወን ሆሪ ግዱትስ ለፈ ሀምብሳ” ጄዼ ተጃጅልቶተሳ አጀጄ።   


17 ነምቸ ፉለ ዱራን ጅሩ ሰናንስ አከነ ጄዼ፦ “ዮ ኤሳው ኦቦሌስኮ ስት ዹፌ፣ ‘አት ከን ኤኙት? ኤሰ ዸቅጠ? ሆሪን ፉለኬ ዱረ ጅሩ ኩን ከን ኤኙት?’ ጄዼ ስ ጋፈቴ፣  
18 አት፣ ‘ከን ገርብቸኬ ያቆብ። እሳንስ ኬና ጎፍታኮ ኤሳዉፍ ኤርገመኒዸ፤ ኩኖ፣ ያቆብስ ኑ ዱባን ዹፋ ጅረ’ ጄቹ ቀብደ።”   


19 ነምቸ ለመፋ፣ ሰደፋፊ ወረ ከረወን ሰነ ፋነ ዴመን ሁንደስ አከነ ጄዼ አጀጄ፤ “እስንስ ዮ ኤሳዉን አርግተን ዋኑመ ከነ እሰት ህማ።  
20 አከሱመስ፣ ‘ኩኖ ገርብችኬ ያቆብ ኑ ዱባን ዹፋ ጅረ’ ጄዻ።” እን፣ “አን ኬና ኦፍ ዱረ ኤርጌፍ ከናን እሰ ነንአራርፈዸ፤ ኤርገሲሞ አን ዮሙን እሰ አርጉት ተሪ እን ነ ስመተ ተአ” ጄዼ ያዴ ቱሬቲ።  
21 ኬናን ያቆቢስ እሰ ዱረ ደርቤ፤ ያቆብ ገሩ ሀልከን ሰነ ቁበተ ሰነ ኬሰ ቡሌ።   

ያቆብ ዋቀ ወልኣንሶ ቀቤ 
 

22 ሀልከኑመ ሰነ ያቆብ ከኤ ኒቶተሳ ለማን፣ ጦምቦሬወንሳ ለማኒፊ እልማንሳ ኩዸ ቶኮ ፉዸቴ መልካ ያቦቅ ጬኤ።  
23 እንስ ኤርገ ለገ እሳን ጬስሴ ቦዴ ቀቤኘሳ ሁንደ ኤርጌ።  
24 ያቆብሞ ኮጳሳ ሀፌ፤ ነምች ቶኮስ ሀመ ለፍት በሪቱት ወልኣንሶ እሰ ቀቤ።  
25 ነምችስ ዮሙ አከ ያቆብን ሞአቹ ህንደንዴኜ አርጌት፣ ቡሳ ሉቄቱ ያቆብ ቱቄ፤ ዬሮ እን ነምቸ ወጅን ወልኣንሶ ቀቤትስ ሉቄቱን ያቆብ ንአዶዴ።  
26 ነምችስ፣ “ዋን በርኡ ገኤፍ ገድ ነ ዺስ” ጄዼ።  

ያቆብ ገሩ፣ “ዮ አት ነ ኤብፍቴ መሌ አን ገድ ስ ህንዺሱ” ጄዼ ዴብሴ።   


27 ነምችስ፣ “መቃንኬ ኤኙ” ጄዼ እሰ ጋፈቴ።  

እንሞ፣ “ያቆብ” ጄዼ ዴብሴ።   


28 ነምችስ፣ “አት ሰበቢ ዋቃፊ ነሞተ ወጅን ወልኣንሶ ቀብዴ ሞአቴፍ ስአች እስራኤል ጄዸምተ መሌ ያቆብ ህንጄዸምቱ” ጄዼ።   


29 ያቆብስ፣ “ማሎ መቃኬ ነት ህም” ጄዼን።  

እን ገሩ፣ “አት ማሊፍ መቃኮ ጋፈተ?” ጄዼን። ኤርገሲስ እን አቹመት እሰ ኤብሴ።   


30 ያቆብስ፣ “አን እፋን እፈት ዋቀ አርጌራቲ፤ ሉቡንኮ ገሩ ኦልፈምቴርት” ጄዼ እዶ ሰነ ጴኒኤል ጄዼ ሞጋሴ።   


31 አኩመ እን ጴኑኤልን ደርቤን አዱን እሰት ባቴ፤ እንስ ሰበቢ ሉቄቱሳቲፍ ኦኮላ ቱሬ።  
32 ከናፉ እስራኤሎትን ሀመ ሀርኣት ርቡ ተፋ ህንኛተን፤ እን ቡሳ ሉቄቱ ያቆብ ከን ተፋን ወል ቀበቱ ቱቄ ቱሬቲ።    

ያቆቢፊ ኤሳዉ ወል አርገን 
 

1 ያቆብስ ኦል ጄዼ እላሌ ኩኖ ኤሳዉ ነሞተ ዽበ አፉር ወጅን ኡቱ ዹፋ ጅሩ አርጌ፤ እንስ ልያት፣ ራሄሊፊ ጦምቦሬወን ለማንት እጆሌ ገርገር ህሬ።  
2 ጦምቦሬወኒፊ እጆሌሳኒ ዱረ ኣንሴ፤ ልያፊ እጆሌሼ እት ኣንሴ፣ ራሄሊፊ ዮሴፍንሞ ዱግደ ዱበ ቡሴ።  
3 ኦፊሳቲሞ እሳን ዱረ ደርቤ ሀመ ኦቦሌሰሳ ብረ ገኡት ዬሮ ቶርበ ለፈት ገድ ጄዼ ሀርከ ፉዼ።   


4 ኤሳዉ ገሩ ያቆብን ስመቹፍ እት ፊጌ እሰ ሀመቴ፤ ሞርመ እሳትስ መርሜ እሰ ዹንገቴ። እሳን ለቸኑ ወልት ቦአን።  
5 ኤሳዉስ ኦል ጄዼ እላሌ ዱበርቶታፊ እጆሌ አርጌ፣ “ወር ስ ወጅን ጅረን ኩኔን ኤኙ?” ጄዼ ጋፈቴ።  

ያቆብስ ዴብሴ፣ “እሳን እጆሌ ዋቅን አርጁማዻን አነ ገርብቸኬቲፍ ኬኔዸ” ጄዼ።   


6 ጦምቦሬወኒፊ እጆሌንሳኒ ዽኣተኒ ገድ ጄዸኒ ሀርከ ፉዸን።  
7 እት ኣንሰኒስ ልያፊ እጆሌንሼ ዹፈኒ ገድ ጄዸኒ ሀርከ ፉዸን። ዹመረትሞ ዮሴፊፊ ራሄል ዹፈኒ ገድ ጄዸን ሀርከ ፉዸን።   


8 ኤሳዉ፣ “ቡሻዬፊ ሎን አን አርጉ ኩን ሁንድ ማል?” ጄዼ ጋፈቴ።  

ያቆብስ፣ “አን ፉለኬ ፉለ ጎፍታኮ ዱረት ፉዸተመ አርገቹፍ ጄዼት” ጄዼ።   


9 ኤሳዉሞ፣ “ያ ኦቦሌሰኮ አን ዋን ነ ገኡ ቀበ። አት ዋን ቀብዱ ኦፉመኬቲ ሀምብፈዹ” ጄዼን።   


10 ያቆብስ አከነ ጄዼ፤ “ማሎ አከስ ምት! ዮ አን ፉለኬ ዱረት ፉዸተመ አርገዼ ጅራዼ፣ ኬና ከነ ነ ሀርካ ፉዸዹ። ኤጋ አመ አት ፉለ ቶላዻን ነ ስመቴርተ፤ ፉለኬ አርጉን አናፍ አኩመ ፉለ ዋቃ አርጉቲ።  
11 ሰበቢ ዋቅን ነት አርጆሜ አንስ ዋን ነ በርባችሱ ሁንደ ቀቡፍ ማሎ ኬና አን ሲፍ ፍዴ ከነ ፉዸዹ።” ኤሳዉስ ዋን ያቆብ ጭምሴ እሰ ከዸቴፍ ኬና ሰነ ንፉዸቴ።   


12 ኤሳዉስ፣ “ኮቱ ከራኬኘ እት ፉፍኔ ሃዴምኑ፤ አን ስ ዱረ ነንቡኣ” ጄዼ።   


13 ያቆብ ገሩ አከነ እሳን ጄዼ፤ “አከ እጆሌን ደዸቦ ተአኒፊ አከ አንስ ሆሎታፊ ሳወን ሆስሰኒፍ ኩኑንሰ ጎቹ ቀቡ አት ጎፍታንኮ ንቤክተ። ሆሪን ኩኔን ዮ ጉዩመ ቶኮን ጀርጀርሱዻን ኦፈመን ሁንድሳኒ ንዹሙ።  
14 ጎፍታንኮ ገርብቸሳ ዱረ ደርቤ ሃዴሙ፤ አንሞ ሀመን ሴኢርት ጎፍታኮ ቀቀቡት አኩመ ሁምነ ቡሻዬ ፉለኮ ዱረ ጅሩቲፊ አኩመ ሁምነ እጆሌት ሱተ ጄዼ ነንዴመ።”   


15 ኤሳዉስ፣ “ዮስ ነሞተኮ ኬሳ ሙራሰ ስ ብረት ነንዺሰ” ጄዼ።  

ያቆብሞ፣ “ኩን ማሊፍ በርባችሳ? ፉለ ጎፍታኮ ዱረት ፉዸተመ አርገቹን ቆፍት ነ ገአ” ጄዼ።   


16 ኤሳዉስ ጉዩመ ሰነ ከራሳረ ሴኢርት ዴብኤ።  
17 ያቆብ ገሩ ሱኮት ዸቄ አችት ኦፊሳቲፍ መነ እጃረቴ፤ ሆሪሳቲፍሞ ዳሲ እጃሬ። ከናፉ እዶን ሱን ሱኮት ጄዸሜ።   


18 ያቆብ ኤርገ ካበ ዽአ ጳዳን አራሚቲ ዴብኤ ቦዴ ነጋን መጋላ ሼኬም እሼ ብየ ከነኣን ኬሳ ሰነ ገኤ ፉለ መጋለቲ ዱረ ቁበቴ።  
19 እንስ ለፈ ዱንካነሳ እረ ዻበቴ ሰነ እልማን ሀሞርራ ሜቲ ዽባን ብተቴ፤ ሀሞርሞ አባ ሼኬም።  
20 ያቆብስ አችት እዶ ኣርሳ እጃሬ ኤል ኤሎሄ እስራኤል ጄዼ ሞጋሴ።    

ዲናን ጉዴደምቴ 
 

1 ዲናን እንተል ልያን ያቆቢፍ ዴሴ ሱን ዱበርቶተ ብየቲ እላሉዻፍ ገድ ባቴ።  
2 ሼኬም እልም ሀሞር ነምቸ ጎሰ ሂዊ ከን ቡልቻ ብየ ሰና ቱሬ እሼ አርጌ፤ እንስ ቀቤ ሁምናን እሼ ጉዴዴ።  
3 ቀልቢንሳስ ዲና እንተለ ያቆቢን ፉዸተሜ፤ እንስ እሼ ጃለቴ አፋን ቶላ እት ዱበቴ።  
4 ሼኬምስ አባሳ ሀሞሪን፣ “እንተለ ከነ ነ ፉስስ” ጄዼ።   


5 ያቆብ ዮሙ እንተልሳ ዲናን አከ ጉዴደምቴ ዸገኤት፣ እልማንሳ ድሬረ ሆሪ ትክሱ ቱረን፤ ከናፉ ያቆብ ሀመ እሳን ገለንት ንጨልእሴ።   


6 ሀሞር አባን ሼኬምስ ያቆብ ወጅን ዱበቹ ዸቄ።  
7 እልማን ያቆብስ አኩመ ዋን ኡመሜ ሰነ ዸገአኒን ድሬዻ ዹፈን። እሳንስ ሰበቢ ሼኬም እንተለ ያቆብ ወጅን ጪሱዻን እስራኤል ኬሰት ዋን ጅብሲሳ ሆጄቴፍ ንገደን፤ አከ መሌስ ኣረን።   


8 ሀሞር ገሩ አከነ እሳኒን ጄዼ፤ “ቀልቢን እልመኮ ሼኬም እንተለኬሰንረ ቡኤረ። ማሎ እሰት እሼ ሄሩምሲሳ።  
9 ፉዻፊ ሄሩማን ወልት ፍሮምና፤ እንተለንኬሰን ኑ ኬና፤ እንተለንኬኘስ ፉዻ።  
10 ኑ ወጅን ጅራዻ፤ ብየቲን ፉለኬሰን ዱረ ጅርት፤ ኬሰ ጅራዻቲ እት ደልደላ፤ ቀቤኘስ እት ሆረዻ።”   


11 ሼኬምስ አባ ዲናቲፊ ኦቦሎተሼቲን አከነ ጄዼ፤ “አን ፉለኬሰን ዱረት ፉዸተመ አርገትናን ዋኑመ እስን ናን ጄተን እስኒፍ ነንኬነ።  
12 እስንስ ገበረ ምስርቲቲፊ ኬና አን ፍዱ ቀቡ ሀመ ፌተን ነት ሙራ፤ አንስ ዋን እስን ናን ጄተን ነንባሰ። እንተለቲ ቆፈ ነት ሄሩምሲሳ።”   


13 እልማን ያቆብሞ ዋን ሼኬም ኦቦሌቲሳኒ ዲና ጉዴዴፍ ዬሮ ሼኬሚፊ አባሳ ሀሞሪፍ ዴቢ ኬነንት ሀጡማዻን ዱበተን።  
14 እሳንስ አከነ እሳኒን ጄዸን፤ “ኑ ዋን አከና ጎቹ ህንደንዴኙ፤ ኑ ነመ ዸግነ ህንቀበትኒፍ እንተለኬኘ ኬኑ ህንደንዴኙ። ኩን ኑፍ ሰልጵነ።  
15 ኑ ዋን ቶኮ ቆፋን ቶሌ እስኒን ጄነ፤ ኩንስ ዮ እስን ዺረኬሰን ሁንደ ዸግነ ቀብደኒ አኩመኬኘ ታተኒዸ።  
16 ኤርገሲ ኑ እንተለንኬኘ እስኒ ኬንነ፤ እንተለንኬሰንሞ ንፉነ። ግዱኬሰን ንጅራትነ፤ እስን ወጅንስ ሰበ ቶኮ ንታነ።  
17 ገሩ ዮ እስን ዸግነ ቀበቹ ድደን ኑ ኦቦሌቲኬኘ ፉዸትኔ ዴምነ።”   


18 ዱቢንሳኒ ሀሞሪፊ ሼኬም እልመ ሀሞር ንገመቺሴ።  
19 ሼኬም ነሞተ መነ አባሳ ጅራተን ሁንደ ጫላ ከበጀማ ቱሬ፤ እን ሰበቢ እንተለ ያቆብት ገመዴፍ ዋን ከነ ለፈረ ህንሀርክፍኔ፤  
20 ሀሞሪፊ እልምሳ ሼኬም ገረ ከረ መጋላሳኒ ዹፈኒ ነሞተ መጋላሳኒቲን አከነ ጄዸን፤  
21 “ጀር ኩን ኑፍ ወረ ነጋት፤ ከናፉ ብየቲ ኬሰ ጅራተኒ እት ሃደልደለተን። ብየቲን እሳኒፍ ለፈ በልኣ ቀብድ፤ ኑ እንተለንሳኒ ሃፉኑ፤ እሳንስ እንተለንኬኘ ሃፉዸን።  
22 ገሩ ነሞትን ኩኔን አከ ሰበ ቶኮት ኑ ወጅን ጅራቹፍ ቶሌ ከን ጄዸን ዮ ዺሮንኬኘ አኩመሳኒ ዸግነ ቀበተን ቆፈ።  
23 ሎንሳኒ፣ ቀቤኝሳኒቲፊ ሆሪንሳኒ ካን ሁንድኑ ከኑመኬኘ ህንተአኒ? ከናፉ ኮታ ቶሌ እሳኒን ጄና፤ እሳንስ ኑ ወጅን ንጅራቱ።”   


24 ነሞትን ከረ መጋላ ሰናቲን ገድ በአን ሁንድኑ ሀሞሪፊ እልመሳ ሼኬሚን ወሊ ገለን፤ ዺሮትን ከረ መጋላ ሰናቲን ገድ በአን ሁንድኑስ ዸግነ ቀበተን።   


25 ጉያ ሰዲ ቦዴ ኡቱመ እሳን ዹኩብሰቻ ጅረኑ፣ እልማን ያቆቢ ኬሳ ነምን ለመ ስምኦኒፊ ሌዊን፣ ኦቦሎትን ዲና፣ ጎራዴሳኒ ፉዸተኒ መጋላ ሆማ ቁበ ህንቀብኔ ሰነ ዸአኒ ዺረ ሁንደ አጄሰን።  
26 እሳንስ ጎራዴዻን ሀሞሪፊ እልመሳ ሼኬምን አጄሰኒ ዲናሞ መነ ሼኬሚቲ ፉዸተኒ ቀጄለን።  
27 እልማን ያቆብስ ሬፈወንረ ደርበኒ መጋላ ኦቦሌቲንሳኒ እት ጉዴደምቴ ሰነ ሳመን።  
28 እሳንስ ቡሻዬሳኒ፣ ሎንሳኒ፣ ሀሮተሳኒቲፊ ዋን እሳን መጋላ ኬሳፊ አላ ቀበን ሁንደ ፉዸተን።  
29 ቀቤኘሳኒ ሁንደ፣ ዱበርቶታፊ እጆሌሳኒ ሁንደ ፉዸተኒ ዴመን፤ ዋን መነ ኬሰ ጅሩ ሁንደስ ንቦጅአን።   


30 ያቆብስ ስምኦኒፊ ሌዊዻን አከነ ጄዼ፤ “እስን አከ አን ከነኣኖታፊ ፌርዞተ ብየ ከነ ጅራተንት ጥሬፈተሙ ጎቹዻን ረኮ ነት ፍደን። ኑ ባይእናን ጥኖዸ፤ ዮ እሳን ሁምነ ወልት ደበለተኒ ነ ሎለን አኒፊ ወር መነኮ ሁንድኑ ንዹምነ።”   


31 እሳን ገሩ፣ “ዮስ እን አኩመ ሰጋገልቱ ቶኮት ኦቦሌቲኬኘት ሃተጰቱሬ?” ጄዸኒ ዴብሰን።    

ያቆብ ቤትኤልት ዴብኤ 
 

1 ዋቅን ያቆቢን፣ “ከኢቲ ቤትኤልት ኦል በኢ አች ጅራዹ፤ አችትስ ዋቀ ዬሮ አት ኦቦሌሰኬ ኤሳዉን በቀቴት ስት ሙልአቴ ሰናፍ እዶ ኣርሳ ቶልች” ጄዼ።   


2 ያቆብ ወረ መነሳ ጅረኒፊ ወረ እሰ ወጅን ቱረን ሁንዳን አከነ ጄዼ፤ “ዋቆተ ኦርማ ከኔን እስን ኦፍ ብራ ቀብደንራ ፈጋዻ፤ ኦፍ ቁልቁሌሳ፤ ኡፈተኬሰንስ ጌደረዻ።  
3 ኮታ ካኔ ቤትኤልት ኦል ባና፤ አንስ አችት ዋቀ ጋፈ ረክነኮቲ ዴቢ ና ኬኔ እሰ እዶ አን ዸቄ ሁንዱመት ነ ወጅን ቱሬ ሰናፍ እዶ ኣርሳ ነንቶልቸ።”  
4 እሳንስ ዋቆተ ኦርማ ከኔን እሳን ኦፍ ብራ ቀበን ሁንዳፊ ሎቲ ጉረሳኒ ያቆብት ኬነን፤ ያቆብስ ፉዼ ቅልጡ ሼኬሚ ጀለት አዋሌ።  
5 እሳንስ ከአኒ ቀጄለን፤ አከ ነምን ቶኮዩ እሳን ዱካ ህንቡኔፍ ናስሱን ዋቃ መጋላወን ናኖሳኒ ጅረንረ ቡኤ።   


6 ያቆቢፊ ነሞትን እሰ ወጅን ቱረን ሁንድ ገረ ሉዝ ከን ቤትኤል ጄዸምቱ እሼ ብየ ከነኣን ኬሰት አርገምቱ ሰና ዹፈን።  
7 እንስ አችት እዶ ኣርሳ ቶልቼ ሰበቢ ዬሮ እን ኦቦሌሰሳ ጀላ በቀቻ ቱሬት ዋቅን አችት እሰት ኦፍ ሙልእሴፍ እዶ ሰነ ኤል ቤትኤል ጄዼ ዋሜ።   


8 ዴቦራን ጉድፍቱን ርብቃ ዱቴ ቤትኤሊ ገድት ቅልጡ ጀለት አዋለምቴ። መቃንሳስ አሎንባኩት ጄዸሜ።   


9 ኤርገ ያቆብ ካበ ዽአ ጳዳን አራሚቲ ዴብኤ ቦዴ ዋቅን አመስ እሰት ሙልአቴ እሰ ኤብሴ።  
10 ዋቅን፣ “መቃንኬ ያቆብ፤ ስአች ገሩ አት ያቆብ ህንጄዸምቱ፤ መቃንኬ እስራኤል ጄዸመ” ጄዼን። መቃንሳስ እስራኤል ጄዸሜ።   


11 ዋቅን አከነ እሳን ጄዼ፤ “አን ዋቀ ዋን ሁንደ ደንደኡዸ፤ ሆር፤ ባይአዹስ። ሰብኒፊ ወልዳን ሰቦታ ስራ አርገሙ፤ ሞቶትንስ ሙዺኬ ኬሳ በኡ።  
12 አን ብየ አብረሃሚፊ ይስሃቂፍ ኬኔ ሲፍስ ነንኬነ፤ አን ብየ ከነ ሰኚኬ ወረ ስ ቦዴቲፍስ ነንኬነ።”  
13 ዋቅንስ እዶ እት እሰ ወጅን ሃሰኣ ቱሬ ሰነት እሰ ዺሴ ኦል በኤ።   


14 ያቆብ እዶ እት ዋቅን እሰ ወጅን ዱበቴ ሰነ ኡቱባ ዸጋ ቶኮ ዻቤ ኬና ዹጋቲረት ዸንገላሴ፤ ዘይቲስ እረት ዸንገላሴ።  
15 ያቆብስ እዶ እት ዋቅን እሰ ወጅን ዱበቴ ሰነ ቤትኤል ጄዼ ሞጋሴ።   

ዱአ ራሄሊፊ ይስሃቅ 
 
35፥23‑26 ኩወእ – 1ሴና 2፥1‑2  


16 እሳንስ ቤትኤሊ ከአኒ አዴምሰሳኒ እት ፉፈን። አኩመ እሳን ኤፍራታት ዽኣተኒንስ ራሄል ጭኒንሱን ቀበምቴ አከ መሌ ሙደምቴ።  
17 ኡቱ እሼን ደኡፍ ጭኒንሱ ጀባ ኬሰ ጅርቱስ ዴስፍቱን፣ “አት ዋን እልመ ብራ ዴሱፍ ህንሶዳትን” ጄቴን።  
18 ራሄል ገሩ ዋን ዱኡ ጌሴፍ ኡቱመ ሉቡንሼ በኣ ጅርቱ ቤን-ኦኒ ጄቴ እልመሼ ሞጋፍቴ። አባንሳ ገሩ ቤንያም ጄዼ እሰ ሞጋሴ።   


19 አከሲን ራሄል ዱቴ ከራ ኤፍራታት ጌሱረት አዋለምቴ፤ ኤፍራታን ኩንሞ ቤትልሄም።  
20 ያቆብስ አዋለሼረ ሶዱ ዻቤ፤ ሶዱን ሱንስ ሀመ ሀርኣቱ አዋለ ራሄል አርግሲሰ።   


21 እስራኤል አመስ አቺ ከኤ ምግዳል ኤዴሪን ገመት ዱንካነሳ ዻበቴ።  
22 ኡቱ እስራኤል ብየ ሰነ ጅራቱ ሩቤን ኦል ሴኔ ሳጀቶ አባሳ ብልሃ ወጅን ጪሴ፤ እስራኤልስ ዋን ከነ ዸገኤ።   

   
 
ያቆብ እልማን ኩዸ ለመ ቀበ ቱሬ፤ እሳንስ፦  

   
 

23 እልማን ልያ፦  

ሩቤን ጄቹንስ እልመ ያቆብ እሰ ሀንገፈ፣  

ስምኦን፣ ሌዊ፣ ይሁዳ፣ ይሳኮሪፊ ዜቡሎን።   


24 እልማን ራሄል፦  

ዮሴፊፊ ቤንያም።   


25 እልማን ብልሃ ጄቹንስ ጦምቦሬ ራሄል፦  

ዳኒፊ ንፍታሌም።   


26 እልማን ዝልፋ ጄቹንስ ጦምቦሬ ልያ፦  

ጋዲፊ ኣሼር።   

   
 
እሳን ኩኔን እልማን ያቆብ ከኔን ካበ ዽአ ጳዳን አራሚት እሳፍ ዸለተኒዸ።  

   
 

27 ያቆብስ ገረ አባሳ፣ ገረ ይስሃቅ፣ ገረ መጋላ መምሬ እሼ ክርያት አርባቅ ከን ኬብሮን ጄዸምቱ፣ እዶ አብረሃሚፊ ይስሃቅ አለጎተ ተአኒ ጅራቻ ቱረን ሰና ዹፌ።  
28 ይስሃቅ ወጋ ዽበ ቶኮፊ ሰዴተመ ጅራቴ።  
29 እንስ ኡሙሪ ቁፌ፣ ዱሎሜ ሀፉረሳ ከን ዹማ ባፈቴ ዱኤ፤ ገረ ሰበ እሳትስ ደበለሜ። እልማንሳ ኤሳዉፊ ያቆብስ እሰ አዋለን።    

ሰኚወን ኤሳዉ 
 
36፥10‑14 ኩወፈ – 1ሴና 1፥35‑37  

36፥20‑28 ኩወፈ – 1ሴና 1፥38‑42  


1 ሴናን ማቲ ኤሳዉ ከን ኤዶም ጄዸሙ ሰና ከነ።   

   
 

2 ኤሳው ኒቶተሳ ዱበርቶታ ከነኣን ኬሳ ፉዼ፤ እሳንስ ኣዳ እንተለ ኤሎን ነምቸ ጎሰ ሄቲፊ ኦሆሊባማ እንተለ ኣና እልመ ዝቤኦን ነምቸ ጎሰ ሂዊ፣  
3 አከሱመስ ባስመት እንተለ እሽማኤል ኦቦሌቲ ነባዮት።   


4 ኣዳን ኤሊፋዝን ኤሳዉፍ ዴሴ፤ ባስመትሞ ሬኡኤልን ዴሴ።  
5 ኦሆሊባማንስ ዬኡሽ፣ የእላሚፊ ቆራህ ዴሴ። እሳን ኩኔን እልማን ኤሳዉ ከኔን ከነኣንት እሳፍ ዸለተኒዸ።   


6 ኤሳዉ ኒቶተሳ፣ እልማንሳ፣ እንተለንሳቲፊ ወረ መነሳ ጅራተን ሁንደ፣ አከሱመስ ከረ ሎንሳ፣ ሆሪሳ ካን ሁንዳፊ ቀቤኘ ብየ ከነኣንት ሆረቴ ሁንደ ፉዸቴ ኦቦሌሰሳ ያቆብ ብራ ከኤ ብየ ብራ ዸቄ።  
7 ዋን ቀቤኝሳኒ አከ መሌ ባይአቴፍ እሳን ወሊ ወጅን ጅራቹ ደዸበን፤ ለፍት እሳን ጅራቻ ቱረንስ ሰበቢ ባይእነ ሆሪሳኒቲፍ እሳን ገኡ ህንደንዴኜ።  
8 ኤሳዉ ብየ ጋረ ሴኢር ኬሰ ጅራቴ፤ ኤሳዉ ጄቹን ኤዶሚዸ።   

   
 

9 ሴናን ማቲ ኤሳዉ አባ ኤዶሞታ ከን ወረ ብየ ጋረ ሴኢር ኬሰ ጅራተኒ ከነ።   

   
 

10 መቃን እልማን ኤሳዉ፦  

ኤሊፋዝ፣ እልመ ኣዳ ኒቲ ኤሳዉቲፊ ሬኡኤል እልመ ባስመት ኒቲ ኤሳዉት።   


11 እልማን ኤሊፋዝ፦  

ቴማን፣ ኦማር፣ ዜፎ፣ ጋታሚፊ ቄነዝ።  
12 ኤሊፋዝ እልም ኤሳዉስ ሳጀቶ ቲምና ጄዸምቱ ቀበ ቱሬ፤ እሼንስ አማሌቅን ኤሊፋዚፍ ዴሴ። እሳን ኩኔን እልማን እልማን ኣዳ ኒቲ ኤሳዉ።   


13 እልማን ሬኡኤል፦  

ነሃት፣ ዜራ፣ ሸማፊ ሚዛህ። እሳን ኩኔን እልማን እልማን ባስመት ኒቲ ኤሳዉ።   


14 ኦሆሊባማን ኒቲን ኤሳዉ እንተል ኣና እልመ ዝቤኦን ኤሳዉፍ፦  

ዬኡሽ፣ የእላሚፊ ቆራህ ዴሴ።   

   
 

15 እሳን ኩኔን ሰኚወን ኤሳዉ ኬሳ ሀንገፎተ ቱረን፦  

እልማን ኤሊፋዝ እልመ ኤሳዉ እሰ ሀንገፋ፦  

ቴማን ሀንገፍትቸ፣ ኦማር ሀንገፍትቸ፣ ዜፎ ሀንገፍትቸ፣ ቄነዝ ሀንገፍትቸ፣  
16 ቆራህ ሀንገፍትቸ፣ ጋታም ሀንገፍትቻፊ አማሌቅ ሀንገፍትቸ። እሳን ኩኔን ሀንገፎተ ብየ ኤዶም ኬሰት ኤሊፋዝራ ዸለተኒዸ፤ እሳንስ እልማን ኣዳት።   


17 እልማን ሬኡኤል እልመ ኤሳዉ፦  

ነሃት ሀንገፍትቸ፣ ዜራ ሀንገፍትቸ፣ ሸማ ሀንገፍትቻፊ ሚዛህ ሀንገፍትቸ። እሳን ኩኔን ሀንገፎተ ብየ ኤዶምት ራቁኤልራ ዸለተኒዸ፤ እሳንስ እልማን ባስመት ኒቲ ኤሳዉ።   


18 እልማን ኦሆሊባማ ኒቲ ኤሳዉ፦  

ዬኡሽ ሀንገፍትቸ፣ የእላማ ሀንገፍትቻፊ ቆራህ ሀንገፍትቸ። እሳን ኩኔን ሀንገፎተ አህሊባማ ኒቲ ኤሳዉ እንተለ ኣናራ ዸለተኒዸ።   


19 እሳን ኩኔን እልማን ኤሳዉ ኤዶም ጄዸሙ ሰና ቱረን፤ እሳን ኩኔንስ ሀንገፎተሳኒ ቱረን።   

   
 

20 እሳን ኩኔን እልማን ሴኢር ነምቸ ጎሰ ሆሪ ከኔን ብየ ሰነ ኬሰ ጅራቻ ቱረኒዸ፤ እሳንስ፦  

ሎጣን፣ ሶባል፣ ዝቤኦን፣ ኣና፣  
21 ዲሾን፣ ኤዜሪፊ ዲሻን። እልማን ሴኢር ከኔን ብየ ኤዶም ኬሳ ኩኔን ሀንገፎተ ሆሮታ ቱረን።   


22 እልማን ሎጣን፦  

ሆሪፊ ሆማም። ቲምና ኦቦሌቲ ሎጣን።   


23 እልማን ሶባል፦  

አልዋን፣ ማነሃት፣ ኤባል፣ ሼፎፊ ኦናም።   


24 እልማን ዝቤኦን፦  

አያፊ ኣና። ኣናን ኩንስ ነምቸ ኡቱ ሀሮተ አባሳ ዝቤኦን ትክሱ ገሞጂ ኬሰት ቡርቃ ብሻን ደንፋ አርገቴዸ።   


25 እጆሌ ኣና፦  

ዲሾኒፊ ኦሆሊባማ እንተለ ኣና።   


26 እልማን ዲሾን፦  

ሄምዳን፣ ኤሽባን፣ ይትራኒፊ ኬራን።   


27 እልማን ኤዜር፦  

ብልሃን፣ ዛዋኒፊ አቃን።   


28 እልማን ዲሻን፦  

ኡዚፊ አራን።   


29 እሳን ኩኔን ሀንገፎተ ሆሮታት፦  

ሎጣን፣ ሶባል፣ ዝቤኦን፣ ኣና፣  
30 ዲሾን፣ ኤዜሪፊ ዲሻን።   

እሳን ኩኔን ብየ ሴኢር ኬሰት አኩመ ጎሰ ጎሰሳኒት ሀንገፎታ ሆሮታ ቱረን።  

ሞቶተ ኤዶም 

31 ሞቶትን ኡቱ ሞቲን እስራኤል ቶኮዩ ህንሞእን ዱረ ኤዶም ኬሰት ሞአን ከኔን ቱረን፦   


32 ቤላ እልም ቤኦር ሞቲ ኤዶም ተኤ። መጋላንሳ ዲንሃባ ጄዸሜ ሞጋፈሜ።   


33 ቤላ ዱናን ዮባብ እልም ዜራ ነምች ቦዝራ እዶሳ ቡኤ ሞቲ ተኤ።   


34 ዮባብ ዱናን ሁሻም ነምች ብየ ቴማን እዶሳ ቡኤ ሞቲ ተኤ።   


35 ሁሻም ዱናን ሀዳድ እልም ቤደድ እን ብየ ሞኣብት ምድያንን ሞአቴ ሱን እዶሳ ቡኤ ሞቲ ተኤ። መቃን መጋላሳ ኣዊት ጄዸሜ።   


36 ሀዳድ ዱናን ሰምላን ነምች መስሬቃ እዶሳ ቡኤ ሞቲ ተኤ።   


37 ሰምላን ዱናን ሻዉል ነምች ብየ ሬሆቦት እሼ ለገ ብረ ጅርቱ ሰና እዶሳ ቡኤ ሞቲ ተኤ።   


38 ሻዉል ዱናን በኣል-ሃናን እልም አክቦር እዶሳ ቡኤ ሞቲ ተኤ።   


39 በኣል-ሃናን እልም አክቦር ዱናንሞ ሀዳድ እዶሳ ቡኤ ሞቲ ተኤ። መጋላንሳስ ፋኡ ጄዸሜ። መቃን ኒቲሳሞ መሄጠብኤል ጄዸመ ቱሬ። እሼንስ እንተለ መጥሬድ እንተለ ሜ-ዛሃብ ቱርቴ።   

   
 

40 ሀንገፎትን ኤሳዉራ ዸለተን አኩመ ጎሰ ጎሰሳኒቲፊ አኩመ ናኖ ጅሬኘሳኒት መቃ መቃን ከኔኒዸ፦  

ቲምና፣ ኣልዋ፣ ዬቴት፣   


41 ኦሆሊባማ፣ ኤላ፣ ጲኖን፣   


42 ቄነዝ፣ ቴማን፣ ምብዛር፣   


43 መግዲኤሊፊ ኢራም።   

ነሞትን ኩኔን አኩመ ለፈ ብየ ቀበተኒ ኬሰ ጅራተኒት ሀንገፎተ ኤዶም ቱረን።  

   
 
ኤሳዉን ኩንስ አባ ኤዶሞታት።   

አብጁ ዮሴፍ 
 

1 ያቆብ ብየ አባንሳ ቱሬ፣ ከነኣን ኬሰ ጅራቴ።   

   
 

2 ሴናን ማቲ ያቆብ ከነ።  

   
 
ዮሴፍ ዬሮ ደርገጌሰ ወጋ ኩዸ ቶርበ ቱሬት ኦቦሎተሳ፣ እልማን ኒቶተ አባሳ ጄቹንስ እልማን ብልሃቲፊ ዝልፋ ወጅን ቡሻዬ ትክሰ ቱሬ፤ እንስ ዋኤ ኦቦሎተሳ ኦዱ ሀማ አባሳቲፍ ፍዴ።   


3 እስራኤል ዋን በረ ዱሉማ ኬሰ እሰ ዸልቼፍ እልማንሳ ሁንደ ጫላ ዮሴፍን ጃለተ ቱሬ፤ እንስ ቆሎ ፋዬፈሜ ሆጄቴፍ።  
4 ኦቦሎትንሳስ ዮሙ አከ አባንሳኒ እሳን ሁንደ ጫላ እሰ ጃለቴ ሁበተንት ዮሴፍን ጅበን፤ አፋን ነጋስ እት ዱበቹ ህንደንዴኜ።   


5 ዮሴፍ አብጁ አብጆቴ ኦቦሎተሳት ህሜ፤ እሳንስ እቱመ ጫልችሰኒ እሰ ጅበን።  
6 እንስ አከነ እሳኒን ጄዼ፤ “ሜ አብጁ አን አርጌ ከነ ዸገኣ፦  
7 ኑ ለፈ ቆቲሳ ኬሰት ብሲ ምዻኒ ህዻ ቱሬ፤ ኩኖ፣ ብሲንኮ ኦል ጄዼ ዻበቴ፤ ብሲወንኬሰንሞ ብሲኮት ናነአኒ ገድ ጄዸኒ ሰገደኒፍ።”   


8 ኦቦሎትንሳስ፣ “አት ኑረት ሞቲ ተኡ በርባዳ? ዹጉማን ስቱ ኑ ቡልቻ?” ጄዸኒን። እሳንስ ሰበቢ አብጁሳቲፊ ሰበቢ ዋን እን ዱበቴቲፍ እቱመ ጫልችሰኒ እሰ ጅበን።   


9 ኤርገሲስ አብጁ ብራ አብጆቴ ኦቦሎተሳት ህሜ። አከነስ ጄዼን፤ “ኩኖ፣ አን አብጁ ብራ አብጆዼረ፤ አዱፊ ጅእ፣ ኡርጂወን ኩዸ ቶኮስ ገድ ጄዸኒ ና ሰገዱ።”   


10 ዮሙ እን ዋን ከነ አባሳቲፊ ኦቦሎተሳት ህሜት አባንሳ፣ “አብጁን አት አብጆቴ ኩን ማል? አን፣ ሃትኬቲፊ ኦቦሎትንኬ ዹጉማን ዹፍኔ ፉለኬ ዱረት ገድ ጄኔ ሲፍ ሰገድና?” ጄዼ እሰት ዼከሜ።  
11 ኦቦሎትንሳ እሰት ህናፈን፤ አባንሳ ገሩ ዋን ከነ ገራት ቀበቴ።   

ዮሴፍ ኦቦሎተሳቲን ጉርጉረሜ 
 

12 ጋፍ ቶኮ ኦቦሎትንሳ ቡሻዬ አባሳኒ ሼኬም ብረ ዼችሱ ዸቀን፤  
13 እስራኤልስ ዮሴፊን፣ “አኩመ አት ቤክቱ ኦቦሎትንኬ ሼኬም ብረ ቡሻዬ ዼችሳ ጅሩ። ሜ ኮቱ አን ገረሳኒት ስን ኤርጋ” ጄዼ።  

ዮሴፍስ፣ “ኩኖ አሰን ጅረ” ጄዼን።   


14 እስራኤልሞ፣ “ሜ ዸቂቲ አከ ኦቦሎትንኬ፣ ቡሻዬንስ ነጋ ተአኒፊ አከ ህንተእን እላሊቲ ዴብኢ ነት ህም” ጄዼን። እንስ አከሲን ሱሉለ ኬብሮኒቲ ሼኬምት እሰ ኤርጌ።  

ዮሴፍስ ሼኬም ገኤ፤  
15 ነምች ቶኮ እሰ አርጌ፤ ኩኖ እን ድሬረ ጆራ ቱሬ፤ ነምች ሱንስ፣ “አት ማል በርባደ?” ጄዼ እሰ ጋፈቴ።   


16 ዮሴፍስ ዴብሴ፣ “አን ኦቦሎተኮን በርባደ። አት እዶ እሳን ቡሻዬሳኒ ዼችሰን ሜ ነት ህም” ጄዼን።   


17 ነምችስ ዴብሴ፣ “እሳን አሲ ዴመኒሩ፤ አን ‘ገረ ዶታን ሃዸቅኑ’ ጄቹሳኒ ዸገኤረ” ጄዼ።  

ዮሴፍስ ኦቦሎተሳ ዱካ ቡኤ ዶታይን ብረት እሳን አርገቴ።  
18 እሳን ገሩ ፈጎት እሰ አርገኒ እሰ አጄሱፍ ኡቱ እን እሳን ብረ ህንገእን መርአተን።   


19 እሳንስ አከነ ወሊን ጄዸን፤ “ኩኖ አባን አብጁ ሱን ዹፋ ጅረ!  
20 ኮታ አጄፍኔ ቦለወን አስ ጅረን ኬሳ ቶኮት እሰ ገትኔ ብኔንሰ ሀማቱ እሰ ኛቴ ጄነ። ኤርገሲሞ አብጁንሳ ማል አከ ተኡ እላለ።”   


21 ሩቤን ዋን ከነ ዸጌኛን እሳን ሀርካ እሰ ባሴ። እንስ አከነ ጄዼ፤ “ለኪ እሰ ህንአጄፍኑ፤  
22 ዺገ ህንዸንገላስና። ገሞጂ ኬሰት ቦለ ከነ ኬሰ እሰ ቡሳ መሌ ሀርከኬሰኒን እሰ ህንቱቅና።” ሩቤን እሳን ሀርካ እሰ ባሴ ገረ አባሳት እሰ ዴብሱፍ አከነ ጄዼ።   


23 ዬሮ ዮሴፍ ኦቦሎተሳ ብረ ገኤት እሳን ቆሎ እን ኡፈቴ፣ ቆሎ ሚዸጋ ሰነ እሰራ ባሰኒ፣  
24 እሰ ፉዸኒ ቦለት ገድ ደርበተን። ቦል ሱንስ ዱዋ ቱሬ፤ ብሻንስ ህንቀቡ ቱሬ።   


25 ኦቦሎትንሳ ቡዴነ ኛቹፍ ተታአን፤ ኦል ጄዸኒስ ኩኖ፣ ደልደልቶተ ወረ እሽማኤል ከኔን ግልኣዲ ዹፋ ጅረን አርገን። እሳንስ ኡርጎፍቱ፣ ሀጴ ድበታቲፊ ቁምቢ ጋለወንሳኒት ፌአተኒ ግብጥት ጌሳ ቱረን።   


26 ይሁዳንስ ኦቦሎተሳቲን አከነ ጄዼ፤ “ኦቦሌሰኬኘ አጄፍኔ ዺገሳ ዾክሱን ቡኣ ማሊ ኑ ቀበ?  
27 ኮታ እሽማኤሎተት እሰ ጉርጉረ መሌ ሀርከኬኛን እሰ ህንቱቅኑ፤ እን ኦቦሌሰኬኛፊ ፎንኬኘ።” ኦቦሎትንሳስ ያደ ከነ ፉዸተን።   


28 ዮሙ ደልደልቶትን ምድያን አቺን ደርቡፍ ዹፈንትስ ኦቦሎትን ዮሴፍ ቦለ ኬሳ ሀርክሰኒ ኦል እሰ ባሰኒ ሜቲ ሰቅሊ ድግደማት እሽማኤሎተት እሰ ጉርጉረተን፤ ጀርስ ግብጥት እሰ ጌሰን።   


29 ሩቤን ገረ ቦለ ሰናት ዴብኤ፤ ዮሴፍ ቦለ ሰነ ኬሰ ህንቱሬ፤ እንስ ኡፈተ ኦፊሳ ተርሳሴ።  
30 እንስ ገረ ኦቦሎተሳ ዸቄ፣ “ጉርብች አች ህንጅሩ! ኤጋ አን ኤሰን ዸቀ?” ጄዼን።   


31 እሳንስ ቆሎ ዮሴፍ ፉዸኒ ሬኤ ቶኮ ቀለኒ ቆሎ ሰነ ዺገ ኬሰ ጩጰን።  
32 ቆሎ ሚዸጋ ሰነስ አባሳኒት ጌሰኒ፣ “ኑ ቆሎ ከነ አርገኔረ፤ ሜ ቆሎ እልመኬቲ ተኡፊ ተኡ ባቹሳ እላል” ጄዸን።   


33 እንስ ቆሎ ሰነ ቤኬ፣ “ኩን ቆሎ እልመኮቲት! ብኔንሰ ሀማቱ እሰ ኛቴ። ዹጉማን ዮሴፍ ጭጭረሜረ” ጄዼ።   


34 ከነረት ያቆብ ኡፈተ ኦፊሳ ተርሳሴ፤ ወያ ገዳ ሙዺት ህዸቴ ጉያ ባይኤ እልመሳቲፍ ገዴ።  
35 እልማንሳቲፊ እንተለንሳ ሁንድኑ እሰ ጀጀቤሱፍ ከአን፤ እን ገሩ ጀጀባቹ ድዴ፣ “ለኪ አን ገዳ ገረ እልመኮ ሲኦልት ገድ ቡአ” ጄዼ። አከሲን አባንሳ ንቦኤፍ።   


36 ግዱ ሰነ ወር ምድያን ሱን ግብጥ ኬሰት ጶጢፋራ ነምቸ ቆንዳልቶተ ፈረኦን ኬሳ ቶኮ ቱሬ ከን አጀጃ ዋርድያ ተኤ ቶኮት ዮሴፍን ጉርጉረተን።    

ይሁዳፊ ታማር 
 

1 ዬሮ ከነት ይሁዳን ኦቦሎተሳ ብራ ዴሜ ነምቸ አዱላም ከን ሂራም ጄዸሙ ቶኮ ብረ ጅራቹፍ ገድ ቡኤ።  
2 አችትስ ይሁዳን እንተለ ነምቸ ከነኣን ከን ሹዋን ጄዸሙ ቶኮ አርጌ፤ እንስሼ ፉዼ እሼ ብረ ገኤ፤  
3 እሼንስ ኡልፎፍቴ እልመ ዴሴ፤ መቃንሳስ ኤር ጄዸሜ።  
4 አመስ ኡልፎፍቴ እልመ ዴሴ፤ መቃሳስ ኦናን ጄቴ ሞጋፍቴ።  
5 አመስ እቱመ ደበልቴ ኡልፎፍቴ እልመ ብራ ዴሴ መቃሳ ሼላ ጄቴ ሞጋፍቴ። እሼንስ ክዚብት እሰ ዴሴ።   


6 ይሁዳንስ ኤር እልመሳ ሀንገፍትቸ ኒቲ ፉስሴ፤ መቃንሼ ታማር ጄዸመ ቱሬ።  
7 ገሩ ኤር እልም ይሁዳ ሀንገፍትች ሱን ፉለ ዋቀዮ ዱረት ሀማ ቱሬ፤ ከናፉ ዋቀዮ እሰ አጄሴ።   


8 ይሁዳንስ ኦናኒን፣ “ኦቦሌሰኬቲፍ ሰኚ ዻቡፍ ጄዺቲ ኒቲ ኦቦሌሰኬቲ ብረ ገኢቲ ድርቀመ ዋርሱማኬቲ እሼፍ ጉት” ጄዼ።  
9 ኦናን ገሩ አከ እጆሌን ዸለቱ ሱን ከንሳ ህንታኔ ቤኬ፤ ከናፉ አከ ኦቦሌሰሳቲፍ ሰኚ ህንዻብኔፍ ጄዼ ዬሮ ኒቲ ኦቦሌሰሳ ብረ ገኡ ሁንደ አፌታ ለፈት ዸንገላሰ ቱሬ።  
10 ወን እን ሆጄቴ ሱን ፉለ ዋቀዮ ዱረት ሀማ ቱሬ፤ ከናፉ ዋቀዮ እሰስ ንአጄሴ።   


11 ኤርገሲ ይሁዳን ኒቲ እልመሳ ታማሪን፣ “ሀመ እልምኮ ሼላ ጉደቱት ሃዸ ህዬሳ ተኢቲ መነ አባኬቲ ጅራዹ” ጄዼ። እን፣ “ሙጫን ኩንስ አኩመ ኦቦሎተሳ ዱኣ ላተ” ጄዼ ያዴ ቱሬቲ። ከናፉ ታማር መነ አባሼ ጅራቹ ዸቅጤ።   


12 በረ ዼራ ቦዴስ እንተል ሹዋ ኒቲን ይሁዳ ዱቴ። ይሁዳንስ ገደሳራ በየነናን ገረ ቲምናህት ለፈ ወረ ሆሎተሳራ ርፌንሰ ሙርሙረኒት ኦል በኤ፤ ምቹንሳ ሂራም ነምች አዱላም እሰ ወጅን ዴሜ።   


13 ታማርስ፣ “ኩኖ አባን ዽርሰኬቲ ሆሎተሳራ ርፌንሰ ሙርሙሩፍ ጄዼ ቲምናህት ኦል በኣ ጅረ” ጄዸኒ ዬሮ እት ህመንት፣  
14 ወያ ሃዸ ህዬሳ ኦፍራ ባፍቴ ኦፍ ዾክሱፍ ሀጉጊ ሀጉገቴ፤ ኤርገሲስ በልበለ ኤናይምት ኦል ገልቹ ከን ዳንዲ ቲምናህት ጌሱረ ጅሩ ዱረ ቴሴ። ሼላ ጉደቱዩ እሼን አከ ኒቱማዻን እሳፍ ህንኬነምን ቤክቴ ቱርቴቲ።   


15 ይሁዳን ዮሙ እሼ አርጌት ሰበቢ እሼን ፉለሼ ሀጉገቴ ቱርቴፍ ሰጋገልቱሼ ሴኤ።  
16 እንስ ኡቱ አከ እሼን ኒቲ እልመሳ ታቴ ህንቤክን ከራ ጭነ እዶ እሼን ጅርቱ እሼ ብረ ዸቄ፣ “ሜ ኮቱ ስ ወጅን ነንጪሳ” ጄዼን።  

እሼንስ፣ “አት ነ ወጅን ጪሱፍ ማል ና ኬንተ?” ጄቴ እሰ ጋፈቴ።   


17 እንሞ፣ “አን ቡሻዬኮ ኬሳ እልሞ ሬኤ ቶኮ ሲፍን ኤርገ” ጄዼን።  

እሼንስ፣ “ሀመ እልሞ ሰነ ና ኤርግቱት ዋን ብራ ቀብሲሰ ና ኬንታ?” ጄቴን።   


18 እንስ፣ “አን ቀብሲሰ ማልን ሲፍ ኬነ?” ጄዼን።  

እሼንስ ዴብፍቴ፣ “ቻፓኬ ህዻሳ ወጅን፣ ኡሌ ቀበቴ ዴምቱስ ና ኬን” ጄቴን። እንስ ወንቶተ ከኔን ኬኔፊ እሼ ወጅን ጪሴ፤ እሼንስ ንኡልፎፍቴ።  
19 ኤርገ አቺ ዴምቴ ቦዴ ሀጉጊሼ ኦፍራ ባፍቴ ወያ ዽርስሼራ ዱናን ኡፈቴ ቱርቴ ሰነ ዴብፍቴ ኡፈቴ።   


20 ይሁዳን ዋን ቀብሲሰ ኬኔ ዱበርቲ ሰነራ ዴብፈቹፍ ጄዼ ከራ ምቹሳ ነምቸ አዱላም ሰናቲን እልሞ ሬኤ ኤርጌፍ፤ ነምች ገሩ እሼ ህንአርግኔ።  
21 ነምችስ፣ “ሰጋገልቱን* ኤናይም ብረ፣ ዳንዲረ ታኣ ቱርቴ ሱን ኤሰ ጅርት?” ጄዼ ወረ አች ጅራተን ጋፈቴ።  

ጀርሞ ዴብሰኒ፣ “ሰጋገልቱን ቶኮዩ አስ ህንቱሬ” ጄዸን።   


22 እንስ ገረ ይሁዳት ዴብኤ፣ “አን ዱበርትቲ አርጉ ህንደንዴኜ። አከሱመስ ወር እዶ ሰነ ጅራተን፣ ‘ሰጋገልቱን ቶኮዩ አስ ህንቱሬ’ ጄዸን” ጄዼን።   


23 ይሁዳንስ፣ “እሼን ዋን ቀበቴ ሰነ ሃሀምብፈቱ፤ ዮ ከና አቺ ኑ ዋን ኮልፋ ታና። ኩኖ አን እልሞ ሬኤ ከነ እሼፍ ኤርጌረ፤ አት ገሩ እሼ ዸብዴ” ጄዼ።   


24 ገረ ጅአ ሰዲ ቦዴ፣ “ታማር ኒቲን እልመኬቲ ሰጋገልቱ ታቴርት፤ ከናንስ እሼን አመ ኡልፎፍቴርት” ጄዸኒ ይሁዳት ህመን።  

ይሁዳንሞ፣ “ገድ ባሳቲ እብዳን ጉባ እሼ አጄሳ!” ጄዼ።   


25 እሼንስ ኡቱመ ገድ ባፈማ ጅርቱ፣ “አን አባ ምአ ከናራ ኡልፋኤረ” ጄቴ አባ ዽርሰሼት ኤርጋ ኤርግቴ። አከሱመስ፣ “ቻፓፊ ክሪንሳ፣ ኡሌን ኩንስ ከን ኤኙ አከ ተኤ ሜ እላሊ አዳን ባፈዹ” ጄቴን።   


26 ይሁዳንስ ምአ ከነ ቤኬ፣ “ሰበቢ አን እልመኮ ሼላት እሼ ህንሄሩምሲስኒፍ፣ እሼን ነ ጫላ ቀጄልቱዸ” ጄዼ። እንስ ዴብኤ እሼ ብረ ህንጌኜ።   


27 ዮሙ ዬሮን ደኡምሰሼ ገኤት፣ ኩኖ፣ እልማን ለኩቱ ገደሜሰሼ ኬሰ ቱሬ።  
28 ኡቱ እሼን ደኡምሰረ ጅርቱ እን ቶኮ ሀርከሳ ገድ ባፈቴ፤ ዴስፍቱንስ ቀብዴ፣ “እሳ ከነቱ ዱረ ለፈ ገኤ” ጄቴ ክሪ ዲማ ሀርከሳት ሂቴ።  
29 አኩመ እን ሀርከሳ ኦል ዴብፈቴን ኩኖ ኦቦሌስሳ ዸለቴ፤ ዴስፍቱንስ፣ “አት አከሚን ኦፉመኬቲን ጨብስቴ ባቴ?” ጄቴ። መቃንሳስ ፋሬስ ጄዸሜ።  
30 ኦቦሌስሳ ከን ክሪ ዲማ ሀርከራ ቀቡ ሱንስ ንዸለቴ፤ እንስ ዛራ ጄዸሜ ሞጋፈሜ።    

ዮሴፊፊ ኒቲ ጶጢፋራ 
 

1 ዬሮ ከነት ዮሴፍ ግብጥት ጌፈሜ ቱሬ። ጶጢፋራን ነምች ግብጥ ቆንዳል ፈረኦን ከን አጀጃ ዋርድያ ቱሬ ሱን እሽማኤሎተ አች እሰ ጌሰንራ እሰ ብተቴ።   


2 ዮሴፍስ ዋን ዋቀዮ እሰ ወጅን ቱሬፍ ነመ ምልካኣ ተኤ፤ እንስ መነ ጎፍታሳ ነምቸ ብየ ግብጥ ሰና ጅራቴ።  
3 ጎፍታንሳስ አከ ዋቀዮ እሰ ወጅን ጅሩፊ አከ ዋቀዮ ዋን እን ሆጄቱ ሁንደ ኬሰት እሰ ምልኮምሴ አርጌ፤  
4 ዮሴፍስ ፉለ ጎፍታሳ ዱረት ፉዸተመ አርገቴ ሆጄታሳ አመነማ ተኤ። ጶጢፋራንስ መነሳረት እሰ ሙዴ፤ ዋን ቀቡ ሁንዱመስ አከ እን ኤጉፍ እማና እት ኬኔ።  
5 ጋፈ እን መነሳቲፊ ዋን እን ቀቡ ሁንደረት እሰ ሙዴ ጀልቀቤ ዋቀዮ ሰበቢ ዮሴፊፍ ጄዼ መነ ነምቸ ግብጥ ሰና ኤብሴ። ኤብ ዋቀዮስ ዋን ጶጢፋራን መናፊ አላ ቀቡ ሁንደረ ቱሬ።  
6 ከናፉ ጶጢፋራን ዋን ቀቡ ሁንደ ሀርከ ዮሴፍ ጀለ ገልቼ፤ እንስ ዋን ኛቱ ቆፈ መሌ ቀቤኘሳ ቶኮሌ ህንቤኩ ቱሬ።  

ዮሴፍ ዻበ ቶሌሳፊ ሚዸጋ ቱሬ፤  
7 ኒቲን ጎፍታሳስ ዋን ከነ ቦዴ እጀሼ ዮሴፍራ ቡፈቴ፣ “ኮቱ ነ ብረ ገእ!” ጄቴን።   


8 እን ገሩ ድዴ አከነ እሼን ጄዼ፤ “ኩኖ፣ ጎፍታንኮ ዋን መነ ኬሰ ጅሩ ቶኮሌ ህንቤኩ፤ እን ዋን ቀቡ ሁንደ ነት ኬኔረ።  
9 መነ ከነ ኬሰት ነምን ነ ጫሉ ቶኮዩ ህንጅሩ። ሰበቢ አት ኒቲሳ ታቴፍ ስእ መሌ ወን ጎፍታንኮ ነት ህንኬንን ቶኮዩ ህንጅሩ። ዮስ አን አከምተን ዋን ሀማ አከሲ ራወቹዻን ዋቀት ጩቡ ሆጄዸሬ?”  
10 እሼን ጉዩመ ጉያን ዮሴፍት ዱበቱዩ፣ እን እሼ ብረ ገኡ ዮካን እሼ ብረት አርገሙሌ ንድዴ።   


11 ጋፍ ቶኮ ዮሴፍ ሆጂሳ ሆጄቹፍ መነ ሴኔ፤ ተጃጅልቶተ ወረ መነ ሰና ኬሳስ ነምን ቶኮዩ አች ህንቱሬ።  
12 እሼንስ ወያሳ ቀበቴ፣ “ኮቱቲ ነ ብረ ገእ!” ጄቴን። እን ገሩ ወያሳ እሼት ገድ ለክሴ ፊጌ መና በኤ።   


13 እሼንስ ዮሙ አከ እን ወያሳ እሼት ገድ ለክሴ ፊጌ መና በኤ አርግቴት፣  
14 ሆጄቶተ መነሼ ዋምቴ አከነ ጄቴን፤ “ኩኖ፣ እን እብርቸ ከነ አከ ኑት ተጰቱፍ ፍዴ! እን ነ ብረ ገኡፍ ነት ኦል ሴናን አን ሰገሌ ጉዳን እዬ።  
15 እንስ ገርጋርሰ በርባቻፍዩኮ ዸጌኛን ወያሳ ነ ብረት ዺሴ ፊጌ መና በኤ።”   


16 እሼን ሀመ ጎፍታንሳ ገሉት ወያሳ ኦፍ ብረ ኬሴ።  
17 አከነ ጄቴስ ኦዱ ከነ እሰት ህምቴ፦ “ገርብች እብርች አት ኑ ፍዴ ሱን ነት ተጰቹፍ ነት ኦል ሴኔ።  
18 ገሩ አኩመ አን ገርጋርሰ በርባቻፍ እዬን እን ወያሳ ነ ብረት ዺሴ ፊጌ መና በኤ።”   


19 ጎፍታንሳ ዮሙ ኦዱ ኒቲንሳ፣ “ወን ገርብችኬ ነ ጎዼ ከነ” ጄቴ እት ህምቴ ሰነ ዸገኤት ኣሬ ጉበቴ።  
20 ጎፍታንሳስ ዮሴፍን ፉዼ መነ ህዻ እዶ ህዸምቶትን ሞትቻ እት ኤገመን ኬሰ ቡሴ።  

ተኡስ ዬሮ ዮሴፍ መነ ህዻ ኬሰ ቱሬት፣  
21 ዋቀዮ እሰ ወጅን ቱሬ፤ ፉለ አጀጃ መነ ህዻ ሰና ዱረትስ ጋሩማሳ እት አርግሲሴ፤ አከ ፉዸተመስ አርገቱ ጎዼ።  
22 አጀጃን መነ ህዻ ሱንስ ነሞተ መነ ህዻ ጅረን ሁንደረት ዮሴፍን ሙዴ፤ ዋን አችት ሆጄተሙ ሁንደረትስ እት ጋፈተማ እሰ ጎዼ።  
23 ሰበቢ ዋቀዮ እሰ ወጅን ቱሬፊ ዋን እን ሆጄቱ ከምዩ እሳ ምልኬሴፍ አጀጃን መነ ህዻ ሱን ዋን እት ጋፈተመ ዮሴፍ ጀለ ጅሩ ሁንዳፍ ያዶ ቶኮሌ ህንቀቡ ቱሬ።    

ዮሴፍ አብጁ ሂኩሳ 
 

1 ከነ ቦዴ ነምች ሞቲ ግብጢቲፍ ዹጋቲ ዽኤሱፊ ነምች ቡዴነ ቶልቹ ጎፍታሳኒ ሞቲ ግብጥ ሰነ ገድሲሰን።  
2 ፈረኦንስ ቆንዳልቶተሳ ለማንት ጄቹንስ እት ጋፈተማ ዹጋቲቲፊ እት ጋፈተማ ቶልቻ ቡዴናት ኣሬ፤  
3 እንስ መነ አጀጃ ዋርድያ ኬሰ መነ ህዻ እዶ ዮሴፍ እት ህዸሜ ቱሬ ኬሰ እሳን ቡሴ።  
4 አጀጃን ዋርድያ ዮሴፍት እሳን ኬኔ፤ ዮሴፍስ እሳን ተጃጅላ ቱሬ።  

ጀርስ ጉያ ባይኤ መነ ህዻ ቱረን፤  
5 እሳን ለቸኑ ጄቹንስ ነምች ሞቲ ግብጢቲፍ ዹጋቲ ዽኤሱፊ ነምች ቡዴነ ቶልቹ ቶኮን ቶኮንሳኒ ሀልከኑመ ቶኮ ኬሰት አብጁ አብጆተን፤ ቶኮን ቶኮን አብጁ ሰናስ ሂካ መታሳ ቀበ ቱሬ።   


6 ዮሴፍ ጉያ እት ኣኑ ገነመ እሳን ብረ ዸቄ፤ ኩኖ ኡቱ ገደኒ ጅረኑስ እሳን አርጌ።  
7 እንስ፣ “ፉልኬሰን ሀርአ ማሊፍ አከነ ዱከናአ?” ጄዼ ቆንዳልቶተ ፈረኦን ወረ እሰ ወጅን መነ ጎፍታሳ ኬሰ መነ ህዻ ቱረን ሰነ ጋፈቴ።   


8 እሳንስ፣ “ኑ ለቹ አብጁ አብጆትኔ ነመ ኑ ሂኩ ዸብኔ” ጄዸኒን።  

ከነረት ዮሴፍ፣ “ሂካን ከን ዋቃት ምቲ? ሜ አብጁኬሰን ነት ህማ” ጄዼን።   


9 እት ጋፈተማን ዹጋቲ ሱን አከነ ጄዼ አብጁሳ ዮሴፍት ህመቴ፤ “አብጁኮ ኬሰት ኩኖ ሙከ ወይኒ ቶኮቱ ፉለኮ ዱረ ቱሬ፤  
10 ሙክት ወይኒ ሱንስ ደሜ ሰዲ ቀበ ቱሬ። እንስ አኩመ ለቴን ደራሬ፤ ሁርቡን እጀሳስ ንብልቻቴ።  
11 ጦፎን ፈረኦን ነ ሀርከ ቱሬ፤ አንስ እጀ ወይኒ ፉዼ ጦፎ ፈረኦንት ጩንፌ ጦፎ ሰነ ሀርከ ፈረኦንት ኬኔ።”   


12 ዮሴፍስ አከነ ጄዼን፤ “ሂካንሳ ከነ፤ ደሜወን ሰደን ሱን ጉያ ሰዲ።  
13 ጉያ ሰዲ ኬሰት ፈረኦን መታኬ ኦል ቀበ፤ ታይታ ኬትስ ስ ዴብሰ፤ አኩመ ዬሮ ዹጋቲ ዽኤሳፊ ቱርቴ ሰነ አትስ ጦፎ ፈረኦን ሀርከሳት ንኬንተ።  
14 ገሩ ዬሮ ስት ቶሉት ነ ያደዹ፤ ዋን ጋሪስ ና ጎዽ። ዋኤኮ ፈረኦንት ህሚቲ መነ ህዻ ከና ነ ባስ።  
15 አነ ብየ እብሮታቲ ሀተኒ ነ ፍደኒቲ፤ ብየ ከነ ኬሰትስ አን ዋን ቦለ ከነ ኬሰ ነ ቡስሱ ቶኮሌ ህንሆጄትኔ።”   


16 እት ጋፈተማን ቡዴና ሱንስ ዮሙ አከ ዮሴፍ አብጁ ሰናፍ ሂካ ጋሪ ኬኔ አርጌት ዮሴፊን አከነ ጄዼ፤ “አንስ አብጁ ቶኮን አብጆዼ፤ ኩኖ ጉንዶወን ቡዴና ሰዲ መታኮረ ቱረን።  
17 ጉንዶ ኦል ኣኑረ ቡዴነ ጎሰ ገራ ገራ ከን ፈረኦኒፍ ቆጴፈሜቱ ቱሬ፤ ገሩ ስምብሮትን መቱመኮረት ጉንዶ ሰነ ኬሳ ኛቻ ቱረን።”   


18 ዮሴፍሞ አከነ ጄዼ፤ “ሂካንሳ ከነ፤ ጉንዶወን ሰደን ሱን ጉያ ሰዲ።  
19 ጉያ ሰዲ ኬሰት ፈረኦን መታኬ ኦል ቀበ፤ ሙከት ስ ረራሰ። ስምብሮትንስ ፎንኬ ንኛቱ።”   


20 ጉያን ሰደፋን ጉያ እት ፈረኦን ዸለቴ ቱሬ፤ ፈረኦንስ ቆንዳልቶተሳቲፍ ጭዸ ቆጴሴ። እንስ እት ጋፈተማ ዹጋቲቲፊ እት ጋፈተማ ቡዴና ሰነ ፉለ ቆንዳልቶተሳ ዱረት ዽኤሴ፦  
21 እት ጋፈተማ ዹጋቲ ሰነ ሆጂሳት ዴብሴ፤ ነምች ጦፎ ሰነ አመስ ሀርከ ፈረኦንት ኬኔ።  
22 እት ጋፈተማ ቡዴና ሰነ ገሩ አኩመ ዮሴፍ አብጁሳኒ ሂኬፍት ረራሴ።   


23 ተኡስ እት ጋፈተማን ዹጋቲ ሱን ዮሴፍን ንእራንፈቴ መሌ እሰ ህንያደትኔ።    

አብጁ ፈረኦን 
 

1 ኤርገ ወጋን ለመ ጉቱን ደርቤ ቦዴ ፈረኦን አብጁ ቶኮ አብጆቴ። ኩኖ እን ቀርቀረ ለገ አበያ ዻበቻ ቱሬ።  
2 ኩኖ፣ ሳወን በበሬዶፊ ገገበቶትን ቶርበ ለገ አበያ ኬሳ ኦል በአን፤ እሳንስ ሸምበቆ ኬሰ ዼዳ ቱረን።  
3 አመስ ኩኖ፣ ሳወን ፎፎክሶፊ ሁሁቀቶትን ከኔን ብራ ቶርበ ለገ አበያ ኬሳ ኦል በአኒ ሳወን ኤዴደ ለጋ ቱረን ሰነ ብረ ዸዻበተን።  
4 ሳወን ፎፎክሶፊ ሁሁቀቶትን ሱንስ ሳወን በበሬዶፊ ገገበቶ ቶርበን ሰነ ኛተን። ፈረኦንስ ህርባ ደመቄ።   


5 አመስ ዴብኤ ረፌ አብጁ ለመፋ አብጆቴ፤ ኩኖ መታን ምዻኒ ቶርበ ምሴ ቶሌ ሶማ ቶኮረት ጉደቻ ቱሬ።  
6 ኤርገሲሞ ኩኖ መታን ምዻን ቀቀንጨሮ ሆቦምቦሌቲ በኣ ቢፍቱቲን ጉበተኒ ቶርበ ብራ ብብቅለን።  
7 መታን ምዻን ቀቀንጨሮ ሰናስ መታ ምሴ ቶሌ ቶርበን ሰነ ልልቅምሴ፤ ፈረኦንስ ህርባ ደመቄ፤ ኩኖ ወን ሱንስ አብጁ ቱሬ።   


8 ገነመ ሰነ ያድንሳ ንጄቀሜ፤ እን ነመ ኤርጌ ቶልፈቶታፊ ቤክቶተ ግብጥ ሁንደ ዋምስፈቴ። ፈረኦንስ አብጁሳ እሳንት ህሜ፤ ገሩ ነምን አብጁ ሰነ እሳፍ ሂኩ ደንደኡ ቶኮሌ ህንአርገምኔ።   


9 ኤርገሲ እት ጋፈተማን ዹጋቲ ሱን ፈረኦኒን አከነ ጄዼ፤ “አን ሀርአ በሌሳኮ ያደዼረ።  
10 ዬሮ ቶኮ ፈረኦን ተጃጅልቶተሳት ኣሬ አናፊ እት ጋፈተማ ቡዴና ሰነ መነ አጀጃ ዋርድያ ኬሰት ህዼ።  
11 ቶኮን ቶኮንኬኘ ሀልከኑመ ቶኮን አብጁ አብጆትኔ፤ ቶኮን ቶኮን አብጁ ሰናስ ሂካ መታሳ ቀበ ቱሬ።  
12 እብርች ደርገጌስ ቶኮ ኑ ወጅን አች ቱሬ፤ እንስ ተጃጅላ አጀጃ ኤጉምሳ ቱሬ። ኑ አብጁኬኘ እት ህመናን እን ቶኮ ቶኮኬኛፍ አኩመ አብጁኬኛት ሂካሳ ኑት ህሜ።  
13 አኩመ እን ኑ ሂኬ ሰነ ተኤ፤ አን እዶኮት ነንዴብኤ፤ ነምች ካንስ ንፈንፈሜ።”   


14 ፈረኦንስ ነመ ኤርጌ ዮሴፍን ዋምስሴ፤ ቦለ ህዻ ኬሳ ባሰኒስ ደፈኒ እሰ ፍደን። እንስ ሃደቴ ኡፈተሳስ ጌደረቴ ፉለ ፈረኦን ዱረት ዽኣቴ።   


15 ፈረኦንስ ዮሴፊን፣ “አን አብጁ አብጆዼን ቱሬ፤ ገሩ ነምን ቶኮዩ ና ሂኩ ህንደንዴኜ። አን አከ አት ዬሮ አብጁ ዸጌሱ ሂኩ ደንዴሱ ዸገኤረ” ጄዼ።   


16 ዮሴፍሞ፣ “አን ሂኩ ህንደንደኡ፤ ዋቅን ገሩ ፈረኦኒፍ ዴቢ ነጋ ንኬነ” ጄዼ ፈረኦኒፍ ዴብሴ።   


17 ፈረኦንስ ዮሴፊን አከነ ጄዼ፤ “አን አብጁኮቲን ቀርቀረ ለገ አበያረ ዻበቻን ቱሬ፤  
18 ኩኖ ሳወን ገገበቶፊ በበሬዶን ቶርበ ለግቸ ኬሳ ኦል በአኒ ሸምበቆ ኬሰ ዼዳ ቱረን።  
19 እሳን ዱባንሞ ሳወን ሁሁቀቶ፣ ባይኤ ፎፎክሶፊ ቀቀሎን ብራ ቶርበ ኦል በአን፤ አን ተኩማ ሳወን ፎፎክሶ አከና ጉቱማ ብየ ግብጥ ኬሰት ህንአርግኔ።  
20 ሳወን ሁሁቀቶፊ ፎፎክሶን ሱን ሳወን ገገበቶ ዱራን ኦል በአን ቶርበን ሰነ ኛተን።  
21 ገሩ ኤርገ እሳን ኛተኒ ቦዴ ነምን ቶኮሌ አከ እሳን ሳወን ሰነ ኛተን ቤኩ ህንደንዴኜ፤ እሳን አኩመ ኡቱ ህንኛትኒን ዱረ ቱረን ሰነ ፎፎክሶ ቱረኒቲ። አንስ ህርባ ነንደመቄ።   


22 “አከሱመስ አን አብጁኮቲን መታ ምዻኒ ቶርበ ከን ምሴፊ ገጋሪ ሶማ ቶኮረት ጉደቻ ጅሩ ነንአርጌ።  
23 እሳን ዱባንስ ኩኖ መታን ምዻኒ ጮጮለጋን፣ ቀቀላን ከን ሆቦምቦሌቲ በአ ቢፍቱቲን ጉበቴ ቶርበ ኦል በኤ።  
24 መታወን ምዻኒ ቀቀልኣን ሱን መታ ምዻኒ ገጋሪ ቶርበን ሰነ ልቅምሰን፤ አንስ ዋን ከነ ቶልችቶተት ነንህሜ፤ ገሩ ነምን ቶኮዩ ና እብሱ ህንደንዴኜ።”   


25 ዮሴፍሞ ፈረኦኒን አከነ ጄዼ፤ “አብጁን ፈረኦን ለማኑ ቶኩመ። ዋቅን ዋን ሆጄቹፍ ጅሩ ፈረኦንት ሙልእሴረ።  
26 ሳወን በበሬዶን ቶርበ ወጋ ቶርበ፤ መታወን ምዻኒ ገጋሪ ቶርበስ ወጋ ቶርበ፤ አብጁን ሱን ቶኩመ።  
27 ሳወን ቀቀሎፊ ፎፎክሶን ቶርበን ዱባን ኦል በአንስ ወጋ ቶርበ፤ መታወን ምዻኒ ቀቀንጨሮን ሆቦምቦሌቲ በአ ቢፍቱቲን ጉበተን ቶርበንሞ ወጎተ ቤላ ቶርበ።   


28 “ወን ኩን አኩመ አን ፈረኦንት ህሜዸ። ዋቅን ዋን ሆጄቹፍ ጅሩ ፈረኦንት አርግሲሴረ።  
29 በር ቁፋ ጉዳንሳ ቶርበ ብየ ግብጥ ጉቱት ንዹፈ፤  
30 እሳን ቦዴዻን ገሩ ወጎትን ቤላ ቶርበ ንዹፉ። ቁፍን ብየ ግብጥ ሁንድ ንእራንፈተመ፤ ቤል ሱንስ ብየ በሌሰ።  
31 ዋን ቤል ዱባን ዹፉ ሱን ባይኤ ሀማ ተኡፍ ቁፍን ብየቲ ህንያደተሙ።  
32 አብጁን ኩን ብፈ ለማን ፈረኦንት ኬነሙንሳ ዋን ዱብች ዋቃን ሙርቴፈሜፍዸ፤ ዋቅንስ ዋን ከነ ደፌ ንራወተ።   


33 “ከናፉ ፈረኦን ነመ ሁበታፊ ቤካ ቶኮ ፍለቴ ብየ ግብጥረት ሃሙዱ።  
34 ፈረኦን አከ እሳን ወጎተ ቁፋ ቶርበን ኬሰ ምዻን ብየ ግብጢቲ ገልፈሙ ሀርከ ሸን ኬሳ ሀርከ ቶኮ ወልት ቀበኒፍ ቆንዳልቶተ ብየረት ሃሙዱ።  
35 እሳንስ ወጎተ ጋሪ ዹፉፍ ጅረን ከነ ኬሰ ምዻን ሁንደ ወልት ሃቀበን፤ አከ ኛታፍ ተኡፍስ ምዻን ከነ ታይታ ፈረኦን ጀለት መጋላወን ኬሰት ሃኩሰን፤ ሃኤገንስ።  
36 ምዻን ኩንስ አከ ብየቲን ቤላን ህንበድኔፍ ወጎተ ቤላ ቶርበን ግብጥት ዹፉፍ ጅሩ ኬሰ አከ ፈየዱፍ ብየቲዻፍ ኦል ሃካአሙ።”   


37 ዱብችስ ፈረኦኒፊ ቆንዳልቶተሳ ሁንደ ብረት ጋሪ ቱሬ።  
38 ፈረኦንስ፣ “ነመ አከ ነምቸ ከና ከን ሀፉር ዋቃ ኬሰ ጅሩ አርገቹ ደንዴኛሬ?” ጄዼ እሳን ጋፈቴ።   


39 ፈረኦንስ ዮሴፊን አከነ ጄዼ፤ “ኤርገ ዋቅን ዋን ከነ ሁንደ ስት ሙልእሴ፣ ነምን አከኬ ሁበታፊ ቤካ ተኤ ቶኮዩ ህንጅሩ።  
40 አት መሰራኮረት እት ጋፈተማ ታተ፤ ሰብንኮ ሁንድኑስ አጀጀኬ ጀለት ቡለ። አን ኡልፍነ ቴሶ ቆፋን ስ ጫለ።”   

ዮሴፍ ግብጥረት ሙደሜ 
 

41 ፈረኦንስ ዮሴፊን፣ “እላ፣ አን ብየ ግብጥ ሁንደረት ስ ሙዴረ” ጄዼ።  
42 ኤርገሲ ፈረኦን ቁቤላ ቻፓሳ ቁበሳራ ባሴ ቁበ ዮሴፍት ካኤ። ኡፈተ ቁንጬ ተልባ ሀጲራ ሆጄተሜ እሰት ኡፍሴ፤ አመርቲ ወርቄ ሞርመሳት ካኤ።  
43 እንስ ጋሪሳ እሰ ለመፋረ እሰ ቴስሴ፤ ነሞትንስ፣ “ሰገዳ!” ጄቻ ፉለሳ ዱረ ዴመኒ እያ ቱረን፤ አከናን ፈረኦን ብየ ግብጥ ሁንደረት እሰ ሙዴ።   


44 ኤርገሲስ ፈረኦን ዮሴፊን፣ “አን ፈረኦኒዸ፤ ገሩ አጀጀኬ መሌ ነምን ጉቱማ ግብጥ ሀርከሳ ዮካን ሚለሳ ሶቾሱ ቶኮዩ ህንጅሩ” ጄዼ።  
45 ፈረኦንስ ዮሴፊፍ መቃ ዛፌናት-ጰኔኣ ጄዸሙ ባሴ፤ እንተለ ጶጢፌራ ሉብቸ መጋላ ኦን ከን ኣሴነት ጄዸምቱሌ እት ሄሩምሲሴ። ዮሴፍስ ብየ ግብጥ ሁንደ ኬሰ ናነኤ።   


46 ዮሴፍ ዬሮ ተጃጅለ ፈረኦን ሞትቸ ግብጥ ጀልቀቤት ነመ ወጋ ሶዶማ ቱሬ፤ እንስ ፉለ ፈረኦን ዱራ በኤ ዴሜ ብየ ግብጥ ሁንደ ኬሰ ነናነኤ።  
47 ወጎተ ቁፋ ቶርበን ሰነ ኬሰ ለፍት ምዻን አከ መሌ ባይአቱ ኬንቴ።  
48 ዮሴፍስ ምዻን ወጎተ ቶርበን ሰነ ኬሰ ግብጢ ገልፈሜ ሁንደ ወልት ቀቤ መጋላወን ኬሰት ኩሴ። ምዻን ለፈ ቆቲሳ ናኖ መጋላስ ቶኮ ቶኮ መጋላ ሰና ኬሰት ኩሴ።  
49 ዮሴፍስ ምዻን ባይእንሳ ጉዳ አከ ጭረቸ ገላና ተኤ ኩሴ። ዋን ምዻን ሱን ሰፈረሙ ህንደንደአምኒፍ እን ሰፈሩ ዺሴ።   


50 ዮሴፍ ኡቱ ወጎትን ቤላ ሱን ህንዹፍን ዱረ ኣሴነት እንተለ ጶጢፌራ ሉብቸ መጋላ ኦንራ እልማን ለመ ዸልቼ።  
51 ዮሴፍስ፣ “ዋቅን ረክነኮ ሁንዳፊ መነ አባኮ ሁንደ ነ እራንፈቺሴረ” ጄዼ መቃ እልመሳ ሀንገፍትቻ ምናሴ ጄዼ ሞጋሴ።  
52 “ዋቅን ብየ አን እት ረከዼ ኬሰት ነ ባይእሴረ” ጄዼ እልመሳ እሰ ለመፋሞ ኤፍሬም ጄዼ ሞጋሴ።   


53 ግብጥ ኬሰት ወጎትን ቁፋ ቶርበን ሱን ደርቤ፣  
54 አኩመ ዮሴፍ ዱበቴ ሰነ ወጎትን ቤላ ቶርበ ጀልቀቤ። ብዮተ ብራ ሁንደ ኬሰ ቤለቱ ቱሬ፤ ብየ ግብጥ ጉቱ ኬሰ ገሩ ምዻንቱ ቱሬ።  
55 ዬሮ ግብጥ ጉቱን ቤለኡ ጀልቀቤት ነሞትን ምዻን በርባደኒ ፈረኦንት እየተን፤ ፈረኦንሞ ወረ ግብጥ ሁንዱማን፣ “ዮሴፍ ብረ ዸቃቲ ዋን እን እስንት ህሙ ጎዻ” ጄዼ።   


56 ቤል ጉቱማ ብየቲ ኬሰ በበልአትናን ዮሴፍ መንኩሳሌ ሁንዱማ በኔ ነሞተ ግብጥት ምዻን ጉርጉሬ፤ ቤል ግብጥ ሁንደ ኬሰት ሀማቴ ቱሬቲ።  
57 ዋን ጉቱ አዱኛረት ቤል ሀማቴፍ ብዮትን ሁንድኑ ዮሴፍራ ምዻን ብተቹፍ ገረ ግብጥ ዹፋ ቱረን።    

ኦቦሎትን ዮሴፍ ግብጥ ዸቀን 
 

1 ያቆብ ዮሙ አከ ግብጥ ኬሰ ምዻን ጅሩ ዸገኤት፣ እልማንሳቲን፣ “እስን ማሊፍ ወል እላልቱ?” ጄዼ።  
2 እት ፉፌስ፣ “ኩኖ አን አከ ግብጥ ኬሰ ምዻን ጅሩ ዸገኤረ። አከ ኑ ዱአ ጀላ ባኔ ጅራኑፍ ገድ ቡኣቲ አቺ ምዻን ኑ ብታ” ጄዼ።   


3 ኦቦሎተ ዮሴፍ ኬሳ ኩዸን ግብጥ ኬሳ ምዻን ብቱፍ ገድ ቡአን።  
4 ያቆብ ገሩ በላቱ እሰረ ገአ ጄዼ ዋን ሶዳቴፍ ኦቦሌሰ ዮሴፍ ቤንያምን እሳን ወጅን ህንኤርግኔ።  
5 ቤል ብየ ከነኣን ኬሰ ዋን ቱሬፍ እልማን እስራኤልስ ወረ ምዻን ብተቹ ዸቀን ወጅን ዴመን።   


6 ዮሴፍስ ቡልቻ ብየቲ ከን ኡመተ ብየቲ ሁንደት ምዻን ጉርጉሩ ቱሬ። ኦቦሎትን ዮሴፍስ ዮሙ አች ገአንት ፉለሳኒቲን ለፈት ጎምብፈመኒ ሰገደኒፍ።  
7 ዮሴፍ አኩመ ኦቦሎተሳ አርጌን እሳን ቤኬ፤ ገሩ አኩመ ነመ እሳን ህንቤክኔት አፋን ሀማ እሳንት ዱበቴ፣ “እስን ኤሳ ዹፍተን?” ጄዼ እሳን ጋፈቴ።  

ጀርስ፣ “ምዻን ብተቹፍ ጄኔ ከነኣኒ ዹፍኔ” ጄዸኒ ዴብሰን።   


8 ዮ ዮሴፍ ኦቦሎተሳ ቤኬዩ ጀር እሰ ህንቤክኔ።  
9 እንስ አብጁ ዋኤሳኒ አብጆቴ ሰነ ያደቴ፣ “እስን በሳስቶተ ደዸቢ ብየቲ በሳሱፍ ዹፍተኒዸ!” ጄዼን።   


10 እሳንሞ አከነ ጄዸኒ ዴብሰን፤ “ያ ጎፍታ አከስ ምት፤ ኑ ገርቦንኬ ምዻን ብተቹ ዹፍኔ።  
11 ኑ ሁንድ እልማን አባ ቶኮት፤ ኑ ገርቦንኬ ነሞተ አመነሞዸ መሌ በሳስቶተ ምት።”   


12 እንስ፣ “አከስ ምት፤ እስን ደዸቢ ብየቲ በሳሱ ዹፍተን” ጄዼን።   


13 እሳን ገሩ አከነ ጄዸኒ ዴብሰን፤ “ኑ ገርቦንኬ ኦቦሎተ ኩዸ ለመ፣ እልማኑመ አባ ቶኮ ከን ብየ ከነኣን ጅራቱት። ኩኖ ቁጥሱን ሁንደኬኛ አመ አባኬኘ ብረ ጅረ፤ እን ቶኮ ገሩ ህንጅሩ።”   


14 ዮሴፍ ገሩ አከነ ጄዼን፤ “አኩመ አን እስኒን ጄዼ ሰነ እስን በሳስቶተ!  
15 አክ እስን እቲን ቆረምተን ከነ፤ አን መቃ ፈረኦኒን ነንከከዸ፤ ዮ ኦቦሌስኬሰን ቁጥሱን ሱን አስ ዹፌ መሌ እስን አሲ ህንሶቾተን።  
16 አከ እን ዸቄ ኦቦሌሰኬሰን ፍዱፍ ኦፍ ኬሳ ነመ ቶኮ ኤርጋ፤ እስን ወር ሀፍተንሞ መነ ህዻት ገልፈምቱ፤ አከሲንስ ዱቢንኬሰን ቆረተሜ አከ ዹጋ ተኤፊ አከ ዹጋ ህንተእን ንእላለመ፤ ዮ ከና አቺ፣ አን መቃ ፈረኦኒን ነንከከዸ፤ እስን ዹጉማን በሳስቶተ!”  
17 እንስ ሁንደሳኒ ጉያ ሰዲ መነ ህዻ ኬሰ ቱርሴ።   


18 ጉያ ሰደፋት ዮሴፍ አከነ እሳኒን ጄዼ፤ “እስን ዋን ከነ ጎዻ፤ ንጅራቱ፤ አን ዋቀ ነንሶዳዻቲ።  
19 እስን ዮ ነሞተ አመነሞ ታተን ኦቦሎተኬሰን ኬሳ ቶኮ አስ መነ ህዻ ሃቱሩ፤ ወር ካን ገሩ ዴማ፤ ማቲኬሰን ከኔን ቤለአኒፍ ምዻን ጌሳ።  
20 ገሩ ኦቦሌሰኬሰን ቁጥሱ ና ፍዳ፤ አከሲን ዱቢንኬሰን ንምርከኔፈመ፤ እስንስ ህንዱተን።” እሳንስ አከሱመ ጎዸን።   


21 እሳንስ አከነ ወሊን ጄዸን፤ “ኑ ዹጉማን ሰበቢ ኦቦሌሰኬኛቲፍ አደበማ ጅረ። ዬሮ እን ኑ ከዸቴት ሉቡንሳ ሀመም አከ ዽጰቻ ቱርቴ አርግኔረ፤ ኑ ገሩ እሰ ዸገኡ ድድኔ፤ ዽጵን ኩን ከናፍ ኑት ዹፌ።”   


22 ሩቤንሞ፣ “አን፣ ‘ጉርባ ከነ ህንሚዽና’ ጄዼ እስንት ህንህምኔ? እስን ገሩ ነ ዸገኡ ድደን! ኩኖ ኑ ዺገሳት ንጋፈተምነ” ጄዼ።  
23 ሰበቢ ዮሴፍ ከራ ነመ አፋን ሂኩቲን እሳንት ዱበቻ ቱሬፍ እሳን አከ እን ዋን እሳን ዱበተን ሁበቱ ህንቤክኔ።   


24 ዮሴፍ አች እሳንራ ገረገሌ ቦኡ ጀልቀቤ፤ ኤርገሲሞ እሳንት ገረገሌ እሳንት ዱበቴ። ስምኦንንስ እሳን ኬሳ ባስሴ ፉሉመሳኒ ዱረት ሂስሴ።   


25 ዮሴፍ አከ ቀልቀሎሳኒት ምዻን ጉተኒፍ፣ አከ ሜቲ ቶኮ ቶኮሳኒ ዴብሰኒ ቀልቀሎሳኒ ኬሰ እሳኒፍ ካአኒፊ አከ ከራሳኒቲፍ ገላ እሳኒፍ ኬነን አጀጄ። ኤርገ ወን ኩን እሳኒፍ ጎዸሜ ቦዴ  
26 ጀር ምዻንሳኒ ሀሮተሳኒት ፌአተኒ ቀጄለን።   


27 እሳን ኬሳ እን ቶኮ እዶ ቡለንት ሀሬሳቲፍ ኛተ ኬኑፍ ጄዼ ቀልቀሎሳ በኔ፤ ኩኖ አፋን ቀልቀሎ ኬሰትስ ሜቲሳ አርገቴ።  
28 እንስ ኦቦሎተሳቲን፣ “ሜቲንኮ ና ዴብኤረ፤ ኩኖ ቀልቀሎኮ ኬሰ ጅረ” ጄዼ።  

ከነረት እሳን ነአኒ ወልት ገረ ገለኒ ሆለቻ፣ “ወን ዋቅን ኑት ሆጄቴ ኩን ማል?” ጄዸን።   


29 እሳንስ ገረ ብየ ከነኣን አባሳኒ ያቆብ ብረ ዹፈኒ ዋን እሳንረ ገኤ ሁንደ እሰት ህመን፤ አከነስ ጄዸን፤  
30 “ነምች ጎፍታ ብየ ሰና ተኤ አፋን ሀማ ኑት ዱበቴ አከ ዋን ኑ ብየቲ በሳሱ ዸቅኔት ኑ ለካኤ።  
31 ኑ ገሩ አከነ ጄኔን፤ ‘ኑ ነሞተ አመነሞዸ መሌ በሳስቶተ ምት።  
32 ኑ ኦቦሎተ ኩዸ ለመ እልማኑመ አባ ቶኮት፤ እን ቶኮ ህንጅሩ፤ ቁጥሱን ሁንደኬኛሞ አባኬኘ ብረ ብየ ከነኣን ጅረ።’   


33 “ነምች ጎፍታ ብየ ሰና ተኤሞ አከነ ኑን ጄዼ፤ ‘አክ አን አከ እስን ነሞተ አመነሞ ታተኒፊ ህንተእን እቲን ቤኩ ከነ፤ ኦቦሎተኬሰን ኬሳ እሰ ቶኮ አስ ነ ብረት ዺሳቲ ማቲኬሰን ከን ቤለአኒፍ ምዻን ጌሳ።  
34 ገሩ አከ አን አከ እስን ነሞተ አመነሞ መሌ በሳስቶተ ህንተእን ቤኩፍ ኦቦሌሰኬሰን እሰ ቁጥሱ ሰነ ና ፍዳ። ኤርገሲ አን ኦቦሌሰኬሰን ዴብሴ እስኒ ኬነ፤ እስንስ ብየ ከነ ኬሰት ደልደለቹ ንደንዴሱ።’ ”   


35 ዮሙ እሳን ቀልቀሎሳኒ ኬሳ ምዻን ገረገልቸንት፣ ኩኖ ሜቲን ቶኮ ቶኮሳኒ ህዻ ህዻን ቀልቀሎሳኒ ኬሰ ቱሬ። እሳኒፊ አባንሳኒ ዬሮ ሜቲ ህዸሜ ሰነ አርገንት ንርፈተን።  
36 አባንሳኒ ያቆብስ፣ “እስን እጆሌኮ ነ ዸብሲፍተን። ዮሴፍ ህንጅሩ፤ ስምኦንስ ህንጅሩ። አመሞ ቤንያምን ፉዸቹ በርባዱ። ወን ሁንድ ነት ሀማቴረ!” ጄዼን።   


37 ሩቤንሞ አባሳቲን፣ “ዮ አን ዴብሴ እሰ ሲፍ ፍዱ ባዼ እልማንኮ ለማን አጄሱ ንደንዴሰ፤ እሰ እማና ነት ኬን፤ አን ዴብሴ እሰ ነንፍደ” ጄዼ።   


38 ያቆብ ገሩ አከነ ጄዼ፤ “እልምኮ እስን ወጅን አች ገድ ህንቡኡ፤ ኦቦሌስሳ ዱኤረ፤ እሰ ቆፈቱ ሀፌ። ዮ ከራኬሰንረት በላን እሰረ ገኤ፣ እስን አከ አሪንኮ ገዳን አዋለ ሴኑ ጎቱ።”    

ኦቦሎትን ዮሴፍ ለመተ ግብጥት ዴብአን 
 

1 አመሌ ቤል ብየቲት ባይኤ ሀማቴ ቱሬ።  
2 ኤርገ እሳን ምዻን ብየ ግብጢቲ ፍደን ሰነ ኛተኒ ፍጠኒ ቦዴ አባንሳኒ፣ “አመስ ዸቃቲ ምዻን ጥኖ ደበላ ኑ ብታ” ጄዼን።   


3 ይሁዳንሞ አከነ እሳን ጄዼ፤ “ነምች ሱን፣ ‘ዮ ኦቦሌስኬሰን እስን ወጅን ዹፌ መሌ እስን ለመተ እጀኮ ህንአርግተን’ ጄዼ ኦፍ ኤገኖ ጭማ ኑ ኬኔ።  
4 ዮ አት ኦቦሌሰኬኘ ኑ ወጅን ኤርግቴ ኑ ዸቅኔ ምዻን ሲፍ ብትነ።  
5 ሰበቢ ነምች ሱን፣ ‘ዮ ኦቦሌስኬሰን እስን ወጅን ዹፌ መሌ እስን ለመተ እጀኮ ህንአርግተን’ ኑን ጄዼፍ፣ ዮ አት እሰ ኤርግቴ መሌ ኑ ገድ ህንቡኑ።”   


6 እስራኤልሞ፣ “እስን ማሊፍ አከ ኦቦሌሰ ብራ ቀብደን ነምቸት ህሙዻን ረክነ ነት ፍደን?” ጄዼ ጋፈቴ።   


7 እሳንስ አከነ ጄዸኒ ዴብሰን፤ “ነምች ዋኤ መታኬኛቲፊ ዋኤ ማቲኬኛ ጀቤሴ ኑ ጋፈቴ። እንስ፣ ‘አባንኬሰን አመዩ ጅራ? ኦቦሌሰ ብራ ቀብዱ?’ ጄዼ ኑ ጋፈቴ፤ ኑ ጋፊዹመሳ ዴብፍኔፍ። ዮስ አከ እን፣ ‘ኦቦሌሰኬሰን አስ ፍዳ’ ኑን ጄዹ አከሚን ቤኩ ደንዴኘሬ?”   


8 ይሁዳንስ አባሳ እስራኤሊን አከነ ጄዼ፤ “አከ ኑ፣ አቲፊ እጆሌንኬኘ ዱአ ጀላ ባኔ ጅራኑፍ ጉርብቸ ነ ወጅን ኤርግ፤ ኑ ካኔ ዴምናቲ።  
9 አን ወቢ እሳፍን ተአ፤ ዋኤሳስ አኑመ መታኮ ጋፈቹ ንደንዴሰ። ዮ አን ዴብሴ እሰ ሲፍ ፍዴ ፉለኬ ዱረ ዻቡ ባዼ፣ አን በረ ጅሬኘኮ ጉቱ ፉለኬ ዱረት በሌሳ ከነት ነንጋፈተመ።  
10 ኡቱ ቱሩ ባትኔ ስላ ዮነ ዬሮ ለመ ዸቅኔ ዴብኔረ ቱሬ።”   


11 ከነረት አባንሳኒ እስራኤል አከነ እሳኒን ጄዼ፤ “ኤርገ አከስ ተኤ ዋን ከነ ጎዻ፤ ኦምሸ ብየ ከና ፍለተማ ኬሳ ኬና ቶኮ ቶኮ ጄቹንስ ሀጴ ድበተን ጥኖሼ፣ ደመ ጥናሳ፣ ኡርጎፍቱፊ ቁምቢ ጥኖሼ፣ ኦቾሎኒፊ ለዉዚ ጥኖሼ ጌሳቲ ነምቻፍ ኬና።  
12 እስን ዋን ሜቲ አፋን ቀልቀሎኬሰኒ ኬሰ ካአሜ እስኒ ዴብኤ ሰነ ዴብሱ ቀብደኒፍ ሜቲ ሰነ ሀርከ ለመ ፉዸዻቲ ዴማ፤ ሜቲን ሱን ዶጎጎራን ዹፌ ተኣቲ።  
13 ኦቦሌሰኬሰንስ ፉዸዻቲ ደፋ ገረ ነምቻት ዴብኣ።  
14 አከ እን ኦቦሌሰኬሰን ካኒፊ ቤንያምሌ እስን ወጅን ዴብሴ ኤርጉፍ ዋቅን ዋን ሁንደ ደንደኡ አከ ነምች ገራ እስኒ ላፉ ሃጎዹ። አን ዮ እጆሌ ዸቤሌ እጆሌ ነንዸበ።”   


15 ነሞትን ሱንስ ኬናወን ሰነ፣ ሜቲ ሰነ ሀርከ ለማፊ ቤንያምንስ ፉዸተኒ አሪቲዻን ግብጥት ገድ ቡአኒ ፉለ ዮሴፍ ዱረ ዸዻበተን።  
16 ዮሴፍስ ዮሙ ቤንያምን እሳን ብረት አርጌት ሀንገፈ ሆጄቶተ መነሳቲን፣ “ነሞተ ከነ መነኮት ጌስ፤ ሆሪ ቶኮ ቀሊ ኛተ ቆጴስ፤ እሳን ሰኣቲ ጀአት ነ ወጅን ኛቱቲ” ጄዼ።   


17 ነምች ሱንስ አኩመ ዮሴፍ እሰ አጀጄ ጎዼ፤ ጀረ ሰነስ መነ ዮሴፍት ጌሴ።  
18 ነሞትን ሱን ዬሮ መነ ዮሴፍት ጌፈመንት ሶዳተኒ አከነ ጄዸን፤ “ኑ ሰበቢ ሜቲ ዬሮ ጀልቀባ ዴብኤ አፋን ቀልቀሎኬኛ ኬሰት አርገሜ ሰናቲፍ አስ ፍደምኔ፤ እን ኑ ሩኩቴ፣ ኑ ሞአቴ፣ አከ ገርቦታት ኑ ቀበቴ ሀሮተኬኘ ፉዸቹ በርባደ።”   


19 ከናፉ ጀር ገረ ሀንገፈ ሆጄቶተ ዮሴፍት ኦል በአኒ በልበለ መና ዱረት እት ዱበተን።  
20 አከነስ ጄዸን፤ “ያ ጎፍታ፣ ኑ ዬሮ ጀልቀባ ምዻን ብተቹፍ አስ ገድ ቡኔ ቱሬ።  
21 ኑስ ዬሮ እዶ ቡሉ ጌኜ ቀልቀሎኬኘ በኔት ቶኮን ቶኮንኬኘ አፋን ቀልቀሎኬኛ ኬሰት ሜቲኬኘ አኩመ ጅሩት አርገትኔ። ከናፉ ሜቲ ሰነ ዴብፍኔ ፍድኔ ዹፍኔረ።  
22 ሜቲ ብራስ እቲን ምዻን ብተቹፍ ፍድኔ ዹፍኔረ። ኤኙ አከ ሜቲኬኘ ቀልቀሎኬኘ ኬሰ ኑ ካኤስ ህንቤክኑ።”   


23 እንስ ዴብሴ፣ “ሆማ ምት፤ ህንሶዳትና። ዋቅንኬሰን፣ ዋቅን አባኬሰኒ ቀልቀሎኬሰንት በዻዹማ እስኒ ነቄረ፤ ሜቲንኬሰን ነ ገኤ ጅረ” ጄዼን። ኤርገሲስ ስምኦንን ገረ እሳኒት ገድ ባሴ።   


24 ሀንገፍን ሆጄቶታ ሱንስ ጀረ ሰነ መነ ዮሴፍት ጌሴ አከ እሳን ሚለሳኒ ዽቀተኒፍ ብሻን ኬኔፍ፤ ሀሮተሳኒቲፍሞ ኦካ ኬኔ።  
25 እሳንስ አችት አከ ኛተን ዋን ዸገአኒፍ ዹፋቲ ዮሴፍ ከን ሰኣቲ ጀኣቲፍ ኬናሳኒ ቆጴፈተን።   


26 ዬሮ ዮሴፍ መነት ገሌት እሳን ኬና መነት ኦል ገልቸኒ ቱረን ሰነ ኬነኒፍ፤ ፉለሳ ዱረትስ ለፈት ጎምብፈመኒ ሀርከ ፉዸን።  
27 እንስ ነጋ እሳን ጋፈቴ፣ “አባንኬሰን ጃርስ እስን ዋኤሳ ነት ህምተን ሱን አከም? እን አመዩ ጅራ?” ጄዼን።   


28 ጀርስ፣ “ተጃጅላንኬ አባንኬኘ አመዩ ንጅረ፤ ነጉመስ” ጄዸኒ ዴብሰን። ኡልፍነ እሳፍ ኬኑፍስ ገድ ጄዸን።   


29 እንስ ኦል እላሌ ኦቦሌሰሳ፣ እልመ ሃዸሳ ቤንያምን አርጌ፣ “እን ኩን ኦቦሌሰኬሰን ቁጥሱ እስን ዋኤሳ ነት ህምተን ሰና?” ጄዼ ጋፈቴ። እት ፉፌስ፣ “እልመኮ፣ ዋቅን ስ ሃኤብሱ” ጄዼን።  
30 ዮሴፍ ዮሙ ኦቦሌሰሳ አርጌት ገራን ራፈሜ ደፌ ገድ በኤ፤ ቦኡ በርባዴስ ኩታ መነሳ ሴኔ አችት ቦኤ።   


31 ኤርገሲስ ፉለሳ ዽቀቴ ገድ በኤ፤ ኦፍ ጀጀቤሴስ፣ “ኛን ሃዽኣቱ” ጄዼ።   


32 ጀርስ ሰበቢ ወር ግብጥ እብሮተ ወጅን ህንኛትኔፍ ዮሴፊፍ ኮጳት፣ ኦቦሎተሳቲፍ ኮጳት፣ ወረ ግብጥ ከኔን እሰ ወጅን ኛተኒፍስ ኮጳት ዽኤሰን፤ እብሮተ ወጅን ኛቹን ወረ ግብጥ ብረት ጅብሲሳ ቱሬቲ።  
33 ነሞትን ሱንስ አኩመ ኡሙሪሳኒት ሀንገፋ ጀልቀበኒ ሀመ ቁጥሱት ፉለሳ ዱረ ተታአኒ ድንቅፈተኒ ወል እላለን።  
34 ማዲ ዮሴፍ እራስ ኛትን ቆደሜፍ፤ ቆድን ቤንያም ገሩ ቆደ ቶኮ ቶኮሳኒቲፍ ኬነሜ ደቻ ሸን ተአ ቱሬ። ጀርስ አከሲን ዮሴፍ ወጅን ዹገኒ እት ሆኤ።    

ጦፎ ሜቲ ቀልቀሎ ኬሳ 
 

1 ዮሴፍስ አከነ ጄዼ ሀንገፈ ሆጄቶተ መነሳ አጀጄ፤ “ቀልቀሎ ጀረ ከና ሀመ ባቹ ደንደኡት ምዻን እት ጉት፤ ሜቲ ቶኮ ቶኮሳኒስ አፋን ቀልቀሎሳኒ ኬሰ ካእ።  
2 ጦፎኮ እሰ ሜቲራ ሆጄተሜሞ ሜቲ እን እቲን ምዻን ብተቹ ዹፌ ወጅን አፋን ቀልቀሎ እሰ ቁጥሱ ሰና ኬሰ ካእ።” ነምችስ አኩመ ዮሴፍ እሰ አጀጄ ጎዼ።   


3 ነሞትን ሱን አኩመ ለፍት በሪቴን ሀሮተሳኒ ወጅን ጌጌፈመን።  
4 ኡቱመ እሳን መጋላ ሰነራ ህንፈጋትን ዮሴፍ ሀንገፈ ሆጄቶተሳቲን አከነ ጄዼ፤ “ደፊ ጀረ ከነ ዱካ ቡእ፤ ዮሙ ቀቀብዱትሞ አከነ ጄዺን፤ ‘እስን ማሊፍ ዋን ጋሪ ዋን ሀማዻን ዴብፍቱ?  
5 ጦፎን ኩን ጦፎ ጎፍታንኮ እቲን ዹጉፊ እቲን ዋ ህሙ ምቲ? እስን ዋን ከነ ጎቹዻን ዋን ሀማ ሆጄተን።’ ”   


6 እንስ ዮሙ እሳን ቀቀቤት ዋኑመ ከነ እሳንት ዱበቴ።  
7 ጀርስ አከነ እሳን ጄዸን፤ “ጎፍታንኮ ማሊፍ ዱቢ አከና ዱበተ? ዋን አከና ሆጄቹን ተጃጅልቶተኬራ ሃፈጋቱ!  
8 ኩኖ ኑ ሜቲ አፋን ቀልቀሎኬኛ ኬሰት አርገትኔዩ ብየ ከነኣኒቲ ዴብፍኔ ሲፍ ፍድኔ። ዮስ ኑ ማሊፍ መነ ጎፍታኬቲቲ ሜቲ ዮካን ወርቄ ሀትነሬ?  
9 ተጃጅልቶተኬ ኬሳ ነምን ወን ኩን ብረት አርገሜ ከምዩ ሃዱኡ፤ ኑ ወር ሀፍኔሞ ገርቦተ ጎፍታኮ ንታነ።”   


10 እንሞ ጀራን፣ “አመ አኩመ እስን ጄተን ሃተኡ፤ አባን ወንት ኩን ብረት አርገሜ ገርብቸ ናፍ ተአ፤ እስን ወር ካንሞ ገድ ዺፈምቱ” ጄዼ።   


11 ቶኮን ቶኮንሳኒ ደፈኒ ቀልቀሎሳኒ ለፈ ኬየተኒ ሂከን።  
12 ሀንገፍን ሆጄቶታ ሱንስ ሀንገፋ ጀልቀቤ ሀመ ቁጥሱት ሰከተኤ። ጦፎን ሱንስ ቀልቀሎ ቤንያም ኬሰት አርገሜ።  
13 ከነረት እሳን ኡፈተሳኒ ተርሳሰን። ሁንድሳኒ ሀሮተሳኒ ፌአተኒ መጋለቲት ዴብአን።   


14 ዮሴፍ ዬሮ ይሁዳፊ ኦቦሎትንሳ ኦል ሴነንት አመዩ መነ ኬሰ ቱሬ፤ እሳንስ ፉለሳ ዱረት ኩኩፈን።  
15 ዮሴፍስ፣ “ወንት እስን ሆጄተን ኩን ማል? አከ ነምን አከኮቲ ሆደ ህሙዻን ዋ አርጉ ደንደኡ እስን ህንቤክተኒ?” እሳኒን ጄዼን።   


16 ይሁዳንሞ አከነ ጄዼ ዴብሴ፤ “ኑ ጎፍታኮቲን ማል ጄቹ ደንዴኘ? ኑ ማል ዱበቹ ደንዴኘ? ኑ ቁልቁሉ ተኡኬኘ አከሚን ምርከኔሱ ደንዴኘ? ዋቅን በሌሳ ገርቦተኬቲ እፈት ባሴረ። ኩኖ ኑ ገርቦተ ጎፍታኮት፤ ኑ ሁንድኬኘ፣ ነምን ጦፎን ሱን ብረት አርገሜስ ገርቦተኬት።”   


17 ዮሴፍ ገሩ፣ “ዋን አከና ሆጄቹን ነራ ሃፈጋቱ! ነመ ጦፎን ብረት አርገሜ ቆፈቱ ገርብቸኮ ተአ። ወር ሀፍተን ገሩ ነጋዻን ገረ አባኬሰኒት ዴብኣ” ጄዼ።   


18 ይሁዳንሞ ዮሴፍት ዽኣቴ አከነ ጄዼ፦ “ማሎ ጎፍታኮ፣ አከ ገርብችኬ ዋን ቶኮ ጎፍታኮት ዱበቱ ኤየሚፍ። አት አኩመ ፈረኦን ታቱስ ገርብቸኬት ህንኣርን።  
19 ጎፍታንኮ፣ ‘እስን አባ ዮካን ኦቦሌሰ ቀብዱ?’ ጄዼ ገርቦተሳ ጋፈቴ ቱሬ።  
20 ኑስ፣ ‘አባ ዱሎማ ቶኮ ቀብነ፤ እልም ቁጥሱን በረ ዱሉመሳ ኬሰ እሳፍ ዸለቴ ቶኮስ ጅረ። ኦቦሌስሳስ ዱኤረ፤ እጆሌ ሃትሳ ዴሴ ኬሳ እሰ ቆፈቱ ሀፌ፤ አባንሳ እሰ ጃለተ’ ጄኔ ቱሬ።   


21 “አትስ ገርቦተኬቲን፣ ‘አከ አን እጀኮቲን እሰ አርጉፍ ና ፍዳ’ ጄቴ።  
22 ኑስ ጎፍታኮቲን፣ ‘ሙጭች አባሳ ዺሴ ዴሙ ህንደንደኡ፤ ዮ እን እሰ ዺሴ ብራ ዴሜ አባንሳ ንዱአ’ ጄኔ።  
23 አትሞ ገርቦተኬቲን፣ ‘ዮ ኦቦሌስኬሰን እን ቁጥሱን እስን ወጅን ዹፉ ባቴ፣ እስን ለመተ ፉለኮ ህንአርግተን’ ጄቴ።  
24 ኑስ ዬሮ ገረ ገርብቸኬ አባኮት ዴብኔት ዋን ጎፍታንኮ ጄዼ እሰት ህምኔ።   


25 “አባንኬኘ፣ ‘አመስ ዸቃቲ ምዻን ጥኖ ደበላ ኑ ብታ’ ኑን ጄዼ።  
26 ኑ ገሩ፣ ‘ኑ ዸቁ ህንደንዴኙ፤ ዮ ኦቦሌስኬኘ እን ቁጥሱን ኑ ወጅን ጅራቴ ቆፈ ዸቅነ። ዮ ኦቦሌስኬኘ እን ቁጥሱን ኑ ወጅን ዸቁ ባቴ ኑ ፉለ ነምቻ አርጉ ህንደንዴኙ’ ጄኔ።   


27 “አባንኮ ገርብች ኬሞ አከነ ኑን ጄዼ፤ ‘አከ ኒቲንኮ እልማን ለመ ናዴሴ እስን ንቤክቱ።  
28 እሳን ኬሳስ እን ቶኮ ነ ብራ በኤ፤ አንስ፣ “እን ዹጉማን ጭጭረሜረ” ነንጄዼ። አን ኤርገሲ እሰ ህንአርግኔ።  
29 ዮ እስን እሰ ከነስ ነ ዱራ ፉተኒ በላን እሰረ ገኤ፣ እስን አከ አሪንኮ ገዳን አዋለ ሴኑ ጎቱ።’   


30 “ከናፉ አመ ዬሮ አን ገረ ገርብቸኬ አባኮት ዴብኡት፣ ዮ ሙጭች ኑ ወጅን ጅራቹ ባቴ አባንኮ ከን ጅሬኝሳ ጅሬኘ ሙጭቻቲን ወልት ህዸሜ ሱን፣  
31 አከ ሙጭች ኑ ወጅን ህንጅሬ አርጌ ዱአ። ኑ ገርቦንኬስ አከ አሪን አባኬኘ ገርብቸኬቲ ገዳን አዋለ ሴኑ ጎነ።  
32 አን ገርብችኬ አከ ሙጫን ኩን ነጋዻን ዴብኡ አባኮ ዱረት ወቢ ተኤ፣ ‘ያ አባኮ፣ ዮ አን ዴብሴ እሰ ሲፍ ፍዱ ባዼ፣ አን በረ ጅሬኘኮ ጉቱ ፉለ አባኮ ዱረት በሌሳ ከነት ነንጋፈተመ!’ ጄዼ።   


33 “ኤጋ አመ አን ገርብችኬ እዶ ሙጭቻ ገርብቸ ጎፍታኮ ተኤ አስት ነንሀፈ፤ ሙጭችሞ ኦቦሎተሳ ወጅን ሃዴብኡ።  
34 ዮ ሙጭች ነ ወጅን ህንጅራትን አን አከምን ገረ አባኮቲ ዴብኡ ደንደአ? ዋዉ፤ አከ አን ገደ አባኮት ዹፉ አርጉ ነ ህንጎዽን።”    

ዮሴፍ ኦፍ ቤክስሴ 
 

1 ከነረት ዮሴፍ ነሞተ ሁንደ ዱረት ኦፍ ቀቡ ደዸቤ፣ “ነሞተ ሁንደ ፉለኮ ዱራ ገድ ያሳ!” ጄዼ እዬ። ከናፍ ዮሙ ዮሴፍ ኦቦሎተሳት ኦፍ ቤክስሴት ነምን ቶኮዩ እሰ ብረ ህንቱሬ።  
2 ሰበቢ እን ጉድሴ ቦኤፍ ወር ግብጥ ንዸገአን፤ ወረ መሰራ ፈረኦን ብረትስ ንዸገአሜ።   


3 ዮሴፍስ ኦቦሎተሳቲን፣ “አን ዮሴፍ፤ አባንኮ አመዩ ጅራ?” ጄዼ ጋፈቴ። ኦቦሎትንሳ ገሩ ሰበቢ ፉለሳ ዱረት ነአኒ ቱረኒፍ ዴቢ እሳፍ ኬኑ ህንደንዴኜ።   


4 ዮሴፍስ ኦቦሎተሳቲን፣ “ሜ አስ ነት ዽኣዻ” ጄዼ። እሳን እሰት ዽኣናን እን አከነ ጄዼ፤ “አን ዮሴፍ ኦቦሌሰኬሰን እሰ እስን ግብጥት ጉርጉርተን ሰናዸ!  
5 አመስ ሰበቢ አስት ነ ጉርጉርተኒፍ ህንጋብና፤ ኦፍትስ ህንኣርና። ዋቅን ሉቡ በራሩፍ ጄዼ እስን ዱረ ነ ኤርጌራቲ።  
6 ወጎተ ለማን ከነ ቤለቱ ብየቲ ኬሰ ቱሬ፤ ወጎተ ሸነን ዹፈን ኬሰስ ለፈ ቆተቹፊ ምዻን ገልፈቹን ህንጅሩ።  
7 ዋቅን ለፈረት ሰኚ እስኒፍ ሀምብሱፊ ፉሪ ጉዳዻን ሉቡኬሰን ኦልቹፍ ጄዼ እስን ዱረ ነ ኤርጌ።   


8 “ዋቀቱ አስ ነ ኤርጌ መሌ እስን ምት። እን ፈረኦኒፍ አባ ነ ጎዼ፤ ወረ መነሳ ጅረን ሁንደረት ጎፍታ፣ ብየ ግብጥ ሁንደረትሞ ቡልቻ ነ ጎዼ።  
9 አመስ ደፋ ገረ አባኮት ዴብኣቲ አከነ እሳን ጄዻ፤ ‘እልምኬ ዮሴፍ አከነ ጄዸ፦ ዋቅን ግብጥ ሁንደረት ጎፍታ ነ ጎዼረ። ገረኮት ገድ ቡእ፤ ህንቱርንስ።  
10 አት ብየ ጎሼን ኬሰ ንጅራተ፤ አት፣ እጆሌንኬቲፊ እጆሌን እጆሌኬቲ፣ ቡሻዬንኬ፣ ሎንኬቲፊ ወን አት ቀብዱ ሁንድ ነት ዽኣተኒ ጅራቱ።  
11 ሰበቢ አመዩ ወጋን ቤላ ሸን ዹፋ ጅሩፍ አን አችት ስን ሶረ፤ ዮ ከና አቺ አቲፊ ወር መነኬ ጅራተን፣ ወን አት ቀብዱ ሁንድኑስ ንረከቱ።’   


12 “አከ ነምን እስንት ዱበቻ ጅሩ ኩን አኑመ ተኤ ኩኖ፣ እጅኬሰን፣ እጅ ኦቦሌሰኮ ቤንያምስ ንአርገ።  
13 ኡልፍነ ግብጥ ኬሰት ና ኬነሜ ሁንዳፊ ዋን አርግተን ሁንደ አባኮት ህማ። አባኮስ ደፋቲ አስ ፍዳ።”   


14 ኤርገሲስ ሞርመ ኦቦሌሰሳ ቤንያምት መርሜ ቦኤ፤ ቤንያምስ ቦኣ እሰ ሀመቴ።  
15 ዮሴፍስ ኦቦሎተሳ ሁንደ ዹንገቴ እት ቦኤ። ኤርገሲ ኦቦሎትንሳ እሰ ወጅን ሃሰአን።   


16 ዮሙ አከ ኦቦሎትን ዮሴፍ ዹፈን መሰራ ፈረኦንት ዸገአሜት፣ ፈረኦኒፊ ቆንዳልቶትንሳ ንገመደን።  
17 ፈረኦንስ ዮሴፊን አከነ ጄዼ፤ “ኦቦሎተኬቲን አከነ ጄዽ፤ ‘ዋን ከነ ጎዻ፦ ሆሪኬሰን ፌአዻ ብየ ከነኣኒት ዴብኣቲ  
18 አባንኬሰኒፊ ማቲወንኬሰን ነት ፍዳ። አን ለፈ ብየ ግብጥ ኬሳ ለፈ ሁንደ ጫሉ እስኒፍ ነንኬነ። እስን ጮመ ብየቲ ንኛቱ።’   


19 “አከሱመስ አከነ ጄዺ እሳንት ህም፤ ‘ዋን ከነ ጎዻ፦ እጆሌኬሰኒፍስ፣ ኒቶተኬሰኒፍስ ብየ ግብጢቲ ጋሪወን ፉዸዻ፤ አባኬሰንስ ፍዳቲ ኮታ።  
20 ዋኤ ቀቤኘኬሰኒ ህንያደእና፤ ወን ብየ ግብጥ ጉቱ ኬሳ ዋን ሁንደ ጫሉ ከንኬሰን ተኣቲ።’ ”   


21 እልማን እስራኤልስ አከሱመ ጎዸን። ዮሴፍስ አኩመ ፈረኦን እሰ አጀጄት ጋሪወን ኬኔፊ ከራሳኒቲፍሌ ገላ ገላሴፍ።  
22 ቶኮ ቶኮሳኒቲፍ ወያ ኬኔ፤ ቤንያሚፍ ገሩ ሜቲ ሰቅሊ ዽበ ሰዲቲፊ ወያ እራ ጀላ ሸን ኬኔ።  
23 አባሳቲፍሞ ሀሮተ፣ ወን ብየ ግብጥ ገጋሪን እት ፌአሜ ኩዸን፣ አከሱመስ ሀሮተ ዸልቱ ምዻን፣ ቡዴናፊ ገላን ብራ ከራሳቲፍ እት ፌአሜ ኩዸን ኤርጌ።  
24 እንስ አከስት ኦቦሎተሳ ኤርጌ፤ እንስ ዬሮ እሳን ቀጄለንት፣ “ከራት ወል ህንሎልና!” ጄዼን።   


25 እሳንስ ግብጥ ኬሳ ኦል በአኒ ገረ ብየ ከነኣን አባሳኒ ያቆብ ብረ ዸቀን።  
26 እሳንስ፣ “ዮሴፍ አመዩ ጅረ! ብየ ግብጥ ጉቱዩ እሱመቱ ቡልቸ” ጄዸኒን። ያቆብሞ ናሱዻን ኦፍ ወላሌ፤ ጀረ አመኑስ ህንደንዴኘ።  
27 ገሩ ዬሮ ጀር ዋን ዮሴፍ እሳኒን ጄዼ ሁንደ እሰት ህመኒ እንስ ጋሪወን ዮሴፍ እሰ ፍችሲሱፍ ኤርጌፍ ሰነ አርጌት ሉቡን አባሳኒ ያቆብ ንበየነቴ።  
28 እስራኤልስ፣ “ነ ገአ! እልምኮ ዮሴፍ አመዩ ጅረ። አንስ ኡቱን ህንዱእን ዸቄ እሰ ነንአርገ” ጄዼ።    

 46

ያቆብ ብየ ግብጥ ዸቄ 
 

1 እስራኤል ዋን ቀቡ ሁንደ ፉዸቴ ከኤ፤ ዬሮ ቤርሼባ ገኤትስ ዋቀ አባሳ ዋቀ ይስሃቂፍስ ኣርሳ ዽኤሴ።   


2 ዋቅንስ ሀልከን ሙልአታን፣ “ያቆብ! ያቆብ!” ጄዼ እስራኤልት ዱበቴ።  

እንስ፣ “ኩኖ አን አስ ጅረ” ጄዼ ዴብሴ።   


3 ዋቅንስ አከነ ጄዼ፤ “አን ዋቀዮ፣ ዋቀ አባኬቲት። ግብጥት ገድ ቡኡ ህንሶዳትን፤ አን አችት ሰበ ጉዳ ስን ታስሳቲ።  
4 አን ስ ወጅን ግብጥት ገድ ቡኤ ዴብሴ ስን ፍደ። ሀርኩመ ዮሴፍቱ እጀኬ ወልት ሲፍ ቀበ።”   


5 ያቆብስ ቤርሼባዻ ከኤ ቀጄሌ፤ እልማን እስራኤልስ አባሳኒ ያቆብ፣ እጆሌሳኒቲፊ ኒቶተሳኒ ጋሪወን ያቆብን ባቹፍ ፈረኦን ኤርጌ ሰነረ ቴስሰን።  
6 ያቆቢፊ ሰኚንሳ ሁንድስ ሆሪሳኒቲፊ ቀቤኘ ከነኣንት ሆረተን ኦፍ ፋነ ፉዸተኒ ግብጥት ጎዳነን።  
7 እንስ ሰኚሳ ሁንደ ጄቹንስ እልማንሳ፣ እልማን እልማንሳ፣ እንተለንሳቲፊ እንተለን እልማንሳ ፉዸቴ ግብጥት ጎዳኔ።   

   
 

8 መቃወን እልማን እስራኤል ወረ ግብጥት ጎዳነን ሰና ጄቹንስ ያቆቢፊ ሰኚወንሳ ከኔኒዸ፦  

   
 
ሩቤን ጄቹንስ እልመ ያቆብ ሀንገፍትቸ።   


9 እልማን ሩቤን፦  

ሄኖክ፣ ፈሉሶ፣ ሄዝሮኒፊ ከርሚ።   


10 እልማን ስምኦን፦  

ዬሙኤል፣ ያሚን፣ ኦሀድ፣ ያኪን፣ ዞሀሪፊ ሻዉል እልመ ዱበርቲ ከነኣን ሰና።   


11 እልማን ሌዊ፦  

ጌርሾን፣ ቆሃቲፊ ሜራሪ።   


12 እልማን ይሁዳ፦  

ኤር፣ ኦናን፣ ሼላ፣ ፋሬሲፊ ዛራ። ኤሪፊ ኦናን ገሩ ብየ ከነኣንት ዱአን።  

እልማን ፋሬስ፦  

ሄዝሮኒፊ ሀሙል።   


13 እልማን ይሳኮር፦  

ቶላ፣ ፉዋ፣ ዮቢፊ ሽምሮን።   


14 እልማን ዜቡሎን፦  

ሴሬድ፣ ኤሎኒፊ የህልኤል።   


15 እሳን ኩኔን እንተለሳ ዲና ደበለቴ እልማን ልያን ካበ ዽአ ጳዳን አራምት ያቆቢፍ ዴሴዸ። እልማኒፊ እንተለንሳ ኩኔን ወሉማ ገለት ሶዶሚ ሰዲ ቱረን።   

   
 

16 እልማን ጋድ፦  

ዚፍዮን፣ ሀጊ፣ ሹኒ፣ ኤስቦን፣ ኤሪ፣ አሮዲፊ አርኤል።   


17 እልማን ኣሼር፦  

ይምና፣ ይሽዋ፣ ይሽዊፊ ቤሪያ። ኦቦሌቲንሳኒስ ሴራዸ።  

እልማን ቤሪያ፦  

ሄቤሪፊ መልኪኤል።   


18 እሳን ኩኔን እጆሌ ዚፋን ያቆቢፍ ዴሴዸ። ዚፋን እሼ ላባን እንተለሳ ልያዻፍ ኬኔ ሰናዸ። እሳን ወሉማ ገለት ኩዸ ጀአ ቱረን።   

   
 

19 እልማን ራሄል ኒቲ ያቆብ፦  

ዮሴፊፊ ቤንያም።   


20 ምናሴፊ ኤፍሬም፣ ኣሴነት እንተለ ጶጢፌራ ሉብቸ መጋላ ኦን ሰናራ ግብጥ ኬሰት ዮሴፊፍ ዸለተን።   


21 እልማን ቤንያም፦  

ቤላ፣ ቤኬር፣ አሽቤል፣ ጌራ፣ ነአማን፣ ኤሂ፣ ሮሽ፣ ሙፊም፣ ሁፊሚፊ አርድ።   


22 እሳን ኩኔን እልማን ራሄል ያቆቢፍ ዴሴዸ፤ እሳንስ ወሉማ ገለት ነመ ኩዸ አፉር ቱረን።   

   
 

23 እልም ዳን፦  

ሁሺሚዸ።   


24 እልማን ንፍታሌም፦  

የህዜል፣ ጉኒ፣ ዬጤሪፊ ሺሌም።   


25 እሳን ኩኔን እልማን ብልሃን ያቆቢፍ ዴሴዸ፤ ብልሃን እሼ ላባን እንተለሳ ራሄሊፍ ኬኔ ሰናዸ፤ እሳን ወሉማ ገለት ነመ ቶርበ ቱረን።   

   
 

26 ነሞትን ያቆብ ወጅን ግብጥት ጎዳነን ኡቱ ኒቶተ እልማንሳ ህንደበለን ሰኚንሳ ወሉማ ገለት ጃተሚ ጀአ ቱረን።  
27 እልማን ግብጥት ዮሴፊፍ ዸለተን ለማን ደበለቴ ምሴንሶትን ማቲ ያቆብ ወር ግብጥት ጎዳነን ወሉማ ገለት ቶርባተመ ቱረን።   

   
 

28 ያቆብስ አከ እን ዸቄ ከራ ጎሼንት ነመ ጌሱ ጋፈቱፍ ይሁዳ ኦፍ ዱረ ገረ ዮሴፍት ኤርጌ። ዮሙ እሳን ጎሼን ገአንት፣  
29 ዮሴፍ ጋሪሳ ቆጴፈቴ አባሳ እስራኤል ስመቹፍ ጎሼንት ቀጄሌ። እንስ አኩመ ፉለሳ ዱረት ሙልአቴን ሞርመሳት መርሜ ዬሮ ዼራ ቦኤ።   


30 እስራኤልስ ዮሴፊን፣ “አን ሰበቢ አከ አት አመዩ ሉቡን ጅርቱ ኦፊኮቲን አርጌፍ ስአች ዱኡሌ ህንጋቡ” ጄዼ።   


31 ዮሴፍስ ኦቦሎተሳቲፊ ወረ መነ አባሳ ጅራተኒን አከነ ጄዼ፤ “አን ኦል በኤ ፈረኦንት ነንዱበዸ፤ አከነስ ነንጄዻን፤ ‘ኦቦሎትንኮፊ ወር መነ አባኮ ጅራተን ከኔን ብየ ከነኣን ጅራቻ ቱረን ነት ዹፈኒሩ።  
32 ነሞትን ኩኔን ትክሶተ፤ እሳን ሎን ትክፈቱቲ። እሳን ቡሻዬሳኒ፣ ሎኒፊ ዋን ቀበን ሁንደ ፉዸተኒ ዹፈን።’  
33 ዮ ፈረኦን ኦፍት እስን ዋሜ፣ ‘ሆጂንኬሰን ማል?’ ጄዼ እስን ጋፈቴ፣  
34 ‘ኑ ገርቦንኬ አኩመ አቦቲኬኛ እጆሉማኬኛ ጀልቀብኔ ሀመ አማት ሆሪ ትክፈቻ ቱሬ’ ጄዻ ዴብሳ። ዮስ እን ሰበቢ ትክሶትን ሁንድኑ ወረ ግብጥ ብረት ጅበመኒፍ አከ እስን ብየ ጎሼን ኬሰ ጅራተን እስኒ ኤየማ።”    

1 ዮሴፍስ ገረ ፈረኦን ዸቄ፣ “አባንኮቲፊ ኦቦሎትንኮ ቡሻዬሳኒ፣ ሎንሳኒቲፊ ዋን ቀበን ሁንደ ፉዸተኒ ብየ ከነኣን ዹፈኒ ኩኖ ብየ ጎሼን ጅሩ” ጄዼ እት ህሜ።  
2 እንስ ኦቦሎተሳ ኬሳ ነመ ሸን ፍለቴ ፈረኦንት ዽኤሴ።   


3 ፈረኦንስ፣ “ሆጂንኬሰን ማል?” ጄዼ ኦቦሎተ ዮሴፍ ጋፈቴ።  

እሳንስ፣ “ኑ ገርቦንኬ አኩመ አቦቲኬኛ ትክሶተ” ጄዸኒ ዴብሰኒፍ።  
4 አከነስ ጄዸኒን፤ “ሰበቢ ቤል ብየ ከነኣንት ጭሜ ቡሻዬን ገርቦተኬቲ ዋን ዼደን ዸበኒፍ ኑ ዬሮ ገባባ አስ ጅራቹ ዹፍኔ። አከ ኑ ገርቦንኬ ብየ ጎሼን ኬሰ ጅራኑፍ ማሎ ኑ ኤየም።”   


5 ፈረኦንስ ዮሴፊን አከነ ጄዼ፤ “አባንኬቲፊ ኦቦሎትንኬ ሲፍ ዹፈኒሩ፤  
6 ለፍት ግብጥ ፉሉመኬ ዱረ ጅረ፤ አባኬቲፊ ኦቦሎተኬ እዶ ለፈ ሁንዱማ ጫሉረ ቁበቺስ። እሳን ብየ ጎሼን ኬሰ ሃጅራተን። አት ዮ ነሞተ እሳን ኬሳ ደንዴቲ ቀበን ቤክቴ ሎንኮረት እት ጋፈተምቶተ እሳን ጎዽ።”   


7 ኤርገሲ ዮሴፍ አባሳ ያቆብን ፍዴ ፉለ ፈረኦን ዱረት ዽኤሴ። ኤርገ ያቆብ ፈረኦንን ኤብሴ ቦዴ፣  
8 ፈረኦን፣ “ኡምሪንኬ ሀመም?” ጄዼ እሰ ጋፈቴ።   


9 ያቆብስ ፈረኦኒን አከነ ጄዼ፤ “በር አን ኬሱሙማን ጅራዼ ወጋ ዽባ ቶኮፊ ሶዶመ። በሮትንኮስ ሙራሰ፤ ሀማዸስ፤ እንስ በረ አቦቲንኮ ኬሱሙማን ጅራተን ሰናን ወል ቅጤ ምት።”  
10 ከነ ቦዴ፣ ያቆብ ፈረኦንን ኤብሴ ፉለሳ ዱራ ገድ በኤ።   


11 ዮሴፍስ አኩመ ፈረኦን እሰ አጀጄት አባሳቲፊ ኦቦሎተሳ ግብጥ ኬሰ ቁበቺሴ፤ ለፈ ለፈ ሁንደ ጫሉ፣ ኣና ራምሴ ሀንዹራ ጎዼ እሳኒ ኬኔ።  
12 አከሱመስ ዮሴፍ አባሳቲፍ፣ ኦቦሎተሳቲፊ ወረ መነ አባሳ ጅረን ሁንዳፍ አኩመ ባይእነ እጆሌሳኒት ምዻን ኬኔ።   

ዮሴፊፊ ቤለ 
 

13 ዋን ቤል አከ መሌ ጭሜፍ ብየቲ ጉቱ ኬሰ ወን ኛተሙ ህንጅሩ ቱሬ፤ ሰበቢ ቤለ ሰናቲንስ ግብጢፊ ከነኣን አከ መሌ ሚዸመን።  
14 ዮሴፍስ ከፈልቲ ምዻን ነሞትን ብተቻ ቱረን ሰና ማለቀ ብየ ግብጢፊ ከነኣን ኬሰት አርገሙ ሁንደ ወልት ቀቤ መሰራ ፈረኦንት ገልቼ።  
15 ማለቅን ወረ ግብጢፊ ወረ ከነኣን ዹምናን ወር ግብጥ ሁንድ ገረ ዮሴፍ ዹፈኒ፣ “ምዻን ኑ ኬን። ኑ ማሊፍ ፉለኬ ዱረት ዱነ? ማለቅንኬኘ ዹሜረ” ጄዸን።   


16 ዮሴፍሞ፣ “ኤርገ ማለቅንኬሰን ዹሜ ሆሪኬሰን ፍዳ፤ ቆደ ሆሪኬሰኒ አን ምዻን እስኒፍ ነንኬነ” ጄዼ።  
17 እሳንስ ሆሪሳኒ ዮሴፍት ፍደን፤ ዮሴፍስ ቆደ ፈርዴንሳኒ፣ ቆደ ቡሻዬሳኒ፣ ቆደ ሎወንሳኒቲፊ ቆደ ሀሮተሳኒ ምዻን ኬኔፍ። እንስ በረ ሰነ ጌደራ ሆሪሳኒ ሁንዳ ምዻን እሳን ሶሬ።   


18 ወጋን ሱን ዹምናን ጀር ወጋ እት ኣኑት ገረሳ ዹፈኒ አከነ ጄዸን፤ “ኤርገ ማለቅንኬኘ ዹሜ ሆሪንኬኘ ከንኬ ተኤ አስ፣ ያ ጎፍታኬኘ አከ ዸግነኬኛፊ ለፈኬኘ መሌ ወን ቶኮዩ ኑፍ ህንሀፍን ኑ ጎፍታኬኘ ጀላ ህንዾክስኑ።  
19 ኑ ማሊፍ ፉለኬ ዱረት ዱነ? ኑፊ ለፍትኬኘስ ማሊፍ በድነ? ኑፊ ለፈኬኘ ፉዸዹቲ ቆደሳ ምዻን ኑፍ ኬን። ኑ ለፈኬኘ ወጅን ፈረኦኒፍ ንገርቦምነ። አከ ኑ ዱአ ጀላ ባኔ ጅራኑፍ፣ አከ ለፍትስ ዱዋ ህንሀፍኔፍ ሰኚ ኑፍ ኬን።”   


20 ዮሴፍስ ለፈ ብየ ግብጥ ሁንዱማ ፈረኦኒፍ ብቴ። ወር ግብጥ ሁንድ ዋን ቤል እሳንት ጭሜፍ ለፈሳኒ ጉርጉረን፤ ለፍትስ ከን ፈረኦን ተኤ፤  
21 ዮሴፍስ ዳንጋ ብየ ግብጥ ቶኮራ ሀመ ዳንጋ ካኒት ሰበ ገርቡማ ጀለ ገልቼ።  
22 ለፍት እን ህንብትን ለፈ ሉቦታ ቆፈ ቱሬ፤ ኩንስ ሰበቢ እሳን ፈረኦንራ ቆደ አርገተኒፊ ሰበቢ ቆደ ፈረኦን እሳኒፍ ኬኑ ሰናን ጅራተኒፍ። ከናፉ እሳን ለፈሳኒ ህንጉርጉሬ።   


23 ዮሴፍስ ሰበ ሰናን አከነ ጄዼ፤ “ኩኖ አን ሀርአ እስኒፊ ለፈኬሰን ፈረኦኒፍ ብቴረ። ኩኖ ለፈት ሰኚ ፈጫፈዻ።  
24 ዮሙ ምዻን ገልፈሙት ሀርከ ሸን ኬሳ ሀርከ ቶኮ ፈረኦኒፍ ንኬንቱ። ሀርከ አፍረን ሀፌሞ ሰኚ ፈጫፈተን፣ ኛተ ኦፊኬሰኒ፣ ኛተ ወረ መነኬሰን ጅራተኒቲፊ ኛተ እጆሌኬሰኒ ጎዸቱ።”   


25 ጀርስ፣ “አት ዱአ ኑ ኦልችቴርተ፤ ኑ ፉለ ጎፍታኬኛ ዱረት ፉዸተመ ሃአርገትኑ መሌ ፈረኦኒፍ ገርቦተ ንታነ” ጄዸን።   


26 ዮሴፍስ አከሲን አከ ሀርከ ሸን ኬሳ ሀርክ ቶኮ ከን ፈረኦን ተኡፍ ግብጥ ኬሰት ሴረ ለፋ ዻቤ፤ ሴር ሱን ሀመ ሀርኣትሌ እቲን ሆጄተማ ጅረ። ለፈ ሉቦታ ቆፈቱ ኡቱ ከን ፈረኦን ህንተእን ሀፌ።   


27 እስራኤሎንስ ግብጥ ኬሰ ኩታ ብየ ጎሼን ኬሰ ቁበተን። አችትስ ቀቤኘ አርገተን፤ ሆረኒስ ጉዳ ባይአተን።   


28 ያቆብ ወጋ ኩዸ ቶርበ ብየ ግብጥ ኬሰ ጅራቴ፤ በር ጅሬኘሳስ ወጋ ዽበ ቶኮ አፉርተሚ ቶርበ ቱሬ።  
29 እስራኤልስ ዬሮን ዱአሳ ዽኣናን እልመሳ ዮሴፍን ኦፍት ዋሜ አከነ ጄዼን፤ “ዮ አን ፉለኬ ዱረት ፉዸተመ አርገዼ፣ ሜ ሀርከኬ ጉዴደኮ ጀለ ካኢቲ አከ ጋሩማ ነ አርግሲፍቱፊ አከ ናፍ አመነምቱ ዋዳ ናፍ ሴን። ግብጥት ነ ህንአዋልን፤  
30 ዬሮ አን አቦቲኮ ወጅን ቦቆዹት ብየ ግብጢ ነ ባሲ እዶ እሳን እት አዋለመንት ነ አዋል።”  

እንስ፣ “አኩመ አት ጄቴ ነንጎዸ” ጄዼ።   


31 እስራኤልስ፣ “ና ከከዹ” ጄዼን። ዮሴፍስ ንከከቴፍ። እስራኤልሞ መታ ኡሌሳት እርከቴ ሰገዴ።    

ምናሴፊ ኤፍሬም 
 

1 ዬሮ ሙራሰ ቦዴ፣ “ኩኖ፣ አባንኬ ዹኩብሰቴረ” ጄዸኒ ዮሴፍት ህመን። እንስ እልማንሳ ለማን ምናሴፊ ኤፍሬምን ፉዸቴ ዸቄ።  
2 ያቆብ ዬሮ፣ “እልምኬ ዮሴፍ ገረኬ ዹፌረ” ጄዸኒ እት ህመንት፣ እስራኤል ኦፍ ጀጀቤሴ ከኤ ስሬረ ታኤ።   


3 ያቆብስ ዮሴፊን አከነ ጄዼ፤ “ዋቅን ዋን ሁንደ ደንደኡ ብየ ከነኣን ኬሰት ሉዝት ነት ሙልአቴ አችት ነ ኤብሴ፤  
4 አከነስ ናን ጄዼ፤ ‘አን አከ አት ሆርቱፊ አከ አት ባይአቱ ነንጎዸ። ቱተ ሰባ ስን ጎዸ፤ አን ብየ ከነ ዻለ በረ በራ ጎዼ ሰኚወንኬ ወረ ስ ቦዴቲፍ ነንኬነ።’   


5 “ኤጋ አመ እልማንኬ ለማን ወር ኡቱ አን አስ ገረኬ ህንዹፍን ዱረ ግብጥት ሲፍ ዸለተን ሱን አኩመ እልማንኮት እላለሙ፤ አኩመ ሩቤኒፊ ስምኦን ከንኮ ተአን ሰነ ኤፍሬሚፊ ምናሴንስ ከኑመኮ ተኡ።  
6 እጆሌን እሳን ቦዴን ሲፍ ዸለተን ከንኬ ተኡ። ዻለ ቆደቹ ኬሰትሞ መቃ ኦቦሎተሳኒ ጀለት ለካአሙ።  
7 ዬሮ አን ካበ ዽአ ጳዳኒቲ ዴብኣ ቱሬት ኡቱመ ኤፍራታ ገኡፍ ጥኑመ ኑ ሀፌ ጅሩ ራሄል ብየ ከነኣን ኬሰት ነ ጀላ ዱናን አቹመት ከራ ኤፍራታ ዸቁ ብረት አዋለዼ።” ኤፍራታን ኩንስ ቤትልሄሚዸ።   


8 እስራኤል ዬሮ እልማን ዮሴፍ አርጌት፣ “እሳን ኩኔን ኤኙ?” ጄዼ ጋፈቴ።   


9 ዮሴፍሞ አባሳቲን፣ “እሳን ኩኔን እልማን ብየ ከነት ዋቅን ናፍ ኬኔዸ” ጄዼ።  

ከነረት እስራኤል፣ “አከ አን እሳን ኤብሱፍ ነት ፍድ” ጄዼ።   


10 ዬሮ ከነት እስራኤል ዱሎሜ እጅሳ ደዸቤ ቱሬ፤ እንስ ዋ ሁበቹ ህንደንደኡ ቱሬ። ከናፉ ዮሴፍ እልማንሳ እስራኤልት ዽኤሴ፤ እስራኤልስ እሳን ዹንገቴ፤ እሳን ሀመቴስ።   


11 እስራኤልስ ዮሴፊን፣ “አን ፉሉመ ኬዩ ነንአርገ ጄዼ ህንያድኔ፤ ዋቅን ገሩ አከ አን እጆሌ ኬዩ አርጉ ና ኤየሜ” ጄዼ።   


12 ዮሴፍስ ጅልበ እስራኤልራ አች እሳን ቡቴ ፉለሳቲን ለፈት ገድ ጎምብፈሜ።  
13 እንስ ኤርገሲ ለማንሳኒዩ ፉዼ ኤፍሬምን ከራ ምርገሳቲን ገረ ሀርከ እስራኤል እሰ ብታት፣ ምናሴሞ ብታሳቲን ገረ ሀርከ እስራኤል እሰ ምርጋት ፍዴ እሰት ዽኤሴ።  
14 እስራኤል ገሩ ኡቱመ ኤፍሬም ቁጥሱ ተኤ ጅሩ ሀርከሳ ምርጋ መታ ኤፍሬምራ ካኤ፤ ምናሴንሞ ኡቱመ ሀንገፈ ተኤ ጅሩ እስራኤል ሀርከሳ ወል ቀጣሙርሴ ሀርከሳ ብታ መታ ምናሴረ ካኤ።   


15 እንስ አከነ ጄዼ ዮሴፍን ኤብሴ፤  

“ዋቅን እን አቦቲንኮ አብረሃሚፊ ይስሃቅ  

ፉለሳ ዱረ ጅራተን፣  

ዋቅን እን በረ ጅሬኘኮ ጉቱ  

ሀመ ሀርኣት ትክሴኮ ቱሬ ሱን፣   


16 ኤርገማን ዋቀዮ ከን በላ ሁንደ ጀላ ነ ባሴ ሱን  

እልማን ከኔን ሃኤብሱ።  

እሳን መቃኮቲን፣  

መቃ አቦቲኮ አብረሃሚፊ  

ይስሃቂን ሃዋመመን፤  

እሳን ለፈረት ጉዳ ሃባይአተን።”   


17 ዮሴፍ ዮሙ አከ አባንሳ ሀርከሳ ምርጋ መታ ኤፍሬምራ ካኤ አርጌት ንገዴ፤ ከናፉ እን ሀርከ አባሳ መታ ኤፍሬምራ ፉዼ መታ ምናሴረ ካኡፍ ጄዼ ካሴ።  
18 ዮሴፍ አባሳቲን፣ “ያ አባኮ፣ አከስ ምት፤ እን ኩን ሀንገፈ፤ ሀርከኬ ምርጋ መታሳረ ካእ” ጄዼ።   


19 አባንሳ ገሩ ድዴ አከነ ጄዼን፤ “አን ነንቤከ፤ ያ እልመኮ ነንቤከ። እንስ ሰበ ተአ፤ ሰበ ጉዳሳ ተአ። ተኡስ ኦቦሌስሳ እን ቁጥሱን እሰ ጫላ ጉዳ ተአ፤ ሰኚንሳስ ቱተ ሰበ ባይኤ ንተአ።”  
20 እንስ ጋፈ ሰነ አከነ ጄዼ እሳን ኤብሴ፤  

“እስራኤል መቃኬቲን ኤበ ከነ ኬነ፤  

‘ዋቅን አከ ኤፍሬሚፊ አከ ምናሴ እስን ሃታስሱ።’ ”  

ዮሴፍስ አከሲን ምናሴ ዱረ ኤፍሬምን ደበርሴ።   


21 ኤርገሲ እስራኤል ዮሴፊን አከነ ጄዼ፤ “ኩኖ አን ዱኡ ገኤረ፤ ዋቅን ገሩ እስን ወጅን ተኤ ብየ አባኬሰኒት እስን ዴብሰ።  
22 አን ቆደ ኦቦሎተኬቲ ጫልችሴ ቆደ ቶኮ ሲፍን ኬነ፤ ኩንስ ለፈ ኦል ከኣ አን አሞሮተራ ጎራዴኮፊ እዳኮቲን ፉዸዼ ሰናዸ።”    

ያቆብ እልማንሳ ኤብሴ 
 
49፥1‑28 ኩወእ – ኬዴ 33፥1‑29  


1 ያቆብ እልማንሳ ኦፍት ዋሜ አከነ ጄዼ፦ “አከ አን ዋን በረ ዹማ ኬሰ እስንት ዹፉ እስንት ህሙፍ ሜ ወልት ቀበማ።   


2 “ያ እልማን ያቆብ ሜ ወልት ቀበማ ዸጌፈዻ፤  

አባኬሰን እስራኤልን ዸጌፈዻ።   

   
 

3 “ያ ሩቤን፣ አት እልመኮ ሀንገፈ፤  

ሁምነኮ፣ መለቶ ጀልቀባ ከን ጀብነኮቲት፤  

አት ኡልፍናን ንጫልተ፤ ሁምናንሌ ንጫልተ።   


4 አት አከ ብሻኒ አሲፊ አች ራፈምተ፤ ኦል ኣንቱማስ ህንቀባቱ፤  

አት ስሬ አባኬቲት ኦል ባቴ፣  

አፈተኮት ኦል ባቴ ጡሬስቴርታቲ።   

   
 

5 “ስምኦኒፊ ሌዊን ኦቦሎተ፤  

ጎራዴንሳኒ ምአ ፍንጭላት።   


6 ሉቡንኮ መሪሳኒት ህንሴንን፤  

ኡልፍንኮስ ያኢሳኒት ህንደበለምን፤  

እሳን ዼከምሰሳኒቲን ነመ አጄሰኒሩቲ፤  

ፌዺ ኦፊሳኒቲንስ ቆትዮ ናፈቺሰኒሩ።   


7 ኣሪንሳኒ እን ሀማን፣  

ዼከምስሳኒ እን ገረ ጀቤስ አባረማ ሃተኡ!  

አን ያቆብ ኬሰ እሳን ነንብትኔሰ፤  

እስራኤል ኬሰስ እሳን ነንፈጫሰ።   

   
 

8 “ያ ይሁዳ ኦቦሎትንኬ ስ ሌልሱ፤  

ሀርክኬ ሞርመ ዲነኬቲ ቀበ፤  

እልማን አባኬቲ ሲፍ ሰገዱ።   


9 ያ ይሁዳ አት ሳፌለ ሌንጫት፤  

ያ እልመኮ አት አደሞዻ ዴብተ።  

እን አከ ሌንጫ፣ አከ ሌንጨ ዸላስ፣ ርጴ ጪሰ፤  

ኤኙቱ እጀ ጀባቴ እሰ ካሰሬ?   


10 ሀመ ቡልቻን ዹፉት  

ቦኩን ሀርከ ይሁዳቲ፣  

ኡሌን ቡልቺንሳ ሚለሳ ግዱዻ ህንዸበሙ፤  

ሰቦትንስ እሳፍ ንአጀጀሙ።   


11 እን ሀሬሳ ሙከ ወይኒት፣  

እልሞ ሀሬሳሞ ደሜ ፍለተማት ህዸተ፤  

ወያሳ ዳዺ ወይኒቲን፣  

ወንደቦሳሞ ዺገ ጉማ ወይኒቲን ሚጨተ።   


12 እጅሳ ዳዺ ወይኒረ ዲመተ፤  

እልካንሳሞ ኣነንረ አዳተ።   

   
 

13 “ዜቡሎን ቀርቀረ ገላና ጅራተ፤  

ቡፈተ ዶኒወኒስ ተአ፤  

ዳንጋንሳስ ሀመ ሲዶናት በልአተ።   

   
 

14 “ይሳኮር ሀሬ ጀባ  

ፌኢሰ ለመ ግዱ ጪሱዸ።   


15 እንስ ዬሮ አከ እዶን ቦቆናሳ ሀመም ጋሪ ተኤፊ  

አከ ለፍትሳ ቶላ ተኤ አርጉት  

በኣ ባቹፍ ገቲቲሳ ገድ ቀበተ፤  

ሆጂ ሁምና ሆጄቹፍ ኦፍ ኬነ።   

   
 

16 “ዳን ጎሶተ እስራኤል ኬሳ አከ እሰ ቶኮት፣  

ሰበሳቲፍ ሙርቲ ቀጄላ ንኬነ።   


17 ዳን ቦፈ ቀርቀረ ከራት፤  

አከ ቡቲ ዳንዲራ፣  

ከን አከ ነምች ፈርደ ያበቱ ገረ ዱባት ኩፉፍ  

ኮቴ ፈርዳ እዱ ንተአ።   

   
 

18 “ያ ዋቀዮ፣ አን ፈይሱኬ ነንኤገዸ።   

   
 

19 “ጋድ ዌረርቶታን ንዸአመ፤  

እን ገሩ ፋነ ቡኤ እሳን ዸአ።   

   
 

20 “ኣሼር ቡዴንሳ ፉርዳዸ፤  

እን ሞቲዻፍ ኛተ ቶላ ንኬነ።   

   
 

21 “ንፍታሌም ቦሮፈ ሂከምቴዸ፤  

ዱቢ ጋሪስ ንዱበተ።   

   
 

22 “ዮሴፍ ሙከ ወይኒ እጀ ቀቤሰ፣  

ሙከ ወይኒ እጀ ቀቤሰ ቡርቃ ብሻኒት ዽኦ ጅሩዸ፤  

ደሜንሳ ደላረ ያአ።   


23 ወር እዳ ቀበተን ወራነ እሰት በነን፤  

እሰት ፉታሰን፤ እሰ ጅበንስ።   


24 ገሩ እዳንሳ ጀባቴ ሀፌ፤  

እሬን ሀርከሳ፣  

ሀርከ ዋቀ ጀባ ያቆቢን ጀቤፈሜ።  

አቺስ ትክሴ ሰናን፣ ከታ እስራኤሊን፣   


25 ዋቀ አባኬቲ እሰ ስ ገርጋሩን፣  

ዋቀ ዋን ሁንደ ደንደኡ እሰ  

ኤበ ሰሚ ጉባቲን፣  

ኤበ ገድ ፈጎ እሰ ጀላቲን፣  

ኤበ ሀርማቲፊ ገደሜሳቲን ስኤብሱ ሰናን 
 ንኤብፈምተ።   


26 ኤብ አባኬቲ፣  

ኤበ ቱሉወን ዱሪ፣  

አርጁማ ጋረን ዱሪ ጫለ።  

ኩን ሁንድ መታ ዮሴፊት፣  

ጉቤ መታ እሰ ኦቦሎተሳ ኬሳ 
 ሆገና ተኤት ሃቀበቱ።   

   
 

27 “ቤንያም ዬዪ ባይኤ ቤለኤዸ፤  

ገነመ ዋን አደምሴ እት ገገቤ ኛተ፤  

ገልገለሞ ቦጁ ህረ።”   


28 ወር ኩኔን ሁንድ ጎሶተ እስራኤል ኩዸ ለማን፤ ኩንስ ዋን አባንሳኒ ዬሮ ኤበ ቶኮ ቶኮ እሳኒፍ ተኡን እሳን ኤብሴት እሳንት ዱበቴዸ።   

ያቆብ ዱኡሳ 
 

29 ኤርገሲስ ያቆብ አከነ ጄዼ እሳን አጀጄ፤ “አን ገረ ሰበኮቲት ወልት ቀበሙ ገኤረ፤ ሆልቀ ለፈ ቆቲሳ ኤፍሮን ነምቸ ጎሰ ሄት ሰናት አቦቲኮ ብረት ነ አዋላ።  
30 ሆልቅ ኩንስ ሆልቀ ብየ ከነኣን ኬሰት መምሬ ብረት ለፈ ቆቲሳ መክፌላ ኬሰት አርገሙ ከን አብረሃም እዶ አዋላ ጎዸቹፍ ኤፍሮን ነምቸ ጎሰ ሄት ሰነራ ለፈ ቆቲሳ ወጅን ብተቴዸ።  
31 አብረሃሚፊ ኒቲንሳ ሳራን አችት አዋለመን፤ ይስሃቂፊ ኒቲንሳ ርብቃን አችት አዋለመን፤ አንስ አቹመተን ልያ አዋሌ።  
32 ለፍት ቆቲሳቲፊ ሆልቅ እሰ ኬሰ ጅሩ ሄቶተራ ብተመን።”   


33 ያቆብ አኩመ እልማንሳ አጀጁ ራወቴን ሚለሳ ስሬረት ኦል ዴብፈቴ ሀፉረ ዹማ ባፈቴ፤ ገረ ሰበ እሳትስ ወልት ቀበሜ።    

1 ዮሴፍስ አባሳረት ኩፌ ቦኤፍ፤ እሰ ዹንገቴስ።  
2 ኤርገሲሞ ዮሴፍ ተጃጅልቶተሳ ከኔን ኦጌሶተ ፈያ ተአን አከ እሳን ሬፈ አባሳ ቆርቻን ሱኩመን አጀጄ፤ ጀርስ ሬፈ እስራኤል ቆርቻን ሱኩመን፤  
3 ዋን ከነ ጎቹን ቡልቲ አፉርተመ ጉቱ እሳንት ፉዸቴ፤ ዬሮን ቆርቸ ሬፈ ድቡፍ በርባችሱ ከነ ቱሬቲ። ወር ግብጢስ ቡልቲ ቶርባተመ እሳፍ ቦአን።   


4 ጉዮትን ገዳ ደርብናን ዮሴፍ ወረ መነ ፈረኦን ጅራተኒን አከነ ጄዼ፤ “ዮ አን ፉለኬሰን ዱረት ፉዸተመ አርገዼረ ተኤ፣ አከነ ጄዻቲ ፈረኦንት ና ህማ፦  
5 ‘አባንኮ አከነ ጄዼ ነ ከከቺሴረ፤ “ኩኖ አን ዱኡ ገኤረ፤ አዋለ አን ብየ ከነኣን ኬሰት ኦፊኮቲፍ ቆተዼት ነ አዋላ።” ከናፉ ማሎ አን አመ ዸቄ አባኮ ነንአዋለዸ፤ ኤርገሲሞ ነንዴብአ።’ ”   


6 ፈረኦንስ፣ “ዸቂቲ አኩመ እን ስ ከከቺሴ ሰነት አባኬ አዋለዹ” ጄዼን።   


7 ዮሴፍስ አባሳ አዋለቹ ዸቄ። ቆንዳልቶትን ፈረኦን ሁንድኑ ሀንገፎትን መነሳቲፊ ሀንገፎትን ግብጥ ሁንድ እሰ ወጅን ዴመን።  
8 አከሱመስ ወር መነ ዮሴፍ ጅራተን፣ ኦቦሎተሳቲፊ ወር መነ አባሳ ጅራተን ሁንድ እሰ ወጅን ዴመን። እጆሌሳኒ፣ ቡሻዬሳኒቲፊ ሎንሳኒ ቆፈቱ፣ ጎሼንት ሀፌ።  
9 ጋሪወኒፊ ወር ፈርደ ያበተንስ እሰ ወጅን ዴመን። ቱትን ሱንስ አከ መሌ ጉዳ ቱሬ።   


10 እሳንስ ዮሙ ዮርዳኖስ ገመ ኦብዲ አጣድ ብረ ገአንት ሰገሌሳኒ ኦል ፉዸተኒ ገዶደኒ ቦአን። ዮሴፍስ አችት አባሳቲፍ ጉያ ቶርበ ቦኤ።  
11 ነሞትን ከነኣን ወር አች ጅራቻ ቱረን ቦእቸ ኦብዲ አጣድ ብረት ቦአሜ ሰነ አርገኒ፣ “ቦእች ኩን ወረ ግብጢቲፍ ቦእቸ ጉዳዸ” ጄዸን። ከናፉ እዶን ሱን አቤል ምስራይም ጄዸሜ ሞጋፈሜ። እዶን ሱንስ ዮርዳኖስ ገመት አርገመ።   


12 እልማን ያቆብ አኩመ እን እሳን አጀጄ ሰነ ጎዸን፤  
13 እሳንስ ብየ ከነኣንት እሰ ጌሰኒ ሆልቀ መምሬ ብረት ለፈ ቆቲሳ መክፌላ ኬሰት አርገሙ ከን አብረሃም እዶ አዋላ ጎዸቹዻፍ ኤፍሮን ነምቸ ጎሰ ሄት ሰነረ ለፈ ቆቲሳ ወጅን ብተቴ ሰነት አዋለን።  
14 ዮሴፍ ኤርገ አባሳ አዋለቴ ቦዴ ኦቦሎተሳቲፊ ወረ እሰ ወጅን አባሳ አዋሉ ዸቀን ሁንደ ወጅን ግብጥት ዴብኤ።   

ዮሴፍ ኦቦሎተሳ ጀጀቤሴ 
 

15 ኦቦሎትን ዮሴፍ ኤርገ አባንሳኒ ዱኤ ቦዴ፣ “ዮ ዮሴፍ ሀማ ኑ እሰት ሆጄትኔ ሁንዳፍ ሃሎ ቀበቴ ሃሎ ኑት በኤሆ?” ጄዸን።  
16 እሳንስ አከነ ጄዸኒ ዮሴፍት ዻመተን፤ “አባንኬ ኡቱ ህንዱእን ዱረ አከነ ጄዼ አጀጄ፤  
17 ‘እስን አከነ ጄዻ ዮሴፍት ህማ፤ አን አከ አት ጩቡፊ በሌሳ ኦቦሎትንኬ ስ ሚዹፍ ጄዸኒ ስት ሆጄተን ሰነሳኒ ዺፍቱ ስን ከዸዸ።’ ማሎ ጩቡ ተጃጅልቶተ ዋቀ አባኬቲ ዺስ።” ዮሴፍስ ዮሙ ኤርጋሳኒ ዸገኤት ንቦኤ።   


18 ኦቦሎትንሳስ ዹፈኒ ፉለሳ ዱረት ለፈ ዸአኒ፣ “ኩኖ ኑ ገርቦተኬት” ጄዸን።   


19 ዮሴፍ ገሩ አከነ እሳኒን ጄዼ፤ “ህንሶዳትና። አነቱ እዶ ዋቃ ቡኣ?  
20 እስን ሀማ ነት ያደን፤ ዋቅን ገሩ አኩመ አመ ተኤ ጅሩ ከነ ሉቡ ነመ ባይኤ በራሩፍ ጄዼ ዋን ጋሪፍ ያዴ።  
21 ኤጋ ህንሶዳትና። አን እስኒፊ እጆሌኬሰን ነንሶራቲ።” እንስ ዋን ገራ እሳን ጪብሱ እሳንት ዱበቴ እሳን ጀጀቤሴ።   

ዮሴፍ ዱኡሳ 
 

22 ዮሴፍ ማቲ አባሳ ወጅን ግብጥ ኬሰ ቱሬ። እንስ ወጋ ዽበ ቶኮፊ ኩዸን ጅራቴ።  
23 ዸሎተ ሰደፋ እጆሌ ኤፍሬም አርጌ። አከሱመስ እልማን ማኪር እልመ ምናሴ ጅልበ ዮሴፍረት ዸለተን።   


24 ዮሴፍስ ኦቦሎተሳቲን አከነ ጄዼ፤ “አን ዱኡ ገኤረ። ዋቅን ገሩ ዹጉማን ዹፌ እስን ገርጋረ፤ ብየ ከና እስን ባሴስ ገረ ብየ አብረሃሚፍ፣ ይስሃቂፊ ያቆቢፍ ከኩን ዋዳ ገሌ ሰናት እስን ጌሰ።”  
25 ዮሴፍስ እጆሌ እስራኤል ከከቺሴ አከነ ጄዼን፤ “ዋቅን ዹጉማን ዹፌ እስን ገርጋረ፤ እስንስ ለፌኮ ብየ ከና ኦል ባሱ ቀብዱ።”   


26 ዮሴፍስ ወጋ ዽበ ቶኮፊ ኩዸንት ዱኤ። ጀርስ ቆርቻን ሱኩመኒ ግብጥት ሰንዱቀ ሬፋ ኬሰ እሰ ካአን።   



* 38:21
ሰጋገልቱን ዱበርቲ ዋቄፈትና ዋቀ ሶባቲፍ ጄቴ መነ ሰገዳ ኬሰት ጎቸ ሰጋገሉማ ሆጄቱዸ። 

ሴረ  

በኡ   

 1

እስራኤሎትን ጩንቁርፈመን 
 


1 መቃን እልማን እስራኤል ከኔን ማቲሳኒ ቀበተኒ ያቆብ ወጅን ግብጥ ዸቀኒ ከናዸ፦   

   
 

2 ሩቤን፣ ስምኦን፣ ሌዊፊ ይሁዳ፤   


3 ይሳኮር፣ ዜቡሎኒፊ ቤንያም፤   


4 ዳኒፊ ንፍታሌም፤  

ጋዲፊ ኣሼር።   

   
 

5 ነሞትን ሰኚ ያቆብራ ዸለተን ወሉማ ገለት ቶርባተመ ቱረን፤ ዮሴፍ ዱሩማኑ ግብጥ ቱሬ።   

   
 

6 ዮሴፊፊ ኦቦሎተሳ ሁንድ፣ ዸሎትን ሱን ሁንድኑስ፣ ንዱአን።  
7 እስራኤሎትን ገሩ ሆረኒ አከ መሌ ባይአተን፤ ባይአተኒስ አከ መሌ ጀባተን፤ ብየቲ ኬሰስ ንጉተን።   


8 ኤርገሲ ሞቲን ዋኤ ዮሴፍ ህንቤክን ሃራን ቶኮ ቡልቻ ግብጥ ተኤ።  
9 እንስ ሰበሳቲን አከነ ጄዼ፤ “ኩኖ፣ እስራኤሎትን ኑ ጫላ ባይአተኒሩ፤ ኑ ጫላስ ጀባተኒሩ።  
10 ኮታ አከ እሳን ከነ ጫላ ህንባይአኔፍ፣ ዮ ወራን ከኤስ ዲኖተኬኘ ገርጋረኒ አከ ኑ ህንወራኔፊ አከ ብየቲ ኬሳ በቀተኒ ህንባኔፍ ሀጡማዻን እሳን ቀብነ።”   


11 ከናፉ እት ጋፈተምቶተ እሳን ጩንቁርሰኒ ሆጂ ሁምና ሆጄቺሰን እሳንት ሙደን፤ እስራኤሎንስ ፊቶሚፊ ራምሴ መጋላወን ዋ እት ኩሰን ጎዸኒ ፈረኦኒፍ እጃረን።  
12 እሳን ገሩ ሀመ ጩንቁርሳን እሳንት ጀባቻ ዴሜ ሰነ ባይአተኒ ለፈ ጉተን፤ ከነረት ወር ግብጥ ሰበ እስራኤል ሶዳተን።  
13 ወር ግብጥስ እስራኤሎተት ገረ ጀብናን እሳን ሆጄቺፈተን።  
14 እሳንስ ሱጴፊ ጡቢ ሆጄቺሱዻን፣ ለፈ ቆቲሳ ኬሰስ ሆጂ ገራ ገራ ሁንደ ሆጄቺሱዻን ሆጂ እት ጭምሰኒ ጅሬኘ እሳንት ሀዼሰን፤ ወር ግብጥ ሆጂ ጀባ ጀረ ሆጄቺሰን ሁንደ ኬሰት ገራ እሳኒፍ ህንላፈን ቱሬ።   


15 ሞቲን ግብጥ ዴስስቶተ እብሮታ ከኔን ሲፓራፊ ፉሃ ጄዸመኒን አከነ ጄዼ፤  
16 “እስን ዮሙ ዱበርቶተ እብሮታ ደኡምሰረት ገርጋርተኒፊ በርጩመ ደኡምሳረት እሳን አርግተን፣ ዮ ዺረ ተኤ አጄሳ፤ ዮ ዱርበ ታቴሞ ሃጅራቱ ዺሳ።”  
17 ዴስስቶትን ሱን ገሩ ዋን ዋቀ ሶዳተኒፍ፣ ዋን ሞቲን ግብጥ እሳንት ህሜ ሰነ ህንጎኔ፤ እጆሌ ዺራስ አከ እሳን ጅራተኒፍ ዺሰን።  
18 ሞቲን ግብጥስ ዴስስቶተ ሰነ ኦፍት ዋሜ፣ “እስን ማሊፍ ዋን ከነ ጎተን? ማሊፍስ እጆሌ ዺራ አከ እሳን ጅራተኒፍ ዺፍተን?” ጄዼ እሳን ጋፈቴ።   


19 ዴስስቶትን ሱንስ፣ “ዱበርቶትን እብሮታ አከ ዱበርቶተ ወረ ግብጥ ምት፤ እሳን ዋን ጀጀቦ ተአኒፍ ኡቱ ዴስስቶትን እሳን ብረ ህንገእን ደአኒ ነመ ኤጉ” ጄዸኒ ፈረኦኒፍ ዴብሰን።   


20 ዋቅንስ ዴስስቶተ ሰናፍ ዋን ጋሪ ጎዼ፤ እስራኤሎንስ ባይአተኒ አከ መሌ ጀባተን።  
21 ሰበቢ እሳን ዋቀ ሶዳተኒፍ ዋቅን ዴስስቶተ ሰናፍ ማቲ ኦፊሳኒ ኬኔፍ።   


22 ከነረት ፈረኦን፣ “እልመ ዸለቱ ሁንደ ለገ አበያ ኬሰ ቡሳ፤ ዱርብ ሁንድ ገሩ ሃጅራቱ ዺሳ” ጄዼ ሰበሳ ሁንደ አጀጄ።    

 2

ዸለቹ ሙሴ 
 

1 ሰኚ ሌዊ ኬሳ ነምች ቶኮ እንተለ ሌዊ ቶኮ ፉዼ፤  
2 እሼንስ ኡልፎፍቴ እልመ ዴሴ። ዮሙ አከ እን በሬዳ ተኤ አርግቴት ጅአ ሰዲ እሰ ዾክስቴ።  
3 ከነ ጫላ እሰ ዾክሱ አከ ህንደንዴኜ ዬሮ ቤክቴት ገሩ ጉቦ ዸላዱራ ሆጄተሜ ቶኮ ፉቴ ሀጴፊ ሌሌ እት ዾብዴ፤ ሙጫ ሰነ ጉቦ ኬሰ ጪብስቴ ቀርቀረ ለገ አበያ ሸምበቆ ኬሰ ኬሴ።  
4 ኦቦሌቲንሳሞ ዋን ሙጭቸረ ገኡ እላሉፍ ጄቴ ፈጎ ዻበቻ ቱርቴ።   


5 ዬሮ ሰነ እንተል ፈረኦን ዸግነ ዽቀቹፍ ገረ ለገ አበያት ገድ ቡቴ፤ ዱበርቶትን እሼ ተጃጅለንስ ቀርቀረ ለገ ሰናረ አሲፊ አች ዴዴማ ቱረን። እሼንስ ጉቦ ሰነ ሸምበቆ ኬሰት አርግቴ አከ ዸቅጤ ፍዱፍ ገርብቲሼ ኤርግቴ።  
6 እሼንስ ጉቦ በንቴ ሙጫ ሰነ አርግቴ፤ ኩኖ ሙጭችስ ቦኣ ቱሬ። እሼንስ ገራ ላፍቴፊ፣ “ኩን ዳእመን እብሮታ ኬሳ ቶኮዸ” ጄቴ።   


7 ኦቦሌቲን ሙጭቻስ እንተለ ፈረኦኒን፣ “አከ እሼን ሆስፍቴ ሲፍ ጉድፍቱፍ ዸቄ ዱበርቶተ እብሮታ ኬሳ ጉድፍቱ ቶኮ ሲፍ ዋሙ?” ጄቴ።   


8 እሼንስ፣ “ኤዬ፣ ዸቅ” ጄቴን። እንተል ሱንስ ዸቅጤ ሃዸ ሙጫ ሰና ዋምቴ።  
9 እንተል ፈረኦንስ ዱበርትቲዻን፣ “ሙጫ ከነ ፉዺ ና ሆስስ፤ አን ምንዳኬ ሲፍን ኬና” ጄቴ። ዱበርቲን ሱንስ ዳእመ ሰነ ፉቴ ሆስፍቴ።  
10 ሙጫን ሱን ጉደትናን እሼን እንተለ ፈረኦንት ፍዴ። እንስ እልመሼ ተኤ። እሼንስ፣ “አን ብሻን ኬሳ እሰ ነንባሴ” ጄቹዻን መቃሳ ሙሴ ጄቴ ሞጋፍቴ።   

ሙሴን ገረ ምድያንት በቀቴ 
 

11 ሙሴን ኤርገ ጉደቴ ቦዴ ጋፈ ቶኮ ለፈ ሰብንሳ ቱሬ ዸቄ ኡቱ እሳን ሆጂ ደዸብሲሳ ሆጄተኑ አርጌ፤ ኡቱ ነምን ግብጥ ቶኮስ እብሮተ ሰበሳ ኬሳ ነመ ቶኮ ሩኩቱ አርጌ።  
12 እንስ አሲፊ አች እላሌ አከ ነምን ቶኮዩ ህንጅሬ ምርከኔፈቴ፤ ነምቸ ግብጥ ሰነ አጄሴ ጭረቸ ኬሰ ዾክሴ።  
13 ጉያ እት ኣኑትሞ ገድ በኤ ኡቱ እብሮትን ለመ ወል ሎለኑ አርጌ። እብርቸ በሌሳ ቀቡንስ፣ “አት ማሊፍ እብርቸ አከኬቲ ሩኩተ?” ጄዼ ጋፈቴ።   


14 ነምች ሱንስ፣ “ኤኙቱ ኑረት ቡልቻፊ አባ ሙርቲ ስ ጎዼ? አኩመ ነምቸ ግብጥ አጄፍቴ ሰነ አነሌ አጄሱ በርባዳ?” ጄዼን። ከነረት ሙሴን፣ “ዹጉማን ወን አን ሆጄዼ ሱን ቤከሜረ ጄቹዸ” ጄዼ ሶዳቴ።   


15 ፈረኦን ዮሙ ዋን ከነ ዸገኤት ሙሴ አጄሱ ያሌ፤ ሙሴን ገሩ ፈረኦን ጀላ ገረ ምድያንት በቀቴ፤ ዮሙ አች ገኤትስ ቦለ ቶኮ ብረ ታኤ።  
16 ሉብን ምድያን ቶኮ እንተለን ቶርበ ቀበ ቱሬ፤ እሳንስ ዹፈኒ ቡሻዬ አባሳኒ ኦባሱፍ ብሻን ቡዱቅሰኒ ብድሩት ጉታ ቱረን።  
17 ትክሶትንስ ዹፈኒ እሳን አርአን፤ ሙሴን ገሩ ከኤ እሳን ገርጋሬ ቡሻዬሳኒ ኦባሴፍ።   


18 ዬሮ ዱበር ሱን ገረ አባሳኒ ሬኡኤልት ዴብአንት፣ እን፣ “እስን ሀርአ አከሚን ደፍተኒ ዴብተን?” ጄዼ እሳን ጋፈቴ።   


19 እሳንስ፣ “ነምቸ ግብጥ ቶኮቱ ትክሶተ ጀላ ኑ ባሴ፤ እን ብሻንዩ ኑ ቡዱቅሴ ቡሻዬ ኑፍ ኦባሴ” ጄዸኒ ዴብሰን።   


20 እንሞ እንተለንሳቲን፣ “እን ኤሰ ጅረ? እስን ማሊፍ እሰ ዺፍተኒ ዹፍተን? አከ እን ዋ ኛቱፍስ ዸቃቲ ዋማ” ጄዼ።   


21 ሙሴንስ ነምቸ ብረ ጅራቹ ጃለቴ፤ ነምችስ እንተለሳ ዝጶራ ሙሴት ሄሩምሲሴ።  
22 ሲፓራን እልመ ዴሴ፤ ሙሴንስ፣ “አን አለጋ ተኤ ብየ ኦርማ ጅራዼረ” ጄቹዻን መቃሳ ጌርሾም ጄዼ ሞጋሴ።   


23 በረ ዼራ ሰነ ኬሰ ሞቲን ግብጥ ንዱኤ። ነሞትን እስራኤልስ ሰበቢ ገርቡማ ኬሰ ቱረኒፍ ንኣደን፤ ንእየንስ፤ እይ እሳን ሰበቢ ገርቡማ ጀለ ቱረኒፍ ገርጋርሰ አርገቹፍ እየንስ ዋቀ ብረ ገኤ።  
24 ዋቅንስ ኣዱሳኒ ዸገኤ ከኩሳ ከን አብረሃም፣ ይስሃቂፊ ያቆብ ወጅን ገሌ ሰነ ያደቴ።  
25 ዋቅንስ ሰበ እስራኤል እላሌ፤ ዋቅን አከ እሳን እት ጅረን ቤኬ።    

ሙሴፊ ደገለ ቦበኡ 
 

1 ሙሴን ቡሻዬ አባ ኒቲሳ ዬትሮ ሉብቸ ምድያን ሰና ትክሳ ቱሬ፤ እንስ ጋፍ ቶኮ ሀመ ዽአ ለፈ ገሞጂት ቡሻዬ ሰነ ኦፌ ገረ ቱሉ ዋቃ ገረ ኮሬብ ዹፌ።  
2 አችትስ ኤርገማን ዋቀዮ ደገለ ቦበኡ ኬሳ አረበ እብዳ ኬሳን እሰት ሙልአቴ። ሙሴንስ ደገል ሱን ቦበኡሌ አከ ህንጉበትን አርጌ።  
3 ሙሴንስ፣ “ደገል ኩን ማሊፍ ህንጉበቱ ላተ? አን እት ጎሬ ዋን ድንቅሲሳ ከነ እላሉ ቀበ” ጄዼ።   


4 ዋቀዮስ ዮሙ አከ ሙሴን እላሉፍ አች ጎሬ አርጌት፣ ዋቅን ደገለ ሰነ ኬሳ፣ “ሙሴ! ሙሴ!” ጄዼ እሰ ዋሜ።  

ሙሴንስ፣ “ኩኖ አን አሰን ጅረ” ጄዼ ዴብሴ።   


5 ዋቅንሞ፣ “አስ ህንዽኣትን፤ ሰበቢ እዶን አት ዻበቱ ኩን ቁልቁሉ ተኤፍ ኮጴኬ ባፈዹ” ጄዼን።  
6 እት ፉፌስ፣ “አን ዋቀ አባኬቲ፣ ዋቀ አብረሃም፣ ዋቀ ይስሃቂፊ ዋቀ ያቆብ” ጄዼ። ከነረት ሙሴን ዋቀ እላሉ ዋን ሶዳቴፍ ፉለሳ ዾክፈቴ።   


7 ዋቀዮ አከነ ጄዼ፤ “አን ዹጉማን ዽጵነ ሰበኮ ወረ ግብጥ ኬሰ ጅራተንረ ገኡ አርጌረ። እየ እሳን ወረ ሁምናን እሳን ሆጄቺሰን ጀላ በኡፍ እየንስ ዸገኤረ፤ አን ረክነሳኒስ ነንቤከ።  
8 ከናፉ አን ሀርከ ወረ ግብጢቲ እሳን ባሴ ገረ ብየ ጋሪፊ በልኣት፣ ብየ ኣነኒፊ ደም ኬሳ ቡርቁት ጄቹንስ ገረ ብየ ከነኣኖታት፣ ሄቶታት፣ አሞሮታት፣ ፌርዞታት፣ ሂዎታቲፊ ዬቡሶታት ኦል እሳን ባሱፍ ጄዼ ገድ ቡኤረ።  
9 አመ ኩኖ እይ እስራኤሎታ ነ ብረ ገኤረ። አን ሃለ እት ወር ግብጥ እሳን ጩንቁርሰንስ አርጌረ።  
10 ከናፉ አት አመ ዸቅ። አን አከ አት ሰበኮ እስራኤሎተ ግብጥ ኬሳ ባፍቱፍ ፈረኦንት ስን ኤርገ።”   


11 ሙሴን ገሩ ዋቃን፣ “ፈረኦን ብረ ዸቄ ግብጢ እስራኤሎተ ባሱፍ አን ኤኙ?” ጄዼ።   


12 ዋቅንስ አከነ ጄዼ፤ “አን ስ ወጅን ነንተአ። አት ሰበ ሰነ ግብጢ ዮሙ ባፍቱት እስን ቱሉ ከነረት ዋቀ ዋቄፈቱ። ስ ኤርጉኮቲፍስ ኩን መለቶ ሲፍ ተአ።”   


13 ሙሴንሞ ዋቃን፣ “ኩኖ አን ገረ እስራኤሎታ ዸቄ፣ ‘ዋቅን አባኬሰኒ ነ ኤርጌረ’ ዮሙን ጄዹት ዮ እሳን፣ ‘መቃንሳ ኤኙ?’ ጄዸኒ ነ ጋፈተን፣ አን ማል ጄዼን እሳንት ህመ?” ጄዼ።   


14 ዋቅንስ ሙሴዻን፣ “አን አኑመ ፤ አት ሰበ እስራኤሊን፣ ‘እን አን አኑመ  ጄዹ ሱን ገረኬሰንት ነ ኤርጌረ’ ጄዽ” ጄዼን።   


15 ዋቅን አመስ ሙሴዻን አከነ ጄዼ፤ “እስራኤሎታን አከነ ጄዽ፤ ‘ዋቀዮ ዋቅን አቦቲኬሰኒ፣ ዋቅን አብረሃም፣ ዋቅን ይስሃቅ፣ ዋቅን ያቆብ እስንት ነ ኤርጌረ።’  

“መቃን ኩን በረ በራን መቃኮት፤  

መቃ አን ዸሎታ ሀመ ዸሎታት  

እቲን ያደተሙዸ።   


16 “ዸቂ ማንጉዶተ እስራኤል ወልት ቀቢቲ አከነ ጄዺን፤ ‘ዋቀዮ ዋቅን አቦቲኬሰኒ፣ ዋቅን አብረሃም፣ ከን ይስሃቂፊ ከን ያቆብ ነት ሙልአቴ አከነ ጄዼ፦ “አን እስን እላሌረ፤ ዋን ግብጥት እስንረ ገኤስ አርጌረ።  
17 ከናፉ አን ረክነ ግብጥ ኬሳ እስን ባሴ ብየ ኣነኒፊ ደም ኬሳ ቡርቁ ጄቹንስ ብየ ከነኣኖታ፣ ሄቶታ፣ አሞሮታ፣ ፌርዞታ፣ ሂዎታቲፊ ብየ ዬቡሶታት እስን ጌሱፍ ሙርቴሴረ።” ’   


18 “ማንጉዶትን እስራኤል ስ ዸገኡ። አቲፊ ማንጉዶትን እስራኤል ሞቲ ግብጥ ብረ ዸቅጠኒ፣ ‘ዋቀዮ ዋቅን እብሮታ ኑት ሙልአቴረ፤ ኤጋ አመ አከ ኑ ዋቀዮ ዋቀኬኛፍ ኣርሳ ዽኤስኑፍ ገረ ገሞጂት ከራ ጉያ ሰዲ ኑ ኤየም’ ጄቱን።  
19 ገሩ አከ ሞቲን ግብጥ ዮ እሬን ጀባን እሰ ድርቅሲሴ መሌ ዴሙፍ እስኒ ህንኤየምኔ አኑ ቤከ።  
20 አን ድንቂ እሳን ግዱት ሆጄዹ ሁንዳን እሬኮ ሂጠዼ ነሞተ ግብጥ ነንዸአ። ኤርገሲ እን አከ ዴምተን እስኒፍ ኤየመ።   


21 “አንስ አከ ሰብን ኩን ፉለ ወረ ግብጥ ዱረት ሱራ አርገቱ ነንጎዸ፤ እስንስ ዮሙ ግብጢ ባተንት ሀርከ ዱዋ ህንባተን።  
22 ቶኮን ቶኮን ዱበርቲ ምአ ሜቲ፣ ምአ ወርቄቲፊ ኡፈተ ጋፈቴ ኦላሼቲፊ ዱበርቲ መነሼ ጅራቱራ ሃፉዸቱ፤ ከናንስ እልማኒፊ እንተለንኬሰንት ኡፍፍቱ። አከሲንስ ቀቤኘ ወረ ግብጥ ቦጅተኒ ባቱ።”    

መለቶ ሙሴዻፍ ኬነሜ 
 

1 ሙሴን፣ “ዮ እሳን፣ ‘ዋቀዮ ስት ህንሙልአትኔ’ ጄዸኒ ነ አመኑ ዮካን ነ ዸገኡ ድደንሆ?” ጄዼ ዴብሴ።   


2 ከነረት ዋቀዮ፣ “ወንት ሀርከኬ ኬሰ ጅሩ ሱን ማል?” ጄዼን።  

ሙሴንሞ፣ “ኡሌዸ” ጄዼ ዴብሴ።   


3 ዋቀዮስ፣ “ለፈ ቡስ” ጄዼን።  

ሙሴን ለፈ ቡፍናን ኡሌን ሱን ቦፈ ተኤ፤ እንስ እራ በቀቴ።  
4 ዋቀዮ ገሩ ሙሴዻን፣ “ሀርከኬ ሂጠዹቲ ኤጌሳ ቀብ” ጄዼ። ሙሴንስ ሂጠቴ ቦፈ ሰነ ቀቤ፤ ቦፍት ሱንስ ሀርከሳ ኬሰት ዴብኤ ኡሌ ተኤ።  
5 ዋቀዮስ፣ “ኩን አከ እሳን ዋቀዮ ዋቅን አቦቲሳኒ፣ ዋቅን አብረሃም፣ ዋቅን ይስሃቅ፣ ዋቅን ያቆብ ስት ሙልአቴ አከ አመነኒፍ” ጄዼ።   


6 ዋቀዮስ ሙሴዻን፣ “ሀርከኬ ቦባኬ ኬሰ ካአዹ” ጄዼ። ሙሴንስ ሀርከሳ ቦባሳ ኬሰ ካአቴ፤ ዮሙ እን ባፈቴትስ፣ ኩኖ ሀርክሳ ለምጢ አከ ጨቢ ተኤ።   


7 እንስ ሙሴዻን፣ “ሀርከኬ ዴብሲ ቦባኬ ኬሰ ካአዹ” ጄዼ፤ ሙሴንስ ዴብሴ ሀርከሳ ቦባሳ ኬሰ ካአቴ፤ ዮሙ እን ባፈቴትስ፣ ኩኖ ሀርክሳ ዴብኤ አኩመ ዸግነሳ እሰ ካኒ ተኤ።   


8 ዋቀዮስ አከነ ጄዼ፤ “እሳን ዮ ስ አመኑ ባተኒ መለቶ እሰ ጀልቀባ ፉዸቹ ድደን መለቶ ለመፋ ንአመኑ ተአ።  
9 ዮ እሳን መለቶ ከነ ለማን አመኑ ባተኒ ስ ዸገኡ ድደን ብሻን ለገ አበያ ቡዱቅሲቲ ለፈ ጎጋረት ዸንገላስ። ብሻን አት ለግቸራ ቡዱቅስቴ ሱንስ ለፈ ጎጋረት ዺገ ተአ።”   


10 ሙሴንስ ዋቀዮን፣ “ያ ጎፍታ፣ አን ዱርስ ተኡ ዮካን ኤርገ አት ገርብቸኬት ዱበቹ ጀልቀብዴ አስ ነመ አረበ ቀጄሉ ምት። አን ነመ አፋንሳ ህዸሜ አረብንሳስ እት ኡልፋቱዸ” ጄዼ።   


11 ዋቀዮስ አከነ እሳን ጄዼ፤ “ከን አፋን ነማ ኡሜ ኤኙ? ከን አከ ነምን አረብ-ድዳ ተኡ ዮካን ዱዱ ጎዹ ኤኙ? ከን አገርቱ እጃ ነማፍ ኬኑ ዮካን ጃምሱ ኤኙ? አኑመ ዋቀዮ ምቲ?  
12 አመ ዸቅ፤ አን አፋንኬ ወጅን ነንተአ፤ ዋን አት ጄቱስ ስን በርሲሰ።”   


13 ሙሴን ገሩ፣ “ያ ጎፍታ፣ ማሎ ነመ ብራ ኤርግ” ጄዼ።   


14 ዼከምስ ዋቀዮስ ሙሴረት ቦበኤ፤ እንስ አከነ ጄዼ፤ “ኦቦሌስኬ አሮን ሌዊች ጅረ ምቲ? አን አከ እን አከ ጋሪት ዱበቱ ነንቤከ። ኩኖ፣ እን ገረኬ ዹፉት ጅረ። እን ዮሙ ስ አርጉት ንገመደ።  
15 አት እሰት ዱበቴ አፋንሳ ኬሰ ዱቢ ንኬሰ፤ አንስ አፋንኬቲፊ አፋንሳ ወጅን ነንተአ፤ ዋን እስን ሆጄተንስ እስን ነንበርሲሰ።  
16 እን ኡመተት ሲፍ ዱበተ፤ እን አፋን ሲፍ ተአ፤ አትሞ እሳፍ አከ ዋቃ ንታተ።  
17 አት ኡሌ እቲን መለቶ አርግሲፍቱ ከነ ሀርከት ቀበዹ።”   

ሙሴን ግብጥት ዴብኤ 
 

18 ሙሴን ገረ አባ ኒቲሳ ገረ ዬትሮት ዴብኤ፣ “አከ አን ገረ ሰበኮ ወረ ግብጥ ጅራተንት ዴብኤ ሀመ አማት ሉቡን ጅራቹሳኒ አርጉፍ ማሎ ና ኤየም” ጄዼን።  

ዮቶርስ፣ “ነጋን ዸቅ” ጄዼን።   


19 ዋቀዮ ምድያንት ሙሴዻን፣ “ነሞትን ስ አጄሱ በርባደን ሁንድ ዱአኒሩቲ ግብጥት ዴብእ” ጄዼ ቱሬ።  
20 ከናፉ ሙሴን ኒቲሳቲፊ እልማንሳ ፉዸቴ ሀሬረ ካኤ ግብጥት ዴብኤ። እንስ ኡሌ ዋቃ ሀርከት ቀበቴ ቱሬ።   


21 ዋቀዮ ሙሴዻን አከነ ጄዼ፤ “አት ዬሮ ግብጥት ዴብቱት ድንቂወን አን አከ አት ሆጄቱፍ ሁምነ ሲፍ ኬኔ ሰነ ሁንደ ፉለ ፈረኦን ዱረት ሆጄዹ። አን ገሩ አከ እን ሰበ ሰነ ገድ ህንለክፍኔ መተ ጀቤሰ እሰ ነንጎዸ።  
22 አት ፈረኦኒን አከነ ጄዽ፤ ‘ዋቀዮ አከነ ጄዸ፦ እስራኤል እልመኮ ሀንገፈ፤  
23 አንስ፣ “አከ እልምኮ ነ ተጃጅሉፍ ገድ ለክስ” ጄዼ ስት ህሜረ። አት ገሩ እሰ ገድ ለክሱ ድዴ፤ ከናፉ፣ ኩኖ አን እልመኬ ሀንገፈ ነንአጄሰ።’ ”   


24 ዋቀዮ ከራረት እዶ ቡልቲት ሙሴት ዹፌ እሰ አጄሱ በርባዴ።  
25 ዝጶራ ገሩ ዸጋ ቀረ ቀቡ ፉዸቴ ቆለ ዸግነ እልመሼ ኩቴ እቲን ሚለ ሙሴ ቱቅጤ። እሼንስ፣ “አት ዹጉማን አናፍ ምስርቸ ዺጋት” ጄቴ።  
26 ዋቀዮስ እሰ ዺሴ። ዬሮ ሰነ እሼን ዋኤ ዸግነ ቀባቲፍ፣ “ምስርቸ ዺጋት” ጄቴ።   


27 ዋቀዮስ አሮኒን፣ “አት ሙሴ ስመቹፍ ገረ ገሞጂ ዸቅ!” ጄዼ። እንስ ዸቄ ቱሉ ዋቃረት ሙሴ አርገቴ እሰ ዹንገቴ።  
28 ዬሮ ሰነ ሙሴን ዱቢ ዋቀዮ አከ እን ዱበቱፍ እሰ ኤርጌ ሁንዳፊ መለቶወን አከ እን ሆጄቱፍ እሰ አጀጄ ሁንደ አሮንት ህሜ።   


29 ሙሴፊ አሮን ማንጉዶተ እስራኤል ሁንደ ወልት ቀበን፤  
30 አሮንስ ዋን ዋቀዮ ሙሴት ህሜ ሁንደ ጀረት ህሜ። መለቶወንስ ፉለ ነሞታ ዱረት ሆጄቴ፤  
31 እሳንስ ንአመነን። ጀርስ ዮሙ አከ ዋቀዮ ሰበ እስራኤል እላሌፊ አከ እን ረክነሳኒስ አርጌ ዸገአንት ገድ ጄዸኒ ሰገደን።    

 5

ጡቢ ጭዲ ህንቀብኔ 
 

1 ኤርገሲ ሙሴፊ አሮን ፈረኦን ብረ ዸቀኒ፣ “ዋቀዮ ዋቅን እስራኤል አከነ ጄዸ፤ ‘አከ እን ገሞጂት አያነ ና አያኔሱፍ ሰበኮ ገድ ዺስ።’ ”   


2 ፈረኦንሞ፣ “አከ አን እሳፍ አጀጀሜ እስራኤልን ገድ ዺሱፍ ዋቀዮ ኩን ኤኙ? አን ዋቀዮ ሰነ ህንቤኩ፤ እስራኤልንስ ገድ ህንዺሱ” ጄዼ።   


3 እሳንስ አከነ ጄዸን፤ “ዋቅን እብሮታ ኑት ዹፌረ። አከ ኑ ዋቀዮ ዋቀኬኛፍ ኣርሳ ዽኤስኑፍ ገረ ገሞጂት ከራ ጉያ ሰዲ ኑ ኤየም፤ አከስ ተኡ ባናን እን ዸእቻን ዮካን ጎራዴዻን ኑ ዸአ።”   


4 ሞቲን ግብጥ ገሩ፣ “ያ ሙሴፊ አሮን፣ እስን ማሊፍ ሰበ ከነ ሆጂ ዾውቱ? ሆጂኬሰንት ዴብኣ!” እሳኒን ጄዼ።  
5 ፈረኦንስ እቱመ ፉፌ፣ “ኩኖ ሰብን ብየቲ አመ ባይአቴረ፤ እስንሞ ሆጂ እሳን ዾዋ ጅርቱ” ጄዼ።   


6 ጉዩመ ሰነ ፈረኦን አከነ ጄዼ እት ጋፈተምቶተ ሆጂቲፊ ቆንዳልቶተ ሰባ አጀጄ፤  
7 “ስአች ጡቢ ሆጄቹዻፍ ሰበ ከናፍ ጭዲ ህንኬንና፤ እሳን ኦፉመሳኒቲ ዸቀኒ ጭዲ ሃበርባደተን።  
8 ገሩ አከ እሳን ለኮብሰ ጡቢ ከን ዱራን ሆጄቻ ቱረን ሰነ ሆጄተን ጎዻ፤ ሀመ እሳንት ረመደሜ ህንህርእስና። እሳን ዽባኦዸ፤ ከናፉ፣ ‘ኑ ዸቅኔ ዋቀኬኛፍ ኣርሳ ዽኤስነ’ ጄዸኒ እያ ጅሩ።  
9 አከ እሳን ሆጂዻን ቀበመኒ ዱቢ ሶባቲፍ ጥዬፈኖ ህንኬንኔፍ ሆጂ እሳንት ጭምሳ።”   


10 እት ጋፈተምቶትን ሆጂቲፊ ቆንዳልቶትን ሰባ ገድ ያአኒ ሰበ ሰናን አከነ ጄዸን፤ “ፈረኦን አከነ ጄዸ፦ ‘አን ስአች ጭዲ እስኒ ህንኬኑ።  
11 ለፈ እት አርገቹ ደንዴሰን ዸቃቲ ኦፊኬሰኒ ጭዲ በርባደዻ፤ ሆጂንኬሰን ገሩ ጎንኩማ ህንህርአቱ።’ ”  
12 ሰብን ሱን ቆደ ጭዲ፣ ሃፈ ወልት ቀበቹፍ ጄዼ ብየ ግብጢ ጉቱ ኬሰ ፈፈጨኤ።  
13 እት ጋፈተምቶትን ሱንስ፣ “እስን ሆጂኬሰን ከን ጉያ ጉያ አኩመ ዬሮ ጭዲን ቱሬ ሰናት ሆጄዻ ራወዻ” ጄዸኒ እሳን ጀርጀርሳ ቱረን።  
14 እስራኤሎትን ቆንዳልቶተ ሆጂ ተአን ከኔን እት ጋፈተምቶተ ገርቦተ ፈረኦኒን ሙደመንስ ሬበመኒ፣ “እስን ከሌሳፊ ሀርአ ማሊፍ ቆደ ጡቢ ከን አከ ሆጄተኒፍ እስኒ ረመደሜ ሰነ አኩመ ዱሪት ህንጉተትኔ?” ጄዸመኒ ጋፈተማ ቱረን።   


15 እስራኤሎትን ቶአቶተ ሆጂ ተአንስ ዸቀኒ አከነ ጄዸኒ ፈረኦንት እየተን፤ “አት ማሊፍ ተጃጅልቶተኬ አከስ ጎተ?  
16 ጭዲን ተጃጅልቶተኬቲፍ ህንኬነሙ፤ ተኡስ፣ ‘ጡቢ ሆጄዻ!’ ኑን ጄዸን። ኩኖ ተጃጅልቶትንኬ ሬበማ ጅሩ፤ በሌሳን ገሩ ከኑመ ሰበኬቲት።”   


17 ፈረኦንስ አከነ ጄዼ፤ “እስን ዽባኦዸ፤ እስን ዽባኦዸ! ከናፉ እስን፣ ‘ኑ ዸቅኔ ዋቀዮፍ ኣርሳ ዽኤስነ’ ጄተን።  
18 አመ ዸቃቲ ሆጄዻ፤ ጭዲን እስኒፍ ህንኬነሙ፤ ገሩ ጡቢ እስንት ረመደሜ ሆጄተኒ ጉቱ ቀብዱ።”   


19 እስራኤሎትን ቶአቶተ ሆጂ ተአን ዮሙ፣ “እስን ለኮብሰ ጡቢ ከን ጉያ ጉያት አከ ሆጄተኒፍ እስንራ ኤገሙ ሰነ ህርእሱ ህንቀብደን” ጄዸሜ እሳንት ህመሜት አከ ረክነ ኬሰ ሴነን ሁበተን።  
20 ዬሮ ፈረኦን ብራ ገድ በአንት ኡቱ ሙሴፊ አሮን እሳን ኤገኑ አርገተን፤  
21 እሳንስ፣ “ዋን እስን አከ ፈረኦኒፊ ቆንዳልቶትንሳ ኑ ጥሬፈተን ጎተኒ አከ እሳን ኑ አጄሰኒፍ ጎራዴ ሀርከሳኒ ኬሰኬሰኒፍ ዋቀዮ እስንት ሃእላሉ፤ እስንት ሃሙሩስ!” ጄዸን።   

ዋቅን ፉረመ አብደቺሴ 
 

22 ሙሴን ገረ ዋቀዮት ዴብኤ አከነ ጄዼ፤ “ያ ጎፍታ፣ አት ማሊፍ ሰበ ከነት ረክነ ፍዴ? አት ከናፍ ነ ኤርግቴ?  
23 ጋፈ አን መቃኬቲን ዱበቹፍ ፈረኦን ብረ ዸቄ ጀልቀቤ እን ሰበኬት ረክኑመ ፍዳ ጅረ፤ አት ገሩ ጎንኩማ ሰበኬ ህንፉሬ።”    

1 ዋቀዮስ ሙሴዻን፣ “አመ ዋን አን ፈረኦንረት ሆጄዹ አት ንአርግተ፦ ሰበቢ እሬኮ ጀባ ሰናቲፍ ሞትች ገድ እሳን ዺሰ፤ ሰበቢ እሬኮ ጀባ ሰናቲፍስ ሞትች ብየሳ ኬሳ እሳን አርአ” ጄዼ።   


2 ዋቅን አመስ ሙሴዻን አከነ ጄዼ፤ “አን ዋቀዮ።  
3 አን አከ ዋቀ ዋን ሁንደ ደንደኡተን አብረሃምት፣ ይስሃቅቲፊ ያቆብት ሙልአዼ፤ ገሩ መቃኮ ዋቀዮን እሳንት ኦፍ ህንቤክስፍኔ።  
4 አከሱመስ አን ብየ ከነኣን ለፈ እሳን አከ አለጋት ኬሰ ጅራተን ሰነ እሳኒ ኬኑፍ ጄዼ እሳን ወጅን ከኩ ገሌረ።  
5 ከነረትስ፣ አን ኣዱ ሰበ እስራኤል ከኔን ወረ ግብጢን ገርቦምፈመን ሰና ዸገኤ ከኩኮ ያደዼረ።   


6 “ከናፉ ሰበ እስራኤሊን አከነ ጄዽ፦ ‘አን ዋቀዮ፤ ዋንጆ ወረ ግብጥ ጀላ እስን ነንባሰ፤ አን ገርቡማሳኒ ጀላ እስን ነንባሰ፤ እሬ ድሪራፊ ሙርቲ ጀባዻንስ እስን ነንፉረ።  
7 አን አከ ሰበ ኦፊኮት እስን ፉዸዸ፤ ዋቀኬሰን ነንተአ። ዬሮ ሰነ እስን አከ አን ዋቀዮ ዋቀኬሰን ከን ዋንጆ ወረ ግብጥ ጀላ እስን ባሴ ተኤ ንቤክቱ።  
8 አን ብየ እሰን አብረሃሚፍ፣ ይስሃቂፊ ያቆቢፍ ኬኑፍ ሀርከኮ ኦል ቀበዼ ከከዼ ሰነት እስን ነንገልቸ። ዻለ ጎዼስ እስኒፍ ኬነ። አን ዋቀዮ።’ ”   


9 ሙሴንስ ዋን ከነ ሰበ እስራኤልት ህሜ፤ እሳን ገሩ ዋን አብዲ ኩተተኒፊ ገርቡማ ሀማ ኬሰ ቱረኒፍ እሰ ህንዸጌኜ።   


10 ዋቀዮ ሙሴዻን አከነ ጄዼ፤  
11 “ዸቂቲ አከ እን ብየሳ ኬሳ እስራኤሎተ ገድ ለክሱፍ ፈረኦን ሞትቸ ግብጥት ህም።”   


12 ሙሴን ገሩ ዋቀዮን፣ “ኩኖ እስራኤሎትን ነ ህንዸጌኜ፤ ዮስ ፈረኦን አከምት ነ ዸገአሬ? አፋንኮ ቀጄልቼ ህንዱበተቱቲ” ጄዼ።   

ህደ ዸሎተ ሙሴፊ አሮን 
 

13 ዋቀዮ ገሩ ዋኤ እስራኤሎታቲፊ ዋኤ ፈረኦን ሞትቸ ግብጥ ሙሴፊ አሮንት ዱበቴ አከ እሳን ሰበ እስራኤል ግብጢ ባሰን እሳን አጀጄ።   

   
 

14 ሀንገፎትን በልበለወንሳኒ ከኔኒዸ፦  

   
 
እልማን ሩቤን እልመ እስራኤል ሀንገፍትቻ፦  

ሄኖክ፣ ፈሉስ፣ ሄዝሮኒፊ ከርሚ።   

ወር ኩኔን ጎሶተ ሩቤን።  

   
 

15 እልማን ስምኦን፦  

ዬሙኤል፣ ያሚን፣ ኦሀድ፣ ያኪን፣ ዞሀር፣ ሻዉል እልመ ዱበርትቲ ከነኣን።   

እሳን ኩኔን ማቲወን ስምኦን።  

   
 

16 መቃን እልማን ሌዊስ አኩመ ዸሎተሳኒት ከናዸ፦  

ጌርሾን፣ ቆሃቲፊ ሜራሪ።   

ሌዊን ወጋ 137 ጅራቴ።  


17 እልማን ጌርሾን አኩመ ማቲሳኒት፦  

ሎቤኒፊ ሽሜኢ።   


18 እልማን ቆሃት፦  

አምራም፣ ይዝሃር፣ ኬብሮኒፊ ኡዚኤል።  

ቆሃት ወጋ 133 ጅራቴ።   


19 እልማን ሜራሪ፦  

መህሊፊ ሙሲ።   

እሳን ኩኔንስ አኩመ ዸሎተሳኒት ማቲወን ሌዊት።  

   
 

20 አምራም ኦቦሌቲ አባሳ ዮኬቤድን ፉዼ፤ እሼንስ አሮኒፊ ሙሴ ዴሴፍ።   

(አምራም ወጋ 137 ጅራቴ።)  


21 እልማን ይዝሃር፦  

ቆራህ፣ ናፌጊፊ ዝክሪ።   


22 እልማን ኡዚኤል፦  

ሚሻኤል፣ ኤልዛፋኒፊ ስትሪ።   


23 አሮን እንተለ አሚናዳብ ኦቦሌቲ ነህሾን ኤሊሼባ ፉዼ፤ እሼንስ ናዳብ፣ አቢሁ፣ ኤሌኣዛሪፊ ኢታማርን ዴሴፍ።   

   
 

24 እልማን ቆራህ፦  

አሲር፣ ኤልቃናፊ አቢኣሳፍ።   

እሳን ኩኔንስ ማቲወን ቆራሂት።  

   
 

25 ኤሌኣዛር እልም አሮን እንተለን ፉትኤል ኬሳ ቶኮ ፉዼ፤ እሼንስ ፊኔሃስን ዴሴፍ።   

   
 
እሳን ኩኔንስ አኩመ ማቲወንሳኒት ሀንገፎተ በልበለ ሌዊት።  

   
 

26 አሮኒፊ ሙሴን ወር ዋቀዮ፣ “እስን አኩመ ኩታ ኩታሳኒት ግብጥ ኬሳ እስራኤሎተ ባሳ” ጄዼን ሱን እሳኑመ ከነ።  
27 እሳንስ ወረ ዋኤ ግብጥ ኬሳ እስራኤሎተ ባሱ ፈረኦን ሞትቸ ግብጥት ዱበተን ሰናዸ። ሙሴፊ አሮን እሳኑመ ከነ።   

አሮን ቆደ ሙሴ ዱበቹሳ 
 

28 ዋቀዮ ዬሮ ግብጥ ኬሰት ሙሴት ዱበቴ ሰነ  
29 አከነ ጄዼን፤ “አን ዋቀዮዸ። ዋን አን ስት ህሙ ሁንደ ፈረኦን ሞትቸ ግብጥት ህም።”   


30 ሙሴን ገሩ ዋቀዮን፣ “ኩኖ፣ አን ዋን አፋንኮ ቀጄልቼ ዱበቹ ህንደንዴኜፍ ፈረኦን አከሚን ነ ዸገአ?” ጄዼ።    

1 ዋቀዮ ሙሴዻን አከነ ጄዼ፤ “እላ፣ አን ፈረኦኒፍ ዋቀ ስ ጎዼረ፤ ኦቦሌስኬ አሮንሞ ራጂ ሲፍ ተአ።  
2 አት ዋን አን ስ አጀጁ ሁንደ ንዱበተ፤ ኦቦሌስኬ አሮንሞ አከ እን እስራኤሎተ ብየሳ ኬሳ ገድ ዺሱ ፈረኦንት ንህመ።  
3 አን ገሩ ፈረኦንን መተ ጀቤሰ ነንጎዸ፤ ዮ አን ብየ ግብጥ ኬሰት መለቶወኒፊ ድንቂወንኮ ባይእሴዩ፣  
4 እን እስን ህንዸጌፈቱ። አን ሀርከኮ ግብጥረት ኦል ነንካሰ፤ ሙርቲ ጀባዻንስ ራያኮ፣ ሰበ እስራኤል ብየ ግብጥ ኬሳ ነንባሰ።  
5 ወር ግብጥ ዮሙ አን ሀርከኮ ግብጥረት ኦል ካፈዼ ሰበ እስራኤል አች ኬሳ ባሱት አከ አን ዋቀዮ ተኤ ንቤኩ።”   


6 ሙሴፊ አሮንስ አኩመ ዋቀዮ እሳን አጀጄ ጎዸን።  
7 ዬሮ ፈረኦንት ዱበተንት ሙሴን ነመ ወጋ ሰዴተመ ቱሬ፤ አሮንሞ ነመ ወጋ ሰዴተሚ ሰዲ ቱሬ።   

ኡሌን አሮን ቦፈ ተኤ 
 

8 ዋቀዮስ ሙሴፊ አሮኒን አከነ ጄዼ፤  
9 “ዮሙ ፈረኦን፣ ‘ድንቂ ሆጄዻ’ እስኒን ጄዹት፣ አትሞ አሮኒን፣ ‘ኡሌኬ ፉዺቲ ፉለ ፈረኦን ዱረት ለፈ ቡስ’ ጄተ፤ ኡሌን ሱንስ ቦፈ ተአ።”   


10 ሙሴፊ አሮን ፈረኦን ብረ ዸቀኒ አኩመ ዋቀዮ እሳን አጀጄ ሰነ ጎዸን። አሮን ፉለ ፈረኦኒፊ ቆንዳልቶተሳ ዱረት ኡሌሳ ለፈ ቡሴ፤ ኡሌን ሱንስ ቦፈ ታቴ።  
11 ፈረኦንስ ቤክቶታፊ ፈልፈልቶተ ኦፍት ዋሜ፤ ቶልፈቶትን ግብጥ ኦጉማሳኒ ዾከታ ሰናን አከሱመ ጎዸን።  
12 ቶኮን ቶኮንሳኒ ኡሌሳኒ ለፈ ቡሰን፤ ኡሌንሳኒስ ቦፈ ተኤ። ኡሌን አሮን ገሩ ኡሌሳኒ ልቅምስቴ።  
13 ተኡስ ፈረኦን አኩመ ዋቀዮ ዱበቴ ሰነ መተ ጀቤሰ ተኤ እሳን ዸጌፈቹ ድዴ።   

ዸእቸ ዺጋ 
 

14 ከነረት ዋቀዮ ሙሴዻን አከነ ጄዼ፤ “ፈረኦን መተ ጀቤሰ ተኤረ፤ ሰበ ሰነስ ገድ ዺሱ ድዴ።  
15 ገነማን ገረ ፈረኦን ዸቅ፤ ኩኖ እን ብሻንት ገድ በአ። ኡሌ ቦፈት ጌደረምቴ ሰነ ሀርከት ቀበዹቲ ቀርቀረ ለገ አበያት እሰ ኤግ።  
16 አከነስ ጄዺን፤ ‘ዋቀዮ ዋቅን እብሮታ አከነ ጄዼ ስት ነ ኤርጌረ፦ አከ ሰብንኮ ዸቄ ገሞጂ ኬሰት ናፍ ሰገዱፍ ገድ ለክስ። አት ገሩ ሀመ አማት አጀጀሙ ድዴርተ።  
17 ዋቀዮ አከነ ጄዸ፦ አከ አን ዋቀዮ ተኤ አት ከናን ቤክተ፦ ኩኖ አን ኡሌ ሀርከኮ ኬሰ ጅሩ ከናን ብሻን አበያ ነንዸአ፤ ብሻን ሱንስ ዺገት ጌደረመ።  
18 ቁርጡሚወን ለገ አበያ ኬሳ ንዱኡ፤ ለግን ሱንስ ንአጃአ፤ ወር ግብጥስ ብሻን ለገ ሰና ዹጉ ህንደንደአን።’ ”   


19 ዋቀዮሞ ሙሴዻን አከነ ጄዼ፤ “አሮኒን አከነ ጄዽ፤ ‘ኡሌኬ ቀበዹቲ ብሻኖተ ግብጥረት፣ ለጌንሳኒረት፣ ዶሎሎሳኒረት፣ ሀሮሳኒቲፊ ኩሳ ብሻኒ ሁንደረት ሀርከኬ ድሪርስ።’ እሳንስ ዺገት ጌደረሙ። ግብጥ ጉቱን ዺጋን ጉተመ፤ ቆዳን ሙካቲፊ ኦኮቴን ዸጋ ዺጋን ጉተመን።”   


20 ሙሴፊ አሮን አኩመ ዋቀዮ እሳን አጀጄ ሰነ ጎዸን። አሮን ኡሌሳ ኦል ፉዼ ፉለ ፈረኦኒቲፊ ቆንዳልቶተሳ ዱረት ብሻን አበያ ዸኤ፤ ብሻን ሱን ሁንድስ ዺገት ጌደረሜ።  
21 ቁርጡሚወን አበያ ዱናን ለግች አጃኤ፤ ወር ግብጥስ ብሻንሳ ዹጉ ህንደንዴኜ። ግብጥ ጉቱንስ ዺጋን ጉተሜ።   


22 ገሩ ቶልፈቶትን ግብጥ ቶልቸሳኒቲን አከሱመ ሆጄተን፤ ፈረኦንስ መተ ጀቤሰ ተኤ። እንስ አኩመ ዋቀዮ ጄዼ ሰነ ሙሴፊ አሮን ዸገኡ ድዴ።  
23 ፈረኦንስ ዴብኤ መሰራሳ ሴኔ፤ እንስ ዋን ከነ ያደትሌ ህንቀበትኔ።  
24 ወር ግብጥ ሁንድ ዋን ብሻን ለገ ሰና ዹጉ ህንደንደእኒፍ ብሻን ዹጋቲ ባፈቹፍ ጄዸኒ ቀርቀረ አበያ ቆተተን።   

ዸእቸ ፈቴ 
 

25 ኤርገ ዋቀዮ አበያን ዸኤ ጉያን ቶርበ ደርቤ።    
 8
* 
1 ዋቀዮ ሙሴዻን አከነ ጄዼ፤ “ፈረኦን ብረ ዸቂ አከነ ጄዺን፤ ‘ዋቀዮ አከነ ጄዸ፦ አከ ሰብንኮ ነ ተጃጅሉፍ ገድ ዺስ።  
2 ዮ አት ገድ እሰ ዺሱ ድዴሞ ኩኖ አን ብየኬ ጉቱት ዸእቸ ፈቴ ነንኤርገ።  
3 ለግን አበያ ፈቴዻን ጉቱመ፤ እሳንስ ኦል በአኒ መነኬት፣ ድንቀ ኬት፣ ስሬ ኬት፣ መነ ሆጄቶተኬቲት፣ ሰበኬት፣ እዶ እብዳ ኬት፣ ቆዳ ቡኮኬቲትስ ነምኡ።  
4 ፈቴወን ኩኔን ስኢፊ ሰበኬ፣ ቆንዳልቶተኬ ሁንደስ ንያበቱ።’ ”   


5 ዋቀዮ ሙሴዻን አከነ ጄዼ፤ “አሮኒን አከነ ጄዽ፤ ‘ኡሌኬ ቀበዹቲ ሀርከኬ ቡርቃወንረት፣ ለጌኒፊ ኩሳ ብሻኒረት ኦል ካፈዹቲ አከ ፈቴወን ብየ ግብጥት ዹፈን ጎዽ።’ ”   


6 አሮን ሀርከሳ ብሻኖተ ግብጥት ኦል ካፈቴ፤ ፈቴወንስ ኦል በአኒ ብየ ሰነ ጉተን።  
7 ቶልፈቶትንስ ፈልፈለሳኒቲን አከሱመ ጎዸን፤ ብየ ግብጥትስ ፈቴወን ፍደን።   


8 ፈረኦንስ ሙሴፊ አሮንን ኦፍት ዋሜ፣ “አከ እን አናፊ ሰበኮራ ፈቴወን ፈጌሱፍ ዋቀዮ ከዸዻ፤ አንስ አከ ሰብንኬሰን ዸቄ ዋቀዮፍ ኣርሳ ዽኤሱፍ ገድን ዺሰ” ጄዼ።   


9 ሙሴንስ ፈረኦኒን፣ “አከ ፈቴወን ስኢፊ መኔንኬራ በደኒ ለገ አበያ ቆፈ ኬሰት ሀፈኒፍ ዬሮ አን እት ሲፍ፣ ቆንዳልቶተኬቲፊ ሰበኬቲፍሌ ዋቀ ከዸዹ አት ነ ቤክስስ” ጄዼ።   


10 ፈረኦንሞ፣ “ቦር” ጄዼን።  

ሙሴንስ አከነ ጄዼ ዴብሴ፤ “ዋቀዮ ዋቀኬኛ ፈካቱ ከን ቶኮዩ አከ ህንጅሬ አከ ቤክቱፍ አኩመ አት ጄቱ ተአ።  
11 ፈቴወን ሱን ስኢፊ መኔንኬራ፣ ቆንዳልቶተኬቲፊ ሰበኬራ ንበዱ፤ ለገ አበያ ቆፈ ኬሰትስ ንሀፉ።”   


12 ሙሴፊ አሮን ኤርገ ፈረኦን ብራ ገድ በአኒ ቦዴ ሙሴን ዋኤ ፈቴወን ዋቅን ፈረኦንት ኤርጌ ሰና ዋቀዮት እዬ።  
13 ዋቀዮስ አኩመ ሙሴን ከዸቴ ጎዼ። ፈቴወን ሱንስ መነ ኬሰት፣ ኦብዲረት፣ ድሬረትስ ዹመን።  
14 ፈቴወን ሱንስ ወልት ቀበመኒ ቱለመን፤ ብየቲንስ ንአጆፍቴ።  
15 ፈረኦን ገሩ ዮሙ አከ ዸእች ሱን ቀበናኤ አርጌት አኩመ ዋቀዮ ዱበቴ ቱሬ ሰነ መተ ጀቤሰ ተኤ ሙሴፊ አሮንን ዸገኡ ድዴ።   

ዸእቸ እንጅራኒ 
 

16 ኤርገሲስ ዋቀዮ ሙሴዻን፣ “አሮኒን፣ ‘ኡሌኬ ኦል ካሲቲ አዋረ ለፋ ዸእ’ ጄዽ፤ አዋር ሱንስ ብየ ግብጥ ጉቱ ኬሰት እንጅራን ተአ” ጄዼ።  
17 እሳንስ አከሱመ ጎዸን። ዮሙ አሮን ሀርከሳ እሰ ኡሌ ቀበቴ ኦል ካፈቴ አዋረ ለፋ ዸኤት እንጅራን ነማፊ ሆሪት ዱዴ። አዋር ጉቱ ብየ ግብጥ ኬሰ ጅሩ ሁንድ እንጅራን ተኤ።  
18 ቶልፈቶትን ገሩ ፈልፈለሳኒቲን እንጅራን ገድ ያሱ ያለኒ ደዸበን።  

እንጅራንስ ነማፊ ሆሪረ ቱሬ።  
19 ቶልፈቶትንስ ፈረኦኒን፣ “ኩን ቁበ ዋቃት” ጄዸን። ፈረኦን ገሩ አኩመ ዋቀዮ ዱበቴ ሰነ መተ ጀቤሰ ተኤ ዸገኡ ድዴ።   

ዸእቸ ትሲሳ 
 

20 ዋቀዮ ሙሴዻን አከነ ጄዼ፤ “ገነመ በሪ ከኢቲ ፉለ ፈረኦን ዱረት ዽኣዹ፤ ኩኖ እን ገረ ብሻንት ገድ በአ፤ አከነስ ጄዺን፤ ‘ዋቀዮ አከነ ጄዸ፦ አከ እን ነ ተጃጅሉፍ ሰበኮ ገድ ዺስ።  
21 ዮ አት ሰበኮ ገድ ዺሱ ድዴሞ ኩኖ፣ አን ቱተ ትሲሳ ስት፣ ቆንዳልቶተኬት፣ ሰበኬት፣ መኔንኬት ነንኤርገ። መኔን ወረ ግብጥ፣ ለፍት እሳን ጅራተንስ ትሲሳን ጉተሙ።   


22 “ ‘አን ገሩ ጉያ ሰነ እዶ ሰብንኮ ጅራቱ ጎሼንን ሃለ አዳቲን ነንእላለ፤ አከ አት አከ አን ዋቀዮ ብየ ከነ ኬሰ ጅሩ ቤክቱፍ ትሲስን ቶኮዩ አች ህንጅራቱ።  
23 አን ሰበኮቲፊ ሰበኬ ግዱት ገራ ገሩማ ነንኡመ። መለቶን ኩንስ ቦር ተአ።’ ”   


24 ዋቀዮስ አከሱመ ጎዼ። ትሲስን ባይኤን መነ ፈረኦኒፊ መኔን ቆንዳልቶተሳት ዱዴ፤ ብይ ግብጥ ጉቱንስ ትሲሳን በሌፈሜ።   


25 ፈረኦንስ ሙሴፊ አሮንን ኦፍት ዋሜ፣ “ዸቃቲ ብዩመ ከነ ኬሰት ዋቀኬሰኒፍ ኣርሳ ዽኤሳ” ጄዼን።   


26 ሙሴንሞ ዴብሴ አከነ ጄዼ፤ “አከስ ጎቹን ቀጄላ ህንተኡ፤ ኣርሳን ኑ ዋቀዮ ዋቀኬኛፍ ዽኤስኑ ወረ ግብጥ ብረት ጅበማዸ። ኩኖ፣ ዮ ኑ ኣርሳ ፉለሳኒ ዱረት ጅበሙ ዽኤስኔ እሳን ዸጋዻን ኑ ህንቱመኒሬ?  
27 አኩመ እን ኑ አጀጄት ኑ ዋቀዮ ዋቀኬኛፍ ኣርሳ ዽኤሱፍ ገረ ገሞጂ ከራ ጉያ ሰዲ ዴሙ ቀብነ።”   


28 ፈረኦንስ፣ “አን አከ እስን ገሞጂ ኬሰት ዋቀዮ ዋቀኬሰኒፍ ኣርሳ ዽኤስተኒፍ ገድን እስን ዺሰ፤ ገሩ ባይኤ ፈጋተን ህንዴምና። እስንስ ዋቀ ና ከዸዻ” ጄዼ።   


29 ሙሴንስ አከነ ጄዼ ዴብሴ፤ “ኩኖ፣ አን አኩመን ስ ብራ ዴሜን አከ ቦር ትሲስን ፈረኦንራ፣ ቆንዳልቶተሳቲፊ ሰበሳራ ከኡ ዋቀዮ ነንከዸዸ። ያ ፈረኦን አት ገሩ፣ አከ ሰብን ኩን ዋቀዮፍ ኣርሳ ዽኤሱፍ ገድ ዺሱ ድዴ አመስ ኑ ህንጎዎምስን።”   


30 ሙሴንስ ኤርገሲ ፈረኦን ብራ በኤ ዋቀዮ ከዸቴ፤  
31 ዋቀዮስ አኩመ ሙሴን እሰ ከዸቴ ሰነ ጎዼ፤ ትሲስን ሱንስ ፈረኦንን፣ ቆንዳልቶተሳቲፊ ሰበሳ ገድ ዺሴ ዴሜ፤ ትሲስን ቶኮዩ ህንሀፍኔ።  
32 ፈረኦን ገሩ አመስ መተ ጀቤሰ ተኤ፤ ሰበ ሰነስ ገድ ዺሱ ድዴ።    

ዸእቸ ሆሪት ዹፌ 
 

1 ዋቀዮ ሙሴዻን አከነ ጄዼ፤ “ፈረኦን ብረ ዸቂቲ አከነ ጄዺን፤ ‘ዋቀዮ ዋቅን እብሮታ አከነ ጄዸ፤ “አከ ሰብንኮ ነ ተጃጅሉፍ ገድ ዺስ።”  
2 ዮ አት ገድ ዺሱ ድዴ እሳን ደንቅቴ፣  
3 ኩኖ ሀርክ ዋቀዮ ሆሪኬ ከኔን ድሬረ ኦለን ፈርዴን፣ ሀሮታፊ ጋለወን ኬት፣ ሎን፣ ሆሎታፊ ሬኦተኬት ዸእቸ ሀማ ንፍደ።  
4 ዋቀዮ ገሩ አከ ሆሪን ሰበ እስራኤል ቶኮዩ ህንዱኔፍ ሆሪ እስራኤሊፊ ሆሪ ወረ ግብጥ ግዱት ገራ ገሩማ ንኡመ።’ ”   


5 ዋቀዮ ዬሮ ሙርቴሴ፣ “ዋቀዮ ቦር ዋን ከነ ብየቲ ኬሰት ንሆጄተ” ጄዼ።  
6 ዋቀዮስ ጉያ እት ኣኑት ዋን ከነ ሆጄቴ፦ ሆሪን ወረ ግብጥ ሁንድ ንዹሜ፤ ሆሪ ወረ እስራኤል ኬሳ ገሩ ቶኮዩ ህንዱኔ።  
7 ፈረኦንስ ነሞተ ቆረተን ኤርጌ፣ ኩኖ አከ ሆሪ ሰበ እስራኤል ኬሳ ቶኮሌ ህንዱእን ቤኬ። ተኡስ ፈረኦን መተ ጀቤሰ ተኤ ሰበ ሰነ ገድ ዺሱ ድዴ።   

ዸእቸ ዹላ 
 

8 ዋቀዮሞ ሙሴፊ አሮኒን አከነ ጄዼ፤ “ዳራ ሀርከ ጉቱ እዶ እብዳቲ ሀማራ፤ ሙሴንስ ዳራ ሰነ ፉለ ፈረኦን ዱረት ሰሚት ኦል ሃፈጫሱ።  
9 እንስ ብየ ግብጥ ጉቱ ኬሰት አዋረ ተአ፤ ዹላን መላ ያሱ ነማፊ ሆሪ ጉቱ ብየቲ ኬሰ ጅረንት ያአ።”   


10 እሳን ቦለ እብዳራ ዳራ ሀማረተኒ ፉለ ፈረኦን ዱረ ዻበተን። ሙሴንስ ዳራ ሰነ ሰሚት ኦል ፈጫሴ፤ ዹላን መላ ያሱስ ነማፊ ሆሪት ያኤ።  
11 ቶልፈቶትንስ ሰበቢ ዹላቲፍ ሙሴ ዱረ ዻበቹ ህንደንዴኜ፤ ዹላን ቶልፈቶታፊ ወረ ግብጥ ሁንደት ያኤ ቱሬቲ።  
12 ገሩ ዋቀዮ አኩመ ሙሴት ህሜ ሰነ ዋቀዮ ፈረኦንን መተ ጀቤሰ ጎዼ፤ እንስ ሙሴፊ አሮንን ዸገኡ ድዴ።   

ዸእቸ ጨቢ 
 

13 ዋቀዮ ሙሴዻን አከነ ጄዼ፤ “ገነመ በሪ ከኢቲ ፉለ ፈረኦን ዱረ ዻበዹ፤ አከነስ ጄዺን፤ ‘ዋቀዮ ዋቅን እብሮታ አከነ ጄዸ፤ አከ ሰብንኮ ነ ተጃጅሉፍ ገድ ዺስ፤  
14 ዮ ከና አቺ አን አመ ዸእቸኮ ሁንደ ስት፣ ቆንዳልቶተኬቲፊ ሰበኬት ነንኤርገ፤ ኩንስ አከ አት አከ ዋቅን አከኮ ለፈ ሁንደረ ህንጅሬ ቤክቱፍ።  
15 ስላ አመ አን ሀርከኮ ኦል ፉዸዼ ስኢፊ ሰበኬ ዹኩበ ሀማን ዸኡ ነንደንደአ ቱሬ፤ አትስ ለፈራ በደ ቱርቴ።  
16 አን ገሩ ሁምነኮ ስረት አርግሲሱፊ አከ መቃንኮ ለፈ ሁንደረት ለብሰሙፍ ጄዼን ካዮ ከናፍ ስ ጅራችሴ።  
17 አት አመዩ ሰበኮረት ኦል ኦል ኦፍ ቀብደ፤ ጀረስ ገድ ህንዺፍቱ።  
18 ኩኖ አን ቦር ዬሮ አከናት ጨቢ ሀማ ኤርገ ግብጥ ሁንዴፈምቴ ጀልቀቤ ሀመ አማት ተኩማ ግብጥት ህንቡእን ቶኮ ነንቡሰ።  
19 ኤጋ አመ ነመ ኤርጊቲ ሆሪኬቲፊ ዋን አላ ቀብዱ ሁንደ መነት ገልችሲስ፤ ጨቢን ሱንስ ነማፊ ሆሪ መነት ህንገልን ከኔን አለት ሀፈን ሁንደት ንቡአ፤ እሳንስ ንዹሙ።’ ”   


20 ቆንዳልቶተ ፈረኦን ኬሳ ወር ዱቢ ዋቀዮ ሶዳተን ገርቦተሳኒቲፊ ሆሪሳኒ መነት ገልፈቹፍ አሪፈተኒ ሶከን።  
21 ወር ዱቢ ዋቀዮቲፍ ጥዬፈኖ ህንኬንንሞ ገርቦተሳኒቲፊ ሆሪሳኒ አለት ዺሰን።   


22 ዋቀዮ ሙሴዻን፣ “አከ ጨቢን ብየ ግብጥ ሁንደት ነመት፣ ሆሪፊ ብቅልቱ ለፈ ቆቲሳ ግብጥ ሁንደረት ቡኡፍ ሀርከኬ ገረ ሰሚት ድሪርስ” ጄዼ።  
23 ዮሙ ሙሴን ኡሌሳ ገረ ሰሚት ድሪርሴትስ ዋቀዮ ከከዌፊ ጨቢ ኤርጌ፤ እብድስ ገረ ለፋት ገድ ቡኤ። ዋቀዮስ ብየ ግብጥት ጨቢ ሮብሴ፤  
24 ጨቢን ንቡኤ፤ እብድስ ጨቢ ወጅን ወል መኬ። ጨቢን ሀማን አከና ኤርገ ግብጥ ሰበ ታቴ ቤከምቴ አስ ተኩማ ጉቱ ብየቲት ህንቡኔ።  
25 ጨቢን ሱንስ ብየ ግብጥ ኬሰት ዋን አለ ጅሩ ሁንደ ነመስ ሆሪስ ንዸኤ፤ ብቅልቱ ለፈ ቆቲሳ ሁንደስ ንበሌሴ፤ ሙከ ሁንደስ ንበርበዴሴ።  
26 ለፍት ጨቢን እት ህንቡእን ብየ ጎሼን እዶ እስራኤሎትን ጅራተን ቆፈ ቱሬ።   


27 ፈረኦንስ ሙሴፊ አሮንን ኦፍት ዋሜ አከነ ጄዼን፤ “አን አመ ጩቡ ሆጄዼረ፤ ዋቀዮ ቀጄላዸ፤ አኒፊ ሰብንኮ ገሩ በሌሳ ሆጄትኔረ።  
28 ሰበቢ በከካፊ ጨቢን ኑት ባይአቴፍ እስን ዋቀዮን ኑፍ ከዸዻ። አንስ ገድ እስን ነንዺሰ፤ እስን ሀመነ ጫላ አስ ቱሩ ህንቀብደን።”   


29 ሙሴንስ አከነ ጄዼ ዴብሴ፤ “አን ዮሙ መጋላ ከነ ኬሳ በኡት ሀርከኮ በልእሴ ዋቀዮ ነንከዸዸ። በከካን ንዾወመ፤ ጨቢንስ ስአች ህንጅራቱ፤ ከናንስ አት አከ ለፍት ከን ዋቀዮ ታቴ ንቤክተ።  
30 አን ገሩ አከ አቲፊ ቆንዳልቶትንኬ አመዩ ዋቀዮ ዋቀ ህንሶዳትኔ ነንቤከ።”   


31 ዋን ተልባን ደራሬ፣ ገርቡንሞ ብልቻቴ ቱሬፍ ተልባፊ ገርቡን ንበደን።  
32 ቀመዲፊ ሆንቦሪን ገሩ ዋን ቱረኒ ብልቻተኒፍ ህንበድኔ።   


33 ሙሴንስ ፈረኦን ብራ ዴሜ መጋላ ኬሳ ገድ በኤ፤ እንስ ሀርከሳ ገረ ዋቀዮት በልእሴ፤ በከካፊ ጨቢን ንዾወመን። ቦካንስ ዴብኤ ብየቲት ህንሮብኔ።  
34 ፈረኦንስ ዮሙ አከ ቦካን፣ ጨቢፊ በከካን ዾወመን አርጌት አመስ ጩቡ ሆጄቴ፤ እኒፊ ቆንዳልቶትንሳ መተ ጀቤዪ ተአን።  
35 አኩመ ዋቀዮ ከራ ሙሴቲን ዱበቴ ሰነ፣ ፈረኦን መተ ጀቤሰ ተኤ፤ ሰበ እስራኤልስ ገድ ዺሱ ድዴ።    

ዸእቸ ሀዋንሳ 
 

1 ዋቀዮስ ሙሴዻን አከነ ጄዼ፤ “ፈረኦንት ኦል ሴን፤ አን አከ መለቶወንኮ ከኔን እሳን ግዱት ሆጄዹፍ ጄዼ ፈረኦኒፊ ቆንዳልቶተሳ መተ ጀቤዪ ጎዼረ፤  
2 ኩንስ አከ አት ዋን አን ወረ ግብጥ ጎዼ፣ መለቶ አን እሳን ግዱት አርግሲሴስ እጆሌኬቲፊ እጆሌ እጆሌኬቲት ህምቴ አከ አን ዋቀዮ ተኤ አከ ቤክተኒፍ ተኤ።”   


3 ሙሴፊ አሮንስ ፈረኦን ብረ ዸቀኒ አከነ ጄዸኒን፤ “ዋቀዮ ዋቅን እብሮታ አከነ ጄዸ፦ ‘አት ሀመ ዮሚት ፉለኮ ዱረት ገድ ኦፍ ቀቡ ድደ? አከ እሳን ነ ተጃጅለኒፍ ሰበኮ ገድ ዺስ።  
4 ዮ አት ገድ እሳን ዺሱ ድዴ፣ ኩኖ አን ቦር ብየኬት ሀዋንሰ ነንፍደ።  
5 ሀዋንስን ኩንስ ሀመ ነምን ቶኮዩ አርጉ ደዸቡት ለፈ ሀጉገ። እንስ ዋኑመ ጨቢራ እስኒ ሀፌሌ ንፍጠ፤ ሙኬን አለት እስኒ ጉደቻ ጅረንስ ኛቴ ፍጠ።  
6 እን መነኬ፣ መነ ቆንዳልቶተኬቲ ሁንዳፊ መነ ወረ ግብጥ ሁንዱማ ጉተ፤ ኩንስ ዋን አቦቲንኬቲፊ አቦቲን አቦቲኬቲ ጋፈ ብየ ከነ ቁበተኒ ጀልቀበኒ ሀመ ሀርኣት ህንአርግኒዸ።’ ” ከነ ቦዴ ሙሴን ገረገሌ ፈረኦን ብራ በኤ።   


7 ቆንዳልቶትን ፈረኦንስ፣ “ነምች ኩን ሀመ ዮሚት ክዮ ኑት ተአ? ነሞትን ኩን አከ ዋቀዮ ዋቀሳኒ ተጃጅለኒፍ ገድ ዺስ። አከ ግብጥ በዴ አት አመሌ ህንሁበትኔ?” ጄዸኒን።   


8 ሙሴፊ አሮንን ዴብሰኒ ፈረኦንት ጌሰን፤ ፈረኦንስ፣ “ዸቃቲ ዋቀዮ ዋቀኬሰን ዋቄፈዻ! ገሩ ኤኙቱ ዴመ?” ጄዼን።   


9 ሙሴንስ፣ “ኑ ሰበቢ አያነ ዋቀዮ አያኔፈትኑፍ ደርገጎተኬኛፊ ማንጉዶተኬኘ፣ እልማኒፊ እንተለንኬኘ፣ ቡሻዬፊ ሎንኬኘ ቀበትኔ ዴምነ” ጄዼ ዴብሴ።   


10 ፈረኦንስ አከነ ጄዼ፤ “ዮ አን ዱበርቶተኬሰኒፊ እጆሌኬሰን እስን ወጅን ገድ ዺሴ፣ ሜ ዋቀዮ እስን ወጅን ሃተኡ! ኩኖ ዋን ሀማቱ እስን ዱረ ጅረ።  
11 ኩን ህንተኡ! አከ ወር ዺራ ቆፍት ዸቀኒ ዋቀዮ ዋቄፈተን ጎዻ፤ እስን ከኑመ በርባደኒቲ።” እሳንስ ፉለ ፈረኦን ዱራ ገድ ባፈመን።   


12 ዋቀዮስ ሙሴዻን፣ “አከ ሀዋንስን ብየ ግብጥት ቡኤ ብቅልቱ ለፈ ቆቲሳ ሁንደ፣ ዋን ጨቢራ ሀፌ ሁንደስ ኛቱፍ ሀርከኬ ግብጥረት ድሪርስ” ጄዼ።   


13 ሙሴንስ ኡሌሳ ግብጥረት ድሪርስናን ዋቀዮ ጉያ ሰነ ጉቱፊ ሀልከን ሰነ ጉቱ አከ ቡቤን በአ ቢፍቱ ብየቲ ኬሰት ቡብሱ ጎዼ፤ ገነመ እት ኣኑስ ቡቤን ሱን ሀዋንሰ ፍዴ ዹፌ፤  
14 ሀዋንስን ሱንስ ግብጥ ጉቱ ዌረሬ፤ ብየ ሁንደ ኬሰስ ባይእናን ቁበቴ። ዸእች ሀዋንሳ ከን አከሲ ዱራን ተኩማ ቡኤ ህንቤኩ፤ ኤርገሲስ ተኩማ ዴብኤ ህንቡኔ።  
15 ሀዋንስን ሱንስ ሀመ ለፍት ጉራቸኡት ለፈ ሁንደ ሀጉጌ፤ እንስ ዋን ጨቢራ ሀፌ ሁንደ፣ ዋን አለት ብቅሌ ሁንደ፣ እጀ ሙካሌ ንኛቴ። ብየ ግብጥ ሁንደ ኬሰት ወን ለልሳን ቶኮዩ ሙከረት ዮካን ብቅልቱረት ህንሀፍኔ።   


16 ፈረኦንስ ደፌ ሙሴፊ አሮንን ዋሜ አከነ ጄዼን፤ “አን ዋቀዮ ዋቀኬሰኒፊ እስንት ጩቡ ሆጄዼረ።  
17 ኤጋ ሜ ጩቡኮ ና ዺሳ፤ አከ እን ዸእቸ ነመ አጄሱ ከነ ነራ ፉዹፍስ ዋቀዮ ዋቀኬሰን ና ከዸዻ።”   


18 ሙሴንስ ፈረኦን ብራ ገድ በኤ ዋቀዮ ከዸቴ።  
19 ዋቀዮስ ቡቤ ሰነ ገረ ቡቤ ልጠ ቢፍቱ ጀባት ጌደሬ፤ ቡቤን ሱንስ ሀዋንሰ ሰነ ፉዼ ገላነ ዲማት ነቄ። ግብጥ ኬሰት ሀዋንስን ቶኮዩ ህንሀፍኔ።  
20 ዋቀዮ ገሩ ፈረኦንን መተ ጀቤሰ ጎዼ፤ ፈረኦንስ እስራኤሎተ ገድ ህንዺፍኔ።   

ዸእቸ ዱከና 
 

21 ዋቀዮሞ ሙሴዻን፣ “አከ ዱከን ግብጥረ ቡኡፍ ሀርከኬ ገረ ሰሚት ድሪርስ” ጄዼ።  
22 ሙሴን ሀርከሳ ገረ ሰሚት ድሪርሴ፤ ዱከን ልምጢንሳ ጉያ ሰዲ ግብጥ ጉቱ ሀጉጌ።  
23 ጉያ ሰደን ሰነ ነምን ወል ህንአርጉ ቱሬ፤ ለፈ ጅሩስ ህንሶቾኡ ቱሬ። እስራኤሎትን ሁንድ ገሩ እዶ ጅራተንት እፈ ቀቡ ቱረን።   


24 ፈረኦንስ ሙሴ ኦፍት ዋሜ፣ “ዸቃቲ ዋቀዮ ዋቄፈዻ። ዱበርቶትኒፊ እጆሌንኬሰንስ እስን ወጅን ሃዴመን፤ ቡሻዬፊ ሎንኬሰን ቆፈ ዺሳ ዴማ” ጄዼን።   


25 ሙሴን ገሩ አከነ ጄዼ፤ “አት አከ ኑ ዋቀዮ ዋቀኬኛፍ ኣርሳፊ ቀልመ ጉበሙ ዽኤስኑፍ ኑ ኤየሙ ቀብደ።  
26 ሆሪንኬኘስ ኑ ወጅን ዸቁ ቀበ፤ ኮቴን ቶኮዩ ህንሀፉ። ዋቀዮ ዋቀኬኘ ዋቄፈቹፍ እሳን ኬሳ ቶኮ ቶኮት ፈየደምነ፤ ሀመ አች ጌኙት ዋቀዮ ዋቄፈቹፍ ማልት አከ ፈየደምኑ ህንቤክኑ።”   


27 ዋቀዮ ገሩ ፈረኦንን መተ ጀቤሰ ጎዼ፤ እንስ ገድ እሳን ዺሱ ድዴ።  
28 ፈረኦንስ ሙሴዻን፣ “ፉለኮ ዱራ በድ! ለመተ ፉለኮ አከ ህንአርግኔ ቤከዹ፤ አት ጋፈ ፉለኮ አርግቴ ንዱተ!” ጄዼ።   


29 ሙሴንስ ዴብሴ፣ “አኩመ አት ጄቴ፣ አን ለመተ ፉለኬት ህንሙልአዹ” ጄዼ።    

ዸእቸ ሀንገፈረ ገኤ 
 

1 ዋቀዮ ሙሴዻን አከነ ጄዼ፤ “አን አመሌ ዸእቸ ቶኮ ፈረኦኒፊ ግብጥት ነንፍደ። ኤርገሲ እን አሲ እስን ባሰ፤ ዬሮ አሲ እስን ባሱትሞ እን ጉቱማን ጉቱት እስን አርአ።  
2 አከ ቶኮን ቶኮን ዺራቲፊ ቶኮን ቶኮን ዱበርቲ ኦላሳኒራ ምአ ሜቲቲፊ ምአ ወርቄ ኤርግፈተን ሰበ ከነት ህም።”  
3 ዋቀዮ አከ ሰብን እስራኤል ፉለ ወረ ግብጥ ዱረት ሱራ አርገተን ጎዼ፤ ከነ መሌስ ሙሴን ብየ ግብጥ ኬሰት፣ ፉለ ቆንዳልቶተ ፈረኦኒቲፊ ፉለ ሰበ ግብጥ ዱረት አከ መሌ ኡልፍነ ቀቤሰ ቱሬ።   


4 ሙሴን አከነ ጄዼ፤ “ዋቀዮ አከነ ጄዸ፤ ‘አን ገረ ሀልከን ወለካት ግብጥ ሁንደ ኬሰ ነንደርበ።  
5 እልመ ፈረኦን ነምቸ ቴሶረ ታኡ ሰና ሀንገፋ ጀልቀቤ ሀመ እልመ ጦምቦሬሼ ምዻን ዳክቱ ሰና ሀንገፋት እልም ሀንገፍን ብየ ግብጥ ኬሳ ሁንድ ንዱአ፤ አከሱመስ ሀንገፍን ሆሪ ሁንድ ንዱአ።  
6 ብየ ግብጥ ጉቱ ኬሰትስ ወዋቹ ጉዳን ተኩማ ዸገአሜ ህንቤክን ዮካን ዴብኤስ ህንዸገአምኔ ቶኮ ንዹፈ።  
7 ገሩ ሰበ እስራኤል ኬሳ ነመ ቶኮትዩ ዮካን ሆሪ ቶኮትዩ ሰሬን ቶኮዩ ህንዱቱ።’ እስንስ ዋን ከናን አከ ዋቀዮ ግብጢፊ እስራኤል ግዱት ገራ ገሩማ ፍዱ ንቤክቱ።  
8 ቆንዳልቶትንኬ ኩኔን ሁንድኑ ገረኮ ዹፈኒ ና ሰገደን፤ ‘አትስ፣ ነሞትን ስ ዱካ ቡአን ሁንድኑስ ዴማ!’ ጄዹ፤ አንስ ኤርገሲ ነንዴመ።” ሙሴንስ አከ መሌ ኣሬ ፈረኦን ብራ በኤ።   


9 ዋቀዮ ሙሴዻን፣ “አከ ድንቂንኮ ብየ ግብጥት ባይአቱፍ ፈረኦን እስን ዸገኡ ድደ” ጄዼ።  
10 ሙሴፊ አሮንስ ድንቂወን ከኔን ሁንደ ፉለ ፈረኦን ዱረት ሆጄተን፤ ዋቀዮ ገሩ ፈረኦንን መተ ጀቤሰ ጎዼ፤ እንስ አከ እስራኤሎን ብየሳ ኬሳ ህንባኔ ዾዌ።    

ፋሲካ 
 
12፥14‑20 ኩወፈ – ሌዎ 23፥4‑8፤ ለኮ 28፥16‑25፤ ኬዴ 16፥1‑8  


1 ዋቀዮስ ብየ ግብጥ ኬሰት ሙሴፊ አሮኒን አከነ ጄዼ፤  
2 “ጅእ ኩን ጅአ ጀልቀባ እስኒ ሃተኡ፤ እንስ ወጋ ኬሳ ጅአ ጀልቀባ እስኒ ሃተኡ።  
3 ጅአ ከነ ኬሰ ቡልቲ ኩርነፋት ቶኮን ቶኮን ነማ ጦባላ ሆላ ቶኮ አኩመ መኔን አቦቲሳኒት ቶኮ ቶኮ መናቲፊ ጦባላ ሆላ ቶኮ አከ ፉዸቱ ጉቱማ ሀዋሰ እስራኤልት ህማ።  
4 ዮ ወር መነ ቶኮ ጅራተን ሙራሰ ተአኒ ሆላ ቶኮ ጉቱማት ፍጡ ባተን፣ እሳን አኩመ ባይእነ ነሞተ አች ጅራተኒት ኦላ እሳንት ኣኑ ወጅን ሃቆደተን። እስንስ አኩመ ዋን ቶኮን ቶኮን ነማ ኛቹ ደንደኡት ጦባላ ሆላ ሀመም አከ በርባችሱ ሙርቴሱ ቀብዱ።  
5 ጦባላንኬሰን እልሞ ሆላ ወጋ ቶኮ ከን ሙዳ ህንቀብኔ ተኡ ቀበ፤ ጦባላ ሰነስ ሆሎተ ኬሳ ዮካን ሬኦተ ኬሳ ፉዸቹ ደንዴሱ።  
6 ጦባላ ሰነስ ሀመ ቡልቲ ኩዸ አፉረፋ ጅአ ከናት ኤጋ፤ ያኢን ወልዳ እስራኤል ጉቱንስ ገልገለ ሰነ ጦባላ ሰነ ሃቀለቱ።  
7 ኤርገሲሞ ዺገ ሰነራ ጥኖ ፉዸኒ ምችችለ በልበላ ለማኒፊ ቡሳ በልበላ እሰ ኦል ኣኑ ከን መነ እት ጦባላ ሰነ ኛተኒ ሃድበን።  
8 እሳንስ ሀልከኑመ ሰነ ፎን ሰነ እብዳን ዋደተኒ ብቅልቱ ሀዾፍቱፊ መጥኖን ሃኛተን።  
9 እብዳን ዋደዻቲ ኛዻ መሌ ፎን ዼዺ ዮካን ከን ብሻኒን አፌለሜ ህንኛትና፤ መታሳ፣ ሉካፊ ምአ ገራ ወጅን ዋደዻቲ ኛዻ።  
10 ሀመ ለፍት በሪቱት ሆማ ህንሀምብስና፤ ዋን ሀመ ገነማት እራ ሀፉ ገሩ ጉባ።  
11 ሃል እስን እት ኛተንስ ኩኖት፤ ሙዺኬሰን ህዸዻ፤ ኮጴኬሰን ሚለት ካአዻ፤ ኡሌኬሰንሌ ሀርከት ቀበዻቲ ጀርጀርሱን ኛዻ፤ እን ፋሲካ ዋቀዮት።   


12 “አንስ ሀልከኑመ ሰነ ግብጥ ኬሰ ነንደርበ፤ ሀንገፈ ግብጥስ ነማፊ ሆሪ ነንዸአ፤ ዋቆተ ግብጥ ሁንደትስ ነንሙረ፤ አን ዋቀዮ።  
13 ዺግን ሱንስ መኔን እስን ኬሰ ጅራተንረት መለቶ እስኒ ተአ፤ አን ዮሙን ዺገ ሰነ አርጉት እስንረ ነንደርበ። ዬሮ አን ብየ ግብጥ ዸኡትስ ዸእች በዲሳ ቶኮዩ እስን ህንቱቁ።   


14 “ጉያን ኩን ጉያ ያደኖ እስኒፍ ሃተኡ፤ አከ አያናት ዋቀዮፍ ንአያኔፈቱ፤ ዸሎተኬሰን ሁንደ ኬሰትስ ስርነ በረ በራ ጎዸተኒ ንኤግዱ።  
15 እስን ቡልቲ ቶርበ መጥኖ ኛቹ ቀብዱ፤ ጉያ ጀልቀባት መነኬሰኒ ራጭቲ ባሳ ገታ፤ ነምን ከምዩ ጉያ ጀልቀባቲ ካሴ ሀመ ጉያ ቶርበፋት ዮ ቡዴነ ቡካኤ ኛቴ ሰበ እስራኤል ኬሳ ሃበሌፈሙ።  
16 ጉያ ጀልቀባት ወል ገኢ ቁልቁሉ ቀባዻ፤ ወል ገኢ ቁልቁሉ ብራሞ ጉያ ቶርበፋት ቀባዻ። ዋን ነምን ሁንድ ኛቱ ቆጴሱ መሌ ጉዮተ ከኔን ሆጂ ቶኮዩ ህንሆጄትና፤ ወን እስን ሆጄቹ ደንዴሰን ከኑመ።   


17 “ሰበቢ ጉያን አን እት ራያኬሰን ግብጥ ኬሳ ባሴ ጉዩመ ከነ ተኤፍ አያነ መጥኖ ከነ አያኔፈዻ፤ ጉያ ከነስ ስርነ በረ በራ ጎዸዻቲ ዸሎተኬሰን ሁንደ ኬሰት አያኔፈዻ።  
18 እስን ጅአ ጀልቀባ ኬሰ ገልገለ ቡልቲ ኩዸ አፉረፋዻ ሀመ ገልገለ ጉያ ድግደሚ ቶኮፋት መጥኖ ኛቱ።  
19 ቡልቲ ቶርባፍ ራጭቲን ቶኮሌ መነኬሰንት ህንአርገምን፤ አለጋስ ተኡ ዸለታን ብያ፣ ነምን ዋን ራጭቲ ቀቡ ኛቱ ከምዩ ወልዳ እስራኤል ኬሳ ሃበሌፈሙ።  
20 ዋን ራጭቲ ቀቡ ቶኮሌ ህንኛትና፤ ለፈ ጅራተን ሁንደት መጥኖ ኛዻ።”   


21 ሙሴን ማንጉዶተ እስራኤል ሁንደ ኦፍት ዋሜ አከነ ጄዼን፤ “ዸቃቲ ማቲኬሰኒፍ ጦባላ ፍለዻቲ ፋሲካ ቀላ።  
22 ሂሶጲ ቀባ ቶኮ ፉዻ፤ ዺገ ወጪቲ ኬሰ ጅሩ ሰነ ኬሰ ጩጳቲ ምችችለ በልበላ ለማኒፊ ቡሳ በልበላ እሰ ኦል ኣኑ ድባ። እስን ኬሳ ነምን ቶኮዩ ሀመ ለፍት በሪቱት በልበለ መነ ኦፊሳቲ ገድ ህንበእን።  
23 ዋቀዮ ዬሮ ወረ ግብጥ ዸኡፍ ብየቲ ኬሰ ደርቡት ምችችለ በልበላ ለማንረቲፊ ቡሳ በልበላ እሰ ኦል ኣኑረት ዺገ ሰነ አርጌ በልበለ ሰነ ብረ ደርበ፤ አከ እን ዋ በሌሱ ሱን መነኬሰን ሴኔ እስን አጄሱስ ህንኤየሙፍ።   


24 “እስንስ ቀጄልፈመ ከነ አከ ሴረ በረ በራ ከን እስኒፊ ሰኚኬሰኒፍ ኬነሜት ከበጃ።  
25 እስንስ ዬሮ ብየ ዋቀዮ አኩመ ዋዳ ገሌ ሰነት እስኒ ኬኑ ሴንተንት ስርነ ከነ ኤጋ።  
26 ዮሙ እጆሌንኬሰን፣ ‘ስርን ኩን እስኒፍ ሂካ ማሊ ቀበ?’ ጄዸኒ እስን ጋፈተንት፣  
27 አከነ ጄዻ እሳንት ህማ፤ ‘ኩን ቀልመ ፋሲካ ዋቀዮት፤ እን ዬሮ ወረ ግብጥ ዸኤት መኔን እስራኤሎተ ግብጥ ኬሰ ቱረን ሰናረ ደርቤ መኔንኬኘ ኑፍ ኦልቼራቲ።’ ” ከነረት ነሞትን ገድ ጄዸኒ ዋቄፈተን።  
28 እስራኤሎንስ አኩመ ዋቀዮ ሙሴፊ አሮንን አጀጄ ሰነ ጎዸን።   


29 ሀልከን ወለካት ዋቀዮ እልመ ፈረኦን ነምቸ ቴሶረ ታኡ ሀንገፋ ጀልቀቤ ሀመ እልመ ነምቸ ቦለ መነ ህዻ ኬሰ ጅሩ ሀንገፋት ሀንገፎተ ግብጥ ሁንደ ዸኤ፤ ሀንገፎተ ሆሪስ አከሱመ ዸኤ።  
30 ፈረኦኒፊ ቆንዳልቶትንሳ ሁንድ፣ ወር ግብጥ ሁንድስ ሀልከኒን ከአን፤ ሰበቢ መን ነምን ኬሳ ህንዱእን ቶኮዩ ህንቱርኒፍ ቦእቸ ጉዳቱ ግብጥ ኬሰ ቱሬ።   

ግብጢ በኡ 
 

31 ፈረኦንስ ሀልከን ሰናን ሙሴፊ አሮንን ኦፍት ዋሜ አከነ ጄዼ፤ “ከኣ! እስኒፊ እስራኤሎን ሰበኮ ኬሳ በኣ! አኩመ ጋፈተን ሰነ ዸቃቲ ዋቀዮን ዋቄፈዻ።  
32 አኩመ ጄተን ሰነ ቡሻዬፊ ሎንኬሰን ፉዸዻቲ ዴማ፤ አነስ ኤብሳ።”   


33 ወር ግብጥስ አከ ሰብን ሱን ደፌ ብየ ሰና በኡ ጀርጀርሰን፤ እሳንስ፣ “ዮ ከና አቺ ኑ ሁንድ ንዹምና” ጄዸን።  
34 ከናፉ ሰብን ሱን ቡኮሳኒ ኡቱ ህንቡካእን ፉዸተኒ፣ ቆዳ ቡኮሳኒስ ወያሳኒቲን መረኒ ገቲቲት ባዸተን።  
35 እስራኤሎንስ አኩመ ሙሴን እሳንት ህሜ ሰነ ጎዸን፤ እሳንስ ምአ ሜቲቲፊ ወርቄ፣ ወያስ ወረ ግብጥ ጋፈተን።  
36 ሰበቢ ዋቀዮ ፉለ ወረ ግብጥ ዱረት እስራኤሎታፍ ሱራ ኬኔፍ፣ ወር ግብጥ ዋን እሳን ጋፈተን ሁንደ ኬነኒፍ፤ እሳንስ አከሲን ቀቤኘ ወረ ግብጥ ቦጅአኒ በአን።   


37 እስራኤሎንስ ራምሴዻ ከአኒ ሱኮትት ቀጄለን። እሳንስ ነዼኒፊ እጆሌ መሌ ነሞተ ለፎ ገረ ኩመ ዽበ ጀአ ቱረን።  
38 ኡመትን ወልት መከሜ ሄዱን፣ አከሱመስ ሆሪን ጄቹንስ ቡሻዬፊ ሎን ባይኤን እሳን ወጅን በአን።  
39 እሳንስ ቡኮ ግብጥ ፉዸተኒ ዹፈን ሰነራ መጥኖ ቶልፈተን። ሰበቢ እሳን ጀርጀርሱዻን ግብጥ ኬሳ ባፈመኒ ዬሮ እት ኛተ ቆጴፈተንሌ ዸበኒፍ ቡኮን ሱን ራጭቲ ህንቀቡ ቱሬ።   


40 በር እስራኤሎን ግብጥ ኬሰ ጅራተን ወጋ 430 ቱሬ።  
41 ዹመ ወጋ 430 ሰናት ጉዩመ ሰነ ራያን ዋቀዮ ሁንድ ብየ ግብጢቲ በኤ።  
42 ዋቀዮ ግብጥ ኬሳ እሳን ባሱዻፍ ደመቄ ሀልከን ሰነ ዋን እሳን ኤጌፍ፣ ሀልከን ኩን እስራኤሎተ ሁንዱማፍ ሀልከን እት ዋቀዮፍ ኡልፍነ ኬኑዻፍ ደመቀኒ ኤገኒዸ።   

ሴረ ፋሲካ 
 

43 ዋቀዮስ ሙሴፊ አሮኒን አከነ ጄዼ፤ “ሴር ፋሲካ ከናዸ፦  

“ኦርም ቶኮዩ እሰራ ህንኛትን።  
44 ገርብች ብተሜ ከምዩ ኤርገ ዸግነ ቀብደኒ ቦዴ ሃኛቱ፤  
45 ኬሱማን ዮካን ነምን ሆጄታን ቀጨረሜ ገሩ ህንኛትን።   


46 “ሆላን ሱን መኑመ ቶኮ ኬሰት ሃኛተሙ፤ ፎንሳ ቶኮዩ መና ገድ ህንባስና። ለፌሳ ኬሳስ ቶኮዩ ህንጨብስና።  
47 ወልዳን እስራኤል ሁንድስ አያነ ከነ ሃአያኔፈቱ።   


48 “ኦርም እስን ወጅን ጅራቱ ዮ ፋሲካ ዋቀዮ አያኔሱ በርባዴ እን ዺሮተ መነሳ ጅራተን ሁንደ ዸግነ ሃቀቡ፤ ኤርገሲስ አኩመ ዸለታ ብያት አያንቸ ሃአያኔሱ። ዺር ዸግነ ህንቀበትን ቶኮዩ ገሩ ሆላ ሰነ ህንኛትን።  
49 ዸለታ ብያቲፍስ ተኡ ኦርመ እስን ግዱ ጅራቱፍ ሴር ቶኩመ።”   


50 እስራኤሎን ሁንድስ አኩመ ዋቀዮ ሙሴፊ አሮንን አጀጄ ሰነ ጎዸን።  
51 ዋቀዮስ ጋፉመ ሰነ ኩታ ኩታሳኒቲን እስራኤሎተ ብየ ግብጥ ኬሳ ባሴ።    

ሀንገፍን ዋቃፍ አዳን ባፈሙሳ 
 

1 ዋቀዮ ሙሴዻን አከነ ጄዼ፤  
2 “ዺረ ሀንገፈ ሁንደ አዳን ና ባስ፤ እስራኤሎተ ኬሳ ነመስ ተኡ ሆሪን ሀንገፍን ገደሜሰ በኑ ከምዩ ከንኮት።”   


3 ዮሙስ ሙሴን ኡመታን አከነ ጄዼ፤ “ሰበቢ ዋቀዮ እሬ ጀባዻን አቺ እስን ባሴፍ ጉያ እት መነ ገርቡማቲ ግብጥ ኬሳ ባተን ከነ ያደዻ። ዋን ራጭቲ ቀቡ ቶኮሌ ህንኛትና።  
4 እስን ጅአ አቢቢ ኬሰ ጉያ ሀርኣ ባተን።  
5 ዬሮ ዋቀዮ ገረ ብየ ከነኣኖታ፣ ሄቶታ፣ አሞሮታ፣ ብየ ሂዎታፊ ዬቡሶታት ጄቹንስ ብየ ኣነኒፊ ደመ ባሱ ከን እን አከ ሲፍ ኬኑ አቦቲኬቲፍ ከከቴ ሰነት ስ ገልቹት አት ጅአ ከነ ኬሰ አያነ ከነ አያኔፈተ፤  
6 አት ቡልቲ ቶርበ መጥኖ ኛተ፤ ጉያ ቶርበፋትሞ አያነ ዋቀዮ ተአ።  
7 ጉያ ቶርበን ሰነ መጥኖ ኛዹ፤ ወን ራጭቲ ቀቡ ቶኮዩ ስ ብረት ህንአርገምን፤ ዳንጋኬ ሁንደ ኬሰትስ ራጭቲን ህንአርገምን።  
8 ጋፈስ፣ ‘አን ዋን ዋቀዮ ዬሮ አን ግብጥ ኬሳ በኤት ና ጎዼ ሰናፍ ጄዼ ዋን ከነ ጎዸ’ ጄዺቲ እልመኬት ህም።  
9 ስርን ኩንስ አከ ሴር ዋቀዮ አረበኬረ ጅራቱፍ ሀርከኬ እረት አከ መለቶ፣ አደኬረትሞ አከ ያደኖ ሲፍ ተአ። ዋቀዮ ሀርከሳ ጀባ ሰናን ግብጢ ስ ባሴቲ።  
10 አትስ ስርነ ከነ ወጉመ ወጋን ዬሮሳት ኤጉ ቀብደ።   


11 “ዮሙ ዋቀዮ አኩመ ስኢፊ አቦቲኬቲፍ ከኩዻን ዋዳ ገሌ ሰነት ብየ ከነኣኖታት ስ ገልቼ ብየቲ ሲፍ ኬኑት፣  
12 አት ሀንገፈ ገደሜሰ በኑ ሁንደ ዋቀዮፍ ኬንተ። ኮርም ሆሪኬቲ ሀንገፍን ሁንድኑስ ከን ዋቀዮት።  
13 ሀሬ ሀንገፈ ከምዩ እልሞ ሆላቲን ፉር፤ ዮ ፉሩ ባቴ ገሩ ሞርመሳ ጨብስ። እልማንኬ ኬሳስ ሀንገፈ ከምዩ ፉር።   


14 “በረ ዹፉፍ ጅሩ ኬሰ ዮ እልምኬ፣ ‘ኩን ማል ጄቹዸ?’ ጄዼ ስ ጋፈቴ አት አከነ ጄዺን፤ ‘ዋቀዮ ሀርከ ጀባዻን ግብጢ፣ መነ ገርቡማ ኬሳ ኑ ባሴ።  
15 ዮሙ ፈረኦን መታ ጀባቴ ገድ ኑ ዺሱ ድዴት፣ ዋቀዮ ሀንገፈ ግብጥ ሁንደ ነማፊ ሆሪ አጄሴ። ሰበቢን አን ኮርመ ሀንገፈ ገደሜሰ በኑ ሁንደ ዋቀዮፍ ኣርሳ ዽኤሱፊ ሰበቢን አን እልማንኮ ኬሳ ሀንገፈ ሁንደ ፉሩፍ ከኑመ።’  
16 ዋቀዮ እሬ ጀባዻን ግብጢ ኑ ባሱሳቲፍ ወን ኩን ሀርከኬረት መለቶ፣ አደኬረትስ መለቶ ተአ።”   

ገላነ ጬኡ 
 

17 ዬሮ ፈረኦን ሰበ ሰነ ገድ ዺሴት ከርች ገባባ ተኡዩ ዋቅን ከራ ብየ ፍልስጤምረ እሳን ህንቀጄልችኔ፤ ሰበቢንሳስ ዋቅን፣ “እሳን ዮ ወራን እሳን ሙደቴ ያደ ጌደረተኒ ግብጥት ዴብኡ ደንደአን” ጄዼት።  
18 ከናፉ ዋቅን ከራ ናኖ ገሞጂቲን ገረ ገላነ ዲማት ሰበ ሰነ ቀጄልቼ። እስራኤሎንስ ወራናፍ ቆጳአኒ ብየ ግብጢቲ በአን።   


19 ሰበቢ ዮሴፍ፣ “ዋቅን ዹጉማን እስን ገርጋረ፤ እስንስ ጋፈስ ለፌኮ አሲ ፉዻ በኣ” ጄዼ እስራኤሎን ከከቺሴ ቱሬፍ ሙሴን ለፌ ዮሴፍ ፉዼ በኤ።   


20 እሳንስ ሱኮቲ ከአኒ ኤታም ኬሰ ቀርቀረ ገሞጂ ቁበተን።  
21 ዋቀዮ አከ እሳን ሀልከኒ ጉያ ዴሙ ደንደአኒፍ ጉያ ኡቱባ ዱሜሳቲን እሳን ዱረ ዴሜ ከራ እሳን አርግሲሴ፤ ሀልከንሞ እሳኒፍ እብሱፍ ጄዼ ኡቱባ እብዳቲን እሳን ዱረ ዴማ ቱሬ።  
22 ኡቱባን ዱሜሳ ጉያ ጉያ፣ ኡቱባን እብዳሞ ሀልከን ሀልከን ኡመተ ዱራ ህንዸበምኔ ቱሬ።    

 14


1 ኤርገሲ ዋቀዮ ሙሴዻን አከነ ጄዼ፤  
2 “አከ እሳን ኦፍረ ገረ ገለኒ ጲ ሀሂሮት ብረ፣ ምግዶሊፊ ገላነ ግዱ ቁበተን እስራኤሎተት ህም። እሳን ፉሌ በኣል ዜፎን፣ ገላነ ጭነ ቁበቹ ቀቡ።  
3 ፈረኦንስ፣ ‘እስራኤሎን ቡርጃጀአኒ ብየ ኬሰ ጆራ ጅሩ፤ ገሞጂን እሳን መርሴረ’ ጄዼ ያዴ።  
4 አንስ ገራ ፈረኦን ነንጀቤሰ፤ እን ፋነ ዸኤ እሳን ዱካ ቡአ። አንስ ከራ ፈረኦኒቲፊ ከራ ሎልቶተሳ ሁንዳቲን ኦፊኮቲፍ ኡልፍነ ነንአርገዸ፤ ወር ግብጥ አከ አን ዋቀዮ ተኤ ንቤኩ።” እስራኤሎንስ አከሱመ ጎዸን።   


5 ሞቲን ግብጥ አከ ሰብን ሱን በቀቴ በኤ ዮሙ እት ህመሜት ፈረኦኒፊ ቆንዳልቶትንሳ ያደ ዋኤ ሰበ ሰና ቀበን ጌደረተኒ፣ “አከ ሰብን እስራኤል ኑ ተጃጅሉ ዺሴ ዴሙፍ ገድ ዺሱንኬኘ ማል ጎቹኬኘ?” ጄዸን።  
6 እንስ ጋሪሳ ቆጴፈቴ፣ ሎልቶተሳስ ፉዸቴ ከኤ።  
7 ጋሪወን ፍለተሞ ዽበ ጀአ፣ ጋሪወን ግብጥ ብራ ሁንደ ከኔን አጀጁወን እሳን ሁንደረ ጅረን ፉዸቴ ከኤ።  
8 ዋቀዮስ ፈረኦን ሞትቸ ግብጥ መተ ጀቤሰ ጎዼ፤ ፈረኦንስ እስራኤሎተ ወረ ሶዳ መሌ በኣ ቱረን ሰነ ዱካ ቡኤ አርኤ።  
9 ወር ግብጥስ ፈርዴኒፊ ጋሪወን ፈረኦን ሁንድ፣ አቦቲን ፈርዳቲፊ ሎልቶትን ለፎን እስራኤሎተ ዱካ ቡአኒ እሳኒ ጲ ሀሂሮት ብረ ፉሌ በኣል ዜፎን ቀርቀረ ገላና ቁበተኒ ጅረን ቀቀበን።   


10 ዬሮ ፈረኦን እት ዽኣቴትስ እስራኤሎን ኦል እላለኒ ኩኖ ወር ግብጥ ዱግደ ዱባን እሳን ፋነ ዹፈን አርገን። እሳንስ ሶዳተኒ ዋቀዮት እየተን።  
11 እሳንስ ሙሴዻን አከነ ጄዸን፤ “አት ዋን እዶን አዋላ ግብጥ ህንጅሬፍ አከ ኑ ገሞጂ ኬሰት ዹምኑፍ አስ ኑ ፍዴ? አት ግብጥ ኑ ባሱንኬ ማል ኑ ጎቹኬት?  
12 ኑ ግብጥ ኬሰት፣ ‘አከ ወረ ግብጥ ተጃጅሉፍ ኑ ዺስ’ ሲን ህንጄኔ? ገሞጂ ኬሰት ዹሙረ ወረ ግብጥ ተጃጅሉ ኑ ወየ ቱሬ!”   


13 ሙሴን አከነ ጄዼ ሰበ ሰናፍ ዴብሴ፤ “ህንሶዳትና፤ ጀባዻ ዻበዻ! ፈይሱ ዋቀዮ ከን እን ሀርአ እስኒ ጎዹ እላላ! ወረ ግብጥ ከን ሀርአ አርግተን ከነ ለመተ ዴብተኒ ህንአርግተን።  
14 ዋቀዮ እስኒፍ ሎለ፤ እስን ገብ ጄዻ።”   


15 ዋቀዮስ ሙሴዻን አከነ ጄዼ፤ “አት ማሊፍ ነት እይተ? አከ እሳን አዴምሰሳኒ እት ፉፈኒፍ እስራኤሎተት ህም።  
16 ኡሌኬ ኦል ፉዺቲ ሀርከኬ ገላነረ ድሪርፈዹ፤ አከ እስራኤሎን ለፈ ጎጋረ ገላነ ግዱ ደርበኒፍ ብሻን ገርገር ቆድ።  
17 አንሞ አከ እሳን ዱግደሳኒ ዱባን ሴነኒፍ ገራ ወረ ግብጥ ነንጀቤሰ። አንስ ፈረኦኒፊ ሎልቶተሳ ሁንደረት፣ ጋሪወንሳቲፊ አቦቲ ፈርዳሳረት ኡልፍነ ነንአርገዸ።  
18 ዬሮ አን ፈረኦንረት፣ ጋሪወንሳቲፊ አቦቲ ፈርዳሳረት ኡልፍነ አርገዹት ወር ግብጥ አከ አን ዋቀዮ ተኤ ንቤኩ።”   


19 ዮሙስ ኤርገማን ዋቀዮ ከን ሰበ እስራኤል ዱረ ዴማ ቱሬ ሱን ከኤ ገረ ዱግደሳኒ ዱባት ደርቤ። ኡቱባን ዱሜሳ ሱንስ ፉለሳኒ ዱራ ከኤ እሳን ዱበ ዻበቴ፤  
20 ኡቱባን ሱንስ ሎልቶተ ግብጢፊ ሎልቶተ እስራኤል ግዱ ሴኔ። ዱሜስ ሱን ሀልከን ሰነ ገመ ቶኮት ዱከነ፣ ገመ ካንትሞ እፈ ፍዴ፤ ከናፉ ሀልከን ሰነ ጉቱ ገሬ ለማን ኬሳ ቶኮሌ ገሬ ካንት ህንዽኣትኔ።   


21 ሙሴንስ ሀርከሳ ገላነረ ድሪርፈቴ፤ ዋቀዮስ ሀልከን ሰነ ጉቱ ቡቤ በአ ቢፍቱ ጀባዻን ገላንቸ ገረ ዱባት ዴብሴ ገላንቸ ለፈ ጎጋ ጎዼ። ብሻን ሱንስ ገርገር ቆደሜ፤  
22 እስራኤሎንስ ገላንቸ ግዱ ለፈ ጎጋረ ደርበን፤ ብሻንችስ ከራ ምርጋሳኒቲፊ ከራ ብታሳኒ ኬኘን ተኤፍ።   


23 ወር ግብጥ እሳን ዱካ ቡአኒ ፈርዴን ፈረኦን፣ ጋሪወንሳቲፊ አቦቲን ፈርዳሳ ገላነ ሴነን።  
24 ዮሙ ለፍት በርኤት ዋቀዮ ኡቱባ እብዳቲፊ ዱሜሳ ኬሳ ሎልቶተ ግብጥ ሰነ ገድ እላሌ ገረ እት ጎረን እሳን ወላልችሴ።  
25 አከ እሳን ረክናን ኦፈኒፍስ ጎማ ጋሪወንሳኒ እራ ባሴ። ወር ግብጥስ፣ “ዋን ዋቀዮ ገመ እስራኤሎታ ዻበቴ ወረ ግብጥ ሎላ ጅሩፍ ኮታ እሳን ዱራ በቀትና” ጄዸን።   


26 ዋቀዮስ ሙሴዻን፣ “አከ ብሻኖትን ወረ ግብጥረ፣ ጋሪወኒፊ አቦቲ ፈርዳሳኒረ ገረገለኒፍ ሀርከኬ ገላነረት ድሪርስ” ጄዼ።  
27 ሙሴንስ ሀርከሳ ገላንቸረት ድሪርሴ፤ ዬሮ ለፍት በርኤትስ ገላን ሱን እዶሳት ዴብኤ። ወር ግብጥስ ብሻን ሰነ ጀላ በቀተን፤ ዋቀዮስ ሀጣኤ ገላነት እሳን ነቄ።  
28 ብሻን ሱን እዶሳት ዴብኤ ጋሪወኒፊ አቦቲ ፈርዳ ጄቹንስ ሎልቶተ ፈረኦን ከኔን እስራኤሎተ ዱካ ቡአኒ ገላነ ሴነን ሰነ ሁንደ ልቅምሴ። እሳን ኬሳስ ነምን ቶኮዩ ህንሀፍኔ።   


29 እስራኤሎን ገሩ ብሻንች ከራ ምርገሳኒቲፊ ከራ ብታሳኒቲን ኬኘን ተኤፊ ገላንቸ ኬሰ ለፈ ጎጋረ ደርበን።  
30 ጋፈስ ዋቀዮ ሀርከ ወረ ግብጥ ጀላ እስራኤሎተ ባሴ፤ ወር እስራኤልስ ሬፈ ወረ ግብጥ ቀርቀረ ገላናት አርገን።  
31 እስራኤሎንስ ዮሙ ሁምነ ጉዳ ከን ዋቀዮ ወረ ግብጥረት ሙልእሴ ሰነ አርገንት፣ ዋቀዮን ሶዳተን፤ እሳንስ ዋቀዮፊ ተጃጅላሳ ሙሴ አመነን።    

 15

ፋርፈትና ሙሴቲፊ ሚርያም 
 

1 ዮሙስ ሙሴፊ እስራኤሎን ፋርፈትና ከነ ዋቀዮፍ ፋርፈተን፦  

“አን ዋቀዮፍ ነንፋርፈዸ፤  

እን ኦል ኦል ጄዼራቲ።  

እን ፈርዳፊ ነምቸ ፈርደ ያበቴ  

ገላነት ገድ ደርበቴረ።   

   
 

2 “ዋቀዮ ጀብነኮቲፊ ፋርፈትናኮት፤  

እን ፈይነኮ ተኤረ።  

እን ዋቀኮት፤ አንስ እሰ ነንጀጀዸ፤  

እን ዋቀ አባኮቲት፤ አንስ እሰ ኦል ኦል ነንቀበ።   


3 ዋቀዮ ጎተ ወራናት፤  

መቃንሳ ዋቀዮ።   


4 እን ጋሪወን ፈረኦኒፊ ሎልቶተሳ  

ገላነት ገድ ደርበቴረ።  

ቆንዳልቶተ ፈረኦን ኬሳ ፍለተምቶትን፣  

ገላነ ዲማ ኬሰ ዽዽመኒሩ።   


5 ቱጁብን እሳንረ ገረ ገሌ፤  

እሳንስ አኩመ ዸጋ ቱጁበት ገድ ዽዽመን።   


6 ያ ዋቀዮ፣  

ሀርክኬ ምርጋ ሁምናን ኡልፍነ ቀቤሰ።  

ያ ዋቀዮ፣  

ሀርክኬ ምርጋ ዲነ ንሁሬሰ።   

   
 

7 “አት ጉድነ ኡልፍነኬቲቲን  

ወረ ሲን ሞርመን ገድ ደርበቴ።  

ኣሪኬ ቦበኣ ንኤርግቴ፤  

እንስ አኩመ ሀበቂት ጉቤ እሳን ፍጤ።   


8 ሀፉረ ፉኛንኬቲቲን  

ብሻኖትን ቱለመን።  

ብሻን ያኡ አኩመ ኬኘኒት ኦል ዻበቴ፤  

ቱጁቦንስ ወለካ ገላናት እትተን።   


9 ዲን፣ ‘አን ፋነ ቡኤ እሳን ቀቀበ።  

ቦጁ ነንቆደዸ፤  

አን እሳንረት ፌዺኮ ነንጉተዸ።  

ጎራዴኮ ነንሉቅፈዸ፤  

ሀርክኮ እሳን በርበዴሰ’ ጄዼ ነንዻደቴ።   


10 አት ገሩ ቡቤኬ እት ቡብፍቴ፤  

ገላንሞ እሳንረ ገረ ገሌ።  

እሳንስ አኩመ ስቢላ  

ብሻኖተ ጀጀቦዻን ልቅምፈመን።   


11 ያ ዋቀዮ፣  

ዋቆተ ኬሳ ኤኙቱ ስ ፈካተ?  

ቁልቁልናን ስምቦ ቀቤስ፣  

ኡልፍናን ሶዳችሳን፣  

ሆጂ ድንቂ ሆጄቹትስ  

ከን አከኬቲ ኤኙ?   

   
 

12 “አት ሀርከኬ ምርጋ ድሪርፈናን፣  

ለፍት እሳን ልቅምስቴ።   


13 አት ሰበ ፉርቴ ሰነ፣  

ጃለለኬ ህንጌደረምኔን ጌጌስተ።  

ጀብነኬቲንስ  

ገረ እዶ ጅሬኘኬቲ ቁልቁሉት እሳን ቀጄልችተ።   


14 ሰቦትን ዸገአኒ ሆለቱ፤  

ሙደምሱንስ ሰበ ፍልስጤም ቀበቴ።   


15 ሀንገፎትን ኤዶም ንርፈቱ፤  

ቡልችቶተ ሞኣብስ ናሱቱ ቀበተ፤  

ወር ከነኣንስ ብሻኑመ ተኡ፤   


16 ሶዳፊ አብዲ ኩተቹን እሳንረ ቡአ።  

ያ ዋቀዮ፣ ሀመ ሰብንኬ ደርቡት፣  

ሀመ ሰብን አት ብተቴ ሱን ደርቡት  

ጀብነ ሀርከኬቲቲን  

እሳን አኩመ ዸጋ ጨልእሱ።   


17 ያ ዋቀዮ፣ አት ገረ ቱሉ ዻለኬቲት፣  

ገረ ለፈ እዶ ጅሬኘኬቲ ጎዸቹፍ ቶልፈቴት፣  

ያ ጎፍታ አት ገረ እዶ ቁልቁሉ ሀርክኬ ሁንዴሴት  

ኦል ገልችቴ እሳን ዻብደ።   

   
 

18 “ዋቀዮ፣  

በረ በራ ሀመ በረ በራት ሞአ።”   


19 ዮሙ ፈርዴን፣ ጋሪወኒፊ አቦቲን ፈርዳ ከን ፈረኦን ገላነ ሴነንት ዋቀዮ ብሻኖተ እሳንረ ገረገልቼ፤ እስራኤሎን ገሩ ለፈ ጎጋረ ዴመኒ ገላነ ኬሰ ደርበን።  
20 ሚርያም ኦቦሌቲን አሮን ራጅቲን ሱን ድቤ ሀርከት ቀበቴ ካቴ፤ ዱበርቶትን ሁንድኑስ ድቤሳኒ ፉዸተኒ ስርባ እሼ ፋነ ቡአን።  
21 ሚርያምስ አከነ ጄቴ እሳኒፍ ፋርፈቴ፦  

“ዋቀዮ ፋርፈዻ፤  

እን ኡልፍናን ሞአቴራቲ።  

እን ፈርዳፊ ነምቸ ፈርደ ያበቴ  

ገላነት ገድ ደርበቴረ።”   

ብሻን ማራቲፊ ብሻን ኤልም 
 

22 ሙሴንስ ሰበ እስራኤል ገላነ ዲማ ብራ ፉዼ ቀጄልቼ፤ እሳንስ ገሞጂ ሹር ሴነን። እስራኤሎንስ ኡቱ ብሻን ህንአርገን ጉያ ሰዲ ገሞጂ ኬሰ ዴመን።  
23 እሳንስ ዮሙ ማራ ገአንት ብሻንሳ ዹጉ ህንደንዴኜ፤ ብሻን ሱን ሀዻኣ ቱሬቲ። ወን እዶን ሱን ማራ ጄዸሜፍስ ከኑመ።  
24 ጀር ሱንስ፣ “ኑ ማል ሃዹግኑ?” ጄዸኒ ሙሴት ጉንጉመን።   


25 ዮሙስ ሙሴን ዋቀዮት እይናን፣ ዋቀዮ ሙከ ቶኮ እሰ አርግሲሴ። እንስ ሙከ ሰነ ብሻንት ገድ ደርበቴ፤ ብሻን ሱንስ ንምኣዌ።  

ዋቀዮስ እዶ ሰነት ስርናፊ ሴረ እሳኒፍ ባሴ፤ አችትስ እሳን ቆሬ።  
26 እንስ አከነ ጄዼ፤ “አት ዮ ሰገሌ ዋቀዮ ዋቀኬቲ ገራ ቶኮን ዸጌሴ፣ ዮ ዋን ፉለሳ ዱረት ቀጄላ ተኤ ሆጄቴ፣ ዮ አጀጀሳ ቀልቤፈቴፊ ዮ ሴረሳ ሁንደ ኤግዴ፣ አን ዹኩበ ወረ ግብጥት ፍዴ ሰነ ኬሳ ቶኮዩ ስት ህንፍዱ፤ አን ዋቀዮ ስ ፈይሱዻቲ።”   


27 እሳንስ ገረ ኤልም እዶ ቡርቃን ኩዸ ለማፊ ሙኬን ሜጢ ቶርባተምን ቱረን ዹፈኒ አች ብሻን ብረ ቁበተን።    

 16

መናፊ ድምብርቄ 
 

1 ወልዳን እስራኤል ሁንድ ብየ ግብጢቲ በአኒ ጅአ ለመፋት፣ ጅአ ሰነ ኬሳስ ጉያ ኩዸ ሸነፋት ኤሊሚ ከአኒ ገረ ገሞጂ ሲን እሰ ኤልሚፊ ሲና ግዱ ጅሩ ሰና ዸቀን።  
2 ገሞጂ ኬሰትስ ሀዋስን ሱን ጉቱን ሙሴፊ አሮንት ጉንጉመን።  
3 እስራኤሎንስ አከነ እሳኒን ጄዸን፤ “ኑ ብየ ግብጥት ዬሮ ኦኮቴ ፎኒ ብረ ቴኜ ሀመ ቁፍኑት ቡዴነ ኛቻ ቱሬ ሰነ ሀርከ ዋቀዮት ኡቱ ዱኔረ ተኤ! እስን ገሩ አከ ወልዳን ኩን ጉቱን ቤለኤ ዹሙ ጎቹፍ አቺ ኑ ባፍተኒ ገሞጂ ከነት ኑ ፍደኒርቱ።”   


4 ዋቀዮሞ ሙሴዻን አከነ ጄዼ፤ “ኩኖ፣ አን ሰሚራ ቡዴነ ገድ እስኒ ነንሮብሰ። ሰብን ሱንስ ጉዩመ ጉያን ገድ በኤ ዋን ጉያ ቶኮፍ እሰ ገኡ ወልት ሃቀበቱ። አንስ ከራ ከናን እሳን ቆሬ ሴረኮ ኤጉፊ ኤጉ ባቹሳኒ ነንእላለ።  
5 እሳንስ ጉያ ጀአፋት ዋን ወልት ቀበተን ሰነ ሃቆጴፈተን፤ ወን ኩንስ ዋን እሳን ጉያ ብራ ወልት ቀበተንት ሀርከ ለመ ሃተኡ።”   


6 ሙሴፊ አሮን እስራኤሎተ ሁንዳን አከነ ጄዸን፤ “ከን ብየ ግብጢቲ እስን ባሴ ዋቀዮ አከ ተኤ ገልገለ ከነ ንቤክቱ።  
7 ገነመሞ ኡልፍነ ዋቀዮ አርግቱ፤ እን አከ እስን እሰት ጉንጉምተን ዸገኤራቲ። ኑ ኤኙ ታናን እስን ኑት ጉንጉምቱ?”  
8 ሙሴንስ አከነ ጄዼ፤ “ዬሮ እን አከ እስን ኛተኒፍ ገልገለ ፎን፣ ገነመሞ ቡዴነ እስን በርባደን ሁንደ እስኒ ኬኑት እስን አከ እን ዋቀዮ ተኤ ንቤክቱ፤ እን ጉንጉሚ እስን እሰት ጉንጉምተን ዸገኤራቲ። ኑ ኤኙዸ? እስን ዋቀዮት ጉንጉማ ጅርቱ መሌ ኑት ህንጉንጉምኔ።”   


9 ዮሙስ ሙሴን፣ “ወልዳ እስራኤል ሁንዳን፣ ‘ሰበቢ እን አከ እስን ጉንጉምተን ዸገኤፍ እስን ፉለ ዋቀዮ ዱረት ዽኣዻ’ ጄዽ” ጄዼ አሮንት ህሜ።   


10 ዬሮ አሮን ጉቱማ ወልዳ ሰበ እስራኤልት ዱበቻ ቱሬት እሳን ገረ ገሞጂ እላላ ቱረን፤ ኩኖ፣ ኡልፍን ዋቀዮ ዱሜሰ ኬሳን ሙልአቴ።   


11 ዋቀዮስ ሙሴዻን አከነ ጄዼ፤  
12 “አን ጉንጉሚ ሰበ እስራኤል ዸገኤረ። አትሞ፣ ‘እስን ዬሮ ለፍት ድምምሶፍቱት ፎን ኛቱ፤ ገነመሞ ቡዴነ ኛተኒ ቁፍቱ። እስንስ ዬሮ ሰነ አከ አን ዋቀዮ ዋቀኬሰን ተኤ ንቤክቱ’ ጄዺ እሳንት ህም።”   


13 ገልገሉመ ሰነ ድምብርቄን ዹፍቴ እዶ ቁበትና ሰነ ጉቴ፤ ጉያ እት ኣኑ ገነመሞ ፍጤንስ ናኖ ቁበትና ሰና ቱሬ።  
14 ዮሙ ፍጤንስ ቡኤትስ፣ ኩኖ ወንቶትን ሀጲን አከ ቆራ ለፈራ አዳተን ድሬ ገሞጂረ ቡቡአን።  
15 እስራኤሎንስ ዮሙ ዋን ከነ አርገንት፣ “ወን ኩን ማል?” ወሊን ጄዸን። እሳን ወን ሱን ማል አከ ተኤ ህንቤክኔ ቱሬቲ።  

ሙሴንስ አከነ እሳኒን ጄዼ፤ “ወን ኩን ቡዴነ አከ እስን ኛተኒፍ ዋቀዮ እስኒፍ ኬኔዸ።  
16 ዋቀዮ አከነ ጄዼ አጀጄረ፦ ‘ቶኮን ቶኮን ነማ ሀመ በርባዱ ወልት ሃቀበቱ። አኩመ ባይእነ ነመ ዱንካነኬሰን ኬሳት ቶኮ ቶኮ ነማቲፍ ጎሞሪ ቶኮ ፉዸዻ።’ ”   


17 እስራኤሎን አኩመ እሳንት ህመሜ ጎዸን፤ ገር ቶኮ ባይኤ፣ ወር ካንሞ ጥኖ ወልት ቀበተን።  
18 ዮሙ እሳን ጎሞሪዻን ሰፈረንት እሰ ባይኤ ወልት ቀበቴራ ህንሀፍኔ፤ እሰ ጥኖ ወልት ቀበቴትስ ህንህርአትኔ። ቶኮን ቶኮን ነማ ሀሙመ በርባዱ ወልት ቀበቴ።   


19 ሙሴንስ፣ “ነምን ቶኮዩ ዋን ወልት ቀበቴ ኬሳ ቶኮሌ ገነማፍ ህንቡልፈትን” ጄዼን።   


20 ተኡስ እሳን ኬሳ ነሞትን ቶኮ ቶኮ ሙሴ ህንዸጌኜ፤ ዋን ወልት ቀበተን ኬሳስ ገርቶኮ ገነማፍ ቡልፈተን፤ እንስ ራመኤ አጃኤ። ከናፉ ሙሴን እሳንት ኣሬ።   


21 ቶኮን ቶኮን ነማ ገነመ ገነመ ሀሙመ በርባዱ ወልት ቀበቴ፤ እንስ ዮሙ አዱን ሆእቴት በቄ በዴ።  
22 ጉያ ጀአፋት ጀር ሀርከ ለመ ጄቹንስ መተ መታት ጎሞሪ ለመ ወልት ቀበተን፤ ሆገንቶትን ወልድቻ ሁንድስ ዸቀኒ ሙሴት ህመን።  
23 እንስ አከነ ጄዼን፤ “ዋቀዮ አከነ ጄዼ አጀጄ፦ ‘ቦር ጉያ ሰንበተ ቦቆና ተአ፤ እንስ ሰንበተ ዋቀዮፍ ቁልቁላኤዸ። ዋን ቶልፈቹ በርባደን ቶልፈዻ፤ ዋን አፌለቹ በርባደንስ አፌለዻ። ዋንራ ሀፉ ሁንደሞ ሀመ ገነማት ቱርፈዻ።’ ”   


24 ጀርስ አኩመ ሙሴን እሳን አጀጄት ሀመ ገነማት ቱርፈተን፤ ኛትን ሱንስ ህንአጆፍኔ ዮካን ህንራሞፍኔ።  
25 ሙሴንስ አከነ ጄዼ፤ “ዋን ጉያን ሀርኣ ሰንበተ ዋቀዮ ተኤፍ ኛተ ከነ ሀርአ ኛዻ፤ እስን ሀርአ ድሬረት እሰ ህንአርገተን።  
26 እስንስ ኛተ ሰነ ጉያ ጀአ ወልት ቀበዻ፤ ጉያ ቶርበፋት ጄቹንስ ጉያ ሰንበታቲን ገሩ ቶኮዩ ህንአርገሙ።”   


27 ጀረ ሰነ ኬሳ ነሞትን ቶኮ ቶኮሞ ጉያ ቶርበፋት ወልት ቀበቹፍ ገድ በአን፤ ገሩ ሆማ ህንአርገኔ።  
28 ከነረት ዋቀዮ ሙሴዻን አከነ ጄዼ፤ “እስን ሀመ ዮሚት አጀጀኮፊ ቀጄልፈመኮ ኤጉ ድዱ?  
29 ዋቀዮ ሰንበተ አከ እስኒ ኬኔ ሁበዻ። ሰበቢን እን ጉያ ጀአፋት ቡዴነ ጉያ ለማፍ ተኡ እስኒ ኬኑፍስ ከኑመ። ነምን ሁንድኑ ጉያ ቶርበፋት እዱመ ጅሩ ሃቱሩ። ነምን ቶኮዩ ገድ ህንበእን።”  
30 ሰብን ሱንስ ጉያ ቶርበፋት ንቦቆቴ።   


31 ሰብን እስራኤል ቡዴነ ሰነ “መና” ጄዼ ሞጋሴ። መናን ኩንስ ሰኚ ድንብላላ ፈካተ፤ አዲዸስ፤ ምኣንሳስ አከ ብጥሌ ደማን ቶልፈሜት።  
32 ሙሴን አከነ ጄዼ፤ “ዋቀዮ አከነ ጄዼ አጀጄ፦ ‘አከ እን ዸሎተ ዹፉፍ ቱርፈሙፍ መና ጎሞሪ ቶኮ ፉዻ፤ ኩንስ አከ እሳን ቡዴነ አን ዬሮ ብየ ግብጥ ኬሳ እስን ባሴት አከ እስን ገሞጂ ኬሰት ኛተኒፍ እስኒ ኬኔ ሰነ አርገኒፍ።’ ”   


33 ሙሴን አሮኒን፣ “ኦኮቴ ቶኮ ፉዺቲ መና ጎሞሪ ቶኮ እት ነቅ፤ አከ መናን ኩን ዸሎተ ዹፉፍ ቱርፈሙፍ ፉለ ዋቀዮ ዱረ ካእ” ጄዼ።   


34 አሮንስ አኩመ ዋቀዮ ሙሴ አጀጄ ሰነት አከ መናን ሱን ቱርፈሙፍ ፉለ ዹጋ በኡ ዱረ ካኤ።  
35 ሰብን እስራኤል ሀመ ብየ ኬሰ ቁበተሙ ሰነ ገአንት ወጋ አፉርተመ መና ኛተን፤ እሳንስ ሀመ ዳሪ ብየ ከነኣን ገአንት መና ኛተን።   


36 ጎሞሪን ቶኮ ሀርከ ኩርነፋ ኢፊ ቶኮት።    

ብሻን ከታ ኬሳ ቡርቄ 
 

1 ወልዳን እጆሌ እስራኤል ሁንድ አኩመ ዋቀዮ አጀጄት ገሞጂ ሲኒቲ ከአኒ እዶ ቶኮራ ገረ እዶ ብራት ደርባ ዸቀኒ ሬፊዲም ቁበተን። ገሩ ሰብን ሱን ብሻን ዹጋቲ ህንአርገኔ።  
2 ከናፉ እሳን፣ “ብሻን ዹግኑ ኑ ኬን” ጄዸኒ ሙሴ ሎለን።  

ሙሴንሞ ዴብሴ፣ “እስን ማሊፍ ነ ሎልቱ? ዋቀዮስ ማሊፍ ቆርቱ?” ጄዼን።   


3 ጀርስ ብሻን ዼቦተኒ ሙሴት ጉንጉመን፤ አከነስ ጄዸን፤ “አት ማሊፍ አከ ኑ፣ እጆሌንኬኛፊ ሆሪንኬኘ ዼቡን ዹምኑፍ ብየ ግብጢቲ ኑ ባፍቴ?”   


4 ከነረት ሙሴን ገረ ዋቀዮት እዬ፣ “አን ሰበ ከነ ማልን ጎዸ? እሳን ዸጋን ነ ቱሙፍ ጥኑመቱ ሀፌ” ጄዼ።   


5 ዋቀዮሞ አከነ ጄዼ ሙሴፍ ዴቢ ኬኔ፤ “ሰበ ከነ ዱረ ደርቢ ዴም። ማንጉዶተ እስራኤል ኬሳ ቶኮ ቶኮ ኦፍ ፋነ ፉዸዹቲ ኡሌ እቲን ለገ አበያ ዾፍቴ ሰነ ሀርከት ቀበዹ ዴም።  
6 ኩኖ አን ከታ ኮሬብ ሰነ ብረ ፉለኬ ዱረ አች ነንዻበዸ፤ አከ ነሞትን ብሻን ዹገኒፍ አት ከታ ሰነ ዸእ፤ ብሻንስ እሰ ኬሳ ንበአ።” ከናፉ ሙሴን ፉለ ማንጉዶተ እስራኤል ዱረት አከሱመ ጎዼ።  
7 ሰበቢ እስራኤሎን ሎለ ካሰኒፊ ሰበቢ እሳን፣ “ዋቀዮ ኑ ወጅን ጅረ ሞ ህንጅሩ?” ጄቹዻን ዋቀዮን ቆረኒፍ ሙሴን እዶ ሰነ ማሳሂፊ መሪባ ጄዼ ሞጋሴ።   

አማሌቆትን ሞአተመን 
 

8 አማሌቆትን ዹፈኒ ሬፊዲምት እስራኤሎተ ሎለን።  
9 ሙሴንስ እያሱዻን፣ “ነሞተኬኘ ኬሳ ሙራሰ ፍለዹቲ ዸቂ አማሌቆተ ሎል። አን ቦር ኡሌ ዋቃ ሀርከኮት ቀበዼ ፊጤ ጋረረ ነንዻበዸ” ጄዼ።   


10 ዬሮ ሙሴን፣ አሮኒፊ ሁር ፊጤ ጋረት ኦል በአንት፣ እያሱን አኩመ ሙሴን አጀጄት አማሌቆተ ሎለ ቱሬ።  
11 ዬሮ ሙሴን ሀርከሳ ኦል ቀበቱት እስራኤሎን ንሞአቱ ቱረን፤ ዬሮ እን ሀርከሳ ገድ ቡፈቱሞ አማሌቆትን ንሞአቱ ቱረን።  
12 እሳንስ ዬሮ ሀርክ ሙሴ ደዸባ ዴሜት ዸጋ ቶኮ ፉዸኒ እሰ ጀለ ካአን፤ እንስ እረ ታኤ። አሮኒፊ ሁር እን ቶኮ ገረናን እን ካንሞ ገረሲን ጎረኒ አከ ሀርክሳ ሀመ አዱን ዺቱት ገድ ህንዴብኔፍ ኦል ቀበኒፍ።  
13 አከሲን እያሱን ሎልቶተ አማሌቆታ ጎራዴዻን ሞአቴ።   


14 ኤርገሲ ዋቀዮ ሙሴዻን አከነ ጄዼ፤ “አከ ወን ኩን ያደተሙፍ ክታበት በሬስ፤ እያሱን ዋን ከነ ዸገኡሳ ምርከኔስ፤ አን ጉቱማን ጉቱት ያደኖ አማሌቆታ ሰሚ ጀላ ነንበሌሳቲ።”   


15 ሙሴንስ እዶ ኣርሳ እጃሬ፣ “ዋቀዮ ፋጂኮት” ጄዼ ሞጋሴ።  
16 እንስ፣ “ሀርክ ገረ ቴሶ ዋቀዮት ኦል ካፈሜረ። ዋቀዮስ ዸሎተ ቶኮ ገረ ዸሎተ ካኒት አማሌቆተ ንሎለ” ጄዼ።    

ዬትሮ ገረ ሙሴ ዹፌ 
 

1 ዬትሮ ሉብች ምድያኒቲፊ አባን ኒቲ ሙሴ ሱን ዋን ዋቅን ሙሴፊ ሰበሳ እስራኤሊፍ ጎዼ ሁንደ፣ አከሱመስ አከ ዋቀዮ እት እስራኤልን ግብጢ ባሴ ዸገኤ።   


2 ኤርገ ሙሴን ኒቲሳ ዝጶራ ኤርጌ ቦዴ ዬትሮ አባን ኒቲ ሙሴ፣ እሼፊ  
3 እልማንሼ ለማን ስመቴ። መቃን እልመሳ ቶኮ ጌርሾም ጄዸሜ፤ ሙሴን፣ “አን ብየ ኦርማ ኬሰት አለጋ ተኤረ” ጄዼራቲ።  
4 ካንሞ፣ “ዋቅን አባኮቲ ገርጋራኮት፤ እን ጎራዴ ፈረኦን ጀላ ነ ባሴረ” ጄቹዻን ኤሊኤዜር ጄዼ ሞጋሴ።   


5 ዬትሮን አባን ኒቲ ሙሴስ ኒቲ ሙሴቲፊ እልማን ሙሴ ወጅን ገሞጂ ኬሰት ገረ ቱሉ ዋቃ እዶ ሙሴን ቁበቴ ጅሩት እሰ ብረ ዹፌ።  
6 ዬትሮንስ፣ “አን አባን ኒቲኬቲ ዬትሮን ኒቲኬቲፊ እልማንሼ ለማን ወጅን ገረኬ ዹፋን ጅረ” ጄዼ ዻምሰ እት ኤርጌ ቱሬ።   


7 ሙሴንስ አባ ኒቲሳ ስመቹፍ ገድ በኤ፤ ገድ ጄዼስ ሀርከ ፉዼ እሰ ዹንገቴ። እሳንስ ነጋ ወል ጋፈተኒ ዱንካነ ሴነን።  
8 ሙሴን ዋን ዋቀዮ ሰበቢ ሰበ እስራኤሊፍ ጄዼ ፈረኦኒፊ ወረ ግብጥረት ሆጄቴ፣ ረክነ ከራረት እሳን ሙደቴ ሁንዳፊ አከ እት ዋቀዮ እሳን ኦልቼ አባ ኒቲሳት ህሜ።   


9 ዬትሮንስ ዋን ጋሪ ዋቀዮ ሀርከ ወረ ግብጥ ኬሳ እሳን ባሱዻን ሰበ እስራኤሊፍ ጎዼ ሁንዳፍ ንገመዴ።  
10 እንስ አከነ ጄዼ፤ “ዋቀዮ ሀርከ ወረ ግብጢፊ ሀርከ ፈረኦን ኬሳ እስን ባሴፊ እን ሰበ ሰነ ሀርከ ወረ ግብጢቲ ባሴ ሱን ሃኤብፈሙ።  
11 አን አመ አከ ዋቀዮ ዋቆተ ካን ሁንደ ጫላ ጉዳ ተኤ ነንቤከ፤ እን ወረ ኦፍ ቱሉማዻን እስራኤልን ረክሰንረት ዋን ከነ ራወቴራቲ።”  
12 ዮሙስ ዬትሮን አባን ኒቲ ሙሴ ሱን ኣርሳ ጉበሙፊ ኣርሳ ብራ ዋቃፍ ፍዴ፤ አሮንስ ፉለ ዋቃ ዱረት ሙሴፊ አባ ኒቲ ሙሴ ወጅን ቡዴነ ኛቹፍ ማንጉዶተ እስራኤል ሁንደ ወጅን ዹፌ።   


13 ጉያ እት ኣኑት ሙሴን ሰባፍ ሙርቲ ኬኑፍ ታኤ፤ ሰብን ሱንስ ገነማ ሀመ ገልገላት ናኖሳ ዻበቴ።  
14 አባን ኒቲሳስ ዮሙ ዋን ሙሴን ሰባፍ ሆጄቱ ሁንደ አርጌት፣ “ወን አት ሰባፍ ሆጄቱ ኩን ማል? አት ማሊፍ ኮጳኬ ቴሴ ሰብን ኩንሞ ገነማ ሀመ ገልገላት ናኖኬ ዸዻበተ?” ጄዼ።   


15 ሙሴንሞ አከነ ጄዼ ዴብሴፍ፤ “ሰብን ኩን ፌዺ ዋቃ በርባቸ ገረኮ ዹፋቲ።  
16 እሳን ዮሙ ፈልሚ ቀባተንት ዽመሳኒ ነት ዽኤፈቱ፤ አንስ አቦቲ ዽማ ግዱት ሙርቲ ነንኬነ፤ ስርናፊ ሴረ ዋቃስ እሳንት ነንህመ።”   


17 አባን ኒቲ ሙሴ አከነ ጄዼ ዴብሴ፤ “ወን አት ጎቱ ኩን ጋሪ ምት።  
18 አቲፊ ሰብን ስ ብረ ዹፉ ኩን አከሱማን ኦፍ ደዸብሲፍቱ። ሆጂን ኩንስ አከ መሌ ስት ኡልፋተ፤ አት ኮጳኬ ሆጄቹ ህንደንዴሱ።  
19 አን ጎርሰ ሲፍን ኬናቲ አመ ነ ዸገእ፤ ዋቅን ስ ወጅን ሃተኡ። አት ፉለ ዋቃ ዱረት እዶ ቡኣ ሰባ ታቴ ዽመሳኒ ዋቀት ፍዱ ቀብደ።  
20 ስርናፊ ሴረ እሳን በርሲስ፤ አከ እሳን እት ጅራቹ ቀበኒፊ ዋን እሳን ሆጄቹ ቀበን እሳንት አርግሲስ።  
21 ከነ መሌስ አት ሰበ ሁንደ ኬሳ ነሞተ ደንዴቲ ቀበን ጄቹንስ፣ ነሞተ ዋቀ ሶዳተን፣ ነሞተ አመነሞ ከኔን መተኣ ጅበን ፍለዹቲ አጀጁወን ኩማ፣ አጀጁወን ዽባ፣ አጀጁወን ሸንተማቲፊ አጀጁወን ኩዸኒ ጎዺ ሙደዹ።  
22 እሳን ዬሮ ሁንደ ሰባፍ ሙርቲ ሃኬነን፤ ዱቢ ጭማ ሁንደ ገሩ ስት ሃፍደን፤ ዱቢ ላዮሞ ኦፉማን ሃሙርቴሰን። ኩን በኣኬ ሲፍ ሰልጵሰ፤ እሳን ስ ወጅን በኣ ንባቱቲ።  
23 ዮ አት ዋን ከነ ጎቴ፣ ዮ ዋቅንስ ዋኑመ ከነ ስ አጀጄ አት ጀባቴ ዻበቹ ደንዴሰ፤ ሰብን ኩን ሁንድስ ነጋዻን መነ ኦፊሳት ገለ።”   


24 ሙሴንስ አባ ኒቲሳ ዸገኤ ዋን እን ጄዼ ሁንደ ጎዼ።  
25 እንስ እስራኤል ሁንደ ኬሳ ነሞተ ደንዴቲ ቀበን ፍለቴ ሆገንቶተ ሰባ፣ አጀጁወን ኩማ፣ አጀጁወን ዽባ፣ አጀጁወን ሸንተማቲፊ አጀጁወን ኩዸኒ እሳን ጎዸቴ።  
26 እሳንስ አቦቲ ሙርቲ ተአኒ ዬሮ ሁንደ ሰበ ሰነ ተጃጅለን፤ ዱቢ ጀባ ሙሴት ፍደን፤ ዱቢ ላዮ ተኤ ሁንደሞ ኦፉማን ሙርቴሰን።   


27 ኤርገሲስ ሙሴን አባ ኒቲሳ ጌጌሴ፤ ዬትሮንስ ዴብኤ ብየሳት ገሌ።    

ጋረ ሲና ብረት 
 

1 እስራኤሎን ኤርገ ግብጢ በአኒ አስ ጅአ ሰደፋ ኬሰ ጉዩመ እት ግብጢ በአን ሰነ ገሞጂ ሲና ገአን።  
2 እሳንስ ኤርገ ሬፊዲሚ ከአኒ ቦዴ ገሞጂ ሲና ሴነን፤ ሰብን እስራኤልስ ገሞጂ ሰነ ኬሰ ፉሌ ቱሉ ሰና ቁበተን።   


3 ሙሴንስ ገረ ዋቃት ኦል በኤ፤ ዋቀዮስ ቱሉራ እሰ ዋሜ አከነ ጄዼን፤ “አት መነ ያቆቢን አከነ ጄተ፤ ሰበ እስራኤልትስ ዋን ከነ ህም፦  
4 ‘ዋን አን ወረ ግብጥ ጎዼፊ አከ አን እት ቆቾ ርሳረት እስን ባዼ ገረኮት እስን ፍዴ እስን መታንኬሰንዩ አርግተኒርቱ።  
5 አመስ እስን ዮ ናፍ አጀጀምተን፣ ዮ ከኩኮ ኤግደን እስን ሰቦተ ሁንደ ኬሳ ቀቤኘ አዳ ናፍ ታቱ። ዮ ለፍት ሁንድኑ ከንኮ ተኤሌ፣  
6 እስን ሞቱማ ሉቦታቲፊ ሰበ ቁልቁሉ ናፍ ታቱ።’ ዱቢን አት ሰበ እስራኤልት ህሙ ቀብዱስ ከኑመ።”   


7 ሙሴን ዴብኤ ማንጉዶተ ሰባ ወልት ዋሜ፣ ዱቢ አከ እን ዱበቱፍ ዋቀዮ እሰ አጀጄ ሰነ ሁንደ ፉለሳኒ ዱረት ዽኤሴ።  
8 ጀር ሁንድኑስ አፋን ቶኮን፣ “ኑ ዋን ዋቀዮ ጄዼ ሁንዱማ ንጎነ” ጄዸኒ ዴብሰን፤ ሙሴንሞ ዋን ጀር ጄዸን ዴብሴ ዋቀዮት ፍዴ።   


9 ዋቀዮ ሙሴዻን አከነ ጄዼ፤ “አከ ሰብን ኩን አና ስ ወጅን ዱበቱ ዸገኤ ዬሮ ሁንደ ስ አመነቱፍ ኩኖ አን ዱሜሰ የቡ ኬሳን ገረኬ ነንዹፈ።” ኤርገሲስ ሙሴን ዋን ሰብን ሱን ጄዼ ዋቀዮት ህሜ።   


10 ዋቀዮስ ሙሴዻን አከነ ጄዼ፤ “ገረ ሰባ ዸቂቲ ሀርኣፊ ቦር እሳን ቁልቁሌስ። አከ እሳን ወያሳኒ ሚጨተኒ  
11 ጉያ ሰደፋፍ ቆጳአን ጎዽ፤ ጋፈ ሰነ ኡቱመ ሰብን ሁንድ እላሉ ዋቀዮ ቱሉ ሲናረት ገድ ንቡኣቲ።  
12 ናኖ ቱልቻት ሰበ ሰናፍ ዳንጋ ቶልቺቲ አከነ ጄዺን፤ ‘እስን አከ ቱሉ ሰነት ኦል ህንባኔ ዮካን አከ ቀርቀረሳሌ ህንቱቅኔ ኦፍ ኤገዻ። ነምን ቱሉ ሰነ ቱቁ ከምዩ ሃአጄፈሙ።  
13 እን ዸጋዻን ሃቱመሙ ዮካን ጥያን ሃወራነሙ፤ ሀርክ ቶኮዩ እሰ ህንቱቅን፤ ሆሪስ ተኡ ነምን አከ ጅራቱ ህንኤየመሙፍ።’ እሳን ዬሮ መለከትን ኡቱ ገርገር ህንጭትን አፉፈሙ ቆፈ ቱሉት ኦል በኡ ደንደኡ።”   


14 ሙሴን ቱሉራ ገረ ሰባት ገድ ቡኤ ሰበ ሰነ ቁልቁሌሴ፤ እሳንስ ኡፈተሳኒ ሚጨተን።  
15 እንስ ሰበ ሰናን፣ “ጉያ ሰደፋፍ ኦፍ ቆጴሳ፤ ዱበርቲ ብረስ ህንገእና” ጄዼ።   


16 ገነመ ጉያ ሰደፋ ሰነ ቱሉ ሰነረ በከካ፣ በለቄሳፊ ዱሜሰ የቡ፣ አከሱመስ ሰገሌ መለከታ ጉዳቱ ዸገአሜ። ወር እዶ ቁበታ ሰነ ኬሰ ጅራተን ሁንድስ ንሆለተን።  
17 ሙሴንስ ሰበ ሰነ እዶ ቁበናቲ ባሴ ገረ ዋቃት ፍዴ፤ ጀርስ ሚለ ቱሉ ሰና ጀለ ዸዻበተን።  
18 ቱሉን ሲና ሁንድስ ሰበቢ ዋቀዮ እብዳን እረት ገድ ቡኤፍ ኣራን ሀጉገሜ። ኣር ሱንስ አኩመ ኣረ ቦለ እብዳቲ በኡት ኦል በኤ፤ ቱሉን ሱንስ ጉቱማን ጉቱት አከ መሌ ራፈሜ፤  
19 ሰገሌን መለከታ እቱመ ጉደቻ ዴሜ። ሙሴንስ ንዱበቴ፤ ሰገሌን ዋቃስ ዴቢ ኬኔፍ።   


20 ዋቀዮ ፊጤ ቱሉ ሲናረት ገድ ቡኤ ሙሴ ገረ ፊጤ ቱሉ ሰናት ኦል ዋሜ። ሙሴንስ ኦል በኤ፤  
21 ዋቀዮሞ አከነ እሳን ጄዼ፤ “አከ እሳን ዋቀዮ እላሉፍ ጄዸኒ ዳሪ ህንደበሬፊ አከ እሳን ኬሳስ ነምን ባይኤን ህንዱኔፍ ገድ ቡኢቲ እሳን አኬከቺስ።  
22 አከ ዋቀዮ እሳን ህንበሌስኔፍ ሉቦትን ዋቀዮት ዽኣተንዩ ኦፍ ሃቁልቁሌሰን።”   


23 ሙሴንሞ ዋቀዮን፣ “ሰበቢ አት መታንኬ፣ ‘ናኖ ቱልቻት ዳንጋ ዻቢቲ እሰ ቁልቁሌሲቲ አዳን ባስ’ ጄቴ አኬከቺሰ ኑ ኬንቴፍ ሰብን ኩን ቱሉ ሲናት ኦል በኡ ህንደንደኡ” ጄዼ።   


24 ዋቀዮስ፣ “ገድ ቡኢቲ አሮንን ፍዲ ኮቱ። ገሩ ሉቦትኒፊ ኡመትን ገረ ዋቀዮት ኦል ዹፉፍ ጄዸኒ ዳንጋ ህንደርብን፤ ዮ ከና አቺ እን እሳን በሌሰ” ጄዼ ዴብሴ።   


25 ሙሴንስ ገድ ቡኤ ዋን ከነ ኡመተት ህሜ።    

አጀጀወን ኩርነን 
 
20፥1‑17 ኩወፈ – ኬዴ 5፥6‑21  


1 ዋቅን አከነ ጄዼ ዱቢ ከነ ሁንደ ዱበቴ፦   

   
 

2 “አን ዋቀዮ ዋቀኬ ከን ግብጢ፣ ብየ ገርቡማቲ ስ ባሴዸ።   

   
 

3 “አት አነ መሌ ዋቆተ ብራ ቶኮሌ ህንቀባትን።   


4 አት ብፈ ዋን ኦል ሰሚ ጉባ ዮካን ገድ ለፈረ ዮካን ብሻን ለፈ ጀላ ኬሰ ጅሩ ከሚቲንዩ ዋቀ ቶልፈማ ኦፊኬቲፍ ህንቶልፈትን።  
5 እሳኒፍ ህንሰገድን ዮካን እሳን ህንዋቄፈትን፤ አን ዋቀዮ ዋቅንኬ ዋቀ ህናፉ ከን ሰበቢ ጩቡ አቦቲቲፍ ጄዼ እጆሌ ወረ ነ ጅበኒ ሀመ ዸሎተ ሰዲፊ አፉሪት አደቤ  
6 ወረ ነ ጃለተኒ አጀጀወንኮ ኤገንሞ ሀመ ዸሎተ ኩማት ጃለቱዸ።   


7 መቃ ዋቀዮ ዋቀኬቲ አከሱማን ህንዸእን፤ ዋቀዮ ወረ አኩመ አርገን መቃሳ ዸአን ኡቱ ህንአደብን ህንዺሱቲ።   


8 ጉያ ሰንበታ ቁልቁሌሱዻን ያደዹ።  
9 ጉዮተ ጀአ ሆጄዹ፤ ሆጂኬ ሁንደስ ሆጄተዹ፤  
10 ጉያን ቶርበፋን ገሩ ሰንበተ ዋቀዮ ዋቀኬቲት። ጋፈስ ሆጂ ቶኮሌ ህንሆጄትን፤ አት ዮካን እልምኬ ዮካን እንተልኬ ዮካን ሆጄታንኬ ዮካን ጦምቦሬንኬ ዮካን ሆሪንኬ ዮካን አለጋን መጋላኬ ኬሰ ጅራቱ ቶኮዩ ሆማ ህንሆጄትን።  
11 ዋቀዮ ጉያ ጀአ ኬሰት ሰሚፊ ለፈ፣ ገላናፊ ዋን እሳን ኬሰ ጅሩ ሁንደ ኡሜ ጉያ ቶርበፋት ቦቆቴቲ። ከናፉ ዋቀዮ ሰንበተ ኤብሴ ቁልቁሌሴ።   


12 አከ ብየ ዋቀዮ ዋቅንኬ ሲፍ ኬኑ ኬሰ በረ ዼራ ጅራቱፍ አባኬቲፊ ሃዸኬቲፍ ኡልፍነ ኬን።   


13 ህንአጄስን።   


14 ህንኤጅን።   


15 ህንሀትን።   


16 ኦላኬት ሶባን ዹጋ ህንበእን።   


17 መነ ነማ ህንሀውን። ኒቲ ነማ ዮካን ሆጄታሳ ዮካን ጦምቦሬሳ ዮካን ቆትዮሳ ዮካን ሀሬሳ ዮካን ዋን ነማ ከምዩ ህንሀውን።”   

   
 

18 ጀር ሁንድኑስ ዮሙ በከካፊ በለቄሰ፣ ሰገሌ መለከታቲፊ ቱሉ ኣሩ ሁበተንት ሶዳዻን ሆለተን። እሳን ፈጎ ዻበተኒ  
19 ሙሴዻን፣ “አት መታንኬ ኑት ዱበዹ፤ ኑ ንዸጌፈትና። ገሩ ዋቅን ኑት ህንዱበትን። ዮ ከና አቺ ኑ ንዹምና” ጄዸን።   


20 ሙሴንሞ ሰበ ሰናን፣ “ህንሶዳትና። አከ ዋቀ ሶዳቹን እስን ወጅን ጅራቴ ጩቡ ሆጄቹራ እስን ኤጉፍ ጄዼ ዋቅን እስን ቆሩፍ ዹፌረ” ጄዼ።   


21 ዬሮ ሙሴን ዱከነ ልምጢ እዶ ዋቅን ቱሬት ዽኣቴት፣ ነሞትን ፈጎ ዻበተን።   

ዋቆተ ቶልፈሞፊ እዶወን ኣርሳ 
 

22 ኤርገሲ ዋቀዮ ሙሴዻን አከነ ጄዼ፤ “ሰበ እስራኤልት ዋን ከነ ህም፦ ‘አከ አን ሰሚራ እስንት ዱበዼ እስን መታንኬሰን አርግተኒርቱ፤  
23 አነ ብረት ዋቆተ ከምዩ ህንቶልፈትና። ዋቆተ ሜቲ ዮካን ዋቆተ ወርቄ ህንቶልፈትና።   


24 “ ‘ብዮ ለፋራ እዶ ኣርሳ ና ቶልቺቲ እሰረት ቀልመ ጉበሙ፣ ኣርሳ ነጋ፣ ሆሎተኬ፣ ሬኦተኬቲፊ ሎንኬ ኣርሳ ዽኤስ። አን እዶ አከ መቃንኮ እት ያደተሙ ጎዹ ሁንደት ገረኬ ዹፌ ስን ኤብሰ።  
25 ዮ ዸጋራ እዶ ኣርሳ ና እጃርቴሞ ዸጋ ሶፈሜራ ህንእጃርን፤ ዮ ሜሻዻን እሰ ቱቅጤ ንጡሬስታቲ።  
26 አከ ቁላንኬ እሰረት ህንሙልአኔፍ ጉለንታዻን እዶ ኣርሳኮት ኦል ህንበእን።’    

1 “ሴረወን አት እሳን ዱረ ኬሱ ከኔኒዸ፦   

ሴረ ዋኤ ገርቦታ 
 
21፥2‑6 ኩወፈ – ኬዴ 15፥12‑18  

21፥2‑11 ኩወእ – ሌዎ 25፥39‑55  


2 “አት ዮ እብሮተ ኬሳ ገርብቸ ብተቴ እን ወጋ ጀአ ሲፍ ሃሆጄቱ። ወጋ ቶርበፋት ገሩ እን ከፈልቲ መሌ ብልሰ ሃበኡ።  
3 እን ዮ ኮጳሳ ዹፌ ጅራቴ ኮጳሳ ብልሶሜ ሃዴሙ፤ ዬሮ ዹፉት እን ዮ ኒቲ ቀባቴ እሼንስ እሰ ወጅን ሃዴምቱ።  
4 ዮ ጎፍታንሳ ኒቲ እሰ ፉስሴ እሼንስ እልማን ዮካን እንተለን ዴሴፊ ጅራቴ፣ እሼፊ እጆሌንሼ ከን ጎፍታሼ ተኡ፤ ነምች ቆፍት ብልሰ ተኤ ሃዴሙ።   


5 “ገሩ ገርብች ሱን፣ ‘አን ጎፍታኮፊ ኒቲኮ፣ እጆሌኮስ ነንጃለዸ፤ አን ብልሰ በኤ ዴሙ ህንበርባዱ’ ዮ ጄዼ፣  
6 ጎፍታንሳ ፉለ አቦቲ ሙርቲ ዱረት እሰ ሃዽኤሱ፤ ገረ በልበላት ዮካን ገረ ምችችለ በልበላት ጌሴስ ሙታዻን ጉረሳ ሃኡሩ። ኤርገሲ እን በረ ጅሬኘሳ ጉቱ እሰ ተጃጅለ።   


7 “ነምን ዮ እንተለሳ አከ ገርብቲት ጉርጉረቴ፣ እሼን አከ ገርብች ቶኮ እት ብልሰ በኡት ብልሰ ህንበእን።  
8 ዮ እሼን ጎፍትቸ ኦፊሳቲፍ እሼ ፍለቴ ሰነት ቶሉ ባቴ እን አከ እሼን ፉረምቱ ሃጎዹ። እን ዋን እሼፍ አመነሙ ዸቤፍ ደበርሴ ኦርመት እሼ ጉርጉሩፍ ምርገ ህንቀቡ።  
9 ዮ እልመሳቲፍ እሼ ፍለቴሞ ምርገ እንተለ ኦፊሳቲፍ ኬኑ እሼፍስ ሃኬኑ።  
10 ዮ ኒቲ ብራ ፉዼሞ ኒቲሳ ከን ጀልቀባ ሰነ ኛተ፣ ኡፈታፊ ምርገ ኒቲፍ መሉ እት ህንህርእስን።  
11 ዮ እን ወንቶተ ሰደን ከኔን እሼፍ ጎቹ ድዴ ገሩ እሼን ከፈልቲ ማለቃ ቶኮ መሌ ብልሰ በኡ ቀብድ።   

ሚዻ ነመ እራን ገኡ 
 

12 “ነምን ነመ ሩኩቴ አጄሱ እንስ ሃአጄፈሙ።  
13 እን ርጴ ኡቱ ህንኤገትን ዋቀቱ ሀርከሳ ቡሴ ዮ ተኤ ገሩ እዶ አን ረመዱት ሃበቀቱ።  
14 ገሩ ዮ ነምን ቶኮ እቱመ ያዴ ደባን ነመ አጄሴ እዶ ኣርሳኮ ብራ ፉዻቲ አጄሳ።   


15 “ነምን አባሳ ዮካን ሃዸሳ ሩኩቱ ሃአጄፈሙ።   


16 “ነምን ነመ ሀቴ ዮ ጉርጉረቴ ዮካን ነምች ሀተሜ ሱን ሀርከሳት ዮ አርገሜ ሀትች ሃአጄፈሙ።   


17 “ነምን አባሳ ዮካን ሃዸሳ አረብሱ ሃአጄፈሙ።   


18 “ዮ ነሞትን ወል ሎለኒ እን ቶኮ እሰ ካን ዸጋዻን ዮካን አቦቴዻን ሩኩቴ ነምች ሩኩተሜ ሱን ዱኡ ባቴ ገሩ ስሬረት ሀፌ፣  
19 ኤርገሲሞ ዮ እን ከኤ ኡሌሳ ዸዻበቻ አሲፊ አች አለ ኬሰ ዴዴሜ ነምች እሰ ዸኤ ሱን እት ህንጋፈተሙ፤ ሰበቢ ዬሮ ነምቸ ሚዸሜ ሰና ጀላ በሌሴፍ ገሩ ገቲ ሃባሱ፤ ሀመ እን ጉቱማን ጉቱት ፈዩትስ እሰ ሃወልኣኑ።   


20 “ዮ ነምን ቶኮ ኡሌዻን ገርብቸሳ ዮካን ገርብቲሳ ዸኤ ገርብች ሱንስ ሀርከሳት ዱኤ ነምች ሃአደበሙ፤  
21 ገሩ ሰበቢ ገርብች ሱን ቀቤኘሳ ተኤፍ ዮ ገርብች ሱን ቡልቲ ቶኮ ዮካን ቡልቲ ለመ ቦዴ ከኤ፣ ነምች ህንአደበሙ።   


22 “ዮ ነሞትን ወል ሎላ ጅረን ዱበርቲ ኡልፎፍቴ ቶኮት ቡአኒ ኡልፊ ገራዻ በኤ ገሩ ሚዸምን ሀማን እሼ ህንቀቀብን፣ ነምች እሼ ሚዼ ሱን ዋን ዽርስ ዱበርትቲ እሰ ጋፈቴፊ ዋን አቦቲን ሙርቲ ሙርቴሰን ባሱ ቀበ።  
23 ዮ ሚዸምን ሀማን ጅራቴ ገሩ፣ ቆደ ሉቡ፣ ሉቡ፤  
24 ቆደ እጃ፣ እጀ፤ ቆደ እልካኒ፣ እልካን፤ ቆደ ሀርካ፣ ሀርከ፤ ቆደ ሚላ፣ ሚለ፤  
25 ቆደ ጉቡ፣ ጉቡ፤ ቆደ መዳ፣ መዳ፤ ቆደ ቡሩቅሱ፣ ቡሩቅሱ ባፍተ።   


26 “ነምን ቶኮ ዮ እጀ ገርብቸሳ ዮካን እጀ ገርብቲሳ ሩኩቴ ጃምሴ፣ እን ቆደ እጀ ሰና ገርበ ሰነ ብልሰ ሃባሱ።  
27 እን ዮ እልካን ገርብቸሳ ዮካን እልካን ገርብቲሳ ሩኩቴ ጨብሴ፣ ቆደ እልካን ሰና ገርበ ሰነ ብልሰ ሃባሱ።   


28 “ቆትዮን ቶኮ ዮ ዺረ ዮካን ዱበርቲ ወራኔ አጄሴ ቆትዮን ሱን ዸጋዻን ቱመሜ ሃአጄፈሙ፤ ፎንሳስ ህንኛተምን። ገሩ አባን ቆትዮ ሰና እት ህንጋፈተሙ።  
29 ዮ ቆትዮን ሱን ዱሩማኑ አመለ ነመ ወራኑ ቀባቹንሳ ቤከሜ አባንሳስ አከ እሰ ኤገቱ ጎርፈሜ ገሩ ዋን እን እሰ ኤገቹ ድዴፍ ቆትዮን ሱን ዺረ ዮካን ዱበርቲ አጄሴ፣ ቆትዮን ሱን ዸጋዻን ሩኩተሜ ሃአጄፈሙ፤ አባን ቆትዮ ሰናስ ሃአጄፈሙ።  
30 ተኡስ እን ዮ ጉማ ጋፈተሜ ዋን ጋፈተሜ ሁንደ ከፈሌ ሉቡሳ ሃኦልፈቱ።  
31 ዮ ቆትዮን ሱን እልመ ዮካን እንተለ ቶኮ ወራኔሌ ሴሩመ ከነቱ ሆጄተ።  
32 ዮ ቆትዮን ሱን ገርብቸ ዮካን ገርብቲ ወራኔ አባን ቆትዮ ሰና ጎፍታ ገርበ ሰናቲፍ ሜቲ ሰቅሊ * ሶዶመ ሃከፈሉ፤ ቆትዮን ሱንስ ዸጋን ሩኩተሜ ሃአጄፈሙ።   


33 “ነምን ቶኮ ዮ ቦለ አፋን በና ዺሴ ዮካን ዮ ቦለ ቆቴ ኡቱ ህንዱችን ዺሴ ሰንጋን ዮካን ሀሬን ቦለ ሰነ ኬሰ ቡኤ፣  
34 አባን ቦለ ሰና አባ ሆሪ ሰናቲፍ ማለቀ ሃባሱ፤ ሆሪን ዱኤ ሱንሞ ከንሳ ሃተኡ።   


35 “ዮ ቆትዮን ነመ ቶኮ ቆትዮ ነመ ብራ ሚዼ ዱኣን ገኤ ጀር ቆትዮ ፈያ ሰነ ሃጉርጉረን፤ ገቲ ቆትዮ ሰናቲፊ ቆትዮ ዱኤ ሰነ ቅጤት ሃቆደተን።  
36 ዮ ቆትዮን ሱን ዱሩማኑ አመለ ሆሪ ወራኑ ቀባቹንሳ ቤከሜ ገሩ ዋን አባንሳ እሰ ኤገቹ ድዴፍ አባን ቆትዮ ሰና ቆደ ቆትዮ፣ ቆትዮ ሃባሱ፤ ቆትዮን ዱኤ ሱንሞ ከንሳ ሃተኡ።    

ኤጉምሰ ቀቤኛፍ ጎዸሙ 
 

1 “ነምን ቶኮ ዮ ሰንጋ ዮካን ሆላ ሀቴ ቀለቴ ዮካን ጉርጉረቴ፣ ቆደ ቆትዮ ቶኮ ሰንጋ ሸን፣ ቆደ ሆላ ቶኮሞ ሆላ አፉር ሃባሱ።   


2 “ሀቱን ቶኮ ኡቱ ጨብሴ ሴኑ ዮ ቀበሜ ቱመሜ ከኑማን ዱኤ፣ ነምች እሰ አጄሴ ሱን ዺገሳት የካን ህንጋፈተሙ፤  
3 ገሩ ዮ ወን ኩን ኤርገ አዱን ባቴ ተኤ፣ ነምች ዺገ ሰነት የካን ንጋፈተመ።  

“ሀቱን ዋን ሀቴ ሃዴብሱ፤ ሆማ ህንቀቡ ዮ ተኤ ገሩ ሀትነሳቲፍ ገቲ ባሱዻፍ ሃጉርጉረሙ።  
4 ሆሪን ሀተሜ ሱን ሰንጋ ዮካን ሀሬ ዮካን ሆላ ታናን ዮ ኡቱ ሉቡን ጅሩ ሀርከሳት አርገሜ ሀቱን ሱን ደቻ ባሱ ቀበ።   


5 “ነምን ቶኮ ዮ ኡቱ ለፈ ቆቲሳ ዮካን ዻባ ወይኒ ኬሰ ሆሪ ትክፈቱ ሆሪሳ ገድ ለክሴ ሆሪን ሱን ዸቄ ከሎ ነመ ብራ ዼዴ፣ እን ለፈ ቆቲሳ ኦፊሳራ ዮካን ዻባ ወይኒ ኦፊሳራ ከን ዋን ሁንደ ጫሉ እዶ ሃቡሱፍ።   


6 “ዮ እብድ ከኤ ደገለ ሴኔ አከሲን ምዻን ቱለሜ ዮካን ምዻን ዻበቱ ዮካን ለፈ ቆቲሳ ጉቤ፣ ነምች እብደ ቀብሲሴ ሱን ገቲ ባሱ ቀበ።   


7 “ነምን ቶኮ ዮ ማለቀ ዮካን ምአ እማና ነመት ኬነቴ፣ ወን ሱን መነ ነምቻቲ ሀተሜ ሀቱን ሱን ቀበሜ፣ ሀትች ደቻ ከፈሉ ቀበ።  
8 ዮ ሀቱን ሱን ህንአርገምን ገሩ አባን መነ ሰና አከ ምአ ነመ ካኒ ቱቄፊ አከ ህንቱቅን ምርከኔሱፍ ፉለ አቦቲ ሙርቲ ዱረት ሃዽኤፈሙ።  
9 ነምን ቶኮ ዮ ቆትዮ፣ ሀሬ፣ ሆላ፣ ኡፈተ ዮካን ምአ በዴ ቶኮ ምልቅሴ ነምን ቶኮ ዹፌ፣ ‘ኩን ከንኮት’ ጄዼ፣ ፈልሚንሳኒ ፉለ አቦቲ ሙርቲ ዱረት ሃዽኤፈሙ። ነምች አቦቲን ሙርቲ እት ሙረን ሱንስ ኦላሳቲፍ ሀርከ ለመ ሃባሱ።   


10 “ዮ ነምን ቶኮ ኦላሳቲፍ ሀሬ፣ ቆትዮ፣ ሆላ ዮካን ሆሪ ብራ እማና ኬነቴ ሆሪን ሱን ኡቱ ነምን ህንአርግን ዱኤ ዮካን ሚዸሜ ዮካን ሀተሜ፣  
11 ነምች ሱን አከ ቀቤኘ ኦላሳ ህንቱቅን ምርከኔሱፍ ፉለ ዋቀዮ ዱረት ሃከከቱ፤ አባን ቀቤኛ ሱንስ ከኩ ከነ ፉዸቹ ቀበ፤ ገቲስ ህንጋፈቱ።  
12 ዮ ሆሪን ሱን እሰ ጀላ ሀተሜ ጅራቴ ገሩ ነምች አባ ሆሪ ሰናቲፍ ባሱ ቀበ።  
13 ዮ ሆሪ ሰነ ብኔንሰቱ ኛቴ ተኤሞ አከ ረጋ ተኡፍ ዋን ብኔንሰራ ሀፌ ሃዽኤሱ መሌ ሆሪ ኛተሜ ሰናፍ ገቲ ህንባስን።   


14 “ነምን ቶኮ ዮ ኦላሳራ ሆሪ ኤርግፈቴ ሆሪን ሱን እዶ አባን ሆሪ ህንጅሬት ሚዸሜ ዮካን ዱኤ፣ ነምች ኤርግፈቴ ሱን ገቲ ሃባሱ።  
15 ዮ አባን ሆሪ ሰና አች ጅራቴ ገሩ ነምች ኤርግፈቴ ሱን ገቲ ባሱ ህንቀቡ። ዮ ሆሪን ሱን ክሬፈሜ ጅራቴሞ ማለቅን ባፈሜ ሱን ክራ ሆሪ ዱኤ ሰና ሃተኡ።   

እት ጋፈተመ ሀዋሱማ 
 

16 “ነምን ቶኮ ዮ ዱርበ ህንካዽመተምን ጎዎምሴ እሼ ወጅን ጪሴ፣ እን ገበረ ምስርቲፍ መሉ ባሴፊ እሼ ሃፉዹ።  
17 ዮ አባንሼ እንተለቲ ነምቻፍ ኬኑ ድዴሞ ነምች ሱን ገበረ ዱርባፍ መሉ ባሱ ቀበ።   


18 “አት አከ ዱበርቲን ፈልፈልቱን ሉቡን ጅራቱ ህንኤየምን።   


19 “ነምን ሆሪ ወጅን ጪሱ ከምዩ አጄፈሙ ቀበ።   


20 “ነምን ዋቀዮ ቶክቻፍ መሌ ዋቀ ብራቲፍ ኣርሳ ዽኤሱ ገላፈተሙ ቀበ።   


21 “እስንስ ዋን ብየ ግብጢ ኬሰት አለጎተ ቱርተኒፍ አለጋት ደበ ህንሆጄትና፤ ህንጩንቁርስናስ።   


22 “ሃዸ ህዬሳቲፊ እጆሌ አባንራ ዱኤ ህንሀጩጭና።  
23 ዮ እስን እሳን ሚተኒ እሳንሞ ነት ቦአን አን ዹጉማን ቦእቸሳኒ ነንዸገአ።  
24 ኣሪንኮ ንቦበአ፤ አንስ ጎራዴዻነን እስን ፍጠ፤ ኒቶትንኬሰን ሃዾተ ህዬሳ ተኡ፤ እጆሌንኬሰንስ ከኔን አባ ህንቀብኔ ተኡ።   


25 “አት ዮ ሰበኮ ኬሳ ህዬሰ ስ ብረ ጅራቱ ቶኮፍ ማለቀ ልቄስቴ፣ አከ ነመ ሂቂ አርገቹፍ ኬኑ ህንተእን፤ ዸለስ ህንጋፈትን።  
26 አት ዮ ወያ ነመ ብራ ቀብዲ ቀበቴ፣ ኡቱ አዱን ህንዽእን ዴብሲፍ፤  
27 ወን እን ዸግነሳት ኡፈቱ ወዩመ ሰናቲ። ወን እን ኡፈቴ ረፉ ብራ ማል? አን ዋነን ገረ ላፌሰ ተኤፍ፣ ዮ እን ነት ኦል እየቴ ነንዸገአ።   


28 “ዋቀ ህንአረብስን፤ ቡልቻ ሰበኬቲስ ህንአባርን።   


29 “መታ ምዻንኬቲቲፊ ዸንገለኣ ወይኒኬቲራ ኣርሳ ዽኤሱ ህንቱርስን።  

“እልማንኬ ኬሳስ ሀንገፈ ና ኬኑ ቀብደ።  
30 ሎንኬቲፊ ሆሎተኬ አከኑመ ጎዽ። እሳንስ ቡልቲ ቶርበ ሃዸሳኒ ብረ ሃቱረን፤ ጉያ ሰዴተፋት ገሩ ና ኬን።   


31 “እስን ሰበኮ ቁልቁሉ ንታቱ። ከናፉ ፎን ሆሪ ብኔንስ አለት ጨብሴ ከምዩ ህንኛትና፤ ፎን አከና ሰሬ ዱረ ቡሳ።    

ሴረ ሙርቲ ቀጄላፊ አራራ 
 

1 “ኦዱ ሶባ ህንኦዴስን፤ ዹገ በኡ ጀልኣ ኬኑዻን ነመ በሌሳ ሆጄቴ ህንገርጋርን።   


2 “ዋን ሀማ ሆጄቹፍ ጄቴ ነመ ባይኤ ፋነ ህንቡእን። ፉለ ሴራ ዱረት ዮሙ ዹጋ ባቱ፣ ገረ ነመ ባይኤ ጎርቴ ሙርቲ ህንጀልእስን፤  
3 ሙርቲረት ህዬሳፍ ህንሎግን።   


4 “ዮ ሰንጋ ዮካን ሀሬ ዲነኬቲ ከን በዱት ጅሩ አርግቴ ዴብሲ ጌሲፍ።  
5 ዮ ሀሬ ነመ ስ ጅቡ ቶኮ ኡቱ እሼን በኣ ባቴ ኩፍቴ ጅርቱ አርግቴ አችት ህንዺስን፤ እሰ ገርጋሪ ኦል ካስ።   


6 “ሙርቲረት ህዬሰ ሰበኬቲ ጀላ ሙርቲ ህንደብስን።  
7 ህመተ ሶባ ኬሰት ህንህርማትን፤ ዋን አን ነመ በሌሳ ሆጄቴ ህንቁልቁሌስኔፍ ነመ የከ ህንቀብኔ ዮካን ነመ ቀጄላ ህንአጄስን።   


8 “አት መተኣ ህንፉዸትን፤ መተኣን ኦጌዪ ንጃምሳቲ፤ ዱቢ ቀጄልቶታስ ጀልእሰ።   


9 “አለጋ ህንጩንቁርስን፤ እስን ዋን ብየ ግብጢት አለጋ ቱርተኒፍ አለጋ ተኡን ማል አከ ተኤ እስን መታንኬሰን ንቤክቱቲ።   

ሴረ ሰንበታ 
 

10 “ወጋ ጀአ ለፈ ቆቲሳኬ ፈጫፈዹ፤ ምዻንስ ገልፈዹ፤  
11 ወጋ ቶርበፋት ገሩ ለፈ ሰነ ቦቆቺስ መሌ ህንቆትን። አከሲን ህዬዪን ሰበኬቲ ለፍቸራ ኛተ አርገቱ፤ ዋን እሳንራ ሀፌሞ ብኔንስ ሃኛቱ። ሙከ ወይኒኬቲቲፊ ሙከ ኤጄርሰኬቲስ አከሱመ ጎዽ።   


12 “ጉያ ጀአ ሆጂኬ ሆጄተዹ፤ አከ ሰንጋንኬቲፊ ሀሬንኬ ቦቆተኒፍ፣ አከ ገርብች መነኬት ዸለቴፊ አለጋን ኣረ ገልፈተኒፍ ጉያ ቶርበፋት ህንሆጄትን።   


13 “ዋን አን እስንት ህሜ ሁንደ ኤጋ፤ መቃ ዋቆተ ብራ ህንዋመትና፤ አፋንኬሰኒዩ ህንበእን።   

አያነ ወጋ ሰደን 
 

14 “አት ወጋት ዬሮ ሰዲ አያነ ና አያኔፈዹ።   


15 “አያነ መጥኖ አያኔፈዹ፤ አኩመ አን ስ አጀጄ ሰነ ቡልቲ ቶርበ መጥኖ ኛዹ። ዋን ከነስ ጅአ አቢቢ ኬሰ ዬሮ ሙርታኤት ጎዽ፤ አት ጅአ ሰነ ኬሰ ግብጢ ባቴቲ።  

“ነምን ቶኮዩ ሀርከ ዱዋ ፉለኮ ዱረት ህንዽኣትን።   


16 “መታ ምዻንኬቲ ከን ለፈ ቆቲሳኬት ፈጫፈቴን አያነ ገልቻ ምዻኒ አያኔፈዹ።  

“ዹመ ወጋት ዬሮ ምዻንኬ ለፈ ቆቲሳራ ወልት ቀበቱት አያነ ገልቻ ምዻኒ አያኔፈዹ።   


17 “ዺር ሁንድ ወጋት ዬሮ ሰዲ ፉለ ዋቀዮ ጎፍታ ዱረት ሃዽኣቱ።   


18 “ዺገ ኣርሳ ዋን ራጭቲ ቀቡ ወጅን ና ህንዽኤስን።  

“ጮምን ኣርሳ አያነኮስ ሀመ በሪት ህንቱርን።   


19 “መታ ምዻን ለፈኬቲ ኬሳ ፍለተማሳ ገረ መነ ዋቀዮ ዋቀኬቲ ፍድ።  

“እልሞ ሬኤ ኣነን ሃዸሼቲን ህንአፌልን።   

ኤርገማን ዋቀዮ ከራ ቆጴሱሳ 
 

20 “አከ እን ከራረት ስ ኤጌ እዶ አን ቆጴሴት ስ ገልቹፍ ኩኖ አን ፉለኬ ዱረ ኤርገማኮ ቶኮ ነንኤርገ።  
21 ጥዬፈዹቲ ዋን እን ጄዹ ዸጌፈዹ። እሰት ህንፍንጭልን፤ እን ዋን መቃኮ ኦፍራ ቀቡፍ ፍንጭለኬ ሲፍ ህንዺሱቲ።  
22 ዮ አት ዋን እን ጄዹ አከ ጋሪ ዸጌፈቴ ዋን አን ዱበዹ ሁንደ ጎቴ፣ አን ዲኖተኬት ዲነ ነንተአ፤ ወረ ሲን ሞርመኒንስ ነንሞርመ።  
23 ኤርገማንኮስ ፉለኬ ዱረ ዴሜ ብየ አሞሮታት፣ ሄቶታት፣ ፌርዞታት፣ ከነኣኖታት፣ ሂዎታቲፊ ዬቡሶታት ስ ገልቸ፤ አንስ ጀረ ነንበሌሰ።  
24 ዋቆተሳኒቲፍ ህንሰገድን፤ ህንዋቄፈትንስ፤ ሆጂሳኒ ፋነስ ህንቡእን። አት እሳን በሌስቴ ሶዱ ዋቄፈትናሳኒሌ ጨጨብሱ ቀብደ።  
25 ዋቀዮ ዋቀኬ ዋቄፈዹ፤ እንስ ምዻንኬቲፊ ብሻንኬ ንኤብሰ። ዹኩበስ እስን ግዱዻ ነንበሌሰ፤  
26 ብየኬ ኬሰት ዱበርቲን ኡልፍ እራ በኡ ዮካን ዸብዱን ቶኮዩ ህንአርገምቱ። ጅሬኘ ጉቱስ ሲፍ ነንኬነ።   


27 “አን ሶዳችሱኮ ስ ዱረ ኤርጌ ሰበ አት እት ዹፍቱ ሁንደ ነንቡርጃጄሰ። አከ ዲኖትንኬ ሁንድኑ ዱግደ ስት ገለኒ በቀተንስ ነንጎዸ።  
28 አከ እን ሂዎተ፣ ከነኣኖታፊ ሄቶተ ከራኬራ አርኡፍ አን ስ ዱራን ሶንሰ ነንኤርገ።  
29 አከ ለፍት ኦኔ ብኔንስ ወል ሆሬ ስት ህንባይአኔፍ አን ወጋ ቶኮ ኬሰት ሰበ ከነ ስ ዱራ አርኤ ህንባሱ።  
30 ሀመ አት ባይአቴ ብየቲ ዻልቱት አን ጥኖ ጥኖን ፉለኬ ዱራ እሳን ነንባሰ።   


31 “አንስ ዳሪኬ ገላነ ዲማዻ ጀልቀቤ ሀመ ገላነ ፍልስጤሚት፣ ለፈ አሎቲ ጀልቀቤ ሀመ ለገ ኤፍራጢሲት ሲፍን ዻበ። ነሞተ ብየ ሰነ ጅራተንስ ደበርሴ ሀርከኬት ነንኬነ፤ አትሞ ኦፍ ዱራ አሪቴ እሳን ባፍተ።  
32 አት እሳን ወጅን ዮካን ዋቆተሳኒ ወጅን ከኩ ቶኮሌ ህንገልን።  
33 አከ እሳን ብየኬ ኬሰ ጅራተን ህንኤየመኒፍ፤ ዮ አከስ ተኤ እሳን አከ አት ጩቡ ነት ሆጄቱ ስ ጎዹ፤ አት ዋቆተሳኒ ዋቄፈትናን ኩን ዹጉማን ክዮ ስት ተኣቲ።”    

 24

ከኩን ጀቤፈሜ 
 

1 ዋቀዮ ሙሴዻን አከነ ጄዼ፤ “አቲፊ አሮን፣ ናዳቢፊ አቢሁ፣ ማንጉዶተ እስራኤል ኬሳስ ነሞትን ቶርባተምን ገረ ዋቀዮት ኦል በኣ፤ አላለት ሰገዳ፤  
2 ገሩ ሙሴን ቆፍት ዋቀዮት ሃዽኣቱ፤ ወር ካንሞ ህንዽኣትን። ሰብን እሰ ወጅን ኦል ህንበእን።”   


3 ሙሴንስ ዸቄ ዱቢፊ ሴረ ዋቀዮ ሁንደ ሰበ ሰነት ህሜ፤ ሰብን ሱንስ፣ “ኑ ዋን ዋቀዮ ጄዼ ሁንደ ንጎነ” ጄዼ አፋን ቶኮን ዴብሴ።  
4 ኤርገሲ ሙሴን ዋን ዋቀዮ ዱበቴ ሁንደ በሬሴ።  

ጉያ እት ኣኑ ገነማንስ ከኤ ሚለ ቱሉ ጀለት እዶ ኣርሳ እጃሬ፤ ኡቱባ ዸጋ ኩዸ ለመ ከኔን ጎሶተ እስራኤል ኩዸ ለማን እዶ ቡአንስ ዻቤ።  
5 እንስ ደርገጎተ እስራኤል ኤርጌ፤ እሳንስ ኣርሳ ጉበሙፊ ጅቦተ ኣርሳ ነጋ ጎዸኒ ዋቀዮፍ ዽኤሰን።  
6 ሙሴንስ ወለካ ዺገ ሰና ወጪቲት ነቄ፤ ወለካ ሀፌሞ እዶ ኣርሳረት ፈፈጫሴ።  
7 እንስ ክታበ ከኩ ፉዼ ሰበ ሰናፍ ዱብሴ። እሳንስ፣ “ኑ ዋን ዋቀዮ ጄዼ ሁንደ ንጎነ፤ ንአጀጀምነስ” ጄዸኒ ዴብሰን።   


8 ዮሙስ ሙሴን ዺገ ሰነ ፉዼ ሰበት ፈፈጫሴ፣ “ኩኖ ኩን ዺገ ከኩ ከን ዋቀዮ አኩመ ዱቢ ከነ ሁንዳት እስኒ ዻቤዸ” ጄዼ።   


9 ሙሴፊ አሮን፣ ናዳቢፊ አቢሁ፣ ማንጉዶትን እስራኤል ቶርባተምንስ ኦል በአኒ  
10 ዋቀ እስራኤል አርገን። ሚለሳ ጀለትስ ዋን አከ አፋ ዸጋ ሰንፔር ከን አኩመ ሰሚት ቁልቁላኤ ቶኮቱ አፈሜ ቱሬ።  
11 ዋቅን ገሩ ቆንዳልቶተ ሰበ እስራኤል ከኔንት ሀርከሳ ኦል እት ህንካፍኔ፤ እሳን ዋቀ አርገን፤ ንኛተን፤ ንዹገንስ።   


12 ዋቀዮስ ሙሴዻን፣ “ገረኮት ቱሉት ኦል በእ፤ አስስ ቱር፤ አንስ ገበቴወን ዸጋ ከኔን አን አከ ቀጄልፈመሳኒ ተኡፍ ሴራፊ አጀጀወን እት በሬሴ ሲፍ ነንኬነ” ጄዼ።   


13 ኤርገሲ ሙሴን ገርጋራሳ እያሱ ወጅን ከኤ ዴሜ፤ ሙሴንስ ቱሉ ዋቃት ኦል በኤ።  
14 እንስ ማንጉዶተ ሰናን አከነ ጄዼ፤ “ሀመ ኑ ገረኬሰንት ዴብኑት አስት ኑ ኤጋ። ኩኖ አሮኒፊ ሁር እስን ብረ ጅረን፤ ነምን ፈልሚ ቀቡ እሳን ብረ ዸቁ ደንደአ።”   


15 ዬሮ ሙሴን ቱሉት ኦል በኤት ዱሜስ ቱሉ ሰነ ሀጉጌ፤  
16 ኡልፍን ዋቀዮስ ቱሉ ሲናረ ቡኤ። ዱሜስ ሱንስ ጉያ ጀአ ቱሉ ሰነ ሀጉጌ፤ ጉያ ቶርበፋትሞ ዋቀዮ ዱሜስቸ ኬሳ ሙሴ ዋሜ።  
17 ኡልፍን ዋቀዮስ እብደ ዋ ጉቡ ፈካቴ ፊጤ ቱሉራ ሰበ እስራኤልት ሙልአቻ ቱሬ።  
18 ሙሴን ቱሉት ኦል በኤ ዱሜሰ ኬሰ ሴኔ። እንስ ጉያ አፉርተማፊ ሀልከን አፉርተመ ቱሉ ሰነረ ቱሬ።    

ኬና ዱንካነ ቁልቁሉፍ ወልት ቀበሙ 
 
25፥1‑7 ኩወፈ – በኡ 35፥4‑9  


1 ዋቀዮ ሙሴዻን አከነ ጄዼ፤  
2 “አከ እሳን ኬና ና ፍደኒፍ ሰበ እስራኤልት ህም። ነመ ገራሳ ጉቱዻን ኬኑ ፌዹ ሁንደ ሀርካ ኬና ና ፉዻ።   

   
 

3 “ኬናን እሳን ሀርካ ፉተንስ፦  

   
 
“ወርቄ፣ ሜቲፊ ናሲ፤   


4 ክሪ ብፈ ጩቁሊሳ፣ ዺልጌ፣ ብልዲማፊ ወያ ሀጲ ቁንጬ ተልባራ ሆጄተሜ፤  

ርፌንሰ ሬኤ፤   


5 ጎጋ ኮርቤሰ ሆላ ከን ሀሉ ዲማ ጩጰሜ፣ ጎጋ ዱገሜ፣  

ሙከ ላፍቶ፣   


6 እብሳዻፍ፣ ዘይቲ ኤጄርሳ፣  

ኡርጎፍቱወንሞ ዘይቲ ድበተሙፊ እጣነ ኡርጋኡፍ፤   


7 ዸጋወን ሰርዶንክሲ፣ ዶቀ ገት ጀቤሰ፣ ድረታፊ ቆሜረት ካአተሙዸ።   

   
 

8 “ኤርገሲ አከ እሳን እዶ ቁልቁሉ ና ቆጴሰን ጎዽ፤ አንስ ግዱሳኒ ነንጅራዸ።  
9 ዱንካነ ቁልቁሉ ከናፊ ምአሳ ሁንደ አኩመ ብፈ አን ስት አርግሲሱት ሆጄዻ።   

ታቦተ 
 
25፥10‑20 ኩወፈ – በኡ 37፥1‑9  


10 “እሳን ሙከ ላፍቶራ ታቦተ ሃቶልቸን፤ ታቦትን ሱንስ ዹንዹመ ለማፊ ወለካ ዼረተ፤ ዹንዹመ ቶኮፊ ወለካ በልአተ፤ ዹንዹመ ቶኮፊ ወለካ ኦል ዼረተ ቱሬ።  
11 ኬሳፊ ዱበሳት ወርቄ ቁልቁሉ ኡፍስ፤ ናኖ እሳትስ መርሳ ፋየ ወርቄ ናኔሲ ቶልች።  
12 ታቦተ ሰናፍስ ቁቤላ ወርቄ አፉር ቶልቺቲ ሚለሳ አፍረንት ጄቹንስ ለመ ገመ ቶኮን፣ ለመሞ ገመ ካኒን እት ካእ።  
13 ሙከ ላፍቶራ ደንቀራወን ቶልቺቲ ወርቄ እት ኡፍስ።  
14 ታቦትቸ እቲን ባቹዻፍ ደንቀራወን ሰነ ቁቤላወን ኬሰ ሎስ።  
15 ደንቀራወን ኩኔን ቁቤላወን ታቦትቻ ኬሰ ሃቱረን፤ ኬሳ ባፈሙስ ህንቀበን።  
16 አትስ ዹገ በኡምሰ አን ስት ኬኑ ታቦትቸ ኬሰ ካእ።   


17 “ወርቄ ቁልቁሉራ ቴሶ አራራ ቶልች፤ ዼርንሳስ ዹንዹመ ለማፊ ወለካ፣ በልእንሳሞ ዹንዹመ ቶኮፊ ወለካ ሃተኡ።  
18 ሞጋ ለማን ቴሶ አራራረት ወርቄ ቱመሜራ ኪሩቤሊ ለመ ቶልች።  
19 ኪሩቢ ቶኮ ሞጋ ቶኮረት፣ ኪሩቢ ለመፋሞ ሞጋ ካንረት ቶልች፤ ኪሩቤሊ ሰነስ ቴሶ አራራ ወጅን ኩታ ወርቄ ቶክቸራ ሞጋ ለማንረት ቶልች።  
20 ኪሩቤሊን ሱን ቆቾሳኒ ኦል በልእፈተኒ ቴሶ አራራ እቲን ሃጋድሴሰን፤ ኪሩቤሊን ኩኔን ፉለሳኒ ወልት ገረገልፈተኒ ቴሶ አራራ ሃእላለን።  
21 ቴሶ አራራ ሰነ ታቦትቸረ ካእ፤ ዹገ በኡ አን ስት ኬኑሞ ታቦትቸ ኬሰ ካእ።  
22 አን አችት ስ አርገ፤ ቴሶ አራራራ፣ ኪሩቤሊ ለማን ታቦተ ከኩ ሴራረ ጅረን ግዱዻ ዋኤ አጀጀወን አን ሰበ እስራኤሊቲፍ ስት ኬኑ ሁንዳ ስትን ህመ።   

ምንጃለ 
 
25፥23‑29 ኩወፈ – በኡ 37፥10‑16  


23 “ሙከ ላፍቶራ ምንጃለ ዹንዹመ ለመ ደልገ ዼረቱ፣ ከን ዹንዹመ ቶኮ በልአቴ ኦል ዼርንሳሞ ዹንዹመ ቶኮፊ ወለካ ተኤ ቶልች።  
24 ወርቄ ቁልቁሉ እት ኡፍሲቲ ናኖሳት መርሳ ወርቄ ቶልች።  
25 ናኖሳረትስ ህዺ ሀመ በልእነ ሀርካ ገኡፊ ፋየ ወርቄ ቶልች።  
26 ምንጃለ ከናፍስ ቁቤላ ወርቄ አፉር ሆጄዹቲ ጎሌወን አፍረንት እዶ ሚል አፍረን ጅረንት ካእ።  
27 ቁቤላወን ኩኔንስ አከ ደንቀራ እቲን ምንጃለ ባተን ቀበተኒፍ ጥዮ ሰነት ዽኣቹ ቀቡ።  
28 ሙከ ላፍቶራ ሎሰወን ቶልች፤ ወርቄ እት ኡፍሲቲ ምንጃለ ሰነ እቲን ባዹ።  
29 ዽባዩ ዽኤሱፍስ ጫቢወንሳ፣ ወጪቲወንሳ፣ ኦኮቴወንሳቲፊ ወጪቲወንሳ ወርቄ ቁልቁሉራ ቶልች።  
30 ቡዴነ እላልቻስ ዬሮ ሁንደ ፉለኮ ዱረ ምንጃለ ከነረ ካእ።   

ባቱ እብሳ 
 
25፥31‑39 ኩወፈ – በኡ 37፥17‑24  


31 “ባቱ እብሳስ ወርቄ ቁልቁሉራ ቶልች፤ ባቱን እብሳ ኩንስ ቱመሜ ሃቶልፈሙ፤ ሶማሳ፣ ደሜሳ፣ ወጪቲሳ፣ ሁዻሳቲፊ ደራራሳ ወርቄዹመ ሰነራ ቶልች።  
32 ብታ ምርገ ባቱ እብሳ ሰነ ኬሳስ ደሜወን ጀአ ጄቹንስ ሰዲ ገመ ቶኮን፣ ሰዲሞ ገመ ካኒን ሃባፈመን።  
33 ጦፎወን ለዉዚ ፈካተን ከኔን ቶኮን ቶኮንሳኒ ሁዻፊ ደራራ ቀበን ሰዲ ደሜ ቶኮረት፣ ወጪቲወን ለዉዚ ፈካተን ከኔን ቶኮን ቶኮንሳኒ ሁዻፊ ደራራ ቀበን ሰዲሞ ደሜ ካንረት ቶልች፤ ደሜወን ጀኣን ባቱ እብሳራ በበአን ሁንደረትስ አከሱመ ቶልች።  
34 ጦፎወን ሁዻፊ ደራራ ቀበን ከኔን ብፈ ለዉዚቲን ሆጄተመን አፉር ባቱ እብሳ ሰነረ ሃጅራተን።  
35 ሁዻን ቶኮ ጭምዲ ጀልቀባ ከን ደሜወን ባቱ እብሳራ በበአን ጀለ፣ ሁዻን ለመፋን ጭምዲ ለመፋ ጀለ፣ ሁዻን ሰደፋንሞ ጭምዲ ሰደፋ ጀለ ቱሬ። ወሉማ ገለት ደሜወን ጀአቱ ቱሬ።  
36 ሁዻወኒፊ ደሜወን ሁንድኑ ባቱ እብሳ ሰነ ወጅን ወርቄዹመ ቁልቁሉ ቱመሜ ቶኮራ ሃቶልፈመን።   


37 “አትስ እብሳወን ቶርበ ቶልቺፍ፤ አከ ለፈ ፉለሳኒ ዱረ ጅሩ እብሰኒፍስ ባቱ እብሳረ እሳን ዸዻብ።  
38 ወን እቲን ዳራሳ ዸዸአኒፊ ጫቢን ዳራ ሰነ ባቱ ወርቄ ቁልቁሉራ ሃሆጄተመን።  
39 ባቱን እብሳቲፊ ምእሳ ሁንድ ወርቄ ቁልቁሉ ታላንቲ ቶኮቲን ሃሆጄተመን።  
40 አትስ አኩመ ፈኬኘ ቱሉረት ስት አርግሲፈሜ ሰናት ሆጄቹኬ ምርከኔፈዹ።    

ዱንካነ ቁልቁሉ 
 
26፥1‑37 ኩወፈ – በኡ 36፥8‑38  


1 “ጎልጋወን ኩዸን ከኔን ቁንጬ ተልባ ጋሪ ፎአሜፊ ከን ክሪ ብፈ ጩቁሊሳ፣ ዺልጌፊ ብልዲማራ ሆጄተመኒን ዱንካነ ቁልቁሉ ሆጄዹ፤ ጎልጋወን ሰነረትስ ኦጌስ ሀርከ ቀጄሉ ቶኮ ኪሩቤሊ ሃሆጄቱ።  
2 ጎልጋወን ሁንድኑ ወል ቅጤ ሃተአን፤ ዼርን ቶኮ ቶኮ ጎልጋወኒ ዹንዹመ ድግደሚ ሰዴት፣ በልእንሳሞ ዹንዹመ አፉር ሃተኡ።  
3 ጎልጋወን ሸን ወልት ቀብሲስ፤ ጎልጋወን ሀፈን ሸነን ካንሌ አከሱመ ወልት ቀብሲስ።  
4 ጎልጋወን ወልት ቀብሲፈመን ከኔን ጀልቀባ ኬሳ ሀንዳረ እሰ ሞጋረት ሁጩ ብፈ ጩቁሊሳራ ጉሮወን ቶልች፤ ጎልጋወን ወልት ቀብሲፈመን ለመፋረትስ አከሱመ ቶልች።  
5 ጉሮወን ሸንተመ ጎልጋ ቶኮረት ቶልች፤ ጉሮወን ሸንተመሞ ጎልጋወን ወልት ቀብሲፈመን ለመፋ ኬሳ ሞጋ እሰ ቶኮት ቶልች። ጉሮወን ሱንስ ገማ ገመነት ሃቶልፈመን።  
6 አከ ዱንካን ቁልቁሉን ሱን ቶኮ ተኡፍስ ሆኮወን ወርቄ ሸንተመ ቶልቺቲ ጎልጋወን ሰነ እቲን ወልት ቀብሲስ።   


7 “ሀጉጊ ጉባ ዱንካነ ቁልቁሉረ ጅሩ ሀጉጉፍስ ጎልጋወን ርፌንሰ ሬኦታ ኩዸ ቶኮ ሆጄዹ።  
8 ጎልጋወን ኩዸ ቶኮን ሱን ሁንድ ወል ቅጤ ሃተአን፤ ዼርንሳኒ ዹንዹመ ሶዶመ፣ በልእንሳኒሞ ዹንዹመ አፉር ሃተኡ።  
9 ጎልጋወን ሸን እዶ ቶኮት ወልት ቀብሲስ፤ ጎልጋወን ጀአን ካንሞ እዶ ቶኮት ወልት ቀብሲስ፤ ጎልጋ ጀአፋ ሰነስ ፉለ ዱንካንቻ ዱራን እዶ ለመት ኦል ደቻስ።  
10 ጎልጋወን ገመ ቶኮን ወልት ቀብሲፈመን ኬሳ ሀንዳረ እሰ ሞጋረት ጉሮወን ሸንተመ ቶልች፤ ጎልጋወን ገመ ካንረት ወልት ቀብሲፈመን ኬሳስ ሀንዳረ እሰ ሞጋረት ጉሮወን ሸንተመ ቶልች።  
11 ኤርገሲስ ቀብዱወን ናሲ ሸንተመ ቶልች፤ ቀብዱወን ሰነስ አከ እን ቶኮ ተኡፍ እቲን ወልት ቀብሲሱፍ ጉሮወን ኬሰ ገልች።  
12 ወን ጎልጋወን ዱንካንቻራ ሀፌ፣ ወለካን ጎልጋ ሀፌ ሰና ዱግደ ዱንካነ ቁልቁሉ እራን ገድ ሃረረኡ።  
13 አከ ዱንካነ ቁልቁሉ ሰነ ሀጉጉፍስ ዼርነ ጎልጋወን ዱንካንቸራ ሀፌ ኬሳ ዹንዹምን ቶኮ ገመ ቶኮን፣ ዹንዹምን ቶኮሞ ገመ ካኒን ብታፊ ምርጋን ዱንካነ ቁልቁሉ እራን ገድ ሃረረኡ።  
14 ዱንካነ ሰናፍስ እረ ቡሳ ከልዼ ኮርቤሰ ሆላ ከን ሀሉ ዲማ ጩጰሜ፣ እሰ እራንሞ እረ ቡሳ ጎጋ ዱገሜ ሆጄዹ።   


15 “ዱንካነ ቁልቁሉ ሰናፍስ ሙከ ላፍቶራ ቱጌወን ቀቀጄሎ ሆጄዹ።  
16 ዼርን ቶኮ ቶኮ ቱጌወን ሰናስ ዹንዹመ ኩዸን፣ በልእንሳሞ ዹንዹመ ቶኮፊ ወለካ ሃተኡ፤  
17 ቶኮን ቶኮን ቱጌወን ሰናስ አከ ወል ኬሰ ገሉ ደንደኡፍ ሙቸ ለመ ለመ ሃቀባቱ፤ ቱጌወን ዱንካነ ቁልቁሉ ሰና ሁንደ አከስት ቶልች።  
18 ገመ ክበ ዱንካነ ቁልቁሉ ሰናቲፍስ ቱጌወን ድግደመ ሆጄዹ፤  
19 ቱጌወን ድግደመን ሰነ ጀለት ሚለ ሜቲ አፉርተመ ጄቹንስ ቱጌ ቶኮ ጀለት ሚለ ለመ ጉረሳ ለማኒፍ፣ ቱጌ ካን ጀለትስ ሚለ ለመ ጉረሳ ለማኒፍ ቶልች።  
20 ገመ ዱንካነ ቁልቁሉ ሰና ካኒፍስ ከራ ካባቲን ቱጌወን ድግደመ ቶልች፤  
21 ሚለ ሜቲስ አፉርተመ ጄቹንስ ቱጌ ቶኮ ጀለት ሚለ ለመ፣ ቱጌ ካን ጀለትስ ሚለ ለመ ቶልች።  
22 ከራ ልጠ ቢፍቱቲን፣ ዱግደ ዱበ ዱንካነ ቁልቁሉ ሰናቲፍ ቱጌ ጀአ ቶልች፤  
23 ከራ ዱግደ ዱባስ ጎሌ ዱንካነ ቁልቁሉ ሰናቲፍ ኡቱባ ለመ ቶልች።  
24 ቱጌወን ጎሌ ኩኔን ጀላ ሀመ ጉባት ወልት ፈይፈመኒ በንቲረት ቁቤላ ቶኮን ወልት ሃቀብሲፈመን፤ ቱጌወን ጎሌ ለማኒስ አከሱመ ተኡ ቀቡ።  
25 ከናፉ ቱጌወን ሰዴት ከኔን ሚለ ሜቲ ኩዸ ጀአ ቀበንቱ ጅረ፤ ቶኮን ቶኮን ቱጌ ሰናስ ሚለ ለመ ለመ ቀበ።   


26 “አከሱመስ ሙከ ላፍቶራ ደገሌወን ቶልች፤ ቱጌወን ዱንካነ ቁልቁሉ ሰነረ ገመ ቶኮን ጅረኒፍ ደገሌወን ሸን፣  
27 ቱጌወን ገመ ካኒን ጅረኒፍ ደገሌወን ሸን፣ ሸን ቱጌወን ዱግደ ዱባን ከራ ልጠ ቢፍቱቲን ጅረኒፍሞ ደገሌወን ሸን ቶልች።  
28 ደገሌ ወለካ ጅሩ ሰነ አከ እን ግዱ ቱጌወኒቲን ሞጋ ቶኮ ሀመ ሞጋ ካኒት ፉለኡ ጎዽ።  
29 ቱጌወን ሰነረስ ወርቄ እት ኡፍስ። አከ ደገሌወን ባተኒፍ ቁቤላወን ወርቄ እት ቶልች፤ ደገሌወን ሰነስ አከሱመ ወርቄ እት ኡፍስ።   


30 “ዱንካነ ቁልቁሉ ከነ አኩመ ከሮረ ቱሉረት ስት አርግሲፈሜ ሰናት ዻብ።   


31 “ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ሀጲራ ጎልጋ ቱልች፤ ጎልጋ ከነረትስ ኦጌስ ሀርከ ቀጄሉ ቶኮ ፈኪ ኪሩቤሊ ሃቶልቹ።  
32 ጎልጋ ከነ ሆኮ ወርቄቲን ኡቱባወን ሙከ ላፍቶ ከኔን ወርቄን እት ኡፍፈሜ ሚለ ሜቲ አፉርረ ዸዻበተን አፉርት ረራስ።  
33 ጎልጋ ሰነ ሆኮወንት ረራሲቲ ታቦተ ከኩ ሴራሞ ዱግደሳ ዱባን ካእ። ጎልጋን ሱንስ እዶ ቁልቁሉ፣ እዶ እዶ ሁንደ ጫላ ቁልቁሉ ተኤ ሰነራ አዳን ባሰ።  
34 ቴሶ አራራስ እዶ እዶ ሁንደ ጫላ ቁልቁሉ ተኤ ሰነ ኬሰ ታቦተ ከኩ ሴራረ ካእ።  
35 ምንጃለ ሰነስ ጎልጋዻን አለ፣ ገመ ካበ ዱንካነ ቁልቁሉቲን ዻብ፤ ባቱ እብሳሞ ፉሌ ምንጃለ ሰና ገመ ክበ ዱንካንቸቲን ዻብ።   


36 “በልበለ ዱንካንቻቲፍሞ ጎልጋ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜ ሀርካን እረት ሆዸሜ ቶኮ ፋዬሲ ቶልች።  
37 ጎልጋ ከናፍስ ሆኮ ወርቄቲፊ ኡቱባ ሙከ ላፍቶ ከን ወርቄን እት ኡፍፈሜ ሸን ቶልች። ናሲ ቱሚቲ ሚለ ሸን ቶልቺፍ።    

 27

እዶ ኣርሳ ኬና ጉበሙ 
 
27፥1‑8 ኩወፈ – በኡ 38፥1‑7  


1 “ሙከ ላፍቶራ እዶ ኣርሳ ዹንዹመ ሰዲ ኦል ዼረቱ እጃር፤ እዶን ኣርሳ ኩንስ ዼርነ ዹንዹመ ሸኒፊ በልእነ ዹንዹመ ሸኒ ቀባቴ ገመ አፍረኒኑ ወል ቅጤ ሃተኡ።  
2 ቶኮ ቶኮ ጎሌወን አፍረኒት ጋንፈ ቶልች፤ ጋንፋፊ እዶን ኣርሳ ሱን ሙኩመ ቶኮራ ሃተኡ፤ እዶ ኣርሳ ሰነረትስ ናሲ ኡፍስ።  
3 ምአሳ ሁንደ ጄቹንስ ዋን እቲን ዳራ ሀረን፣ ዋን እቲን ዳራ ሀማረን፣ ወጪቲ፣ ሆኮ ፎኒቲፊ ባቱ እብዳ ናሲራ ቶልች።  
4 ናሲ ወል ኬሰ ጠጠሜን ግንግልቻ ሆጄዹቲ ቶኮ ቶኮ ሮገወን ግንግልቻ ሰና አፍረኒፍ ቁቤላወን ናሲ ቶልች።  
5 ግንግልቻ ሰነስ አከ እን ሀመ ወለካ እዶ ኣርሳት ኦል ከኡፍ ቀርቀረ እዶ ኣርሳ ጀላን ካእ።  
6 እዶ ኣርሳ ሰናፍስ ደንቀራወን ሙከ ላፍቶ ቶልቺቲ ናሲ እት ኡፍስ።  
7 ደንቀራወን ሱንስ አከ ዬሮ እዶን ኣርሳ ባተሙት ገመ ለማኒን ኦለኒፍ ቁቤላወን ኬሰ ሃሎፈመን።  
8 አኩመ ቱሉረት ስት አርግሲፈሜ ሰነት እዶ ኣርሳ ከን ኬስሳ ዱዋ ተኤ ሳንቃራ ሆጄዹ።   

ኦብዲ 
 
27፥9‑19 ኩወፈ – በኡ 38፥9‑20  


9 “ዱንካነ ቁልቁሉ ሰናፍ ኦብዲ ሆጄዹ። ኦብድችስ ገመ ክባቲን ዹንዹመ ዽበ ቶኮ ሃዼረቱ፤ እንስ ጎልጋ ቁንጬ ተልባ ጋሪ ፎአሜራ ሆጄተሜ  
10 ኡቱባወን ድግደማፊ ሚለ ናሲ ድግደመ ቀበን ሃቀባቱ፤ ሆኮወኒፊ ሶማወን ኡቱባወን ከኔንስ ሜቲራ ሃሆጄተመን።  
11 ገመ ካባቲንስ አከሱመ ዹንዹመ ዽበ ቶኮ ዼረቴ ጎልጋወን ኡቱባወን ድግደማፊ ሚለ ናሲ ድግደመ ቀበን ሃቀባቱ፤ ሆኮወኒፊ ሶማወን ኡቱባወን ከናስ ሜቲራ ሃቶልፈመን።   


12 “ኦብዲን ኩን ገመ ልጣቲን ዹንዹመ ሸንተመ በልአቴ ጎልጋወን፣ ኡቱባ ኩዸኒፊ ሚለ ኩዸን ቀበን ሃቀባቱ።  
13 ኦብዲን ኩን ፊጤ በኣቲን ከራ በአ ቢፍቱቲን አከሱመ ዹንዹመ ሸንተመ ሃበልአቱ።  
14 ጎልጋወን ዹንዹመ ኩዸ ሸን ዼዼረተኒ ኡቱባ ሰዲፊ ሚለ ሰዲ ቀበንስ ከራ በልበለ ቶኮረ ሃጅራተን።  
15 ጎልጋወን ዹንዹመ ኩዸ ሸን ዼዼረተኒ ኡቱባ ሰዲፊ ሚለ ሰዲ ቀበንስ ገመ ካኒን ሃጅራተን።   


16 “በልበለ ኦብዲ ሰናቲፍስ ጎልጋ ዹንዹመ ድግደመ ዼረቴ ኡቱባ አፉሪፊ ሚለ አፉር ቀቡ ከን ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ዸአሜረት ፋዬፈሜ ሆጄተሜ ቶኮ ቶልች።  
17 ኡቱቦን ናኖ ኦብዲ ሰና ሁንድኑ ሶማወኒፊ ሆኮወን ሜቲቲፊ ሚለወን ናሲ ሃቀባተን።  
18 ኦብዲን ሱን ዼርነ ዹንዹመ ዽበ ቶኮፊ በልእነ ዹንዹመ ሸንተማ ሃቀባቱ፤ ጎልጋ ቁንጬ ተልባ ጋሪ ፎአሜ ዹንዹመ ሸን ኦል ዼረቱፊ ሚለወን ናሲራ ሆጄተሜ ሃቀባቱ።  
19 ምእ ተጃጅለ ዱንካነ ቁልቁሉ ሰናቲፍ ፈየዱ ብራ ሁንድ፣ ተጃጅለ ከምዩ ታናን፣ ቆፎ ዱንካንቻቲፊ ቆፎ ኦብዲ ሰና ሁንደ ደበለቴ ናሲራ ሃሆጄተሙ።   

ዘይቲ ባቱ እብሳ 
 
27፥20‑21 ኩወፈ – ሌዎ 24፥1‑3  


20 “አከ እብሳን እቱመ ፉፌ ቦበኡፍ አከ እሳን ዘይቲ ኤጄርሰ ጩንፈሜ ተሊለሳ እብሳዻፍ ሲፍ ፍደን ሰበ እስራኤል አጀጅ።  
21 አሮኒፊ እልማንሳ ዱንካነ ወል ገኢ ኬሰት ጎልጋ ፉለ ታቦተ ከኩ ሴራ ዱረ ጅሩን አለት አከ እብሳን ሱን ገልገላ ሀመ ገነማት ፉለ ዋቀዮ ዱረት ቦበኡ ሃጎዸን። ወን ኩንስ ሰበ እስራኤል ኬሰት ዸሎተ ዹፉፍ ሴረ በረ በራ ሃተኡ።    

 28

ኡፈተ ሉቡማ 
 

1 “አከ እሳን ሉቦተ ተአኒ ነ ተጃጅለኒፍ ኦቦሌሰኬ አሮን፣ እሰ ወጅንስ እልማንሳ ናዳብ፣ አቢሁ፣ ኤሌኣዛሪፊ ኢታማርን ሰበ እስራኤል ኬሳ ኦፍት ዽኤስ።  
2 አከ እን ኡልፍናፊ ሚዸግነ አርገቱፍስ ኦቦሌሰኬ አሮኒፍ ኡፈተ ቁልቁሉ ሆዽ።  
3 አከ እን ሉበ ተኤ ነ ተጃጅሉፍ ነሞተ ቤኩምሰ ቀበን ከኔን አን ኦጉማ አከና ኬኔፍ ሁንደ አከ እሳን አከ እን አዳን ባፈሙፍ ጄዸኒ አሮኒፍ ኡፈተ ሆዸን እት ህም።  
4 ኡፈትን እሳን ሆጄተንስ፦ ኪሲ ቆማ፣ ድረተ፣ ወንደቦ፣ ክታ ሚዸግፈሜ ዸወሜ፣ መረተ መታቲፊ ሰበታዸ። ጀርስ አከ እሳን ሉቦተ ተአኒ ነ ተጃጅለኒፍ ኦቦሌሰኬ አሮኒፊ እልማንሳቲፍ ኡፈተ ቁልቁሉ ከነ ሃሆጄተን።  
5 ኦጌዪን ሱንስ ወርቄፊ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜት ሃፈየደመን።   

ኤፉዲ 
 
28፥6‑14 ኩወፈ – በኡ 39፥2‑7  


6 “ኦጌሰ ሀርከ ቶሉ ቶኮ ወርቄ፣ ክሪ ብፈ ጩቁሊሳ፣ ዺልጌፊ ብልዲማፊ ቁንጬ ተልባ ከን ቀልእፈሜ ፎአሜን ድረተ ሆጄቺስ።  
7 ድረን ኩንስ አከ ወልት ጉዱንፈሙ ደንደኡፍ ፉኞ ገቲቲ ለመ ከኔን ፊጤሳ ለማንት ረራፈመን ሃቀባቱ።  
8 ሰበንሳ ከን ኦጉማዻን ዸአሜስ አኩመሳ ድረተ ወጅን ቶኮ ተኤ ወርቄዻን፣ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ሃሆጄተሙ።   


9 “ዸጋወን ሰርዶንክሲ ለመ ፉዺቲ መቃ እልማን እስራኤል እሳንረት ሶፊ በሬስ።  
10 አኩመ ቶረ ዸሎተሳኒት፣ መቃ ጀአ ዸጋ ቶኮረት፣ መቃ ጀኣን ሀፌስ ዸጋ ካንረት ሶፊ በሬስ።  
11 አኩመ ኦጌስ ፋያ ቶኮ ቻፓ ሶፌ ሆጄቱ ሰነ አትስ ዸጋ ለማን ሰነረት መቃ እልማን እስራኤል ሶፊ በሬስ፤ ኤርገሲስ ፋየ ወርቄ እት ናኔሲቲ  
12 አከ እን እልማን እስራኤሊፍ ዸጋ ያደኖ ተኡፍ ፉኞ ገቲቲ ድረተ ሰነት ቀብሲስ። አሮንስ መቃ ሰነ ያደኖ ጎዼ ፉለ ዋቀዮ ዱረት ገቲቲሳ ለማንት ሃባቱ።  
13 አትሞ ፋየ ወርቄ እት ናኔሲቲ  
14 ፎንጫ ወርቄ ቁልቁሉ ከን አከ ፉኞት ፎአሜ ለመ ቶልች፤ ፎንጫ ፎአሜ ሰነሌ ፋየ ሰነት ቀብሲስ።   

ኪሲ ቆማ 
 
28፥15‑28 ኩወፈ – በኡ 39፥8‑21  


15 “ኦጌሰ ሀርከ ቶሉ ቶኮ ኪሲ ቆማ ከን ሙርቲ ሆጄቺስ፤ እሰስ አኩመ ድረተ ሰናት ወርቄዻን፣ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ሆጄዹ።  
16 ኪሲን ቆማ ኩን ገመ አፍረኒኑ ወል ቅጤፊ ደቻ ተኤ ዼርነ ታኩ ቶኮፊ በልእነ ታኩ ቶኮ ሃቀባቱ።  
17 ዸጋወን ገት ጀቤዪስ ቶረ አፉሪንረት መጠንስ። ቶረ ጀልቀባረት ሰርድዮን፣ ቶጳዝዮኒፊ ቢረሌ፤  
18 ቶረ ለመፋረት በሉር፣ ሰንፔሪፊ አልማዝ፤  
19 ቶረ ሰደፋረት ያክንት፣ ኬልቄዶኒፊ ያክንት፣  
20 ቶረ አፉረፋረት ቢረሌ፣ ሰርዶንክሲፊ ያስጲድ መጠንስ። ዸጋወን ከኔንትስ መርሳ ፋየ ወርቄ ቶልች።  
21 ዸጋወን ኩዸ ለመ ከኔን ቶኮ ቶኮሳኒረት መቃ ጎሶተ ኩዸ ለመ ኬሳ መቃን ቶኮ አኩመ ቻፓት ሶፈሜ ሃጅራተን፤ ቶኮን ቶኮን ዸጋወን ሰናስ መቃ እልማን እስራኤል ቶኮ ቶኮፍ ዻበተ።   


22 “ኪሲ ቆማቲፍስ ፎንጫ ወርቄ ቁልቁሉ አከ ፉኞት ፎአሜ ቶልች።  
23 ኪሲ ቆማ ሰናፍስ ቁቤላ ወርቄ ለመ ቶልቺቲ ቁቤላ ወርቄ ለማን ሮገ ኪሲ ቆማ ለማንት ቀብሲስ።  
24 ፎንጫ ወርቄ ሰነ ለማንስ ቁቤላወን ሮገወን ኪሲ ቆማ ሰነት ጉዱንፍ።  
25 መታ ለማን ፎንጫ ለማን ሰና ካንሞ መርሳወን ፋያ ለማንት ጉዱንፊቲ ከራ ፉለ ዱራቲን ፎንጫ ድረታ ከን ገቲቲት ቀብሲስ።  
26 ቁቤላወን ወርቄ ለመ ቶልቺቲ ሮገወን ኪሲ ቆማ ብራ ከኔን ከራ ሞጋ ኬሳቲን ድረተት ኣነኒ ጅረን ለማንት ካእ።  
27 አመስ ቁቤላወን ወርቄ ለመ ብራ ቶልቺቲ ሰበተ ድረታቲን ኦልት ሆዻት ዽኤሲ ፉኞ ገቲቲ ለማን ፉለ ድረተ ዱራን ጅሩ ሰነ ጀላን እት ህዽ።  
28 አከ ኪሲን ቆማ ድረተራ ህንሶሶቾኔፍ ቁቤላወን ኪሲ ቆማ ሱን ሰበተ ሙዺቲን ወልት ቀብሲፈመኒ ፉኞ ብፈ ጩቁሊሳቲን ቁቤላወን ድረተት ሃቀብሲፈመን።   


29 “አሮን ዬሮ እዶ ቁልቁሉ ኦል ሴኑ ሁንደ አከ ፉለ ዋቀዮ ዱረት ያደኖ በረ በራ ተኡፍ ለጴሳረት ኪሲ ቆማ ከን ሙርቲቲን መቃ እልማን እስራኤል ንባተ።  
30 አከ እሳን ዬሮ አሮን ፉለ ዋቀዮ ዱረ ዹፉ ሁንደ ለጴሳረ ጅራተኒፍ ኡሪሚፊ ቱሚሚ አከሱመ ኪሲ ቆማ ኬሰ ካእ። አከሲንስ አሮን ዬሮ ሁንደ ምአ እቲን እስራኤሎታፍ ሙርቲ ኬኑ ፉለ ዋቀዮ ዱረት ለጴሳረት ባተ።   

ኡፈተ ሉቡማ ካን 
 
28፥31‑43 ኩወፈ – በኡ 39፥22‑31  


31 “ሁጩ ብፍትሳ ጉቱማን ጉቱት ጩቁሊሰ ተኤራ ወንደቦ ድረታ ቶልች፤  
32 ወለካ ጉባ እሳትስ አፋን እቲን መታ ሴንስፈተን ቶልች። አከ እን ህንተርሳኔፍስ ቀርቀረ አፋንሳረ ወን ፋዬፈሜ ቆጴፈሜ ሃጅራቱ።  
33 ናኖ ጥዮ ወንደቦ ሰናትሞ ክሪ ብፈ ጩቁሊሳ፣ ዺልጌፊ ብልዲማዻን ሮማኒ ሆጄዹቲ ግዱሳትሞ ብልብለ ወርቄ ቶልች።  
34 ብልብል ወርቄቲፊ ሮማኒን ሱን ወል ጀለ ደደርበኒ ናኖ ጥዮ ወንደቦ ሰናት ሃሆጄተመን።  
35 አሮን ዬሮ ተጃጅሉ ወንደቦ ከነ ሃኡፈቱ፤ አከ እን ህንዱኔፍ ዮሙ እን ፉለ ዋቀዮ ዱረ እዶ ቁልቁሉ ሴኑፊ ዮሙ እን አቺ ገድ በኡት ሰገሌን ብልብለ ሰና ንዸገአመ።   


36 “ወርቄ ቁልቁሉራ ፋየ ቶልቺ፣  

ከን ዋቀዮፍ ቁልቁሌፈሜ፣  

ጄዺቲ አኩመ ዋን ቻፓረት ሶፈሙት ሶፊ በሬስ።  
37 ፋየ ሰነ መረተ መታቲን ወል ቀብሲሱፍ ፉኞ ብፈ ጩቁሊሳ እት ህዽ፤ እንስ መረተ መታ ፉለ ዱራን ሃተኡ።  
38 ፋይ ኩንስ አደ አሮንረ ታአ፤ አሮንስ የከ ኬናወን ቁልቁሉ እልማን እስራኤል ዽኤሰን ኬሰት አርገሙ ሁንደ ንባተ። ኩንስ አከ እሳን ፉለ ዋቀዮ ዱረት ፉዸተመ አርገተኒፍ አደ አሮንረ ጅራተ።   


39 “ቁንጬ ተልባ ከን ቀልእፈሜ ፎአሜ ዾፍስሲቲ ቆሜ ሆጄዹ፤ መረተ መታሌ ቁንጬ ተልባ ጋሪራ ቶልች። ሰበንስ ኦጌሰ ሀርከ ቀጄሉን ሃቶልፈሙ።  
40 አከ እልማን አሮንስ ኡልፍናፊ ሚዸግነ አርገተኒፍ ቆሜ፣ ሰበታፊ መረተ መታ ቶልቺፍ።  
41 ኤርገ ኡፈተ ከነ ኦቦሌሰኬ አሮንቲፊ እልማንሳት ኡፍፍቴ ቦዴ ድቢ እሳን ሙድ። አከ እሳን ሉቦተ ተአኒ ነ ተጃጅለኒፍስ እሳን ቁልቁሌስ።   


42 “ቁምጣ ወያ ጀላ ከን ሙዺዻ ጀልቀቤ ሀመ ጉዴዳት ቁላ ነማ ዾክሱ ቁንጬ ተልባራ ሆጄዹፍ።  
43 አሮኒፊ እልማንሳ አከ በሌሳ ሆጄተኒ ህንዱኔፍ ዬሮ ዱንካነ ወል ገኢ ሴነን ዮካን እዶ ቁልቁሉ ሰነት ተጃጅለ ኬኑፍ እዶ ኣርሳት ዽኣተን ኡፈተ ከነ ኡፈቹ ቀቡ።  

“ኩንስ አሮኒፊ ሰኚ እሳቲፍ ስርነ በረ በራ ሃተኡ።    

 29

29፥1‑37 ኩወፈ – ሌዎ 8፥1‑36  


1 “አከ እሳን ሉቦተ ተአኒ ነ ተጃጅለኒፍ ወን አት እሳን ቁልቁሌሱፍ ጎቱ ከናዸ፤ ድብቸ ቶኮፊ ኮርቤዪ ሆላ ከኔን ሙዳ ህንቀብኔ ለመ ፉዽ።  
2 ዳኩ ቀመዲ ፍለተማራ መጥኖ፣ መጥኖ ዘይቲዻን ሱኩመሜፊ ብጥሌ ዘይቲን እረ ድበሜ ቶልች።  
3 እሳን ከነስ ጉንዶ ኬሰ ካኢቲ ድብቻፊ ኮርቤዪ ሆላ ወጅን ዽኤስ።  
4 ኤርገሲሞ አሮኒፊ እልማንሳ ገረ በልበለ ዱንካነ ወል ገኢት ፍዲቲ ብሻኒን እሳን ዽቅ።  
5 ኡፈተስ ፉዺቲ ቆሜ፣ ወንደቦ ድረታ፣ ድረታፊ ኪሲ ቆማ አሮንት ኡፍስ። ድረተ ሰነስ ሰበተ ኦጉማዻን ዸአሜን ህዽ።  
6 መታሳት መረተ መር፤ መረተ ሰነትሞ ጎንፎ ቁልቁሉ ቀብሲስ።  
7 ዘይቲ እቲን ድብዱ ፉዺቲ መታሳረት ዸንገላሱዻን እሰ ድብ።  
8 እልማንሳ ፍዲ ቆሜ እሳንት ኡፍስ፤  
9 መታሳኒት መረተ መር። ኤርገሲሞ አሮኒፊ እልማንሳት ሰበተ ህዽ። ሉቡማንስ ሴረ በረ በራቲን ከንሳኒት።  

“አትስ አከሲን አሮኒፊ እልማንሳ ሙድ።   


10 “ድብቸ ሰነ ገረ ፉለ ዱንካነ ወል ገኢት ፍድ፤ አሮኒፊ እልማንሳሞ ሀርከሳኒ መታሳረ ሃካአን።  
11 አትስ ፉለ ዋቀዮ ዱረት፣ በልበለ ዱንካነ ወል ገኢረት እሰ ቀል።  
12 ዺገ ድብቸ ሰናራ ጥኖ ፉዺቲ ቁበኬቲን ጋንፈ እዶ ኣርሳ ድብ፤ ከን ሀፌሞ ሚለ እዶ ኣርሳረት ዸንገላስ።  
13 ሞረ ምአ ገራት ሀጉገሜ ሁንደ፣ ሀጉጊ ትሩቲፊ ሞረ ከሌ ለማንት ሀጉገሜ ፉዺቲ እዶ ኣርሳረት ጉብ።  
14 ፎን ድብቸ ሰና፣ ጎጋሳቲፊ ጩማሳ ገሩ ቁበተ ኬሳ ገድ ባሲ ጉብ። እን ኣርሳ ጩቡት።   


15 “ኮርቤዪ ሆላ ሰነ ኬሳ ቶኮ ፍድ፤ አሮኒፊ እልማንሳስ ሀርከሳኒ መታሳረ ሃካአን።  
16 ኮርቤሰ ሆላ ሰነ ቀሊ ዺገሳ ፉዺቲ ገመ ሁንዳን እዶ ኣርሳት ፈጫስ።  
17 ኮርቤሰ ሆላ ሰነ ገርገር ኩኩቲ ምአ ገራቲፊ ሉከሳ ሚጪቲ መታፊ ኩታወን ካን ወጅን ካእ።  
18 ኮርቤሰ ሆላ ሰነ ጉቱማን ጉቱት እዶ ኣርሳረት ጉብ። ኩንስ ቀልመ ዋቀዮፍ ጉበሙ፣ ኣርሳ ኡርጋኣ እብዳን ዋቀዮፍ ዽኤፈሙዸ።   


19 “ኮርቤሰ ሆላ ካንሌ ፍድ፤ አሮኒፊ እልማንሳ ሀርከሳኒ መታሳረ ሃካአን።  
20 ኮርቤሰ ሆላ ሰነ ቀል፤ ዺገሳራስ ፉዺቲ ፊጤ ጉረ አሮን ምርጋቲፊ ፊጤ ጉረ እልማንሳ ምርጋ ድብ፤ ቁበ አቡዱ ሀርከ ምርጋሳኒቲፊ ቁበ አቡዱ ሚለ ምርጋሳኒሌ ድብ። ዺገ ሀፌሞ ገመ ሁንዳን እዶ ኣርሳት ፈጫስ።  
21 ዺገ እዶ ኣርሳረ ጅሩራ፣ ዘይቲ እቲን ድበንራስ ፉዺቲ አሮኒፊ ኡፈተሳት፣ እልማንሳቲፊ ኡፈተሳኒት ፈጫስ። አከሲን እኒፊ እልማንሳ፣ ኡፈትንሳኒስ ንቁልቁላኡ።   


22 “ኮርቤሰ ሆላ ከነራስ ጮመ፣ ዱቦ፣ ሞረ ምአ ገራ ሀጉጉ፣ ሀጉጊ ትሩ፣ ከሌ ለማኒፊ ሞረ እሳንት ጅሩ፣ አከሱመስ ተፈ ምርጋ ፉዺ። ኮርቤስ ሆላ ኩንስ ሆላ እቲን ሉቡማ ኬነኒዸ።  
23 ጉንዶ መጥኖ ባቱ ከን ፉለ ዋቀዮ ዱረ ጅሩ ሰነራ መጥኖ ቶኮ፣ መጥኖ ዘይቲዻን ቶልፈሜ ቶኮፊ ብጥሌ ቶኮ ፉዽ።  
24 ወንቶተ ከኔን ሁንደ ሀርከ አሮኒፊ ሀርከ እልማንሳ ኬሰ ካኢቲ ኣርሳ ሶቾፈሙ ጎዺ ፉለ ዋቀዮ ዱረት ሶቾስ።  
25 ኤርገሲሞ ሀርከሳኒቲ ፉዺ አከ ኡርጋ ዋቀዮት ቶሉ ተኡፍ ኣርሳ ጉበሙ ወጅን እዶ ኣርሳረት ጉብ፤ ኩንስ ኣርሳ እብዳን ዋቀዮፍ ዽኤፈሙዸ።  
26 ኤርገ ሀንደራፈ ሆላ አሮን እቲን ሉበ ተኤ ሰነ ፉቴ ቦዴ ኣርሳ ሶቾፈሙ ጎዺቲ ፉለ ዋቀዮ ዱረት ሶቾስ፤ ኩንስ ቆደኬት።   


27 “ሀንደራፈ ኣርሳ ሶቾፈሙ፣ ሉከ ኮርቤሰ ሆላ እሰ ከን አሮኒፊ እልማንሳ እሰ ዬሮ እሳን ሉበ ተአን ኣርሳ ተኤ ዽኣቴ ሰነ ቁልቁሌስ።  
28 ኩንስ ቆደ በረ በራ ከን ሰብን እስራኤል ዬሮ ሁንደ አሮኒፊ እልማንሳቲፍ ኬኑዸ። እንስ ጉማቸ ሰብን እስራኤል ኣርሳ ነጋራ ዋቀዮፍ ኬኑዸ።   


29 “አከ እሳን እቲን ድበመኒ ሉበ ተአኒፍ ኡፈትን አሮን ቁልቁሉን ከን እልማንሳ ሃተኡ።  
30 እልም እዶሳ ቡኤ ሉበ ተኡዻን እዶ ቁልቁሉ ኬሰ ተጃጅሉፍ ገረ ዱንካነ ወል ገኢ ዹፉ ቡልቲ ቶርበ ኡፈተ ከነ ሃኡፈቱ።   


31 “ኮርቤሰ ሆላ እሰ እቲን ሉበ ተአን ሰነ ፉዺቲ ፎንሳ እዶ ቁልቁሉት አፌል።  
32 አሮኒፊ እልማንሳ ፎን ሆላ ሰናቲፊ ቡዴነ ጉንዶራ ሰነ በልበለ ዱንካነ ወል ገኢ ዱረት ሃኛተን።  
33 እሳንስ ኣርሳ እሳን እቲን ሉበ ተአኒፊ ቁልቁሌፈሙሳኒቲፍ እቲን አራር ቡኤ ሃኛተን። ሰበቢ ኣርሳን ሱን ቁልቁሉ ተኤፍ ገሩ ነምን ካን ህንኛትን።  
34 ዮ ፎን ኮርቤሰ ሆላ እቲን ሉበ ተአን ከምዩ ዮካን ቡዴን ከምዩ ሀፌ ቡሌ እብዳን ጉብ፤ ሰበቢ ቁልቁሉ ተኤፍ ኛተሙ ህንቀቡ።   


35 “ዋን አን ስአጀጄ ሁንደ አሮኒፊ እልማንሳቲፍ ጎዽ። ቡልቲ ቶርበ ጉቱ ሴረ ሉቡማ እሳኒፍ ራወዹ።  
36 አከ አራር ቡኡፍስ ጉዩመ ጉያን ድብቸ ቀሊ ኣርሳ ጩቡ ዽኤስ። እዶ ኣርሳ ሰናፍ ኣርሳ አራራ ዽኤሱዻን ቁልቁሌስ፤ አዳን ባሱዻፍስ እሰ ድብ።  
37 እዶ ኣርሳ ሰናፍስ ቡልቲ ቶርበ አራረ ቡሲቲ እሰ ቁልቁሌስ። ዮስ እዶን ኣርሳ ሱን ዋን ሁንደ ጫላ ቁልቁሉ ተአ፤ ወን እሰ ቱቁ ሁንድኑስ ንቁልቁሌፈመ።   


38 “ወን አት ዬሮ ሁንደ እዶ ኣርሳረት ጉያ ጉያን ዽኤስቱ ከናዸ፦ ጦባላወን ከኔን ኡሙሪንሳኒ ወጋ ቶኮ ቶኮ ተኤ ለመ፤  
39 ቶኮ ገነመ፣ ካንሞ ገልገለ ዽኤስ።  
40 ጦባላ ጀልቀባ ሰነ ወጅንስ ዳኩ በኤሰሳ ኢፊ ቶኮራ ሀርከ ኩዸን ኬሳ ሀርክ ቶኮ ዘይቲ ኤጄርሳ ከን ጩንፈሜ ኢኒ ቶኮ ሀርከ አፉር ኬሳ ሀርከ ቶኮን ሱኩመሜ ዽኤስ፤ አከሱመስ ዳዺ ወይኒ ኢኒ ሀርከ አፉር ኬሳ ሀርከ ቶኮ ዽባዩ ጎዺ ዽኤስ።  
41 ጦባላ ሆላ ካንሞ ኬና ምዻኒቲፊ ከን ዽባዩ ወጅን አኩመ እሰ ገነማ ሰናት ገልገለ ዽኤስ፤ ኩንስ ኣርሳ ኡርጋኣ እብዳን ዋቀዮፍ ዽኤፈሙዸ።   


42 “ቀልም ጉበሙ ኩን ዸሎተ ዹፉ ኬሰትስ ዬሮ ሁንደ በልበለ ዱንካነ ወል ገኢረት ፉለ ዋቀዮ ዱረት ሃዽኤፈሙ። አንስ ገረኬሰን ዹፌ አችት እስንት ነንዱበዸ፤  
43 ሰበ እስራኤል ወጅንስ አቹመት ወል አርግነ፤ እዶን ሱንስ ኡልፍነኮቲን ንቁልቁሌፈመ።   


44 “አን ዱንካነ ወል ገኢፊ እዶ ኣርሳ ሰነ ነንቁልቁሌሰ፤ አሮኒፊ እልማንሳስ አከ እሳን ሉቦተ ተአኒ ነ ተጃጅለኒፍ ነንቁልቁሌሰ።  
45 አንስ ሰበ እስራኤል ኬሰ ነንጅራዸ፤ ዋቀሳኒስ ነንተአ።  
46 እሳንስ አከ አን ዋቀዮ ዋቀሳኒ ከን ግዱሳኒ ጅራቹፍ ጄዼ ብየ ግብጢቲ ኬሳ እሳን ባሴ ተኤ ንቤኩ፤ አን ዋቀዮ ዋቀሳኒት።    

 30

እዶ ኣርሳ እጣና 
 
30፥1‑5 ኩወፈ – በኡ 37፥25‑28  


1 “እዶ ኣርሳ ከን እጣን እረት ኣርፈሙ ሙከ ላፍቶራ ቶልች።  
2 እዶን ኣርሳ ኩንስ ደልገ ዼርነ ዹንዹመ ቶኮ፣ በልእነ ዹንዹመ ቶኮቲፊ ኦል ዼርነ ዹንዹመ ለማ ቀባቴ ገመ አፍረኒኑ ወል ቅጤ ሃተኡ፤ ጋንፈወንሳስ እዶ ኣርሳ ሰናን ወልት ዋኑመ ቶኮራ ሃቶልፈመን።  
3 ጉባሳረ፣ ጭናቸሳ ሁንዱማፊ ጋንፈወንሳት ወርቄ ቁልቁሉ ኡፍሲቲ ናኖሳት መርሳ ወርቄ ናኔሲ ቶልች።  
4 እዶ ኣርሳ ሰናፍስ መርሳወን ወርቄሳቲ ገድት ቁቤላወን ወርቄ ለመ ቶልች፤ ቁቤላወን ከነስ አከ እሳን ደንቀራወን እቲን እዶ ኣርሳ ባተን ቀበተኒፍ ገማ ገመናን ጭናቸ ለማንት ቶልች።  
5 ደንቀራወን ሙከ ላፍቶ ቶልቺቲ ወርቄ እት ኡፍስ።  
6 እዶ ኣርሳ ሰነስ ፉለ ጎልጋ ታቦተ ከኩ ሴራ ብረ ጅሩ ሰና ዱረ፣ ፉለ ቴሶ አራራ ከን ከኩ ሴራቲን ኦል ጅሩ ዱረ እዶ አን እት ስ አርጉ ሰነ ዻብ።   


7 “አሮን ዮሙ ገነመ ገነመ እብሳ ቆቆጴሱት እዶ ኣርሳረት እጣነ ኡርጋኣ ሃኣርሱ።  
8 አከ እጣን ሱን ዸሎተ ዹፉ ኬሰትሌ ዬሮ ሁንደ ፉለ ዋቀዮ ዱረት ኣሩፍ አሮን ዮሙ ገልገለ ገልገለ እብሳ ቀብሲሱት እጣነ ሃኣርሱ።  
9 እዶ ኣርሳ ከነረት እጣነ ጎሰ ብራ ዮካን ቀልመ ጉበሙ ዮካን ኬና ምዻኒ ህንዽኤስን፤ ዽባዩስ እረት ህንዽባፈትን።  
10 አሮንስ ወጋት ዬሮ ቶኮ ጋንፈወን እዶ ኣርሳረት ኣርሳ አራረ ቡሱ ሃዽኤሱ፤ ኣርሳን ወጋት ዽኤፈሙ ኩን ዺገ ኣርሳ ጩቡ ከን አራር እቲን አርገሙ ወጅን ዸሎተ ዹፉ ኬሰት ሃዽኤፈሙ። ኣርሳን ኩንስ ዋቀዮፍ ዋን ሁንዱማ ጫላ ቁልቁሉዸ።”   

ማለቀ እቲን አራር ቡኡ 
 

11 ኤርገሲስ ዋቀዮ ሙሴዻን አከነ ጄዼ፤  
12 “ዮሙ አት ባይእነ ሰበ እስራኤል ለኮፍቱት ቶኮን ቶኮን ነማ ዬሮ ለካአሙት ፉሪ ሉቡሳ ዋቀዮፍ ሃኬኑ። ዮስ ዬሮ አት እሳን ለኮፍቱት ዸእች ቶኮዩ እሳን ህንአርገቱ።  
13 ነምን ወረ ለካአመንት ደበለሙ ከምዩ አኩመ ሰቅሊ እዶ ቁልቁሉ ከን ጌራ ድግደማ ኡልፋቱ ሰናት ወለካ ሰቅሊ ሃኬኑ። ወለካን ሰቅሊ ኩንስ ኬና ዋቀዮፍ ዽኤፈሙዸ።  
14 ወረ ለካአመን ኬሳ ከኔን ኡሙሪንሳኒ ወጋ ድግደመ ዮካንሳ ኦል ተኤ ሁንድኑ ዋቀዮፍ ኬና ሃዽኤሰን።  
15 ዮሙ እስን ሉቡኬሰን ፉሩፍ ጄተኒ ዋቀዮፍ ኬና ዽኤስተንት ሶሬዪን ወለካ ሰቅሊቲ ኦል ህንኬንን፤ ህዬዪንስ ወለካ ሰቅሊቲ ገድ ህንኬንን።  
16 ማለቀ ፉሪ ሰነስ እስራኤሎተ ሀርካ ፉዺቲ ተጃጅለ ዱንካነ ወል ገኢ ሰናረ ኦልች፤ ኩንስ ሉቡኬሰኒፍ ፉሪ ተኡፍ ፉለ ዋቀዮ ዱረት ያደኖ ሰበ እስራኤል ተአ።”   

ጫቢ እት ዽቀተን 
 

17 ኤርገሲስ ዋቀዮ ሙሴዻን አከነ ጄዼ፤  
18 “ገበቴ ናሲ ከን ሚለ ናሲ ቀቡ ዽቀናዻፍ ቶልች። እሰስ ዱንካነ ወል ገኢቲፊ እዶ ኣርሳ ግዱ ካኢቲ ብሻን እት ነቅ።  
19 አሮኒፊ እልማንሳ ብሻን ሰናን ሀርከሳኒቲፊ ሚለሳኒ ሃዽቀተን።  
20 እሳንስ አከ ህንዱኔፍ ዬሮ ዱንካነ ወል ገኢ ሴነን ብሻኒን ዽቀቱ፤ አከሱመስ ዮሙ ኣርሳ እብዳን ዋቀዮፍ ዽኤፈሙ ጉቡዻፍ ተጃጅሉፍ እዶ ኣርሳት ዽኣተንት፣  
21 አከ ህንዱኔፍ ሀርከሳኒቲፊ ሚለሳኒ ሃዽቀተን። ኩንስ ዸሎተ ዹፉ ኬሰት አሮኒፊ ሰኚሳቲፍ ሴረ ዻበታ ተአ።”   

ዘይቲ እቲን ድበመን 
 

22 ኤርገሲስ ዋቀዮ ሙሴዻን አከነ ጄዼ፤  
23 “ኡርጎፍቱወን ኡርጎፍቱ ሁንደ ጫለን ጄቹንስ ቁምቢ ቁልቁሉ ሰቅሊ 500፣ ቀረፋ ኡርጋኣ ወለካሳ ጄቹንስ ሰቅሊ 250፣ መርገ ጭታ ኡርጋኣ ሰቅሊ 250፣  
24 ቡርጉዲ ሰቅሊ 500 ፉዸዹ፤ ሁንድሳዩ አኩመ ሰቅሊ እዶ ቁልቁሉት ሃተኡ፤ አከሱመስ ዘይቲ ኤጄርሳ ኢኒ ቶኮ ፉዸዹ።  
25 ኡርጎፍቱወን ከኔኒንስ ዘይቲ እቲን ድበን ቁልቁሉሳ ጄቹንስ መካ ኡርጋኣ አኩመ ኦጌሰ ኡርጎፍቱ ቆጴሱ ቶኮት ቶልች። ኩንስ ዘይቲ እቲን ድበን ቁልቁሉሳ ተአ።  
26 ዘይቲ ከናንስ ዱንካነ ወል ገኢ፣ ታቦተ ከኩ ሴራ፣  
27 ምንጃላፊ ምአሳ ሁንደ፣ ባቱ እብሳፊ ምአሳ፣ እዶ ኣርሳ እጣና፣  
28 እዶ ኣርሳ ቀልመ ጉበሙቲፊ ምአሳ ሁንደ፣ ገበቴ እት ዽቀተኒፊ ሚለሳ ድብ።  
29 አከ እሳን ዋን ሁንደ ጫላ ቁልቁሉ ተአኒፍ እሳን ቁልቁሌስ፤ ወን እሳን ቱቁ ከምዩስ ንቁልቁላአ።   


30 “አከ እሳን ሉቦተ ተአኒ ነ ተጃጅለኒፍ አሮኒፊ እልማንሳ ድብ ቁልቁሌስ።  
31 እስራኤሎታን አከነ ጄዽ፤ ‘ኩን ዘይቲን ቁልቁሉ እቲን ዸሎተ ዹፉፍ ጅሩ ድበን ናፍ ሃተኡ።  
32 ዘይቲ ከነ ዸግነ ነመ ብራረት ህንዸንገላስን ዮካን ዘይቲ ከምዩ ከራ ከናን ህንቆጴስን። ዘይቲን ኩን ቁልቁሉዸ፤ እንስ እስኒፍ ቁልቁሉ ሃተኡ።  
33 ነምን ሽቶ ሽቶ ሰነ ፈካቱ ሆጄቱ ከን ነመ ብራትስ ድቡ ሰበሳ ኬሳ ሃበሌፈሙ።’ ”   

እጣነ 
 

34 ዋቀዮስ ሙሴዻን አከነ ጄዼ፤ “ኡርጎፍቱ ጄቹንስ ሀምጴ ኡርጋኡ፣ ኤሌላን ኡርጋኡ፣ ኣነን ሙከ ኡርጋኡ፣ እጣነ መካ ህንቀብኔ ከን ሁንድሳዩ ባይእነ ወል ቅጤ ቀቡ ፉዸዹቲ፣  
35 አኩመ ነምን ኡርጎፍቱ ቆጴሱ ቶኮ ሆጄቱት እጣነ መከማ ኡርጋኡ ቶልች። እጣነ ከነትስ ሶግደ ነቂቲ ቁልቁሌስ፤ አከ ቁልቁሉ ተኡስ ጎዽ።  
36 እሰ ኬሳስ ገርቶኮ ዳኪ ቡሌሲቲ ዱንካነ ወል ገኢ ኬሰ ፉለ ታቦተ ከኩ ሴራ ዱረ እዶ አን እት ስ አርጉ ሰነ ካእ። እንስ ከን ዋን ሁንደ ጫላ ቁልቁላኡ እስኒፍ ሃተኡ።  
37 ሃለ ከናን እጣነ ኦፊኬሰኒፍ ህንቆጴፈትና፤ አከ እን ዋቀዮፍ ቁልቁሉ ተኤስ ሁበዹ።  
38 ነምን ኡርጋሳት ገመዱፍ ጄዼ ዋን እሰ ፈካቱ ቶኮሌ ሆጄቱ ሰበ ኦፊ ኬሳ ሃበሌፈሙ።”    

ቤዘልኤሊፊ ኦሆሊያብ 
 
31፥2‑6 ኩወፈ – በኡ 35፥30‑35  


1 ዋቀዮ ሙሴዻን አከነ ጄዼ፤  
2 “እላ፣ አን ጎሰ ይሁዳ ኬሳ ቤዘልኤል እልመ ኡር፣ እልመ ሁር ፍለዼረ፤  
3 አን ሀፉረ ዋቃቲን፣ ኦጉማዻን፣ ደንዴቲፊ ቤኩምሰ ሆጂ ሀርካ ጎሰ ሁንዱማን እሰ ጉቴረ፤  
4 ኩንስ አከ እን ወርቄዻን፣ ሜቲፊ ናሲዻን ሆጂ ኦጉማ ሆጄቱፍ፤  
5 አከ እን ዸጋወን ሙሬ ቆጴሱፍ፣ አከ ሙከ ሶፉፊ አከ ሆጂ ኦጉማ ሀርካ ከን ጎሰ ሁንዳ ኬሰት ህርማቱፍ።  
6 አከሱመስ አን ኩኖ አከ እን እሰ ገርጋሩፍ ኦሆሊያብ እልመ አሂሳማክ ከን ጎሰ ዳን ሰነ ሙዴረ።   

   
 
“አከ እሳን ዋን አን ስ አጀጄ ሁንደ ሆጄተኒፍ ኦጌዪ ሆጂ ሀርካ ሁንዳፍ ኦጉማ ኬኔረ።  

   
 

7 “እሳንስ ዱንካነ ወል ገኢ፣  

ታቦተ ከኩ ሴራቲፊ ቴሶ አራራ ከን ታቦተ ሰነረ ጅሩ፣  

ምአ ዱንካነ ሰና ሁንደ ጄቹንስ   


8 ምንጃላፊ ምአሳ፣  

ባቱ እብሳ ከን ወርቄ ቁልቁሉራ ቶልፈሜፊ ምአሳ ሁንደ፣  

እዶ ኣርሳ እጣና፣   


9 እዶ ኣርሳ ቀልመ ጉበሙቲፊ ምአሳ ሁንደ፣  

ገበቴ እት ዽቀተኒፊ ሚለሳ፣   


10 ወያወን ሚዸግፈመኒ ዸአመን፣  

ወያወን አሮን ሉብቻፍ ቁልቁሌፈመኒፊ  

ወያወን እልማንሳ ዬሮ ሉቡማዻን ተጃጅለን ኡፈተን፣   


11 እዶ ቁልቁሉ ሰናፍሞ ዘይቲ ድበታቲፊ እጣነ ኡርጋኡ ሃቆጴሰን።   

   
 
“እሳን አኩመ አን ስ አጀጄ ሰነት ሃሆጄተን።”  

ሰንበተ 
 

12 ዋቀዮ ሙሴዻን አከነ ጄዼ፤  
13 “ሰበ እስራኤሊን አከነ ጄዽ፤ ‘እስን ሰንበቶተኮ ኤጋ። አን ዋቀዮ እሰ እስን ቁልቁሌሱ አከን ተኤ አከ ቤክተኒፍ ኩን ዸሎተ ዹፉ ኬሰት አናፊ እስን ግዱት መለቶ ተአ።   


14 “ ‘ዋን ሰንበትን እስኒፍ ቁልቁሉ ተኤፍ እሰ ኤጋ። ነምን ሰንበተ ጡሬሱ ሃአጄፈሙ፤ ነምን ጉያ ሰነ ሆጂ ሆጄቱ ከምዩ ሰበሳ ኬሳ ሃበሌፈሙ።  
15 ጉያ ጀአ ሆጂን ሃሆጄተሙ፤ ጉያን ቶርበፋን ገሩ ሰንበተ ቦቆናት፤ ጉያን ኩን ዋቀዮፍ ቁልቁሉዸ። ነምን ጉያ ሰንበታ ሆጂ ሆጄቱ ከምዩ ሃአጄፈሙ።  
16 እስራኤሎን ሰንበተ ከነ ከኩ በረ በራ ጎዸተኒ ዸሎተ ዹፉ ኬሰ ሃኤገን።  
17 ኩንስ አናፊ እስራኤሎተ ግዱት መለቶ በረ በራ ተአ፤ ዋቀዮ ጉያ ጀአ ኬሰት ሰሚፊ ለፈ ኡሜ ጉያ ቶርበፋት ቦቆቴ ኣረ ገልፈቴራቲ።’ ”   


18 ዋቀዮ አኩመ ጋረ ሲናረት ሙሴት ዱበቴ ራወቴን ገበቴ ዹጋ ለማን ጄቹንስ ገበቴወን ዹገ በኡምሳ ከኔን ቁብን ዋቃረት በሬሴ ሰነ እሰት ኬኔ።    

ጀቢ ወርቄራ ሆጄተሜ 
 

1 ሰብን ሱንስ ዮሙ አከ ሙሴን ቱሉረ ቱሬ አርጌት አሮንን መርሴ፣ “ሙሴ ነምቸ ብየ ግብጢቲ ባሴ ኑ ፍዴ ሰነ ዋን እን ተኤ ህንቤክኑቲ ከኢ ዋቆተ ኑ ዱረ ዴመን ኑ ቶልች” ጄዼ።   


2 አሮንሞ፣ “ወርቄ ጉራ ከን ኒቶትንኬሰን፣ እልማንኬሰኒፊ እንተለንኬሰን ኬየተንራ ባሳቲ ነት ፍዳ” ጄዼ ዴብሴፍ።  
3 ነሞትን ሁንድኑ ወርቄ ጉረሳኒ ኦፍራ ባሰኒ አሮንት ፍደን።  
4 እንስ ወርቄ ሰነ እሳን ሀርካ ፉዼ ምአ እቲን ሆጄተኒን በቅሴ ዋቀ ቶልፈማ ብፈ ጀቢቲን ሆጄተሜ ቶኮ ቶልቼ፤ እሳንስ፣ “ያ እስራኤል እሳን ኩኔን ዋቆተኬ ወረ ብየ ግብጢቲ ስ ባሰኒዸ” ጄዸን።   


5 አሮንስ ዮሙ ዋን ከነ አርጌት ፉለ ጀቢ ሰና ዱረት እዶ ኣርሳ እጃሬ፣ “ቦር ዋቀዮፍ አያን ንአያኔፈመ” ጄዼ ለብሴ።  
6 እሳንስ ጉያ እት ኣኑ ገነመ በሪን ከአኒ፣ ኣርሳ ጉበሙ ዽኤሰኒ ኣርሳ ነጋስ ፍደን። ከነረት ኛቹፊ ዹጉፍ ተታአን፤ ስርቡፍስ ከአን።   


7 ዋቀዮ ሙሴዻን አከነ ጄዼ፤ “ሰብንኬ ከን አት ብየ ግብጢቲ ባፍቴ ፍዴ ሱን ጡራኤራቲ ገድ ቡእ።  
8 እሳን ደፈኒ ከራ አን እሳን አጀጄራ ጀልአተኒሩ፤ ዋቀ ቶልፈማ ብፈ ጀቢቲን በቅፈሜ ቆጴፈሜሌ ኦፊሳኒቲፍ ቶልፈተኒ ኣርሳ ዽኤሰኒፊ፣ ‘ያ እስራኤል እሳን ኩኔን ዋቆተኬ ወረ ብየ ግብጢቲ ስ ባሰኒዸ’ ጄዸኒ እሰ ዋቄፈተኒሩ።   


9 “ዋቀዮ ሙሴዻን አከነ ጄዼ፤ ‘ኩኖ፣ አን አከ ሰብን ኩን መተ ጀቤሰ ተኤ አርጌረ።  
10 ከናፉ አከ ኣሪንኮ እሳንት ቦበኡፊ አከ አን እሳን በሌሱፍ ነ ዺስ። ዮሙስ አን ሰበ ጉዳ ስ ታስሰ።’ ”   


11 ሙሴን ገሩ ፉለ ገርጋርሰ ዋቀዮ ዋቀሳ በርባደቴ፤ አከነስ ጄዼ፤ “ያ ዋቀዮ፣ ዼከምስኬ ማሊፍ ሰበኬ ወረ አት ሁምነ ጉዳፊ እሬ ጀባዻን ብየ ግብጢቲ ባፍቴ ሰነት ቦበአ?  
12 ወር ግብጢ ማሊፍ፣ ‘እን ዱሩመዩ ያደ ሀማዻን ቱሉወንረት እሳን ፍጡፊ ለፈራ እሳን በሌሱፍ ግብጢ እሳን ባሴ?’ ጄዹ። ኣሪኬ ቦበኣ ሰነራ ዴብእ፤ ኦብስስ፤ ሰበ ኬትስ በዲሰ ህንፍድን።  
13 ገርቦተኬ አብረሃም፣ ይስሃቂፊ እስራኤልን ወረ፣ ‘አን ሰኚኬ አከ ኡርጂወን ሰሚራ ነንባይእሰ፤ ለፈ አን ዋዳ እሳኒፍ ሴኔ ከነ ሁንደስ ሰኚኬሰኒፍ ነንኬነ፤ እሳንስ በረ በራን ለፈ ሰነ ንዻሉ’ ጄቴ መቃኬቲን ከከቴፍ ሰነ ያደዹ።”  
14 ከነረት ዋቀዮ ያደ ጌደረቴ በዲሰ ሰበሳት ፍዱፍ ቱሬ ሰነ ዺሴ።   


15 ሙሴንስ ገበቴወን ከኩ ለማን ሰነ ሀርከት ቀበቴ ዴብኤ ቱሉራ ገድ ቡኤ። ገበቴ ሰነረትስ ከራ ለቹ፣ ዱራ ዱባን በሬፈሜ ቱሬ።  
16 ገበቴወን ሰነስ ዋቀቱ ሆጄቴ፤ ከተቢን ሱንስ ከተቢ ዋቃ ከን ገበቴወን ሰነረት ሶፈሜ በሬፈሜዸ።   


17 እያሱንስ ዮሙ ወጨ ነሞታ ዸገኤት ሙሴዻን፣ “እዶ ቡፈታ ኬሰ ሰገሌ ወራናቱ ጅረ” ጄዼ።   


18 ሙሴንሞ አከነ ጄዼ ዴብሴ፦  

“ሰገሌን አን ዸገኡ ኩን  

ሰገሌ ስርባት መሌ ሰገሌ ሞኡ፣  

ዮካን ሰገሌ ሞአተሙ ምት።”   


19 ሙሴንስ አኩመ እዶ ቁበታት ዽኣቴ ጀቢፊ ሹብሰ ሰነ አርጌን ኣሬ ጉበቴ፤ ገበቴወን ሰነ ሀርከሳራ ደርበቴ ቱሉ ሰነ ጀለት ጨጨብሴ።  
20 እንስ ጀቢ ጀር ቶልቸን ሰነ ፉዼ እብዳን ጉቤ፤ ዳኬ ቡሌሴስ ብሻንት ፍርፍርሴ እስራኤሎተ ኦባሴ።   


21 ሙሴንስ አሮኒን፣ “ሰብን ኩን ማል ስ ጎናን አት ጩቡ ጉዳ አከሲ ኬሰ እሳን ቡፍቴ?” ጄዼ።   


22 አሮንሞ ዴብሴ አከነ ጄዼ፤ “ያ ጎፍታኮ፣ ኣርቴ ህንጉበትን፤ አከ ሰብን ኩን ገረ ሀምናት ጀልአቱ አቱ ቤክተ።  
23 እሳን፣ ‘ሙሴ ነምቸ ግብጢ ባሴ ኑ ፍዴ ሰነ ዋን እን ተኤ ህንቤክኑቲ ዋቆተ ኑ ዱረ ዴመን ኑ ቶልች’ ናን ጄዸን።  
24 አንስ፣ ‘ነምን ወርቄ ቀቡ ኦፍራ ሃባሱ’ ጄዼን፤ እሳንስ ወርቄ ሰነ ነት ኬነን፤ አንስ እብደ ኬሰ ነንቡሴ፤ እንሞ ጀቢ ተኤ በኤ!”   


25 ሙሴን አከ ሰብን ሱን ገድ ዺሲት ጅራቴ፣ አሮንስ አከ እሳን ቶአናዻን አለ ተአን አከ ጎዼፊ አከ እሳን ዲኖተሳኒ ብረትስ ዋን ኮልፋ ተአን አርጌ።  
26 ከናፉ ሙሴን ከረ ቁበታ ዱረ ዻበቴ፣ “ሜ ወር ገረ ዋቀዮ ጎርተን ሁንድ ገረኮ ኮታ” ጄዼ። ሌዎትን ሁንድስ እሰ ብረት ወልት ቀበመን።   


27 ኤርገሲ እን አከነ እሳኒን ጄዼ፤ “ዋቀዮ ዋቅን እስራኤል አከነ ጄዸ፤ ‘ቶኮን ቶኮን ነማ ሙዺሳት ጎራዴ ሃህዸቱ፤ ቶኮን ቶኮን ነማስ ቁበተ ሰነ ኬሰ ከረ ቶኮራ ገረ ከረ ካኒት አሲፊ አች ዴሜ ኦቦሎተሳ፣ ምቾተሳቲፊ ኦላሳ ሃአጄሱ።’ ”  
28 ሌዎትንስ አኩመ ሙሴን እሳን አጀጄ ጎዸን፤ ጉያ ሰነ ሰበ ሰነ ኬሳ ነመ ገረ ኩመ ሰዲቱ ዱኤ።  
29 ሙሴንስ፣ “እስን ዋን እልማንኬሰኒፊ ኦቦሎተኬሰንት ካተኒፍ ሀርአ ዋቀዮፍ አዳን ባፈምተኒርቱ፤ እንስ ጉያ ሀርኣ እስን ኤብሴረ” ጄዼ።   


30 ሙሴን ጉያ እት ኣኑት ሰበ ሰናን፣ “እስን ጩቡ ጉዳ ሆጄተኒርቱ። ገሩ አን አመ ገረ ዋቀዮት ኦል ነንበአ፤ ተሪ አን ጩቡኬሰኒፍ አራረ ነንቡሰ ተአ” ጄዼ።   


31 ሙሴንስ ዴብኤ ገረ ዋቀዮ ዸቄ አከነ ጄዼ፤ “ወዮ! ሰብን ኩን ጩቡ አከም ጉዳ ሆጄቴ! እሳን ኦፊሳኒቲፍ ዋቆተ ወርቄ ቶልፈተኒሩ።  
32 ተኡስ ማሎ አመ ጩቡሳኒ ዺሲፍ፤ ዮ ከና አች ክታበ በሬስቴ ሰነ ኬሳ መቃኮ ሀቅ።”   


33 ዋቀዮሞ ሙሴዻን አከነ ጄዼ፤ “አን ነመ ጩቡ ነት ሆጄቴ ክታበኮራ ነንሀቀ።  
34 አመ ከኢቲ ገረ ለፈ አን ስት ህሜ ሰናት ሰበ ከነ ቀጄልች፤ ኩኖ ኤርገማንኮስ ፉለኬ ዱረ ንዴመ። ገሩ ጋፈ ዬሮን አን እሳን አደቡ ገኡት አን ጩቡሳኒቲፍ እሳን ነንአደበ።”   


35 ሰበቢ በሌሳ እሳን ጀቢ አሮን ቶልቼ ሰናን ሆጄተኒቲፍ ዋቀዮ በላዻን ሰበ ሰነ ዸኤ።    

1 ዋቀዮ ሙሴዻን አከነ ጄዼ፤ “አቲፊ ሰብን አት ብየ ግብጢቲ ባፍቴ ፍዴ ኩን አሲ በኣቲ ገረ ብየ አን አብረሃሚፍ፣ ይስሃቂፊ ያቆቢፍ፣ ‘አን ሰኚኬቲፍ ነንኬነ’ ጄዼ ከከዼ ሰና ዸቃ።  
2 አን ኤርገማኮ ፉለኬ ዱራን ኤርጌ ከነኣኖተ፣ አሞሮተ፣ ሄቶተ፣ ፌርዞተ፣ ሂዎታፊ ዬቡሶተ አርኤ ነንባሰ።  
3 ገረ ብየ ኣነኒፊ ደም ኬሳ ቡርቁ ዸቅ። ገሩ ዋን አት ሰበ መተ ጀቤሰ ታቴፍ አን አከ ከራት ስ ህንበሌስኔፍ ስ ወጅን ህንዴሙ።”   


4 ጀር ዮሙ ኦዱ ሀማ ከነ ዸገአንት ገዱ ጀልቀበን፤ እሳን ኬሳስ ነምን ቶኮዩ ፋየ ቶኮሌ ህንካአትኔ።  
5 ዋቀዮ ሙሴዻን አከነ ጄዼራቲ፤ “ሰበ እስራኤሊን አከነ ጄዽ፤ ‘እስን ሰበ መተ ጀቤዪዸ። አን ኡቱ ዬሩመ ሙራሰሌ እስን ወጅን ዴሜ ስላ እስን በሌሰ ቱሬ፤ እስን አመ ፋየወንኬሰን ኦፍራ ባሳ፤ አንስ ዋነን እስን ጎዹ ነንሙርቴሳ።’ ”  
6 ከናፉ እስራኤሎን ጋረ ኮሬብ ብረት ፋየወንሳኒ ኦፍራ ባሰን።   

ዱንካነ ወል ገኢ 
 

7 ሙሴን ዱንካነ ቶኮ ፉዼ እዶ ቁበታ ሰነ ኬሳ ባሴ አች ፈጌሴ ዻበ ቱሬ፤ ዱንካነ ሰነስ፣ “ዱንካነ ወል ገኢ” ጄዼ ሞጋሴ። ነምን ዋቀዮን በርባደቱ ሁንድኑ እዶ ቁበታ ሰነ ኬሳ በኤ ገረ ዱንካነ ወል ገኢ ሰና ዸቀ ቱሬ።  
8 ዬሮ ሙሴን በኤ ገረ ዱንካነ ሰና ዸቁ ሁንደ ሰብን ሁንድኑ ከኤ በልበለ ዱንካነ ኦፊሳ ዱረ ዻበቴ ሀመ እን ዱንካንቸ ሴኑት እላለ ቱሬ።  
9 ዬሮ ሙሴን ዱንካነ ሰነ ሴኑት ኡቱባን ዱሜሳ ገድ ቡኤ በልበለ ዱንካንቻ ዱረ ዻበተ ቱሬ፤ ዋቀዮስ ሙሴ ወጅን ዱበተ ቱሬ።  
10 ሰብን ዬሮ ኡቱባ ዱሜሳ ከን በልበለ ዱንካና ዱረ ዻበቱ አርጉት ሁንድሳ ኦል ከኤ ቶኮን ቶኮን ነማ ዱንካነ ኦፊሳ ዱረት ሰገደ ቱሬ።  
11 ዋቀዮስ አኩመ ነመ ምቹሳ ወጅን ሃሰኡ ቶኮት እፉማን እፈት ሙሴት ዱበቻ ቱሬ። ኤርገሲስ ሙሴን እዶ ቁበታት ዴብአ ቱሬ፤ ገርጋራንሳ፣ እያሱን እልም ኑን ደርገጌስ ሱን ገሩ ዱንካነ ሰነ ብራ ህንዴሙ ቱሬ።   

ሙሴፊ ኡልፍነ ዋቀዮ 
 

12 ሙሴን ዋቀዮን አከነ ጄዼ፤ “እላ፣ አት፣ ‘ሰበ ከነ ዱረ ቡኢ ባስ’ ናን ጄቴርተ፤ ገሩ አነ ወጅን ኤኙን አከ ኤርግቱ ነ ህንቤክስፍኔ። አት፣ ‘አን መቃዻን ስ ቤከ፤ አት ነ ብረት ፉዸተመ አርገቴርተ’ ጄቴ።  
13 አመስ አን ፉለኬ ዱረት ሱራ አርገዼ ዮን ጅራዼ፣ አከ አን ስ ቤኩፊ አከ አን ፉለኬ ዱረት ሱራ አርገዹፍ ከራኬ ነ በርሲስ፤ አከ ሰብን ኩን ሰበኬ ተኤስ ያደዹ።”   


14 ዋቀዮስ ዴብሴ፣ “አን ስ ወጅን ነንዴመ፤ ቦቆናስ ሲፍን ኬነ” ጄዼ።   


15 ሙሴንሞ አከነ ጄዼን፤ “ዮ አት ኑ ወጅን ዴሙ ባቴ፣ አሲ ኑ ህንባስን።  
16 አት ኑ ወጅን ዴሙ ባናን ነምን አከሚን አከ አት አናፊ ሰበኬት ገመዱ ቤከ? ወን አናፊ ሰበኬ ሰቦተ ለፈራ ካን ሁንደራ አዳን ባሱ ብራ ማልሬ?”   


17 ዋቀዮሞ ሙሴዻን፣ “አን ዋን አት አመ ከዸቴ ከነ ነንጎዸ፤ አት ፉለኮ ዱረት አያነ አርገቴርታቲ፤ አንስ መቃዻን ስ ቤከ” ጄዼ።   


18 ሙሴንስ፣ “ማሎ ኡልፍነኬ ነ አርግሲስ” ጄዼ።   


19 ዋቀዮሞ አከነ ጄዼ፤ “አን ጋሩማኮ ሁንዱማ ፉለኬ ዱረ ነንደበርሰ፤ መቃ ዋቀዮ ፉለኬ ዱረት ነንለብሰ። አን ከነን ማሩ ነንማረ፤ ከነን ገራ ላፉፊስ ገራ ነንላፈ።  
20 ገሩ ዋን ነምን ፉለኮ አርጌ ጅራቹ ህንደንዴኜፍ አት ፉለኮ አርጉ ህንደንዴሱ።”   


21 ኤርገሲስ ዋቀዮ አከነ ጄዼ፤ “ኩኖ አስ ነ ብረ እዶን አት ከታረ ዻበቹ ደንዴሱ ጅረ።  
22 አን ዬሮ ኡልፍንኮ ደርቡት ጅሩ ሆልቀ ከታ ኬሰ ስ ካኤ ሀመ አን ደርቡት ሀርከኮቲን ስ ደኤሰ።  
23 ኤርገሲስ አን ሀርከኮ ነንፉዸዸ፤ አትስ ዱግደኮ ንአርግተ፤ ፉልኮ ገሩ አርገሙ ህንቀቡ።”    

 34

ገበቴወን ዸጋ 
 

1 ዋቀዮ ሙሴዻን አከነ ጄዼ፤ “ገበቴወን ዸጋ ለመ አኩመ ከኔን ዱራ ሰናት ሶፍ፤ አንስ ዱቢ ገበቴወን አት ጨጨብስቴ ሰነረ ቱረን እሳንረት ነንበሬሰ።  
2 አትስ ገነማን ቆጳዪቲ ቱሉ ሲናት ኦል በእ። አችት፣ ፊጤ ቱሉ ሰናረት ፉለኮ ዱረት ኦፍ ዽኤስ።  
3 ነምን ቶኮዩ ስ ወጅን ህንዹፍን ዮካን ቱሉ ሰነረት ኤሱመቱ ህንሙልአትን። ቡሻዬፊ ሎንዩ ፉለ ቱሉ ሰና ዱረት ህንቦበእን።”   


4 ሙሴንስ ገበቴወን ዸጋ ለመ አኩመ ከኔን ጀልቀባት ሶፌ፤ እንስ ገበቴወን ለማንስ ሀርከት ቀበቴ አኩመ ዋቀዮ እሰ አጀጄት ገነመ በሪን ቱሉ ሲናት ኦል በኤ።  
5 ዋቀዮ ዱሜሳን ገድ ቡኤ እሰ ወጅን አች ዻበቴ፤ መቃ ዋቀዮስ ንለብሴ።  
6 ዋቀዮ ፉለ ሙሴ ዱረ ደርቤ አከነ ጄዼ ለብሴ፤ “ዋቀዮ፣ ዋቀዮ ዋቀ ገረ ላፌሳፊ አርጃ፣ ከን ደፌ ህንኣሬ፣ ከን ጃለሊፊ አመነሙማንሳ ጉዳ፣  
7 ከን አራረሳ ዸሎተ ኩማተማፍ ቱርሱ፣ ከን ሀምነ፣ ፍንጭላፊ ጩቡ ነማፍ ዺሱዸ። ተኡሌ እን ነመ የከ ሆጄቱ አደቡ መሌ ህንዺሱ፤ እን ሀመ ዸሎተ ሰደፋፊ አፉረፋት ሰበቢ ጩቡ አቦቲሳኒቲፍ ጄዼ እጆሌሳኒቲፊ እጆሌ እጆሌሳኒ ንአደበ።”   


8 ሙሴን ዮሙሱመ ለፈት ገድ ጄዼ ሰገዴ።  
9 እንስ፣ “ያ ጎፍታ፣ ዮ አን ፉለኬ ዱረት አያነ አርገዼ ጅራዼ፣ ጎፍታን ኑ ወጅን ሃዴሙ። ዮ ሰብን ኩን ሰበ መተ ጀቤሰ ተኤሌ ሀምነኬኛፊ ጩቡኬኘ ኑ ዺስ፤ ዻለኬስ ኑ ጎዸዹ” ጄዼ።   


10 ከነረት ዋቀዮ አከነ ጄዼ፤ “ኩኖ አን ስ ወጅን ከኩ ነንገለ። አን ፉለ ሰበኬ ሁንዳ ዱረት ድንቂወን ከናን ዱረ ሰበ ከምዩ ኬሰት፣ አዱኛ ሁንደ ኬሰት ተኩማ ህንሆጄተምን ነንሆጄዸ። ሰብን አት ኬሰ ጅራቱስ አከ ሆጂን አን ዋቀዮ ሲፍ ሆጄዹ ሀመም ሶዳችሳ ተኤ ንአርገ።  
11 ዋን አን ሀርአ ስ አጀጁፍ አጀጀም። አንስ አሞሮተ፣ ከነኣኖተ፣ ሄቶተ፣ ፌርዞተ፣ ሂዎታፊ ዬቡሶተ ፉለኬ ዱራ አርኤ ነንባሰ።  
12 አከ ወረ ብየ አት እት ገሉፍ ዴምቱ ሰነ ኬሰ ጅራተን ወጅን ከኩ ህንገሌፍ ኦፍ ኤገዹ፤ ዮ ከና አቺ እሳን ክዮ ስት ተኡ።  
13 እዶወን ኣርሳሳኒ ዲጋ፤ ሲዳወን ዋቄፈትናሳኒ ጨጨብሳ፤ ኡቱባወን ኣሼራሳኒስ ጅጅግሳ።  
14 ሰበቢ ዋቀዮ መቃንሳ ህናፋ ጄዸሙ ሱን ዋቀ ህናፉ ተኤፍ አት ዋቀ ብራ ህንዋቄፈትን።   


15 “አት አከ ወረ ብየ ሰነ ኬሰ ጅራተን ወጅን ከኩ ህንገሌፍ ኦፍ ኤገዹ። ሰበቢንሳ እሳን ዮሙ ዋቆተሳኒ ወጅን ሰጋገለኒፊ ዮሙ ዋቆተሳኒቲፍ ኣርሳ ዽኤሰንት ስ ዋሙ፤ አትስ ኣርሳሳኒ ንኛተ።  
16 ዬሮ አት እልማንኬ እንተለንሳኒ ፉስፍቴ፣ እንተለንሳኒ ሱን ዋቆተሳኒ ወጅን ሰጋገለንት እሳን አከ እልማንኬስ አኩመሳኒ ሰጋገለን ጎዹ።   


17 “ዋቆተ ቶልፈሞ በቅፈመኒ ሆጄተመን ህንቶልፈትን።   


18 “አያነ መጥኖ አያኔፈዹ። አት ሰበቢ ጅአ አቢቢ ኬሰ ግብጢ ባቴፍ አኩመ አን ስ አጀጄ ሰነት ጅአ አቢቢ ኬሰ ዬሮ ሙርቴፈሜት ቡልቲ ቶርበ መጥኖ ኛዹ።   


19 “ከን ጀልቀበት ገደሜሰ ሳቄ በኡ ሁንድ ከንኮት፤ ኮርም ሆሪኬቲ ሀንገፍን ጄቹንስ ኮርም ሎኒቲፊ ኮርም ሆሎታ ሀንገፍንኮት።  
20 ሀሬ ሀንገፈ ጦባላ ሆላቲን ፉር፤ ዮ ፉሩ ባቴሞ ሞርመሳ ጨብስ። እልማንኬ ሀንገፈ ሁንደስ ፉር።  

“ነምን ቶኮዩ ሀርከ ዱዋ ፉለኮ ዱረት ህንዽኣትን።   


21 “ጉያ ጀአ ሆጂ ሆጄዹ፤ ጉያ ቶርበፋት ገሩ ቦቆዹ። ዬሮ ቆናቲፊ ዬሮ ምዻን ገልፈሙት ቦቆዹ።   


22 “መታ ቀመዲ ጀልቀባረት አያነ ቶርበኖታ አያኔፈዹ፤ ዹመ ወጋረትሞ አያነ ገልቻ ምዻኒ አያኔፈዹ።  
23 ዺርኬ ሁንድ ወጋት ዬሮ ሰዲ ፉለ ዋቀዮ ጎፍታ፣ ፉለ ዋቀ እስራኤል ዱረት ሃዽኣተን።  
24 አን ነሞተ ኦርማ ስ ዱራ አርኤ ነንባሰ፤ ዳንጋኬ ነንበልእሰ፤ ዮ አት ወጋት ዬሮ ሰዲ ዋቀዮ ዋቀኬ ዱረት ዽኣቹ ዸቅጡስ ነምን ቶኮዩ ብየኬ ፉዸቹ ህንሀዉ።   


25 “ዺገ ኣርሳ ዋን ራጭቲ ቀቡ ወጅን ና ህንዽኤስን፤ ቀልም አያነ ፋሲካራ ሀፉስ ሀመ በሪት ህንቱርን።   


26 “መታ ምዻን ለፈኬቲ ኬሳ ፍለተማሳ ገረ መነ ዋቀዮ ዋቀኬቲ ፍድ።  

“እልሞ ሬኤ ኣነን ሃዸሼቲን ህንአፌልን።”   


27 ዋቀዮስ ሙሴዻን፣ “ዱቢ ከነ በሬስ፤ አን አኩመ ዱቢ ከናት ስኢፊ ሰበ እስራኤል ወጅን ከኩ ገሌራቲ” ጄዼ።  
28 ሙሴንስ ኡቱ ቡዴነ ህንኛትን ዮካን ኡቱ ብሻን ህንዹግን ጉያ አፉርተማፊ ሀልከን አፉርተመ ዋቀዮ ብረ አች ቱሬ። እንስ ዱቢ ከኩ ሰነ ጄቹንስ አጀጀወን ኩርነን ገበቴወን ሰነረት በሬሴ።   

ጨለቅሱ ፉለ ሙሴ 
 

29 ሙሴን ገበቴወን ዹገ በኡምሳ ለማን ሰነ ሀርከት ቀበቴ ቱሉ ሲናራ ገድ ቡኤ፤ እንስ ሰበቢ ዋቀዮ ወጅን ዱበቻ ቱሬፍ አከ ፉልሳ ጨለቅሱ ህንቤክኔ ቱሬ።  
30 ዮሙ አሮኒፊ ሰብን እስራኤል ሁንድ ሙሴ አርገንት ኩኖ፣ ፉልሳ ጨለቅሳ ቱሬ፤ እሳንስ እሰት ዽኣቹ ሶዳተን።  
31 ሙሴን ገሩ እሳን ዋሜ፤ አሮኒፊ ቡልችቶትን ሀዋስቻ ሁንድኑስ ገረሳት ዴብአን፤ እንስ እሳንት ዱበቴ።  
32 ሰብን እስራኤል ሁንድ እሰት ዽኣቴ፤ እንስ ዋን ዋቀዮ ጋረ ሲናረት እሰት ዱበቴ ሁንደ እሳን አጀጄ።   


33 ሙሴን ዮሙ እሳንት ዱበቴ ፍጠቴት ፉለሳ ሀጉገቴ።  
34 ዮሙ ዋቀዮ ወጅን ዱበቹዻፍ ፉለሳ ዱረት ኦል ሴኑ ገሩ ሀመ አቺ በኡት ሀጉጊ ሰነ ኦፍራ ፉዸ ቱሬ። ዮሙ እን አቺ በኤ ዋን አጀጀሜ ሰነ ሰበ እስራኤልት ህሙት፣  
35 እሳን አከ ፉልሳ ጨለቅሱ አርገን። ኤርገሲ ሙሴን ሀመ ዋቀዮ ወጅን ዱበቹፍ ኦል ገሉት ፉለሳ ዴብሴ ሀጉገተ ቱሬ።    

 35

ስርነ ሰንበታ 
 

1 ሙሴን ወልዳ እስራኤል ጉቱ ወልት ቀቤ አከነ ጄዼን፤ “ወን ዋቀዮ አከ እስን ሆጄተን እስን አጀጄ ከነ፦  
2 ጉያ ጀአ ሆጂን ሃሆጄተሙ፤ ጉያን ቶርበፋን ገሩ እስኒፍ ጉያ ቁልቁሉዸ፤ ዋቀዮፍሞ ሰንበተ ቦቆና ተአ። ነምን ጉያ ከነ ሆጂ ሆጄቱ ከምዩ ሃአጄፈሙ።  
3 ጉያ ሰንበታቲን ለፈ ጅራተን ከምትዩ እብደ ህንቀብሲስና።”   

ምአ ዱንካነ ቁልቁሉ 
 
35፥4‑9 ኩወፈ – በኡ 25፥1‑7  

35፥10‑19 ኩወፈ – በኡ 39፥32‑41  


4 ሙሴንስ ወልዳ እስራኤል ጉቱዻን አከነ ጄዼ፤ “ወን ዋቀዮ አጀጄ ከነ፦  
5 ዋን ቀብደንራ ዋቀዮፍ ኬና ዽኤሳ። ነምን ፌዺ ቀቡ ሁንድኑ፦  

   
 
“ኬና ወርቄ፣ ሜቲፊ ናሲ ዋቀዮፍ ሃፍዱ።   


6 ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ጋሪ፣  

ርፌንሰ ሬኤ፣   


7 ጎጋ ኮርቤሰ ሆላ ከን ሀሉ ዲማ ጩጰሜፊ ጎጋ ዱገሜ፣  

ሙከ ላፍቶ፣   


8 እብሳዻፍ ዘይቲ ኤጄርሳ፣  

ዘይቲ እቲን ድበኒፊ እጣነ ኡርጋኡፍሞ ኡርጎፍቱወን፣   


9 ዸጋወን ሰርዶንክሲ፣ ዶቀ ገት ጀቤሰ፣ ድረታፊ ቆሜረት ካአተሙ ከን ብራ ሃፍዱ።   

   
 

10 “እስን ኬሳ ነሞትን ኦጌዪን ሁንድ ዹፈኒ ዋን ዋቀዮ አጀጄ ሁንደ ሃሆጄተን፦   

   
 

11 “ኩንስ ዱንካነ ቁልቁሉ ዱንካነሳቲፊ እረ ቡሳሳ ወጅን፣ ሆኮወንሳ፣ ቱጌሳ፣ ደገሌሳ፣ ኡቱባሳ፣ ሚለሳ፣   


12 ታቦተ ደንቀራሳ ወጅን፣ ቴሶ አራራቲፊ ጎልጋ እሰ ዾክሱስ፣   


13 ምንጃለ ደንቀራሳቲፊ ምአሳ ሁንደ ወጅን፣ ቡዴነ እላልቻ፤   


14 ባቱ እብሳ ከን እፋፍ ተኡ ምአሳ ወጅን፣ እፈ ሰናፍስ እብሳፊ ዘይቲ፣   


15 እዶ ኣርሳ እጣና ደንቀራሳ ወጅን፣ ዘይቲ እቲን ድበኒፊ እጣነ ኡርጋኡ፣  

ከረ እቲን ዱንካነ ቁልቁሉ ሴነኒፍስ ጎልጋ በልበላ፣   


16 እዶ ኣርሳ ከን ቀልመ ጉበሙ ግንግልቻሳ ከን ናሲራ ሆጄተሜ ወጅን፣ ደንቀራወንሳቲፊ ምአሳ ሁንደ፣  

ጫቢ ናሲ ሚለሳ ወጅን፣   


17 ጎልጋወን ኦብዲ ኡቱባወኒፊ ሚለወንሳኒ ወጅን፣ ጎልጋ ከረ ኦብዲ ሰና፣   


18 ዱንካነ ቁልቁሉፊ ቆፎወን ኦብዲ ዱንካነ ቁልቁሉቲፊ ፉኞወንሳኒ፣   


19 ወያወን ፎአመኒ ዸአመን ከኔን እሳን ዬሮ እዶ ቁልቁሉ ኬሰ ተጃጅለን ኡፈተመን ጄቹንስ ወያወን አሮን ሉብቻፍ ቁልቁሌፈመኒፊ ወያወን እልማንሳ ዬሮ ሉቡማዻን ተጃጅለንት ኡፈተን ሃሆጄተን።”   

   
 

20 ኤርገሲስ ሀዋስን እስራኤል ጉቱን ሙሴ ብራ በአኒ ዴመን፤  
21 ነምን ፌዺ ቀቡፊ ነምን ያድንሳ እሰ ከካሴ ሁንድ ዹፌ ሆጂ ዱንካነ ወል ገኢ ሰናቲፍ፣ ተጃጅለሳ ሁንዳፊ ሆጂ ወያወን ቁልቁሉ ሰናቲፍ ኬና ዋቀዮፍ ፍዴ።  
22 ዺሪፊ ዱበርቲን ፌዺ ቀበን ሁንድ ምአ ወርቄራ ሆጄተሜ ከኔን ጎሰ ጎሳ ፍደን፤ ብተዎ፣ ሎቲ፣ ቁቤላፊ ፋየ ፍደን። ሁንድሳኒዩ ወርቄሳኒ ኣርሳ ሶቾፈሙ ጎዸኒ ዋቀዮፍ ዽኤሰን።  
23 ነምን ክሪ ብፈ ጩቁሊሳ፣ ዺልጌ ዮካን ብልዲማ ዮካን ቁንጬ ተልባ በኤሰ ዮካን ርፌንሰ ሬኤ፣ ከልዼ ኮርቤሰ ሆላ ከን ሀሉ ዲማ ጩጰሜፊ ጎጋ ዱገሜ ቀቡ ሁንድ ንፍዴ።  
24 ወር ኬና ሜቲ ዮካን ናሲ ዽኤሰን ኬና ዋቀዮፍ ዽኤፈሙ ጎዸኒ ፍደን። ነምን ሙከ ላፍቶ ከን ቆደ ሆጂ ሰና ከሚፍዩ ተኡ ቀቡ ሁንደስ ንፍዴ።  
25 ዱበርቶትን ኦጌዪን ሁንድስ ሀርካን ፎአኒ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ በኤሰ ፎአን ሰነ ፍደን።  
26 ዱበርቶትን ፌዺፊ ኦጉማ ቀበን ሁንድኑስ ርፌንሰ ሬኤ ፎአን።  
27 ቡልችቶትን ዸጋወን ሰርዶንክሲፊ ዸጋወን ገት ጀቤዪ ብራ ድረታፊ ኪሲ ቆማት አከ ካአተሙፍ ፍደን።  
28 አከሱመስ ኡርጎፍቱፊ ዘይቲ እብሳዻፍ፣ ዘይቲ እቲን ድበኒፊ እጣነ ኡርጋኡስ ፍደን።  
29 ዺሮትኒፊ ዱበርቶትን እስራኤል ወር ፌዺ ቀበን ሁንድ ሆጂ አከ እሳን ሆጄተኒፍ ዋቀዮ ከራ ሙሴቲን እሳን አጀጄ ሰነ ሁንዳፍ ፌዺሳኒቲን ዋቀዮፍ ኬና ፍደን።   

ቤዘልኤሊፊ ኦሆሊያብ 
 
35፥30‑35 ኩወፈ – በኡ 31፥2‑6  


30 ዮሙስ ሙሴን ሰበ እስራኤሊን አከነ ጄዼ፤ “እላ ዋቀዮ ጎሰ ይሁዳ ኬሳ ቤዘልኤል እልመ ኡር እልመ ሁር ፍለቴረ፤  
31 ሀፉረ ዋቃቲን፣ ኦጉማዻን፣ ደንዴቲፊ ቤኩምሰ ሆጂ ሀርካ ጎሰ ሁንዱማን እሰ ጉቴረ።  
32 ኩንስ አከ እን ወርቄዻን፣ ሜቲፊ ናሲዻን ሆጂ ኦጉማ ሆጄቱፍ፣  
33 አከ ዸጋወን ሙሬ ቆጴሱፍ፣ አከ ሙከ ሶፉፊ አከ ሆጂ ኦጉማ ሀርካ ከን ጎሰ ሁንዳ ኬሰት ህርማቱፍ።  
34 ዋቅንስ ቤዘልኤሊፊ ኦሆሊያብ እልመ አሂሳማክ ከን ጎሰ ዳን ሰናፍ ደንዴቲ እሳን እቲን ወረ ካን በርሲሰን ኬኔ።  
35 አከ እሳን ኦጌዪ ሆጂ ሀርካ፣ ብፈ ባስቶታፊ ወረ ክሪ ብፈ ጩቁሊሳቲን፣ ዺልጌን፣ ብልዲማፊ ቁንጬ ተልባ በኤሳን ሚዸግሰኒፊ ወያ ዾፍቶተ ሁንድሳኒ ኦጌዪ ሆጂ ሀርካቲፊ ብፈ ባስቶተ ተአኒፍ ኦጉማ ሆጂ ጎሰ ሁንዳ ሆጄቹቲን እሳን ጉቴ።    

1 ቤዘልኤል፣ ኦሆሊያቢፊ ነምን ዋቀዮ ኦጉማፊ ደንዴቲ እሳን እቲን ሆጂ እጃርሰ እዶ ቁልቁሉ ሰና ሁንደ ቤከን ኬኔፍ ሁንድ አኩመ ዋቀዮ አጀጄት ሆጂ ከነ ሃሆጄተን።”   


2 ሙሴን ቤዘልኤል፣ ኦሆሊያቢፊ ኦጌሰ ዋቀዮ ደንዴቲ ኬኔፍ ከን ዹፌ ሆጂ ሰነ ሆጄቹፍ ፌዺ ቀቡ ሁንደ ዋሜ።  
3 እሳንስ ኬናወን እስራኤሎን እጃርሰ እዶ ቁልቁሉ ሰናቲፍ ጄዸኒ ፍደን ሁንደ ሙሴ ሀርካ ፉዸን። ነሞትን እስራኤልስ ፌዺሳኒቲን ገነመ ገነመ ኬናሳኒ ፍዱ እት ፉፈን።  
4 ኦጌዪን ሆጂ ሀርካ ከኔን እዶ ቁልቁሉ ሰነ ሆጄተን ሁንድ ሆጂሳኒ ዺሰኒ ዹፈኒ  
5 ሙሴዻን፣ “ሰብን ኩን ዋን ሆጂ ዋቀዮ አከ ሆጄተሙፍ አጀጄ ሰናፍ በርባችሱ ጫላ ፍዳ ጅረ” ጄዸን።   


6 ሙሴንስ አጀጀ ኬኔ፤ እሳንስ፣ “ዺር ዮካን ዱበርቲን ቶኮዩ ዋን ብራ ቶኮሌ ኬና ጎዼ እዶ ቁልቁሉ ሰናፍ ህንዽኤስን” ጄዸኒ እዶ ቁበታ ሰነ ኬሰት ለብሰን። ከናፉ ነሞትን እት ፉፈኒ ዋ ፍዱ ዾወመን።  
7 ወንት እሳን ዱራኑ ቀበን ሆጂ ሁንደ ሆጄቹፍ ገኣ እራ ሀፋ ቱሬቲ።   

ዱንካነ ቁልቁሉ 
 
36፥8‑38 ኩወፈ – በኡ 26፥1‑37  


8 ሆጄቶተ ሰነ ኬሳስ ኦጌዪን ሁንድ ጎልጋወን ኩዸን ከኔን ቁንጬ ተልባ ጋሪ ፎአሜፊ ከን ክሪ ብፈ ጩቁሊሳ፣ ዺልጌፊ ብልዲማራ ሆጄተመኒን ዱንካነ ቁልቁሉ ሃሆጄተን፤ ጎልጋወን ሰነረትስ ኦጌዪን ሀርከ ቀጄለን ኪሩቤሊ ሆጄተን።  
9 ጎልጋወን ሱን ሁንድኑ ወል ቅጤ ተአኒ ቶኮን ቶኮንሳኒ ዼርነ ዹንዹመ ድግደሚ ሰዴቲቲፊ በልእነ ዹንዹመ አፉር ቀቡ ቱሬ።  
10 እሳንስ ጎልጋወን ሸን ወልት ቀብሲሰን፤ ሸነን ካንሌ አከሱመ ወልት ቀብሲሰን።  
11 እሳንስ ጎልጋወን ወልት ቀብሲፈመን ከኔን ጀልቀባ ኬሳ ሀንዳረ እሰ ሞጋረት ሁጩ ብፈ ጩቁሊሳራ ጉሮወን ቶልቸን፤ ጎልጋወን ወልት ቀብሲፈመን ለመፋረትስ አከሱመ ቶልፈመን።  
12 እሳንስ ጎልጋ ቶኮረት ጉሮወን ሸንተመ ቶልቸን፤ ጉሮወን ሸንተመሞ ጎልጋወን ወልት ቀብሲፈመን ለመፋ ኬሳ እሰ ሞጋረት ቶልቸን፤ ጉሮወን ሱንስ ገማ ገመናን ቱረን።  
13 አከ ዱንካን ቁልቁሉን ሱን ቶኮ ተኡፍስ ሆኮወን ወርቄ ሸንተመ ቶልቸኒ ጎልጋወን ሰነ እቲን ወልት ቀብሲሰን።   


14 እሳንስ ሀጉጊ ጉባ ዱንካነ ቁልቁሉ ሰናረ ጅሩ ሀጉጉፍ ጎልጋወን ርፌንሰ ሬኤ ኩዸ ቶኮ ሆጄተን።  
15 ጎልጋወን ኩዸ ቶኮን ሱን ሁንድ ወል ቅጤ ቱረን፤ ዼርንሳኒ ዹንዹመ ሶዶመ፣ በልእንሳኒሞ ዹንዹመ አፉር ቱሬ።  
16 እሳንስ ጎልጋወን ሸን እዶ ቶኮት ወልት ቀብሲሰን፤ ጎልጋወን ካን ጀኣንሞ እዶ ቶኮት ወልት ቀብሲሰን።  
17 ኤርገሲስ ጎልጋወን ገመ ቶኮን ወልት ቀብሲፈመን ኬሳ ሀንዳረ እሰ ሞጋረት ጉሮወን ሸንተመ ቶልቸን፤ ጎልጋወን ገመ ካንረት ወልት ቀብሲፈመን ኬሳስ ሀንዳረ እሰ ሞጋረት ጉሮወን ሸንተመ ቶልቸን።  
18 አከ ዱንካን ሱን ቶኮ ተኡፍ እቲን ወልት ቀብሲሱፍ ቀብዱወን ናሲ ሸንተመ ቶልቸን።  
19 ዱንካነ ሰናፍስ እረ ቡሳ ከልዼ ኮርቤሰ ሆላ ከን ሀሉ ዲማ ጩጰሜ፣ እሰ እራንሞ እረ ቡሳ ጎጋ ዱገሜ ሆጄተን።   


20 ዱንካነ ቁልቁሉ ሰናፍስ ሙከ ላፍቶራ ቱጌወን ቀቀጄሎ ሆጄተን።  
21 ዼርን ቶኮ ቶኮ ቱጌወን ሰናስ ዹንዹመ ኩዸን፣ በልእንሳሞ ዹንዹመ ቶኮፊ ወለካ ቱሬ።  
22 ቶኮን ቶኮን ቱጌወን ሰናስ አከ ወል ኬሰ ገሉ ደንደኡፍ ሙቸ ለመ ለመ ቀበ ቱሬ። ቱጌወን ዱንካነ ቁልቁሉ ሰና ሁንደ አከስት ቶልቸን።  
23 ገመ ክበ ዱንካነ ቁልቁሉ ሰናቲፍስ ቱጌወን ድግደመ ሆጄተን፤  
24 ቱጌወን ድግደመን ሰነ ጀለት ሚለ ሜቲ አፉርተመ ጄቹንስ ቱጌ ቶኮ ጀለት ሚለ ለመ ጉረሳ ለማኒፍ፣ ቱጌ ካን ጀለትስ ሚለ ለመ ጉረሳ ለማኒፍ ቶልቸን።  
25 ገመ ዱንካነ ቁልቁሉ ሰና ካኒፍስ ከራ ካባቲን ቱጌወን ድግደመ ቶልቸን።  
26 እሳኒፍስ ሚለ ሜቲስ አፉርተመ ጄቹንስ ቱጌ ቶኮ ጀለት ሚለ ለመ፣ ቱጌ ካን ጀለትስ ሚለ ለመ ቶልቸን።  
27 ከራ ልጠ ቢፍቱቲን፣ ዱግደ ዱበ ዱንካነ ቁልቁሉ ሰናቲፍ ቱጌ ጀአ ሆጄተን።  
28 ከራ ዱግደ ዱባስ ጎሌ ዱንካነ ቁልቁሉ ሰናቲፍ ኡቱባ ለመ ቶልቸን።  
29 ቱጌወን ጎሌ ኩኔን ጀላ ሀመ ጉባት ወልት ፈይፈመኒ በንቲረት ቁቤላ ቶኮን ወልት ቀብሲፈመን፤ ቱጌወን ጎሌ ለማኒስ አከኑመ ሆጄተን።  
30 ከናፉ ቱጌወን ሰዴት ከኔን ሚለ ሜቲ ኩዸ ጀአ ቀበንቱ ቱሬ፤ ቶኮን ቶኮን ቱጌ ሰናስ ሚለ ለመ ለመ ቀበ ቱሬ።   


31 አከሱመስ ሙከ ላፍቶራ ደገሌወን ቶልቸን፤ ቱጌወን ዱንካነ ቁልቁሉ ሰነረ ገመ ቶኮን ጅረኒፍ ደገሌወን ሸን፣  
32 ቱጌወን ገመ ካኒን ጅረኒፍ ሸን፣ ቱጌወን ዱግደ ዱባን ከራ ልጠ ቢፍቱቲን ጅረኒፍሞ ደገሌወን ሸን ቶልቸን።  
33 ደገሌ ወለካ ጅሩ ሰነ አከ እን ግዱ ቱጌወኒቲን ሞጋ ቶኮ ሀመ ሞጋ ካኒት ፉለኡ ጎዸን።  
34 ቱጌወን ሰነትስ ወርቄ ድበኒ አከ ደገሌወን ባተኒፍ ቁቤላወን ወርቄ እት ቶልቸን። ደገሌወን ሰናትስ አከሱመ ወርቄ ኡፍሰን።   


35 እሳንስ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ሀጲራ ጎልጋ ቶልቸን፤ ጎልጋ ከነረትስ ኦጌስ ሀርከ ቀጄሉ ቶኮ ፈኪ ኪሩቤሊ ቶልቼ።  
36 ጎልጋ ሰናፍስ ኡቱባወን ሙከ ላፍቶ አፉር ቶልቸኒ ወርቄ እት ኡፍሰን፤ ኡቱባ ሰናፍስ ሆኮወን ወርቄ ሆጄተኒ ሚለ ሜቲ አፉር እት ቶልቸን።  
37 እሳንስ በልበለ ዱንካንቻቲፍ ጎልጋ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜ ሀርካን እረት ሆዸሜ ቶኮ ፋዬሰኒ ቶልቸን።  
38 እሳንስ ኡቱቦተ ሆኮ ቀበን ሸን ሆጄተኒ፣ ፊጤፊ ሶማወን ኡቱቦታት ወርቄ ኡፍሰን፤ ሚለሳኒ ሸነንስ ናሲራ ቶልቸን።    

ታቦተ 
 
37፥1‑9 ኩወፈ – በኡ 25፥10‑20  


1 ቤዘልኤል ሙከ ላፍቶራ ታቦተ ቶልቼ፤ ታቦትን ሱንስ ዹንዹመ ለማፊ ወለካ ዼረተ፤ ዹንዹመ ቶኮፊ ወለካ በልአተ፤ ዹንዹመ ቶኮፊ ወለካ ኦል ዼረተ ቱሬ።  
2 እንስ ኬሳፊ ዱበሳት ወርቄ ቁልቁሉ ኡፍሴ፤ ናኖ እሳትስ መርሳ ፋየ ወርቄ ናኔሴ ቶልቼ።  
3 ቁቤላ ወርቄ አፉር ቶልቼፊ ሚለሳ አፍረንት ቀብሲሴ፤ ቁቤላ ለመ ገመ ቶኮን፣ ቁቤላ ካንሞ ገመ ካኒን እት ካኤ።  
4 ኤርገሲስ ሙከ ላፍቶራ ደንቀራወን ቶልቼ ወርቄ እት ኡፍሴ።  
5 እንስ ታቦተ ሰነ እቲን ባቹዻፍ ደንቀራወን ሰነ ቁቤላወን ኬሰ ሎሴ።   


6 እንስ ወርቄ ቁልቁሉራ ቴሶ አራራ ቶልቼ፤ ቴሶን ሱንስ ዼርነ ዹንዹመ ለማፊ ወለካፊ በልእነ ዹንዹመ ቶኮፊ ወለካ ቀበ ቱሬ።  
7 ሞጋ ለማን ቴሶ አራራረት ወርቄ ቱመሜራ ኪሩቤሊ ለመ ቶልቼ።  
8 እንስ ኪሩቢ ቶኮ ሞጋ ቶኮረት፣ ኪሩቢ ለመፋ ሞጋ ካንረት ቶልቼ፤ ኪሩቤሊ ለማን ሰነ ሞጋ ቴሶ አራራ ለማንረት ቴሶ አራራ ወጅን ሙኩመ ቶኮራ ቶልቼ።  
9 ኪሩቤሊን ሱን ቆቾሳኒ ኦል በልእፈተኒ ቴሶ አራራ ሰነት ጋድሴሱ ቱረን። ኪሩቤሊን ኩኔን ፉለሳኒ ወልት ገረገልፈተኒ ገረ ቴሶ አራራ እላሉ ቱረን።   

ምንጃለ 
 
37፥10‑16 ኩወፈ – በኡ 25፥23‑29  


10 እሳንስ ሙከ ላፍቶራ ምንጃለ ደልገ ዼርንሳ ዹንዹመ ለመ፣ በልእንሳ ዹንዹመ ቶኮ፣ ኦል ዼርንሳ ዹንዹመ ቶኮፊ ወለካ ቶልቸን።  
11 እሳንስ ወርቄ ቁልቁሉ እት ኡፍሰኒ ናኖሳት መርሳ ወርቄ ቶልቸን።  
12 ናኖሳረትስ ህዺ ሀመ በልእነ ሀርካ ገኡፊ ፋየ ወርቄ ቶልቸን።  
13 እሳንስ ቁቤላ ወርቄ አፉር ምንጃለ ሰናፍ ሆጄተኒ እዶ ሚል አፍረን ቱሬት ጎሌወን አፍረንት ቀብሲሰን።  
14 ቁቤላወን ሱንስ አከ ደንቀራ ምንጃል ሱን እቲን ባተሙ ቀበኒፍ ጥዮ ሰነት ዽኤፈመኒ ካአመን።  
15 ደንቀራወን ምንጃል እቲን ባተሙ ሱን ሙከ ላፍቶራ ሆጄተመኒ ወርቄን እት ኡፍፈሜ ቱሬ።  
16 ምኦተ ምንጃለ ሰነረ ካአመን ጄቹንስ ጫቢወንሳ፣ ወጪቲወንሳ፣ ወጪቲወንሳቲፊ ኦኮቴወንሳ ከኔን እቲን ዽባዩ ዽባፈተን ወርቄ ቁልቁሉራ ቶልቸን።   

ባቱ እብሳ 
 
37፥17‑24 ኩወፈ – በኡ 25፥31‑39  


17 ባቱ እብሳ፣ ሶማሳቲፊ ደሜሳ ወጅን ወርቄ ቁልቁሉራ ቱመኒ ቶልቸን፤ ወጪቲሳ፣ ሁዻሳቲፊ ደራራሳሌ ወርቄዹመ ቶኮራ ቶልቸን።  
18 ብታ ምርገ ባቱ እብሳ ሰነ ኬሳስ ደሜወን ጀአ ጄቹንስ ሰዲ ገመ ቶኮን ሰዲሞ ገመ ካኒን ባፈመን።  
19 ጦፎወን ለዉዚ ፈካተን ከኔን ቶኮን ቶኮንሳኒ ሁዻፊ ደራራ ቀበን ሰዲ ደሜ ቶኮረት፣ ወጪቲወን ለዉዚ ፈካተን ከኔን ቶኮን ቶኮንሳኒ ሁዻፊ ደራራ ቀበን ሰዲሞ ደሜ ካንረት ቶልቸን። ደሜወን ጀኣን ባቱ እብሳራ በበአን ሁንደረትስ አከሱመ ቶልቸን።  
20 ጦፎወን ሁዻፊ ደራራ ቀበን ከኔን ብፈ ለዉዚቲን ቶልፈመን አፉር ባቱ እብሳ ሰነረ ቱረን።  
21 ሁዻን ቶኮ ጭምዲ ጀልቀባ ከን ደሜወን ባቱ እብሳራ በበአን ጀለ፣ ሁዻን ለመፋን ጭምዲ ለመፋ ጀለ፣ ሁዻን ሰደፋንሞ ጭምዲ ሰደፋ ጀለ ቱሬ፤ ወሉማ ገለት ደሜወን ጀአቱ ቱሬ።  
22 ሁዻወኒፊ ደሜወን ሁንድኑ ባቱ እብሳ ሰነ ወጅን ወርቄዹመ ቁልቁሉ ቱመሜ ቶኮራ ቶልፈመን።   


23 እብሳ ቶርበን ሰነ፣ ዋን እቲን ዳራሳ ዸዸአኒፊ ባቱ ዳራ ሰነ ባቱሌ ወርቄ ቁልቁሉራ ቶልቸን።  
24 ባቱ እብሳቲፊ ምአሳ ሁንደ ወርቄ ቁልቁሉ ታላንቲ ቶኮራ ቶልቸን።   

እዶ ኣርሳ እጣና 
 
37፥25‑28 ኩወፈ – በኡ 30፥1‑5  


25 እሳንስ ሙከ ላፍቶራ እዶ ኣርሳ እጣና ቶልቸን፤ እዶን ኣርሳ ኩንስ ደልገ ዼርነ ዹንዹመ ቶኮ፣ በልእነ ዹንዹመ ቶኮፊ ኦል ዼርነ ዹንዹመ ለማ ቀባቴ ገመ አፍረኒኑ ወል ቅጤ ቱሬ። ጋንፈወንሳስ እዶ ኣርሳ ሰናን ወሉመት ሆጄተመን።  
26 እሳንስ ጉባሳረ፣ ጭናቸሳ ሁንዱማፊ ጋንፈወንሳት ወርቄ ቁልቁሉ ኡፍሰኒ ናኖሳት መርሳ ወርቄ ናኔሰኒ ቶልቸን።  
27 እዶ ኣርሳ ሰናፍስ መርሳወን ወርቄሳቲ ገድት ቁቤላወን ወርቄ ለመ ቶልቸን፤ ቁቤላወን ከነስ አከ እሳን ደንቀራወን እቲን እዶ ኣርሳ ባተን ቀበተኒፍ ገማ ገመናን ጭናቸ ለማንት ቶልቸን።  
28 እሳንስ ደንቀራወን ሙከ ላፍቶ ቶልቸኒ ወርቄ እት ኡፍሰን።   


29 አከሱመስ አኩመ ኦጌሰ ኡርጎፍቱ ቆጴሱ ቶኮት ዘይቲ እቲን ድበን ቁልቁሉፊ እጣነ ኡርጋኣ መካ ህንቀብኔ ቶልቸን።    

እዶ ኣርሳ ቀልመ ጉበሙ 
 
38፥1‑7 ኩወፈ – በኡ 27፥1‑8  


1 እሳንስ ሙከ ላፍቶራ እዶ ኣርሳ ቀልመ ጉበሙ ከን ዹንዹመ ሰዲ ኦል ዼረቱ እጃረን፤ እዶን ኣርሳ ኩንስ ዼርነ ዹንዹመ ሸኒፊ በልእነ ዹንዹመ ሸኒ ቀባቴ ገመ አፍረኒኑ ወል ቅጤ ቱሬ።  
2 ቶኮ ቶኮ ጎሌወን አፍረኒት ጋንፈ ቶልቸን፤ ጋንፋፊ እዶ ኣርሳ ሰነ ሙኩመ ቶኮራ ቶልቸን፤ እዶ ኣርሳ ሰነረትስ ናሲ ኡፍሰን።  
3 እሳንስ ምአሳ ሁንደ ጄቹንስ ዋን እቲን ዳራ ሀረን፣ ዋን እቲን ዳራ ሀማረን፣ ወጪቲ፣ ሆኮ ፎኒቲፊ ባቱ እብዳ ናሲራ ቶልቸን።  
4 እዶ ኣርሳ ሰናፍስ ናሲ ወል ኬሰ ጠጠሜን ግንግልቻ ሆጄተኒ አከ እን ሀመ ወለካ እዶ ኣርሳት ኦል በኤ መርሳሳ ጀላን ጅራቱ ጎዸን።  
5 አከ እሳን ደንቀራወን ቀበተኒፍስ ጎሌወን ግንግልቻ ናሲ ሰና አፍረኒፍ ቁቤላወን ናሲ ሆጄተን።  
6 ደንቀራወን ሙከ ላፍቶስ ቶልቸኒ ናሲ እት ኡፍሰን።  
7 እዶ ኣርሳ ሰነ እቲን ባቹፍስ ደንቀራወን ሰነ ቁቤላወን ገማ ገመናን እዶ ኣርሳረ ጅረን ኬሰ ገልቸን። እዶ ኣርሳ ሰነስ ኬሰሳ ዱዋ ጎዸኒ ሳንቃራ ቶልቸን።   

ገበቴ እት ዽቀተን 
 

8 እሳንስ ገበቴ እት ዽቀተን ከን ናሲ ሚለሳ ከን ናሲራ ሆጄተሜ ወጅን ኦፍ እላሌወን ዱበርቶተ በልበለ ዱንካነ ወል ገኢ ዱረ ተጃጅለኒራ ቶልቸን።   

ኦብዲ 
 
38፥9‑20 ኩወፈ – በኡ 27፥9‑19  


9 ከነት ኣንሰኒ ኦብዲ ቶልቸን። ኦብድችስ ገመ ክባቲን ዹንዹመ ዽበ ቶኮ ዼረቴ ጎልጋ ቁንጬ ተልባ ከን ቀልእፈሜ ፎአሜራ ሆጄተሜስ ቀበ ቱሬ፤  
10 ኡቱባወን ድግደማፊ ሚለ ናሲ ድግደመ ቀበ ቱሬ፤ ኡቱባወን ኩኔንስ ሆኮወኒፊ ሶማወን ሜቲራ ሆጄተመን ቀቡ ቱሬ።  
11 ገመ ካባቲንስ አከሱመ ዹንዹመ ዽበ ቶኮ ዼረቴ ኡቱባወን ድግደማፊ ሚለ ናሲ ድግደመ ቀበ ቱሬ፤ ኡቱባወን ሱንስ ሆኮወኒፊ ሶማወን ሜቲራ ቶልፈመን ቀቡ ቱረን።   


12 ገመ ልጣቲን ዹንዹመ ሸንተመ በልአቴ ጎልጋወን ኡቱባ ኩዸኒፊ ሚለ ኩዸን ቀበ ቱሬ፤ ሆኮወኒፊ ሶማወን ኡቱቦተ ሰናስ ሜቲራ ሆጄተመን።  
13 ፊጤ በኣቲን፣ ከራ በአ ቢፍቱቲን ዹንዹመ ሸንተመ በልአተ ቱሬ።  
14 ጎልጋወን ዹንዹመ ኩዸ ሸን ዼዼረተኒ ኡቱባ ሰዲፊ ሚለ ሰዲ ቀበንስ ከራ በልበለ ቶኮረ ቱረን።  
15 ጎልጋወን ዹንዹመ ኩዸ ሸን ዼዼረተኒ ኡቱባ ሰዲፊ ሚለ ሰዲ ቀበንስ በልበለ ኦብዲ ሰነረ ገመ ካኒን ቱረን።  
16 ጎልጋወን ናኖ ኦብዲ ሰና ሁንድ ቁንጬ ተልባ ከን ቀልዽፈሜ ፎአሜራ ቶልፈመን።  
17 ሚለወን ኡቱቦተ ሰና ናሲራ ቶልፈመን። ሆኮወኒፊ ሶማወን ኡቱቦታሞ ሜቲራ ቶልፈመኒ ፊጤ ኡቱቦተ ሰናት ሜቲ ኡፍሰን። ኡቱቦን ኦብዲ ሰና ሁንድኑስ ሶማወን ሜቲ ቀቡ ቱረን።   


18 ጎልጋን በልበለ ኦብዲ ሰና ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ዸአሜረት ፋዬፈሜ ሆጄተሜ ቶልፈሜ። እንስ ዹንዹመ ድግደመ ደልገ ዼረቴ አኩመ ኦብድቻ ዹንዹመ ሸን ኦል ዼረተ ቱሬ፤  
19 ኡቱባ አፉሪፊ ሚለ ናሲ አፉርስ ቀበ ቱሬ። ሆኮወኒፊ ሶማወንሳኒ ሜቲራ ቶልፈመኒ ፊጤሳኒት ሜቲን ኡፍፈሜ ቱሬ።  
20 ቆፎን ዱንካነ ቁልቁሉቲፊ ቆፎን ናኖ ኦብዲ ሰና ሁንድ ናሲራ ቶልፈመን።   

ምአ ዱንካን እቲን ሆጄተሜ 
 

21 ባይእን ምአ ዱንካን ቁልቁሉን ጄቹንስ ዱንካን ዹገ በኡምሳ እቲን ሆጄተሜ ከን ሌዎትን አጀጀ ሙሴቲን ቀጄልፈመ ኢታማር እልመ አሮን ሉብቻቲን ገልሜሰን ከናዸ።  
22 ቤዘልኤል እልም ኡር ጄቹንስ እልም እልመ ሁር ነምች ጎሰ ይሁዳ ሱን ዋን ዋቀዮ ሙሴ አጀጄ ሁንደ ሆጄቴ።  
23 ኦሆሊያብ እልም አሂሳማክ ነምች ጎሰ ዳን ሱንስ እሰ ወጅን ቱሬ፤ እንስ ኦጌሰ ሆጂ ሀርካ፣ ኦጌሰ ብፈ ባሱፊ ከን ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ዋ ፋዬሱ ቱሬ።  
24 ባይእን ወርቄ ኣርሳ ሶቾፈሙ ከን ሆጂ እዶ ቁልቁሉ ሰና ሁንደረ ኦሌ ወሉማ ገለት አከ መዳሊ ሰቅሊ እዶ ቁልቁሉት ታላንቲ 29ፊ ሰቅሊ 730 ቱሬ።   


25 ሜቲን ነሞተ ወልዳ ኬሳ ለካአመንራ አርገሜስ አከ መዳሊ ሰቅሊ እዶ ቁልቁሉት ታላንቲ 100ፊ ሰቅሊ 1,775 ቱሬ።  
26 ነሞትን ወረ ዱራን ለካአመኒ ጅረንት ደበለመን ከኔን ኡሙሪንሳኒ ወጋ ድግደመ ዮካን ሀመና ኦል ተኤ 603,550 ቱረን። እሳን ኩኔንስ አከ መዳሊ እዶ ቁልቁሉት መቱመ መታን ቤካ * ቶኮ ቶኮ ጄቹን ወለካ ሰቅሊ ቶኮ ቶኮ ባሰን።  
27 ሜቲ ታላንቲ 100 ሰናን ሚለወን እዶ ቁልቁሉቲፊ ሚለወን ጎልጋቱ ሆጄተሜ፤ ታላንቲ 100ፊ ሚለ 100 ሆጄተሜ፤ ሚለ ቶኮፍ ታላንቲ ቶኮቱ በርባችሴ ጄቹዸ።  
28 እሳንስ ሰቅሊ 1,775 ሰነ ሆኮ ኡቱባወኒ ቶልቹፍ፣ ፊጤ ኡቱባወኒት ኡፍሱፊ ሶማወንሳኒ ቶልቹፍ እት ፈየደመን።   


29 ናሲን ኣርሳ ሶቾፈሙስ ታላንቲ 70ፊ ሰቅሊ 2,400 ቱሬ።  
30 እሰስ ሚለ በልበለ ዱንካነ ወል ገኢ፣ እዶ ኣርሳ ከን ናሲራ ሆጄተሜ፣ ግንግልቻሳ ከን ናሲራ ሆጄተሜፊ ምአሳ ሁንደ ቶልቹፍ እት ፈየደመን፤  
31 አከሱመስ ሚል ናኖ ኦብዲ፣ ሚል በልበለ ኦብዲ፣ ቆፎወን ዱንካነ ቁልቁሉ ሁንዲፊ ቆፎወን ናኖ ኦብዲ ሁንድ ናሲራ ሆጄተመን።    

ኡፈተ ሉቡማ 
 

1 እሳንስ ኡፈተ ክሪ ብፈ ጩቁሊሳ፣ ዺልጌፊ ብልዲማን ዸአሜ ከን እዶ ቁልቁሉ ኬሰ ተጃጅሉፍ ፈየዱ ሆጄተን። አኩመ ዋቀዮ ሙሴ አጀጄትስ ኡፈተ ቁልቁሉ አሮኒፍ ሆጄተን።   

ኤፉዲ 
 
39፥2‑7 ኩወፈ – በኡ 28፥6‑14  


2 እሳንስ ወርቄፊ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ድረተ ሆጄተን።  
3 እሳንስ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ቀልኣሳ ቶልቹፍ ጄዸኒ ወርቄ ሰነ ኦጉማ ሀርካቲን ቱመኒ አከ ባላት ሀጵሰኒ ፎኣ ፎኣት ገርገር ኩኩተን።  
4 እሳንስ አከ እን ወልት ጉዱንፈሙ ደንደኡፍ ፉኞ ገቲቲ ከን ጎሌሳ ለማንት ህዸሜ ቱሬ ድረተ ሰናፍ ቶልቸን።  
5 ሰበንሳ ከን ኦጉማዻን ዸአሜስ አኩመሳ ድረተ ወጅን ቶኮ ተኤ ወርቄዻን፣ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን አኩመ ዋቀዮ ሙሴ አጀጄት ሆጄተሜ።   


6 እሳንስ ዸጋወን ሰርዶንክሲ ቆጴሰኒ መርሳ ፋየ ወርቄ ናኖሳት ቶልቸን፤ መቃ እልማን እስራኤልስ አከ ቻፓት እሳንረት ሶፈን።  
7 ኤርገሲስ አከ እልማን እስራኤሊፍ ዸጋ ያደኖ ተኡፍ አኩመ ዋቀዮ ሙሴ አጀጄት ዸጋወን ሰነ ፉኞ ገቲቲ ድረተ ሰነት ቀብሲሰን።   

ኪሲ ቆማ 
 
39፥8‑21 ኩወፈ – በኡ 28፥15‑28  


8 እሳንስ አኩመ ድረተ ሰናት ወርቄዻን፣ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ኦጉማዻን ኪሲ ቆማ ቶልቸን።  
9 ኪሲን ቆማ ኩን ገመ አፍረኒኑ ወል ቅጤ ቱሬ፤ እንስ ወልት ደቻ ተኤ ዼርነ ታኩ ቶኮፊ በልእነ ታኩ ቶኮ ቀበ ቱሬ።  
10 ዸጋወን ገት ጀቤዪስ ቶረ አፉሪንረት መጠንሰን። ቶረ ጀልቀባረት ሰርድዮን፣ ቶጳዝዮኒፊ ቢረሌ፣  
11 ቶረ ለመፋረት በሉር፣ ሰንፔሪፊ አልማዝ፣  
12 ቶረ ሰደፋረት ያክንት፣ ኬልቄዶኒፊ ያክንት፣  
13 ቶረ አፉረፋረት ቢረሌ፣ ሰርዶንክሲፊ ያስጲድ መጠንሰን። ዸጋወን ከኔንትስ መርሳ ፋየ ወርቄ ቶልቸን።  
14 ዸጋወን ኩዸ ለመ ከኔን ቶኮ ቶኮሳኒረት መቃ ጎሶተ ኩዸ ለመ ኬሳ መቃን ቶኮ አኩመ ቻፓት ሶፈሜ ቱረን፤ ቶኮን ቶኮን ዸጋወን ሰናስ መቃ እልማን እስራኤል ቶኮ ቶኮፍ ዻበቴ።   


15 ኪሲ ቆማቲፍስ ፎንጫ ወርቄ ቁልቁሉ አከ ፉኞት ፎአኒ ቶልቸን።  
16 እሳንስ መርሳ ፋየ ወርቄ ለማፊ ቁቤላ ወርቄ ለመ ቶልቸኒ ቁቤላወን ሰነ ሮገወን ኪሲ ቆማ ኬሳ ለመት ጉዱንፈን።  
17 ፎንጫ ወርቄ ሰነ ለማንስ ቁቤላወን ሮገወን ኪሲ ቆማ ሰነት ጉዱንፈን።  
18 መታ ለማን ፎንጫ ለማን ሰና ካንሞ መርሳወን ፋያ ለማንት ጉዱንፈኒ ከራ ፉለ ዱራቲን ፎንጫ ድረታ ከን ገቲቲት ቀብሲሰን።  
19 ቁቤላወን ወርቄ ለመ ቶልቸኒ ሮገወን ኪሲ ቆማ ብራ ከኔን ከራ ሞጋ ኬሳቲን ድረተት ኣነኒ ጅረን ለማንት ቀብሲሰን።  
20 ኤርገሲስ ቁቤላወን ወርቄ ለመ ብራ ቶልቸኒ ሰበተ ሙዺቲ ኦልት ገርጀሌ ፉኞ ገቲቲ ለማን፣ ፉለ ድረታ ዱራን ጅሩ ሰናት ቀብሲሰን።  
21 እሳንስ አከ ኪሲን ቆማ ድረተራ ህንሶሶቾኔፍ ቁቤላወን ኪሲ ቆማ ሰነ ሰበተ ሙዺቲን ወልት ቀብሲሰኒ አኩመ ዋቀዮ ሙሴ አጀጄት ፉኞ ብፈ ጩቁሊሳቲን ቁቤላወን ድረተት ቀብሲሰን።   

ኡፈተ ሉቡማ ከን ብራ 
 
39፥22‑31 ኩወፈ – በኡ 28፥31‑43  


22 እሳንስ ሁጩ ጉቱማን ጉቱት ብፍትሳ ጩቁሊሰ ተኤራ ወንደቦ ድረታ ቶልቸን፤  
23 ወለካ ጉባ ወንደቦ ሰናትስ አፋን እቲን መታ ሴንስፈተን ቶልቸን፤ አከ እን ህንተርሳኔፍስ ቀርቀረ አፋንሳረ ዋ ናኔሰኒ ሆዸን።  
24 እሳንስ ጥዮ ወንደቦ ሰናት ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ከን ቀልእፈሜ ፎአሜን ሮማኒ ሆጄተን።  
25 ወርቄ ቁልቁሉራስ ብልብለ ሆጄተኒ ሮማኖተ ግዱዻን ናኖ ጥዮ ወንደቦት ቀብሲሰን።  
26 ብልብሊፊ ሮማኒን ሱን አኩመ ዋቀዮ ሙሴ አጀጄት ቶኮ ቶኮን ወል ኬሰ መከመኒ ናኖ ጥዮ ወንደቦ ተጃጅላፍ ኡፈተሙ ሰናት ቀብሲፈመን።   


27 አሮኒፊ እልማንሳቲፍሞ ክታ ቁንጬ ተልባ ከን ቀልእፈሜ ፎአሜን ዾፍስሰኒ ሆጄተን፤  
28 አከሱመስ ቁንጬ ተልባ ቀልኣሳቲን መረተ መታ፣ ቁንጬ ተልባቲን ጎንፎ፣ ቁንጬ ተልባ ከን ቀልእፈሜ ፎአሜንሞ ኡፈተ ወያ ጀላ ሆጄተኒፍ።  
29 ሰበንስ ቁንጬ ተልባ ከን ቀልእፈሜ ፎአሜፊ ክሪ ብፈ ጩቁሊሳ፣ ዺልጌፊ ብልዲማን ፋዬፈሜ አኩመ ዋቀዮ ሙሴ አጀጄት ሆጄተሜ።   


30 እሳንስ ወርቄ ቁልቁሉራ ፋየ ጎንፎ ቁልቁሉ ቶልቸኒ አኩመ ዋን ቻፓረት ቅርጠሙት፦  

ከን ዋቀዮፍ ቁልቁሌፈሜ፣  

ጄዸኒረት በሬሰን።  
31 ኤርገሲስ ፋየ ሰነ መረተ መታቲን ወል ቀብሲሱፍ ጄዸኒ አኩመ ዋቀዮ ሙሴ አጀጄት ፉኞ ብፈ ጩቁሊሳ እት ህዸን።   

ሙሴን ሆጂ ዱንካነ ቁልቁሉ ቶአቴ 
 
39፥32‑41 ኩወፈ – በኡ 35፥10‑19  


32 አከሲን ሆጂን ዱንካነ ቁልቁሉ ከን ዱንካነ ወል ገኢ ሁንድ ጡሙረሜ። እስራኤሎንስ አኩመ ዋቀዮ ሙሴ አጀጄት ዋን ሁንደ ሆጄተን።  
33 እሳንስ ዱንካነ ቁልቁሉ ሰነ ሙሴት ፍደን፦  

   
 
ዱንካናፊ ምአሳ ሁንደ፣ ሆኮወንሳ፣ ቱጌወንሳ፣ ደገሌወንሳ፣ ኡቱቦተሳቲፊ ሚለወንሳ፤   


34 እረ ቡሰ ከልኤ ኮርቤሰ ሆላ ከን ሀሉ ዲማ ጩጰሜ፣ እረ ቡሰ ጎጋ ዱገሜቲፊ ጎልጋ ደኤሱ፤   


35 ታቦተ ከኩ ሴራ፣ ደንቀራሳቲፊ ቴሶ አራራ ወጅን፤   


36 ምንጃለ ምአሳ ሁንዳፊ ቡዴነ እላልቻ ወጅን፤   


37 ባቱ እብሳ ከን ወርቄ ቁልቁሉራ ሆጄተሜ፣ እብሳወን ተሬ ገለኒፊ ምአሳ ሁንደ ወጅን፣ ዘይቲ እብሳ፤   


38 እዶ ኣርሳ ከን ወርቄራ ሆጄተሜ፣ ዘይቲ እቲን ድበን፣ እጣነ ኡርጋኡ፣ ጎልጋ በልበለ ዱንካና፤   


39 እዶ ኣርሳ ከን ናሲራ ሆጄተሜ፣ ግንግልቻሳ ከን ናሲራ ሆጄተሜ ወጅን፣  

ደንቀራወንሳቲፊ ምአሳ ሁንደ፣ ጫቢ ሚለሳ ወጅን፤   


40 ጎልጋወን ኦብዲ ኡቱባወኒፊ ሚለወንሳኒ ወጅን፣  

ጎልጋ ከረ ኦብዲ ሰና፣ ፉኞወኒፊ ቆፎወን ኦብዲ፣  

ምአ ዱንካነ ቁልቁሉ ከን ዱንካነ ወል ገኢ ሁንደ፤   


41 ወያወን ፎአመኒ ዸአመን ከኔን ዬሮ እዶ ቁልቁሉ ኬሰ ተጃጅለን ኡፈተመን፣ ጄቹንስ ወያወን አሮን ሉብቻፍ ቁልቁሌፈመኒፊ ወያወን እልማንሳ ዬሮ ሉቡማዻን ተጃጅለንት ኡፈተን ፌአ።   

   
 

42 እስራኤሎንስ አኩመ ዋቀዮ ሙሴ አጀጄት ሆጂ ሁንደ ሆጄተን።  
43 ሙሴንስ ሆጂ ሰነ ቶአቴ አኩመ ዋቀዮ አጀጄት ሆጄቹሳኒ አርጌ። ሙሴንስ እሳን ኤብሴ።    

 40

ዱንካነ ቁልቁሉ ዻቡ 
 

1 ዋቀዮ ሙሴዻን አከነ ጄዼ፦  
2 “ጉያ ጀልቀበ ጅአ ጀልቀባት ዱንካነ ቁልቁሉ ጄቹንስ ዱንካነ ወል ገኢ ዻብ።  
3 ታቦተ ከኩ ሴራ እሰ ኬሰ ካኢቲ ታቦትቸ ጎልጋዻን ደኤስ።  
4 ምንጃለ ኦል ገልቺቲ ምአሳ ቶቶልች። ኤርገሲስ ባቱ እብሳ ኦል ገልቺቲ እብሳሳረ ዻብ።  
5 እዶ ኣርሳ እጣና ከን ወርቄራ ሆጄተሜ ፉለ ታቦተ ከኩ ሴራ ዱረ ዻቢቲ በልበለ ዱንካነ ቁልቁሉትሞ ጎልጋ ፈንስ።   


6 “እዶ ኣርሳ ቀልመ ጉበሙ ሰነስ ፉለ በልበለ ዱንካነ ቁልቁሉ ጄቹንስ ዱንካነ ወል ገኢ ዱረ ዻብ፤  
7 ገበቴ እት ዽቀተንስ ዱንካነ ወል ገኢቲፊ እዶ ኣርሳ ግዱ ዻቢቲ ብሻን እት ነቅ።  
8 ናኖ እሳትስ ኦብዲ ሆጄዹቲ በልበለሳት ጎልጋ ካእ።   


9 “ዘይቲ እቲን ድበን ፉዺቲ ዱንካነ ቁልቁሉፊ ዋን እሰ ኬሰ ጅሩ ሁንደ ድብ፤ ዱንካንቻፊ ምአሳ ሁንደ ቁልቁሌስ፤ እንስ ንቁልቁላአ።  
10 ኤርገሲስ እዶ ኣርሳ ቀልመ ጉበሙቲፊ ምአሳ ሁንደ ድብ፤ እዶ ኣርሳ ሰነ ቁልቁሌስ፤ እንስ ዋን ሁንደ ጫላ ቁልቁላኣ ተአ።  
11 ገበቴ እት ዽቀተኒፊ ሚለሳ ድቢቲ እሳን ቁልቁሌስ።   


12 “አሮኒፊ እልማንሳ ገረ በልበለ ዱንካነ ወል ገኢት ፍዲቲ ብሻኒን እሳን ዽቅ።  
13 ኤርገሲ አሮንት ወያ ቁልቁሉ ኡፍስ፤ አከ እን ሉቡማዻን ነ ተጃጅሉፍስ ድቢቲ እሰ ቁልቁሌስ።  
14 እልማንሳስ ፍዲቲ ክታ እት ኡፍስ።  
15 አከ እሳን ሉቡማዻን ነ ተጃጅለኒፍስ አኩመ አባሳኒ ድብዴ ሰነት እሳን ድብ፤ ድበሙንሳኒ ኩንስ ዸሎተ ዹፉ ሁንደ ኬሰት ሉቡማ እት ፉፉ ተአ።”  
16 ሙሴንስ አኩመ ዋቀዮ እሰ አጀጄት ዋን ሁንደ ሆጄቴ።   


17 ከናፉ ዱንካን ቁልቁሉን ሱን ወጋ ለመፋ ኬሰ ጉያ ጀልቀባ ከን ጅአ ጀልቀባት ዻበሜ።  
18 ሙሴን ዬሮ ዱንካነ ቁልቁሉ ሰነ ዻቤት ሚለወን ዱንካንቻ እት ካኤ፤ ቱጌወንሳ ዸዻቤ፤ ደገሌወንሳ ሎሴ፤ ኡቱቦተሳ ዸዻቤ።  
19 እንስ አኩመ ዋቀዮ እሰ አጀጄት ዱንካነ ቁልቁሉ እራን ዱንካነ ድሪርሴ ዱንካነ ሰነትሞ እረ ቡሰ ኡፍሴ።   


20 ዹገ በኡምሰ ሰነ ፉዼ ታቦተ ኬሰ ካኤ፤ ደንቀራወንስ ታቦተት ህዼ፤ ቴሶ አራራሞ ታቦተ ጉባ ካኤ።  
21 ሙሴን አኩመ ዋቀዮ እሰ አጀጄት ታቦተ ሰነ ዱንካነ ቁልቁሉት ኦል ገልቼ ጎልጋ ደኤሱ ፈንሴፍ፤ ታቦተ ከኩ ሴራ ሰነስ ደኤሴ።   


22 ሙሴንስ ምንጃለ ሰነ ገመ ካበ ዱንካነ ቁልቁሉቲን ዱንካነ ወል ገኢ ኬሰ ጎልጋ ሰናን አለ ካኤ።  
23 አኩመ ዋቀዮ እሰ አጀጄትስ ፉለ ዋቀዮ ዱረት ቡዴነ አችረ ካኤ።   


24 ባቱ እብሳሞ ገመ ክባ ዱንካነ ቁልቁሉቲን ዱንካነ ወል ገኢ ኬሰ ፉሌ ምንጃላቲን ካኤ።  
25 አኩመ ዋቀዮ እሰ አጀጄትስ እብሳወን ሰነ ፉለ ዋቀዮ ዱረ ዸዻቤ።   


26 ሙሴንስ እዶ ኣርሳ ከን ወርቄራ ሆጄተሜ ሰነ ፉለ ጎልጋ ዱራን ዱንካነ ወል ገኢ ኬሰ ዻቤ።  
27 አኩመ ዋቀዮ እሰ አጀጄትስ እጣነ ኡርጋኣ እሰረት ኣርሴ።   


28 በልበለ ዱንካነ ቁልቁሉረትስ ጎልጋ ፈንሴ።  
29 እን አኩመ ዋቀዮ እሰ አጀጄት እዶ ኣርሳ ቀልመ ጉበሙ ሰነ በልበለ ዱንካነ ቁልቁሉ ከን ዱንካነ ወል ገኢ ብረ ዻቤ ቀልመ ጉበሙፊ ኬና ምዻኒ እሰረት ዽኤሴ።   


30 ገበቴ ሰነስ ዱንካነ ወል ገኢቲፊ እዶ ኣርሳ ግዱ ካኤ ብሻን ዽቀታ እት ነቄ፤  
31 ሙሴን፣ አሮኒፊ እልማን አሮኒስ ሀርከሳኒቲፊ ሚለሳኒ ዽቀቹፍ እት ፈየደሙ ቱረን።  
32 እሳንስ አኩመ ዋቀዮ ሙሴ አጀጄት ዬሮ ዱንካነ ወል ገኢ ሴነን ዮካን ዬሮ እዶ ኣርሳት ዽኣተን ሁንደ ንዽቀቱ ቱረን።   


33 ሙሴንስ ናኖ ዱንካነ ቁልቁሉቲፊ እዶ ኣርሳት ኦብዲ ሆጄቴ በልበለ ወልተጅቻረ ጎልጋ ዻቤ፤ አከሲን ሙሴን ሆጂ ሰነ ሆጄቴ ፍጤ።   

ኡልፍነ ዋቀዮ 
 

34 ኤርገሲስ ዱሜስ ዱንካነ ወል ገኢ ሀጉጌ፤ ኡልፍን ዋቀዮስ ዱንካነ ቁልቁሉ ሰነ ጉቴ።  
35 ሙሴንስ ሰበቢ ዱሜስ ሱን ዱንካነ ወል ገኢረ ቡኤፊ ሰበቢ ኡልፍን ዋቀዮ ዱንካነ ቁልቁሉ ጉቴፍ ዱንካነ ወል ገኢ ሴኑ ህንደንዴኜ።   


36 እስራኤሎን ከራሳኒ ሁንደ ኬሰት ዮሙ ዱሜስ ዱንካነ ቁልቁሉራ ከኡ ሁንደ ከአኒ ዴምሰሳኒ እት ፉፉ ቱረን።  
37 ዮ ዱሜስ እራ ከኡ ባቴ ገሩ ሀመ ጋፈ ዱሜስ ሱንራ ከኡት ህንዴመን ቱሬ።  
38 ከናፉ ከራሳኒ ሁንደ ኬሰት ፉለ ሰበ እስራኤል ሁንዳ ዱረት ጉያ ጉያ ዱሜስ ዋቀዮ ዱንካነ ቁልቁሉረ ቱሬ፤ ሀልከን ሀልከንሞ እብድ ዱሜሰ ሰነ ኬሰ ቱሬ።   



* 8:
ኩታን 8፥1‑4 ክታበ አፋን እብራይስጢ ኬሰት 7፥26‑29 ጄዸሜ፣ ኩታን 8፥5‑32 እሞ 8፥1‑28 ጄዸመ። 

* 21:32
ሰቅሊን ቶኮ ግራሚ 345።

* 38:26
ቤካን ቶኮ ግራሚ 7።

ሴረ  

ሌዎታ   

 1

ኣርሳ ጉበሙ 
 


1 ዋቀዮ ሙሴ ዋሜ ዱንካነ ወል ገኢ ኬሳ አከነ ጄዼ እት ዱበቴ፤  
2 “እስራኤሎተት ዱበዹ፤ አከነስ ጄዺን፦ ‘እስን ኬሳ ነምን ከምዩ ዮሙ ሆሪ ኬሳ ዋቀዮፍ ኬና ዽኤሱት ከረ ሎኒ ዮካን ቡሻዬ ኬሳ ሃዽኤሱ።   


3 “ ‘ዮ ኬናን ሱን ቀልመ ጉበሙ ከን ከረ ሎኒ ተኤ፣ ነምች ሱን ኮርመ ህርእነ ህንቀብኔ ሃዽኤሱ። አከ ኣርሳን ሱን ፉለ ዋቀዮ ዱረት ፉዸተመ አርገቱፍስ በልበለ ዱንካነ ወል ገኢ ዱረት ሃዽኤሱ።  
4 ነምችስ መታ ሆሪ ኣርሳ ጉበሙፍ ዽኤፈሙ ሰናረ ሀርከሳ ሃካኡ፤ ኩንስ አራረ እሳፍ ቡሱፍ ቆደሳ ፉዸተመ አርገተ።  
5 እንስ ፉለ ዋቀዮ ዱረት ኮርመ ሃቀሉ፤ እልማን አሮን ሉቦትን ዺገ ሰነ ፉዸኒ እዶ ኣርሳ ከን በልበለ ዱንካነ ወል ገኢ ዱረ ጅሩት ገመ ሁንዳን ሃፈጫሰን።  
6 እንስ ኣርሳ ጉበሙ ሰነራ ጎጋ ባሴ ኩታ ኩታት ሙርሙረ።  
7 እልማን አሮን ሉብቻሞ እዶ ኣርሳረት እብደ ቀብሲሰኒ ቆራን እረ ሃነቀን።  
8 ኤርገሲስ እልማን አሮን ሉቦትን ኩታ ሙርሙረሜ፣ መታፊ ጮመሳስ ቆራን እዶ ኣርሳረት ቦበኡረ ተሬ ሃነቀን።  
9 እንስ ምአ ገራቲፊ ሚለ ቀልመ ሰና ብሻኒን ሃዽቁ፤ ሉብችስ ሁንደሳ እዶ ኣርሳረት ሃጉቡ። ኩንስ ኣርሳ ጉበሙ ከን እብዳን ዽኣቱፊ ከን ኡርጋንሳ ዋቀዮት ቶሉዸ።   


10 “ ‘ዮ ኣርሳን ሱን ቀልመ ጉበሙ ከን ቡሻዬ ጄቹንስ ሆላ ዮካን ሬኤ ተኤ ነምች ዽኤሱ ሱን ኮርመ ህርእነ ህንቀብኔ ሃዽኤሱ።  
11 እንስ ገመ ካበ እዶ ኣርሳቲን ፉለ ዋቀዮ ዱረት ሃቀሉ፤ እልማን አሮን ሉቦትንሞ ገመ ሁንዳን ዺገሳ እዶ ኣርሳት ሃፈጫሰን።  
12 ነምች ሱንስ ኩታ ኩታት ሃሙርሙሩ፤ ሉብችሞ መታፊ ጮመሳ ቆራን እዶ ኣርሳረት ቦበኣ ጅሩረ ተሬ ሃነቁ።  
13 እንስ ምአ ገራቲፊ ሚለ ቀልመ ሰና ብሻኒን ሃዽቁ፤ ሉብችሞ ሁንደሳ ፍዴ እዶ ኣርሳረት ሃጉቡ። ኩንስ ኣርሳ ጉበሙ ከን እብዳን ዽኣቱፊ ከን ኡርጋንሳ ዋቀዮት ቶሉዸ።   


14 “ ‘ዮ ኣርሳን ዋቀዮፍ ዽኣቱ ሱን ቀልመ ጉበሙ ከን ስምብሮታ ተኤ ነምች ሱን ጉጌ ዮካን ጉጌ ሶኬ ሃዽኤሱ።  
15 ሉብች ሱን ገረ እዶ ኣርሳት ሃፍዱ፤ መታሳስ ምጪሬራ ሃኩቱ፤ ኤርገሲሞ እዶ ኣርሳረት ሃጉቡ፤ ዺግንሳሞ እዶ ኣርሳ ጭነት ሃጮጮቡ።  
16 ምአ ገራሳ ባሌሳ ወጅን ባሴ ከራ በአ ቢፍቱቲን እዶ ኣርሳ ጭነት ለፈ ዳራን ጅሩት ሃገቱ።  
17 ከራ ቆቾ እሳቲን ሃበቀቅሱ፤ ገሩ ጉቱማን ጉቱት ገርገር ህንባስን፤ ኤርገሲ ሉብች እዶ ኣርሳረት ቆራን ቦበኣ ጅሩረት ሃጉቡ። ኩንስ ኣርሳ ጉበሙ ከን እብዳን ዽኣቱፊ ከን ኡርጋንሳ ዋቀዮት ቶሉዸ።    

 2

ኬና ምዻኒ 
 

1 “ ‘ነምን ቶኮ ዮሙ ኬና ምዻኒ ዋቀዮፍ ዽኤሱት፣ ኬናንሳ ዳኩ ቡላኣ ሃተኡ። እንስ ዘይቲ እት ሃነቁ፤ እጣነስ እት ደበሌ፣  
2 እልማን አሮን ሉቦተ ሰነት ሃፍዱ። ሉብችስ ዳኩ ቡላኣ ዘይቲን እት ነቀሜ ሰነራ ኮኜ ቶኮ እጣነ ሁንደ ወጅን ሃፉዹ፤ ከነስ ኩታ ያደኖ ኣርሳ ጉበሙ ከን እብዳን ዽኤፈሙ ከን ኡርጋንሳ ዋቀዮት ቶሉ ጎዼ እዶ ኣርሳረት ሃጉቡ።  
3 ኬናን ምዻኒ ሀፌሞ ከን አሮኒፊ እልማንሳት፤ ኩንስ ኩታ ኣርሳወን ሁንደ ጫላ ቁልቁሉ ከን እብዳን ዋቀዮፍ ዽኤፈሙዸ።   


4 “ ‘ዬሮ አት ኬና ምዻኒ በርበዳ እብዳረት ቶልፈሜ ዽኤስቱት፣ ኬናን ሱን ዳኩ ቡላኣ ጄቹንስ መጥኖ ዘይቲን እት መከሜ ዮካን ብጥሌ ራጭቲ መሌ ቶልፈሜ ዘይቲን እረ ድበሜ ሃተኡ።  
5 ኬናንኬ ኬና ምዻኒ ከን ኤሌረት ቆጴፈሜ ታናን ኬናን ሱን ዳኩ ቡላኣ ህንቡካእን ከን ዘይቲን እት መከሜራ ሃተኡ።  
6 እሰ ጨጨብሲቲ ጉባሳት ዘይቲ ነቅ፤ እን ኬና ምዻኒት።  
7 ኬናን ምዻንኬቲ ዮ ኤሌረት ቆጴፈሜ፣ ኬናን ሱን ዳኩ ቡላኣፊ ዘይቲራ ሃቆጴፈሙ።  
8 ኬና ምዻኒ ከን ወንቶተ ከኔንራ ቆጴፈሜ ዋቀዮፍ ፍድ፤ ከነስ ሉበ እዶ ኣርሳት ጌሱት ኬን።  
9 እንስ ኬና ምዻኒ ሰነራ ኩታ ያደኖ ፉዼ ኬና እብዳን ዽኤፈሙ ከን ኡርጋንሳ ዋቀዮት ቶሉ ጎዼ እዶ ኣርሳረት ሃጉቡ።  
10 ኬናን ምዻኒ ሀፌሞ ከን አሮኒፊ እልማንሳት፤ ኩንስ ኩታ ኣርሳወን ሁንደ ጫላ ቁልቁሉ ከን እብዳን ዋቀዮፍ ዽኤፈሙዸ።   


11 “ ‘ኬናን ምዻኒ ከን እስን ዋቀዮፍ ዽኤስተን ሁንድኑ ኡቱ ራጭቲን እት ህንመከምን ቆጴፈሙ ቀበ፤ እስን ኬና እብዳን ዋቀዮፍ ዽኤፈሙ ቶኮ ኬሰት ራጭቲ ዮካን ደመ ቶኮሌ ጉቡ ህንቀብደኒቲ።  
12 ኬና ከነስ አከ መታ ምዻኒት ዋቀዮፍ ዽኤሱ ደንዴሱ፤ ገሩ አከ ኬና ኡርጋኣ ቶኮት እዶ ኣርሳረት ዽኣቹ ህንቀቡ።  
13 ኬና ምዻንኬቲ ሁንደ ሶግዳን ምኤስ፤ ሶግደ ከኩ ዋቀኬቲ ኬና ምዻንኬቲ ኬሳ ህንሀምብስን፤ ኬናኬ ሁንደት ሶግደ ደበል።   


14 “ ‘አት ዮ መታ ምዻኒ ኬሳ ኬና ምዻኒ ዋቀዮፍ ፍዴ፣ መታ ምዻን አሼቴ እብዳን ዋደሜ ሱኩመሜ ዽኤስ።  
15 ዘይቲ እት ነቂቲ እጣነስ እት ደበል፤ ኩን ኬና ምዻኒት።  
16 ሉብን ሱንስ ኩታ ያደኖ ምዻን ሱኩመሜ ሰናቲፊ ዘይቲ ሰነ እጣነ ሁንደ ወጅን ኬና እብዳን ዋቀዮፍ ዽኤፈሙ ጎዼ ሃጉቡ።    

 3

ኣርሳ ነጋ 
 

1 “ ‘ኬናን ነመ ቶኮ ዮ ኣርሳ ነጋ ተኤ፣ ነምች ሱንስ ከረ ሎኒ ኬሳ ሆሪ ቶኮ፣ ኮርመ ዮካን ዸላ ዮ ዽኤሴ፣ እን ሆሪ ህርእነ ህንቀብኔ ፉለ ዋቀዮ ዱረት ሃዽኤሱ።  
2 ነምች ሱን መታ ኬናሳረ ሀርከሳ ሃካኡ፤ በልበለ ዱንካነ ወል ገኢ ዱረትስ ሃቀሉ። ኤርገሲሞ እልማን አሮን ሉቦትን ሱን ዺገ ሆሪ ሰነ እዶ ኣርሳ ሰነት ገመ ሁንዳን ሃፈጫሰን።  
3 እንስ ኣርሳ ነጋራ ኣርሳ እብዳን ዋቀዮፍ ዽኤፈሙ ሃፍዱ፤ ኩንስ ሞረ ምአ ገራ ሀጉጉፊ ከን እት መጠኑ ሁንደ፣  
4 ከሌ ለማኒፊ ሞረ እሳንረ ጅሩ ከን ሙዺት ዽኣቱ፣ ሀጉጊ ትሩ ከን ነምች ከሌዻን ወልት ቀቤ ባሱ ፈአ።  
5 ኤርገሲስ እልማን አሮን ዋን ከነ ኣርሳ እብዳን ዽኤፈሙ ከን ኡርጋንሳ ዋቀዮት ቶሉ ጎዸኒ እዶ ኣርሳረት ኣርሳ ጉበሙ ከን ቆራን ቦበኡረ ጅሩረት ሃጉበን።   


6 “ ‘እን ዮ ቡሻዬ ኬሳ ሆሪ ቶኮ አከ ኣርሳ ነጋት ዋቀዮፍ ዽኤሴ፣ ኮርመ ዮካን ዸላ ህርእነ ህንቀብኔ ሃዽኤሱ።  
7 እን ዮ ጦባላ ሆላ ዽኤሴ፣ ፉለ ዋቀዮ ዱረት ሃዽኤሱ።  
8 ነምች ሱንስ መታ ኬናሳረ ሀርከሳ ካኤ በልበለ ዱንካነ ወል ገኢ ዱረት ሃቀሉ። ኤርገሲሞ እልማን አሮን ዺገ ሆሪ ሰና እዶ ኣርሳረት ገመ ሁንዳን ሃፈጫሰን።  
9 እንስ ኣርሳ ነጋ ሰነራ ቀልመ እብዳን ዋቀዮፍ ዽኤፈሙ ሃፍዱ፤ ኩንስ ጮመሳ፣ ዱቦሳ ከን ለፌ ዱግዳት ዽኤፈሜ ኩተሜ ሁንደ፣ ሞረ ምአ ገራ ሀጉጉፊ ከን እት መጠኑ ሁንደ፣  
10 ከሌ ለማኒፊ ሞረ እሳንረ ጅሩ ከን ሙዺት ዽኣቱ፣ ሀጉጊ ትሩ ከን ነምች ከሌዻን ወልት ቀቤ ባሱ ፈእ።  
11 ሉብን ሱንስ ዋን ከነ ኛተ ጎዼ እዶ ኣርሳረት ሃጉቡ፤ ኛትን ኩንስ ኣርሳ እብዳን ዋቀዮፍ ዽኤፈሙዸ።   


12 “ ‘ዮ ኬናንሳ ሬኤ ተኤ፣ እን ፉለ ዋቀዮ ዱረት ሃዽኤሱ።  
13 ነምች ሱን መታ ሬኤ ሰናረ ሀርከሳ ካኤ ፉለ ዱንካነ ወል ገኢ ዱረት ሃቀሉ። ኤርገሲሞ እልማን አሮን ዺገ ሆሪ ሰና እዶ ኣርሳረት ገመ ሁንዳን ሃፈጫሰን።  
14 እንስ ዋን ዽኤሱ ኬሳ ኬና ከነ ኬና እብዳን ዋቀዮፍ ዽኤፈሙ ጎዼ ሃዽኤሱ፤ ኩንስ ሞረ ምአ ገራ ሀጉጉፊ ከን እት መጠኑ ሁንደ፣  
15 ከሌ ለማኒፊ ሞረ እሳንረ ጅሩ ከን ሙዺት ዽኣቱ፣ ሀጉጊ ትሩ ከን ነምች ከሌዻን ወልት ቀቤ ባሱ ፈእ።  
16 ሉብን ሱንስ ዋን ከነ ኛተ ጎዼ እዶ ኣርሳረት ሃጉቡ፤ ኩንስ ኣርሳ ኡርጋኣ እብዳን ዽኤፈሙዸ። ጮምን ሁንድኑ ከን ዋቀዮት።   


17 “ ‘እስን ጮመ ቶኮሌ ዮካን ዺገ ቶኮሌ ህንሶረትና፤ ወን ኩን ለፈ እስን ጅራተን ሁንደት ዸሎተ ዹፉፍ ጅሩ ኬሰት ሴረ ህንጌደረምኔዸ።’ ”    

ኣርሳ ጩቡ 
 

1 ዋቀዮ አከነ ጄዼ ሙሴት ዱበቴ፤  
2 “እስራኤሎታን አከነ ጄዽ፤ ‘ዮ ነምን ኡቱ ህንቤክን ዋን ዋቀዮ ዾዌ ጨብሱዻን ጩቡ ሆጄቴ።   


3 “ ‘ሉብች ድበሜ ዮ ጩቡ ሆጄቴ አከሲን ሰበት ጩቡ ፍዴ፣ እን ጩቡ ሆጄቴ ሰናፍ ድብቸ ህርእነ ህንቀብኔ ቶኮ ኣርሳ ጩቡ ጎዼ ዋቀዮፍ ሃዽኤሱ።  
4 እንስ ድብቸ ሰነ በልበለ ዱንካነ ወል ገኢረት ፉለ ዋቀዮ ዱረት ሃዽኤሱ። መታ ድብቸ ሰናረስ ሀርከሳ ካኤ ፉለ ዋቀዮ ዱረት ሃቀሉ።  
5 ሉብን ድበሜ ሱን ዺገ ድብቸ ሰናራ ፉዼ ዱንካነ ወል ገኢት ቀበቴ ሃሴኑ።  
6 ሉብን ሱንስ ቁበሳ ዺገ ኬሰ ጩጴ ዺገ ሰነራ ጎልጋ እዶ ቁልቁሉ ዱረት ዬሮ ቶርበ ፉለ ዋቀዮ ዱረት ሃፈጫሱ።  
7 ኤርገሲስ ሉብን ሱን ዺገ ሰነራ ጋንፈወን እዶ ኣርሳ እጣነ ኡርጋኡ ከን ዱንካነ ወል ገኢ ኬሰ ፉለ ዋቀዮ ዱረ ጅሩ ሰነረት ሃነቁ። ዺገ ድብቸ ሰና ከን ሀፌ ሁንደሞ በልበለ ዱንካነ ወል ገኢረት ሚለ እዶ ኣርሳ ጉበሙ ጀለት ሃዸንገላሱ።  
8 እንስ ድብቸ ኣርሳ ጩቡቲፍ ዽኤፈሜ ሰነራ ጮመ ሁንደ ሃባሱ፤ ኩንስ ሞረ ምአ ገራ ሀጉጉፊ ከን እት መጠኑ ሁንደ፣  
9 ከሌ ለማኒፊ ሞረ እሳንረ ጅሩ ከን ሙዺት ዽኣቱ፣ ሀጉጊ ትሩ ከን እን ከሌዻን ወልት ቀቤ ባሱ ፈእ፤  
10 ዋን ከነስ አኩመ ሎን ኣርሳ ነጋቲፍ ዽኤፈሙራ ሞር ባፈሙ ሰነት ሃባሱ። ሉብንስ እዶ ኣርሳ ከን ኣርሳ ጉበሙረት ሃጉቡ።  
11 ገሩ ጎጋ ድብቸ ሰናቲፊ ፎንሳ ሁንደ፣ መታፊ ሚለሳ፣ ምአ ገራቲፊ ጩማሳ፣  
12 ጄቹንስ ዋን ድብቸ ሰና ከን ሀፌ ሁንደ ቁበተ ኬሳ ገድ ባሴ ገረ እዶ ሴራን ቁልቁሉ ተኤ ከን ዳራን እት ገተሙት ሃጌሱ፤ ዳራ ቱለሜረትስ እብደ ቆራኒቲን ሃጉቡ።   


13 “ ‘ዮ ወልዳን እስራኤል ሁንድ ኡቱ ህንቤክን ጩበሜ ዋን አጀጀ ዋቀዮ ኬሰት ዾወሜ ሆጄቴ ወልዳን ሱን ዋኤ ዋን ሰና ቤኩ ባቱሌ የከ ቀቤሰ ተአ።  
14 ዮሙ ጩቡን እሳን ሆጄተን ቤከሙት ወልዳን ሱን ድብቸ ቶኮ ኣርሳ ጩቡ ጎዼ ዱንካነ ወል ገኢ ዱረት ፍዴ ሃዽኤሱ።  
15 ማንጉዶትን ወልዳ ፉለ ዋቀዮ ዱረት መታ ድብቸ ሰናረ ሀርከሳኒ ሃካአን፤ ድብች ሱንስ ፉለ ዋቀዮ ዱረት ሃቀለሙ።  
16 ሉብን ድበሜ ሱን ዺገ ድብቸ ሰናራ ፉዼ ገረ ዱንካነ ወል ገኢት ሃፍዱ።  
17 እንስ ቁበሳ ዺገ ኬሰ ጩጴ ጎልጋ ዱረት ዬሮ ቶርበ ፉለ ዋቀዮ ዱረት ሃፈጫሱ።  
18 ሉብን ሱንስ ዺገ ሰነራ ጋንፈወን እዶ ኣርሳ ከን ዱንካነ ወል ገኢ ኬሰ ፉለ ዋቀዮ ዱረ ጅሩ ሰነረት ሃነቁ። ዺገ ድብቸ ሰና ከን ሀፌ ሁንደሞ በልበለ ዱንካነ ወል ገኢረት ሚለ እዶ ኣርሳ ጉበሙ ጀለት ሃዸንገላሱ።  
19 እን ጮመ ሁንደራ ባሴ እዶ ኣርሳረት ሃጉቡ፤  
20 ድብቸ ከነስ አኩመ ድብቸ ኣርሳ ጩቡቲፍ ዽኤፈሜ ሰነ ጎዼ ሃጎዹ፤ ሉብንስ ሃሉመ ከናን አራረ እሳኒፍ ቡሰ፤ እሳንስ ዺፈመ አርገቱ።  
21 እንስ ኤርገሲ ድብቸ ሰነ ቁበተ ኬሳ ገድ ባሴ አኩመ ድብቸ ጀልቀባ ጉቤ ሰነ ሃጉቡ፤ ኩንስ ኣርሳ ጩቡ ወልዳት።   


22 “ ‘ቡልቻን ቶኮ ዮ ኡቱ ህንቤክን ጩቡ ሆጄቴ ዋን አጀጀ ዋቀዮ ዋቀሳ ኬሰት ዾወሜ ሆጄቴ እን የከ ቀቤሰ ተአ።  
23 እን ዮሙ ጩቡ ሆጄቴ ሰነ ቤኬት ኮርመ ሬኤ ከን ህርእነ ህንቀብኔ ቶኮ ኣርሳ ኦፊሳቲፍ ሃፍዱ።  
24 መታ ሬኤ ሰናረ ሀርከሳ ካኤ እዶ ኣርሳን ጉበሙ እት ቀለሙት ፉለ ዋቀዮ ዱረት ሃቀሉ፤ ኩንስ ኣርሳ ጩቡት።  
25 ሉብን ሱንስ ኤርገሲ ዺገ ኣርሳ ጩቡቲፍ ዽኤፈሜራ ቁበሳቲን ፉዼ ጋንፈ እዶ ኣርሳ ከን ኣርሳን ጉበሙረት ዽኤፈሙት ሃነቁ፤ ዺገ ሀፌሞ ሚለ እዶ ኣርሳ ጀለት ሃዸንገላሱ።  
26 እንስ አኩመ ጮመ ኣርሳ ነጋቲፍ ዽኤፈሜ ጉቤ ሰነ ሞረ ሁንደ እዶ ኣርሳረት ሃጉቡ፤ ሉብች ሃለ ከናን ነምቻፍ አራረ ጩቡ ቡሰ፤ እንስ ዺፈመ አርገተ።   


27 “ ‘ሰበ ኬሳ ነምን ቶኮ ዮ ኡቱ ህንቤክን ዋን አጀጀ ዋቀዮ ኬሰት ዾወሜ ኬሳ ቶኮሌ ጨብሱዻን ጩቡ ሆጄቴ እን የከ ቀቤሰ ተአ።  
28 እን ዮሙ አከ ጩቡ ሆጄቴ ቤኬት ጩቡ ሆጄቴ ሰናፍ ሬኤ ዸልቱ ህርእነ ህንቀብኔ ቶኮ ኣርሳ ኦፊ እሳቲፍ ሃፍዱ።  
29 መታ ሬኤ ኣርሳ ጩቡቲፍ ዽኤፈምቴ ሰናረስ ሀርከሳ ካኤ እዶ ኣርሳ ጉበሙት ሃቀሉ።  
30 ሉብን ሱንስ ኤርገሲ ዺገ ሰነራ ቁበሳቲን ፉዼ ጋንፈ እዶ ኣርሳ ከን ኣርሳን ጉበሙረት ዽኤፈሙት ሃነቁ፤ ዺገ ሀፌ ሁንደሞ ሚለ እዶ ኣርሳ ጀለት ሃዸንገላሱ።  
31 አኩመ ሞር እት ኣርሳ ነጋራ ባፈሙት እን ሞረ ሁንደ ሃባሱ፤ ሉብንሞ ኣርሳ ኡርጋንሳ ዋቀዮት ቶሉ ጎዼ እዶ ኣርሳረት ሃጉቡ። አከሲንስ ሉብን አራረ ቡሳፍ፤ እንስ ዺፈመ አርገተ።   


32 “ ‘እን ዮ ሆላ ቶኮ ኣርሳ ጩቡ ኦፊሳቲፍ ፍዴ፣ ዸልቱ ህርእነ ህንቀብኔ ሃፍዱ።  
33 መታ ሆላ ሰናረስ ሀርከሳ ካኤ እዶ ኣርሳን ጉበሙ እት ቀለሙት ኣርሳ ጩቡቲፍ ሃቀሉ።  
34 ሉብን ሱንስ ኤርገሲ ዺገ ኣርሳ ጩቡቲፍ ዽኤፈሜራ ቁበሳቲን ፉዼ ጋንፈ እዶ ኣርሳ ከን ኣርሳ ጉበሙት ሃነቁ፤ ዺገ ሀፌ ሁንደሞ ሚለ እዶ ኣርሳ ጀለት ሃዸንገላሱ።  
35 አኩመ ሞር እት ሆላ ኣርሳ ነጋቲፍ ዽኤፈሙራ ባፈሙት እን ሞረ ሁንደ ሃባሱ፤ ሉብንሞ ኣርሳ እብዳን ዋቀዮፍ ዽኤፈሙ ጉባት እዶ ኣርሳረት ሃጉቡ። ሉብንስ አከሲን ጩቡ ነምች ሆጄቴፍ አራረ ቡሳፍ፤ እንስ ዺፈመ አርገተ።    

1 “ ‘ነምን ቶኮ ዮ ዋን ነመ ከከቺሱ ዸገኤ ዋኤ ዋን አርጌ ዮካን ቤኩ ሰና ዹጋ በኡ ድዱዻን ጩቡ ሆጄቴ እን እት ጋፈተመ።   


2 “ ‘ዮካን ነምን ቶኮ ዮ ዋን አከ ሴራት ጡራኣ ተኤ ጄቹንስ ረቀ ብኔንሰ ጡራኣ ዮካን ሆሪ ጡራኣ ዮካን ኡመመወን ጡራኦ ከኔን ለፈረ ሙኙቀኒ ኡቱ ህንቤክን ቱቄ እን ጡራኤረ፤ የከ ቀቤሰስ ተአ።  
3 ዮካን እን ዮ ጡራኡማ ነማ ጄቹንስ ዋን እሰ ጡሬሱ ከምዩ ኡቱ ህንቤክን ቱቄ፣ ዮሙ ዋን ሰነ ቤኬት የከ ቀቤሰ ተአ።  
4 ዮካን ነምን ዮ ኡቱ እት ህንያድን ዋን ጋሪ ዮካን ሀማ ጎቹፍ ከከቴ፣ ዋኤ ዋን ኡቱ እት ህንያድን ከከቴ ሰና ቤኩ ባቱሌ ማሉማፉ ዮሙ ዋን ሰነ ቤኬት እን የከ ቀቤሰ ተአ።  
5 እን ዮ ከራ ከኔን ኬሳ ቶኮንዩ የከ ቀቤሰ ተኤ ከራ ከሚን አከ ሆጄቴ ሃህመቱ፤  
6 አደበ ጩቡ ሆጄቴ ሰናቲፍስ አከ ኣርሳ ጩቡ እሳፍ ታቱፍ ቡሻዬ ኬሳ ሆላ ዮካን ሬኤ ዸልቱ ዋቀዮፍ ሃፍዱ፤ ሉብንስ ጩቡ ነምቻቲፍ ኣርሳ አራራ ሃዽኤሱ።   


7 “ ‘ነምች ሱን ጩቡ ሆጄቴፍ ሆላ ዽኤሱት ሀርከ ቀሌሰ ዮ ተኤ አደቢ ጩቡሳቲፍ ጉጌ ለመ ዮካን ጉጌ ሶሶኬ ለመ፣ ቶኮ ኣርሳ ጩቡቲፍ ቶኮሞ ኣርሳ ጉበሙፍ ዋቀዮፍ ሃፍዱ።  
8 ሉበትስ እሳን ሃፍዱ፤ ሉብንሞ ከን ኣርሳ ጩቡቲፍ ታቱ ዱራን ዱርሴ ሃዽኤሱ። እንስ መታሼ ምጪሬ ሞርመሼ ሃጨብሱ፤ ገሩ እራ ህንኩትን።  
9 ዺገ ኣርሳ ጩቡ ሰነራ ፉዼ ጭናቸ እዶ ኣርሳት ሃፈጫሱ፤ ዺግን ሀፌሞ ሚለ እዶ ኣርሳ ጀለት ሃዸንገላፈሙ፤ ኩን ኣርሳ ጩቡት።  
10 ኤርገሲስ ሉብች አኩመ አጀጀሜት ከን ለመፋ ሰነ ኣርሳ ጉበሙ ጎዼ ጩቡ ነምች ሆጄቴፍ ኣርሳ አራራ ሃዽኤሱ፤ እንስ ዺፈመ አርገተ።   


11 “ ‘ነምች ሱን ዮ ጉጌ ለመ ዮካን ጉጌ ሶሶኬ ለመ ዽኤሱት ሀርከ ቀሌሰ ተኤ እን ጩቡ ሆጄቴ ሰናፍ ዳኩ ቡላኣ ኢፊ ቶኮ ኬሳ ሀርከ ኩርነፋ ኣርሳ ጩቡቲፍ ሃዽኤሱ። ሰበቢ ወን ኩን ኣርሳ ጩቡ ተኤፍ ነምች ዘይቲ ዮካን እጣነ እት ህንደበልን።  
12 እንስ ሉበት ሃፍዱ፤ ሉብችሞ ኮኜ ቶኮራ ፉዼ አከ ኩታ ያደኖ ቶኮት ኣርሳ እብዳን ዋቀዮፍ ዽኤፈሜ ጉባት እዶ ኣርሳረት ሃጉቡ፤ ኩን ኣርሳ ጩቡት።  
13 ሉብችስ ሃለ ከናን ጩቡ ነምች ሆጄቴፍ አራረ ቡሰ፤ እንስ ዺፈመ አርገተ። ኣርሳን ሀፌሞ አኩመ ኣርሳ ምዻኒት ከን ሉብቻ ተአ።’ ”   

ኣርሳ የካ 
 

14 ዋቀዮ ሙሴዻን አከነ ጄዼ፤  
15 “ነምን ዮ ሴረ ጨብሴ ኡቱ ህንቤክን ዋን ዋቀዮፍ ቁልቁሌፈሜ ከምዩት ጩቡ ሆጄቴ እን አደቢ ጩቡሳቲፍ ቡሻዬ ኬሳ ኮርቤሰ ሆላ ከን ህርእነ ህንቀብኔ ከን ገቲንሳ አከ ሰቅሊ እዶ ቁልቁሉት ሜቲዻን ትልማመሜ ቶኮ ኣርሳ የካ ጎዼ ዋቀዮፍ ሃፍዱ፤ ኩን ኣርሳ የካት።  
16 ነምች ሱንስ ዋን ወንቶተ ቁልቁሉራ ህርእሴ ሰነ እዶ ሃቡሱ፤ ገቲ ዋን ሰናሌ ሀርከ ሸን ኬሳ ሀርከ ቶኮ እት ደበሌ ሁንደሳ ሉበት ሃኬኑ፤ ሉብን ሱንስ ኮርቤሰ ሆላ ኣርሳ የካቲፍ ዽኤፈሜ ሰናን አራረ ቡሳፍ፤ እንስ ዺፈመ አርገተ።   


17 “ነምን ዮ ጩቡ ሆጄቴ ዋን አጀጀወን ዋቀዮ ኬሰት ዾወሜ ሆጄቴ፣ እን ዮ ቤኩ ባቴሌ የከ ቀቤሰ ተኤረ፤ እት ጋፈተመስ።  
18 እንስ አከ ትልማመኬቲት ቡሻዬ ኬሳ ኮርቤሰ ሆላ ህርእነ ህንቀብኔ ቶኮ ኣርሳ የካ ጎዼ ሉበት ሃፍዱ። ሉብችስ ሃሉመ ከናን የከ ነምች ኡቱ ህንቤክን ሆጄቴፍ አራረ ቡሰ፤ እንስ ዺፈመ አርገተ።  
19 ኩን ኣርሳ የካት፤ ነምች ሱን ዋቀዮት የከ ሆጄቴረ።”    

1 ዋቀዮ ሙሴዻን አከነ ጄዼ፤  
2 “ነምን ዮ ዋኤ ዋን እማና እሰት ኬነሜ ዮካን ዋን እሰ ብረ ካአሜ ዮካን ዋን ሀተሜ ቶኮ ኦላሳ ጎዎምሱዻን ዮካን ሳሙዻን ጩቡ ሆጄቴ ዋቀዮፍ አመነሙ ባቴ፣  
3 ዮካን ዮ ቀቤኘ በዴ አርጌ ዋኤሳ ሶበ ዱበቴ ዮካን ዮ ሶባን ከከቴ ዮካን ዮ ጩቡ አከሲ ከን ነሞትን ሆጄተን ከምዩ ሆጄቴ፣  
4 ዮ አከሲን ጩቡ ሆጄቴ የከ ቀቤሰ ተኤ እን ዋን ሀቴ ዮካን ዋን ሁምናን ሳሜ ዮካን ዋን እማና እሰት ኬነሜ ዮካን ዋን በዴ ከን ለፋ አርጌ ሰነ  
5 ዮካን ዋን ሶባን እት ከከቴ ሁንደ ሃዴብሱ። እን ዋን ሰነ ጉቱማት እዶ ሃቡሱ፤ ገቲ ዋን ሰናስ ሀርከ ሸን ኬሳ ሀርከ ቶኮ እት ደበሌ ሁንደሳ ጉዩመ ኣርሳ የከ ኦፊሳ ዽኤፈቱት አባ ቀቤኘ ሰናቲፍ ሃኬኑ።  
6 ኤርገሲስ እን ቡሻዬ ኬሳ ኮርቤሰ ሆላ ህርእነ ህንቀብኔ ከን ገቲንሳ ገቲ አደቢ የከ ቶኮት ትልማመሙ ኣርሳ የከ ኦፊሳ ከን ዋቀዮፍ ዽኤፈሙ ጎዼ ሉበት ሃፍዱ።  
7 ሉብች ሃሉመ ከናን ፉለ ዋቀዮ ዱረት አራረ እሳፍ ቡሰ፤ እንስ ወንቶተ ከኔን ኬሳ ዋን ሆጄቴ ከን የከ ቀቤሰ እሰ ጎዼ ከሚፍዩ ዺፈመ አርገተ።”   

ኣርሳ ጉበሙ 
 

8 ዋቀዮ ሙሴዻን አከነ ጄዼ፤  
9 “አሮኒፊ እልማሳቲፍ አጀጀ ከነ ኬን፦ ‘ሴር ኣርሳ ጉበሙ ከናዸ፤ ኣርሳን ጉበሙ ሀመ ለፍት በሪቱት ሀልከን ጉቱ እብደ እዶ ኣርሳረ ጅሩ ጉባ ሃቱሩ፤ እብድስ እቱመ ፉፌ እዶ ኣርሳረት ሃቦበኡ።  
10 ሉብን ሱንስ ኡፈተሳ ከን ቁንጬ ተልባራ ሆጄተሜፊ ኡፈተ ወያ ጀላን ዸግነሳት ኣኑ ከን ቁንጬ ተልባራ ሆጄተሜ ሃኡፈቱ፤ ኤርገሲስ ዳራ ኣርሳ ጉበሙ ከን እብድ እዶ ኣርሳረት ጉቤ ፍጤ ሰነ ሀሬ እዶ ኣርሳ ጭነ ሃካኡ።  
11 ኤርገሲስ ኡፈተ ሰነ ኦፍራ ባሴ ከን ብራ ሃኡፈቱ፤ ዳራ ሰነስ ባቴ ቁበተ ኬሳ ገድ ባሴ ለፈ አከ ሴራት ቁልቁሉ ተኤት ሃጌሱ።  
12 እብድ እዶ ኣርሳረ ጅሩ ዬሮ ሁንደ ቦበኡ ቀበ፤ ዮምዩስ ህንዻምን። ሉብች ገነመ ገነመ እብደ ሰነት ቆራን ሃነቁ፤ ኣርሳ ጉበሙ እብደረት ሃቆጴሱ፤ ከነረትስ ጮመ ኣርሳ ነጋ ሃጉቡ።  
13 እዶ ኣርሳረት እብድ ዬሮ ሁንደ ሃቦበኡ፤ ጎንኩማስ ህንዻምን።   

ኬና ምዻኒ 
 

14 “ ‘ሴር ኬና ምዻኒ ከናዸ፦ እልማን አሮን ዋን ከነ ፉሌ እዶ ኣርሳት ፉለ ዋቀዮ ዱረት ሃዽኤሰን።  
15 ሉብንስ ዳኩ ቡላኣ ኮኜ ቶኮፊ ዘይቲ፣ እጣነ ኬና ምዻኒረ ጅሩ ሁንደ ወጅን ፉዼ ኡርጋ ዋቀዮት ቶሉ ጎዼ አከ ኩታ ያደኖት እዶ ኣርሳረት ሃጉቡ።  
16 አሮኒፊ እልማንሳሞ ዋንራ ሀፌ ሃኛተን፤ ኩን መጥኖ እዶ ቁልቁሉት ኛተሙ ቀቡዸ፤ እሳንስ ኦብዲ ዱንካነ ወል ገኢ ኬሰት ሃኛተን።  
17 ወን ኩን ራጭቲዻን ቶልፈሙ ህንቀቡ፤ አን ኬና እብዳን ና ዽኤፈሙ ኬሳ አከ ቆደ እሳኒት ዋን ከነ እሳኒፍ ኬኔረ። ኩንስ አኩመ ኣርሳ ጩቡቲፊ ኣርሳ የካት ዋን ሁንደ ጫላ ቁልቁሉዸ።  
18 ሰኚን አሮን ከን ዺረ ተኤ ከምዩ ዋን ከነ ኛቹ ደንደአ። ኩንስ ቆደ ኬና እብዳን ዋቀዮፍ ዽኤፈሙ ኬሳ ዸሎተኬሰን ከን ዹፉት በረ በራን አሮኒፍ ኬነሜዸ፤ ነምን እሰ ቱቁ ሁንድኑስ ንቁልቁላአ።’ ”   


19 ዋቀዮ ሙሴዻን አከነ ጄዼ፤  
20 “ኬናን አሮኒፊ እልማንሳ ጉያ እን ድበሙት ዋቀዮፍ ዽኤሱ ቀበን ከናዸ፦ ዳኩ ቡላኣ ኢፊ * ኩዸን ኬሳ ቶኮ ጄቹንስ ወለካሳ ገነመ፣ ወለካሞ ገልገለ ዬሮ ሁንደ ኬና ምዻኒ ጎዸኒ ሃዽኤሰን።  
21 ኩንስ ዘይቲዻን ኤሌረት ሃቶልፈሙ፤ አከ ጋሪት ወልት መኪቲ ኬና ምዻን ሰና ጨጨብሲ ኡርጋ ዋቀዮት ቶሉ ጎዺ ዽኤስ።  
22 እልምሳ ከን ሉበ ተኤ ድበሜ እዶሳ ቡኡ ዋን ከነ ሃቆጴሱ፤ ኬናን ኩን ሰበቢ ቆደ ዋቀዮ ከን በረ በራ ተኤፍ ጉቱማት ሃጉበሙ።  
23 ኬናን ምዻኒ ከን ሉብች ዽኤሱ ሁንድ ጉቱማት ሃጉበሙ፤ ኣርሳን ሱን ኛተሙ ህንቀቡቲ።”   

ኣርሳ ጩቡ 
 

24 ዋቀዮ ሙሴዻን አከነ ጄዼ፤  
25 “አሮኒፊ እልማንሳቲን አከነ ጄዽ፦ ‘ሴር ኣርሳን ጩቡ እቲን ዽኤፈሙ ከናዸ፦ ኣርሳን ጩቡ እዶ ኣርሳን ጉበሙ እት ቀለሙት ፉለ ዋቀዮ ዱረት ሃቀለሙ፤ ኣርሳን ኩን ዋን ሁንደ ጫላ ቁልቁሉዸ።  
26 ሉብን እሰ ዽኤሱ ኣርሳ ከነ ሃኛቱ፤ ኩንስ ኦብዲ ዱንካነ ወል ገኢ ኬሰት እዶ ቁልቁሉት ኛተሙ ቀበ።  
27 ነምን ፎን ሰነ ቱቁ ከምዩ ንቁልቁላአ፤ ዮ ዺግንሳ ቶኮዩ ኡፈተት ፈጨኤ ኡፈተ ሰነ እዶ ቁልቁሉት ሚጩ ቀብደ።  
28 ኦኮቴን ሱጴ ከን ፎን ሱን እት አፌለሜ ሃጨብሰሙ፤ ዮ ኦኮቴ ናሲት አፌለሜ ገሩ ሀቀሜ ብሻኒን ሃዽቀሙ።  
29 ዺር ጎሰ ሉቦታ ተኤ ከምዩ ፎን ከነ ኛቹ ንደንደአ፤ ኩን ዋን ሁንደ ጫላ ቁልቁሉዸ።  
30 ገሩ ኣርሳን ጩቡ ከን አራረ ቡሱዻፍ ዺግንሳ ገረ ዱንካነ ወል ገኢ እዶ ቁልቁሉት ፍደሙ ከምዩ ኛተሙ ህንቀቡ፤ እን ጉበሙ ቀበ።    

 7

ኣርሳ የካ 
 

1 “ ‘ሴር ኣርሳ የካ ከን ዋን ሁንደ ጫላ ቁልቁሉ ተኤ ሰና ከነ፦  
2 ኣርሳን የካ እዶ ኣርሳን ጉበሙ እት ቀለሙት ሃቀለሙ፤ ዺግንሳሞ ገመ ሁንዳን እዶ ኣርሳት ፈጫፈሙ ቀበ።  
3 ሞርሳ ሁንድኑስ ኣርሳ ተኤ ዽኤፈሙ ቀበ፤ ኩንስ ዱቦፊ ሞረ ምአ ገራ ሀጉጉ፣  
4 ከሌ ለማኒፊ ሞረ እሳንረ ጅሩ ከን ሙዺት ዽኣቱ፣ ሀጉጊን ትሩ ከን ከሌወን ወጅን በኡ ወል ፋነ ሃዽኣቱ።  
5 ሉብችስ ኣርሳ እብዳን ዋቀዮፍ ዽኣቱ ጎዼ እዶ ኣርሳረት ሃጉቡ፤ ኩን ኣርሳ የካት።  
6 ዺር ጎሰ ሉቦታ ተኤ ከምዩ ፎን ከነ ኛቹ ደንደአ፤ ኩን ገሩ እዶ ቁልቁሉት ኛተሙ ቀበ፤ ኣርሳን ኩን ዋን ሁንደ ጫላ ቁልቁሉዸ።   


7 “ ‘ሴር ኣርሳን ጩቡቲፊ ኣርሳን የካ እቲን ዽኤፈሙ ቶኩመ፤ ኣርሳወን ኩኔንስ ከን ሉበ እቲን አራረ ቡሱ ተኡ።  
8 ሉብን ነማፍ ጄዼ ኣርሳ ጉበሙ ዽኤሱ ቶኮ ጎጋ ኣርሳ ጉበሙ ሰና ኦፊሳቲፍ ሃፉዸቱ።  
9 ኬናን ምዻኒ ከን በርበዳ እብዳረት ዮካን ኤሌረት ዮካን ቤዴረት ብልቻቴ ከምዩ ሉበ እሰ ዽኤሱፍ ሃኬነሙ፤  
10 ኬናን ምዻኒ ከምዩ ጄቹንስ ከን ዘይቲን እት መከሜ ዮካን ጎጎጋን እልማን አሮን ሁንዳፍ ወል ቅጤ ሃኬነሙ።   

ኣርሳ ነጋ 
 

11 “ ‘ሴር ኣርሳ ነጋ ከን ነምን ቶኮ እቲን ዋቀዮፍ ዽኤሱ ቀቡ ከነ።   


12 “ ‘እን ዮ ገለተ ገልቹፍ ኣርሳ ዽኤፈቴ፣ ኣርሳ ገለታ ከነ ወጅን መጥኖ ዘይቲን እት መከሜ፣ ብጥሌ ራጭቲ መሌ ቶልፈሜ ዘይቲን እረ ድበሜፊ መጥኖ ዳኩ ቡላኣ ከን አከ ጋሪ ሱኩመሜ ዘይቲን እት መከሜ ሃዽኤሱ።  
13 ኣርሳ ነጋ ከን ገለታፍ ዽኤፈቱ ወጅንስ ኬና መጥኖ ራጭቲ ቀቡ ሃዽኤሱ።  
14 ኣርሳ ሁንደ ኬሳ ቶኮ ቶኮ ፉዼ አከ ኬና ዋቀዮፍ ዽኤፈሙ ቶኮት ሃፍዱ፤ ኩንስ ሉበ ዺገ ኣርሳ ነጋ ፈጫሱ ሰናፍ ሃኬነሙ።  
15 ፎን ኣርሳ ነጋ ከን ገለታፍ ዽኤፈሙ ጋፉመ ዽኣቴ ሰነ ኛተሜ ዹሙ ቀበ፤ ወን ቶኮዩ እሰራ ሀፌ ቡሉ ህንቀቡ።   


16 “ ‘ዮ ኣርሳንሳ ወሬገ ጉተቹፍ ዮካን ኣርሳ ፌዺዻን ዽኣቱ ተኤ፣ ኣርሳን ሱን ጉዩመ እን ዽኤሴ ኛተሙ ቀበ፤ ከን ሀፌ ገሩ ጉያ እት ኣኑ ኛተሙ ደንደአ።  
17 ፎን ኣርሳ ሰነራ ሀመ ጉያ ሰደፋት ሀፌ ጉበሙ ቀበ።  
18 ፎን ኣርሳ ነጋ ሰነራ ዮ ወን ቶኮዩ ጉያ ሰደፋት ኛተሜ ኣርሳን ሱን ህንፉዸተሙ። ኩን ሰበቢ ጡራኣ ተኤፍ ነመ ዽኤሴ ሰናፍ ፉዸተመ ህንቀባቱ። ነምን ፎን ሰነራ ኛቱ እት ጋፈተመ።   


19 “ ‘ፎን ዋን አከ ሴራት ጡራኣ ተኤ ከምዩ ቱቄ ህንኛተምን፤ ፎን ሱን ጉበሙ ቀበ። ፎን ካን ገሩ ነምን አከ ሴራት ቁልቁሉ ተኤ ከምዩ ኛቹ ደንደአ።  
20 ገሩ ነምን ጡራኣን ዮ ፎን ኣርሳ ነጋ ከን ዋቀዮፍ ዽኤፈሜ ኛቴ፣ እን ሰበ ኦፊ ኬሳ ሃበሌፈሙ።  
21 ነምን ዮ ዋን ጡራኣ ጄቹንስ ጡራኡማ ነማ ዮካን ሆሪ ጡራኣ ዮካን ዋን ጡራኣ ከምዩ፣ ዋን ጅብሲሳ ቱቄ ኤርገሲሞ ፎን ኣርሳ ነጋ ከን ዋቀዮፍ ዽኣቴ ኬሳ ኛቴ ነምን ሱን ሰበ ኦፊ ኬሳ ሃበሌፈሙ።’ ”   

ሞሪፊ ዺግን ህንሶረተሙ 
 

22 ዋቀዮ ሙሴዻን አከነ ጄዼ፤  
23 “እስራኤሎታን አከነ ጄዽ፤ ‘ሞረ ሎኒ ዮካን ከን ሆላ ዮካን ከን ሬኤ ከሚዩ ህንኛትና።  
24 ጮምን ሆሪ ዱኤ አርገሜ ዮካን ብኔንስ አጄሴ ዋን ብራፍ ሃኦሉ፤ እስን ገሩ እሰ ኛቹ ህንቀብደን።  
25 ነምን ሆሪ እብዳን ዋቀዮፍ ዽኤፈሜራ ጮመሳ ኛቴ ከምዩ ሰበ ኦፊሳ ኬሳ ሃበሌፈሙ።  
26 እስን ለፈ ጅራተን ሁንደት ዺገ ስምብሮ ዮካን ሆሪ ጎሰ ከሚዩ ህንኛትና።  
27 ነምን ከምዩ ዮ ዺገ ኛቴ ሰበ ኦፊሳ ኬሳ ሃበሌፈሙ።’ ”   

ቆደ ሉቦታ 
 

28 ዋቀዮ ሙሴዻን አከነ ጄዼ፤  
29 “እስራኤሎታን አከነ ጄዽ፤ ‘ነምን ኣርሳ ነጋ ዋቀዮፍ ዽኤሱ ከኑመራ ፉዼ ኣርሳ ኦፊሳ ዋቀዮፍ ሃዽኤሱ።  
30 ኣርሳ እብዳን ዋቀዮፍ ዽኤፈሙስ ሀርኩመሳቲን ሃፍዱ፤ ጮመ ሰነ ሀንደራፈ ወጅን ሃፍዱ፤ ሀንደራፈስ ኣርሳ ሶቾፈሜ ጎዼ ፉለ ዋቀዮ ዱረት ሃሶቾሱ።  
31 ሉብች ጮመ ሰነ እዶ ኣርሳረት ሃጉቡ። ሀንደራፍንሳ ገሩ አሮኒፊ እልማንሳቲፍ ሃኬነሙ።  
32 ተፈ ምርጋ ከን ኣርሳ ነጋኬሰኒ ኬና ጎዻቲ ሉባፍ ኬና።  
33 እልም አሮን ከን ዺጋፊ ጮመ ኣርሳ ነጋ ዽኤሱ ሱን ተፈ ምርጋ ቆደ ኦፊሳ ጎዼ ሃፉዸቱ።  
34 አን ኣርሳ ነጋ ከን እስራኤሎታራ ሀንደራፈ ሶቾፈሜፊ ተፈ ዽኣቴ ሰነ ፉዸዼረ፤ ከነስ አከ ቆደ እሳን በረ በራን እስራኤሎተራ አርገተኒት አሮን ሉብቻፊ እልማንሳቲ ኬኔረ።’ ”   


35 ጋፈ እሳን ሉቡማዻን ዋቀዮን ተጃጅሉፍ ዽኣተንት ኣርሳ እብዳን ዋቀዮፍ ዽኣቴራ ቆድን አሮኒፊ እልማንሳቲፍ ረመደሜ ከነ።  
36 ጉያ እሳን ድበመንት፣ አከ እስራኤሎን ቆደሳኒ ጎዸኒ በረ በራን ዸሎተ ዹፉት ዋን ከነ እሳኒ ኬነን ዋቀዮ አጀጄረ።   


37 ኤጋ ሴር ዽኤሱ ኣርሳ ጉበሙ፣ ኬና ምዻኒ፣ ኣርሳ ጩቡ፣ ኣርሳ የካ፣ ሴር ድበሙ ሉቡማቲፊ ኣርሳ ነጋ ከናዸ፤  
38 ኩንስ አጀጀ ዋቀዮ ጋፈ አከ እስራኤሎን ገሞጂ ሲናት ኬናሳኒ ዋቀዮፍ ዽኤሰን ጋረ ሲናረት ሙሴዻፍ ኬኔዸ።    

ሙደሙ አሮኒቲፊ እልማንሳ 
 
8፥1‑36 ኩወፈ – በኡ 29፥1‑37  


1 ዋቀዮ ሙሴዻን አከነ ጄዼ፤  
2 “አሮኒፊ እልማንሳ፣ ኡፈተሳኒ፣ ዘይቲ እቲን ድበን፣ ድብቸ ኣርሳ ጩቡቲፍ ዽኤፈሙ፣ ኮርቤዪ ሆላ ለማፊ ጉንዶ መጥኖ ባቱ ፍድ፤  
3 ወልዳ ሁንደስ በልበለ ዱንካነ ወል ገኢ ዱረት ወልት ቀብ።”  
4 ሙሴንስ አኩመ ዋቀዮ እሰ አጀጄ ሰነ ጎዼ፤ ወልዳን ሁንድስ በልበለ ዱንካነ ወል ገኢ ዱረት ወልት ቀበሜ።   


5 ሙሴንስ ወልዳ ሰናን፣ “ወን ዋቀዮ አከ ሆጄተሙ አጀጄ ከነ” ጄዼ።  
6 ኤርገሲስ ሙሴን አሮኒፊ እልማንሳ ገረ ፉለ ዱራት ፍዴ ብሻኒን እሳን ዽቄ።  
7 እንስ አሮንት ክታ ኡፍሴ ሰበታን ህዼፍ፤ ወንደቦስ እት ኡፍሴ እሰረት ድረተ ደበሌፍ፤ ድረተ ሰነስ ሰበተ ኦጉማዻን ሆጄተሜን ህዼፍ።  
8 ኪሲ ቆማ እት ካኤ ኪሲ ሰነ ኬሰሞ ኡሪሚፊ ቱሚሚ ካኤ።  
9 ሙሴንስ አኩመ ዋቀዮ እሰ አጀጄት መታ አሮንት መረተ መሬ፤ መረተ ሰነረትስ ከራ ፉለ ዱራቲን ፋየ ወርቄ ከን ጎንፎ ቁልቁሉ ቶልቼ።   


10 ኤርገሲ ሙሴን ዘይቲ እቲን ድበን ፉዼ ዱንካነ ቁልቁሉፊ ዋን አች ኬሰ ጅሩ ሁንደ ድቤ ቁልቁሌሴ።  
11 ዘይቲ ሰነራስ ፉዼ እዶ ኣርሳረት ዬሮ ቶርበ ፈጫሴ፤ አከ እሳን ቁልቁሌሱፍስ እዶ ኣርሳቲፊ ምአሳ ሁንደ አከሱመስ ገበቴ እት ዽቀተን ሚለሳ ወጅን ዘይቲ ድቤ።  
12 ዘይቲ እቲን ድበንራስ ፉዼ መታ አሮንረት ዸንገላሴ፤ እሰ ቁልቁሌሱፍስ እሰ ድቤ።  
13 ሙሴንስ አኩመ ዋቀዮ እሰ አጀጄት እልማን አሮን ገረ ፉለ ዱራት ባሴ ክታ እት ኡፍሴ፤ ሰበተ ህዼፊ ጎንፎ መታሳኒት ካኤ።   


14 ኤርገሲሞ ኣርሳ ጩቡቲፍ ድብቸ ዽኤሴ፤ አሮኒፊ እልማንሳስ መታ ድብቸ ሰናረ ሀርከሳኒ ካአን።  
15 ሙሴንስ ድብቸ ሰነ ቀሌ ዺገ ፉዼ እዶ ኣርሳ ቁልቁሌሱፍ ቁበሳቲን ጋንፈ እዶ ኣርሳ ሁንደ ድቤ፤ ዺገ ሀፌሞ ሚለ እዶ ኣርሳ ጀለት ገድ ነቄ። አራረ እሳፍ ቡሱፍስ እዶ ኣርሳ ሰነ ቁልቁሌሴ።  
16 አከሱመስ ሞረ ናኖ ምአ ገራ ጅሩ፣ ሀጉጊ ትሩ፣ ከሌ ለማኒፊ ሞረሳኒ ፉዼ እዶ ኣርሳረት ጉቤ።  
17 ድብቸ ሰነ፣ ጎጋሳ፣ ፎንሳቲፊ ጩማሳ ገሩ አኩመ ዋቀዮ እሰ አጀጄት ቁበተ ኬሳ ገድ ባሴ ጉቤ።   


18 ኤርገሲሞ ኣርሳ ጉበሙፍ ኮርቤሰ ሆላ ዽኤሴ፤ አሮኒፊ እልማንሳስ መታ ሆላ ሰናረ ሀርከሳኒ ካአን።  
19 ሙሴንሞ ኮርቤሰ ሆላ ሰነ ቀሌ ዺገሳ እዶ ኣርሳት ገመ ሁንዳን ፈጫሴ።  
20 ኮርቤሰ ሆላ ሰነ ገርገር ኩኩቴ መታ፣ ቡኣፊ ጮመሳ ጉቤ።  
21 እንስ ምአ ገራቲፊ ሉከ ብሻኒን ዽቄ ኮርቤሰ ሆላ ሰነ ጉቱ እዶ ኣርሳረት ጉቤ። ኩንስ ኣርሳ ጉበሙ፣ ፎሊ ነመት ቶሉ፣ ኣርሳ ኛታ አኩመ ዋቀዮ ሙሴ አጀጄት ዋቀዮፍ ዽኤፈሜዸ።   


22 እንስ ኤርገሲ ኮርቤሰ ሆላ ካን ጄቹንስ ሆላ እቲን ሙደን ሰነ ዽኤሴ፤ አሮኒፊ እልማንሳሞ መታ ሆላ ሰናረ ሀርከሳኒ ካአን።  
23 ሙሴንስ ሆላ ሰነ ቀሌ ዺገሳራ ፉዼ ፊጤ ጉረ አሮን ምርጋ፣ ቁበ አቡዱ ሀርከሳ ምርጋቲፊ ቁበ አቡዱ ሚለሳ ምርጋ ድቤ።  
24 እልማን አሮንስ ገረ ፉለ ዱራት ባሴ ዺገ ፉዼ ፊጤ ጉረሳኒ ምርጋ፣ ቁበ አቡዱ ሀርከሳኒ ምርጋቲፊ ቁበ አቡዱ ሚለሳኒ ምርጋ እቲን ቱቄ። ኤርገሲስ ዺገ ሰነ እዶ ኣርሳት ገመ ሁንዳን ፈጫሴ።  
25 እንስ ጮመ፣ ዱቦ፣ ሞረ ናኖ ምአ ገራ ጅሩ፣ ሀጉጊ ትሩ፣ ከሌ ለማኒፊ ሞረሳኒ፣ ተፈ ምርጋ ፉዼ።  
26 ኤርገሲስ ጉንዶ መጥኖ ባቱ ከን ፉለ ዋቀዮ ዱረ ቱሬ ሰነራ መጥኖ ቶኮ፣ መጥኖ ዘይቲዻን ቶልፈሜ ቶኮፊ ብጥሌ ቶኮ ፉዼ፤ ዋን ከነስ ጮመ ሰናፊ ተፈ ምርጋረ ካኤ።  
27 እንስ ወንቶተ ከኔን ሁንደ ሀርከ አሮኒፊ ሀርከ እልማንሳ ኬሰ ካኤ ኣርሳ ሶቾፈሙ ጎዼ ፉለ ዋቀዮ ዱረት ሶቾሴ።  
28 ሙሴንስ ወንቶተ ከኔን ሀርከሳኒቲ ፉዼ ኣርሳ እቲን ሉበ ተአን ከን እብዳን ዋቀዮፍ ዽኤፈሙ፣ ፎሊ ነመት ቶሉ፣ ኣርሳ ኛታ ጎዼ እዶ ኣርሳረት ኣርሳ ጉበሙ ጉባት ጉቤ።  
29 ሙሴንስ ሀንደራፈ ፉዼ ኣርሳ ሶቾፈሙ ጎዼ ፉለ ዋቀዮ ዱረት ሶቾሴ፤ ኩንስ አኩመ ዋቀዮ እሰ አጀጄት ቆደ ሙሴን ኮርቤሰ ሆላ እቲን ሉበ ተአንራ አርገቱዸ።   


30 ኤርገሲስ ሙሴን ዘይቲ እቲን ድበኒፊ ዺገ እዶ ኣርሳረ ጅሩራ ፉዼ አሮኒፊ ኡፈተሳት፣ እልማን እሳቲፊ ኡፈተሳኒት ፈጫሴ፤ አከሲንስ አሮኒፊ ኡፈተሳ፣ እልማንሳቲፊ ኡፈተሳኒ ቁልቁሌሴ።   


31 ሙሴንስ አሮኒፊ እልማንሳቲን አከነ ጄዼ፤ “ፎን ሰነ በልበለ ዱንካነ ወል ገኢ ዱረት አፌላ፤ አኩመ አን ‘አሮኒፊ እልማንሳ ሃኛተን’ ጄዼ አጀጄት ፎን ሰነ ቡዴነ ጉንዶ ኣርሳን እቲን ሉቦተ ተአን ኬሰ ካአሙ ሰነ ኬሰ ጅሩ ወጅን አቹመት ኛዻ።  
32 ፎኒፊ ቡዴነ ሀፉሞ እብዳን ጉባ።  
33 ሰበቢ ሉበ ተኡንኬሰን ቡልቲ ቶርበ ፉዸቱፍ ሀመ ዬሮን ሉበ ተኡኬሰኒ ራወቱት ቡልቲ ቶርበ በልበለ ዱንካነ ወል ገኢ ዱራ ህንዴምና።  
34 ዋን ሀርአ ሆጄተሜ ከነ ዋቀዮቱ አራረ እስኒ ቡሱፍ አከ ሆጄተሙ አጀጄ።  
35 እስን አከ ህንዱኔፍ ቡልቲ ቶርበ ሀልከኒፊ ጉያ በልበለ ዱንካነ ወል ገኢ ዱረ ቱራቲ ዋን ዋቀዮ እስንራ በርባዱ ሆጄዻ፤ ወን አን አጀጀሜ ከናቲ።”   


36 አሮኒፊ እልማንሳ ዋን ዋቀዮ ከራ ሙሴቲን አጀጄ ሁንደ ሆጄተን።    

ሉቦትን ተጃጅለሳኒ ጀልቀበን 
 

1 ሙሴን ቡልቲ ሰዴተፋት አሮን፣ እልማን አሮኒፊ ማንጉዶተ እስራኤል ዋሜ፤  
2 አሮኒንስ አከነ ጄዼ፤ “ኣርሳ ጩቡቲፍ ድብቸ ቶኮ፣ ኣርሳ ጉበሙፍሞ ኮርቤሰ ሆላ ቶኮ ከኔን ህርእነ ህንቀብኔ ፉዺ ፉለ ዋቀዮ ዱረት ዽኤስ።  
3 ኤርገሲስ እስራኤሎታን አከነ ጄዽ፦ ‘ኣርሳ ጩቡቲፍ ኮርቤሰ ሬኤ ቶኮ፣ ኣርሳ ጉበሙፍሞ ድብቸ ቶኮፊ ኮርቤሰ ሆላ ከኔን ኡሙሪንሳኒ ወጋ ቶኮ ቶኮ ተኤፊ ከኔን ህርእነ ህንቀብኔ፣  
4 ኣርሳ ነጋቲፍሞ ሰንጋ ቶኮፊ ኮርቤሰ ሆላ ቶኮ፣ ኬና ምዻኒ ከን ዘይቲዻን ሱኩመሜ ወጅን ፉለ ዋቀዮ ዱረት ኣርሳ ጎቹፍ ዽኤስ። ሀርአ ዋቀዮ እስንት ሙልአታቲ።’ ”   


5 እሳንስ ዋን ሙሴን እሳን አጀጄ ሰነ ፉለ ዱንካነ ወል ገኢ ዱረት ፍደን፤ ወልዳን ሁንድኑስ ዹፌ ፉለ ዋቀዮ ዱረ ዻበቴ።  
6 ሙሴንስ፣ “አከ ኡልፍን ዋቀዮ እስንት ሙልአቱፍ ወን ዋቀዮ አከ እስን ጎተን እስን አጀጄ ከነ” ጄዼ።   


7 ኤርገሲ ሙሴን አሮኒን አከነ ጄዼ፤ “ገረ እዶ ኣርሳ ኮቱቲ ኣርሳ ጩቡኬቲቲፊ ኣርሳኬ ከን ጉበሙ ዽኤፈዹቲ ኦፊኬቲፊ ሰባፍ አራረ ቡስ፤ አኩመ ዋቀዮ አጀጄትስ ኣርሳ ሰባ ዽኤሲቲ አራረ እሳኒፍ ቡስ።”   


8 አሮን ገረ እዶ ኣርሳ ዹፌ ድብቸ ኣርሳ ከን ሰበቢ ጩቡሳቲፍ ዽኣቴ ሰነ ቀሌ።  
9 እልማንሳስ ዺገ እሰት ፍደን፤ እንሞ ዺገ ሰነ ኬሰ ቁበሳ ጩጴ ጋንፈወን እዶ ኣርሳ ድቤ፤ ዺገ ሀፌሞ ሚሎ እዶ ኣርሳ ጀለት ዸንገላሴ።  
10 እንስ አኩመ ዋቀዮ ሙሴ አጀጄት ኣርሳ ጩቡ ሰነራ ሞረ፣ ከሌወኒፊ ሀጉጊ ትሩ እዶ ኣርሳረት ጉቤ፤  
11 ፎኒፊ ጎጋሳሞ ቁበተ ኬሳ ባሴ ጉቤ።   


12 እን ኤርገሲ ኣርሳ ጉበሙ ቀሌ። እልማንሳስ ዺገ ፍደኒ እት ኬነን፤ እንስ እዶ ኣርሳረት ገመ ሁንዳን ፈጫሴ።  
13 እሳንስ ኣርሳ ጉበሙ ቡኣ ቡኣዻን፣ መታ ወጅን እሰት ኬነን፤ እንስ እዶ ኣርሳረት ጉቤ።  
14 ምአ ገራቲፊ ሉከ ቀልመ ሰናስ ዽቄ እዶ ኣርሳረት፣ ኣርሳ ጉበሙ ጉባት ጉቤ።   


15 እት ኣንሴስ አሮን ኣርሳ ሰባ ዽኤሴ፤ ሬኤ ኣርሳ ጩቡ ሰባቲፍ ዽኤፈሙ ሰነ ፉዼ ቀሌ፤ አኩመ ዱራን ሆጄቴትስ ኣርሳ ጩቡ ጎዼ ዽኤሴ።   


16 እንስ ኣርሳ ጉበሙ ፍዴ አኩመ አጀጀሜት ዽኤሴ።  
17 ኬና ምዻኒስ ፍዴ ኮኜ ቶኮራ ፉዼ ኣርሳ ገነመ ገነመ ጉበሙረት ደበሌ እዶ ኣርሳረት ጉቤ።   


18 አሮንስ ሰንጋፊ ኮርቤሰ ሆላ ሰነ ኣርሳ ነጋ ከን ሰባፍ ጄዸሜ ዽኤፈሙ ጎዼ ቀሌ። እልማንሳሞ ዺገ ፍደኒ እሰት ኬነን፤ እንስ ዺገ ሰነ እዶ ኣርሳረት ገመ ሁንዳን ፈጫሴ።  
19 ጮመ ሰንጋቲፊ ኮርቤሰ ሆላ ሰና ጄቹንስ ዱቦ፣ ሞረ ምአ ገራ ሀጉጉ፣ ከሌወኒፊ ሀጉጊ ትሩ፣  
20 ሀንደራፎተረ ካአን፤ አሮንስ ጮመ ሰነ እዶ ኣርሳረት ጉቤ።  
21 አሮንስ አኩመ ሙሴን እሰ አጀጄት ሀንደራፎታፊ ተፈ ምርጋ ኣርሳ ሶቾፈሙ ጎዼ ፉለ ዋቀዮ ዱረት ሶቾሴ።   


22 አሮን ሀርከሳ ሰበት በልእሴ እሳን ኤብሴ። ኤርገ ኣርሳ ጩቡ፣ ኣርሳ ጉበሙፊ ኣርሳ ነጋ ዽኤሴ ቦዴስ ገድ ቡኤ።   


23 ሙሴፊ አሮንስ ዱንካነ ወል ገኢ ሴነን፤ ዮሙ አቺ በአንትስ ሰበ ኤብሰን፤ ኡልፍን ዋቀዮስ ሰበ ሁንደት ሙልአቴ።  
24 እብድስ ዋቀዮ ብራ በኤ ኣርሳ ጉበሙፊ ጮመ እዶ ኣርሳረ ቱሬ ሰነ ፍጤ፤ ሰብን ሁንድስ ዋን ከነ አርጌ እልልቼ፤ አደ እሳቲንስ ጎምብፈሜ ሰገዴ።    

 10

ናዳቢፊ አብዩድ ዱአን 
 

1 እልማን አሮን ጄቹንስ ናዳቢፊ አቢሁ ግርግራሳኒ ፉዸተኒ እብደ እት ነቀኒ እጣነረት ፍርፍርሰን፤ እሳንስ እብደ ህንኤየመምኔ ከን እን ህንአጀጅን ፉለ ዋቀዮ ዱረት ዽኤሰን።  
2 ከናፉ እብድ ዋቀዮ ብራ በኤ ጉቤ እሳን ፍጤ፤ እሳንስ ፉለ ዋቀዮ ዱረት ዹመን።  
3 ሙሴንስ አሮኒን አከነ ጄዼ፤ “ወን ዋቀዮ ዱበቴ ከናዸ፦  

“ ‘አን ወረ ነት ዽኣተን ግዱት፣  

ቁልቁልነኮ ነንአርግሲሰ፤  

ሰበ ሁንደ ዱረትስ  

አን ነንኡልፋዸ።’ ”  

አሮንሞ ንጨልእሴ።   


4 ሙሴንስ ሚሻኤሊፊ ኤልዛፋን እልማን ኡዚኤል ኦቦሌሰ አባ አሮን ሰና ኦፍት ዋሜ፣ “ኮታቲ ዱርቢወንኬሰን ፉለ እዶ ቁልቁሉ ዱራ ፉዻቲ ቁበተ ኬሳ ገድ ባሳ” ጄዼ።  
5 ጀርስ ዹፈኒ አኩመ ሙሴን አጀጄት አኩመ እሳን ክታሳኒ ኡፈተኒ ጅረንት ፉዸኒ ቁበተ ኬሳ ገድ እሳን ባሰን።   


6 ኤርገሲ ሙሴን አሮኒፊ እልማን አሮን፣ ኤሌኣዛሪፊ ኢታማሪን አከነ ጄዼ፤ “መታኬሰን ፍለቹ ህንዺስና፤ ወያኬሰንስ ህንተርሳስና፤ ዮ ከና አቺ እስን ንዱቱ፤ ዋቀዮስ ሰበ ጉቱት ዼከመ። ገሩ ፍሮንኬሰን መን እስራኤል ሁንድ ወረ ዋቀዮ እብዳን በሌሴ ሰናፍ ቦኡ ደንደኡ።  
7 ሰበቢ ዘይቲን ዋቀዮ ከን እቲን ድበን እስንረ ጅሩፍ እስን በልበለ ዱንካነ ወል ገኢ ዱራ ህንዴምና፤ ዮ ከና አቺ ንዱቱ።” እሳንስ አኩመ ሙሴን እሳን አጀጄ ጎዸን።   


8 ዋቀዮስ አሮኒን አከነ ጄዼ፤  
9 “አቲፊ እልማንኬ ዮሙ ዱንካነ ወል ገኢ ኦል ሴንተንት ዳዺ ወይኒ ዮካን ዹጋቲ ነመ መቼሱ ህንዹግና። ዮ ከና አቺ ንዱቱ። ወን ኩን ዸሎተ ዹፉፍ ሴረ በረ በራ ተአ።  
10 እስን ዋን ቁልቁሉፊ ዋን ቁልቁሉ ህንተእን፣ ዋን ጡራኣፊ ዋን ጡራኣ ህንተእን አዳን ባፍተኒ ቤኩ ቀብዱ፤  
11 ሴረ ዋቀዮ ከራ ሙሴቲን እሳኒ ኬኔ ሁንደስ ሰበ እስራኤል በርሲሱ ቀብዱ።”   


12 ሙሴንስ አሮኒፊ እልማን አሮን ወረ ሀፈን ጄቹንስ ኤሌኣዛሪፊ ኢታማሪን አከነ ጄዼ፤ “ኬና ምዻኒ ከን ኣርሳወን እብዳን ዋቀዮፍ ዽኤፈመን ሰነራ ሀፌ ፉዻቲ ኡቱ እን ህንቡካእን ቶልቻቲ እዶ ኣርሳ ብረት ኛዻ፤ ኣርሳን ኩን ዋን ሁንደ ጫላ ቁልቁሉዻቲ።  
13 ወን ኩን ኣርሳወን እብዳን ዋቀዮፍ ዽኤፈመን ኬሳ ሰበቢ ቆደኬቲፊ ቆደ እልማንኬቲ ተኤፍ ለፈ ቁልቁሉት ኛዻ፤ አን አከነ አጀጀሜራቲ።  
14 ገሩ አት፣ እልማንኬቲፊ እንተለንኬ ሀንደራፈ ሶቾፈሜፊ ተፈ ዽኤፈሜ ሰነ ኛቹ ደንዴሱ። ዋን ከነስ እዶ ሴራን ቁልቁሉ ተኤት ኛዻ። ወን ኩን ቆደኬቲፊ ቆደ እልማንኬቲ ተኤ ኣርሳ ነጋ ከን ሰበ እስራኤልራ እስኒፍ ኬነሜዻቲ።  
15 ተፍን ዽኤፈሜፊ ሀንደራፍን ሶቾፈሜ ሱን አከ ኣርሳ ሶቾፈሙ ቶኮት አከ ፉለ ዋቀዮ ዱረት ሶቾፈሙፍ ጮመ ኣርሳ እብዳን ዽኤፈሜ ወጅን ፍደሙ ቀበ፤ ኩንስ አኩመ ዋቀዮ አጀጄት ቆደኬቲፊ ቆደ እልማንኬቲ ከን በረ በራት።”   


16 ሙሴንስ ሬኤ ኣርሳ ጩቡ ሰነ ጀቤሴ በርባዴ፤ ኩኖ ሬኤን ሱን ጉበሜ ቱሬ፤ እንስ እልማን አሮን ወረ ሀፈንት ጄቹንስ ኤሌኣዛሪፊ ኢታማርት ኣሬ አከነ ጄዼ እሳን ጋፈቴ፤  
17 “እስን ማሊፍ ኣርሳ ጩቡ ሰነ እዶ ቁልቁሉት ህንኛትን? ኣርሳን ሱን ዋን ሁንደ ጫላ ቁልቁሉዸ፤ እንስ አከ እስን ፉለ ዋቀዮ ዱረት አራረ እሳኒፍ ቡሱዻን የከ ሰባ በሌስተኒፍ እስኒፍ ኬነሜ።  
18 ኩኖ፣ ዺግንሳ እዶ ቁልቁሉት ኦል ህንገልፈምኔ፤ እስን አኩመ አን አጀጄት ሬኤ ሰነ ናኖ እዶ ቁልቁሉት ኛቹ ቀብዱ ቱሬ።”   


19 አሮንስ ሙሴዻን አከነ ጄዼ፤ “ኩኖ፣ እሳን ሀርአ ኣርሳሳኒ ከን ጩቡቲፊ ኣርሳሳኒ ከን ጉበሙ ፉለ ዋቀዮ ዱረት ዽኤሰኒሩ፤ ገሩ ወን አከሲ ኩን ነ ቀቀቤረ። ኡቱ አን ኣርሳ ጩቡ ሰነ ሀርአ ኛዼ ጅራዼ ስላ ወን ሱን ፉለ ዋቀዮ ዱረት ንፉዸተመ ቱሬ?”  
20 ሙሴንስ ዮሙ ዋን ከነ ዸገኤት ንገመዴ።    

ኛተ ቁልቁሉፊ ኛተ ቁልቁሉ ህንተእን 
 
11፥1‑23 ኩወፈ – ኬዴ 14፥3‑20  


1 ዋቀዮስ ሙሴፊ አሮኒን አከነ ጄዼ፤  
2 “እስራኤሎታን አከነ ጄዻ፦ ‘ብኔንሶተ ለፈረ ጅራተን ሁንደ ኬሳ ከኔን እስን ኛቹ ደንዴሰን እሳን ከናዸ፦  
3 ብኔንሰ ኮቴንሳ ጉቱማን ጉቱት በቀቃ ተኤ ከን አለለ ጉሩ ከምዩ ኛቹ ደንዴሱ።   


4 “ ‘ከኔን አለለ ቆፈ ጉረን ዮካን ኮቴንሳኒ ቆፍት በቀቃ ተኤ ገሩ ኛቹ ህንቀብደን። ጋል ዮ አለለ ጉሬዩ ኮቴ በቀቃ ህንቀቡ፤ እን እስኒፍ ቁልቁሉ ምት።  
5 ኦሶሌን ዮ አለለ ጉርቴዩ ኮቴ በቀቃ ህንቀብዱ፤ እሼን እስኒፍ ቁልቁሉ ምት።  
6 እሌቲን ዮ አለለ ጉርቴዩ ኮቴ በቀቃ ህንቀብዱ፤ እሼን እስኒፍ ቁልቁሉ ምት።  
7 ቦዬን ዮ ኮቴ በቀቃ ቀባቴዩ አለለ ህንጉሩ፤ እን እስኒፍ ቁልቁሉ ምት።  
8 እስን ፎንሳኒ ኛቹ ዮካን ረቀሳኒ ቱቁ ህንቀብደን፤ እሳን እስኒፍ ቁልቁሉ ምት።   


9 “ ‘ኡመመወን ብሻን ገላኖታፊ ብሻን ለጌኒ ኬሰ ጅራተን ሁንደ ኬሳ ከኔን ቆቾፊ ቆለ ቀበን ከምዩ ኛቹ ደንዴሱ።  
10 ገሩ ኡመመወን ገላኖታፊ ለጌን ኬሰ ጅራተን ከኔን ቆቾፊ ቆለ ህንቀብኔ ሁንድ፣ ኡመመወን ብሻን ኬሰ ሙኙቀን ሁንድ ዮካን ከኔን ብሻን ኬሰ ጅራተን ሁንድ እስኒፍ ጡራኦ ሃተአን።  
11 እሳን እስን ዱረት ጡራኦ ዋን ተአኒፍ ፎንሳኒ ህንኛትና፤ ረቅንሳኒስ ጡራኣ ሃተኡ።  
12 ወን ብሻን ኬሰ ጅራቱ ከን ቆቾፊ ቆለ ህንቀብኔ ከምዩ እስኒፍ ጡራኣ ሃተኡ።   


13 “ ‘እሳን ኩኔን ስምብሮተ እስን ጅቡ ቀብደኒዸ፤ ህንኛተመን፤ እሳን ጡራኦዸ፦ ርሳ፣ ሩምቸ፣ ሩምቸ ጉራቸ፣  
14 ጩሉሌ፣ ጩሉሌ ጉራቸ ጎሰ ገራ ገራ፣  
15 አራጌሰ ጎሰ ገራ ገራ፣  
16 ጉቺ፣ ኡሩንጉ፣ አላቲ ብሻኒ፣ ጮሮፌ ጎሰ ገራ ገራ፣  
17 ኡሩንጉ ጥና፣ ዳክዬ፣ ኡሩንጉ ጉዳ፣  
18 ኡሩንጉ አዲ፣ ኡሩንጉ ገሞጂ፣ አላቲ ረቃ፣  
19 ሁሞ፣ ሁሞ ጎሰ ከሚዩ፣ ሃዸ ጋዬ፣ ስምብረ ሀልከኒ።   


20 “ ‘እልቢሶን በርሰን ከኔን ሚለ አፍረኒኑ ዴመን ሁንድ እስኒፍ ጡራኦ ሃተአን።  
21 ተኡስ እልቢሶን በርሰን ከኔን ሚለ አፍረኒኑ ዴመን ኬሳ ቶኮ ቶኮ ኛቹ ንደንዴሱ፤ እሳንስ ወረ እቲን ለፈረ ኡታሉፍ ሚለ ደደቸኡ ቀበኒዸ።  
22 እሳን ኬሳስ ሀዋንሰ ጎሰ ገራ ገራ፣ ሀዋንሰ መገሪሰ ገራ ገራ፣ ፈርደ ዋቃ ገራ ገራፊ ኮሮጵሰ ገራ ገራ ኛቹ ደንዴሱ።  
23 ገሩ እልቢሶተ በርሰን ከኔን ሚለ አፉር ቀበን ብራ ሁንድ እስኒፍ ጡራኦ ሃተአን።   


24 “ ‘እስን ወንቶተ ከኔኒን ኦፍ ጡሬስቱ፤ ነምን ረቀሳኒ ቱቁ ከምዩ ሀመ ገልገላት ጡራኣዸ።  
25 ነምን ሬፈሳኒ ቶኮሌ ለፋ ፉዹ ከምዩ ኡፈተሳ ሚጨቹ ቀበ፤ እን ሀመ ገልገላት ጡራኣ ተአ።   


26 “ ‘ብኔንስ ኮቴ በቀቃ ቀቡ ከን ኮቴንሳ ጉቱማን ጉቱት ገርገር ህንቆደምን ዮካን አለለ ህንጉሬ ከምዩ እስኒፍ ጡራኣዸ፤ ነምን ረቀሳኒ ቱቁ ከምዩስ ጡራኣ ተአ።  
27 ብኔንሶተ ሚለ አፉሪን ዴመን ሁንደ ኬሳ ከኔን ፋናን ኤጄተን እስኒፍ ጡራኦዸ፤ ነምን ረቀሳኒ ቱቁ ከምዩስ ሀመ ገልገላት ጡራኣ ተአ።  
28 ነምን ረቀሳኒ ለፋ ፉዹ ከምዩ ኡፈተሳ ሚጨቹ ቀበ፤ እን ሀመ ገልገላት ጡራኣ ተአ። እሳንስ እስኒፍ ጡራኦዸ።   


29 “ ‘ኡመመወን ለፈረ ሙኙቀን ኬሳ እሳን ኩኔን እስኒፍ ጡራኦዸ፤ እሳንስ፦ ቱቃ፣ ሀንቱተ፣ ሎጩ ጉርጉዳ ጎሰ ጎሳ፣  
30 ሎጩ ጭረቻ፣ ናቸ፣ ቀርጮ፣ ቀርጨቦፊ ጋረራዸ።  
31 ኡመመወን ለፈረ ሙኙቀን ኬሳ እሳን ኩኔን እስኒፍ ጡራኦዸ፤ ነምን ረቀሳኒ ቱቁስ ሀመ ገልገላት ጡራኣ ተአ።  
32 ኡመመወን ሰነ ኬሳ ቶኮ ዮ ዱኤ ምአ ወዪረ ቡኤ፣ ምእ ሱን ፋይዳንሳ ዋን ፌዼዩ ተኡ፣ እን ሙከራ፣ ሁጩራ፣ ጎጋራ ዮካን ኬሻራ ሆጄተሙሌ ምእ ሱን ጡራኣ ተአ፤ ምአ ሰነ ብሻን ኬሰ ቡሳ። እንስ ሀመ ገልገላት ጡራኣ ተኤ ኤርገሲሞ ቁልቁሉ ተአ።  
33 እሳን ኬሳ ቶኮ ኦኮቴ ኬሰ ዮ ቡኤ፣ ወን ኦኮቴ ሰነ ኬሰ ጅሩ ሁንድ ጡራኣ ተአ፤ እስንስ ኦኮቴ ሰነ ጨብሱ ቀብዱ።  
34 ኛትን ኛተሙ ደንደኡ ከን ገሩ ብሻን ኦኮቴ አከሲ ኬሳ እት ነቀሜ ከምዩ ጡራኣዸ፤ ዹጋቲን ኦኮቴ ሰነ ኬሳ ዹገሙ ደንደኡ ከምዩስ ጡራኣዸ።  
35 ወን ረቀ ኡመመወን ከና ኬሳ ቶኮዩረ ቡኡ ከምዩ ጡራኣ ተአ፤ ኤሌን ዮካን ኦኮቴን ዋ እት ብልቼሰን ጨብሰሙ ቀበ። እሳን ጡራኦዸ፤ እስንስ አከ ምአ ጡራኣት እሳን እላላ።  
36 ቡርቃን ዮካን ቦል ብሻን እት ኩፈሙሞ ቁልቁሉ ተኤ ቱረ፤ ገሩ ነምን ረቀ ከነ ኬሳ ቶኮሌ ቱቁ ጡራኣዸ።  
37 ረቅን ቶኮ ሰኚ ፈጫፈሙፍ ጅሩረ ዮ ቡኤ ሰኚን ሱን ቁልቁሉ ተኤ ሀፈ።  
38 ገሩ ሰኚ ሰነረት ብሻን ነቀሜ ረቅን ወዪ ዮ እረ ቡኤ ሰኚን ሱን እስኒፍ ጡራኣዸ።   


39 “ ‘ሆሪን አከ እስን ኛተኒፍ እስኒፍ ኤየመሜ ቶኮ ዮ ዱኤ፣ ነምን ረቀሳ ቱቄ ከምዩ ሀመ ገልገላት ጡራኣ ተአ።  
40 ነምን ረቀ ሰነራ ዋ ኛቱ ወያሳ ሚጨቹ ቀበ፤ እን ሀመ ገልገላት ጡራኣን ተአ። ነምን ረቀ ሰነ ለፋ ፉዼ ወያሳ ሚጨቹ ቀበ፤ እንስ ሀመ ገልገላት ጡራኣ ተአ።   


41 “ ‘ኡመምን ለፈረ ሙኙቁ ከምዩ ጡራኣዸ፤ ኛተሙስ ህንቀቡ።  
42 ኡመመ ለፈረ ሎኡ ከን ገራዻን ለፈረ ሎኡ ዮካን ሚለ አፉሪን ዮካን ሚለ ሄዱን ዴሙ ከምዩ ህንኛትና፤ እን ጡራኣዸ።  
43 ኡመመወን ከኔን ኬሳ ቶኮንዩ ኦፍ ህንጡሬስና። እስን አከ ጡራኦ ህንታኔፍ እሳኒን ኦፍ ህንጡሬስና።  
44 አን ዋቀዮ ዋቀኬሰኒዸ፤ ዋን አን ቁልቁሉ ተኤፍ እስንስ ኦፍ ቁልቁሌሳቲ ቁልቁሎተ ተኣ። ኡመመ ለፈረ ሙኙቁ ከሚንዩ ኦፍ ህንጡሬስና።  
45 አን ዋቀዮ ከን ዋቀኬሰን ተኡፍ ጄዼ ብየ ግብጢቲ እስን ባሴዸ፤ ከናፉ አን ቁልቁሉዻቲ እስንስ ቁልቁሉ ተኣ።   


46 “ ‘ሴር ዋኤ ሆሪ፣ ስምብሮ፣ ሉቡ ቀቤዪ ብሻን ኬሰ ሙኙቀን ሁንዳፊ ኡመመ ለፈረ ሙኙቁ ሁንዳ ከናዸ።  
47 እስን ዋን ጡራኣፊ ዋን ቁልቁሉ፣ ኡመመ ኛተሙፊ ከን ህንኛተምኔ አዳን ባፍተኒ ቤኩ ቀብዱ።’ ”    

ደኡምሰ ቦዴ ቁልቁላኡ 
 

1 ዋቀዮ ሙሴዻን አከነ ጄዼ፤  
2 “እስራኤሎታን አከነ ጄዽ፦ ‘ዱበርቲን ኡልፎፍቴ እልመ ዴሴ ጅርቱ አከ ሴራት አኩመ ዬሮ ጡሪ ኦፍራ ቀብዱ ሰናት ቡልቲ ቶርባፍ ጡሮፍቱ ታት።  
3 እልም ሱንስ ጉያ ሰዴተፋት ዸግነ ሃቀበቱ።  
4 ኤርገሲስ ዱበርቲን ሱን ዺገሼራ ቁልቁሌፈሙፍ ቡልቲ ሶዶሚ ሰዲ ኤገቹ ቀብድ። እሼ ሀመ ዬሮን ቁልቁሌፈሙሼ ራወተሙት ዋን ቁልቁሉ ህንቱቅን ዮካን ገረ እዶ ቁልቁሉ ህንዸቅን።  
5 እሼን ዮ ዱርበ ዴሴ ጅራቴ አኩመ ዬሮ ጡሪ ኦፍራ ቀብዱ ሰናት ቶርበን ለማፍ ጡሮፍቱ ታት፤ ኤርገሲሞ ዺገሼራ ቁልቁሌፈሙፍ ቡልቲ ጃተሚ ጀአ ኤገቹ ቀብድ።   


6 “ ‘እሼን ጋፈ ዬሮን ቁልቁሌፈሙሼ ከን ሰበቢ እልማ ዮካን እንተላ ራወተሙት፣ ጦባላ ሆላ ከን ወጋ ቶኮ ኣርሳ ጉበሙፍ፣ ጉጌ ሶኬ ቶኮ ዮካን ጉጌ ቶኮ ኣርሳ ጩቡቲፍ በልበለ ዱንካነ ወል ገኢ ዱረት ገረ ሉባ ሃፍዱ።  
7 እንስ እሼዻፍ አራረ ቡሱፍ ጄዼ ዋን ከነ ፉለ ዋቀዮ ዱረት ኣርሳ ዽኤሰ፤ እሼንስ ኤርገሲ አከ ሴራት ዸንገለኣ ዺገሼራ ቁልቁሎፍት።  

“ ‘ሴር ዱበርቲ እልመ ዮካን ዱርበ ዴሱ ከናዸ።  
8 እሼን ዮ ጦባላ ሆላ ፍዱ ህንደንዴኜ፣ ጉጌ ለመ ዮካን ጉጌ ሶሶኬ ለመ፣ ቶኮ ኣርሳ ጉበሙፍ ካንሞ ኣርሳ ጩቡቲፍ ሃፍዱ። ሃለ ከናን ሉብች እሼዻፍ አራረ ቡሰ፤ እሼንስ ንቁልቁሎፍት።’ ”    

ሴረ ዹኩበ ጎጋ ከን ነመት ደርቡ 
 

1 ዋቀዮስ ሙሴፊ አሮኒን አከነ ጄዼ፤  
2 “ነምን ዮ ጎጋ ዸግነሳራ ኢቶ ዮካን ፍኒሰ ዮካን ባሮሌ ቀባቴ ወን ሱን ጎጋ ዸግነሳረት ገረ ለምጢት ጌደረሜ፣ ነምች ሱን ገረ አሮን ሉብቻት ዮካን እልማንሳ ሉቦተ ኬሳ ገረ እሰ ቶኮት ሃጌፈሙ።  
3 ሉብን ሱን መዳ ጎጋ ዸግነ ነምቻረ ጅሩ ሃቆሩ፤ ዮ ርፌንስ መዳ ሰነረ ጅሩ አዳቴ መዳን ሱን ጎጋ ኬሰ ደርቤ ፎንት ገድ ሴኔ፣ ዹኩብን ሱን ዹኩበ ለምጢት። ሉብችስ ኤርገ እሰ ቆሬ ቦዴ አከ እን አከ ሴራት ጡራኣ ተኤ ሃለብሱ።  
4 ዮ ባሮሌን ጎጋ ነምቻረ ጅሩ አዳቴ ገሩ ጎጋ ኬሰ ደርቤ ፎንት ገድ ህንሴንን፣ ዮ ርፌንስ መዳ ሰነረ ጅሩስ ህንአዳትን፣ ሉብች ነምቸ መዳኤ ሰነ ቡልቲ ቶርበ ኮጳት ባሴ ሃቱርሱ።  
5 ቡልቲ ቶርበፋትሞ ሉብች እሰ ሃቆሩ፤ ሉብን ዮ አከ መዳን ሱን ህንጌደረምኒፊ አከ እን ጎጋ ነምቻረ ህንፈፈጨእን አርጌ አመስ ቡልቲ ቶርበ ኮጳት ባሴ እሰ ሃቱርሱ።  
6 አመሌ ሉብች ቡልቲ ቶርበፋት ነምቸ ሃቆሩ፤ ኩኖ፣ ዮ መዳን ሱን ቆሬ ጎጋረ ህንፈፈጨእን፣ ሉብች አከ ነምች ቁልቁሉ ተኤ ሃለብሱ፤ ወን ሱን ጭቶዸ። ነምች ወያሳ ሃሚጨቱ፤ እን ንቁልቁላአ።  
7 ገሩ እን ኤርገ ቁልቁሉ ተኡንሳ አከ ለብሰሙፍ ሉበት ኦፍ አርግሲሴ ቦዴ ዮ ጭቶን ሱን ጎጋሳረ ፈፈጨኤ እን አመሌ ሉበት ኦፍ አርግሲሱ ቀበ።  
8 ሉብችስ እሰ ሃቆሩ፤ ዮ ጭቶን ሱን ጎጋረ ፈፈጨኤ ጅራቴ ሉብች አከ እን ጡራኣ ተኤ ሃለብሱ፤ ወን ኩን ለምጢዸ።   


9 “ነምን ዮ ለምጢ ቀባቴ እን ሉበት ፍደሙ ቀበ።  
10 ሉብች እሰ ሃቆሩ፤ ኩኖ ዮ ኢት አዲን ከን ርፌንሰ አዴሴ ጎጋረ ጅራቴፊ ፎን ኢተ ሰና ዲመቴ ሙልአቴ፣  
11 ወን ሱን ዹኩበ ጎጋ ከን ህንፈይኔዸ፤ ሉብችስ አከ ነምች ጡራኣ ተኤ ሃለብሱ። ዋን እን ዱራኑ ጡራኣ ተኤፍ ሉብች ኮጳት ባሴ እሰ ቱርሱን በርባችሳ ምት።   


12 “ዹኩብን ሱን ሀመ ሉብን አርጉ ደንደኡት ጎጋሳረ ዮ ፈፈጨኤ ጎጋ ነምቸ መዳኤ ሰና መታዻ ሀመ ሚላት ሀጉጌ፣  
13 ሉብች እሰ ሃቆሩ፤ ኩኖ ዮ ዹኩብን ሱን ጉቱማን ጉቱት ዸግነ ነምቻ ወል ገኤ እን አከ ነምች ቁልቁሉ ተኤ ሃለብሱ። ዋን ዸግንሳ ጉቱን አዳቴፍ ነምች ሱን ቁልቁሉዸ።  
14 እን ገሩ ዬሮ ኢተ ፎንሳ ኬሳን ዲመቴ ሙልአቱ ቀባቱ ጡራኣዸ።  
15 ሉብች ዬሮ ፎን ዲመቴ ሙልአቱ አርጉት አከ ነምች ሱን ጡራኣ ተኤ ሃለብሱ፤ ፎን ዲመቴ ጡራኣዸ፤ ነምችስ ለምጢ ቀበ።  
16 ዮካን ዮ ፎን ዲማን ጌደረሜ አዳቴ ነምች ሉበት ኦፍ አርግሲሱ ሃዸቁ።  
17 ሉብንስ እሰ ሃቆሩ፤ ዮ መዳን ሱን አዳቴ ሉብች አከ ነምች መዳኤ ሱን ቁልቁሉ ተኤ ሃለብሱ፤ ነምችስ ንቁልቁላአ።   


18 “ነምን ጎጋሳራ ዹላ ዮ ቀባቴ ዹላን ሱን ፈዬ ጅራቴ፣  
19 ዮ እዶ ዹላን ቱሬ ሰነት ኢት አዲን ዮካን ባሮሌን ዲማን አዲን ሙልአቴ እን ሉበት ኦፍ ሃአርግሲሱ።  
20 ሉብንስ እሰ ሃቆሩ፤ ኩኖ ዮ ወን ሱን ዋን ጎጋ ኬሰ ደርቤ ፎን ሴኔ ፈካቴ ርፌንስ እሰ ኬሳስ አዳቴ ሉብች አከ እን ጡራኣ ተኤ ሃለብሱ። ወን ኩን ዹኩበ ለምጢ እዶ ዹላን ቱሬት በኤዸ።  
21 ገሩ ዮሙ ሉብን ባሮሌ ሰነ ቆሩት፣ ኩኖ ዮ ርፌንስ አዲንረ ህንጅራትኒፊ ዮ ባሮሌን ሱን ኡቱ ጎጋ ደርቤ ፎን ህንሴንን ቆሬ ጅራቴ ሉብን ኮጳት ባሴ ቡልቲ ቶርበ እሰ ሃቱርሱ።  
22 ዮ ባሮሌን ሱን ጎጋረ ፈፈጨኤ፣ ሉብች አከ ነምን ሱን ጡራኣ ተኤ ሃለብሱ፤ ኩን ዹኩበ ነመት ደርቡዸ።  
23 ገሩ ባሮሌን ሱን ዮ ህንጌደረምኒፊ ዮ ህንፈፈጨእን፣ እን ጎዳንሰ ዹላ ሰናት፤ ሉብንስ አከ ነምች ቁልቁሉ ተኤ ሃለብሱ።   


24 “ዮ ነምን ጎጋሳራ ጉባ ቀባቴ ፎን ዲማ እዶ ጉበማ ሰናረት ባሮሌን ዲማን አዲን ዮካን አዲን ሙልአቴ፣  
25 ሉብን ባሮሌ ሰነ ሃቆሩ፤ ኩኖ ዮ ርፌንስ አችረ ጅሩ አዳቴ ባሮሌን ሱንስ ጎጋ ኬሰ ደርቤ ፎን ሴኔ ወን ኩን ለምጢ እዶ ጉበቴ ሰነረት በኡዸ። ሉብች አከ ነምን ሱን ጡራኣ ተኤ ሃለብሱ፤ ዹኩብን ኩን ዹኩበ ለምጢት።  
26 ገሩ ዮ ሉብን እዶ ጉበቴ ሰነ ቆሬ ርፌንስ አዲን ባሮሌ ሰነረ ህንጅራትኒፊ ዮ ባሮሌን ሱን ኡቱ ጎጋ ኬሰ ደርቤ ፎን ህንሴንን ቆሬ ጅራቴ ሉብች ነምቸ ሰነ ኮጳት ባሴ ቡልቲ ቶርበ ሃቱርሱ።  
27 ጉያ ቶርበፋት ሉብች እሰ ሃቆሩ፤ ዮ ባሮሌን ሱን ጎጋረ ፈፈጨኤ ጅራቴ ሉብን ሱን አከ ነምች ጡራኣ ተኤ ሃለብሱ፤ ዹኩብን ኩን ዹኩበ ለምጢት።  
28 ተኡስ ዮ ባሮሌን ሱን ህንጌደረምኒፊ ኡቱ ጎጋረ ህንፈፈጨእን በዴ ወን ኩን ኢቶ ጉባ ሰነ ኬሰ በኤዸ። ሉብች አከ ነምች ቁልቁሉ ተኤ ሃለብሱ፤ ወን ኩን ጎዳንሰ ጉባ ሰናት።   


29 “ዮ ዺር ዮካን ዱበርቲን መታራ ዮካን አሬደራ መዳ ቀባተን፣  
30 ሉብን መዳ ሰነ ሃቆሩ፤ ኩኖ ዮ መዳን ሱን ጎጋ ኬሰ ደርቤ ፎን ሴኔ ርፌንስ አችረ ጅሩ ኬሎ ፈካቴ ቀቀልአቴ፣ ሉብች አከ ነምች ሱን ጡራኣ ተኤ ሃለብሱ፤ ኩን ሆቅጦ መታ ዮካን አሬዳ ከን ነመት ደርቡዸ።  
31 ገሩ ዬሮ ሉብን መዳ አከና ቆሩት ኩኖ ዮ መዳን ሱን ዋን ጎጋ ደርቤ ፎን ሴኔ ህንፈካትኒፊ ዮ ርፌንስ ጉራች ቶኮዩ መዳ ሰነረ ህንጅራትን ሉብን ሱን ነምቸ ሆቅጦን ቀቤ ሰነ ኮጳት ባሴ ቡልቲ ቶርበ ሃቱርሱ።  
32 ጉያ ቶርበፋት ሉብን መዳ ሰነ ሃቆሩ፤ ኩኖ ዮ ሆቅጦን ሱን ህንፈፈጨእን፣ ዮ ርፌንስ ኬሎን አችረ ህንጅራትኒፊ ሆቅጦን ሱን ዋን ጎጋ ኬሰ ደርቤ ፎን ሴኔ ህንፈካትን፣  
33 ነምች ሱን እዶ መዳኤ ሰነ ቆፈ ዺሴ መታሳ ሃሃደቱ፤ ሉብን ሱንስ አመስ ነምቸ ሰነ ኮጳት ባሴ ቡልቲ ቶርበ ሃቱርሱ።  
34 ጉያ ቶርበፋትስ ሉብን ሱን ሆቅጦ ሰነ ሃቆሩ፤ ኩኖ ዮ ሆቅጦን ሱን ጎጋረ ህንፈፈጨእኒፊ ዋን ጎጋ ኬሰ ደርቤ ፎን ሴኔ ህንፈካትን ሉብች አከ ነምች ሱን ቁልቁሉ ተኤ ሃለብሱ፤ ነምች ወያሳ ሃሚጨቱ፤ እንስ ንቁልቁላአ።  
35 ገሩ ኤርገ አከ ነምች ቁልቁሉ ተኤ ለብሰሜ ቦዴ ዮ ሆቅጦን ሱን ጎጋረ ፈፈጨኤ፣  
36 ሉብን እሰ ሃቆሩ፤ ኩኖ ዮ ሆቅጦን ሱን ጎጋረ ፈፈጨኤ ጅራቴ ሉብች ርፌንሰ ኬሎ ሰከተኡ ህንቀቡ፤ ነምች ሱን ጡራኣዸ።  
37 ገሩ አከ ሁበትና ሉብቻት ሆቅጦን ሱን ጌደረሙ ባቴ ርፌንስ ጉራች እረት ብቅላን ሆቅጦን ሱን ፈዬረ፤ ነምችስ ቁልቁሉዸ፤ ሉብንስ አከ እን ቁልቁሉ ተኤ ሃለብሱ።   


38 “ዮሙ ዺር ዮካን ዱበርቲን ጎጋ ዸግነሳራ ባሮሌ ቀባተንት፣  
39 ሉብን እሳን ሃቆሩ፤ ኩኖ ዮ ባሮሌን ሱን አዲ ዳለቸ ተኤ ኩን ጭቶ ጎጋረት በኤ ከን ነመ ህንሚኔዸ፤ ነምችስ ቁልቁሉዸ።   


40 “ነምን ዮ ርፌንስ መታሳ ዹሜ ሞላኤ እን ቁልቁሉዸ።  
41 ዮ ርፌንስ መታሳ ፉለ ዱራን እራ ዹሜ ሞላኤስ እን ቁልቁሉዸ።  
42 ገሩ እን ዮ ሞሉ መታሳራ ዮካን ሞሉ አደሳራ መዳ አዲ ዲመቱ ቀባቴ ወን ኩን ለምጢ ሞሉ መታሳ ዮካን ሞሉ አደሳ ኬሳ በኡዸ።  
43 ሉብን እሰ ሃቆሩ፤ ኩኖ ዮ መዳን ኢተኤ ከን መታሳራ ዮካን አደሳራ ሱን አኩመ ለምጢ ጎጋረት በኤ አዲ ዲመቱ ተኤ፣  
44 ነምች ዹኩብሰታፊ ጡራኣዸ። ሰበቢ መዳ መታ ነምቻረ ጅሩ ሰናቲፍስ አከ ነምች ጡራኣ ተኤ ሉብን ሱን ሃለብሱ።   


45 “ነምን ለምጢ አከሲ ቀቡ ኡፈተ ተተርሰኣ ሃኡፈቱ፤ ርፌንሰ መታሳት ዋ ህንመረትን፤ አፋንሳስ ሀጉገቴ፣ ‘አን ጡራኣዸ! አን ጡራኣዸ!’ ጄዼ ሃእዩ።  
46 እን ሀመ ዹኩብን ሱን እረ ጅሩት ጡራኣዸ፤ ኮጳሳ ሃጅራቱ፤ ቁበተ ኬሳስ በኤ አለ ሃጅራቱ።   

ለምጢ ኡፈተረት ሙልአቱ 
 

47 “ዮ ኡፈትን ሱፊራ ዮካን ቁንጬ ተልባራ ሆጄተሜ ከምዩ፣  
48 ኡፈትን ቁንጬ ተልባራ ዮካን ሱፊራ ዸአሜ ዮካን ወል ኬሰ ሎፈሜ ሆጄተሜ ከምዩ፣ ጎጋን ዮካን ወን ጎጋራ ሆጄተሜ ከምዩ ለምጢ ቀባቴ፣  
49 ዮ ዹኩብን ኡፈተረ ዮካን ጎጋረ ዮካን ኡፈተ ዸአሜረ ዮካን ወል ኬሰ ሎፈሜ ሆጄተሜረ ዮካን ምአ ጎጋረ ጅሩ ሱን መገሪሰ ተኤ ዮካን ዲመቴ ወን ኩን ዋን ለምጢ ተኤፍ ሉበት ሃአርግሲፈሙ።  
50 ሉብንስ ለምጢ ሰነ ቆሬ ምአ ዹኩባን ፋለሜ ሰነ ኮጳት ባሴ ቡልቲ ቶርበ ሃቱርሱ።  
51 ጉያ ቶርበፋት ሉብች ለምጢ ሰነ ሃቆሩ፤ ዮ ለምጢን ሱን ኡፈተረ ዮካን ወያ ዸአሜረ ዮካን ኡፈተ ወል ኬሰ ሎፈሜ ሆጄተሜረ ዮካን ጎጋ ዋን ከሚፍዩ ፈየዱረ ፈፈጨኤ ወን ኩን ለምጢ ሀማዸ፤ ምእ ሱንስ ጡራኣዸ።  
52 ሰበቢ ለምጢን ሱን ሀማ ተኤፍ ሉብች ኡፈተ ዮካን ወያ ሱፊራ ዮካን ቁንጬ ተልባራ ሆጄተሜ ዮካን ወል ኬሰ ሎፈሜ ሆጄተሜ ዮካን ምአ ጎጋራ ሆጄተሜ ከን ዹኩበ ሰናን ፋለሜ ከምዩ ሃጉቡ፤ ምእ ሱንስ ጉበሙ ቀበ።   


53 “ገሩ ዬሮ ሉብን ለምጢ ሰነ ቆሩት ኩኖ ዮ ለምጢን ሱን ኡፈተረ ዮካን ወያ ዸአሜረ ዮካን ወል ኬሰ ሎፈሜ ሆጄተሜረ ዮካን ምአ ጎጋራ ሆጄተሜረ ፈፈጨኡ ባቴ፣  
54 ሉብች አከ ምእ ለምጢዻን ፋለሜ ሱን ሚጨሙ ሃአጀጁ። ኤርገሲሞ ምአ ሰነ ኮጳት ባሴ አመስ ቡልቲ ቶርበ ሃቱርሱ።  
55 ኤርገ ምእ ለምጢዻን ፋለሜ ሱን ሚጨሜ ቦዴ ሉብች ምአ ሰነ ሃቆሩ፤ ለምጢን ሱን ዮ ፈፈጨኡ ባቴሌ ብፍትሳ ጌደረሙ ባናን ኡፈትን ሱን ጡራኣዸ። ዮ ለምጢን ሱን ገመ ቶኮን ዮካን ገመ ካኒን ምአ ሰነ ፋሌ ጅራቴ፣ ምእ ሱን እብዳን ሃጉበሙ።  
56 ኤርገ ምእ ሱን ሚጨሜ ቦዴ ዬሮ ሉብን ቆሩት ዮ ለምጢን ሱን በዴ ጅራቴ ሉብች እዶ ለምጢዻን ፋለሜ ሰነ ኡፈተ ዮካን ጎጋ ዮካን ወያ ዸአሜ ዮካን ወል ኬሰ ሎፈሜ ሆጄተሜራ ሃተርሳሱ።  
57 ገሩ ዮ ለምጢን ሱን ዴብኤ ኡፈተረት ዮካን ወያ ዸአሜረት ዮካን ወል ኬሰ ሎፈሜ ሆጄተሜረት ዮካን ምአ ጎጋራ ሆጄተሜ ከምዩረት አርገሜ፣ ለምጢን ሱን ፈፈጨኣ ጅረ፤ ወን ለምጢ ቀቡ እብዳን ሃጉበሙ።  
58 ኡፈትን ዮካን ወያን ዸአሜ ዮካን ወል ኬሰ ሎፈሜ ሆጄተሜ ዮካን ምእ ጎጋራ ሆጄተሜ ከን ሚጨሜ ለምጢንራ በዴ ከምዩ አመስ ሃሚጨሙ፤ እንስ ንቁልቁላአ።”   


59 ወን ኩን ሴረ አከ ኡፈትን ሱፊራ ዮካን ቁንጬ ተልባራ ሆጄተሜ፣ ወያን ዸአሜ ዮካን ወል ኬሰ ሎፈሜ ሆጄተሜ ዮካን ምእ ጎጋራ ሆጄተሜ ለምጢዻን ፋለሜ ከምዩ ጡራኣ ተኤፊ አከ ህንተእን ለብሱፍ ኬነሜዸ።    

1 ዋቀዮ ሙሴዻን አከነ ጄዼ፤  
2 “ኩን ሴረ ነመ ለምጢ ቀቡ ቶኮፍ ጉያ እን እት ቁልቁሌፈሙፍ ኬነሜዸ፤ ነምች ሉበት ሃፍደሙ።  
3 ሉብን ሱን እዶ ቁበታ ኬሳ ገድ በኤ ነምቸ ሃቆሩ። ኩኖ፣ ዮ ነምች ለምጢ ቀቡ ሱን ፈዬ ጅራቴ፣  
4 ሉብች አከ ሰበቢ ነምቸ ቁልቁሌፈሙ ሰናቲፍ ስምብሮትን ሉቡ ቀበን ቁልቁሉን ለማፊ ሙክን ብርብርሳ፣ ክሪን ብልዲማፊ ሂሶጲን ፍደመን ሃአጀጁ።  
5 ሉብን ሱንስ ኤርገሲ አከ ስምብሮተ ሰነ ኬሳ እሼን ቶኮ ብሻን ያኡ ከን ኦኮቴ ኬሰ ጅሩረት ቀለምቱ ሃአጀጁ።  
6 እንስ ስምብሮ ሉቡ ቀብዱ ሰነ ፉዼ ሙከ ብርብርሳ፣ ክሪ ብልዲማፊ ሂሶጲ ወጅን ዺገ ስምብሮ ብሻን ያኡረት ቀለምቴ ሰና ኬሰ ሃጩጱ።  
7 ሉብች ነምቸ ለምጢራ ቁልቁሌፈሙ ሰነት ዬሮ ቶርበ ፈፈጫሴ አከ እን ቁልቁሉ ተኤ ሃለብሱ፤ ኤርገሲ ስምብሮ ሉቡ ቀብዱ ሰነ ድሬት ገድ ሃዺሱ።   


8 “ነምች ቁልቁሌፈሙ ሱን ኡፈተሳ ሚጨቹ፣ ርፌንሰሳ ሁንደ ሃደቹፊ ዸግነሳ ብሻኒን ዽቀቹ ቀበ፤ አከሲን እን አከ ሴራት ቁልቁሉ ተአ። ኤርገሲ እዶ ቁበታት ኦል ገሉ ደንደአ፤ ገሩ ቡልቲ ቶርበ ዱንካነሳቲን አለ ቱሩ ቀበ።  
9 ጉያ ቶርበፋትስ ርፌንሰሳ ሁንደ ሃደቹ ቀበ፤ መታሳ፣ አሬደሳ፣ ኛረሳቲፊ ርፌንሰሳ ብራ ሃሃደቱ። ኡፈተሳስ ሚጨቴ ዸግነሳ ብሻኒን ዽቀቹ ቀበ፤ እንስ ንቁልቁላአ።   


10 “ጉያ ሰዴተፋትስ ነምች ሱን ኮርቤዪ ሆላ ከኔን ህርእነ ህንቀብኔ ለማፊ ሆላ ዸላ ወጋ ቶኮ ከን ህርእነ ህንቀብኔ ቶኮ፣ ዳኩ ቡላኣ ኢፊ ቶኮ ከን ዘይቲዻን ሱኩመሜራ ሀርከ ኩዸን ኬሳ ሀርከ ሰዲ ከን ኬና ምዻኒቲፍ ተኡፊ ዘይቲ ሎጊ ቶኮ ሃፍዱ።  
11 ሉብን አከ ነምች ቁልቁሉ ተኤ ለብሱ ሱን ነምቸ ቁልቁሌፈሙ ሰናፊ ኬናወንሳ በልበለ ዱንካነ ወል ገኢረት ፉለ ዋቀዮ ዱረት ሃዽኤሱ።   


12 “ኤርገሲስ ሉብች ኮርቤዪ ሆላ ሰነ ኬሳ ቶኮ ፉዼ ኣርሳ የካ ጎዼ ሎጊ ዘይቲ ቶኮ ወጅን ሃዽኤሱ፤ እንስ ኣርሳ ሶቾፈሙ ጎዼ ፉለ ዋቀዮ ዱረት ሃሶቾሱ።  
13 ጦባላ ሆላ ሰነስ እዶ ኣርሳን ጩቡቲፊ ኣርሳን ጉበሙ እት ቀለመንት ሃቀሉ። አኩመ ኣርሳ ጩቡ ሰነ ኣርሳን የካስ ከን ሉባት፤ ኣርሳን ኩን ዋን ሁንደ ጫላ ቁልቁሉዸ።  
14 ሉብችስ ዺገ ኣርሳ የካ ሰነራ ፉዼ ፊጤ ጉረ ምርጋ ነምቸ ቁልቁሌፈሙ ሰና፣ ቁበ አቡዱ ሀርከሳ ምርጋቲፊ ቁበ አቡዱ ሚለሳ ምርጋ ሃድቡ።  
15 ሉብን ሱን ዘይቲ ሎጊ ሰነራ ፉዼ በሩ ሀርከሳ ብታት ሃነቁ፤  
16 ቁበ ሀርከሳ ምርጋስ ዘይቲ በሩ ሀርከሳረ ጅሩ ኬሰ ጩጴ ቁበሳቲን ዬሮ ቶርበ ፉለ ዋቀዮ ዱረት ሃፈጫሱ።  
17 ሉብን ሱን ዘይቲ በሩሳረት ሀፌራ ፉዼ ፊጤ ጉረ ምርጋ ነምቸ ቁልቁሌፈሙ ቀቡ ሰና፣ ቁበ አቡዱ ሀርከሳ ምርጋቲፊ ቁበ አቡዱ ሚለሳ ምርጋ፣ ዺገ ኣርሳ የካ ሰነረት ደበሌ ሃድቡ።  
18 ሉብች ዘይቲ በሩ ሀርከሳረት ሀፌሞ መታ ነምቸ ቁልቁሌፈሙ ሰናት ነቄ ፉለ ዋቀዮ ዱረት አራረ ሃቡሱፍ።   


19 “ኤርገሲስ ሉብች ኣርሳ ጩቡ ዽኤሴ ነምቸ ጡራኡማ ኦፊራ ቁልቁሌፈሙ ሰናፍ አራረ ሃቡሱ። ሰነ ቦዴ ሉብን ሱን ኣርሳ ጉበሙ ሃቀሉ፤  
20 ከነስ ኬና ምዻኒ ወጅን እዶ ኣርሳረት ዽኤሴ አራረ እሳፍ ሃቡሱ፤ ነምችስ ቁልቁሉ ተአ።   


21 “ተኡስ ነምች ሱን ዮ ህዬሰ ተኤ ዋን ከነ ዽኤሱ ህንደንዴኜ፣ አከ ሶቾፈሜ አራር እሳፍ ቡፈሙፍ እን ጦባላ ሆላ ቶኮ ኣርሳ የካ ጎዼ ዳኩ ቡላኣ ዘይቲዻን ሱኩመሜ ከን ኬና ምዻኒቲፍ ተኡ ኢፊ ቶኮራ ሀርከ ኩዸን ኬሳ ሀርከ ቶኮ ዘይቲ ሎጊ ቶኮ ወጅን ሃፍዱ፤  
22 አከሱመስ ዋን ፍዱ ደንደኡ ጄቹንስ ጉጌ ለመ ዮካን ጉጌ ሶሶኬ ለመ፣ ቶኮ ኣርሳ ጩቡቲፍ ካንሞ ኣርሳ ጉበሙፍ ሃፍዱ።   


23 “ጉያ ሰዴተፋት እን ቁልቁላኡማሳቲፍ በልበለ ዱንካነ ወል ገኢረት ፉለ ዋቀዮ ዱረት ዋን ከነ ሉበት ሃፍዱ።  
24 ሉብን ሱንስ ጦባላ ሆላ ኣርሳ የካ ሰነ ዘይቲ ሎጊ ቶኮ ወጅን ፉዼ ኣርሳ ሶቾፈሙ ጎዼ ፉለ ዋቀዮ ዱረት ሃሶቾሱ።  
25 ጦባላ ሆላ ሰነስ ኣርሳ የካቲፍ ቀሌ ዺገሳራ ፉዼ ፊጤ ጉረ ምርጋ ነምቸ ቁልቁሌፈሙ ሰና፣ ቁበ አቡዱ ሀርከሳ ምርጋቲፊ ቁበ አቡዱ ሚለሳ ምርጋ ሃድቡ።  
26 ሉብችስ ዘይቲ ሰነራ ፉዼ በሩ ሀርከሳ ብታረት ሃነቁ፤  
27 ቁበ ሀርከሳ ምርጋቲንስ ዘይቲ በሩሳረ ጅሩ ሰነራ ዬሮ ቶርበ ፉለ ዋቀዮ ዱረት ሃፈጫሱ።  
28 ዘይቲ በሩሳረ ጅሩራ ፉዼ እዱመ ዺገ ኣርሳ የካ እቲን ቱቄ ሰነ ጄቹንስ ፊጤ ጉረ ነምቸ ቁልቁሌፈሙ ሰና ምርጋ፣ ቁበ አቡዱ ሀርከሳ ምርጋቲፊ ቁበ አቡዱ ሚለሳ ምርጋ ሃድቡ።  
29 ሉብችስ ፉለ ዋቀዮ ዱረት አራረ እሳፍ ቡሱፍ ዘይቲ በሩሳረት ሀፌ ሰነ መታ ነምቸ ቁልቁሌፈሙ ሰናረት ሃነቁ።  
30 ሉብን ሱንስ ጉጌወን ዮካን ጉጌ ሶሶኬ ነምች ዽኤሱ ደንደኡ ሃዽኤሱ፤  
31 እሳን ከኔን ኬሳስ ቶኮ ኣርሳ ጩቡቲፍ፣ ካንሞ ኣርሳ ጉበሙፍ፣ ኬና ምዻኒ ወጅን ሃዽኤሱ። ሃለ ከናንስ ሉብች ነምቸ ቁልቁሌፈሙ ሰናፍ ፉለ ዋቀዮ ዱረት አራረ ንቡሰ።”   


32 ኩን ሴረ ነመ ለምጢ ቀባቴ ዋን እቲን ቁልቁሌፈሙ ባሱ ህንደንዴኜፍ ኬነሜዸ።   

ለምጢራ ቁልቁሌሱ 
 

33 ዋቀዮስ ሙሴፊ አሮኒን አከነ ጄዼ፤  
34 “ዮሙ እስን ብየ ከነኣን ከን አን አከ ዻላት እስኒፍ ኬኑ ሰነ ሴንተኒ አንስ መነ ብየ ሰና ኬሳ ቶኮት ዹኩበ ለምጢ ፈጫሱት፣  
35 አባን መነ ሰና ዴሜ፣ ‘አን መነኮ ኬሰት ዋን ለምጢ ፈካቱ ቶኮ አርጌረ’ ጄዼ ሉበት ሃህሙ።  
36 ሉብችስ አከ ወን መነ ሰነ ኬሰ ጅሩ ቶኮዩ ጡራኣዸ ጄዸሜ ህንለብሰምኔፍ ኡቱ ለምጢ ሰነ ቆሩፍ ኦል ህንሴንን ዱረ አከ መነ ሰነ ኬሳ ምእ ገድ ባፈሙ ሃአጀጁ። ኤርገሲ ሉብች ኦል ሴኔ መንቸ ሃቆሩ።  
37 እንስ ለምጢ ኬኘን መናረ ጅሩ ሃቆሩ፤ ዮ ወን ሱን ዾቀ መገሪሰ ዮካን ዲመቱ ቀባቴ ኬኘን መና ኬሰ ገድ ሴኔ፣  
38 ሉብች መነ ሰነ ኬሳ በልበላን ገድ በኤ ቡልቲ ቶርባፍ መነ ሰነ ሃጩፉ።  
39 ጉያ ቶርበፋት ሉብች መነ ሰነ ቆሩፍ ሃዴብኡ። ኩኖ ዮ ለምጢን ሱን ኬኘን መናረት በበልአቴ ጅራቴ፣  
40 ሉብች አከ ዸጋወን ፋለመን አች ኬሳ ባፈመኒ ለፈ ጡራኣ መጋላን አለ ጅሩት ገተመን ሃአጀጁ።  
41 አከ ኬኘን መነ ሰና ከራ ኬሳቲን ጉቱማት ሶቀሜ ወን እራ ሆቀሜ ሱንስ ለፈ ጡራኣ መጋላን አለ ጅሩት ገድ ገተሙ ሃጎዹ።  
42 እዶ ዸጋወን ሱን ሆቀመኒ በአን ሰነስ ዸጋወን ሃራ ፍደኒ እዶ ሃቡሰን፤ ዾቄ ሃራዻንስ መንቸ ሃመረገን።   


43 “ዮ ለምጢን ሱን ኤርገ ዸጋወን በአኒ መንች ሆቀሜ መረገሜ ቦዴ ዴብኤ መነ ኬሰት ሙልአቴ፣  
44 ሉብች ዸቄ ሃቆሩ፤ ለምጢን ሱን ኩኖ ዮ መነ ኬሰ በበልአቴ ጅራቴ፣ ኩን ለምጢ ሀማዸ፤ መንችስ ጡራኣዸ።  
45 መን ሱን ሃዲገሙ፤ ዸጋንሳ፣ ሙክንሳ አከሱመስ መረጊንሳ ሁንድኑ ለፈ ጡራኣ መጋላን አለ ጅሩት ሃገተሙ።   


46 “ነምን ዮ ኡቱ መንች ጩፈሜ ጅሩ ኦል ሴኔ፣ ነምን ሱን ሀመ ገልገላት ጡራኣዸ።  
47 ነምን መነ ሰነ ሴኔ ረፌ ዮካን ኬሰት ዋ ኛቴ ኡፈተሳ ሃሚጨቱ።   


48 “ገሩ ዮ ሉብን ለምጢ ሰነ ቆሩዻፍ ዹፌ ኤርገ መንች መረገሜ ቦዴ ለምጢን ሱን በበልአቹ ባቴ ዋን ለምጢን ሱን በዴፍ ሉብን ሱን አከ መን ሱን ቁልቁላኤ ሃለብሱ።  
49 እንስ መንቸ ቁልቁሌሱፍ ስምብሮ ለመ፣ ሙከ ብርብርሳ፣ ክሪ ብልዲማፊ ሂሶጲ ሃዽኤሱ።  
50 እንስ ስምብሮ ሰነ ኬሳ ቶኮ ብሻን ያኡ ከን ኦኮቴ ኬሰ ጅሩረት ሃቀሉ።  
51 ኤርገሲስ ብርብርሳ፣ ሂሶጲ፣ ክሪ ብልዲማፊ ስምብሮ ሉቡ ቀብዱ ሰነ ፉዼ ዺገ ስምብሮ ቀለምቴፊ ብሻን ያኡ ኬሰ ጩጴ ዬሮ ቶርበ መነ ሰነት ሃፈጫሱ።  
52 እንስ ዺገ ስምብሮቲን፣ ብሻን ያኡን፣ ስምብሮ ጅርቱን፣ ብርብርሳን፣ ሂሶጲፊ ክሪ ብልዲማዻን መንቸ ሃቁልቁሌሱ።  
53 ስምብሮ ጅርቱሞ መጋላን አለት ባሴ ድሬት ገድ ሃዺሱ። ሃለ ከናንስ መንቻፍ አራረ ቡሰ፤ መንችስ ንቁልቁላአ።”   


54 ኩን ሴረ ዹኩበ ለምጢቲፊ ሆቅጦዻፍ፣  
55 ለምጢ ወያረት ዮካን መነ ኬሰት ሙልአቱፍ፣  
56 ኢቶዻፍ፣ ፍኒሳፍ ዮካን ባሮሌዻፍ፣  
57 አከ ወን ቶኮ ቁልቁሉ ዮካን ጡራኣ ተኤ አዳን ባሱፍ ኬነሜዸ።  

ኩን ሴረ ለምጢዻፍ ኬነሜዸ።    

 15

ዸንገለኣ ዸግነ ኬሳ በኤ ነመ ጡሬሱ 
 

1 ዋቀዮ ሙሴፊ አሮኒን አከነ ጄዼ፤  
2 “አከነ ጄዻቲ እስራኤሎተት ህማ፤ ‘ነምን ከምዩ ዸንገለኣ ሳለሳ ኬሳ በኡ ዮ ቀባቴ፣ እን ሰበቢ ዸንገለኣ ሰናቲፉ ጡራኣዸ።  
3 ዸንገለኣን ሱን እቱመ ፉፌ ሳለሳ ኬሳ በኡስ ዻበቱስ ነምቸ እኑመ ጡሬሰ። አክ እት ዸንገለኣን ሳለሳ ኬሳ በኡ ሱን እሰ ጡሬሱስ ከናዸ።   


4 “ ‘ስሬን ነምን ዸንገለኣን ሳለሳ ኬሳ በኡ እረ ጪሱ ሁንድኑ ጡራኣ ተአ፤ ወን እንረ ታኡ ሁንድኑስ ጡራኣ ተአ።  
5 ነምን ስሬ ነምቸ ሰና ቱቁ ኡፈተሳ ሃሚጨቱ፤ ዸግነሳ ብሻኒን ሃዽቀቱ፤ እን ሀመ ገልገላት ጡራኣ ተአ።  
6 ነምን ዋን ነምች ዸንገለኣን ሳለሳ ኬሳ በኡ ሱን እረ ታኤ እረ ታኡ ከምዩ ኡፈተሳ ሃሚጨቱ፤ ዸግነሳስ ብሻኒን ሃዽቀቱ፤ እን ሀመ ገልገላት ጡራኣ ተአ።   


7 “ ‘ነምን ነመ ዸንገለኣን ሳለሳ ኬሳ በኡ ሰነ ቱቁ ኡፈተሳ ሃሚጨቱ፤ ዸግነሳስ ብሻኒን ሃዽቀቱ፤ እን ሀመ ገልገላት ጡራኣ ተአ።   


8 “ ‘ዮ ነምን ዸንገለኣን ሳለሳ ኬሳ በኡ ሱን ነመ ቁልቁላኣ ከምትዩ ቱፌ፣ ነምች እት ቱፈሜ ሱን ኡፈተሳ ሃሚጨቱ፤ ዸግነሳ ብሻኒን ሃዽቀቱ፤ እን ሀመ ገልገላት ጡራኣ ተአ።   


9 “ ‘ኮራን ነምን ዸንገለኣን ሳለሳ ኬሳ በኡ ሱን እረ ታኡ ሁንድኑ ጡራኣ ተአ።  
10 ነምን ዋን እሰ ጀለ ቱሬ ቱቁ ከምዩ ሀመ ገልገላት ጡራኣ ተአ። ነምን እሳን ከኔን ለፋ ፉዹ ኡፈተሳ ሃሚጨቱ፤ ዸግነሳ ብሻኒን ሃዽቀቱ፤ እን ሀመ ገልገላት ጡራኣ ተአ።   


11 “ ‘ነምን ነምች ዸንገለኣን ሳለሳ ኬሳ በኡ ሱን ኡቱ ሀርከሳ ብሻኒን ህንዽቀትን ቱቁ ከምዩ ኡፈተሳ ሃሚጨቱ፤ ዸግነሳ ብሻኒን ሃዽቀቱ፤ እን ሀመ ገልገላት ጡራኣ ተአ።   


12 “ ‘ኦኮቴን ሱጴ ከን ነምን ዸንገለኣን ሳለሳ ኬሳ በኡ ሱን ቱቁ ሃጨጨብሰሙ፤ ምእ ሙከራ ሆጄተሜ ከምዩ ብሻኒን ሃዽቀሙ።   


13 “ ‘ነምን ዮሙ ዸንገለኣን ሳለሳ ኬሳ በኡራ ቁልቁሌፈሙት አከ ሴራት ቁልቁሌፈሙሳቲፍ ቡልቲ ቶርበ ሃለካአቱ፤ ኡፈተሳ ሃሚጨቱ፤ ዸግነሳስ ብሻን ያኡን ሃዽቀቱ፤ እንስ ንቁልቁላአ።  
14 እንስ ጉያ ሰዴተፋት ጉጌ ለመ ዮካን ጉጌ ሶሶኬ ለመ ቀበቴ ፉለ ዋቀዮ ዱረ ዹፌ በልበለ ዱንካነ ወል ገኢረት ሉበት ሃኬኑ።  
15 ሉብችስ እሰ ቶኮ ኣርሳ ጩቡቲፍ ካንሞ ኣርሳ ጉበሙፍ ሃዽኤሱ። ሃለ ከናንስ ሉብን ሱን ሰበቢ ዸንገለኣ ነመ ሰናቲፍ ፉለ ዋቀዮ ዱረት አራረ ቡሰ።   


16 “ ‘ነምን ቶኮ ዮሙ አፌታ ዸንገላሱት ዸግነሳ ጉቱ ብሻኒን ሃዽቀቱ፤ እን ሀመ ገልገላት ጡራኣ ተአ።  
17 ኡፈትን ዮካን እትሌን አፌታን ቱቁ ከምዩ ብሻኒን ሃሚጨሙ፤ ምእ ሱን ሀመ ገልገላት ጡራኣ ተአ።  
18 ነምን ዮ ኒቲ ቶኮ ወጅን ጪሴ አፌታ ዸንገላሴ፣ ለማንሳኒዩ ብሻኒን ዸግነሳኒ ሃዽቀተን፤ እሳን ሀመ ገልገላት ጡራኦ ተኡ።   


19 “ ‘ዱበርቲን ዮ ዸንገለኣ ዺጋ ከን ዬሮሳ ኤገቴ ዸግነሼ ኬሳ በኡ ቀባቴ፣ እሼን ጡራኡማ ጡሪ ጅኣሼቲን ቡልቲ ቶርበ ቱርት፤ ነምን እሼ ቱቁ ከምዩ ሀመ ገልገላት ጡራኣ ተአ።   


20 “ ‘ወን እሼን ዬሮ ጡሪሼት እረ ጪፍቱ ጡራኣ ተአ፤ ወን እሼን እረ ቴሱ ከምዩስ ጡራኣ ተአ።  
21 ነምን ስሬሼ ቱቁ ኡፈተሳ ሃሚጨቱ፤ ዸግነሳስ ብሻኒን ሃዽቀቱ፤ እን ሀመ ገልገላት ጡራኣ ተአ።  
22 ነምን ዋን እሼን እረ ቴሱ ቱቁ ኡፈተሳ ሃሚጨቱ፤ ዸግነሳስ ብሻኒን ሃዽቀቱ፤ እን ሀመ ገልገላት ጡራኣ ተአ።  
23 ነምን ዮ ስሬስ ተኡ ዋን እሼን እረ ታኣ ቱርቴ ከምዩ ቱቄ እን ሀመ ገልገላት ጡራኣ ተአ።   


24 “ ‘ነምን ዮ እሼ ወጅን ጪሴ ጡራኡማንሼ እሰ ቱቄ፣ እን ቡልቲ ቶርበ ጡራኣ ተአ፤ ስሬን እን እረ ጪሱ ከምዩስ ጡራኣ ተአ።   


25 “ ‘ዱበርቲን ቶኮ ዮ ዬሮ ጡሪ ጅኣሼ መሌ ጉያ ባይኤዻፍ ዸንገለአ ዺጋ ቀባቴ ዮካን ዮ ዸንገለአ ዺጋ ከን ዬሮ ጡሪሼ ቦዴስ እቱመ ፉፉ ቀባቴ እሼን አኩመ ዬሮ ጡሪሼ ሰነት ሀመ ዸንገለኣን ሱን ጅሩት ጡሮፍቱ ታት።  
26 ስሬን እሼን ዬሮ ዸንገለኣንሼ እቱመ ፉፌ ያኡት እረ ጪፍቱ አኩመ ስሬሼ ከን ዬሮ ጡሪ ጅኣሼ ሰናት ጡራኣ ተአ፤ ወን እሼን እረ ቴሱ ከምዩ አኩመ ዬሮ ጡሪሼት ጡራኣ ተአ።  
27 ነምን እሳን ቱቁ ከምዩ ንጡራአ፤ እን ኡፈተሳ ሃሚጨቱ፤ ዸግነሳስ ብሻኒን ሃዽቀቱ፤ እን ሀመ ገልገላት ጡራኣ ተአ።   


28 “ ‘እሼን ኤርገ ዸንገለኣሼራ ቁልቁሎፍቴ ቦዴ ጉያ ቶርበ ሃለካአቱ፤ ኤርገሲሞ አከ ሴራት ንቁልቁሎፍት።  
29 እሼንስ ጉያ ሰዴተፋት ጉጌ ለመ ዮካን ጉጌ ሶሶኬ ለመ ፉቴ፣ በልበለ ዱንካነ ወል ገኢረት ሉበት ሃፍዱ።  
30 ሉብችስ እሰ ቶኮ ኣርሳ ጩቡቲፍ፣ ካንሞ ኣርሳ ጉበሙፍ ሃዽኤሱ። ሃለ ከናንስ ሰበቢ ጡራኡማ ዸንገለኣሼቲፍ ፉለ ዋቀዮ ዱረት አራረ ቡሰ።   


31 “ ‘እስን አከ እስራኤሎን እዶ ቡልቲኮ ከን ግዱሳኒ ጅሩ ሰነ ጡሬሱዻን ጡራኡማሳኒቲን ህንዱኔፍ ዋን እሳን ጡሬሱራ አዳን እሳን ባሱ ቀብዱ።’ ”   


32 ወን ኩን ሴረ ነመ ዸንገለኣን ሳለሳ ኬሳ በኡፍ፣ ነመ አፌታን ሳለሳ ኬሳ በኡ ጡሬሱፍ፣  
33 ዱበርቲ ጡሪ ጅኣ ቀብዱፍ፣ ዺረ ዮካን ዱበርቲ ዸንገለኣን ሳለ ኬሳ በኡፊ ነመ ዱበርቲ አከ ሴራት ቁልቁሉ ህንተእን ቶኮ ወጅን ጪሱ ከሚፍዩ ኬነሜዸ።    

ጉያ እት አራር ቡኡ 
 
16፥2‑34 ኩወፈ – ሌዎ 23፥26‑32፤ ለኮ 29፥7‑11  


1 ዋቀዮስ ዱአ እልማን አሮን ከኔን ዬሮ ፉለ ዋቀዮ ዱረት ዽኣተንት ዱአን ሰነ ለማኒ ቦዴ ሙሴት ዱበቴ።  
2 ዋቀዮ ሙሴዻን አከነ ጄዼ፤ “ሰበቢ አን ቴሶ አራራ ገረራት ዱሜሳን ሙልአዹፍ አከ ኦቦሌስኬ አሮን ዬሩመ ፌዼት ገረ እዶ እዶ ሁንደ ጫላ ቁልቁሉ ከን ጎልጋ ኬሰ ፉለ ቴሶ አራራ ዱረ ታቦተረ ጅሩ ሰና ኦል ህንሴኔ እት ህም፤ ዮ ከና አቺ እን ንዱአ።   


3 “አክ አሮን እት እዶ እዶ ሁንደ ጫላ ቁልቁሉ ሰነ ሴኑ ከናዸ፦ ኣርሳ ጩቡቲፍ ድብቸ ቶኮ፣ ኣርሳ ጉበሙፍሞ ኮርቤሰ ሆላ ቶኮ ሃፍዱ።  
4 እንስ ክታ ቁንጬ ተልባራ ሆጄተሜ ቁልቁሉሳቲፊ ኡፈተ ዸግነሳት ኣኑ ከን ቁንጬ ተልባራ ሆጄተሜ ሃካአቱ። ሰበተ ቁንጬ ተልባራ ሆጄተሜ ህዸቴ መረተ መታ ከን ቁንጬ ተልባራ ሆጄተሜስ ሃመረቱ፤ ኩኔን ኡፈተ ቁልቁሉዸ። ከናፉ እን ኡቱ ኡፈተ ሰነ ህንኡፈትን ዸግነሳ ብሻኒን ሃዽቀቱ።  
5 ወልዳ ሰበ እስራኤል እራስ ኣርሳ ጩቡቲፍ ኮሮሚ ሬኤ ለመ፣ ኣርሳ ጉበሙፍሞ ኮርቤሰ ሆላ ቶኮ ሃፉዹ።   


6 “አሮን ኣርሳ ጩቡ ኦፊሳቲፍ ድብቸ ሰነ ዽኤሴ ኦፊሳቲፊ ወረ መነሳ ጅረኒፍ አራረ ሃቡሱ።  
7 ኤርገሲስ ሬኦተ ለማን ሰነ ፉዼ በልበለ ዱንካነ ወል ገኢረት ፉለ ዋቀዮ ዱረት ሃዽኤሱ።  
8 አሮንስ ሬኦተ ሰነ ለማንት እጣ ሃቡሱ፤ እጣ ቶኮ ዋቀዮፍ፣ ካንሞ ሬኤ ገድ ለክፈሙፍ ሃቡሱ።  
9 አሮንስ ሬኤ እጣን ዋቀዮእረ ቡኤ ሰነ ፍዴ ኣርሳ ጩቡ ጎዼ ሃዽኤሱ።  
10 ገሩ ሬኤን አከ ሬኤ ገድ ለክፈሙ ተኡፍ እጣዻን ፍለተሜ ሱን አከ ሬኤ ገድ ለክፈሙ ቶኮት ገሞጂት ገድ አርአሙዻን አከ አራረ ቡሱፍ ኡቱ ሉቡዻን ጅሩ ፉለ ዋቀዮ ዱረት ሃዽኤፈሙ።   


11 “አሮንስ ኣርሳ ጩቡ ኦፊሳቲፍ ድብቸ ሰነ ዽኤሴ ኦፊሳቲፊ ወረ መነሳ ጅረኒፍ አራረ ሃቡሱ፤ ድብቸ ሰነስ ጩቡ ኦፊሳቲፍ ሃቀሉ።  
12 እንስ ግርግራ በርበዳ እብዳ እዶ ኣርሳ ከን ፉለ ዋቀዮ ዱረ ጅሩራ እት ጉተሜ ቶኮ ፉዼ እጣነ ኡርጋኣ ዳከሜ ቡላኤስ ኮኜ ለመ ፉዼ ጎልጋ ሰነ ኬሰ ሃሴኑ።  
13 እንስ አከ ህንዱኔፍ፣ አከ ኣር እጣነ ሰና ቴሶ አራራ ከን ዹገ በኡምሳ ጉባ ጅሩ ሰነ ሀጉጉፍ እጣነ ሰነ እብደ ፉለ ዋቀዮ ዱረ ጅሩት ሃነቁ።  
14 ዺገ ድብቸ ሰናራ ፉዼ ከራ ፉልዱራቲን ቴሶ አራራት ቁበሳቲን ሃፈጫሱ፤ ኤርገሲሞ ዺገሳ ፉዼ ፉለ ቴሶ አራራ ዱረት ዬሮ ቶርበ ቁበሳቲን ሃፈጫሱ።   


15 “ሬኤ ሰነስ ኣርሳ ጩቡ ሰባ ጎዼ ሃቀሉ፤ ዺገሳስ ፉዼ ጎልጋ ኬሰ ሴኑዻን አኩመ ዺገ ድብቸ ሰና ጎዼ ሰነ ሃጎዹ፤ ዺገ ሰነስ ቴሶ አራራ እረቲፊ ፉለ ቴሶ አራራ ዱረት ሃፈጫሱ።  
16 ጩቡንሳኒ ዋኑመ ፌዼ ተኡሌ እን ሰበቢ ጡራኡማፊ ፍንጭለ ሰበ እስራኤሊፍ እዶ እዶ ሁንደ ጫላ ቁልቁሉ ሰነ ሃለ ከናን አራረ ሃቡሱ፤ ዱንካነ ወል ገኢ ከን ጡራኡማሳኒ ኬሰ እሳን ግዱ ጅሩፍስ አከሱመ ሃጎዹ።  
17 ዬሮ አሮን እዶ እዶ ሁንደ ጫላ ቁልቁሉ ሰነ ኬሰት አራረ ቡሱፍ ኦል ሴኔ ጀልቀቤ ሀመ እን ኦፊሳቲፍ፣ ወረ መነሳ ጅረኒፊ ወልዳ እስራኤል ሁንዳፍ አራረ ቡሴ ገድ በኡት ነምን ቶኮዩ ዱንካነ ወል ገኢ ኬሰት ህንአርገምን።   


18 “ኤርገሲስ እዶ ኣርሳ ከን ፉለ ዋቀዮ ዱረ ጅሩ ሰነት ገድ በኤ እዶ ኣርሳ ሰናፍ አራረ ሃቡሱ። እንስ ዺገ ድብቸ ሰናራ ፉዼ፣ ዺገ ሬኤ ሰናራስ ፉዼ ጋንፈ እዶ ኣርሳ ሰና ሁንደረት ሃነቁ።  
19 እንስ እዶ ኣርሳ ሰነ ጡራኡማ ሰበ እስራኤልራ ቁልቁሌሴ አዳን ባሱፍ ዺገ ሰነራ ቁበሳቲን ዬሮ ቶርበ እዶ ኣርሳረት ሃፈጫሱ።   


20 “አሮን ኤርገ እዶ እዶ ሁንደ ጫላ ቁልቁሉ ሰነ፣ ዱንካነ ወል ገኢቲፊ እዶ ኣርሳቲፍ አራረ ቡሴ ራወቴ ቦዴ ሬኤ ሉቡዻን ጅሩ ሰነ ገረ ፉልዱራት ሃዽኤሱ።  
21 እንስ ሀርከሳ ለማኑ መታ ሬኤ ሉቡዻን ጅሩ ሰናረ ካኤ አችረት ሀምናፊ ፍንጭለ ሰበ እስራኤል ጄቹንስ ጩቡሳኒ ሁንደ ህመ። የከ ሁንደስ መታ ሬኤ ሰናረ ካኤ ሬኤ ሰነ ነመ ሆጂ ከናፍ ፍለተሜ ቶኮት ኬኔ ገረ ገሞጂት ሃአርኡ።  
22 ሬኤን ሱንስ ጩቡሳኒ ሁንደ ኦፍ እረት ባቴ ገረ ለፈ ነምን ህንዸቅኔት ጌሰ፤ ነምችስ ገሞጂ ኬሰት እሰ ገድ ዺሰ።   


23 “ኤርገሲስ አሮን ዱንካነ ወል ገኢ ሴኔ ኡፈተ ቁንጬ ተልባራ ሆጄተሜ ከን ኡቱ እዶ እዶ ሁንደ ጫላ ቁልቁሉ ሰነ ህንሴንን ኡፈቴ ሰነ ባፈቴ አቹመት ሃዺሱ።  
24 እንስ ለፈ ቁልቁሉ ቶኮት ዸግነሳ ብሻኒን ዽቀቴ ኡፈተ እሰ ሃኡፈቱ፤ ኤርገሲሞ ገድ በኤ ኦፊሳቲፊ ሰበ ሰናፍ አራረ ቡሱፍ፣ ኦፊሳቲፍ ኣርሳ ጉበሙ፣ ሰበ ሰናፍስ ኣርሳ ጉበሙ ሃዽኤሱ።  
25 ጮመ ኣርሳ ጩቡሌ እዶ ኣርሳረት ሃጉቡ።   


26 “ነምች ሬኤ ሰነ አከ ሬኤ ገድ ለክፈሙ ቶኮት ገድ ዺሱ ሱን ወያሳ ሚጨቴ ዸግነሳ ብሻኒን ሃዽቀቱ፤ ኤርገሲ ገረ ቁበታት ኦል ገሉ ደንደአ።  
27 ድብቺፊ ሬኤን ኣርሳ ጩቡቲፍ ዽኤፈመን ከኔን ዺግንሳኒ አራረ ቡሱፍ እዶ እዶ ሁንደ ጫላ ቁልቁሉት ፍደሜ ሱን ቁበተ ኬሳ ሃባፈመን፤ ጎጋንሳኒ፣ ፎኒፊ ምእ ገራሳኒ ሃጉበሙ።  
28 ነምች ወንቶተ ከኔን ጉቡስ ኡፈተሳ ሚጨቴ ዸግነሳ ብሻኒን ሃዽቀቱ፤ ኤርገሲ ገረ ቁበታት ኦል ገሉ ደንደአ።   


29 “ሴር በረ በራን እስኒፍ ኬነሜ ከናዸ፦ ዸለታ ብያስ ተኡ አለጋን እስን ግዱ ጅራቱ ጉያ ኩርነፋ ጅአ ቶርበፋት ገድ ኦፍ ሃቀቡ፤ ሆጂ ቶኮዩስ ህንሆጄትን።  
30 ሰበቢንሳ እስን ቁልቁሌሱፍ ጉያን ኩን ጉያ እት አራር ቡኡዸ፤ ኤርገሲስ እስን ፉለ ዋቀዮ ዱረት ጩቡኬሰን ሁንደራ ንቁልቁሎፍቱ።  
31 ኩን ዋን ሰንበተ ቦቆና ተኤፍ እስን ገድ ኦፍ ዴብሱ ቀብዱ፤ እንስ ሴረ በረ በራት።  
32 ሉብን እዶ አባሳ ቡኤ ሉበ ኦል ኣና ተኡፍ ድበሜ ሙደሙ አራረ ቡሱ ቀበ፤ እንስ ወያ ቁልቁሉ ከን ቁንጬ ተልባራ ሆጄተሜ ኡፈቴ፣  
33 እዶ እዶ ሁንደ ጫላ ቁልቁሉፍ፣ ዱንካነ ወል ገኢቲፍ፣ እዶ ኣርሳቲፍ፣ ሉቦታፊ ምሴንሶተ ወልዳ ሁንዳፍስ አራረ ሃቡሱ።   


34 “ሴር በረ በራን እስኒፍ ኬነሜ ከናዸ፦ ኩንስ አከ ጩቡ እስራኤሎታ ሁንዳፍ ወጋት ዬሮ ቶኮ አራር ቡፈሙፍ።”  

ወን ሱንስ አኩመ ዋቀዮ ሙሴ አጀጄት ሆጄተሜ።    

 17

ዺገ ኛቹን ዾዋዸ 
 

1 ዋቀዮ ሙሴዻን አከነ ጄዼ፤  
2 “አሮኒፊ እልማንሳት፣ ሰበ እስራኤል ሁንደትስ አከነ ጄዺ ህም፤ ‘ወን ዋቀዮ አጀጄ ኩኖ ከነ፦  
3 ሰበ እስራኤል ኬሳ ነምን ከምዩ ዮ ቁበተ ኬሰት ዮካን ቁበታን አለት ሰንጋ ዮካን ሆላ ዮካን ሬኤ ቀሌ  
4 ዱንካነ ቁልቁሉ ዋቀዮ ዱረት ኣርሳ ጎዼ ዋቀዮፍ ዽኤሱፍ በልበለ ዱንካነ ወል ገኢት ፍዱ ባቴ ነምች ሱን ዺገ ዸንገላሴ ሰነት ንጋፈተመ፤ እን ዺገ ዸንገላሴራቲ ሰበሳ ኬሳ ሃበሌፈሙ።  
5 ኩንስ አከ እስራኤሎን ኣርሳወን አመ አለት ዽኤሳ ጅረን ከነ ዋቀዮፍ ፍደኒፍ። እሳንስ ኣርሳወን ከኔን ኣርሳ ነጋ ጎዸኒ ዋቀዮፍ ዽኤሱፍ በልበለ ዱንካነ ወል ገኢረት ሉበት ሃፍደን።  
6 ሉብችስ ዺገ ሰነ እዶ ኣርሳ ዋቀዮ ከን በልበለ ዱንካነ ወል ገኢረ ጅሩ ሰነት ሃፈጫሱ፤ ጮመሳስ ኡርጋ ዋቀዮት ቶሉ ጎዼ ሃጉቡ።  
7 እሳንስ ስአች ዋቆተ ቶልፈሞ ብፈ ሬኤ ከኔን ዱካ ቡአኒ ሰጋገላ ቱረን ሰናፍ ኣርሳሳኒ ቶኮሌ ዽኤሱ ህንቀበን፤ ኩንስ እሳኒፍ ዸሎተ ዹፉፍ ሴረ በረ በራ ተአ።’   


8 “አከነስ እሳኒን ጄዽ፤ ‘ሰበ እስራኤል ኬሳ ነምን ከምዩ ዮካን አለጋን እሳን ግዱ ጅራቱ ከምዩ ዮ ኣርሳ ጉበሙ ዮካን ቀልመ ዽኤሴ  
9 በልበለ ዱንካነ ወል ገኢ ዱረት ዋቀዮፍ ኣርሳ ዽኤሱፍ ፍዱ ባቴ ነምች ሱን ሰበሳ ኬሳ ሃበሌፈሙ።   


10 “ ‘ሰበ እስራኤል ኬሳ ነምን ከምዩ ዮካን አለጋን ግዱሳኒ ጅራቱ ከምዩ ዺገ ዮ ኛቴ፣ አን ነመ ዺገ ኛቴ ሰነ ፉለ እን ሀማዸ፤ ሰበሳ ኬሳስ እሰ ነንበሌሰ።  
11 ሰበቢ ጅሬኝ ዋን ሉቡ ቀቡ ቶኮ ዺገ ኬሰ ጅሩፍ አን እቲን አራረ ሉቡኬሰኒፍ ቡሱዻፍ ዺገ ሰነ እዶ ኣርሳረት እስኒ ኬኔረ፤ ወን ጅሬኘ ነማቲፍ አራረ ቡሱስ ዺገ።  
12 ከናፉ አን እስራኤሎታን፣ “እስን ኬሳ ነምን ቶኮዩ ዺገ ህንኛትን ዮካን አለጋን ግዱኬሰን ጅራቱ ዺገ ህንኛትን” ነንጄዸ።   


13 “ ‘ሰበ እስራኤል ኬሳ ነምን ከምዩ ዮካን አለጋን ግዱኬሰን ጅራቱ ከን ብኔንሰ ዮካን ስምብረ ኛተሙ አደምሱ ከምዩ ዺገ ዋን ሰና ዸንገላሴ ብዮ እት ሃዴብሱ፤  
14 ጅሬኝ ዋን ሉቡ ቀቡ ቶኮ ዺገሳት። ሰበቢን አን እስራኤሎታን፣ “ዋን ጅሬኝ ዋን ሉቡ ቀቡ ሁንዳ ዺገሳ ተኤፍ እስን ዺገ ዋን ሉቡ ቀቡ ቶኮሌ ህንኛትና፤ ነምን ዺገ ኛቱ ከምዩ ሰበ ኬሳ ሃበሌፈሙ” ጄዼፍስ ከኑመ።   


15 “ ‘ነምን ከምዩ ዸለታ ብያስ ተኡ አለጋን ዋን ዱኤ አርገሜ ዮካን ብኔንስ ጭጭሬ ኛቱ ኡፈተሳ ሃሚጨቱ፤ ዸግነሳስ ብሻኒን ሃዽቀቱ፤ እን ሀመ ገልገላት አከ ሴራት ጡራኣዸ፤ ኤርገሲ ንቁልቁላአ።  
16 ዮ ኡፈተሳ ሚጨቹፊ ዸግነሳ ዽቀቹ ባቴ ገሩ እን ጩቡ ሰነት ንጋፈተመ።’ ”    

ወል ብረ ገኡ ሴራን አላ 
 

1 ዋቀዮ ሙሴዻን አከነ ጄዼ፤  
2 “አከነ ጄዺ እስራኤሎተት ህም፤ ‘አን ዋቀዮ ዋቀኬሰን።  
3 እስን ዋን እሳን ብየ ግብጥ፣ ብየ እስን ኬሰ ጅራቻ ቱርተን ሰነ ኬሰት ሆጄተን ህንሆጄትና፤ ዋን ብየ ከነኣን፣ ብየ አን እት እስን ገልቹፍ ጅሩ ኬሰት ሆጄተሙስ ህንሆጄትና። ሴረሳኒ ዱካ ህንቡእና።  
4 እስን ሴረኮቲፍ አጀጀማ፤ አጀጀኮስ ስሪት ኤጋ፤ አን ዋቀዮ ዋቀኬሰኒዸ።  
5 አጀጀኮፊ ሴረኮ ኤጋ፤ ነምን እሳኒፍ አጀጀሙ እሳኒን ጅራታቲ፤ አን ዋቀዮ።   


6 “ ‘ነምን ከምዩ ፍረ ዺጋ ከምዩ ወጅን ወል ብረ ገኡፍ እት ህንዽኣትን፤ አን ዋቀዮ።   


7 “ ‘ሃዸኬ ወጅን ወል ብረ ገኡዻን አባኬ ህንሰልጵስን፤ እሼን ሃዸኬት፤ እሼ ወጅን ወል ብረ ህንገእን።   


8 “ ‘ኒቲ አባኬቲ ወጅን ወል ብረ ህንገእን፤ ወን ኩን አባኬ ሰልጵሰ።   


9 “ ‘እሼን መኑመ ኬትስ ተኡ ዮካን አለት ዸለቱሌ ኦቦሌቲኬ፣ እንተለ አባኬቲ ዮካን ሃዸኬቲ ወጅን ወል ብረ ህንገእን።   


10 “ ‘እንተለ እልመኬቲ ዮካን እንተለ እንተለኬቲ ወጅን ወል ብረ ህንገእን፤ ወን ኩን ስ ሰልጵሰ።   


11 “ ‘እንተለ ኒቲ አባኬቲ ከን አባኬቲፍ ዸለቴ ወጅን ወል ብረ ህንገእን፤ እሼን ኦቦሌቲኬት።   


12 “ ‘ኦቦሌቲ አባኬቲ ወጅን ወል ብረ ህንገእን፤ እሼን አባኬቲፍ ፍረ ዺጋት።   


13 “ ‘ኦቦሌቲ ሃዸኬቲ ወጅን ወል ብረ ህንገእን፤ እሼን ሃዸኬቲፍ ፍረ ዺጋት።   


14 “ ‘ወል ብረ ገኡፍ ጄቴ ኒቲ ኦቦሌሰ አባኬቲት ዽኣቴ እሰ ህንሰልጵስን፤ እሼን ኒቲ ኦቦሌሰ አባኬቲት።   


15 “ ‘ኒቲ እልመኬቲ ወጅን ወል ብረ ህንገእን። እሼን ኒቲ እልመኬቲት፤ እሼ ወጅን ወል ብረ ህንገእን።   


16 “ ‘ኒቲ ኦቦሌሰኬቲ ወጅን ወል ብረ ህንገእን፤ ወን ሱን ኦቦሌሰኬ ሰልጵሰ።   


17 “ ‘ዱበርቲ ቶኮፊ እንተለሼ ወጅን ወል ብረ ህንገእን። እንተለ እልመ ዱበርቲ ሰና ዮካን እንተለ እንተለሼ ወጅን ወል ብረ ህንገእን፤ እሳን እሼዻፍ ፍረ ዺጋት፤ ወን ኩን ጀልእነ።   


18 “ ‘ኡቱ ኒቲንኬ ሉቡዻን ጅርቱ ኦቦሌቲሼ መሳኑሼ ጎቴ ህንፉዽን፤ እሼ ወጅንስ ወል ብረ ህንገእን።   


19 “ ‘ዬሮ ዱበርቲን ቶኮ ጡራኡማ ጡሪ ጅኣ ኦፍራ ቀብዱት፣ ብረ ገኡዻፍ ጄቴ እሼት ህንዽኣትን።   


20 “ ‘ኒቲ ነማ ወጅን ወል ብረ ጌሴ እሼዻን ኦፍ ህንጡሬስን።   


21 “ ‘እጆሌኬ ኬሳ ቶኮሌ አከ ሞሌኪፍ ኣርሳ ተአኒፍ ህንኬንን፤ አት መቃ ዋቀኬቲ ህንጡሬስን። አን ዋቀዮ።   


22 “ ‘አከ ነምን ዱበርቲ ወጅን ጪሱ አት ዺረ ወጅን ህንጪስን፤ ወን ኩን ሆጂ ጅብሲሳዸ።   


23 “ ‘ሆሪ ከምዩ ወጅን ወል ብረ ጌሴ ኦፍ ህንጡሬስን፤ ዱበርቲን ሆሪ ወጅን ወል ብረ ገኡፍ ኦፊሼ እት ህንኬንን፤ ኩን ዋን ከራራ ጎሬዸ።   


24 “ ‘ሰበቢ ነሞትን አን አርኤ እስን ዱራ ባሱፍ ጅሩ ኩኔን ሃለ ከናን ጡራአኒፍ እስን ከራ ከኔን ኬሳ ከሚንዩ ኦፍ ህንጡሬስና።  
25 ለፍትዩ ጡሮፍቴርት፤ ከናፉ አን ሰበቢ ጩቡሼቲፈን እሼ አደቤ፤ ለፍትስ ጅራቶተሼ ንቱፍት።  
26 እስን ገሩ አጀጀኮፊ ሴረኮ ኤጋ። ዸለታን ብያቲፊ አለጎን እስን ግዱ ጅራተንስ ዋን ጅብሲሳ ከነ ኬሳ ከምዩ ህንሆጄትን።  
27 ነሞትን እስኒን ዱረ ብየ ሰነ ኬሰ ጅራተንስ ዋን ከነ ሁንደ ሆጄተኒ አከሲን ብየቲን ጡሮፍቴ።  
28 እስንስ ለፈ ከነ ዮ ጡሬስተን፣ ለፍት አኩመ ሰቦተ እስን ዱረ ቱረን ቱፍቴ ሰነ እስኒንሌ ንቱፍት።   


29 “ ‘ነምን ወንቶተ ጅብሲሶ ከኔን ኬሳ ቶኮሌ ሆጄቱ ከምዩ ሰበሳ ኬሳ ሃበሌፈሙ።  
30 አጀጀኮ ኤጋ፤ በርቴወን ጅብሲሶ እስን ዱረ ሆጄተማ ቱረን ሰነ ኬሳ ቶኮሌ ዱካ ቡተኒ እቲን ኦፍ ህንጡሬስና፤ አን ዋቀዮ ዋቀኬሰን።’ ”    

ሴረ አደ አዳ 
 

1 ዋቀዮ ሙሴዻን አከነ ጄዼ፤  
2 “አከነ ጄዺ ወልዳ ሰበ እስራኤል ሁንደት ህም፤ ‘አን ዋቀዮ ዋቅንኬሰን ቁልቁሉዻቲ እስንስ ቁልቁሎተ ተኣ።   


3 “ ‘ቶኮን ቶኮንኬሰን ሃዸኬሰኒፊ አባኬሰኒፍ ኡልፍነ ኬና፤ ሰንበቶተኮስ ኤጋ። አን ዋቀዮ ዋቀኬሰን።   


4 “ ‘ገረ ዋቆተ ቶልፈሞት ህንዴብእና ዮካን ስቢለ በቅፈሜራ ኦፊኬሰኒፍ ዋቆተ ህንቶልፈትና። አን ዋቀዮ ዋቀኬሰን።   


5 “ ‘ዮሙ ኣርሳ ነጋ ዋቀዮፍ ዽኤስተንት አከ ኣርሳንኬሰን ፉዸተመ እስኒፍ አርገቱ ጎዻቲ ዽኤሳ።  
6 ኣርሳን እስን ዽኤስተንስ ጉዩመ ሰነ ዮካን ጉያ እት ኣኑ ሃኛተሙ፤ ገሩ ወን ሀፌ ሀመ ጉያ ሰደፋት ቱሬ ሃጉበሙ።  
7 ዋን ከነ ኬሳ ቶኮዩ ዮ ጉያ ሰደፋት ኛተሜ ጡራኣዸ፤ ፉዸተመስ ህንአርገቱ።  
8 ነምን ዋን ሰነ ኛቱ ሰበቢ ዋን ዋቀዮን ቁልቁሌፈሜ ጡሬሴፍ እት ጋፈተመ፤ ነምች ሱን ሰበሳ ኬሳ ሃበሌፈሙ።   


9 “ ‘ዮሙ ኦምሸ ለፈኬሰኒ ወልት ቀበተንት ሀመ ዳሪት ህንሃምና፤ ቀርሚሳሌ ህንፉናነትና።  
10 ቀርሚ እዶ ዻባ ወይኒኬቲ ህንፉናንን ዮካን እጀ ወይኒኬቲ ከን ሀርጨኤ ህንፉናንን። ህዬዪፊ አለጎታፍ ዺሳ። አን ዋቀዮ ዋቀኬሰን።   


11 “ ‘ህንሀትና።  

“ ‘ህንሶብና።  

“ ‘ወልስ ህንጎዎምስና።   


12 “ ‘ሶባን መቃኮቲን ህንከከትና፤ አከሲንስ መቃ ዋቀኬሰኒ ህንጡሬስና። አን ዋቀዮ።   


13 “ ‘ኦላኬ ጎዎምስቴ ዋ እራ ህንፉዸትን ዮካን ህንሳምን።  

“ ‘ምንዳ ነመ ቀጠረሜ ቶኮ ሀመ በርኡት ኦፍ ብረ ህንቡልችን።   


14 “ ‘ነመ ጉረ ዱዳ ህንአባርን ዮካን ነመ ጃማ ዱረ ጉፉ ህንካእን፤ ገሩ ዋቀኬ ሶዳዹ። አን ዋቀዮ።   


15 “ ‘ሙርቲ ህንጀልእስና፤ ነመ ወል ጫልችሱዻን ገረ ህዬሳ ህንጎርና፤ ነመ ጉዳፍስ ህንሎግና፤ ኦላኬቲፍ ገሩ ሙርቲ ቀጄላ ኬን።   


16 “ ‘ሰበኬ ግዱት ሀሚ ህንፈጫስን።  

“ ‘ዋን ጅሬኘ ኦላኬቲ በላረ ቡሱ ህንሆጄትን። አን ዋቀዮ።   


17 “ ‘ገራኬት ኦቦሌሰኬ ህንጅብን፤ አከ ጩቡሳ ኬሰት ቆደ ህንቀባኔፍ ኦላኬ እፋን እፈት እት ዼከም።   


18 “ ‘ሰበኬ ኬሳ ነመ ቶኮትዩ ሃሎ ህንበእን ዮካን ሃሎ እት ህንቀበን፤ ኦላኬ ገሩ አኩመ ኦፊኬቲት ጃለዹ። አን ዋቀዮ።   


19 “ ‘ስርነኮ ኤጋ።  

“ ‘ሆሪ ጎሰ ጎሳ ወልት ህንድቃሎምስና።  

“ ‘ምዻን ጎሰ ለመ ለፈ ቆቲሳኬሰንት ህንፈጫስና።  

“ ‘ወያ ዋን ለመራ ሆጄተሜ ህንኡፈትና።   


20 “ ‘ነምን ገርብቲ ነመ ብራፍ ካዽመምቴ ከን ህንፉረምን ዮካን ብልሱማንሼ ህንኬነምኒፍ ወጅን ዮ ወል ብረ ገኤ እሳን አደበሙ ቀቡ፤ ተኡስ ዋን ዱበርቲን ሱን ህንብልሶምኒፍ እሳን ህንአጄፈምን።  
21 ነምች ሱን ገሩ ኮርቤሰ ሆላ ቶኮ ኣርሳ የካቲፍ ገረ በልበለ ዱንካነ ወል ገኢት ዋቀዮፍ ሃፍዱ።  
22 ሉብችስ ኮርቤሰ ሆላ ኣርሳ የካ ሰናን ጩቡ ነምች ሆጄቴ ሰናፍ ፉለ ዋቀዮ ዱረት አራረ ሃቡሱ፤ ጩቡን ነምቻስ ንዺፈማፍ።   


23 “ ‘እስን ዮሙ ብየቲት ገልተኒ ሙከ እጀ ኬኑ ከን ጎሰ ሁንዳ ዻብደንት፣ አከ ዋን እጅሳ ዾወሜት ፉዸዻ። እስን አከ ዋን እጅ ሱን ሀመ ወጋ ሰዲት ዾወሜት እላላ፤ እጅ ሱን ህንኛተምን።  
24 ወጋ አፉረፋትሞ እጅሳ ሁንድኑ ንቁልቁላአ፤ ዋቀዮፍስ ኣርሳ ገለታ ተአ።  
25 ወጋ ሸነፋት ገሩ እጀሳ ኛቹ ደንዴሱ። ሃለ ከናን ኦምሽንኬሰን ንጉደተ። አን ዋቀዮ ዋቀኬሰን።   


26 “ ‘ኡቱ ዺግን ኬሰ ጅሩ ፎን ከምዩ ህንኛትና።  

“ ‘ቶልቸ ዮካን ፈልፈለ ህንሆጄትና።   


27 “ ‘ርፌንሰ መታኬሰኒ ናኔስተኒ ህንሃደትና ዮካን ቀርቀረ አሬደኬሰኒስ ህንሙርሙረትና።   


28 “ ‘ነመ ዱኤፍ ጄተኒ ዸግነኬሰን ህንመመዴስና ዮካን መለቶ ቱማ ቶኮሌ ኦፍ እረት ህንቶልፈትና። አን ዋቀዮ።   


29 “ ‘አከ ለፍት ሀለሉማት ዴብቴ ሀምናን ህንጉተምኔፍ እንተለኬ አከ እሼን ኤጅቱ ጎቹዻን እሼ ህንሰልጵስን።   


30 “ ‘ሰንበቶተኮ ኤጋ፤ እዶ ቁልቁሉኮስ ከበጃ። አን ዋቀዮ።   


31 “ ‘እስን አከ ህንጡሮፍኔፍ እላልቶተ ብረ ህንዴምና ዮካን ወረ ኤኬራ ዱብሰን ህንበርባድና። አን ዋቀዮ ዋቀኬሰን።   


32 “ ‘ወረ ዱሎመኒፍ ከእ፤ ጃርሳፍ ኡልፍነ ኬን፤ ዋቀኬ ሶዳዹ። አን ዋቀዮ።   


33 “ ‘ዮ አለጋን ብየኬሰን ኬሰ እስን ወጅን ጅራቴ እሰ ህንጩንቁርስና።  
34 አለጋን እስን ግዱ ጅራቱ ሱን አከ ዸለታ ብየኬሰኒት ሃእላለሙ። አከ ኦፊኬሰኒት እሰ ጃለዻ፤ እስንስ ብየ ግብጥት አለጎተ ቱርተኒቲ። አን ዋቀዮ ዋቀኬሰን።   


35 “ ‘እስን ዮሙ ዼርነ፣ ኡልፍናፊ ባይእነ ወዪ ሰፈርተንት መዳሊ ጎዎምሳት ህንፈየደምና።  
36 ሰፈርቱፊ መዳሊ ዹጋት፣ ኢፊፊ * ኢኒ † ዹጋት ፈየደማ። አን ዋቀዮ ዋቀኬሰን ከን ብየ ግብጢ ባሴ እስን ፍዴዸ።   


37 “ ‘አጀጃፊ ሴረኮ ሁንደ ኤጋቲ ዱካ ቡኣ። አን ዋቀዮ።’ ”    

አደቢ ጩቡን ፍዱ 
 

1 ዋቀዮ ሙሴዻን አከነ ጄዼ፤  
2 “እስራኤሎታን አከነ ጄዽ፤ ‘ነምን እስራኤል ዮካን አለጋን እስራኤል ኬሰ ጅራቱ ከን እልማንሳ ኬሳ ሞሌኪፍ ኬኑ ከምዩ ሃአጄፈሙ፤ ሰብን ብየ ሰና ዸጋዻን እሰ ሃቱሙ።  
3 ሰበቢ ነምች ሱን እልማንሳ ሞሌኪፍ ኬኑዻን እዶ ቁልቁሉኮ ጡሬሴ መቃኮ ቁልቁሉ ሰነ ሰልጵሴፍ፣ አን ፉለ እት ሀማዼ ሰበሳ ኬሳ እሰ ነንበሌሰ።  
4 ሰብን ብየ ሰና ዬሮ ነምች ሱን እልማንሳ ኬሳ ቶኮ ሞሌኪፍ ኬኑት ዮ ፉለራ ዴብፈቴ እሰ አጄሱ ዺሴ፣  
5 አን ነምቸ ሰናፊ ማቲሳት ፉለ ሀማዼ እሳፊ ወረ እሰ ፋነ ቡአኒ ሰጋገሉዻን ሞሌክት ኦፍ ኬነን ሁንደ ሰበሳኒ ኬሳ ነንበሌሰ።   


6 “ ‘ነመ እሳን ዱካ ቡኡዻን ሰጋገሉፍ ጄዼ ገረ እላልቶታቲፊ ወረ ኤኬራ ዱብሰኒት ዴብኡት አን ፉለ እተን ሀማዸ፤ ሰበሳ ኬሳ እሰ ነንበሌሰ።   


7 “ ‘ኦፍ ቁልቁሌሳ፤ ቁልቁሎተስ ተኣ፤ አን ዋቀዮ ዋቀኬሰኒቲ።  
8 ስርነኮ ኤጋ፤ ዱካ ቡኣስ። አን ዋቀዮ እሰ እስን ቁልቁሌሱዸ።   


9 “ ‘ነምን አባሳ ዮካን ሃዸሳ አባሬ ከምዩ ሃአጄፈሙ። እን አባሳ ዮካን ሃዸሳ አባሬራቲ ዺግንሳ መቱመሳት ዴብአ።   


10 “ ‘ዮ ነምን ኒቲ ነመ ብራ ወጅን ጄቹንስ ኒቲ ኦላሳ ወጅን ሰጋገሌ ነምች ሰጋገሌፊ ኒቲን ሰጋገልቴ ሱን ሃአጄፈመን።   


11 “ ‘ነምን ዮ ኒቲ አባሳ ወጅን ጪሴ እን አባሳ ሰልጵሴረ። ነምችስ፣ ዱበርቲን ሱንስ ሃአጄፈመን፤ ዺግንሳኒ መቱመሳኒት ዴብአ።   


12 “ ‘ዮ ነምን ኒቲ እልመሳ ወጅን ጪሴ ለማንሳኒዩ ሃአጄፈመን። እሳን ሀራሙዸ፤ ዺግንሳኒ መቱመሳኒት ዴብአ።   


13 “ ‘ዮ ነምን አኩመ ዱበርቲ ወጅን ጪሱት ዺረ ወጅን ጪሴ ለማንሳኒዩ ዋን ጅብሲሳ ሆጄተኒሩ። እሳን ሃአጄፈመን፤ ዺግንሳኒ መቱመሳኒት ዴብአ።   


14 “ ‘ነምን ቶኮ ዮ እንተላፊ ሃዸሼ ፉዼ፣ ወን ኩን ጡራኡማዸ። አከ እስን ግዱት ጡራኡማን አከሲ ህንአርገምኔፍ ነምቺፊ ዱበርቶትን ለማን እብዳን ሃጉበመን።   


15 “ ‘ነምን ቶኮ ዮ ሆሪ ወጅን ወል ብረ ገኤ ሃአጄፈሙ፤ ሆሪ ሰነሌ አጄሳ።   


16 “ ‘ዮ ዱበርቲን ሆሪ ከምትዩ ዽኣቴ ሆሪ ሰነ ወጅን ወል ብረ ጌሴ፣ ዱበርቲን ሱኒፊ ሆሪን ሱን ሃአጄፈመን፤ ዺግንሳኒ መቱመሳኒት ዴብአ።   


17 “ ‘ነምን ቶኮ ዮ ኦቦሌቲሳ ጄቹንስ እንተለ አባሳ ዮካን እንተለ ሃዸሳ ፉዼ ወል ብረ ገአን ወን ኩን ሰልጵነ። እሳን ኡቱመ ሰብንሳኒ አርጉ ሰበሳኒ ኬሳ ሃበሌፈመን፤ ነምች ኩን ኦቦሌቲሳ ሰልጵሴረ፤ እት ጋፈተመስ።   


18 “ ‘ነምን ቶኮ ዮ ዬሮ ዱበርቲን ቶኮ ጡሪ ጅኣ ኦፍራ ቀብዱት እሼ ብረ ገኤ፣ እን መደ ዸንገለኣሼ እፈት ባሴረ፤ እሼንስ መደ ዸንገለአሼ ሙልእፍቴርት። ለማንሳኒዩ ሰበሳኒ ኬሳ ሃበሌፈመን።   


19 “ ‘ኦቦሌቲ ሃዸኬቲ ዮካን አባኬቲ ወጅን ወል ብረ ህንገእን፤ ወን ሱን ፍረ ዺጋ ሰልጵሳቲ፤ እስን ለማኑስ እት ጋፈተምቱ።   


20 “ ‘ነምን ቶኮ ዮ ኒቲ ኤሱመሳ ወጅን ወል ብረ ገኤ እን ኤሱመሳ ሰልጵሴረ። እሳን እት ጋፈተሙ፤ ኡቱ እጆሌ ህንአርገትንስ ዱኡ።   


21 “ ‘ነምን ቶኮ ዮ ኒቲ ኦቦሌሰሳ ፉዼ፣ ወን ኩን ሆጂ ጡራኡማት፤ እንስ ኦቦሌሰሳ ሰልጵሴረ። እሳን እጆሌ መሌ ሀፉ።   


22 “ ‘አከ ለፍት አን አከ እስን ኬሰ ጅራተኒፍ እት እስን ፍዱ ሱን እስን ህንቱፍኔፍ አጀጃፊ ሴረኮ ሁንደ ኤጋ፤ ዱካ ቡኣስ።  
23 እስን በርቴ ሰቦተ አን ፉለኬሰን ዱራ አርኤ ባሱፍ ጅሩ ከኔኒ ዱካ ህንቡእና፤ ሰበቢ እሳን ወንቶተ ከኔን ሁንደ ሆጄተኒፍ አን እሳን ጅቤረ።  
24 አን ገሩ፣ “እስን ለፈሳኒ ንዻልቱ፤ አንስ ለፈ ኣነኒፊ ደመ ባሱ ዻለ ጎዼ እስኒፍን ኬነ” ጄዼረ። አን ዋቀዮ ዋቀኬሰን ከን ሰቦተ ካንራ አዳን እስን ባሴዸ።   


25 “ ‘ከናፉ እስን ብኔንሰ ቁልቁላኣፊ ጡራኣ፣ ስምብሮ ጡራኣፊ ቁልቁላኣ አዳን ባሳ። ብኔንሰ ዮካን ስምብሮ ዮካን ዋን ለፈረ ሙኙቁ ከኔን አን እስኒፍ ጡራኦተ ጄዼ አዳን ባሴ ከሚንዩ ኦፍ ህንጡሬስና።  
26 ሰበቢ አን ዋቀዮ ቁልቁሉ ተኤፊ አከ እስን ከንኮ ታተኒፍስ ሰቦተ ካንራ አዳን እስን ባሴፍ፣ እስን ቁልቁሎተ ናፍ ተኣ።   


27 “ ‘ዺር ዮካን ዱበርቲን እላለን ዮካን ኤኬራ ዱብሰን ሃአጄፈመን። እሳን ዸጋዻን ሃቱመመን፤ ዺግንሳኒ መቱመሳኒት ዴብአ።’ ”    

ሴረ ሉቦታፍ ኬነሜ 
 

1 ዋቀዮ ሙሴዻን አከነ ጄዼ፤ “አከነ ጄዺቲ እልማን አሮን ሉቦተ ሰነት ዱበዹ፦ ‘ሉብን ቶኮ ነመ ፍረሳ ኬሳ ዱኤፍ ጄዼ ኦፍ ህንጡሬስን፤  
2 ገሩ ፍሮተ ዺጋቲፍ ጄቹንስ ሃዸሳ፣ አባሳ፣ እልመሳ፣ እንተለሳ፣ ኦቦሌሰሳ፣  
3 ዮካን ኦቦሌቲሳ ከን ሰበቢ ህንሄሩምኒፍ እሰ ወጅን ጅራቱፍ ጄዼ ኦፍ ጡሬሱ ደንደአ።  
4 ገሩ ነሞተ ከራ ፉዻፊ ሄሩማቲን ፍሮተሳ ተአኒፍ ጄዼ ኦፍ ህንጡሬስን፤ አከሲንስ ጡራኣ ህንተእን።   


5 “ ‘ሉቦትን መታሳኒ ዮካን ቀርቀረ አሬደሳኒ ህንሃደትን ዮካን ዸግነሳኒ ህንመዴስን።  
6 እሳን ዋቀሳኒቲፍ ቁልቁሎተ ሃተአን፤ መቃ ዋቀሳኒስ ህንጡሬስን። እሳን ዋን ኣርሳ እብዳን ዋቀዮፍ ዽኤፈሙ፣ ኛተ ዋቀሳኒ ሰነ ዽኤሰኒፍ ቁልቁሎተ ተኡ ቀቡ።   


7 “ ‘ሉቦትን ሰበቢ ዋቀሳኒቲፍ ቁልቁሎተ ተአኒፍ እሳን ዱበርቶተ ሰጋገሉማዻን ጡራአን ዮካን ከኔን ዽርሶተሳኒ ሂከን ፉዹ ህንቀበን።  
8 አት እሰ ቁልቁሌስ፤ እን ኛተ ዋቀኬቲ ዽኤሳቲ። እን ሲፍ ሃቁልቁላኡ፤ አን ዋቀዮ እን እስን ቁልቁሌሱ ቁልቁሉዻቲ።   


9 “ ‘እንተል ሉበ ቶኮ ዮ ሰጋገሉማዻን ኦፍ ጡሬስቴ እሼን አባሼ ሰልጵፍት፤ እሼን እብዳን ሃጉበምቱ።   


10 “ ‘ሉብን ኦቦሎተሳ ኬሳ ሉበ ኦል ኣና ተኤ ዘይቲን እቲን ድበን መታሳረት ነቀሜ ከን አከ ኡፈተ ሉቡማ ኡፈቱፍ ሙደሜ ቶኮ መታሳ ፍለቹ ህንዺስን ዮካን ኡፈተ ኦፊ ህንተርሳስን።  
11 እን እዶ ሬፍ ጅሩ ህንሴንን። አባሳቲፍ ዮካን ሃዸሳቲፍዩ ጄዼ ኦፍ ህንጡሬስን፤  
12 ዮካን ሰበቢ ዘይቲን እቲን ድበን ከን ዋቀሳ እሰረ ጅሩፍ እን እዶ ቁልቁሉ ሰነ ኬሳ ህንበእን ዮካን እዶ ቁልቁሉ ዋቀሳ ህንጡሬስን። አን ዋቀዮ።   


13 “ ‘ዱበርቲን እን ፉዹ ዱርበ ተኡ ቀብድ።  
14 እን ሃዸ ህዬሳ፣ ኒቲ ዽርስ ሂኬ ዮካን ኒቲ ሰጋገሉማዻን ጡሮፍቴ ህንፉዽን፤ ገሩ ጎሰሳ ኬሳ ዱርበ ሃፉዹ፤  
15 ኩንስ አከ እን ጎሰሳ ኬሰት ሰኚሳ ህንጡሬስኔፍ። አን ዋቀዮ እሰ ቁልቁሌሱዸ።’ ”   


16 ዋቀዮ ሙሴዻን አከነ ጄዼ፤  
17 “አሮኒን አከነ ጄዽ፦ ‘ዸሎተ እት ኣኑ ኬሰት ሰኚኬ ኬሳ ነምን ህርእነ ቀቡ ከምዩ ኛተ ዋቀሳ ዽኤሱፍ ህንዽኣትን።  
18 ነምን ህርእነ ከምዩ ቀቡ ቶኮዩ ጄቹንስ ነምን ጃማን ዮካን ናፍን፣ ነምን ብፋፊ ዸግነ ህንቶሌ፣  
19 ነምን ሚለ ዮካን ሀርከ ጨባ ቀቡ፣  
20 ዮካን ነምን ዱግደ ጎጶ ዮካን ኦሉን ዮካን ነምን ዽቤ እጃ ቀቡ ዮካን ነምን መዳ መለኡ ቀቡ፣ ዮካን ነምን ጭቶ ቀቡፊ ነምን ኮላፈሜ ህንዽኣትን።  
21 ሰኚ አሮን ሉብቻ ኬሳ ነምን ህርእነ ቀቡ ከምዩ ኣርሳ እብዳን ዋቀዮፍ ዽኤፈሙ ዽኤሱፍ ህንዽኣትን። እን ዋን ህርእነ ቀቡፍ ኛተ ዋቀሳ ዽኤሱፍ ህንዽኣትን።  
22 እንስ ኛተ ዋቀሳ ከን ኛተ ሁንደ ጫላ ቁልቁሉ ተኤፊ ኛተ ቁልቁሉ ኛቹ ደንደአ።  
23 ገሩ እን ሰበቢ ህርእነ ቀቡፍ አከ እዶ ቁልቁሉኮ ህንጡሬስኔፍ ጎልጋ ኬሰ ህንሴንን ዮካን እዶ ኣርሳት ህንዽኣትን። አን ዋቀዮ እሰ እሳን ቁልቁሌሱዸ።’ ”   


24 ሙሴን አሮንት፣ እልማን አሮንቲፊ እስራኤሎተ ሁንደት ዋን ከነ ህሜ።    

1 ዋቀዮ ሙሴዻን አከነ ጄዼ፤  
2 “አከ እሳን መቃኮ ቁልቁልቸ ህንጡሬስኔፍ፣ አከ እሳን ኣርሳ ቁልቁሉ እስራኤሎን አዳን ባሰኒ ና ፍደን ሰነ አከ ጋሪት ኤገኒፍ አሮኒፊ እልማንሳት ህም። አን ዋቀዮ።   


3 “አከነስ እሳኒን ጄዽ፦ ‘ዸሎተ ዹፉ ኬሰ ዮ ሰኚኬ ኬሳ ነምን ቶኮሌ ኡቱ አከ ሴራት ህንቁልቁላእን ኣርሳ እስራኤሎን ዋቀዮፍ አዳን ባሰንት ዽኣቴ ነምን ሱን ፉለኮ ዱራ ሃበሌፈሙ። አን ዋቀዮ።   


4 “ ‘ሰኚ አሮን ኬሳ ነምን ቶኮ ዮ ለምጢ ዮካን ዸንገለኣ ሳለሳ ኬሳ በኡ ቀባቴ እን ሀመ ቁልቁላኡት ኣርሳ ቁልቁሉ ሰነ ህንኛትን። አከሱመስ ዮ ዋን ሬፋን ጡራኤ ዮካን ነመ አፌታ ሳለሳ ኬሳ ደንገለኡ ቱቄ፣  
5 ዮካን ዮ ዋን ለፈረ ሎኡ ከን እሰ ጡሬሱ ዮካን ነመ እሰ ጡሬሱ ከምዩ ቱቄ፣ ጡራኡማ ከምዩ ታናን፣  
6 ነምን ዋን አከሲ ከምዩ ቱቁ ሀመ ገልገላት ጡራኣ ተአ። እን ዮ ዸግነሳ ብሻኒን ዽቀቴ መሌ ኣርሳ ቁልቁሉ ሰነ ኬሳ ቶኮሌ ህንኛትን።  
7 እን ዬሮ አዱን ልጡት ንቁልቁላአ፤ ኤርገሲሞ ሰበቢ ወን ሱን ኛተሳ ተኤፍ ኣርሳ ቁልቁሉ ሰነ ኛቹ ደንደአ።  
8 እን ዋን ዱኤ አርገሜ ዮካን ዋን ብኔንስ ጭጭሬ ኛቹዻን ኦፍ ህንጡሬስን። አን ዋቀዮ።   


9 “ ‘ሉቦትን አከ አጀጀኮ ቱፈቹዻን ጩቡ ሆጄተኒ ህንዱኔፍ አጀጀኮ ሃኤገን። አን ዋቀዮ እሳን ቁልቁሌሱዸ።   


10 “ ‘ነምን ማቲ ሉባ ህንተእን ዮካን ኬሱማን ሉባ ዮካን ነምን ሉብቻፍ ቀጠረሜ ሆጄቱ ቶኮሌ ኣርሳ ቁልቁሉ ሰነ ኛቹ ህንደንደኡ።  
11 ገሩ ዮ ሉብን ማለቃን ገርብቸ ብተቴ፣ ዮካን ዮ ገርብች መነሳት ዸለቴ፣ ገርብች ሱን ኛተ ሉብቻ ኛቹ ደንደኡ።  
12 እንተል ሉባ ዮ ነመ ሉበ ህንተእንት ሄሩምቴ፣ እሼን ኣርሳ ቁልቁሉ ሰነራ ኛቹ ህንደንዴሱ።  
13 ተኡስ እንተል ሉባ ዮ ሃዸ ህዬሳ ታቴ ዮካን ዽርሳን ወል ሂክቴ ኡቱ እጆሌ ህንቀባትን አኩመ ዬሮ እጆሉማሼት መነ አባሼ ጅራቹፍ ዴብቴ፣ እሼን ኛተ አባሼራ ኛቹ ንደንዴስ። ኦርም ገሩ ኛቹ ህንደንደኡ።   


14 “ ‘ነምን ዮ ኡቱ ህንቤክን ኣርሳ ቁልቁሉ ቶኮ ኛቴ፣ እን ዋን ሰነ እዶ ቡሴ ገቲ ዋን ሰና ሀርከ ሸን ኬሳ ሀርከ ቶኮ እት ደበሌ ሉብቻፍ ሃኬኑ።  
15 ሉቦትንስ ኣርሳ ቁልቁሉ እስራኤሎን ዋቀዮፍ ዽኤሰን ህንጡሬስን  
16 ዮካን አከ ሰብን ሱን ኣርሳ ቁልቁሉ ሰነ ኛቱ ኤየሙፊዻን የከ ገቲ ባስሱ እሳንት ህንፍድን። አን ዋቀዮ እሳን ቁልቁሌሱዸ።’ ”   

ኣርሳ ፉዸተመ ህንቀብኔ 
 

17 ዋቀዮ ሙሴዻን አከነ ጄዼ፤  
18 “አሮንት፣ እልማን እሳቲፊ እስራኤሎተ ሁንደት አከነ ጄዺ ህም፤ ‘ዬሮ ሰበ እስራኤል ኬሳ ነምን ቶኮ ዮካን አለጋን እስራኤል ኬሰ ጅራቱ ከምዩ ኣርሳ ጉበሙ ጎዼ ወሬገሳ ዮካን ኣርሳ ፌዺዻን ዽኣቱ ዋቀዮፍ ዽኤሱት፣  
19 እስን አከ ወን ሱን ፉዸተመ እስኒፍ አርገቱፍ ሎን፣ ሆሎተ ዮካን ሬኦተ ኬሳ ኮርመ ህርእነ ህንቀብኔ ቶኮ ዽኤሱ ቀብዱ።  
20 ሰበቢ እን እስኒ ህንፉዸተምኔፍ ዋን ህርእነ ቀቡ ከምዩ ህንዽኤስና  
21 ዬሮ ነምን ሎን ዮካን ቡሻዬ ኬሳ ወሬገ ጉተቹፍ ኣርሳ ፌዺዻን ዽኤፈሙ ጎዼ ኣርሳ ነጋ ዋቀዮፍ ዽኤሱት አከ ወን ሱን ፉዸተመ አርገቱፍ ወን ሱን ዋን ፈያሌሰ ዮካን ዋን ህርእነ ህንቀብኔ ሃተኡ።  
22 ሆሪ ጃማ ዮካን ጨባ ዮካን ዶሉ ዮካን ኮርሞሙ ዮካን ከን ዸንገለኣን ዸግነሳ ኬሳ በኡ ዮካን ከን መዳ መለኡ ቀቡ ዋቀዮፍ ህንዽኤስና። ከኔን አከሲ ኬሳ ቶኮዩ ኣርሳ እብዳን ዋቀዮፍ ዽኤፈሙ ጎተኒ እዶ ኣርሳረ ህንካእና።  
23 ተኡስ ሰንጋ ዮካን ሆላ ገር መሌ ዼራ ዮካን ገር መሌ ገባባ ተኤ ኣርሳ ፌዺዻን ዽኣቱ ጎተኒ ዽኤሱ ንደንዴሱ፤ ገሩ ወን ኩን ወሬገኬሰን ጉቱፍ ፉዸተመ ህንአርገቱ።  
24 ሆሪ ኮላፈሜ ዮካን ከን ቱመሜ፣ ከን ኮላንሳ በቀቅፈሜ ዮካን እራ ሙረሜ ቶኮ ዋቀዮፍ ህንዽኤስና፤ እስን ዋን አከሲ ብየኬሰን ኬሰት ህንጎዽና፤  
25 ሆሪ አከሲ ነመ ኦርማ ሀርካ ፉተኒ ኛተ ዋቀኬሰኒ ጎተኒ ህንዽኤስና። ሆሪን ሱን ዋን ኮላፈሜ ህርእነ ቀቡፍ እስኒፍ ህንፉዸተሙ።’ ”   


26 ዋቀዮ ሙሴዻን አከነ ጄዼ፤  
27 “ድብች ዮካን ሆላን ዮካን ሬኤን ዮሙ ዸለቱት ሀመ ቡልቲ ቶርባት ሃዸሳ ወጅን ሃቱሩ። ጉያ ሰዴተፋዻ ጀልቀቤሞ ኣርሳ እብዳን ዋቀዮፍ ዽኤፈሙ ተኤ ፉዸተመ ንአርገተ።  
28 ጉዩመ ቶኮት፣ ሰአ ዮካን ሆላ እልሞሳ ወጅን ህንቀልና።   


29 “ጋፈ ኣርሳ ገለታ ዋቀዮፍ ዽኤስተንት አከ እስኒፍ ፉዸተሙፍ ሃለ ከናን ዽኤሳ።  
30 ኣርሳን ኩንስ ጋፉመ ሰነ ኛተሙ ቀበ፤ ዋን ቶኮሌ ህንቡልችና። አን ዋቀዮ።   


31 “አጀጀወንኮ ኤጋ፤ ዱካ ቡኣስ። አን ዋቀዮ።  
32 መቃኮ ቁልቁልቸ ህንጡሬስና። አከ አን ቁልቁሉ ተኤ እስራኤሎን ሃቤክስሰን። አን ዋቀዮ ከን እስን ቁልቁሌሱ  
33 ከነን ዋቀኬሰን ተኡዻፍ ብየ ግብጢ እስን ባሴዸ። አን ዋቀዮ።”    

 23

አያኖተ ሙርታኦ 
 

1 ዋቀዮ ሙሴዻን አከነ ጄዼ፤  
2 “አከነ ጄዺቲ እስራኤሎተት ዱበዹ፤ ‘ኩኔን አያኖተኮ ሙርታኦ፣ አያኖተ ዋቀዮ ከኔን እስን ጉዮተ ወል ገኢ ቁልቁሉ ጄተኒ ለብስተኒዸ።   

ሰንበተ 
 

3 “ ‘ጉዮትን እስን ሆጂ እት ሆጄተን ጀአቱ ጅረ፤ ጉያን ቶርበፋን ገሩ ሰንበተ ቦቆና፣ ጉያ ወል ገኢ ቁልቁሉት። እስን ሆጂ ቶኮሌ ህንሆጄትና፤ እዶ እስን ጅራተን ከምትዩ ኩን ሰንበተ ዋቀዮት።   

አያነ ፋሲካቲፊ አያነ መጥኖ 
 
23፥4‑8 ኩወፈ – በኡ 12፥14‑20፤ ለኮ 28፥16‑25፤ ኬዴ 16፥1‑8  


4 “ ‘እሳን ኩኔን አያኖተ ዋቀዮ ሙርቴፈሞ፣ ወልዳወን ቁልቁሉ እስን ዬሮሳኒት ለብስተኒዸ፤  
5 ፋሲካን ዋቀዮ ገልገለ ቡልቲ ኩዸ አፉረፋ ጅአ ጀልቀባት ጀልቀበመ።  
6 ጉያ ኩዸ ሸነፋ ጅአ ጀልቀባት አያነ ዋቀዮ ከን መጥኖቱ ጀልቀበመ፤ እስንስ ጉያ ቶርበ ቡዴነ ራጭቲ ህንቀብኔ ኛዻ።  
7 ጉያ ጀልቀባት ወል ገኢ ቁልቁሉ ቀባዻ፤ ሆጂ እድሌስ ህንሆጄትና።  
8 ቡልቲ ቶርበ ኣርሳ እብዳን ዋቀዮፍ ዽኤፈሙ ዽኤሳ። ቡልቲ ቶርበፋት ወል ገኢ ቁልቁሉ ቀባዻ፤ ሆጂ እድሌስ ህንሆጄትና።’ ”   

ኬና ሀንገፈ 
 

9 ዋቀዮ ሙሴዻን አከነ ጄዼ፤  
10 “አከነ ጄዺ እስራኤሎተት ዱበዹ፤ ‘ዮሙ ብየ አን እስኒፍ ኬኑት ገልተኒ ኦምሸ ወልት ቀብደንት ብሲ መታ ምዻን ወልት ቀብደን ሰና ሉበት ፍዳ።  
11 እንስ አከ ብሲን ሱን ፉዸተመ እስኒፍ አርገቱፍ ፉለ ዋቀዮ ዱረት ሃሶቾሱ፤ ሉብችስ ጉያ ሰንበተ ቦዴ ጅሩት ሃሶቾሱ።  
12 ጉያ ብሲ ሰነ ሶቾፍተንት፣ ጦባላ ሆላ ወጋ ቶኮ ከን ህርእነ ህንቀብኔ ኣርሳ ጉበሙ ጎዻቲ ዋቀዮፍ ዽኤሳ፤  
13 ከነ ወጅንስ ኣርሳ ምዻኒ ዳኩ ቡላኣ ዘይቲዻን ሱኩመሜ ኢፊ * ቶኮራ ሀርከ ኩዸን ኬሳ ሀርከ ለመ ኣርሳ ኡርጋኣ እብዳን ዋቀዮፍ ዽኤፈሙፊ ዽባዩ ዳዺ ወይኒ ኢኒ † ቶኮራ ሀርከ አፉር ኬሳ ሀርከ ቶኮ ዽኤሳ።  
14 እስን ሀመ ጋፈ ኬና ከነ ዋቀዮፍ ዽኤስተንት ቡዴነ ዮካን አካዪ ዮካን አሼቲ ህንኛትና። ኩንስ እዶ እስን ጅራተን ሁንደት ዸሎተ ዹፉፍ ሴረ በረ በራ ሃተኡ።   

አያነ ቶርበኖታ 
 
23፥15‑22 ኩወፈ – ለኮ 28፥26‑31፤ ኬዴ 16፥9‑12  


15 “ ‘ጉያ ሰንበተ ቦዴ ጅሩ፣ ጋፈ ብሲ ኣርሳ ሶቾፈሙ ፍደኒ ጀልቀባቲ ቶርበኖተ ቶርበ ጉቱ ለካኣ።  
16 ሀመ ጉያ ሰንበተ ቶርበፋ ቦዴ ጅሩት ጉያ ሸንተመ ለካኣ፤ ኤርገሲሞ ኣርሳ ምዻን ሃራ ዋቀዮፍ ዽኤሳ።  
17 እዶ ጅራተን ሁንደት ቡዴነ ለመ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርከ ለማ ከን ራጭቲን እት መከሜ ቶልፈሜ ኬና ሀንገፈ ከን ሶቾፈሙ ጎዻቲ ዋቀዮፍ ፍዳ።  
18 ቡዴነ ከነ ወጅንስ ጦባላወን ሆላ ቶርበ ከኔን ህርእነ ህንቀብኔፊ ከኔን ወጋ ቶኮ ቶኮ፣ ድብቸ ቶኮፊ ኮርቤዪ ሆላ ለመ ዽኤሳ። እሳንስ ኣርሳ ምዻንሳኒቲፊ ኣርሳ ዽባዩሳኒ ወጅን ዋቀዮፍ ኣርሳ ጉበሙ ተኡ፤ ኩንስ ኣርሳ እብዳን ዽኤፈሙ ከን ኡርጋንሳ ዋቀዮት ቶሉዸ።  
19 ኤርገሲስ ኣርሳ ጩቡቲፍ ኮርመ ሬኤ ቶኮ አከሱመስ ጦባላ ሆላ ለመ ከኔን ወጋ ቶኮ ቶኮ ኣርሳ ነጋቲፍ ቀላ።  
20 ሉብንሞ ጦባላ ሆላ ሰነ ለማን ኣርሳ ሶቾፈሙ ጎዼ ቡዴነ ጀልቀባ ወጅን ፉለ ዋቀዮ ዱረት ሃሶቾሱ። እሳን ኩኔንስ ከን ዋቀዮፍ ቁልቁሌፈመኒዸ፤ ቆደ ሉቦታትስ።  
21 እስን ጋፉመ ሰነ ወል ገኢ ቁልቁሉ ለብሳ፤ ሆጂ እድሌስ ህንሆጄትና። ኩንስ እዶ እስን ጅራተን ሁንደት ዸሎተ ዹፉፍ ሴረ በረ በራ ሃተኡ።   


22 “ ‘ዮሙ ኦምሸ ለፈኬሰኒ ወልት ቀብደንት ሀመ ቀርቀራት ህንሃምና ዮካን ቀርሚሳ ህንፉናንና፤ ዋን ከነ ህዬዪፊ አለጎታፍ ሀምብሳ። አን ዋቀዮ ዋቀኬሰን።’ ”   

አያነ መለከታ 
 
23፥23‑25 ኩወፈ – ለኮ 29፥1‑6  


23 ዋቀዮ ሙሴዻን አከነ ጄዼ፤  
24 “እስራኤሎታን አከነ ጄዽ፤ ‘እስን ጉያ ጀልቀበ ጅአ ቶርበፋት ሰንበተ ቦቆና ቀባዻ፤ ያኢ ቁልቁሉ ሰገሌ መለከታቲን አያኔፈሙስ ቀባዻ።  
25 ኣርሳ እብዳን ዋቀዮፍ ዽኤፈሙ ዽኤሳ መሌ ሆጂ እድሌ ህንሆጄትና።’ ”   

ጉያ አራር ቡኡ 
 
23፥26‑32 ኩወፈ – ሌዎ 16፥2‑34፤ ለኮ 29፥7‑11  


26 ዋቀዮ ሙሴዻን አከነ ጄዼ፤  
27 “ጉያን ኩርነፋን ጅአ ቶርበፋ ጉያ አራር ቡኡዸ። ወል ገኢ ቁልቁሉ ቀባዻ፤ ገድ ኦፍ ዴብሳ፤ ዋቀዮፍስ ኣርሳ እብዳን ዽኤፈሙ ዽኤሳ።  
28 ሰበቢ ጉያን ሱን ጉያ አራር ቡኡ፣ ዬሮ እት ፉለ ዋቀዮ ዋቀኬሰኒ ዱረት አራር እስኒፍ ቡኡ ተኤፍ ሆጂ ቶኮሌ ህንሆጄትና።  
29 ነምን ጋፉመ ሰነ ገድ ኦፍ ህንዴብፍኔ ከምዩ ሰበሳ ኬሳ ባፈሜ ንበሌፈመ።  
30 ነመ ጋፈ ሰነ ሆጂ ቶኮሌ ሆጄቱ ከምዩስ አን ሰበሳ ግዱዻ ነንበሌሰ።  
31 እስን ሆጂ ቶኮዩ ህንሆጄትና። ኩንስ ለፈ እስን ጅራተን ሁንደት ዸሎተ ዹፉፍ ሴረ በረ በራ ሃተኡ።  
32 ኩን እስኒፍ ሰንበተ ቦቆናት፤ እስንስ ገድ ኦፍ ዴብሱ ቀብዱ። ገልገለ ቡልቲ ሰግለፋ ጅአ ሰናቲ ጀልቀባቲ ሀመ ገልገለ እት ኣኑት ሰንበተኬሰን አያኔፈዻ።”   

አያነ ዳሲ 
 
23፥33‑43 ኩወፈ – ለኮ 29፥12‑39፤ ኬዴ 16፥13‑17  


33 ዋቀዮ ሙሴዻን አከነ ጄዼ፤  
34 “እስራኤሎታን አከነ ጄዽ፤ ‘ቡልቲ ኩዸ ሸነፋ ጅአ ቶርበፋት አያነ ዱንካነ ቁልቁሉ ዋቀዮቱ ጀልቀበመ፤ ኩንስ ቡልቲ ቶርበ ቱረ።  
35 ጉያን ጀልቀባ ወል ገኢ ቁልቁሉዸ፤ ሆጂ እድሌስ ህንሆጄትና።  
36 ጉያ ቶርበ ኣርሳ እብዳን ዋቀዮፍ ዽኤፈሙ ዽኤሳ፤ ጉያ ሰዴተፋትሞ ወል ገኢ ቁልቁሉ ጎዸዻቲ ኣርሳ እብዳን ዋቀዮፍ ዽኤፈሙ ዽኤሳ፤ ኩን ጉያ ወል ገኢን ቁልቁሉን እት ጡሙረሙዸ፤ ሆጂ እድሌስ ህንሆጄትና።   


37 “ ‘ኩኔን አያኖተ ዋቀዮ ሙርታኦ እስን ኣርሳ እብዳን ዋቀዮፍ ዽኤፈሙ፣ ኣርሳ ጉበሙ፣ ኣርሳ ምዻኒ፣ ቀልማፊ ዽባዩ ጉያ ከሚፍዩ በርባችሱ ዽኤሱፍ ወል ገኢወን ቁልቁሉ እት ለብስተኒዸ።  
38 ኣርሳወን ኩኔን ኬናወን እስን ሰንበተ ዋቀዮቲፍ ዽኤስተኒፊ ኬናወንኬሰን፣ ኬናወን ወሬገኬሰኒፊ ኬናወን እስን ፌዺዻን ኬንተን ሁንደረት ደበልተኒ ዋቀዮፍ ፍደኒዸ።   


39 “ ‘ኤርገ ኦምሸ ለፈኬሰኒ ወልት ቀብደኒ ቦዴ ቡልቲ ኩዸ ሸነፋ ጅአ ቶርበፋቲ ጀልቀባቲ ቡልቲ ቶርበ ዋቀዮፍ አያነ አያኔፈዻ፤ ጉያን ጀልቀባ ሰንበተ ቦቆናት፤ ጉያን ሰዴተፋንስ አከሱመ ሰንበተ ቦቆናት።  
40 ጉያ ጀልቀባ እጀ ሙከ ጋሪ፣ ደሜ ሜጢ፣ ደሜ ሙከ ባለ ቀቡቲፊ አለልቱ ቀበዻቲ ጉያ ቶርበ ፉለ ዋቀዮ ዋቀኬሰኒ ዱረት ገመዳ።  
41 ወጉመ ወጋን አያነ ዋቀዮ ጉያ ቶርበ አያኔፈዻ። ኩንስ ዸሎተ ዹፉፍ ሴረ በረ በራ ሃተኡ፤ ጅአ ቶርበፋትስ እሰ አያኔፈዻ።  
42 ቡልቲ ቶርበ ዳሲ ኬሰ ቱራ፤ ዸለታን እስራኤል ሁንድኑ ዳሲ ኬሰ ሃቱሩ፤  
43 እጆሌንኬሰንስ አከሲን አከ አን ዬሮ ብየ ግብጢቲ እስራኤሎተ ባሴት ዳሲ ኬሰ እሳን ቱርሴ ንቤኩ። አን ዋቀዮ ዋቀኬሰን።’ ”   


44 ሙሴንስ አያኖተ ዋቀዮ ሙርታኦ እስራኤሎተት ለብሴ።    

 24

ዘይቲፊ ቡዴነ ፉለ ዋቀዮ ዱረት ዽኤፈሙ 
 
24፥1‑3 ኩወፈ – በኡ 27፥20‑21  


1 ዋቀዮ ሙሴዻን አከነ ጄዼ፤  
2 “አከ እብሳን እቱመ ፉፌ ቦበኡፍ አከ እሳን ዘይቲ ኤጄርሳ ከን ጩንፈሜ ተሊለ ተኤ ሲፍ ፍደኒፍ እጆሌ እስራኤል አጀጅ።  
3 አሮንስ እብሳወን ሰነ ጎልጋ ታቦተ ከኩ ሴራ ከን ዱንካነ ወል ገኢ ኬሰ ጅሩ ሰናን አለት ፉለ ዋቀዮ ዱረት ገልገላ ሀመ ገነማት እቱመ ፉፌ ሃቆጴሱ። ኩንስ ዸሎተኬሰኒፍ ሴረ በረ በራ ሃተኡ።  
4 እብሳወን ባቱ እብሳ ከን ወርቄ ቁልቁሉራ ሆጄተመንረ ፉለ ዋቀዮ ዱረ ጅረን ሱን እቱመ ፉፈኒ ቆጴፈሙ ቀቡ።   


5 “ዳኩ ቡላኣ ፉዺቲ ቡዴነ ኩዸ ለመ ቶልች፤ ቶኮን ቶኮን ቡዴነ ሰናስ ዳኩ ኢፊ * ቶኮራ ሀርከ ኩዸን ኬሳ ሀርከ ለመ ለማን ሃቶልፈሙ።  
6 ቡዴነ ከነስ ቶረ ቶኮ ኬሰ ጀአ ጀአ ጎዺቲ ምንጃለ ወርቄ ቁልቁሉራ ሆጄተሜ ፉለ ዋቀዮ ዱረ ጅሩረ ቶረ ለማን ካእ።  
7 አከ እን ቆደ ቡዴነ ሰና ኩታ ያደኖቲፊ ኣርሳ እብዳን ዋቀዮፍ ዽኤፈሙ ተኡፍ ቶኮ ቶኮ ቶረ ሰናረ እጣነ ቁልቁሉ ካእ።  
8 ቡዴን ኩንስ አከ ከኩ በረ በራ ተኤ ሰበ እስራኤል እዶ ቡኡፍ ዬሮ ሁንደ ሰንበቱመ ሰንበታን ፉለ ዋቀዮ ዱረ ሃካአሙ።  
9 ቡዴን ኩን ቆደ አሮኒቲፊ እልማንሳት፤ እሳንስ ሰበቢ ቡዴን ኩን ቆደሳኒ ከን በረ በራ ከን ኣርሳ እብዳን ዋቀዮፍ ዽኤፈሜ ኬሳ ኩታ ዋን ሁንደ ጫላ ቁልቁላኤ ተኤፍ እዶ ቁልቁሉት እሰ ሃኛተን።”   

ነምን ዋቀ አረብሱ ዸጋዻን ቱመመ 
 

10 ነምች ሃትሳ ጎሰ እስራኤሊፊ አባንሳሞ ነመ ብየ ግብጢ ተኤ ቶኮ እስራኤሎተ ግዱ በኤ፤ ሎልስ ቁበተ ኬሰት እሳፊ እስራኤልቸ ቶኮ ግዱት ከኤ።  
11 እልም ዱበርቲ እስራኤል ሱንስ መቃ ዋቃ አረብሴ፤ ንአባሬስ፤ ከናፉ ሙሴት እሰ ፍደን። መቃን ሃዸ ነምቸ ሰናስ ሼሎሚት ጄዸመ፤ እሼንሞ እንተለ ነምቸ ጎሰ ዳኒ ከን ድብራይ ጄዸሙት።  
12 እሳንስ ሀመ ፌዺን ዋቀዮ እሳኒ እፉት ኤጉምሰ ጀለ እሰ ቱርሰን።   


13 ዋቀዮስ ሙሴዻን አከነ ጄዼ፦  
14 “ነምቸ ዋቀ አረብሴ ሰነ ቁበተ ኬሳ ገድ ባስ። ወር እሰ ዸገአን ሁንድኑ ሀርከሳኒ መታሳረ ሃካአን፤ ወልዳን ሁንድሞ ዸጋዻን እሰ ሃቱሙ።  
15 እስራኤሎታን አከነ ጄዽ፤ ‘ነምን ከምዩ ዮ ዋቀሳ አባሬ እን ጩቡ ሆጄቴፍ እት ጋፈተመ፤  
16 ነምን መቃ ዋቀዮ አረብሱ ሃአጄፈሙ። ወልዳን ሁንድ ዸጋዻን እሰ ሃቱሙ። አለጋስ ተኡ ዸለታን ብያ ዮ መቃ ዋቃ አረብሴ ሃአጄፈሙ።   


17 “ ‘ነምን ነመ አጄሴ ከምዩ ሃአጄፈሙ።  
18 ነምን ሆሪ ነማ አጄሴ ሆሪ ሰነ እዶ ሃቡሱ።  
19 ነምን ቶኮ ዮ ኦላሳ ሚዼ፣ ወን እን ነመ ሰነ ጎዼ እሰ እረትስ ሃጎዸሙ፤  
20 ኩንስ ቆደ ጨባ ጨባ፣ ቆደ እጃ እጀ፣ ቆደ እልካኒ እልካን ጄቹዸ። እንስ አኩመ ነመ ሚዼ ሰነ እሰ እረትስ ሃጎዸሙ።  
21 ነምን ሆሪ አጄሴ ሆሪ ሰነ እዶ ሃቡሱ፤ ነምን ነመ አጄሴ ገሩ ሃአጄፈሙ።  
22 አለጋስ ተኡ ዸለታ ብያቲፍ ሴረ ቶክቸ ቀባዻ። አን ዋቀዮ ዋቀኬሰን።’ ”   


23 ሙሴን ዋን ከነ እስራኤሎተት ህሜ፤ እሳንስ ነምቸ ዋቀ አረብሴ ሰነ ቁበተ ኬሳ ገድ ባሰኒ ዸጋዻን ቱመን፤ እስራኤሎን አኩመ ዋቀዮ ሙሴ አጀጄ ጎዸን።    

 25

ቦቆና ወጋ ቶርበፋ 
 

1 ዋቀዮ ጋረ ሲናረት ሙሴዻን አከነ ጄዼ፤  
2 “አከነ ጄዺ እስራኤሎተት ህም፦ ‘ዮሙ ብየ አን እስኒ ኬኑት ገልተን፣ ብየቲን መታንሼ ሰንበተ ዋቀዮ ሃከበጁ።  
3 ወጋ ጀአ ለፈ ቆቲሳኬ ፈጫፈዹ፤ ወጋ ጀአሞ ወይኒኬራ ቆር፤ እጀሳስ ወልት ቀበዹ።  
4 ወጋ ቶርበፋት ገሩ ለፍት ሰንበተ ቦቆና ሃቀባቱ፤ ኩንስ ሰንበተ ዋቀዮፍ ከበጀሙዸ። ለፈ ቆቲሳኬ ህንፈጫፈትን ዮካን ወይኒኬራ ህንቆርን።  
5 ዋን ኦፊን ብቅሌ ህንሃመትን ዮካን ወይኒ ህንቆረምንራ እጀ ወልት ህንቀበን። ለፍት ቦቆና ወጋ ቶኮ ሃአርገቱ።  
6 ወን ለፍት ወጋ ሰንበታት ኬንቱ ኛተኬ ሃተኡ ጄቹንስ ስእ መታኬቲፍ፣ ገርቦተኬ ዺራፊ ዱበርቲዻፍ፣ ወረ ቀጠረመኒ ሆጄተኒፊ አለጎተ ዬሮዻፍ ስ ወጅን ጅራተኒፍ ኛተ ሃተኡ፤  
7 አከሱመስ ሆሪኬቲፊ ብኔንሰ ደገላ ከኔን ብየኬ ኬሰ ጅራተኒፍ ኛተ ሃተኡ። ወን ለፍት ባፍቱ ከምዩ ሃኛተሙ።   

ወጋ እዮቤልዩ 
 
25፥8‑38 ኩወእ – ኬዴ 15፥1‑11  

25፥39‑55 ኩወእ – በኡ 21፥2‑11፤ ኬዴ 15፥12‑18  


8 “ ‘ወጎተ ሰንበታ ቶርበ ጄቹንስ ወጎተ ቶርበ ዬሮ ቶርበ ለካእ፤ ወጎትን ሰንበታ ቶርበን ወጎተ አፉርተሚ ሰገል ተኡ።  
9 ጉያ ኩርነፋ ጅአ ቶርበፋትሞ ጉቱማ ብየኬሰኒ ኬሰት መለከተ ዸጌስስ፤ ጉያ አራር ቡኡትስ ጉቱማ ብያ ኬሰት መለከተ ዸጌስሳ።  
10 ወጋ ሸንተመፋ ቁልቁሌሳቲ ጉቱማ ብየቲ ኬሰት ጅራቶተ ሁንዳፍ ብልሱማ ለብሳ። ኩንስ እዮቤልዩ እስኒ ተአ፤ ቶኮን ቶኮን ነማ ዴብኤ ገረ ቀቤኘ እሳቲፊ ገረ ማቲሳት ሃገሉ።  
11 ወጋን ሸንተመፋን እዮቤልዩ እስኒፍ ሃተኡ፤ ህንፈጫፈትና፤ ዋን ኦፊን ብቅሌ ህንሃመትና፤ ወይኒ ህንቆረምንራስ እጀሳ ወልት ህንቀበትና።  
12 ኩን ሰበቢ እዮቤልዩ ተኤፍ ቁልቁሉ እስኒፍ ሃተኡ፤ ዋን ለፈ ቆቲሳራ ገልፈሙ ኛዻ።   


13 “ ‘ወጋ እዮቤልዩ ከነ ኬሰ ቶኮን ቶኮን ነማ ገረ ቀቤኘሳት ሃዴብኡ።   


14 “ ‘ዮ ነመ ሰበኬ ተኤት ለፈ ጉርጉርቴ ዮካን ዋን ቶኮ እሰራ ብቴ፣ ወል ህንጎዎምስና።  
15 አት ወጎተ ወጋ እዮቤልዩ ቦዴ ጅረንረት ሁንዶፍቴ ነመ ሰበኬቲራ ብተዹ። እንስ ባይእነ ወጎተ ገልቻ ምዻኒ ለካኤ ስት ሃጉርጉሩ።  
16 ዮ ወጋን ባይኤ ተኤ ገቲሳ ደበሊፍ፤ ዮ ወጋንሳ ገባባ ተኤሞ ገቲሳ ህርእስ፤ ሰበቢንሳ ወን እን ስት ጉርጉሩ ባይእነ ምዻኒት።  
17 ወል ህንጩንቁርስና፤ ገሩ ዋቀ ሶዳዻ። አን ዋቀዮ ዋቀኬሰን።   


18 “ ‘አጀጀኮ ዱካ ቡኣ፤ ሴረኮሌ ኤጋ፤ እስንስ ብየቲ ኬሰ ነጋን ንጅራቱ።  
19 ለፍት እጀ ንኬንት፤ እስንስ ሀመ ቁፍተንት ኛቱ፤ ነጋዻንስ ንጅራቱ።  
20 እስንስ፣ “ኑ ዮ ፈጫፈቹ ዮካን ምዻንኬኘ ወልት ቀበቹ ባትኔ ወጋ ቶርበፋት ማል ኛትነ?” ጄተኒ ጋፈቱ ተአ።  
21 አከ ለፍት ምዻን ወጋ ሰዲፍ ገኡ እስኒ ኬንቱፍ አን ወጋ ጀአፋት ኤበኮ እስኒፍ ነንኤርገ።  
22 ዬሮ ወጋ ሰዴተፋት ፈጫፈተንትስ ዋኑመ ዱራን ገልፈተንራ ኛቱ፤ ሀመ ምዻን ወጋ ሰግለፋ ወልት ቀበተንት ምዻኑመ ከነ ኛቱ።   


23 “ ‘ለፍት ሰበቢ ከኑመኮ ታቴፍ በረ በራን ህንጉርጉረምን፤ እስን አናፍ አለጋፊ ኬሱሞተ።  
24 ብየ አከ ዻላት ቀበተን ጉቱ ኬሰት ዋን እቲን ለፈ ፉርተን ባሳ።   


25 “ ‘ኦቦሌስኬ ቶኮ ህዮሜ ለፈሳ ዮ ጉርጉሬ፣ ነምን ፍረሳ ከን ዽኦ ተኤ ዹፌ ዋን ፍርሳ ጉርጉሬ ሰነ ሃፉሩፍ።  
26 ገሩ ዮ ነምች ሱን ፍረ ለፈሳ ፉሩፍ ዸቤ እን መታንሳ ዋን እቲን ለፈሳ ፉረቱ አርገቴ፣  
27 ወጎተ ዬሮ እን ለፈሳ ጉርጉሬ ሰና አስ ጅረን ለካኤ ነምቸ እት ጉርጉሬ ሰናፍ ማለቀሳ ሃዴብሱ፤ እንስ ገረ ለፈ ኦፊት ሃዴብኡ።  
28 ገሩ ዮ ዋን ነምቸ ሰናፍ ዴብሱ ዸቤ፣ ወን እን ጉርጉሬ ሱን ሀመ ወጋ እዮቤልዩት ሀርኩመ ነምቸ ብቴ ሰና ሃቱሩ። ወጋ እዮቤልዩ ኬሰ ንዴብኣፍ፤ እንስ ገረ ቀቤኘሳት ንዴብአ።   


29 “ ‘ነምን ዮ መጋላ ደላ ቀብዱ ኬሰት መነ ጅሬኛ ጉርጉረቴ፣ ጋፈ ጉርጉረቴ ጀልቀቤ ወጋ ቶኮ ኬሰት ፉረቹ ደንደአ። ምርግ ፉረቹሳስ ሀመ ወጋ ቶኮት ቱረ።  
30 ዮ ኡቱ ወጋን ቶኮ ህንጉትን ፉረሙ ባቴ መን መጋላ ደላ ቀብዱ ኬሰት አርገሙ ሱን ቀቤኘ ነምቸ ብቴቲፊ ከን ሰኚሳ ተኤ ሀፈ። ወጋ እዮቤልዩትስ ህንዴብኡ።  
31 መኔን ገንዶተ ደላን እት ህንእጃረምን ኬሰ ጅረን ገሩ ዋን አከ ለፈ ባድያት ሄደመኒፍ ፉረሙ ደንደኡ። በረ እዮቤልዩትስ ንዴብፈሙ።   


32 “ ‘ሌዎትን ገሩ መኔንሳኒ ከኔን መጋላወንሳኒ ኬሰት አርገመን ፉረቹፍ ዬሮ ከምዩ ምርገ ቀቡ።  
33 ቀቤኝ ሌዎታ ፉረሙ ንደንደአ፤ መኔን መጋላ እሳን ቀበተን ኬሰት ጉርጉረመን በረ እዮቤልዩት ንዴብፈሙ፤ መኔን መጋላ ሌዎታ ኬሰት አርገመን እስራኤሎተ ግዱት ቀቤኘ ሌዎታቲ።  
34 ለፍት ዼዳ ከን ናኖ መጋላሳኒት አርገሙ ገሩ ሰበቢ ቀቤኘሳኒ ከን በረ በራ ተኤፍ ህንጉርጉረምን።   


35 “ ‘ዮ ኦቦሌስኬ ቶኮ ህዮሜ እስን ግዱት ኦፍ ገርጋሩ ደዸቤ፣ አከ እን እስን ግዱ ጅራቹ ደንደኡፍ አኩመ አለጋ ዮካን ኬሱማ ቶኮ ገርጋርቱት እሰ ገርጋር።  
36 አከ ነምን ሱን ስ ወጅን ጅራቹ ደንደኡፍ ዋቀኬ ሶዳዹ መሌ ዸለ ቶኮዩ እሰራ ህንፉዸን።  
37 ማለቀኬ ዸላን ህንልቄስኒፍ ዮካን ኛተኬ ቡኣ እት ሄሬገቴ ህንኬንኒፍ።  
38 አን ዋቀዮ ዋቀኬሰን ከን ብየ ከነኣን እስኒፍ ኬኑፊ ዋቀኬሰን ተኡፍ ብየ ግብጢ እስን ባሴዸ።   


39 “ ‘ዮ ኦቦሌስኬ ቶኮ ህዮሜ ስት ኦፍ ጉርጉሬ አከ ገርብቻት እሰ ህንሆጄቺፈትን።  
40 እን አከ ሆጄታ ቀጠረማ ዮካን ነመ ዬሮዻፍ እስን ወጅን ጅራቱ ሃተኡ፤ እን ሀመ ወጋ እዮቤልዩት ሲፍ ሃሆጄቱ።  
41 ኤርገሲ እን እጆሌሳ ወጅን ገድ ሃለክፈሙ፤ እን ገረ ማቲሳቲፊ ቀቤኘ አቦቲሳት ሃዴብኡ።  
42 እስራኤሎን ሰበቢ ገርቦተኮ ወረ አን ብየ ግብጢቲ ባሴ ፍዴ ተአኒፍ አከ ገርቦታት ህንጉርጉረምን።  
43 ዋቀኬ ሶዳዹ መሌ ገረ ጀብናን እሳን ህንቡልችን።   


44 “ ‘ገርቦንኬ ዺሮትኒፊ ዱበርቶትን ሰቦተ ናኖኬ ጅራተን ግዱዻ ሃዹፈን፤ እስን እሳን ኬሳ ገርቦተ ብተቹ ደንዴሱ።  
45 አከሱመስ ኬሱሞተ እስን ግዱ ጅራተኒፊ ማቲሳኒ ወረ ብየኬሰንት ዸለተን ኬሳ ገርቦተ ብተቹ ደንዴሱ፤ እሳንስ ቀቤኘኬሰን ሃተአን።  
46 አከ ቀቤኘ ዻለሙት እጆሌኬሰንት ደበርሱ ደንዴሱ፤ በረ ጅሬኘሳኒ ጉቱስ እሳን ገርቦምፈቹ ደንዴሱ፤ እስራኤሎተ ኦቦሎተኬሰን ተአን ገሩ ገረ ጀብናን ህንቡልችና።   


47 “ ‘ዮ አለጋን ዮካን ኬሱማን ስ ወጅን ጅራቱ ቶኮ ሶሮሜ ኦቦሌስ ኬሞ ህዮሜ አለጋ ስ ወጅን ጅራቱት ዮካን ማቲ አለጋ ሰናት ኦፍ ጉርጉሬ፣  
48 እን ኤርገ ኦፍ ጉርጉሬ ቦዴ ፉረሙፍ ምርገ ቀበ። ፍሮተሳ ኬሳስ ነምን ቶኮ እሰ ፉሩ ደንደአ።  
49 ኦቦሌስ አባሳ ዮካን እልም ኦቦሌሰ አባሳ ዮካን ኣንቴሳ ኬሳ ፍር ዺጋ እሰ ፉሩ ደንደአ። ዮካን እንዩ ዮ ሶሮሜ ኦፍ ፉሩ ደንደአ።  
50 እኒፊ ነምች እሰ ብቴ ሱን ወጋ እን እት ኦፍ ጉርጉሬ ጀልቀቤ ሀመ ወጋ እዮቤልዩት ሃለካአን። ገቲን ፉሪሳስ ባይእነ ወጎተ ሰናረት ሁንዳአ፤ ዬሮን እን ነምቸ እሰ ብተቴ ሰነ ብረ ቱሬሞ አከ ነመ ቀጨረሜ ሆጄቴ ቶኮት ሄሬገመ።  
51 ዮ አከ ሄሬገሳኒት ወጎትን ባይኤን ሀፈን እን ገቲ እቲን ብተሜ ሰነ ኬሳ ሀርከ ባይኤ ነምቸ ሰናፍ ዴብሱ ቀበ።  
52 ዮ ወጎትን ሀመ ወጋ እዮቤልዩት ሀፈን ሙራሰ ተአን እን ወጎተ ሀፈን ሰነ ሄሬገቴ ገቲ ፉረመሳ ሃከፈሉ።  
53 እን አኩመ ነመ ወጋ ወጋት ቀጠረሙ ቶኮት እሰ ወጅን ሃጅራቱ፤ ፉለኬ ዱረትስ እን ገረ ጀብናን እሰ ህንቡልችን።   


54 “ ‘ዮ እን ከራ ከኔኒን ፉረሙ ባቴስ እኒፊ እጆሌንሳ ወጋ እዮቤልዩት ፉረሙ ቀቡ፤  
55 እስራኤሎን ገርቦተኮቲ። እሳን ገርቦተኮ ከኔን አን ብየ ግብጢ ባሴ ፍዴዸ። አን ዋቀዮ ዋቀኬሰን።    

 26

ኤበ አጀጀሙዻን አርገሙ 
 

1 “ ‘ዋቆተ ቶልፈሞ ህንቶልፈትና፤ ፈኪ ዮካን ዸጋ ዋቄፈትና ህንዻበትና፤ ፉለሳኒ ዱረት ሰገዱፍ ጄተኒስ ብየኬሰን ኬሰት ዸጋ ሶፈሜ ህንዻብና። አን ዋቀዮ ዋቀኬሰን።   


2 “ ‘ሰንበቶተኮ ኤጋ፤ እዶ ቁልቁሉኮስ ከበጃ። አን ዋቀዮ።   


3 “ ‘ዮ እስን ስርነኮ ዱካ ቡተኒ አጀጀወንኮስ ኤግደኒ ሆጂረ ኦልችተን፣  
4 አን ዬሮሳት ቦካ እስኒፈን ኬነ፤ ለፍት ምዻንሼ፣ ሙኬን ድሬስ እጀሳኒ ንኬኑ።  
5 ምዻን ዸአቹንኬሰን ሀመ ዬሮ እጀ ወይኒ ጭረተኒት እት ፉፈ፤ እጀ ወይኒ ጭረቹንኬሰን ሀመ ዬሮ ፈጫሳት እቱመ ፉፈ፤ እስንስ ኛተኬሰን ሀመ ቁፍተንት ኛተኒ ለፈኬሰንረ ነጋዻን ጅራቱ።   


6 “ ‘አን ብየቲ ኬሰ ነጋ ነንቡሰ፤ እስን ንረፍቱ፤ ወን ቶኮዩ እስን ህንሶዳችሱ። ብየቲ ኬሳ ብኔንሶተ ሀሞ ነንባሰ፤ ጎራዴንስ ብየኬሰን ኬሰ ህንደርቡ።  
7 እስን ዲኖተኬሰን ንአሪቱ፤ እሳንሞ ጎራዴዻን ፉለኬሰን ዱረት ዹሙ።  
8 እስን ነመ ሸን ታተኒ ነመ ዽበ ቶኮ አሪቱ፤ ዽበ ቶኮ ታተኒሞ ኩመ ኩዸን አሪቱ፤ ዲኖትንኬሰን ጎራዴዻን ፉለኬሰን ዱረት ዹሙ።   


9 “ ‘አን ፉለ ቶላዻን ገረኬሰን እላሌ አከ እስን ሆርተኒ ባይአተን ነንጎዸ፤ ከኩ እስን ወጅን ቀቡስ ነንጀቤሰ።  
10 እስን ምዻን በረ ደርቤ ኛቻ ኡቱ እን ጎምብሳ ኬሳ ህንዹምን፣ ምዻን ሃራዻፍ እዶ ቆጴሱፍ ጄተኒ ምዻን በረ ደርቤ ሰነ ገድ ባፍቱ።  
11 እዶ ጅሬኘኮቲ እስን ግዱ ነንጎዸዸ፤ ሉቡንኮስ እስን ህንበልፍቱ።  
12 አን እስን ግዱ ጅራዼ ዋቀኬሰን ነንተአ፤ እስንስ ሰበኮ ንታቱ።  
13 አን ዋቀዮ ዋቀኬሰን ከን አከ እስን ለመተ ገርቦተ ወረ ግብጥ ህንታኔፍ ብየ ግብጢ ባሴ እስን ፍዴዸ፤ አን ህዻ ዋንጆኬሰኒ ኩቴ አከ እስን መታ ኦል ቀበተኒ ዴምተን ጎዼረ።   

አደቢ አጀጀሙ ድዱን ፍዱ 
 

14 “ ‘ገሩ ዮ ነ ዸገኡ ድደኒ አጀጀወን ከኔን ሁንደ ኤጉ ባተን፣  
15 ዮ ስርነኮ ቱፈተኒ ሴረኮ በልፍተን፣ ዮ አጀጀወን ከኔን ሁንደ ኤጉ ባተኒ ከኩኮ ጨብስተን፣  
16 አን ወንቶተ ከኔን እስንትን ፍደ፦ እሳንስ ናሱ፣ ዹኩበ ነመ ሁቅሱ፣ ዹኩበ ዸግነ ነመ ጉቡ ከን አገርቱ ነማ በሌሴ ጅሬኘ ነማ ጎግሱ እስንት ነንፍደ። እስን አከሱማን ምዻን ፈጫፈቱ፤ ዲኖተኬሰንቱ ኛታቲ።  
17 አከ እስን ዲኖተኬሰኒን ሞአምተኒፍ አን ፉለ እስንተን ሀማዸ፤ ወር እስን ጅበን እስን ቡልቹ፤ እስን ኡቱ ኤኙዩ እስን ህንአርእን ንበቀቱ።   


18 “ ‘ዮ እስን ወንቶተ ከኔን ሁንደ ቦዴ ና አጀጀሙ ድደን አን ጩቡኬሰኒፍ ደቻ ቶርበ እስን አደበ።  
19 ኦፍ ቱሉማ ሁምነኬሰኒ ነንጨብሰ፤ ሰሚኬሰን አከ ስቢላ፣ ለፈኬሰንሞ አከ ናሲ ነንጎዸ።  
20 ሁምንኬሰን አከሱማን በደ፤ ለፍትኬሰን ምዻንሳ፣ ሙኬንስ እጀሳኒ ህንኬነኒቲ።   


21 “ ‘ዮ እስን ናን ሞርምተኒ ነ ዸገኡ ድደን፣ አን አኩመ ጩቡኬሰኒት ዸእቸ ደቻ ቶርበ እስንት ነንፍደ።  
22 አንስ ብኔንሶተ ቦሶና እስንተን ኤርገ፤ እሳንስ እጆሌኬሰን እስን ጀላ ንቡተቱ፤ ሆሪኬሰን ንበርበዴሱ፤ ባይእንኬሰን ንጥናተ፤ ዳንዲወንኬሰንስ ዱዋ ሀፉ።   


23 “ ‘ዮ እስን ዋን ከኔኒን ዴብኡ ድደኒ ናን ሞርሙኬሰን እት ፉፍተን ገሩ፣  
24 አን መታንኮ እስኒነን ሞርመ፤ ሰበቢ ጩቡኬሰኒቲፍስ ደቻ ቶርበ እስን ነንሚዸ።  
25 ከኩ ጨብሱኬሰኒፍስ ጎራዴ እስንት ፍዴ ሃሎ እስን ነንባፈዸ። ዮሙ እስን ገረ መጋላወንኬሰኒት በቀተንት አን ግዱኬሰንት ዸእቸ ነንኤርገ፤ እስንስ ደበርፈምተኒ ሀርከ ዲኖታት ኬነምቱ።  
26 ዮሙ አን መደ ቡዴነኬሰኒ ጎግሱት፣ ዱበርቶትን ኩዸን ኤሌ ቶኮት ቡዴነ ቶልቹ፣ እሳንስ ቡዴነ ሰነ መዳለኒ እስኒ ኬኑ፤ እስን ንኛቱ፤ ገሩ ህንቁፍተን።   


27 “ ‘ዮ እስን ዋን ከናንስ ነ ዸገኡ ድደኒ ገሩ ናን ሞርሙት ፉፍተን፣  
28 አንስ ኣሬ እስኒን ነንሞርመ፤ አን መታንኮ ሰበቢ ጩቡኬሰኒቲፍ ደቻ ቶርበ እስኒነን አደበ።  
29 እስን ፎን እልማንኬሰኒቲፊ ፎን እንተለንኬሰኒ ንኛቱ።  
30 እዶወን ሰገዳኬሰን በርበዴሴ እዶወን ኣርሳ እጣናኬሰን ነንጨጨብሰ፤ ሬፈኬሰንስ ዋቆተኬሰን ወረ ሉቡ ህንቀብኔ ሰነረ ነንቱለ፤ እስንስ ነንበልፈ።  
31 መጋላወንኬሰን ነንዲገ፤ እዶወን ቁልቁሉኬሰን ነንኦንሰ፤ ኡርጋኬሰን ገመቺሳስ ህንኡርጌፈዹ።  
32 አን አከ ዲኖትንኬሰን ከኔን አች ጅራተን ርፈተኒፍ ብየቲ ነንኦንሰ፤  
33 አን ሰቦተ ግዱ እስን ነንብትኔሰ፤ ጎራዴኮ ሉቅፈዼስ እስን ነንአርአ። ብይኬሰን ንኦነ፤ መጋላወንኬሰንሞ ንዲገሙ።  
34 ብየቲንስ ዬሮ ኦንቴ እስን ብየ ዲኖተኬሰኒ ኬሰ ጅራተንት ሰንበተሼት ንገመድ፤ ለፍትስ ቦቆቴ ሰንበተሼት ገመድ።  
35 ብየቲን ዬሮ ኦንቴ ከነ ሁንደ ቦቆና ሰንበቶታ ከን ዬሮ እስን እሼረ ጅራተንት ህንአርገትን ንአርገት።   


36 “ ‘ወረ እስን ኬሳ ሀፈን፣ አን ኡቱመ እሳን ብየ ዲኖተሳኒ ጅረኑ ገራ እሳኒት ናሱ ነንቡሰ። ሰገሌን ባለ ቅሌንስ ራሱ እሳን አርአ፤ ኡቱመ ነምን እሳን አርኡ ቶኮሌ ህንጅራትን እሳን አኩመ ዋን ጎራዴ ጀላ በቀተኒት ፊጉ፤ ንኩኩፉስ።  
37 ነምን እሳን አርኡ ጅራቹ ባቱሌ እሳን አኩመ ዋን ጎራዴ ጀላ በቀተኒት ወል ጉፈቺሱ። እስን ፉለ ዲኖተኬሰኒ ዱረ ዻበቹ ህንደንዴሰን።  
38 እስን ሰቦተ ኦርማ ግዱት ዹምቱ፤ ለፍት ዲኖተኬሰኒስ እስን ልቅምስት።  
39 ወር እስን ኬሳ ሀፈንሞ ሰበቢ ጩቡሳኒቲፍ ለፈ ዲኖተሳኒ ኬሰት በዱ፤ ሰበቢ ጩቡ አቦቲሳኒቲንስ ንበዱ።   


40 “ ‘ገሩ ዮ እሳን ጩቡሳኒቲፊ ጩቡ አቦቲሳኒ ጄቹንስ ገንቱማፊ ደበ እሳን ነት ሆጄተን  
41 ከን አከ አን እሳኒን ሞርሙፊ አከ አን ብየ ዲኖተሳኒት እሳን ኤርጉ ህመተን፣ ዮ ገራንሳኒ ከን ዸግነ ህንቀበትን ሱን ገድ ኦፍ ዴብሴ እሳን ገቲ ጩቡሳኒቲፍ መሉ ባሰን፣  
42 አን ከኩኮ ከነን ያቆብ ወጅን ገሌ፣ ከኩኮ ከነን ይስሃቅ ወጅን ገሌ፣ ከኩኮ ከነን አብረሃም ወጅን ገሌ ሰነ ነንያደዸ፤ ብየቲስ ነንያደዸ።  
43 ለፍት እሳን መሌ ሀፍት፤ ዬሮ እሳን መሌ ሀፍቱትስ ሰንበቶተሼት ንገመድ። እሳን ሰበቢ ሴረኮ ቱፈተኒ አጀጀኮስ በልፈኒፍ ገቲ ጩቡሳኒ ንባሱ።  
44 ተኡስ ኡቱ እሳን ብየ ዲኖተሳኒ ኬሰ ጅረኑ አን ከኩኮ ከነን እሳን ወጅን ገሌ ሰነ ጨብሴ ጉቱማን ጉቱት እሳን በሌሱፍ ጄዼ እሳን ህንቱፈዹ ዮካን እሳን ህንበልፉ። አን ዋቀዮ ዋቀሳኒት።  
45 ገሩ አን እሳኒፍ ጄዼ ከኩ አን አቦቲሳኒ ወረ አን ዋቀሳኒ ተኡፍ ኡቱ ሰቦትን አርገኑ ብየ ግብጢቲ ባሴ ፍዴ ሰነ ወጅን ገሌ ነንያደዸ። አን ዋቀዮ።’ ”   


46 ኩኔን ለብሲወን፣ ሴረወኒፊ ቀጄልቸ ዋቀዮ ጋረ ሲናረት ሀርከ ሙሴቲን ኦፊሳቲፊ እስራኤሎተ ግዱት ባሴዸ።    

ዋን ቆደ ዋቀዮ ተኤ ፉሩ 
 

1 ዋቀዮ ሙሴዻን አከነ ጄዼ፤  
2 “አከነ ጄዺ እስራኤሎተት ህም፦ ‘ነምን ዮ ገቲ ወል መዳሉ ኬኑዻን ዋቀዮፍ ነመ ኬኑፍ ወሬገ አዳ ጎዼ፣  
3 ዺረ ኡሙሪንሳ ወጋ ድግደማ ሀመ ጃተማ ተኤፍ፣ አከ ሰፈርቱ ሰቅሊ እዶ ቁልቁሉት ሄሬግንሳ ሜቲ ሰቅሊ ሸንተመ ሃተኡ።  
4 ዮ ዱበርቲ ታቴሞ ሄሬግንሼ ሜቲ ሰቅሊ ሶዶመ ሃተኡ።  
5 ዮ ነመ ኡሙሪንሳ ወጋ ሸኒፊ ድግደመ ግዱ ተኤ፣ ሄሬግን ዺራ ሜቲ ሰቅሊ ድግደመት፣ ከን ዱበርቲሞ ሜቲ ሰቅሊ ኩዸንት ሃሄሬገሙ።  
6 ነመ ኡሙሪንሳ ጅአ ቶኮ ሀመ ወጋ ሸኒ ተኤሞ ሄሬግንሳ፣ ዺራፍ ሜቲ ሰቅሊ ሸን፣ ዱርባፍሞ ሜቲ ሰቅሊ ሰዲ ሃተኡ።  
7 ነምን ኡሙሪንሳ ወጋ ጃተመ ዮካን ሰና ኦል ተኤ ዺር ሜቲ ሰቅሊ ኩዸ ሸንት፣ ዱበርቲንሞ ሜቲ ሰቅሊ ኩዸንት ሃሄሬገሙ።  
8 ነምን ወሬገ ወሬጉ ህዮሜ ገቲ ሙርታኤ ሰነ ዮ ባሱ ደዸቤ፣ ሙሴን ነመ ሰነ ሉበት ሃፍዱ፤ ሉብንሞ አኩመ ደንዴቲ ነምቸ ወሬገ ወሬጌ ሰናት ገቲሳ ሃሄሬጉፍ።   


9 “ ‘ወን ነምች ሱን ወሬጌ ሆሪ ፉለ ዋቀዮ ዱረት ኣርሳ ፉዸተመ ቀቡ ዮ ተኤ ሆሪን ዋቀዮፍ ኬነሜ ከን አከሲ ሁንድ ንቁልቁላአ።  
10 ነምችስ ሆሪ ሰነ ጌደሩ ዮካን ሆሪ ጋሪ ሆሪ ጅበማን ዮካን ሆሪ ጅበማ ሆሪ ጋሪ እዶ ህንቡስን፤ ዮ እን ሆሪ ቶኮ ሆሪ ብራ እዶ ቡሴ ሆሪን ለማኑ ቁልቁሉ ተኡ።  
11 ዮ ሆሪን እን ወሬጌ ሱን አከ ሴራት ጡራኣ ጄቹንስ ከን ዋቀዮፍ ኣርሳ ተኤ ዽኣቹ ህንደንዴኜ ተኤ ነምች ሱን ሆሪ ሰነ ገረ ሉበት ሃፍዱ፤  
12 ሉብችስ አከ ሆሪን ሱን ጋሪ ዮካን ጅበማ ተኤ ሃመዳሉ። ገቲን ሉብን መዳሌ አከሱመ ሃተኡ።  
13 ነምች ሱን ዮ ሆሪ ሰነ ፉረቹ በርባዴ ገቲ ሄሬገሜ ሰነት ሀርከ ሸን ኬሳ ሀርከ ቶኮ እት ደበሉ ቀበ።   


14 “ ‘ዮ ነምን ቶኮ መነ ኦፊ ዋቀዮፍ ቁልቁሌሴ፣ አከ መን ሱን ጋሪ ዮካን ገዼ ተኤ ሉብች ገቲሳ ሃሄሬጉ። ገቲን ሉብን መዳሌ አከሱመ ሃተኡ።  
15 ነምች መነሳ ዋቃፍ ቁልቁሌሴ ሱን ዮ መነ ኦፊ ፉረቹ በርባዴ፣ ገቲ ሄሬገሜ ሰነት ሀርከ ሸን ኬሳ ሀርከ ቶኮ እት ደበሉ ቀበ፤ መን ሱንስ ዴብኤ ከንሳ ተአ።   


16 “ ‘ዮ ነምን ለፈ ዻላን አርገቴራ ዋቀዮፍ ቁልቁሌሴ ገቲን ለፈ ሰና አኩመ ባይእነ ሰኚ ለፈ ሰናፍ በርባችሱት ጄቹንስ ገርቡን ሰፈርቱን ሆሜሪ ቶኮ ሜቲ ሰቅሊ ሸንተመት ሄሬገመ።  
17 ዮ እን ለፈ ቆቲሳሳ ወጋ እዮቤልዩ ኬሰ ቁልቁሌሴ ገቲን ዱራን ሄደሜ ሱን ህንጌደረሙ።  
18 ገሩ ዮ እን ወጋ እዮቤልዩ ቦዴ ለፈ ቆቲሳሳ ቁልቁሌሴ ሉብች አኩመ ባይእነ ወጎተ ሀመ ወጋ እዮቤልዩ እት ኣኑት ጅረኒት ሄሬገ፤ ገቲን ሸለገሜ ገድ ቡአ።  
19 ዮ ነምች ለፈ ቆቲሳሳ ዋቃፍ አዳን ባሱ ሱን ለፈ ቆቲሳሳ ፉረቹ በርባዴ፣ እን ገቲ ሄደሜት ሀርከ ሸን ኬሳ ሀርከ ቶኮ ሃደበሉ፤ ለፍት ቆቲሳ ሱንስ ዴብኤ ከንሳ ተአ።  
20 ተኡስ ዮ እን ለፈ ቆቲሳ ሰነ ፉረቹ ባቴ፣ ዮካን ደበርሴ ነመ ብራት ጉርጉሬ፣ ለፍት ቆቲሳ ሱን ዴብኤ ፉረሙ ህንደንደኡ።  
21 ለፍት ቆቲሳ ሱን ዮሙ ወጋ እዮቤልዩ ኬሰ ገድ ዺፈሙት አኩመ ለፈ ቆቲሳ ዋቀዮፍ ኬነሜት አዳን ባፈመ፤ ኩንስ ቀቤኘ ሉቦታ ተአ።   


22 “ ‘ዮ ነምን ቶኮ ለፈ ቆቲሳ ዻላን ህንአርገን ከን ኦፊሳቲ ብተቴ ዋቀዮፍ ቁልቁሌሴ፣  
23 ሉብን ገቲ ለፈ ቆቲሳ ሰና ሀመ ወጋ እዮቤልዩት ሄሬገ፤ ነምችስ ገቲ ሄሬገሜ ሰነ ጋፉመ ሰነ ከን ዋቀዮፍ ቁልቁሌፈሜ ጎዼ ሃባሱ።  
24 ወጋ እዮቤልዩትስ ለፍት ቆቲሳ ሱን ነምቹመራ ብተሜ ከን አባ ለፈ ቆቲሳ ሰና ቱሬፍ ንዴብአ።  
25 ገቲን ሁንድኑ አከ መዳሊ ሰቅሊ እዶ ቁልቁሉት ጄቹንስ ጌራን ድግደምን ሰቅሊ ቶኮት ሄሬገመ።   


26 “ ‘ተኡስ ነምን ቶኮዩ ሆሪ ሀንገፈ ቁልቁሌሱ ህንደንደኡ፤ ሀንገፍት ዱራኑ ዋቀዮፍ ቁልቁሌፈሜራቲ፤ ሰንጋስ ተኡ ሆላን ሀንገፍን ከን ዋቀዮት።  
27 ዮ ሆሪን ሱን ጡራኣ ተኤ እን ገቲ ሄሬገሜረት ሀርከ ሸን ኬሳ ሀርከ ቶኮ ደበሌ ዴብሴ ብተቹ ደንደአ። ዮ እን ፉረቹ ባቴሞ ሆሪን ሱን ገቲ እሳፍ ሄሬገሜት ጉርጉረመ።   


28 “ ‘ገሩ ወን ነምን ቀቡ ከን እን ዋቀዮፍ ቁልቁሌሱ ቶኮሌ ጄቹንስ ነመስ ተኡ ሆሪን ዮካን ለፍት ዻላን አርገሜ ህንጉርጉረሙ ዮካን ህንፉረሙ። ወን አከሲን ቁልቁሌፈሜ ሁንድኑ አከ መሌ ዋቀዮፍ ቁልቁሉዻቲ።   


29 “ ‘ነምን አከ አጄፈሙፍ ሙርቴፈሜ ቶኮሌ ህንፉረሙ፤ እን አጄፈሙ ቀበ።   


30 “ ‘ወን ለፍት ባፍቱ ከምዩ ሰኚስ ተኡ እጀ ሙካ ሀርከ ኩዸን ኬሳ ሀርክ ቶኮ ከን ዋቀዮት፤ ኩን ዋን ዋቀዮፍ ቁልቁሌፈሜዸ።  
31 ነምን ዮ ኬናሳ ከን ሀርከ ኩዸን ኬሳ ሀርከ ቶኮ ተኤ ሰነ ፉረቹ በርባዴ እን ገቲ ኬና ሰናፍ ሄሬገሜረት ሀርከ ሸን ኬሳ ሀርከ ቶኮ ደበሌ ሃባሱ።  
32 ኬናን ከረ ሎኒፊ ቡሻዬ ጉቱ ኬሳ ሀርከ ኩዸን ኬሳ ሀርከ ቶኮ ተኤ ጄቹንስ ሆሪን ኡሌ ትክሴ ጀለ በኤ ደርቡ ሁንደ ኬሳ ሀርከ ኩዸን ኬሳ ሀርክ ቶኮ ዋቀዮፍ ቁልቁላአ።  
33 እን ሆሪ ጅበማ ኬሳ ሆሪ ጋሪ ህንፍለትን ዮካን እዶ ህንቡስን፤ ዮ እን እዶ ቡሴ ሆሪን ለማኑ ቁልቁሉ ተኡ፤ ፉረሙስ ህንደንደኡ።’ ”   


34 ኩኔን አጀጀወን ዋቀዮ ጋረ ሲናረት ከራ ሙሴቲን እስራኤሎታፍ ኬኔዸ።   



* 6:20
ኢፊን ቶኮ ኪሎ ግራሚ 22።

* 19:36
ኢፊን ቶኮ ሊትሪ 22።

† 19:36
ኢኒን ቶኮ ሊትሪ 4።

* 23:13
ኢፊን ቶኮ ሊትሪ 22።

† 23:13
ኢኒን ቶኮ ሊትሪ 4።

* 24:5
ኢፊን ቶኮ ኪሎ ግራሚ 40።









	ለኮብሰ


	1

	2

	3

	4

	5

	6

	7

	8

	9

	10



	11

	12

	13

	14

	15

	16

	17

	18

	19

	20



	21

	22

	23

	24

	25

	26

	27

	28

	29

	30



	31

	32

	33

	34

	35

	36





 
ሴረ  

ለኮብሳ   

 1

ለኮብሰ ሰባ 
 


1 ኤርገ ሰብን እስራኤል ብየ ግብጢቲ በኤ ቦዴ ወጋ ለመፋ ኬሳ፣ ጉያ ጀልቀበ ጅአ ለመፋት ዋቀዮ ዱንካነ ወል ገኢ ኬሰት፣ ገሞጂ ሲና ኬሰት ሙሴት ዱበቴ። እንስ አከነ ጄዼን፤  
2 “ወልዳ ሰበ እስራኤል ሁንደ ለካኣቲ በልበለ በልበላኒፊ ማቲ ማቲዻን መቃ ዺሮታ ቶኮ ቶኮን በሬሳ።  
3 ነሞተ እስራኤል ኬሳ ዺሮተ ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንደ አቲፊ አሮን ኩታ ኩታ እሳኒቲን ለካኣ።  
4 ቶኮ ቶኮ ጎሳ ኬሳ ነምን ሀንገፈ ማቲ ኦፊሳ ተኤ እስን ገርጋሩ ቀበ።   

   
 

5 “መቃን ነሞተ እስን ገርጋሩ ቀበኒ ከኔኒዸ፦  

   
 
“ጎሰ ሩቤን ኬሳ ኤሊዙር እልመ ሼዴኡር፤   


6 ጎሰ ስምኦን ኬሳ ሽሉሚኤል እልመ ዙሪሸዳይ፤   


7 ጎሰ ይሁዳ ኬሳ ነህሾን እልመ አሚናዳብ፤   


8 ጎሰ ይሳኮር ኬሳ ናትናኤል እልመ ዙዋር፤   


9 ጎሰ ዜቡሎን ኬሳ ኤሊያብ እልመ ሄሎን፤   


10 እልማን ዮሴፍ ኬሳ፦  

ጎሰ ኤፍሬም ኬሳ ኤሊሻማ እልመ አሚሁድ፤  

ጎሰ ምናሴ ኬሳ ገማልኤል እልመ ጴዳሱር፤   


11 ጎሰ ቤንያም ኬሳ አቢዳን እልመ ጋዴዮን፣   


12 ጎሰ ዳን ኬሳ አሂኤዜር እልመ አሚሸዳይ፤   


13 ጎሰ ኣሼር ኬሳ ፈግኤል እልመ ኦክራን፤   


14 ጎሰ ጋድ ኬሳ ኤልያሳፍ እልመ ዴኡኤል፤   


15 ጎሰ ንፍታሌም ኬሳ አሂራ እልመ ኤናን።”   

   
 

16 ነሞትን ኩኔን ወረ ዱረ ቡኦተ ጎሶተ አቦቲሳኒ ተአኒ ወልዳ ሰነ ኬሳ ፍለተመኒዸ። እሳንስ ሀንገፎተ በልበለወን እስራኤል ቱረን።   

   
 

17 ሙሴፊ አሮን ነሞተ መቃንሳኒ ኤረሜ ከኔን ፉዸተኒ፣  
18 ጉያ ጀልቀበ ጅአ ለመፋት ወልዳ ሁንደ ወልት ዋመን። ነሞትን ሱንስ አኩመ በልበላፊ ማቲሳኒት ህደ ዸሎተሳኒ ህመተን፤ ዺሮትን ኡሙሪንሳኒ ወጋ ድግደማቲፊ ሀመሲ ኦሊ መቃንሳኒ ቶኮ ቶኮን ገልሜፈሜ፤  
19 እንስ አኩመ ዋቀዮ ሙሴ አጀጄት ገሞጂ ሲና ኬሰት ሰበ ሰነ ለካኤ።   

   
 

20 ሰኚ ሩቤን እልመ እስራኤል ሀንገፍትቻ ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት ቶኮ ቶኮን መቃ መቃዻን በሬፈመን።  
21 ባይእን ጎሰ ሩቤን ነመ 46,500 ቱሬ።   

   
 

22 ሰኚ ስምኦን ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት ቶኮ ቶኮን መቃ መቃዻን በሬፈመን።  
23 ባይእን ጎሰ ስምኦን ነመ 59,300 ቱሬ።   

   
 

24 ሰኚ ጋድ ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
25 ባይእን ጎሰ ጋድ ነመ 45,650 ቱሬ።   

   
 

26 ሰኚ ይሁዳ ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
27 ባይእን ጎሰ ይሁዳ ነመ 74,600 ቱሬ።   

   
 

28 ሰኚ ይሳኮር ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
29 ባይእን ጎሰ ይሳኮር ነመ 54,400 ቱሬ።   

   
 

30 ሰኚ ዜቡሎን ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜወን በልበላፊ ማቲሳኒት መቃ መቃዻን በሬፈመን።  
31 ባይእን ጎሰ ዜቡሎን ነመ 57,400 ቱሬ።   

   
 

32 እልማን ዮሴፍ ኬሳ፦  

ሰኚ ኤፍሬም ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
33 ባይእን ጎሰ ኤፍሬም ነመ 40,500 ቱሬ።   


34 ሰኚ ምናሴ ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
35 ባይእን ጎሰ ምናሴ ነመ 32,200 ቱሬ።   

   
 

36 ሰኚ ቤንያም ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
37 ባይእን ጎሰ ቤንያም ነመ 35,400 ቱሬ።   

   
 

38 ሰኚ ዳን ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
39 ባይእን ጎሰ ዳን ነመ 62,700 ቱሬ።   

   
 

40 ሰኚ ኣሼር ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲሳኒት መቃ መቃዻን በሬፈመን።  
41 ባይእን ጎሰ ኣሼር ነመ 41,500 ቱሬ።   

   
 

42 ሰኚ ንፍታሌም ኬሳ፦  

ዺሮትን ኡሙሪንሳኒ ወጋ ድግደማቲፊ ሀመሲ ኦሊ ከኔን ሎለ ዸቁ ደንደአን ሁንድኑ አኩመ ገልሜ በልበላፊ ማቲ እሳንት መቃ መቃዻን በሬፈመን።  
43 ባይእን ጎሰ ንፍታሌም ነመ 53,400 ቱሬ።   

   
 

44 ዺሮትን ኩኔን ወረ ሙሴፊ አሮን ሀንገፎተ እስራኤል ኩዸ ለማኒን ለካአመን ቱረን፤ ሀንገፎትን ኩኔንስ ቶኮን ቶኮንሳኒ እዶ ቡኦተ ማቲሳኒ ቱረን።  
45 እስራኤሎን ኡሙሪንሳኒ ወጋ ድግደማቲፊ ሀመሲ ኦሊ ከኔን እስራኤል ኬሰት ሎላፍ በኡ ደንደአን ሁንድኑ አኩመ ማቲሳኒት ለካአመን።  
46 ወሉማ ገለት ባይእን ነማ 603,550 ቱሬ።   

   
 

47 ሌዎትን ገሩ አከ ጎሰ አቦቲሳኒት ወረ ካን ወጅን ህንለካአምኔ።  
48 ዋቀዮ ሙሴዻን አከነ ጄዼ ቱሬ፦  
49 “አት ጎሰ ሌዊ ህንለካእን ዮካን ለኮብሰ ሰበ እስራኤሎተ ካኒት ህንደበልን።  
50 ቆደ ከና አከ ሌዎትን እት ጋፈተምቶተ ዱንካነ ዹገ በኡምሳ፣ ምአሳ ሁንዳፊ ዋን እን ቀቡ ሁንዳ ተአኒፍ እሳን ሙድ። እሳንስ ዱንካነ ቁልቁሉፊ ምአሳ ሁንደ ሃባተን፤ ዱንካንቸ ሃተጃጅለን፤ ናኖሳስ ሃቁበተን።  
51 ዬሮ ዱንካን ቁልቁሉን ዴሙ ቀቡት ሌዎትን ዱንካነ ሰነ ሃቡቅሰን፤ ዬሮ ዱንካንች ዻበሙስ ሌዎትን ሃዻበን። ነምን ዱንካንቸት ዽኣቱ ብራ ሃአጄፈሙ።  
52 እስራኤሎንስ ቶኮን ቶኮን ነማ ቁበተሳ ኬሳፊ ፋጂሳ ጀለት ኩታ ኩታዻን ዱንካነሳኒ ሃዻበተን።  
53 ተኡስ ሌዎትን አከ ዼከምስ ዋቀዮ ወልዳ እስራኤልት ገድ ህንቡኔፍ ዱንካኖተሳኒ ናኖ ዱንካነ ዹገ በኡምሳ ሃዸዻበተን። ሌዎትን ኤጉምሰ ዱንካነ ዹገ በኡምሳት እት ጋፈተምቶተ ተኡ ቀቡ።”   


54 እስራኤሎን አኩመ ዋቀዮ ሙሴ አጀጄ ሰነት ዋን ከነ ሁንደ ሆጄተን።    

 2

ጎሰ ጎሳን ቁበቹሳኒ 
 

1 ዋቀዮ ሙሴፊ አሮኒን አከነ ጄዼ፦  
2 “እስራኤሎንስ ቶኮን ቶኮን ነማ ፋጂ ኦፊሳኒ ጀለት ፋጂ ማቲሳ ወጅን ዱንካነራ ጥኑመ ፈጋቴ ናኖ ዱንካነ ወል ገኢ ሃቁበቱ።”   

   
 

3 ገመ በኣቲን፣ ከራ በአ ቢፍቱቲን፦  

ኩታወን ቁበተ ይሁዳ ፋጂሳኒ ጀለ ሃቁበተን። ሆገናን እጆሌ ይሁዳ ነህሾን እልመ አሚናዳቢት።  
4 ለኮብስ ኩታሳስ ነሞተ 74,600።   


5 ጎስት ይሳኮር እሳንት ኣኔ ሃቁበቱ። ሆገናን እጆሌ ይሳኮር ናትናኤል እልመ ዙዋር ቱሬ።  
6 ለኮብስ ኩታሳስ ነሞተ 54,400።   


7 ጎስት ዜቡሎን ከነት ሃኣኑ። ሆገናን እጆሌ ዜቡሎን ኤሊያብ እልመ ሄሎኒት።  
8 ለኮብስ ኩታሳስ ነሞተ 57,400።   


9 ነሞትን ቁበተ ይሁዳት ለካአመን ሁንድስ አኩመ ኩታ ኩታሳኒት 186,400 ቱረን። እሳንስ ዱራን ዱርሰኒ ቀጄሉ።   

   
 

10 ገመ ክባቲን፦  

ኩታወን ቁበተ ሩቤን ፋጂሳኒ ጀላን ሃቁበተን። ሆገናን እጆሌ ሩቤን ኤሊዙር እልመ ሼዴኡሪት።  
11 ለኮብስ ኩታሳስ ነሞተ 46,500።   


12 ጎስት ስምኦን እሳንት ኣኔ ሃቁበቱ። ሆገናን ጎሰ ስምኦን ሽሉሚኤል እልመ ዙሪሸዳዪት።  
13 ለኮብስ ኩታሳስ ነሞተ 59,300።   


14 ጎስት ጋድ እሳንት ሃኣኑ። ሆገናን ጎሰ ጋድ ኤልያሳፍ እልመ ዴኡኤሊት።  
15 ለኮብስ ኩታሳስ ነሞተ 45,650።   


16 ነሞትን ቁበተ ሩቤንት ለካአመን ሁንድስ አኩመ ኩታ ኩታሳኒት 151,450 ቱረን። እሳን ኩኔንስ ወረ ዱራት ኣነኒ ዴሙ።   

   
 

17 ኤርገሲስ ዱንካን ወል ገኢቲፊ ቁበን ሌዎታ ቁበተወን ግዱ ሃዴመን። እሳንስ አኩመ ቶረ ቁበተሳኒት ቶኮን ቶኮንሳኒ እዶሳኒ ኤገተኒ ፋጂሳኒ ጀለ ሃዴመን።   

   
 

18 ገመ ዽኣቲን ገሬን ቁበተ ኤፍሬም ፋጂሳኒ ጀላን ሃቁበተን።  

ሆገናን እልማን ኤፍሬም ኤሊሻማ እልመ አሚሁዲት።  
19 ለኮብስ ኩታሳስ ነሞተ 40,500፦   


20 ጎስት ምናሴ እሳንት ሃኣኑ። ሆገናን እጆሌ ምናሴ ገማልኤል እልመ ጴዳሱሪት።  
21 ለኮብስ ኩታሳስ ነሞተ 32,200።   


22 ጎስት ቤንያም እት ሃኣኑ። ሆገናን እልማን ቤንያም አቢዳን እልመ ጋዴዮኒት።  
23 ለኮብስ ኩታሳስ ነሞተ 35,400፦   


24 ነሞትን ቁበተ ኤፍሬምት ለካአመን ሁንድስ ኩታ ኩታሳኒት 108,100 ቱረን። እሳን ኩኔንሞ ኩታ ሰደፋ ተአኒ ዴመን።   

   
 

25 ገመ ካባቲን ኩታወን ቁበተ ዳን ፋጂሳኒ ጀላን ሃቁበተን።  

ሆገናን ጎሰ ዳን አሂኤዜር እልመ አሚሸዳዪት።  
26 ለኮብስ ኩታሳስ ነሞተ 62,700።   


27 ጎስት ኣሼር እሳንት ኣኔ ሃቁበቱ። ሆገናን እጆሌ አሴር ፈግኤል እልመ ኦክራኒት።  
28 ለኮብስ ኩታሳስ ነሞተ 41,500፦   


29 ጎስት ንፍታሌም እት ሃኣኑ። ሆገናን እጆሌ ንፍታሌም አሂራ እልመ ኤናኒት።  
30 ለኮብስ ኩታሳስ ነሞተ 53,400፦   


31 ነሞትን ቁበተ ዳኒት ለካአመን ሁንድስ 157,600 ቱረን። እሳንስ ዹመረት ፋጂሳኒ ጀላን ሃዴመን።   

   
 

32 ነሞትን ኩኔን ሰበ እስራኤል ወረ አኩመ ማቲሳኒት ለካአመኒዸ። ለኮብስ ወረ ቁበተ ኬሳ ከኔን ኩታ ኩታሳኒቲን ለካአመን ሁንዳ 603,550።  
33 ሌዎትን ገሩ አኩመ ዋቀዮ ሙሴ አጀጄ ሰነት እስራኤሎተ ካን ወጅን ህንለካአምኔ።   

   
 

34 አከሲን እስራኤሎን ዋን ዋቀዮ ሙሴ አጀጄ ሁንደ ሆጄተን፤ እሳንስ ሃሉመ ከናን ፋጂሳኒ ጀለ ሃቁበተን፤ ሃሉመ ከናንስ ቶኮን ቶኮንሳኒ በልበላፊ ማቲሳኒ ወጅን በአኒ ሃዴመን።    

 3

ሌዎተ 
 

1 ዬሮ ዋቀዮ ቱሉ ሲናረት ሙሴት ዱበቴት ሴናን ሰኚ አሮኒፊ ሙሴ ከናዸ።   

   
 

2 መቃን እልማን አሮን፦ ናዳብ ሀንገፍትቸ፣ አቢሁ፣ ኤሌኣዛሪፊ ኢታማር።  
3 ኩኔን መቃወን እልማን አሮን ጄቹንስ ሉቦተ ሙደመን ከኔን አከ ሉቦተ ተአኒ ተጃጅለኒፍ ድበመን ሰናት።  
4 ናዳቢፊ አቢሁ ገሩ ዬሮ ገሞጂ ሲና ኬሰት እብደ ህንኤየመምን ፉለ ዋቀዮ ዱረት ዽኤሰንት ፉሉመሳ ዱረት ዱአን። እሳን እልማን ቶኮሌ ህንቀበን ቱሬ። ከናፉ ኤሌኣዛሪፊ ኢታማር በረ አባንሳኒ አሮን ሉቡን ጅራቴት ሉቦተ ተአኒ ተጃጅለን።   


5 ዋቀዮ ሙሴዻን አከነ ጄዼ፤  
6 “ጎሰ ሌዊ ፍዲቲ አከ እሳን አሮን ሉብቸ ገርጋረኒፍ እሰ ዱረ ዻብ።  
7 እሳንስ ሆጂ ዱንካነ ቁልቁሉ ሆጄቹዻን ዋን እሰራ በርባደሙፊ ዋን ወልዳ ሁንደራ በርባደሙ ፉለ ዱንካነ ወል ገኢ ዱረት ሃራወተን።  
8 እሳን ሆጂ ዱንካነ ቁልቁሉ ሆጄተኒ ድርቀመ እስራኤሎታ ጉቱዻን ምአ ዱንካነ ወል ገኢ ሁንደ ሃኤገን።  
9 ሌዎተ ሰነ አሮኒፊ እልማንሳት ኬን፤ እሳን ወረ ሰበ እስራኤል ኬሳ ጉቱማን ጉቱት እሰት ኬነመኒዸ።  
10 አት አከ እሳን ሉቦተ ተአኒ ተጃጅለኒፍ አሮኒፊ እልማንሳ ሙድ፤ ነምን ብራ ከን እዶ ቁልቁሉ ሰነት ዽኣቱ ገሩ አጄፈሙ ቀበ።”   


11 ዋቀዮ ሙሴዻን አከነ ጄዼ፤  
12 “ኩኖ አን እስራኤሎተ ኬሳ ቆደ ዺረ ሀንገፈ ዱበርቶተ እስራኤል ሁንዳ ሌዎተ ፉዸዼረ። ሌዎትን ከንኮት፤  
13 ሀንገፍት ሁንድኑ ከንኮቲ። አን ዬሮ ብየ ግብጥ ኬሰት ሀንገፈ ሁንደ አጄሴት ሀንገፈ እስራኤል ሁንደ ጄቹንስ ነመስ ተኡ ሆሪ ኦፊኮቲፍ አዳን ባፈዼረ። እሳን ከንኮ ተአን። አን ዋቀዮ።”   


14 ዋቀዮ ገሞጂ ሲና ኬሰት ሙሴዻን አከነ ጄዼ፤  
15 “ሌዎተ ማቲሳኒቲፊ በልበለሳኒቲን ለካእ። ዺረ ጅአ ቶኮ ዮካን ሀመሲ ኦሊ ሁንደ ለካእ።”  
16 ሙሴን አኩመ ዱቢን ዋቀዮ እሰ አጀጄት እሳን ለካኤ።   

   
 

17 ኩኔን መቃወን እልማን ሌዊት፦  

ጌርሾን፣ ቆሃቲፊ ሜራሪ።   


18 ኩኔን መቃወን እልማን ጌርሾኒት፦  

ሎቤኒፊ ሽሜኢ።   


19 በልበለወን ቆሃቶታ፦  

አምራም፣ ይዝሃር፣ ኬብሮኒፊ ኡዚኤል።   


20 በልበለወን ሜራሮታ፦  

መህሊፊ ሙሲ።   

   
 
ኩኔን አኩመ ማቲሳኒት በልበለወን ሌዎታት።  

   
 

21 በልበለወን ሊብኒፊ ሽሜኢ ከን ጌርሾን ቱረን፤ እሳንስ በልበለወን ጌርሾኖታት።   


22 ባይእን ዺሮተ ኡሙሪንሳኒ ጅአ ቶኮፊ ሀመሲ ኦሊ ከኔን ለካአመን ሁንዳ 7,500 ቱሬ።   


23 በልበለወን ጌርሾኖታ ከራ ልጠ ቢፍቱቲን ዱንካነ ቁልቁሉ ዱግደ ዱባን ቁበተን።   


24 ሆገናን በልበለወን ጌርሾኖታስ ኤልያሳፍ እልመ ላኤል ቱሬ።   


25 እት ጋፈተምን ጌርሾኖትን ዱንካነ ወል ገኢ ኬሰት ቀበንስ ዱንካነ ቁልቁሉ፣ ዱንካናፊ እረ ቡሳሳ፣ ጎልጋ በልበለ ዱንካነ ወል ገኢረ ጅሩ፣  
26 ጎልጋወን ኦብዲ፣ ጎልጋ በልበለ ደላ ከን ዱንካነ ቁልቁሉፊ እዶ ኣርሳት ናነኤ ጅሩ፣ ፉኞፊ ተጃጅለ አከና ኬኑ ሁንደ ኤጉ ቱሬ።   

   
 

27 በልበለወን አምራሞታ፣ ይዝሃሮታ፣ ኬብሮኖታፊ ኡዚኤሎታ በልበለወን ቆሃቲት፤ እሳንስ በልበለወን ቆሃቶታ ቱረን።   


28 ባይእን ዺሮተ ጅአ ቶኮፊ ሀመሲ ኦሊ ሁንዳ 8,600 ቱሬ።  

ቆሃቶትን እዶ ቁልቁሉ ሰነ ኤጉት እት ጋፈተምቶተ ቱረን።   


29 በልበለወን ቆሃቶታ ከራ ክበ ዱንካነ ቁልቁሉቲን ቁበተን።   


30 ሆገናን ማቲወን በልበለወን ቆሃቶታስ ኤሊሳፋን እልመ ኡዚኤል ቱሬ።   


31 እሳንስ ታቦተ፣ ምንጃለ፣ ባቱ እብሳ፣ እዶወን ኣርሳ፣ ምአ እዶ ቁልቁሉ እቲን ተጃጅለን፣ ጎልጋፊ ወንቶተ ተጃጅለ አከና ኬነን ሁንደ ኤጉት እት ጋፈተምቶተ ቱረን።   


32 ሆገናን ሌዎታ ሀንገፍት ኤሌኣዛር እልመ አሮን ሉብቻ ቱሬ። እንስ ወረ እት ጋፈተምቶተ ኤጉምሰ እዶ ቁልቁሉ ቱረን ሰነረት ድበሜ።   

   
 

33 በልበለወን መሄሎታፊ ሙሶታ ከን ሜራሪ ቱረን፤ እሳንስ በልበለወን ሜራሮታት።   


34 ባይእን ዺሮተ ኡሙሪንሳኒ ጅአ ቶኮፊ ሀመሲ ኦሊ ከኔን ለካአመን ሁንዳ 6,200 ቱሬ።   


35 ሆገናን ማቲወን በልበለወን ሜራሮታስ ዙሪኤል እልመ አቢሃይሊት፤  

እሳንስ ከራ ካበ ዱንካነ ቁልቁሉማቲን ቁበተን።   


36 ሜራሮንስ ቱጌወን ዱንካነ ቁልቁሉ፣ ደገሌወንሳ፣ ኡቱባወንሳ፣ ሚለወንሳ፣ ምአሳ ሁንዳፊ ወንቶተ ተጃጅለ አከና ኬነን ሁንደ፣  
37 አከሱመስ ኡቱባወን ኦብዲ ሰነት ናነአኒ ጅረን፣ ሚለወንሳኒ፣ ቆፎ ዱንካናፊ ፉኞወንሳ ኤጉፍ ሙደመን።   

   
 

38 ሙሴን፣ አሮኒፊ እልማን አሮን ዱንካነ ቁልቁሉራ ከራ በኣ፣ ቅጠ በአ ቢፍቱቲን ፉለ ዱንካነ ወል ገኢ ዱረ ቁበተን።  

እሳንስ እዶ እስራኤሎታ ቡአኒ እዶ ቁልቁሉ ኤጉት እት ጋፈተምቶተ ቱረን።  

ነምን ብራ ከን እዶ ቁልቁሉ ሰነት ዽኣቱ ሃአጄፈሙ።   

   
 

39 ሌዎትን ለካአመን ሁንድ ከኔን ሙሴፊ አሮን አጀጀ ዋቀዮቲን አኩመ በልበለ በልበለሳኒት ለካአን፣ ዺሮትን ጅአ ቶኮፊ ሀመሲ ኦሊ ሁንድ 22,000 ቱረን።   

   
 

40 ዋቀዮ ሙሴዻን አከነ ጄዼ፤ “ዺሮተ እስራኤል ሀንገፎተ ከኔን ጅአ ቶኮቲፊ ሀመሲ ኦሊ ሁንደ ለካኢ መቃሳኒ በሬስ።  
41 ቆደ እጆሌ እስራኤል ከኔን ሀንገፈ ተአን ሁንዳ ሌዎተ ና ፉዸዹ፤ ቆደ እልማን ሀንገፈ ሆሪ እስራኤሎታ ሁንዳስ ሆሪ ሌዎታ ና ፉዸዹ። አን ዋቀዮ።”   


42 ሙሴን አኩመ ዋቀዮ እሰ አጀጄት ሀንገፎተ እስራኤል ሁንደ ለካኤ።  
43 ዺሮትን ሀንገፎትን ጅአ ቶኮፊ ሀመሲ ኦሊ ከኔን መቃ መቃን በሬፈመን ሁንዲ 22,273 ቱረን።   


44 ዋቀዮ ሙሴዻን አከነ ጄዼ፤  
45 “ቆደ እጆሌ እስራኤል ከኔን ሀንገፈ ተአን ሁንዳ ሌዎተ ፉዸዹ፤ ቆደ ሆሪ እስራኤሎታስ ሆሪ ሌዎታ ፉዸዹ። ሌዎትን ከንኮት። አን ዋቀዮ።  
46 እስራኤሎተ ሀንገፎተ 273 ከኔን ባይእነ ሌዎታ ጫለን ፉሩፍ፣  
47 ቶኮ ቶኮሳኒቲፍ አኩመ መዳሊ ሰቅሊ እዶ ቁልቁሉት ሰቅሊ ሸን ሸን ፉዽ፤ ሰቅሊን ቶኮ ጌራ ድግደመ።  
48 ማለቀ እስራኤሎተ ደበለመን ፉሩፍ ፉዸሜ ሰነስ አሮኒፊ እልማንሳት ኬን።”   


49 ሙሴን ማለቀ ሰነ እስራኤሎተ ለኮብሳን ወረ ሌዎታን ፉረመኒን ኦል ተአን ሰነራ ፉዼ።  
50 እንስ አከ መዳሊ ሰቅሊ እዶ ቁልቁሉት ሜቲ ሰቅሊ 1,365 ኡልፋቱ እስራኤሎተ ሀንገፈራ ፉዼ።  
51 ሙሴንስ አኩመ ዱቢ ዋቀዮት፣ አኩመ ዋቅን ሙሴ አጀጄት ማለቀ ፉሪ ሰነ አሮኒፊ እልማንሳት ኬኔ።    

 4

ቆሃቶተ 
 

1 ዋቀዮ ሙሴፊ አሮኒን አከነ ጄዼ፦  
2 “ሌዎተ ኬሳ ጎሰ ቆሃቶታ በልበለ በልበላፊ ማቲ ማቲሳኒቲን ለካእ።  
3 ዺሮተ ኡሙሪንሳኒ ወጋ ሶዶማ ሀመ ሸንተማ ከኔን ሆጂ ዱንካነ ወል ገኢ ሆጄቹፍ ዹፈን ሁንደ ለካእ።   


4 “ሆጂን ቆሃቶትን ወንቶተ ዋን ሁንደ ጫላ ቁልቁሉ ተአኒን ወል ቀበቴ ዱንካነ ወል ገኢ ኬሰት ሆጄተን ከናዸ።  
5 ዮሙ ቁበን ዴሙፍ ከኡት አሮኒፊ እልማንሳ ኦል ገለኒ ጎልጋ ደኤሱ ሰነ ገድ ሃቡሰን፤ ጎልጋ ሰናንስ ታቦተ ከኩ ሴራት ሃሀጉገን።  
6 ዋን ከነትስ ጎጋ ዱገሜ ኡፍሰኒ ሁጩ ብፍትሳ ጉቱማን ጉቱት ጩቁሊሰ ተኤ እራን ሃአፈን። ደንቀራወንስ እዶ እዶሳኒ ኬሰ ሃገልቸን።   


7 “እሳንስ ሁጩ ብፈ ጩቁሊሳ ቶኮ ምንጃለ ቡዴነ እላልቻት ኡፍሰኒ ገበቴ፣ ጫቢፊ ወጪቲ አከሱመስ ኦኮቴ እቲን ዽባዩ ዽኤሰን እሰረ ሃካአን፤ ቡዴን ዬሮ ሁንደ አቺ ህንዸበምኔ ሱንስ እሰረ ሃካአሙ።  
8 ሁጩ ብልዲማ እሳንረ ሃድሪርሰን፤ ጎጋ ዱገሜ እት ሃኡውሰን፤ ደንቀራወንሳስ እዶሳኒ ኬሰ ሃገልቸን።   


9 “ሁጩ ብፍትሳ ጩቁሊሳ ፉዸኒ ባቱ እብሳ ከን እብሱፍ ቶልቸሜ እብሳሳ ወጅን፣ ዋን እቲን ፎኣ እብሳ ኩተኒፊ ባቱ ዳራ፣ ሜሻወን ዘይቲ ከኔን ሆጂ ከናፍ ኦለን ሁንደስ እቲን ሃሀጉገን።  
10 ኤርገሲስ ዋን ከናፊ ምአሳ ሁንደ ጎጋ ዱገሜን መረኒ ወሳሳ እቲን ዋ ባተንረ ሃካአን።   


11 “ሁጩ ብፍቲሳ ጩቁሊሰ ተኤስ እዶ ኣርሳ ከን ወርቄራ ሆጄተሜት ኡፍሰኒ ጎጋ ዱገሜ እት ሃሀጉገን፤ ደንቀራወንሳስ እዶሳኒ ኬሰ ሃገልቸን።   


12 “ሜሻወን እቲን እዶ ቁልቁሉ ኬሰ ተጃጅለን ሁንደስ ፉዸኒ ሁጩ ብፈ ጩቁሊሳቲን መረኒ ጎጋ ዱገሜን ሀጉገኒ ወሳሳ እቲን ዋ ባተንረ ሃካአን።   


13 “እሳንስ እዶ ኣርሳራ ዳራ ሀረኒ ሁጩ ዲማ ዺልጌ እት ሃኡፍሰን።  
14 ኤርገሲስ ምአ እዶ ኣርሳ እቲን ተጃጅለን ሁንደ፣ ባቱ እብዳ፣ ቀብዱወን ፎኒ፣ ሜሻ እቲን ዳራ ሀማረኒፊ ወጪቲ እሰረ ሃካአን። ጎጋ ዱገሜ እሰ እራን ሃአፈን፤ ደንቀራወንሳስ እዶሳኒ ኬሰ ሃገልቸን።   


15 “ኤርገ አሮኒፊ እልማንሳ ሜሻወን ቁልቁሉ ሰናፊ ምአ ቁልቁሉ ሁንደ ሀጉገኒ ፍጠኒ ቦዴ ዬሮ ቁበን ሱን ጎዳኑፍ ከኡት ቆሃቶትን ምአ ከነ ባቹዻፍ ሃዹፈን። እሳን ገሩ ምአ ቁልቁሉ ሰነ ህንቱቅን፤ ዮ ቱቀን ንዱኡቲ። ቆሃቶትን ዋን ዱንካነ ወል ገኢ ኬሰ ጅሩ ሁንደ ሃባተን።   


16 “ኤሌኣዛር እልም አሮን ሉብቻ እት ጋፈተማ ዘይቲ እብሳ፣ እጣነ ኡርጋኣ፣ ኬና ምዻኒ ከን ዬሮ ባይኤ ዽኤፈሙፊ ዘይቲ እቲን ድበኒ ሃተኡ። እን ዱንካነ ቁልቁሉ ሁንዳፊ ዋን እሰ ኬሰ ጅሩ ሁንደት፣ ምኣፊ ሜሻወንሳ ቁልቁሉትስ እት ጋፈተማ ሃተኡ።”   


17 ዋቀዮ ሙሴፊ አሮኒን አከነ ጄዼ፤  
18 “በልበለወን ጎሰ ቆሃቲ ሌዎተ ኬሳ ህንበሌስና።  
19 አከ እሳን ዮሙ ወንቶተ ዋን ሁንደ ጫላ ቁልቁሉ ተአንት ዽኣተንት፣ አከ ሉቡን ጅራተን መሌ ህንዱኔፍ ዋን ከነ እሳኒፍ ጎዻ፦ አሮኒፊ እልማንሳ እዶ ቁልቁሉ ሴነኒ ዋን ቶኮን ቶኮን ነማ ሆጄቱፊ ባቱ ሃቆቆደን።  
20 ቆሃቶትን ገሩ አከ ህንዱኔፍ ዬሮ ጥናፍሌ ወንቶተ ቁልቁሉ እላሉዻፍ ኦል ሴኑ ህንቀበን።”   

ጌርሾኖተ 
 

21 ዋቀዮ ሙሴን አከነ ጄዼ፤  
22 “ጌርሾኖተስ ማቲ ማቲሳኒፊ በልበለ በልበለሳኒቲን ለካእ።  
23 ዺሮተ ኡሙሪንሳኒ ወጋ ሶዶማ ሀመ ሸንተማ ከኔን ሆጂ ዱንካነ ወል ገኢ ሆጄቹ ዹፈን ሁንደ ለካእ።   


24 “ተጃጅል በልበለወን ጌርሾኖታ ሆጂ ሆጄቹፊ በኣ ባቹዻን ተጃጅለን ከናዸ፦  
25 እሳን ጎልጋ ዱንካነ ቁልቁሉ፣ ዱንካነ ወል ገኢ፣ ኡፈተሳፊ እረ ቡሳሳ ከን ጎጋ ዱገሜራ ሆጄተሜ፣ ጎልጋ በልበለ ዱንካነ ወል ገኢ፣  
26 ጎልጋወን ደላ ዱንካነ ቁልቁሉፊ እዶ ኣርሳት ናነኤ ጅሩ ሰና፣ ጎልጋ በልበለሳ፣ ፉኞፊ ምአ ተጃጅለ ከናፍ ፈየዱ ሁንደ ባቱ። ጌርሹኖትን ዋን ወንቶተ ከናን ሆጄተሙ ቀቡ ሁንደ ሃሆጄተን።  
27 ተጃጅል ጌርሾኖታ ሁንድ በኣ ባቹስ ተኡ ሆጂን ብራ አጀጀ አሮኒፊ እልማንሳ ኬነኒን ሃአዴምስፈሙ። ዋን እሳን ባቹ ቀበን ሁንደስ አኩመ እት ጋፈተመሳኒት ቆቆዳፊ።  
28 ተጃጅል በልበለወን ጌርሾኖታ ዱንካነ ወል ገኢት ኬነን ከናዸ። ሆጂንሳኒስ ኢታማር እልመ አሮን ሉብቻቲን ሃቀጄልፈሙ።   

ሜራሮተ 
 

29 “ሜራሮተ በልበለ በልበላፊ ማቲ ማቲሳኒቲን ለካእ።  
30 ዺሮተ ኡሙሪንሳኒ ወጋ ሶዶማ ሀመ ሸንተማ ከኔን ሆጂ ዱንካነ ወል ገኢ ሆጄቹፍ ዹፈን ሁንደ ለካእ።  
31 ወን እሳን ዬሮ ሆጂ ዱንካነ ወል ገኢ ሆጄተንት ጎዸን ከናዸ፦ ኩንስ ቱጌወን ዱንካነ ቁልቁሉ፣ ደገሌወንሳ፣ ኡቱቦታፊ ሚለወንሳኒ፣  
32 ኡቱቦተ ኦብዲት ናነአኒ ጅረን ሚለወንሳኒ ወጅን፣ ቆፎወን ዱንካና፣ ፉኞወን፣ ምአሳኒ ሁንዳፊ ወንቶተ ሆጂ ከናፍ ፈየደን ሁንደ ባቹዸ። እስንስ ዋን ቶኮን ቶኮን ነማ ባቱ አዳን ባሳቲ ረመዳፊ።  
33 ተጃጅል በልበለወን ሜራሮታ ቀጄልፈመ ኢታማር እልመ አሮን ሉብቻ ጀለ ዱንካነ ወል ገኢ ኬሰት ኬነን ከናዸ።”   

ለካአሙ ጎሰ ሌዎታ 
 

34 ሙሴን፣ አሮኒፊ ሆገንቶትን ወልዳስ ቆሃቶተ በልበለ በልበላፊ ማቲ ማቲሳኒቲን ለካአን።   


35 ዺሮትን ኡሙሪንሳኒ ወጋ ሶዶማ ሀመ ሸንተማ ከኔን ሆጂ ዱንካነ ወል ገኢ ኬሳ ሰነ ኬሰ ሆጄቹፍ ዹፈን ሁንድ  
36 በልበለ በልበላን ለካአመኒ 2,750 ቱረን።  
37 ኩን ለኮብሰ በልበለወን ቆሃቶተ ወረ ዱንካነ ወል ገኢ ኬሰ ሆጄቻ ቱረኒት። ሙሴፊ አሮን አኩመ አጀጀ ዋቀዮ ከን ከራ ሙሴቲን ኬነሜቲን እሳን ለካአን።   

   
 

38 ጌርሾኖትን በልበለ በልበላፊ ማቲ ማቲሳኒቲን ለካአመን።   


39 ዺሮትን ኡሙሪንሳኒ ወጋ ሶዶማ ሀመ ሸንተማ ከኔን ሆጂ ዱንካነ ወል ገኢ ኬሰ ሆጄቹፍ ዹፈን ሁንድ  
40 በልበለ በልበላፊ ማቲ ማቲሳኒቲን ለካአመኒ 2,630 ቱረን።  
41 በልበለወን ጌርሾኖታ፣ ወር ሆጂ ዱንካነ ወል ገኢ ኬሰ ሆጄተን ከኔን ሙሴፊ አሮን አኩመ አጀጀ ዋቀዮት ለካአን ሁንድ ከኔኒዸ።   

   
 

42 ሜራሮንስ በልበለ በልበላፊ ማቲ ማቲሳኒቲን ለካአመን።   


43 ዺሮትን ኡሙሪንሳኒ ወጋ ሶዶማ ሀመ ሸንተማ ከኔን ሆጂ ዱንካነ ወል ገኢ ኬሰ ተጃጅሉ ዹፈን ሁንድ  
44 በልበለ በልበለሳኒቲን ለካአመኒ 3,200 ቱረን።  
45 ወር በልበለወን ሜራሮታ ኬሳ ለካአመን ከኔን ሙሴፊ አሮን አኩመ አጀጀ ዋቀዮ ከን ከራ ሙሴቲን ኬነሜ ሰናት ለካአን ከኔኒዸ።   

   
 

46 ሙሴን፣ አሮኒፊ ሆገንቶትን እስራኤል ሌዎተ ሁንደ በልበለ በልበላፊ ማቲ ማቲሳኒቲን ለካአን።  
47 ዺሮትን ኡሙሪንሳኒ ወጋ ሶዶማ ሀመ ሸንተማ ከኔን ሆጂ ተጃጅላ ሆጄቹፊ ዱንካነ ወል ገኢ ባቹ ዹፈኒ  
48 ለካአመን ሁንድ 8,580 ቱረን።  
49 እሳንስ አኩመ አጀጀ ዋቀዮ ከን ከራ ሙሴቲን ኬነሜቲን ቶኮን ቶኮንሳኒ ዋን ሆጄቹ ቀበንት ረመደመን፤ ወን እሳን ባቹ ቀበንስ እሳንት ህመሜ።  

   
 
አከሲን እሳን አኩመ ዋቀዮ ሙሴ አጀጄት ለካአመን።    

ቁልቁልነ ቁበታ 
 

1 ዋቀዮ ሙሴዻን አከነ ጄዼ፤  
2 “ነመ ዹኩበ ጎጋ ከን ነመት ደርቡ ቀቡ ዮካን ነመ ዸንገለኣ ዸግና ቀቡ ዮካን ነመ ሰበቢ ዋን ዱኤ ቶኮቲን ጡራኣ ተኤ ከምዩ አከ ቁበተ ኬሳ ባሰኒፍ ሰበ እስራኤል አጀጅ።  
3 ዺረስ ዱበርቲስ ገድ ባሳ፤ አከ እሳን ቁበተሳኒ እዶ አን ግዱሳኒ ጅራዹ ሰነ ህንጡሬስኔፍ ቁበተ ኬሳ እሳን ባሳ።”  
4 እስራኤሎንስ አከኑመ ጎዸኒ ቁበተ ኬሳ እሳን ባሰን። እሳንስ አኩመ ዋቀዮ ሙሴት ህሜ ሰነ ጎዸን።   

ኪሲ የካፍ ባፈሙ 
 

5 ዋቀዮ ሙሴዻን አከነ ጄዼ፤  
6 “ወረ እስራኤሊን አከነ ጄዽ፦ ‘ዮ ዺር ዮካን ዱበርቲን ቶኮ ከራ ከሚንዩ ነመ ካንት በሌሰ ሆጄቹዻን ዋቀዮ ዱረት አመነሙማ ዸቤ፣ ነምን ሱን የከማዸ፤  
7 ጩቡ ሆጄቴስ ህመቹ ቀበ። የከሳቲፍስ ጉቱማን ጉቱት ሃኪሱ። ኪሲ ሰነረትስ ሀርከ ሸን ኬሳ ሀርከ ቶኮ ደበሌ ነምቸ ሚዸሜ ሰናፍ ሃኬኑ።  
8 ነምን የክ እሰረት ሆጄተሜ ሱን ዮ ፍረ ኣንቴ ከን ኪሲ ሰነ እሳፍ ፉዹ ቀባቹ ባቴ ገሩ ኪሲን ሱን ከን ዋቀዮት፤ ኮርቤሰ ሆላ እቲን አራር እሳፍ ቡፈሙ ወጅን ሉባፍ ሃኬነሙ።  
9 ቡሲወን ቁልቁሉን እስራኤሎን ሉበት ፍደን ሁንድ ከንሳት።  
10 ወንቶትን ቁልቁሉን ከኑመ አቦቲሳኒት፤ ወን እሳን ሉብቻፍ ኬነን ገሩ ከኑመ ሉብቻት።’ ”   

ኒቲ ዽርሳፍ ህንአመነምኔ 
 

11 ኤርገሲ ዋቀዮ ሙሴዻን አከነ ጄዼ፤  
12 “አከነ ጄዺቲ ሰበ እስራኤልት ዱበዹ፦ ‘ዮ ኒቲን ነመ ከሚዩ ከራራ በዱዻን እሳፍ አመነሙ ባቴ  
13 ዺረ ብራ ወጅን ጪፍቴ፣ ዮ ዽርስሼስ ዋን ከነ ቤኩ ባቴ፣ ዮ ጡራኡማንሼ አኩመ ዾከቴት ሀፌ፣ ዮ ነምንሼረት ዹጋ በኡ ህንአርገምን፣ እሼን ዮ ዋን ከነረት ህንቀበምን፣  
14 ዮ ዽርሰሼ ሀፉር ህናፋ ቀበቴ እን ኒቲሳ ሸኬ፣ ዮ እሼን ጡሮፍቱ ታቴ ዮካን ዮ እን ህናፌ እሼ ሸኬ እሼን ጡሮፍቱ ህንተእን፣  
15 እን ኒቲሳ ሉበት ሃጌሱ። አከሱመስ እን ኬና ዳኩ ገርቡ ኢፊ * ሀርከ ኩዸን ኬሳ ሀርከ ቶኮ ቆደሼ ሃጌሱ። ኬናን ምዻኒ ከን ሰበቢ ህናፋቲፍ ዽኤፈሙ ኩን ዋን ኬና ያደኖ ከን የከ ያደቺሱ ተኤፍ፣ እን ዘይቲፊ እጣነ እት ነቁ ህንቀቡ።   


16 “ ‘ሉብችስ እሼ ፍዴ ፉለ ዋቀዮ ዱረ እሼ ሃዻቡ።  
17 ኤርገሲ እን ብሻን ቁልቁሉ ኦኮቴ ሱጴት ሃነቁ፤ ለፈ ዱንካነ ቁልቁሉራ ብዮ ፉዼ ብሻን ሰነ ኬሰ ሃቡሱ።  
18 ሉብችስ ኤርገ ዱበርቲ ሰነ ፉለ ዋቀዮ ዱረ ዻቤ ቦዴ ርፌንሰ መታሼ ሂኬ ኬና ያደኖ ጄቹንስ ኬና ምዻኒ ከን ህናፋፍ ዽኤፈሙ ሰነ ሀርከሼ ኬሰ ካአ፤ ብሻን ሀዻኣ አባርሰ ፍዱ ሰነስ ሀርከ ኦፊት ቀበተ።  
19 ሉብችስ ዱበርቲ ሰነ ንከከቺሰ፤ አከነስ ጄዻን፤ “ዮ ኡቱ አት ዽርሰ ቀብዱ ነምን ብራ ስ ወጅን ህንጪስኒፊ ዮ አት ከራራ በዴ ህንጡራእን ብሻን ሀዻኣን አባርሰ ፍዱ ኩን ስ ህንሚዽን።  
20 ገሩ አት ዮ ከራራ በዴ ኡቱ ዽርሰ ቀብዱ ነመ ዽርሰኬ ህንተእን ወጅን ጪፍቴ ኦፍ ጡሬስቴ አርገምቴ፤”  
21 ከነረት ሉብች ከካ አባርሳ እሼ ከከቺሰ፤ አከነስ ጄዻን፤ “ዋቀዮ ጉዴደኬ ቶርቶርሴ ገራኬሌ ቦኮክሴ ሰበኬ ግዱት ከካፊ አባርሳፍ ስ ሃጎዹ።  
22 አከ ገራንኬ ቦኮኩፊ አከ ጉዴድንኬ ቶርቶሩፍ ብሻን አባርሰ ፍዱ ኩን ዸግነኬ ሃሴኑ።”  

“ ‘ዱበርቲን ሱንስ፣ “አሜን፣ አሜን” ሃጄቱ።   


23 “ ‘ሉብችስ አባርሰወን ሰነ ክታበ መረማረት ሃበሬሱ፤ ኤርገሲስ ብሻን ሀዻኣ ሰነትራ ሃዽቁ።  
24 እንስ አከ ዱበርቲን ሱን ብሻን ሀዻኣ አባርሰ ፍዱ ሰነ ዹግዱ ሃጎዹ፤ ብሻን አባርሳፊ ዽጵነ ሀማ ፍዱ ሱንስ እሼ ሴነ።  
25 ሉብችስ ኬና ምዻኒ ከን ህናፋ ሰነ እሼ ሀርካ ፉዼ ፉለ ዋቀዮ ዱረት ሶቾሴ ገረ እዶ ኣርሳ ፍደ።  
26 ሉብን ሱንስ ኬና ምዻኒ ሰነራ ኮኜ ቶኮ ኬና ያደኖቲፍ ፉዼ እዶ ኣርሳረት ሃጉቡ፤ ኤርገሲስ አከ ዱበርቲን ሱን ብሻን ሰነ ዹግዱ ሃጎዹ።  
27 ዮ እሼን ኦፍ ጡሬስቴ ዽርሰሼቲፍ አመነሙ ባቴ፣ ዮሙ እሼን ብሻን አባርሰ ፍዱ ሰነ ዹግዱት ብሻን ሱን እሼ ሴኔ ዽጵነ ሀማ እሼት ፍደ፤ ገራንሼ ንቦኮከ፤ ጉዴድንሼ ንቶርቶረ፤ እሼንስ ሰበሼ ብረት አባረምቱ ታት።  
28 ገሩ ዮ ዱበርቲን ሱን ኦፍ ጡሬሱ ባቴፊ ዮ ቁልቁሉ ታቴ እሼን የከራ ብልሰ ታት፤ ደኡስ ንደንዴስ።   


29 “ ‘ዮ ዱበርቲን ኡቱመ ዽርሰ ቀብዱ ከራራ ጎርቴ ኦፍ ጡሬስቴ  
30 ዮካን ዮ ዺር ሰበቢ ኒቲ ኦፊ ሸኩፍ ሀፉር ህናፋ እሰ ቀበቴ፣ ሴር ህናፋፍ ኬነሜ ከናዸ። ሉብች ዱበርቲ ሰነ ፉለ ዋቀዮ ዱረ ዻቤ ሴረ ከነ ሁንደሼረት ሃራወቱ።  
31 ዽርስ ሱን በሌሳራ ብልሰ ተአ፤ ዱበርቲን ሱን ገሩ ገቲ ጩቡሼ አርገት።’ ”    

ሴረ ናዝሩማ 
 

1 ዋቀዮ ሙሴዻን አከነ ጄዼ፤  
2 “አከነ ጄዺ ሰበ እስራኤልት ዱበዹ፦ ‘ዺር ዮካን ዱበርቲን ቶኮ ዮ ዋቀዮፍ አዳን ኦፍ ባሱፍ ወሬገ አዳ ዮካን ወሬገ ናዝሩማ ወሬገን፣  
3 ዳዺ ወይኒፊ ዹጋቲ ነመ መቼሱራ ኦፍ ሃኤገተን፤ ነምን ሱን ዸንገጋኣ ዳዺ ወይኒራ ሆጄተሜ ዮካን ዸንገጋኣ ዹጋቲ ነመ መቼሱ ብራ ህንዹግን። እን ጩንፋ ጉማ ወይኒ ዹጉ ዮካን እጀ ወይኒ አሼቲ ዮካን ጎጎጋሳ ኛቹ ህንቀቡ።  
4 እንስ በረ ናዝሩማሳ ሁንደ ኬሰ ዋን ጉማ ወይኒራ አርገሙ ከምዩ ሰኚሳስ ተኡ ቆለሳ ኛቹ ህንቀቡ።   


5 “ ‘በረ ወሬገ አዳን ባፈሙሳ ሁንደ ኬሰ ቀረባን ቶኮዩ መታሳ ህንቱቅን። ሀመ ዬሮን እን እት ዋቀዮፍ አዳን ባፈሜ ሱን ጡሙረሙት እን ቁልቁሉ ሃተኡ፤ አከ ርፌንስ መታሳ ጉደቱፍስ ገድ ሃዺሱ።   


6 “ ‘ናዝርች በረ ዋቀዮፍ አዳን ኦፍ ባሴ ሁንደ ኬሰ ሬፈት ዽኣቹ ህንቀቡ።  
7 ሰበቢ መለቶን እን እቲን ዋቀዮፍ አዳን ባፈሜ መታሳረ ጅሩፍ ዮ አባንሳ ዮካን ሃትሳ፣ ኦቦሌስሳ ዮካን ኦቦሌቲንሳ ዱአንሌ እሳኒፍ ጄዼ አከ ሴራት ኦፍ ህንጡሬስን።  
8 እን በረ እት አዳን ባፈሜ ሰነ ሁንደ ኬሰ ከን ዋቀዮፍ ቁልቁሌፈሜዸ።   


9 “ ‘ዮ ነምን ቶኮ እዶ ናዝርች ጅሩት አከ ተሳ ዱኤ አከሲን ርፌንሰ እን አዳን ባሴ ሰነ ጡሬሴ፣ እን ጉያ እት ቁልቁሌፈሙት ጄቹንስ ጉያ ቶርበፋት መታሳ ሃሃደቱ።  
10 ኤርገሲስ እን ጉያ ሰዴተፋት ጉጌ ለመ ዮካን ጉጌ ሶሶኬ ለመ በልበለ ዱንካነ ወል ገኢረት ሉበት ሃፍዱ።  
11 ሰበቢ እን እዶ ሬፍ ጅሩት አርገሙዻን ጩቡ ሆጄቴፍ ሉብች እሰ ቶኮ ኣርሳ ጩቡ፣ እሰ ካንሞ ኣርሳ ጉበሙ ጎዼ አራረ ቡሱፍ ሃዽኤሱፍ። ጉዩመ ሰነስ ርፌንሰ መታሳ አዳን ሃባሱ።  
12 እን ዬሮ እት አዳን ባፈሜ ኬሰ አመስ ዋቀዮፍ አዳን ኦፍ ሃባሱ፤ ጦባላ ሆላ ከን ኡሙሪንሳ ወጋ ቶኮ ተኤስ ኣርሳ የካ ጎዼ ሃፍዱ። ገሩ ሰበቢ እን ዬሮ አዳን በኢሰሳ ኬሰ ጡሬፈሜፍ ጉዮትን ደርበን ህንለካአመን።   


13 “ ‘ኤጋ ዬሮ አዳን በኡምስሳ ጡሙረሙት ሴር ናዝርቻ ከናዸ፦ እን ገረ ከረ ዱንካነ ወል ገኢት ሃፍደሙ።  
14 አችት ኣርሳሳ ዋቀዮፍ ሃዽኤሱ፤ ኩንስ ጦባላ ኮርቤሰ ሆላ ህርእነ ህንቀብኔ ከን ኡሙሪንሳ ወጋ ቶኮ ተኤ ኣርሳ ጉበሙፍ፣ ጦባላ ሆላ ዸልቱ ህርእነ ህንቀብኔ ከን ኡሙሪንሼ ወጋ ቶኮ ተኤ ኣርሳ ጩቡቲፍ፣ ኮርቤሰ ሆላ ህርእነ ህንቀብኔ ኣርሳ ነጋቲፍ፣  
15 ከነ ወጅንስ መጥኖ ጉንዶ ቶኮ፣ መጥኖ ዳኩ ቡላኣራ ቶልፈሜ ከን ዘይቲዻን ሱኩመሜ፣ ብጥሌ ዘይቲን እረ ድበሜ አከሱመስ ኬና ምዻኒፊ ዽባዩሳኒ ሃዽኤሱ።   


16 “ ‘ሉብችስ ፉለ ዋቀዮ ዱረት እሳን ፍዴ ኣርሳ ጩቡቲፊ ኣርሳ ጉበሙ ሃዽኤሱ።  
17 እንስ ኮርቤሰ ሆላ ሰነ መጥኖ ጉንዶረ ጅሩ ሰነ ወጅን ኣርሳ ነጋ ጎዼ ዋቀዮፍ ሃዽኤሱ፤ አከሱመስ ሉብች ኬና ምዻኒቲፊ ዽባዩሳ ሃዽኤሱ።   


18 “ ‘ኤርገሲ ናዝርች በልበለ ዱንካነ ወል ገኢ ዱረት ርፌንሰ አዳን ባሴ ሰነ ሃሃደቱ። ርፌንሰ ሰነስ ፉዼ እብደ ኣርሳ ነጋ ጀላን ጅሩ ሰነ ኬሰ ሃቡሱ።   


19 “ ‘ኤርገ ናዝርች ርፌንሰ እቲን አዳን ባፈሜ ሰነ ሃደቴ ቦዴ ሉብን ሱን ፎን ገቲቲ ኮርቤሰ ሆላ ከን አፌለሜፊ መጥኖፊ ብጥሌ ህንቡካእን ጉንዶ ሰነራ ፉዼ ሀርከ ነምቻረ ሃካኡ።  
20 ኤርገሲስ ሉብች ኣርሳ ሶቾፈሙ ጎዼ ፉለ ዋቀዮ ዱረት እሳን ሃሶቾሱ፤ እሳንስ ሀንደራፈ ሶቾፈሜፊ ተፈ ዽኤፈሜ ሰነ ወጅን ሉብቻፍ ከን ቁልቁሌፈመኒዸ። ኤርገሲ ናዝርች ዳዺ ወይኒ ዹጉ ንደንደአ።   


21 “ ‘ሴር ናዝርቸ ዋን ኬኑ ደንደኡ ካን ደበለቴ አኩመ አዳን በኡምሰሳት ኬናሳ ዋቀዮፍ ወሬጉ ቶኮ ከናዸ። እንስ አኩመ ሴረ ናዝርቻት ዋን ወሬጌ ሰነ ራወቹ ቀበ።’ ”   

ኤበ ሉቦታ 
 

22 ዋቀዮ ሙሴዻን አከነ ጄዼ፤  
23 “አሮኒፊ እልማንሳት አከነ ጄዺ ህም፤ ‘አክ እስን እት እስራኤሎተ ኤብፍተን ከናዸ። አከነ ጄዻኒ፦   


24 “ ‘ “ዋቀዮ ስ ሃኤብሱ፤  

ስ ሃኤጉስ፤   


25 ዋቀዮ ፉለሳ ሲፍ ሃእብሱ፤  

ገራ ሲፍ ሃላፉ።   


26 ዋቀዮ ፉለሳ ገረኬት ሃዴብሱ፤  

ነጋስ ሲፍ ሃኬኑ።” ’   


27 “አከስት እሳን መቃኮ ሰበ እስራኤልራ ካኡ፤ አንስ እሳን ነንኤብሰ።”    

 7

ስርነ ኤበ ዱንካነ ቁልቁሉ 
 

1 ሙሴን ኤርገ ዱንካነ ቁልቁሉ ሰነ ዻቤ ፍጠቴ ቦዴ፣ ዱንካንቻፊ ምአሳ ሁንደ ድቤ፤ ንቁልቁሌሴስ። አከሱመስ እዶ ኣርሳቲፊ ምአሳ ሁንደ ድቤ ቁልቁሌሴ።  
2 ኤርገሲ ሆገንቶትን እስራኤል፣ ሀንገፎትን ማቲወኒ ከኔን ሆገንቶተ ጎሶታ ተአኒ ወረ ለካአመን ሰነ ቀጄልቸንስ ኬና ዽኤሰን።  
3 እሳንስ ጋሪወን ሀጉገመን ጀኣፊ ሰንጎተ ኩዸ ለመ ጄቹንስ ቶኮ ቶኮ ሆገንቶታራ ሰንጋ ቶኮ፣ ለመ ለመ ተአኒሞ ጋሪ ቶኮ ኬና ኦፊ ጎዸኒ ፉለ ዋቀዮ ዱረት ፍደን። ኬናወን ከኔንስ ዱንካነ ቁልቁሉ ሰነ ዱረት ዽኤሰን።   


4 ዋቀዮ ሙሴዻን አከነ ጄዼ፤  
5 “አከ እሳን ሆጂ ዱንካነ ወል ገኢ ሆጄቹ ኬሰት ፈየደኒፍ ኬናወን ከኔን እሳን ሀርካ ፉዽ። ዋን ከነ አኩመ ሆጂን ቶኮ ቶኮ ነማ በርባዱት ሌዎተት ኬን።”   


6 ሙሴንስ ጋሪወኒፊ ሰንጎተ ሰነ ፉዼ ሌዎተት ኬኔ።  
7 እንስ አኩመ ሆጂሳኒቲፍ መሉት ጋሪወን ለማፊ ሰንጎተ አፉር እልማን ጌርሾንት ኬኔ፤  
8 ጋሪወን አፉሪፊ ሰንጎተ ሰዴት አኩመ ሆጂሳኒቲፍ መሉት እልማን ሜራርት ኬኔ። እሳን ሁንድኑ ቀጄልፈመ ኢታማር እልመ አሮን ሉብቻ ጀለ ቱረን።  
9 እልማን ቆሃት ገሩ ሰበቢ ምአ ቁልቁሉ ገቲቲት ባቹን ሆጂሳኒ ተኤፍ ሙሴን ሆማ እሳኒት ህንኬንኔ።   


10 ዬሮ እዶን ኣርሳ ድበሜት ሆገንቶትን ኬናወንሳኒ ኤበ እዶ ኣርሳቲፍ ፍደኒ እዶ ኣርሳ ዱረት ዽኤሰን።  
11 ዋቀዮ ሙሴዻን፣ “ዱረ ቡኣን ቶኮ ጉዩመ ቶኮ ኬናሳ ስርነ ኤበ እዶ ኣርሳ ሰናቲፍ ሃዽኤሱ” ጄዼ ቱሬቲ።   

   
 

12 ነምን ጉያ ጀልቀባት ኬና ኦፊ ፍዴ ነህሾን እልመ አሚናዳብ ከን ጎሰ ይሁዳ ቱሬ።   


13 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮፊ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ከን ቶኮን ቶኮንሳኒ አከ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


14 ጭልፋ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


15 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮፊ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


16 ኣርሳ ጩቡቲፍሞ ኮርቤሰ ሬኤ ቶኮ፣   


17 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ተኤ ቱሬ።   

ኬናን ነህሾን እልም አሚናዳብ ዽኤሴ ከነ ቱሬ።  

   
 

18 ጉያ ለመፋትስ ናትናኤል እልመ ዙዋር ዱረ ቡኣ ይሳኮርቱ ኬናሳ ፍዴ።   


19 ኬናን እን ፍዴስ ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣  

ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


20 ጫቢ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


21 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮፊ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


22 ኣርሳ ጩቡቲፍሞ ኮርቤሰ ሬኤ ቶኮ፣   


23 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኬናን ናትናኤል እልመ ዙዋር ከነ ቱሬ።  

   
 

24 ጉያ ሰደፋት ኤሊያብ እልመ ሄሎን ሀንገፈ እጆሌ ዜቡሎንቱ ኬናሳ ፍዴ።   


25 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


26 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


27 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ኡሙሪንሳ ወጋ ቶኮ ተኤ ቶኮ፣   


28 ኣርሳ ጩቡቲፍሞ ኮርቤሰ ሬኤ ቶኮ፣   


29 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮሮሚ ሬኤ ሸኒፊ ጦባላ ኮርቤዪ ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ኤሊያብ እልመ ሄሎን ከነ ቱሬ።  

   
 

30 ጉያ አፉረፋት ኤሊዙር እልመ ሼዴኡር ዱረ ቡኣ እጆሌ ሩቤንቱ ኬናሳ ፍዴ።   


31 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከን ቶኮ ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


32 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


33 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ኡሙሪንሳ ወጋ ቶኮ ተኤ ቶኮ፣   


34 ኣርሳ ጩቡቲፍሞ ኮርቤሰ ሬኤ ቶኮ፣   


35 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላ ኮርቤዪ ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ኤሊዙር እልመ ሼዴኡር ከነ ቱሬ።  

   
 

36 ጉያ ሸነፋት ሽሉሚኤል እልመ ዙሪሸዳይ ሆገና እጆሌ ስምኦንቱ ኬናሳ ፍዴ።   


37 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ፣ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


38 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


39 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


40 ኣርሳ ጩቡቲፍሞ ኮርቤሰ ሬኤ ቶኮ፣   


41 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ሽሉሚኤል እልመ ዙሪሸዳይ ከነ ቱሬ።  

   
 

42 ጉያ ጀአፋት ኤልያሳፍ እልመ ዴኡኤል ዱረ ቡኣ እጆሌ ጋድቱ ኬናሳ ፍዴ።   


43 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከነ አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


44 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


45 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


46 ኣርሳ ጩቡቲፍሞ ኮርቤሰ ሬኤ ቶኮ፣   


47 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮሮሚ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ኤልያሳፍ እልመ ዴኡኤል ከነ ቱሬ።  

   
 

48 ጉያ ቶርበፋት ኤሊሻማ እልመ አሚሁድ ዱረ ቡኣ እጆሌ ኤፍሬምቱ ኬናሳ ፍዴ።   


49 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


50 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


51 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


52 ኣርሳ ጩቡቲፍሞ ኮርቤሰ ሬኤ ቶኮ፣   


53 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ኤሊሻማ እልመ አሚሁድ ከነ ቱሬ።  

   
 

54 ጉያ ሰዴተፋት ገማልኤል እልመ ጴዳሱር ሆገና እጆሌ ምናሴቱ ኬናሳ ፍዴ።   


55 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


56 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ፣   


57 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ፣   


58 ኣርሳ ጩቡቲፍሞ ኮርቤሰ ሬኤ ቶኮ፣   


59 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮሮሚ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ገማልኤል እልመ ጴዳሱር ከነ ቱሬ።  

   
 

60 ጉያ ሰግለፋት አቢዳን እልመ ጋዴዮን ዱረ ቡኣ እጆሌ ቤንያምቱ ኬናሳ ፍዴ።   


61 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


62 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ፣   


63 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


64 ኣርሳ ጩቡቲፍሞ ኮርቤሰ ሬኤ ቶኮ፣   


65 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን አቢዳን እልመ ጋዴዮን ከነ ቱሬ።  

   
 

66 ጉያ ኩዸነፋት አሂኤዜር እልመ አሚሸዳይ ዱረ ቡኣ እጆሌ ዳንቱ ኬናሳ ፍዴ።   


67 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


68 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ፣   


69 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


70 ኣርሳ ጩቡቲፍሞ ኮርቤሰ ሬኤ ቶኮ፣   


71 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ኮርቤዪ ሆላ ጥጥና ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን አሂኤዜር እልመ አሚሸዳይ ከነ ቱሬ።  

   
 

72 ጉያ ኩዸ ቶኮፋት ፈግኤል እልመ ኦክራን ሆገና እጆሌ ኣሼርቱ ኬናሳ ፍዴ።   


73 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


74 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ፣   


75 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


76 ኣርሳ ጩቡቲፍሞ ኮርቤሰ ሬኤ ቶኮ፣   


77 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን ፈግኤል እልመ ኦክራን ከነ ቱሬ።  

   
 

78 ጉያ ኩዸ ለመፋት አሂራ እልመ ኤናን ሆገና እጆሌ ንፍታሌምቱ ኬናሳ ፍዴ።   


79 ኬናንሳስ  

ገበቴ ሜቲ ከን አከ መዳሊ ሰቅሊ እዶ ቁልቁሉት ሰቅሊ ዽበ ቶኮፊ ሶዶመ ኡልፋቱ ቶኮ፣ ወጪቲ ሜቲ ከን አከ መዳሊ ሰቅሊ እዶ ቁልቁሉት ሰቅሊ ቶርባተመ ኡልፋቱ ቶኮ ከኔን ቶኮን ቶኮንሳኒ አኩመ ኬና ምዻኒት ዳኩ ቡላኣ ዘይቲዻን ሱኩመሜን ጉተመን፣   


80 ጡዌ ወርቄ ከን ሰቅሊ ኩዸን ኡልፋቴ እጣናን ጉተሜ ቶኮ፣   


81 ኣርሳ ጉበሙፍስ ድብቸ ሎኒ ቶኮ፣ ኮርቤሰ ሆላ ቶኮ፣ ጦባላ ሆላ ከን ኡሙሪንሳ ወጋ ቶኮ ተኤ ቶኮ፣   


82 ኣርሳ ጩቡቲፍሞ ኮርቤሰ ሬኤ ቶኮ፣   


83 ኣርሳ ነጋቲፍ ቀሉፍስ ሰንጎተ ለመ፣ ኮርቤዪ ሆላ ሸን፣ ኮርቤዪ ሬኤ ሸኒፊ ጦባላወን ሆላ ሸን ከኔን ኡሙሪንሳኒ ወጋ ቶኮ ቶኮ ቱሬ።   

ኤጋ ኬናን አሂራ እልመ ኤናን ከነ ቱሬ።  

   
 

84 ኬናን ሆገንቶትን እስራኤል ጋፈ እዶን ኣርሳ ድበሜ ሰነ ስርነ ኤባቲፍ ዽኤሰን ከነ ቱሬ፤  

እሳንስ ገበቴ ሜቲ ኩዸ ለመ፣ ወጪቲ ሜቲ ኩዸ ለማፊ ጡዌ ወርቄ ኩዸ ለመ፦  
85 ቶኮን ቶኮንሳኒ ሜቲ ሰቅሊ ዽበ ቶኮፊ ሶዶመ ኡልፋቱ ቱሬ፤ ቶኮን ቶኮን ወጪቲ ሜቲ ሰቅሊ ቶርባተመ ኡልፋተ ቱሬ። ምእ ሜቲ ኩን አከ መዳሊ ሰቅሊ እዶ ቁልቁሉት ወሉማ ገለት ሰቅሊ ኩመ ለማፊ ዽባ አፉር ኡልፋተ ቱሬ።  
86 ጡዌወን ወርቄ ኩዸ ለማን ከኔን እጣናን ጉተመንስ ቶኮን ቶኮንሳኒ አከ መዳሊ ሰቅሊ እዶ ቁልቁሉት ሰቅሊ ኩዸን ኡልፋቱ ቱረን። ጡዌወን ወርቄ ወሉማ ገለት ሰቅሊ ዽበ ቶኮፊ ድግደመ ኡልፋቱ ቱረን።   


87 ባይእን ሆሪ ኣርሳ ጉበሙፍ ዽኤፈመኒ ወሉማ ገለት ጅቦተ ሎኒ ኩዸ ለመ፣ ኮርቤዪ ሆላ ኩዸ ለመ፣ ጦባላወን ሆላ ከኔን ኡሙሪንሳኒ ወጋ ቶኮ ተኤ ኩዸ ለመ ቱሬ፤ ኬናን ምዻኒስ እሳን ወጅን ዽኤፈሜረ። ኮርቤዪን ሬኤ ኩዸ ለመ ኣርሳ ጩቡቲፍ ዽኤፈመኒ ቱረን።   


88 ባይእን ሆሪ ኣርሳ ነጋቲፍ ዽኤፈመኒ ወሉማ ገለት ሰንጎተ ድግደሚ አፉር፣ ኮርቤዪ ሆላ ጃተመ፣ ኮርቤዪ ሬኤ ጃተማፊ ጦባላወን ሆላ ከኔን ኡሙሪንሳኒ ወጋ ቶኮ ቱሬ።   

   
 
ኬናወን ኤርገ እዶን ኣርሳ ድበሜ ቦዴ ስርነ ኤበሳቲፍ ዽኤፈመን ከኔን ቱረን።  

   
 

89 ሙሴን ዮሙ ዋቀዮ ወጅን ዱበቹፍ ዱንካነ ወል ገኢ ኦል ሴኔት ቴሶ አራራ ከን ታቦተ ከኩ ሴራረ ጅሩን ኦልት ኪሩቤሊ ለማን ግዱዻ ሰገሌ እሰት ዱበቱ ዸገኤ። ዋቀዮ እሰ ወጅን ዱበቴ።    

 8

እብሳወን ካኡ 
 

1 ዋቀዮ ሙሴዻን አከነ ጄዼ፤  
2 “አሮንት አከነ ጄዺ ዱበዹ፤ ‘ዬሮ አት እብሳወን ቶርበን ቀብሲፍቱት እሳን እዶ ባቱ እብሳ ፉለ ዱረ ጅሩ ሃእብሰን።’ ”   


3 አሮንስ አከሱመ ጎዼ፤ እንስ አኩመ ዋቀዮ ሙሴ አጀጄት አከ እሳን ፉለ ባቱ እብሳ ዱራን እፈ ኬነኒፍ እብሳወን ሰነ ቀብሲሴ።  
4 አክ እት ባቱን እብሳ ቶልፈሜ አከነ፦ ሚለሳራ ጀልቀቤ ሀመ ደራራሳት ወርቄ ቱመሜራ ሆጄተሜ። ባቱን እብሳ ሱን አኩመ ፈኬኘ ዋቀዮ ሙሴት አርግሲሴ ሰናት ሆጄተሜ።   

አዳን ባፈሙ ሌዎታ 
 

5 ዋቀዮ ሙሴዻን አከነ ጄዼ፦  
6 “ሰበ እስራኤል ኬሳ ሌዎተ ፉዺ ቁልቁሌስ።  
7 እሳን ቁልቁሌሱፍስ ዋን ከነ ጎዽ፦ ብሻን ቁልቁላኡማ እሳንት ፈጫስ፤ አከ እሳን ዸግነሳኒ ጉቱ ሃደተኒ አከሲን ኡፈተ ኦፊ ሚጨተኒ ኦፍ ቁልቁሌሰን ጎዽ።  
8 እሳንስ ድብቸ ሎኒ ቶኮ ኬና ምዻኒ ከን ዳኩ ቡላኣ ዘይቲዻን ሱኩመሜ ወጅን ሃፉዸን፤ አትስ ድብቸ ሎኒ ለመፋ ኣርሳ ጩቡቲፍ ፉዽ።  
9 ሌዎተ ፉለ ዱንካነ ወል ገኢ ዱረት ዽኤሲቲ ወልዳ እስራኤሎታ ጉቱ ወልት ቀብ።  
10 ሌዎተስ ፉለ ዋቀዮ ዱረት ዽኤስ፤ ሰብን እስራኤል ሀርከሳኒ ሌዎተረ ሃካአን።  
11 አሮንስ አከ ሌዎትን ዋቀዮ ተጃጅሉ ደንደአኒፍ ሰበ እስራኤል ኬሳ ኣርሳ ሶቾፈሙ ጎዼ ፉለ ዋቀዮ ዱረት እሳን ሃዽኤሱ።   


12 “ኤርገ ሌዎትን ሀርከሳኒ መታ ጅቦተ ሰናረ ካአኒ ቦዴ አት ሌዎታፍ አራራ ቡሱዻፍ ድብቸ ቶኮ ኣርሳ ጩቡ፣ ካንሞ ኣርሳ ጉበሙ ጎዺቲ ዋቀዮፍ ዽኤስ።  
13 አከ ሌዎትን ፉለ አሮኒፊ ፉለ እልማንሳ ዱረ ዻበተን ጎዽ፤ ኤርገሲስ ኣርሳ ሶቾፈሙ ጎዺቲ ዋቀዮት እሳን ዽኤስ።  
14 ሃለ ከናን እስራኤሎተ ካን ኬሳ ሌዎተ አዳን ባስ፤ ሌዎትንስ ከንኮ ሃተአን።   


15 “ኤርገ አት ሌዎተ ቁልቁሌስቴ ኣርሳ ሶቾፈሙ ጎቴ እሳን ዽኤስቴ ቦዴስ እሳን ሆጂ ዱንካነ ወል ገኢ ሆጄቹፍ ሃዹፈን።  
16 እሳን እስራኤሎተ ኬሳ ጉቱማን ጉቱት ናፍ ኬነሙ ቀቡ። አን ቆደ ሀንገፈ ሰበ እስራኤል ከን ገደሜሰ ሳቁ ሁንዳ ሌዎተ ኦፊኮቲፍ ፉዸዼረ።  
17 እስራኤል ኬሳ ዺር ሀንገፍን ሁንድ ነመስ ተኡ ሆሪን ከንኮት። አን ዬሮን ብየ ግብጥ ኬሰት ሀንገፈ ሁንደ አጄሴ ሰነ ኦፊኮቲፈን አዳን እሳን ባፈዼ።  
18 አን ቆደ እልማን እስራኤል ሀንገፎተ ሁንዳ ሌዎተ ፉዸዼረ።  
19 ዮሙ እስራኤሎን እዶ ቁልቁሉት ዽኣተንት አከ ዸእች እሳን ህንአርገኔፍ፣ አከ እሳን እስራኤሎታፍ አራረ ቡሰኒፊ አከ እሳን ተጃጅለ እስራኤሎታ ዱንካነ ወል ገኢ ኬሰት ራወተኒፍ አን ሌዎተ ሰበ እስራኤል ሁንደ ኬሳ አሮኒፊ እልማንሳቲፍ ኬና ጎዼ ኬኔረ።”   


20 ሙሴን፣ አሮኒፊ ወልዳን እስራኤል ጉቱን አኩመ ዋቀዮ ሙሴ አጀጄ ሰነ ሌዎተስ ጎዸን።  
21 ሌዎትንስ ኦፍ ቁልቁሌሰኒ ወያ ኦፊ ሚጨተን። አሮንስ አኩመ ኣርሳ ሶቾፈሙት ፉለ ዋቀዮ ዱረት እሳን ዽኤሴ፤ እሳን ቁልቁሌሱፍስ አራረ እሳኒፍ ቡሴ።  
22 ኤርገሲ ሌዎትን ቀጄልቸ አሮኒፊ እልማንሳቲን ሆጂ ዱንካነ ወል ገኢ ሆጄቹዻፍ ዹፈን። እሳንስ አኩመ ዋቀዮ ሙሴ አጀጄ ሰነ ሌዎተስ ጎዸን።   


23 ዋቀዮ ሙሴዻን አከነ ጄዼ፤  
24 “ኩን ሴረ ሌዎታፍ ኬነሜዸ፦ ዺሮትን ኡሙሪንሳኒ ወጋ ድግደሚ ሸኒፊ ሀመሲ ኦሊ ሆጂ ዱንካነ ወል ገኢ ኬሰት ህርማቹፍ ሃዹፈን፤  
25 ኡሙሪ ወጋ ሸንተማት ገሩ ተጃጅለሳኒ ሃዻበን፤ ዴብአኒስ ህንተጃጅልን።  
26 ሆጂ ዱንካነ ወል ገኢረት ኦቦሎተ ኦፊ ገርጋሩ ንደንደኡ፤ ኦፊሳኒቲ ገሩ ሆጂ ሰነ ህንሆጄትን። ኤጋ ኩን ሃለ እት አት እት ጋፈተመ ሌዎታ ረመዱዸ።”    

 9

ፋሲካ 
 

1 ዋቀዮ ኤርገ እሳን ግብጢ በአኒ ቦዴ ጅአ ጀልቀባ ከን ወጋ ለመፋት ገሞጂ ሲና ኬሰት አከነ ጄዼ ሙሴት ዱበቴ፤  
2 “እስራኤሎን ዬሮ ሙርታኤት ፋሲካ ሃአያኔፈተን።  
3 እስን አኩመ ሴራፊ ደምቢ አያነ ከና ሁንዳት ዬሮ ሙርታኤት ጅአ ሰነ ኬሰ፣ ድምምሰ ገልገለ ጉያ ኩዸ አፉረፋት አያኔፈዻ።”   


4 ሙሴን አከ እሳን ፋሲካ አያኔፈተን እስራኤሎተት ህሜ፤  
5 እሳንስ ጅአ ጀልቀባ ኬሰ ድምምሰ ገልገለ ጉያ ኩዸ አፉረፋት ገሞጂ ሲና ኬሰት አያኔፈተን። ሰብን እስራኤል አኩመ ዋቀዮ ሙሴ አጀጄት ዋን ሁንደ ጎዼ።   


6 እሳን ኬሳ ነሞትን ቶኮ ቶኮ ሰበቢ ሬፈ ቱቀኒ ጡራአኒፍ ጉያ ሰነ ፋሲካ አያኔፈቹ ህንደንዴኜ። እሳን ጉዩመ ሰነ ገረ ሙሴፊ አሮኒ ዹፈኒ፣  
7 ሙሴዻን አከነ ጄዸን፤ “ኑ ሰበቢ ሬፈ ነማ ቱቅኔፍ ጡሮፍኔረ፤ ገሩ ማሊፍ ዬሮ ሙርታኤ ሰነት እስራኤሎተ ካን ወጅን ኣርሳ ዋቀዮ ዽኤሱ ዾወምኔ?”   


8 ሙሴንስ፣ “ሀመ አን ዋን ዋቀዮ ዋኤኬሰን አጀጁ ዸገኡት ቱራ” ጄዼን።   


9 ዋቀዮስ ሙሴዻን አከነ ጄዼ፤  
10 “እስራኤሎታን አከነ ጄዽ፦ ‘እስን ኬሳ ዮካን እልማንኬሰን ኬሳ ነምን ቶኮ ዮ ሬፈ ቱቄ ጡራኤ ዮካን ከራ ፈጎ ዴሜ፣ እን አመዩ ፋሲካ ዋቀዮ አያኔፈቹ ንደንደአ።  
11 እሳንስ ጅአ ለመፋ ኬሰ ጉያ ኩዸ አፉረፋ ድምምሰ ገልገለ ፋሲካ ሃአያኔፈተን። ፋሲካ ሰነስ መጥኖፊ ባለ ሀዻኣ ወጅን ሃኛተን።  
12 እሳንስ ወንቶተ ከኔን ኬሳ ቶኮዩ ሀመ ገነማት ሀምብሱ ዮካን ለፌሳ ኬሳ ቶኮዩ ጨብሱ ህንቀበን። እሳን ዮሙ ፋሲካ አያኔፈተንት ደምቢወን ሁንደ ዱካ ቡኡ ቀቡ።  
13 ገሩ ነምን ቁልቁሉ ተኤ ከራ ህንዴምን ዮ ፋሲካ አያኔፈቹ ባቴ እን ሰበቢ ዬሮ ሙርታኤት ኣርሳ ዋቀዮ ህንዽኤስኒፍ ሰበሳ ኬሳ ሃበሌፈሙ። ነምች ሱን ገቲ ጩቡሳ ንአርገተ።   


14 “ ‘አለጋን እስን ግዱ ጅራቱ ከን ፋሲካ ዋቀዮ አያኔፈቹ ፌዹ ቶኮ አኩመ ሴራፊ ደምቢ ፋሲካት ሃአያኔፈቱ። እስንስ አለጋፊ ዸለታ ብያቲፍ ሴሩመ ቶክቸ ቀባዻ።’ ”   

ዱሜሰ ዱንካነ ቁልቁሉዻን ኦሊ 
 

15 ጋፈ ዱንካን ቁልቁሉን ዻበሜ ሰነ ዱሜስ ዱንካነ ሰነ ጄቹንስ ዱንካነ ዹገ በኡምሳ ሀጉጌ። ዱሜስ ዱንካነ ቁልቁሉዻን ኦሊ ሱንስ ገልገላ ሀመ ገነማት እብደ ፈካተ ቱሬ።  
16 ወን ኩንስ ዬሮ ሁንደ አከኑመ ቱሬ፤ ጉያ ዱሜስ እሰ ሀጉገ ቱሬ፤ ሀልከንሞ ዱሜስ ሱን እብደ ፈካተ ቱሬ።  
17 ዬሮ ዱሜስ ሱን ዱንካነራ ከኡ እስራኤሎን ከአኒ ዴሙ ቱረን፤ ለፈ ዱሜስ ቡኡሞ እስራኤሎን ንቁበቱ።  
18 እስራኤሎን አጀጀ ዋቀዮቲን ከአኒ ዴሙ፤ አጀጁመሳቲንስ ቁበቱ። ዬሮ ዱሜስ ዱንካነ ቁልቁሉን ኦል ጅሩ እሳንስ ቁበተ ኬሰ ቱረን።  
19 ዮ ዱሜስ ሱን ጉያ ሄዱ ዱንካነ ጉባ ቱሬስ እስራኤሎን ሴረ ዋቀዮቲፍ ዋን አጀጀመኒፍ እዶ ሰና ከአኒ ህንዴመን ቱሬ።  
20 ዬሮ ቶኮ ቶኮ ዱሜስ ሱን ጉያ ጥናዻፍ ዱንካነ ቁልቁሉ ጉባ ኦሌ ቡለ ቱሬ፤ እሳንስ አጀጀ ዋቀዮቲን ቁበቱ፤ አጀጁመሳቲንስ ከአኒ ዴሙ።  
21 ዬሮ ቶኮ ቶኮ ዱሜስ ሱን ገልገላ ሀመ ገነማት ጅራተ ቱሬ፤ ዮሙ ዱሜስ ገነማን ከኡ እሳንስ ከአኒ ዴሙ። ጉያስ ተኡ ሀልከን፣ ዬሮ ዱሜስ ከኡ እሳንስ ከአኒ ዴሙ።  
22 ዬሮ ዱሜስ ሱን ጉያ ለመስ ተኡ ጅአ ቶኮ ዮካን ወጋ ቶኮ ዱንካነ ቁልቁሉረ ቱሩት እስራኤሎን ቁበቱመ ኬሰ ቱሩ መሌ ከአኒ ህንዴመን ቱሬ፤ ዬሮ ዱሜስች ከኡት ገሩ ከአኒ ዴሙ።  
23 እሳን አጀጀ ዋቀዮቲን ቁበቱ፤ አጀጁመ ዋቀዮቲንስ ከአኒ ዴሙ። አኩመ አጀጀ ዋቀዮ ከራ ሙሴቲን ኬኔ ሰናትስ ሴረ እሳቲፍ አጀጀሙ።    

መለከተወን ሜቲ 
 

1 ዋቀዮ ሙሴዻን አከነ ጄዼ፦  
2 “ሜቲ ቱመሜራ መለከተ ለመ ቶልፈዹቲ ሀዋሰ ወልት ዋሙፊ አከ ቁበን ከኤ ዴሙ ጎቹፍ እት ፈየደም።  
3 ዬሮ መለከትን ለማን አፉፈመንት ሀዋስን ሁንድ በልበለ ዱንካነ ወል ገኢት ፉለኬ ዱረት ወልት ሃቀበሙ።  
4 ዮ መለከትን ቶኮ ቆፍት አፉፈሜ ገሩ ሆገንቶትን ጄቹንስ አቦቲን ጎሶተ እስራኤል ፉለኬ ዱረት ወልት ሃቀበመን።  
5 ዬሮ መለከትን አፉፈሙት ጎሶትን ገመ በአ ቢፍቱቲን ቁበተን ከአኒ ሃዴመን።  
6 ዬሮ መለከትን ስአ ለመፋ አፉፈሙትሞ ጎሶትን ገመ ክባቲን ቁበተን ከአኒ ሃዴመን። መለከትን አፉፈሙ ሱን መለቶ እሳን እቲን ቁበተ ኬሳ በአኒዸ።  
7 ሀዋሰ ወልት ቀቡዻፍ መለከተ አፉፍ፤ ገሩ መለቶ ወል ፈካቱን ህንአፉፍን።   


8 “እልማን አሮን ሉቦትን መለከተወን ሰነ ሃአፉፈን። ኩንስ እስኒፊ ዸሎተ ዹፉፍ ሴረ በረ በራ ሃተኡ።  
9 እስን ዮሙ ብየኬሰን ኬሰት ዲነ እስን ጩንቁርሱ ቶኮት ዱሉፍ ባተንት መለከተወን ሰነ አፉፋ። ዮስ ዋቀዮ ዋቅንኬሰን እስን ያደቴ ዲነኬሰን ጀላ እስን ባሰ።  
10 አከሱመስ ጉያ ገመቹኬሰኒ ጄቹንስ ጋፈ አያነ ቤከማፊ አያነ ባቲ ሃራት ኣርሳኬሰን ከን ጉበሙፊ ኣርሳኬሰን ከን ነጋረት መለከተወን አፉፋ፤ ወን ኩንስ ፉለ ዋቀኬሰኒ ዱረት ያደኖ እስኒፍ ተአ። አን ዋቀዮ ዋቀኬሰን።”   

እስራኤሎትን ሲናዻ በአን 
 

11 ጅአ ለመፋ ወጋ ለመፋ ኬሰ ጉያ ድግደመፋት ዱሜስ ሱን ዱንካነ ዹገ በኡምሳራ ከኤ።  
12 እስራኤሎንስ ገሞጂ ሲናቲ ከአኒ ሀመ ዱሜስ ሱን ገሞጂ ጳራኒ ኬሰ ቁበቱት እዶ ቶኮራ ገረ እዶ ብራት ዴመን።  
13 እሳን ዬሮ ጀልቀባ ከነት አጀጀ ዋቀዮ ከራ ሙሴቲን ኬኔን ከአኒ ዴመን።   


14 ኩታን ቁበተ እጆሌ ይሁዳ ፋጂሳኒ ጀላን ጀልቀበት ዴመን። ነህሾን እልም አሚናዳብ አጀጃሳኒ ቱሬ።  
15 ናትናኤል እልም ዙዋር አጀጃ ኩታ ጎሰ ይሳኮር ቱሬ፤  
16 ኤሊያብ እልም ሄሎን አጀጃ ኩታ ጎሰ ዜቡሎን ቱሬ።  
17 ዱንካን ቁልቁሉን ሱንስ አቺ ቡቅፈሜ፤ አከሲን ጌርሾኖትኒፊ ሜራሮን ወር ዱንካነ ባተን ከአኒ ዴመን።   


18 ኩታን ቁበተ ሩቤንስ ፋጂሳኒ ጀላን እት ኣነኒ ዴመን። ኤሊዙር እልም ሼዴኡር አጀጃሳኒ ቱሬ።  
19 ሽሉሚኤል እልም ዙሪሸዳይ አጀጃ ኩታ ጎሰ ስምኦን ቱሬ፤  
20 ኤልያሳፍ እልም ዴኡኤል አጀጃ ኩታ ጎሰ ጋድ ቱሬ።  
21 ኤርገሲ ቆሃቶትን ምአ ቁልቁሉ ባተኒ ከአኒ ዴመን። ዱንካን ቁልቁሉን ሱንሞ ኡቱ እሳን አች ህንገእን ዻበሜ ቱሬ።   


22 ኩታን ቁበተ ኤፍሬምስ ፋጂሳኒ ጀላን እት ኣነኒ ዴመን። ኤሊሻማን እልም አሚሁድ አጀጃሳኒ ቱሬ።  
23 ገማልኤል እልም ጴዳሱር አጀጃ ኩታ ጎሰ ምናሴ ቱሬ፤  
24 አቢዳን እልም ጋዴዮን አጀጃ ኩታ ጎሰ ቤንያም ቱሬ።   


25 ዹመረት ኩታን ቁበተ ዳን ኤግዱ ከራ ዱባ ከን ኩታወን ሁንዳ ተአኒ ፋጂሳኒ ጀላን ከአኒ ዴመን። አሂኤዜር እልም አሚሸዳይ አጀጃሳኒ ቱሬ።  
26 ፈግኤል እልም ኦክራን አጀጃ ኩታ ጎሰ ኣሼር ቱሬ፤  
27 አሂራን እልም ኤናን አጀጃ ኩታ ጎሰ ንፍታሌም ቱሬ።  
28 ኤጋ ኩታወን ሰበ እስራኤል ዮሙ ከአኒ ዴመንት ተርቲበ ከናን ሶቾአን።   


29 ኤርገሲ ሙሴን ሆባብ እልመ ሬኡኤል፣ ነምቸ ምድያን አባ ኒቲ ሙሴ ሰናን አከነ ጄዼ፤ “ኑ ብየ ዋቀዮ፣ ‘አን እስኒ ኬነ’ ኑን ጄዼ ሰነ ዸቁፍ ዴማ ጅረ። ኑ ዋን ጋሪ ሲፍ ጎናቲ ኮቱ ኑ ወጅን ዴም፤ ዋቀዮ ዋን ጋሪ እስራኤሎታፍ ከከቴራቲ።”   


30 እንሞ፣ “ለክ አን ህንዴሙ፤ አን ብዩመኮት ገረ ሰበኮት ነንዴብአ” ጄዼ ዴብሴ።   


31 ሙሴን ገሩ አከነ ጄዼን፤ “ማሎ ኑ ዺስቴ ህንዴምን። አት ገሞጂ ኬሰት እዶ ኑ ቁበትኑ ንቤክተ፤ እጀስ ኑ ተኡ ደንዴሰ።  
32 ዮ አት ኑ ወጅን ዴምቴ ኑ ዋን ጋሪ ዋቀዮ ኑ ኬኑ ስ ወጅን ቆደትነ።”   


33 እሳን ቱሉ ዋቀዮራ ከአኒ ጉያ ሰዲ ዴመን። ታቦትን ከኩ ዋቀዮስ እዶ እሳን ቦቆተን እሳኒፍ በርባዱፍ ጄዼ ጉያ ሰደኑ እሳን ዱረ ዴሜ።  
34 ዱሜስ ዋቀዮ ሱን ዬሮ እሳን ቁበተ ኬሳ በአን ጉያ ጉያ እሳንረ ቱሬ።   


35 ዬሮ ታቦትን ሱን ከኤ ዴሙ ሙሴን አከነ ጄዸ ቱሬ፤  

“ያ ዋቀዮ፣ ከእ!  

ዲኖትንኬ ሃብትኔፈመን፤  

ወር ስ ጅበንስ ፉለኬ ዱራ ሃበቀተን።”   


36 ዬሮ እን ቦቆቹፍ ዹፉ አከነ ጄዸ ቱሬ፤  

“ያ ዋቀዮ፣  

ገረ ኩማተመ እስራኤል ሄዱት ዴብእ።”    

እብደ ዋቀዮ ብራ ገድ ቡኤ 
 

1 ሰብን ሱን ኡቱመ ዋቀዮ እሰ ዸገኡ ዋኤ ረክነሳ ጉንጉሜ፤ እንስ ዮሙ ዋን ከነ ዸገኤት ንኣሬ። ከነረት እብድ ዋቀዮ እሳን ግዱት ቦበኤ ቀርቀረ ቁበተሳኒ ጉቤ።  
2 ሰብን ሙሴት እዬ፤ ሙሴንሞ ዋቀዮን ከዸቴ እብድ ሱን ዻሜ።  
3 ሰበቢ እብድ ዋቀዮ ብራ ገድ ቡኤ ግዱሳኒት ቦበኤፍ፣ እዶን ሱን “ተቤራ”* ጄዸሜ ዋመሜ።   

ድምብርቄ ዋቀዮ ኬኔ 
 

4 ሰብን ወል መካን እሳን ወጅን ቱሬስ ኛተ ብራ ዸረኤ፤ እስራኤሎን አመስ አከነ ጄዸኒ ቦኡ ጀልቀበን፤ “ኑ ኡቱ ፎን ኛትኑ አርገትኔ!  
5 ኑ ብየ ግብጥ ኬሰት ቁርጡሚ ቶሉመ ኛትኔ፤ አከሱመስ ደባቁለ፣ ሀባቢ፣ ጎደሬ፣ ቁሉቢ ዲማፊ ቁሉቢ አዲ ኛትኔ ሰነ ንያደትነ።  
6 አመ ገሩ ፌዺን ኛታ ኑራ በዴረ፤ መና ከነ መሌስ ዋን ቶኮሌ ህንአርግኑ!”   


7 መናን ሱን አከ ሰኚ ድንብላላ ተኤ ብፍትሳ ሀጴ ፈካተ ቱሬ።  
8 ነሞትንስ መና ሰነ ነናነአኒ ወልት ቀበኒ ዸጋ ዳኩት ዳከቻ ዮካን ሞዬት ቱመቻ ቱረን። እሳንስ መና ሰነ ኦኮቴት አፌሉ ዮካን መጥኖሳ ቶልፈቱ ቱረን። እንስ አከ ዋን ዘይቲ ኤጄርሳቲን ቆጴፈሜት ምኣወ ቱሬ።  
9 ገልገለ ዮሙ ፍጤንስ ቁበተረ ቡኤት መናን ሱንስ ገድ ቡኤ።   


10 ሙሴን ኡቱ ነሞትን ማቲ ሁንዳ በልበለ ዱንካነ ኦፊሳ ዱረት ቦአኑ ዸገኤ። ዋቀዮስ አከ መሌ ኣሬ፤ ሙሴንሞ ንዽጰቴ።  
11 እንስ አከነ ጄዼ ዋቀዮን ጋፈቴ፤ “አት ማሊፍ ዽጵነ ከነ ገርብቸኬት ፍዴ? አት ከን በኣ ሰበ ከና ሁንደ ነረ ኬሴ አን ማል በሌሴ ስ ገድሲሴት?  
12 ሰበ ከነ ሁንደ አነቱ ኡልፋኤ? አነቱ እሳን ደኤ? አት ማሊፍ አከ አን አኩመ ጉድፍቱን ዳእመ ባቱት ገረ ብየ አት አቦቲሳኒቲፍ ከኩዻን ዋዳ ገልቴት እሬኮት ባዼ እሳን ጌሱዻፍ ነ አጀጀ?  
13 አን ሰበ ከነ ሁንዳፍ ፎን ኤሳን አርገዸ? እሳን፣ ‘ፎን ኛትኑ ኑ ኬን!’ ጄዸኒ ነት ቦኡ።  
14 አን ኮጳኮ ሰበ ከነ ሁንደ ባቹ ህንደንደኡ፤ በኣን ኩን አከ መሌ ነት ኡልፋተ።  
15 አት ዮ አከነ ነ ጎተ ተኤ፣ ዮ አን ፉለኬ ዱረት ፉዸተመ አርገዼ ጅራዼ፣ ማሎ አሙመ ነ አጄስ፤ አከ አን ግድራ ነት ዹፉ አርጉስ ነ ህንጎዽን።”   


16 ዋቀዮስ ሙሴዻን አከነ ጄዼ፤ “ማንጉዶተ እስራኤል ኬሳ ነመ ቶርባተመ ከኔን ሆገንቶታፊ ቆንዳልቶተ ሰባ ተኡሳኒ ቤክቱ ና ፍድ። አከ እሳን ገረ ዱንካነ ወል ገኢ ዹፈኒ ስ ወጅን አች ዸዻበተን ጎዽ።  
17 አን ገድ ቡኤ አችት ስ ወጅን ነንዱበዸ፤ ሀፉረ ስረ ጅሩራስ ፉዼ እሳንረ ነንካአ፤ እሳንስ አከ አት ኮጳኬ በኣ ሰነ ህንባኔፍ በኣ ሰበ ሰና ስ ወጅን ባቱ።   


18 “ሰበ ከናን አከነ ጄዽ፦ ‘እስን ቦር ፎን ኛቱቲ ኦፍ ቁልቁሌሳ ቆጳኣ። ዋቀዮ ዬሮ እስን፣ “ኑ ኡቱ ፎኑመ ኛትኑ አርገትኔ! ዬሮ ኑ ብየ ግብጥ ኬሰ ጅሩ ኑ ወየ ቱሬ!” ጄተኒ ቦሰን ዸገኤራቲ። ዋቀዮ አመ ፎን እስኒ ኬነ፤ እስንስ ንኛቱ።  
19 እስን ሀመ ጉያ ቶኮ፣ ዮካን ለማ፣ ዮካን ሸኒ፣ ኩዸኒ፣ ዮካን ድግደማ ቆፈ ህንኛተን፤  
20 ገሩ ጅአ ቶኮ ጉቱ ሀመ ፉኛኒን እስን በኡት፣ ሀመ ኑፍተንትስ ኛቱ፤ እስን ዋቀዮ ግዱኬሰን ጅሩ ሰነ ድደኒ፣ “ኑ ማሊፍ ብየ ግብጥ ኬሳ ባኔ?” ጄተኒ ፉለሳ ዱረት ቦሰኒ ቱርተኒቲ።’ ”   


21 ሙሴን ገሩ አከነ ጄዼ፤ “ኩኖ አን ነሞተ ለፎ ኩመ ዽበ ጀአ ግዱን ጅረ፤ አትሞ፣ ‘አን ፎን እሳን ጅአ ጉቱ ኛተን ኬናፍ!’ ጄተ።  
22 ኡቱመ ቡሻዬፊ ከር ሎኒ እሳኒፍ ቀለመኒዩ ገኣ ላተ? ኡቱመ ቁርጡሚን ገላነ ኬሳ ሁንድሳኒ ቀበሜዩ ገኣ ላተ?”   


23 ዋቀዮ ሙሴዻን አከነ ጄዼ፤ “ሀርክ ዋቀዮ ገባባዻ? አት አከ ወን አን ሲን ጄዹ ሲፍ ጉተሙፊ አከ ሲፍ ህንጉተምኔ አመ ንአርግተ።”   


24 ሙሴን ዸቄ ዋን ዋቀዮ ጄዼ ሰነ ሰበት ህሜ። እንስ ሰበ ሰነ ኬሳ ማንጉዶተ ቶርባተመ ወልት ቀቤ አከ እሳን ናኖ ዱንካና ዸዻበተን ጎዼ።  
25 ኤርገሲስ ዋቀዮ ዱሜሳን ገድ ቡኤ እሰት ዱበቴ፤ ሀፉረ እሰረ ጅሩስ ፉዼ ማንጉዶተ ቶርባተመን ሰነረ ቡሴ። እሳንስ ዬሮ ሀፉር ሱን እሳንረ ቦቆቴት ራጂ ዱበተን፤ ኤርገሲሞ ዴብአኒ ራጂ ሰነ ህንዱበትኔ።   


26 ተኡሌ ነሞትን ለመ ከኔን መቃንሳኒ ኤልዳዲፊ ሜዳድ ጄዸመን ቁበተ ኬሰት ሀፈኒ ቱረን። እሳንስ ማንጉዶተ ሰነ ኬሰት ገልሜፈመኒ ቱረን መሌ ገድ በአኒ ገረ ዱንካና ህንዸቅኔ ቱሬ። ሀፉርሞ እሳንረሌ ቡኤ፤ እሳንስ ቁበተ ኬሰት ራጂ ዱበተን።  
27 ደርገጌስ ቶኮ ፊጌ ዸቄ፣ “ኤልዳዲፊ ሜዳድ ራጂ ዱበቹት ጅሩ” ጄዼ ሙሴት ህሜ።   


28 እያሱን እልም ኑን ከን እጆሉማ ኦፊቲ ጀልቀቤ ገርጋርቱ ሙሴ ቱሬ ሱን ከኤ፣ “ያ ሙሴ፣ ያ ጎፍታኮ፣ እሳን ዾው!” ጄዼ ዱበቴ።   


29 ሙሴን ገሩ አከነ ጄዼ ዴብሴ፤ “አት አናፍ ህናፍታ? አን ኡቱ ሰብን ዋቀዮ ሁንድኑ ራጆተ ተአኒ ዋቀዮስ ሀፉረሳ እሳንረ ካኤ ነንሀወ!”  
30 ኤርገሲስ ሙሴፊ ማንጉዶትን እስራኤል ገረ ቁበታት ዴብአን።   


31 ቡቤን ቶኮስ ዋቀዮ ብራ በኤ ገላነ ኬሳ ድምብርቄ ገረ ቁበታት ኦፌ። ቡቤን ሱንስ ድምብርቄ ሰነ ናኖ ቁበተ ሰናት ገመ ሁንዳን ሀመ ዴምሰ ጉያ ቶኮ ፈጋቱ ሀርጫሴ ሀመ ዹንዹመ ለማ ኦል ቱሌ።  
32 ጉያ ሰነ ጉቱፊ ሀልከን ሰነ ጉቱ፣ ጉያ እት ኣኑ ጉቱስ ሰብን ሱን ገድ በኤ ድምብርቄ ሰነ ወልት ቀበቴ፤ እሳን ኬሳስ ነምን ሆሜሪ ኩዸኒ ገድ ወልት ቀበቴ ህንቱሬ። ኤርገሲ ድምብርቄ ሰነ ናኖ ቁበተ ሰና አፈተን።  
33 ገሩ ኡቱመ ፎን ሱን አመሌ ግዱ እልካንሳኒ ጅሩ፣ ኡቱ ህንአለንፈትን ዋቀዮ እሳንት ኣሬ ዸእቸ ሀማዻን እሳን ዸኤ።  
34 ሰበቢ እሳን ነሞተ ኛተ ብራ ዸረአን አችት አዋለኒፍ መቃን እዶ ሰና፣ “ቂብሮት ሃታአባ”† ጄዸሜ።   


35 ሰብን ሱንስ ቂብሮት ሃታአባዻ ከኤ ገረ ሀጤሮት ዸቄ አች ጅራቴ።    

ማርያሚፊ አሮን ሙሴዻን ሞርመን 
 

1 ሚርያሚፊ አሮን ሰበቢ ሙሴን ዱበርቲ እቶጵያ ፉዼፍ እሳን ሞርሙዻን ዱበቹ ጀልቀበን፤ እን ዱበርቲ እቶጵያ ፉዼ ቱሬቲ።  
2 እሳንስ፣ “ዋቀዮ ከራ ሙሴ ቆፋን ዱበቴ? እን ከራኬኛንስ ዱበቴ ቱሬ ምቲ?” ጄዸን። ዋቀዮስ ዱቢ ከነ ዸገኤ።   


3 ሙሴን ነሞተ ለፈረ ጅራተን ሁንደ ጫላ ነመ አከ መሌ ገድ ኦፍ ቀቡ ቱሬ።   


4 ዋቀዮስ ዮሙሱመ ሙሴን፣ አሮኒፊ ሚርያሚን፣ “እስን ሰደኑ ገረ ዱንካነ ወል ገኢት ገድ በኣ” ጄዼ። እሳን ሰደኑስ ገድ በአን።  
5 ኤርገሲ ዋቀዮ ኡቱባ ዱሜሳ ኬሳን ገድ ቡኤ በልበለ ዱንካናረ ዻበቴ አሮኒፊ ሚርያምን ዋሜ። ጀር ለቹ እሰት ዽኣናን፣  
6 እን አከነ ጄዼን፤ “ዱቢኮ ዸገኣ፦  

“ዮ ራጂን ዋቀዮ ግዱኬሰን ጅራቴ፣  

አን ሙልአተ ኬሰ እሰት ኦፍ ነንሙልእሰ፤  

አብጁዻንስ እሰት ነንዱበዸ።   


7 ገሩ ገርብችኮ ሙሴን አከነ ምት፤  

እን መነኮ ሁንደ ኬሰት አመነማዸ።   


8 አን ኡቱ ዾክሳዻን ህንተእን፣  

እፋን እፈት እሰት ነንዱበዸ፤  

እን ብፈ ዋቀዮ ንአርገ።  

ዮስ እስን ማሊፍ  

ገርብቸኮ ሙሴዻን ሞርሙዻን ዱበቹ ህንሶዳትኔሬ?”   


9 ኣሪን ዋቀዮስ እሳንረት ቦበኤ፤ እንስ እሳን ዺሴ ዴሜ።   


10 ዮሙ ዱሜስ ሱን ዱንካነ ጉባዻ ኦል ከኤት ኩኖ፣ ሚርያም ለምጦፍቴ አኩመ ጨቢ አዳቴ ቱርቴ። አሮንስ ገረሼት ገረገሌ አከ እሼን ለምጢ ቀብዱ አርጌ፤  
11 እንስ ሙሴዻን አከነ ጄዼ፤ “ማሎ ያ ጎፍታኮ፣ ጩቡ ኑ ጎዉማዻን ሆጄትኔ ሰነ ኑት ህንለካእን።  
12 አከ ገተተ ፎንሳ ገሪን ኛተሜ ገደሜሰ ሃዸሳ ኬሳ በኡ ቶኮ እሼ ህንጎዽን።”   


13 ሙሴን ዋቀዮት ቦኤ፣ “ያ ዋቀዮ፣ ማሎ እሼ ፈይስ!” ጄዼ።   


14 ዋቀዮ አከነ ጄዼ ሙሴዻፍ ዴቢ ኬኔ፤ “ኡቱ አባንሼ ፉለሼት ቱፌ ስላ እሼን ቡልቲ ቶርበ ሰልጵነ ኬሰ ቱርት ምቲሬ? እሼን ቡልቲ ቶርበ ቁበታን አለ ሃቱርቱ፤ ኤርገሲ ዴብቴ ዹፉ ደንዴስ።”  
15 ሚርያም ቡልቲ ቶርበ ቁበታን አለ ቱርቴ፤ ሰብን ሱንስ ሀመ እሼን ዴብቱት ዴምሰ እት ህንፉፍኔ።   


16 ኤርገሲ ሰብን ሱን ሀጤሮቲ ከኤ ገሞጂ ጳራን ኬሰ ቁበቴ።    

በሳስቶትን ገረ ከነኣንት ኤርገመን 
 

1 ዋቀዮ ሙሴዻን አከነ ጄዼ፤  
2 “አከ እሳን ዸቀኒ ብየ ከነኣን እሼ አን እስራኤሎታፍ ኬኑፍ ጅሩ ሰነ በሳሰኒፍ ነሞተ ኤርግ። ቶኮ ቶኮ አቦቲ ጎሳ ኬሳ ሆገና ቶኮ ኤርግ።”   


3 ሙሴን አጀጀ ዋቀዮቲን ገሞጂ ጳራን ኬሳ እሳን ኤርጌ። ሁንድሳኒ ሆገንቶተ እስራኤሎታ ቱረን።   

   
 

4 መቃንሳኒ ከኔኒዸ፦  

   
 
ጎሰ ሩቤን ኬሳ ሸሙኣ እልመ ዘኩር፤   


5 ጎሰ ስምኦን ኬሳ ሻፋጥ እልመ ሆሪ፤   


6 ጎሰ ይሁዳ ኬሳ ካሌብ እልመ ዬፉኔ፤   


7 ጎሰ ይሳኮር ኬሳ ይግኣል እልመ ዮሴፍ፤   


8 ጎሰ ኤፍሬም ኬሳ ሆሼኣ እልመ ኑን፤   


9 ጎሰ ቤንያም ኬሳ ጳልቲ እልመ ራጱ፤   


10 ጎሰ ዜቡሎን ኬሳ ገዲኤል እልመ ሶዲ፤   


11 ጎሰ ምናሴ ጄቹንስ ጎሰ ዮሴፍ ኬሳ ገዲ እልመ ሱስ፤   


12 ጎሰ ዳን ኬሳ አሚኤል እልመ ጌማል፤   


13 ጎሰ ኣሼር ኬሳ ሴጡር እልመ ሚካኤል፤   


14 ጎሰ ንፍታሌም ኬሳ ናህቢ እልመ ዎፍሲ፤   


15 ጎሰ ጋድ ኬሳ ጌኡኤል እልመ ማኪት።   

   
 

16 ኤጋ መቃወን ኩኔን መቃወን ነሞተ አከ እሳን ብየ ሰነ በሳሰኒፍ ጄዼ ሙሴን ኤርጌዸ። ሙሴንስ ሆሼኣ እልመ ኑን ሰነ፣ “እያሱ” ጄዼ ሞጋሴ።   

   
 

17 ሙሴን ዮሙ አከ እሳን ብየ ከነኣኒ በሳሰኒፍ እሳን ኤርጌት አከነ ጄዼን፤ “ከራ ኔጌብ ደርባቲ ገረ ብየ ጋራት ኦል በኣ።  
18 ብይ ሱን ማል አከ ፈካቱ፣ ነሞትን አች ጅራተንስ ጀጀቦ ዮካን ደዸቦ፣ ሙራሰ ዮካን ሄዱ ተኡሳኒ እላላ።  
19 እሳን ብየ አከሚ ኬሰ ጅራቱ? ጋሪ ዮካን ገዼ? መጋላወን አከሚ ኬሰ ጅራቱ? ደላ ዸጋ ህንቀበንሞ ደኦ ጀባ ቀቡ?  
20 ለፍትሳ ገበታዸሞ ገበታ ምት? ሙከ ቀበሞ ህንቀቡ። ጀባዻቲ እጀ ብየቲ ኬሳ ሙራሰ ፍዳ።” ወቅቲን ሱን ዬሮ እጅ ወይኒ ከን ጀልቀባ እት ብልቻቱ ቱሬ።   


21 እሳን ኦል በአኒ ገሞጂ ሲንራ ጀልቀበኒ ሀመ ሬሆብት ገረ ሌቦ ሀማትት ብየቲ በሳሰን።  
22 እሳንስ ከራ ኔጌብ ኦል በአኒ ገረ ኬብሮን ለፈ አሂመን፣ ሼሻዪፊ ተልማይ እልማን አናቅ ሱን ጅራተኒት ዹፈን። ኬብሮን ኩንስ ኡቱ ዞኣን እሼን ብየ ግብጥ ሱን ህንእጃረምን ወጋ ቶርባን ዱረ እጃረምቴ።  
23 እሳንስ ዮሙ ሱሉለ ኤሽኮል ገአንት ሁርቡ እጀ ወይኒ ቶኮ ኩተን። ወይኒ ሰነስ ሮማኒፊ ሀርቡ ወጅን ነመ ለመ ተአኒ ደንቀራዻን ባተን።  
24 እዶን ሱን ሰበቢ ሁርቡ እጀ ወይኒ ከን ወር እስራኤል ኩተን ሰናቲፍ ሱሉለ ኤሽኮል ጄዸሜ።  
25 ጀርስ ዹመ ቡልቲ አፉርተማት ብየ ሰነ በሳሰኒ ዴብአን።   

ገባሰ በሳስቶትን ፍደን 
 

26 እሳንስ ገረ ቃዴሽ እሼ ገሞጂ ጳራን ኬሳ ገረ ሙሴፊ አሮን፣ ገረ ወልዳ እስራኤል ጉቱ ዴብአኒ ዹፈን። አችትስ ገባሰ እሳኒፍ ዽኤሰን፤ እጀ ብየቲስ እሳን አርግሲሰን።  
27 እሳንስ አከነ ጄዸኒ ሙሴት ህመን፦ “ኑ ገረ ብየ አት እት ኑ ኤርግቴ ሰና ዸቅኔረ፤ ብየቲን ኣነኒፊ ደመ ባፍት! እጅሼስ ኩኖ ከነ።  
28 ገሩ ነሞትን አች ጅራተን ጀጀቦዸ፤ መጋላወንሼ ደላ ጀባ ቀቡ፤ ጉርጉዳ ዸስ። ኑ ሰኚ አናቅዩ አችት አርግኔረ።  
29 አማሌቆትን ኔጌብ ኬሰ ጅራቱ፤ ሄቶትን፣ ዬቡሶትኒፊ አሞሮትን ብየ ጋራ ኬሰ ጅራቱ፤ ከነኣኖትንሞ ገላነ ብራፊ ቀርቀረ ዮርዳኖስ ጅራቱ።”   


30 ካሌብስ ፉለ ሙሴ ዱረት ሰበ ጨልእሲሴ፣ “ኑ ደፍኔ ኦል ባኔ ብየቲ ሃዻሉ፤ ሞአቹ ንደንዴኛቲ” ጄዼ።   


31 ነሞትን እሰ ወጅን ኦል በአኒ ቱረን ገሩ፣ “ኑ ወረ ሰነ ዸኡ ህንደንዴኙ፤ እሳን ኑረ ጀጀቦዸ” ጄዸን።  
32 እሳንስ ዋኤ ብየ በሳሰን ሰና ሰበ እስራኤል ግዱት ኦዱ ገዼ ተምሳሰን። አከነስ ጄዸን፤ “ብይ ኑ በሳስኔ ሱን ብየ ወረ እሼ ኬሰ ጅራቱዩ ኛቱዸ። ነሞትን ኑ አችት አርግኔ ሁንድኑ ዼዼሮዸ።  
33 አችት ኔፊሊሞተ አርግኔ፤ እልማን አናቅ ኔፊሊሞተራ ዹፈን። ኑ ኦፉመኬኘትዩ ኮሮጵሰ ፈካትኔ፤ ፉለሳኒ ዱረትስ አከሱመ ታኔ።”    

 14

ሰብን ፍንጭሉሳ 
 

1 ሀልከን ሰነ ነሞትን ወልዳ ሰና ሁንድኑ ሰገሌሳኒ ኦል ፉዸተኒ ቦአን።  
2 እስራኤሎን ሁንድኑ ሙሴፊ አሮንት ጉንጉመን፤ ወልዳን ጉቱንስ አከነ እሳኒን ጄዼ፤ “ኑ ኡቱ ብዩመ ግብጥት ዹምኔ ጅራትኔ! ዮካን ኡቱ ገሞጂ ከነ ኬሰት ዹምኔ ጅራትኔ!  
3 ዋቀዮ ማሊፍ አከ ኑ ጎራዴዻን ዹምኑፍ ጄዼ ብየ ከነት ኑ ፍደ? ኒቶትንኬኛፊ እጆሌንኬኘ ንቦጅአሙ። ብየ ግብጥት ዴብኡን ኑ ህንወዩ?”  
4 እሳንስ፣ “አመ ሆገና ፍለትኔ ብየ ግብጥት ሃዴብኑ” ወሊን ጄዸን።   


5 ከነረት ሙሴፊ አሮን ፉለ ጉቱማ ያኢ እስራኤል ከኔን አችት ወልት ቀበመኒ ዱረት አዳን ለፈት ጎምብፈመን።  
6 ጀሬን ብየቲ ኬሰ ዴመኒ በሳሰን ኬሳ እያሱን እልም ኑኒቲፊ ካሌብ እልም ዬፉኔ ኡፈተ ኦፊ ተርሳሰኒ፣  
7 ጉቱማ ያኢ እስራኤሎታቲን አከነ ጄዸን፤ “ብይ ኑ ኬሰ ዴምኔ በሳስኔ ሱን አከ መሌ ጋሪዸ።  
8 ዋቀዮ ዮ ኑት ገመዴ ብየ ሰነት ኑ ገልቼ ብየቲ ኣነኒፊ ደመ ባፍቱ ሰነ ኑ ኬነ።  
9 እስን ገሩ ዋቀዮት ህንፍንጭልና። ዋን ኑ እሳን ልልቅምስኑፍ ነሞተ ብየ ሰና ህንሶዳትና። ጋድስን እሳንራ ከኤረ፤ ዋቀዮ ኑ ወጅን ጅረ። እሳን ህንሶዳትና።”   


10 ወልዳን ጉቱን ገሩ ዸጋን እሳን ቱሙዻፍ መርአቴ። ኡልፍን ዋቀዮስ ፉለ ዱንካነ ወል ገኢ ዱረት እስራኤሎተ ሁንደት ሙልአቴ።  
11 ዋቀዮስ ሙሴዻን አከነ ጄዼ፤ “ሰብን ኩን ሀመ ዮሚት አከነ ነ ቱፈተ? ኡቱመ አን መለቶወን ከኔን ሁንደ ግዱሳኒት ሆጄዹ እሳን ሀመ ዮሚት ነ አመኑ ድዱ?  
12 አን ጎልፋዻን ዸኤ እሳን ነንበሌሰ፤ ስእ ገሩ ሰበ እሳን ጫላ ጉዳፊ ጀባ ስን ጎዸ።”   


13 ሙሴን ዋቀዮን አከነ ጄዼ፤ “ወር ግብጥ ዋኤ ዋን ከና ንዸገኡ! አት ሁምነኬቲን ሰበ ከነ ግዱሳኒቲ ባፍቴ ፍዴርታቲ።  
14 እሳንስ ዋኤ ዋን ከና ሰበ ብየ ሰነ ኬሰ ጅራቱት ንኦዴሱ። ያ ዋቀዮ፣ እሳን አከ አት ሰበ ከነ ግዱ ጅርቱ ዸገአኒሩ፤ ያ ዋቀዮ እሳን አከ አት ፉሉመ እሳኒት ሙልአቱ፣ አከ ዱሜስኬ እሳኒን ኦል ጅሩፊ አከ አት ጉያ ኡቱባ ዱሜሳቲን፣ ሀልከንሞ ኡቱባ እብዳቲን እሳን ዱረ ዴምቱ ዸገአኒ ጅሩ።  
15 ዮ አት ሰበ ከነ ዬሩመ ቶኮት በርበዴስቴ፣ ሰቦትን ኦዱ ዋኤኬቲ ዸገአን፣  
16 ‘ዋቀዮ ብየ ከኩዻን ዋዳ እሳኒፍ ገሌ ሰነት ሰበ ከነ ገልቹ ህንደንዴኜ፤ እን ከኑማፍ ገሞጂ ኬሰት እሳን ጎጎረኤ’ ጄዹ።   


17 “ኤጋ አኩመ አት አከነ ጄቴ ዱበቴ ሰነት ጀብን ጎፍታ ሃአርግሲፈሙ፦  
18 ‘ዋቀዮ ደፌ ህንኣሩ፤ ጃለልሳሞ ጉዳዸ፤ እን ጩቡፊ ፍንጭለ ነማፍ ዺሰ። ተኡሌ እን ነመ የከ ሆጄቱ አደቡ መሌ ህንዺሱ፤ እን ሀመ ዸሎተ ሰደፋፊ አፉረፋት ሰበቢ ጩቡ አቦቲሳኒቲፍ ጄዼ እጆሌ ንአደበ።’  
19 አኩመ ዬሮ እሳን ብየ ግብጢ በአኒ ጀልቀብዴ ሀመ አማት ዺፈመ እሳኒፍ ጎቴ ሰነ አኩመ ጃለለኬ ጉዳ ሰናት ጩቡ ሰበ ከና ዺሲፍ።”   


20 ዋቀዮ አከነ ጄዼ ዴብሴፍ፤ “አን አኩመ አት ከዸቴ ሰነ እሳኒፍ ዺሴረ።  
21 ተኡሌ አኩመ አን ዹጉማን ጅራታ ተኤፊ አኩመ ኡልፍን ዋቀዮ ዹጉማን ለፈ ሁንደ ጉቴ ሰነ፣  
22 ነሞተ ኡልፍነኮ አርገኒ፣ መለቶወን አን ብየ ግብጢቲፊ ገሞጂ ኬሰት ሆጄዼ አርገኒ ገሩ ና አጀጀሙ ድደኒ ዬሮ ኩዸን ነ ቆረን ሰነ ኬሳ ነምን ቶኮዩ፣  
23 ቶኮንሳኒ ብየ አን ከኩዻን አቦቲሳኒቲፍ ዋዳ ገሌ ሰነ ህንአርገን። ነምን ነ ቱፈቴ ቶኮ ብየ ሰነ ህንአርጉ።  
24 ገርብቸኮ ካሌብ ገሩ ሰበቢ እን ሀፉረ አዳ ቀቡፊ ሰበቢ ገራ ጉቱዻን ነ ዱካ ቡኣ ጅሩፍ፣ አን ብየ እን ዸቄ ሰነት እሰ ገልቸ፤ ሰኚንሳስ ብየ ሰነ ንዻለ።  
25 ሰበቢ አማሌቆትኒፊ ከነኣኖትን ሱሉሎተ ኬሰ ጅራተኒፍ፣ እስን ቦር ዴብኣቲ ከራ ገላነ ዲማቲን ገሞጂት ቀጄላ።”   


26 ዋቀዮ ሙሴፊ አሮኒን አከነ ጄዼ፦  
27 “ወልዳን ሀማን ኩን ሀመ ዮሚት ነት ጉንጉመ? አን ጉንጉሚ እስራኤሎተ ጉንጉምቶተ ሰና ዸገኤረ።  
28 አከነ ጄዺ እሳንት ህም፤ ‘ዋቀዮ አከነ ጄዸ፤ አን ጅራታዻቲ፣ አኩመ እስን ጉረኮት ዱበተን ሰነ አንስ እስንት ጎዸ፦  
29 ሬፍኬሰን ጄቹንስ ሬፍ ወረ ኡሙሪንሳኒ ወጋ ድግደማፊ ድግደማ ኦሊ ከኔን ለኮብሰ ኡመታ ኬሰት ለካአመኒ ነት ጉንጉመን ሁንዳ ገሞጂ ከነ ኬሰት ሀርጨኤ ሀፈ።  
30 ካሌብ እልመ ዬፉኔቲፊ እያሱ እልመ ኑን መሌ ቶኮንኬሰንዩ ብየ አን ኬሰ እስን ቁበቺሱፍ ከከዼ ሰነት ህንገልተን።  
31 አን ገሩ እጆሌኬሰን ወረ እስን ንቦጅአሙ ጄተን ሰነ እት ነንገልቸ፤ እሳንስ ብየ እስን ቱፈተን ሰነ ንቤኩ።  
32 እስን ገሩ፣ ሬፍኬሰን ገሞጁመ ከነ ኬሰት ሀርጨአ።  
33 እጆሌንኬሰን ወጋ አፉርተመ ገሞጂ ከነ ኬሰ ንጆሩ፤ ሀመ እስን ሁንድ ገሞጂ ኬሰት ዹምተንት እሳን ሰበቢ አመነሙማ ዸቡኬሰኒቲፍ አችት ረከቱ።  
34 እስን አኩመ ቡልቲ አፉርተመ ብየ ሰነ በሳስተን፣ አከሱመ ቡልቲን ቶኮ አከ ወጋ ቶኮት ለካአሜ ወጋ አፉርተመ ጩቡኬሰኒፍ ዽጰቱ፤ ዬሮ ሰነ እስን አከ አን እስኒን ሞርሙ ንቤክቱ።’  
35 አን ዋቀዮ ዋን ከነ ዱበዼን ጅረ፤ አን ዹጉማን ዋን ከነ ወልዳ ሀማ ናን ሞርሙፍ ወልት ጉርማኤ ከነ ጉቱት ነንፍደ። እሳን ገሞጂ ከነ ኬሰት ዹሙ፤ አሱመትስ ንዱኡ።”   


36 ነሞትን ሙሴን አከ እሳን ብየቲ በሳሰኒፍ ኤርጌ ዮሙ አቺ ዴብአንት ዋኤ ብየ ሰና ገባሰ ሀማ ወልዳት ገባሰኒ አከ ወልዳን ሙሴት ጉንጉሙ ጎዸን ጄቹንስ  
37 ነሞትን ዋኤ ብየቲ ገባሰ ሀማ ገባሱት ጋፈተመን ሱን ዸእቻን ፉለ ዋቀዮ ዱረት ዹመን።  
38 ነሞተ ብየቲ በሳሱ ዸቀን ኬሳ እያሱ እልመ ኑንቲፊ ካሌብ እልመ ዬፉኔ ቆፈቱ ዱአ ኦሌ።   


39 ሙሴን ዋን ከነ ሁንደ እስራኤሎተት ህምናን እሳን አከ መሌ ቦአን።  
40 እሳንስ ጉያ እት ኣኑ ገነማን ፊጤ ብየ ጋራት ኦል በአኒ፣ “ኑ ጩቡ ሆጄትኔረ፤ ኑ አመ ገረ ለፈ ዋቀዮ ዋዳ ኑ ገሌ ሰና ዸቅነ” ጄዸን።   


41 ሙሴን ገሩ አከነ ጄዼ፤ “እስን ማሊፍ አጀጀ ዋቀዮ ጨብስቱ? ወን ኩን እስኒፍ ህንምልካኡ!  
42 አከ ዲኖተኬሰኒን ህንሞአተምኔፍ ኦል ህንበእና፤ ዋቀዮ እስን ወጅን ህንጅሩቲ፤  
43 አማሌቆትኒፊ ከነኣኖትን አችት እስንት ዹፉቲ። ሰበቢ እስን ዋቀዮራ ገረገልተኒፍ እን እስን ወጅን ህንጅራቱ፤ ጎራዴዻን በርበዴፈምቱ።”   


44 እሳን ገሩ ኡቱ ሙሴፊ ታቦትን ከኩ ዋቀዮ ቁበተ ኬሳ ገድ ህንበእን ያዱመሳኒቲን ከአኒ ፊጤ ብየ ጋራት ኦል በአን።  
45 ዮሙስ አማሌቆትኒፊ ከነኣኖትን ጋረ ሰነረ ጅራተን ገድ ቡአኒ እሳን ዸአኒ ሀመ ሆርማት እሳን አርአን።    

ኣርሳ ደበለማ 
 

1 ዋቀዮ ሙሴዻን አከነ ጄዼ፤  
2 “ሰበ እስራኤልት አከነ ጄዺ ዱበዹ፦ ‘ዮሙ ብየ አን አከ እስን ኬሰ ጅራተኒፍ እስኒፍ ኬኑ ሰነ ሴንተኒ  
3 ኣርሳ እብዳን ዽኤፈሙ ከን ኡርጋንሳ ዋቀዮት ቶሉ፣ ሎን ኬሳ ዮካን ቡሻዬ ኬሳ ፉተኒ ኣርሳ ጉበሙ ዮካን ቀልመ ወሬገ አዳቲፍ ዮካን ኣርሳ ፌዺኬሰኒ ዮካን ኣርሳ አያነ ወጋ ዋቀዮፍ ዽኤስቱ፣  
4 ነምን ኣርሳ ዽኤሱ ሱን ዳኩ ቡላኣ ኢፊ * ሀርከ ኩዸን ኬሳ ሀርከ ቶኮ ከን ዘይቲ ኢኒ † ሀርከ አፉር ኬሰ ሀርከ ቶኮቲን ሱኩመሜ ኬና ምዻኒ ጎዼ ዋቀዮፍ ሃዽኤሱ።  
5 ቶኮ ቶኮ ጦባላ ሆላ ከን ኣርሳ ጉበሙፍ ዮካን ቀልማፍ ዽኤፈሙ ወጅንስ ዳዺ ወይኒ ኢኒ ሀርከ አፉር ኬሳ ሀርከ ቶኮ ዽባዩዻፍ ቆጴስ።   


6 “ ‘ኮርቤሰ ሆላ ቶኮ ወጅንስ ዳኩ ቡላኣ ኢፊ ሀርከ ኩዸን ኬሳ ሀርከ ለመ ከን ዘይቲ ኢኒ ሀርከ ሰዲ ኬሳ ሀርከ ቶኮን ሱኩመሜን ኬና ምዻኒ ቆጴስ።  
7 ዳዺ ወይኒ ኢኒ ሀርከ ሰዲ ኬሳ ሀርከ ቶኮ ዽባዩ ኡርጋንሳ ዋቀዮት ቶሉ ጎዺ ዽኤስ።   


8 “ ‘አት ዮሙ ድብቸ ሎኒ ቶኮ ኣርሳ ጉበሙ ዮካን ቀልመ ወሬገ አዳቲፍ ዮካን ኣርሳ ነጋቲፍ ዋቀዮፍ ቆጴስቱት፣  
9 ድብቸ ሰነ ወጅን ኬና ምዻኒ ፍድ፤ ኬናን ሱንስ ዳኩ ቡላኣ ኢፊ ሀርከ ኩዸን ኬሳ ሀርከ ሰዲ ከን ዘይቲ ወለካ ኢኒቲን ሱኩመሜ ሃተኡ።  
10 አከሱመስ ዳዺ ወይኒ ኢኒ ወለካ ዽባዩ ጎዺ ፍድ። ወን ኩንስ ኣርሳ እብዳን ዽኤፈሙ ከን ኡርጋንሳ ዋቀዮት ቶሉ ተአ።  
11 ቶኮን ቶኮን ድብቸ ሎኒ ዮካን ኮርቤሰ ሆላ፣ ቶኮን ቶኮን ጦባላ ሆላ ዮካን ኮርቤሰ ሬኤ ጥና ሃሉመ ከናን ሃቆጴፈመን።  
12 አኩመ ባይእነ ዋን ቆጴስተን ሰናት አኩመ ለኮብሰሳኒት፣ ቶኮ ቶኮሳኒቲፍ አከኑመ ጎዻ።   


13 “ ‘ነምን ዸለታ ብየ ሰና ተኤ ሁንድኑ ዬሮ ኣርሳ እብዳን ዽኤፈሙ ከን ኡርጋንሳ ዋቀዮት ቶሉ ፍዱት ወንቶተ ከኔን ሃሉመ ከናን ሃሆጄቱ።  
14 ዸሎተ ዹፉ ኬሰትስ አለጋን ዮካን ነምን ግዱኬሰን ጅራቱ ዬሮ ኣርሳ እብዳን ዽኤፈሙ ከን ኡርጋንሳ ዋቀዮት ቶሉ ዽኤሱት አኩመ እስን ጎተን ከነ ሃጎዹ።  
15 ያኢን ሱን እስኒፊ አለጋ እስን ግዱ ጅራቱፍሌ ሴሩመ ቶኮ ሃቀባቱ፤ ኩንስ ዸሎተ ዹፉፍ ሴረ በረ በራት። አቲፊ አለጋን ሱን ፉለ ዋቀዮ ዱረት ወል ቅጤዸ።  
16 እስኒፍስ አለጋ እስን ግዱ ጅራቱፍስ ሴሪፊ ደምቢን ቶኩመ ሃተኡ።’ ”   


17 ዋቀዮስ ሙሴዻን አከነ ጄዼ፤  
18 “አከነ ጄዺ እስራኤሎተት ዱበዹ፦ ‘እስን ዬሮ ብየ አን እት እስን ገልቹ ሰነ ሴንተኒ  
19 ምዻንሼ ኛተንት፣ ኛተ ሰነራ ዋቀዮፍ ኬና ዽኤሳ።  
20 ቡኮኬሰን ከን ጀልቀባራ መጥኖ ቶኮ ኬና ዽኤሳ፤ እሰስ አከ ኣርሳ ኦብዲራ ፉዸሜት ዽኤሳ።  
21 ዸሎተ ዹፉ ሁንዱማ ኬሰት ቡኮኬሰን ከን ጀልቀባራ ዋቀዮፍ ኬና ኬኑ ቀብዱ።   

ኣርሳ ጩቡ ተሰ ሆጄተሜ 
 

22 “ ‘ዮ እስን ኡቱ ህንቤክን አጀጀወን ዋቀዮ ሙሴት ኬኔ ከኔን ኬሳ ቶኮሌ  
23 ጄቹንስ ዮ እስን አጀጀ ዋቀዮ ከን ጋፈ ዋቀዮ አጀጀ ከነ ኬኔ ጀልቀቤ ዸሎተ ዹፉ ኬሰሌ እቱመ ፉፉዻን ከራ ሙሴቲን እስን አጀጄ ከምዩ ጨብስተን፣  
24 ዮ ወንት ኩን ዶጎጎራን ኡቱ ወልዳን ህንቤክን ሆጄተሜ ጅራቴ ወልዳን ሱን ሁንድ ድብቸ ሎኒ ኣርሳ ጉበሙ ከን ኡርጋንሳ ዋቀዮት ቶሉ፣ ኬና ምዻኒቲፊ ዽባዩ አጀጀሜ ወጅን፣ ኣርሳ ጩቡቲፍሞ ኮርቤሰ ሬኤ ሃዽኤሰን።  
25 ሉብንስ ወልዳ ሰበ እስራኤል ሁንዳፍ አራረ ሃቡሱ፤ እሳንስ ዋን ኡቱ ህንቤክን ጩቡ ሆጄተኒፍ፣ በሌሳሳኒቲፍስ ዋን ኣርሳ እብዳን ዽኤፈሙፊ ኣርሳ ጩቡ ዋቀዮፍ ፍደኒፍ ዺፈመ ንአርገቱ።  
26 ሰበቢ ሰብን ሁንድ በሌሳ ዶጎጎራን ሆጄተሜ ሰነ ኬሰት ህርማቴፍስ ወልዳን ሰበ እስራኤል ሁንዲፊ አለጋወን እሳን ግዱ ጅራተን ዺፈመ ንአርገቱ።   


27 “ ‘ገሩ ዮ ነምን ቶኮ ቆፍት ኡቱ ህንቤክን ጩቡ ሆጄቴ እን ጎሮምቲ ሬኤ ከን ኡሙሪንሼ ወጋ ቶኮ ኣርሳ ጩቡቲፍ ሃፍዱ።  
28 ሉብን ሱንስ ነምቸ ኡቱ እት ህንያድን ጩቡ ሆጄቴ ሰናፍ ፉለ ዋቀዮ ዱረት አራረ ሃቡሱ፤ ኤርገ አራር እሳፍ ቡኤ ቦዴሞ ነምች ሱን ዺፈመ ንአርገተ።  
29 ዸለታ እስራኤሊፍስ ተኡ ዮካን አለጋ እስን ግዱ ጅራቱፍ፣ ነመ ኡቱ እት ህንያድን ጩቡ ሆጄቴ ሁንዳፍ ሴር ቶኩመ ሃተኡ።   


30 “ ‘ገሩ ዸለታ ብያስ ተኡ ዮካን አለጋን፣ ነምን ቤካ ጩቡ ሆጄቱ ዋቀዮን አረብሱሳት፤ ነምች ሱን ሰበሳ ኬሳ ሃበሌፈሙ።  
31 ነምች ሱን ሰበቢ ዱቢ ዋቀዮ ቱፈቴፊ ሰበቢ አጀጀሳ ጨብሴፍ እን ሃበሌፈሙ፤ በሌሳ እሳትስ እሰቱ ጋፈተመ።’ ”   

ነምን ሰንበተ ጨብሴ ቶኮ አጄፈሜ 
 

32 ዬሮ ሰብን እስራኤል ገሞጂ ኬሰ ቱሬት፣ ነምን ቶኮ ኡቱ ጉያ ሰንበታቲን ቆራን ወልት ቀበቱ አርገሜ።  
33 ወር ኡቱ እን ቆራን ወልት ቀበቱ አርገንስ ሙሴት፣ አሮኒቲፊ ወልዳ ጉቱት እሰ ጌሰን፤  
34 ሰበቢ ወን እሰ ጎዸን ህንቤከምኒፍ ህዸኒ እሰ ቱርሰን።  
35 ዋቀዮ ሙሴዻን፣ “ነምች ዱኡ ቀበ። ወልዳን ሱን ጉቱን ቁበታን አለት ዸጋዻን እሰ ሃቱሙ” ጄዼ።  
36 ወልዳን ሱን አኩመ ዋቀዮ ሙሴ አጀጄት ነምቸ ሰነ ቁበተ ኬሳ ገድ ባሴ ዸጋዻን ቱሜ አጄሴ።   

ሀንዳረ ወያ 
 

37 ዋቀዮ ሙሴዻን አከነ ጄዼ፤  
38 “አከነ ጄዺ እስራኤሎተት ዱበዹ፦ ‘ዸሎተ ዹፉ ሁንደ ኬሰ ቀርቀረ ወያኬሰኒረት ሀንዳረ ቶልፈዻ፤ ቶኮን ቶኮን ሀንዳረ ሰናስ ፎኣ ብፈ ጩቁሊሳ ሃቀባቱ።  
39 እስን ሀንዳረ ከነ እላልተኒ አጀጀ ዋቀዮ ሁንደ ያደቱ፤ ኩንስ አከ አጀጀ ከነ ኤግደኒ ሀዊ ገራኬሰኒቲፊ ሀዊ እጀኬሰኒ ዱካ ቡኡዻን ህንሰጋገሌፍ።  
40 ዮስ እስን አጀጀኮ ሁንደ ያደተኒ ንኤግዱ፤ ዋቀኬሰኒፍስ ቁልቁሎተ ንታቱ።  
41 አን ዋቀዮ ዋቀኬሰን ከን ዋቀ እስኒ ተኡፍ ጄዼ ብየ ግብጢ እስን ባሴዸ። አን ዋቀዮ ዋቀኬሰን።’ ”    

ቆራህ፣ ዳታኒፊ አቤሮን 
 

1 ቆራህ እልም ይዝሃር፣ እልም ቆሃት፣ እልም ሌዊ፣ ጎሰ ሩቤን ኬሳሞ እልማን ኤሊያብ፣ ዳታኒፊ አቢራም አከሱመስ ኦን እልም ጴሌት ከአኒ  
2 ሙሴዻን ሞርመን። እሳን ወጅንስ ነሞተ እስራኤል ጄቹንስ ሆገንቶተ ወልዳ ቤቤከሞ ከኔን ምሴንሰ ያኢ ተአኒ ሙደመኒ ቱረን 250 ገአንቱ ቱሬ።  
3 እሳንስ ሙሴፊ አሮኒን ሞርሙፍ ጄዸኒ ቶኩማዻን ወልት ቀበመኒ ዹፈኒ አከነ እሳኒን ጄዸን፤ “እስን ዱቢ ባይእፍተኒርቱ! ወልዳን ኩን ጉቱማት ቶኮን ቶኮንሳኒዩ ቁልቁሉዸ፤ ዋቀዮስ እሳን ወጅን ጅረ። ዮስ እስን ማሊፍ ወልዳ ዋቀዮረት ኦፍ ቱልቱሬ?”   


4 ሙሴን ዱቢ ከነ ዸጌኛን አዳን ለፈት ጎምብፈሜ።  
5 ኤርገሲስ ቆራሂፊ ወረ እሰ ዱካ ቡአን ሁንዳን አከነ ጄዼ፦ “ቦር ገነመ ዋቀዮ ነመ ከንሳ ተኤፊ ነመ ቁልቁሉ ተኤ ንአርግሲሰ፤ አከ ነምን ሱን ገረሳት ዽኣቱሌ ንጎዸ። እን ነመ ፍለቴ ሰነ አከ እን እት ዽኣቱ ጎዸ።  
6 ቆራህ፣ አቲፊ ወር ስ ዱካ ቡአን ሁንድ ዋን ከነ ጎዻ፦ ግርግራወን ፉዸዻቲ  
7 ቦር ፉለ ዋቀዮ ዱረት እብዳፊ እጣነ እት ነቃ። ነምን ዋቀዮ ፍለቱ እን ነመ ቁልቁሉ ተአ። እስን ሌዎትን ዱቢ ባይእፍተኒርቱ!”   


8 ሙሴንስ ቆራሂዻን አከነ ጄዼ፤ “እስን ሌዎትን ሜ ዸገኣ!  
9 ዋቅን እስራኤል ወልዳ እስራኤል ካን ኬሳ እስን ፍለቴ አከ እስን ሆጂ ዱንካነ ቁልቁሉ ዋቀዮ ሆጄተኒፊ አከ እስን ፉለ ወልዳ ዱረ ዻበተኒ እሳን ተጃጅልተኒፍ ጄዼ ኦፍት እስን ዽኤሱንሳ እስን ህንገኡ?  
10 እን ስኢፊ ሌዎተ ስ ወጅን ጅረን ሁንደ ኦፍት ዽኤሴረ፤ እስን ገሩ ሉቡማሌ ፉዸቹ በርባደን።  
11 ከናፉ አቲፊ ሚልቶትንኬ ሁንድኑ ወልት ቀበምተኒ ዋቀዮን ሞርምተን። አሮን እስን እት ጉንጉምተን ኩን ኤኙዸ?”   


12 ሙሴንስ ኤርገሲ እልማን ኤሊያብ ዳታኒፊ አቢራም ዋምስሴ። እሳን ገሩ አከነ ጄዸን፤ “ኑ ህንዹፍኑ!  
13 አት ገሞጂ ኬሰት ኑ ፍጡፍ ጄቴ ብየ ኣነኒፊ ደመ ባሱ ኬሳ ኑ ባሱንኬ ስ ህንገኡ? አመሞ ጎፍታ ኑት ተኡ ፌታ?  
14 ከነ መሌዩ አት ብየ ኣነኒፊ ደመ ባሱት ኑ ህንገልችኔ ዮካን ዻለ ለፈ ቆቲሳቲፊ እዶ ዻባ ወይኒ ኑ ህንኬንኔ። አት እጀ ነሞተ ከና ንባፍታ? ለኪ፣ ኑ ህንዹፍኑ!”   


15 ሙሴን አከ መሌ ኣሬ ዋቀዮን፣ “ኣርሳሳኒ ህንፉዸትን። አን ሀሬ ቶኮሌ እሳንራ ህንፉዸትኔ ዮካን እሳን ኬሳ ነመ ቶኮሌ ህንሚኔ” ጄዼ።   


16 ሙሴን ቆራሂዻን አከነ ጄዼ፤ “አቲፊ ሚልቶትንኬ ሁንድኑ አከሱመስ አት፣ እሳኒፊ አሮን ቦር ፉለ ዋቀዮ ዱረት አርገማ።  
17 ቶኮን ቶኮን ነማ ግርግራሳ ፉዸቴ፣ እጣነ እት ነቀቴ ፉለ ዋቀዮ ዱረት ሃዽኤሱ፤ ግርግራወን ኩኔንስ ወሉማ ገለት 250 ተኡ። አከሱመስ አቲፊ አሮን ግርግራኬሰን ዽኤሱ ቀብዱ።”  
18 ቶኮን ቶኮን ነማ ግርግራሳ ፉዸቴ፣ እብዳፊ እጣነ እት ነቀቴ ሙሴፊ አሮን ወጅን በልበለ ዱንካነ ወል ገኢ ዱረ ዻበቴ።  
19 ዬሮ ቆራህ እሳኒን ሞርሙፍ ጄዼ ዱካ ቡቶተሳ ሁንደ በልበለ ዱንካነ ወል ገኢ ዱረት ወልት ቀቤት፣ ኡልፍን ዋቀዮ ወልዳ ጉቱት ሙልአቴ።  
20 ዋቀዮ ሙሴፊ አሮኒን አከነ ጄዼ፤  
21 “አከ አን ዬሩመ ቶኮን እሳን ፍጡፍ ወልዳ ከነራ ገርገር በኣ።”   


22 ሙሴፊ አሮን ገሩ አዳን ለፈት ጎምብፈመኒ አከነ ጄዸኒ እየን፤ “ያ ዋቀዮ ዋቀ ሀፉሮተ ሰኚ ነመ ሁንዳ፣ አት ዮ ነምን ቶኮ የኬ ወልዳ ጉቱት ዼከምታ?”   


23 ዋቀዮ ሙሴዻን አከነ ጄዼ፤  
24 “ወልዳ ከናን፣ ‘ዱንካኖተ ቆራህ፣ ከን ዳታኒቲፊ አቢራምራ ፈጋዻ’ ጄዽ።”   


25 ሙሴንስ ከኤ ገረ ዳታኒፊ አቢራም ዸቄ፤ ማንጉዶትን እስራኤልስ እሰ ዱካ ቡአን።  
26 እንስ ወልዳ ሰናን፣ “ዱንካነ ነሞተ ሀሞ ከኔኒራ ፈጋዻ! እስን አከ ሰበቢ ጩቡሳኒ ሁንዳን ህንበርበዴፈምኔፍ ዋን ከንሳኒ ተኤ ከምዩ ህንቱቅና” ጄዼ።  
27 እሳን ዱንካኖተ ቆራህ፣ ከን ዳታኒፊ ከን አቢራሚስራ ፈጋተን። ዳታኒፊ አቢራሚስ ገድ በአኒ ኒቶተ፣ እጆሌፊ ዳእመንሳኒ ወጅን በልበለ ዱንካኖተሳኒ ዱረ ዸዻበቻ ቱረን።   


28 ኤርገሲ ሙሴን አከነ ጄዼ፤ “አን ወንቶተ ከኔን ሁንደ አከን ሆጄዹፍ ዋቀዮ አከ ነ ኤርጌ፣ ኩንስ ያደኮ አከ ህንተእን እስን ከናን ንቤክቱ፦  
29 ዮ ነሞትን ኩኔን ዱኡመ ኡመማን ዹፉ ዱአኒፊ ወን ነመ ሁንደት ዹፉ እሳንት ዹፌ ዋቀዮ ነ ህንኤርግኔ።  
30 ገሩ ዮ ዋቀዮ ዋን ጉቱማን ጉቱት ሃራ ተኤ ቶኮ እሳንት ፍዴ ለፍት አፋን በንቴ ዋን እሳን ቀበን ሁንደ ወጅን እሳን ልቅምስቴ፣ ዮ እሳንስ ኡቱመ ሉቡን ጅረኑ ቦለ ቡአን፣ እስን አከ ነሞትን ኩኔን ዋቀዮን ቱፈተን ንቤክተን።”   


31 አኩመ እን ዋን ከነ ሁንደ ዱበቴ ፍጠቴን ለፍት እሳን ጀላ በቀቅጤ፤  
32 ለፍት ሱንስ አፋን በንቴ ወረ መነሳኒ፣ ነሞተ ቆራህ ሁንዳፊ ቀቤኘሳኒ ሁንደ ወጅን እሳን ልቅምስቴ።  
33 እሳንስ ዋን ቀበን ሁንደ ወጅን ጅራት ቦለ ቡአን፤ ለፍትስ እሳንረት አፋን ወልት ዴብፈቴ፤ እሳንስ አከሲን ወልዳ ኬሳ በሌፈመን።  
34 እሳን እይናን እስራኤሎን ናኖሳኒ ቱረን ሁንድኑ፣ “ለፍት ኩን ኑንስ ንልቅምስት!” ጄዸኒ እያ በቀተን።   


35 እብድ ዋቀዮ ብራ ገድ ቡኤ ነሞተ 250 ከኔን ኣርሳ እጣና ዽኤሳ ቱረን ሰነ ፍጤ።   


36 ዋቀዮ ሙሴዻን አከነ ጄዼ፤  
37 “አከ እን ግርግራወን ሰነ ለፈ ጀር እት ጉበመኒ ፉዼ ጭሌሳኒ ከን ቦበኡ አች ፈጌሴ ኬሳ ብትኔሱፍ ኤሌኣዛር እልመ አሮን ሉብቻት ህም፤ ግርግራወን ሱን ቁልቁሉዻቲ።  
38 ግርግራወን ኩኔንስ ግርግራወን ነሞተ ሉቡሳኒት ሙሩዻን ጩቡ ሆጄተኒት። ግርግራወን ሰነስ እዶ ኣርሳት ኡፍሱዻፍ ቱሚ ሀጵስ፤ እሳን ፉለ ዋቀዮ ዱረት ዽኤፈመኒ ቁልቁሉ ተአኒሩቲ። እሳንስ እስራኤሎታፍ መለቶ ሃተአን።”   


39 ኤሌኣዛር ሉብች ግርግራወን ናሲ ከኔን ነሞትን ጉበመን ሱን ዽኤሰን ሰነ እዶ ኣርሳት ኡፍሱዻፍ ጄዼ ወልት ቀቤ ቱሜ።  
40 ከነስ አኩመ ዋቀዮ ከራ ሙሴቲን እሰ አጀጄት ሆጄቴ። ኩንስ አከ ሰኚ አሮን መሌ ነምን ቶኮዩ እጣነ ኣርሱፍ ፉለ ዋቀዮ ዱረት ህንዽኣትኔ፣ ዮ ከና አቺ አከ እን አኩመ ቆራሂቲፊ ሚልቶተሳ ሰና ተኡ እስራኤሎተ ያደተኒፍ።   


41 ጉያ እት ኣኑት ወልዳን እስራኤል ሁንድ፣ “እስን ሰበ ዋቀዮ ፍጠን” ጄዸኒ ሙሴፊ አሮንት ጉንጉመን።   


42 ገሩ ዬሮ ወልዳን ሱን ሙሴፊ አሮኒን ሞርሙዻፍ ወልት ቀበሜ ገረ ዱንካነ ወል ገኢ እላሌት፣ ኩኖ ዱሜስ ዱንካነ ሰነ ሀጉጌ፤ ኡልፍን ዋቀዮስ ንሙልአቴ።  
43 ሙሴፊ አሮን ገረ ፉልዱረ ዱንካነ ወል ገኢ ዸቀን፤  
44 ዋቀዮስ ሙሴዻን አከነ ጄዼ፤  
45 “አከ አን ዮሙሱመ እሳን በሌሱፍ፣ ወልዳ ከነ ብራ ፈጋዹ።” እሳንስ አዳን ለፈት ጎምብፈመን።   


46 ኤርገሲ ሙሴን አሮኒን አከነ ጄዼ፤ “ግርግራኬ ፉዸዹቲ እዶ ኣርሳራ እጣነ እብደ ወጅን እት ነቀዹቲ አራረ እሳኒፍ ቡሱዻፍ ገረ ወልዳት ፊግ። ዼከምስ ዋቀዮ ብራ ዹፌረ፤ ዸእች ጀልቀቤረ።”  
47 አሮን አኩመ ሙሴን ጄዼ ሰነ ፊጌ ግዱ ወልዳ ሴኔ። ዬሮ ከነት ዸእች ግዱ ወልዳት ጀልቀቤ ቱሬ። አሮን ገሩ እጣነ ዽኤሴ አራረ እሳኒፍ ቡሴ።  
48 እንስ ወረ ጅሩፊ ወረ ዱኤ ግዱ እጃጄ፤ ዸእች ሱንስ ንዻበቴ።  
49 ገሩ ነሞተ ሰበቢ ቆራሂቲፍ ዹመን መሌ ነሞተ 14,700 ገአንቱ ዸእቸ ሰናን ዹሜ።  
50 አሮን ሰበቢ ዸእች ሱን ዻበቴፍ ገረ በልበለ ዱንካነ ወል ገኢ ገረ ሙሴት ዴብኤ።    

ኡሌን አሮን ለቴ 
 

1 ዋቀዮ ሙሴዻን አከነ ጄዼ፤  
2 “እስራኤሎተት ዱበዹቲ ሆገንቶተ ጎሰ አቦቲሳኒ ሀርካ ኡሌ ቶኮ ቶኮ፣ ወሉማ ገለት ኡሌወን ኩዸ ለመ ፉዽ። መቃ ቶኮ ቶኮ ነማስ ኡሌሳረት በሬስ።  
3 ሰበቢ ቶኮ ቶኮ ሆገና ጎሰ አቦቲቲፍ ኡሌን ቶኮ ጅራቹ ቀቡፍ መቃ አሮን ኡሌ ሌዊረት በሬስ።  
4 ኡሌወን ከኔንስ ዱንካነ ወል ገኢ ኬሰ ፉለ ታቦተ ከኩ ሴራ ዱረ እዶ አን እት እስኒን ወል አርጉ ሰነ ካእ።  
5 ኡሌን ነመ አን ፍለዹ ንለተ፤ አንስ ጉንጉሚ እስራኤሎን ዬሮ ሁንደ እስንት ጉንጉመን ኦፍራ ነንኩተ።”   


6 ሙሴን እስራኤሎተት ዱበቴ፤ ሆገንቶትንሳኒስ ኡሌወን ኩዸ ለመ ጄቹንስ ሆገንቶተ ቶኮ ቶኮ ጎሰ አቦቲሳኒቲፍ ኡሌ ቶኮ ቶኮ እሰት ኬነን፤ ኡሌን አሮንስ ኡሌወን ሰነ ኬሰ ቱሬ።  
7 ሙሴንስ ኡሌወን ሰነ ዱንካነ ዹገ በኡምሳ ኬሰ ፉለ ዋቀዮ ዱረ ካኤ።   


8 ጉያ እት ኣኑት ሙሴን ዱንካነ ዹገ በኡምሳ ሴኔ ኡሌን አሮን ከን ጎሰ ሌዊ እዶ ቡኡ ሱን እሳ ለቱ ቆፈ ኡቱ ህንተእን ሁዼ ደራሬ ለዉዚ ነቀቴ አርጌ።  
9 ሙሴን ኡሌ ሰነ ሁንደ ፉለ ዋቀዮ ዱራ አለት ገድ ባሴ እስራኤሎተ ሁንደት ፍዴ። እሳንስ እላለኒ ቶኮን ቶኮን ነማ ኡሌ ኦፊሳ ፉዸቴ።   


10 ዋቀዮ ሙሴዻን አከነ ጄዼ፤ “ኡሌ አሮን ፉዺቲ አከ እን ፍንጭልቶታፍ መለቶ ተኡፍ ፉለ ታቦተ ከኩ ሴራ ዱረ ዴብሲ ካእ። ኩን አከ እሳን ህንዹምኔፍ ነት ጉንጉሙሳኒ ሰነ ዻበቺሰ።”  
11 ሙሴንስ አኩመ ዋቀዮ እሰ አጀጄ ሰነ ጎዼ።   


12 እስራኤሎን ሙሴዻን አከነ ጄዸን፤ “ኑ ንዱነ! ኑ በድኔረ፤ ኑ ሁንድኑ በድኔረ!  
13 ነምን ዱንካነ ቁልቁሉ ዋቀዮት ዽኣቱ ከምዩ ንዱአ። ኑ አመ ዱኡፍ ጅራ?”    

 18

ሆጂ ሉቦታቲፊ ሌዎታ 
 

1 ዋቀዮ አሮኒን አከነ ጄዼ፤ “አት፣ እልማንኬቲፊ ማቲን አባኬቲ ስ ወጅን የከ እዶ ቁልቁሉት ሆጄተሜት ንጋፈተምቱ። የከ ሉቡማት ሆጄተሜ ስኢፊ እልማንኬ ቆፈቱ እት ጋፈተመ።  
2 አከ እሳን ዬሮ አቲፊ እልማንኬ ፉለ ዱንካነ ዹገ በኡምሳ ዱረት ተጃጅልተንት ስት ደበለመኒ ስ ገርጋረኒፍ ኦቦሎተኬ ወረ ጎሰ ሌዊ፣ ወረ ጎሰ አባኬቲ ሰነ ፍድ።  
3 እሳንስ አጀጀኬ ዸገኡዻን ሆጂወን ዱንካነ ኬሳ ሁንደ ሃሆጄተን፤ ገሩ ምአ እዶ ቁልቁሉት ዮካን እዶ ኣርሳት ዽኣቹ ህንቀበን። ዮ አከስ ተኤ እሳንስ፣ አትስ ንዱቱ።  
4 እሳንስ ዱንካነ ወል ገኢ ኤጉዻፍ እስንት ደበለሙ ቀቡ፤ ሆጂ ዱንካነ ሰና ሁንደስ ሃሆጄተን። ነምን ብራ እዶ እስን ጅርተንት ዽኣቹ ህንቀቡ።   


5 “እስን አከ ዼከምስ አመስ እስራኤሎተረ ህንቡኔፍ ኤጉምሰ እዶ ቁልቁሉቲፊ ኤጉምሰ እዶ ኣርሳት ንጋፈተምቱ።  
6 አን መታንኮ ኦቦሎተኬሰን ሌዎተ ኬናወን እስኒ ኬነመን ጎዼ ሰበ እስራኤል ኬሳ ፍለዼረ፤ እሳንስ አከ ሆጂ ዱንካነ ወል ገኢ ኬሳ ሆጄተኒፍ ዋቀዮፍ ኬነመኒ ጅሩ።  
7 ገሩ ሆጂ እዶ ኣርሳቲፊ ሆጂ ጎልጋ ኬሳ ሁንደ ስኢፊ እልማንኬ ቆፈቱ ሆጄተ። አን ሆጂ ሉቡማ ኬና ጎዼ እስኒፍ ነንኬነ። ነምን ብራ ከን እዶ ቁልቁሉት ዽኣቱ ሃአጄፈሙ።”   

ኬናወን ሉቦታፊ ሌዎታፍ ኬነመን 
 

8 ዋቀዮ አሮኒን አከነ ጄዼ፤ “አን መታንኮ እት ጋፈተማ ኣርሳወን ና ዽኤፈመኒ ስ ጎዼረ፤ አን ኣርሳወን ቁልቁሉ እስራኤሎን ናፍ ዽኤሰን ሁንደ አከ እሳን በረ በራን ቆዳፊ ገኤኬሰን ተአኒፍ ስኢፊ እልማንኬቲፍ ኬኔረ።  
9 ኩንስ ኣርሳወን ዋን ሁንደ ጫላ ቁልቁሉ ተአን ከኔን እብድ ህንቱቅን ኬሳ ቆደኬ ተአ። ኬናወን እሳን ኣርሳወን ዋን ሁንደ ጫላ ቁልቁሉ ተአን ጎዸኒ ና ፍደን ጄቹንስ ኣርሳወን ምዻኒ ዮካን ኣርሳወን ጩቡ ዮካን ኣርሳወን የካ ሁንደ ኬሳ ቆድን ሱን ከንኬቲፊ ከን እልማንኬቲት።  
10 እሰስ እዶ እዶ ሁንደ ጫላ ቁልቁሉ ተኤት ኛዹ፤ ዺር ሁንድ ሃኛቱ፤ እንስ ቁልቁሉ ሲፍ ሃተኡ።   


11 “ወን ኩንስ ከኑመኬት፤ ኣርሳን ሶቾፈሙ ከን ኬና ሰበ እስራኤል ሁንደራ አዳን ባፈሜ ከኑመኬት። አንስ ዋን ከነ ስኢፊ እልማንኬቲፊ እንተለንኬ ከኔን ስ ወጅን ጅራተኒፍ ቆደ በረ በራ ጎዼ ኬኔረ። መነኬ ኬሳ ነምን አከ ሴራት ቁልቁሉ ተኤ ከምዩ ዋን ከነ ኛቹ ንደንደአ።   


12 “ዘይቲ ኤጄርሳ ፍለተማ ሁንደ፣ ዳዺ ወይኒ ፍለተማ ሁንዳፊ ዋን ገልፈተን ኬሳ መታ ምዻኒ ከን እሳን ዋቀዮፍ ዽኤሰን ሲፍ ነንኬነ።  
13 መታን ምዻኒ ከን እሳን ዋን ብየቲራ አርገተን ሁንደ ኬሳ ዋቀዮፍ ፍደን ከንኬ ሃተኡ፤ መነኬ ኬሳ ነምን አከ ሴራት ቁልቁሉ ተኤ ከምዩ ዋን ከነ ኛቹ ንደንደአ።   


14 “እስራኤል ኬሰት ወን ቁልቁሌፈሜ ዋቀዮፍ ኬነሜ ሁንድኑ ከንኬት።  
15 ወን ገደሜሰ ሳቁ ከምዩ ነመስ ተኡ ሆሪን ዋቀዮፍ ዽኤፈሙ ሁንድ ከንኬት። አት ገሩ እልመ ሀንገፈ፣ ሆሪ ቁልቁሉ ህንተእን ኬሳሞ ኮርመ ሀንገፈ ፉሩ ቀብደ።  
16 ዬሮ ኡሙሪንሳኒ ጅአ ቶኮ ተኡት አከ ሰቅሊ እዶ ቁልቁሉ ከን ጌራ ድግደመ ኡልፋቱ ሰናት ገቲ ፉሪ ሙርታኤ ሜቲ ሰቅሊ ሸኒን እሳን ፉር።   


17 “ገሩ ሰንጋ ሀንገፈ፣ ሆላ ሀንገፋፊ ሬኤ ሀንገፈ ህንፉርን፤ እሳን ቁልቁሉዸ። ዺገሳኒ እዶ ኣርሳረት ፈጫስ፤ ጮመሳኒሞ ኣርሳ እብዳን ዽኤፈሙ ከን ኡርጋንሳ ዋቀዮት ቶሉ ጎዺቲ ጉብ።  
18 አኩመ ሀንደራፍን ኣርሳ ሶቾፈሙቲፊ ተፍን ምርጋ ከንኬ ተኤ ሰነ ፎንሳኒስ ከንኬ ተአ።  
19 አን ዋን ኣርሳ ቁልቁሉ እስራኤሎን ዋቀዮፍ ዽኤሰንራ አዳን ባፈሜ ሁንደ ሲፍ፣ እልማንኬቲፊ እንተለንኬቲፍ ቆደ በረ በራ ጎዼ ነንኬነ። እንስ ፉለ ዋቀዮ ዱረት ስኢፊ ሰኚኬቲፍ ከኩ ሶግዳ ከን በረ በራት።”   


20 ዋቀዮ አሮኒን አከነ ጄዼ፤ “አት ብየሳኒ ኬሰት ዻለ ቶኮሌ ዮካን ቆደ ቶኮሌ እሳን ግዱዻ ህንቀባቱ፤ አን ሰበ እስራኤል ኬሰት ቆደኬቲፊ ዻለኬት።   


21 “ኩኖ አን ኬና እስራኤል ኬሰ ጅሩ ኩዸን ኬሳ ቶኮ ሁንደ ዋን እሳን ተጃጅለ ዱንካነ ወል ገኢ ተጃጅለኒፍ ዻለ ጎዼ ሌዎታፍ ኬኔረ።  
22 ስአች እስራኤሎን አከ ጩቡ ህንባትኔፊ አከ ህንዱኔፍ ዱንካነ ወል ገኢት ህንዽኣትን።  
23 ከን ሆጂ ዱንካነ ወል ገኢ ሆጄቱፊ ከን እት ጋፈተመ የከ አችት ሆጄተሙ ፉዸቱ ሌዎቱመ። ኩንስ ዸሎተ ዹፉፍ ሴረ በረ በራት። እሳን ሰበ እስራኤል ኬሰት ዻለ ቶኮሌ ህንአርገተን።  
24 ቆደ ከና አን ዋን እስራኤሎን ኩዸን ኬሳ ቶኮ ኣርሳ ጎዸኒ ዋቀዮፍ ዽኤሰን ሰነ ዻለሳኒ ጎዼ ሌዎታፍ ኬኔረ። ሰበቢን አን፣ ‘እሳን ሰበ እስራኤል ኬሰት ዻለ ቶኮሌ ህንቀባተን’ ጄዼ ዋኤሳኒ ዱበዼፍስ ከኑመ።”   


25 ዋቀዮ ሙሴዻን አከነ ጄዼ፤  
26 “አከነ ጄዺ ሌዎተት ዱበዹ፦ ‘ዮሙ ኬና ሀርከ ኩዸን ኬሳ ሀርከ ቶኮ ከን አን ዻለኬሰን ጎዼ እስኒፍ ኬኔ ሰነ እስራኤሎተራ ፉዸተንት እስን ኬና ሰነ ሀርከ ኩዸን ኬሳ ሀርከ ቶኮ ኣርሳ ዋቀዮ ጎዻ ዽኤሳ።  
27 ኣርሳንኬሰንስ አኩመ ምዻን ኦብዲራ ዮካን አኩመ ጩንፋ እዶ እጀ ወይኒ እት ጩንፈኒ ኬሳ በኤት እስኒፍ ሄሬገመ።  
28 እስንስ ሃሉመ ከናን ኬና ሀርከ ኩዸን ኬሳ ሀርከ ቶኮ ከን እስራኤሎተራ አርገተን ሁንደ ኬሳ ዋቀዮፍ ኣርሳ ንዽኤስቱ፤ ኬናወን ከኔን ኬሳስ ዋን ቆደ ዋቀዮ ተኤ አሮን ሉብቻፍ ኬና።  
29 ዋን እስኒ ኬነሜ ሁንደ ኬሳ ኩታ ዋን ሁንደ ጫላ ጋሪፊ ቁልቁሉ ተኤ ቆደ ዋቀዮ ጎዻቲ ዽኤሳ።’   


30 “ሌዎታን አከነ ጄዽ፦ ‘ዮሙ እስን ኩታ ዋን ሁንደ ጫላ ጋሪ ተኤ ዽኤስተንት ኩታን ሱን አከ ምዻን ኦብዲራ ዮካን አከ ጩንፋ እዶ እጀ ወይኒ እት ጩንፈን ኬሳ በኤት እስኒ ሄሬገመ።  
31 ሰበቢ ወን ኩን ምንዳ ሆጂ ዱንካነ ወል ገኢ ከን እስን ሆጄተኒ ተኤፍ እስኒፊ ነሞትን መነኬሰን ጅራተን ዋን ሀፌ ሰነ እዶ በርባደን ከምትዩ ኛቹ ደንዴሱ።  
32 ቆደሳ ከን ዋን ሁንደ ጫሉ ሰነ ዽኤሱዻን እስን ዋን ከነ ኬሰት የከ ህንቀባተን፤ ዮስ እስን ኣርሳ እስራኤሎታ ቁልቁሉ ሰነ ህንጡሬስተን፤ ህንዱተንስ።’ ”    

ብሻን እቲን ቁልቁላአን 
 

1 ዋቀዮ ሙሴፊ አሮኒን አከነ ጄዼ፦  
2 “ሴር ዋቀዮ አጀጄ ከነ፦ አከ እስራኤሎን ጎሮምሰ ዲምቱ ህርእነ ዮካን ሀንቅነ ህንቀብኔ ከን ተኩማ ዋንጆን ሞርመሼ ህንቱቅን ቶኮ ሲፍ ፍደን እት ህም።  
3 ጎሮምሰ ሰነስ ኤሌኣዛር ሉብቸት ኬና፤ ራድ ሱንስ ቁበተ ኬሳ ገድ ባፈምቴ ፉለሳ ዱረት ሃቀለምቱ።  
4 ኤሌኣዛር ሉብች ቁበሳቲን ዺገ ጎሮምሰ ሰናራ ጥኖ ፉዼ ዱንካነ ወል ገኢ ዱረት ዬሮ ቶርበ ሃፈጫሱ።  
5 ኡቱመ እን እላሉ ጎጋን፣ ፎን፣ ዺግኒፊ ጩማን ጎሮምሰ ሰና ሃጉበሙ።  
6 ሉብን ሱን ቆራን ብርብርሳ፣ ሂሶጲፊ ክሪ ብልዲማ ጎሮምሰ ጉበምቱ ሰነት ሃደርበቱ።  
7 ሉብን ሱን ኤርገሲ ወያ ኦፊሳ ሚጨቴ ዸግነ ኦፊሳሌ ብሻኒን ዽቀቹ ቀበ። እንስ ቁበተት ገሉ ደንደአ፤ ገሩ ሀመ ገልገላት አከ ሴራት ጡራኣ ተኤ ቱረ።  
8 ነምች ጎሮምሰ ሰነ ጉቡስ ወያሳ ሚጨቴ ዸግነሳ ብሻኒን ሃዽቀቱ፤ እንስ ሀመ ገልገላት ጡራኤ ቱረ።   


9 “ነምን ቁልቁሉን ቶኮ ዳራ ጎሮምሰ ሰና ወልት ሀሬ ቁበተ ኬሳ ባሴ እዶ ሴራን ቁልቁሉ ተኤ ቶኮ ሃካኡ። ዳራ ከነስ ወልዳን እስራኤል ብሻን እቲን ቁልቁሌሰን ወጅን እት ፈየደሙዻፍ ኦል ካአተ፤ እንስ ጩቡራ ቁልቁሌፈሙፍ ፈየደ።  
10 ነምን ዳራ ጎሮምሰ ሰና ወልት ሀሩ ሱንስ ወያ ኦፊሳ ሚጨቹ ቀበ፤ እንስ አከሱመ ሀመ ገልገላት ጡራኣ ተአ። ኩንስ እስራኤሎታፊ አለጎተ ግዱሳኒ ጅራተኒፍ ሴረ በረ በራ ተአ።   


11 “ነምን ሬፈ ነመ ከሚዩ ቱቁ ቡልቲ ቶርበ ጡራኣ ተአ።  
12 እን ጉያ ሰደፋፊ ጉያ ቶርበፋት ብሻኒን ኦፍ ቁልቁሌሱ ቀበ፤ ኤርገሲ ቁልቁሉ ተአ። ገሩ ዮ ጉያ ሰደፋፊ ቶርበፋት ኦፍ ቁልቁሌሱ ባቴ እን ህንቁልቁላኡ።  
13 ነምን ሬፈ ነመ ከሚዩ ቱቄ ኦፍ ህንቁልቁሌስን ሁንድ ዱንካነ ዋቀዮ ቁልቁልቸ ሰነ ጡሬሰ። ነምን ሱን ሰበ እስራኤል ኬሳ ንበሌፈመ። ሰበቢ ብሻን እቲን ቁልቁሌሰን እሰት ህንፈጫፈምኒፍ እን ጡራኣዸ፤ ጡራኡማንሳስ እሱመረት ሀፈ።   


14 “ዬሮ ነምን ቶኮ ዱንካነ ኬሰት ዱኡት ሴር ከነ፦ ነምን ዱንካነ ሰነ ሴኑ ሁንዲፊ ነምን ዱንካነ ኬሰ ጅሩ ሁንድ ቡልቲ ቶርባፍ ጡራኣ ተአ፤  
15 ቆዳን አፋን በና ከን ቀዳድን ጀቤፈሜ እት ህንቀዳደምን ሁንድ ጡራኣ ተአ።   


16 “ነምን አለት ነመ ጎራዴዻን አጄፈሜ ዮካን ነመ ኦፉማን ዱኤ ቱቁ ከምዩ ዮካን ነምን ለፌ ነማ ዮካን አዋለ ቱቁ ከምዩ ቡልቲ ቶርባፍ ጡራኣ ተአ።   


17 “ነመ ጡራኣፍ ኣርሳ እቲን ቁልቁሌሱፍ ጉበሜ ሰነራ ዳራ ጥናሳ ፉዺ ኦኮቴ ቶኮት ነቂቲ ብሻን ያኡ እት ዸንገላስ።  
18 ኤርገሲስ ነምን አከ ሴራት ቁልቁሉ ተኤ ሂሶጲ ጥናሳ ፉዼ ብሻን ሰነ ኬሰ ጩጴ ዱንካናፊ ምአሳ ሁንደት፣ ነሞተ አች ቱረንትስ ሃፈፈጫሱ። አከሱመስ ነመ ለፌ ነማ ዮካን አዋለ ዮካን ነመ አጄፈሜ ዮካን ነመ ኦፉማን ዱኤ ቱቄት ሃፈፈጫሱ።  
19 ነምች ቁልቁሉን ሱን ጉያ ሰደፋፊ ቶርበፋት ነምቸ ጡራኣ ሰነት ሃፈፈጫሱ፤ ጉያ ቶርበፋትሞ እሰ ቁልቁሌሱ ቀበ። ነምች ቁልቁሌፈሙ ሱን ወያ ኦፊሳ ሚጨቹ፣ ዸግነ ኦፊሳስ ብሻኒን ዽቀቹ ቀበ፤ እንስ ገልገለ ሰነ ቁልቁሉ ተአ።  
20 ገሩ ነምን ጡራኣን ዮ ኦፍ ቁልቁሌሱ ባቴ፣ እን ሰበቢ እዶ ቁልቁሉ ዋቀዮ ጡሬሴፍ ወልዳ ኬሳ ንበሌፈመ። ብሻን እቲን ቁልቁሌሰን ሱን እሰት ህንፈጫፈምኔቲ እን ጡራኣዸ።  
21 ኩን እሳኒፍ ሴረ በረ በራት።  

“ነምች ብሻን እቲን ቁልቁሌሰን ፈፈጫሱ ሱን ወያ ኦፊሳ ሃሚጨቱ፤ ነምን ብሻን እቲን ቁልቁሌሰን ቱቁ ሀመ ገልገላት ጡራኣ ተአ።  
22 ወን ነምን ጡራኣን ቶኮ ቱቁ ከምዩ ጡራኣ ተአ፤ ነምን ዋን ሰነ ቱቁ ሀመ ገልገላት ጡራኣ ተአ።”    

ብሻን ከታ ኬሳ ቡርቄ 
 

1 ጅአ ጀልቀባት ወልዳን እስራኤሎታ ጉቱን ገሞጂ ሲን ገኤ፤ እሳንስ ቃዴሽ ኬሰ ቱረን። ሚርያምስ አችት ዱቴ አዋለምቴ።   


2 ወልዳን ሱን ብሻን ህንቀቡ ቱሬ፤ ከናፉ ወልዳን ሱን ሙሴፊ አሮኒን ሞርሙፍ ወልት ቀበሜ።  
3 እሳንስ አከነ ጄዸኒ ሙሴፊ አሮኒን ሎለን፤ “ማሎ ኡቱ ኑስ ጋፉመ ኦቦሎትንኬኘ ፉለ ዋቀዮ ዱረት ዱአን ሰነ ዱኔ ጅራትኔ!  
4 እስን ማሊፍ ወልዳ ዋቀዮ ገሞጂ ከነት ፍደን? አከ ኑፊ ሆሪንኬኘ አስት ዹምኑፊ?  
5 ማሊፍ ብየ ግብጢቲ እዶ ሀማ ከነት ገድ ኑ ባፍተን? እዶን ኩን ምዻን ዮካን ሀርቡ ዮካን እጀ ወይኒ ዮካን ሮማኒ ህንቀቡ። ብሻን ዹጋቲስ ህንጅሩ!”   


6 ሙሴፊ አሮን ወልዳ ብራ ገረ በልበለ ዱንካነ ወል ገኢ ዴመኒ አዳን ለፈት ጎምብፈመን፤ ኡልፍን ዋቀዮስ እሳንት ሙልአቴ።  
7 ዋቀዮስ ሙሴዻን አከነ ጄዼ፤  
8 “ኡሌ ሰነ ፉዺቲ፣ አቲፊ ኦቦሌስኬ አሮንስ ወልዳ ወልት ቀባ። ፉሉመሳኒ ዱረትስ ከታ ሰነት ዱበዻ፤ ከታን ሱንስ ብሻን ባሰ። አትስ ከታ ሰነ ኬሳ ወልዳዻፍ ብሻን ባፍተ፤ አከሲን እሳኒፊ ሆሪንሳኒ ብሻን ዹጉ ደንደኡ።”   


9 ከናፉ ሙሴን አኩመ እን እሰ አጀጄ ሰነት ኡሌ ፉለ ዋቀዮ ዱረ ጅሩ ሰነ ፉዼ።  
10 ሙሴፊ አሮን ከታ ሰነ ዱረት ወልዳ ወልት ቀበን፤ ሙሴንስ ወልዳ ሰናን፣ “ፍንጭልቶተነነ፣ ሜ ዸገኣ፤ ኑ ከታ ከነ ኬሳ ብሻን እስኒ ባሱ ቀብና?” ጄዼ።  
11 ሙሴን ሀርከ ኦል ፉዸቴ ኡሌሳ ሰናን ዬሮ ለመ ከታ ሰነ ዸኤ። ብሻን አች ኬሳ ሎላናን ወልዳፊ ሆሪንሳኒ ዹገን።   


12 ዋቀዮ ገሩ ሙሴፊ አሮኒን አከነ ጄዼ፤ “ሰበቢ እስን ፉለ እስራኤሎታ ዱረት አከ ቁልቁሉማኮቲት ነ ከበጀኒ ነት አመኑ ድደኒፍ፣ እስን ብየ አን እሳኒ ኬኔ ሰነት ወልዳ ከነ ህንገልችተን።”   


13 ኩን ብሻን መሪባ፣ ለፈ እስራኤሎን እት ዋቀዮን ወል ዸበኒፊ ለፈ እን እት አከ ቁልቁሉ ተኤ ግዱሳኒት ኦፍ አርግሲሴት።   

ኤዶም እስራኤልን ከራ ደርቡ ዾዌ 
 

14 ሙሴን አከነ ጄዼ ቃዴሽራ ሞቲ ኤዶሚት ኤርገሞተ ኤርጌ፦  

“ኦቦሌስኬ እስራኤል አከነ ጄዸ፦ አት ዋኤ ረክነ ኑት ዹፌ ሁንዳ ንቤክተ።  
15 አቦቲንኬኘ ግብጥት ገድ ቡአን፤ ኑስ ወጋ ሄዱ አች ጅራትኔ። ወር ግብጥስ ኑፊ አቦቲኬኘ ጩንቁርሰን፤  
16 ገሩ ኑ ዋቀዮት እየትናን፣ እን ኑ ዸገኤ ኤርገማሳ ኤርጌ ብየ ግብጢ ኑ ባሴ።  

“ኑ አመ አስ ቃዴሽት ጄቹንስ መጋላ ዳሪ ብየኬቲረ ጅሩ ቶኮ ኬሰ ጅረ።  
17 ማሎ ሜ አከ ብየኬ ኬሰ ባኔ ደበሩ ኑ ኤየም። ኑ ለፈ ቆቲሳ ዮካን እዶ ዻባ ወይኒ ቶኮ ኬሰዩ ህንያኑ ዮካን ብሻን ቦለ ብሻኒ ቶኮዩ ስ ዱራ ህንዹግኑ። ኑ ከራ ሞትቻረ ጎዳነ መሌ ሀመ ዳሪኬ ኬሳ ባኑት ብታ ምርገት ህንጎሩ።”   


18 ኤዶምሞ አከነ ጄዼ ዴቢ ኬኔ፦  

“እስን አሲን ደርቡ ህንደንዴሰን፤ ዮ ደርቡ ያልተንሞ ኑ እስንት ካኔ ጎራዴዻን እስን ዾፍነ።”   


19 እስራኤሎንስ አከነ ጄዸኒ ዴቢ ኬነን፦  

“ኑ ከሩመ ጉድቸረ ያነ፤ ዮ ኑ ዮካን ሆሪንኬኘ ብሻንኬሰን ከምዩ ዹጌ፣ ኑ ገቲ እስኒፍ ከፈለ። ኑ ሚለ ቆፋን ያኔ ደርቡ ፌነ፤ ከነ መሌ ዋን ብራ ህንፌኑ።”   


20 እሳን አመሌ አከነ ጄዸኒ ዴብሰን፦  

“እስን አሲን ህንደበርተን።”  

ኤዶምስ ሎልቶተ ባይኤፊ ጀጀቦ ፉዸቴ እሳንት ገድ በኤ።  
21 ሰበቢ ኤዶም ብየ ኦፊሳ ኬሳን ደርቡ እሳን ዾዌፍ እስራኤሎን እሳንራ ዴብአን።   

አሮን ዱኡሳ 
 

22 ሰብን እስራኤል ሁንድኑ ቃዴሺ ከኤ ቱሉ ሆር ገኤ።  
23 ዋቀዮስ ቱሉ ሆር ጭነት ዳንጋ ኤዶም ብረት ሙሴፊ አሮኒን አከነ ጄዼ፤  
24 “አሮን ገረ አቦቲሳት ወልት ቀበመ። ሰበቢ እስን ለቹ ብሻን መሪባ ብረት አጀጀኮት ፍንጭልተኒፍ፣ እን ብየ አን እስራኤሎታፍ ኬኑት ህንገሉ።  
25 አሮኒፊ እልመሳ ኤሌኣዛር ፉዺቲ ቱሉ ሆርት ኦል ባስ።  
26 አሮንራ ኡፈተሳ ባሲቲ እልመሳ ኤሌኣዛርት ኡፍስ፤ አሮን ገረ አቦቲሳት ወልት ቀበማቲ። እን አችት ዱአ።”   


27 ሙሴን አኩመ ዋቀዮ እሰ አጀጄ ሰነ ጎዼ፦ እሳንስ ኡቱመ ወልዳን እስራኤል ጉቱን እላሉ ቱሉ ሆርት ኦል በአን።  
28 ሙሴንስ ኡፈተ አሮንራ ባሴ እልመሳ ኤሌኣዛርት ኡፍሴ። አሮንስ አቹመ ቱሉ ሰነ ጉባት ዱኤ። ሙሴፊ ኤሌኣዛርስ ቱሉ ሰነራ ገድ ቡአን፤  
29 ዮሙ ወልዳን እስራኤል ሁንድ አከ አሮን ዱኤ ዸገኤት መን እስራኤል ጉቱን ቡልቲ ሶዶመ ቦኤፍ።    

 21

ኣራድ በርበዶፍቴ 
 

1 ሞቲን ኣራድ ነምች ከነኣን ከን ኔጌብ ኬሰ ጅራቱ ሱን አከ እስራኤል ከራ አታሪምረ ዹፋ ጅሩ ዸጌኛን እስራኤሎተ ሎሌ እሳን ኬሳ ነመ ቶኮ ቶኮ ቦጅኤ።  
2 እስራኤሎንስ፣ “ዮ አት ሰበ ከነ ደበርስቴ ሀርከኬኘት ኬንቴ፣ ኑ ጉቱማን ጉቱት መጋላሳኒ በርበዴስነ” ጄዸኒ ዋቀዮፍ ወሬገን።  
3 ዋቀዮስ እየ እስራኤል ዸገኤ ወረ ከነኣን ደበርሴ ሀርከሳኒት ኬኔ። እስራኤሎትንስ እሳኒፊ መጋላወንሳኒሌ ጉቱማን ጉቱት በርበዴሰን፤ ከናፉ እዶን ሱን ሆርማ ጄዸሜ ዋመሜ።   

ቦፈ ናሲራ ሆጄተሜ 
 

4 እሳንስ ኤዶም ዱባን ደርበኒ ዴሙፍ ጄዸኒ ጋረ ሆሪ ከአኒ ከራ ገላነ ዲማት ጌሱረ ቀጄለን። ሰብን ሱን ገሩ ከሩመት ኦብሰ ፍጠቴ፤  
5 እሳንስ ዋቃፊ ሙሴዻን ሞርመኒ አከነ ጄቹዻን ዱበተን፤ “እስን ማሊፍ አከ ገሞጂ ኬሰት ዹምኑፍ ብየ ግብጢ ኑ ባፍተን? ቡዴን ህንጅሩ! ብሻን ህንጅሩ! ኑስ ኛተ በልፈማ ከነ ጅብኔረ!”   


6 ዋቀዮስ ቦፈወን ሀዻ ቀበን ግዱሳኒት ኤርጌ፤ ቦፈወን ሱንስ እሳን እደኒ እስራኤሎን ባይኤን ዹመን።  
7 ሰብን ሱንስ ገረ ሙሴ ዹፌ አከነ ጄዼ፤ “ኑ ዬሮ ዋቀዮፊ ስት አፋን ደበሬ ሰነ ጩቡ ሆጄትኔ። አከ ዋቀዮ ቦፈወን ከኔን ኑራ ፈጌሱፍ ኑፍ ከዸዹ።” ሙሴን ሰበ ሰናፍ ከዸቴ።   


8 ዋቀዮ ሙሴዻን አከነ ጄዼ፤ “ቦፈ ቶኮ ቶልቺቲ ኡቱባት ፈንስ፤ ነምን ቦፍን እዴ ከምዩ ቦፈ አት ቶልችቴ ሰነ እላሌ ጅራቹ ደንደአ።”  
9 ሙሴን ቦፈ ናሲ ቶኮ ቶልቼ ኡቱባት ፈንሴ። ኤርገሲስ ነምን ቦፍት እዴ ከምዩ ዬሮ ቦፈ ናሲ ሰነ እላሉ ንጅራተ ቱሬ።   

እስራኤሎትን ብየ ሞኣብት ቀጄለን 
 

10 እስራኤሎን ፉለ ዱረት ቀጄለኒ ኦቦት ኬሰ ቁበተን።  
11 ኤርገሲስ ኦቦቲ ከአኒ እዬ አባሪም ለፈ ከራ በአ ቢፍቱቲን ፉሌ ሞኣብት ገሞጂ ኬሰት አርገሙ ቁበተን።  
12 አቺስ ከአኒ ሱሉለ ዜሬድ ኬሰ ቁበተን።  
13 አቺ ከአኒስ ዳሪ አርኖን ለፈ ገሞጂ ኬሳ ከን ቡልቺንሰ አሞሮታ ኬሰ ሴንቱ ሰነረ ቁበተን። አርኖን ለፈ ዳሪ ሞኣብራ ከን ሞኣቢፊ አሞር ግዱ ጅርቱዸ።  
14 ሰበቢን ክታብን ወራነ ዋቀዮ አከነ ጄዹፍ ከነ፦  

“ዋሄብ ሱፋ ኬሳፊ ለጌን፣  

አርኖኒፊ  
15 እራን-ገዴ ሱሉላ  

ከን ገረ ኣርት ጌሱፊ  

ዳሪ ሞኣብ እረት አርገሙ።”   


16 አቺ ከአኒ ገረ ብኤር ቦለ ብሻኒ ከን ዋቀዮ ሙሴዻን፣ “ሰበ ወልት ቀብ፤ አን ብሻን ኬናፊ” ጄዼ ሰና ከራሳኒ እት ፉፈን።   


17 እስራኤልስ ፋርፈትና ከነ ፋርፈቴ፦  

“ያ ቦለ ብሻኒነነ፣ ቡርቅ!  

እስንስ ዋኤሳ ፋርፈዻ፤   


18 ቦለ ብሻኒ እልማን ሞቲ ቆተን፣  

ከን ከበጀሞን ሰባ፣  

ቀጄልቸ ወረ ሴረ ኬኑቲን ኡሌሳኒቲን ቆተን ፋርፈዻ።”  

እሳን ኤርገሲ ገሞጂ ሰነ ኬሳ በአኒ መታና ዸቀን፤  
19 መታናዻ ከአኒ ነሃልኤል ዸቀን፤ ነሃልኤሊ ከአኒ ባሞት ዸቀን፤  
20 ባሞቲሞ ከአኒ ሱሉለ ሞኣብ፣ እዶ እት ፊጤን ጵስጋ ገሞጂት ገረገልቱ ቁበተን።   

ሞአተሙ ስሆኒቲፊ ኦግ 
 

21 እስራኤልስ ስሆን ሞትቸ አሞሮታቲን አከነ ጄቹፍ ኤርገሞተ ኤርገቴ፦   


22 “አከ ኑ ብየኬ ኬሳን ደርብኑ ኑፍ ኤየም። ኑ ለፈ ቆቲሳ ዮካን እዶ ዻባ ወይኒ ቶኮትዩ ህንጎሩ ዮካን ብሻን ቦለ ብሻኒ ቶኮሌ ህንዹግኑ። ኑ ሀመ ብየኬ ኬሳ ባኑት ከራ ሞትቻረ ያነ።”   


23 ስሆን ገሩ አከ እስራኤል ብየሳ ኬሰ በኤ ደርቡ ህንኤየምኔ። እንስ ሎልቶተ ኦፊ ጉቱ ወልት ቀበቴ እስራኤልን ሎሉፍ ገሞጂት ገድ በኤ። ዮሙ ያሀዝ ገኤትስ እስራኤሊን ወል ሎሌ።  
24 እስራኤል ገሩ ጎራዴዻን እሰ አጄሴ አርኖኒ ጀልቀቤ ሀመ ያቦቅ ገኡት ብየሳ ቀበቴ፤ ገሩ ሰበቢ ደላን ዳንጋ አሞሮታ ጀባ ቱሬፍ እን ሀመ ዳንጋ አሞኖታ ቆፈት ዴሙ ደንደኤ።  
25 እስራኤልስ መጋላወን አሞሮታ ሁንደ፣ ሄሽቦኒፊ ቁበተወን ናኖሼ ጅረን ሁንደ ቀበቴ ኬሰ ቁበቴ።  
26 ሄሽቦን ኩን መጋላ ስሆን ሞቲ አሞሮታ እሰ ሞትቸ ሞኣብ ከን ዱራ ሎሌ ብየሳ ሁንደ ሀመ አርኖንትራ ፉዸቴ ሰና ቱሬ።   


27 ሰበቢን ዌልስቶትን አከነ ጄዸኒፍ ከነ፦  

“ገረ ሄሽቦን ኮታ፤ እሼን ዴብቴ ሃእጃረምቱ፤  

መጋላን ስሆንስ ሃሃሮምፈምቱ።   

   
 

28 “ሄሽቦን ኬሳ እብድ፣  

መጋላ ስሆን ኬሳ አረብን እብዳ በኤ።  

እብድ ሱን ኣር መጋላ ሞኣብ፣  

ጅራቶተ ጋረ አርኖኒስ ጉቤ በርበዴሴ።   


29 ያ ሞኣብ፣ ሲፍ ወዮ!  

ያ ወረ ኬሞሽ፣ እስን በርበዶፍተኒርቱ!  

እን እልማንሳ አከ በቀቶታት፣  

እንተለንሳሞ አከ ቦጅአምቶታት፣  

ስሆን ሞቲ አሞሮታት ደበርሴ ኬኔረ።   

   
 

30 “ኑ ገሩ እሳን ገረገልችኔረ፤  

ሄሽቦን ሀመ ዲቦንት በርበዶፍቴርት።  

ኑስ ሀመ ኖፋ እሼ ገረ ሜዴባት ድሪርቱ ሰናት  

እሳን በርበዴስኔረ።”   


31 አከሲን እስራኤል ብየ አሞር ኬሰ ቁበቴ።   


32 ሙሴን የእዜርት በሳስቶተ ኤርጌ፤ እሳንስ ቁበተወን ናኖሼ ቀበተኒ አሞሮተ አች ኬሰ ጅራቻ ቱረን አርአኒ ባሰን።  
33 እሳንስ ኤርገሲ ዴብአኒ ከራ ባሻን ቀበተኒ ኦል በአን፤ ኦግ ሞትች ባሻኒቲፊ ሎልቶትንሳ ጉቱን ኤድሬዪት እሳኒን ወል ሎሉፍ እት ገድ በአን።   


34 ዋቀዮ ሙሴዻን አከነ ጄዼ፤ “ሰበቢ አን ጉቱ ሎልቶተሳቲፊ ብየሳሌ ደበርሴ ሀርከኬት ኬኔፍ እሰ ህንሶዳትን። ዋኑመ ስሆን ሞቲን አሞሮታ ከን ሄሽቦን ቡልቻ ቱሬ ሰነ ጎቴ እሰሌ ጎዽ።”   


35 እሳን እሰ፣ እልማንሳቲፊ ሎልቶተሳ ሁንደ ኡቱ ነመ ቶኮሌ ህንሀምብስኒፍ ዸአኒ ብየሳሌራ ፉዸተን።    

 22

ባላቅ በለኣምን ዋሜ 
 

1 እስራኤሎን ገረ ድሬ ሞኣብት ቀጄለኒ ዬርኮን ገመ ቀርቀረ ዮርዳኖስ ቁበተን።   


2 ባላቅ እልም ዝጶር ዋን እስራኤል አሞሮተት ሆጄቴ ሁንደ አርጌ፤  
3 ሞኣብስ ዋን ሰብን ሱን አከ መሌ ባይኤ ተኤፍ ንሶዳቴ። ሞኣብስ ሰበቢ እስራኤሎታቲፍ ራፈሜ።   


4 ወር ሞኣብስ ማንጉዶተ ምድያኒን፣ “ነሞትን ባይኤን ኩኔን አኩመ ቆትዮን መርገ በኬ ዼዴ ፍጡ ሰነ ዋን ናኖኬኘ ጅሩ ዼዴ ፍጠ” ጄዸን።  

ከነረት ባላቅ እልም ዝጶር ከን ዬሮ ሰነ ሞቲ ሞኣብ ቱሬ ሱን፣  
5 አከ እሳን በለኣም እልመ ቤኦር ከን ብዩመ እት ዸለቴ ኬሰ ለገ ኤፍራጢስ ብረ ጴቶር ኬሰ ጅራቻ ቱሬ ሰነ ዋመኒፍ ኤርገሞተ ኤርጌ። ባላቅስ አከነ ጄዼ፦  

“ኩኖ፣ ሰብን ቶኮ ብየ ግብጢ በኤ ዹፌረ፤ ኩኖ እሳን ለፈ ጉተኒ ነት ኣነኒ ቁበተኒሩ።  
6 ሰበቢ እሳን ነ ጫላ ሁምነ ቀበኒፍ አመ ኮቱቲ እሳን አባር። ዮስ አን እሳን ሞአዼ ብየ ኬሳ አርኤ እሳን ባሱ ነንደንደአ ተአ። አን አከ ወር አት ኤብፍቱ ኤብፈመን፣ ወር አት አባርቱስ አባረመን ነንቤካቲ።”   


7 ማንጉዶትን ሞኣቢፊ ምድያን ሱን ከአኒ ከፈልቲ ሞርቱ ሰና ፉዸተኒ ዴመን። እሳንስ ዮሙ በለኣም ብረ ገአንት ዋን ባላቅ ጄዼን ሰነ እት ህመን።   


8 በለኣምስ፣ “ሀልከን ከነ አሱመ ቡላ፤ አንስ ዴቢ ዋቀዮ ናፍ ኬኑ እስንት ነንህመ” ጄዼን። ቆንዳልቶትን ሞኣብ ሱን እሱመ ብረ ቱረን።   


9 ዋቅን ገረ በለኣም ዹፌ፣ “ነሞትን ስ ወጅን ጅረን ኩኔን ኤኙ?” ጄዼ ጋፈቴ።   


10 በለኣምስ አከነ ጄዼ ዋቃፍ ዴቢ ኬኔ፤ “ባላቅ እልም ዝጶር፣ ሞትች ሞኣብ አከነ ጄዼ ኤርጋ ከነ ነት ኤርጌ፦  
11 ‘ኩኖ፣ ሰብን ብየ ግብጢ በኤ ዹፌ ቶኮ ለፈ ጉቴረ፤ አት አመ ኮቱቲ እሳን ናፍ አባር። ዮስ አን እሳን ሎሌ አርኤ ብያ ባሱ ነንደንደአ ተኣቲ።’ ”   


12 ዋቀዮ ገሩ በለኣሚን፣ “እሳን ወጅን ህንዴምን። ሰበቢ እሳን ኤብፈሞ ተአኒፍ አት ሰበ ሰነ ህንአባርን” ጄዼ።   


13 በለኣም ገነመ እት ኣኑ ከኤ ቆንዳልቶተ ባላቂን፣ “ሰበቢ ዋቀዮ እስን ወጅን ዴሙ ነ ዾዌፍ፣ እስን አመ ከኣ ብየኬሰንት ዴብኣ” ጄዼ።   


14 ቆንዳልቶትን ሞኣብ ገረ ባላቅት ዴብአኒ፣ “በለኣም ኑ ወጅን ዹፉ ድዴ” ጄዸኒን።   


15 ባላቅስ ቆንዳልቶተ ወረ ዱራ ሰነ ጫላ ባይኤፊ ጫላ ቤቤከሞ ከን ብራ ኤርጌ።  
16 እሳንስ ዹፈኒ በለኣሚን አከነ ጄዸን፦  

“ወን ባላቅ እልም ዝጶር ጄዹ ኩኖ ከነ፦ ‘ማሎ ወን ቶኮዩ ገረኮ ዹፉ ስ ህንዾውን፤  
17 አን ኡልፍነ ጉዳ ሲፍ ነንኬናቲ፤ ዋን አት ጄቱ ሁንደስ ነንጉተ። ኮቱ ሰበ ከነ ና አባር።’ ”   


18 በለኣም ገሩ አከነ ጄዼ ዴብሴፍ፤ “ኡቱ ባላቅ መሰራሳ ከን ሜቲፊ ወርቄን ጉተሜ ሰነ ናፍ ኬኔሌ፣ አን አጀጀ ዋቀዮ ዋቀኮቲን አለት ዋን ጥና ዮካን ጉዳ ቶኮሌ ሆጄቹ ህንደንደኡ።  
19 አከ አን ዋን ዋቀዮ ነት ህሙ ከን ብራ ቤኩ ደንደኡፍ እስንስ አኩመ ወረ ካኒ አስ ቡላ።”   


20 ሀልከን ሰነ ዋቀዮ ገረ በለኣም ዹፌ፣ “ሰበቢ ነሞትን ኩኔን ዋሙ ዹፈኒፍ፣ እሳን ወጅን ዴም፤ ገሩ ዋኑመ አን ስት ህሙ ቆፈ ሆጄዹ” ጄዼን።   

ሀሬ በለኣም 
 

21 በለኣም ገነማን ከኤ ሀሬሳረ ኮራ ካአቴ ቆንዳልቶተ ሞኣብ ሰነ ወጅን ዴሜ።  
22 ዋቅን ገሩ እን ዴምናን እት ኣሬ፤ ኤርገማን ዋቀዮ ቶኮስ እሳን ሞርሙፍ ጄዼ ከራረ ዻበቴ። በለኣምስ ሀሬሳ ያበቴ ዴማ ቱሬ፤ ተጃጅልቶትንሳ ለማን እሰ ወጅን ቱረን።  
23 ሀሬን ሱንሞ ኤርገማ ዋቀዮ ከን ጎራዴ ሉቅፈቴ ሀርከት ቀበቴ ከራረ ዻበቱ አርግናን ኦፍረ ገረ ገልቴ ከራራ ጎርቴ ለፈ ቆቲሳ ሴንቴ። በለኣምስ ከራት እሼ ዴብሱዻፍ ሀሬ ሰነ ሩኩቴ።   


24 ኤርገማን ዋቀዮ ሱን ገሩ ዳንዲ ዽጶ፣ እዶ ዻባ ወይኒ ለመ ከኔን ገመ ለማን ደላ ቀበን ግዱ ባቱረ ዻበቴ።  
25 ሀሬን ሱን ኤርገማ ዋቀዮ አርግናን፣ ደላት መጠንቴ ሚለ በለኣም ደላት ቡፍቴ። እን አመስ ሀሬ ሰነ ሩኩቴ።   


26 ኤርገማን ዋቀዮስ ፉለ ዱረት ሂቄ ዳንዲ ዽጳ እዶ እቲን ምርገት ዮካን ብታት ጎረን ህንቀብኔ ቶኮረ ዻበቴ።  
27 ሀሬን ሱን ኤርገማ ዋቀዮ አርግናን በለኣም ጀላ ገድ ጪፍቴ፤ እንስ ኣሬ ኡሌ ኦፊቲን ሀሬ ሰነ ሩኩቴ።  
28 ከነረት ዋቀዮ አፋን ሀሬ ሰና በኔ ሀሬን ሱን በለኣሚን፣ “አን ማል ስ የክናን አት አከስ ዬሮ ሰዲ ነ ሩኩቴ?” ጄቴ።   


29 በለኣምስ ሀሬ ሰናን፣ “አት ነ ጎዎምስቴ፤ አን ኡቱ ጎራዴ ኦፍ ሀርካ ቀባዼ ስላ አሙመን ስ አጄሰ” ጄዼ።   


30 ሀሬን ሱን አመሌ በለኣሚን አከነ ጄቴ፤ “አን ሀሬኬ ከን አት ሀመ ሀርኣት ጉያ ሁንደ ያበቱ ምቲ? አን ተኩማ ዋን አከሲ ስት ሆጄዼ ቤካ?”  

እንስ፣ “ለኪ” ጄዼ ዴብሴፍ።   


31 ዮሙስ ዋቀዮ እጀ በለኣም በኔ፤ በለኣምስ ኤርገማ ዋቀዮ ከን ጎራዴ ሉቅፈቴ ከራረ ዻበቱ አርጌ። ከነረት እን አዳን ለፈት ጎምብፈሜ ሰገዴ።   


32 ኤርገማን ዋቀዮ ሱን አከነ ጄዼ እሰ ጋፈቴ፤ “አት ማሊፍ ዬሮ ሰደን ከነ ሀሬኬ ሩኩቴ? ኩኖ አን ዋን ከራንኬ ፉለኮ ዱረት ጀልኣ ተኤፍ ሲን ሞርሙዻፈን ዹፌ።  
33 ሀሬን ኩን ነ አርግቴ ዬሮ ከነ ሰደኑ ነራ ጎርቴ። ኡቱ እሼን ነራ ጎሩ ባቴ ስላ አን ዮነ ስ አጄሴ እሼሞ ሀምብሰ ቱሬ።”   


34 በለኣምስ ኤርገማ ዋቀዮቲን፣ “አን ጩቡ ሆጄዼረ። አን አከ አት ናን ሞርሙፍ ጄቴ ከራረ ዻበቴ ህንሁበትኔ። አመስ ዮ ስት ህንቶልን አን ነንዴብአ” ጄዼ።   


35 ኤርገማን ዋቀዮ ሱንስ በለኣሚን፣ “ነሞተ ከነ ወጅን ዴም፤ ገሩ ዋኑመ አን ስት ህሙ ቆፈ ዱበዹ” ጄዼ። አከሲን በለኣም ቆንዳልቶተ ባላቅ ሰነ ወጅን ዴሜ።   


36 ባላቅስ አከ በለኣም ዹፋ ጅሩ ዸጌኛን፣ መጋላ ሞኣብ ከን ዳሪ አርኖንረት አርገምቱት እሰ ስመቹዻፍ ከኤ ዴሜ።  
37 ባላቅስ በለኣሚን አከነ ጄዼ፤ “አን ዻምሰ አሪፈቺሳ ስት ህንኤርግኔ? አት ማሊፍ ነ ብረ ህንዹፍኔ? አን ዹጉማን ኡልፍነ ሲፍ ኬኑ ህንደንደኡ?”   


38 በለኣምስ፣ “ኩኖ አን ስ ብረ ዹፌረ። ገሩ አን ዋኑመን አርጌ ዱበቹ ነንደንደኣ? አን ዋኑመ ዋቅን አፋንኮ ኬሰ ካኡ ቆፈን ዱበቹ ቀበ” ጄዼ ዴብሴ።   


39 በለኣምስ ከኤ ባላቅ ወጅን ቂርያት ሀጦት ዸቄ።  
40 ባላቅ ሎኒፊ ሆላ ኣርሳ ዽኤሴ ገረ ቶኮ በለኣሚፊ ቆንዳልቶተ እሰ ወጅን ቱረኒፍ ኬኔ።  
41 ገነመ እት ኣኑስ ባላቅ፣ በለኣምን ባሞት በኣልት ኦል ባሴ፤ እንስ አች ዻበቴ ሰበ እስራኤል ወረ ዳንጋ ገማረ ጅረን አርጌ።    

ኤርጋ በለኣም ከን ጀልቀባ 
 

1 በለኣምስ ባላቂን፣ “እዶ ኣርሳ ቶርበ አስት ናፍ እጃር፤ አመሌ ኮሮሚ ሎኒ ቶርባፊ ኮርቤዪ ሆላ ቶርበ ና ቆጴስ” ጄዼ።  
2 ባላቅስ አኩመ በለኣም ጄዼ ሰነ ጎዼ፤ እሳን ለማን ቶኮ ቶኮ እዶ ኣርሳረት ኮርመ ሎኒቲፊ ኮርቤሰ ሆላ ቶኮ ቶኮ ኣርሳ ዽኤሰን።   


3 ኤርገሲ በለኣም ባላቂን አከነ ጄዼ፤ “አን ጥኖ አች ስራ ነንስቀ፤ አትሞ አሱመ ኣርሳኬ ብረ ቱር። ተሪ ዋቀዮ አና ወጅን ወል አርጉፍ ንዹፈ ተአ። ዋን እን ነት ሙልእሱ ከምዩ አን ስትን ህመ።” እንስ ገረ ጋረ ቶኮ ዸቄ።   


4 ዋቀዮ እሳን ወል አርግናን በለኣም፣ “አን እዶ ኣርሳ ቶርበ ቆጴሴ ቶኮ ቶኮሳረት ኮርመ ሎኒ ቶኮፊ ኮርቤሰ ሆላ ቶኮ ቆጴሴረ” ጄዼ።   


5 ዋቀዮ ኤርጋ ቶኮ አፋን በለኣም ኬሰ ካኤ፣ “ባላቅት ዴብኢቲ ኤርጋ ከነ እት ህም” ጄዼን።   


6 በለኣም ባላቅት ዴብኤ እሳ ቆንዳልቶተ ሞኣብ ወጅን ኣርሳሳ ብረ ዻበቱ አርጌ።  
7 በለኣም ኤርጋሳ አከነ ጄዼ ዱበቴ፦  

“ባላቅ አራምራ፣  

ሞትች ሞኣብ ጋረን በኣራ ነ ፍዴ።  

እንስ፣ ‘ኮቱቲ ያቆብን ና አባር፤  

ኮቱቲ እስራኤልን ና በላሌፈዹ’ ጄዼ።   


8 አን አከምተን ወረ ዋቅን ህንአባርን  

አባሩ ደንደአ?  

አን አከምተን ወረ ዋቀዮ ህንበላሌፈትን  

በላሌፈቹ ደንደአ?   


9 ፊጤ ጋረኒራ አን እሰ ነንአርገ፤  

ቱሉወንራስ እሰ ነንእላለ።  

ሰበ ኮጳሳ ጅራቱ፣  

ከን ሰበ ካን ኬሰት ኦፍ ህንለኮፍኔ ነንአርገ።   


10 ኤኙቱ አዋረ ያቆብ ለካኡ ደንደአ?  

ኤኙቱ እስራኤል ኬሳ ኩርማነሳሌ ለካአ?  

አን ዱአ ነመ ቀጄላ ሃዱኡ፤  

ዹምንኮስ አኩመ ዹመሳ ሃተኡ!”   


11 ባላቅስ በለኣሚን፣ “ወን አት ነ ጎቴ ኩን ማል? አን አከ አት ዲነኮ ና አባርቱፍን ስ ፍዴ፤ አት ኩኖ እሳን ኤብፍቴ መሌ ዋን ቶኮዩ እሳን ህንጎኔ!” ጄዼ።   


12 እንስ፣ “አን ዋን ዋቀዮ አፋንኮ ኬሰ ካኡ ህንዱበዹ?” ጄዼ ዴቢ ኬኔፍ።   

ኤርጋ በለኣም ከን ለመፋ 
 

13 ባላቅ፣ “ሜ ገረ ለፈ እት እሳን አርጉ ደንዴሱ ብራ ነ ወጅን ኮቱ፤ አት ገረ ቶኮ ቆፈ መሌ ሁንዱመሳኒ አርጉ ህንደንዴሱ። አቺስ እሳን ና አባር” ጄዼን።  
14 እን ገረ ድሬ ጦፊም ከን ፊጤ ጵስጋረት አርገሙት እሰ ጌሴ፤ አችትስ እዶ ኣርሳ ቶርበ እጃሬ ቶኮ ቶኮ እዶ ኣርሳ ሰናረት ኮርመ ሎኒ ቶኮፊ ኮርቤሰ ሆላ ቶኮ ኣርሳ ዽኤሴ።   


15 በለኣምስ ባላቂን፣ “አት ሀመ አን አች ስቄ ዋቀ ወጅን ወል አርጉት አሱመ ኣርሳኬ ብረ ቱር” ጄዼ።   


16 ዋቀዮ በለኣም ወጅን ወል አርጌ ኤርጋ ቶኮ አፋንሳ ኬሰ ካኤ፣ “ባላቅት ዴብኢቲ ኤርጋ ከነ እት ህም” ጄዼን።   


17 በለኣም ባላቅ ብረ ዸቄ እሳ ቆንዳልቶተ ሞኣብ ወጅን ኣርሳሳ ብረ ዻበቱ አርጌ። ባላቅስ፣ “ዋቀዮ ማል ጄዼ?” ጄዼ በለኣሚን ጋፈቴ።   


18 በለኣም አከነ ጄዼ ኤርጋሳ ዱበቴ፦  

“ያ ባላቅ፣ ከኢቲ ዸጌፈዹ፤  

ያ እልመ ዝጶር ነ ዸገእ።   


19 ዋቅን ነመ ምት፤ እን ህንሶቡ፤  

ዮካን ጋቡዻፍ እን እልመ ነማ ምት።  

እን ዋ ዱበቴ ኤርገሲ ህንሆጄቱ?  

እን ዋ አብደቺሴ ኤርገሲ ህንራወቱ?   


20 ኩኖ አን ኤብሱዻፍ አጀጀ አርገዼረ፤  

እን ኤብሴረ፤ አንስ ጌደሩ ህንደንደኡ።   

   
 

21 “እን ያቆብ ኬሰት ደበ ህንአርግኔ፤  

ረክነ ቶኮሌ እስራኤል ኬሰት ህንአርግኔ።  

ዋቀዮ ዋቅንሳኒ እሳን ወጅን ጅረ፤  

እልሌን ሞቲ እሳን ወጅን ጅረ።   


22 ዋቀዮ ብየ ግብጢቲ እሳን ባሴ፤  

እን ጀብነ አከ ጀብነ ገፈርሳ ቀበ።   


23 ያቆብረት ፈልፈል ቶኮዩ ህንሆጄቱ፤  

እስራኤልረትስ ቶልች ቶኮዩ ህንሆጄቱ።  

አመ ያቆቢፊ እስራኤሊን፣  

‘ዋን ዋቅን ሆጄቴ እላላ!’ ጄዸመ።   


24 ኩኖ ሰብን ሱን አከ ሌንጨ ዸላት ከአ፤  

አኩመ ሌንጫትስ ኦል ጄዸ፤  

እን ሀመ ዋን አደምሰቴ ኛቴ ፍጡት፣  

ሀመ ዺገ ዋን አጄፈቴ ሰና ዹጉትስ ህንጪሱ።”   


25 ባላቅ በለኣሚን፣ “አት ጎንኩማ እሳን ህንአባርን ዮካን እሳን ህንኤብስን” ጄዼ።   


26 በለኣምስ፣ “አን አከ ዋን ዋቀዮ ጄዹ ከምዩ ሆጄዹ ስት ህንህምኔ?” ጄዼ ባላቂፍ ዴብሴ።   

ኤርጋ በለኣም ከን ሰደፋ 
 

27 ኤርገሲ ባላቅ በለኣሚን፣ “ሜ ኮቱ አመሌ አን እዶ ብራ ስን ጌሳ። ተሪ አቺ ጀረ ናፍ አባሩንኬ ዋቀ ገመቺሰ ተኣቲ” ጄዼ።  
28 ባላቅስ በለኣምን ፊጤ ቱሉ ጴኦር ከን እረ ዻበተኒ ገሞጂ ሰነ ገድ እላለንት ኦል ባሴ።   


29 በለኣምስ ባላቂን፣ “እዶ ኣርሳ ቶርበ አስት ናፍ እጃር፤ አመስ ኮሮሚ ሎኒ ቶርባፊ ኮርቤዪ ሆላ ቶርበ ናፍ ቆጴስ” ጄዼ።  
30 ባላቅስ አኩመ በለኣም ጄዼን ሰነ ጎዼ፤ ቶኮ ቶኮ እዶ ኣርሳረትስ ኮርመ ሎኒ ቶኮፊ ኮርቤሰ ሆላ ቶኮ ኣርሳ ዽኤሴ።    

1 በለኣም ዬሮ አከ እስራኤልን ኤብሱን ዋቀዮን ገመቺሴ አርጌት አከ ዬሮ ካኒ ፈልፈለ በርባቸ ህንዸቅኔ፤ ገሩ ፉለሳ ገረ ገሞጂት ዴብፈቴ።  
2 ዮሙ በለኣም ኦል ምልአቴ አከ እስራኤል ጎሰ ጎሳን ቁበቴ አርጌት ሀፉር ዋቃ እሰረ ቡኤ፤  
3 እንስ አከነ ጄዼ ኤርጋሳ ዱበቴ፦  

“ኤርጋ በለኣም እልመ ቤኦር፣  

ኤርጋ ነመ እጅሳ ስሪት አርጉ፣   


4 ኤርጋ ነመ ዱቢ ዋቃ ዸገኡ  

እሰ ዋቀ ዋን ሁንደ ደንደኡራ ሙልአተ አርጉ  

ከን ኩፌ እጅሳ በነሙ ሰና፦   

   
 

5 “ያ ያቆብ፣ ዱንካኖትንኬ፣  

ያ እስራኤል፣ እዶን አት ጅራቱ አከም ሚዸገ!   

   
 

6 “እሳን አኩመ ሱሉለ ድሪራ፣  

አኩመ እዶ ብቅልቱ ከን አፋን ለጋ፣  

አኩመ አርጌሰ ዋቀዮ ዻቤ፣  

አኩመ ብርብርሳ ቀርቀረ ብሻኒት።   


7 ኦኮሌሳ ኬሳ ብሻንቱ ሎለአ፤  

ሰኚንሳ ብሻን ባይኤ አርገተ።  

   
 
“ሞቲንሳ አጋግ ጫለ፤  

ሞቱማንሳ ንከበጀመ።   

   
 

8 “ዋቀዮ ግብጢ እሰ ባሴ፤  

እን ጀብነ አከ ጀብነ ገፈርሳ ቀበ።  

እን ሰበ ዲኖተሳ ተኤ ኛተ፤  

ለፌሳኒ ንጨጨብሰ፤  

ጥየ ኦፊሳቲን እሳን ወራነ።   


9 እን አኩመ ሌንጫ ጪሴረ፤  

አኩመ ሌንጨ ዸላስ ጪሴረ፤ ኤኙቱ እሰ ደመቅሰ?  

   
 
“ወር ስ ኤብሰን ሃኤብፈመን፤  

ወር ስ አባረንስ ሃአባረመን!”   


10 ባላቅ በለኣምት ኣሬ። እንስ ሀርከ ኦፊሳ ወልት ሩሩኩቴ በለኣሚን አከነ ጄዼ፤ “አን አከ አት ዲነኮ አባርቱፈን ስ ዋመዼ፤ አት ኩኖ ዬሮ ሰደን ከነ እሳን ኤብፍቴ።  
11 አመ ደፊ አሲ ዴሚ መነኬት ገል! አን ኡልፍነ ጉዳ ሲፍ ነንኬነ ጄዼን ቱሬ፤ አመ ገሩ ዋቀዮ አከ አት ኡልፍነ ህንአርገትኔ ስ ጎዼረ።”   


12 በለኣምስ ባላቂን አከነ ጄዼ፤ “አን ኤርገሞተ አት ነት ኤርግቴ ሰነት አከነ ጄዼን ህሜ ምቲ?  
13 ‘ኡቱ ባላቅ መሰራ ሜቲፊ ወርቄን ጉተሜ ሰነ ናፍ ኬኔዩ፣ አን ዋኑመ ዋቀዮ ጄዼ ቆፈን ዱበዸ መሌ አጀጀ ዋቀዮቲን አለት ዋን ያደኮ ጋሪ ዮካን ሀማ ቶኮዩ ሆጄቹ ህንደንደኡ።’  
14 ኩኖ አን አመ ሰበኮት ነንዴብአ፤ ገሩ ሜ ኮቱ አን ዋን ሰብን ኩን በረ ዹፉ ኬሰ ሰበኬቲፍ ጎዹ ስን ቤክስሳ።”   

ኤርጋ በለኣም ከን አፉረፋ 
 

15 እን አከነ ጄዼ ኤርጋሳ ዱበቴ፦  

ኤርጋ በለኣም እልመ ቤኦር፣  

ኤርጋ ነመ እጅሳ ስሪት አርጉ፣   


16 ኤርጋ ነመ ዱቢ ዋቃ ዸገኡ  

ከን ቤኩምሰ ዋቀ ዋን ሁንዳ ኦሊ ቀቡ  

ከን ዋቀ ዋን ሁንደ ደንደኡራ ሙልአተ አርጉ  

ከን ኩፌ ድሪሩ፣ እጅሳስ ከን በነሙ ሰና፦   

   
 

17 “አን እሰ ነንአርገ፤ ገሩ አመ ምት፤  

አን እሰ ነንእላለ፤ ገሩ ዽኦት ምት።  

ያቆብ ኬሳ ኡርጂን ቶኮ ንበአ፤  

እስራኤል ኬሳ ቦኩን ቶኮ ኦል ከአ።  

እን አደ ወረ ሞኣብ፣  

ቡቄ መታ እልማን ሴት ሁንዳስ ንጨጨብሰ።   


18 ኤዶም ንሞአተመ፤  

ሴኢር፣ ዲንሳ ንሞአተመ፤  

እስራኤል ገሩ ጀባቻ ዴመ።   


19 ያቆብ ኬሳ ቡልቻን ቶኮ ንከአ፤  

ወረ መጋላ ሰነ ኬሰት ሉቡዻን ሀፈንስ ንበርበዴሰ።”   

ኤርጋ በለኣም ከን ዹማ 
 

20 ኤርገሲስ በለኣም አማሌቅን አርጌ አከነ ጄዼ ኤርጋ ኦፊ እሰ ዱበቴ፦  

“አማሌቅ ሰቦተ ኬሳ ከን ጀልቀባ ቱሬ፤  

ዹምንሳ ገሩ በርበዳኡዸ።”   


21 ኤርገሲ ቄኖተ አርጌ አከነ ጄዼ ኤርጋ ኦፊሳ እት ዱበቴ፦  

“እዶን አት ጅራቱ ጀባዸ፤  

መንኬስ ከታ ኬሰት እጃረሜ፤   


22 ተኡስ እስን ወር ቄኖታ፣  

ጋፈ አሶር እስን ቦጅኡ ንበዱ።”   


23 እንስ አከነ ጄዼ ኤርጋሳ እት ዱበቴ፦  

“ወዮ! ዬሮ ዋቀዮ ዋን ከነ ሆጄቱ 
 ኤኙቱ ጅራቹ ደንደአ?   


24 ዶኒወን ቀርቀረ ክቲምራ ንዹፉ፤  

እሳንስ አሶሪፊ ኤቤርን ንቀበቱ፤  

ገሩ እሳንስ ንበርበዴፈሙ።”   


25 ኤርገሲ በለኣም ከኤ መነ ኦፊሳት ዴብኤ፤ ባላቅሞ ከራ ኦፊሳ ቀጄሌ።    

ሞኣብ እስራኤልን ጎዎምሴ 
 

1 እስራኤሎን ዬሮ ሽጢም ኬሰ ቱረንት ዺሮንሳኒ ዱበርቶተ ሞኣብ ወጅን ሰጋገሉ ጀልቀበን።  
2 ዱበርቶትን ኩኔንስ ገረ ቀልመ ዋቆተሳኒት ሰበ ሰነ አፌራን፣ ሰብን ሱን ቀልመ ሰነ ኛቴ ዋቆተ ሰናፍ ሰገዴ።  
3 እስራኤል በኣል ጴኦር ዱካ ቡኤ። ዼከምስ ዋቀዮስ እሳንት ቦበኤ።   


4 ዋቀዮ ሙሴዻን አከነ ጄዼ፤ “አከ ዼከምስ ዋቀዮ ጀባን ሱን ሰበ እስራኤልራ ዴብኡፍ፣ ሀንገፎተ ሰበ ሰና ሁንደ ፉዺቲ ጉያ አዲዻን ፉለ ዋቀዮ ዱረት እሳን ፈንስ።”   


5 ሙሴን አቦቲ ሙርቲ እስራኤሊን፣ “ቶኮን ቶኮንኬሰን ነሞተኬሰን ከኔን በኣል ጴኦር ዱካ ቡአን ፍጣ” ጄዼ።   


6 ኩኖ ነምች እስራኤል ቶኮ ኡቱመ እሳን በልበለ ዱንካነ ወል ገኢ ዱረት ቦኣ ጅረኑ ፉለ ሙሴቲፊ ፉለ ወልዳ እስራኤል ጉቱ ዱረት ዱበርቲ ምድያን ቶኮ ገረ ማቲ ኦፊሳት ፍደቴ።  
7 ፊኔሃስ እልም ኤሌኣዛር እልመ አሮን ሉብቻ ዋን ከነ አርግናን ወልዳ ሰነ ኬሳ በኤ ኤቦ ሀርከት ቀበቴ  
8 ነምቸ እስራኤል ሰነ ዱካ ቡኤ ዱንካነ ሴኔ፤ ነምቸ እስራኤሊፊ ዱበርትቲስ ወልት ወራኔ ዸግነሼት ፉላሴ። አከሲን ዸእች እስራኤልት ዹፌ ሱን ንዾወሜ።  
9 ገሩ ባይእን ነሞተ ዸእቸ ሰናን ዹመኒ 24,000 ገኤ ቱሬ።   


10 ዋቀዮስ ሙሴዻን አከነ ጄዼ፤  
11 “ፊኔሃስ እልም ኤሌኣዛር እልመ አሮን ሉብቸ ሰና ዼከምሰኮ እስራኤሎተራ ዴብሴረ፤ እን አከ አን ህናፋኮቲን እሳን ህንበሌስኔፍ፣ አኩመ አን ኡልፍነኮቲፍ እሳን ግዱት ህናፉ ሰነ እንስ ህናፌራቲ።  
12 ከናፉ ኩኖ አከ አን ከኩኮ ከን ነጋ እሰ ወጅን ጎዸዹ እት ናፍ ህም።  
13 ሰበቢ እን ኡልፍነ ዋቀሳቲፍ ህናፌ እስራኤሎታፍ አራረ ቡሴፍ፣ እኒፊ ሰኚንሳ ከኩ ሉቡማ ከን በረ በራ ቀባቱ።”   


14 መቃን ነምቸ እስራኤል ከን ዱበርቲ ምድያን ወጅን አጄፈሜ ሰና ዝምሪ እልመ ሳሉት፤ እንስ ሆገና ማቲ ስምኦን።  
15 መቃን ዱበርቲ ምድያን ከን አጄፈምቴ ሰና ኮዝቢ እንተለ ዙር ሀንገፈ ማቲ ምድያን ቶኮት።   


16 ዋቀዮ ሙሴዻን አከነ ጄዼ፤  
17 “ምድያኖተ አከ ዲናት እላሊቲ አጄስ፤  
18 ኩንስ ዋን እሳን ሰበቢ ጴኦሪቲፊ ኦቦሌቲሳኒ ኮዝቢ እንተለ ሆገና ወረ ምድያን፣ ዱበርቲ ጉያ ሰበቢ ጴኦሪቲን ዸእች ዹፌ ሰነ አጄፈምቴ ሰናረት እስን ጎዎምሰን ሰነ አከ ዲናት እስን እላለኒፍ።”    

ሰብን ዬሮ ለመፋ ለካአሜ 
 

1 ዸእቸ ሰነ ቦዴ ዋቀዮ ሙሴፊ ኤሌኣዛር እልመ አሮን ሉብቻቲን አከነ ጄዼ፤  
2 “ወልዳ ሰበ እስራኤል ወረ ኡሙሪንሳኒ ወጋ ድግደማፊ ሀመሲ ኦል ተኤ ከኔን ሎልቶተ እስራኤል ኬሰ ተጃጅሉ ደንደአን ሁንደ ማቲ ማቲዻን ለካኣ።”  
3 ሙሴፊ ኤሌኣዛር ሉብች ድሬወን ሞኣብረት፣ ዮርዳኖስ ብረት፣ ዬርኮ ገመት አከነ ጄዸኒ እሳን ወጅን ዱበተን፤  
4 “አኩመ ዋቀዮ ሙሴ አጀጄት ነሞተ ኡሙሪንሳኒ ወጋ ድግደማቲፊ ሀመሲ ኦሊ ለካኣ።”   

   
 
ጀር ኩኔን እስራኤሎተ ብየ ግብጢቲ በአኒዸ፦  

   
 

5 እልማን ሩቤን እልመ እስራኤል ሀንገፍትቻ፦  

ከራ ሄኖኪቲን፣ በልበለ ሀኖኮታ፤  

ከራ ፈሉቲን፣ በልበለ ፈሉዎታ፤   


6 ከራ ሄዝሮኒቲን፣ በልበለ አስሮኖታ፤  

ከራ ከርሚቲን፣ በልበለ ከርሞታ።   


7 ጀር ኩኔን በልበለወን ሩቤን፤ ባይእንሳኒስ 43,730 ቱሬ።   


8 እልም ፈሉስ ኤሊያብ፤  
9 እልማን ኤሊያብስ ኔሙኤል፣ ዳታኒፊ አቤሮን። ዳታኒፊ አቢራም ኩኔን ቆንዳልቶተ ወልዳ ከኔን ሙሴፊ አሮንት ፍንጭለኒዸ፤ እሳን ዬሮ ቆራሂፊ ዱካ ቡቶትንሳ ዋቀዮት ፍንጭለን ሰነስ አች ኬሰ ቱረን።  
10 ለፍትስ አፋን በነቴ ቆራሂፊ እሳንሌ ልቅምስቴ፤ ወር ገሬ ቆራህሞ ዬሮ እብዲ ነሞተ 250 ፍጤ ሰነ ዹመን። እሳንስ መለቶ ነሞትን እቲን ኦፍ ኤገተን ተአን።  
11 እልማን ቆራህ ገሩ ህንዱኔ።   

   
 

12 እልማን ስምኦን አኩመ በልበለ በልበለሳኒት ከኔኒዸ፦  

ከራ ኔሙኤል፣ በልበለ ኔሙኤሎታ፤  

ከራ ያሚን፣ በልበለ ያሚኖታ፤  

ከራ ያኪን፣ በልበለ ያኪኖታ፤   


13 ከራ ዜራን፣ በልበለ ዜሮታ፤  

ከራ ሻዉል፣ በልበለ ሻዉሎታት።   


14 ጀር ኩኔን በልበለወን ስምኦኒት፤ እሳንስ ነሞተ 22,200 ቱረን።   

   
 

15 እልማን ጋድ አኩመ በልበለ በልበለሳኒት ከኔኒዸ፦  

ከራ ዜፎን፣ በልበለ ዜፎኖታ፤  

ከራ ሀጊ፣ በልበለ ሀጎታ፤  

ከራ ሹኒ፣ በልበለ ሹኖታ፤   


16 ከራ ኦዝኒ፣ በልበለ ኦዝኖታ፤  

ከራ ኤሪ፣ በልበለ ኤሮታ፤   


17 ከራ አሮድ፣ በልበለ አሮዶታ፤  

ከራ አርኤል፣ በልበለ አርኤሎታት።   


18 ጀር ኩኔን በልበለወን ጋዲት፤ ባይእንሳኒስ 40,500 ቱሬ።   

   
 

19 ኤሪፊ ኦናን እልማን ይሁዳት፤ እሳን ገሩ ከነኣን ኬሰት ዱአን።   


20 እልማን ይሁዳ አኩመ በልበለ በልበለሳኒት ከኔኒዸ፦  

ከራ ሼላ፣ በልበለ ሼላኖታ፤  

ከራ ፋሬስ፣ በልበለ ፋሬሶታ፤  

ከራ ዛራ፣ በልበለ ዛሮታት።   


21 እልማን ፋሬስስ ከኔኒዸ፦  

ከራ ሄዝሮን፣ በልበለ ሄዝሮኖታ፤  

ከራ ሀሙል፣ በልበለ ሀሙሎታት።   


22 ጀር ኩኔን በልበለወን ይሁዳት፤ ባይእንሳኒስ 76,500 ቱሬ።   

   
 

23 እልማን ይሳኮር አኩመ በልበለ በልበለሳኒት ከኔኒዸ፦  

ከራ ቶላ፣ በልበለ ቶሎታ፤  

ከራ ፉዋ፣ በልበለ ፉዎታ፤   


24 ከራ ያሹብ፣ በልበለ ያሹቦታ፤  

ከራ ሽምሮን፣ በልበለ ሽምሮኖታት።   


25 ጀር ኩኔን በልበለወን ይሳኮር፤ ባይእንሳኒስ 64,300 ቱሬ።   

   
 

26 እልማን ዜቡሎን አኩመ በልበለ በልበለሳኒት ከኔኒዸ፦  

ከራ ሴሬድ፣ በልበለ ሴሬዶታ፤  

ከራ ኤሎን፣ በልበለ ኤሎኖታ፤  

ከራ የህልኤል፣ በልበለ የህልኤሎታት።   


27 ጀር ኩኔን በልበለወን ዜቡሎን፤ ባይእንሳኒስ 60,500 ቱሬ።   

   
 

28 እልማን ዮሴፍ አኩመ በልበለ በልበለሳኒት፦ ምናሴፊ ኤፍሬም።   


29 እልማን ምናሴ፦  

ከራ ማኪር፣ በልበለ ማኪሮታ፤ ማኪር ኩን አባ ግልኣድ፤  

ከራ ግልኣድ፣ በልበለ ግልኣዶታት።   


30 እልማን ግልኣድ እሳን ከኔኒዸ፦  

ከራ ኢኤዜር፣ በልበለ ኢኤዜሮታ፤  

ከራ ሄሌቅ፣ በልበለ ሄሌቆታ፤   


31 ከራ አስርኤል፣ በልበለ አስሪኤሎታ፣  

ከራ ሼኬም፣ በልበለ ሼኬሞታ፤   


32 ከራ ሼሚዳ፣ በልበለ ሼሚዳ፤  

ከራ ሄፌር፣ በልበለ ሄፌሮታት።   


33 ዜሎፌሃድ እልም ሄፌር እልማን ህንቀቡ ቱሬ፤ እን እንተለን ቆፈ ቀበ ቱሬ፤ መቃንሳኒስ መህላ፣ ኖሂ፣ ሆግላ፣ ሚልካፊ ቲርዛዸ።   


34 ጀር ኩኔን በልበለወን ምናሴት፤ ባይእንሳኒስ 52,700 ቱሬ።   


35 እልማን ኤፍሬም አኩመ በልበለ በልበለሳኒት ከኔኒዸ፦  

ከራ ሹቴላ፣ በልበለ ሹቴሎታ፤  

ከራ ቤኬር፣ በልበለ ቤኬሮታ፤  

ከራ ታሀን፣ በልበለ ታሀኖታት።   


36 እልማን ሹቴላ እሳን ከኔኒዸ፦  

ከራ ኤራን፣ በልበለ ኤራኖታት።   


37 ጀር ኩኔን በልበለወን ኤፍሬም፤ ባይእንሳኒስ 32,500 ቱሬ።   

እሳን ኩኔን እልማን ዮሴፍ ወረ አኩመ በልበለ በልበለሳኒት ለካአመኒዸ።  

   
 

38 እልማን ቤንያም አኩመ በልበለ በልበለሳኒት ከኔኒዸ፦  

ከራ ቤላ፣ በልበለ ቤላኦታ፤  

ከራ አሽቤል፣ በልበለ አስቤሎታ፤  

ከራ አሂራም፣ በልበለ አሂራሞታ፤   


39 ከራ ሼፉፋም፣ በልበለ ሼፉፋሞታ፤  

ከራ ሁፋም፣ በልበለ ሁፋሞታት።   


40 እልማን ቤላ፣ ከራ አርዲፊ ነአማን፦  

ከራ አርዲ፣ በልበለ አርዶታ፤  

ከራ ነአማን፣ በልበለ ነአማኖታት።   


41 ጀር ኩኔን በልበለወን ቤንያም፤ ባይእንሳኒስ 45,600 ቱሬ።   

   
 

42 እልማን ዳን አኩመ በልበለ በልበለሳኒት ከኔኒዸ፦  

ከራ ሹሃም፣ በልበለ ሹሃሞታት።   

ጀር ኩኔን በልበለወን ዳን፦ 
43 እሳን ሁንድኑ በልበለወን ሹሃሞታት፤ ባይእንሳኒስ 64,400 ቱሬ።   

   
 

44 እልማን ኣሼር አኩመ በልበለ በልበለሳኒት ከኔኒዸ፦  

ከራ ይምና፣ በልበለ ዩምኖታ፤  

ከራ ይሽዊ፣ በልበለ ይሽዊዮታ፤  

ከራ ቤሪያ፣ በልበለ ቤሪዮታ፤   


45 ከራ እልማን ቤሪያሞ፦  

ከራ ሄቤር፣ በልበለ ሄቤሮታ፤  

ከራ መልኪኤል፣ በልበለ መልኪኤሎታት።   


46 ኣሼር እንተለ ሴራ ጄዸምቱ ቶኮ ቀበ ቱሬ።   


47 ጀር ኩኔን በልበለወን ኣሼር፤ ባይእንሳኒስ 53,400 ቱሬ።   

   
 

48 እልማን ንፍታሌም አኩመ በልበለ በልበለሳኒት ከኔኒዸ፦  

ከራ የህዜል፣ በልበለ የህዜሎታ፣  

ከራ ጉኒ፣ በልበለ ጉኖታ፤   


49 ከራ ዬጤር፣ በልበለ ዬጥሮታ፤  

ከራ ሺሌም፣ በልበለ ሺሌሞታት።   


50 ጀር ኩኔን በልበለወን ንፍታሌም፤ ባይእንሳኒስ 45,400 ቱሬ።   

   
 

51 ወሉማ ገለት ባይእን ዺረ እስራኤል 601,730 ቱሬ።   

   
 

52 ዋቀዮ ሙሴዻን አከነ ጄዼ፤  
53 “ብይ ሱን አኩመ ባይእነ መቃ ነማት ዻለ ተኤ እሳን ከኔኒፍ ሃቆደሙ።  
54 በልበለ ጉዳዻፍ ዻለ ጉዳ፣ በልበለ ጥናዻፍሞ ዻለ ጥና ኬን፤ ቶኮን ቶኮን በልበላ አኩመ ባይእነ ነሞተ ገልሜፈመኒት ዻለሳ ሃአርገቱ።  
55 ገሩ ብይ ሱን እጣዻን ሃቆቆደምቱ። እሳንስ አኩመ መቃወን ጎሶተ አቦቲሳኒት ንዻሉ።  
56 ቶኮን ቶኮን ዻለ ሰና ገሬ ጉዳፊ ገሬ ጥና ግዱት እጣዻን ሃቆደሙ።”   

   
 

57 ሌዎትን በልበለ በልበላን ለካአመን ከኔኒዸ፦  

ከራ ጌርሾን፣ በልበለ ጌርሾኖታ፤  

ከራ ቆሃት፣ በልበለ ቆሃቶታ፤  

ከራ ሜራሪ፣ በልበለ ሜራሮታት።   


58 ጀር ኩኔንስ በልበለወን ሌዎታት፦  

በልበለ ሊብኖታ፣  

በልበለ ኬብሮኖታ፣  

በልበለ መሄሎታ፣  

በልበለ ሙሶታ፣  

በልበለ ቆራሆታ።  

ቆሃት አባ አምራም፤  
59 መቃን ኒቲ አምራም ዮኬቤድ። እሼን እንተለ ሌዊ ከን ብየ ግብጥት ሌዊፍ ዸለቴዸ። አምራሚፍስ አሮን፣ ሙሴፊ ኦቦሌቲሳኒ ሚርያም ዴሴ።  
60 አሮን አባ ናዳብ፣ አቢሁ፣ ኤሌኣዛሪፊ ኢታማር።  
61 ናዳቢፊ አቢሁ ገሩ ዬሮ እብደ ህንኤየመምን ፉለ ዋቀዮ ዱረት ዽኤሰን ሰነ ዱአን።   

   
 

62 ዺሮትን ኡሙሪንሳኒ ጅአ ቶኮፊ ሀመሲ ኦል ተኤ ከኔን ለካአመን ሁንድ 23,000 ቱረን። እሳንስ ሰበቢ ግዱሳኒት ዻለ ህንአርገትኒፍ እስራኤሎተ ካን ወጅን ህንለካአምኔ።   

   
 

63 እሳን ኩኔን ወረ ዬሮ ሙሴፊ ኤሌኣዛር ሉብች ድሬወን ሞኣብረት፣ ዮርዳኖስ ብረት፣ ዬርኮ ገመት እስራኤሎተ ለካአን ሰነ ለካአመኒዸ።  
64 ነሞተ ከራ ሙሴቲፊ አሮን ሉብቻን ገሞጂ ሲና ኬሰት ለካአመን ኬሳ ነምን ቶኮዩ እሳን ግዱ ህንቱሬ።  
65 ሰበቢ ዋቀዮ ዋኤሳኒ፣ “እሳን ገሞጂ ኬሰት ንዹሙ” ጄዼ ዱበቴ ቱሬፍ፣ ካሌብ እልመ ዬፉኔፊ እያሱ እልመ ኑን መሌ እሳን ኬሳ ነምን ቶኮዩ ህንሀፍኔ።    

እንተለን ሰለጰኣድ 
 
27፥1‑11 ኩወፈ – ለኮ 36፥1‑12  


1 በልበለ ምናሴ እልመ ዮሴፍ ኬሳስ እንተለን ዜሎፌሃድ እልመ ሄፌር፣ እልመ ግልኣድ፣ እልመ ማኪሪፊ እልመ ምናሴቱ ዽኣቴ። መቃን እንተለን ሰናስ መህላ፣ ኖሂ፣ ሆግላ፣ ሚልካፊ ቲርዛዸ።  
2 እሳንስ በልበለ ዱንካነ ወል ገኢ ዱረ፣ ፉለ ሙሴፊ ኤሌኣዛር ሉብቻ ዱረ፣ ፉለ ሆገንቶታቲፊ ወልዳ ሁንዳ ዱረ ዻበተኒ አከነ ጄዸን፤  
3 “አባንኬኘ ገሞጂ ኬሰት ዱኤ። እን ሆገንቶተ ቆራህ ከኔን ዋቀዮት ፍንጭለን ሰነ ኬሰ ህንቱሬ። ገሩ እን ጩቡዹመ ኦፊሳቲን ዱኤ። እልማንስ ህንቀቡ ቱሬ።  
4 ማሊፍ መቃን አባኬኛ ሰበቢ እን እልመ ህንቀብኔፍ በልበለሳ ኬሳ በደ? ፍሮተ አባኬኛ ግዱት ዻለ ኑ ኬን።”   


5 ሙሴን ዱቢሳኒ ሰነ ፉለ ዋቀዮ ዱረት ዽኤሴ፤  
6 ዋቀዮስ አከነ ጄዼን፤  
7 “ወን እንተለን ዜሎፌሃድ ጄዸን ኩን ስሪዸ። አትስ ፍሮተ አባሳኒ ግዱት ዻለ ኬኒፍ፤ ዻለ አባሳኒስ እሳኒፍ ደበርስ።   


8 “እስራኤሎታን አከነ ጄዽ፤ ‘ዮ ነምን ኡቱ እልመ ህንዸልችን ዱኤ፣ ዻለሳ እንተለሳቲፍ ደበርሳ።  
9 ዮ እን እንተለስ ቀባቹ ባቴ ዻለሳ ኦቦሎተሳቲፍ ኬና።  
10 ዮ እን ኦቦሎተ ቀባቹ ባቴ ዻለሳ ኦቦሎተ አባሳቲፍ ኬና።  
11 ዮ አባንሳ ኦቦሎተ ቀባቹ ባቴሞ ዻለሳ በልበለሳ ኬሳ ፍረ ኣንቴፍ ኬና፤ ፍር ሱን ሃዻሉ። ኩንስ አኩመ ዋቀዮ ሙሴ አጀጄ ሰነት ሰበ እስራኤሊፍ ስርነ ሴረ ቀቤሰ ሃተኡ።’ ”   

እያሱን እዶ ሙሴ ቡኡሳ 
 

12 ዋቀዮ ሙሴዻን አከነ ጄዼ፤ “ቱሉ አባሪም ከነት ኦል በኢቲ ብየ አን ሰበ እስራኤሊፍ ኬኔ እላል።  
13 ኤርገ ብየ ሰነ አርግቴ ቦዴ አትስ አኩመ ኦቦሌሰኬ አሮን ገረ ሰበኬቲት ወልት ቀበምተ፤  
14 ዬሮ ወልዳን ገሞጂ ሲን ኬሰት ነት ፍንጭሌት እስን ለቸኑስ አጀጀኮት ፍንጭልተኒ ቱርተኒቲ። እስን ብሻኖተ ሰነ ብረት ፉለሳኒ ዱረት ቁልቁልነኮ ህንሙልእፍኔ።” ብሻኖትን ኩኔንስ ብሻኖተ መሪባ ቃዴሽ ከን ገሞጂ ሲን ኬሰ ጅረኒዸ።   


15 ሙሴንስ ዋቀዮን አከነ ጄዼ፤  
16 “ዋቀዮ ዋቅን ሀፉሮተ ነመ ሁንዳ ወልዳ ከነረት ነመ ቶኮ ሃሙዱ፤  
17 ነምች ኩንስ አከ ሰብን ዋቀዮ አኩመ ሆሎተ ትክሴ ህንቀብኔ ህንታኔፍ ከን እሳን ዱረ ገድ በኡፊ ኦል ገሉ፣ ከን ገድ እሳን ባሱፊ ኦል እሳን ገልቹዸ።”   


18 ዋቀዮ ሙሴዻን አከነ ጄዼ፤ “እያሱ እልመ ኑን፣ ነምቸ ሀፉር ኬሰ ጅሩ ሰነ ፉዺ ሀርከኬ እሰረ ካእ።  
19 አከ እን ፉለ ኤሌኣዛር ሉብቻቲፊ ፉለ ወልዳ እስራኤል ሁንዳ ዱረ ዻበቱ ጎዽ፤ ፉሉመሳኒ ዱረትስ እሰ ሙድ።  
20 አከ ሰብን እስራኤል ሁንድ እሳፍ አጀጀሙፍ ኣንጎኬራ ኬኒፍ።  
21 እንስ ፉለ ኤሌኣዛር ሉብቻ ከን ፉለ ዋቀዮ ዱረት ኡሪሚዻን ጋፈቴ ሙርቲ እሳፍ ኬኑ ዱረ ዻበቹ ቀበ። እኒፊ ወልዳን እስራኤሎታ ሁንድ አጀጀሳቲን በኡ፤ አጀጁመሳቲንስ ገሉ።”   


22 ሙሴን አኩመ ዋቀዮ እሰ አጀጄ ሰነ ጎዼ። እንስ እያሱ ጌሴ አከ እን ፉለ ኤሌኣዛር ሉብቻቲፊ ፉለ ወልዳ እስራኤል ሁንዳ ዱረ ዻበቱ ጎዼ።  
23 ኤርገሲስ አኩመ ዋቀዮ ከራ ሙሴቲን አጀጄ ሰነ ሀርከ ኦፊሳ እሰረ ካኤ እሰ ሙዴ።    

ኣርሳ ጉዩመ ጉያን ዽኤፈሙ 
 

1 ዋቀዮ ሙሴዻን አከነ ጄዼ፤  
2 “አጀጀ ከነ እስራኤሎታፍ ኬን፤ አከነስ ጄዺን፦ ‘ኣርሳ ኛታ ከን እብዳን አናፍ ዽኤፈሙ ከን ፎሊንሳ ነት ቶሉ ሰነ ዬሮ ሙርታኤት ና ዽኤሱኬሰን ምርከኔፈዻ።’  
3 አከነ እሳኒን ጄዽ፤ ‘ኣርሳን እስን እብዳን ዋቀዮፍ ዽኤስተን እሰ ከነ፦ ጦባላወን ሆላ ለመ ከኔን ኡሙሪንሳኒ ወጋ ቶኮ ቶኮቲፊ ከኔን ህርእነ ህንቀብኔ ኣርሳ ጉበሙ ከን ዬሮ ሁንደ ጉዩመ ጉያን ዽኤፈሙ ጎዻ ዽኤሳ።  
4 ጦባላ ሆላ ቶኮ ገነመ፣ ካንሞ ገልገለ ዽኤስ።  
5 ከነ ወጅንስ ኬና ምዻኒ ከን ዳኩ ቡላኣ ኢፊ * ቶኮራ ሀርከ ኩዸን ኬሳ ሀርክ ቶኮ ዘይቲ ኤጄርሳ ከን ጩንፈሜ ኢኒ † ቶኮ ሀርከ አፉር ኬሳ ሀርከ ቶኮን ሱኩመሜ ዽኤስ።  
6 ኩንስ ኣርሳ ዬሮ ሁንደ ጉበሙ ከን ፎሊንሳ ቶሉፊ ከን እብዳን ዋቀዮፍ ዽኤፈሙ ከን ቱሉ ሲናረት አጀጀሜዸ።  
7 ዽባዩን ቶኮ ቶኮ ጦባላ ሆላ ወጅን ዽኤፈሙስ ዹጋቲ ጭማ ኢኒ ቶኮራ ሀርከ አፉር ኬሳ ሀርከ ቶኮ ሃተኡ፤ ዽባዩ ሰነስ እዶ ቁልቁሉ ኬሰት ዋቀዮፍ ዸንገላስ።  
8 ጦባላ ሆላ ካንሞ አኩመ ኬና ምዻኒቲፊ ከን ዽባዩ ወጅን ገነመ ዽኤስቴ ሰና ገልገለስ ዽኤስ። ኩንስ ኣርሳ እብዳን ዽኤፈሙ ከን ፎሊንሳ ዋቀዮት ቶሉዸ።   

ኣርሳ ጉያ ሰንበታ 
 

9 “ ‘ጉያ ሰንበታ ጦባላወን ሆላ ለመ ከኔን ኡሙሪንሳኒ ወጋ ቶኮ ተኤፊ ህርእነ ህንቀብኔ ኣርሳ ዽባዩቲፊ ኬና ምዻኒ አከሱመስ ኬና ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ለመ ዘይቲዻን ሱኩመሜ ወጅን ዽኤስ።  
10 ኩንስ ኣርሳ ጉበሙ ከን ኣርሳ ዬሮ ሁንደ ጉበሙፊ ዽባዩሳት ደበለሜ ሰንበተ ሰንበታን ዽኤፈሙዸ።   

ኣርሳ ጅአ ጅኣን ዽኤፈሙ 
 

11 “ ‘ጀልቀበ ጅኦተኬሰኒ ሁንደት ጅቦተ ሎኒ ለመ፣ ኮርቤሰ ሆላ ቶኮ፣ ጦባላወን ሆላ ቶርበ ከኔን ኡሙሪንሳኒ ወጋ ቶኮ ተኤፊ ከኔን ህርእነ ህንቀብኔ ኣርሳ ጉበሙ ጎዻቲ ዋቀዮፍ ዽኤሳ።  
12 ቶኮ ቶኮ ጅቦተ ሎኒ ወጅን ኬና ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ሰዲ ዘይቲዻን ሱኩመሜ፣ ኮርቤሰ ሆላ ሰነ ወጅንስ ኬና ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ለመ ዘይቲዻን ሱኩመሜ ዽኤፈሙ ቀበ፤  
13 ቶኮ ቶኮ ጦባላ ሆላ ወጅንስ ኬናን ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ቶኮ ዘይቲዻን ሱኩመሜ ዽኤፈሙ ቀበ። ኩንስ ኣርሳ ጉበሙ ከን እብዳን ዋቀዮፍ ዽኤፈሙፊ ፎሊንሳ ቶሉዸ።  
14 ቶኮ ቶኮ ድብቸ ሎኒ ወጅን ዽባዩ ዳዺ ወይኒ ኢኒ ቶኮራ ወለካሳ፣ ቶኮ ቶኮ ጦባላ ሆላ ወጅን ኢኒ ቶኮራ ሀርከ ሰዲ ኬሳ ሀርከ ቶኮ፣ ኮርቤሰ ሆላ ሰነ ወጅንስ ኢኒ ቶኮራ ሀርከ አፉር ኬሳ ሀርክ ቶኮ ሃዽኤፈሙ። ኩንስ ኣርሳ ጉበሙ ከን ወጋ ኬሰት ባቲ ሃራት ዽኤፈሙዸ።  
15 አከሱመስ ኣርሳ ጩቡቲፍ ኮርቤሰ ሬኤ ቶኮ ዋቀዮፍ ዽኤሳ፤ እንስ ኣርሳ ዬሮ ሁንደ ጉበሙፊ ዽባዩሳት ደበለሜ ዽኤፈመ።   

ፋሲካ 
 
28፥16‑25 ኩወፈ – በኡ 12፥14‑20፤ ሌዎ 23፥4‑8፤ ኬዴ 16፥1‑8  


16 “ ‘ቡልቲ ኩዸ አፉረፋ ጅአ ጀልቀባት ፋሲካን ዋቀዮ አያኔፈሙ ቀበ።  
17 ቡልቲ ኩዸ ሸነፋ ጅአ ከናት አያነቱ ጅረ፤ እስንስ ጉያ ቶርበ መጥኖ ኛቱ።  
18 ጉያ ጀልቀባት ወል ገኢ ቁልቁሉ ቀባዻ፤ ሆጂ እድሌስ ህንሆጄትና።  
19 ጅቦተ ሎኒ ለመ፣ ኮርቤሰ ሆላ ቶኮ፣ ጦባላወን ሆላ ቶርበ ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ኣርሳ ጉበሙ ጎዻቲ እብዳን ዋቀዮፍ ዽኤሳ።  
20 ቶኮ ቶኮ ድብቸ ሎኒ ወጅንስ ኬና ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ሰዲ ዘይቲዻን ሱኩመሜ፣ ኮርቤሰ ሆላ ወጅን ኢፊ ቶኮራ ሀርከ ኩዸን ኬሳ ሀርከ ለመ፣  
21 ጦባላወን ሆላ ቶርበን ወጅን ቶኮ ቶኮ ጦባላ ሆላቲፍ ኢፊ ቶኮራ ሀርከ ኩዸን ኬሳ ሀርከ ቶኮ ዽኤስ።  
22 አከሱመስ አከ አራር እስኒ ቡኡፍ ኮርቤሰ ሬኤ ቶኮ ኣርሳ ጩቡቲፍ ዽኤስ።  
23 ከነስ ኣርሳ ጉበሙ ከን ዬሮ ሁንደ ገነመ ገነመ ዽኤፈሙት ደበላቲ ዽኤሳ።  
24 ሃሉመ ከናን ኛተ ኣርሳ እብዳን ዽኤፈሙ ከን ፎሊንሳ ዋቀዮት ቶሉ ሰነ ቡልቲ ቶርባፍ ጉዩመ ጉያን ዽኤሳ፤ እንስ ኣርሳ ጉበሙፊ ዽባዩሳ ከን ዬሮ ሁንደ ዽኤፈሙት ደበለሜ ሃዽኤፈሙ።  
25 ቡልቲ ቶርበፋት ወል ገኢ ቁልቁሉ ቀባዻ፤ ሆጂ እድሌስ ህንሆጄትና።   

አያነ ቶርበኖታ 
 
28፥26‑31 ኩወፈ – ሌዎ 23፥15‑22፤ ኬዴ 16፥9‑12  


26 “ ‘አያነ ቶርበኖታ ኬሰ ጉያ አያነ መታ ምዻኒት ዬሮ ኬና ምዻን ሃራ ዋቀዮፍ ዽኤስተን ሰነ ወል ገኢ ቁልቁሉ ጎዸዻ፤ ሆጂ እድሌስ ህንሆጄትና።  
27 ጅቦተ ሎኒ ለመ፣ ኮርቤሰ ሆላ ቶኮፊ ጦባላወን ሆላ ቶርበ ከኔን ኡሙሪንሳኒ ወጋ ቶኮ ቶኮ ተኤ ኣርሳ ጉበሙ ከን ፎሊንሳ ዋቀዮት ቶሉ ዽኤሳ።  
28 ቶኮ ቶኮ ድብቸ ሎኒ ወጅንስ ኬናን ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ሰዲ ዘይቲዻን ሱኩመሜ ሃዽኤፈሙ። ኮርቤሰ ሆላ ወጅን ኢፊ ቶኮራ ሀርከ ኩዸን ኬሳ ሀርክ ለመ፣  
29 ጦባላወን ሆላ ቶርበን ሰነ ወጅንስ ኢፊ ቶኮራ ሀርከ ኩዸን ኬሳ ሀርክ ቶኮ ሃዽኤፈሙ።  
30 አከሱመስ አከ አራር እስኒ ቡኡፍ ኮርቤሰ ሬኤ ቶኮ እት ደበላ ዽኤሳ።  
31 ኣርሳወን ከኔን ዽባዩሳኒ ወጅን፣ ኣርሳ ጉበሙ ከን ዬሮ ሁንደ ዽኤፈሙፊ ኬና ምዻንሳት ደበላቲ ዽኤሳ፤ ሆሪን ሱንስ ከን ህርእነ ህንቀብኔ ተኡሳኒ ምርከኔፈዻ።    

 29

አያነ መለከታ 
 
29፥1‑6 ኩወፈ – ሌዎ 23፥23‑25  


1 “ ‘ጉያ ጀልቀበ ጅአ ቶርበፋት ወል ገኢ ቁልቁሉ ጎዸዻ፤ ጋፈስ ሆጂ እድሌ ህንሆጄትና። ጉያን ኩን ጉያ እስን እት መለከተ አፉፍተኒዸ።  
2 ድብቸ ሎኒ ቶኮ፣ ኮርቤሰ ሆላ ቶኮፊ ጦባላወን ሆላ ቶርበ ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ኣርሳ ጉበሙ ከን ፎሊንሳ ዋቀዮት ቶሉ ዽኤሳ።  
3 ድብቸ ሰነ ወጅንስ ኬና ምዻኒ ከን ዳኩ ቡላኣ ኢፊ * ቶኮራ ሀርከ ኩዸን ኬሳ ሀርከ ሰዲ ዘይቲዻን ሱኩመሜ ዽኤሳ። ኮርቤሰ ሆላ ወጅንስ ኢፊ ቶኮራ ሀርከ ኩዸን ኬሳ ሀርከ ለመ፣  
4 ጦባላወን ሆላ ቶርበን ሰነ ወጅንስ ኢፊ ቶኮ ሀርከ ኩዸን ኬሳ ሀርከ ቶኮ ዽኤሳ።  
5 አከሱመስ አከ አራር እስኒ ቡፈሙፍ ኮርቤሰ ሬኤ ቶኮ እት ደበላቲ ኣርሳ ጩቡቲፍ ዽኤሳ።  
6 ኣርሳወን ኩኔን አኩመ አመለሳኒት ኣርሳወን ጉበመን ከኔን ጅአ ጅአቲፊ ጉያ ጉያት ዽኤፈመኒፊ ኬናወን ምዻኒቲፊ ዽባዩሳኒት ደበለመኒ ዽኤፈመኒዸ። እሳንስ ኣርሳወን እብዳን ዋቀዮፍ ዽኤፈመን ከኔን ፎሊንሳኒ ቶሉዸ።   

ጉያ አራር እት ቡፈሙ 
 
29፥7‑11 ኩወፈ – ሌዎ 16፥2‑34፤ 23፥26‑32  


7 “ ‘ቡልቲ ኩርነፋ ጅአ ቶርበፋ ከናት ወል ገኢ ቁልቁሉ ጎዸዻ፤ እስንስ ገድ ኦፍ ዴብሳ፤ ሆጂ ቶኮሌስ ህንሆጄትና።  
8 ድብቸ ሎኒ ቶኮ፣ ኮርቤሰ ሆላ ቶኮፊ ጦባላወን ሆላ ቶርበ ከኔን ኡሙሪንሳኒ ወጋ ቶኮ ቶኮ ተኤ ከኔን ሁንድሳኒ ህርእነ ህንቀብኔ ኣርሳ ጉበሙ ከን ፎሊንሳ ዋቀዮት ቶሉ ጎዻ ዽኤሳ።  
9 ድብቸ ሰነ ወጅንስ ኬና ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ሰዲ ዘይቲዻን ሱኩመሜ ዽኤሳ፤ ኮርቤሰ ሆላ ወጅንስ ኢፊ ቶኮራ ሀርከ ኩዸን ኬሳ ሀርከ ለመ፣  
10 ጦባላወን ሆላ ቶርበን ሰነ ወጅንስ ኢፊ ቶኮራ ሀርከ ኩዸን ኬሰ ሀርከ ቶኮ ዽኤሳ።  
11 አከሱመስ ኣርሳ ጩቡ ከን አራራ ቡሱፍ ዽኤፈሙፊ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   

አያነ ዱንካነ ቁልቁሉ 
 
29፥12‑39 ኩወፈ – ሌዎ 23፥33‑43፤ ኬዴ 16፥13‑17  


12 “ ‘ቡልቲ ኩዸ ሸነፋ ጅአ ቶርበፋት ወል ገኢ ቁልቁሉ ጎዸዻ፤ ሆጂ እድሌ ህንሆጄትና። ዋቀዮፍስ ቡልቲ ቶርበ አያነ አያኔፈዻ።  
13 ጅቦተ ሎኒ ኩዸ ሰዲ፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ኣርሳ ጉበሙ ከን ፎሊንሳ ዋቀዮት ቶሉፊ ከን እብዳን ዽኤፈሙ ዽኤሳ።  
14 ቶኮ ቶኮ ጅቦተ ኩዸ ሰደኒ ወጅንስ ኬና ምዻኒ ከን ዳኩ ቡላኣ ኢፊ ቶኮራ ሀርከ ኩዸን ኬሳ ሀርክ ሰዲ ዘይቲዻን ሱኩመሜ ዽኤሳ፤ ቶኮ ቶኮ ኮርቤዪ ሆላ ለማን ሰና ወጅንስ ኢፊ ቶኮራ ሀርከ ኩዸን ኬሳ ሀርከ ለመ፣  
15 ቶኮ ቶኮ ጦባላወን ሆላ ኩዸ አፍረን ሰና ወጅንስ ኢፊ ቶኮራ ሀርከ ኩዸን ኬሳ ሀርከ ቶኮ ዽኤሳ።  
16 አከሱመስ ኣርሳ ጉበሙ ከን ዬሮ ሁንደ ዽኤፈሙ ኬና ምዻን እሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


17 “ ‘ቡልቲ ለመፋት ጅቦተ ሎኒ ኩዸ ለመ፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ዽኤሳ።  
18 አከ ለኮብሰ ሙርታኤቲፊ አኩመ አመለሳኒት ጅቦተ ሎኒ፣ ኮርቤዪ ሆላቲፊ ጦባላወን ሆላ ሰነ ወጅን ኬና ምዻንሳኒቲፊ ዽባዩሳኒ ዽኤሳ።  
19 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳኒት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


20 “ ‘ቡልቲ ሰደፋት ጅቦተ ሎኒ ኩዸ ቶኮ፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ዽኤሳ።  
21 አከ ለኮብሰ ሙርታኤቲፊ አኩመ አመለሳኒት ጅቦተ ሎኒ፣ ኮርቤዪ ሆላ ሰናፊ ጦባላወን ሆላ ሰነ ወጅንስ ኬና ምዻንሳኒቲፊ ዽባዩሳኒ ዽኤሳ።  
22 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


23 “ ‘ቡልቲ አፉረፋት ጅቦተ ሎኒ ኩዸን፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ዽኤሳ።  
24 አከ ለኮብሰ ሙርታኤቲፊ አኩመ አመለሳኒት ጅቦተ ሎኒ፣ ኮርቤዪ ሆላ ሰናፊ ጦባላወን ሆላ ሰነ ወጅን ኬና ምዻንሳኒቲፊ ዽባዩሳኒ ዽኤሳ።  
25 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻን እሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


26 “ ‘ቡልቲ ሸነፋት ጅቦተ ሎኒ ሰገል፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ዽኤሳ።  
27 አከ ለኮብሰ ሙርታኤቲፊ አኩመ አመለሳኒት ጅቦተ ሎኒ፣ ኮርቤዪ ሆላ ሰናፊ ጦባላወን ሆላ ሰነ ወጅን ኬና ምዻንሳኒቲፊ ዽባዩሳኒ ዽኤሳ።  
28 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


29 “ ‘ቡልቲ ጀአፋት ጅቦተ ሎኒ ሰዴት፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ዽኤሳ።  
30 አከ ለኮብሰ ሙርታኤቲፊ አኩመ አመለሳኒት ጅቦተ ሎኒ፣ ኮርቤዪ ሆላ ሰናፊ ጦባላወን ሆላ ሰነ ወጅን ኬና ምዻንሳኒቲፊ ዽባዩሳኒ ዽኤሳ።  
31 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


32 “ ‘ቡልቲ ቶርበፋት ጅቦተ ሎኒ ቶርበ፣ ኮርቤዪ ሆላ ለማፊ ጦባላወን ሆላ ኩዸ አፉር ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ዽኤሳ።  
33 አከ ለኮብሰ ሙርታኤቲፊ አኩመ አመለሳኒት ጅቦተ ሎኒ፣ ኮርቤዪ ሆላ ሰናፊ ጦባላወን ሆላ ሰነ ወጅን ኬና ምዻኒቲፊ ዽባዩሳኒ ዽኤሳ።  
34 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


35 “ ‘ቡልቲ ሰዴተፋት ወል ገኢ ቁልቁሉ ጎዸዻ፤ ሆጂ እድሌ ህንሆጄትና።  
36 ድብቸ ሎኒ ቶኮ፣ ኮርቤሰ ሆላ ቶኮፊ ጦባላወን ሆላ ቶርበ ከኔን ኡሙሪንሳኒ ወጋ ቶኮ ቶኮ ተኤፊ ከኔን ሁንድሳኒ ህርእነ ህንቀብኔ ኣርሳ ጉበሙ ከን እብዳን ዽኤፈሙፊ ከን ፎሊንሳ ዋቀዮት ቶሉ ዽኤሳ።  
37 አከ ለኮብሰ ሙርታኤቲፊ አኩመ አመለሳኒት ድብቸ ሎኒ፣ ኮርቤሰ ሆላ ሰናፊ ጦባላወን ሆላ ሰነ ወጅን ኬና ምዻንሳኒቲፊ ዽባዩሳኒ ዽኤሳ።  
38 አከሱመስ ኣርሳ ጉበሙ ከን ዬሮ ሁንደ ዽኤፈሙ፣ ኬና ምዻንሳቲፊ ዽባዩሳት ደበላቲ ኮርቤሰ ሬኤ ቶኮ ኣርሳ ጩቡቲፍ ዽኤሳ።   


39 “ ‘ኣርሳኬሰን ከን ጉበሙ፣ ኬና ምዻንኬሰኒ፣ ዽባዩኬሰኒፊ ኣርሳኬሰን ከን ነጋ፣ ከን ወሬገኬሰኒቲፊ ኣርሳ ፌዺኬሰኒን ዽኤስተንት ደበላቲ አያነኬሰን ቤከማ ሰነረት ዋቀዮፍ ዽኤሳ።’ ”   


40 ሙሴንስ ዋን ዋቀዮ እሰ አጀጄ ሁንደ እስራኤሎተት ህሜ።    

 30

ወሬገወን 
 

1 ሙሴን አቦቲ ጎሶተ እስራኤሊን አከነ ጄዼ፦ “ወን ዋቀዮ አጀጄ ከናዸ፦  
2 ነምን ቶኮ ዮ ዋቀዮፍ ዋ ወሬጌ ዮካን አከ ዋን ቶኮ ሆጄቱ ኦፉማሳቲን ዮ ከከቴ፣ እን ከኩ ኦፊ ሰነ ህንጨብስን፤ ቆደ ከና ዋን ዱበቴ ሁንደ ጉቱ ቀበ።   


3 “ዮ እንተል ቶኮ ኡቱመ መነ አባሼ ጅርቱ ዋቀዮፍ ወሬገ ወሬግዴ ዮካን ዋን ቶኮ ጎቹዻፍ ድርቀመ ኬሰ ሴንቴ፣  
4 ዮ አባንሼስ ዋኤ ወሬገሼ ዮካን ድርቀመ ኬሰ ሴኑሼ ዸገኤ ሆማ እሼን ጄቹ ባቴ ወሬግንሼቲፊ ድርቀምን እሼን ሴንቴ ሱን ሁንድ ህንጌደረሙ።  
5 ዮ አባንሼ ዋን ከነ ዸገኤ እሼ ዾዌ ገሩ ወሬገሼ ዮካን ከኩ እሼን እቲን ድርቀመ ሴንቴ ኬሳ ቶኮዩ ህንጉተሙ፤ ሰበቢ አባንሼ እሼ ዾዌፍ ዋቀዮ እሼ ንብልሶምሰ።   


6 “ዮ እሼን ኤርገ ወሬገ ሴንቴ ቦዴ ዮካን ኤርገ ዱቢ ኡቱ እት ህንያድን ዱበቴን ድርቀመ ሴንቴ ቦዴ ሄሩምቴ፣  
7 ዽርስሼስ ዮ ዋን ከነ ዸገኤ ሆማ እሼን ጄቹ ባቴ ወሬግንሼ ዮካን ድርቀምን እሼን ሴንቴ ሱን ህንጌደረሙ።  
8 ገሩ ዽርስሼ ዮ ዬሮ ዋን ከነ ዸገኡት እሼ ዾዌ፣ ወሬገሼ ከን ድርቀመ ኬሰ እሼ ገልቹ ዮካን ዋዳ እሼን ኡቱ እት ህንያድን ድርቀመ ኬሰ ኦፍ ገልችቴ ሰነ እሼ ጀላ ዲገ፤ ዋቀዮስ እሼ ብልሶምሰ።   


9 “ወሬግን ሃዸ ህዬሳ ዮካን ዱበርቲ ዽርሰ ጀላ ባቴ፣ ድርቀምን እሼን ሴንቴ ከምዩ እሼ ቀበተ።   


10 “ዮ ዱበርቲን ዽርሰሼ ወጅን ጅራቱ ቶኮ ወሬገ ቶኮ ወሬግዴ ዮካን ዋን ቶኮ ጎቹዻፍ ከኩዻን ድርቀመ ኬሰ ኦፍ ገልችቴ፣  
11 ዽርስሼስ ዮ ዋን ከነ ዸገኤ ሆማ እሼዻን ጄቹ ባቴ ዮካን ዮ እሼ ዾዉ ባቴ ወሬግንሼ ዮካን ዋዳን እሼን እቲን ድርቀመ ኬሰ ኦፍ ገልችቴ ሱን ሁንድ ህንጌደረሙ።  
12 ገሩ ዮ ዽርስሼ ዬሮ ዋን ከነ ዸገኡት እሼ ጀላ ዲጌ፣ ወሬገሼ ዮካን ዋዳ አፋንሼቲ በኤ ኬሳ ቶኮዩ ሆጂረ ህንኦሉ፤ ሰበቢ ዽርስሼ እሼ ጀላ ዲጌፍ፣ ዋቀዮ እሼ ብልሶምሰ።  
13 ዽርስሼ ወሬገ እሼን ወሬግዱ ዮካን ዋዳ እሼን ገድ ኦፍ ቀቡፍ ከኩዻን ሴንቱ ከምዩ ፉዸቹ ዮካን ዲጉ ንደንደአ።  
14 ገሩ ዮ ዽርስሼ ጉዩመ ጉያን ሆማ እሼን ጄቹ ባቴ፣ እን ወሬገ እሼ ዮካን ድርቀመ እሼረ ጅሩ ሁንደ ፉዸቴረ ጄቹዸ። እን ሰበቢ ጋፈ ዋኤ ዋን ከና ዸገኤ ሰነ ሆማ እሼዻን ህንጄዽኒፍ ዋን ሰነ ፉዸቴረ።  
15 ተኡስ እን ዮ ኤርገ ዋኤ ዋን ከና ዸገኤ ቦዴ ዋዳ ሰነ ዲጌ የከሼት ንጋፈተመ።”   


16 እሳን ኩኔን ሴረወን ዽርሳፊ ኒቲ ግዱ አከሱመስ አባፊ እንተለሳ ከን ዬሮ እጆሉማሼት መነሳ ጅርቱ ግዱ ጅራቹ ቀቡ ከን ዋቀዮ ሙሴ አጀጄዸ።    

ምድያኖተረት ሃሎ በኡ 
 

1 ዋቀዮ ሙሴዻን አከነ ጄዼ፤  
2 “ሰበ እስራኤሊፍ ጄዺቲ ወረ ምድያንረት ሃሎ በእ። ኤርገሲ አት ገረ ሰበኬቲት ወልት ቀበምተ።”   


3 ከነረት ሙሴን ሰበ ሰናን አከነ ጄዼ፤ “አከ እሳን ወረ ምድያንት ዱለኒ ሃሎ ዋቀዮ እሳንረት በአኒፍ ነሞተኬሰን ኬሳ ሙራሰ ህዸቺሳ።  
4 ቶኮ ቶኮ ጎሰ እስራኤል ኬሳ ነመ ኩመ ቶኮ ቶኮ ዱለት ኤርጋ።”  
5 አከስት ቶኮ ቶኮ ጎሰ እስራኤል ኬሳ ነሞትን ኩምን ቶኮ ቶኮ ወልት ቡፈመኒ ነምን ኩምን ኩዸ ለመ ሎላፍ ህዸቴ።  
6 ሙሴንስ ቶኮ ቶኮ ጎሳ ኬሳ ነመ ኩመ ቶኮ ቶኮ ፊኔሃስ እልመ ኤሌኣዛር ሉብቻ እሰ ምአ እዶ ቁልቁሉቲፊ መለከተ አፉፈሙ ሀርከት ቀበቴ ሰነ ወጅን ገረ ወራናት ኤርጌ።   


7 እሳንስ አኩመ ዋቀዮ ሙሴ አጀጄ ሰነት ወረ ምድያን ሎለኒ ዺረ ሁንደ አጄሰን።  
8 ሞቶትን ምድያን ሸነን ጄቹንስ ኤዊ፣ ሬቄም፣ ዙር፣ ሁሪፊ ሬባንስ ወረ አጄፈመን ኬሰ ቱረን። አከሱመስ በለኣም እልመ ቤኦር ጎራዴዻን አጄሰን።  
9 እስራኤሎን ዱበርቶታፊ እጆሌ ወረ ምድያን ቦጅአን፤ ሎን፣ ቡሻዬፊ ቀቤኘሳኒ ሁንደስ ንሳመን።  
10 መጋላወን ምድያኖትን ኬሰ ጅራተን ሁንዳፊ ቁበተወንሳኒ ሁንደ እብዳን ጉበን።  
11 እሳንስ ዋን ቦጅአኒፊ ዋን ሳመን ሁንደ ነማፊ ሆሪሌ ፉዸኒ  
12 ወረ ቦጅአን፣ ዋን ቀበተኒፊ ዋን ሳመን ገረ እዶ ቁበተሳኒ ከን ፉለ ዬርኮ ዱረ፣ ዮርዳኖስ ጭነ፣ ድሬወን ሞኣብ ኬሰ ጅሩት ገረ ሙሴት፣ ገረ ኤሌኣዛር ሉብቻቲፊ ገረ ወልዳ እስራኤልት ፍደን።   


13 ሙሴን፣ ኤሌኣዛር ሉብቺፊ ሆገንቶትን ወልዳ ሁንድ ቁበታን አለት እሳን ስመቹፍ ገድ በአን።  
14 ሙሴንስ አጀጁወን ሎልቶታ ጄቹንስ አጀጁወን ኩማቲፊ አጀጁወን ዽባ ከኔን ሎላ ገለንት ኣሬ።   


15 እንስ አከነ ጄዼ እሳን ጋፈቴ፤ “እስን ማሊፍ ዱበርቶተ ሁንደ ሀምብፍተን?  
16 ኩኖ ወር ዋን ጴኦርት ተኤ ሰነ ኬሰት ጎርሰ በለኣም ፉዸቹዻን አከ ዸእች ሰበ ዋቀዮረ ቡኡፍ እስራኤሎተ ዋቀዮራ ዴብሰን እሳን ቱረን።  
17 አመስ እልማን ዺራ ሁንደ ፍጣ፤ አከሱመስ ዱበርቲ ዺረ ወጅን ጪፍቴ ሁንደ አጄሳ።  
18 ገሩ ዱበረ ተኩማ ዺረ ወጅን ህንጪስን ኦፊኬሰኒፍ ሀምብፈዻ።   


19 “እስን ኬሳ ነምን ነመ አጄሴ ከምዩ ዮካን ነምን ነመ አጄፈሜ ቱቄ ከምዩ ቡልቲ ቶርበ ቁበታን አለ ሃቱሩ። ቡልቲ ሰደፋፊ ቡልቲ ቶርበፋትስ ኦፊኬሰኒፊ ቦጁኬሰን ቁልቁሌሳ።  
20 ኡፈተ ሁንደ አከሱመስ ዋን ጎጋራ፣ ርፌንሰ ሬኤራ ዮካን ሙከራ ሆጄተሜ ሁንደ ቁልቁሌሳ።”   


21 ኤርገሲስ ኤሌኣዛር ሉብች ሎልቶተ ዱለ ዸቀኒ ቱረን ሰናን አከነ ጄዼ፤ “ቀጄልፈምን ሴራ ከን ዋቀዮ ሙሴፍ ኬኔ ከናዸ፦  
22 ወርቄ፣ ሜቲ፣ ናሲ፣ ስቢለ፣ ቆርቆሮ፣ ድላሊፊ  
23 ወን እብደራ ሀፉ ደንደኡ ከምዩ እብደ ኬሰ ደበርፈሜ ቁልቁላኡ ቀበ። ገሩ ወን ሱን ብሻን ቁልቁላኡማቲንስ ቁልቁሌፈሙ ቀበ። ወን እብደረ ሀፉ ህንደንዴኜ ከምዩ ብሻን ሰናን ቁልቁሌፈመ።  
24 ጉያ ቶርበፋት ኡፈተኬሰን ሚጨዻ፤ እስንስ ንቁልቁሌፈምቱ። ኤርገሲ ቁበተት ገሉ ደንዴሱ።”   

ቦጁ ቆደቹ 
 

25 ዋቀዮ ሙሴዻን አከነ ጄዼ፤  
26 “አት፣ ኤሌኣዛር ሉብቺፊ አቦቲን ማቲ ወልዳ ሰና ነሞታፊ ሆሪ ቦጅአመን ለካኣ።  
27 ቦጁ ሰነስ ሎልቶተ ዱለ ዸቀኒ ቱረኒፊ ወልዳ ሁንደ ግዱት እዶ ለመት ቆድ።  
28 ሎልቶተ ዱለንራ ነመስ ተኡ ሎን፣ ሀሮተ፣ ሆሎተ ዮካን ሬኦተ ዽበ ሸን ኬሳ ቶኮ ዋቀዮፍ ግብረ ፉዽ።  
29 ግብረ ሰነስ ወለካ ቆደሳኒራ ፉዺ ቆደ ዋቀዮ ጎዺቲ ኤሌኣዛር ሉብቸት ኬን።  
30 ወለካ ቆደ ሰበ እስራኤል እራሞ ነመስ ተኡ ሎን፣ ሀሮተ፣ ሆሎተ፣ ሬኦተ ዮካን ሆሪ ብራ ሸንተመ ኬሳ ቶኮ ፉዺቲ ሌዎተ ወረ እት ጋፈተምቶተ ዱንካነ ዋቀዮ ተአንት ኬን።”  
31 ሙሴፊ ኤሌኣዛር ሉብች አኩመ ዋቀዮ ሙሴ አጀጄ ሰነ ጎዸን።   


32 ወንት ቦጁ ሎልቶትን ፉዸተንራ ሀፌ ሆሎተ 675,000፣  
33 ሎን 72,000፣  
34 ሀሮተ 61,000፣  
35 ዱበርቶትን ተኩማ ዺረ ወጅን ህንጪስን 32,000 ቱረን።   

   
 

36 ቆድን ወለካ ከን ወረ ዱለኒፍ ቆደሜ፦  

   
 
ሆሎተ 337,500  
37 ኬሳ ግብር ዋቀዮ 675 ቱሬ፤   


38 ሎን 36,000 ኬሳ ግብር ዋቀዮ 72 ቱሬ፤   


39 ሀሮተ 30,500 ኬሳ ግብር ዋቀዮ 61 ቱሬ፤   


40 ነመ 16,000 ኬሳ ግብር ዋቀዮ 32 ቱሬ።   

   
 

41 ሙሴን አኩመ ዋቀዮ እሰ አጀጄ ሰነት ግብረ ሰነ ቆደ ዋቀዮ ጎዼ ኤሌኣዛር ሉብቸት ኬኔ።   


42 ቆደ ወለካ ከን ሙሴን ወረ ዱለንራ እስራኤሎታፍ ቆዴ፦  
43 ወለካን ቦጁ ከን ወልዳ ሰና ሆሎተ 337,500፣  
44 ሎን 36,000፣  
45 ሀሮተ 30,500፣  
46 ነመ 16,000 ቱሬ።  
47 ሙሴን አኩመ ዋቀዮ እሰ አጀጄ ሰነት ወለካ ሰበ እስራኤልራ ነማፊ ሆሪ ሸንተመ ኬሳ ቶኮ ፉዼ ሌዎተ ወረ እት ጋፈተምቶተ ዱንካነ ዋቀዮ ተአንት ኬኔ።   


48 ኤርገሲስ አጀጁወን ሎልቶተ ኩማተመረት ኣንጎ ቀበን ጄቹንስ አጀጁወን ኩማቲፊ አጀጁወን ዽባ ገረ ሙሴ ዸቀኒ  
49 አከነ ጄዸኒን፤ “ኑ ገርቦንኬ ሎልቶተ አጀጀኬኘ ጀለ ጅረን ለኮፍኔረ፤ ነምን ቶኮዩ ህንህርአትኔ።  
50 ከናፉ ኑ ዋን ቶኮን ቶኮንኬኘ አርገትኔ ጄቹንስ ምአ ወርቄ፣ አርቦረ፣ ብተዎ፣ ቁቤላ ቻፓ፣ ሎቲፊ አመርቲ ሞርማ አከ ፉለ ዋቀዮ ዱረት ኣርሳ አራረ ኑ ቡሱፍ ኬና ዋቀዮፍ ዽኤፈሙ ጎኔ ፍድኔረ።”   


51 ሙሴፊ ኤሌኣዛር ሉብችስ ወርቄፊ ፋየወን ሀርካን ቶልፈመን ሁንደ እሳን ሀርካ ፉዸን።  
52 ወርቄን አጀጁወን ኩማቲፊ አጀጁወን ዽባ ኬነን ከኔን ሙሴፊ ኤሌኣዛር አከ ኬናት ዋቀዮፍ ዽኤሰን ሁንድ ሰቅሊ 16,750 ኡልፋቱ ቱሬ።  
53 ቶኮን ቶኮን ሎልቶታ ኦፊሳኒቲፍ ቦጁ ፉዸተኒ ቱረን።  
54 ሙሴፊ ኤሌኣዛር ሉብችስ ወርቄ ሰነ አጀጁወን ኩማቲፊ አጀጁወን ዽባ ሀርካ ፉዸኒ አከ እስራኤሎን ፉለ ዋቀዮ ዱረት እቲን ያደተመኒፍ ዱንካነ ወል ገኢት ኦል ገልቸን።    

 32

ጎሶተ ዮርዳኖስ ገማ 
 

1 እልማን ሩቤኒፊ እልማን ጋድ ወር ሎኒፊ ቡሻዬ ሄዱ ቀበን አከ ብይ የእዜሪፊ ብይ ግልኣድ ሆሪሳኒቲፍ ቶሉ አርገን።  
2 እሳን ገረ ሙሴ፣ ገረ ኤሌኣዛር ሉብቻቲፊ ገረ ሆገንቶተ ወልዳ ዹፈኒ አከነ ጄዸን፤  
3 “አጣሮት፣ ዲቦን፣ የእዜር፣ ኒምራ፣ ሄሽቦን፣ ኤሌኣሌ፣ ሴባማ፣ ኔቦፊ ቤኦን፣  
4 ብይ ዋቀዮ ፉለ ወልዳ እስራኤል ዱረት ሩኩቴ ሱን ሆሪፍ ቶላዸ፤ ኑ ተጃጅልቶትንኬስ ሆሪ ቀብነ።  
5 ዮ ኑ ፉለኬ ዱረት ፉዸተመ አርገትኔ ጅራትኔ ብይ ኩን ኑ ተጃጅልቶተኬቲፍ ሀንዹራ ተኤ ሃኬነሙ። አከ ኑ ዮርዳኖስ ገመ ጬኑስ ህንጎዽን።”   


6 ሙሴንስ እልማን ጋዲፊ እልማን ሩቤኒን አከነ ጄዼ፤ “ኦቦሎትንኬሰን ዱለ ዸቀኒ እስንሞ አስ ቴሱ?  
7 እስን ማሊፍ አከ እስራኤሎን ብየ ዋቀዮ እሳኒ ኬኔ ሰነት ጬአኒ ህንገሌፍ አብዲ እሳን ኩተቺፍቱ?  
8 ኩን ዋኑመ አቦቲንኬሰን ጋፈ አን አከ እሳን ብየቲ እላለኒፍ ጄዼ ቃዴሽ በርኔራ እሳን ኤርጌ ሰነ ሆጄተኒዸ።  
9 እሳንስ ኤርገ ገረ ሱሉለ ኤሽኮል ዸቀኒ ብየ ሰነ አርገኒ ቦዴ አከ እስራኤሎን ብየ ዋቀዮ እሳኒፍ ኬኔት ህንገሌፍ አብዲ እሳን ኩተቺሰን።  
10 ዼከምስ ዋቀዮስ ጉዩመ ሰነ ቦበኤ፤ እንስ አከነ ጄዼ ከከቴ፤  
11 ‘ዋን እሳን ገራ ጉቱዻን ነ ፋነ ዴሙ ድደኒፍ፣ ነሞተ ወጋ ድግደማቲፊ ሀመሲ ኦሊ ከኔን ብየ ግብጢቲ በአኒ ዹፈን ኬሳ ነምን ቶኮዩ ብየ አን አብረሃሚፍ፣ ይስሃቂፊ ያቆቢፍ ዋዳ ገሌ ሰነ ህንአርጉ።  
12 ካሌብ እልመ ዬፉኔ ከን ጎሰ ቄኔዚፊ እያሱ እልመ ኑን መሌ ነምን ቶኮዩ ህንአርጉ፤ እሳን ለማን ገራ ጉቱዻን ዋቀዮ ዱካ ቡአኒሩቲ።’  
13 ዼከምስ ዋቀዮ እስራኤልረት ቦበኤ፤ እንስ ሀመ ዸሎትን ፉለሳ ዱረት ዋን ሀማ ሆጄቴ ሱን ሁንድ ዹሙት አከ እሳን ወጋ አፉርተመ ገሞጂ ኬሰ ጆረን ጎዼ።   


14 “ያ ሰኚ ጩበሞታነነ፣ እስን ኩኖ ዼከምሰ ዋቀዮ ከን እስራኤልረት ቦበኤ ሰነ እቱመ ጫልችሱፍ እዶ አቦቲኬሰኒ ቡተኒርቱ።  
15 ዮ እስን እሰ ዱካ ቡኡራ ገረገልተን እን አመስ ገሞጂ ከነ ኬሰት ሰበ ከነ ሁንደ ንዺሰ፤ እስንስ ኡመተ ከነ ንበሌስቱ።”   


16 እሳን ገረሳ ዹፈኒ አከነ ጄዸኒን፤ “ኑ አስት ሆሪኬኛፍ ደላ፣ ዱበርቶታፊ እጆሌኬኛፍሞ መጋላወን እጃረ።  
17 ኑ ገሩ ሀመ ለፈ እሳኒቲን እሳን ጌኙት ህዸትኔ እስራኤል ዱረ ዴሙፍ ቆጳኦዸ። ዬሮ ከነት አከ ጅራቶትን ብየቲ እሳን ህንቱቅኔፍ ዱበርቶትኒፊ እጆሌንኬኘ መጋላወን ደላ ጀባ ቀበን ኬሰ ሃጅራተን።  
18 ሀመ ቶኮን ቶኮን እስራኤሎታ ዻለ ኦፊሳኒ አርገተንት ኑ መነኬኘት ህንዴብኑ።  
19 ሰበቢ ዻልኬኘ ለገ ዮርዳኖስራ ገረ በኣት ኑፍ ኬነሜፍ ኑ ዮርዳኖስራ ገመ ካኒን እሳን ወጅን ዋን ዻሉ ህንቀብኑ።”   


20 ሙሴንስ አከነ እሳኒን ጄዼ፤ “ዮ እስን ዋን ከነ ጎተን፣ ዮ እስን ፉለ ዋቀዮ ዱረት ህዸተኒ ዱላፍ ካተን፣  
21 ዮ እስን ሁንድኑ ሀመ እን ዲኖተ ኦፊሳ ፉለ ኦፊሳ ዱራ አርኤ ባሱት ህዸተኒ ፉለ ዋቀዮ ዱረ ዮርዳኖስን ጬተን፣  
22 ዬሮ ብየቲን ፉለ ዋቀዮ ዱረት ሞአተምቱት እስን እት ጋፈተመ ዋቀዮፊ ሰበ እስራኤሊፍ ቀብደንራ ንብልሶምቱ። ብይ ሱንስ ፉለ ዋቀዮ ዱረት ዻለኬሰን ተአ።   


23 “ገሩ እስን ዮ ዋን ከነ ጎቹ ባተን፣ ኩኖ ዋቀዮት ጩቡ ሆጄቹኬሰን፤ አከ ጩቡንኬሰን እስን አርገቱሌ ቤከዻ።  
24 ዱበርቶታፊ እጆሌኬሰኒፍ መጋላወን፣ ቡሻዬኬሰኒፍሞ ደላ እጃራ፤ እስን ገሩ ዋን ዋዳ ገልተን ሰነ ጉታ።”   


25 እልማን ጋዲፊ እልማን ሩቤን ሙሴዻን አከነ ጄዸን፤ “ኑ ገርቦንኬ አኩመ ጎፍታንኬኘ ኑ አጀጁ ጎነ።  
26 እጆሌንኬኛፊ ኒቶትንኬኘ፣ ቡሻዬንኬኛፊ ሎንኬኘ፣ አሱመ መጋላወን ግልኣድት ሃሀፈን።  
27 ኑ ገርቦንኬ ገሩ ቶኮን ቶኮንኬኘ አኩመ ጎፍታንኬኘ ጄዼ ሰነ ዱላፍ ቆጶፍኔ ፉለ ዋቀዮ ዱረት ዱሉፍ ንጬነ።”   


28 ኤርገሲስ ሙሴን ዋኤሳኒ ኤሌኣዛር ሉብቻፍ፣ እያሱ እልመ ኑንቲፊ አቦቲ ማቲ ጎሶተ እስራኤሊፍ አጀጀ ኬኔ።  
29 እንስ አከነ እሳኒን ጄዼ፤ “ዮ እልማን ጋዲፊ እልማን ሩቤን፣ ነምን ወራናፍ ህዸቴ ሁንድ ፉለ ዋቀዮ ዱረት እስን ወጅን ዮርዳኖስ ጬኤ፣ ዮሙ ብየቲን እስን ሀርከ ገልቱት ብየ ግልኣድ ሰነ ኬናፊ።  
30 ገሩ እሳን ዮ ዱላፍ ህዸተኒ እስን ወጅን ጬኡ ባተን፣ ከነኣን ኬሰት እስን ወጅን ለፈ ሃአርገተን።”   


31 እልማን ጋዲፊ እልማን ሩቤንስ አከነ ጄዸኒ ዴቢ ኬነን፤ “ኑ ገርቦንኬ ዋን ዋቀዮ ጄዼ ንጎነ።  
32 ኑ ምአ ሎላ ህዸትኔ ፉለ ዋቀዮ ዱረ ጬኔ ከነኣን ሴነ፤ ገሩ ቀቤኝ ኑ ዻሉ ዮርዳኖሲን ገመት ኑፍ ሃሀፉ።”   


33 ሙሴንስ ሞቱማ ስሆን ሞቲ አሞሮታፊ ሞቱማ ኦግ ሞቲ ባሻን ጄቹንስ ብየ ሰነ ጉቱ መጋላወንሳኒቲፊ ቡልቺንሰ ናኖሳኒ ጅሩ ሰነ እልማን ጋዲቲፍ፣ እልማን ሩቤኒቲፊ ወለካ ጎሰ ምናሴ እልመ ዮሴፊፍ ኬኔ።   


34 እልማን ጋድስ መጋላወን ዲቦን፣ አጣሮት፣ አሮኤር፣  
35 አትሮት ሾፋን፣ የእዜር፣ ዮግብሃ፣  
36 ቤት ኒምራፊ ቤት ሃራን መጋላወን ጀጀቦ ጎዸኒ እጃረን። ቡሻዬሳኒቲፍስ ደላ እጃረተን።  
37 እልማን ሩቤንስ መጋላወን ሄሽቦን፣ ኤሌኣሌኒፊ ክርያታይም፣  
38 አከሱመስ ኔቦፊ በኣል ሜኦን ጄቹንስ መጋላወን መቃንሳኒ ጌደረሜፊ ስብማ ዴብሰኒ እጃረን። እሳንስ መጋላወን ዴብሰኒ እጃረን ሰናፍ መቃ ባሰን።   


39 እጆሌን ማኪር እልመ ምናሴስ ገረ ግልኣድ ዸቀኒ ብየቲ ቀበተኒ አሞሮተ አች ቱረን አርአኒ ባሰን።  
40 ሙሴንስ ግልኣድን እጆሌ ማኪር ሰኚ ምናሴቲፍ ኬኔ፤ እሳንስ አች ቁበተን።  
41 ያኢር እልም ምናሴስ ዸቄ ገንዶተሳኒ ፉዸቴ ገንዶተ ያኢሮታ ጄዼ ሞጋሴ።  
42 ኖባንሞ ቄናቲፊ ገንዶተ ናኖሳ ጅረን ቀበቴ ኖባ ጄዼ መቃ ኦፊ እሳቲን ዋሜ።    

አዴምሰ እስራኤሎታ 
 

1 ሰደርካሌን አዴምሰ ሰበ እስራኤል ከን ዬሮ እሳን ኩታ ኩታዻን ቀጄልፈመ ሙሴቲፊ አሮን ጀለት ብየ ግብጢ በአኒ ከነ።  
2 ሙሴን አጀጀ ዋቀዮቲን ሰደርካሌ አዴምሰሳኒ ገልሜሴ። አዴምስሳኒስ ሰደርካ ሰደርካዻን ኩኖት፦   

   
 

3 እስራኤሎን ጅአ ጀልቀባ ኬሰ ጉያ ኩዸ ሸነፋት ጉያ ፋሲካት ኣኑ ራምሴዻ ከአኒ ቀጄለን። እሳንስ ኡቱመ ወር ግብጢ ሁንድ እሳን አርገኑ እሬ ጀባዻን ዴመን፤  
4 ዬሮ ከነ ወር ግብጥ እልማን ሀንገፈሳኒ ከኔን ዋቀዮ እሳን ግዱዻ ፍጤ ሁንደ አዋለቻ ቱረን፤ ዋቆተ ወረ ግብጥት ዋቀዮ ሙሬ ቱሬቲ።   


5 እስራኤሎንስ ራምሴዻ ከአኒ ሱኮት ቁበተን።   


6 ሱኮቲ ከአኒ ኤታም እሼ ቀርቀረ ገሞጂት አርገምቱ ኬሰ ቁበተን።   


7 ኤታሚ ከአኒ ገረ ጲ ሀሂሮት ከን ገመ በአ በኣል ዜፎኒት አርገምቱት ገረ ገለኒ ምግዶል ብረ ቁበተን።   


8 ፊሀሂሮቲ ከአኒ ገላነ ኬሰ ደርበኒ ገሞጂ ሴነን፤ እሳንስ ገሞጂ ኤታሚ ኬሰ ቡልቲ ሰዲ ዴመኒ ማራ ቁበተን።   


9 ማራዻ ከአኒ ኤልም ለፈ ቡርቃ ኩዸ ለማፊ ሙከ ሜጢ ቶርባተመ ቀቡ ሰነ ዸቀኒ አች ቁበተን።   


10 ኤልሚ ከአኒ ገላነ ዲማ ጭነ ቁበተን።   


11 ገላነ ዲማዻ ከአኒ ገሞጂ ሲን ኬሰ ቁበተን።   


12 ገሞጂ ሲኒቲ ከአኒ ዶፍቃ ቁበተን።   


13 ዶፍቃዻ ከአኒ ኣሉሽ ቁበተን።   


14 ኣሉሺ ከአኒ ሬፊዲም ለፈ ብሻን ነምን ዹጉ ህንጅሬ ቁበተን።   


15 ሬፊዲሚ ከአኒ ገሞጂ ሲና ኬሰ ቁበተን።   


16 ገሞጂ ሲናቲ ከአኒ ቂብሮት ሀታባ ቁበተን።   


17 ቂብሮት ሀታባዻ ከአኒ ሀጤሮት ቁበተን።   


18 ሀጤሮቲ ከአኒ ሪትማ ቁበተን።   


19 ሪትማዻ ከአኒ ርሞን ጴሬዝ ቁበተን።   


20 ርሞን ጴሬዚ ከአኒ ልብና ቁበተን።   


21 ልብናዻ ከአኒ ሪሳ ቁበተን።   


22 ሪሳዻ ከአኒ ቄሄላታ ቁበተን።   


23 ቄሄላታዻ ከአኒ ጋረ ሻፌር ብረ ቁበተን።   


24 ጋረ ሻፌር ብራ ከአኒ ሀራዳ ቁበተን።   


25 ሀራዳ ከአኒ መቅሄሎት ቁበተን።   


26 መቅሄሎቲ ከአኒ ተሃት ቁበተን።   


27 ተሃቲ ከአኒ ታራ ቁበተን።   


28 ታራዻ ከአኒ ሚትቃ ቁበተን።   


29 ሚትቃዻ ከአኒ ሀሽሞና ቁበተን።   


30 ሀሽሞናዻ ከአኒ ሞሴሮት ቁበተን።   


31 ሞሴሮቲ ከአኒ ቤኔ ያአካን ቁበተን።   


32 ቤኔ ያአካኒ ከአኒ ሆር ሀግድጋድ ቁበተን።   


33 ሆር ሀግድጋዲ ከአኒ ዮጥባታ ቁበተን።   


34 ዮጥባታዻ ከአኒ አብሮና ቁበተን።   


35 አብሮናዻ ከአኒ ኤዝዮን ጌቤር ቁበተን።   


36 ኤዝዮን ጌቤሪ ከአኒ ገሞጂ ሲን ኬሰ ቃዴሽ ቁበተን።   


37 ቃዴሺ ከአኒ ዳሪ ብየ ኤዶምራ ቱሉ ሆር ብረ ቁበተን።  
38 አሮን ሉብችስ አጀጀ ዋቀዮቲን ቱሉ ሆሪት ኦል በኤ፤ እንስ ኤርገ እስራኤሎን ብየ ግብጢቲ በአኒ ቦዴ ወጋ አፉርተመፋት ጉያ ጀልቀበ ጅአ ሸነፋት አችት ዱኤ።  
39 አሮን ዮሙ ቱሉ ሆርረት ዱኤ ሰነ ኡሙሪንሳ ወጋ ዽበ ቶኮፊ ድግደሚ ሰዲ ቱሬ።   


40 ሞቲን ኣራድ ነምች ከነኣን ከን ኔጌብ ኬሰ ጅራቻ ቱሬ ሱን አከ ሰብን እስራኤል ዹፋ ጅሩ ዸገኤ።   


41 እሳንስ ቱሉ ሆሪቲ ከአኒ ዘልሞና ቁበተን።   


42 ዘልሞናዻ ከአኒ ጱኖን ቁበተን።   


43 ጱኖኒዻ ከአኒ ኦቦት ቁበተን።   


44 ኦቦቲ ከአኒ ዳሪ ሞኣብረ እዬ አባሪም ቁበተን።   


45 እዪሚ ከአኒ ዲቦንጋድ ቁበተን።   


46 ዲቦንጋዲ ከአኒ አልሞን ዲብላተይም ቁበተን።   


47 አልሞን ዲብላተይሚ ከአኒ ኔቦ ቱሉወን አባሪም ብረ ቁበተን።   


48 ቱሉወን አባሪሚቲ ከአኒ ድሬወን ሞኣብራ፣ ዮርዳኖስ ብረ፣ ዬርኮ ገመ ቁበተን።  
49 እሳንስ ድሬወን ሞኣብ ከን ዮርዳኖስ ጭነ ቤት የሺሞቲ ጀልቀቤ ሀመ አቤል ሽጢሚት ጅሩ ሰነረ ቁበተን።   

   
 

50 ዋቀዮስ ድሬወን ሞኣብረት፣ ዮርዳኖስ ብረት፣ ዬርኮ ገመት ሙሴዻን አከነ ጄዼ፤  
51 “አከነ ጄዺ ሰበ እስራኤልት ዱበዹ፤ ‘እስን ዮሙ ዮርዳኖስ ጬተኒ ከነኣንት ገልተንት፣  
52 ጅራቶተ ብየ ሰና ኦፍ ዱራ አርኣ ባሳ። ፈኪወንሳኒ ከኔን ሶፈመኒ ሆጄተመኒፊ ዋቆተሳኒ ከኔን በቅፈመኒ ቶልፈመን ሁንደ በርበዴሳ፤ ጋረን ሰገዳሳኒ ሁንደስ ዲጋ።  
53 ሰበቢ አን ብየቲ ሀንዹራ ጎዼ እስኒ ኬኔፍ፣ ብየቲ ዹንፈዻ ኬሰ ጅራዻ።  
54 ብየ ሰነስ ማቲወንኬሰኒፍ ዻለ ጎዻቲ እጣዻን ገርገር ቆዳ፤ ማቲ ባይኤዻፍ ዻለ ጉዳ፣ ማቲ ሙራሳፍሞ ዻለ ጥና ኬና። እዶን እጣዻንሳኒ በኤ ከንሳኒ ተአ። እስንስ አኩመ ጎሶተ አቦቲኬሰኒት ዻላ።   


55 “ ‘ገሩ ዮ እስን ወረ ብየ ሰነ ጅራተን አቺ ባሱ ባተን፣ ወር እስን አከ እሳን አች ጅራተኒፍ ዺፍተን ሱን አከ ሁበ እጀ ኬሳቲፊ አከ ቆራቲ ጭናቸ ኬሳ እስንት ተኡ። ብየ እስን ኬሰ ጅራተን ኬሰትስ እስን ረክሱ።  
56 አንስ ዋነን እሳን ጎቹ ያዴ ሰነ እስንት ነንፍደ።’ ”    

ዳንጋወን ከነኣን 
 

1 ዋቀዮ ሙሴዻን አከነ ጄዼ፤  
2 “አከነ ጄዺ እስራኤሎተ አጀጅ፦ ‘ዬሮ እስን ከነኣን ሴንተንት ብይ አከ ዻላት እስኒ ኬነምቱ ሱን ዳንጋወን ከኔን ቀባት፦   

   
 

3 “ ‘ዳንጋንኬሰን ከን ገመ ክባ ገሞጂ ሲን ከን ቀርቀረ ኤዶምረ ጅርቱራ ጀልቀበ፤ ከራ በኣቲን ዳንጋንኬሰን ከን ክባ ዹመ ገላነ ሶግዳራ ጀልቀበ፤  
4 ዳንጋንኬሰን ክበራ ገረ ተበ አቅረቢምት ዴብኤ፣ ገረ ሲንት ጬኤ ሀመ ክበ ቃዴሽ በርኔት ዴመ። ኤርገሲስ ገረ ሀዘር አዳርት እቱመ ፉፌ ገረ አዝሞንት ደርበ።  
5 ዳንጋን ሱንስ አዝሞንራ ገረ ለገ ግብጥት ዴብኤ ገላነ ገኤ ዹመ።   


6 ዳንጋንኬሰን ከን ገመ ዽኣሞ ቀርቀረ ገላነ ጉድቻት። ኩንስ ገመ ዽኣቲን ዳንጋኬሰን ተአ።   


7 ዳሪኬሰን ከን ካባቲፍ ገላነ ጉዳዻ ሀመ ቱሉ ሁርት፣  
8 ቱሉ ሁሪቲ ሀመ ሌቦ ሀማቲት መለቶ ቶልቻ። ዳሪን ሱንስ ሀመ ዜዳድት ዴሜ  
9 ሀመ ዚፍሮንት እት ፉፌ ሀዘር ኤናንረት ዹመ። ኩንስ ዳሪኬሰን ከን ካባ ተአ።   


10 ዳሪኬሰን ከን በኣቲፍስ ሀዘር ኤናኒ ጀልቀባቲ ሀመ ሼፋማት መለቶ ቶልቻ።  
11 ዳሪን ሱንስ ሼፋማ ጀልቀቤ ከራ በአ ኣይኒቲን ሀመ ሪብላት ገድ ቡአ፤ እት ፉፌስ ሀመ ኤዴደ ገመ በኣ ገላነ ክኔሬትት አርገሙት ዴመ።  
12 ዳሪን ኩንስ ዮርዳኖስት ገድ ቡኤ ገላነ ሶግዳ ገኤ ዻበተ።   

   
 
“ ‘ኤጋ ብይ ገመ ሁንዳን ዳሪ ቀቡ ኩንኬሰን ተአ።’ ”  

   
 

13 ሙሴን አከነ ጄዼ እስራኤሎተ አጀጄ፦ “ብየ ከነ ዻለ ጎዸዻቲ እጣዻን ቆደዻ፤ ዋቀዮ አከ ብይ ኩን ጎሰ ሰገሊፊ ወለካዻፍ ኬነሙ አጀጄረ፤  
14 ማቲወን ጎሰ ሩቤን፣ ከን ጎሰ ጋዲፊ ወለካን ጎሰ ምናሴ ዻለ ኦፊ ፉዸተኒሩቲ።  
15 ጎሶትን ለማኒፊ ወለካን ጎሰ ቶኮ ዮርዳኖስ ገማ፣ ፉሌ ዬርኮቲ ገረ በአ ቢፍቱት ከራ በኣቲን ዻለሳኒ አርገተኒሩ።”   


16 ዋቀዮ ሙሴዻን አከነ ጄዼ፤  
17 “መቃን ነሞተ አከ ዻላት ለፈ ከነ እስኒ ቆደኒስ ኤሌኣዛር ሉብቻፊ እያሱ እልመ ኑኒት።  
18 እስንስ አከ እሳን ለፈ ዻላ ቆደኒፍ ቶኮ ቶኮ ጎሳ ኬሳ ሆገና ቶኮ ፍለዻ።   

   
 

19 “መቃንሳኒስ ከኔኒዸ፦  

   
 
“ጎሰ ይሁዳ ኬሳ፣ ካሌብ እልመ ዬፉኔ፤   


20 ጎሰ ስምኦን ኬሳ፣ ሼሙኤል እልመ አሚሁድ፤   


21 ጎሰ ቤንያም ኬሳ፣ ኤሊዳድ እልመ ክስሎን፤   


22 ጎሰ ዳን ኬሳ ሆገናን፣ ቡኪ እልመ ዮግሊ፤   


23 ጎሰ ምናሴ እልመ ዮሴፍ ኬሳ ሆገናን፣ ሀኒኤል እልመ ኤፎድ፤   


24 ጎሰ ኤፍሬም እልመ ዮሴፍ ኬሳ ሆገናን፣ ቀሙኤል እልመ ሺፍጣን፤   


25 ጎሰ ዜቡሎን ኬሳ ሆገናን፣ ኤሊሳፋን እልመ ጳርናክ፤   


26 ጎሰ ይሳኮር ኬሳ ሆገናን፣ ጳልቲኤል እልመ አዛን፤   


27 ጎሰ ኣሼር ኬሳ ሆገናን፣ አሂሁድ እልመ ሼሎሚ፤   


28 ጎሰ ንፍታሌም ኬሳ ሆገናን፣ ጴዳኤል እልመ አሚሁድ።”   

   
 

29 ነሞትን ኩኔን ወረ ዋቀዮ አከ እሳን ብየ ከነኣን ኬሰት እስራኤሎታፍ ዻለ ህረኒፍ እሳን አጀጄዸ።    

 35

መጋላወን ሌዎታፍ ኬነመን 
 

1 ዋቀዮስ ድሬወን ሞኣብረት፣ ዮርዳኖስ ብረት፣ ዬርኮ ገመት ሙሴዻን አከነ ጄዼ፤  
2 “እስራኤሎን ዻለ ኦፊሳኒቲ አርገቹፍ ጅረን ኬሳ መጋላወን ሌዎትን ኬሰ ጅራተን አከሳኒ ኬነን እስራኤሎተ አጀጅ። ለፈ ሆሪ እት ቦባፈተንስ ናኖ መጋላወኒት ሃኬነኒፍ።  
3 እሳንስ መጋላወን ኬሰ ጅራተኒፊ ለፈ እት ሎንሳኒቲፊ ሆሪሳኒ ካን ሁንደ ቦባፈተን ንቀባቱ።   


4 “ለፍት ሆሪን እት ቦበኡ ከን እስን ናኖ መጋላወኒት ሌዎታፍ ኬንተን ሱን ደላ መጋላራ ጀልቀቤ ገመ ሁንዳን ዹንዹመ ኩመ ቶኮ አች በልአተ።  
5 መጋላ ሰነ ግዱት ሀምብሱዻን ከራ አላቲን ገመ በኣቲን ዹንዹመ ኩመ ለመ፣ ገመ ክባቲን ዹንዹመ ኩመ ለመ፣ ገመ ዽኣቲን ዹንዹመ ኩመ ለመ፣ ገመ ካባቲንሞ ዹንዹመ ኩመ ለመ ሰፈራ። እዶወን ኩኔን መጋላወን ሰናፍ እዶወን እት ሆሪ ቦባፈተን ተኡ።   

መጋላወን እት በቀተን 
 
35፥6‑34 ኩወእ – ኬዴ 4፥41‑43፤ 19፥1‑14፤ እያ 20፥1‑9  


6 “መጋላወን ጀአን እስን ሌዎታፍ ኬንተን መጋላወን እት በቀተን ከኔን ነምን ነመ አጄሴ እት በቀቱ ተኡ። መጋላወን አፉርተሚ ለመስ ከነት ደበላቲ እሳኒ ኬና።  
7 ወሉማ ገለት መጋላወን አፉርተሚ ሰዴት ከኔን ለፈ ትከ ኦፊሳኒ ቀበን ሌዎታፍ ኬና።  
8 መጋላወን እስን ለፈ እስራኤሎን ዻለንራ ሌዎታፍ ኬንተን፣ አኩመ ቆደ ዻለ ቶኮ ቶኮ ጎሳት ሃተኡ፤ ጎሰ ዻለ ባይኤ ቀቡራ መጋላወን ባይኤ፣ ጎሰ ዻለ ሙራሰ ቀቡራሞ መጋላወን ጥኖ ፉዻ።”   


9 ዋቀዮስ ሙሴዻን አከነ ጄዼ፦  
10 “እስራኤሎተት ዱበዹ፤ አከነስ ጄዺን፦ ‘እስን ዮሙ ዮርዳኖስን ጬተኒ ከነኣንት ገልተንት፣  
11 አከ እስን መጋላወን እት በቀተን ከኔን ነምን ተሰ ነመ አጄሴ እት በቀቱ እስኒ ተአኒፍ መጋላወን ፍለዻ።  
12 መጋላወን ኩኔንስ አከ ነምን ነመ አጄሱዻን ህመተሜ ኡቱ ሙርቲ አርገቹፍ ወልዳ ዱረት ህንዽኣትን ህንዱኔፍ እዶ እን እት ነመ ሃሎ እሰ በኡ ጀላ በቀቱ ተኡ።  
13 መጋላወን እስን ኬንተን ጀአን ኩኔንስ መጋላወን እት በቀተን እስኒ ተኡ።  
14 ዮርዳኖስ ገመናን መጋላወን ሰዲ፣ ከነኣን ኬሳሞ መጋላወን ሰዲ፣ መጋላወን እት በቀተን ጎዻ ኬና።  
15 መጋላወን ጀአን ኩኔን አከ ነምን ተሰ ነመ አጄሴ ከምዩ እት በቀቱፍ እስራኤሎታፍ፣ አለጎታፊ ሰበ እሳን ግዱ ጅራቱፍ እዶ እት በቀተን ተኡ።   


16 “ ‘ነምን ቶኮ ዮ ሜሻ ስቢላቲን ነመ ዸኤ ነምች ሱን ዱኤ፣ እን አጄሴ ሱን ነመ ጉማት፤ ነምች አጄሴ ሱን አጄፈሙ ቀበ።  
17 ዮካን ነምን ቶኮ ዮ ዸጋ ነመ አጄሱ ደንደኡ ሀርከት ቀበቴ ነመ ዸኤ አጄሴ፣ እን ነመ ጉማት፤ ነምች ነመ አጄሴ ሱን አጄፈሙ ቀበ።  
18 ዮካን ነምን ቶኮ ዮ ሜሻ ሙካ ከን ነመ አጄሱ ደንደኡ ሀርከት ቀበቴ ነመ ዸኤ ነምች ሱን ዱኤ፣ እን አጄሴ ሱን ነመ ጉማት፤ ነምች ነመ አጄሴ ሱን አጄፈሙ ቀበ።  
19 ነምች ሃሎ ዺጋ በኡ ሱን ነምቸ ነመ አጄሴ ሰነ ሃአጄሱ፤ እን ዮሙ አርገቱት እሰ ሃአጄሱ።  
20 ነምን ቶኮ ዮ ጅባን ነመ ደርበቴ ለፋን ዸኤ ዮካን ቤካ ዋ እት ደርበቹዻን እሰ አጄሴ፣  
21 ዮካን ዮ ዲኑማዻን ከኤ ሀርካን እሰ ዸኤ ነምች ሱን ዱኤ፣ እን ነመ አጄሴ ሱን አጄፈሙ ቀበ፤ እን ነመ ጉማት። ነምች ሃሎ ዺጋ በኡ ሱን ነምቸ ነመ አጄሴ ሰነ ዬሮ አርገቱት እሰ ሃአጄሱ።   


22 “ ‘ገሩ እን ዮ ኡቱ ዲኑማ ህንቀባትን ተሰ ነመ ደርበቴ ለፋን ዸኤ ዮካን ኡቱ ህንቤክን ዋን ቶኮ እሰት ደርበቴ  
23 ዮካን ኡቱ እሰ ህንአርግን ዸጋ እሰ አጄሱ ደንደኡ እት ገድ ዺሴ ነምች ሱን ዱኤ፣ እን ዋን ዲነሳ ህንተእኒፊ እሰ ሚዹፍ ህንያድኒፍ  
24 ወልዳን ሱን አኩመ ሴረ ከኔኒት ነምቸ ነመ አጄሴ ሰናፊ እሰ ሃሎ ዺጋ በኡ ሰነ ግዱት ሙርቲ ሃኬኑ።  
25 ወልዳን ሱን ነምቸ ነመ አጄሱዻን ህመተሜ ሰነ ሀርከ ነምቸ ሃሎ ዺጋ በኡ ሰና ጀላ ባሴ መጋላ እን እት በቀቴ ቱሬ ሰነት ዴብሴ እሰ ሃኤርጉ። እንስ ሀመ ሉብን ኦል ኣናን ዘይቲ ቁልቁሉዻን ድበሜ ሱን ዱኡት አቹመ ሃቱሩ።   


26 “ ‘ተኡስ ዮ ነምች ነመ አጄሴ ሱን ዳሪ መጋላ እት በቀቴ ሰና ኬሳ በኤ  
27 ነምች ሃሎ ዺጋ በኡ ሱን መጋላ ሰናን አለት እሰ አርገቴ፣ ነምች ሃሎ ዺጋ በኡ ሱን ነምቸ ህመተሜ ሰነ አጄሱ ደንደአ፤ የከ አጄቻ ሰናትስ ህንጋፈተሙ።  
28 ነምች ነመ አጄሴ ሱን ሀመ ሉብን ኦል ኣናን ሱን ዱኡት መጋላ እት በቀቴ ኬሰ ቱሩ ቀበ፤ እን ኤርገ ሉብች ኦል ኣናን ዱኤ ቦዴ ገረ ቀቤኘሳት ዴብኡ ደንደአ።   


29 “ ‘እሳን ኩኔንስ ዸሎተ ዹፉ ኬሰት ለፈ እስን ጅራተን ከምትዩ ሴራፊ ቀጄልፈመ እስኒፍ ሃተአን።   


30 “ ‘ነምን ከምዩ ዮ ነመ አጄሴ ነምች ሱን ረጋ ዹጋ ባቶትን ኬነኒን አጄፈመ። ተኡስ ነምን ከምዩ ዹገ በኡምሰ ነመ ቶኮ ቆፋን ህንአጄፈምን።   


31 “ ‘ነምቸ ነመ አጄሴ ዱት እሳፍ መሉ ቶኮራ ጉማ ሉቡ ህንፉዸትና። እን አጄፈሙ ቀበ።   


32 “ ‘አከ እን ኡቱ ሉብች ኦል ኣናን ህንዱእን ዱረ ብየ ኦፊሳት ዴብኤ አች ጅራቱ ኤየሙፍ ጄተኒ ነመ ገረ መጋላ እት በቀተኒት በቀቴ ከሚፍዩ ጉማ ህንፉዸትና።   


33 “ ‘ሰበቢ ዸንገላፈሙን ዺጋ ብየ ጡሬሱፍ፣ እስን ብየ ኬሰ ጅራተን ሰነ ህንጡሬስና፤ ዺጉመ ነምቸ ዺገ ዸንገላሴ ሰናቲን መሌስ ብየ ዺግን እት ዸንገላፈሜ ሰናፍ አራር ህንቡፈሙ።  
34 ብየ እስን ኬሰ ጅርተን እዶ አን ጅራዹ ሰነ ህንጡሬስና። አን ዋቀዮ እስራኤሎተ ግዱ ነንጅራዻቲ።’ ”    

 36

ዻለ እንተለን ዜሎፌሃድ 
 
36፥1‑12 ኩወፈ – ለኮ 27፥1‑11  


1 አቦቲን ማቲ እልማን ግልኣድ እልመ ማኪር፣ እልመ ምናሴ ከኔን ማቲወን እልማን ዮሴፍ ኬሳ ዹፈን ሱን ፉለ ሙሴቲፊ ፉለ ሆገንቶተ አቦቲ ማቲወን ሰበ እስራኤል ዱረት ዽኣተኒ ዱበተን፤  
2 አከነስ ጄዸን፤ “አከ አት ብየቲ ዻለ ጎቴ እጣዻን ሰበ እስራኤሊፍ ኬንቱፍ ዋቀዮ ጎፍታኮ አጀጄረ፤ አከሱመስ አከ አት ዻለ ኦቦሌስኬኘ ዜሎፌሃድ እንተለንሳቲፍ ኬንቱ እን ስ አጀጄረ።  
3 ገሩ ዮ እሳን እልማን ጎሶተ ሰበ እስራኤል ካንት ሄሩመን ዻልሳኒ ዻለ አቦቲኬኛ ኬሳ ፉዸሜ ዻለ ጎሰ እሳን እት ሄሩመኒት ደበለመ። ዮስ ዻለ እጣዻን ኑ ቆደሜራ ገሪንሳ ንፉዸመ።  
4 ዮሙ ወጋን እዮቤልዩ ከን ሰበ እስራኤል ዹፉት ዻልሳኒ ሱን ዻለ ጎሰ እሳን እት ሄሩመኒት ደበለመ፤ ዻልሳኒስ ዻለ ጎሰ አቦቲኬኛራ ፉዸተመ።”   


5 ከነረት ሙሴን አኩመ ዋቀዮ ዱበቴ ሰነ አከነ ጄዼ ሰበ እስራኤል አጀጄ፦ “ወን ጎስት እልማን ዮሴፍ ጄዹ ስሪዸ።  
6 ወን ዋቀዮ ዋኤ እንተለን ዜሎፌሃድ አጀጄ ከናዸ፦ እሳን ጎሰ አባሳኒ ቆፈ ኬሳ ሃተኡ መሌ ነመ ጃለተንት ሃሄሩመን።  
7 ሰበቢ ቶኮን ቶኮን እልማን እስራኤል ዻለ ጎሰ አባሳራ አርገቱ ጀቤሴ ቀበቱፍ፣ ዻል እልማን እስራኤል ጎሰ ቶኮራ ጎሰ ካንት ህንደርብን።  
8 አከ ቶኮን ቶኮን እልማን እስራኤል ዻለ አቦቲሳ አርገቱፍ፣ ጎሰ እልማን እስራኤል ኬሳ እንተል ዻለ አርገቱ ከምዩ ጎሰ አባሼ ኬሳ ነመ ቶኮት ሄሩሙ ቀብድ።  
9 ሰበቢ ቶኮን ቶኮን ጎሰ እልማን እስራኤል ዻለ ኦፊሳ ጀቤሴ ቀበቱፍ፣ ዻል ቶኮዩ ጎሰ ቶኮራ ጎሰ ካንት ህንደርብን።”   


10 እንተለን ዜሎፌሃድ አኩመ ዋቀዮ ሙሴ አጀጄ ሰነ ጎዸን።  
11 እንተለን ዜሎፌሃድ መህላን፣ ቲርዛን፣ ሆግላን፣ ሚልካፊ ኖህ እልማን ኦቦሎተ አባሳኒት ሄሩመን።  
12 እሳንስ ማቲወን እልማን ምናሴ እልመ ዮሴፍ ኬሰት ዋን ሄሩመኒፍ ዻልሳኒ ጎሰ ማቲ አባሳኒ ሀርከት ሀፌ።   

   
 

13 አጀጀወኒፊ ሙርቲወን ዋቀዮ ድሬወን ሞኣብረት፣ ዮርዳኖስ ብረት፣ ዬርኮ ገመት ከራ ሙሴቲን እልማን እስራኤሊፍ ኬኔ ከኔኒዸ።   



* 5:15
ኢፊን ቶኮ ኪሎ ግራሚ 1.6።

* 11:3
ተቤራ ተቤራ ጄቹን ቦበኡ ጄቹ።

† 11:34
ቂብሮት ሃታአባ ጄቹን አዋለ ዸራቶታ ጄቹዸ።

* 15:4
ኢፊን ቶኮ ኪሎ ግራሚ 22።

† 15:4
ኢኒን ቶኮ ሊትሪ 4።

* 28:5
ኢፊን ቶኮ ኪሎ ግራሚ 22።

† 28:5
ኢኒን ቶኮ ሊትሪ 3.8።

* 29:3
ኢፊን ቶኮ ኪሎ ግራሚ 22።

ሴረ  

ኬሰ ዴቢ   

 1

አጀጀ አከ እስራኤሎትን ኮሬቢ በአኒፍ ኬነሜ 
 


1 ዱቢን ኩን ዱቢ ሙሴን ዬሮ እሳን ገሞጂ ገመ በአ ዮርዳኖስት፣ አረባ ፉሌ ሱፍት አርገሙ ሰነ ኬሰ፣ ጳራኒፊ ቶፌል፣ ላባን፣ ሀጤሮቲፊ ዲዛሃብ ግዱ ቱረንት እስራኤሎተ ሁንደት ዱበቴዸ።  
2 ኮሬቢ ከራ ቱሉ ሴኢሪን ቃዴሽ በርኔ ገኡፍ ጉዮተ ኩዸ ቶኮ ፉዸተ።   


3 ሙሴንስ ወጋ አፉርተመፋ ኬሰ ጉያ ቶኮፋ ጅአ ኩዸ ቶኮፋት ዋን ዋቀዮ ዋኤሳኒ እሰ አጀጄ ሁንደ እስራኤሎተት ህሜ።  
4 ኩንስ ኤርገ እን ስሆን ሞቲ አሞሮታ ከን ሄሽቦን ቡልቻ ቱሬ ሞአቴ ኦግ ሞቲ ባሻን ከን አሽታሮት ቡልቻ ቱሬሌ ኤድሬዪት ሞአቴ ቦዴዸ።   


5 በአ ዮርዳኖስት ብየ ሞኣብ ኬሰት ሙሴን አከነ ጄዼ ሴረ ከነ እብሱ ጀልቀቤ፦   

   
 

6 ዋቀዮ ዋቅንኬኘ ኮሬብት አከነ ኑን ጄዼ፤ “እስን ቱሉ ከነ ብረ ዬሮ ዼራ ቱርተኒርቱ።  
7 ቁበተ ቡቅሳ ከኣቲ ገረ ብየ ጋራ አሞሮታት ዴምሰኬሰን እት ፉፋ፤ ኤርገሲስ ሰቦተ ናኖ አረባት አርገመን ሁንደ ኬሰ፣ ብየ ቱሉወኒ ኬሰ፣ ብዮተ ገመ ዽኣቲን ጭነ ቱሉወኒት አርገመን ኬሰ፣ ኔጌቢፊ ቀርቀረ ገላና፣ ብየ ከነኣኖታቲፊ ልባኖን ኬሰ ሀመ ለገ ኤፍራጢስ ጉድቻት አርገመን ኬሰ ዴማ።  
8 ኩኖ፣ አን ብየ ከነ እስኒፍ ኬኔረ። ብየ ዋቀዮ አቦቲኬሰኒፍ ጄቹንስ አብረሃሚፍ፣ ይስሃቂፍ፣ ያቆቢፊ ሰኚሳኒ ወረ እሳኒን ዱባቲፍ ኬኑፍ ከከቴ ሰነት ገላቲ ዻላ።”   

ሙደሙ ሆገንቶታ 
 

9 አን ዬሮ ሰነት አከነን እስኒን ጄዼ፤ “አን ኮጳኮ እስን ባቹ ህንደንደኡ።  
10 ዋቀዮ ዋቅንኬሰን እስን ባይእሴረ፤ ኩኖ፣ እስን ሀርአ አኩመ ኡርጂወን ሰሚ ባይአተኒርቱ።  
11 ዋቀዮ ዋቅን አቦቲኬሰኒ ዬሮ ኩመ እስን ሃባይእሱ፤ አኩመ አብዲ ኬኔ ሰነትስ እስን ሃኤብሱ!  
12 አን ገሩ አከምት ኮጳኮ ረክነኬሰን፣ በኣኬሰኒፊ ወል ሞርሚኬሰን ባቹ ደንደኣ?  
13 ቶኮ ቶኮ ጎሶተኬሰኒ ኬሳ ነሞተ ኦጌዪ፣ ሁበቶታፊ ከበጀሞ ፍለዻ፤ አንስ እስንረት ቡልችቶተ እሳን ነንታስሰ።”   


14 እስንስ፣ “ወን አት ዽኤስቴ ጋሪዸ” ጄተኒ ናፍ ዴብፍተን።   


15 አን ሀንገፎተ ጎሶተኬሰኒ ጄቹንስ ነሞተ ኦጌዪፊ ከበጀሞ ፉዸዼ አከ እሳን አጀጁወን ኩማ፣ አጀጁወን ዽባ፣ አጀጁወን ሸንተማቲፊ አጀጁወን ኩዸኒ ተአኒ እስንረት ኣንጎ ቀባተን ነንሙዴ።  
16 አንስ ዬሮ ሰነት አከነ ጄዼ አቦቲ ሙርቲኬሰን ነንአጀጄ፤ “ሞርሚ ኦቦሎተኬሰን ግዱት ከኡ ዸገኣ፤ ዮ ወል ሞርሚን ከኡ ሱን እስራኤሎተ ኦቦሎተ ግዱት ዮካን ነመ እስራኤል ቶኮፊ አለጋ ቶኮ ግዱት ተኤ ሙርቲ ቀጄላ ኬና።  
17 ሙርቲ ኬኑ ኬሰት ነመ ወል ህንጫልችስና፤ ጉዳስ ጥናስ ወል ቅጤ ዸገኣ። ሰበቢ ሙርቲን ከን ዋቃ ተኤፍ ኤኙንዩ ህንሶዳትና። ዋን ሁምነኬሰኒ ኦል ተኤ ነት ፍዳ፤ አንስ ነንእላላ።”  
18 አን ዬሮ ሰነት ዋን እስን ጎቹ ቀብደን ሁንደ እስን አጀጄረ።   

በሳስቶትን ኤርገሙሳኒ 
 

19 ኑስ ኤርገሲ አኩመ ዋቀዮ ዋቅንኬኘ ኑ አጀጄት ኮሬቢ ካኔ ገሞጂ ጉዳፊ ሶዳችሳ እስን አርግተን ሰነ ኬሰ ደበሬ ገረ ብየ ጋራ አሞሮታ ዸቅኔ፤ አከሲንስ ቃዴሽ በርኔ ጌኜ።  
20 አንስ አከነ እስኒን ጄዼ፤ “እስን ብየ ጋራ አሞሮታ ከን ዋቀዮ ዋቅንኬኘ ኑ ኬኑ ጌሰኒርቱ።  
21 ኩኖ፣ ዋቀዮ ዋቅንኬሰን ብየቲ እስኒፍ ኬኔረ። ዸቃቲ አኩመ ዋቀዮ ዋቅን አቦቲኬሰኒ እስንት ህሜ ሰነት እሼ ዻላ፤ ህንሶዳትና፤ አብዲስ ህንኩተትና።”   


22 ኤርገሲስ ሁንድኬሰን ነ ብረ ዹፍተኒ፣ “አከ እሳን ብየቲ ኑ በሳሰኒፍ ዱራን ዱርስኔ ነሞተ ኤርገትነ፤ እሳንስ ዋኤ ከራ አች ኑ ጌሱቲፊ መጋላወን ኑ እት ዹፍኑ ኦዱ ኑ ፍዱ” ጄተን።   


23 ያድን ሱንስ ጋሪ ነት ፈካቴ፤ አን ኩዸ ለማንኬሰን ጄቹንስ ቶኮ ቶኮ ጎሳ ኬሳ ነመ ቶኮ ነንፍለዼ።  
24 እሳንስ ከአኒ ብየ ጋራት ኦል በአኒ ሱሉለ ኤሽኮል ገአኒ ብየቲ በሳሰን።  
25 እጀ ብየቲ ኬሳስ ዋ ፍደኒ ዹፈኒ፣ “ብይ ዋቀዮ ዋቅንኬኘ ኑፍ ኬኑ ኩን ጋሪዸ” ጄዸኒ ኑት ህመን።   

ዋቀዮት ፍንጭሉ 
 

26 እስን ገሩ ዸቁ ድደኒ አጀጀ ዋቀዮ ዋቀኬሰኒት ፍንጭልተን።  
27 ዱንካነኬሰን ኬሰትስ አከነ ጄተኒ ጉንጉምተን፤ “ዋቀዮ ኑ ጅበ፤ ከናፉ ብየ ግብጢቲ ኑ ባሱን እሳቱ አከ እሳን ኑ በሌሰኒፍ ሀርከ አሞሮታት ደበርሴ ኑ ኬኑፍ።  
28 ኤጋ ኑ ኤሰ ዸቁ ደንዴኘ? ኦቦሎትንኬኘ፣ ‘ጀር ኑ ጫላ ጀጀቦፊ ሆጃንሳኒ ዼዼራዸ፤ መጋላወንሳኒስ ጉርጉዳፊ ደላወን ሰሚ ገአኒን መርፈመኒሩ፤ ከነ ብረትሞ እልማን አናቅ አርግኔረ’ ጄዸኒ ኑ ሶዳችሰን።”   


29 አንስ አከነን እስኒን ጄዼ፤ “ህንርፈትና፤ እሳን ህንሶዳትና።  
30 ዋቀዮ ዋቅንኬሰን ከን ፉለኬሰን ዱረ ዴሙ ኩን አኩመ እጀኬሰን ዱረት ብየ ግብጥ ኬሰት እስኒ ጎዼ ሰነ እስኒፍ ንሎለ፤  
31 ገሞጂ ኬሰትስ አከሱመ። ሀመ አስ ጌሰንትስ ከራ ዴምተን ሁንደት አከምት አከ ዋቀዮ ዋቅንኬሰን አኩመ አባን እልመሳ ባቱት እስን ባቴ አርግተኒርቱ።”   


32 ተኡስ እስን ዋቀዮ ዋቀኬሰን  
33 እሰ እዶ እስን ቁበተን በርባዱፊ ዳንዲ እስን ዴሙ ቀብደን እስን አርግሲሱዻፍ ጄዼ ሀልከን እብዳን፣ ጉያሞ ዱሜሳን እስን ዱረ ዴሜ እስን ቀጄልቻ ቱሬ ህንአመኔ።   


34 ዋቀዮስ ዮሙ ዋን እስን ጄተን ዸገኤት ዼከሜ አከነ ጄዼ ከከቴ፦  
35 “ዸሎተ ሀማ ከነ ኬሳ ነምን ቶኮዩ ብየ ጋሪ አን አከ አቦቲኬሰኒፍ ኬኑ ከኩ ገሌ ሰነ ህንአርጉ፤  
36 ካሌብ እልመ ዬፉኔ ሰነ መሌ ከን አርጉ ህንጅሩ። እን ብየ ሰነ ንአርገ፤ ሰበቢ እን ገራ ጉቱዻን ዋቀዮ ዱካ ቡኤፍ አን ለፈ እን ሚለሳረ ዻበቴ ሰነሳፊ ሰኚሳቲፍ ነንኬነ።”   


37 ሰበቢኬሰኒፍ ዋቀዮ ነትሌ ዼከሜ አከነ ጄዼ፤ “አትዩ እት ህንገልቱ።  
38 ገርጋራንኬ እያሱን እልም ኑን ገሩ እት ገለ። እን ዋን እስራኤሎተ ብየቲ ዻልችሱፍ እሰ ጀጀቤስ።  
39 ዳእመን እስን ንቦጅአመን ጄተን፣ እልማንኬሰን ከኔን ዋን ቶላፊ ሀማ ገርገር ባሰኒ ህንቤክኔ ብየ ሰነት ንገሉ። አን እሳኒፈን ኬነ፤ እሳንስ ንዻሉ።  
40 እስን ገሩ ዱበት ዴብኣቲ ዳንዲ ገረ ገላነ ዲማት ጌሱ ቀበዻቲ ገሞጂት ቀጄላ።”   


41 እስንስ፣ “ኑ ዋቀዮት ጩቡ ሆጄትኔረ። ዸቅኔ አኩመ ዋቀዮ ዋቅንኬኘ ኑ አጀጄት ሎለ” ጄተኒ ዴብፍተን። ብየ ጋራ ዸቁን ዋን ሰልጳ እስንት ፈካቴ አከሲን ቶኮን ቶኮንኬሰን ምአ ሎላ ቀበተኒ ካተን።   


42 ዋቀዮ ገሩ፣ “ ‘ዋን አን እስን ወጅን ህንጅሬፍ ሎላፍ ህንበእና። እስን ዲኖተኬሰኒን ንሞአተምቱ’ ጄዺ እሳንት ህም” ናን ጄዼ።   


43 አንስ አከሱመን እስንት ህሜ፤ እስን ገሩ ነ ህንዸጌኜ። አጀጀ ዋቀዮት ፍንጭልተኒ ኦፍ ቱሉማኬሰኒን ብየ ጋራት ዱልተን።  
44 አሞሮትን ጋረንረ ጅራተን እስንት ዹፈን፤ እሳንስ አኩመ ቱተ ከኒሳት በአኒ እስን ጉግሰን፤ ሴኢሪ ሀመ ሆርማት እስን ዸአን።  
45 እስን ዴብተኒ ዹፍተኒ ፉለ ዋቀዮ ዱረት ቦሰን፤ እን ገሩ ቦእቸኬሰን ህንዸጌኜ፤ ጉረሳስ እስኒፍ ህንኬንኔ።  
46 አከ ዬሮ እስን አች ጅራተኒት፣ ጉዮትን እስን ቃዴሽ ኬሰ ጅራተን ባይኤዸ።    

 2

ገሞጂ ኬሰ ጆሩ 
 

1 ኤርገሲ አኩመ ዋቀዮ ነት ህሜት፣ ዱበት ዴብኔ ከራ ገላነ ዲማቲን ገረ ገሞጂት ቀጄሌ፤ ዬሮ ዼራዻፍስ ናኖ ብየ ጋራ ሴኢር ኬሰ ጆሬ።   


2 ዋቀዮስ አከነ ናን ጄዼ፤  
3 “ብየ ጋራ ከነ ናነኡን እስን ገአ፤ ገረ ካባት ገረገላ።  
4 ሰበ ከነ አከነ ጄዺ አጀጅ፦ ‘እስን ብየ ኦቦሎተኬሰን ሰኚወን ኤሳዉ ከኔን ሴኢር ኬሰ ጅራተኒ ኬሰ ደርብቱ። እሳን እስን ሶዳቱ፤ እስን ገሩ ጀቤሳ ኦፍ ኤገዻ።  
5 ሎላፍ እሳን ህንከካስና፤ አን ለፈሳኒራ እዶ እስን ሚለኬሰን እረ ዻበተንሌ እስኒፍ ህንኬኑቲ። አን ብየ ጋራ ሴኢር ዻለ ጎዼ ኤሳዉፍ ኬኔረ።  
6 ኛተ አቺ ኛተኒፊ ብሻን ዹግደኒፍ ማለቀ ባፍቱፍ።’ ”   


7 ዋቀዮ ዋቅንኬሰን ዋን እስን ሆጄተን ሁንዳን እስን ኤብሴረ። እን ዴምሰ ዼራ እስን ገሞጂ በልኣ ከነ ኬሰ ዴምተንረት እስን ኤጌረ። ዋቀዮ ዋቅንኬሰን ወጎተ አፉርተመን ከኔን እስን ወጅን ቱሬ፤ እስንስ ዋን ቶኮሌ ህንዸብኔ።   


8 ኦቦሎተኬኘ እልማን ኤሳዉ ወረ ሴኢር ኬሰ ጅራተን ብረ ደበሬ ዴምኔ። ኑስ ዳንዲ አረባ ከን ኤላቲፊ ኤዝዮን ጌቤሪ ዹፉራ ገረገሌ ከራ ዳንዲ ገሞጂ ሞኣብ ዴምኔ።   


9 ኤርገሲስ ዋቀዮ አከነ ናን ጄዼ፤ “ዋን አን ለፈ ሞኣብራ እስኒፍ ህንኬንኔፍ አከሱማን እሳን ህንረክስና፤ ወራናፍስ እሳን ህንከካስና። አን ኣርን ዻለ ጎዼ ሰኚ ሎጢፍ ኬኔራቲ።”   


10 ኤሚሞን አች ጅራቻ ቱረን፤ እሳንስ ነሞተ ጀጀቦፊ ባይኤዸ፤ አኩመ አናቆታስ ዼዼሮ ቱረን።  
11 እሳን ኩኔንስ አኩመ አናቆታ፣ ሬፋይሞተ ጄዸመኒ ሄደሙ ቱረን፤ ሞኣቦን ገሩ ኤሚሞተ ጄዹን።  
12 ሁሮን ኩኔን ሴኢር ኬሰ ጅራቻ ቱረን፤ እልማን ኤሳዉ ገሩ አርአኒ አቺ እሳን ባሰን። እሳንስ አኩመ እስራኤሎን ብየ ዋቀዮ ዻለ እሳኒፍ ኬኔ ሰነ ኬሰት ጎዸን ሰነ ሆሮተ አቺ በሌሰኒ ኦፊሳኒቲ ብየ ጀራ ኬሰ ቁበተን።   


13 ዋቀዮ፣ “አሙመ ከኣቲ ለገ ዜሬድ ጬኣ” ኑን ጄዼ። ኑ ለገ ሰነ ጬኔ።   


14 ዬሮ ኑ ቃዴሽ በርኔ ካኔ ጀልቀቤ ሀመ ለገ ዜሬድ ጬኑት ወጋ ሶዶሚ ሰዴት ፉዸቴ። አኩመ ዋቀዮ እሳንት ከከቴት ዸሎትን ዺረ ወራና ሁንድ ዬሮ ሰነት ቁበተ ኬሳ ዹሜ።  
15 ሀርክ ዋቀዮስ ቁበተ ኬሳ እሳን በሌሱዻፍ እሳንረ ቱሬ።   


16 ዬሮ ሎልቶትን ሁንድ ሰበ ኬሳ ዹመንት፣  
17 ዋቀዮ አከነ ናን ጄዼ፤  
18 “አት ሀርአ ዳሪ ሞኣብ፣ ኣር ኬሰ ደበርተ።  
19 ዮሙ አሞኖተት ዹፍተንት አከሱማን እሳን ህንረክስና ዮካን ወራናፍ እሳን ህንከካስና፤ አን ብየሳኒ ኬሳ ቶኮሌ ዻለ ጎዼ እስኒፍ ህንኬኑቲ። አን ብየሳኒ ሰኚ ሎጢፍ ሀንዹራ ጎዼ ኬኔረ።”   


20 ኩንስ ብየ ሬፋይሞተ አች ጅራቻ ቱረኒት ጄዸሜ ሄደመ፤ አሞኖትን ገሩ ዘምዙሞተ ጄዸኒ እሳን ዋሙ ቱሬ።  
21 እሳንስ ነሞተ ጀጀቦፊ ባይኤዸ፤ አኩመ አናቆታ ዼዼሮ ቱረን። ዋቀዮስ ፉለ አሞኖተ አቺ እሳን ባሰኒ እዶሳኒ ቁበተን ሰና ዱራ እሳን በርበዴሴ።  
22 ዋቀዮስ ዮሙ ሆሮተ ፉለሳኒ ዱራ በሌሴት እልማን ኤሳዉ ከኔን ሴኢር ኬሰ ጅራቻ ቱረንስ አከሱመ ጎዼ። እሳንስ ጀረ አቺ ባሰኒ ሀመ ሀርኣት ብየሳኒ ኬሰ ጅራተን።  
23 አዎተ ገንዶተ ሀመ ጋዛት ጅረን ኬሰ ጅራተንሞ ከፍቶሮትን ከፍቶሪ በአኒ ዹፈን ሱን በሌሰኒ እዶሳኒ ቁበተን።   

ስሆን ሞቲን ሄሽቦን ሞአተሜ 
 

24 “ከኣቲ ለገ አርኖን ጬኣ፤ አን ኩኖ፣ ስሆን አሞርቸ ሞቲ ሄሽቦኒቲፊ ብየሳሌ ደበርሴ ሀርከኬሰንት እስኒ ኬኔራቲ። ወራነ እት በናቲ ብየ ሰነ ቀበቹ ጀልቀባ።  
25 አንስ ናስሱፊ ሶዳችሱኬሰን ሰቦተ ሰሚ ገድ ጅረን ሁንደት ቡሱ ሀርዹመ ነንጀልቀበ። እሳንስ ኦዱ ዋኤኬሰኒ ዸገአኒ ሰበቢኬሰኒፍ ሆለቱ፤ ናሱንስ እሳን ቀበተ።”   


26 አንስ አከነ ጄዼ ገሞጂ ቅዴሞት ኬሳ ስሆን ሞትቸ ሄሽቦኒት ኤርገሞተ ነጋ ነንኤርጌ፤  
27 “አከ ኑ ብየኬ ኬሳን ደርብኑ ኑ ኤየም። ኑ ከራ ጉድቸራ ህንጎሩ፤ ምርገትስ ገረ ብታትስ ህንጎሩ።  
28 ዋን ኛትኑፊ ብሻን ዹግኑ ማለቃን ኑት ጉርጉር። አከ ሚለ ቆፋን አች ኬሰ ደበሩ ኑፍ ኤየም፤  
29 አኩመ እልማን ኤሳዉ ከኔን ሴኢር ኬሰ ጅራተኒፊ ሞኣቦን ኣር ኬሰ ጅራተን ኑፍ ጎዸን ሰነ አትስ ሀመ ኑ ገረ ብየ ዋቀዮ ዋቅንኬኘ ኑ ኬኑት ገሉፍ ለገ ዮርዳኖስ ጬኑት አከሱመ ኑፍ ጎዽ።”  
30 ስሆን ሞቲን ሄሽቦን ገሩ አከ ኑ ደበሩ ኑፍ ኤየሙ ድዴ። ዋቀዮ ዋቅንኬሰን አኩመ አመ ጎዼ ከነ ደበርሴ ሀርከኬሰንት እሰ ኬኑፍ መታፊ ገራሳ ጀቤሴ ቱሬቲ።   


31 ዋቀዮስ፣ “ኩኖ፣ አን ስሆኒፊ ብየሳ ደበርሴ ሲፍ ኬኑ ጀልቀቤረ። አት ብየሳ ዻሉፍ ቀበቹ ጀልቀብ” ናን ጄዼ።   


32 ዮሙ ስሆኒፊ ጉቱማን ሎልቶተሳ ኑ ወራኑፍ ያሀዝት በአንት፣  
33 ዋቀዮ ዋቅንኬኘ ደበርሴ ሀርከኬኘት እሰ ኑፍ ኬኔ፤ ኑስ እሰ፣ እልማንሳቲፊ ሎልቶተሳ ሁንደ ዾፍኔ።  
34 ዬሮ ሰነትስ መጋላወንሳ ሁንደ ቀበትኔ ዺሮተ፣ ዱበርቶታፊ እጆሌ፣ ቶኮ ቶኮ መጋላወኒ ጉቱማን ጉቱት በርበዴስኔ። ነመ ቶኮሌ ህንሀምብፍኔ።  
35 ገሩ ሆሪፊ ቦጁ መጋላወን ቀበትኔ ሰነ ኬሳ ቦጅኔ ኦፊኬኛፍ ፉዸትኔ።  
36 መጋላ አሮኤር ከን ቀርቀረ ሱሉለ አርኖንት አርገሙፊ መጋላ ሱሉልቸ ኬሰት አርገሙ ጀልቀቤ መጋላ ሀመ ግልኣድት አርገሙ ኬሳ ቶኮዩ ኑ እትሱ ህንደንዴኜ። ዋቀዮ ዋቅንኬኘ ሁንደሳኒ ደበርሴ ኑፍ ኬኔ።  
37 ገሩ አኩመ አጀጀ ዋቀዮ ዋቅንኬኘ ኑፍ ኬኔ ሰናት እስን ገረ ብዮተ አሞኖታ ቶኮትሌ ዮካን ገረ ብየ ቀርቀረ ለገ ያቦቅረት አርገሙ ዮካን ብዮተ ናኖ መጋላወን ጋረንረት አርገመኒት ህንደበሬ።    

 3

ኦግ ሞቲን ባሻን ሞአተሙሳ 
 

1 ኤርገሲስ ዴብኔ ከራ ባሻን ቀበትኔ ኦል ባኔ፤ ኦግ ሞትች ባሻንሞ ሎልቶተሳ ጉቱ ወጅን ኤድሬዪት ኑን ወል ሎሉፍ ገድ በኤ።  
2 ዋቀዮስ፣ “ዋን አን እሰ፣ ጉቱማ ሎልቶተሳቲፊ ብየሳሌ ደበርሴ ሀርከኬት ኬኔፍ እሰ ህንሶዳትን። አኩመ ስሆን ሞቲ አሞሮታ ከን ሄሽቦን ቡልቻ ቱሬ ሰነ ጎቴ እሰሌ ጎዽ” ናን ጄዼ።   


3 ዋቀዮ ዋቅንኬኘ ኦግ ሞቲ ባሻኒፊ ጉቱማ ሎልቶተሳ ደበርሴ ሀርከኬኘት ኬኔ። ኑስ ኡቱ ሆማ ህንሀምብስን እሳን በሌስኔ።  
4 ዬሮ ሰነትስ መጋላወንሳ ሁንደ ቀበትኔ። መጋላወን ጃተመ ሞቱማ ኦግ ሞትቸ ባሻን ከኔን ኩታ ብየ አርጎብ ጀለ ቱረን ኬሳ ከን ኑ ህንቀበን ቶኮዩ ህንጅሩ።  
5 መጋላወን ኩኔን ሁንድ ደላ ዸጋ ዼዼሮ፣ ከራፊ ደንቀራ ቀቡ ቱረን፤ አከሱመስ መጋላወን ደላ ህንቀብኔ ባይኤቱ ቱሬ።  
6 ኑስ አኩመ ስሆን ሞቲ ሄሽቦን ጎኔ ሰነ ዺሮተ፣ ዱበርቶታፊ እጆሌ ቶኮ ቶኮ መጋላወኒ ጉቱማን ጉቱት በርበዴስኔ።  
7 ሆሪፊ ቦጁ መጋላወንሳኒ ኬሳ ሳምኔ ሁንደ ገሩ ኦፊኬኛፍ ፉዸትኔ ገሌ።   


8 ዬሮ ሰነት ሞቶተ አሞሮታ ለማን ከነራ ከራ በአ ዮርዳኖስ ብየ ሱሉለ አርኖኒቲ ጀልቀቤ ሀመ ቱሉ ሄርሞንት ጅሩ ፉዸትኔ።  
9 ሲዶኖትንስ ሄርሞን ከነ ሲርዮን ጄዸኒ ዋሙ፤ አሞሮትንሞ ሴኒር ጄዸኒ ዋሙ።  
10 ኑስ መጋላወን ድሬረት አርገመን ሁንደ፣ ግልኣድ ሁንደ፣ ባሻኒ ሀመ ሰልካፊ ኤድሬዪት ጅሩ ሁንደ፣ መጋላወን ሞቱማ ኦግ ከኔን ባሻን ኬሰት አርገመን ሁንደ ቀበትኔ።  
11 ጎሰ ሬፋይሞታ ኬሳ ኦግ ሞቲ ባሻን ቆፈቱ ሀፌ። ኩኖ ስሬንሳ ስቢለራ ሆጄተሜ ደልገ ዼርንሳ ዹንዹመ ሰገል በልእንሳሞ ዹንዹመ አፉር ቱሬ። ስሬን ኩንስ አመዩ ረባ አሞኖታ ኬሰት አርገመ።   

ህረሙ ብየቲ 
 

12 አን ብየ ዬሮ ሰነት ቀበትኔ ኬሳ ብየ ከራ ካበ አሮኤሪቲን ቀርቀረ ሱሉለ አርኖን ጅሩት ደበሌ ወለካ ብየ ጋራ ግልኣድ መጋላወንሳ ወጅን ጎሰ ሩቤኒፊ ጋዲፍ ኬኔ።  
13 ብየ ግልኣድ ከን ሀፌፊ ጉቱማ ባሻን ጄቹንስ ሞቱማ ኦግ ወለካ ጎሰ ምናሴቲፈን ኬኔ። ጉቱማን ኩታ አርጎብ ከን ባሻን ኬሳ ሱን ብየ ሬፋይሞታ ጄዸሜ ቤከመ ቱሬ።  
14 ያኢር እልም ምናሴሞ ጉቱማ ኩታ አርጎብ ከን ሀመ ዳሪ ጌሹሮታቲፊ መአካቶታት ጅሩ ፉዸቴ፤ ብይ ሱንስ መቃሳቲን ሞጋፈሜ፤ ከናፉ ባሻን ሀመ ሀርኣት ሃቦት ያኢር ጄዸመ።  
15 ግልኣድሞ ማኪሪፈን ኬኔ።  
16 ወለካ ሱሉለሳ ገሩ ዳንጋ ጎቹዻን ግልኣዲ ጀልቀቤ ሀመ ሱሉለ አርኖንት፣ አቺሞ ቡልቺንሰ ዳንጋ አሞኖታ ከን ሀመ ለገ ያቦቅት ጅሩ ጎሰ ሩቤኒፊ ጋዲፈን ኬኔ።  
17 ዳንጋንሳ ከራ ልጣቲን ዮርዳኖስ እሰ አረባ ኬሰት አርገሙ ሰናዸ፤ ኩንስ ክኔሬቲ ጀልቀቤ ሀመ ገላነ አረባ ከን ገላነ ሶግዳ ጄዸሙት ድሪሬ ተበ ጵስጋቲ ገድት አርገመ።   


18 አንስ ዬሮ ሰነት አከነ ጄዼን እስን አጀጄ፦ “ዋቀዮ ዋቅንኬሰን አከ ዻልተኒፍ ለፈ ከነ እስኒፍ ኬኔረ። ተኡስ ነሞትን ጀጀቦንኬሰን ሁንድ ወራናፍ ህዸተኒ ኦቦሎተኬሰን እስራኤሎተ ዱረ ገመት ጬኡ ቀብዱ።  
19 ገሩ ኒቶትንኬሰን፣ እጆሌንኬሰኒፊ ሆሪንኬሰን መጋላወን አን እስኒፍ ኬኔ ኬሰ ሃቱረን፤ አን አከ እስን ሆሪ ባይኤ ቀብደን ቤካቲ።  
20 ኩንስ ሀመ ዋቀዮ አኩመ እስን ቦቆቺሴ ሰነ ኦቦሎተኬሰን ቦቆቺሴ እሳኒንስ ለፈ ዋቀዮ ዋቅንኬሰን ዮርዳኖሲን ገመት እሳኒፍ ኬኑ ሰነ ዻለንት። ሰነ ቦዴ ቶኮን ቶኮንኬሰን ገረ ብየ አን ዻለ እስኒፍ ኬኔት ንዴብቱ።”   

ሙሴን አከ ዮርዳኖስ ህንጬኔ ዾወሜ 
 

21 አንስ ዬሮ ሰነት አከነ ጄዼን እያሱ አጀጄ፦ “አት ዋን ዋቀዮ ዋቅንኬ ሞቶተ ከኔን ለማን ጎዼ ሁንደ እጀኬቲን አርግቴርተ። ዋቀዮ፣ ሞቱሞተ እስን እት ያተን ሁንደስ አከሱመ ንጎዸ።  
22 እስን እሳን ህንሶዳትና፤ ዋቀዮ ዋቅንኬሰን መታንሳ እስኒፍ ሎላቲ።”   


23 ዬሮ ሰነት አን አከነ ጄዼ ዋቀዮን ነንከዸዼ፤  
24 “ያ ዋቀዮ ጎፍታ፣ አት ጉድነኬቲፊ ሀርከኬ ጀባ ሰነ ገርብቸኬት አርግሲሱ ጀልቀብዴርተ። ስላ ከን ሆጂ ጀባ አከሲ ከን አት ሆጄቱ ሆጄቹ ደንደኡ ዋቀ ከምቱ ሰሚረ ዮካን ለፈረ ጅረ?  
25 አከ አን ጬኤ ብየቲ ጋሪ ዮርዳኖስ ገመ ጅርቱ ጄቹንስ ብየ ጋራ ጋሪ ሰናፊ ልባኖን አርጉ ና ኤየም።”   


26 ዋቀዮ ገሩ ዋን ሰበቢኬሰኒፍ ነት ዼከሜፍ፣ ነ ዸገኡ ድዴ። ዋቀዮ አከነ ናን ጄዼ፤ “ኩን ንገአ፤ ለመተ ዋኤ ዋን ከና ነት ህንዱበትን።  
27 ፊጤ ጵስጋት ኦል በኢቲ ገረ ልጣፊ ካባ፣ ገረ ክባፊ በኣ እላል። አት ዋን ዮርዳኖስ ህንጬኔፍ ብየቲ እጁመኬቲን እላል።  
28 ገሩ አከ እን ሰበ ከነ ቀጄልቼ ጬስሴ አከ እሳን ብየ አት እላልቱ ከነ ዻለን ጎዹፍ እያሱ አጀጅ፤ እሰ ጀጀቤስ፤ ጭምስስ።”  
29 ኑ ሱሉለ ቤት ጴኦር ብረ ጅሩ ኬሰ ቱሬ።    

 4

ሴራፍ አጀጀሙ 
 

1 ያ እስራኤል፣ አጀጀወኒፊ ሴረወን አን እስን በርሲሱ ዸገኣ። አከ ጅራተኒፊ ዸቅጠኒ ብየ ዋቀዮ ዋቅን አቦቲኬሰኒ እስኒፍ ኬኑ ዻልተኒፍስ እሳን ዱካ ቡኣ።  
2 አጀጀ ዋቀዮ ዋቀኬሰኒ ከን አን እስኒፍ ኬኑ ኤጋ መሌ ዋን ቶኮሌ እት ህንደበልና ዮካን እራ ህንህርእስና።   


3 እስን ዋን ዋቀዮ በኣል ጴኦርት ሆጄቴ እጁመኬሰኒን አርግተኒርቱ። ዋቀዮ ዋቅንኬሰን ወረ እስን ግዱዻ በኣል ጴኦር ዱካ ቡአን ሁንደ በሌሴረ፤  
4 እስን ወር ዋቀዮ ዋቀኬሰን ቀበተን ሁንድ ገሩ ሀመ ሀርኣት ሉቡዻን ጅራተን።   


5 ኩኖ፣ አከ እስን ብየ ዻሉፍ እት ገሉፍ ጅርተንት እሳን ዱካ ቡተኒፍ አን አኩመ ዋቀዮ ዋቅንኮ ነ አጀጄት አጀጀወኒፊ ሴረወን እስን በርሲሴረ።  
6 ኩንስ አከ ሰቦትን ዋኤ አጀጀወን ከና ሁንደ ዸገአኒ፣ “ዹጉማን ሰብን ጉዳን ኩን ሰበ ኦጌሳፊ ሁበታዸ” ጄዸኒፍ ኦጉማፊ ሁበትናኬሰን ሰቦተት አርግሲሳቲ አከ ጋሪት እሳን ኤጋ።  
7 ሰብን ጉዳን አከ ዬሮ ኑ ዋቀዮ ዋቀኬኘ ዋመኑት ኑት ዽኣቱ ሰነ ዋቆንሳኒ እት ዽኣተን ከን ብራ ከም?  
8 ሰብን ጉዳን አጀጀወኒፊ ሴረ ቀጄላ አከ ሴረ አን ሀርአ ፉለኬሰን ዱረ ካኡ ከና ቀቡ ብራ ከም?   


9 አከ ዋን እጅኬ አርጌ ህንደገኔፍ ዮካን አከ ሀመ አት ሉቡዻን ጅርቱት ገራኬቲ ህንበድኔፍ ኦፉመ ኤገዹ፤ ጀባዹ ኦፍ ኤገዹ። ዋን ከነስ እጆሌኬቲፊ እጆሌ እጆሌ እጆሌኬቲ በርሲስ።  
10 ጋፈ እስን ኮሬብት ፉለ ዋቀዮ ዋቀኬሰኒ ዱረ ዻበተን፣ ዬሮ እን፣ “አከ እሳን ሀመ ሉቡዻን ለፈረ ጅራተን ሁንደት ነ ሶዳቹ በረተኒ እጆሌ እጆሌሳኒሌ ነ ሶዳቹ በርሲሰኒፍ ዱቢኮ ሃዸገአኒቲ ነሞተ ወልት ቀብ” ናን ጄዼ ሰነ ያደዻ።  
11 እስን ኡቱማ ቱሉን ሱን ቦበኣ እብደ ሀመ ዊርቱ ሰሚት ኦል በኤ ዱሜሰ ጉራቻፊ ዱከነ ልምጢዻን ሀጉገሜ ጅሩ እት ዽኣተኒ ሚለ ቱሉ ሰና ጀለ ዸዻበተን።  
12 ኤርገሲስ ዋቀዮ እብደ ኬሳ እስንት ዱበቴ። እስንስ ሰገሌ ዱቢ ሰና መሌ ብፈ ቶኮሌ ህንአርግኔ፤ ሰገሌ ቶኮ ቆፈቱ ቱሬ።  
13 እንስ ከኩሳ ጄቹንስ አጀጀወን ኩርነን አከ እስን እሳን ዱካ ቡተኒፍ እስን አጀጄ ሰነ እስኒፍ ለብሴ። ኤርገሲሞ ገበቴ ዸጋ ለመረት እሳን በሬሴ።  
14 ዋቀዮስ ዬሮ ሰነት አከ አን አጀጀወኒፊ ሴረወን ብየ እስን ዮርዳኖስ ጬተኒ ዻልተን ሰነ ኬሰት ዱካ ቡኡ ቀብደን እስን በርሲሱ ነ አጀጄ።   

ዋቆተ ቶልፈሞ ዋቄፈቹን ዾዋዸ 
 

15 ጋፈ ዋቀዮ ኮሬብረት እብደ ኬሳ እስንት ዱበቴት እስን ብፈ ቶኮሌ ህንአርግኔ። ከናፉ ጀቤሳ ኦፍ ኤገዻ፤  
16 ኩንስ አከ እስን ህንጡሮፍኔ፣ አከ ዋቀ ቶልፈማ ብፈ ዺራቲን ዮካን ዱበርቲቲን ሶፈሜ ከምዩ ኦፊኬሰኒፍ ህንቶልፈትኔ  
17 ዮካን ሆሪ ለፈረ ጅራቱ ዮካን ስምብረ ሰሚ ኬሰ በርሱ ከምዩ  
18 ዮካን ኡመመ ለፈረ ሙኙቁ ከምዩ ዮካን ቁርጡሚ ለፈ ጀለ ብሻን ኬሰ ጅራቱ ከምዩ ህንቶልፈኔፍ።  
19 አት ዮሙ ሰሚ ኦል እላልቴ አዱ፣ ጅአ፣ ኡርጂወኒፊ ራያ ሰሚ ሁንደ አርግቱት ጎዎምፈምቴ ፉለ ዋን ዋቀዮ ዋቅንኬ ሰቦተ ሰሚዻ ገዲ ሁንዳፍ ቆዴ ኬኔ ዱረት ገድ ጄቴ ህንሰገድን።  
20 ዋቀዮ ገሩ አከ እስን አኩመ አመ ጅርተን ከነ ዻለሳ ታተኒፍ በዳ ስቢለ እት በቅሰን ጄቹንስ ብየ ግብጢቲ ባሴ እስን ፍዴ።   


21 ዋቀዮስ ሰበቢኬሰኒፍ ነት ዼከሜ አከ አን ለገ ዮርዳኖስ ጬኤ ብየ ጋሪ ከን ዋቀዮ ዋቅንኬሰን ዻለ ጎዼ እስኒፍ ኬኑ ሰነ ህንሴኔ ከከቴ።  
22 አን ብዩመ ከነት ነንዱአ፤ አን ዮርዳኖስን ህንጬኡ፤ እስን ገሩ ጬተኒ ብየ ጋሪ ሰነ ዻሉፍ ጅርቱ።  
23 አከ ከኩ ዋቀዮ ዋቅንኬሰን እስን ወጅን ገሌ ሰነ ህንደገትኔ ኦፍ ኤገዻ፤ ዋቆተ ቶልፈሞ ዋቀዮ ዋቅንኬሰን እስን ዾዌ ብፈ ከሚንዩ ኦፊኬሰኒፍ ህንቶልፈትና።  
24 ዋቀዮ ዋቅንኬሰን እብደ ጉቤ በሌሱዻቲ፤ ዋቀ ህናፉዸስ።   


25 እስን ኤርገ እጆሌፊ እጆሌ እጆሌኬሰኒ ሆርተኒ ብየ ሰነ ኬሰ በረ ዼራ ጅራተኒ ቦዴ፣ ዮ ጡሮፍተኒ ፈኪ ዋቆተ ቶልፈሞ ብፈ ከሚዩ ቶልችተኒ ፉለ ዋቀዮ ዋቀኬሰኒ ዱረት ዋን ሀማ ሆጄተኒ ዼከምሳፍ እሰ ከካፍተን፣  
26 አከ እስን ብየ ዮርዳኖስ ጬተኒ ዻልተንራ አሪቲዻን ዸበምተን አን ጉያ ሀርኣ ሰሚፊ ለፈ ዹጋ ባቶተ ጎዼ እስንት ነንዋመ። እዶ ሰነ ዬሮ ዼራ ህንጅራተን፤ እስን ጉቱማን ጉቱት በርበዶፍቱ።  
27 ዋቀዮስ ሰቦተ ኬሰ እስን ፈፈጫሰ፤ ሰቦተ ወረ ዋቀዮ እሳን ግዱት እስን ፈፈጫሴ ኬሰትስ ሙራሰ ታተኒ ሀፍቱ።  
28 እስንስ አችት ዋቆተ ሀርከ ነማቲን ሙካፊ ዸጋራ ሆጄተመን ከኔን አርጉ ዮካን ዸገኡ ዮካን ኛቹ ዮካን ፉንፈቹ ህንደንዴኜ ዋቄፈቱ።  
29 ገሩ ዮ አችትስ ዋቀዮ ዋቀኬሰን በርባደን ንአርገቱ፤ እስን ዮ ገራፊ ያደኬሰን ጉቱዻን እሰ በርባደን ንአርገቱ።  
30 ዮሙ ዽጰቴ ወን ኩን ሁንድ ስት ዹፉት፣ በሮተ ዹፉፍ ጅረን ኬሰ ገረ ዋቀዮ ዋቀኬቲት ንዴብተ፤ እሳፍስ ንአጀጀምተ።  
31 ዋቀዮ ዋቅንኬ ዋቀ አራራት፤ እን ስ ህንገቱ ዮካን ስ ህንበሌሱ ዮካን ከኩ አቦቲኬቲፍ ከከቴ ሰነ ህንደገቱ።   

ዋቀዮ ዋቀ 
 

32 ዋኤ በሮተ ዱሪ ከን ኡቱ አት ህንዸለትን ዱረ ጋፈ ዋቀዮ ለፈረት ነመ ኡሜ ጀልቀቤ ቱሬ ሰነ እያፈዻ፤ ዳሪ ሰሚ ቶኮራ ሀመ ዳሪ ካኒት እያፈዻ። ወን ጉዳን አከና ተኩማ ኡመሜ ዮካን ወን አከና ተኩማ ዸገአሜ ቤካ?  
33 ሰብን አከኬሰን ሰገሌ ዋቃ ከን እብደ ኬሳ ዱበቱ ዸገኤ ሉቡዻን ጅራቴ ከን ብራ ተኩማ አርገሜራ?  
34 ዋቅን ከምዩ ተኩማ አከ ዋቀዮ ዋቅንኬሰን ኡቱመ እጅኬሰን አርጉ ብየ ግብጥት እስኒ ጎዼ ሰነ ሰበ ቶኮ ሰበ ብራ ኬሳ ቆሩምሳን፣ መለቶፊ ድንቂዻን፣ ወራናን፣ ሀርከ ጀባፊ እሬ ድሪርፈሜን፣ ዮካን ሆጂ ጉዳፊ ሶዳችሳዻን ባሴ ከን ኦፊሳ ጎዸቹ ያሌ ጅረ?   


35 እስንስ ዋቀዮ ዋቀ ተኡሳ አከ ቤክተኒፍ ወንቶትን ኩኔን እስንት አርግሲፈመን፤ እሰ መሌስ ከን ብራ ህንጅሩ።  
36 እን ስ አደበቹፍ ጄዼ ሰሚዻ ሰገሌሳ ስ ዸጌስሴ። ለፈረት እብደሳ ጉድቸ ስት አርግሲሴ አትስ እብደ ኬሳ ዱቢሳ ዸጌሴ።  
37 እን ዋን አቦቲኬ ጃለቴ እሳን ቦዴስ ሰኚወንሳኒ ፍለቴፍ ኦፊሳቲን ሁምነሳ ጉዳዻን ብየ ግብጢቲ ባሴ እስን ፍዴ፤  
38 ከነስ አከ ሀርአ ተኤ ጅሩ ከነ ሰቦተ ስ ጫላ ጉርጉዳፊ ጀጀቦ ስ ዱራ አርኤ ብየሳኒ ዻለ ጎዼ ሲፍ ኬኑፍ እት ስ ፍዴ።   


39 ሀርአ አከ ዋቀዮ ኦል ሰሚ ጉባት፣ ገድ ለፈረትስ ዋቀ ተኤ ቤክ፤ ገራ ኬትስ ቀበዹ። ከን ብራስ ህንጅሩ።  
40 አከ ሲፊ እጆሌኬ ወረ ስኢን ዱባቲፍ ቶሉፊ አከ ብየ ዋቀዮ ዋቅንኬ በረ በራን ሲፍ ኬኑት ኡሙሪንኬ ዼረቱፍ ቀጄልቸወኒፊ አጀጀወንሳ ከኔን አን ሀርአ ሲፍ ኬኑ ኤግ።   

መጋላወን እት ኮሉ ገለን 
 
4፥41‑43 ኩወእ – ለኮ 35፥6‑34፤ ኬዴ 19፥1‑14፤ እያ 20፥1‑9  


41 ዬሮ ሰነት ሙሴን መጋላወን በአ ዮርዳኖስ ሰዲ አዳን ባፈቴ፤  
42 ኩንስ ለፈ ነምን ነመ አጄሴ ዮ ኡቱ እት ህንያድን ነመ አጄሴ እት በቀቱዸ። እንስ መጋላወን ከኔን ኬሳ ቶኮት በቀቴ ሉቡሳ ኦልፈቹ ደንደአ።  
43 መጋላወን ሱንስ ከኔን ቱረን፦ ቤዜር ከን ገሞጂ ኬሰ ተበረ ጅርቱ ጎሰ ሩቤኒፍ፣ ራሞት ከን ግልኣድት አርገምቱ ጎሰ ጋዲፍ፣ ጎላን ከን ባሻንት አርገምቱሞ ጎሰ ምናሴፍ።   

እብሰ ሴርቸረት ኬነሜ 
 

44 ኩን ሴረ ሙሴን እስራኤሎተ ዱረ ካኤዸ።  
45 ቀጄልች፣ አጀጅኒፊ ሴር ሙሴን ዮሙ እሳን ብየ ግብጢ በአንት እስራኤሎታፍ ኬኔ ከናዸ፤  
46 ኩንስ ዬሮ እሳን ሱሉለ ቤት ጴኦር ብየ በአ ዮርዳኖስት አርገምቱ ኬሰ ቱረንት ተኤ፤ ብይ ኩንስ ብየ ስሆን ሞቲ አሞሮታ ከን ሄሽቦን ኬሰ ጅራቻ ቱሬ ሙሴፊ እስራኤሎን ዬሮ ብየ ግብጢ በአንት እሰ ሞአተኒት።  
47 እሳንስ ብየሳቲፊ ብየ ኦግ ሞትቸ ባሻን ጄቹንስ ብዮተ ሞቶተ አሞሪ ለማን በአ ዮርዳኖስት አርገመን ዻለ ጎዸኒ ፉዸተን።  
48 ብይ ኩንስ አሮኤር ከን ዳሪ ሱሉለ አርኖኒ ጀልቀቤ ሀመ ጋረ ስሆንት ጄቹንስ ሀመ ሄርሞኒት በልአተ፤  
49 እንስ አረባ በአ ዮርዳኖሲ ሀመ ገላነ አረባት ጅሩ ከን ተበ ጵስጋቲ ገድት አርገሙ ሁንደ ደበለተ።    

 5

አጀጀወን ኩርነን 
 
5፥6‑21 ኩወፈ – በኡ 20፥1‑17  


1 ሙሴን እስራኤሎተ ሁንደ ወልት ቀቤ አከነ እሳኒን ጄዼ፦  

ያ እስራኤል አጀጀወኒፊ ሴረወን አን ሀርአ ኡቱመ እስን ዸጌሰኑ ለብሱ ከነ ዸገኣ። በረዻቲ ጀቤሳ እሳን ዱካ ቡኣ።  
2 ዋቀዮ ዋቅንኬኘ ኮሬብት ኑ ወጅን ከኩ ገሌ።  
3 ዋቀዮ ከኩ ከነ ኑ ወጅን፣ ኑ ወረ ሀርአ ሉቡዻን አስ ጅራትኑ ሁንደ ወጅን ገሌ መሌ አቦቲኬኘ ወጅን ህንገሌ።  
4 ዋቀዮ ቱሉረት እብደ ኬሳ እፋን እፈት እስንት ዱበቴ።  
5 ዬሮ ሰነት ዋን እስን እብደ ሶዳተኒ ቱሉት ኦል ህንበእኒፍ አን ዱቢ ዋቀዮ እስንት ህሙፍ እስኒፊ ዋቀዮ ግዱን ዻበዼ።  

እንስ አከነ ጄዼ፦   

   
 

6 “አን ዋቀዮ ዋቀኬ ከን ግብጢ፣ ብየ ገርቡማቲ ስ ባሴዸ።   

   
 

7 “አት አነ መሌ ዋቆተ ብራ ቶኮሌ ህንቀባትን።   


8 አት ብፈ ዋን ኦል ሰሚ ጉባ ዮካን ገድ ለፈረ ዮካን ብሻን ለፈ ጀላ ኬሰ ጅሩ ዋቀ ቶልፈማ ከሚቲንዩ ኦፊኬቲፍ ህንቶልፈትን።  
9 እሳኒፍ ህንሰገድን ዮካን እሳን ህንዋቄፈትን፤ አን ዋቀዮ ዋቅንኬ፣ ዋቀ ህናፉ ከን እጆሌ ወረ ነ ጅበኒ ሰበቢ ጩቡ አቦቲቲፍ ጄዼ ሀመ ዸሎተ ሰዲፊ አፉሪት አደቤ  
10 ወረ ነ ጃለተኒ አጀጀወንኮ ኤገንሞ ሀመ ዸሎተ ኩማት ጃለቱዸ።   


11 መቃ ዋቀዮ ዋቀኬቲ አከሱማን ህንዸእን፤ ዋቀዮ ወረ አኩመ አርገን መቃሳ ዸአን ኡቱ ህንአደብን ህንዺሱቲ።   


12 አኩመ ዋቀዮ ዋቅንኬ ስ አጀጄት ጉያ ሰንበታ ቁልቁሌሱዻን ኤግ።  
13 ጉዮተ ጀአ ሆጄዹ፤ ሆጂኬ ሁንደስ ሆጄተዹ፤  
14 ጉያን ቶርበፋን ገሩ ሰንበተ ዋቀዮ ዋቀኬቲት። ጋፈስ ሆጂ ቶኮሌ ህንሆጄትን፤ አት ዮካን እልምኬ ዮካን እንተልኬ ዮካን ሆጄታንኬ ዮካን ጦምቦሬንኬ ዮካን ቆትዮንኬ ዮካን ሀሬንኬ ዮካን ሆሪንኬ ከምዩ ዮካን አለጋን መጋላኬ ኬሰ ጅራቱ ቶኮዩ ሆማ ህንሆጄትን። ሆጄታንኬቲፊ ሆጄቱንኬ አኩመኬ ሃቦቆተን።  
15 አከ አትስ ብየ ግብጥት ገርበ ቱርቴፊ ኤርገሲሞ ዋቀዮ ዋቅንኬ ሀርከ ጀባፊ እሬ ድሪርፈሜን አቺ ስ ባሴ ያደዹ። ከናፉ ዋቀዮ ዋቅንኬ አከ አት ሰንበተ ኤግዱ ስ አጀጄ።   


16 አከ ብየ ዋቀዮ ዋቅንኬ ሲፍ ኬኑ ኬሰ በረ ዼራ ጅራቱፊ አከ ስት ቶሉፍ አኩመ ዋቀዮ ዋቅንኬ ስ አጀጄት አባኬቲፊ ሃዸኬቲፍ ኡልፍነ ኬን።   


17 ህንአጄስን።   


18 ህንኤጅን።   


19 ህንሀትን።   


20 ኦላኬት ሶባን ዹጋ ህንበእን።   


21 ኒቲ ነማ ህንሀውን። መነ ነማ ዮካን ለፈ ቆቲሳ ዮካን ሆጄታ ዮካን ጦምቦሬሳ፣ ቆትዮሳ ዮካን ሀሬሳ፣ ዮካን ዋን ነማ ከምዩ ህንሀውን።”   

   
 

22 አጀጀወን ዋቀዮ ቱሉ ጉባት፣ እብደ፣ ዱሜሳፊ ዱከነ ልምጢ ኬሰ ወልዳኬሰን ጉቱት ሰገሌ ጉዳዻን ለብሴ ከኔኒዸ፤ ወን እን እት ደበሌስ ህንጅሩ። ኤርገሲስ እን አጀጀወን ሰነ ገበቴወን ዸጋ ለመረት በሬሴ ነት ኬኔ።   


23 ዬሮ እስን ኡቱ ቱሉን ሱን እብዳን ቦበኡ ዱከነ ኬሳ ሰገሌ ሰነ ዸጌሰንት፣ ሆገንቶትን ጎሶተኬሰኒቲፊ ማንጉዶትንኬሰን ሁንድ ገረኮ ዹፈን።  
24 እስንስ አከነ ጄተን፤ “ኩኖ ዋቀዮ ዋቅንኬኘ ኡልፍናፊ ጉድነሳ ኑ አርግሲሴረ፤ እብደ ኬሳስ ሰገሌሳ ኑ ዸጌስሴረ። ኑ ሀርአ አከ ነምን ዮ ዋቅን እሰት ዱበቴሌ ጅራቹ ደንደኡ አርግኔረ።  
25 አመ ገሩ ኑ ማሊፍ ዱነ? ኑ ዮ ሰገሌ ዋቀዮ ዋቀኬኛ ዴብኔ ዸጌኜ ንዱነ፤ እብዲ ጉዳን ኩንስ ኑ በርበዴሰ።  
26 ነመ ዱኣ ህንኦሌ ሁንደ ኬሳ ኤኙቱ ተኩማ ሰገሌ ዋቀ ጅራታ እብደ ኬሳ ዱበቱ ዸገኤ አከ ኑ ዸጌኜ ጅራትኔ ከነ ኡቱ ህንዱእን ሀፌ?  
27 እት ዽኣዹቲ ዋን ዋቀዮ ዋቅንኬኘ ጄዹ ሁንደ ዸገእ። ኤርገሲሞ ዋን ዋቀዮ ዋቅንኬኘ ስት ህሙ ሁንደ ኑት ህም። ኑ ንዸጌፈትና፤ ንአጀጀምነስ።”   


28 ዋቀዮ ዮሙ እስን ነት ዱበተንት እስን ዸገኤረ፤ ዋቀዮስ አከነ ናን ጄዼ፤ “አን ዋን ነሞትን ኩኔን ሲን ጄዸን ዸገኤረ። ወን እሳን ጄዸን ሁንድኑ ጋሪዸ።  
29 አከ ሀመ በረ በራት እሳኒፊ እጆሌ እሳኒት ቶሉፍ እሳን ኡቱ ዬሮ ሁንደ ገራ ነ ሶዳቴ አጀጀኮ ሁንደ ኤጉ ቀባተኒ አከም ጋሪ ቱሬ!   


30 “ዸቂቲ፣ ‘ዱንካነኬሰንት ዴብኣ’ ጄዺን።  
31 አት ገሩ አሱመ ነ ብረ ቱር። አን አጀጀወን፣ ቀጄልፈመወኒፊ ሴረወን አት አከ እሳን ብየ አን ዻለ ጎዼ እሳኒፍ ኬኑ ኬሰት ኤገኒፍ እሳን በርሲፍቱ ሁንደ ስት ነንህመ።”   


32 ከናፉ ዋን ዋቀዮ ዋቅንኬሰን እስን አጀጄ ኦፍ ኤገናዻን ኤጋ፤ ምርገት ዮካን ብታት ህንጎርና።  
33 አከ ብየ ዻልተን ኬሰ ጅራቹ ደንዴሰን፣ አከ እስንት ቶሌ ኡሙሪ ዼራሌ ቀባተኒፍ ከራ ዋቀዮ ዋቅንኬሰን እስን አጀጄ ሁንደረ ዴማ።    

ዋቀዮ ዋቀኬ ጃለዹ 
 

1 አጀጀወን፣ ቀጄልፈመወኒፊ ሴር እስን ዬሮ ብየ ዮርዳኖስ ጬተኒ ዻልተንት ኤግደን ከኔን አከ አን እስን በርሲሱፍ ዋቀዮ ዋቅንኬሰን ነ አጀጄ ከኔኒዸ፤  
2 ኩንስ አከ በረ ጅሬኘኬሰኒ ጉቱ እስን፣ እጆሌንኬሰኒፊ እጆሌን እጆሌኬሰኒ ቀጄልፈመወኒፊ አጀጀወን አን እስኒፍ ኬኑ ሁንደ ኤጉዻን ዋቀዮ ዋቀኬሰን ሶዳተኒ ኡሙሪንኬሰን ዼረቱፍ።  
3 ያ እስራኤል ዸገእ፤ አከ ብየ ኣነኒፊ ደም ኬሳ ቡርቁ ሰነ ኬሰት አኩመ ዋቀዮ ዋቅን አቦቲኬቲ ስ አብደቺሴ ሰነት ስት ቶሌ ጉዳ ባይአቱፍ አጀጀም።   


4 ያ እስራኤል ዸገእ፤ ዋቀዮ ዋቅንኬኘ ዋቀዮ ቶክቸ።  
5 ገራኬ ጉቱዻን፣ ያደኬ ጉቱዻን፣ ሁምነኬ ጉቱዻን ዋቀዮ ዋቀኬ ጃለዹ።  
6 አጀጀወን አን ሀርአ ሲፍ ኬኑ ኩኔን ገራኬ ኬሰ ሃጅራተን።  
7 እጆሌኬስ ጭምሲ በርሲስ። ዬሮ መነ ቴሱ፣ ዬሮ ከራ ዴምቱ፣ ዬሮ ጪፍቱፊ ዬሮ ደመቅጡት ዋኤሳኒ ኦዴስ።  
8 አከ መለቶት ሀርከት ህዸዹ፤ አደኬረትስ መጠንፈዹ።  
9 ምችችለወን በልበለ መነኬቲቲፊ ከረወንኬረትስ እሳን በሬስ።   


10 ዬሮ ዋቀዮ ዋቅንኬ ብየ መጋላወን ጉርጉዳፊ በበሬዶ ከኔን አት ህንእጃርን ሲፍ ኬኑፍ ገረ ብየ አቦቲኬ ጄቹንስ አብረሃሚፍ፣ ይስሃቂፊ ያቆቢፍ ከከቴ ሰነት ስ ገልቹት፣  
11 ዬሮ መኔን ምአ ጎሰ ሁንዳ ከን አት ህንጉተትኒን ጉተሜ፣ ቦለ ብሻኒ ከን አት ህንቆትን፣ ሙኬን ወይኒቲፊ ኤጄርሳ ከኔን አት ህንዻብን ሲፍ ኬነመኒ አትስ ኛቴ ቁፍቱት፣  
12 አት አከ ዋቀዮ ብየ ግብጥ፣ ብየ ገርቡማቲ ስ ባሴ ሰነ ህንደገትኔ ኦፍ ኤገዹ።   


13 ዋቀዮን ዋቀኬ ሶዳዹ፤ እሱመ ቆፈ ተጃጅል፤ መቃሳቲንስ ከከዹ።  
14 ዋቆተ ብራ ጄቹንስ ዋቆተ ሰቦተ ናኖኬቲ ዱካ ህንቡእን፤  
15 ሰበቢ ዋቀዮ ዋቅንኬ እን ግዱኬ ጅራቱ ሱን ዋቀ ህናፉ ተኤፍ፣ ኣሪንሳ ስረት ቦበኤ ለፈራ ስ በሌሰ።  
16 አከ ማሳህ ኬሰት ጎተን ሰነ ዋቀዮ ዋቀኬሰን ህንቆርና።  
17 አጀጀወን ዋቀዮ ዋቀኬሰኒ፣ ቀጄልፈመወኒፊ ሴረወን እን እስኒፍ ኬኔ አከ ጋሪት ኤጋ።  
18 አከ ስት ቶሉፊ አከ ብየ ጋሪ ዋቀዮ አቦቲኬቲፍ ኬኑፍ ከከቴ ሰነ ሴንቴ ዻልቱፍ ዋን ፉለ ዋቀዮ ዱረት ቀጄላፊ ጋሪ ተኤ ሆጄዹ።  
19 አት አኩመ ዋቀዮ ጄዼ ሰነት ዲኖተኬ ሁንደ ፉለኬ ዱራ ንባፍተ።   


20 ገረ ፉል-ዱራት ዮ እልምኬ፣ “ሂካን ቀጄልቸወኒ፣ አጀጀወኒቲፊ ሴረወን ዋቀዮ ዋቅንኬኘ እስን አጀጄ ከና ማል?” ጄዼ ስ ጋፈቴ፣  
21 አከነ ጄዺ እት ህም፤ “ኑ ግብጥት ገርቦተ ፈረኦን ቱሬ፤ ዋቀዮ ገሩ ሀርከ ጀባዻን ግብጢ ባሴ ኑ ፍዴ።  
22 ዋቀዮ ፉሉመኬኘ ዱረት ብየ ግብጥት፣ ፈረኦኒፊ ነሞተ መነሳ ኬሰ ጅራተን ሁንደረት መለቶፊ ድንቂወን ሶዳችሳፊ ጉርጉዳ ሆጄቴ።  
23 እን ገሩ ብየ አቦቲኬኛፍ ከኩዻን ዋዳ ገሌ ሰነት ኑ ገልቼ ኑ ዻልችሱፍ ጄዼ አቺ ባሴ ኑ ፍዴ።  
24 ዋቀዮ አከ ኑ አኩመ አመ ጅሩ ከነት ዬሮ ሁንደ ኑት ቶሌ ጅራኑፍ አከ ኑ አጀጀወን ከኔን ሁንደ ኤግኑፊ አከ ዋቀዮ ዋቀኬኘ ሶዳትኑ ኑ አጀጄ።  
25 ኑ ዮ አኩመ እን ኑ አጀጄት ሴረ ከነ ሁንደ ፉለ ዋቀዮ ዋቀኬኛ ዱረት ኦፍ ኤገናዻን ኤግኔ፣ ሱን ቀጄሉማኬኘ ተአ።”    

ሰቦተ ኦርማ አርአኒ ባሱ 
 

1 ዮሙ ዋቀዮ ዋቅንኬ ብየ አት ዻሉፍ እት ገላ ጅርቱ ከነት ስ ፍዴ ሰቦተ ሄዱ ጄቹንስ ሄቶተ፣ ግርጋሾተ፣ አሞሮተ፣ ከነኣኖተ፣ ፌርዞተ፣ ሂዎታፊ ዬቡሶተ ጄቹንስ ሰቦተ እስን ጫላ ጉርጉዳፊ ጀጀቦ ቶርበ ፉለኬ ዱራ አርኤ ባሱት፣  
2 ዮሙ ዋቀዮ ዋቅንኬ ደበርሴ እሳን ሲፍ ኬኔ አትስ እሳን ሞአቱት፣ ጉቱማን ጉቱት እሳን በርበዴስ። እሳን ወጅን ከኩ ቶኮሌ ህንሴንን፤ ገራስሳኒ ህንላፍን።  
3 እሳንት ህንሶዶምን፤ እልማንሳኒቲፍ እንተለንኬ ህንኬንን ዮካን እንተለንሳኒ እልማንኬቲፍ ህንፍድን፤  
4 ሰበቢንሳስ እሳን እልማንኬ ነ ዱካ ቡኡራ ዴብሰኒ አከ እሳን ዋቆተ ብራ ተጃጅለን ጎዹ፤ ዼከምስ ዋቀዮስ ስት ቦበኤ ደፌ ስ በሌሰ።  
5 ወን እስን እሳን ጎቹ ቀብደን ከነ፦ እዶወን ኣርሳሳኒ ዲጋ፤ ሲዳወን ዋቄፈትናሳኒ ጨጨብሳ፤ ኡቱባወን ኣሼራሳኒስ ጅጅግሳ፤ ዋቆተሳኒስ እብዳን ጉባ።  
6 አት ሰበ ዋቀዮ ዋቀኬቲፍ ቁልቁሉ ታቴዸ። ዋቀዮ ዋቅንኬ አከ አት ሰበሳቲፊ ቀቤኘሳ ጃለተማ ታቱፍ ጄዼ ሰቦተ ለፈረ ጅራተን ሁንደ ኬሳ ስ ፍለቴ።   


7 ወን ዋቀዮ እስን ጃለቴ እስን ፍለቴፍ ዋን እስን ሰቦተ ካን ጫላ ባይኤ ታተኒፍ ምት፤ እስን ሰቦተ ሁንደ ጫላ ጥኖ ቱርተን።  
8 ገሩ ወን ዋቀዮ ሀርከ ጀባዻን እስን ባሴ ብየ ገርቡማቲፊ እሬ ፈረኦን ሞትቸ ግብጥ ጀላ እስን ፉሬፍ ሰበቢ እስን ጃለቴ ከኩ አቦቲኬሰን ወጅን ገሌ ሰነ ኤጌፍ።  
9 ከናፉ አከ ዋቀዮ ዋቅንኬ ዋቀ ተኤ ቤክ፤ እን ዋቀ አመነማ ወረ እሰ ጃለተኒ አጀጀሳስ ኤገኒፍ ከኩፊ አራረሳ ሀመ ዸሎተ ኩማት ኤጉዸ።  
10 ወረ እሰ ጅበን ገሩ፣  

በሌሱፍ ገቲሳኒ መታሳኒት ዴብሰ፤  

ነመ እሰ ጅቡስ ገቲሳ መታሳት ዴብሱዻፍ 
 ለፈረ ህንሀርክፈቱ።   


11 ከናፉ አት አጀጀወን፣ ቀጄልቸወኒፊ ሴረወን አን ሀርአ ሲፍ ኬኑ ከኔን ኤግ።   


12 ዮ አት ሴረወን ከኔኒፍ ጥዬፈትና ኬንቴ ኦፍ ኤገናዻን ዱካ ቡቴ፣ ዋቀዮ ዋቅንኬ አኩመ አቦቲኬቲፍ ከከቴ ሰነ ከኩፊ አራረሳ ሲፍስ ንኤገ።  
13 እን ስ ጃለተ፤ ስ ኤብሰ፤ ስ ባይእሰስ። ብየ ሲፍ ኬኑፍ አቦቲኬቲፍ ከኩ ገሌ ኬሰት እጀ ገራኬቲ፣ ኦምሸ ለፈኬቲ ጄቹንስ ምዻን፣ ወይኒ ሃራፊ ዘይቲ፣ ጀቢወን ሎንኬቲ፣ ጦባላወን ቡሻዬኬቲ ሲፍ ኤብሰ።  
14 አት ሰቦተ ከምዩ ጫላ ንኤብፈምተ፤ ዺረ ዮካን ዱበርቲኬ ኬሳ ቶኮሌ እጆሌ ህንዸቡ ዮካን ሎንኬ ኬሳ ቶኮሌ ህንመሴኑ።  
15 ዋቀዮ ዹኩበ ሁንደ ስራ ፉዸ። እን ዹኩቦተ ሱከኔሳ አት ብየ ግብጥት አርግቴ ሰነ ወረ ስ ጅበንት ፍደ መሌ ስት ህንፍዱ።  
16 አት ሰቦተ ዋቀዮ ዋቅንኬ ደበርሴ ስት ኬኑ ሁንደ በሌሱ ቀብደ። አት እሳኒፍ ገራ ህንላፍን፤ ኩን ክዮ ስት ተኣቲ ዋቆተሳኒ ህንዋቄፈትን።   


17 አት፣ “ሰቦትን ኩኔን ኑ ጫላ ጀጀቦዸ፤ ኑ አከምት እሳን ባፍነ?” ጄቴ ያደ ተአ።  
18 ገሩ አት እሳን ህንሶዳትን፤ ዋን ዋቀዮ ዋቅንኬ ፈረኦኒፊ ጉቱማ ግብጥት ሆጄቴ ሰነ ያደዹ።  
19 አት ቆርማተወን ጉርጉዳ፣ መለቶወኒፊ ድንቂወን፣ ሀርከ ጀባፊ እሬ ድሪርፈሜ ከን ዋቀዮ ዋቅንኬ እቲን ስ ባሴ ሰነ እጁመኬቲን አርግቴርተ። ዋቀዮ ዋቅንኬ ሰቦተ አት አመ ሶዳቱ ሁንደስ አከሱመ ጎዸ።  
20 ከነ ጫላዩ ዋቀዮ ዋቅንኬ ሀመ ወር ሉቡዻን ሀፈኒ ስ ዱራ ዾከተንዩ በርበዳአንት ግዱሳኒት ሶንሰ ንኤርገ።  
21 ሰበቢ ዋቀዮ ዋቅንኬ እን ግዱኬ ጅሩ ሱን ዋቀ ጉዳፊ ሶዳችሳ ተኤፍ እሳን ህንሶዳትን።  
22 ዋቀዮ ዋቅንኬ ሰቦተ ሰነ ጥኖ ጥኖዻን ፉለኬ ዱራ ንባሰ፤ አከ ብኔንሶትን ቦሶና ናኖኬት ህንባይአኔፍ ዬሩመ ቶኮት እሳን በሌሱን ሲፍ ህንኤየመሙ።  
23 ዋቀዮ ዋቅንኬ ገሩ ሀመ እሳን በደንት እሳን ራቴሱዻን ደበርሴ ሀርከኬት እሳን ኬነ።  
24 ሞቶተሳኒስ ደበርሴ ስት ኬነ፤ አትስ መቃሳኒ ሰሚ ጀላ ንበሌስተ። ሀመ አት እሳን በሌስቱት ነምን ፉለኬ ዱረ ዻበቹ ደንደኡ ቶኮዩ ህንጅሩ።  
25 ፈኪ ዋቆተሳኒ እብዳን ጉብ፤ ሜቲፊ ወርቄ እሳንረ ጅሩ ህንሀውን፤ ኦፊኬቲፍስ ህንፉዸትን፤ ዮ ከና አቺ እን ሰበቢ ፉለ ዋቀዮ ዋቀኬቲ ዱረት ጅብሲሳ ተኤፍ ክዮ ስት ተአ።  
26 ዋን ጅብሲሳ ገረ መነኬቲት ህንገልችን፤ ዮ ከና አቺ አትስ አኩመሳ በዲሳፍ አዳን ባፈምተ። ዋን እን በዲሳፍ አዳን ባፈሜፍ አት ጉቱማን ጉቱት እሰ ጅብ፤ በልፍስ።    

ዋቀዮን ህንደገትን 
 

1 እስን አከ ሉቡን ጅራተን፣ አከ ባይአተኒፊ አከ ብየ ዋቀዮ ከኩዻን አቦቲኬሰን አብደቺሴ ሰነት ገልተኒ ዻልተኒፍ አጀጀ አን ሀርአ ሲፍ ኬኑ ሁንደ ኦፍ ኤገናዻን ዱካ ቡኣ።  
2 ዋቀዮ ዋቅንኬ ገድ ስ ቀቤ ስ ቆሩዻን ዋን ገራኬ ኬሰ ጅሩ ጄቹንስ አከ አት አጀጀወንሳ ኤግዱፊ ህንኤግኔ ቤኩፍ ከራ እን ወጎተ አፉርተመን ከኔን ጉቱ ገሞጂ ኬሰ ስ ቀጄልቼ ያደዹ።  
3 እንስ ገድ ስ ዴብሴ ስ ቤሌሴ “መና” አት ዮካን አቦቲንኬ ህንቤክን ስ ሶሬ፤ ኩንስ አከ ነምን ዱቢ አፋን ዋቀዮቲ በኡ ሁንዳን መሌ ቡዴነ ቆፋን ህንጅራትኔ ስ በርሲሱፍ።  
4 ወጎተ አፉርተመን ከኔን ኬሰ ኡፈትንኬ ህንዹምኔ፤ ሚልኬስ ህንኢቶፍኔ።  
5 አከ ዋቀዮ ዋቅንኬ አኩመ አባን እልመሳ አደበቱ አከ ስ አደቡ ቤክ።   


6 ዳንዲወንሳረ ዴሙፊ እሰ ሶዳቹዻን አጀጀወን ዋቀዮ ዋቀኬቲ ኤግ።  
7 ዋቀዮ ዋቅንኬ ብየ ጋሪ ከን ለጌን፣ ሀሮወኒፊ ቡርቃወን ሱሉሎታፊ ጋረን ኬሳ ያአኒት ስ ገልቻቲ።  
8 ብየ ቀመዲፊ ገርቡ፣ ወይኒፊ ሀርቡ፣ ሮማኒ፣ ዘይቲ ኤጄርሳቲፊ ደመ ባሱት፣  
9 ብየ አት ህርእነ መሌ ቡዴነ ኛቱፊ ብየ አት ኬሳ ሆማ ህንዸብኔ፣ ብየ ከታን ስቢለ ተኤ፣ ብየ አት ጋረን ኬሳ ስቢለ ዲማ ባሱ ደንዴሱዸ።   


10 ዬሮ ኛቴ ቁፍቱት፣ ሰበቢ ዋቀዮ ዋቅንኬ ብየ ጋሪ አከሲ ሲፍ ኬኔፍ እሰ ጀጀዹ።  
11 አት አከ አጀጀወን፣ ቀጄልፈመወኒፊ ሴረወንሳ ከኔን አን ሀርአ ሲፍ ኬኑ ኤጉ ባቹዻን ዋቀዮ ዋቀኬ ህንደገትኔ ኦፍ ኤገዹ።  
12 ዮ ከና አቺ ዮሙ ኛቴ ቁፍቱት፣ ዮሙ መነ ጋሪ እጃረቴ ኬሰ ጅራቱት፣  
13 ዮሙ ሎኒፊ ቡሻዬንኬ ወል ሆረኒ ሜቲፊ ወርቄንኬ ደበሉፊ ዮሙ ወን አት ቀብዱ ሁንድ ባይአቱት፣  
14 አት ኦፍ ቱልቴ ዋቀዮ ዋቀኬ እሰ ብየ ግብጥ፣ ብየ ገርቡማቲ ባሴ ስ ፍዴ ሰነ ንደገተ።  
15 እን ገሞጂ በልኣፊ ሶዳችሳ፣ ብየ ዼቡቲፊ ከን ብሻን ህንቀብኔ፣ ብየ ቦፈ ሀዻ ቀቡፊ ቶርባንቀባን ኬሰ ጉቴ ሰነ ኬሰ ስ ዴምስሴ። ከታ ጀባ ኬሳስ ብሻን ሲፍ ቡርቅሲሴ።  
16 አከ ዹመረት ስት ቶሉፍ ጄዼ ገድ ስ ቀቡፊ ስ ቆሩዻፍ፣ ዋን ተኩማ አቦቲንኬ ህንቤክን ገሞጂ ኬሰት “መና” አት ኛቱ ሲፍ ኬኔ።  
17 አት፣ “ሁምነኮቲፊ ጀብነ ሀርከኮቱ ቀቤኘ ከነ ናፍ አርገምሲሴ ጄቴ” ያደ ተአ።  
18 ገሩ ዋቀዮ ዋቀኬ ያደዹ፤ ከን አኩመ ሀርአ ጅሩ ከነት አከ አት ቀቤኘ ሆረቱፍ ደንዴቲ ሲፍ ኬኔ ዋዳ ከኩዻን አቦቲኬቲፍ ገሌ ሰነ ሲፍ ኤጌሳቲ።   


19 ዮ አት ዋቀዮ ዋቀኬ እራንፈቴ ዋቆተ ብራ ዱካ ቡቴ፣ ዮ እሳን ዋቄፈቴፊ እሳኒፍ ሰገዴ አከ እስን ዹጉማን በደን አን ሀርአ ዹጋ እስንት ነንበአ።  
20 አኩመ ሰቦተ ዋቀዮ ፉለኬሰን ዱራ በሌሴ ሰና ዋቀዮ ዋቀኬሰኒፍ ዋን አጀጀሙ ድደኒፍ አከሱመ እስንስ ንበሌፈምቱ።    

ሰበቢ ቀጄሉማ እስራኤሊፍ ምት 
 

1 ያ እስራኤል ዸገእ። አት ሰቦተ ስ ጫላ ጉርጉዳፊ ሁምነ ቀቤዪ፣ መጋላወን ደላ ሰሚ ገኡን መርፈመን ቀበን አቺ ባፍቴ ዻሉፍ ዮርዳኖስ ጬኡፍ ጅርተ።  
2 ነሞትን ሱን እልማን አናቅ ወረ ጀጀቦፊ ዼዼሮዸ! አትስ ዋኤሳኒ ንቤክተ፤ አከ፣ “ኤኙቱ አናቆተ ዱረ ዻበቹ ደንደአ?” ጄዸሙሌ ዸጌሴርተ።  
3 ተኡስ ከን አኩመ እብደ ዋ ጉቤ ፍጡ ስ ዱረ ጬኡ ዋቀዮ ዋቀኬ ተኡሳ ሀርአ ቤክ። እን እሳን በሌሰ፤ ፉለኬ ዱረትስ ገድ እሳን ዴብሰ። አትስ አኩመ ዋቀዮ ስ አብደቺሴ ሰነት አሪቴ እሳን ባፍተ፤ ደፍቴስ እሳን ፍጠ።   


4 ኤርገ ዋቀዮ ዋቅንኬ ፉለኬ ዱራ አርኤ እሳን ባሴ ቦዴ አት ገራኬት፣ “ዋቀዮ ሰበቢ ቀጄሉማኮቲፍ አከ አን ብየ ከነ ዻሉ አስ ነ ፍዴ” ህንጄዽን። ዋቀዮ ሰበቢ ሀምነሳኒቲፍ ሰቦተ ከኔን ፉለኬ ዱራ አርኤ ባሰ።  
5 አት ብየሳኒት ገልቴ ከን ዻልቱ ቀጄሉማኬቲን ዮካን ጋሩማ ገራኬቲቲን ኡቱ ህንተእን ዋቀዮ ከኩ አቦቲኬ አብረሃሚፍ፣ ይስሃቂፊ ያቆቢፍ ገሌ ሰነ ጉቱዻፍ ጄዼ ዋቀዮ ዋቅንኬ ሰቦተ ከኔን ሰበቢ ሀምነሳኒቲፍ ፉለኬ ዱራ አርኤ ባሰ።  
6 ኤጋ ዋቀዮ ዋቅንኬ ከን ብየ ጋሪ ከነ አከ ዻልቱፍ ሲፍ ኬኑ ሰበቢ ቀጄሉማኬቲቲፍ አከ ህንተእን ሁበዹ፤ አት ሰበ መተ ጀቤሳቲ።   

ጀቢ ወርቄ 
 

7 አት አከምት አከ ገሞጂ ኬሰት ዋቀዮ ዋቀኬ ዼከምሳፍ ከካፍቴ ያደዹ፤ ህንደገትንስ። አት ጋፈ ብየ ግብጢ ባቴ ጀልቀብዴ ሀመ አስ ጌሱት ዋቀዮት ፍንጭላ ቱርቴ።  
8 እስን ኮሬብትዩ ዋቀዮን ዼከምሳፍ ከካስናን ዋቀዮ እስን በርበዴሱፍ እስንት ኣሬ።  
9 አን ዬሮ ገበቴወን ዸጋ ጄቹንስ ገበቴወን ከኩ ዋቀዮ እስን ወጅን ገሌ ሰና ፉዹፍ ቱሉት ኦል በኤት ጉያ አፉርተማፊ ሀልከን አፉርተመ ቱሉ ሰነ እረን ቱሬ፤ አን ቡዴነ ቶኮሌ ህንኛትኔ፤ ብሻንሌ ህንዹግኔ።  
10 ዋቀዮስ ገበቴወን ዸጋ ለመ ከኔን ቁበ ዋቀዮቲን እረት በሬፈሜ ነት ኬኔ። አጀጀወን ዋቀዮ ዬሮ እስን ወልት ቀበምተንት ቱሉረት እብደ ኬሳ እስንት ለብሴ ሁንድ ገበቴወን ሰነረ ቱረን።   


11 ዹመ ጉያ አፉርተማቲፊ ሀልከን አፉርተማት ዋቀዮ ገበቴወን ዸጋ ለመ ጄቹንስ ገበቴወን ከኩ ነት ኬኔ።  
12 ጋፈስ ዋቀዮ አከነ ናን ጄዼ፤ “ከኢ ደፊ ገድ ቡእ፤ ሰብንኬ ከን አት ብየ ግብጢቲ ባፍቴ ፍዴ ሱን ጡራኤራቲ። እሳን ዋን አን እሳን አጀጄራ ደፈኒ ገረ ገለኒ ኦፊሳኒቲፍ ዋቀ በቅፈሜ ሆጄተሜ ቶልፈተኒሩቲ።”   


13 ዋቀዮ አመስ አከነ ናን ጄዼ፤ “አን ሰበ ከነ አርጌረ፤ ኩኖ እን ሰበ መተ ጀቤሰ!  
14 አከ አን እሳን በሌሴ መቃሳኒሌ ሰሚ ገዲ ሀቁፍ ነ ዺስ፤ ስእሞ እሳን ጫላ ሰበ ጉዳፊ ጀባ ነንጎዸ።”   


15 አንስ ኦፍረ ገረገሌ ኡቱመ ቱሉን ሱን ቦበኣ ጅሩ ቱሉራ ገድ ነንቡኤ። ገበቴወን ከኩ ለማን ሱንስ ነ ሀርከ ቱረን።  
16 አንስ ነንአርጌ፤ ኩኖ እስን ዋቀዮ ዋቀኬሰንት ጩቡ ሆጄተኒ ቱርተን፤ እስን ብፈ ጀቢቲን ዋቀ በቅፈሜ ሆጄተሜ ኦፊኬሰኒፍ ቶልፈተኒ ቱርተን። እስን ደፍተኒ ከራ ዋቀዮ እስን አጀጄራ ጀልአተን።  
17 ከናፉ አን ገበቴወን ለማን ሰነ ሀርከኮራ ደርበዼ እጁመኬሰን ዱረት ነንጨጨብሴ።   


18 ሰበቢ ጩቡ እስን ሆጄተን ሁንዳ ከን እስን ፉለ ዋቀዮ ዱረት ዋን ሀማ ሆጄቹዻን ዼከምሳፍ እሰ ከካፍተን ሰናቲፍ አን አመስ ፉለ ዋቀዮ ዱረት ጎምብፈሜ ኡቱን ቡዴነ ህንኛትኒፊ ብሻን ህንዹግን ጉያ አፉርተማፊ ሀልከን አፉርተመን ቱሬ።  
19 ሰበቢ እን እስን በሌሱፍ ኣሬ ቱሬፍ፣ አን ኣሪፊ ዼከምሰ ዋቀዮ ነንሶዳዼ። ዋቀዮ ገሩ አመሌ ነ ዸገኤ።  
20 ዋቀዮ አሮንን በሌሱፍ አከ መሌ እት ኣሬ ቱሬ፤ አን ገሩ ዬሮ ሰነ አሮኒፍስ ነንከዸዼ።  
21 አከሱመስ አን ጩቡኬሰን ብፈ ጀቢ እስን ቶልፈተን ሰና ፉዼ እብዳን ነንጉቤ። ጨጨብሴስ ሀመ እን ቡላኣ አከ አዋራ ተኡት ቡሌሴ ቡርቃ ቱሉራ ገድ ያኡተን ፍርፍርሴ።   


22 እስንስ ተቤራት፣ ማሳሂፊ ቂብሮት ሀታዋት ዋቀዮ ዼከምሲፍተን።   


23 ዋቀዮ ዮሙ ቃዴሽ በርኔቲ እስን ባሴት፣ “ኦል በኣቲ ብየ አን እስኒፍ ኬኔ ሰነ ዻላ” እስኒን ጄዼ። እስን ገሩ አጀጀ ዋቀዮ ዋቀኬሰኒት ፍንጭልተን። እሰስ ህንአመኔ፤ ህንአጀጀምኔፍስ።  
24 እስን ኤርገ አን እስን ቤኬ ጀልቀብደኒ ዋቀዮት ፍንጭልተኒርቱ።   


25 ሰበቢ ዋቀዮ አከ እስን በሌሱ ዱበቴ ቱሬፍ አን ጉያ አፉርተማፊ ሀልከን አፉርተመን ሰነ ፉለ ዋቀዮ ዱረት ለፈት ነንጎምብፈሜ።  
26 አንስ አከነ ጄዼን ዋቀዮን ከዸዼ፤ “ያ ዋቀዮ ጎፍታ፣ አት ሰበኬ፣ ዻለኬ ከን ሁምነኬ ጉድቻፊ ሀርከኬ ጀባዻን ፉርቴ ብየ ግብጢ ባፍቴ ከነ ህንበሌስን።  
27 ገርቦተኬ አብረሃም፣ ይስሃቂፊ ያቆብን ያደዹ። መተ ጀብነ ሰበ ከና፣ ሀምነሳቲፊ ጩቡሳ ህንእላልን።  
28 ዮ ከና አቺ ብይ አት ኬሳ ኑ ባፍቴ ሱን፣ ‘ዋቀዮ ዋን ብየ ዋዳ እሳኒፍ ገሌ ሰነት እሳን ገልቹ ህንደንዴኜፊ ዋን እሳን ጅቤፍ ገሞጂ ኬሰት እሳን ፍጡፍ እሳን ባሴ’ ጄዸ።  
29 እሳን ገሩ ሰበኬቲፊ ዻለኬ ከን አት ሁምነ ጀባፊ እሬ ድሪርፈሜን ባፍቴ ፍዴዸ።”    

ገበቴወን ገበቴወን ጀልቀባ ፈካተን 
 

1 ዬሮ ሰነስ ዋቀዮ አከነ ናን ጄዼ፤ “ገበቴወን ዸጋ ከኔን ገበቴወን ጀልቀባ ፈካተን ለመ ሶፊቲ ቱሉት ኦል በኢ ነ ብረ ኮቱ። ታቦተ ሙካስ ሆጄዹ።  
2 አንስ ዱቢ ገበቴወን ጀልቀባ ከኔን አት ጨጨብስቴ ሰነረ ቱረን ገበቴወን ከኔንረት ነንበሬሰ። አትስ ታቦተ ኬሰ እሳን ኬሰ።”   


3 አን ሙከ ላፍቶራ ታቦተ ቶልቼ ገበቴወን ዸጋ ለመ አኩመ ከኔን ጀልቀባት ነንሶፌ፤ ገበቴወን ለማንስ ሀርከት ቀበዼ ቱሉ ሰነት ኦል ነንበኤ።  
4 ዋቀዮ ጉያ ወል ገኢ ሰነ ቱሉራ አጀጀወን ኩርነን እብደ ኬሳ እስንት ዱበቴ ሰነ አኩመ በሬፈመ ዱራት ገበቴወን ከኔንረት በሬሴ፤ ዋቀዮስ ገበቴወን ከኔን ነት ኬኔ።  
5 አንስ ቱሉ ሰነራ ገድ ቡኤ አኩመ ዋቀዮ ነ አጀጄት ገበቴወን ሰነ ታቦተ እሰ አን ሆጄዼ ቱሬ ኬሰ ነንካኤ፤ እሳንስ አመ አች ጅሩ።   


6 እስራኤሎንስ ብኤሮት ቤኔ ያአካኒ ከአኒ ገረ ሞሴራት ቀጄለን። አሮንስ አችት ዱኤ አዋለሜ፤ እልምሳ ኤሌኣዛር እዶሳ ቡኤ ሉበ ተኤ።  
7 አቺ ከአኒ ጉድጎዳ ዸቀን፤ ኤርገሲስ ገረ ዮጥባታ ብየ ብሻኖተ ያአን ቀብዱት ደርበን።  
8 ዬሮ ሰነት ዋቀዮ ጎሰ ሌዊ አከ እን ታቦተ ከኩ ዋቀዮ ባቱፍ፣ አከ ፉለ ዋቀዮ ዱረ ዻበቴ እሰ ተጃጅሉፊ አከ መቃሳቲን ኤብሱፍ ሀመ ሀርኣት አዳን ባሴ።  
9 ሰበቢን ጎስት ሌዊ አከ ኦቦሎተሳ ግዱት ቆደ ዮካን ዻለ ህንቀባትኔ ጎዸሜፍስ ከኑመ። አኩመን ዋቀዮ ዋቅንኬ እሳንት ህሜት፣ ዋቀዮ ዻለሳኒት።   


10 አመስ አን አኩመ ዬሮ ጀልቀባ ጎዼ ሰነ ጉያ አፉርተማፊ ሀልከን አፉርተመ ቱሉ ሰነ እረን ቱሬ፤ ዋቀዮ አመስ ነ ዸገኤ። እን ስ በሌሱዻፍ ፌዺ ህንቀቡ።  
11 ዋቀዮስ፣ “ዴም፤ አከ እሳን ብየ አን አቦቲሳኒቲፍ ኬኑዻፍ ከከዼ ሰነ ሴነኒ ዻለኒፍ ሰበ ከነ ዱረ ቡኢ ዴም” ናን ጄዼ።   

ዋቀዮን ሶዳዹ 
 

12 ያ እስራኤል፣ ወን ዋቀዮ ዋቅንኬ ስራ በርባዱ ማል? አከ አት ዋቀዮ ዋቀኬ ሶዳቱ፣ አከ ዳንዲሳ ሁንደረ ዴምቱ፣ አከ እሰ ጃለቱ፣ አከ ዋቀዮ ዋቀኬ ገራኬ ጉቱፊ ሉቡኬ ጉቱዻን ተጃጅልቱ፣  
13 አከ ሲፍ ቶሉፍ፣ አከ አት አጀጀወኒፊ ቀጄልቸወን ዋቀዮ ከኔን አን ሀርአ ሲፍ ኬኑ ኤግዱ ምቲ?   


14 ኩኖ ሰሚን፣ ሰሚን ሰሚወኒ ኦሊ፣ ለፍቲፊ ወን እሼ ኬሰ ጅሩ ሁንድኑ ከን ዋቀዮ ዋቀኬቲት።  
15 ተኡስ አኩመ ሀርአ ተኤ ጅሩ ከነ፣ ዋቀዮ ጃለላን ቀልቢሳ አቦቲኬሰንረ ቡፈቴ፤ እስን ወረ ሰኚሳኒ ታተንስ ሰቦተ ሁንደ ጫልችሴ ፍለቴ።  
16 ከናፉ ቀልቢኬሰን ዸግነ ቀባ፤ ስ አችስ መታ ጀቤዪ ህንተእና።  
17 ዋቀዮ ዋቅንኬሰን ዋቀ ዋቆታ፣ ጎፍታ ጎፍቶታ፣ ዋቀ ጉዳ፣ ጀባፊ ሶዳችሳ፣ ከን ነመ ወል ህንጫልችፍኔፊ ከን መተኣ ህንፉዸኔዻቲ።  
18 እን እጆሌ አቦቲ ህንቀብኔፊ ኒቶተ ዽርሶትንሳኒራ ዱአኒፍ ንፈልመ፤ አለጎተስ ኛታፊ ኡፈተሳኒ ኬኑዻን ጃለተ።  
19 አለጎተ ጃለዻ፤ እስን መታንኬሰን ብየ ግብጥት አለጎተ ቱርተኒቲ።  
20 ዋቀዮ ዋቀኬ ሶዳዹ፤ እሰ ተጃጅልስ። እሰት መጠን፤ መቃሳቲንስ ከከዹ።  
21 እን ኡልፍነኬት፤ እን ዋቀኬ ከን ድንቂወን ጉርጉዳፊ ሶዳችሳ አት እጀኬቲን አርግቴ ሰነ ሲፍ ሆጄቴዸ።  
22 አቦቲንኬ ወር ግብጥት ገድ ቡአን ነመ ቶርባተመ ቱረን፤ አመ ገሩ ዋቀዮ ዋቅንኬ አከ ኡርጂ ሰሚ ኬሳ ስባይእሴረ።    

1 ዋቀዮ ዋቀኬ ጃለዹ፤ ዬሮ ሁንደስ ፌዺሳ፣ ቀጄልቸወንሳ፣ ሴረወንሳቲፊ አጀጀወንሳ ኤግ።  
2 ከን አደቢ ዋቀዮ ዋቀኬሰኒ፣ ሱራሳ፣ ሀርከሳ ጀባፊ እሬሳ ከን ድሪርፈሜ ቤኬ ዮካን አርጌ እስኑመ መሌ አከ እጆሌኬሰን ህንተእን ሀርአ ያደዻ።  
3 መለቶወኒፊ ወንቶተ እን ግብጥ ኬሰት ፈረኦን ሞቲ ግብጢፊ ብየሳ ጉቱረት ሆጄቴ፣  
4 ዋን እን ሎልቶተ ግብጥ፣ ፈርዴኒፊ ጋሪወንስ ጎዼ፣ ኡቱመ እሳን እስን ዱካ ቡአኑ አከ እን ገላነ ዲማዻን እሳን ሀጉጌ፣ አከ እት ዋቀዮ በዲሰ በረ በራ እሳንት ፍዴ ያደዻ።  
5 ዋን እን ሀመ እስን እዶ ከነ ጌሰንት ለፈ ገሞጂ ኬሰት እስኒፍ ጎዼ ከን አርጌ እጆሌኬሰን ምት፤  
6 እሳን ዋን እን ጋፈ ለፍት አፋንሼ በነቴ ጉቱማ እስራኤል ግዱት ዳታኒፊ አቢራም እልማን ኤሊያብ ነምቸ ጎሰ ሩቤን ሰነ ማቲሳኒ ወጅን፣ ዱንካኖተሳኒቲፊ ቀቤኘሳኒ ከን ሉቡ ቀቡ ሁንደ ልቅምስቴት እሳን ጎዼ ህንአርግኔ።  
7 እጅኬሰን ገሩ ዋን ጉዳ ዋቀዮ ጎዼ ከኔን ሁንደ አርጌረ።   


8 ከናፉ እስን አከ ዮርዳኖሲን ጬተኒ ብየ ዻሉፍ ጅርተንት ገሉፍ ጀባተኒፍ አጀጀወን አን ሀርአ እስኒ ኬኑ ሁንደ ኤጋ፤  
9 ኩንስ አከ እስን ብየ ዋቀዮ አቦቲኬሰኒፊ ሰኚሳኒቲፍ ኬኑፍ ከከቴ ከን ኣነኒፊ ደመ ባሱ ሰነ ኬሰት በረ ዼራ ጅራተኒፍ።  
10 ብይ አት ዻሉፍ እት ገላ ጅርቱ ኩን አከ ብየ ግብጥ ከን አት ኬሳ ባቴ ዹፍቴ ከን አት አኩመ ለፈ ብቅልቱት ሰኚኬ ፈጫፍቴ ሚለኬቲን ብሻን ኦባፍቴ ሰና ምት።  
11 ብይ አት ዮርዳኖስ ጬቴ ዻልቱ ኩን ገሩ ብየ ቱሉወኒፊ ሱሉለወኒ ከን ሰሚዻ ቦካ አርገቱዸ።  
12 ብይ ኩን ብየ ዋቀዮ ዋቅንኬ ኩኑንሱዸ፤ ጀልቀበ ወጋቲ ሀመ ዹመ ወጋትስ እጅ ዋቀዮ ዋቀኬቲ እሼራ ህንቡቀኡ።   


13 ዮ አጀጀወን አን ሀርአ እስኒፍ ኬኑ አመነሙማዻን ኤግደን ጄቹንስ ዮ እስን ዋቀዮ ዋቀኬሰን ጃለተኒ ገራኬሰን ጉቱፊ ሉቡኬሰን ጉቱዻን እሰ ተጃጅልተን፣  
14 አከ አት ምዻንኬ፣ ወይኒኬቲፊ ዘይቲኬ ገልፈቱፍ አን ዬሮሳት ቦካ ብራቲፊ ቦካ አርፋሳ ለፈኬት ነንሮብሰ።  
15 ሎንኬቲፍ መርገ በኬ ነንኬነ፤ አትስ ኛቴ ቁፍተ።   


16 ኦፍ ኤገዻ! ዮ ከና አቺ እስን አከ ገረገልተኒ ዋቆተ ብራ ዋቄፈተኒፊ እሳኒፍስ ሰገደን ጎዎምፈምቱ።  
17 ኤርገሲ ዼከምስ ዋቀዮ እስንት ቦበአ፤ እንስ አከ ቦካን ህንሮብኔ፣ ለፍትስ ኦምሸ ህንኬንኔፍ ሰሚወን ንጩፈ፤ እስንስ ብየ ጋሪ ዋቀዮ እስኒፍ ኬኑራ ደፍተኒ ንበዱ።  
18 ዱቢወንኮ ከኔን ገራፊ ቀልቢኬሰንት ቀበዻ፤ አከ መለቶት ሀርከት ህዸዻ፤ አደኬሰንረትስ መጠንፈዻ።  
19 እጆሌኬሰንስ በርሲሳ፤ ዬሮ መነ ቴሱ፣ ዬሮ ከራ ዴምቱ፣ ዬሮ ጪፍቱፊ ዬሮ ደመቅጡት ዋኤሳኒ ኦዴስ።  
20 ምችችለወን በልበለ መነኬቲቲፊ ከረወንኬረትስ እሳን በሬስ፤  
21 ኩንስ አከ ኡሙሪንኬሰኒፊ ኡሙሪን እጆሌኬሰኒ ብየ ዋቀዮ አቦቲኬሰኒፍ ኬኑፍ ከከቴ ኬሰት አኩመ ኡሙሪ ሰሚወን ለፋ ኦል ጅረኒት ዼረቱፍ።   


22 ዮ እስን አጀጀወን አን እስኒፍ ኬኑ ከኔን ሁንደ ኦፍ ኤገኖዻን ዱካ ቡተን ጄቹንስ ዮ እስን ዋቀዮ ዋቀኬሰን ጃለተን፣ ከራሳ ሁንደረ ዴምተኒፊ እሰት መጠንተን፣  
23 ዋቀዮ ሰቦተ ሁንደ ፉለኬሰን ዱራ አርኤ ንባሰ፤ እስንስ ሰቦተ እስን ጫላ ጉርጉዳፊ ጀጀቦ ንዻልቱ።  
24 ለፍት ሚልኬሰን እረ ዻበቴ ሁንድኑኬሰን ተአ፤ ዳሪንኬሰንስ ገሞጂዻ ሀመ ልባኖንት፣ ለገ ኤፍራጢሲ ሀመ ገላነ ልጣት ንበልአተ።  
25 ነምን ከምዩ ፉለኬሰን ዱረ ዻበቹ ህንደንደኡ። ዋቀዮ ዋቅንኬሰን አኩመ እስን አብደቺሴት ርፈቺሱፊ ሶዳችሱኬሰን ለፈ እስን ዸቅጠን ሁንደረ ንቡሰ።   


26 ኩኖ፣ አን ሀርአ ኤባፊ አባርሰ ፉለኬሰን ዱረ ነንካአ፤  
27 ኤብ ኩንስ ዮ እስን አጀጀወን ዋቀዮ ዋቀኬሰኒ ከኔን አን ሀርአ እስኒፍ ኬኑ ኤግደኒዸ።  
28 አባርስሞ ዮ እስን አጀጀወን ዋቀዮ ዋቀኬሰኒ ዸገኡ ድደኒ ከራ አን ሀርአ እስን አጀጄራ ገረገልተኒ ዋቆተ ብራ ከኔን እስን ዱራን ህንቤክኔ ዱካ ቡተኒዸ።  
29 ዮሙ ዋቀዮ ዋቅንኬ ብየ አት ዻሉፍ እት ገልቱ ከነት ስ ፍዱት ቱሉ ጌርዚምረት ኤበ፣ ቱሉ ኤባልረትሞ አባርሰ ለብስተ።  
30 ቱሉወን ኩኔን ዮርዳኖስ ገመት፣ ከራ ገረ ልጠ ቢፍቱት ጌሱን ገመ ልጣት፣ ሙከ ሞሬ ጉድቸ ብረት፣ ብየ ከነኣኖተ አረባ ኬሰ ጅራተን ኬሰት ፉሌ ግልጋልት አርገሙ ምቲ?  
31 እስን ብየ ዋቀዮ ዋቅንኬሰን እስኒፍ ኬኑ ሴንተኒ ዻሉፍ ዮርዳኖስን ጬኡዻፍ ጅርቱ፤ ዮሙ ለፈ ሰነ ዻልተኒ እረ ጅራተንት፣  
32 አጀጀወኒፊ ሴረወን አን ሀርአ ፉለኬሰን ዱረ ካኡ ሁንደ ኤጋ።    

እዶ ዋቄፈትናዻፍ ፍለተሜ 
 

1 ስርነወኒፊ ሴረወን እስን በረ ለፈረ ጅራተን ጉቱ ብየ ዋቀዮ ዋቅን አቦቲኬሰኒ አከ እስን ዻልተኒፍ እስኒፍ ኬኔ ኬሰት ኦፍ ኤገናዻን ኤግደን ከኔኒዸ።  
2 እዶወን ሰቦትን እስንራ ፉዸተን ዋቆተሳኒ እት ዋቄፈተን ከኔን ቱሉወን ኦል ዼዼሮፊ ጋረንራ፣ አከሱመስ ከኔን ሙከ ለልሳ ከምዩ ጀላ ሁንደ ጉቱማን ጉቱት በሌሳ፤  
3 እዶወን ኣርሳሳኒ ዲጋ፤ ኡቱባወንሳኒ ከኔን ሰገዳ ጨጨብሳ፤ ኣሼራሳኒ እብዳን ጉባ፤ ፈኪ ዋቆተሳኒ ኩኩታ ገታ፤ መቃሳኒሌ እዶ ሰና በሌሳ።   


4 እስን ሃለ እሳን ዋቄፈተኒን ዋቀዮ ዋቀኬሰን ህንዋቄፈትና።  
5 ገሩ እዶ ዋቀዮ ዋቅንኬሰን መቃሳ አች ዻቡፍ ጄዼ እዶ ጅሬኘሳቲፍ ጎሶተኬሰን ሁንደ ኬሳ ፍለቱ በርባዳ። አችስ ዸቃ፤  
6 አችትስ ኣርሳ ጉበሙፊ ቀልመኬሰን፣ ኬናኬሰን ኩዸን ኬሳ ቶኮ፣ ኬና አዳ፣ ዋን ኬኑፍ ወሬግደኒፊ ኬና ፌዺዻን ኬንተን፣ ሎኒፊ ቡሻዬኬሰን ኬሳ ሀንገፈ ዽኤሳ።  
7 አችትስ አቲፊ ወር መነኬ ጅራተን ፉለ ዋቀዮ ዋቀኬሰኒ ዱረት ንኛቱ፤ ሰበቢ ዋቀዮ ዋቅንኬሰን ሆጂ ሀርከኬሰኒ ሁንዳን እስን ኤብሴፍስ ንገመዱ።   


8 አከ ኑ ሀርአ ጎዻ ጅሩ ከነ፣ አከ ቶኮን ቶኮን ነማ ዋኑመ ቶላ እት ፈካቴ ጎዹ ከነ ህንጎዽና፤  
9 እስን አመዩ ቦቆናፊ ዻለ ዋቀዮ ዋቅንኬሰን እስኒፍ ኬኑ ህንጌኜቲ።  
10 ገሩ ዮርዳኖስ ጬተኒ ብየ ዋቀዮ ዋቅንኬሰን ዻለ ጎዼ እስኒፍ ኬኑ ኬሰ ንቁበቱ፤ እንስ አከ እስን ነጋን ጅራተኒፍ ዲኖተ ናኖኬሰኒ ሁንደ ጀላ ቦቆና እስኒ ኬነ።  
11 ኤርገሲስ ገረ ዋቀዮ ዋቅንኬሰን እዶ ጅሬኘ መቃሳቲፍ ፍለቱት ዋን አን እስን አጀጄ ሁንደ ፍዱ ቀብዱ፤ ኩንስ ኣርሳ ጉበሙፊ ቀልመኬሰን፣ ኬናኬሰን ኩዸን ኬሳ ቶኮ፣ ኬና አዳ፣ አከሱመስ ወሬገ ፍለተማ ዋቀዮፍ ኬኑፍ ወሬግደን ሁንዳዸ።  
12 አችትስ እስን፣ እልማኒፊ እንተለንኬሰን፣ ሆጄታፊ ጦምቦሬንኬሰን፣ አከሱመስ ሌዎትን መጋላወንኬሰን ኬሰ ጅራተን ከኔን ቆደ ዮካን ዻለ መታሳኒ ህንቀብኔስ ፉለ ዋቀዮ ዋቀኬሰኒ ዱረት ገመዳ።  
13 አከ ኣርሳኬሰን ከን ጉበሙ እዱመ አርግተን ሁንደት ህንዽኤስኔ ኦፍ ኤገዻ።  
14 እዶ ዋቀዮ ጎሶተኬ ኬሳ ፍለቱ ቶኮ ቆፈት ኣርሳወን ጉበመን ዽኤስ፤ አችትስ ዋን አን ስ አጀጁ ሁንደ ኤግ።   


15 ተኡስ አኩመ ኤበ ዋቀዮ ዋቅንኬ ሲፍ ኬኑት፣ መጋላወንኬ ከምዩ ኬሰት ኩሩጴ ዮካን ገደምሰ ቀለዹቲ ሀመ ፌቴ ኛዹ፤ ወር አከ ሴራት ህንቁልቁላእኒፊ ወር ቁልቁላአንስ ፎን ከነ ኛቹ ንደንደኡ።  
16 እስን ገሩ ዺገ ሰነ ህንኛትና፤ አኩመ ብሻኒት ለፈት ዸንገላሳ።  
17 አት ምዻንኬ ዮካን ዳዺ ወይኒኬቲ ዮካን ዘይቲኬ ሀርከ ኩዸን ኬሳ ሀርከ ቶኮ ዮካን ኬና ሀንገፈ ሎንኬቲ ዮካን ከን ቡሻዬኬቲ ዮካን ዋን ኬኑፍ ወሬገ ጎቱ ከምዩ ዮካን ኬና ፌዺኬቲን ኬንቱ ዮካን ኬና አዳ መጋላወንኬ ኬሰት ህንኛትን።  
18 ቆደ ከና እዶ ዋቀዮ ዋቅንኬ ፍለቱት አት፣ እልማንኬ፣ እንተለንኬ፣ ሆጄቶትንኬ ዺራ ዱበርቲን፣ ሌዎትን መጋላወንኬ ኬሰ ጅራተን ፉለ ዋቀዮ ዋቀኬቲ ዱረት ኛዻ፤ አትስ ዋን ሀርክኬ ሆጄቱ ሁንዳን ፉለ ዋቀዮ ዋቀኬቲ ዱረት ገመድ።  
19 በረ ብየኬ ኬሰ ጅራቱ ጉቱ አከ ሌዎተ ህንደገትኔ ኦፍ ኤገዹ።   


20 ዮሙ ዋቀዮ ዋቅንኬ አኩመ ስ አብደቺሴት ብየኬ ሲፍ በልእሱት፣ አት ዮ ፎን ዸራቴ፣ “አን ፎን ኛቹ ፌዸ” ጄቴ፣ ሀመ ፌቴ ኛቹ ደንዴሰ።  
21 ዮ እዶን ዋቀዮ ዋቅንኬ መቃሳ አች ዻበቹፍ ፍለቱ አከ መሌ ስራ ፈጎ ተኤ፣ አኩመ አን ስ አጀጄት ሎኒፊ ቡሻዬ ዋቀዮ ዋቅንኬ ሲፍ ኬኔ ኬሳ ቀለቹ፣ መጋላወንኬ ኬሰትስ ሀመ ፌቴ ኛቹ ደንዴሰ።  
22 አኩመ ኩሩጴን ዮካን ገደምስ ኛተሙ ሰነ እሳን ኛዹ፤ ወር አከ ሴራት ህንቁልቁላእኒፊ ወር ቁልቁላአን ሁንድ ኛቹ ንደንደኡ።  
23 ገሩ አከ ዺገ ህንኛትኔ ኦፍ ኤገዹ፤ ሰበቢንሳ ዺግን ዋን ሉቡ ተኤፍ አት ፎን ወጅን ሉቡ ህንኛትን።  
24 አት ዺገ ህንኛትን፤ አኩመ ብሻኒ ለፈት ዸንገላስ።  
25 አከ ስኢፊ እጆሌኬ ከኔን ስ ዱባን ዸለተኒፍ ቶሉፍ አት ዺገ ህንኛትን፤ አት ፉለ ዋቀዮ ዱረት ዋን ቀጄላ ሆጄቻ ጅርታቲ።   


26 ገሩ ወንቶተኬ ቁልቁሉፊ ዋን ኬኑፍ ወሬግዴ ፉዸዹ እዶ ዋቀዮ ፍለቱ ዸቅ።  
27 ፎኒፊ ዺገ ኣርሳኬ ከን ጉበሙ እዶ ኣርሳ ዋቀዮ ዋቀኬቲረት ዽኤስ። ዺግን ኣርሳኬቲ እዶ ኣርሳ ዋቀዮ ዋቀኬቲ ብረት ዸንገላፈሙ ቀበ፤ ፎንሳ ገሩ ኛቹ ደንዴሰ።  
28 አከ ስኢፊ እጆሌኬ ከኔን ስ ዱበ ዸለተኒፍ ዬሮ ሁንደ ቶሉፍ ቀጄልቸወን አን ሲፍ ኬኑ ከኔን ሁንደ ኦፍ ኤገናዻን ኤግ፤ ሰበቢንሳ አት እጀ ዋቀዮ ዋቀኬቲ ዱረት ዋን ጋሪፊ ቀጄላ ሆጄቻ ጅርታቲ።   


29 ዋቀዮ ዋቅንኬ ሰቦተ አት ዌረርቴ ብያ ባሱፍ ጅርቱ ፉለኬ ዱራ ንበሌሰ። አት ገሩ ዮሙ አሪቴ እሳን ባፍቴ ለፈሳኒረ ቁበቱት፣  
30 ኤርገ እሳን ፉለኬ ዱራ በሌፈመኒ ቦዴስ፣ “ሰቦትን ኩኔን አከምት ዋቆተሳኒ ተጃጅሉ? አንስ አከሱመን ጎዸ” ጄቴ ዋኤ ዋቆተሳኒ ጋፈቹዻን ክዮ ኬሰ አከ ህንገሌ ኦፍ ኤገዹ።  
31 እሳን ሰበቢ ዋቆተሳኒ ዋቄፈቹዻን ሆጂ ጅብሲሳ ዋቀዮ ጅቡ ሄዱ ሆጄተኒፍ፣ አት ሃለሳኒቲን ዋቀዮ ዋቀኬ ህንዋቄፈትን። እሳን እልማንሳኒቲፊ እንተለንሳኒሌ ዋቆተሳኒቲፍ ኣርሳ ጎዸኒ እብዳን ጉቡ።   


32 አት ዋን አን ስ አጀጁ ሁንደ ኤግ፤ እት ህንደበልን፤ እራስ ህንህርእስን።    

ዋቆተ ብራ ዋቄፈቹ 
 

1 ዮ ራጂን ዮካን ነምን አብጁዻን ዋን ዹፋ ጅሩ ህሙ ቶኮ ግዱኬሰንት አርገሜ መለቶወን ዮካን ድንቂ እስንት ህሜ፣  
2 ዮ መለቶን ዮካን ድንቂ እን እስንት ህሜ ሱን ራወተሜ እንስ፣ “ኮቱ ዋቆተ ብራ ከኔን አት ዱራን ህንቤክኔ ዱካ ቡኔ ሃዋቄፈትኑ” ሲን ጄዼ፣  
3 አት ዱቢ ራጂ ዮካን ነመ አብጆቱ ሰና ህንዸጌፈትን፤ ዋቀዮ ዋቅንኬ አከ እስን ገራኬሰን ጉቱፊ ያደኬሰን ጉቱዻን እሰ ጃለተን ቆሩፍ ዋን ከነ ጎዻቲ።  
4 ዋቀዮ ዋቀኬሰን ዱካ ቡኣ፤ እሰ ሶዳዻ። አጀጀወንሳ ኤጋ፤ እሳፍ አጀጀማ፤ እሰ ተጃጅላ፤ እሰትስ መጠና።  
5 ራጃን ዮካን ነምች አብጁ አብጆቱ ሱን፣ ሰበቢ አከ እስን ዋቀዮ ዋቀኬሰን ከን ብየ ግብጢቲ እስን ባሴ ብየ ገርቡማ ጀላ እስን ፉሬ ሰነት ፍንጭልተን ዱበቴፍ አጄፈሙ ቀበ፤ እን ከራ ዋቀዮ ዋቅንኬሰን አከ ዱካ ቡተን እስን አጀጄራ እስን ጀልእሱፍ ያሌረ፤ ሀማ ኦፍ ኬሳ በሌስ።   


6 ዮ ኦቦሌስኬ ዮካን እልምኬ ዮካን እንተልኬ ዮካን ኒቲንኬ ከን አት ጃለቱ ዮካን ምቹንኬ፣ “ኮቱ ዋቆተ ብራ ከኔን አትስ ታቱ አቦቲንኬ ህንቤክን ዋቄፈትና” ጄዼ ዾክሳዻን ስ ዶጎጎርሱ በርባዴ፣  
7 ዮ እን ዋቆተ ሰቦተ ናኖኬቲ፣ ከኔን ዽኦ ዮካን ፈጎ ጅረን፣ ወረ ዳሪ ለፋ ቶኮ ሀመ ዳሪ ለፋ ካኒት ጅረኒ ዋቄፈትነ፣ ሲን ጄዼ፣  
8 ቶሌ ህንጄዽኒፍ ዮካን እሰ ህንዸገእን። ህንነእኒፍ። እሳፍ ህንህልን ዮካን ሀርከ እረ ህንቀብን።  
9 አት እሰ አጄሱ ቀብደ። እሰ አጄሱፍስ ጀልቀበት ሀርክኬ፣ እት ኣንሴስ ሀርክ ሰበ ሁንዳ ሃከኡ።  
10 ዋን እን አከ አት ዋቀዮ ዋቀኬ ከን ግብጥ፣ ብየ ገርቡማቲ ስ ባሴ ሰነራ ገረገልቱ ጎዼፍ ዸጋዻን ቱሚ እሰ አጄስ።  
11 ኤርገሲ እስራኤሎን ሁንድ ዸገአኒ ንሶዳቱ፤ ስ ግዱዻስ ኤኙዩ ዴብኤ ዋን ሀማ አከሲ ህንሆጄቱ።   


12 ዮ አት መጋላወን አከ አት ኬሰ ጅራቱፍ ዋቀዮ ዋቅንኬ ሲፍ ኬኑ ኬሳ ቶኮትዩ ኡቱ አከስ ጄዸሙ ዸጌሴ፣  
13 ዮ ነሞትን ሀሞን እስን ግዱዻ ከአኒ፣ “ኮታ ዋቆተ ብራ ከኔን እስን ህንቤክኔ ዋቄፈትና” ጄዸኒ ሰበ መጋላሳኒ ዶጎጎርሱ ተኤ፣  
14 ዱቢ ሰነ እያፈዹ፤ ቆረዹ፤ ስሪት ጋፈዹ። ኩኖ፣ ዮ ዱቢን ሱን ዹጋ ተኤ ወን ጅብሲሳን ኩን ግዱኬት ሆጄተሙንሳ ምርከናኤ፣  
15 አት ነሞተ መጋላ ሰነ ኬሰ ጅራተን ሁንደ ጎራዴዻን ፍጥ፤ መጋላ ሰነሌ ነሞተሼቲፊ ሆሪሼ ወጅን ጉቱማን ጉቱት በርበዴስ።  
16 ምአ ቦጁ ከን መጋላ ሰና አርገሜ ሁንደ ወለካ ኦብዲሼት ወልት ቀቢቲ መጋላ ሰነ ጉቱ ቦጁሼ ወጅን ዋቀዮ ዋቀኬቲፍ ኣርሳ ጉቱማን ጉበሙ ጎዺቲ ጉብ። እሼን በረ በራን በርበዶፍቴ ሃሀፍቱ፤ ዴብቴስ ህንእጃረምን።  
17 አከ ዋቀዮ ዼከምሰሳ ሶዳችሳራ ዴብኡፍ ወን አባረሜ ቶኮ ሀርከኬት ህንአርገምን፤ እን ሲፍ አራረመ፤ ገራ ሲፍ ላፈ፤ አኩመ አቦቲኬቲፍ ከከቴት ስ ባይእሰ፤  
18 ኩንስ ዋን አት አጀጀወንሳ ከኔን አን ሀርአ ሲፍ ኬኑ ሁንደ ኤግዴ ፉለሳ ዱረት ዋን ቀጄላ ሆጄቹዻን ዋቀዮ ዋቀኬቲፍ አጀጀምቱፍ።    

ኛተ ቁልቁሉ ተኤፊ ቁልቁሉ ህንተእን 
 
14፥3‑20 ኩወፈ – ሌዎ 11፥1‑23  


1 እስን እጆሌ ዋቀዮ ዋቀኬሰኒት። ነመ ዱኤፍ ጄተኒ ኦፍ ህንሙርሙርና ዮካን ርፌንሰ አደኬሰኒን ኦል ጅሩ ህንሃደትና፤  
2 አት ዋቀዮ ዋቀኬቲፍ ሰበ ቁልቁሉዻቲ። ዋቀዮ አከ አት ቀቤኘሳ ጃለተማ ታቱፍ ጄዼ ሰቦተ ለፈረ ጅራተን ሁንደ ኬሳ ስ ፍለቴረ።   


3 አት ዋን ጅብሲሳ ቶኮሌ ህንኛትን።  
4 ሆሪን እስን ኛቹ ደንዴሰን ከኔኒዸ፤ ሰንጋ፣ ሆላ፣ ሬኤ፣  
5 ገደምሰ፣ ኩሩጴ፣ ቦሮፈ፣ ሬኤ ዲዳ፣ ዋልያ፣ ሳላፊ ሆላ ቱሉ።  
6 ሆሪ ኮቴንሳ በቀቄ እዶ ለመት ገርገር ቆደሜ ከን ሀለለ ጉሩ ኛቹ ንደንዴሱ።  
7 ገሩ ወረ ሀለለ ጉረን ዮካን ወረ ኮቴ በቀቃ ቀበን ኬሳ ጋለ፣ እሌቲ፣ ዮካን ኦሶሌ ህንኛትና፤ እሳን ኩኔን ሀለለ ጉረንዩ ዋን ኮቴንሳኒ ዱዳ ተኤፍ እሳን አከ ሴራት እስኒፍ ቁልቁሉ ምት።  
8 ቦዬንስ ቁልቁሉ ምት፤ ኮቴንሳ በቀቃ ተኡስ ቦዬን ሀለለ ህንጉሩ። እስን ፎንሳኒ ህንኛትና ዮካን ረቀሳኒ ህንቱቅና።   


9 ኡመመወን ብሻን ኬሰ ጅራተን ሁንደ ኬሳ ወረ ቆቾፊ ቆለ ቀበን ከምዩ ኛቹ ደንዴሱ።  
10 ገሩ ወረ ቆቾፊ ቆለ ህንቀብኔ ከምዩ ህንኛትና፤ እሳን እስኒፍ ቁልቁሉ ምት።   


11 እስን ስምብረ ቁልቁሉ ከምዩ ኛቹ ደንዴሱ።  
12 እሳን ከኔን ገሩ ህንኛትና፤ እሳንስ ርሳ፣ ሩምቸ፣ ሩምቸ ጉራቸ፣  
13 ጩሉሌ፣ ጩሉሌ ጉራቸ፣ ጩሉሌ ጎሰ ገራ ገራ፣  
14 አራጌሰ ጎሰ ገራ ገራ፣  
15 ጉቺ፣ ኡሩንጉ፣ አላቲ ብሻኒ፣ ጮሮፌ ጎሰ ገራ ገራ፣  
16 ኡሩንጉ ጥና፣ ኡሩንጉ ጉዳ፣ ኡሩንጉ አዲ፣  
17 ኡሩንጉ ገሞጂ፣ አባ ኮዳ፣ ኡሩንጉ ጉዳ፣  
18 ሁሞ፣ አላቲ ጎሰ ከሚዩ፣ ሃዸ ጋዬቲፊ ስምብረ ሀልከኒት።   


19 እልቢሶን በርሰን ሁንድኑ እስኒፍ ቁልቁሉ ምት፤ እሳን ህንኛትና።  
20 ኡመመወን ቆቾ ቀበን ከኔን ቁልቁሉ ተአን ከምዩ ገሩ ኛቹ ደንዴሱ።   


21 ዋን ኦፊሳቲን ዱኤ ቶኮሌ ህንኛትን። አከ እን ኛቱፍ አለጋ መጋላኬ ኬሰ ጅራቱፍ ኬን ዮካን ነመ ኦርማ ቶኮት ጉርጉረዹ። አት ገሩ ሰበ ዋቀዮ ዋቀኬቲፍ ቁልቁሌፈምቴዸ።  

እልሞ ሬኤ ቶኮ ኣነን ሃዻሼቲን ህንአፌልን።   

ኩዸን ኬሳ ሀርከ ቶኮ 
 

22 ዋን ለፍት ቆቲሳኬ ወጋት ኬኑ ሁንደ ኬሳ ኩዸን ኬሳ ቶኮ ኮጳት ባሲ ካእ።  
23 አከ ዋቀዮ ዋቀኬ ሶዳቹ በረቱፍ እዶ እን አከ መቃንሳ አች ጅራቱፍ ፍለቱት ምዻንኬ፣ ወይኒኬ ሃራፊ ዘይቲኬ አከሱመስ ሀንገፈ ሎኒፊ ቡሻዬኬ ፉለ ዋቀዮ ዋቀኬቲ ዱረት ኛዹ።  
24 ገሩ ዮ እዶን ሱን አከ መሌ ፈጋቴ፣ አትስ ዋቀዮ ዋቀኬቲን ኤብፈምቴ ሰበቢ እዶን ዋቀዮ አከ መቃንሳ አች ጅራቱፍ ፍለቱ ሱን ፈጎ ተኤፍ ኬናኬ ኩዸን ኬሳ ቶኮ ባቹ ደዸብዴ፣  
25 ኬናኬ ከን ኩዸን ኬሳ ቶኮ ሰነ ሜቲት ጌደሪቲ፣ ሜቲ ሰነ ቀበዹቲ እዶ ዋቀዮ ዋቅንኬ ፍለቱ ዸቅ።  
26 ሜቲ ሰናንስ ዋኑመ ፌቴ ጄቹንስ፣ ሎን፣ ሆሎተ፣ ዳዺ ወይኒ ዮካን ዹጋቲ ጀባ፣ ዮካን ዋን በርባዴ ከምዩ ብት። ኤርገሲ አቲፊ ወር መነኬቲ ፉለ ዋቀዮ ዋቀኬቲ ዱረት ኛዻ ገመዳ።  
27 ሌዎትን መጋላኬ ኬሰ ጅራተን ቆደ ዮካን ዻለ ኦፊሳኒ ዋን ህንቀብኔፍ አት እሳን ህንደገትን።   


28 ዬሮ ሁንደ ዹመ ወጋ ሰደፋት ዋን ወጋ ሰነ ኬሰ ገልፈቴ ኩዸን ኬሳ ቶኮ ፉዺቲ መጋላወን ኬሰት ኩስ።  
29 ኩንስ አከ ሌዎትን ቆደ ዮካን ዻለ ኦፊሳኒ ህንቀብኔ፣ አለጎን፣ እጆሌን አባ ህንቀብኔፊ ኒቶትን ዽርሶትንሳኒራ ዱአን ወር መጋላወን ኬሰ ጅራተን ኛተኒ ቁፈኒፊ አከ ዋቀዮ ዋቅንኬ ሆጂ ሀርከኬቲ ሁንዳን ስ ኤብሱፍ።    

ወጋ እት ገቲን ነማፍ ዺፈሙ 
 
15፥1‑11 ኩወእ – ሌዎ 25፥8‑38  


1 አት ዬሮ ሁንደ ዹመ ወጋ ቶርበፋት ገቲ ነማፍ ዺሱ ቀብደ።  
2 ኩንስ አከነት ተአ፦ ነምን ልቂ ኬኑ ሁንዲ ልቂ ኦላሳ ነመ እስራኤሊፍ ልቄሴ ዺሱፊ ቀበ። ሰበቢ ዬሮን ዋቀዮ ከን እት ገቲን ነማፍ ዺፈሙ ለብሰሜፍ እን ኦላሳ ዮካን ኦቦሌሰሳ እስራኤልቸራ ዋን እሳፍ ልቄሴ ህንጋፈትን።  
3 አት ዋን አለጋፍ ልቄስቴ ጋፈቹ ንደንዴሰ፤ ገሩ ዋን ኦቦሌስኬ ስራ ልቄፈቴ ዺሱፊ ቀብደ።  
4 ተኡስ ዋን ዋቀዮ ዋቅንኬ ብየ አከ አት ዻልቱፍ ሲፍ ኬኑረት አከ መሌ ስ ኤብሱፍ ህዬስ ግዱኬት ህንአርገሙ፤  
5 ኩንስ ዮ አት ጉቱማን ጉቱት ዋቀዮ ዋቀኬቲፍ አጀጀምቴፊ ዮ አት አጀጀወን አን ሀርአ ሲፍ ኬኑ ከኔን ሁንደ ኤግዴ ቆፈ ተአ።  
6 ዋን ዋቀዮ ዋቅንኬ አኩመ ስ አብደቺሴት ስ ኤብሱፍ አት ሰቦተ ባይኤዻፍ ልቄስተ መሌ ቶኮራዩ ህንልቄፈቱ። አት ሰቦተ ባይኤ ቡልችተ መሌ እሳን ስ ህንቡልቸን።   


7 መጋላወን ዋቀዮ ዋቅንኬ ሲፍ ኬኑ ኬሰት ዮ ኦቦሎተኬ ግዱ ህዬስ ጅራቴ ኦቦሌሰኬ ሰነረት ገራንኬ ህንጀባትን ዮካን እሰ ገርጋሩራ ሀርከኬ ህንዴብፈትን።  
8 ቆደ ከና ሀርከኬ እሳፍ ድሪርሲቲ ዋን እሰ ገኡ ልቄሲፍ።  
9 አከ ያድን ሀማን፣ “ወጋን ቶርበፋን፣ ወጋን እት ገቲን ነማፍ ዺፈሙ ሱን ዽኣቴረ” ጄዹ ስ ኬሰት ኩፈሜ አት አከሲን ኦቦሌሰኬ ረከታ እጀ ሀማዻን እላልቴ ገርጋሩ ህንዺፍኔ ኦፍ ኤገዹ። እን ዋቀዮት ኦል እየተ፤ ኩንስ ጩቡ ስት ተአ።  
10 አት አርጁማዻን እሳፍ ኬን፤ ዮሙ ኬንቱፍስ ገራንኬ ህንጋብን፤ ሰበቢ ከናፍ ዋቀዮ ዋቅንኬ ሆጂኬ ሁንዳፊ ዋን ሀርክኬ ቀበቴ ሁንዳን ስ ኤብሰ።  
11 ዮምዩ ታናን ህዬዪን ለፈረ ንጅራቱ። ከናፉ አን አከ አት ሀርከኬ ኦቦሎተኬቲፍ፣ ህዬዪፊ ረከቶተ ብየኬቲቲፍ ድሪርፈቱ ስን አጀጀ።   

ገርቦተ ብልሶምሱ 
 
15፥12‑18 ኩወፈ – በኡ 21፥2‑6  

15፥12‑18 ኩወእ – ሌዎ 25፥38‑55  


12 ዮ ነምን ጎሰ እብሮታ፣ ዺር ዮካን ዱበርቲን ስት ጉርጉረምቴ ወጋ ጀአ ሲፍ ሆጄቴ፣ ወጋ ቶርበፋት ብልሰ ባሲ ገድ ዺስ።  
13 ዮሙ ገድ ዺፍቱትስ ሀርከ ዱዋ ህንጌጌስን።  
14 ቡሻዬኬ ኬሳ፣ ኦብዲፊ እዶ ጩንፋ ወይኒኬቲራ አርጁማዻን ኬኒፍ። አኩመ ዋቀዮ ዋቅንኬ ስ ኤብሴት እሳፍ ኬን።  
15 አከ አትስ ብየ ግብጥት ገርበ ቱርቴፊ አከ ዋቀዮ ዋቅንኬ ስ ፉሬ ያደዹ። ወን አን ሀርአ አጀጀ ከነ ሲፍ ኬኑፍስ ከኑመ።   


16 ገሩ ዮ ገርብችኬ ሱን ሰበቢ ስኢፊ ማቲኬ ጃለቱፍ ስ ወጅን ጅራቹን እት ቶሌ፣ “አን ስ ዺሴ ህንዴሙ” ሲን ጄዼ፣  
17 ሙታ ፉዺ በልበለረት ጉረሳ ኡር፤ እንስ በረ በራን ገርብቸኬ ተአ። ገርብቲኬስ አከሱመ ጎዽ።   


18 ገርብቸኬ ብልሶምሱን ዋን ኡልፋታ ስት ህንፈካትን፤ ተጃጅልሳ ከን ወጋ ጀኣ ሱን ገቲ ነመ ቀጠረሜ ሆጄቱ ቶኮት ሀርከ ለመ ቱሬቲ። ዋቀዮ ዋቅንኬ ዋን አት ሆጄቱ ሁንዳን ስ ኤብሰ።   

ሆሪ ሀንገፈ 
 

19 ሎኒፊ ቡሻዬኬ ኬሳ ኮርመ ሀንገፈ ሁንደ ዋቀዮ ዋቀኬቲፍ አዳን ባስ፤ ቆትዮኬ ኬሳ ሀንገፋን ህንሆጄትን፤ ሀንገፈ ሆላኬቲራ ርፌንሰ ህንሙርን።  
20 ወጋ ወጋዻን አቲፊ ማቲንኬ እዶ ዋቀዮ ዋቅንኬ ፍለቱት ፉለሳ ዱረት እሳን ኛቱ።  
21 ዮ ሆሪን ሱን ህርእነ ቀባቴ ጄቹንስ ዮ እን ናፈ ዮካን ጃማ ዮካን ሙዳ ሀማ ከምዩ ቀባቴ፣ አት ሆሪ ሰነ ኣርሳ ጎቴ ዋቀዮ ዋቀኬቲፍ ህንዽኤስን።  
22 አት መጋላኬ ኬሰት ኛዹ። አኩመ ዋን ሆሪን ሱን ኩሩጴ ዮካን ገደምሰ ተኤት ነምን አከ ሴራት ቁልቁሉ ህንተእኒፊ ከን ቁልቁሉ ተኤ ኛቹ ደንደአ።  
23 አት ገሩ ዺገ ሰነ ህንኛትን፤ አኩመ ብሻኒት ለፈት ዸንገላስ።    

ፋሲካ 
 
16፥1‑8 ኩወፈ – በኡ 12፥14‑20፤ ሌዎ 23፥4‑8፤ ለኮ 28፥16‑25  


1 ሰበቢ ዋቀዮ ዋቅንኬ ጅአ አቢቢ ኬሰ ሀልከኒን ግብጢ ስ ባሴፍ ጅአ አቢቢ ከበጅ፤ ፋሲካ ዋቀዮ ዋቀኬቲስ አያኔፈዹ።  
2 እዶ ዋቀዮ ዋቅንኬ አከ መቃንሳ አች ጅራቱፍ ፍለቱት ቡሻዬኬ ዮካን ሎንኬ ኬሳ ፋሲካ ጎዺ ዋቀዮ ዋቀኬቲፍ ቀል።  
3 አት አከ በረ ጅሬኘኬቲ ጉቱ ጉያ እት ግብጢ ባቴ ሰነ ያደቱፍ ፋሲካ ሰነ ቡዴነ ራጭቲ ቀቡ ወጅን ህንኛትን፤ ገሩ አት ሰበቢ አሪቲዻን ብየ ግብጢቲ ባቴፍ ቡልቲ ቶርበ መጥኖ ጄቹንስ ቡዴነ ረክና ኛዹ።  
4 ጉቱማ ብየኬቲ ኬሰት ቡልቲ ቶርባፍ ራጭቲን ህንአርገምን። ፎን አት ገልገለ ጉያ ጀልቀባት ኣርሳ ጎቱ ሀመ በሪት ህንቱርን።   


5 አት መጋላ ዋቀዮ ዋቅንኬ ሲፍ ኬኑ ከምትዩ ፋሲካ ህንዽኤስን፤  
6 ገሩ ለፈ እን እዶ ጅሬኘ መቃሳቲፍ ፍለቱት ገልገለ ዬሮ ቢፍቱን ገድ ቡቱት ያደኖ ጉያ እት ብየ ግብጢቲ ባቴቲፍ ኣርሳ ፋሲካ ዽኤስ።  
7 ኣርሳ ፋሲካ ሰነ ዋዲቲ እዶ ዋቀዮ ዋቅንኬ ፍለቱት ኛዹ። ኤርገሲስ ገነመ ገረ ዱንካነኬቲት ዴብእ።  
8 ቡልቲ ጀአ መጥኖ ኛዹ፤ ቡልቲ ቶርበፋትሞ ዋቀዮ ዋቀኬቲፍ ወል ገኢ ቁልቁሉ ጎዽ፤ ሆጂሌ ህንሆጄትን።   

አያነ ቶርበኖታ 
 
16፥9‑12 ኩወፈ – ሌዎ 23፥15‑22፤ ለኮ 28፥26‑31  


9 ጋፈ ምዻንኬ ሃሙ ጀልቀብዴ ካሲ ቶርበኖተ ቶርበ ለካእ።  
10 ኤርገሲስ አኩመ ባይእነ ኤበ ዋቀዮ ዋቅንኬ ሲፍ ኬኔት ኬና ፌዺዻን ኬንቱ ዽኤሱዻን አያነ ቶርበኖታ ዋቀዮ ዋቀኬቲፍ አያኔፈዹ።  
11 አት፣ እልማኒፊ እንተለንኬ፣ ሆጄቶትንኬ ዺሮትኒፊ ዱበርቲን፣ ሌዎትን መጋላወንኬ ኬሰ ጅራተን፣ አለጎን፣ እጆሌን አባ ህንቀብኔፊ ኒቶትን ዽርሶትንሳኒራ ዱአን ከኔን እስን ግዱ ጅራተን አችት፣ እዶ ዋቀዮ ዋቅንኬ እዶ ጅሬኘ መቃሳቲፍ ፍለቱት ፉለሳ ዱረት ንገመዱ።  
12 አት አከ ግብጥት ገርበ ቱርቴ ያደዹ፤ ሴረ ከነስ አከ ጋሪት ኤግ።   

አያነ ዳሲ 
 
16፥13‑17 ኩወፈ – ሌዎ 23፥33‑43፤ ለኮ 29፥12‑39  


13 ኤርገ ኦብዲፊ እዶ ጩንፋ ወይኒኬቲራ ኦምሸኬ ገልፈቴ ቦዴ ጉያ ቶርባፍ አያነ ዳሲ አያኔፈዹ።  
14 አት፣ እልማኒፊ እንተለንኬ፣ ተጃጅልቶትንኬ ዺሮትኒፊ ዱበርቶትን፣ ሌዎትን፣ አለጎን፣ እጆሌን አቦቲ ህንቀብኔፊ ዱበርቶትን ዽርሶትንሳኒራ ዱአን ከኔን መጋላወንኬ ኬሰ ጅራተን አያነኬረት ገመዳ።  
15 አያነ ከነስ እዶ ዋቀዮ ፍለቱት ቡልቲ ቶርባፍ ዋቀዮ ዋቀኬቲፍ አያኔፈዹ። ሰበቢ ዋቀዮ ዋቅንኬ ኦምሸኬቲፊ ሆጂ ሀርከኬቲ ሁንዳን ስ ኤብሱፍ ገመቹንኬ ጉቱ ተአ።   


16 ዺርኬ ሁንድ ወጋት ዬሮ ሰዲ እዶ እን ፍለቱት ፉለ ዋቀዮ ዋቀኬቲ ዱረት ዽኣቹ ቀቡ፤ ኩንስ ዬሮ አያነ መጥኖ፣ ዬሮ አያነ ቶርበኖታቲፊ ዬሮ አያነ ዳሲት። ነምን ቶኮዩ ሀርከ ዱዋ ፉለ ዋቀዮ ዱረት ህንዽኣትን፦  
17 ቶኮን ቶኮንኬሰን አኩመ ባይእነ ኤበ ዋቀዮ ዋቅንኬሰን እስኒፍ ኬኔት ኬና ፍዳ።   

አቦቲ ሙርቲ 
 

18 መጋላወን ዋቀዮ ዋቅንኬ ሲፍ ኬኑ ሁንደቱ ጎሶተኬ ሁንዳፍ አቦቲ ሴራቲፊ ቆንዳልቶተ ሙድ፤ እሳንስ ዹጋዻን ነሞታፍ ሙርቲ ኬኑ።  
19 አት ሙርቲ ህንጀልእስን ዮካን ነመ ወል ህንጫልችስን። መተኣ ህንፉዸትን፤ መተኣን እጀ ኦጌዪ ጃምሴ ዱቢ ቀጄልቶታስ ጀልእሰ።  
20 አት አከ ሉቡዻን ጅራቴ ለፈ ዋቀዮ ዋቅንኬ ሲፍ ኬኑ ዻልቱፍ ሙርቲ ቀጄላ ቆፈ ዱካ ቡእ።   

ዋቆተ ብራ ዋቄፈቹ 
 

21 እዶ ኣርሳ ከን ዋቀዮ ዋቀኬቲፍ ዻብዴ ብረ ሲዳ ኣሼራ ህንዻብን።  
22 ሶዱ ዸጋ ከን ዋቀዮ ዋቅንኬ ጅቡ ኦፊኬቲፍ ህንዻበትን።    

1 ሰንጋ ዮካን ሆላ ፈፈ ዮካን ህርእነ ከምዩ ቀቡ ዋቀዮ ዋቀኬቲፍ ኣርሳ ህንዽኤስን፤ ወን አከሲ እሰ ብረት ጅብሲሳዻቲ።   


2 ዮ ዺር ዮካን ዱበርቲን መጋላወን ዋቀዮ ዋቅንኬ ሲፍ ኬኑ ኬሳ ቶኮ ኬሰ ግዱኬ ጅራቱ ቶኮ ከኩሳ ጨብሱዻን ፉለ ዋቀዮ ዋቀኬቲ ዱረት ዋን ሀማ ሆጄቴ አርገሜ፣  
3 ዮ አጀጀኮ ደርቤ ዋቆተ ኦርማ ዋቄፈቴ፣ ገድ ጄዼ ቢፍቱፍ ዮካን ጅኣፍ ዮካን ኡርጂወን ሰሚቲፍ ሰገዴ፣  
4 ዮ ወን ኩን ስት ህመሜ አትስ ዸጌሴ፣ ዱብቸ ገድ ቀቢ አከ ጋሪት ቆረዹ፤ ዮ ወን ጄዸሜ ሱን ዹጋ ተኤ ወን ጅብሲሳን አከሲ እስራኤል ኬሰት ሆጄተሙንሳ ምርከናኤ፣  
5 ነምቸ ዮካን ዱበርቲ ዋን ሀማ ከነ ሆጄቴ ገረ በልበለ መጋላ ሰናት ጌሲቲ ዸጋዻን ቱሚ አጄስ።  
6 ነምን ዱት እሳፍ መሉ ቶኮ ዹገ በኡምሰ ነመ ለማ ዮካን ሰዲቲን ሃአጄፈሙ፤ ገሩ ዹገ በኡምሰ ነመ ቶኮ ቆፋን ነምን ከምዩ አጄፈሙ ህንቀቡ።  
7 ዮሙ አጄፈሙስ ጀልቀበት ሀርክ ዹገ ባቶታ፣ እት ኣንሴሞ ከን ሰባ እሰረ ሃቡኡ፤ አት ዋን ሀማ ኦፍ ኬሳ ባሱ ቀብደ።   

መነ ሙርቲ ሴራ 
 

8 ዮ ዱቢወን ሙርቴሱፍ ረክሳ ተአን መነ ሙርቲኬት ዽኣተን ጄቹንስ ከን አከ ዺገ ዸንገላሱ፣ ወል ሞርሚ ሴረ ቶኮቲፊ ከን ብራ፣ ዮካን ሚዻ ዸግነረ ገኡ ከን ገራ ገራ ግዱት ወን ሙርቲ ኬኑፍ ረክሱ ዮ ከኤ፣ አት ለፈ ዋቀዮ ዋቅንኬ ፍለቱት ጌስ።  
9 ገረ ሌዎተ ወረ ሉቦተ ተአኒቲፊ ቆንዳልቶተ ዬሮ ሰነ ሆጂረ ቱረኒ ዸቅ። ዋኤ ዱቢ ሰና እሳኒን መርአዹ፤ እሳንስ ሙርቲሳ ስት ህሙ።  
10 አትስ አኩመ ያደ እሳን ሲፍ ኬነን ሰናት እዶ ዋቀዮ ፍለቱት ሙርቲ ኬኑ ቀብደ። ዋን ሁንደ ቀጄልፈመ እሳን ሲፍ ኬነኒን ሆጄዹ።  
11 አከ ሴረ እሳን ስ በርሲሰኒቲፊ አከ ቀጄልፈመ እሳን ሲፍ ኬነኒት ሆጄዹ። ዋን እሳን ስት ህመንራ ምርገት ዮካን ብታት ህንጎርን።  
12 ነምን አባ ሴራ ዮካን ሉበ ዋቀዮ ዋቀኬ ተጃጅሉፍ አች ዻበቱ ቱፈቱ ሃአጄፈሙ። አት ዋን ሀማ እስራኤል ኬሳ ባሱ ቀብደ።  
13 ሰብን ሁንድስ ዋን ከነ ዸገኤ ንሶዳተ፤ እት ዴብኤስ ህንቱፈቱ።   

ሞቲ ሞስፈቹ 
 

14 አት ዮሙ ብየ ዋቀዮ ዋቅንኬ ሲፍ ኬኑት ገልቴ ዻልቱፊ ብየ ሰነ ኬሰ ቁበቴ፣ “አኩመ ሰቦተ ናኖኮ ጅራተኒት አንስ ሞቲ ኦፍ እረተን ሞስሰ” ጄቱት፣  
15 ሞቲ ዋቀዮ ዋቅንኬ ፍለቱ ኦፍ እረት ሞስስ። ነመ ኦቦሌሰኬ እስራኤል ተኤ ኬሳ መሌ ነመ ብየ አላ ኦፍ እረት ህንሞስስን።  
16 ሰበቢ ዋቀዮ፣ “ለመተ ገረስ ህንዴብተን” ጄዼ ስት ህሜፍ፣ ሞትች ኦፊሳቲ ፈርዴን ህንባይእፈትን ዮካን ለኮብሰ ፈርዴኒ ባይእፈቹፍ ጄዼ ገረ ግብጥት ሰበ ህንዴብስን።  
17 አከ ያድንሳ ህንበድኔፍ እን ኒቶተ ባይኤ ፉዹ ህንቀቡ፤ ሜቲፊ ወርቄ ባይእሴስ ወልት ቀበቹ ህንቀቡ።   


18 እን ዮሙ ቴሶ ሞቱማሳረ ታኡት ገረገልቻ ሴረ ከና ሉቦተ ሌዎተ ተአንራ ፉዸቴ ክታበ መረማረት ኦፊሳቲ ሃበሬፈቱ።  
19 እን አከ ዋቀዮ ዋቀሳ ሶዳቹ በረቱፍ ዱቢ ሴረ ከና ሁንዳፊ አጀጀወን ከኔን ኦፍ ኤገናዻን ዱካ ቡኡፍ ክታብች እሰ ወጅን ሃቱሩ፤ እንስ በረ ጅሬኘሳ ጉቱ ሃዱብሱ፤  
20 ኩንስ አከ እን አከ ዋን ኦቦሎተሳ ጫሉት ኦፍ እላሌ ሴርቸራ ገረ ምርጋት ዮካን ብታት ህንጎሬፍ። አከሲንስ እኒፊ ሰኚንሳ ሞቱማሳረት እስራኤል ኬሰት በረ ዼራዻፍ ንሞኡ።    

ቆደ ሉቦታቲፊ ሌዎታ 
 

1 ሉቦትን ወር ሌዎተ ተአን ጄቹንስ ጎስት ሌዊ ሁንድ እስራኤል ወጅን ቆደ ለፋ ዮካን ዻለ ህንአርገተን። እሳን ኣርሳ እብዳን ዋቀዮፍ ዽኣቱራ ሃኛተን፤ ኩን ቆደሳኒቲ።  
2 እሳን ኦቦሎተሳኒ ግዱት ዻለ ቶኮዩ ህንቀባትን፤ አኩመ እን እሳን አብደቺሴት ዋቀዮ ዻለሳኒቲ።   


3 ቆድን ሉቦትን ሰበ ኣርሳ ኮርማ ዮካን ሆላ ዽኤሱራ አርገቹ መለን ፎን ሀርካ፣ ከን መንጋጋቲፊ ምአ ገራት።  
4 መታ ምዻንኬቲ፣ ዳዺ ወይኒ ሃራፊ ዘይቲኬ ከን ጀልቀባ አከሱመስ ሱፊ ጀልቀባ ከን ሆላኬራ ሃዱሳኒ ኬኑ ቀብደ፤  
5 ኩንስ ሰበቢ ዋቀዮ ዋቅንኬ አከ እሳን ዬሮ ሁንደ ዻበተኒ መቃ ዋቀዮቲን ተጃጅለኒፍ ጎሶተኬ ሁንደ ኬሳ ሰኚሳኒ ፍለቴፍ።   


6 ሌውች ቶኮ ዮ መጋላወንኬ ከኔን ጉቱማ እስራኤል ኬሰት አርገመን ከምዩ ኬሳ እዶ ጅራቱ በኤ ገራ ጉቱዻን እዶ ዋቀዮ ዋቅን ፍለቱ ዹፌ፣  
7 እንስ አኩመ ሌዎተ ፉለ ዋቀዮ ዱረ ዻበተኒ ተጃጅለኒት አችት መቃ ዋቀዮ ዋቀሳቲን ሃተጃጅሉ።  
8 እን ቀቤኘ ማቲሳ ከን ጉርጉረሙራ ማለቀ አርገቱሌ ሌዎተ ምቾተሳ ወጅን ፋይዳ አርገሙ ወል ቅጤ ህርማቹ ቀበ።   

ሆጂወን ጅብሲሶ 
 

9 አት ዮሙ ብየ ዋቀዮ ዋቅንኬ ሲፍ ኬኑት ገልቱት፣ ሆጂ በልፈማ ሰቦትን አች ጅራተን ሆጄተን ሰነ ሆጄቹ ህንበረትን።  
10 ነምን እልመሳ ዮካን እንተለሳ እብደት ኣርሳ ጎዹ፣ ነምን ዋ ህሙ ዮካን ፈልፈለ ሆጄቱ፣ ነምን ምልኪ እላሉ፣ ቶልፈቱን፣  
11 ዮካን ጥባርቱን፣ እላልቱን ዮካን ኤኬር ዱብስቱን ዮካን ነምን ነመ ዱኤ ወጅን ዱበቱ ቶኮዩ ግዱኬት ህንአርገምን።  
12 ነምን ዋን አከሲ ሆጄቱ ከምዩ ፉለ ዋቀዮ ዱረት በልፈማዸ፤ ሰበቢ ሆጂ ጅብሲሳ ከናቲፍስ ዋቀዮ ዋቅን ፉለኬ ዱራ ሰቦተ አርኤ ንባሰ።  
13 አት ፉለ ዋቀዮ ዋቀኬቲ ዱረት ህርእነ መሌ ጅራቹ ቀብደ።   

ራጂ 
 

14 ሰቦትን አት ለፈሳኒራ ቡቅፍቱ ወረ ፈልፈለ ሆጄተን ዮካን ወረ እላለኒዸ። ገሩ አከ አት ዋን አከሲ ሆጄቱ ዋቀዮ ዋቅንኬ ሲፍ ህንኤየመምኔ።  
15 ዋቀዮ ዋቅንኬ ኦቦሎተኬ ኬሳ ራጂ አከኮቲ ቶኮ ሲፍ ካሰ። አትስ እሰ ዸገኡ ቀብደ።  
16 ወን አት ጋፈ ወልዳን ኮሬብት ወልት ቀበሜ፣ “አን አከ ህንዱኔፍ ለመተ ሰገሌ ዋቀዮ ዋቀኮቲ ህንዸገኡ ዮካን እብደ ጉዳ ከነ ስአች ህንአርጉ” ጄቴ ዋቀዮን ዋቀኬ ከዸቴ ከናቲ።   


17 ዋቀዮ አከነ ናን ጄዼ፦ “ወን እሳን ጄዸን ጋሪዸ።  
18 አን ራጂ አከኬቲ ኦቦሎተሳኒ ግዱዻ እሳኒፍ ነንካሰ፤ ዱቢኮ አፋንሳ ኬሰ ነንካአ፤ እንስ ዋን አን እሰ አጀጁ ሁንደ እሳንት ህመ።  
19 ነመ ዱቢኮ ከን ራጂን መቃኮቲን ዱበቱ ዸገኡ ድዱ ከምዩ፣ አን መታንኮ እሰ ነንጋፈዸ።  
20 ገሩ ራጂን ዋን መቃኮቲን ዱበቱ ፈኬሴ ዋን አን አከ እን ዱበቱ እሰ ህንአጀጅን ከምዩ ዱበቱ ዮካን ከን መቃ ዋቆተ ብራቲን ዱበቱ ሃአጄፈሙ።”   


21 አት ገራኬት፣ “ኑ ዱቢ ዋቀዮ ኑት ህንዱበትን አከምት ቤኩ ደንዴኘ?” ጄተ ተአ።  
22 ዮ ወን ራጂን ቶኮ መቃ ዋቀዮቲን ዱበቴ ኡቱ ህንጉተምን ሀፌ፣ ዱቢን ሱን ዱቢ ዋቀዮ ህንዱበትኒዸ። ራጂን ሱን እት ፈኬሴ ዱበቴራቲ እሰ ህንሶዳትን።    

መጋላወን እት በቀተን 
 
19፥1‑14 ኩወእ – ለኮ 35፥6‑34፤ ኬዴ 4፥41‑43፤ እያ 20፥1‑9  


1 ዮሙ ዋቀዮ ዋቅንኬ ሰቦተ ብየሳኒ ሲፍ ኬኑ በሌሱት፣ ዮሙ አት አሪቴ እሳን ባፍቴ መጋላወኒፊ መኔንሳኒ ኬሰ ቁበቱት፣  
2 ወለካ ብየ ዋቀዮ ዋቅንኬ አከ አት ዻልቱፍ ሲፍ ኬኑት ኦፊኬቲፍ መጋላወን ሰዲ አዳን ባፈዹ።  
3 አከ ነምን ነመ አጄሴ ከምዩ እት በቀቱፍ ዳንዲወን ሆጄዹቲ ብየ ዋቀዮ ዋቅንኬ አከ ዻላት ሲፍ ኬኑ እዶ ሰዲት ቆድ።   


4 ሴር ዋኤ ነመ ነመ አጄሴ ሉቡሳ ባፈቹፍ አችት በቀቱ ጄቹንስ ከን ኡቱ ሀምነ እት ህንያድን አከ ተሳ ነመ ኦላሳ አጄሱ ቶኮ እላሉ ከናዸ።  
5 ነምን ቶኮ ዮ ሙከ ሙረቹፍ ነምቸ ኦላሳ ወጅን ቦሶነ ሴኔ ኡቱ ሙከ ሙሩፍ ቆቶሳ ኦል ፉዸቱ አኩመ ተሳ ስቢል እራ ቡቀኤ ነምቸ ኦላሳ ሰነ ዸኤ አጄሴ፣ ነምን ሱን መጋላወን ከኔን ኬሳ እሰ ቶኮት በቀቴ ሉቡ ኦፊሳ ኦልፈቹ ደንደአ።  
6 ዮ ከና አቺ ነምን ሃሎ ዺጋ ባሱ ቶኮ ዋን ነምች ነመ አጄሴ ሱን ኡቱ ዱራን ዱርሴ ሀምነ እት ህንያድን ኦላሳ አጄሴፍ ዮ አጄፈሙ ህንቀባትንሌ ፈጎ ተኡዩ እን ኣሪዻን ዱካ ቡኤ ቀቀቤ እሰ አጄሱ ደንደአ።  
7 ሰበቢን አን አከ አት መጋላ ሰዲ ኦፊኬቲፍ አዳን ባፈቱ ስ አጀጄፍስ ከኑመ።   


8 ዮ ዋቀዮ ዋቅንኬ አኩመ አቦቲኬቲፍ ከኩዻን ዋዳ ገሌ ሰነት ብየኬ ሲፍ በልእሴ ብየ ዋዳ እሳኒፍ ገሌ ሰነ ጉቱማት ሲፍ ኬኔ፣  
9 አት ዋቀዮን ዋቀኬ አከ ጃለቹፊ ዬሮ ሁንደ ከራሳረ አከ ዴምቱፍ አጀጀወን አን ሀርአ ሲፍ ኬኑ ሁንደ አከ ጋሪት ዮ ኤግዴ፣ መጋላወን ከኔንረት መጋላወን ሰዲ ንደበለተ።  
10 አከ ለፈኬ ከን ዋቀዮ ዋቅንኬ ዻለ ጎዼ ሲፍ ኬኑ ኬሰት ዺግን ነመ ቁልቁሉ ህንዸንገላኔፊ አትስ የከ ዺገ ዸንገላሱት አከ ህንጋፈተምኔፍ ዋን ከነ ጎዽ።   


11 ገሩ ዮ ነምን ቶኮ ነመ ኦላሳ ጅቤ ርጴ ኤገቹዻን ሚዻ እራን ገኤ እሰ አጄሴ ኤርገሲሞ መጋላወን ከኔን ኬሳ ቶኮት በቀቴ፣  
12 ማንጉዶትን መጋላ እን ኬሰ ጅራቻ ቱሬ ነመ እት ኤርገኒ መጋላ እን እት በቀቴ ሰና እሰ ሃፍችሲሰን፤ አከ እን አጄሱፍስ ነመ ሃሎ ዺጋ በኡት ደበርሰኒ እሰ ሃኬነን።  
13 ገራ ህንላፍኒፍ፤ አከ ሲፍ ቶሉፍ የከ ዸንገላፈመ ዺገ ነመ ቁልቁሉ እስራኤል ኬሳ በሌስ።   


14 ብየ ዋቀዮ ዋቅንኬ አከ ዻልቱፍ ሲፍ ኬኑ ኬሰት ዻለ ደበርፈሜ ሲፍ ኬነሙረት ዸጋ መለቶ ዳንጋ ኦላኬቲ ከን ነሞትን ዱሪ ዻበን ህንሂቅስን።   

ዹገ ባቶተ 
 

15 ነመ የከ ዮካን ሴረ ጨብሱ ከሚንዩ ህመተሜ ቶኮት ሙሩፍ ዹገ በኡምስ ነመ ቶኮ ገኣ ምት። ዱቢን ሱን ዹገ ባቶተ ለማን ዮካን ሰዲን ምርከኔፈሙ ቀበ።   


16 ዮ ዹገ ባቱን ጀልኣን ቶኮ ሶባን ነመ ቶኮት ዹጋ በኤ፣  
17 ነሞትን ወል ዸበን ለማን ፉለ ዋቀዮ ዱረት ሉቦታፊ አቦቲ ሙርቲ ከኔን ዬሮ ሰነት ሆጂረ ጅረን ዱረ ሃዻበተን።  
18 አቦቲን ሙርቲስ ዱብቸ ገድ ፈጌሰኒ ሃቆረን፤ ዮ ዹገ ባቱን ሱን ሶብዱ ተኡንሳ ምርከናኤ ኦቦሌሰሳረት ሶባን ዹጋ በኤ፣  
19 ዋኑመ እን ኦቦሌሰሳ ጎቹ ያዴ ሰነ እሰ ጎዻ። አት ሀማ ኦፍ ኬሳ ባሱ ቀብደ።  
20 ነሞትን ሀፈን ዋን ከነ ዸገአኒ ንሶዳቱ፤ ወን ሀማን አከሲስ ለመተ ግዱኬት ህንሆጄተሙ።  
21 አት ገረ ላፍነ ቶኮዩ ህንአርግሲስን፤ ቆደ ሉቡ ሉቡን፣ ቆደ እጃ እጅ፣ ቆደ እልካኒ እልካን፣ ቆደ ሀርካ ሀርክ፣ ቆደ ሚላስ ሚል ባፈሙ ቀበ።    

ወራናፍ በኡ 
 

1 ሰበቢ ዋቀዮ ዋቅንኬ እን ብየ ግብጢቲ ስ ባሴ ሱን ስ ወጅን ጅሩፍ ዮሙ ዲኖተኬ ሎሉፍ ባቱት ፈርዴኒፊ ጋሪወን አከሱመስ ሁምነ ወራና ከን ሁምነ ወራናኬ ጫሉ አርግቱት ህንሶዳትን።  
2 ዮሙ አት ወራነት ዽኣቱት ሉብን ፉለ ዱረት በኤ ሎልቶተት ሃዱበቱ።  
3 እንስ አከነ ሃጄዹ፤ “ያ እስራኤል፣ እስን ሀርአ ዲኖተኬሰን ሎሉፍ ወራነት ሴኑፍ ጅርቱ። ገራንኬሰን ህንራፈምን ዮካን ህንሶዳትና፤ ህንነእና ዮካን ፉለ ዲኖተኬሰኒ ዱረት ህንሆለትና።  
4 ከን ሞአትና እስኒፍ ኬኑፍ ጄዼ ዲኖተኬሰን እስኒፍ ሎሉፍ እስን ወጅን በኡ ዋቀዮ ዋቀኬሰኒቲ።”   


5 አጀጆትን ሎልቶታሞ ሎልቶታን አከነ ሃጄዸን፦ “ነምን መነ ሃራ እጃሬ ህንኤብሲስን ቶኮዩ ጅራ? እን ገረ መነሳት ሃዴብኡ፤ ዮ ከና አቺ እን ወራነረት ዱኤ ነምን ብራ መነሳ ኤብሰ።  
6 ነምን ወይኒ ዻቤራ ህንኛትን ጅራ? እን ገረ መነሳ ሃዴሙ፤ ዮ ከና አቺ እን ሎለ ኬሰት ዱኤ ነምን ብራ ወይኒ ሰነ ኛተ።  
7 ነምን ኒቲ ፉዹፍ ከዸቴ ኡቱ ህንፉዽን ዹፌ ጅራ? እን ገረ መነሳ ሃዴሙ፤ ዮ ከና አቺ እን ሎለረት ዱኤ ነምን ብራ እሼ ፉዸ።”  
8 አጀጆትን ሎልቶታ አመስ፣ “ነምን ሶዳቱ ዮካን ከን ገራንሳ ራፈሙ ጅራ? አከ ገራን ኦቦሎተሳስ ህንራፈምኔፍ እን ገረ መነሳት ሃዴብኡ” ሃጄዸን።  
9 አጀጆትን ዮሙ ሎልቶተት ዱበተኒ ራወተንት ሎልቶተረት አጀጆተ ሃሙደን።   


10 አት ዮሙ መጋላ ቶኮ ዸኡፍ ባቱት፣ ዱራን ዱርሲ ነሞተ መጋላ ሰነ ኬሰ ጅራተኒፍ ዋምቸ ነጋ ጎዽ።  
11 ዮ እሳን ቶሌ ጄዸኒ በልበለ ሲፍ በነን፣ ነምን ሁንድ ሲፍ ሃቡሉ፤ ሆጄታኬስ ሃተኡ።  
12 ዮ እሳን ዋምቸ ነጋ ፉዸቹ ድደኒ ወራናፍ ስት በአን አት መጋለቲ መርስ።  
13 ዮሙ ዋቀዮ ዋቅንኬ ደበርሴ እሳን ስት ኬኑት ዺሮተ መጋለቲ ኬሰ ጅራተን ሁንደ ጎራዴዻን ፍጥ።  
14 ገሩ ነዼኒፊ እጆሌ፣ ሆሪፊ ዋን መጋለቲ ኬሰት አርገሙ ሁንደ ቦጅኢቲ ኦፊኬቲ ፉዸዹ፤ አት ቦጁ ዋቀዮ ዋቅንኬ ዲኖተኬረት ሲፍ ኬኔት ፈየደሙ ንደንዴሰ።  
15 አክ አት መጋላወን ሰቦተ ናኖኬቲ ህንተእን ከኔን አከ መሌ ፈጎ ተአን ጎቱስ ከኑመ።   


16 ተኡስ መጋላወን ሰቦተ ዋቀዮ ዋቅንኬ አከ ዻላት ሲፍ ኬኑ ኬሰት ዋን ሀፉረ ባፈቱ ቶኮሌ ህንሀምብስን።  
17 አኩመ ዋቀዮ ዋቅንኬ ስ አጀጄት ጉቱማን ጉቱት እሳን በርበዴስ፤ እሳንስ ሄቶተ፣ አሞሮተ፣ ከነኣኖተ፣ ፌርዞተ፣ ሂዎታፊ ዬቡሶተ።  
18 ዮ ከና አቺ አከ አት ዋን ጅብሲሳ እሳን ዋቆተሳኒ ዋቄፈቹዻን ሆጄተን ሰነ ዱካ ቡቱ ስ በርሲሱ፤ አትስ ዋቀዮ ዋቀኬት ጩቡ ሆጄተ።   


19 አት ዮሙ ዬሮ ዼራዻፍ መጋላ ሰነ መርስቴ ቀበቹዻፍ እሼ ወራንቱት፣ ሙኬንሼ ቆቶዻን ጭርቴ ህንበሌስን፤ አት ምዻንሳኒ ኛቹ ደንዴሳቲ እሳን ህንጭርን። አት ከን እሳን መርስቱ ሙኬን ቦሶና ነሞተ ተአኒቲ?  
20 ገሩ ሀመ መጋላን ስ ወጅን ወል ሎልቱ ሱን ኩፍቱት ሙኬን አከ እሳን ጉማ ህንነቀትኔ ቤክቱ ሙርቴ ሆጂ እጃርሰ መርሱቲፍ እት ፈየደሙ ንደንዴሰ።    

ኣርሳ አጄቻ ህንቤከምኔፍ ዽኤፈሙ 
 

1 ዮ ነምን ቶኮ ብየ ዋቀዮ ዋቅንኬ አከ ዻልቱፍ ሲፍ ኬኑ ኬሰት ዱኤ አርገሜ ነምን እሰ አጄሴ ህንቤከምን፣  
2 ማንጉዶትንኬቲፊ አቦቲን ሙርቲኬ ዸቀኒ ፈጌኘ እዶ እን እት ዱኤፊ መጋላወን እት ዽኣተን ግዱ ጅሩ ሃሰፈረን።  
3 ኤርገሲስ ማንጉዶትን መጋላ ሬፍቸት ኣንቱ ኬሰ ጅራተን ጎሮምሰ ተኩማ ህንሆጄትን ከን ዋንጆ ህንባትን ፉዸኒ  
4 ጎሮምሰ ሰነ ገረ ሱሉለ ህንቆተምን ዮካን ወን ቶኮዩ እረ ህንፈጫፈምን ከን ብሻን ያኡ ቀቡት ሃጌሰን። ሱሉለ ሰነ ኬሰትስ ሞርመ ጎሮምሰ ሰና ሃጨብሰን።  
5 ሉቦትን ጄቹንስ እልማን ሌዊ ሰበቢ አከ ተጃጅለኒፊ አከ መቃ ዋቀዮቲን ኤብሰኒፍ፣ አከ ዱቢ ወል ዸቢሳቲፊ ሚዻ ዸግና ከምረትዩ ሙርቲ ኬነኒፍ ዋቀዮ ዋቀኬቲን ፍለተመኒፍ እሳን ፉልዱራት ሃዽኣተን።  
6 ኤርገሲ ማንጉዶትን መጋላ ሬፍቸት ባይኤ ዽኣቱ ሁንድ ጎሮምሰ ሱሉለ ኬሰት ሞርም ጨብሰሜ ሰነረት ሀርከሳኒ ሃዽቀተን።  
7 እሳንስ አከነ ሃጄዸን፦ “ሀርክኬኘ ዺገ ከነ ህንዸንገላፍኔ ዮካን ዮሙ ወን ኩን ሆጄተሜ እጅኬኘ ህንአርግኔ።  
8 ያ ዋቀዮ፣ ኣርሳ አራራ ከነ ሰበኬ እስራኤል ከን ፉርቴ ሰናፍ ፉዸዹ፤ ዺገ ነመ ቁልቁሉ ከናስ ሰበኬት ህንሄሬግን። የኪ ዺገ ዸንገላፈሜስ እሳኒ ሃዺፈሙ።  
9 አትስ ሰበቢ ዋን ፉለ ዋቀዮ ዱረት ቀጄላ ተኤ ሆጄቴፍ የከ ዸንገላፈሙ ዺገ ነመ ቀጄላ አከሲን ግዱኬቲ ንበሌስተ።”   

ዱበርቲ ቦጅአምቴ ፉዹ 
 

10 አት ዮሙ ዲኖተኬ ሎሉፍ ዱልቴ ዋቀዮ ዋቅንኬ ደበርሴ ሀርከኬት እሳን ሲፍ ኬኔ ቦጁ ፉዸቱት፣  
11 ዮ ወረ ቦጅአመን ኬሰት ዱበርቲ በሬዱ ቶኮ አርግቴ እሼ ጃለቴ ኒቲ ኦፊኬቲ ጎዸቴ እሼ ፉዹ ደንዴሰ።  
12 መነኬት እሼ ገልች፤ እሼንስ መታሼ ሃሃደቱ፤ ቄንሰሼስ ሃቆረቱ፤  
13 ኡፈተ እሼን ዬሮ ቦጅአምቴት ኡፈቻ ቱርቴስ እራ ባስ። ኤርገ እሼን መነኬ ኬሰ ጅራቴ ጅአ ቶኮ ጉቱ አባፊ ሃዸ እሼቲፍ ቦሴ ቦዴ አት እሼ ወጅን ጪፍቴ ዽርሰሼ ተኡ ደንዴሰ፤ እሼንስ ኒቲኬ ንታት።  
14 አት ዮ እሼት ገመዱ ባቴ አከ እሼን ገረ ፌቴ ዴምቱ ገድ ዺስ። አት ዋን እሼ ሰልጵፍቴፍ እሼ ጉርጉሩ ዮካን አከ ገርብቲት እሼ እላሉ ህንቀብዱ።   

ምርገ ሀንገፋ 
 

15 ነምን ቶኮ ዮ ኒቶተ ለመ ቀባቴ እሼ ቶኮ ጃለቴ ገሩ ለማንሳኒዩ እልማን ደአኒፍ፣ ዮ እልም ሀንገፍን ኒቲ እን ህንጃለትኔ ሰነራ ዸለቴ፣  
16 ነምች ዮሙ ቀቤኘሳ እልማንሳቲፍ ቆዱት ምርገ ሀንገፉማ እልመ ኒቲ ጅቤ ሰና እልመ ኒቲ ጃለቱቲፍ ደበርሴ ኬኑ ህንቀቡ።  
17 ገሩ እልመ ሀንገፍትቸ ኒቲ ህንጃለትኔ ሰነራ ዸልቼፍ ቆደ ዻለሳ ኬሳ ሀርከ ለመ ኬኑፊዻን እሰ ቤክስሱ ቀበ። እልም ሱን መለቶ ጀልቀባ ከን ጀብነ አባሳት። ምርግ ሀንገፉማ ከንሳት።   

እልመ ህንአጀጀምኔ 
 

18 ነምን ቶኮ ዮ እልመ መተ ጀቤሳፊ ፍንጭላ አባፊ ሃዸሳቲፍ ህንአጀጀምኔፊ ከን ዮሙ እሰ አደበን ህንዸጌኜ ቀባቴ፣  
19 አባፊ ሃትሳ ቀበኒ በልበለ መጋላሳ ዱረት ማንጉዶተት እሰ ሃፍደን።  
20 እሳንስ፣ “ጉርባንኬኘ ኩን መተ ጀቤሳፊ ፍንጭላዸ፤ ኑፍ ህንአጀጀሙ፤ እን አልባዼሳፊ መቾፍቱዸ” ጄዸኒ ማንጉዶተት ሃህመን።  
21 ኤርገሲስ ነሞትን መጋላሳ ሁንድ ዸጋዻን ቱመኒ እሰ አጄሱ። አት ሀማ ኦፍ ግዱዻ ባሱ ቀብደ። እስራኤሎን ሁንድ ዋን ከነ ዸገአኒ ንሶዳቱ።   

ሴረወን ገራ ገራ 
 

22 ዮ ነምን ቶኮ ጩቡ አደቢ ዱአ እሰት ሙርሲሱ ሆጄቴ አጄፈሜ ሬፍሳ ሙከት ፈንፈሜ፣  
23 አት ሬፈሳ ሙከረ ቡልቹ ህንቀብዱ። ዋን ነምን ሙከረት ፈንፈሙ አባርሰ ዋቃ ጀለ ጅሩፍ እሰ ጋፉመ ሰነ አዋል። አት ብየ ዋቀዮ ዋቅንኬ አከ ዻላት ሲፍ ኬኑ ህንጡሬስን።    

1 ኡቱ ሰንጋን ዮካን ሆላን ኦቦሌሰኬቲ በዳ ጅሩ ዮ አርግቴ፣ ዴብሲቲ እሰት ፍድ መሌ ጨልእፍቴ ብረ ህንደርብን።  
2 ዮ ኦቦሌስ ሱን ስራ ፈጎ ጅራቴ ዮካን ዮ እሰ ቤኩ ባቴ ሰንጋ ዮካን ሆላ ሰነ ፉዺ ገሊቲ ሀመ እን በርባቸ ዹፉት ኦፍ ብረ ቱርስ። ኤርገሲ ዴብሲ እሳፍ ኬን።  
3 ዮ ሀሬን ዮካን ወያን ዮካን ወን ፌዼዩ ኦቦሌሰኬ ጀላ በዴ አርግቴ አከሱመ ጎዽ መሌ ዺፍቴ ብረ ህንደርብን።   


4 ዮ ሀሬን ዮካን ሰንጋን ኦቦሌሰኬቲ ከራረት ኩፌ አርግቴ አከ እን ኦል ካሴ ሚለሳቲን ዻቡ ገርጋር መሌ ብረ ህንደርብን።   


5 ዱበርቲን ኡፈተ ዺራ ኡፈቹ ህንቀብዱ ዮካን ዺር ኡፈተ ዱበርቲ ኡፈቹ ህንቀቡ፤ ዋቀዮ ዋቅንኬ ነመ ዋን አከሲ ሆጄቱ ከምዩ ንጅባቲ።   


6 አት ዮ መነ ስምብራ ከን ሙከረ ዮካን ለፈ ጅሩ ኡቱ ሃት ጩጪሼ ዮካን አንቃቁሼ ሀመቴ ጅርቱ ከራ ጭነት አርግቴ ሃዸ ሰነ ጩጪሼ ወጅን ህንፉዸትን፤  
7 አት ጩጪሼ ፉዸቹ ንደንዴሰ፤ ገሩ አከ ሲፍ ቶሌ በረ ዼራ ጅራቱፍ አከ ሃዸ ገድ ዺፍቴ ምርከኔፈዹ።   


8 ዮሙ መነ ሃራ እጃርቱት አከ ነምን በንቲ መናራ ኩፌ መነኬት የከ ዸንገለኡ ዺጋ ህንፍድኔፍ ቀርቀረ በንቲሳት እትሰ ቶልች።   


9 እዶ ዻባ ወይኒኬቲ ኬሰ ሰኚ ጎሰ ለማ ህንፈጫስን፤ ዮ አት አከስ ጎቴ ሰኚ አት ፈጫፍቴ ሰነ ቆፈ ኡቱ ህንተእን እጅ እዶ ዻባ ወይኒኬቲስ ንበደ።   


10 ቆትዮፊ ሀሬ ወልት ጨመዴ እቲን ህንቆትን።   


11 ኡፈተ ሱፊፊ ቁንጬ ተልባ ከን ወልት ፎአሜ ዸአሜ ህንኡፈትን።   


12 ሮገ ወያ ኡፈቱ አፍረንረት ሀንዳረ ቶልች።   

ረክነ ጋኤለ ኬሰት ኡመሙ 
 

13 ዮ ነምን ቶኮ ኒቲ ፉዼ ኤርገ እሼ ወጅን ጪሴ ቦዴ እሼ ጅቤ፣  
14 እሼስ ቃኔሴ መቃ በሌሱዻን፣ “አን ኒቲ ተነ ፉዼረ፤ ገሩ ዮሙ አን እሼ ወጅን ጪሴት ዋን ዱርቡማሼ ምርከኔሱ ህንአርገኔ” ጄዼ፣  
15 አባፊ ሃት እንተለቲ ረጋ ዱርቡማሼ ምርከኔሱ በልበለረት ማንጉዶተ መጋለቲት ሃዽኤሰን።  
16 አባን እንተለቲስ ማንጉዶታን አከነ ሃጄዹ፤ “አን እንተለኮ ነመ ከነት ሄሩምሲሴረ፤ እን ገሩ እሼ ጅቤ።  
17 መቃሼስ በሌሴ፣ ‘አን እንተለኬ ዱርቡማ እሼቲን ህንአርገኔ’ ጄዼ። ገሩ ረጋን ዱርቡማ እንተለኮቲ ምርከኔሱ ኩኖት።” ከነረት አባፊ ሃትሼ ፉለ ማንጉዶተ መጋለቲ ዱረት ወያ ሰነ ሃድሪርሰን፤  
18 ማንጉዶትን ሱንስ ነምቸ ሰነ ቀበኒ ሃአደበን።  
19 እሳንስ ሰበቢ ነምች ኩን መቃ ዱርበ እስራኤል ቶኮ ጡሬሴፍ ሜቲ ሰቅሊ ዽበ ቶኮ ባስሰኒ አባ እንተለቲቲፍ ሃኬነን፤ እሼን ኒቲሳ ታቴ ሃጅራቱ፤ እንስ ሀመ ሉቡዻን ጅሩት እሼ ሂኩ ህንደንደኡ።   


20 ተኡስ ዮ ህመናን ዽኣቴ ሱን ዹጋ ተኤ ረጋን ዱርቡማ እንተለቲ ምርከኔሱ ህንአርገምን፣  
21 እሼን በልበለ መነ አባሼ ዱረት ፍደምቴ ነሞትን መጋላሼ ሀመ እሼን ዱቱት ዸጋዻን እሼ ሃቱመን፤ እሼን ኡቱመ መነ አባሼ ጅርቱ ሰጋገሉዻን ጎቸ እስራኤል ኬሰት ቃኒ ተኤ ሆጄቴርት። አት ግዱኬቲ ዋን ሀማ ባሱ ቀብደ።   


22 ዮ ነምን ቶኮ ኡቱ ኒቲ ነመ ብራ ወጅን ጪሱ አርገሜ ለማንሳኒዩ፣ ነምች እሼ ወጅን ጪሴፊ ዱበርቲን ሱን አጄፈሙ ቀቡ። አት እስራኤል ኬሳ ዋን ሀማ ባሱ ቀብደ።   


23 ዮ ነምን ቶኮ ዱርበ ካዽመምቴ መጋላት አርጌ እሼ ወጅን ጪሴ፣  
24 ዋን እሼን ኡቱ መጋላ ኬሰ ጅርቱ ነ ኦልቻ ጄቴ ህንእይኒፍ፣ ነምችሞ ዋን ኒቲ ነመ ብራ ሰልጵሴፍ፣ ለማንሳኒዩ ገረ በልበለ መጋላት ጌሳቲ ሀመ እሳን ዱአንት ዸጋዻን ቱማ። ዋን ሀማ ግዱኬሰኒ በሌሳ።   


25 ገሩ ዮ ነምን ቶኮ ዱርበ ከዸተምቴ ቶኮ ባድያት አርጌ እሼ ጉዴዴ፣ ነምች ዋን ከነ ጎዼ ቆፍት ሃአጄፈሙ።  
26 እንተለቲ ህንቱቅና፤ እሼን ጩቡ ዱኣን እሼ ገኡ ቶኮዩ ህንሆጄትኔቲ። ዱቢን አከሲ ነመ በላ ቡሴ ነምቸ ኦላሳ አጄሱን ወል ፈካተ፤  
27 ኩንስ ዋን ነምች ዱርበ ካዽመምቴ ሰነ ባድያት አርገቴ ዮ እይቴሌ ነምን እሼፍ ብርመቱ ህንአርገምኔፍ።   


28 ነምን ቶኮ ዮ ዱርበ ህንካዽመምን ቶኮ አርጌ ሁምናን እሼ ጉዴዴ ወን ኩን ቤከሜ፣  
29 እን አባሼቲፊ ሜቲ ሰቅሊ ሸንተመ ሃባሱ። እን ዋን ጉዴዴ ዱርቡማሼ በሌሴፍ እሼ ፉዹ ቀበ። ሀመ ሉቡን ጅሩትስ እሼ ሂኩ ህንደንደኡ።   


30 ነምን ቶኮ ኒቲ አባሳ ፉዹ ህንቀቡ፤ እን ስሬ አባሳ ህንጡሬስን።    

ወልዳራ ዾወሙ 
 

1 ነምን ኮላፈሜ ዮካን ዸግን ሳለሳራ ሙረሜ ከምዩ ወልዳ ዋቀዮ ህንሴንን።   


2 ነምን ሀራሙዻን ዸለቴ ዮካን ሰኚንሳ ከምዩ ሀመ ዸሎተ ኩርነፋት ወልዳ ዋቀዮ ህንሴንን።   


3 ነምን ጎሰ አሞን ዮካን ጎሰ ሞኣብ ዮካን ሰኚንሳ ከምዩ ሀመ ዸሎተ ኩርነፋት ወልዳ ዋቀዮ ህንሴንን።  
4 እሳን ዬሮ አት ግብጢ ባቴት ከራረት ቡዴናን ዮካን ብሻኒን ስ ህንስመትኔ፤ ቆደ ከና አከ እን ስ አባሩፍ በለኣም እልመ ቤኦር ነምቸ ብየ ጴቶር እሼ ጳዳን አራምት አርገምቱ ሰነ ኬሰ ጅራቱ ስት ብተን።  
5 ተኡስ ዋቀዮ ዋቅንኬ አባርሰ ሰነ ኤበት ሲፍ ጌደሬ መሌ በለኣምን ህንዸጌኜ፤ ዋቀዮ ዋቅንኬ ስ ጃለታቲ።  
6 አት ሀመ ሉቡዻን ጅርቱት አከ እሳን ነጌኛፊ በዻዹማ ቀባተን ህንበርባድን።   


7 ዋን እን ኦቦሌሰኬ ተኤፍ ነመ ጎሰ ኤዶም ህንቱፈትን። አት ሰበቢ አከ አለጋት ብየሳ ኬሰ ጅራቴፍ ነመ ግብጥ ህንቱፈትን።  
8 እጆሌን ዸሎተ ሰደፋ ከኔን እሳኒፍ ዸለተን ወልዳ ዋቀዮ ሴኑ ንደንደኡ።   

ቁልቁልነ ቁበታ ኤጉ 
 

9 ዮሙ ዲኖተኬ ሎሉፍ ባቱት ጡራኡማ ሁንደራ ኦፍ ኤግ።  
10 ነምን ቶኮ ዮ ሀልከን አፌታ ዸንገላሱዻን ኦፍ ጡሬሴ እን ቁበተ ኬሳ ገድ በኤ አለ ሃቱሩ።  
11 ገረ ገልገላ ገሩ ዽቀቴ ዬሮ አዱን ዺቱት ገረ ቁበታት ሃዴብኡ።   


12 አት ቁበታን አለት ለፈ እት ገድ ባቱ ቆጴፈዹ።  
13 ሜሻኬ ኬሳ ዋን እቲን ለፈ ቆቱ ቀባዹ፤ አት ዮሙ ገድ ቴሴ ካቱት ቦለ ቆቲቲ ብዮ እት ዴብስ።  
14 ዋቀዮ ዋቅንኬ ስ ኤጉፊ ዲኖተኬ ደበርሴ ስት ኬኑዻፍ ቁበተኬ ኬሰ ዴዴብኣቲ፤ አከ እን ግዱኬት ዋን ጡራኣ አርጌ ስራ ህንዴብኔፍ ቁበንኬ ቁልቁሉ ተኡ ቀበ።   

ሴረወን ገራ ገራ 
 

15 ዮ ገርብች ቶኮ ኮሉ ስት ገሌ፣ አት ደበርስቴ ጎፍታሳት እሰ ህንኬንን።  
16 እን ግዱኬ ለፈ ጃለቴፊ መጋላ ፍለቴ ኬሰ ሃጅራቱ። አትስ እሰ ህንጩንቁርስን።   


17 ዺር ዮካን ዱበርቲን እስራኤል ከምዩ ሰጋገልቱ መነ ዋቀ ቶልፈማ ህንተእን።  
18 ዱበርቲ ዮካን ዺረ ሰጋገሉ ቶኮራ አከ ገልቻት ኬና ፉቴ መነ ዋቀዮ ዋቀኬቲት ህንፍድን፤ ለቸንሳኒዩ ፉለ ዋቀዮ ዋቀኬቲ ዱረት ጅብሲሶዻቲ።   


19 አት ማለቀ ዮካን ኛተ ዮካን ዋን ዸለ አርገምሲሱ ከምዩ ዸላን ኦቦሌሰኬቲፍ ህንልቄስን።  
20 አት ነመ ኦርማራ ዸለ ጋፈቹ ንደንዴሰ፤ ገሩ አከ ዋቀዮ ዋቅንኬ ብየ አት ዻሉፍ እት ገልቱት ዋን ሀርክኬ ቱቄ ሁንዳን ስ ኤብሱፍ ኦቦሌሰኬራ ዸለ ህንፉዸትን።   


21 አት ዮ ዋቀዮ ዋቀኬቲፍ ወሬገ ቶኮ ወሬግዴ፣ ሰበቢ ዋቀዮ ዋቅንኬ ጭምሴ ዋን ሰነ ስራ በርባዱፍ አከ ጩቡ ስት ህንታኔፍ ደፊቲ ኦፍራ ባስ መሌ ለፈረ ህንሀርክስን።  
22 ዮ ወሬጉ ባቴ ገሩ አት ጩበማ ህንታቱ።  
23 ዋን አረብንኬ ዱበቴ ጎቹፍ ኦፍ ኤገዹ፤ አፋኑመኬቲን ጃለቴ ዋቀዮ ዋቀኬቲፍ ወሬግዴርታቲ።   


24 አት ዮ እዶ ዻባ ወይኒ ኦላኬቲ ኬሰ ሴንቴ፣ እጀ ፌቴ ሁንደ ኛዹ፤ ገሩ ቶኮሌ ጉቦኬ ኬሰ ህንካአን።  
25 ዮ ለፈ ቆቲሳ ምዻን ኦላኬቲ ኬሰ ሴንቴ፣ አሼቲ ጭረቹ ንደንዴሰ፤ ገሩ ምዻንሳ ከን ዻበቱት ሃምቱኬ ህንቡስን።    

1 ነምን ቶኮ ኤርገ ኒቲ ፉዼ ቦዴ ዮ ዋን ፈፋ እሼረት አርጌ እሼ ጅቤ፣ እን ወረቃ ረጋ ሂካ በሬሴ እት ኬኑዻን መነሳቲ ባሴ እሼ ሃጌጌሱ።  
2 እሼን ኤርገ መነሳቲ ባቴ ቦዴ ዮ ኒቲ ነመ ብራ ታቴ፣  
3 ዮ ዽርስሼ ለመፋን እሼ ጅቤ ወረቃ ሂካ በሬሴ ኬኔፊ መነሳቲ እሼ ባሴ ዮካን ዮ እን ዱኤ፣  
4 ዽርስ እን ጀልቀባ ከን እሼ ሂኬ ሱን ኤርገ እሼን ጡሮፍቴ ቦዴ ዴብኤ እሼ ፉዹን እሳፍ ህንኤየመሙ። ወን ኩን ፉለ ዋቀዮ ዱረት በልፈማዸ። አት ብየ ዋቀዮ ዋቅንኬ አከ ዻላት ሲፍ ኬኑት ጩቡ ህንፍድን።   


5 ነምን ዽኤኘት ኒቲ ፉዼ ቶኮ ለፈ ወራናት ህንኤርገምን ዮካን አከ ሆጂ ብራ ሆጄቱ ህንድርቀምን፤ እን ወጋ ቶኮፍ መነ ኦፊሳ ሃቱሩ፤ ኒቲሳስ ሃገመቺሱ።   


6 አት ዸጋ ዳኩቲፊ መጂሳ ዮካን መጂሳ ቆፈሌ ታናን አከ ቀብዲት ህንፉዸትን፤ ኩን ሉቡ ነማ ቀብዲ ጎዸኒ ፉዸቹ ተኣቲ።   


7 ነምን ቶኮ ዮ ኦቦሌሰሳ ከን ጎሰ እስራኤል ቶኮ ሀቴ ገርብቸ ጎዸቴ ዮካን ጉርጉረቴ እን አጄፈሙ ቀበ። አት ዋን ሀማ ግዱኬቲ ባስ።   


8 ዋኤ ነመ ለምጣኤ ገሩ አኩመ ሌዎትን ሉቦተ ተአን ቀጄልቸ ሲፍ ኬነን ሰነት ሆጄቹኬ ቀልቤፈዹ። አት ዋን አን እሳን አጀጄ ኦፍ ኤገናዻን ዱካ ቡኡ ቀብደ።  
9 ዋን ዋቀዮ ዋቅንኬ ኤርገ እስን ብየ ግብጢቲ ባተኒ ቦዴ ከራረት ሚርያምት ፍዴ ሰነ ያደዹ።   


10 ዮሙ ኦላኬቲፍ ልቂ ጎሰ ከሚዩ ኬንቱት ዋን እን አከ ቀብዲት ሲፍ ኬኑ ፉዸቹዻፍ መነሳ ህንሴንን።  
11 አት አለ ቱሪቲ ነምች አት ዋ ልቄስቱፍ ሱን ቀብዲ ሲፍ ኬኑ ሰነ ሲፍ ሃፍዱ።  
12 ዮ ነምን ሱን ህዬሰ ተኤ ቀብዲሳ ኦፍ ብረ ህንቡልችን።  
13 አከ እን ኮቲሳ ኡፈቴ ቡሉፍ ኡቱ አዱን ህንዽእን ዴብሲፍ። እንስ ስ ኤብሰ፤ ወን ኩንሞ ፉለ ዋቀዮ ዋቀኬቲ ዱረት አከ ሆጂ ቀጄሉማት ሲፍ ሄደመ።   


14 ኦቦሌሰኬ ነመ ጎሰ እስራኤል ዮካን አለጋ መጋላወንኬ ቶኮ ኬሰ ጅራቱሌ ታናን ህዬሰ ዮካን ረከታ ቀጠረሜ ቶኮ ህንሳምን።  
15 ገቲ እን እቲን ሆጄቴ ጋፉመ ሰነ ኡቱ አዱን ህንልጥን ኬኒፍ፤ ዋን ህዬሰ ተኤፍ እን አብዲዻን ኤገታቲ። ዮ ከና አቺ እን ዋቀዮን ስት ዋመቴ ወን ኩን ጩቡ ስት ተአ።   


16 አቦቲን ሰበቢ እጆሌሳኒቲፍ አጄፈሙ ህንቀበን ዮካን እጆሌን ሰበቢ አቦቲሳኒቲፍ አጄፈሙ ህንቀበን፤ ቶኮን ቶኮን ነማ ሰበቢ ጩቡ ኦፊሳቲፍ ዱአ።   


17 አት ሙርቲ አለጋ ዮካን እጆሌ አባ ህንቀብኔ ህንጀልእስን ዮካን ኡፈተ ሃዸ ህዬሳ ቀብዲ ህንፉዸትን።  
18 አት አከ ብየ ግብጥት ገርብቸ ቱርቴፊ አከ ዋቀዮ ዋቅንኬ አቺ ስ ፉሬ ያደዹ። ወን አን አከ አት ዋን ከነ ሆጄቱፍ ስ አጀጁፍስ ከኑመ።   


19 ዮሙ ምዻን ለፈ ቆቲሳኬቲ ወልት ቀብዱት ዮ ብሲን ሀፌ ጅራቴ እሳፍ ጄቴ ዱበት ህንዴብእን፤ አከ ዋቀዮ ዋቅንኬ ሆጂ ሀርከኬቲ ሁንዳን ስ ኤብሱፍ አለጎተ፣ እጆሌ አባ ህንቀብኔፊ ሃዸ ህዬሳቲፍ ዺስ።  
20 ዮሙ እጀ ሙከ ኤጄርሰኬቲ ሀርጫፍቱትስ ከን ሀፌ ፉናነቹፍ ጄቴ ህንዴብእን፤ ዋን ሀፌ ሰነ አለጋፍ፣ እጆሌ አባ ህንቀብኔፊ ሃዸ ህዬሳቲፍ ዺስ።  
21 ዮሙ እጀ እዶ ዻባ ወይኒኬቲ ወልት ቀብዱትስ ዋን ሀፌ ፉናነቹዻፍ ህንዴብእን። ዋን ሀፌ ሰነ አለጋዻፍ፣ እጆሌ አባ ህንቀብኔፊ ሃዸ ህዬሳቲፍ ዺስ።  
22 አት አከ ግብጥት ገርብቸ ቱርቴ ያደዹ። ወን አን አከ አት ዋን ከነ ጎቱ ስ አጀጁፍስ ከኑመ።    

1 ዮ ነሞትን ለመ ወል ዸበኒ ገረ መነ ሙርቲ ዹፈን፣ አቦቲን ሴራ እሰ ቁልቁሉ ገድ ዺሰኒ እሰ የከ ቀቡት ሙሩ ቀቡ።  
2 ዮ ነምቸ በሌሳ ቀቡ ሰናፍ ገረፈሙን መሌ አባን ሙርቲ አከ እን ጪሱ ጎዼ ፉለ ነምቻ ዱረት ለኮብሰ የከሳቲፍ መሉን እሰ ሃገረፍሲሱ፤  
3 ተኡስ እን አፉርተመ ጫላ እሰ ህንገረፍሲስን። እን ከነ ጫላ ዮ ገረፈሜ ኦቦሌስኬ ፉለኬ ዱረት ንቃነአ።   


4 ቆትዮ ምዻን ስርብሲሱት ጅሩ አፋን ህንህዽን።   


5 ዮ ኦቦሎትን ወጅን ጅራተኒ እሳን ኬሳ ቶኮ ኡቱ እልመ ህንዸልችን ዱኤ፣ ኒቲንሳ ማቲዻ አለት ሄሩሙ ህንቀብዱ። ዋርሳንሼ እሼ ፉዼ ኒቲ ሃጎዸቱ፤ ዋን ዋርሳን ቶኮ ጉቱፊ ቀቡስ እሼዻፍ ሃጉቱ።  
6 አከ መቃንሳ እስራኤል ግዱዻ ህንበድኔፍ እልም እሼን ዴሱ ሀንገፍን መቃ ኦቦሌሰ ዱኤ ሰናቲን ሃዋመሙ።   


7 ተኡስ ዮ ነምች ሱን ኒቲ ኦቦሌሰሳ ፉዹ ህንበርባድኔ እሼን ገረ በልበለ መጋላት ማንጉዶተ ብረ ዸቅጤ፣ “ዋርሳንኮ መቃ ኦቦሌሰሳ እስራኤል ኬሰት ዋምስሱ ድዴረ። እን ዋን ዋርሳን ቶኮ ጉቱ ቀቡ ናፍ ህንጉቱ” ሃጄቱን።  
8 ኤርገሲ ማንጉዶትን መጋላሳቲ ዋመኒ እሰ ሃሃሶፍሲሰን። ዮ እን ያደሳ ጌደረቹ ድዴ፣ “አን እሼ ፉዹ ህንፌዹ” ጄዼ፣  
9 ኒቲን ኦቦሌሰሳ ሱን ፉለ ማንጉዶታ ዱረት ገረሳ ዸቅጤ ኮጴ ሚለሳ ቶኮራ ባፍት፤ ፉለ እሳትስ ቱፍቴ፣ “ነመ ኦቦሌሰሳቲፍ መነ ህንዻብኔረት ዋን አከናቱ ራወተመ” ሃጄቱ።  
10 ሰኚን ነመ ሰናስ እስራኤል ኬሰት፣ “ማቲ ኮጴን እራ ባፈሜ” ጄዸሜ ዋመመ።   


11 ዮ ኡቱ ነሞትን ለመ ወል ሎለኒ፣ ኒቲን እሰ ቶኮ ዹፍቴ ዽርሰሼ ሀርከ ነምቸ እሰ ቱማ ጅሩ ሰናቲ ባሱፍ ሀርከሼ ሂጠቴ ሳለ ነምቻ ቀብዴ፣  
12 አት ሀርከሼራ ሙር። ገራ ህንላፍኒፍ።   


13 ኮሮጆኬ ኬሳ መዳሊወን ወል ጫለን ለመ ጄቹን ቶኮ ኡልፋታ ቶኮሞ ከን ህንኡልፋትኔ ህንቀባትን።  
14 መነኬ ኬሳ ሰፈርቱወን ገራ ገራ ለመ ጄቹንስ ቶኮ ጉዳ ቶኮሞ ጥና ህንቀባትን።  
15 አት አከ ብየ ዋቀዮ ዋቅንኬ ሲፍ ኬኑ ኬሰ በረ ዼራ ጅራቱፍ መዳሊፊ ሰፈርቱ ቀጄላፊ አመነማ ተኤ ቀባዹ።  
16 ዋቀዮ ዋቅንኬ ነመ ዋን አከሲ ሆጄቱ ከምዩ፣ ነመ ጀልእነ ሆጄቱ ከምዩስ ንበልፋቲ።   


17 ዋን አማሌቆትን ዬሮ አት ግብጢ ባቱ ከራረት ስ ጎዸን ሰነ ያደዹ።  
18 እሳን ዬሮ አት ደዸብዴ ቡቱቴ ቱርቴት ከራረት ስ አርገተኒ ወረ ዱባን ትረቻ ቱረን ሁንደ አጄሰን፤ ዋቀስ ህንሶዳትኔ።  
19 ዮሙ ዋቀዮ ዋቅንኬ ብየ ዻለ ጎዼ ሲፍ ኬኑ ኬሰት ዲኖተ ናኖኬቲራ ቦቆና ሲፍ ኬኑት፣ ያደኖ አማሌቅ ሰሚ ጀላ በሌስ። ዋን ከነ ህንደገትን!    

እጀ ጀልቀባ 
 

1 አት ዮሙ ብየ ዋቀዮ ዋቅንኬ ዻለ ጎዼ ሲፍ ኬኑት ገልቴ ዻልቴ ኬሰ ቁበቱት፣  
2 ምዻን ለፈ ብየ ዋቀዮ ዋቅንኬ ሲፍ ኬኑራ አርገቱ ሁንደራ መታሳ ፉዺቲ ጉቦ ኬሰ ካእ። ኤርገሲስ እዶ ዋቀዮ ዋቅንኬ እዶ ጅሬኘ መቃሳቲፍ ፍለቱ ዸቅ፤  
3 ሉበ ዬሮ ሰነት ሆጂረ ጅሩን፣ “አን ብየ ዋቀዮ አከ ኑ ኬኑ አቦቲኬኛፍ ዋዳ ገሌት ዹፉኮ ሀርአ ፉለ ዋቀዮ ዋቀኬቲ ዱረት ነንለብሰ” ጄዽ።  
4 ሉብን ሱንስ ጉቦ ሰነ ስ ሀርካ ፉዼ እዶ ኣርሳ ዋቀዮ ዋቀኬቲ ዱረ ንካአ።  
5 አትስ ዋቀዮ ዋቀኬ ዱረት አከነ ጄቴ ንለብስተ፤ “አባንኮ ነመ ብየ አራም ከን አሲፊ አች ጎዳኑ ቱሬ፤ እንስ ነሞተ ጥኖ ፉዸቴ ግብጥት ገድ ቡኤ፤ አችስ ጅራቴ ሰበ ጉዳ፣ ሁምነ ቀቤሳፊ አከ መሌ ባይኤ ተኤ።  
6 ወር ግብጥ ገሩ ኑ ሀጩጩፊ ኑ ዽጵሱዻን ሆጂ ጀባ ኑት ፌአን።  
7 ኑ ኤርገሲ ገረ ዋቀዮ ዋቀ አቦቲኬኛት እየትኔ፤ ዋቀዮስ ሰገሌኬኘ ዸገኤ ረክነኬኘ፣ ደዸቢኬኛፊ ሀጩጨሙኬኘ አርጌ።  
8 ከናፉ ዋቀዮ ሀርከ ጀባፊ እሬ ድሪርፈሜን፣ ሶዳችሰ ጉዳዻን፣ መለቶፊ ድንቂዻን ግብጢ ኑ ባሴ።  
9 እዶ ከነትስ ኑ ፍዴ ብየ ኣነኒፊ ደመ ባፍቱ ከነ ኑፍ ኬኔ፤  
10 አመስ ያ ዋቀዮ ኩኖ፣ አን ምዻን ለፈ አት ና ኬንቴራ መታሳ ፍዴረ።” ጉቦ ሰነስ ፉለ ዋቀዮ ዋቀኬቲ ዱረ ካኢቲ ፉለሳ ዱረት ገድ ጄዺ ሰገድ።  
11 አት፣ ሌዎትኒፊ አለጎትን ግዱኬ ጅራተን ዋን ጋሪ ዋቀዮ ዋቅንኬ ሲፊ ማቲኬቲፍ ኬኔ ሁንዳን ገመዳ።   


12 ዮሙ ወጋ ሰደፋት ጄቹንስ ወጋ እት ኬና ኩዸን ኬሳ ቶኮ ባፈሙት ምዻንኬራ ኤርገ ኬና ኩዸን ኬሳ ቶኮ ባፍቴ ራወቴ ቦዴ አከ እሳን መጋላወንኬ ኬሰት ኛተኒ ቁፈኒፍ ሌዎታፍ፣ አለጎታፍ፣ እጆሌ አባ ህንቀብኔፊ ሃዾተ ህዬሳቲፍ ኬን።  
13 ኤርገሲ ዋቀዮ ዋቀኬቲን አከነ ጄዽ፤ “አን አኩመ አጀጀኬ ከን አት ነ አጀጄ ሁንዳት ቆደ ቁልቁሉ መነኮቲ ባሴ ሌዎታፍ፣ አለጎታፍ፣ እጆሌ አባ ህንቀብኔፊ ሃዾተ ህዬሳቲፍ ኬኔረ። አን አጀጀወንኬራ ህንጎሬ ዮካን ቶኮሳኒሌ ህንደገትኔ።  
14 አን ዬሮን ገደረ ቱሬስ ኩታ ቁልቁሉ ሰነራ ሆማ ህንኛትኔ፤ ዮካን አን ዬሮን ጡራኤት እሰራ ዋን ቶኮሌ ህንፉኔ፤ ወረ ዱአኒፍስ ህንዽኤስኔ፤ አን ዋቀዮ ዋቀኮቲፍ አጀጀሜረ፤ ዋን አት ነ አጀጄ ሁንደስ ሆጄዼረ።  
15 ሰሚራ፣ እዶ ጅሬኘኬቲ ቁልቁሉራ ገድ እላል፤ ሰበኬ እስራኤሊፊ ብየ አኩመ አቦቲኬኛፍ ዋዳ ገልቴት ኑ ኬንቴ ከን ኣነኒፊ ደም ኬሳ ቡርቁ ከነ ኤብስ።”   

አጀጀወን ዋቀዮ ዱካ ቡኡ 
 

16 ዋቀዮ ዋቅንኬ አከ አት አጀጀወኒፊ ሴረወን ከኔን ኤግዱ ሀርአ ስ አጀጀ፤ አት አከ ገራኬ ጉቱፊ ሉቡኬ ጉቱዻን እሳን ኤግዱ ኦፍ ኤገዹ።  
17 አት አከ ዋቀዮ ዋቀኬ ተኤፊ አከ ከራሳረ ዴዴብቱ፣ አከ ቀጄልቸወንሳ፣ አጀጀወኒፊ ሴረወንሳ ኤግዴ እሳፍ አጀጀምቱ ሀርአ ዱበቴርተ።  
18 ዋቀዮስ አኩመ አብደቺሴ ሰነት አከ አት ሰበሳቲፊ ቀቤኘሳ ታቴ አጀጀወንሳ ሁንደ ኤግዱ ሀርአ ዱበቴረ።  
19 እን አከ ሰቦተ ኡሜ ሁንዳን ኦልት ገለታን፣ መቃፊ ኡልፍናን ኦል ስ ካሱፊ አኩመ ዋዳ ገሌ ሰናት አከ አት ዋቀዮ ዋቀኬቲፍ ሰበ ቁልቁሉ ታቱ ዱበቴረ።    

እዶ ኣርሳ ከን ቱሉ ጌባልራ 
 

1 ሙሴፊ ማንጉዶትን እስራኤል አከነ ጄዸኒ ሰበ አጀጀን፤ “አጀጀወን አን ሀርአ እስኒፍ ኬኑ ከኔን ሁንደ ኤጋ።  
2 ኤርገ ብየ ዋቀዮ ዋቅንኬ ሲፍ ኬኑት ገሉፍ ዮርዳኖስ ጬተኒ ቦዴ ዸጎተ ጉርጉዳ ዻቢቲ ኖራ ድብ።  
3 ዮሙ አኩመ ዋቀዮ ዋቅን አቦቲኬቲ ስ አብደቺሴት ብየ ኣነኒፊ ደም ኬሳ ቡርቁ ከን ዋቀዮ ዋቅንኬ ሲፍ ኬኑት ገሉፍ ጬቱት ዱቢወን ሴረ ከና ሁንደ ዸጎተረት በሬስ።  
4 አት ኤርገ ዮርዳኖስ ጬቴ ቦዴ አኩመ አን ሀርአ ስ አጀጁት ዸጎተ ከኔን ቱሉ ኤባልራ ዻቢ ኖራ ድብ።  
5 አችትስ ዋቀዮ ዋቀኬቲፍ እዶ ኣርሳ ከን ዸጋራ ሆጄተሜ ዻብ፤ ምአ ስቢላ ቶኮዩ ህንፈየደምን።  
6 እዶ ኣርሳ ዋቀዮ ዋቀኬቲ ዸጋ ህንሶፈምኒን ሆጄዹ፤ አችረትስ ዋቀዮ ዋቀኬቲፍ ኣርሳ ጉበሙ ዽኤስ።  
7 አችትስ ኣርሳ ነጋ ቀሊ ኛዹቲ ፉለ ዋቀዮ ዋቀኬቲ ዱረት ገመድ።  
8 ዸጎተረት ዱቢወን ሴረ ከና ሁንደ እብሲ በሬስ።”   

አባርሰ ቱሉ ጌባልረት ለብሰሜ 
 

9 ሙሴፊ ሌዎትን ሉቦተ ተአን እስራኤሎተ ሁንዳን አከነ ጄዸን፤ “ያ እስራኤል፣ ጨልእሲ ዸገእ! አት ሀርአ ሰበ ዋቀዮ ዋቀኬቲ ታቴርተ።  
10 ዋቀዮ ዋቀኬቲፍ አጀጀሚቲ አጀጀወንሳቲፊ ቀጄልቸወን አን ሀርአ ሲፍ ኬኑ ዸገእ።”   


11 ሙሴንስ ጋፈሱመ አከነ ጄዼ ሰበ አጀጄ፦   


12 ዮሙ እስን ዮርዳኖስን ጬተንት ጎሶትን ስምኦን፣ ሌዊ፣ ይሁዳ፣ ይሳኮር፣ ዮሴፊፊ ከን ቤንያም ሰበ ኤብሱፍ ጋረ ጌርዚምራ ሃዻበተን።  
13 ጎሶትን ሩቤን፣ ጋድ፣ ኣሼር፣ ዜቡሎን፣ ዳኒፊ ንፍታሌምሞ አባሩፍ ቱሉ ኤባልራ ሃዻበተን።   


14 ሌዎትን ሰገሌሳኒ ኦል ፉዸተኒ አከነ ጄዸኒ ሰበ እስራኤል ሁንደት ሃለብሰን፦   


15 “ነምን ፈኪ ሶፉ ዮካን በቅሴ ዋቀ ቶልፈማ ጄቹንስ ዋን ፉለ ዋቀዮ ዱረት በልፈማ ተኤ ሆጄቱ ከን ዋን ኦጉማ ሀርካቲን ሆጄተሜ ዾክሴ ኦል ዻቡ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


16 “ነምን አባሳ ዮካን ሃዸሳ ቃኔሱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


17 “ነምን ዸጋ ዳሪ ኦላሳ ዺቡ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


18 “ነምን ነመ ጃማ ከራራ ጀልእሱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


19 “ነምን ሙርቲ አለጋ፣ እጆሌ አባ ህንቀብኔቲፊ ኒቶተ ዽርሶትንሳኒራ ዱአኒ ጀልእሱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


20 “ነምን ኒቲ አባሳ ወጅን ጪሱ ሃአባረሙ፤ እን ስሬ አባሳ ጡሬሴራቲ።”  

ኤርገሲስ ሰብን ሁንድ፣ “አሜን!” ሃጄዹ።   


21 “ነምን ሆሪ ከምዩ ወጅን ወል ብረ ገኡ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


22 “ነምን ኦቦሌቲሳ እንተለ አባሳ ዮካን እንተለ ሃዸሳ ወጅን ጪሱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


23 “ነምን ሃዸ ኒቲሳ ወጅን ጪሱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


24 “ነምን ዾክሳዻን ኦላሳ አጄሱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


25 “ነምን ነመ ቁልቁሉ አጄሱፍ ጄዼ መተኣ ፉዸቱ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።   


26 “ነምን ዱቢወን ሴረ ከና ኤጉዻን ጀባቴ ህንዻበትኔ ሃአባረሙ።”  

ኤርገሲስ ሰብን ሁንድ፣ “አሜን!” ሃጄዹ።    

 28

ኤበ አጀጀሙዻን አርገሙ 
 

1 ዮ አት ጉቱማን ጉቱት ዋቀዮ ዋቀኬቲፍ አጀጀምቴ አጀጀወንሳ ከኔን አን ሀርአ ሲፍ ኬኑ ኦፍ ኤገናዻን ዱካ ቡቴ፣ ዋቀዮ ዋቅንኬ ሰቦተ ለፈረ ጅራተን ሁንዳ ኦልት ኦል ስ ቀበ።  
2 ዮ አት ዋቀዮ ዋቀኬቲፍ አጀጀምቴ ኤብ ኩን ሁንድ ሲፍ ተአ፤ ስ ፋነ ዴመስ፦   


3 አት መጋላት ንኤብፈምተ፤ ባድያትስ ንኤብፈምተ።   


4 እጅ ገደሜሰኬቲ፣ እጅ ለፈኬቲ፣ እጅ ሆሪኬቲ፣ ጀቢን ሎንኬቲቲፊ ኮርቤዪን ቡሻዬኬቲ ንኤብፈሙ።   


5 ጉቦንኬቲፊ ምእ ቡኮኬቲ ንኤብፈሙ።   


6 አት ዮሙ ገልቱ ንኤብፈምተ፤ ዮሙ ባቱስ ንኤብፈምተ።   


7 ዋቀዮ አከ ዲኖትንኬ ከኔን ስት ከአን ፉለኬ ዱረት ሞአተመን ንጎዸ። እሳን ከራ ቶኮን ስት ዹፉ፣ ገሩ ከራ ቶርባን ስ በቀቱ።   


8 ዋቀዮ ጎምብሳኬቲፊ ዋን ሀርክኬ ቀበቴ ሁንደት ኤበሳ ንኤርገ። ዋቀዮ ዋቅንኬ ብየ ሲፍ ኬኑ ኬሰት ስ ኤብሰ።   


9 ዮ አት አጀጀ ዋቀዮ ዋቀኬቲ ኤግዴ ከራሳረ ዴዴብቴ፣ ዋቀዮ አኩመ ከኩዻን ስ አብደቺሴት ሰበሳ ቁልቁሉ ጎዼ ስ ዻበ።  
10 ኤርገሲ ሰቦትን ለፈረ ጅራተን ሁንድ አከ አት መቃ ዋቀዮቲን ዋመምቱ አርገኒ ስ ሶዳቱ።  
11 ዋቀዮ ብየ ሲፍ ኬኑፍ አቦቲኬቲፍ ከከቴ ኬሰት እጆሌዻን፣ ጀቦታፊ ምዻን ለፋቲን ሶሩመ እረ ዸንገለኣ ሲፍ ኬነ።   


12 ዋቀዮ ዬሮዻን ለፈኬት ቦካ ኤርጌ ሆጂ ሀርከኬቲ ሁንደ ኤብሱፍ ጎምብሳ በዻዹማሳ ጄቹንስ ሰሚወን ንበነ። አት ሰቦተ ሄዱዻፍ ንልቄስተ መሌ ቶኮሳኒራዩ ህንልቄፈቱ።  
13 ዋቀዮ መታ ስ ጎዸ መሌ ኤጌ ስ ህንጎዹ። አት ዮ አጀጀወን ዋቀዮ ዋቀኬቲ ከኔን አን ሀርአ ሲፍ ኬኑ ኦፍ ኤገናዻን ኤግዴ ዱካ ቡቴ፣ ዬሮ ሁንደ እረ ኣንተ መሌ ጀለ ህንኣንቱ።  
14 አት ዋቆተ ብራ ዱካ ቡኡፊ ተጃጅሉዻን አጀጀወን አን ሀርአ ሲፍ ኬኑ ከኔንራ ምርገትስ ብታትስ ህንጎርን።   

አባርሰ አጀጀሙ ድዱን ፍዱ 
 

15 ገሩ ዮ አት ዋቀዮ ዋቀኬቲፍ አጀጀሙ ባቴ አጀጀወንሳቲፊ ቀጄልቸወንሳ ከኔን አን ሀርአ ሲፍ ኬኑ ሁንደ ኦፍ ኤገናዻን ኤጉ ድዴ፣ አባርሰወን ኩኔን ሁንድ ስ ቀቀቡ፤ ስ ልቅምሱስ፦   


16 አት መጋላት ንአባረምተ፤ ባድያትስ ንአባረምተ።   


17 ጉቦንኬ ንአባረመ፤ ምእ ቡኮኬቲስ ንአባረመ።   


18 እጅ ገደሜሰኬቲ፣ እጅ ለፈኬቲ፣ ጀቢን ሎንኬቲቲፊ ኮርቤዪን ቡሻዬኬቲ ንአባረሙ።   


19 አት ዮሙ ገልቱ ንአባረምተ፤ ዮሙ ባቱሌ ንአባረምተ።   


20 አት ሰበቢ እሰ ዺፍቴ ዋን ሀማ ሆጄቴፍ ዋቀዮ ሀመ አት በርበዶፍቴ ደፍቴስ ለፈራ ዸበምቱት ዋን ሀርክኬ ሆጄቱ ሁንዳን አባርሰ፣ ጆንጀኡፊ ዼከምሰ ስት ኤርገ።  
21 ዋቀዮ ሀመ ብየ አት ዻሉፍ እት ገልቱራ ስ በሌሱት ዹኩባን ስ ዸአ።  
22 ዋቀዮ ሀመ አት ለፈራ ዸበምቱት፣ ዹኩበ ነመ ሁቅሱን፣ ዸግነ ጉባፊ ዹላዻን፣ ሆአ አዱቲፊ ቦነ ሀማዻን፣ ጮለጉፊ ዋጊዻን ስ ዸአ።  
23 ሰሚን መታኬቲ ኦሊ ናሲ፣ ለፍት ሚለኬ ጀላ ስቢለ ተአ።  
24 ዋቀዮ ቦካ ለፈኬቲ አዋራፊ ዳራት ጌደረ፤ ኩንስ ሀመ አት በዱት ሰሚዻ ስት ገድ ሀርጨአ።   


25 ዋቀዮ አከ አት ዲነኬ ዱረት ሞአተምቱ ጎዸ። አት ከራ ቶኮን እሳንት ዹፍተ፤ ገሩ ከራ ቶርባን እሳን ዱራ በቀተ፤ ሞቱሞተ ለፈረ ጅረን ሁንዳፍ ዋን ኮልፋ ታተ።  
26 ሬፍኬ ስምብሮተ ሰሚ ሁንዳፊ ብኔንሶተ ለፋቲፍ ኛተ ተአ፤ ነምን ሶዳችሴ እሳን አርኡስ ህንጅራቱ።  
27 ዋቀዮስ ዹኩበ አት ህንፈይኔ ጄቹንስ ዹላ ብየ ግብጢቲን፣ ኢታን፣ መዳ መለኡፊ ጭቶዻን ስ ዽጵሰ።  
28 ዋቀዮ መራቱማዻን፣ ጃሙማፊ ቡርጃጀኡ ሰሙቲን ስ ዽጵሰ።  
29 አት ጉያ ሳፋ አከ ጃማ ዱከነ ኬሰ ዋ ቀቀበቱት ዴምተ፤ ወን አት ሆጄቱ ሁንድኑ ሲፍ ህንምልካኡ፤ ጉዩመ ጉያን ጩንቁርፈምቴ ሳመምተ፤ ከን ስ ኦልቹስ ህንጅሩ።   


30 አት ኒቲ ካዽመተ፤ ገሩ ነመ ብራቱ እሼ ወጅን ጪሰ። መነ እጃረተ፤ ገሩ ኬሰ ህንጅራቱ። ወይኒ ዻበተ፣ ገሩ እጀሳ ህንኛቱ።  
31 ሰንጋንኬ ፉለኬ ዱረት ቀለመ፤ ገሩ አት ፎንሳራ ሆማ ህንኛቱ። ሀሬንኬ ሁምናን ስራ ፉዸተመ፤ ሲፍ ህንዴብፈሙስ። ሆሎትንኬ ዲኖተኬቲፍ ኬነሙ፤ ነምን እሳን ሀርካ ቡሱስ ህንጅሩ።  
32 እልማኒፊ እንተለንኬ ነሞተ ኦርማቲፍ ኬነሙ፤ እጅኬስ ጉዩመ ጉያን እሳን ኤጉዻን ፈጀጀ፤ አት ሀርከ ኦል ፉዸቹፍ ሁምነ ህንቀባቱ።  
33 ኦምሸ ለፈኬቲቲፊ ሁምነኬቲ ሁንደ ነሞትን አት ህንቤክኔ ንኛቱ፤ አት በረ ጅሬኘኬቲ ጉቱ ጩንቁርፈምቴ ጅራቹ መሌ ሆማ ህንቀባቱ።  
34 ወን አት አርግቱ ሁንድ ስ መራቸ።  
35 ዋቀዮ ፋነ ሚለኬቲቲ ጀልቀቤ ሀመ ጉባ መታኬቲ ገኡት መዳ ህንፈይኔ ከን ነመ ዽጵሱን ጅልባፊ ሚለኬ ንዸአ።   


36 ዋቀዮ ስኢፊ ሞቲ አት ኦፍረት ሞስፍቴ ሰቦተ አት ዮካን አቦቲንኬ ህንቤክንት ንኬነ። አትስ አችት ዋቆተ ብራ፣ ዋቆተ ሙካቲፊ ከን ዸጋ ንዋቄፈተ።  
37 ሰቦተ ዋቀዮ እት ስ ጌሱ ሁንደ ኬሰት ዋን ቃኒ፣ ከን ኮልፋቲፊ ከን ቁበ እት ቀበን ንታተ።   


38 ለፈ ቆቲሳኬ ኬሰ ሰኚ ባይኤ ፈጫፈተ፤ ገሩ ሰበቢ ሀዋንስን ኛቴ ፍጡፍ ጥኖ ወልት ቀበተ።  
39 አትስ ወይኒ ዻብዴ ኩኑንስተ፤ ገሩ ዋን ራሞን ኛቱፍ ዳዺሳ ህንዹግዱ ዮካን እጀሳ ህንጭረቱ።  
40 ብየኬ ጉቱ ኬሳ ሙከ ኤጄርሳ ቀባተ፤ ገሩ ዋን እጅሳ ለፈት ሀርጨኡፍ አት ዘይቲሳት ህንፈየደምቱ።  
41 አት እልማኒፊ እንተለን ቀባተ፤ ገሩ እሳን ዋን ቦጅአመኒፍ ከንኬ ህንተአን።  
42 ሙካፊ ኦምሸ ለፈ ቆቲሳኬቲ ሁንደ ቱተ ሀዋንሳቱ ፍጠ።   


43 አለጋን ግዱኬ ጅራቱ ስ ጫላ ጉደተ፤ አት ገሩ ገድ ዴምተ።  
44 እሰቱ ሲፍ ልቄሰ መሌ አት እሳፍ ህንልቄስቱ። እን መታ ተአ፤ አት ገሩ ኤጌ ታተ።   


45 አባርስ ኩን ሁንድኑ ስ ቀቀበ። አት ዋን ዋቀዮ ዋቀኬቲፍ ህንአጀጀምኔፊ ዋን አጀጀወኒፊ ቀጄልቸወን እን ሲፍ ኬኔ ህንኤግኒፍ ሀመ አት በዱት አባርስ ኩን ስ ብራ ህንሀፉ፤ ስ ፉዸተስ።  
46 እሳን በረ በራን ስኢፊ ሰኚኬት መለቶፊ ድንቂ ተኡ።  
47 አት ዋን ዬሮ ሶሮማት ገለታፊ ገመቹዻን ዋቀዮ ዋቀኬ ህንተጃጅልኒፍ፣  
48 ቤላፊ ዼቡዻን፣ ዳራፊ ህዩማ ሀማዻን ዲኖተ ዋቀዮ ስት ካሱ ንተጃጅልተ። እን ሀመ ስ በሌሱት ዋንጆ ስቢላ ሞርመኬት ካአ።   


49 ዋቀዮ ብየ አከ መሌ ፈጎራ፣ ዳሪ ለፋቲስ ሰበ አከ ርሳ ደፌ ገድ ቡኡ ከን አት አፋንሳ ህንቤክኔ ስት ካሰ፤  
50 እንስ ሰበ ጃርሳፍ ኡልፍነ ህንኬንኔ፣ ከን ዳእመኒፍ ገራ ህንላፍኔፊ ከን አከ መሌ ሶዳችሱዸ።  
51 እሳንስ ሀመ አት በዱት እጀ ሎንኬቲቲፊ እጀ ለፈኬቲ ንኛቱ። ሀመ አት በርበዶፍቱት ምዻን ቶኮዩ፣ ዳዺ ወይኒ ሃራ ዮካን ዘይቲ፣ ጀቦተ ሎንኬቲቲፊ ኮርቤዪ ቡሻዬኬቲ ቶኮሌ ሲፍ ህንዺሰን።  
52 እሳን መጋላ ብየኬቲ ሁንደ ሀመ ደላወን እትሳ ከኔን አት አመነቱ ጅጅገንት ንመርሱ፤ መጋላ ብየ ዋቀዮ ዋቅንኬ ሲፍ ኬኑ ኬሰ ጅረን ሁንደዩ ንመርሱ።   


53 አት ሰበቢ ዽጵነ ዲኖትንኬ ዬሮ ስ መርሰንት ስት ፍደኒቲፍ እጀ ጉዴደኬቲ፣ ፎን እልማኒፊ እንተለንኬቲ ከኔን ዋቀዮ ዋቅንኬ ሲፍ ኬኔ ንኛተ።  
54 ነምን ግዱኬቲ አከ መሌ ገረ ላፌሳፊ ገራሚ ተኤዩ ኦቦሌሰሳቲፍ ዮካን ኒቲሳ ከን ጃለቱፍ ዮካን እጆሌሳ ወረ ሀፈኒፍ ገራ ህንላፉ፤  
55 እን ፎን እጆሌሳ ከን ኛቻ ጅሩራ ጥኖሼሌ ቶኮ እሳኒቲፍዩ ህንኬኑ። ሰበቢ ዽጵነ ዲኖትንኬ ዬሮ መጋላወንኬ ሁንደ መርሰንት ስራን ገአኒቲፍ ወን እሳፍ ሀፌ ከኑመ ቆፋቲ።  
56 ኒቲን አርጃፊ ቦንቱን ግዱኬ ጅራቱ ከን ሰበቢ አከ መሌ አርጃፊ ቦንቱ ታቴፍ ሚለ እሼቲን ለፈ ህንቱቅኔዩ ዽርሰሼ ከን ጃለቱት፣ እልመሼቲፊ እንተለሼትሌ ንሀማት፤  
57 እሼን ሆባቲ ገራሼቲ በኡፊ እጆሌ ዴሱሌ ንጅብት። ሰበቢን እሼን ዋን ከነ ጎቱፍስ ዬሮ መርፈማፊ ረክናት፣ ዮሙ ዲኖትንኬ መጋላኬ ኬሰት ስ ዽጵሰንት ዾክስቴ ኛቹፍ ጄቴት።   


58 ዮ አት ኦፍ ኤገናዻን ዱቢወን ሴረ ከና ከኔን ክታበ ከነ ኬሰት በሬፈመን ሁንደ ዱካ ቡኡ ዺፍቴ መቃ ዋቀዮ ዋቀኬቲ ከበጀማፊ ሶዳችሳ ሰነ ሶዳቹ ባቴ፣  
59 ዋቀዮ ስኢፊ ሰኚኬት ዸእቸ ሶዳችሳ፣ በላ ዽጵሳፊ ከን ዬሮ ዼራ ቱሩ፣ ዹኩበ አከ መሌ ሀማፊ ደፌ ህንፈይኔ ንኤርገ።  
60 ዹኩቦተ ግብጥ ከኔን አት ሶዳቱስ ስት ፍደ፤ እሳንስ ጭኒነኒ ስት ቀበቱ።  
61 አከሱመስ ሀመ አት ዸበምቱት ዋቀዮ ዹኩቦታፊ ረክኖተ ብራ ከኔን ክታበ ሴራ ከነ ኬሰት ህንበሬፈምን ስት ፍደ።  
62 እስን ሰበቢ ዋቀዮ ዋቀኬሰኒፍ አጀጀሙ ድደኒፍ እስን ወረ አከ ኡርጂወን ሰሚ ባይአተኒ ቱርተን ኬሳ ጥኖቱ ሀፈ።  
63 አኩመ እስን ሶሮምሱፊ እስን ባይእሱን ዋቀዮ ገመቺሱ ሰነ እስን በሌሱፊ እስን በርበዴሱንስ እሰ ገመቺሰ። እስን ብየ ዻሉፍ እት ገልተን ኬሳ ንቡቃቱ።   


64 ኤርገሲስ ዋቀዮ ዳሪ ለፋ ቶኮራ ሀመ ዳሪ ለፋ ካኒት ሰቦተ ሁንደ ግዱት ስ ብትኔሰ። አት አችት ዋቆተ ብራ፣ ዋቆተ ሙካቲፊ ከን ዸጋ ከኔን አቲፊ አቦቲንኬ ህንቤክን ንዋቄፈተ።  
65 አት ሰቦተ ሰነ ግዱት ቦቆና ህንአርገቱ፤ ለፈ ኮጴ ሚለኬቲረ ኬየቱሌ ህንአርገቱ። አችትስ ዋቀዮ ሰሙ ዽጰቱ፣ እጀ ሀዊዻን ፈጀጁፊ ገራ አብዲ ኩተቱ ሲፍ ኬነ።  
66 አት ሀልከኒ ጉያ ሶዳዻን ቀበምቴ ኡቱ ሉቡንኬ ወቢ ህንአርገን፣ ዬሮ ሁንደ ያዶዻን ጅራተ።  
67 ሰበቢ ሶዳ ገራኬ ጉቱ ሰናቲፊ ዋን እጀኬቲን አርግቱ ሰናቲፍ ገነመ፣ “ኡቱ በርኡ ባቴ!” ገልገለሞ፣ “ኡቱ ዽኡ ባቴ!” ጄተ።  
68 ከራ አን አት ለመተ አስ ህንዴብቱ ሲን ጄዼንስ ዋቀዮ ዶኒዻን ግብጥት ስ ዴብሰ። አችትስ አከ ገርቦተ ዺራ ዱበርቲት ዲኖተኬሰንት ጉርጉረሙፍ ኦፍ ዽኤስቱ፤ ገሩ ነምን ቶኮዩ እስን ህንብተቱ።    

ከኩን ሃሮምፈሙሳ 
 

1 ዱቢን ከኩ ከን ዋቀዮ ከኩ ኮሬብት እሳን ወጅን ገሌ ሰነረት ደበሌ አከ እን ሞኣብ ኬሰት እስራኤሎተ ወጅን ገሉፍ ሙሴ አጀጄ ከናዸ።   


2 ሙሴን እስራኤሎተ ሁንደ ወልት ዋሜ አከነ ጄዼን፦  

   
 
ዋን ዋቀዮ ግብጥ ኬሰት ፈረኦንረት፣ ቆንዳልቶተሳ ሁንዳፊ ጉቱማ ብየሳረት ሆጄቴ ሁንደ እጅኬሰን አርጌረ።  
3 እስን ቆሩምሰወን ጉርጉዳ ሰነ፣ መለቶወኒፊ ድንቂወን ጉርጉዳ ሰነ እጁመኬሰኒን አርግተኒርቱ።  
4 ዋቀዮ ገሩ ሀመ ሀርኣት ቀልቢ ሁበቱ ዮካን እጀ አርግቱ ዮካን ጉረ ዸገኡ እስኒ ህንኬንኔ።  
5 ዬሮ ወጎተ አፉርተመን አን ገሞጂ ኬሰ እስን ጌጌሴ ሰነት ኡፈትንኬሰን እስንረት ህንዹምኔ ዮካን ኮጴን ሚለኬሰንረት ህንጭጭትኔ።  
6 እስን ቡዴነ ህንኛትኔ፤ ዳዺ ወይኒ ዮካን ዹጋቲ ነመ መቼሱ ህንዹግኔ። አን አከ እስን አከ አን ዋቀዮ ዋቀኬሰን ተኤ ቤክተኒፈን ዋን ከነ ጎዼ።   


7 ዮሙ እስን አስ ጌሰንት ስሆን ሞቲን ሄሽቦኒፊ ኦግ ሞቲን ባሻን ኑ ሎሉፍ ኑት በአን፤ ኑ ገሩ እሳን ሞአትኔ።  
8 ብየሳኒስ ፉዸትኔ ጎሰ ሩቤኒፍ፣ ጎሰ ጋዲፊ ወለካ ጎሰ ምናሴቲፍ ዻለ ጎኔ ኬንኔ።   


9 እስን አከ ዋን ሆጄተን ሁንዳን ምልኮፍተኒፍ ዱቢወን ከኩ ከና ኦፍ ኤገናዻን ዱካ ቡኣ።  
10 ሁንድኬሰን ጄቹንስ ቀጄልችቶትኒፊ ሆገንቶትንኬሰን፣ ማንጉዶትኒፊ ቆንዳልቶትንኬሰን አከሱመስ ነሞትን እስራኤል ከኔን ብራ ሁንድኑ ሀርአ ፉለ ዋቀዮ ዋቀኬሰኒ ዱረ ዻበተኒርቱ፤  
11 እጆሌንኬሰኒፊ ኒቶትንኬሰን አከሱመስ አለጎን ሙከኬ ጭራ፣ ብሻንኬስ ወራባ ቁበተኬ ኬሰ ጅራተን ስ ወጅን ዻበተኒሩ።  
12 አትስ ከኩ ዋቀዮ ሀርአ ስ ወጅን ገሌ ከካዻን ሲፍ ምርከኔሱ ከነ ዋቀዮ ዋቀኬ ወጅን ገሉፍ አስ ዻበቴርተ፤  
13 እንስ አኩመ ስ አብደቺሴ አቦቲኬ አብረሃሚፍ፣ ይስሃቂፊ ያቆቢፍ ዋዳ ገሌ ሰነት አከ አት ሰበሳ ታቴ እንስ ዋቀኬ ተኡፍ ጀቤሴ ስ ዻቡፍ ዋን ከነ ጎዼ።  
14 አንስ ከኩ ከካዻን ምርከናኤ ከነ እስን ቆፈ ወጅን ኡቱ ህንተእን፣  
15 ወረ ኑ ወጅን አስ ፉለ ዋቀዮ ዋቀኬኛ ዱረ ዻበተን ወረ ሀርአ አስ ህንጅሬ ወጅንስ ነንገለ።   


16 አከ ኑ እት ግብጥ ኬሰ ጅራትኔፊ ዮሙ አስ ዹፍኑስ አከ ኑ እት ብዮተ ኬሰ ደበሬ እስን መታን ኬሰኑ ንቤክቱ።  
17 እስንስ ግዱሳኒት ፈኪወንሳኒ ጅብሲሶ፣ ዋቆተሳኒ ቶልፈሞ ከኔን ሙከ፣ ዸጋ፣ ሜቲፊ ወርቄራ ሆጄተመን አርግተኒርቱ።  
18 አከ ዺር ዮካን ዱበርቲን በልበል ዮካን ጎስት ገራንሳ ዋቀዮ ዋቀኬኘራ ገረገሌ ዋቆተ ሰቦተ ሰና ፋነ ቡኤ እስን ግዱ ህንጅራትኔ ምርከኔፈዻ፤ አከ ህድ ሱሚ ሀዻኣ አከሲ ባሱ ቶኮዩ እስን ግዱ ህንጅራትኔ ቁልቁሌፈዻ።   


19 ነምን አከሲ ዮሙ ዱቢ ከኩ ከና ዸገኡት፣ ገራሳት ኦፍ ኤብሴ፣ “አን ዮን አከ ፌዺኮት ዴሜሌ ነጋ ቀበ” ጄዼ ያደ። ኩንሞ ለፈ ጂዻረትስ ተኡ ለፈ ጎጎጋረት በዲሰ ፍደ።  
20 ዋቀዮ ነመ ሰናፍ ጎንኩማ ዺፈመ ህንጎዹ፤ ዼከምስሳቲፊ ህናፋንሳ ነምቸ ሰነረት ቦበአ። አባርስ ክታበ ከነ ኬሰት በሬፈሜ ሁንድ እሰ ቀቀበ፤ ዋቀዮስ ሰሚ ጀላ መቃሳ ንዸበምሲሰ።  
21 አኩመ ከኩ አባርሰ ክታበ ሴራ ከነ ኬሰት በሬፈሜ ሁንዳት፣ ዋቀዮ ጎሶተ እስራኤል ሁንደ ኬሳ በዲሳፍ ኮጳት እሰ ባሰ።   


22 ዸሎትን እት ኣኑ ጄቹንስ እጆሌንኬሰን ወር እስኒን ዱበ ዹፈን አከሱመስ ኬሱሞትን ብዮተ ፈጎቲ ዹፈን ዸእቸ ጉዳ ብየቲረ ገኤፊ ዹኩበ ዋቀዮ እቲን እሼ ዸኤ ንአርጉ።  
23 ጉቱማን ብየቲ ገሞጂ ጉብዱ ከን ሶግዳፊ ድኚን ጉተምቴ ከን ወን ቶኮዩ እረ ህንዻበምኔ፣ ከን ወን ቶኮዩ እረት ህንብቅሌ፣ ከን ብቅልቱን ቶኮዩ እረት ህንጉደትኔ ታት። በዲስን እሼረ ገኡስ አከ በዲሰ ሶዶሚቲፊ ጎሞራ፣ አድማቲፊ ዜቦኢም ከኔን ዋቀዮ ዼከምሰ ጉዳዻን እሳን በርበዴሴ ሰና ንተአ።  
24 ሰብን ሁንድኑ፣ “ዋቀዮ ማሊፍ ዋን አከሲ ብየ ከነት ፍዴ? ዼከምስ ሶዳችሳን ቦበኡ ኩንስ ማሊፍ ዹፌ?” ጄዸኒ ጋፈቱ።   


25 ዴቢንሳስ ከነ ተአ፤ “ኩን ሰበቢ ሰብን ኩን ከኩ ዋቀዮ ዋቅን አቦቲሳኒ ዬሮ ግብጢ እሳን ባሴት እሳን ወጅን ገሌ ሰነ ዺሰኒፍ።  
26 እሳንስ ዸቀኒ ዋቆተ ብራ፣ ከኔን ህንቤክኒፍ ዋቆተ እን እሳኒፍ ህንኬንን ዋቄፈተን፤ ገድ ጄዸኒስ ሰገደኒፍ።  
27 ከናፉ ዼከምስ ዋቀዮ ብየ ከነት ቦበኤ አከ እን አባርሰ ክታበ ከነ ኬሰት በሬፈሜ ሁንደ እት ፍዱ ጎዼ።  
28 ዋቀዮስ ኣሪ ሶዳችሳፊ ዼከምሰ ጉዳዻን ብየሳኒቲ እሳን ቡቅሴ፤ አኩመ አመ ጅሩ ከነትስ ብየ ብራት እሳን ደርበቴ።”   


29 ወንት ዾክሳን ከን ዋቀዮ ዋቀኬኛት፤ ከን ሙልእፈሜ ገሩ አከ ኑ ዱቢ ሴረ ከና ሁንደ ኤግኑፍ በረ በራን ከንኬኛፊ ከን እጆሌኬኛት።    

 30

በዻዹማ ገረ ዋቀዮት ዴብኡዻን አርገሙ 
 

1 ዮሙ ኤቢፊ አባርስ አን ፉለኬ ዱረ ካኤ ኩን ሁንድ ስ አርገቴ አት ሰቦተ ዋቀዮ ዋቅንኬ ኬሰት ስ ብትኔሱ ሁንደ ግዱ ጅራቱት ዮ አት ዋን ሰነ ያደቱ፣  
2 ዮሙ አቲፊ እጆሌንኬ ገረ ዋቀዮ ዋቀኬቲት ዴብተኒ አኩመ ዋን አን ሀርአ እስን አጀጁ ሁንዳት ገራኬሰኒፊ ሉቡኬሰን ጉቱዻን እሳፍ አጀጀምተን፣  
3 ዋቀዮ ዋቅንኬ ቦጁኬ ሲፍ ዴብሴ ገራ ሲፍ ላፉዻን ሰቦተ ግዱሳኒት ስ ብትኔሴ ሁንደ ኬሳ ዴብሴ ወልት ስ ቀበ።  
4 ዮ አት ሰሚ ጀለት ለፈ አከ መሌ ፈጎት ጌፈምቴ ጅራቴሌ ዋቀዮ ዋቅንኬ ወልት ስ ቀበ፤ ዴብሴስ ስ ፍደ።  
5 እን ብየ አቦቲኬቲት ስ ገልቸ፤ አትስ ንዻልተ። እን አቦቲኬ ጫላ ስ ሶሮምሰ፤ አከ መሌ ስ ባይእሰስ።  
6 አከ አት ገራኬ ጉቱዻን፣ ሉቡኬ ጉቱዻን እሰ ጃለቴ ጅራቱፍ ዋቀዮ ዋቅንኬ ገራኬቲፊ ገራ ሰኚወንኬቲ ዸግነ ንቀበ።  
7 ዋቀዮ ዋቅንኬ አባርሰ ከነ ሁንደ ወረ ስ ጅበኒ ስ ረክሰንረ ንካአ።  
8 አትስ ዴብቴ ዋቀዮፍ ንአጀጀምተ፤ አጀጀሳ ከኔን አን ሀርአ ስ አጀጁ ሁንደስ ንኤግደ።  
9 ኤርገሲስ ዋቀዮ ዋቅንኬ ሆጂ ሀርከኬቲ ሁንዳፊ እጆሌ ጉዴደኬቲ በአኒን፣ ጀቦተኬቲፊ ምዻን ለፈ ቆቲሳኬቲቲን ስ ሶሮምሰ። ዋቀዮ አኩመ አቦቲኬት ገመዴ ሰነ ስትስ ገመዴ ስ ሶሮምሰ፤  
10 ኩንስ ዮ አት ዋቀዮ ዋቀኬቲፍ አጀጀምቴ አጀጀወኒፊ ቀጄልቸወንሳ ከኔን ክታበ ሴራ ከነ ኬሰት በሬፈመን ኤጉዻን ገራኬ ጉቱፊ ሉቡኬ ጉቱዻን ገረ ዋቀዮ ዋቀኬቲት ዴብቴ ተአ።   

ጅሬኘ ዮካን ዱአ ፍለቹ 
 

11 ወን አን ሀርአ ስ አጀጁ ኩን ረክሳ ዮካን ከን ስራ ፈጋቴ ምት።  
12 አከ አት፣ “አከ ኑ ዸጌኜ እሰ ኤግኑፍ ኤኙቱ ገረ ሰሚት ኦል በኤ ፍዴ ኑት ህመ?” ጄቴ ህንጋፈትኔፍ እን ኦል ሰሚ ጉባ ህንጅሩ።  
13 ዮካን አከ አት፣ “አከ ኑ ዸጌኜ እሰ ኤግኑፍ ኤኙቱ ገላነ ጬኤ ፍዴ ኑት ህመ?” ጄቴ ህንጋፈትኔፍ እን ገላነ ገመ ህንጅሩ።  
14 ዱቢን ሱን ገሩ ባይኤ ስት ዽኦ ጅረ፤ አከ አት እሰ ኤግዱፍስ እን አፋንኬቲፊ ገራኬ ኬሰ ጅረ።   


15 ኩኖ አን ሀርአ ጅሬኛፊ ኤበ፣ ዱኣፊ በዲሰ ፉለኬ ዱረ ካኤረ።  
16 አን አከ አት ዋቀዮ ዋቀኬ ጃለቱ፣ አከ ከራሳረስ ዴምቱፊ አከ አት አጀጀወንሳ፣ ቀጄልቸወንሳቲፊ ሴረወንሳ ኤግዱ ስ አጀጀ፤ ኤርገሲስ አት ሉቡን ጅራቴ ንባይአተ፤ ዋቀዮ ዋቅንኬስ ብየ አት ዻሉፍ እት ገልቱት ስ ኤብሰ።   


17 ገሩ ዮ ያድንኬ ከራራ ጀልአቴ አት አጀጀሙ ባቴ፣ ዮ አት ዋቆተ ካን ዋቄፈቹፊ እሳን ተጃጅሉፍ ጄቴ ፉዸተምቴ፣  
18 አን አከ እስን ዹጉማን በደን ሀርአ እስንትን ህመ። እስን ዮርዳኖስን ጬተኒ ብየ እት ገልተኒ ዻልተን ኬሰስ በረ ዼራ ህንጅራተን።   


19 አን አከን ጅሬኛፊ ዱአ፣ ኤባፊ አባርሰ ፉለኬ ዱረ ካኤ ጅሩ ሀርአ ሰሚፊ ለፈ ረጋን ጎዼ ስት ዋመ። ኤጋ አቲፊ እጆሌንኬ አከ ጅራተኒፍ ጅሬኘ ፍለዹ፤  
20 ኩንስ አከ አት ዋቀዮ ዋቀኬ ጃለቱፍ፣ አከ ዱቢሳ ዸጌሴ እሰት መጠንቴ ጅራቱፍ። ዋቀዮ ሰበቢ ጅሬኘኬ ተኤፍ፣ ብየ አቦቲኬ አብረሃሚፍ፣ ይስሃቂፊ ያቆቢፍ ኬኑፍ ከከቴፍ ሰነ ኬሰት በረ ዼራ ሲፍ ኬነ።    

 31

እያሱን እዶ ሙሴ ቡኡሳ 
 

1 ኤርገሲስ ሙሴን ዸቄ ዱቢ ከነ እስራኤል ሁንደት ዱበቴ፦  
2 “አን አመ ነመ ወጋ ዽባፊ ድግደማት፤ ስአችስ እስን ሆገኑ ህንደንደኡ። ዋቀዮ፣ ‘አት ዮርዳኖስ ህንጬቱ’ ናን ጄዼረ።  
3 ዋቀዮ ዋቅንኬ መታንሳ ስ ዱረ ንጬአ። እን ሰቦተ ከኔን ፉለኬ ዱራ ንበርበዴሰ፤ አትስ ብየሳኒ ንዻልተ። አኩመ ዋቀዮ ጄዼት፣ እያሱንስ ስ ዱረ ንጬአ።  
4 ዋቀዮ አኩመ ስሆኒፊ ኦግ ሞቶተ አሞሮታ ሰነ ብየሳኒ ወጅን በሌሴ ሰነ እሳን ከኔንስ ንበሌሰ።  
5 ዋቀዮ ደበርሴ ሀርከኬሰንት እሳን ኬነ፤ እስንስ ዋን አን እስን አጀጄ ሁንደ እሳን ጎቹ ቀብዱ።  
6 ጭማ፤ ጀባዻ። ዋቀዮ ዋቅንኬሰን እስን ወጅን ዴማቲ እስን ሰበቢሳኒቲፍ ጄተኒ ህንሶዳትና ዮካን ህንርፈትና፤ እን ጎንኩማ እስን ህንዺሱ ዮካን እስን ህንገቱ።”   


7 ከነረት ሙሴን እያሱ ኦፍት ዋሜ ፉለ እስራኤል ሁንዳ ዱረት አከነ ጄዼን፤ “አት ሰበቢ ብየ ዋቀዮ እሳኒፍ ኬኑፍ አቦቲሳኒቲፍ ከከቴት ገሉፍ ሰበ ከነ ወጅን ዴምቱፍ ጭም፤ ጀባዹስ፤ ብየቲስ አከ ዻለን ጎዽ።  
8 ዋቀዮ መታንሳ ስ ዱረ ንዴመ፤ ስ ወጅንስ ንጅራተ፤ እን ስ ህንዺሱ ዮካን ስ ህንገቱ። ህንሶዳትን፤ አብዲስ ህንኩተትን።”   

ሴረ ዱብሱ 
 

9 ሙሴንስ ሴረ ከነ በሬሴ እልማን ሌዊ ከኔን ሉቦተ ተአኒ ታቦተ ከኩ ዋቀዮ ባተኒፊ ማንጉዶተ እስራኤል ሁንደት ኬኔ።  
10 ኤርገሲስ ሙሴን አከነ ጄዼ እሳን አጀጄ፤ “ዹመ ወጋ ቶርበፋት፣ ዬሮ እት ገቲን ዺፈሙት፣ ዬሮ እት አያን ዳሲ አያኔፈሙት፣  
11 ዮሙ እስራኤል ሁንድ ፉለ ዋቀዮ ዋቀኬቲ ዱረት ሙልአቹፍ ለፈ እን ፍለቱ ዹፈንት አከ እሳን ዸገአኒፍ ፉለሳኒ ዱረት ሴረ ከነ እሳኒ ዱብፍተ።  
12 አከ እሳን ዱቢ ሴረ ከና ሁንደ ዸገአኒ ዋቀዮ ዋቀኬ ሶዳቹ በረተኒፊ ኦፍ ኤገናዻን ፋነ ቡአኒፍ ነሞተ ጄቹንስ ዺሮተ፣ ዱበርቶተ፣ እጆሌፊ አለጎተ መጋላወንኬ ኬሰ ጅራተን ወልት ቀብ።  
13 በረ እስን ብየ ዮርዳኖስ ጬተኒ ዻልተን ኬሰ ጅራተን ጉቱ እጆሌንሳኒ ከኔን ሴረ ከነ ህንቤክኔስ ዸገኡፊ ዋቀዮ ዋቀሳኒ ሶዳቹ በረቹ ቀቡ።”   

እስራኤል ንፍንጭለ 
 

14 ዋቀዮ ሙሴዻን፣ “ዬሮን አት ዱቱ ዽኣቴረ። አከ አን ዋን እን ሆጄቹ መሉ እት ህሙፍ እያሱ ዋሚቲ ዱንካነ ወል ገኢ ብረት ዽኣዻ” ጄዼ። ሙሴፊ እያሱንስ ዹፈኒ ዱንካነ ወል ገኢ ዱረት ዽኣተን።   


15 ዋቀዮ ኡቱባ ዱሜሳቲን ዹፌ ዱንካንቸ ኬሰት ሙልአቴ፤ ዱሜስ ሱንስ በልበለ ዱንካንቻ ዱረ ዻበቴ።  
16 ዋቀዮስ ሙሴዻን አከነ ጄዼ፤ “አት አቦቲኬ ወጅን ንቦቆተ፤ ሰብን ኩንሞ ዮሙሱመ ብየ ዻሉፍ እት ገሉት ዋቆተ ነሞተ ኦርማ ዱካ ቡኤ ሰጋገሉ ጀልቀበ። እሳን ነ ዺሰኒ ከኩ አን እሳን ወጅን ገሌ ንጨብሱ።  
17 ጋፈስ አን እሳንት ኣሬ እሳን ነንዺሰ፤ ፉለኮስ እሳን ዱራ ነንዾክሰ፤ እሳንስ ንበርበዴፈሙ። በዲሳፊ ረኮ ባይኤቱ እሳንት ዹፈ፤ እሳንስ ጋፈስ፣ ‘በዲስን ኩን ዋን ዋቅንኬኘ ኑ ወጅን ህንጅሬፍ ኑት ዹፌ ምቲ?’ ጄዸኒ ጋፈቱ።  
18 ዋን እሳን ገረ ዋቆተ ብራት ገረገለኒፍ አን ሰበቢ ሀምነሳኒ ሁንዳቲፍ ጉቱማን ጉቱት ፉለኮ እሳን ዱራ ነንዾክፈዸ።   


19 “አከ እሳንት ረጋ ና ተኡፍ፣ ፋርፈትና ከነ በሬፈዹቲ አከ እሳን ፋርፈተኒፍ እስራኤሎተ በርሲስ።  
20 ዮሙ አን ብየ ኣነኒፊ ደም ኬሳ ቡርቁ ከን አን አቦቲሳኒቲፍ ከኩዻን ዋዳ ገሌት እሳን ፍዱት እሳን ኛተኒ ቁፈኒ ነራ ገረገሉዻን ዋቆተ ብራ ዋቄፈቱ፤ ነ ዺሰኒስ ከኩኮ ንጨብሱ።  
21 ፋርፈናን ኩንስ ዮሙ በዲስኒፊ ረክን እሳንት ዹፉት ረጋ እሳንት ተአ፤ ኩን ሰኚሳኒ ኬሰት ህንእራንፈተሙቲ። አን ኡቱ ብየ ከኩዻን ዋዳሳኒ ገሌት እሳን ህንፍድንዩ ዋን እሳን ጎቹፍ ያደን ነንቤካቲ።”  
22 ከናፉ ሙሴን ጋፈስ ፋርፈትና ከነ በሬሴ እስራኤሎተ በርሲሴ።   


23 ዋቀዮስ እያሱ እልመ ኑኒቲፍ አጀጀ፣ “አት ሰበቢ ብየ አን ከኩዻን ዋዳሳኒ ገሌት እስራኤሎተ ገልችቱፍ ጭም፣ ጀባዹ፤ አን መታንኮ ስ ወጅን ጅራ” ጄዹ ኬኔ።   


24 ሙሴን ኤርገ ዱቢ ሴረ ከና ጀልቀባ ሀመ ዹማት ክታበረት በሬሴ ፍጤ ቦዴ፣  
25 ሌዎተ ታቦተ ከኩ ዋቀዮ ባተኒፍ አጀጀ ከነ ኬኔ፦  
26 “ክታበ ሴራ ከነ ፉዹቲ ታቦተ ከኩ ዋቀዮ ዋቀኬቲ ብረ ካእ። ኩንስ አከ እን አቹመ ታኤ ረጋ እስንት ተኡፍ።  
27 አን አከ እስን ፍንጭልቶታፊ መተ ጀቤዪ ታተን ነንቤካቲ። እስን ዮ ኡቱመ አን ጅሩ ዋቀዮት ፍንጭልተን፣ ኤርገ አን ዱኤ ቦዴሞ ሀመም ጫላ ሃፍንጭልተን ሬ!  
28 አከ አን አከ እሳን ዸገአኒፍ ዱቢ ከነ እሳንት ህሜ አከ እሳንት ረጋ ተኡፍ ሰሚፊ ለፈ ዋመቹ ደንደኡፍ ማንጉዶተ ጎሶተኬሰኒ ሁንዳፊ ቆንዳልቶተኬሰን ሁንደ ፉለኮ ዱረት ወልት ቀባ።  
29 አን አከ እስን ኤርገ አን ዱኤ ቦዴ ጉቱማን ጉቱት ጡሮፍተኒ አጀጀ አን እስኒ ኬኔራ ገረገልተን ነንቤካቲ። በሮተ ዹፉፍ ጅረን ኬሰ ረክን እስንት ዹፈ፤ እስን ፉለ ዋቀዮ ዱረት ዋን ሀማ ሆጄተኒ ሆጂዹመ ሀርከኬሰኒቲን ዼከምሳፍ እሰ ከካፍቱቲ።”   

ፋርፈትና ሙሴ 
 

30 ሙሴንስ ጀልቀባ ሀመ ዹማት ዱቢ ፋርፈትና ከና ጉቱማ ወልዳ እስራኤልት አከነ ጄዼ ዸጌስሴ፦    

1 ያ ሰሚወን፣ ዸገኣ፤ አን ነንዱበዸ፤  

ያ ለፈ፣ አትስ ዱቢ አፋንኮቲ ዸገእ።   


2 በርሲስንኮ አከ ቦካ ሃሮቡ፤  

ዱቢንኮስ አከ ፍጤንሳ ገድ ሃጮጮጱ፤  

መርገረት አከ ቲፉ፣  

ብቅልቱ ጮርቃረትስ አከ ቦካ ጉዳ ሃሮቡ።   

   
 

3 አን መቃ ዋቀዮ ነንለብሰ።  

ጉድነ ዋቀኬኛ ጀጀዻ!   


4 እን ከታዸ፤ ሆጂንሳ ሙዳ ህንቀቡ፤  

ዳንዲወንሳ ሁንድኑስ ቀጄላዸ።  

እን ዋቀ አመነማ ህንዶጎጎሬ፣  

ቶላፊ ቀጄላዸ።   

   
 

5 እሳን ሀምነ እሰት ሆጄተኒሩ፤  

ስአች እሳን ሰበቢ ቃኒሳኒቲፍ እጆሌሳ ምት፤  

እሳን ዸሎተ ጀልኣፊ ምጪረማዸ።   


6 ያ ሰበ ጎዋ፣ ከን ኦጉማ ህንቀብኔ፣  

አት አከስት ዋቀዮፍ ዴቢ ኬንታ?  

እን አባኬ፣ ኡማኬ፣  

ከን ስ ሆጄቴፊ ስ ቶልቼ ምቲ?   

   
 

7 በሮተ ዱሪ ያደዹ፤  

ዸሎተ ደርቤሌ ቀልቤፈዹ።  

እን ሲፍ እብሳቲ አባኬ ጋፈዹ፤  

ማንጉዶተኬስ ጋፈዹ፤ እሳን ስት ህሙቲ።   


8 ዋቅን ዋን ሁንዳ ኦሊ ዮሙ ሰቦታፍ ዻለ እሳኒፍ ኬኔት፣  

ዮሙ ሰኚ ነማስ ገርገር ቆቆዴት፣  

አኩመ ባይእነ እልማን እስራኤልት  

ነሞታፍ ዳሪ ዻቤ።   


9 ቆድን ዋቀዮ ሰበሳት፤  

ያቆብሞ ዻለ ዹንፋሳት።   

   
 

10 እን ለፈ ገሞጂ፣ ለፈ ኦናቲፊ  

ገሞጂ ነመ ጉቡ ኬሰት እሰ አርገቴ።  

እን ጋቸነ ተኤፊ እሰ ኤጌ፤  

አከ ቀሮ እጀ እሳትስ እሰ ኤጌ፤   


11 አኩመ ርሳን መነሼ ዲግዴ  

እልማንሼረ ቆቾ ቀብዱ፣  

አኩመ ቆቾሼ በልእፍቴ ኦል እሳን ፉዸቱ፣  

አኩመ ቆቾ እሼቲንስ እሳን ባቱ ሰነ፣   


12 ዋቀዮ ቆፈቱ እሰ ጌጌሴ፤  

ዋቅን ኦርማ ቶኮዩ እሰ ወጅን ህንቱሬ።   

   
 

13 እን ለፈ ኦል ከኣረ እሰ ቡራቅስሴ፤  

ምዻን ለፈ ቆቲሳ እሰ ሶሬ።  

ከታ ኬሳ ደመ እሰ ኛችሴ፤  

ዸጋ ጉራቸ ኬሳሞ ዘይቲ ኬኔፍ፤   


14 ዸዻፊ ኣነን ሳወኒፊ ቡሻዬ፣  

ጦባላወኒፊ ሬኦተ ጮመን፣  

ኮርቤዪ ሆላ ፍለተሞ ባሻን፣  

እጀ ቀመዲ ጋሪስ እሰ ሶሬ።  

አት ጩንፋ ዺገ ወይኒ ቁልቁሉስ ንዹግዴ።   

   
 

15 ይሹሩን ንገበቴ፤ ንዺቴ፤  

ኛቴ ቁፌ፤ ንኡልፋቴ፤ ንጩሉሉቄ።  

ዋቀ እሰ ኡሜ ንዺሴ፤  

ከታ ፈይሳሳ ተኤስ ንቱፈቴ።   


16 እሳን ዋቆተ ኦርማቲን እሰ ህናፍስሰን፤  

ዋቆተ ጅብሲሶ እሳኒቲንስ እሰ ዼከምሲሰን።   


17 እሳን ሀፉሮተ ሀሞ ዋቀ ህንተእኒፍ፣  

ዋቆተ ህንቤክኒፍ፣  

ዋቆተ ሬፉ ዹፈኒፍ፣  

ዋቆተ አቦቲንኬሰን ህንሶዳቲኒፍ ኣርሳ ዽኤሰን።   


18 አት ከታ ስ ዸልቼ ገንቴ፤  

ዋቀ ስ ኡሜ እራንፈቴ።   

   
 

19 ዋቀዮ ዋን ከነ አርጌ እሳን ቱፈቴ፤  

እን እልማኒፊ እንተለን ኦፊሳት ኣሬራቲ።   


20 እንስ፣ “አን ፉለኮ እሳን ዱራ ነንዾክፈዸ፤  

ዹመሳኒስ ነንአርገ” ጄዼ፤  

እሳን ዸሎተ ጀልኣ፣  

እጆሌ ህንአመነምኔዻቲ።   


21 እሳን ዋን ዋቀ ህንተእኒን ነ ህናፍስሰን፤  

ዋቆተ ቶልፈሞሳኒ ከኔን ፋይዳ ህንቀብኔንስ ነ ኣርሰን።  

አንስ ወረ ሰበ ህንተእኒን አከ እሳን ህናፈን ነንጎዸ፤  

ሰበ ሁበትና ህንቀብኔንስ እሳን ነንኣርሰ።   


22 ዼከምሰኮቲን እብድ ቀብሲፈሜራቲ፤  

እንስ ሀመ ሲኦልት ገድ ዽዽሜ ንቦበአ።  

ለፋፊ ዋን እሼን ባፍቱ ንኛተ፤  

ሁንዴ ቱሉወኒትሌ እብደ ቀብሲሰ።   

   
 

23 “አን ዋን ሀማ እሳንረ ነንቱለ፤  

ጥየኮስ እሳንት ነንፍጠዸ።   


24 ቤለ ሀማ፣ ጎልፋ ኛቴ ነመ ፍጡፊ  

ዸእቸ እሳንት ነንኤርገ፤  

እልካን ብኔንሳ ቀረማሳ፣  

ሀዻ ቡቲ ለፈረ ሎቱስ እሳንት ነንኤርገ።   


25 ከራ ጉዳረት ጎራዴን ወረ እጆሌ ህንቀብኔ እሳን ጎዸ፤  

መነሳኒት ሶዳቱ ሞአ።  

ደርገጎትኒፊ ደርገጌቲወን፣  

ዳእመኒፊ ማንጉዶትን ንዹሙ።   


26 አንስ እሳን ነንብትኔሰ፤  

ያደኖሳኒስ ሰኚ ነማ ኬሳ ነንበሌሰ።   


27 ገሩ አከ ዲኖትንሳኒ ኦፍ ቱለኒ፣  

‘ሀርከኬኘቱ ሞአቴ መሌ፣  

ዋቀዮ ዋን ከነ ሁንደ ህንጎኔ’ ህንጄኔ፣  

አን ዻደትኖ ዲና ሶዳዼረ።”   

   
 

28 እሳን ሰበ ቀልቢ ህንቀብኔ፣  

ከን ሁበትና ቶኮሌ ህንቀብኔዸ።   


29 እሳን ኡቱ ኦጌዪ ተአኒ ዋን ከነ ሁበተኒ  

ስላ ዹመሳኒ ንቤኩ ቱረን!   


30 ዮ ከታንሳኒ እሳን ጉርጉሬ መሌ፣  

ዮ ዋቀዮ ደበርሴ እሳን ኬኔ መሌ፣  

አከምት ነምን ቶኮ ነመ ኩመ ቶኮ  

ዮካን ነምን ለመ ነመ ኩመ ኩዸን ጉግሰ?   


31 ከታንሳኒ አከ ከታኬኛ ምት፤  

ከነሞ ዲኖትንኬኘዩ ህንገነን።   


32 ወይኒንሳኒ ወይኒ ሶዶሚቲፊ  

ለፈ ቆቲሳ ጎሞራራ ዹፈ።  

እጅ ወይኒሳኒ ሱሚዻን፣  

ሁርቡንሳኒስ ዋን ሀዻኡን ጉተሜረ።   


33 ወይኒንሳኒ ሀዻ ቦፋ፣  

ሱሚ ቦፈ ሀዻንሳ ነመ አጄሱት።   

   
 

34 “ኩን ዋን ነ ብረት ኤገሜ፣  

ከን ገልሜኮ ኬሰትስ ቻፓዻን ጩፈሜ ምቲ?   


35 ሃሎ ባሱን ከንኮት፤ አን ገቲ ነንዴብሰ።  

ዬሮሳት ሚልሳኒ ንሙጩጫተ፤  

ጉያን በዲሰሳኒ ዽኣቴረ፤  

በዲስንሳኒስ እሳንት አሪፈቴረ።”   

   
 

36 ዋቀዮ ዮሙ አከ እሳን ሁምነ ዸበን፣  

አከ ገርብችስ ተኡ ነምን ብርመዱን ቶኮዩ ህንሀፍኔ አርጉት፣  

ሰበሳቲፍ ንሙርቴሰ፤  

ተጃጅልቶተሳቲፍስ ገራ ላፈ።   


37 እንስ አከነ ጄዸ፦ “ከታን እሳን እት ደአተን፣  

ዋቆትን ቶልፈሞንሳኒ አመ ኤሰ ጅሩ?   


38 ዋቆትን ጮመ ቀልመሳኒ ኛተን፣  

ከኔን ዽባዩ ዳዺ ወይኒሳኒ ዹገንስ ኤሰ ጅሩ?  

ሜ ከአኒ እሳን ሃገርጋረን!  

ሜ ደአትኖ ሃኬነኒፍ!   

   
 

39 “አከ አን መታንኮ እሰ ተኤ ቤካ!  

አነ መሌ ዋቅን ብራ ህንጅሩ።  

አን ነንአጄሰ፤ ነንጅራችሰስ፤  

ነንመዴሰ፤ ነንፈይሰስ፤  

ነምን ሀርከኮቲ ባሱ ደንደኡ ቶኮዩ ህንጅሩ።   


40 አን ዹጉማን በረ በራን ጅራታዻቲ  

ሀርከኮ ሰሚት ኦል ቀቤ ነንከከዸ፤   


41 አን ዮሙን ጎራዴኮ ጨለቅሳ ቀረዼ  

ሀርክኮ ሙርቲዻፍ እሰ ቀበቱት፣  

አን ዲኖተኮ ሃሎ ነንበአ፤  

ወረ ነ ጅበኒፍሌ ዋን እሳኒፍ መሉ ነንኬነ።   


42 ዮሙ ጎራዴንኮ ፎን ኛቱት፣  

አን አከ ጥይኮ ዺጋን መቻኡ ነንጎዸ፤  

ዺግን ሱንስ ዺገ ወረ ቀለመኒቲፊ ቦጅአመኒ  

ከን መታ ሆገንቶተ ዲናት።”   

   
 

43 ሰበቢ እን ሃሎ ዺገ ተጃጅልቶተሳ በኡፍ፣  

ያ ሰቦታ፣ ነሞተሳ ወጅን ገመዳ።  

እን ዲኖተሳ ሃሎ በአ፤  

ብያፊ ሰበሳቲፍ አራረ ንቡሰ።   


44 ሙሴንስ እያሱ እልመ ኑን ወጅን ዹፌ ዱቢወን ፋርፈትና ከነ ሁንደ ነሞተ ዸጌስሴ።  
45 እንስ ዮሙ ዱቢወን ከኔን ሁንደ እስራኤሎተ ሁንደት ዱበቴ ፍጤት፣  
46 አከነ እሳኒን ጄዼ፤ “አከ እሳን ዱቢወን ሴረ ከና ሁንደ ኦፍ ኤገናዻን ኤገኒፍ አከ እስን እጆሌኬሰን አጀጀን፣ ዱቢወን አን ሀርአ እፈ ባሴ እስንት ህሙ ሁንደ ቀልቢት ቀበዻ።  
47 እሳን እስኒፍ ጅሬኘ መሌ ዱቢ ፋይዳ ህንቀብኔ ምት። ዱቢወን ከናን ብየ ለገ ዮርዳኖስ ጬተኒ ዻልተን ኬሰ በረ ዼራ ንጅራቱ።”   

ሙሴን ቱሉ ኔቦረት ዱኡሳ 
 

48 ጋፈሱመ ዋቀዮ አከነ ጄዼ ሙሴት ህሜ፤  
49 “ብየ ሞኣብ ከን ፉሌ ዬርኮ ጅሩ፣ ቱሉወን አባሪም ኬሰ ቱሉ ኔቦት ኦል በኢቲ ብየ ከነኣን፣ ብየ አን እስራኤሎታፍ ዻለ ጎዼ ኬኑ ፉሌት እላል።  
50 አኩመ ኦቦሌስኬ አሮን ቱሉ ሆርረት ዱኤ ገረ አቦቲሳት ወልት ቀበሜ ሰነ፣ አትስ ቱሉ ያበቱ ሰነረት ንዱተ፤ ገረ አቦቲኬቲትስ ወልት ቀበምተ።  
51 ኩንስ ዋን እስን ለማኑ ገሞጂ ሲን፣ ቃዴሽ ኬሰት ብሻን መሪባ ብረት ፉለ እስራኤሎታ ዱረት ነ አመኑ ድደኒፊ ሰበቢ እስራኤሎተ ግዱት ቁልቁሉማኮ ህንኤግኒፍ።  
52 ከናፉ አት ፈጎት አርግተ መሌ ብየ አን እስራኤሎታፍ ኬኑ ሰነት ህንገልቱ።”    

ሙሴን ጎሶተ እስራኤል ኤብሱሳ 
 
33፥1‑29 ኩወእ – ኡመ 49፥1‑28  


1 ኤብ ሙሴን ነምን ዋቃ ሱን ኡቱ ህንዱእን ዱረ እቲን እስራኤሎተ ኤብሴ ከነ፤  
2 እንስ አከነ ጄዼ፦  

“ዋቀዮ ቱሉ ሲናራ ዹፌ፤  

እሳንረትስ ሴኢርራ አከ አዱ ገነማት በኤ፤  

ቱሉ ጳራንራ እሳን ኤብሴ።  

እን ቁልቁሎተሳ ኩማተመ ወጅን ዹፌ፤  

ከራ ሀርከሳ ምርጋቲን እብደ ቦበኡቱ በኤ።   


3 ዹጉማን ስቱ ሰበ ጃለተ፤  

ቁልቁሎትን ሁንድኑ ሀርከኬ ኬሰ ጅሩ።  

ሁንድሳኒ ሚለኬ ጀለት ኩፉ፤  

ቀጄልፈመስ ስራ አርገቱ፤   


4 ሙሴን ሴረ ኑ ኬኔረ፤  

ኩንስ ዻለ ወልዳ ያቆብ።   


5 ዬሮ ሆገንቶትን ሰባ  

ጎሶተ እስራኤል ወጅን ወልት ቀበመንት  

እን ይሹሩንረት ሞቲ ቱሬ።   

   
 

6 “ሩቤን ሃጅራቱ መሌ ህንዱእን፤  

ዮካን ባይእን ነሞተሳ ህንጥናትን።”   


7 ዋኤ ይሁዳስ አከነ ጄዼ፦  

“ያ ዋቀዮ፣ እየ ይሁዳ ዸገእ፤  

ገረ ሰበ እሳትስ እሰ ፍድ።  

እን ሀርከ ኦፊሳቲን ኦፍ ሃኤጉ።  

ዮሙ እን ዲኖተሳቲን ወል ሎሉት ገርጋራሳ ተእ!”   


8 እን ዋኤ ሌዊስ አከነ ጄዼ፦  

“ቱሚሚፊ ኡሪሚንኬ  

ተጃጅላኬ አመነማዻፍ ሃተኡ።  

አት ለፈ ማሳህ ጄዸሙት እሰ ቆርቴ፤  

ብሻን መሪባረት እሰ ሎልቴ።   


9 ዋኤ አባፊ ሃዸሳስ፣  

‘አን እሰ ህንአርግኔ’ ጄዼ።  

እን ኦቦሎተሳ አዳን ህንባፈትኔ፤  

እጆሌሳስ ህንቤክኔ፤  

እሳን ዱቢኬቲፍ አጀጀመኒ  

ከኩኬ ኤገኒሩቲ።   


10 እን አጀጀኬ ያቆብን፣  

ሴረ ኬሞ እስራኤልን ንበርሲሰ።  

ፉለኬ ዱረት እጣነ፣  

እዶ ኣርሳኬቲረትሌ ኣርሳ ጉበሙ ጉቱ ንዽኤሰ።   


11 ያ ዋቀዮ፣ ኦጉማሳ ሁንደ ኤብሲፍ፤  

ዋን ሀርክሳ ሆጄቱትስ ገመድ።  

ሞኦ ወረ እሰት ከአኒ ጨብስ፤  

አከ እሳን ለመተ ህንካኔ ጎዺቲ ዲኖተሳ ዸእ።”   


12 ዋኤ ቤንያም አከነ ጄዼ፦  

“ነምን ዋቀዮ እሰ ጃለቱ ኤጉምሰሳቲን ነጋን ሃጅራቱ፤  

እን ጉያ ጉቱ እሰ ኤጋቲ፤  

ነምን ዋቀዮ እሰ ጃለቱ ገቲቲሳ ግዱ ቦቆተ።”   


13 ዋኤ ዮሴፍ አከነ ጄዼ፦  

“ዋቀዮ ብየሳ ሃኤብሱ፤  

ፍጤንሰ ፍለተማ ሰሚዻ ቡሱዻን  

ብሻን ቦለ ገድ ፈጎ ኬሳቲን፣   


14 ምዻን ፍለተማ አዱን ብቅልችቱን፣  

ዋን አከ መሌ ጋሪ ከን ጅእ ኬኑን፣   


15 ኬናወን ፍለተሞ ቱሉወን ዱሪቲን፣  

በዻዹማ ጋረን በረ በራቲን፣   


16 ኬና ፍለተማ ለፋቲፊ ጉቱማሳቲን፣  

ሱራ እሰ ደገለ ቦበኡ ኬሰ ቱሬ ሰናቲን ሃኤብሱ።  

እሳን ኩኔን ሁንድ መታ ዮሴፍ  

ከን ኦቦሎተሳ ግዱት ቡልቻ ተኤ ሰናረ ሃቡአን።   


17 እን ኡልፍናን ኮርመ ሀንገፈ ፈካተ፤  

ጋንፈወንሳ አከ ጋንፈወን ገፈርሳት።  

እሳኒንስ ሀመ ዳሪ ለፋት  

ሰቦተ ንወራነ።  

እሳንስ ኩመ ኩርነን ኤፍሬም፣  

አከሱመስ ኩማተመ ምናሴት።”   


18 ዋኤ ዜቡሎንስ አከነ ጄዼ፦  

“ዜቡሎን አት ገድ በኡኬቲን፣  

ይሳኮር አትስ ዱንካኖተኬ ኬሰት ገመድ።   


19 እሳን ሰቦተ ገረ ቱሉት ንዋሙ፤  

አችትስ ኣርሳ ቀጄሉማ ንዽኤሱ፤  

እሳን ሶሩመ እረ ዸንገለኣ ገላነ ኬሳቲን፣  

ቀቤኘ ጭረቸ ኬሰ ዾክፈሜንስ ንገመዱ።”   


20 ዋኤ ጋድሞ አከነ ጄዼ፦  

“ነምን ቡልቺንሰ ጋድ በልእሱ ኤብፈማዸ!  

ጋድ እሬፊ መታ ጨጨብሳ  

አከ ሌንጫት አች ጅራተ።   


21 እን ኦፊሳቲፍ ለፈ ገበታ ፍለቴ፤  

ቆድን ሆገንቶታ እሳፍ ቱርፈሜ።  

ዮሙ ሆገንቶትን ሰባ ወልት ቀበመንት፣  

እን ፌዺ ቀጄሉመ ዋቀዮቲፊ  

ሙርቲ እስራኤልት ሙሬ ሰነ ፊጣን ባሴ።”   


22 ዋኤ ዳንስ እን አከነ ጄዼ፦  

“ዳን አከ እልሞሌ ሌንጫ  

ከን ባሻን ኬሳ ኡታሌ በኡት።”   


23 ዋኤ ንፍታሌምስ አከነ ጄዼ፦  

“ንፍታሌም ሱራ ጎንፈቴረ፤  

ኤበ ዋቀዮቲንስ ጉተሜረ፤  

እን ብየ ከራ ልጣቲፊ ክባቲን ጅሩ ንዻለ።”   


24 ዋኤ ኣሼርሞ አከነ ጄዼ፦  

“ኣሼር እልማን ሁንደ ጫላ ኤብፈማዸ፤  

እን ኦቦሎተሳ ዱረት ፉዸተመ ሃአርገቱ፤  

ሚለሳስ ዘይቲ ኬሰ ሃጩጰቱ።   


25 ደንቀራን በልበለኬቲ ስቢላፊ ናሲ ተአ፤  

ጀብንኬስ አኩመ በሮተ ጅሬኘኬቲ ንተአ።   

   
 

26 “ዋቅን አከ ዋቀ ይሹሩን፣  

ከን ስ ገርጋሩፍ ጄዼ ሰሚወንረ፣  

ሱራሳቲንስ ዱሜሶተረ ጉሉፉ ቶኮሌ ህንጅሩ።   


27 ዋቅን በረ በራ እዶ ጅሬኛኬቲት፤  

እሬን በረ በራስ ስ ጀላን ጅረ።  

እን፣ ‘እሳን በሌስ!’ ጄዼ  

ዲኖተኬ ፉለኬ ዱራ ንአርአ።   


28 ከናፉ እስራኤል ኮጳሳ ነጋዻን ጅራተ፤  

ለፈ ፍጤንስ ሰሚ እት ጮጮጱት፣  

ብየ ምዻኒፊ ወይኒ ሃራት  

ነምን ቡርቃ ያቆብ ቱቁ ህንጅሩ።   


29 ያ እስራኤል፣ አት ኤብፈማዸ!  

ሰብን ዋቀዮ እሰ ፈይሴ፣  

ከን አከኬቲ ኤኙ?  

እን ጋቸነኬቲፊ ገርጋራኬት፤  

ጎራዴ ኡልፍነኬቲትስ።  

ዲኖትንኬ ሶዳዻን ፉለኬ ዱራ ዱበት ዴብኡ፤  

አትሞ እዶወን ዋቄፈትናሳኒረ ኤጄተ።”    

ዱአ ሙሴ 
 

1 ሙሴንስ ድሬ ሞኣቢ ከኤ ፉሌ ፊጤ ጵስጋ ከን ዬርኮት አርገሙት፣ ጋረ ኔቦት ኦል በኤ። አችትስ ዋቀዮ ጉቱማ ብየቲ እሰት አርግሲሴ፤ ኩንስ ግልኣዲ ሀመ ዳንት፣  
2 ጉቱማ ንፍታሌም፣ ብየ ኤፍሬሚቲፊ ምናሴ፣ ጉቱማ ብየ ይሁዳ ከን ሀመ ገላነ ልጣት በልአቴ ጅሩ፣  
3 ኔጌቢፊ መጋላ ሜጢ ከን ሱሉለ ዬርኮቲ ጀልቀቤ ሀመ ዞኣሪት አርገሙዸ።  
4 ኤርገሲ ዋቀዮ፣ “ኩን ብየ አን ዬሮ፣ ‘ሰኚኬቲፍ ነንኬነ’ ጄዼት ከኩዻን አብረሃሚፍ፣ ይስሃቂፊ ያቆቢፍ ዋዳ ገሌዸ። አን አከ አት እጀኬቲን አርግቱ ጎዼረ፤ አት ገሩ አች ህንጬቱ” ጄዼን።   


5 ሙሴን ገርብች ዋቀዮስ አኩመ ዋቀዮ እሳን ጄዼት አቹመ ሞኣብ ኬሰት ዱኤ።  
6 እንስ ብየ ሞኣብት ሱሉለ ፉሌ ቤት ጴኦርት አርገሙ ኬሰት እሰ አዋሌ፤ ገሩ ሀመ ሀርኣት አዋልሳ ኤሰ አከ ጅሩ ነምን ቶኮዩ ህንቤኩ።  
7 ሙሴን ዬሮ ዱኤት ነመ ወጋ ዽበ ቶኮፊ ድግደመ ቱሬ፤ ተኡስ እጅሳ ህንደዸብኔ፤ ሁምንሳስ ህንላፍኔ።  
8 እስራኤሎን ሀመ ዬሮን ገዳ ራወቱት ድሬ ሞኣብረት ቡልቲ ሶዶመ ሙሴዻፍ ቦአን።   


9 ዋን ሙሴን ሀርከሳ እሰረ ካኤ ቱሬፍ እያሱን እልም ኑን ሀፉረ ኦጉማቲን ጉተሜ። ከናፉ እስራኤሎን እሰ ዸገአኒ ዋን ዋቀዮ ሙሴ አጀጄ ጎዸን።   


10 ኤርገሲ ራጂን አከ ሙሴ ከን እፋን እፈት ዋቀዮን ቤኩ ቶኮዩ እስራኤል ኬሰት ህንካኔ፤  
11 ከን ዋቀዮ አከ እን ፈረኦንረት፣ ቆንዳልቶተሳቲፊ ጉቱ ብየሳረት መለቶወኒፊ ድንቂወን ሰነ ሆጄቱፍ ግብጥት ኤርጌ ዋን ሰነ ሆጄቴ ቶኮዩ ህንጅሩ።  
12 ነምን ቶኮዩ ተኩማ ሁምነ ጉዳ ዮካን ሆጂ አከ መሌ ሶዳችሳ ሙሴን ፉለ እስራኤሎተ ሁንዳ ዱረት አርግሲሴ ሰነ ህንአርግሲፍኔቲ።   

ክታበ  

እያሱ   

 1

ዋቀዮ እያሱ አጀጁሳ 
 


1 ኤርገ ሙሴን ገርብች ዋቀዮ ሱን ዱኤ ቦዴ ዋቀዮ አከነ ጄዼ እያሱ እልመ ኑን ገርጋራ ሙሴ ሰነት ዱበቴ፦  
2 “ገርብችኮ ሙሴን ዱኤረ። ኤጋ አመ አቲፊ ሰብን ኩን ሁንድኑ ገረ ብየ አን እሳኒፍ፣ እስራኤሎታፍ ኬኑፍ ጅሩት ገሉፍ ለገ ዮርዳኖስ ጬኡፍ ቆጳኣ።  
3 አንስ አኩመ ሙሴፍ ዋዳ ገሌ ሰነት እዶ ሚልኬሰን ገኤ ሁንደ እስኒፈን ኬነ።  
4 ዳንጋንኬሰንስ ገሞጂዻ ጀልቀብዴ ሀመ ልባኖንት፣ ለግቸ ጉዳ ኤፍራጢሲ ጀልቀብዴ ብየ ሄቶታ ሁንደ ኬሰ ባቴ ከራ ዽኣቲን ሀመ ገላነ ጉዳት በልአት።  
5 በረ ጅሬኘኬቲ ጉቱ ነምን ስ ዱረ ዻበቹ ደንደኡ ቶኮዩ ህንጅሩ። አን አኩመን ሙሴ ወጅን ቱሬ ሰነ ስ ወጅንስ ነንተአ፤ አን ጎንኩማ ስ ህንገቱ ዮካን ስ ህንዺሱ።  
6 አት ሰበቢ አከ እሳን ብየ አን አቦቲ እሳኒቲፍ ኬኑፍ ከከዼ ሰነ ዻለኒፍ ሰበ ከነ ሆገኑፍ ጭም፤ እጀ ጀባዹስ።   


7 “ጭም፤ እጀ ጀባዹስ። ሴረ ገርብችኮ ሙሴን ሲፍ ኬኔ ሁንዱማፍ ኦፍ ኤገናዻን አጀጀም፤ አከ ገረ ዴምቱ ሁንዱመት ሲፍ ምልካኡፍስ ምርገት ዮካን ብታት ህንጎርን።  
8 ክታብን ሴራ ኩን አፋንኬቲ ህንቡእን። ዋን እሰ ኬሰት በሬፈሜ ሁንደ ጎቹፍ አከ ኦፍ ኤገቱፍስ ሀልከኒ ጉያ እት ያድ። አከሲንስ አት ንበዻተ፤ ንምልኮፍተስ።  
9 አን አከነ ጄዼ ስ ህንአጀጅኔ? ጭም፤ እጀ ጀባዹስ። ዋን ዋቀዮ ዋቅንኬ እዶ አት ዴምቱ ሁንዱመት ስ ወጅን ተኡፍ፣ ህንሶዳትን፤ አብዲስ ህንኩተትን።”   


10 ከናፉ እያሱን አከነ ጄዼ ቆንዳልቶተ ሰባ አጀጄ፦  
11 “ቁበተ ኬሰ ዴዴማቲ ነሞታን፣ ‘ገላኬሰን ቆጴፈዻ። እስን ብየ ዋቀዮ ዋቅንኬሰን እስኒ ኬኑፍ ጅሩ ሰነ ዻለ ኦፊኬሰኒ ጎተኒ ፉዸቹፍ ቡልቲ ሰዲ ኬሰት ዮርዳኖስ ንጬቱ።’ ”   


12 እያሱን ገሩ ጎሰ ሩቤኒን፣ ጎሰ ጋዲቲፊ ወለካ ጎሰ ምናሴቲን አከነ ጄዼ፦  
13 “አጀጀ ገርብች ዋቀዮ ሙሴን እስኒ ኬኔ ሰነ ያደዻ፤ ‘ዋቀዮ ዋቅንኬሰን ቦቆና እስኒ ኬነ፤ ብየ ከነስ እስኒ ኬኔረ።’  
14 ኒቶትንኬሰን፣ እጆሌንኬሰኒፊ ሆሪንኬሰን ብየ ሙሴን ገመ በአ ዮርዳኖስ እስኒ ኬኔ ኬሰ ሃቱረን፤ ገሩ ነሞትንኬሰን ወር ሎላፍ ቆጳአን ሁንድ ኦቦሎተኬሰን ዱረ ገመት ሃጬአን። እስን ኦቦሎተኬሰን ገርጋሩ ቀብዱ፤  
15 ሀመ ዋቀዮ አኩመ እስኒ ጎዼ ሰነ እሳኒፍስ ቦቆና ኬኔ እሳንስ ብየ ዋቀዮ ዋቅንኬሰን እሳኒ ኬኑ ዻለንት እሳን ገርጋሩ ቀብዱ። ኤርገሲ ዴብተኒ ብየኬሰን ከን ሙሴን ገርብች ዋቀዮ ሱን ገመ በአ ዮርዳኖስት ከራ በአ ቢፍቱ እስኒ ኬኔ ሰነ ንዻልቱ።”   


16 እሳንስ አከነ ጄዸኒ እያሱፍ ዴቢ ኬነን፤ “ኑ ዋን አት ኑ አጀጄ ከምዩ ንሆጄትነ፤ ገረ አት ኑ ኤርግቱ ከምዩስ ንዴምነ።  
17 ኑ አኩመ ሙሴዻፍ ጉቱማን ጉቱት አጀጀምኔ ሰነ ሲፍስ አከሱመ ንአጀጀምነ። ዋቀዮ ዋቅንኬ ገሩ አኩመ ሙሴ ወጅን ቱሬ ሰነ ስ ወጅንስ ሃተኡ።  
18 ነምን አጀጀኬት ፍንጭሉፊ ዱቢ አት ከራ ከሚንዩ እሰ አጀጄፍ ህንአጀጀምኔ ሁንድ ሃአጄፈሙ። አት ቆፍት ጭም፤ እጀ ጀባዹስ!”    

 2

ረኣቢፊ በሳስቶተ 
 

1 ኤርገሲ እያሱን እልም ኑን፣ “ዸቃቲ ብየ ሰነ፣ ኬሱመቱ ዬርኮ በሳሳ” ጄዼ ዾክሳን በሳስቶተ ለመ ብየ ሽጢሚቲ ኤርጌ። እሳንስ ዴመኒ መነ ሰጋገልትቲ ረሃብ ጄዸምቱ ቶኮ ሴነኒ አቹመ ቱረን።   


2 ሞትቸ ዬርኮትስ፣ “ኩኖ! እስራኤሎተ ኬሳ ነሞትን ቶኮ ቶኮ ብየቲ በሳሱፍ ገልገለ ከነ አስ ዹፈኒሩ” ጄዸሜ ህመሜ።  
3 ከናፉ ሞትች ዬርኮ፣ “ሰበቢ እሳን ጉቱማ ብየቲ በሳሱፍ ዹፈኒፍ ነሞተ ገረኬ ዹፈኒ መነኬ ሴነን ሰነ ገድ ባስ” ጄዼ ዻምሰ ከነ ረሃብት ኤርጌ።   


4 ዱበርትቲን ገሩ ነሞተ ለማን ፉቴ ዾክስቴ። እሼንስ አከነ ጄቴ፤ “ዹጉመ ነሞትን ገረኮ ዹፈኒሩ፤ አን ገሩ አከ እሳን ኤሳ ዹፈን ህንቤክኔ።  
5 እሳንስ ገልገለ ዮሙ ዬሮን ከር መጋለቲ ጩፈሙ ገኤት በአኒ ዴመን። ከራ እሳን ዴመንስ አን ህንቤኩ። እሳን ቀቀብዱ ተኣቲ ደፋ እሳን ዱካ ቡኣ።”  
6 እሼን ገሩ ገረ በንቲ መናት ኦል እሳን ባፍቴ ጭዲ ተልባ ከን በንቲ መናረት ቱልቴ ቱርቴ ጀለ እሳን ዾክስቴ።  
7 ከናፉ ነሞትን በሳስቶተ ሰነ ዱካ ቡኡዻፍ ከራ ገረ መልካ ዮርዳኖስ ጌሱረ ቡአኒ ቀጄለን፤ ከር ሱንስ አኩመ ዱካ ቡቶትን ሱን በአኒን ጩፈሜ።   


8 እሼንስ ኡቱ በሳስቶትን ሱን ቡሉፍ ህንጭጪስን ገረ በንቲ መናት ኦል ባቴ  
9 አከነ እሳኒን ጄቴ፤ “አን አከ ዋቀዮ ብየ ከነ እስኒ ኬኔፊ አከ እስን ሶዳቹን ኑረ ቡኤስ ነንቤከ፤ ነምን ብየ ከነ ኬሰ ጅራቱ ሁንድኑስ ሰበቢኬሰኒፍ ፉለኬሰን ዱረት ሶዳዻን ሆለቻ ጅረ።  
10 ዮሙ እስን ግብጢ ባተንት አከ እት ዋቀዮ ገላነ ዲማ ፉለኬሰን ዱረት ጎግሴ፣ ዋን እስንስ ስሆኒፊ ኦግ ሞቶተ አሞሮታ ከኔን ገመ በአ ዮርዳኖስት ጉቱማን ጉቱት በሌስተን ሰነ ለማን ጎተን ዸጌኜረ።  
11 ኑ ዮሙ ዋኤ ዋን ከና ዸጌኜት ሰበቢኬሰኒፍ ኦኔንኬኘ በቅጤ አብዲ ኩተትኔ። ዋቀዮ ዋቅንኬሰን ኦል ሰሚ ጉባት፣ ገድ ለፈረትስ ዋቃቲ።   


12 “ኤጋ አመ ሰበቢ አን ገራ እስኒ ላፌፍ እስንስ አከሱመ አከ ማቲኮቲፍ ገራ ላፍተን መቃ ዋቀዮቲን ና ከከዻ። መለቶ ዹጋስ ና ኬና፤  
13 ኩንስ አከ እስን ሉቡ አባኮቲ፣ ሃዸኮቲ፣ ኦቦሎታፊ ኦቦሌቶተኮቲ፣ ዋን ከንሳኒ ተኤ ሁንዳፊ ሉቡኬኘ ዱአ ኦልችተኒፍ።”   


14 ነሞትንስ፣ “ሉቡንኬኘ ሰበቢ ሉቡኬሰኒቲፍ ሃበዱ! ዮ እስን ዋን ኑ ሆጄትኑ ከነ ነመት ህሙ ባተን ኑ ዮሙ ዋቀዮ ብየ ከነ ኑ ኬኑት ገረ ላፍናፊ አመነሙማዻን ስ ስመትነ” ጄዸኒ እሼ አብደቺሰን።   


15 ከናፉ እሼን ሰበቢ መን እሼን ኬሰ ጅራቱ ሱን ደላ መጋለቲቲን ወል ቀበቱፍ ፎዳ ኬሳን ፉኞዻን ገድ እሳን ቡፍቴ።  
16 እሼንስ አከነ እሳኒን ጄቴ፤ “አከ ወር እስን ዱካ ቡአን ሱን እስን ህንአርግኔፍ ገረ ጋረኒት በቀዻ። ሀመ እሳን ዴብአንት ጉዮተ ሰዲ አችት ዾከዻ፤ ኤርገሲሞ ከራኬሰን ዴማ።”   


17 ነሞትን ሱንስ አከነ ጄዸኒን፤ “ከኩን አት ኑ ከከቺፍቴ ኩን ከን ኑ ቀበቹ ደንደኡ፣  
18 ዮ አት ዮሙ ኑ ብየቲ ሴኑት ፉኞ ብልዲማ ከነ ፎዳ እቲን ገድ ኑ ቡፍቴ ከነት ሂቴ አባኬቲፊ ሃዸኬ፣ ኦቦሎተኬቲፊ ማቲኬ ሁንደ መነኬት ገልችቴ ቆፈ።  
19 ነምን ቶኮዩ ዮ መነኬ ኬሳ ገረ ዳንዲ አላት ገድ በኤ፣ ዺግንሳ መቱመሳት ዴብአ፤ ኑ እት ህንጋፈተምኑ። ነመ ስ ወጅን መነኬ ኬሰ ጅሩሞ ዮ ሀርክ ቶኮዩ እሰ ቱቄ፣ ዺግንሳ መታኬኘት ዴብአ።  
20 ገሩ ዮ አት ዋን ኑ ሆጄትኑ ከነ ነመት ህምቴ፣ ኑ ከኩ አት ኑ ከከቺፍቴ ሰነ ጀላ ብልሰ ባነ።”   


21 እሼንስ፣ “ፉዸዼረ፤ አኩመ እስን ጄተን ሃተኡ” ጄቴ ዴብፍቴ።  

ከናፉ እሼን እሳን ኤርግቴ፤ እሳንስ ከአኒ ዴመን። እሼን ፉኞ ብልዲማ ሰነ ፎዳ ሰነት ሂቴ።   


22 እሳንስ ዮሙ በአንት ገረ ጋረኒ ዴመኒ ሀመ ዱካ ቡቶትን ሱን ከራረ በርባደኒ እሳን ዸበኒ ዴብአንት ጉያ ሰዲ አች ቱረን።  
23 በሳስቶትን ለማን ሱንስ ዴብአኒ ጋረን ኬሳ በአኒ መልካዻን ለገ ጬኡዻን ገረ እያሱ እልመ ኑን ዹፈን፤ ዋን እሳንረ ገኤ ሁንደስ እሰት ህመን።  
24 እሳንስ እያሱዻን፣ “ዋቀዮ ዹጉማን ብየቲ ጉቱ ሀርከኬኘት ኬኔረ፤ ነሞትን ሁንድኑስ ሰበቢኬኛፍ ሶዳዻን ሆለቻ ጅሩ” ጄዸን።    

ዮርዳኖሲን ጬኡ 
 

1 እያሱፊ እስራኤሎን ሁንድኑ ገነመ በሪ ሽጢም ኬሳ በአኒ ገረ ለገ ዮርዳኖስ ዹፈን። ኡቱ ገመት ህንጬእን ዱረስ አች ቁበተን።  
2 ቡልቲ ሰዲ ቦዴ አጀጆትን ሎልቶታ ቁበተ ኬሰ ዴዴመኒ፣  
3 አከነ ጄዸኒ ነሞተ አጀጀን፦ “እስን ዮሙ ታቦተ ከኩ ዋቀዮ ዋቀኬሰኒቲፊ ሌዎተ ሉቦተ ተአን እሳኒ ታቦትቸ ባተን አርግተንት እዶኬሰኒ ካተኒ ታቦትቸ ፋነ ቡኡ ቀብዱ።  
4 እስን ሰበቢ ዱራን ከራ ከናን ህንደርብኒፍ፣ ከራ ዴሙን እስኒ መሉ ንቤክቱ። ገሩ እስኒፊ ታቦትቸ ግዱት ገርገር ፈጌኘ ገረ ዹንዹመ ኩመ ለመ ሀምብሳ፤ እትስ ህንዽኣትና።”   


5 እያሱንስ ኡመታን፣ “ኦፍ ቁልቁሌሳ፤ ዋቀዮ ቦር ግዱኬሰንት ወንቶተ ድንቅሲሳ ንሆጄታቲ” ጄዼ።   


6 እያሱንስ ሉቦታን፣ “ታቦተ ከኩ ፉዻቲ ኡመተ ዱረ ደርባ” ጄዼ። ከናፉ እሳን ታቦትቸ ፉዸኒ ኡመተ ዱረ ደርበን።   


7 ዋቀዮስ እያሱዻን አከነ ጄዼ፤ “አከ እሳን አከ አን አኩመን ሙሴ ወጅን ቱሬ ሰነ ስ ወጅን ጅሩ ቤከኒፍ፣ አን ሀርአ ፉለ እስራኤሎተ ሁንዳ ዱረት ነመ ጉዳ ስ ጎቹ ነንጀልቀበ።  
8 አትስ ሉቦተ ታቦተ ከኩ ባተኒን፣ ‘እስን ዮሙ ቀርቀረ ብሻን ዮርዳኖስ ጌሰንት፣ ዸቃቲ ለገ ኬሰ ዸዻበዻ’ ጄዽ።”   


9 እያሱንስ እስራኤሎታን አከነ ጄዼ፤ “አስ ኮታቲ ዱቢ ዋቀዮ ዋቀኬሰኒ ዸገኣ።  
10 አክ እስን እት አከ ዋቅን ጅራታን ግዱኬሰን ጅሩፊ አከ እን ዹጉማን ከነኣኖተ፣ ሄቶተ፣ ሂዎተ፣ ፌርዞተ፣ ግርጋሾተ፣ አሞሮታፊ ዬቡሶተ ፉለኬሰን ዱራ አርኤ ባሱ ቤክተን ከናዸ።  
11 ኩኖ፣ ታቦትን ከኩ ጎፍታ ለፈ ሁንዱማ እስን ዱራን ዮርዳኖስ ንሴነ።  
12 ከናፉ አመ ጎሶተ እስራኤል ኬሳ ነመ ኩዸ ለመ ጄቹንስ ቶኮ ቶኮ ጎሳ ኬሳ ነመ ቶኮ ቶኮ ፍለዻ።  
13 አኩመ ሉቦትን ታቦተ ዋቀዮ ጎፍታ ለፈ ሁንዳ ባተን ሚለሳኒ ዮርዳኖስ ኬሰ ሴንስሰኒን፣ ብሻንሳ ከን ጉባዻ ገድ ያኡ ንጭተ፤ ቱለሜስ ኦል ዻበተ።”   


14 ከናፍ ዮሙ ነሞትን ለገ ዮርዳኖስ ጬኡፍ ቁበተሳኒ ኬሳ በአንት፣ ሉቦትን ታቦተ ከኩ ባተኒ እሳን ዱረ ደርበኒ ዴመን።  
15 ዬሮ ምዻን ገልፈሙ ሁንደ ለግን ዮርዳኖስ ጉቴ እረ ዸንገለአ። ተኡስ አኩመ ሉቦትን ታቦትቸ ባተን ዮርዳኖስ ገአኒ ሚልሳኒ ቀርቀረ ብሻኒ ቱቄን፣  
16 ብሻን ቡርቃ ኦሊቲ ዹፉ ያኡ ዺሴ። እዶ መጋላ አዳም ጄዸሙ ከን ዛሬታን ብራ ሰነራ ፈጋቴ ቱለሜ ዻበቴ፤ ብሻን ገረ ገላነ አረባት ዮካን ገላነ ሶግዳት ገድ ያኡስ ጉቱማን ጉቱት ጭቴ። ከናፉ ነሞትን ፉሌ ዬርኮቲን ገረ ገማት ጬአን።  
17 ዬሮ እስራኤሎን ሁንድ ደርባ ቱረንት ሉቦትን ታቦተ ከኩ ዋቀዮ ባተን ሱን ሀመ ሰብን ጉቱማን ጉቱት ለፈ ጎጎጋረ ጬኡት ወለካ ዮርዳኖስ ኬሰ ቀጄለኒ ለፈ ጎጎጋረ ዻበተን።    

1 ዋቀዮስ ኤርገ ሰብን ጉቱን ዮርዳኖስን ጬኤ ቦዴ፣ እያሱዻን አከነ ጄዼ፤  
2 “ሰበ ኬሳ ነመ ኩዸ ለመ፣ ቶኮ ቶኮ ጎሳ ኬሳ ነመ ቶኮ ቶኮ ፍለዹቲ  
3 አከ እሳን ወለካ ዮርዳኖስ ኬሳ እዶ ሉቦትን ዸዻበተን ሰና ዸጎተ ኩዸ ለመ ፉዸኒ፣ ባተኒ እስን ወጅን ዴመኒ እዶ እስን ኤደነ ቡልተንት ለፈ ከካአን እት ህም።”   


4 ከናፍስ እያሱን፣ ነሞተ ኩዸ ለማን እስራኤሎተ ኬሳ፣ ቶኮ ቶኮ ጎሳ ኬሳ ቶኮ ቶኮ ፍለቴ ሰነ ወልት ዋሜ  
5 አከነ ጄዼን፤ “ታቦተ ዋቀዮ ዋቀኬሰኒ ከነ ዱረ ደርባቲ ወለካ ዮርዳኖስ ሴና። ቶኮን ቶኮንኬሰንስ አኩመ ባይእነ ጎሶተ እስራኤሎታት ዸጋ ቶኮ ቶኮ ፉዸተኒ ገቲቲኬሰንት ባቹ ቀብዱ።  
6 ኩንስ አከ ወን ኩን ግዱኬሰንት መለቶ ተኡፍ። ዮሙ እጆሌንኬሰን ገረ ፉልዱራት፣ ‘ዸጎትን ኩኔን ማል አርግሲሱ?’ ጄዸኒ እስን ጋፈተንት፣  
7 አከ ብሻን ለገ ዮርዳኖስ ፉለ ታቦተ ከኩ ዋቀዮ ዱረት ገርገር ጭቴ እት ህማ። ዮሙ ታቦትን ኩን ለገ ዮርዳኖስ ጬኤት ብሻን ዮርዳኖስ ገርገር ጭቴ። ዸጋወን ኩኔንስ ሰበ እስራኤሊፍ ያደኖ በረ በራ ተኡ።”   


8 ከናፉ እስራኤሎን አኩመ እያሱን እሳን አጀጄ ጎዸን። እሳንስ አኩመ ዋቀዮ እያሱት ህሜ ሰነ፣ አኩመ ባይእነ ጎሶተ እስራኤሎታት ዸጎተ ኩዸ ለመ ወለካ ዮርዳኖስ ኬሳ ፉዸን፤ ሀመ እዶ ቁበተ እሳኒትስ ባተኒ አችት ለፈ ካአተን።  
9 እያሱንስ ዸጎተ ኩዸ ለማን ወለካ ዮርዳኖስ ኬሰ እዶ ሉቦትን ታቦተ ከኩ ባተን ሱን እጃጃ ቱረን ሰነ ኦል ዸዻቤ። እሳንስ ሀመ ሀርኣት አቹመ ጅሩ።   


10 ሉቦትን ታቦተ ከኩ ባተን ሱንስ ሀመ ወን ዋቀዮ አከ እን ነሞተት ህሙፍ እያሱ አጀጄ ሁንድ አኩመ ሙሴን እያሱ አጀጄት ራወተሙት ወለካ ዮርዳኖስ ኬሰ ዸዻበቻ ቱረን። ነሞትንስ ደፈኒ ጬአን፤  
11 አኩመ ሁንድሳኒ ጬአኒንስ ኡቱመ ነሞትን አርገኑ ታቦትን ዋቀዮቲፊ ሉቦትን ገረ ገመ ካኒት ጬአን።  
12 እልማን ሩቤን፣ እልማን ጋዲፊ ወለካን ጎሰ ምናሴ አኩመ ሙሴን እሳን አጀጄት ምአ ሎላ ህዸተኒ እስራኤሎተ ዱረ ገረ ገማት ጬአን።  
13 ነምን ገረ ኩመ አፉርተማ ተኡ ወራናፍ ህዸቴ ፉለ ዋቀዮ ዱረ ገረ ድሬ ዬርኮት ሎላፍ ጬኤ።   


14 ዋቀዮስ ጉያ ሰነ ፉለ እስራኤሎተ ሁንዳ ዱረት እያሱ ነመ ጉዳ ጎዼ፤ እሳንስ አኩመ ሙሴፍ ኡልፍነ ኬና ቱረን ሰነ በረ ጅሬኘሳ ጉቱ እያሱፍስ ኡልፍነ ኬነን።   


15 ኤርገሲስ ዋቀዮ እያሱዻን አከነ ጄዼ፤  
16 “አከ እሳን ዮርዳኖስ ኬሳ ኦል በአኒፍ ሉቦተ ታቦተ ከኩ ሴራ ባተን ሰነ አጀጅ።”   


17 ከናፉ እያሱን፣ “ዮርዳኖስ ኬሳ ኦል በኣ” ጄዼ ሉቦተ አጀጄ።   


18 ሉቦትንስ ታቦተ ከኩ ዋቀዮ ባተኒ ለገ ኬሳ ኦል በአን። አኩመ እሳን ሚለሳኒ ለፈ ጎጋረ ዻበተኒን ብሻን ዮርዳኖስ እዶ ኦፊት ዴብኤ አኩመ ዱራኒ ጉቴ እረ ዸንገለኤ።   


19 ጉያ ኩርነፋ ጅአ ጀልቀባት ነሞትን ዮርዳኖስ ኬሳ ኦል በአኒ ግልጋል እሰ በአ ዳሪ ዬርኮ ኬሰ ቁበተን።  
20 እያሱንስ ዸጎተ ኩዸ ለማን እሳን ዮርዳኖስ ኬሳ ፉዸን ሰነ ግልጋል ኬሰ ዸዻቤ።  
21 እንስ እስራኤሎታን አከነ ጄዼ፤ “ገረ ፉልዱራት ዮ ሰኚንኬሰን፣ ‘ዸጋወን ኩኔን ማል አርግሲሱ?’ ጄዸኒ አቦቲሳኒ ጋፈተን፣  
22 ‘እስራኤል ለፈ ጎጋረ ዮርዳኖስ ጬኤ’ ጄዻ እት ህማ።  
23 ዋቀዮ ዋቅንኬሰን ሀመ እስን ገመት ጬተንት ፉሉመኬሰን ዱረት ዮርዳኖስ ጎግሴ ቱሬቲ። ዋቀዮ ዋቅንኬሰን አኩመ ሀመ ኑ ጬኑት ገላነ ዲማ ፉለኬኘ ዱረት ጎግሴ ሰነ ዮርዳኖሲንስ ጎግሴ።  
24 እንስ አከ ሰብን ለፋ ሁንድኑ አከ ሀርክ ዋቀዮ ጀባ ተኤ አርግሲሱፊ አከ እስንስ ዬሮ ሁንደ ዋቀዮ ዋቀኬሰን ሶዳተኒፍ ዋን ከነ ሆጄቴ።”    

ግልጋልት ዸግነ ቀበሙ 
 

1 ሞቶትን አሞሮታ ከኔን ገመ ዽአ ዮርዳኖስ ጅራተኒፊ ሞቶትን ከነኣኖታ ከኔን ቀርቀረ ገላና ጅራተን ሁንድ አከ ዋቀዮ ሀመ ኑ ጬኑት ፉለ ሰበ እስራኤል ዱረት ዮርዳኖስ ጎግሴ ዮሙ ዸገአንት ኦኔንሳኒ ንበቅጤ፤ ዴብአኒስ ፉለ እስራኤሎታ ዱረ ዻበቹ ሶዳተን።   


2 ዋቀዮ ዬሮ ሰነ እያሱዻን፣ “ሃዱ ቀረ ቀቡ ቶልቺቲ አመስ እስራኤሎተ ዸግነ ቀብ” ጄዼ።  
3 ከናፉ እያሱን ሃዱ ቀረ ቀቡ ቶልቼ ግቤኣት ኣረሎትት እስራኤሎተ ዸግነ ቀቤ።   


4 ሰበቢን እያሱን ዋን ከነ ሆጄቴፍ ከነ፦ ወር ብየ ግብጢ በአኒ ዹፈን ሁንድኑ ጄቹንስ ዺሮትን ሎለን ሁንድኑ ኤርገ ግብጢ በአኒ ቦዴ ገሞጂ ኬሰት ከራት ዹመን።  
5 ነሞትን ግብጢ በአን ሁንድ ዸግነ ቀበተኒ ቱረን፤ ወር ዬሮ ግብጢ በአኒ ገሞጂ ኬሰ ዴማ ቱረንት ከራት ዸለተን ገሩ ዸግነ ህንቀበምኔ።  
6 እስራኤሎን ሰበቢ ዋቀዮፍ አጀጀሙ ድደኒፍ ሀመ ነሞትን ዬሮ ግብጢ በአንት ሎሉ ደንደአን ሁንድ ዹመንት ወጋ አፉርተመ ገሞጂ ኬሰ ጆረን። ዋቀዮ አከ እሳን ብየ እን ኑ ኬኑፍ አቦቲሳኒ አብደቺሴ ቱሬ፣ ብየ ኣነኒፊ ደመ ባፍቱ ሰነ ህንአርግኔ እሳንት ከከቴ ቱሬቲ።  
7 ከናፉ እን ቆደሳኒ እልማንሳኒ ካሴ፤ እሳንስ ወረ እያሱን ዸግነ ቀቤዸ። እሳን ሰበቢ ከራት ዸግነ ህንቀበምኒፍ ሀመ ሀርኣት ኡቱ ዸግነ ህንቀበምን ጅራተን።  
8 እሳንስ ኤርገ ሰብን ጉቱን ዸግነ ቀበሜ ቦዴ ሀመ ፈየንት ለፉመ ጅረን ሰነ ቁበተ ኬሰ ቱረን።   


9 ዋቀዮስ እያሱዻን፣ “አን ሀርአ አረብሶ ግብጥ ሰነ እስንራ ገንገልቼረ” ጄዼ። ከናፉ እዶን ሱን ሀመ ሀርኣት ግልጋል ጄዸሜ ዋመመ።   


10 ገልገለ ቡልቲ ኩዸ አፉረፋ ጅአ ሰናት ሰብን እስራኤል ኡቱመ ድሬ ዬርኮረ ግልጋል ኬሰ ቁበቴ ጅሩ ፋሲካ አያኔፈቴ።  
11 እሳንስ ጉያ ፋሲካት ኣኔ ዹፉ፣ ጋፉመ ሰነ ምዻን ብየቲ ኬሳ ዋ ኛተን፤ ኩንስ መጥኖፊ አሼቲ ዋደሜዸ።  
12 መናንስ ጉዩመ እሳን ምዻን ብየ ሰና ኛተንት ኣኑ ገድ ቡኡ ዺሴ፤ ኤርገሲ መናን ቶኮዩ ወረ እስራኤሊፍ ገድ ህንቡኔ፤ ገሩ እሳን ወጋ ሰነ ኬሰ ምዻን ብየ ከነኣን ኛተን።   

ዬርኮን ጅጉሳ 
 

13 እያሱን ዮሙ ዬርኮት ዽኣቴት፣ ኦል ምልአቴ ነመ ጎራዴ ሉቅፈሜ ሀርከት ቀበቴ እሰ ዱረ ዻበቱ ቶኮ አርጌ። እያሱን ገረሳ ዸቄ፣ “አት ገረኬኘሞ ገረ ዲኖተኬኛት?” ጄዼ እሰ ጋፈቴ።   


14 እንስ ዴብሴ፣ “አን ገረ ኤኙዩ ምት፤ ገሩ አን አመ አከ አጀጃ ሎልቶተ ዋቀዮት ዹፌረ” ጄዼ። እያሱንስ አዳን ለፈት ጎምብፈሜ ሰገዴ፣ “ኤርጋን ጎፍታንኮ ገርብቸሳቲፍ ቀቡ ማል?” ጄዼ እሰ ጋፈቴ።   


15 አጀጃን ሎልቶተ ዋቀዮስ እያሱዻን፣ “ሰበቢ እዶን አት ዻበቱ ኩን ቁልቁሉ ተኤፍ ኮጴኬ ኦፍራ ባስ” ጄዼ። እያሱንስ አከሱመ ጎዼ።    

1 ዬሮ ሰነት ዬርኮን ሰበቢ እስራኤሎታቲፍ ጀቤፈምቴ ጩፈምቴ ቱርቴ። ነምን ቶኮዩ ገድ ህንበኡ፤ ነምን ቶኮዩስ ኦል ህንሴኑ ቱሬ።   


2 ዋቀዮስ እያሱዻን አከነ ጄዼ፤ “ኩኖ አን ሞቲሼቲፊ ሎልቶተሼ ወጅን ዬርኮ ደበርሴ ሀርከኬት ኬኔረ።  
3 ህዸቶተ ሁንደ ወጅን ዬሮ ቶኮ መጋለቲረ ናነኣ፤ ከነስ ቡልቲ ጀአ ሆጄዻ።  
4 ሉቦትን ቶርበስ መለከተ ቶርበ ከኔን ጋንፈ ሆላራ ሆጄተመን ቀበተኒ ታቦተ ዱረ ሃዴመን። እስንስ ጉያ ቶርበፋት ዬሮ ቶርበ መጋለቲረ ነናነኣ፤ ሉቦትንስ መለከተ ሃአፉፈን።  
5 ዮሙ እሳን ሰገሌ መለከታ ዼራሳ ዸጌስሰንት ነምን ሁንድኑ ሰገሌ ጉዳዻን ሃእዩ፤ ደላን መጋላ ሰና ዮሙሱመ ጅገ፤ ነሞትንስ ኦል በኡ፤ ነምን ሁንድኑስ ቀጄሌ እት ሴነ።”   


6 ከናፉ እያሱን እልም ኑን ሉቦተ ኦፍት ዋሜ፣ “ታቦተ ከኩ ዋቀዮ ፉዻቲ ሉቦትን ቶርበ መለከተ ባተኒ እሰ ዱረ ሃዴመን” ጄዼን።  
7 ነሞታንስ፣ “ፉለ ዱረት ዴማቲ መጋላ ሰነረ ናነኣ፤ ሎልቶትን ህዸተንስ ታቦተ ዋቀዮ ዱረ ሃዴመን” ጄዼ።   


8 ኤርገ እያሱን ነሞተት ዱበቴ ቦዴ፣ ሉቦትን ቶርበን ፉለ ዋቀዮ ዱረት መለከተ ቶርበ ባተን ሱን መለከተሳኒ አፉፋ ዱረ ደርበን፤ ታቦትን ከኩ ዋቀዮስ እሳን ዱካ ቡኤ።  
9 ሎልቶትን ምአ ሎላ ህዸተንስ ሉቦተ መለከተ አፉፋ ቱረን ዱረ ዴመን፤ ሎልቶትን ዱግደ ዱባሞ ታቦትቸ ዱካ ቡአን። ዬሮ ከነ ሁንደስ መለከትን አፉፈማ ቱሬ።  
10 እያሱን ገሩ ነሞታን፣ “እየ ሎላ ህንእይና፤ ሰገሌኬሰን ኦል ህንፉዸትና፤ ሀመ ጉያ አን እያ እስኒን ጄዹት ዱቢ ቶኮሌ ህንዱበትና። ጋፈስ እያ!” ጄዼ።  
11 ከናፉ እን አከ ታቦትን ዋቀዮ ባተሜ መጋላ ሰነረ ዬሮ ቶኮ ናነኡ ጎዼ። ኤርገሲስ ነሞትን ገረ ቁበታት ዴብአኒ አች ቡለን።   


12 እያሱን ጉያ እት ኣኑ ገነመ በሪ ከኤ፤ ሉቦትንስ ታቦተ ዋቀዮ ኦል ፉዸን።  
13 ሉቦትን ቶርበን መለከተ ቶርበ ባተንስ ታቦተ ዋቀዮ ዱረ ዴማ መለከተስ አፉፋ ፉለ ዱረት ቀጄለን። ሎልቶትን ምአ ሎላ ህዸተን እሳን ዱረ ቡአን፤ ሎልቶትን ዱግደ ዱባሞ ታቦተ ዋቀዮ ዱካ ቡአን፤ መለከንስ እቱመ ፉፌ አፉፈማ ቱሬ።  
14 ከናፉ ጉያ ለመፋት ዬሮ ቶኮ መጋለቲረ ናነአኒ ገረ ቁበታት ዴብአን። ከነስ ቡልቲ ጀአ ሆጄተን።   


15 ጉያ ቶርበፋት ገነመ በሪ ከአኒ ሃሉመ ዱራ ሰናን ዬሮ ቶርበ መጋለቲረ ናነአን፤ እሳን ጋፉመ ሰነ ቆፈ ዬሮ ቶርበ መጋለቲረ ናነአን።  
16 መርሳ ቶርበፋት ዮሙ ሉቦትን መለከተ አፉፈንት እያሱን አከነ ጄዼ ነሞተ አጀጄ፤ “እያ! ዋቀዮ መጋለቲ እስኒ ኬኔራቲ!  
17 መጋለቲፊ ወን እሼ ኬሰ ጅሩ ሁንድኑ ዋቀዮፍ አዳን ሃባፈመን። ሰበቢ እሼን በሳስቶተ ኑ ኤርገትኔ ሰነ ዾክስቴፍ፣ ረሃብ ሰጋገልትቲን ቆፍት ወረ መነሼ ኬሰ ጅረን ሁንደ ወጅን ሃበራረምቱ።  
18 እስን ገሩ አከ እሳን ኬሳ ቶኮሌ ፉዸተኒ አከሲን በዲሰ ኦፍት ህንፍድኔፍ ዋን ለጉ ተኤራ ፈጋዻ። ዮ ከና አቺ እስን ቁበተ እስራኤሊትዩ በዲሰ ፍደኒ ረክነ እራን ጌሱ።  
19 ሜቲፊ ወርቄን ሁንድ፣ ምእ ናሲቲፊ ስቢላ ሁንድ ሰበቢ ዋቀዮፍ ቁልቁሌፈመኒፍ መንኩሰሳት ገሉ ቀቡ።”   


20 ዮሙ መለከትን አፉፈሜት ነሞትን ንእየን፤ ዮሙ ሰገሌን መለከተ ሰና ዸገአሜ ነሞትንስ ሰገሌ ጉዳዻን እየንት ደላን መጋላ ሰና ንኩፌ። ከናፉ ነምን ሁንድ ፉል ዱረት ግርሴ ሴኑዻን መጋላ ሰነ ቀበቴ።  
21 እሳንስ ዋን መጋላ ሰነ ዋቀዮፍ አዳን ባሰኒፍ ዋን እሰ ኬሰ ጅሩ ሁንደ ጄቹንስ ዺራ ዱበርቲ፣ ጥና ጉዳ፣ ሎን፣ ሆሎታፊ ሀሮተ ጎራዴዻን ፍጠን።   


22 እያሱንስ ነሞተ ለማን ብየ ሰነ በሳሰኒ ቱረኒን፣ “መነ ሰጋገልቱ ሰና ኦል ሴናቲ አኩመ እስን እሼፍ ከከተንት እሼፊ ወረ ከንሼ ተአን ሁንደ ገድ ባሳ ፍዳ” ጄዼ።  
23 ከናፉ ደርገጎትን በሳሱ ዸቀኒ ቱረን ሱን ኦል ሴነኒ ረሃብ፣ አባሼቲፊ ሃዸሼ፣ ኦቦሎተሼቲፊ ዋን ከንሼ ተኤ ሁንዱማ ገድ ባሰን። ማቲሼ ሁንደስ አለት ባሰኒ ቁበተ እስራኤሊቲን አለ እሳን ቱርሰን።   


24 ኤርገሲ ጉቱማ መጋላ ሰናቲፊ ዋን እሼ ኬሰ ጅሩ ሁንደ ጉበን፤ ገሩ ሜቲፊ ወርቄ፣ ምአ ናሲቲፊ ስቢላ መንኩሰ መነ ዋቀዮት ገልቸን።  
25 እያሱን ገሩ ሰበቢ እሼን ነሞተ እን አከ በሳሰኒፍ ገረ ዬርኮት ኤርጌ ቱሬ ሰነ ዾክስቴፍ ረሃብ ሰጋገልቱ ሰነ ማቲሼቲፊ ዋን ከንሼ ተኤ ሁንደ ወጅን ንበራሬ፤ እሼንስ ሀመ አማት እስራኤሎተ ግዱ ጅራት።   


26 እያሱንስ ዬሮ ሰነት አከነ ጄዼ ከከቴ፤ “ነምን መጋላ ዬርኮ ከነ ዴብሴ እጃሩ ፉለ ዋቀዮ ዱረት አባረማ ሃተኡ፦  

“እን ሁንዴ እሼ ቡስናን፣  

እልምሳ ሀንገፍት ሃዱኡ፤  

ከረሼ እጃሩ ጀልቀብናን፣  

እልምሳ ቁጥሱን ሃዱኡ።”   


27 ከናፉ ዋቀዮ እያሱ ወጅን ቱሬ፤ መቃንሳስ ጉቱማ ብየቲ ኬሰት ቤከሜ።    

 7

ጩቡ ኣካን 
 

1 እስራኤሎን ገሩ ዋን ዋቀዮፍ አዳን ባፈሜረት አመነሙማ ዸበን፤ ኣካን እልም ከርሚ፣ እልም ዘብዲ፣ እልም ዛራ ከን ጎሰ ይሁዳ ዋን ዋቀዮፍ አዳን ባፈሜ ሰነ ኬሳ ዋን ቶኮ ቶኮ ፉዸቴ። ከናፍስ ዼከምስ ዋቀዮ እስራኤልረት ቦበኤ።   


2 ከነረት እያሱን ዬርኮዻ ገረ ኣይ ከን ቤት ኣዌን ብረ ገመ በአ ቤትኤልት አርገምቱ ሰናት ነመ ኤርጌ፣ “ዸቃቲ ናኖ ሰነ በሳሳ” ጄዼ። ከናፉ ነሞትን ኦል በአኒ ኣይን በሳሰን።   


3 እሳንስ ገረ እያሱት ዴብአኒ፣ “ነምን ሁንድኑ ኣይት ኦል በኡ ህንቀቡ። ሰበቢ ነምን ሙራስን ቆፍት አች ጅሩፍ አከ እሳን ዸቀኒ ብየቲ ፉዸተኒፍ ነመ ኩመ ለመ ዮካን ኩመ ሰዲ ተኡ ኤርግ መሌ ነሞተ ሁንዱማ ህንደዸብሲስን” ጄዸኒን።  
4 ከናፉ ነሞትን ገረ ኩመ ሰዲ ተአን ከአኒ ኦል በአን፤ እሳን ገሩ ነሞተ ኣይ ዱራ በቀተን፤  
5 ነሞትን ኣይስ ገረ ነመ ሶዶሚ ጀአ እሳን ጀላ ፍጠን። እሳንስ ከረ መጋለቲቲ ጀልቀበኒ ሀመ ሸባሪሚት እስራኤሎተ አርአኒ ኤዴደረት እሳን ፍጠን፤ ከናንስ ኦኔን ነሞታ በቅጤ አከ ብሻኒ ታቴ።   


6 እያሱንስ ኡፈተሳ ተርሳሴ ፉለ ታቦተ ዋቀዮ ዱረት አዳን ለፈት ጎምብፈሜ ሀመ ገልገላት አቹመ ቱሬ። ማንጉዶትን ሰበ እስራኤልስ አከሱመ ጎዸኒ መታ ኦፊሳኒረት አዋረ ፍርፍርሰን።  
7 እያሱንስ አከነ ጄዼ፤ “ያ ዋቀዮ ጎፍታ፣ አት ማሊፍ አከ እሳን ኑ ፍጠኒፍ ሀርከ አሞሮታት ኑ ኬኑፍ ጄቴ ሰበ ከነ ዮርዳኖሲን ጬስፍቴ? ስላ ኡቱ ዮርዳኖስ ገመት ሀፍኔ ኑፍ ወየ ቱሬ!  
8 ያ ጎፍታ፣ ኤርገ ሰብን እስራኤል ዲኖተሳ በቀቴ አን አመ ማል ጄቹን ደንደአ?  
9 ከነኣኖትኒፊ ሰቦትን ብየ ከና ከን ብራ ዋን ከነ ዸገአኒ ኑ መርሰኒ መቃኬኘ ለፈራ ንበሌሱ። ዮስ አት መቃኬ ጉዳ ሰናፍ ማል ጎተ?”   


10 ዋቀዮስ እያሱዻን አከነ ጄዼ፤ “ኦል ከእ! አት ማሊፍ አዳን ጎምብፈምቴ?  
11 እስራኤል ጩቡ ሆጄቴረ፤ እሳን ከኩኮ ከን አን አከ እሳን ኤገኒፍ እሳን አጀጄ ሰነ ጨብሰኒሩ። እሳን ዋን አዳን ና ባፈሜ ኬሳ ዋን ቶኮ ቶኮ ፉዸተኒሩ፤ ሀተኒሩ፤ ሶበኒሩ፤ ዋን ሰነስ ቀቤኘሳኒ ወጅን ኦል ካአተኒሩ።  
12 ወን እስራኤሎን ዲኖተሳኒ ዱረ ዻበቹ ህንደንዴኜፍስ ከኑመ፤ እሳን ሰበቢ በዲሳፍ ረመደመኒፍ ዱግደ ዱበት ገረ ገለኒ ዲኖተሳኒ በቀተን። አን ሀመ አት ዋን በዲሳፍ አጀጀሜ ከምዩ ግዱኬሰኒ በሌስቱት ስአች እስን ወጅን ህንጅራዹ።   


13 “ከኢቲ ሰበ ቁልቁሌስ። አከነስ እሳኒን ጄዽ፤ ‘ቦሪፍ ኦፍ ቁልቁሌሳ፤ ወን ዋቀዮ ዋቅን እስራኤል ጄዹ እሰ ከናቲ፤ ያ እስራኤል፣ ወን ህርሚ ተኤ ቶኮ ግዱኬሰን ጅረ። እስን ሀመ ዋን ሰነ ኦፍ ኬሳ ባፍተንት ዲኖተኬሰን ኦፍራ እትሱ ህንደንዴሰን።   


14 “ ‘ከናፉ ገነመ ጎሰ ጎሳን ኦፍ ዽኤሳ። ጎስት ዋቀዮ ፍለቱ በልበለ በልበላን ገረ ፉለ ዱራት ሃበኡ፤ በልበል ዋቀዮ ፍለቱስ ማቲ ማቲዻን ገረ ፉለ ዱራት ሃበኡ፤ ማቲን ዋቀዮ ፍለቱስ ነመ ቶኮ ቶኮን ገረ ፉለ ዱራት ሃበኡ።  
15 ነምን ዋን በሌፈሙ ቀቡ ወጅን ቀበሜ፣ ዋን ቀቡ ሁንዱማ ወጅን እብዳን ሃጉበሙ። እን ከኩ ዋቀዮ ጨብሴረ፤ ዋን እስራኤል ኬሰት ቃኒ ተኤስ ሆጄቴረ!’ ”   


16 ከናፉ እያሱን ገነመ በሪን ከኤ ሰበ እስራኤል ጎሰ ጎሳን ገረ ፉለ ዱራት ባሴ፤ ጎስት ይሁዳስ ንፍለተሜ።  
17 በልበል ይሁዳ ገረ ፉለ ዱራት በኤ፤ እያሱንስ በልበለ ዛራ አዳን ባሴ። በልበል ዛራስ ማቲ ማቲን ገረ ፉለ ዱራት በኤ፤ ዘብዲንስ ንፍለተሜ።  
18 እያሱንስ ማቲሳ ነመ ቶኮ ቶኮን ገረ ፉለ ዱረት ባሴ፤ ኣካን እልም ከርሚ፣ እልም ዘብዲ፣ እልም ዛራ ከን ጎሰ ይሁዳ ንፍለተሜ።   


19 ከነረት እያሱን ኣካኒን አከነ ጄዼ፤ “ያ እልመኮ፣ ዋቀዮ ዋቀ እስራኤሊፍ ኡልፍነ ኬን፤ ጩቡኬስ እሰት ህመዹ፤ ሜ ዋን ሆጄቴ ነት ህም፤ ነ ህንዾክስን።”   


20 ኣካንስ አከነ ጄዼ ዴብሴ፤ “ወን ኩን ዹጋዸ! አን ዋቀዮ ዋቀ እስራኤልት ጩቡ ሆጄዼረ። ወን አን ሆጄዼስ ኩኖ ከነ፦  
21 አን ዋን ባብሎኒ ቦጅአሜ ኬሳ ዋሮ በሬዳ ቶኮ፣ ሜቲ ሰቅሊ ዽበ ለማፊ ወርቄ ሰቅሊ ሸንተመ ኡልፋቱ አርግናን ከጄሌ ፉዸዼረ። ምእ ኩንስ ዱንካነኮ ኬሰት ሜቲ ጀለ ለፈ ኬሰት ዾክፈሜረ።”   


22 ከናፉ እያሱን ኤርገሞተ ኤርጌ፤ እሳንስ ገረ ዱንካነ ሰናት ፊገን፤ ምእ ሱንስ ዱንካንቸ ኬሰት፣ ሜቲ ጀለ ዾክፈሜ ቱሬ።  
23 እሳን ምአ ሰነ ዱንካንቸ ኬሳ ጉረኒ ገረ እያሱቲፊ እስራኤሎተ ሁንዳት ፍደኒ ፉለ ዋቀዮ ዱረት ድሪርሰን።   


24 ኤርገሲስ እያሱፊ እስራኤሎን ሁንድ ኣካን እልመ ዛራ፣ ሜቲ፣ ዋሮ፣ ሙራ ወርቄ፣ እልማንሳቲፊ እንተለንሳ፣ ሎንሳ፣ ሀሮተሳ፣ ሆሎተሳ፣ ዱንካነሳቲፊ ዋን እን ቀቡ ሁንደ ጉረኒ ሱሉለ ኣኮርት ጌሰን።  
25 እያሱንስ፣ “አት ማሊፍ ረክነ ከነ ሁንደ ኑት ፍዴ? ዋቀዮ ሀርአ ረክነ ስት ፍደ” ጄዼን።  

እስራኤሎን ሁንድኑስ ዸጋዻን እሰ ቱመን፤ ጀረ ካንሌ ኤርገ ዸጋዻን ቱመኒ ቦዴ እብዳን እሳን ጉበን።  
26 ኣካንረት ቱላ ዸጋ ጉዳ ሀመ ሀርኣትሌ ጅሩ ቶኮ ቱለን። ዋቀዮስ ዼከምሰሳ ጉዳ ሰነራ ዴብኤ። ከናፍስ እዶን ሱን ሀመ ሀርኣት ሱሉለ ኣኮር ጄዸሜ ዋመመ።    

መጋላን ኣይ በርበዴፈምቴ 
 

1 ኤርገሲስ ዋቀዮ እያሱዻን አከነ ጄዼ፤ “ህንሶዳትን ዮካን አብዲ ህንኩተትን። ሎልቶተ ሁንደ ፉዸዹቲ ኦል በኢ መጋላ ኣይ ሎል። አን ኩኖ ሞቲ ኣይ፣ ነመሳ፣ መጋላሳቲፊ ብየሳ ሀርከኬት ደበርሴ ኬኔራቲ።  
2 አኩመ ዬርኮፊ ሞቲሼ ጎቴ ሰነ፣ ኣዪፊ ሞቲሼሌ ጎተ፤ ዬሮ ከነ ገሩ ቦጁፊ ሆሪሼ ኦፊኬሰኒ ፉዸቹ ደንዴሱ። ነመ ርጴ መጋለቲ ኤጉ ከራ ዱባቲን ካእ።”   


3 እያሱፊ ሎልቶትን ሁንድኑስ ከአኒ ኣይን ሎሉፍ በአን። እንስ ሎልቶተሳ ወረ ጀጀቦ ኬሳ ነመ ኩመ ሶዶመ ፍለቴ ሀልከኒን ኤርጌ፤  
4 አከነስ ጄዼ እሳን አጀጄ፦ “ሜ ቀልቢዻን ነ ዸገኣ። እስን ቦሮ መጋላት ርጵጡ። ጉድፍተኒራ ህንፈጋትና። ሁንድኬሰን ቆጳኣ።  
5 አኒፊ ወር ነ ወጅን ጅረን ሁንድ መጋላ ሰነት ዽኣትነ፤ ዮሙ ነሞትን አኩመ ዱራ ሰነ ፉለ ዱራን ኑት ዹፈን ኑ እሳን ዱራ በቀትነ።  
6 እሳንስ ሰበቢ፣ ‘ጀር ኩን አኩመ ዱራ ሰነ ኑ በቀቻ ጅሩ’ ኑን ጄዸኒፍ፣ ሀመ ኑ መጋላ ሰነራ እሳን ፈጌስኑት ኑ ዱካ ቡኡ። ከናፉ ዮሙ ኑ እሳን በቀኑት፣  
7 እስንሞ እዶ እት ርጵጠኒ ካተኒ መጋላ ሰነ ቀበቱ። ዋቀዮ ዋቅንኬሰንስ መጋላ ሰነ ሀርከኬሰንት ደበርሴ ንኬነ።  
8 እስን ዮሙ መጋላ ሰነ ቀበተንት እብደ እት ቀብሲሳ። ዋን ከነስ አኩመ ዋቀዮ አጀጄት ሆጄዻ። ኩኖ አን እስን አጀጄረ።”   


9 ኤርገሲ እያሱን እሳን ኤርጌ፤ እሳንስ ገረ እዶ እት ርጰን ከን ገመ በአ ኣይቲን ቤትኤሊፊ ኣይ ግዱ ጅሩ ሰና ዸቀን፤ እያሱን ገሩ ሀልከን ሰነ ኡመተ ወጅን ቡሌ።   


10 ጉያ እት ኣኑ ገነመ በሪ እያሱን ነሞተ ኦፊሳ ወልት ቀበቴ እኒፊ ማንጉዶትን እስራኤል ነሞተ ዱረ ኣይት ኦል ቀጄለን።  
11 ሎልቶትን እሰ ወጅን ቱረን ሁንድኑ ኦል በአኒ ፉለ ዱራን መጋለቲት ዽኣተኒ ከራ ካበ ኣይቲን ቁበተን። ሱሉል ቶኮስ እሳኒፊ መጋለቲ ግዱት አርገመ ቱሬ።  
12 እያሱን ነመ ገረ ኩመ ሸን ፉዸቴ ገመ ልጠ መጋለቲቲን ቤትኤሊፊ ኣይ ግዱት ርጵሲሴ።  
13 እሳንስ ነሞተ፣ ጄቹንስ ሎልቶተ ገመ ካበ መጋለቲቲን ቱረን ሁንዳፊ ወረ ዱግደ ዱባን ገመ ልጣቲን ርጰኒ ቱረን እዶ እዶሳኒ ቀብሲሰን። እያሱን ገሩ ገረ ሱሉላት ገድ ቡኤ ሀልከን ሰነ አች ቡሌ።   


14 ሞቲን ኣይ ዮሙ ዋን ከነ አርጌት፣ እኒፊ ነሞትን መጋላ ሰና ሁንድኑ እዶ አረባን ኦሊ ቶኮት እስራኤሎታን ወል ወራኑፍ ገነመ በሪን አሪፈተኒ በአን። እን ገሩ አከ ወራን ርጴ ዱግደ መጋላ ሰና ዱባን እሰ ኤገቱ ህንቤክኔ።  
15 እያሱፊ እስራኤሎን ሁንድ ዋን አርአመን ኦፍ ፈኬሰኒ ዱግደ ዱበት ዴብአኒ ፉለሳኒ ዱረ ገረ ገሞጂት በቀተን።  
16 ነሞትን ኣይ ሁንድኑስ አከ እስራኤሎተ አርአኒፍ ወልት ዋመመን፤ እሳንስ እያሱ ፋነ ቡአኒ አከሲን መጋለቲራ ፈጌፈመን።  
17 ነምን እስራኤሎተ ፋነ ቡኤ አርኡፍ ህንበእን ቶኮዩ ኣይ ዮካን ቤትኤል ኬሰት ህንሀፍኔ። መጋለቲስ ኤጉምሰ መሌ ሀምብሰኒ እስራኤሎተ አርኡፍ በአን።   


18 ዋቀዮስ እያሱዻን፣ “ሰበቢ አን መጋለቲ ሀርከኬት ደበርሴ ኬኑፍ፣ ኤቦ ሀርካ ቀብዱ ገረ ኣይት ዴብፈዹ” ጄዼ። ከናፉ እያሱን ኤቦሳ ገረ ኣይት ዴብፈቴ።  
19 አኩመ እን ዋን ከነ ጎዼን ወር ርጰኒ ኤገቻ ቱረን ሱን ደፈኒ እዶሳኒቲ ከአኒ ፉል ዱረት ፊገን። እሳንስ መጋለቲ ሴነኒ ቀበተን፤ ደፈኒስ እብደ እት ቀብሲሰን።   


20 ነሞትን ኣይ ዮሙ ገረ ገለኒ ኦፍ ዱበ እላለንት ኣረ መጋለቲ ከን ሰሚት ኦል ከኡ አርገን፤ ገሩ ሰበቢ እስራኤሎን ዱራን ገረ ገሞጂት በቀተን ሱን አመ ወረ እሳን አርኣ ጅረንት ገረገለኒፍ፣ ጀር ኤሱመቱ በቀቹፍ ጨራ ቶኮሌ ህንአርገኔ።  
21 እያሱፊ እስራኤሎን ሁንድኑ ዮሙ አከ ወር ርጴ ኤገቻ ቱሬ ሱን መጋለቲ ቀበቴፊ አከ ኣር መጋለቲራ ከኡ አርገንት ኦፍረ ገረ ገለኒ ነሞተ ኣይ ዸአን።  
22 ነሞትን ርጰኒ ቱረንስ መጋላዻ በአኒ እሳንት ዹፈን፤ ከናፉ እስራኤሎን ገመና ገመሲን እሳን መርሰኒ ጀር እስራኤሎተ ግዱት ቀበመን። እስራኤሎንስ አከ ነምን ቶኮዩ ህንሀፍኔፍ ዮካን በቀቴ ህንምልቅኔፍ እሳን ፍጠን።  
23 ሞቲ ኣይ ገሩ ሉቡዹማን ቀበኒ እያሱት ፍደን።   


24 እስራኤሎን ዮሙ ዺሮተ ኣይ ሁንደ ድሬፊ ገሞጂ ጀር እት እስራኤሎተ አርአን ሰነት ቀለኒ እሳን ፍጠንት፣ እስራኤሎን ሁንድኑ ገረ ኣይት ደቸአኒ ወረ አችት ሀፌስ ጎራዴዻን በርበዴሰን።  
25 ነሞትን ኣይ ከኔን ጋፈስ ዹመን ዺራ ዱበርቲን ኩመ ኩዸ ለመ ቱረን።  
26 እያሱን ሀመ ነሞተ ኣይ ኬሰ ጅራተን ሁንደ ፍጡት ሀርከሳ ከን ድሪርፈቴ እቲን ኤቦ ቀበቴ ሰነ ህንደቻፈትኔ ቱሬቲ።  
27 እስራኤል ገሩ አኩመ ዋቀዮ እያሱ አጀጄት ሆሪፊ ቦጁ መጋለቲ ቆፈ ፉዸቴ።   


28 አከስት እያሱን ኣይን ጉቤ ቱላ ዳራ ጎዼ ሀምብሴ፤ ሀመ ሀርኣትስ እሼን አኩመ በርበዶፍቴት ጅርት።  
29 እንስ ሞቲ ኣይ ሙከረት ፈንሴ ሀመ ቢፍቱን ልጡት አቹመት እሰ ዺሴ። እያሱን ዮሙ አዱን ዺቴት አከ እሳን ሬፈሳ ሙከራ ገድ ቡሰኒ ከረ መጋለቲ ዱረት ደርበተን እሳን አጀጄ። እሳንስ ቱላ ዸጋ ጉዳ ሀመ ሀርኣትስ ጅሩ ሬፈ ሰነረት ቱለን።   

ቱሉ ጌባልረት ከኩን ሃሮምፈሜ 
 

30 ኤርገሲ እያሱን ቱሉ ኤባልረት ዋቀዮ ዋቀ እስራኤሊፍ እዶ ኣርሳ እጃሬ።  
31 እዶ ኣርሳ ከነስ አኩመ ሙሴን ገርብች ዋቀዮ እስራኤሎተ አጀጄ ሰነት ሆጄቴ። እንስ አኩመ ክታበ ሴረ ሙሴ ኬሰት በሬፈሜት ዸጋ ህንሶፈምን ከን ስቢል ህንቱቅኒን ሆጄቴ፤ እሰረትስ ኣርሳ ጉበሙ ዽኤሰኒ ኣርሳ ነጋስ ዋቀዮፍ ቀለን።  
32 እያሱንስ አቹመት ፉለ እስራኤሎታ ዱረት፣ ሴረ ሙሴን በሬሴ ቱሬ ሰነ ዸጋረት ገረገልቼ።  
33 እስራኤሎን ሁንድኑ፣ አለጋፊ ዸለታን ብያ፣ ማንጉዶተሳኒ ወጅን፣ አጀጆተ ሎልቶታቲፊ አቦቲ ሴራ ወጅን፣ ሌዎተ ሉቦተ ተአን ከኔን ታቦተ ከኩ ዋቀዮ ባተን ሰነት ፉለ ዴብፈተኒ ብታ ምርጋን ዸዻበተን። አኩመ ሙሴን ገርብች ዋቀዮ አከ እሳን ሰበ እስራኤል ኤብሰኒፍ ጀልቀበት እሳን አጀጄ ሰነት ወለካንሳኒ ቱሉ ጌርዚም ዱረ ዸዻበተኒ ወለካንሳኒሞ ቱሉ ኤባል ዱረ ዸዻበተን።   


34 ኤርገሲስ እያሱን አኩመ ክታበ ሴራ ኬሰት በሬፈሜት ዱቢ ሴራ ሁንደ ከን ኤባቲፊ ከን አባርሳ ንዱብሴ።  
35 ዱቢ ሙሴን እሰ አጀጄ ሁንደ ኬሳ ወን እያሱን ወልዳ እስራኤል ሁንዳፍ አከሱመስ ዱበርቶታፍ፣ ዳእመኒፊ አለጎተ ግዱሳኒ ጅራተኒፍ ኡቱ ህንዱብስን ብረ ደርቤ ቶኮዩ ህንቱሬ።    

ጎዎምሳ ወረ ግቤኦን 
 

1 ሞቶትን ሄቶታ፣ አሞሮታ፣ ከነኣኖታ፣ ፌርዞታ፣ ሂዎታቲፊ ዬቡሶታ ከኔን ገመ ልጠ ዮርዳኖስ ብየ ጋራ፣ ለፈ ገሞጂቲፊ ቀርቀረ ገላነ ጉድቻ ከን ሀመ ልባኖንት ጅሩ ኬሰ ጅራተን ዮሙ ዋን ከነ ዸገአንት፣  
2 እያሱፊ እስራኤልት ወራነ በኑፍ ወልት ቀበመን።   


3 ነሞትን ግቤኦን ገሩ ዮሙ ዋን እያሱን ዬርኮፊ ኣይ ጎዼ ዸገአንት፣  
4 እሳንስ ገመሳኒቲን ደበ ሆጄቹፍ መርአተን፤ እሳንስ ነመ ከራ ዴሙ ፈካተኒ ኬሻ ሞፈኤፊ ቀልቀሎ ዳዺ ወይኒ ከን ዱሎሜ ተርሰኤ ኤርበሜ ሀሬሳኒት ፌአተኒ ቀጄለን።  
5 ኮጴ ሞፈኤ ኤርበሜ ሚለት ካአተኒ ወያ ሞፈኤ ኡፈተን። ቡዴን እሳን ፉዸተኒ ዴመን ሁንድስ ጎጎጋፊ ከን አራኤ ቱሬ።  
6 እሳንስ ቁበተ ግልጋልት እያሱ ብረ ዸቀኒ እሳፊ ነሞተ እስራኤሊን፣ “ኑ ብየ ፈጎዻ ዹፍኔ፤ ከናፉ ኮታ ወሊ ገልቴ ጎዸትና” ጄዸን።   


7 ነሞትን እስራኤልሞ ሂዎታን፣ “ተሪ እስን አሱመ ኑት ዽኦ ጅራቱ ተአ፤ ዮስ ኑ አከሚን እስን ወጅን ወሊ ገልቴ ጎዸቹ ደንዴኘሬ?” ጄዸን።   


8 እሳን ገሩ እያሱዻን፣ “ኑ ገርቦተኬት” ጄዸን።  

እያሱንስ፣ “እስን ኤኙዸ? ኤሳ ዹፍተን?” ጄዼ እሳን ጋፈቴ።   


9 እሳንስ አከነ ጄዸኒ ዴብሰኒፍ፤ “ኑ ገርቦንኬ ሰበቢ መቃ ዋቀዮ ዋቀኬቲ ዸጌኜፍ ብየ አከ መሌ ፈጎቲ ዹፍኔ። ኑ ኦዱ ዋኤሳቲፊ ዋን እን ብየ ግብጢ ኬሰት ሆጄቴ ሁንዱማ ዸጌኜራቲ፤  
10 ዋን እን ሞቶተ አሞሮታ ለማን ወረ ገመ በአ ዮርዳኖስ ጅራተን ጄቹንስ ስሆን ሞቲ ሄሽቦኒፊ ኦግ ሞቲ ባሻን ከን አሽታሮት ቡልቻ ቱሬ ሰነ ጎዼ ሁንዱማ ዸጌኜረ።  
11 ማንጉዶትንኬኛፊ ጅራቶትን ብየኬኛ ሁንድኑ፣ ‘ከራኬሰኒፍ ዋን ኛተን ሀርከት ቀበዻቲ እሳን አርጉ ዸቃ፣ “ኑ ገርቦተኬሰኒዸ፤ ከናፉ ኮታ ወሊ ገልቴ ጎዸትና” ጄዻኒ’ ኑን ጄዸን።  
12 ቡዴንኬኘ ኩን ጋፈ ኑ ህዸትኔ ገረኬሰን ዹፉፍ መና ባኔ ሆኣ ቱሬ። አመ ገሩ አከ እን ጎጎጌ አራኤ አርጋ።  
13 ቀልቀሎን ኑ ዳዺ ወይኒ እት ጉተትኔ ኩንስ ሃራ ቱሬ፤ አመ ገሩ አከ እን ተተርሰኤ እላላ። ኡፈትንኬኛፊ ኮጴንኬኘስ ዴምሰ ከራ ዼራ ከናን ኑ ጀላ ዹሜረ።”   


14 ነሞትን እስራኤል ገላሳኒራ ዋ ፉዸተን መሌ ዋቀዮን ጎርሰ ህንጋፈኔ።  
15 እያሱንስ አከ እሳን ጅራተኒፍ እሳን ወጅን ወሊ ገልቴ ነጋ ጎዼ፤ ሆገንቶትን ወልዳስ ዋን ከነ ከኩዻን ምርከኔሰን።   


16 ወር እስራኤልሞ ኤርገ ግቤኦኖተ ወጅን ወሊ ገልቴ ጎዸተን ጉያ ሰዲ ቦዴ አከ ጀር ወረ ናኖሳኒ ከኔን እሳንት ዽኦ ጅራተን ተአን ዸገአን።  
17 ከናፉ እስራኤሎን ከአኒ ጉያ ሰደፋት ገረ መጋላሳኒ ጄቹንስ ገረ ግቤኦን፣ ኬፊራ፣ ገረ ብኤሮቲፊ ክርያት ዬኣሪም ዹፈን።  
18 እስራኤሎን ገሩ ሰበቢ ሆገንቶትን ወልዳ መቃ ዋቀዮ ዋቀ እስራኤሊቲን እሳኒፍ ከከተኒ ቱረኒቲፍ እሳን ህንቱቅኔ።  

ወልዳን ሱን ጉቱንስ ሆገንቶተት ጉንጉሜ፤  
19 ሆገንቶትን ሁንድ ገሩ አከነ ጄዸኒ ዴብሰን፤ “ኑ ዋቀዮ ዋቀ እስራኤሊን እሳኒ ከከኔረ፤ ከናፉ ኑ አመ እሳን ቱቁ ህንደንዴኙ።  
20 ወን ኑ እሳን ጎኑ ከነ፦ አከ ከኩሳኒ ከከትኔ ሰነ ጨብስኔ ዼከምስ ኑረ ህንቡኔፍ አከ እሳን ጅራተኒፍ እቱመ ዺፍነ።”  
21 ሆገንቶትን ሱንስ እቱመ ፉፈኒ፣ “ጀር ሃጅራተን፤ ገሩ ጉቱማ ሰባቲፍ ወረ ሙከ ሙረኒፊ ወረ ብሻን ወራበን ሃተአን” ጄዸን። አከሲንስ ከኩን ሆገንቶትን እሳኒፍ ገለን ሱን ንኤገሜ።   


22 እያሱንስ ግቤኦኖተ ኦፍት ዋሜ አከነ ጄዼን፤ “እስን ማሊፍ ኡቱመ ኑት ዽኦ ጅራተኑ፣ ‘ኑ ብየ እስንራ ፈጎ ተኤ ኬሰ ጅራትነ’ ጄተኒ ኑ ጎዎምስተን?  
23 እስን አመ አባርሰ ጀለ ጅርቱ፤ ቶኮንኬሰንዩ መነ ዋቀኮቲፍ ሙከ ሙሩፊ ብሻን ወራቡ ጀላ ህንባተን።”   


24 እሳንስ አከነ ጄዸኒ እያሱፍ ዴቢ ኬነን፤ “አከ ዋቀዮ ዋቅንኬ አከ ሙሴን ብየቲ ጉቱ እስኒ ኬኑፊ አከ እን ወረ አች ጅራተን ሁንደ ፉለኬሰን ዱራ በሌሱፍ ገርብቸሳ ሙሴ አጀጄ ኑ ገርቦተኬት ዹጉማን ህመሜረ። ከናፉ ኑ ሰበቢኬሰኒፍ ጄኔ ሉቡኬኛፍ ሶዳትኔ፤ ወን ኑ ዋን ከነ ጎኔፍስ ከኑመ።  
25 ኑ ኩኖ አመ ሀርከኬ ኬሰ ጅረ። አትስ ዋን ጋሪፊ ቀጄላ ሴቴ ሁንዱማ ኑረት ራወዹ።”   


26 ከናፉ እያሱን እስራኤሎተ ዱራ እሳን ባሴ፤ እስራኤሎንስ እሳን ህንአጄፍኔ።  
27 እንስ ጉዩመ ሰነ ግቤኦኖተ ሰነ ሰበ ሁንዳፍ፣ አከሱመስ እዶ ዋቀዮ ፍለቱት እዶ ኣርሳ ዋቀዮቲፍ ወረ ሙከ ሙረኒፊ ወረ ብሻን ወራበን እሳን ጎዼ። እሳንስ ሀመ ሀርኣት ከኑመ ሆጄቱ።    

አዱን እዱመ ጅርቱ ዻበቴ 
 

1 አዶኒ-ዜዴቅ ሞቲን ዬሩሳሌም አከ እያሱን ኣይን ቀበቴ ጉቱማን ጉቱት በርበዴሴ፣ አከ እን አኩመ ዬርኮፊ ሞቲሼ ጎዼ ሰነ ኣዪፊ ሞቲሼ ጎዼ፣ አከሱመስ አከ ነሞትን ግቤኦን እስራኤሎተ ወጅን ወሊ ገልቴ ነጋ ጎዸተኒ እሳን ብረ ጅራተን ዸገኤ።  
2 ሰበቢ መጋላን ግቤኦን አኩመ መጋላ ሞቶታ ቶኮት መጋላ ሀንገፈ ታቴፍ እኒፊ ነሞትንሳ አከ መሌ ርፈተን፤ መጋላን ግቤኦን መጋላ ኣይ ጫላ ጉዶ ቱርቴ፤ ነሞትን እሼስ ሎልቶተ ጀጀቦ ቱረን።  
3 ከናፉ አዶኒ-ዜዴቅ ሞትች ዬሩሳሌም ሱን ሆሃም ሞትቸ ኬብሮንት፣ ጵራም ሞትቸ የርሙትት፣ ያፊያ ሞትቸ ላኪሺፊ ዴቢር ሞትቸ ኤግሎንት ኤርጌ፣  
4 “ሰበቢ እሼን እያሱፊ እስራኤል ወጅን ወሊ ገልቴ ነጋ ጎዸቴፍ ኦል ኮታቲ ግቤኦንን ወራኑ ነ ገርጋራ” ጄዼን።   


5 ከናፉ ሞቶትን አሞሮታ ሸነኑ ጄቹንስ ሞቲን ዬሩሳሌም፣ ሞቲን ኬብሮን፣ ሞቲን የርሙት፣ ሞቲን ላኪሺፊ ሞቲን ኤግሎን ሁምነ ወራና ወልት ደበለተን። እሳንስ ሎልቶተሳኒ ሁንደ ፉዸተኒ ኦል በአኒ ግቤኦንን መርሰኒ ወራነን።   


6 ነሞትን ግቤኦንስ ቁበተ ግልጋል ገረ እያሱት ኤርጋ ኤርገኒ አከነ ጄዸኒን፤ “አት ገርቦተኬ ህንዺስን። ደፊ ኑ ቀቀቢቲ ኑ ኦልች፤ ሰበቢ ሞቶትን አሞሮታ ከኔን ብየ ጋራ ኬሰ ጅራተን ሁንድ ኑ ወራኑፍ ሎልቶተ ወልት ደበለተኒፍ ኑ ገርጋር።”   


7 ከናፉ እያሱን ሎልቶተሳ ሁንደ ወጅን፣ ነሞተ ወራና ጀጀቤዪ ሁንደስ ደበለቴ ግልጋሊ ኦል በኤ።  
8 ዋቀዮስ እያሱዻን፣ “እሳን ህንሶዳትን፤ አን ሀርከኬት ደበርሴ እሳን ኬኔረ። ቶኮንሳኒዩ ፉለኬ ዱረ ዻበቹ ህንደንደአን” ጄዼ።   


9 ከናፉ እያሱን ግልጋሊ በኤ ሀልከን ጉቱ ዴማ ቡሌ ተሱመ እሳንት ዹፌ።  
10 ዋቀዮስ ፉለ እስራኤሎታ ዱረት እሳን ቡርጃጄሴ፤ እስራኤሎንስ ግቤኦንት ሞአትና ጉዳዻን እሳን ሞአተን። ከራ ቤት ሆሮንት ጌሱረ እሳን አርኣ ሀመ አዜቃፊ መቄዳት እሳን ጎጎረአን።  
11 ኡቱመ እሳን እስራኤሎተ ዱራ ከራ ቤት ሆሮኒን ገረ አዜቃት ገድ በቀቻ ጅረኑ ዋቀዮ ሰሚዻ ጨቢ ጉርጉዳ እት ሮብሴ፤ ወረ ጎራዴ እስራኤሎታቲን ዹመን ጫላ ከኔን ጨቢ ከናን ዹመንቱ ባይአተ።   


12 ጋፈ ዋቀዮ አሞሮተ ደበርሴ እስራኤሎተት ኬኔ ሰነ እያሱን ፉለ እስራኤሎታ ዱረት ዋቀዮን አከነ ጄዼ፦  

“ያ አዱ፣ ግቤኦን ጉባ ዻበዹ፤  

ያ ጅአ፣ አትስ ሱሉለ አያሎን ጉባ ዻበዹ።”   


13 ከናፉ ሀመ ሰብን ዲኖተሳ ሃሎ ባፈቱት  

አዱን እዱመ ጅርቱ ዻበቴ፤  

ጅእስ ንዻበቴ፤  

ወን ኩን ክታበ ያሻር ኬሰት በሬፈሜረ ምቲ?  

አዱን ወለካ ሰሚ ኬሰ ዻበቴ ጉያ ቶኮ ጉቱ ኡቱ ህንዽእን ቱርቴ።  
14 ጉያን ዋቀዮ ነመ ዸገኤ ከን አከሲ ጋፈሲን ዱረ ዮካን ኤርገሲ ተኩማ ተኤ ህንቤኩ። ዋቀዮ ዹጉማን እስራኤሊፍ ሎላ ቱሬ!   


15 ኤርገሲ እያሱን እስራኤሎተ ሁንደ ወጅን ቁበተ ግልጋል ጅሩ ሰነት ዴብኤ።   

ሞቶትን አሞሮታ ሸነን አጄፈመን 
 

16 ሞቶትን ሸነን ሱን በቀተኒ ሆልቀ መቄዳ ኬሰት ዾከተኒ ቱረን።  
17 አከ ሞቶትን ሸነን ሆልቀ መቄዳ ኬሰት ዾከተን እያሱት ህመሜ፤  
18 እንስ አከነ ጄዼ፤ “ዸጋ ጉዳሳ አፋን ሆልቀ ሰናት ገንገልቻቲ አከ እሳን ኤገኒፍ ነሞተ አችት ረመዳ።  
19 እስን ዲኖተኬሰን አርኣቲ ከራ ዱግደ ዱባቲን ሩኩታ መሌ ህንዻበትና! ሰበቢ ዋቀዮ ዋቅንኬሰን ደበርሴ ሀርከኬሰንት እሳን ኬኔፍ አከ እሳን መጋላወንሳኒ ሴነን ህንጎዽና።”   


20 ከናፉ እያሱፊ እስራኤሎን ሀመ ነምን ሙራስን ሀፉት ጉቱማን ጉቱት እሳን በርበዴሰን። ወር ሀፈንሞ መጋላወንሳኒ ከኔን ጀጀቤፈመኒ እጃረመንት ገለን።  
21 ሎልቶትን ሁንድ ነጉማን ገረ ቁበተ መቄዳ ገረ እያሱት ዴብአን፤ ነምን ቶኮዩ አፋንሳ እስራኤሎተት ህንበነትኔ።   


22 እያሱንስ፣ “ሜ አፋን ሆልቀ ሰና በናቲ ሞቶተ ሸነን ሰነ ገድ ና ባሳ” ጄዼ።  
23 እሳንስ ሞቶተ ሸነን ሰነ ጄቹንስ ሞቲ ዬሩሳሌም፣ ሞቲ ኬብሮን፣ ሞቲ የርሙት፣ ሞቲ ላኪሺፊ ሞቲ ኤግሎን ሆልቀ ኬሳ ባሰኒ ፍደን።  
24 ዮሙ እሳን ሞቶተ ከነ ሸነን እያሱት ፍደን፣ እን ነሞተ እስራኤል ሁንደ ወልት ዋሜ አጀጆተ ሎልቶታ ከኔን እሰ ወጅን ዹፈኒን፣ “ኮታቲ ሚለኬሰኒን ሞርመ ሞቶተ ከኔኒረ ኤጀዻ” ጄዼ። እሳንስ ገረ ፉለ ዱራት በአኒ ሚለሳኒቲን ሞርመ ሞቶተ ሰናረ ኤጄተን።   


25 እያሱን፣ “ህንሶዳትና፤ አብዲስ ህንኩተትና። ጀባዻ፤ ጭማስ። ወን ዋቀዮ ዲኖተ እስን ሎሉፍ ዴምተን ሁንደረት ጎዹፍ ጅሩስ ከኑመ” ጄዼን።  
26 እያሱን ኤርገሲ ሞቶተ ሰነ ዸኤ አጄሴ ሙኬን ሸንረት እሳን ፈንሴ፤ እሳንስ ሀመ ለፍት ገልገሎፍቱት አኩመ ሙከረት ፈንፈመንት ቱረን።   


27 ዬሮ አዱን ዺቴት እያሱን አጀጀ ኬኔ፤ ጀርስ ሙኬንራ ገድ እሳን ቡሰኒ ሆልቀ እሳን ኬሰ ዾከተኒ ቱረን ሰነት እሳን ደደርበተን። አፋን ሆልቀ ሰናረስ ዸጋ ጉርጉዳ ሀመ ጉያ ሀርኣትሌ አቹመ ጅሩ ነቀን።   


28 እያሱንስ ጉዩመ ሰነ መቄዳ ቀበቴ። እንስ መጋላ ሰናፊ ሞቲሼ ጎራዴዻን ዸኤ ነመ አች ኬሰ ጅሩ ሁንደ ፍጤ። ነመ ቶኮዩ ህንሀምብፍኔ። ሞቲ መቄዳስ አኩመ ሞቲ ዬርኮ ጎዼ ሰነ ጎዼ።   

መጋላወን ክባ ቀበመን 
 

29 እያሱፊ እስራኤሎን እሰ ወጅን ቱረን ሁንድ መቄዳዻ በአኒ ዸቀኒ ልብና ሎለን።  
30 ዋቀዮስ መጋላ ሰናፊ ሞቲሼ ደበርሴ ሀርከ እስራኤሎታት ኬኔ። እያሱን መጋለቲፊ ነመ እሼ ኬሰ ጅሩ ሁንደ ጎራዴዻን ፍጤ። እን ነመ ቶኮሌ አችት ህንሀምብፍኔ። ሞቲሼሌ አኩመ ሞቲ ዬርኮ ጎዼ ሰነ ጎዼ።   


31 እያሱፊ እስራኤሎን ሁንድ እሰ ወጅን ልብናዻ ከአኒ ላኪሽ ዸቀን፤ እሳንስ መጋላ ሰነ መርሰኒ ወራነን።  
32 ዋቀዮስ ላኪሽ ደበርሴ ሀርከ እስራኤሎታት ኬኔ፤ እያሱንስ ጉያ ለመፋት እሼ ቀበቴ። አኩመ ልብና ጎዼ ሰነ መጋላ ሰናፊ ወረ እሼ ኬሰ ጅራተን ሁንደ ጎራዴዻን ፍጤ።  
33 ዬሮ ሰነት ሆራም ሞትች ጌዝር፣ ላኪሽ ገርጋሩዻፍ ዹፌ ቱሬ፤ እያሱን ገሩ እሳፊ ሎልቶተሳ ንሞአቴ፤ ነምን ቶኮዩ ህንሀፍኔ።   


34 ኤርገሲስ እያሱፊ እስራኤሎን ሁንድ ላኪሺ ከአኒ ገረ ኤግሎን ዸቀን፤ መርሰኒስ እሼ ወራነን።  
35 ጉዩመ ሰነ እሼ ቀበተኒ አኩመ ላኪሽ ጎዸን ሰነ እሼፊ ነመ እሼ ኬሰ ጅሩ ሁንደ ጎራዴዻን ፍጠን።   


36 እያሱፊ እስራኤሎን ሁንድስ እሰ ወጅን ኤግሎኒ ከአኒ ገረ ኬብሮንት ኦል በአኒ እሼ ወራነን።  
37 እሳንስ መጋለቲ ቀበተኒ ሞቲሼ፣ ገንዶተሼቲፊ ነመ እሼ ኬሰ ጅሩ ሁንደ ጎራዴዻን ፍጠን። ነመ ቶኮዩ ህንሀምብፍኔ። አኩመ ኤግሎን ጎዸን ሰነ እሼፊ ነመ እሼ ኬሰ ጅሩ ሁንደ ጉቱማን ጉቱት በርበዴሰን።   


38 ኤርገሲስ እያሱፊ እስራኤሎን ሁንድ እሰ ወጅን ኦፍረ ዴብአኒ ዴቢርን ዸአን።  
39 እሳንስ መጋለቲ፣ ሞቲሼቲፊ ገንዶተሼ ቀበተኒ ጎራዴዻን ፍጠን። ነሞተሼ ኬሰ ጅራተን ሁንደስ ጉቱማን ጉቱት ፍጠን። ነመ ቶኮዩ ህንሀምብፍኔ። አኩመ ልብና፣ ሞቲሼቲፊ ኬብሮን ጎዸን ሰነ ዴቢሪፊ ሞቲሼ ጎዸን።   


40 እያሱንስ አከሲን ጉቱማ ብየ ሰና፣ ብየ ጋራ፣ ኔጌብ፣ ብየ ገሞጂ፣ ተበወን ቱሉቲፊ ሞቶተሳኒ ሁንደስ ሞአቴ። እን አኩመ ዋቀዮ ዋቅን እስራኤል አጀጄት ዋን ሀፉረ ባፈቱ ሁንደ ጉቱማን ጉቱት በሌሴ መሌ ነመ ቶኮሌ ህንሀምብፍኔ።  
41 እያሱን ቃዴሽ በርኔራ ጀልቀቤ ሀመ ጋዛት፣ ጉቱማ ብየ ጎሼን ሀመ ግቤኦንት ቀበቴ።  
42 ሰበቢ ዋቀዮ ዋቅን እስራኤል እስራኤሊፍ ሎሌፍ እያሱን ሞቶተ ከኔኒፊ ለፈሳኒ ሎሉመ ቶኮን ሞአቴ።   


43 ኤርገሲ እያሱን እስራኤሎተ ሁንደ ወጅን ገረ ቁበተ ግልጋልት ዴብኤ።    

ሞቶትን ካባ ሞአተመን 
 

1 ያቢን ሞትች ሃዞር ዋን ከነ ዸጌኛን ዮባብ ሞትቸ ማዶንት፣ ሞቶተ ሽምሮኒፊ አክሻፍት ኤርጋ ኤርገቴ፤  
2 አከሱመስ ሞቶተ ካባ ከኔን ቱሉወንረ ጅራተንት፣ ከኔን ገመ ክበ ክኔሬቲን አረባ ኬሰ ጅራተንት፣ ከኔን ገመ ዽአ ቢፍቱቲን ለፈ ገሞጂቲፊ ዶር ኬሰ ጅራተንት ኤርጋ ኤርገቴ፤  
3 ከነኣኖተ ገመ በአ ቢፍቱቲፊ ልጠ ቢፍቱቲን ጅራተንት፣ አሞሮተት፣ ሄቶተት፣ ፌርዞታት ዬቡሶተ ብየ ጋራ ኬሰ ጅራተንቲፊ ሞቶተ ሂዎታ ከኔን ጋረ ሄርሞን ጀለ ብየ ሚስጳ ኬሰ ጅራተንት ኤርጋ ኤርገቴ።  
4 እሳንስ ቱተ ሎልቶተሳኒ ሁንደ፣ ፈርዴኒፊ ጋሪወን ሎላ ባይኤ ጄቹንስ ሁምነ ወራና ጉዳ ከን አከ ጭረቸ ቀርቀረ ገላና ባይአቱ ቀበተኒ ዹፈን።  
5 ሞቶትን ኩኔን ሁንድ ሎልቶተሳኒ ወልት መከተኒ እስራኤሎተ ወራኑፍ ብሻኖተ ሜሮን ጭነ ቁበተን።   


6 ዋቀዮ እያሱዻን አከነ ጄዼ፤ “ሰበቢ አን ቦር ዬሮ ከነት ሬፈሳኒ ሁንደ ደበርሴ እስራኤሎተት ኬኑፍ ህንሶዳትን። አት ህደ ኮቴ ፈርዴንሳኒ ኩኩቴ ጋሪወንሳኒስ ጉቡ ቀብደ።”   


7 ከናፉ እያሱፊ ሎልቶትንሳ ሁንድ ተሱመ ብሻን ሜሮን ብረት እሳንት ዹፈኒ እሳን ዸአን፤  
8 ዋቀዮስ ደበርሴ ሀርከ እስራኤሎታት እሳን ኬኔ። እሳንስ ጀረ ሞአተኒ ሀመ ሲዶና ጉዶት፣ ሀመ ምስሬፎት ማይምት፣ ሀመ ሱሉለ ሚስጳ ከን ገመ በአ ቢፍቱት እሳን አርአን፤ ሀመ ነምን ሁንድ ዹሙትስ እሳን ዸአን።  
9 እያሱንስ አኩመ ዋቀዮ አጀጄ ሰነ እሳን ጎዼ፤ እንስ ህደ ኮቴ ፈርዴንሳኒ ኩኩቴ ጋሪወንሳኒ ከን ሎላ ጉቤ።   


10 ዬሮ ሰነት እያሱን ኦፍረ ዴብኤ አሶር ቀበቴ ሞቲሼ ጎራዴዻን አጄሴ። ሃዞርስ መጋላ ጉድቲ ሞቱሞተ ከኔን ሁንዱማ ቱርቴ።  
11 እሳንስ ነመ እሼ ኬሰ ጅሩ ሁንደ ጎራዴዻን ፍጠን። ዋን ሀፉረ ባፈቱ ቶኮሌ ኡቱ ህንሀምብስን ጉቱማን ጉቱት በሌሰን፤ እያሱን ሃዞርንስ ንጉቤ።   


12 እያሱን መጋላወን ሞቶታ ሁንዳፊ ሞቶተሳኒሌ ቀበቴ ጎራዴዻን ፍጤ። እንስ አኩመ ገርብች ዋቀዮ ሙሴን አጀጄት ጉቱማን ጉቱት እሳን በሌሴ።  
13 ተኡስ እስራኤሎን መጋላ ሃዞር እሼ እያሱን ጉቤ ሰነ መሌ መጋላወን ተበረት እጃረመን ቶኮሌ ህንጉብኔ።  
14 እስራኤሎን ቦጁፊ ሆሪ መጋላ ሰና ሁንደ ኦፊሳኒቲፍ ፉዸተን፤ ነሞተ ሁንደ ገሩ ጉቱማን ጉቱት ጎራዴዻን ፍጠን፤ ነመ ሀፉረ ባፈቱ ቶኮሌ ህንሀምብፍኔ።  
15 አኩመ ዋቀዮ ገርብቸሳ ሙሴ አጀጄ ሰነ ሙሴንስ አከሱመ እያሱ አጀጄ፤ እያሱንስ አከሱመ ጎዼ፤ እን ዋን ዋቀዮ ሙሴ አጀጄ ኬሳ ዋን ቶኮሌ ኡቱ ህንሆጄትን ህንሀምብፍኔ።   


16 እያሱን አከሲን ጉቱማ ብየ ሰና ቀበቴ፤ ኩንስ ብየ ጋራ፣ ኔጌብ ሁንደ፣ ጉቱማ ጎሼን፣ ገሞጂ ገመ ልጠ አዱ፣ አረባፊ ጋረን እስራኤል ገሞጂሳኒ ወጅን፣  
17 ቱሉ ሀላቅ ከን ጋረ ሴኢርት ኦል ከኡ ጀልቀበኒ ሀመ በኣል ጋድ ከን ቱሉ ሄርሞን ጀለ ሀመ ሱሉለ ልባኖንት ጅሩ ቦጅኤ። እንስ ሞቶተሳኒ ሁንደ ጎጎረኤ አጄሴ።  
18 እያሱንስ በረ ዼራ ሞቶተ ከኔን ሁንደት ወራነ በና ቱሬ።  
19 ሂዎተ ግቤኦን ኬሰ ጅራተን መሌ መጋላን ቶኮዩ እስራኤሎተ ወጅን ወሊ ገልቴ ነጋ ህንጎዸትኔ፤ እስራኤሎን መጋላወን ሁንደ ወራነኒ ቀበተን።  
20 አኩመ ዋቀዮ ሙሴ አጀጄ ሰነት ገረ ላፍነ ቶኮ መሌ እሳን በርበዴሱዻን ጉቱማን ጉቱት እሳን በሌሱዻፍ ጄዼ አከ እሳን እስራኤሎተት ወራነ በነኒፍ ከን ገራሳኒ ጀቤሴ ዋቀዮ መታሳት።   


21 እያሱን ዬሮ ሰነት ዸቄ ብየ ጋራ ኬሳ ጄቹንስ ኬብሮን፣ ዴቢሪፊ ኣናብ፣ አከሱመስ ብየ ጋራ ይሁዳቲፊ ብየ ጋራ እስራኤል ሁንደ ኬሳ አናቆተ በርበዴሴ። እያሱንሳኒፊ መጋላወንሳኒስ ጉቱማን ጉቱት በርበዴሴ።  
22 ጋዛ፣ ጋቲፊ አሽዶድ መሌ ኩታን ብየ እስራኤል ከን አናቆን ኬሰት ሀፈን ቶኮዩ ህንቱሬ።   


23 ከናፉ እያሱን አኩመ ዋቀዮ ሙሴ አጀጄ ሰነት ብየ ጉቱ ቀበቴ አኩመ መነ ጎሰ ጎሰሳኒት ዻለ ጎዼ እስራኤሎታፍ ኬኔ። ብየቲንስ አከሲን ወራነራ ቦቆና አርገቴ።    

መቃ ሞቶተ ሞአተመኒ 
 

1 ወር ኩኔን ሞቶተ እስራኤሎን ሞአተኒ ብዮተሳኒ ጄቹንስ ገመ በአ አረባ ሁንደ ደበለቴ፣ በአ ዮርዳኖስ፣ ሱሉለ አርኖኒቲ ሀመ ቱሉ ሄርሞንት እራ ፉዸተኒዸ፦   

   
 

2 ስሆን ሞቲን አሞሮታ፣  

ሄሽቦን ኬሰ ታኤ አሮኤር እሼ ቀርቀረ ሱሉለ አርኖንት አርገምቱ ሰና ጀልቀቤ ሀመ ለገ ያቦቅ ከነ ዳሪ አሞኖታት ቡልቻ ቱሬ፤ ኩንስ ወለካ ግልኣድ ደበለተ።   


3 አከሱመስ በአ አረባ ገላነ ክኔሬቲቲ ጀልቀቤ ሀመ ገላነ አረባ ዮካን ገላነ ሶግዳት፣ ሀመ ቤት የሺሞትት፣ አቺሞ ከራ ክባቲን ሀመ ተበ ጵስጋት ቡልቻ ቱሬ።   


4 ኦግ ሞትች ባሻን ከን ሰኚ ሬፋይም ኬሳ እሰ ዹማ ተኤ ሱን አሽታሮቲፊ ኤድሬዪ ቡልቻ ቱሬ።   


5 እንስ ቱሉ ሄርሞን፣ ሰልካ፣ ጉቱማ ባሻን ሀመ ጌሹሮታቲፊ መአካታት፣ ወለካ ግልኣድሞ ሀመ ዳንጋ ስሆን ሞትቸ ሄሽቦንት ቡልቻ ቱሬ።   

   
 

6 ሙሴን ገርብች ዋቀዮቲፊ እስራኤሎን እሳን ሞአተን። ሙሴን ገርብች ዋቀዮ ብየሳኒ ሩቤኖታፍ፣ ጎሰ ጋዲቲፊ ወለካ ጎሰ ምናሴቲፍ ዻለ ጎዼ ኬኔ።   

   
 

7 ሞቶትን ብየ እያሱፊ እስራኤሎን ዮርዳኖሲን ገመ ልጠ ቢፍቱት ሞአተኒ ከኔኒዸ፦ ብይሳኒስ በኣል ጋድ ሱሉለ ልባኖን ኬሰ ጅርቱ ሰና ጀልቀቤ ሀመ ቱሉ ሀላቅ ከን ገረ ሴኢር ለፈ እያሱን አኩመ ጎሰ ጎሰሳኒት ዻለ ጎዼ እስራኤሎታፍ ኬኔ ሰናት ኦል ከኡዸ።  
8 ብዮትን ኩኔንስ ብየ ጋራ፣ ብየ ከራ ልጣ፣ አረባ፣ ተበ ቱሉ፣ ለፈ አሎቲፊ ኔጌብ ጄቹንስ ብዮተ ሄቶታ፣ አሞሮታ፣ ከነኣኖታ፣ ፌርዞታ፣ ሂዎታቲፊ ዬቡሶታት።   

   
 
ሞቶትንስ ከኔኒዸ፦  

   
 

9 ሞቲ ዬርኮ፣ ቶኮ  

ሞቲ ኣይ ከን ቤትኤል ብራ፣ ቶኮ   


10 ሞቲ ዬሩሳሌም፣ ቶኮ  

ሞቲ ኬብሮን፣ ቶኮ   


11 ሞቲ የርሙት፣ ቶኮ  

ሞቲ ላኪሽ፣ ቶኮ   


12 ሞቲ ኤግሎን፣ ቶኮ  

ሞቲ ጌዝር፣ ቶኮ   


13 ሞትቸ ዴቢር፣ ቶኮ  

ሞቲ ጋዴር፣ ቶኮ   


14 ሞቲ ሆርማ፣ ቶኮ  

ሞቲ ኣራድ፣ ቶኮ   


15 ሞቲ ልብና፣ ቶኮ  

ሞቲ አዱላም፣ ቶኮ   


16 ሞቲ መቄዳ፣ ቶኮ  

ሞቲ ቤትኤል፣ ቶኮ   


17 ሞቲ ተፉኣ፣ ቶኮ  

ሞቲ ሄፌር፣ ቶኮ   


18 ሞቲ አፌቅ፣ ቶኮ  

ሞትቸ ለሻሮን፣ ቶኮ   


19 ሞቲ ማዶን፣ ቶኮ  

ሞቲ ሃዞር፣ ቶኮ   


20 ሞቲ ሽምሮን ሜሮን፣ ቶኮ  

ሞቲ አክሻፍ፣ ቶኮ   


21 ሞቲ ተአናክ፣ ቶኮ  

ሞቲ ሜግዶ፣ ቶኮ   


22 ሞቲ ቃዴሽ፣ ቶኮ  

ሞቲ ዮቄንኣም ከን ቀርሜሎስ ጅራቱ፣ ቶኮ   


23 ሞቲ ዶር ከን ተበ ዶርራ ጅራቱ፣ ቶኮ  

ሞቲ ጎይም ከን ግልጋል ኬሳ ጅራቱ፣ ቶኮ   


24 ሞቲ ቲርዛ፣ ቶኮ።   

   
 
እሳንስ ወሉመት ሞቶተ ሶዶሚ ቶኮ ቱረን።    

ብየ ቀበተሙፍ ጅሩ 
 

1 ዋቀዮስ ዬሮ እያሱን በረ ዼራ ጅራቴ ዱሎሜት አከነ ጄዼን፤ “አት አመ አከ መሌ ዱሎምቴርተ፤ ገሩ አመዩ ለፍት ዻለሙ ቀቡ ባይኤቱ ጅረ።   

   
 

2 “ለፍት ሀፌ ሱንስ ከናዸ፦  

   
 
“ጉቱማ ብየ ፍልስጤሞታቲፊ ጌሹሮታ፣  
3 ከራ በአ ግብጢቲን ለገ ሽሆሪ ሀመ ካበ ዳሪ አሽቀሎንት ጅሩ ሁንድ አከ ብየ ከነኣኖታት ሄደመ። ኩንስ ብየ አዎታ ከን ኩታ ብዮተ ቡልችቶተ ፍልስጤሞታ ሸነን ጄቹንስ  

ጋዛ፣ አሽዶድ፣ ኤቅሮን፣ ግቲፊ ኤቅሮን፤  
4 ከራ ክባቲንሞ ጉቱማ  

ብየ ከነኣኖታ፣ ሜኣራ ሲዶናቲ ሀመ አፌቂት ብየ አሞሮታ   


5 ከን ብየ ጌባሎታት፤  

አከሱመስ ከራ በኣቲን ጉቱማ ልባኖን፣ በኣል ጋድ ከን ቱሉ ሄርሞን ጀላ ሀመ ሌቦ ሀማትት።   

   
 

6 “አን መታንኮ ጅራቶተ ብየ ጋራ ከኔን ልባኖኒ ሀመ ምስሬፎት ማይሚት ጅራተን ጄቹንስ ሲዶኖተ ሁንደ ፉለ እስራኤሎታ ዱራ አርኤ ነንባሰ። አት አኩመ አን ስ አጀጄት ብየ ከነ አከ ዻላት እስራኤሎታፍ ህር፤  
7 ከነስ ጎሶተ ሰገለኒፊ ወለካ ጎሰ ምናሴቲፍ ዻለ ጎዺ ህር።”   

ብይ በአ ዮርዳኖስ ህረሙሳ 
 

8 ወለካን ጎሰ ምናሴ ካን፣ ጎስት ሩቤኒፊ ጎስት ጋድ ብየ ዮርዳኖሲን ገመ በኣ ከን ሙሴን ገርብች ዋቀዮ እሳኒፍ ኬኔ ቱሬ ሰነ አኩመ እን እሳኒፍ ቆዴት ፉዸተን።   


9 ብይ ሱንስ አሮኤር ከን ቀርቀረ ሱሉለ አርኖኒት፣ አርገምቱፊ መጋላ ወለካ ሱሉለ ሰና ኬሳቲ ጀልቀቤ ድሬ ሜዴባን ደበለቴ ሀመ ዲቦኒት ድሪረ፤  
10 አከሱመስ መጋላወን ስሆን ሞቲ አሞሮታ ከን ሄሽቦን ቡልቻ ቱሬ ሰና ሁንደ ደበለቴ ሀመ ዳሪ አሞኖታት ድሪረ ቱሬ።   


11 ከነ መሌስ ግልኣድ፣ ብየ ጌሹሮታቲፊ መአካቶታ፣ ጉቱማ ቱሉ ሄርሞኒፊ ጉቱማ ባሻን ሀመ ሰልካት  
12 ጄቹንስ ጉቱማ ሞቱማ ኦግ ከን ባሻን ኬሳ እሰ አሽታሮቲፊ ኤድሬዪ ቡልቻ ቱሬ ከን ሰኚ ሬፋይሞታ ኬሳ እሰ ዹማ ተኤ ሰናት ድሪረ። ሙሴንስ እሳን ሞአቴ ብየሳኒ ፉዸቴ።  
13 ገሩ ሰበቢ እስራኤሎን አርአኒ እሳን ህንባስኒፍ ጌሹሮትኒፊ መአካቶትን ሀመ አማት እስራኤሎተ ግዱ ጅራቱ።   

   
 

14 ጎሰ ሌዊቲፍ ገሩ እን ዻለ ቶኮሌ ህንኬንኔ፤ አኩመ እን ዋዳ እሳኒፍ ገሌ ሰነት ኣርሳን እብዳን ዋቀዮ ዋቀ እስራኤሊፍ ዽኤፈሙ ዻለ እሳኒቲ።   

   
 

15 ወን ሙሴን ጎሰ ሩቤኒፍ፣ በልበለ በልበላን ኬኔ ከናዸ፦   


16 ብየ አሮኤር ከን ቀርቀረ ሱሉለ አርኖን፣ መጋለቲ ወለካ ሱሉላቲ ጀልቀቤ ድሬ ሜዴባ ብረ ጅሩ ሁንደ  
17 ሀመ ሄሽቦኒፊ መጋላወንሼ ከኔን ድሬረ ጅረን ሁንደ ጄቹንስ ዲቦን፣ ባሞት በኣል፣ ቤት በኣል ሜኦን፣  
18 ያህዛ፣ ቅዴሞት፣ ሜፍኣት፣  
19 ክርያታይም፣ ስብማ፣ ዜሬት ሸሀር እሼ ጋረ ሱሉላረት አርገምቱ፣  
20 ቤት ጴኦር፣ ተበ ጵስጋቲፊ ቤት የሺሞት  
21 ጄቹንስ መጋላወን ድሬራ ሁንዱማፊ ጉቱማ ሞቱማ ስሆን ሞትቸ አሞሮታ ከን ሄሽቦን ኬሰ ጅራቴ ቡልቻ ቱሬ ሁንዳት። ሙሴንስ ስሆኒፊ ቡልችቶተ ምድያኖታ ከኔን ኤዊ፣ ሬቄም፣ ዙር፣ ሁሪፊ ሬባ ሞአቴ፤ እሳንስ ስሆኒን ወሊ ገለኒ ብየ ሰነ ኬሰ ጅራቻ ቱረን።  
22 እስራኤሎን ወረ ሎለ ኬሰት አጄፈመንረት ደበለኒ በለኣም እልመ ቤኦር ፈልፈልትቸ ሰነስ ጎራዴዻን አጄሰን።   


23 ዳንጋን ሩቤኖታ ቀርቀረ ለገ ዮርዳኖስ ቱሬ። መጋላወን ከኔኒፊ ገንዶትንሳኒ አኩመ በልበለ በልበለሳኒት ዻለ ጎሰ ሩቤን።   

   
 

24 ወን ሙሴን ጎሰ ጋዲቲፍ በልበለ በልበላን ኬኔ ከናዸ፦   


25 ዳንጋንሳኒስ የእዜር፣ መጋላወን ግልኣድ ሁንዱማፊ ወለካ ብየ አሞኖታ ከን ሀመ አሮኤርት ድሪሬ ገረ በአ ረባት አርገሙዸ፤  
26 አከሱመ ሄሽቦኒ ጀልቀቤ ሀመ ራማትት ሚስጳፊ ቤቶኒምት፣ መሀነዪሚ ጀልቀቤ ሀመ ዳንጋ ዴቢርት ድሪሩዸ፤  
27 አመሌ ሱሉለ ኬሰ፣ ቤት ሃራም፣ ቤት ኒምራ፣ ሱኮት፣ ዛፎኒፊ ብየ ስሆን ሞትች ሄሽቦን ቡልቹ ከን ገረ በአ ዮርዳኖስ ከን ሀመ ዹመ ገላነ ክኔሬትት ድሪሬ ጅሩ ሰናዸ።   


28 መጋላወን ኩኔኒፊ ገንዶትንሳኒ አኩመ በልበለ በልበለሳኒት ዻለ ጎሰ ጋድ።   

   
 

29 ወን ሙሴን ወለካ ጎሰ ምናሴቲፍ ጄቹንስ ወለካ ማቲ ሰኚ ምናሴቲፍ በልበለ በልበላን ኬኔ ከናዸ፦   


30 ዳንጋ ብየ መሀነዪሚቲ ጀልቀቤ ብየ ባሻን ጉቱ ደበለቴ ናኖ ቡልቺንሰ ኦግ ሞትቸ ባሻን ጄቹንስ ቁበተ ያኢር ከን ባሻን ኬሳ መጋላ ጃተመ፣  
31 ወለካ ብየ ግልኣድ፣ አሽታሮቲፊ ኤድሬዪ፣ መጋላ ኦግ ሞትች ባሻን ጅራቱት ድሪረ።   

ኩንስ ቆደ ሰኚ ማኪሪፍ እልመ ምናሴ ጄቹንስ ወለካ እልማን ማኪሪፍ በልበለ በልበላን ኬነሜዸ።  

   
 

32 ኩን ዻለ ሙሴን ዬሮ ዮርዳኖስ ገመ ጄቹንስ ገመ በአ ዬርኮ ድሬ ሞኣብ ኬሰ ቱሬ ሰነት ቆዴዸ።  
33 ጎሰ ሌዊቲፍ ገሩ ሙሴን ዋን ቶኮሌ ህንኬንኔ፤ አኩመ እን ዋዳ እሳኒፍ ገሌ ሰነት ዋቀዮ ዋቅን እስራኤል ዻለሳኒት።    

ብይ ዽአ ዮርዳኖስ ህረሙሳ 
 

1 ለፍት እስራኤሎን ብየ ከነኣን ኬሰት አከ ዻላት አርገተን ከን ኤሌኣዛር ሉብች፣ እያሱን እልም ኑንቲፊ ሀንገፎትን በልበለ ጎሶተ እስራኤል እሳኒፍ ቆደን ከናዸ።  
2 ዻልሳኒ ኩንስ አኩመ ዋቀዮ ሙሴ አጀጄት እጣዻን ጎሰ ሰገሊፊ ወለካ ጎሰ ቶኮቲፍ ኬነሜ።  
3 ሙሴን ከራ በአ ዮርዳኖሲን ጎሶተ ለማኒፊ ወለካፍ ዻለ ጎዼ ኬኔ ቱሬ፤ ጎሰ ሌዊቲፍ ገሩ ወረ ካን ግዱት ዻለ ቶኮሌ ህንኬንኔ፤  
4 እልማን ዮሴፍ ጎሰ ለመ ተአኒ ቱረኒቲ፤ እሳንስ ምናሴፊ ኤፍሬም። ሌዎትን ገሩ መጋላወን ኬሰ ጅራተን፣ ቡሻዬፊ ሎንሳኒ ቦባፈተን መሌ ቆደ ለፋ ቶኮሌ ህንአርገኔ።  
5 ከናፉ እስራኤሎን አኩመ ዋቀዮ ሙሴ አጀጄት ብየ ሰነ ህረተን።   

ኬብሮን ካሌቢፍ ኬነምቴ 
 

6 ኤርገሲስ ነሞትን ይሁዳ ግልጋልት ገረ እያሱ ዹፈን፤ ካሌብ እልም ዬፉኔ ነምች ጎሰ ቄኔዝ ሱን አከነ ጄዼን፤ “አት ዋን ዋቀዮ ቃዴሽ በርኔ ኬሰት ዋኤኬቲፊ ዋኤኮ ሙሴ ነመ ዋቃ ሰነት ዱበቴ ንቤክተ።  
7 ዬሮ ሙሴን ገርብች ዋቀዮ ሱን አከ አን ብየቲ በሳሱፍ ቃዴሽ በርኔቲ ነ ኤርጌ ኡሙሪንኮ ወጋ አፉርተመ ቱሬ። አንስ ገባሰ ዋን ምርከኔፈዼ ሰና ነንፍዴፍ፤  
8 ኦቦሎትንኮ ወር ነ ወጅን አች ዸቀን ገሩ አከ ኦኔን ሰባ ሶዳዻን በቅጡ ጎዸን። ተኡስ አን ገራኮ ጉቱዻን ዋቀዮ ዋቀኮ ዱካ ቡኤ።  
9 ከናፉ ሙሴን ጋፈስ አከነ ጄዼ ና ከከቴ፤ ‘ሰበቢ አት ገራኬ ጉቱዻን ዋቀዮ ዋቀኮ ዱካ ቡቴፍ፣ ለፍት ሚልኬ ቱቄ ሱን ሀመ በረ በራት ዻለኬቲፊ ዻለ እልማንኬቲ ተአ።’   


10 “ኤጋ ዋቀዮ አኩመ ዋዳ ገሌ ሰነት፣ ጋፈ ሙሴዻን አከስ ጄዼ ከን ዬሮ እስራኤል ገሞጂ ኬሰ አሲፊ አች ጆራ ቱሬ ጀልቀቤ ወጋ አፉርተሚ ሸን ነ ጅራችሴረ። ከናፉ አን ሀርአ ኩኖ ወጋ ሰዴተሚ ሸን ጉቴረ!  
11 አን ሀርአስ አኩመ ጋፈ ሙሴን ነ ኤርጌ ሰና ጀባዸ፤ አን አኩመን ዱር ቱሬ ሰነ አመዩ ዱለ ዸቁፍ ጀባዸ።  
12 ኤጋ አመ ብየ ጋራ ከን ዋቀዮ ጋፈ ሰነ ዋዳ ና ገሌ ከነ ና ኬን። አት መታንኬዩ አከ አናቆን አች ኬሰ ጅራተን፣ አከ መጋላወንሳኒ ጉርጉዳ ተአኒፊ ደላ ጀባን መርፈመን ጋፈስ ዸጌሴርተ፤ ዮ ዋቀዮ ነ ገርጋሬ ገሩ አን አኩመ ዋቀዮ ጄዼ ሰነት አርኤ እሳን ባሰ።”   


13 እያሱንስ ካሌብ እልመ ዬፉኔ ኤብሴ ኬብሮንን ዻለ ጎዼ ኬኔፍ።  
14 ከናፉ ሰበቢ እን ገራሳ ጉቱዻን ዋቀዮ ዋቀ እስራኤል ዱካ ቡኤፍ ኬብሮን ሀመ ሀርኣትዩ ዻለ ካሌብ እልመ ዬፉኔ ነምቸ ጎሰ ቄኔዝ ሰና ታቴ ሀፍቴ።  
15 ኬብሮን ዱራን መቃ ነምቸ አርባቅ ጄዸሙ ከን አናቆተ ሁንደ ኬሳ ነመ ጉዳ ቱሬ ቶኮቲን ክርያት አርባቅ ጄዸምቴ ዋመማ ቱርቴ።  

ኤርገሲስ ብየቲን ወራነራ ቦቆቴ።    

ቆደ ጎሰ ይሁዳ 
 
15፥15‑19 ኩወፈ – አቦሙ 1፥11‑15  


1 ቆድን ጎሰ ይሁዳቲፍ በልበለ በልበላን ረመደሜ ሀመ ዳሪ ኤዶምት፣ ቀርቀረ ክባቲንሞ ሀመ ገሞጂ ሲንት በልአተ።   

   
 

2 ዳሪንሳኒ ከራ ክባ ገሎ ገላና ቀርቀረ ክበ ገላነ ሶግዳቲ ጀልቀቤ  
3 ክበ መልካ አቅረቢም ቀጣሙሬ ገረ ሲን እት ፉፌ ሀመ ክበ ቃዴሽ በርኔት ዴመ። ኤርገሲስ ሄዝሮን ደርቤ አዳርት ኦል በኤ ገረ ቀርቃት ጎረ።  
4 ኤርገሲሞ አቺ ከኤ ከራ አዝሞኒን ደርቤ ሀመ ለፈ ጎጎጋ ግብጢት ዹፌ ገላነ ገኤ ዻበተ። ዳሪንሳኒ ከን ገረ ክባ ከናዸ።   


5 ዳሪን ገረ በኣስ ገላነ ሶግዳ ቱሬ፤ እንስ ሀመ ዹመ ለገ ዮርዳኖስት ዴመ።  

ዳሪን ገረ ካባሞ ገሎ ገላና ከን ቀርቀረ ዮርዳኖሲ ጀልቀቤ  
6 ገረ ቤት ሆግላት ኦል በኤ ኤርገሲሞ ከራ ካበ ቤት አረባቲን ገረ ዸጋ ቦሀን እልመ ሩቤንት ዴመ።  
7 ዳሪን ሱንስ ኤርገሲ ሱሉለ ኣኮር ኬሳ ዴቢርት ኦል በኤ ገረ ግልጋል ገመ ክበ ለገ ሰናቲን ፉሌ መልካ አዱሚም ሰና ካበት ጎረ። ዳሪን ኩን እቱመ ፉፌ ገረ ብሻኖተ ኤን ሼሜሽ ደርቤ ኤን ሮጌልት ገድ በአ።  
8 ኤርገሲስ ከራ ክበ ተበ መጋላ ዬቡሶታቲን ጄቹንስ ዬሩሳሌምቲን በኤ ሱሉለ ቤን ህኖም እራን ደርበ። አቺስ በኤ ቀርቀረ ካበ ሱሉለ ሬፋይምት ፊጤ ቱሉ ገመ ልጠ ሱሉለ ህኖም ጅሩት ኦል በኤ።  
9 ዳሪን ሱን አመስ ፊጤ ጋራራ ከኤ ገረ ቡርቃ ብሻኖተ ኔፍቶኣት ቀጄሌ መጋላወን ቱሉ ኤፍሮኒን በኤ ገረ በኣላት ጄቹንስ ክርያት ዬኣሪምት ገድ ቡኤ።  
10 ኤርገሲ በኣላራ ቱሉ ሴኢሪት ገረ ልጣት ገረገሌ ተበ ካበ ቱሉ ይኣሪም ጄቹንስ ኬሳሎንረ በኤ እት ፉፉዻን ቤት ሼሜሽት ገድ ቡኤ ቲምናህት ደርበ።  
11 ገረ ካበ ተበ ኤቅሮንት ደርቤ ሽኬሮንት ጎሬ ቱሉ በኣላረ ቀጣሙሩዻን ሀመ የብንኤልት ዴመ። ዳሪን ሱንስ ገላነ ገኤ ዻበቴ።   


12 ዳሪን ገረ ልጣሞ ቀርቀረ ገላነ ጉዳት።   

   
 
ዳሪወን አኩመ በልበለ ጎሰሳኒት ሰበ ይሁዳ መርሰንስ ከኔኒዸ።  

   
 

13 እያሱን አኩመ ዋቀዮ እሰ አጀጄት፣ ቆደ ይሁዳራ ኩቴ ኬብሮን ብየ ክርያት አርባቅ ጄዸምቱ ሰነ ካሌብ እልመ ዬፉኔቲፍ ኬኔ። አርባቅ ኩንስ አባ አናቅ።  
14 ካሌብስ እልማን አናቅ ሰደን ጄቹንስ ሼሻዪን፣ አሂመኒፊ ተልማይ ሰኚ አናቅ አርኤ አቺ ባሴ።  
15 አቺስ ነሞተ ብየ ዴቢር እሼ ዱር ክርያት ሴፌር ጄዸማ ቱርቴ ሰነ ኬሰ ጅራተንት ዱሌ።  
16 ካሌብስ፣ “አን ነመ ክርያት ሴፌር ሎሌ ቀበቱት እንተለኮ ኣክሳ ነንሄሩምሲሰ” ጄዼ።  
17 ኦቦሌስ ካሌብ፣ ኦትኒኤል እልም ቄነዝ መጋለቲ ቀበቴ፤ ካሌብስ እንተለሳ ኣክሳ እሰት ሄሩምሲሴ።   


18 እሼንስ ዬሮ ገረ ኦትኒኤል ዹፍቴት አከ እን አባሼ ለፈ ቆቲሳ ከዸቱ እሰ ከካፍቴ። ካሌብስ ዮሙ እሼን ሀሬሼራ ቡቴት፣ “አን ማል ሲፍ ጎዹ?” ጄዼ እሼ ጋፈቴ።   


19 እሼንስ ዴብፍቴ፣ “ዋን አዳ ቶኮ ና ጎዽ። አኩመ ኔጌብ ኬሰት ለፈ ና ኬንቴ ሰነ ቡርቃወን ብሻኒስ ና ኬን” ጄቴን። ካሌብስ ቡርቃወን ኦሊቲፊ ገዲ ኬኔፍ።   

   
 

20 ዻል ጎስት ይሁዳ በልበለ በልበላን አርገቴ ኩኖ ከነ፦   

   
 

21 ኔጌብ ኬሳ መጋላወን ጎሰ ይሁዳ ከኔን ቀርቀረ ክባት ዳሪ ኤዶምረት አርገመን ከኔኒዸ፦  

ቀብዝኤል፣ ኤዴር፣ ያጉር፣  
22 ቂና፣ ዲሞና፣ አድኣዳ፣  
23 ቃዴሽ፣ ሃዞር፣ ይትናን፣  
24 ዚፍ፣ ቴሌም፣ በኣሎት፣  
25 ሃዞር ሀዳታ፣ ኬሪዮት ከን ሄዝሮን ጄዸምቱ ሰነ፣  
26 አማም፣ ሼማ፣ ሞላዳ፣  
27 ሀዘር ገዳ፣ ሄሽሞን፣ ቤት ጴሌጥ፣  
28 ሀዘር ሹኣል፣ ቤርሼባ፣ ብዝዮትያ፣  
29 በኣላ፣ እዪም፣ ኤዜም፣  
30 ኤልቶላድ፣ ክሲል፣ ሆርማ፣  
31 ሲቅላግ፣ መድማና፣ ሳንሳና፣  
32 ሌባኦት፣ ሺሊሂም፣ ኣይኒፊ ርሞኒዸ፤ መጋላወኒፊ ገንዶትንሳኒ ወሉማ ገለት ድግደሚ ሰገል ቱረን።   


33 ከራ ሱሉለ ልጠ ቢፍቱቲንሞ፦  

ኤሽታኦል፣ ዞራ፣ አሽና፣  
34 ዛኖኣ፣ ኤን ገኒም፣ ተፉኣ፣ ኤናም፣  
35 የርሙት፣ አዱላም፣ ሶኮ፣ አዜቃ፣  
36 ሸአረዪም፣ ኣድታይም፣ ጌዴራፊ ጌዴሮታይሚዸ፤ መጋላወኒፊ ገንዶትንሳኒ ኩዸ አፉር ቱረን።   


37 ዜናን፣ ሀዳሻ፣ ምግዳል ጋድ፣  
38 ድልኣን፣ ሚስጳ፣ ዮቅትኤል፣  
39 ላኪሽ፣ ቦዝቃት፣ ኤግሎን፣  
40 ከቦን፣ ለህማስ፣ ኪትሊሽ፣  
41 ጌዴሮት፣ ቤት ዳጎን፣ ነአማፊ መቄዳዸ፤ መጋላወኒፊ ገንዶትንሳኒ ኩዸ ጀአ ቱረን።   


42 ልብና፣ ኤቴር፣ አሻን፣  
43 ይፍታ፣ አሽና፣ ኔዚብ፣  
44 ቄዪላ፣ አክዚቢፊ ማሬሻዸ፤ መጋላወኒፊ ገንዶትንሳኒ ሰገል ቱረን።   


45 ኤቅሮን፣ ቁበተወኒፊ ገንዶተ ናኖሼ ጅረን ወጅን፣  
46 አከሱመስ ከራ ልጠ ኤቅሮኒቲን ቁበተወኒፊ ገንዶተሳኒ ከኔን ናኖ አሽዶድ ጅረን ሁንደ፣  
47 አሽዶድ፣ መጋላሼቲፊ ገንዶተሼ፣ ጋዛ፣ መጋላሼቲፊ ገንዶተሼ ከኔን ሀመ ለገ ግብጢፊ ሀመ ቀርቀረ ገላነ ጉድቻት ጅረኒዸ።   


48 ብየ ጋራ ኬሰትሞ፦  

ሻሚር፣ የቲር፣ ሶኮ፣  
49 ደና፣ ክርያት ሰና ጄቹንስ ዴቢር፣  
50 ኣናብ፣ ኤሽትሞኣ፣ ኣኒም፣  
51 ጎሼን፣ ሆሎኒፊ ጊሎዸ፤ መጋላወኒፊ ገንዶትንሳኒ ኩዸ ቶኮ ቱረን።   


52 አራብ፣ ዱማ፣ ኤሽኣን፣  
53 ያኑም፣ ቤት ተፉኣ፣ አፌቃ፣  
54 ሁምታ፣ ኬብሮን እሼ ክርያት አርባቅ ጄዸምቱፊ ዚኦሪዸ፤ መጋላወኒፊ ገንዶትንሳኒ ሰገል ቱረን።   


55 ማኦን፣ ቀርሜሎስ፣ ዚፍ፣ ዩታ፣  
56 ይዝርኤል፣ ዮቅድኣም፣ ዛኖኣ፣  
57 ቃይን፣ ግቤኣፊ ቲምናሂዸ፤ መጋላወኒፊ ገንዶትንሳኒ ኩዸን ቱረን።   


58 ሀልሁል፣ ቤት ዙር፣ ጌዶር፣  
59 መኣራት፣ ቤት አኖቲፊ ኤልቴቆኒዸ፤ መጋላወኒፊ ገንዶትንሳኒ ጀአ ቱረን።   


60 ክርያት በኣል ከን ክርያት ዬኣሪም ጄዸምቱፊ ራባዸ፤ መጋላወኒፊ ገንዶትንሼ ለመ ቱረን።   


61 ገሞጂ ኬሰትሞ፦  

ቤት አረባ፣ ምዲን፣ ሴካካ፣  
62 ኒብሻን፣ መጋላ ሶግዳቲፊ ኤን ጋዲዸ፤ መጋላወኒፊ ገንዶትንሳኒ ጀአ ቱረን።   

   
 

63 ሰብን ይሁዳ ገሩ ዬቡሶተ ዬሩሳሌም ኬሰ ጅራቻ ቱረን ሰነ አርአኒ ባሱ ህንደንዴኜ፤ ዬቡሶንስ ሀመ ሀርኣት ሰበ ይሁዳ ወጅን ዬሩሳሌም ኬሰ ጅራቱ።    

ቆደ ጎሰ ኤፍሬሚፊ ጎሰ ምናሴ 
 

1 ቆድን ዮሴፍ ዮርዳኖስ ዬርኮ ብረት አርገምቱ፣ ከራ በአ ብሻኖተ ዬርኮቲ ከኤ ገሞጂ ኬሰ ቀጣሙሬ ብየ ጋራ ቤትኤልት ኦል በአ።  
2 ሉዝ እሼ ቤትኤል ጄዸምቱ ሰና ከኤ ገረ ብየ አርካዎታ ከን አጣሮት ኬሰት አርገምቱ ሰናት ጬአ።  
3 አቺሞ ገረ ልጣ ብየ የፍሌጦታት ገድ ቡኤ ቤት ሆሮን ገኤ ገረ ጌዝር እት ፉፌ ገላንቸ ገኤ ዻበተ።   

   
 

4 አከስት ምናሴፊ ኤፍሬም፣ እልማን ዮሴፍ ዻለሳኒ አርገተን።   

   
 
   
 

5 ቆድን ጎስት ኤፍሬም በልበለ በልበላን አርገቴ ኩኖ ከነ፦  

   
 
ዳሪን ዻለሳኒ ገረ በኣቲን አጣሮት አዳሪ ከኤ ሀመ ቤት ሆሮን ገረ ኦል ኣኑት ዴሜ  
6 ሀመ ገላናት እት ፉፈ። ከራ ካባቲን ምክሜታቲ ከኤ ከራ በኣቲን ገረ ታናት ሺሎ ጎሬ አቺን ደርቤ በአ ያኖኣት ቀጄለ።  
7 ኤርገሲሞ ያኖኣዻ ከኤ አጣሮቲፊ ነአራት ገድ ቡኤ ዬርኮረ ናነኤ ዮርዳኖስት ገድ በአ።  
8 ዳሪን ሱን ተፉኣዻ ከኤ ገመ ልጣቲን ለገ ቃናት ገድ ቡኤ ገላነ ገኤ ዻበተ። ዻል ጎስት ኤፍሬም በልበለ በልበላን አርገቴ ከናዸ።   


9 ዳሪን ኩን መጋላወኒፊ ኦሎተሳኒ ከኔን ዻለ ጎሰ ምናሴ ኬሰት ጎሰ ኤፍሬሚፍ ሀምብፈመን ሁንደስ ንደበለተ።   

   
 

10 እሳን ከነኣኖተ ጌዝር ኬሰ ጅራቻ ቱረን ሰነ አርአኒ አቺ ህንባፍኔ ቱሬ፤ ሀመ ሀርኣት ከነኣኖትን ሰበ ኤፍሬም ግዱ ጅራቱ፤ ገሩ አከ ሆጂ ሁምና ሆጄተን ድርቀሙ።    

1 ጎስት ምናሴስ ቆደ አርገቴ፤ እን እልመ ዮሴፍ ሀንገፈ ቱሬቲ። ማኪር እልም ምናሴ ሀንገፍትች አባን ግልኣዶታ ሱን ሰበቢ ሎልቱ ጀባ ተኤፍ ግልኣዲፊ ባሻን እሳፍ ኬነመን።  
2 ከናፉ ቆድን ኩን ሰበ ምናሴ ወረ ሀፈኒፍ ጄቹንስ በልበለ አቢኤዜር፣ ሄሌቅ፣ አስሪኤል፣ ሼኬም፣ ሄፌሪፊ ሼሚዳፍ ኬነሜ። ኩኔንስ በልበለ በልበለሳኒቲን እልማን ምናሴ እልመ ዮሴፍ ከኔን ብራት።   


3 ዜሎፌሃድ እልም ሄፌር፣ እልም ግልኣድ፣ እልመ ማኪር፣ እልም ምናሴ ሱን እንተለን መሌ እልማን ህንቀቡ ቱሬ። መቃን እንተለንሳስ መህላ፣ ኖሂ፣ ሆግላ፣ ሚልካፊ ቲርዛ።  
4 እሳንስ ገረ ኤሌኣዛር ሉብቻ፣ ገረ እያሱ እልመ ኑንቲፊ ገረ ሆገንቶታ ዸቀኒ “ዋቀዮ አከ እን ኦቦሎተኬኘ ግዱት ዻለ ኑ ኬኑፍ ሙሴ አጀጄረ” ጄዸን። ከናፉ እያሱን አኩመ አጀጀ ዋቀዮት ኦቦሎተ አባሳኒ ወጅን ዻለ ኬኔፍ።  
5 ምናሴን ግልኣዲፊ ባሻን ኬሳ ገመ በአ ዮርዳኖስት ለፈ እዶ ኩዸንት ህረሙ ቀበ ቱሬ።  
6 ኩንስ ሰበቢ እንተለን ጎሰ ምናሴ ሱን እልማን ዺራ ግዱት ቆደ አርገተኒፍ። ለፍት ግልኣድ እልማን ምናሴ ከኔን ሀፈኒፍ ኬነምቴ።   

   
 

7 ዳንጋን ጎሰ ምናሴ ኣሼሪ ከኤ ሀመ ምክሜታት ከን ከራ በአ ሼኬም ጅርቱ ሰናት በልአተ። ዳንጋን ሱንስ አቺ ከኤ ክባን ገድ ቡኤ ሰበ ኤን ተፉኣ ኬሰ ጅራቱስ ደበለተ።  
8 ብይ ተፉኣ ከን ምናሴ ቱርቴ፤ ተፉኣን መታንሼ ገሩ ከራ ዳንጋ ምናሴቲን ከን እልማን ኤፍሬም ቱርቴ።  
9 ዳንጋን ሱን ከራ ክባቲን እቱመ ፉፌ ለገ ቃና ብረ ገአ። መጋላወን ኤፍሬም ከኔን መጋላወን ምናሴ ግዱት አርገመንቱ ቱሬ፤ ዳንጋን ምናሴ ገሩ ካበ ለግቻረ ደርቤ ገላነ ብረ ገኤ ዻበተ።  
10 ብይ ሱን ከራ ክባቲን ከን ጎሰ ኤፍሬሚት፤ ከራ ካባቲንሞ ከን ጎሰ ምናሴት። ብይ ምናሴ ሀመ ገላናት ዴሜ ከራ ካባቲን ኣሼርን፣ ከራ በኣቲንሞ ይሳኮርን ዳንጌሰ።   


11 ምናሴንስ ይሳኮሪፊ ኣሼር ኬሳ ቤት ሼኣን፣ ይብሌኣሚፊ ሰበ ዶር፣ ኤንዶር፣ ተአናኪፊ ሜግዶ ቁበተወን ናኖሳኒ ጅረን ወጅን ቀበ ቱሬ፤ ሰደፋንሞ ናፎቲዸ።   

   
 

12 ተኡስ ሰበቢ ከነኣኖትን ብየ ሰነ ጅራቹፍ ኩተተኒ ቱረኒፍ ጎስት ምናሴ መጋላወን ከኔን ቀበቹ ህንደንዴኜ።  
13 ገሩ እስራኤሎን ዮሙ ጀብነ አርገቻ ዹፈንት አከ እሳን ሆጂ ሁምና ሆጄተን ጎዸን መሌ ከነኣኖተ አቺ ህንባፍኔ።   


14 ነሞትን ዮሴፍስ እያሱዻን፣ “አት ማሊፍ እጣ ቶኮፊ ቆደ ቶኮ ቆፈ ዻለ ኑ ኬንቴ? ኑ ሰበ አከ መሌ ባይኤፊ ሰበ ዋቀዮ ጉድሴ ኤብሴዸ” ጄዸን።   


15 እያሱንስ፣ “ዮ እስን አከ መሌ ባይአተኒ ብይ ጋራ ኤፍሬም ኩን እስንት ዽጰቴ ቦሶነ ሴናቲ ብየ ፌርዞታቲፊ ሬፋይሞታ ኬሰት እዶ ጅሬኛ ቆጴፈዻ” ጄዼ ዴብሴፍ።   


16 ነሞትን ዮሴፍስ፣ “ብይ ጋራ ኩን ኑ ህንገኡ፤ ከነኣኖትን ለፈ ድሪራረ ጅራተን ሁንድ፣ ወር ቤት ሼኣኒፊ ቁበተወንሼ አከሱመስ ወር ሱሉለ ይዝርኤል ኬሰ ጅራተን ሁንድ ጋሪወን ስቢላ ቀበን” ጄዸኒ ዴብሰን።   


17 እያሱን ገሩ መነ ዮሴፊን ጄቹንስ ኤፍሬሚፊ ምናሴዻን አከነ ጄዼ፤ “እስን ሰበ አከ መሌ ባይኤ ከን ሁምነ ጉዳ ቀቡዸ። እጣ ቶኮ ቆፈ ህንቀባተን።  
18 ብየ ጋራ ከን ቦሶና ገሩ ንቀባቱ፤ ቦሶነ ጭራ፤ ብየቲንስ ሀመ ቀርቀረ ዳንጋሼት ከኑመኬሰን ታት፤ ከነኣኖትን ዮ ጋሪወን ስቢላ ቀባተኒ ጀጀቦ ተአንስ እስን አሪተኒ እሳን ባሱ ደንዴሱ።”    

ብይ ሀፍቴ ቆደሙሼ 
 

1 ጉቱማን ወልዳ እስራኤል ሺሎት ወልት ቀበሜ ዱንካነ ወል ገኢ አችት ዻበቴ። ብየቲን ሀርከሳኒ ጀለ ገልቴ፤  
2 ተኡስ አመሌ ጎሶትን እስራኤል ቶርበ ዻለሳኒ ህንፉዸትኔ ቱሬ።   


3 ከናፉ እያሱን እስራኤሎታን አከነ ጄዼ፤ “እስን ኡቱ ብየ ዋቀዮ ዋቅን አቦቲኬሰኒ እስኒ ኬኔ ከነ ህንፉዸትን ሀመ ዮሚት ቱርቱ?  
4 ቶኮ ቶኮ ጎሳ ኬሳ ነመ ሰዲ ሰዲ ኬነዻ። አንስ አከ እሳን ብየ ሰነ እላለኒ አኩመ ዻለ ጎሰ ሁንዳት ዋኤሼ በሬሰኒፍ እሳን ነንኤርገ። እሳንስ ኤርገሲ ገረኮት ዴብኡ።  
5 እስን ብየ ሰነ እዶ ቶርበት ቆዱ ቀብዱ። ይሁዳን ብየ ከራ ክባ ኬሰት ሀፌ መን ዮሴፍሞ ብየ ከራ ካባት ሀፉ ቀበ።  
6 እስን ኤርገ ዋኤ ብየ እዶ ቶርበት ቆደምቴ ሰና በሬስተኒ ቦዴ ገባሰ ነት ፍዳ፤ አንስ ፉለ ዋቀዮ ዋቀኬኛ ዱረት እጣ እስኒ ቡሰ።  
7 ጎስት ሌዊ ገሩ ግዱኬሰንት ቆደ ለፋ ህንአርገቱ፤ ሰበቢንሳስ ተጃጅል ሉቡማ ከን እሳን ዋቀዮፍ ኬነን ሱን ዻለሳኒት። ጎስት ጋድ፣ ከን ሩቤኒፊ ወለካን ጎሰ ምናሴ ዱራኑ ከራ በአ ዮርዳኖሲን ቆደሳኒ አርገተኒ ጅሩ። ሙሴን ገርብች ዋቀዮ ሱን እሳኒፍ ኬኔ ቱሬ።”   


8 ከናፉ ጀር ከራሳኒ ቀበተኒ ቀጄለን፤ እያሱንስ ወረ ሃለ ብየቲ በሬሱ ዸቀኒን አከነ ጄዼ፤ “ዸቃቲ ብየ ሰነ ሰከተኣቲ ዋኤሼ ገልሜሳ። ኤርገሲሞ ገረኮ ኮታ፤ አንስ አሱመ ሺሎት ፉለ ዋቀዮ ዱረት እጣ እስኒፍ ነንቡሰ።”  
9 ከናፉ ነሞትን ሱን ከአኒ ብየ ሰነ ኬሰ ዴዴመኒ ዋኤ ሃለሼስ መጋላ መጋላዻን እዶ ቶርበት ቆደኒ ክታበ መረማረት በሬሰኒ ቁበተ ሺሎት ገረ እያሱት ዴብአን።   

   
 

10 እያሱን ኤርገሲ ሺሎ ኬሰት ፉለ ዋቀዮ ዱረት እጣ ቡሴፍ፤ አኩመ ቆደ ጎሰ እሳኒትስ እስራኤሎታፍ ብየቲ ህሬ።   

ቆደ ቤንያም 
 

11 እጣን ጀልቀባ አኩመ በልበለ በልበለሳኒት ጎሰ ቤንያሚፍ በኤ። ብይ እሳን እጣዻን አርገተንስ ጎሰ ይሁዳቲፊ ጎሰ ዮሴፍ ግዱት አርገመ።   


12 ከራ ካባቲን ዳሪንሳኒ ዮርዳኖሲ ከኤ ካበ ተበ ዬርኮረ ደርቡዻን ከራ ልጣቲን ብየ ጋራት ገድ ቡኤ ገሞጂ ቤት ኣዌኒቲን በአ።  
13 አቺ ከኤ ክበ ተበ ሉዝት ጄቹንስ ቤትኤልት ደርቤ ገረ አጣሮት አዳር ከን ጋረ ክበ ቤት ሆሮን እሰ ገዲ ሰናት ገድ ቡአ።   


14 ዳሪን ሱንስ ከራ ክባቲን ጋረ ቤት ሆሮንት ገረገሌ ጅሩ ሰና ከኤ ከራ ልጣቲን ገረ ክባት ጎሬ መጋላ እልማን ይሁዳ ከን ክርያት በኣል ጄቹንስ ክርያት ዬኣሪም ገአ። ኩንስ ዳንጋ ልጣት።   


15 ዳንጋን ክባ ከራ ልጣቲን ቀርቀረ ክርያት ዬኣሪሚቲ ጀልቀበ፤ ዳንጋንሳሞ ገረ ብሻን ኔፍቶኣት ገድ ቡአ።  
16 ዳንጋን ሱንስ ከራ ካበ ሱሉለ ሬፋይሚቲን ገረ ጋረ ሱሉለ ቤን ህኖምት ገረገሉት ገድ ቡአ። እንስ ተበ ክበ መጋላ ዬቡሶታ ብራን ገረ ሱሉለ ህኖምት እት ፉፌ ገረ ኤን ሮጌልት ገድ ቡአ።  
17 ኤርገሲ ገረ ካባት ጎሬ ኤን ሼሜሽ ዸቀ፤ አቺ ከኤስ ገረ ጌሊሎት ከን መልካ አዱሚምት ገረ ገልቴ ጅርቱ ሰና እት ፉፌ ሀመ ዸጋ ቦሀን እልመ ሩቤን ሰናት ገድ ቡአ።  
18 አመስ ገረ ተበ ካበ አረባት እት ፉፌ ገረ አረባት ገድ ቡአ።  
19 ኤርገሲ ተበ ካበ ቤት ሆግላት ቀጄሌ ከራ ካበ ገሎ ገላነ ሶግዳ ከን ከራ ክባቲን አፋን ዮርዳኖስት አርገምቱቲን በአ። ኩን ዳሪ ከራ ክባት።   


20 ለግን ዮርዳኖስስ ከራ በኣቲን ዳሪ ተአ።   

እሳን ኩኔን ዳሪወን ዻለ እልማን ቤንያሚቲፍ ከራ ሁንዳን ዻበመኒዸ።  

   
 

21 መጋላወን ጎስት ቤንያም አኩመ ማቲ ማቲሳኒት አርገተን ከኔኒዸ፦  

ዬርኮ፣ ቤት ሆግላ፣ ኤሜቅ ቀዚዝ፣  
22 ቤት አረባ፣ ዜማራይም፣ ቤትኤል፣  
23 ኣዊም፣ ፋራ፣ ኦፍራ፣  
24 ኬፈር ኣሞናይ፣ ኦፍኒፊ ጌባዸ፤ መጋላወኒፊ ገንዶትንሳኒ ኩዸ ለመ ቱረን።   


25 ግቤኦን፣ ራማ፣ ብኤሮት፣  
26 ሚስጳ፣ ኬፊራ፣ ሞዛ፣  
27 ሬቄም፣ ይርጵኤል፣ ተራላ፣  
28 ዜላ፣ ሃኤሌፍ፣ መጋላ ዬቡሶታ ጄቹንስ ዬሩሳሌም፣   

ግቤኣፊ ቂርያት፤ መጋላወኒፊ ገንዶትንሳኒ ኩዸ አፉር ቱረን። ዻል ጎስት ቤንያም በልበለ በልበላን አርገቴ ከነ ቱሬ።   

 19

ቆደ ጎሰ ስምኦን 
 
19፥2‑10 ኩወፈ – 1ሴና 4፥28‑33  


1 እጣን ለመፋን ጎሰ ስምኦኒፍ በልበለ በልበላን በኤ። ዻልሳኒስ ዻለ ጎሰ ይሁዳ ኬሰት አርገመ።  
2 ኩንስ፦  

ቤርሼባ ዮካን ሼባ፣ ሞላዳ፣  
3 ሀዘር ሹኣል፣ ባላ፣ ኤዜም፣  
4 ኤልቶላድ፣ ቤቱል፣ ሆርማ፣  
5 ሲቅላግ፣ ቤት መርካቦት፣ ሀዘር ሱሳ፣  
6 ቤት ሌባኦቲፊ ሻሩሄን፤ መጋላወኒፊ ገንዶትንሳኒ ኩዸ ሰዲ ቱረን፤   


7 አይን፣ ርሞን፣ ኤቴሪፊ አሻን፣ መጋላወኒፊ ገንዶተሳኒ አፍረን፣  
8 አከሱመስ ገንዶተ ናኖ መጋላወን ከኔኒ ጅረን ከኔን ሀመ   

ባእላት ብኤርት ጄቹንስ ሀመ ራማት እሼ ኔጌብ ኬሳ ሰናት በልአተ። ዻል ጎስት ስምኦን በልበለ በልበላን አርገቴ ከናዸ። 
9 ሰበቢ ቆድን ጎሰ ይሁዳ ሀመ እሳን በርባደኒ ኦል ተኤፍ ዻል ጎሰ ስምኦን ኩን ቆደ ጎሰ ይሁዳራ ፉዸተሜ። ከናፉ ጎስት ስምኦን ይሁዳ ኬሰት ዻለ አርገቴ።   

ቆደ ጎሰ ዜቡሎን 
 

10 እጣን ሰደፋን ጎሰ ዜቡሎኒፍ በልበለ በልበላን በኤ፤ ኩንስ፦  

ዳሪን ዻለሳኒ ሀመ ሳሪድት ዴመ።  
11 አቺስ ከራ ልጣቲን ገረ መሬኣላት ገድ ቡኤ ደቤሼትት ሪቀቴ ሀመ ለገ ዮቄንኣም ዱረ ጅሩ ሰናት ዴመ።  
12 ኤርገሲስ ሳሪድራ ገረ ክስሎት ታቦር ብየ በአ ቢፍቱት አርገምቱ ሰናት ገረ በኣት ጎሬ ዳቤራትት ቀጄሌ ሀመ ያፊያት ዴመ።  
13 አቺስ ከራ በኣቲን እት ፉፌ ገት ሄፌሪፊ ኤትቃጥን ዸቀ፤ ርሞኒን ገድ በኤ ገረ ኔኣህት ጎረ።  
14 ዳሪን ሱንስ ከራ ካባቲን ገረ ሀናቶንት ጎሬ ሱሉለ ይፍታ ኤልት ዹመ።   


15 ከኔን እረትስ ቃታት፣ ናሃለል፣ ሽምሮን፣ ይደላፊ ቤትልሄም ደበለመኒሩ። እሳንስ ገንዶተሳኒ ወጅን መጋላወን ኩዸ ለመ ቱረን።   


16 መጋላወን ኩኔኒፊ ገንዶትንሳኒ ዻለ ጎስት ዜቡሎን በልበለ በልበላን አርገቴዸ።   

ቆደ ይሳኮር 
 

17 እጣን አፉረፋን ጎሰ ይሳኮሪፍ በልበለ በልበላን በኤ።  
18 ብይሳኒስ፦  

ይዝርኤል፣ ኬሱሎት፣ ሱነም፣  
19 ሀፋረይም፣ ሺኦን፣ አናሀረት፣  
20 ረቢት፣ ክሾን፣ ኤቤዝ፣  
21 ሬሜት፣ ኤን ገኒም፣ ኤን ሀዳፊ ቤት ጰጤጥ።   


22 ዳሪንሳኒ ታቦር፣ ሸሀዙማፊ ቤት ሼሜሽ ቱቄ ዮርዳኖስ ገኤ ዻበተ።  

እሳንስ ገንዶተሳኒ ወጅን መጋላወን ኩዸ ጀአ ቱረን።   


23 መጋላወን ኩኔኒፊ ገንዶትንሳኒ ዻለ ጎስት ይሳኮር በልበለ በልበላን አርገቴዸ።   

ቆደ ጎሰ አሴር 
 

24 እጣን ሸነፋን ጎሰ ኣሼሪፍ በልበለ በልበላን በኤ።  
25 ብይሳኒስ፦  

ሄልቃት፣ ሀሊ፣ ቤቴን፣ አክሻፍ፣  
26 አላሜሌክ፣ አማዲፊ ምሽኣል። ዳንጋን ሱንስ ከራ ልጣቲን ቀርሜሎሲፊ ሺሆር ልብናት ቱቀ።  
27 ኤርገሲ ከራ በአ ቢፍቱቲን ገረ ቤት ዳጎንት ጎሬ ዜቡሎኒፊ ሱሉለ ይፍታ ኤልት ቀበቴ ካቡልን ገረ ብታት ዺሴ ከራ ካባቲን ቤት ኤሜቂፊ ኔኢኤልት ቀጄለ።  
28 አቺስ ከኤ ገረ ኤብሮን፣ ሬሆብ፣ ገረ ሀሞኒፊ ቃናት ኦል በኤ ሀመ ሲዶና ጉድቻት ዴመ።  
29 ዳንጋን ሱንስ ኤርገሲ ገረ ራማት ጎሬ መጋላ ጢሮስ ከን ደላ ጀባ ቀቡ ሰና ዸቄ ገረ ሆሳት ጎሬ ከራ አክዚቢቲን ገላነ ገኤ ዻበተ፤  
30 ኩንስ ብየ ኡማ፣ ብየ አፌቂቲፊ ሬሆብ ደበለተ።  

እሳንስ ገንዶተሳኒ ወጅን መጋላወን ድግደሚ ለመ ቱረን።   


31 መጋላወን ኩኔኒፊ ገንዶትንሳኒ ዻለ ጎስት ኣሼር በልበለ በልበላን አርገቴዸ።   

ቆደ ጎሰ ንፍታሌም 
 

32 እጣን ጀአፋን ጎሰ ንፍታሌሚፍ በልበለ በልበላን በኤ፤ ኩንስ፦   


33 ዳሪንሳኒ ሄሌፊፊ ሙከ ጉዳ ዘኣናኒም ኬሰ ጅሩ ሰና ከኤ አዳሚ ኔቄቢፊ የብንኤል እራን ገረ ለቁሚት ቀጄሌ ዮርዳኖስ ገኤ ዻበተ።  
34 ዳሪን ሱን አዝኖት ታቦርት ቀጄሌ ገረ ልጣት ጎሩዻን ሁቆቅ ገኤ ዻበተ። እንስ ከራ ክባቲን ዜቡሎን፣ ከራ ልጣቲን ኣሼር፣ ከራ በኣቲንሞ ዮርዳኖስ ቱቀ።   


35 መጋላወን ደላ ጀባ ቀበን ከኔኒዸ፦ ዝዲም፣ ዜር፣ ሀማት፣ ረቃት፤ ክኔሬት፣  
36 አዳማ፣ ራማ፣ ሃዞር፣  
37 ቃዴሽ፣ ኤድሬዪ፣ ኤን ሀጦር፣  
38 ይሮን፣ ምግዳል ኤል፣ ሆሬም፣ ቤት አናቲፊ ቤት ሼሜሽ።  

እሳንስ ገንዶተሳኒ ወጅን መጋላወን ኩዸ ሰገል ቱረን።   


39 መጋላወን ኩኔኒፊ ገንዶትንሳኒ ዻለ ጎስት ንፍታሌም በልበለ በልበላን አርገቴዸ።   

ቆደ ጎሰ ዳን 
 

40 እጣን ቶርበፋን ጎሰ ዳኒፍ በልበለ በልበላን በኤ።  
41 ብይ እሳን ዻለንስ፦  

ዞራ፣ ኤሽታኦል፣ ኢር ሼሜሽ፣  
42 ሸአለቢን፣ አያሎን፣ ይትላ፣  
43 ኤሎን፣ ቲምናህ፣ ኤቅሮን፣  
44 ኤልቴቄ፣ ግቤቶን፣ ባእላት፣  
45 ይሁድ፣ ቤኔ ቤራቅ፣ ገት ርሞን፣  
46 ሜያርቆኒፊ ረቆን ዮጴት ገረገሌ አርገሙ ሰናዸ።   


47 እጆሌን ዳን ገሩ ሰበቢ ለፍት ዻለን ሱን እሳንት ዽጰቴፍ ኦል በአኒ ሌሼምን ወራነኒ ቀበተን፤ ኤርገ ጎራዴዻን ዸአኒ ቦዴ እሼ ዹንፈተን። እሳንስ ሌሼም ኬሰ ቁበተኒ ዳን ጄዸኒ መቃ አባሳኒቲን እሼ ሞጋሰን።   


48 መጋላወን ኩኔኒፊ ገንዶትንሳኒ ዻለ ጎስት ዳን በልበለ በልበላን አርገቴዸ።   

ቆደ እያሱ 
 

49 እስራኤሎንስ ኤርገ ብየቲ እጣዻን ቆደምቴ ሰነ ህረኒ ፍጠኒ ቦዴ ግዱሳኒት እያሱ እልመ ኑኒቲፍ ዻለ ኬነን፤  
50 ዻለ ከነስ አኩመ ዋቀዮ አጀጄት ኬነን። እሳንስ መጋላ እን ጋፈቴ ኬነኒፍ፤ መጋላን ሱንስ ትምናት ሴራ ከን ብየ ጋራ ኤፍሬምት አርገምቱዸ። እንስ መጋላ ሰነ እጃሬ ኬሰ ጅራቴ።   

   
 

51 ኩኔን ብዮተ ኤሌኣዛር ሉብች፣ እያሱን እልም ኑንቲፊ ሀንገፎትን ጎሶተ እስራኤል ሺሎት ፉለ ዋቀዮ ዱረት በልበለ ዱንካነ ወል ገኢረት እጣዻን ኬነኒዸ። እሳንስ አከሲን ብየቲ ቆዱ ጡሙረን።    

መጋላወን እት በቀተን 
 
20፥1‑9 ኩወእ – ለኮ 35፥9‑34፤ ኬዴ 4፥41‑43፤ 19፥1‑14  


1 ኤርገሲ ዋቀዮ እያሱዻን አከነ ጄዼ፦  
2 “አኩመ አን ከራ ሙሴቲን እስን አጀጄ ሰነት አከ እስራኤሎን መጋላወን እት ኮሉ ገለን ፍለተን እት ህም፤  
3 ኩንስ አከ ነምን ተሱመ ዮካን ኡቱ እት ህንያድን ነመ አጄሴ ከምዩ እት ኮሉ ገሌ ነመ ሃሎ ዺጋ ባሱ ዱራ በኡፍ።  
4 እን ዮሙ መጋላወን ሰነ ኬሳ ቶኮት ኮሉ ገሉት ከረ መጋለቲረ ዻበቴ ፉለ ማንጉዶተ መጋላ ሰና ዱረት ዽመሳ ህመቹ ቀበ። እሳንስ ኤርገሲ መጋላሳኒት እሰ ስመተኒ አከ እን እሳን ወጅን ጅራቱፍ እዶ ኬኑፊ ቀቡ።  
5 ዮ ነምን ሃሎ ዺጋ ባሱ እሰ ዱካ ቡኤሌ፣ ሰበቢ እን ኡቱ እት ህንያድኒፊ ኡቱ ዱራን ጅበ ወልራ ህንቀባትን ነመ ኦላሳ አጄሴፍ፣ እሳን ነምቸ ሰነ ደበርሰኒ ኬኑ ህንቀበን።  
6 እን ሀመ ፉለ ወልዳ ዱረ ቆሩምሳፍ ዻበቱቲፊ ሀመ ሉብን ኦል ኣናን ዬሮ ሰነት ተጃጅላ ቱሬ ዱኡት መጋላዹመ ሰነ ኬሰ ጅራቹ ቀበ። ኤርገሲ እን መነሳት፣ ገረ መጋላ ኬሳ በቀቴ ሰናት ዴብኡ ደንደአ።”   


7 ከናፉ እሳን ብየ ጋራ ንፍታሌም ኬሳ ቃዴሽ እሼ ገሊላ ኬሳ ሰነ፣ ብየ ጋራ ኤፍሬም ኬሳ ሼኬም፣ ብየ ጋራ ይሁዳ ኬሳሞ ክርያት አርባቅ ከን ኬብሮን ጄዸምቱ ሰነ ፍለተን።  
8 ዮርዳኖስ ገማ ከራ ልጠ ዬርኮቲን፣ ብየ ጎሰ ሩቤን ኬሳ ቤዜር እሼ ገሞጂ ድሪራ ኬሳ ሰነ፣ ብየ ጎሰ ጋድ ኬሳ ራሞት እሼ ግልኣድ ኬሰት አርገምቱ፣ ብየ ጎሰ ምናሴ ኬሳሞ ጎላን እሼ ባሻን ኬሰት አርገምቱ ሰነ ፍለተን።  
9 መጋላወን አከ ነምን ተሰ ነመ አጄሴ ከምዩ እት በቀቱፍ እስራኤሎተ ሁንዳፊ አለጎተ ግዱሳኒ ጅራተኒፍ ፍለተመን ከኔኒዸ፤ ኩንስ አከ እን ሀመ ሀርከ ወልዳ ጅሩት ነምቸ ሃሎ ዺጋ ባሱ ሰናን ህንአጄፈምኔፍ።    

መጋላወን ሌዎታፍ ኬነመን 
 
21፥4‑39 ኩወፈ – 1ሴና 6፥54‑80  


1 ሀንገፎትን ማቲ ሌዎታ ኤሌኣዛር ሉብቸት፣ እያሱ እልመ ኑንቲፊ ሀንገፎተ ማቲወን ጎሶተ እስራኤል ካንት ዽኣተኒ  
2 ሺሎ ከነኣን ኬሰት አርገምቱ ሰነ ኬሰት፣ “ዋቀዮ አከ እስን መጋላ ኑ ኬሰ ጅራትኑ ለፈ ትካ ከን ሆሪኬኛፍ ተኡ ወጅን ኑ ኬንተን ከራ ሙሴቲን አጀጄ ቱሬ” ጄዸኒን።   

   
 

3 ከናፉ እስራኤሎን አኩመ ዋቀዮ አጀጄት ዻለ ኦፊሳኒ ኬሳ መጋላወን ከኔኒፊ ለፈ ትካ ሌዎታፍ ኬነን።   

   
 

4 እጣን ጀልቀባ ጎሰ ቆሃቲፍ በልበለ በልበላን በኤ። ሌዎተ ሰኚ አሮን ሉብቻቲፍስ ጎሰ ይሁዳ፣ ጎሰ ስምኦኒፊ ጎሰ ቤንያም ኬሳ መጋላወን ኩዸ ሰዲ እጣዻን አርገተን።   


5 ሰኚ ቆሃት ወረ ሀፈኒፍሞ በልበለ ጎሰ ኤፍሬም፣ ጎሰ ዳኒፊ ወለካ ጎሰ ምናሴ ኬሳ መጋላወን ኩዸን እጣዻን አርገተን።   


6 ሰኚወን ጌርሾኒፍ በልበለ ጎሰ ይሳኮር፣ ጎሰ ኣሼር፣ ጎሰ ንፍታሌሚፊ ወለካ ጎሰ ምናሴ ከን ባሻን ኬሳ ሰነራ መጋላወን ኩዸ ሰዲ እጣዻን አርገተን።   


7 ሰኚወን ሜራሪስ በልበለ በልበላን ጎሰ ሩቤን፣ ጎሰ ጋዲፊ ጎሰ ዜቡሎን ኬሳ መጋላወን ኩዸ ለመ እጣዻን አርገተን።   

   
 

8 ከናፉ እስራኤሎን አኩመ ዋቀዮ ከራ ሙሴቲን አጀጄ ሰነት መጋላወን ከኔኒፊ ለፈ ትካ እጣዻን ሌዎታፍ ኬነን።   

   
 

9 ጎሰ ይሁዳፊ ጎሰ ስምኦንራ መጋላወን ከኔን መቃ መቃዻን ቆደን፤  
10 ሰበቢ እጣን ጀልቀባ እሳኒፍ በኤፍ መጋላወን ኩኔን ሰኚወን አሮን ወረ ሌዎታ ኬሳ በልበለ ቆሃት ተአኒፍ ኬነመን፦   


11 እሳንስ ክርያት አርባቅ ጄቹንስ ኬብሮን እሼ ብየ ጋራ ይሁዳ ኬሳ ሰነ ለፈ ትካ ናኖሼ ወጅን ኬነኒፍ። አርባቅ አባ አናቅ ቱሬ።  
12 ለፈ ቆቲሳፊ ገንዶተ ናኖ መጋለቲ ጅረን ገሩ ካሌብ እልመ ዬፉኔቲፍ ሀንዹራ ጎዸኒ ኬነን።  
13 ከናፉ ሰኚወን አሮን ሉብቻቲፍ ኬብሮን ጄቹንስ መጋላ ነምን ነመ አጄሴ ህመተሙ ቶኮ እት በቀቱፊ ልብና፣  
14 የቲር፣ ኤሽትሞኣ፣  
15 ሆሎን፣ ዴቢር፣  
16 ኣይን፣ ዩታኒፊ ቤት ሼሜሽ ለፈ ትካ ወጅን ኬነሜፍ፤ እሳን ኩኔን መጋላወን ሰገለን ጎሶተ ለማንራ ቆደመኒፊዸ።   


17 ጎሰ ቤንያም እራስ  

ግቤኦን፣ ጌባእ፣  
18 አናቶቲፊ አልሞን ለፈ ትካ ወጅን ኬነኒፍ፤ እሳንስ መጋላወን አፉሪዸ።   


19 መጋላወን ለፈ ትካ ወጅን ሰኚወን አሮን ከኔን ሉቦተ ተአኒፍ ኬነመን ሁንድ ኩዸ ሰዲ ቱረን።   

   
 

20 ቆሃቶተ በልበለ ሌዊ ወረ ሀፈኒፍ ጎሰ ኤፍሬምራ መጋላወን ከኔንቱ እጣዻን አርገተን፦   


21 እሳንስ ብየ ጋራ ኤፍሬም ኬሳ ሼኬም ጄቹንስ  

መጋላ ነምን ነመ አጄሴ ህመተሙ እት በቀቱ ሰናፊ ጌዝር፣  
22 ቅብጣይሚፊ ቤት ሆሮን፣ ወሉመት መጋላወን አፉር ለፈ ትካ ወጅን ፉዸተን።   


23 አከሱመስ ጎሰ ዳን ኬሳ  

ኤልቴቄ፣ ግቤቶን፣  
24 አያሎኒፊ ገት ርሞን፣ ወሉማ ገለት መጋላወን አፉር ለፈ ትካ ወጅን ፉዸተን።   


25 ወለካ ጎሰ ምናሴ ኬሳሞ  

ተአናኪፊ ገት ርሞን፣ መጋላወን ለመ ለፈ ትካ ወጅን ፉዸተን።   


26 መጋላወን ኩርነን ኩኔን ሁንዲፊ ለፍት ትካሳኒ በልበለ ጎሰ ቆሃት ወረ ሀፈኒፍ ኬነመን።   

   
 

27 ጌርሾኖተ በልበለ ሌዊቲፍሞ፦  

ወለካ ጎሰ ምናሴ ኬሳ፣  

ጎላን እሼ ባሻን ኬሳ ጄቹንስ መጋላ ነምን ነመ አጄሴ ህመተሙ ቶኮ እት በቀቱ ሰናፊ ቤኤሽትራ፣ መጋላወን ለማፊ ለፈ ትካ እሳኒቱ ኬነሜፍ፤   


28 ጎሰ ይሳኮር ኬሳ  

ክሾን፣ ዳቤራት፣  
29 የርሙቲፊ ኤን ገኒም፣ መጋላወን አፉሪፊ ለፈ ትካ እሳኒቱ ኬነሜፍ፤   


30 ጎሰ ኣሼር ኬሳ  

ምሽኣል፣ አብዶን፣  
31 ሄልቃቲፊ ሬሆብ፣ መጋላወን አፉሪፊ ለፈ ትካ እሳኒቱ ኬነሜፍ፤   


32 ጎሰ ንፍታሌም ኬሳ  

ቃዴሽ እሼ ገሊላ ኬሳ፣ መጋላን ነምን ነመ አጄሴ ህመተሙ ቶኮ እት ኮሉ ገሉ አከሱመስ ሀሞት ዶሪፊ ቀርታን፣ መጋላወን ሰዲ ለፈ ትካሳኒ ወጅን ኬነሜፍ።   


33 ጎሶተ ጌርሾኖታቲፍሞ መጋላወን ኩዸ ሰዲቱ ለፈ ትካ ወጅን ኬነሜ።   

   
 

34 ሌዎተ ሀፈን ወረ በልበለ ሜራሪ ተአኒፍ፦  

ጎሰ ዜቡሎን ኬሳ፣  

ዮቄንኣም፣ ቀርታ፣  
35 ድምናፊ ናሃለል፣ መጋላወን አፉርቱ ለፈ ትካ ወጅን ኬነሜ፤   


36 ጎሰ ሩቤን ኬሳ  

ቤዜር፣ ያህዛ፣  
37 ቅዴሞቲፊ ሜፍኣት፣ መጋላወን አፉር ለፈ ትካ ወጅን ኬነሜፍ፤   


38 ጎሰ ጋድ ኬሳሞ፣  

ራሞት እሼ ግልኣድ ኬሳ ጄቹንስ መጋላ ነምን ነመ አጄሴ ህመተሙ ቶኮ እት ኮሉ ገሉ፣ መሀነዪም፣  
39 ሄሽቦኒፊ የእዜር፣ ወሉማ ገለት መጋላወን አፉርቱ ለፈ ትካ ወጅን ኬነሜፍ።   


40 ሌዎተ ሀፈን ወረ በልበለ ሜራሪ ተአኒፍ ወሉማ ገለት መጋላወን ኩዸ ለመቱ እጣዻን ኬነሜ።   

   
 

41 መጋላወን ሌዎታ ከኔን ብየ እስራኤሎን ዹንፈተን ኬሰት አርገመን ለፈ ትካ ወጅን ወሉማ ገለት አፉርተሚ ሰዴት ቱረን።  
42 ቶኮን ቶኮን መጋላወን ከኔኒ ናኖሳኒቲ ለፈ ትካ ቀቡ ቱረን፤ መጋላወን ሁንድኑ አከኑመ።   

   
 

43 ከናፉ ዋቀዮ ብየ አቦቲሳኒቲፍ ኬኑፍ ከከቴ ሁንደ ሰበ እስራኤሊፍ ኬኔ፤ እሳንስ ብየ ሰነ ቀበተኒ አች ጅራተን።  
44 ዋቀዮ አኩመ አቦቲሳኒቲፍ ከከቴ ሰነ ከራ ሁንዳን ቦቆናሳኒ ኬኔ። ዲንሳኒ ቶኮዩ ፉለሳኒ ዱረ ዻበቹ ህንደንዴኜ፤ ዋቀዮ ዲኖተሳኒ ሁንደ ደበርሴ ሀርከሳኒት ኬኔ።  
45 ዋዳ ጋሪ ዋቀዮ መነ እስራኤሊፍ ገሌ ኬሳ ቶኮዩ ህንሀፍኔ፤ ሁንድኑ ጉተሜረ።    

 22

ጎሶትን ገረ በአ ቢፍቱ ብየት ዴብአን 
 

1 ኤርገሲ እያሱን ጎሰ ሩቤን፣ ጎሰ ጋዲፊ ወለካ ጎሰ ምናሴ ወልት ዋሜ  
2 አከነ ጄዼን፤ “እስን ዋን ሙሴን ገርብች ዋቀዮ አጀጄ ሁንዱማ ሆጄተኒርቱ፤ ዋን አን እስን አጀጄ ሁንደስ ና አጀጀምተኒርቱ።  
3 እስን በረ ዼራፍ፣ ሀመ ሀርኣትሌ ኦቦሎተኬሰን ህንደገትኔ፤ አጀጀ ዋቀዮ ዋቅንኬሰን እስኒ ኬኔስ ኤግደኒርቱ።  
4 ዋቀዮ ዋቅንኬሰን አኩመ ዋዳ ገሌ ሰነት ኦቦሎተኬሰን ቦቆቺሴረ፤ እስን ብየ ሙሴን ገርብች ዋቀዮ ዮርዳኖስ ገማ እስኒ ኬኔ ሰነት ገረ መነኬሰኒት ዴብኣ።  
5 ገሩ አከ ዋቀዮ ዋቀኬሰን ጃለተኒፍ፣ አከ ከራሳ ሁንደረ ዴምተኒፍ፣ አከ አጀጀወንሳ ኤግደኒፍ፣ አከ እሰት መጠንተኒፊ አከ ገራኬሰን ጉቱፊ ሉቡኬሰን ጉቱዻን እሰ ተጃጅልተኒፍ አጀጃፊ ሴረ ሙሴን ገርብች ዋቀዮ እስኒ ኬኔ ሰነ ጀቤሳ ኤጋ።”   


6 ኤርገሲስ እያሱን ኤብሴ ገድ እሳን ዺሴ፤ እሳንስ ገረ መነሳኒት ዴብአን።  
7 ሙሴን ወለካ ጎሰ ምናሴቲፍ ባሻን ኬሳ ለፈ ኬኔ ቱሬ፤ እያሱንሞ ወለካ ካኒፍ ዮርዳኖሲን ገመ ልጣት ኦቦሎተሳኒ ጭነት ለፈ ኬኔ። እያሱን ዮሙ ገረ መነሳኒት እሳን ኤርጌት እሳን ኤብሴ፤  
8 አከነስ ጄዼን፤ “ቀቤኘኬሰን ጉዳ ጄቹንስ ሆሪ ባይኤ፣ ሜቲ፣ ወርቄ፣ ናሲፊ ስቢለ አከሱመስ ኡፈተ ባይኤ ፉዸዻ ገላቲ ቦጁ ዲኖተኬሰንራ ቦጅተን ሰነ ኦቦሎተኬሰን ወጅን ቆደዻ።”   


9 ከናፉ ጎስት ሩቤን፣ ጎስት ጋዲፊ ወለካን ጎሰ ምናሴ ገረ ብየ ኦፊሳኒ ገረ ግልኣድ እሼ አኩመ ዋቀዮ ከራ ሙሴቲን አጀጄት አርገተን ሰናት ዴብኡፍ ጄዸኒ ሺሎ እሼ ከነኣን ኬሳ ሰነት እስራኤሎተ ዺሰኒ ዴመን።   


10 ጎስት ሩቤን፣ ጎስቲ ጋዲፊ ወለካን ጎሰ ምናሴ ዮሙ ገሊሎት ብየ ከነኣን ኬሳ ከን ዮርዳኖስ ብራ ሰነ ገአንት፣ እዶ ኣርሳ ጉዳሳ ዮርዳኖስ ብረት ቶልቸን።  
11 እስራኤሎትን ዮሙ አከ እሳን ገመ እስራኤሎታቲን ዳሪ ከነኣንረት ገሊሎት እሼ ዮርዳኖስ ጭና ሰነት እዶ ኣርሳ ቶልቸን ዸገአንት፣  
12 ጉቱማን ወልዳ እስራኤል እሳንት ዱሉፍ ሺሎት ወልት ቀበመን።   


13 ከናፉ እስራኤሎትን ፊኔሃስ እልመ ኤሌኣዛር ሉብቻ ሰነ ገረ ጎሰ ሩቤን፣ ጎሰ ጋዲፊ ገረ ወለካ ጎሰ ምናሴ ወረ ግልኣድ ኬሰ ጅራተንት ኤርገን።  
14 እሰ ወጅንስ ሀንገፎተ ኩዸን፣ ቶኮ ቶኮ ጎሰ እስራኤሊፍ ነመ ቶኮ ኤርገን፤ ቶኮን ቶኮንሳኒስ ሀንገፈ በልበለ ማቲ እስራኤል።   


15 እሳንስ ግልኣድት ጎሰ ሩቤን፣ ጎሰ ጋዲፊ ወለካ ጎሰ ምናሴ ብረ ዹፈኒ አከነ እሳኒን ጄዸን፦  
16 “ጉቱማን ወልዳ ዋቀዮ አከነ ጄዸ፦ ‘እስን አከምት አከናን አመነሙማ ዋቀ እስራኤል ወጅን ቀብደን ሰነ ጨብስቱ? እስን አከምት ዋቀዮራ ገረገልተኒ እሰት ፍንጭሉዻን ኦፊኬሰኒፍ እዶ ኣርሳ ቶልፈቱ?  
17 ጩቡን ጴኦር ኬሰት ሆጄተሜ ሱን ኑ ህንገኡ? ዸእች ሰበ ዋቀዮረ ቡኡዩ፣ ኑ ሀመ ሀርኣት ጩቡ ሰነራ ኦፍ ህንቁልቁሌስኔ።  
18 እስን አመስ ዋቀዮራ ገረገሉኬሰኒ?  

“ ‘ዮ እስን ሀርአ ዋቀዮት ፍንጭልተን እንሞ ቦር ሀዋሰ እስራኤል ሁንደት ንዼከመ።  
19 ዮ ለፍት እስን ቀበተን ሱን ጡሮፍቴ፣ ገረ ለፈ ዋቀዮ እዶ ዱንካን ዋቀዮ ዻበቱ ኮታቲ ኑ ወጅን ለፈ ቆደዻ። ገሩ እዶ ኣርሳ ዋቀዮ ዋቀኬኛ መሌ እዶ ኣርሳ ብራ ኦፊኬሰኒ ቶልፈተኒ ዋቀዮት ዮካን ኑት ህንፍንጭልና።  
20 ዬሮ ኣካን እልም ዛራ ዋን ዾወማ ተኤ ፉዸቹዻን ጩቡ ሆጄቴት ወልዳ እስራኤል ሁንደት ዼከምስ ህንዹፍኔ? ነምን ሰበቢ ጩቡሳቲን ዱኤ እሰ ቆፈ ምት።’ ”   


21 ከነረት ጎስት ሩቤን፣ ጎስት ጋዲፊ ወለካን ጎሰ ምናሴ አከነ ጄዸኒ ሀንገፎተ ማቲወን እስራኤሊፍ ዴብሰን፤  
22 “ዋቀዮ ዋቅን ዋቆታ፣ ዋቀዮ ዋቅን ዋቆታ ንቤከ! እስራኤልስ ሃቤኩ! ዮ ወን ኩን ዋቀዮት ፍንጭሉፍ ዮካንሳ አጀጀሙ ድዱፍ ተኤ ሀርአ ኑ ህንሀምብስን።  
23 ዮ ኑ ዋቀዮራ ዴብኡፍ ጄኔ፣ ኣርሳ ጉበሙፊ ኬና ምዻኒ፣ ዮካን ኣርሳ ነጋ አችረት ዽኤሱፍ እዶ ኣርሳ ኦፊኬኛ ቶልፈትኔ ጅራትኔ፣ ዋቀዮ መታንሳ እት ኑ ሃጋፈቱ።   


24 “ሰበቢን ኑ ዋን ከነ ጎኔፍ እጆሌንኬሰን ገረ ፉለ ዱራት እጆሌኬኛን አከነ ጄዹ ተአ ጄኔ ሶዳትኔት፤ ‘እስን ዋቀዮ ዋቀ እስራኤልራ ማል ቀብዱ?  
25 ዋቀዮ ኑፊ እስን ጄቹንስ እስን ጎሰ ሩቤኒፊ ጎሰ ጋድ ግዱ ዮርዳኖስ ዳሪ ጎዼ ዻቤረ! እስን ዋቀዮራ ቆደ ቶኮሌ ህንቀብደን።’ ከናፉ እጆሌንኬሰን አከ እጆሌንኬኘ ዋቀዮን ሶዳቹ ዺሰን ጎዹ ተአ።   


26 “ሰበቢን ኑ፣ ‘ኮታ ቆጶፍኔ እዶ ኣርሳ ቶኮ ቶልፈትና፤ ገሩ እዶን ኣርሳ ኩን ከን ኣርሳን ጉበሙ ዮካን ቀልምረት ዽኤፈሙ ምት’ ጄኔፍስ ከኑመ።  
27 ከራ ብራሞ አከ እዶን ኣርሳ ኩን አከ ኑ ኣርሳኬኘ ከን ጉበሙ፣ ቀልመኬኛፊ ኣርሳ ነጋቲን እዶ ቁልቁሉሳት ዋቀዮን ዋቄፈኑፍ ኑ፣ እስኒፊ ዸሎተ ዹፉ ግዱት ዹጋ ባቱ ተኡፍ። ከነ ቦዴ እጆሌንኬሰን እጆሌኬኛን፣ ‘እስን ዋቀዮራ ቆደ ቶኮሌ ህንቀብደን’ ጄቹ ህንደንደአን።   


28 “ኑስ አከነ ጄኔ፤ ‘ዮ እሳን በሮተ ዹፉፍ ጅረን ኬሰ ኑን ዮካን ዸሎተኬኛን አከስ ጄዸን፣ ሜ ፈኪ እዶ ኣርሳ ዋቀዮ ከን አቦቲንኬኘ ኣርሳ ጉበሙ ዮካን ቀልመረት ዽኤሱፍ ኡቱ ህንተእን አከ እን ኑፊ እስን ግዱት ዹገ ባቱ ተኡፍ ቶልቸን ከነ እላላ ጄናን።’   


29 “እዶ ኣርሳ ዋቀዮ ዋቀኬኛ ከን ዱንካነሳ ቁልቁሉ ዱረ ዻበቱ ሰነ መሌ ሀርአ እዶ ኣርሳ ከን ኣርሳን ጉበሙ፣ ኬናን ምዻኒቲፊ ቀልምረት ዽኤፈሙ ከን ብራ ቶልቹዻን ዋቀዮት ፍንጭሌ እሰራ ገረገሉን ኑራ ሃፈጋቱ።”   


30 ፊኔሃስ ሉብች፣ ቀጄልችቶትን ሰባቲፊ ሀንገፎትን ማቲወን እስራኤል ዮሙ ዋን ጎስት ሩቤን፣ ጎስት ጋዲፊ ጎስት ምናሴ ጄዸን ዸገአንት ንገመደን።  
31 ፊኔሃስ እልም ኤሌኣዛር ሉብቻስ እጆሌ ሩቤኒን፣ እጆሌ ጋዲፊ እልማን ምናሴቲን፣ “ኑ ሀርአ ሰበቢ እስን ዋን ከነ ኬሰት ዋቀዮፍ አመነሙማ ህንዺስኒፍ አከ ዋቀዮ ኑ ወጅን ጅሩ ቤክኔረ። እስን አመ እስራኤሎተ ሀርከ ዋቀዮ ጀላ ባፍተኒርቱ” ጄዼ።   


32 ኤርገሲስ ፊኔሃስ እልም ኤሌኣዛር ሉብቻፊ ቀጄልችቶትን ሱን እጆሌ ሩቤኒፊ እጆሌ ጋድ ወጅን ግልኣድት ወል ገኢ ጎዸተኒ ገረ ከነኣንት ዴብአኒ ኦዱ አቺ ፍደን እስራኤሎተት ህመን።  
33 እሳንስ ኦዱ ከነ ዸገአኒ ገመደኒ ዋቀ ገለቴፈተን። ለመተስ እት ዴብአኒ ዋኤ እሳንት ዱሉፊ ብየ ጎስት ሩቤኒፊ ጎስት ጋድ ኬሰ ጅራቱ ሰነ በሌሱ ህንዱበትኔ።   


34 ጎስት ሩቤኒፊ ጎስት ጋድስ መቃ ከናን እዶ ኣርሳ ሰነ ሞጋሰን፦ እዶን ኣርሳ ኩን አከ ዋቀዮ ዋቀ ተኤ ኑ ግዱት ዹጋ ባቱዸ።    

ሃሳ እያሱ እሰ ዹማ 
 

1 ኤርገ በር ዼራን ደርቤ ዋቀዮስ ዲኖተ እሳን መርሰን ሁንደራ እስራኤሎተ ቦቆቺሴ ቦዴ እያሱን በረ ዼራ ጅራቴ ዱሎሜ፤  
2 እንስ እስራኤሎተ ሁንደ ጄቹንስ ማንጉዶተሳኒ፣ ሆገንቶተሳኒ፣ አቦቲ ሙርቲ እሳኒቲፊ ቆንዳልቶተሳኒ ኦፍት ዋሜ አከነ ጄዼን፦ “ኩኖ አን በረ ዼራ ጅራዼ ዱሎሜረ።  
3 እስን መታን ኬሰኑ ዋን ዋቀዮ ዋቅንኬሰን እስኒፍ ጄዼ ሰቦተ ከነ ጎዼ ሁንዱማ አርግተኒርቱ፤ ዋቀዮ ዋቀኬሰንቱ እስኒፍ ሎሌ።  
4 አከ አን እት ብየ ሰቦተ ሀፈኒ ጄቹንስ ብየ ሰቦተ አን ዮርዳኖሲ ጀልቀቤ ሀመ ልጠ ገላነ ጉድቻት ሞአዼ ሰና ሁንደ ጎሶተኬሰኒፍ ዻለ ጎዼ ኬኔ ሜ ያደዻ።  
5 ዋቀዮ ዋቅንኬሰን መታንሳዩ ፉለኬሰን ዱራ አርኤ እሳን ባሰ። እን ፉለኬሰን ዱራ ዺቤ እሳን ባሰ፤ እስንሞ አኩመ ዋቀዮ ዋቅንኬሰን እስን አብደቺሴ ሰነት ብየሳኒ ቀበቱ።   


6 “ጀባዻ ዻበዻ፤ አከ ዋን ክታበ ሴረ ሙሴ ኬሰት በሬፈሜ ሁንደ፣ ኡቱ ገረ ምርጋት ዮካን ብታት ህንጀልአትን ጀቤሳ ኤጋ።  
7 ሰቦተ ግዱኬሰንት ሀፈን ከኔንት ህንመከምና፤ መቃ ዋቆተሳኒ ህንዸእና ዮካን እቲን ህንከከትና። ዋቆተ ሰነ ህንተጃጅልና ዮካን እሳኒፍ ህንሰገድና።  
8 ገሩ አኩመ ሀመ ሀርኣት ጎቻ ቱርተን ሰነ ጀባዻ ዋቀዮ ዋቀኬሰንት መጠና።   


9 “ዋቀዮ ሰቦተ ጉርጉዳፊ ሁምነ ቀቤዪ ፉለኬሰን ዱራ አርኤ ባሴረ፤ ሀመ አማት ነምን ቶኮዩ እስን ዱረ ዻበቹ ህንደንዴኜ።  
10 ሰበቢ ዋቀዮ ዋቅንኬሰን አኩመ ዋዳ ገሌ ሰነ እስኒ ሎሉፍ ነምንኬሰን ቶክች ነመ ኩመ ቶኮ አርአ።  
11 ከናፉ ዋቀዮ ዋቀኬሰን ጭምሳ ጃለዻ።   


12 “ገሩ ዮ እስን ከራራ ጀልአተኒ ሀምባ ሰቦተ ግዱኬሰን ጅራተን ከኔኒት መጠንተን፣ ዮ እስን እሳኒን ወልፉተኒ እሳንት መከምተን፣  
13 አከ ዋቀዮ ዋቅንኬሰን ስአች ሰቦተ ከኔን እስን ዱራ አርኤ ህንባፍኔ ቤከዻ። ቆደ ከና እሳን ሀመ እስን ብየ ጋሪ ዋቀዮ ዋቅንኬሰን እስኒፍ ኬኔ ከነ ኬሳ ዹምተንት እዳፊ ክዮ እስንት ተኡ፤ ዱግደኬሰንት ቀጬ፣ እጀኬሰንትስ ቆራቲ ተኡ።   


14 “ኩኖ አን ከራ ለፈ ሁንዳ ዴሙፍን ጅረ። አከ ዋዳ ጋሪ ዋቀዮ ዋቅንኬሰን እስኒፍ ገሌ ሁንደ ኬሳ ቶኮዩ ኡቱ ህንጉተምን ሀፌ ህንጅሬ እስን ገራኬሰን ጉቱፊ ሉቡኬሰን ጉቱዻን ንቤክቱ። ዋዳን ሁንድ ጉተሜረ፤ ቶኮዩ ህንህርአትኔ።  
15 ገሩ አኩመ ዋዳን ጋሪን ዋቀዮ ዋቀኬሰኒ ሁንድ ጉተሜ ሰነ፣ ዋቀዮ አከሱመ ዋን ሀማ እቲን እስን ሶዳችሴ ሰነ ሁንደ ሀመ ብየ ጋሪ እስኒ ኬኔ ከነራ እስን ፍጡት እስንት ፍደ።  
16 ዮ እስን ከኩ ዋቀዮ ዋቅንኬሰን እስን አጀጄ ጨብስተኒ ዸቅጠኒ ዋቆተ ብራ ተጃጅልተኒፊ እሳኒፍ ሰገደን ዼከምስ ዋቀዮ እስንት ቦበአ፤ እስንስ ብየ ጋሪ እን እስኒ ኬኔ ሰነራ ደፍተኒ ንበዱ።”    

ከኩን ሼኬምት ሃሮምፈሜ 
 

1 እያሱንስ ኤርገሲ ጎሶተ እስራኤል ሁንደ ሼኬምት ወልት ቀቤ። እንስ ማንጉዶተ፣ ሆገንቶተ፣ አቦቲ ሙርቲፊ ቆንዳልቶተ እስራኤል ወልት ዋሜ፤ እሳንስ ፉለ ዋቃ ዱረት ዽኣተን።   


2 እያሱን ሰበ ሁንዳን አከነ ጄዼ፤ “ዋቀዮ ዋቅን እስራኤል አከነ ጄዸ፦ ‘አቦቲንኬሰን በረ ዱሪ፣ ታራ አባ አብረሃሚፊ ናሆር ደበለተኒ ለገ ገመ ጅራተኒ ዋቆተ ብራ ዋቄፈተን።  
3 አን ገሩ አባኬሰን አብረሃም ብየ ለገ ገማቲ ፉዼ ብየ ከነኣን ኬሰ እሰ ደበርሴ ሰኚ ባይኤ ኬኔፍ። አን ይስሃቅን እሳፈን ኬኔ፤  
4 ይስሃቂፍሞ ያቆቢፊ ኤሳዉን ኬኔ። ብያ ጋራ ሴኢር ኤሳዉፍን ኬኔ፤ ያቆቢፊ እልማንሳ ገሩ ግብጥት ገድ ቡአን።   


5 “ ‘አንስ ሙሴፊ አሮን ኤርጌ ዋነን አችት ሆጄዼን ነሞተ ግብጥ ዸእቻን ዸኤ አቺ እስን ባሴ።  
6 ዬሮ አን አቦቲኬሰን ብየ ግብጥ ኬሳ ባሴት፣ እስን ገረ ገላና ዹፍተን፤ ወር ግብጥሞ ጋሪወን ሎላቲፊ ወረ ፈርዴን ያበተኒን ሀመ ገላነ ዲማት እሳን ሆርዶፈን።  
7 እሳን ገርጋርሰ በርባዱፍ ዋቀዮት እየተን፤ እንስ እሳኒፊ ወረ ግብጥ ግዱ ዱከነ ቡሴ፤ ወረ ግብጥት ገላነ ፍዴ እሳን ኡካምሴ። እስን ዋን አን ወረ ግብጥ ጎዼ እጁመኬሰኒን አርግተን። ኤርገሲስ እስን በረ ዼራ ገሞጂ ኬሰ ጅራተን።   


8 “ ‘አንስ ብየ አሞሮተ ገመ በአ ዮርዳኖስ ጅራቻ ቱረን ሰናት እስን ነንፍዴ። እሳንስ እስን ሎለን፤ አን ገሩ ደበርሴ ሀርከኬሰንት እሳን ኬኔ። አን ፉለኬሰን ዱራ እሳን ነንበርበዴሴ፤ እስንስ ብየሳኒ ቀበተን።  
9 ባላቅ እልም ዝጶር ሞትች ሞኣብ ሱን ዬሮ እስራኤልት ዱሉፍ ቆጳኤት አከ እን እስን አባሩፍ በለኣም እልመ ቤኦርት ዻምሰ ኤርገቴ።  
10 አን ገሩ በለኣምን ህንዸጌፈትኔ፤ ከናፉ እን እረ ዴዴብኤ እስን ኤብሴ፤ አንስ ሀርከሳ ኬሳ እስን ነንባሴ።   


11 “ ‘እስንስ ኤርገሲ ለገ ዮርዳኖስ ጬተኒ ዬርኮ ዹፍተን። ጅራቶትን ዬርኮስ አኩመ አሞሮትን፣ ፌርዞን፣ ከነኣኖትን፣ ሄቶትን፣ ግርጋሾን፣ ሂዎትኒፊ ዬቡሶን ጎዸን ሰነ እስን ሎለን፤ አን ገሩ ደበርሴን ሀርከኬሰንት እሳን ኬኔ።  
12 አን ሶንሰሳኒፊ ሞቶተ አሞሮታ ለማን ፉለኬሰን ዱራ አርኤ ባሱ እስን ዱረ ነንኤርጌ። እስን ጎራዴኬሰኒፊ እዳኬሰኒን እሳን ህንአሪኔ።  
13 አን አከሲን ብየ እስን እት ህንደዸብኒፊ መጋላ እስን ህንጃርን እስኒፈን ኬኔ፤ እስንስ እሳን ኬሰ ጅራተኒ እዶ ዻባ ወይኒቲፊ ሙከ ኤጄርሳ ከን ኦፊኬሰኒ ህንዻብንራ ኛተን።’   


14 “ኤጋ ዋቀዮን ሶዳዻቲ አመነሙማ ጉቱዻን እሰ ተጃጅላ። ዋቆተ አቦቲንኬሰን ለገ ገማፊ ብየ ግብጥት ዋቄፈተን ሰነ ገታቲ ዋቀዮን ተጃጅላ።  
15 እስን ገሩ ዮ ዋቀዮን ተጃጅሉ ህንበርባድኔ፣ ዋቆተ አቦቲንኬሰን ለገ ገመት ተጃጅላ ቱረን ሰነ ዮካን ዋቆተ አሞሮታ ብየሳኒ ኬሰ ጅራተን ከኔኒ ኬሳ ሀርአ ፍለዻ። አኒፊ መንኮ ገሩ ዋቀዮን ዋቄፈትነ።”   


16 ሰብንስ አከነ ጄዼ ዴብሴፍ፤ “ዋቆተ ብራ ተጃጅሉዻፍ ጄኔ ዋቀዮን ዺሱን ኑራ ሃፈጋቱ!  
17 ከን ብየ ግብጥ፣ ብየ ገርቡማ ሰነ ኬሳ ኑፊ አቦቲኬኘ ባሴ ዋን መለቶወን ጉርጉዳ ሰነ እጀኬኘ ዱረት ሆጄቴ ዋቀዮ ዋቀኬኛዸ። እን ከራኬኘ ሁንደ እረቲፊ ሰቦተ ኑ ግዱሳኒ ተሬ ሰነ ሁንደ ግዱት ኑ ኤጌ።  
18 ዋቀዮ ሰቦተ ሁንደ፣ አሞሮተ ብየ ሰነ ኬሰ ጅራቻ ቱረንስ ፉለኬኘ ዱራ አርኤ ባሴ። ሰበቢ እን ዋቀኬኘ ተኤፍ ኑ ዋቀዮን ተጃጅለ።”   


19 እያሱንስ ሰባን አከነ ጄዼ፤ “እስን ዋቀዮን ተጃጅሉ ህንደንዴሰን። እን ዋቀ ቁልቁሉዸ። እን ዋቀ ህናፉዸ። እን ፍንጭለኬሰኒፊ ጩቡኬሰን እስኒ ህንዺሱ።  
20 ዮ እስን ዋቀዮን ዺፍተኒ ዋቆተ ኦርማ ተጃጅልተን፣ እን ኤርጉመ ዋን ጋሪ እስኒ ጎዼ ቦዴ ገረገሌ በላ እስንት ቡሴ እስን በሌሰ።”   


21 ነሞትን ገሩ እያሱዻን፣ “ለክ! ኑ ዋቀዮን ተጃጅለ” ጄዸን።   


22 እያሱንስ ዴብሴ፣ “እስን አከ ዋቀዮን ተጃጅሉ ፍለተን ኦፊኬሰንት ዹጋ ባቶተ ታተኒርቱ” ጄዼን።  

እሳንስ ዴብሰኒ፣ “ኤዬ፣ ኑ ዹጋ ባቶተ” ጄዸን።   


23 ከነረት እያሱን፣ “ዮስ አመ ዋቆተ ኦርማ ከኔን እስን ግዱ ጅረን ሰነ ባሳ ገታቲ ገራኬሰን ዋቀዮ ዋቀ እስራኤልት ኬና” ጄዼን።   


24 ሰብንስ እያሱዻን፣ “ኑ ዋቀዮ ዋቀኬኘ ተጃጅለ፤ ንአጀጀምናፍስ” ጄዼ።   


25 እያሱን ጉያ ሰነ ሰባፍ ከኩ ገሌ ሼኬምት አጀጃፊ ሴረ ባሴ።  
26 እንስ ዋን ከነ ክታበ ሴረ ዋቃ ኬሰት በሬሴ። ዸጋ ጉዳ ቶኮስ ፉዼ እዶ ቁልቁሉ ዋቀዮ ብረት ቅልጡ ቶኮ ጀለ ዻቤ።   


27 እን ነመ ሁንዳን አከነ ጄዼ፤ “ኩኖ! ዸጋን ኩን ዹጋ ኑት በኣ። እን ዱቢ ዋቀዮ ኑት ዱበቴ ሁንደ ዸገኤረ። ዮ እስን ዋቀኬሰኒፍ ህንአመነምን ዸጋን ኩን ዹጋ እስንት በአ።”   

እያሱን ዱኡሳ 
 
24፥29‑31 ኩወፈ – አቦሙ 2፥6‑9  


28 ከናፉ እያሱን ቶኮ ቶኮ ነማ ገረ ዻለ መታ መታሳት ኤርጌ።   


29 ሰነ ቦዴ እያሱን እልም ኑን፣ ገርብች ዋቀዮ ሱን፣ ወጋ ዽበ ቶኮፊ ኩዸንት ዱኤ።  
30 እሳንስ ለፈ ዻለሳ፣ ትምናት ሴራ ከን ብየ ጋራ ኤፍሬም ኬሰት ከራ ካበ ቱሉ ገኣሽት አርገምቱ ሰነት እሰ አዋለን።   


31 ሰብን እስራኤል በረ ጅሬኘ እያሱ ጉቱፊ በረ ማንጉዶተ ኤርገ እን ዱኤ አስ ሀፈኒ ጅራተኒ ዋን ዋቀዮ እስራኤሊፍ ጎዼ ሁንደ አርገኒ ኬሰ ዋቀዮን ተጃጅሌረ።   


32 ለፌን ዮሴፍ ከን እስራኤሎን ብየ ግብጢ ባሰኒ ፍደንስ ሼኬምት ለፈ ያቆብ ሜቲ ዽበ ቶኮን እልማን ሀሞር፣ አባ ሼኬምራ ብቴ ሰነት አዋለሜ። ለፍት ኩንስ ዻለ ሰኚ ዮሴፍ ተኤ።   


33 ኤሌኣዛር እልም አሮንስ ዱኤ ግቤኣ ለፈ ብየ ጋራ ኤፍሬም ከን እልመሳ ፊኔሃሲፍ እጣዻን ኬነሜ ኬሰት አዋለሜ።   

ክታበ  

አቦቲ ሙርቲ   

 1

እስራኤሎትን ከነኣኖተ ሎለን 
 
1፥11‑15 ኩወፈ – እያ 15፥15‑19  



1 ኤርገ እያሱን ዱኤ ቦዴ እስራኤሎን፣ “ከነኣኖተ ሎሉዻፍ ኤኙ ዱርሴ ኑፍ ሃበኡ?” ጄዸኒ ዋቀዮን ጋፈተን።   


2 ዋቀዮስ፣ “ይሁዳን ዱርሴ ሃበኡ፤ ኩኖ፣ አን ብየቲ ደበርሴ ሀርከሳት ኬኔረ” ጄዼ ዴብሴፍ።   


3 ነሞትን ይሁዳስ ኦቦሎተሳኒ እልማን ስምኦኒን፣ “ኮታ ገረ ለፈ ቆደኬኛት ከነኣኖተ ሎሉፍ ወጅን ባና፤ ኑስ ገመኬኛን ገረ ለፈ ቆደኬሰኒት እስን ወጅን ንባና” ጄዸን። ከናፉ ነሞትን ስምኦን እሳን ወጅን በአን።   


4 ዮሙ ይሁዳን በኤትስ ዋቀዮ ከነኣኖታፊ ፌርዞተ ደበርሴ ሀርከሳኒት ኬኔ፤ እሳንስ እዶ ቤዜቅ ጄዸሙት ነመ ኩመ ኩዸን ፍጠን።  
5 አችትስ አዶኒ-ቤዜቅ አርገኒ እሰ ሎለን፤ ከነኣኖታፊ ፌርዞተስ ሞአተን።  
6 አዶኒ-ቤዜቅ አቺ በቀቴ፤ እሳን ገሩ አርአኒ እሰ ቀበን፤ ቁበ አቡዱ ሀርካቲፊ ቁበ አቡዱ ሚለሳራ ኩተን።   


7 ኤርገሲስ አዶኒ-ቤዜቅ፣ “ሞቶትን ቁብን አቡዱን ሀርከሳኒቲፊ ቁብን አቡዱን ሚለሳኒ እራ ጭረሜ ቶርባተምን ዋን ማዲኮ ጀለት ሀርጨኤ ፉናነቻ ቱረን። አመ ገሩ ዋቅን ዋኑመ አን እሳንት ሆጄዼ ና ዴብሴ” ጄዼ። እሳንስ ዬሩሳሌምት እሰ ፍደን፤ እንስ አችት ዱኤ።   


8 ነሞትን ይሁዳ ዬሩሳሌሚንስ አከሱመ ዸአኒ ቀበተን። መጋለቲስ ጎራዴዻን ዸአኒ እብደ እት ቀብሲሰን።   


9 ኤርገሲስ ነሞትን ይሁዳ ከነኣኖተ ብየ ጋራ፣ ኔጌቢፊ ገሞጂ ከራ ልጠ ቢፍቱ ኬሰ ጅራተን ሎሉዻፍ ገድ ቡአን።  
10 ነሞተ ከነኣን ከኔን ኬብሮን እሼ ዱር ክርያት አርባቅ ጄዸምቱ ኬሰ ጅራተንትስ ዱለኒ ሼሻዪን፣ አሂመኒፊ ተልማይን ሞአተን።  
11 አቺስ ነሞተ ብየ ዴቢር እሼ ዱር ክርያት ሴፌር ጄዸማ ቱርቴ ሰነ ኬሰ ጅራተንት ዱለን።   


12 ካሌብስ፣ “አን ነመ ክርያት ሴፌር ሎሌ ቀበቱት እንተለኮ ኣክሳ ነንሄሩምሲሰ” ጄዼ።  
13 ኦቦሌስ ካሌብ ቁጥሱን፣ ኦትኒኤል እልም ቄነዝ መጋለቲ ቀበቴ፤ ካሌብስ እንተለሳ ኣክሳ እሰት ሄሩምሲሴ።   


14 እሼንስ ዬሮ ገረ ኦትኒኤል ዹፍቴት፣ አከ እን አባሼ ለፈ ቆቲሳ ከዸቱ እሰ ከካፍቴ። ካሌብስ ዮሙ እሼን ሀሬሼራ ቡቴት፣ “አን ማል ሲፍ ጎዹ?” ጄዼ እሼ ጋፈቴ።   


15 እሼንስ ዴብፍቴ፣ “ዋን አዳ ቶኮ ና ጎዽ። አኩመ ኔጌብ ኬሰት ለፈ ና ኬንቴ ሰነ ቡርቃወን ብሻኒስ ና ኬን” ጄቴን። ካሌብስ ቡርቃወን ኦሊቲፊ ገዲ ኬኔፍ።   


16 ሰኚወን ቄኒ ነምቸ አባ ኒቲ ሙሴ ሰና ነሞተ ገሞጂ ይሁዳ ኬሰ ኔጌብ እሼ ኣራድ ብረት አርገምቱ ኬሰ ጅራተን ግዱ ጅራቹፍ ጄዸኒ ነሞተ ይሁዳ ወጅን መጋላ ሜጢቲ ኦል በአን።   


17 ነሞትን ይሁዳ ኦቦሎተሳኒ እልማን ስምኦን ወጅን ዸቀኒ ከነኣኖተ ዜፋት ኬሰ ጅራተን ወራነን፤ መጋለቲስ ጉቱማን ጉቱት በርበዴሰን። ከናፉ መጋለቲን ሆርማ ጄዸምቴ ዋመምቴ።  
18 አከሱመስ ነሞትን ይሁዳ ጋዛ ገንዶተ ናኖሼ ወጅን፣ አሽቀሎን ገንዶተ ናኖሼ ወጅን፣ ኤቅሮን ናኖሼ ወጅን ቀበተን።   


19 ዋቀዮ ነሞተ ይሁዳ ወጅን ቱሬ። ከናፉ እሳን ብየ ጋራ ሰነ ቀበተን፤ ገሩ ሰበቢ ነሞትን ድሬረ ጅራተን ጋሪወን ስቢላ ቀበኒፍ አቺ እሳን ባሱ ህንደንዴኜ።  
20 አኩመ ሙሴን አብደቺሴ ቱሬት ኬብሮን ካሌቢፍ ኬነምቴ፤ እንስ እልማን አናቅ ሰደን አቺ አርኤ ባሴ።  
21 እጆሌን ቤንያም ገሩ ዬቡሶተ ዬሩሳሌም ኬሰ ጅራቻ ቱረን ሰነ አቺ ባሱ ህንደንዴኜ፤ ሀመ አማት ዬቡሶን ቤንያሞተ ወጅን እዶ ሰነ ጅራተን።   


22 ጎስት ዮሴፍሞ ቤትኤል ወራነን፤ ዋቀዮስ እሳን ወጅን ቱሬ።  
23 ዮሙ እሳን ገረ ቤትኤል እሼ ዱር ሉዝ ጄዸምቱት በሳስቶተ ኤርገንት፣  
24 በሳስቶትን ሱን ነምቸ መጋላዻ በኤ ዹፉ ቶኮ አርገኒ፣ “ከራ እቲን መጋላ ሴነን ኑ አርግሲስ፤ ኑስ ዋን ጋሪ ሲፍ ጎነ” ጄዸኒን።  
25 እንስ እት አርግሲሴ፤ እሳንስ ነምቸ ሰናፊ ማቲሳ ጉቱ ዺሰኒ መጋላ ሰነ ጎራዴዻን ዸአን።  
26 ነምችስ ገረ ሄቶታ ዴሜ መጋላ ሎዛ ጄዸምቱ ሁንዴሴ፤ እሼንስ ሀመ አማት ሉዝ ጄዸምቴ ዋመምት።   


27 ምናሴን ገሩ ነሞተ ቤት ሼኣኒቲፊ ገንዶተ ናኖሼ ዮካን ተአናኪፊ ገንዶተ ናኖሼ ዮካን ዶሪፊ ገንዶተ ናኖሼ ዮካን ይብሌኣሚፊ ገንዶተ ናኖሼ ዮካን ሜግዶፊ ገንዶተ ናኖሼ ጅራተን አቺ ህንባፍኔ፤ ከናፉ ከነኣኖትን እቱመ ፉፈኒ አች ጅራቹፍ ሙርቴፈተን።  
28 እስራኤሎን ዮሙ ጀባቻ ዹፈንት አከ እሳን ሆጂ ሁምና ሆጄተን እሳን ድርቅሲሰን መሌ ከነኣኖተ ጉቱማን ጉቱት አቺ ህንባፍኔ።  
29 ኤፍሬምስ ከነኣኖተ ጌዝር ኬሰ ጅራተን አቺ ህንባፍኔ፤ ከነኣኖትን ገሩ እቱመ ፉፈኒ አቹመ እሳን ግዱ ጅራተን።  
30 ዜቡሎንስ ከነኣኖተ ቅጥሮን ዮካን ነሀሎል ኬሰ ጅራተን ከኔን ግዱሳኒት ሀፈን ህንባፍኔ፤ ገሩ አከ እሳን ሆጂ ሁምና ሆጄተን ጎዸን።  
31 ኣሼርስ ወረ አኮ ዮካን ሲዶን ዮካን አህላብ ዮካን አክዚብ ዮካን ሄልባ ዮካን አፊቂፊ ሬሆብ ኬሰ ጅራተን ህንባፍኔ፤  
32 ነሞትን ኣሼር ሰበቢ እሳን ጀረ አርአኒ ህንባስኒፍ ከነኣኖተ ብየ ሰነ ጅረን ግዱ ጅራተን።  
33 ንፍታሌም ወረ ቤት ሼሜሺፊ ቤት አናት ኬሰ ጅራተን ህንባፍኔ፤ ነሞትን ንፍታሌም ገሩ ከነኣኖተ ብየ ሰነ ቱረን ግዱ ጅራተን፤ ወር ቤት ሼሜሺፊ ቤት አናት ድርቀምሲፈመኒ ሆጂ ሁምና ሆጄቻፊ ቱረን።  
34 አሞሮትንሞ ወረ ዳን ገረ ብየ ጋራት ዺበን መሌ አከ እሳን ሱሉለት ገድ ቡአን ህንኤየምኔፍ ቱሬ።  
35 አሞሮትንስ እት ፉፈኒ ቱሉ ሄሬስረ፣ አያሎኒፊ ሸአልቢም ኬሰ ጅራተን፤ ገሩ ዮሙ ሁምን መነ ዮሴፍ ጀባቻ ዹፌት እሳንስ ሆጂ ሁምና እሳኒ ሆጄቹፍ ድርቅሲፈመን።  
36 ዳሪን አሞሮታ አቅረቢሚ ጀልቀቤ ከራ ሴላቲን ኦል በአ ቱሬ።    

ኤርገማ ዋቀዮ ቦኪም ኬሰት 
 

1 ኤርገማን ዋቀዮ ግልጋሊ ቦኪምት ኦል በኤ አከነ ጄዼ፤ “አን ግብጢ እስን ባሴ ብየ አን አቦቲኬሰኒፍ ኬኑፍ ከከዼ ሰነት እስን ፍዴረ። አከነስ ነንጄዼ፤ ‘አን ከኩ እስን ወጅን ገሌ ሰነ ጎንኩማ ህንዲጉ፤  
2 እስንስ ወረ ለፈ ከነረ ጅራተን ወጅን ከኩ ህንገልና፤ እዶ ኣርሳሳኒ ገሩ ጨጨብሳ።’ ተኡስ እስን ናፍ ህንአጀጀምኔ። እስን ማሊፍ ዋን ከነ ጎተን?  
3 ከናፉ አን አመ አከ ፉለኬሰን ዱራ አርኤ እሳን ህንባፍኔ እስንት ነንህመ፤ እሳን እዳ እስንት ተኡ፤ ዋቆንሳኒሞ ክዮ እስንት ተኡ።”   


4 ዬሮ ኤርገማን ዋቀዮ ዋን ከነ እስራኤሎተ ሁንደት ዱበቴት ነሞትን ሰገሌሳኒ ኦል ፉዸተኒ ቦአን፤  
5 እሳንስ እዶ ሰነ ቦኪም ጄዸኒ ዋመን። አችትስ ዋቀዮፍ ኣርሳ ዽኤሰን።   

አጀጀሙ ድዱፊ ሞአተሙ 
 
2፥6‑9 ኩወፈ – እያ 24፥29‑31  


6 ኤርገ እያሱን እስራኤሎተ ገድ ዺሴ ቦዴ ቶኮን ቶኮንሳኒ ብየቲ ዻሉፍ ገረ ዻለ ኦፊሳኒ ዴመን።  
7 ኡመትን በረ ጅሬኘ እያሱ ጉቱፊ በረ ማንጉዶተ ኤርገ እን ዱኤ አስ ሀፈኒ ጅራተኒ ዋን ጉዳ ዋቀዮ እስራኤሊፍ ጎዼ አርገን ሱንስ ዋቀዮን ተጃጅለን።   


8 እያሱን እልም ኑን ገርብች ዋቀዮ ወጋ ዽበ ቶኮፊ ኩዸንት ዱኤ።  
9 እሳንስ ለፈ ዻለሳ ትምናት ሄሬስ ከን ብየ ጋራ ኤፍሬምት ከራ ካበ ቱሉ ገኣሽት አርገምቱ ሰነት እሰ አዋለን።   


10 ኤርገ ዸሎትን ሱን ጉቱን ገረ አቦቲሳኒት ወልት ቀበመኒ ቦዴ ዸሎትን ዋቀዮን ህንቤክን ዮካን ዋን እን ሰበ እስራኤሊፍ ጎዼ ህንቤክን ከን ብራ ከኤ።  
11 እስራኤሎንስ ፉለ ዋቀዮ ዱረት ዋን ሀማ ሆጄተን፤ በኣሊንስ ንተጃጅለን።  
12 እሳን ዋቀዮ ዋቀ አቦቲሳኒ ከን ግብጢ እሳን ባሴ ሰነ ንዺሰን። ዋቆተ አደ አዳ ከኔን ሰቦተ ናኖሳኒ ጅራተኒ ዱካ ቡአን፤ ንዋቄፈተንስ። ዋቀዮንስ ዼከምሳፍ ከካሰን፤  
13 እሳን እሰ ዺሰኒ በኣሊፊ አሽቶሬትን ዋቄፈተኒሩቲ።  
14 ዋቀዮስ እስራኤሎተት ዼከሜ ሳምቶተ እሳን ሳመንት ደበርሴ እሳን ኬኔ። ዲኖተ ናኖሳኒ ከኔን እሳን ኦፍራ እትሱ ህንደንዴኜ ሁንደት እሳን ጉርጉሬ።  
15 ዮሙ እስራኤሎን ሎላፍ በአንት አኩመ እን ዱራን ከከቴ ሰነት ሀርክ ዋቀዮ እሳንት ሀማቴ አከ እሳን ሞአተመን ጎዸ ቱሬ። እሳንስ ረክነ ጉዳ ኬሰ ቡአን።   


16 ዋቀዮስ አቦቲ ሙርቲ ከኔን ሳምቶተ ጀላ እሳን ባሰን እሳኒፍ ካሴ።  
17 እሳን ገሩ ዋቆተ ብራ ወጅን ሰጋገለኒ እሳን ዋቄፈተን መሌ አቦቲ ሙርቲ ሰነ ህንዸጌፈትኔ። ከራ አቦቲንሳኒ ዋቀዮፍ አጀጀሙዻን እረ ዴማ ቱረን ሰነራ ደፈኒ ጀልአተን፤ እሳን ዋን አቦቲንሳኒ ጎዸን ህንጎኔ።  
18 ዋቀዮ ዬሮ አባ ሙርቲ ቶኮ እሳኒ ካሴት ሀመ አባን ሙርቲ ሱን ጅሩት እሰ ወጅን ጅራቴ ሀርከ ዲኖተሳኒ ጀላ እሳን ባሰ ቱሬ፤ ዋቀዮ ዬሮ እሳን ሰበቢ ወረ እሳን ጩንቁርሰኒፊ ወረ እሳን ሚዸኒቲን ወዋተንት ገራ ላፋፍ ቱሬቲ።  
19 ዮሙ አባን ሙርቲ ሱን ዱኡ ገሩ እሳን ዋቆተ ብራ ዱካ ቡኡዻን፣ ተጃጅሉፊ እሳን ዋቄፈቹዻን አቦቲሳኒዩ ጫላ ገረ ሀምናት ዴብአን። ሆጂ ሀምናቲፊ መታ ጀብነሳኒራስ ህንዴብአን ቱሬ።   


20 ከናፉ ዋቀዮ እስራኤልት አከ መሌ ዼከሜ አከነ ጄዼ፤ “ዋን ሰብን ኩን ከኩ አን አቦቲሳቲፍ ገሌ ሰነ ጨብሴ አነስ ዸገኡ ድዴፍ፣  
21 አን ስአች ሰቦተ እያሱን ዬሮ ዱኤት እሳን ግዱት ዺሴ ሰነ እሳን ዱራ አርኤ ህንባሱ።  
22 ከራ ሰቦተ ከናቲንስ አከ እሳን አኩመ አቦቲሳኒ ከራ ዋቀዮ ኤገኒ እረ ዴዴብአኒፊ አከ እሳን ህንኤግኔ እላሉፍ ጄዼ እስራኤልን ነንቆረ።”  
23 ከናፉ ዋቀዮ አከ ሰቦትን ኩኔን አቹመት ሀፈን ኤየሜ፤ ሀርከ እያሱትስ ደበርሴ እሳን ኬኑዻን ደፌ አቺ እሳን ህንባፍኔ።    

 3


1 ሰቦትን ዋቀዮ እስራኤሎተ ወራነ ከነኣን ኬሰት ዴምስፈሜ ከምዩረት ህርማተኒ ህንቤክን ሁንደ ቆሩፍ ጄዼ እዱመ እሳን ቱረንት ሀምብሴ ከኔኒዸ፤  
2 እንስ አከ እስራኤሎን ከናን ዱረ ወራነ ኬሰት ህርማተኒ ህንቤክን ሙጠትኖ አርገተኒፍ ዋን ከነ ጎዼ፤  
3 ከኔን ኡቱ ህንበእን አቹመት ሀፈንስ፦ ቡልችቶተ ፍልስጤሞታ ሸነን፣ ከነኣኖተ ሁንደ፣ ሲዶኖታፊ ሂዎተ ቱሉ በኣል ሄርሞኒ ጀልቀበኒ ሀመ በልበለ ሀማትት ጋረን ልባኖን ጉባ ጅራተኒዸ።  
4 እሳን ኩኔን ወረ እስራኤሎን አጀጀ ዋቀዮ ከን እን ከራ ሙሴቲን አቦቲ እሳኒፍ ኬኔ ቱሬ ሰነ ኤጉፊ ኤጉ ባቹሳኒ እቲን ቆረመኒ እላለመኒፍ ሀምብፈመኒዸ።   


5 ከናፉ እስራኤሎን ከነኣኖተ፣ ሄቶተ፣ አሞሮተ፣ ፌርዞተ፣ ሂዎታፊ ዬቡሶተ ግዱ ጅራተን።  
6 እሳንስ እንተለን ጀራ ፉዸን፤ እንተለን ኦፊሳኒሞ እልማንሳኒት ሄሩምሲሰን፤ ዋቆተሳኒስ ንዋቄፈተን።   

ኦትኒኤል 
 

7 እስራኤሎን ፉለ ዋቀዮ ዱረት ዋን ሀማ ሆጄተን፤ ዋቀዮ ዋቀሳኒ እራንፈተኒ በኣሊፊ አሼራ ዋቄፈተን።  
8 ኣሪን ዋቀዮ እስራኤሎተት ቦበኤ፤ ከናፉ ሞቲ ጳዳን አራም ኩሸን-ርሻታይምት ደበርሴ እሳን ጉርጉሬ፤ እስራኤሎንስ ወጋ ሰዴት እሰ ጀለት ቡለን።  
9 ዋቀዮ ገሩ ዬሮ እሳን ገረሳት እየተንት ነመ እሳን ፉሩ ቶኮ ጄቹንስ ኦቦሌሰ ካሌብ ቁጥሱ፣ ኦትኒኤል እልመ ቄነዝ ሰነ አከ እን እሳን ፉሩፍ ካሴፍ።  
10 ሀፉር ዋቀዮ እሰረ ቡኤ፤ ከናፉ እን አባ ሙርቲ እስራኤሎታ ተኤ ዱላፍ በኤ። ዋቀዮስ ኩሸን-ርሻታይም ሞትቸ ጳዳን አራም ሰነ ደበርሴ ሀርከ ኦኒኤልት ኬኔ፤ እንስ እሰ ሞአቴ።  
11 ከናፉ ብይ ሱን ሀመ ኦትኒኤል እልም ቄነዝ ዱኡት ወጋ አፉርተመ ነጋ አርገቴ።   

ናኦድ 
 

12 አመስ እስራኤሎን ፉለ ዋቀዮ ዱረት ዋን ሀማ ሆጄተን፤ ሰበቢ እሳን ዋን ሀማ ከነ ሆጄተኒፍ ዋቀዮ አከ ኤግሎን ሞቲን ሞኣብ ሀርከሳ እሳንት ጭምሱፍ ደበርሴ እሳን ኬኔ።  
13 እንስ አሞኖታፊ አማሌቆተ ወልት ቀበቴ እስራኤሎተ ወራኔ፤ እሳንስ መጋላ ሜጢ ቀበተን።  
14 እስራኤሎን ወጋ ኩዸ ሰዴት ኤግሎን ሞቲ ሞኣብ ጀለት ቡለን።   


15 እስራኤሎን አመስ ገረ ዋቀዮት እየተን፤ እንስ ነመ እሳን ፉሩ ቶኮ ጄቹንስ ኤሁድ ነመ ሀርከ ብታቻ፣ እልመ ጌራ ሰነ ጎሰ ቤንያም ኬሳ እሳኒ ካሴ። እስራኤሎንስ አከ እን ኤግሎን ሞቲ ሞኣብ ሰናፍ ግብረ ጌሱ ናኦድን ኤርገን።  
16 ኤሁድስ ጎራዴ ገመ ለማን ቀረ ቀቡ ከን ሜትረ ወለካ ዼረቱ ቶልፈቴ ኡፈተሳ ጀላን ተፈ ምርጋት ህዸቴ።  
17 ግብረ ሰነ ኤግሎን ሞትቸ ሞኣብ ነምቸ አከ መሌ ፉርዳ ቱሬ ሰናፍ ዽኤሴ።  
18 ናኦድ ኤርገ ግብረ ሰነ ዽኤሴ ቦዴ ነሞተ ባተኒፊ ዹፈን ጌጌሴ።  
19 እን ገሩ እዶ ዸጋን ባፈሙ ከን ግልጋል ብረት አርገሙ ብረ ገኤ ዱበት ዴብኡዻን፣ “ያ ሞቲ አን ዋን ዾክሳት ስት ህሙ ቶኮ ቀበ” ጄዼ።  

ሞትችስ፣ “ጨልእሳ!” ጄዼ፤ ወር እሰ ብረ ቱረን ሁንድኑስ እሰ ዺሰኒ በአን።   


20 ኡቱ ሞትች ኩታ መነሳ እዶ ቀበናኣ ቶኮ ኮጳሳ ታኤ ጅሩ ኤሁድ እት ዽኣቴ፣ “አን ኤርጋ ዋቀ ብራ ሲፍ ኤርገሜ ቀበ” ጄዼን። ኤግሎንስ ቴሶሳራ ኦል ከኤ፤  
21 ኤሁድ ሀርከሳ ብታ ድሪርሴ ተፈ ምርገሳራ ጎራዴ ሉቅፈቴ ገራ ሞትቻ ኬሰ ፉላሴ።  
22 ቀበትኖንሳስ ኡቱ ህንሀፍን ገራ ሴኔ ስቢልሳ ዱባን በኤ። ናኦድ ጎራድቸ ገራ ሞትቻ ኬሳ ህንቡቅፍኔ፤ ሞርስ ጎራዴ ሰነ ሀጉጌ ቱሬ።  
23 ኤርገሲስ ኤሁድ ኤግሎንት በልበለ ጩፌ ከራ ቦሮቲን በኤ ቀጄሌ።   


24 ኤርገ ኤሁድ ዴሜ ቦዴ ተጃጅልቶትን ሞትቻ ዹፈን፤ በልበለ ኩታ መነ ኦል ኣኑስ አኩመ እን ጩፈሜ ጅሩት አርገን። እሳንስ፣ “ተሪ እን መነ ቦሊ ገድ ታኤ ጅረ ተአ” ጄዸን።  
25 ሀመ ደዸበንትስ ኤገን፤ ገሩ ዋን እን ኡቱ በልበለ ህንበንን ቱሬፍ ፉርቱ ፉዸተኒ በልበለ በነን። ኩኖ ጎፍታንሳኒ ዱኤ ለፈረ ድሪሬ ቱሬ።   


26 ኡቱመ እሳን ዻበተኒ ኤጋ ጅረኑ ኤሁድ ፈጋቴ ዴሜ። ከራ ለፈ ዸጋን እት ሶፈሙቲን ደርቤ ገረ ሴኢራት በቀቴ።  
27 እንስ ዮሙ አች ገኤት ብየ ጋራ ኤፍሬም ኬሰት መለከተ አፉፌ፤ እስራኤሎንስ ሆገንቱማሳቲን ብየ ጋራ ሰነራ እሰ ወጅን ገድ ቡአን።   


28 ኤሁድስ፣ “ዲነኬሰን ሞኣብን ዋቀዮ ደበርሴ ሀርከኬሰንት እስኒ ኬኔራቲ ነ ዱካ ቡኣ!” ጄዼን። እሳንስ መልካ ዮርዳኖስ ከን ገረ ሞኣብት ጌሱ ሰነ ቀበተኒ ነመ ቶኮሌ አቺን ደርቡ ዾወን።  
29 ዬሮ ሰነት ሞኣቦተ ሁንድሳኒ ጀጀቦፊ ሁምነ ቀቤዪ ተአን ኩመ ኩዸን ፍጠን፤ ነምን ቶኮዩ እሳን ጀላ ህንባኔ።  
30 ጋፈ ሰነ ሞኣብ ሀርከ እስራኤልት ገልፈምቴ፤ ብየቲንስ ወጋ ሰዴተማፍ ነጋ አርገቴ።   

ሸምጋር 
 

31 ኤሁድት ኣኔ ሸምጋር እልም አናት ከኤ፤ እንስ ኡሌ እቲን ቆትዮ ቱቱቀኒን ፍልስጤሞተ ዽበ ጀአ ፍጤ። አከሲንስ እስራኤሎተ በራሬ።    

ዴቦራ 
 

1 ኤርገ ኤሁድ ዱኤ ቦዴ እስራኤሎን አመስ ፉለ ዋቀዮ ዱረት ዋን ሀማ ሆጄተን።  
2 ከናፉ ዋቀዮ ያቢን ሞቲ ከነኣን ከን ሃዞር ታኤ ቡልቻ ቱሬት ደበርሴ እሳን ጉርጉሬ። አጀጃን ሎልቶተሳ ሲሳራ ጄዸመ ቱሬ፤ እንስ ሀሮሼት ሀጎይም ኬሰ ጅራተ ቱሬ።  
3 እን ሰበቢ ጋሪወን ስቢላ ዽበ ሰገል ቀቡፍ ወጋ ድግደመ አከ መሌ እስራኤሎተ ሀጩጬ፤ እሳንስ ገርጋርሰ በርባቸ ዋቀዮት እየተን።   


4 ዬሮ ሰነት ኒቲን ለፊዶት ዴቦራን ራጅቲን እስራኤልን ቡልቻ ቱርቴ።  
5 እሼንስ ብየ ጋራ ኤፍሬምት ሙከ ሜጢ ዴቦራ ከን ራማፊ ቤትኤል ግዱት አርገሙ ሰነ ጀለ ቴሴ ሙርቲ ኬና ቱርቴ። ሰብን እስራኤልስ ሙርቲ አርገቹፍ ገረሼ ዹፋ ቱሬ።  
6 እሼንስ ባራቅ እልመ አቢኖአም ብየ ንፍታሌም መጋላ ቃዴሺቲ ዋምስፈቴ አከነ ጄቴን፤ “ዋቀዮ ዋቅን እስራኤል አከነ ጄዼ ስ አጀጀ፤ ‘ከእ፤ ጎሰ ንፍታሌሚፊ ጎሰ ዜቡሎን ኬሳ ነመ ኩመ ኩዸን ፉዸዹቲ ቱሉ ታቦሪት ኦል በእ።  
7 አንስ ሲሳራ፣ አጀጃ ሎልቶተ ያቢን ሰነ ጋሪወን ሎላቲፊ ሎልቶተሳ ወጅን አከ እን ገረ ለገ ቂሾንት በኡ ነንከካሰ፤ እሰስ ሀርከኬት ደበርሴ ነንኬነ።’ ”   


8 ባራቅስ፣ “ዮ አት ነ ወጅን ዴምቴ፣ አን ነንዴመ፤ ዮ አት ነ ወጅን ህንዴምን ገሩ አንስ ህንዴሙ” ጄዼን።   


9 ዴቦራንስ፣ “አን ዹጉማን ስ ፋነ ነንዴመ። ዮ አት ሃለ ከናን ዴምቴ ገሩ ኡልፍን ስኢፍ ህንተኡ፤ ዋቀዮ ደበርሴ ሲሳራ ሀርከ ዱበርቲት ኬናቲ” ጄቴን። ከናፉ ዴቦራን ባራቅ ፋነ ገረ ቃዴሽ ዴምቴ፤  
10 ባራቅስ አችት ነሞተ ጎሰ ዜቡሎኒፊ ጎሰ ንፍታሌም ወልት ዋሜ። ነሞትን ኩመ ኩዸን እሰ ዱካ ቡአን፤ ዴቦራንስ እሰ ፋነ ዴምቴ።   


11 ዬሮ ሰነት ሄቤር ነምች ጎሰ ቄን አባን ኒቲ ሙሴ ሱን ቄኖተ እልማን ሆባብ ካንራ ጭቴ ቃዴሽ ብረት ለፈ ዘኣናኒም ጄዸሙት ቅልጡ ጉዳ ጀለ ዱንካነሳ ዻበቴ ቱሬ።   


12 ሲሳራን ዮሙ አከ ባራቅ እልም አቢኖአም ሱን ገረ ቱሉ ታቦርት ኦል በኤ ዸገኤት፣  
13 ጋሪወን ስቢላ ዽበ ሰገሊፊ ሎልቶተሳ ከኔን ሀሮሼት ሀጎይሚ ሀመ ለገ ቂሾንት አርገመን ሁንዱማ ወልት ቀበቴ።   


14 ከነረት ዴቦራን ባራቂን፣ “ከእ! ጉያን ዋቀዮ ሲሳራ ደበርሴ ሀርከኬት ኬኔ ሀርአ። ኩኖ ዋቀዮ ስ ዱረ በኤረ” ጄቴ። ከናፉ ባራቅ ነሞተ ኩመ ኩዸን ፉዸቴ ቱሉ ታቦርራ ገድ ቡኤ።  
15 ዋቀዮስ አከ ሲሳራን፣ ጋሪወንሳቲፊ ሎልቶትንሳ ሁንድኑ ጎራዴዻን ፉለ ባራቅ ዱረት ሞአተመኒ ዱበት ዴብአን ጎዼ፤ ሲሳራን ጋሪሳራ ቡኤ ሚላን በቀቴ።   


16 ባራቅ ገሩ ጋሪወኒፊ ሎልቶተ ሲሳራ ሀመ ሀሮሼት ሀጎይሚት አርኤ፤ ሎልቶትን ሲሳራ ሁንድኑ ጎራዴዻን ዹመን። ነምን ቶኮዩ ህንሀፍኔ።  
17 ሲሳራን ገሩ ሰበቢ ያቢን ሞትቸ ሃዞሪፊ ሄቤር ነምቸ በልበለ ቄን ሰነ ግዱ ሀሪሮን ጋሪን ቱሬፍ ገረ ዱንካነ ያኤል ኒቲ ሄቤር ሰናት ሚላን በቀቴ።   


18 ያኤልስ ሲሳራ ስመቹፍ ገድ ባቴ፣ “ኮቱ ያ ጎፍታኮ፤ ኮቱ ኦል ሴን፤ ህንሶዳትን” እሳን ጄቴ። እንስ ዱንካነሼ ሴኔ፤ እሼንስ ወያ እሰረ ቡፍቴ ዾክስቴ።   


19 እንስ፣ “አን ዼቦዼረ፤ ማሎ ብሻን ና ኬን” ጄዼን። እሼንስ ቀቤ ኣነኒ በንቴ ዋን እን ዹጉ ኬንቴፊ እሰ ዾክስቴ።   


20 እንስ፣ “በልበለ ዱንካና ዱረ ዻበዹ፤ ዮ ኤኙዩ ዹፌ፣ ‘ነምን አስ ጅራ?’ ሲን ጄዼ፣ ‘ህንጅሩ’ ጄዽ” እሼን ጄዼ።   


21 ያኤል ኒቲን ሄቤር ገሩ ኡቱ ሲሳራን ህርበ ጭማ ኬሰ ጅሩ ቆፎ ዱንካናፊ ቡሩሰ ፉዸቴ ሱተ ጄቴ ብረ ጌሴ። ቆፎ ሰናንስ እሰ ወራንቴ ለፈት ሆዽቴ፤ እንስ ንዱኤ።   


22 ዮሙ ባራቅ ሲሳራ ዱካ ቡኤ ዹፌትስ፣ ያኤል እሰ ስመቹዻፍ ገድ ባቴ፣ “ኮቱ ነመ አት በርባዱ ስተን አርግሲሳ” ጄቴን። ከናፉ እን እሼ ወጅን ገረ ዱንካንቻት ኦል ሴኔ ሲሳራ አኩመ እሌንሳ ቆፎዻን ወራነሜት ሬፈሳ አርጌ።   


23 ዋቅንስ ጋፈ ሰነ አከ ያቢን ሞቲን ከነኣኖታ ፉለ እስራኤሎታ ዱረት ሞአተሙ ጎዼ።  
24 ሀርክ እስራኤሎታስ ሀመ እሳን ያቢን ሞትቸ ከነኣኖታ ገላፈተንት ጀጀባቻ ዴሜ።    

 5

ፋርፈትና ዴቦራ 
 

1 ጋፈስ ዴቦራፊ ባራቅ እልም አቢኖአም አከነ ጄዸኒ ፋርፈተን፦   


2 “ዮሙ እልማን ሞቶታ እስራኤልን ሆገነን፣  

ዮሙ ሰብን እስራኤልስ ጃለቴ ኦፍ ኬኑት  

ዋቀዮን ገለቴፈዻ!   

   
 

3 “ያ ሞቶተ፣ ዋን ከነ ዸገኣ! ቡልችቶትንስ ዸጌፈዻ!  

ዋቀዮን ነንፋርፈዸ፤ አመሌ ነንፋርፈዸ፤  

ዋቀዮ ዋቀ እስራኤሊፍ ነንዌድሰ።   

   
 
   
 

4 “ያ ዋቀዮ፣ ዬሮ አት ብየ ሴኢሪ ባቴ፣  

ዬሮ አት ብየ ኤዶሚ ካቴ፣  

ለፍት ንሶቾቴ፤ ሰሚወንስ ቦካ፣  

ዱሜሶትንስ ብሻን ገድ ሮብሰን።   


5 ቱሉወን ፉለ ዋቀዮ ዋቀ ሲና ዱረት፣  

ፉለ ዋቀዮ ዋቀ እስራኤል ዱረት ንራፈመን።   

   
 

6 “በረ እልመ አናት፣ ጀበነ ሸምጋር፣  

በረ ያኤል ኬሰ ዳንዲወን ንኦነን፤  

ከራ ዴምቶትንስ ዳንዲ ጀጀልኣረ ዴመን።   


7 ሀመ አን ዴቦራን፣  

ሃዸ ተኤ እስራኤሊፍ ከኡት፣  

ገንዶትን እስራኤል ዱዋ ሀፉ።   


8 ዮሙ እሳን ዋቆተ ሃራ ፍለተንት፣  

ወራን ሀመ ከረ መጋላት ዹፌ፤  

ጋቸን ዮካን ኤቦን ቶኮ፣  

እስራኤሎተ ኩመ አፉርተመ ግዱት ህንአርገምኔ።   


9 ገራንኮ ቡልችቶተ እስራኤል ከኔን ፌዺዻን  

ሰበ ግዱት አርገመን ወጅን ጅረ።  

ዋቀዮን ሌልሳ!   

   
 

10 “እስን ወር ሀሮተ አዳዲ ያበተን፣  

ወር ኮራ በለዲ ቀቡረ ቴሰን፣  

ወር ከራረ ዴምተን ሁበዻ፤   


11 ሰገሌ ፋርፈቶታ ዸገኣ።  

እሳን ሆጂ ቀጄሉማ ዋቀዮ፣  

ሆጂ ቀጄሉማ ሎልቶትንሳ እስራኤል ኬሰት ጎዸን ኦዴሱ።  

   
 
“ኤርገሲ ሰቦትን ዋቀዮ፣  

ገረ ከረ መጋለቲት ገድ ቡአን።   


12 ‘ያ ዴቦራ! ደመቅ፤ ደመቅ፤  

ደመቅ፤ ደመቅ፤ ፋርፈናስ ፋርፈዹ!  

ያ ባራቅ! ደመቅ፤  

ያ እልመ አቢኖአም ቦጅአምቶተኬ ቦጅኢ ፉዸዹ።’   

   
 

13 “ነሞትን ሀፈንስ፣ ገረ ወረ ጉርጉዳት ገድ ቡአን፤  

ሰብን ዋቀዮስ፣ አከ ሎልቱ ጀባት ገረኮ ዹፌ።   


14 ወር ህድሳኒ አማሌቅ ኬሰ ጅሩ ቶኮ ቶኮስ ኤፍሬም ዹፈን፤  

ቤንያምስ ነሞተ ስ ዱካ ቡአን ወጅን ቱሬ።  

አጀጆትን ሎልቶተ ማኪር፣  

ወር ቦኩ አጀጁ ቀበተንስ ዜቡሎኒ ገድ ቡአን።   


15 ሀንገፎትን ይሳኮር ዴቦራ ወጅን ቱረን፤  

ይሳኮርስ ባራቅ ወጅን ቱሬ፤  

እንስ ባራቅ ወጅን ገረ ሱሉላት ገድ ቡኤ።  

ጎሰ ሩቤን ግዱ፣  

ቆረትኖ ያዳ ጉዳቱ ቱሬ።   


16 አት ማሊፍ መርአቹሳኒ ዸገኡፍ ጄቴ  

ጎለ ቡሻዬ ኬሰ ቱርቴ?  

ጎሰ ሩቤን ግዱ፣  

ቆረትኖ ያዳ ጉዳሳቱ ቱሬ።   


17 ግልኣድ ዮርዳኖስ ገመ ታኤ፤  

ዳን ማሊፍ ዶኒወን ኬሰት ሀፌ?  

ኣሼር ቀርቀረ ገላናት ሀፌ፤  

ቡፈተሳ ኬሰስ ቱሬ።   


18 ሰብን ዜቡሎን ዱኣፍ ኦፍ ሳጥሌ፤  

ንፍታሌምስ ጋረን ብየሳረት አከሱመ ጎዼ።   

   
 

19 “ሞቶትን ዹፈኒ ሎለን፤  

ሞቶትን ከነኣንስ ተአናክት  

ብሻኖተ ሜግዶ ብረት ሎለን፤  

ቦጁ ሜቲ ቶኮሌ ህንፉዸትኔ።   


20 ሰሚ ኬሳ ኡርጂወን ንሎለን፤  

አዴምሰሳኒረትስ ሲሳራዻን ሎለን።   


21 ለግን ዱሪ፣ ለግን ቂሾን፣  

ለግን ቂሾን ሱን ሀጣኤ እሳን ፉዸቴ።  

ያ ሉቡኮ፣ ጀባዹ ፉል ዱረት ዴም!   


22 ኮቴን ፈርዴኒ ጉድሴ ድድቼ፤  

ንጉሉፈን፤ ጀቤሰኒስ ጉሉፈን።   


23 ኤርገማን ዋቀዮስ፣ ‘ሜሮዝን አባራ።  

ሰበሼስ ጀቤሳቲ አባራ፤  

አከ ዋቀዮ ወረ ጀጀቦት ከኡ ገርጋሩዻፍ፣  

እሳን ዋቀዮን ገርጋሩዻፍ ህንዹፍኔቲ’ ጄዼ።   

   
 
   
 

24 “ያኤል ኒቲን ሄቤር ቄንቻ ሱን  

ዱበርቶተ ሁንደ ኬሳ ሃኤብፈምቱ፤  

እሼን ዱበርቶተ ዱንካነ ኬሰ ጅራተን ሁንደ ኬሳ ሃኤብፈምቱ።   


25 እን ብሻን ከዸቴ፤ እሼንሞ ኣነን ኬንቴፍ፤  

ቀቤ ኡልፍናት እትቱ ዽኤስቴፍ።   


26 ሀርከሼ ገረ ቆፎ ዱንካናት ሂጠቴ፤  

ሀርከሼ ምርጋቲን ቡሩሰ ፉዸቴ፤  

እሼንስ ሲሳራ ዾፍቴ መታሳ ቡሩቅስቴ፤  

ወራንቴስ እሌሳ ኬሰ ፉላፍቴ።   


27 እንስ ሚለሼ ጀለት ጎምብፈሜ፤  

ኩፌ ድሪሬስ።  

ሚለሼ ጀለት ጎምብፈሜ፤ ንኩፌ፤  

እዶ ጎምብፈሜትስ ኩፌ ዱኤ።   

   
 

28 “ሃት ሲሳራ ፎዳ ኬሳን ገድ እላልቴ፤  

ቃወ ኬሳንስ እይቴ፣  

‘ጋሪንሳ ማሊፍ ዹፉፍ ለፈረ ሀርክፈቴ?  

ድድቹን ጋሪወንሳ ማሊፍ ቱሬ?’ ጄቴ።   


29 ዱበርቶተሼ ኬሳ እሼን ኦጌቲን ዴቢ ኬንቴፍ፤  

ተኡስ እሼን ኦፉመሼቲን ዴብፍቴ፣   


30 ‘እሳን ቦጁ አርገተኒ አዳን ቆደቹት ጅሩ ምቲ?  

ቶኮን ቶኮን ነማ ዱበርቲ ቶኮ ቶኮ  

ዮካን ለመ ለመ አርገተ ምቲ?  

ሲሳራዻፍ ኡፈትን ቦጁ ከን ሀሉዻን ፋዬፈሜ፣  

ኡፈትን ሀሉዻን ሚዸግፈሜ ሆዸሜ፣  

ሞርመኮቲፍሞ ኡፈተ አከ መሌ  

ሚዸግፈሜ ሆዸሜ ቆዱ ምቲ?  

ኩን ሁንድ ቦጁዸ።’   

   
 
   
 

31 “ከናፉ ያ ዋቀዮ፣ ዲኖትንኬ ሁንድ ሃበርበዳአን!  

ወር ስ ጃለተን ገሩ አከ ቢፍቱ፣  

እሼ ሁምነ ጉቱን ባቱ ሰና ሃተአን።”  

ኤርገሲ ብየቲን ወጋ አፉርተመ ነጋ አርገቴ።    

 6

ግዴዎን 
 

1 እስራኤሎን ፉለ ዋቀዮ ዱረት ዋን ሀማ ሆጄተን፤ እንስ ደበርሴ ወጋ ቶርባፍ ሀርከ ምድያኖታት እሳን ኬኔ።  
2 እስራኤሎን ሰበቢ ሀርክ ምድያኖታ እሳንት ጀባቴፍ ቱሉወንረት፣ ሆልቃፊ ደአትኖ ጀባ ኬሰት ኦፊሳኒቲፍ እዶ ጅራተኒፊ እዶ እት ደአተን ቆጴፈተን።  
3 ዬሮ እስራኤሎን ምዻን ፈጫፈተን ሁንደ ምድያኖትን፣ አማሌቆትኒፊ ነሞትን በአ ቢፍቱ ካን ዹፈኒ እሳን ዌረሩ ቱረን።  
4 አችስ ቁበተኒ ምዻን ሀመ ጋዛት ጅሩ ሁንዱማ በሌሰን፤ እሳን ዋን ሉቡ ቀቡ ሆሎተ፣ ሎን ዮካን ሀሮተ ቶኮሌ እስራኤሎታፍ ህንሀምብፍኔ።  
5 አኩመ ቱተ ሀዋንሳትስ ሆሪፊ ዱንካነሳኒ ፉዸተኒ እሳንረ ያአን። ነሞታፊ ጋለወንሳኒ ለካኡን ህንደንደአሙ ቱሬ፤ እሳንስ ብየ ሰነ በርበዴሱዻፍ ዌረረን።  
6 ሰበቢ ምድያኖትን አከ መሌ እሳን ህዮምሰኒፍ እስራኤሎን ገርጋርሰ በርባቸ ገረ ዋቀዮት እየተን።   


7 ዬሮ እስራኤሎን ሰበቢ ምድያኖታቲፍ ገረ ዋቀዮት እየተንት፣  
8 እን ራጂ አከነ ጄዼ ዱበቱ ቶኮ እሳኒፍ ኤርጌ፤ “ዋቀዮ ዋቅን እስራኤል አከነ ጄዸ፦ አን ብየ ግብጥ፣ ብየ ገርቡማቲ ባሴን እስን ፍዴ።  
9 አን ሁምነ ወረ ግብጢፊ ሀርከ ጩንቁርስቶታ ጀላ እስን ፉሬ ፉለኬሰን ዱራስ አርኤ እሳን ባሴ ብየሳኒ እስኒ ኬኔረ።  
10 እስኒንስ፣ ‘አን ዋቀዮ ዋቀኬሰን፤ ዋቆተ አሞሮታ ከኔን እስን ብየሳኒ ኬሰ ጅራተን ሰና ህንዋቄፈትና’ ጄዼረ። እስን ገሩ ሰገሌኮ ህንዸጌኜ።”   


11 ኤርገማን ዋቀዮስ ገንደ ኦፍራ ጄዸሙ ዹፌ ቅልጡ ዮኣሽ ነምቸ ሰኚ አቢኤዜር ሰና ጀለ ታኤ፤ ግዴዎን እልም ዮኣሽሞ አከ ምድያኖትን ህንአርግኔፍ እዶ ወይኒን እት ጩንፈሙት ዾክሴ ቀመዲ ዸአተ ቱሬ።  
12 ኤርገማን ዋቀዮስ እሰት ሙልአቴ፣ “ያ ሎልቱ ጎተነነ፣ ዋቀዮ ስ ወጅን ጅረ” ጄዼን።   


13 ግዴዎን ገሩ አከነ ጄዼ ዴብሴ፤ “ገሩ ያ ጎፍታ፣ ኡቱ ዋቀዮ ኑ ወጅን ጅራቴ ወን ኩን ሁንድ ማሊፍ ኑረ ገአ? ድንቂወንሳ ከኔን አቦቲንኬኘ፣ ‘ዋቀዮ ብየ ግብጢቲ ኑ ባሴረ’ ጄዸኒ ኑት ህመን ሱን ሁንድ ኤሰ ጅሩሬ? አመ ገሩ ዋቀዮ ኑ ዺሴ ሀርከ ምድያኖታት ደበርሴ ኑ ኬኔረ።”   


14 ዋቀዮ ገረ ግዴዎንት ገረገሌ፣ “ሁምነ ቀብዱ ከናን ዸቂቲ ሀርከ ምድያኖታ ጀላ እስራኤሎተ ብልሰ ባስ። አነቱ ስ ኤርጋ ጅረ ምቲ?” ጄዼን።   


15 ግዴዎን ገሩ፣ “ያ ጎፍታ፣ ጎስትኮ ሰኚ ምናሴ ኬሳ ባይኤ ደዸባዸ፤ አንስ ማቲኮ ኬሳ ነመ ገድ ኣናዸ። ኤጋ አን አከምን ሰበ እስራኤል ብልሶምሱ ደንደአሬ?” ጄዼ ጋፈቴ።   


16 ዋቀዮስ፣ “አን ስ ወጅን ጅረ፤ አትስ ምድያኖተ ሁንደ ወልት ቀብዴ ዾፍተ” ጄዼ ዴብሴፍ።   


17 ግዴዎንስ አከነ ጄዼ ዴብሴ፤ “ዮ አን ፉለኬ ዱረት ሱራ አርገዼ ጅራዼ፣ ከን ነት ዱበቻ ጅሩ ዹጉማን ስእ ተኡ መለቶ ነ አርግሲስ።  
18 ማሎ ሀመ አን ዴብኤ ኣርሳኮ ፍዴ ፉለኬ ዱረት ዽኤሱት ህንዴምን።”  

ዋቀዮስ፣ “አን ሀመ አት ዴብቱት ስን ኤገ” ጄዼን።   


19 ግዴዎን ገረ መነሳ ዴሜ እልሞ ሬኤ ቶኮ ቀሌ ቆጴሴ ዳኩ ኢፊ ቶኮ ፉዼ ቡዴነ ራጭቲ ህንቀብኔ ቶልቼ። ፎን ሰነስ ጉንዶረ ካኤ ብሻን ፎን ሰናሞ ኦኮቴት ነቄ ፍዱዻን ቅልጡ ጀለት ኣርሳ እሳፍ ዽኤሴ።   


20 ኤርገማን ዋቃስ፣ “ፎኒፊ መጥኖ ከነ ፉዺቲ ከታ ከነረ ካእ፤ ብሻንሳሞ ዸንገላስ” ጄዼ። ግዴዎንስ አከሱመ ጎዼ።  
21 ኤርገማን ዋቀዮ ሱንስ ፊጤ ኡሌ ሀርከሳ ቱሬቲን ፎኒፊ መጥኖ ሰነ ቱቄ። እብድ ከታ ኬሳ በኤ ፎኒፊ መጥኖ ሰነ ኛቴ። ኤርገማን ዋቀዮስ ፉለሳ ዱራ ዸበሜ።  
22 ግዴዎን ዮሙ አከ ኤርገማ ዋቀዮ አርጌ ቤኬት፣ “ወዮ፣ ያ ዋቀዮ ጎፍታ! አን እፋን እፈት ኤርገማ ዋቀዮ አርጌራቲ!” ጄዼ።   


23 ዋቀዮ ገሩ፣ “ነጋን ሲፍ ሃተኡ! ህንሶዳትን፣ አት ህንዱቱቲ” ጄዼን።   


24 ከናፉ ግዴዎን ዋቀዮፍ አችት እዶ ኣርሳ እጃሬ፣ “ዋቀዮ ነጋዸ” ጄዼ ሞጋሴ። እዶን ኣርሳ ኩን ሀመ ሀርኣት ለፈ አቢኤዜሮታረ እዶ ኦፍራ ጄዸሙ ዻበቴረ።   


25 ዋቀዮ ሀልከኑመ ሰነ አከነ እሳን ጄዼ፤ “ከረ ሎን አባኬቲ ኬሳ ኮርመ ለመፋ ከን ወጋ ቶርበ ጉቴ ቶኮ ፉዽ። እዶ ኣርሳ ከን አባንኬ በኣሊፍ ቶልቼ ዲግ፤ ኡቱባ ኣሼራ ከን እሰ ብረ ዻበሜስ ጅግስ።  
26 ፊጤ ጋረ ከናረትስ ዋቀዮ ዋቀኬቲፍ እዶ ኣርሳ በሬዳሳ ቶልች። ቆራን ኡቱባ ኣሼራ ከን ጅግስቴ ሰነትስ ፈየደሚ ኮርመ ለመፋ ሰነ ኣርሳ ጉበሙ ጎዺቲ ዽኤስ።”   


27 ግዴዎንስ ሆጄቶተሳ ኬሳ ነመ ኩዸን ፉዸቴ አኩመ ዋቀዮ እሰት ህሜ ሰነ ጎዼ። ገሩ ዋን ማቲሳቲፊ ነሞተ መጋላ ሰነ ጅራተን ሶዳቴፍ ጉያ አዲን ጎቹረ ሀልከን ፍለቴ።   


28 ገነመ በሪ ዮሙ ነሞትን መጋላ ሰና ህርባ ከአንት እዶን ኣርሳ በኣል ዲገሜ፣ ኡቱባን ኣሼራስ ኩፌ ኮርም ለመፋን እዶ ኣርሳ ሃራ ቶልፈሜ ሰነረት ቀለሜ ቱሬ!   


29 እሳንስ፣ “ኤኙቱ ዋን ከነ ሆጄቴ?” ጄዸኒ ወል ጋፈተን።  

ዮሙ ገድ ፈጌኛን ቆረተንትስ፣ “ግዴዎን እልመ ዮኣሽቱ ዋን ከነ ጎዼ” ጄዸን።   


30 ነሞትን መጋላ ሰናስ ዮኣሺን፣ “እልመኬ ገድ ባስ። እን ሰበቢ እዶ ኣርሳ በኣል ዲጌ ኡቱባ ኣሼራስ ጅግሴፍ አጄፈሙ ቀበ” ጄዸን።   


31 ዮኣሽ ገሩ ሰበ ኣሪዻን ጉተሜ እሰ መርሴ ሰናን አከነ ጄዼ፤ “እስን በኣሊፍ ፈልሙ በርባዱ? እሰስ ኦልቹ ፌቱ? ነምን እሳፍ ፈልሙ ዮ ጅራቴ እን ገነመ ሃዱኡ! በኣል ኡቱ ዹጉማን ዋቀ ተኤ ዮሙ ነምን ቶኮ እዶ ኣርሳሳ ዲጉ እን ኦፍራ ዾዉ ደንደአ ቱሬ።”  
32 ከናፉ እሳን ሰበቢ እን እዶ ኣርሳሳ ጀላ ዲጌፍ፣ “በኣል መታንሳ ሃፈልመቱ” ጄቹዻን ግዴዎኒን፣ “ዬሩብ-በኣል” ጄዸኒ ዋመን።   


33 ኤርገሲስ ምድያኖትን ሁንድ፣ አማሌቆትኒፊ ነሞትን ከራ በአ ቢፍቱ ሁምነሳኒ ወልት ደበለተኒ ዮርዳኖስ ጬኡዻን ሱሉለ ይዝርኤል ኬሰ ቁበተን።  
34 ሀፉር ዋቀዮስ ዹፌ ግዴዎንረ ቡኤ፤ እንስ አከ አቢኤዜሮን እሰ ዱካ ቡአኒፍ ዋሙፍ መለከተ አፉፌ።  
35 ጉቱማ ምናሴ ኬሰስ ኤርገሞተ ኤርገቴ፤ እሳንስ እሰ ዱካ ቡኡፍ ወልት ቀበመን፤ አከሱመስ ገረ ኣሼር፣ ዜቡሎኒፊ ንፍታሌምት ኤርገቴ፤ እሳንስ ጀረ ስመቹፍ ገድ ያአን።   


36 ግዴዎንስ ዋቃን አከነ ጄዼ፤ “ዮ አት አኩመ ዋዳ ገልቴት ሀርከኮቲን እስራኤል ፉርቴ፣  
37 ኩኖ፣ አን ወያ ርፌንሰ ሆላራ ሆጄተሜ ቶኮ ኦብዲረ ነንድሪርሰ። ዮ ርፌንሰ ሆላ ሰነ ቆፈረ ፍጤንስ ቡኤ ለፍትሞ ጎጎጋ ተኤ፣ አን አከ አት አኩመ ጄቴ ሰነ ሀርከኮቲን እስራኤል ፉርቱ ነንቤከ።”  
38 ወን ሱንስ አከሱመ ተኤ። ግዴዎንስ ጉያ እት ኣኑ ገነማን ከኤ፤ ዬሮ እን ወያ ርፌንሰ ሆላራ ሆጄተሜ ሰነ ምጪሬትስ ብሻን ወጪቲ ጉቱቱ ኬሳ ጩንፈሜ።   


39 ከነረት ግዴዎን ዋቃን፣ “ነት ህንዼከምን። አመሌ ዋን ቶኮን ስ ጋፈዸ። አከ አን ርፌንሰ ሆላ ሰነረት ያሊ ብራ ጎዹፍ ና ኤየም። አመሞ ርፌንሰ ሰነ ጎጎግሲቲ ፍጤንሰ ለፈት ኡፍስ።”  
40 ዋቅንስ ሀልከን ሰነ አከሱመ ጎዼ። ርፌንሰ ሆላ ሰነ ቆፈቱ ጎጎጋ ቱሬ፤ ለፍት ጉቱን ፍጤንሳን ሀጉገሜ ቱሬ።    

ግዴዎን ምድያኖተ ሞአቴ 
 

1 ዬሩብ-በኣል ነምች ግዴዎን ጄዸሙ ሱኒፊ ነሞትንሳ ሁንድ ገነመ ከአኒ ቡርቃ ሀሮድ ብረ ቁበተን። ቁበን ምድያኖታ እዶ ነሞትን ግዴዎን ቁበተን ሰናን ከራ ካባቲን ጋረ ሞሬ ብረ ሱሉለ ኬሰ ቱሬ።  
2 ዋቀዮስ ግዴዎኒን አከነ ጄዼ፤ “አከ አን ምድያኖተ ደበርሴ ሀርከሳኒት ህንኬንኔፍ እስራኤሎን ስ ወጅን ጅረን አከ መሌ ባይኤዸ። አከ ሰብን እስራኤል፣ ‘ጀብነ ኮቱ ነ ኦልቼ’ ጄዼ ነት ህንኮሬፍ፣  
3 ‘ነምን ሶዳቴ ሆለቴ ከምዩ ቱሉ ግልኣድ ዺሴ ገረ መነሳት ሃዴብኡ’ ጄዺቲ አመ ሰበት ህም።” ከናፉ ነሞትን ኩመ ድግደሚ ለመ ዴብአኒ ኩመ ኩዸን አችት ሀፈን።   


4 ዋቀዮ ገሩ ግዴዎኒን አከነ ጄዼ፤ “አመዩ ነሞተ ባይኤቱ ጅረ። እሳን ፉዸዹቲ ገረ ብሻኒት ገድ ቡእ፤ አን አችት እሳን ገርገር ሲፍ ፎአ። ዮ አን፣ ‘እን ኩን ስ ወጅን ንዴመ’ ጄዼ፣ እን ንዴመ፤ ዮ አን፣ ‘እን ኩን ስ ወጅን ህንዴሙ’ ጄዼ ገሩ እን ህንዴሙ።”   


5 ከናፉ ግዴዎን ነሞተ ገረ ብሻኒት ገድ ቡሴ። ዋቀዮስ አችት፣ “ወረ አኩመ ሰሬት አረባን ብሻን ዹገን፣ ወረ ጅልቤንፈተኒ ዹገንራ ገርገር ባስ” እሳን ጄዼ።  
6 ነሞትን ዽበ ሰዲ ኮኜሳኒቲን ወራበተኒ ዹገን። ወር ሀፈን ሁንድ ገሩ ዹጉፍ ጅልቤንፈተን።   


7 ዋቀዮ ግዴዎኒን፣ “አን ነሞተ ሀርከሳኒቲን ዹገን ዽበ ሰደን ከናን ስ ፉሬ ምድያኖተ ደበርሴ ሀርከኬት ነንኬነ። ወር ካን ሁንድ ገረ ቄኤሳኒት ሃዴብአን” ጄዼን።  
8 ከናፉ ግዴዎን አከ እስራኤሎን ሀፈን ሁንድ ገረ ዱንካነሳኒት ዴብአን ጎዼ ነሞተ ዽበ ሰደን ገሩ ቱርፈቴ፤ እሳንስ ወረ ካንራ ገላፊ መለከተ ፉዸተን።  

ቁበን ምድያኖታስ ግዴዎኒን ገድ ሱሉለ ኬሰ ቱሬ።  
9 ሀልከኑመ ሰነ ዋቀዮ ግዴዎኒን አከነ ጄዼ፤ “ከኢቲ ቁበተ ሰነት ገድ ቡእ፤ አን ደበርሴ ሀርከኬት ሲፍን ኬናቲ።  
10 አት ዮ ገድ ቡኡ ሶዳቴ ገሩ ተጃጅላኬ ፉራ ወጅን ገረ ቁበተ ሰናት ገድ ቡኢቲ  
11 ዋን እሳን ዱበቻ ጅረን ዸገእ። ሰነ ቦዴ ቁበተ ሰነ ሩኩቱዻፍ ጀብነ ንአርገተ።” ከናፉ እኒፊ ተጃጅላንሳ ፉራን ገረ ሞጋ ቁበተ ሰናት ገድ ቡአን።  
12 ምድያኖትን፣ አማሌቆትኒፊ ነሞትን በአ ቢፍቱቲ ዹፈን ሁንድ አኩመ ሆማ ሀዋንሳ ወልት ጎበተኒ ሱሉልቸ ኬሰ ቁበተኒ ቱረን። ባይእን ጋለወንሳኒስ አኩመ ጭረቸ ቀርቀረ ገላና ለኮብሰ ህንቀቡ ቱሬ።   


13 ግዴዎንስ ኡቱ ነምች ቶኮ ዋኤ አብጁሳ ምቹ ኦፊሳት ህሙ አች ገኤ። ነምች ሱንስ አከነ ጄዼ፤ “አን አብጁ ቶኮ ነንአብጆዼ፤ ኩኖ መጥኖን ገርቡ ቶኮ ገንገለቻ ዹፌ ቁበተ ምድያኖታረ ቡኤ። እንስ ዹፌ አከ ዱንካን ጅጉፍ ሁምናን ዸኤ፤ ዱንካን ሱንስ ንኩፌ።”   


14 ምቹንሳስ ዴብሴ፣ “ኩን ጎራዴ ግዴዎን እልመ ዮኣሽ እስራኤልቻት መሌ ዋን ብራ ምት። ዋቅንስ ምድያኖታፊ ጉቱማ ቁበተ ሰና ደበርሴ ሀርከ ግዴዎንት ኬኔረ” ጄዼ።   


15 ግዴዎን ዮሙ አብጁ ሰናፊ ሂካሳ ዸገኤት ዋቃፍ ሰገዴ። ገረ ቁበተ እስራኤሎታትስ ዴብኤ፣ “ከኣ! ዋቀዮ ቁበተ ምድያኖታ ደበርሴ ሀርከኬሰንት ኬኔራ” ጄዼ።  
16 እንስ ነሞተ ዽበ ሰደን ገሬ ሰዲት ቆዱዻን፣ ሀርከ ሁንደሳኒት መለከታፊ ኦኮቴ ጉጭ ኬሰ ጅሩ ቀበቺሴ።   


17 ግዴዎንስ አከነ እሳኒን ጄዼ፤ “ነ እላላ፤ ዋን አን ሆጄዹስ ሆጄዻ፤ ዮሙ አን ቀርቀረ ቁበትቻት ዽኣዹት ቀልቤፈዻቲ ዋኑመ አን ጎዹ ጎዻ።  
18 ዬሮ አኒፊ ወር ነ ወጅን ጅረን ሁንዲ መለከተኬኘ አፉፍኑት፣ እስንስ ናኖ ቁበትቻ ሁንደት አፉፋቲ፣ ‘ዋቀዮፍ፣ ግዴዎኒፍስ’ ጄዻ እያ።”   


19 ግዴዎኒፊ ነሞትን እሰ ወጅን ቱረን ዽብ ሱን አኩመ ዋርድዮትን ወል ጌደረኒን ጀልቀበ ኤጉምሰ ወለካ ሀልከኒት ቀርቀረ ቁበተ ሰና ብረ ገአን። እሳንስ መለከተሳኒ አፉፈኒ ኦኮቴ ሀርከሳኒ ጅሩ ጨጨብሰን።  
20 ገሬን ሰደኑ መለከተሳኒ አፉፈኒ ኦኮቴ ሀርከሳኒ ጅሩ ጨጨብሰን። ሀርከ ብታት ጉጨ፣ ሀርከ ምርጋትሞ መለከተ አፉፈን ቀበተኒ፣ “ጎራዴ ዋቀዮቲፊ ግዴዎን!” ጄዸኒ እየን።  
21 ቶኮን ቶኮን ነማስ ናኖ ቁበትቻት እዶ ኬነሜፍ ቀበቴ፤ ምድያኖትን ሁንድስ እያ በቀተን።   


22 ዬሮ መለከትን ዽብ ሰደን ሱን አፉፈሜት ዋቀዮ አከ ነምን ቁበተ ሰነ ኬሰ ቱሬ ቶኮ ቶኮን ጎራዴሳ ወልት ሉቅፈቱ ጎዼ፤ ራያን ወራናስ ከራ ዜሬራቲን ገረ ቤት ሺጣት፣ እሰ ብረስ ደርበኒ ሀመ ዳሪ አቤል ሜሆላ እሼ ጠባት ብረ ጅርቱ ሰናት በቀተኒ ዴመን።  
23 እስራኤሎንስ ንፍታሌም፣ ኣሼሪፊ ምናሴ ሁንዱማ ኬሳ ዋመኒ ምድያኖተ ኦፍ ዱረ አርአን።  
24 ግዴዎንስ ጉቱማ ብየ ጋራ ኤፍሬምት ኤርገሞተ ኤርጌ፣ “ኮታ ምድያኖተት ዱላቲ ብሻኖተ ሀመ ቤት ባራት ጅረኒፊ ለገ ዮርዳኖስ እሳን ዱርሳቲ ቀበዻ” ጄዼ።  

ከናፉ ነሞትን ኤፍሬም ሁንድ በአኒ ብሻኖተ ሀመ ቤት ባራት ጅረኒፊ ለገ ዮርዳኖስ ቀበተን።  
25 አከሱመስ ሆገንቶተ ምድያኖታ ለማን ጄቹንስ ሄሬቢፊ ዜኤብን ቀበተን። ሄሬብ ከታ ሄሬብ ብረት ዜኤብሞ እዶ ወይኒ እት ጩንፈን ከን ዜኤቢት አጄሰን። እሳንስ ምድያኖተ አርአኒ መታ ሄሬቢፊ መታ ዜኤብ ገረ ገመ ለገ ዮርዳኖስ ግዴዎንት ፍደን።    

 8

ዛብሄሊፊ ዘልሙና 
 

1 ነሞትን ኤፍሬም፣ “አት ማሊፍ አከነ ኑ ጎቴ? ዬሮ ምድያንን ዸኡፍ ዱልቴት ማሊፍ ኑ ህንዋምን?” ጄዸኒ ግዴዎን ጋፈተን። አከ መሌስ እሰት ዼከመን።   


2 እንሞ አከነ ጄዼ ዴብሴፍ፤ “ወን አን ሆጄዼ ዮ ዋን እስን ሆጄተኒን ወል ብረ ቀበሜ ገቲ ማሊ ቀበ? ቀርሚን ወይኒ ኤፍሬም ኦምሸ ወይኒ አቢኤዜር ሰነ ሁንደ ህንጫሉ?  
3 ዋቅን ሆገንቶተ ምድያኖታ ጄቹንስ ሄሬቢፊ ዜኤብን ደበርሴ ሀርከኬሰንት ኬኔረ። ኤጋ አን ዋን እስን ሆጄተኒን ወጅን ከን ወል ቅጣቱ ማል ሆጄቹን ደንደአ ቱሬ?” ዮሙ እን ዋን ከነ ጄዼትስ ኣሪን እሳን እሰት ኣረን ንቀበናኤ።   


4 ግዴዎኒፊ ነሞትን እሰ ወጅን ቱረን ዽብ ሰደን ዹፈኒ ዮርዳኖስ ጬአን፤ እሳን አከ መሌ ደዸበንዩ እቱመ ፉፈኒ ጀረ አርአን።  
5 እንስ ነሞተ ሱኮቲቲን፣ “ሎልቶተኮቲፍ ቡዴነ ኬና፤ እሳን ባይኤ ነ ዱራ ደዸበኒሩቲ፤ አን አመዩ ሞቶተ ምድያኖታ ጄቹንስ ዜባፊ ዘልሙና አርኣ ጅረ” ጄዼ።   


6 ቆንዳልቶትን ሱኮት ገሩ፣ “ሎልቶተኬቲፍ ኑ ቡዴነ ከን ኬንኑ አት ዜባፊ ዘልሙና ሀርከኬት ገልፈቴርታ?” ጄዸኒን።   


7 ግዴዎንስ ዴብሴ፣ “ቶሌ ካ፣ ዮሙ ዋቀዮ ደበርሴ ዜባፊ ዘልሙና ሀርከኮት ኬኑት አን ቆራቲ ገሞጂቲፊ አረንገማዻን ፎንኬሰን ጭጭረ” ጄዼን።   


8 አቺስ ገረ ነሞተ ጴኑኤል ዸቄ አኩመ ወረ ዱራ ሰነ ከዸቴት እሳንስ ጋፈቴ፤ እሳን ገሩ አኩመ ወር ሱኮት ዴብሰንት ዴቢ ኬነን።  
9 ከናፉ እን ነሞተ ጴኑኤሊን፣ “አን ዬሮ ሞአዼ ዴብኡት ገሞ ከነ ነንጅግሰ” ጄዼ።   


10 ዬሮ ሰነት ዜባፊ ዘልሙናን ሎልቶተሳኒ ከኔን ኩመ ኩዸ ሸንት ሄደመን ወጅን እዶ ቀርቀር ጄዸሙ ቱረን፤ እሳን ኩኔንስ ሎልቶተ ነሞተ በአ ቢፍቱቲ ወልት ቀበመን ኬሳ ሀፈን ሁንዳዸ፤ ወር ጎራዴ ህዸተን ኩምን ኩዸ ለመ ዹመኒ ቱረኒቲ።  
11 ግዴዎንስ ከራ ወረ በአ ኖባሂቲፊ ዮግብሃቲን ዱንካነ ኬሰ ጅራተኒ በኤ ሎልቶተ ሆማ ህንብርአትን ዸኤ፤ ራያን ወራና ሱን ኦፍ ደገቴ ቱሬቲ።  
12 ሞቶትን ምድያን ለማን ጄቹንስ ዜባፊ ዘልሙናን ንበቀተን፤ ግዴዎን ገሩ አርኤ እሳን ቀበቴ፤ ሎልቶተሳኒስ ገርገር ብትኔሴ።   


13 ኤርገሲ ግዴዎን እልም ዮኣሽ ከራ መልካ ሄሬስ በኤ ዱላ ገሌ።  
14 እንስ ደርገጌሰ ሱኮት ቶኮ ቀቤ ቆረቴ፤ ደርገጌስ ሱንስ መቃ ቆንዳልቶተ ሱኮቲፊ ማንጉዶተ መጋለቲ ወሉመት መቃ ነመ ቶርባተሚ ቶርበ በሬሴ ኬኔፍ።  
15 ግዴዎንስ ዹፌ ነሞተ ሱኮቲን፣ “ዜባፊ ዘልሙናን እስን፣ ‘ኑ ነሞተኬ ወረ ደዸበኒፍ ቡዴነ ከን ኬንኑ አት ዛብሄሊፊ ዘልሙና ሀርከኬት ገልፈቴርታ?’ ጄተኒ ዋኤሳኒ ነት ቆስተን ሱን ኩኖት” ጄዼ።  
16 እንስ ማንጉዶተ መጋላ ሰና ፉዼ ቆራቲፊ አረንገማ ገሞጂቲን አደቡዻን ነሞተ ሱኮቲቲፍ በሩምሰ ኬኔ።  
17 ገሞ ጴኑኤልስ ጅግሴ ነሞተ መጋለቲ ፍጤ።   


18 ኤርገሲስ እን፣ “ነሞትን እስን ታቦርት ፍጠን ወረ አከሚቲ?” ጄዼ ዜባፊ ዘልሙና ጋፈቴ።  

እሳንስ፣ “ነሞቱመ አከኬሰኒ ከኔን ሁንድሳኒ እልማን ሞቲ ፈፈካተኒዸ” ጄዸኒን።   


19 ግዴዎንስ ዴብሴ፣ “እሳን ኦቦሎተኮ እልማኑመ ሃዸኮቲ ቱረን። ዹጋ ዋቀዮ ጅራታ፣ ኡቱ እስን እሳን አጄሱ ባተኒ አን እስን ህንአጄሱ ቱሬ” ጄዼ።  
20 እንስ ገረ ዬቴር እልመሳ ሀንገፍትቻት ገረገሌ፣ “ከኢቲ እሳን ፍጥ!” ጄዼን። ዬቴር ገሩ ሰበቢ እጆሌ ተኤፍ ሶዳቴ ጎራዴሳ ህንሉቅፈትኔ።   


21 ኤርገሲስ ዜባፊ ዘልሙናን፣ “ከኢቲ አቱምት ኑ አጄስ፤ ‘ጀብን ነማ አኩመ ዸግነሳቲ’ ” ጄዸኒን። ግዴዎንስ ከኤ እሳን አጄሴ፤ ፋየ ሞርመ ጋለወንሳኒስ ፉዸቴ።   

ኤፉዲ ግዴዎን 
 

22 ነሞትን እስራኤልስ ግዴዎኒን፣ “አት ዋን ሀርከ ምድያኖታ ጀላ ኑ ባፍቴፍ አት፣ እልምኬቲፊ እልም እልመኬቲ ኑ ቡልቻ” ጄዸን።   


23 ግዴዎን ገሩ፣ “አን እስን ህንቡልቹ፤ እልምኮስ እስን ህንቡልቹ። ዋቀዮቱ እስን ቡልቸ” እሳኒን ጄዼ።  
24 እንስ፣ “አን ዋ ቶኮ እስን ከዸዸ፤ ኩንስ አከ ቶኮን ቶኮንኬሰን ቆደ ቦጁኬሰኒራ ሎቲ ና ኬንተኒዸ” ጄዼ። ሎቲ ወርቄ ካአቹን በርቴ እሽማኤሎታ ቱሬቲ።   


25 እሳንስ፣ “ኑ ገመቹዻን ኬንነ” ጄዸኒ ዴብሰን። ከናፉ ወያ ለፈረ ድሪርሰኒ ቶኮን ቶኮን ነማ ቦጁሳራ ሎቲ እት ደርበቴ።  
26 አመርቲን ወርቄ ከን እን ከዸቴ ሰቅሊ ኩመ ቶኮፊ ዽበ ቶርበ ዮካን ኪሎ ግራሚ ኩዸ ሰገሊፊ ወለካ ኡልፋተ ቱሬ፤ ኩንስ ዋን ሞርመት ህዸተን፣ ኡፈተ ዲማ ዺልጌ ከን ሞቶትን ምድያን ኡፈተኒፊ ፎንጫ ሞርመ ጋለወንሳኒረ ቱሬ ህንደበለቱ።  
27 ግዴዎንስ ወርቄ ሰናን ድረተ ቶልቼ መጋላ እት ዸለቴ ኦፍራ ኬሰ ካኤ። እስራኤሎን ሁንድስ አችት ኤፉድቸ ዋቄፈቹዻን ሰጋገለን። ኩንስ ግዴዎኒፍ ማቲሳት ክዮ ተኤ።   

ግዴዎን ዱኡሳ 
 

28 ምድያኖትንስ አከሲን ፉለ እስራኤሎታ ዱረት ሞአተመን፤ ለመተስ መታሳኒ ኦል ህንቀበትኔ። ብየቲንስ በረ ግዴዎን ኬሰ ወጋ አፉርተመ ነጋ አርገቴ።   


29 ዬሩብ-በኣል እልም ዮኣሽ አች ጅራቹፍ ገረ መነ ኦፊሳት ዴብኤ።  
30 እን ሰበቢ ኒቶተ ባይኤ ፉዼፍ እልማን ቶርባተመ ቀበ ቱሬ።  
31 ሳጀቶንሳ ከን ሼኬም ኬሰ ጅራቻ ቱርቴስ እልመ ዴሴፊ ቱርቴ፤ እንስ አቢሜሌክ ጄዼ እሰ ሞጋሴ።  
32 ግዴዎን እልም ዮኣሽ በረ ዼራ ጅራቴ ዱኤ። እንስ ኦፍራ ብየ አቢኤዜሮታ ኬሰት፣ ለፈ አዋለ አባሳ ዮኣሽት አዋለሜ።   


33 አኩመ ግዴዎን ዱኤን እስራኤሎን አመሌ በኣል ወጅን ሰጋገለን። በኣል ቤሪንስ ዋቀሳኒ ጎዸተኒ  
34 ዋቀዮ ዋቀሳኒ ከን ሀርከ ዲኖተሳኒ ሁንዱማ ጀላ እሳን ባሴ ሰነ ደገተን።  
35 እሳንስ ማቲ ዬሩብ-በኣሊፍ ጄቹንስ ግዴዎኒፍ ዋን ጋሪ እን እሳኒፍ ጎዼ ሁንደ ያደተኒ አርጁማ ህንጎኔፍ።    

 9

አቢሜሌክ 
 

1 አቢሜሌክ እልም ዬሩብ-በኣል ገረ ኦቦሎተ ሃዸሳ ከኔን ሼኬም ኬሰ ጅራተኒ ዸቄ እሳኒፊ ጎሰ ሃዸሳ ሁንዳን አከነ ጄዼ፤  
2 “ጅራቶተ ሼኬም ሁንዱማን፣ ‘ከም እስኒ ወየ? ዮ እልማን ዬሩብ-በኣል ቶርባተምን እስን ቡልቸንሞ ዮ ነምን ቶኮ እስን ቡልቼ ወየ?’ ጄዻ ጋፈዻ። አከ አን ፎኒፊ ዺገኬሰን ተኤሞ ያደዻ።”   


3 ኦቦሎትን ሃዸሳስ ዱቢ ከነ ጉረ ሼኬሞታቲን ገአን፤ ገራንሳኒስ ገረ አቢሜሌክ ጎሩ ከጄሌ፤ እሳን፣ “እን ኦቦሌሰኬኘ” ጄዸኒሩቲ።  
4 እሳንስ መነ ሰገዳ በኣል ቤሪት ኬሳ ሜቲ ገረ ግራሚ ዽበ ሰዴት ኡልፋቱ ኬነኒፍ፤ አቢሜሌክስ ሜቲ ሰናን ከሽለቦተ እሰ ፋነ ቡአን ቀጠረቴ።  
5 ገረ መነ አባሳ ከን ኦፍራት አርገሙ ዸቄ ኦቦሎተሳ እልማን ዬሩብ-በኣል ቶርባተመ ዸጋ ቶኮረት ቀሌ። ዮታም እልም ይሩበኣል ቁጥሱን ገሩ ዾከቴ እሰ ጀላ ምልቄ።  
6 ነሞትን ሼኬሚፊ ቤት ሚሎ ሁንድ አቢሜሌክን ሞስሱፍ ጄዸኒ ሼኬምት ኡቱባ ሙካ ጉዳ ቶኮ ብረት ወልት ቀበመን።   


7 ዮታም ዮሙ ወን ኩን እት ህመሜት ፊጤ ጋረ ጌርዚምት ኦል በኤ ሰገሌ ጉዳዻን አከነ እሳኒን ጄዼ፤ “ያ ጅራቶተ ሼኬም፣ አከ ዋቅን እስን ዸገኡፍ ነ ዸጌፈዻ።  
8 ጋፍ ቶኮ ሙኬን ሞቲ ሞስፈቹፍ በአን፤ እሳንስ ሙከ ኤጄርሳቲን፣ ‘ሞቲ ኑ ተእ’ ጄዸን።   


9 “ሙክን ኤጄርሳ ገሩ፣ ‘አን ሙኬን ሁንዳ ኦልት ራፈሙዻፍ ጄዼ ዘይቲኮ ከን ዋቅኒፊ ነምን እቲን ከበጀመን ዾወዹሬ?’ ጄዼ ዴብሴ።   


10 “እት ኣንሰኒስ ሙኬን ሙከ ሀርቡቲን፣ ‘ኮቱቲ ሞቲ ኑ ተእ’ ጄዸን።   


11 “ሙክን ሀርቡ ገሩ ዴብሴ፣ ‘አን ሙኬን ሁንዳ ኦልት በኤ ራፈሙፍ ጄዼ እጀኮ ምኣዋፊ ጋሪ ሰነ ኬኑ ዺሱሬ?’ ጄዼ።   


12 “ሙኬንስ ሙከ ወይኒቲን፣ ‘ኮቱቲ ሞቲ ኑ ተእ’ ጄዸን።   


13 “ሙክን ወይኒ ገሩ ዴብሴ፣ ‘አን ሙኬን ሁንዳ ኦልት በኤ ራፈሙፍ ጄዼ ዳዺ ወይኒኮቲ ከን ዋቃፊ ነመ ገመቺሱ ሰነ ኬኑ ዺሱ?’ ጄዼ።   


14 “ዹመረትስ ሙኬን ሁንድ ሙከ ቆራቲቲን፣ ‘ኮቱቲ ሞቲ ኑ ተእ’ ጄዸን።   


15 “ሙክን ቆራቲስ ሙኬኒን፣ ‘እስን ዮ ዹጉማን ነ ሞስፈቹ ፌተን፣ ኮታቲ ጋድሰኮ ጀለት ደኤፈዻ፤ ዮ አከስ ተኡ ባቴ ገሩ እብድ ሙከ ቆራቲ ኬሳ በኤ ብርብርሰ ልባኖን ሃበርበዴሱ!’ ጄዼ።   


16 “ኤጋ እስን አቢሜሌክን ሞስሱንኬሰን ዮ ከራ ዹጋቲፊ አመነሙማን ተኤ፣ ዮ ዬሩብ-በኣሊፊ ማቲሳቲፍ ዋን ጋሪ ጎቹፍ ተኤ፣ ዮ ዋን እሳፍ መሉ እሳፍ ጎቹፍ ተኤ፣  
17 አባንኮ ሉቡሳ ዱኣፍ ሳጥሌ ሀርከ ምድያኖታ ጀላ እስን ባሱፍ እስኒ ሎሌራቲ፤  
18 እስን ገሩ ሀርአ ማቲ አባኮት ካተኒ እልማንሳ ጄቹንስ ነመ ቶርባተመ ዸጋ ቶኮረት ቀልተን፤ ሰበቢ እን ፍረኬሰን ተኤፍ አቢሜሌክ እልመ ገርብቲ ሰነ ነሞተ ሼኬምረት ሞስፍተን፤  
19 ኤጋ ዮ እስን ሀርአ ዹጋፊ አመነሙማዻን ዬሩብ-በኣሊፊ ማቲሳቲፍ ዋን ጋሪ ጎተን፣ እስን አቢሜሌክት ገመዳ፤ እንስ እስንት ሃገመዱ!  
20 አከስ ተኡ ባናን ገሩ እብድ መነ አቢሜሌኪ በኤ ነሞተ ሼኬሚፊ ቤት ሚሎ ሃፍጡ፤ አከሱመስ እብድ ነሞተ ሼኬሚፊ ቤት ሚሎ ብራ በኤ አቢሜሌክን ሃበሌሱ!”   


21 ዮታምስ ብኤርት በቀቴ ሰበቢ ኦቦሌሰሳ አቢሜሌክን ሶዳቴፍ አቹመ ጅራቴ።   


22 ኤርገ አቢሜሌክ ወጋ ሰዲ እስራኤል ቡልቼ ቦዴ፣  
23 ዋቅንስ አቢሜሌኪፊ ነሞተ ሼኬም ግዱት ሀፉረ ሀማ ኤርጌ፤ ሼኬሞንስ አቢሜሌክት ደበ ሆጄተን።  
24 ዋቅንስ የከ እልማን ዬሩብ-በኣል ቶርባተመን ሰነት ሆጄተሜፊ ዺገሳኒ ከን ዸንገላፈሜ ሰናፍ፣ አቢሜሌክ ኦቦሌሰሳኒ ከን እሳን ቀሌ ሰናፊ ነሞተ ሼኬም ከኔን አከ እን ኦቦሎተሳ ፍጡፍ እሰ ገርጋረን ሰነ ሃሎ በኡፍ ዋን ከነ ጎዼ።  
25 ነሞትን ሼኬምስ አከ እሳን ርጰኒ እሰ ኤገተኒፍ ፊጤ ጋራረ ነሞተ ካአተን፤ እሳንስ ነመ አቺን ደርቡ ሁንደ ሳማን፤ ወን ኩንስ አቢሜሌክት ኦዴፈሜ።   


26 ዬሮ ከነት ገኣል እልም ኤቤድ ኦቦሎተሳ ወጅን ገረ ሼኬም ዹፌ፤ ሼኬሞንስ እሰ አብደተን።  
27 እሳንስ ኤርገ ገረ ለፈ ቆቲሳ ወይኒት በአኒ ወይኒ ወልት ቀበተኒ ቦዴ ጩንፈኒ ገልመ ዋቀ ቶልፈማ እሳኒት አያነ አያኔፈተን። ኛተኒ ዹገኒስ አቢሜሌክን አባረን።  
28 ገኣል እልም ኤቤድስ አከነ ጄዼ፤ “አከ ኑ እሳፍ ቡሉፍ አቢሜሌኪፊ ሼኬም ኤኙ? አቢሜሌክ እልመ ዬሩብ-በኣል ምቲ? ዜቡልስ እት ኣናሳ ምቲ? እስን ነሞተ ሀሞር አባ ሼኬም ተጃጅላ! ኑ ማሊፍ አቢሜሌክን ተጃጅላ?  
29 ኡቱ ሰብን ኩን አጀጀኮ ጀለ ጅራቴ ስላ አን አቢሜሌክን ለፈራ ነንበሌሰ ቱሬ፤ ‘ወራነኬ ደበለዹቲ ገድ በእ!’ እሳን ነንጄዸስ ቱሬ።”   


30 ዜቡል ቡልቻን መጋለቲ ዬሮ ዋን ገኣል እልም ኤቤድ ጄዼ ዸገኤት አከ መሌ ኣሬ።  
31 አከነ ጄዼስ ዾክሳዻን ገረ አቢሜሌክት ኤርገሞተ ኤርጌ፤ “ገኣል እልም ኤቤዲፊ ኦቦሎትንሳ ገረ ሼኬም ዹፈኒ ሰበ መጋላ ስት ከካሳ ጅሩ።  
32 ከናፉ አቲፊ ነሞትንኬ ሀልከኒን ባተኒ ለፈ ቆቲሳ ኬሰ ርጱ ቀብዱ።  
33 ገነመ አኩመ አዱን ባቴንስ መጋላ ሰነ ጨብሳ ሴና። ዮሙ ገለኣሊፊ ነሞትንሳ ስት ዹፈንትስ ዋን ሀርክኬ ሆጄቹ መሉ ከምዩ ሆጄዹ።”   


34 አቢሜሌክስ ነሞተ እሰ ወጅን ቱረን ሁንደ ወጅን ሀልከኒን ከኤ ገሬ አፉርት ቆደሙዻን ሼኬምት ዽኣቴ ርጴ።  
35 አኩመ ገኣል እልም ኤቤድ በኤ ከረ መጋላ ሰናረ ዻበቴን፣ አቢሜሌክ ነሞተሳ ወጅን እዶ ርጴ ቱሬ ሰና እት ገድ በኤ።   


36 ገኣል ዮሙ እሳን አርጌት ዜቡሊን፣ “ኩኖ ነሞትን ፊጤ ጋረኒራ ገድ ዹፋ ጅሩ!” ጄዼ።  

ዜቡልስ ዴብሴ፣ “ጋድሰ ቱሉወኒቱ ነሞተ ስት ፈካቴ” ጄዼን።   


37 ገኣል ገሩ አመስ ዴብሴ፣ “እላል፤ ነሞትን ሀንዹረ ለፋቲ ዹፋ ጅሩ፤ ገሬን ቶኮስ ከራ ሙከ አብዳሪቲን ዹፋ ጅረ” ጄዼ።   


38 ዜቡልስ፣ “አት ከን፣ ‘አከ ኑ እሳፍ ቡሉፍ አቢሜሌክ ኩን ኤኙ?’ ጄቴ፣ ኦዱንኬ ሱን አመ ሜሬ? ነሞትን አት ቱፈቴ እሳን ከነ ምቲ? ሜ በኢቲ ጀረ ሎል ካ!” ጄዼን።   


39 ከናፉ ገኣል ነሞተ ሼኬም ሆገኔ አቢሜሌክን ሎሉፍ በኤ።  
40 አቢሜሌክስ እሰ አርኤ፤ እንስ ዱራ በቀቴ፤ ነሞትን ባይኤንስ መዳአኒ ሀመ ከረ መጋለቲት ሀርጨአን።  
41 አቢሜሌክ አሩማ ኬሰ ቱሬ፤ ዜቡልሞ ገኣሊፊ ኦቦሎተሳ አርኤ ሼኬም ኬሳ ባሴ።   


42 ጉያ እት ኣኑ ነሞትን ሼኬም ድሬት በአን፤ ወን ኩንስ አቢሜሌክት ህመሜ።  
43 እንስ ነሞተሳ ፉዸቴ ገሬ ሰዲት ቆዴ ድሬረት ርጴ ኤገቴ። ዬሮ ነሞተ መጋላ ከአኒ ዹፋ ጅረን አርጌትስ እሳን ሎሉዻፍ ከኤ።  
44 አቢሜሌኪፊ ገሬን እሰ ወጅን ቱረን ገረ ከረ መጋለቲት ጉገተን። ገሬን ሀፈን ለማንሞ ገረ ወረ ድሬረት በአኒ ቱረኒት ፊገኒ እሳን ፍጠን።  
45 አቢሜሌክ ጋፈስ ጉያ ጉቱ ሎሌ መጋለቲ ቀበቴ፤ ጅራቶተሼስ ፍጤ መጋለቲሌ በርበዴሴ ሶግደ እት ፈጫሴ።   


46 ነሞትን ገሞ ሼኬም ኬሰ ጅራተን ዮሙ ዋን ከነ ዸገአንት ገረ ደአትኖ መነ ሰገዳ ኤልብሪትት ኦል ገለን።  
47 አቢሜሌክስ ዮሙ አከ ነሞትን ሼኬም አችት ወልት ቀበመን ዸገኤት፣  
48 ነሞተሳ ሁንዱማ ወጅን ቱሉ ዘልሞንት ኦል በኤ። አቢሜሌክስ ቆቶ ሀርከት ቀበቴ ደሜወን ሙካ ሙሙሬ ኦል ፉዼ ገቲቲሳት ባቴ። ነሞተ እሰ ወጅን ጅረኒንስ፣ “ደፋ! ዋኑመ አና ጎዹ አርግተን ሰነ ጎዻ!” ጄዼ።  
49 ነሞትን ሁንድኑስ ደሜወን ሙካ ሙሙረተኒ አቢሜሌክን ዱካ ቡአን። ደሜወን ሰነስ ደአትኖ ሼኬሞን እት በቀተን ሰነት እርክሰኒ እብደ እት ቀብሲሰን። ከናፉ ነሞትን ገሞ ሼኬም ኬሰ ቱረን ሁንድኑ ዺሮትኒፊ ዱበርቶትን ገረ ኩመ ቶኮ ተአን ዹመን።   


50 ኤርገሲስ አቢሜሌክ ገረ ቴቤዝ ዸቄ መጋላ ሰነ መርሴ ቀበቴ።  
51 ተኡስ ዋን ገሞን ጀባን ቶኮ መጋላ ሰነ ኬሰ ቱሬፍ ጅራቶትን መጋላ ሰና ዺራ ዱበርቲን ኡቱ ህንሀፍን እት በቀተን። ኬሳንስ ኦፍት ጩፈኒ በንቲሳት ኦል በአን።  
52 አቢሜሌክስ ዹፌ ገሞ ሰነ ዸኤ፤ ዮሙ እን እብዳን ጉቡዻፍ በልበለ ገሞ ሰናት ዽኣቴት ገሩ፣  
53 ዱበርቲን ቶኮ ጉባዻ መጂ ዸጋ እት ገድ ዺፍቴ ቡቄ መታሳ ጨብስቴ።   


54 እንስ ደፌ ደርገጌሰ ምአ ሎላ ባቱፍ ቶኮ ዋሜ፣ “አከ እሳን፣ ‘ዱበርቲቱ እሰ አጄሴ’ ጄቹ ህንደንዴኜፍ ጎራዴኬ ሉቅፈዹ ነ አጄስ” ጄዼን። ከናፉ ደርገጌስ ሱን እሰ ወራኔ፤ እንስ ንዱኤ።  
55 እስራኤሎንስ ዮሙ አከ አቢሜሌክ ዱኤ አርገንት ገረ መነሳኒት ዴብአን።   


56 አከሲን ዋቅን ሀምነ አቢሜሌክ ኦቦሎተሳ ቶርባተመ ቀሉዻን አባ ኦፊት ሆጄቴፍ ገቲ ሆጂሳ ኬኔፍ።  
57 አከሱመስ ዋቅን ሀምነ ነሞትን ሼኬም ሆጄተን ሁንደ መቱመሳኒት ዴብሴ። አባርስ ዮታም እልመ ዬሩብ-በኣልስ እሳንረ ገኤ።    

ቶላ 
 

1 ኤርገ አቢሜሌክ ዱኤ ቦዴ ነምች ጎሰ ይሳኮር፣ ቶላን እልም ጱዋ እልም ዶዶ እስራኤል በራሩፍ ከኤ። እንስ ብየ ጋራ ኤፍሬም ኬሰ ሻሚር ጅራቴ።  
2 ቶላን ወጋ ድግደሚ ሰዲ እስራኤልን ቡልቼ፤ ኤርገሲስ ዱኤ ሻሚርት አዋለሜ።   

ያኢር 
 

3 እሰት ኣኔ ያኢር ነምች ጎሰ ግልኣድ ከኤ ወጋ ኩዸ ለመ እስራኤልን ቡልቼ፤  
4 እንስ እልማን ሶዶመ ከኔን ሀሮተ ሶዶመ ያበተን ቀበ ቱሬ። እሳንስ መጋላወን ሀመ ሀርኣት ገንዶተ ያኢር ጄዸመን ሶዶመ ግልኣድ ኬሳ ቀቡ ቱረን።  
5 ያኢርስ ዱኤ ቃሞንት አዋለሜ።   

ይፍታ 
 

6 አመስ እስራኤሎን ፉለ ዋቀዮ ዱረት ዋን ሀማ ሆጄተን። በኣሊፊ አሽቶሬት አከሱመስ ዋቆተ ሶርያ፣ ሲዶና፣ ሞኣብ፣ አሞኒፊ ከን ፍልስጤም ዋቄፈተን። ዋን እስራኤሎን ዋቀዮን ዺሰኒ እሰ ዋቄፈቹ ድደኒፍ፣  
7 እን እሳንት ዼከሜ። ደበርሴስ ሀርከ ፍልስጤሞታቲፊ አሞኖታት እሳን ጉርጉሬ፤  
8 እሳንስ በረ ሰነ እጆሌ እስራኤል ገድ ጨብሰኒ ጩንቁርሰን። እስራኤሎተ ብየ አሞሮታ ከን ግልኣድ ኬሰ ከራ በኣቲን ለገ ዮርዳኖስ ብረ ጅራተን ሁንዱማ ወጋ ኩዸ ሰዴት አከ መሌ ጩንቁርሰን።  
9 አሞኖትንስ ጎሰ ይሁዳ፣ ጎሰ ቤንያሚፊ መነ ኤፍሬም ወራኑዻፍ ለገ ዮርዳኖስ ጬአን። እስራኤሎንስ አከ መሌ ራፈመን።  
10 ከናፉ እስራኤሎን፣ “ኑ ስ ዋቀኬኘ ዺፍኔ በኣል ዋቄፈቹዻን የከ ስት ሆጄትኔረ” ጄዸኒ ዋቀዮት እየተን።   


11 ዋቀዮስ አከነ ጄዼ ዴብሴፍ፤ “ዬሮ ወር ግብጥ፣ አሞሮትን፣ አሞኖትን፣ ፍልስጤሞትን፣  
12 ሲዶኖትን፣ አማሌቆትኒፊ ማኦኖትን እስን ጩንቁርስናን እስን ነት እየተንት አን ሀርከሳኒ ጀላ እስን ህንባፍኔ?  
13 እስን ገሩ ነ ዺፍተኒ ዋቆተ ብራ ዋቄፈተን፤ ከናፉ አን ስአች እስን ህንባሱ።  
14 ዴማቲ ዋቆተ ፍለተን ሰነት እየዻ። ዮሙ እስን ረከተን እሳኑምት እስን ሃኦልቸን!”   


15 እስራኤሎንስ ዋቀዮን፣ “ኑ ጩቡ ሆጄትኔረ። አት ዋን ፌቴ ኑ ጎዽ፤ አመ ገሩ ማሎ ኑ ባስ” ጄዸን።  
16 እሳንስ ዋቆተ ኦርማ ግዱሳኒቲ በሌሰኒ ዋቀዮን ዋቄፈተን። እንስ ኤርገሲ ዽጵነ እስራኤል ጨልእሴ እላሉ ህንደንዴኜ።   


17 ዬሮ አሞኖትን ግልኣድት ወል ገአንት እስራኤሎንስ ወል ገአኒ ሚስጳ ቁበተን።  
18 ሆገንቶትን ነሞተ ግልኣድስ፣ “ነምን ጀልቀበት አሞኖተት ወራነ በኑ እን ጅራቶተ ግልኣድ ሁንዳፍ ሆገና ተአ” ወሊን ጄዸን።    

1 ይፍታን ነምች ጎሰ ግልኣድ ሱን ጎተ ቱሬ። አባንሳ ግልኣድ ጄዸመ፤ ሃትሳሞ ሰጋገልቱ ቱርቴ።  
2 ኒቲን ግልኣድስ ግልኣዲፍ እልማን ዴሴ፤ እሳንስ ዮሙ ጉደተንት ይፍታዻን፣ “አት ዋን ዱበርቲ ብራራ ዸለቴፍ ዻለ ቶኮሌ ማቲኬኘራ ህንአርገቱ” ጄዸኒ እሰ አርአን።  
3 ከናፉ ይፍታን ኦቦሎተሳ ዱራ በቀቴ ብየ ጦብ ጄዸሙ ኬሰ ጅራቴ፤ ገሬን ከሽለቦታ ናኖሳት ወልት ቀበመኒ እሰ ዱካ ቡአን።   


4 ዬሮ ጥኖ ቦዴ፣ ዮሙ አሞኖትን ሰበ እስራኤልት ወራነ ካሰንት፣  
5 ማንጉዶትን ግልኣድ ይፍታ በርባቸ ገረ ጦብ ዴመን።  
6 እሳንስ፣ “አከ ኑ አሞኖተ ወራኑ ደንዴኙፍ ኮቱ አጀጃ ኑ ተእ” ጄዸኒን።   


7 ይፍታንስ፣ “እስን ነ ጅብተኒ መነ አባኮቲ ነ ህንአሪኔ? አመ ዮሙ ረከተን ማሊፍ ነ ብረ ዹፍቱ?” እሳኒን ጄዼ።   


8 ማንጉዶትን ግልኣድስ፣ “ኑ ሰበቢ ከናፍ ገረኬ ዹፍኔረ፤ አሞኖተ ወራኑዻፍ ኑ ፋነ ኮቱ፤ ኑ ወረ ግልኣድ ኬሰ ጅራትኑ ሁንደረትስ ሆገና ንታታ” ጄዸኒን።   


9 ይፍታንስ፣ “ዮ እስን አከ አን አሞኖተ ወራኑፍ ብየኮት ነ ዴብፍተኒ ዋቀዮስ ደበርሴ ሀርከኮት እሳን ኬኔ፣ ዹጉማን አን ሆገናኬሰን ነንተኣ?” ጄዼን።   


10 ማንጉዶትን ግልኣድስ ዴብሰኒ፣ “ዋቀዮ ዹገ በኣኬኘ፤ ዹጉማን ኑ አኩመ አት ጄቴ ጎነ” ጄዸኒን።  
11 ከናፉ ይፍታን ማንጉዶተ ግልኣድ ወጅን ቀጄሌ፤ ሰብን ግልኣድስ ሆገናፊ አባ ዱላ እሰ ጎዸቴ። እንስ እዶ ሚስጳ ጄዸሙት ዋን ዱራን ዱበቴ ሁንዱማ እረ ዴብኤ ፉለ ዋቀዮ ዱረት ዱበቴ።   


12 ይፍታን ገረ ሞቲ አሞኖታት ኤርገሞተ ኤርጌ፣ “አት ከን ብየኬኘ ወራንቱፍ ረክነ ማሊ ኑራ ቀብደ?” ጄዼን።   


13 ሞቲን አሞኖታስ ኤርገሞተ ይፍታቲን፣ “ሰበቢ እስራኤሎን ዬሮ ግብጢ በአንት ብየኮ ከን አርኖኒፊ ያቦቅ ግዱ ጅሩፊ ብየኮ ከን ሀመ ዮርዳኖስት ጅሩ ፉዸተኒፍ አን ዋን ከነ ጎዼረ፤ ከናፉ አመ ከራ ነጋን ና ዴብሳ” ጄዼ።   


14 ይፍታንስ ገረ ሞቲ አሞኖታት ዴብሴ ኤርገሞተሳ ኤርጌ፤  
15 አከነስ ጄዼ፦  

“ይፍታን አከነ ጄዸ፦ እስራኤል ብየ ሞኣብ ዮካን ብየ አሞኖተ ህንፉዸትኔ።  
16 ገሩ ዬሮ ግብጢ በአንት እስራኤሎን ገሞጂ ኬሰ ገረ ገላነ ዲማ፣ አቺሞ ገረ ቃዴሽ ዹፈን።  
17 እስራኤልስ ገረ ሞቲ ኤዶምት፣ ‘አከ አን ብየኬ ኬሳን ደርቡ ና ኤየም’ ጄዼ ኤርገሞተ ኤርጌ፤ ሞቲን ኤዶም ገሩ ህንዸጌኜ። ገረ ሞቲ ሞኣብትስ አከሱመ ኤርገን፤ እንሌ ንድዴ። ከናፉ እስራኤል ቃዴሽ ኬሰ ቱሬ።   


18 “እት ኣንሴስ ገሞጂ ኬሰ ደርቤ ብየ ኤዶሚፊ ብየ ሞኣብራ ናነኤ ከራ በአ ብየ ሞኣቢን ደርቤ ገመ ካኒን አርኖን ጭነ ቁበቴ። ገሩ ሰበቢ አርኖን ዳሪ ሞኣብ ቱርቴፍ እሳን ብየ ሞኣብ ህንሴኔ ቱሬ።   


19 “ኤርገሲስ እስራኤል ስሆን ሞትቸ አሞሮታ ከን ሄሽቦን ቡልቻ ቱሬ ሰነት ኤርገሞተ ኤርጌ፣ ‘አከ ኑ ብየኬ ኬሰ ገረ ብየኬኛት ደበሩ ኑ ኤየም’ ጄዼን።  
20 ስሆን ገሩ አከ እን ከራ ብየሳቲን ደርቡ እስራኤልን ህንአመኔ። ከናፉ እን ነሞተሳ ወልት ቀበቴ ያህዛ ኬሰ ቁበቴ እስራኤልን ሎሌ።   


21 “ዋቀዮ ዋቅን እስራኤልስ ስሆኒፊ ነሞተሳ ሁንደ ደበርሴ ሀርከ እስራኤልት ኬኔ፤ እስራኤሎንስ ጀረ ሞአተን፤ ከናፉ እስራኤሎን ብየ አሞሮተ አች ጅራተን ሁንዳ ፉዸተን፤  
22 ቀቤኘ ብየ አሞር ከን አርኖኒ ሀመ ያቦቅት አከሱመስ ከን ገሞጂ ሀመ ዮርዳኖስት ጅሩ ሁንደ ፉዸተን።   


23 “ዮስ ኤርገ ዋቀዮ ዋቅን እስራኤል ፉለ ሰበ እስራኤል ዱራ አሞሮተ አርኤ ባሴ አት ፉዸቹዻፍ ምርገ ማሊ ቀብዳ?  
24 አት ዋን ኬሞሽ ዋቅንኬ ሲፍ ኬኑ ህንፉዸቱ? ኑስ አከሱመ ዋን ዋቀዮ ዋቅንኬኘ ኑ ኬኔ ከምዩ ንፉዸትነ።  
25 አት ባላቅ ሞቲ ሞኣብ እልመ ዝጶር ሰነ ንጫልታ? እን ተኩማ እስራኤል ወራኔራ? ዮካን ሎሌራ?  
26 እስራኤሎን ወጋ ዽበ ሰዲ ሄሽቦን፣ አሮኤር፣ ቁበተወን ናኖ ሰናቲፊ መጋላወን ናኖ አርኖን ቀበተኒ ቱረኒሩ። አት ዬሮ ሰነት ማሊፍ ዴብፍቴ ህንፉዸትን?  
27 አን የከ ስት ህንሆጄትኔ፤ አት ገሩ ወራነ ነት ካሱዻን ነ ሚቴርተ። ከነስ ዋቀዮ፣ አባን ሙርቲ አሙመ ከነ ከኤ እስራኤሎታፊ አሞኖተ ግዱት ሙርቲ ሃኬኑ።”   


28 ሞቲን አሞኖታ ገሩ ኤርጋ ይፍታን እሰት ኤርጌፍ ጉረ ህንኬንኔ።   


29 ከነረት ሀፉር ዋቀዮ ይፍታረ ቡኤ። እንስ ግልኣዲፊ ምናሴ ኬሰ ደርቤ ሚስጳ እሼ ግልኣድ ኬሰ ጅርቱ ሰነ ኬሰ ቀጣሙሬ አሞኖተት ዱሌ።  
30 ይፍታን አከነ ጄዼ ዋቀዮፍ ወሬጌ፤ “ዮ አት አሞኖተ ደበርስቴ ሀርከኮት ኬንቴ፣  
31 ዮሙ አን ሞአዼ ዴብኡት ወን መነኮቲ ነ ስመቹዻፍ ጀልቀበት በኡ ከምዩ ከን ዋቀዮት፤ አንስ ቀልመ ጉበሙ ጎዼ እሰ ነንዽኤሰ።”   


32 ኤርገሲስ ይፍታን አሞኖተ ወራኑፍ በኤ፤ ዋቀዮስ እሳን ደበርሴ ሀርከሳት ኬኔ።  
33 እንስ አሮኤሪ ጀልቀቤ መጋላወን ድግደመ ሀመ ናኖ ሚኒትት አከሱመስ ሀመ አቤል ኬራሚምት አርገመን ጉቱማን ጉቱት በርበዴሴ። አሞኖትንስ አከሲን እስራኤሎታፍ ቡለን።   


34 ዬሮ ይፍታን ገረ ሚስጳት መነሳት ዴብኤት፣ እንተልሳ ድቤ ሩኩታ ስርባ እሰ ስመቹፍ ባቴ! እሼን እንተለ ቶክቲ እን ቀቡ ቱርቴ። እን እሼ መሌ እልመስ ተኡ እንተለ ብራ ህንቀቡ ቱሬ።  
35 እንስ ዮሙ እሼ አርጌት ወያሳ ተርሳሴ፣ “ወዮ! ያ ሙጨቲኮ! ነ በሌስቴ፤ ዽጵነ ኬሰ ነ ገልችቴ፤ አን ወሬገ ጨብሱ ህንደንዴኜ ዋቀዮፍ ወሬጌራቲ” ጄዼ ቦኤ።   


36 እሼንስ አከነ ጄቴ፤ “ያ አባኮ፣ አት ዋቀዮፍ ከከቴርተ፤ ሰበቢ ዋቀዮ ዲኖተኬ አሞኖተ ሃሎ ሲፍ በኤፍ፣ አት ዋን ዋዳ ገልቴ ሰነ አናን ጉተዹ።  
37 ገሩ ዋን ቶኮ ና ኤየም፤ ሰበቢ አን ስአች ህንሄሩምኔፍ አከ አን ምቾተኮ ወጅን ጋረንረ ናነኤ ዱርቡማኮቲፍ ቦኡፍ ጅአ ለመ ና ኬን።”   


38 እንስ፣ “ዸቁ ደንዴሰ” ጄዼን። አከ እሼን ጅአ ለማፍ ዴምቱስ ኤየሜፍ። እሼንስ ዋን ስአች ሄሩሙ ህንደንዴኜፍ ዱበረን ምቾተሼ ወጅን ጋረንት ኦል ባቴ ቦሴ።  
39 ጅአ ለማ ቦዴስ ገረ አባሼት ዴብቴ፤ እንስ አኩመ ወሬጌ ሰነ ጎዼ። እሼን ዱርበ ቱርቴ።  

ዬሮ ሰና ጀልቀቤ ወን ኩን እስራኤሎተ ብረት በርቴ ተኤ  
40 ዱርቦን እስራኤል ወጉመ ወጋን በአኒ ጉያ አፉር እንተለ ይፍታ ነምቸ ግልኣድ ሰና ገዳን ያደቱ።    

 12

ይፍታፊ ኤፍሬም 
 

1 ነሞትን ኤፍሬም ወልት ቀበመኒ ዳፎን ጬኡዻን ይፍታን፣ “አት ዬሮ አሞኖተ ሎሉፍ ባቴት ማሊፍ አከ ኑ ስ ፋነ ዴምኑፍ ኑ ህንዋምኔ? ኑ መነኬ ስረት ጉብነ” ጄዸኒን።   


2 ይፍታንስ አከነ ጄዼ ዴብሴፍ፤ “አኒፊ ነሞትንኮ አሞኖተ ሎሉፍ ወራነ ጉዳ ኬሰ ገሌ ቱሬ፤ ዮሙ አን እስን ዋሜት እስን ሀርከሳኒቲ ነ ህንባፍኔ።  
3 አን ዬሮ አከ እስን ነ ህንባፍኔ አርጌት ሉቡኮት ሙሬ አሞኖተ ወራኑፍ ነንጬኤ፤ ዋቀዮስ እሳንረት ሞአትና ና ኬኔ። ዮስ እስን ሀርአ ማሊፍ ነ ሎሉፍ ዹፍተንሬ?”   


4 ይፍታንስ ኤርገሲ ነሞተ ግልኣድ ወልት ዋመቴ ኤፍሬምት ሎለ ካሴ። ሰበቢ ነሞትን ኤፍሬም ወረ ግልኣዲን፣ “እስን ግልኣዶን ወረ ኤፍሬሚፊ ምናሴ ገንተኒዸ” ጄዸኒፍ ግልኣዶን እሳን ዸአን።  
5 ግልኣዶን መልካወን ዮርዳኖስ ከኔን ገረ ኤፍራታት ጌሰን ቀበተን፤ ዬሮ በቀታን ኤፍራታ ቶኮ፣ “አን ገመን ጬአ” ጄዹት፣ ነሞትን ግልኣድ፣ “አት ነመ ኤፍሬም ምቲ?” ጄዸኒ እሰ ጋፈቱ። ዮ እን፣ “ዋዉ” ጄዼ ዴብሴ፣  
6 እሳን፣ “ጋሪዸ፤ አት፣ ‘ሺቦሌት’ ጄዽ” ጄዸኒን። ዮ እን፣ “ሲቦሌት” ጄዼ፣ ሰበቢ እን ቀጄለት “ሺቦሌት” ጄቹ ህንደንዴኜፍ ቀበኒ መልካወን ዮርዳኖስረት እሰ አጄሱ። ዬሮ ሰነት ነሞተ ኤፍሬም ኩመ አፉርተሚ ለመቱ አጄፈሜ።   


7 ይፍታን ወጋ ጀአ እስራኤልን ቡልቼ። ኤርገሲ ይፍታን ነምን ግልኣድ ሱን ዱኤ መጋላ ግልኣድ ኬሳ ቶኮት አዋለሜ።   

ኢብጣን፣ ኤሎሚፊ አብዶን 
 

8 እሳን ዱበስ እብዛን ነምች ቤትልሄም ሱን እስራኤልን ቡልቼ።  
9 እንስ እልማን ሶዶማፊ እንተለን ሶዶመ ቀበ ቱሬ፤ እንተለንሳስ ወረ ጎሰሳ ህንተእንት ሄሩምሲሴ፤ እልማንሳቲፍስ አከ እሳን ኒቶተ ተአኒፍ ጎሰ ብራ ኬሳ ዱርቦተ ሶዶመ ፍዴ። እብጣን ወጋ ቶርበ እስራኤል ቡልቼ።  
10 እብዛንስ ዱኤ ቤትልሄም ኬሰት አዋለሜ።   


11 እሰ ቦዴ ኤሎን ነምች ጎሰ ዜቡሎን ሱን ወጋ ኩዸን እስራኤልን ቡልቼ።  
12 ኤሎንስ ዱኤ ብየ ዜቡሎን ኬሰት አያሎንት አዋለሜ።   


13 እሰት ኣኔሞ አብዶን እልም ህሌል ነምች ጵራቶን ሱን እስራኤልን ቡልቼ።  
14 እንስ እልማን አፉርተማፊ እልማን እልማኒ ሶዶመ ከኔን ሀሮተ ቶርባተመ ያበተን ቀበ ቱሬ። እን ወጋ ሰዴት እስራኤልን ቡልቼ።  
15 ኤርገሲስ አብዶን እልም ህሌል ዱኤ ብየ ጋራ አማሌቆታት ኤፍሬም ኬሰት ጵራቶንት አዋለሜ።    

ዸለቹ ሳምሶን 
 

1 እስራኤሎን አመስ ፉለ ዋቀዮ ዱረት ዋን ሀማ ሆጄተን፤ ከናፉ ዋቀዮ ወጋ አፉርተመ ደበርሴ ሀርከ ፍልስጤሞታት እሳን ኬኔ።   


2 ነምቸ ጎሰ ዳን ኬሳ ዸለቴ ዞራ ጅራቱ ከን ማኖኣ ጄዸሙ ቶኮቱ ቱሬ፤ ኒቲንሳስ ዸብዱ እጆሌ ቶኮሌ ህንቀብኔ ቱርቴ።  
3 ኤርገማን ዋቀዮስ እሼት ሙልአቴ አከነ ጄዼን፤ “ኩኖ አት ዸብዱ እጆሌ ህንቀብኔዸ፤ ገሩ ኡልፎፍቴ እልመ ዴሰ።  
4 ኤጋ አት አከ ዳዺ ወይኒ ዮካን ዹጋቲ ነመ መቼሱ ህንዹግኔ ዮካን ዋን ጡራኣ ቶኮሌ ህንኛትኔ ኦፍ ኤገዹ፤  
5 አት ኡልፎፍቴ እልመ ደኡፍ ጅርታቲ። ቀረባን ቶኮዩ መታሳ ህንቱቅን፤ እን ጋፈ ዸለቴ ጀልቀቤ ናዝርቸ ተኡዻን ከን ዋቃፍ አዳን ባፈሜ ተኣቲ፤ እን ሀርከ ፍልስጤሞታቲ እስራኤሎተ ፉሩ ጀልቀበ።”   


6 ዱበርቲን ሱንስ ገረ ዽርሰሼ ዸቅጤ አከነ ጄቴ እት ህምቴ፤ “ነመ ዋቃ ቶኮቱ ገረኮ ዹፌ። እንስ ኤርገማ ዋቀዮ ፈካቴ አከ መሌ ነመ ሶዳችሰ። አን አከ እን ኤሳ ዹፌ እሰ ህንጋፈኔ፤ እንስ መቃሳ ነት ህንህምኔ።  
7 ገሩ እን፣ ‘አት ኡልፎፍቴ እልመ ዴሰ። ኤጋ ስአች ዳዺ ወይኒ ዮካን ዹጋቲ ነመ መቼሱ ህንዹግን፤ ዋን ጡራኣስ ህንኛትን፤ ሰበቢንሳስ እን ጋፈ ዸለቴ ጀልቀቤ ሀመ ዱኡት ናዝርቸ ዋቃ ተኣቲ’ ናን ጄዼ።”   


8 ማኖኣንስ፣ “ያ ጎፍታ፣ አከ ነምች ዋቃ ከን አት ገረኬኘት ኤርግቴ ሱን አመስ ዹፌ አከ ኑ እት ሙጫ ዸለቱ ሰነ ጉድሱ ቀብኑ ኑ በርሲሱፍ አከ ኑፍ ኤርግቱ ስን ከዸዸ” ጄዼ ዋቀዮን ከዸቴ።   


9 ዋቅንስ ማኖኣ ዸገኤ፤ ኤርገማን ዋቀዮ ሱንስ ኡቱ እሼን ለፈ ቆቲሳ ኬሰ ቴሱ ገረ ዱበርቲ ሰና ዴብኤ ዹፌ፤ ዽርስሼ ማኖኣን ገሩ እሼ ወጅን ህንቱሬ።  
10 ዱበርትቲንስ ዽርሰሼት ህሙፍ አሪፈቴ፣ “ኩኖ! ነምች ጉያ ካን ነት ሙልአቴ ሱን አስ ጅረ!” ጄቴ።   


11 ማኖኣንስ ከኤ ኒቲሳ ዱካ ቡኤ። እንስ ዮሙ ነምቸ ብረ ገኤት፣ “ነምን ኒቲኮት ዱበቴ ስኢ?” ጄዼን።  

እንስ፣ “አኑመ” ጄዼ።   


12 ከናፉ ማኖኣን፣ “ዬሮ ዱቢንኬ ራወተሙት ሴር ሙጭች እቲን ጅራቱፊ ሆጂን እን ሆጄቱ ማል?” ጄዼ እሰ ጋፈቴ።   


13 ኤርገማን ዋቀዮስ አከነ ጄዼ ዴብሴ፤ “ኒቲንኬ ዋን አን እት ህሜ ሁንደ ጎቹ ቀብድ።  
14 እሼን ዋን ሙከ ወይኒራ አርገሙ ቶኮሌ ኛቹ ህንቀብዱ፤ ዳዺ ወይኒ ዮካን ዹጋቲ ነመ መቼሱ ዹጉ ዮካን ዋን ጡራኣ ከምዩ ኛቹ ህንቀብዱ። እሼን ዋን አን እሼ አጀጄ ሁንደ ጎቹ ቀብድ።”   


15 ማኖኣንስ ኤርገማ ዋቀዮቲን፣ “ሀመ ኑ ኮርቤሰ ሬኤ ጥናሳ ሲፍ ቆጴስኑት ኑ ቱር” ጄዼ።   


16 ኤርገማን ዋቀዮ፣ “አት ነ ቱርስቱሌ፣ አን ኛተኬ ከምዩ ህንኛዹ። ገሩ ዮ ኣርሳ ጉበሙ ቆጴሱ ፌቴ፣ እሰ ዋቀዮፍ ዽኤስ” ጄዼን። ማኖኣን አከ እን ኤርገማ ዋቀዮ ተኤ ህንቤክኔ ቱሬ።   


17 ሰነ ቦዴ ማኖኣን ኤርገማ ዋቀዮቲን፣ “አከ ኑ ዬሮ ዱቢን አት ዱበቴ ፊጣን በኡት ኡልፍነ ሲፍ ኬንኑፍ መቃንኬ ኤኙ?” ጄዼ ጋፈቴ።   


18 እንስ፣ “አት ማሊፍ መቃኮ ጋፈተ? እን አከ መሌ ድንቂዸ” ጄዼን።  
19 ማኖኣንስ ኮርቤሰ ሬኤ ጥናሳ ኬና ምዻኒ ወጅን ጌሴ ከታረት ዋቀዮፍ ኣርሳ ጎዼ። ኡቱመ ማኖኣፊ ኒቲንሳ እላለኑስ ዋቀዮ ዋን ድንቂ ጎዼ።  
20 ዬሮ አረብን እብዳ እዶ ኣርሳራ ሰሚት ኦል በኤት ኤርገማን ዋቀዮ አረበ እብዳ ኬሳን ኦል በኤ። ማኖኣፊ ኒቲንሳ ዋን ከነ አርገኒ አደሳኒቲን ለፈት ጎምብፈመን።  
21 ኤርገማን ዋቀዮ ገሩ ዴብኤ ማኖኣፊ ኒቲሳት ህንሙልአትኔ። ማኖኣንስ አከ እን ኤርገማ ዋቀዮ ተኤ ቤኬ።   


22 እንስ ኒቲሳቲን፣ “ኑ ዋቀ አርግኔራቲ ዹጉማን ንዱነ!” ጄዼ።   


23 ኒቲንሳ ገሩ ዴብፍቴ አከነ ጄቴን፤ “ዋቀዮ ኡቱ ኑ አጄሱ በርባዴ ስላ ኣርሳ ጉበሙፊ ኬና ምዻኒ ኑ ሀርካ ህንፉዸቱ ቱሬ፤ ዋን ከነ ሁንዱመስ ኑት ህንአርግሲሱ ዮካን ዋን ከነ አመ ኑት ህንህሙ ቱሬ።”   


24 ዱበርቲን ሱን እልመ ዴሴ፤ ሳምሶን ጄቴስ እሰ ሞጋፍቴ። እንስ ንጉደቴ፤ ዋቀዮስ እሰ ኤብሴ።  
25 ሀፉር ዋቀዮስ ዬሮ እን ዞራፊ ኤሽታኦል ግዱ ቁበተ ዳን ኬሰ ቱሬት እሰ ከካሱ ጀልቀቤ።    

ጋኤለ ሳምሶን 
 

1 ሳምሶን ገረ ቲምናህት ገድ ቡኤ ዱርበ ፍልስጤም ቶኮ አችት አርጌ።  
2 ዮሙ አቺ ዴብኤትስ አባፊ ሃዸሳቲን፣ “አን ቲምናህት እንተለ ፍልስጤም ቶኮ አርጌራቲ ነ ፉስሳ” ጄዼ።   


3 አባፊ ሃቲሳ ዴብሰኒ፣ “ወን አከ አት ፍልስጤሞተ ዸግነ ህንቀበትኔ ኬሳ ኒቲ ፉቱ ስ ጎዹ ፍሮተኬ ኬሳ ዮካን ሰበኬኘ ሁንደ ኬሳ ዱበርቲን ዸበምቴቲ?” ጄዸኒን።  

ሳምሶን ገሩ አባሳቲን፣ “እሼቱ ና ተኣቲ እሹመ ና ፍድ” ጄዼ።  
4 አባፊ ሃቲሳ አከ ወን ኩን ዋቀዮ ብራ ዹፌ ህንቤክኔ፤ ዋቀዮ ከራ እቲን ፍልስጤሞተ ዸኡ በርባዳ ቱሬቲ። ዬሮ ሰነት ፍልስጤሞትን እስራኤሎተ ገድ ቀበኒ ቡልቻ ቱረን።   


5 ሳምሶን አባሳቲፊ ሃዸሳ ወጅን ገረ ቲምናህት ገድ ቡኤ። አኩመ እሳን እዶ ዻባ ወይኒ ቲምናህ ብረ ገአኒንስ ሌንጭ ሳፌል ቶኮ እተና እሰት ዹፌ።  
6 ሀፉር ዋቀዮስ ጀብናን ሳምሶንረ ቡኤ፤ እንስ ሆማ ኦፍ ሀርካ ቀባቹ ባቱሌ አኩመ ነመ እልሞ ሬኤ ቶኮ ጭጭሩት ሌንጨ ሳፌለ ሰነ ጭጭሬ። ገሩ ዋን ሆጄቴ ሰነ አባፊ ሃዸሳት ህንህምኔ።  
7 ኤርገሲ ገድ ቡኤ ዱበርትቲ ወጅን ሃሰኤ፤ እሼንስ እጀሳት ቶልቴ።   


8 እንስ ዬሮ ገባባ ቦዴ ዮሙ እሼ ፉዹፍ አች ዴብኤት ረቀ ሌንጨ ሰና እላሉፍ ኦፍረ ገረ ገሌ። ረቀ ሌንጭቻ ኬሰስ ቱትን ከኒሳ ጉቴ ደመ ደሜሴ ቱሬ፤  
9 ደምቸስ ሀርከሳት ፉዸቴ ኛቻ ከራሳ እት ፉፌ። ዮሙ ገረ አባፊ ሃዸሳ ዹፌትስ ደመ ሰነራ እሳኒፍ ኬኔ፤ እሳንስ ንኛተን። እን ገሩ አከ ደመ ሰነ ረቀ ሌንጫ ኬሳ ፉዼ እሳንት ህንህምኔ።   


10 ኤርገሲ አባንሳ እንተለቲ እላሉፍ ገድ ቡኤ፤ ሳምሶን አኩመ ደርገጎትን ዬሮ ፉዸንት ጭዸ ጎዸተን ሰነ አችት ጭዸ ቆጴሴ።  
11 ዮሙ እን አች ዽኣቴትስ እሰ አርገኒ አማሞተ ሶዶመ እሳፍ ኬነን።   


12 ሳምሶንስ አከነ እሳኒን ጄዼ፤ “አን ህቦ ቶኮ እስንት ነንህመ፤ ዮ እስን ጉዮተ ጭዽቻ ቶርበን ኬሰት ሂካሳ አርገተን፣ አን ወያ ቁንጬ ተልባራ ሆጄተሜ ሶዶማፊ ኡፈተ ክቲ ሶዶመ እስኒፍን ኬነ።  
13 እስን ዮ ሂካሳ ነት ህሙ ደዸብደን ወያ ቁንጬ ተልባራ ሆጄተሜ ሶዶማፊ ኡፈተ ክቲ ሶዶመ ና ኬንቱ።”  

እሳንስ፣ “ህቦኬ ንዸጌኛ ኑት ህመ” ጄዸን።   


14 እንስ ዴብሴ፣  

“ከን ኛቱ ኬሳ ወን ኛተሙ፣  

ጀባ ኬሳሞ ወን ምኣዉ በኤ”  

እሳኒን ጄዼ። እሳንስ ሀመ ጉያ ሰዲት ህቦ ሰነ ሂኩ ህንደንዴኜ ቱሬ።   


15 እሳንስ ጉያ አፉረፋት ኒቲ ሳምሶኒን፣ “አከ ዽርስኬ ሂካ ህቦ ከና ኑት ህሙፍ ሜ ኑ ከዸዹ፤ ዮ ከና አቺ ኑ ስኢፊ መነ አባኬቲ እብዳን ጉብና። አት ኑ ሳሙፍ አስት ኑ ዋምቴ?” ጄዸኒን።   


16 ኒቲን ሳምሶንስ ፉለሳ ዱረት ቦኣ “አት ነ ጅብቴርተ! አት ዹጉማን ነ ህንጃለቱ። አት ሰበኮ ህቦ ጋፈቴርተ፤ ገሩ ሂካሳ ነት ህንህምኔ” ጄቴን።  

እንስ ዴብሴ፣ “አን አባኮቲፊ ሃዸኮትዩ ህንህምኔ፤ ኤጋ አን ስት ህሙ ቀባ?” ጄዼን።  
17 እሼንስ ጉያ ጭዸ ሰና ቶርበኑ ቦቴ እሰ ረክፍቴ፤ እንስ ሰበቢ እሼን እቱመ ፉፍቴ ቦቆና እሰ ዾውቴፍ ጉያ ቶርበፋት ሂካሳ እሼት ህሜ። እሼንሞ ሂካ ህቦ ሰና ሰበሼት ህምቴ።   


18 ነሞትን መጋላ ሰናስ ጉያ ቶርበፋት ኡቱ ቢፍቱን ህንልጥን፣  

“ወን ደመ ጫላ ምኣዉ ማል?  

ጀባን ሌንጨ ጫሉ ማል?” ጄዸኒን።  

ሳምሶንስ፣  

“ኡቱ ራደኮቲን ቆተቹ ባተኒ፣  

እስን ስላ ህቦኮ ህንሂክተን ቱሬ” ጄዼን።   


19 ከነረት ሀፉር ዋቀዮ ጀብናን እሰረ ቡኤ። እንስ ገረ አሽቀሎንት ገድ ቡኤ ነሞተ መጋላ ኬሳ ሶዶመ አጄሴ፤ ዋን እሳን ቀበንስ እራ ፉዸቴ ነሞተ ህቦ ሰነ ሂከኒፍ ኡፈተ ክቲ ኬኔ። ኣሪዻንስ ጉበቻ ገረ መነ አባሳት ዴብኤ።  
20 ኒቲ ሳምሶንስ ሚንጄሳት ሄሩምሲሰን።    

ሳምሶን ፍልስጤሞተት ሃሎ በኤ 
 

1 ኤርገሲ ዬሮ ቀመዲን ወልት ቀበሙት ሳምሶን ኮርመ ሬኤ ጥናሳ ፉዸቴ ኒቲሳ እላሉ ዸቄ። እንስ፣ “አን ደሬ ኒቲኮ ነንሴነ” ጄዼ። አባን ኒቲሳ ገሩ ኤየሙፊ ድዴ።   


2 እንስ፣ “አን ዋን አት እሼ ጅብቴርተ ጄዼ ዹጉማን አመኔፍ ሚንጄኬት እሼ ሄሩምሲሴረ፤ ኦቦሌቲንሼ ቁጥሱን፣ እሼ ጫላ በሬዱ ምቲ? ቆደ ሰና እሼ ፉዸዹ” ጄዼን።   


3 ሳምሶን ዴብሴ፣ “አን ዬሮ ከነት ዮ ሚዻ ከምዩ ፍልስጤሞተ እራን ገኤ እት ህንጋፈተሙ” እሳኒን ጄዼ።  
4 ከናፉ እን አቺ በኤ ዋንጎተ ዽበ ሰዲ ቀቤ ለመ ለማን ኤጌሳኒ ወልት ህዼ። ኤጌ ለማን ለማንሳኒረትስ ጉጨ ጉዱንፌ፤  
5 እብደስ እት ቀብሲሴ ቀመዲ ፍልስጤሞታ ኬሰት ዋንጎተ ሰነ ገድ ለክሴ። ምዻን ሃመሜፊ ከን ህንሃመምንት አከሱመስ እዶ ዻባ ወይኒቲፊ ኤጄርሳ ጉጉቤ።   


6 ዬሮ ፍልስጤሞትን፣ “ኤኙቱ ዋን ከነ ጎዼ?” ጄዸኒ ጋፈተንት፣ “ሳምሶን ዽርሰ እንተለ ነምቸ ቲምናህ ሰናቱ ሰበቢ ኒቲንሳ ሚንጄሳት ጀላ ሄሩምሲፈምቴፍ ዋን ከነ ጎዼ” ጄዸሜ እሳንት ህመሜ።  

ከናፉ ፍልስጤሞትን ኦል በአኒ ኒቲ ሳምሶኒፊ አባሼ ጉበኒ አጄሰን።  
7 ሳምሶንስ፣ “ኤርገ እስን አከስ ጎተኒ አን ሀመ ሃሎኮ ባፈዹት እስን ህንዺሱ” እሳኒን ጄዼ።  
8 አከ መሌስ እሳን ዸኤ ሄዱሳኒ ገላፈቴ። ኤርገሲ ገድ ቡኤ ሆልቀ ከታ ኤጣም ኬሰ ጅራቴ።   


9 ፍልስጤሞትንስ ኦል በአኒ ናኖ ሌሂት ፈፈጨአኒ ይሁዳ ኬሰ ቁበተን።  
10 ነሞትን ይሁዳስ፣ “እስን ማሊፍ ኑ ወራኑፍ ዹፍተን?” ጄዸኒ እሳን ጋፈተን።  

እሳንስ ዴብሰኒ፣ “ኑ ሳምሶን ሂኔ ዋን እን ኑ ጎዼ ሰነ እሰ ጎዹፍ ዹፍኔ” ጄዸን።   


11 ኤርገሲስ ነሞትን ኩመ ሰዲ ይሁዳዻ ገረ ሆልቀ ኤጣምት ገድ ቡአኒ ሳምሶኒን፣ “አት ማል ኑ ጎቴ? አከ ፍልስጤሞትን ኑ ቡልቸን ህንቤክቱ?” ጄዸን።  

እንስ፣ “አን ዋኑመ እሳን ነ ጎዸን ሰነ እሳንረት ነንጎዼ” ጄዼ ዴብሴ።   


12 እሳንስ፣ “ኑ ስ ሂኔ ደበርስኔ ፍልስጤሞተት ስ ኬኑፍ ዹፍኔ” ጄዸኒን።  

ሳምሶንሞ፣ “እስን መታንኬሰን አከ ነ ህንአጄፍኔ ና ከከዻ” ጄዼ።   


13 እሳንስ፣ “ቶሌ፣ ኑ ስ ሂኔ ደበርስኔ ሀርከሳኒት ስ ኬንነ መሌ ኦፊኬኛን ስእ ህንአጄፍኑ” ጄዸኒን። ከናፉ ፉኞ ሃራ ለማን እሰ ህዸኒ ሆልቀ ኬሳ እሰ ባሰን።  
14 ዬሮ እን ሌሂት ዽኣቴትስ ፍልስጤሞትን እያ ገረሳ ዹፈን። ሀፉር ዋቀዮስ ጀብናን እሰረ ቡኤ። ፉኞን ሀርክሳ እቲን ህዸሜ ቱሬ ሱን አከ ቁንጬ ተልባ ከን እብደ ኬሰ ቡኤ ተኤ፤ ህዻንሳስ ሀርከሳራ ጭጭቴ።  
15 እንስ ለፌ ሀኦ ሀሬ ሃራሳ አርገቴ ሂጠቴ ፉዸቴ፤ እቲንስ ዸኤ ነመ ኩመ ቶኮ ፍጤ።   


16 ከነረትስ ሳምሶን፣  

“አን ለፌ ሀኦ ሀሬ ቶኮን፣  

ወልረ እሳን ነንቱሌ፤  

ለፌ ሀኦ ሀሬ ቶኮቲን፣  

ነሞተ ኩመ ቶኮ ነንአጄሴ” ጄዼ።   


17 እንስ ኤርገ ዋን ከነ ዱበቴ ፍጠቴ ቦዴ ለፌ ሀኦ ሀሬ ሰነ አች ደርበቴ፤ እዶን ሱንስ ራማት ሌሂ ጄዸሜ።   


18 እንስ ሰበቢ አከ መሌ ዼቦቴፍ፣ “አት ሞአትና ጉዳ አከና ገርብቸኬቲፍ ኬንቴርተ። ኤጋ አን አመ ዼቡዻን ዱኤ ሀርከ ወረ ዸግነ ህንቀበትኒ ኬሰን ቡኣ?” ጄቹዻን ዋቀዮን ዋመቴ።  
19 ዋቅንስ ቦለ ሌሂ ኬሰ ጅሩ ዾሴ ብሻን ባሴ። ሳምሶንስ ዮሙ ብሻን ሰነ ዹጌት ሁምንሳ ዴብኤፊ ጀባቴ። ከናፉ ቡርቃን ሱን ኤን ሀቆሬ ጄዸሜ ሞጋፈሜ። እንስ ሀመ ሀርኣት አቹመ ሌሂት አርገመ።   


20 ሳምሶን በረ ፍልስጤሞታ ኬሰ ወጋ ድግደመ እስራኤሎተ ቡልቼ።    

ሳምሶኒፊ ደሊላ 
 

1 ጋፍ ቶኮ ሳምሶን ገረ ጋዛ እዶ እት ሰጋገልቱ ቶኮ አርጌ ዸቄ። እሼ ወጅን ቡሉፍስ ኦል ሴኔ።  
2 ነሞተ ጋዛትስ፣ “ሳምሶን አስ ጅረ!” ጄዸሜ ህመሜ። ከናፉ እሳን ናኖ ሰነ መርሰኒ ሀልከን ጉቱ ርጰኒ ከረ መጋለቲረት እሰ ኤገተን። እሳንስ፣ “ገነመ በሪ እሰ አጄፍነ” ጄዸኒ ሀልከን ሰነ ኡቱ ህንሶቾእን ቡለን።   


3 ሳምሶን ገሩ ሀመ ወለካ ሀልከኒት አች ረፌ። ኤርገሲ ከኤ ጩፋወን ከረ መጋለቲ ምችችለ ለመ ወጅን፣ ደንቀራሳቲፊ ዋን ሁንደ ቡቅሴ። ኦል ፉዼስ ገቲቲ እሰት ባቹዻን ገረ ፊጤ ጋረ ፉሌ ኬብሮንት ኦል በኤ።   


4 ዬሮ ሙራሰ ቦዴ ሳምሶን ጃለለ ዱበርቲ ሱሉለ ሶሬቅ ኬሰ ጅራቱ ቶኮቲን ቀበሜ፤ መቃንሼስ ደሊላ ጄዸመ ቱሬ።  
5 ቡልችቶትን ፍልስጤሞታስ ገረሼ ዸቀኒ፣ “አከ ኑ ሂኔ እሰ ሚዹ ደንዴኙፍ፣ አከ እን እጪቲ ጀብነሳ ጉዳ ከናቲፊ አከ ኑ እት እሰ ሞአቹ ደንዴኙ ስት ህሙፍ እሰ ሶሶብ። ቶኮን ቶኮንኬኘስ ሜቲ ኩመ ቶኮፊ ዽበ ቶኮ ሲፍ ኬንና” ጄዸኒን።   


6 ደሊላንስ ሳምሶኒን፣ “እጪቲ ጀብነኬ ጉዳ ሰናቲፊ አከ አት እት ቀበምቴ ህዸሙ ደንዴሱ ነት ህም” ጄቴ።   


7 ሳምሶንሞ ዴብሴ፣ “ዮ ነምን ከምዩ ቴጰ ሃራ ህንጎግን ቶርባን ነ ህዼ፣ አን አኩመ ነመ ብራ ከምዩ ደዸባ ነንተአ” ጄዼን።   


8 ቡልችቶትን ፍልስጤሞታስ ኤርገሲ ቴጰ ሃራ ህንጎግን ቶርበ ፍደኒ እሼት ኬነን፤ እሼንስ እቲን እሰ ሂቴ።  
9 እሼን ጎለ ኬሰት ነሞተ ዾክስቴ፣ “ሳምሶን፣ ፍልስጤሞትን ስት ዹፈን!” ጄቴን። እን ገሩ ቴጰወን ሰነ አኩመ ርቡን ዮሙ እብደ ብረ ገኡ በቁት ረክነ መሌ ኦፍራ ኩኩቴ። ከናፉ እጪቲን ጀብነሳ ህንቤከምኔ።   


10 ደሊላን ሳምሶኒን፣ “አት ነ ጎዎምስቴ፤ ነ ሶብዴስ። አመ ኮቱ አከ እት ህዸሙ ደንዴሱ ነት ህም” ጄቴ።   


11 እንስ፣ “ዮ ነምን ከምዩ ፉኞ ሃራ ነምን እት ህንፈየደምኒን ነ ህዼ፣ አን አኩመ ነመ ብራ ከሚዩ ደዸባ ነንተአ” ጄዼን።   


12 ከናፉ ደሊላን ፉኞ ሃራ ፉቴ እቲን እሰ ሂቴ። ነሞተ ስ ጎለ ኬሰት ዾክስቴ፣ “ሳምሶን፣ ፍልስጤሞትን ስት ዹፈን!” ጄቴን። እን ገሩ ፉኞወን ሰነ አኩመ ክሪት ሀርከ ኦፊራ ኩኩቴ።   


13 ደሊላንስ ሳምሶኒን፣ “አት ሀመ አማት ነ ጎዎምስቴርተ፤ ነ ሶብዴርተስ። አከ እት ህዸሙ ደንዴሱ ነት ህም” ጄቴ።  

እንስ፣ “ዮ አት ጉዱሩ መታኮ ቶርበን ወልት ፎቴ ቆፎት ነ ሂቴ፣ አን አኩመ ነመ ብራ ከሚዩ ደዸባ ነንተአ” እሼን ጄዼ። ደሊላንስ ኡቱ እን ረፉ ጉዱሩ መታሳ ቶርበን ወልት ፎቴ፣  
14 ቆፎት እሰ ሂቴ።  

አመስ እሰ ዋምቴ፣ “ሳምሶን፣ ፍልስጤሞትን ስት ዹፈን!” ጄቴ። እን ገሩ ህርባ ከኤ ቆፎ ሰነ ጉዱሩ መታሳ ወጅን ቡቅሴ።   


15 እሼንስ፣ “አት ኡቱ ነ ህንአመንን አከምት፣ ‘አን ስን ጃለዸ’ ናን ጄተ? ኡቱ እጪቲ ጀብነኬ ጉዳ ሰና ነት ህንህምን፣ አት ነ ሶቡንኬ ኩን ዬሮ ሰደፋዸ” ጄቴን።  
16 ጉዩመ ጉያንስ ሀመ ሉቡንሳ ጅሬኘ ጅብቱት ዱቢሼቲን አፋን እሰ ጎግስቴ።   


17 ከናፉ እን ዋን ሁንደ እሼት ህሜ። አከነስ ጄዼን፤ “ሰበቢ አን ጋፉመ ዸለዼ ጀልቀቤ ናዝርቸ ተኤ ዋቃፍ አዳን ባፈሜፍ ቀረባን ተኩማ መታኮ ቱቄ ህንቤኩ። ዮ መታንኮ ሃደሜ ገሩ ጀብንኮ ነራ በዴ አንስ አኩመ ነመ ብራ ከሚዩ ደዸባ ነንተአ።”   


18 ደሊላንስ ዮሙ አከ እን ዋን ሁንደ እሼት ህሜ ሁበቴት፣ “እን ዋን ሁንደ ነት ህሜራቲ ሜ ዴብኣ ኮታ” ጄቴ ቡልችቶተ ፍልስጤሞታት ኤርጋ ኤርግቴ። ከናፉ ቡልችቶትን ፍልስጤሞታ ሀርከሳኒት ሜቲ ቀበተኒ ገረሼ ዹፈን።  
19 አከ እን ጉዴደሼረ ጪሱ ጎቴ ነመ ቶኮ ዋምቴ ጉዱሩ መታሳ ቶርበን እራ ሃድችሲፍቴ። እሼንስ አከ መሌ እሰ ረክሱ ጀልቀብዴ። ጀብንሳስ እሰራ በዴ።   


20 እሼንስ፣ “ሳምሶን፣ ፍልስጤሞትን ስት ዹፈን!” ጄቴን።  

እንስ ህርባ ከኤ፣ “አን አኩመ ዬሮ ካኒ ገድ በኤ ኦፍራ ሀርጫሰ” ጄዼ። ገሩ አከ ዋቀዮ እሰ ዺሴ ዴሜ ህንቤክኔ ቱሬ።   


21 ኤርገሲ ፍልስጤሞትን እሰ ቀበኒ እጀሳ ኬሳ ባሰኒ ገረ ጋዛት እሰ ጌሰን። ፎንጫ ናሲቲን እሰ ህዸኒስ መነ ህዻ ኬሰት ዳክቱ ምዻኒ እሰ ጎዸን።  
22 ርፌንስ መታሳ ገሩ ኤርገ ሃደሜ ቦዴ ዴብኤ ጉደቹ ጀልቀቤ።   

ሳምሶን ዱኡሳ 
 

23 ቡልችቶትን ፍልስጤሞታ፣ “ዋቅንኬኘ፣ ሳምሶን ዲነኬኘ ሰነ ደበርሴ ሀርከኬኘት ኑ ኬኔረ” ጄዸኒ ገመዱዻን ዳጎን ዋቀሳኒቲፍ ኣርሳ ጉዳ ዽኤሱፍ ወልት ቀበመኒ ቱረን።   


24 ነሞትንስ ዬሮ እሰ አርገንት ዋቀሳኒ ገለቴፈቻ፣  

“ዋቅንኬኘ፣  

ዲነኬኘ ከን ብየኬኘ በሌሴ፣  

ከን ነመ ባይኤ ኑ ዱራ አጄሴ ሰነ  

ደበርሴ ኑ ኬኔረ” ጄዸን።   


25 እሳንስ ኡቱመ ገራንሳኒ ገመዳ ጅሩ፣ “አከ እን ኑ በሸነንሲሱፍ ሜ ሳምሶንን ዋማ” ጄዸን። ከናፉ ሳምሶንን መነ ህዻቲ ዋመኒ ፍደን፤ እንስ እሳን በሸነንሲሴ።  

ዮሙ እሳን ኡቱባወን ጉርጉዳ ግዱ እሰ ዻበቺሰንት፣  
26 ሳምሶን ተጃጅላ ሀርከሳ ቀቤ ቱሬ ሰናን፣ “አከ አን እት እርከዹፍ ገረ ኡቱባወን መነ ሰገዳ ከነ ቀበኒ ዻበኒት ነ ዽኤስ” ጄዼ።  
27 መን ሰገዳ ሱን ዺራ ዱበርቲን ጉተሜ ቱሬ፤ ቡልችቶትን ፍልስጤሞታ ሁንድኑስ አች ቱረን፤ ሳምሶኒ ተጰ አርግሲሱ እላሉፍ ጄዸኒ ነሞትን ኩመ ሰዲ በንቲ መንቻረ ቱረን።  
28 ሳምሶንስ አከነ ጄዼ ዋቀዮን ከዸቴ፤ “ያ ዋቀዮ ጎፍታ፣ ነ ያደዹ። ያ ዋቅ፣ አከ አን እጀኮ ለማኒፍ ፍልስጤሞተ ሃሎ ባፈዹፍ ዬሮ ቶኮ ጀብነ ና ኬን።”  
29 ሳምሶንስ ኤርገሲ ኡቱባወን ጉርጉዳ ለማን ከኔን ወለካ መነ ሰገዳ ሰና ዻበተኒ መነ ሰነ ባተንት ሂጠቴ ቶኮ ሀርከሳ ምርጋቲን፣ ካንሞ ሀርከሳ ብታቲን ቀበቴ፣  
30 “አን ፍልስጤሞተ ወጅን ዱአ!” ጄዼ ሁምነ ቀቡ ሁንዳን ዺቤ፤ መንች ሰገዳስ ቡልችቶታፊ ነሞተ አች ኬሰ ቱረን ሁንደረት ጅጌ። ከናፉ ነሞትን እን ዬሮ ዱአሳት አጄሴ ከኔን እን ዬሮ ጅሬኘሳት አጄሴ ጫላ ባይኤ ቱረን።   


31 ኦቦሎትንሳቲፊ ማቲን አባሳ ሁንድኑ ሬፈሳ ፉዹ ገድ ቡአን። እሳንስ እሰ ፍደኒ ዞራፊ ኤሽታኦል ግዱት እዶ አዋለ አባሳ ከን ማኖኣ ኬሰት እሰ አዋለን። እን ወጋ ድግደመ እስራኤልን ቡልቼ።    

ዋቆተ ቶልፈሞ ሚካ 
 

1 ነምቸ ብየ ጋረ ኤፍሬም ኬሰ ጅራቱ ከን መቃንሳ ሚካያ ጄዸሙ ቶኮቱ ቱሬ፤  
2 እንስ ሃዸሳቲን፣ “ሜቲን ኩመ ቶኮፊ ዽበ ቶኮ ኡልፋቱ ከን ስ ዱራ በዴ አን ኡቱ አት ነመ ስ ጀላ ፉዸቴ አባርቱ ዸገኤ ሱን ነ ብረ ጅረ፤ ከን ፉዸቴስ አኑመ” ጄዼ።  

ሃትሳስ፣ “ያ እልመኮ፣ ዋቀዮ ስ ሃኤብሱ” ጄቴን።   


3 ዮሙ እን ሜቲ ኩመ ቶኮፊ ዽበ ቶኮ ሰነ ዴብሴ ሃዸሳት ኬኔትስ፣ ሃትሳ፣ “አከ እልምኮ ፈኪ ሜቲን እት ኡፍፈሜ እቲን ሆጄቱፍ አን ሜቲኮ ዋቀዮፍ አዳን ባሴረ። አን አመስ ዴብሴ ስትን ኬነ” ጄቴን።   


4 ከናፉ እን ሜቲ ሰነ ዴብሴ ሃዸሳቲፍ ኬኔ፤ እሼንስ ሜቲ ዽበ ለመ ፉቴ ቱምቱ ሜቲት ኬንቴ፤ ቱምቱን ሱንስ ፈኪፊ ዋቀ ቶልፈማ እቲን ሆጄቴ። ፈኪፊ ዋቅን ቶልፈማን ሱንስ መነ ሚካያ ኬሰ ካአመን።   


5 ነምች ሚካ ጄዸሙ ኩንስ ገልመ ዋቀ ቶልፈማ ቀበ ቱሬ፤ እንስ ድረታፊ ዋቆተ ቶልፈሞ ቶኮ ቶኮ ቶልቼ እልማንሳ ኬሳ ነመ ቶኮ ሉበ ጎዸቴ።  
6 በረ ሰነ እስራኤል ኬሰ ሞቲን ህንጅሩ ቱሬ፤ ቶኮን ቶኮን ነማ ዋኑመ እሰት ቶሌ ሆጄተ ቱሬ።   


7 ዬሮ ሰነት ብየ ይሁዳ ኬሰ ደርገጌሰ ጎሰ ሌዊ ከን ቤትልሄም ኬሰ ጎሰ ይሁዳ ግዱ ጅራቱ ቶኮቱ ቱሬ።  
8 እንስ እዶ ጅሬኛ ከን ብራ በርባዱፍ ጄዼ መጋላ ሰነ ዺሴ ዴሜ። ኡቱመ ዴሙስ ገረ ብየ ጋራ ኤፍሬም መነ ሚካ ዹፌ።   


9 ሚካንስ፣ “አት ኤሳ ዹፍቴ?” ጄዼ እሰ ጋፈቴ።  

እንስ፣ “አን ነመ ሌዊ ከን ቤትልሄም ብየ ይሁዳቲ ዹፌ እዶ ጅሬኛ በርባዱዸ” ጄዼን።   


10 ሚካንስ፣ “ነ ወጅን ጅራዹቲ አባፊ ሉበ ና ተእ፤ አንስ ወጋት ሜቲ ኩዸን ሲፍ ኬነ፤ ኡፈተኬቲፊ ኛተኬስ ነንደንደአ” እሳን ጄዼ።  
11 ከናፉ ሌውች ሱን እሰ ወጅን ጅራቹፍ ወሊ ገሌ፤ ደርገጌስ ሱንስ ሚካዻፍ እልማንሳ ኬሳ አኩመ ነመ ቶኮ ተኤ።  
12 ሚካንስ ደርገጌሰ ሌዊ ሰነ ሙደቴ፤ እንስ ሉበሳ ተኤ መነሳ ጅራቴ።  
13 ሚካንስ፣ “ኤርገ ሌውች ኩን ሉበኮ ተኤ፣ አን አከ ዋቀዮ ዋን ጋሪ ና ጎዹ ነንቤከ” ጄዼ።    

ነሞትን ዳን ላይሽ ኬሰ ቁበተን 
 

1 ዬሮ ሰነት እስራኤል ኬሰ ሞቲን ህንጅሩ ቱሬ።  

ሰበቢ ሀመ ዬሮ ሰናት ጎሶተ እስራኤል ግዱት ዻል እሳኒፍ ህንኬነምኒፍ ጎስት ዳን እዶ ቁበተን በርባደቻ ቱረን።  
2 ከናፉ ወር ዳን አከ እሳን ብየ ሰነ በሳሰኒፊ መጋላ ዞራቲፊ ኤሽታኦል ኬሳ ነሞተ ጀጀቦ ሸን ኤርገን። ነሞትን ኩኔንስ ጎሶተሳኒ ሁንደ እዶ ቡአን። ወረ ኤርገኒንስ፣ “ዸቃቲ ብየቲ ሰከተኣ” ጄዸን።  

ኤርገሞትን ሱንስ ብየ ጋራ ኤፍሬሚት ኦል በአኒ መነ ሚካ ዹፈን፤ ሀልከን ሰነስ አች ቡለን።  
3 እሳንስ ዮሙ መነ ሚካ ብረ ገአንት ሰገሌ ደርገጌሰ ሌውቸ ሰና ሁበተን፤ ከናፉ እት ጎረኒ፣ “ኤኙቱ አስ ስ ፍዴ? አት ማል አሲ ጎተ? ማሊፍስ አስ ዹፍቴ?” ጄዸኒ እሰ ጋፈተን።   


4 እንስ፣ “ሚካቱ ነ ቀጠረቴ፤ አንስ ሉበሳት” ጄዼ ዋን እን እሳፍ ጎዼ እሳንት ህሜ።   


5 እሳንስ፣ “ማሎ ሜ አከ ከራንኬኘ ምልካኡፊ አከ ህንምልኮፍኔ ዋቀ ኑ ጋፈዹ” ጄዸኒን።   


6 ሉብችስ፣ “ነጋን ዴማ፤ ዋቀዮ ከራኬሰን እስኒ ምጄሴረ” እሳኒን ጄዼ።   


7 ከናፉ ነሞትን ሸነን ሱን ከአኒ ላይሽ ዸቀን፤ አከ ነሞትን አች ጅራተን፣ አኩመ ወረ ሲዶና ሶዳ ቶኮ መሌ ነጋዻን ጅራተንስ አርገን። እሳንስ ሰበቢ ለፍትሳኒ ዋን ሁንደ ቀብዱፍ ጅሬኘ በዻዻ ጅራተን። አከሱመስ ሰበቢ ወረ ሲዶናራ ፈጋተኒ ጅራቻ ቱረኒፍ እሳን ኤኙመ ወጅኑ ወልት ዹፌኘ ቶኮሌ ህንቀበን ቱሬ።   


8 ዮሙ እሳን ዞራፊ ኤሽታኦልት ዴብአንት ኦቦሎትንሳኒ፣ “ኦዱ ማሊ ቀበተኒ ዴብተን?” ጄዸኒ እሳን ጋፈተን።   


9 እሳንስ ዴብሰኒ አከነ ጄዸኒን፤ “ከኣ ዸቅኔ እሳን ሎላ! ኑ አከ ብየቲን ገበቱ ታቴ አርግኔረ። እስን ዋን ከነ እቱመ ዺፍቱ? ዸቅጠኒ ቀበቹ ህንመምና።  
10 እስንስ ዮሙ አች ጌሰንት ሰበ ያዶ ቶኮ መሌ ጅራቱፊ ብየ በልኣ ዋቅን ደበርሴ ሀርከኬሰንት እስኒ ኬኑ ከን ወን ቶኮዩ እት ህንህርአትን አርገቱ።”   


11 ከነረት ጎሰ ዳን ኬሳ ነሞትን ዽበ ጀአ ምአ ሎላ ህዸተኒ ዞራፊ ኤሽታኦሊ ከአን።  
12 ኦል በአኒስ ይሁዳ ኬሰ እዶ ክርያት ዬኣሪም ጄዸሙ ብረ ቁበተን። ሰበቢ ከናፍ እዶን ሱን ሀመ ሀርኣት ቁበተ ዳን ጄዸሜ ዋመመ፤ ቁበን ሱንስ ገመ ልጠ ክርያት ዬኣሪምት አርገመ።  
13 እሳንስ አቺ እት ፉፈኒ ገረ ብየ ጋራ ኤፍሬምት ኦል በአኒ መነ ሚካ ዹፈን።   


14 ነሞትን ሸነን ብየ ላይሽ በሳሰኒ ቱረን ሱንስ፣ ኦቦሎተሳኒቲን፣ “እስን አከ መኔን ከነ ኬሳ ቶኮ ድረተ፣ ፈኪ ዋቆተ ቶልፈሞ መነ ኬሳ፣ ፈኪ ሶፈሜፊ ፈኪ ሜቲን እት ኡፍፈሜ ቀቡ ቤክቱ? አመ ዋን ጎቹ ቀብደን ቤካ” ጄዸን።  
15 ከናፉ እሳን አች ጎረኒ መነ ሚካ እዶ ሌውች ደርገጌስ ሱን ጅራቱ ዹፈኒ ነጋ እሰ ጋፈተን።  
16 ነሞትን ዳን ወር ምአ ሎላ ህዸተን ዽብ ጀኣን በልበለ እቲን ከረ ሴነንረ ዻበተኒ ቱረን።  
17 ነሞትን ብየቲ በሳሰን ሸነን ኦል ገለኒ ፈኪ ሶፈሜ፣ ድረተ፣ ዋቆተ ቶልፈሞ መነ ኬሳቲፊ ዋቀ ቶልፈማ በቅፈሜ ሆጄተሜ ፉዸተን። ዬሮ ከነት ሉብን ሱኒፊ ነሞትን ምአ ሎላ ህዸተን ዽብ ጀኣን በልበለ እቲን ከረ ሴነንረ ዻበቻ ቱረን።   


18 ዮሙ ነሞትን ኩኔን መነ ሚካ ሴነኒ ፈኪ ሶፈሜ፣ ድረተ፣ ዋቆተ ቶልፈሞ መነ ኬሳ ብራቲፊ ዋቀ በቅፈሜ ሆጄተሜ ፉዸተንት ሉብች፣ “እስን ማል ሆጄቻ ጅርቱ?” እሳኒን ጄዼ።   


19 እሳንስ፣ “ጨልእስ! አፋንኬ ቀበዹ፤ ኑ ፋነ ኮቱቲ አባፊ ሉበ ኑ ተእ። መነ ነመ ቶኮ ኬሰ ተጃጅሉረ ሰኚፊ ጎሰ እስራኤሊፍ ሉበ ታቴ ተጃጅሉ ሲፍ ህንወዩ?” ጄዸኒን።  
20 ሉብን ሱን ንገመዴ። እንስ ድረተ፣ ዋቆተ ቶልፈሞ መነ ኬሳ ብራቲፊ ፈኪ ሶፈሜ ሰነ ፉዸቴ እሳን ወጅን ዴሜ።  
21 እሳንስ፣ እጆሌሳኒ ጥጥኖ፣ ሆሪሳኒቲፊ ቀቤኘሳኒ ኦፍ ዱረ ቡሰኒ ኦፍረ ገረ ገለኒ ቀጄለን።   


22 ዬሮ እሳን መነ ሚካራ ጥኖ ፈጋተኒ ዴመንትስ፣ ነሞትን ኦላ መነ ሚካ ወል ዋመኒ ነሞተ ዳን ዱካ ቡአኒ ቀቀበን።  
23 እሳን እት እይናን ወር ዳን ኦፍረ ገረ ገለኒ ሚካዻን፣ “አት ማል በርባዴ ነሞተኬ ዋመቴ ኑ ሎሉፍ ዹፍቴ?” ጄዸን።   


24 እንስ ዴብሴ፣ “እስን ዋቆተ አን ቶልፈዼፊ ሉበኮ ፉዸተኒርቱ። ወን ና ሀፌ ማልቱ ጅረ? ዮስ እስን አከምት፣ ‘ማል ታቴ?’ ናን ጄቱሬ?”   


25 ነሞትን ዳንስ፣ “አፋንኬ ኑት ህንበንን፤ ዮ ከና አቺ ነሞትን ኦብሰ ህንቀብኔ ቶኮ ቶኮ ስ ዸኡ፤ አቲፊ ማቲንኬስ ሉቡኬሰን ዸብዱ” ጄዸኒን።  
26 ኤርገሲ ነሞትን ዳን ከራሳኒ እት ፉፈን፤ ሚካን አከ እሳን ሁምነሳቲ ኦል ተአን ሁበቴ ኦፍረ ገረገሌ ገረ መነ ኦፊሳት ቀጄሌ።   


27 እሳን ዋን ሚካን ቶልፈቴፊ ሉበሳ ፉዸተኒ ላይሽት ቀጄለኒ ሰበ ያዶ ቶኮ መሌ ነጋን ጅራቱት ዱለን። ጎራዴዻን እሳን ፍጠኒ መጋላሳኒስ ጉበን።  
28 ሰበቢ እሳን ሲዶንራ ፈጋተኒ ጅራተኒፊ ኤኙመ ወጅን ወልት ዹፌኘ ህንቀብኔፍ ከን እሳን በራሩ ቶኮዩ ህንጅሩ ቱሬ። መጋላን ሱን ሱሉለ ኬሰ ቤት ሬሆቦት ብረት አርገምት ቱርቴ።  

ነሞትን ዳን መጋላ ሰነ ዴብሰኒ እጃሩዻን አች ጅራተን።  
29 መጋላን ሱን ዱራን ላይሽ ጄዸምት ቱርቴ፤ እሳን ገሩ ዳን ጄዸኒ መቃ አባሳኒ ዳን ነምቸ እስራኤሊፍ ዸለቴ ሰናቲን ሞጋሰን።  
30 አችትስ ነሞትን ዳን ኦፊሳኒቲፍ ዋቆተ ቶልፈሞ ዻበተን፤ ዮናታን እልም ጌርሾም፣ እልም ሙሴ ሱኒፊ እልማንሳ ሀመ ብየቲን ቦጅአምቴት ሉቦተ ጎሰ ዳን ቱረን።  
31 ከናፉ እሳን እቱመ ፉፈኒ በረ መን ዋቃ ሺሎ ቱሬ ጉቱ ዋቆተ ሚካን ቶልፈቴት ፈየደማ ቱረን።    

ነምቸ ሌዊ ቶኮፊ ሳጀቶ 
 

1 ዬሮ ሰነት እስራኤል ሞቲ ህንቀብዱ ቱሬ።  

ሌውች ለፈ ገሞጂ ብየ ጋራ ኤፍሬም ኬሰ ጅራቱ ቶኮ ቤትልሄም ይሁዳ ኬሳ ዱበርቲ ቶኮ ሳጀቶ ጎዸቴ ፉዸቴ።  
2 እሼን ገሩ እሳፍ አመነምቱ ህንታኔ። እሰ ዺፍቴስ ገረ መነ አባሼ ቤትልሄም ይሁዳት ዴብቴ። ኤርገ ጅአ አፉር አች ቱርቴ ቦዴ፣  
3 ዽርስሼ አራርፈቴ ዴብሴ ገልፈቹዻፍ ገረሼ ዸቄ። እንስ ሆጄታሳቲፊ ሀሮተ ለመ ፉዸቴ ዴሜ። እሼንስ መነ አባሼት ኦል እሰ ገልችቴ፤ አባንሼስ ዮሙ እሰ አርጌት ገመቹዻን እሰ ስመቴ።  
4 አባን ኒቲሳ ጄቹንስ፣ አባን እንተለቲ አከ እን አች ቱሩፍ ጀቤሴ እሰ ከዸቴ፤ ከናፉ እሳን ኛቻ፣ ዹጋስ ቡልቲ ሰዲ እሰ ብረ ቡቡለን።   


5 ጉያ አፉረፋት ገነማን ከአኒ ዴሙፍ ቆጳአን፤ አባን እንተለቲ ገሩ ዽርሰ እንተለሳቲን፣ “አከ ጀባቱፍ ዋ ኛዹ፤ ኤርገሲ ንዴምታ” ጄዼ።  
6 ከናፉ ለቸንሳኒ ወጅን ኛተኒ ዹጉፍ ተታአን። ኤርገሲስ አባን እንተለቲ፣ “ማሎ ሀርአ አሱመ ቡሊቲ ኣረ ገልፈዹ” ጄዼን።  
7 ዮሙ እን ዴሙፍ ከኤትስ አባን ኒቲሳ ጀቤሴ እሰ ከዸቴ፤ ከናፉ እን ሀልከን ሰነ አች ቡሌ።  
8 ጉያ ሸነፋት ዮሙ እን ገነማን ዴሙፍ ከኤት አባን እንተለቲ፣ “ኣረ ገልፈዹ። ሀመ ዋሬ ቦዴትስ አሱመ ቱር!” እሳን ጄዼ። ከናፉ ለቸንሳኒዩ ወጅን ኛተን።   


9 ዬሮ ነምች ሳጀቶሳቲፊ ተጃጅላሳ ወጅን ዴሙፍ ከኤት አባን እንተለቲ፣ “እላል! አዱን ዽኡት ጅርት። አሱመ ቡላ፤ ጉያን ገልገላኤረ። አሱመ ቡላቲ ኣረ ገልፈዻ። ቦር ገነማን ካተኒ ከራኬሰን ዴሙ ደንዴሱ” ጄዼን።  
10 ነምች ገሩ ጋፈ ሰነ አች ቡሉ ድዴ ሀሮተሳ ለማን ፌአቴ ሳጀቶሳ ፉዸቴ ቀጄሌ። ገረ ፉሌ ዬሩሳሌም እሼ ዬቡስ ጄዸምቱ ሰና ዹፌ።   


11 ዮሙ እሳን ዬቡስ ብረ ገአንት ሰበቢ አዱን ዺቴፍ ተጃጅላን ሱን ጎፍታሳቲን፣ “ማሎ ኮታ መጋላ ዬቡሶታ ከነት ጎሬ ሃቡሉ” ጄዼ።   


12 ጎፍታንሳስ ዴብሴ፣ “ለኪ። ኑ መጋላ ነሞተ ኦርማ ወረ እስራኤሎተ ህንተእኒ ህንሴኑ። ገረ ግቤኣት ደበረ” እሳን ጄዼ።  
13 እት ፉፌስ፣ “ኮቱ ግቤኣ ዮካን ራማ ጌኜ ቶኮሳኒ ኬሰ ቡላ” ጄዼን።  
14 ከናፉ ዴምሰሳኒ እት ፉፈኒ ዬሮ እሳን ግቤኣ እሼ ቤንያም ኬሰት አርገምቱት ዽኣተንት አዱን ዺቴ።  
15 እሳንስ አች ቡሉፍ እት ጎረን። ኦብዲ መጋላ ኬሰስ ቁበተን፤ ገሩ ነምን ቶኮዩ እሳን ቡልቹፍ መነሳት ኦል እሳን ህንገልችኔ።   


16 ገልገሉመ ሰነ ጃርስ ብየ ጋራ ኤፍሬሚቲ ዹፌ ግቤኣ ጅራቱ ቶኮ ሆጂ ቆናቲ ገሌ። ነሞትን ብየቲ ገሩ ጎሰ ቤንያም ቱረን።  
17 ጃርስ ሱን ዮሙ ኦል ጄዼ ኦብዲ መጋላ ኬሰት ከረ ዴማ ሰነ አርጌት፣ “አት ገረም ዴምተ? ኤሳ ዹፍቴ?” ጄዼ ጋፈቴ።   


18 ሌውችስ አከነ ጄዼ፤ “ኑ ቤትልሄም ይሁዳቲ ዹፍኔ ገረ ለፈ ሞጋ ብየ ጋራ ኤፍሬም እዶ አን ጅራዹ ዸቁፍ ዴምነ። አን አች ዸቄ ቱሬ። አን አመ ገረ መነ ዋቀዮ ዸቃን ጅረ። ነምን መነሳት ነ ስመቴ ቶኮዩ ህንጅሩ።  
19 ኑ ተጃጅልቶትንኬ ሀሮተኬኛፍ ጭዲፊ ኦካ ቀብነ፤ አናፊ ተጃጅልቱኬቲፍ፣ ደርገጌሰ ኑ ወጅን ጅሩፍስ ቡዴናፊ ዳዺ ወይኒ ቀብነ። ኑ ዋን ቶኮሌ ህንበርባድኑ።”   


20 ጃርስችስ፣ “ነጋን ሲፍ ሃተኡ፤ አን ዋን እስን በርባችሱ ሁንዱማ እስኒፍ ነንዽኤሰ፤ እስን ገሩ ኦብዲ ኬሰ ህንቡልና” ጄዼን።  
21 ከናፉ እን ገረ መነሳት ኦል እሰ ገልቼ ሀሮተሳቲፍ ዋን ኛተን ኬኔ። እሳንስ ኤርገ ሚለሳኒ ዽቀተኒ ቦዴ ኛተኒ ዹገን።   


22 ኡቱ እሳን ገመዳ ጅረኑ ከሽለቦትን መጋላ ሰና ቶኮ ቶኮ መነ ጃርስቻ መርሰን። በልበለስ ዸዸአኒ እዩዻን፣ “አከ ኑ እሰት ሰጋገሉፍ ነምቸ መነኬ ሴኔ ሰነ ገድ ኑ ባስ” ጄዸኒን።   


23 አባን መንቻስ ገድ በኤ አከነ እሳኒን ጄዼ፤ “ለክሳ ያ ፍሮተኮ፣ ሀምነ አከሲ ህንሆጄትና፤ ነምች ኩን ዋን ኬሱማኮ ተኤፍ ዋን ጅብሲሳ ከነ ህንሆጄትና።  
24 ኩኖ እንተልኮ ዱርብ ቁልቁሉኒፊ ሳጀቶን ነምቻ አስ ጅሩ። አን እሳን ገድ እስኒ ባሳቲ ዋን ፌተን እሳን ጎዻ። ነምቸ ከነት ገሩ ዋን ጅብሲሳ አከሲ ህንሆጄትና።”   


25 ተኡስ እሳን እሰ ህንዸጌኜ። ከናፉ ሌውች ሳጀቶሳ ገድ እሳኒ ባሴ፤ እሳንስ ሀልከን ጉቱ እሼት ተጰተኒ ገነመ በሪ ገድ እሼ ዺሰን።  
26 አኩመ ለፍት በሪቴንስ ዱበርቲን ሱን ገረ መነ ጎፍታንሼ ቱሬ ሰና ዸቅጤ በልበለ ዱረት ኩፍቴ ሀመ ቢፍቱን ባቱት አቹመት ድሪርቴ ሀፍቴ።   


27 ዮሙ ጎፍታንሼ ገነመ በሪ ከኤ ዴሙፍ በልበለ በኔ ገድ በኤት፣ ኩኖ ሳጀቶንሳ ኩፍቴ ሀርከሼ ጉለንታ በልበላረት ድሪርስቴ አርጌ።  
28 እንስ፣ “ከእ ንዴምና” እሼን ጄዼ። ገሩ ዴቢን ቶኮሌ ህንቱሬ። ከነረት ነምች ሱን ሀሬረ እሼ ካኤ ገረ መነሳት ቀጄሌ።   


29 እንስ ዮሙ መነሳ ገኤት ሃዱ ፉዸቴ ሳጀቶሳ ሰነ ቡሳ ቡሳት እዶ ኩዸ ለመት ኩኩቴ ጉቱማ ብየ እስራኤልት ኤርጌ።  
30 ነምን ዋን ከነ አርጌ ሁንድ፣ “ኤርገ እስራኤሎን ግብጢ በአኒ ጀልቀቤ ወን አከሲ ተኩማ አርገሜ ዮካን ሆጄተሜ ህንቤኩ። ዋኤሳ ያዳ! ሁበዻስ! ዋን ጎቹ ቀብኑስ ኑት ህማ!” ጄዼ።    

 20

እስራኤሎትን ቤንያሞተ ሎለን 
 

1 እስራኤሎን ዳኒ ሀመ ቤርሼባት አርገመን አከሱመስ ከኔን ብየ ግልኣድ ኬሰ ጅራተን ሁንድ አከ ነመ ቶኮት በአኒ እዶ ሚስጳ ጄዸሙት ፉለ ዋቀዮ ዱረት ወልት ቀበመን።  
2 ሆገንቶትን ነሞተ ጎሶተ እስራኤል ሁንድ ወል ገኢ ሰበ ዋቃረት አርገመን፤ ሎልቶትን ኩመ ዽበ አፉር ጎራዴ ህዸተኒ ቱረን።  
3 ነሞትን ጎሰ ቤንያም አከ እስራኤሎን ገረ ሚስጳት ኦል በአን ዸገአን። ነሞትን እስራኤልስ፣ “ሜ አከ ወን ሀማን ኩን እት ሆጄተሜ ኑት ህማ” ጄዸን።   


4 ሌውች ዽርስ ዱበርቲ አጄፈምቴ ሰናስ አከነ ጄዼ ዴብሴ፤ “አኒፊ ሳጀቶንኮ አች ቡሉፍ ብየ ቤንያም ግቤኣ ዹፍኔ።  
5 ነሞትን ግቤኣስ ነ አጄሱፍ ሀልከን መነ አን ቡሌ ሰነ መርሰን። እሳንስ ሳጀቶኮ ሁምናን ጉዴደን፤ እሼንስ ንዱቴ።  
6 አንስ ሬፈ ሳጀቶኮ ፉዼ ገርገር ኩኩቴ ገረ ብዮተ ዻለ ጎሶተ እስራኤል ሁንዳት ኤርጌ፤ እሳን እስራኤል ኬሰት ዋን ጅብሲሳፊ ሰልጵሳ አከሲ ሆጄተኒሩቲ።  
7 አመስ እስን እስራኤሎን ሁንድኑ እረት መርአዻቲ ሙርቲኬሰን ኬና።”   


8 ነሞትን ሁንድ አኩመ ነመ ቶኮት ከአኒ አከነ ጄዸን፤ “ኑ ኬሳ ነምን ቶኮዩ ገረ መነሳት ህንገሉ። ኑ ኬሳ ነምን ቶኮዩ መነሳት ህንዴብኡ።  
9 ወን ኑ ግቤኣ ጎኑ ገሩ ከነ፦ አኩመ እጣን ኑ በኤት እት ዱሉዸ።  
10 አከ እሳን ወረ ዱለኒፍ ዋን እሳን ኛተን ፍደኒፍ፣ ጎሶተ እስራኤል ሁንደ ኬሳ ነመ ዽበ ቶኮ ኬሳ ነመ ኩዸን፣ ነመ ኩመ ቶኮ ኬሳ ነመ ዽበ ቶኮ፣ ነመ ኩመ ኩዸን ኬሳ ነመ ኩመ ቶኮ ንፉዸትነ። ዱል ኩንስ ዬሮ ግቤኣ እሼ ቤንያም ኬሰ ጅርቱ ሰነ ቀቀቡት ዋን እሳን እስራኤልረት ሆጄተን ሰናፍ አደቢ በርባችሳ ንኬነ።”  
11 ከናፉ ነሞትን እስራኤል ሁንድ ወልት ቀበመኒ አኩመ ነመ ቶኮት መጋለቲት ዱለን።   


12 ጎሶትን እስራኤል ገረ ጎሰ ቤንያም ሁንዳት አከነ ጄዸኒ ነመ ኤርገን፤ “የክ ሀማን ግዱኬሰንት ሆጄተሜ ኩን ማል?  
13 አመስ አከ ኑ እሳን በርበዴስኔ እስራኤል ኬሳ ሀምነ በሌስኑፍ ነሞተ ግቤኣ ሀሞ ሰነ ደበርሳ ኑት ኬና።”  

ቤንያሞን ገሩ እስራኤሎተ ፍሮተሳኒ ዸገኡ ድደን።  
14 እሳንስ እስራኤሎተ ወራኑዻፍ መጋላወንሳኒቲ ቶኩማዻን ገረ ግቤኣ ዹፈን።  
15 ቤንያሞን ዬሩመ ቶኮት ሎልቶተ ፍለተሞ ግቤኣ ኬሰ ጅራተን ዽበ ቶርበረት ነሞተ ጎራዴ ህዸተን ኩመ ድግደሚ ጀአ መጋላወንሳኒቲ ህሪርሰን።  
16 ሎልቶተ ፍለተሞ ከኔን ሁንደ ኬሳ ዽበ ቶርበ ብታቾተ ቶኮን ቶኮንሳኒ ርፌንሰት ዸጋ ፉርሰኒ ህንዸብኔ ቱረን።   


17 እስራኤሎን ቤንያሞተ መሌዩ ነሞተ ጎራዴ ህዸተን ኩመ ዽበ አፉር ቀቡ ቱረን፤ ኩኔን ሁንድኑ ጎቶተ ቱረን።   


18 እስራኤሎን ቤትኤልት ኦል በአኒ፣ “ቤንያሞተ ወራኑዻፍ ኑ ኬሳ ጀልቀበት ኤኙ ሃበኡ?” ጄዸኒ ዋቀ ጋፈተን።  

ዋቀዮስ፣ “ይሁዳን ጀልቀበት ሃበኡ” ጄዼ ዴብሴ።   


19 እጆሌን እስራኤልስ ገነማን ከአኒ ግቤኣ መርሰን።  
20 ነሞትን እስራኤል ቤንያሞተ ወራኑፍ በአኒ ግቤኣት እዶ እዶሳኒ ቀበተን።  
21 ቤንያሞንስ ግቤኣዻ በአኒ ጋፉመ ሰነ ድሬ ወራናረት እስራኤሎተ ኩመ ድግደሚ ለመ ፍጠን።  
22 ነሞትን እስራኤል ገሩ ወል ጀጀቤሰኒ እዶዹመ ጋፈ ዱራ እት ህሪረን ሰነት እዶ እዶሳኒ ቀበተን።  
23 እስራኤሎን ኦል በአኒ ሀመ ገልገላት ፉለ ዋቀዮ ዱረት ቦአን። እሳንስ፣ “ኑ ኦቦሎተኬኘ ቤንያሞተ ወራኑፍ አመሌ ኦል ባኑ?” ጄዸኒ ዋቀዮን ጋፈተን።  

ዋቀዮስ፣ “እት ኦል በኣ” ጄዼ ዴብሴ።   


24 እስራኤሎን ጉያ ለመፋት ገረ ቤንያሞታት ዽኣተን።  
25 ዬሮ ከነት፣ ቤንያሞን ግቤኣዻ እት በአኒ እስራኤሎተ ጎራዴ ህዸተን ኩመ ኩዸ ሰዴት ገላፈተን።   


26 ኤርገሲ እጆሌን እስራኤል፣ ሰብን ሁንድኑ ቤትኤልት ኦል በአኒ አችት ቦኣ ፉለ ዋቀዮ ዱረ ተታአን። ሀመ ገልገላትስ ሶመኒ ኣርሳ ጉበሙፊ ኣርሳ ነጋ ፉለ ዋቀዮ ዱረት ዽኤሰን።  
27 እስራኤሎንስ ጎርሰ ዋቀዮ ጋፈተን። በረ ሰነ ታቦትን ከኩ ዋቃ አቹመ ቱሬ፤  
28 ፊኔሃስ እልም ኤሌኣዛር፣ እልም አሮን ፉለሳ ዱረ ተጃጅላ ቱሬ። እሳንስ፣ “ኑ አመሌ ኦቦሎተኬኘ ቤንያሞተ ወራኑፍ ሃባኑሞ ሃዺፍኑ?” ጄዸኒ ጋፈተን።  

ዋቀዮስ፣ “በኣ፤ አን ቦር እሳን ደበርሴ ሀርከኬሰንት ኬናቲ” ጄዼን።   


29 ከናፉ እስራኤሎን ናኖ ግቤኣት ርጰን።  
30 እሳንስ ጉያ ሰደፋት ቤንያሞተት ዱለኒ አኩመ ዱራን ጎዸን ሰነ ግቤኣ ወራኑዻፍ እዶ እዶሳኒ ቀበተን።  
31 ቤንያሞንስ እሳን ወራኑፍ በአኒ መጋላ ሰነራ ፈጋተን። አኩመ ከናን ዱራስ እስራኤሎተ ዸኡ ጀልቀበን፤ ዳንዲወን ቤትኤሊቲፊ ግቤኣረትስ ነሞተ እስራኤል ገረ ሶዶመ አጄሰን።  
32 ቤንያሞንስ፣ “ኩኖ ኑ አኩመ ከናን ዱራ እሳን ሞአቻ ጅረ” ጄዸን፤ እስራኤሎትንሞ፣ “ኮታ ኑ ገረ ዱግደ ዱባት ዴብኔ አከ እሳን መጋላ ኬሳ በአን ጎና” ጄዸን።   


33 ነሞትን እስራኤል ሁንድኑ እዶ ቱረኒ ከአኒ በኣል ታማርት እዶ እዶሳኒ ቀበተን፤ ወራን እስራኤል ከን ርጴ ኤጋ ቱሬስ ከራ ልጠ ግቤኣቲን እት በኤ።  
34 ሰነ ቦዴስ ነሞትን እስራኤል ፍለተሞን ኩመ ኩዸን ግቤኣረት ወራነ በነን። ወራን ሱንስ አከ መሌ ጭማ ቱሬ፤ ቤንያሞን ገሩ አከ በዲን እሳንት ዽኣቴ ጅሩ ህንቤክኔ ቱሬ።  
35 ዋቀዮ ፉለ እስራኤሎታ ዱረት ቤንያሞተ ዸኤ፤ እስራኤሎን ጋፈስ ቤንያሞተ 25,100 ከኔን ሁንድሳኒ ጎራዴ ህዸተን ፍጠን።  
36 ከናፉ ቤንያሞን አከ ሞአተመን ሁበተን።  

ዬሮ ከነት እስራኤሎን ወራነሳኒ ከን ናኖ ግቤኣት ርጴ ጅሩ ሰነ አብደተኒ ዋን ሞአተመን ፈኬሰኒ ቤንያሞታፍ እዶ ገድ ዺሰን።  
37 ወራን እስራኤል ርጴ ቱሬ ሱንስ ዬሩመ ቶኮን ጨብሴ ግቤኣ ሴኔ መጋለቲ ጎራዴዻን ዸኤ።  
38 ነሞትን እስራኤልስ አከ ወራን ርጴ ቱሬ ሱን መጋላ ኬሳ መለቶ ዱሜሰ ኣራ ጉዳሳ አርግሲሱ ወሊ ገለኒ ቱረን፤  
39 አከሲንስ ነሞትን እስራኤል ገረ ሎላት ደቸአን።  

ቤንያሞን ወራነ ጀልቀበኒ እስራኤሎተ ሶዶመ አጄሰን፤ ከናፉ፣ “ኑ አኩመ ዬሮ ጀልቀባ ሰነ እሳን ሞአቻ ጅረ” ጄዸን።  
40 ገሩ ዮሙ መጋለቲ ኬሳ ኣር ኦል በኡ ጀልቀቤት ቤንያሞን ኦፍረ ገረ ገለኒ ኣረ ጉቱማ መጋለቲ ኬሳ ሰሚት ኦል በኣ ጅሩ አርገን።  
41 ከነረት ነሞትን እስራኤል ቤንያሞተት ገረገለን፤ ቤንያሞን አከ በላን እሳንት ዹፌ ቤከኒ አከ መሌ ሶዳተኒቲ።  
42 ከናፉ እሳን ገረ ገሞጂት ፉለ ዴፈተኒ እስራኤሎተ ዱራ በቀተን። ገሩ ጀላ በኡ ህንደንዴኜ። ነሞትን እስራኤል ከኔን መጋላ ሰና በአኒ ዹፈን አችት እሳን ፍጠን።  
43 እሳንስ ጀረ መርሰኒ አርኡዻን ፉሌ በአ ግቤኣት እሳን ሞአተን።  
44 ሎልቶትን ቤንያም ጀጀቦን ኩመ ኩዸ ሰዴት ንገላፈተመን።  
45 ኡቱ እሳን ገረ ገለኒ ገረ ገሞጂ ከታ ርሞንት በቀቻ ጅረኑ ነሞትን ኩመ ሸን ከራረት ጀላ ዹመን። እስራኤሎን አመስ ሀመ ግዶምት ወረ ሀፈን ዱካ ቡአኒ ነመ ኩመ ለመ አጄሰን።   


46 ጋፈስ ቤንያሞተ ጎራዴ ህዸተን ኩመ ድግደሚ ሸንቱ አጄፈሜ፤ ሁንድሳኒስ ሎልቶተ ቤቤከሞ ቱረን።  
47 ነሞትን ዽበ ጀአ ገሩ ገረ ገለኒ ገረ ገሞጂት ከታ ርሞንት በቀተን፤ ጅአ አፉርስ አች ቱረን።  
48 ነሞትን እስራኤልሞ ገረ ቤንያሞታት ደቸአኒ ጉቱማ መጋላ ሰና፣ ሆሪፊ ዋን አችት አርገን ሁንደ ጎራዴን ፍጠን። መጋላ እት ዹፈን ሁንደስ እብዳን ጉበን።    

ቤንያሞታፍ ኒቶትን አርገመን 
 

1 እስራኤሎን፣ “ኑ ኬሳ ነምን ቶኮሌ ቤንያሞተት እንተለሳ ሄሩምሲሱ ህንቀቡ” ጄዸኒ ሚስጳት ወል ከከቺሰኒ ቱረን።   


2 ሰብንስ ገረ ቤትኤል ዸቀኒ ሀመ ገልገላት ፉለ ዋቃ ዱረ ታኡዻን ሰገሌሳኒ ኦል ፉዸኒ ህቅፈተኒ ቦአን።  
3 እሳንስ፣ “ያ ዋቀዮ፣ ዋቀ እስራኤል፣ ወን ኩን ማሊፍ እስራኤልራ ገኤ? ሀርአ ጎስት ቶኮ ማሊፍ እስራኤል ኬሳ ዸበማ?” ጄዸኒ እየን።   


4 ነሞትንስ ጉያ እት ኣኑት ገነማን እዶ ኣርሳ ቶልቸኒ ኣርሳ ጉበሙፊ ኣርሳ ነጋ ዽኤሰን።   


5 ኤርገሲስ እስራኤሎን፣ “ጎሶተ እስራኤል ሁንዱማ ኬሳ ጎስት ፉለ ዋቀዮ ዱረት ወል ገኢረት ህንአርገምን ከም?” ጄዸኒ ጋፈተን። ነምን ፉለ ዋቀዮ ዱረት ወል ገኢረት ህንአርገምን ሃአጄፈሙ ጄዸኒ ሚስጳት ወሊ ከከተኒ ቱረኒቲ።   


6 እስራኤሎን ገሩ ኦቦሎተሳኒ ቤንያሞታፍ ገራ ላፈኒ አከነ ጄዸን፤ “ሀርአ ጎስት ቶኮ እስራኤልራ ጭቴረ።  
7 ኤጋ ወረ ሀፈኒፍ አከምት ኒቶተ አርገቹ ደንዴኘ? ኑ አከ እንተለንኬኘ እሳንት ህንሄሩምሲፍኔ ዋቀዮን ከከኔራቲ።”  
8 ኤርገሲስ፣ “ጎስት ሚስጳት ፉለ ዋቀዮ ዱረት ወል ገኢረት ህንአርገምን ከም?” ጄዸን። እሳንስ አከ ነምን ቶኮዩ ያቤሽ ግልኣዲ ገረ ቁበታ ወል ገኢዻፍ ህንዹፍን ቤከን።  
9 ዬሮ ነሞተ ለካአንትስ አከ ነምን ያቤሽ ግልኣድ ቶኮዩ አች ህንጅሬ ሁበተን።   


10 ከናፉ ወልዳን ሱን ሎልቶተ ኩመ ኩዸ ለመ ገረ ያቤሽ ግልኣድ ኤርጌ አከ እሳን ወረ አች ጅራተን፣ ዱበርቶታፊ ዳእመን ደበለኒ ጎራዴዻን ፍጠን አጀጄ።  
11 እሳንስ፣ “ወን እስን ጎቹ ቀብደን ከናዸ፤ ዺረ ሁንዳፊ ዱበርቶተ ዱርቡማ ህንቀብኔ ሁንደ አጄሳ” ጄዸን።  
12 እሳንስ ነሞተ ያቤሽ ግልኣድ ኬሰ ጅራተን ኬሳ ዱበረን ተኩማ ዺር ብረ ህንገእን ዽበ አፉር አርገተን፤ ገረ ብየ ከነኣን ከን ቁበተ ሺሎት አርገሙ ሰናትስ እሳን ፍደን።   


13 ኤርገሲስ ወልዳን ጉቱን ቤንያሞተ ከታ ርሞን ብረ ጅራተንት ዋምቸ ነጋ ኤርገን።  
14 ቤንያሞንስ ዬሮ ሰነት ንደቸአን፤ ዱበርቶትን ያቤሽ ግልኣድ ከኔን ዱአ ጀላ በራረመን አከ ኒቶተ እሳኒፍ ተአኒፍ ኬነመኒፍ፤ ገሩ ሁንደሳኒ ወል ህንጌኜ።   


15 ነሞትንስ ሰበቢ ዋቀዮ ጎሶተ እስራኤል ግዱት ገርገር በኡምሰ ኡሜፍ ቤንያሚፍ ገደን።  
16 ማንጉዶትን ወልዳስ አከነ ጄዸን፤ “ዱበርቶትን ቤንያም ዹመኒሩ፤ ኤጋ ዺሮተ ሀፈኒፍ አከምት ኒቶተ አርገቹ ደንዴኘ?  
17 አከ ጎስት ቶኮ እስራኤል ኬሳ ህንበድኔፍ ቤንያሞን ሀፈን ዻልቶተ አርገቹ ቀቡ።  
18 ኑ እስራኤሎን ሰበቢ፣ ‘ነምን እንተለሳ ቤንያሞተት ሄሩምሲሱ ሃአባረሙ’ ጄኔ ከከኔፍ፣ እንተለንኬኘ ኒቱማዻን እሳኒ ኬኑ ህንደንዴኙ።  
19 ኩኖ አያን ዋቀዮ ቶኮ ወጉመ ወጋን ሺሎት ንአያኔፈመ፤ ሺሎን ኩንስ ቤትኤልራ ገረ ካባት፣ ከራ ቤትኤሊ በኤ ሼኬምት ጌሱራ ገረ በኣት አከሱመስ ሌቦናራ ገረ ክባት አርገምት።”   


20 ከናፉ እሳን አከነ ጄዸኒ ቤንያሞተ ጎርሰን፤ “ዸቃ እዶ ዻባ ወይኒ ኬሰ ርጳ ኤገዻ።  
21 እላላ፤ ዮሙ ዱበር ሺሎ ስርባፍ በአንት እዶ ዻባ ወይኒ ኬሳ በኣቲ ቶኮ ቶኮኬሰኒፍ ኒቲ ቶኮ ቶኮ ቀባዻቲ ገረ ቤንያምት ዴብኣ።  
22 ዮሙ አቦቲንሳኒ ዮካን ኦቦሎትንሳኒ ኑት ህመተንት፣ ‘ሰበቢ ኑ ዬሮ ወራናት ቶኮ ቶኮ እሳኒቲፍ ኒቲ አርጉ ህንደንደእኒፍ እስን እሳን ገርጋሩዻን ዺፈመ ኑ ጎዻ፤ እስንስ ሰበቢ ጃለተኒ ዱበረኬሰን ህንኬንኒፍ በሌሳ ህንቀብደን’ ጄናን።”   


23 ቤንያሞንስ አኩመ እሳንት ህመሜ ሰነ ጎዸን፤ ኡቱመ ዱበረን ስርባ ጅረኑስ ቶኮን ቶኮን ነማ ቶኮ ቶኮ ቡቴ አከ ኒቲሳ ታቱፍ ፉዸቴ ቀጄሌ። ኤርገሲስ ገረ ዻለሳኒት ዴብአኒ መጋላሳኒ ሃሮምፈተኒ አች ጅራተን።   


24 ዬሮ ሰነትስ እጆሌን እስራኤል እዶ ሰና ከአኒ ገረ መነሳኒ፣ ገረ ጎሰሳኒ፣ ገረ ለሚ እሳኒቲፊ ገረ ዻለሳኒት ዴብአን።   


25 በረ ሰነ እስራኤል ኬሰ ሞቲን ህንጅሩ ቱሬ፤ ቶኮን ቶኮን ነማ ዋኑመ እሰት ቶሌ ሆጄተ ቱሬ።   

ክታበ  

ሩት   

 1

ኑሃሚኒፊ ሩት 
 


1 በረ አቦቲን ሙርቲ ቡልቻ ቱረንት ቤል ብየት ቡኤ፤ ነምች ቤትልሄም ይሁዳ ኬሰ ጅራቱ ቶኮ ኒቲሳቲፊ እልማንሳ ለማን ፉዸቴ ብየ ሞኣብ ጅራቹ ዸቄ።  
2 መቃን ነምቻ ኤሊሜሌክ፣ መቃን ኒቲሳ ኑሃሚን፣ መቃን እልማንሳ ለማኒሞ መሀሎኒፊ ክሊዮን ጄዸመ ቱሬ። እሳንስ ነሞተ ኤፍራታ ከን ብየ ይሁዳ ቤትልሄም ኬሰ ጅራተን ቱረን። ጀርስ ብየ ሞኣብ ዸቀኒ አች ጅራተን።   


3 ኤሊሜሌክ ዽርስ ኑሃሚን ንዱኤ፤ እሼንስ እልማንሼ ለማን ወጅን ሀፍቴ።  
4 እሳንስ ዱበርቶተ ሞኣብ ፉዸን፤ እሼን ቶኮ ኦርፋ ካንሞ ሩት ጄዸምት። ኤርገ እሳን ወጋ 10 አች ጅራተኒ ቦዴ፣  
5 መሀሎኒፊ ክሊዮን ንዱአን። ኑሃሚንስ እልማንሼ ለማኒፊ ዽርሰሼ ዸብዴ ኮጳ ሀፍቴ።   


6 እሼንስ ኡቱ ሞኣብ ጅርቱ አከ ዋቀዮ ሰበሳ ያደቴ ኛተ ኬኔፍ ዸጌሴ፤ ኑሃሚኒፊ ኒቶትን እልማንሼስ ገረ ብየሼት ዴብኡፍ ቆጳአን።  
7 እሼንስ እዶ ጅራቻ ቱርቴ ካቴ ኒቶተ እልማንሼ ወጅን ገረ ብየ ይሁዳት ዴብኡፍ ከራ ቀበቴ።   


8 ኤርገሲስ ኑሃሚን ኒቶተ እልማንሼ ለማኒን አከነ ጄቴ፤ “ቶኮን ቶኮንኬሰን ገረ መነ ሃዾተኬሰኒት ዴብኣ። አኩመ ዽርሶተኬሰን ከኔን ዱአኒፊ አናፍስ አርጆምተን ሰነ ዋቀዮ እስኒፍ ሃአርጆሙ።  
9 ዋቀዮ ቶኮ ቶኮኬሰኒፍስ መነ ዽርሰ እት ሄሩምተኒት ቦቆና እስኒ ሃኬኑ።”  

እሼንስ ኤርገሲ እሳን ዹንገቴ፤ እሳንስ ሰገሌ ኦል ፉዸተኒ ቦአኒ  
10 “ዋዉ፣ ኑ ስ ወጅን ገረ ሰበኬቲት ዴብነ” ጄዸኒን።   


11 ኑሃሚን ገሩ አከነ ጄቴ፤ “ያ እንተለንኮ፣ ገረ መነኬሰኒት ዴብኣ። ማሊፍ ነ ወጅን ዴምቱ? አን ስአች እልማን ዽርሰ እስኒፍ ተኡ ደንደአን ደኣ?  
12 ያ እንተለንኮ ገረ መነኬሰኒት ዴብኣ፤ አን ዽርሰ ብራት ሄሩሙዻፍ ዱሎሜረ። ዮ አን አብዲ ቀበ ጄዼ ሀልከኑመ ከነ ሄሩሜ እልማን ደኤሌ፣  
13 እስን ሀመ እሳን ጉደተንት ንኤገቱ? እሳን ኤገቹፍ ጄተኒ ኡቱ ህንሄሩምን ሀፍቱሬ? ለኪ ያ እንተለንኮ። ኩን እስን ጫላ ነት ኡልፋተ፤ ሀርክ ዋቀዮ ነት ገረ ገሌራቲ!”   


14 እሳን አመሌ ሰገሌሳኒ ኦል ፉዸተኒ ቦአን። ከነረት ኦርፋን ሃዸ ዽርሰሼ ዹንገቴ ነጋት ጄቴን፤ ሩት ገሩ እሼት መርምቴ።   


15 ኑሃሚንስ፣ “ኩኖ፣ ዋርሳንኬ ገረ ሰበሼቲፊ ዋቆተሼት ዴብኣ ጅርት። አትስ እሼ ወጅን ዴብእ” ጄቴን።   


16 ሩት ገሩ አከነ ጄቴ ዴብፍቴ፤ “አከ አን ስ ዺሱ ዮካን ስ ብራ ዴብኡ ነ ህንድርቅሲስን። እዶ አት ዴምቱ ነንዴመ፤ እዶ አት ጅራቱስ ነንጅራዸ። ሰብንኬ ሰበኮ ንተአ፤ ዋቅንኬስ ዋቀኮ ንተአ።  
17 እዶ አት እት ዱቱት አንስ ነንዱአ፤ አችትስ ነንአዋለመ። ስአች ዮ ዱት ገርገር ኑ ባሴ መሌ ዮ አን ስ ዺሴ ዴሜ ዋቀዮ ነ ሃአደቡ፤ አደቢን ሱንስ አከ መሌ ሃጭሙ።”  
18 ኑሃሚንስ ዬሮ አከ ሩት እሼ ወጅን ዴሙፍ ሙርቴስቴ ሁበቴት እሼ ድርቅሲሱ ዺፍቴ።   


19 ከናፉ ዱበርቶትን ለቹ ሀመ ቤትልሄምት ዴመን። ዮሙ እሳን ቤትልሄም ገአንትስ ሰበቢሳኒቲፍ ጉቱማን መጋለቲ ራፈምቴ፤ ዱበርቶትንስ፣ “እሼን ኩን ኑሃሚኒ?” ጄዸን።   


20 እሼንስ አከነ እሳኒን ጄቴ፤ “ኑሃሚን ጄተኒ ነ ህንዋምና! ሰበቢ ዋቅን ዋን ሁንደ ደንደኡ ጅሬኘኮ ሀዼሴፍ ማራ ጄዻቲ ነ ዋማ።  
21 አን ሀርከ ጉቱዻን በኤ፤ ዋቀዮ ገሩ ሀርከ ዱዋ ነ ዴብሴ። እስን ማሊፍ ኑሃሚን ናን ጄቱ? ዋቀዮ ነ ዽጵሴረ፤ ዋቅን ዋን ሁንደ ደንደኡ ረክነ ነት ፍዴራቲ።”   


22 ከናፉ ኑሃሚን፣ ኒቲ እልመሼ ሩት ሞኣብቲ ወጅን ዬሮ ገርቡን ሃመሙ ጀልቀቡት ሞኣቢ ገረ ቤትልሄምት ዴብቴ።    

 2

ሩት ለፈ ቆቲሳ ቦኤዝ ኬሰት 
 

1 ኑሃሚን በልበለ ኤሊሜሌክ ኬሳ ፍረ ዽርሰሼ ነምቸ ሶሬሰ ቦኤዝ ጄዸሙ ቶኮ ቀብድ ቱርቴ።   


2 ሩት ሞኣብቲንስ ኑሃሚኒን፣ “አን ነመ ፉለሳ ዱረት ፉዸተመ አርገዹ ዱባን ቀርሚ ፉናነቹፍ ገረ ለፈ ቆቲሳት አች ነንበአ” ጄቴ።  

ኑሃሚንስ፣ “ያ እንተለኮ ዸቅ” ጄቴን።  
3 ከናፉ እሼን ገረ ለፈ ቆቲሳ ዸቅጤ ወረ ምዻን ሃመን ዱባን ቀርሚ ፉናነቹ ጀልቀብዴ። እሼን ኡቱመ ቀርሚ ፉናነቻ ጅርቱ አከ ለፍት ቆቲሳ እሼን ኬሰ ጅርቱ ሱን ከን ቦኤዝ ተኤ ሁበቴ፤ ቦኤዝ ኩንስ ሰኚ ኤሊሜሌክ ቱሬ።   


4 ዬሩመ ሰነት ቦኤዝ ቤትልሄሚ ዹፌ ወረ ምዻን ሃመኒን፣ “ዋቀዮ እስን ወጅን ሃተኡ!” ጄዼ ነጋ እሳን ጋፈቴ።  

እሳንስ ዴብሰኒ፣ “ዋቀዮ ስ ሃኤብሱ!” ጄዸኒን።   


5 ቦኤዝስ ዱረ ቡኣ ሆጄቶተሳቲን፣ “እንተል ኩን ከን ኤኙት?” ጄዼ ጋፈቴ።   


6 ዱረ ቡኣን ሱንስ አከነ ጄዼ ዴብሴ፤ “እሼን ነመ ሞኣብ፤ ኑሃሚን ወጅን ብየ ሞኣቢ ዹፍቴ።  
7 እሼንስ፣ ‘ማሎ አከ አን ሆጄቶተ ዱባን ብሲ ግዱዻን ቀርሚ ፉናነዹ ና ኤየም’ ጄቴ። እሼን ዬሮ ጥኖፍ ጋድሰ ጀለ ቦቆቴ መሌ ገነማ ጀልቀብዴ ሀመ አማት ጀባቴ ሆጄቻ ቱርቴ።”   


8 ከነረት ቦኤዝ ሩቲን አከነ ጄዼ፤ “ያ እንተለኮ ነ ዸገእ። ገረ ለፈ ቆቲሳ ብራ ዸቅጤ ቀርሚ ህንፉናንን፤ እዶ ከናስ ህንዴምን። አሱመ ሆጄቶተኮ ዱበረን ወጅን ቱር።  
9 ለፈ ቆቲሳ ወር ዺራ ኬሳ ሃመን እላሊቲ ዱበረን ዱካ ቡእ። አከ እሳን ስእ ህንቱቅኔ አን ወረ ዺራት ህሜረ። ዬሮ ዼቦቱስ ቆዳ ብሻኒ ዺሮትን ጉተን ኬሳ ቡዱቅሲ ዹግ።”   


10 ከነረትስ እሼን አዳን ለፈት ጎምብፈምቴ፣ “አን ኡቱ ነመ ብየ ኦርማ ተኤ ጅሩ ፉለኬ ዱረት ፉዸተመ አርገዼ አት ነ አርጉንኬ ኩን ማሊፍ?” ጄቴ እሰ ጋፈቴ።   


11 ቦኤዝሞ አከነ ጄዼ ዴብሴፍ፤ “ዋን አት ኤርገ ዽርስኬ ዱኤ ጀልቀቤ ሃዸ ዽርሰኬቲቲፍ ጎቴ ሁንዱማ፣ አከ አት እት አባኬ፣ ሃዸኬቲፊ ብየኬ ዺፍቴ ሰበ ከናን ዱረ ህንቤክን ወጅን ጅራቹዻፍ ዹፍቴስ ዸገኤረ።  
12 ዋቀዮ ዋን አት ጎቴ ሁንዳፍ ገቲኬ ሲፍ ሃዴብሱ። ዋቀዮ ዋቅን እስራኤል ከን አት ቆቾሳ ጀለት በቀቹዻፍ ዹፍቴ ሱን ባይእሴ ሲፍ ሃዴብሱ።”   


13 እሼንስ አከነ ጄቴ፤ “ያ ጎፍታኮ፣ አን ዮ አከ ሆጄቶተኬ ዱበረን ኬሳ አከ እሼ ቶኮት መዳለሙ ባዼሌ ሰበቢ አት ነ ጀጀቤስቴ ገረ ላፍናን አነ ገርብቲኬት ዱበቴፍ አን ፉለኬ ዱረት ፉዸተመ አርገዼረ።”   


14 ቦኤዝስ ዬሮ ላቀናት፣ “አስ ኮቱ። ቡዴነስ ፉዸዹቲ ወይኒ ዸንገጋኣት ጩጰዹ” ጄዼን።  

ዬሮ እሼን ሆጄቶተ ወጅን ቴሴትስ አሼቲ ዋደሜ ኬኔፍ። እሼንስ ኛቴ ቁፍቴ ጥኖን እራ ሀፌፍ።  
15 አኩመ እሼን ቀርሚ ፉናነቹፍ ኦል ካቴንስ ቦኤዝ አከነ ጄዼ ሆጄቶተሳ አጀጄ፤ “ዮ እሼን ብሲ ግዱዻሌ ቀርሚ ፉናነቴ እሼ ህንርፈቺስና።  
16 ቆደ ከና ብሲ ኬሳ ቶኮ ቶኮ ሉቅሳቲ አከ እሼን ፉናነቱፍ ለፈ ቡቡሳፊ መሌሼት ህንዼከምና።”   


17 ከናፉ ሩት ሀመ ገልገላት ለፈ ቆቲሳ ኬሳ ፉናነቴ። ገርቡ ፉናነቴ ሰነስ ንሱኩመቴ፤ እንስ ገረ ሰፈርቱ ኢፊ * ቶኮ ተኤ።  
18 እሼንስ ገርቡ ሰነ ባዸቴ መጋላት ዴብቴ፤ ሃት ዽርሰሼስ ወን እሼን ፉናነቴ ሀመም አከ ተኤ አገርቴ። አከሱመስ ሩት ዋን ጉያ ኛቴ ቁፍቴ እሼራ ሀፌ ሰነ ገድ ባፍቴ ኬንቴፍ።   


19 ሃት ዽርሰሼስ፣ “አት ሀርአ ኤሳ ፉናነቴ? ኤሰ ሆጄቻ ኦልቴ? ነምን ጥዬፈኖ ከነ ሲፍ ኬኔ ሱን ሃኤብፈሙ!” ጄቴ።  

ኤርገሲስ ሩት ዋኤ ነምቸ ለፈ ቆቲሳሳ ኬሳ ፉናነቻ ኦልቴ ሰና ሃዸ ዽርሰሼት ህምቴ። እሼንስ፣ “መቃን ነምቸ አን ሀርአ ብረ ሆጄቻ ኦሌ ሰና ቦኤዝ ጄዸመ” ጄቴ።   


20 ኑሃሚንስ፣ “ዋቀዮ እን ወረ ጅረኒፍስ ወረ ዱአኒፍስ ገረ ላፍነ ጎቹ ህንዺፍኔ ሱን እሰ ሃኤብሱ!” ጄቴ። እት ደበሉዻንስ፣ “እን ፍረኬኘ ከን ዽኦት፤ ወረ ኑ ዻሉን እረ ጅሩ ኬሳስ እሰ ቶኮዸ” እሼዻን ጄቴ።   


21 ኤርገሲስ ሩት ሞኣብቲን፣ “እን፣ ‘ሀመ እሳን ምዻንኮ ሁንደ ወልት ቀበኒ ፍጠንትዩ ሆጄቶተኮ ወጅን ቱር’ ናን ጄዼረ” ጄቴን።   


22 ኑሃሚንስ ኒቲ እልመሼ ሩቲን፣ “ያ እንተለኮ፣ ዱበረንሳ ወጅን ኦሉን ሲፍ ጋሪዸ፤ አት ዮ ገረ ለፈ ቆቲሳ ነመ ብራ ዴምቴ፣ ሚዻን ስረ ገኡ ደንደኣቲ” ጄቴ።   


23 ከናፉ ሩት ሀመ ገርቡፊ ቀመዲን ሃመሜ ዹሙት ተጃጅልቶተ ቦኤዝ ዱበረን ወጅን ቱርቴ። ሃዸ ዽርሰሼ ወጅንስ ጅራቴ።    

ሩቲፊ ቦኤዝ ኦብዲ ምዻኒረት 
 

1 ጋፍ ቶኮ ኑሃሚን ሃት ዽርሰሼ አከነ እሼዻን ጄቴ፤ “ያ እንተለኮ፣ አን አከ አት እት ቦቆቱፍ መነ ምጃኣ ሲፍ በርባዱ ህንቀቡ?  
2 ቦኤዝ ነምች አት ተጃጅልቶተሳ ዱበረን ሰነ ወጅን ቱርቴ ሱን ፍረኬኘ ምቲ? እን ኤደነ ኦብዲት ገርቡ ቁሌፈተ።  
3 ከናፉ ዽዽቀዹቲ ሽቶ ድበዹ፤ ኡፈተኬ እሰ በሬዳሌ ኡፈዹ። ኤርገሲስ ገረ ኦብድቻ ዸቅ፤ እን ገሩ ሀመ ኛቴ ዹጌ ራወቱት አከ አት አች ጅርቱ ህንቤክን።  
4 ዬሮ እን ረፉት እዶ እን ረፌ ሁበዹ። ኤርገሲ ዸቂቲ ወያ ሚለሳራ ሳቂ ጪስ። እንስ ዋን አት ጎቹ ቀብዱ ስት ህመ።”   


5 ሩትስ፣ “አን ዋን አት ጄቱ ሁንደ ነንጎዸ” ጄቴ ዴብፍቴ።  
6 ከናፉ ሩት ገረ ኦብዲ ሰናት ገድ ቡቴ ዋን ሃት ዽርሰሼ ጎዽ ጄቴን ሁንዱማ ጎቴ።   


7 ቦኤዝስ ኤርገ ኛቴ ዹጌ ገመዴ ቦዴ አች ፈጋቴ ቱላ ምዻኒ ብረ ረፉ ዸቄ። ሩትስ ሱተ ጄቴ ዸቅጤ ሚለሳራ ወያ ሳቅጤ ረፍቴ።  
8 ሀልከን ወለካት ወን ቶኮ ነምቸ ርፈቺሴ፤ እንስ ዮሙ ኦፍረ ገረገሌ እላሌት ዱበርቲ ሚለሳ ጀለ ጪፍቱ ቶኮ አርጌ።   


9 እንስ፣ “አት ኤኙ?” ጄዼ ጋፈቴ።  

እሼንስ፣ “አነ ሩት ተጃጅልቱኬት። አት ሰበቢ ነ ዻሉፍ ፍረ ዽኦ ታቴፍ ሀንዳረ ወያኬቲ ነረ ቡስ” ጄቴን።   


10 እንስ ዴብሴ አከነ ጄዼን፤ “ያ እንተለ ቶ፣ ዋቀዮ ስ ሃኤብሱ፤ አርጁማን ኩን አርጁማ አት ከናን ዱረ ጎቴ ሰነ ጫለ፤ አት ደርገጌሰ ዮካን ሶሬሰ ዮካን ህዬሰ ፋነ ህንዴምኔቲ።  
11 አመስ ያ እንተለኮ ህንሶዳትን። አን ዋን አት ጋፈቱ ሁንደ ሲፍ ነንጎዸ። ሰብን መጋላኮ ኬሰ ጅራቱ ሁንድ አከ አት ዱበርቲ አመለ ጋሪ ቀብዱ ታቴ ንቤከ።  
12 አከ አን ፍረ ዽኦ ተኤ ቤከማዸ፤ ተኡስ ነምን ዻሉዻፍ አነ ጫላ ፍረ ዽኦ ተኤ ጅረ።  
13 አሱመ ቡል፤ ቦር ገነመ ነምች ዮ ስ ዻሉ በርባዴ ጋሪዸ፤ እን ስ ሃዻሉ። ዮ እን ስ ዻሉ ህንበርባድኔ ገሩ ዹጋ ዋቀዮ ጅራታ፣ አን ስን ዻለ። ሀመ ለፍት በሪቱት አሱመ ጪስ።”   


14 ከናፉ እሼን ሀመ ለፍት በሪቱት ሚለሳ ጀለ ጪፍቴ፤ ገሩ ኡቱ ነምን ቶኮዩ ህንቤክን ዱርስቴ ካቴ፤ ቦኤዝ፣ “ዱበርቲን ገረ ኦብዲ ከና ዹፉንሼ ቤከሙ ህንቀቡ” ጄዼራቲ።   


15 አከሱመስ፣ “ወያ እራን ኡፈቴ ኦፍራ ፉዺ ድሪርሲ ቀብ” ጄዼን። እሼንስ ንድሪርስቴ፤ እን ገርቡ ሰፈርቱ ጀአ ሰፈሬ እሼ ባችሴ። ኤርገሲስ ገረ መጋላት ዴብቴ።   


16 ዮሙ ሩት ገረ ሃዸ ዽርሰሼት ዴብቴት ኑሃሚን፣ “ያ እንተለኮ፣ ወን ሱን አከም ተኤ?” ጄቴ እሼ ጋፈቴ።  

እሼንስ ዋን ቦኤዝ እሼፍ ጎዼ ሁንደ እት ህምቴ፤  
17 እት ደበልቴስ፣ “ ‘ገረ ሃዸ ዽርሰኬት ሀርከ ዱዋ ህንዴብእን’ ጄዼ ገርቡ ሰፈርቱ ጀኣ ከነ ና ኬኔ” ጄቴን።   


18 ኑሃሚንሞ፣ “ያ እንተለኮ፣ ሀመ ዋን ዹፉ አገርቱት ኦብስ። ነምች ሀመ ዱቢን ኩን ሀርአ ፈለ አርገቱት ህንቦቆቱ” እሼዻን ጄቴ።    

ቦኤዝ ሩትን ፉዹሳ 
 

1 ቦኤዝ ገረ ከረ መጋላት በኤ አች ታኤ። እንስ ዮሙ ነምች ዻሉፍ እሰ ጫላ ፍረ ዽኦ ተኤ ሱን ዹፌት፣ “ያ ምቹኮ፣ አስ ኮቱቲ ነ ብረ ታእ” ጄዼን። ከናፉ እን ዸቄ ታኤ።   


2 ቦኤዝስ ማንጉዶተ መጋላ ኬሳ 10 ዋሜ፣ “አስ ታኣ” ጄዼን፤ እሳንስ ንተታአን።  
3 ከነረት ነምቸ ዻሉፍ ኣንቱማ ቀቡ ሰናን አከነ ጄዼ፤ “ኑሃሚን እሼን ሞኣቢ ዴብቴ ሱን ለፈ ኦቦሌሰኬኘ ኤሊሜሌክ ጉርጉሩፍ ጅርት።  
4 ከናፉ አከ አት ፉለ ወረ አስ ተታአኒቲፊ ፉለ ማንጉዶተ ሰበኮቲ ዱረት ለፈ ከነ ብቱፍ አን ዋን ከነ ስት ህሙ ያዴ። ዮ ኦፊኬቲፍ ዻሉ በርባዴ ዻል። ዮ ዻሉ ባቴ ገሩ አከ አን ቤኩፍ ነት ህም። ዋን ከነ ጎቹፍ ስ መሌ ነምን ምርገ ቀቡ ቶኮዩ ህንጅሩቲ፤ ነምን ስት ኣኔ ኣንቱማ ቀቡ አነ።”  

ነምችስ፣ “አን ነንዻለ” ጄዼ።   


5 ቦኤዝስ፣ “ኤጋ ጋፈ ኑሃሚኒፊ ሩት ሞኣብቲራ ለፈ ብቱት አት መቃ ነምቸ ዱኤ ሰና ቀቤኘሳቲን ዋምስሱዻፍ ኒቲሳሌ ፉዸቹ ቀብደ” ጄዼን።   


6 ከነረት ፍር ዽኦ ሱን፣ “ዮስ አን ቀቤኘ መታኮት ረክነ ፍዱ ደንደኣቲ ዻሉ ህንደንደኡ። አት መታንኬ ምርገ ዻሉኮቲ ፉዸዹቲ ዻል። አን ዋን ከነ ጎቹ ህንደንደኡ” ጄዼን።   


7 በረ ዱሪ ብየ እስራኤሊት ዻላፊ ቀቤኘ ወልት ደበርሱን ገሬን ቶኮ ኮጴሳ ኦፍራ ባሴ ገሬ ካኒፍ ኬኑዻን ምርከኔፈመ ቱሬ። እስራኤል ኬሰት ብቱፊ ጉርጉሩን ሃሉመ ከናን ምርከኔፈመ ቱሬ።   


8 ከናፉ ነምች ዻሉፍ ፍረ ዽኦ ቱሬ ሱን ቦኤዚን፣ “አት መታንኬ ብተዹ” ጄዼ ኮጴ ኦፍራ ባሴ።   


9 ቦኤዝስ ማንጉዶታፊ ሰበ ሁንዳን አከነ ጄዼ፤ “አከ አን ቀቤኘ ኤሊሜሌክ፣ ቀቤኘ ክሊዮኒቲፊ ቀቤኘ መሀሎን ሁንደ ኑሃሚንራ ብቴ እስን ሀርአ ዹጋ ባቶተ።  
10 አከሱመስ አከ መቃንሳ ማቲሳ ኬሳ ዮካን ብየሳ ኬሳ ህንበድኔፍ አን ቀቤኘሳቲን መቃሳ ዋምስሱዻፍ ሩት ሞኣብቲ ኒቲ መሀሎን ከነ ኒቲ ጎዸዼ ፉዹኮቲፍ እስን ሀርአ ዹጋ ባቶተ!”   


11 ማንጉዶትኒፊ ነሞትን ከረ ሰነ ዱረ ቱረን ሁንድኑ አከነ ጄዸን፤ “ኑ ዹጋ ባቶተ። ዋቀዮ ዱበርቲ መነኬ ዹፋ ጅርቱ ከነ አከ ራሄሊፊ ልያ ወረ ቶኩማዻን መነ እስራኤል እጃረን ሰና ሃጎዹ። አት ኤፍራታ ኬሰት ነመ ጀባ፣ ቤትልሄም ኬሰትሞ ቤከማ ተእ።  
12 ከራ ሰኚ ዋቀዮ ዱበርቲ ደርገጌቲ ከነራ ሲፍ ኬኑቲን ማቲንኬ አኩመ ማቲ ፋሬስ እሰ ታማር ይሁዳዻፍ ዴሴ ሰና ሃተኡ።”   

ህደ ዸሎተ ዳዊት 
 
4፥18‑22 ኩወፈ – 1ሴና 2፥5‑15፤ ማቴ 1፥3‑6፤ ሉቃ 3፥31‑33  


13 ከናፉ ቦኤዝ ሩትን ፉዸቴ ኒቲ ጎዸቴ። እሼ ወጅንስ ጪሴ፤ ዋቀዮስ አከ እሼን ኡልፎፍቴ እልመ ዴሱ እሼ ገርጋሬ።  
14 ዱበርቶትንስ ኑሃሚኒን አከነ ጄዸን፤ “ዋቀዮ እን ነመ ስ ዻሉ ስ ህንዸብሲስን ሱን ሃኤብፈሙ። ጉቱማ እስራኤል ኬሰትስ እን መቃ ሃቀባቱ!  
15 እንስ ጅሬኘኬ ንሃሮምሰ፤ በረ ዱሉመኬቲትስ ስ ሶረ። ኒቲን እልመኬቲ እሼን ስ ጃለቱ ከን እልማን ቶርበ ሲፍ ጫልቱ ሱን እሰ ዴሴርቲቲ።”   


16 ኑሃሚንስ ሙጭቸ ፉቴ ሀመቴ፤ ጉድፍቱሳሌ ታቴ።  
17 ዱበርቶትን ኦላስ፣ “ኑሃሚን ሙጫ አርገቴ” ጄዸን። መቃሳስ ኦቤድ ጄዸን። እን አካከዩ ዳዊት፣ አባ እሴይ።   

   
 

18 ኤጋ ህድ ዸሎተ ፋሬስ ከናዸ፦  

   
 
ፋሬስ አባ ሄዝሮን፤   


19 ሄዝሮንሞ አባ ራም፤  

ራም አባ አሚናዳብ፤   


20 አሚናዳብሞ አባ ነኣሶን፤  

ነኣሶን አባ ሰልሞን፤   


21 ሰልሞንሞ አባ ቦኤዝ፤  

ቦኤዝሞ አባ ኦቤድ፤   


22 ኦቤድሞ አባ እሴይ፤  

እሴይሞ አባ ዳዊት።   



* 2:17

ክታበ  

ሳሙኤል  

ቶኮፋ   

 1

ዸለቹ ሳሙኤል 
 


1 ነምቸ ብየ ጋረ ኤፍሬም ኬሰ ራማተዪም ዞፊም ጅራቱ ከን መቃንሳ ኤልቃና ጄዸሙ ቶኮቱ ቱሬ፤ እንስ እልመ ዬሮሃም፣ እልመ ኤሊሁ፣ እልመ ቶሁ፣ እልመ ዙፍ፣ እልመ ናሲብ ቱሬ።  
2 እንስ ኒቲ ለመ ቀበ ቱሬ፤ መቃን እሼ ቶኮ ሃና፣ ካንሞ ጴኒና ጄዸመ ቱሬ። ጴኒናን እጆሌ ቀብድ፤ ሃናን ገሩ እጆሌ ቶኮሌ ህንቀብዱ ቱሬ።   


3 ኤልቃናን ወጉመ ወጋዻን ዋቀዮ ዋን ሁንደ ደንደኡፍ ኣርሳ ዽኤሱፊ ሰገዱዻፍ መጋላ ጅራቱ ከኤ ገረ ሺሎት ኦል በአ ቱሬ። አችትስ እልማን ኤሊ ለማን ሆፍኒኒፊ ፊኔሃስ ሉቦተ ዋቀዮ ቱረን።  
4 ዮሙ ጉያን እት ኤልቃናን ኣርሳ ዽኤሱ ገኡት እን ኒቲሳ ጴኒና፣ እልማንሳቲፊ እንተለንሳ ሁንዳፍ ፎን ሰነራ ቆደሳኒ ንኬነ ቱሬ።  
5 እን ሰበቢ ሃና ጃለቱፍ ቆደ ሀርከ ለመ እሼዻፍ ኬነ ቱሬ፤ ዋቀዮ ገሩ ገደሜሰሼ ጩፌ ቱሬ።  
6 ሰበቢ ዋቀዮ ገደሜሰ ሃና ጩፌፍ መሳኑንሼ አከ እሼን ኣርቱፍ እሼ ቱቱቃ ቱርቴ።  
7 ኩንስ ወጉመ ወጋዻን እት ፉፌ። ዬሮ ሃናን ገረ መነ ዋቀዮት ኦል ባቱት መሳኑንሼ፣ እሼ ቱቱቃ ቱርቴ፤ ከናፉ ሃናን ንቦስ፣ ኛተስ ህንኛቱ ቱርቴ።  
8 ዽርስሼ ኤልቃናንስ፣ “ሃና አት ማሊፍ ቦሰ? ማሊፍ ህንኛቱ? ገራንኬ ማሊፍ ገዳ? አን እልማን ኩዸን ሲፍ ህንጫሉ?” እሼን ጄዸ ቱሬ።   


9 ጋፍ ቶኮ እሳን ሺሎት ኤርገ ኛተኒ ዹገኒ ቦዴ ሃናን ኦል ካቴ ዻበቴ። ኤሊን ሉብች ዻበ በልበለ መነ ቁልቁሉማ ዋቀዮ ብረ በርጩመረ ታኣ ቱሬ።  
10 ሃናንስ ጉዳ ገድቴ ህቅፈቴ ቦኡዻን ዋቀዮን ከዸቴ።  
11 አከነስ ጄቴ ወሬግዴ፤ “ያ ዋቀዮ ዋን ሁንደ ደንዴሱ፣ ዮ አት ዽጵነ ገርብቲኬቲ እላልቴ ነ ያደቴ፣ ዮ አት ገርብቲኬ ደገቹ ባቴ እልመ ና ኬንቴ አን በረ ጅሬኘሳ ጉቱ እሰ ዋቀዮፍ ነንኬነ፤ ቀረባን ቶኮዩ መታሳ ህንቱቁ።”   


12 ዬሮ ሃናን እቱመ ፉፍቴ ፉለ ዋቀዮ ዱረት ከዸቻ ቱርቴትስ ኤሊን አፋንሼ እላላ ቱሬ።  
13 ሃናንስ ገራሼት ከዸቻ ቱርቴ፤ ህዺሼቱ ሶቾአ መሌስ ሰገሌንሼ ህንዸገአሙ ቱሬ። ከናፉ ኤሊን ዋን እሼን መቾፍቴ ሴኤ፣  
14 “አት ሀመ ዮሚት መቾፍተ? ዳዺ ወይኒኬ ኦፍራ ፈጌስ” ጄዼን።   


15 ሃናንስ አከነ ጄቴ ዴብፍቴ፤ “ለክ አከስ ምት፤ ያ ጎፍታኮ፣ አን ዱበርቲ አከ መሌ ዽጰቴዸ። አን ሉቡኮ ፉለ ዋቀዮ ዱረት ዸንገላሴ መሌ ዳዺ ወይኒ ዮካን ዹጋቲ ነመ መቼሱ ህንዹግኔ።  
16 አት ገርብቲኬ አከ ዱበርቲ ፋይዳ ህንቀብኔ ቶኮት ህንእላልን። አን ሰበቢ ዽጵናፊ ገደኮ ጉዳ ሰናቲፍ ሀመ አማት ከዸቻን ጅረ።”   


17 ኤሊንስ፣ “ነጋን ዴም፤ ዋቅን እስራኤል ዋን አት ከዸቴ ሲፍ ሃኬኑ” ጄዼ ዴብሴፍ።   


18 እሼንስ፣ “ገርብቲንኬ ፉለኬ ዱረት ሱራ ሃአርገቱ” ጄቴ። ኤርገሲስ ዴምሰሼ እት ፉፍቴ፤ ኛተ ንኛቴ፤ ገድስ ፉለሼረት ህንሙልአትኔ።   


19 እሳንስ ጉያ እት ኣኑ ገነመ በሪ ከአኒ ፉለ ዋቀዮ ዱረት ሰገደኒ ገረ መነሳኒ ራማት ዴብአን። ኤልቃናን ኒቲሳ ሃና ብረ ገኤ፤ ዋቀዮስ እሼ ያደቴ።  
20 ሃናን ኡልፎፍቴ ዬሮንሳ ጌኛን እልመ ዴሴ። መቃሳስ፣ “አን ዋቀዮራ እሰ ከዸዼራቲ” ጄቴ ሳሙኤል ጄቴ ሞጋፍቴ።   

ሳሙኤል ዋቃፍ ኬነሜ 
 

21 ኤልቃናን ወረ መነሳ ጅራተን ሁንደ ወጅን ዋቀዮፍ ኣርሳ ወጋ ዽኤሱፊ ወሬገሳ ገልቹፍ ኦል በኤ፤  
22 ሃናን ገሩ ህንዸቅኔ። እሼንስ ዽርሰሼቲን፣ “ኤርገ ሙጫን ኩን ሀርመ ጉኤ ቦዴ አን እሰ ጌሴን ፉለ ዋቀዮ ዱረት እሰ ዽኤሰ፤ እንስ ጅሬኘሳ ጉቱ አቹመ ጅራተ” ጄቴ።   


23 ዽርስሼ ኤልቃናንስ፣ “ዋኑመ ጃለቴ ጎዽ፤ አት ሀመ ሀርመ እሰ ጉስፍቱት አሱመ ቱር፤ ዋቀዮ ገሩ ዱቢሳ ፊጣን ሃባሱ” ጄዼን። ከናፉ ዱበርትቲን መነ ቱርቴ ሀመ ሀርመ እሰ ጉስፍቱት እልመሼ ሆስፍቴ።   


24 እሼ ኤርገ ሙጭቸ ሀርመ ጉስፍቴ ቦዴ ሙጭቻፊ ድብቸ ሎኒ ከን ኡሙሪንሳ ወጋ ሰዲ ተኤ፣ ዳኩ ኢፊ * ቶኮፊ ዳዺ ወይኒ ቀልቀሎ ቶኮ ፉዸቴ ገረ ሺሎ ገረ መነ ዋቀዮት ፍዴ። ሙጭችስ ዳእመ ቱሬ።  
25 እሳንስ ድብቸ ሰነ ቀለኒ ሙጭቸ ገረ ኤሊት ፍደን፤  
26 እሼንስ አከነ ጄቴን፤ “ያ ጎፍታኮ፣ ዱአ ሉቡኬቲት፤ ዱበርቲን አስ ስ ብረ ዻበቴ ዋቀዮን ከዸቻ ቱርቴ ሱን አኑመ።  
27 አን ሙጫ ከነ አርገቹፍ ከዸዼረ፤ ዋቀዮስ ዋን አን እሰ ከዸዼ ናፍ ኬኔረ።  
28 ከናፉ አን አመ ዋቀዮፈን እሰ ኬነ። በረ ጅሬኘሳ ጉቱ ዋቀዮፍ ንኬነመ።” እሳንስ አችት ዋቀዮፍ ሰገደን።    

 2

ከዸትና ሃና 
 

1 ሃናንስ አከነ ጄቴ ከዸቴ፦  

“ገራንኮ ዋቀዮት ንገመደ፤  

ጋንፍኮስ ዋቀዮን ኦል ካፈመ።  

አፋንኮስ ዲኖተኮረት ኦፍ ጀጀ፤  

አን ፈይሱኬት ነንገመዳቲ።   

   
 

2 “ቁልቁሉን አከ ዋቀዮ ቶኮዩ ህንጅሩ፤  

ስ መሌስ ኤኙዩ ህንጅሩ፤  

ከታን አከ ዋቀኬኛ ቶኮዩ ህንጅሩ።   

   
 

3 “ኦፍ ጀጁዻን ህንዱበትና፤  

ዮካን ዱቢን ኦፍ ቱሉማ አከሲ አፋንኬሰኒ ህንበእን፤  

ዋቀዮ ዋቀ ቤካዻቲ፤  

ሆጂወንስ እሳን መዳለሙ።   

   
 

4 “እዳወን ነሞተ ጀጀቦ ጨጨበኒሩ፤  

ነሞትን ደዸቦን ገሩ ሁምነ ህዸተኒሩ።   


5 ወር ቁፈኒ ቱረን ቡዴነት ኦፍ ጉርጉረኒሩ፤  

ወር ቤለአኒ ቱረን ገሩ ስአች ህንቤለአን።  

እሼን ዸብዱ ቱርቴ እጆሌ ቶርበ ዴሴ፤  

እሼን እጆሌ ባይኤ ቀብዱሞ ንዸብዴ።   

   
 

6 “ዋቀዮ ንአጄሰ፤ ንፈይሰስ፤  

ሲኦልት ገድ ንቡሰ፤ ኦልስ ንባሰ።   


7 ዋቀዮ ንህዮምሰ፤ ንሶሮምሰስ፤  

ንሰልጵሰ፤ ንኡልፌሰስ።   


8 እን ህዬዪ አዋረ ኬሳ ንካሰ፤  

ረከቶተስ ቱላ ዳራ ኬሳ ኦል ፉዸ፤  

እን እልማን ሞቲ ወጅን እሳን ንቴስሰ፤  

በርጩመ ኡልፍናስ እሳን ዻልችሰ።  

   
 
“ሁንዴወን ለፋ ከን ዋቀዮት፤  

እን ሁንዴወን ሰነረ አዱኛ ካኤረ።   


9 እን ሚለ ቁልቁሎተሳ ንኤገ፤  

ነሞትን ሀሞን ገሩ ዱከነ ኬሰት ጨልእሱ።  

   
 
“ነምን ጀብነሳቲን ህንሞአቱ፤   


10 ወር ዋቀዮን ሞርመን ንጨጨብሰሙ።  

እን ሰሚዻ እሳንት ቀቀዌሰአ።  

ዋቀዮ ዳሪ ለፋት ንሙርቴሰ።  

   
 
“እን ሞቲሳቲፍ ጀብነ ንኬነ፤  

ጋንፈ ድበማሳሌ ኦል ንካሰ።”   


11 ኤርገሲ ኤልቃናን ገረ መነሳ ራማት ገሌ፤ ሙጭች ገሩ ኤሊ ሉብቸ ጀለት ፉለ ዋቀዮ ዱረ ተጃጅላ ቱሬ።   

ሀምነ እልማን ኤሊ 
 

12 እልማን ኤሊ ነሞተ ሀሞ ቱረን፤ ዋቀዮንስ ህንሶዳተን ቱሬ።  
13 አከ በርቴ ሉቦትን ሰበ ወጅን ቀበኒት ዬሮ ነምን ከምዩ ኣርሳ ዽኤሱት ኡቱመ ፎን አፌለማ ጅሩ ተጃጅላን ሉብቻ ሆኮ ቁበ ሰዲ ቀቡ ቶኮ ሀርከት ቀበቴ ዹፌ  
14 ቤዴ ዮካን ሁሮ ዮካን ኦኮቴ ዮካን ጡዌ ኬሰ ገልቸ ቱሬ፤ ሉብችስ ዋኑመ ቀብዱን ሱን ኦል ባሴ ኦፊሳቲ ፉዸተ ቱሬ። እስራኤሎተ ገረ ሺሎ ዹፈን ሁንደስ ሃሉመ ከናን ኬሱምሲሱ ቱረን።  
15 ገሩ ኡቱመ ጮምንሳ ህንጉበምን ዱረ ተጃጅላን ሉብቻ ዹፌ ነመ ኣርሳ ቀልማ ዽኤሱን፣ “ዋን ሉብች ፎን ዼዺ መሌ አፌለማ ስ ሀርካ ህንፉዸኔፍ ዋን እሳፍ ዋደሙ ና ኬን” ጄዸ ቱሬ።   


16 ዮ ነምች ሱን፣ “ጀልቀበ ጮምንሳ ሃጉበሙ፤ ኤርገሲ ከን በርባዴ ፉዸዹ” ጄዼንስ፣ ተጃጅላን ሱን ዴብሴ፣ “ህንተኡ አሙመ ና ኬን፤ ዮ አት ድዴሞ አን ሁምናን ነንፉዸዸ” እሳን ጄዸ ቱሬ።   


17 ጩቡን ደርገጎታ ኩን ፉለ ዋቀዮ ዱረት አከ መሌ ጉዳ ቱሬ፤ እሳን ኣርሳ ዋቀዮፍ ዽኤፈሙ ንቱፈቱ ቱሬቲ።   


18 ሳሙኤል ገሩ ድረተ ቁንጬ ተልባራ ሆጄተሜ ኡፈቴ ፉለ ዋቀዮ ዱረ ንተጃጅለ ቱሬ።  
19 ሃትሳ ዮሙ ወጉመ ወጋን ኣርሳ ወጋ ዽኤሱፍ ዽርሰሼ ወጅን ኦል ባቱት ወንደቦ ጥኖሼ ሆጄቴ ንጌስቲፍ ቱርቴ።  
20 ኤሊንስ፣ “ዱበርቲ ከነራ ቆደ እልመ እሼን ዋቀዮፍ ኬንቴ ሰና ዋቀዮ እጆሌ እሼፍ ሃኬኑ” ጄዼ ኤልቃናፊ ኒቲሳ ኤብሴ። እሳንስ ዴብአኒ መነሳኒት ገለን።  
21 ዋቀዮስ ሃና ንያደቴ፤ እሼንስ ኡልፎፍቴ እልማን ሰዲፊ እንተለን ለመ ንዴሴ። ሳሙኤል ሙጭችስ ፉለ ዋቀዮ ዱረት ንጉደቴ።   


22 ዬሮ ከነት ኤሊን አከ መሌ ዱሎሜ ቱሬ፤ እንስ ዋን እልማንሳ ሰበ እስራኤል ሁንደት ሆጄተን ሁንደ አከሱመስ አከ እሳን ዱበርቶተ በልበለ ዱንካነ ወል ገኢረ ተጃጅለን ወጅን ጪሰን ዸገኤ።  
23 ከናፉ እን አከነ እሳኒን ጄዼ፤ “ሀምነ እስን ጎተን አን ሰበ ሁንዱማራ ዸገኤረ፤ እስን ማሊፍ ዋን አከሲ ጎቱ?  
24 ለክሳ ያ እልማንኮ፤ ኦዱን ሰበ ዋቀዮ ኬሰ ፈጨኤ አን ዸገኡ ኩን ጋሪ ምት።  
25 ነምን ቶኮ ዮ ነመ ብራት ጩቡ ሆጄቴ ዋቀዮቱ ግዱ ገላፍ፤ ገሩ ዮ ነምን ቶኮ ዋቀዮት ጩቡ ሆጄቴ ኤኙቱ ግዱ ገላፍ?” ተኡስ ሰበቢ ዋቀዮ እሳን አጄሱ በርባዴፍ እልማን ኤሊ ጎርሰ አባሳኒ ህንዸጌኜ።   


26 ሳሙኤል ሙጭችስ ጉደቻ ዴሜ ፉለ ዋቀዮቲፊ ፉለ ነማ ዱረት ሱራ አርገቴ።   

ራጂ ማቲ ኤሊረት ዱበተሜ 
 

27 ነምን ዋቃ ቶኮ ገረ ኤሊ ዹፌ አከነ ጄዼን፤ “ዋቀዮ አከነ ጄዸ፦ ‘ዬሮ መን አባኬቲ ብየ ግብጥ ኬሰ ገርቡማ ፈረኦን ጀለ ቱሬት አን እሰት ኦፍ ሙልእፍኔ?  
28 አከ እን ሉበኮ ተኡፍ፣ አከ እን ገረ እዶ ኣርሳኮት ኦል በኡፍ፣ አከ እን እጣነ ኣርሱፊ አከ ፉለኮ ዱረት ድረተ ኡፈቱፍ፣ አን ጎሶተ እስራኤል ሁንደ ኬሳ አባኬ ፍለዼረ፤ አከሱመስ ኣርሳ እስራኤሎን እብዳን ዽኤሰን ሁንደ ማቲ አባኬቲቲፍ ኬኔረ።  
29 ኤጋ እስን ማሊፍ ቀልማፊ ኣርሳ አን አጀጄ ሰነ ቱፈቱ? አት ማሊፍ ኣርሳ ሰበኮ እስራኤሊን ዽኤፈሙ ኬሳ ፍለተማሳ ኛተኒ ኦፍ ገብሱዻን አነ ጫላት እጆሌኬቲፍ ኡልፍነ ኬንተ?’   


30 “ከናፉ ዋቀዮ ዋቅን እስራኤል አከነ ጄዸ፦ ‘መንኬቲፊ መን አባኬቲ በረ በራን ፉለኮ ዱረ አከ ተጃጅለኒፍ አን ዋዳ ገሌ ቱሬ።’ አመ ገሩ ዋቀዮ አከነ ጄዸ፦ ‘ኩን አነራ ሃፈጋቱ! ወረ ኡልፍነ ና ኬነን ነንኡልፌሰ፤ ወር ነ ቱፈተንሞ ንቱፈተሙ።  
31 አከ ማቲኬ ኬሰት ጃርስ ህንአርገምኔፍ፣ ዬሮን አን እት ጀብነኬቲፊ ጀብነ ማቲ አባኬቲ ጨብሱ ቶኮ ንዹፈ፤  
32 እዶ ጅሬኘኮ ኬሰትስ ረክነ አርግተ። እስራኤሊፍ ወን ጋሪን ዮ ጎዸሙዩ፣ ቶረ ማቲኬቲ ኬሰት ጃርስ ህንአርገሙ።  
33 ነምን አን እዶ ኣርሳኮ ብራ ህንበሌስን ሁንድ እጀኬ እምማኒን ጃምሱፊ ገራኬ ገድሲሱፍ ሀምብፈመ፤ እጆሌንኬ ሁንድኑስ ኡሙሪ እጆሉማት ዱኡ።   


34 “ ‘ወን እልማንኬ ለማን ሆፍኒኒፊ ፊኔሃስት ዹፉ ሲፍ መለቶ ተአ፤ እሳን ለቸኑ ጉዩመ ቶኮት ዹሙ።  
35 አን ሉበ አመነማ ከን አከ ዋን ገራኮ ኬሰ ጅሩፊ አከ ዋን ያደኮ ኬሰ ጅሩት ሆጄቱ ቶኮ ኦፊኮቲፍ ነንካፈዸ፤ አን እሳፍ መነ በረ በራ ነንእጃረ፤ እንስ ፉለ ድበማኮቲ ዱረ በረ በራን ተጃጅለ።  
36 ነምን ሰኚኬ ኬሳ ሀፌ ሁንድስ፣ “አከ አን ሙራ ቡዴነ ቶኮሌ ኛዹፍ ሆጂ ሉቡማ ኬሳ ቶኮረት ነ ረመድ” ጄዼ ዹፌ ሜቲ ቶኮፊ ቡዴነ ቶኮፍ ፉለሳ ዱረት ኩፌ ሰገዳፍ።’ ”    

ዋቀዮ ሳሙኤልን ዋሜ 
 

1 ሳሙኤል ሙጭች ፉለ ኤሊ ዱረት ዋቀዮን ተጃጅላ ቱሬ። በረ ሰነ ኬሰ ዱቢን ዋቀዮ ዬሮ ቶኮ ቶኮ መሌ ህንዹፉ ቱሬ፤ ሙልአትን ባይኤንስ ህንጅሩ ቱሬ።   


2 ኤሊን እን እጅሳ አርጉ ደዸቤ ሱን ሀልከን ቶኮ እዱመሳ ከን ዱሪ ረፋ ቱሬ።  
3 ሳሙኤልስ መነ ቁልቁሉማ ዋቀዮ ኬሰ እዶ ታቦትን ዋቃ ቱሬ ሰነ ቱሬ፤ እብሳን ዋቃ አመሌ ህንዻምኔ ቱሬ።  
4 ዋቀዮስ ሳሙኤልን ንዋሜ።  

ሳሙኤልስ፣ “አን አስን ጅረ” ጄዼ ዴብሴ።  
5 ፊጌስ ገረ ኤሊ ዸቄ፣ “አት ዋን ነ ዋምቴፍ አን ኩኖ ዹፌረ” ጄዼን።  

ኤሊን ገሩ፣ “አን ስ ህንዋምኔ፤ ዴብኢ ጪስ” ጄዼን፤ እንስ ዴብኤ ጪሴ።   


6 አመስ ዋቀዮ፣ “ሳሙኤል!” ጄዼ ዋሜ፤ ሳሙኤልስ ከኤ ኤሊ ብረ ዸቄ፣ “አት ዋን ነ ዋምቴፍ አን ኩኖ ዹፌረ” ጄዼ።  

ኤሊንስ፣ “ያ እልመኮ አን ስ ህንዋምኔ፤ ዸቂ ጪስ” ጄዼን።   


7 ዬሮ ሰነ ሳሙኤል ዋቀዮን ህንቤኩ ቱሬ፤ ዱቢን ዋቀዮስ እሳፍ ህንእብሰምኔ ቱሬ።   


8 ዋቀዮ ዬሮ ሰደፋዻፍ ሳሙኤልን ንዋሜ፤ ሳሙኤልስ ከኤ ገረ ኤሊ ዸቄ፣ “አት ዋን ነ ዋምቴፍ አን ኩኖ ዹፌረ” ጄዼ።  

ኤሊን ዬሮ ከነ አከ ዋቀዮ ሙጭቸ ዋማ ቱሬ ሁበቴ።  
9 ከናፉ ኤሊን ሳሙኤሊን፣ “ዸቂ ጪስ፤ ዮ እን ስ ዋሜ፣ ‘ገርብችኬ ዸገኣ ጅራቲ ያ ዋቀዮ ዱበዹ’ ጄዽ” ጄዼን። ከናፉ ሳሙኤል ዸቄ እዶ ኦፊሳ ጪሴ።   


10 ዋቀዮስ ዹፌ አች ዻበቴ አኩመ ዱራን ዋሜት፣ “ሳሙኤል! ሳሙኤል!” ጄዼ ዋሜ።  

ሳሙኤልስ፣ “ገርብችኬ ዸገኣ ጅራቲ ዱበዹ” ጄዼ።   


11 ዋቀዮስ ሳሙኤሊን አከነ ጄዼ፦ “ኩኖ አን ዋን ጉረ ነማት ህንቶሌ ቶኮ እስራኤልት ፍዱፍን ጅረ።  
12 ጋፈስ አን ዋነን ማቲ ኤሊረት ዱበዼ ሁንዱማ ጀልቀባ ሀመ ዹማት ኤሊት ነንፍደ።  
13 ሰበቢ ዋኤ ጩቡ እንዩ ቤኩ ቶኮቲፍ አን ማቲሳ አከን አደቡ እሰት ህሜራቲ። እልማንሳ ዋን ጅብሲሳ ሆጄተን፤ እን ገሩ እሳን ህንዾውኔ።  
14 ከናፍ አን፣ ‘ጩቡን መነ ኤሊ ኣርሳዻን ዮካን ቀልማን ህንሀቀሙ’ ጄዼ ከከዼረ።”   


15 ሳሙኤል ሀመ በርኡት ንረፌ፤ ኤርገሲ በልበለ መነ ዋቀዮ በኔ። እንስ ሙልአተ ሰነ ኤሊት ህሙ ሶዳቴ ቱሬ።  
16 ኤሊን ገሩ ኦፍት እሰ ዋሜ፣ “ሳሙኤል፣ ያ እልመኮ” ጄዼ።  

ሳሙኤልስ ዴብሴ፣ “አን አስን ጅረ” ጄዼን።   


17 ኤሊንስ፣ “እን ማል ጄዼ ስት ዱበቴ? ነ ህንዾክስን፤ ዮ አት ዋን እን ስት ህሜ ቶኮሌ ነ ዾክስቴ ዋቅን ዋን ሀማ ስት ሃፍዱ፤ ስትስ ሃጭምሱ” እሳን ጄዼ።  
18 ከናፍ ሳሙኤል ዋን ቶኮሌ ኡቱ ህንዾክስን ዋን ሁንዱማ እሰት ህሜ። ኤሊንስ፣ “እን ዋቀዮዸ፤ ዋን እሰት ቶሌ ሃጎዹ” ጄዼ።   


19 ሳሙኤል ጉደቻ ዴሜ፤ ዋቀዮስ እሰ ወጅን ቱሬ፤ ዱቢሳ ኬሳስ ቶኮዩ ለፈ ህንቡኡ ቱሬ።  
20 እስራኤሎን ዳኒ ሀመ ቤርሼባት አርገመን ሁንድ አከ ሳሙኤል ራጂ ዋቀዮ ተኤ ፉዸተሜ ቤከን።  
21 ዋቀዮ አመስ ሺሎት ሙልአቴ፤ እን ከራ ዱቢ እሳቲን ሳሙኤልት ኦፍ ሙልእሴራቲ።    

1 ዱቢን ሳሙኤል እስራኤል ሁንደ ብረ ገኤ።  

ፍልስጤሞትን ታቦተ ቦጅአን 
 
እስራኤሎን ፍልስጤሞተ ወራኑዻፍ በአን። እስራኤሎንስ ኤቤኔዜር ብረ፣ ፍልስጤሞትንሞ አፌቅ ኬሰ ቁበተን።  
2 ፍልስጤሞትን እስራኤሎተ ወራኑዻፍ ሎልቶተሳኒ ህሪርሰን፤ አኩመ ወራን ሆኤንስ እስራኤሎን ፍልስጤሞታን ሞአተመኒ ነሞትን ኩምን አፉር ድሬ ወራናረት አጄፈመን።  
3 ዮሙ ሎልቶትን እስራኤል ቁበተት ዴብአንት ማንጉዶትን እስራኤል፣ “ሀርአ ዋቀዮ ማሊፍ ፉለ ፍልስጤሞታ ዱረት አከ ኑ ሞአተምኑ ጎዼ? አከ እን ኑ ወጅን ዴሜ ሀርከ ዲኖተኬኛ ጀላ ኑ ባሱፍ ታቦተ ከኩ ዋቀዮ ሺሎዻ ሃፍድኑ” ጄዸን።   


4 ከናፉ ሰብን ሱን ገረ ሺሎት ነሞተ ኤርጉዻን ታቦተ ከኩ ዋቀዮ ዋን ሁንደ ደንደኡ እሰ ኪሩቤል ግዱ ታኡ ሰና ፍደን። እልማን ኤሊ ለማን ሆፍኒኒፊ ፊኔሃስስ ታቦተ ከኩ ዋቃ ወጅን አች ቱረን።   


5 ዮሙ ታቦትን ከኩ ዋቀዮ ገረ ቁበታት ገሌት እስራኤሎን ሁንድኑ እየ ገመቹ ጉዳሳ እየኒ ለፈ ሶቾሰን።  
6 ፍልስጤሞትንስ ዮሙ እየ ጉዳ ሰነ ዸገአንት፣ “እይ ጉዳን ቁበተ እብሮታ ኬሳ ዸገአሙ ኩን ማል?” ጄዸኒ ጋፈተን።  

ዮሙ አከ ታቦትን ከኩ ዋቀዮ አች ገሌ ሁበተንትስ፣  
7 ፍልስጤሞትን ሶዳተኒ አከነ ጄዸን፤ “ዋቅን ቶኮ ገረ ቁበተ እብሮታ ዹፌረ፤ ኑፍ ወዮ! ወን አከሲ ተኤ ህንቤኩ።  
8 ኑፍ ወዮ! ኤኙቱ ዋቆተ ጀጀቦ ከኔን ሀርካ ኑ ባሰ? እሳን ዋቆተ ገሞጂ ኬሰት ዸእቸ ገራ ገራቲን ወረ ግብጥ ዸአኒዸ።  
9 ያ ፍልስጤሞታ ጀባዻ! ዺሩማኬሰንስ አርግሲሳ። ዮ ከና አቺ አኩመ እስን ጀረ ገርቦምፈተን ሰነ እብሮትን ገርበ እስን ጎዸቱ። ዺሩማኬሰን አርግሲሳቲ ሎላ!”   


10 ከናፉ ፍልስጤሞትን ንሎለን፤ እስራኤሎንስ ሞአተመኒ ቶኮን ቶኮን ነማ ገረ ዱንካነ ኦፊሳት በቀቴ። ነመ ባይኤቱ ዹሜ፤ እስራኤልስ ሎልቶተ ለፎ ኩመ ሶዶመ ዸብዴ።  
11 ታቦትን ዋቃ ንቦጅአሜ፤ እልማን ኤሊ ለማኑ ሆፍኒኒፊ ፊኔሃስ ንዱአን።   

ኤሊን ዱኡሳ 
 

12 ጋፉመ ሰነ ነምች ቤንያም ቶኮ ወያሳ ተርሳሴ፣ መታሳት ዳራ ፍርፍርሴ ፊጋ ገረ ሺሎ ዸቄ።  
13 ኤሊንስ ዬሮ ነምች አች ገኤት ሰበቢ ዋኤ ታቦተ ዋቃቲፍ ገራንሳ ራፈሜፍ ዋ ዸገኡፍ ጄዼ ከራ ጭነ በርጩመረ ታኤ ኤጋ ቱሬ። ዬሮ ነምች ሱን መጋላ ሴኔ ዋን ተኤ ሁንዱማ ኦዴሴት ወር መጋላ ሰና ሁንድ ንእየን።   


14 ኤሊንስ ዮሙ እየ ሰነ ዸገኤት፣ “ኩን እየ ማሊቲ?” ጄዼ ጋፈቴ።  

ነምች ሱንስ ደፌ ዹፌ ኤሊት ህሜ፤  
15 ዬሮ ከነ ኤሊን ነመ ወጋ ሰገልተሚ ሰዴት ዋን ቱሬፍ እጅሳ አርጉ ደዸቤ ቱሬ።  
16 ነምችስ፣ “አን አሙመ አደ ወራናቲ ዹፉኮት፤ ወራነ ኬሳ ምልቄ በኡንኮስ ሀርኡመ” ጄዼ ኤሊት ህሜ።  

ኤሊንስ፣ “ያ እልመኮ፣ ማልቱ ተኤሬ?” ጄዼ ጋፈቴ።   


17 ነምች ኦዱ ፍዴ ሱን ዴብሴ፣ “እስራኤሎን ፍልስጤሞተ ዱራ በቀተን፤ ሎልቶተረስ ዹሚሰ ጉዳቱ ገኤ፤ እልማንኬ ለማንስ ሆፍኒኒፊ ፊኔሃስ አጄፈመኒሩ፤ ታቦትን ዋቃስ ቦጅአሜረ” ጄዼን።   


18 ዮሙ እን ዋኤ ታቦተ ዋቃ ዱበቴትስ፣ ኤሊን በርጩመሳ ከን በልበለ ጭነ ቱሬ ሰነራ ዱግደ ዱበት ኩፌ። ነመ ዱሎማ ዸግንሳ ኡልፋቱ ዋን ቱሬፍስ ሞርምሳ ጨቤ ዱኤ። እንስ ወጋ አፉርተማፍ ቡልቻ እስራኤል ቱሬ።   


19 ኒቲን እልመሳ ፊኔሃስ ኡልፈ ደአ ጌሴ ቱርቴ። እሼንስ ዮሙ አከ ታቦትን ዋቃ ቦጅአሜፊ አከ አባን ዽርሰሼቲፊ ዽርስሼ ዱአን ዸጌሴት ጭኒንሱን እት ሀማቴ ጅልቤንፈቴ ዴሴ።  
20 ዬሮ እሼን ዱኡ ጌሴትስ ዱበርቶትን እሼ ገርጋራ ቱረን፣ “ዺረ ዴሴርታ ጀባዹ” ጄዸኒን። እሼን ገሩ ሆማ ህንዴብፍኔ ዮካን ያደት ህንቀበትኔ።   


21 ሰበቢ ታቦትን ዋቃ ቦጅአሜፊ ሰበቢ አባን ዽርሰሼቲፊ ዽርስሼ ዱአኒፍ፣ “ኡልፍን እስራኤልራ ፈጋቴረ” ጄቹዻን መቃ ሙጫሼ ኢካቦድ ጄቴ ሞጋፍቴ።  
22 እሼንስ፣ “ታቦትን ዋቃ ዋን ቦጅአሜፍ ኡልፍን እስራኤልራ ፈጋቴረ” ጄቴ።    

ፍልስጤሞትን ታቦተ ቦጅኡሳኒ 
 

1 ፍልስጤሞትን ኤርገ ታቦተ ዋቃ ቦጅአኒ ቦዴ ኤቤኔዜሪ ፉዸኒ አሽዶድት ጌሰን።  
2 ኤርገሲስ ታቦተ ሰነ ገረ ገልመ ዳጎንት ጌሰኒ ዳጎን ብረ ካአን።  
3 ነሞትን አሽዶድ ዮሙ ጉያ እት ኣኑ ገነማን ከአንት ዳጎን ታቦተ ዋቀዮ ዱረት አዳን ለፈት ጎምብፈሜ አርገን! እሳንስ ለፋ ካሰኒ እዶሳት እሰ ዴብሰን።  
4 ገሩ ዮሙ እሳን ጉያ እት ኣኑ ገነመ ከአንት ዳጎን ታቦተ ዋቀዮ ዱረት አዳን ለፈት ጎምብፈሜ ቱሬ! መታፊ ሀርክሳስ እራ ጨጨቤ ጉለንታ በልበላረ ቡቡኤ ቱሬ፤ ዸግነሳ ቆፈቱ ሀፌ።  
5 ወን ሉቦትን ዳጎን ዮካን ነምን ገልመ ዳጎን ከን አሽዶድ ጅሩ ሰነ ኦል ሴኑ ከምዩ ሀመ ሀርኣት ጉለንታ በልበላረ ህንኤጄኔፍ ከኑመ።   


6 ሀርክ ዋቀዮ ሰበ አሽዶዲፊ ናኖሼረት ጀባቴ፤ በዲሰ እሳንት ፍዴ፤ ኢቶስ እሳንት ነቄ።  
7 ነሞትን አሽዶድስ ዬሮ ዋን ተኣ ቱሬ አርገንት፣ “ሰበቢ ሀርክሳ ኑፊ ዋቀኬኘ ዳጎንረት ጀባቴፍ ታቦትን ዋቀ እስራኤል አስ ቱሩ ህንቀቡ” ጄዸን።  
8 ከናፍ ቡልችቶተ ፍልስጤም ሁንደ ወልት ዋመኒ፣ “ታቦተ ዋቀ እስራኤል ማል ጎቹ ቀብነ?” ጄዸኒ እሳን ጋፈተን።  

እሳንስ፣ “ታቦተ ዋቀ እስራኤል ገረ ጋት ጌሳ!” ጄዸኒ ዴብሰን። ከናፍ ታቦተ ዋቀ እስራኤል አቺ ባሰን።   


9 ኤርገ ታቦተ ሰነ አቺ ባሰኒ ቦዴ ሀርክ ዋቀዮ መጋላ ሰነት ጀባቴ በዲሰ ጉዳ ፍዴ። ነሞተ መጋላ ሰነ ጅራተንስ ጥናዻ ሀመ ጉዳት ዸኤ፤ አከ ዺቶን እሳንት ያኡስ ጎዼ።  
10 ከናፉ ታቦተ ዋቃ ገረ ኤቅሮንት ኤርገን።  

አኩመ ታቦትን ዋቃ ኤቅሮን ሴኔንስ ነሞትን ኤቅሮን፣ “እስን ኑፊ ነሞተኬኘ ፍጡዻፍ ታቦተ ዋቃ ኑት ፍደን” ጄዸኒ እየን።  
11 ከናፉ ቡልችቶተ ፍልስጤም ሁንደ ወልት ዋመኒ፣ “ታቦተ ዋቀ እስራኤል አሲ ፈጌሳ፤ እዶሳት ሃዴብኡ፤ ዮ ከና አቺ እን ኑፊ ሰበኬኘ ፍጠ” ጄዸኒን። ሶዳን ዱኣ መጋላ ሰነ ጉቴ ቱሬቲ፤ ሀርክ ዋቃስ አከ መሌ እት ጀባቴ ቱሬ።  
12 ወር ህንዱእንስ ዋን ዺቶን እሳንት ያኤፍ እይሳኒ ሰሚት ኦል በኤ።    

ታቦትን ገረ እስራኤልት ዴብኤ 
 

1 ታቦትን ዋቀዮስ ፍልስጤም ኬሰ ጅአ ቶርበ ቱሬ።  
2 ፍልስጤሞትንስ ሉቦታፊ እላልቶተ ዋመኒ፣ “ታቦተ ዋቀዮ ማል ሃጎኑ? እዶሳት ሃለ አከሚቲን አከ ዴብፍኑ ኑት ህማ” ጄዸኒን።   


3 እሳንስ ዴብሰኒ፣ “ዮ ታቦተ ዋቀ እስራኤል ዴብፍተን፣ ኬና የካ ወጅን መሌ ዱዋሳ ህንዴብስና፤ ኤርገሲ እስን ንፈይቱ፤ ሀርክሳስ ማሊፍ አከ እስንራ ህንካፈምን ንቤክቱ” ጄዸኒን።   


4 ፍልስጤሞትንስ፣ “ኬናን የካ ከን ኑ ኤርግኑፍ ማል ተኡ ቀበ?” ጄዸኒ ጋፈተን።  

እሳንስ አከነ ጄዸኒ ዴብሰን፤ “ሰበቢ ዸእች እስኒፊ ቡልችቶተኬሰን ሩኩቴ ቶኩመ ተኤፍ አኩመ ባይእነ ቡልችቶተ ፍልስጤሞታት ዺቶ ወርቄ ሸነኒፊ ሀንቱተ ወርቄ ሸን ኤርጋ።  
5 ፈኪ ዺቶፊ ፈኪ ሀንቱታ ከኔን ብየ በሌሳ ጅረኒ ሆጄዻ፤ ዋቀ እስራኤሊፍሞ ኡልፍነ ኬና። ዮስ እን ሀርከሳ እስንራ፣ ዋቆተኬሰኒፊ ብየኬሰንራ ንካሰ ተአ።  
6 እስን ማሊፍ አከ ነሞተ ግብጢቲፊ አከ ፈረኦን መታ ጀቤዪ ታቱ? ዬሮ ዋቀዮ አደበ ጭማዻን እሳን አደቤት፣ እሳን አከ እስራኤሎን ገረ በርባደን ዴመኒፍ ህንኤየምኔፊ?   


7 “ከናፉ ጋሪ ሃራፊ ሳወን ሆስሰን ከን ዋንጆን ተኩማ እረ ህንካአምን ለመ ቆጴሳ። ሳወን ሰነስ ጋሪ ሰነት ጨመዳ፤ ጀቦተሳኒ ገሩ ገረ መናት ብራ ዴብሳቲ እት ጩፋ።  
8 ታቦተ ዋቀዮ ሰነስ ፉዻቲ ጋሪረ ካኣ፤ ምአ ወርቄ ኣርሳ የካቲፍ ኤርግተን ሰነስ ሰንዱቀ ታቦተ ዋቀዮ ብረ ጅሩ ኬሰ ካኣ። አከ እን ከራ በርባዴ ዴሙፍስ ገድ ዺሳ፤  
9 ገሩ እጀ እሰራ ህንቡቅፈትና። ዮ እን ገረ ብየሳ ገረ ቤት ሼሜሽት ቀጄሌ ረክነ ጉዳ ከነ ዋቀዮቱ ኑት ፍዴ። ዮ ገረ ሰነት ቀጄሉ ባቴ ገሩ ዸእች ኩን አኩመ ተሳ ኑት ዹፌ መሌ ዋቀዮ ኑት ህንፍድኔ።”   


10 እሳንስ አከሱመ ጎዸን። ሳወን ለማን ፉዸኒ ጋሪት ጨመደን፤ ጀቦተሳኒ መነት ዴብሰኒ እት ጩፈን።  
11 እሳንስ ታቦተ ዋቀዮ ሰነ ጋሪት ፌአን። ሰንዱቀ ሀንቱተ ወርቄቲፊ ፈኪ ኢቶ ባቱ ሰነስ እሰ ወጅን ፌአን።  
12 ሳወን ሱንስ ከራ ቀበተኒ ኡቱ ብታ ምርገት ህንጎርን መርአቻ ገረ ቤት ሼሜሽት ቀጄለን። ቡልችቶትን ፍልስጤሞታስ ሀመ ዳሪ ቤት ሼሜሽት እሳን ፋነ ቡአን።   


13 ዬሮ ሰነትስ ነሞትን ቤት ሼሜሽ ሱሉለ ኬሳ ቀመዲ ሃማ ቱረን፤ እሳንስ ዮሙ ኦል ጄዸኒ ታቦተ ሰነ አርገንት አከ መሌ ገመደን።  
14 ጋሪን ሱንስ ለፈ ቆቲሳ እያሱ ነመ ቤት ሼሜሽ ብረ ገኤ ከታ ጉዳ ቶኮ ጭነ ዻበቴ። ነሞትንስ ሙከ ጋሪ ሰና ፈለጠኒ ሳወን ሰነ ኣርሳ ጉበሙ ጎዸኒ ዋቀዮፍ ዽኤሰን።  
15 ወር ሌዎታስ ታቦተ ዋቀዮ ሰንዱቅቸ ምአ ወርቄ ባቱ ሰነ ወጅን ገድ ቡሰኒ ከታ ጉዳረ ካአን፤ ጋፉመ ሰነስ ነሞትን ቤት ሼሜሽ ኣርሳ ጉበሙፊ ቀልመ ዋቀዮፍ ዽኤሰን።  
16 ቡልችቶትን ፍልስጤሞታ ሸነን ኤርገ ዋን ከነ ሁንደ አርገኒ ቦዴ ጋፉመ ሰነ ኤቅሮንት ዴብአን።   


17 ኢት ወርቄ ከን ፍልስጤሞትን ኣርሳ የካ ጎዸኒ ዋቀዮፍ ኤርገን ከናዸ፤ እሳንስ ቶኮ አሽዶዲፍ፣ ቶኮ ጋዛፍ፣ ቶኮ ኤቅሮኒፍ፣ ቶኮ ጋቲፍ፣ ቶኮሞ አሽቀሎኒፍ ኤርገን።  
18 ባይእን ሀንቱቶተ ወርቄስ አኩመ ባይእነ መጋላወን ፍልስጤሞታ ከኔን ቡልችቶተ ሸነኒፍ ኬነመኒት ቱሬ። መጋላወን ደላ ጀጀቦ ቀበን ኩኔንስ ገንዶተ ኦፍ ጀላ ቀቡ ቱሬ። ከታን ጉድች እሳን ታቦተ ዋቀዮ እሰረ ካአን ሱንስ ለፈ ቆቲሳ እያሱ ነምቸ ቤት ሼሜሽ ኬሰት ሀመ ሀርኣት ዹጋ ባቱዸ።   


19 ዋቅንስ ሰበቢ እሳን ታቦተ ዋቀዮ ኬሰ እላለኒፍ ነሞተ ቤት ሼሜሽ ዸኤ እሳን ኬሳ ነመ ቶርባተመ አጄሴ። ሰበቢ ዋቀዮ አከ መሌ እሳን ዸኤፍ ነሞትን ሱን ንቦአን፤  
20 ነሞትን ቤት ሼሜሽስ፣ “ኤኙቱ ፉለ ዋቀዮ፣ ፉለ ዋቀ ቁልቁሉ ከና ዱረ ዻበቹ ደንደአ? ታቦትን ኩን አሲ በኤ ኤኙ ብረ ሃዸቁ?” ጄዸኒ ጋፈተን።   


21 ኤርገሲ ገረ ክርያት ዬኣሪምት ኤርገሞተ ኤርገኒ፣ “ፍልስጤሞን ታቦተ ዋቀዮ ዴብሰኒሩ፤ ገድ ኮታቲ ታቦተ ሰነ ገረኬሰንት ፉዸዻ” ጄዸኒን።    

1 ከናፉ ነሞትን ክርያት ዬኣሪም ዹፈኒ ታቦተ ዋቀዮ ፉዸተኒ ኦል በአን። እሳንስ ገረ መነ አቢናዳብ ከን ጋረረ ጅሩት ጌሰን፤ አከ እን ታቦተ ዋቀዮ ኤጉፍስ እልመሳ ኤሌኣዛርን ቁልቁሌሰን።   

ፍልስጤሞትን ሞአተሙሳኒ 
 

2 ታቦትን ሱን ኤርገ ገረ ክርያት ዬኣሪም ጌፈሜ ዬሮ ዼራዸ፤ ወሉማ ገለት ወጋ ድግደመ ታኤ። ሰብን እስራኤል ሁንድኑስ ቦእቻን ዋቀዮት ዴብኤ።  
3 ሳሙኤልስ ጉቱማ መነ እስራኤሊን አከነ ጄዼ፤ “ዮ እስን ገራኬሰን ጉቱዻን ዋቀዮት ዴብተኒ፣ ዋቆተ ኦርማቲፊ አሽቶሬትን ዋቄፈቹ ዺሱዻን ዋቀዮት ኦፍ ኬንተኒ እሰ ቆፋፍ ተጃጅልተን፣ እን ሀርከ ፍልስጤሞታ ጀላ እስን ንባሰ።”  
4 ከናፍ እስራኤሎን በኣሊፊ አሽቶሬትን ጨላሰኒ ዋቀዮን ቆፈ ተጃጅለን።   


5 ከነረትስ ሳሙኤል፣ “እስን እስራኤሎተ ሁንዱማ ሚስጳት ወልት ቀባ፤ አንስ ዋቀዮን እስኒፍ ነንከዸዻ” ጄዼ።  
6 እሳንስ ዮሙ ሚስጳት ወልት ቀበመንት ብሻን ወራበኒ ፉለ ዋቀዮ ዱረት ዸንገላሰን። ጋፈስ ሶመኒ፣ “ኑ ዋቀዮት ጩቡ ሆጄትኔረ” ጄዸን። ሳሙኤልስ ሚስጳት ሰበ እስራኤልረት ሙርቲ ኬነ ቱሬ።   


7 ዮሙ ፍልስጤሞትን አከ እስራኤል ሚስጳት ወልት ቀበሜ ዸገአንት ቡልችቶትን ፍልስጤም እሳን ወራኑዻፍ ኦል በአን። እጆሌን እስራኤልስ ዮሙ ዋን ከነ ዸገአንት ፍልስጤሞተ ንሶዳተን።  
8 እሳንስ ሳሙኤሊን፣ “አከ እን ሀርከ ፍልስጤሞታ ጀላ ኑ ባሱፍ ገረ ዋቀዮ ዋቀኬኛት ኑእዩ ህንዺስን” ጄዸን።  
9 ሳሙኤልስ እልሞ ሆላ ከን ሆዹ ቶኮ ፉዼ ጅራሳ ኣርሳ ጉበሙ ጎዼ ዋቀዮፍ ዽኤሴ። ቆደ እስራኤልስ ገረ ዋቀዮት እዬ፤ ዋቀዮስ ዴቢ ኬኔፍ።   


10 ኡቱ ሳሙኤል ኣርሳ ጉበሙ ዽኤሳ ጅሩ ፍልስጤሞትን እስራኤልን ሎሉፍ ዽኣተን። ጋፈስ ገሩ ዋቀዮ ሰገሌ ቀቀዌ ጉዳሳ እሳንረት ቀቀዌሰኤ ዋን እሳን ጆንጄሴፍ ፍልስጤሞትን ፉለ እስራኤሎታ ዱረት ንሞአተመን።  
11 እስራኤሎንስ ሚስጳዻ በአኒ ፍልስጤሞተ ከራረት ጎረኣ ሀመ ቤት ካር ጀላት እሳን አርአን።   


12 ኤርገሲ ሳሙኤል ዸጋ ቶኮ ፉዼ ሚስጳፊ ሼን ግዱ ዻቤ። መቃሳስ፣ “ዋቀዮ ሀመ ሀርኣት ኑ ገርጋሬረ” ጄዼ፣ “ኤቤኔዜር” ጄዼ ሞጋሴ።   


13 ከናፉ ፍልስጤሞትን ዋን ሞአተመኒፍ ለመተ ዴብአኒ ብየ እስራኤሎታ ህንዌረሬ። በረ ጅሬኘ ሳሙኤል ጉቱ ሀርክ ዋቀዮ ፍልስጤሞተረት ንጀባቴ።  
14 መጋላወን ፍልስጤሞትን እስራኤልራ ፉዸተኒ ቱረን ከኔን ኤቅሮኒ ጀልቀበኒ ሀመ ጋትት ጅረን ሁንድኑ እስራኤሎታፍ ንዴብአን። እስራኤልስ ዳንጋሼ ፍልስጤሞተ ሀርካ ባፈቴ። እስራኤሊፊ አሞሮተ ግዱትስ ነጌኝ ቡኤ ቱሬ።   


15 ሳሙኤልስ በረ ጅሬኘሳ ጉቱ አባ ሙርቲ ሰበ እስራኤል ቱሬ።  
16 እንስ ወጉመ ወጋን ቤትኤል፣ ግልጋሊፊ ሚስጳ ኬሰ ናነኤ እዶ ሁንደት አባ ሙርቲ ሰበ እስራኤል ቱሬ።  
17 ኤርገሲስ ገረ ራማ እዶ ጅሬኘሳት ዴብኤ አችትስ ሰበ እስራኤልረት ሙርቲ ኬነ ቱሬ። አችትስ ዋቀዮፍ እዶ ኣርሳ እጃሬ።    

እስራኤል ሞቲ ሞስፈቹፍ ጋፈቴ 
 

1 ሳሙኤል ዬሮ ዱሎሜት እልማንሳ አቦቲ ሙርቲ ጎዼ እስራኤሊፍ ሙዴ።  
2 መቃን እልመሳ ሀንገፍትቻ ዮኤል፣ ከን እሰ ለመፋሞ አብያ ጄዸመ፤ እሳንስ ቤርሼባ ኬሰት አቦቲ ሙርቲ ቱረን።  
3 እልማንሳ ገሩ ፈኬኘ አባሳኒ ዱካ ህንቡኔ። ቡኣ ህንመሌ አርገቹፍ ጄዸኒ መተኣ ፉዸተን፤ ሙርቲስ ጀልእሰን።   


4 ከናፉ ማንጉዶትን እስራኤል ወል ገአኒ ሳሙኤል ብረ ገረ ራማ ዹፈን፤  
5 እሳንስ፣ “አት ዱሎምቴርተ፤ እልማን ኬሞ ፈኬኘኬ ዱካ ህንቡኔ፤ አኩመ ሰቦትን ካን ሁንድ ሞቲ ቀበን ሰነ ሞቲ ኑ ቡልቹ ኑ ሙድ” ጄዸኒን።   


6 ገሩ፣ “ሞቲ ኑ ቡልቹ ኑፍ ሙድ” ጄቹንሳኒ ዋን ሳሙኤልን ህንገመቺስኒፍ እን ዋቀዮን ከዸቴ።  
7 ዋቀዮስ አከነ እሳን ጄዼ፤ “ዋን ሰብን ሱን ሲን ጄዹ ሁንደ ዸገእ፤ እሳን አከ አን ሞቲሳኒ ህንታኔፍ ነ ቱፈተን መሌ ስ ህንቱፈትኔ።  
8 እሳን ዋኑመ ጋፈ አን ግብጢ እሳን ባሴ ጀልቀቤ ሀመ ሀርኣት ነ ዺሰኒ ዋቆተ ገረ ብራ ተጃጅሉዻን ነት ሆጄተን ሰነ ስትስ ሆጄቻ ጅሩ።  
9 ኤጋ አመ ዋን እሳን ጄዸን ዸገእ፤ ገሩ ስሪት እሳን አኬከቺሲቲ ሃለ ሞቲ እሳንረት ሞኡ ሰና እሳንት ህም።”   


10 ሳሙኤልስ ዱቢ ዋቀዮ ሁንደ ነሞተ አከ ሞቲን እሳኒፍ ሞስፈሙፍ ጋፈተን ሰነት ህሜ።  
11 አከነስ እሳኒን ጄዼ፤ “ወን ሞቲን እስንረት ሞኡ ሱን ጎዹ ከነ፦ እን እልማንኬሰን ፉዸቴ አከ እሳን ጋሪወንሳረ ተጃጅለን ጎዸ፤ አቦቲ ፈርዳስ እሳን ጎዸተ፤ እሳንስ ጋሪወንሳ ዱረ ፊጉ።  
12 ገሪንሳኒ አጀጁወን ኩማ፣ ገሪንሳኒሞ አጀጁወን ሸንተማ፣ ካንሞ አከ እሳን ለፈሳ ቆተኒ ምዻንሳ ወልት ቀበን ጎዸ፤ ወረ ሀፈንስ አከ እሳን ምአ ሎላቲፊ ምአ ጋሪወንሳ ሆጄተን ጎዸ።  
13 እንተለንኬሰን ፉዸቴ ቆጴስቶተ ድበተ ኡርጋኣ፣ ቆጴስቶተ እቶፊ ቶልችቶተ ቡዴና ጎዸተ።  
14 ለፈ ቆቲሳኬሰን እሰ ፍለተማ፣ እዶ ዻባ ወይኒቲፊ እዶ እት ኤጄርሰ ጩንፈን እስንራ ፉዸቴ ሆጄቶተሳቲፍ ኬነ።  
15 ምዻኒፊ እጀ ወይኒኬሰኒ ሀርከ ኩዸን ኬሳ ሀርከ ቶኮ ፉዼ ቆንዳልቶተሳቲፊ ሆጄቶተሳቲፍ ኬነ።  
16 ገርቦተ ዺራቲፊ ገርቦተ ዱበርቲ፣ ሆሪ ገጋሪፊ ሀሮተኬሰን ፉዸቴ ሆጂ ኦፊረት ቦባፈተ።  
17 ቡሻዬኬሰን ኬሳ ሀርከ ኩዸን ኬሳ ሀርከ ቶኮ ንፉዸተ፤ እስን መታንኬሰኑ ገርቦተሳ ታቱ።  
18 ጋፈስ እስን ሞቲኬሰን እሰ ኦፊኬሰኒፍ ፍለተን ሰነ ጀላ ፉረሙፍ ንእይቱ፤ ገሩ ጉያ ሰነ ዋቀዮ ዴቢ እስኒ ህንኬኑ።”   


19 ነሞትን ሱን ገሩ ሳሙኤልን ዸገኡ ድደኒ አከነ ጄዸን፤ “ህንተኡ! ኑ ሞቲ ኑ ቡልቹ ፌነ።  
20 ኤርገሲስ አኩመ ሰቦተ ካኒ ታነ፤ ሞቲንኬኘስ ኑ ሆገነ፤ ኑ ዱረ በኤስ ሎለኬኘ ኑ ሎለ።”   


21 ሳሙኤል ዬሮ ዋን ነሞትን ሱን ጄዸን ሁንደ ዸገኤት ፉለ ዋቀዮ ዱረት ዋኑመ ሰነ ዴብሴ ዱበቴ።  
22 ዋቀዮስ ሳሙኤሊን፣ “ዋን እሳን ጄዸን ዸገኢቲ ሞቲ ሞስሲፍ” ጄዼ።  

ሳሙኤልስ ነሞተ እስራኤሊን፣ “ቶኮን ቶኮንኬሰን መጋላኬሰንት ዴብኣ” ጄዼ።    

ሳሙኤል ሳኦልን ድቡሳ 
 

1 ጎሰ ቤንያም ኬሳ ነምቸ ጀባ መቃንሳ ቂሽ ጄዸሙ ቶኮቱ ቱሬ፤ እንስ እልመ አቢኤል፣ እልመ ጥሮር፣ እልመ ቤኮራት፣ እልመ ነምቸ ጎሰ ቤንያም ሰና እልመ አፊያ ቱሬ።  
2 እንስ ደርገጌሰ ሚዸጋ ሳኦል ጄዸሙ ቶኮ ቀበ ቱሬ፤ ነሞተ እስራኤል ኬሳ ነምን እሰ ጫላ ሚዸጉ ቶኮዩ ህንቱሬ፤ እን ገቲቲሳቲ ኦልት ነመ ሁንደ ጫላ ዼራ ቱሬ።   


3 ዬሮ ሰነስ ቂስ አባ ሳኦል ጀላ ሀሮትን በድናን፣ ቂሽ እልመሳ ሳኦሊን፣ “ተጃጅልቶተ ኬሳ ነመ ቶኮ ፉዸዹቲ ዸቂ ሀሮተ ሰነ በርባድ” ጄዼ።  
4 ከናፉ እን ብየ ጋራ ኤፍሬሚፊ ናኖ ሻሊሻ ጄዸሙ ኬሰ ናነኤ፤ ገሩ ሀሮተ ህንአርገኔ። እሳንስ ብየ ሸአሊም ኬሰ ደርበን፤ ተኡስ ሀሮትን ሱን አች ህንቱሬ። ኤርገሲስ ብየ ቤንያሞታ ኬሰ ናነአን፤ ገሩ ሀሮተ ሰነ ህንአርገኔ።   


5 ዮሙ ብየ ዙፍ ገአንትስ ሳኦል ተጃጅላ እሰ ወጅን ቱሬ ሰናን፣ “ሰበቢ አባንኮ ዮነ ዋኤ ሀሮታ ያዱ ዺሴ ዋኤኬኘ ያደኡፍ ኮቱ ንዴብና!” ጄዼ።   


6 ተጃጅላን ሱን ገሩ ዴብሴ፣ “ኩኖ! መጋላ ከነ ኬሰ ነምን ዋቃ ቶኮ ጅረ፤ እንስ ጉዳ ከበጀማዸ፤ ወን እን ጄዹ ቶኮዩስ ለፈ ህንቡኡ። እን ከራ ዴሙ ቀብኑ ኑት ህመ ተኣቲ ኮቱ እሰ ብረ ዸቅና” ጄዼ።   


7 ሳኦልስ ተጃጅላሳቲን፣ “ኑ ዮ ዸቅኔ ነምቻፍ ማል ኬንነ? ኛትን ኮሮጆኬኘ ኬሳ ዹሜረ። ኬና ነመ ዋቃቲፍ ጌስኑ ቶኮሌ ህንቀብኑ። ኤጋ ማል ቀብነሬ?” ጄዼ።   


8 ተጃጅላን ሱን አመስ ዴብሴ፣ “ኩኖ አን ሜቲ ሰቅሊ ቶኮራ ሀርከ አፉር ኬሳ ሀርከ ቶኮ ቀበ። አከ እን ከራ ዴሙ ቀብኑ ኑት ህሙፍ ዋን ከነ ነመ ዋቃቲፍ ነንኬነ” ጄዼን።  
9 በረ ዱሪ እስራኤል ኬሰት ነምን ዋቀ ከዸቹ ዸቁ ቶኮ፣ “ኮታ ገረ ነመ ሙልአተ አርጉ ዸቅና” ጄዸ ቱሬ፤ ሰበቢንሳ ነምን ሀርአ ራጂ ጄዸሙ በረ ዱሪ ነመ ሙልአተ አርጉ ጄዸመ ቱሬቲ።   


10 ሳኦልስ ተጃጅላሳቲን፣ “ጋሪዸ፤ ኮቱ ንዴምና” ጄዼ። ከናፉ ከአኒ ገረ መጋላ ነምን ዋቃ ሱን ቱሬ ዸቀን።   


11 ኡቱ እሳን ገረ መጋላት ጋረ ኦል በኣ ጅረኑ ዱበረን ብሻን ወራቡፍ ዴመን አርገኒ፣ “ነምች ሙልአተ አርጉ ሱን አስ ጅራ?” ጄዸኒ ጋፈተን።   


12 እሳንስ ዴብሰኒ አከነ ጄዸን፤ “ኤዬ ንጅረ፤ እን ፉለኬሰን ዱረ ጅረ። ነሞትን ዋን ጋረ ሰገዳረት ኣርሳ ዽኤሰኒፍ እን አመ ገረ መጋላኬኛ ዹፌራቲ ደፋ።  
13 አኩመ መጋላ ሴንተኒን ኡቱ እን ኛታፍ ጋረት ኦል ህንበእን እሰ ንአርገቱ። እን ዋን ቀልመ ሰነ ኤብሱ ቀቡፍ ኡቱ እን ህንዹፍን ነሞትን ኛቹ ህንጀልቀበን፤ ሰነ ቦዴ ወር ዋመመን ንኛቱ። አሙመ ኦል በኣ፤ ደፍተኒ እሰ ንአርገቱ።”   


14 እሳንስ ገረ መጋላት ኦል በአን፤ ኡቱመ እሳን መጋላ ሰነ ሴና ጅረኑስ ሳሙኤል ጋረ ሰገዳት ኦል በኡፍ ጄዼ ከራት እሳንት ዹፌ።   


15 ኡቱ ሳኦል ህንዹፍን ጉያ ቶኮ ዱረ ዋቀዮ ዋን ከነ ሳሙኤልት ሙልእሴ ቱሬ፦  
16 “ቦር ዬሮ ከነት ብየ ቤንያምራ ነመ ቶኮ ስት ነንኤርገ። ሰበኮ እስራኤልረት ቡልቻ ጎዺቲ እሰ ድብ፤ እንስ ሰበኮ ሀርከ ፍልስጤሞታ ጀላ ንባሰ። ሰበቢ እይሳ ነ ብረ ገኤፍ፣ አን ሰበኮ እላሌራቲ።”   


17 ሳሙኤል ዮሙ ሳኦልን አርጌት፣ ዋቀዮ፣ “ነምች አን ዋኤሳ ስት ዱበዼ ሱን እሰ ከነ፤ እን ሰበኮ ንቡልቸ” ጄዼን።   


18 ሳኦል ከራረት ሳሙኤልት ዽኣቴ፣ “ማሎ መን ነምቸ ሙልአተ አርጉ ሰና ኤሰ አከ ተኤ ነት ህምታ?” ጄዼ ጋፈቴ።   


19 ሳሙኤልስ አከነ ጄዼ ዴብሴ፤ “ነምች ሙልአተ አርጉ ሱን አኑመ። እስን ሀርአ ዋን ነ ወጅን ኛተ ኛቹ ቀብደኒፍ ነ ዱረ ጋረ ሰገዳት ኦል በኣ። አንሞ ቦር ገነመ ስን ጌጌሰ፤ ዋን ገራኬ ጅሩ ሁንደስ ስት ነንህመ።  
20 ዋኤ ሀሮተ ጉያ ሰዲን ዱረ በደን ሰና ህንያደእን፤ እሳን አርገመኒሩ። ሀዊን እስራኤል ሁንድ ኤኙፊ? ስኢፊ መነ አባኬቲቲፍ ምቲ?”   


21 ሳኦልስ ዴብሴ፣ “አን ነመ ጎሰ ቤንያም ከን ጎሶተ እስራኤል ሁንደ ኬሳ ገድ ኣና ተኤ ሰነ ምቲ? ማቲንኮሞ ማቲወን ጎሰ ቤንያም ሁንደ ኬሳ ገድ ኣነ ምቲ? ዮስ አት ማሊፍ ዋን አከና ነት ዱበተሬ?” ጄዼ።   


22 ሳሙኤልስ ሳኦሊፊ ተጃጅላ ሳኦል ገልመት ኦል ገልቼ ወረ ኛታፍ ዋመመን ከኔን ሶዶመ ተአኒን ገረ ኦሊ እሳን ቴስሴ።  
23 ሳሙኤል ነምቸ ኛተ ቆጴሱን፣ “ጉማ ፎኒ እሰ አን ኮጳ ካእ ሲን ጄዼ ሰነ ፍድ” ጄዼ።   


24 ነምች ኛተ ቆጴሱ ሱንስ ፎን ሉካ ጉቱማት ፉዼ ፉለ ሳኦል ዱረ ካኤ። ሳሙኤልስ፣ “ኩን ዋን ሲፍ ካአሜዸ። ኩንስ ዬሮ አን፣ ‘አን ኬሱሞተ ዋሜረ’ ጄዼ ጀልቀቤ ዬሮ ሙርታኣ ከናፍ ኮጳት ሲፍ ካአሜራቲ ኛዹ” ጄዼን። ሳኦልስ ጋፈ ሰነ ሳሙኤል ወጅን ኛቴ።   


25 ኤርገ ጋረ ሰገዳራ ገረ መጋላት ገድ ቡአኒ ቦዴ ሳሙኤል በንቲ መነሳረት ሳኦል ወጅን ሃሰኤ።  
26 እሳንስ ገነመ በሪ ከአን፤ ሳሙኤልስ በንቲ መናራ ሳኦልን ዋሜ፣ “ቆጳእ አን ስን ጌጌሰ” ጄዼን። ዬሮ ሳኦል ቆጳኤትስ እኒፊ ሳሙኤል ወሊ ወጅን ገድ በአን።  
27 ኡቱ ገረ ዳሪ መጋላት ገድ ቡኣ ጅረኑስ ሳሙኤል ሳኦሊን፣ “አከ ተጃጅላንኬ ኑ ዱርሴ ዴሙፍ እት ህም” ጄዼ። ተጃጅላን ሱንስ አኩመ እት ህመሜ ጎዼ፤ ኤርገሲ ሳሙኤል፣ “አከ አን ኤርጋ ዋቃ ስት ህሙፍ አት ጥኖ አስ ቱር” ጄዼ።    

1 ኤርገሲ ሳሙኤል ዘይቲ ብልሌ ቶኮ ፉዼ መታ ሳኦልረት ዸንገላሴ እሰ ዹንገቴ አከነ ጄዼ፤ “አከ አት ዻለሳረት ሞቱፍ ዋቀዮ ስ ህንድብኔ?  
2 ሀርአ አት ዬሮ ነ ብራ ዴምቱት ብየ ቤንያም ኬሰት አዋለ ራሄል ብረት እዶ ዜልዛ ጄዸሙት ነሞተ ለመ ንአርግተ። እሳንስ፣ ‘ሀሮትን አት በርባዳ ቱርቴ ሱን አርገመኒሩ። አመ አባንኬ ዋኤ ሀሮታ ያዱ ዺሴ ዋኤኬ፣ “ዋኤ እልመኮ አን ማል ጎዹ ላተ?” ጄዼ ያደኣ ጅረ’ ሲን ጄዹ።   


3 “ኤርገሲስ አቺ ካቴ ሀመ ቅልጡ ታቦር ጉድቻት ንዴምተ። አችትስ ነሞትን ሰዲ ከኔን ገረ ዋቃ፣ ገረ ቤትኤልት ኦል በኣ ጅረን፣ እን ቶኮ እልሞሌ ሬኤ ሰዲ፣ ቶኮሞ ዳቦ ሰዲ፣ እን ካንስ ዳዺ ወይኒ ቀልቀሎ ቶኮ ባተኒ ስት ዹፉ።  
4 እሳንስ ነጋ ስ ጋፈተኒ ዳቦ ለመ ሲፍ ኬኑ፤ አትስ እሳን ሀርካ ንፉዸተ።   


5 “ሰነ ቦዴስ እዶ ሆማን ወራነ ፍልስጤም ጅሩ ገረ ግቤኣ ገረ ቱሉ ዋቃ ንዸቅጠ። አትስ አኩመ መጋላት ዽኣቴን ገሬን ራጆታ ቶኮ መሲንቆ፣ ድቤ፣ ኡሉሌፊ በገና ቀበቴ ጋረ ጉባዻ ገድ ስት ዹፈ፤ እሳንስ ራጂ ንዱበቱ።  
6 ሀፉር ዋቀዮ ሁምናን ስረ ንቡአ፤ አትስ እሳን ወጅን ራጂ ዱበተ፤ ጌደረምቴስ ነመ ብራ ታተ።  
7 ዬሮ መለቶወን ኩኔን ፊጣን በአንት ዋን ሀርከኬት ዹፌ ሁንደ ሆጄዹ፤ ዋቅን ስ ወጅን ጅራቲ።   


8 “አት ነ ዱረ ገረ ግልጋልት ገድ ቡእ። አንስ ኣርሳ ጉበሙፊ ቀልመ ነጋ ዽኤሱፍ ገረኬ ነንዹፈ፤ አት ገሩ ሀመ አን ዹፌ ዋን አት ጎቱ ስት ህሙት ጉያ ቶርበ ቱሩ ቀብደ።”   

ሳኦል ሞቲ ታስፈሜ 
 

9 ዬሮ ሳኦል ሳሙኤልን ዺሴ ዴሙፍ ፉለሳ ገረገልፈቴት፣ ዋቅን ሳኦሊፍ ቀልቢ ሃራ ኬኔ። መለቶወን ኩኔን ሁንድኑስ ጋፈስ ራወተመን።  
10 ዬሮ እሳን ግቤኣ ገአንትስ ገሬን ራጆታ ቶኮ እሰት ዹፌ፤ ሀፉር ዋቃስ እሰረ ቡኤ፤ እንስ እሳን ወጅን ራጂ ዱበቴ።  
11 ወር ዱራን እሰ ቤከን ሁንድ ዬሮ ራጆተ ወጅን ራጂ ዱበቹሳ አርገንት፣ “እልመ ቂሽት ማልቱ ዹፌ? ሳኦልስ ገሬ ራጆታ ኬሳ ቶኮ?” ጄዸኒ ወል ገጋፈተን።   


12 ነምች አች ጅራቱ ቶኮስ፣ “አባንሳኒ ኤኙ?” ጄዼ ጋፈቴ። ከናፉ ጄች፣ “ሳኦልስ ገሬ ራጆታ ኬሳ ቶኮ?” ጄዹ ሱን መማክሰ ተኤ።  
13 ሳኦልስ ኤርገ ራጂ ዱበቹ ራወቴ ቦዴ ጋረ ሰገዳት ኦል በኤ።   


14 ኦቦሌስ አባ ሳኦልስ ተጃጅላሳቲን፣ “እስን ኤሰ ዸቅጠን?” ጄዼ ጋፈቴ።  

ሳኦልስ፣ “ሀሮተ በርባቸ ዴምኔ፤ ገሩ ዮሙ ዴብኔት ሳሙኤል ብረ ዸቅኔ” ጄዼ ዴብሴ።   


15 ኦቦሌስ አባ ሳኦልሞ፣ “ዋን ሳሙኤል ሲን ጄዼ ነት ህም” ጄዼ።   


16 ሳኦልስ ዴብሴ፣ “እን አከ ሀሮትን አርገመን ኑት ህሜረ” ጄዼ፤ ገሩ ዋን አከ እን ሞቲ ተኡ ሳሙኤል እት ህሜ ሰነ ኦቦሌሰ አባሳት ህንህምኔ።   


17 ሳሙኤልስ ነሞተ እስራኤል ገረ ሚስጳት ፉለ ዋቀዮ ዱረት ወልት ዋሜ  
18 አከነ እሳኒን ጄዼ፤ “ዋቀዮ ዋቅን እስራኤል አከነ ጄዸ፦ ‘አን እስራኤልን ብየ ግብጢቲ ባሴረ፤ ሀርከ ወረ ግብጢፊ ሀርከ ሞቱሞተ እሳን ጩንቁርሳ ቱረን ሁንዳ ጀላስ እስን ፉሬረ።’  
19 እስን ገሩ አመ ዋቀኬሰን እሰ ዽጵነኬሰኒፊ ረክነኬሰን ሁንደ ጀላ እስን ባሴ ሰነ ዺፍተኒርቱ። እስን፣ ‘ዋዉ፤ ሞቲ ኑ ቡልቹ ኑ ሙድ’ ጄተኒርቱ። ከናፉ ጎሰ ጎሳፊ በልበለ በልበለኬሰኒን ፉለ ዋቀዮ ዱረት ኦፍ ዽኤሳ።”   


20 ዮሙ ሳሙኤል ጎሶተ እስራኤል ሁንደ ፍዴትስ ጎስት ቤንያም ንፍለተሜ።  
21 ኤርገሲስ እን ጎሰ ቤንያም በልበለ በልበላን ፉለ ዱረት ዽኤሴ በልበል መጥሪት ፍለተሜ። ዹመረትስ ሳኦል እልም ቂሽ ንፍለተሜ። እን ገሩ ዮሙ እሰ በርባደንት ህንአርገምኔ።  
22 ከናፍ ነሞትን፣ “ነምች ዹፌ ጅራ?” ጄዸኒ አመስ ዋቀዮን ጋፈተን።  

ዋቀዮስ፣ “ኤዬ፤ ገሩ እን ምአ ኬሰ ዾከቴ ጅረ” ጄዼ።   


23 እሳንስ ፊገኒ አቺ እሰ ፍደን። እንስ ዬሮ ዹፌ እሳን ግዱ ዻበቴት ገቲቲሳቲ ኦልት ነመ ሁንደ ጫላ ዼራ ቱሬ።  
24 ሳሙኤልስ ሰበ ሰነ ሁንዳን፣ “ነምቸ ዋቀዮ እሰ ፍለቴ አርግቱ? ሰበ ሁንደ ኬሳ ከን አከሳ ቶኮዩ ህንጅሩ” ጄዼ።  

ነሞትንስ፣ “ሞትች በረ በራን ሃጅራቱ!” ጄዸኒ እየን።   


25 ሳሙኤልስ ሴረ ሞቱማን ሱን እቲን ቡሉ ነሞታፍ እብሴ። ክታበ ኬሰትስ በሬሴ ፉለ ዋቀዮ ዱረ ካኤ። ኤርገሲ ሳሙኤል ነሞተ ሁንደ ገረ መነሳኒት ኦፍራ ጌጌሴ።   


26 ሳኦል ገሩ ግቤኣት ዴብኤ መነ ኦፊሳት ገሌ፤ ነሞትን ጀጀቦን ዋቅን ያደሳኒ ከካሴስ እሰ ወጅን ዴመን።  
27 ገሩ ነሞትን ከሽለቦትን ቶኮ ቶኮ፣ “ነምን ኩን አከምት ኑ ኦልቹ ደንደአ?” ጄዸን። እሰስ ንቱፈተን። ኬና ቶኮሌስ ህንፍድኔፍ። ሳኦል ገሩ ንጨልእሴ።    

 11

ሳኦል መጋላ ያቤሽ በራሬ 
 

1 ናሃሽ ነምች አሞን ሱን ኦል በኤ ያቤሽ ግልኣድን መርሴ። ነሞትን ያቤሽ ሁንድኑስ ናኣሺን፣ “ኮቱ ወሊ ገልቴ ጎዸትና፤ ኑስ ሲፍ ሆጄትና” ጄዸን።   


2 ናሃሽ ነምች አሞን ገሩ፣ “አን ከነን እስን ወጅን ወሊ ገልቴ ጎዸዹ ዮን እጀ ምርጋ ቶኮ ቶኮኬሰኒ እስን ኬሳ ባሴ አከሲን እስራኤል ሁንደ ሰልጵሴ ቆፈ” ጄዼ ዴብሴፍ።   


3 ማንጉዶትን ያቤሽሞ፣ “አከ ኑ ጉቱማ እስራኤል ኬሰ ኤርገሞተ ኤርገትኑፍ ጉያ ቶርበ ኑፍ ኦብስ፤ ዮ ነምን ኑ ኦልቹ ቶኮዩ ጅራቹ ባቴ ኑ ሲፍ ቡለ” እሳን ጄዸን።   


4 ኤርገሞትን ኩኔንስ ዮሙ ገረ ግቤኣ እዶ ሳኦል ጅራቱ ዹፈኒ ዋን ከነ ነሞተት ህመንት፣ ነሞትን ሁንድ ሰገሌ ኦል ፉዸተኒ ንቦአን።  
5 ዬሮ ሰነት ሳኦል ሰንጎተሳ ኦፋ እዶ ቆናቲ ገለ ቱሬ፤ እንስ፣ “ሰብን ኩን ማል ተኤ ቦአ?” ጄዼ ጋፈቴ። እሳንስ ዋን ነሞትን ያቤሽ ጄዸን ሰነ እሰት ህመን።   


6 ዬሮ ሳኦል ዱቢ ከነ ዸገኤትስ ሀፉር ዋቃ ሁምናን እሰረ ቡኤ፤ እንስ ኣሬ ቦበኤ።  
7 እንስ ሰንጎተ ጭምዲ ቶኮ ፉዼ ኩኩቴ ፎንሳኒ ሀርከ ኤርገሞታት ኤርጉዻን፣ “ሰንጎትን ነመ ሳኦሊፊ ሳሙኤልን ዱካ ህንቡኔ ከሚዩ አከስ ተኡ” ጄዼ ጉቱማ እስራኤል ኬሰ ለብሴ። ሶዳችፍን ዋቀዮስ ዋን ነመ ሁንደ ቀበቴፍ ነምን ሁንድኑ አኩመ ነመ ቶኮት በኤ።  
8 ሳኦል እዶ ቤዜቅ ጄዸሙት ወልት እሳን ቀቤ፤ ባይእን እስራኤሎታ ኩመ ዽበ ሰዲ፣ ከን ወረ ይሁዳሞ ኩመ ሶዶመ ቱሬ።   


9 እሳንስ ኤርገሞተ ዹፈን ሰናን፣ “ነሞተ ያቤሽ ግልኣዲን፣ ‘ቦር ዬሮ አዱን ሆኡት ብልሰ ባቱ’ ጄዻቲ እት ህማ” ጄዸኒን። ዮሙ ኤርገሞትን ሱን ዸቀኒ ዋን ከነ እሳንት ኦዴሰንት ወር ያቤሽ አከ መሌ ገመደን።  
10 እሳንስ ነሞተ አሞኒን፣ “ኑ ቦር ሀርከኬኘ እስንት ኬነትነ፤ እስን ዋን እስንት ጋሪ ፈካቴ ሁንደ ኑ ጎቹ ንደንዴሱ” ጄዸን።   


11 ጉያ እት ኣኑት ሳኦል ነሞተሳ ገሬ ሰዲት ቆዴ፤ ገረ በሪ ሀልከኒትስ ደላ አሞኖታ ጨብሰኒ ሴኑዻን ሀመ ለፍት ሆኡት እሳን ቀለን። ከኔን ሀፈንሞ ገርገር ፈፈጨአን፤ እሳን ኬሳስ ነምን ለመዩ ወል ብረት ህንሀፍኔ።   

ሳኦል ሞቲ ተኡንሳ ንምርከኔፈሜ 
 

12 ኤርገሲስ ነሞትን ሳሙኤሊን፣ “ወር፣ ‘ሳኦል ኑረት ሞቲ ተኡ ህንቀቡ’ ጄዸን ኤኙ ፈእ? ነሞተ ከኔን ኑ ፍድ ንአጄፍናቲ” ጄዸን።   


13 ሳኦል ገሩ፣ “ጉያን ኩን ጋፈ እት ዋቀዮ እስራኤልን በራሬ ዋን ተኤፍ ነምን ቶኮዩ ሀርአ ህንአጄፈሙ” ጄዼ።   


14 ሳሙኤልሞ ነሞታን፣ “ኮታ ግልጋል ዸቅኔ ሞቲ ተኡሳ አችት ምርከኔስና” ጄዼ።  
15 ከናፉ ነሞትን ሁንድኑ ገረ ግልጋል ዸቀኒ ሳኦል ሞቲ ተኡሳ ፉለ ዋቀዮ ዱረት ምርከኔሰን። ኣርሳ ነጋስ ፉለ ዋቀዮ ዱረት ዽኤሰን፤ ሳኦሊፊ ሰብን እስራኤል ሁንድስ ጉዳ ገመደን።    

ሳሙኤል ኡመታን ነጋት ጄዼ 
 

1 ሳሙኤል እስራኤሎተ ሁንዳን አከነ ጄዼ፤ “ኩኖ አን ዋን እስን ናን ጄተን ሁንደ ዸገኤረ፤ ሞቲ እስንረት ሞስሴረ።  
2 ነመ ሞቲ ተኤ እስን ሆገኑስ አርገተኒርቱ። አን ዱሎሜ አሪ ባሴረ፤ እልማንኮ ኩኖ እስን ወጅን ጅሩ። አን እጆሉማኮቲ ጀልቀቤ ሀመ ሀርኣት እስን ሆገኔረ።  
3 አን አሰን ጅረ፤ እስንስ ፉለ ዋቀዮቲፊ ፉለ ሞትቸ እን ድቤ ዱረት ዹጋ ነት በኣ። አን ሰንጋ ኤኙን ፉዸዼ? አን ሀሬ ኤኙን ፉዸዼ? አን ኤኙን ጎዎምሴ? አን ኤኙን ጩንቁርሴ? እቲን እጀኮ ጃምሱፍ አን ኤኙ ሀርካን መተኣ ፉዸዼ? አን ዮን ፉዸዼ ጅራዼ እስኒፍ ነንዴብሰ።”   


4 እሳንስ ዴብሰኒ፣ “አት ኑ ህንጎዎምስኔ ዮካን ኑ ህንጩንቁርስኔ። ነመ ቶኮ ሀርካዩ ዋን ቶኮሌ ህንፉዸትኔ” ጄዸን።   


5 ሳሙኤልሞ፣ “አከ እስን ዋን ቶኮሌ ሀርከኮት ህንአርገትን ዋቀዮ እስንት ዹጋ በአ፤ ድበማንሳስ ሀርአ ዹጋ በአ” እሳኒን ጄዼ።  

እሳንስ፣ “እን ዹገ በኣዸ” ጄዸን።   


6 ኤርገሲስ ሳሙኤል ነሞታን አከነ ጄዼ፤ “ከን ሙሴፊ አሮንን ድቤ አቦቲኬሰን ብየ ግብጢ ባሴ ዋቀዮዸ።  
7 ኤጋ ዋኤ ሆጂ ቀጄላ ከን ዋቀዮ እስኒፊ አቦቲኬሰኒፍ ሆጄቴ ሁንደ አከ አን ፉለ ዋቀዮ ዱረት እስንት ፈልሙፍ አስ ዻበዻ።   


8 “ዬሮ ያቆብ ብየ ግብጥ ሴኔት አቦቲንኬሰን ዋቀዮት እየተን፤ ዋቀዮስ ሙሴፊ አሮን ወረ አቦቲኬሰን ብየ ግብጢ ባሰኒ እዶ ከነ ቁበቺሰን ኤርጌ።   


9 “እሳን ገሩ ዋቀዮ ዋቀሳኒ እራንፈተን፤ ከናፍ እን ደበርሴ ሀርከ ሲሳራ አጀጃ ወራነ ሃዞሪት፣ ፍልስጤሞታፊ ሞቲ ሞኣብት እሳን ጉርጉሬ፤ ጀርስ ወራነ እት በነን።  
10 እሳንስ ዋቀዮት እየተኒ፣ ‘ኑ ጩቡ ሆጄትኔረ፤ ዋቀዮን ዺፍኔ በኣሊፊ አሽቶሬትን ተጃጅሌረ። አመ ገሩ ሀርከ ዲኖተኬኛቲ ኑ ባስ፤ ኑስ ስ ተጃጅለ’ ጄዸን።  
11 ዋቀዮ ዬሩብ-በኣልን፣ ቤዳንን፣ ይፍታፊ ሳሙኤልን ኤርጌ አከ እስን ነጋን ጅራተኒፍ ከራ ሁንዳን ሀርከ ዲኖተኬሰኒቲ እስን ባሴ።   


12 “ዮሙ አከ ናሃሽ ሞቲን አሞኖታ እስንት ዹፌ አርግተንት ገሩ፣ ዋቀዮ ዋቅንኬሰን ሞቲኬሰን ተኡዩ እስን፣ ‘ለክ፤ ኑ ሞቲ ኑ ቡልቹ በርባድና’ ጄተን።  
13 አመስ ሞቲን እስን ጋፈተኒፊ ፍለተን ኩኖት! ዋቀዮ ሞቲ እስንረት ሞስሴረ።  
14 ዮ እስን ዋቀዮን ሶዳተን፣ ዮ እሰ ተጃጅልተን፣ ዮ እሳፍ አጀጀምተኒፊ ዮ አጀጀሳት ፍንጭሉ ባተን፣ ዮ ሁንድኬሰኒፊ ሞቲን እስንረት ሞስፈሜ ሱን ዋቀዮ ዋቀኬሰን ፋነ ቡተን ጋሪዸ!  
15 ዮ እስን ዋቀዮፍ አጀጀሙ ባተኒ አጀጀሳት ፍንጭልተን አኩመ አቦቲኬሰንት ከኤ ሰነ ሀርክሳ እስንትስ ንከአ።   


16 “ኤጋ ጀባዻ ዻበዻቲ ዋን ጉዳ ዋቀዮ ፉለኬሰን ዱረት ጎዹ ከነ እላላ!  
17 አመ ዬሮ እት ቀመዲን ሃመሙ ምቲ? አን አከ እን ቀቀዌሳፊ ቦካ ኤርጉፍ ዋቀዮን ነንከዸዸ። እስን ዬሮ ሞቲ እስን ቡልቹ ጋፈተንት አከ ዋን ሀማ ፉለ ዋቀዮ ዱረት ሆጄተን ንሁበቱ።”   


18 ከነረት ሳሙኤል ዋቀዮን ዋመቴ፤ ዋቀዮስ ዬሩመ ሰነ ቀቀዌሳፊ ቦካ ኤርጌ። ነሞትን ሁንድኑስ ዋቀዮፊ ሳሙኤልን አከ መሌ ሶዳተን።   


19 ነሞትን ሁንድኑስ ሳሙኤሊን፣ “አከ ኑ ተጃጅልቶትንኬ ህንዹምኔፍ ዋቀዮን ዋቀኬ ኑፍ ከዸዹ፤ ኑ ጩቡኬኘ ሁንደረት ደበሌ ሞቲን ኑረት አከ ሞኡ ጋፈቹዻን ደበ ሆጄትኔራቲ” ጄዸን።   


20 ሳሙኤልስ ዴብሴ አከነ ጄዼ፤ “ህንሶዳትና፤ እስን ሀምነ ከነ ሁንደ ራወተኒርቱ፤ ተኡስ ገራ ጉቱዻን ዋቀዮን ተጃጅላ መሌ ዋቀዮራ ህንዴብእና።  
21 ገረገልተኒ ወንቶተ ፋይዳ ህንቀብኔ ከኔን እስን ፈየዱ ዮካን እስን ኦልቹ ህንደንዴኜ ዱካ ህንቡእና፤ እሳን ፋይዳ ህንቀበኒቲ።  
22 ዋቀዮ ሰበቢ መቃሳ ጉዳ ሰናቲፍ ጄዼ ሰበሳ ህንገቱ፤ ዋቀዮ ከን ኦፊሳ እስን ጎዸቹ ጃለቴራቲ።  
23 አከ ያደኮት አን እስኒ ከዸቹ ዺሴ ዋቀዮት የከ ሆጄቹን ነራ ሃፈጋቱ። አን ከራ ጋሪፊ ቀጄላ ተኤ እስን ነንበርሲሰ።  
24 ገሩ ዋቀዮን ሶዳዻ፤ ገራኬሰን ጉቱንስ አመነሙዻን እሳፍ ሆጄዻ፤ ዋን ጉዳ እን እስኒ ጎዼስ ያደዻ።  
25 ዮ ሀምነ ሆጄቹ እት ፉፍተን ገሩ፣ እስንስ ሞቲንኬሰንስ ንበዱ።”    

ሳሙኤል ሳኦልት ዼከሙሳ 
 

1 ሳኦል ዬሮ ሞቲ ተኤት ኡሙሪንሳ ወጋ ሶዶመ ቱሬ፤ እንስ ወጋ አፉርተሚ ለመ እስራኤልን ቡልቼ።   


2 ሳኦል ነሞተ ኩመ ሰዲ እስራኤል ኬሳ ፍለቴ፤ ኩምን ለመ ምክማሲፊ ብየ ጋራ ቤትኤልት ሳኦል ወጅን፣ ኩምን ቶኮሞ ብየ ቤንያም ኬሰት ግቤኣት ዮናታን ወጅን ቱረን። ነሞተ ካን ገሩ ገረ መነ መነሳኒት ዴብሴ።   


3 ዮናታን ቁበተ ወራነ ፍልስጤሞታ ከን ግቤኣ ኬሰ ቱሬ ሰነ ዸኤ፤ ፍልስጤሞትንስ ዋኤ ከና ዸገአን። ከነረት ሳኦል፣ “እብሮትን ሁንድኑ ሃዸገአን!” ጄዼ ብየቲ ጉቱ ኬሰት መለከተ አፉፍስሴ።  
4 እስራኤል ሁንድኑስ ኦዱ፣ “ሳኦል ቁበተ ወራነ ፍልስጤሞታ ዸኤረ፤ እስራኤልስ ፍልስጤሞተ ብረት በልፈሜረ” ጄዹ ዸገአን። ነሞትንስ ሳኦል ዱካ ቡኡፍ ግልጋልት ወልት ቀበመን።   


5 ፍልስጤሞትንስ እስራኤሎተ ወራኑፍ ጋሪወን ኩመ ሶዶመ፣ ነሞተ ጋሪ ኦፈን ኩመ ጀኣፊ ሎልቶተ አከ ጭረቸ ገላና ባይአተኒን ህሪረን። ኦል በአኒስ ከራ በአ ቤት ኣዌን እዶ ምክማስ ጄዸሙ ቁበተን።  
6 ነሞትን እስራኤል ዮሙ አከ ሃል እሳን ኬሰ ጅረን ሶዳችሳ ተኤፊ አከ ሎልቶትንሳኒ ሰርደማ ጅረን አርገንት ሆልቀ ኬሰ፣ ቆራቲ ኬሰ፣ ከታ ኬሰ፣ ቦዋ ኬሳፊ ቦለ ኬሰ ዾከተን።  
7 እብሮትን ቶኮ ቶኮሞ ዮርዳኖስ ጬአኒ ብየ ጋዲፊ ግልኣድ ዸቀን።  

ሳኦል ገሩ ግልጋልት ሀፌ፤ ሎልቶትን እሰ ወጅን ቱረን ሁንድኑስ ሶዳዻን ሆለቻ ቱረን።  
8 እንስ አኩመ ዬሮ ሳሙኤል ሙርቴሴ ሰናት ቡልቲ ቶርበ ኤጌ፤ ሳሙኤል ገሩ ገረ ግልጋል ህንዹፍኔ፤ ነሞትን ሳኦልስ ብብትናኡ ጀልቀበን።  
9 ሳኦልስ፣ “ኣርሳ ጉበሙፊ ኣርሳ ነጋ አስ ና ፍዳ” ጄዼ። እንስ ኣርሳ ጉበሙ ንዽኤሴ።  
10 አኩመ ሳኦል ኣርሳ ዽኤሴ ጡሙሬን ሳሙኤል ዹፌ። ሳኦልስ እሰ ስመቹፍ ገድ በኤ።   


11 ሳሙኤል፣ “አት ማል ጎቹኬት?” ጄዼ ጋፈቴ።  

ሳኦልስ ዴብሴ አከነ ጄዼ፤ “አን ዬሮን አከ ሰብን ብብትናኤ፣ አከ አት ዬሮ ሙርቴፈሜት ህንዹፍኒፊ አከ ፍልስጤሞትን ምክማስት ወልት ቀበመን አርጌት፣  
12 ‘ፍልስጤሞን ግልጋልት ነት ዹፈን፤ አንስ ሱራ ዋቀዮ ህንከዸትኔ’ ጄዼን ያዴ። ከናፉ ኣርሳ ጉበሙ ዽኤሱን ድርቀመ ነት ተኤ።”   


13 ሳሙኤልስ አከነ ጄዼ፤ “አት ዋን ሲፍ ህንመሌ ሆጄቴ፤ አጀጀ ዋቀዮ ዋቅንኬ ሲፍ ኬኔ ህንኤግኔ፤ ኡቱ አጀጀሳ ኤግዴ ጅራቴ እን ሞቱማኬ እስራኤልረት ጀቤሴ በረ በራን ንዻበ ቱሬ።  
14 አመ ገሩ ሞቱማንኬ ጀባቴ ህንዻበቱ፤ ዋቀዮ ነመ አከ ፌዺ ገራሳ ተኤ አርገቴረ፤ ሰበቢ አት አጀጀ ዋቀዮ ህንኤግኒፍ እን ዱረ ዴማ ሰበሳ ጎዸቴ እሰ ሙደቴረ።”   


15 ኤርገሲ ሳሙኤል ግልጋል ዺሴ ገረ ግቤኣ እሼ ብየ ቤንያም ኬሰት አርገምቱት ኦል በኤ፤ ሳኦልስ ነሞተ እሰ ወጅን ቱረን ንለካኤ። ባይእንሳኒስ ገረ ነመ ዽበ ጀአ ቱሬ።   

እስራኤሎትን ሜሻ ወራና ህንቀበትኔ 
 

16 ዬሮ ፍልስጤሞትን ምክማስ ኬሰ ቁበተኒ ቱረንት ሳኦል፣ እልምሳ ዮናታኒፊ ነሞትን እሳን ወጅን ቱረን ብየ ቤንያም ግቤኣ ኬሰ ቱረን።  
17 ገሬን ዌረርቶታ እዶ ሰዲት ቆደመኒ ቁበተ ፍልስጤሞታቲ በአን። ገሬን ቶኮ ገረ ኦፍራ ከን ብየ ሹኣል ኬሰ ጅሩ ሰናት ቀጄሌ፤  
18 ገሬን ለመፋን ከራ ቤት ሆሮንት፣ ገሬን ሰደፋንሞ ከራ ዳሪ እራን-ገዴ ሱሉለ ዜቦኢም ከን ፉሌ ገሞጂት ጌሱረ ቡኤ።   


19 ሰበቢ ፍልስጤሞትን፣ “እብሮትን ጎራዴ ዮካን ኤቦ ኦፊ እሳኒቲፍ ህንቱምሲፈትን!” ጄዸኒ ቱረኒፍ እስራኤል ሁንደ ኬሰት ነምን ስቢለ ቱሙ ቶኮዩ ህንአርገምኔ።  
20 ከናፉ እስራኤሎን ሁንድ ማረሻሳኒ፣ ገሶሳኒ፣ ዸገራፊ ሃምቱሳኒ ቀርሲፈቹፍ ገረ ፍልስጤሞታት ገድ ቡአን።  
21 ገቲን እቲን ማረሻፊ ገሶ ቀርሲፈተን ሰቅሊ ቶኮራ ሀርከ ሰዲ ኬሳ ሀርከ ለመ፤ ቆርቢ፣ ዸገራፊ ሜሻ እቲን ቆትዮ ቱቱቀን ቀርሲፈቹፍሞ ሰቅሊ ቶኮራ ሀርከ ሰዲ ኬሳ ሀርከ ቶኮ ከፈሉ ቱረን።   


22 ከናፉ ጉያ ወራና ሳኦሊፊ ዮናታን መሌ ሎልቱን ቶኮዩ ጎራዴ ዮካን ኤቦ ህንቀቡ ቱሬ።   

ዮናታን ፍልስጤሞተ ሩኩቱሳ 
 

23 ጋፉመ ሰነ ገሬን ፍልስጤሞታ ቶኮ ገረ መልካ ምክማስት ገድ ቡኤ።    

1 ጋፈ ቶኮ ዮናታን እልም ሳኦል ደርገጌሰ ምአ ሎላ እሳፍ ባቱን፣ “ኮቱ ገረ ቁበተ ፍልስጤሞታ ከን ገመ ካኒን ጅሩ ሰናት ጬና” ጄዼ። እን ገሩ አባሳት ህንህምኔ።   


2 ሳኦልስ ምግሮን ኬሰ ዳሪ ግቤኣ ሙከ ሮማኒ ጀለ ታኣ ቱሬ። ነሞትን እሰ ወጅን ቱረንስ ገረ ዽበ ጀኣት፤  
3 አሂያን እን ድረተ ኡፈቱስ እሳን ኬሳ ቶኮ ቱሬ። እንስ እልመ አሂጡብ ኦቦሌሰ ኢካቦድ፣ እልመ ፊኔሃስ እልመ ኤሊ ከን ሺሎ ኬሰት ሉበ ዋቀዮ ቱሬ ሰናት። አከ ዮናታን ዴሜስ ነምን ቶኮዩ ቁበ ህንቀቡ ቱሬ።   


4 መልካን እቲን ዮናታን ገረ ቁበተ ወራነ ፍልስጤሞታት ጬኡ በርባዴ ሱን ብታፊ ምርጋን ከታወን ቀረ ቀበን ለመ ቀበ ቱሬ፤ እን ቶኮ ቦዜዝ፣ ካንሞ ሴኔ ጄዸመ።  
5 ከታን ቶኮ ከራ ካባ ፉሌ ምክማሲን፣ ካንሞ ከራ ክባ ፉሌ ግቤኣ ዻበተ ቱሬ።   


6 ዮናታንስ ደርገጌሰ ምአ ሎላ እሳፍ ባቱን፣ “ኮቱ ገረ ቁበተ ወረ ዸግነ ህንቀበትን ሰናት ጬና። ማልቱ ቤከ ዋቀዮ ኑ ገርጋረ ተኣቲ። ባይኤዻንስ ተኡ ጥኖዻን ወን ፈይሱራ ዋቀዮን ዾዉ ቶኮዩ ህንጅሩ” ጄዼ።   


7 ደርገጌስች ምአ ሎላ እሳፍ ባቱ ሱንስ፣ “ዋን ቀልቢት ያዴ ሁንደ ጎዽ፤ ዱበትስ ህንዴብእን፤ አንስ አኩመ ያደኬቲት ስ ወጅነን ጅረ” ጄዼ።   


8 ዮናታንስ አከነ ጄዼ፤ “ኤጋ ኮቱ ገረ እሳኒት ጬና፤ እሳን ኑ ህንአርገን።  
9 ዮ እሳን፣ ‘ሀመ ኑ ገረኬሰን ዹፍኑቱ ኑ ኤጋ’ ጄዸን፣ አሱመት እሳን ኤግነ፤ ገሩ እሳንት ኦል ህንባኑ።  
10 ዮ እሳን፣ ‘ገረኬኘት ኦል ኮታ’ ጄዸን ገሩ ኩን አከ ዋቀዮ ደበርሴ ሀርከኬኘት እሳን ኬኔ መለቶ ዋን ኑ ተኡፍ እት ኦል ባነ።”   


11 ለማንሳኒዩ ቁበተ ሎልቶተ ፍልስጤሞታት ኦፍ አርግሲሰን። ፍልስጤሞትንስ፣ “ኩኖ! እብሮትን ቦለ እት ዾከተን ኬሳ በኣ ጅሩ” ጄዸን።  
12 ነሞትን ቁበተ ፍልስጤሞታ ኬሰ ጅረንስ፣ “ኦል ኮታ፤ ዋን ቶኮ እስንት አርግሲስና!” ጄዸኒ ዮናታኒፊ ደርገጌሰ ምአ ሎላ እሳፍ ባቱ ሰነት እየን።  

ከናፍ ዮናታን ደርገጌሰ ምአ ሎላ እሳፍ ባቱን፣ “ዋቀዮ ሀርከ እስራኤሎታት ደበርሴ እሳን ኬኔራቲ ነ ፋነ ኮቱ” ጄዼ።   


13 ዮናታን ሀርካፊ ሚለሳቲን ዳእሜ ኦል በኤ፤ ደርገጌስ ምአ ሎላ እሳፍ ባቱስ እሰ ፋነ ኦል በኤ። ፍልስጤሞትንስ ሀርከ ዮናታኒቲን በርበዴፈመን፤ ደርገጌስች ዮናታን ወጅን ቱሬስ እሰ ዱካ ቡኤ እሳን ፍጤ።  
14 ዮናታኒፊ ነምች ምአ ሎላ እሳፍ ባቱ ሱን ሩኩታ ጀልቀባ ሰነ ኬሰት ለፈ ቆትዮ ጭምዲ ቶኮ ኦልቹረት ፍልስጤሞተ ገረ ድግደማ ተአን አጄሰን።   

ሞአተሙ ፍልስጤሞታ 
 

15 ቁበተ ኬሰት፣ ለፈ ቆቲሳ ኬሰቲፊ ሰበ ግዱት ናሱቱ ተኤ፤ ሎልቶትን ቁበተ ኬሰ ቱረኒፊ ወር በላ ቡሰን ንሆለተን፤ ለፍትስ ንራፈምቴ። ናሱን ሱንስ ናሱ ዋቀ ብራ ኤርገሜ ቱሬ።   


16 ዬሮ ሰነ ዋርድዮትን ሳኦል ከኔን ብየ ቤንያም ኬሰ ግቤኣ ቱረን ኡቱ ሎልቶትን ሱን ከራ ሁንዳን ብትናአኒ ንአርገን።  
17 ሳኦል ነሞተ እሰ ወጅን ቱረኒን፣ “ሜ ሎልቶተ ለካኣቲ ነመ ኑ ኬሳ ዴሜ እላላ” ጄዼ። ዮሙ ለካአንትስ ዮናታኒፊ ነምች ምአ ሎላ እሳፍ ባቱ ሱን አች ህንቱሬ።   


18 ሳኦልስ አሂያዻን፣ “ሜ ታቦተ ዋቃ አስ ፍድ” ጄዼ። ዬሮ ሰነ ታቦትን ሱን እስራኤሎተ ሀርከ ቱሬ።  
19 ኡቱ ሳኦል ሉበት ዱበቻ ጅሩ ቁበተ ፍልስጤሞታ ኬሰት ወጭን ጉደቻ ዹፌ። ከናፉ ሳኦል ሉብቻን፣ “ሀርከኬ ገድ ዴብፈዹ” ጄዼ።   


20 ሳኦሊፊ ነሞትንሳ ወል ገአኒ ገረ ወራና ዴመን። እሳንስ ኡቱ ፍልስጤሞትን ቡርጃጀአኒ ጎራዴ ኦፊሳኒቲን ወል ጭጭረኑ አርገን።  
21 እብሮትን ዱራን ፍልስጤሞተ ወጅን ቱረኒፊ እሳን ወጅን ገረ ቁበተሳኒት ኦል በአን ሱን ገረ እስራኤሎተ ወረ ሳኦሊፊ ዮናታን ወጅን ቱረኒት ዴብአን።  
22 እስራኤሎን ብየ ጋራ ኤፍሬም ኬሰት ዾከተኒ ቱረን ዮሙ አከ ፍልስጤሞትን በቀቻ ጅረን ዸገአንት፣ ሎለት መከመኒ እሳን አርአን።  
23 ጋፈስ ዋቀዮ እስራኤልን ንበራሬ፤ ሎል ሱንስ ቤት ኣዌን ደርቤ እት ፉፌ።   

ዮናታን ደመ ሙጠቹሳ 
 

24 ሳኦል፣ “ሀመ ገልገላት፣ ሀመ አን ዲኖተኮ ሃሎ ባፈዹት ነምን ዋ ኛቱ ከምዩ አባረማ ሃተኡ!” ጄዼ ዋን ሰበ ከከቺሴ ቱሬፍ ጋፈስ ነሞትን እስራኤል አከ መሌ ዽጰተኒ ቱረን። ከናፉ ሎልቶተ ኬሳ ነምን ቶኮዩ ዋ አፋኒን ህንቀብኔ።   


25 ሆማን ወራና ሁንድ ቦሶነ ሴኔ፤ ደምስ ለፈ ቱሬ።  
26 እሳንስ ዬሮ ቦሶነ ሴነንት ደመ ያኡ አርገን፤ ተኡስ እሳን ዋን ከካ ሰነ ሶዳተኒፍ ነምን ቶኮዩ ሀርከሳ አፋንት ህንጌፈትኔ።  
27 ዮናታን ገሩ አከ አባንሳ ነሞተ ከካዻን ቀቤ ህንዸጌኜ ቱሬ፤ ከናፉ እን ፊጤ ኡሌ ቀበቴ ቱሬ ሰናቲን ዻበ ደማ ወራኔ አፋኒን ሙጠቴ፤ እጅሳስ ንእፌፍ።  
28 ኤርገሲስ ሎልቶተ ኬሳ ቶኮ፣ “አባንኬ፣ ‘ነምን ሀርአ ዋ ኛቱ ከምዩ አባረማ ሃተኡ!’ ጄዼ ጭምሴ ሆማ ወራና ከካዻን ቀቤረ፤ ነሞትንስ ከናፍ ገገበን” ጄዼ እሰት ህሜ።   


29 ዮናታንሞ አከነ ጄዼ፤ “አባንኮ ብየት ረክነ ኡሜረ። ዮሙ አን ደመ ከነራ ጥኖ አፋኒን ቀቤት እጅኮ አከምት አከ ናፍ እፌ በነሜ ሜ እላላ።  
30 ነሞትን ኡቱ ቦጁ ዲኖተሳኒራ ፉዸተን ኬሳ ዋ ኛተኒ አከም ጋሪ ቱሬ። ስላ ፍልስጤሞትን አጄፈመን ከነ ጫላ ባይአቱ ቱሬ ምቲ?”   


31 እስራኤሎን ጋፈ ሰነ ኤርገ ምክማሲ ሀመ አያሎንት ፍልስጤሞተ ዸአኒ ቦዴ አከ መሌ ደዸበኒ ቱረን።  
32 እሳንስ እት ገገበኒ ዋን ቦጅአንረት ለፈ ዸአኒ ሆሎተ፣ ሰንጎታፊ ጀቦተ ለፈት ቀለተን፤ ዺጉመ ወጅንስ ኛተን።  
33 እሳን ኬሳስ ነምች ቶኮ፣ “ኩኖ ነሞትን ፎን ዺገ ወጅን ኛቹዻን ዋቀዮት ጩቡ ሆጄቻ ጅሩ” ጄዼ ሳኦልት ህሜ።  

እንስ፣ “እስን ሴረ ጨብስተኒርቱ! ዸጋ ጉዳሳ ገንገልቻቲ አስ ና ፍዳ” ጄዼ።  
34 ኤርገሲስ፣ “እስን ነሞተ ግዱ ፈፈጨኣቲ፣ ‘ቶኮን ቶኮንኬሰን ሰንጋፊ ሆላኬሰን ፍዳቲ ቀላ ኛዻ፤ እስን ፎን ዺገሳ ወጅን ኛቹዻን ዋቀዮት ጩቡ ህንሆጄትና’ እሳኒን ጄዻ” ጄዼ።  

ከናፉ ነምን ሁንድ ሀልከን ጋፈሲ ሰንጋሳ ፍዴ አችት ቀሌ።  
35 ሳኦልስ እዶ ኣርሳ ዋቀዮፍ እጃሬ፤ ዋን ከነስ ዬሮ ጀልቀባቲፍ ጎዼ።   


36 ሳኦል፣ “ኮታ ፍልስጤሞተ ዱካ ቡኔ ሀመ ለፍት በርኡት እሳን ሳምና፤ ነመ ቶኮሌ ሉቡን ህንሀምብፍኑ” ጄዼ።  

እሳንስ፣ “ዋን ጋሪ ስት ፈካቴ ሁንደ ጎዽ” ጄዸኒ ዴብሰን።  

ሉብች ገሩ፣ “አሱመት ዋቀ ጋፈትነ” ጄዼ።   


37 ሳኦልስ፣ “አን ፍልስጤሞተ ዱካ ቡኡ? አት ደበርስቴ ሀርከ እስራኤልት እሳን ንኬንታ?” ጄዼ ዋቀ ጋፈቴ። ዋቅን ገሩ ጋፈ ሰነ ዴቢ ህንኬንኔፍ።   


38 ከናፉ ሳኦል አከነ ጄዼ፤ “ሆገንቶትን ሎልቶታ ሁንድ አስ ኮታ፤ ጩቡ ሀርአ ሆጄተሜ እፈት ባፍና።  
39 ዹጋ ዋቀዮ ጅራታ እሰ እስራኤልን በራሩ ሰና፣ ዮ ነምን ጩቡ ከነ ሆጄቴ እልመኮ ዮናታንሌ ተኤ እን ዱኡ ቀበ።” ገሩ እሳን ኬሳ ነምን ቶኮዩ ዴቢ እሳፍ ህንኬንኔ።   


40 ሳኦልስ እስራኤሎተ ሁንዳን፣ “እስን አች ዻበዻ፤ አኒፊ እልምኮ ዮናታንሞ አስ ዻበትነ” ጄዼ።  

ነሞትንስ፣ “ዋን ጋሪ ስት ፈካቴ ጎዽ” ጄዸኒን።   


41 ኤርገሲ ሳኦል፣ “ዴቢ ቀጄላ ና ኬን” ጄዼ ዋቀዮን ዋቀ እስራኤል ከዸቴ። እጣንስ ዮናታኒፊ ሳኦልት በኤ፤ ነሞትንስ ብልሰ በአን።  
42 ሳኦልስ፣ “አናፊ እልመኮ ዮናታን ግዱትሞ እጣ ቡሳ” ጄዼ። እጣን ሱንስ ዮናታንት በኤ።   


43 ሳኦልስ ዮናታኒን፣ “አት ዋን ጎቴ ነት ህም” ጄዼ።  

ዮናታንስ፣ “አን ዹጉማን ፊጤ ኡሌኮቲን ደመ ጥኖሼ ሙጠዼረ። ኤጋ አን ዱኡን ቀባ?” ጄዼ እሰት ህሜ።   


44 ሳኦልስ ዮናታኒን፣ “ዮናታን፣ ዮ አት ዹጉማን ዱኡ ባቴ ዋቅን ዋን ከናፊ ከን ጫሉዩ ነት ሃፍዱ” ጄዼ።   


45 ነሞትን ገሩ ሳኦሊን አከነ ጄዸን፤ “ዮናታን ነምን ሞአትኖ ጉዳ ከነ እስራኤሊፍ ፍዴ ዱኡ ቀባ? ኩን ጎንኩማ ህንተኡ! ዹጋ ዋቀዮ ጅራታ፣ ርፌንስ መታሳ ቶኮሌ ለፈ ህንቡኡ፤ እን ገርጋርሰ ዋቃቲን ሀርአ ዋን ከነ ጎዼራቲ።” ነሞትን አከሲን ዮናታንን በራረን፤ እንስ ህንአጄፈምኔ።   


46 ሳኦልስ ፍልስጤሞተ አርኡ ንዺሴ፤ እሳንስ ገረ ብየሳኒት ደቸአን።   


47 ሳኦል ኤርገ እስራኤልረት ሞቲ ተኤ ቦዴ ዲኖተሳኒ ከኔን ገመ ሁንዳን ቱረን ሁንደ ጄቹንስ ሞኣቦተ፣ አሞኖተ፣ ኤዶሞተ፣ ሞቶተ ዞባፊ ፍልስጤሞተ ሎሌ። ለፈ ዸቁ ሁንደትስ እሳን በርበዴሰ ቱሬ።  
48 ጎቱማዻንስ አማሌቆተ ሎሌ ሞአቴ፤ እስራኤሎተስ ሀርከ ወረ እሳን ሳመኒ ጀላ ባሴ።   

ማቲ ሳኦል 
 

49 እልማን ሳኦል ዮናታን፣ ይሽዊፊ መልኪ-ሹዋ ቱረን። መቃን እንተለንሳሞ እሼን ሀንገፍን ሜረብ፣ ቁጥሱንሞ ሚካል ጄዸመ ቱሬ።  
50 መቃን ኒቲሳ አሂኖአም ጄዸመ ቱሬ፤ እሼንስ እንተለ አሂመአዝ ቱርቴ። መቃን አጀጃ ወራነ ሳኦል አብኔር እልመ ኔርት፤ ኔርሞ ኦቦሌሰ አባ ሳኦል።  
51 ቂሽ አባን ሳኦሊፊ ኔር አባን አብኔር እልማን አቢኤል።   


52 በረ ጅሬኘ ሳኦል ጉቱ ወራነ ጭማቱ ፍልስጤሞተረት አዴምስፈማ ቱሬ፤ ሳኦልስ ዮሙ ነመ ጀባ ዮካን ጎተ ቶኮ አርጉት ኦፍት ፉዸቴ አከ እሰ ተጃጅሉ ጎዸተ ቱሬ።    

ሳኦል ዋቀዮ ብረት ፉዸተመ ዸቡሳ 
 

1 ሳሙኤልስ ሳኦሊን አከነ ጄዼ፤ “አከ አት ሰበሳ እስራኤልረት ሞቲ ታቱፍ አከ አን ስ ድቡፍ ዋቀዮ ነ ኤርጌረ፤ ከናፉ አት አመ ዱቢ ዋቀዮ ዸገእ።  
2 ዋቀዮ ዋን ሁንዱማ ደንደኡ አከነ ጄዸ፦ ‘ዋን እሳን ዬሮ እስራኤል ግብጢ በኤት ከራረት እሳኒን ሞርሙዻን ጎዸን ሰናፍ አን አማሌቆተ ነንአደበ።  
3 አመ ዸቂ አማሌቆተ ዸኢቲ ዋን ከንሳኒ ተኤ ሁንደ በርበዴስ። እሳን ህንሀምብስን፤ ዺሮታፊ ዱበርቶትን፣ እጆሌፊ ዳእመን፣ ሎኒፊ ሆሎተ፣ ጋለወኒፊ ሀሮተ ፍጥ።’ ”   


4 ከናፉ ሳኦል እዶ ጥላኢም ጄዸሙት ነሞተ ወልት ቀቤ ለካኤ፤ እሳንስ ሎልቶተ ለፎ ኩመ ዽበ ለማፊ ነሞተ ይሁዳ ኩመ ኩዸን ቱረን።  
5 ሳኦልስ ገረ መጋላ አማሌቆታ ዸቄ ሱሉለ ቶኮ ኬሰ ርጴ ታኤ።  
6 እንስ ቄኖታን፣ “አከ አን አማሌቆተ ወጅን እስን ህንበሌስኔፍ አች ሂቃ፤ እሳንራስ ፈጋዻ፤ እስን ዬሮ እስራኤሎን ሁንድ ግብጢ በአንት ዋን ጋሪ እሳኒፍ ጎተኒርቱቲ” ጄዼ። ከናፉ ቄኖትን አማሌቆተራ ፈጋተን።   


7 ኤርገሲ ሳኦል ሀዊላ ሀመ ሹር ከን በአ ግብጢት አርገሙት አማሌቆተ ዸኤ።  
8 እንስ አጋግ ሞትቸ አማሌቆታ ኡቱመ ሉቡን ጅሩ ቦጅኤ፤ ነሞተሳ ሁንደስ ጉቱማን ጉቱት ጎራዴን ፍጤ።  
9 ሳኦሊፊ ሎልቶትንሳ ገሩ አጋግን፣ ሆሎታፊ ሎን፣ ጀቦተ ጮጮሞፊ ጦባላወን ሆላ፣ ዋን ጋሪ ሁንደስ ንሀምብሰን። እሳን ከነ ጉቱማን ጉቱት ፍጡን ፌዺሳኒ ህንቱሬ፤ ገሩ ዋን ቱፈተማፊ ደዸባ ሁንደ ጉቱማን ጉቱት በርበዴሰን።   


10 ከነረት ዱቢን ዋቀዮ አከነ ጄዼ ገረ ሳሙኤል ዹፌ፤  
11 “አን ሳኦልን ሞቲ ጎቹኮት ጋቤረ፤ እን ሰበቢ ነራ ገረገሌፍ አጀጀኮ ህንኤግኔ።” ሳሙኤልስ አከ መሌ ዽጰቴ ሀልከን ሰነ ጉቱ ዋቀዮት ቦኣ ቡሌ።   


12 ሳሙኤልስ ገነመ በሪን ከኤ ሳኦልን አርጉ ዴሜ፤ ተኡስ፣ “ሳኦል ገረ ቀርሜሎስ ዴሜረ። አችትስ ኤርገ ሶዱ ያደኖሳ ዻበቴ ቦዴ ገረ ግልጋልት ገድ ቡኤረ” ጄዸሜ እት ህመሜ።   


13 ዬሮ ሳሙኤል ሳኦል ብረ ዸቄትስ ሳኦል፣ “ዋቀዮ ስ ሃኤብሱ! አን አጀጀ ዋቀዮ ኤጌረ” ጄዼ።   


14 ሳሙኤል ገሩ፣ “ዮስ መርአቹን ሆሎታቲፊ በሮዱን ሰንጎታ ከን አን ዸገኡ ኩን ማልሬ?” ጄዼ።   


15 ሳኦልስ፣ “ሎልቶተቱ አማሌቆተራ ቦጅኤ እሳን ፍዴ፤ ሆሎታፊ ሎን ኬሳ ከኔን ፍለተሞ ተአን ዋቀዮ ዋቀኬቲፍ ኣርሳ ጎቹፍ ሀምብሰኒሩ፤ ኑ ገሩ ከኔን ሀፈን ጉቱማን ጉቱት በርበዴስኔረ” ጄዼ ዴብሴ።   


16 ሳሙኤልስ ሳኦሊን፣ “አፈቹ! አን ዋን ዋቀዮ ኤደ ሀልከን ነት ህሜ ስትን ህማ” ጄዼ።  

ሳኦልስ ዴብሴ፣ “ነት ህም” ጄዼ።   


17 ሳሙኤልስ አከነ እሳን ጄዼ፤ “አት እጀ ኦፊኬቲ ዱረት ጥና ከን ታቱዩ ቡልቻ ጎሰ እስራኤል ህንታኔ? ዋቀዮስ እስራኤልረት ሞቲ ጎዼ ስ ድቤረ።  
18 እን፣ ‘ዸቂቲ አማሌቆተ ጩበሞተ ሰነ ጉቱማን ጉቱት በርበዴስ፤ ሀመ እሳን ፍጡትስ እሳን ወራን’ ጄዼ ስ ኤርጌ ቱሬ።  
19 አት ማሊፍ ዋቀዮፍ ህንአጀጀምኔሬ? ማሊፍ ገገብዴ ቦጁረት ለፈ ዾፍቴ ፉለ ዋቀዮ ዱረት ዋን ሀማ ሆጄቴ?”   


20 ሳኦልስ አከነ ጄዼ ዴብሴ፤ “አን ዋቀዮፍ አጀጀሜረ፤ ገረ ዋቀዮ እት ነ ኤርጌስ ዸቄረ። አን አማሌቆተ ጉቱማን ጉቱት በርበዴሴ ሞቲሳኒ አጋግን ፍዴረ።  
21 ሎልቶትን ገሩ ግልጋልት ዋቀዮ ዋቀኬቲፍ ኣርሳ ዽኤሱፍ ጄዸኒ ቦጁ ሰነ ኬሳ ዋን ፍለተማ ዋቃፍ ቁልቁሌፈሜ ኬሳ ሆሎታፊ ሎን ፉዸተን።”   


22 ሳሙኤልስ ዴብሴ አከነ ጄዼ፦  

“ዋቀዮ አከ ዬሮ ሰገሌሳቲፍ አጀጀመንት ገመዱ ሰነ፣  

ኣርሳ ጉበሙፊ ቀልመት ንገመዳ?  

አጀጀሙቱ ኣርሳ ጫለ፤  

ዸገኡንስ ጮመ ኮርቤሰ ሆላ ጫለ።   


23 ፍንጭል አከ ጩቡ ፈልፈለ ሆጄቹት፤  

መተ ጀብንስ አከ ሀምነ ዋቀ ቶልፈማ ዋቄፈቹት።  

ዋን አት ዱቢ ዋቀዮ ቱፈቴፍ፣  

አንስ አከ አት ሞቲ ህንታኔ ስ ቱፈዼረ።”   


24 ሳኦልስ ሳሙኤሊን አከነ ጄዼ፤ “አን ጩቡ ሆጄዼረ። አን አጀጀ ዋቀዮቲፊ ዱቢኬ ፉዸቹ ድዴረ። አን ዋነን ነሞተ ሶዳዼፍ እሳኒ አጀጀሜረ።  
25 አመስ ጩቡኮ ና ዺሲቲ አከ አን ዋቀዮፍ ሰገዱፍ ነ ወጅን ዴብእ።”   


26 ሳሙኤልሞ፣ “አን ስ ወጅን ህንዴብኡ። አት ዱቢ ዋቀዮ ቱፈቴርተ፤ ዋቀዮስ ሰበ እስራኤልረት ሞቲ ተኡኬ ቱፈቴረ!” ጄዼን።   


27 አኩመ ሳሙኤል ዴሙፍ ኦፍረ ገረገሌንስ ሳኦል ሀንዳረ ኡፈተሳ ቀቤ፤ ኡፈትንሳስ ንተርሰኤ።  
28 ሳሙኤልስ አከነ እሳን ጄዼ፤ “ዋቀዮ ሀርአ ሞቱማ እስራኤል ስራ ተርሳሴ ኦላኬ ከን ስ ጫሉ ቶኮፍ ኬኔረ።  
29 እን ኡልፍነ እስራኤል ተኤ ሱን ተኩማ ህንሶቡ ዮካን ያደሳ ህንጌደሩ፤ አከ ያደሳ ህንጌደሬፍ እን ነመ ምት።”   


30 ሳኦልሞ ዴብሴ፣ “አን ጩቡ ሆጄዼረ። ገሩ ፉለ ማንጉዶተ ሰበኮቲቲፊ ፉለ እስራኤል ዱረት ኡልፍነ ና ኬን፤ አከ አን ዋቀዮ ዋቀኬቲፍ ሰገዱፍስ ኮቱ ነ ወጅን ዴብእ” ጄዼ።  
31 ሳሙኤል አከሲን ሳኦል ወጅን ዴብኤ፤ ሳኦልስ ዋቀዮፍ ሰገዴ።   


32 ሳሙኤልስ፣ “አጋግ ሞቲ አማሌቆታ ሰነ አስ ና ፍዳ” ጄዼ።  

አጋግስ፣ “ሀዻን ዱኣ ዹጉማን ነራ ፈጋቴረ” ጄዼ ገመዳ ገረሳ ዹፌ።   


33 ሳሙኤል ገሩ፣  

“አኩመ ጎራዴንኬ ዱበርቶተ እልሞ መሌ ሀምብሴ ሰነ፣  

ሃትኬስ ዱበርቶተ ኬሳ እልሞ መሌ ሀፍት”  

ጄዼ። ሳሙኤልስ ግልጋልት ፉለ ዋቀዮ ዱረት አጋግን ጭጭሬ።   


34 ኤርገሲስ ሳሙኤል ገረ ራማ ዴሜ፤ ሳኦል ገሩ ገረ መነ ኦፊሳ፣ ገረ ግቤኣ ሳኦልት ቀጄሌ።  
35 ሳሙኤል ሀመ ጋፈ ዱኤት ዴብኤ ሳኦልን ህንአርግኔ፤ ሳሙኤል ገሩ ሳኦሊፍ ቦኣ ቱሬ። ዋቀዮስ እስራኤልረት ሳኦልን ሞቲ ጎቹሳት ንጋቤ።    

ሳሙኤል ዳዊትን ድቡሳ 
 

1 ዋቀዮስ ሳሙኤሊን አከነ ጄዼ፤ “ሳኦል እሰ አን አከ እን እስራኤልረት ሞቲ ህንታኔፍ ቱፈዼ ሰናፍ ሀመ ዮሚት ቦሰ? ጋንፈኬት ዘይቲ ጉተዹቲ ዴም፤ አን ገረ እሴይ ነመ ቤትልሄምት ስን ኤርገ። አን እልማንሳ ኬሳ እሰ ቶኮ አከ ሞቲ ተኡፍ ፍለዼራቲ።”   


2 ሳሙኤል ገሩ፣ “አን አከምን ዴሙ ደንደአ? ሳኦል ዮ ዋን ከነ ዸገኤ ነ አጄሰ” ጄዼ።  

ዋቀዮሞ አከነ ጄዼ፤ “ጎሮምሰ ቶኮ ፉዸዹ ዸቂቲ፣ ‘አን ዋቀዮፍ ኣርሳ ዽኤሱፍን ዹፌ’ ጄዽ።  
3 እሴይንስ ገረ ኣርሳት ዋም፤ አን ዋን አት ጎቱ ስትን አርግሲሰ። አትስ ነመ አን ስት አርግሲሱ ሰነ ና ድብደ።”   


4 ሳሙኤልስ ዋን ዋቀዮ እሰ አጀጄ ጎዼ። ዮሙ እን ቤትልሄም ገኤት ማንጉዶትን መጋላ ሰና ሆለቻ እሰ ስመቹ ዹፈኒ፣ “አት ነጉመ ዹፍቴ?” ጄዸኒ እሰ ጋፈተን።   


5 ሳሙኤልስ ዴብሴ፣ “ኤዬ ነጉመ፤ አን ዋቀዮፍ ኣርሳ ዽኤሱን ዹፌ። እስንስ ኦፍ ቁልቁሌሳቲ ነ ወጅን ገረ ኣርሳ ኮታ” ጄዼ። ኤርገሲስ እን እሴዪፊ እልማንሳ ቁልቁሌሴ ገረ ኣርሳት እሳን ዋሜ።   


6 ዬሮ እሳን አች ገአንትስ ሳሙኤል ኤሊያብን አርጌ፣ “ዹጉማን ነምን ዋቀዮ ድቤ አስ ፉለ ዋቀዮ ዱረ ዻበቴረ” ጄዼ ገራት ያዴ።   


7 ዋቀዮ ገሩ ሳሙኤሊን፣ “አን እሰ ቱፈዼራቲ ብፈሳ ዮካን ሆጃሳ ህንእላልን። ዋቀዮ ዋን ነምን እላሉ ህንእላሉ። ነምን ብፈ እላለ፤ ዋቀዮ ገሩ ዋን ገራ ኬሰ ጅሩ እላለ” ጄዼ።   


8 እሴይስ ኤርገሲ አቢናዳብን ዋሜ አከ እን ፉለ ሳሙኤል ዱረ ደርቡ ጎዼ። ሳሙኤል ገሩ፣ “ዋቀዮ እሰ ከነ ህንፍለትኔ” ጄዼ።  
9 እሴይ አከ ሸማን ደርቡ ጎዼ፤ ሳሙኤል ገሩ፣ “ዋቀዮ እሰ ከነስ ህንፍለትኔ” ጄዼ።  
10 እሴይ አከ እልማንሳ ቶርበኑ ፉለ ሳሙኤል ዱረ ደርበን ጎዼ፤ ሳሙኤል ገሩ፣ “ዋቀዮ እሳን ከኔን ህንፍለትኔ” ጄዼ።  
11 እንስ፣ “እልማንኬ ሁንድ ከኔኑማ?” ጄዼ እሴይን ጋፈቴ።  

እሴይስ፣ “ቁጥሱን ሁንደሳኒ ቶኮ ጅረ፤ እን ገሩ ሆሎተ ትክሳ ጅረ” ጄዼ።  

ሳሙኤልስ፣ “ነመ እት ኤርጊቲ እሰ ፍችሲስ፤ ኑ ሀመ እን ዹፉት ህንቴኙቲ” ጄዼ።   


12 ከናፍ እሴይ ነመ እት ኤርጌ እሰ ፍችሲሴ። እንስ ዲማ፣ ነመ እጅሳ ሚዸጉፊ ነመ ዻበ ቶሉ ቱሬ።  

ዋቀዮስ፣ “ከኢ እሰ ድብ፤ እን አን ፍለዼ እሰ ከናቲ” ጄዼ።   


13 ከናፉ ሳሙኤል ጋንፈ ዘይቲ ፉዼ ፉለ ኦቦሎተሳ ዱረት እሰ ድቤ፤ ጉያ ሰና ጀልቀቤ ሀፉር ዋቀዮ ሁምናን ዳዊትራ ቡኤ። ሳሙኤልስ ገረ ራማ ዴሜ።   

ዳዊት ሳኦልን ተጃጅሉሳ 
 

14 ሀፉር ዋቀዮስ ሳኦልራ ፈጋቴ፤ ሀፉር ሀማን ዋቀዮ ብራ ኤርገሜሞ ሳኦልን ዽጵሴ።   


15 ተጃጅልቶትን ሳኦል አከነ እሳን ጄዸን፤ “ኩኖ ሀፉር ሀማን ዋቀ ብራ ኤርገሜ ስ ዽጵሳ ጅረ።  
16 ኤጋ ጎፍታንኬኘ አከ እሳን ነመ በገና ተጰቹ ደንደኡ በርባደኒፍ ተጃጅልቶተሳ ወረ ፉለሳ ዱረ ጅረን ሃአጀጁ። እንስ ዮሙ ሀፉር ሀማን ሱን ዋቀ ብራ ስት ዹፉ በገና ሲፍ ተጰተ፤ ስትስ ንወያአ።”   


17 ከናፉ ሳኦል ተጃጅልቶተሳቲን፣ “ነመ አከ ጋሪት በገና ተጰቹ ደንደኡ ቶኮ በርባዳቲ ና ፍዳ” ጄዼ።   


18 ተጃጅልቶተ ሰነ ኬሳ ቶኮ፣ “ኩኖ እልመ እሴይ ነመ ቤትልሄም ከን በገና ተጰቹ ቤኩ ቶኮ አን አርጌረ። እንስ ጀግናፊ ሎልቱዸ። ነመ ዱቢ ቤኩፊ ሚዸጋዸ። ዋቀዮስ እሰ ወጅን ጅረ” ጄዼ ዴብሴ።   


19 ሳኦልስ እሴይት ኤርገሞተ ኤርጌ፣ “እልመኬ ዳዊት እሰ ሆሎተ ብረ ጅሩ ሰነ ና ኤርግ” ጄዼ።  
20 እሴይስ ሀሬ ቶኮ ፍዴ ቡዴናፊ ዳዺ ወይኒ ቀልቀሎ ቶኮ እት ፌኤ፣ እልሞ ሬኤ ቶኮ ወጅን እልመሳ ዳዊትን ሳኦሊፍ ኤርጌ።   


21 ዳዊት ገረ ሳኦል ዹፌ ተጃጅለሳ ጀልቀቤ። ሳኦል አከ መሌ እሰ ጃለቴ፤ ዳዊትስ ነመ ምአ ሎላ እሳፍ ባቱ ተኤ።  
22 ሳኦልስ፣ “አከ እን ነ ወጅን ቱሬ ነ ተጃጅሉፍ ዳዊቲፍ ኤየም፤ አን እሰት ገመዴራቲ” ጄዼ እሴይት ዻሜ።   


23 ዮሙ ሀፉር ሀማን ዋቀ ብራ ሳኦልት ዹፉ ሁንደ፣ ዳዊት በገናሳ ፉዸቴ ተጰተ ቱሬ፤ ሳኦልስ ቦቆና አርገተ፤ እት ወያአስ ቱሬ። ሀፉር ሀማን ሱንስ እሰ ዺሴ ዴመ ቱሬ።    

ዳዊቲፊ ጎልያድ 
 

1 ዬሮ ሰነ ፍልስጤሞትን ሎላፍ ሁምነሳኒ ወልት ቀበተኒ ይሁዳ ኬሰት ሶኮትት ወል ገአን። እሳንስ ሰኮቲፊ አዜቃ ግዱ ኤፌስ ደሚም ኬሰ ቁበተን።  
2 ሳኦሊፊ ነሞትን እስራኤልሞ ወል ገአኒ ሱሉለ ኤላ ኬሰ ቁበተን፤ ፍልስጤሞተ ወራኑፍስ ህሪረን።  
3 ፍልስጤሞትን ጋረ ቶኮ ቀበተን፤ እስራኤሎትንሞ ቱሉ ካን ቀበተን፤ ግዱሳኒሞ ሱሉለቱ ቱሬ።   


4 ነምች ቤከማን ጋቲ ዹፌ ከን መቃንሳ ጎልያድ ጄዸሙ ቶኮ ቁበተ ፍልስጤሞታ ኬሳ ገድ በኤ። ሆጃንሳስ ዹንዹመ ጀኣፊ ታኩ ቶኮ ቱሬ።  
5 እንስ ጎንፎ ናሲ መታት ካአቴ ቆሜ ናሲ ከን ሰቅሊ ኩመ ሸን ኡልፋቱ ኡፈተ ቱሬ፤  
6 ሚለ እሳትስ ገምባሌ ናሲ ህዸቴ ገቲቲሳት ኤቦ ባዸተ ቱሬ።  
7 ሶማን ኤቦሳ ፉርዳ አከ ሙከ ወየ ዾፍቱን ወያ እት መርቱ ቱሬ፤ ስቢል ኤቦሳስ ሰቅሊ ዽበ ጀአ ኡልፋተ ቱሬ። ባቱን ጋቸነሳስ ፉለሳ ዱረ ዴመ ቱሬ።   


8 ጎልያድስ ሎልቶተ እስራኤል ከኔን ወራናፍ ህሪረንት እዬ አከነ ጄዼ፤ “እስን ወራናፍ ህሪርተኒ በኡንኬሰን ማሊፍ? አን ነመ ፍልስጤም፣ እስንሞ ተጃጅልቶተ ሳኦል ምቲ? ኦፊኬሰኒ ነመ ቶኮ ፍለዻቲ እን ገረኮት ገድ ሃቡኡ።  
9 ዮ እን ነ ሎሌ ነ አጄሱ ደንደኤ፣ ኑ እስን ጀለት ቡለ፤ ዮ አን እሰ ሞአዼ እሰ አጄሴ ገሩ እስን ኑ ጀለት ቡልተኒ ተጃጅልቶተኬኘ ታቱ።”  
10 ፍልስጤምችስ፣ “አን ሀርአ እስራኤሊን ነንሞርከዸ! አከ ወል ሎሉፍ ነመ ቶኮ ናኬና” ጄዼ።  
11 ሳኦሊፊ እስራኤሎን ሁንድ ዮሙ ዱቢ ከነ ዸገአንት አከ መሌ ራፈመን፤ ንሶዳተንስ።   


12 ዳዊት እልመ እሴይ ነምቸ ኤፍራታ ከን ቤትልሄም ይሁዳ ሰናት። እሴይስ እልማን ሰዴት ቀበ ቱሬ፤ እንስ በረ ሳኦል ኬሰ ነመ ዱሎሜ ጃሬ ቱሬ።  
13 እልማን እሴይ ሀንገፎትን ሰደን ሳኦልን ዱካ ቡአኒ ለፈ ወራና ዸቀኒ ቱረን፤ መቃንሳኒስ እን ሀንገፍን ኤሊያብ፣ እን ለመፋን አቢናዳብ፣ እን ሰደፋንሞ ሸማ ጄዸመ ቱሬ።  
14 ዳዊት ቁጥሱ ሁንደሳኒ ቱሬ። እሳን ሀንገፎትን ሰደን ሳኦልን ዱካ ቡአኒ ዴመን፤  
15 ዳዊት ገሩ ሆሎተ አባሳ ትክሱፍ ጄዼ ሳኦል ብራ ቤትልሄምት ዴዴብኣ ቱሬ።   


16 ነምች ፍልስጤም ሱንስ ጉያ አፉርተመ ገነመ ገነማፊ ገልገለ ገልገለ ዹፌ እሳንት ኦፍ ሙልእሰ ቱሬ።   


17 እሴይሞ እልመሳ ዳዊቲን አከነ ጄዼ፤ “አካዪ ከነራ ኢፊ * ቶኮፊ ቡዴነ ኩርነን ከነ ፉዺቲ አሪቲዻን ኦቦሎተኬቲፍ እዶ ቁበተሳኒት ጌስ።  
18 ባዱ ኩርነን ከነሞ አጀጃ ኩማ እሳኒቲፍ ጌስ። ሃለ ኦቦሎትንኬ ኬሰ ጅረን እላሊቲ ኦዱሳኒ ፍዲ ኮቱ።  
19 እሳን ሳኦሊፊ ነሞተ እስራኤል ወጅን ሱሉለ ኤላ ኬሰት ፍልስጤሞተ ሎላ ጅሩ።”   


20 ዳዊትስ ትክሴ ብረት ቡሻዬ ዺሴ ገነመ በሪ ከኤ ኛተ ሰነ ቀበቴ አኩመ እሴይ እሰ አጀጄት ከኤ ቀጄሌ። እንስ ኡቱ ሎልቶትን ዻደቻ ህሪራን አደ ወራናት ያኣ ጅረኑ ለፈ ቁበታ ገኤ።  
21 እስራኤሊፊ ፍልስጤሞትን ተሬ ተሬዻን ፉለ ወልት ገረገልፈተን።  
22 ዳዊትስ ምአሳ ኤግዱ ምኣ ብረት ዺሴ ገረ አደ ወራናት ፊጌ ኦቦሎተሳ ነጋ ጋፈቴ።  
23 ኡቱመ እን እሳን ወጅን ሃሰኣ ጅሩ፣ ጎልያድ ጀግንች ፍልስጤም ነምች ጋት ሱን ህሪረ ፍልስጤሞታ ኬሳ ዱቢዹመ ከናን ዱረ ዱበቻ ቱሬ ሰነ ዱበቴ፤ ዳዊትስ እሰ ዸገኤ።  
24 እስራኤሎን ሁንድኑ ዮሙ ነምቸ አርገንት ሶዳ ጉዳዻን እሰ ብራ በቀተን።   


25 እስራኤሎንስ፣ “እስን አከ ነምች ኩን አስ ዴዴብኣ ጅሩ አርግቱ? እን ዹጉማን እስራኤሊን ሞርከቹፍ ዹፌ። ሞቲን ነመ እሰ አጄሱፍ ቀቤኘ ጉዳ ኬነ። እንተለሳሌ እት ሄሩምሲሰ፤ ማቲ አባሳስ አከ እስራኤል ኬሰት ግብረ ህንገበሬ ጎዸ” ወሊን ጄቻ ቱረን።   


26 ዳዊት ነሞተ እሰ ብረ ዸዻበቻ ቱረኒን፣ “ነመ ነምቸ ፍልስጤም ከነ አጄሴ እስራኤልራ ሰልጵነ ከነ ፉዹፍ ማልቱ ጎዸመ? ፍልስጤምች ዸግነ ህንቀበትን ኩን አከ ሎልቶተ ዋቀ ጅራታ ዶርስሱፍ እን ኤኙ?” ጄዼ ጋፈቴ።   


27 ነሞትንስ፣ “ወን ነመ እሰ አጄሱፍ ጎዸሙ ከኑመ” ጄዸኒ ዱቢዹመ ዱራን ዱበቻ ቱረን ሰነረ ዴብአኒ እት ህመን።   


28 ኤሊያብ ሀንገፍን ዳዊት እን ጀልቀባ ዳዊት ነሞተ ወጅን ዱበቻ አከ ጅሩ ዮሙ አርጌት ኣሬ ጉበቴ አከነ ጄዼ፤ “አት ማል ጎቹ አስ ገድ ቡቴ? ሆሎተ ሙራሰ ሰነ ገሞጂ ኬሰት ኤኙት ዺፍቴ ዹፍቴ? አን ኦፍ ቱሉማኬቲፊ ሀምነ ገራኬቲ ነንቤከ፤ አት ወራነ እላሉ ዹፍቴቲ።”   


29 ዳዊትሞ፣ “አን አመ ማልን ጎዼ? አን ዱበቹሌ ህንደንደኡ?” ጄዼ።  
30 ኤርገሲስ ገረ ነመ ብራት ገረገሌ ዋኑመ ዱራ ሰነ ጋፈቴ፤ ነሞትንስ አኩመ ጀልቀባት ዴብሰኒፍ።  
31 ወን ዳዊት ጄቻ ቱሬስ ዸገአሜ ሳኦል ቀቀቤ፤ ሳኦልስ እሰ ዋምስሴ።   


32 ዳዊትስ ሳኦሊን፣ “ሰበቢ ነምቸ ፍልስጤም ከናቲፍ ነምን ቶኮዩ አብዲ ህንኩተትን፤ አን ገርብችኬ ዸቄ እሰ ነንወራነ” ጄዼ።   


33 ሳኦልስ ዳዊቲን፣ “አት ዸቅጤ ፍልስጤምቸ ከነ ወራኑ ህንደንዴሱ፤ አት እጆሌዸ፤ እንሞ እጆሉማሳቲ ጀልቀቤ ሎልቱ ቱሬ” ጄዼ።   


34 ዳዊት ገሩ ሳኦሊን አከነ ጄዼ፤ “ገርብችኬ ሆሎተ አባሳ ትክሳ ቱሬ። ዬሮ ሌንጭ ዮካን አማኬትን ዹፌ ቡሻዬ ኬሳ ቶኮ ፉዸቱት፣  
35 አን እሰ ፋነ ፊጌ ዸኤ ሆላ ሰነ አፋንሳቲ ነንቡስሰን ቱሬ። ዮ እን ነት ገረ ገሌሞ ኮኬሳ ቀቤ ዸኤ እሰ አጄሰ ቱሬ።  
36 አን ገርብችኬ ሌንጫፊ አማኬተ አጄሴረ፤ ፍልስጤምች ዸግነ ህንቀበትን ኩንስ አኩመ ቶኮሳኒ ተአ፤ እን ሎልቶተ ዋቀ ጅራታ ዶርስሴራቲ።  
37 ዋቀዮ እን እሬ ሌንጫቲፊ እሬ አማኬታ ጀላ ነ ባሴ ሱን ሀርከ ፍልስጤምቸ ከና ጀላስ ነ ባሰ።”  

ሳኦልስ ዳዊቲን፣ “ዸቅ፣ ዋቀዮ ስ ወጅን ሃተኡ” ጄዼ።   


38 ኤርገሲስ ሳኦል ኡፈተ ሎላ ከን ኦፊሳ ዳዊትት ኡፍሴ። ቆሜ ስቢላ እት ኡፍሴ ጎንፎ ናሲ መታሳት ካኤፍ።  
39 ዳዊትስ ሰበቢ ዱራን እት ፈየደሜ ህንቤክኔፍ ኡፈተ ሳኦልረት ጎራዴ ህዸቴ አሲፊ አች ዴሙ ያሌ።  

እንስ ሳኦሊን፣ “አን ዋነን ዱራን እት ፈየደሜ ህንቤክኔፍ ህዸዼ ዴሙ ህንደንደኡ” ጄዼ። ከናፉ ኦፍራ ባሴ።  
40 ኤርገሲ ኡሌሳ ሀርከት ቀበቴ ዸጋ ሶፈማ ሸን ለጋ ፍለቴ ኪሲ ኮሮጆ ትክሴት ነቀቴ፤ ፉርሰሳስ ሀርከት ቀበቴ ገረ ፍልስጤምቻት ዽኣቴ።   


41 ነምች ፍልስጤም ሱንስ ነምቸ ምአ ሎላ እሳፍ ባቱ ኦፍ ዱረ ቀጄልቼ ዳዊትት ዽኣቴ።  
42 እንስ ዳዊትን እላሌ አከ እን ሙጫ ዲማ ሚዸጋ ተኤ ሁበቴ እሰ ቱፈቴ።  
43 ፍልስጤምችስ፣ “ከን አት ኡሌ ቀበቴ ነት ዹፍቱ አን ሰሬዻ?” ጄዼ ዋቆተ ኦፊሳቲን ዳዊትን አባሬ።  
44 አከሱመስ፣ “አስ ኮቱ፤ አን ፎንኬ አላቲ ሰሚቲፊ ብኔንሶተ ቦሶናቲፍ ነንኬና!” ጄዼን።   


45 ከነረት ዳዊት ፍልስጤምቻን አከነ ጄዼ፤ “አት ኩኖ ጎራዴ፣ ኤቦፊ ቦዴ ቀበቴ ነት ዹፍተ፤ አን ገሩ መቃ ዋቀዮ ዋን ሁንደ ደንደኡ፣ ዋቀ ሎልቶተ እስራኤል ከን አት ዶርስፍቴ ሰናቲን ስትን ዹፈ።  
46 ሀርአ ዋቀዮ ደበርሴ ሀርከኮት ስ ኬነ፤ አንስ ስ አጄሴ መታኬ ስራን ኩተ። አን ሀርአ ሬፈ ፍልስጤሞታ አላቲ ሰሚቲፊ ብኔንሶተ ለፋቲፍ ነንኬነ፤ አዱኛን ሁንድስ አከ እስራኤል ኬሰ ዋቅን ጅሩ ንቤከ።  
47 ነሞትን አስት ወልት ቀበመን ሁንድ አከ ዋቀዮ ጎራዴፊ ኤቦዻን ነመ ህንባፍኔ ንበሩ፤ ሰበቢ ሎል ኩን ከን ዋቀዮ ተኤፍ እን ደበርሴ ሀርከኬኘት እስን ኬነ።”   


48 ዮሙ ፍልስጤምች እሰ ዸኡፍ ዹፌትስ ዳዊት እሰ ሎሉፍ ፊጌ አደ ወራና ሴኔ።  
49 ሀርከሳስ ኮሮጆሳ ኬሰ ካኤ ዸጋ ቶኮ ፉዸቴ ፉርሳን ደርበቴ አደ ፍልስጤምቻ ዸኤ። ዸጋን ሱንስ አደሳ ኬሰ በዴ፤ ፍልስጤምችስ አዳን ለፈት ጎምብፈሜ።   


50 ዳዊት አከሲን ፉርሳፊ ዸጋዻን ፍልስጤምቸ ሞአቴ፤ ዳዊት ኡቱመ ጎራዴ ኦፍ ሀርካ ህንቀባትን ፍልስጤምቸ ዸኤ አጄሴ።   


51 ዳዊት ፊጌ ፍልስጤምቸረ ኤጄቴ። ጎራዴ ፍልስጤምቻስ መንኤ ኬሳ ሉቅሴ ባፈቴ። ኤርገ እሰ አጄሴ ቦዴስ ጎራዴ ሰናን መታሳራ ኩቴ።  

ፍልስጤሞን ዮሙ አከ ጎትንሳኒ ዱኤ አርገንት ኦፍረ ገረ ገለኒ በቀተን።  
52 ኤርገሲ ነሞትን እስራኤሊፊ ነሞትን ይሁዳ ከአኒ ዻደቻ ሀመ በልበለ ጋቲፊ ከረ ኤቅሮንት ፍልስጤሞተ አርአን። ሬፍ ፍልስጤሞታስ ከራ ሸአረዪምት ጌሱረት ሀመ ጋቲፊ ኤቅሮንት ሀርጨኤ።  
53 እስራኤሎን ዮሙ ፍልስጤሞተ አርኡራ ዴብአንት ቁበተሳኒ ሳመን።   


54 ዳዊትስ መታ ፍልስጤምቻ ፉዸቴ ገረ ዬሩሳሌምት ፍዴ፤ ምአ ሎላ ፍልስጤምቻስ ዱንካነ ኦፊሳት ገልፈቴ።   


55 ሳኦል ዮሙ አከ ዳዊት ፍልስጤምቸ ሎሉፍ ዴሙ አርጌት፣ አብኔር አጀጃ ወራነ እስራኤሊን፣ “አብኔር፣ ጉርባን ኩን እልመ ኤኙት?” ጄዼ።  

አብኔርስ፣ “ያ ሞቲ፣ ዱአኬት አን ህንቤኩ” ጄዼ ዴብሴ።   


56 ሞትችስ፣ “ኤጋ አከ ጉርባን ኩን እልመ ኤኙ ተኤ እያፈዹቲ ብረ ገእ” ጄዼን።   


57 አኩመ ዳዊት ፍልስጤምቸ አጄሴ ዴብኤን፣ አብኔር ዳዊቲ መታ ፍልስጤምቻ ሀርከት ቀበቴ ጅሩ ፉለ ሳኦል ዱረት ዽኤሴ።   


58 ሳኦልስ፣ “ጉርበዮ አት እልመ ኤኙት?” ጄዼ ጋፈቴ።  

ዳዊትሞ፣ “አን እልመ ገርብቸኬቲ እልመ እሴይ ነምቸ ቤትልሄም ሰናት” ጄዼ ዴብሴ።    

ሳኦል ዳዊትት ህናፉሳ 
 

1 ኤርገ ዳዊት ሳኦል ወጅን ሃሰኤ ፍጠቴ ቦዴ፣ ሉቡን ዮናታን ሉቡ ዳዊትት መጠንቴ፤ ዮናታንስ አኩመ ሉቡ ኦፊሳት እሰ ጃለቴ።  
2 ሳኦልስ ጋፈ ሰና ጀልቀቤ ዳዊትን ኦፍት ፉዸቴ፤ አከ እን ገረ መነ አባሳት ዴብኡስ ህንኤየምኔፍ።  
3 ዮናታን ሰበቢ አከ መታሳት እሰ ጃለቴፍ ዳዊት ወጅን ከኩ ሴኔ።  
4 ዮናታንስ ቆሎ ኡፈቴ ቱሬ ኦፍራ ባሴ ክታሳ፣ ጎራዴሳ፣ እዳሳቲፊ ሰበተሳ ደበሌ ዳዊቲፍ ኬኔ።   


5 ዳዊት እዶ ሳኦል እት እሰ ኤርጌ ሁንደ ዸቄ ንምልካአ ቱሬ። ሳኦልስ ነሞተ ወራናረት እሰ ሰደርካ ኦል ኣና ኬኔፍ። ወን ኩንስ ሰበ ሁንዳፊ ተጃጅልቶተ ሳኦል ሁንደ ገመቺሴ።   


6 ዱበርቶትንስ ኤርገ ዳዊት ፍልስጤምቸ አጄሴ ቦዴ ዮሙ ነሞትን ገረ መነ ኦፊሳኒት ዴብአንት መጋላወን እስራኤል ሁንደ ኬሳ መሲንቆፊ ድቤ ቀበተኒ ፋርፈትና ገመቹቲን ፋርፈቻፊ ሹብሳ ሳኦል ሞትቸ ስመቹፍ በአን።  
7 ዱበርቶትን ሱንስ ወል ጀላ ቀበኒ፦  

“ሳኦል ኩማተመ አጄሴ፤  

ዳዊትሞ ኩመ ኩማተማ አጄሴ” ጄዸኒ ፋርፈተን።   


8 ሳኦል አከ መሌ ኣሬ፤ ጄች ኩንስ እሰ ህንገመቺፍኔ። እንስ፣ “እሳን ዳዊቲፍ ኩመ ኩማተመ ኬነን፤ አናፍ ገሩ ኩማተመ ቆፈ ኬነን። ሞቱማ ፉዸቹ መሌ ማልቱ እሰ ሀፌ?” ጄዼ ያዴ።  
9 ጋፈሲ ጀልቀቤ ሳኦል እጀ ህናፋቲን ዳዊትን እላለ ቱሬ።   


10 ጉያ እት ኣኑት ሀፉር ሀማን ዋቀ ብራ ሁምናን ሳኦልት ዹፌ። እንስ መነሳ ኬሰት ራጂ ዱበቻ ቱሬ፤ ዳዊትሞ አኩመ ዱራን ጎዹ ሰነ በገና ተጰቻ ቱሬ። ሳኦልስ ኤቦ ሀርከት ቀበቴ ቱሬ፤  
11 እንስ፣ “አን ዳዊትን ኬኘንተን ሆዸ” ጄዼ ዋን ያዴፍ ኤቦ እት ደርበቴ። ዳዊት ገሩ ዬሮ ለመ እሰ ዱራ ምልቄ።   


12 ሳኦልስ ዳዊትን ሶዳቴ፤ ዋቀዮ ሳኦልን ዺሴ ዳዊት ወጅን ቱሬቲ።  
13 ከናፉ ሳኦል ዳዊትን ፉለ ኦፊሳ ዱራ ፈጌሴ አጀጃ ኩማ እሰ ጎዼ፤ ዳዊትስ ሎልቶተ ሆገኔ ንበአ፤ ንገለስ ቱሬ።  
14 ሰበቢ ዋቀዮ እሰ ወጅን ቱሬፍ እን ዋን ሆጄቱ ሁንዱማን ንምልካአ ቱሬ።  
15 ሳኦልስ ዬሮ አከ እን ምልካኤ አርጌት እሰ ንሶዳቴ።  
16 እስራኤሊፊ ይሁዳን ሁንድ ገሩ ዳዊትን ንጃለተን፤ እን ፉለሳኒ ዱረ ንበአ፤ ንገለስ ቱሬቲ።   


17 ሳኦልስ ዳዊቲን፣ “ሜረብ እንተልኮ ሀንገፍት ኩኖት፤ አት ጀግኑማን ሎለ ዋቀዮ ሎል መሌ አን እሼ ስት ነንሄሩምሲሰ” ጄዼ። ሳኦል፣ “ሀርክ ፍልስጤሞታ እሰረት ሃከኡ መሌ አን ሀርከኮ እሰረት ህንካሱ” ጄዼ ያዳ ቱሬቲ።   


18 ዳዊት ገሩ ሳኦሊን፣ “ሶዳ ሞቲ ተኡፍ አን ኤኙ? ማቲንኮ ዮካን ጎስት አባኮ እስራኤል ኬሰት ማል?” ጄዼ።  
19 ከናፉ ዮሙ ዬሮን እት ሜረብ እንተል ሳኦል ዳዊትት ሄሩምቱ ዽኣቴት እሼን አድሪኤል ነመ ብየ ሜሆላትት ሄሩምቴ።   


20 ሚካል እንተል ሳኦልስ ዳዊትን ጃለቴ ቱርቴ፤ ሳኦልስ ዬሮ ዋኤ ከና ዸገኤት ንገመዴ።  
21 እንስ፣ “አከ እሼን ክዮ እሰት ታቱፊ አከ ሀርክ ፍልስጤሞታ እሰ አርገቱፍ አን እሼ እሰት ነንሄሩምሲሰ” ጄዼ ያዴ። ከናፉ ሳኦል ዳዊቲን፣ “አት አመ ሶዳኮ ተኡፍ ጨራ ለመፋ ቀብደ” ጄዼ።   


22 ኤርገሲስ ሳኦል፣ “ ‘ኩኖ ሞቲን ስት ገመደ፤ ተጃጅልቶትንሳ ሁንድኑስ ስ ጃለቱ፤ አት አመ ሶዳሳ ተእ’ ጄዻቲ ዾክሳዻን ዳዊትት ህማ” ጄዼ ተጃጅልቶተሳ አጀጄ።   


23 እሳንስ እረ ዴብአኒ ዋን ከነ ዳዊትት ህመን፤ ዳዊት ገሩ፣ “ሶዳ ሞቲ ተኡን ዋኑመ ሰልጳ ሴተኒ? አን ህዬሰ፤ ነመ ሀመ ከነት ቤከሙስ ምት” ጄዼ።   


24 ተጃጅልቶትን ሳኦል ዋን ዳዊት ጄዼ እሰት ህመን፤  
25 ሳኦልሞ፣ “ ‘ሞትች ዲኖተሳ ሃሎ በኡፍ ምሳ ፍልስጤሞታ ዽበ ቶኮ መሌ ገበረ ብራ ቶኮሌ ስራ ህንበርባዱ’ ጄዻቲ ዳዊትት ህማ” ጄዼ። ከሮር ሳኦል አከ ዳዊት ሀርከ ፍልስጤሞታት ኩፉ ቱሬ።   


26 ዮሙ ተጃጅልቶትን ሱን ዋን ከነ ዳዊትት ህመንት፣ ዳዊት ሶዳ ሞቲ ተኡፍ ንገመዴ። ከናፉ ኡቱ ዬሮንሳ ህንገእን፣  
27 ዳዊቲፊ ነሞትንሳ ዸቀኒ ፍልስጤሞተ ዽበ ለመ አጄሰን። ዳዊትስ ሶዳ ሞቲ ተኡፍ ጄዼ ምሳ ፍልስጤሞተ አጄፈመኒ ሁንደ ፍዴ ሞትቸት ኬኔ። ከነረት ሳኦል እንተለሳ ሚካልን እሰት ሄሩምሲሴ።   


28 ሳኦል ዮሙ አከ ዋቀዮ ዳዊት ወጅን ጅሩፊ አከ ሚካል እሰ ጃለቴ ሁበቴት፣  
29 አመስ አከ መሌ እሰ ሶዳቴ፤ በረ ጅሬኘሳ ከን ሀፌ ሁንደስ ዲነሳ ተኤ ጅራቴ።   


30 አጀጆትን ወራነ ፍልስጤሞታስ ዬሮ ሄዱ ወራናፍ ንበኡ ቱረን፤ ዬሮ እሳን ወራናፍ በአን ሁንደስ ዳዊት ቆንዳልቶተ ሳኦል ካን ጫላ ሞአትና አርገተ ቱሬ፤ መቃንሳስ ባይኤ ቤከሜ።    

ሳኦል ዳዊትን አጄሱፍ ያሌ 
 

1 ሳኦል እልመሳ ዮናታኒፊ ተጃጅልቶተ ሁንደ አከ እሳን ዳዊትን አጄሰን አጀጄ። ዮናታን ገሩ አከ መሌ ዳዊትን ጃለተ ቱሬ፤  
2 አከነ ጄዼስ እሰ አኬከቺሴ፤ “ሳኦል አባንኮ ከራ እቲን ስ አጄሱ በርባደቻ ጅረ። ቦር ገነመ ኦፍ ኤገዹ፤ ዾከዹቲ አቹመ ቱር።  
3 አንስ ገድ በኤ አባኮ ወጅን ድሬ አት ጅርቱረ ነንዻበዸ። ዋኤኬስ እሰ ወጅን ሃሰኤ ዋን እን ጄዼ ስት ህመ።”   


4 ዮናታንስ አከነ ጄዼ አባሳ ሳኦልት ዋኤ ዳዊት ዋን ጋሪ ዱበቴ፤ “ሞትች ተጃጅላሳ ዳዊትት የከ ህንሆጄትን፤ እን ሆማ ስ ህንጎኔ፤ ወን እን ሆጄቴስ ፋይዳ ጉዳ ሲፍ አርገምሲሴረ።  
5 ዳዊት ሉቡ ኦፊሳቲፍ ያዱ ዺሴ ፍልስጤምቸ አጄሴ። ዋቀዮስ እስራኤል ሁንዳፍ ሞአትና ጉዳ ኬኔ፤ አትስ ዋን ከነ አርግቴ ገመዴርተ። ዮስ አት ማሊፍ ሰበቢ መሌ እሰ አጄሱዻን ነመ የከ ህንቀብኔ ከን አከ ዳዊትት የከ ሆጄተሬ?”   


6 ሳኦልስ ዮናታንን ዸጌፈቴ፣ “ዹጋ ዋቀዮ ጅራታ፣ ዳዊት ህንአጄፈሙ” ጄዼ ከከቴ።   


7 ከናፉ ዮናታን ዳዊትን ዋሜ ዋን ከነ ሁንደ እት ህሜ። ሳኦልትስ እሰ ፍዴ፤ ዳዊትስ አኩመ ዱሪት ሳኦል ዱረ ዻበቴ።   


8 አመስ ሎል ንከኤ፤ ዳዊትስ ዸቄ ፍልስጤሞተ ሎሌ። እንስ ሁምነ ጉዳን እሳን ዸኤ፤ እሳንስ እሰ ዱራ በቀተን።   


9 ገሩ ኡቱ ሳኦል ኤቦ ሀርከት ቀበቴ መነሳ ታኡ ሀፉር ሀማን ዋቀዮ ብራ እሰት ዹፌ። ኡቱ ዳዊት በገና ተጰቻ ጅሩ፣  
10 ሳኦል ኤቦዻን ዳዊትን ኬኘንት ሆዹ ያሌ፤ ዳዊት ገሩ ዱራ ምልቄ፤ ሳኦልስ ኤቦ ሰነ ኬኘንት ፍጤ። ዳዊትስ ሀልከን ሰነ በቀቴ ጀላ በኤ።   


11 ሳኦል አከ እሳን ኤገኒ ገነማን እሰ አጄሰኒፍ መነ ዳዊትት ነሞተ ኤርጌ። ሚካል ኒቲን ዳዊት ገሩ፣ “አት ዮ ሀልከን ከነ በቀቹ ባቴ ቦር ንአጄፈምተ” ጄቴ አኬከቺፍቴ።  
12 ከናፉ ሚካል ፎዳ ኬሳን ዳዊትን ገድ ቡፍቴ፤ እንስ በቀቴ ምልቄ።  
13 ኤርገሲ ሚካል ፈኪ ዋቀ ቶልፈማ ቶኮ ፉቴ ወያ እት ኡፍፍቴ ስሬረ ጪብስቴ፤ ቦራቲ ርፌንሰ ሬኤስ መታ ጀለ ኬሴፍ።   


14 ዬሮ ሳኦል ዳዊትን ቀብሲሱፍ ነሞተ ኤርጌት ሚካል፣ “እን ዹኩብሰቴረ” ጄቴ።   


15 ሳኦል አከ እሳን ዳዊትን እላለኒፍ ዴብሴ ነሞተ ኤርጌ፣ “አከ አን እሰ አጄሱፍ ስሬሳቲን ና ፍዳ” እሳኒን ጄዼ።  
16 ዬሮ ነሞትን ሱን ኦል ሴነንት ፈኪን ዋቀ ቶልፈማ ሱን ስሬረ ጪብሰሜ፣ ርፌንስ ሬኤስ መታ ጀለ ካአሜፊ አርገሜ።   


17 ሳኦልስ ሚካሊን፣ “አት ማሊፍ አከ ዲንኮ ምልቁፍ አከስ ነ ጎዎምስቴ?” ጄዼ።  

ሚካልስ፣ “እሰቱ፣ ‘ጀላ ነ ምልቅስ፤ ዮ ከና አቺ አን ስን አጄሳ’ ናን ጄዼ” ጄቴን።   


18 ዳዊትስ ዬሮ በቀቴ ምልቄት ሳሙኤል ብረ ራማ ዸቄ ዋን ሳኦል እሰ ጎዼ ሁንደ እት ህሜ። ኤርገሲስ እኒፊ ሳሙኤል ገረ ናዮት ዸቀኒ አቹመ ቱረን።  
19 ሳኦልትስ፣ “ኩኖ ዳዊት ናዮት እሼ ራማ ኬሰት አርገምቱ ኬሰ ጅረ” ጄዸኒ ህመን።  
20 ከናፉ እን አከ እሰ ቀበኒፍ ነሞተ እት ኤርጌ። እሳን ገሩ ዬሮ ገሬ ራጆተ ራጂ ዱበተኒ ከን ሳሙኤል ሆገናሳኒ ተኤ አች ዻበቻ ቱሬ ቶኮ አርገንት ሀፉር ዋቃ ነሞተ ሳኦልራ ቡኤ እሳንስ አከሱመ ራጂ ዱበተን።  
21 ሳኦል ዮሙ ዋን ከነ ዸገኤት ነሞተ ብራ ኤርጌ፤ እሳንስ አከሱመ ራጂ ዱበተን። ሳኦል አመስ ዬሮ ሰደፋፍ ነሞተ ኤርጌ፤ እሳንስ አከሱመ ራጂ ዱበተን።  
22 ዹመረት እን ኦፉመሳቲ ከኤ ራማ ዸቄ፤ ቦለ ብሻኒ ጉዳ ሴኩት አርገሙ ብረ ገኤ፣ “ሳሙኤሊፊ ዳዊት ኤሰ ጅሩ?” ጄዼ ጋፈቴ።  

ነምን ቶኮስ፣ “እሳን ናዮት እሼ ራማ ኬሰ ጅርቱ ኬሰ ጅሩ” ጄዼን።   


23 ከናፉ ሳኦል ገረ ናዮት እሼ ራማ ኬሰ ጅርቱ ሰና ዸቄ። ገሩ ሀፉር ዋቃሳረ ቡኤ፤ እንስ ሀመ ነዋት ገኡት ራጂ ዱበቻ ዴሜ።  
24 ወያሳስ ኦፍራ ባሴ ፉለ ሳሙኤል ዱረት ራጂ ዱበቴ። እንስ ሀልከኒፊ ጉያ ሰነ ጉቱ ቁላሳ ጪሴ። ሰበቢን ነሞትን፣ “ሳኦልስ ራጆተ ኬሳ ቶኮዻ?” ጄዸኒፍ ከኑመ።    

 20

ዳዊቲፊ ዮናታን 
 

1 ዳዊትስ ናዮት እሼ ራማ ኬሰት አርገምቱ በቀቴ ዮናታን ብረ ዴሜ፣ “አን ማልን ጎዼ? የክኮስ ማል? ጩቡን አን ፉለ አባኬቲ ዱረት ሆጄዼ እን ነ አጄሱ በርባዱፍ ከም?” ጄዼ ጋፈቴ።   


2 ዮናታንስ ዴብሴ፣ “ኩን ጎንኩማ ህንተኡ፤ አት ህንአጄፈምቱ! አባንኮ ዋን ጥናስ ተኡ ዋን ጉዳ ኡቱ ነ ወጅን ህንመርአትን ህንሆጄቱ። ዮስ አባንኮ አከም ዋን ከነ ነ ዾክሰሬ? ወን ኩን አከስ ምት!” ጄዼ።   


3 ዳዊት ገሩ አከነ ጄዼ ከከቴ፤ “አከ አን ፉለኬ ዱረት ፉዸተመ አርገዼ አባንኬ ስሪት ቤከ፤ ከናፉ እን፣ ‘ዮናታን ዋን ገዱፍ አከ ዋን ከነ ቤኩ ህንጎዽና’ ጄዼረ። ገሩ ዹጋ ዋቀዮ ጅራታት፤ ዱአኬት፤ አናፊ ዱአ ግዱ ተርካንፊ ቶኮ ቆፈቱ ጅረ።”   


4 ዮናታንስ ዳዊቲን፣ “ዋን አት አከ አን ሲፍ ጎዹ በርባዱ ሁንደ ሲፍን ጎዸ” ጄዼ።   


5 ከናፉ ዳዊት አከነ ጄዼ፤ “ቦር አያነ ባቲት፤ አንስ ሞቲ ወጅን ማዲት ዽኣቹን ቀበ፤ ገሩ አከ አን ዸቄ ሀመ ገልገለ እፍታኒት አለ ዾከዹ ና ኤየም።  
6 ዮ አባንኬ ነ በርባዴ ነ ዸቤ፣ ‘ዳዊት ዋን ኣርሳን ወጋ ሰበቢ ማቲሳ ጉቱቲፍ አችት ዽኤፈማ ጅሩፍ አከ አሪቲዻን ገረ ቤትልሄም መጋላ ኦፊሳ ዸቁፍ ጭምሴ ኤየመ ነ ጋፈቴ ጅረ’ ጄዺን።  
7 ዮ እን፣ ‘ሃተኡ’ ጄዼ፣ ገርብችኬ ኦሌረ፤ ዮ እን ኣሬ ገሩ አከ እን ሀምነ ነት ያዴ ሁበቹ ደንዴሰ።  
8 አት ገሩ ገርብቸኬቲፍ ገራ ላፍ። አቲፊ ገርብችኬ ፉለ ዋቀዮ ዱረት ከኩ ገልተኒርቱቲ። ዮ አን የከ ቀባዼ አቱ ነ አጄስ! ማሊፍ ደበርስቴ አባኬት ነ ኬንተ?”   


9 ዮናታንስ፣ “ወን ኩን ስራ ሃፈጋቱ! አን ኡቱ አከ አባንኮ ስሚዹ በርባዴ ቤኬ ስላ ስት ህንህሙን ቱሬ?” ጄዼ።   


10 ዳዊትስ፣ “ዮ አባንኬ ዼከምሳን ሲፍ ዴብሴ ኤኙቱ ነት ህመ?” ጄዼ ጋፈቴ።   


11 ዮናታን፣ “ኮቱ አለት ባና” ጄዼ። ከናፉ እሳን ለማኑ ወሊ ወጅን ዴመን።   


12 ከነረት ዮናታን ዳዊቲን አከነ ጄዼ፤ “አን ዋቀዮ ዋቀ እስራኤሊን ነንከከዸ፤ ዹጉማን እፍታን ዮነ ያደ አባኮ ነንእላለ! ዮ እን ያደ ቶላ ሲፍ ቀባቴ አን ዻምሰ ስት ኤርጌን ስ ቤክስሰ።  
13 ገሩ ዮ አባንኮ ስሚዹ በርባዴ አንሞ ስ ቤክስሴ ነጋዻን ስ ኤርጉ ባዼ፣ ዋቀዮ ዮናታንን ሃአደቡ፤ ዋን ጫሉስ እት ሃፍዱ። ዋቀዮ አኩመ አባኮ ወጅን ተኤ ሰነ ስ ወጅንስ ሃተኡ።  
14 አከ አን ህንአጄፈምኔፍ አት ገረ ላፍነ ህንጌደረምኔ ከን አከ ገረ ላፍነ ዋቀዮ ሰነ በረ ጅሬኘኮቲ ኬሰ ነ አርግሲስ።  
15 ዬሮ ዋቀዮ ዲኖተ ዳዊት ለፈራ በርበዴሱትሌ ገረ ላፍንኬ ማቲኮራ ህንጭትን።”   


16 ከናፉ ዮናታን፣ “ዋቀዮ ዲኖተ ዳዊት እት ጋፈተምቶተ ሃጎዹ” ጄዼ መነ ዳዊት ወጅን ከኩ ሴኔ።  
17 ዮናታን ሰበቢ አኩመ ሉቡ ኦፊሳት ዳዊትን ጃለቴፍ አከ እን አመሌ እሳፍ ከከቱ ጎዼ።   


18 ዮናታንስ ዳዊቲን አከነ ጄዼ፦ “ቦር ጉያ አያነ ባቲት። ሰበቢ እዶን አት ቴሱ ሱን ዱዋ ተኡፍ አከ አት ህንጅሬ ንቤከመ።  
19 እፍታን ገልገለ እዶ ዬሮ ረክን ኩን ጀልቀቤት እት ዾከቴ ሰነ ዸቂቲ ዸጋ ኤዜል ብረ ቱር።  
20 አን አከ ነመ ዋን ቶኮት ጥዬፈቴ ደርበቱት ጥየ ሰዲ ናኖ ዸጋ ሰናት ነንደርበዸ።  
21 ኤርገሲስ ጉርባ ቶኮ ኤርጌ፣ ‘ዸቂቲ ጥየ በርባድ’ ነንጄዸ። ዮ አን፣ ‘እላ፣ ጥይ ሲን ገረነ ጅረ፤ አስ ፍድ’ ጄዼን፣ ዹጋ ዋቀዮ ጅራታ፣ አት ሆማ ህንታቱቲ ኮቱ፤ በላን ቶኮዩ ህንጅሩ።  
22 ዮ አን ጉርብቻን፣ ‘እላ፣ ጥይ ሲን ገረስ ጅረ’ ጄዼ ገሩ ዋን ዋቀዮ አከ አት ዴምቱ በርባዴፍ ዴሙ ቀብደ።  
23 ዋኤ ዋን አናፊ አት መርአትኔ ሰና አከ ዋቀዮ በረ በራን አናፊ ስ ግዱት ዹገ በኣ ተኤ ያደዹ።”   


24 ከናፉ ዳዊት አለ ዾከቴ፤ ዬሮ ጉያን አያነ ባቲ ገኤትስ ሞትች ዋ ኛቹፍ ታኤ።  
25 እንስ አኩመ አመለሳ ኬኘን መና ብረ ታኤ፤ ዮናታን ፉሌሳ፣ አብኔርሞ ሳኦል ጭነ ታኤ፤ እዶን ዳዊት ገሩ ዱዋ ቱሬ።  
26 ሳኦል ጋፈስ ሆማ ህንዱበትኔ፤ እን፣ “ወን አከ ሴራት እሰ ጡሬሱ ቶኮ ዳዊትት ዹፉ ህንኦሉ፤ እን ዹጉማኑ ጡራኣዸ” ጄዼ ያዳ ቱሬቲ።  
27 ገሩ ጉያ እት ኣኑ ጄቹንስ ጅአ ሰነ ኬሳ ጉያ ለመፋት እዶን ዳዊት አመስ ዱዋ ቱሬ። ከነረት ሳኦል እልመሳ ዮናታኒን፣ “እልም እሴይ ሱን ማሊፍ ከሌሰስ ሀርአስ ኛታፍ ህንዹፍን?” ጄዼ።   


28 ዮናታንስ አከነ ጄዼ ዴብሴ፤ “ዳዊት ገረ ቤትልሄም ዴሙፍ ጄዼ ጀቤሴ ኤየመ ነ ጋፈቴ።  
29 እንስ፣ ‘ሰበቢ ማቲንኬኘ መጋላ ሰነ ኬሰት ኣርሳ ዽኤሳ ጅሩፊ ሰበቢ ኦቦሌስኮ አከ አን አችት አርገሙፍ ነ አጀጄፍ ነንዸቀ። ዮ አን ፉለኬ ዱረት ፉዸተመ አርገዼ ጅራዼ አከ አን ኦቦሎተኮ እላሉ ዸቁፍ ና ኤየም’ ጄዼ። ወን እን ኡቱ ማዲ ሞትቻት ህንዽኣትን ሀፌፍስ ከኑመ።”   


30 ሳኦልስ አከ መሌ ዮናታንት ኣሬ አከነ ጄዼን፤ “አት ያ እልመ ዱበርቲ ምጪረምቱፊ ፍንጭልቱ ሰና! አከ አት እልመ እሴይ ከን ስኢፊ ሃዸ ስ ዴሴፍ ቃኒ ተኤ ሰናፍ ቱምስቴ አን ህንቤኩ?  
31 ሀመ እልም እሴይ ለፈረ ጅሩት አትስ ሞቱማንኬስ ጀባተኒ ህንዻበተን። ከናፉ አመ ነመ እት ኤርጊቲ ገረኮ ፍችሲስ፤ እን ዱኡ ቀባቲ!”   


32 ዮናታንስ፣ “እን ማሊፍ አጄፈመ? ማል ጎዼ?” ጄዼ አባሳ ሳኦልን ጋፈቴ።  
33 ሳኦል ገሩ እሰ አጄሱዻፍ ኤቦ እት ደርበቴ። ከናፉ ዮናታን አከ አባንሳ ዳዊትን አጄሱፍ ኩተቴ ቤኬ።   


34 ዮናታንስ አከ መሌ ኣሬ ማዲራ ከኤ፤ እንስ ሰበቢ ሆጂ ቃኒ ከን አባንሳ ዳዊትት ሆጄቴ ሰናን ገዴፍ ቡልቲ ለመፋ ጅአ ሰናት ሆማ ህንኛትኔ።   


35 ዮናታን ገነመ በሪ ዳዊትን ወል አርጉፍ ገድ በኤ። ጉርባን ጥናን ቶኮስ እሰ ወጅን ቱሬ።  
36 እንስ ጉርባ ሰናን፣ “ፊጊቲ ጥየ አን ደርበዹ ሰነ በርባድ” ጄዼ። አኩመ ጉርባን ሱን ፊጌን ዮናታን እሰ ዱባን ጥየ ደርበቴ።  
37 ዬሮ ጉርብች እዶ ጥይ ዮናታን ቡኤ ሰነ ገኤት፣ ዮናታን እሰ ዋሜ፣ “ጥይ ሲን አች ጅረ ምቲ?” ጄዼ።  
38 ኤርገሲስ፣ “አሪፈዹ! ደፊቲ ዴም! ህንዻበትን!” ጄዼ እት እዬ፤ ጉርብችስ ጥየ ሰነ ፉዼ ገረ ጎፍታሳት ዴብኤ።  
39 ጉርባን ሱን ዋኤ ዋን ከነ ሁንዳ ዋን ቶኮሌ ህንቤክኔ፤ ዮናታኒፊ ዳዊት ቆፈቱ ቤከ ቱሬ።  
40 ኤርገሲስ ዮናታን ምአሳ ከን ሎላ ጉርብቸት ኬኔ፣ “ፉዺቲ ገረ መጋላት ዴብእ” ጄዼን።   


41 ኤርገ ጉርብች ዴሜ ቦዴ ዳዊት ከራ ክበ ዸጋ ሰናቲ ከኤ ዬሮ ሰዲ ገድ ጄዼ ፉለ ዮናታን ዱረት አዳን ለፈት ጎምብፈሜ። ኤርገሲስ እሳን ወል ዹንገተኒ ወልት ቦአን፤ ዳዊት ገሩ ጫላ ቦኤ።   


42 ዮናታንስ ዳዊቲን፣ “ ‘አናፊ ስ ግዱት፣ ሰኚኮፊ ሰኚኬ ግዱት ዋቀዮ በረ በራን ዹጋ ባቱዸ’ ወሊን ጄኔ አከ ፍሩማንኬኘ ጀባቴ ዻበቱፍ መቃ ዋቀዮቲን ወሊ ከከኔራቲ ነጋን ዴም” ጄዼ። ኤርገሲ ዳዊት ከኤ ቀጄሌ። ዮናታንስ ገረ መጋላት ዴብኤ።    

ዳዊት ገረ ኖብ ዴሙሳ 
 

1 ዳዊት ገረ መጋላ ኖብ አቢሜሌክ ሉብቸ ብረ ዸቄ። አሂሜሌክስ ዬሮ እሰ አርጌት ሆለቴ፣ “አት ማሊፍ ኮጳኬ ዴምተ? ማሊፍ ነምን ቶኮሌ ስ ወጅን ህንጅሩ?” ጄዼ ጋፈቴ።   


2 ዳዊትስ አሂሜሌክ ሉብቻን አከነ ጄዼ፤ “ሞትች፣ ‘ነምን ቶኮዩ ዋኤ ኤርገመኬቲቲፊ ቀጄልፈመኬቲ ቤኩ ህንቀቡ’ ጄዼ ነ አጀጄረ። ነሞተኮሞ አከ እሳን እዶ ቶኮት ነ ኤገን እት ህሜረ።  
3 ኤጋ እስን ማል ኦፍ ሀርካ ቀብዱ? ቡዴነ ሸን ዮካን ዋኑመ አርገቹ ደንዴሰን ና ኬና።”   


4 ሉብች ገሩ ዳዊቲን፣ “አን ቡዴነ ነምን ከምዩ ኛቹ ደንደኡ አሲ ህንቀቡ፤ ተኡስ ቡዴን ቁልቁላኣን ነሞትን ዱበርቲ ብረ ህንገእን ቆፍት ኛቹ ደንደአን አስ ጅረ” ጄዼ።   


5 ዳዊትስ፣ “ዹጉማን አኩመ ዬሮ አን በኡ ሁንደ ተኣ ቱሬ ሰነ ዱበርቶትን ኑራ ዾወመኒሩ። ኤርገመ ቁልቁሉ ህንተእንረትዩ ምእ ደርገጎታ ቁልቁሉዸ። ሀርአሞ ሀመም ጫላት ሃቁልቁላኡ ሬ!” ጄዼ ዴብሴ።  
6 ከናፉ ሉብች ቡዴነ ቁልቁሌፈሜ ሰነ እሳፍ ኬኔ፤ ቡዴነ እላልቻ ከን ጋፈስ ቡዴነ ሆኣዻን እዶ ቡፈሙፍ ፉለ ዋቀዮ ዱራ ፉዸሜ ሰነ መሌ ቡዴን ብራ አች ህንቱሬቲ።   


7 ጋፈስስ ተጃጅልቶተ ሳኦል ኬሳ ቶኮ አከ ፉለ ዋቀዮ ዱረ ቱሩ ድርቅሲፈሜ ቱሬ፤ እንስ ዶኤግ ነምቸ ኤዶም፣ እት ጋፈተማ ትክሴ ሳኦል ቱሬ።   


8 ዳዊትስ፣ “አት ኤቦ ዮካን ጎራዴ አሲ ህንቀብዱ? አን ሰበቢ ሆጂን ሞትቻ አሪፈቺሳ ተኤፍ ጎራዴ ዮካን ምአ ሎላ ቶኮሌ ህንፍደትኔ?” ጄዼ አሂሜሌክን ጋፈቴ።   


9 ሉብችስ ዴብሴ አከነ ጄዼ፤ “ጎራዴን ጎልያድ ፍልስጤምቻ ከን አት ሱሉለ ኤላ ኬሰት አጄፍቴ ሰና አስ ጅረ፤ እንስ ሁጩዻን መረሜ ድረታን ዱበ ጅረ። ዮ በርባዴ ፉዸዹ፤ እሰ መሌ ጎራዴን ብራ አስ ህንጅሩ” ጄዼን።  

ዳዊትስ፣ “ከን አከሳ ህንጅሩቲ ና ኬን” ጄዼ።   

ዳዊት ገረ ጋትት በቀቴ 
 

10 ዳዊት ጋፈስ ሳኦል ዱራ በቀቴ ገረ ኣኪሽ ሞትቸ ጋት ዸቄ።  
11 ተጃጅልቶትን ኣኪሽ ገሩ፣ “ዳዊት ኩን ሞትቸ ብየቲ ምቲ?” እን ከን እሳን፦  

“ ‘ሳኦል ኩማተመ አጄሴ፤  

ዳዊትሞ ኩመ ኩማተመ አጄሴ’  

ጄዸኒ ፋርፈተኒ ስርበኒፍ ሰነ ምቲ?”   


12 ዳዊትስ ዋን ከነ ገራት ቀበቴ ኣኪሽ ሞትቸ ጋት አከ መሌ ሶዳቴ።  
13 ከናፉ ፉለሳኒ ዱረት አከ ዋን መራቴ ተኤ፤ ኡቱመ ሀርከሳኒ ኬሰ ጅሩስ ጩፋ ከራ ሆቄ አሬደሳረ ጎሮረ ያሴ አከ ነመ መራቴ ኦፍ ጎዼ።   


14 ኣኪሽስ ተጃጅልቶተሳቲን አከነ ጄዼ፤ “ሜ ነምቸ ከነ እላላ! እን መራቱዸ! ማሊፍ ገረኮ እሰ ፍደን?  
15 አከ እን ፉለኮ ዱረት አከነ ተኡፍ እሰ አስ ፍዱንኬሰን አን ነመ መራቴ ዸቤቲ? ነምች ኩን መነኮ ዹፉ ቀባ?”    

ዳዊት አዱላሚፊ ሚስጳ ኬሰት 
 

1 ዳዊት ጋቲ ከኤ ገረ ሆልቀ አዱላምት በቀቴ። ኦቦሎትንሳቲፊ ማቲን አባሳ ሁንድ ዬሮ ዋን ከነ ዸገአንት ገረሳ ዸቀን።  
2 ነሞትን ረከተን ሁንድ ዮካን ከኔን ገቲን እረ ጅሩ ሁንዲፊ ወር ኦፍ ጅበን ሁንድ እሰ ብረት ወል ገአን፤ እንስ ሆገናሳኒ ተኤ። ነሞትን እሰ ወጅን ቱረንስ ገረ ዽበ አፉሪት።   


3 ዳዊት አቺ ከኤ ሚስጳ እሼ ብየ ሞኣብት አርገምቱ ዸቄ ሞትቸ ሞኣቢን፣ “ሀመ አን ዋን ዋቅን ናፍ ጎዹ ቤኩት አከ አባንኮፊ ሃትኮ ዹፈኒ ስ ብረ ጅራተን ንኤየምታ?” ጄዼ።  
4 እንስ ሞቲ ሞኣብ ብረት እሳን ዺሴ፤ እሳንስ ዬሮ ዳዊት እዶ ደአትኖ ኬሰ ቱሬት ሞትቸ ብረ ጅራተን።   


5 ተኡስ ጋድ ራጅች ዳዊቲን፣ “ደአትኖ ኬሰ ህንቱርን። ብየ ይሁዳት ገል” ጄዼ። ከናፉ ዳዊት አቺ በኤ ቦሶነ ሄሬት ሴኔ።   

ሳኦል ሉቦተ ኖብ ፍጡሳ 
 

6 ሳኦል አከ ዳዊቲፊ ነሞትንሳ አርገመን ዸገኤ። ሳኦልስ ኤቦ ሀርከት ቀበቴ ጋረ ግቤኣረ ሙከ ተምሪ ጀለ ታኣ ቱሬ። ቆንዳልቶትንሳ ሁንድኑስ እሰ ብረ ዻበቻ ቱረን።  
7 ሳኦልስ አከነ እሳኒን ጄዼ፤ “ያ ነሞተ ቤንያም ዸገኣ! ዹጉማን እልም እሴይ ለፈ ቆቲሳቲፊ እዶ ዻባ ወይኒ ሁንደኬሰኒፍ ንኬና? ሁንደኬሰንስ አጀጁወን ኩማቲፊ አጀጁወን ዽባ ንጎዻ?  
8 ሰበቢን እስን ሁንድ ነት መለተኒፍ ከና? ዬሮ እልምኮ እልመ እሴይ ወጅን ከኩ ገሉት ነምን ቶኮዩ ነት ህንህሙ። እስን ኬሳ ነምን ቶኮዩ ዽመኮ ህንቀቡ ዮካን አከ እልምኮ አከ እን አኩመ ሀርአ ጎቻ ጅሩ ከነ አከ ተጃጅላንኮ ርጴ ነ ኤገቱፍ እሰ ነት ከካሱ እስን ኬሳ ነምን ቶኮዩ ነት ህንህሙ።”   


9 ገሩ ዶኤግ ኤዶምች ከን ቆንዳልቶተ ሳኦል ወጅን ዻበቻ ቱሬ ሱን አከነ ጄዼ ዴብሴ፤ “አን እልመ እሴይ እሳ ገረ ኖብ አሂሜሌክ እልመ አሂጡብ ብረ ዹፉ ነንአርጌ።  
10 አቢሜሌክስ ዋቀዮን እሳፍ ከዸቴ፤ አከሱመስ ገላፊ ጎራዴ ጎልያድ ፍልስጤምቻ ኬኔፍ።”   


11 ከነረት ሞትች አሂሜሌክ ሉብቸ እልመ አሂጡብት ነመ ኤርጌ እሳፊ ማቲ አባሳ ከኔን ኖብት ሉቦተ ቱረን ሁንደ ዋምስሴ፤ እሳንስ ገረ ሞትቻ ዹፈን።  
12 ሳኦልስ፣ “ያ እልመ አሂጡብ ዸገእ” ጄዼ።  

እንስ፣ “ያ ጎፍታ፣ አን ኩኖት” ጄዼ ዴብሴ።   


13 ሳኦልስ አከነ እሳን ጄዼ፤ “አት ማሊፍ ቡዴናፊ ጎራዴ ኬንቴፊ ዋቀ ከዸቹፊዻን አከ እን ነት ፍንጭሌ አኩመ ሀርአ ጎቻ ጅሩ ከነ ርጴ ነ ኤገቱ እሰ ጎቴ እልመ እሴይ ወጅን ነት መለቴ?”   


14 አሂሜሌክስ ዴብሴ ሞትቻን አከነ ጄዼ፤ “ዽርስ እንተለ ሞትቻ፣ አጀጃ ሎልቶተ ስ ኤገኒቲፊ ነምን መነኬ ኬሰት አከ መሌ ከበጀሙ ተጃጅልቶተኬ ሁንደ ኬሳ አመነማን አከ ዳዊት ኤኙ?  
15 ዋቀ እሳፍ ከዸቹንኮ ሀርአ ጉያ ጀልቀባቲ? ምት! ሞትች ገርብቸኬ ዮካን ማቲ አባሳ ኬሳ ነመ ቶኮሌ የከማ ህንጎዽን፤ ገርብችኬ ዋኤ ዋን ከነ ሁንዳ ሆማ ህንቤኩቲ።”   


16 ሞትች ገሩ፣ “ያ አሂሜሌክ፣ ዹጉማን አት ንዱተ፤ አትስ፣ ማቲን አባኬቲ ሁንድኑስ ንዱቱ” ጄዼ።   


17 ኤርገሲስ ሞትች ዋርድዮተ እሰ ብረ ቱረኒን፣ “ሰበቢ ሉቦትን ዋቀዮ ኩኔን ዳዊቲፍ ቱምሰኒፍ፣ እት ገረገላቲ እሳን ፍጣ። እሳን አከ እን በቀቻ ቱሬ ንቤኩ፤ ተኡስ ነት ህንህምኔ” ጄዼ።  

ቆንዳልቶትን ሞትቻ ገሩ ሉቦተ ዋቀዮ ዸኡዻፍ ሀርከሳኒ ኦል ፉዸቹ ህንፌኔ።   


18 ሞትችስ፣ “እት ገረገሊቲ ሉቦተ ፍጥ” ጄዼ ዶኤግ ኤዶምቸ አጀጄ። ከናፉ ዶኤግ ኤዶምች እት ገረገሌ እሳን ዸኤ። እን ጋፈስ ሉቦተ ድረተ ቁንጬ ተልባራ ሆጄተሜ ኡፈተን ሰዴተሚ ሸን ፍጤ።  
19 ኖብ መጋላ ሉቦታስ፣ ዺሮታፊ ዱበርቶተሼ፣ እጆሌፊ ዳእመንሼ፣ ሎን፣ ሀሮታፊ ሆሎተሼ ጎራዴዻን በርበዴሴ።   


20 ገሩ አብያታር እልም አሂሜሌክ እልመ አሂጡብ ሱን ምልቄ ገረ ዳዊትት በቀቴ።  
21 እንስ አከ ሳኦል ሉቦተ ዋቀዮ ፍጤ ዳዊትት ህሜ።  
22 ዳዊትስ አብያታሪን አከነ ጄዼ፤ “አን ጋፈስ ዬሮ ዶኤግ ኤዶምች አች ቱሬት አከ እን ዹጉማን ሳኦልት ኦዴሱ ቤኬረ። በዲሰ ማቲ አባኬቲ ሁንዳፍ አነቱ ጋፈተመ።  
23 አነ ወጅን ቱር፤ ህንሶዳትን፤ ነምን ሉቡኬ በርባዱ፣ ሉቡኮስ ንበርባደ። አት ነ ወጅን ነጉማን ጅራተ።”    

ዳዊት ቄዪላ በራሩሳ 
 

1 ዳዊት ዮሙ፣ “ኩኖ፣ ፍልስጤሞትን ቄዪላት ወራነ በነኒ ኦብዲ ሳማ ጅሩ” ጄዸኒ እት ህመንት፣  
2 “አን ዸቄ ፍልስጤሞተ ከኔን ወራኑ?” ጄዼ ዋቀዮን ጋፈቴ።  

ዋቀዮስ፣ “ዸቂ ፍልስጤሞተ ወራኒቲ ቄዪላ በራር” ጄዼ ዴብሴፍ።   


3 ነሞትን ዳዊት ገሩ፣ “ኑ አስ ይሁዳ ኬሰትዩ ሶዳቻ ጅረ። ዮ ሎልቶተ ፍልስጤሞታ ወራኑፍ ቄዪላ ዸቅኔሞ ሀመም ሃሶዳትኑ!” ጄዸኒን።   


4 ዳዊት አመስ ዴብኤ ዋቀዮን ጋፈቴ፤ ዋቀዮስ፣ “ቄዪላት ገድ ቡእ፤ አን ፍልስጤሞተ ደበርሴ ሀርከኬት ነንኬናቲ” ጄዼ ዴብሴፍ።  
5 ከናፉ ዳዊቲፊ ነሞትንሳ ቄዪላ ዸቀኒ ፍልስጤሞተ ወራነኒ ሆሪሳኒ ቦጅአን። ዳዊትስ ሚዻ ጉዳ ፍልስጤሞተት ፍዴ አከሲን ሰበ ቄዪላ በራሬ።  
6 አብያታር እልም አሂሜሌክ ሱንስ ዬሮ ገረ ቄዪላ ገረ ዳዊትት በቀቴት ድረተ ፉዸቴ ዹፌ።   

ሳኦል ዳዊትን አርኤ 
 

7 አከ ዳዊት ቄዪላ ዸቄ ሳኦልት ህመን፤ እንስ፣ “ዋን ዳዊት መጋላ ከራፊ ደንቀራ ቀብዱ ኬሰ ሴኑዻን ኦፍት ጩፌፍ ዋቅን እሰ ደበርሴ ነት ኬኔረ” ጄዼ።  
8 ሳኦልስ አከ እሳን ቄዪላት ገድ ቡአኒ ዳዊቲፊ ነሞተሳ መርሰኒፍ ጄዼ ሎልቶተሳ ሁንደ ዱላፍ ወልት ዋመቴ።   


9 ዳዊትስ ዬሮ አከ ሳኦል ሀምነ እሰት ያዴ ቤኬት አብያታር ሉብቻን፣ “ድረተ ሰነ አስ ፍድ” ጄዼ።  
10 ኤርገሲስ ዳዊት አከነ ጄዼ፤ “ያ ዋቀዮ፣ ዋቀ እስራኤል አከ ሳኦል ገረ ቄዪላ ዹፌ ሰበቢኮቲፍ ጄዼ መጋለቲ በርበዴሱፍ ከሮርፈቴ ገርብችኬ ዹጉማን ዸገኤረ።  
11 ጅራቶትን ቄዪላ እሰት ደበርሰኒ ነ ኬኑ? አኩመ ገርብችኬ ዸገኤ ሰነ ሳኦል ንዹፋ? ያ ዋቀዮ ዋቀ እስራኤል ሜ ገርብቸኬት ህም።”  

ዋቀዮስ፣ “ኤዬ እን ንዹፈ” ጄዼ።   


12 ዳዊት አመስ፣ “ጅራቶትን ቄዪላ አናፊ ነሞተኮ ደበርሰኒ ሳኦልት ንኬኑ?” ጄዼ ጋፈቴ።  

ዋቀዮስ፣ “ኤዬ እስን ኬኑ” ጄዼ።   


13 ከናፉ ዳዊቲፊ ነሞትንሳ ከኔን ገረ ዽበ ጀአ ተአን ቄዪላዻ ከአኒ ገረ ዸቁ ደንደአን ሁንደ ዸቀን። ሳኦልስ ዮሙ አከ ዳዊት ቄዪላ ኬሳ በቀቴ ዸገኤት አች ህንዸቅኔ።   


14 ዳዊትስ ደአኖወን ገሞጂ ኬሳቲፊ ጋረን ገሞጂ ዚፍ ኬሰ ቱሬ። ሳኦልስ ጉዩመ ጉያን እሰ በርባዳ ቱሬ፤ ዋቅን ገሩ ደበርሴ ሀርከሳት ዳዊትን ህንኬንኔ።   


15 ዳዊት ኡቱ ገሞጂ ዚፍ ኬሰ እዶ ሆሬሻ ጄዸሙ ቶኮ ጅሩ አከ ሳኦል እሰ አጄሱፍ ዹፌ ቤኬ።  
16 ዮናታን እልም ሳኦልስ ዳዊት ብረ ሆሬሻ ዸቄ፤ መቃ ዋቃቲንስ እሰ ጀጀቤሴ።  
17 እንስ፣ “ህንሶዳትን፤ አባንኮ ሳኦል ሀርኩማኑ ስ ህንቱቁ። አት ሞቲ እስራኤል ታተ፤ አንሞ እት ኣናኬ ነንተአ። አባንኮ ሳኦልዩ ዋን ከነ ንቤከ” ጄዼን።  
18 እሳን ለማኑ ፉለ ዋቀዮ ዱረት ከኩ ወሊ ገለን። ኤርገሲ ዮናታን መነ ኦፊሳት ገሌ፤ ዳዊትሞ ሆሬሻት ሀፌ።   


19 ነሞትን ዚፍ ገረ ግቤኣ ገረ ሳኦል ዸቀኒ አከነ ጄዸን፤ “ዳዊት ክበ የሴሞኒን ጋረ ሀኪላረ ደአኖወን ሆሬሻ ኬሰ ዾከቴ ግዱኬኘ ጅረ ምቲ?  
20 ያ ሞቲ፣ አት ጋፈ ዹፉ ፌቴ ኮቱ፤ ኑ እሰ ደበርስኔ ስት ንኬንነ።”   


21 ሳኦልስ ዴብሴ አከነ ጄዼ፤ “ዋን እስን ና ያደኒፍ ዋቀዮ እስን ሃኤብሱ።  
22 ዸቃቲ እቱመ ፉፋ ቆጳኣ። እዶ ዳዊት ዬሮ ባይኤ ዸቁፊ ነመ አችት እሰ አርጉሌ ሁበዻ። አከ እን ነመ ደበ ሆጄቱ ተኤ ነት ህመኒሩ።  
23 እዶ እን እት ዾከቱ ሁንዱማ በርባዳቲ ኦዱ ምርከናኣ ፍዳ ኮታ። ኤርገሲ አን እስን ወጅን ነንዴመ፤ ዮ እን ናኖ ሰነ ጅራቴ አን ኩማተመ ይሁዳ ሁንደ ኬሳ በርባዴ እሰ ነንአርገ።”   


24 ከናፉ እሳን ከአኒ ሳኦል ዱርሰኒ ዚፍ ዸቀን። ዳዊቲፊ ነሞትንሳ ገመ ክበ የሴሞኒን ገሞጂ ማኦን ከን አረባት አርገምቱ ኬሰ ቱረን።  
25 ሳኦሊፊ ነሞትንሳ ዳዊትን በርባዱ ጀልቀበን፤ ዳዊትስ ዮሙ ዋን ከነ እት ህመንት ገረ ከታት ገድ ቡኤ ገሞጂ ማኦን ኬሰ ቱሬ። ሳኦልስ ዬሮ ዋን ከነ ዸገኤት ዳዊትን አርኡፍ ገሞጂ ማኦን ሴኔ።   


26 ሳኦል ጋረ ጉባ ከራ ቶኮን ዴማ ቱሬ፤ ዳዊቲፊ ነሞትንሳሞ ሳኦል ዱራ በቀቹፍ ጄዸኒ አሪፈቻ ቱሉ ሰነረ ከራ ካኒን ዴመን። ዬሮ ሳኦሊፊ ነሞትንሳ እት ዽኣተኒ ዳዊቲፊ ነሞተሳ ቀበቹ ገአንት፣  
27 ኤርገማን ቶኮ ገረ ሳኦል ዹፌ፣ “ደፊቲ ኮቱ! ፍልስጤሞትን ብየቲ ዌረረኒ ጅሩቲ” ጄዼ።  
28 ሳኦልስ ዳዊትን አርኡ ዺሴ ፍልስጤሞተት ገረ ገሌ። ከናፉ እዶን ሱን፣ “ከታ ገርገር በኡምሳ” ጄዸሜ።  
29 ዳዊትስ አቺ ዴሜ ደአኖወን ኤን ጋዲ ኬሰ ጅራቴ።    

ዳዊት ሳኦልን አጄሱራ ኦፍ ቀቤ 
 

1 ኤርገ ሳኦል ፍልስጤሞተ አርኡራ ዴብኤ ቦዴ፣ “ዳዊት ገሞጂ ኤን ጋድ ኬሰ ጅረ” ጄዸኒ እሰት ህመን።  
2 ከነረት ሳኦል ጉቱማ እስራኤል ኬሳ ነሞተ ፍለተሞ ኩመ ሰዲ ፉዸቴ ዳዊቲፊ ነሞተሳ በርባቸ ገረ ከታ ሬኦተ ዲዳ ዸቄ።   


3 ሳኦልስ ገረ ደላ ሆሎታ ከን ከራ ጭና ሰና ዹፌ፤ ሆልቀ ቶኮቱ አች ቱሬ፤ ሳኦልስ ገድ ታኡፍ አች ሴኔ። ዳዊቲፊ ነሞትንሳስ ሆልቁመ ሰነ ኬሰ አች ፈጋተኒ ቱረን።  
4 ነሞትን ዳዊትስ፣ “ጉያን ዋቀዮ፣ ‘አን አከ አት አኩመ ፌቴ እሰ ጎቱፍ ዲነኬ ደበርሴ ሀርከኬት ነንኬነ’ ጄዼ ዋኤሳ ስት ህሜ ሱን ሀርአ” እሳን ጄዸን። ዳዊትስ ለፈረ ሎኤ ኡቱ ህንቤከምን ፊጤ ወያ ሳኦልራ ኩቴ።   


5 ከነ ቦዴ ዳዊት ዋን ፊጤ ወያ ሳኦል ኩቴፍ ንጋቤ።  
6 ነሞተሳቲንስ፣ “ጎፍታኮ ከን ዋቀዮ ድቤት ዋን አከሲ ጎቹ ዮካን ሀርከኮ እሰት ኦል ካፈቹራ ዋቀዮ ነ ሃኦልቹ፤ እን ድበማ ዋቀዮቲ” ጄዼ።  
7 ዳዊትስ ዱቢ ከናን ነሞተሳ እፈቴ አከ እሳን ሳኦልን ህንቱቅኔ ጎዼ። ሳኦልስ ሆልቀ ሰነ ኬሳ በኤ ቀጄሌ።   


8 ኤርገሲ ዳዊት ሆልቀ ሰነ ኬሳ በኤ፣ “ያ ጎፍታኮ ሞቲ!” ጄዼ ሳኦልን ዋሜ። ዬሮ ሳኦል ኦፍረ ገረገሌ እላሌት ዳዊት ገድ ጄዼ፣ አዳን ለፈት ጎምብፈሜ ሰገዴ።  
9 እንስ ሳኦሊን አከነ ጄዼ፤ “አት ማሊፍ ዱቢ ነሞትን፣ ‘ዳዊት ስ ሚዹ በርባደ’ ጄዸን ዸጌሰ?  
10 አከ ዋቀዮ ሆልቀ ከነ ኬሰት ደበርሴ ሀርከኮት ስ ኬኔ ሀርአ እጁመኬቲን አርግቴርተ። ነሞትን ቶኮ ቶኮ አከ አን ስ አጄሱ ነ ጎርሰን፤ አን ገሩ ስ አጄሱ ነንድዴ፤ አንስ፣ ‘ሰበቢ እን ድበማ ዋቀዮ ተኤፍ፣ አን ጎፍታኮት ሀርከኮ ኦል ህንፉዸዹን’ ጄዼ።  
11 ያ አባኮ፣ ኩኖ ፊጤ ወያኬቲ ሀርከኮ ኬሰት እላል! አን ፊጤ ወያኬቲ ነንኩቴ፤ ገሩ ስ ህንአጄፍኔ። ኤጋ አከ አን የከ ህንቀብኔፊ ፍንጭላ ህንተእን ሁበዹ። አን ሆማ ስ ህንጎኔ፤ አት ገሩ ነ አጄሱፍ ነ አደምሳ ጅርተ።  
12 ዋቀዮ ስኢፊ አነ ግዱት ሙርቲ ሃኬኑ። የከ አት ነት ሆጄቴ ዋቀዮ ሃሎ ሃባሱ፤ አን ገሩ ሀርከኮቲኑ ስ ህንቱቁ።  
13 አኩመ መማክስ ዱሪ፣ ‘ነሞተ ሀሞራ ዋን ሀማቱ ዹፈ’ ጄዹ ሰነ ሀርክኮ ስ ህንቱቁ።   


14 “ሞቲን እስራኤል ኤኙን አደምሱፍ ገድ በኤ? አት ኤኙን አርኣ ጅርተ? ሰሬ ዱቴ? ተፍኪዻ?  
15 ዋቀዮ አባ ሙርቲ ኑፍ ተኤ ግዱኬኘት ሃሙርቴሱ። እን ዱቢኮ እላሌ ናፍ ሃፈልሙ፤ ሀርከኬ ጀላስ ነ ሃባሱ።”   


16 ዬሮ ዳዊት ዋን ከነ ዱበቴ ጡሙሬት ሳኦል፣ “ዳዊት ያ እልመኮ፣ ኩን ሰገሌኬቲ?” ጄዼ ጋፈቴ፤ ሰገሌ ኦል ፉዸቴስ ቦኤ።  
17 እንስ አከነ ጄዼ፤ “አት ነ ጫላ ነመ ቀጄላዸ፤ ዬሮ አን ዋን ሀማ ስት ያዴት አትሞ ዋን ጋሪ ና ጎቴ።  
18 አት ዋን ጋሪ ናፍ ጎቴ አመ ነት ህምቴርተ፤ ዋቀዮ ደበርሴ ሀርከኬት ነ ኬኔ ቱሬ፤ አት ገሩ ነ ህንአጄፍኔ።  
19 ነምን ቶኮ ዬሮ ዲነሳ አርጉት ኡቱ ህንሚዽን ገድ ዺሳ? ዋን አት ሀርአ ና ጎቴ ከናፍ ዋቀዮ ገቲ ሲፍ ሃኬኑ።  
20 አከ አት ዹጉማን ሞቲ ታቱፊ አከ ሞቱማን እስራኤል ሀርከኬት ጀባቴ ዻበቱ አኑ ቤከ።  
21 አት አከ ሰኚኮ ህንበሌስኔ ዮካን አከ መቃኮስ ማቲ አባኮ ኬሳ ህንበሌስኔ አመ መቃ ዋቀዮቲን ናፍ ከከዹ።”   


22 ከነረት ዳዊት ሳኦሊፍ ከከቴ። ኤርገሲ ሳኦል መነት ገሌ፤ ዳዊቲፊ ነሞትንሳ ገሩ ደአኖት ዴብአን።    

 25

ዳዊት፣ ናባሊፊ አቢገዪል 
 

1 ሳሙኤል ንዱኤ፤ ሰብን እስራኤል ሁንድ ወል ገኤ እሳፍ ቦኤ፤ መነሳ ከን ራማ ጅሩት እሰ አዋለን። ከነረት ዳዊት አቺ ከኤ ገረ ገሞጂ ጳራንት ገድ ቡኤ።   


2 ነምን ማኦን ከን ቀርሜሎስ ኬሳ ቀቤኘ ቀቡ ቶኮ አከ መሌ ሶሬሰ ቱሬ። እንስ ሬኦተ ኩመ ቶኮፊ ሆሎተ ኩመ ሰዲ ከኔን ቀርሜሎስት ርፌንሰራ ሃደቱ ቀበ ቱሬ።  
3 መቃንሳ ናባል፣ ከን ኒቲሳሞ አቢገዪሊዸ። እሼን ዱበርቲ ቤክቱፊ በሬዱ ቱርቴ፤ ዽርስሼ ገሩ አደጌፊ ሀማ ቱሬ፤ ጎስትሳስ ጎሰ ካሌብ።   


4 ዳዊት አከ ናባል ገሞጂ ኬሰት ሆሎተሳራ ርፌንሰ ሃደቻ ጅሩ ንዸገኤ።  
5 ከናፉ አከነ ጄዼ ደርገጎተ ኩዸን ኤርጌ፤ “ናባል ብረ ገረ ቀርሜሎስ ዸቃቲ መቃኮቲን ነጋ እሰ ጋፈዻ።  
6 አከነስ ጄዻኒ፦ ‘በረ ዼራ ጅራዹ! ነጋን ሲፍ ሃተኡ፤ ነጋን ማቲኬቲፍስ ሃተኡ! ዋን አት ቀብዱ ሁንዳፍስ ሃተኡ!   


7 “ ‘አን አመ አከ ዬሮን ኩን ዬሮ እት ሆሎተራ ርፌንሰ ሃደን ተኤ ዸገኤረ። ዬሮ ትክሶትንኬ ኑ ወጅን ቱረንት ኑ እሳን ህንሚኔ፤ ዬሮ እሳን ቀርሜሎስ ኬሰ ቱረን ጉቱስ ወን እሳን ቀበን ቶኮዩ ጀላ ህንበድኔ።  
8 ሆጄቶተኬ ጋፈዹ፤ እሳን ስት ህሙቲ። ከናፉ ዋን ኑ ዬሮ ጋሪ ዹፍኔፍ ደርገጎተኮቲፍ አርጆም። ማሎ ተጃጅልቶተኬቲፊ እልመኬ ዳዊቲፍ ዋኑመ አመ ሀርካ ቀብዱ ኬን።’ ”   


9 ነሞትን ዳዊትስ ዬሮ አች ገአንት መቃ ዳዊቲን ዻምሰ ከነ ናባልት ህመኒ ዴቢሳ ኤገተን።   


10 ናባልስ ተጃጅልቶተ ዳዊቲፍ አከነ ጄዼ ዴብሴ፤ “ዳዊት ኩን ኤኙ? እልም እሴይ ኩን ኤኙ? ዬሮ አማ ተጃጅልቶትን ሄዱን ጎፍቶተሳኒ ጀላ በዳ ጅሩ።  
11 ኤጋ አን ማሊፈን ቡዴነኮ፣ ብሻንኮፊ ፎን ነሞተ ሆሎተኮራ ርፌንሰ ሃደኒፍ ቀሌ ነሞተ ኤሳ አከ ዹፈን ህንቤከምኔፍ ኬነ?”   


12 ነሞትን ዳዊትስ ኦፍረ ገረ ገለኒ ዴብአን። ዬሮ ዴብአንትስ ዋን ሁንደ እሰት ህመን።  
13 ዳዊትስ ነሞተሳቲን፣ “ጎራዴኬሰን ህዸዻ!” ጄዼ። ከናፉ እሳን ጎራዴሳኒ ህዸተን፤ ዳዊትስ ጎራዴሳ ህዸቴ። ነሞትን ገረ ዽበ አፉር ተአን ዳዊት ወጅን ዴመን፤ ነሞትን ዽብ ለመሞ ምአ ብረት ሀፈን።   


14 ተጃጅልቶተ ኬሳ እን ቶኮ አከነ ጄዼ አቢገዪል ኒቲ ናባልት ህሜ፦ “ዳዊት አከ እሳን ጎፍታኬኛፍ ነጋ ዽኤሰኒፍ ገሞጂዻ ኤርገሞተ ኤርጌ ቱሬ፤ እን ገሩ አከ መሌ እሳን አረብሴ።  
15 ተኡስ ነሞትን ኩኔን ኑፍ ባይኤ ጋሪ ቱረን። እሳን ኑ ህንሚኔ፤ ዬሮ እሳን ወጅን ቦሶነ ቱሬ ሁንደስ ወንት ቶኮዩ ኑ ጀላ ህንበድኔ።  
16 ዬሮ ኑ ሆሎተኬኘ እሳን ብረ ትክሳ ቱሬ ሁንደ እሳን ሀልከኒፊ ጉያ ደላ ኑ ተአኒ ቱረን።  
17 ሰበቢ ጎፍታኬኛፊ ጉቱማ መነሳ በላን መርሴፍ አት አመ ዋን ጎቹ ደንዴሱ ያድ። ሰበቢ እን ነመ ሀማ አከና ተኤፍ ነምን ቶኮዩ እሰት ዱበቹ ህንደንደኡ።”   


18 አቢገዪል ዬሮ ህንበሌስኔ። እሼን ቡዴነ ዽበ ለመ፣ ዳዺ ወይኒ ቀልቀሎ ለመ፤ ሆሎተ ቀልማፍ ቆጴፈመን ሸን፣ አካዪ ሰፈርቱ ሸን፣ መጥኖ እጀ ወይኒ ዽበ ቶኮፊ መጥኖ እጀ ሀርቡ ዽበ ለመ ፉዸቴ ሀሬት ፌአቴ።  
19 ኤርገሲ ተጃጅልቶተ እሼቲን፣ “ነ ዱርሳቲ ዴማ፤ አን እስነን ቀቀበ” ጄቴ። ገሩ ዽርሰሼ ናባልት ህንህምኔ።   


20 ኡቱመ እሼን ሀሬ ያበቴ ቱሉዻን ደአቴ ገድ ቡኣ ጅርቱ ዳዊቲፊ ነሞትንሳ እሼት ዹፈን፤ እሼንስ እሳን ስመቴ።  
21 ዳዊት አከነ ጄዼ ቱሬ፤ “አን አከ ወን እን ቀቡ ቶኮሌ ጀላ ህንበድኔፍ ገሞጂት ቀቤኘ ነምቸ ከና ኤጉንኮ ገቲ ዸቤረ። እን ዋን ጋሪ አን እሳፍ ጎዼፍ ዋን ሀማ ናፍ ዴብሴረ።  
22 ዮ አን ቦር ገነመ ዋን ከንሳ ተኤ ኬሳ ዺረ ቶኮሌ ሉቡን ሀምብሴ፣ ዋቅን ዳዊትን ሃአደቡ፤ አደቢን ሱንስ አከ መሌ ሃጭሙ!”   


23 አቢገዪል ዬሮ ዳዊትን አርግቴት ደፍቴ ሀሬሼራ ቡቴ አደሼቲን ፉለ ዳዊት ዱረት ለፈት ጎምብፈምቴ ሰገዴ።  
24 እሼንስ ሚለሳረት ኩፍቴ አከነ ጄቴ፦ “ያ ጎፍታኮ፣ በሌሳን ሁንድ አነ ቆፈረ ሃጅራቱ። ማሎ አከ ገርብቲንኬ ስት ዱበቱ ኤየሚፍ፤ ዋን ገርብቲንኬ ዱበቹ በርባዱስ ዸገእ።  
25 ጎፍታንኮ ዋኤ ነምቸ ሀማ ሰና ዋኤ ናባል ሆማቱ ህንሄድን። እን አኩመ መቃሳት፤ ሂካን መቃሳስ ጎዋ ጄቹዸ። ጎዉማንስ እሰ ወጅን ጅረ። አን ገርብቲንኬ ገሩ ነሞተ ጎፍታንኮ ኤርጌ ሰነ ህንአርግኔ።  
26 አከ አት ዺገ ህንዸንገላፍኔፊ አከ ሀርከኬቲን ሃሎ ህንባፍኔ ዋቀዮ ስ ኤጌረ፤ ዹጋ ዋቀዮ ጅራታ፤ ዱአኬት፤ ዲኖትንኬቲፊ ወር ጎፍታኮ ሚዹ በርባደን ሁንድ አኩመ ናባል ሃተአን።  
27 ኬናን ገርብቲንኬ ጎፍታኮቲፍ ፍዴ ኩንስ ነሞተ ስ ዱካ ቡአኒፍ ሃኬነሙ።   


28 “ዋን ጎፍታንኮ ሎለ ዋቀዮ ሎሉፍ ዋቀዮ ጎፍታኮቲፍ ዹጉማን ሞቱማ በረ በራ ንዻባቲ። ማሎ በሌሳ ገርብቲኬቲ ዺሲፍ። በረ ጅሬኘኬቲ ኬሰስ የክ ቶኮዩ ስረት ህንአርገምን።  
29 ኤኙዩ ሉቡኬ በሌሱፍ ጄዼ ስ አርኡሌ፣ ሉቡን ጎፍታኮ ወልዳ ጅራቶታ ኬሰት ዋቀዮ ዋቀኬቲን ንኤገምት። እን ገሩ አኩመ ዋን ዊርቱ ፉርሰ ኬሳ ፉርፈሙት ሉቡ ዲነኬቲ ፉርሴ ንደርበተ።  
30 ዬሮ ዋቀዮ አኩመ ጎፍታኮቲፍ ዋዳ ገሌ ሰነት ዋን ጋሪ ሁንደ ጎዼፊ እስራኤልረት ሆገና ጎዼ እሰ ሙዱት፣  
31 ጎፍታንኮ ሰበቢ የከ መሌ ዺገ ዸንገላሱቲን ዮካን ሰበቢ ሃሎ ባፈቹቲን ዋን እሰ ጋብሲሱ ዮካን ዋን ቀልቢሳ ቱቁ ቶኮሌ ህንቀባትን። ዬሮ ዋቀዮ ዋቅንኬ ጎፍታኮቲፍ ዋን ጋሪ ጎዹት ገርብቲኬ ያደዹ።”   


32 ዳዊትስ አቢገዪሊን አከነ ጄዼ፤ “ዋቀዮ ዋቅን እስራኤል እን አከ አት ሀርአ ነ አርግቱፍ ነት ስ ኤርጌ ሃኤብፈሙ።  
33 አት ሰበቢ ሀርአ ጎርሰ ጋሪ ና ኬንቴ ዺገ ዸንገላሱፊ ሀርኩመኮቲን ሃሎ ባፈቹራ ነ ዴብፍቴፍ ኤብፈም።  
34 ዹጋ ዋቀዮ ዋቀ እስራኤል ከን እስን ሚዹ ነ ዾዌ ጅራታ ሰና፣ ኡቱ አት ደፍቴ ነ አርጉፍ ዹፉ ባቴ ስላ እልማን ናባል ኬሳ ዺር ቶኮዩ ሀመ ለፍት በሪቱት ህንሀምብፈሙ ቱሬ።”   


35 ዳዊትስ ኤርገሲ ዋን እሼን እሳፍ ፍዴ ሰነ ሀርከሼራ ፉዸቴ፣ “ነጋን ገል። አን ዋን አት ጄቴ ዸገኤረ፤ ጋፊኬስ ፉዸዼረ” ጄዼ።   


36 ዬሮ አቢገዪል ገረ ናባል ዸቅጤት፣ እን መነሳት ጭዸ አኩመ ጭዸ ሞቲ ቶኮ ቆጴሴ ቱሬ። እንስ ገመቹዻን ጉተሜ አከ መሌ መቻኤ ቱሬ። ከናፉ እሼን ሀመ ለፍት በሪቱት ዋን ቶኮሌ እሰት ህንህምኔ።  
37 ገነመ ሰነስ ዬሮ መቺን ናባልራ ገሌት ኒቲንሳ ዋን ከነ ሁንደ እት ህምቴ፤ ኦኔንሳስ ንዻበቴ፤ እንስ አኩመ ዸጋ ተኤ።  
38 ቡልቲ ኩዸን ቦዴ ዋቀዮ ናባልን ዸኤ፤ እንስ ንዱኤ።   


39 ዳዊትስ ዬሮ አከ ናባል ዱኤ ዸገኤት፣ “ዋቀዮ እሰ አረብሶ ናባል ሃሎ ናፍ ባሴፍ ገለን ሃገኡ። እን ገርብቸሳ የከ ሆጄቹ ዾዌ የከ ናባል መቱመሳት ዴብሴራቲ” ጄዼ።  

ዳዊትስ አከ እሼን ኒቲ እሳፍ ታቱ ጋፈቹፍ አቢገዪልት ኤርጋ ኤርጌ።  
40 ተጃጅልቶትንሳስ ቀርሜሎስ ዸቀኒ አቢገዪሊን፣ “ዳዊት አከ አት እሳፍ ኒቲ ታቱፍ አከ ኑ እሰት ስ ጌስኑፍ ስት ኑ ኤርጌ” ጄዸን።   


41 እሼንስ አደሼቲን ለፈት ጎምብፈምቴ፣ “ገርብቲንኬ ኩኖት፤ አን ስ ተጃጅሉፊ ሚለ ተጃጅልቶተ ጎፍታኮ ዽቁፍ ቆጳኤረ” ጄቴ።  
42 አቢገዪልስ ደፍቴ ሀሬ ያበቴ ተጃጅልቶተሼ ዱበረ ሸን ቀበቴ ኤርገሞተ ዳዊት ወጅን ዴብቴ ዸቅጤ ዳዊቲፍ ኒቲ ታቴ።  
43 አከሱመስ ዳዊት ብየ ይዝርኤል ኬሳ አሂኖአምን ፉዼ፤ ለማንሳኒዩ ኒቶተ ተአኒፍ።  
44 ሳኦል ገሩ ሚካል እንተለሳ ከን ኒቲ ዳዊት ቱርቴ ሰነ ጰልቲኤል እልመ ላይሽ ከን ለሚ ገሊም ቱሬ ሰነት ሄሩምሲሴ።    

ዳዊት አመስ ሳኦልን አጄሱራ ኦፍ ቀቤ 
 

1 ነሞትን ዚፍ ገረ ግቤኣ ሳኦል ብረ ዸቀኒ፣ “ኩኖ ዳዊት ጋረ ሀኪላ ከን የሴሞንት ገረገልቱረ ዾከቴ ጅረ ምቲ?” ጄዸን።   


2 ከናፉ ሳኦል ነሞተ እስራኤል ኬሳ ፍለተመን ኩመ ሰዲ ወጅን ዳዊትን በርባቸ ገሞጂ ዚፍት ገድ ቡኤ።  
3 ሳኦል ቁበተሳ ዳንዲ ጋረ ሀኪላ ከን የሴሞንት ገረገሉ ሰነ ጭነ ዻበቴ፤ ዳዊት ገሩ ገሞጂ ኬሰ ቱሬ። እንስ ዬሮ አከ ሳኦል እሰ ዱካ ቡኣ ጅሩ ቤኬት፣  
4 በሳስቶተ ኤርጌ አከ ሳኦል ዹጉማን አች ገኤ ምርከኔፈቴ።   


5 ዳዊትስ አቺ በኤ እዶ ሳኦል ቁበቴ ዸቄ። እንስ እዶ ሳኦሊፊ አብኔር እልም ኔር አጀጃን ሎልቶታ ጭጪሰን አርጌ። ሳኦል ቁበተ ኬሰ ረፌ፤ ሎልቶትንስ እሰ መርሰኒ ቱረን።   


6 ዳዊትስ አሂሜሌክ ነምቸ ሄቲፊ አቢሻይ እልመ ዜሩያ ኦቦሌሰ ዮኣቢን፣ “ኤኙቱ ነ ወጅን ገረ ቁበተ ከና ሳኦልት ሴነ?” ጄዼ ጋፈቴ።  

አቢሻይስ፣ “አነቱ ስ ወጅን ሴነ” ጄዼ።   


7 ከናፉ ዳዊቲፊ አቢሻይ ሀልከኒን ገረ ሎልቶታ ዸቀን፤ ሳኦል ኤቦሳ መታሳ ብረ ለፈት ዻቤ ቁበተ ኬሰ ረፋ ቱሬ። አብኔሪፊ ሎልቶትንሞ እሰ መርሰኒ ጭጪሳ ቱረን።   


8 አቢሻይስ ዳዊቲን፣ “ሀርአ ዋቅን ዲኖተኬ ደበርሴ ሀርከኬት ኬኔረ። ሜ አከ አን ኡቱ እት ህንዴብእን ዬሩመ ቶኮን ኤቦኮቲን ወራኔ ለፈት እሰ ሆዹ ና ኤየም፤ እራ ዴብኤ ዸኡስ ነ ህንበርባችሱ” ጄዼ።   


9 ዳዊት ገሩ አቢሻዪን አከነ ጄዼ፤ “እሰ ህንአጄስን! ነምን ነመ ዋቀዮ ድቤት ሀርከ ኦል ፉዸቴ የከ መሌ ሀፉ ጅራ?  
10 ዹጋ ዋቀዮ ጅራታ፣ ዋቀዮ መታንሳዩ እሰ ንገላፈተ ዮካን እን ዬሮንሳ ገኤ ንዱአ ዮካን ዱለ ዸቄ አችት ንዱአ።  
11 ገሩ አከ አን ድበማ ዋቀዮት ሀርከኮ ኦል ህንካፈትኔ ዋቀዮ ነ ሃኤጉ፤ አመ ገሩ ኤቦፊ ጩጌ ብሻኒ ከን መታሳ ብረ ጅሩ ፉዺቲ ሃዴምኑ።”   


12 ከናፉ ዳዊት ኤቦፊ ጩጌ ብሻኒ ከን መታ ሳኦል ብረ ቱሬ ሰነ ፉዸቴ ከአኒ ዴመን። ነምን ዋን ከነ አርጌ ዮካን ቤኬ ቶኮዩ ህንቱሬ ዮካን ነምን ቶኮዩ ህንደመቅኔ። ሰበቢ ዋቀዮ ህርበ ጭማ እሳንት ገድ ዺሴፍ ሁንድሳኒ ረፈኒ ቱረን።   


13 ኤርገሲ ዳዊት ገመት ጬኤ ፈጋቴ ፊጤ ጋረረ ዻበቴ፤ ግዱሳኒስ ለፈ በልኣቱ ቱሬ።  
14 ዳዊትስ ሎልቶታፊ አብኔር እልመ ኔሪቲን፣ “ያ አብኔር፣ አት ዴቢ ናፍ ህንኬንቱ?” ጄዼ ለለቤ።  

አብኔርስ ዴብሴ፣ “አት ከን ሞቲት እይቱ ኤኙ?” ጄዼ።   


15 ዳዊት አከነ ጄዼ፤ “አብኔር፣ አት ጀግነ ምቲ? እስራኤል ኬሰት ነምን ሲን ቅጣቱ ኤኙ? አት ማሊፍ ጎፍታኬ ሞትቸ ስሪት ህንኤግኔ? ኩኖ ነምን ቶኮ ጎፍታኬ ሞትቸ አጄሱፍ ዹፌ ቱሬቲ።  
16 ወን አት ጎቴ ጋሪ ምት። ዹጋ ዋቀዮ ጅራታ፣ አቲፊ ነሞትንኬ ዱኡ ቀብዱ፤ እስን ጎፍታኬሰን ድበማ ዋቀዮ ሰነ ህንኤግኔቲ። ሜ ናኖኬ እላል። ኤቦፊ ጩጌን ብሻኒ ከን መታ ሞትቻ ብረ ቱሬ ሱን ሜሬ?”   


17 ሳኦል ሰገሌ ዳዊት ቤኬ፣ “ያ እልመኮ ዳዊት፣ ኩን ሰገሌኬቲ?” ጄዼ።  

ዳዊትስ፣ “ኤዬ፤ ሰገሌኮት፤ ያ ጎፍታኮ ሞቲ” ጄዼ ዴብሴ።  
18 እት ፉፌስ አከነ ጄዼ፤ “ጎፍታንኮ ማሊፍ ተጃጅላሳ አርአ? አን ማልን ጎዼ? አን የከ ማልን ቀበ?  
19 ኤጋ ሜ ጎፍታንኮ ሞትች ዱቢ ተጃጅላሳ ሃዸገኡ። ዮ ዋቀዮ ነት ስ ከካሴ ጅራቴ እን ኣርሳ ሃፉዸቱ። ገሩ ነሞትን ዮ ዋን ከነ ጎዸኒ ጅራተን ፉለ ዋቀዮ ዱረት ሃአባረመን! እሳን አከ አን ዻለ ዋቀዮ ኬሳ ቆደ ህንቀባኔፍ ነ አርአኒ፣ ‘ዸቂቲ ዋቆተ ብራ ተጃጅል’ ጄዸን።  
20 ዺግንኮ ፉለ ዋቀዮ ዱራ ፈጋቴ አከ ለፈት ዸንገለኡ ህንጎዽን። አኩመ ነምን ቶኮ ጋረ ጉባት ጎጎሪ አደምሱ ሰነ ሞቲን እስራኤል ተፍኪ በርባዱ በኤረ።”   


21 ሳኦልስ፣ “አን የከ ሆጄዼረ። ያ እልመኮ ዳዊት ኮቱ ዴብእ። ሰበቢ ሀርአ ሉቡንኮ ፉለኬ ዱረት ኡልፍነ አርገቴፍ አን ለመተ ስ ሚዹ ህንያሉ። አን ዹጉማን ሆጂ ጎዉማ ሆጄዼረ፤ ጉዳስ ዶጎጎሬረ ጄዼ።”   


22 ዳዊትስ አከነ ጄዼ ዴብሴ፤ “ኤቦን ሞትቻ ኩኖት፤ ደርገጎተኬ ኬሳ ነምን ቶኮ ዹፌ ሃፉዹ።  
23 ዋቀዮ ነመ ሁንዳፍ ቀጄሉማሳቲፊ አመነሙማሳቲፍ ገቲ ንኬነ። ዋቀዮ ሀርአ ደበርሴ ሀርከኮት ስ ኬኔ ቱሬ፤ አን ገሩ ድበማ ዋቀዮት ሀርከ ኦል ህንፉዸዹ።  
24 አኩመ አን ሀርአ ሉቡኬ ኡልፌሴ ከነ፣ ዋቀዮስ ሉቡኮ ኡልፌሴ ረክነ ሁንደ ጀላ ነ ሃባሱ።”   


25 ከነረት ሳኦል ዳዊቲን፣ “ያ እልመኮ ዳዊት ኤብፈም፤ አት ዋን ጉዳ ሆጄተ፤ ዹጉማንስ ንሞአተ” ጄዼ።  

ከናፉ ዳዊት ከራሳ እት ፉፌ፤ ሳኦልስ ገረ መናት ዴብኤ።    

ዳዊት ፍልስጤሞተ ኬሰ ጅራቴ 
 

1 ዳዊት ገሩ አከነ ጄዼ ያዴ፤ “ጉዮተ ከኔን ኬሳ ጋፈ ቶኮ አን ሀርከ ሳኦሊን ነንአጄፈመ። ወን አን ጎቹ ቀቡ ጉዳን ገረ ብየ ፍልስጤሞታት በቀቹዸ። ኤርገሲስ ሳኦል ጉቱማ ብየ እስራኤል ኬሰ ነ በርባዱ ንዺሰ፤ አንስ ሀርከሳ ጀላ ነንበአ።”   


2 ከናፉ ዳዊት ነሞተ ዽበ ጀኣን እሰ ወጅን ቱረን ወጅን ከኤ ኣኪሽ ሞትቸ ጋት፣ እልመ ማኦክ ብረ ዸቄ።  
3 ዳዊቲፊ ነሞትንሳ ጋት ኬሰ ኣኪሽ ብረ ቱረን። ቶኮን ቶኮን ነማስ ማቲሳ ወጅን ቱሬ፤ ዳዊትስ ኒቶተሳ ለማን ጄቹንስ አሂኖአም ከን ለሚ ይዝርኤሊፊ አቢገዪል ለሚ ቀርሜሎስ ከን ኒቲ ናባል ቱርቴ ሰነ ወጅን ቱሬ።  
4 ሳኦልስ ዮሙ አከ ዳዊት ገረ ጋትት በቀቴ ዸገኤት እሰ በርባዱ ዺሴ።   


5 ዳዊትስ ኣኪሺን፣ “ዮ አን ፉለኬ ዱረት ሱራ አርገዼ ጅራዼ፣ አከ አን አች ጅራዹፍ መጋላወን ብየቲ ኬሳ መጋላ ቶኮ ኬሰት እዶን ናፍ ሃኬነሙ። ገርብችኬ ማሊፍ ስ ወጅን መጋላ ሞቲ ኬሰ ጅራተ?” ጄዼ።   


6 አከሲን ኣኪሽ ጋፉመ ሰነ ሲቅላግን እሳፍ ኬኔ፤ መጋለቲንስ ጋፈሲ ጀልቀብዴ ከን ሞቶተ ይሁዳ ታቴ።  
7 ዳዊትስ ወጋ ቶኮፊ ጅአ አፉር ብየ ፍልስጤሞታ ጅራቴ።   


8 ዬሮ ሰነትስ ዳዊቲፊ ነሞትንሳ ከአኒ ጌሹሮተ፣ ግርዞታፊ አማሌቆተ ዌረረን። ነሞትን ኩኔን በረ ዱሪቲ ጀልቀበኒ ብየ ሹር ከን ሀመ ግብጥት በልአቱ ኬሰ ጅራቻ ቱረን።  
9 ዳዊት ዬሮ ብየ ሰነ ሎሌ ሁንደ ዺረ ዮካን ዱበርቲ ቶኮሌ ሉቡን ህንሀምብፍኔ፤ ገሩ ሆሎታፊ ሎን፣ ሀሮታፊ ጋለወን አከሱመስ ኡፈተ ፉዸቴ ገረ ኣኪሽት ዴብኤ።   


10 ዬሮ ኣኪሽ፣ “ሀርአ ኤኙን ዌረርተን?” ጄዼ ጋፈቴት፣ ዳዊት፣ “ኔጌብ ይሁዳ” ዮካን “ኔጌብ ዬረምኤሎታ” ዮካን “ኔጌብ ቄኖታ” ጄዼ።  
11 ዳዊትስ፣ “ዋን እሳን፣ ‘ወን ዳዊት ጎዼ ከነዸ’ ጄዸኒ ኑረት ኦዴሰን” ጄዼ ያዴፍ አከ ዺር ዮካን ዱበርቲን ቶኮዩ ጋትት ጌፈመኒፍ ሉቡን ህንሀምብፍኔ። ወን እን ዬሮ ብየ ፍልስጤም ኬሰ ጅራቴ ሁንደ ሆጄቴስ ከኑመ ቱሬ።  
12 ኣኪሽስ ዋን፣ “እን ሰበሳ እስራኤል ብረት ጅበማ ኦፍ ጎዼረ፤ ከናፉ በረ በራን ገርብቸኮ ተአ” ጄዼ ያዴፍ ዳዊትን ንአመኔ።    

ሳኦሊፊ ኤኬር ዱብፍቱ ቶኮ 
 

1 በረ ሰነ ኬሰ ፍልስጤሞትን እስራኤሎተ ሎሉፍ ሁምነሳኒ ወልት ቀበተን። ኣኪሽስ ዳዊቲን፣ “አከ አቲፊ ነሞትንኬ ነ ወጅን ዱሉ ቀብደን ቤክ” ጄዼ።   


2 ዳዊትስ፣ “ዋን ገርብችኬ ሆጄቹ ደንደኡ አትዩ ዬሮ ሰነ ንአርግተ” ጄዼ።  

ኣኪሽ ዴብሴ፣ “ባይኤ ጋሪዸ፤ አን በረ ጅሬኘኮ ጉቱ ዋርድያኮ ስን ጎዸዸ” ጄዼ።   


3 በረ ሰነ ሳሙኤል ዱኤ እስራኤሎን ሁንድ ቦአኒፊ መጋላሳ ራማት እሰ አዋለን። ሳኦልስ እላልቶታፊ ኤኬር ዱብፍቶተ ብያ ባሴ ቱሬ።   


4 ፍልስጤሞትን ወል ገአኒ ሱነምን ቁበተን፤ ሳኦልሞ እስራኤሎተ ሁንደ ወልት ቀቤ ግልቦኣ ኬሰ ቁበቴ።  
5 ሳኦል ዬሮ ቁበተ ፍልስጤሞታ አርጌት ንነኤ፤ ገራንሳስ ሶዳን ራፈሜ።  
6 እንስ ዋቀዮን ጋፈቴ፤ ዋቀዮ ገሩ አብጁዻን ዮካን ኡሪሚዻን ዮካን ራጆታን ዴቢ ህንኬንኔፍ።  
7 ከነረት ሳኦል ተጃጅልቶተሳቲን፣ “አከ አን ዸቄ እሼ ጋፈዹፍ ዱበርቲ ኤኬር ዱብፍቱ ናፍ በርባዳ” ጄዼ።  

እሳንስ፣ “ኩኖ ዱበርቲን ኤኬራ ዱብፍቱ ቶኮ ኤንዶር ጅርት” ጄዸን።   


8 ከናፉ ሳኦል ወያ ብራ ኡፈቴ ብፈ ጌደረቹዻን ተጃጅልቶተሳ ለመ ወጅን ሀልከኒን ገረ ዱበርቲ ኤኬራ ዱብፍቱ ሰና ዸቄ። እንስ፣ “ኤኬራ ናፍ ዱብሲቲ ነመ አን መቃሳ ስት ህሙ ኦል ናፍ ባስ” ጄዼ።   


9 ዱበርቲን ሱን ገሩ፣ “አት ዋን ሳኦል ሆጄቴ ዹጉማን ቤክተ። እን እላልቶታፊ ኤኬር ዱብፍቶተ ለፈራ ፍጤረ። ኤጋ ማሊፍ ሉቡኮ ክዮ ዱኣ ኬሰ ገልችተሬ?” ጄቴን።   


10 ሳኦልስ መቃ ዋቀዮቲን እሼፍ ከከቴ፣ “ዹጋ ዋቀዮ ጅራታ፣ አት ዋን ከናፍ ህንአደበምቱ” ጄዼ።   


11 ዱበርትቲን ሱንስ፣ “አን ኤኙን ኦል ሲፍ ባሱሬ?” ጄቴ ጋፈቴ።  

እንስ፣ “ሳሙኤልን ኦል ናፍ ባስ” ጄዼ።   


12 ዱበርቲን ሱንስ ዮሙ ሳሙኤልን አርግቴት ጉድፍቴ እይቴ። ሳኦሊን፣ “ማሊፍ ነ ጎዎምስቴ? አት ሳኦሊዸ!” ጄቴ።   


13 ሞትችስ፣ “ህንሶዳትን። አት ማል አርጋ ጅርተ?” እሼን ጄዼ።  

ዱበርቲን ሱንስ፣ “አን ሀፉረ ለፈ ኬሳ ኦል በኣ ጅሩ ቶኮ ነንአርገ” ጄቴ።   


14 ሳኦልስ፣ “እን ማል ፈካተ?” ጄዼ ጋፈቴ።  

እሼንስ፣ “ጃርስ ወያ ዼራ ኡፈቴ ቶኮ ኦል በኣ ጅረ” ጄቴ።  

ሳኦልስ አከ ነምን ሱን ሳሙኤል ተኤ ቤኬ፤ ገድ ጄዼስ አዳን ለፈት ጎምብፈሜ ሰገዴ።   


15 ሳሙኤልስ ሳኦሊን፣ “አት ማሊፍ ኦል ነ ባሱዻን ነ ጄቅጠ?” ጄዼ።  

ሳኦልስ አከነ ጄዼን፣ “አን ባይኤ ዽጰዼረ፤ ፍልስጤሞትን ነ ሎላ ጅሩ፤ ዋቅንስ ነራ ገረገሌረ። እን ራጆታን ዮካን አብጁዻን ዴቢ ና ህንኬኑ። ከናፉ አከ አት ዋን አን ጎቹ ቀቡ ነት ህምቱፈን ስ ዋመዼ።”   


16 ሳሙኤልስ አከነ ጄዼ፤ “አት ኤርገ ዋቀዮ ስራ ገረገሌ ዲነ ስት ተኤ ማሊፍ ነ ዋምተ?  
17 ዋቀዮ ዋኑመ ዱራን ዱርሴ ከራኮቲን ዱበቴ ሰነ ፊጣን ባሴ። ዋቀዮ ሞቱማ ሀርከኬ ኬሳ ቡቴ ኦላኬ ኬሳ ነመ ቶኮፍ ጄቹንስ ዳዊቲፍ ኬኔረ።  
18 ሰበቢ አት ዋቀዮፍ ህንአጀጀምኒፍ ዮካን ዼከምሰሳ ሶዳችሳ ሰነ አማሌቆተረት ህንራወትኒፍ ዋቀዮ ሀርአ ዋን ከነ ስት ፍዴረ።  
19 እስራኤሊፊ ስእሌ ዋቀዮ ደበርሴ ሀርከ ፍልስጤሞታት ንኬነ፤ አቲፊ እልማንኬ ቦር ገረኮ ዹፍቱ። ዋቀዮስ ሎልቶተ እስራኤል ደበርሴ ፍልስጤሞተት ንኬነ።”   


20 ሳኦል ዋን ዱቢ ሳሙኤሊን አከ መሌ ሶዳቴፍ ዬሩመ ሰነ ሆጃሳ ጉቱዻን ኩፌ። እን ዋን ሀልከኒፊ ጉያ ሰነ ጉቱ ሆማ ህንኛትኒፍ ሁምነ ዸቤ ቱሬ።   


21 ዱበርትቲንስ ዮሙ ገረ ሳኦል ዹፍቴ አከ እን አከ መሌ ሶዳቴ አርግቴት አከነ ጄቴ፤ “ኩኖ ተጃጅልቱንኬ ሲፍ አጀጀምቴርት። አን ሉቡኮት ሙርቴሴ ዋን አት ጄቴ ጎዼረ።  
22 አመስ ማሎ ተጃጅልቱኬ ዸገእ፤ አን ኛተ ጥኖ ሲፈን ኬነ፤ አትስ ኛቴ ጀባቴ ከራኬ ቀጄልተ።”   


23 እንሞ፣ “ህንኛዹ” ጄዼ ድዴ።  

ተኡስ ነሞትንሳ ዱበርትቲ ወጅን እሰ ጀጀቤስናን እን እሳን ዸገኤ። ለፋ ከኤስ ስሬረ ታኤ።   


24 ዱበርቲን ሱንስ ድብቸ ገብፈሜ ቶኮ መና ቀብድ ቱርቴ፤ እሼንስ ዬሮዹመ ሰነ ቀልቴ። ዳኩ ጥኖ ፉቴ ሱኩምቴ ቡዴነ ራጭቲ ህንቀብኔ ቶልችቴ።  
25 እሼንስ ሳኦሊፊ ነሞተሳቲፍ ዽኤስቴ፤ እሳንስ ንኛተን። ሀልከኑመ ሰነስ አቺ ከአኒ ዴመን።    

ኣኪሽ ዳዊትን ሲቅላግት ዴብሴ ኤርጌ 
 

1 ፍልስጤሞትን ሎልቶተሳኒ ሁንደ አፌቅት ወልት ቀበተን፤ እስራኤሎትንሞ ቡርቃ ይዝርኤል ኬሰ ጅሩ ብረ ቁበተን።  
2 ዮሙ ቡልችቶትን ፍልስጤም ዽበ ዽባፊ ኩመ ኩማን ቆደመኒ ዱለንት ዳዊቲፊ ነሞትንሳ ኣኪሽ ወጅን ዱግደ ዱበ ዴማ ቱረን።  
3 አጀጆትን ሎልቶተ ፍልስጤምስ፣ “እብሮትን ኩኔን ማል አሲ ሆጄቱ?” ጄዸኒ ጋፈተን።  

ኣኪሽስ ዴብሴ፣ “ኩን ዳዊት ቆንዳልትቸ ሳኦል ሞትቸ እስራኤል ሰና ምቲ? እን ወጋ ቶኮ ጫላ ነ ወጅን ቱሬ፤ ጋፈ እን ሳኦልን ዺሴ ጀልቀቤ ሀመ አማት አን የከ ቶኮሌ እሰረት ህንአርግኔ” ጄዼ።   


4 አጀጆትን ሎልቶተ ፍልስጤም ገሩ እሰት ኣረኒ አከነ ጄዸን፤ “አከ እን እዶ አት እሰ እት ረመዴ ሰነት ዴብኡፍ ነምቸ ከነ ዴብሲ ኤርግ። እን ኑ ወጅን ዱሉ ህንቀቡ፤ ዮ ከና አቺ እን ሎለ ኬሰት ኑት ገረገለ። እን ዮ መታ ነሞተኬኛ ኩኩቱዻን ተኤ መሌ አከምት ጎፍታሳት አራረሙ ደንደአ?  
5 ዳዊት ኩን ነምቹመ እሳን፣  

“ ‘ሳኦል ኩማተመ አጄሴ፤  

ዳዊትሞ ኩመ ኩማተመ አጄሴ’  

ጄዸኒ ስርበኒ ሹብሰኒፍ ሰነ ምቲ?”   


6 ከናፉ ኣኪሽ ዳዊትን ዋሜ አከነ ጄዼን፤ “ዹጋ ዋቀዮ ጅራታ፣ አት ነመ አመነማ ቱርቴ፤ አን ኡቱ አት ነ ወጅን ሎልቶተ ኬሰ ተጃጅልቴ ነንገመደ። ጋፈ አት ነ ብረ ዹፍቴ ጀልቀቤ ሀመ ሀርኣት አን የከ ቶኮሌ ስረት ህንአርግኔ፤ ገሩ ቡልችቶትን ስ ህንፉዸትኔ።  
7 ዴብኢ ነጋን ዴም፤ ዋን ቡልችቶተ ፍልስጤሞታ ገድሲሱ ቶኮሌ ህንሆጄትን።”   


8 ዳዊት፣ “ገሩ አን ማልን ጎዼ? ኤርገ አን ገረኬ ዹፌ ጀልቀቤ ሀመ አማት የክ አት ተጃጅላኬረት አርግቴ ማል? አን ማሊፍን ዸቄ ዲኖተ ጎፍታኮ ሞትቻ ወራኑ ህንደንደኡ?” ጄዼ ጋፈቴ።   


9 ኣኪሽ አከነ ጄዼ ዴብሴፍ፤ “አን አከ አት ፉለኮ ዱረት አኩመ ኤርገማ ዋቀዮ ነመት ቶልቱ ቤከ፤ ተኡስ አጀጆትን ፍልስጤሞታ፣ ‘እን ኑ ወጅን ዱሉ ህንቀቡ’ ጄዸኒሩ።  
10 ኤጋ አመ ከኢቲ ተጃጅልቶተ ጎፍታኬቲ ከኔን ስ ወጅን ዹፈን ወጅን ገነማን አኩመ ለፍት እፌን ዴማ።”   


11 ከናፉ ዳዊቲፊ ነሞትንሳ ገነመ በሪን ከአኒ ገረ ብየ ፍልስጤሞታ ዸቁፍ ቀጄለን፤ ፍልስጤሞትንሞ ገረ ይዝርኤልት ኦል በአን።    

ዳዊት አማሌቆተ በርበዴሴ 
 

1 ዳዊቲፊ ነሞትንሳ ጉያ ሰደፋት ጢቅላግ ገአን። ዬሮ ሰነትስ አማሌቆትን ኔጌቢፊ ሲቅላግን ዌረረኒ ቱረን። እሳንስ ጢቅላግን ዸአኒ እብዳን ጉበን፤  
2 ዱበርቶታፊ ወረ አች ኬሰ ቱረን ሁንደ፣ ደርገጌዪፊ ጃርሶሊ ቦጅአን። ሁንደሳኒ ፉዸተኒ ዴመን መሌ ነመ ቶኮሌ ህንአጄፍኔ።   


3 ዮሙ ዳዊቲፊ ነሞትንሳ ሲቅላግ ዹፈንት መጋለቲን እብዳን ጉበምቴ ኒቶትንሳኒ፣ እልማን እሳኒቲፊ እንተለንሳኒ ሁንድኑ ቦጅአመኒ ቱረን።  
4 ከነረት ዳዊቲፊ ነሞትን እሰ ወጅን ቱረን ሀመ ቦኡ ደዸበንት እየኒ ቦአን።  
5 ኒቶትን ዳዊት ለማኑ ጄቹንስ አሂኖአም ይዝርኤልቲኒፊ አቢገዪል ኒቲን ናባል ነምች ቀርሜሎስ ሱንራ ዱኤ ቀበመኒ ቱረን።  
6 ዳዊት ዋን ነሞትን ዸጋዻን እሰ ቱሙፍ መርአቻ ቱረኒፍ አከ መሌ ያደኤ፤ ቶኮን ቶኮን ነማ ሰበቢ እልማኒፊ እንተለንሳቲፍ ገራንሳ ጉበቴ ቱሬ። ዳዊት ገሩ ዋቀዮ ዋቀሳቲን ጀብነ አርገቴ።   


7 ዳዊትስ አብያታር ሉብቸ እልመ አሂሜሌኪን፣ “ድረተ ሰነ ናፍድ” ጄዼ። አብያታርስ ንፍዴፍ፤  
8 ዳዊትስ፣ “አን ገሬ ዌረርቶታ ከነ ዱካ ቡኡ? አን እሳን ቀቀቡ ነንደንደኣ?” ጄዼ ዋቀዮን ጋፈቴ።  

እንስ ዴብሴ፣ “እሳን ዱካ ቡኣ፤ ንቀቀብዳቲ፤ ቦጁሌ ዹጉማን እራ ቡፈተ” ጄዼን።   


9 ዳዊቲፊ ነሞትን እሰ ወጅን ቱረን ዽብ ጀአን ገረ ለገ ቤሶር ዹፈን፤ ገርቶኬንሳኒስ አችት ሀፈን።  
10 ነሞትን ዽበ ለመ ዋን አከ መሌ ደዸበኒፍ ለገ ቤሶር ጬኡ ህንደንዴኜ። ዳዊቲፊ ነሞትን ዽበ አፉር ገሩ እቱመ ፉፈኒ ዱካ ቡአን።   


11 እሳንስ ነምቸ ግብጥ ቶኮ ድሬረት አርገኒ ዳዊትት ፍደኒ ብሻን እን ዹጉፊ ዋን እን ኛቱ ኬነኒፍ።  
12 አከሱመስ ብጥሌ ሀርቡ ጨባ ቶኮፊ ብጥሌ እጀ ወይኒ ለመ ኬነኒፍ። እንስ ኛቴ ሉቡን እት ዴብቴ፤ እን ጉያ ሰዲፊ ሀልከን ሰዲ ሆማ ህንኛትኔ፣ ብሻንስ ህንዹግኔ ቱሬቲ።   


13 ዳዊትስ፣ “አት ከን ኤኙት? ኤሳ ዹፍቴ?” ጄዼ እሰ ጋፈቴ።  

ነምችስ አከነ ጄዼ፤ “አን ነመ ብየ ግብጥ፤ ገርብቸ አማሌቅቸ ቶኮት። ጎፍታንኮ ጉያ ሰዲን ዱረ አን ፈያ ዸብናን ነ ገቴ ዴሜ።  
14 ኑስ ኔጌብ ከን ኬሬቶታ፣ ኩታ ይሁዳቲፊ ኔጌብ ካሌብ ዌረሬ ሲቅላግን እብዳን ጉብኔ።”   


15 ዳዊትስ፣ “እዶ ገሬን ዌረርቱ ከና ጅሩት ነ ጌሱ ንደንዴሳ?” ጄዼን።  

እንስ ዴብሴ፣ “አከ ነ ህንአጄፍኔ ዮካን አከ ደበርስቴ ጎፍታኮት ነ ህንኬንኔ ፉለ ዋቃ ዱረት ና ከከዹ፤ አንስ እዶ እሳን ጅረንት ስን ጌሳ” ጄዼ።   


16 ዮሙ ነምች ሱን እዶ እሳን ጅረንት ዳዊትን ጌሴት፣ አማሌቆትን ሰበቢ ቦጁ ጉዳ ብየ ፍልስጤሚፊ ይሁዳቲ ፉዸተን ሰናቲፍ ባድያ ኬሰ ፈፈጨአኒ ኛቻ፣ ዹጋ፣ ስርባስ ቱረን።  
17 ዳዊትስ ገልገለ ሰና ጀልቀቤ ሀመ ገልገለ ጉያ እት ኣኑት እሳን ወራኔ፤ ደርገጌዪ ዽበ አፉር ከኔን ጋለወን ያበተኒ በቀተን መሌ እሳን ኬሳ ነምን ቶኮዩ ህንምልቅኔ።  
18 ዳዊት ዋን አማሌቆትን ቦጅአን ሁንደ ሀርካ ቡፈቴ፤ ኒቶተሳ ለማንስ ንዴብፈቴ።  
19 ወን ቶኮዩ ህንህርአትኔ፤ ጄቹንስ ደርገጌስ ዮካን ጃርስ፣ ዺር ዮካን ዱርብ፣ ወን ሳመሜ ዮካን ወን እሳን ፉዸተን ቶኮዩ ህንህርአትኔ። ዳዊት ዋን ሁንደ ሀርካ ቡፈቴ ፍዴ።  
20 እንስ ቡሻዬፊ ሎንሳኒ ሁንደ ፉዸቴ፤ ነሞትንሳስ፣ “ኩን ቦጁ ዳዊት” ጄቻ ፉለ ሆሪ ካኒ ዱረ እሳን ኦፈን።   


21 ዳዊት ገረ ነሞተ ዽበ ለማን አከ መሌ ደዸበኒ እሰ ዱካ ቡኡ ህንደንደእን ከኔን ለገ ቤሶር ብረት ዱበት ሀፈን ሰና ዹፌ። እሳንስ ዳዊቲፊ ነሞተሳ ስመቹ ገድ ቡአን። ዳዊትስ ዬሮ ነሞተ ሰነት ዽኣቴት ነጋ እሳን ጋፈቴ።  
22 ገሩ ነሞትን ሀሞኒፊ ወር ረክነ ኡመትን ከኔን ዱካ ቡቶተ ዳዊት ወጅን ቱረን ሁንድ፣ “ዋን እሳን ኑ ወጅን ህንዱልኒፍ ኑ ቦጁ ዴብፈትኔ ከነ እሳን ወጅን ህንቆደትኑ። ተኡስ ቶኮን ቶኮንሳኒ ኒቲፊ እጆሌሳኒ ፉዸተኒ ሃዴመን” ጄዸን።   


23 ዳዊትሞ አከነ ጄዼ ዴብሴ፤ “ለክሳ፣ ያ ኦቦሎተኮ፣ እስን ዋን ዋቀዮ ኑፍ ኬኔረት ዋን አከና ጎቹ ህንቀብደን። እን ኑ ኤጌ ወራነ ኑት ዹፌሌ ደበርሴ ሀርከኬኘት ኬኔረ።  
24 ኤኙቱ ዋን እስን ጄተን ከነ ዸገአ? ቆድን ነምቸ ምአ ኤጉ፣ ቆደ ነምቸ ዱለ ዸቄቲን ቶኩመ። እሳን ሁንድ ሃሉመ ቶኮን ቆደቱ።”  
25 ዳዊትስ ጋፈሲ ጀልቀቤ ሀመ ሀርኣት ዋን ከነ ሴራፊ ስርነ ጎዼ ሰበ እስራኤሊፍ ዻቤ።   


26 ዳዊት ዮሙ ሲቅላግ ገኤት፣ “ኩን ኬና ቦጁ ዲኖተ ዋቀዮ ኬሳ እስኒ ኬነሜዸ” ጄዼ ማንጉዶተ ይሁዳ ከኔን ምቾተሳ ቱረኒፍ ቦጁ ሰነራ ኤርጌ።   


27 ቦጁ ሰነስ ወረ ቤትኤልት አርገመኒፍ፣ ወረ ራሞት ኔጌቢፊ የቲር ቱረኒፍ፣  
28 ወረ አሮኤር፣ ወረ ሲፍሞት፣ ኤሽትሞኣ፣  
29 ወረ ራካል አከሱመስ ወረ መጋላ ዬረምኤሎታቲፊ መጋላ ቄኖታ ኬሰ ጅራተኒፍ፣  
30 ወረ ሆርማ፣ ወረ ቦር ኣሻን፣ ወረ አታክ፣  
31 ወረ ኬብሮን አከሱመስ እዶወን ዳዊቲፊ ነሞትንሳ ኬሰ ነናነአን ሁንደ ጅራተኒፍ ኤርጌ።    

 31

ሳኦል ኦፍ አጄሱሳ 
 
31፥1‑13 ኩወፈ – 2ሳሙ 1፥4‑12፤ 1ሴና 10፥1‑12  


1 ፍልስጤሞትን ዬሮ ከነት እስራኤልት ወራነ ካሰን፤ እስራኤሎንስ እሳን ዱራ በቀተን፤ ሄዱንሳኒስ ቱሉ ግልቦኣረት ዹመን።  
2 ፍልስጤሞትን እቱመ ጀቤሰኒ ሳኦሊፊ እልማንሳ አርአን፤ እሳንስ እልማንሳ ጄቹንስ ዮናታን፣ አቢናዳቢፊ መልኪ-ሹዋ አጄሰን።  
3 ሎልስ ናኖ ሳኦልት ባይኤ ጭሜ፤ ወር ጥያን ሎለንስ እሰ ቀቀበኒ አከ መሌ እሰ መዴሰን።   


4 ሳኦልስ ነምቸ ምአ ሎላሳ ባቱን፣ “ጎራዴኬ ሉቅፈዹቲ ነ ወራን፤ ዮ ከና አቺ ነሞትን ዸግነ ህንቀበምን ኩኔን ዹፈኒ ነ ወራነኒ ነት ተጰቱ” ጄዼ።  

ነምች ምአ ሎላ ባቱፍ ሱን ገሩ ዋን አከ መሌ ሶዳቴፍ እሰ ህንወራኔ፤ ከናፉ ሳኦል ጎራዴ ኦፊሳ ሉቅፈቴ እረት ኩፌ።  
5 ነምች ምአ ሎላ ባቱ ሱን ዮሙ አከ ሳኦል ዱኤ አርጌት እንስ ጎራዴ ኦፊሳረት ኩፌ ሳኦል ወጅን ዱኤ።  
6 ከናፉ ሳኦሊፊ እልማንሳ ሰደን፣ ነምች ምአ ሎላ ባቱፊ ነሞትንሳ ሁንድኑ ጋፈሱመ ወሉማን ዹመን።   


7 እስራኤሎን ቀርቀረ ሱሉላቲፊ ገመ ዮርዳኖስ ጅረን ዮሙ አከ ሎልቶትን እስራኤል በቀተኒፊ አከ ሳኦሊፊ እልማንሳስ ዹመን አርገንት መጋላወንሳኒ ዺሰኒ በቀተን። ፍልስጤሞትንሞ ዹፈኒ ኬሰ ቁበተን።   


8 ፍልስጤሞትንስ ጉያ እት ኣኑት ዮሙ ወረ ዹመንራ ህዸትና ሂከቹ ዹፈንት፣ አከ ሳኦሊፊ እልማንሳ ሰደን ቱሉ ግልቦኣረት ኩኩፈኒ ጅረን አርገን።  
9 እሳንስ መታ ሳኦልራ ኩተኒ፣ ምአ ሎላ እሰራ ፉዸተኒ አከ እሳን መነ ዋቆተ ቶልፈሞሳኒ ኬሰቲፊ ሰበ እሳኒቲፍ ኦዱ ከነ ለብሰኒፍ ጉቱማ ብየ ፍልስጤሞታ ኬሰ ኤርገሞተ ኤርገን።  
10 እሳንስ ምአ ሎላሳ መነ አሽቶሬት ዋቅቸ ቶልፈማ ኬሰ ካአን፤ ሬፈሳሞ ደላ ቤት ሻንት ሆዸን።   


11 ነሞትን ያቤሽ ግልኣድ ዮሙ ዋን ፍልስጤሞትን ሳኦልን ጎዸን ዸገአንት፣  
12 ነሞትን ጀጀቦንሳኒ ሁንድ ሀልከኒን ከአኒ ዸቀኒ ሬፈ ሳኦሊፊ ሬፈ እልማንሳ ደላ ቤት ሻንራ ቡሰኒ ገረ ያቤሽት ፍደኒ አችት ጉበን።  
13 ኤርገሲ ለፌሳኒ ፉዸኒ ያቤሽት ሙከ ተምሪ ጀለት አዋለን፤ ቡልቲ ቶርበስ ንሶመን።   



* 1:24
ኢፊን ቶኮ ኪሎ ግራሚ 40።

* 17:17
ኢፊን ቶኮ ገረ ኪሎ ግራሚ 16።

ክታበ  

ሳሙኤል  

ለመፋ   

 1

ዳዊት አከ ሳኦል ዱኤ ዸገኤ 
 
1፥4‑12 ኩወፈ – 1ሳሙ 31፥1‑13፤ 1ሴና 10፥1‑12  



1 ሳኦል ኤርገ ዱኤ ቦዴ፣ ዳዊት አማሌቆተ ሩኩቱራ ዴብኤ ሲቅላግ ኬሰ ጉያ ለመ ቱሬ።  
2 ጉያ ሰደፋት ነምች ቶኮ ቁበተ ሳኦሊ ዹፌ፤ እንስ ወያሳ ተርሳሴ መታሳት አዋረ ፍርፍርፈቴ ቱሬ። ዮሙ ዳዊት ብረ ገኤትስ ኡልፍነ እሳፍ ኬኑፍ ጄዼ አዳን ለፈት ጎምብፈሜ።   


3 ዳዊትስ፣ “አት ኤሳ ዹፍቴ?” ጄዼ እሰ ጋፈቴ።  

ነምችሞ፣ “አን ቁበተ እስራኤሎታ ኬሳን በቀዼ ዹፌ” ጄዼ።   


4 ዳዊትስ፣ “ማልቱ ዸለቴ? ሜ ነት ህም” ጄዼ ጋፈቴ።  

እንስ፣ “ነሞትን አደ ወራናቲ ንበቀተን። ባይኤንሳኒ ሀርጨአኒሩ፤ ዱአኒሩስ። ሳኦሊፊ እልምሳ ዮናታንስ ዱአኒሩ” ጄዼን።   


5 ከነረት ዳዊት ደርገጌሰ ኦዱ ከነ ፍዴን፣ “አከ ሳኦሊፊ እልምሳ ዮናታን ዱአን አት አከምት ቤክቴ?” ጄዼ።   


6 ደርገጌስ ሱንስ አከነ ጄዼ ዴብሴ፤ “አኩመ ተሳ አን ቱሉ ግልቦኣት ኦል በኤን ቱሬ፤ ሳኦልስ ኤቦሳት እርከቴ አች ቱሬ፤ ጋሪወን ሎላቲፊ አቦቲን ፈርዳ እሰ ብረ ገአን።  
7 እንስ ዮሙ ገረገሌ ነ አርጌት ነ ዋሜ፤ አንስ፣ ‘ማል ሲፍ አጀጀሙ?’ ጄዼ እሰ ጋፈዼ።   


8 “እንስ፣ ‘አት ኤኙ?’ ጄዼ ነ ጋፈቴ።  

“አንሞ፣ ‘አን ነመ አማሌቅ’ ጄዼን ዴብሴ።   


9 “ኤርገሲስ እን፣ ‘ነረ ዻበዹ ነ አጄስ! ዋን ሉቡን ነ ኬሳ ህንበእኒፍ አን አከ መሌ ዽጰቻን ጅራቲ’ ናን ጄዼ።   


10 “ከናፉ አን ሰበቢን አከ እን ኤርገ ኩፌ ህንፈይኔ ቤኬፍ እሰረ ዻበዼን እሰ አጄሴ። ጎንፎ መታሳቲፊ ብተዎ ሀርከሳ ፉዼ ጎፍታኮቲፍ ፍዴረ።”   


11 ዳዊቲፊ ነሞትን እሰ ወጅን ቱረን ሁንድ ወያ ኦፍራ ባሰኒ ተተርሳሰን።  
12 እሳንስ ሳኦሊፊ ዮናታኒፍ፣ ሎልቶተ ዋቀዮቲፊ መነ እስራኤል ሁንዳፍ ገደኒ ንቦአን፤ ሀመ ገልገላት ንሶመን፤ እሳን ጎራዴዻን ዹመኒሩቲ።   


13 ዳዊትስ፣ “አት ኤሳ ዹፍቴ?” ጄዼ ደርገጌስቸ ኦዱ ፍዴ ሰነ ጋፈቴ።  

እንስ፣ “አን እልመ አማሌቅ፣ ነምቸ ገልቱ ተኤ ቶኮት” ጄዼ ዴብሴ።   


14 ዳዊትሞ፣ “ዮስ አት ድበማ ዋቀዮ ቶኮ ገላፈቹፍ ሀርከኬ ኦል ፉዸቹ ማሊፍ ህንሶዳትንሬ?” ጄዼ ጋፈቴ።   


15 ኤርገሲ ዳዊት ነሞተሳ ኬሳ ቶኮ ዋሜ፣ “ዸቂቲ ዸኢ እሰ አጄስ!” ጄዼ። እንስ እሰ ዸኤ፤ ነምችስ ንዱኤ።  
16 ዳዊትስ፣ “ሰበቢ አፋኑምትኬ፣ ‘አን ነመ ዋቀዮ እሰ ድቤ አጄሴረ’ ጄዼ ዹጋ ስት በኤፍ ዺግንኬ መቱመኬት ዴብአ” ጄዼን።   

ፋሩ ዳዊት ሳኦሊፊ ዮናታኒፍ ፋርሴ 
 

17 ዳዊት ፋሩ ከናን ሳኦሊፊ እልመ ሳኦል ዮናታኒፍ ቦኤ፤  
18 አከሱመስ ፋሩ እዳ ጄዸሙ ከነ አከ ነሞትን ይሁዳ በርሲፈመን አጀጄ፤ ኩንስ ክታበ ያሻር ኬሰት በሬፈሜረ። እንስ፦   


19 “ያ እስራኤል፣ ኡልፍንኬ ጋረንኬረት አጄፈሜረ።  

ነሞትን ጀጀቦን አከምት አከስ ኩኩፈን!   

   
 

20 “ዋን ከነ ጋት ኬሰት ህንዱበትና፤  

ዳንዲወን አሽቀሎንረትስ ህንለብስና፤  

ዮ ከና አቺ እንተለን ፍልስጤሞታ ንገመዱ፤  

እንተለን ወረ ዸግነ ህንቀበትኒስ ንእልልቹ።   

   
 

21 “ያ ቱሉወን ግልቦኣ፣  

ፍጤንስ እስንረ ህንቡእን ዮካን ቦካን እስንት ህንሮብን፤  

ዮካን ለፍት ቆቲሳ ምዻን ኣርሳፍ ዽኤፈሙ  

ብቅልቹ እስን ኬሰት ህንአርገምን።  

ጋቸን ነመ ጀባ አችት ጡራኤራቲ፤  

ጋቸን ሳኦል ስአች ዘይቲ ህንድበሙ።   

   
 

22 “ዺገ ነሞተ ዹመኒ ኬሳ፣  

ፎን ነሞተ ጀጀቦራ፣  

እዳን ዮናታን ዱበት ህንዴብኔ፤  

ጎራዴን ሳኦልስ አከሱማን ህንዴብኔ።   


23 ሳኦሊፊ ዮናታን ዬሮ ሉቡን ጅራቻ ቱረንት፣  

ጃለተሞ ነምን እሳንት ገመዱ ቱረን፤  

እሳን ዬሮ ዱኣትስ ገርገር ህንባኔ።  

እሳን ርሳ ጫላ አሪፈቱ፣  

ሌንጨ ጫላስ ጀባቱ ቱረን።   

   
 

24 “ያ እንተለን እስራኤል፣  

ሳኦል እሰ ወያ ብልዲማፊ ኡፈተ ሀጲ እስንት ኡፍሴ፣  

ከን ወያኬሰን ወርቄዻን ሚዸግሴ፣  

ሰናፍ ቦኣ።   

   
 

25 “ነሞትን ጀጀቦን አከምት ወራነ ኬሰት ኩፉ!  

ዮናታን ጋረንኬሰንረት አጄፈሜረ።   


26 ያ ዮናታን ኦቦሌሰኮ፣ አን ሲፍ ገዴረ፤  

አት አናፍ ነመ አከ መሌ ጃለተማ ቱርቴ።  

ጃለል አት ናፍ ቀብዱ ድንቅሲሳ ቱሬ፤  

ጃለለ ዱበርቲ ጫላ ድንቅሲሳ ቱሬ።   

   
 

27 “ነሞትን ጀጀቦን አከምት ኩፈን!  

ምኦን ሎላ በሌፈመኒሩ!”    

 2

ዳዊት ድበሜ ሞቲ ይሁዳ ተኤ 
 

1 ከነ ቦዴ ዳዊት፣ “መጋላወን ይሁዳ ኬሳ ገረ እሰ ቶኮት ኦል በኡ?” ጄዼ ዋቀዮን ጋፈቴ።  

ዋቀዮስ፣ “በእ” ጄዼን።  

ዳዊትሞ፣ “ገረ እሰ ከሚን ኦል በአ?” ጄዼ ጋፈቴ።  

ዋቀዮስ፣ “ገረ ኬብሮንት” ጄዼ ዴብሴፍ።   


2 ከናፉ ዳዊት ኒቶተሳ ለማን ጄቹንስ አሂኖአም ይዝርኤልቲ ሰናፊ አቢገዪል ከን ናባል ነምች ቀርሜሎስ ሱንራ ዱኤ ወጅን ኦል በኤ።  
3 ዳዊት ነሞተ እሰ ወጅን ቱረን ቶኮ ቶኮሳኒ ማቲሳኒ ወጅን ፉዸቴ፤ እሳንስ መጋላወን ኬብሮን ኬሰ ቁበተን።  
4 ኤርገሲስ ነሞትን ይሁዳ ገረ ኬብሮን ዹፈኒ መነ ይሁዳረት ዳዊትን ሞቲ ጎዸኒ ድበን።  

ዬሮ አከ ነሞትን ያቤሽ ግልኣድ ሳኦልን አዋለን ዳዊትት ህመሜት፣  
5 እን አከነ ጄዼ ገረ ነሞተ ያቤሽ ግልኣድት ኤርገሞተ ኤርጌ፤ “ሰበቢ እስን እሰ አዋሉዻን ሳኦል ጎፍታኬሰኒፍ አርጁማ አከሲ ጎተኒፍ ዋቀዮ እስን ሃኤብሱ።  
6 አመስ ዋቀዮ ጃለለሳ ከን ህንጌደረምኔፊ አመነሙማሳ እስኒፍ ሃኬኑ፤ አን ዋን እስን አከስ ጎተኒፍ አከሱመ ዋን ጋሪ እስኒፍ ነንጎዸ።  
7 ኤጋ አመ ጀባዻ፤ ጭማ፤ ሳኦል ጎፍታንኬሰን ዱኤራቲ፤ ነሞትን ይሁዳሞ ሞቲ ጎዸተኒ ኦፍረት ነ ድበኒሩ።”   

ወራነ መነ ዳዊቲፊ መነ ሳኦል ግዱ ቱሬ 

8 ዬሮ ሰነት አብኔር እልም ኔር አጀጃን ወራና ሳኦል ኢሽ-ቦሼት እልመ ሳኦል ፉዼ ገረ መሀነዪምት ደበርሴ።  
9 እንስ ግልኣድ፣ አሹር፣ ይዝርኤል፣ ኤፍሬሚፊ ቤንያም፣ አከሱመስ ጉቱማ እስራኤልረት እሰ ሞስሴ።   


10 ኢሽ-ቦሼት እልም ሳኦል ዬሮ እስራኤልረት ሞቲ ተኤት ኡሙሪንሳ ወጋ አፉርተመ ቱሬ፤ እንስ ወጋ ለመ ሞኤ። ተኡስ መን ይሁዳ ዳዊት ዱካ ቡኤ።  
11 ዳዊትስ ኬብሮንት መነ ይሁዳረት ወጋ ቶርባፊ ጅአ ጀአ ሞቲ ተኤ።   


12 አብኔር እልም ኔር ነሞተ ኢሽ-ቦሼት እልመ ሳኦል ሰነ ወጅን መሀነዪሚ ከአኒ ገረ ግቤኦን ዸቀን።  
13 ዮኣብ እልም ዜሩያፊ ነሞትን ዳዊት እሳን ስመቹፍ በአኒ ሀሮ ግቤኦን ብረት እት ዹፈን። ገሬን ቶኮ ገመ ቶኮን፣ ገሬን ካንሞ ገመ ካኒን ሀሮ ሰነ ብረ ተታአን።   


14 አብኔርስ ዮኣቢን፣ “ሜ ደርገጎትን ከአኒ ፉለኬኘ ዱረት ወል ሃቱመን” ጄዼ።  

ዮኣብስ፣ “ሃተኡ፤ ወል ሃቱመን” ጄዼ።   


15 ከናፉ ቤንያምራ ነሞትን ኩዸ ለመ ኢሽ-ቦሼት እልመ ሳኦሊፍ፣ ነሞትን ኩዸ ለመሞ ከአኒ ዳዊቲፍ ለካአመን።  
16 ቶኮን ቶኮን ነማስ ሞርምቱሳ መታ ቀቤ ጭናቸሳት ጎራዴ ድሬ ወል ቀበተኒ ኩኩፈን። ከናፉ እዶን ሱን ግቤኦን ኬሰት ለፈ ጎራዴ ጄዸሜ ዋመሜ።   


17 ሎል ጋፈ ሰና አከ መሌ ጀባ ቱሬ፤ አብኔሪፊ ነሞትን እስራኤልስ ነሞተ ዳዊቲን ሞአተመን።   


18 እልማን ዜሩያ ሰደን ጄቹንስ ዮኣብ፣ አቢሻዪፊ አሳሄል አች ቱረን። አሳሄል አኩመ ኩሩጴ ቦሶና ፊግቸት ነመ ጀባ ቱሬ።  
19 እንስ ኡቱ ምርገት ዮካን ብታት ህንጎርን ፋነ ቡኤ አብኔርን አርኤ።  
20 አብኔርስ ኦፍረ ገረገሌ፣ “አት አሳሄሊ?” ጄዼ ጋፈቴ።  

እንስ፣ “ኤዬ አኑመ” ጄዼ ዴብሴ።   


21 ኤርገሲስ አብኔር፣ “ገረ ምርጋት ዮካን ብታት ገረገሊቲ ደርገጌሰ ቶኮ ቀቢ ምአ ሎላሳራ ፉዸዹ” ጄዼን። አሳሄል ገሩ እሰ አርኡ ህንዺፍኔ።   


22 አብኔር አመስ አሳሄልን፣ “ነ ህንአርእን! አን ማሊፈን ስ ገላፈዸ? አን አከምን ፉለኮ ኦል ፉዸዼ ኦቦሌሰኬ ዮኣብን እላለ?” ጄዼ።   


23 አሳሄል ገሩ እሰ አርኡ ህንዺፍኔ፤ ከናፉ አብኔር ቀረ ኤቦሳቲን ገራሳ ወራኔ፤ ኤቦን ሱንስ ኬሰ ፉለኤ ዱግደሳቲን በኤ። አሳሄልስ አችት ኩፌ ዮሙሱመ ዱኤ። ነምን ሁንድስ እዶ አሳሄል እት ኩፌ ዱኤ ሰነ ገኤ ዻበተ ቱሬ።   


24 ዮኣቢፊ አቢሻይ ገሩ አብኔርን አርአን፤ እሳንስ ዬሮ አዱን ዽኤት ጋረ አማ ከን ከራ ገሞጂ ግቤኦንት ጌሱረ ጊያት ገረገሌ አርገሙ ሰነ ገአን።  
25 ነሞትን ቤንያምስ አብኔር ብረት ወልት ቀበመን። እሳንስ ገሬዻን ወልጉርሜሰኒ ጋረ አማ ጉባት ህሪረን።   


26 አብኔርስ እዬ ዮኣብን ዋሜ፣ “ጎራዴን ኩን በረ በራን ዋ ገላፈቹ ቀባ? አከ ዹምን ዋን ከና ሀዻኣ ተኤ አት ወላልቴቲ? አት ሀመ ዮሚት አከ ነሞትንኬ ኦቦሎተሳኒ አርኡ ዺሰን እት ህንህምቱ?” ጄዼ።   


27 ዮኣብሞ ዴብሴ፣ “ዹጋ ዋቀ ጅራታ፣ ኡቱ አት ዋን ከነ ጄቹ ባቴ ስላ ነሞትን ሀመ ለፍት በርኡት ኦቦሎተሳኒ አርኡራ ህንዴብአን ቱሬ” ጄዼ።   


28 ከናፉ ዮኣብ መለከተ አፉፌ፤ ነሞትን ሁንድስ እስራኤሎተ አርኡ ዺሰን፤ ለመተስ ወራን እሳን ግዱት ህንካኔ።   


29 አብኔሪፊ ነሞትንሳ ሀልከን ሰነ ጉቱ አረባ ኬሰ ያአኒ ደርበን። እሳንስ ለገ ዮርዳኖስ ጬአኒ ጉቱማ ቢትሮን ኬሰ ደርበኒ ገረ መሀነዪም ዹፈን።   


30 ኤርገሲስ ዮኣብ አብኔርን አርኡ ዺሴ ነሞተሳ ሁንደ ወልት ቀቤ። ዬሮ ሰነትስ አከ ነሞተ ዳዊት ኬሳ አሳሄልን መሌ ነሞትን ኩዸ ሰገል በደን ቤከሜ።  
31 ነሞትን ዳዊት ገሩ ነሞተ ቤንያም ኬሳ ወረ አብኔር ወጅን ቱረን ዽበ ሰዲፊ ጃተመ አጄሰን።  
32 እሳንስ ሬፈ አሳሄል ፉዸተኒ ቤትልሄምት እዶ አዋለ አባሳት አዋለን። ዮኣቢፊ ነሞትንሳ ሀልከን ጉቱ ዴማ ቡለኒ በሪ ኦቦሮ ኬብሮን ገአን።    

 3


1 መነ ሳኦሊፊ መነ ዳዊት ግዱ ወራነ በረ ዼራቱ ቱሬ። ዬሮ ዳዊት ጀባቻ ዴሜት መን ሳኦልሞ ደዸባ ዴሜ።   

   
 

2 ዳዊት ኬብሮንት እጆሌ ዸልቼ፤ እሳንስ፦  

   
 
እን ሀንገፍን አምኖን እሰ አሂኖአም ይዝርኤልቲን ዴሴዸ፤   


3 እን ለመፋን ክልኣብ እልመ አቢገዪል እሼን ናባል ነምች ብየ ቀርሜሎስራ ዱኤ ሱን ዴሴዸ፤  

ሰደፋን አቤሳሎም እልመ መአካ ከን እንተል ተልማይ ሞትቸ ጌሹር ሱን ዴሴዸ፤   


4 አፉረፋን አዶንያ እልመ ሀጊት፤  

ሸነፋን ሼፋጥያ እልመ አቢጣል፤   


5 ጀአፋን ይትሬኣም እልመ ኤግላ ኒቲን ዳዊት ዴሴዸ።   

   
 
እሳን ኩኔን ኬብሮንት ዳዊቲፍ ዸለተን።  

አብኔር ገሬ ዳዊት ተኤ 
 

6 ዬሮ መነ ሳኦሊፊ መነ ዳዊት ግዱ ወራን ቱሬት አብኔር መነ ሳኦልረት ሁምነሳ ጀቤፈቻ ቱሬ።  
7 ሳኦልስ እንተለ አያ ከን ሪጥጳ ጄዸምቱ ሳጀቶ ጎዸቴ ቱሬ። ኢሽ-ቦሼትስ አብኔሪን፣ “አት ማሊፍ ሳጀቶ አባኮቲ ወጅን ረፍቴ?” ጄዼ።   


8 አብኔርሞ ዋን ኢሽ-ቦሼት አከስ ጄዼፍ አከ መሌ ኣሬ አከነ ጄዼ፤ “አን መታ ሰሬ ይሁዳቲ? አን ሀመ ሀርኣት መነ አባኬ ሳኦሊፍ፣ መነ ማቲሳቲፊ መነ ፍሮተሳቲፍ አመነማዸ። ስእሌ ደበርሴ ዳዊትት ህንኬንኔ። አት ገሩ አመ ዋኤ ዱበርቲ ከናቲፍ ነ ህመተ!  
9 ዮ አን አከ አብዲን ዋቅን ዳዊቲፍ ኬኔ ሱን ራወተሙ ጎቹ ባዼ ዋቀዮ አብኔርረት ዋን ሀማ ሃጎዹ፤ ሰነ ጫላዩ እሰት ሃፍዱ፤  
10 ወን ዋቅን ከኩዻን እሰ አብደቺሴ ሱንስ መነ ሳኦልራ ሞቱማ ፉዼ ዳኒ ጀልቀቤ ሀመ ቤርሼባት እስራኤሊፊ ይሁዳረት ቴሶ ዳዊት ጀቤሴ ዻቡዸ።”  
11 ኢሽ-ቦሼት ዋን እሰ ሶዳቴፍ አብኔርት ዋን ቶኮሌ ዱበቹ ህንደንዴኜ።   


12 ኤርገሲ አብኔር፣ “ብየቲን ከን ኤኙት? ነ ወጅን ወሊ ገልቴ ጎዸዹ፤ አንስ አከ እስራኤል ጉቱማን ጉቱት ገረኬ ጎሩ ስን ገርጋራ” ጄዼ ዳዊትት ኤርገሞተ ኤርጌ።   


13 ዳዊትስ፣ “ጋሪዸ፤ አን ስ ወጅን ወሊ ገልቴ ነንጎዸዸ። ገሩ ዋን ቶኮ ስን ጋፈዸ፤ ኩንስ አት ዮሙ ገረኮ ዹፍቱት ጀልቀበት ሚካል እንተለ ሳኦል ና ፍድ፤ ዮ ከና አቺ ገረኮ ህንዹፍን” ጄዼ።  
14 ኤርገሲስ ዳዊት፣ “ኒቲኮ እሼ አን ምሳ ፍልስጤሞተ ዽበ ቶኮቲን ካዽመዼ ሚካልን ና ኤርግ” ጄዼ ኢሽ-ቦሼት እልመ ሳኦልት ኤርገሞተ ኤርጌ።   


15 ከናፉ ኢሽ-ቦሼት ነመ ኤርጌ ዽርሰሼ ጰልቲኤል እልመ ላይሽ እራ እሼ ፉዸቴ።  
16 ዽርስሼስ ሀመ መጋላ በሁሪምት ቦኣ እሼ ዱካ ቡኤ። አብኔርስ፣ “መነኬት ዴብእ!” ጄዼን። ከናፉ እን ንዴብኤ።   


17 አብኔር ማንጉዶተ እስራኤል ወጅን መርአቴ አከነ ጄዼ፤ “እስን ከናን ዱረ አከ ዳዊት ሞቲኬሰን ተኡ ሀዋ ቱርተን።  
18 ዋቀዮ፣ ‘አን ገርብቸኮ ዳዊቲን ሰበ እስራኤል ሀርከ ፍልስጤሞታቲ አከሱመስ ሀርከ ዲኖተሳኒ ሁንዳ ኬሳ ነንባሰ’ ጄዼ አብደቺሴራቲ እስን ዋን ከነ ገልማን ገኣ!”   


19 አብኔር ነሞተ ቤንያም ብረትስ ንዱበቴ። ኤርገሲስ ኬብሮን ዸቄ ዋን እስራኤሎትኒፊ መን ቤንያም ሁንድ ጎቹ በርባደን ዳዊትት ህሜ።  
20 ዮሙ አብኔር ነሞተሳ ድግደመ ወጅን ኬብሮን ዹፌት፣ ዳዊት እሳፊ ነሞተሳቲፍ ጭዸ ቆጴሴ።  
21 አብኔርስ ዳዊቲን፣ “አን ከኤ ዴሜ አከ እሳን ጎፍታኮ ሞቲ ወጅን ከኩ ገለኒፊ አከ አት ወረ ገራንኬ ፌዼ ሁንደረት ሞቲ ታቱፍ እስራኤሎተ ሁንደ ወልት ነንቀበ” ጄዼ። ከናፍ ዳዊት እሰ ጌጌሴ፤ እንስ ነጋዻን ዴሜ።   

ዮኣብ አብኔርን አጄሴ 
 

22 ነሞትን ዳዊቲፊ ዮኣብ ዮሙሱመ ቦጁ ሄዱ ፉዸተኒ ዱላ ገለን። አብኔር ገሩ ዳዊት ወጅን ኬብሮን ህንቱሬ፤ ዳዊት እሰ ጌጌሴ እን ነጋን ዴሜራቲ።  
23 ዮኣቢፊ ሎልቶትን እሰ ወጅን ቱረን ሁንድ ዮሙ አች ገአንት አከ አብኔር እልም ኔር ሞትቸ ብረ ዹፌ ሞትች ነጋን እሰ ጌጌሴ እሰት ህመሜ።   


24 ከናፉ ዮኣብ ገረ ሞትቻ ዸቄ አከነ ጄዼ፤ “ማል ጎቹኬት? ኩኖ አብኔር ገረኬ ዹፌ ቱሬ። አት ማሊፍ እሰ ጌጌስቴ? እን አመ ዴሜረ!  
25 አት አብኔር እልመ ኔር ንቤክተ፤ እን ስ ጎዎምሴ ሶቺኬቲፊ ዋን አት ጎቻ ጅርቱ ሁንደ በሳሱዻፍ ዹፌ።”   


26 ዮኣብስ ዳዊት ብራ በኤ አብኔር ዱባን ኤርገሞተ ኤርጌ፤ እሳንስ ቦለ ብሻኒ ከን ሲራ ብራ እሰ ዴብሰን። ዳዊት ገሩ ዋን ከነ ህንቤክኔ።  
27 ዬሮ አብኔር ኬብሮንት ዴብኤትስ ዮኣብ ዋን ኮጳት እሰ ወጅን ሃሰኡ በርባዴ ፈኬሴ ገረ ከራት እሰ ባሴ። አችትስ ሃሎ ዺገ ኦቦሌሰሳ አሳሄል ባሱፍ ገራ ኬሰ እሰ ወራኔ፤ እንስ ንዱኤ።   


28 ኤርገሲ ዳዊት ዮሙ ዋን ከነ ዸገኤት አከነ ጄዼ፤ “አኒፊ ሞቱማንኮ በረ በራን ዺገ አብኔር እልመ ኔርራ ፉለ ዋቀዮ ዱረት ቁልቁሉዸ።  
29 ጩቡን ዺገሳ መታ ዮኣቢፊ መነ አባሳ ሁንዳረ ሃገኡ! ነምን መዳ መላ ያሱ ዮካን ለምጢ ቀቡ ዮካን ነምን ኡሌት ረረኤ ዴሙ ዮካን ነምን ጎራዴን አጄፈሙ ዮካን ነምን ዋን ኛቱ ዸቡ መነ ዮኣቢ ህንዸበምን።”   


30 ሰበቢ እን ሎለ ግቤኦንረት ኦቦሌሰሳኒ አሳሄልን አጄሴፍ ዮኣቢፊ ኦቦሌስሳ አቢሻይ አብኔርን አጄሰን።   


31 ዳዊትስ ዮኣቢፊ ነሞተ እሰ ወጅን ቱረን ሁንዳን፣ “ኡፈተኬሰን ተርሳሳቲ ኡፈተ ገዳ ኡፈዻ፤ ፉለ አብኔር ዱረትስ ቦኣ” ጄዼ። ዳዊት ሞትችስ ሬፈ አብኔር ጌጌሴ።  
32 እሳንስ አብኔርን ኬብሮንት አዋለን፤ ሞትችስ አዋለ አብኔርረት እዬ ቦኤ፤ ነሞትን ሁንድኑስ ንቦአን።   


33 ሞትችስ ፋሩ ገዳ ከነ አከነ ጄዼ አብኔሪፍ ፋርሴ፦  

“አብኔር አከ ዱአ ነመ የራ ቶኮት ዱኡ ቀባ?   


34 ሀርክኬ ህንህዸምኔ፤  

ሚልኬ ፎንጫዻን ህንጋድአምኔ።  

አት አኩመ ነመ ፉለ ሀሞታ ዱረት ኩፉ ቶኮት ኩፍቴ።”  

ነሞትን ሁንድኑ አመሌ ንቦአኒፍ።   


35 ገረ ሳፋትስ ነሞትን ሁንድ ዹፈኒ አከ እን ዋ ኛቱፍ ዳዊትን ከዸተን፤ እን ገሩ፣ “ዮ አን ሀመ ቢፍቱን ልጡት ቡዴነ ዮካን ዋን ብራ አፋንኮቲን ቀቤ ዋቅን ዋን ሀማ ነት ሃፍዱ፤ ከነ ጫላዩ ነት ሃፍዱ!” ጄዼ ከከቴ።   


36 ነሞትን ሁንድኑ ዋን ከነ አርገኒ ገመደን፤ ዹጉማን ወን ሞትች ጎዼ ሁንድ እሳን ገመቺሴ።  
37 ከናፉ ጋፈ ሰነ ነሞትን ሁንዲፊ እስራኤል ሁንድ አከ አጄፈሙ አብኔር እልመ ኔር ኬሰት ሞትች ቆደ ህንቀብኔ ቤከን።   


38 ሞትችስ ነሞተሳቲን አከነ ጄዼ፤ “እስን አከ ጉያ ሀርኣ እልም ሞቲቲፊ ነምን ጉዳን ቶኮ እስራኤል ኬሳ ኩፌ ህንቤክኔ?  
39 አን ሞቲ ድበሜ ተኡሌ ሀርአ ነመ ደዸባዸ፤ እልማን ዜሩያ ኩኔን ነት ጀባተኒሩ። ዋቀዮ ነመ ዋን ሀማ ሆጄቱፍ አኩመ ሀምነ ሆጂሳት እሳፍ ሃኬኑ!”    

ኢሽ-ቦሼት አጄፈሜ 
 

1 ኢሽ-ቦሼት እልም ሳኦል ዮሙ አከ አብኔር ኬብሮንት አጄፈሜ ዸገኤት ሁምንሳ ንቡኤ፤ እስራኤል ሁንድስ ሶዳን ጉተሜ።  
2 ዬሮ ሰነት ኢሽ-ቦሼት እልም ሳኦል ዱረ ቡቶተ ገሬ ዱልቶታ ለመ ቀበ ቱሬ። እን ቶኮ በአና፣ ካንሞ ሬካብ ጄዸመ ቱሬ፤ እሳንስ እልማን ርሞን ነምቸ ብኤሮት ከን ጎሰ ቤንያም ሰናት፤ ብኤሮት ኩን አከ ኩታ ቤንያምት ለካአመ፤  
3 ነሞትን ብኤሮት ኩኔን ገረ ግተይምት በቀተኒ ሀመ ሀርኣት አለጉማን አች ጅራቱቲ።   


4 ዮናታን እልም ሳኦል ሙጫ ሚልሳ ለቹ ናፈቴ ቶኮ ቀበ ቱሬ። ዬሮ ኦዱን ዋኤ ሳኦሊፊ ዮናታን ይዝርኤልራ ዹፌት እን ነመ ወጋ ሸኒ ቱሬ። ጉድፍቱንሳስ እሰ ፉዸቴ በቀቴ፤ ገሩ ኡቱ እሼን በቀቹፍ አሪፈቱ ሙጭች እሼራ ኩፌ ናፈቴ። መቃንሳስ ሜፊቦሼት ጄዸመ ቱሬ።   


5 ሬካቢፊ በአናን እልማን ርሞን ነምቸ ጎሰ ብኤሮት ከአኒ ገረ መነ ኢሽ-ቦሼት ቀጄለን፤ ዬሮን እሳን እት አች ገአንስ ጉያ ሳፋ ዬሮ እን እት ኣረ ገልፈቱ ቱሬ።  
6 እሳንስ አከ ነመ ቀመዲ በርባዱት ኩታ መና እሰ ገረ ኬሳት ኦል ሴነኒ ገራሳ ወራነን። ኤርገሲስ ሬካቢፊ ኦቦሌስሳ በአናን ምልቀኒ በአን።   


7 እሳንስ ኡቱ እን ኩታ ጪስቻ ኬሰ ስሬሳረ ረፌ ጅሩ ኦል ሴነን። ኤርገ ገራሳ ወራነኒ እሰ አጄሰኒ ቦዴስ መታሳራ ኩተን። መታ ሰነስ ፉዸኒ ሀልከን ጉቱ ዳንዲ አረባረ ዴማ ቡለን።  
8 እሳንስ ኬብሮንት መታ ኢሽ-ቦሼት ገረ ዳዊት ሞትቻ ፍደኒ፣ “ኩኖ መታ ኢሽ-ቦሼት እልመ ዲነኬ ሳኦል ከን እልመ ነምቸ ስ አጄሱ በርባዱ ሰና። ሀርአ ዋቀዮ ሳኦሊፊ ሰኚሳሌ ጎፍታኮ ሞትቻፍ ሃሎ ባሴረ” ጄዸኒን።   


9 ዳዊትሞ ሬካቢፊ ኦቦሌሰሳ በአና፣ እልማን ርሞኒ ነምቸ ጎሰ ብኤሮታ ሰናን አከነ ጄዼ፤ “ዹጋ ዋቀዮ ጅራታ እሰ ረክነ ሁንደ ጀላ ነ ባሴ ሰና፣  
10 ኩኖ አን ነምቸ ዋን ኦዱ ጋሪ ና ፍዴ ሴኤ፣ ‘ሳኦል ዱኤረ’ ጄዼ ነት ህሜ ሰነ ቀቤ ሲቅላግት አጄሴረ። ኤጋ ወን አን ነምቸ ኦዱ ሰነ ፍዴ በዻሴ ከነዸ!  
11 ዮስ ዬሮ ነሞትን ሀሞን ነመ በሌሳ ህንቀብኔ ቶኮ መነሳ ኬሰት፣ ስሬሳረት አጄሰንት አን ዺገሳ ሀርከኬሰንራ ህንበርባዱሬ? ለፈራስ ህንበሌሱሬ?”   


12 ከናፉ ዳዊት ነሞተሳ አጀጄ፤ እሳንስ ጀረ አጄሰን። ሀርካፊ ሚለሳኒራ ኩኩተኒ ሀሮ ኬብሮን ብረት ሬፈሳኒ ፈንሰን። መታ ኢሽ-ቦሼት ገሩ ፉዸኒ ኬብሮንት አዋለ አብኔር ብረት አዋለን።    

ዳዊት እስራኤልረት ሞቲ ተኤ 
 
5፥1‑3 ኩወፈ – 1ሴና 11፥1‑3  


1 ጎሶትን እስራኤል ሁንድ ኬብሮንት ዳዊት ብረ ዹፈኒ አከነ ጄዸን፤ “ኑ ፎኒፊ ዺገኬት።  
2 ዱራን ዬሮ ሳኦል ሞቲኬኘ ቱሬት፣ ነምን ዱለ ሎልቶተ እስራኤል ሆገኑ ስእ ቱሬ። ዋቀዮስ፣ ‘ስቱ ሰበኮ እስራኤልን ትክሰ፤ ቡልቻሳኒስ ንታተ’ ሲን ጄዼ ቱሬ።”   


3 ዮሙ ማንጉዶትን እስራኤል ሁንድ ኬብሮንት ዳዊት ሞትቸ ብረ ዹፈንት ሞትች ኬብሮንት ፉለ ዋቀዮ ዱረት እሳን ወጅን ከኩ ገሌ፤ እሳንስ ዳዊትን ድበኒ እስራኤልረት ሞቲ እሰ ጎዸን።   


4 ዳዊት ዬሮ ሞቲ ተኤት ኡሙሪንሳ ወጋ ሶዶመ ቱሬ፤ እንስ ወጋ አፉርተመ ቡልቼ።  
5 ኬብሮን ኬሰት ወጋ ቶርባፊ ጅአ ጀአ ይሁዳረት ሞቲ ቱሬ፤ ዬሩሳሌም ኬሰትሞ ወጋ ሶዶሚ ሰዲ ጉቱማ እስራኤሊፊ ይሁዳረት ሞቲ ተኤ።   

ዳዊት ዬሩሳሌም ቀበቹሳ 
 
5፥6‑10 ኩወፈ – 1ሴና 11፥4‑9  

5፥11‑16 ኩወፈ – 1ሴና 3፥5‑9፤ 14፥1‑7  


6 ሞትቺፊ ነሞትንሳ ዬቡሶተ አች ጅራተን ሎሉፍ ገረ ዬሩሳሌምት ንቀጄለን። ዬቡሶንስ ዳዊቲን፣ “አት አስ ህንሴንቱ፤ ጃማፊ ናፍንዩ ኦፍራ ስ ዴብሱ” ጄዸን። እሳን፣ “ዳዊት አስ ሴኑ ህንደንደኡ” ጄዸኒ ያደን።  
7 ተኡስ ዳዊት ደአትኖ ጥዮን መጋላ ዳዊት ንቀበቴ።   


8 ዳዊትስ ጋፈስ፣ “ነምን ዬቡሶተ ዸኡፍ በኡ ከምዩ፣ ‘ናፎታፊ ጃሞተ’ ሉቡ ዳዊቲን ጅበመን ብረ ገኡፍ ከራ ቦኦ ብሻኒቲን ደርቡ ቀበ” ጄዼ። ሰበቢን እሳን፣ “ ‘ጃሞትኒፊ ናፎትን’ መሰራ ሞቲ ህንሴነን” ጄዸኒፍ ከኑመ።   


9 ዳዊትስ እዶ ጅሬኘሳ ደአትኖ ሰነ ጎዸቴ መጋላ ዳዊት ጄዼ ሞጋሴ። እን ሚሎዻ ጀልቀቤ ናኖሼ መርሴ እጃሬ።  
10 እንስ ሰበቢ ዋቀዮ ዋቅን ዋን ሁንደ ደንደኡ እሰ ወጅን ቱሬፍ ዬሩመ ዬሮን ጀባቻ ዹፌ።   


11 ዬሮ ከነት ሂራም ሞቲን ጢሮስ ኤርገሞተ ወጅን ሙከ ብርብርሳ፣ ነሞተ ሙከ ሶፈኒፊ ወረ ዸጋ ሶፈን ገረ ዳዊት ኤርጌ፤ እሳንስ ዳዊቲፍ መሰራ እጃረን።  
12 ዳዊትስ አከ ዋቀዮ ሰበ እስራኤልረት ሞቲ ጎዼ ጀቤሴ እሰ ዻቤፊ አከ ሰበ እስራኤሊፍ ጄዼ ሞቱማሳ ጉድሴፍ ንቤኬ።   


13 ዳዊትስ ኤርገ ኬብሮኒ በኤ ቦዴ ሳጀቶወኒፊ ኒቶተ ብራ ዬሩሳሌም ኬሰት ፉዼ፤ እልማኒፊ እንተለን ደበለታ ዸለተኒፍ።  
14 መቃን እጆሌሳ ከኔን አችት እሳፍ ዸለተኒስ ሸሙኣ፣ ሾባብ፣ ናታን፣ ሶሎሞን፣  
15 ይቤሃር፣ ኤሊሹዋ፣ ኔፌግ፣ ያፊያ፣  
16 ኤሊሻማ፣ ኤልያዳፊ ኤሊጴሌጥ ጄዸሙ።   

ዳዊት ፍልስጤሞተ ሞአቹሳ 
 
5፥17‑25 ኩወፈ – 1ሴና 14፥8‑17  


17 ፍልስጤሞትን ዮሙ አከ ዳዊት ድበሜ እስራኤልረት ሞቲ ተኤ ዸገአንት፣ ሁምነ ጉቱዻን እሰ በርባቸ ኦል በአን፤ ዳዊት ገሩ ዋን ከነ ዸገኤ ገረ ደአትኖ ጀባት ገድ ቡኤ።  
18 ዬሮ ከነት ፍልስጤሞትን ዹፈኒ ሱሉለ ሬፋይም ኬሰ ፈፈጨአን፤  
19 ከናፉ ዳዊት፣ “አን በኤ ፍልስጤሞተ ዸኡ? አት ደበርስቴ ሀርከኮት እሳን ኬንታ?” ጄዼ ዋቀዮን ጋፈቴ።  

ዋቀዮስ፣ “በእ፤ አን ዹጉማን ፍልስጤሞተ ደበርሴ ሀርከኬት ነንኬናቲ” ጄዼ ዴብሴፍ።   


20 ከናፉ ዳዊት ገረ በኣል ጴራዚም ዸቄ፤ አችትስ እሳን ሞአቴ። እንስ፣ “አኩመ ብሻን መነሳ ጨብሴ ያኡ ሰነ ዋቀዮ ፉለኮ ዱረት ዲኖተኮ ጨብሴ በኤረ” ጄዼ። ከናፉ እዶን ሱን በኣል ጴራዚም ጄዸሜ ዋመሜ።  
21 ፍልስጤሞትን ዋቆተሳኒ ቶልፈሞ አችት ዺሰኒ በቀተን፤ ዳዊቲፊ ነሞትንሳሞ እሳን ፉዸኒ ዴመን።   


22 ፍልስጤሞትን አመሌ ዹፈኒ ሱሉለ ሬፋይም ኬሰ ፈፈጨአን፤  
23 ከናፉ ዳዊት ዋቀዮን ጋፈቴ፤ ዋቀዮስ አከነ ጄዼን፤ “ከለቲዻን እት ህንበእን፤ ገሩ ዱባን እሳን መርሲቲ ሙከ ቅልጡ ዱረት እሳን ወራን።  
24 አኩመ ፊጤ ሙከ ቅልጡ እራን ሰገሌ ዱላ ዸጌሴን ደፊቲ በእ፤ ዋቀዮ ሎልቶተ ፍልስጤም ዸኡዻፍ ስ ዱረ በኤረ ጄቹዻቲ።”  
25 ከናፉ ዳዊት አኩመ ዋቀዮ እሰ አጀጄ ሰነ ግቤኦን ጀልቀቤ ሀመ ጌዝርት ፍልስጤሞተ ዸኤ።    

ታቦትን ገረ ዬሩሳሌምት ፍደሙሳ 
 
6፥1‑11 ኩወፈ – 1ሴና 13፥1‑14  

6፥12‑19 ኩወፈ – 1ሴና 15፥25–16፥3  


1 ዳዊት አመስ ነሞተ እስራኤል ኬሳ ፍለተመን ኩመ ሶዶመ ወልት ቀበቴ።  
2 እኒፊ ነሞትን እሰ ወጅን ቱረን ሁንድ ታቦተ ዋቃ ከን መቃ፣ መቃ ዋቀዮ ዋን ሁንደ ደንደኡ ከን ታቦተ ጉባ፣ ኪሩቤሊ ቴሶረ ጅረን ግዱ ጅሩ ሰናቲን ዋመሙ ሰነ አቺ ፍዱፍ ገረ በኣላ እሼ ይሁዳ ኬሳ ሰና ንዸቀን።  
3 እሳንስ ታቦተ ዋቃ ጋሪ ሃራረ ካአኒ መነ አቢናዳብ ከን ጋረረ ጅሩ ሰና ባሰኒ ፍደን። እልማን አቢናዳቢ፣ ኡዛፊ አሂዮን ጋሪ ሃራ ሰነ ኦፋ ቱረን፤  
4 ታቦትን ዋቃስ ጋሪረ ካአሜ አሂዮን ዱረ ዱረ ዴመ ቱሬ።  
5 ዳዊቲፊ እስራኤል ሁንድኑ ሁምነሳኒ ጉቱዻን ፋርፈናዻን፣ መሲንቆዻን፣ በገናዻን፣ ድቤዻን፣ ብልብላን፣ ክልሌዻንስ ፉለ ዋቀዮ ዱረት ገመደኒ ሹብሳ ቱረን።   


6 ዮሙ እሳን ኦብዲ ናኮን ብረ ገአንት ዋን ሰንጎን ጉፈተኒፍ ኡዛን ሀርከሳ ሂጠቴ ታቦተ ዋቃ ቀቤ።  
7 ሰበቢ ሆጂሳ ከን ኡልፍነ ህንቀብኔቲፍ ዼከምስ ዋቀዮ ኡዛት ቦበኤ፤ ከናፉ ዋቅን እሰ ሩኩቴ፤ እንስ አቹመት ታቦተ ዋቃ ብረት ዱኤ።   


8 ዳዊትስ ሰበቢ ዋቀዮ አከ መሌ ኡዛት ዼከሜፍ ንኣሬ፤ እዶን ሱን ሀመ ሀርኣት ጴሬዝ ኡዛ ጄዸሜ ዋመመ።   


9 ዳዊትስ ጋፈ ሰነ ዋቀዮን ሶዳቴ፣ “ታቦትን ዋቀዮ አከምት ገረኮ ዹፈ?” ጄዼ።  
10 እንስ አከ ታቦትን ዋቀዮ እሰ ወጅን መጋላ ዳዊት ኬሰ ጅራቱፍ ፉዸቹ ህንበርባድኔ። ቆደ ከና ገረ መነ ኦቤድ ኤዶም ነምቸ ግቲ ሰናት ጌሴ።  
11 ታቦትን ዋቀዮስ ጅአ ሰዲ መነ ነምቸ ግቲ ከን ኦቤድ ኤዶም ጄዸሙ ሰና ቱሬ፤ ዋቀዮስ እሳፊ ወረ መነሳ ጅራተን ሁንደ ንኤብሴ።   


12 ዬሮ ከነት፣ “ዋቀዮ ሰበቢ ታቦተ ዋቃቲፍ ጄዼ ወረ መነ ኦቤድ ኤዶም ጅራተኒፊ ዋን እን ቀቡ ሁንደ ንኤብሴ” ጄዸኒ ዳዊት ሞትቸት ህመን። ከናፉ ዳዊት ገድ ቡኤ ታቦተ ዋቃ ሰነ መነ አቢዳራቲ ገመቹዻን ገረ መጋላ ዳዊትት ፍዴ።  
13 እንስ አኩመ ነሞትን ታቦተ ዋቀዮ ባተን ሱን ተርካንፊ ጀአ አች ሂቀኒን ሰንጋ ቶኮፊ ጀቢ ጮማ ቶኮ ኣርሳ ዽኤሴ።  
14 ዳዊትስ ድረተ ቁንጬ ተልባራ ሆጄተሜ ኡፈቴ ቆንዳልቶተሳ ወጅን ፉለ ዋቀዮ ዱረት ሁምነሳ ጉቱን ሹብሰ ቱሬ፤  
15 እኒፊ እስራኤል ሁንድ “ሆ” ጄቻ ሰገሌ መለከታቲን ታቦተ ዋቀዮ ፍደን።   


16 ዬሮ ታቦትን ዋቀዮ መጋላ ዳዊት ሴኑት ሚካል እንተል ሳኦል ፎዳ ኬሳን እላላ ቱርቴ። እሼንስ አከ ዳዊት ሞትች ፉለ ዋቀዮ ዱረት ኡታሌ ሹብሱ ዮሙ አርግቴት ገራሼ ኬሰት እሰ ቱፈቴ።   


17 እሳንስ ታቦተ ዋቀዮ ፍደኒ ዱንካነ ዳዊት ዻቤፍ ኬሰ ንካአን፤ ዳዊትስ ኣርሳ ጉበሙፊ ኣርሳ ነጋ ፉለ ዋቀዮ ዱረት ዽኤሴ።  
18 እንስ ኤርገ ኣርሳ ጉበሙፊ ኣርሳ ነጋ ዽኤሴ ቦዴ መቃ ዋቀዮ ዋን ሁንደ ደንደኡቲን ነሞተ ንኤብሴ።  
19 ኤርገሲስ እን ቶኮ ቶኮ ነመ ቱተ እስራኤሎታ ጉቱ ኬሰ ጅሩቲፍ ጄቹንስ ዺሮታፍስ ዱበርቶታፍስ ቡዴነ ቶኮ ቶኮ፣ ጉማ ፎኒ ቶኮ ቶኮፊ ብጥሌ እጀ ወይኒ ቶኮ ቶኮ ንኬኔ። ነሞትን ሁንድኑስ ገረ መነ መነሳኒ ዴመን።   


20 ዮሙ ዳዊት ማቲ ኦፊሳ ኤብሱፍ ዴብኤትስ ሚካል እንተል ሳኦል እሰ ስመቹፍ ባቴ፣ “ሀርአ ሞቲን እስራኤል አከ ነመ ገቲ ህንቀብኔ ቶኮት ፉለ ጦምቦሬወን ሆጄቶተሳ ዱረት ቁላ አርገሙንሳ ኡልፍነ ተኤት ሞ!” ጄቴ።   


21 ዳዊትሞ ሚካሊን አከነ ጄዼ፤ “አን ፉለ ዋቀዮ እሰ አባኬቲፊ ወረ መነሳ ጅረን ጫልችሴ ነ ፍለቴ ሰበ ዋቀዮ፣ እስራኤልረት ነ ሙዴ ሰናፍ ፉለ ዋቀዮ ዱረት ነንሹብሰ።  
22 አን ከነ ጫላዩ ኦፍን ጥኔሰ፤ እጀኬ ዱረትስ ኦፍ ነንሰልጵሰ። ጦምቦሬወን አት ጄቴ ከኔኒን ገሩ ነንከበጀመ።”   


23 ሚካል እንተል ሳኦል ኡቱ እጆሌ ህንአርገን ዱቴ።    

አብዲ ዋቀዮ ዳዊቲፍ ኬኔ 
 
7፥1‑17 ኩወፈ – 1ሴና 17፥1‑15  


1 ሞትች ኤርገ መሰራሳ ኬሰ ጅራቹ ጀልቀቤ ዋቀዮ ዲኖተሳ ከኔን ናኖሳ ጅረን ሁንደ ጀላ እሰ ቦቆቺሴ ቦዴ፣  
2 ናታን ራጅቻን፣ “አን ኩኖ መነ ብርብርሳን እጃረሜኬሰን ጅራዸ፤ ታቦትን ዋቃ ገሩ ዱንካነ ኬሰ ጅራተ” ጄዼ።   


3 ናታንሞ ሞትቻን፣ “ዋቀዮ ስ ወጅን ጅራቲ ዋን ገራኬት ያዴ ከምዩ ጎዽ” ጄዼ።   


4 ሀልከን ሰነ ገሩ ዱቢን ዋቀዮ አከነ ጄዼ ገረ ናታን ዹፌ፦   


5 “ዸቂቲ አከነ ጄዺ ገርብቸኮ ዳዊትት ህም፤ ‘ዋቀዮ አከነ ጄዸ፦ ከን መነ አን ኬሰ ጅራዹ ናፍ እጃሩ ስኢ?  
6 አን ጋፈን እስራኤሎተ ግብጢ ባሴ ጀልቀቤ ሀመ ሀርኣት መነ ኬሰ ህንጅራትኔ። አን እዶ ጅሬኘኮ ዱንካነ ጎዸዼ እዶ ቶኮ ገረ እዶ ብራ ናነኣን ቱሬ።  
7 አን እዶን እስራኤሎተ ሁንደ ወጅን ናነኣ ቱሬ ከምትዩ ቡልችቶተ አከ እሳን ሰበኮ እስራኤልን ኤገኒፍ አጀጄ ኬሳ ነመ ቶኮንዩ፣ “እስን ማሊፍ መነ ብርብርሳ ናፍ ህንእጃሬ?” ጄዼ ቤካ?’   


8 “ኤጋ አመ አከነ ጄዺ ገርብቸኮ ዳዊትት ህም፤ ‘ዋቀዮ ዋን ሁንደ ደንደኡ አከነ ጄዸ፦ አን አከ አት ቡልቻ ሰበኮ እስራኤል ታቱፍ ለፈ ትካቲፊ ቡሻዬ ፋነ ዴሙ ኬሳን ስ ፉዸዼ።  
9 አን ለፈ አት ዸቅጤ ሁንደት ስ ወጅንን ቱሬ፤ ዲኖተኬ ሁንደስ ፉለኬ ዱራ በሌሴረ። አመስ አን መቃኬ አኩመ መቃ ነሞተ አዱኛረት አከ መሌ ጉርጉዳ ተአኒ ጉዳ ነንጎዸ።  
10 አን አከ እሳን መነ ኦፊሳኒ ቀባተኒፊ ስአች ህንራፈምኔፍ ሰበኮ እስራኤሊፍ ለፈ ኬኔ እሳን ነንዻበ። ነሞትን ሀሞን አከ ጀልቀበት ጎዸን ሰነ ዴብአኒ እሳን ህንጩንቁርሰን፤  
11 እሳን ስአች ዋን ጋፈ አን ሰበኮ እስራኤልረት አቦቲ ሙርቲ ሙዴ አስ ጎዸን ሰነሌ ህንጎዸን። አን ዲኖተኬ ሁንደ ጀላስ ስን ቦቆቺሰ።  

“ ‘አከ ዋቀዮ መታንሳ መነ ሲፍ እጃሩ ዋቀዮ ስት ንህመ፤  
12 ዮሙ በር ጅሬኘኬቲ ዹሜ አት አቦቲኬ ወጅን ቦቆቱት አን አከ እን እዶኬ ቡኡፍ ሰኚኬ ከን ጉዴደኬቲ በኡ ነንካሰ፤ ሞቱማሳሌ ጀቤሴ ነንዻበ።  
13 ከን መቃኮቲፍ መነ እጃሩ እሰ፤ አንስ ቴሶ ሞቱማሳ በረ በራን ጀቤሴ ነንዻበ።  
14 አን እሳፍ አባ ነንተአ፤ እንስ እልመ ና ተአ። ዮሙ እን በሌሳ ሆጄቱትስ ኡሌ ነሞታቲን እሰ ነንአደበ፤ አለንጌ እልማን ነማ እቲን ገረፈመኒንስ ነንገረፈ።  
15 ጃለልኮ ገሩ አከ ጃለለ አን ሳኦል እሰ አን ፉለኬ ዱራ በሌሴ ሰነራ ፉዸዼ እሰራ ህንፉዸተሙ።  
16 መኒፊ ሞቱማንኬ በረ በራን ፉለኮ ዱረ ንጅራተ፤ ቴሶንኬስ በረ በራን ጀባቴ ንዻበተ።’ ”   


17 ናታንስ ዱቢ ሙልአተ ከና ሁንደ ዳዊትት ህሜ።   

ዳዊት ዋቀ ከዸቹሳ 
 
7፥18‑29 ኩወፈ – 1ሴና 17፥16‑27  


18 ኤርገሲ ዳዊት ሞትች ኦል ሴኔ ፉለ ዋቀዮ ዱረ ታኤ አከነ ጄዼ፦  

“ያ ዋቀዮ ጎፍታ፣ ከን አት አሲን ነ ጌሴ አን ኤኙ? ማቲንኮስ ማል?  
19 ያ ዋቀዮ ጎፍታ፣ አከ ዋን ወን ኩን ፉለኬ ዱረት ገኣ ህንተእኒት አት ዋኤ መነ ገርብቸኬቲ ከን ፉል ዱረት ተኡስ ዱበቴ። ያ ዋቀዮ ጎፍታ፣ ኤዳ ወልት ዹፌኝ አት ነሞተ ወጅን ቀብዱ ከና?   


20 “ዳዊት ከነ ጫላ ማል ጄቹ ደንደአ? ያ ዋቀዮ ጎፍታ፣ አት ገርብቸኬ ንቤክታቲ።  
21 አት ሰበቢ ዱቢኬቲቲፊ አኩመ ፌዺኬቲት ዋን ጉዳ ከነ ሆጄቴ አከ ገርብችኬ ቤኩ ጎቴ።   


22 “ያ ዋቀዮ ጎፍታ፣ አት አከም ጉዳዸ! ከን አከኬቲ ቶኮዩ ህንጅሩ፤ አከ ኑ ጉሩመኬኛን ዸጌኜት ስ መሌ ዋቅን ብራ ህንጅሩ።  
23 ሰብን አከ ሰበኬ እስራኤል፣ ከን ዋቅን አከ እን ሰበሳ ተኡፍ መቃ ኦፊሳ ዻበቹፍ ጄዼ እሰ ፉሩፍ ሰቦተ ኦርማቲፊ ዋቆተሳኒሌ ፉለሳ ዱራ አርኡዻን ድንቂወን ጉርጉዳፊ ሶዳችሳ አርግሲሱዻን በኤ ብየ ግብጢ ፉሬ ባሴ ከን ብራ ለፈራ ከሚዸ?  
24 አት ሰበኬ እስራኤልን ከን ኦፊኬቲ ጎቴ በረ በራን ዻብዴርተ፤ ያ ዋቀዮ አት ዋቀሳኒ ታቴርተ።   


25 “አመስ ያ ዋቀዮ፣ ያ ዋቅ፣ አት ዋዳ ገርብቸኬቲፊ መነሳቲፍ ገልቴ ሰነ በረ በራን ኤግ። ከነስ አኩመ ዋዳ ገልቴ ሰነ ራወዹ፤  
26 ኩንስ አከ መቃንኬ በረ በራን ጉዳ ተኡፍ። ከነረት ነሞትን፣ ‘ዋቀዮ ዋን ሁንደ ደንደኡ እስራኤልረት ዋቀ!’ ንጄዹ። መን ገርብቸኬ ዳዊትስ ፉለኬ ዱረት ጀባቴ ንዻበተ።   


27 “ያ ዋቀዮ ዋን ሁንደ ደንዴሱ፣ ዋቀ እስራኤል አት፣ ‘አን መነ ሲፍ ነንእጃረ’ ጄቴ ገርብቸኬት ዋን ከነ ሙልእፍቴርተ፤ ከናፉ ገርብችኬ ከዸትና ከነ ስት ዽኤሱፍ እጀ ጀብነ አርገቴረ።  
28 ያ ዋቀዮ ጎፍታ፣ አት ዋቀ! ዱቢንኬ አመነማዸ፤ አትስ ዋን ጋሪ ከነ ገርብቸኬቲፍ ዋዳ ገልቴርተ።  
29 አከ መንሳ በረ በራን ጀባቴ ፉለኬ ዱረ ዻበቱፍ አመስ መነ ገርብቸኬቲ ኤብሱን ፌዺኬ ሃተኡ፤ ያ ዋቀዮ ጎፍታ፣ አት ዱበቴርታቲ፤ ኤበኬቲንስ መን ገርብቸኬቲ በረ በራን ንኤብፈመ።”    

ሞአኖወን ዳዊት 
 
8፥1‑14 ኩወፈ – 1ሴና 18፥1‑13  


1 ኤርገሲ ዳዊት ፍልስጤሞተ ሞአቴ ኦፍ ጀለ እሳን ገልፈቴ፤ መጋላ ሜቴግ አማ ጄዸምቱስ ሀርከ ፍልስጤሞታቲ ባሴ ፉዸቴ።   


2 ዳዊት ሞኣቦተስ ንሞአቴ። ለፈረ ተሬ ጪብሴስ ፉኞን እሳን ሰፈሬ። ከኔን ተሬ ገለን ኬሳስ ፉኞ ለመ ለመ ሰፈሬ አጄሴ፤ ከኔን ፉኞ ቶኮ ቶኮ ሰፈሬሞ አከ እሳን ጅራተን ኤየሜፍ። ከናፉ ሞኣቦን ዳዊት ጀለት ቡለኒ ግብረ ፍደኒፍ።   


3 ከነረትስ ዳዊት ዬሮ ለገ ኤፍራጢስ ብረ ያደኖ ኦፊ ዴብሴ ዻበቹ ዸቄት ሞትቸ ዞባ፣ ሀዳዴዜር እልመ ሬሆብ ሞአቴ።  
4 ዳዊትስ ጋሪወን ወራናሳ ኩመ ቶኮ፣ አቦቲ ፈርዳ ኩመ ቶርባፊ ሎልቶተ ለፎ ኩመ ድግደመ እሰራ ፉዸቴ። እንስ ፈርዴን ጋሪወኒ ዽበ ቶኮ ቆፈ ሀምብሴ ከኔን ሀፈን ሁንደ ሞጎሌ ኩኩቴ።   


5 ዬሮ ወር ሶርያ ከኔን ደማስቆ ጅራተን ሀዳዴዜር ሞትቸ ዞባ ገርጋሩፍ ዹፈንትስ ዳዊት እሳን ኬሳ ነመ ኩመ ድግደሚ ለመ ፍጤ።  
6 ኤርገሲስ ኩታ ቡልቺንሰ ደማስቆ ከን ብየ ሶርያ ኬሰ ቁበተ ሎልቶታ ዻበቴ። ወር ሶርያስ እሰ ጀለት ቡለኒ ግብረ ፍደኒፍ። ዋቀዮስ ዳዊቲፍ ለፈ እን ዸቄ ሁንደት ሞእቸ ኬኔ።   


7 ዳዊትስ ጋቸነ ወርቄ ከን አጀጆትን ሎልቶተ ሀዳዴዜር ቀበተን ፉዸቴ ገረ ዬሩሳሌም ፍዴ።  
8 ዳዊት ሞትች መጋላወን ሀዳዴዜር ጄቹንስ ቤጣቲፊ ቤሮታይ ኬሳ ስቢለ ናሲ አከ መሌ ባይኤ ፉዸቴ።   


9 ቶኢን ሞቲን ሀማት ዮሙ አከ ዳዊት ጉቱማ ሎልቶተ ሀዳዴዜር ሞአቴ ዸገኤት፣  
10 አከ እን ሰበቢ ሞአትና ዳዊት ሞትች ቶኢን ወል ሎላ ቱሬ ሱን ወራነ ኬሰት ሀዳዴዜር እረት አርገቴቲፍ ሀርከ እሰ ፉዼ ዻምሰ ገመቹ እሳፍ ደበርሱፍ እልመ ኦፊሳ ዮራምን ገረሳት ኤርጌ። ዮራምስ ኬናወን ሜቲራ፣ ወርቄፊ ናሲራ ሆጄተመን ፍዴ።   


11 ዳዊት ሞትችስ አኩመ ሜቲፊ ወርቄ ሰቦተ ብራ ከኔን ኦፍ ጀለ ገልፈቱ ሁንደራ ቦጅኤ ቱሬ ጎዼ ሰነ ምኦተ ከኔንሌ ዋቀዮፍ አዳን ባሴ።  
12 ወር እን ኦፍ ጀለ ገልፈቴስ ኤዶም፣ ሞኣብ፣ አሞኖተ፣ ፍልስጤሞታፊ አማሌቅ ቱረን። ቦጁ ሀዳዴዜር እልመ ሬሆብ ሞትቸ ዞባራ ቦጅኤስ አከሱመ አዳን ባሴ።   


13 ዳዊትስ ኤርገ ሱሉለ ሶግዳ ኬሰት ኤዶሞተ ኩመ ኩዸ ሰዴት ፍጤ ዴብኤ ቦዴ ቤከማ ተኤ።   


14 እንስ ጉቱማ ኤዶም ኬሰ ቁበተ ሎልቶታ ዻበቴ፤ ኤዶሞን ሁንድኑስ ዳዊቲፍ ንገርቦመን። ዋቀዮስ ለፈ እን ዸቄ ሁንደት ዳዊቲፍ ሞአትና ንኬኔ።   

ቆንዳልቶተ ዳዊት 
 
8፥15‑18 ኩወፈ – 1ሴና 18፥14‑17  


15 ዳዊት ጉቱማ እስራኤልረት ሞቲ ተኤ ሰበሳ ሁንዳፍ ሙርቲ ቀጄላፊ ቀጄሉማዻን ሆጄቴ።  
16 ዮኣብ እልም ዜሩያ ሆገና ሎልቶታ ቱሬ፤ ዬሆሻፋጥ እልም አሂሉድሞ ገልሜሳ ቱሬ።  
17 አከሱመስ ዛዶቅ እልም አሂጡቢፊ አቢሜሌክ እልም አብያታር ሉቦተ ቱረን፤ ሴራያንሞ በሬሳ ቱሬ።  
18 ቤናያ እልም ዬሆያዳ ሆገና ኬሬቶታፊ ጴሌቶታ ቱሬ፤ እልማን ዳዊትሞ ሉቦተ ቱረን።    

ዳዊቲፊ ሜፊቦሼት 
 

1 ዳዊትስ፣ “አከ አን ዮናታኒፍ ጄዼ አርጁማ እሳፍ ጎዹ ነምን ማቲ ሳኦል ኬሳ ሀፌ አመ ጅራ?” ጄዼ ጋፈቴ።   


2 ዬሮ ሰነት ነምቸ ዚባ ጄዸሙ ተጃጅላ መነ ሳኦል ቶኮቱ ቱሬ። እንስ አከ ፉለ ዳዊት ዱረት ዽኣቱፍ ዋመሜ፤ ሞትችስ፣ “አት ዚባዻ?” ጄዼን።  

እንስ፣ “ኤዬ፣ አነ ገርብቸኬት” ጄዼ።   


3 ሞትችስ፣ “አከ አን አርጁማ ዋቃ እሳፍ ጎዹፍ ነምን ማቲ ሳኦል ኬሳ ሀፌ ቶኮዩ ህንጅሩ?” ጄዼ ጋፈቴ።  

ዚባ፣ “እልም ዮናታን ቶኮ ጅረ፤ ሚልሳ ለቹስ ናፈ” ጄዼ ሞትቻፍ ዴብሴ።   


4 ሞትችስ፣ “እን ኤሰ ጅረ?” ጄዼ ጋፈቴ።  

ዚባን ዴብሴ፣ “እን እዶ ሎዴባር ጄዸሙ መነ ማኪር እልመ አሚኤል ጅረ” ጄዼ።   


5 ከናፉ ዳዊት ሞትች ነመ ኤርጌ ሎዴባር መነ ማኪር እልመ አሚኤሊቲ እሰ ፍችሲሴ።   


6 ሜፊቦሼት እልም ዮናታን፣ እልም ሳኦል ዬሮ ዳዊት ብረ ዹፌት ኡልፍነ እሳፍ ኬኑፍ ገድ ጄዼ ሰገዴፍ።  

ዳዊትሞ፣ “ሜፊቦሼት!” ጄዼን።  

እንስ፣ “ገርብችኬ ኩኖት” ጄዼ ዴብሴፍ።   


7 ዳዊትስ፣ “አን አባኬ ዮናታኒፍ ጄዼ አርጁማ ሲፍን ጎዻቲ ህንሶዳትን። አን ለፈ አካከዩኬቲ፣ ለፈ ሳኦል ሁንደ ሲፍን ዴብሰ፤ አትስ ዬሮ ሁንደ ማዲኮራ ኛተ” ጄዼን።   


8 ሜፊቦሼትስ ሀርከ ፉዼ፣ “አነ ገርብቸኬ ነመ አከ ሰሬ ዱኤት እላለሙፍ ዋን ከነ ጎቹንኬ ማሊፍ?” ጄዼን።   


9 ሞትችስ ዚባ ገርብቸ ሳኦል ኦፍት ዋሜ አከነ ጄዼን፤ “አን እልመ እልመ ጎፍታኬቲቲፍ፣ ዋን ከን ሳኦሊፊ ከን ማቲሳ ተኤ ሁንደ ኬኔረ።  
10 አት፣ እልማንኬቲፊ ተጃጅልቶትንኬ አከ እልም እልመ ጎፍታኬቲ ዋን ኛቱ አርገቱፍ ለፈ እሳፍ ቆቱ ቀብዱ። ሜፊቦሼት እልም እልመ ጎፍታኬቲስ ዬሮ ሁንደ ማዲኮራ ኛተ።” ዚባን እልማን ኩዸ ሸኒፊ ተጃጅልቶተ ድግደመ ቀበ ቱሬ።   


11 ዚባንስ ሞትቻን፣ “አን ገርብችኬ ዋን ጎፍታንኮ ሞትች አከ አን ሆጄዹፍ ነ አጀጁ ሁንደ ነንጎዸ” ጄዼ። ከናፉ ሜፊቦሼት አኩመ እልማን ሞቲ ኬሳ ነመ ቶኮት ማዲ ዳዊትራ ኛተ ቱሬ።   


12 ሜፊቦሼት እልመ ደርገጌሰ ሚካ ጄዸሙ ቶኮ ቀበ ቱሬ፤ ወር መነ ዚባ ጅራተን ሁንድ ሆጄቶተ ሜፊቦሼት ቱረን።  
13 ሜፊቦሼትስ ሰበቢ ዬሮ ሁንደ ማዲ ሞቲራ ኛቻ ቱሬፍ ዬሩሳሌም ኬሰ ጅራተ ቱሬ፤ ሚልሳ ለቹ ናፈ ቱሬ።    

ዳዊት አሞኖተ ሞአቹሳ 
 
10፥1‑19 ኩወፈ – 1ሴና 19፥1‑19  


1 ኤርገሲስ ሞቲን አሞኖታ ንዱኤ፤ እልምሳ ሃኑንስ እዶሳ ቡኤ ሞቲ ተኤ።  
2 ዳዊትስ፣ “አኩመ አባንሳ ና አርጆሜ ሰነ አንስ ሃኑን እልመ ናሃሺፍ ነንአርጆመ” ጄዼ ያዴ። ከናፉ ዳዊት ገደ ዋኤ አባሳቲፍ እት ዸገአሜ እሳ እብሱፍ ሃኑንት ኤርገሞተ ንኤርጌ።  

ዮሙ ነሞትን ዳዊት ገረ ብየ አሞኖታ ዸቀንት፣  
3 ቆንዳልቶትን አሞኖታ ሃኑን ጎፍታ እሳኒቲን፣ “አት ሰበቢ ዳዊት አከ እሳን ዻምሰ ገዳ ስት ህመኒፍ ነሞተ ስት ኤርጌፍ እን ዋን አባኬቲፍ ኡልፍነ ኬኔ ሴታ? ዳዊት አከ እሳን መጋለቲ ቆረተኒ፣ በሳሰኒፊ ቀበተኒፍ ገረኬ እሳን ኤርጌ ምቲ?” ጄዸን።  
4 ከናፉ ሃኑን ነሞተ ዳዊት ሰነ ቀቀቤ ቶኮ ቶኮሳኒራ ሀሬደ ገመ ቶኮ ሃዴ ወያሳኒሌ ቴሱመረት ጭጭሬ ኦፍራ እሳን ኤርጌ።   


5 ዳዊት ዮሙ ወን ኩን እሰት ህመሜት ሰበቢ እሳን አከ መሌ ቃነአኒፍ ነሞተ ሰነት ኤርገሞተ ኤርጌ። ሞትችስ፣ “እስን ሀመ አሬድንኬሰን እስኒ ጉደቱት ዬርኮ ቱራቲ ኤርገሲ ዴብኣ ኮታ” ጄዼን።   


6 አሞኖትን ዮሙ አከ ዳዊት እሳን ጥሬፈቴ ሁበተንት፣ ቤት ሬሆቢፊ ሱባዻ ሎልቶተ ለፎ ከን ሶርያ ኩመ ድግደመ፣ ሞቲ መአካ ነሞተ ኩመ ቶኮ ወጅን አከሱመስ ጦብራ ነሞተ ኩመ ኩዸ ለመ ቀጠረተን።   


7 ዳዊት ዮሙ ዋን ከነ ዸገኤት ዮኣቢፊ ጉቱማ ሎልቶታ ንኤርጌ።  
8 አሞኖትንሞ በአኒ ከረ መጋላ ሰናረት ወራናፍ ህሪረን፤ ነሞትን ሶርያ ወር ሱባፊ ሬሆብ፣ አከሱመስ ነሞትን ጦቢቲፊ መአካሞ ኮጳሳኒ ድሬረ ቱረን።   


9 ዮኣብስ አከ ፉለሳ ዱራፊ ዱግደሳ ዱባን ወራን ጅሩ ንአርጌ፤ ከናፉ ሎልቶተ እስራኤል ኬሳ ነሞተ ቤቤከሞ ፍለቴ አደ ሎልቶትን ሶርያ ጅረንት ቦባሴ።  
10 ነሞተ ሀፈንሞ አጀጀ ኦቦሌሰሳ አቢሻይ ጀለት ህሪርሴ አሞኖተት እሳን ዱልችሴ።  
11 ዮኣብስ አከነ ጄዼ፤ “ዮ ወር ሶርያ ነት ጀባተን አት ዹፍቴ ነ ገርጋርተ፤ ዮ አሞኖትን ስት ጀባተንሞ አን ዹፌ ስን ገርጋረ።  
12 ጀባዹ፤ ሰበኬኛፊ መጋላወን ዋቀኬኛቲፍ ገራ ኩተናዻን ሃሎሉ። ዋቀዮስ ዋን ፉለሳ ዱረት ጋሪ ተኤ ንጎዸ።”   


13 ኤርገሲ ዮኣቢፊ ሎልቶትን እሰ ወጅን ቱረን ወረ ሶርያ ወራኑፍ ፉል ዱረት ንቀጄለን፤ ጀርስ ፉለሳ ዱራ በቀተን።  
14 አሞኖትን ዮሙ አከ ነሞትን ሶርያ በቀተን አርገንት እሳንስ አቢሻይ ዱራ በቀተኒ መጋላ ሴነን። አከሲን ዮኣብ አሞኖተ ወራኑ ዺሴ ዬሩሳሌምት ዴብኤ።   


15 ነሞትን ሶርያ ዮሙ አከ እስራኤሎን እሳን ሞአተን አርገንት ለመተ ወልት ቀበመን።  
16 ሀዳዴዜርስ ኤርገሞተ ኤርጌ ነሞተ ሶርያ ከኔን ለገ ኤፍራጢሲቲን ገማ ፍችሲሴ፤ እሳንስ ሆገኑማ አጀጃ ወራነ ሀዳዴዜር ከን ሾበክ ጄዸሙን ገረ ሄላም ዴመን።   


17 ዳዊትስ ዮሙ ወን ኩን እሰት ህመሜት፣ እስራኤሎተ ሁንደ ወልት ቀበቴ ዮርዳኖስ ጬኤ ሄላም ዸቄ። ወር ሶርያስ ወራናፍ ዳዊትት ህሪረኒ እሰ ሎለን።  
18 እሳን ገሩ እስራኤሎተ ዱራ በቀተን፤ ዳዊትስ ነሞተ ጋሪ ወራና ኦፈን ዽበ ቶርባፊ ሎልቶተ ለፎ ኩመ አፉርተመ ፍጤ። አጀጃ ሎልቶተሳኒ ሾበክሌ መዴሴ፤ እንስ አቹመት ዱኤ።  
19 ሞቶትን ሀዳዴዜርን ተጃጅላ ቱረን ሁንድ ዮሙ አከ እስራኤሎታን ሞአተመን አርገንት፣ እስራኤሎተ ወጅን ነጋ ኡመኒ እሰ ጀለት ቡለን።  

ከናፉ ነሞትን ሶርያ ኤርገሲ አሞኖተ ገርጋሩ ሶዳተን።    

ዳዊቲፊ በትሼባ 
 

1 ብራ ኬሰ ዬሮ ሞቶትን ወራናፍ በአንት፣ ዳዊት ተጃጅልቶተሳቲፊ ሎልቶተ እስራኤል ሁንደ ወጅን ዮኣብን ኤርጌ። እሳንስ አሞኖተ በርበዴሰኒ መጋላ ረባ ጄዸምቱ መርሰን። ዳዊት ገሩ ዬሩሳሌምት ሀፌ።   


2 ጋፍ ቶኮ ገልገለ ዳዊት ስሬሳራ ከኤ በንቲ መሰራ ሞቱማረ አሲፊ አች ዴዴብኣ ቱሬ። እንስ በንቲ ጉባ ዻበቴ ዱበርቲ ዸግነሼ ዽቀቱ ቶኮ አርጌ። ዱበርቲን ሱን ባይኤ በሬዱ ቱርቴ፤  
3 ዳዊትስ ዋኤሼ ቤኩፍ ነመ እት ኤርጌ። ነምች ሱንስ፣ “እሼን በትሼባ እንተለ ኤልኣም፣ ኒቲ ኡርያ ነምቸ ጎሰ ሄት ሰናቲ ምቲ?” ጄዼ።  
4 ዳዊትስ ነመ እት ኤርጌ እሼ ፍችሲሴ። እሼንስ ገረሳ ዹፍቴ፤ እንስ እሼ ወጅን ጪሴ። እሼን ጡራኡማሼራ ቁልቁሎፍቴ ቱርቴ። ኤርገሲ ገረ መነሼት ዴብቴ።  
5 ዱበርቲን ሱን ኡልፎፍቴ፣ “አን ኡልፋኤረ” ጄቴ ዳዊትት ኤርጋ ኤርግቴ።   


6 ከናፉ ዳዊት፣ “ኡርያ ነምቸ ጎሰ ሄት ሰነ ና ኤርግ” ጄዼ ዮኣብት ዻምሰ ኤርጌ። ዮኣብስ ገረ ዳዊትት እሰ ኤርጌ።  
7 ዳዊትስ ዮሙ ኡርያን ገረሳ ዹፌት ዋኤ ዮኣብ፣ ዋኤ ሎልቶታቲፊ ሃለ ወራን ኬሰ ጅሩ እሰ ጋፈቴ።  
8 ኤርገሲሞ ዳዊት ኡርያን፣ “ገረ መነኬቲት ገድ ቡኢቲ ሚለኬ ዽቀዹ” ጄዼ። ከናፉ ኡርያን መሰራ ሞቲቲ በኤ ዴሜ፤ ኬናን ሞትቻስ እሰ ፋነ ኤርገሜ።  
9 ኡርያን ገሩ ተጃጅልቶተ ጎፍታሳ ሁንደ ወጅን ከረ መሰራ ሞቲ ዱረ ጪሴ መሌ ገረ መነ ኦፊሳት ገድ ህንቡኔ።   


10 ዳዊትስ ዮሙ አከ ኡርያን ገረ መነሳ ህንዴምን እት ህመሜት፣ “አት ሬፉ ከራዻ ዹፍቴ ምቲ? ማሊፍ ገረ መነኬቲ ህንዴምኔ?” ጄዼ እሰ ጋፈቴ።   


11 ኡርያንሞ ዳዊቲን፣ “ታቦትኒፊ እስራኤል፣ ይሁዳንስ ዱንካነ ኬሰ ጅሩ፤ ጎፍታንኮ ዮኣቢፊ ነሞትን ጎፍታኮ ድሬረ ቡሉ። ኤጋ አን አከምት ኛቹፊ ዹጉፍ፣ ኒቲኮ ወጅንስ ረፉፍ ጄዼ ገረ መነኮ ዴመ? ዱአኬት፤ አን ዋን አከሲ ህንጎዹ!”   


12 ዳዊት፣ “አት ሀርአስ አስ ቡሊቲ አን ቦር ስን ጌጌሳ” ጄዼን። ከናፉ ኡርያን ጋፈ ሰናፊ ጉያ እት ኣኑ ዬሩሳሌም ኬሰ ቱሬ።  
13 ዳዊትስ እሰ አፌሬ፤ እንስ ፉለሳ ዱረት ኛቴ ዹጌ፤ ዳዊትስ እሰ መቼሴ። ኡርያን ገሩ ሀልከን ሰነ አፈተሳረ ተጃጅልቶተ ጎፍታሳ ግዱ ጪሱፍ ገድ በኤ መሌ ገረ መነ ኦፊሳ ህንዴምኔ።   


14 ዳዊትስ ለፍት በሪናን ጠለያ በሬሴ ሀርኩመ ኡርያቲን ዮኣብት ኤርጌ።  
15 ጠለይቸ ኬሰትስ፣ “እዶ ወራን እት ጭሜት ኡርያ ረመድ። አከ እን አችት ዸአሜ ዱኡፍስ እሰ ዺሳ ዱበት ዴብኣ” ጄዼ በሬሴ።   


16 ከናፉ ዮኣብ ኡቱ መጋለቲ መርሳ ጅሩ እዶ አከ ሎልቶትን ጭጭሞን ጅረን ቤኬት ኡርያ ረመዴ።  
17 ዮሙ ነሞትን መጋላ ሰና እት ገድ በአኒ ዮኣብን ሎለንት፣ ሎልቶተ ዳዊት ኬሳ ነሞትን ቶኮ ቶኮ ዱአን፤ ኡርያን ነምች ጎሰ ሄት ሱንስ ንአጄፈሜ።   


18 ዮኣብስ ጉቱማ ኦዱ ዋኤ ሎለ ሰና ዳዊቲፍ ኤርጌ።  
19 አከነ ጄዼስ ኤርገማ ሰነ አጀጄ፤ “ዮሙ አት ዋኤ ወራነ ከና ሞትቸት ህምቴ ፍጡት፣  
20 ኣሪን ሞትቻ ንቦበአ፤ እንስ አከነ ጄዼ ስ ጋፈቹ ደንደአ፤ ‘እስን ማሊፍ ሎሉፍ አከስ መጋላ ሰነት ዽኣተን? እስን አከ እሳን ደላራ ጥየ እስንት ደርበተን ህንቤክኔ?  
21 ኤኙቱ አቢሜሌክ እልመ ይሩቤሼት ሰነ አጄሴ? ዱበርቲን ቶኮ ደላራ መጂ ዸጋ ዳኩ እት ገድ ዺፍቴ ቴቤስት እሰ ህንአጄፍኔ? እስን ማሊፍ አከስ ደላ ሰነት ዽኣተን?’ ዮ እን ዋን ከነ ስ ጋፈቴ፣ ‘ተጃጅላንኬ ኡርያን ነምች ጎሰ ሄት ሱንስ ዱኤረ’ ጄዺ እት ህም።”   


22 ኤርገማን ሱንስ ከኤ ዴሜ ዮሙ አች ገኤት ዋን ዮኣብ አከ እን እት ህሙ እሰ አጀጄ ሁንደ ዳዊትት ህሜ።  
23 ኤርገማን ሱን ዳዊቲን አከነ ጄዼ፤ “ነሞትን ኑት ጀባተኒ ድሬት ገድ ኑት በአን፤ ኑስ አሪኔ ገረ ከረ መጋለቲት እሳን ዴብፍኔ።  
24 ኤርገሲስ ወር ጥየ ደርበተን ደላራ ተጃጅልቶተኬት ደርበተን፤ ነሞትን ሞቲ ቶኮ ቶኮስ ንዱአን። ተጃጅላንኬ ኡርያን ነምች ሄት ሱንስ ንዱኤ።”   


25 ዳዊትስ ኤርገማ ሰናን፣ “ኤጋ አከነ ጄዺ ዮኣብት ህም፤ ‘ወን ኩን አብዲ ስ ህንኩተቺስን፤ ጎራዴን ዬሮ ቶኮ እሰ ቶኮ፣ ዬሮ ካንሞ ከን ብራ ኛተ። ጭምሲ መጋለቲ ዸኢቲ በሌስ።’ ዋን ከነስ ዮኣብን ጀጀቤሱፍ ጄዽ” ጄዼ።   


26 ኒቲን ኡርያ ዮሙ አከ ዽርስሼ ዱኤ ዸጌሴት ንቦሴፍ።  
27 ኤርገ ዬሮን ቦእቻ ደርቤ ቦዴ ዳዊት መነ ኦፊሳት እሼ ፉዸቴ፤ እሼንስ ኒቲሳ ታቴ እልመ ዴሴፍ። ገሩ ወን ዳዊት ሆጄቴ ሱን ዋቀዮ ህንገመቺስኔ።    

ናታን ዳዊትን እፈቴ 
 
11፥1፤ 12፥29‑31 ኩወፈ – 1ሴና 20፥1‑3  


1 ዋቀዮስ ናታንን ገረ ዳዊትት ኤርጌ። እንስ ገረ ዳዊት ዹፌ አከነ ጄዼ፤ “ነሞተ ለመቱ መጋላ ቶኮ ኬሰ ጅራተ ቱሬ፤ እን ቶኮ ሶሬሰ፣ ካንሞ ህዬሰ ቱሬ።  
2 ነምች ሶሬስ ሱን ሆሎታፊ ሎን አከ መሌ ባይኤ ቀበ ቱሬ፤  
3 ነምች ህዬስ ሱን ገሩ ጎሮምቲ ሆላ ከን ብተቴ ጥኖ ቶኮ መሌ ሆማ ህንቀቡ ቱሬ፤ እንስ ጎሮምቲ ሆላ ሰነ ንኩኑንሴ፤ ሆላን ሱንስ እሳፊ እጆሌሳ ብረት ጉደቴ። እሼን ኛተሳራ ኛቻ፣ ዹጋቲሳራ ዹጋ፣ ቦባሳ ጀለ ጪሳ ቱርቴ። ጎሮምቲን ሆላ ኩን እሳፍ አኩመ እንተለሳ ቱርቴ።   


4 “ጋፍ ቶኮ ኬሱማን ቶኮ መነ ነምቸ ሶሬሰ ሰና ዹፌ፤ ነምች ሶሬስ ሱንስ ሆሎተ ዮካን ሎን ኦፊሳ ኬሳ ቶኮ ፉዼ ኬሱምቻፍ ኛተ ቆጴሱ መረርሲፈቴ። ቆደ ከና እልሞ ሆላ ነምቸ ህዬሰ ሰና ፉዼ ኬሱማ መነሳ ዹፌ ሰናፍ ቆጴሴ።”   


5 ዳዊትስ ነምቸ ሰነት አከ መሌ ኣሬ ናታኒን አከነ ጄዼ፤ “ዹጋ ዋቀዮ ጅራታ፣ ነምች ዋን ከነ ጎዼ ሱን ዱኡ ቀበ!  
6 ነምች ሱን ቆደ ሆላ ሰና ሀርከ አፉር ባሱ ቀበ፤ እን ገረ ላፍነ መሌ ዋን ከነ ጎዼራቲ።”   


7 ናታንስ ዳዊቲን አከነ ጄዼ፤ “ነምች ሱን ሱመ! ዋቀዮ ዋቅን እስራኤል አከነ ጄዸ፦ ‘አን እስራኤልረት ሞቲ ጎዼ ስ ድቤረ፤ ሀርከ ሳኦል ጀላስ ስ ባሴረ።  
8 አን መነ ጎፍታኬቲ ሲፍ ኬኔረ፤ ኒቶተ ጎፍታኬቲሌ ቦባኬት ሲፍ ኬኔረ። አን መነ እስራኤሊፊ መነ ይሁዳ ሲፍ ኬኔረ። ኡቱ ኩኔን ሁንድ ስት ጥናተኒ ስላ ከነ ጫላዩ ሲፍን ኬነ ቱሬ።  
9 አት ማሊፍ ዋን እጀሳ ዱረት ሀማ ተኤ ሆጄቹዻን ዱቢ ዋቀዮ ቱፈቴ? አት ኡርያ ነምቸ ሄት ሰነ ጎራዴን አጄፍቴ ኒቲሳ ፉዸቴርተ። አት ጎራዴ አሞኖታቲን እሰ አጄፍቴ።  
10 ከናፉ አመ ሰበቢ አት ነ ቱፈቴ ኒቲ ኡርያ ነምቸ ሄት ሰነ ኦፊኬቲፍ ፉዸቴፍ ጎራዴን መነኬራ ህንፈጋቱ።’   


11 “ዋቀዮ አከነ ጄዸ፦ ‘ኩኖ፣ አን መኑመኬ ኬሳ ዋን ሀማ ስት ነንካሰ፤ ኡቱመ እጅኬ አርጉ ኒቶተኬ ፉዼ ፍረ ስት ኣኑፍ ነንኬነ፤ እንስ ጉዩመ ሳፋዻን እሳን ወጅን ንጪሰ።  
12 አት ዾክሳት አከስ ጎቴ፤ አን ገሩ እስራኤሎተ ሁንደ ዱረት ጉዩመ ሳፋዻን ዋን ከነ ነንጎዸ።’ ”   


13 ከነረት ዳዊት ናታኒን፣ “አን ዋቀዮት ጩቡ ሆጄዼረ” ጄዼ።  

ናታንሞ ዴብሴ አከነ ጄዼ፤ “ዋቀዮ ጩቡኬ ስራ ሀቄረ፤ አትስ ህንዱቱ።  
14 ተኡስ ሰበቢ አት ዋን ከነ ጎቹዻን ዋቀዮን ቱፈቴፍ ዳእምን ሲፍ ዸለቴ ሱን ንዱአ።”   


15 ኤርገ ናታን ገረ መነ ኦፊሳ ዴሜ ቦዴ ዋቀዮ ዳእመ ኒቲን ኡርያ ዳዊቲፍ ዴሴ ንዸኤ፤ ሙጭችስ ንዽበሜ።  
16 ዳዊትስ ዳእመ ሰናፍ ዋቀ ከዸቴ። እንስ ሶሜ መነሳት ገሌ ሀልከን ሁንደ ለፈ ረፋ ቱሬ።  
17 ማንጉዶትን መነሳስ ለፋ እሰ ካሱፍ እሰ ብረ ዸዻበተን፤ እን ገሩ ንድዴ፤ እሳን ወጅንስ ሆማ ህንኛትኔ።   


18 ዳእምን ሱንስ ጉያ ቶርበፋት ንዱኤ። ተጃጅልቶትን ዳዊት አከ ዳእምን ሱን ዱኤ እሰት ህሙ ሶዳተን፤ እሳን፣ “ኑ ዬሮ ዳእምን ሱን ሉቡን ጅሩት ዳዊትት ዱበትኔ ቱሬ፤ እን ገሩ ኑ ዸገኡ ድዴ። አመ አከሚን ዳእምን ሱን ዱኤረ ጄኔ እት ህምነ? ዮ ኑ እት ህምኔ እን ኦፍ ሚዸ ተአ” ጄዸኒ ያደኒ ቱረኒቲ።   


19 ዳዊት አከ ተጃጅልቶትንሳ ወልት አሳሳ ጅረን ሁበቴ ዳእምን ሱን ዱኡሳ ቤኬ። እንስ፣ “ሙጭች ንዱኤ?” ጄዼ ጋፈቴ።  

እሳንስ፣ “ኤዬ ዱኤረ” ጄዸኒ ዴብሰን።   


20 ዳዊትስ ለፋ ከኤ። ኤርገ ዸግነሳ ዽቀቴ ድበቴ ቦዴስ ኡፈተሳ ጌደረቴ መነ ዋቀዮ ሴኔ ዋቄፈቴ። ኤርገሲሞ ገረ መነ ኦፊሳት ገሌ ኛተ ጋፈናን ዽኤሰኒፍ፤ እንስ ንኛቴ።   


21 ተጃጅልቶትንሳስ፣ “አት ማሊፍ አከነ ጎተ? ዬሮ ሙጭች ሉቡን ጅሩት ንሶምቴ፤ ንቦሴስ። አመ ገሩ ሙጭች ዱኤረ፤ አትሞ ካቴ ኛተ!” ጄዸኒ እሰ ጋፈተን።   


22 እንስ አከነ ጄዼ ዴብሴ፤ “አን ዬሮ ሙጭች ሉቡን ቱሬት ነንሶሜ፤ ነንቦኤስ። አን፣ ‘ኤኙቱ ቤከ? ዋቀዮ ገራ ናላፌ ሙጭች ንፈየ’ ጄዼ ያዴን ቱሬ።  
23 አመ ገሩ እን ዱኤረ፤ ዮስ አን ማሊፍን ሶመ? አን እሰ ዴብሱ ነንደንደኣ? አነቱ ገረሳ ዸቀ መሌ እን ገረኮ ህንዹፉ!”   


24 ኤርገሲስ ዳዊት ኒቲሳ በትሼባ ንጀጀቤሴ፤ ዸቄስ እሼ ወጅን ጪሴ። እሼንስ እልመ ዴሴፍ፤ መቃሳስ ሶሎሞን ጄዸኒ ሞጋሰን። ዋቀዮስ እሰ ንጃለቴ፤  
25 ዋቀዮ ዋን እሰ ጃለቴፍ አከ እን ይዲድያ ጄዸሜ ዋመሙፍ ከራ ናታን ራጅቻቲን ዱቢ ኤርጌ።   


26 ዬሮ ሰነትስ ዮኣብ መጋላ አሞኖታ ከን ረባ ጄዸሙ ወራኔ ደአትኖ መሰራ ሞቱማ ቀበቴ።  
27 ዮኣብስ አከነ ጄዼ ዳዊትት ኤርገሞተ ኤርጌ፤ “አን መጋላ ረባ ወራኔ መደ ብሻንሼ ቀበዼረ።  
28 ኤጋ አት ሎልቶተ ሀፈን ወልት ቀበዹቲ መጋለቲ መርሲ ቀበዹ። ዮ ከና አቺ አን መጋለቲ ነንፉዸዸ፤ እሼንስ መቃኮቲን ሞጋፈምት።”   


29 ከናፉ ዳዊት ሎልቶተ ሁንደ ወልት ቀበቴ ዸቄ ረባ ወራኔ ቀበቴ።  
30 ዳዊትስ መታ ሞቲሳኒራ ጎንፎ ፉዸቴ፤ ጎንፍችስ መታ ዳዊትራ ካአሜ። ጎንፎን ሱን ሀመ ወርቄ ታላንቲ ቶኮ ኡልፋቴ ዸጋወን ገት ጀቤዪስ ኦፍራ ቀበ ቱሬ። ዳዊትስ መጋላ ሰነ ኬሳ ቦጁ አከ መሌ ባይኤ ፉዸቴ  
31 ነሞተ አች ኬሰ ቱረንስ ገድ ያሴ አከ እሳን መጋዚዻን፣ ገሶ ስቢላቲፊ ቆቶዻን ሆጂ ሆጄተን ጎዼ፤ ሱጴስ እሳን ዾፍስሴ። ዳዊት መጋላወን አሞኖታ ሁንደ ኬሰትስ አከሱመ ጎዼ። ኤርገሲ ዳዊቲፊ ሎልቶትንሳ ሁንድኑ ዬሩሳሌምት ንዴብአን።    

አምኖኒፊ ታማር 
 

1 ዬሮ ቶኮ አምኖን እልም ዳዊት ታማርን ጃለቴ፤ እሼን አከ መሌ በሬዱ፣ ኦቦሌቲ አቤሳሎም እልመ ዳዊት ሰና ቱርቴ።   


2 አምኖን ሰበቢ ጃለለ ኦቦሌቲሳ ታማሪቲፍ አከ መሌ ዽጰቴ ዽበሜ፤ ሰበቢ እሼን ዱርበ ቱርቴፍ አምኖን ዋን ዋኑመ ቶኮሌ እሼ ጎቹ ደንደኡ ህንሴኔ።   


3 አምኖን ምቹ አከ መሌ ጀልኣ ከን ዮናዳብ ጄዸሙ ቶኮ ቀበ ቱሬ፤ ዮናዳብ እልመ ሽሜኣ ኦቦሌሰ ዳዊት።  
4 ዮናዳብስ አምኖኒን፣ “ያ እልመ ሞቲ፣ ዸግንኬ ማሊፍ ጉዩመ ጉያን ሁቀቻ ዴመ? አት ነት ህንህምቱ?” ጄዼ ጋፈቴ።  

አምኖንሞ፣ “አን ታማር ኦቦሌቲ አቤሳሎም ኦቦሌሰኮቲ ጃለዼረ” እሳን ጄዼ።   


5 ዬሆናዳብስ፣ “ሶቢቲ አከ ነመ ዹኩብሰቴት ስሬረ ጪስ፤ ዮሙ አባንኬ ስ ጋፈቹ ዹፉት፣ ‘አከ አን ሀርከሼቲ ኛዹፍ አከ ኦቦሌቲንኮ ታማር ዹፍቴ ፉለኮ ዱረት ኛተ ና ቆጴስቱ ነንበርባደ’ ጄዺን” ጄዼ።   


6 ከናፉ አምኖን ሶቤ አከ ነመ ዹኩብሰቴ ቶኮት ጪሴ። ዮሙ ሞትች እሰ ጋፈቹ ዹፌትስ አምኖን፣ “አከ ኦቦሌቲንኮ ታማር ዹፍቴ ፉለኮ ዱረት ኛተ አዳ ናፍ ቆጴስቴ ኛቹ ነንበርባደ” ጄዼን።   


7 ዳዊትስ ገረ መናት ታማርት ነመ ኤርጌ፣ “ገረ መነ ኦቦሌሰኬ አምኖን ዸቂቲ ዋን እን ኛቱ ቆጴሲፍ” ጄዼ።  
8 ከናፉ ታማር ካቴ ገረ መነ ኦቦሌሰሼ አምኖን ከን ጪሴ ቱሬ ሰና ዸቅጤ። ዳኩ ጥኖሼ ፉቴ ቡኬስቴ ፉለሳ ዱረት ቶልችቴ።  
9 ኤርገሲስ ቡዴነ ቶልችቴ ሰነ ኤሌራ ፉቴ ዽኤስቴፍ፤ እን ገሩ ኛቹ ድዴ።  

አምኖን፣ “ነመ ሁንደ ነራ ባሳ” ጄዼ። ከናፉ ነምን ሁንድ እሰ ብራ በኤ።  
10 ኤርገሲስ አምኖን ታማሪን፣ “አከ አን ሀርከኬራ ኛዹፍ ቡዴንቸ ኩታ አን ጪሱት ና ፍድ” ጄዼ። ታማርስ ቡዴነ ቆጴስቴ ሰነ ፉቴ አምኖን ኦቦሌሰሼቲፍ ለፈ እን ጪሴት ጌስቴ።  
11 እን ገሩ ዮሙ እሼን ኛተ ዽኤስቴፍት ሁምናንሼ ቀበቴ፣ “ያ ኦቦሌቲኮ፣ ኮቱ ነ ወጅን ጪስ” ጄዼን።   


12 እሼንሞ ዴብፍቴ አከነ ጄቴን፤ “ያ ኦቦሌሰኮ፣ ዋን ከነ ህንጎዽን! ነ ህንድርቅሲስን። ወን ፎክሳን አከሲ እስራኤል ኬሰት ሆጄተሙ ህንቀቡ! አት ዋን ሀማ ከነ ህንጎዽን።  
13 አን ማለን ተአ? ሰልጵነኮስ ባዼ ኤሰን ዸቀ? አትሆ? አትስ እስራኤል ኬሰት አከ ጎዋ ሀማ ቶኮት እላለሙኬት ምቲ? ማሎ ሞትቸት ህመዹ፤ እን ስት ሄሩሙ ነ ህንዾዉቲ።”  
14 እን ገሩ እሼ ዸገኡ ድዴ፤ ዋን እሼ ጫላ ጀባ ተኤፍስ ሁምናን እሼ ጉዴዴ።   


15 ኤርገሲ አምኖን ጅበ ጉዳ እሼ ጅቤ፤ ዹጉማን ሀመ ዱር እሼ ጃለቴ ጫላ እሼ ጅቤ። አምኖንስ፣ “ከኢቲ በኢ ዴም!” እሼን ጄዼ።   


16 እሼንሞ፣ “ህንተኡ! ነ አርኡንኬ የከ አት ዱራን ነት ሆጄቴ ጫላ ሀማተ” ጄቴን።  

እን ገሩ እሼ ዸገኡ ድዴ።  
17 ተጃጅላ ኦፊሳስ ዋሜ፣ “ዱበርቲ ከነ ነራ ባሲቲ በልበለ እት ጩፍ” ጄዼን።  
18 ተጃጅላንሳ ሱንስ ገድ እሼ ባሴ በልበለ እት ጩፌ። እሼን ኡፈተ ፋየ አደ አዳቲን ሚዸግፈሜ ኡፈቴ ቱርቴ፤ እንተለን ሞቲ ከኔን ዱበረን ቁልቁሉ ተአን ኡፈተ አከሲ ኡፈቱ ቱሬቲ።  
19 ታማርስ መታሼት ዳራ ፍርፍርፈቴ ወንደቦሼ ዼራ ፋየወኒን ሚዸግፈሜ ሰነ ተርሳፍቴ። ሀርከሼስ መታረ ካአቴ ሰገሌ ኦል ፉዸቴ ቦኣ ዴምቴ።   


20 አቤሳሎም ኦቦሌስሼ፣ “አምኖን ኦቦሌስኬ ስ ወጅን ቱሬ? ያ ኦቦሌቲኮ፣ ጨልእስ፤ እን ኦቦሌሱመኬት። ዋን ከነ ገራት ህንቀበትን” ጄዼን። ታማርስ ኮጳሼ መነ ኦቦሌሰሼ መነ አቤሳሎም ጅራቴ።   


21 ዳዊት ሞትች ዮሙ ዋን ከነ ሁንደ ዸገኤት ባይኤ ኣሬ።  
22 አቤሳሎም ዱቢ ቶላ ዮካን ሀማ ቶኮሌ አምኖንት ህንዱበትኔ፤ አቤሳሎም ሰበቢ እን ኦቦሌቲሳ ታማርን ሰልጵሴፍ አከ መሌ አምኖንን ጅቤ ቱሬ።   

አቤሳሎም አምኖንን አጄሴ 
 

23 ወጋ ለማ ቦዴ ወር ሆሎተ አቤሳሎምራ ርፌንሰ ሃደን መጋላ በኣል ሀሶር ከን ኤፍሬም ብረት አርገሙ ሰነ ኬሰ ቱረን፤ እንስ አከ እሳን አች ዸቀኒፍ እልማን ሞቲ ሁንደ ዋሜ።  
24 አቤሳሎምስ ገረ ሞትቻ ዸቄ፣ “ነሞትን ሆሎተ ገርብቸኬቲራ ርፌንሰ ሃደን ዹፈኒሩ። ማሎ ሞትቺፊ ቆንዳልቶትንሳ ገርብቸኬ ወጅን ሃዴመን” ጄዼ ከዸቴ።   


25 ሞትችሞ ዴብሴ፣ “ለክ ያ እልመኮ፣ ኑ ሁንድኑ ዴሙ ህንቀብኑ፤ ኑ በኣ ቆፈ ስት ታና” ጄዼን። አቤሳሎም ጀቤሴ እሰ ከዸቱዩ እን እሰ ኤብሴ መሌ እሰ ፋነ ህንዴምኔ።   


26 አቤሳሎምስ፣ “ዮ ተኡ ባቴ፣ ማሎ ኦቦሌስኮ አምኖን ኑ ወጅን ሃዴሙ” ጄዼ።  

ሞትችሞ፣ “እን ማሊፍ ስ ወጅን ዴመ?” ጄዼ ጋፈቴ።  
27 አቤሳሎም ገሩ ጀቤሴ እሰ ከዸቴ፤ ከናፉ እን አምኖኒፊ እልማን ሞትቻ ካን እሰ ወጅን ኤርጌ።   


28 አቤሳሎም አከነ ጄዼ ነሞተሳ አጀጄ፤ “ዸገኣ! ዮሙ አምኖን ዳዺ ወይኒ ዹጌ መቻኡት አን፣ ‘አምኖንን ዸኣ’ እስኒን ጄዸ፤ እስንስ ዮሙሱመ እሰ አጄሳ። ህንሶዳትና። አነቱ አጀጀ ከነ እስኒ ኬኔ ምቲ? ጀባዻ፤ ጀግኖማስ።”  
29 ከናፉ ነሞትን አቤሳሎም ዋኑመ አቤሳሎም እሳን አጀጄ ሰነ አምኖንት ሆጄተን። እልማን ሞትቻ ሁንድኑስ ከአኒ ጋንጎሊሳኒ ያበተኒ በቀተን።   


30 ኡቱ እሳን ከራረ ጅረኑ ኦዱን፣ “አቤሳሎም እልማን ሞትቻ ሁንደ ፍጤረ፤ ቶኮንሳኒዩ ህንሀፍኔ” ጄዹ ዳዊት ቀቀቤ።  
31 ሞትችስ ኦል ከኤ ኡፈተሳ ተርሳሴ ለፈ ጪሴ፤ ተጃጅልቶትንሳ ከኔን እሰ ብረ ዸዻበተኒ ቱረን ሁንድኑስ ኡፈተሳኒ ተተርሳሰን።   


32 ዮናዳብ እልም ሽሜኣ እልም ኦቦሌሰ ዳዊት ሱን ገሩ አከነ ጄዼ፤ “ጎፍታንኮ ዋን እሳን እልማን ሞትቻ ሁንደ ፍጠን ህንሴእን፤ አምኖን ቆፈቱ ዱኤ። ኩንስ ዋን አቤሳሎም ኤርገ አምኖን ኦቦሌቲሳ ታማርን ሁምናን ጉዴዴ ጀልቀቤ እት ያዳ ቱሬዸ።  
33 ጎፍታንኮ ሞትች ዋኤ ኦዱ እልማን ሞትቻ ሁንድ አጄፈመኒሩ ጄዹ ሰና ህንያደእን፤ አምኖን ቆፈቱ ዱኤ።”   


34 ዬሮ ከነት አቤሳሎም በቀቴረ።  

ነምች ኤጉምሳፍ ዻበቴ ቱሬስ ኦል ጄዼ እላሌ ነሞተ ባይኤ ዳንዲ ሆሮናይም ከን ጋረ ጭነ በኡረ ዹፋ ጅረን አርጌ። ነምች ሱንስ ዸቄ፣ “አን ከራ ሆሮናይም፣ ጭነ ጋራት ነሞተ ነንአርገ” ጄዼ ሞትቸት ህሜ።   


35 ዮናዳብስ ሞትቻን፣ “ኩኖ፣ እልማን ሞትቻ ዹፈኒ ጅሩ፤ ወን ኩን አኩመ ገርብችኬ ጄዼ ተኤ” ጄዼ።   


36 አኩመ እን ዱበቴ ፍጠቴን እልማን ሞትቻ ሰገሌ ጉዳዻን ቦኣ ኦል ገለን። ሞትቺፊ ተጃጅልቶትንሳ ሁንድኑስ ህቅፈተኒ ቦአን።   


37 አቤሳሎም ገሩ በቀቴ ገረ እልመ አሚሁድ፣ ገረ ተልማይ ሞትቸ ጌሹር ሰና ዸቄ። ዳዊትሞ ጉያ ሁንደ እልመሳቲፍ ንቦአ ቱሬ።   


38 አቤሳሎም ኤርገ በቀቴ ጌሹር ዸቄ ቦዴ ወጋ ሰዲ አች ቱሬ።  
39 ሞትችስ ዱአ አምኖንራ ጀጀባትናን ገረ አቤሳሎም ዸቁፍ ገራንሳ ከከኤ።    

አቤሳሎም ዬሩሳሌምት ዴብኤ 
 

1 ዮኣብ እልም ዜሩያ አከ ገራን ሞትቻ አቤሳሎምት ዴብኤ ቤኬ።  
2 ከናፉ ዮኣብ ገረ ቴቆኣት ነመ ኤርጌ ዱበርቲ ኦጌቲ ቶኮ ፍችሲሴ። እንስ አከነ እሼዻን ጄዼ፤ “ሶቢቲ አከ ነመ ገደ ኬሰ ጅሩ ተእ። ወያ ገዳ ኡፈዹ፤ ድበተ ከምዩ ህንድበትን። አከ ዱበርቲ ነመ ዱኤ ቶኮፍ ጉያ ሄዱ ገድቴ ቶኮስ ተእ።  
3 ሞትቸ ብረ ዸቂቲ ዋን ከነ እት ህም።” ዮኣብስ ዋን እሼን ዱበቱ እሼት ህሜ።   


4 ዱበርቲን ሱን ዮሙ ቴቆኣዻ ገረ ሞትቻ ዹፍቴት ኡልፍነ እሳፍ ኬኑፍ አዳን ለፈት ጎምብፈምቴ፣ “ያ ሞቲ፣ ነ ገርጋር!” ጄቴ።   


5 ሞትችስ፣ “አት ማል ረከቴ?” ጄዼ እሼ ጋፈቴ።  

እሼንስ አከነ ጄቴ፤ “ሰበቢ ዽርስኮ ዱኤፍ አን ዹጉማን ኒቲ ዽርሰ ህንቀብኔዸ።  
6 አን ገርብቲንኬ እልማን ለመ ቀበን ቱሬ። እሳንስ አለት ወል ሎለን፤ ሰበቢ ነምን ወልራ እሳን ዾዉ ቶኮዩ አች ህንቱርኒፍ እን ቶኮ እሰ ካን ዸኤ አጄሴ።  
7 ኩኖ፣ ጎስት ሁንድ አነ ገርብቲኬት ከኤረ፤ እሳንስ፣ ‘ዋን እን ኦቦሌሰ ኦፊሳ አጄሴፍ አከ ኑ ሰበቢ ሉቡ ኦቦሌሰሳ ከን እን አጄሴ ሰና እሰ አጄፍኑፍ ደበርሲ ኑት ኬን፤ ኤርገሲ ዻልቱሳሌ ንገላፈትነ’ ጄዹ። እሳንስ አከሲን አከ ዽርስኮ መቃ ዮካን ሰኚ ለፈራ ህንቀባኔፍ እብሳኮ ቶክቸ ሀፌ ከነ ዻምሱ።”   


8 ሞትችስ ዱበርቲ ሰናን፣ “አን ዋኤኬቲፍ አጀጀ ነንደበርሳቲ አት መነኬት ገል” ጄዼ።   


9 ዱበርቲን ቴቆኣ ሱን ገሩ፣ “ያ ጎፍታኮ፣ ያ ሞትቸ፣ የክ ሱን አናፊ ማቲ አባኮረ ሃቡኡ፤ ሞትቺፊ ቴሶንሳ የከራ ሃቁልቁላአን” ጄቴ።   


10 ሞትችስ ዴብሴ፣ “ዮ ነምን ከምዩ ዋን ቶኮሌ ስት ዱበቴ እሰ ነት ፍድ፤ እንስ ዴብኤ ስ ህንረክሱ” ጄዼ።   


11 እሼሞ፣ “ከናፉ አከ ነምን ሃሎ ዺጋ ባሱ ሱን እቱመ ፉፌ ነመ ብራ አጄሴ አከሲን እልምኮ ህንአጄፈምኔፍ ሞትች ዋቀዮን ዋቀሳ ሃዋመቱ” ጄቴ።  

እንስ፣ “ዹጋ ዋቀዮ ጅራታ፣ ርፌንስ ቶክቲን መታ እልመኬቲራ ለፈ ህንቡኡ” ጄዼ።   


12 ኤርገሲስ ዱበርትቲን፣ “አከ አን ገርብቲንኬ ጎፍታኮ ሞትቸት ዱቢ ቶክቲ ዱበዹ ና ኤየም” ጄቴ።  

እንስ፣ “ዱበዹ” ጄዼ ዴብሴ።   


13 ዱበርትቲንሞ አከነ ጄቴ፤ “ዮስ አት ማሊፍ ዋን አከሲ ሰበ ዋቃት ያዴ? ሞትች እልመሳ ከን ብያ በቀቴ ሰነ ህንዴብፍኔቲ፤ አከነ ጄቹንሳ ኦፍት ሙሩሳ ምቲ?  
14 ኑስ አኩመ ብሻን ለፈት ዸንገለኤ ዴብኤ ህንወራበምኔት ንዱነ። ዋቅን ገሩ ከራ ነምን ብያ በቀቴ ሱን እቲን ዴብኡ በርባደ መሌ አከ እን እሰራ ፈጋቴ ሀፉ ህንፌዹ።   


15 “ከናፉ ሰበቢ ነሞትን ነ ሶዳችሰኒፍ አን ዱቢ ከነ ጎፍታኮ ሞትቸት ህሙፍ ዹፌረ። ገርብቲንኬስ ዋን ከነ ያዴ፤ ‘አን ሞትቸ ነንጋፈዸ፤ እንስ ዋን ገርብቲንሳ ጋፈቴ ቶሌ ጄዸ ተአ።  
16 ሞትች ዋን ከነ ዸገኤ ሀርከ ነምቸ አናፊ እልመኮ ዻለ ዋቅን ኑ ኬኔ ኑ ዸብሲሱ ያሉ ጀላ ገርብቲሳ ንባሳቲ።’   


17 “አመስ ገርብቲንኬ አከነ ጄት፤ ‘ሰበቢ ጎፍታንኮ ሞትች ዋን ጋሪፊ ሀማ ገርገር ባሴ ቤኩት አኩመ ኤርገማ ዋቀዮ ተኤፍ ዱቢን ጎፍታኮ ሞትቻ ቦቆና ናፍ ሃኬኑ። ዋቀዮ ዋቅንኬ ስ ወጅን ሃተኡ።’ ”   


18 ከነረት ሞትች ዱበርትቲዻን፣ “አት ዋን አን ስጋፈዹ ከምዩ ነ ህንዾክስን” ጄዼ።  

ዱበርትቲንስ፣ “ጎፍታንኮ ሞትች ሃዱበቱ” ጄቴ።   


19 ሞትች፣ “ዋን ከነ ሁንደ ኬሰት ሀርክ ዮኣብ ስ ወጅን ጅራ?” ጄዼ ጋፈቴ።  

ዱበርቲን ሱንሞ አከነ ጄቴ ዴብፍቴ፤ “ያ ጎፍታኮ ሞትቸ፣ ዱአኬት፤ ዱቢ ጎፍታንኮ ሞትች ዱበቱራ ነምን ገረ ምርጋት ዮካን ገረ ብታት ጎሩ ደንደኡ ቶኮሌ ህንጅሩ። ዹጉመ ነምን አከ አን ዋን ከነ ዱበዹ ነ አጀጄፊ ከን ዱቢ ከነ ሁንደስ አፋን ገርብቲኬቲ ኬሰ ካኤ ዮኣቡመ ገርብቸኬት።  
20 ዮኣብ ገርብችኬ ዋን ከነ ጎቹንሳ ሃለ ዬሮ አማ ጅሩ ጌደሩፍ። ጎፍታንኮ ኦጉማ አኩመ ኦጉማ ኤርገማ ዋቀዮ ቀበ፤ እን ዋን ለፈረት ተኡ ሁንደ ንቤከ።”   


21 ሞትችስ ዮኣቢን፣ “ቶሌ፤ አን ዋን ከነ ነንጎዸ። አት ዸቂ አቤሳሎም ደርገጌስቸ ፍድ” ጄዼ።   


22 ዮኣብስ ኡልፍነ እሳፍ ኬኑፍ አዳን ጎምብፈሜ ሞትቸ ኤብሴ። ዮኣብ፣ “ሰበቢ ሞትች ከዸትና ገርብቸሳ ዸገኤፍ እን አከ ፉለ ጎፍታሳ ሞትቻ ዱረት ፉዸተመ አርገቴ ሀርአ ንቤከ” ጄዼ።   


23 ኤርገሲ ዮኣብ ጌሹር ዸቄ አቤሳሎምን ዴብሴ ዬሩሳሌምት ፍዴ።  
24 ሞትች ገሩ፣ “እን ገረ መነሳ ዴሙ ቀበ፤ እን ፉለኮ አርጉ ህንቀቡ” ጄዼ። ከናፉ አቤሳሎም ገረ መነሳት ገሌ፤ ፉለ ሞትቻስ ህንአርግኔ።   


25 ጉቱማ እስራኤል ኬሰ ነምን አከ አቤሳሎም ሚዸጉመሳቲን ባይኤ ጀጀሜ ቶኮዩ ህንቱሬ። እን መታሳቲ ጀልቀቤ ሀመ ፋነ ሚለሳት ህርእነ ቶኮዩ ህንቀቡ ቱሬ።  
26 ዮሙ ርፌንስ መታሳ እት ኡልፋቱት ወጋት ዬሮ ቶኮ ኦፍራ ሙረ ቱሬ፤ ዬሮ እን ርፌንሰ መታሳ ከነ መዳል ሞቲቲን መዳሉትስ ርፌንስሳ ሰቅሊ ዽበ ለመ ኡልፋተ ቱሬ።   


27 አቤሳሎም እልማን ሰዲፊ እንተለ ቶኮ ዸልቼ። መቃን እንተለ ሰና ታማር ጄዸመ፤ እሼንስ ዱበርቲ አከ መሌ በሬዱ ቱርቴ።   


28 አቤሳሎም ኡቱ ፉለ ሞትቻ ህንአርግን ወጋ ለመ ዬሩሳሌም ኬሰ ጅራቴ።  
29 ኤርገሲ አቤሳሎም ዮኣብን ገረ ሞትቻት ኤርጉፍ ጄዼ ነመ እት ኤርጌ፤ ዮኣብ ገሩ እሰ ብረ ዹፉ ድዴ። ከናፉ ዬሮ ለመፋ ነመ እት ኤርጌ፤ እን ገሩ ዹፉ ድዴ።  
30 ኤርገሲስ አቤሳሎም ሆጄቶተሳቲን፣ “እላ፣ ለፍት ቆቲሳ ዮኣብ ለፈ ቆቲሳኮት ኣነ፤ እንስ ገርቡ አቺ ቀበ። ዸቃቲ እብደ እት ቀብሲሳ” ጄዼ። ከናፉ ሆጄቶትን አቤሳሎም ዸቀኒ ለፈ ቆቲሳ ሰነት እብደ ቀብሲሰን።   


31 ከነረት ዮኣብ ገረ መነ አቤሳሎም ዸቄ፣ “ሆጄቶትንኬ ማሊፍ ለፈ ቆቲሳኮት እብደ ቀብሲሰን?” ጄዼን።   


32 አቤሳሎምስ ዴብሴ ዮኣቢን አከነ ጄዼ፤ “ኩኖ አን አከ አት፣ ‘እን፣ “አን ማሊፍን ጌሹሪ ዹፌ? ኡቱን ሀመ አማት አቹመ ጅራዼ ናፍ ወየ ቱሬ!” ጄዸ’ ጄቴ ሞትቸት ናፍ ህምቱፍ ገረ ሞትቻት ስ ኤርገቹፍ፣ ነ ብረ ኮቱ ጄዼ ስት ዻመዼን ቱሬ። አን አመሌ ፉለ ሞትቻ አርጉን ፌዸ፤ ዮ አን የከ ቶኮሌ ሆጄዼ ጅራዼ እን ነ ሃአጄሱ።”   


33 ከናፉ ዮኣብ ገረ ሞትቻ ዸቄ ዋን ከነ እት ህሜ። ሞትችስ አቤሳሎምን ዋምስሴ፤ እንስ ዹፌ ፉለ ሞትቻ ዱረት አዳን ለፈት ጎምብፈሜ። ሞትችስ አቤሳሎምን ዹንገቴ።    

 15

ፍንጭለ አቤሳሎም 
 

1 ከነረት አቤሳሎም ጋሪ ሎላቲፊ ፈርዴን አከሱመስ ነሞተ ፉለሳ ዱረ ፊገን ሸንተመ ኦፊሳቲፍ ቆጴፈቴ።  
2 እንስ ገነማን ከኤ ዳንዲ ገረ ከረ መጋላት ነመ ጌሱረ ዻበተ ቱሬ። ዬሮ ነምን ከምዩ እየተሳ ሞቲ ዱረት ዽኤፈቴ ሙርቲ አርገቹፍ ዹፉት፣ አቤሳሎም ኦፍት እሰ ዋሜ፣ “አት መጋላ ከሚ ዹፍቴ?” ጄዼ ጋፈተ። ነምን ሱንስ፣ “ገርብችኬ ጎሶተ እስራኤል ኬሳ ጎሰ ቶኮ ኬሳ ዹፈ” ጄዼ ዴብሳፍ።  
3 ኤርገሲስ አቤሳሎም፣ “ኩኖ እየንኬ ዹጋፊ ቀጄላዸ፤ ገሩ አከ እን ስ ዸገኡፍ ነምን ሞቲን እዶ ቡፈቴ ቶኮዩ ህንጅሩ” ጄዻን።  
4 አቤሳሎምስ እት ደበሌ፣ “ማል ቀበ፣ ኡቱ አን ብየ ከነት አባ ሙርቲ ተኤ! ስላ ነምን እየተ ዮካን ህመተ ቀቡ ከምዩ ነ ብረ ዹፌ አንስ ሙርቲ ቀጄላ እሳፍ ነንኬነን ቱሬ” ጄዸ።   


5 አከሱመስ ዬሮ ነምን ቶኮ ፉለሳ ዱረት ጅልቤንፈቹፍ ገረሳ ዹፉት አቤሳሎም ሀርከ ድሪርፈቴ ኦል እሰ ቀቡዻን እሰ ዹንገተ።  
6 አቤሳሎም አከሲን እስራኤሎተ ሙርቲ ቀጄላ አርገቹፍ ገረ ሞቲ ዹፈን ሁንደ ስመቹዻን ገራ ነሞተ እስራኤል ሀቴ።   


7 አቤሳሎምስ ገረ ዹመ ወጋ አፉረፋት ሞትቻን አከነ ጄዼ፤ “አከ አን ኬብሮን ዸቄ ወሬገ ዋቀዮፍ ወሬጌ ቱሬ ቶኮ ዽኤሱፍ ናፍ ኤየም።  
8 አን ገርብችኬ ዬሮን ብየ ሶርያ ኬሰ ጌሹር ጅራቻ ቱሬት፣ ‘ዮ ዋቀዮ ገረ ዬሩሳሌምት ነ ዴብሴ፣ አን ኬብሮንት ዋቀዮፍ ነንሰገደ’ ጄዼ ወሬገ ከነ ወሬጌን ቱሬ።”   


9 ሞትችስ፣ “ነጋን ዴም” ጄዼን። ከናፉ አቤሳሎም ገረ ኬብሮን ዴሜ።   


10 አቤሳሎም ገሩ አከ እሳን፣ “እስን አኩመ ሰገሌ መለከታ ዸጌሰኒን፣ ‘አቤሳሎም ኬብሮንት ሞቲ ተኤረ’ ጄዻ” ጄዸኒፍ ጉቱማ ጎሶተ እስራኤል ኬሰ ዾክሳዻን ኤርገሞተ ቦባሴ።  
11 ነሞትን ዽብ ለመ ዬሩሳሌሚ በአኒ አቤሳሎም ፋነ ቡአን። እሳን አከ ኬሱማት አፌረመኒ ጨልእሰኒቱመ ዴመን መሌ ዋኤ ዽመ ሰና ዋን ቶኮሌ ቁበ ህንቀበን ቱሬ።  
12 አቤሳሎም ዬሮ ኣርሳ ዽኤሱት ነምች ጎሰ ጊሎ ከን አሂቶፌል ጄዸሙ፣ ጎርሳን ዳዊት አከ መጋላሳ ጊሎዻ ዹፉፍ ዋምስሴ። ከናፉ ፍንጭል ሱን ጀባቴ ዱካ ቡቶትን አቤሳሎምስ ባይአቻ ዹፈን።   

ዳዊት በቀቹሳ 
 

13 ኤርገማን ቶኮስ ዳዊት ብረ ዹፌ፣ “ገራን ነሞተ እስራኤል ገረ አቤሳሎምት ዴብኤ ጅረ” ጄዼ እት ህሜ።   


14 ኤርገሲስ ዳዊት ቆንዳልቶተሳ ወረ እሰ ወጅን ዬሩሳሌም ኬሰ ቱረኒን አከነ ጄዼ፤ “ከኣ ንበቀትና! ዮ ከና አቺ ቶኮንኬኘዩ አቤሳሎም ጀላ ህንባኑ። ደፍኔ አሲ ዴሙ ቀብነ፤ ዮ ከና አቺ እን አሪቲዻን ዹፌ ኑ ቀቀቤ ኑ በሌሳቲ፤ መጋለቲሌ ጎራዴዻን ዸአ።”   


15 ቆንዳልቶትን ሞትቻስ፣ “ኑ ተጃጅልቶትንኬ ዋን ጎፍታንኬኘ ሞትች ሙርቴሴ ከምዩ ጎቹፍ ቆጳኦዸ” እሳን ጄዸን።   


16 ከናፉ ሞትች ወረ መነሳ ጅራተን ሁንደ ኦፍ ፋነ ፉዸቴ ቀጄሌ፤ ሳጀቶወንሳ ኩዸን ገሩ አከ እሳን መሰራ ሞቲ ኤገኒፍ አቹመት ዺሴ።  
17 ሞትችስ አከሲን ነሞተ ሁንደ ኦፍ ፋነ ፉዸቴ በኤ፤ እሳንስ ጥኖ አች ፈጋተኒ እዶ ቶኮ ዸዻበተን።  
18 ነሞትንሳ ሁንድኑ ኬሬቶታፊ ጴሌቶተ ሁንደ ወጅን ሞትቸ ዱረ ቀጄለን፤ አከሱመስ ጋቶትን ዽበ ጀአ ከኔን ግቲ እሰ ፋነ በአንስ ፉለ ሞትቻ ዱረ ደርበን።   


19 ሞትችስ እታይ ነምቸ ግቲ ሰናን አከነ ጄዼ፤ “አት ማሊፍ ኑ ፋነ ዹፍተ? ዴብኢቲ አቤሳሎም ሞትቸ ወጅን ቱር። አት ኬሱማ ብየኬቲ ቦጅአምቴ ዹፍቴዸ።  
20 አት ከሌሱመ ዹፍቴ። ኤጋ አን ኡቱን ኦፊኮቲፉ ገረን ዸቁ ህንቤክን አከ አት ኑ ፋነ ጆርቱን ስ ጎዻ? አመ ቤኑ ነሞተ ብየኬቲ ፉዸዹቲ ዴብእ። ገረ ላፍኒፊ አመነሙማን ስ ወጅን ሃተአን።”   


21 እታይ ገሩ ዴብሴ ሞትቻን፣ “ዹጋ ዋቀዮ ጅራታቲፊ ዱአ ጎፍታኮ ሞትቻ፣ ጅሬኘስ ተኡ ዱአ ታናን አን ተጃጅላንኬ ገረ ጎፍታንኮ ሞትች ዴሙ ከምዩ ነንዴመ” ጄዼ።   


22 ዳዊትሞ እታዪን፣ “ዮስ ደርቢ ፉለ ዱረት ዴም” ጄዼ። ከናፉ እታይ ነምች ግቲ ሱን ነሞተሳቲፊ ማቲሳ ከኔን እሰ ወጅን ቱረን ሁንደ ፉዸቴ ዴሜ።   


23 ዬሮ ነሞትን ሱን ሁንድ ደርበንትስ ወር ባድያ ጅራተን ሁንድ ሰገሌ ኦል ፉዸተኒ ቦአን። ሞትችስ ሱሉለ ቄድሮን ጬኤ ዴሜ፤ ነሞትን ሁንድኑስ ጬአኒ ገረ ገሞጂት ቀጄለን።   


24 ዛዶቅስ አች ቱሬ፤ ሌዎትን እሰ ወጅን ቱረን ሁንድኑ ታቦተ ከኩ ዋቃ ባተኒ ቱረን፤ እሳንስ ታቦተ ዋቃ ለፈ ካአን፤ አብያታርሞ ሀመ ነሞትን ሁንድ መጋላ ኬሳ በአንት ኣርሳ ዽኤሴ።   


25 ኤርገሲ ሞትች ዛዶቂን አከነ ጄዼ፤ “አት ታቦተ ዋቃ ፉዺቲ ገረ መጋላት ዴብእ። ዮ አን ፉለ ዋቀዮ ዱረት ሱራ አርገዼ ጅራዼ፣ እን ዴብሴ ነ ፍዴ ታቦተ ሰናፊ ለፈ ኦፊ ጅራቱ ነ አርግሲሰ።  
26 ገሩ ዮ እን፣ ‘አን ስት ህንገመድኔ’ ናን ጄዼ፣ አን ቆጳኣዸ፤ እን ዋን ፌዼ ነ ሃጎዹ።”   


27 ሞትችስ ዛዶቅ ሉብቻን፣ “አት ነመ ሙልአታን ዋ አርጉ ምቲ? ኤጋ እልመኬ አሂመአዝን አከሱመስ ዮናታን እልመ አብያታር ፉዸዹቲ ነጋን ገረ መጋላት ዴብእ። አቲፊ አብያታር እልማንኬሰን ለማን ፉዸዻቲ ዴማ።  
28 አንሞ ሀመን ዻምሰኬ ዸገኡት መልካ ገሞጂ ኬሳ ብረ ነንቱረ።”  
29 ከናፉ ዛዶቂፊ አብያታር ታቦተ ዋቃ ሰነ ፉዸኒ ዬሩሳሌምት ዴብአኒ አቹመ ቱረን።   


30 ዳዊት ገሩ ጋረ ኤጄርሳት ኦል በኤ፤ ዬሮ ኦል በኡትስ ቦኣ ዴማ ቱሬ፤ እንስ መታሳ ሀጉገቴ ኮጴ መሌ ዴመ ቱሬ። ነሞትን እሰ ወጅን ቱረን ሁንድኑስ መታሳኒ ሀጉገተኒ ቦኣ ዴሙ ቱረን።  
31 ዬሮ ከነት፣ “አሂቶፌልስ ወረ አቤሳሎም ወጅን ፍንጭለን ኬሳ ቶኮዸ” ጄዸሜ ዳዊትት ህመሜ። ከናፉ ዳዊት፣ “ያ ዋቀዮ፣ ጎርሰ አሂቶፌል ሰነ ጀላ ቡሼስ” ጄዼ ዋቀ ከዸቴ።   


32 ዬሮ ዳዊት እዶ ወል ገኢ እዶ እት ነሞትን ዋቀ ዋቄፈተን ገኤትስ ሁሻይ ነምች ጎሰ አርኪ ሱን ወንደቦ ኦፊ ተርሳሴ ዳራ መታት ፍርፍርፈቴ እሰ ስመቹፍ በኤ።  
33 ዳዊትስ አከነ ጄዼን፣ “አት ዮ ነ ወጅን ዴምቴ በኣ ነት ታተ።  
34 ገሩ ዮ ገረ መጋላት ዴብቴ አቤሳሎሚን፣ ‘ያ ሞቲ፣ አን ዱራን ገርብቸ አባኬቲን ቱሬ፤ አመ ገሩ ገርብቸኬ ነንተአ’ ጄቴ ጎርሰ አሂቶፌል ቡሼስቴ ነ ገርጋሩ ደንዴሰ።  
35 ዛዶቂፊ አብያታር ሉቦትን ሱመ ወጅን አች ጅራቱ ምቲ? አት ዋን መሰራ ሞቲቲ ዸጌሱ ሁንደ እሳንት ህም።  
36 እልማንሳኒ ለማን አሂመአዝ እልም ዛዶቂፊ ዮናታን እልም አብያታር እሳኑመ ወጅን አች ጅራተን። አት ዋን ዸጌሱ ሁንደ ሀርከሳኒቲን ና ኤርግ።”   


37 ከናፉ ሁሻይ ምቹን ዳዊት ኡቱመ አቤሳሎም ዬሩሳሌም ሴና ጅሩ አች ገኤ።    

 16

ዳዊቲፊ ዚባ 
 

1 ዳዊት ፊጤ ጋርቻ ደርቤ ጥኖ ኤርገ ዴሜ ቦዴ ዚባን ተጃጅላን ሜፊቦሼት ሀሮተ ለመት ቡዴነ ዽበ ለመ፣ ብጥሌ እጀ ወይኒ ዽበ ቶኮ፣ ብጥሌ እጀ ሀርቡ ዽበ ቶኮፊ ዳዺ ወይኒ ቀልቀሎ ቶኮ ፌኤ እሰ ስመቹፍ እት ዹፌ።   


2 ሞትችስ፣ “ከነ ሁንደ ማሊፍ ፍዴ?” ጄዼ ሲባ ጋፈቴ።  

ዚባንሞ፣ “ሀሮተ አከ ማቲን ሞትቻ ያበተኒፍ፣ ቡዴናፊ ብጥሌ እጀ ወይኒ አከ ነሞትን ኛተኒፍ፣ ዳዺ ወይኒሞ አከ ወር ገሞጂ ኬሰት ደዸበን እቲን በየነተኒፍ” ጄዼ ዴብሴ።   


3 ሞትችስ፣ “እልም እልመ ጎፍታኬቲ ኤሰ ጅረ?” ጄዼ ጋፈቴ።  

ዚባንሞ ዴብሴ፣ “እን ዋን፣ ‘መን እስራኤል ሀርአ ሞቱማ አካከዩኮቲ ና ዴብሰ’ ጄዼ ያዱፍ ዬሩሳሌም ኬሰ ጅራተ” ጄዼ።   


4 ሞትችስ ዚባዻን፣ “ወን ከን ሜፊቦሼት ተኤ ሁንድኑ አመ ከንኬት” ጄዼ።  

ዚባንስ፣ “አን አከን ፉለ ጎፍታኮቲ፣ ፉለ ሞትቻ ዱረት ሱራ አርገዹፍ ኦፍ ቀቤን ስ ከዸዸ” ጄዼ።   

ሳሚን ዳዊትን አባሬ 
 

5 አኩመ ዳዊት ሞትች በሁሪም ገኤን ነምች በልበለ ማቲ ሳኦል ቶኮ እት ዹፌ። መቃንሳስ ሽሜኢ እልመ ጌራት፤ ነምች ኩንስ ዳዊትን አባራ ገድ በኤ።  
6 እንስ ኡቱመ ቆንዳልቶትኒፊ ዋርድዮትን ዳዊት ሁንድኑ ምርጋፊ ብታን ዳዊትን መርሰኒ ጅረኑ ሁንደሳኒት ዸጋ ደርበቻ ቱሬ።  
7 ሽሜኢንስ አከነ ጄዼ እሰ አባራ ቱሬ፤ “አሲ በእ፤ አሲ በእ፤ አት ነመ ዺጋት፤ ነምቸ ሀማነነ!  
8 ዋቀዮ ዺገ መነ ሳኦል ከን አት እዶሳ ቡቴ ሞቴ ሰና ሁንዳፍ ገቲኬ ሲፍ ኬኔረ። ዋቀዮ ሞቱማኬ ስራ ፉዼ እልመኬ አቤሳሎሚፍ ኬኔረ። አት ሰበቢ ነመ ዺጋ ታቴፍ ንበደ!”   


9 አቢሻይ እልም ዜሩያ ሞትቻን፣ “ሰሬን ዱኣን ኩን ማሊፍ ጎፍታኮ ሞትቸ አባረ? አን ዸቄን መታሳራ ኩተ” ጄዼ።   


10 ሞትች ገሩ አከነ ጄዼ፤ “ያ እልማን ዜሩያ፣ አኒፊ እስን ማል ወልራ ቀብነ? ዮ እን ሰበቢ ዋቀዮ፣ ‘አት ዳዊትን አባር’ እሳን ጄዼፍ ነ አባሬ ኤኙቱ፣ ‘አት ማሊፍ ዋን ከነ ጎተ?’ ጄዼ እሰ ጋፈቹ ደንደአ?”   


11 ኤርገሲ ዳዊት አቢሻዪፊ ቆንዳልቶተሳ ሁንዳን አከነ ጄዼ፤ “እልምኮ ከን ጉዴደኮቲ በኤዩ ሉቡኮ በሌሱ በርባደ። ዮስ ነምች ጎሰ ቤንያም ኩን ሀመም ከነ ጫላ ህንጎኔ ሬ! እሰ ዺሳ፤ ዋን ዋቀዮ እሰ አጀጄፍ እን ነ ሃአባሩ።  
12 ተሪ ዋቀዮ ዽጵነኮ አርጌ አባርሰ አን ሀርአ አባረማ ጅሩ ከነ ዋን ጋሪት ና ጌደረ ተኣ።”   


13 ከናፉ ዳዊቲፊ ነሞትንሳ ከራሳኒ እት ፉፈን፤ ሽሜኢንሞ እሰ አባራ፣ ዸጋ እት ደርበቻ፣ አዋረስ እት ብትኔሳ ፉሌሳቲን ጋረ ጭነ ዴማ ቱሬ።  
14 ሞትቺፊ ነሞትን እሰ ወጅን ቱረን ሁንድ ደዸቢ ጉዳዻን ዹፈኒ አችት ኣረ ገልፈተን።   

ጎርሰ ኩሲቲፊ አሂቶፌል 
 

15 ዬሮ ከነትስ አቤሳሎሚፊ ነሞትን እስራኤል ሁንድ ገረ ዬሩሳሌም ዹፈን፤ አሂቶፌልስ እሰ ወጅን ቱሬ።  
16 ሁሻይ ነምች ጎሰ አርኪ ምቹን ዳዊት ሱን አቤሳሎም ብረ ዸቄ፣ “ያ ሞቲ በረ በራን ጅራዹ! ያ ሞቲ በረ በራን ጅራዹ!” ጄዼን።   


17 አቤሳሎምስ፣ “ጃለል አት ምቹኬቲፍ ቀብዱ ከና? አት ማሊፍ ምቹኬ ወጅን ህንዴምኔ?” ጄዼ ሁሻይን ጋፈቴ።   


18 ሁሻይሞ አቤሳሎሚን አከነ ጄዼ፤ “ለክ፤ አን ከን ነመ ዋቀዮ፣ ሰብን ኩኒፊ ነሞትን እስራኤል ሁንድ ፍለተኒ ነንተአ፤ እሰ ወጅንስ ነንጅራዸ።  
19 ከና አች አን ኤኙን ተጃጅለ? አን እልመ ተጃጅሉ ህንቀቡ? አን አኩመን አባኬ ተጃጅሌ ሰነ ስእሌ ነንተጃጅለ።”   


20 አቤሳሎምስ አሂቶፌሊን፣ “ሜ ኑ ጎርስ። ኑ ማል ጎቹ ቀብነ?” ጄዼ።   


21 አሂቶፌልስ ዴብሴ፣ “ኦል ሴኒቲ ሳጀቶወን አባኬቲ ከኔን እን አከ እሳን መሰራ ሞቲ ኤገኒፍ ዺሴ ብራ ዴሜ ወጅን ጪስ። ኤርገሲ እስራኤሎን ሁንድ አከ አት አባኬ ጅብቴ ዸገአኒ፣ ሀርክ ወረ ስ ወጅን ጅረን ሁንዳስ ንጀባታ” ጄዼን።  
22 ከናፉ በንቲ መናረ አቤሳሎሚፍ ዱንካነ ዻበን፤ እንስ እስራኤሎተ ሁንደ ዱረት ሳጀቶወን አባሳ ወጅን ጪሴ።   


23 በረ ሰነት ጎርስ አሂቶፌል ኬና ቱሬ አኩመ ዋን ነምን ቶኮ ዋቀ ጋፈቱት እላለመ ቱሬ። አክ እት ዳዊትስ ተኡ አቤሳሎም ጎርሰ አሂቶፌል ሁንደ ዸገኣ ቱረን ከናዸ።    

1 አሂቶፌልስ አቤሳሎሚን አከነ ጄዼ፤ “አን ነሞተ ኩመ ኩዸ ለመ ፍለዼ ሀልከኑመ ከነ ዳዊትን ነንአርአ።  
2 አንስ ዬሮ እን ደዸቤ ላፉት እሰ ነንዸአ። ሶዳ እት ቡሴ አከ ነሞትን እሰ ወጅን ጅረን ሁንድስ በቀተን ነንጎዸ። አን ሞትቸ ቆፈ ዸኤ  
3 ነሞተሳ ሁንደስ ዴብሴ ስን ፍደ። ዱት ነምቸ አት በርባዱ ሰና ዴብኡ ነመ ሁንዳት ጄቹዸ፤ ኤርገሲ ነሞትን ሁንድኑ ነጋን ጅራቱ።”  
4 ከሮር ኩንስ አቤሳሎሚፊ ማንጉዶተ እስራኤል ሁንደት ዋን ጋሪ ፈካቴ።   


5 አቤሳሎም ገሩ፣ “ሜ ሁሻይ ነምቸ ጎሰ አርኪ ሰነስ ዋማቲ ዋን እን ጄዹ ሃዸጌኙ” ጄዼ።  
6 አቤሳሎም ዬሮ ሁሻይ እሰ ብረ ዹፌት፣ “አሂቶፌል ጎርሰ ከነ ኑ ኬኔረ። ዋን እን ጄዼ ከነ ሃጎኑ? ዮ ተኡ ባቴሞ ያደኬ ኑ ኬን” ጄዼን።   


7 ሁሻይስ ዴብሴ አቤሳሎሚን አከነ ጄዼ፤ “ጎርስ አሂቶፌል ኬኔ ዬሮ ከነት ጋሪ ምት።  
8 አት አባኬቲፊ ነሞተሳ ንቤክተ፤ እሳን ሎልቶታፊ ወረ አኩመ አማኬተ እልማንሼ ጀላ ፉዸተምቴት ነመ ሶዳችሰኒዸ። ከነረት አባንኬ ሙጠትኖ ወራና ጉዳ ቀበ፤ እን ሀልከን ሀልከን ሎልቶተ ብረ ህንቡሉ።  
9 አመሌ እን ሆልቀ ኬሰ ዮካን ለፈ ብራ ዾከቴ ጅረ ተአ። ዮ እን ዱራን ዱርሴ ሎልቶተኬ ዸኤ፣ ነምን ዋኤ ከና ዸገኡ ከምዩ፣ ‘ሎልቶትን አቤሳሎም ዱከ ቡአን ንዹመን’ ጄዼ ኦዴሰ።  
10 ኤርገሲሞ ሰበቢ እስራኤሎን ሁንድኑ አከ አባንኬ ነመ ወራና ተኤፊ አከ ወር እሰ ወጅን ጅረንስ ጀጀቦ ተአን ቤከኒፍ ሎልቶትን ጭጭሞን ወር ኦኔንሳኒ አከ ኦኔ ሌንጫ ተኤ ሶዳዻን ዹመን።   


11 “ኤጋ ወን አን ስ ጎርሱ ከነ፦ እስራኤሎን ለኮብስሳኒ አከ ጭረቸ ቀርቀረ ገላና ባይአቱ ከኔን ዳኒ ሀመ ቤርሼባት አርገመን ሁንድ ስ ብረት ወልት ሃቀበመኒቲ አት እሳን ዱረ ቡኢ ሎለት ሴን።  
12 አከሲን ለፈ እን ጅሩት እሰ ዾፍነ፤ አኩመ ፍጤንስ ገነማ ለፈረ ቡኡትስ እሰረ ቡነ። እንስ ተኡ ነሞትንሳ ቶኮዩ ሉቡን ህንሀፈን።  
13 ዮ እን ገረ መጋላ ሰናት በቀቴስ፣ እስራኤሎን ሁንድኑ ፉኞ ፍደኒ ሀመ ዸጋን ጥናን ቶኮ ህንሀፍኔት መጋላ ሰነ ገረ ሱሉላት ሀርክፍነ።”   


14 አቤሳሎሚፊ እስራኤሎን ሁንድኑ፣ “ጎርሰ አሂቶፌል ጫላ ጎርሰ ሁሻይ ነምቸ ጎሰ አርኪ ሰናቱ ወየ” ጄዸን። ዋቀዮ አቤሳሎም እት በዲሰ ፍዱፍ ጄዼ ጎርሰ አሂቶፌል ጋሪ ሰነ ፋይዳ ዸብሲሴራቲ።   


15 ሁሻዪስ አከነ ጄዼ ዛዶቂፊ አብያታር ሉቦተት ህሜ፤ “አሂቶፌል፣ ‘አከሲፊ አከስ ጎዻ’ ጄዼ አቤሳሎሚፊ ማንጉዶተ እስራኤል ጎርሴ ቱሬ፤ አን ገሩ፣ ‘አከናፊ አከነ ጎዻ’ ጄዼን እሳን ጎርሴ።  
16 አመ ገረ ዳዊትት ኤርገሞተ ኤርጋቲ፣ ‘አት ሀልከን ከነ ሆልቀወን ገሞጂ ኬሰ ህንቡልን፤ ኡቱ ህንቱርን ጬኢ ዴም፤ ዮ ከና አቺ ሞትቺፊ ነሞትን እሰ ወጅን ጅረን ሁንድኑ ንልቅምፈምቱ’ ጄዻ እት ህማ።”   


17 ዬሮ ሰነትስ ዮናታኒፊ አሂመአዝ እዶ ኤን ሮጌል ጄዸሙ ቱረን። እንተል ጦምቦሬን ቶኮ ዸቅጤ እሳንት ህምት ቱርቴ፤ እሳንሞ ዸቀኒ ዳዊት ሞትቸት ህሙ ቱረን፤ እሳን አከ ዬሮ መጋላ ሴነንት ህንአርገምኔፍ ኦፍ ኤገቻ ቱረኒቲ።  
18 ገሩ ደርገጌስ ቶኮ እሳን አርጌ አቤሳሎምት ህሜ። ከናፉ ለማንሳኒዩ ደፈኒ አቺ በአኒ መነ ነምቸ በሁሪም ኬሰ ጅራቱ ቶኮ ሴነን። ነምች ኩንስ ደላሳ ኬሳ ቦለ ቀበ ቱሬ፤ እሳንስ ቦለ ሰነ ኬሰ ልጠን።  
19 ኒቲን ነምቸ ሰናስ አፋን ቦልቻ ጉባ ዋ ድሪርስቴ ምዻን አችረ አፍቴ። ነምን ቶኮዩ ዋን ከነ ህንቤክኔ።   


20 ነሞትን አቤሳሎም ዮሙ ዱበርትቲ ብረ መነ ዹፈንት፣ “አሂመአዚፊ ዮናታን ሜሬ?” ጄዸኒ ጋፈተን።  

ዱበርትቲንስ፣ “እሳን ለገ ጬአኒ ዴመኒሩ” ጄቴ እሳኒፍ ዴብፍቴ። ጀርስ በርባደኒ እሳን ዸበን፤ ከናፉ ዬሩሳሌምት ዴብአን።   


21 ኤርገ ነሞትን አቤሳሎም ዴመኒ ቦዴ አሂመአዚፊ ዮናታን ቦለ ኬሳ ኦል በአኒ ዳዊት ሞትቸት ህሙ ዸቀን። እሳንስ፣ “አሙመ ከነ ከኢቲ ለገ ጬእ፤ አሂቶፌል፣ ‘አከሲፊ አከስ ጎዻ’ ጄዼ ስረት እሳን ጎርሴራ” ጄዸኒን።  
22 ከናፉ ዳዊቲፊ ነሞትንሳ ሁንድ ከአኒ ዮርዳኖስን ጬአን። ዬሮ ለፍት በሪቴት ነምን ኡቱ ዮርዳኖስን ህንጬእን ሀፌ ቶኮዩ ህንቱሬ።   


23 አሂቶፌልስ ዮሙ አከ ጎርስሳ ፉዸተመ ዸቤ ቤኬት ሀሬሳ ፌአቴ ገረ መጋላ እዶ መነ ጅሬኘሳት ቀጄሌ። እንስ ኤርገ መነሳ ቶቶልፈቴ ቦዴ ኦፍ ፈንሴ። አከሲንስ ዱኤ አዋለ አባሳ ኬሰት አዋለሜ።   


24 ዳዊት ገረ መሀነዪም ዴሜ፤ አቤሳሎምሞ ነሞተ እስራኤል ሁንደ ወጅን ዮርዳኖስን ጬኤ።  
25 አቤሳሎምስ አማሳ ቆደ ዮኣብ አጀጃ ሎልቶታ ጎዼ ሙዴ፤ አማሳን ኩን እልመ ነምቸ ጎሰ እስራኤል ከን ይትራ ጄዸሙ እሰ አቢገዪል ሃዸ ዮኣብ፣ ኦቦሌቲ ዜሩያ፣ እንተለ ናኣሽ ሰነ ፉዼ ቱሬ።  
26 እስራኤሎትኒፊ አቤሳሎም ብየ ግልኣድ ኬሰ ቁበተን።   


27 ዮሙ ዳዊት መሀነዪም ገኤትስ፣ ሾቢን እልም ናሃሽ ነምች ጎሰ አሞን ከን ረባዻ ዹፌ፣ ማኪር እልም አሚኤል ከን ሎዴባሪ ዹፌፊ በርዝላዪን ነምች ጎሰ ግልኣድ ከን ሮጌሊሚ ዹፌ  
28 አፈተ፣ ወጪቲፊ ምኦተ ሱጴራ ሆጄተመን ፍደን። አከሱመስ አከ እሳን ኛተኒፍ ቀመዲፊ ገርቡ፣ ዳኩፊ አካዪ፣ ባቄላፊ ምስረ፣  
29 ደማፊ እትቱ፣ ሆሎታፊ ባዱ ኣነን ሎን ዳዊቲፊ ነሞተሳቲፍ ፍደን። እሳንስ፣ “ነሞትን ለፈ ገሞጂት ቤለአኒሩ፣ ደዸበኒሩ፣ ዼቦተኒሩስ” ጄዸኒ ቱረኒቲ።    

 18

አቤሳሎም ዱኡሳ 
 

1 ዳዊት ነሞተ እሰ ወጅን ቱረን ለካኤ አጀጁወን ኩማቲፊ አጀጁወን ዽባ ሙዴፍ።  
2 ዳዊትስ ሀርከ ሰዲ ኬሳ ሀርከ ቶኮ አጀጀ ዮኣብ ጀለት፣ ሀርከ ቶኮ አጀጀ አቢሻይ ኦቦሌሰ ዮኣብ እልመ ዜሩያ ጀለት፣ ሀርከ ቶኮሞ አጀጀ እታዪ ነምቸ ግቲ ጀለት ህሪርሴ ቦባሴ። ሞትችስ ሎልቶታን፣ “አን መታንኮ ዹጉማን እስን ወጅን ነንበአ” ጄዼ።   


3 ነሞትን ገሩ አከነ ጄዸኒን፤ “አት ዴሙ ህንቀብዱ፤ ዮ ኑ በቀቹፍ ድርቀምኔ እሳን ዋኤኬኘ ዽመ ህንቀበን፤ ዮ ወለካንኬኘስ ዹምኔ እሳኒፍ ሆማ ምት፤ አት ገሩ ነመ አከኬኛ ኩመ ኩዸን ጫልተ። ከናፉ አት ዮ መጋላ ኬሰ ቱርቴ ኑ ገርጋርቴ ወየ።”   


4 ሞትችስ፣ “አን ዋን ጋሪ እስንት ፈካቴ ከምዩ ነንጎዸ” ጄዼ ዴብሴ።  

ከናፉ ሞትች ዬሮ ሎልቶትን ሁንድ ገሬ ዽባቲፊ ገሬ ኩማቲን ቀጄለንት ከረ ብረ ዻበቻ ቱሬ።  
5 ሞትችስ ዮኣብ፣ አቢሻዪፊ እታዪን፣ “አናፍ ጄዻቲ አቤሳሎም ደርገጌስቻፍ ገራ ላፋ” ጄዼ አጀጄ። ሎልቶትን ሁንድኑስ አጀጀ ዳዊት ዋኤ አቤሳሎም አጀጆታፍ ኬኔ ዸገአን።   


6 ሎልቶትንስ እስራኤልን ወራኑፍ ድሬ ወራናት በአን፤ ሎልስ ቦሶነ ኤፍሬም ኬሰት ከኤ።  
7 አችትስ ሎልቶትን እስራኤል ሎልቶተ ዳዊቲን ዸአመን፤ ሁባቲን ጋፈሲስ አከ መሌ ጉዳ ቱሬ፤ ነሞተ ኩመ ድግደመቱ ዹሜ።  
8 ሎል ሱንስ ጉቱማ ባድያት በበልአቴ፤ ነሞተ ጎራዴን ፍጤ ጫላ ከን ቦሶን ልቅምሴ ሀምብሴቱ ባይአተ።   


9 አቤሳሎም ዬሮ ከነት አከ ተሳ ነሞተ ዳዊትት ዹፌ። እንስ ጋንጎሳ ያበቴ ዴማ ቱሬ፤ ኡቱመ ጋንጎንሳ ደሜሌ ጎቡ ቅልጡ ጉዳ ቶኮ ጀለ ደርባ ጅርቱ መታን አቤሳሎም ሙከ ኬሰት ቀበሜ። እንስ ቅሌንሰረት ረረኤ ሀፌ፤ ጋንጎን እን ያበቴ ቱሬ ሱን ገሩ ዴምሰሼ እቱመ ፉፍቴ።   


10 ነምች ቶኮ ዮሙ ዋን ከነ አርጌት፣ “አን አከ አቤሳሎም ሙከ ቅልጡት ረረኤ ጅሩ አሙመ አርጌረ” ጄዼ ዮኣብት ህሜ።   


11 ዮኣብስ ነምቸ ዋን ከነ እሰት ህሜን፣ “ማል ጄተ! አት እሰ አርግቴርታ? ማሊፍ አቹመት ሩኩቴ ለፋን እሰ ዸኡ ዺፍቴ? ስላ አን ሜቲ ሰቅሊ ኩዸኒፊ ሰበተ ጀግኑማ ስን በዻሰ ቱሬ” ጄዼ።   


12 ነምች ሱን ገሩ፣ አከነ ጄዼ ዴብሴ፤ “ኡቱ ሰቅሊን ኩመ ቶኮ ሀርከኮት ናፍ ሰፈረሜዩ አን እልመ ሞቲት ሀርከኮ ኦል ህንፉዸዹ። ሞትች ኡቱ ኑ ዸጌኙ ስእ፣ አቢሻዪፊ እታዪን፣ ‘አናፍ ጄዻቲ አቤሳሎም ደርገጌስቸ ኤጋ’ ጄዼ አጀጄረ።  
13 ከራ ብራሞ ኡቱ አን ኩተዼ ሉቡሳ በሌሴ፣ ሰበቢ ወንት ሞትቸ ዱራ ዾከቱ ቶኮዩ ህንጅሬፍ አት መታንኬዩ ነት ህንዽኣቱ ቱሬ።”   


14 ዮኣብስ፣ “ከነ ቦዴ አን ሃለ ከናን ስ ወጅን ዬሮ በሌሱ ህንቀቡ” ጄዼ። ከናፉ አንካሴ ሰዲ ሀርከት ቀበቴ ኡቱመ አቤሳሎም ሙከ ቅልጡት ረረኤ ሉቡን ጅሩ ገራሳት ድሬ።  
15 ወር ዮኣቢፍ ምአ ሎላ ባተን ኩርነንስ እት ናነአኒ አቤሳሎምን ዸአኒ አጄሰን።   


16 ከነረት ዮኣብ መለከተ አፉፌ፤ ሎልቶትንስ ሰበቢ እን እሳን ዾዌፍ እስራኤልን አርኡ ንዺሰን።  
17 እሳንስ ሬፈ አቤሳሎም ፉዸኒ ቦሶነ ኬሰት ቦለ ጉዳ ቶኮት ደርበተኒ ዸጋ ጉርጉዳ እሰረ ቱለን። ዬሮ ከነት እስራኤሎን ሁንድ ገረ መነሳኒት በቀተን።   


18 አቤሳሎም ዬሮ ሉቡን ቱሬት፣ “አን እልመ መቃኮ ዋምስሱ ህንቀቡ” ጄዼ እዶ ሱሉለ ሞቲ ጄዸሙት ያደኖ ኦፊቲፍ ሶዱ ዻበቴ። ሶዱ ሰነስ መቃ ኦፊሳቲን ሞጋሴ። ሀመ ሀርኣትሌ ሶዱን ሱን ሶዱ አቤሳሎም ጄዸሜ ዋመመ።   

ገደ ዳዊት 
 

19 አሂመአዝ እልም ዛዶቅ፣ “አን ዸቄ አከ ዋቀዮ ሀርከ ዲኖተሳ ጀላ እሰ ባሴ ሞትቸት ነንህመ” ጄዼ።   


20 ዮኣብሞ፣ “ነምን ሀርአ ዸቄ ህሙ ስኢ ምት፤ ሰበቢ እልም ሞትቻ ዱኤፍ አት ዬሮ ብራ ዸቅጤ እት ህምተ፤ ገሩ ሀርአ ዋን ከነ ጎቹ ህንቀብዱ” ጄዼን።   


21 ኤርገሲስ ዮኣብ ኩሺዻን፣ “ዸቂቲ ዋን አርግቴ ሞትቸት ህም” ጄዼ። ኩሺንስ ፉለ ዮኣብ ዱረት ገድ ጄዼ ሀርከ ፉዼ ፊጋ ቀጄሌ።   


22 አሂመአዝ እልም ዛዶቅ አመስ ዮኣቢን፣ “ወን ፌዼ ሃዹፉ፤ ማሎ አንስ ኩሺ ፋነ ነንፊገ” ጄዼ።  

ዮኣብ ገሩ፣ “ያ እልመኮ፣ አት ማሊፍ ዸቁ በርባደ? አት ኦዱ በዻሰ ሲፍ ኬንሲሱ ቶኮዩ ህንቀብዱ” ጄዼን።   


23 እንሞ፣ “ወን ፌዼ ሃዹፉ፤ አን ፊጉ ነንበርባደ” ጄዼ።  

ከናፉ ዮኣብ፣ “ፊግ!” ጄዼን። ኤርገሲ አሂመአዝ ከራ ድሬቲን ፊጌ ኩሺ ብረ ደርቤ።   


24 አዶ ዳዊት ከረ አላቲፊ ከን ኬሳ ግዱ ታኤ ጅሩ ኤግዱን ከራ ዻበ ጉባ መናቲን ከራት ኦል በኤ። እንስ አች እላሌ ነመ ኮጳሳ ፊጉ ቶኮ አርጌ።  
25 ኤግዱን ሱንስ ሞትቸ ዋሜ ዋን ከነ እት ህሜ።  

ሞትችስ፣ “እን ዮ ኮጳሳ ተኤ፣ ኦዱ ጋሪ ፍዱ ቀበ” ጄዼ። ነምች ሱንስ ዽኣቻ ዹፌ።   


26 ኤርገሲስ ኤግዱን ሱን ኡቱ ነምን ብራ ፊጉ አርጌ ኤግዱ ከራ ዋሜ፣ “ኩኖ ነምን ብራ ቶኮ ኮጳሳ ፊጋ ጅረ!” ጄዼን።  

ሞትችስ፣ “እንስ ኦዱ ጋሪ ፍዱ ቀበ” ጄዼ።   


27 ኤግዱን ሱንስ፣ “እን ጀልቀባ ዋን አከ አሂመአዝ እልመ ዛዶቅት ፊጉ ነት ፈካተ” ጄዼ።  

ሞትችሞ፣ “እን ነመ ጋሪዸ፤ ኦዱ ጋሪ ፍዴ ዹፈ” ጄዼ።   


28 አሂመአዝ ሞትቸ ዋሜ፣ “ወን ሁንድኑ ጋሪዸ” ጄዼ፤ ፉለ ሞትቻ ዱረትስ አዳን ለፈት ጎምብፈሜ፣ “ዋቀዮ ዋቅንኬ ገለተ ሃአርገቱ፤ እን ወረ ጎፍታኮ ሞትቸት ሀርከሳኒ ኦል ፉዸተን ደበርሴ ኬኔራቲ” ጄዼ።   


29 ሞትችሞ፣ “አቤሳሎም ደርገጌስች ጀላ በኤራ?” ጄዼ ጋፈቴ።  

አሂመአዝስ፣ “ዬሮ ዮኣብ ገርብቸ ሞትቻቲፊ አነ ገርብቸኬ ኤርጉፍ ከኤት ራፈመ ጉዳቱ ቱሬ። ገሩ ወን ሱን ማል አከ ተኤ አን ህንቤኩ” ጄዼ ዴብሴ።   


30 ሞትችስ፣ “አስ ሂቂ ዻበዹ” ጄዼ። ከናፉ እን አች ሂቄ ዻበቴ።   


31 ኤርገሲስ ኩሺን ዹፌ፣ “ጎፍታኮ ያ ሞቲ፣ ኦዱ ገመቺሳ ዸገእ! ዋቀዮ ሀርአ ወረ ስት ከአን ሁንደ ጀላ ስ ባሴረ” ጄዼ።   


32 ሞትችስ ኩሺዻን፣ “አቤሳሎም ደርገጌስች ጀላ በኤራ?” ጄዼ ጋፈቴ።  

ኩሺንስ፣ “ዲኖትን ጎፍታኮ ሞትቻቲፊ ወር ስ ሚዹፍ ስት ከአን ሁንድ አኩመ ደርገጌሰ ሰና ሃተአን” ጄዼ ዴብሴ።   


33 ሞትች ንሆለቴ። ኩታ መና ከን ከረ ዱራ ጉባትስ ኦል በኤ ቦኤ። ዮሙ ኦል በኡትስ፣ “ያ እልመኮ አቤሳሎም! እልመኮ፣ እልመኮ አቤሳሎም! ኡቱ ቆደኬ አን ዱኤ ጅራዼ፤ ያ አቤሳሎም እልመኮ፣ ያ እልመኮ!” ጄዼ።    

1 ዮኣብትስ፣ “ዳዊት ሞትች አቤሳሎሚፍ ቦኡፊ ገዱት ጅረ” ጄዸሜ ህመሜ።  
2 ሰበቢ ጉቱማን ሎልቶታ ኦዱ፣ “ሞትች እልመሳቲፍ ገዳ ጅረ” ጄዹ ዸገኤፍ ሞእች ጋፈ ሰና ገደት ጌደረሜ።  
3 ጋፈ ሰነ ሰብን ሁንድስ አኩመ ሎልቶተ ሞአተመኒ ቃነኡዻን በቀተኒ መጋላ ሴነኒት ቃነኤ መጋላ ሴኔ።  
4 ሞትችስ ፉለሳ ሀጉገቴ፣ “ያ እልመኮ አቤሳሎም! ያ አቤሳሎም እልመኮ፣ ያ እልመኮ!” ጄዼ ሰገሌ ኦል ፉዸቴ ቦኤ።   


5 ዮኣብ ገረ ሞትቻ መነ ኦል ሴኔ አከነ ጄዼ፤ “አት ሀርአ ፉለ ነሞተኬ ከኔን ሉቡኬ፣ ሉቡ እልማንኬቲቲፊ እንተለንኬቲ፣ ሉቡ ኒቶተኬቲቲፊ ሳጀቶወንኬቲ ኦልቸን ሰነ ሁንዳ ቃኒዻን ሀጉግዴርተ።  
6 አት ወረ ስ ጅበን ጃለቴ ወረ ስ ጃለተንሞ ጅብቴርተ። አት አከ አጀጆተ ሎልቶተኬቲቲፊ ነሞተሳኒ ወይቱ ህንሄድኔ ሀርአ ምርከኔስቴርተ። ሀርአ ኡቱ ሁንድኬኘ ዱኔ አቤሳሎም ጅራቴ አት አከ ገመዱ አን ነንአርገ።  
7 አመ ገድ በኢቲ ነሞተኬ ጀጀቤስ። ዮ አት ገድ በኡ ባቴ አከ ኤደነ ነምን ቶኮዩ ስ ብረት ህንሀፍኔ አን መቃ ዋቀዮቲን ነንከከዸ። ኩንሞ ረክነ አት እጆሉማኬቲ ጀልቀብዴ ሀመ አማት ኬሰ ደበርቴ ሁንደ ጫላ ሀማተ።”   


8 ከናፉ ሞትች ከኤ ከረ ዱረ ታኤ። ነሞትን ሁንድኑስ ዮሙ፣ “ሞትች ከረ ዱረ ታኤ ጅረ” ጄዸሜ እት ህመሜት እሰ ብረ ዹፈን።  

ዬሮ ሰነት እስራኤሎን ሁንድ ገረ መነሳኒት በቀተኒ ቱረን።   

ዳዊት ዬሩሳሌምት ዴብኤ 
 

9 ጉቱማ ጎሶተ እስራኤል ኬሰት ነሞትን ሁንድኑ አከነ ጄዸኒ ወል ፈልማ ቱረን፤ “ሞትች ሀርከ ዲኖተኬኛ ጀላ ኑ ባሴረ፤ ነምን ሀርከ ፍልስጤሞታ ጀላ ኑ ባሴስ እሱመ። አመ ገሩ እን ሰበቢ አቤሳሎሚቲፍ ብያ በቀቴረ፤  
10 አቤሳሎም እን ኑ አከ እን ቡልቻኬኘ ተኡፍ ጄኔ ድብኔ ሱንሞ ሎለረት ዱኤረ። ከናፉ ዋኤ ሞትቸ አስ ዴብሱረት እስን ማሊፍ ዋን ቶኮ ህንመርአትኔ?”   


11 ዳዊት ሞትችስ አከነ ጄዼ ኤርጋ ከነ ዛዶቂፊ አብያታር ሉቦተት ኤርጌ፤ “አከነ ጄዻቲ ማንጉዶተ ይሁዳ ጋፈዻ፤ ‘ወን ጉቱማ እስራኤል ኬሰት ኦዴፈማ ጅሩ ጉረ ሞትቻ ቀቀቤራቲ እስን ማሊፍ ሞትቸ መነ ሞቱማሳት ዴብሱረት ዱበት ሀፍተን?  
12 እስን ኦቦሎተኮ፣ ፎንኮቲፊ ዺገኮት፤ ዮስ ሞትቸ ፍዱረት ማሊፍ ዱበት ሀርክፈተንሬ?’  
13 አማሳንስ፣ ‘አት ፎኒፊ ዺገኮ ምቲ? ዮ አን አማ ጀልቀቤ እዶ ዮኣብ አጀጃ ሎልቶተኮ ስ ጎቹ ባዼ፣ ዋቅን ዋን ሀማ ነት ሃፍዱ፤ ዋን ጫሉሌ ነት ሃፍዱ።’ ”   


14 ሞትችስ አኩመ ገራ ነመ ቶኮት ገራ ነሞተ ይሁዳ ሁንዳ ቦጅኤ። እሳንስ፣ “ነሞተኬ ሁንደ ወጅን ዴብእ” ጄዸኒ ሞትቸት ኤርገን።  
15 ሞትችስ ብየት ዴብኤ ሀመ ዮርዳኖስት ዹፌ።  

ነሞትን ይሁዳስ ሞትቸ ስመተኒ ዮርዳኖስን ጬስሰኒ ፍዱፍ ሀመ ግልጋልት ዹፈን።  
16 ሽሜኢን ነምች በሁሪም እልም ጌራ ከን ጎሰ ቤንያም ሱንስ ሞትቸ ስመቹፍ ነሞተ ይሁዳ ወጅን ደፌ ገድ ቡኤ።  
17 እሰ ወጅንስ ቤንያሞተ ኩመ ቶኮ አከሱመስ ዚባ ተጃጅላ ማቲ ሳኦል፣ እልማንሳ ኩዸ ሸነኒፊ ሆጄቶተሳ ድግደመቱ ቱሬ። እሳንስ ሞትቸ ዱርሰኒ ዮርዳኖስን ጬአን።  
18 እሳንስ ማቲ ሞትቻ ስመቹፊ ዋን እን በርባዱ እሳፍ ጎቹፍ መልካ ጬአን።  

ሽሜኢን እልም ጌራ ዮሙ ዮርዳኖስን ጬኤት ሞትቸ ዱረት ኩፌ  
19 አከነ እሳን ጄዼ፤ “ጎፍታንኮ በሌሳ ነት ህንሄሬግን። በሌሳ ገርብችኬ ዬሮ አት ጎፍታንኮ ሞትች ዬሩሳሌሚ ባቴት ሆጄቴ ገራት ህንቀበን። ሞትች ዋን ሰነ ያደሳ ኬሳ ሃባሱ።  
20 አን ገርብችኬ ጩቡ ሆጄቹኮ ቤካቲ፤ ሀርአ ገሩ አን መነ ዮሴፍ ሁንደ ኬሳ ጎፍታኮ ሞትቸ ስመቹፍ ነመ ጀልቀባ ተኤ ዹፌረ።”   


21 አቢሻይ እልም ዜሩያስ፣ “ሽሜኢን ሰበቢ ነመ ዋቀዮ ድቤ አባሬፍ አመ ዱኡን እሳፍ ህንመሉ?” ጄዼ።   


22 ዳዊትሞ ዴብሴ፣ “ያ እልማን ዜሩያ አኒፊ እስን ማል ወልራ ቀብነ? እስን ዬሮ አማ ዲኖተ ነት ታተኒርቱ! ሀርአ ነምን ቶኮዩ እስራኤል ኬሰት አጄፈሙ ቀባ? አን ጉያ ሀርኣ እስራኤልረት ሞቲ ተኡኮ ህንቤኩ?” ጄዼ።  
23 ከናፉ ሞትች ሽሜኢዻን፣ “አት ዱኡ ህንቀብዱ” ጄዼ። ከነስ ከካዻን ምርከኔሴፍ።   


24 ሜፊቦሼት አካከዩን ሳኦልስ ሞትቸ ስመቹፍ ገድ ቡኤ። እን ጋፈ ሞትች ዬሩሳሌሚ በኤ ጀልቀቤ ሀመ ሞትች ዴብኡት ሚለሳቲፍ ኤጉምሰ በርባችሳ ህንጎኔ ዮካን አሬደ ህንሃደትኔ ዮካን ኡፈተሳ ህንሚጨትኔ ቱሬ።  
25 ዬሮ እን ሞትቸ ስመቹፍ ዬሩሳሌሚ ዹፌትስ ሞትች፣ “ሜፊቦሼት፣ አት ማሊፍ ነ ወጅን ህንዴምኔ?” ጄዼ እሰ ጋፈቴ።   


26 እንስ አከነ ጄዼ ዴብሴ፤ “ያ ጎፍታኮ ሞትቸ፣ አን ገርብችኬ ዋነን ናፈ ተኤፍ፣ ‘አከ አን ያበዼ ሞትቸ ፋነ ዴሙ ደንደኡፍ ሀሬንኮ ናፍ ሃፌአሙ’ ጄዼን ቱሬ። ዚባን ተጃጅላንኮ ገሩ ነ ጎዎምሴ።  
27 እን ጎፍታኮ ሞትቸ ዱረትስ ገርብቸኬ መቃ በሌሴረ፤ ጎፍታንኮ ሞትች አኩመ ኤርገማ ዋቀዮት፤ ከናፉ ዋን በርባዴ ሁንደ ጎዽ።  
28 ስላ ወን ማቲን አባኮቲ ሁንድኑ ሞትቸራ አርገቹ መለን ዱአ ቆፈ ቱሬ። አት ገሩ አነ ገርብቸኬ ወረ ማዲኬራ ኛተን ወጅን ቴስፍቴ። ከነ ጫላ ወን አን አከ ና ጎዸሙፍ ሞትቸ ጋፈቹፍ ምርገ ቀቡ ማሊ?”   


29 ሞትችስ፣ “ማሊፍ ዱቢ ዼሬስተ? አን አከ አቲፊ ዚባን ለፈ ሁንደ ገርገር ቆደተን አጀጄረ” ጄዼን።   


30 ሜፊቦሼትሞ ሞትቻን፣ “አመ ኤርገ ጎፍታንኮ ሞትች ነጋን ዴብኤ እን ዋን ሁንደ ሃፉዸቱ” ጄዼ።   


31 ነምች ጎሰ ግልኣድ ከን በርዝላይ ጄዸሙ ቶኮስ ሮጌሊሚ ገድ ቡኤ፤ እንስ ሞትቸ ጌጌሱፍ እሰ ወጅን ዮርዳኖስ ጬኤ።  
32 በርዝላዪን ጃርሰ ዱሎማ ወጋ ሰዴተመ ቱሬ። እንስ ዋን ነመ ሶሬሰ ቱሬፍ ዬሮ ሞትች መሀነዪም ጅራቴት ዋን እን ኛቱ ዽኤሳፊ ቱሬ።  
33 ሞትችስ በርዝላዪን፣ “ገመት ነ ወጅን ጬኢቲ ነ ወጅን ዬሩሳሌም ጅራዹ፤ አንስ ስን ሶራ” ጄዼ።   


34 በርዝላዪን ገሩ ሞትቻን አከነ ጄዼ፤ “አን ስአች ወጋ ሀመም ጅራቹፈን ሞትቸ ወጅን ዬሩሳሌም ዸቀ?  
35 አን ዬሮ አማ ወጋ ሰዴተመ ጉቴረ። አን ዋን ጋሪፊ ዋን ሀማ አዳን ባሱ ነንደንደኣ? ገርብችኬ ምኣ ኛታፊ ዹጋቲ ቤካ? አመስ ሰገሌ ዺሮታቲፊ ዱበርቶተ ስርበኒ ዸገኡ ደንደኣ? ዮስ ገርብችኬ ማሊፍ ጎፍታኮ ሞትቸት በኣ ደበለማ ተአሬ?  
36 ገርብችኬ ሞትቸ ወጅን ዮርዳኖስ ጬኤ ጥኖሼ ንዴመ፤ ሞትች ገሩ ማሊፍ ሃለ ከናን ገለተ ናፍ ዴብሰ?  
37 አከ አን ዮን ዱኤ መጋሉመኮት አዋለ አባፊ ሃዸኮ ብረት አዋለሙፍ ገርብቸኬ ዺስ ሃዴብኡ። ገርብችኬ ክምሃም ገሩ ኩኖት። እን ጎፍታኮ ሞትቸ ወጅን ሃጬኡ። አትስ ዋን ጃለቱ ከምዩ እሳፍ ጎዽ።”   


38 ሞትችስ፣ “ክምሃም ነ ወጅን ንጬአ፤ አንስ ዋን አት ጃለቱ ከምዩ እሳፍ ነንጎዸ፤ ዋን አት ነራ በርባዱ ከምዩስ ሲፍ ነንጎዸ” ጄዼ።   


39 አከሲን ነሞትን ሁንድኑ ዮርዳኖስን ጬአን፤ ሞትችስ ንጬኤ። ሞትችስ በርዝላዪ ዹንገቴ ኤብሴ፤ በርዝላዪንስ ገረ መነሳት ዴብኤ።   


40 ዮሙ ሞትች ገረ ግልጋልት ደርቤት ክምሃም እሰ ወጅን ዴሜ። ሎልቶትን ይሁዳ ሁንድኑፊ ወለካን ሎልቶተ እስራኤል ሞትቸ ጬስሰን።   


41 ዮሙሱመ ነሞትን እስራኤል ሁንድኑ ገረ ሞትቻ ዹፈኒ፣ “ኦቦሎትንኬኘ ወር ይሁዳ ማሊፍ ኑ ዾክሰኒ ሞትቻፊ ማቲሳ፣ ዱካ ቡቶተ እሰ ወጅን ዮርዳኖስን ጬስሰኒ ፍደን?” ጄዸኒን።   


42 ነሞትን ይሁዳ ሁንድስ ዴብሰኒ ነሞተ እስራኤሊን፣ “ኑ ዋን ሞትች ፍረ ዺጋ ኑፍ ተኤፍ ዋን ከነ ጎኔ። እስን ዋኤ ዋን ከና ማሊፍ ኣርቱ? ኑ ዋን ሞትቻ ኬሳ ቶኮሌ ኛትኔራ? ዋን ቶኮሌስ ኦፊኬኛፍ ፉዸኔራ?” ጄዸን።   


43 ከነረት ነሞትን እስራኤል ነሞተ ይሁዳቲን፣ “ኑ ሞትቸራ ቆደ ሀርከ ኩዸን ቀብነ፤ ከነ መሌስ ኑ እስን ጫላ ዳዊትራ ምርገ ቀብነ። ዮስ እስን ማሊፍ አከስ ኑ ቱፈቱሬ? አከ ሞቲንኬኘ ኑፍ ዴብኡፍ ከን ዱራን ዱርስኔ ጋፈትኔ ኑ ምቲ?” ጄዸኒ ዴብሰን።  

ገሩ ዴቢን ነሞትን ይሁዳ ዴብሰን ከን እስራኤሎታረ ጀባ ቱሬ።    

 20

ሳቤኤን ዳዊትት ፍንጭሉሳ 
 

1 ዬሮ ከነት ነምች ደባን ሼባ ጄዸሙ፣ እልም ቢክሪ ነምቸ ጎሰ ቤንያም ቶኮ አች ቱሬ። እንስ መለከተ አፉፌ ሰገሌ ጉዳን አከነ ጄዼ እዬ፤  

“ኑ ዳዊትራ ቆደ ህንቀብኑ፤  

እልመ እሴይራ ዻለ ቶኮሌ ህንቀብኑ!  

ያ እስራኤል፣ ቶኮን ቶኮን ነማ ገረ ዱንካነሳት!”   


2 ከናፉ ነሞትን እስራኤል ሁንድኑ ሼባ እልመ ቢክሪ ሰነ ዱካ ቡኡፍ ጄዸኒ ዳዊትራ ገረገለን። ነሞትን ይሁዳ ገሩ ዮርዳኖሲ ሀመ ዬሩሳሌምት ሞቲሳኒ ወጅን ዴመን።   


3 ዳዊትስ ዮሙ መሰራሳ ከን ዬሩሳሌም ኬሳት ዴብኤት፣ ሳጀቶወንሳ ኩርነን አከ እሳን መሰራ ኤገኒፍ ዺሴ ብራ ዴሜ ሰነ ፉዼ መነ ቶኮት ገልቼ አከ እሳን ኤገመን ጎዼ። እን ዋን እሳን ኛተን ኬኔፍ መሌ እሳን ወጅን ህንጪፍኔ። እሳንስ ሀመ ጋፈ ዱአኒት አከ ኒቶተ ዽርሶትንራ ዱአኒት ኮጳ ጅራተን።   


4 ኤርገሲስ ሞትች አማሳዻን፣ “ነሞተ ይሁዳ ጉያ ሰዲ ኬሰት ወልት ና ቀብ፤ አትስ አስት አርገም” ጄዼ።  
5 አማሳን ገሩ ዮሙ ነሞተ ይሁዳ ዋሙ ዴሜት ዬሮ ሞትች እሳፍ ኬኔ ጫላ ቱሬ።   


6 ዳዊትስ አቢሻይዻን፣ “ሼባን እልም ቢክሪ ሚዻ አቤሳሎም ኑ ሚዼ ሰነ ጫላ ኑ ሚዸ። አት ነሞተ ጎፍታኬቲ ፉዸዹቲ እሰ አርእ፤ ዮ ከና አቺ እን መጋላ ደአትኖ ቀቡ አርገቴ ኑ ጀላ ምልቀ” ጄዼ።  
7 ከናፉ ነሞትን ዮኣቢፊ ኬሬቶትን፣ ጴሌቶትኒፊ ነሞትን ወራና ጀጀቦን ሁንድ አጀጀ አቢሻይ ጀለት ህሪረኒ ቀጄለን። እሳንስ ዬሩሳሌሚ ከአኒ ሼባ እልመ ቢክሪ ሰነ አርኡፍ ቀጄለን።   


8 ኡቱመ እሳን ግቤኦን ኬሰ ከታ ጉዳ ብረ ጅረኑ አማሳን እሳን ስመቹፍ ዹፌ። ዮኣብ ኡፈተሳ ከን ወራና ኡፈቴ፤ ቀልቀል ጎራዴንሳ ኬሰ ጅሩስ ሰበታን ሙዺሳት ህዸሜ ቱሬ። አኩመ እን ገረ ፉለ ዱራት ተርካንፈቴንስ ጎራድች ቀልቀለሳ ኬሳ ለፈ ቡኤ።   


9 ዮኣብስ አማሳን፣ “ያ ኦቦሌሶ፣ አከም ጅርተ?” ጄዼ። ከነረት ዮኣብ እሰ ዹንገቹፍ ሀርከሳ ምርጋቲን ሀሬደ አሜሳይ ቀበቴ።  
10 አሜሳይ አከ ዮኣብ ጎራዴ ሀርካ ቀቡ ህንሁበትኔ ቱሬ፤ ከናፉ ዮኣብ ጎራዴ ሰነ ገራሳት ድሬ፤ መርኡማንሳስ ለፈት ጅጌ። አማሳንስ ኡቱ ለመተ ህንወራነምን ዱኤ። ኤርገሲሞ ዮኣቢፊ ኦቦሌስሳ አቢሻይ ሼባ እልመ ቢክሪ ሰነ አርአን።   


11 ነሞተ ዮኣብ ኬሳ እን ቶኮ አሜሳይ ብረ ዻበቴ፣ “ነምን ዮኣብን ጃለቱ፣ ከን ገሬ ዳዊት ተኤ ሁንድ ዮኣብን ዱካ ሃቡኡ!” ጄዼ።  
12 ዬሮ ከነት ሬፍ አማሳ ዺጋን ፋለሜ ከራረ ጪሰ ቱሬ፤ ነምች ቶኮስ አከ ሎልቶትን ሁንድ አች ዸዻበተን አርጌ። እንስ ዮሙ አከ ወር ገረ አሜሳይ ዹፈን ሁንድ ዸዻበተን አርጌት ከራራ ገረ ለፈ ቆቲሳት እሰ ሀርክሴ ወያረ ቡሴ።  
13 ኤርገ ሬፍ አሜሳይ ከራራ ካፈሜ ቦዴ ነሞትን ሁንድኑ ሼባ እልመ ቢክሪ ሰነ አርኡፍ ዮኣብ ፋነ ቀጄለን።   


14 ሳቤኤንስ ጎሶተ እስራኤል ሁንደ ኬሰ ደርቤ ገረ አቤል ቤት መኣካቲፊ ገረ ብየ ቤሪት ሁንዳ ዸቄ፤ ነሞትን ቤሪትስ ወልት ቀበመኒ እሰ ዱካ ቡአን።  
15 ሎልቶትን ዮኣብ ወጅን ቱረን ሁንድኑስ ዹፈኒ አቤል ቤት መኣካት ሳቤኤ መርሰን። እሳንስ ሀመ ከረ መጋላ ሰናት ናኔሰኒ ብዮ ቱለን፤ ዮሙ ደላ መጋላ ሰና ጅግሱፍ ቱማ ቱረንትስ፣  
16 ዱበርቲን ኦጌቲን ቶኮ መጋለቲዻ እሳን ዋምቴ፣ “ዸገኣ! ዸገኣ! አከ አን ዋ እሰት ህሙ ደንደኡፍ ዮኣብ አስ ሃዹፉ እት ህማ” ጄቴ።  
17 እን ገረሼ ዸቄ፤ እሼንስ፣ “አት ዮኣቢ?” ጄቴ ጋፈቴ።  

እንስ፣ “አን እሱመ” ጄዼ ዴብሴ።  

እሼንሞ፣ “ዋን ተጃጅልቱንኬ ዱበቱ ዸገእ” ጄቴ።  

እንስ፣ “አን ዸገኣን ጅረ።”   


18 እሼንስ እት ፉፍቴ አከነ ጄቴ፤ “በረ ዱሪ ነሞትን፣ ‘ገረ አቤል ዸቃ ጎርሰ ጋፈዻ’ ጄዹ ቱሬ፤ አከሲንስ ዱቢን ንዹመ ቱሬ።  
19 አን ወረ እስራኤል ኬሰ ነጋፊ አመነሙማን ጅራተን ኬሳ ቶኮዸ። አት መጋላ እስራኤል ኬሰት ሃዸ ታቴ ቶኮ በሌሱፍ ያዳ ጅርተ። አት ማሊፍ ዻለ ዋቀዮ ልቅምሱ በርባደ?”   


20 ዮኣብሞ አከነ ጄዼ ዴብሴ፤ “ወን ኩን ነራ ሃፈጋቱ! መጋለቲ በሌሱን ዮካን ልቅምሱን ነራ ሃፈጋቱ!  
21 ወን ኩን አከነ ምት። ነምች ሼባ ጄዸሙ እልም ቢክሪ ከን ብየ ጋራ ኤፍሬም ሱን ሞቲት፣ ዳዊትት ሀርከሳ ኦል ፉዸቴረ። ነምቸ ቶክቸ ከነ ደበርሳ ኬና፤ አንስ መጋላ ከነ ገድ ዺሴ ነንበአ።”  

ዱበርቲን ሱንስ ዮኣቢን፣ “መታን ነምቸ ሰና ደላ እራን ገድ ሲፍ ደርበተመ” ጄቴ።   


22 ኤርገሲ ዱበርቲን ሱን ጎርሰሼ ከን ኦጉማን ጉተሜ ሰናን ነሞተ ሁንደ ብረ ዸቅጤ፤ እሳንስ መታ ሼባ እልመ ቢክሪ ሰና ኩተኒ ዮኣቢፍ ገድ ደርበተን። ከናፉ እን መለከተ አፉፌ፤ ነሞትንሳ መጋለቲ ዺሰኒ ቶኮን ቶኮን ነማ መነ ኦፊሳት ገሌ። ዮኣብሞ ገረ ዬሩሳሌም ሞትቸ ብረት ዴብኤ።   

   
 

23 ዮኣብ ሎልቶተ እስራኤል ሁንደረት፣  

ቤናያ እልም ዬሆያዳሞ ኬሬቶታፊ ጴሌቶተረት አጀጃ ተኤ፤   


24 አዶራም ነሞተ ሆጂ ሁምና ሆጄተንረት ሙደሜ፤  

ዬሆሻፋጥ እልም አሂሉድሞ ገልሜሳ ተኤ፤   


25 ሼዋን በሬሳ፣  

ዛዶቂፊ አብያታርሞ ሉቦተ ቱረን፤   


26 አከሱመስ ኢራስ ነምች ጎሰ ያእር ሱን ሉበ ዳዊት ቱሬ።    

ሃሎ ባፈቹ ግቤኦኖታ 
 

1 ጀበነ ዳዊት ኬሰ ቤል ወጋ ሰዲ ወልት ኣንሴ ቡኤ፤ ከናፉ ዳዊት ፉለ ዋቀዮ በርባዴ። ዋቀዮስ፣ “ሰበቢ ሳኦል ግቤኦኖተ አጄሴፍ እሳፊ መነሳረ የከ ዺጋቱ ጅረ” ጄዼ።   


2 ሞትችስ ግቤኦኖተ ወልት ቀቤ እሳን ወጅን ሃሰኤ። ግቤኦኖትን ሀምባ አሞሮታ ቱረን መሌ እልማን እስራኤሎታ ምት፤ እስራኤሎን አከ እሳን ኤገን ከኩ ሴነኒፍ፤ ሳኦል ገሩ ህናፋ እስራኤሊፊ ይሁዳፍ ቀቡን ግቤኦኖተ በሌሱ በርባዴ ቱሬ።  
3 ዳዊትስ፣ “አን ማልን እስኒፍ ጎዸ? አከ እስን ዻለ ዋቀዮ ኤብፍተኒፍ አን አከምን አራረ ቡሱ ደንደአ?” ጄዼ ግቤኦኖተ ጋፈቴ።   


4 ግቤኦኖትንሞ፣ “ኑ ሳኦልራ ሜቲ ዮካን ወርቄ ጋፈቹፍ ምርገ ህንቀብኑ፤ ዮካን አከ ነምን ቶኮዩ እስራኤል ኬሰት ዱኡ ጎቹፍ ኑ ምርገ ቀብና?” ጄዸኒ ዴብሰኒፍ።  

ዳዊትስ፣ “አከ አን ማል እስኒፍ ጎዹ በርባዱ?” ጄዼ ጋፈቴ።   


5 እሳንስ አከነ ጄዸኒ ሞትቻፍ ዴቢ ኬነን፤ “ነመ አከ ኑ ዲገምኑፊ አከ ኑ እስራኤል ኬሰትስ እዶ ቶኮሌ ህንአርገትኔ ኑ ጎዼ ሰነ፣  
6 ሰኚሳ ኬሳ ዺር ቶርበ ኑፍ ሃኬነመን፤ ኑስ ዸቅኔ ብየ ሳኦል ነምቸ ዋቀዮ ፍለቴ ሰና፣ ግቤኣት ፉለ ዋቀዮ ዱረት እሳን ፈንፍና።”  

ከናፉ ሞትች፣ “ቶሌ እስኒፍን ኬነ” ጄዼ።   


7 ሞትች ገሩ ሰበቢ ከኩ ዋቀዮ ከን ዳዊቲፊ ዮናታን እልመ ሳኦል ግዱት ጎዸሜ ሰናቲፍ ጄዼ ሜፊቦሼት እልመ ዮናታን እልመ ሳኦል ዱአ ጀላ ባሴ።  
8 ሞትችስ አርሞኒፊ ሜፊቦሼት እልማን ሪጥጳን እንተል አያ ሳኦሊፍ ዴሴ ለማኒፊ እልማን ሜሮብ እንተል ሳኦል አድሪኤል እልመ በርዝላይ ነምቸ ጎሰ ሜሆላቲፍ ዴሴ ሸነን ጌሴ።  
9 እንስ ደበርሴ ግቤኦኖተት እሳን ኬኔ። ጀርስ እሳን አጄሰኒ ጋረ ጉባት ፉለ ዋቀዮ ዱረት እሳን ፈንሰን። ቶርባንሳኒዩ ወሉማን ዹመን፤ እሳንስ አኩመ ገርቡን ሃመሙ ጀልቀቤን ዬሮ ምዻን ሃመሙት ጉዮተ ጀልቀባት አጄፈመን።   


10 ሪጥጳን እንተል አያ ሱን ወያ ገዳ ፉዸቴ ከታረ አፈቴ። እሼንስ ዬሮ ምዻን እት ሃመሙ ጀልቀብዴ ሀመ ቦካን ሬፈ ጀረ አጄፈመኒ ሰነት ሰሚዻ ሮቡት አከ ጉያ ጉያ አላቲን ሰሚ ሀልከንሞ ብኔንሶትን ቦሶና ሬፈ ሰነ ቱቀን ህንኤየምኔ።  
11 ወን ሪጥጳን እንተል አያ ሳጀቶን ሳኦል ሱን ሆጄቴ ዳዊትት ህመሜ፤  
12 እንስ ዸቄ ለፌ ሳኦሊፊ ለፌ እልመሳ ዮናታን ነሞተ ያቤሽ ግልኣድ ብራ ፍዴ። እሳን ኦብዲ ቤት ሻን እዶ ፍልስጤሞትን ጋፈ ግልቦኣት ሳኦልን አጄሰን እት ጀረ ፈንሰን ሰና እሳን ሀተኒ ቱረኒቲ።  
13 ዳዊትስ ለፌ ሳኦሊፊ ለፌ ዮናታን እልመ ሳኦል አቺ ፍዴ፤ ለፌን ወረ አጄፈመኒ ፈንፈመኒስ ወልት ቀበሜ።   


14 እሳንስ ለፌ ሳኦሊፊ ለፌ እልመሳ ዮናታን ብየ ቤንያም ኬሰት፣ እዶ ዜላ ጄዸሙት አዋለ ቂሽ አባ ሳኦል ኬሰት አዋለኒ ዋን ሞትች አጀጄ ሁንደ ጎዸን። ሰነ ቦዴ ዋቅን ከዸትና ዋኤ ብየቲፍ ዽኣቴ ንዸገኤ።   

ወራነ ፍልስጤሞተት በነሜ 
 
21፥15‑22 ኩወፈ – 1ሴና 20፥4‑8  


15 አመስ ፍልስጤሞታፊ እስራኤል ግዱት ወራን ንከኤ። ዳዊትስ ነሞተሳ ወጅን ፍልስጤሞተ ወራኑፍ ዱሌ፤ እንስ አከ መሌ ደዸቤ።  
16 ነምች ጎሰ ራፋ ከን ይሽቢ-ቤኖብ ጄዸሙ ቶኮ ኤቦ ናሲ ከን ኪሎ ግራሚ ሰዲፊ ወለካ ኡልፋቱፊ ጎራዴ ሃራ ህዸቴ ቱሬ፤ እንስ ዳዊትን አጄሱ በርባዴ።  
17 አቢሻይ እልም ዜሩያ ገሩ ዳዊትን በራሩ ዹፌ፤ ነምቸ ፍልስጤም ሰነስ ዸኤ አጄሴ። ነሞትን ዳዊትስ፣ “አከ እብሳን እስራኤል ህንዻምኔፍ አት ስአች ኑ ወጅን ወራነ ህንዸቅጡ” ጄዸኒ ከከተኒፍ።   


18 ኤርገሲሞ ለፈ ጎብ ጄዸሙት ፍልስጤሞተ ወጅን ወራን ብራ ከኤ። ዬሮ ሰነትስ ሲቤካይ ነምች ብየ ሁሻ ነምቸ ሳፍ ጄዸሙ ቶኮ ሰኚ ራፋ ኬሳ አጄሴ።   


19 ወራነ ብራ ከን ፍልስጤሞተ ወጅን ጎብት ጎዸሜ ኬሰትሞ ኤልሃናን እልም የእሬ ኦሬጊም ነምች ብየ ቤትልሄም ጎልያድ ነምቸ ግቲ ከን ሶማን ኤቦሳ ሎሳ ወየ ዾፍቱ ገኡ ሰነ ንአጄሴ።   


20 አመስ ወራነ ጋትት ጎዸሜ ከን ብራ ኬሰት ነምቸ ሀመ ወዪ ገኡ ከን ቶኮ ቶኮ ሀርከሳራ ቁቦተ ጀአ ጀአ አከሱመስ ቶኮ ቶኮ ሚለሳራ ቁቦተ ጀአ ጀአ ወሉመት ቁቦተ ድግደሚ አፉር ቀቡ ቶኮቱ ቱሬ፤ እንስ ሰኚ ራፋ ኬሳ ዸለቴ።  
21 ዮሙ እን እስራኤልን ቱቱቄትስ፣ ዮናታን እልም ሽሜኢ ኦቦሌስ ዳዊት እሰ አጄሴ።   


22 ጀር አፍረን ኩኔን ሰኚወን ራፋ ወረ ጋት ኬሰ ቱረኒዸ። እሳንስ ሀርከ ዳዊቲፊ ሀርከ ነሞተሳቲን ዹመን።    

ፋርፈትና ገለታ ከን ዳዊት 
 
22፥1‑51 ኩወፈ – ፋር 18፥1‑50  


1 ዳዊት ዮሙ ዋቀዮ ሀርከ ዲኖተሳ ሁንዳፊ ሀርከ ሳኦል ጀላ እሰ ባሴት ዱቢ ፋርፈትና ከነ ዋቀዮፍ ፋርፈቴ።  
2 እንስ አከነ ጄዼ፦  

“ዋቀዮ ከታኮት፤ ደአትኖኮቲፊ ኦልቻኮት፤   


3 ዋቅንኮ ከታኮ ከን አን ኮሉ እት ገሉዸ፤  

እን ጋቸነኮቲፊ ጋንፈ ፈይነኮት።  

እን ደአትኖኮ ጭማ፣ ኮሉኮቲፊ ፈይሳኮት፤  

አት ነሞተ ሁምናን ነመት ከአን ጀላስ ነ ባስተ።   

   
 

4 “አን ዋቀዮ ገለን እሳፍ መሉ ሰነ ነንዋመዸ፤  

ዲኖተኮ ጀላስ ነንበራረመ።   


5 ደምበሊን ዱኣ ነ መርሴረ፤  

ሎላን በዲሳስ ነ ልቅምሴረ።   


6 ፉኞን ሲኦል ነት መረሜ፤  

ክዮን ዱኣስ ነት ዹፌ።   

   
 

7 “አን ዽጵነኮ ኬሰት ዋቀዮን ነንዋመዼ፤  

ዋቀኮት ነንእየዼ።  

እንስ መነ ቁልቁሉማሳቲ ሰገሌኮ ዸገኤ፤  

እይኮስ ጉረሳ ሴኔ።   


8 ለፍት ንሆለቴ፤ ንሶቾቴስ፤  

ሁንዴወን ሰሚወኒ ንራፈመን፤  

ሰበቢ እን ዼከሜፍስ እሳን ንሆለተን።   


9 ኣር ፉኛንሳቲ ኦል በኤ፤  

እብድ ዋ በርበዴሱ አፋንሳቲ በኤ፤  

ጭሌን ቦበኡስ አፋንሳቲ በኤ።   


10 እን ሰሚወን ተርሳሴ ገድ ቡኤ፤  

ዱሜሶን ጉራችስ ሚለሳ ጀለ ቱረን።   


11 እን ኪሩቤልን ያበቴ በርሴ፤  

ቆቾ ቅሌንሳቲንስ ኦል በኤ።   


12 እን ዱከነ፣ ዱሜሰ ሰሚ  

ከን ቦካዻን ዱከናኤሞ ጎዶሳ ጎዸቴ።   


13 እፈ ፉለሳ ኬሳስ  

በከካን በለቅሴ በኤ።   


14 ዋቀዮ ሰሚዻ ንቀቀዌሰኤ፤  

ሰገሌን ዋቀ ዋን ሁንዳ ኦሊስ ንዸገአሜ።   


15 እን ጥየሳ ደርበቴ ዲኖተ ብትኔሴ፤  

በከካስ ገድ ዺሴ እሳን ፍጤ።   


16 ዼከምሰ፣ ዋቀዮቲን  

ሁምነ ሀፉረ ፉኛንሳቲ በኡቲንስ  

ሱሉለወን ገላና እፈት ባፈመን፤  

ሁንዴወን ለፋስ ቁላ ሀፈን።   

   
 

17 “እን ኦል ጉባዻ ገድ ሂጠቴ ነ ቀቤ፤  

ብሻኖተ ገድ ፈጎ ኬሳስ ነ ባሴ።   


18 እን ዲነኮ እሰ ጀባ ጀላ፣ አመጃጆተኮ  

ወረ አከ መሌ ነት ጭመን ጀላስ ነ ባሴ።   


19 እሳን ጉያ ረክነኮት ነት ዹፈን፤  

ዋቀዮ ገሩ ገርጋርሰኮ ቱሬ።   


20 እን እዶ በልኣት ነ ባሴ፤  

ዋን ነት ገመዴፍስ ነ ኦልቼ።   

   
 

21 “ዋቀዮ አኩመ ቀጄሉማኮቲት ና ኬኔረ፤  

አኩመ ቁልቁልነ ሀርከኮትስ ነ በዻሴ።   


22 አን ከራ ዋቀዮ ኤጌራቲ፤  

ዋቀኮራ ገረገሌ ሀምነ ህንሆጄትኔ።   


23 ሴርሳ ሁንድኑ ፉለኮ ዱረ ጅረ፤  

አንስ አጀጀሳራ ህንጀልአትኔ።   


24 አን ፉለሳ ዱረት ሙዳ ህንቀቡ ቱሬ፤  

ጩቡራስ ኦፍ ኤገዼረ።   


25 ዋቀዮ አኩመ ቀጄሉመኮት፣  

አኩመ አን ፉለሳ ዱረት ቁልቁሉ ተኤትስ ነ በዻሴረ።   

   
 

26 “አት ነመ አመነማት አመነሙማኬ አርግሲፍተ፤  

ነመ ሙዳ ህንቀብኔትስ ከን ሙዳ ህንቀብኔ ታተ፤   


27 ነመ ቁልቁሉት ቁልቁሉ ታተ፤  

ነመ ጀልኣትሞ ጀልኣ ታተ።   


28 አት ወረ ገድ ኦፍ ቀበን ንኦልችተ፤  

ወረ ኦፍ ቱለንሞ ገድ ዴብሱፍ እጅኬ እሳን እላለ።   


29 ያ ዋቀዮ፣ አት እብሳኮት፤  

ዋቀዮ ዱከነኮ እፈት ንጌደረ።   


30 አን ገርጋርሰኬቲን ሎልቶተ ዺበዼ ነንዴመ፤  

ዋቀኮቲንስ ደላ ኡታሉ ነንደንደአ።   

   
 

31 “ዋቀ ከነ፣ ከራንሳ ሙዳ ህንቀቡ፤  

ዱቢን ዋቀዮ ህርእነ ህንቀቡ።  

ወረ እሰት ኮሉ ገለን ሁንዳፍ እን ጋቸነ ተአ።   


32 ዋቀዮ መሌ ዋቅን ኤኙ?  

ዋቀኬኘ መሌስ ከታን ኤኙ?   


33 ከን ሁምነ ነ ህዸቺሱ፣  

ከን አከ ከራንኮስ ነጋ ተኡ ጎዹ ዋቀ።   


34 እን ሚለኮ አከ ሚለ ቦሮፋ ጎዸ፤  

እዶ ኦል ዼራረስ ነ ዻበቺሰ።   


35 እን ሀርከኮ ወራናፍ ሌንጅሰ፤  

እሬንኮስ እዳ ናሲ ደብሱ ንደንደአ።   


36 አት ገርጋርሰኬ ከን ነመ ፈይሱ ጋቸነ ናፍ ጎተ፤  

ገርጋርስኬስ ነመ ጉዳ ነ ጎዼ።   


37 አከ ኮሜንኮ ህንሙጩጫኔፍ፣  

ሚለኮቲፍ ዳንዲ በልእፍቴርተ።   

   
 

38 “አን ዲኖተኮ አርኤ ነንበሌሴ፤  

ሀመ እሳን በርበዳአንትስ አን ዱበት ህንዴብኔ።   


39 አን ጉቱማን ጉቱት እሳን ነንበርበዴሴ፤  

እሳን ዴብአኒ ከኡ ህንደንደአን፤  

እሳንስ ሚለኮ ጀለት ንኩፈን።   


40 አት ሎላፍ ሁምነ ነ ህዸቺፍቴ፤  

አመጃጆተኮስ ፉለኮ ዱረት ገድ ዴብፍቴ።   


41 አከ ዲኖትንኮ ዱግደ ዱበት ዴብአኒ በቀተን ጎቴርተ፤  

አንስ አመጃጆተኮ በርበዴሴረ።   


42 እሳን ገርጋርሳፍ እየን፤ ገሩ ከን እሳን ኦልቹ ቶኮዩ ህንቱሬ፤  

ገረ ዋቀዮትስ ንእየተን፤ እን ገሩ ዴቢ ህንኬንኔፍ።   


43 አንስ አኩመ አዋረ ለፋት እሳን ነንዳኬ፤  

ቡሌሴስ አኩመ ዾቄ ዳንዲራት እሳን ዽዺቴ።   

   
 

44 “አት ሎለ ነሞታ ጀላ ነ ባፍቴርተ፤  

መታ ሰቦታ ጎቴ ነ ጅራችፍቴርተ።  

ሰብን አን ህንቤክኔ ነ ተጃጅለ፤   


45 ነሞትን ኦርማ ነ ሶሶበተን፤  

እሳን አኩመ ዋኤኮ ዸገአኒን ናፍ አጀጀመን።   


46 እሳን ሁንድ አብዲ ኩተተን፤  

ሆለቻስ ደአትኖሳኒ ጀባ ኬሳ በአን።   

   
 

47 “ዋቀዮ ጅራታዸ! ከታንኮ ሃኤብፈሙ!  

ዋቅንኮ፣ ከታን፣ ፈይሳንኮ ኦል ኦል ሃጄዹ!   


48 እን ዋቀ ሃሎ ና ባሱ፣  

ከን ሰቦተስ ነ ጀለ ገልቹ፣   


49 ከን ዲኖተኮ ጀላስ ብልሰ ነ ባሱዸ።  

አት አመጃጆተኮቲ ኦል ነ ጎተ፤  

ጎልቶተ ጀላስ ነ ባፍቴ።   


50 ከናፉ ያ ዋቀዮ፣ አን ሰቦተ ግዱት ስን ሌልሰ፤  

ፋርፈትና ገለታሌ መቃኬቲፍ ነንፋርፈዸ።   

   
 

51 “እን ሞአናወን ጉርጉዳ ሞቲሳቲፍ ንኬነ፤  

ድበማሳ ዳዊቲፊ ሰኚሳቲፍ፣  

አራረ በረ በራ ንአርግሲሰ።”    

ዱቢ ዳዊት ከን ዹማ 
 

1 ዱቢን ዳዊት ዹመረት ዱበቴ ከናዸ፦  

“ህመን ዳዊት እልም እሴይ፣  

ህመን ነመ ዋቅን ዋን ሁንዳ ኦሊ፣ ኦል ኦል እሰ ቀቤ፣  

ነመ ዋቅን ያቆብ እሰ ድቤ  

ፋርፈታን እስራኤል ጃለተማን ሱን አከነ ጄዼ፦   

   
 

2 “ሀፉር ዋቀዮ ከራኮቲን ዱበቴረ፤  

ዱቢንሳስ አረበኮረ ቱሬ።   


3 ዋቅን እስራኤል ዱበቴረ፤  

ከታን እስራኤል አከነ ናን ጄዼ፦  

‘ነምን ቀጄሉማን ሰበ ቡልቹ፣  

ከን ሶዳ ዋቃቲን ቡልቹ፣   


4 እን አከ እፈ ቢፍቱ ገነማ  

ከን እዶ ዱሜስ ህንጅሬት በኡ፣  

አኩመ እፈ አዱ ከን ኤርገ ቦካን ጫሜ ቦዴ  

መርገ ብቅልቹት።’   

   
 

5 “መንኮ ዋቀ ዱረት ቀጄላ ምቲ?  

እን ከኩ በረ በራ ነ ወጅን ሴኔ  

እሰስ ቀጄልቼ ከራ ሁንዳን ንኤገ ምቲ?  

እሰቱ ፈይነኮ ፊጣን ባሴ  

ፌዺኮ ሁንደስ ናፍ ጉተ ምቲ?   


6 ነሞትን ሀሞን ሁንድኑ ገሩ  

አኩመ ቆራቲ ሀርካን ወልት ህንቀበምኔት ገተሙ።   


7 ነምን ቆራቲ ቱቁ ከምዩ ምአ ስቢላ  

ዮካን ሶማ ኤቦ ቀበተ፤  

ቆራቲን ሱንስ ለፉመ ጅሩት ጉበመ።”   

ነሞተ ዳዊት ጀጀቦ 
 
23፥8‑39 ኩወፈ – 1ሴና 11፥10‑41  


8 መቃን ነሞተ ዳዊት ወረ ጀጀቦ ከናዸ፦  

ዮሼብ-በሼቤት ነምች ተህክሞን ሆገና ሰደኒ ቱሬ፤ እንስ ሎለ ቶኮረት ኤቦ ምርምርሴ ነሞተ ዽበ ሰዴት ፍጤ።   


9 ከን እሰት ኣኑሞ ኤሌኣዛር እልመ ዶዶ ነምቸ ጎሰ አሆኣ ቱሬ፤ እንስ ዬሮ ፍልስጤሞተ ሎላፍ አችት ወልት ቀበመኒ ቱረን ሰነ ወራኑፍ ኩተተንት፣ ነሞተ ጀጀቦ ዳዊት ወጅን ቱረን ሰደን ኬሳ ቶኮ ቱሬ። ኤርገሲ ነሞትን እስራኤል ቦዴት ዴብአን፤  
10 እን ገሩ ኡቱ ለፈ ዻበቴ ቱሬ ህንሶቾእን ሀመ ሀርክሳ ደዸቤ ጎራዴሳት ጎጉት ፍልስጤሞተ ንሩኩቴ። ዋቀዮ ጋፈስ ሞአኖ ጉዳ ኬኔ። ሎልቶትንስ ወረ ዱአንራ ሂከቹ ቆፋፍ ገረ ኤሌኣዛርት ዴብአን።   


11 እሰት ኣኔስ ሳማ እልመ ኣጌ ነምቸ ጎሰ ሀራራቱ ቱሬ። ዮሙ ፍልስጤሞትን እዶ ሌህ ጄዸሙት ለፈ ቆቲሳ ከን ምስራን ጉተሜ ቶኮ ብረት ወልት ቀበመንት ሎልቶትን እስራኤል እሳን ዱራ በቀተን።  
12 ሳማን ገሩ ለፈ ቆቲሳ ወለካት እዶ ቀበቴ ቱሬ። እንስ እራ እትሱዻን ፍልስጤሞተ ፍጤ፤ ዋቀዮስ ሞአትና ጉዳ ኬኔ።   


13 ዬሮ ምዻን ሃመሙት ኡቱ ሎልቶትን ፍልስጤሞታ ሱሉለ ሬፋይም ኬሰት ወልት ቀበመኒ ጅረኑ፣ ሀንገፎተ ሶዶመን ሰነ ኬሳ ነሞትን ሰዲ ገረ ሆልቀ አዱላምት ገረ ዳዊት ገድ ቡአን።  
14 ዬሮ ሰነት ዳዊት ደአትኖ ጭማ ኬሰ ቱሬ፤ ሎልቶትን ፍልስጤምሞ ቤትልሄም ቱረን።  
15 ዳዊትስ ዼቦቴ፣ “ኡቱ ነምን ቶኮ ቦለ ብሻኒ ከን ከረ ቤትልሄም ብረ ጅሩ ኬሳ ብሻን ዹጋቲ ና ፍዴሆ!” ጄዼ።  
16 ከናፉ ነሞትን ጀጀቦን ሰደን ሱን ቁበተ ፍልስጤሞታ ኬሳን ደርበኒ ቦለ ብሻኒ ከን ከረ ቤትልሄም ብረ ጅሩ ኬሳ ብሻን ወራበኒ ዳዊቲፍ ፍደን። እን ገሩ ዹጉ ንድዴ፤ ቆደ ከና ብሻን ሰነ ፉለ ዋቀዮ ዱረት ዸንገላሴ።  
17 እንስ፣ “ያ ዋቀዮ፣ ዋን ከነ ጎቹን ነራ ሃፈጋቱ! ብሻን ኩን ዺገ ነሞተ ሉቡ ኦፊሳኒት ኩተተኒ ዴመኒ ምቲ?” ጄዼ። ከናፉ ዳዊት ብሻን ሰነ ህንዹግኔ።  

ኤጋ ወን ነሞትን ጀጀቦን ሰደን ሱን ሆጄተን ከነ ቱሬ።   


18 አቢሻይ እልም ዜሩያ ኦቦሌስ ዮኣብ ሆገና ሰደንሳኒ ቱሬ። እንስ ነሞተ ዽበ ሰዲት ኤቦሳ ኦል ካፈቴ እሳን ፍጤ፤ አከሲን እንስ አኩመ ነሞተ ሰደን ሰና ቤከማ ተኤ።  
19 አቢሻይን ወረ ሰደን ጫላ ኡልፍነ ህንአርገኔሬ? እን ዮ እሳን ኬሳ ቶኮ ተኡ ባቴዩ አጀጃሳኒ ተኤ።   


20 ቤናያ እልም ዬሆያዳ ሎልቱን ጭማን ብየ ቀብዝኤል ሱንስ ሎልቱ ሞአትና ጉርጉዳ አርገምሲሴ ቱሬ። እንስ ሎልቶተ ሞኣብ ከኔን አከ መሌ ጀጀቦ ተአን ለመ አጄሴ። ጋፈ ጨቢን ሮቤ ቶኮስ ቦለ ኬሰ ሴኔ ሌንጨ አጄሴ።  
21 እን ነምቸ ብየ ግብጥ ጉድቸ ቶኮሌ ንአጄሴ። ነምች ግብጥ ሱን ኤቦ ሀርካ ቀባቱዩ ቤናያ ቦኩዻን እሰት በኤ፤ እንስ ሀርከ ነምቸ ግብጥ ሰናቲ ኤቦ ቡተቴ ኤቦዹመሳቲን እሰ አጄሴ።  
22 ሆጂወን ጎቱማ ከኔን ቤናያ እልም ዬሆያዳ ሆጄቴ ከነ ፈእ፤ እንስ አኩመ ነሞተ ጀጀቦ ሰደን ሰና ነመ ቤከማ ቱሬ።  
23 እን ነሞተ ሶዶመን ሰነ ኬሳ ነመ ከምዩ ጫላ ኡልፍነ ጉዳ አርገቴ፤ ገሩ ነሞተ ሰደን ሰነት ህንደበለምኔ። ዳዊትስ አጀጃ ኤግዶተ ኦፊሳ እሰ ጎዸቴ።   

   
 

24 ጀረ ሶዶመን ሰነ ኬሰትስ፦  

   
 
አሳሄል ኦቦሌሰ ዮኣብ፣  

ኤልሃናን እልመ ዶዶ ነምቸ ቤትልሄም፣   


25 ሸማ ነምቸ ጎሰ ሀሮዳ፣  

ኤሊቃ ነምቸ ጎሰ ሀሮዳ፣   


26 ሄሌዝ ነምቸ ጳልቲ፣  

ኢራ እልመ እቄሽ ነመ ቴቆኣ፣   


27 አቢኤዜር ነመ አናቶት፣  

ሜቡናይ ነመ ብየ ሁሻ፣   


28 ዘልሞን ነመ አሆኣ፣  

መሀራይ ነመ ኔቶፋ፣   


29 ሄሌድ እልመ በአና ነመ ኔቶፋ፣  

ጎሰ ቤንያም ኬሳ ኢታይ እልመ ሪባይ ነምቸ ግቤኣ፣   


30 ቤናያ ነመ ጵራቶን  

ህዳይ ነምቸ ሱሉሎተ ገኣሽ፣   


31 አቢ-አልቦን ነምቸ ብየ አርባ፣  

አዝማዌት ነመ በርሁም፣   


32 ኤሊያባ ነምቸ ሸአልቦን፣  

እልማን ያሼን፣  

ዮናታን፣  
33 እልመ ሸማ ነምቸ ሀራራ ሰና፣  

አሂኣም እልመ ሻራር ነምቸ አሮዳ ሰና፣   


34 ኤሊጴሌጥ እልመ አሀስባይ ነመ መአካት፣  

ኤልኣም እልመ አሂቶፌል ነመ ጊሎን፣   


35 ሄዝሮ ነመ ቀርሜሎስ፣  

ፈአራይ ነመ ብየ አርቢ፣   


36 ይግኣል እልመ ናታን ነምቸ ዞባ፣  

ባኒ ጎሰ ጋድ፣   


37 ዜሌቅ ነምቸ ጎሰ አሞን፣  

ነሃራይ ነምቸ ጎሰ ብኤሮት ከን ዮኣብ እልመ ዜሩያቲፍ ምአ ሎላ ባቱ ሰነ ቱሬ፤   


38 ኢራስ ነምቸ ጎሰ ይትራ፣  

ጋሬብ ነምቸ ጎሰ ይትራ፣   


39 አከሱመስ ኡርያ ነምቸ ሄት።   

   
 
ወሉመት ነሞተ ሶዶሚ ቶርበ ቱረን።   

 24

ዳዊት ሎልቶተ ለካኤ 
 
24፥1‑17 ኩወፈ – 1ሴና 21፥1‑17  


1 ኣሪን ዋቀዮ አመስ እስራኤልት ከኤ ዳዊቲን፣ “ዸቂቲ እስራኤሊፊ ይሁዳ ለካእ” ጄዼ እሳንት ከካሴ።   


2 ከናፉ ሞትች ዮኣቢፊ አጀጆተ ወራና ከኔን እሰ ብረ ቱረኒን፣ “አከ አን አከ እሳን ሀመም አከ ባይአተን ቤኩ ደንደኡፍ ጎሶተ እስራኤል ከኔን ዳኒ ሀመ ቤርሼባት ጅራተን ሁንደ ኬሰ ዴማቲ ነሞተ ሎሉ ደንደአን ገልሜሳ” ጄዼ።   


3 ዮኣብ ገሩ ዴብሴ፣ “ዋቀዮ ዋቅንኬ ሎልቶተኬ ደቻ ዽበ ጫላ ሃባይእሱ፤ እጅ ጎፍታኮ ሞትቻስ ዋን ከነ ሃአርጉ። ገሩ ጎፍታንኮ ሞትች ማሊፍ ዋን ከነ ጎቹ በርባዴ?” ጄዼ።   


4 ተኡስ ዱቢን ሞትቻ ዮኣቢፊ አጀጆተ ሎልቶታ ያደ ጌደረቺሴ፤ ከናፉ እሳን ፉለ ሞትቻ ዱራ በአኒ ነሞተ እስራኤል ከኔን ሎሉ ደንደአን ገልሜሱ ዴመን።   


5 እሳንስ ኤርገ ዮርዳኖስ ጬአኒ ቦዴ ገረ ክበ መጋላ ሱሉለ ኬሰት አርገሙቲን አሮኤር ብረ ቁበተን፤ አቺሞ ጋድ ኬሰ ደርበኒ የእዜርት ቀጄለን።  
6 እሳንስ ገረ ግልኣዲፊ ተባሶን አደሳይ፣ እት ኣንሰኒ ገረ ዳን ያአኒ አቺሞ ናነአኒ ሲዶና ዸቀን።  
7 ኤርገሲሞ ገረ ደአትኖ ጢሮስ፣ ገረ መጋላወን ሂዎታቲፊ ከነኣኖታ ሁንዳ ዸቀን። ዹመረትሞ ገረ ቤርሼባ ከን ክበ ይሁዳት አርገምቱ ሰና ዸቀን።   


8 እሳንስ ኤርገ ጉቱማ ብየቲ ኬሰ ናነአኒ ቦዴ ጅአ ሰገሊፊ ቡልቲ ድግደማት ዬሩሳሌምት ዴብአን።   


9 ዮኣብስ ለኮብሰ ነሞተ ሎሉ ደንደአኒ ሞትቸት ህሜ፤ እስራኤል ኬሰ ነሞተ ሎላፍ ገኡምሰ ቀበን ከኔን ጎራዴ ቀበቹ ደንደአን ኩመ ዽበ ሰዴት፣ ይሁዳ ኬሰሞ ነሞተ ኩመ ዽበ ሸንቱ ቱሬ።   


10 ዳዊት ዋን ኤርገ ሎልቶተ ለካኤ ቦዴ በሌሳን እት ዸገአሜፍ ዋቀዮን፣ “አን ዋን ሆጄዼ ኬሰት ጩቡ ጉዳ ሆጄዼረ። ያ ዋቀዮ፣ አን አከ አት በሌሳ ገርብቸኬቲ ዺፍቱፍ ስን ከዸዸ። አን ሆጂ ጎዉማ ጉዳ ሆጄዼራ” ጄዼ።   


11 ጉያ እት ኣኑት ኡቱ ዳዊት ህርባ ህንከእን ኤርጋን ዋቀዮ ገረ ዋ ህማ ዳዊት ገረ ጋድ ራጅቻ ዹፌ፤ ኤርጋን ሱንስ፣  
12 “ዸቂቲ ዳዊቲን፣ ‘ዋቀዮ አከነ ሲን ጄዸ፦ አን ፍለትኖ ሰዲ ሲፍን ኬነ፤ አከ አን እሰ ስት ፍዱፍ እሳን ኬሳ ቶኮ ፍለዹ’ ጄዽ” ጄዸ።   


13 ከናፉ ጋድ ገረ ዳዊት ዸቄ፣ “ወጋ ቶርበ ብየኬረ ቤል ሃቡኡ? ዮካን ዲኖትንኬ ጅአ ሰዲፍ ስ ሃአርአኒ? ዮካን ዸእች ጉያ ሰዲ ብየኬ ሃዸኡ? ኤጋ አመ እት ያዲቲ ዋን አን እሰ ነ ኤርጌ ሰናፍ ዴብሱ ሙርቴስ” ጄዼን።   


14 ዳዊትሞ ጋዲን፣ “አን አከ መሌ ዽጰዼረ። ዋን አራርሳ ጉዳ ተኤፍ ኑ ሀርከ ዋቀዮ ሃሴኑ፤ ገሩ አከ አን ሀርከ ነማ ሴኑ ህንጎዽን” ጄዼ።   


15 ከናፉ ዋቀዮ ጉያ እት ኣኑ ገነማ ጀልቀቤ ሀመ ጉያን ሙርታኤ ራወቱት እስራኤልት ዸእቸ ፍዴ፤ ዳኒ ሀመ ቤርሼባት ነሞትን ኩምን ቶርባተምን ንዹመን።  
16 ዬሮ ኤርገማን ዋቀዮ ዬሩሳሌምን በሌሱፍ ሀርከሳ ድሪርፈቴት ዋቀዮ ሰበቢ ሁባቲን ሱን እሰ ገድሲሴፍ ኤርገማሳ ከን ሰበ በሌሱፍ ቱሬ ሰናን፣ “ንገአ! ሀርከኬ ዴብፈዹ” ጄዼ። ዬሮ ሰነ ኤርገማን ዋቀዮ ኦብዲ አረዉና ነምቸ ጎሰ ዬቡስ ሰና ብረ ቱሬ።   


17 ዳዊት ዮሙ ኤርገማ ዋቀዮ ከን ነሞተ አጄሳ ቱሬ ሰነ አርጌት፣ ዋቀዮን፣ “ነምን ጩቡፊ በሌሳ ሆጄቴ አኑመ። እሳን ኩኔን ገሩ ሆሎታዸ። እሳን ማል ጎዸን? ሀርክኬ አናፊ ማቲኮረ ሃቡኡ” ጄዼ።   

ዳዊት እዶ ኣርሳ ቶልቼ 
 
24፥18‑25 ኩወፈ – 1ሴና 21፥18‑26  


18 ጋፈስ ጋድ ገረ ዳዊት ዸቄ፣ “ኦል በኢቲ ኦብዲ አረዉና ነምቸ ጎሰ ዬቡስ ሰና ኬሰት እዶ ኣርሳ ዋቀዮፍ እጃር” ጄዼን።  
19 ከናፉ ዳዊት አኩመ ዋቀዮ ከራ ጋዲን እሰ አጀጄት ኦል በኤ።  
20 አረዉናን ዮሙ ምልአቴ ሞትቻፊ ነሞተሳ ከኔን ገረሳ ዹፋ ጅረን አርጌት፣ ገድ በኤ ፉለ ሞትቻ ዱረት አዳን ለፈት ጎምብፈሜ ሰገዴ።   


21 አረዉናንስ፣ “ጎፍታንኮ ሞትች ማሊፍ ገረ ገርብቸሳ ዹፌ?” ጄዼ።  

ዳዊትሞ፣ “አን አከ ዸእች ሰበረ ቡኤ ኩን ዻበቱፍ፣ ኦብዲኬ ብቴ እሰረት እዶ ኣርሳ ዋቀዮፍ ቶልቹፍን ዹፌ” ጄዼ ዴብሴ።   


22 አረዉናንስ ዳዊቲን አከነ ጄዼ፤ “ጎፍታንኮ ሞትች ዋን እሰት ቶሉ ከምዩ ፉዸቴ ሃዽኤሱ። ኣርሳ ጉበሙፍ ሰንጎን ኩኖት፤ ቆራኒፍሞ ምእ እቲን ምዻን ዸአሙፊ ዋንጆን ሰንጋ አስ ጅረ።  
23 ያ ሞቲ፣ አረዉናን ዋን ከነ ሁንደ ሞትቻፍ ንኬነ።” አከሱመስ አረዉናን፣ “ዋቀዮ ዋቅንኬ ሲፍ ሃፉዸቱ” እሳን ጄዼ።   


24 ሞትች ገሩ፣ “አከስ ምት፤ አን ገቲዻን ስራ ብቱ ነ በርባችሰ። አን ዋን ገቲ እት ህንባስን ዋቀዮ ዋቀኮቲፍ ኣርሳ ጉበሙ ጎዼ ህንዽኤሱ” ጄዼ አረዉናፍ ዴብሴ።  

ከናፉ ዳዊት ኦብድቻፊ ሰንጎተ ሰነ ሜቲ ሰቅሊ ሸንተማን ብቴ።  
25 ዳዊትስ አችት እዶ ኣርሳ ዋቀዮፍ ቶልቼ ኣርሳ ጉበሙፊ ኣርሳ ነጋ ዽኤሴ። ዋቀዮስ ከዸትና ዋኤ ብየቲፍ ዽኣቴፍ ዴቢ ኬኔ፤ ዸእችስ እስራኤልራ ንዴብኤ።   

ክታበ  

ሞቶታ  

ቶኮፋ   

 1

አዶንያ ሞቲ ተኡ ያሌ 
 


1 ዳዊት ሞትች ዬሮ ጃሬ ዱሎሜት ዮ ኡፈተ እት ቱለንሌ ዸግንሳ ህንሆኡፍ ቱሬ።  
2 ከናፉ ተጃጅልቶትንሳ አከነ ጄዸኒን፤ “ዱርበ ቁልቁሉ ሞትቸ ተጃጅልቱፊ ኩኑንስቱ ሃበርባድኑ። እሼንስ ጎፍታኬኘ ሞትቸት ብረ ጪፍቴ እሰ ሃሆእፍቱ።”   


3 እሳንስ ብየ እስራኤል ጉቱ ኬሰ ዱርበ ሚዸግዱ በርባደኒ እንተለ አቢሸግ ጄዸምቱ ከን ጎሰ ሱነም ቶኮ አርገተኒ ሞትቸት ፍደን።  
4 እንተለቲን አከ መሌ ሚዸግዱ ቱርቴ፤ እሼንስ ሞትቸ ኩኑንስቴ፤ ንተጃጅልቴስ፤ ሞትች ገሩ እሼ ብረ ህንገኡ ቱሬ።   


5 ዬሮ ሰነት አዶንያን እልም ሀጊት ከን እሼን ዳዊቲፍ ዴሴ፣ “አን ሞቲ ነንተአ” ጄዼ ኦል ኦል ኦፍ ቀቤ። ከናፉ እን ጋሪወኒፊ ፈርዴን አከሱመስ ነሞተ ፉለሳ ዱረ ፊገን ሸንተመ ቆጴፈቴ።  
6 አባንሳሞ፣ “አት ማሊፍ ዋን አከና ጎተ?” ጄዼ ጎንኩማ እሰ እፈቴ ህንቤኩ። እን ጉርባ አከ መሌ ሚዸጋ ከን አቤሳሎም እት ኣኔ ዸለቴዸ።   


7 አዶንያንስ ዮኣብ እልመ ዜሩያቲፊ አብያታር ሉብቻን መርአቴ፤ እሳንስ እሰ ዴገረን።  
8 ገሩ ዛዶቅ ሉብች፣ ቤናያ እልም ዬሆያዳ፣ ናታን ራጅች፣ ሽሜኢን፣ ሬኢፊ ኤግዶን ዳዊት ፍለተሞን አዶንያ ወጅን ህንቱሬ።   


9 አዶንያንስ ዸጋ ዞሄሌት እሰ ናኖ ኤን ሮጌልት አርገሙ ብረት ሆላ፣ ኮርመ ሎኒቲፊ ጀቦተ ጮጮሞ ኣርሳ ዽኤሴ። እንስ ኦቦሎተሳ እልማን ሞትቻ ሁንደ፣ ነሞተ ይሁዳ ከኔን ቆንዳልቶተ ሞትቻ ተአን ሁንደ ንዋሜ፤  
10 ገሩ ናታን ራጅቸ ዮካን ቤናያ ዮካን ኤግዶተ ፍለተሞ ዮካን ኦቦሌሰሳ ሶሎሞንን ህንዋምኔ።   


11 ኤርገሲ ናታን አከነ ጄዼ በትሼባ ሃዸ ሶሎሞን ጋፈቴ፤ “አት አከ አዶንያን እልም ሀጊቲ፣ ኡቱ ጎፍታንኬኘ ዳዊት ቁበ ህንቀባትን ሞቲ ተኤ ህንዸጌኜ?  
12 ሜ አመ ኮቱ አከ አት እት ሉቡኬቲፊ ሉቡ እልመኬ ሶሎሞን ኦልቹ ደንዴሱ ስን ጎርሳ።  
13 አመ ገረ ዳዊት ሞትቻ ዸቂቲ፣ ‘ያ ጎፍታኮ ሞቲ፣ አት፣ “እልምኬ ሶሎሞን አነት ኣኔ ዹጉማን ሞቲ ንተአ፤ ቴሶኮረስ ንታአ” ጄቴ አነ ገርብቲኬቲፍ ህንከከትኔ? ዮስ አዶንያን ማሊፍ ሞቲ ተኤ?’ ጄዺን።  
14 አንስ ኡቱመ አት አችት ሞትቸ ወጅን ዱበቻ ጅርቱ ዹፌ ዋን አት ጄቱ ሰነ ሲፍን ምርከኔሰ።”   


15 ከናፉ በትሼባን ካቴ ሞቲ ዱሎሜ ሰነ አርጉፍ ገረ ኩታ አቢሸግ እንተል ጎሰ ሱነም ሱን እት እሰ ኩኑንሳ ቱርቴት ኦል ሴንቴ።  
16 በትሼባን ገድ ጄቴ ፉለ ሞትቻ ዱረት ጅልቤንፈቴ።  

ሞትችስ፣ “አት ማል በርባደ?” ጄዼ ጋፈቴ።   


17 እሼንስ አከነ ጄቴ ዴብፍቴፍ፤ “ያ ጎፍታኮ፣ አት መታንኬ፣ ‘እልምኬ ሶሎሞን ነት ኣኔ ሞቲ ንተአ፤ ቴሶኮረስ ንታአ’ ጄቴ መቃ ዋቀዮ ዋቀኬቲቲን አነ ገርብቲኬቲፍ ከከቴ ቱርቴ።  
18 አመ ገሩ አዶንያን ሞቲ ተኤረ፤ አት ጎፍታንኮ ሞትችስ ዋን ከነ ቁበ ህንቀብዱ።  
19 እን ኩኖ ሰንጎተ፣ ጀቦተ ጮጮሞፊ ሆሎተ ባይኤ ኣርሳ ዽኤሴ እልማን ሞቲ ሁንደ፣ አብያታር ሉብቻፊ ዮኣብ አጀጃ ሎልቶታ ዋሜረ፤ ገሩ ገርብቸኬ ሶሎሞንን ህንዋምኔ።  
20 ያ ጎፍታኮ ሞትቸ፣ ስ ቦዴዻን ኤኙ ቴሶ ጎፍታኮ ሞትቻረ አከ ታኡ ስራ ቤኩዻፍ እጅ እስራኤል ሁንድ ስረ ጅረ።  
21 ዮ ከና አቺ ዬሮ ጎፍታንኮ ሞትች አቦቲሳ ወጅን ቦቆቱት አኒፊ እልምኮ ሶሎሞን አከ ነመ በሌሳ ቀቡት እላለምነ።”   


22 ኡቱመ እሼን አመሌ ሞትቸ ወጅን ዱበቻ ጅርቱ ናታን ራጅች ንዹፌ።  
23 እሳንስ፣ “ናታን ራጅች አስ ጅረ” ጄዸኒ ሞትቸት ህመን። ከናፉ ናታን ዹፌ ፉለ ሞትቻ ዱረት ገድ ጄዼ ሀርከ ፉዼ።   


24 ናታንስ አከነ ጄዼ፤ “ያ ጎፍታኮ ሞቲ፣ አት፣ ‘አዶንያን ነት ኣኔ ሞቲ ተአ፤ ቴሶኮረስ ንታአ’ ጄቴርታ?  
25 እን ሀርአ ገድ ቡኤ ሰንጎተ፣ ጀቦተ ጮጮሞፊ ሆሎተ ባይኤ ኣርሳ ዽኤሴረ። እልማን ሞትቻ ሁንደ፣ አጀጆተ ሎልቶታቲፊ አብያታር ሉብቸ ዋሜረ። እሳን አመዩ እሰ ወጅን ኛቻ ዹጋ፣ ‘አዶንያን ሞትች በረ ዼራ ሃጅራቱ!’ ጄቻ ጅሩ።  
26 ገሩ አነ ገርብቸኬ፣ ዛዶቅ ሉብቸ፣ ቤናያ እልመ ዬሆያዳቲፊ ገርብቸኬ ሶሎሞንን ህንዋምኔ።  
27 ኤጋ ኩን ዋን ጎፍታንኮ ሞትች ኡቱ እሰ ቦዴዻን ኤኙ አከ ቴሶ ጎፍታኮ ሞትቻረ ታኡ ገርብቸሳ ህንቤክስስን ሆጄቴዻ?”   

ዳዊት ሶሎሞንን ሞቲ ታስሴ 
 
1፥28‑53 ኩወፈ – 1ሴና 29፥21‑25  


28 ዳዊት ሞትች፣ “ሜ በትሼባ ኦል ዋማ” ጄዼ። ከናፉ እሼን ገረ ሞትቻት ኦል ሴንቴ ፉለሳ ዱረ ዻበቴ።   


29 ሞትችስ አከነ ጄዼ ከከቴፍ፤ “ዹጋ ዋቀዮ ጅራታ እሰ ረክነ ሁንዱማ ኬሳ ነ ባሴ ሰና፣  
30 አን ዋን ዱራን መቃ ዋቀዮ ዋቀ እስራኤሊን ሲፍ ከከዼ ሰነ ሀርአ ዹጉማን ሲፍን ጉተ። እልምኬ ሶሎሞን ነ ቦዴዻን ሞቲ ተአ፤ እዶኮስ ቴሶኮረ ንታአ።”   


31 በትሼባንስ አዳን ገድ ጄቴ ሀርከ ፉቴ ፉለ ሞትቻ ዱረት ጅልቤንፈቴ፣ “ጎፍታንኮ፣ ዳዊት ሞትች በረ በራን ሃጅራቱ!” ጄቴ።   


32 ዳዊት ሞትችስ፣ “ሜ ዛዶቅ ሉብቸ፣ ናታን ራጅቻፊ ቤናያ እልመ ዬሆያዳ አስ ዋማ” ጄዼ። ዮሙ እሳን ፉለ ሞትቻ ዱረት ዽኣተንት፣  
33 እን አከነ እሳኒን ጄዼ፦ “ገርቦተ ጎፍታኬሰኒ ኦፍ ፋነ ፉዸዻቲ እልመኮ ሶሎሞንን ጋንጎኮረ ቴስሳቲ ጊሆንት ገድ ቡሳ።  
34 አችትስ ዛዶቅ ሉብቺፊ ናታን ራጅች እስራኤሎተረት ሞቲ ጎዸኒ እሰ ሃድበን። መለከተ አፉፋቲ፣ ‘ሶሎሞን ሞትች በረ ዼራ ሃጅራቱ!’ ጄዻ እያ።  
35 እስንስ ኤርገሲ እሰ ወጅን ኦል በኡ ቀብዱ፤ እንስ ዹፌ ቴሶኮረ ታኤ እዶኮ ቡኤ ሞቲ ተኡ ቀበ። አን አከ እን ቡልቻ ተኡፍ እስራኤሊፊ ይሁዳረት እሰ ሙዴረ።”   


36 ቤናያን እልም ዬሆያዳ አከነ ጄዼ ሞትቻፍ ዴብሴ፤ “አሜን! ዋቀዮ ዋቅን ጎፍታኮ ሞትቻ አከሱመ ሃጄዹ።  
37 ዋቀዮ አኩመ ጎፍታኮ ሞትቸ ወጅን ቱሬ ሶሎሞን ወጅን ሃተኡ፤ ቴሶሳስ ቴሶ ጎፍታኮ ዳዊት ሞትቻ ጫላ ሃጀቤሱ!”   


38 ከናፉ ዛዶቅ ሉብች፣ ናታን ራጅች፣ ቤናያ እልም ዬሆያዳ፣ ኬሬቶትኒፊ ጴሌቶትን ገድ ቡአኒ ጋንጎ ዳዊት ሞትቻረ ሶሎሞን ቴስሰኒ ጊሆንት ጌሰን።  
39 ዛዶቅ ሉብች ዱንካነ ቁልቁሉ ኬሳ ጋንፈ ዘይቲ ፉዼ ሶሎሞኒን ድቤ። እሳንስ መለከተ አፉፈኒ ነሞትን ሁንድ፣ “ሶሎሞን ሞትች በረ ዼራ ሃጅራቱ!” ጄዸኒ እየን።  
40 ነሞትን ሁንድ ሀመ ሰገሌ ሰናን ለፍት ሶቾቱት ፋጋ አፉፋ ገመቹ ጉዳዻን እሰ ፋነ ኦል በአን።   


41 አዶንያፊ ኬሱሞትን እሰ ወጅን ቱረን አኩመ ኛተሳኒ ፍጠተኒን ዋን ከነ ዸገአን። ዮኣብስ ሰገሌ መለከታ ዸጌኛን፣ “እይ መጋላ ኬሳ ኩን ሁንድ ማሊ?” ጄዼ ጋፈቴ።   


42 ኡቱመ እን ዱበቹት ጅሩ፣ ዮናታን እልም አብያታር ሉብቻ ንዹፌ። አዶንያንስ፣ “ኦል ሴን። ጀባን አከኬቲ ኩን ኦዱ ጋሪ ፍዱ ቀባ” ጄዼ።   


43 ዮናታንስ አከነ ጄዼ ዴብሴ፤ “አከስ ምት! ጎፍታንኬኘ ዳዊት ሞትች፣ ሶሎሞንን ሞቲ ጎዼረ።  
44 ሞትችስ ዛዶቅ ሉብቸ፣ ናታን ራጅቸ፣ ቤናያ እልመ ዬሆያዳ፣ ኬሬቶታፊ ጴሌቶተ እሰ ወጅን ኤርጌ፤ እሳንስ ጋንጎ ሞትቻረ እሰ ቴስሰን፤  
45 ዛዶቅ ሉብቺፊ ናታን ራጅች ጊሆንት ሞቲ ጎዸኒ እሰ ድበኒሩ። እሳን ገመቹዻን አቺ ኦል በአን፤ መጋለቲንስ እየሳኒቲን ሶቾፈምቴ፤ ወጭን እስን ዸጌሰን ኩንስ ከናዸ።  
46 ከነ ጫላዩ ሶሎሞን ቴሶ ሞቱማረ ታኤረ።  
47 ቆንዳልቶትን ሞቲስ፣ ‘ዋቅንኬ መቃኬ ጫላ መቃ ሶሎሞን ቤከማ ጎዼ ቴሶሳሌ ቴሶኬ ጫላ ሃጉድሱ!’ ጄዸኒ ጎፍታኬኘ ዳዊት ሞትቸ ኤብሱፍ ዹፈኒሩ። ሞትችስ ስሬሳረት ገድ ጄዼ ሰገዴ፤  
48 እንስ፣ ‘ዋቀዮ፣ ዋቅን እስራኤል ከን አከ እጅኮ ሀርአ ነመ እዶኮ ቡኤ ቴሶኮረ ታኡ አርግቱ ና ኤየሜ ሱን ሃኤብፈሙ’ ጄዼ።”   


49 ከነረት ኬሱሞትን አዶንያ ሁንድ ርፈተኒ ከአኒ ብብትናአን።  
50 አዶንያን ገሩ ሶሎሞንን ሶዳቴ ዸቄ ጋንፈ እዶ ኣርሳ ቀበቴ።  
51 ሶሎሞንትስ አከነ ጄዸሜ ህመሜ፤ “አዶንያን ሶሎሞን ሞትቸ ሶዳቴ ጋንፈ እዶ ኣርሳ ቀበቴ እት ጭቼረ። እንስ፣ ‘ሶሎሞን ሞትች አከ ጎራዴዻን ገርብቸሳ ህንአጄፍኔ ሀርአ ናፍ ሃከከቱ’ ጄዼ።”   


52 ሶሎሞንስ፣ “ዮ እን አመነማ ተኡሳ ምርከኔሴ ርፌንሰ መታሳ ኬሳ ቶኮዩ ለፈ ህንቡኡ፤ ገሩ ዮ ሀምን እሰ ኬሰት አርገሜ እን ንዱአ” ጄዼ ዴብሴ።  
53 ሶሎሞን ሞትችስ ነመ እት ኤርጌ፤ እሳንስ እዶ ኣርሳ ብራ ገድ እሰ ፍደን። አዶንያንስ ዹፌ ፉለ ሶሎሞን ሞትቻ ዱረት ገድ ጄዼ ሀርከ ፉዼ፤ ሶሎሞንስ፣ “ዴም፣ መነኬት ገል” ጄዼን።    

 2

አጀጀ ዳዊት ሶሎሞኒፍ ኬኔ 
 
2፥10‑12 ኩወፈ – 1ሴና 29፥26‑28  


1 ዳዊት ዬሮን ዱአሳ ዽኣናን እልመሳ ሶሎሞንን አጀጄ።   


2 እንስ አከነ ጄዼ፤ “አን ከራ ለፈ ሁንዱማ ዴሙፈን ጅረ። ከናፉ አት ጀባዹ፤ ነመስ ተእ፤  
3 ዋን ዋቀዮ ዋቅንኬ በርባዱ ኤግ፤ አከ ዋን ሆጄቱ ሁንዳፊ ለፈ ዴምቱ ሁንደት ምልኮፍቱፍ አኩመ ሴረ ሙሴ ኬሰት በሬፈሜት ከራሳረ ዴም፤ ስርናፊ አጀጀሳ፣ ሴራፊ ደምቢሳ ኤግ፤  
4 ዮ አት አከስ ጎቴ፣ ዋቀዮ ዋን፣ ‘ዮ እልማንኬ ከራሳኒ ኤገተን፣ ዮ እሳን ገራሳኒ ጉቱፊ ሉቡሳኒ ጉቱዻን አመነሙማዻን ፉለኮ ዱረ ጅራተን፣ አት ቴሶ እስራኤልራ ነመ ህንዸብዱ’ ጄዼ ነ አብደቺሴ ሰነ ፊጣን ና ባሰ።   


5 “አት መታንኬዩ ዋን ዮኣብ እልም ዜሩያ ነት ሆጄቴ፣ ዋን እን አጀጆተ ሎልቶተ እስራኤል ለማን ጄቹንስ አብኔር እልመ ኔሪፊ አማሳ እልመ ዬቴር ጎዼ ንቤክተ። እን በረ ነጋ ኬሰ አከ ዋን ወራነ ኬሰት ተኤት እሳን አጄሴ ዺገሳኒ ዸንገላሴ፤ ዺገ ሰነስ ሰበተ ሙዺሳቲፊ ኮጴ ፋነሳት ፋሌ።  
6 ኦጉማኬቲን እሰ አደብ መሌ አከ እን አሪሳቲን ነጋን አዋለሙ ህንጎዽን።   


7 “ገሩ ሰበቢ እሳን ዬሮ አን ኦቦሌሰኬ አቤሳሎም ዱራ በቀዼት ነ ገርጋረኒፍ እልማን በርዝላዪ ነምቸ ጎሰ ግልኣድ ሰናቲፍ አርጆም፤ እሳንስ ወረ ማዲኬራ ኛተን ግዱ ሃጅራተን።   


8 “ሽሜኢን እልም ጌራ ነምች ጎሰ ቤንያም ከን ብየ በሁሪም እን ጋፈ አን መሀነዪም ዸቄት አከ መሌ ነ አባሬ ሱን ኩኖ ስ ወጅን ጅረ። አን ገሩ ዬሮ እን ነ ስመቹፍ ዮርዳኖስ ዹፌት፣ ‘አን ጎራዴዻን ስ ህንአጄሱ’ ጄዼ መቃ ዋቀዮቲን ነንከከዼፍ።  
9 አት ገሩ ሰበቢ ነመ ኦጌሰ ታቴፍ አመ አከ ዋን እን በሌሳ ህንቀባትኒት እሰ ህንእላልን። አቱ ዋን እሰ ጎቱ ንቤክተ። አት መታሳ ከን አራኤ ሰነ ዺጋን አዋለ ኬሰ ቡስ።”   


10 ዳዊትስ ኤርገሲ አቦቲሳ ወጅን ቦቆቴ መጋላ ዳዊት ኬሰት አዋለሜ።  
11 እንስ ወጋ አፉርተመ እስራኤልረት ጄቹንስ ወጋ ቶርበ ኬብሮንት፣ ወጋ ሶዶሚ ሰዲሞ ዬሩሳሌምት ሞቲ ተኤ።  
12 ከናፉ ሶሎሞን ቴሶ አባሳ ዳዊትረ ንታኤ፤ ሞቱማንሳስ ጀባቴ ዻበቴ።   

ቴሶን ሶሎሞን ጀባቻ ዴሙሳ 
 

13 ዬሮ ከነት አዶንያን እልም ሀጊት ገረ በትሼባ ገረ ሃዸ ሶሎሞን ዸቄ። በትሼባንስ፣ “አት ነጉማፍ ዹፍቴ?” ጄቴ እሰ ጋፈቴ።  

እንስ፣ “ኤዬ አን ነጉማፈን ዹፌ” ጄዼ ዴብሴፍ፤  
14 እት ደበሌስ፣ “አን ዋነን ሲን ጄቹ ፌዹ ቶኮን ቀበ” ጄዼን።  

እሼንስ፣ “ሜ ጄዽ” ጄቴ ዴብፍቴፍ።   


15 እንስ አከነ ጄዼን፤ “አኩመ አት ቤክቱ ሞቱማን ከንኮ ቱሬ። ወር እስራኤል ሁንድኑስ አከ አን ሞቲሳኒ ተኡ ነ አብደተን። ገሩ ወን ሱን ጌደረሜ ሞቱማን ገረ ኦቦሌሰኮቲት ዴብኤረ፤ ወን ኩን ዋቀዮ ብራ እሳፍ ዹፌራቲ።  
16 አን አመ ዋነን ስ ከዸዹ ቶኮን ቀበ፤ ማሎ ነ ህንድድን።”  

እሼንስ፣ “ከዸዹ” ጄቴን።   


17 እንስ እት ፉፌ፣ “አከ እን አቢሸግ እንተለ ጎሰ ሱነም ሰነ አከ ኒቲት ናፍ ኬኑፍ ማሎ ሶሎሞን ሞትቸ ና ከዸዹ፤ እን ስ ህንድዱቲ” ጄዼን።   


18 በትሼባንስ፣ “ኩን ዋን ጋሪዸ! አን ዸቄን ሞትቸት ሲፍ ዱበዸ” ጄቴ ዴብፍቴፍ።   


19 ከናፉ በትሼባን አዶንያፍ ጄቴ እሰት ዱበቹፍ ገረ ሶሎሞን ሞትቻ ዸቅጤ፤ ሞትችስ እሼ ስመቹፍ ኦል ከኤ ሀርከሼ ፉዼ ቴሶሳረ ታኤ። እን ቴሶ ሃዸ ሞቲቲፍ ፍደሜ ቶኮ ኦፍ ብራ ቀበ ቱሬ፤ እሼንስ ገመ ምርገሳቲን ቴሴ።   


20 እሼንስ፣ “አን ዋነን ስ ከዸዹ ጥኖ ቶኮ ቀበ፤ ማሎ ነ ህንድድን” ጄቴን።  

ሞትችስ፣ “ያ ሃዸኮ ከዸዹ፤ አን ስ ህንድዱቲ” ጄዼ ዴብሴፍ።   


21 እሼንስ፣ “ኦቦሌስኬ አዶንያን እንተለ ጎሰ ሱነም ከን አቢሸግ ጄዸምቱ ሰነ ሃፉዹ” ጄቴን።   


22 ሶሎሞን ሞትችስ አከነ ጄዼ ሃዸሳቲፍ ዴቢ ኬኔ፤ “አት ማሊፍ አቢሸግ እንተለ ጎሰ ሱነም ከነ አዶንያፍ ከዸተ? አት ሞቱማሌ አከሱመ እሳፍ ከዸዹ፤ እን ኦቦሌሰኮ ሀንገፋቲ፤ አብያታር ሉብቻፊ ዮኣብ እልመ ዜሩያቲፍሌ ጋፈዹ!”   


23 ሶሎሞን ሞትችስ አከነ ጄዼ መቃ ዋቀዮቲን ከከቴ፤ “ዮ አዶንያን ገቲ ከዻ ከና ሉቡ ኦፊሳቲን ባሱ ባቴ፣ ዋቅን ነት ሃሙሩ፤ ዋን ጫሉዩ ነት ሃፍዱ!  
24 ከናፉ ዹጋ ዋቀዮ ጅራታ እሰ ጀቤሴ ነ ዻቤ ቴሶ አባኮ ቴሶ ዳዊትራ ነ ካኤፊ እሰ አኩመ ዋዳ ገሌ ሰነት ሞቱማ ናፍ ሁንዴሴ ሰና አዶንያን ዹጉማን ሀርአ ንአጄፈመ!”  
25 ሶሎሞን ሞትች ቤናያ እልመ ዬሆያዳ አጀጄ፤ እንስ ዸቄ አዶንያ ዸኤ አጄሴ።   


26 ሞትችስ አብያታር ሉብቻን አከነ ጄዼ፤ “አት ገረ ለፈ ቆቲሳኬ ከን አናቶት ጅርቱ ሰና ዴም። አት ስላ ዱኡ ቀብደ ቱርቴ፤ አን ገሩ ሰበቢ አት ፉለ አባኮ ዳዊት ዱረት ታቦተ ዋቀዮ ጎፍታ ባቴ ረክነ አባኮቲ ሁንደሌ ቆደቴፍ አመ ስ ህንአጄሱ።”  
27 ከናፉ ሶሎሞን ዱቢ ዋቀዮ ሺሎት ዋኤ መነ ኤሊ ዱበቴ ሰነ ጉቱዻን አብያታርን ሉቡማ መነ ዋቀዮራ ቡሴ።   


28 ዮሙ ኦዱን ኩን ዮኣብ ነምቸ አቤሳሎሚፍ ቱምሱ ዺሴ አዶንያፍ ቱምሴ ሰነ ብረ ገኤት፣ እን ገረ ዱንካነ ዋቀዮት በቀቴ ጋንፈ እዶ ኣርሳ ሰነ ቀበቴ።  
29 አከ ዮኣብ ገረ ዱንካነ ዋቀዮት በቀቴ እዶ ኣርሳ ብረ ጅሩ ሶሎሞን ሞትቸት ንህመሜ። ሶሎሞንስ፣ “ዸቂቲ እሰ አጄስ!” ጄዼ ቤናያ እልመ ዬሆያዳ ሰነ አጀጄ።   


30 ከናፉ ቤናያን ዱንካነ ዋቀዮ ኦል ሴኔ ዮኣቢን፣ “ሞትች፣ ‘ኮቱ በእ!’ ሲን ጄዸ” ጄዼ።  

እን ገሩ፣ “አን አሱመትን ዱአ መሌ ህንበኡ” ጄዼ ዴብሴ።  

ቤናያንሞ፣ “ዮኣብ አከነ ጄዼ ናፍ ዴብሴ” ጄዼ ሞትቸት ህሜ።   


31 ሞትች አከነ ጄዼ ቤናያ አጀጄ፤ “አኩመ እን ጄዼ ሰነ ጎዽ፤ አጄሲቲ እሰ አዋል፤ ከናንስ የከ ዺገ ነመ ቁልቁሉ ከን ዮኣብ ዸንገላሴ ሰናራ አናፊ መነ አባኮ ቁልቁሌስ።  
32 ሰበቢ እን ኡቱ አባንኮ ዳዊት ህንቤክን ነሞተ ለመ ጎራዴን አጄሴፍ ዋቀዮ ገቲ ዺገ እን ዸንገላሴ ሰና እሰ ባስሰ። ነሞትን እን አጄሴ ሱን ለማን ጄቹንስ አብኔር እልም ኔር አጀጃን ሎልቶተ እስራኤሊፊ አማሳን እልም ዬቴር አጀጃን ሎልቶተ ይሁዳ ነሞተ እሰ ጫላ ጀጀቦፊ ቀጄልቶተ ቱረን።  
33 የክ ዺገሳኒ መታ ዮኣቢፊ ሰኚሳረ በረ በራን ሃጅራቱ። ገሩ ዳዊቲፊ ሰኚሳረ፣ መነሳቲፊ ቴሶሳረ ነጋን ዋቀዮ በረ በራን ሃጅራቱ።”   


34 ከናፉ ቤናያ እልም ዬሆያዳ አች ዸቄ ዮኣብን አጄሴ፤ እንስ ብየ ኦፊሳት ገሞጂ ኬሰት አዋለሜ።  
35 ሞትችስ ቤናያ እልመ ዬሆያዳ ሰነ አጀጃ ሎልቶታ ጎዼ እዶ ዮኣብ ቡሴ፤ ዛዶቅ ሉብቸሞ እዶ አብያታር ቡሴ።   


36 ኤርገሲስ ሞትች ገረ ሽሜኢት ነመ ኤርጌ አከነ ጄዼን፤ “አት ዬሩሳሌም ኬሰት መነ እጃረዹቲ አቹመ ጅራዹ፤ አቺ ባቴ ገረ ቶኮሌ ህንዴምን።  
37 ጋፈ አቺ ባቴ ሱሉለ ቄድሮን ጬቱት አከ ዱቱ ዹጉማን ቤክ፤ ዺግንኬስ መቱመኬት ዴብአ።”   


38 ሽሜኢንስ፣ “ወን አት ጄቴ ጋሪዸ። ገርብችኬ አኩመ ጎፍታንኮ ሞትች ጄዼ ሰነ ንጎዸ” ጄዼ ሞትቻፍ ዴብሴ። ሽሜኢንስ በረ ዼራ ዬሩሳሌም ኬሰ ጅራቴ።   


39 ገሩ ወጎተ ሰዲ ቦዴ ገርቦተ ሳሚ ኬሳ ነሞትን ለመ ገረ ኣኪሽ እልመ መአካ ሞትቸ ጋትት በቀተን፤ ሽሜኢትስ፣ “ገርቦንኬ ጋት ኬሰ ጅሩ” ጄዸሜ ህመሜ።  
40 እንስ ዋን ከነ ዸጌኛን ከኤ ሀሬሳረ ኮራ ካአቴ ገርቦተሳ በርባደቹ ኣኪሽ ብረ ጋት ዸቄ። ከናፉ ሽሜኢን ዸቄ ጋቲ ገርቦተሳ ፍደቴ።   


41 ዮሙ አከ ሽሜኢን ዬሩሳሌሚ በኤ ጋት ዸቄ ዴብኤ ሶሎሞንት ህመሜት፣  
42 ሞትች ሽሜኢ ዋምስሴ አከነ ጄዼን፤ “አን መቃ ዋቀዮቲን ስ ከከቺሴ፣ ‘አት ጉያ ካቴ እዶ ብራ ዸቁፍ ባቴ አከ ዱቱ ቤከዹ’ ጄዼ ስ ህንሴሬ? አትስ ጋፈስ፣ ‘ወን አት ጄቱ ጋሪዸ። አን ነንአጀጀመ’ ናን ጄቴ።  
43 ዮስ አት ማሊፍ ከኩ ዋቀዮን ከከቴ ሰነ ኤጉ ድዴ አጀጀ አን ሲፍ ኬኔፍስ አጀጀሙ ድዴሬ?”   


44 ሞትች አመሌ ሽሜኢዻን አከነ ጄዼ፤ “አት ጩቡ አባኮ ዳዊትት ሆጄቴ ሁንደ ገራኬ ኬሰት ንቤክተ። ዋቀዮ አመ ጀልእነኬ ሰነ መቱመኬት ዴብሰ።  
45 ሶሎሞን ሞትች ገሩ ንኤብፈመ፤ ቴሶን ዳዊትስ በረ በራን ጀባቴ ፉለ ዋቀዮ ዱረ ንጅራተ።”   


46 ሞትችስ ቤናያ እልመ ዬሆያዳ ንአጀጄ፤ እንስ ዸቄ ሳሚ ዸኤ አጄሴ።  

ሞቱማንስ ዬሮ ከነት ሀርከ ሶሎሞንት ጀባቴ ዻበቴ።    

ሶሎሞን ኦጉማ ከዸቴ 
 
3፥4‑15 ኩወፈ – 2ሴና 1፥2‑13  


1 ሶሎሞንስ ፈረኦን ሞትቸ ግብጥ ወጅን ወሊ ገልቴ ኡመቴ እንተለሳ ፉዼ። እንስ ሀመ መሰራ ሞቱማ ኦፊሳቲፊ መነ ቁልቁሉማ ዋቀዮ እጃሬ፣ ናኖ ዬሩሳሌምትስ ደላ እጃሩ ፍጡት መጋላ ዳዊትት እሼ ፍዴ።  
2 ተኡስ ሰበቢ ሀመ ጋፈሲት መን ቁልቁሉማ መቃ ዋቀዮቲፍ ህንእጃረምኒፍ ነሞትን እዶ ኦል ከኣረት ኣርሳ ዽኤሳ ቱረን።  
3 ሶሎሞን አኩመ አጀጀ አባንሳ ዳዊት እሳፍ ኬኔት ጅራቻ ጃለለ ዋቀዮፍ ቀቡ አርግሲሴ፤ ገሩ ኣርሳፊ እጣነ ኣርፈሙ እዶ ኦል ከኣረት ዽኤሳ ቱሬ።   


4 ሞትች ኣርሳ ዽኤሱፍ ገረ ግቤኦን ዸቄ፤ እዶን ሱንስ እዶ ሰገዳ ከን ጋረራ እሰ ባይኤ ጃለተማ እሰ ሶሎሞን ኣርሳ ጉበሙ ኩመ ቶኮረት ዽኤሴ ቱሬቲ።  
5 ዋቀዮስ ግቤኦንት ሀልከን አብጁ ኬሰ ሶሎሞንት ሙልአቴ፤ ዋቅንስ፣ “ዋን አከ አን ሲፍ ኬኑ ፌቱ ከምዩ ነ ከዸዹ” ጄዼ።   


6 ሶሎሞንሞ አከነ ጄዼ ዴብሴ፤ “አት ሰበቢ እን አመነሙማፊ ቀጄሉማዻን ፉለኬ ዱረ ጅራቴ ገረ ቶልነ ሲፍ ቀባቴፍ ገርብቸኬ፣ አባኮ ዳዊቲፍ አርጁማ ጉዳ ጎቴ። አርጁማ ጉዳ ከነስ እቱመ ፉፍቴፊ ሀርአ እልመ ቴሶሳረ ታኡ ኬንቴፊ ጅርተ።   


7 “ኤጋ ያ ዋቀዮ ዋቀኮ፣ አት እዶ አባኮ ዳዊት፣ ገርብቸኬ ሞቲ ጎቴርተ። አን ገሩ ዳእመ ጥናዸ፤ ሆጂኮስ አከን እት ሆጄዹ ህንቤኩ።  
8 ገርብችኬ ኩኖ ሰበ አት ፍለቴ ሰበ ጉዳ፣ ከን ለካአሙ ህንደንዴኜ ዮካን ሄሬገሙዻፍ አከ መሌ ባይአቱ ኬሰ ጅረ።  
9 ከናፉ ሁበትና አን እቲን ሰበኬ ቡልቹፊ ዋን ጋሪፊ ዋን ሀማ እቲን ገርገር ባሴ ቤኩ ገርብቸኬቲፍ ኬን። ዮ አከስ ተኡ ባቴ ኤኙቱ ሰበኬ ጉዳ ከነ ቡልቹ ደንደአ?”   


10 ሶሎሞን ዋን ከነ ከዸቹንሳ ፉለ ጎፍታ ዱረት ገመቺሳ ቱሬ።  
11 ከናፉ ዋቅን አከነ ጄዼን፤ “አት ዋን ከነ ከዸቴ መሌ ኦፊኬቲፍ በረ ዼራ ዮካን ሶሩመ ዮካን ሉቡ ዲኖተኬቲ ህንከዸትኔ፤ ገሩ ዋን ሙርቲ ቀጄላ ኬኑፍ ሁበትና ከዸቴፍ፣  
12 አን ዋን አት ከዸቴ ከነ ሲፍን ኬነ። ቀልቢ ኦጌሰ ዋ ሁበቱ ከን ነሞትን ስ ዱረ ቱረን ህንቀባትን፣ ከን ወር ስ ዱባን ዹፈንስ ህንቀባትኔ ሲፍን ኬነ።  
13 ከነ መሌዩ አከ በረ ጅሬኘኬቲ ኬሰ ሞቶተ ግዱዻ ቶኮሌ ሲን ህንቅጣኔፍ አን ዋን አት ህንከዸትን ሶሮማፊ ኡልፍነ ሲፍን ኬነ።  
14 ዮ አት ከራኮረ ዴምቴ አኩመ አባንኬ ዳዊት ሆጄቴ ሰነ ሴራፊ አጀጀኮ ኤግዴ፣ አን ኡሙሪኬ ነንዼሬሰ።”  
15 ሶሎሞን ኤርገሲ ደመቄ አከ ወን ሱን አብጁ ተኤ ሁበቴ።  

እንስ ገረ ዬሩሳሌምት ዴብኤ ታቦተ ከኩ ጎፍታ ዱረ ዻበቴ ኣርሳ ጉበሙፊ ኣርሳ ነጋ ዽኤሴ። ኤርገሲስ ገርቦተሳ ሁንዳፍ ጭዸ ቆጴሴ።   

ኦጉማዻን ሙርቲ ኬኑ 
 

16 ዬሮ ከነት ሰጋገልቶትን ለመ ዹፈኒ ፉለ ሞትቻ ዱረ ዻበተን።  
17 እሼን ቶኮ አከነ ጄቴ፤ “ያ ጎፍታኮ፣ አኒፊ ዱበርቲን ኩን መኑመ ቶኮ ኬሰ ጅራትነ። ኡቱመ እሼን ነ ወጅን ጅርቱ አን ሙጫን ደኤ።  
18 ኤርገ አን ደኤ ጉያ ሰዲ ቦዴ ዱበርቲን ኩንስ ሙጫ ዴሴ። ኑ ኮጳኬኘ ቱሬ፤ ኑ ለማን መሌ ነምን ቶኮዩ መነ ሰነ ኬሰ ህንቱሬ።   


19 “እልም ዱበርቲ ከና ሰበቢ እሼን ሀልከን እረ ጪፍቴፍ ጀላ ዱኤ።  
20 ከናፉ እሼን ኡቱ አን ገርብቲንኬ ረፉ ሀልከን ወለካ ካቴ ሙጫኮ ነ ብራ ፉዸቴ። እሼንስ ለጴሼ ጀለ እሰ ካአቴ እልመሼ ከን ዱኤ ሰነ ለጴኮ ጀለ ኬሴ።  
21 ገነመ እት ኣኑት አን እልመኮ ሆስፈቹፈን ከኤ፤ ኩኖ እን ዱኤ ጅረ! አን ገሩ ዮሙን እፈ ገነማቲን እት ዽኣዼ እላሌት አከ እን እልመ አን ደኤ ሰነ ህንተእን ነንሁበዼ።”   


22 ዱበርቲን ካንስ፣ “አከስ ምት! እን ጅሩ ኩን እልመኮት፤ ከን ዱኤ ሱንሞ ከንኬት” ጄቴ።  

እሼን ጀልቀባ ሱን ገሩ እቱመ ጭምስቴ፣ “አከስ ምት! ከን ዱኤ ሱን ከንኬት፤ ከን ጅሩ ኩንሞ ከንኮት” ጄቴ። እሳንስ አከሲን ፉለ ሞትቻ ዱረት ወል ፈልመን።   


23 ሞትችስ፣ “እሼን ኩን፣ ‘እልምኮ ንጅረ፤ ከንኬሞ ዱኤረ’ ጄት፤ እሼን ካንስ፣ ‘አከስ ምት! እልምኬ ዱኤረ፤ ከንኮሞ ንጅረ’ ጄት” ጄዼ።   


24 ከነረት ሞትችስ፣ “ጎራዴ ና ፍዳ” ጄዼ። እሳንስ ሞትቻፍ ጎራዴ ፍደን።  
25 ሞትችስ፣ “ሙጫ ጅሩ ከነ እዶ ለመት ወል ቅጤት ኩታቲ ወለካሳ እሼ ቶኮፍ ኬና፤ ወለካሞ እሼ ካኒፍ ኬና” ጄዼ አጀጄ።   


26 ዱበርቲን እልምሼ ሉቡን ጅሩ ሱን ሙጫሼቲፍ አከ መሌ ገራ ላፍቴ ሞትቻን፣ “ማሎ ያ ጎፍታኮ፣ ሙጫ ሉቡን ጅሩ ከነ እሼፍ ኬን መሌ ህንአጄስን” ጄቴ።  

እሼን ካንሞ፣ “እን እዶ ለመት ሃሙረሙ መሌ አናፍስ ሲፍስ ህንተኡ!” ጄቴ።   


27 ከነረት ሞትች፣ “ሙጫ ሉቡን ጅሩ ከነ ዱበርቲ ዱራ ሰናፍ ኬና መሌ ህንአጄስና፤ ሃትሳ እሼዻቲ” ጄዼ አጀጄ።   


28 እስራኤል ሁንድ ሙርቲ ሞትች ኬኔ ንዸገአን፤ እሳንስ ሰበቢ አከ እን ሙርቲ ቀጄላ ኬኑፍ ዋቀራ ኦጉማ አርገቴ ሁበተኒፍ ሞትቸ ንሶዳተን።    

 4

ቆንዳልቶተ ሶሎሞን 
 

1 ሶሎሞን ሞትችስ አከሲን እስራኤል ሁንደ ቡልቼ።   

   
 

2 ጀር ኩኔንስ ቆንዳልቶተሳ ኦል ኣንቶተ ቱረን፦  

   
 
አዛርያ እልም ዛዶቅ ሉበ ቱሬ፤   


3 ኤሊሆሬፊፊ አሂያን፣ እልማን ሺሻኣ በሬስቶተ ቱረን፤  

ዬሆሻፋጥ እልም አሂሉድ ገልሜሳ ቱሬ፤   


4 ቤናያ እልም ዬሆያዳ አጀጃ ሎልቶታ ኦል ኣና ቱሬ፤  

ዛዶቂፊ አብያታርሞ ሉቦተ ቱረን፤   


5 አዛርያ እልም ናታን እት ጋፈተማ ቡልችቶተ ኣናሌ ብያ ቱሬ፤  

ዛቡድ እልም ናታን ሉባፊ ጎርስቱ ሞትቻ ከን ዹንፋ ቱሬ፤   


6 አሂሻር፣ እት ጋፈተማ መሰራ ሞቱማ ቱሬ፤  

አዶኒራም እልም አብዳ እት ጋፈተማ ወረ ሆጂ ሁምና ሆጄተኒ ቱሬ።   

   
 

7 ሶሎሞንስ እስራኤል ሁንደረት ቡልችቶተ ኣናሌ ኩዸ ለመ ከኔን ሞትቻፊ ወረ መነ ሞትቻ ጅራተኒፍ ኛተ ዽኤሰን ቀበ ቱሬ። ቶኮን ቶኮንሳኒስ ወጋ ኬሰት ጅአ ቶኮ ቶኮ ኛተ ዽኤሱ ቱሬ።   

   
 

8 መቃንሳኒስ ከናዸ፦  

   
 
ቤን-ሁር፣ ብየ ጋራ ኤፍሬምት፤   


9 ቤን-ዴቄር መቃዝት፣ ሸአልቢምት፣ ቤት ሼሜሽቲፊ ኤሎን ቤት ሃናንት፤   


10 ቤን-ሄሴድ አሩቦት ኬሳ፣ ሶኮቲፊ ብይ ሄፌር ጉቱን ከንሳ ቱሬ፤   


11 ቤን-አቢናዳብ፣ ናፎት ዶርት ጣፈት እንተለ ሶሎሞን ፉዼ ቱሬ፤   


12 በአናን እልመ አሂሉድ፣ ብየ ተአናኪፊ ሜግዶት አከሱመስ ቤት ሼኣን ዛሬታንት ኣኔ ይዝርኤል ገድ ጅሩ ጉቱት፣ ቤት ሼኣኒ ጀልቀቤ ሀመ ዮቄምኣም እሼ አቤል ሜሆላ ገመት፤   


13 ቤን-ጌቤር ራሞት ግልኣድ ኬሰት ቁበተወን ያኢር እልመ ምናሴ ከኔን ግልኣድ ኬሳ፣ አከሱመስ ብይ አርጎብ ከን ባሻን ኬሰት አርገሙፊ መጋላወን ጉርጉዳን ደላን እት እጃረሜ ደንቀራወን በልበላ ከኔን ናሲራ ሆጄተመን ቀበን ጃተምን ከንሳ ቱረን።   


14 አሂናዳብ እልመ እዶ፣ መሀነዪም ኬሰት፤   


15 አሂመአዝ፣ ንፍታሌምት፤ እንስ ባስመት እንተለ ሶሎሞን ፉዼ ቱሬ፤   


16 በአናን እልም ሁሻይ፣ ኣሼሪፊ በኣሎት ኬሰት፤   


17 ዬሆሻፋጥ እልም ፋሩዋ፣ ይሳኮር ኬሰት፤   


18 ሽሜኢን እልም ኤላ፣ ቤንያም ኬሰት፣   


19 ጌቤር እልም ኡር ብየ ግልኣድ ጄቹንስ ብየ ስሆን ሞትቸ አሞሮታቲፊ ብየ ኦግ ሞትቸ ባሻን ኬሰት፤ እሰ ቆፈቱ ብየ ሰነ ቡልቻ ቱሬ።   

ኛተ ጉያ ጉያት ሶሎሞኒፍ ዽኣቱ 
 

20 ነሞትን ይሁዳቲፊ እስራኤል አኩመ ጭረቸ ቀርቀረ ገላና ባይኤ ቱረን፤ እሳንስ ኛተኒ ዹገኒ ገመደን።  
21 ሶሎሞንስ ሞቱሞተ ለገ ኤፍራጢሲ ሀመ ብየ ፍልስጤሞታት፣ ሀመ ዳሪ ግብጥት ጅረን ሁንደ ቡልቻ ቱሬ። ብዮትን ኩኔንስ ግብረ እሳፍ ፍደኒ በረ ጅሬኘሳ ጉቱ ሶሎሞኒፍ ቡለን።   


22 ኛትን ጉዩመ ጉያት ሶሎሞኒፍ ገሉ ዳኩ ቁልቁሉ ኮሪ ሶዶመ፣ ምዻን ኮሪ ጃተመ፣  
23 ሰንጎተ ጮጮሞ ኩዸን፣ ሎን ከሎ ዼደን ድግደመ፣ ሆሎታፊ ሬኦተ ዽበ ቶኮ፣ አከሱመስ ቦሮፈ፣ ኩሩጴ፣ ገደምሳፊ እንዳንቆዸ።  
24 እን ሞቱሞተ ለገ ኤፍራጢሲን ገመ ዽአ ቢፍቱ ጅረን ሁንደ፣ ትፍሳዻ ሀመ ጋዛት ቡልቻ ቱሬቲ፤ ከራ ሁንዳንስ ነጋ ቀበ ቱሬ።  
25 በረ ሶሎሞን ኬሰ ይሁዳፊ እስራኤል ዳኒ ጀልቀበኒ ሀመ ቤርሼባት ነጋን ጅራተን፤ ቶኮን ቶኮን ነማስ ሙከ ወይኒቲፊ ሙከ ሀርቡ ኦፊሳ ጀለ ቦቆቴ።   


26 ሶሎሞንስ ጎለ ፈርዴን ጋሪ ሀርክሰን ኬሰ ቡለን ኩመ አፉሪፊ ፈርዴን ኩመ ኩዸ ለመ ቀበ ቱሬ።   


27 ቡልችቶትን ኣናሌ ሱንስ ዬሮ ጅእሳኒ ገኡት ቶኮን ቶኮንሳኒ ሞትቻፊ ወረ ማዲ ሶሎሞን ሞትቻራ ኛተን ሁንዳፍ ኛተ ዽኤሱ ቱሬ። አከ ወን ቶኮዩ ህንሀንቀኔፍስ ንቶአቱ ቱረን።  
28 አከሱመስ ፈርዴን ጋሪ ሀርክሰኒፊ ፈርዴን ካኒፍ እዶ በርባደሜፍት ገርቡፊ ጭዲ ዽኤሱ ቱረን።   

ኦጉማ ሶሎሞን 
 

29 ዋቅንስ ኦጉማፊ ሁበትና ጉዳ አከሱመስ ገራ በልኣ አከ ጭረቸ ቀርቀረ ገላና ሶሎሞኒፍ ኬኔ።  
30 ኦጉማን ሶሎሞን ኦጉማ ነሞተ በአ ቢፍቱ ጅራተኒ ሁንደ ጫለ፤ ኦጉማ ግብጥ ሁንደስ ንጫለ።  
31 እን ነመ ከምዩ ጫላ ኦጌሰ፤ ኤታን ነምቸ ጎሰ እዝራህ ሰነ ጫላ፣ ሄማን፣ ከልቆሊፊ ደርዳ እልማን ማሆል ጫላ ኦጌሰ። መቃንሳስ ሰቦተ ናኖ ሰነ ጅራተን ሁንደ ብረት ቤከሜ።  
32 እን ፈኬኘ ኩመ ሰዲ ዱበቴ፤ ባይእን ፋርፈትናሳስ ኩመ ቶኮፊ ሸን ቱሬ።  
33 እን ብርብርሰ ልባኖን ጀልቀቤ ሀመ ሂሶጲ ደላረት ጉደቱት ጅሬኘ ብቅልቱወኒ እብሴ። ዋኤ ብኔንሶታቲፊ ዋኤ ስምብሮ፣ ዋኤ ኡመመወን ለፈረ ሎአኒቲፊ ዋኤ ቁርጡሚሌ ዱበቴረ።  
34 ነሞትን ብዮተ ሁንዳ ኦጉማ ሶሎሞን ዸገኡፍ ሞቶተ አዱኛ ከኔን ዋኤ ኦጉማሳ ዸገአን ሁንደ ብራ ዹፋ ቱረን።    

 5

ቆጲ እጃርሰ መነ ቁልቁሉማቲፍ ጎዸሜ 
 
5፥1‑16 ኩወፈ – 2ሴና 2፥1‑18  


1 ሂራም ሞትች ጢሮስ ዮሙ አከ ሶሎሞን አባሳ ዳዊትን እዶ ቡኡፍ ድበሜ ዸገኤት ኤርገሞተሳ ገረ ሶሎሞንት ኤርጌ፤ ሂራም ዬሮ ከምዩ ምቹ ዳዊት ቱሬቲ።  
2 ሶሎሞንስ አከነ ጄዼ ሂራሚፍ ኤርጋ ከነ ዴብሴ ኤርጌ፦   


3 “አከ አባንኮ ዳዊት ሰበቢ ወራነ ከራ ሁንዳን እሰ መርሴ ቱሬ ሰናቲፍ ሀመ ዋቀዮ ዲኖተሳ ሚለሳ ጀለ ገልቹፍት መቃ ዋቀዮ ዋቀሳቲፍ መነ ቁልቁሉማ እጃሩ ህንደንደእን አቱ ቤክተ።  
4 አመ ገሩ ዋቀዮ ዋቅንኮ ከራ ሁንዳን ቦቆና ና ኬኔረ፤ ዲን ዮካን በላን ቶኮዩ ህንጅሩ።  
5 ከናፉ አን አመ አኩመ ዋቀዮ አባኮ ዳዊቲን፣ ‘እልምኬ ከን አን እዶኬ ቴሶኬረ ቴስሱ መቃኮቲፍ መነ ቁልቁሉማ ንእጃረ’ ጄዼ ሰነት መቃ ዋቀዮ ዋቀኮቲፍ መነ ቁልቁሉማ እጃሩ ያዴረ።   


6 “ከናፉ አከ ብርብርስ ልባኖን ናፍ ሙረሙ አጀጅ። ነሞትንኮ ነሞተኬ ወጅን ሆጄቱ፤ አንስ ምንዳ አት ሆጄቶተኬቲፍ ሙርቴስቱ ከምዩ ሲፍን ከፈለ። አከ ኑ ሙከ በቀቅሱረት አከ ሲዶኖታ ኦጌዪ ህንተእን አቱ ቤክተ።”   


7 ሂራምስ ዮሙ ዻምሰ ሶሎሞን ሰነ ዸገኤት አከ መሌ ገመዴ፣ “ሀርአ ዋቀዮ ሃኤብፈሙ፤ እን አከ ሶሎሞን ሰበ ጉዳ ከነ ቡልቹፍ እልመ ኦጌሰ ከነ ዳዊቲፍ ኬኔራቲ” ጄዼ።   


8 ከናፉ ሂራም አከነ ጄዼ ሶሎሞንት ኤርጋ ኤርጌ፦  

“አን ኤርጋ አት ና ኤርግቴ አርገዼረ፤ ብርብርሳፊ ጅርመ ብርብርሳ ዽኤሱዻን ዋን አት በርባዱ ሁንደ ሲፈን ጎዸ።  
9 ነሞትንኮ ልባኖንራ ገረ ገላናት ገድ ፍዱ፤ አንስ ወልት ህዼ ለፈ አት ፍለቱት ገላነረ ሲፈን ኤርገ፤ አችትስ ገርገር ነንሂከ። አትስ ሙከ ሰነ ንፉዸተ፤ ወረ መነኮ ጅራተኒፍሞ ኛተ ዽኤሱዻን ፌዺኮ ጉተ።”   


10 ሂሮምስ አከሲን ብርብርሳፊ ጅርመ ብርብርሳ ከን ሶሎሞኒፍ በርባችሱ ዽኤሳፊ ቱሬ።  
11 ሶሎሞንስ አከ ወረ መነ ሂራም ጅራተኒፍ ኛተ ተኡፍ ቀመዲ ሰፈርቱ ቆሮሲ ኩመ ድግደማፊ ዘይቲ ኤጄርሳ ከን ጩንፈሜ ኮሪ ኩመ ድግደመ ኬኔ። ሶሎሞን እቱመ ፉፌ ወጉመ ወጋን ዋን ከነ ሂራሚፍ ኬና ቱሬ።  
12 ዋቀዮስ አኩመ እሰ አብደቺሴት ሶሎሞኒፍ ኦጉማ ንኬኔ። ሂራሚፊ ሶሎሞን ግዱ ወልት ዹፌኘ ነጋቱ ቱሬ፤ እሳን ለማኑ ወሊ ገልቴ ጎዸተን።   


13 ሶሎሞን ሞትችስ እስራኤል ሁንደ ኬሳ ነሞተ ድርቂዻን ሆጂ ሁምና ሆጄተን ኩመ ሶዶመ ወልት ቀቤ።  
14 እንስ አከ እሳን ጅአ ቶኮ ልባኖን ኬሰ፣ ጅአ ለማሞ መነሳኒ ቱረኒፍ ጄዼ፣ ጅአ ቶኮ ቶኮፍ ነመ ኩመ ኩዸን ቆዴ ልባኖንት ኤርጌ። አዶኒራምሞ እት ጋፈተማ ነሞተ ድርቂዻን ሆጂ ሁምና ሆጄተኒ ቱሬ።  
15 ሶሎሞን ነሞተ በኣ ባተን ኩመ ቶርባተማፊ ወረ ዸጋ ጨብሰን ኩመ ሰዴተመ ጋረን ኬሳ ቀበ ቱሬ፤  
16 አከሱመስ ነሞተ ሆጂ ሆጄቺሰኒ ሆጄቶተሌ ቶአተን ኩመ ሰዲፊ ዽበ ሰዲ ቀበ ቱሬ።  
17 እሳንስ ሞትች አጀጀ ኬንናን ዸጎተ ሶፈመኒን ሁንዴ መነ ቁልቁሉማ ቡሱዻፍ ዸጎተ ጉርጉዳፊ ዸጎተ ገቲ ጉዳ ፍደን።  
18 ኦጌዪን ሆጂ ሀርካ ሶሎሞኒፊ ሂሮም አከሱመስ ነሞትን ጌባል መነ ቁልቁሉማ እጃሩፍ ሙካፊ ዸጋ ጨብሰኒ ቆጴሰን።    

1 እንስ ኤርገ እስራኤሎን ግብጥ ኬሳ በአኒ ወጋ ዽበ አፉሪፊ ሰዴተመፋት፣ ኤርገ ሶሎሞን እስራኤልረት ሞቲ ተኤሞ ወጋ አፉረፋ ኬሰ ጅአ ዚፍ ጄቹንስ ጅአ ለመፋ ኬሰ መነ ቁልቁሉማ ዋቀዮ እጃሩ ጀልቀቤ።   


2 መን ቁልቁሉማ ከን ሶሎሞን ሞትች ዋቀዮፍ እጃሬ ሱን ዹንዹመ ጃተመ ለፈረ ዼረተ ቱሬ፤ ዹንዹመ ድግደመ በልአቴ ዹንዹመ ሶዶመ ኦል ዼረተ ቱሬ።  
3 ገርዳፎን ፉለ ገልመ መነ ቁልቁሉማ ሰነ ዱረ ጅሩ አኩመ መነ ቁልቁሉማ ሰና ዹንዹመ ድግደመ ለፈረ ዼረቴ ፉለ መንቻ ዱራን ዹንዹመ ኩዸን አች በአ ቱሬ።  
4 እንስ አከ መንች እፈ አርገቱፍ ፎዳወን ፋዬፈመን እት ቶልቼ።  
5 ናኖ ኬኘን መነ ጉድቻቲፊ ናኖ ኬኘን እዶ ቁልቁሉ መንቸ ኬሳትስ ብፈ እት ባሴ ኩታሌ ንቶልቼ።  
6 ኩታን መንቻ ከን ጀላ ዹንዹመ ሸን፣ ከን ግዱ ዹንዹመ ጀአ፣ ሰደፋንሞ ዹንዹመ ቶርበ በልአተ ቱሬ። እንስ አከ ወን ቶኮዩ ኬኘን መነ ቁልቁሉማ ኬሰ ህንሱቀምኔፍ አላን መንቸት ናኔሴ እትሰ ሆጄቴ።   


7 ዬሮ መነ ቁልቁሉማ ሰነ እጃረንት ዸጋ ቦለ እት ዸጋ ጨብሰንት ሶፈሜ ቆፈት ፈየደመን፤ ዬሮ መን ቁልቁሉማ ሱን እጃረማ ቱሬት እይ ቡሩሳ፣ ከን ቆቶቲፊ ከን ምአ ስቢላ ከሚዩ አችት ህንዸገአምኔ።   


8 በልበል ኩታ መንቻ ከን ጀላ ከራ ክበ መነ ቁልቁሉማቲን ቱሬ፤ ጉለንታን ቶኮስ ገረ ኩታ መንቻ ግዱቲፊ ገረ ኩታ መንቻ ሰደፋት ኦል ባሰ።  
9 እን አከሲን መነ ቁልቁሉማ ሰነ እጃሬ ሳንቃ ብርብርሳቲፊ ደሬራዻን ጉባሳ ዱቼ ፍጤ።  
10 እንስ ኩታሌ አላ ሰነ ናኖ መነ ቁልቁሉማት መርሴ እጃሬ። ኦል ዼርን ቶኮ ቶኮሳኒስ ዹንዹመ ሸን ሸን ቱሬ። እሳንስ ሙከ ብርብርሳቲን መነ ቁልቁሉማት ቀብሲፈመን።   


11 ዱቢን ዋቀዮስ አከነ ጄዼ ገረ ሶሎሞን ዹፌ፦  
12 “ዋኤ መነ ቁልቁሉማ አት እጃራ ጅርቱ ከና፣ አት ስርነኮ ዱካ ቡቴ ሴረኮቲፊ አጀጀኮ ሁንደስ ዮ ኤግዴ፣ አን ዋዳን አባኬ ዳዊቲፍ ገሌ ሰነ ከራኬቲን ነንራወዸ።  
13 አንስ እስራኤሎተ ግዱ ነንጅራዸ፤ ሰበኮ እስራኤልንስ ህንገቱ።”   


14 አከሲን ሶሎሞን መነ ቁልቁሉማ ሰነ እጃሬ ፍጤ።  
15 እንስ ሁንዴ መነ ቁልቁሉማቲ ጀልቀቤ ሀመ ጉባሳት መመጠንሱዻን ኬኘን መንቻ ከራ ኬሳቲን ሳንቃ ብርብርሳቲን ኡፍሴ፤ ለፈ መንቻስ ሳንቃ ብርብርሳቲን ኡፍሴ።  
16 ከራ ቦሮ መነ ቁልቁሉማቲንስ እዶ ቁልቁሉ ከን ኬሳ ጄቹንስ እዶ እዶ ሁንደ ጫላ ቁልቁሉ ተኤ ሆጄቹፍ ሁንዴ መንቻቲ ጀልቀቤ ሀመ ጉባሳት ሳንቃ ብርብርሳቲን ኩታ ዹንዹመ ድግደመ በልአቱ ቶኮ ቆዴ።  
17 ገልም ጉድች ፉለ ኩታ ከና ዱራን ጅሩስ ዹንዹመ አፉርተመ ዼረተ ቱሬ።  
18 ኬስ መነ ቁልቁሉማ ሰናስ ብርብርሰ ፈኪን ቡቄቲፊ ደራራረት ሶፈሜን ፋዬፈሜ ቱሬ። ወን ሁንድኑ ብርብርሳን ሆጄተሜ፤ ዸጋን ቶኮዩ ህንሙልአቱ ቱሬ።   


19 እን ታቦተ ከኩ ዋቀዮ አች ኬሰ ካኡፍ ጄዼ መነ ቁልቁሉማ ኬሰት እዶ ቁልቁሉ ቆጴሴ።  
20 እዶን ቁልቁሉን መንቸ ኬሳ ሱን ዹንዹመ ድግደመ ለፈረ ዼረቴ፣ ዹንዹመ ድግደመ በልአቴ ዹንዹመ ድግደመሞ ኦል ዼረተ ቱሬ። እንስ ኬሰ መንቻ ወርቄ ቁልቁሉ እት ኡፍሴ፤ እዶ ኣርሳ ከን ብርብርሳራ ሆጄተሜ ሰነሌ ወርቄ ቁልቁሉ እት ኡፍሴ።  
21 ሶሎሞንስ ኬሰ መነ ቁልቁሉማ ሰና ወርቄ ቁልቁሉ እት ኡፍሴ ፉለ እዶ ቁልቁሉ መንቸ ኬሳ ከን ወርቄን እት ኡፍፈሜ ሰነ ዱራን ፎንጫ ወርቄ ድሪርሴ።  
22 እንስ አከሲን ኬሰ መንቻ ሁንደ ወርቄ እት ኡፍሴ። እዶ ኣርሳ ከን እዶ ቁልቁሉ ገረ ኬሳ ጭነ ጅሩ ሰነሌ ወርቄ እት ኡፍሴ።   


23 እንስ እዶ ቁልቁሉ ገረ ኬሳ ጅሩ ሰነ ኬሰት ኪሩቤሊ ሙከ ኤጄርሳራ ሆጄተመን ከኔን ቶኮን ቶኮንሳኒ ዹንዹመ ኩዸን ኩዸን ኦል ዼረተን ቶልቼ።  
24 ቆቾን ኪሩቤሊ ጀልቀባ ቶክች ዹንዹመ ሸን ደልገ ዼረተ፤ ቆቾን ካንስ ዹንዹመ ሸን ደልገ ዼረተ፤ ወሉመት ፊጤ ቆቾ ቶኮቲ ሀመ ፊጤ ቆቾ ካኒት ዹንዹመ ኩዸን ደልገ ዼረተ ቱሬ።  
25 ሰበቢ ኪሩቤሊን ለቹ ጉድናን ወል ቅጤ ተአኒ ብፈ ቶኮ ቀባተኒፍ ኪሩቢን ለመፋንስ ዹንዹመ ኩዸን ደልገ ዼረተ ቱሬ።  
26 ኦል ዼርን ቶኮ ቶኮ ኪሩቤሊስ ዹንዹመ ኩዸን ኩዸን ቱሬ።  
27 ሶሎሞን ኪሩቤሊ ሰነ መነ ቁልቁሉማ ኬሰ ኩታ እዶ እዶ ሁንደ ጫላ ቁልቁሉ ተኤ ኬሰ ካኤ፤ ቆቾንሳኒስ በበልእፈሜ ቱሬ። ቆቾን ኪሩቤሊ ቶኮ ኬኘን መና ቶኮ ቱቄ ቆቾን ኪሩቤሊ ካኒሞ ኬኘን መና ካን ቱቄ፤ ቆቾንሳኒስ ዹፌ ወለካ ኩታ መንቻት ወል ቱቀ ቱሬ።  
28 እን ኪሩቤሊ ሰነስ ወርቄ እት ኡፍሴ።   


29 ሶሎሞንስ ኬኘን መነ ቁልቁሉማ ሰና ሁንደረት፣ ኬሳፊ ዱባን እት ናኔሴ ፈኪወን ኪሩቤሊ፣ ሙኬን ሜጢቲፊ ደራረወኒ ሚዸግሴ።  
30 ለፈ ኩታሌ መነ ቁልቁሉማ ሰና ለቹትስ ኬሳፊ አላን ወርቄ ኡፍሴ።   


31 በልበለ እዶ ቁልቁሉ ከን ገረ ኬሳቲፍስ ሙከ ኤጄርሳቲን ጩፋወን ቶልቼ፤ ጩፋወን ሱንስ በልእነ ኬኘኒት ሀርከ ሸን ኬሳ ሀርከ ቶኮ ቱሬ።  
32 ጩፋ ሙከ ኤጄርሳ ሰነ ለማንረትስ ፈኪወን ኪሩቤሊ፣ ከን ሙከ ሜጢቲፊ ደራረወኒ ሚዸግሴ ፈኪወን ኪሩቤሊፊ ከን ሙከ ሜጢ ሰነት ወርቄ ኡፍሴ።  
33 ሃሉመ ከናንስ ምችችለ በልበላ ከን ሙከ ኤጄርሳራ ሆጄተሜ ሮገ አፉር ቀቡ ቶኮ በልበለ ገልመ ጉድቻቲፍ ቶልቼ።  
34 አከሱመስ በልበለ ሙከ ብርብርሳ ለመ ከኔን ቶኮን ቶኮንሳኒ ሳንቃ ወልት ዴብኤ ጩፈሙ ለመ ለመ ቀበን ቶልቼ።  
35 አችረትስ ኪሩቤሊ፣ ሙኬን ሜጢቲፊ ደራረወን ሚዸግሴ ወርቄ ቱመሜ ወል ቅጤሴ እት ኡፍሴ።   


36 እንስ ዸጋ ሶፈማ ቶረ ሰዲፊ ደሬራ ብርብርሳ፣ ቶረ ቶኮን ኦብዲ መንቸ ኬሳ እጃሬ።   


37 ሁንዴን መነ ቁልቁሉማ ዋቀዮስ ወጋ አፉረፋት ጅአ ዚፍ ጄዸሙ ኬሰ ቡፈሜ።  
38 መን ቁልቁሉማ ሱንስ ወጋ ኩዸ ቶኮፋት፣ ጅአ ቡል ጄቹንስ ጅአ ሰዴተፋ ኬሰ አኩመ ከሮርፈሜት ጉቱማን ጉቱት ሆጄተሜ ዹሜ። ሶሎሞንስ መነ ሰነ እጃሬ ፍጡፍ ወጋ ቶርበ እት ፉዸቴ።    

 7

ሶሎሞን መሰራ ሞቱማ እጃረቴ 
 

1 ሶሎሞን መሰራ ሞቱማሳ እጃሬ ፍጠቹፍ ወጋ ኩዸ ሰዲ እት ፉዸቴ።  
2 እንስ መሰራ ቦሶነ ልባኖን ጄዸሙ እጃረቴ፤ መሰራን ሱንስ ዹንዹመ ዽበ ቶኮ ደልገ ዼረቴ በልእነ ዹንዹመ ሸንተማፊ ኦል ዼርነ ዹንዹመ ሶዶመ ቀበ ቱሬ፤ እንስ ቶረ አፉሪን ኡቱባወን ብርብርሳ ከኔን ደሬራወን ብርብርሳ ባተን ቀበ ቱሬ።  
3 መን ሱንስ ደሬራወን ኡቱባወንረ ነቀመን ሰናን ኦልት በንቲ ብርብርስ ሆጄተሜ ቀበ ቱሬ፤ እንስ ቶረወን ቶኮን ቶኮንሳኒ ኡቱባወን ኩዸ ሸን ቀበተን ወሉማ ገለት ኡቱባወን አፉርተሚ ሸን ቀበ ቱሬ።  
4 ፎዳወንሳስ ኦል ካፈመኒ ቶረ ሰዲ ሰዲን ወልት ገረገልፈመኒ ሆጄተመን።  
5 በልበሊፊ ምችችል በልበላ ሁንድኑ ሮገ አፉር አፉር ቀቡ ቱረን፤ እሳንስ ከራ ፉለ ዱራቲን ሰዲ ሰዲን ወልት ገረገልፈመኒ ቱረን።   


6 እንስ ገልመ ኡቱባወን ሄዱ ቀቡ ከን ዹንዹመ ሸንተመ ለፈረ ዼረቴ ዹንዹመ ሶዶመ በልአቱ እጃሬ። ፉለ ገልመ ሰና ዱራንስ ገርዳፎ ቶኮቱ ቱሬ፤ ገርዳፎ ሰነ ዱራንሞ ኡቱባወኒፊ በንቲ ኡቱባወን ሰነረት ድሪርፈሜ ቶኮቱ ቱሬ።   


7 እንስ ገልመ ቴሶ፣ እዶ እት ሙርቲ ኬኑ ገልመ ላፍቶ እጃሬ ለፈሳቲ ጀልቀቤ ሀመ በንቲሳት ሙከ ብርብርሳ እት ኡፍሴ።  
8 መሰራን ሞቱማ ከን አከ እን ኬሰ ጅራቱፍ እጃረሜ ሱንስ ገረ ዱግደ ዱባት ሂቄ ከሮሩመ ወል ፈካቱን ሆጄተሜ። ሶሎሞን እንተለ ፈረኦን ከን ፉዼ ሰናፍሌ መሰራ ሞቱማ ከን አኩመ ገልመ ከና እጃሬ።   


9 እጃርስ ሱን ሁንድኑ አላ ጀልቀቤ ሀመ ኦብዲ ጉድቻት፣ ሁንዴራ ጀልቀቤ ሀመ መታ ኬኘን መናት ዸጋ ገቲ ጉዳ ከን ሰፈረሜ ሙረሜፊ ከን ኬሲፊ ዱብንሳ መጋዚዻን ሚዸግፈሜን ሆጄተሜ።  
10 ሁንዴንሳስ ዸጎተ ጉርጉዳ ገቲ ጉዳ ቀበን ከኔን ገሪንሳኒ ዹንዹመ ኩዸን ገሪንሳኒሞ ዹንዹመ ሰዴት ተአኒን ቡፈሜ።  
11 ሁንዴ ከነ እራንስ ዸጎተ ገቲ ጉዳ ከኔን ሰፈረመኒ ሙርሙረመኒፊ ብርብርሰቱ ቱሬ።  
12 ኦብዲን ጉድችስ አኩመ ኦብዲ መነ ቁልቁሉማ ዋቀዮ ከን ኬሳቲፊ ገርዳፎሳ ሰና ኬኘን መና ከን ቶረ ዸጋ ሶፈሜ እጃረሜ ሰዲፊ ቶረ ሳንቃ ብርብርሳ ከን ሚዸግፈሜ ሆጄተሜ ቶኮን መርፈሜ።   

ምአ መነ ቁልቁሉማ 
 
7፥23‑26 ኩወፈ – 2ሴና 4፥2‑5  

7፥38‑51 ኩወፈ – 2ሴና 4፥6፤ 4፥10–5፥1  


13 ሶሎሞን ሞትች ጢሮስት ነመ ኤርጌ ሁራምን ፍችሲሴ፤  
14 ሃት ሁራም ሃዸ ህዬሳ ከን ጎሰ ንፍታሌም ቱርቴ፤ አባንሳሞ ነመ ጎሰ ጢሮስ ከን ኦጉማ ሆጂ ናሲ ቀቡ ቱሬ። ሁራም ኩን ነመ ኦጉማ ጉዳ ቀቡ ከን ሆጂ ናሲ ሁንደ ኬሰት ሙጠትኖ ቀቡ ቱሬ። እንስ ገረ ሶሎሞን ሞትቻ ዹፌ ሆጂ እሰት ኬነሜ ሁንደ ሆጄቴ።   


15 ሂራም ኡቱባ ናሲ ለመ ከኔን ቶኮን ቶኮንሳኒ ዹንዹመ ኩዸ ሰዴት ኦል ዼረተኒ ዹንዹመ ኩዸ ለመ ፉርደተን ሆጄቴ።  
16 ፊጤ ኡቱባወን ሰናረ ካኡዻፍስ ናሲ በቅፈሜራ ጉቱ ለመ ቶልቼ፤ ቶኮን ቶኮን ጉቱ ሰናስ ዹንዹመ ሸን ሸን ኦል ዼረተ ቱሬ።  
17 ኤርገሲስ ጉቱወን ፊጤ ኡቱባወንራ ሰናፍ ፎንጫ ወል ኬሰ ሎፈሜ አከ ግንግልቻት ሆጄተሜ ለመ ቶልቼ፤ ቶኮ ቶኮ ጉቱ ሰናቲፍስ ግንግልቻ ቶርበ ቶርበቱ ቆደሜ።  
18 እንስ ጉቱወን ፊጤ ኡቱባወኒረ ጅረን ሰነ ሚዸግሱፍ ጄዼ ቶኮ ቶኮ ግንግልቻ ሰናት ናኔሴ ቶረ ለማን ሮማኖተ ቶልቼ። ቶኮ ቶኮ ጉቱወኒቲፍስ አከሱመ ቶልቼ።  
19 ጉቱወን ገርዳፎ ኬሰ ፊጤ ኡቱባወኒረ ጅረንስ ደራራ ፈካተኒ ዹንዹመ አፉር አፉር ኦል ዼረቱ ቱሬ።  
20 ጉቱወን ፊጤ ኡቱባወን ለማኒረ ኩታ ወጪቲ ፈካቱ ከን ግንግልቻወንት ኣኑን ገረራ ሮማኖተ ዽበ ለመቱ ቶራን እት ናነኤ ቱሬ።  
21 እንስ ኡቱባወን ሰነ ገርዳፎ መነ ቁልቁሉማ ዱረ ዸዻቤ። ኡቱባ ከራ ክባቲን “ያኪን” ከን ከራ ካባቲንሞ “ቦኤዝ” ጄዼ።  
22 ጉቱወን ፊጤ ሰነረ ጅረን ደራራ ፈካቱ ቱረን። ሆጂን ኡቱባወንራስ አከሲን ዹሜ።   


23 እንስ ስቢለ በቅፈሜራ ጋኒ ጌንጎ አፋንሳ ቀርቀረ ቶኮ ሀመ ቀርቀረ ካኒት ዹንዹመ ኩዸን በልአቴ ዹንዹመ ሸን ኦል ዼረቱ ቶልቼ። ናኖንሳስ ፉኞዻን ሰፈረሜ ዹንዹመ ሶዶመ ተኤ።  
24 ህዺሳ ጀላንስ ዹንዹመ ቶኮ ቶኮረት ዊሌ ኩዸን ኩዸንቱ ናኔፈሜ ቱሬ። ውሌወን ሱንስ ጋኒ ሰነ ወጅን ተሬ ለማን ወሉመት በቅፈመኒ ሆጄተመን።   


25 ጋንችስ ኮሮሚ ኩዸ ለመ ከኔን እሳን ኬሳ ሰዲ ገረ ካባት፣ ሰዲ ገረ ዽኣት፣ ሰዲ ገረ ክባት፣ ሰዲሞ ገረ በኣት ገረገለንረ ዻበቴ። ጋኒን ሱን ዱግደሳኒረ ዻበቴ ኤጌን ሁንደሳኒ ገረ ወለካት ገረገሌ ቱሬ።  
26 ጋኒን ሱን ሀመ በሩ ሀርካ የበተ ቱሬ፤ ህዺንሳስ አኩመ ህዺ ኩባያ ዮካን ደራራ ሀዳ ፈካተ ቱሬ። እንስ ባዶሲ ኩመ ለመ ቀበተ ቱሬ።   


27 አከሱመስ ባቱወን ናሲ ከኔን እዶ ቶኮ ሶቾኡ ደንደአን ኩዸን ቶልቼ፤ ቶኮን ቶኮንሳኒ ዹንዹመ አፉር አፉር ለፈረ ዼረተኒ በልእነ ዹንዹመ አፉር አፉሪቲፊ ኦል ዼርነ ዹንዹመ ሰዲ ሰዲ ቀቡ ቱረን።  
28 ሃል እት ባቱወን ኩኔን ሆጄተመንስ ከነ፦ እሳንስ ስቢለ በበልኣ ምችችላን መርፈሜ ቀቡ ቱሬ።  
29 ስቢለወን ምችችላን መርፈመን ሰነረስ ፈኪ ሌንጨወኒ፣ ከን ጅቦታቲፊ ከን ኪሩቤሊቱ ቱሬ፤ ምችችለወን ሰነረስ አከሱመ ቱሬ። ፈኪ ሌንጨወኒቲፊ ጅቦተ ሰነ ጀላፊ ጉባንስ ፈኪ ደራራ ፎአማ ከን ስቢለ ቱመሜን ቶልፈሜ ቶኮቱ ቱሬ።  
30 ቶኮን ቶኮን ባቱ ሰና ጎማ ናሲ አፉር አፉሪፊ ሶማ ናሲ ቀበ ቱሬ፤ ጎሌወን አፍረኒንስ ኡቱባወንቱ ቱሬ፤ ኡቱባወን ኩኔንስ በቅፈመኒ ደራራ ፎአማዻን ሚዸግፈመኒ ቶልፈመን።  
31 ገረ ኬሰ ባቱ ሰናቲን ኡራ ጌንጎ ከን ዹንዹመ ቶኮ ገድ ፈጋቱቱ ቱሬ። ኡራን ኩንስ ጌንጎ ተኤ ጀልሳ ዹንዹመ ቶኮፊ ወለካ በልአተ ቱሬ። ናኖ ኡራሳት ዋን ሶፈሜ ፋዬፈሜ ቶኮቱ ቱሬ። ስቢል ባቱ ሰና በልኣን ሮገ አፉሪን ወል ቅጤ ቱሬ መሌ ጌንጎ ህንቱሬ።  
32 ጎማወን አፍረን ሱን ስቢለ በበልኣ ጀለ ቱረን፤ ሶማን ጎማወኒስ ባቱ ሰናን ወልት ቀብሲፈሜ ቱሬ። በልእን ቶኮ ቶኮ ጎማ ሰናስ ዹንዹመ ቶኮፊ ወለካ ቱሬ።  
33 ጎማወን ሱንስ አኩመ ጎማወን ጋሪት ሆጄተመን። ሶማንሳኒ፣ ህዺንሳኒ፣ ሆኮንሳኒቲፊ ሀንዹርሳኒ ሁንድኑ ስቢለ በቅፈሜራ ሆጄተሜ።   


34 ቶኮ ቶኮ ጎሌወን ባቱ ሰና አፍረንረ ምችችለወን አፉርቱ ቱሬ፤ ምችችለወንሳስ ባቱዹመ ሰናን ወልት ሆጄተመን።  
35 ፊጤ ባቱ ሰናረ ጌንጎ መረማ ዹንዹመ ወለካ ዼረቱ ቶኮቱ ቱሬ። ምችችለወኒፊ ስቢል በበልኣን ሱን ፊጤ ባቱ ሰናት ቀብሲፈመኒ ቱረን።  
36 እንስ ምችችለወኒፊ ስቢለ በበልኣረት እዶ ሁንደት ፈኪ ኪሩቤሊ፣ ከን ሌንጮታቲፊ ከን ሙኬን ሜጢ ሶፌ ፈኪ ደራራ ፎአሜስ ናኖሳኒ ጉቱት መርሴ።  
37 ሃል እን እቲን ባቱወን ኩርነን ሰነ ሆጄቴስ ከናዸ። እሳን ሁንድኑ ሃሉመ ቶኮን በቅፈመኒ ሆጄተመን፤ ወል ቅጣተኒስ ብፈ ቶኮ ቀባተን።   


38 ኤርገሲስ ጫቢወን ናሲ ኩዸን ከኔን ቶኮን ቶኮንሳኒ ሰፈርቱ ባዶስ አፉርተመ ቀባቴ በልእንሳስ ዹንዹመ አፉር ተኡ ሆጄቴ፤ ቶኮ ቶኮ ባቱወን ኩርነን ሰናረስ ጫቢ ቶኮ ቶኮቱ ቱሬ።  
39 እንስ ባቱወን ሰነ ኬሳ ሸን ከራ ክበ መነ ቁልቁሉማቲን፣ ሸንሞ ከራ ካበ መነ ቁልቁሉማቲን ዻቤ። ጋኒ ሰነሞ ከራ ክባቲን፣ ክበ በአ ጎሌ መነ ቁልቁሉማቲን ዻቤ።  
40 እን ኦኮቴወን፣ ዋን ዳራን እቲን ሀማረሙፊ ጫቢወን እቲን ዺገ ፈጫሰንስ ንቶልቼ።  

ሂሮምስ አከሲን ሆጂ መነ ቁልቁሉማ ዋቀዮ ኬሰት ሶሎሞን ሞትቻፍ ሆጄቻ ቱሬ ሁንደ ፍጤ፤ ሆጂን ኩንስ፦   

   
 

41 ኡቱባወን ለማን፤  

ጉቱወን ወጪቲ ፈካተን ከኔን ፊጤ ኡቱባወኒረ ጅረን ለማን፤  

ወንቶተ አከ ግንግልቻ ወል ኬሰ ሎፈመን ለማን ጉቱወን ወጪቲ ፈካተኒ ፊጤ ኡቱባወኒረ ጅረን ሰነ ለማን ሚዸግሰን፤   


42 ወንቶተ አከ ግንግልቻ ወል ኬሰ ሎፈመን ለማን ሰናፍስ ሮማኖተ ዽበ አፉር፣ ቶኮ ቶኮ ወንቶተ ሰናቲፍ ሮማኖተ ተሬ ለማ ወጪቲወን ለማን ጉቱወኒ ከኔን ፊጤ ኡቱባወኒራ ሰነ ንሚዸግሰን፤   


43 ባቱወን ኩርነን፣ ጫቢሳኒ ኩርነን ወጅን፤   


44 ጋኒፊ ኮሮሚ ሎኒ ኩዸ ለማን እሰ ጀላን ጅሩ፤   


45 ኦኮቴወን፣ ዋን እቲን ዳራ ሀማረኒፊ ጫቢወን።  

   
 
ምእ ሁራም መነ ቁልቁሉማ ዋቀዮቲፍ ጄዼ ሶሎሞን ሞትቻፍ ሆጄቴ ሱን ሁንድኑ ናሲ ጩሉሉቃራ ቶልፈሜ።  
46 ሞትችስ ምኦተ ከኔን ድሬ ዮርዳኖስት እዶ ሱጴ ከን ሱኮቲፊ ዛሬታን ግዱ ጅሩት በቅሲሴ ሆጄቺሴ።  
47 ሶሎሞን ዋን እሳን አከ መሌ ባይኤ ተአኒፍ ምኦተ ከኔን ሁንደ ህንመዳሌ፤ ኡልፍን ናሲስ ሀመም አከ ተኤ ህንቤከምኔ።   


48 አከሱመስ ሶሎሞን ምኦተ መነ ቁልቁሉማ ዋቀዮ ኬሰ ጅረን ሁንደ ንሆጄቺሴ፦  

   
 
እሳንስ እዶ ኣርሳ ከን ወርቄራ ሆጄተሜ፤  

ምንጃለ ወርቄ ከን ቡዴን እላልቻረ ቱሬ፤   


49 ባቱወን እብሳ ከኔን ወርቄ ቁልቁሉራ ሆጄተመን ሸን ከራ ምርጋቲን፣ ሸንሞ ከራ ብታቲን ፉለ እዶ ቁልቁሉ መንቸ ኬሳ ዱረ ዻበመን ሰነ፣  

ደራረወን፣ እብሳወኒፊ ቀብዱወን ወርቄራ ሆጄተመን፤   


50 ጫቢወን፣ ዋን እቲን እብሳራ ዳራ ዸዸአን፣ ወጪቲወን እቲን ዺገ ፈጫሰን፣ ጫቢወኒፊ ቆዳ እጣና ከኔን ወርቄ ቁልቁሉራ ሆጄተመን፤  

ጩፋወን ኩታ መንቻ ከኔን ገረ ኬሳቲፍ ጄቹንስ እዶ እዶ ሁንደ ጫላ ቁልቁሉ ተኤ ሰናፍ፣ አከሱመስ ጩፋወን ገልመ ጉድቻ ከኔን መነ ቁልቁሉማቲፍ አጉራወን ወርቄ።   

   
 

51 ሶሎሞን ሞትች ዮሙ ሆጂን እን መነ ቁልቁሉማ ዋቀዮቲፍ ሆጄቴ ሁንድ ራወተሜት ምኦተ አባንሳ ዳዊት ዋቃፍ አዳን ባሴ ጄቹንስ ሜቲ፣ ወርቄፊ ምኦተ ፍዴ መንኩሰ መነ ቁልቁሉማ ዋቀዮ ኬሰ ካኤ።    

ታቦትን ከኩ መነ ቁልቁሉማት ገልፈሜ 
 
8፥1‑21 ኩወፈ – 2ሴና 5፥2–6፥11  


1 ኤርገሲ ሶሎሞን ሞትች ጥዮን መጋላ ዳዊትራ ታቦተ ከኩ ዋቀዮ ኦል ፍችሲሱዻፍ ጄዼ ማንጉዶተ እስራኤል፣ አቦቲ ጎሶታ ሁንዳፊ ሀንገፎተ ማቲወን እስራኤል ዬሩሳሌምት ፉለ ኦፊሳ ዱረት ወልት ዋሜ።  
2 እስራኤሎን ሁንድኑስ ጅአ ኤታኒም፣ ጅአ ቶርበፋ ኬሰ ዬሮ አያናት ሶሎሞን ሞትቸ ብረት ወልት ቀበመን።   


3 ዮሙ ማንጉዶትን እስራኤል ሁንድ አች ገአንት ሉቦትን ታቦትቸ ኦል ፉዸን፤  
4 እሳንስ ታቦተ ዋቀዮ ሰነ፣ ዱንካነ ወል ገኢቲፊ ምኦተ ቁልቁሌፈመን ዱንካንቸ ኬሰ ቱረን ሁንደ ንፍደን። ሉቦትኒፊ ሌዎትንስ ባተኒ ኦል እሳን ፍደን፤  
5 ሶሎሞን ሞትቺፊ ወልዳን እስራኤል ከን እሰ ብረት ወልት ቀበመን ጉቱን ሆሎታፊ ሎን አከ መሌ ባይአተኒ ገልሜሱፊ ለካኡን ህንደንደአምኔ ኣርሳ ዽኤሳ እሰ ወጅን ፉለ ታቦታ ዱረ ቱረን።   


6 ሉቦትንስ ኤርገሲ ታቦተ ከኩ ዋቀዮ ሰነ እዶሳ ገረ ኩታ ቁልቁልቸ መነ ቁልቁሉማ ኬሳ ጄቹንስ እዶ እዶ ሁንደ ጫላ ቁልቁሉ ተኤ ሰነት ኦል ገልቸኒ ቆቾ ኪሩቤሊ ጀለ ካአን።  
7 ኪሩቤሊንስ እዶ ታቦትቻረት ቆቾወንሳኒ በበልእሰኒ ታቦትቻፊ ደንቀራወን እቲን ታቦተ ባተን ጋድሴሰን።  
8 ደንቀራወን ኩኔን ዋን አከ መሌ ዼዼረተኒፍ ፊጤንሳኒ እዶ ቁልቁሉ ፉለ እዶ ቁልቁሉ ገረ ኬሳ ጅሩ ሰና ዱራ ንሙልአቱ ቱሬ፤ ገሩ እዶ ቁልቁሉ ሰና አለት ህንሙልአተን ቱሬ፤ ደንቀራወን ኩኔን ሀመ ሀርኣትሌ አቹመ ጅሩ።  
9 ታቦተ ሰነ ኬሰ ገበቴወን ዸጋ ከኔን ሙሴን ኮሬብት እዶ ዋቀዮ ኤርገ እስራኤሎን ግብጢ በአኒ ቦዴ እት እሳን ወጅን ከኩ ሴኔ ሰነት እሰ ኬሰ ካኤ ለማን መሌ ወን ቶኮዩ ህንቱሬ።   


10 አኩመ ሉቦትን እዶ ቁልቁሉ ሰነ ኬሳ በአኒን ዱሜስ መነ ቁልቁሉማ ዋቀዮ ጉቴ።  
11 ሉቦትንስ ሰበቢ ዱሜሰ ሰናቲፍ ሆጂሳኒ ሆጄቹ ህንደንዴኜ፤ ኡልፍን ዋቀዮ መነ ቁልቁሉማሳ ጉቴ ቱሬቲ።   


12 ኤርገሲ ሶሎሞን አከነ ጄዼ፤ “ዋቀዮ አከ ዱሜሰ ዱከናኣ ኬሰ ጅራቱ ዱበቴረ፤  
13 አን ዹጉማን መነ ቁልቁሉማ ጉዳ፣ እዶ አት በረ በራን ጅራቱ ሲፍ እጃሬረ።”   


14 ኡቱመ ወልዳን እስራኤል ጉቱን አች ዻበቱ ሞትች ኦፍረ ገረገሌ እሳን ኤብሴ።  
15 አከነስ ጄዼ፦  

“ዋቀዮ ዋቅን እስራኤል እን ዋን አፋን ኦፊሳቲን አባኮ ዳዊቲፍ ዋዳ ገሌ ሰነ ሀርኩመ ኦፊሳቲን ጉቴ ሱን ሃኤብፈሙ። እንስ አከነ ጄዼ ቱሬቲ፤  
16 ‘አን ጋፈን ሰበኮ እስራኤልን ግብጢ ባሴ ጀልቀቤ አከ መቃንኮ አች ጅራቱፍ ጄዼ መነ ቁልቁሉማ እት እጃርስፈቹፍ ጎሶተ እስራኤል ከምዩ ኬሰት መጋላ ቶኮሌ ህንፍለትኔ፤ ገሩ አከ እን ሰበኮ እስራኤልን ቡልቹፍ ዳዊትን ፍለዼረ።’   


17 “ዳዊት አባንኮ መቃ ዋቀዮ ዋቀ እስራኤሊፍ መነ ቁልቁሉማ እጃሩፍ ገራሳቲ ያደ ቀበ ቱሬ።  
18 ዋቀዮ ገሩ አባኮ ዳዊቲን አከነ ጄዼ፤ ‘ዋን መነ ቁልቁሉማ መቃኮቲፍ እጃሩን ያደኬ ኬሰ ጅሩፍ፣ አት ያደ ከነ ገራዻ ቀባቹንኬ ጋሪዸ።  
19 ተኡስ ነምን መነ ቁልቁሉማ ናፍ እጃሩ ስእ ምት፤ ገሩ እልመኬ እሱመ ፎንኬቲፊ ዺገኬ ተኤቱ እጃረ፤ ነምን መነ ቁልቁሉማ መቃኮቲፍ እጃሩ እሰ።’   


20 “ዋቀዮ ዋዳ ገሌ ሰነ ኤጌረ፤ አኩመ ዋቀዮ ዋዳ ገሌ ሰነ አን አመ እዶ አባኮ ዳዊት ቡኤ ቴሶ እስራኤልራ ታኤን ጅረ፤ መቃ ዋቀዮ ዋቀ እስራኤሊፍስ መነ ቁልቁሉማ እጃሬረ።  
21 አንስ አች ኬሰት ታቦታፍ እዶ ቆጴሴረ፤ ታቦተ ሰነ ኬሰሞ ከኩ ዋቀዮ ከን እን ዬሮ ግብጢ እሳን ባሴት አቦቲኬኘ ወጅን ገሌ ሰነቱ ጅረ።”   

22 ሶሎሞን እዶ ኣርሳ ዋቀዮ ዱረት ፉለ ጉቱማ ወልዳ እስራኤል ዱረ ዻበቴ ሀርከሳ ገረ ሰሚት ኦል በልእሴ  
23 አከነስ ጄዼ፦  

“ያ ዋቀዮ ዋቀ እስራኤል፣ ዋቅን አከኬቲ ኦል ሰሚ ኬሰ ዮካን ገድ ለፈረ ህንጅሩ፤ አት ገርቦተኬ ወረ ገራ ጉቱዻን ከራኬረ ዴመኒፍ ከኩፊ ጃለለኬ ከን ህንጌደረምኔ ሰነ ንኤግደ።  
24 አት ዋዳ ገርብቸኬ አባኮ ዳዊቲፍ ገልቴ ሰነ ኤግዴርተ፤ አት አፋኑመኬቲን ዋዳ ገልቴ አኩመ ሀርአ ተኤ ጅሩ ከነ ሀርከኬቲን ፊጣን ባፍቴርተ።   


25 “አመስ ያ ዋቀዮ ዋቀ እስራኤል፣ አት ዋን ገርብቸኬ አባኮ ዳዊቲን፣ ‘ዮ እልማንኬ አኩመ አት ጎቴ ሰነ ዋን ሆጄተን ሁንደ ኬሰት ኦፍ ኤገቻ፣ አመነሙማን ፉለኮ ዱረ ዴዴብአን፣ አት ነመ ፉለኮ ዱረ ቴሶ እስራኤልራ ታኡ ጎንኩማ ህንዸብዱ’ ጄቴ አብደቺፍቴ ሰነ ኤጊፍ።  
26 ከናፉ አመ ያ ዋቀ እስራኤል ዱቢን አት ገርብቸኬ አባኮ ዳዊቲፍ ዋዳ ገልቴ ሱን ሃምርከናኡ።   


27 “ገሩ ዹጉማን ዋቅን ለፈረ ንጅራታ? ሰሚወን፣ ሰሚወን ሰሚ ኦሊዩ ስ ባቹ ህንደንደአን። ዮስ መን ቁልቁሉማ ከን አን እጃሬ ኩን ሀመም ሃጥናቱ ሬ!  
28 ተኡስ ያ ዋቀዮ ዋቀኮ፣ ከዸትናፊ ዋመተ ገርብችኬ አራረ በርባዱፍ ዽኤሱፍ ጉረ ኬን። እያፊ ከዸትና ገርብችኬ ሀርአ ፉለኬ ዱረት ዽኤሱሌ ዸገእ።  
29 አከ አት ከዸትና ገርብችኬ ፉለሳ ገረነት ዴብፈቴ ከዸቱፍ እጅኬ ሀልከኒፊ ጉያ ገረ መነ ቁልቁሉማ ከና፣ ገረ እዶ አት፣ ‘መቃንኮ አች ጅራተ’ ጄቴ ከና ሃእላሉ።  
30 ዮሙ እሳን ገረ እዶ ከናት ፉለ ዴብፈተኒ ከዸተንት ዋመተ ገርብቸኬቲፊ ከን ሰበኬ እስራኤል ዸገእ። ሰሚ ኬሳ፣ እዶ ጅሬኘኬቲቲ ዸገእ፤ ዮሙ ዸጌሱትስ ዺፈመ ጎዽ።   


31 “ዮ ነምን ቶኮ ኦላ ኦፊሳት ደበ ሆጄቴ አከ ከከቱ ጋፈተሜ፣ እንስ ዹፌ መነ ቁልቁሉማ ከነ ኬሰት ፉለ እዶ ኣርሳኬቲ ዱረት ከከቴ፣  
32 አት ሰሚራ ዸገኢቲ ተርካንፊ ፉዸዹ። ነመ የከ ቀቡ፣ የከሳ መቱመሳት ዴብስቴ ገቲሳ ኬኑፊዻን፣ ነመ ቀጄላሞ አኩመ ቀጄሉማሳት እሳፍ ፈልሙዻን ገርቦተኬ ግዱት ሙርቲ ኬን።   


33 “ዮ ሰብንኬ እስራኤል ሰበቢ ጩቡ ስት ሆጄቴፍ ዲናን ሞአተሙት፣ ዮ እን ገረኬት ዴብኤ መቃኬቲፍ ኡልፍነ ኬኔ መነ ቁልቁሉማ ከነ ኬሰት ከዸቴ ስ ዋመቱት፣  
34 ሰሚራ ዸገኢቲ ጩቡ ሰበኬ እስራኤል ዺሲፍ፤ ብየ አቦቲሳኒቲፍ ኬንቴ ሰነትስ ዴብሲ እሳን ገልች።   


35 “ዮ ሰበቢ ሰብንኬ ጩቡ ስት ሆጄቴፍ ሰሚወን ጩፈመኒ ቦካን ዸበሜ፣ ዮ እሳን ሰበቢ አት እሳን አደብዴፍ እዶ ከነት ፉለ ዴብፈተኒ መቃኬ ኡልፌሰኒ ጩቡሳኒራ ዴብአን፣  
36 አት ሰሚራ ዸገኢቲ ጩቡ ገርቦተኬ ሰበኬ እስራኤል ዺሲፍ። ከራ ቀጄላ እሳን ጅራቹ ቀበን እሳን በርሲስ፤ ብየ ዻለ ጎቴ ሰበኬቲፍ ኬንቴረትስ ቦካ ሮብስ።   


37 “ዮሙ ቤል ዮካን ዸእች ዮካን ዋጊን ዮካን አዋሮን ዮካን ሀዋንስን ዮካን ኮሮጵስን ብየት ዹፉት፣ ዮካን ዮሙ መጋላወን ብየሳኒ ከምዩ ኬሰት ዲን እሳን መርሱት፣ ዮካን ዮሙ በላን ዮካን ዹኩብን ከምዩ ዹፉት፣  
38 ዮ ሰብንኬ እስራኤል ረክነ ገራ ኦፊሳ ቤኬ እሳን ኬሳ ኤኙዩ ገረ መነ ቁልቁሉማ ከናት ሀርከሳ በልእሴ ከዸትና ዮካን ዋመተ ዽኤሴ፣  
39 አት ሰሚራ፣ እዶ ጅሬኘኬቲቲ ዸገእ። ዺፈመ ጎዺፍ፤ ገርጋርስ። ስ ቆፈቱ ገራ ነማ ቤካቲ፣ አት ሰበቢ ገራሳ ቤክቱፍ ቶኮ ቶኮ ነማቲፍ አኩመ ሆጂሳ ሁንዳት ዋን እሳፍ መሉ ኬን፤  
40 ዮ አከሲ እሳን በረ ብየ አት አቦቲኬኛፍ ኬንቴ ኬሰ ጅራተን ሁንደ ስ ሶዳተኒፍ።   


41 “አከሱመስ ነመ ኦርማ ከን ሰበኬ እስራኤል ህንተእን ከን መቃኬቲፍ ጄዼ፣  
42 ሰበቢ እሳን ዋኤ መቃኬ ጉድቻ፣ ሀርከኬ ጀባፊ እሬኬ ከን ድሪርፈሜ ሰና ዸገአኒፍ ብየ ፈጎቲ ዹፌ፣ ዮ እን ዹፌ ፉለሳ ገረ መነ ቁልቁሉማ ከናት ዴብፈቴ ከዸቴ፣  
43 አት ሰሚራ፣ እዶ ጅሬኘኬቲቲ ዸገእ። አከ ሰቦትን አዱኛ ሁንድኑ አኩመ ሰበኬ እስራኤል ሰነ መቃኬ ቤከኒ ስ ሶዳተኒፊ አከ እሳን አከ መን አን እጃሬ ኩን መቃኬቲን ዋመሙሌ ቤከኒፍ ጄዺ ዋን ነምን ኦርማ ሱን ስ ከዸቱ ሁንደ ጎዺፍ።   


44 “ዮሙ ሰብንኬ ዲኖተሳ ሎሉፍ ጄዼ ገረ አት እት እሰ ኤርግቱ ከምዩ ዱሉት፣ ዮ እን ገረ መጋላ አት ፍለቴፊ ገረ መነ ቁልቁሉማ ከን አን መቃኬቲፍ እጃሬ ከናት ፉለ ዴብፈቴ ዋቀዮን ከዸቴ፣  
45 አት ሰሚራ ከዸትናሳቲፊ ዋመተሳ ዸገኢቲ ዽመሳ እሳፍ ራወዹ።   


46 “ሰበቢ ነምን ጩቡ ህንሆጄትኔ ቶኮዩ ህንጅሬፍ፣ ዮሙ እሳን ጩቡ ስት ሆጄተንት አት እሳንት ኣርቴ ዲነ እሳን ቦጅኤ ብየሳ ከን ፈጎ ዮካን ዽኦት እሳን ጌሱት ደበርስቴ እሳን ኬንተ፤  
47 ዮ እሳን ብየ ቦጁዻን እት ጌፈመንት ጋበኒ ቀልቢ ጌደረተኒ፣ ‘ኑ ጩቡ ሆጄትኔረ፤ በሌስኔረ፤ ዋን ሀማስ ሆጄትኔረ’ ጄዸኒ ብየ ቦጅቶተሳኒ ኬሰት ስ ከዸተን፣  
48 ዮ እሳን ብየ ዲኖተሳኒ ከኔን ቦጅአኒ እሳን ፉዸተን ሰና ኬሰት ገራፊ ሉቡሳኒ ጉቱዻን ገረኬት ዴብአኒ ገረ ብየ አት አቦቲሳኒቲፍ ኬንቴት፣ ገረ መጋላ አት ፍለቴፊ ገረ መነ ቁልቁሉማ ከን አን መቃኬቲፍ እጃሬ ሰናት ፉለ ዴብፈተኒ ስ ከዸተን፣  
49 አት ሰሚራ፣ እዶ ጅሬኘኬቲቲ ከዸትናፊ ዋመተሳኒ ዸገኢቲ ዽመሳኒ እሳኒፍ ራወዹ።  
50 ሰበኬ ከን ጩቡ ስት ሆጄቴፍስ ዺፈመ ጎዽ፤ የከ እሳን ስት ሆጄተን ሁንደስ እሳኒፍ ዺሲቲ አከ ቦጅቶትንሳኒ ገራ እሳኒፍ ላፈን ጎዽ፤  
51 እሳን ሰበኬቲፊ ዻለኬ ከን አት ግብጢ ቦለ እብዳ ከን ስቢለ እት በቅሰን ኬሳ ባፍቴዻቲ።   


52 “እጅኬ ዋመተ ገርብቸኬቲቲፊ ዋመተ ሰበኬ እስራኤል ሃአርጉ፤ አትስ ዬሮ እሳን ስት እየተን ሁንደ እሳን ዸገእ።  
53 ያ ዋቀዮ ጎፍታ፣ አት አኩመ ጋፈ ግብጥ ኬሳ አቦቲኬኘ ባፍቴ ሰነ ከራ ገርብቸኬ ሙሴቲን ዱበቴት፣ አከ እሳን ዻለኬ ተአኒፍ ጄቴ ሰቦተ አዱኛ ከና ሁንደ ኬሳ እሳን ፍለቴቲ።”   


54 ሶሎሞንስ ከዸትናፊ ዋመተ ዋቀዮት ዽኤፈቻ ቱሬ ሰነ ሁንደ ፍጠናን ፉለ እዶ ኣርሳ ዋቀዮ ዱራ፣ እዶ እት ሀርከሳ ሰሚት ኦል በልእፈቴ ጅልቤንፈቴ ቱሬ ሰና ከኤ።  
55 እንስ ዻበቴ አከነ ጄዼ ሰገሌ ጉዳዻን ወልዳ እስራኤል ሁንደ ኤብሴ፦   


56 “ዋቀዮ አኩመ አብደቺሴ ቱሬ ሰነት ሰበሳ እስራኤሊፍ ቦቆና ኬኔ ሰናፍ ገለን ሃተኡ። አብዲ ጋሪ እን ከራ ገርብቸሳ ሙሴቲን ኬኔ ሰነ ሁንደ ኬሳ ጄች ቶኮዩ ለፈ ህንቡኔ።  
57 ዋቀዮ ዋቅንኬኘ አኩመ አቦቲኬኘ ወጅን ቱሬ ሰነ ኑ ወጅን ሃጅራቱ፤ እን ዮምዩ ኑ ህንዺስን ዮካን ኑ ህንገትን።  
58 አከ ኑ ከራሳ ሁንደረ ዴምኔ አጀጀወን፣ ሴረወኒፊ ቀጄልቸወን እን አቦቲኬኛፍ ኬኔ ቱሬ ሰነ ኤግኑፍ እን ገራኬኘ ገረ ኦፊሳት ሃዴብሱ።  
59 አከ ዋቀዮ አኩመ ጉያ ጉያን በርባችሳ ተኤት ገርብቸሳቲፊ ሰበሳ እስራኤል ሁንደ ገርጋሩፍ ከዸናንኮ ከን አን ፉለ ዋቀዮ ዱረት ዽኤሱ ኩን ሀልከኒፊ ጉያ ዋቀዮ ዋቀኬኘ ብረ ሃገኡ፤  
60 ኩንስ አከ ሰብን ለፈረ ጅራቱ ሁንድ አከ ዋቀዮ ዋቀ ተኤፊ አከ እሰ መሌ ዋቅን ብራ ህንጅሬ ቤኩፍ።  
61 ከናፉ እስን አኩመ ሀርኣ ከነ ሴረወንሳቲን ቡሉፊ አጀጀወንሳ ኤጉዻፍ ጉቱማን ጉቱት ዋቀዮ ዋቀኬኛፍ ኦፍ ኬኑ ቀብዱ።”   

መን ቁልቁሉማ ኤብፈሙሳ 
 
8፥62‑66 ኩወፈ – 2ሴና 7፥1‑10  


62 ኤርገሲ ሞትቺፊ ሰብን እስራኤል ከኔን እሰ ወጅን ቱረን ሁንድ ፉለ ዋቀዮ ዱረት ኣርሳ ዽኤሰን።  
63 ሶሎሞንስ ኣርሳ ነጋ ዋቀዮፍ ዽኤሴ፤ ኣርሳን ዽኤፈሜስ ሎን ኩመ ድግደሚ ለመ፣ ሆሎታፊ ሬኦተ ኩመ ዽበ ቶኮፊ ድግደመ ቱሬ። አከሲን ሞትቺፊ ሰብን እስራኤል ሁንድ መነ ቁልቁሉማ ዋቀዮ ኤብሰን።   


64 ሞትችስ ጉዩመ ሰነ እዶ ወለካ ኦብዲ ፉለ መነ ቁልቁሉማ ዋቀዮ ዱረ ጅሩ ሰና ዋቃፍ አዳን ንባሴ ኣርሳ ጉበሙ፣ ኬና ምዻኒፊ ኣርሳ ነጋ አችት ዽኤሴ፤ ኩንስ ሰበቢ እዶን ኣርሳ ከን ናሲራ ሆጄተሜ ፉለ ዋቀዮ ዱረ ጅሩ ሱን ኣርሳ ጉበሙ፣ ኬና ምዻኒፊ ጮመ ኣርሳ ነጋ ባቹ ህንደንዴኜፍ።   


65 ከናፉ ሶሎሞን ዬሮ ሰነት እስራኤሎተ እሰ ወጅን ቱረን ሁንደ ወጅን ጄቹንስ ወልዳ ጉድቸ መልካ ሌቦ ሀማቲ ጀልቀቤ ሀመ ለገ ግብጥት ወልት ቀበሜ ወጅን አያነ አያኔፈቴ። እሳንስ አያነ ከነ ቡልቲ ቶርባፊ ቡልቲ ብራ ቶርበ ወሉማ ገለት ቡልቲ ኩዸ አፉር ፉለ ዋቀዮ ዋቀኬኛ ዱረት አያኔፈተን።  
66 እንስ ጉያ እት ኣኑት ነሞተ ኦፍራ ጌጌሴ። እሳንስ ዋን ጋሪ ዋቀዮ ገርብቸ ኦፊሳ ዳዊቲፊ ሰበ ኦፊሳ እስራኤሊፍ ሆጄቴ ሁንዳፍ ሞትቸ ኤብሰኒ እልልቻ ገራሳኒ ኬሰት ገመዳ መነሳኒት ገለን።    

ዋቀዮ ሶሎሞንት ሙልአቴ 
 
9፥1‑9 ኩወፈ – 2ሴና 7፥11‑22  


1 ዮሙ ሶሎሞን መነ ቁልቁሉማ ዋቀዮቲፊ መሰራ ሞቱማ እጃሬ ዋን ሆጄቹ በርባዴ ሁንደ ፍጤት፣  
2 ዋቀዮ አኩመ ግቤኦንት እሰት ሙልአቴ ሰነ አመስ ዬሮ ለመፋ እሰት ሙልአቴ።  
3 ዋቀዮ አከነ እሳን ጄዼ፦  

“አን ከዸትናፊ ዋመተ አት ፉለኮ ዱረት ዽኤስቴ ዸገኤረ፤ አን መነ ቁልቁሉማ ከን አት እጃርቴ ከነ መቃኮ በረ በራን አች ኬሰ ካኡዻን ኤብሴረ። እጅኮፊ ገራንኮ ዬሮ ሁንደ አቹመ ጅረ።   


4 “ዮ አት አኩመ ዳዊት አባንኬ ጎዼ ሰነ ገራ ቁልቁሉፊ ቀጄሉማን ፉለኮ ዱረ ዴምቴ ዋን አን አጀጄ ሁንደ ሆጄቴ፣ ዮ ቀጄልቸወኒፊ ሴረወንኮ ኤግዴ፣  
5 አን አኩመን ዬሮ፣ ‘አት ነመ ቴሶ እስራኤልራ ታኡ ህንዸብዱ’ ጄዼ አባኬ ዳዊቲፍ ዋዳ ገሌ ሰነ ቴሶ ሞቱማኬቲ እስራኤልረት ጀቤሴ በረ በራን ነንዻበ።   


6 “ገሩ ዮ አት ዮካን እልማንኬ ነራ ጎርተኒ አጀጀወኒፊ ቀጄልቸወን አን እስኒ ኬኔ ሰነራ ገረ ዋቆተ ብራ ተጃጅሉፊ እሳን ዋቄፈቹ ዸቅጠን፣  
7 አን ብየን እሳኒፍ ኬኔ ኬሳ እስራኤልን ነንአርአ፤ መነ ቁልቁሉማ ከን መቃኮቲፍ ቁልቁሌሴ ከነሌ ነንበልፈ። ኤርገሲስ እስራኤል ሰቦተ ሁንደ ብረት ዋን ኮልፋቲፊ ዋን ቆሳ ታት።  
8 መን ቁልቁሉማ ኩንስ ቱላ ዋን ዲገሜ ተአ፤ ነምን አቺን ደርቡ ሁንድስ ድንቅሲፈቴ፣ ‘ዋቀዮ ማሊፍ ብየ ከናፊ መነ ቁልቁሉማ ከነት ዋን አከሲ ሆጄቴ?’ ጄዼ እት ቆሰ።  
9 ነሞትንስ፣ ‘ሰበቢን እን በላ ከነ ሁንደ እሳንት ፍዴፍ ዋን እሳን ዋቀዮ ዋቀሳኒ ከን አቦቲሳኒ ግብጢ እሳን ባሴ ሰነ ዺሰኒ፣ ዋቆተ ብራ ሀመተኒ፣ እሳንን ዋቄፈተኒ ተጃጅለኒፍ’ ጄዸኒ ንዴብሱ።”   

ሆጂ ሶሎሞን ሆጄቴ ከን ብራ 
 
9፥10‑28 ኩወፈ – 2ሴና 8፥1‑18  


10 ዹመ ወጋ ድግደማት፣ ዬሮ እት ሶሎሞን መኔን ለማን ጄቹንስ መነ ቁልቁሉማ ዋቀዮቲፊ መሰራ ሞቱማ እጃሬ ሰነት፣  
11 ሂራም ሞትች ጢሮስ አኩመ ሶሎሞን ሞትች በርባዴት ሙከ ብርብርሳቲፊ ጋትራ አከሱመ ወርቄ ኬኔፍ፤ ሶሎሞንሞ መጋላወን ገሊላ ኬሰ ጅረን ድግደመ ሂራም ሞትቸ ጢሮሲፍ ኬኔ።  
12 ሂራም ገሩ ዮሙ ጢሮስራ ከኤ መጋላወን ሶሎሞን እሳፍ ኬኔ እላሉ ዸቄት መጋላወን ሰነት ህንገመድኔ።  
13 እንስ፣ “ያ ኦቦሌሶ፣ መጋላወን አት ና ኬንቴ ኩኔን መጋላወን አከሚት?” ጄዼ እሰ ጋፈቴ። ከናፉ ብየ ካቡል ጄዼ መቃ ሀመ ሀርኣት እቲን ዋመመን ቶኮ ባሴፍ።  
14 ሂራምስ ወርቄ ታላንቲ 120 ሞትቻፍ ኤርጌ ቱሬ።   


15 ሴናን እት ሶሎሞን ሞትች መነ ቁልቁሉማ ዋቀዮ፣ መሰራ ሞቱማ ከን ኦፊሳ ሚሎ፣ ደላ ዬሩሳሌም፣ ሃዞር፣ ሜግዶፊ ጌዝርን እጃሩፍ ሆጄቶተ ድርቀመኒ ሆጂ ሁምና ሆጄተንት ፈየደሜ ከናዸ።  
16 ፈረኦን ሞትች ግብጥ ጌዝርን ሎሌ ቀበቴ ቱሬ። እንስ እብደ እት ቀብሲሴ፤ ከነኣኖተ አች ኬሰ ጅራተን ፍጤ እንተለ ኦፊሳ፣ ኒቲ ሶሎሞን ሰናፍ መጋለቲ ገበረ ጎዼ ኬኔ።  
17 ሶሎሞንስ ዴብሴ ጌዝርን እጃሬ። እንስ ቤት ሆሮን ገድ ኣኑ፣  
18 ባእላት፣ ተድሞር ከን ገሞጂ ብየ ይሁዳ ኬሰት አርገምቱ ሰነ፣  
19 አከሱመስ መጋላወን ኩሳወንሳ ሁንደ፣ መጋላወን ጋሪወኒፊ ከን ፈርዴንሳ፣ ዋኑመ ዬሩሳሌምት፣ ልባኖንቲፊ ብየ ቡልቹ ሁንደ ኬሰት እጃሩ በርባዴ ሁንዱመስ ንእጃሬ።   


20 አመስ ነሞተ እስራኤሎተ ህንተእን ከኔን አሞሮተ፣ ሄቶተ፣ ፌርዞተ፣ ሂዎታፊ ዬቡሶተ ጀላ ሀፈንቱ ጅረ።  
21 ሶሎሞንስ ሰኚወን ነሞተ ከኔን ሁንዳ ወረ ብየቲ ኬሰት ሀፈን ከኔን እስራኤሎን በሌሱ ህንደንደእን ሰነ አኩመ ሀመ ሀርኣትሌ ጅሩ ከነ አከ እሳን ሆጂ ገርቡማ ሆጄተኒፍ ድርቅሲሴ።  
22 ሶሎሞን ገሩ እስራኤሎተ ኬሳ ነመ ቶኮሌ ህንገርቦምስኔ፤ እሳን ሎልቶተሳ፣ ቆንዳልቶተ ሞቱማሳ፣ አጀጁወን ሎልቶተሳ፣ አቦቲ ዱላ፣ አጀጁወን ጋሪወኒፊ አጀጁወን አቦቲ ፈርዳሳ ቱረን።  
23 እሳን አከሱመስ ሆጂ ሶሎሞን ሆጄቺሳ ቱሬ ኬሰት ቆንዳልቶተ ሀንገፎተ ቱረን፤ ቆንዳልቶትን 550 ሆጄቶተ ሆጂ ሆጄተን ከነ ቶአቻ ቱረን።   


24 ሶሎሞንስ ኤርገ እንተል ፈረኦን ሱን መጋላ ዳዊት ኬሳ ገረ መሰራ ሞቱማ ከን ሶሎሞን እሼፍ እጃሬ ሰነ ዹፍቴ ቦዴ ሚሎ እጃሬ።   


25 ሶሎሞን ወጋት ዬሮ ሰዲ ኣርሳ ጉበሙፊ ኣርሳ ነጋ እዶ ኣርሳ ከን ዋቀዮፍ እጃሬ ሰነረት ዽኤሰ ቱሬ፤ ሰነ ወጅንስ፣ ፉለ ዋቀዮ ዱረት እጣነ ኣርሴ አከሲን ሆጂ እጃርሰ መነ ቁልቁሉማ ፍጤ።   


26 ሶሎሞን ሞትች አመሌ ኤዝዮን ጌቤር እሼ ብየ ኤዶም ኬሰ፣ ኤሎት ብረ ጅርቱ ኬሰት ቀርቀረ ገላነ ዲማት ዶኒወን ሆጄቴ።  
27 ሂራምስ አከ እሳን ነሞተ ሶሎሞን ወጅን ዶኒወንረ ሆጄተኒፍ ነሞተሳ ወረ ዶኒ ኦፈን ከኔን ገላንቸ ቤከን ኤርጌ።  
28 እሳንስ ዶኒዻን ኦፊር ዸቀኒ ወርቄ ታላንቲ 420 ፍደኒ ሶሎሞን ሞትቸት ኬነን።    

ሞትቲን ሳባ ሶሎሞንን አርጉ ዸቅጤ 
 
10፥1‑13 ኩወፈ – 2ሴና 9፥1‑12  


1 ሞትቲን ሼባ ዋኤ መቃ ሶሎሞኒቲፊ ኡልፍነ እን መቃ ዋቀዮቲፍ ቀቡ ዸጌኛን ጋፊወን ጀጀቦዻን ቆርቴ እሰ እላሉፍ ገረ ሶሎሞን ዹፍቴ።  
2 እሼንስ ሚልቶ አከ መሌ ባይኤ ወጅን ጋለወን ኡርጎፍቱ፣ ወርቄ ሄዱፊ ዸጋወን ገት ጀቤዪ ባተን ፉዸቴ ዬሩሳሌም ዹፍቴ፤ ሶሎሞን ብረ ጌኛንስ ዋን ገራሼ ጅሩ ሁንደ እሰ ወጅን ሃሶፍቴ።  
3 ሶሎሞንስ ጋፊሼ ሁንዳፍ ዴቢ ኬኔ፤ ወን ሞትች እሼፍ እብሱ ደዸቤ ቶኮዩ ህንቱሬ።  
4 ሞትቲን ሼባ ዮሙ ኦጉማ ሶሎሞን፣ መሰራ ሞቱማ ከን እን እጃሬ፣  
5 ኛተ ማዲሳረት ዽኣቱ፣ ሃለ እት ቆንዳልቶትንሳ ተታአን፣ ሆጄቶተ ኡፈተ ሆጂ ኡፈተኒ ሆጄተን፣ ወረ ዳዺ እሳፍ ዽኤሰኒፊ ኣርሳ ጉበሙ ከን እን መነ ቁልቁሉማ ዋቀዮ ኬሰት ዽኤሴ አርግቴት አከ መሌ ድንቅሲፈቴ።   


6 እሼንስ ሞትቻን አከነ ጄቴ፤ “ኦዱን አን ዋኤ ዋን አት ሆጄቴቲፊ ዋኤ ኦጉማኬቲ ብዩመኮት ዸገኤ ሱን ዹጋዸ።  
7 አን ገሩ ሀመን ዹፌ እጁመኮቲን አርጉት ወንቶተ ከኔን ህንአመኔ። ዹጉማን ወለካንሳዩ ነት ህንህመምኔ፤ አት ኦጉማፊ በዻዹማዻን ኦዱ አን ዸገኤ ሰነ አከ መሌ ጫልተ።  
8 ነሞትንኬ ሀመም ሃገመደን! ቆንዳልቶትንኬ ወር ዬሮ ሁንደ ፉለኬ ዱረ ዸዻበተኒ ኦጉማኬ ዸገአን ሀመም ሃገመደን!  
9 ዋቀዮ ዋቅንኬ እን ስት ገመዴ ቴሶ እስራኤልረ ስ ቴስሴ ሱን ሃገለቴፈሙ። ዋቀዮ ሰበቢ እስራኤሊፍ ጃለለ በረ በራ ቀቡፍ አከ አት ሙርቲ ቀጄላፊ ቀጄሉማ ኤግዱፍ ሞቲ ስ ጎዼረ።”   


10 እሼንስ ወርቄ ታላንቲ 120፣ ኡርጎፍቱ አከ መሌ ባይኤፊ ዸጋወን ገት ጀቤዪ ሞትቻፍ ኬንቴ። ኡርጎፍቱን አከ ኡርጎፍቱ ሞትቲን ሼባ ሶሎሞን ሞትቻፍ ኬንቴ ሰና ባይአቱ ጎንኩማ ኤርገሲ ህንፍደምኔ።   


11 ዶኒወን ሂራም ብየ ኦፊርራ ወርቄ ፍደን፤ እሳንስ ፌኢሰ ሙከ ሰንደሊቲፊ ዸጋወን ገት ጀቤዪ ባይኤ አቺ ንፍደን።  
12 ሞትችስ ሙከ ሰንደሊ ሰነ ኡቱባ መነ ቁልቁሉማ ዋቀዮቲፊ ከን መሰራ ሞቱማ አከሱመስ በገናፊ ክራረ ፋርፈቶታ ቶልቹፍ እት ፈየደሜ። ሙክን ሰንደሊ ከን አከስ ባይአቱ ኤርገሲ ሀመ ሀርኣት ተኩማ አላ ህንፍደምኔ ዮካን ህንአርገምኔ።   


13 ሶሎሞን ሞትችስ ዋን ቀቤኘ ሞቱማ ኦፊሳ ኬሳ ኬኔፍ እረት ደበሌ ዋን እሼን በርባዴፊ ዋን እሼን ከዸቴ ሁንደ ሞትቲ ሼባቲፍ ንኬኔ። እሼንስ ኤርገሲ ካቴ ሚልቶተሼ ወጅን ብየ ኦፊሼት ዴብቴ።   

በዻዹማ ሶሎሞን 
 
10፥14‑29 ኩወፈ – 2ሴና 1፥14‑17፤ 9፥13‑28  


14 ኡልፍን ወርቄ ከን ወጉመ ወጋን ሶሎሞኒፍ ገሉ ታላንቲ 666 ቱሬ፤  
15 ኩንስ ግብረ ደልደልቶተ ቀቤኘ ጉርጉዳቲፊ ጥጥናራ አርገሙፊ ገሊ እን ሞቶተ ብየ አረባ ሁንዳፊ ቡልችቶተ ብየ ኬሳራ አርገቱ ህንደበለቱ።   


16 ሶሎሞን ሞትችስ ወርቄ ቱመሜራ ጋቸነወን ጉርጉዳ ዽበ ለመ ንቶልቼ፤ ቶኮን ቶኮን ጋቸነወን ሰናስ ወርቄ ሰቅሊ ዽበ ጀአ ፍጤ።  
17 አከሱመስ ወርቄ ቱመሜራ ጋቸነ ጥጥና ዽበ ሰዲ ንቶልቼ፤ ቶኮን ቶኮን ጋቸነ ሰናስ ወርቄ ምናኒ ዽበ ሰዲ ፍጤ። ሞትችስ ጋቸነወን ከኔን መሰራ ሞቱማ ከን ቦሶነ ልባኖን ኬሰ ንካኤ።   


18 ሞትችስ ቴሶ ጉዳ ቶኮ እልከ አርባራ ሆጄቴ ወርቄ ቁልቁሉ እት ኡፍሴ።  
19 ቴሶን ሱን ጉለንታወን ጀአ ቀበ ቱሬ፤ ከራ ዱግደ ዱባቲን ፊጤ ጌንጎ ቶኮ ቀበ። ከራ ቴሶ ሰና ለማኒንስ ዋን ሀርከ እረ ካአተንቱ ቱሬ፤ ቶኮ ቶኮ ዋን ሀርከረ ካአተን ሰና ብረስ ፈኪ ሌንጫ ቶኮ ቶኮቱ ዻበቴ ቱሬ።  
20 ጉለንታወን ጀኣን ሰነረስ ሌንጮትን ኩዸ ለመ ቶኮ ፊጤ ቶኮን፣ ፈኪን ካንሞ ፊጤ ካኒን ዸዻበቻ ቱረን። ወን አከሲ ተኩማ ሞቱማ ብራ ከሚፍዩ ህንቶልፈምኔ።  
21 ምእ ሶሎሞን ሞትች እቲን ዹጉ ሁንድኑ ወርቄራ ሆጄተሜ፤ ምእ መሰራ ሞቱማ ከን ቦሶነ ልባኖን ጄዸሙ ሰና ሁንድሞ ወርቄ ቁልቁሉራ ሆጄተሜ። ሰበቢ በረ ሶሎሞን ኬሰ ሜቲን አከ ዋን ገቲ ህንቀብኔ ቶኮት እላለማ ቱሬፍ ወን ቶኮዩ ሜቲራ ህንሆጄተምኔ።  
22 ሞትችስ ዶኒወን ሂራም ግዱዻ ዶኒወን ደልደላ ገላነራ ቀበ ቱሬ። እሳንስ ወጋ ሰዲ ሰዲት ዬሮ ቶኮ ወርቄ፣ ሜቲፊ እልከ አርባ፣ ቀመሌፊ ጀልዴሰ ፍደኒ ንዹፉ ቱሬ።   


23 ሶሎሞን ሞትች በዻዹማፊ ኦጉማዻን ሞቶተ አዱኛ ሁንደ ንጫለ ቱሬ።  
24 አዱኛን ሁንድኑ ኦጉማ ዋቅን ገራሳ ኬሰ ካኤ ዸገኡፍ ሶሎሞን ብረ ዹፉ በርባደ ቱሬ።  
25 ነምን ወጋ ወጋት እሰ ብረ ዹፉ ሁንድኑ ኬና ምአ ሜቲፊ ከን ወርቄ፣ ኡፈተ፣ ምአ ሎላ፣ ኡርጎፍቱ፣ ፈርዴኒፊ ጋንጎሊ ፍዳፊ ቱሬ።   


26 ሶሎሞንስ ጋሪወኒፊ ፈርዴን ወልት ንኩፈቴ፤ እንስ ጋሪወን ኩመ ቶኮፊ ዽበ አፉሪፊ ፈርዴን ኩመ ኩዸ ለመ ቀበ ቱሬ፤ እሳን ከኔንስ መጋላወን ጋሪወኒ ኬሳፊ ዬሩሳሌም ኬሰ ኦፍ ብረ ንካአቴ።  
27 ሞትች አከ ሜቲን ዬሩሳሌም ኬሰት አኩመ ዸጋ ባይአቱ፣ አከ ሙክን ብርብርሳስ አኩመ ሙኬን ሀርቡ ከኔን ጋረን ጀላት ባይአቱ ጎዼ።  
28 ፈርዴን ሶሎሞን ግብጢፊ ቀዌዻ ፍደመን፤ ደልደልቶተ ሞቱማቱ ቀዌዻ ገቲ ዬሮቲን እሳን ብቴ።  
29 እሳንስ ጋሪ ቶኮ ሜቲ ሰቅሊ ዽበ ጀኣን፣ ፈርደሞ ሜቲ ሰቅሊ ዽበ ቶኮፊ ሸንተማን ግብጢ ብተኒ ፍደን። አከሱመስ ጋሪወኒፊ ፈርዴን ከኔን ኤርገኒ ሞቶተ ሄቶታቲፊ ሞቶተ ሶርያ ሁንደት ጉርጉሩ ቱረን።    

ኒቶተ ሶሎሞን 
 

1 ሶሎሞን ሞትች ገሩ እንተለ ፈረኦንረት ዱበርቶተ ብየ ኦርማ ሄዱ ጃለቴ፤ እሳንስ ሞኣቦተ፣ አሞኖተ፣ ኤዶሞተ፣ ሲዶኖታፊ ሄቶተ ቱረን።  
2 ጀር ኩኔን ሰቦተ ዋቀዮ፣ “ሰበቢ እሳን ዹጉማን ገራኬሰን ገረ ዋቆተ ኦፊሳኒት ገረገልቸኒፍ እስን ፉዻፊ ሄሩማን ጀረት ህንመከምና” ጄዼ ዋኤሳኒ እስራኤሎተት ዱበቴ ቱሬዸ። ተኡስ ሶሎሞን ጃለላን እሳንት ህዸሜ።  
3 እንስ ኒቶተ ማቲ ሞቶታ ኬሳ ዸለተን ዽበ ቶርባፊ ሳጀቶወን ዽበ ሰዲ ቀበ ቱሬ፤ ኒቶትንሳ ኩኔንስ ከራራ እሰ በሌሰን።  
4 አኩመ ሶሎሞን ኡሙሪዻን ዱሎማ ዴሜን ኒቶትን ገራሳ ገረ ዋቆተ ብራት ገረገልቸን፤ ገራንሳስ አከ ገራን አባሳ ዳዊት ቱሬ ሰነ ጉቱማን ጉቱት ዋቀዮ ዋቀሳቲፍ ህንኬነምኔ።  
5 እንስ አሽቶሬት ዋቅቲ ሲዶኖታቲፊ ሞሌክ ዋቅቸ አሞኖታ ጅብሲሳ ሰነ ዱካ ቡኤ።  
6 ሶሎሞንስ አከሲን ፉለ ዋቀዮ ዱረት ዋን ሀማ ሆጄቴ፤ እን አከ ዳዊት አባንሳ ሆጄቴ ሰነ ጉቱማን ጉቱት ዋቀዮ ዱካ ህንቡኔ።   


7 ሶሎሞንስ ጋረ ዬሩሳሌሚን ገረ በአ ቢፍቱ ጅርቱ ቶኮረት ኬሞሽ ዋቀ ሞኣብ ጅብሲሳፊ ሞሌክ ዋቀ አሞን ጅብሲሳ ሰናፍ እዶ ሰገዳ እጃሬ።  
8 እን አከ እሳን እጣነ ኣርሰኒ ዋቆተሳኒቲፍ ኣርሳ ዽኤሰኒፍስ ኒቶተሳ ከኔን ብየ ኦርማቲ ፉዼ ሁንዱማፍዩ አከሱመ ጎዼ።   


9 ዋቀዮስ ሰበቢ ገራን ሶሎሞን ዋቀዮ ዋቀ እስራኤል ከን ዬሮ ለመ እሰት ሙልአቴ ሰነራ ጎሬፍ እሰት ኣሬ።  
10 ዋቅን አከ ሶሎሞን ዋቆተ ብራ ዱካ ህንቡኔ እሰ ዾዉዩ፣ ሶሎሞን አጀጀ ዋቀዮ ህንኤግኔ።  
11 ከናፉ ዋቀዮ ሶሎሞኒን አከነ ጄዼ፤ “ሰበቢ ያድንኬ አከነ ተኤ፣ አትስ ከኩፊ ሴረ አን ሲፍ ኬኔ ሰነ ህንኤግኒፍ፣ አን ዹጉማን ሞቱማ ስራ በቀቅሴ ተጃጅላኬቲፍ ነንኬነ።  
12 ተኡስ አን ሰበቢ አባኬ ዳዊቲፍ ጄዼ ዋን ከነ በረ ጅሬኘኬቲ ኬሰ ህንጎዹ። ሀርከ እልመኬቲ ኬሳ ሞቱማ ከነ ነንበቀቅሰ።  
13 ተኡስ አን ሞቱማ ሰነ ጉቱማን ጉቱት እሰራ ህንበቀቅሱ፤ ገሩ አን ሰበቢ ገርብቸኮ ዳዊቲፊ ሰበቢ ዬሩሳሌም እሼ አን ፍለዼ ሰናቲፍ ጄዼ ጎሰ ቶኮ እልመኬቲፍ ነንኬነ።”   

ዲኖተ ሶሎሞን 
 

14 ዋቀዮ ዲነ ቶኮ ነምቸ ሀዳድ ጄዸሙ ከን ጎሰ ኤዶም ነምቸ ሰኚ ሞቶታ ቶኮ ሶሎሞንት ካሴ።  
15 ዱራን ዬሮ ዳዊት ኤዶሚን ወል ሎላ ቱሬት፣ ዮኣብ አጀጃን ሎልቶታ ከን ወረ ዱኤ አዋሉ ዸቄ ሱን ነሞተ ኤዶም ሁንደ በርበዴሴ።  
16 ዮኣቢፊ እስራኤሎን ሁንድኑ ሀመ ነሞተ ኤዶም ኬሰ ጅራተን ሁንደ ፍጠንት ጅአ ጀአ አች ቱረን።  
17 ሀዳድ ገሩ ዬሮ ሰነ ሙጫ ጥና ቱሬ፤ እንስ ቆንዳልቶተ ኤዶም ከኔን አባሳ ተጃጅላ ቱረን ወጅን ግብጥት በቀቴ።  
18 እሳንስ ምድያኒ ከአኒ ጳራን ዸቀን። ጳራን ኬሳስ ነሞተ ፉዸተኒ ገረ ሞትቸ ግብጥ፣ ገረ ፈረኦን ዸቀን፤ ፈረኦንስ መነ፣ ለፈ እን ቁበቱፊ ኛተ ሀዳዲፍ ኬኔ።   


19 ፈረኦን አከ መሌ ሀዳድት ገመዴ ኦቦሌቲ ኒቲሳ፣ ኦቦሌቲ ተህፌኔስ ሞትቲ እሰት ሄሩምሲሴ።  
20 ኦቦሌቲን ተህፌኔስ ሱንስ እልመ ጌንባት ጄዸሙ ቶኮ ዴሴፍ፤ ታሄፌኔ ሙጫ ሰነ ፉቴ መሰራ ሞቱማ ኬሰት ጉድፍቴ። ጌኑበትስ እጆሌ ፈረኦን ወጅን አች ጅራቴ።   


21 ሀዳድ ኡቱ ብየ ግብጥ ኬሰ ጅሩ አከ ዳዊት አቦቲ ኦፊሳ ወጅን ቦቆቴፊ አከ ዮኣብ አጀጃን ሎልቶታ ሱንስ ዱኤ ንዸገኤ። ሀዳድስ ፈረኦኒን፣ “አከ አን ብየኮት ዴብኡፍ ና ኤየም” ጄዼ።   


22 ፈረኦንሞ፣ “አት ማል አሲ ዸብዴ ብየኬት ዴብኡ ፌተ?” ጄዼ እሰ ጋፈቴ።  

ሀዳድስ ዴብሴ፣ “ሆማ ህንዸብኔ፤ ገሩ አከ አን ዸቁ ና ኤየም!” ጄዼን።   


23 ዋቅን አመሌ ዲነ ብራ ሬዞን እልመ ኤልያዳ ነምቸ ጎፍታሳ ሀዳዴዜር ሞትቻ ዞባ ጀላ በቀቴ ሰነ ሶሎሞንት ካሴ።  
24 እንስ ዬሮ ዳዊት ሎልቶተ ሱባ በርበዴሴት ነሞተ ኦፍ ብረት ወልት ቀበቴ ሆገና ቱተ ፍንጭልቶታ ተኤ፤ ፍንጭልቶትን ሱንስ ደማስቆ ዸቀኒ አች ጅራተን፤ እሰስ አችት ሞቲ ጎዸተን።  
25 ሬዞን ረክነ ሀዳድ ፍዴ ሰነት ደበሌ በረ ጅሬኘ ሶሎሞን ሁንደ ዲነ እስራኤል ቱሬ። ሬዞን ቡልቻ ሶርያ ቱሬ፤ እስራኤልንስ አከ መሌ ጅባ ቱሬ።   

ዬሮብኣም ሶሎሞንት ፍንጭሉሳ 
 

26 ዬሮብኣም እልም ኔባት ሞትቸት ፍንጭሌ። እንስ ቆንዳልቶተ ሶሎሞን ኬሳ ነመ ቶኮ ቱሬ፤ እን ነመ ጎሰ ኤፍራታ ከን ዜሬዳዻ ዹፌ ቱሬ፤ ሃትሳሞ ኒቲ ዽርሰ ህንቀብኔ ከን ዜሩዋ ጄዸምቱ ቱርቴ።   


27 ሰበቢን እን እቲን ሞትቸት ከኤስ ከናዸ፦ ሶሎሞንስ ሚሎ እጃሬ ደላ መጋላ አባሳ ዳዊት ዴብሴ ሃሮምሴ።  
28 ዬሮብኣም ጎተ ጭማ ቱሬ፤ ሶሎሞንስ አከ ደርገጌስ ሱን ጀባቴ ሆጂሳ ሆጄቱ አርግናን እት ጋፈተማ ሆጄቶተ ሆጂ ሁምና ከን መነ ዮሴፍ ሁንዳ እሰ ጎዼ።   


29 ጋፍ ቶኮ ኡቱ ዬሮብኣም ዬሩሳሌም ኬሳ በኣ ጅሩ አሂያን ራጅች ሺሎ ካባ ሃራ ኡፈቴ እሰት ዹፌ። እሳን ለቹ ኮጱመሳኒ አለ ቱረን፤  
30 አሂያን ካባ ሃራ ኡፈቴ ሰነ ፉዼ እዶ ኩዸ ለመት ገርገር ተርሳሴ።  
31 ኤርገሲስ ዬሮብኣሚን አከነ ጄዼ፤ “ቆደ ኩዸን ኦፊኬቲ ፉዸዹ፤ ዋቀዮ ዋቅን እስራኤል አከነ ጄዻቲ፤ ‘ኩኖ አን ሀርከ ሶሎሞኒቲ ሞቱማ በቀቅሴ ጎሰ ኩዸን ሲፍን ኬነ።  
32 ገሩ ሰበቢ ገርብቸኮ ዳዊቲፊ ሰበቢ መጋላ ዬሩሳሌም ከን አን ጎሰ እስራኤል ሁንደ ኬሳ ፍለዼ ሰናቲፍ እን ጎሰ ቶኮ ንአርገተ።  
33 አን ሰበቢ እሳን ነ ዺሰኒ አሽቶሬት ዋቅቲ ሲዶኖታ፣ ኬሞሽ ዋቅቸ ሞኣቦታቲፊ ሞሌክ ዋቅቸ አሞኖታ ዋቄፈተኒፊ ሰበቢ እሳን ከራኮረ ህንዴምኒፍ ዮካን ሰበቢ ዋን ፉለኮ ዱረት ቀጄላ ተኤ ህንሆጄትኒፍ ዮካን ሰበቢ እሳን አከ ዳዊት አባን ሶሎሞን ሆጄቴ ሰነ ስርናፊ ሴረኮ ህንኤግኒፍ ዋን ከነ ሆጄዼ።   


34 “ ‘አን ገሩ ሞቱማ ሰነ ጉቱማን ጉቱት ሀርከ ሶሎሞኒ ህንፉዹ፤ አን ሰበቢ ዳዊት ገርብቸኮ ከን አን ፍለዼ፣ ከን አጀጀኮፊ ስርነኮ ኤጌ ሰናቲፍ ጄዼ ሶሎሞንን በረ ጅሬኘሳ ጉቱ ቡልቻ ጎዼረ።  
35 አን ሀርከ እልመሳቲ ሞቱማ ሰነ ፉዼ ጎሰ ኩዸን ሲፍን ኬነ።  
36 አን አከ ገርብችኮ ዳዊት ዬሮ ሁንደ ዬሩሳሌም መጋላ አን መቃኮ አች ካአቹፍ ፍለዼ ሰነ ኬሰት ፉለኮ ዱረት እብሳ ቀባቱፍ ጄዼ ጎሰ ቶኮ እልመሳቲፍ ነንኬነ።  
37 ስእ ገሩ አን ነንፉዸዸ፤ አትስ ዋን ገራንኬ ፌዹ ሁንደ ንቡልችተ፤ እስራኤልረት ሞቲ ንታተ።  
38 ዮ አት አኩመ ገርብችኮ ዳዊት ሆጄቴ ሰነ፣ ዋን አን ስ አጀጁ ሁንደ ሆጄቴ ከራኮረ ዴምቴ፣ ዮ አት ስርናፊ አጀጀኮ ኤጉዻን ዋን ፉለኮ ዱረት ቀጄላ ተኤ ሆጄቴ፣ አን ስ ወጅን ነንተአ። አንስ ሞቱማ ቡሉ ከን አከን ዳዊቲፍ ዻቤ ሰና ሲፍስ ነንዻበ፤ አከሱመስ እስራኤልን ስት ነንኬነ።  
39 አን ዋን ከናፍ ጄዼ ሰኚ ዳዊት ነንዽጵሰ፤ ገሩ በረ በራኒ ምት።’ ”   


40 ሶሎሞንስ ዬሮብኣምን አጄሱ ያሌ፤ ዬሮብኣም ገሩ ገረ ሺሻቅ ሞትቸ ግብጥት በቀቴ ሀመ ሶሎሞን ዱኡት አቹመ ቱሬ።   

ሶሎሞን ዱኡሳ 
 
11፥41‑43 ኩወፈ – 2ሴና 9፥29‑31  


41 ወን በረ ሞቱማ ሶሎሞን ኬሰ ሆጄተመን ከን ብራ፣ ወን እን ሆጄቴፊ ኦጉማንሳ ሁንድ ክታበ ሴና ሶሎሞን ኬሰት በሬፈመኒ ጅሩ ምቲ?  
42 ሶሎሞን ዬሩሳሌም ኬሰት ሞቲ ተኤ ወጋ አፉርተመ ሰበ እስራኤል ሁንደ ንቡልቼ።  
43 እንስ ኤርገሲ አቦቲሳ ወጅን ቦቆቴ መጋላ አባሳ፣ መጋላ ዳዊት ኬሰት ንአዋለሜ። ሬሆቦኣም እልምሳ እዶሳ ቡኤ ሞቲ ንተኤ።    

 12

እስራኤል ሬሆቦኣምት ፍንጭሌ 
 
12፥1‑24 ኩወፈ – 2ሴና 10፥1–11፥4  


1 ሬሆቦኣምስ ሰበቢ እስራኤሎን ሁንድኑ ሞቲ እሰ ጎቹዻፍ አች ያአኒፍ ከኤ ሼኬም ዸቄ።  
2 ዬሮብኣም እልም ኔባት ዮሙ ኦዱ ከነ ዸገኤት ዴብኤ ዹፌ፤ እን ዬሮ ሰነት ሶሎሞን ሞትቸ ጀላ በቀቴ ግብጥ ጅራቻ ቱሬቲ።  
3 ከናፉ ዬሮብኣምት ነመ ኤርገኒ ዋመኒ፣ እኒፊ ወልዳን እስራኤል ጉቱን ገረ ሬሆቦኣም ዸቀኒ አከነ ጄዸኒን፦  
4 “አባንኬ ዋንጆ ኡልፋቱ ኑረ ካኤ ቱሬ፤ አትሞ አመ ሆጂ እን ሁምናን ኑ ሆጄቺሴ ሰናፊ ዋንጆ ኡልፋታ እን ኑረ ካኤ ሰነ ኑፍ ሰልጵስ፤ ኑስ ስ ተጃጅላ።”   


5 ሬሆቦኣምሞ ዴብሴ፣ “ቡልቲ ሰዲፍ ዴማቲ ኤርገሲ ዴብኣ ገረኮ ኮታ” ጄዼን። ከናፉ ነሞትን ሱን በአኒ ዴመን።   


6 ኤርገሲስ ሬሆቦኣም ሞትች ማንጉዶተ በረ ጅሬኘሳ ኬሰ አባሳ ሶሎሞንን ተጃጅለኒን መርአቴ። እንስ፣ “እስን አከ አን ነሞተ ከናፍ ማል ዴብሱ ነ ጎርስቱ?” ጄዼ ጋፈቴ።   


7 እሳንስ፣ “ዮ አት ሀርአ ተጃጅላ ሰበ ከናፍ ታቴ እሳን ተጃጅልቴ ዴቢ ጋሪ ኬንቴፍ፣ እሳን ዬሮ ሁንደ ተጃጅልቶተኬ ንተኡ” ጄዸኒ ዴብሰኒፍ።   


8 ሬሆቦኣም ገሩ ጎርሰ ማንጉዶትን ኬነኒፍ ድዴ ደርገጎተ እሰ ወጅን ጉደተን ከኔን እሰ ተጃጅለን ወጅን መርአቴ።  
9 እንስ፣ “ጎርስኬሰን ማል? ነሞተ፣ ‘ዋንጆ አባንኬ ኑረ ካኤ ከነ ኑፍ ሰልጵስ’ ናን ጄዸን ከናፍ አከምት ሃዴብስኑ?” ጄዼ እሳን ጋፈቴ።   


10 ደርገጎትን እሰ ወጅን ጉደተን ሱንስ አከነ ጄዸኒ ዴብሰኒፍ፤ “ነሞትን ኩኔን፣ ‘አባንኬ ዋንጆ ኡልፋታ ኑረ ካኤ፤ አት ገሩ ዋንጆኬኘ ኑ ሰልጵስ’ ሲን ጄዸን፤ አት አመ አከነ ጄዺን፤ ‘ቁብንኮ ጥናን ሙዺ አባኮቲረ ፉርዳዸ።  
11 አባንኮ ዋንጆ ኡልፋታ እስንረ ካኤ፤ አንሞ ሀመስ ጫላዩ እስንተን ኡልፋችሰ። አባንኮ ቀጬዻን እስን ገረፌ፤ አንሞ ቶርባንቀባዻነን እስን ገረፈ።’ ”   


12 ቡልቲ ሰዲ ቦዴ ዬሮብኣሚፊ ነሞትን ሁንድ አኩመ ሞትች፣ “ጉያ ሰዲ ኬሰት ዴብኣ ገረኮ ኮታ” ጄዼ ሰነ ገረ ሬሆቦኣምት ዴብአን።  
13 ሞትችሞ አፋን ሀማዻን ነሞተ ሰናፍ ዴቢ ኬኔ። ጎርሰ ማንጉዶትን ኬነኒፍ ሰነ ድዴ  
14 ጎርሰ ደርገጎታ ፉዸቴ፣ “አባንኮ ዋንጆኬሰን እስንት ኡልፋችሴ፤ አንሞ ሀመስዩ ጫላ እስንተን ኡልፋችሰ። አባንኮ ቀጬዻን እስን ገረፌ፤ አንሞ ቶርባንቀባዻነን እስን ገረፈ” ጄዼ።  
15 ከናፉ ሞትች ነሞተ ሰነ ህንዸጌፈትኔ፤ ወን ኩን አከ ዱቢን ዋቀዮ ከራ አሂያ ነምቸ ብየ ሺሎ ሰናቲን ዬሮብኣም እልመ ኔባትት ዱበቴ ሱን ራወተሙፍ ዋቀዮ ብራ ዹፌቲ።   


16 እስራኤል ሁንድ ዮሙ አከ ሞትች እሳን ዸጌፈቹ ድዴ አርገንት አከነ ጄዸኒ ሞትቻፍ ዴቢ ኬነን፦  

“ኑ ዳዊትራ ቆደ ማሊ ቀብነ?  

እልመ እሴይ እራስ ማል ቀብነ?  

ያ እስራኤል ገረ ዱንካነኬቲ!  

ያ ዳዊት መነኬ ኤገዹ!”  

ከናፉ እስራኤሎን ገረ መነ ኦፊሳኒት ዴብአን።  
17 እስራኤሎተ መጋላወን ይሁዳ ኬሰ ጅራተን ገሩ ሬሆቦኣምቱ ቡልቻ ቱሬ።   


18 ሬሆቦኣም ሞትችስ፣ አዶራም እት ጋፈተማ ሆጄቶተ ሆጂ ሁምና ንኤርጌ፤ እስራኤል ሁንድሞ ዸጋዻን ቱመኒ እሰ አጄሴ። ሬሆቦኣም ሞትች ገሩ አሪቲዻን ጋሪ ኦፊሳ ያበቴ ጀላ ምልቄ ዬሩሳሌምት በቀቴ።  
19 ከናፉ እስራኤሎን ሀመ ሀርኣት መነ ዳዊትት ፍንጭለኒሩ።   


20 እስራኤሎን ሁንድኑ አከ ዬሮብኣም ዴብኤ ዸጌኛን ነመ እት ኤርገኒ ገረ ወልዳት እሰ ዋመኒ እስራኤል ሁንደረት ሞቲ እሰ ጎዸን። ጎሰ ይሁዳ ቆፈቱ መነ ዳዊቲፍ አመነማ ተኤ ሀፌ።   


21 ሬሆቦኣም ዮሙ ዬሩሳሌም ገኤት አከ እሳን እስራኤልት ዱለኒ ሬሆቦኣም እልመ ሶሎሞኒፍ ሞቱማ ዴብሰኒፍ ጄዼ መነ ይሁዳ ሁንዳፊ ጎሰ ቤንያም ኬሳ ነሞተ ሎሉ ደንደአን ኩመ ዽበ ቶኮፊ ሰዴተመ ወልት ቀቤ።   


22 ገሩ ዱቢን ዋቃ ኩን አከነ ጄዼ ገረ ነመ ዋቃ፣ ገረ ሼማእያ ንዹፌ፤  
23 “ሬሆቦኣም እልመ ሶሎሞን ሞትቸ ይሁዳቲን፣ ይሁዳፊ ቤንያም ሁንዳን፣ ሰበ ሀፌንስ አከነ ጄዽ፤  
24 ‘ዋቀዮ አከነ ጄዸ፤ ኦቦሎተኬሰን እስራኤሎተ ሎሉዻፍ ጄተኒ ኦል ህንበእና። ሰበቢ ወን ኩን አነ ብራ ዹፌፍ ቶኮን ቶኮንኬሰን ገረ መነኬሰኒት ገላ።’ ” ከናፉ እሳን ዱቢ ዋቀዮ ዸገአኒ አኩመ ዋቀዮ አጀጄ ሰነት መነ ኦፊሳኒት ደቸአን።   

ጀቢወን ወርቄራ ቶልፈመን 
 

25 ዬሮብኣምስ ኤርገሲ ብየ ጋራ ኤፍሬም ኬሰት ሼኬምን ጀቤሴ እጃሬ አች ጅራቴ። አቺስ በኤ ጴኑኤልን እጃሬ።   


26 ዬሮብኣም አከነ ጄዼ ገራሳት ያዴ፤ “አመ ሞቱማን መነ ዳዊቲፍ ንዴብአ።  
27 ነሞትን ኩኔን ዮ መነ ቁልቁሉማ ዋቀዮ ከን ዬሩሳሌም ጅሩ ሰነት ኣርሳ ዽኤሱፍ ኦል በአን አመሌ ገረ ጎፍታሳኒ ሬሆቦኣም ሞትቸ ይሁዳት ገረገሉ። እሳን ነ አጄሰኒ ገረ ሬሆቦኣም ሞትቻት ዴብኡ።”   


28 ከናፉ ሞትች መርአቴ ጀቢወን ለመ ወርቄራ ቶልቼ። ነሞተ ሰናንስ፣ “ዬሩሳሌምት ኦል በኡን አከ መሌ እስንት ኡልፋተ። ያ እስራኤል ዋቆትንኬሰን ከኔን ግብጢ ባሰኒ እስን ፍደን ኩኖት” ጄዼ።  
29 እንስ ጀቢ ቶኮ ቤትኤል ኬሰ፣ ካንሞ ዳን ኬሰ ዻቤ።  
30 ወን ኩንስ ጩቡ እት ተኤ፤ ነሞትንስ ጀቢ አች ጅሩ ሰነ ዋቄፈቹፍ ሀመ ዳንት ዴመን።   


31 ዬሮብኣምስ ጋረረት እዶ ሰገዳ እጃሬ ሰቦተ ሌዎተ ህንተእን ኬሳ ሉቦተ ሙዴ።  
32 እንስ ቡልቲ ኩዸ ሸነፋ ጅአ ሰዴተፋ ኬሰ አያነ አኩመ አያነ ይሁዳ ኬሰት አያኔፈሜ ሰና ቶኮ ሁንዴሴ እዶ ኣርሳረት ቀልመ ዽኤሴ። ከነስ ፈኪወን ጀቢ ከኔን ቶልቼ ቱሬ ሰናቲፍ ኣርሳ ዽኤሱዻን ቤትኤልት ሆጄቴ። አከሱመስ ቤትኤልት እዶ ሰገዳ ከን ጋረረት እጃሬ ቱሬ ሰነት ሉቦተ ረመዴ።  
33 እንስ ቡልቲ ኩዸ ሸነፋ ጅአ ሰዴተፋት ጅኡመ ኦፊ ፍለቴ ኬሰ ገረ እዶ ኣርሳ ከን ቤትኤልት እጃሬ ሰናት ኦል በኤ። ሰበ እስራኤሊፍስ ጉያ አያና ሁንዴሴ እጣነ ኣርሱፍ ገረ እዶ ኣርሳት ኦል በኤ።    

ነመ ዋቃ ይሁዳዻ ዹፌ 
 

1 ኡቱመ ዬሮብኣም ኣርሳ ዽኤሱፍ እዶ ኣርሳ ብረ ዻበቻ ጅሩ ነምን ዋቃ ቶኮ አጀጀ ዋቀዮቲን ይሁዳዻ በኤ ቤትኤል ዹፌ።  
2 እንስ አጀጀ ዋቀዮቲን እዶ ኣርሳ ሰናን ሞርሙዻን እዬ አከነ ጄዼ፤ “ያ እዶ ኣርሳ፣ ያ እዶ ኣርሳ! ዋቀዮ አከነ ጄዸ፤ ‘ኩኖ እልም ዮስያስ ጄዸሙ ቶኮ መነ ዳዊት ኬሳ ንዸለተ። እንስ ሉቦተ እዶ ሰገዳ ከን ጋረንራ ወረ አመ አስት ኣርሳ ዽኤሳ ጅረን ከኔን ኣርሳ ጎዼ ስረት ንዽኤሰ፤ ለፌን ነማስ ስረት ንጉበመ።’ ”  
3 ነምን ዋቃ ሱንስ ጋፈሱመ አከነ ጄዼ መለቶ ኬኔ፤ “መለቶን ዋቀዮ ዱበቴ ከናዸ፤ ኩኖ እዶን ኣርሳ ገርገር በቀቀ፤ ዳራን እሰረ ጅሩስ ገድ ጅገ።”   


4 ዬሮብኣም ሞትች ዮሙ ዋን ነምን ዋቃ ሱን እዬ እዶ ኣርሳ ከን ቤትኤል ሰናን ሞርሙዻን ዱበቴ ዸገኤት እዶ ኣርሳ ብራ ነምቸት ሀርከ ቀቤ፣ “እሳ ቀባ!” ጄዼ። ሀርክ እን ነምቸት ቀቤ ሱን ገሩ ጎጌ ሀፌ፤ እንስ ሀርከሳ ዴብፈቹ ህንደንዴኜ።  
5 እዶን ኣርሳ ሱንስ አኩመ መለቶ ነምን ዋቃ ሱን ዱቢ ዋቀዮቲን ኬኔ ሰናት ገርገር በቀቄ ዳራን እሰረ ቱሬስ ለፈት ገድ ጅጌ።   


6 ሞትች ነመ ዋቃ ሰናን፣ “ማሎ አከ ሀርክኮ ዴብኤ ና ፈዩፍ ዋቀዮ ዋቀኬ ጀቤሲ ና ከዸዹ።” ከናፉ ነምን ዋቃ ሱን ዋቀዮን ጀቤሴ ከዸቴፍ፤ ሀርክ ሞትቻስ ፈዬ አኩመ ዱራት ዴብኤፍ።   


7 ሞትች ነመ ዋቃ ሰናን፣ “ኮቱ ነ ወጅን መነኮት ገሊቲ ዋ ኛዹ፤ አንስ ኬና ሲፍን ኬና” ጄዼ።   


8 ነምን ዋቃ ሱን ገሩ አከነ ጄዼ ሞትቻፍ ዴቢ ኬኔ፤ “ዮ አት ወለካ ቀቤኘኬቲሌ ና ኬንቴ አን ስ ወጅን ህንዴሙ ዮካን አስት ቡዴነ ህንኛዹ ዮካን ብሻን ህንዹጉ።  
9 አን፣ ‘ቡዴነ ህንኛትን ዮካን ብሻን ህንዹግን ዮካን ከራ ዹፍቴ ከናን ህንዴብእን’ ጄዸሜ ዱቢ ዋቀዮቲን አጀጀሜራቲ።”  
10 ከናፉ እን ከራ ብራ ቀበቴ ዴሜ መሌ ከራ ገረ ቤትኤል ዹፌ ሰናን ህንዴብኔ።   


11 ጃርሰ ራጂ ቶኮቱ ቤትኤል ኬሰ ጅራቻ ቱሬ፤ እልማንሳስ ገረሳ ዹፈኒ ዋን ነምን ዋቃ ሱን ጉያ ሰነ አችት ሆጄቴ ሁንደ እሰት ህመን። እሳን ዋን እን ሞትቻን ጄዼስ አባሳኒት ህመን።  
12 አባንሳኒስ፣ “እን ከራ ከሚን ዴሜ?” ጄዼ እሳን ጋፈቴ። እልማንሳሞ ከራ ነምን ዋቃ ከን ይሁዳዻ ዹፌ ሱን ቀበቴ ዴሜ እሰት አርግሲሰን።  
13 ከነረት እን እልማንሳቲን፣ “ሀሬረ ኮራ ናፍ ካኣ” ጄዼ። እሳንስ ሀሬረ ኮራኬኛኒፍ እን ሀሬ ሰነ ያበቴ  
14 ጉሉፌ ነመ ዋቃ ሰነ ዱካ ቡኤ። ኡቱ እን ሙከ ቅልጡ ቶኮ ጀለ ታኡስ አርጌ፣ “ነምን ዋቃ ከን ይሁዳዻ ዹፌ ሱን ስኢ?” ጄዼ እሰ ጋፈቴ።  

ነምችስ፣ “ኤዬ አነ” ጄዼ ዴብሴ።   


15 ራጂን ሱንስ፣ “ኮቱ ነ ወጅን መነኮት ገሊቲ ዋ ኛዹ” ጄዼን።   


16 ነምን ዋቃ ሱን ገሩ አከነ ጄዼ ዴብሴፍ፤ “አን ዴብኤ ስ ወጅን ዴሙ ዮካን አስት ስ ወጅን ቡዴነ ኛቹ ዮካን ብሻን ዹጉ ህንደንደኡ።  
17 አን፣ ‘አት አችት ቡዴነ ህንኛትን ዮካን ብሻን ህንዹግን ዮካን ከራ ዹፍቴ ሰናን ህንዴብእን’ ጄዸሜ ዱቢ ዋቀዮቲን አጀጀሜራቲ።”   


18 ጃርስ ራጂን ሱንስ አከነ ጄዼ ዴቢ ኬኔፍ፤ “አንዩ አኩመኬ ራጂዸ። ኤርገማን ዋቀዮ ቶኮስ ዱቢ ዋቀዮቲን አከነ ናን ጄዼ፤ ‘አከ እን ቡዴነ ኛቴ ብሻን ዹጉፍ ዴብሲ ገረ መነኬቲ እሰ ፍድ።’ ” ጃርስ ሱን ገሩ እሰ ሶቤ።  
19 ከናፉ ነምን ዋቃ ሱን እሰ ወጅን ዴብኤ መነሳት ኛቴ ዹጌ።   


20 ኡቱመ እሳን ማዲት ዽኣተኒ ጅረኑ ዱቢን ዋቀዮ ጃርሰ ራጂ እሰ ዴብሴ ፍዴ ሰነት ዹፌ።  
21 እንስ ነመ ዋቃ ከን ይሁዳዻ ዹፌ ሰነት እዬ አከነ ጄዼ፤ “ዋቀዮ አከነ ጄዸ፣ ‘አት ዱቢ ዋቀዮ ጡሬስቴርተ፤ አጀጀ ዋቀዮ ዋቅንኬ ሲፍ ኬኔስ ህንኤግኔ።  
22 አት ዱግደ ዱበ ዴብቴ ለፈ እን እት ህንኛትን ዮካን ህንዹግን ሲን ጄዼ ሰነት ቡዴነ ኛቴ ብሻንሌ ዹግዴርተ። ከናፉ ሬፍኬ አዋለ አቦቲኬቲ ኬሰት ህንአዋለሙ።’ ”   


23 ዮሙ ነምን ዋቃ ሱን ኛቴ ዹጌ ራወቴት፣ ራጂን ዴብሴ እሰ ፍዴ ሱን ሀሬሳረ ኮራ ካኤፍ።  
24 አኩመ እን ከራ ኦፊ ቀበቴን ሌንጭ ቶኮ ከራረት እት ዹፌ እሰ አጄሴ፤ ሬፍሳስ ከራረት ገተሜ ሀሬፊ ሌንጭ ሱን ሬፈ ሰነ ብረ ዸዻበተኒ ቱረን።  
25 ነሞትን አቺን ደርበን ቶኮ ቶኮ ሬፈ ከራረት ገተሜ ሌንጭ ብረ ዻበቴ ሰነ አርገኒ ገረ መጋላ ጃርስ ራጂን ሱን ጅራቱ ዸቀኒ ኦዴሰን።   


26 ራጅች ከራዻ ዴብሴ እሰ ፍዴ ሱን ዮሙ ዋን ከነ ዸገኤት አከነ ጄዼ፤ “እን ነመ ዋቃ ከን ዱቢ ዋቀዮቲፍ አጀጀሙ ድዴ ሰናዸ። አኩመ ዱቢን ዋቀዮ እሰት ዱበቴ ቱሬ ሰነት ዋቀዮ ሌንጨ ጭጭሬ እሰ አጄሱት ደበርሴ እሰ ኬኔ።”   


27 ራጂን ሱንስ እልማን ኦፊሳቲን፣ “ሀሬረ ኮራ ናፍ ካኣ” ጄዼ፤ እሳንስ አከሱመ ጎዸን።  
28 እንስ ከኤ ዴሜ ሬፈ ነምቻ ከን ከራረት ገተሜ ሀሬፊ ሌንጭ ሱን ብረ ዸዻበተን አርጌ። ሌንጭ ሱንሞ ሬፈ ሰነ ህንኛትኔ ዮካን ሀሬ ሰነ ህንጭጭሬ።  
29 ከናፉ ራጂን ሱን ቦኤፊ እሰ አዋሉፍ ጄዼ ሬፈ ነመ ዋቃ ሰነ ሀሬረ ካኤ ፉዸቴ መጋላ ኦፊሳት ገሌ።  
30 እንስ ሬፈ ሰነ አዋለ ኦፊሳ ኬሰ ጪብሴ፤ እሳንስ፣ “ወዮ፣ ያ ኦቦሌሰኮ!” ጄዸኒ ቦአኒፍ።   


31 እንስ ኤርገ እሰ አዋሌ ቦዴ እልማን ኦፊሳቲን አከነ ጄዼ፤ “ዮ አን ዱኤ አዋለ ነምን ዋቃ ኩን እት አዋለሜ ኬሰት ነ አዋላ፤ ለፌኮስ ለፌሳ ብረ ካኣ።  
32 ኤርጋን እን እዶ ኣርሳ ከን ቤትኤል ኬሳቲፊ እዶወን ሰገዳ ከኔን መጋላወን ሰማርያ ኬሰ ጋረንረ ጅረን ሰነ ሁንዳን ሞርሙዻን ዱቢ ዋቀዮቲን ለብሴ ሱን ዹጉማን ንጉተማቲ።”   


33 ከነ ቦዴስ ዬሮብኣም ከራሳ ሀማ ሰነራ ህንዴብኔ፤ ገሩ አመሌ እዶወን ሰገዳ ከኔን ጋረንራ ሰናፍ ሰበ ሁንደ ኬሳ ሉቦተ ሙዴ። እንስ ነመ ሉበ ተኡ ፌዹ ከምዩ እዶ ሰገዳ ሰናፍ አዳን ባሴ።  
34 ጩቡን መነ ዬሮብኣም ከን ኩፋቲሳቲፊ ለፈራ በዲሰሳ ፍዴ ሱን ከነ ቱሬ።    

ራጂ አሂያን ዬሮብኣሚን ሞርሜ ዱበቴ 
 

1 ዬሮ ሰነ አብያን እልም ዬሮብኣም ዹኩብሰናን  
2 ዬሮብኣም ኒቲ ኦፊሳቲን አከነ ጄዼ፤ “አት ኒቲ ዬሮብኣም ተኡንኬ አከ ህንቤክኔፍ ኤኙማኬ ዾክሲቲ ከኢ ሺሎ ዸቅ። አሂያን ራጅች አከ አን ሰበ ከነረት ሞቲ ተኡ ነት ህሜ ሱን አች ጅራቲ።  
3 ቡዴነ ኩዸን፣ መጥኖ ሙራሳፊ ደመ ኦኮቴ ቶኮ ሀርከት ቀበዹ ገረሳ ዸቅ። እን ዋን ጉርባን ኩን ተኡ ስት ህመ።”  
4 ከናፉ ኒቲን ዬሮብኣም ዋን እን ጄዼን ሰነ ጎቴ ገረ መነ አሂያ ሺሎ ዸቅጤ።  

ዬሮ ሰነ አሂያን ሆማ ህንአርጉ ቱሬ፤ እን ዋን ዱሎሜፍ አገርቱንሳ ደዸቤ ቱሬቲ።  
5 ዋቀዮ ገሩ አሂያዻን አከነ ጄዼ፤ “ኒቲን ዬሮብኣም ሰበቢ እልምሼ ዽበሜፍ ዋኤሳ ስ ጋፈቹፍ ዹፉት ጅርት፤ አት አከናፊ አከነ ጄዺ ዴብሲፍ። እሼን ዮሙ ዹፍቱ ነመ ብራ ኦፍ ፈኬስቴ ዹፍት።”   


6 አሂያን ሰገሌ ፋነሼ ዸጌኛን በልበለረት አከነ ጄዼን፤ “ያ ኒቲ ዬሮብኣም ኦል ሴን። ዱበርቲ ብራ ኦፍ ፈኬሱ ያሉንኬ ኩን ማሊፍ? አን ኤርጋ ሀማ ስት ህሙፍ ኤርገሜረ።  
7 ዸቂቲ ዋቀዮ ዋቅን እስራኤል አከነ ጄዸ ጄዺቲ ዬሮብኣምት ህም፦ ‘አን ሰበ ኬሳ ስ ካፈዼን ቡልቻ ሰበኮ እስራኤል ስ ጎዼ።  
8 አን መነ ዳዊትራ ሞቱማ ተርሳሴን ሲፍ ኬኔ፤ አት ገሩ አከ ገርብቸኮ ዳዊት ከን አጀጀወንኮ ኤጌ ገራሳ ጉቱን ነ ዱካ ቡኤ ዋን ፉለኮ ዱረት ቀጄላ ተኤ ቆፈ ሆጄቴ ሰና ህንታኔ።  
9 አት ወረ ሲን ዱረ ጅራተን ሁንደ ጫላ ዋን ሀማ ሆጄቴርተ። አት ኦፊኬቲፍ ዋቆተ ብራ ፈኪወን በቅፈመኒ ሆጄተመን ቶልፈቴ ዼከምሳፍ ነ ከካፍቴ፤ ዱግደኬ ዱበትስ ነ ገቴ።   


10 “ ‘ሰበቢ ከናፍ አን አመ መነ ዬሮብኣምረት በዲሰ ነንፍደ። አን መነ ዬሮብኣሚ ዺረ ሁንደ፣ ገርብቸ ዮካን ብርመዱ እስራኤል ኬሳ ነንበሌሰ። አን አኩመ ነምን ቶኮ ኮሲ ጉቤ በርበዴሱት መነ ዬሮብኣም ጉቤን በርበዴሰ።  
11 ነመ ማቲ ዬሮብኣም ተኤ ከምዩ ከን መጋላ ኬሰት ዱኤ ሰሬቱ ኛተ፤ ከን ባድያት ዱኤ ከምዩሞ አላቲ ሰሚቱ ኛተ። ዋቀዮ ዋን ከነ ዱበቴራቲ!’   


12 “አት ገሩ መነኬት ገል። ዬሮ ሚልኬ መጋላ ሴኑት ሙጫን ሱን ንዱአ።  
13 ወር እስራኤል ሁንድኑ ቦአኒፊ እሰ ንአዋሉ። ዋን ዋቀዮ ዋቅን እስራኤል መነ ዬሮብኣም ኬሳ እሰ ቆፈረት ዋን ጋሪ አርጌፍ፣ መነ ዬሮብኣም ኬሳ ነምን አዋለ አርገቱ እሰ ቆፈ ተአ።   


14 “ዋቀዮ እስራኤልረት ሞቲ ቶኮ ኦፊሳቲፍ ንካፈተ፤ ሞቲን ሱንስ ማቲ ዬሮብኣም ኩቴ በሌሰ። ጉያንሳስ ሀርአ! ኩንስ አሙመ ተአ።  
15 ዋቀዮ እስራኤልን ዸኤ አኩመ ሸምበቆ ብሻን ኬሳት ንራሰ። ሰበቢ እሳን ኡቱባወን ኣሼራ ዸዻበኒ ዋቀዮን ዼከምሲሰኒፍ እን ብየ አቦቲሳኒቲፍ ኬኔ ጋሪ ሰነ ኬሳ እስራኤልን ቡቅሴ ለገ ኤፍራጢሲን ገመት እሳን ንብትኔሰ።  
16 እንስ ሰበቢ ጩቡ ዬሮብኣም ሆጄቴ አከ እስራኤልስ ሆጄቱ ጎዼ ሰናቲፍ ሰበ እስራኤል ንገተ።”   


17 ኒቲን ዬሮብኣም ካቴ ቲርዛ ዸቅጤ። አኩመ እሼን ጉለንታ በልበላ ጌሴን ሙጫን ሱን ንዱኤ።  
18 ጀርስ እሰ አዋለን፤ እስራኤል ሁንድኑስ አኩመ ዋቀዮ ከራ ገርብቸሳ አሂያ ራጅቻቲን ዱበቴ ሰነ ንቦአኒፍ።   


19 ወን ዬሮብኣም ሆጄቴ ከን ብራ፣ አክ እን እት ሎላ ቱሬፊ አክ እን እት ብየ ቡልቻ ቱሬ ክታበ ሴና ሞቶተ እስራኤል ኬሰት በሬፈሜረ።  
20 እንስ ወጋ ድግደሚ ለመ ቡልቼ ኤርገሲ አቦቲሳ ወጅን ቦቆቴ። እልምሳ ናዳብ ሞቲ ተኤ እዶሳ ቡኤ።   

ሬሆቦኣም ሞትቸ ይሁዳ 

21 ሬሆቦኣም እልም ሶሎሞን ብየ ይሁዳ ኬሰት ሞቲ ቱሬ። ዬሮ እን ሞቲ ተኤት ኡሙሪንሳ ወጋ አፉርተሚ ቶኮ ቱሬ፤ እንስ ወጋ ኩዸ ቶርበ ዬሩሳሌም መጋላ ዋቀዮ መቃ ኦፊሳ አች ካአቹፍ ጄዼ ጎሶተ እስራኤል ሁንደ ኬሳ ፍለቴ ሰነ ኬሰት ሞቲ ተኤ ቡልቼ። መቃን ሃዸሳ ነአማ ቱሬ፤ እሼንስ ጎሰ አሞን ቱርቴ።   


22 ይሁዳን ፉለ ዋቀዮ ዱረት ሀምነ ሆጄቴ። እሳንስ ጩቡ ሆጄተኒን ሀመ አቦቲንሳኒ ሆጄተን ሰነ ጫላ ዼከምሰሳ ከካሰን።  
23 አከሱመስ እዶ ኦል ከኣ ሁንደረቲፊ ሙኬን በበልኣ ሁንደ ጀለት እዶወን ሰገዳ ከኔን ጋረንራ፣ ሶዱወን ዸጋቲፊ ሲዳወን ኣሼራ ኦፊሳኒቲፍ ቶልፈተን።  
24 መን ሰገዳ ዺሮተ ሰጋገለኒስ ብየ ሰነ ኬሰ ቱሬ፤ ነሞትን ሱን ጎቸወን ጅብሲሶ ከን ሰቦተ ዋቀዮ ፉለ እስራኤሎታ ዱራ አርኤ ባሴ ሰና ሁንደ ኬሰት ህርማተን።   


25 ወጋ ሸነፋ ሬሆቦኣም ሞቲ ተኤት ሺሻቅ ሞቲን ግብጥ ዬሩሳሌምን ወራኔ።  
26 እንስ ቀቤኘ መነ ቁልቁሉማ ዋቀዮቲፊ ቀቤኘ መሰራ ሞቱማ ጉረቴ ዴሜ። ጋቸነወን ወርቄ ከኔን ሶሎሞን ሆጄቴ ደበለቴ ዋን ሁንደ ጉረቴ ገሌ።  
27 ከናፉ ሬሆቦኣም ሞትች እዶሳኒ ቡሱፍ ጄዼ ጋቸነ ናሲ ሆጄቴ አጀጁወን ኤግዶተ ደበሬ ኤጉምሰ በልበለ መሰራ ሞቱማት ኬኔ።  
28 ዬሮ ሞትች ገረ መነ ቁልቁሉማ ዋቀዮ ዸቁ ሁንደ ኤግዶን ሱን ጋቸነ ሰነ ባተኒ ኤርገሲሞ ኩታ ኤግዶታት ዴብሱ ቱሬ።   


29 ወንቶትን ሬሆቦኣም በረ ሞቱማ ኬሰ ተአኒፊ ወን እን ሆጄቴ ሁንድኑ ክታበ ሴና ሞቶተ ይሁዳ ኬሰት በሬፈመኒሩ ምቲ?  
30 ሬሆቦኣሚፊ ዬሮብኣም ግዱ ወራነ ገርገር ህንጭኔቱ ቱሬ።  
31 ሬሆቦኣምስ አቦቲ ኦፊ ወጅን ቦቆቴ መጋላ ዳዊት ኬሰት እሳን ብረት አዋለሜ። መቃን ሃዸሳ ነአማ ቱሬ፤ እሼንስ ጎሰ አሞን ቱርቴ። እልምሳ አብያን እዶሳ ቡኤ ሞቲ ተኤ።    

 15

አብያን ሞትቸ ይሁዳ 
 
15፥1‑2፣6‑8 ኩወፈ – 2ሴና 13፥1‑2፣22–14፥1  


1 በረ ሞቱማ ዬሮብኣም እልመ ኔባት ኬሰ፣ ወጋ ኩዸ ሰዴተፋት አብያን ሞቲ ይሁዳ ተኤ፤  
2 እንስ ዬሩሳሌም ኬሰ ጅራቴ ወጋ ሰዲ ንቡልቼ። መቃን ሃዸሳ መአካ ቱሬ፤ እሼን እንተለ አቢሻሎም ቱርቴ።   


3 እንስ ጩቡ አባንሳ እሳን ዱረ ሆጄቴ ሁንደ ሆጄቴ፤ ገራንሳ አከ ገራን አባሳ ዳዊት ቱሬ ሰነ ጉቱማን ጉቱት ዋቀዮ ዋቀሳቲፍ ህንኬነምኔ።  
4 ተኡሌ ዋቀዮ ዋቅንሳ ዳዊቲፍ ጄዼ አከ እን እሰ ዻሉፍ እልመ እሳፍ ካሱፊ ዬሩሳሌም ጀጀቤሱዻን ዬሩሳሌም ኬሰት እብሳ ኬኔፍ።  
5 ዳዊት የከ ኡርያ ነምቸ ሄት ሰነረት ሆጄቴ መሌ ፉለ ዋቀዮ ዱረት ዋን ቀጄላ ሆጄቹዻን በረ ጅሬኘሳ ጉቱ አጀጀወን ዋቀዮ ኤጌ።   


6 በረ ጅሬኘ አብያ ሁንደ ኬሰ ሬሆቦኣሚፊ ዬሮብኣም ግዱ ወራነቱ ቱሬ።  
7 ወን በረ ቡልቺንሰ አብያን ኬሰ ተኤ ከን ብራፊ ወን እን ሆጄቴ ሁንድ ክታበ ሴና ሞቶተ ይሁዳ ኬሰት በሬፈሜ ጅረ ምቲ? አቢያፊ ዬሮብኣም ግዱ ወራነቱ ቱሬ።  
8 አብያንስ አቦቲ ኦፊሳ ወጅን ቦቆቴ መጋላ ዳዊት ኬሰት አዋለሜ። እልምሳ ኣሳን እዶሳ ቡኤ ሞቲ ተኤ።   

ኣሳ ሞትቸ ይሁዳ 
 
15፥9‑22 ኩወፈ – 2ሴና 14፥2‑3፤ 15፥16–16፥6  

15፥23‑24 ኩወፈ – 2ሴና 16፥11–17፥1  


9 በረ ሞቱማ ዬሮብኣም ሞትቸ እስራኤል ኬሰ ወጋ ድግደመፋት ኣሳን ሞቲ ይሁዳ ተኤ፤  
10 እንስ ወጋ አፉርተሚ ቶኮ ዬሩሳሌምን ቡልቼ። መቃን አኮሳ መአካ ቱሬ፤ እሼን እንተለ አቢሻሎም ቱርቴ።   


11 ኣሳን አኩመ ዳዊት አባንሳ ሆጄቴ ሰነ ዋን ፉለ ዋቀዮ ዱረት ቀጄላ ተኤ ሆጄቴ።  
12 እን መነ ሰገዳ ከን ዺሮተ ሰጋገለኒ ብየ ሰና በሌሴ ዋቆተ ቶልፈሞ አቦቲንሳ ሆጄተን ሁንደስ በርበዴሴ።  
13 አኮሳ መአካዩ ዋን እሼን ፈኪ አሼራ ጅብሲሳ ቶኮ ቶልፈቴፍ እዶ ኡልፍና ከን እሼን አከ ሃዸ ሞቲት ቀባቴ ሰነረ እሼ ቡሴ። ኣሳን ፈኪ ሰነ ዲጌ ሱሉለ ቄድሮን ኬሰት ንጉቤ።  
14 ዮ እን እዶወን ሰገዳ ከኔን ጋረንራ ጉቱማን ጉቱት በሌሱ ባቴዩ በረ ጅሬኘሳ ጉቱ ገራን ኣሳ ዋቀዮፍ ኬነሜ ቱሬ።  
15 እንስ ሜቲፊ ወርቄ አከሱመስ ምኦተ እኒፊ አባንሳ ዋቃፍ አዳን ባሰን ገረ መነ ቁልቁሉማ ዋቀዮት ንገልቼ።   


16 ኣሳፊ በእሻን ሞትቸ እስራኤል ግዱ በረ ሞቱማሳኒ ጉቱ ወራነቱ ቱሬ።  
17 በእሻን ሞትች እስራኤል ብየ ይሁዳት ዱሌ አከ ነምን ቶኮዩ ዳንጋ ብየ ኣሳ ሞትቸ ይሁዳ ኬሳ ህንባኔ ዮካን አከ አች ህንሴኔ ጎቹዻፍ ጄዼ ራማ ጀቤሴ እጃሬ።   


18 ኣሳንስ ሜቲፊ ወርቄ መንኩሰ መነ ቁልቁሉማ ዋቀዮቲፊ መሰራ ሞቱማ ኦፊሳ ኬሰት ሀፌ ሁንደ ፉዸቴ። እንስ ዋን ከነ ቆንዳልቶተሳት እማና ኬኔ ገረ ቤን-ሀዳድ እልመ ጠብርሞን እልመ ሄዝዮን ሞትቸ ሶርያ ከን ደማስቆ ታኤ ቡልቻ ቱሬ ሰናት እሳን ኤርጌ።  
19 እንስ፣ “አኩመ ወሊ ገልቴ ከናን ዱረ አባኮፊ አባኬ ግዱ ቱሬ ሰናት አመስ አናፊ ስ ግዱ ወሊ ገልቴን ሃጅራቱ። ኩኖ አን ኬና ሜቲፊ ወርቄ ሲፍ ኤርጌረ። አከ እን ነራ ዴብኡፍ ዸቂቲ ወሊ ገልቴ በእሻን ሞትቸ እስራኤል ወጅን ቀብዱ ሰነ ዲግ” ጄዼን።   


20 ቤን-ሀዳድስ ያደ ኣሳ ሞትቻ ፉዸቴ አጀጁወን ሎልቶተሳ መጋላወን እስራኤልት ዱልችሴ። እንስ ኢዮን፣ ዳን፣ አቤል ቤት መኣካፊ ክኔሬት ሁንደ ንፍታሌምን ደበሌ ኦፍ ጀለ ገልፈቴ።  
21 በእሻንስ ዮሙ ዋን ከነ ዸገኤት ራማ እጃሩ ዺሴ ቲርዛት ገሌ።  
22 ኣሳን ሞትችስ ጉቱማ ይሁዳት አጀጀ ባሴ፤ ነምን ቶኮስ ህንሀምብፈምኔ፤ እሳንስ ዸጋወኒፊ ሙከ በእሻን አችት እቲን ሆጄቻ ቱሬ ራማዻ ፉዸተኒ ዴመን። ኣሳ ሞትችስ ቤንያም ኬሰት ጌባ፣ አከሱመስ ሚስጳ እቲን እጃረቴ።   


23 ወንቶትን በረ ሞቱማ ኣሳ ኬሰ ሆጄተመን ከኔን ብራ ሁንድ፣ ጀብንሳ ሁንድ፣ ወን እን ሆጄቴ ሁንዲፊ መጋላወን እን እጃሬ ክታበ ሴና ሞቶተ ይሁዳ ኬሰት በሬፈመኒሩ ምቲ? በረ ዱሉመሳ ኬሰ ገሩ ሚልሳ ንዹኩብሰቴ።  
24 ኤርገሲ ኣሳን አቦቲ ኦፊ ወጅን ቦቆቴ መጋላ አባሳ መጋላ ዳዊት ኬሰት አቦቲሳ ብረት አዋለሜ። ዬሆሻፋጥ እልምሳስ እዶሳ ቡኤ ሞቲ ተኤ።   

ናዳብ ሞትቸ እስራኤል 
 

25 ናዳብ እልም ዬሮብኣምስ በረ ኣሳን ሞትች ይሁዳ ሞቲ ተኤ ኬሰ ወጋ ለመፋት ሞቲ እስራኤል ተኤ ወጋ ለመ እስራኤልን ቡልቼ።  
26 እንስ ከሩመ አባሳረ ዴሜ ጩቡ አባንሳ ሆጄቴ ሰበ እስራኤልንስ ሆጄቺሴ ሰነ ሆጄቹዻን ፉለ ዋቀዮ ዱረት ዋን ሀማ ሆጄቴ።   


27 ኡቱመ ናዳቢፊ ሰብን እስራኤል ሁንድ መጋላ ፍልስጤሞታ ከን ግቤቶን ጄዸምቱ መርሳ ጅረኑ በእሻን እልም አሂያ ነምች ብየ ይሳኮር ሱን ናዳብት ፍንጭሌ ግቤቶን ኬሰት ዸኤ እሰ አጄሴ።  
28 በእሻንስ በረ ኣሳን ሞትች ይሁዳ ሞቲ ተኤ ኬሰ ወጋ ሰደፋት ናዳብን አጄሴ እዶሳ ቡኤ ሞቲ ተኤ።   


29 እን አኩመ ሞቲ ተኤን ማቲ ዬሮብኣም ሁንደ ፍጤ። አኩመ ዱቢ ዋቀዮ ከራ ገርብቸሳ አሂያ ነምቸ ሺሎቲን ዱበቴ ቱሬ ሰናት ሁንደሳኒ ፍጤ መሌ ነመ ሀፉረ ባፈቱ ቶኮሌ ዬሮብኣሚፍ ህንሀምብፍኔ።  
30 ኩንስ ሰበቢ ጩቡ ዬሮብኣም ሆጄቴ ሰበ እስራኤልስ ጩቡ ሆጄቺሱዻን ዋቀዮ ዋቀ እስራኤል ዼከምሳፍ ከካሴፊዸ።   


31 ወንቶትን ብራ ከኔን በረ ሞቱማ ናዳብ ኬሰ ሆጄተመኒፊ ወን እን ሆጄቴ ሁንድ ክታበ ሴና ሞቶተ እስራኤል ኬሰት በሬፈመኒሩ ምቲ?  
32 ኣሳፊ በእሻን ሞትቸ እስራኤል ግዱ በረ ሞቱማሳኒ ጉቱ ወራነቱ ቱሬ።   

በእሻን ሞትቸ እስራኤል 
 

33 በረ ኣሳ ሞትቸ ይሁዳ ኬሰ ወጋ ሰደፋት በእሻን እልም አሂያ ቲርዛ ኬሰት እስራኤል ሁንደረት ሞቲ ተኤ ወጋ ድግደሚ አፉር ቡልቼ።  
34 እንስ ከሩመ ዬሮብኣምራ ዴሜ ጩቡ ዬሮብኣም ሆጄቴ ሰበ እስራኤልስ ሆጄቺሴ ሰነ ሆጄቹዻን ፉለ ዋቀዮ ዱረት ዋን ሀማ ሆጄቴ።    

1 ኤርገሲስ ዱቢን ዋቀዮ በእሻኒን ሞርሙዻን አከነ ጄዼ ገረ ዬሁ ገረ እልመ ሀናኒ ዹፌ፦  
2 “አን አዋረ ኬሳ ስ ካሴን ቡልቻ ሰበኮ እስራኤል ስ ጎዼ፤ አት ገሩ ከራ ዬሮብኣም ዴምቴ ሰበኮ እስራኤልን ጩቡ ሆጄቺፍቴ አከ እሳን ጩቡሳኒቲን ዼከምሳፍ ነ ከካሰን ጎቴ።  
3 ከናፉ አን በእሻኒፊ መነሳ ነንበርበዴሰ፤ መነኬሌ አኩመ መነ ዬሮብኣም እልመ ኔባት ሰና ነንጎዸ።  
4 ነሞተ በእሻን ከኔን መጋላ ኬሰት ዹመን ሰሬቱ ኛተ፤ ከኔን ባድያት ዹመንሞ አላቲ ሰሚቱ ኛተ።”   


5 ወንቶትን ብራ ከኔን በረ ሞቱማ በእሻን ኬሰ ሆጄተመን፣ ወን እን ሆጄቴፊ ጀብንሳ ክታበ ሴና ሞቶተ እስራኤል ኬሰት በሬፈመኒሩ ምቲ?  
6 በእሻን አቦቲ ኦፊ ወጅን ቦቆቴ ቲርዛ ኬሰት አዋለሜ። እልምሳ ኤላን እዶሳ ቡኤ ሞቲ ተኤ።   


7 ሰበቢ እን አኩመ መነ ዬሮብኣም ተኡዻን ሆጂ ሀርከሳቲን ዋቀ ዼከምሳፍ ከካሴ ዬሮብኣምንስ አጄሱዻን ሀምነ ፉለ ዋቀዮ ዱረት ሆጄቴ ሁንዳፍ ዱቢን ዋቀዮ ከራ ዬሁ ራጅቻ እልመ ሀናኒን ገረ በእሻኒፊ መነሳ ዹፌ።   

ኤላ ሞትቸ እስራኤል 
 

8 በረ ኣሳን ሞትች ይሁዳ ሞቲ ተኤ ኬሰ ወጋ ድግደሚ ጀአፋት ኤላን እልም በእሻን ቲርዛ ኬሰት ሞቲ እስራኤል ተኤ ወጋ ለመ ቡልቼ።   


9 ገሩ ቆንዳልቶተሳ ኬሳ ነምች ዝምሪ ጄዸሙ ከን ጋሪወንሳ ኬሳ ወለካ አጀጁ ቶኮ እሰት መለቴ። ዬሮ ሰነት ኤላን ቲርዛ ኬሰት መነ አርዛ ነምቸ ቡልቻ መሰራ ሞቱማ ከን ቲርዛ ኬሳ ሰናት ዹጌ መቻኣ ቱሬ።  
10 ዝምሪንስ በረ ሞቱማ ኣሳ ሞትቸ ይሁዳ ኬሳ ወጋ ድግደሚ ቶርበፋት ኦል ሴኔ ኤላ ዸኤ አጄሴ። እዶሳስ ቡኤ ሞቲ ተኤ።   


11 እንስ አኩመ ሞቲ ተኤ ቴሶረ ታኤን ማቲ በእሻን ሁንደ ፍጤ። ፍረሳ ዮካን ምቹሳ ኬሳ ዺረ ቶኮሌ ህንሀምብፍኔፍ።  
12 አከሲን ዝምሪን አኩመ ዱቢ ዋቀዮ ከን በእሻኒን ሞርሙዻን ከራ ዬሁ ራጅቻቲን ዱበተሜ ሰናት ማቲ በእሻን ሁንደ በርበዴሴ፤  
13 ኩንስ ሰበቢ ጩቡ በእሻኒፊ እልምሳ ኤላን ሆጄተኒ አከ እስራኤሎንስ ሆጄተን ጎቹዻን ዋቆተሳኒ ቶልፈሞ ከኔን ፋይዳ ህንቀብኔን ዋቀዮ ዋቀ እስራኤል ዼከምሳፍ ከካሰኒፍ ተኤ።   


14 ወንቶትን በረ ሞቱማ ኤላ ኬሰ ሆጄተመን ከኔን ብራቲፊ ወን እን ሆጄቴ ሁንድ ክታበ ሴና ሞቶተ እስራኤል ኬሰት በሬፈመኒሩ ምቲ?   

ዘምሪ ሞትቸ እስራኤል 
 

15 ዝምሪን በረ ሞቱማ ኣሳ ሞትቸ ይሁዳ ኬሰ ወጋ ድግደሚ ቶርበፋት ቲርዛ ኬሰት ሞቲ ተኤ ቡልቲ ቶርበ ቡልቼ። ሎልቶትንስ ግቤቶን መጋላ ፍልስጤሞታ ብረ ቁበተን።  
16 እስራኤሎን ቁበተ ኬሰ ቱረንስ ዮሙ አከ ዝምሪን ሞትቸት ከኤ እሰ አጄሴ ዸገአንት ጋፈሱመ ቁበተ ሰነ ኬሰት ኦምሪ አጀጃ ሎልቶታ ሰነ ሞቲ እስራኤል ታስሰን።  
17 ኦምሪፊ እስራኤሎን እሰ ወጅን ቱረን ሁንድ ግቤቶን ኬሳ በአኒ ቲርዛ መርሰን።  
18 ዝምሪንስ ዮሙ አከ መጋላን ሱን ቀበሜ አርጌት ደላ መሰራ ሞቱማ ሴኔ መሰራ ሞቱማ ኦፍረት ጉቤ ዱኤ።  
19 ወን ኩንስ ሰበቢ እን ፉለ ዋቀዮ ዱረት ሀምነ ሆጄቹፊ ከራ ዬሮብኣምራ ዴሙዻን ጩቡ ዬሮብኣም ሆጄቴ እስራኤሎተስ ሆጄቺሴ ሰነ ሆጄቴፍ ተኤ።   


20 ወንቶትን ዝምሪን በረ ሞቱማሳ ኬሰ ሆጄቴ ብራቲፊ ፍንጭል እን ካሴ ክታበ ሴና ሞቶተ እስራኤል ኬሰት በሬፈመኒሩ ምቲ?   

ዘንበሪ ሞትቸ እስራኤል 
 

21 ኤርገሲ ሰብን እስራኤል ገሬ ለመት ቆደሜ፤ ገሬን ቶኮ ቲብኒ እልመ ጊነት ሞቲ ጎዸቹፍ እሰ ዱካ ቡኤ፤ ገሬን ካንሞ ኦምሪ ዱካ ቡኤ።  
22 ገሩ ዱካ ቡቶትን ኦምሪ ዱከ ቡቶተ ቲብኒ እልመ ጊነት ሰነ ጫላ ጀባተን። ከናፉ ታምኒን ዱኤ ኦምሪን ሞቲ ተኤ።   


23 ኦምሪንስ በረ ሞቱማ ኣሳ ሞትቸ ይሁዳ ኬሰ ወጋ ሶዶሚ ቶኮፋት ሞቲ እስራኤል ተኤ ወጋ ኩዸ ለመ ቡልቼ፤ ወጎተ ከኔን ኬሳ ወጋ ጀአ ቲርዛ ኬሰ ታኤ ቡልቼ።  
24 እንስ ነምቸ ሼሜር ጄዸሙራ ሜቲ ታላንቲ ለማን ጋረ ሰማርያ ብቴ መጋላ ቶኮ ጋረ ሰነረት እጃሬ፤ መጋላ ሰነስ ሰማርያ ጄዼ መቃ ሳምር አባ ጋረ ሰና ከን ዱሪቲን ሞጋሴ።   


25 ኦምሪን ገሩ ፉለ ዋቀዮ ዱረት ሀምነ ሆጄቴ ነሞተ እሰ ዱራን ቱረን ሁንደ ጫላ ጩበሜ።  
26 እንስ ከራ ዬሮብኣም እልመ ኔባት ሁንደረ ዴሜ ጩቡ ዬሮብኣም ሆጄቴ ሰበ እስራኤልስ ሆጄቺሴ አከ እሳን ዋቆተሳኒ ቶልፈሞ ከኔን ፋይዳ ህንቀብኔን ዋቀዮን ዋቀ እስራኤል ኣሪፍ ከካሰን ጎዼ።   


27 ወንቶትን በረ ሞቱማ ኦምሪ ኬሰ ሆጄተመን ካን፣ ወን እን ሆጄቴፊ ጀብን እን አርግሲሴ ክታበ ሴና ሞቶተ እስራኤል ኬሰት በሬፈመኒሩ ምቲ?  
28 ኦምሪን አቦቲ ኦፊሳ ወጅን ቦቆቴ ሰማርያት አዋለሜ። አሃብ እልምሳ እዶሳ ቡኤ ሞቲ ተኤ።   

አሃብ ሞቲ እስራኤል ተኤ 
 

29 አሃብ እልም ኦምሪ በረ ሞቱማ ኣሳ ሞትቸ ይሁዳ ኬሰ ወጋ ሶዶሚ ሰዴተፋት ሞቲ እስራኤል ተኤ ሰማርያ ታኤ ወጋ ድግደሚ ለመ ቡልቼ።  
30 አሃብ እልም ኦምሪ ወረ እሰ ዱራን ቱረን ከምዩ ጫላ ፉለ ዋቀዮ ዱረት ሀምነ ሆጄቴ።  
31 እንስ ጩቡ ዬሮብኣም እልም ኔባት ሆጄቴ ሰነ ሆጄቹ አከ ዋን ሰልጳ ቶኮት እላሉ ብረ ደርቤ ኢዛቤል እንተለ ኤቴበኣል ሞትቸ ሲዶኖታ ፉዼ፤ ዸቄስ በኣልን ተጃጅሉፊ ዋቄፈቹ ጀልቀቤ።  
32 እንስ መነ በኣል እት ዋቄፈተሙ ቶኮ ሰማርያት እጃሬ እዶ ኣርሳ ቶኮ አች ኬሰ ዻቤ።  
33 አሃብ አመስ ሲዳ ኣሼራ ዻቤ ዋን ሞቶትን እስራኤል ከኔን እሰ ዱራን ቱረን ሁንድ ሆጄተን ጫላ ሆጄቴ ዋቀዮን ዋቀ እስራኤል ኣሪፍ ከካሴ።   


34 በረ አሃብ ኬሰ ሂኤል ነምች ቤትኤል ቶኮ ዬርኮ ዴብሴ እጃሬ። አኩመ ዱቢ ዋቀዮ ከን ከራ እያሱ እልመ ኑኒቲን ዱበተሜ ሰናት ጋፈ እን ሁንዴወን ዬርኮ ቡሴት አቢራም እልመሳ ሀንገፈቱ ዱኤ፤ ጋፈ እን ከረወንሳ ዻቤትሞ ሴጉብ እልመሳ ቁጥሱ ሁንዳቱ ዱኤ።    

ኤልያስ አራጌሳን ሶረሙሳ 
 

1 ኤልያስ ነምች ትሽቢ ከን ብየ ግልኣድ ኬሳ መጋላ ትሽቢቲ ዹፌ ቶኮ አሃቢን አከነ ጄዼ፤ “ዹጋ ዋቀ እስራኤል፣ ዋቀዮ ጅራታ አን እሰ ተጃጅሉ ሰና! ዮ አን ዱበዼ መሌ ወጎተ ሙራሰ ዹፈን ኬሰ ፍጤንስ ዮካን ቦካን ህንጅራቱ።”   


2 ዱቢን ዋቀዮስ አከነ ጄዼ ገረ ኤልያስ ዹፌ፤  
3 “አሲ ዴሚቲ ገረ በአ ቢፍቱት ቀጄሊ ለገ ኬሪት ከን ገመ በአ ዮርዳኖስት አርገሙ ኬሰ ዾከዹ።  
4 አት ለገ ሰነ ኬሳ ብሻን ንዹግደ፤ አንስ አከ እሳን አችት ስ ሶረኒፍ አራጌዪ አጀጄረ።”   


5 ከናፉ እን ዸቄ ዋን ዋቀዮ እሰ አጀጄ ሰነ ጎዼ። ገረ ለገ ኬሪት ከን ገረ በአ ዮርዳኖስት አርገሙ ሰናስ ዴሜ አች ጅራቴ።  
6 አራጌዪንስ ገነመ ገነመ ቡዴናፊ ፎን፣ ገልገለ ገልገለስ ቡዴናፊ ፎን ፍዳፊ ቱረን፤ እንስ ብሻን ለገ ሰና ዹገ ቱሬ።   

ሃዸ ህዬሳ ከን ሰራፕታ ጅራቱ 
 

7 ዬሮ ገባባ ቦዴ ሰበቢ ብየ ሰነ ኬሰ ሮብን ህንጅራትኒፍ ለግችስ ንጎጌ።  
8 ከነረት ዱቢን ዋቀዮ አከነ ጄዼ ገረሳ ዹፌ፤  
9 “ደፊ ገረ ሰራጵታ ሲዶና ኬሰት አርገምቱ ሰና ዸቂቲ አች ጅራዹ። አን አከ እሼን ዋን አት ኛቱ ሲፍ ኬንቱፍ ሃዸ ህዬሳ ቶኮ አችት አጀጄራ።”  
10 ከናፉ እን ከኤ ሰራጵታ ዸቄ። ዮሙ እን ከረ መጋላ ሰና ብረ ገኤት ሃት ህዬሳ ቶኮ ቆራን ፉናነቻ ቱርቴ። እንስ እሼ ዋሜ፣ “ማሎ አከ አን ዹጉፍ ብሻን ጥኖ ና ፍድ” ጄዼን።  
11 አኩመ እሼን ብሻን ፍዱፍ ዴሙ ጀልቀብዴንስ እሼ ዋሜ፣ “ማሎ ቡዴነ ጥናሳሌ ና ፍድ” ጄዼን።   


12 እሼንሞ አከነ ጄቴ ዴብፍቴ፤ “ዹጋ ዋቀዮ ዋቀኬ ጅራታ ሰና፣ አን ዳኩ ኮኜ ቶክቲ ኦኮቴ ኬሰ ጅርቱፊ ዘይቲ ጥኖ ኩባያ ኬሰ ጅርቱ ቶኮ መሌ ቡዴነ ቶኮሌ ህንቀቡ። አን አከ ኑ ኛትኔ ዱኑፍ መነት ገሌ ኦፊኮቲፊ እልመኮቲፍ ኛተ ቆጴሱፍ ጄዼ ቆራን ፉናነቻን ጅረ።”   


13 ኤልያስስ አከነ ጄዼ ዴብሴፍ፤ “ህንሶዳትን። ገሊቲ አኩመ ጄቴ ሰነ ጎዽ። ጀልቀበት ገሩ ዋኑመ ቀብዱ ሰነራ መጥኖ ጥናሳ ቶልቺ ና ፍድ፤ ኤርገሲሞ ኦፊኬቲፊ ሙጫኬቲፍ ቆጴስ።  
14 ዋቀዮ ዋቅን እስራኤል አከነ ጄዻቲ፤ ‘ሀመ ጉያ ዋቀዮ ለፈረት ቦካ ሮብሱት ዳኩን ኦኮቴ ኬሳ ህንዹሙ፤ ዘይቲንስ ጩጌ ኬሳ ህንዹሙ።’ ”   


15 እሼንስ ዸቅጤ አኩመ ኤልያስ ጄዼን ሰነ ጎቴ። ከናፉ ኤልያስ፣ ዱበርቲን ሱኒፊ ማቲንሼ ጉያ ባይኤ ኛተን።  
16 አኩመ ዱቢ ዋቀዮ ከን እን ከራ ኤልያሲን ዱበቴ ሰናት ዳኩን ኦኮቴ ኬሳ ህንዹምኔ፤ ዘይቲንስ ጩጌ ኬሳ ህንዹምኔ።   


17 ኤርገሲስ እልም ሃዸ መነ ሰና ንዹኩብሰቴ። ዹኩብንሳስ እቱመ ጀባቻ ዴሜ ዹመረት ሀፉረ ባፈቹ ደዸቤ።  
18 እሼንስ ኤልያሲን፣ “ያ ነመ ዋቃ፣ አት ሀምነ ማሊ ነራ ቀብደ? አት ዋኤ ጩቡኮ ነ ያደቺፍቴ እልመኮ አጄሱፍ ዹፍቴ?” ጄቴ።   


19 ኤልያስሞ፣ “ሜ እልመኬ ነት ኬን” ጄዼን። እንስ ሀርከሼቲ ፉዼ ባቴ ኩታ መና ከን ኦል ኣኑ እዶ ኦፊ ጅራቱት ጌሴ ስሬሳረ እሰ ጪብሴ።  
20 ኤርገሲ እን፣ “ያ ዋቀዮ ዋቀኮ፣ አት አከ ሙጫንሼ ዱኡ ጎቹዻን ሃዸ ህዬሳ ከን አን ገርጋርሰ እሼቲን ጅራዹ ከነትሌ ረኮ ፍዴ?” ጄዼ ገረ ዋቀዮት እዬ።  
21 እንስ ዬሮ ሰዲ ሙጫ ሰነረት ድሪሬ፣ “ያ ዋቀዮ ዋቀኮ፣ ሙጫ ከነ ሉቡንሳ እት ሃዴብቱ” ጄዼ ገረ ዋቀዮት እዬ።   


22 ዋቀዮስ እየ ኤልያስ ንዸገኤ፤ ሉቡን ሙጫ ሰናስ እት ዴብቴ፤ እንስ ንጅራቴ።  
23 ኤልያስስ ሙጫ ሰነ ባቴ ኩታ ኦል ኣኑ ሰነ ኬሳ ገድ ቡሴ ገረ መናት እሰ ጌሴ። ሃዸ እሳትስ እሰ ኬኔ፣ “ኩኖ ሙጫንኬ ጅረ!” ጄዼን።   


24 ከነረት ዱበርቲን ሱን ኤልያሲን፣ “አን አመ አከ አት ነመ ዋቃ ታቴፊ አከ ዱቢን ዋቀዮ ከን አፋንኬቲ በኡ ዹጋ ተኤ ቤኬረ” ጄቴ።    

ኤልያሲፊ ኦባድያ 
 

1 ዬሮ ዼራ ቦዴ፣ ወጋ ሰደፋት ዱቢን ዋቀዮ፣ “ዸቂቲ አሃብት ኦፍ ሙልእስ፤ አንስ ለፈረት ቦካ ነንሮብሳ” ጄዼ ገረ ኤልያስ ዹፌ።  
2 ከናፉ ኤልያስ አሃብት ኦፍ ሙልእሱ ዸቄ።  

ዬሮ ከነት ሰማርያ ኬሰት ቤል ሀማቴ ቱሬ።  
3 አሃብስ ኦባድያ እት ጋፈተመ መሰራ ሞቱማሳ ዋሜ ቱሬ። ኦባድያን ነመ አከ መሌ ዋቀዮን ሶዳቱ ቱሬ።  
4 ዬሮ ኢዛቤል ራጆተ ዋቀዮ አጄሳ ቱርቴት ኦባድያን ራጆተ ዽበ ቶኮ ፉዼ ሸንተመ ሸንተማን ሆልቀ ለመ ኬሰ ዾክሴ ኛታፊ ብሻን ዽኤሳፊ ቱሬ።  
5 አሃብስ ኦባድያዻን አከነ ጄዼ፤ “ብየቲ ኬሰ ዴሚቲ ገረ ቡርቃወኒፊ ሱሉለወን ሁንዳ ዸቅ። አከ ሆሪኬኘ ኬሳ ቶኮዩ ኑ ጀላ ህንዱኔፍ ፈርዴኒፊ ጋንጎሊኬኘ ጅራችፈቹፍ መርገ ሙራሰ አርገትነ ተኣቲ።”  
6 ከናፉ እሳን ብየ ኬሰ ዴመኒ ወሊን ገኡ በርባደን ሰነ ገርገር ቆደተን፤ አሃብ ከራ ቶኮ፣ ኦባድያንሞ ከራ ካን ቀጄሌ።   


7 ኡቱመ ኦባድያን ከራ ዴሙ ኤልያስ እሰት ዹፌ። ኦባድያን እሰ ቤኬ ገድ ጄዼ ሀርከ ፉዼ፣ “ኤልያስ ጎፍታንኮ ዹጉማን ስኢ?” ጄዼን።   


8 እንስ ዴብሴ፣ “ኤዬ፣ አኑመ። ዸቂቲ፣ ‘ኤልያስ አስ ጅረ’ ጄዺ ጎፍታኬት ህም” ጄዼን።   


9 ኦባድያንስ አከነ ጄዼ ጋፈቴ፤ “አት አከ እን ነ አጄሱፍ ገርብቸኬ ደበርስቴ አሃብት ኬኑንኬ አን ማል በሌሴት?  
10 ዹጋ ዋቀዮ ዋቀኬ ጅራታ ሰና፣ ሰብን ዮካን ሞቱማን ጎፍታንኮ ስ በርባዱፍ ጄዼ ነመ እት ህንኤርግን ቶኮዩ ህንጅሩ። ዬሮ ሰብን ዮካን ሞቱማን ቶኮ፣ ‘ኑ እሰ ህንአርግኔ’ ጄዹት፣ እን አከ እሳን አከ ስ ህንአርግን ከከተን ጎዸ ቱሬ።  
11 አመ ገሩ አት፣ ‘ዸቂቲ፣ “ኩኖ ኤልያስ አስ ጅረ” ጄዺቲ ጎፍታኬት ህም’ ናን ጄተ።  
12 አን ገረ ሀፉር ዋቀዮ ኤርገ አን ስ ብራ ዴሜ እት ስ ጌሱ ህንቤኩ። ዮ አን ዸቄ አሃብት ህሜ እንሞ ስ አርጉ ባቴ እን ነ አጄሰ። ገሩ አን ገርብችኬ ደርገጉማኮቲ ጀልቀቤ ዋቀዮን ዋቄፈቻን ጅረ።  
13 ያ ጎፍታኮ፣ አት ዋን አን ዬሮ ኢዛቤል ራጆተ ዋቀዮ አጄሳ ቱርቴት ሆጄዼ ህንዸጌኜ? አን ራጆተ ዋቀዮ ዽበ ቶኮ ሸንተመ ሸንተማን ሆልቀ ለመ ኬሰ ዾክሴን ኛታፊ ብሻን ዽኤሴፍ።  
14 አመሞ አት፣ ‘ዸቂቲ፣ “ኩኖ ኤልያስ አስ ጅረ” ጄዺ ጎፍታኬት ህም’ ናን ጄተ። እን ዹጉማን ነ አጄሰ!”   


15 ኤልያስስ ዴብሴ፣ “ዹጋ ዋቀዮ ዋን ሁንደ ደንደኡ ከን አን እሰ ተጃጅሉ ሰና፣ አን ሀርአ አሃብት ኦፈን ሙልእሰ” ጄዼ።   

ኤልያስ ቱሉ ቀርሜሎስረት 
 

16 ከናፉ ኦባድያን ገረ አሃብ ዸቄ እት ህሜ፤ አሃብስ ኤልያስን ስመቹ ዸቄ።  
17 እንስ ኤልያስን አርጌ፣ “ከን እስራኤልን ጄቁ ሱን ስኢ?” ጄዼን።   


18 ኤልያስሞ ዴብሴ አከነ ጄዼን፤ “ስኢፊ መነ አባኬቲቱ ጄቄ መሌ አን እስራኤልን ህንጄቅኔ። እስን አጀጀ ዋቀዮ ድደኒርቱ፤ አትስ በኣል ዱካ ቡቴርተ።  
19 ኤጋ አመ አከ እሳን ቱሉ ቀርሜሎስረት ነ አርገኒፍ ሰበ እስራኤል ሁንደ ወልት ናፍ ዋም። ራጆተ በኣል ዽበ አፉሪፊ ሸንተማፊ ራጆተ አሼራ ዽበ አፍረን ማዲ ኢዛቤልራ ኛተን ሰነስ ና ፍድ።”   


20 ከናፍስ አሃብ ጉቱ እስራኤል ኬሰ ኤርጋ ኤርጌ ቱሉ ቀርሜሎስረት ራጆተ ሰነ ወልት ቀቤ።  
21 ኤልያስስ ፉለ ሰባ ዱረት ገድ በኤ፣ “እስን ሀመ ዮሚት ያደ ለመ ግዱ ዴዴብቱ? ዮ ዋቀዮ ዋቀ ተኤ፣ እሰ ፋነ ዴማ፤ ዮ በኣል ዋቀ ተኤሞ እሰ ፋነ ዴማ” ጄዼ።  

ሰብን ገሩ ዋን ቶኮሌ ህንጄኔ።   


22 ኤልያስስ አከነ እሳኒን ጄዼ፤ “ራጆተ ዋቀዮ ኬሳ አነ ቆፈቱ ሀፌ፤ በኣል ገሩ ራጆተ ዽበ አፉሪፊ ሸንተመ ቀበ።  
23 ሜ ጅቦተ ለመ ኑፍ ፍዳ። እሳን ድብቸ ቶኮ ኦፊሳኒቲፍ ፍለተኒ ቀለኒ ገርገር ጭረኒ ቆራንረ ሃነቀን፤ ገሩ እብደ እት ህንቀብሲስን። አንስ ድብቸ እሰ ካን ቆጴሴ ቆራንረ ነንካአ፤ ገሩ እብደ እት ህንቀብሲሱ።  
24 ኤርገሲ እስን መቃ ዋቀኬሰኒ ዋማ፤ አንስ መቃ ዋቀዮ ነንዋመ። ከን እብዳን ዴቢ ኬኑ እን ዋቀ ዹጋት።”  

ከነረት ነሞትን ሁንድኑ፣ “ወን አት ጄቱ ኩን ጋሪዸ” ጄዸን።   


25 ኤልያስስ ራጆተ በኣሊን አከነ ጄዼ፤ “ጅቦተ ኬሳ እሰ ቶኮ ፍለዻቲ ሰበቢ እስን ነመ ሄዱ ታተኒፍ ጀልቀበት ቀላ ቆጴሳ። መቃ ዋቀኬሰኒ ዋመዻ፤ ገሩ እብደ ህንቦቤስና።”  
26 ከናፉ እሳን ድብቸ እሳኒፍ ኬነሜ ፉዸተኒ ቀለኒ ቆጴሰን።  

ኤርገሲሞ ገነማ ጀልቀበኒ ሀመ ሳፋት መቃ በኣል ዋመቻ ኦለን። “ያ በኣል ዴቢ ኑፍ ኬን!” ጄዸኒ እያ ኦለን። ገሩ ዴቢን ቶኮሌ ህንአርገምኔ፤ ከን ዴቢ ኬኑፍ ቶኮዩስ ህንቱሬ። እዶ ኣርሳ ከን ቶልቸን ሰነትስ ናነአኒ ሹብሰን።   


27 ገረ ሳፋትስ ኤልያስ፣ “ሜ ሰገሌ ኦል ፉዸዻቲ እያ! እን ዹጉማን ዋቀ! ያድን እት ባይአቴረ ተአ ዮካን ሆጂን ቀበሜ ዮካን ከራ ዴሜ ጅረ ተኣቲ። እን ረፉት ጅረ ተኣቲ ደመቁ ቀበ” ጄዼ እሳንት ቆሱ ጀልቀቤ።  
28 ከናፉ እሳን አኩመ አመለሳኒ ሰገሌ ኦል ፉዸተኒ እያ፣ ጎራዴፊ ኤቦዻን ኦፍ ጭረኒ ዺገ ኦፊሳኒ ዸንገላሰን።  
29 ኤርገ ሳፋን ደርቤስ እሳን ሀመ ዬሮን ኣርሳ ገልገላ ገኡት ራጂ ዱበቻ ቱረን። ገሩ ሰገሌን ቶኮዩ ህንዸገአምኔ፤ ከን ዴቢ ኬኔፍ ቶኮዩ ህንቱሬ፤ ከን ወይቱ እሳን ሄዴስ ህንጅሩ።   


30 ኤልያስሞ ኤርገሲ ሰበ ሁንዳን፣ “ሜ አስ ገረኮ ኮታ” ጄዼ። እሳን ገረሳ ዹፍናን እን እዶ ኣርሳ ዋቀዮ ከን ጨጨቤ ቱሬ ሰነ ዴብሴ ቶልቼ።  
31 ኤልያስስ አኩመ ባይእነ ጎሶተ እልማን ያቆብ ነምቸ ዱቢን ዋቀዮ ገረሳ ዹፌ፣ “መቃንኬ እስራኤል ንተአ” ጄዼን ሰናት ዸጋ ኩዸ ለመ ወልት ቀቤ።  
32 ዸጋወን ሰናንስ መቃ ዋቀዮቲን እዶ ኣርሳ ቶልቼ፤ ናኖ እሳትስ ቦኦ ብሻን ገረ ሊትረ ኩዸ ሸን ቀበቱ በቀቅሴ።  
33 እንስ ቆራን ቆጴሴ፣ ድብቸ ካን ቀሌ ገርገር ጭሬ ቆራን ሰነረ ፎን ነቄ። ኤርገሲሞ፣ “ሜ ኦኮቴ ጉርጉዳ አፉር ፍዳ ብሻኒን ጉታቲ ኣርሳፊ ቆራንረት ነቃ” ጄዼን።   


34 እንስ፣ “አመሌ አከሱመ ጎዻ” ጄዼን፤ እሳንስ አመሌ አከሱመ ጎዸን።  

እንስ፣ “ዬሮ ሰደፋፍ ጎዻ” ጄዼ አጀጄ፤ እሳንስ ዬሮ ሰደፋሌ አከሱመ ጎዸን።  
35 ብሻን ሱንስ ናኖ እዶ ኣርሳ ሰና ሎለኤ ቦኦ ጉቴ።   


36 ዬሮ ኣርሳን ዽኣቱት፣ ኤልያስ ራጅች ገድ በኤ አከነ ጄዼ ከዸቴ፤ “ያ ዋቀዮ፣ ያ ዋቀ አብረሃም፣ ዋቀ ይስሃቅ፣ ዋቀ እስራኤል፣ አከ አት እስራኤል ኬሰት ዋቀ ታቴፊ አከ አንስ ገርብቸኬ ተኤ አመሌ ዋን ከነ ሁንደ አጀጁመኬቲን አከን ሆጄዼ ሀርአ ሃቤከሙ።  
37 ያ ዋቀዮ ዴቢ ና ኬን፤ ያ ዋቀዮ አከ ሰብን ኩን አከ አት ዋቀ ታቴፊ አከ አት ገራሳሌ ገረኬት ዴብፍቱ ቤኩፍ ዴቢ ናፍ ኬን።”   


38 ከነረት እብድ ዋቀዮ ገድ ቡኤ ኣርሳ፣ ቆራን፣ ዸጋፊ ብዮ ጉቤ ብሻን ቦኦ ኬሳ ሰነስ ጡጤ ፍጤ።   


39 ነሞትን ሁንድኑ ዮሙ ዋን ከነ አርገንት አዳን ለፈት ጎምብፈመኒ፣ “ዋቀዮ እን ዋቀ! ዋቀዮ እን ዋቀ!” ጄዸኒ እየን።   


40 ኤልያስስ፣ “ራጆተ በኣል ከኔን ቀባ። ቶኮንሳኒዩ ህንምልቅን!” ጄዼ እሳን አጀጄ። እሳንስ ጀረ ንቀበን፤ ኤልያስስ ገረ ሱሉለ ቂሾንት ጌሴ አችት እሳን ጎጎረኤ።   


41 ኤልያስስ አሃቢን፣ “ዴም፤ ኛዹ ዹግ፤ ሁርሳ ቦካ ጉዳሳቱ ዸገአማ ጅራቲ” ጄዼ።  
42 ከናፉ አሃብ ኛቹፊ ዹጉፍ ዴሜ፤ ኤልያስ ገሩ ፊጤ ቀርሜሎስ ኦል በኤ ገድ ጄዼ ፉለሳ ጅልበሳ ግዱ ካአቴ።   


43 እንስ ሆጄታሳቲን፣ “ዸቂቲ ገረ ገላና እላል” ጄዼ። ሆጄታን ሱንስ ኦል በኤ እላሌ።  

እንስ፣ “ወን ቶኮዩ አች ህንጅሩ” ጄዼ።  

ኤልያስስ፣ “ዬሮ ቶርበ፣ ዴዴብኢ እላል” ጄዼን።   


44 ሆጄታን ሱን ዬሮ ቶርበፋት፣ “ዱሜሰ ጥና ሀመ ኮኜ ነማ ገኡ ቶኮቱ ገላነራ ኦል ከኣ ጅረ” ጄዼ እት ህሜ።  

ከናፉ ኤልያስ፣ “ዸቂቲ አሃቢን፣ ‘ጋሪኬ ያበዹቲ ኡቱ ቦካን ስ ህንቀበትን ገድ ቡእ’ ጄዺ እት ህም” ጄዼን።   


45 ዬሩመ ሰነ ሰሚን ዱሜሳን ጉራቸኤ ቡቤን ቡብሴ፤ ቦካን ጉዳንሳ ዹፍናን አሃብ ጉሉፌ ይዝርኤልት በቀቴ።  
46 ሁምን ዋቀዮስ ኤልያስረ ቡኤ፤ እንስ ሙዺሳ ህዸቴ ሀመ ከረ ይዝርኤልት አሃብ ዱረ ደርቤ ፊጌ።    

ኤልያስ ገረ ኮሬብት በቀቴ 
 

1 አሃብ ዋን ኤልያስ ሆጄቴ ሁንዳፊ አከ እን እት ራጆተ ሰነ ሁንደ ጎራዴዻን ፍጤ ኢዛቤልት ህሜ።  
2 ከናፉ ኢዛቤል ነመ ቶኮ ኤልያስት ኤርግቴ፣ “ዮ አን ቦር ዮነ ሉቡኬ አኩመ ሉቡ ጀረ ሰና ኬሳ አከ እሰ ቶኮ ጎቹ ባዼ ዋቆትን ነ ሃአደበን፤ አደቢን ሱንስ አከ መሌ ነት ሃጭሙ” ጄቴን።   


3 ኤልያስ ሶዳቴ ሉቡ ኦፊሳ ኦልፈቹፍ ከኤ በቀቴ። እንስ ዮሙ ቤርሼባ ይሁዳ ኬሳ ሰነ ገኤት ሆጄታ ኦፊ አችት ዺሴ  
4 ኦፊሳቲሞ ከራ ጉያ ቶኮ ገሞጂ ኬሰ ዴሜ። እንስ ሙከ እተቻ ቶኮት ዹፌ ጀለ ታኤ አከ ዱኡፍ፣ “ያ ዋቀዮ ነ ዸገእ፤ ሉቡኮ ፉዸዹ፤ አን አቦቲኮ ህንጫሉቲ” ጄዼ።  
5 ኤርገሲስ ሙከ ሰነ ጀለ ጪሴ ህርብን እሰ ፉዸቴ።  

ኩኖ ኤርገማን ዋቀዮ ቶኮ እሰ ቱቄ፣ “ከኢ ዋ ኛዹ” ጄዼን።  
6 እንስ ኦፍረ ምልአቴ መጥኖ ጭሌረት ብልቼፈሜ ቶኮፊ ኦኮቴ ብሻኒ መታ ኦፊ ብረት አርጌ። ኛቴ ዹጌስ አመሌ ዴብኤ ጪሴ።   


7 ኤርገማን ዋቀዮ አመሌ ዬሮ ለመፋ ዹፌ እሰ ቱቄ፣ “ከኢ ኛዹ፤ ከራን አት ዴምቱ ዼራዻቲ” ጄዼን።  
8 ከናፉ እን ከኤ ኛቴ ዹጌ። እንስ ኛተ ሰናን ጀባቴ ሀመ ቱሉ ዋቃ ከን ኮሬብ ጄዸሙ ገኡት ሀልከን አፉርተማፊ ጉያ አፉርተመ ሚላን ዴሜ።  
9 አችትስ ሆልቀ ቶኮ ሴኔ ኬሰ ቡሌ።  

ዋቀዮ ኤልያስት ሙልአቴ 
 
ዱቢን ዋቀዮስ ገረሳ ዹፌ፣ “ኤልያስ፣ አት ማል አሲ ሆጄተ?” ጄዼን።   


10 እንስ አከነ ጄዼ ዴብሴ፤ “ዋቀዮ ዋቀ ዋን ሁንደ ደንደኡ ሰናፍ አን አከ መሌ ህናፋ ቀበ። ሰብን እስራኤልሞ ከኩኬ ድዴ እዶወን ኣርሳኬቲ ዲጌ ራጆተኬስ ጎራዴዻን ፍጤ። አነ ቆፈቱ ሀፌ፤ እሳን አመ አነስ አጄሱ በርባዱ።”   


11 ዋቀዮስ፣ “ገድ በኢቲ ፉለ ዋቀዮ ዱረ ቱሉረ ዻበዹ፤ ዋቀዮ አቺን ደርቡፍ ጅራቲ” ጄዼን።  

ቡቤን ጉዳፊ ጀባን ቶኮ ፉለ ዋቀዮ ዱረት ቱሉወን ገርገር ደያሴ ከታወንስ ሁሬሴ፤ ዋቀዮ ገሩ ቡቤ ሰነ ኬሰ ህንቱሬ። ቡቤ ሰነ ቦዴ ሶቺ ለፋ ጉዳሳቱ ቱሬ፤ ዋቀዮ ገሩ ሶቺ ለፋ ሰነ ኬሰ ህንቱሬ።  
12 ሶቺ ለፋ ቦዴ እብድ ንዹፌ፤ ዋቀዮ ገሩ እብደ ሰነ ኬሰ ህንቱሬ። እብደ ሰነ ቦዴሞ ሀሳሰ ጥና ቶኮቱ ቱሬ።  
13 ኤልያስ ዮሙ ዋን ከነ ዸገኤት ኡፈተ ኦፊሳ ፉለት ሀጉገቴ ገረ አፋን ሆልቀ ሰናት ሂቄ ዻበቴ።  

ሰገሌን ቶኮስ፣ “ኤልያስ አት ማል አሲ ሆጄተ?” ጄዼን።   


14 እንስ አከነ ጄዼ ዴብሴ፤ “ዋቀዮ ዋቀ ዋን ሁንደ ደንደኡ ሰናፍ አን አከ መሌ ህናፋ ቀበ። ሰብን እስራኤልሞ ከኩኬ ድዴ፣ እዶወን ኣርሳኬቲ ዲጌ ራጆተኬስ ጎራዴዻን ፍጤ። አነ ቆፈቱ ሀፌ፤ እሳን አመ አነስ አጄሱ በርባዱ።”   


15 ዋቀዮ ገሩ አከነ ጄዼ ዴብሴፍ፤ “ከሩመ ዹፍቴ ሰናን ዴብኢቲ ገሞጂ ደማስቆ ዸቅ። ዮሙ አች ጌሱት ሀዛኤልን ድቢቲ ሶርያረት ሞቲ ጎዽ።  
16 ዬሁ እልመ ንምሺስ አከሱመ ድቢቲ ሞቲ እስራኤል ጎዽ፤ ኤልሳእ እልመ ሻፋጥ ከን ወረ አቤል ሜሆላ ሰነሞ አከ እን ራጂ ተኤ እዶኬ ቡኡፍ ሙድ።  
17 ዬሁን ነመ በቀቴ ጎራዴ ሀዛኤል ጀላ በኡ ሁንደ ንአጄሰ፤ ኤልሳእስ ነመ በቀቴ ጎራዴ ዬሁ ጀላ በኡ ሁንደ ንአጄሰ።  
18 ተኡስ አን ነመ ኩመ ቶርበ ከኔን እስራኤል ኬሰት ሀምብፈዼ፣ ወረ ጅልብሳኒ በኣሊፍ ህንጅልቤንፈትን፣ ወረ አፋንሳኒስ እሰ ህንዹንገትን ቀበ።”   

ዋመሙ ኤልሳእ 
 

19 ከናፉ ኤልያስ አቺ በኤ ኤልሳእ እልመ ሻፋጥ አርገቴ። ኤልሳእ ዬሮ ሰነት ቆትዮ ጭምዲ ኩዸ ለማቲን ለፈ ቆቲሳ ቆታ ቱሬ፤ እን መታንሳሞ ጭምዲ ኩዸ ለመፋ ቀበቴ ቱሬ። ኤልያስ ገረሳ ዸቄ ካባ ኦፊሳ እሰረ ቡሴ።  
20 ኤልሳእስ ቆትዮ ኦፊሳ ዺሴ ኤልያስ ዱካ ፊጌ፣ “ሜ ተካ ዸቄ አባኮፊ ሃዸኮ ዹንገዼ፣ ‘ነጋት’ ጄዼን ስ ዱካ ቡኣ” ጄዼ።  

ኤልያስሞ፣ “ዴብእ፤ አን ማልን ስ ጎዼ ጅረ?” ጄዼ ዴብሴፍ።   


21 ከናፉ ኤልሳእ እሰ ዺሴ ዴብኤ። ቆትዮ ጭምዲ ቶኮ ፉዼ ቀሌ። ምአ እቲን ለፈ ቆቲሳ ቆቱ ሰነስ ቦቤሴ ፎን ሰነ ብልቼሴ ነሞታፍ ኬኔ፤ እሳንስ ንኛተን። ኤርገሲስ ከኤ ኤልያስ ዱካ ቡኤ፤ ተጃጅላሳስ ተኤ።    

ቤን-ሀዳድ ሰማርያ ሎሌ 
 

1 ዬሮ ከነት ቤን-ሀዳድ ሞትች ሶርያ ሎልቶተ ኦፊሳ ጉቱ ወልት ቀበቴ። ሞቶትን ሶዶሚ ለመ ከኔን ፈርዴኒፊ ጋሪወን ቀበንስ እሰ ወጅን ቱረን። እንስ ዸቄ ሰማርያ መርሴ ሎሌ።  
2 እንስ አከነ ጄዼ ገረ መጋላ አሃብ ሞትቸ እስራኤልት ኤርገሞተ ኤርጌ፤ “ወን ቤን-ሀዳድ ጄዹ ከናዸ፤  
3 ‘ሜቲንኬቲፊ ወርቄንኬ ከኑመኮት፤ ኒቶትንኬቲፊ እጆሌንኬ በበሬዶንስ ከኑመኮት።’ ”   


4 ሞቲን እስራኤልሞ፣ “ያ ጎፍታኮ ሞትቸ፣ አኩመ አት ጄቴ ሰነ አኒፊ ወን አን ቀቡ ሁንድ ኬቱመ” ጄዼ ዴብሴፍ።   


5 ኤርገሞትን ሱን አመስ ዹፈኒ አከነ ጄዸኒን፤ “ወን ቤን-ሀዳድ ጄዹ ከናዸ፤ ‘አን አከ አት ሜቲፊ ወርቄኬ፣ ኒቶታፊ እጆሌኬ ናፍ ኬንቱፍ ኤርጋ ስት ኤርጌረ።  
6 ገሩ አን ቦር ዮነ መሰራ ሞቱማኬቲቲፊ መኔን ቆንዳልቶተኬቲ ሶቁፍ ቆንዳልቶተኮ ነንኤርገ። እሳንስ ዋን አት ጃለቱ ሁንደ ፉዸተኒ ዴሙ።’ ”   


7 ሞትች እስራኤልሞ ማንጉዶተ ብየ ሰና ሁንደ ወልት ዋሜ አከነ ጄዼን፤ “አከ ነምች ኩን ረክነ ኡሙ በርባዱ ሜ እስኑ እላላ! ዬሮ እን ኒቶታፊ እጆሌኮ፣ ሜቲፊ ወርቄኮ ፉዸቹፍ ነመ ኤርጌት አን ህንዾወትኔ።”   


8 ማንጉዶትኒፊ ነሞትን ሁንድኑ፣ “አት ዱቢሳ ህንዸገእን ዮካን ዋን እን በርባዱ ቶሌ ህንጄዽን” ጄዸኒን።   


9 ከናፉ እን፣ “ ‘ገርብችኬ ዋን አት ጀልቀበት አጀጄ ሁንደ ንጉተ፤ አን ገሩ ዋን አት አመ ጋፈቴ ከነ ጎቹ ህንደንደኡ’ ጄዻቲ ጎፍታኮ ሞትቸት ህማ” ጄዼ ኤርገሞተ ቤን-ሀዳዲፍ ዴቢ ኬኔ። እሳንስ ከአኒ ዴቢ ሰነ ፉዸኒ ቤን-ሀዳድት ጌሰን።   


10 ቤን-ሀዳድሞ፣ “ዮ ብዮን ሰማርያ ነሞተኮ ወረ ነ ዱካ ቡአን ኮኜ ቶኮ ቶኮሌ ወል ገኤ፣ ዋቆትን ነ ሃአደበን፤ አደቢን ሱንስ አከ መሌ ነት ሃጭሙ” ጄዼ ኤርጋ ብራ አሃብት ኤርጌ።   


11 ሞቲን እስራኤልስ፣ “ ‘ነምን ምአ ሎላ ህዸቻ ጅሩ ቶኮ አከ ነመ ምአ ሎላ ኦፍራ ሂካ ጅሩ ቶኮት ኦፍ ጀጁ ህንቀቡ’ ጄዻቲ እት ህመ” ጄዼ ዴብሴ።   


12 ቤን-ሀዳድስ ኡቱመ ሞቶተ ወጅን ዱንካነ ኬሰት ዋ ዹጋ ጅሩ ኤርጋ ከነ ዸገኤ፣ “እስን ሎላፍ ቆጳኣ” ጄዼ ነሞተ ኦፊሳ አጀጄ። ከናፉ እሳን መጋላ ሰነ ዸኡፍ ቆጳአን።   

አሃብ ቤን-ሀዳድን ሞአቴ 
 

13 ዬሮ ከነት ራጂን ቶኮ ገረ አሃብ ሞትቸ እስራኤል ዹፌ፣ “ዋቀዮ አከነ ጄዸ፦ ‘አት ሎልቶተ አከ መሌ ባይአተን ከነ አርግታ? አን ሀርአ ደበርሴ ሀርከኬት እሳን ነንኬነ፤ አትስ ኤርገሲ አከ አን ዋቀዮ ተኤ ንቤክተ’ ” ጄዼ።   


14 አሃብ ገሩ፣ “ኤኙቱ ዋን ከነ ሆጄተ?” ጄዼ ጋፈቴ።  

ራጂን ሱንስ፣ “ዋቀዮ አከነ ጄዸ፤ ‘ተጃጅልቶተ ቡልችቶተ ኩታሌ ብያ ከኔን ደርገጎ ተአንቱ ዋን ከነ ሆጄተ’ ” ጄዼ ዴብሴፍ።  

እንስ፣ “ኤኙቱ ሎለ ጀልቀበ?” ጄዼ ጋፈቴ።  

ራጂን ሱንስ፣ “ስቱ ጀልቀበ” ጄዼ ዴብሴፍ።   


15 ከናፉ አሃብ ተጃጅልቶተ ቡልችቶተ ኩታሌ ብያ ከኔን ደርገጎ ተአን ዽበ ለማፊ ሶዶሚ ለመ ወልት ዋሜ። ኤርገሲስ እስራኤሎተ ሀፈን ኬሳ ወሉማ ገለት ነሞተ ኩመ ቶርበ ወልት ቀቤ።  
16 እሳንስ ኡቱመ ቤን-ሀዳዲፊ ሞቶትን ሶዶሚ ለመ ከኔን እሰ ቱምሰን ዱንካነ ኬሰት ዹገኒ መቻኣ ጅረኑ ጉያ ሳፋዻን እት ቀጄለን።  
17 ተጃጅልቶትን ቡልችቶተ ኩታሌ ብያ ከኔን ደርገጎ ተአንስ ጀልቀበት ገድ በአን።  

ቤን-ሀዳድስ ጋዶተ ኤርጌ ቱሬ፤ እሳንስ ዴብአኒ፣ “ነሞትን ሙራስን ሰማርያዻ በአኒ ዹፉት ጅሩ” ጄዸኒ እሰት ህመን።   


18 እንሞ፣ “ዮ እሳን ነጋፍ ዹፈን ኡቱመ እሳን ሉቡን ጅረኑ እሳን ቀባ፤ ዮ እሳን ሎላፍ ዹፈንስ አከሱመ ኡቱመ እሳን ሉቡን ጅረኑ ቀባ” ጄዼ።   


19 ተጃጅልቶትን ቡልችቶተ ኩታሌ ብያ ከኔን ደርገጎ ተአን ሱንስ ሎልቶተ ዱረ ቡአኒ መጋላ ሰና በአን፤  
20 ቶኮን ቶኮንሳኒስ ዲነሳኒ ዸአኒ አጄሰን። ከነረት ወር ሶርያ ንበቀተን፤ እስራኤሎትንሞ እሳን አርአን። ቤን-ሀዳድ ሞትች ሶርያ ገሩ ፈርደ ያበቴ አቦቲ ፈርዳ ወጅን በቀቴ ጀላ በኤ።  
21 ሞቲን እስራኤል እቱመ ፉፌ አቦቲ ፈርዳቲፊ ጋሪወኒ ሎሌ ሞአቹዻን ወረ ሶርያ አከ መሌ ሚዼ።   


22 ኤርገሲ ራጂን ሱን ገረ ሞትቸ እስራኤል ዹፌ፣ “ኦፍ ጀቤስ፤ ዋን ጎቹ ቀብዱስ ስሪት ሁበዹ፤ ሞቲን ሶርያ በረ ዹፉ ኬሰ ዴብኤ ስ ሎላቲ” ጄዼ።   


23 ዬሮ ከነት ቆንዳልቶትን ሞቲ ሶርያ አከነ ጄዸኒ እሰ ጎርሰን፤ “ዋቆንሳኒ ዋቆተ ጋረኒት። ሰበቢን እሳን አከ መሌ ኑት ጀባተኒፍ ከነ። ኑ ዮ ለፈ ድሪራረት እሳን ሎሌ ገሩ ዹጉማን እሳን ጫላ ጀባትነ።  
24 አት አመ ዋን ከነ ጎዽ፦ ሞቶተ ሁንደ ኣንጎሳኒራ አርኢቲ እዶሳኒ አጀጆተ ካን ቡስ።  
25 አከሱመስ ሎልቶተ አከ ሎልቶተኬ ከኔን ዹመን ሰና ጄቹንስ ቆደ ፈርዳ ፈርደ፣ ቆደ ጋሪሞ ጋሪ ቆጴስ። አከሲን ኑ ድሬረት እስራኤልን ሎሉ ደንዴኘ፤ እሳን ጫላስ ንጀባትነ።” እንስ ዱቢሳኒ ፉዸቴ አኩመ እሳን ጄዸን ሰነ ጎዼ።   


26 በረ እት ኣኑ ኬሰ ቤን-ሀዳድ ነሞተ ሶርያ ወልት ቀበቴ እስራኤልን ሎሉፍ አፌቅት ኦል በኤ።  
27 እስራኤሎንስ ወልት ቀበመኒ ዋን ኛተን ቀበተኒ ጀረት ዱለን። እስራኤሎን አኩመ ቡሻዬ ከረ ጥጥና ለማት ፉሌሳኒ ቁበተን፤ ወር ሶርያ ገሩ ባድያ ኬሰ ጉተን።   


28 ነምን ዋቃ ሱንስ ዹፌ ሞቲ እስራኤሊን አከነ ጄዼ፤ “ዋቀዮ አከነ ጄዸ፤ ‘ሰበቢ ወር ሶርያ ዋቀዮ ዋቀ ጋረኒት መሌ ዋቀ ሱሉሎታ ምት ጄዸኒፍ፣ አን ቱተ አከ መሌ ጉዳ ከነ ሁንደ ደበርሴ ሀርከኬት ነንኬነ፤ እስንስ አከ አን ዋቀዮ ተኤ ንቤክቱ።’ ”   


29 እሳንስ ቡልቲ ቶርባፍ ፉሌ ወሊ ቁበተኒ፣ ቡልቲ ቶርበፋት ወራን ጀልቀበሜ። እስራኤሎንስ ጉዩመ ቶኮት ወረ ሶርያ ኬሳ ሎልቶተ ለፎ ኩመ ዽበ ቶኮ አጄሰን።  
30 ወር ሀፈን ካን መጋላ አፌቅት በቀተኒ አችትስ ነመ ኩመ ድግደሚ ቶርበረት ደላን ዸጋ ጅጌ። ቤን-ሀዳድሞ መጋላ ሰነት በቀቴ ኩታ መነ ቶኮ ከን ገረ ኬሳ ኬሰት ዾከቴ።   


31 ቆንዳልቶትንሳስ አከነ ጄዸኒን፤ “እላ፣ ኑ አከ ሞቶትን መነ እስራኤል ሞቶተ ነመ ማረን ተአን ዸጌኜረ። ሜ ኮታ ኑ ሙዺኬኘት ኡፈተ ገዳ ህዸትኔ፣ መታኬኘትሞ ፉኞ መረትኔ ሞቲ እስራኤል ብረ ሃዸቅኑ። እን ሉቡኬ ንኦልቸ ተኣቲ።”   


32 ከናፉ እሳን ሙዺሳኒት ኡፈተ ገዳ ህዸተኒ፣ መታሳኒት ፉኞ መረተኒ ሞቲ እስራኤል ብረ ዸቀኒ፣ “ገርብችኬ ቤን-ሀዳድ፣ ‘ማሎ ሉቡኮ ና ኦልች’ ሲን ጄዸ” ጄዸኒን።  

ሞትችሞ፣ “እን ሀመ አማቱ ሉቡን ጅራ? እን ኦቦሌሰኮት” ጄዼ ዴብሴ።   


33 ነሞትን ሱንስ ዋን ከነ አከ መለቶ ጋሪት ፉዸተኒ ዱቢሳ ደፈኒ ቀበተኒ “ኤዬ፣ ቤን-ሀዳድ ኦቦሌሰኬት!” ጄዸን።  

ሞትችስ፣ “ዸቃቲ እሰ ፍዳ” ጄዼ። ዮሙ ቤን-ሀዳድ ዹፌትስ አሃብ አከ እን ኦል በኤ ጋሪሳ ኬሰ ሴኑ ጎዼ።   


34 ቤን-ሀዳድስ አከነ ጄዼን፤ “አን መጋላወን አባንኮ አባኬራ ፉዸቴ ሰነ ሲፍን ዴብሰ። አኩመ አባንኮ ሰማርያ ኬሰት ሆጄቴ ሰነ፣ አት ደማስቆ ኬሰት ለፈ ገባ ኦፊኬቲ ዻበቹ ደንዴሰ።”  

አሃብሞ፣ “አን ወሊ ገልቴዻን ገድ ስ ዺሰ” ጄዼን። ከናፉ እሰ ወጅን ወሊ ገልቴ ጎዸቴ ገድ እሰ ዺሴ።   

ራጂን ቶኮ አሃብት ሙሬ 
 

35 እልማን ራጆታ ኬሳ ቶኮ አጀጀ ዋቀዮቲን ምቹሳ ቶኮን፣ “ማሎ ነ ዸእ” ጄዼ። ነምች ሱን ገሩ እሰ ዸኡ ድዴ።   


36 ከናፉ ራጂን ሱን፣ “ዋን አት ዱቢ ዋቀዮቲፍ ህንአጀጀምኒፍ አኩመ አት ነ ብራ ዴምቱን ሌንጭ ስ አጄሰ” ጄዼን። ኤርገ ነምች ከኤ ዴሜ ቦዴ ሌንጭ ዹፌ እሰ አርገቴ እሰ አጄሴ።   


37 ራጂን ሱን ነመ ብራ አርጌ፣ “ማሎ ነ ዸእ” ጄዼን። ከናፉ ነምች ሱን ዸኤ እሰ መዴሴ።  
38 ኤርገሲ ራጂን ሱን እጀ ሀጉገቴ ኤኙማሳ ዾክፈቴ ዸቄ ቀርቀረ ከራ ዻበቴ ሞትቸ ኤጋ ቱሬ።  
39 ኡቱመ ሞትች ከራ ሰነ ደርባ ጅሩ ራጂን ሱን እሰ ዋሜ አከነ ጄዼን፤ “ገርብችኬ ሎለ ወለካ ሴኔ ጄናን ነምን ቶኮ ነመ ቦጅአሜ ቶኮ ፍዴ፣ ‘ነምቸ ከነ ኤግ። ዮ እን በዴ ሉቡንኬ ቆደ ሉቡሳ ባፈምት ዮካን ሜቲ ታላንቲ ቶኮ ባፍተ’ ጄዼ።  
40 ነምች ሱንስ ኡቱ ገርብችኬ ሆጂን ቀበሜ አሲፊ አች ፊጋ ጅሩ በዴ።”  

ሞትች እስራኤልስ ዴብሴ፣ “ወን ስት ሙርታኡ ሰኑመ፤ አት መታንኬዩ ሙርቴርተ” ጄዼን።   


41 ራጂን ሱንስ ደፌ እጀሳራ ሀጉጊ ገድ ቡፈቴ፤ ሞትች እስራኤልስ አከ እን ራጆተ ኬሳ እሰ ቶኮ ተኤ ሁበቴ።  
42 እንስ ሞትቻን አከነ ጄዼ፤ “ዋቀዮ አከነ ጄዸ፦ ‘አት ነምቸ አን አከ እን ዱኡ እት ሙሬ ገድ ለክፍቴርተ። ከናፉ ሉቡንኬ ቆደ ሉቡሳ፣ ሰብንኬስ ቆደ ሰበሳ ገላፈተመ።’ ”  
43 ሞትች እስራኤል ሱንስ አከ መሌ ኣሬ ዼከማ ገረ መሰራ ሞቱማሳ ከን ሰማርያ ኬሰ ጅሩ ሰና ዸቄ።    

እዶ ዻበ ወይኒ ናቦት 
 

1 ናቦት ነምች ይዝርኤል ቶኮ ይዝርኤል ኬሳ፣ መሰራ ሞቱማ አሃብ ሞትቸ ሰማርያ ብራ እዶ ዻባ ወይኒ ቀበ ቱሬ።  
2 አሃብስ ናቦቲን አከነ ጄዼ፤ “ሰበቢ እን መሰራ ሞቱማኮት ዽኣቱፍ አከ አን አችረ ብቅልቱ ዻበዹፍ እዶ ዻባ ወይኒኬቲ ናፍ ኬን። ቆደሳ አን እዶ ዻባ ወይኒ ከን እሰ ጫሉ ዮካን ዮ አት ፌቴ ገቲሳ ማለቀ ሲፍን ኬና።”   


3 ናቦት ገሩ፣ “ዻለ አቦቲኮ ሲፍ ኬኑራ ዋቀዮ ነ ሃኤጉ” ጄዼ ዴብሴ።   


4 ከናፉ ሰበቢ ናቦት ነምች ይዝርኤል ሱን “አን ዻለ አቦቲኮ ሲፍ ህንኬኑ” ጄዼፍ አሃብ አከ መሌ ኣሬ ዼከማ ገረ መነሳት ገሌ። እንስ ፉለሳ ገረገልፈቴ ስሬሳረ ጪሴ፤ ዋ ኛቹስ ንድዴ።   


5 ኢዛቤል ኒቲንሳስ ኦል ሴንቴ፣ “አት ማሊፍ አከነ ኣርተ? ማሊፍ ዋ ህንኛትኔ?” ጄቴ እሰ ጋፈቴ።   


6 እንስ አከነ ጄዼ ዴብሴፍ፤ “ሰበቢ ናቦት ነምች ይዝርኤል ሱን፣ አን፣ ‘እዶ ዻባ ወይኒኬቲ ነት ጉርጉር፣ ዮካን ዮ አት ፌቴ ቆደሳ እዶ ዻባ ወይኒ ብራ ሲፍን ኬነ’ ጄናኒን እንሞ፣ ‘አን እዶ ዻባ ወይኒኮ ሲፍ ህንኬኑ’ ናን ጄዼፍ።”   


7 ኒቲንሳ ኢዛቤልስ፣ “አት አመ ሞቲ እስራኤሊ? ከኢ ቡዴነ ኛዹ! ገመድስ። አን እዶ ዻባ ወይኒ ናቦት ነምቸ ይዝርኤል ሰና ሲፍን ኬና” ጄቴን።   


8 ከናፉ እሼን መቃ አሃቢን ጠለዮተ በሬስቴ ቻፓሳቲን ቻፔስቴ ማንጉዶታፊ ነሞተ ቤቤከሞ መጋላ ናቦት ኬሰ እሰ ወጅን ጅራተንት ኤርግቴ።  
9 ጠለዮተ ሰነ ኬሰትስ አከነ ጄቴ በሬስቴ፦  

“ጉያ ሶማ ቶኮ ለብሳቲ አከ ናቦት ወልዳ ኬሰ እዶ ኦል ኣኑ ታኡ ጎዻ።  
10 ነሞተ ከሽለቦተ ለመ ፉለሳ ዱረ ቴስሳቲ አከ እሳን አከ እን ዋቃፊ ሞትቸ አባሬ እት ረጌሰን ጎዻ። ኤርገሲስ ገድ ባሳቲ ዸጋዻን ቱማ እሰ አጄሳ።”   


11 ከናፉ ማንጉዶትኒፊ ነሞትን ቤቤከሞን መጋላ ናቦት ኬሰ ጅራተን አኩመ ኢዛቤል ጠለዮተ በሬስቴፍ ኬሰት እሳን አጀጄ ሰነ ጎዸን።  
12 እሳንስ ሶመ ለብሰኒ አከ ናቦት ወልዳ ኬሰ እዶ ኦል ኣኑ ታኡ ጎዸን።  
13 ኤርገሲ ከሽለቦትን ለመ ዹፈኒ ፉለሳ ዱረ ተታአኒ፣ “ናቦት ዋቃፊ ሞትቸ አባሬረ” ጄዸኒ ነሞተ ዱረት እት ረጌሰን። ከናፍስ መጋላ ኬሳ ገድ ባሰኒ ዸጋዻን ቱመኒ እሰ አጄሰን።  
14 ኤርገሲ እሳን፣ “ናቦት ዸጋን ቱመሜ ዱኤረ” ጄዸኒ ኢዛቤልት ኤርጋ ኤርገን።   


15 ኢዛቤልስ አኩመ አከ ናቦት ዸጋን ቱመሜ ዱኤ ዸጌሴን አሃቢን፣ “ከኢቲ እዶ ዻባ ወይኒ ናቦት ነምች ይዝርኤል ስት ጉርጉሩ ድዴ ሰነ ዻል። እን ሉቡን ህንጅሩ፤ ዱኤራ” ጄቴ።  
16 አሃብስ አከ ናቦት ዱኤ ዸጌኛን እዶ ዻባ ወይኒ ናቦት ሰነ ዻሉፍ ከኤ ገድ ቡኤ።   


17 ዱቢን ዋቀዮ አከነ ጄዼ ገረ ኤልያስ ነምቸ ትሽቢ ሰና ዹፌ፤  
18 “አሃብ ሞትቸ እስራኤል ከን ሰማርያ ኬሰ ታኤ ቡልቹ ሰነ አርጉፍ ገድ ቡእ። እን አመ ለፈ ቆቲሳ ሰነ ዻሉፍ ገድ ቡኤ እዶ ዻባ ወይኒ ናቦት ኬሰ ጅረ።  
19 አትስ አከነ ጄዺን፦ ‘ዋቀዮ አከነ ጄዸ፤ አት ነመ ቶኮ አጄፍቴ ቀቤኘሳ ህንዻሌ?’ ኤርገሲስ አከነ ጄዺን፤ ‘ዋቀዮ አከነ ጄዸ፦ እዶ ሰሬን ዺገ ናቦት አራብዴ ሰነት ሰሬን ዺገኬስ ንአራብድ፤ ኤዬ ዹጉማን ዺገኬስ ንአራብድ!’ ”   


20 አሃብስ ኤልያሲን፣ “ያ ዲነኮ፣ አት ነ አርገቴርተ!” ጄዼ።  

እንስ ዴብሴ አከነ ጄዼን፤ “ሰበቢ አት ፉለ ዋቀዮ ዱረት ዋን ሀማ ሆጄቹፍ ኦፍ ጉርጉርቴፍ አን ስ አርገዼረ።  
21 ‘አን በዲሰ ስት ነንፍደ። ሰኚኬሌ ነንበሌሰ፤ ዺረ መነ አሃብ፣ ገርበስ ተኡ ብርመዱ ሁንደ እስራኤል ኬሳ ነንበሌሰ።  
22 ሰበቢ አት ኣሪፍ ነ ከካፍቴፊ አከ እስራኤል ጩቡ ሆጄቱ ጎቴፍ አን መነኬ አኩመ መነ ዬሮብኣም እልመ ኔባት ሰናቲፊ አኩመ መነ በእሻን እልመ አሂያ ሰና ነንጎዸ።’   


23 “ዋኤ ኢዛቤልስ ዋቀዮ አከነ ጄዸ፦ ‘ደላ ዸጋ ይዝርኤል ብረት ሰሮትን ኢዛቤልን ንኛቱ።’   


24 “ነመ አሃብ ከን መጋላ ኬሰት ዱኡ ከምዩ ሰሬቱ ኛተ፤ ከን ባድያት ዱኡሞ አላቲ ሰሚቱ ኛተ።”   


25 ነምን አከ አሃብ እሰ ኒቲ ኦፊሳ ኢዛቤሊን ከካፈሜ ፉለ ዋቀዮ ዱረት ዋን ሀማ ሆጄቹዻፍ ኦፍ ጉርጉሬ ሰና ጎንኩማ ህንጅሩ።  
26 እን አኩመ አሞሮተ ከኔን ዋቀዮ ሰበ እስራኤል ዱራ አርኤ ባሴ ሰና ዋቆተ ቶልፈሞ ዱካ ቡኡዻን ዋን አከ መሌ ጅብሲሳ ተኤ ሆጄቴ።   


27 አሃብ ዮሙ ዱቢ ከነ ዸገኤት ኡፈተሳ ተርሳሴ፣ ወያ ገዳ ኡፈቴ ሶሜ። እንስ ወያ ገዳቲን ጪሳ፣ መታ ቡሴስ ዴማ ቱሬ።   


28 ዱቢን ዋቀዮስ አከነ ጄዼ ገረ ኤልያስ ነምቸ ትሽቢ ሰና ዹፌ፦  
29 “አት አከ አሃብ ፉለኮ ዱረት ገድ ኦፍ ቀቤ አርግቴ? ሰበቢ እን ገድ ኦፍ ቀቤፍ አን በላ ከነ በረሳ ኬሰ ህንፍዱ፤ ገሩ በረ እልመሳ ኬሰ መነሳት ነንፍደ።”    

ሚክያስ አሃቢን ሞርሜ ራጂ ዱበቴ 
 
22፥1‑28 ኩወፈ – 2ሴና 18፥1‑27  


1 ወጋ ሰዲፍ ሶርያፊ እስራኤል ግዱ ወራን ቶኮዩ ህንቱሬ።  
2 ወጋ ሰደፋ ኬሰ ገሩ ዬሆሻፋጥ ሞቲን ይሁዳ ሞትቸ እስራኤል አርጉፍ ገድ ቡኤ።  
3 ሞቲን እስራኤል ቆንዳልቶተሳቲን፣ “እስን አከ ራሞት ግልኣድ ብየኬኘ ታቴ ኑ ገሩ ሞቲ ሶርያራ እሼ ዴብፈቹፍ ዋን ቶኮሌ ሆጄቹት ህንጅሬ ህንቤክተኒ?” ጄዼ።   


4 ከናፉ እን፣ “አት ራሞት ግልኣድን ሎሉፍ ነ ወጅን ንባታ?” ጄዼ ዬሆሻፋጥን ጋፈቴ።  

ዬሆሻፋጥስ፣ “አን አኩመኬት፤ ሰብንኮ አኩመ ሰበኬቲት፤ ፈርዴንኮስ አኩመ ፈርዴንኬቲት” ጄዼ ሞትቸ እስራኤሊፍ ዴብሴ።  
5 ዬሆሻፋጥ ገሩ ሞቲ እስራኤሊን፣ “ዱራን ዱርሲ ጎርሰ ዋቀዮ ጋፈዹ” ጄዼ።   


6 ከናፉ ሞትች እስራኤል ራጆተ ገረ ዽበ አፉር ወልት ቀቤ፣ “አን ራሞት ግልኣድን ሎሉዻፍ በኡሞ ዺሱ?” ጄዼ ንጋፈቴ።  

እሳንስ፣ “ዸቅ፤ ጎፍታን ደበርሴ ሀርከ ሞትቻት እሼ ኬናቲ” ጄዸኒ ዴብሰኒፍ።   


7 ዬሆሻፋጥሞ፣ “አከ ኑ ዋ እሰ ጋፈኑፍ ራጂን ዋቀዮ ቶኮዩ አስ ህንጅሩ?” ጄዼ ጋፈቴ።   


8 ሞቲን እስራኤልሞ ዬሆሻፋጢን፣ “አመሌ ነምች ኑ ከራሳቲን ዋቀዮን ዋ ጋፈቹ ደንዴኙ ቶኮ ጅረ፤ ገሩ ሰበቢ እን ዬሮ ሁንደ ዋኤኮ ዋን ሀማ መሌ ዋን ጋሪ ራጂ ህንዱበኔፍ አን እሰ ነንጅበ። እንስ ሚካያ እልመ ይምላት” ጄዼ።  

ዬሆሻፋጥሞ ዴብሴ፣ “ሞትች አከስ ጄቹ ህንቀቡ” ጄዼን።   


9 ከናፉ ሞቲን እስራኤል ቆንዳልቶተሳ ኬሳ ነመ ቶኮ ዋሜ፣ “ዸቂቲ ሚካያ እልመ ይምላ ሰነ ደፊ ፍድ” ጄዼን።   


10 ሞትች እስራኤሊፊ ዬሆሻፋጥ ሞቲን ይሁዳ ኡፈተሳኒ ከን ሞቱማ ኡፈተኒ በልበለ ሰማርያ ሴንስሱ ብረ ኦብዲ ኬሰ ቴሶሳኒረ ተታአኒ ራጆትን ሁንድሞ ፉለሳኒ ዱረት ራጂ ዱበቻ ቱረን።  
11 ከነረት ዜዴቅያን እልም ኬንኣና ጋንፈወን ስቢላ ቶልቼ፣ “ዋቀዮ፣ ‘አት ሀመ እሳን ዹመንት ጋንፈወን ከኔኒን ወረ ሶርያ ንወወራንተ’ ጄዸ” ጄዼ ለብሴ።   


12 ራጆትን ካን ሁንድኑስ ዋኑመ ከነ ራጀን። እሳንስ፣ “ዋቀዮ ደበርሴ ሀርከ ሞትቻት እሼ ኬናቲ፣ ራሞት ግልኣድን ሎሊ ሞአዹ” ጄዸን።   


13 ኤርገማን ሚካያ ዋሙ ዸቄ ሱንስ፣ “ኩኖ ራጆትን ካን ኡቱ ገርገር ህንጎርን ምልካኡ ሞትቻፍ ህማ ጅሩ። ማሎ ዱቢንኬስ ዱቢሳኒቲን ቶኮ አከ ተኡፍ አትስ ዋን ቶላ ዱበዹ” ጄዼን።   


14 ሚካያን ገሩ ዴብሴ፣ “ዹጋ ዋቀዮ ጅራታ፣ አን ዋኑመ ዋቅን ነት ህሙ ቆፈን እሰት ህመ” ጄዼ።   


15 ዮሙ እን አች ገኤትስ ሞትች፣ “ያ ሚካያ፣ ኑ ራሞት ግልኣድት ዱሉ ሞ ዺስኑ?” ጄዼ እሰ ጋፈቴ።  

ሚክያስስ፣ “ዋቀዮ ደበርሴ ሀርከ ሞትቻት እሼ ንኬናቲ ወራኒ ሞአዹ” ጄዼ ዴብሴ።   


16 ሞትችሞ፣ “አን ዬሮ ሀመምን አከ አት ዹጋ መሌ ዋን ቶኮሌ ነት ህንህምኔ መቃ ዋቀዮቲን ስ ከከቺሰ?” ጄዼን።   


17 ከነረት ሚካያን አከነ ጄዼ ዴብሴ፤ “አን እስራኤሎተ ሁንደ አኩመ ሆሎተ ትክሴ ህንቀብኔት ጋረረት ብትናአን ነንአርጌ። ዋቀዮስ፣ ‘ሰብን ኩን ጎፍታ ህንቀቡ። ቶኮን ቶኮንሳኒ ነጋዻን መነሳኒት ሃዴብአን።’ ”   


18 ሞቲን እስራኤልስ ዬሆሻፋጢን፣ “አን አከ እን ዋኤኮ ዋን ሀማ መሌ ዋን ጋሪ ቶኮዩ ህንራጅኔ ስት ህንህምኔ?” ጄዼ።   


19 ሚክያስ እቱመ ፉፌ አከነ ጄዼ፤ “ከናፉ አት ዱቢ ዋቀዮ ዸገእ፦ አን ኡቱ ዋቀዮ ቴሶሳረ ታኤ ኤርገሞትን ሰሚ ሁንድስ ምርጋፊ ብታሳቲን ናኖሳ ዸዻበተኑ ነንአርጌ።  
20 ዋቀዮስ፣ ‘ኤኙቱ አከ እን ዸቄ ራሞት ግልኣድን ሎሌ አችት ዱኡፍ አሃብን ጎዎምሰ?’ ጄዼ።  

“እን ቶኮ ዋን ቶኮ ጄዸ፤ እን ካንሞ ዋን ብራ ጄዸ።  
21 ዹመረት ሀፉር ቶኮ ዹፌ ፉለ ዋቀዮ ዱረ ዻበቴ፣ ‘አነቱ እሰ ጎዎምሰ’ ጄዼ።   


22 “ዋቀዮስ፣ ‘ከራ ከሚን እሰ ጎዎምስተ?’ ጄዼ ጋፈቴ።  

“እንስ፣ ‘አን ዸቄ አፋን ራጆተሳ ሁንደ ኬሰት ሀፉረ ሶባ ነንተአ’ ጄዼ።  

“ዋቀዮስ፣ ‘ዸቂቲ እሰ ዶጎጎርስ፤ ንምልኮፍታቲ’ እሳን ጄዼን።   


23 “ከናፉ ዋቀዮ አመ አፋን ራጆተኬ ከኔን ሁንዳ ኬሰ ሀፉረ ሶባ ካኤረ። ዋቀዮ በዲሰ ስት አጀጄረ።”   


24 ከነረት ዜዴቅያን እልም ኬንኣና ኦል በኤ ሚካያ ፉለ ኬሰ ከበሌ፣ “ሀፉር ዋቀዮ ዮሙ ስት ዱበቹፍ ነ ብራ በኤት ከራ ከም ዴሜ?” ጄዼ ጋፈቴ።   


25 ሚካያንስ፣ “አት ጋፈ ዾከቹፍ ጄቴ ገረ ኩታ መና ከን ገረ ኬሳት ኦል ገልቱት አርግተ” ጄዼ ዴብሴፍ።   


26 ከነረት ሞቲን እስራኤል አከነ ጄዼ አጀጄ፤ “ሚካያ ፉዻቲ ገረ ኣሞን ቡልቻ መጋላፊ ገረ ዮኣሽ እልመ ሞትቻት ጌሳቲ፣  
27 ‘ሞትች አከነ ጄዸ፦ ሀመ አን ነጋን ዴብኡት ነምቸ ከነ መነ ህዻ ኬሰ ቡሳ፤ ቡዴናፊ ብሻን መሌስ ሆማ ህንኬንናፊ’ ጄዻን።”   


28 ሚካያንሞ፣ “ዮ አት ነጋን ዴብቴ፣ ዋቀዮ ከራኮቲን ህንዱበትኔ” ጄዼን። እቱመ ፉፌስ፣ “ያ ሰቦተ፣ እስን ሁንድ ዱቢኮ አኬከዻ!” ጄዼ።   

አሃብ ሬማት ግልኣድት አጄፈሜ 
 
22፥29‑36 ኩወፈ – 2ሴና 18፥28‑34  


29 ከናፉ ሞቲን እስራኤሊፊ ዬሆሻፋጥ ሞቲን ይሁዳ ራሞት ግልኣድት ኦል በአን።  
30 ሞቲን እስራኤል ዬሆሻፋጢን፣ “አን ኤኙማኮ ዾክፈዼን ሎለ ሴነ፤ አት ገሩ ኡፈተ ሞቱማ ኡፈዹ” ጄዼ። ከናፉ ሞቲን እስራኤል ኤኙማ ኦፊሳ ዾክፈቴ ሎለ ሴኔ።   


31 ዬሮ ከነት ሞቲን ሶርያ አጀጆተ ጋሪወንሳ ሶዶሚ ለማኒን፣ “ሞቲ እስራኤልት መሌ ጥናስ ተኡ ጉዳት፣ ነመ ቶኮቱ ሎለ ህንካስና” ጄዼ አጀጄ።  
32 አጀጆትን ጋሪወኒ ዮሙ ዬሆሻፋጥን አርገንት፣ “ዹጉማን ኩን ሞቲ እስራኤል” ጄዸኒ ያደን። ከናፉ እሰ ሩኩቱፍ እት ገረገለን፤ ገሩ ዮሙ ዬሆሻፋጥ ጉድሴ እዬት፣  
33 አጀጆትን ጋሪወኒስ አከ እን ሞቲ እስራኤል ህንተእን አርገኒ እሰ አርኡ ዺሰን።   


34 ገሩ ነምች ቶኮ ጥየ ኦፊሳ ደርበቴ አኩመ ተሳ ኡፈተሳ ከን ስቢላ ግዱዻን ሞትቸ እስራኤል ንወራኔ። ሞትችስ ኦፍቱ ጋሪሳቲን፣ “ጋሪ ናኔሲቲ ሎለ ኬሳ ነ ባስ፤ አን መዳኤራቲ” ጄዼ።  
35 ሎል ሱንስ ጉያ ጉቱ እቱመ ጭሜ ኦሌ፤ ሞትችስ ኦል ቀበሜ ፉለሳ ገረ ወረ ሶርያት ዴብፈቴ ጋሪሳ ኬሰ ኦሌ። መዳሳ ኬሳስ ዺግን ያኤ ጋሪ ኬሰ ሎለኤ፤ እንስ ገልገሉመ ሰነ ዱኤ።  
36 አኩመ አዱን ዺቴን እይ፣ “ቶኮን ቶኮን ነማ ገረ መጋላ ኦፊሳት፤ ቶኮን ቶኮን ነማ ገረ ብየ ኦፊሳት!” ጄዹ ቶኮ ዸገአሜ።   


37 ከናፉ ሞትች ዱናን ሰማርያት ጌፈሜ፤ እሳንስ አችት እሰ አዋለን።  
38 እሳንስ ሀሮ ሰማርያ ኬሳ ከን ሰጋገልቶትን እት ዽቀቻ ቱረን ቶኮ ኬሰት ጋሪ ሰነ ዽቀን፤ አኩመ ዱቢን ዋቀዮ ጄዼ ቱሬ ሰነ ሰሮትን ዺገሳ አራበን።   


39 ወንቶትን በረ ሞቱማ አሃብ ኬሰ ሆጄተመን ብራ፣ ወንቶተ እን ሆጄቴ ሁንደ ደበለቴ፣ መሰራ ሞቱማ እን እጃሬ እልከ አርባቲን በሬቼ ሱን፣ መጋላወን እን ደላ ዸጋ እት እጃሬ ክታበ ሴና ሞቶተ እስራኤል ኬሰት በሬፈመኒሩ ምቲ?  
40 አሃብስ አቦቲሳ ወጅን ቦቆቴ። እልምሳ አሃዝያ እዶሳ ቡኤ ሞቲ ተኤ።   

ዬሆሻፋጥ ሞትቸ ይሁዳ 
 
22፥41‑50 ኩወፈ – 2ሴና 20፥31–21፥1  


41 ዬሆሻፋጥ እልም ኣሳ፣ በረ ሞቱማ አሃብ ሞትቸ እስራኤል ኬሰ ወጋ አፉረፋት ሞቲ ይሁዳ ተኤ።  
42 ዬሆሻፋጥ ዬሮ ሞቲ ተኤት ነመ ኡሙሪንሳ ወጋ ሶዶሚ ሸን ቱሬ፤ እንስ ዬሩሳሌም ኬሰ ታኤ ወጋ ድግደሚ ሸን ንቡልቼ። መቃን ሃዸሳ አዙባ ቱሬ፤ እሼንስ እንተለ ሽልሂ ቱርቴ።  
43 እንስ ዋን ሁንዱማን ከሩመ አባሳ ኣሳረ ዴሜ መሌ እሰራ ህንጀልአትኔ፤ ፉለ ዋቀዮ ዱረትስ ዋን ቀጄላ ሆጄቴ። ተኡስ እዶወን ሰገዳ ከኔን ጋረንራ ህንዲገምኔ ቱሬ፤ ነሞትንስ እቱመ ፉፈኒ አችት ኣርሳ ዽኤሳ፣ እጣነስ ኣርሳ ቱረን።  
44 ዬሆሻፋጥስ ሞቲ እስራኤል ወጅን ነጋን ጅራተ ቱሬ።   


45 ወንቶትን በረ ሞቱማ ዬሆሻፋጥ ኬሰ ሆጄተመን ካን፣ ጀብን እን አርግሲሴፊ ሃል እን እት ሎላ ቱሬ ክታበ ሴና ሞቶተ ይሁዳ ኬሰት በሬፈመኒሩ ምቲ?  
46 እን መኔን ሰገዳ ዺሮተ ሰጋገለኒ ከኔን በረ ሞቱማ አባሳ ኣሳ ኬሰ ቱረንዩ ብየቲ ኬሳ ንበሌሴ።  
47 ዬሮ ሰነት ኤዶም ኬሰ ሞቲን ቶኮዩ ህንጅሩ ቱሬ፤ እት ኣና ሞቲቱ ብየ ቡልቻ ቱሬ።   


48 ዬሆሻፋጥስ ወርቄ በርባቸ ኦፊር ዸቁፍ ጄዼ ዶኒወን ቶልፈቴ፤ ዶኒወን ሱን ገሩ ሰበቢ ኤዝዮን ጌቤርት ጨጨበኒፍ አች ዸቁ ህንደንዴኜ።  
49 ዬሮ ሰነ አሃዝያ እልም አሃብ ዬሆሻፋጢን፣ “ሜ ነሞትንኮ ነሞተኬ ወጅን ዶኒን ሃዴመን” ጄዼ፤ ዬሆሻፋጥ ገሩ ንድዴ።   


50 ኤርገሲ ዬሆሻፋጥ አቦቲሳ ወጅን ቦቆቴ እሳኑመ ብረት መጋላ አባሳ መጋላ ዳዊት ኬሰት አዋለሜ። ዬሆራም እልምሳስ እዶሳ ቡኤ ሞቲ ተኤ።   

አሃዝያ ሞትቸ እስራኤል 
 

51 አሃዝያን እልም አሃብ በረ ዬሆሻፋጥ ሞትቸ ይሁዳ ኬሰ ወጋ ኩዸ ቶርበፋት ሰማርያ ኬሰት ሞቲ እስራኤል ተኤ፤ እንስ ወጋ ለመ እስራኤልን ቡልቼ።  
52 እን ከራ አባሳቲፊ ሃዸሳረ አከሱመስ ከራ ዬሮብኣም እልመ ኔባት ከን እስራኤልን ጩቡ ሆጄቺሴ ሰናረ ዴሙዻን ፉለ ዋቀዮ ዱረት ዋን ሀማ ሆጄቴ።  
53 እንስ አኩመ አባንሳ ጎዼ ሰነ በኣልን ተጃጅሉፊ ዋቄፈቹዻን ዋቀዮ ዋቀ እስራኤል ዼከምሳፍ ከካሴ።   

ክታበ  

ሞቶታ  

ለመፋ   

 1

ሙርቲ ዋቀዮ አሃዝያት ሙሬ 
 


1 ኤርገ አሃብ ዱኤ ቦዴ ሞኣብ እስራኤልት ፍንጭሌ።  
2 አሃዝያንስ ቃወ ደርቢ መነሳ ከን ሰማርያ ኬሳን ኩፌ ሚዸሜ ቱሬ። ከናፉ እን፣ “አከ አን ሚዻ ከነራ ፈዩፊ ፈዩ ባቹኮ ቤኩፍ ዸቃቲ በኣል ዜቡል ዋቅቸ ኤቅሮን ሰነ ናፍ ጋፈዻ” ጄዼ ኤርገሞተ ኤርጌ።   


3 ኤርገማን ዋቀዮ ገሩ ኤልያስ ነምቸ ጎሰ ትሽቢ ሰናን አከነ ጄዼ፤ “ከኢቲ ገረ ኤርገሞተ ሞትቸ ሰማርያ ሰናት ኦል በኢቲ አከነ ጄዺ እሳን ጋፈዹ፤ ‘ወን እስን በኣል ዜቡል ዋቅቸ ኤቅሮን ሰነ ጎርሰ ጋፈቹ ዸቅጠኒፍ እስራኤል ኬሳ ዋቅን ዸበሜቲ?’  
4 ከናፉ ዋቀዮ፣ ‘አት ስሬ አመረ ጪፍቱ ከነራ ህንካቱ። አት ዹጉማን ንዱተ!’ ጄዸ።” ከነረት ኤልያስ ከኤ ዴሜ።   


5 ሞትችስ ዮሙ ኤርገሞትን ገረሳት ዴብአንት፣ “እስን ማሊፍ ዴብተን?” ጄዼ እሳን ጋፈቴ።   


6 እሳንስ አከነ ጄዸኒ ዴብሰን፤ “ነምቸ ቶኮቱ ከራት ኑት ዹፌ፣ ‘ገረ ሞትቸ እስን ኤርጌ ሰናት ዴብኣቲ አከነ ጄዻኒ’ ኑን ጄዼ፤ ‘ዋቀዮ አከነ ጄዸ፦ ወን አት በኣል ዜቡል ዋቅቸ ኤቅሮን ሰነ ጎርሰ ጋፈቹፍ ነሞተ ኤርግቱፍ እስራኤል ኬሳ ዋቅን ዸበሜቲ? ከናፉ አት ስሬረ ጪፍቱ ከነራ ህንካቱ። አት ዹጉማን ንዱተ!’ ”   


7 ሞትች፣ “ነምች ከራት እስንት ዹፌ ዋን ከነ እስንት ህሜ ሱን ነመ አከሚት?” ጄዼ እሳን ጋፈቴ።   


8 እሳንስ፣ “እን ነመ ኡፈተ ርፌንሰራ ሆጄተሜ ኡፈቴ ሰበተ ጎጋ ሙዺሳት ህዸቱ ቶኮዸ” ጄዸኒ ዴብሰኒፍ።  

ሞትችስ፣ “እን ኤልያስ ነምቸ ትሽቢ ሰናዸ” ጄዼ።   


9 ከነረት ሞትች አጀጃ ወራና ቶኮ ነሞተ ሸንተመ ወጅን ኤልያስት ኤርጌ። አጀጃን ሱንስ ፊጤ ጋረ እንረ ታኣ ቱሬ ቶኮት ኤልያስት ኦል በኤ፣ “ያ ነመ ዋቃ፣ ሞትች ‘ገድ ኮቱ!’ ሲን ጄዸ” ጄዼን።   


10 ኤልያስሞ አጀጃ ሰናን፣ “ዮ አን ነመ ዋቃ ተኤ፣ እብድ ሰሚራ ገድ ቡኤ ስኢፊ ነሞተኬ ሸንተመን ሃፍጡ!” ጄዼ። ኤርገሲ እብድ ሰሚራ ገድ ቡኤ አጀጃ ሰናፊ ነሞተሳ ሁንደ ፍጤ።   


11 ከነረት ሞትች አመሌ አጀጃ ብራ ነሞተ ሸንተመ ወጅን ኤልያስት ኤርጌ። አጀጃን ሱንስ፣ “ያ ነመ ዋቃ፣ ሞትች፣ ‘ደፊ ገድ ቡኢቲ ኮቱ!’ ሲን ጄዸ” ጄዼን።   


12 ኤልያስ ገሩ፣ “ዮ አን ነመ ዋቃ ተኤ፣ እብድ ሰሚራ ገድ ቡኤ ስኢፊ ነሞተኬ ሸንተመኑ ሃፍጡ!” ጄዼ ዴብሴፍ። እብድ ዋቃስ ሰሚራ ገድ ቡኤ እሳፊ ነሞተሳ ሸንተመኑ ንፍጤ።   


13 ከናፉ ሞትች አመስ አጀጃ ሰደፋ ነሞተ ሸንተመ ወጅን ንኤርጌ። አጀጃን ሰደፋን ኩን ኦል በኤ ጅልበ ኦፊሳቲን ኤልያስ ዱረት ጅልቤንፈቴ አከነ ጄዼ እሰ ንከዸቴ፤ “ያ ነመ ዋቃ፣ ማሎ ሉቡንኮፊ ሉቡን ገርቦተኬ ሸንተመን ከኔኒ ገቲ ህንዸብን!  
14 ኩኖ፣ እብድ ሰሚራ ገድ ቡኤ አጀጁወን ዱራ ለማኒፊ ነሞተሳኒ ሁንደ ፍጤረ። አመ ገሩ ሉቡንኮ ፉለኬ ዱረት ገቲ ሃቀባቱ!”   


15 ኤርገማን ዋቀዮስ ኤልያሲን፣ “እሳ ወጅን ገድ ቡእ፤ እሰ ህንሶዳትን” ጄዼ። ከናፉ ኤልያስ ከኤ እሰ ወጅን ገረ ሞትቻት ገድ ቡኤ።   


16 እንስ አከነ ጄዼ ሞትቸት ህሜ፤ “ዋቀዮ አከነ ጄዸ፦ ወን አት በኣል ዜቡል ዋቅቸ ኤቅሮን ጎርሰ ጋፈቹዻፍ ኤርገሞተ ኤርግቴፍ እስራኤል ኬሳ ዋቅን ጎርሰ ጋፈተሙ ዸበሜቲ? አት ሰበቢ ዋን ከነ ሆጄቴፍ ስሬረ ጪፍቱ ከነራ ህንካቱ። አት ዹጉማን ንዱተ!”  
17 ከናፉ እን አኩመ ዱቢ ዋቀዮ ከን ኤልያስ ዱበቴ ሰናት ዱኤ።  

ሰበቢ አሃዝያን እልመ ህንቀብኔፍ ኦቦሌስሳ ዬሆራም እዶሳ ቡኤ ሞቲ ተኤ፤ ኩንስ በረ ዬሆራም እልም ዬሆሻፋጥ ሞቲ ይሁዳ ቱሬ ኬሰ ወጋ ለመፋት ተኤ።  
18 ወንቶትን በረ ሞቱማ አሃዝያ ኬሰ ሆጄተመን ከን ብራ ሁንዲፊ ወንት እን ሆጄቴ ክታበ ሴና ሞቶተ እስራኤል ኬሰት በሬፈመኒሩ ምቲ?    

 2

ኤልያስ ሰሚት ኦል ፉዸተሜ 
 

1 ዬሮ ዋቀዮ ቡቤዻን ኤልያስን ገረ ሰሚት ኦል ፉዸቹ ገኤት ኤልያሲፊ ኤልሳእ ግልጋሊ ከአኒ ከራ ዴማ ቱረን።  
2 ኤልያስስ ኤልሳኢን፣ “አት አሱመ ቱር፤ ዋቀዮ ቤትኤልት ነ ኤርጌራቲ” ጄዼ።  

ኤልሳእ ገሩ፣ “ዹጋ ዋቀዮ ጅራታ፣ አን ሉቡኬቲን ነንከከዸ፤ አን ገድ ስ ህንዺሱ” ጄዼን። ከናፉ እሳን ቤትኤልት ገድ ቡአን።   


3 ኤርገሲስ ወልዳን ራጆታ ከኔን ቤትኤል ቱረን ገረ ኤልሳእ ዹፈኒ፣ “አት አከ ዋቀዮ ሀርአ ጎፍታኬ ስ ብራ ፉዸቹፍ ጅሩ ቤክታ?” ጄዸኒ ንጋፈተን።  

ኤልሳእሞ፣ “ኤዬ፣ አን ነንቤከ፤ ገሩ እስን ዋኤሳ ህንዱበትና” ጄዼን።   


4 ኤልያስስ “ያ ኤልሳእ፣ አት አሱመ ቱር፤ ዋቀዮ ገረ ዬርኮት ነ ኤርጌራቲ” ጄዼን።  

እንስ፣ “ዹጋ ዋቀዮ ጅራታ፣ አን ሉቡኬቲን ነንከከዸ፤ አን ገድ ስ ህንዺሱ” ጄዼን። ከናፉ እሳን ገረ ዬርኮ ዴመን።   


5 ወልዳን ራጆታ ከኔን ዬርኮ ቱረን ሱን ገረ ኤልሳእ ዹፈኒ፣ “አት አከ ዋቀዮ ሀርአ ጎፍታኬ ስ ብራ ፉዸቹፍ ጅሩ ቤክታ?” ጄዸኒ ጋፈተን።  

እንስ፣ “ኤዬ ነንቤከ፤ እስን ገሩ ዋኤሳ ህንዱበትና” ጄዼን።   


6 ኤልያስስ፣ “አት አሱመ ቱር፤ ዋቀዮ ዮርዳኖስት ነ ኤርጌራቲ” ጄዼን።  

እንስ፣ “ዹጋ ዋቀዮ ጅራታ፣ አን ሉቡኬቲን ነንከከዸ፤ አን ገድ ስ ህንዺሱ” ጄዼን። ከናፉ እሳን ለማኑ ከአኒ ዴመን።   


7 እሳንስ ዮርዳኖስ ብረ ዻበተን፤ ወልዳ ራጆታ ኬሳ ነሞትን ሸንተምን ዸቀኒ እራ ፈጋተኒ ፉለሳኒ ዱረ ዸዻበተን።  
8 ኤልያስስ ካባሳ ኦፍራ ባሴ ደደቻሴ እቲን ብሻን ዸኤ። ብሻን ሱንስ ምርጋፊ ብታት ገርገር ቆደሜ፤ እሳን ለማኑ ለፈ ጎጋረ ጬአን።   


9 ኤልያስስ ኤርገ ጬአኒ ቦዴ ኤልሳኢን፣ “ሜ ዋን አን ኡቱ ስ ብራ ህንፉዸተምን ሲፍ ጎቹ ደንደኡ ነት ህም” ጄዼ።  

ኤልሳእሞ፣ “ሀፉርኬ ደቻዻን ነረ ሃቡኡ” ጄዼ ዴብሴፍ።   


10 ኤልያስሞ፣ “አት ዋን ረክሳ ከዸቴ፤ ተኡስ ዮ አት ዬሮ አን ስ ብራ ፉዸተሙት ነ አርግቴ፣ ሀፉር ኩን ከንኬ ተአ፤ ዮ ከና አች ከንኬ ህንተኡ” ጄዼን።   


11 ኡቱመ እሳን ሃሰኣ ዴመኑ ጋሪን እብዳ ቶኮፊ ፈርዴን እብዳ አኩመ ተሳ ሙልአተኒ እሳን ለማን ገርገር ባሰን፤ ኤልያስስ ቡቤዻን ሰሚት ኦል ፉዸተሜ።  
12 ኤልሳእ ዋን ከነ አርጌ፣ “ያ አባኮ! ያ አባኮ! ጋሪወኒፊ አቦቲ ፈርደ እስራኤል!” ጄዼ ሰገሌ ኦል ፉዸቴ እዬ። ኤልሳእ ኤርገሲ ዴብኤ እሰ ህንአርግኔ። እንስ ኡፈተሳ ቀቤ እዶ ለመት ገርገር ተርሳሴ።   


13 እንስ ካባ ኤልያስራ ቡኤ ሰነ ፉዼ ዴብኤ ቀርቀረ ለገ ዮርዳኖስ ዻበቴ።  
14 ኤርገሲ ካባ ኤልያስራ ቡኤ ሰነ ፉዸቴ እቲን ብሻን ዸኤ፣ “ዋቀዮ ዋቅን ኤልያስ ሱን አመ ኤሰ ጅረ?” ጄዼ ጋፈቴ። ዮሙ እን ዸኤት ብሻን ሱን ምርጋፊ ብታት ገርገር ቆደሜ፤ ኤልሳእስ ንጬኤ።   


15 ወልዳን ራጆታ ከኔን ዬርኮዻ ዹፈኒ ዋን ከነ እላላ ቱረን፣ “ሀፉር ኤልያስ ኤልሳእረ ቡኡት ጅረ” ጄዸን። እሳንስ እሰ ስመቹዻፍ ዸቀኒ ፉለሳ ዱረት ለፈት ጎምብፈመን።  
16 አከነስ ጄዸኒን፤ “ኩኖ፣ ኑ ተጃጅልቶትንኬ ነሞተ ጭጭሞ ሸንተመ ኦፍ ብራ ቀብነ። እሳን ዸቀኒ ጎፍታኬ ሃበርባደን። ሀፉር ዋቀዮ ኦል እሰ ፉዼ ቱሉ ወዪረ ዮካን ሱሉለ ወዪ ኬሰ እሰ ቡሴ ተኣቲ።”  

ኤልሳእሞ፣ “አከስ ምት፤ እሳን ህንኤርግና” ጄዼ ዴብሴ።   


17 እሳን ገሩ ሀመ እን እሳን ጀላ ድዱ ቃነኡት እሰ ድርቅሲሰን። ከነረት እን፣ “እሳን ኤርጋ” ጄዼ። እሳንስ ነመ ሸንተመ ንኤርገን፤ ነሞትን ሱንስ ቡልቲ ሰዲ በርባደኒ እሰ ዸበን።  
18 እሳንስ ኡቱመ እን ዬርኮ ጅሩ ዴብአኒ ገረሳ ዹፈን፤ እንስ፣ “አን ህንዴምና እስኒን ህንጄኔ?” ጄዼን።   

ብሻን ፈይፈሜ 
 

19 ነሞትን መጋላ ሰና ኤልሳኢን፣ “ኩኖ ያ ጎፍታኬኘ፣ አኩመ አት አርግቱ ከነ ሃል መጋላ ከና ነመት ቶለ፤ ገሩ ብሻንሼ ፋለማዸ፤ ለፍትሼስ ምዻን ህንባፍቱ” ጄዸን።   


20 እንስ፣ “ሜ ወጪቲ ሃራ ና ፍዳቲ ሶግደ እት ነቃ” ጄዼን። ከናፉ እሳን ወጪቲ ሰነ እት ፍደን።   


21 እንስ ገረ ቡርቃት ገድ ቡኤ፣ ሶግደ ሰነ እት ነቄ አከነ ጄዼ፤ “ዋቀዮ አከነ ጄዸ፤ ‘አን ብሻን ከነ ፈይሴረ። ብሻን ኩን ለመተ ዱአ ህንፍዱ ዮካን መሴኑማ ብየት ህንፍዱ።’ ”  
22 ብሻን ሱንስ አኩመ ዱቢ ኤልሳእ ዱበቴ ሰናት ሀመ አማት ፈዬረ።   

ኤልሳእት ቆሰሜ 
 

23 ኤርገሲ ኤልሳእ ከኤ ቤትኤል ዸቄ። ኡቱመ እን ከራ ዴሙ እጆሌን ቶኮ መጋላ ኬሳ ያቴ፣ “ነምቸ መታ ሞሉነነ ዴም አሲ! ነምቸ መታ ሞሉነነ ዴም አሲ!” ጄዸኒ እት ቆሰን።  
24 እን ኦፍረ ገረገሌ እሳን ምልአቴ መቃ ዋቀዮቲን እሳን አባሬ። ዮሙስ አማኬትን ለመ ቦሶነ ኬሳ በአኒ እጆሌ ሰነ ኬሳ አፉርተሚ ለመ ጭጭረኒ ፍጠን።  
25 ኤልሳእስ እቱመ ፉፌ ገረ ቱሉ ቀርሜሎስ ዸቄ፤ አቺ ከኤስ ሰማርያት ዴብኤ።    

 3

ሞኣብ ፍንጭሌ 
 

1 ዬሆራም እልም አሃብ በረ ዬሆሻፋጥ ሞትቸ ይሁዳ ኬሰ ወጋ ኩዸ ሰዴተፋት ሰማርያ ኬሰት ሞቲ እስራኤል ተኤ ወጋ ኩዸ ለመ ቡልቼ።  
2 ዬሆራም ፉለ ዋቀዮ ዱረት ዋን ሀማ ሆጄቴ፤ ገሩ አከ አባፊ ሃትሳ ሆጄተን ሰነ ምት። እን ሲዳ በኣል ከን አባንሳ ሆጄቺሴ ሰነ በሌሴራቲ።  
3 ተኡስ ጩቡ ዬሮብኣም እልመ ኔባት ከን እን ሰበ እስራኤል ሆጄቺሴ ሰነ ጭምሴ ቀበቴ መሌራ ህንዴብኔ።   


4 ዬሮ ከነት ሜሻን ሞትች ሞኣብ ሆሎተ ሆርሲሰ ቱሬ፤ እን ወጋ ወጋት ጦባላ ሆላ ኩመ ዽበ ቶኮፊ ርፌንሰ ኮርቤዪ ሆላ ኩመ ዽበ ቶኮ ሞቲ እስራኤሊፍ ግብረ ኬነ ቱሬ።  
5 ኤርገ አሃብ ዱኤ ገሩ ሞትች ሞኣብ ሞቲ እስራኤልት ንፍንጭሌ።  
6 ከናፉ ዬሮ ሰነት ዬሆራም ሞትች ሰማርያዻ ከኤ ሰበ እስራኤል ሁንደ ዱላፍ ህሪርሴ።  
7 እንስ፣ “ሞቲን ሞኣብ ነት ፍንጭሌረ፤ ሞኣብን ሎሉዻፍ አት ነ ወጅን ንባታ?” ጄዼ ዬሆሻፋጥ ሞትቸ ይሁዳት ኤርጋ ኤርገቴ።  

ዬሆሻፋጥስ፣ “አን ስወጅን ነንበአ፤ አን አኩመኬት፤ ሰብንኮስ አኩመ ሰበኬቲት፤ ፈርዴንኮስ አኩመ ፈርዴንኬቲት” ጄዼ ዴብሴፍ።   


8 እንስ፣ “ከራ ከሚን ያነ?” ጄዼ ጋፈቴ።  

ዬሆራምሞ፣ “ከራ ገሞጂ ኤዶሚቲን” ጄዼ ዴብሴፍ።   


9 ከናፉ ሞቲን እስራኤል ሞቲ ይሁዳቲፊ ሞቲ ኤዶም ወጅን ከኤ ቀጄሌ። ኤርገ ጉያ ቶርበ እረ ነናነአኒ ቦዴ ሎልቶትን ሱን ኦፊሳኒቲፍ ዮካን ሆሪሳኒቲፍ ብሻን ቶኮሌ ህንቀበን ቱሬ።   


10 ከነረት ሞቲን እስራኤል፣ “ወዮ ካ! ዋቀዮ ኑ ሞቶተ ሰደኑ ደበርሴ ሞቲ ሞኣብት ኬኑዻፍ ወልት ኑ ዋሜ?” ጄዼ እዬ።   


11 ዬሆሻፋጥ ገሩ፣ “ራጂን ዋቀዮ ከን ኑ ከራሳቲን ዋቀዮን ዋ ጋፈትኑ ቶኮዩ አስ ህንጅሩ?” ጄዼ ጋፈቴ።  

ቆንዳል ሞቲ እስራኤል ቶኮስ፣ “ኤልሳእ እልም ሻፋጥ አስ ጅረ። እን ኤልያሲፍ ብሻን ሀርካ ቡሰ ቱሬ” ጄዼ ዴብሴ።   


12 ዬሆሻፋጥስ፣ “ዱቢን ዋቀዮ እሰ ብረ ጅረ” ጄዼ። ከናፉ ሞቲን እስራኤል፣ ዬሆሻፋጢፊ ሞቲን ኤዶም ገረ ኤልሳእት ገድ ቡአን።   


13 ኤልሳእ ሞቲ እስራኤሊን፣ “ኑ ማል ወልራ ቀብነ? አት ገረ ራጆተ አባኬቲቲፊ ገረ ራጆተ ሃዸኬቲ ዸቅ” ጄዼ።  

ሞቲን እስራኤል፣ “አከስ ምት፤ ዋቀዮ ኑ ሞቶተ ሰደኑ ደበርሴ ሞኣብት ኬኑዻፍ ወልት ኑ ዋሜራቲ” ጄዼ ዴብሴ።   


14 ኤልሳእሞ አከነ ጄዼ ዴብሴ፤ “ዹጋ ዋቀዮ ዋን ሁንደ ደንደኡ ከን አን እሰ ተጃጅሉ ሰና፤ አን ኡቱ ዬሆሻፋጥ ሞትቸ ይሁዳቲፍ ኡልፍነ ኬኑ ባዼ ስላ ገረገሌ ስ ህንእላሉ ዮካን ወይቱ ስ ህንሄዱን ቱሬ።  
15 አመ ገሩ ነመ በገና ተጰቱ ቶኮ ና ፍዳ።”  

ኡቱመ ነምች ሱን በገና ተጰቻ ጅሩ ሀርክ ዋቀዮ ኤልሳእረ ቡኤ፤  
16 እንስ አከነ ጄዼ፤ “ዋቀዮ አከነ ጄዸ፦ ሱሉለ ከነ ኬሰት ቦለ ሄዱ ቆታ።  
17 ዋቀዮ አከነ ጄዻቲ፦ እስን ቡቤ ዮካን ቦካ ህንአርግተን፤ ተኡስ ሱሉል ኩን ብሻኒን ጉተመ፤ እስን፣ ሎንኬሰኒፊ ሆሪንኬሰን ካን ንዹግዱ።  
18 ወን ኩን ፉለ ዋቀዮ ዱረት ዋን ሰልጳዸ፤ እን ሞኣብንስ ደበርሴ ሀርከኬሰንት ንኬነ።  
19 እስን መጋላ ደላን እት እጃረሜ ሁንዳፊ መጋላወን ሁንደ ንሞአቱ። ሙከ ጋሪ ሁንደ ንሙርቱ፤ ቡርቃ ሁንደ ጎግስተኒ ለፈ ቆቲሳ ጋሪ ሁንደ ዸጋን በሌስቱ።”   


20 ጉያ እት ኣኑ ገነመ ገረ ሰኣቲ ኣርሳን እት ዽኤፈሙት ኩኖ ከራ ኤዶሚን ብሻን ገድ ንዸንገለኤ! ብይ ሱንስ ብሻኒን ጉተምቴ።   


21 ዬሮ ከነት ሞኣቦን ሁንድ አከ ሞቶትን ሱን እሳን ሎሉ ዹፈን ዸገአን፤ ከናፉ ደርገጌሰስ ተኡ ጃርስ ምአ ሎላ ባቹ ደንደኡ ሁንድ ወልት ዋመሜ ዳንጋረት ወልት ቀበሜ።  
22 ዮሙ እሳን ገነመ በሪ ከአንት ቢፍቱን ብሻን ሰነረት በኣ ቱርቴ። ብሻን ሱንስ ሞኣቦተ ገመ ጅረንት አኩመ ዺጋ ዲመቴ ሙልአቴ።  
23 እሳንስ፣ “ወን ሱን ዺገ! ሞቶትን ሱን ወል ሎለኒ ወል ፍጡንሳኒ ህንኦሉ። ከናፉ ያ ሞኣብ ቦጁዻፍ ከእ!” ጄዸን።   


24 ገሩ ዬሮ ሞኣቦን ቁበተ እስራኤል ገአንት፣ እስራኤሎን እት ከአኒ ሎለን፤ ጀር ሱንስ ንበቀተን። እስራኤሎንስ ብየ ሰነ ዌረረኒ ሞኣቦተ ጎጎረአን።  
25 እሳንስ አከሲን መጋላወን በሌሰን፤ ቶኮን ቶኮን ነማስ ለፈ ቆቲሳ ገጋሪ ሁንደረት ዸጋ ደርበቴ ለፍት ቆቲሳ ሱን ዸጋዻን ጉተሜ። እሳን ቡርቃወን ሁንደ ጎግሰኒ ሙከ ገጋሪ ሁንደ ጭረን። ቂር ሀሬሼት ቆፈቱ ዸጋሼ ወጅን ሀፌ፤ ተኡስ ነሞትን ፉርሳ ቀበን መርሰኒ እሼ ዸአን።   


26 ሞቲን ሞኣብ ዮሙ አከ ሎል እሰት ጀባቴ አርጌት ሞትቸ ኤዶምት ጨብሴ ሴኑፍ ነሞተ ጎራዴ ህዸተን ዽበ ቶርበ ፉዸቴ ቀጄሌ፤ ጀር ገሩ ህንደንዴኜ።  
27 እንስ እልመሳ ሀንገፈ ከን እዶሳ ቡኤ ሞቲ ተኡፍ ጅሩ ፉዸቴ ደላ መጋላ ሰናረት ኣርሳ ጉበሙ ጎዼ ዽኤሴ። ዼከምስ ጉዳንስ እስራኤልት ዹፌ። እሳንስ ዱግደ ዱበት ዴብአኒ ብየሳኒት ንገለን።    

 4

ዘይቲ ሃዸ ህዬሳ ቶኮ 
 

1 ኒቲን ነምቸ እልማን ራጆታ ኬሳ ቶኮ ተኤ ቶኮ ሰገሌ ኦል ፉዸቴ ኤልሳኢን አከነ ጄቴ፤ “ዽርስኮ ገርብችኬ ዱኤረ፤ አከ እን ዋቀዮን ሶዳቻ ቱሬ አቱ ንቤክተ። ነምች ልቂ እሰራ ቀቡ ቶኮ ገሩ አመ እልማንኮ ለማን ፉዸቴ ገርቦምፈቹፍ ዹፋ ጅረ።”   


2 ኤልሳእስ፣ “አን አከምን ስ ገርጋሩ ደንደአ? ሜ ነት ህም፤ መነኬ ኬሳ ማል ቀብዳ?” ጄዼን።  

እሼንስ፣ “ገርብቲንኬ ዘይቲ ጥኖ ቶኮ መሌ ሆማ መና ህንቀብዱ” ጄቴ ዴብፍቴ።   


3 ኤልሳእ አከነ ጄዼን፤ “ዸቂቲ ወረ ኦላኬቲ ሁንደ ኦኮቴ ዱዋ ሄዱ ከዸዹ። ሙራሰ ህንከዸትን።  
4 ኤርገሲ ኦል ገሊቲ ኦፊኬቲፊ እልማንኬት በልበለ ጩፍ። ኦኮቴ ሁንደት ዘይቲ ነቂቲ ዮሙ ቶኮን ቶኮንሳ ጉተሙት ጀላ ሂቅስ።”   


5 እሼንስ እሰ ብራ ዴምቴ ኦፊ እሼቲፊ እልማንሼት በልበለ ጩፍቴ። እልማንሼ ኦኮቴ ገረሼት ፍደን፤ እሼንሞ ዘይቲ እት ነቃ ቱርቴ።  
6 ኦኮቴን ሁንድ ጉተምናን እሼን እልመ እሼቲን፣ “ከን ብራ ና ፍድ” ጄቴ።  

እንሞ፣ “ኦኮቴን ቶኮዩ ህንሀፍኔ” ጄዼ ዴብሴፍ። ከነረት ዘይቲን ሱን ያኡ ዺሴ።   


7 እሼን ዸቅጤ ነመ ዋቃ ሰነት ህምቴ፤ እንስ፣ “ዸቂ ዘይቲ ሰነ ጉርጉሪቲ ልቂኬ ባፈዹ። አቲፊ እልማንኬ ዋን ሀፌን ጅራቹ ንደንዴሱ” ጄዼ።   

ሙጫን ዱበርቲ ሱነም ቶኮ ዱኣ ካፈሙሳ 
 

8 ጋፍ ቶኮ ኤልሳእ ከኤ ሱነም ዸቄ። ዱበርቲን ሶሬቲን ቶኮ አች ጅራት ቱርቴ፤ እሼንስ አከ እን ጎሬ ዋ ኛቱፍ ኤልሳእ ከዸቴ። ከናፉ እን ዬሮ ከራ ሰናን ደርቡ ሁንደ ጎሬ ዋ ኛተ ቱሬ።  
9 እሼንስ ዽርሰ እሼቲን አከነ ጄቴ፤ “አን ነምች ዬሮ ሁንደ ከራኬኛን ደርቡ ኩን ቁልቁሉ ነመ ዋቃ አከ ተኤ ነንቤከ።  
10 ኮቱ ሜ በንቲ መናረት ኩታ ጥና ቶኮ እጃሬ ስሬፊ ምንጃለ፣ በርጩማፊ እብሳ አች ኬሰ ሃኬኙፍ። ኤርገሲስ እን ዬሮ ኑ ብረ ዹፉ ሁንደ አች ጅራቹ ደንደአ።”   


11 ኤልሳእስ ጋፍ ቶኮ ዹፌ ኦል በኤ ኩታሳ ሰነ ኬሰ ጪሴ።  
12 እንስ ተጃጅላሳ ጌሃዚን፣ “ሜ ዱበርቲ ሱነም ሰነ አስ ዋም” ጄዼ። ጌሃዝ እሼ ዋምናን እሼን ዹፍቴ ፉለ ኤልሳእ ዱረ ዻበቴ።  
13 ኤልሳእሞ አከነ እሳን ጄዼ፤ “ ‘አት ኑፍ ጄቴ ባይኤ ደዸብዴርተ። አመ ማል ሲፍ ሃጎዹ? እዶኬ ቡኔ ሞትቸት ዮካን አጀጃ ሎልቶታት ሲፍ ዱበትኑ?’ ጄዺ እሼት ህም።”  

እሼሞ፣ “አን ሰበኮ ግዱን ጅራዸ” ጄቴ ዴብፍቴ።   


14 ኤልሳእስ፣ “ማልቱ እሼፍ ጎዸሙ ደንደአ?” ጄዼ ጋፈቴ።  

ጌሃዝሞ፣ “እሼን እልመ ህንቀብዱ፤ ዽርስሼስ ዱሎሜ ጅረ” ጄዼን።   


15 ኤልሳእስ፣ “እሼ ዋም” ጄዼን። ከናፉ እን እሼ ዋሜ፤ እሼንስ በልበለ ዱረ ዻበቴ።  
16 ኤልሳእ፣ “አት ወጋ ዹፉ ኬሰ ዬሮ ከነት እልመ ንሀመተ” ጄዼን።  

እሼንሞ፣ “አከስ ምት ያ ጎፍታኮ፤ ያ ነመ ዋቃ፣ አት ገርብቲኬ ህንጎዎምስን!” ጄቴ።   


17 ዱበርቲን ሱን ገሩ ንኡልፎፍቴ፤ አኩመ ኤልሳእ እሼት ህሜ ሰነት ወጋ እት ኣኑ ኬሰ ዬሩመ ሰነት እልመ ዴሴ።   


18 ሙጫን ሱንስ ንጉደቴ፤ እንስ ጋፍ ቶኮ ገረ ወረ ምዻን ሃመኒ አባሳ ብረ ዸቄ።  
19 እንስ አባሳቲን፣ “መታኮ! መታኮ!” ጄዼ።  

አባንሳሞ ሆጄታ ቶኮን፣ “ባዹቲ ገረ ሃዸሳት እሰ ጌስ” ጄዼ።  
20 ኤርገ ሆጄታን ሱን ፉዼ ገረ ሃዸ እሳት እሰ ጌሴ ቦዴ ሙጫን ሱን ሀመ ሳፋት ጉዴደ ሃዸሳረ ታኤ ኤርገሲሞ ንዱኤ።  
21 እሼን ኦል ባቴ ስሬ ነመ ዋቃ ሰናረ እሰ ጪብስቴ፤ መነ እት ጩፍቴስ ካቴ ብራ ዴምቴ።   


22 እሼን ዽርሰሼ ዋምቴ፣ “ሜ አከ አን ደፌ ገረ ነመ ዋቃ ዸቄ ዴብኡፍ ሆጄታ ቶኮፊ ሀሬ ቶኮ ናፍ ኤርግ” ጄቴን።   


23 እንሞ፣ “ሀርአ አያነ ባቲ ምት ዮካን ሰንበተ ምት። አት ማሊፍ ሀርአ ገረሳ ዸቅጠሬ?” ጄዼን።  

እሼን፣ “ነጉማፍን ዸቀ” ጄቴ።   


24 እሼንስ ሀሬሼረ ኮራ ካአቴ ሆጄታሼቲን፣ “ከራ ቀበዹ፤ ዮ አን ስት ህሜ መሌ አናፍ ጄቴ ሱተ ህንዴምስስን” ጄቴ።  
25 ከናፉ እሼን ካቴ ገረ ቱሉ ቀርሜሎስ ነመ ዋቃ ሰነ ብረ ዸቅጤ።  

ነምን ዋቃ ሱን ፈጎት እሼ አርግናን ተጃጅላሳ ጌሃዚን አከነ ጄዼ፤ “እላ! ዱበርቲን ሱነም ሱን ኩኖት!  
26 ፊጊ እሼ ስመዹቲ፣ ‘አት ፈዩማ? ዽርስኬ ፈዩማ? ሙጫንኬ ፈዩማ?’ ጄዺ ጋፈዹ።”  

እሼንስ፣ “ወን ሁንድኑ ነጉመ” ጄቴ ዴብፍቴ።   


27 እሼን ዮሙ ቱሉ ሰነረት ነመ ዋቃ ሰነ ብረ ጌሴት፣ ጀቤስቴ ሚለሳ ቀበቴ። ጌሃዝሞ ገድ ዺስሱፍ ዹፌ፤ ነምን ዋቃ ሱን ገሩ፣ “እሼ ህንቱቅን! እሼን ገደ ጉዳ ኬሰ ጅርት፤ ዋቀዮ ገሩ ዋን ከነ ነ ዾክሴ፤ ነትስ ህንህምኔ” ጄዼ።   


28 እሼንስ፣ “ያ ጎፍታኮ አን እልመ ስ ከዸዼራ? አን፣ ‘ነ ህንጎዎምስን’ ሲን ህንጄኔ?” ጄቴን።   


29 ከነረት ኤልሳእ ጌሃዚን አከነ ጄዼ፤ “ሰበታን ሙዺኬ ህዸዹቲ፣ ኡሌኮ ሀርከት ቀበዹቲ ፊግ። ነመ ከራት አርግቴ ቶኮሌ ህንዱብስን፤ ዮ ነምን ከምዩ ስ ዱብሴ ዴቢ ህንኬንኒፍ፤ ኡሌኮስ ፉለ ሙጫ ሰናረ ካእ።”   


30 ሃት ዳእመ ሰና ገሩ፣ “ዹጋ ዋቀዮ ጅራታ፣ አን ሉቡኬቲን ነንከከዸ፤ አን ስ ዺሴ ህንዴሙ” ጄቴ። ከናፉ እን ከኤ እሼ ዱካ ቡኤ።   


31 ጌሃዝ እሳን ዱረ ደርቤ ኡሌ ሰነ ፉለ ሙጫረ ካኤ፤ ገሩ ሰገሌን ዮካን መለቶን ቶኮዩ ህንቱሬ። ከናፍ ጌሃዝ ገረ ኤልሳእት ዴብኤ፣ “ሙጫን ህንደመቅኔ” ጄዼ እት ህሜ።   


32 ዮሙ ኤልሳእ መነ ገኤት ሙጫን ሱን ዱኤ ስሬሳረ ጪሳ ቱሬ።  
33 ኤልሳእስ ኦል ሴኔ፣ ኦፊፊ ሙጫት በልበለ ጩፌ ዋቀዮን ከዸቴ።  
34 ኤርገሲስ ስሬ ያበቴ፣ አፋንሳ አፋን ሙጫረ፣ እጀሳ እጀ ሙጫረ፣ ሀርከሳ ሀርከ ሙጫረ ካኤ ሙጭቸረ ጪሴ። አኩመ እን ሙጫ ሰነረት ድሪሬን ዸግን ሙጫ ሆኡ ጀልቀቤ።  
35 ኤልሳእ አች ገረገሌ መነ ኬሰ አሲፊ አች ነናነኤ አመሌ ስሬ ያበቴ ሙጫረት ድሪሬ። ሙጫን ሱንስ ዬሮ ቶርበ ሀጥፈቴ እጀ በነቴ።   


36 ኤልሳእስ ጌሃዝን ዋሜ፣ “ዱበርቲ ሱነም ሰነ አስ ዋም” ጄዼ። እንስ እሼ ዋሜ። ኤልሳእ ዮሙ እሼን ገረሳ ዹፍቴት፣ “ኩኖ ሙጫኬ ፉዸዹ” ጄዼን።  
37 እሼን ኦል ሴንቴ፣ ሚለሳረት ኩፍቴ አዳን ለፈት ጎምብፈምቴ። ኤርገሲስ ሙጫሼ ፉዸቴ ገድ ባቴ።   

ዱአ ኦኮቴ ኬሳ 
 

38 ኤልሳእስ ከኤ ግልጋልት ዴብኤ፤ ዬሮ ሰነት ብየ ሰነ ኬሰ ቤለቱ ቱሬ። እንስ ኡቱ ወልዳን ራጆታ ፉለሳ ዱረ ታኣ ጅረኒ ተጃጅላሳቲን፣ “ኦኮቴ ጉድቸ እብዳረ ካኢቲ ነሞተ ከናፍ እቶ ብልቼስ” ጄዼ።   


39 እሳን ኬሳ ነምን ቶኮ ራፉ ፉናነቹፍ ገድ በኤ ወይኒ ቦሶና ቶኮ አርጌ። ወይኒ ቦሶና ሰነራ ዊሌ ጭሬ ደቻ ኡፈተሳ ጉተቴ። ዬሮ ዴብኤትስ ቡቄ ሰነ ሙርሙሬ ኦኮቴ እቶ ሰነት ነቄ። ነምን ቶኮዩ ዋን ሰነ ህንቤኩ ቱሬቲ።  
40 እቶን ሱንስ ጀራፍ ዽኤፈሜ፤ እሳን ገሩ አኩመ ኛቹ ጀልቀበኒን፣ “ያ ነመ ዋቃ፣ ኦኮቴ ከነ ኬሰ ዱአቱ ጅረ!” ጄዸኒ እየን። እሳንስ እቶ ሰነ ኛቹ ህንደንዴኜ።   


41 ኤልሳእ፣ “ዳኩ ወዪ ና ፍዳ” ጄዼ። ዳኩ ሰነስ ኦኮቴት ነቄ፣ “አከ ኛተኒፍ ነሞታፍ ዽኤሳ” ጄዼ። ኤርገሲ ወን ነመ ሚዹ ቶኮዩ ኦኮቴ ሰነ ኬሰት ህንአርገምኔ።   

ኤልሳእ ነመ ዽበ ቶኮ ሶሬ 
 

42 ነምች ቶኮ ቡዴነ ገርቡ ከን መታ ምዻን ብልቻቴራ ቶልፈሜ ድግደማፊ አሼቲ ምዻኒ ነመ ዋቃ ሰናፍ ፍዴ በኣል ሻሊሻዻ ዹፌ። ኤልሳእስ፣ “አከ እሳን ኛተኒፍ ነሞታፍ ኬን” ጄዼ።   


43 ተጃጅላንሳሞ፣ “አን አከሚነን ዋን ከነ ነመ ዽበ ቶኮ ዱረት ዽኤሱ ደንደአ?” ጄዼ ጋፈቴ።  

ኤልሳእ ገሩ፣ “አከ እሳን ኛተኒፍ ነሞታፍ ኬን። ዋቀዮ አከነ ጄዻቲ፤ ‘እሳን ኛተኒ ሀምባሌ ንቀባቱ’ ” ጄዼ ዴብሴ።  
44 እንስ ፉዼ እሳን ዱረት ዽኤሴ፤ እሳንስ አኩመ ዱቢ ዋቀዮ ሰናት ኛተኒ ሀምባ ሀምብሰን።    

ነአማን ለምጢራ ፈይፈሜ 
 

1 ነአማን አጀጃ ሎልቶተ ሞትቸ ሶርያ ቱሬ። ሰበቢ ዋቀዮ ከራሳቲን ወረ ሶርያቲፍ ሞእቸ ኬኔፍ እን ፉለ ጎፍታሳ ዱረት ነመ ጉዳ አከ መሌ ኡልፍነ ቀቡ ቱሬ። እን ሎልቱ ጀግነ፤ ገሩ ለምጢ ቀበ ቱሬ።   


2 በረ ሰነ ኬሰ ቱትን ሎልቶተ ሶርያ ዸቄ እንተለ ደርገጌቲ ጎሰ እስራኤል ቶኮ ቦጅኤ፤ እሼንስ ኒቲ ነአማን ተጃጅላ ቱርቴ።  
3 እሼንስ ጊፍቲ እሼቲን፣ “ጎፍታንኮ ኡቱ ራጅቸ ሰማርያ ጅሩ ሰነ ብረ ዸቄ ስላ እን ለምጢ ሰነራ እሰ ፈይሰ ቱሬ!” ጄቴ።   


4 ነአማን ዸቄ ዋን እንተል እስራኤል ጄቴን ሰነ ጎፍታሳት ንህሜ።  
5 ሞቲን ሶርያስ፣ “ዋን ፌዼሌ ታናን አት ዸቅ፤ አን ሞቲ እስራኤልት ጠለያ ነንበሬሳቲ” ጄዼ ዴብሴፍ። ከናፉ ነአማን ሜቲ ታላንቲ ኩዸን፣ ወርቄ ሰቅሊ ኩመ ጀኣፊ ኡፈተራ ጀላ ኩዸን ፉዸቴ ቀጄሌ።  
6 ጠለያን እን ሞቲ እስራኤልት ጌሴ ሱን አከነ ጄዸ፤ “አን አከ አት ለምጢራ እሰ ፈይፍቱፍ ጠለያ ከነ ወጅን ተጃጅላኮ ነአማንን ስት ኤርጌረ።”   


7 ሞቲን እስራኤልስ አኩመ ጠለያ ሰነ ዱብሴን ኡፈተ ኦፊ ተርሳሴ አከነ ጄዼ፤ “አን ዋቃ? አን ነመ አጄሱፊ ዴብሴ ጅራችሱ ነንደንደኣ? ነምች ኩን ማሊፍ አከ ለምጢንሳ ፈዩፍ ነመ ነት ኤርገ? ሜ አከ እን ሎለ ነት ካሱ በርባዱ እላላ!”   


8 ኤልሳእ ነምን ዋቃ ሱን አከ ሞቲን እስራኤል ኡፈተሳ ተርሳሴ ዸጌኛን ኤርጋ እት ኤርጌ፣ “አት ማሊፍ ኡፈተኬ ተርሳፍቴ? ነምቸ ሰነ ነት ኤርግ፤ እንስ አከ እስራኤል ኬሰ ራጂን ጅሩ ንቤካቲ” ጄዼን።  
9 ከናፉ ነአማን ፈርዴንሳቲፊ ጋሪወንሳ ፉዸቴ ዸቄ በልበለ መነ ኤልሳእ ዱረ ዻበቴ።  
10 ኤልሳእሞ፣ “ዸቂ ዮርዳኖስ ኬሰት ዬሮ ቶርበ ዽቀዹ፤ ፎንኬ ፈዬ አከ ዱራት ሲፍ ዴብአ፤ አትስ ንቁልቁሎፍታ” ጄዼ ነመ እት ኤርጌ።   


11 ነአማን ገሩ ኣሪዻን ከኤ ብራ ዴሜ አከነ ጄዼ፤ “አን ዋን እን ዹጉማን ገረኮ ዹፌ ዻበቴ መቃ ዋቀዮ ዋቀሳ ዋሜ እዶ ሰነረ ሀርከሳ ቀቤ ለምጢኮ ፈይሱን ሴኤ።  
12 አባናፊ ፋርፋን ለጌን ደማስቆ ሱን ብሻኖተ እስራኤል ኬሳ ከምዩ ህንጫለኒ? አን እሳን ኬሰት ዽቀዼ ፈዩ ህንደንደኡ ቱሬ?” ከናፉ እን አከ መሌ ኣሬ ኦፍረ ገረገሌ ዴሜ።   


13 ተጃጅልቶትን ነአማንስ ገረሳ ዸቀኒ፣ “ያ አባኮ፣ አት ኡቱ ራጂን ኩን ዋን ጉዳ ቶኮ ሆጄዹ ሲን ጄዼ ንሆጄተ ምቲ? ዮ እን፣ ‘ዽቀዹቲ ቁልቁላእ’ ሲን ጄዼሞ ሀመም ጫልችፍቴ ህንሆጄቱሬ?” ጄዸኒን።  
14 ከናፉ እን ዸቄ አኩመ ነምን ዋቃ ሱን ጄዼንት ዬሮ ቶርበ ዮርዳኖስ ኬሰ ሴኔ በኤ፤ ዸግንሳስ ፈዬ አኩመ ዱራት ዴብኤፊ አኩመ ዸግነ ሙጫ ጥና ቶኮት ቁልቁላኤፍ።   


15 ኤርገሲ ነአማኒፊ ተጃጅልቶትንሳ ሁንድ ገረ ነመ ዋቃ ሰናት ዴብአን። ንእማንስ ፉለሳ ዱረ ዻበቴ፣ “አን አከ እስራኤል ኬሰ መሌ አዱኛ ጉቱ ኬሰ ዋቅን ህንጅሬ አመ ቤኬረ። ከናፉ ማሎ ገርብቸኬራ ኬና ቶኮ ፉዸዹ” ጄዼ።   


16 ራጂን ሱንሞ፣ “ዹጋ ዋቀዮ ጅራታ አን እሰ ተጃጅሉ ሰና፣ አን ዋን ቶኮሌ ስራ ህንፉዸዹ” ጄዼ ዴብሴ። ዮ ነአማን ጭምሴ እሰ ከዸቴዩ እን ፉዸቹ ድዴ።   


17 ከነረት ነአማን አከነ ጄዼን፤ “ዮ ፉዸቹ ባቴሞ፣ ማሎ አከ ብዮን ጋንጎ ለማ አነ ገርብቸኬቲፍ ኬነሙ አጀጅ፤ ገርብችኬ ስአች ዴብኤ ዋቀዮፍ መሌ ዋቆተ ቶልፈሞ ብራቲፍ ኣርሳ ጉበሙፊ ቀልመ ህንዽኤሱቲ።  
18 ገሩ ዋቀዮ ዋን ቶክቸ ከነ ገርብቸኬቲፍ ሃዺሱ፦ ጎፍታንኮ ዮሙ አችት ሰገዱፍ መነ ቁልቁሉማ ርሞን ሴኑት ነት እርከተ፤ አንስ ዮሙ እን ሰገዱት ነንሰገደ፤ ዋቀዮ ዋን ከነ አነ ገርብቸኬቲፍ ሃዺሱ።”   


19 ኤልሳእስ፣ “ነጋን ዴም” ጄዼን።  

ኤርገ ነአማን ጥኖ አች ፈጋቴ ቦዴ፣  
20 ጌሃዝ ተጃጅላን ኤልሳእ ነመ ዋቃ ሰና አከነ ኦፊን ጄዼ፤ “ጎፍታንኮ ኡቱ ኬና እን ፍዴ ሰነራ ህንፉዸን ነአማን ነምቸ ወረ አራም ከነ አከሱመት ገድ ለክሴ። ዹጋ ዋቀዮ ጅራታ፣ አን እሰ ፋነ ፊጌን ዋ እራ ፉዸዸ።”   


21 ከናፉ ጌሃዝ ደፌ ንእማን ዱካ ቡኤ። ነአማንስ ዮሙ አከ እን ገረሳት ፊጋ ጅሩ አርጌት እሰ ስመቹዻፍ ጋሪራ ቡኤ፣ “ወን ሁንድ ነጉማ?” ጄዼ እሰ ጋፈቴ።   


22 ጌሃዝስ አከነ ጄዼ ዴብሴፍ፤ “ወን ሁንድኑ ነጉመ። ጎፍታንኮ፣ ‘ኩኖ አሙመ ወልዳ ራጆታ ኬሳ ደርገጎትን ለመ ብየ ጋራ ኤፍሬምራ ነት ዹፈኒሩ። ማሎ ሜቲ ታላንቲ ቶኮፊ ኡፈተራ ጀላ ለመ ኬኒፍ’ አከን ሲን ጄዹፍ ነ ኤርጌ።”   


23 ነአማንሞ ጌሃዚን፣ “አኩመ ፌዼሌ ተኡ ታላንቲ ለመ ፉዸዹ” ጄዼ። እንስ አከ ጌሃዝ ዋን ሰነ ፉዸቱፍ ጭምሴ እሰ ከዸቴ፤ ኤርገሲስ ሜቲ ታላንቲ ለመ ቦርሳ ለመት ህዼ ኡፈተራ ጀላ ለመ ወጅን ተጃጅልቶተሳት ኬኔ። እሳንስ ባተኒ ጌሃዝ ዱረ ቀጄለን።  
24 ጌሃዝስ ዮሙ ጋረ ብረ ገኤት ዋን ሰነ ሆጄቶተ ሰነ ሀርካ ፉዼ መነ ኬሰ ኦል ካኤ። ነሞተ ሰነስ ኦፍራ ጌጌሴ፤ እሳንስ ከአኒ ዴመን።  
25 እንስ ኤርገሲ ዸቄ ፉለ ጎፍታሳ ኤልሳእ ዱረ ዻበቴ።  

ኤልሳእስ፣ “ጌሃዝ፣ አት ኤሰ ቱርቴ?” ጄዼ ጋፈቴ።  

ጌሃዝሞ፣ “አን ገርብችኬ ኤሰዩ ህንዴምኔ” ጄዼ ዴብሴ።   


26 ኤልሳእ ገሩ አከነ ጄዼን፤ “ዬሮ ነምች ሱን ስእ ስመቹፍ ጋሪሳራ ቡኤ ሰነት ሀፉርኮ ስ ወጅን ህንቱሬ? ዬሮን ኩን ዬሮ እት ማለቀ ዮካን ወያ፣ ለፈ ቆቲሳ ኤጄርሳ፣ እዶ ዻባ ወይኒ፣ ቡሻዬ፣ ከረ ሎኒ ዮካን ገርቦተ ዺራፊ ገርቦተ ነዼኒ ፉዸተኒዻ?  
27 ለምጢን ነአማን ሱን ሀመ በረ በራት ስኢፊ ሰኚኬት ቀበቴ ሀፈ።” እንስ ለምጣኤ አኩመ ጨቢ አዳቴ ፉለ ኤልሳእ ዱራ በኤ ዴሜ።    

 6

ቆቶን ብሻንረ ዴሜ 
 

1 እልማን ራጆታ ሱን ኤልሳኢን አከነ ጄዸን፤ “ኩኖ፣ እዶን ኑ ስ ወጅን ወል ጌኙ ኑት ዽጰቴረ።  
2 አከ ኑ ዮርዳኖስ ዸቅኔ ቶኮን ቶኮንኬኘ ሙከ ጭረትኔ እዶ ጅራትኑ አችት እጃረኑፍ ኑ ኤየም።”  

እንስ፣ “ዸቃ” ጄዼን።   


3 እሳን ኬሳ ነምን ቶኮ፣ “ማሎ አት ኑ ገርቦተኬ ወጅን ህንዴምቱ?” ጄዼ ጋፈቴ።  

ኤልሳእሞ፣ “ነንዴመ” ጄዼ ዴብሴ።  
4 እንስ እሳን ወጅን ዴሜ።  

እሳን ዮርዳኖስ ዸቀኒ ሙከ ጭረቹ ጀልቀበን።  
5 እሳን ኬሳ ቶኮ ኡቱ ሙከ ሙሩት ጅሩ ቆቶትን ሙከሳራ ቡቀኤ ብሻን ኬሰ ቡኤ። ነምች ሱንስ፣ “ወዮ ካ፣ ያ ጎፍታኮ፤ ወን ኩን ዋን ኤርግፈተሜዸ!” ጄዼ እዬ።   


6 ነምን ዋቃ ሱንስ “ቆቶትን ኤሰ ቡኤ?” ጄዼ ጋፈቴ። ዮሙ እን እዶ ቆቶትን ሱን ቡኤ እሰ አርግሲሴት ኤልሳእ ሙከ ጥና ቶኮ ኩቴ አች ኬሰ ቡሴ አከ ስቢል ሱን ብሻን ጉባ ዴሙ ጎዼ።  
7 እንስ፣ “ኦል ፉዸዹ” ጄዼን። ነምች ሱንስ ሀርከ ድሪርፈቴ ቆቶሳ ፉዸቴ።   

ኤልሳእ ነሞተ ሶርያ ጃምሴ 
 

8 ዬሮ ሰነት ሞቲን ሶርያ እስራኤሊን ወል ሎላ ቱሬ። እንስ ኤርገ አጀጆተ ሎልቶተሳቲን መርአቴ ቦዴ፣ “አን ለፈ አከሲቲፊ ለፈ አከሲ ኬሰ ቁበተኮ ነንዻበዸ” ጄዼ።   


9 ነምን ዋቃ ሱንስ፣ “ሰበቢ ነሞትን ሶርያ አችት ገድ ቡኣ ጅረኒፍ አት አከ ከራ ሰናን ህንደበሬ ኦፍ ኤገዹ” ጄዼ ሞቲ እስራኤልት ኤርጋ ኤርጌ።  
10 ከናፉ ሞቲን እስራኤል ገረ እዶ ነምን ዋቃ ሱን ዋኤሳ ዱበቴ ሰናት ነመ ኤርጌ ንቶአቴ። ኤልሳእስ አከ ሞትች እዶወን አከሲራ ኦፍ ኤገቱ አሙማ አመ እሰ አኬከቺሴ።   


11 ወን ኩን አከ መሌ ሞቲ ሶርያ ኣርሴ። እንስ አጀጆተ ሎልቶተሳ ወልት ዋሜ፣ “እስን አመ ነመ ኑ ኬሳ ሞቲ እስራኤሊፍ ሆጄቻ ጅሩ ነት ህንህምተኒ?” ጄዼ ጋፈቴ።   


12 አጀጆተ ሰነ ኬሳ ነምን ቶኮ አከነ ጄዼ፤ “ያ ጎፍታኮ ሞትቸ፣ ኑ ኬሳ ነምን አከሲ ህንጅሩ፤ ገሩ ኤልሳእ ራጅቸ እስራኤል ኬሰ ጅሩ ሰነቱ ዱቢ አት ዲንቀኬ ኬሰት ዱበቱ ሁንደ ሞቲ እስራኤልት ህመ።”   


13 ሞትች ሶርያስ፣ “አከ አን ነመ እት ኤርጌ እሰ ቀብሲሱ ደንደኡፍ ዸቃቲ ለፈ እን ጅሩ እላላ” ጄዼ አጀጄ። ኦዱን፣ “እን ዶታን ኬሰ ጅረ” ጄዹ ቶኮስ እሰት ህመሜ።  
14 እንስ ኤርገሲ ፈርዴን፣ ጋሪወኒፊ ወራነ ጀባ አችት ንኤርጌ። እሳንስ ሀልከኒን ዸቀኒ መጋላ ሰነ መርሰን።   


15 ዮሙ ተጃጅላን ነመ ዋቃ ሰና ጉያ እት ኣኑ ገነመ በሪን ገድ በኤት ሁምን ወራና ቶኮ ፈርዴኒፊ ጋሪወኒን መጋላ ሰነ መርሴ ቱሬ። ተጃጅላን ሱንስ፣ “ወዮ ካ፣ ያ ጎፍታኮ፣ ማል ጎኑ?” ጄዼ ጋፈቴ።   


16 ራጂን ሱንሞ፣ “ህንሶዳትን፤ ወር ኑ ወጅን ጅረን ወረ እሳን ወጅን ጅረን ጫለኒቲ” ጄዼ ዴብሴ።   


17 ኤልሳእስ፣ “ያ ዋቀዮ፣ አከ እን አርጉ ደንደኡፍ እጀሳ በኒፍ” ጄዼ ከዸቴ። ዋቀዮስ እጀ ተጃጅላ ሰና ንበኔ፤ እንስ ምልአቴ አከ ጋረን ሱን ናኖ ኤልሳእት ፈርዴኒፊ ጋሪወን እብዳቲን ጉተመኒ ጅረን ንአርጌ።   


18 ዲን ሱን ገረሳት ገድ ቡናን ኤልሳእ፣ “ጀረ ከነ ጃምስ” ጄዼ ዋቀዮን ከዸቴ። ከናፉ ዋቅን አኩመ ኤልሳእ እሰ ከዸቴ ሰነ እሳን ጃምሴ።   


19 ኤልሳእስ፣ “ከራን ሱን ከነ ምት፤ መጋላን ሱንስ ከነ ምት። አመ ነ ዱካ ቡኣ፤ አንስ ነመ እስን በርባደንት እስነን ጌሰ” ጄዼን። እንስ አከሲን ሰማርያት እሳን ንጌሴ።   


20 ኤርገ እሳን መጋላ ሰነ ሴነኒ ቦዴ ኤልሳእ፣ “ያ ዋቀዮ አከ እሳን አርጉ ደንደአኒፍ እጀ ጀረ ከና በኒፍ” ጄዼ። ዋቀዮስ እጀሳኒ ንበኔፍ፤ እሳንስ አከ ሰማርያ ኬሰ ጅረን ንአርገን።   


21 ሞቲን እስራኤልስ እሳን አርግናን፣ “ያ አባኮ፣ አን እሳን ፍጡ? አን እሳን ፍጡ?” ጄዼ ኤልሳእን ንጋፈቴ።   


22 እንስ አከነ ጄዼ ዴብሴ፤ “እሳን ህንፍጥን፤ አት ነሞተ ቦጅቴ ጎራዴኬቲን ዮካን ጥየኬቲን ንአጄፍታ? አከ እሳን ኛተኒ ዹገኒ ገረ ጎፍታሳኒት ዴብአኒፍ ኛታፊ ዹጋቲ ዽኤሲፍ።”  
23 ከናፉ እን ጭዸ ጉዳ ቆጴሴፊ ኤርገ እሳን ኛተኒ ዹገኒ ቦዴ ኦፍራ እሳን ጌጌሴ፤ እሳንስ ገረ ጎፍታሳኒት ዴብአን። ነሞትን ሶርያስ ኤርገሲ ዴብአኒ ብየ እስራኤል ህንዌረሬ።   

ቤን-ሀዳድ ሰማርያ መርሴ 
 

24 ዬሮ ገባባ ቦዴ፣ ቤን-ሀዳድ ሞትች ሶርያ ሎልቶተሳ ሁንደ ወልት ቀበቴ ዸቄ ሰማርያ መርሴ።  
25 ቤለ አከ መሌ ሀማቱ መጋላ ሰነ ኬሰ ቱሬ፤ ዋን መጋላን ሱን ዬሮ ዼራዻፍ መርፈምቴፍ፣ መታን ሀሬ ቶኮ ሜቲ ሰቅሊ ሰዴተመት፣ ኡዳን ጉጌ ኪሎን ቶኮ ሀርከ አፉር ኬሳ ሀርክ ቶኮ ሜቲ ሰቅሊ ሸንት ጉርጉረሜ።   


26 ኡቱ ሞቲን እስራኤል ደላ ዸጋ እራን ደርቡ ዱበርቲን ቶኮ፣ “ያ ጎፍታኮ ሞትቸ፣ ነ ገርጋር” ጄቴ እት እይቴ።   


27 ሞትችሞ አከነ ጄዼ ዴብሴፍ፤ “ዮ ዋቀዮ ስ ህንገርጋርን አን ኤሳን ገርጋርሰ ሲፍ አርገ? ኦብዲ ምዻኒራ ሞ? እዶ ወይኒ እት ጩንፈንራ?”  
28 ኤርገሲ፣ “ረኮንኬ ማል?” ጄዼ እሼ ጋፈቴ።  

እሼንስ አከነ ጄቴ ዴብፍቴፍ፤ “ዱበርቲን ኩን፣ ‘አከ ኑ ሀርአ እሰ ኛኑፍ ሙጫኬ ኑ ኬን፤ ቦርሞ ሙጫኮ ኛትናቲ’ ናን ጄቴ።  
29 ከናፍ ኑ ሙጫኮ ብልቼፈትኔ ኛትኔ። ጉያ እት ኣኑትሞ አን፣ ‘አከ ኑ እሰ ኛኑፍ ሙጫኬ ኑፍ ኬን’ ጄዼን። እሼን ገሩ ሙጫሼ ንዾክፈቴ።”   


30 ሞትች ዮሙ ዱቢ ዱበርቲ ሰና ዸገኤት ኡፈተሳ ተርሳሴ። ኡቱ እን ደላ ዸጋ እራን ደርባ ጅሩ ነሞትን አከ እን ዸግነሳት ኣንሴ ወያ ገዳ ኡፈቴ ጅሩ አርገን።  
31 እንስ፣ “ዮ መታን ኤልሳእ እልመ ሻፋጥ፣ ኤደነ እሰረ ቡሌ፣ ዋቅን ነ ሃአደቡ፤ አደቢን ሱንስ አከ መሌ ነት ሃጭሙ!” ጄዼ።   


32 ዬሮ ከነት ኤልሳእ መነሳ ኬሰ ታኣ ቱሬ፤ ማንጉዶትንስ እሰ ወጅን ተታኣ ቱረን። ሞትች ኤርገማ ቶኮ ኦፍ ዱረ ኤርጌ፤ ገሩ ኡቱ ኤርገማን ሱን ህንዹፍኑ ኤልሳእ ማንጉዶታን አከነ ጄዼ፤ “እስን አከ ነምች ነመ አጄሱ ኩን መታ ነራ ኩቱፍ ነመ ኤርጌ አርግቱ? ኩኖ ዮ ኤርገማን ሱን ዹፌ በልበለ ጩፋቲ ኦል ሴኑ ዾዋ። ኮቴን ጎፍታሳ እሰ ዱባን ዸገአማ ጅረ ምቲ?”  
33 ኡቱመ እን አመዩ እሳን ወጅን ሃሰኣ ጅሩ፣ ኤርገማን ሱን ገረሳ ዹፌ።  

ሞትችስ፣ “በላን ኩን ዋቀዮ ብራ ዹፌ። አን ስአች ማሊፍን ዋቀዮን ኤገ?” ጄዼ።    

1 ኤልሳእ፣ “ዱቢ ዋቀዮ ዸገኣ። ዋቀዮ አከነ ጄዸ፦ ቦር ዮነ ከረ ሰማርያ ዱረት ዳኩን ሰፈርቱን ቶኮ ሰቅሊ ቶኮት፣ ገርቡን ሰፈርቱን ለመሞ ሰቅሊ ቶኮት ጉርጉረመ” ጄዼ።   


2 አጀጃን ሎልቶታ ከን ሞትች እሬሳት እርከቴ ሱን ነመ ዋቃ ሰናን፣ “ኡቱመ ዋቀዮ ከረ ቡርቃ ሰሚወኒ በኔዩ ወን ኩን ተኡ ደንደኣ?” ጄዼ።  

ኤልሳእሞ፣ “አት እጁመኬቲን አርግተ፤ ገሩ ቶኮሳሌ ህንኛቱ!” ጄዼ።   

ወር ሶርያ በቀተን 
 

3 ዬሮ ከነት ነሞተ ለምጢ ቀበን አፉርቱ በልበለ እቲን መጋለቲ ሴነን ዱረ ቱሬ። እሳንስ አከነ ወሊን ጄዸን፤ “ኑ ማሊፍ ሀመ ዱኑት አስ ቴኘ?  
4 ዮ ኑ፣ ‘ኮታ መጋላ ሴና’ ጄኔ፣ ቤል አች ጅረ፤ ኑስ ንዱነ። ዮ አስ ቱሬ ንዱነ። ከናፉ ኮታ ገረ ቁበተ ወረ ሶርያ ዸቅና። ዮ እሳን ኑ ማረን ንጅራትነ፤ ዮ እሳን ኑ ፍጠንሞ ንዹምነ።”   


5 እሳን ገልገለ ድምምሳን ከአኒ ገረ ቁበተ ወረ ሶርያ ንዸቀን። ዮሙ እሳን ቁበተ ሰነ ብረ ገአንት ነምን ቶኮዩ አች ህንቱሬ፤  
6 ኩንስ ሰበቢ ጎፍታን አከ ወር ሶርያ ድድቹ ጋሪወኒ፣ ፈርዴኒቲፊ ከን ወራነ ጉዳ ዸገአኒ፣ “ኩኖ፣ ሞቲን እስራኤል ኑ ዸኡፍ ጄዼ ሞቲ ሄቶታቲፊ ሞቲ ወረ ግብጥ ኑት ብተቴረ!” ወሊን ጄዸን ጎዼፍ።  
7 ከናፉ እሳን ዱንካነሳኒ፣ ፈርዴኒፊ ሀሮተሳኒ ዺሰኒ ድምምሳን በቀተን። ቁበተሳኒስ አኩመ ጅሩት ዺሰኒ ሉቡሳኒ ኦልፈቹዻፍ ንበቀተን።   


8 ነሞትን ለምጢ ቀበን ሱን ዳሪ ቁበተ ሰና ብረ ገአኒ ዱንካነ ቶኮ ሴነን። እሳንስ ዋ ኛተኒ ዹገኒ ሜቲ፣ ወርቄፊ ወያ ጉረተኒ ዸቀኒ ዾክፈተን። አመሌ ዴብአኒ ዱንካነ ብራ ሴነኒ ዋ ኬሳ ጉረተኒ አከሱመ ዾክፈተን።   


9 ከነረት እሳን አከነ ወሊን ጄዸን፤ “ኑ ዋን ቀጄላ ሆጄቹት ህንጅሩ፤ ጉያን ኩን ጉያ ኦዱ ጋሪት፤ ኑ ገሩ እኑመ ጨልእፍኔ። ዮ ኑ ሀመ በርኡት ጨልእፍኔ አደቢቱ ኑ ኤገተ። ከናፉ ኮታ ደፍኔ ዸቅኔ ኦዱ ከነ መነ ሞቱማት ህምና።”   


10 እሳንስ ዸቀኒ ነሞተ ከረ መጋላ ኤገን ዋመኒ፣ “ኑ ገረ ቁበተ ወረ ሶርያ ንዸቅኔ፤ ነምን ቶኮሌ አች ህንቱሬ፤ ሰገሌን ነመ ቶኮዩ ህንዸገአምኔ። ፈርዴኒፊ ሀሮተ ህዸመኒፊ ዱንካነ አኩመ ዻበሜት ዺፈሜ ቆፈቱ ቱሬ” ጄዸን።  
11 ወር ከረ ኤገን ሱንስ ኦዱ ከነ ንለብሰን፤ ኦዱን ሱንስ መሰራ ሞቱማ ኬሰት ንዸገአሜ።   


12 ሞትችስ ሀልከኒን ከኤ አጀጆተ ሎልቶተሳቲን አከነ ጄዼ፤ “አን ዋን ወር ሶርያ ኑት ሆጄተን እስንትን ህመ፤ እሳን አከ ኑ ቤላን ሚዸማ ጅሩ ቤኩ፤ ከናፉ እሳን፣ ‘ዹጉማን እሳን ገድ ንበኡ፤ ኤርገሲስ ኑ ኡቱመ ሉቡን ጅረኑ እሳን ቀብኔ መጋለቲ ሴነ’ ጄዸኒ ያዱዻን ባድያ ኬሰ ዾከቹዻፍ ቁበተ ዺሰኒ በአን።”   


13 አጀጆተ ሎልቶተሳ ኬሳ ቶኮ አከነ ጄዼ ዴብሴ፤ “ነሞትን ቶኮ ቶኮ ፈርዴን መጋላ ኬሰት ሀፈን ኬሳ ሸን ፉዸተኒ ሃዴመን። ረክንሳኒ አኩመ እስራኤሎተ አስት ሀፈን ሁንዳት፤ ዹጉማን እሳን አኩመ እስራኤሎተ ዹመን ሰነ ሁንዳ ንተኡ። ከናፉ ኮታ ዋን ተኤ ቤኩዻፍ እሳን ኤርግና።”   


14 ከናፉ እሳን ጋሪወን ለመ ፈርዴንሳኒ ወጅን ንፍለን፤ ሞትችስ፣ “ዸቃቲ እላላ” ጄዼ ሎልቶተ ሶርያ ዱባን እሳን ኤርጌ።  
15 እሳንስ ሀመ ዮርዳኖስት እሳን ዱካ ቡአን፤ ኩኖ ከራን ሁንድ ኡፈታፊ ምአ ወር ሶርያ ዬሮ አሪቲዻን በቀተንት ደደርበተኒን ጉተሜ ቱሬ። ኤርገሞትን ሱንስ ዴብአኒ ሞትቸት ህመን።  
16 ኤርገሲስ ነሞትን ገድ ያአኒ ቁበተ ወረ ሶርያ ንሳመን። ከናፉ አኩመ ዋቀዮ ዱበቴ ሰነ ዳኩን ሰፈርቱን ቶኮ ሰቅሊ ቶኮት፣ ገርቡን ሰፈርቱን ለመሞ ሰቅሊ ቶኮት ጉርጉረሜ።   


17 ሞትችስ ዬሮ ከነት አጀጃ ሎልቶታ ከን እሬሳት እርከቴ ቱሬ ሰነ እት ጋፈተማ ከራ ጎዼ ሙዴ፤ ነሞትንስ ከረ ዱረት እሰረ ያአን፤ እንስ አኩመ ነምን ዋቃ ዬሮ ሞትች መነሳ ዹፌት ዱበቴ ሰነ ንዱኤ።  
18 ኩንስ አኩመ ነምን ዋቃ ሱን፣ “ቦር ዮነ ከረ ሰማርያ ዱረት ዳኩን ሰፈርቱን ቶኮ ሰቅሊ ቶኮት፣ ገርቡን ሰፈርቱን ለመሞ ሰቅሊ ቶኮት ንጉርጉረመ” ጄዼ ሞትቸት ህሜ ሰነ ተኤ።   


19 አጀጃን ሎልቶታ ሱንስ ነመ ዋቃ ሰናን “ኡቱመ ዋቀዮ ከረ ቡርቃ ሰሚወኒ በኔሌ ወን ኩን ተኡ ደንደኣ?” ጄዼ። ነምን ዋቃ ሱንሞ፣ “አት እጁመኬቲን አርግተ፤ ገሩ ቶክቸሳሌ ህንኛቱ!” ጄዼ።  
20 ወን እሰረ ገኤስ ዹጉማን ከናዸ፤ እን ዋን ነሞትን ከረ ዱረት እሰረ ያአኒፍ ዱኤቲ።    

ለፍት ዱበርቲ ሱነም ንዴብኤፍ 
 

1 ዬሮ ከነት ኤልሳእ ዱበርቲ እልመሼ ዱኣ ካሴፍ ሰናን፣ “ሰበቢ ዋቀዮ ቤለ ወጋ ቶርበ ቱሩ ቶኮ ብየ ከነት አጀጄፍ፣ ማቲኬ ወጅን አሲ ዴሚቲ እዶ ጅራቹ ደንዴሱ ከምዩ ጅራዹ” ጄዼ።  
2 ዱበርቲን ሱንስ ካቴ አኩመ ነምን ዋቃ ሱን ጄዼን ጎቴ። እሼፊ ማቲንሼ ዸቀኒ ብየ ፍልስጤሞታ ኬሰ ወጋ ቶርበ ጅራተን።   


3 እሼንስ ዹመ ወጋ ቶርባት ብየ ፍልስጤሞታቲ ዴብቴ መናፊ ለፈሼ ከዸቹፍ ገረ ሞትቻ ንዸቅጤ።  
4 ሞትችስ፣ “ሜ ዋን ኤልሳእ ሆጄቴ ጉርጉዳ ነት ህም” ጄዼ ጌሃዝ ተጃጅላ ነመ ዋቃ ሰነ ወጅን ሃሰኣ ቱሬ።  
5 ኡቱመ ጌሃዝ አከ ኤልሳእ ነመ ዱኤሌ ዱኣ ካሴ እሰት ህሙት ጅሩ ዱበርቲን ኤልሳእ እልመሼ ዱኣ ካሴፍ ሱን መናፊ ለፈሼ ከዸቹዻፍ ገረ ሞትቻ ዹፍቴ።  

ጌሃዝስ፣ “ያ ጎፍታኮ ሞትቸ፣ ዱበርቲን ኤልሳእ ሙጫሼ ዱኣ ካሴፍ ሱን ኩኖት” ጄዼ።  
6 ሞትች ዋኤ ዋን ሰና ዱበርትቲ ጋፈቴ፤ እሼንስ እት ህምቴ።  

እንስ ኤርገሲ ቆንዳለ ቶኮ ዱቢሼት ረመዴ፣ “ገሊ ጉያ እሼን ብያ ባቴ ጀልቀቤ ለፈ ቆቲሳሼራ አርገሜ ሁንደ እት ደበሊቲ ዋን ከንሼ ቱሬ ሁንደ ዴብሲፍ” ጄዼን።   

ሀዛኤል ቤን-ሀዳድን አጄሴ 
 

7 ኤልሳእ ደማስቆ ዸቄ፤ ቤን-ሀዳድ ሞትች ሶርያሞ ዹኩብሰቴ ቱሬ። ሞቲን ሱንስ ዮሙ፣ “ነምን ዋቃ ሱን አስ ዹፌ ጅረ” ጄዸኒ እት ህመንት፣  
8 ሀዛኤሊን አከነ ጄዼ፤ “ኬና ወዪ ፉዸዹቲ ዸቂ ነመ ዋቃ ሰነ ስመዹ። ከራሳቲንስ፣ ‘አን ዹኩበ ከነራ ነንሀፋ?’ ጄዺ ዋቀዮን ጋፈዹ።”   


9 ሀዛኤልስ ዋን ደማስቆ ኬሳ አከ መሌ ገጋሪ ተኤ ፉዸቴ ኬና ፌኢሰ ጋለ አፉርተማቲን ኤልሳእን ስመቹ ዸቄ። ኦል ሴኔስ ፉለሳ ዱረ ዻበቴ፣ “እልመኬ ቤን-ሀዳድ ሞትቸ ሶርያቱ፣ ‘አን ዹኩበ ከነራ ሀፋ?’ ጄዼ ስት ነ ኤርጌ” ጄዼን።   


10 ኤልሳእሞ፣ “ዸቂቲ፣ ‘አት ዹጉማንራ ሀፍተ’ ጄዺን፤ ገሩ ዋቀዮ አከ እን ዹጉማን ዱኡ ነ አርግሲሴረ” ጄዼ ዴብሴፍ።  
11 ኤልሳእ ሀመ ሀዛኤል ቃነኡት ኡቱ እጀ እራ ህንቡቅፈትን እሰ እላሌ። ኤርገሲ ነምን ዋቃ ሱን ቦኡ ጀልቀቤ።   


12 ሀዛኤልስ፣ “ጎፍታንኮ ማሊፍ ቦአ?” ጄዼ ጋፈቴ።  

እንሞ አከነ ጄዼ ዴብሴ፤ “ሰበቢ አን ሚዻ አት እስራኤልት ፍዱ ቤኩፍ፤ አት ደአትኖሳኒት እብደ ነቅጠ፤ ደርገጎተሳኒ ጎራዴዻን ፍጠ፤ ዳእመንሳኒ ለፋን ዾፍቴ ምምጭርቅስተ፤ ዱበርቶተሳኒ ከኔን ኡልፋአን ገራ በቀቅስተ።”   


13 ሀዛኤል፣ “አን ገርብችኬ ሰሬን ኩን አከሚን ዋን ሀምቱ አከና ሆጄዸ?” ጄዼ።  

ኤልሳእሞ፣ “ዋቀዮ አከ አት ሞቲ ሶርያ ታቱ ነ አርግሲሴረ” ጄዼ ዴብሴፍ።   


14 ሀዛኤል ኤርገሲ ኤልሳእ ብራ በኤ ገረ ጎፍታሳት ዴብኤ። ዮሙ ቤን-ሀዳድ፣ “ኤልሳእ ማል ሲን ጄዼ?” ጄዼ ጋፈቴትስ፣ ሀዛኤል፣ “እን አከ አት ዹጉማንራ ሀፍቱ ነት ህሜ” ጄዼ ዴብሴ።  
15 እን ገሩ ጉያ እት ኣኑ ወያ ፉርዳ ቶኮ ፉዼ ብሻን ኬሰ ጩጴ ፉለ ሞትቻ ሀጉጌ፤ አከሲን ሞትች ዱኤ። ኤርገሲ ሀዛኤል እዶሳ ቡኤ ሞቲ ተኤ።   

ዬሆራም ሞትቸ ይሁዳ 
 
8፥16‑24 ኩወፈ – 2ሴና 21፥5‑10፣20  


16 በረ ዬሆራም እልመ አሃብ ሞትቸ እስራኤል ኬሰ ወጋ ሸነፋት ዮራም እልም ዬሆሻፋጥ ሞትቸ ይሁዳ ሱን ሞቲ ተኤ ቡልቹ ጀልቀቤ።  
17 ዬሮ ሰነት ኡሙሪንሳ ወጋ ሶዶሚ ለመ ቱሬ፤ እንስ ዬሩሳሌም ኬሰ ታኤ ወጋ ሰዴት ንቡልቼ።  
18 እንስ አኩመ መን አሃብ ጎዼ ቱሬ ሰነ ከራ ሞቶተ እስራኤል ዱካ ቡኤ፤ እንተለ አሃብ ፉዼ ቱሬቲ። ፉለ ዋቀዮ ዱረትስ ዋን ሀማ ሆጄቴ።  
19 ተኡስ ዋቀዮ ሰበቢ ገርብቸሳ ዳዊቲፍ ጄዼ ይሁዳ በሌሱን ፌዺ ዋቀዮ ህንቱሬ። እን ዳዊቲፊ ሰኚሳቲፍ እብሳ በረ በራ ዻቡፍ ከኩ ገሌ ቱሬ።   


20 በረ ዮራም ኬሰ ኤዶም ይሁዳት ፍንጭሌ ሞቲ ኦፊሳ ሞስፈቴ።  
21 ከናፉ ዮራም ጋሪወንሳ ሁንደ ወጅን ዛኢር ዸቄ። ወር ኤዶምስሳፊ አጀጆተ ጋሪወንሳ መርሰን፤ እን ገሩ ሀልከኒን ከኤ እሳን ንዸኤ፤ ሎልቶትንሳ ገሩ ገረ ብየሳኒት በቀተን።  
22 ኤዶም ሀመ ሀርኣትሌ አኩመ ይሁዳት ፍንጭሌት ጅረ። ልብናንስ ዬሩመ ሰነት ፍንጭሌ።   


23 ወንቶትን በረ ሞቱማ ዮራም ኬሰ ሆጄተመን ከን ብራቲፊ ወን እን ሆጄቴ ሁንድ ክታበ ሴና ሞቶተ ይሁዳ ኬሰት በሬፈመኒሩ ምቲ?  
24 ዮራም አቦቲ ኦፊ ወጅን ቦቆቴ መጋላ ዳዊት ኬሰት እሳን ብረት ንአዋለሜ። አሃዝያን እልምሳ እዶሳ ቡኤ ሞቲ ተኤ።   

አሃዝያ ሞትቸ ይሁዳ 
 
8፥25‑29 ኩወፈ – 2ሴና 22፥1‑6  


25 በረ ዬሆራም እልመ አሃብ ሞትቸ እስራኤል ኬሰ ወጋ ኩዸ ለመፋት አሃዝያን እልም ዮራም ሞቲ ይሁዳ ተኤ ቡልቹ ጀልቀቤ።  
26 አሃዝያን ዬሮ ሞቲ ተኤት ኡሙሪንሳ ወጋ ድግደሚ ለመ ቱሬ፤ እንስ ዬሩሳሌም ኬሰ ታኤ ወጋ ቶኮ ንቡልቼ። መቃን ሃዸሳ አታልያዸ፤ እሼንስ እንተለ እልመ ኦምሪ ሞትቸ እስራኤል ሰና ቱርቴ።  
27 እንስ ከራ መነ አሃብ ዱካ ቡኤ፣ አኩመ መን አሃብ ጎዼ ሰነ ፉለ ዋቀዮ ዱረት ዋን ሀማ ሆጄቴ፤ እን ከራ ፉዻቲን ማቲ አሃብት ፍሮሜ ቱሬቲ።   


28 አሃዝያንስ ዮራም እልመ አሃብ ወጅን ሀዛኤል ሞትቸ አራም ሎሉዻፍ ራሞት ግልኣድት ዱሌ። ወር አራምስ ዮራምን ንመዴሰን፤  
29 ከናፉ ዬሆራም ሞትች መዳ ወር አራም ዬሮ እን ራማት ኬሰት ሀዛኤል ሞትቸ አራም ወጅን ወል ሎሌት እሰ መዴሰን ሰነ ፈዩፍ ጄዼ ይዝርኤልት ዴብኤ።  

ከነረት አሃዝያን እልም ዮራም ሞትች ይሁዳ ሰበቢ እን መዳኤ ቱሬፍ ዮራም እልመ አሃብ አርጉፍ ገረ ይዝርኤልት ገድ ቡኤ።    

ዬሁን ሞቲ እስራኤል ተኤ ድበሜ 
 

1 ኤልሳእ ራጅች እልማን ራጆታ ኬሳ ነመ ቶኮ ዋሜ አከነ ጄዼን፤ “ሙዺኬ ህዸዹቲ ብልቃጢ ዘይቲ ከነ ፉዺ ራሞት ግልኣድ ዸቅ።  
2 ዬሮ አች ጌሱት ዬሁ እልመ ዬሆሻፋጥ እልመ ንምሺ ሰነ በርባድ። ገረሳ ዸቂቲ ሚልቶተሳ ብራ እሰ ፉዺቲ ዲንቀት እሰ ገልች።  
3 ኤርገሲ ብልቃጢ ሰነ ፉዺ ዘይቲ ሰነ መታሳት ነቂቲ፣ ‘ዋቀዮ አከነ ጄዸ፦ አን እስራኤልረት ሞቲ ጎዼ ስ ድቤረ።’ ኤርገሲ በልበለ በነዹቲ ፊግ መሌ ህንቱርን!”   


4 ከናፉ ራጅች ደርገጌስ ሱን ከኤ ራሞት ግልኣድ ዸቄ።  
5 ዮሙ አች ገኤትስ አጀጆተ ሎልቶታ ከኔን ወልት ቀበመኒ ተታአን አርጌ። እንስ፣ “ያ አጀጃ፣ አን ኤርጋ ሲፍ ቀበ” ጄዼ።  

ዬሁንሞ፣ “ኑ ኬሳ፣ አት ኤኙፍ ኤርጋ ቀብደ?” ጄዼ ጋፈቴ።  

እንስ፣ “ያ አጀጃ፣ ስኢፍ” ጄዼ ዴብሴ።   


6 ዬሁን ከኤ መነ ኦል ሴኔ። ራጅች ሱን መታ ዬሁት ዘይቲ ነቄ አከነ ጄዼን፤ “ዋቀዮ ዋቅን እስራኤል አከነ ጄዸ፤ ‘አን ሰበ ዋቀዮ፣ እስራኤልረት ሞቲ ጎዼ ስን ድበ።  
7 አት መነ ጎፍታኬቲ መነ አሃብ በሌሱ ቀብደ፤ አንስ ዺገ ገርቦተኮ ራጆታቲፊ ዺገ ገርቦተ ዋቀዮ ከኔን ኢዛቤል ዸንገላፍቴ ሁንደ ሃሎ ነንባሰ።  
8 መን አሃብ ጉቱማን ጉቱት ንበደ። አን ዺረ ማቲ አሃብ ከኔን እስራኤል ኬሰት ሀፈን ሁንደ ገርበስ ተኡ ብርመዱ ነንበሌሰ።  
9 አን መነ አሃብ አኩመ መነ ዬሮብኣም እልመ ኔባቲፊ አኩመ መነ በእሻን እልመ አሂያ ሰና ነንጎዸ።  
10 ኢዛቤልንሞ ሰሮተቱ ብየ ይዝርኤል ኬሰት ኛተ፤ ነምን ቶኮዩ እሼ ህንአዋሉ።’ ” እንስ ኤርገሲ በልበለ በነቴ ፊጌ።   


11 ዬሁን ገረ አጀጁወን እሰ ወጅን ቱረን ሰናት ገድ ባናን እሳን ኬሳ ነምን ቶኮ፣ “ወን ሁንድ ነጉማ? ነምች መራቱን ኩን ማሊፍ ስ ብረ ዹፌ?” ጄዼ እሰ ጋፈቴ።  

ዬሁንስ፣ “አት ነምቻፊ ዋን እን ዱበቴ ንቤክተ” ጄዼ ዴብሴፍ።   


12 እሳንስ፣ “ኩን ዹጋ ምት! ኑት ህም” ጄዸኒን።  

ዬሁን፣ “ወን እን ነት ህሜ ከናዸ፤ ‘ዋቀዮ አከነ ጄዸ፦ አን እስራኤልረት ሞቲ ጎዼ ስ ድቤረ’ ” ጄዼ ዴብሴፍ።   


13 እሳን ደፈኒ ወያሳኒ ኦፍራ ፉዸኒ ጉለንታወን ዱዋረ እሰ ጀለ አፈን። ኤርገሲሞ መለከተ አፉፈኒ፣ “ዬሁን ሞቲዸ!” ጄዸን።   

ዬሁን ዬሆራሚፊ አሃዝያ አጄሴ 
 
9፥21‑29 ኩወፈ – 2ሴና 22፥7‑9  


14 ከናፉ ዬሁን እልም ዬሆሻፋጥ እልም ንምሺ ዮራምት መለቴ። ዬሮ ሰነት ዮራሚፊ እስራኤል ሁንድ ራሞት ግልኣድራ ሀዛኤል ሞትቸ ሶርያ ኤጋ ቱረን፤  
15 ዬሆራም ሞትች ገሩ መዳ ወር አራም ዬሮ እን ሀዛኤል ሞትቸ አራሚቲን ወል ሎሌት እሰ መዴሰን ሰናፍ ወልኣንሰ አርገቹፍ ጄዼ ይዝርኤልት ዴብኤ ቱሬ። ዬሁን፣ “ዮ ያድንኬ ከነ ተኤ፣ አከ ነምን ቶኮዩ መጋላ ኬሳ ገድ በኤ ዸቄ ኦዱ ከነ ይዝርኤል ኬሰት ኦዴሱ ህንኤየምን” ጄዼ።  
16 እንስ ኤርገሲ ጋሪሳ ሴኔ ሰበቢ ዮራም አችት ቦቆቻ ጅሩፊ ሰበቢ አሃዝያ ሞትች ይሁዳ እሰ አርጉፍ ገድ ቡኤፍ ይዝርኤልት ቀጄሌ።   


17 ኤግዱን ገሞ ኤጉምሳ ከን ይዝርኤል ኬሳረ ዻበቻ ቱሬ ሱን ዮሙ ሎልቶተ ዬሁ ከኔን ዹፋ ጅረን አርጌት፣ “አን ሎልቶተ ዹፋ ጅረን ቶኮን አርገ” ጄዼ እዬ።  

ዬሆራምስ፣ “አባ ፈርዳ ቶኮ ዋሚቲ አከ እን እሳንት ገድ በኤ፣ ‘እስን ነጉመ ዹፍተኒ?’ ጄዼ እሳን ጋፈቱፍ እት ኤርግ” ጄዼ አጀጄ።   


18 አባን ፈርዳ ሱንስ ዬሁ አርጉፍ ጉሉፌ ዸቄ፣ “ሞትች፣ ‘እስን ነጉመ ዹፍተኒ?’ ጄዸ” ጄዼን።  

ዬሁንሞ፣ “አት ነጋራ ማል ቀብደ? ገረገሊቲ ነ ዱካ ቡእ” ጄዼ ዴብሴ።  

ኤግዱን ሱንስ፣ “ኤርገማን እሳን ብረ ገኤረ፤ ገሩ አስ ህንዴብኔ” ጄዼ ህሜ።   


19 ከናፉ ሞትች አባ ፈርዳ ለመፋ ኤርጌ። እንስ ገረሳኒ ዸቄ፣ “ሞትች፣ ‘እስን ነጉመ ዹፍተኒ?’ ጄዸ” ጄዼን።  

ዬሁንሞ፣ “አት ነጋራ ማል ቀብደ? ገረገሊቲ ነ ዱካ ቡእ” ጄዼ ዴብሴ።   


20 ኤግዱን ሱንስ፣ “እን እሳን ብረ ገኤረ፤ ገሩ አስ ህንዴብኔ። ኦፍችሳ አኩመ ኦፍቸ ዬሁ እልመ ንምሺ ሰናት፤ እን አኩመ ነመ መራቴ ቶኮት ኦፋቲ” ጄዼ ህሜ።   


21 ከነረት ዬሆራም፣ “ጋሪኮ ና ቆጴሳ” ጄዼ አጀጄ። ኤርገ ጋሪን ቆጴፈሜ ቦዴ ዬሆራም ሞትች እስራኤሊፊ አሃዝያን ሞትች ይሁዳ፣ ቶኮን ቶኮንሳኒ ጋሪሳኒ ያበተኒ ዬሁ ስመቹ ዸቀን። እሳንስ ለፈ ቆቲሳ ናቦት ነምቸ ይዝርኤል ሰና ኬሰት እሰ አርገተን።  
22 ዬሆራም ዮሙ ዬሁ አርጌት፣ “እዩ፣ አት ነጉመ ዹፍቴ?” ጄዼ ጋፈቴ።  

ዬሁንሞ፣ “ሀመ ሰጋገሉማፊ ፈልፈል ሃዸኬ ኢዛቤል ብየ ጉቴ ጅሩት ነጋ ማልቱ ጅራቹ ደንደአ?” ጄዼ ዴብሴ።   


23 ዬሆራም ኦፍረ ገረገሌ አሃዝያዻን፣ “ያ አሃዝያ፣ ወን ኩን መልቱማዸ!” ጄዼ በቀቴ።   


24 ዬሁን ጥየሳ ደርበቴ ገቲቲ ዬሆራም ግዱ ወራኔ፤ ጥይ ሱንስ ኦኔሳ ኬሰ ፉለኤ፤ እንስ ጋሪሳ ኬሰት ኩፌ።  
25 ዬሁንስ አጀጃ ጋሪሳ ብድቃሪን አከነ ጄዼ፤ “እሳ ፉዺቲ ለፈ ቆቲሳ ናቦት ነምቸ ይዝርኤል ሰና ኬሰት ገት። አከ ዋቀዮ ጋፈ አኒፊ አት ጋሪዻን አሃብ አባሳ ዱባን ጉሉፋ ቱሬ ሰነ አከነ ጄዼ ዋኤሳ ራጂ ዱበቴ ያደዹ፦  
26 ‘አን ከሌሰ ዺገ ናቦቲቲፊ ዺገ እልማንሳ አርጌረ፣ ጄዸ ዋቀዮ፤ አን ዹጉማን አከ አት ገቲ ዺገ ሰና ለፈ ቆቲሳ ሰነረት ባፍቱ ነንጎዸ’ ጄዸ ዋቀዮ። ኤጋ አመ እሰ ፉዺቲ አኩመ ዱቢ ዋቀዮት ለፈ ቆቲሳ ሰነ ኬሰት እሰ ገት።”   


27 አሃዝያ ሞትች ይሁዳ ዮሙ ዋን ከነ አርጌት ከራ ቤት ሀጋንት ጌሱን በቀቴ። ዬሁን፣ “እሰስ አጄሳ!” ጄዼ እያ እሰ አርኤ። እሳንስ ከራ ጉርት ጌሱረት ይብሌኣም ብረት እሰ መዴሰን፤ እን ገሩ ሜግዶት በቀቴ አችት ዱኤ።  
28 ተጃጅልቶትንሳ ጋሪዻን ዬሩሳሌምት እሰ ጌሰኒ አዋለሳ ከን መጋላ ዳዊት ኬሳት አቦቲሳ ብረት እሰ አዋለን።  
29 በረ ዮራም እልመ አሃብ ኬሰ ወጋ ኩዸ ቶኮፋት አሃዝያን ሞቲ ይሁዳ ተኤ።   

ኢዛቤል አጄፈምቴ 
 

30 ኤርገሲ ዬሁን ከኤ ይዝርኤል ዸቄ። ኢዛቤል ዮሙ ዋን ከነ ዸጌሴት እጀሼ ኩለቴ መታ ዸአቴ ፎዳ ኬሳን አለ እላልቴ።  
31 አኩመ ዬሁን ከራን ኦል ሴኔን ኢዛቤል፣ “ዝምሪ፣ አት ነምች ጎፍታኬ አጄፍቴ ነጉመ ዹፍቴ?” ጄቴን።   


32 እንስ ፎዳ ሰነ ኬሳን ኦል እላሌ፣ “ኤኙቱ ነ ብረ ጅረ? ኤኙዸ?” ጄዼ። ጡኣሺወን ለመ ዮካን ሰዲ ተአን ገረሳ ገድ እላለን።  
33 ዬሁን፣ “እሼ ገድ ደርበዻ!” ጄዼን። ከናፉ እሳን ገድ እሼ ደርበተን፤ አከሲን ዺግንሼ ኬኘን መናቲፊ ፈርዴን ኮቴዻን እሼረ ያአን ሰነት ፈፈጨኤ።   


34 ዬሁን ኦል ሴኔ ዋ ኛቴ ዹጌ። እንስ፣ “ዱበርቲ አባረምቱ ከነ ፉዻቲ አዋላ፤ እሼን እንተለ ሞቲ ቱርቴቲ” ጄዼ።  
35 እሳን ገሩ ዬሮ እሼ አዋሉፍ ገድ በአንት ቡቄ መታሼ፣ ሀርካፊ ሚለሼ መሌ ዋን ቶኮሌ ህንአርግኔ።  
36 እሳንስ ዴብአኒ ዬሁት ህመን፤ እንስ አከነ ጄዼ፤ “ኩን ዱቢ ዋቀዮ ከራ ገርብቸሳ ኤልያስ ነምቸ ትሽቢ ሰናቲን አከነ ጄዼ ዱበቴዸ፦ ለፈ ቆቲሳ ይዝርኤል ኬሳ ቶኮረት ሰሮትን ፎን ኢዛቤል ንኛቱ።  
37 ሬፍ ኢዛቤልስ አከ ነምን ቶኮዩ፣ ‘ኩን ኢዛቤል’ ጄቹ ህንደንዴኜፍ ለፈ ቆቲሳ ይዝርኤል ኬሳ ቶኮረት አኩመ ኮሲ ተአ።”    

ማቲን አሃብ አጄፈመን 
 

1 ዬሮ ሰነት አሃብ እልማን ቶርባተመ ሰማርያ ኬሳ ቀበ ቱሬ። ከናፉ ዬሁን ጠለዮተ በሬሴ ቆንዳልቶተ ይዝርኤልት፣ ማንጉዶተቲፊ ጉድፍቶተ እልማን አሃብት ገረ ሰማርያት ኤርጌ። እን አከነ ጄዼ፤  
2 “አኩመ ጠለያን ኩን እስን ገኤን፣ ዋን እልማን ጎፍታኬሰኒ እስን ብረ ጅረኒፊ ዋን እስንስ ጋሪወኒፊ ፈርዴን፣ መጋላ ጀቤፈሜ እጃረሜፊ ምአ ሎላ ቀብደኒፍ፣  
3 እልማን ጎፍታኬሰኒ ኬሳ ከን ወረ ካን ጫሉፊ ከን ንመለ ጄተኒ ያደን ፍለዻቲ ቴሶ አባሳረ ቴስሳ። ኤርገሲስ መነ አባኬሰኒቲፍ ሎላ።”   


4 እሳን ገሩ አከ መሌ ሶዳተኒ፣ “ዮ ሞቶትን ለመ እሰ ህንደንደእን ኑ አከሚን እሰ ደንዴኘ?” ወሊን ጄዸን።   


5 ከናፉ ቡልቻን መሰራ ሞቱማቲፊ ሹሚን መጋለቲ፣ ማንጉዶትኒፊ ጉድፍቶትን፣ “ኑ ገርቦተኬት፤ ዋን አት ጄቱ ሁንደ ንሆጄትነ። ኑ ነመ ቶኮሌ ሞቲ ጎኔ ህንፍለትኑ፤ አት መታንኬ ዋኑመ ጃለቴ ጎዽ” ጄዸኒ ኤርጋ ከነ ዬሁት ኤርገን።   


6 ዬሁንሞ፣ “እስን ዮ ገሬኮ ታተኒፊ ዮ ናአጀጀምተን፣ መታ እልማን ጎፍታኬሰኒ ኩኩታቲ ቦር ዬሮ ከነት ይዝርኤልት ና ፍዳ” ጄዼ ጠለያ ለመፋ በሬሴ።  

ዬሮ ከነት እልማን ሞቲ ቶርባተመኑ ነሞተ መጋላ ሰና ቤቤከሞ ከኔን እሳን ጉድሰን ብረ ቱረን።  
7 ዮሙ ጠለያን ሱን እሳን ገኤት ነሞትን ኩኔን እልማን ሞቲ ቶርባተመን ሰነ ሁንዱማ ንጎጎረአን። መታሳኒስ ጉቦት ነቀኒ ገረ ይዝርኤልት ዬሁዻፍ ንኤርገን።  
8 ኤርገምትች ዮሙ ዴብኤት፣ “እሳን መታ እልማን ሞቲ ፍደኒሩ” ጄዼ ዬሁት ህሜ።  

ዬሁንሞ፣ “ሜ በልበለ እቲን መጋለቲ ሴነን ዱረት እዶ ለመት ቱላቲ ሀመ ለፍት በሪቱት ቱርሳ” ጄዼ አጀጄ።   


9 ዬሁን ጉያ እት ኣኑ ገነማን ከኤ ገድ በኤ። ፉለ ነሞተ ሁንዳ ዱረ ዻበቴስ አከነ ጄዼ፤ “እስን የከ ህንቀብደን። ነምን ጎፍታኮት መለቴ እሰ አጄሴ አኑመ፤ ገሩ ወረ ከነ ሁንደ ኤኙቱ ፍጤ?  
10 ከናፉ አከ ዱቢን ዋቀዮ መነ አሃብረት ዱበቴ ቶኮዩ ለፈ ህንቡኔ ቤካ። ዋቀዮ ዋን ከራ ገርብቸሳ ኤልያሲን ዱበቴ ሰነ ጉቴረ።”  
11 ዬሁንስ አከሲን ነመ መነ አሃብ ኬሳ ይዝርኤል ኬሰት ሀፌ ከምዩ፣ ነሞተሳ ጉርጉዳ፣ ምቾተሳ ከኔን እት ዽኣተኒፊ ሉቦተሳ፣ ኡቱ ነመ ቶኮሌ ህንሀምብስን ሁንደሳኒ ፍጤ።   


12 ዬሁን ኤርገሲ ከኤ ሰማርያ ዸቄ። እንስ ዮሙ ቤት ኤከድ ገኤት፣  
13 ፍሮተ አሃዝያ ሞቲ ይሁዳ ኬሳ ነሞተ ቶኮ ቶኮ አርጌ፣ “እስን ኤኙ?” ጄዼ ጋፈቴ።  

እሳንስ፣ “ኑ ፍሮተ አሃዝያ፤ ኑ ማቲ ሞትቻቲፊ እልማን ሃዸ ሞትቻ ዱብሱ ዹፍኔ” ጄዸኒ ዴብሰን።   


14 እንስ፣ “ኡቱመ ሉቡዻን ጅረኑ እሳን ቀባ!” ጄዼ አጀጄ። ከናፉ ኡቱመ እሳን ሉቡን ጅረኑ ቀበኒ ቦለ ብሻኒ ቤት ኤከድ ብረት አፉርተሚ ለማንሳኒ ጎጎረአን። እን እሳን ኬሳ ነመ ቶኮሌ ህንሀምብፍኔ።   


15 ኤርገ አቺ ዴሜሞ ዬሆናዳብ እልመ ሬካብ ኡቱ እን ገረሳ ዹፉት ጅሩ አርጌ። ዬሁንስ እሰ ዱብሴ፣ “አኩመ አን ገረኬ ጅሩ አት ገረኮ ጅርተ ሞ?” ጄዼ እሰ ጋፈቴ።  

ዬሆናዳብስ፣ “አን ገረኬ ጅረ” ጄዼ ዴብሴ።  

ዬሁንስ፣ “ዮ አከስ ተኤ ሀርከኬ ነት ኬን” ጄዼን። እንስ ሀርከሳ እት ኬኔ። ዬሁንስ እሰ ገርጋሬ ጋሪት ኦል እሰ ባሴ።  
16 ዬሁን፣ “ነ ወጅን ኮቱቲ ህናፋ አን ዋቀዮፍ ቀቡ እላል” ጄዼን። ኤርገሲስ ጋሪሳቲን እሰ ፉዸቴ ዴሜ።   


17 ዬሁን ዮሙ ሰማርያ ገኤት ማቲ አሃብ ኬሳ ከኔን አችት ሀፈን ሁንደ ፍጤ፤ እንስ አኩመ ዱቢ ዋቀዮ ኤልያስት ዱበቴ ሰናት እሳን በሌሴ።   

ተጃጅልቶትን በኣል አጄፈመን 
 

18 ኤርገሲ ዬሁን ሰበ ሁንደ ወልት ዋሜ አከነ ጄዼን፤ “አሃብ ጥኑመ በኣልን ተጃጅሌ። ዬሁን ገሩ ጉድሴ እሰ ተጃጅለ።  
19 ከናፉ አመ ራጆተ በኣል ሁንደ፣ ተጃጅልቶተሳ ሁንዳፊ ሉቦተሳ ሁንደ ወልት ዋማ። ዋን አን ቀልመ ጉዳሳ በኣሊፍ ዽኤሱፍ ቶኮንሳኒዩ ህንሀፍን። ነምን ሀፉ ከምዩ ስአች ሉቡዻን ህንጅራቱ።” ዬሁን ገሩ ተጃጅልቶተ በኣል በርበዴሱዻፍ ሶቤ አከስ ጄዼ።   


20 ዬሁን፣ “ኡልፍነ በኣሊፍ ጄዻቲ ያኢ ዋማ” ጄዼ። ከናፉ እሳን ንለብሰን።  
21 ከነረት እን እስራኤል ጉቱ ኬሰ ኤርጋ ኤርጌ አከሲን ተጃጅልቶትን በኣል ሁንድኑ ንዹፈን፤ ቶኮንሳኒዩ ህንሀፍኔ። እሳንስ መነ ዋቄፈትና በኣልት ኦል ገለን፤ መን ሱንስ ገመ ቶኮ ሀመ ገመ ካኒት ጉተሜ።  
22 ዬሁንስ ነምቸ ኡፈተ ኤጉን፣ “ተጃጅልቶተ በኣል ሁንዳፍ ኡፈተ ፍድ” ጄዼ። ከናፉ ነምች ሱን ወያ ፍዴፍ።   


23 ዬሁፊ ዬሆናዳብ እልም ሬካብ ሱን መነ ዋቄፈትና በኣል ኦል ሴነን። ዬሁንስ ተጃጅልቶተ በኣሊን፣ “ሜ አሲፊ አች እላላቲ አከ ተጃጅልቶተ በኣል መሌ ተጃጅልቶትን ዋቀዮ ቶኮዩ እስን ወጅን አስ ህንጅሬ ሁበዻ” ጄዼ።  
24 ከናፉ እሳን ቀልማፊ ኣርሳ ጉበሙ ዽኤሱፍ ኦል ገለን። ዬሁን ዬሮ ሰነት ነመ ሰዴተመ አለ ዻቤ፣ “ነምን ወረ አን ሀርከኬሰንት ኬኑ ከኔን ኬሳ አከ ቶኮዩ ምልቁ ጎዹ ከምዩ ቆደ ሉቡ ነምቸ ሰና ሉቡሳ ዸበ” ጄዼ አኬከቺሴ ቱሬ።   


25 ዬሁን አኩመ ኣርሳ ጉበሙ ሰነ ዽኤሴ ራወቴን፣ “ኦል ሴናቲ እሳን ፍጣ፤ አከ ነምን ቶኮዩ ምልቁ ህንጎዽና” ጄዼ ኤግዶታፊ አጀጆተ ሰነ አጀጄ። ከናፉ እሳን ጎራዴዻን ወረ ሰነ ጭጭረን። ኤግዶታፊ አጀጆትን ሱን ሬፈሳኒ አለት ገድ ደደርበተኒ ኩታ መነ ዋቄፈትና በኣል ከን ገረ ኬሳት ኦል ገለን።  
26 እሳንስ መነ በኣል ኬሳ ፈኪወን ገድ ባሰኒ ጉበን።  
27 እሳን ፈኪ በኣል ጨጨብሰኒ መነ በኣልስ ዲገን። ነሞትንስ ሀመ ጉያ ሀርኣት ለፈ እት ቦባ በአን ጎዸተኒ እት ፈየደሙ።   


28 አከሲን ዬሁን እስራኤል ኬሳ ዋቄፈትና በኣል በሌሴ።  
29 ተኡስ እንዩ ጩቡ ዬሮብኣም እልመ ኔባት ከን እን አከ ሰብን እስራኤል ሆጄቱ ጎዼ ሰነራ ህንዴብኔ፤ ጩቡን ኩንስ ፈኪ ጀቢ ወርቄራ ሆጄተሜ ቤትኤሊፊ ዳንት ዋቄፈቹሳኒት።   


30 ዋቀዮስ ዬሁዻን አከነ ጄዼ፤ “ሰበቢ አት ዋን ፉለኮ ዱረት ቀጄላ ተኤ ፊጣን ባሱ ኬሰት ዋን ጋሪ ሆጄቴፊ ዋን አን መነ አሃብረት ሆጄቹፍ ገራዻ ቀቡ ሁንደ ሆጄቴፍ ሰኚወንኬ ሀመ ዸሎተ አፉረፋት ቴሶ እስራኤልራ ንታኡ።”  
31 ተኡስ ዬሁን ሴረ ዋቀዮ ዋቀ እስራኤል ገራ ጉቱዻን ኤጉፍ ኦፍ ኤገትኖ ህንጎኔ። እን ጩቡ ዬሮብኣም ከን እን አከ ሰብን እስራኤል ሆጄቱ ጎዼ ሰነራ ህንዴብኔ።   


32 በረ ሰነ ኬሰ ዋቀዮ ለፈ እስራኤልራ ኩኩቴ ጥኔሱ ጀልቀቤ። ሀዛኤልስ ጉቱማ ቡልቺንሰሳኒ ኬሰት እስራኤሎተ ሞአቴ፤  
33 ኩንስ ገመ በአ ዮርዳኖሲን ብየ ግልኣድ ሁንደ ጄቹንስ ብየ ጋድ፣ ብየ ሩቤኒፊ ብየ ምናሴ ከን አሮኤር ለገ አርኖን ብረት አርገምቱ ሰና ጀልቀቤ ግልኣዲ ሀመ ባሻኒት ጅሩዸ።   


34 ወንቶትን በረ ሞቱማ ዬሁ ኬሰ ሆጄተመን ብራ፣ ወን እን ሆጄቴ ሁንዲፊ ጀብንሳ ሁንድ ክታበ ሴና ሞቶተ እስራኤል ኬሰት በሬፈመኒሩ ምቲ?   


35 ዬሁን አቦቲሳ ወጅን ቦቆቴ ሰማርያ ኬሰት ንአዋለሜ። እልምሳ ዬሆኣሃዝ እዶሳ ቡኤ ሞቲ ተኤ።  
36 ዬሁን ሰማርያ ኬሰ ታኤ ወጋ ድግደሚ ሰዴት እስራኤልን ቡልቼ።    

1 አታልያን ሃት አሃዝያ ዮሙ አከ እልምሼ ዱኤ አርግቴት ካቴ ማቲ ሞቲ ጉቱማን ጉቱት በሌስቴ።  
2 ዬሆሼባት እንተል ዮራም ሞትቻ ኦቦሌቲን አሃዝያ ሱን ገሩ እልማን ሞቶታ ከኔን አጄፈሙፍ ቱረን ኬሳ ዮኣሽ እልመ አሃዝያ ሀቴ ፉዸቴ። እሼንስ አታልያ ጀላ እሰ ዾክሱፍ ጄቴ እሳፊ ጉድፍቱሳ ኩታ ህርባ ኬሰ ቴስፍቴ። ከናፉ እን ህንአጄፈምኔ።  
3 እንስ በረ አታልያን ብየ ቡልቻ ቱርቴ ሁንደ ጉድፍቱሳ ወጅን መነ ቁልቁሉማ ዋቀዮ ኬሰት ዾክፈሜ ወጋ ጀአ ጅራቴ።   


4 ዬሆያዳን ወጋ ቶርበፋት አጀጁወን ዽባ፣ ነሞተ ካሪቲፊ ኤግዶተት ነመ ኤርጌ አከ እሳን መነ ቁልቁሉማ ዋቀዮቲ ገረሳ ዹፈን ጎዼ። እንስ መነ ቁልቁሉማ ዋቀዮ ኬሰት እሳን ወጅን ከኩ ሴኔ። ኤርገሲስ እልመ ሞቲ እሳንት አርግሲሴ።  
5 አከነ ጄዼስ እሳን አጀጄ፤ “ወን እስን ጎቹ ቀብደን እሰ ከነ፦ እስን ወር ገሬ ሰዲ ኬሰ ጅርተን ከኔን ጉያ ሰንበታቲን ሆጂት ቦባተን ሀርከ ሰዲ ኬሳ ሀርክ ቶኮ መነ ሞቲ፣  
6 ሀርከ ሰዲ ኬሳ ሀርኪ ቶኮ ከረ ሱር፣ ሀርከ ሰዲ ኬሳ ሀርኪ ቶኮሞ ከረ ኤግዶተ ደበሬ ደበሬዻን መነ ቁልቁሉማ ኤገን ዱግደ ዱባን ጅሩ ሃኤጉ፤  
7 እስን ወር ገሬ ለማን ካን ኬሰ ጅርተን ከኔን ጉያ ሰንበታቲን ሆጂራ ቦቆተን ሁንድኑሞ መነ ቁልቁሉማ ሞቲዻፍ ኤጉ ቀብዱ።  
8 ቶኮን ቶኮንኬሰን ምአ ሎላ ሀርከት ቀበዻቲ ሞትቸት ናነኣ ዸዻበዻ። ነምን ናኖ እስን ጅርተንት ዽኣቱ ከምዩ ሃአጄፈሙ። ለፈ እን ዸቁ ሁንደት ሞትቸት ዽኦ ጅራዻ።”   


9 አጀጁወን ዽባ ሱንስ አኩመ ዬሆያዳን ሉብች አጀጄ ሰነ ንጎዸን። ቶኮን ቶኮንሳኒስ ነሞተሳኒ ወረ ጉያ ሰንበታቲን ሆጂት ቦበአኒፊ ወረ ሆጂራ ቦቆተን ፉዸተኒ ዬሆያዳ ሉብቸ ብረ ዹፈን።  
10 እንስ ኤቦወኒፊ ጋቸነወን ዳዊት ሞትቻ ከኔን መነ ቁልቁሉማ ዋቀዮ ኬሰ ቱረን አጀጆተ ሰናፍ ንኬኔ።  
11 ኤግዶን ሱንስ፣ ቶኮን ቶኮንሳኒ ምአ ሎላ ሀርከት ቀበተኒ ከራ ክባቲፊ ከራ ካበ መነ ቁልቁሉማቲን እዶ ኣርሳቲፊ መነ ቁልቁሉማ ብረት ሞትቸት ናነአኒ ንዸዻበተን።   


12 ዬሆያዳንስ እልመ ሞትቻ ፍዴ መታሳረ ጎንፎ ካኤ፤ እን ገረ ገልቸ ከኩ እት ኬኔ፣ “እን ሞቲዸ” ጄዼ ለብሴ። እሳንስ እሰ ድበን፤ ሀርከ ዸአኒስ፣ “ሞትች በረ በራን ሃጅራቱ!” ጄዸኒ እየን።   


13 አታልያን ዮሙ ወጨ ኤግዶታቲፊ ነሞታ ዸጌሴት ገረ ነሞተ ሰና መነ ቁልቁሉማ ዋቀዮ ዸቅጤ።  
14 ዬሮ እሼን እላልቴት ሞትች አኩመ በረተሜ ሰነት ኡቱባ ብረ ዻበቴ ቱሬ። ቆንዳልቶትኒፊ ወር መለከተ አፉፈን ሞትቸ ብረ ቱረን፤ ነሞትን ብየ ሰና ሁንድኑስ ገመደኒ መለከተ አፉፋ ቱረን። ከነረት አታልያን ኡፈተሼ ተርሳፍቴ፣ “ኩን መልቱማዸ! ኩን መልቱማዸ!” ጄቴ እይቴ።   


15 ዬሆያዳን ሉብችስ፣ “ህሪረ ግዱዻ ባሳቲ እሼ ፍዳ፤ ነመ እሼረ ዹፉ ከምዩ ጎራዴዻን አጄሳ” ጄዼ አጀጁወን ዽባ ከኔን ኩታወን ሎልቶታ ሰነረት ረመደመን አጀጄ። ሉብች፣ “እሼን መነ ቁልቁሉማ ዋቀዮ ኬሰት አጄፈሙ ህንቀብዱ” ጄዼ ቱሬቲ።  
16 ከናፉ እሳን አኩመ እሼን በልበለ ፈርዴን እቲን መሰራ ሞቲ ሴነን ጌሴን እሼ ቀበኒ አቹመት እሼ ንአጄሰን።   


17 ኤርገሲስ ዬሆያዳን አከ እሳን ሰበ ዋቀዮ ተአኒፍ ጄዼ ዋቀዮፊ ሞቲፊ ሰበ ግዱት ከኩ ዻቤ። አከሱመስ ሞትቻፊ ሰበ ግዱት ከኩ ንዻቤ።  
18 ሰብን ብየቲ ሁንድኑ ገረ ገልመ በኣል ዸቄ ዲጌ። እሳንስ እዶወን ኣርሳቲፊ ዋቆተ ቶልፈሞ ጨጨብሰኒ ሁሬሰኒ መታን ሉብቸ በኣል ሰነሌ እዶወን ኣርሳ ዱረት ንአጄሰን።  

ኤርገሲ ዬሆያዳን ሉብች መነ ቁልቁሉማ ዋቀዮት ኤግዶተ ንረመዴ።  
19 እንስ አጀጁወን ዽባ፣ ወረ ካሪ፣ ኤግዶታፊ ነሞተ ብየቲ ሁንደ ፉዸቴ ዸቄ እሳን ወጅንስ መነ ቁልቁሉማ ዋቀዮቲ ሞትቸ ገድ ባሰኒ ፍደኒ ከራ ከረ ኤግዶታቲን መሰራ ሞቱማ ሴነን። ሞትችስ ቴሶ ሞቲረ ታኤ።  
20 ሰቦትን ብየቲ ሁንድ ንእልልቸን። ሰበቢ አታልያን መሰራ ሞቱማ ኬሰት ጎራዴዻን አጄፈምቴፍ መጋላን ሱን ነጋ አርገቴ።   


21 ዮኣሽ ዬሮ ሞቲ ተኤ ቡልቹ ጀልቀቤት ነመ ኡሙሪንሳ ወጋ ቶርባ ቱሬ።    

ዮኣሽ መነ ቁልቁሉማ ሃሮምሴ 
 
12፥1‑21 ኩወፈ – 2ሴና 24፥1‑14፤ 24፥23‑27  


1 በረ ሞቱማ ዬሁ ኬሰ ወጋ ቶርበፋት ዮኣሽ ሞቲ ተኤ፤ እን ዬሩሳሌም ኬሰ ታኤ ወጋ አፉርተመ ቡልቼ። መቃን ሃዸሳ ሳብያ ቱሬ፤ እሼንስ ነመ ቤርሼባ ቱርቴ።  
2 ዮኣሽስ በረ ዬሆያዳን ሉብች እሰ ጎርሳ ቱሬ ሁንደ ዋን ፉለ ዋቀዮ ዱረት ቀጄላ ተኤ ሆጄቻ ቱሬ።  
3 ተኡስ እዶወን ሰገዳ ከኔን ጋረንራ ህንዲገምኔ ቱሬ፤ ነሞትንስ እቱመ ፉፈኒ ኣርሳ ዽኤሳ፣ እጣነስ አችት ኣርሳ ቱረን።   


4 ዮኣሽስ ሉቦታን አከነ ጄዼ፤ “ማለቀ ኬና ቁልቁሉ ጎዸሜ መነ ቁልቁሉማ ዋቀዮት ፍደሜ ሁንደ ጄቹንስ ማለቀ ዬሮ ኡመትን ለካአሜት ወልት ቀበሜ፣ ማለቀ ወሬገ ነሞታራ ወልት ቀበሜፊ ማለቀ ነሞትን ፌዺዻን መነ ቁልቁሉማት ፍደን ወልት ቀባ።  
5 ቶኮን ቶኮን ሉባ ቀብዱ ሆሪራ ማለቀ ሃፉዹ፤ ማለቅን ኩንስ ዋን መነ ቁልቁሉማ ኬሳ ጨጨቤ ከምዩ ዴብሰኒ ሃሮምሱዻፍ ሆጂረ ሃኦሉ።”   


6 ገሩ በረ ዮኣሽ ሞትቻ ኬሰ ወጋ ድግደሚ ሰደፋት ሉቦትን ሱን አመሌ መነ ቁልቁሉማ ሰነ ህንሃሮምስኔ ቱሬ።  
7 ከናፉ ዮኣሽ ሞትች ዬሆያዳ ሉብቻፊ ሉቦተ ካን ወልት ዋሜ፣ “እስን ማሊፍ ኩታ መነ ቁልቁሉማ ከን ዲገማ ጅሩ ሰነ ዴብፍተኒ ህንሃሮምስኔ? እስን ስአች ማለቀ ነሞተራ ጉርተን ኦፍ ሀርከ ህንቱርስና፤ ገሩ አከ መን ቁልቁሉማ እቲን ሃሮምፈሙፍ ደበርሳ ኬና።”  
8 ሉቦትን ሱንስ አከ ለመተ ማለቀ ወልዳራ ወልት ህንቀብኔፊ አከ መነ ቁልቁሉማ ሰነሌ ኦፊሳኒቲን ህንሃሮምስኔ ወሊ ገለን።   


9 ዬሆያዳን ሉብች ሰንዱቀ ቶኮ ፉዼ ቀዳደሳ ኡሬ። ሰንዱቀ ሰነስ ከረ ነምን እቲን መነ ቁልቁሉማ ዋቀዮ ሴኑን ከራ ምርጋቲን እዶ ኣርሳ ብረ ካኤ። ሉቦትን በልበለ ሰነ ኤገንስ ማለቀ መነ ቁልቁሉማ ዋቀዮቲፍ ፍደሙ ሁንደ ሰንዱቀ ሰነ ኬሰ ቡሱ ቱሬ።  
10 ዮሙ ሰንዱቅን ሱን ጉቱትስ በሬሳን ሞቲቲፊ ሉብን ኦል ኣናን ዹፈኒ ማለቀ መነ ቁልቁሉማ ዋቀዮት ገልፈሜ ሰነ ለካአኒ ኮሮጆት ነቀን።  
11 ኤርገ ባይእን ማለቀ ሰና ቤከሜ ቦዴ እሳን ወረ ሆጂ መነ ቁልቁሉማ ሰነ ቶአቹፍ ፍለተመንት ኬነን። ጀርስ ነሞተ ሆጂ መነ ቁልቁሉማ ዋቀዮረት ቦበአን ጄቹንስ ወረ ሙከ ሶፈኒፊ ወረ መነ እጃረኒፍ፣  
12 ወረ ዸጋዻን እጃረኒፊ ወረ ዸጋ ጨብሰኒፍ ከፈለን። አከሱመስ መነ ቁልቁሉማ ዋቀዮ ሃሮምሱዻፍ ጄዸኒ ሙካፊ ዸጋ ሶፈሜ ብተኒ ባሲ እቲን መነ ቁልቁሉማ ሃሮምሰን ሁንደ ባሰን።   


13 ማለቅን መነ ቁልቁሉማት ፍደሜ ሱን ምአ ሜቲራ ሆጄተሜ ከን አከ ጫቢ፣ ዋን እቲን እብሳራ ዳራ ዸዸአን፣ ወጪቲ እቲን ዋ ፈፈጫሰን፣ መለከተ ዮካን ምአ ወርቄ ዮካን ሜቲራ መነ ቁልቁሉማ ዋቀዮቲፍ ሆጄተመን ብራ ከሚንዩ ቶልቹፍ ሆጂረ ህንኦሌ፤  
14 ማለቅን ሱንስ ነሞተ መነ ቁልቁሉማ ሰነ ሃሮምሰኒፍ ባፈሜ።  
15 እሳን ሰበቢ ጀር አመነሙማ ጉቱዻን ዋን ከነ ሆጄተኒፍ ነሞተ አከ እሳን ወረ መነ ቁልቁሉማ ሃሮምሰኒፍ ከፈለኒፍ ማለቅን እት ኬነሜ ሰነራ ሄሬገ ቶአቹ ህንበርባድኔ።  
16 ማለቅን ኣርሳ የካቲፊ ኣርሳ ጩቡቲፍ ገልፈሜ ቶኮዩ መነ ቁልቁሉማ ዋቀዮት ህንፍደምኔ፤ ኩን ቆደ ሉቦታቲ።   


17 ዬሩመ ከነ ኬሰ ሀዛኤል ሞቲን ሶርያ ጋትት ኦል በኤ ሎሌ እሼ ቀበቴ። ኤርገሲሞ ዬሩሳሌምንስ ሎሉፍ እት ገረ ገሌ።  
18 ዮኣሽ ሞትች ይሁዳ ገሩ ምኦተ አቦቲንሳ ሞቶትን ይሁዳ ዬሆሻፋጥ፣ ዬሆራሚፊ አሃዝያን ዋቃፍ አዳን ባሰኒፊ ከን እን መታንሳ ዋቃፍ አዳን ባሴ፣ ወርቄ ኩሳ ቀቤኘ መነ ቁልቁሉማ ዋቀዮቲፊ ከን መሰራ ሞቱማ ሁንደ ወልት ቀቤ ሀዛኤል ሞትቸ ሶርያቲፍ ኬኔ፤ ሀዛኤልስ ኤርገሲ ዬሩሳሌሚ በኤ ዴሜ።   


19 ወንቶትን በረ ሞቱማ ዮኣሽ ኬሰ ሆጄተመን ከኔን ብራቲፊ ወን እን ሆጄቴ ሁንድኑ ክታበ ሴና ሞቶተ ይሁዳ ኬሰት በሬፈመኒሩ ምቲ?  
20 ቆንዳልቶትንሳ እሰት መለተኒ ከራ ሲላት ገድ ቡኡረት ቤት ሚሎት እሰ አጄሰን።  
21 ቆንዳልቶትን እሰ አጄሰንስ ዮዛካር እልመ ሽሜኣቲፊ ዬሆዛባድ እልመ ሾሜር ቱረን። እንስ ዱኤ አቦቲሳ ብረት መጋላ ዳዊት ኬሰት አዋለሜ። አመስያ እልምሳ እዶሳ ቡኤ ሞቲ ተኤ።    

ዬሆኣሃዝ ሞትቸ እስራኤል 
 

1 በረ ሞቱማ ዮኣሽ እልመ አሃዝያ ሞትቸ ይሁዳ ኬሰ ወጋ ድግደሚ ሰደፋት ዬሆኣሃዝ እልም ዬሁ ሰማርያ ኬሰት ሞቲ እስራኤል ተኤ ወጋ ኩዸ ቶርበ ቡልቼ።  
2 እን ጩቡ ዬሮብኣም እልመ ኔባት ከን እን አከ ሰብን እስራኤል ሆጄቱ ጎዼ ሰነ ዱካ ቡኡዻን ፉለ ዋቀዮ ዱረት ዋን ሀማ ሆጄቴ፤ ጩቡ ሰነራስ ህንዴብኔ።  
3 ከናፉ ዼከምስ ዋቀዮ ዋቃ እስራኤልት ንቦበኤ፤ እንስ ዬሮ ዼራዻፍ ደበርሴ ሀርከ ሀዛኤል ሞትቸ ሶርያቲፊ ሀርከ እልመሳ ቤን-ሀዳዲት እሳን ኬኔ።   


4 ዬሆኣሃዝ ፉለ ዋቀዮ በርባደቴ፤ ዋቀዮስ አከ ሞቲን ሶርያ ሱን አከ መሌ እስራኤልን ጩንቁርሴ አርጌ ከዻሳ ዸገኤፍ።  
5 ዋቀዮስ ነመ እሳን በራሩ ቶኮ እስራኤሊፍ ኬኔ፤ አከሲን እሳን ሀርከ ወረ ሶርያ ጀላ ንበአን። ከናፉ እስራኤሎን አኩመ ዱራት ዱንካነሳኒ ኬሰ ጅራተን።  
6 እሳን ገሩ ጩቡ መነ ዬሮብኣም ከን እን አከ እስራኤል ሆጄቱ ጎዼ ሰነራ ህንዴብኔ፤ እቱመ ፉፈኒ ኬሰ ጅራተን። ሲዳን ኣሼራስ ሰማርያ ኬሰ ዻበቴ ሀፌ።   


7 ሎልቶተ ዬሆኣሃዝ ኬሳ ሎልቶተ ፈርዳ ሸንተመ፣ ጋሪወን ኩዸኒፊ ሎልቶተ ለፎ ኩመ ኩዸን መሌ ቶኮዩ ህንሀፍኔ፤ ሞቲን ሶርያ ወረ ካን ሁንደ በሌሴ አኩመ አዋረ ዬሮ ምዻን ዸአኒ እሳን ጎዼ ቱሬቲ።   


8 ወን በረ ሞቱማ ዬሆኣሃዝ ኬሰ ሆጄተሜ ብራ፣ ወን እን ሆጄቴ ሁንዲፊ ጀብንሳ ክታበ ሴና ሞቶተ እስራኤል ኬሰት በሬፈሜረ ምቲ?  
9 ዬሆኣሃዝ አቦቲሳ ወጅን ቦቆቴ ሰማርያ ኬሰት ንአዋለሜ። ዮኣሽ እልምሳ እዶሳ ቡኤ ሞቲ ተኤ።   

ዮኣሽ ሞትቸ እስራኤል 
 

10 በረ ዮኣሽ ሞትቸ ይሁዳ ኬሰ ወጋ ሶዶሚ ቶርበፋት ዮኣሽ እልም ዬሆኣሃዝ ሰማርያ ኬሰት ሞቲ እስራኤል ተኤ ወጋ ኩዸ ጀአ እሳን ቡልቼ።  
11 እን ፉለ ዋቀዮ ዱረት ጩቡ ሆጄቴ ጩቡ ዬሮብኣም እልመ ኔባት ከን እን አከ ሰብን እስራኤል ሆጄቱ ጎዼ ሰነ ኬሳ ቶኮራዩ ህንዴብኔ፤ እንስ እቱመ ፉፌ ጩቡ ኬሰ ጅራቴ።   


12 ወንቶትን በረ ሞቱማ ዮኣሽ ኬሰ ሆጄተመን ብራ፣ ወን እን ሆጄቴ ሁንዲፊ ጀብንሳ፣ ወራን እን አመስያ ሞትቸ ይሁዳረት ዴምስሴስ ክታበ ሴና ሞቶተ እስራኤል ኬሰት በሬፈመኒሩ ምቲ?  
13 ዮኣሽ አቦቲሳ ወጅን ቦቆቴ ዬሮብኣም እዶሳ ቡኤ ቴሶረ ታኤ። ዮኣሽ ሰማርያ ኬሰት ሞቶተ እስራኤል ብረት ንአዋለሜ።   


14 ዬሮ ከነት ኤልሳእ ዹኩበ ዱኣን እሰ ገኡን ዽጰቻ ቱሬ። ዮኣሽ ሞትች እስራኤል እሰ እላሉ ገድ ቡኤ እሰት ቦኤ። እንስ፣ “ያ አባኮ! ያ አባኮ! ያ ጋሪወኒፊ ያ አቦቲ ፈርዳ እስራኤል!” ጄዼ እዬ።   


15 ኤልሳእ፣ “እዳፊ ጥየ ወዪ ፉዸዹ” ጄዼን፤ እንስ ንፉዸቴ።  
16 ኤልሳእሞ ሞትቸ እስራኤሊን፣ “እዳ ሀርከት ቀበዹ” ጄዼ፤ እን ፉናን ኤልሳእ ሀርከ ኦፊሳ ፉዼ ሀርከ ሞትቻረ ካኤ።   


17 ኤልሳእ፣ “ፎዳ ከራ በአ ቢፍቱ በን” ጄዼን፤ እንስ ንበኔ። ኤልሳእ፣ “ጥየ ደርበዹ!” ጄዼ፤ ሞትችስ ንደርበቴ። ኤልሳእስ፣ “ጥየ ሞአትኖ ዋቀዮ፣ ጥየ ወረ ሶርያ ሞአቱ!” ጄዼ። ኤልሳእስ፣ “አት አፌቅት ወረ ሶርያ ጉቱማን ጉቱት ንበርበዴስተ” ጄዼ ለብሴ።   


18 እንስ ኤርገሲ፣ “ጥየ ፉዸዹ” ጄዼን፤ ሞትችስ ንፉዸቴ። ኤልሳእስ “ለፈ ሩኩት” ጄዼን፤ ሞትችስ ዬሮ ሰዲ ለፈ ሩኩቴ።  
19 ነምን ዋቃ ሱንስ እሰት ኣሬ አከነ ጄዼ፤ “አት ዬሮ ሸን ዮካን ጀአ ለፈ ሩኩቱ ቀብደ፤ ስላ ወረ ሶርያ ሞአቴ ጉቱማን ጉቱት እሳን በሌስተ ቱርቴ። አመ ገሩ ዬሮ ሰዲ ቆፈ እሳን ሞአተ።”   


20 ኤልሳእ ዱኤ አዋለሜ።  

ዬሮ ሰነ ሞኣቦን ሳምቶትን ብራ ብራ ዹፈኒ ብየቲ ሳሙ ቱሬ።  
21 ጋፍ ቶኮ ወር እስራኤል ኡቱ ነምቸ ዱኤ ቶኮ አዋሉት ጅረኑ ገሬ ሳምቶታ ቶኮ አርገን፤ ከናፉ ሬፈ ነምቻ አዋለ ኤልሳእት ደርበተን። ሬፍ ሱን ለፌ ኤልሳእ ቱቅናን ነምች ሱን ዱኣ ከኤ ሚሉመ ኦፊሳቲን ዻበቴ።   


22 ሀዛኤል ሞትች ሶርያ በረ ሞቱማ ዬሆኣሃዝ ጉቱ እስራኤልን ጩንቁርሴ።  
23 ዋቀዮ ገሩ ሰበቢ ከኩ አብረሃም፣ ይስሃቂፊ ያቆብ ወጅን ገሌ ቱሬ ሰናቲፍ ጄዼሳኒ አርጆሜ፤ ገራስ እሳኒፍ ላፌ ፉለሳ ገረሳኒት ዴብፈቴ። ሀመ ሀርኣትስ ፉለ ኦፊሳ ዱራ እሳን በርበዴሱ ዮካን ገቱ ህንፌኔ።   


24 ሀዛኤል ሞትች ሶርያ ዱኤ ቤን-ሀዳድ እልምሳ እዶሳ ቡኤ ሞቲ ተኤ።  
25 ዮኣሽ እልም ዬሆኣሃዝ መጋላወን እን ወራነ ኬሰት አባሳ ዬሆኣሃዝራ ፉዸቴ ቱሬ ሁንደ ቤን-ሀዳድ እልመ ሀዛኤልራ ዴብሴ ፉዸቴ። የሆአስስ ዬሮ ሰዲ እሰ ሞአቴ አከሲን መጋላወን እስራኤል ዴብሴ።    

 14

አመስያ ሞትቸ ይሁዳ 
 
14፥1‑7 ኩወፈ – 2ሴና 25፥1‑4፣11‑12  

14፥8‑22 ኩወፈ – 2ሴና 25፥17–26፥2  


1 በረ ሞቱማ ዮኣሽ እልመ ዮኣሃዝ ሞትቸ እስራኤል ኬሰ ወጋ ለመፋት አመስያ እልም እዮአስ ሞቲ ይሁዳ ተኤ ቡልቹ ጀልቀቤ።  
2 እን ዬሮ ሞቲ ተኤት ነመ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ድግደሚ ሰገል ንቡልቼ። መቃን ሃዸሳ ዮኣዳን ቱሬ፤ እሼንስ ነመ ዬሩሳሌም ቱርቴ።  
3 እንስ ዋን ፉለ ዋቀዮ ዱረት ቀጄላ ተኤ ንሆጄቴ። ገሩ አከ አባሳ ዳዊትት ምት። እን ዋን ሁንደ ኬሰት ፈኬኘ አባሳ ዮኣሽ ዱካ ቡኤ።  
4 ተኡስ እዶወን ሰገዳ ከኔን ጋረንራ ህንዲገምኔ ቱሬ፤ ነሞትን እቱመ ፉፈኒ ኣርሳ ዽኤሳ፣ እጣነስ አችት ኣርሳ ቱረን።   


5 እን ኤርገ ጀቤሴ ሀርከሳት ሞቱማ ቀበቴ ቦዴ ቆንዳልቶተ አባሳ ሞትቸ አጄሰን ሰነ ፍጤ።  
6 ተኡስ እን አከ ዋን ክታበ ሴረ ሙሴ ኬሰት በሬፈሜ ከን ዋቀዮ፣ “አቦቲን ሰበቢ እጆሌሳኒቲፍ አጄፈሙ ህንቀበን ዮካን እጆሌን ሰበቢ አቦቲሳኒቲፍ አጄፈሙ ህንቀበን፤ ቶኮን ቶኮን ነማ ሰበቢ ጩቡ ኦፊሳቲፍ ዱአ” ጄዼ አጀጄ ሰናት እልማን ወረ ነመ አጄሰን ሰና ህንፍጥኔ።   


7 ነምን ሱሉለ ሶግዳ ኬሰት ኤዶሞተ ኩመ ኩዸን ሞአቴ ወራናን ሴላ ቀበቴ ከን መቃ እሼን ሀመ ሀርኣት እቲን ዋመምቱ፣ ዮቅትኤል ጄዼ ሞጋሴስ እሱመ።   


8 አመስያንስ፣ “ኮቱ ሜ ወራነ ኬሰት ወል እላላ” ጄዼ ቆሴ ገረ ዮኣሽ እልመ ዬሆኣሃዝ፣ እልመ ዬሁ፣ ሞትቸ እስራኤልት ኤርገሞተ ኤርጌ።   


9 ዮኣሽ ሞትች እስራኤል ገሩ አከነ ጄዼ አመስያ ሞትቸ ይሁዳቲፍ ዴቢ ኬኔ፤ “ሶኮሩን ልባኖን ኬሳ ቶኮ ኤርጋ ኤርጌ ብርብርሳ ልባኖኒን፣ ‘እንተለኬ እልመኮት ሄሩምሲስ’ ጄዼ። ኤርገሲ ብኔንስ ቦሶነ ልባኖን ኬሳ ቶኮ ዹፌ ሶኮሩ ሰነረ ሚላን ዴሜ።  
10 አት ዹጉማን ኤዶምን ሞአቴ አመ ኦፍ ቱላ ጅርተ። ሞአትኖኬቲን ገመድ፤ አመ ገሩ መነኬ ታእ! አት ማሊፍ ረክነ በርባዴ ኦፊኬቲፊ ይሁዳትስ ኩፋቲ ፍደ?”   


11 አመስያ ገሩ ዸገኡ ድዴ፤ ከናፉ ዮኣሽ ሞትች እስራኤል ከኤ ሎለ በኔ። እኒፊ አመስያ ሞትች ይሁዳ ኬሰት ቤት ሼሜሽት ወልት በአን።  
12 ወር ይሁዳስ ወረ እስራኤሊን ሞአተመኒ ቶኮን ቶኮን ነማስ ገረ መነ ኦፊሳት በቀቴ።  
13 ዮኣሽ ሞትች እስራኤል፣ አመስያ ሞትቸ ይሁዳ እልመ እዮአስ እልመ አሃዝያ ሰነ ቤት ሼሜሽት ቀቤ። እዮአስስ ገረ ዬሩሳሌም ዸቄ ከረ ኤፍሬሚቲ ጀልቀቤ ሀመ ከረ ጎሌት ደላ ዬሩሳሌም ከን ዸጋ ሰነ ዲጌ፤ ኩታን ዲገሜ ኩን ዹንዹመ ዽበ አፉር ለፈረ ዼረተ ቱሬ።  
14 እንስ ወርቄፊ ሜቲ ሁንደ አከሱመስ ምአ መነ ቁልቁሉማ ዋቀዮ ኬሰት አርገሙፊ ከን ኩሳ ቀቤኘ መሰራ ሞቱማ ኬሳ ጅሩ ሁንደ ፉዸቴ፤ ነሞተ ቦጅኤሌ ፉዸቴ ገረ ሰማርያት ዴብኤ።   


15 ወንቶትን በረ ሞቱማ ዮኣሽ ኬሰ ሆጄተመን ከኔን ብራ፣ ወን እን ሆጄቴፊ ጀብንሳ፣ ወራነ እን አመስያ ሞትቸ ይሁዳቲን ሎሌስ ደበለቴ ክታበ ሴና ሞቶተ እስራኤል ኬሰት በሬፈመኒሩ ምቲ?  
16 ዮኣሽስ አቦቲሳ ወጅን ቦቆቴ ሞቶተ እስራኤል ብረት ሰማርያ ኬሰት አዋለሜ። እልምሳ ዬሮብኣም እዶሳ ቡኤ ሞቲ ተኤ።   


17 አመስያ እልም ዮኣሽ ሞትች ይሁዳ ኤርገ ዮኣሽ እልም ዬሆኣሃዝ ሞትች እስራኤል ዱኤ ቦዴ ወጋ ኩዸ ሸን ጅራቴ።  
18 ወንቶትን በረ ሞቱማ አመስያ ኬሰ ሆጄተመን ከኔን ብራ ክታበ ሴና ሞቶተ ይሁዳ ኬሰት በሬፈመኒሩ ምቲ?   


19 እሳን ዬሩሳሌም ኬሰት እሰት መለተን፤ እንስ ገረ ላኪሽት በቀቴ፤ እሳንሞ ፋኑመሳ ላኪሽት ነሞተ ኤርገኒ አችት እሰ አጄሰን።  
20 ሬፍሳስ ፈርደት ፌአሜ ዹፌ አቦቲሳ ብረት ዬሩሳሌም ኬሰት መጋላ ዳዊትት አዋለሜ።   


21 ኤርገሲ ወር ይሁዳ ሁንድኑ አዛርያ ሙጫ ወጋ ኩዸ ጀኣ ፉዸኒ እዶ አባ አመስያ ሰነ ሞቲ ጎዸተን።  
22 ነምን ኤርገ አመስያ አቦቲሳ ወጅን ቦቆቴ ቦዴ ኤላትን ዴብሴ እጃሬ ወረ ይሁዳት ኬኔ እሰ።   

ዬሮብኣም ለመፋ ሞትቸ እስራኤል 
 

23 በረ አመስያ እልመ ዮኣሽ ሞትቸ ይሁዳ ኬሰ ወጋ ኩዸ ሸነፋት ዬሮብኣም እልም እዮአስ ሞትቸ እስራኤል ሰማርያ ኬሰት ሞቲ ተኤ፤ እንስ ወጋ አፉርተሚ ቶኮ ቡልቼ።  
24 እን ፉለ ዋቀዮ ዱረት ዋን ሀማ ሆጄቴ፤ ጩቡ ዬሮብኣም እልመ ኔባት ከን እን አከ ወር እስራኤል ሆጄተን ጎዼ ሰነራስ ህንዴብኔ።  
25 ነምን አኩመ ዱቢ ዋቀዮ ዋቀ እስራኤል ከን እን ከራ ገርብቸሳ ዮናስ እልመ አምታይ፣ ራጅቸ ገት ሄፌሪ ዹፌ ሰናቲን ዱበቴት ዳሪ ብየ እስራኤል ሌቦ ሀማቲ ጀልቀቤ ሀመ ገላነ አረባት እዶት ዴብሴ እሰ ቱሬ።   


26 ዋቀዮ አከ ቶኮን ቶኮን ነመ እስራኤል ኬሰ ጅራቱ፣ ገርበስ ተኡ ብርመዱን አከ መሌ ረከቻ ጅሩ አርጌ፤ ነምን እሳን ገርጋሩ ቶኮዩ ህንቱሬ።  
27 ዋቀዮስ ዋን መቃ እስራኤል ሰሚ ጀላ ነንበሌሰ ህንጄዽኒፍ ሀርከ ዬሮብኣም እልመ ዮኣሺቲን እሳን ባሴ።   


28 ወንቶትን በረ ሞቱማ ዬሮብኣም ኬሰ ሆጄተመን ብራ፣ ወን እን ሆጄቴ ሁንድ፣ ጀብን ሎልቱማሳ፣ አከ እን እት ደማስቆፊ ሀማት ከኔን ዱራን ይሁዳ ጀለ ቱረን ሰነ እስራኤሊፍ ዴብሴ ደበለቴ ክታበ ሴና ሞቶተ እስራኤል ኬሰት በሬፈመኒሩ ምቲ?  
29 ዬሮብኣም አቦቲሳ ሞቶተ እስራኤል ወጅን ቦቆቴ፤ እልምሳ ዘካርያስ እዶሳ ቡኤ ሞቲ ተኤ።    

 15

አዛርያ ሞትቸ ይሁዳ 
 
15፥1‑7 ኩወፈ – 2ሴና 26፥3‑4፣21‑23  


1 በረ ሞቱማ ዬሮብኣም ሞትቸ እስራኤል ኬሰ ወጋ ድግደሚ ቶርበፋት፣ አዛርያ እልም አመስያ ሞትቸ ይሁዳ ሰና ሞቲ ተኤ።  
2 እን ዬሮ ሞቲ ተኤት ነመ ወጋ ኩዸ ጀአ ቱሬ፤ እንስ ዬሩሳሌም ኬሰ ታኤ ወጋ ሸንተሚ ለመ ንቡልቼ። መቃን ሃዸሳ ዬኮልያ ቱሬ፤ እሼንስ ነመ ዬሩሳሌም ቱርቴ።  
3 እንስ አኩመ አባሳ አመስያ ሰነ ፉለ ዋቀዮ ዱረት ዋን ቀጄላ ንሆጄቴ።  
4 ተኡስ እዶወን ሰገዳ ከኔን ጋረንራ ህንዲገምኔ ቱሬ፤ ነሞትን እቱመ ፉፈኒ ኣርሳ ዽኤሳ፣ እጣነስ አችት ኣርሳ ቱረን።   


5 ዋቀዮስ ሀመ ጋፈ እን ዱኤት ሞትቸ ለምጢዻን ዸኤ፤ እንስ መነ ኮጳ ኬሰ ንጅራቴ። ዮታም እልም ሞትቻ እት ጋፈተመ መሰራ ሞቱማ ፉዸቴ ሰበ ብየቲ ቡልቼ።   


6 ወንቶትን በረ ሞቱማ አዛርያ ኬሰ ሆጄተመን ከን ብራቲፊ ወን እን ሆጄቴ ሁንድ ክታበ ሴና ሞቶተ ይሁዳ ኬሰት በሬፈመኒሩ ምቲ?  
7 አዛርያ አቦቲሳ ወጅን ቦቆቴ እሳኑመ ብረት መጋላ ዳዊት ኬሰት ንአዋለሜ። እልምሳ ዮታም እዶሳ ቡኤ ሞቲ ተኤ።   

ዘካርያስ ሞትቸ እስራኤል 
 

8 በረ ሞቱማ አዛርያ ሞትቸ ይሁዳ ኬሰ ወጋ ሶዶሚ ሰዴተፋት ዘካርያስ እልም ዬሮብኣም ሰማርያ ኬሰት ሞቲ እስራኤል ተኤ ጅአ ጀአ ቡልቼ።  
9 እንስ አኩመ አባንሳ ሆጄቴ ሰነ ፉለ ዋቀዮ ዱረት ዋን ሀማ ሆጄቴ። እን ጩቡ ዬሮብኣም እልመ ኔባት ከን እን አከ ወር እስራኤል ሆጄተን ጎዼ ሰነራ ህንዴብኔ።   


10 ሸሉም እልም ያቤሽ ሱን ዘካርያስት ከኤ ፉሉመ ሰባ ዱረት እሰ አጄሴ እዶሳ ቀበቴ ሞቲ ተኤ።  
11 ወንቶትን በረ ሞቱማ ዘካርያስ ኬሰ ሆጄተመን ከኔን ብራ ክታበ ሴና ሞቶተ እስራኤል ኬሰት በሬፈመኒሩ ምቲ?  
12 አከሲንስ ዱቢን ዋቀዮ ከን እን “ሰኚወንኬ ሀመ ዸሎተ አፉረፋት ቴሶ እስራኤልራ ንታኡ” ጄዼ ዬሁት ዱበቴ ሱን ንራወተሜ።   

ሸሉም ሞትቸ እስራኤል 
 

13 ሸሉም እልም ያቤሽ በረ ሞቱማ ኡዝያን ሞትቸ ይሁዳ ኬሰ ወጋ ሶዶሚ ሰግለፋት ሰማርያ ኬሰት ሞቲ እስራኤል ተኤ ጅአ ቶኮ ቡልቼ።  
14 ሜናሄም እልም ጋዲስ ቲርዛዻ ከኤ ሰማርያ ዸቄ። እንስ ሸሉም እልመ ያቤሽ ሰነ ሎሌ ሰማርያ ኬሰት አጄሴ እዶሳ ቡኤ ሞቲ ተኤ።   


15 ወንቶትን በረ ሞቱማ ሸሉም ኬሰ ሆጄተመን ብራቲፊ ፍንጭል እን ሆጄቴ ክታበ ሴና ሞቶተ እስራኤል ኬሰት በሬፈመኒሩ።   


16 ዬሮ ሰነት፣ ሜናሄም ቲርዛ ከኤ ቲፍሳፊ ወረ መጋላ ሰነ ኬሳፊ ናኖሼ ጅራቱ ሁንደ ዸኤ፤ ኩንስ ሰበቢ እሳን ከረ በኑፊ ድደኒፍ። እንስ ቲፍሳ ሳሜ ዱበርቶተ ኡልፈ ቀበን ሁንደ ገራ በቀቅሴ።   

ሜናሄም ሞትቸ እስራኤል 
 

17 በረ አዛርያ ሞትቸ ይሁዳ ኬሰ ወጋ ሶዶሚ ሰግለፋት ሜናሄም እልም ጋዲ ሞቲ እስራኤል ተኤ፤ እንስ ሰማርያ ኬሰ ጅራቴ ወጋ ኩዸን ቡልቼ።  
18 እንስ ፉለ ዋቀዮ ዱረት ዋን ሀማ ሆጄቴ። በረ ብየ ቡልቻ ቱሬ ጉቱስ ጩቡ ዬሮብኣም እልመ ኔባት ከን እን አከ እስራኤል ሆጄቱ ጎዼ ሰነራ ህንዴብኔ።   


19 ኤርገሲስ ጱል ሞትች አሶር ብየቲት ንዱሌ፤ ሜናሄምሞ አከ ገርጋርሰሳ አርገቴ ኣንጎ ኦፊሳ ጀለት ሞቱማ ቱርፈቱፍ ሜቲ ታላንቲ ኩመ ቶኮ ኬኔፍ።  
20 ሜናሄም ማለቀ ከነ ወሩመ እስራኤል ባስሴ። አከ ሞቲ አሶሪፍ ኬነሙፍ ነምን ሶሬስ ከምዩ ሜቲ ሰቅሊ ሸንተመ ባሱ ቀበ። ከናፉ ሞቲን አሶር ዱበት ዴብኤ መሌ ኤርገሲ ብየቲ ኬሰ ህንቱሬ።   


21 ወን በረ ሞቱማ ሜናሄም ኬሰ ሆጄተሜ ከን ብራ፣ ወን እን ሆጄቴ ሁንድስ ክታበ ሴና ሞቶተ እስራኤል ኬሰት በሬፈሜረ ምቲ?  
22 ሜናሄምስ አቦቲሳ ወጅን ቦቆቴ። እልምሳ ጴቃያን እዶሳ ቡኤ ሞቲ ተኤ።   

ጴቃያን ሞትቸ እስራኤል 
 

23 በረ አዛርያ ሞትቸ ይሁዳ ኬሰ ወጋ ሸንተመፋት ጴቃያን እልም ሜናሄም ሰማርያ ኬሰት ሞቲ እስራኤል ተኤ ወጋ ለመ ቡልቼ።  
24 ጴቃያን ፉለ ዋቀዮ ዱረት ዋን ሀማ ሆጄቴ። እን ጩቡ ዬሮብኣም እልመ ኔባት ከን እን አከ እስራኤል ሆጄቱ ጎዼ ሰነራ ህንዴብኔ።  
25 አጀጆተሳ ኦል ኣንቶተ ኬሳ ጴቃን እልም ሬማልያ እሰት መለቴ። እንስ ነሞተ ግልኣድ ኬሳ ነመ ሸንተመ ፉዸቴ ፊጤ መሰራ ሞቱማ ከን ሰማርያ ኬሳረት ጴቃያ፣ አርጎቢፊ አርዬ አጄሴ። ጴቃንስ አከሲን ጴቃያ አጄሴ እዶሳ ሞቲ ተኤ።   


26 ወን በረ ሞቱማ ጴቃያ ኬሰ ሆጄተሜ ከን ብራቲፊ ወን እን ሆጄቴ ሁንድ ክታበ ሴና ሞቶተ እስራኤል ኬሰት በሬፈሜረ ምቲ?   

ጴቃ ሞትቸ እስራኤል 
 

27 በረ አዛርያ ሞትቸ ይሁዳ ኬሳ ወጋ ሸንተሚ ለመፋት፣ ጴቃን እልም ሬማልያ ሰማርያ ኬሰት ሞቲ እስራኤል ተኤ ወጋ ድግደመ ቡልቼ።  
28 እንስ ፉለ ዋቀዮ ዱረት ዋን ሀማ ሆጄቴ። ጩቡ ዬሮብኣም እልመ ኔባት ከን እን አከ እስራኤል ሆጄቱ ጎዼ ሰነራ ህንዴብኔ።   


29 በረ ጴቃ ሞትቸ እስራኤል ኬሰ ቲግላት ጵሌሴር ሞትች አሶር ዹፌ ኢዮን፣ አቤል ቤት መኣካ፣ ያኖኣ፣ ቃዴሺፊ ሃዞር፣ ግልኣዲፊ ገሊላ፣ ብየ ንፍታሌም ሁንደስ ወሉመት ቀበቴ ነሞተ ስ ጉሬ አሶርት ጌሴ።  
30 ኤርገሲስ ሆሼኣ እልም ኤላ፣ ጴቃ እልመ ሬማልያት መለቴ። እንስ ሎሌ እሰ አጄሴ በረ ሞቱማ ዮታም እልመ ኡዝያን ኬሳ ወጋ ድግደመፋት እዶሳ ሞቲ ተኤ።   


31 ወን በረ ሞቱማ ጴቃ ኬሰ ሆጄተሜ ብራፊ ወን እን ሆጄቴ ሁንድ ክታበ ሴና ሞቶተ እስራኤል ኬሰት በሬፈሜረ ምቲ?   

ዮታም ሞትቸ ይሁዳ 
 
15፥33‑38 ኩወፈ – 2ሴና 27፥1‑4፣7‑9  


32 በረ ጴቃ እልመ ሬማልያ ሞትቸ እስራኤል ኬሰ ወጋ ለመፋት ዮታም እልም ኡዝያን ሞትቸ ይሁዳ ሞቲ ተኤ ቡልቹ ጀልቀቤ።  
33 እን ዬሮ ሞቲ ተኤት ነመ ወጋ ድግደሚ ሸን ቱሬ፤ ዬሩሳሌም ኬሰ ታኤ ወጋ ኩዸ ጀአ ንቡልቼ። መቃን ሃዸሳ የሩሳ ቱሬ፤ እሼንስ እንተለ ዛዶቅ ቱርቴ።  
34 እንስ አኩመ አባንሳ ኡዝያን ጎዼ ሰነ ፉለ ዋቀዮ ዱረት ዋን ቀጄላ ንሆጄቴ።  
35 ተኡስ እዶወን ሰገዳ ከኔን ጋረንራ ህንዲገምኔ ቱሬ። ነሞትንስ እቱመ ፉፈኒ ኣርሳ ዽኤሳ እጣነስ አችት ኣርሳ ቱረን። ዮታም ከረ መነ ቁልቁሉማ ዋቀዮ ከን ኦል ኣኑ ዴብሴ እጃሬ።   


36 ወንቶትን በረ ሞቱማ ዮታም ኬሳ ሆጄተመን ከኔን ብራቲፊ ወንቶትን እን ሆጄቴ ክታበ ሴና ሞቶተ ይሁዳ ኬሰት በሬፈሜረ ምቲ?  
37 በረ ሰነ ኬሰ ዋቀዮ ሬዚን ሞትቸ ሶርያቲፊ ጴቃ እልመ ሬማልያ ይሁዳት ከካሱ ጀልቀቤ።  
38 ዮታም አቦቲሳ ወጅን ቦቆቴ መጋላ ዳዊት፣ መጋላ አባሳ ኬሰት እሳኑመ ብረት ንአዋለሜ። እልምሳ ኣሃዝ እዶሳ ቡኤ ሞቲ ተኤ።    

ኣሃዝ ሞትቸ ይሁዳ 
 
16፥1‑20 ኩወፈ – 2ሴና 28፥1‑27  


1 በረ ሞቱማ ጴቃ እልመ ሬማልያ ኬሰ ወጋ ኩዸ ቶርበፋት ኣሃዝ እልም ዮታም ሞትቸ ይሁዳ ሞቲ ተኤ ቡልቹ ጀልቀቤ።  
2 ኣሃዝ ዬሮ ሞቲ ተኤት ነመ ወጋ ድግደማ ቱሬ፤ እንስ ዬሩሳሌም ኬሰ ታኤ ወጋ ኩዸ ጀአ ንቡልቼ። እን አከ አባሳ አከ ዳዊት ፉለ ዋቀዮ ዋቀሳ ዱረት ዋን ቀጄላ ህንሆጄትኔ።  
3 እን ከራ ሞቶተ እስራኤል ዱካ ቡኤ ጎቸወን ጅብሲሶ ሰቦተ ዋቀዮ ፉለ እስራኤሎታ ዱራ አርኤ ባሴ ሰና ሆጄቹዻን እልመሳሌ ኣርሳ ጎዼ እብዳን ጉቤ።  
4 እንስ እዶወን ሰገዳ ከኔን ጋረንራት፣ ፊጤ ጋረኒረቲፊ ሙከ ለልሳ ሁንደ ጀለት ቀልመ ዽኤሴ፣ እጣነስ ኣርሴ።   


5 ሬዚን ሞትች ሶርያቲፊ ጴቃን እልም ሬማልያ ሞትች እስራኤል ዬሩሳሌምን ሎሉፍ ኦል በአኒ ኣሃዝን መርሰን፤ ገሩ እሰ ሞአቹ ህንደንዴኜ።  
6 ዬሮ ሰነት ሬዚን ሞትች ሶርያ ነሞተ ይሁዳ አርኤ ባሱዻን ኤላን ወረ ሶርያቲፍ ዴብሴ። ኤርገሲስ ኤዶሞን ኤላትት ጎዳነኒ ሀመ ሀርኣት አቹመ ጅራቱ።   


7 ኣሃዝስ አከነ ጄዼ ገረ ቲግላት ጵሌሴር ሞትቸ አሶርት ነመ ኤርጌ፤ “አን ገርብቻፊ እልመኬት። ኮቱቲ ሀርከ ሞቲ ሶርያቲፊ ሀርከ ሞቲ እስራኤል ከኔን ነት ዱለኒቲ ነ ባስ።”  
8 ከነረት ኣሃዝ ሜቲፊ ወርቄ መነ ቁልቁሉማ ዋቀዮ ኬሰ ጅሩፊ ከን መንኩሳ ቀቤኘ መሰራ ሞቱማ ኬሰት አርገሙ ባሴ ኬና ጎዼ ሞቲ አሶርቲፍ ንኤርጌ።  
9 ሞቲን አሶር ሱንስ ከዻሳ ቶሌ ጄዼ ደማስቆ ሎሌ ቀበቴ። ጅራቶተሼስ ቦጅኤ ቂርት ጌሴ፤ ሬዚንንሞ ንአጄሴ።   


10 ኣሃዝ ሞትች ቲግላት ጵሌሴር ሞትቸ አሶር አርጉፍ ደማስቆ ዸቄ። እንስ እዶ ኣርሳ ቶኮ ደማስቆ ኬሰት አርጌ ፈኬኘሳቲፊ ከሮረ እቲን እጃረን ሁንደ በሬሴ ኡርያ ሉብቸት ኤርጌ።  
11 ከናፉ ኡርያ ሉብች አኩመ ከሮረ ኣሃዝ ሞትች ደማስቆዻ ኤርጌፍ ሰነ ሁንዳት ኡቱ ኣሃዝ ሞትች ደማስቆዻ ህንዴብእን ዱረ እዶ ኣርሳ ሰነ እጃሬ ፍጤ።  
12 ሞትችስ ዮሙ ደማስቆዻ ዴብኤ እዶ ኣርሳ ሰነ አርጌት እት ዽኣቴረት ኣርሳ ዽኤሴ።  
13 እንስ ኣርሳ ጉበሙፊ ኬና ምዻኒ ዽኤሴ ዽባዩሌ ዽባፈቴ ዺገ ኣርሳ ነጋ ከን ኦፊሳስ እዶ ኣርሳ ሰነረት ንፈጫሴ።  
14 እዶ ኣርሳ ናሲራ ሆጄተሜ ፉለ ዋቀዮ ዱረ ዻበቴ ቱሬ ሰነስ መነ ቁልቁሉማ ዱራ እዶ ኣርሳ ሃራፊ መነ ቁልቁሉማ ዋቀዮ ግዱዻ ፍዴ ገመ ካባቲን እዶ ኣርሳ ሃራ ብረ ካኤ።   


15 ኤርገሲ ኣሃዝ ሞትች አከነ ጄዼ ኡርያ ሉብቸ አጀጄ፤ “እዶ ኣርሳ ጉድቸረት ኣርሳ ጉበሙ ከን ገነማቲፊ ኬና ምዻኒ ከን ገልገላ፣ ኣርሳ ሞትቻ ከን ጉበሙፊ ኬና ምዻኒ፣ ኣርሳ ነሞተ ብየቲ ሁንዳ ከን ጉበሙ፣ ኬናሳኒ ከን ምዻኒቲፊ ዽባዩሳኒ ዽኤስ። እዶ ኣርሳረት ዺገ ኣርሳ ጉበሙቲፊ ዺገ ቀልማ ሁንደ ፈጫስ። እዶ ኣርሳ ከን ናሲራ ሆጄተሜ ገሩ አነቱ እቲን ጎርሰ ጋፈተ።”  
16 ኡርያን ሉብችስ አኩመ ኣሃዝ ሞትች አጀጄ ሰነ ጎዼ።   


17 ኣሃዝ ሞትች ባቱወን አሲፊ አች ሶቾፈመን ሰነራ መርሳወን ቡቅሴ ጫቢወን ዽቀትናሌ እራ ባሴ። ጋኒ ሰነ ባቱወን ፈኪ ጅቦታ ከኔን ናሲራ ሆጄተመንራ ፉዼ ዸጋ አፈማረ ካኤ።  
18 እንስ ሞቲ አሶሪፍ ጄዼ ኦብዲ ጉያ ሰንበታቲፍ ሆጄተሜ እዶሳቲ ፉዼ ከረ አላ ከን ሞቶትን እቲን መነ ቁልቁሉማ ዋቀዮ ሴነንስ ንቡቅሴ።   


19 ወን በረ ሞቱማ ኣሃዝ ኬሰ ሆጄተሜ ብራቲፊ ወን እን ሆጄቴ ክታበ ሴና ሞቶተ ይሁዳ ኬሰት በሬፈሜረ ምቲ?  
20 ኣሃዝስ አቦቲሳ ወጅን ቦቆቴ እሳኑመ ብረት መጋላ ዳዊት ኬሰት ንአዋለሜ። እልምሳ ህስቅያስ እዶሳ ቡኤ ሞቲ ተኤ።    

ሆሴኣ ሞትቸ እስራኤል ከን ዹማ 
 
17፥3‑7 ኩወፈ – 2ሞቶ 18፥9‑12  


1 በረ ኣሃዝ ሞትቸ ይሁዳ ኬሰ ወጋ ኩዸ ለመፋት ሆሼኣ እልም ኤላ ሰማርያ ኬሰት ሞቲ እስራኤል ተኤ ወጋ ሰገል ቡልቼ።  
2 እንስ ፉለ ዋቀዮ ዱረት ዋን ሀማ ሆጄቴ፤ ገሩ አከ ሞቶተ እስራኤል ከኔን እሳን ዱረ ቱረን ሰና ምት።   


3 ሸልመኔሴር ሞትች አሶር ሆሼኣ ሎሉፍ ኦል በኤ፤ ሆሼኣንስ ገርቦሜፊ ግብረ ባሴፍ።  
4 ሞቲን አሶር ገሩ አከ ሆሼኣ ገንቱ ተኤ ሁበቴ፤ ሆሴኣ ሲጎር ሞትቸ ግብጥት ጃርሰ አራራ ኤርገቴ ኤርገሲ አከ ዱራን ወጉመ ወጋን ባሳ ቱሬ ሰነ ሞቲ አሶሪፍ ግብረ ባሱ ዺሴ። ከናፉ ስልምናሶር እሰ ቀቤ መነ ህዻ ኬሰ ቡሴ።  
5 ኤርገሲስ ሞትች አሶር ጉቱማ ብየቲ ዌረሬ፤ ሰማርያትስ ዱሌ ወጋ ሰዲ መርሴ እሼ ቀበቴ።  
6 በረ ሞቱማ ሆሼኣ ኬሰ ወጋ ሰግለፋት ሞቲን አሶር ሰማርያ ቀበቴ እስራኤሎተ ቦጅኤ አሶርት ጌሴ። እንስ ሀላ ኬሰ፣ ጎዛን ኬሰ፣ ጭነ ለገ ሃቦሪፊ መጋላወን ምድያን ኬሰ እሳን ቁበቺሴ።   

ሰብን እስራኤል ሰበቢ ጩቡቲፍ ቦጅአሜ 
 

7 ወን ኩን ሁንድኑ ሰበቢ እስራኤሎን ዋቀዮ ዋቀሳኒ እሰ ግብጢ ሁምነ ፈረኦን ሞትቸ ግብጥ ጀላ እሳን ባሴ ሰነት ጩቡ ሆጄተኒፍ ተኤ፤ እሳን ዋቆተ ብራ ዋቄፈተኒ  
8 ዋን ሰቦትን ዋቀዮ እሳን ዱራ አርኤ ባሴ ሱን ሆጄተን ዱካ ቡአኒ በርቴወን ሀማ ሞቶትን እስራኤል ፍደኒ እሳን በርሲሰንሌ ፉዸተን።  
9 እስራኤሎን ዾክሳዻን ዋን ቀጄላ ህንተእን ዋቀዮ ዋቀሳኒት ሆጄተን። እሳን መጋላወንሳኒ ሁንደ ኬሰት ገሞ ኤጉምሳቲ ጀልቀበኒ ሀመ መጋላወን ደላ ጀባ ቀበኒት እዶወን ሰገዳ ከኔን ጋረንራ እጃረተን።  
10 ጋረን ኦል ዼዼሮ ሁንደ ጉባቲፊ ሙከ ለልሳ ሁንደ ጀለት ፈኪወኒፊ ሲዳ ኣሼራ ዻበተን።  
11 እሳን አኩመ ሰቦትን ዋቀዮ ፉለሳኒ ዱራ አርኤ ባሴ ጎዸን ሰነ እዶወን ሰገዳ ከኔን ጋረንራ ሁንደረት እጣነ ኣርሰን። ዋን ሀማ ኣሪዻፍ ዋቀዮን ከካሱሌ ንሆጄተን።  
12 ዋቀዮስ፣ “እስን ዋን ከነ ህንሆጄትና” ጄዹሌ እሳን ዋቆተ ቶልፈሞ ዋቄፈተን።  
13 ዋቀዮ አከነ ጄዼ ከራ ራጆታቲፊ እላልቶተሳ ሁንዳቲን እስራኤሊፊ ይሁዳ አኬከቺሴ፤ “ከራኬሰን ሀማ ከነራ ዴብኣ። አኩመ አጀጀወን አን አቦቲኬሰን አጀጄ ሁንዳቲፊ አኩመ ሴረ አን ከራ ገርቦተኮ ራጆታቲን እስኒፍ ኤርጌ ሰናት አጀጃፊ ሴረኮ ኤጋ።”   


14 እሳንሞ ዸጌፈቹ ድደኒ አኩመ አቦቲሳኒ ከኔን ዋቀዮ ዋቀሳኒ አመኑ ድደን ሰና መታ ጀባተን።  
15 እሳን ሴራፊ ከኩ እን አቦቲሳኒ ወጅን ገሌ አከሱመስ አኬከቺሰ እን እሳኒፍ ኬኔሌ ፉዸቹ ድደን። እሳን ዋቆተ ቶልፈሞ ፋይዳ ህንቀብኔ ዱካ ቡአኒ እሳንስ ፋይዳ ዸበን። እሳን ኡቱመ ዋቀዮ፣ “ዋን ጀር ሆጄተን ህንሆጄትና” ጄዼ እሳን አጀጁ ሰቦተ ኦላሳኒ ዱካ ቡአኒ ዋን ዋቀዮ ሆጄቹ እሳን ዾዌ ንሆጄተን።   


16 እሳን አጀጀ ዋቀዮ ዋቀሳኒ ሁንደ ዺሰኒ ዋቆተ ቶልፈሞ በቅፈመኒ ብፈ ጀቢቲን ሆጄተመን ለማፊ ሲዳ ኣሼራ ቶልፈተን። ራያወን ሰሚ ሁንዳፍ ሰገደኒ በኣልንሌ ዋቄፈተን።  
17 እልማንሳኒቲፊ እንተለንሳኒ ኣርሳ ጎዸኒ እብዳን ጉበን። ወረ ዋ ህሙ ጎርሰ ጋፈተን፤ ፈልፈለስ ሆጄተኒ ፉለ ዋቀዮ ዱረት ዋን ሀማ ሆጄቹት ደበርሰኒ ኦፍ ኬነኒ ዼከምሳፍ እሰ ከካሰን።   


18 ከናፉ ዋቀዮ አከ መሌ እስራኤልት ዼከሜ ፉለሳ ዱራ እሳን ቡቅሴ። ጎሰ ይሁዳ ቆፈቱ ሀፌ፤  
19 ይሁዳንዩ አጀጀ ዋቀዮ ዋቀሳኒ ህንኤግኔ። እሳንስ በርቴ እስራኤሎን እት ፍደን ዱካ ቡአን፤  
20 ከናፉ ዋቀዮ ሰበ እስራኤል ሁንደ ንገቴ፤ እን እሳን ሚዼ ሀመ ፉለሳ ዱራ እሳን ዸበምሲሱት ደበርሴ ሀርከ ሳምቶታት እሳን ኬኔ።   


21 ጋፈ እን መነ ዳዊትራ እስራኤል በቀቅሴት እሳን ዬሮብኣም እልመ ኔባት ሰነ ሞቲ ጎዸተን። ዬሮብኣምስ አከ እስራኤሎን ዋቀዮራ ገረ ገለኒ ጩቡ ጉዳ ሆጄተን ጎዼ።  
22 እስራኤሎን ጩቡ ዬሮብኣም ሁንደ ኬሰ ጅራተን መሌ  
23 ሀመ ዋቀዮ አኩመ ከራ ገርቦተሳ ራጆታቲን አኬከቺሴ ሰነት ፉለሳ ዱራ እሳን ቡቅሱትራ ህንዴብኔ። ከናፉ ሰብን እስራኤል ብየሳቲ ቦጁዻን ፉዸተሜ አሶርት ጌፈሜ፤ ሀመ ሀርኣትስ አቹመ ጅራተ።   

አሶሮትን ሰማርያ ኬሰ ቁበተን 
 

24 ሞቲን አሶር ብየ ባብሎኒ፣ ኩታዻ፣ አዋዻ፣ ብየ ሀማቲፊ ሴፈርዋይሚ ነሞተ ፍዴ እዶ እስራኤሎታ ቡሱፍ ጄዼ መጋላወን ሰማርያ ኬሰ ቁበቺሴ። እሳንስ ሰማርያ ፉዸተኒ መጋላወንሼ ኬሰ ንጅራተን።  
25 እሳን ዬሮ አች ጅራቹ ጀልቀበንት ዋቀዮን ህንዋቄፈትኔ፤ ከናፉ እን ግዱሳኒት ሌንጮተ ኤርጌ፤ ሌንጮትንስ እሳን ኬሳ ነሞተ ሙራሰ ገላፈተን።  
26 ሞትቸ አሶርትስ አከነ ጄዸኒ ህመን፤ “ነሞትን አት ቦጅቴ መጋላወን ሰማርያ ኬሰ ቁበቺፍቴ ሱን ዋን ዋቅን ብየ ሰና ፌዹ ህንቤከን። እን ግዱሳኒት ሌንጮተ ኤርጌ፤ ሌንጮትንስ ሰበቢ ነሞትን ዋን ዋቅን ሱን ፌዹ ህንቤክኒፍ እሳን ፍጠን።”   


27 ከነረት ሞቲን አሶር፣ “ሉቦተ ቦጅተኒ ሰማርያዻ ፍደን ኬሳ ቶኮ አከ እን ዴብኤ አች ጅራቴ ዋን ዋቅን ብየ ሰና ፌዹ ነሞተ በርሲሱፍ አች ዴብሳ” ጄዼ አጀጀ ኬኔ።  
28 ከናፉ ሉቦተ ሰማርያዻ ቦጅአመን ኬሳ ቶኮ ቤትኤል ኬሰ ጅራቴ አከ እሳን እት ዋቀዮን ዋቄፈተን በርሲሱ ዹፌ።   


29 ተኡስ ቶኮን ቶኮን ጎሳ መጋላ ኬሰ ጅራቱት ዋቆተ ኦፊሳ ቶልፈቴ እዶወን ሰገዳ ከኔን ወር ሰማርያ ጋረንረት ሆጄተኒ ቱረን ሰነረ ዻቤ።  
30 ወር ባብሎኒ ዹፈን ዋቀ ቶልፈማ ሱኮት በኖት፣ ወር ኩታዻ ዹፈን ዋቀ ቶልፈማ ኔርጋል፣ ወር ሀማቲ ዹፈንሞ ዋቀ ቶልፈማ አሺማ ጄዸሙ ንቶልፈተን።  
31 አዊሞትን ዋቆተ ቶልፈሞ ንብሃዚፊ ተርታቅ ጄዸመን ቶልፈተን፤ ሴፈርዋይሞንሞ ዋቆተ ቶልፈሞ ሴፈርዋይም ከኔን አድረሜሌኪፊ አናሜሌክ ጄዸመኒፍ እጆሌሳኒ ኣርሳ ጎዸኒ እብዳን ጉበን።  
32 እሳን ዋቀዮን ዋቄፈተን፤ ገሩ አከ እሳን እዶወን ሰገዳ ከኔን ጋረንራት ሉቦተ ተአኒ ተጃጅለኒፍ ኦፉመ ግዱዻ ነሞተ ንፍለተን።  
33 እሳን ዋቀዮን ዋቄፈተን፤ ገሩ አኩመ በርቴ ሰቦተ ኬሳ ፍደመን ሰናት ዋቆተ ኦፊሳኒ ተጃጅለን።   


34 እሳን ሀመ ሀርኣትሌ እቱመ ጭቸኒ በርቴሳኒ ከን ቀራ ሰነ ኬሰ ጅራቱ። እሳን ዋቀዮን ህንዋቄፈተን ዮካን ለብሲፊ ቀጄልፈመ፣ ሴራፊ አጀጀ ዋቀዮ ሰኚወን ያቆብ ከን እስራኤል ጄዼ ሞጋሴ ሰናፍ ኬኔስ ዱካ ህንቡአን።  
35 ዋቀዮ ጋፈ እስራኤሎተ ወጅን ከኩ ገሌት አከነ ጄዼ እሳን አጀጄ፦ “እስን ዋቀ ብራ ቶኮሌ ህንዋቄፈትና ዮካን ህንሰገድናፊ፤ እሳን ህንተጃጅልና ዮካን ኣርሳ እሳኒፍ ህንዽኤስና።  
36 ገሩ ዋቀዮ እስን ዋቄፈቹ ቀብደን፣ እሰ ሁምነ ጀባፊ እሬ ድሪርፈሜን ግብጢ ባሴ እስን ፍዴ ሰናዸ። እስን እሳፍ ሰገደኒ ኣርሳ ዽኤሱፊ ቀብዱ።  
37 እስን ዬሮ ሁንደ ለብሲፊ ቀጄልፈመ፣ ሴራፊ አጀጀ እን እስኒ በሬሴ ሰነ ኦፍ ኤገናዻን ኤጉ ቀብዱ። ዋቆተ ብራ ህንዋቄፈትና።  
38 ከኩ አን እስን ወጅን ገሌ ሰነ ህንእራንፈትና፤ ዋቆተ ብራ ህንዋቄፈትና።  
39 ቆደ ከና ዋቀዮ ዋቀኬሰን ዋቄፈዻ፤ ከን ሀርከ ዲነኬሰን ሁንዳ ኬሳ እስን ባሱ እሱማ።”   


40 ተኡስ እሳን እቱመ ጭቸኒ ዋኑመ ቀራ ሰነ ሆጄተን መሌ እሰ ህንዸጌኜ።  
41 ዬሮ ነሞትን ኩኔን ዋቀዮን ዋቄፈቻ ጅረንትሌ እሳን ዋቆተ ቶልፈሞሳኒ ተጃጅላ ቱረን። ሀመ ጉያ ሀርኣትሌ እጆሌንሳኒቲፊ እጆሌን እጆሌሳኒ እቱመ ፉፈኒ አኩመ አቦቲንሳኒ ሆጄተን ሰነ ሆጄቻ ጅሩ።    

 18

ህስቅያስ ሞትቸ ይሁዳ 
 
18፥2‑4 ኩወፈ – 2ሴና 29፥1‑2፤ 31፥1  

18፥5‑7 ኩወፈ – 2ሴና 31፥20‑21  

18፥9‑12 ኩወፈ – 2ሞቶ 17፥3‑7  


1 በረ ሆሼኣ እልመ ኤላ ሞትቸ እስራኤል ኬሰ ወጋ ሰደፋት ህስቅያስ እልም ኣሃዝ ሞትቸ ይሁዳ ሞቲ ተኤ ቡልቹ ጀልቀቤ።  
2 እን ዬሮ ሞቲ ተኤት ነመ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ድግደሚ ሰገል ቡልቼ። መቃን ሃዸሳ አቢያ ቱሬ፤ እሼንስ እንተለ ዘካርያስ።  
3 እንስ አኩመ ዳዊት አባንሳ ጎዼ ሰነ ፉለ ዋቀዮ ዱረት ዋን ቀጄላ ሆጄቴ።  
4 እን እዶወን ሰገዳ ከኔን ጋረንራ ዲጌ፤ ዸጋወን ዋቄፈትና ጨጨብሴ ሲዳወን ኣሼራሌ ቡርኩቴሴ። ሰበቢ እስራኤሎን ሀመ በረ ሰናት እጣነ ኣርሳፊ ቱረኒፍ እን ፈኪ ቦፋ ከን ሙሴን ናሲራ ሆጄቴ ሰነሌ ንጨጨብሴ። ፈኪን ቦፋ ሱን ኔሁሽታን ጄዸሜ ዋመመ ቱሬ።   


5 ህስቅያስ ዋቀዮ ዋቀ እስራኤል አመነቴ። ሞቶተ ይሁዳ ሁንደ ኬሳ ነምን አከሳ ቶኮዩ እሰ ዱራን ዮካን እሰ ዱባን ህንቱሬ።  
6 እን ጀባቴ ዋቀዮት ሂቄ መሌ እሰ ዱካ ቡኡ ህንዺስኔ፤ ሴረ ዋቀዮ ሙሴፍ ኬኔ ሰነስ ንኤጌ።  
7 ዋቀዮስ እሰ ወጅን ቱሬ፤ እን ዋን ሆጄቴ ሁንደ ኬሰት ንምልካኤ። እን ሞቲ አሶርት ፍንጭሌ መሌ እሰ ህንተጃጅሌ።  
8 እን ገሞ ኤጉምሳቲ ጀልቀቤ ሀመ መጋላ ደላ ጀባ ቀቡት፣ ሀመ ጋዛቲፊ ዳንጋሼት ፍልስጤሞተ ንሞአቴ።   


9 ወጋ አፉረፋ በረ ህስቅያስ ሞትቻ ኬሰ ጄቹንስ ወጋ ቶርበፋ በረ ሆሼኣ እልመ ኤላ ሞትቸ እስራኤል ኬሰ ሸልመኔሴር ሞትች አሶር ሰማርያት ዱሌ መርሴ እሼ ቀበቴ።  
10 ዹመ ወጋ ሰደፋት አሶሮን እሼ ፉዸተን። አከሲንስ ሰማርያን ወጋ ጀአፋ በረ ሞቱማ ህስቅያስ ኬሰ፣ ወጋ ሰግለፋ በረ ሆሼኣ ሞትቸ እስራኤል ኬሰ ንፉዸተምቴ።  
11 ሞቲን አሶርስ እስራኤሎተ ቦጅኤ አሶርት ጌሴ ሀላ ኬሰ፣ ጎዛን ኬሰ፣ ለገ ሃቦር ብራፊ መጋላወን ምድያን ኬሰ ንቁበቺሴ።  
12 ወን ኩን ሰበቢ እሳን ዋቀዮ ዋቀሳኒቲፍ አጀጀሙ ድደኒ ከኩሳ፣ አጀጀ ሙሴን ገርብች ዋቀዮ እሳኒፍ ኬኔ ሁንደ ጨብሰኒፍ እሳንት ዹፌ። እሳን አጀጀ ሰነ ህንዸጌፈትኔ ዮካን ሆጂረ ህንኦልችኔ።   


13 በረ ሞቱማ ህስቅያስ ሞትቻ ኬሰ ወጋ ኩዸ አፉረፋት፣ ሴናሄሪብ ሞትች አሶር መጋላወን ይሁዳ ከኔን ደላ ጀባ ቀበን ሁንደ ሎሌ ንቀበቴ።  
14 ከናፉ ህስቅያስ ሞትች ይሁዳ፣ “አን በሌሳ ሆጄዼረ። ብየኮ ኬሳ ና በእ፤ አን ዋን አት ነ ጋፈቱ ከምዩ ሲፍን ኬና” ጄዼ ገረ ላኪሽት ሞትቸ አሶርት ኤርጋ ኤርገቴ። ሞትች አሶርስ፣ “ሜቲ ታላንቲ ዽበ ሰዲፊ ወርቄ ታላንቲ ሶዶመ ና ኬን” ጄዼ ህስቅያስ ሞትቸ ይሁዳ ንጋፈቴ።  
15 ከናፉ ህስቅያስ ሜቲ መነ ቁልቁሉማ ዋቀዮ ኬሰቲፊ ከን መንኩሳ መሰራ ሞቱማ ኬሰት አርገሙ ሁንደ ጉሬ ኬኔፍ።   


16 ዬሮ ከነት ህስቅያስ ሞትች ይሁዳ ወርቄ በልበላፊ ዻበ በልበለ መነ ቁልቁሉማ ዋቀዮት ኡፍሴ ቱሬራ ባሴ ሞቲ አሶሪፍ ኬኔ።   

ሰናክሬም ዬሩሳሌምን ዶርስሴ 
 
18፥13፣17‑37 ኩወፈ – እሳ 36፥1‑22  

18፥17‑35 ኩወፈ – 2ሴና 32፥9‑19  


17 ኤርገሲ ሞትች አሶር አጀጃ ወራናሳ ኦል ኣና፣ አጀጃ ሀንገፋፊ አጀጃ ወራነሳ ሎልቶተ ሄዱ ወጅን ላኪሺ ገረ ዬሩሳሌምት ህስቅያስ ሞትቸት ንኤርጌ። እሳንስ ዬሩሳሌም ዹፈኒ ቦኦ ሀሮ ኦል ኣኑ ብረ ከራ ለፈ ቆቲሳ ነምቸ ወያ ሚጩት ጌሱረ ዸዻበተን።  
18 እሳን ሞትቸ ንዋምስፈተን፤ ኤሊያቂም እልም ህልቅያ ቡልቻን መሰራ ሞቱማ፣ ሼብና በሬሳኒፊ ዮኣ እልም አሳፍ ገልሜሳን እሳንት ገድ በአን።   


19 አጀጃን ወራና ሱንስ አከነ እሳኒን ጄዼ፤ “አከነ ጄዻ ህስቅያስት ህማ፦  

“ ‘ሞቲን ጉዳን፣ ሞትች አሶር አከነ ጄዸ፦ ኦፍ አመነቹኬ ከነ ማልረት ሁንዴፈቴ?  
20 አት፣ “አን ቶፍታፊ ጀብነ ወራና ቀበ” ጄተ፤ ገሩ ዱቢ ፋይዳ ህንቀብኔ ዱበተ። አት ኤኙን አብደቴ ነት ፍንጭልተ?  
21 ኩኖ አት ግብጥን ጄቹንስ ኡሌ ሸምበቆ ጨጨባ ሀርከ ነመ እሰት እርከቱ ከሚዩ ወራኔ መዴሱ ሰነ አብደቴርተ! ፈረኦን ሞትች ግብጥስ ነመ እሰ አብደቱ ሁንዳፍ አከሱመ።  
22 ዮ እስን፣ “ኑ ዋቀዮ ዋቀኬኘ አብደትነ” ናን ጄተን፣ እን እሱመ ህስቅያስ እዶወን ሰገዳሳቲፊ እዶወን ኣርሳሳ ዲጌ ይሁዳፊ ዬሩሳሌሚን፣ “እስን ፉለ እዶ ኣርሳ ከን ዬሩሳሌም ኬሳ ከነ ዱረት ዋቄፈቹ ቀብዱ” ጄዼ ሰነ ምቲ?   


23 “ ‘አመ ኮቱቲ ጎፍታኮ ሞትቸ አሶር ወጅን ዱበዹ፤ አንስ ዮ አት ነሞተ ፈርደ ያበተን ቆጴፈቹ ደንዴሴ ፈርዴን ኩመ ለመ ሲፍን ኬነ!  
24 አት ዮ ጋሪወኒፊ አቦቲ ፈርዳቲፍ ጄቴ ግብጥን አብደቴዩ አከሚን ቆንዳልቶተ ጎፍታኮቲ ኬሳ አጀጃ ገድ ኣናሳሌ ኦፍራ ዴብሱ ደንዴሰ?  
25 አት ዋን አን ዱቢ ዋቀዮ መሌ እዶ ከነ ሎሌ በርበዴሱፍ ዹፌ ሴታ? ዋቀዮ መታንሳ አከ አን ብየ ከነት ዱሌ እሼ በርበዴሱ ነት ዱበቴረ።’ ”   


26 ከነረት ኤሊያቂም እልመ ህልቅያ፣ ሼብናፊ ዮኣ አጀጃ ወራና ሰናን፣ “ማሎ ዋን ኑ ዸጌኙፍ አፋን ወረ አራማይኪቲን ገርቦተኬት ዱበዹ። ኡቱመ ነሞትን ደላረ ጅረን ዸገአኒ አፋን እብሮታቲን ኑት ህንዱበትን” ጄዸን።   


27 አጀጃን ወራና ሱን ገሩ አከነ ጄዼ ዴብሴ፤ “ነምን ጎፍታንኮ አከ አን ዋን ከነ እት ህሙፍ እት ነ ኤርጌ ጎፍታኬሰኒፊ እስን ቆፋ? ነሞተ ደላረ ተታአን ወረ አኩመኬሰን ኡዳን ኦፊሳኒ ኛተኒ ፍንጫን ኦፊሳኒ ዹጉ ቀበኒፍስ ምቲ?”   


28 ኤርገሲ አጀጃን ወራና ሱን ኦል ከኤ አፋን እብሮታቲን አከነ ጄዼ፤ “ዱቢ ሞትቸ ጉዳ፣ ዱቢ ሞቲ አሶር ዸገኣ!  
29 ሞትች አከነ ጄዸ፦ ህስቅያስ እስን ህንጎዎምስን። እን ሀርከኮቲ እስን ባሱ ህንደንደኡ።  
30 ህስቅያስ፣ ‘ዋቀዮ ዹጉማን ኑ ባሰ፤ መጋላን ኩንስ ደበርፈምቴ ሀርከ ሞትቸ አሶርት ህንኬነምቱ’ ጄቹዻን አከ እስን ዋቀዮን አመነተኒፍ እስን ህንሶሶብን።   


31 “ህስቅያስን ህንዸጌፈትና። ሞቲን አሶር አከነ ጄዸ፦ አነ ወጅን ወሊ ገልቴ ነጋ ዻበዻቲ ነት ገድ በኣ። ኤርገሲ ቶኮን ቶኮንኬሰን ሙከ ወይኒቲፊ ሙከ ሀርቡኬሰንራ ንኛቱ፤ ቦለ ብሻንኬሰኒ ኬሳስ ንዹግዱ፤  
32 ኩንስ ሀመ አን ዹፌ ገረ ብየ አኩመ ብየኬሰኒ ጅርቱ፣ ገረ ብየ ምዻኒፊ ዳዺ ወይኒ ሃራት፣ ገረ ብየ ቡዴናፊ እዶ ዻባ ወይኒት፣ ገረ ብየ ሙከ ኤጄርሳቲፊ ደማት እስን ጌሱት ተአ። እስን ጅሬኘ ፍለዻ መሌ ዱአ ህንፍለትና!  

“ዋን እን፣ ‘ዋቀዮ ኑ በራረ’ ጄዼ እስን ዶጎጎርሱፍ ህስቅያስን ህንዸገእና።  
33 ዋቅን ሰቦተ ከሚዩ ተኩማ ሀርከ ሞትቸ አሶር ኬሳ ብየ ኦፊ ባፈቴ ቤካ?  
34 ዋቆትን ሀማቲፊ ዋቆትን አርፋድ ኤሰ ጅሩ? ዋቆትን ሴፈርዋይም፣ ዋቆትን ሄናቲፊ እዋ ኤሰ ጅሩ? እሳን ሀርከኮ ኬሳ ሰማርያ ባሰኒሩ?  
35 ዋቆተ ብዮተ ከኔኒ ሁንደ ኬሳ ከምቱ ሀርከኮ ኬሳ ብየሳ ባሱ ደንደኤ? ዮስ ዋቀዮ አከሚን ሀርከኮ ኬሳ ዬሩሳሌምን ባሱ ደንደአሬ?”   


36 ነሞትን ገሩ ሰበቢ ሞትች፣ “ዴቢ ህንኬንናፊ” ጄዼ አጀጄፍ እኑመ ጨልእሰን መሌ ዴቢ ቶኮዩ ህንኬንኔ።   


37 ከነረት ኤሊያቂም እልም ህልቅያ ቡልቻን መሰራ ሞቱማ፣ ሼብና በሬሳኒፊ ዮኣ እልም አሳፍ ገልሜሳን ኡፈተሳኒ ተተርሳሰኒ ገረ ህስቅያስ ዸቀኒ ዋን አጀጃን ወራና ሱን ጄዼ እት ንህመን።    

 19

ፉረሙን ዬሩሳሌም ዱራን ዱርፈሜ ህመሜ 
 
19፥1‑13 ኩወፈ – እሳ 37፥1‑13  


1 ህስቅያስ ሞትች ዮሙ ዋን ከነ ዸገኤት ኡፈተሳ ተርሳሴ ወያ ገዳስ ኡፈቴ መነ ቁልቁሉማ ዋቀዮ ሴኔ።  
2 እንስ ኤሊያቂም ቡልቻ መሰራ ሞቱማ፣ ሼብና በሬሳፊ ሉቦተ ዱረ ቡኦተ ሁንድሳኒ ወያ ገዳ ኡፈተን እሳያስ ራጅቸ እልመ አሞስ ሰነት ኤርጌ።  
3 እሳንስ አከነ ጄዸኒ እሰት ህመን፤ “ህስቅያስ አከነ ጄዸ፤ ጉያን ኩን አኩመ ዬሮ ዳእምን ቶኮ ዸለቹ ገኤ ገሩ ዱበርቲን ሁምነ እቲን ጭኒንስፈቴ ዴሱ ዸብዱት ጉያ ሉበሙ፣ ከን ዼከምሳቲፊ ከን ሰልጵናት።  
4 ዋቀዮ ዋቅንኬ ዱቢ አጀጃ ወራና ከን ጎፍታንሳ ሞትች አሶር አከ እን ዋቀ ጅራታት ቆሱፍ ኤርጌ ሰና ሁንደ ዸገኤ ዱቢ ዋቀዮ ዋቅንኬ ዸገኤ ሰናፍ ጄዼ እሰት ዼከመ ተአ። ከናፉ አት ሀምባወን ሀመ አማት ጅረኒፍ ከዸዹ።”   


5 ዮሙ ቆንዳልቶትን ህስቅያስ ሞትቻ ገረ እሳያስ ዹፈንት፣  
6 እሳያስ አከነ እሳኒን ጄዼ፤ “አከነ ጄዻ ጎፍታኬሰንት ህማ፤ ‘ዋቀዮ አከነ ጄዸ፦ አት ዋን ዸጌሴ ጄቹንስ ዱቢ ገርቦን ሞቲ አሶር እቲን ነ አረብሰን ሰነ ህንሶዳትን።  
7 ዸጌፈዻ! አን አከ እን ኦዱ ወዪ ዸገኤ ገረ ብየ ኦፊሳት ዴብኡፍ ሀፉረ ቶኮ እሰ ኬሰ ነንካአ፤ አችትስ አከ እን ጎራዴዻን አጄፈሙ ነንጎዸ።’ ”   


8 አጀጃን ወራናስ ዮሙ አከ ሞቲን አሶር ላኪሺ በኤ ዴሜ ዸገኤት፣ ዱበት ዴብኤ ኡቱ ሞትች ልብና ሎላ ጅሩ አርገቴ።   


9 ሴናሄሪብስ አከ ቲርሃቅ ሞትች እቶጵያ ሱን እሰ ሎሉፍ ዹፋ ጅሩ ዸገኤ። ከናፉ እን አከነ ጄዼ አመሌ ህስቅያስት ኤርገሞተ ኤርጌ፤  
10 “ህስቅያስ ሞትቸ ይሁዳቲን አከነ ጄዻ፦ ዋቅን አት አብደቱ ሱን፣ ‘ዬሩሳሌም ደበርፈምቴ ሀርከ ሞቲ አሶርት ህንኬነምቱ’ ጄዼ ስ ህንጎዎምስን።  
11 አት ዋን ሞቶትን አሶር ጉቱማን ጉቱት እሳን በሌሱዻን ብዮተ ሁንደ ጎዸን ዸጌሴርተ። አትሞ ንሀፍታሬ?  
12 ዋቆትን ሰቦተ አቦቲንኮ በርበዴሰን ሰና ጄቹንስ ዋቆትን ጎዛን፣ ዋቆትን ካራን፣ ዋቆትን ሬዜፊፊ ዋቆትን ነሞተ ኤዴን ከኔን ቴላሳር ኬሰ ቱረን ሰና እሳን ኦልቸኒሩ?  
13 ሞቲን ሀማት፣ ሞቲን አርፋድ፣ ሞቲን መጋላ ሴፈርዋይም ዮካን ሞቲን ሄና ዮካን ሞቲን እዋ ኤሰ ጅረ?”   

ከዻ ህስቅያስ 
 
19፥14‑19 ኩወፈ – እሳ 37፥14‑20  


14 ህስቅያስስ ኤርገሞተ ሰነ ሀርካ ጠለያ ፉዼ ዱብፈቴ። ኤርገሲስ ገረ መነ ቁልቁሉማ ዋቀዮት ኦል በኤ ጠለያ ሰነ ፉለ ዋቀዮ ዱረት ድሪርሴ።  
15 ህስቅያስ አከነ ጄዼ ዋቀዮን ከዸቴ፤ “ያ ዋቀዮ፣ ዋቀ እስራኤል፣ ከን ኪሩቤል ግዱ ቴሶረ ጅርቱ፣ ስ ቆፈቱ ሞቱሞተ ለፋ ሁንደረት ዋቀ። አት ሰሚፊ ለፈ ኡምቴርተ።  
16 ያ ዋቀዮ፣ ጉረኬ አስ ቀቢቲ ዸገእ፤ ያ ዋቀዮ እጀኬስ በነዹ እላል፤ ዱቢ ሴናሄሪብ ከን እን ዋቀ ጅራታ አረብሱፍ ኤርጌ ከነ ዸጌፈዹ።   


17 “ያ ዋቀዮ ሞቶትን አሶር ሰቦተ ከናፊ ብዮተሳኒ በሌሱን ዹጋዸ።  
18 እሳን ዋቆተ ጀራ እብደት ነቀኒ በርበዴሰኒሩ፤ ዋቆትን ሱን ሙካፊ ዸጋ ሀርከ ነማቲን ሶፈመን ቱረን መሌ ዋቆተ ህንቱሬቲ።  
19 ከናፉ ያ ዋቀዮ ዋቀኬኘ፣ አከ ሞቱሞን ለፋ ሁንድኑ ያ ዋቀዮ፣ አከ አት ቆፍት ዋቀ ታቴ ቤከኒፍ ሀርከሳቲ ኑ ባስ።”   

ኩፋቲ ሰናክሬም 
 
19፥20‑37 ኩወፈ – እሳ 37፥21‑38  

19፥35‑37 ኩወፈ – 2ሴና 32፥20‑21  


20 ሰነ ቦዴ እሳያስ እልም አሞስ አከነ ጄዼ ህስቅያስት ኤርጋ ኤርጌ፦ “ዋቀዮ ዋቅን እስራኤል አከነ ጄዸ፦ አን ከዻኬ ከን አት ዋኤ ሴናሄሪብ ሞትቸ አሶር ከዸቴ ሰነ ዸገኤረ።  
21 ዱቢን ዋቀዮ እሳን ሞርሙዻን ዱበቴ ኩኖ ከናዸ፦  

“ ‘እንተል ጥዮን ዱርብ ቁልቁልቲን  

ስ ቱፈቴ ስት ቆስት።  

እንተል ዬሩሳሌም ዬሮ አት በቀቱት  

መታሼ ስት ራፍት።   


22 ከን አት እት ቆስቴ አረብስቴ ሱን ኤኙ?  

አት ኤኙት ሰገሌኬ ኦል ፉዸቴ  

ኦፍ ቱሉማዻን እጀ ኦል ቀበቴ?  

ቁልቁልቹመ እስራኤል ሰነት ምቲ!   


23 አት ከራ ኤርገሞተኬቲቲን  

ጎፍታት ቆስቴርተ።  

አት አከነስ ጄቴርተ፤  

“አን ጋሪወንኮ ሄዱዻን  

ፊጤ ቱሉወኒት፣  

ፊጤ ልባኖን ከን አከ መሌ ኦል ዼረቱትስ ኦል በኤረ።  

አን ብርብርሰወንሳ ከኔን አከ መሌ ዼዼሮ፣  

ጋትራወንሳ ፍለተሞ ሰነስ ጭጭሬረ።  

አን እዶወንሳ ከኔን አከ መሌ ኦል ፈጎ፣  

ቦሶኖተሳ ኬሳ፣ ምሚዸጎ ቀቀቤረ።   


24 አን ብየ ኦርማት ቦለ ብሻኒ ቆተዼ  

አችት ብሻን ዹጌረ።  

አን ፋነ ሚለኮቲን  

ለጌን ብየ ግብጥ ሁንደ ጎግሴረ።”   

   
 

25 “ ‘አት ዋን ከነ ህንዸጌኜ?  

በረ ዼራን ዱረ አነቱ ዋን ከነ ሆጄቴ።  

አን በረ ዱሪ ኬሰ ዋን ከነ ነንከሮርፈዼ፤  

አመሞ ሆጂረ ኦልፈዼረ፤  

ኩንስ አከ አት መጋላወን  

ደላ ጀባ ቀበን ዲግዴ ቱላ ዸጋ ጌደርቱዸ።   


26 ነሞትንሳኒ ሁምነ ዸበኒ  

አብዲ ኩተተኒስ ቃነአን።  

እሳን አኩመ ብቅልቱ ዲዳ፣  

አኩመ ብቅልቱ ክቹ ቶኮ፣  

አኩመ መርገ መነ ጉባት ብቅሉ  

ከን ኡቱ ህንጉደትን ጉበቴት።   

   
 

27 “ ‘አን ገሩ ለፈ አት ጅርቱ፣  

ዮም አከ ዹፍቱፊ ዮም አከ ዴምቱ፣  

አከ አት አከ መሌ ነት ኣርቱሌ ነንቤከ።   


28 ዋን አት አከ መሌ ነት ኣርቴ ጉጉበቴ  

ኦፍ ቱሉማንኬ ጉረኮ ገኤፍ፣  

አን ሆኮኮ ፉኛንኬ ኬሰ፣  

ሉገመኮ አፋንኬ ኬሰ ካኤን  

አከ አት ከሩመ ዹፍቴ ሰነ  

ዴብቱ ስን ጎዸ።’   


29 “ያ ህስቅያስ ኩን መለቶ ሲፍ ተአ፦  

“እስን ወጋ ከነ ዋን ኦፉማን ብቅሉ፣  

ወጋ ለመፋትሞ ዋኑመ እሰራ ለቱ ኛቱ።  

ወጋ ሰደፋት ገሩ ፈጫፈዻ ገልፈዻ፤  

ሙከ ወይኒስ ዻበዻቲ እጀሳ ኛዻ።   


30 አመስ ሀምባን ሞቱማ ይሁዳ ቶኮ  

ጀላን ህደ ባፈቴ ጉባንሞ እጀ ነቀተ።   


31 ዬሩሳሌም ኬሳ ሀምባን ቶኮ፣  

ቱሉ ጥዮኒቲሞ ገሬን ወረ በዲሰ ጀላ በኤ ቶኮ ንዹፈ።  

ህናፋን ዋቀዮ ዋን ሁንደ ደንደኡ ዋን ከነ ንራወተ፦   

   
 

32 “ከናፉ ዋቀዮ ዋኤ ሞትቸ አሶር አከነ ጄዸ፦  

“ ‘እን መጋላ ከነ ህንሴኑ  

ዮካን ጥየ ቶኮሌ አስት ህንደርበቱ።  

እን ጋቸነ ቀበቴ ፉለሳ ዱረት ህንዽኣቱ  

ዮካን ቱላ ብዮ እት ህንመርሱ።   


33 እን ከሩመ ዹፌ ሰናን ንዴብአ፤  

መጋላ ከነስ ህንሴኑ፣  

ጄዸ ዋቀዮ።   


34 አንስ ሰበቢ ኦፊኮቲፊ ሰበቢ ገርብቸኮ ዳዊቲፍ ጄዼ፣  

መጋላ ከነ ነንኤገ፤ ነንኦልቸስ።’ ”   


35 ሀልከኑመ ሰነ ኤርገማን ዋቀዮ ገድ በኤ ቁበተ ወረ አሶር ኬሰት ነመ ኩመ ዽበ ቶኮፊ ሰዴተሚ ሸን ፍጤ። ዮሙ ነሞትን ጉያ እት ኣኑ ገነመ በሪን ከአንት ኩኖ ሬፍ ነማ ለፈ ጉቴ ቱሬ!  
36 ከናፉ ሴናሄሪብ ሞትች አሶር ቁበተ ሰነ ኬሳ በኤ በቀቴ፤ ነነዌት ዴብኤስ አች ጅራቴ።   


37 ጋፍ ቶኮ ኡቱ እን መነ ሰገዳ ዋቀሳ ንስሮክ ጄዸሙ ኬሰት ዋቄፈቻ ጅሩ እልማንሳ አድረሜሌኪፊ ሸሬዜር ጎራዴዻን እሰ አጄሰኒ ብየ አራራትት በቀተን። እልምሳ ኤሰርሀዶንስ እዶሳ ቡኤ ሞቲ ተኤ።    

 20

ዹኩበ ህስቅያስ 
 
20፥1‑11 ኩወፈ – 2ሴና 32፥24‑26፤ እሳ 38፥1‑8  


1 በረ ሰነ ኬሰ ህስቅያስ ዹኩብሰቴ ዱኡ ገኤ ቱሬ። እሳያስ እልም አሞስ ራጅች ገረሳ ዸቄ፣ “ዋቀዮ አከነ ጄዸ፤ ‘መነኬ ቶቶልፈዹ፤ አት ንዱተ መሌ ህንፈይቱቲ’ ” ጄዼን።   


2 ህስቅያስስ ፉለሳ ገረ ኬኘን መናት ገረገልፈቴ አከነ ጄዼ ዋቀዮን ከዸቴ፤  
3 “ያ ዋቀዮ፣ አከ አን አመነሙማፊ ገራ ቶኮን ፉለኬ ዱረ ጅራዼ ዋን ፉለኬ ዱረት ጋሪ ተኤስ ሆጄዼ ያደዹ።” ህስቅያስስ ህቅፈቴ ንቦኤ።   


4 ኡቱ እሳያስ ኦብዲ ገረ ግዱ ጅሩ ሰነ ኬሳ ህንበእን ዱቢን ዋቀዮ አከነ ጄዼ ገረሳ ዹፌ፤  
5 “ዴብኢ ዸቂቲ አከነ ጄዺ ህስቅያስ ሆገና ሰበኮቲት ህም፤ ‘ዋቀዮ ዋቅን አባኬ ዳዊት አከነ ጄዸ፦ አን ከዸትናኬ ዸገኤረ፤ እምማንኬስ አርጌረ፤ አን ስን ፈይሰ። አት አማ ጀልቀብዴ ጉያ ሰደፋት ገረ መነ ቁልቁሉማ ዋቀዮት ኦል ባተ።  
6 አን ኡሙሪኬረት ወጋ ኩዸ ሸን ሲፈን ደበለ። አን ስኢፊ መጋላ ከነ ሀርከ ሞትቸ አሶሪቲ ነንባሰ። አን ሰበቢኮቲፊ ሰበቢ ገርብቸኮ ዳዊቲፍ ጄዼ መጋላ ከነ ነንኤገ።’ ”   


7 ከነረት እሳያስ፣ “መጥኖ ሀርቡ ቶልቻ” ጄዼ። እሳንስ ቆጴሰኒ ዹላሳረ ካአኒፍ፤ እንስ ንፈዬ።   


8 ህስቅያስስ፣ “አከ ዋቀዮ ነ ፈይሱፊ አከ አን ጉያ ሰደፋት ገረ መነ ቁልቁሉማ ዋቀዮት ኦል በኡፍ ማልቱ መለቶ ተአ?” ጄዼ እሳያስን ጋፈቴ።   


9 እሳያስስ አከነ ጄዼ ዴብሴ፤ “አከ ዋቀዮ ዋን ዋዳ ገሌ ሰነ ሆጄቱፍ መለቶን ዋቀዮ ሲፍ ኬኑ ኩኖ ከናዸ፤ ጋድዱን ቶኮ ተርካንፊ ኩዸን ገረ ፉለ ዱራት ሃዴሙሞ ዮካን ተርካንፊ ኩዸን ገረ ዱግደ ዱባት ሃዴብኡ?”   


10 ህስቅያስሞ፣ “ተርካንፊ ኩዸን ገረ ፉለ ዱራት ዴሙን ጋድዱ ቶኮፍ ዋን ሰልጳዸ፤ ቆደ ከና አከ ጋድዱን ሱን ተርካንፊ ኩዸን ገረ ዱግደ ዱባት ዴብኡ ጎዽ” ጄዼ።   


11 ከነረት እሳያስ ራጅች እዬ ዋቀዮን ንከዸቴ፤ ዋቀዮስ አከ ጋድዱን ሱን ተርካንፊ ኩዸን ጉለንታ ኣሃዝራ ገረ ፉለ ዱራት ዴሜ ቱሬ ሰነራ ተርካንፊ ኩዸን ገረ ዱግደ ዱባት ዴብኡ ጎዼ።   

ኤርገሞተ ባብሎን ዹፈን 
 
20፥12‑19 ኩወፈ – እሳ 39፥1‑8  

20፥20‑21 ኩወፈ – 2ሴና 32፥32‑33  


12 ዬሮ ሰነት ሜሮደክ በለዳን እልም በለዳን ሞቲን ባብሎን ሰበቢ አከ ህስቅያስ ዹኩብሰቴ ዸገኤፍ ጠለዮታፊ ኬና ኤርጌፍ።  
13 ህስቅያስስ ኤርገሞተ ሰነ ስመቴ ዋን መንኩሰሳ ኬሰ ቱሬ ሁንደ ጄቹንስ ሜቲ፣ ወርቄ፣ ኡርጎፍቱፊ ዘይቲ ቁልቁሉ አከሱመስ ኩሳ ምአ ሎላሳፊ ዋን መንኩሰሳ ኬሰት አርገሙ ሁንደ እሳንት አርግሲሴ። ወን ህስቅያስ መሰራ ሞቱማሳ ኬሳ ዮካን ሞቱማሳ ሁንደ ኬሳ እሳንት ህንአርግሲስን ቶኮዩ ህንቱሬ።   


14 ከነረት እሳያስ ራጅች ገረ ህስቅያስ ሞትቻ ዸቄ፣ “ነሞትን ሱን ማል ጄዸን? እሳን ኤሳ ዹፈን?” ጄዼ ጋፈቴ።  

ህስቅያስስ፣ “እሳን ባብሎኒ ብየ ፈጎዻ ዹፈን” ጄዼ ዴብሴ።   


15 ራጅች፣ “ጀር መሰራ ሞቱማኬቲ ኬሰት ማል አርገን?” ጄዼ ጋፈቴ።  

ህስቅያስሞ፣ “እሳን ዋን መሰራ ሞቱማኮ ኬሰ ጅሩ ሁንደ አርገን። ወን አን መንኩሰኮ ኬሳ እሳንት ህንአርግሲስን ቶኮዩ ህንጅሩ” ጄዼን።   


16 እሳያስስ ከነረት ህስቅያሲን አከነ ጄዼ፤ “ዱቢ ዋቀዮ ዸገእ፦  
17 ዬሮን እት ወን መሰራ ሞቱማኬቲ ኬሰ ጅሩ ሁንዲፊ ወን አቦቲንኬ ሀመ ሀርኣት ኩሰን ሁንድኑ ሳመሜ ገረ ባብሎንት ጌፈሙ ቶኮ ዹጉማን ንዹፈ። ወን ቶኮዩ ህንሀፉ፣ ጄዸ ዋቀዮ።  
18 ሰኚኬ ኬሳ ነሞትን ቶኮ ቶኮ፣ ፎኒፊ ዺግንኬ ከኔን ሲፍ ዸለተን ቦጅአመኒ መሰራ ሞቱማ ሞትቸ ባብሎን ኬሰት ጡኣሺወን ተኡ።”   


19 ህስቅያስስ፣ “ዱቢን ዋቀዮ ከን አት ዱበቴ ኩን ጋሪዸ” ጄዼ ዴብሴ። እን፣ “በረ ጅሬኘኮ ኬሰ ነጋፊ ተስገቢን ህንጅራቱ?” ጄዼ ያዴ ቱሬቲ።   


20 ወንቶትን በረ ሞቱማ ህስቅያስ ኬሰ ሆጄተመን ከኔን ብራ፣ ጀብንሳ ሁንዲፊ አክ እን እት ሀሮፊ ኡጁሞ እቲን ብሻን ሀርክሰኒ ገረ መጋላት ፍደን ሆጄቴስ ክታበ ሴና ሞቶተ ይሁዳ ኬሰት በሬፈመኒሩ ምቲ?  
21 ህስቅያስስ አቦቲሳ ወጅን ቦቆቴ። እልምሳ ምናሴን እዶሳ ቡኤ ሞቲ ተኤ።    

ምናሴ ሞትቸ ይሁዳ 
 
21፥1‑10 ኩወፈ – 2ሴና 33፥1‑10  

21፥17‑18 ኩወፈ – 2ሴና 33፥18‑20  


1 ምናሴን ዬሮ ሞቲ ተኤት ነመ ወጋ ኩዸ ለመ ቱሬ፤ እንስ ዬሩሳሌም ኬሰ ታኤ ወጋ ሸንተሚ ሸን ቡልቼ። መቃን ሃዸሳ ሄፍዚባ ቱሬ።  
2 እንስ ዋን ጅብሲሳ ሰቦተ ዋቀዮ ፉለ እስራኤሎታ ዱራ አርኤ ባሴ ሰና ዱካ ቡኡዻን ፉለ ዋቀዮ ዱረት ዋን ሀማ ሆጄቴ።  
3 እን እዶወን ሰገዳ ከኔን አባንሳ ህስቅያስ ዲጌ ቱሬ ሰነሌ ዴብሴ ንእጃሬ፤ አከሱመስ አኩመ አሃብ ሞትች እስራኤል ጎዼ ሰነ በኣሊፍ እዶወን ኣርሳ ቶልቼ ሲዳ ኣሼራስ ንዻቤ። ራያወን ሰሚ ሁንዳፍስ ንሰገዴ፤ እሳን ዋቄፈቴስ።  
4 እንስ መነ ቁልቁሉማ ዋቀዮ ከን ዋቀዮ፣ “አን መቃኮ ዬሩሳሌም ኬሰ ነንዻበ” ጄዼ ዋኤሳ ዱበቴ ሰነ ኬሰት እዶወን ኣርሳ ቶልቼ።  
5 ኦብዲወን መነ ቁልቁሉማ ዋቀዮ ለማኑ ኬሰትስ ራያወን ሰሚ ሁንዳፍ እዶወን ኣርሳ ንቶልቼ።  
6 እን እልመ ኦፊሳ እብዳን ኣርሳ ጎዼ ዽኤሴ፤ ቶልቸ ሆጄቴ፣ ምልኪ እላለቴ፣ እላልቶታፊ ኤኬር ዱብስቶተ ጎርሰ ጋፈቴ። እን ፉለ ዋቀዮ ዱረት ሀምነ ጉዳ ንሆጄቴ አከሲን ዼከምሳፍ እሰ ከካሴ።   


7 እንስ ፈኪ አሼራ ከን ሶፌ ሆጄቴ ሰነ ፉዼ መነ ቁልቁሉማ ከን ዋቀዮ አከነ ጄዼ ዋኤሳ ዳዊቲፊ እልመሳ ሶሎሞኒ ዱበቴ ቱሬ ሰነ ኬሰ ካኤ፤ “መነ ቁልቁሉማ ከነ ኬሳፊ ዬሩሳሌም እሼ አን ጎሶተ እስራኤል ሁንደ ኬሳ ፍለዼ ሰነ ኬሰ መቃኮ በረ በራን ነንዻበ።  
8 ዮ እሳን ዋን አን እሳን አጀጄ ሁንደ ሆጄተኒ ሴረ ገርብችኮ ሙሴን እሳኒፍ ኬኔ ጉቱ ኤገን፣ አን ስአች አከ ሚል እስራኤሎታ ብየ አን አቦቲሳኒቲፍ ኬኔ ኬሳ በኤ ጆሩ ህንጎዹ።”  
9 ነሞትን ገሩ ህንዸጌፈትኔ። ምናሴን ከራራ እሳን ጀልእሴ፤ ከናፉ እሳን ሰቦተ ዋቀዮ ፉለ እስራኤሎታ ዱራ በሌሴ ሰነ ጫላ ሀምነ ሆጄተን።   


10 ዋቀዮ ከራ ገርቦተሳ ራጆታቲን አከነ ጄዼ ዱበቴ፤  
11 “ምናሴን ሞትች ይሁዳ ጩቡ ጅብሲሳ ከኔን ሆጄቴረ። እንስ አሞሮተ እሳን ዱረ ጅራተን ጫላ ዋን ሀማ ሆጄቴ፤ ዋቆተ ቶልፈሞሳቲንስ ይሁዳ ጩቡ ሆጄቺሴ።  
12 ከናፉ ዋቀዮ ዋቅን እስራኤል አከነ ጄዸ፦ አን ዋን ሀማ ነመ እሰ ዸገኡ ሁንደ ሱከኔሱ ቶኮ ዬሩሳሌሚፊ ይሁዳት ነንፍደ።  
13 አን ፉኞ ሰማርያቲፊ ቱምቢ መነ አሃብ ሰነ ዬሩሳሌምረት ነንድሪርሰ። አኩመ ነምን ጫቢ ሀጣኤ ገድ ጎምብሱት አን ዬሩሳሌምን ሀጣኤ ነንጎምብሰ።  
14 አን ሀምባ ዻለኮ ዺሴ ሀርከ ዲኖተሳኒት ደበርሴ ነንኬነ። እሳንስ ዲኖተሳኒ ሁንዳን ንሳመሙ፤ ንቦጅአሙስ።  
15 እሳን ጋፈ አቦቲንሳኒ ግብጢ በአኒ ጀልቀቤ ሀመ ሀርኣት ፉለኮ ዱረት ዋን ሀማ ሆጄቹዻን ዼከምሳፍ ነ ከካሰኒሩቲ።”   


16 ከነ ጫላስ ምናሴን አከ ወር ይሁዳ ፉለ ዋቀዮ ዱረት ዋን ሀማ ሆጄተን ጎዼ ጩቡ እሳን ሆጄቺሱሳረዩ ዺገ ነሞተ በሌሳ ህንቀብኔ ባይኤ ዸንገላሴ አከ ዬሩሳሌም ዳንጋ ቶኮ ሀመ ዳንጋ ካኒት ዺጋን ጉተምቱ ጎዼረ።   


17 ወንቶትን በረ ሞቱማ ምናሴ ኬሰ ሆጄተመን ከኔን ብራ፣ ወን እን ሆጄቴ ሁንድ፣ ጩቡ እን ሆጄቴ ደበለቴ ሴና ሞቶተ ይሁዳ ኬሰት በሬፈመኒሩ ምቲ?  
18 ምናሴን አቦቲሳ ወጅን ቦቆቴ እዶ ብቅልቱ መሰራ ሞቱማሳ ኬሰት፣ እዶ ብቅልቱ ኡዛ ኬሰት ንአዋለሜ። እልምሳ ኣሞንስ እዶሳ ቡኤ ሞቲ ተኤ።   

ኣሞን ሞትቸ ይሁዳ 
 
21፥19‑24 ኩወፈ – 2ሴና 33፥21‑25  


19 ኣሞን ዬሮ ሞቲ ተኤት ኡሙሪንሳ ወጋ ድግደሚ ለመ ቱሬ፤ እንስ ዬሩሳሌም ኬሰ ታኤ ወጋ ለመ ቡልቼ። መቃን ሃዸሳ ሜሹሌሜት ቱሬ፤ እሼንስ እንተለ ሃሩስ ነመ ብየ ዮጥባ ቱርቴ።  
20 እንስ አኩመ አባንሳ ምናሴን ሆጄቴ ቱሬ ሰነ ፉለ ዋቀዮ ዱረት ዋን ሀማ ሆጄቴ።  
21 እንስ ከራ አባሳ ሁንደረ ዴሜ፤ ዋቆተ ቶልፈሞ አባንሳ ዋቄፈቴሌ ዋቄፈቴ እሳኒፍስ ሰገዴ።  
22 እን ዋቀዮ ዋቀ አቦቲሳ ዺሴ፤ ከራ ዋቀዮረስ ህንዴምኔ።   


23 ቆንዳልቶትን ኣሞን እሰት መርአተኒ መሰሩመ ሞቱማሳ ኬሰት ሞትቸ ንአጄሰን።  
24 ከነረት ነሞትን ብየ ሰና ወረ ኣሞን ሞትቸት መለተን ሁንደ ፍጠኒ እልመሳ ዮስያስንሞ እዶሳ ሞቲ ጎዸተን።   


25 ወን በረ ሞቱማ ኣሞን ኬሰ ሆጄተሜ ከን ብራ፣ ወን እን ሆጄቴስ ክታበ ሴና ሞቶተ ይሁዳ ኬሰት በሬፈሜረ ምቲ?  
26 እንስ አዋለሳ ከን እዶ ብቅልቱ ኡዛ ኬሰት ንአዋለሜ። እልምሳ ዮስያስስ እዶሳ ቡኤ ሞቲ ተኤ።    

ክታብን ሴራ አርገሜ 
 
22፥1‑20 ኩወፈ – 2ሴና 34፥1‑2፣8‑28  


1 ዮስያስ ዬሮ ሞቲ ተኤት ነመ ወጋ ሰዴቲ ቱሬ፤ ዬሩሳሌም ኬሰ ታኤስ ወጋ ሶዶሚ ቶኮ ቡልቼ። መቃን ሃዸሳ ዬዲዳዸ፤ እሼንስ እንተለ አዳያ ነመ ብየ ቦዝቃቲት።  
2 እን ፉለ ዋቀዮ ዱረት ዋን ቀጄላ ንሆጄቴ፤ ኡቱ ምርገት ዮካን ብታት ህንጎርንስ ከራ አባሳ ዳዊትራ ዴሜ።   


3 ዮስያስ ሞትች በረ ሞቱማሳ ኬሰ ወጋ ኩዸ ሰዴተፋት አከነ ጄዼ ሻፋን እልመ አዘልያ እልመ ሜሹላም በሬሳ ሰነ ገረ መነ ቁልቁሉማ ዋቀዮት ኤርጌ፦  
4 “ገረ ህልቅያ ሉብቸ ኦል ኣናት ኦል በኢቲ አከ እን ማለቀ ገረ መነ ቁልቁሉማ ዋቀዮት ፍደሜ ከን ወር በልበለ ኤገን ነሞተራ ወልት ቀበን ሰነ ለካኡ ጎዽ።  
5 ማለቅን ኩንስ ነሞተ አከ ሆጂ መነ ቁልቁሉማ ቶአተኒፍ ሙደመንት እማና ሃኬነሙ። ነሞትን ኩኔንሞ ወረ መነ ቁልቁሉማ ዋቀዮ ሃሮምሰኒፍ ጄቹንስ፣  
6 ወረ ሙከ ሶፈኒፍ፣ ወረ መነ እጃረኒፊ ወረ ዸጋ ሶፈኒፍ ሃከፈለን። አከሱመስ መነ ቁልቁሉማ ሃሮምሱፍ ሙካፊ ዸጋ ሶፈሜ እቲን ሃብተን።  
7 እሳን ገሩ ሰበቢ አመነሙማዻን ሆጄተኒፍ፣ ማለቀ እማና እሳንት ኬነሜ ሰነ ቶአቹን ህንበርባችሱ።”   


8 ህልቅያ ሉብች ኦል ኣናን ሱንስ፣ ሻፋን በሬሳ ሰናን፣ “አን መነ ቁልቁሉማ ዋቀዮ ኬሰት ክታበ ሴራ አርጌን ጅረ” ጄዼ። ክታብቸስ ሻፋንት ኬኔ፤ ሻፋንሞ ክታበ ሰነ ንዱብሴ።  
9 ኤርገሲስ ሻፋን ገረ ሞትቻ ዸቄ፣ “ቆንዳልቶትንኬ ማለቀ መነ ቁልቁሉማ ዋቀዮ ኬሰ ቱሬ ባሰኒ ሆጄቶታፊ ነሞተ ሆጂ መነ ቁልቁሉማ ቶአተንት እማና ኬነኒሩ” ጄዼ ህሜ።  
10 ሻፋን በሬሳን ሱን፣ “ህልቅያ ሉብች ክታበ ቶኮ ነት ኬኔረ” ጄዼ ሞትቸት ህሜ። ሻፋንስ ፉለ ሞትቻ ዱረት ክታበ ሰነ ዱብሴ።   


11 ሞትችስ ዱቢ ክታበ ሴራ ሰነ ዸጌኛን ኡፈተሳ ንተርሳሴ።  
12 እንስ አጀጀ ከነ ህልቅያ ሉብቸት፣ አሂቃም እልመ ሻፋንት፣ አክቦር እልመ ሚካያት፣ ሻፋን በሬስቻፊ አሳያ ተጃጅላ ሞትቻት ንኬኔ፤  
13 “ዸቃቲ ዋኤ ዋን ክታበ አርገሜ ከነ ኬሰት በሬፈሜ አናፍ፣ ሰባፊ ይሁዳ ሁንዳፍ ዋቀዮን ጋፈዻ። ሰበቢ ወር ኑን ዱራ ዱቢ ክታባ ከናቲፍ ህንአጀጀምኒፍ ዼከምስ ዋቀዮ ጉዳን ኑት ቦበኤረ፤ እሳን አከ ዋን ዋኤኬኘ በሬፈሜ ሰነ ሁንዳት ህንጅራትኔቲ።”   


14 ህልቅያ ሉብች፣ አሂቃም፣ አክቦር፣ ሻፋኒፊ አሳያን ሁልዳና ራጅቲ ጋፈቹ ዸቀን። ህልዳናን ኩን ኒቲ ሸሉም እልመ ትቅዋ፣ እልመ ሀርሃስ ከን ኤግዱ ኡፈታ ቱሬ ሰናት። እሼንስ ዬሩሳሌም ኬሰ ኣና ለመፋ ኬሰ ጅራት ቱርቴ።   


15 እሼንስ አከነ እሳኒን ጄቴ፤ “ዋቀዮ ዋቅን እስራኤል አከነ ጄዸ፦ ነምቸ ነት እስን ኤርጌ ሰነት አከነ ጄዻ ህማ።  
16 ‘ዋቀዮ አከነ ጄዸ፦ አን አኩመ ዋን ክታበ ሞትች ይሁዳ ዱብሴ ሰነ ኬሰት በሬፈሜ ሁንዳት እዶ ከናፊ ሰበሳት በዲሰ ነንፍደ።  
17 ሰበቢ እሳን ነ ዺሰኒ ዋቆተ ብራቲፍ እጣነ ኣርሱዻን ዋቆተ ቶልፈሞ ሀርክሳኒ ቶልቼ ሁንዳን ዼከምሳፍ ነ ከካሰኒፍ፣ ዼከምስኮ እዶ ከነረት ንቦበአ፤ ህንዻሙስ።’  
18 ሞቲ ይሁዳ ከን አከ እስን ዋቀዮን ጋፈተኒፍ እስን ኤርጌ ሰነት አከነ ጄዻቲ ህማ፤ ‘ዋኤ ዱቢ አት ዸጌሴ ሰና፣ ዋቀዮ ዋቅን እስራኤል አከነ ጄዸ፤  
19 “ሰበቢ አት ዬሮ ዋን አን ዋኤ እዶ ከናቲፊ ዋኤ ሰበሳ አከ እሳን አባረመኒ በርበዴፈመን ዋን ሀማ ዱበዼ ዸጌሴት ገራንኬ ቱቀሜ ፉለ ዋቀዮ ዱረት ገድ ኦፍ ቀብዴፍ፣ ሰበቢ ኡፈተኬ ተርሳፍቴ ፉለኮ ዱረት ቦሴፍ፣ አን ስ ዸገኤረ” ጄዸ ዋቀዮ።  
20 ከናፉ አን አቦቲኬ ብረት ወልትን ስ ቀበ፤ አትስ ነጉማን አዋለምተ። ዋን ሀማ አን እዶ ከነረት ፍዱፍ ጅሩ ሁንደ እጅኬ ህንአርጉ።’ ”  

እሳንስ ዴቢሼ ፉዸተኒ ገረ ሞትቻት ዴብአን።    

23፥1‑3 ኩወፈ – 2ሴና 34፥29‑32  

23፥4‑20 ኩወእ – 2ሴና 34፥3‑7፣33  

23፥21‑23 ኩወፈ – 2ሴና 35፥1፣18‑19  

23፥28‑30 ኩወፈ – 2ሴና 35፥20–36፥1  


1 ኤርገሲስ ሞትች ማንጉዶተ ይሁዳፊ ዬሩሳሌም ሁንደ ወልት ንዋሜ።  
2 እንስ ነሞተ ይሁዳ፣ ጅራቶተ ዬሩሳሌም፣ ሉቦታፊ ራጆተ ወጅን ጄቹንስ ነመ ጥናፊ ጉዳ ሁንደ ወጅን ገረ መነ ቁልቁሉማ ዋቀዮት ኦል በኤ። ዱቢ ክታበ ከኩ ከን መነ ቁልቁሉማ ዋቀዮ ኬሰት አርገሜ ሰና ሁንደስ አከ እሳን ዸገአንት ዱብሴፍ።  
3 ሞትችስ ኡቱባ ብረ ዻበቴ አከ ዋቀዮን ዱካ ቡኡ፣ አከ ገራሳ ጉቱፊ ሉቡሳ ጉቱዻን አጀጀሳ፣ ደምቢወንሳቲፊ ለብሲወንሳ ኤጌ አከሲን ዱቢወን ከኩ ከኔን ክታበ ከነ ኬሰት በሬፈመን ሆጂረ ኦልቹ ፉለ ዋቀዮ ዱረት ከኩ ንሃሮምሴ፤ ኤርገሲስ ሰብን ሁንድ ከኩ ንሃሮምሴ።   


4 ሞትችስ አከ እሳን ምኦተ በኣሊፍ፣ አሼራዻፊ ራያወን ሰሚቲፍ ሆጄተመን ሁንደ መነ ቁልቁሉማ ዋቀዮ ኬሳ ባሰኒፍ ህልቅያ ሉብቸ ኦል ኣና፣ ሉቦተ ሰደርካን እሰት ኣነኒፊ ኤግዶተ በልበላ አጀጄ። እንስ ምኦተ ሰነ ዬሩሳሌም ኬሳ ባሴ ድሬ ሱሉለ ቄድሮንረት ጉቤ፤ ዳራሳስ ፉዼ ቤትኤልት ጌሴ።  
5 ሉቦተ ዋቆተ ቶልፈሞ ከኔን አከ እሳን እዶወን ሰገዳ ከኔን መጋላወን ይሁዳቲፊ ናኖ ዬሩሳሌም ከኔን ጋረን እራቲፍ እጣነ ኣርሰኒፍ ሞቶትን ይሁዳ ሙደን ሰነ ጄቹንስ ወረ በኣሊፍ፣ አዱፊ ጅኣፍ፣ ቱተ ኡርጂቲፊ ራያወን ሰሚ ሁንዳፍ እጣነ ኣርሳ ቱረንስ ንበርበዴሴ።  
6 ሲዳ ኣሼራስ መነ ቁልቁሉማ ዋቀዮቲ ፉዼ ዬሩሳሌም ኬሳ ባሴ ሱሉለ ቄድሮንት ጌሴ አችት ንጉቤ። እሰስ ዳኬ ቡሌሴ ዳራሳ አዋለ ነሞታረት ፍርፍርሴ።  
7 እንስ መነ ዺሮተ መነ ሰገዳ ኬሰት ሰጋገለኒ ከን መነ ቁልቁሉማ ዋቀዮ ኬሰ ጅሩ፣ እዶ እት ዱበርቶትን አሼራዻፍ ጎልጋ ሆጄተን ሰነ ንዲጌ።   


8 ዮስያስስ ሉቦተ ሁንደ መጋላወን ይሁዳቲ ንፍዴ፤ እንስ እዶወን ሰገዳ ከኔን ጌባዻ ሀመ ቤርሼባት ቱረን ከኔን ሉቦትን እጣነ እት ኣርሳ ቱረን ሰነ ንጡሬሴ። አከሱመስ ገልመወን ዋቄፈትና ከረወን ጭና ከኔን በልበለ ከረ እያሱ ቡልቻ መጋላ ሰና ዱረ ከራ ገመ ብታ መጋለቲን ቱረን ሰነ ንዲጌ።  
9 ሉቦትን እዶወን ሰገዳ ኩኔን ዮ እዶ ኣርሳ ዋቀዮ ከን ዬሩሳሌም ኬሳረ ተጃጅሉ ባተንሌ እሳን ሉቦተ አከሳኒ ወጅን መጥኖ ኛተን ቱሬ።   


10 እንስ አከ ነምን ቶኮዩ እልመሳ ዮካን እንተለሳ ኣርሳ ጎዼ እብዳን ሞሌኪፍ ህንዽኤስኔፍ ቶፌት ከን ሱሉለ ቤን ህኖም ኬሰት አርገሙ ሰነ ንጡሬሴ።  
11 አከሱመስ ፈርዴን ሞቶትን ይሁዳ አዱዻፍ ኬነን ሰነ በልበለ መነ ቁልቁሉማ ዋቀዮት ጌሱራ ፉዼ ንበሌሴ። ፈርዴን ሱን ኦብዲ ኩታ መነ ናታን-ሜሌክ ቆንዳልትቻ ብራ ኬሰ ቱረን። ኤርገሲስ ዮስያስ ጋሪወን አዱ ሰነ እብዳን ንጉቤ።   


12 ሞትችስ እዶወን ኣርሳ ሞቶትን ይሁዳ በንቲ መናረ፣ ኩታ መነ ኣሃዝ ከን ኦል ኣኑ ብረ ዻበኒፊ እዶወን ኣርሳ ምናሴን መነ ቁልቁሉማ ዋቀዮ ኬሰ ኦብዲወን ለማን ኬሰ ዻቤ ሰነ ንቡቅሴ። እዶወን ኣርሳ ሰነስ አቺ ፉዼ ንጨጨብሴ፣ ጨጨባሳኒ ሱሉለ ቄድሮን ኬሰት ንገቴ።  
13 አከሱመስ ሞትች እዶወን ሰገዳ ከኔን ገመ በአ ዬሩሳሌምት ከራ ክበ ጋረ ፋለሙቲን ቱረን ከኔን ሶሎሞን ሞትች እስራኤል አሽቶሬት ዋቅቲ ጡሮፍቱ ሲዶኖታ፣ ኬሞሽ ዋቅቸ ጡራኣ ሞኣቢፊ ሞሌክ ዋቅቸ ጡራኣ እጆሌ አሞኒቲፍ ሆጄቴ ሰነ ንጡሬሴ።  
14 ዮስያስ ሶዱወን ዸጋ ጨጨብሴ ሲዳወን ኣሼራስ ዲጌ እዶ ሰነ ለፌ ነማቲን ጉቴ።   


15 አከሱመስ እዶ ኣርሳ ቤትኤል ኬሰ ቱሬ ሰናፊ እዶ ሰገዳ ከን ዬሮብኣም እልም ኔባት እን እስራኤልን ጩቡ ሆጄቺሴ ሱን እጃሬ እዶ ኣርሳ ሰናፊ እዶ ሰገዳ ንዲጌ። እዶ ሰገዳ ሰነስ ጨጨብሴ፣ ዳኬ ቡሌሴ፤ ሲዳ ኣሼራስ ንጉቤ።  
16 ዮስያስስ ኦፍረ ገረገሌ አዋለወን ቱሉረ ጅረን አችት አርጌ፤ ነመ ኤርጌስ አዋለወን ሰነ ኬሳ ለፌወን ፍችሲሴ አኩመ ዱቢ ዋቀዮ ከን ነምን ዋቃ እን ዱራን ዱርሴ ዋን ከነ ዱበቴ ሱን ለብሴት እዶ ኣርሳረት ጉቤ እሰ ጡሬሴ።   


17 ሞትች፣ “ዸጋን አዋላ ከን አን አርጉት ጅሩ ኩን ማል?” ጄዼ ንጋፈቴ።  

ነሞትን መጋላ ሰናሞ፣ “እን አዋለ ነመ ዋቃ ከን ይሁዳዻ ዹፌ ዋኑመ አት እዶ ኣርሳ ቤትኤል ጎቴ ከነ ዱራን ዱርሴ ለብሴ ሰናት” ጄዸን።   


18 እንስ፣ “እሳ ዺሳ፤ ነምን ቶኮዩ ለፌሳ ህንቱቅን” ጄዼ። ከናፉ እሳን ለፌ እሳቲፊ ለፌ ራጅቸ ሰማርያዻ ዹፌ ሰናሌ ንዺሰን።   


19 ዮስያስ አኩመ ቤትኤልት ጎዼ ሰነ እዶወን ሰገዳ ከኔን ጋረንራ ከኔን ሞቶትን እስራኤል መጋላወን ሰማርያ ኬሰት እጃረኒ ዋቀዮን ዼከምሳፍ ከካሰን ሰነ ሁንደ ንዲጌ።  
20 እንስ ሉቦተ እዶወን ሰገዳ ከኔን ጋረንራ ሁንደ እዶወን ኣርሳረት ቀሌ ለፌ ነማስ አቹመረት ንጉቤ። ኤርገሲስ ገረ ዬሩሳሌምት ንዴብኤ።   


21 ሞትችስ፣ “አኩመ ክታበ ከኩ ከነ ኬሰት በሬፈሜ ሰነት ዋቀዮ ዋቀኬሰኒፍ ፋሲካ አያኔፈዻ” ጄዼ ሰበ ሁንደ አጀጄ።  
22 በረ አቦቲ ሙርቲ ከኔን እስራኤልን ቡልቻ ቱረኒቲ ጀልቀቤ ዮካን በረ ሞቶተ እስራኤል ሁንደ ኬሰ ዮካን ይሁዳ ኬሰ ፋሲካን አከሲ ተኩማ አያኔፈሜ ህንቤኩ።  
23 ገሩ በረ ዮስያስ ሞትቻ ኬሰ ወጋ ኩዸ ሰዴተፋት ፋሲካን ኩን ዬሩሳሌምት ዋቀዮፍ አያኔፈማ ቱሬ።   


24 ከነ መሌስ ዮስያስ እላልቶታፊ ኤኬር ዱብስቶተ፣ ተራፍሚ፣ ዋቆተ ቶልፈሞፊ ወንቶተ ጅብሲሶ ከኔን ይሁዳፊ ዬሩሳሌም ኬሰት አርገመን ብራ ሁንደ በሌሴ። እንስ ሴረ ክታበ ህልቅያ ሉብች መነ ቁልቁሉማ ዋቀዮ ኬሰት አርጌ ሰነረት በሬፈሜ ሆጂረ ኦልቹዻፍ ዋን ከነ ጎዼ።  
25 ሞቲን አከ ዮስያስ ከን አከ ሴረ ሙሴ ሁንዳት ገራሳ ጉቱዻን፣ ሉቡሳ ጉቱፊ ሁምነሳ ጉቱዻን ገረ ዋቀዮት ዴብኤ ቶኮዩ እሳን ዱረስ እሳን ዱበስ ህንአርገምኔ።   


26 ተኡስ ሰበቢ ምናሴን ዋን ሆጄቴ ሁንዳን ዼከምሳፍ እሰ ከካሴፍ ዋቀዮ ዼከምሰሳ ጉዳፊ ሶዳችሳ ይሁዳረት ቦበኤ ሰነራ ህንዴብኔ።  
27 ከናፉ ዋቀዮ፣ “አን አኩመ እስራኤልን በሌሴ ሰነ ይሁዳስ ፉለኮ ዱራ ነንበሌሰ፤ ዬሩሳሌም መጋላ አን ፍለዼፍ መነ ቁልቁሉማ ከን አን፣ ‘መቃንኮ አች ጅራተ’ ጄዼ ዋኤሳ ዱበዼ ከነ ነንዺሰ” ጄዼ።   


28 ወን በረ ሞቱማ ዮስያስ ኬሰ ሆጄተሜ ከን ብራቲፊ ወን እን ሆጄቴ ሁንድ ክታበ ሴና ሞቶተ ይሁዳ ኬሰት በሬፈሜረ ምቲ?   


29 በረ ዮስያስ ሞቲ ቱሬት፣ ፈረኦን ኔኮን ሞትች ግብጥ ሞቲ አሶር ገርጋሩፍ ጄዼ ገረ ለገ ኤፍራጢስት ኦል በኤ። ዮስያስ ሞትችስ ኦፍራ እሰ እትሱዻፍ እት ገድ በኤ። ኔኮን ገሩ እሰት ዹፌ ሜግዶት እሰ አጄሴ።  
30 ገርቦን ዮስያስስ ጋሪዻን ሜግዶዻ ገረ ዬሩሳሌምት ሬፈሳ ፍደኒ አዋለሳ ኬሰት እሰ አዋለን። ኤርገሲስ ሰብን ብየ ሰና ዬሆኣሃዝ እልመ ዮስያስ ፉዸኒ ድበኒ እዶ አባሳ ቡሰኒ ሞቲ እሰ ጎዸን።   

ዮአክስ ሞትቸ ይሁዳ 
 
23፥31‑34 ኩወፈ – 2ሴና 36፥2‑4  


31 ዬሆኣሃዝስ ዬሮ ሞቲ ተኤት ኡሙሪንሳ ወጋ ድግደሚ ሰዲ ቱሬ፤ እንስ ዬሩሳሌም ኬሰ ታኤ ጅአ ሰዲ ቡልቼ። መቃን ሃዸሳ ሀሙታል ቱሬ፤ እሼንስ እንተለ ኤርምያስ ከን ልብናዻ ዹፍቴ ቱርቴ።  
32 እንስ አኩመ አቦቲንሳ ሆጄተን ሰነ ፉለ ዋቀዮ ዱረት ዋን ሀማ ሆጄቴ።  
33 አከ እን ዬሩሳሌም ኬሰ ታኤ ህንቡልችኔፍ ፈረኦን ኔኮን ሀማት ኬሰት ሪብላት ፎንጫን እሰ ህዼ ይሁዳረትስ ግብረ ሜቲ ታላንቲ * ዽበ ቶኮፊ ወርቄ ታላንቲ ቶኮ ሙሬ።  
34 ፈረኦን ኔኮን ኤሊያቂም እልመ ዮስያስ ሞትቻ እዶ ዮስያስ እዶ አባሳ ቡሴ ሞቲ ጎዼ፤ መቃ ኤሊያቂምስ ጌደሬ ዬሆያቂም ጄዼን። ዬሆኣሃዝን ገሩ ፉዼ ግብጥት ጌሴ፤ እንስ አችት ዱኤ።  
35 ዬሆያቂምስ ሜቲፊ ወርቄ ፈረኦን ኔኮን ጋፈቴ ሰነ ንባሴ። ዋን ከነ ባሱፍስ ግብረ ብየት ሙሬ ነሞተ ብየቲራ አኩመ ገሊሳኒት ሜቲፊ ወርቄ ወልት ቀቤ።   

ዬሆያቂም ሞትቸ ይሁዳ 
 
23፥36–24፥6 ኩወፈ – 2ሴና 36፥5‑8  


36 ዬሆያቂም ዬሮ ሞቲ ተኤት ኡሙሪንሳ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ኩዸ ቶኮ ቡልቼ። መቃን ሃዸሳ ዜቡዳ ቱሬ፤ እሼንስ እንተለ ጴዳያ ከን መጋላ ሩማቲ ዹፍቴ ቱርቴ።  
37 እንስ አኩመ አቦቲንሳ ሆጄተን ሰነ ፉለ ዋቀዮ ዱረት ዋን ሀማ ሆጄቴ።    

 24


1 በረ ሞቱማ ዬሆያቂም ኬሰ ኔቡከድኔዘር ሞትች ባብሎን ብየ ሰነ ንዌረሬ፤ ዬሆያቂምስ ወጋ ሰዲ እሳፍ ገርቦሜ። ኤርገሲ ገሩ ያደ ጌደረቴ ኔቡከድኔዘርት ፍንጭሌ።  
2 ዋቀዮስ ሳምቶተ ባብሎን፣ ሳምቶተ ሶርያ፣ ሳምቶተ ሞኣቢፊ ሳምቶተ አሞን እሰት ኤርጌ። እንስ አኩመ ዱቢ ዋቀዮ ከን ገርቦንሳ ራጆትን ዱበተን ሰናት ይሁዳ በሌሱዻፍ እሳን ኤርጌ።  
3 ዹጉማን ወን ኩን ሰበቢ ጩቡ ምናሴቲፊ ዋን እን ሆጄቴ ሁንዳቲፍ ፉለሳ ዱራ እሳን በሌሱዻፍ አኩመ አጀጀ ዋቀዮት ይሁዳት ዹፌ፤  
4 አከሱመስ ሰበቢ እን ዺገ ነሞተ የከ ህንቀብኔ ዸንገላሴፊ ሰበቢ እን ዺገ ነሞተ የከ ህንቀብኔቲን ዬሩሳሌምን ጉቴፍ ዋቀዮ ዺሱፊ ህንበርባድኔ።   


5 ወንቶትን በረ ሞቱማ ዬሆያቂም ኬሰ ሆጄተመን ከኔን ብራቲፊ ወን እን ሆጄቴ ሁንድ ክታበ ሴና ሞቶተ ይሁዳ ኬሰት በሬፈመኒሩ ምቲ?  
6 ዬሆያቂም አቦቲሳ ወጅን ንቦቆቴ። እልምሳ ዬሆያኪን እዶሳ ቡኤ ሞቲ ተኤ።   


7 ሰበቢ ሞትች ባብሎን ብየሳ ሁንደ፣ መልካ ግብጢ ጀልቀቤ ሀመ ለገ ኤፍራጢስት ቀበቴፍ ሞቲን ግብጥ ለመተ ዱላፍ ብየሳቲ ህንባኔ።   

ዬሆያኪን ሞትቸ ይሁዳ 
 
24፥8‑17 ኩወፈ – 2ሴና 36፥9‑10  


8 ዬሆያኪን ዬሮ ሞቲ ተኤት ኡሙሪንሳ ወጋ ኩዸ ሰዴት ቱሬ፤ እንስ ዬሩሳሌም ኬሰ ታኤ ጅአ ሰዲ ቡልቼ። መቃን ሃዸሳ ኔሁሽታ ቱሬ፤ እሼንስ እንተለ ኤልናታን ነምቸ ዬሩሳሌም ሰናት።  
9 እንስ አኩመ አባንሳ ሆጄቴ ሰነ ፉለ ዋቀዮ ዱረት ዋን ሀማ ሆጄቴ።   


10 ዬሩመ ሰነት ሎልቶትን ኔቡከድኔዘር ሞትቸ ባብሎን ዬሩሳሌምት ዱለኒ እሼ ንመርሰን፤  
11 ኡቱመ አጀጆትን ሎልቶተሳ እሼ መርሳ ጅረኑ ኔቡከድኔዘር መታንሳ ገረ መጋለቲ ንዹፌ።  
12 ዬሆያኪን ሞትች ይሁዳ፣ ሃትሳ፣ ገርቦንሳ፣ ነሞትንሳ ቤቤከሞኒፊ ቆንዳልቶትንሳ ሁንድኑ ሞቲ ባብሎንት ሀርከ ኬነተን።  

ሞቲን ባብሎንስ ሞኤ ወጋ ሰዴተፋት ዬሆያኪንን ቦጅኤ ንፉዸቴ።  
13 ኔቡከድኔዘርስ አኩመ ዋቀዮ ዱበቴ ቱሬ ሰነት ቀቤኘ መነ ቁልቁሉማ ዋቀዮቲፊ ከን መሰራ ሞቱማ ኬሰ ቱሬ ሁንደ ንፉዸቴ፤ ምአ ወርቄ ከን ሶሎሞን ሞትች እስራኤል መነ ቁልቁሉማ ዋቀዮቲፍ ቶልቼ ሁንደሳሞ ጨጨብሴ።  
14 እን ወረ ዬሩሳሌም ኬሰ ጅራተን ሁንደ አጀጆተ ወራናቲፊ ሎልቶተ ሁንደ፣ ወረ ኦጉማ ሆጂ ሀርካ ቀበኒፊ ወረ ስቢለ ቱመን ሁንደ ወሉመት ነመ ኩመ ኩዸን ቦጅኤ ንፉዸቴ። ነሞተ አከ መሌ ህዬዪ ቆፈቱ ብየ ሰነት ሀፌ።   


15 ኔቡከድኔዘር ዬሆያኪንን ቦጅኤ ባብሎንት ንጌሴ። አከሱመስ ሃዸ ሞትቻ፣ ኒቶተሳ፣ ቆንዳልቶተሳቲፊ ነሞተ ብየ ሰና ቤቤከሞ ቦጅኤ ዬሩሳሌሚ ገረ ባብሎንት ንጌሴ።  
16 ከነ መሌስ ሞትች ባብሎን ሁምነ ወራና ጉቱ ከን ነመ ኩመ ቶርበ ኦፍ ኬሳ ቀቡ፣ ወረ ኦጉማ ሆጂ ሀርካ ቀበኒፊ ወረ ስቢለ ቱመን ኩመ ቶኮ ቦጅኤ ባብሎንት ንጌሴ፤ እሳን ኩኔን ሁንድ ጀጀቦፊ ወረ ሎለ ደንደአን ቱረን።  
17 እንስ መታንያ ኤሱመ ዬሆያኪን ሰነ እዶሳ ሞቲ ጎዼ፤ መቃሳስ ዜዴቅያት ንጌደሬ።   

ዜዴቅያ ሞትቸ ይሁዳ 
 
24፥18‑20 ኩወፈ – 2ሴና 36፥11‑16፤ ኤር 52፥1‑3  


18 ዜዴቅያ ዬሮ ሞቲ ተኤት ኡሙሪንሳ ወጋ ድግደሚ ቶኮ ቱሬ፤ እንስ ዬሩሳሌም ኬሰ ታኤ ወጋ ኩዸ ቶኮ ቡልቼ። መቃን ሃዸሳ ሀሙታል ቱሬ፤ እሼንስ እንተለ ኤርምያስ ከን መጋላ ልብናቲ ዹፍቴ ቱርቴ።  
19 እንስ አኩመ ዬሆያቂም ሆጄቴ ሰነ ፉለ ዋቀዮ ዱረት ዋን ሀማ ንሆጄቴ።  
20 ወን ኩን ሁንድ ሰበቢ ዼከምሰ ዋቀዮቲፍ ዬሩሳሌሚፊ ይሁዳረ ገኤ፤ ዹመረትስ እን ፉለሳ ዱራ እሳን በሌሴ።  

ኩፋቲ ዬሩሳሌም 
 
25፥1‑12 ኩወፈ – ኤር 39፥1‑10  

25፥1‑21 ኩወፈ – 2ሴና 36፥17‑20፤ ኤር 52፥4‑27  

25፥22‑26 ኩወፈ – ኤር 40፥7‑9፤ 41፥1‑3፣16‑18  

ዜዴቅያ ሞትቸ ባብሎንት ፍንጭሌ።    

1 ከናፉ በረ ሞቱማ ዜዴቅያ ኬሰ ወጋ ሰግለፋት፣ ቡልቲ ኩርነፋ ጅአ ኩርነፋት፣ ኔቡከድኔዘር ሞቲን ባብሎን ጉቱማ ሎልቶተሳ ወጅን ዬሩሳሌምት ዱሌ። እንስ መጋለቲን አለ ቁበቴ ናኖሼ ሁንደት ቱላ ብዮ መርሴ።  
2 መጋላን ሱንስ ሀመ ወጋ ኩዸ ቶኮፋ በረ ዜዴቅያ ሞትቻት አኩመ መርፈምቴት ቱርቴ።   


3 ቡልቲ ሰግለፋ ጅአ አፉረፋት፣ መጋለቲ ኬሰት ቤል አከ መሌ ሀማቴ ነምን ዋን ኛቱ ቶኮሌ ዸቤ።  
4 ኤርገሲ ደላን መጋለቲ ጨብሰሜ ሎልቶትን ሁንድኑስ ኡቱመ ባብሎኖትን መጋላ ሰነ መርሰኒ ጅረኑ ከራ ከረ ደላ እዶ ብቅልቱ ሞትቻ ብረ ጅሩ ለማን ግዱ ባሱ ሰናቲን ሀልከኒን በአኒ በቀተን። እሳንስ አረባት በቀተን፤  
5 ሎልቶትን ባብሎን ገሩ ሞትቸ አርአኒ ድሬ ዬርኮረት እሰ ቀቀበን። ሎልቶትንሳ ሁንድስ እሰራ ገርገር በአኒ ብብትናአኒ ቱረን፤  
6 እንስ ንቀበሜ።  

ገረ ሞቲ ባብሎንት ሪብላት ጌፈሜ አችትስ እት ሙረሜ።  
7 እሳንስ እጁመሳ ዱረት እልማን ዜዴቅያ ፍጠን፤ እሳንስ እጀሳ ኬሳ ባሰኒ ፎንጫ ናሲቲን ህዸኒ ባብሎንት እሰ ጌሰን።   


8 በረ ሞቱማ ኔቡከድኔዘር ሞትቸ ባብሎን ኬሰ ወጋ ኩዸ ሰግለፋት፣ ቡልቲ ቶርበፋ ጅአ ሸነፋት፣ ኔቡዘረዳን አጀጃን ኤጉምሰ ሞቱማ፣ ቆንዳል ሞቲ ባብሎን ሱን ገረ ዬሩሳሌም ዹፌ።  
9 እንስ መነ ቁልቁሉማ ዋቀዮት፣ መሰራ ሞቱማቲፊ መኔን ዬሩሳሌም ሁንደት እብደ ቀብሲሴ። መኔን ጉርጉዳ ሁንደስ ንጉቤ።  
10 ሎልቶትን ባብሎን ከኔን አጀጃ ኤጉምሰ ሞቱማ ጀለ ቱረን ሁንድ ደላወን ናኖ ዬሩሳሌም ቱረን ዲገን።  
11 ኔቡዘረዳን አጀጃን ኤጉምሳ ሱን ነሞተ መጋላ ኬሰት ሀፈኒፊ ወረ በቀተኒ ሞቲ ባብሎንት ኮሉ ገለን ቦጅኤ ፉዸቴ።  
12 አጀጃን ሱን ገሩ ህዬዪ ብየቲ ኬሳ ገሪን አከ ወይኒ ኩኑንሰኒፊ ለፈ ቆተኒፍ አችት ዺሴ።   


13 ባብሎኖትን ሱን ኡቱባወን ናሲ፣ ባቱወን እዶዻ ሶቾአኒፊ ጋኒ ናሲራ ሆጄተሜ መነ ቁልቁሉማ ዋቀዮ ኬሰ ቱሬ ጨጨብሰኒ ናሲ ሰነሞ ባብሎንት ጌሰን።  
14 አከሱመስ ኦኮቴወን፣ ዋን እቲን ዳራ ሀማረን፣ ዋን እቲን እብሳራ ዳራ ዸዸአን፣ ጫቢወኒፊ ምኦተ ናሲራ ሆጄተመን ከኔን ተጃጅለ መነ ቁልቁሉማቲፍ ኦለን ሁንደ ፉዸተን።  
15 አጀጃን ኤጉምሳ ሱንስ ግርግራወኒፊ ወጪቲወን እቲን ዺገ ፈጫሰን ከኔን ሁንድሳኒ ወርቄ ቁልቁሉራ ዮካን ሜቲራ ሆጄተመን ፉዸቴ ዴሜ።   


16 ኡልፍን ናሲ ከን ሶሎሞን እቲን ኡቱባወን ለማን፣ ጋኒፊ ባቱወን እዶዻ ሶቾአኒን መነ ቁልቁሉማ ዋቀዮቲፍ ሆጄቴ ቱሬ ዋን መዳሊን መዳሉ ደንደኡ ኦል ቱረን።  
17 ቶኮን ቶኮን ኡቱባ ሰና ዹንዹመ ኩዸ ሰዴት ኦል ዼረተ ቱሬ። ጉቱን ናሲ ከን ኡቱባ ቶኮራስ ዹንዹመ ሰዲ ኦል ዼረቴ ናኖንሳ ጉቱን ስቢለ ወል ኬሰ ሎፈሜ ቶልፈሜፊ ሮማኒ ናሲቲን ሚዸግፈሜ ቱሬ። ኡቱባን ካንስ ስቢለሳ ከን ወል ኬሰ ሎፈሜ ቶልፈሜ ወጅን ከኑመ ፈካተ ቱሬ።   


18 አጀጃን ኤጉምሳ ሱን፣ ሴራያ ሉብቸ ሀንገፈ፣ ሴፋንያ ሉብቸ ሰደርካን እሰት ኣኑፊ ኤግዶተ በልበላ ሰደን ህዼ ፉዼ ዴሜ።  
19 ወረ አመሌ መጋላ ኬሰት ሀፈን ኬሳ አጀጃ ሎልቶታቲፊ ጎርስቶተ ሞቲ ሸን ፉዸቴ። አከሱመስ በሬሳ ቆንዳለ ኦል ኣና ቱሬ ከን ሰበ ኬሳ ሎልቱማፍ ነሞተ ፍለቱ ሰናፊ ነሞተሳ ከኔን መጋላ ኬሰት አርገመን ጃተመ ፉዸቴ።  
20 ኔቡዘረዳን አጀጃን ሱን ሁንደሳኒ ጉሬ ሪብላት ገረ ሞትቸ ባብሎንት ጌሴ።  
21 ሞትችስ አቹመ ሪብላት ብየ ሀማት ኬሰት እሳን ንፍጤ።  

ይሁዳንስ አከሲን ቦጅአምቴ ብየሼቲ ባቴ።   


22 ኔቡከድኔዘር ሞትች ባብሎን አከ እን ነሞተ ይሁዳት ሀምብሴ ሰነ ቡልቹፍ ጌዳልያስ እልመ አሂቃም እልመ ሻፋን ሰነ ሙዴ።  
23 አጀጆትን ሎልቶታ ሁንዲፊ ነሞትንሳኒ ዬሮ አከ ሞትች ባብሎን ጌዳልያስን ቡልቻ ኩታ ብያ ጎዼ ሙዴ ዸገአንት ጌዳልያስ ብረ ሚስጳ ዹፈን፤ እሳንስ እሽማኤል እልመ ናታንያ፣ ዮሃናን እልመ ቃሬያ፣ ሴራያ እልመ ተንሁሜት ነምቸ ኔቶፍ ሰና፣ ያዘንያ እልመ ነምቸ መአካቲፊ ነሞተሳኒ ቱረን።  
24 ጌዳልያስስ፣ “ቆንዳልቶተ ባብሎን ህንሶዳትና፤ ብየቲ ኬሰ ቁበዻቲ ሞትቸ ባብሎን ተጃጅላ፤ ዋን ጋሪቱ እስኒ ተኣቲ” ጄዼ እሳኒፊ ነሞተሳኒቲፍ ከከቴ።   


25 ገሩ ጅአ ቶርበፋ ኬሰ እሽማኤል እልም ናታንያ እልመ ኤሊሻማ ከን ሰኚ ሞቶታራ ዸለቴ ሱን ነሞተ ኩዸን ወጅን ዹፌ ጌዳልያስ፣ ነሞተ ይሁዳቲፊ ነሞተ ባብሎን ከኔን እሰ ወጅን ሚስጳ ቱረን ፍጤ።  
26 ከነረት ነምን ሁንድ ጥናፊ ጉዳን፣ ባብሎኖተ ሶዳቴ አጀጆተ ወራና ወጅን ገረ ግብጥት በቀቴ።   

ዬሆያኪን ገድ ዺፈሜ 
 
25፥27‑30 ኩወፈ – ኤር 52፥31‑34  


27 ዬሆያኪን ሞቲን ይሁዳ ቦጅአሜ ወጋ ሶዶሚ ቶርበፋሳት፣ ኤዊል መሮዳክ ሞቲ ባብሎን ተኤ፤ እንስ ወጉመ ሰነ ኬሰ ቡልቲ ድግደሚ ቶርበፋ ጅአ ኩዸ ለመፋት ዬሆያኪን ሞቲ ይሁዳ ሰነ መነ ህዻቲ ገድ ዺሴ።  
28 አፋን ቶላዻንስ እሰት ዱበቴ በርጩመ ኡልፍና ከን በርጩመ ሞቶተ እሰ ወጅን ባብሎን ኬሰ ቱረን ካኒ ጫሉ ኬኔፍ።  
29 ከናፉ ዬሆያኪን ኡፈተሳ ከን መነ ህዻት ኡፈቻ ቱሬ ሰነ ኦፍራ ባሴ በረ ጅሬኘሳ ጉቱ ዬሮ ሁንደ ማዲ ሞትቻራ ኛቴ።  
30 ሞትችስ ሀመ እን ሉቡዻን ጅራቴት ጉዩመ ጉያዻን ዋን እሳፍ በርባችሱ ዬሆያኪኒፍ ኬና ቱሬ።   

ክታበ  

ሴና  

ቶኮፋ   

 1

ሰኚ አዳም 
 
ሀመ እልማን ኖሂት 
 


1 አዳም፣ ሴት፣ ኤኖሽ፣   


2 ቄናን፣ መሀለሌል፣ ያሬድ፣   


3 ሄኖክ፣ መቱሴላ፣ ላሜህ፣  

ኖህ።   

   
 

4 እልማን ኖህ፦ ሴም፣ ሃም፣ ያፌት፦   

ያፌቶተ 
 
1፥5‑7 ኩወፈ – ኡመ 10፥2‑5  


5 እልማን ያፌት፦  

ጎሜር፣ ማጎግ፣ ሜዴ፣ ያዋን፣ ቱባል፣ ሜሼኪፊ ቲራስ ቱረን።   


6 እልማን ጎሜር፦  

አሽኬነስ፣ ሪፋቲፊ ቶገርማ ቱረን።   


7 እልማን ያዋን፦  

ኤሊሻ፣ ተርሺሽ፣ ክቲሚፊ ሮዳኖተ ቱረን።   

ካሞተ 
 
1፥8‑16 ኩወፈ – ኡመ 10፥6‑20  


8 እልማን ሃም፦  

ኩሽ፣ ምስረይም፣ ፉጢፊ ከነኣን ቱረን።   


9 እልማን ኩሽ፦  

ሳባ፣ ሀዊላ፣ ሰብታ፣ ረእማፊ ሰብቴካ ቱረን።  

እልማን ረእማ፦  

ሼባፊ ዴዳን ቱረን።   


10 ኩሽ አባ ናምሩድ፤  

ናምሩድስ ለፈረት ሎልቱ ጀባ ተኤ።   


11 ምስረይምሞ አባ  

ሉዲሞታ፣ አናሚሞታ፣ ሌሃቢሞታ፣ ነፍተሂሞታ፣  
12 ፈትሩሲሞታ፣ ከሴሉሂሞታ ጄቹንስ ወረ ፍልስጤሞትን እራ ዸለተኒፊ ከፍቶሪሞታት።   


13 ከነኣን አባ  

ሲዶን እልመሳ ሀንገፍትቻ አከሱመስ ከን ሄቶታ፣  
14 ዬቡሶታ፣ አሞሮታ፣ ግርጋሾታ፣  
15 ሂዎታ፣ አርካዎታ፣ ሲኖታ፣  
16 አርዋዴዎታ፣ ዜማሮታቲፊ ሀማቶታ ቱሬ።   

ሴሞተ 
 
1፥17‑23 ኩወፈ – ኡመ 10፥21‑31፤ 11፥10‑27  


17 እልማን ሴም፦  

ኤላም፣ አሹር፣ አርፋክሸድ፣ ሉዲፊ አራም ቱረን።  

እልማን አራም፦  

ኡዝ፣ ሁል፣ ጌቴሪፊ ሜሼክ ቱረን።   


18 አርፋክሸድ ሼላ ዸልቼ፤  

ሼላንሞ ኤቤርን ዸልቼ።   


19 ኤቤሪፍስ እልማን ለመቱ ዸለቴ፦  

ሰበቢ በረሳ ኬሰ ለፍት ገርገር ቆደምቴፍ፣ መቃን እሰ ቶኮ ፌሌግ ጄዸሜ ሞጋፈሜ፤ መቃን ኦቦሌሰሳሞ ዮቅጣን ጄዸሜ ሞጋፈሜ።   


20 ዮቅጣንሞ  

አልሞዳድ፣ ሼሌፍ፣ ሀዘርማዌት፣ ያራ፣  
21 ሀዶራም፣ ኡዛል፣ ድቅላ፣  
22 ኤባል፣ አቢማኤል፣ ሼባ፣  
23 ኦፊር፣ ሀዊላፊ ዮባብን ዸልቼ። ወር ኩኔን ሁንድኑ እልማን ዮቅጣኒት።   

   
 

24 ሴም፣ አርፋክሸድ፣ ሼላ፣   


25 ኤቤር፣ ፌሌግ፣ ሬኡ፣   


26 ሴሩግ፣ ናሆር፣ ታራ፣   


27 አከሱመስ አብራም ከን አብረሃም ጄዸሜ ሰናዸ።   

ማቲ አብረሃም 
 

28 እልማን አብረሃም፦ ይስሃቂፊ እሽማኤል።   

ሰኚወን አጋር 
 
1፥29‑31 ኩወፈ – ኡመ 25፥12‑16  


29 ሰኚወንሳኒ ወረ ከኔኒዸ፦  

ነባዮት እልመ እሽማኤል ሀንገፍትቸ፣ ቄዳር፣ አድብኤል፣ ምብሳም፣  
30 ምሽማ፣ ዱማ፣ ማሳ፣ ሀዳድ፣ ቴማ፣  
31 ዬጡር፣ ናፊሺፊ ቄድማ።   

እሳን ኩኔን እልማን እሽማኤል።  

ሰኚወን ሄቱራ 
 
1፥32‑33 ኩወፈ – ኡመ 25፥1‑4  


32 እልማን ቄጡራን ሳጀቶን አብረሃም ሱን ዴሴ፦  

ዝምራን፣ ዮቅሻን፣ ሜዳን፣ ምድያን፣ ይሽባቂፊ ሹዋ።  

እልማን ዮክሻን፦  

ሼባፊ ዴዳን።   


33 እልማን ምድያን፦  

ኤፋ፣ ኤፌር፣ ሄኖክ፣ አቢዳፊ ኤልዳኣ።   

ወር ኩኔን ሁንድ ሰኚወን ቄጡራት።  

ሰኚወን ሳራ 
 
1፥35‑37 ኩወፈ – ኡመ 36፥10‑14  


34 አብረሃም አባ ይስሃቅ።  

እልማን ይስሃቅ፦  

ኤሳዉፊ እስራኤል።   

እልማን ኤሳዉ 
 

35 እልማን ኤሳዉ፦  

ኤሊፋዝ፣ ሬኡኤል፣ ዬኡሽ፣ የእላሚፊ ቆራህ።   


36 እልማን ኤሊፋዝ፦  

ቴማን፣ ኦማር፣ ዜፎ፣ ጋታሚፊ ቄነዝ፤  

ከራ ቲምናቲን፦ አማሌቅ።   


37 እልማን ሬኡኤል፦  

ነሃት፣ ዜራ፣ ሸማፊ ሚዛህ።   

ነሞተ ሴኢር ከኔን ኤዶም ኬሰ ጅራተን 
 
1፥38‑42 ኩወፈ – ኡመ 36፥20‑28  


38 እልማን ሴኢር፦  

ሎጣን፣ ሶባል፣ ዝቤኦን፣ ኣና፣ ዲሾን፣ ኤዜሪፊ ዲሻን።   


39 እልማን ሎጣን፦  

ሆሪፊ ሆማም፣ ቲምና ኦቦሌቲ ሎጣን።   


40 እልማን ሶባል፦  

አልዋን፣ ማነሃት፣ ኤባል፣ ሼፎፊ ኦናም።  

እልማን ዝቤኦን፦  

አያፊ ኣና።   


41 እልም ኣና፦  

ዲሾን።  

እልማን ዲሾን፦  

ሄምዳን፣ ኤሽባን፣ ይትራኒፊ ኬራን።   


42 እልማን ኤዜር፦  

ብልሃን፣ ዛዋኒፊ አቃን።  

እልማን ዲሻን፦  

ኡዚፊ አራን።   

ቡልችቶተ ኤዶም 
 
1፥43‑54 ኩወፈ – ኡመ 36፥31‑43  


43 ሞቶትን ኡቱ ሞቲን እስራኤል ቶኮዩ ህንሞእን ዱረ ኤዶም ኬሰት ሞአን ከኔን ቱረን፦  

ቤላ እልመ ቤኦር ከን መጋላንሳ ዲንሃባ ጄዸሜ ሞጋፈሜ ሰነ።   


44 ቤላ ዱናን ዮባብ እልም ዜራ ነምች ቦዝራ እዶሳ ቡኤ ሞቲ ተኤ።   


45 ዮባብ ዱናን ሁሻም ነምች ብየ ቴማን እዶሳ ቡኤ ሞቲ ተኤ።   


46 ሁሻም ዱናን ሀዳድ እልም ቤደድ እን ብየ ሞኣብት ምድያንን ሞአቴ ሱን እዶሳ ቡኤ ሞቲ ተኤ። መቃን መጋላሳ ኣዊት ጄዸሜ።   


47 ሀዳድ ዱናን ሰምላን ነምች መስሬቃ እዶሳ ቡኤ ሞቲ ተኤ።   


48 ሰምላን ዱናን ሻዉል ነምች ብየ ሬሆቦት እሼ ለገ ብረ ጅርቱ ሰና እዶሳ ቡኤ ሞቲ ተኤ።   


49 ሻዉል ዱናን በኣል-ሃናን እልም አክቦር እዶሳ ቡኤ ሞቲ ተኤ።   


50 በኣል-ሃናን ዱናንሞ ሀዳድ እዶሳ ቡኤ ሞቲ ተኤ። መጋላንሳስ ፋኡ ጄዸሜ። መቃን ኒቲሳሞ መሄጠብኤል ጄዸመ ቱሬ፤ እሼንስ እንተለ መጥሬድ፣ እንተለ ሜ-ዛሃብ ቱርቴ።  
51 ሀዳድስ ንዱኤ።  

   
 
ሀንገፎተ ሰበ ኤዶም፦  

ቲምና፣ ኣልዋ፣ ዬቴት፣  
52 ኦሆሊባማ፣ ኤላ፣ ጲኖን፣  
53 ቄነዝ፣ ቴማን፣ ምብዛር፣  
54 መግዲኤሊፊ ኢራም።   

ነሞትን ኩኔን ሀንገፎተ ኤዶም ቱረን።   

 2

እልማን እስራኤል 
 
2፥1‑2 ኩወፈ – ኡመ 35፥23‑26  


1 እልማን እስራኤል ወረ ከኔኒዸ፦ ሩቤን፣ ስምኦን፣ ሌዊ፣ ይሁዳ፣ ይሳኮር፣ ዜቡሎን፣  
2 ዳን፣ ዮሴፍ፣ ቤንያም፣ ንፍታሌም፣ ጋዲፊ ኣሼር።   

ይሁዳ 
 
2፥5‑15 ኩወፈ – ሩት 4፥18‑22፤ ማቴ 1፥3‑6  

ሀመ እልማን ሄዝሮንት 
 

3 እልማን ይሁዳ፦  

ኤር፣ ኦናኒፊ ሼላ። እሳን ከኔን ሰደኑ እንተለ ሹዋ፣ ዱበርቲ ከነኣን ሰነቱ እሳፍ ደኤ።  

ኤር እልም ይሁዳ ሀንገፍትች ፉለ ዋቀዮ ዱረት ሀማ ቱሬ። ከናፉ ዋቀዮ እሰ አጄሴ።   


4 ታማር ኒቲን እልመ ይሁዳ ፋሬሲፊ ዛራ ይሁዳፍ ዴሴ።   

ይሁዳን ወሉማ ገለት እልማን ሸን ቀበ ቱሬ።  

   
 

5 እልማን ፋሬስ፦  

ሄዝሮኒፊ ሀሙል።   


6 እልማን ዛራ፦  

ዝምሪ፣ ኤታን፣ ሄማን፣ ከልኮሊፊ ዳርዳ። እሳን ወሉማ ገለት ዺሮተ ሸን ቱረን።   


7 እልመ ከርሚ፦  

ኣካር እሰ ዋን በሌፈሙ ቀቡ ፉዸቹዻን እስራኤልት ረክነ ፍዴ።   


8 እልመ ኤታን፦  

አዛርያ።   


9 እልማን ሄዝሮን፦  

ዬረምኤል፣ ራሚፊ ኬሉባ።   

ራም እልመ ሄዝሮኒ ጀልቀቤ 
 

10 ራም አባ አቢናዳብ ቱሬ፤  

አሚናዳብሞ አባ ነህሾን ሆገና ሰበ ይሁዳ ቱሬ።   


11 ነህሾን አባ ሰልማን፤  

ሰልማንሞ አባ ቦኤዝ፤   


12 ቦኤዝ አባ ኦቤድ፤  

ዮቤድሞ አባ እሴይ።   

   
 

13 እልማን እሴይ፦  

እልምሳ ሀንገፍን ኤሊያብ፣ ለመፋን አቢናዳብ፣  

ሰደፋን ሽሜኣ፣  
14 አፉረፋን ናትናኤል፣  

ሸነፋን ራዳይ፣  
15 ጀአፋን ኦዜም፣  

ቶርበፋን ዳዊት።   


16 ኦቦሌቶትንሳኒሞ ዜሩያፊ አቢገዪል ቱረን።  

እልማን ዜሩያ ሰደን አቢሻይ፣ ዮኣቢፊ አሳሄል ቱረን።   


17 አቢገዪል ሃዸ አማሳ ከን አባንሳ ዬቴር ነመ ጎሰ እሽማኤል ሰናት።   

ካሌብ እልመ ሄዝሮን 
 

18 ካሌብ እልም ሄዝሮን ኒቲሳ አዙባፊ ዬርኦትራ እጆሌ ዸልቼ። እልማን ኣዙባ ከኔን ቱረን፦  

ዬሴር፣ ሶባቢፊ አርዶን።   


19 ካሌብስ አዙባን ዱናን ኤፍራታ ፉዼ። እሼንስ ሁርን እሳፍ ዴሴ።   


20 ሁር አባ ኡር፤ ኡርሞ አባ ቤዘልኤል።   

   
 

21 ኤርገሲ ሄዝሮን ዮሙ ኡሙሪንሳ ወጋ ጃተመ ጉቴት እንተለ አባ ግልኣድ እንተለ ማኪር ፉዼ፤ እሼንስ ሴጉብን እሳፍ ዴሴ።   


22 ሴጉብሞ አባ ያኢር ቱሬ፤ እንስ ብየ ግልኣድ ኬሳ መጋላወን ድግደሚ ሰዲ ቀበ ቱሬ።   


23 ጌሹሪፊ አራም፣ መጋላ ያኢር አከሱመስ ቄናቲፊ ገንዶተ ናኖሼ ጅረኒን ወልት መጋላወን ጃተመ እራ ፉዸተን።   

እሳን ኩኔን ሁንድ ሰኚ አባ ግልኣድ ሰኚ ማኪር ቱረን።  


24 ሄዝሮን ኤርገ ካሌብ ኤፍራታት ዱኤ ቦዴ፣ ኒቲንሳ አብያን አሽሁር አባ ቴቆኣ ዴሴፍ።   

ዬረህምኤል እልመ ሄዝሮን 
 

25 እልማን ዬረምኤል እልመ ሄዝሮን ሀንገፍትቸ ሰና፦  

ራም እልመሳ ሀንገፍትቸ፣ ቡናህ፣ ኦሬን፣ ኦዜሚፊ አሂያ።  
26 ዬረምኤል ኒቲ ብራ ከን ኣጣራ ጄዸምቱ ቀበ ቱሬ፤ እሼንስ ሃዸ ኦናም ቱርቴ።   


27 እልማን ራም እልመ ዬረምኤል ሀንገፍትቸ ሰና፦  

መኣዝ፣ ያሚኒፊ ኤቄር።   


28 እልማን ኦናም፦  

ሸማዪፊ ያዳ።  

እልማን ሸማይ፦  

ናዳቢፊ አቢሹር።  
29 ኒቲን አቢሹር አቢሃይል ጄዸምት፤ እሼንስ አህባኒፊ ሞሊድ እሳፍ ዴሴ።   


30 እልማን ናዳብ፦  

ሴሌዲፊ አፈዪም። ሴሌድ ኡቱ እጆሌ ህንዸልችን ዱኤ።   


31 እልመ አፈዪም፦  

ይሼኢ፤ ይሼኢን አባ ሼሻን። ሼሻንሞ አባ አህለይ።   


32 እልማን ያዳ ከን ኦቦሌሰ ሸማይ፦  

ዬቴሪፊ ዮናታን። ዬቴር ኡቱ እጆሌ ህንዸልችን ዱኤ።   


33 እልማን ዮናታን፦  

ጴሌቲፊ ዛዛ።   

እሳን ኩኔን ሰኚወን ዬረምኤል ቱረን።  

   
 

34 ሼሻን እንተለን መሌ እልማን ህንቀቡ ቱሬ።  

እንስ ተጃጅላ ለሚ ግብጥ ከን የርሃ ጄዸሙ ቶኮ ቀበ ቱሬ።  
35 ሼሻን ተጃጅላሳ የርሃት እንተለሳ ንሄሩምሲሴ፤ እሼንስ አታይን ዴሴፍ።   


36 አታይ አባ ናታን፤  

ናታንሞ አባ ዛባድን፤   


37 ዛባድ አባ ኤፍላል፤  

ኤፍላልሞ አባ ኦቤድ፤   


38 ኦቤድ አባ ዬሁ፤  

ዬሁን አባ አዛርያ፤   


39 አዛርያ አባ ሄሌዝ፤  

ሄሌስሞ አባ ኤሌኣሳት፤   


40 ኤሌኣሳን አባ ስስማይ፤  

ስስማይ አባ ሸሉም፤   


41 ሸሉም አባ ዬቀሜያት፤  

ዬቀሜያንሞ አባ ኤሊሻማት።   

ጎሶተ ካሌብ 
 

42 እልማን ካሌብ ኦቦሌሰ ዬረምኤል፦  

ሜሻን እልምሳ ሀንገፍትች አባ ዚፍ፤ ዚፍ አባ ማሬሻት፤  

ማሬሻንሞ አባ ኬብሮን።   


43 እልማን ኬብሮን፦  

ቆራህ፣ ተፉኣ፣ ሬቄሚፊ ሼማ።   


44 ሼማን አባ ረሀም፤  

ረሀምሞ አባ ዮርቄኣም።  

ሬቄም አባ ሸማይ።   


45 ሸማይ አባ ማኦን፤  

ማኦንሞ አባ ቤት ዙር።   


46 ኤፋን ሳጀቶን ካሌብ ሱን ሃዸ  

ሃራን፣ ሞዛፊ ጋዜዝ።  

ሃራንሞ አባ ጋዜር።   


47 እልማን ያህዳይ፦  

ሬጌም፣ ዮታም፣ ጌሻን፣ ጴሌት፣ ኤፋፊ ሸኣፍ።   


48 መአካን ሳጀቶን ካሌብ ሱን ሃዸ  

ሼቤሪፊ ትርሃናት።   


49 እሼን አከሱመስ ሸኣፍ አባ መድማና፣  

ሼዋ አባ መክቤናፊ አባ ግቤኣ ዴሴ።  

ካሌብ እንተለ ኣክሳ ጄዸምቱ ቀበ ቱሬ።   


50 እሳን ኩኔን ሰኚወን ካሌብ ቱረን።  

   
 
እልማን ሁር እልመ ኤፍራታ ሀንገፍትቻ፦  

ሶባል አባ ክርያት ዬኣሪም፣  
51 ሰልማን አባ ቤትልሄም፣ ሃሬፍ አባ ቤት ጋዴር።   


52 ሰኚወን ሶባል ከን አባ ክርያት ዬኣሪም፦  

ወለካን ሜኑሆታ፣ ሃሮኤ፣  
53 አከሱመስ ጎስት ክርያት ዬኣሪም፣ ይትራዎን፣ ፉቶን፣ ሹማቶን፣ ምሽራዎን፣ ዞራቶታፊ ኤሽታኦሎትን ጎሶተ እሳን ከኔን ኬሳ ዸለተኒዸ።   


54 ሰኚወን ሰልማን፦  

ቤትልሄም፣ ኔቶፎተ፣ አትሮት ቤት ዮኣብ፣ ወለካ ማነሄቶታ፣ ዞራቶተ ፈእ፤  
55 በልበለ በሬስቶታ ከኔን ያቤጥ ኬሰ ጅራተን፦ ትራቶተ፣ ሽሜኣቶታፊ ሱካቶተ። እሳን ኩኔን ቄኖተ መነ አባ ሬካብ ሀማት ኬሳ ዸለተኒዸ።    

 3

እልማን ዳዊት 
 
3፥1‑4 ኩወፈ – 2ሳሙ 3፥2‑5  

3፥5‑8 ኩወፈ – 2ሳሙ 5፥14‑16፤ 1ሴና 14፥4‑7  


1 እሳን ኩኔን እልማን ዳዊት ኬብሮንት ዸልቼዸ፦  

   
 
እልምሳ ሀንገፍን አምኖን ከን አሂኖአም ዱበርቲን ይዝርኤል ዴሴዸ፤  

እን ለመፋንሞ ዳንኤል ከን አቢገዪል ዱበርቲን ቀርሜሎስ ዴሴዸ፤   


2 ሰደፋን አቤሳሎም እሰ መአካን እንተል ተልማይ ሞትቸ ጌሹር ዴሴዸ፤  

አፉረፋን አዶንያ እልመ ሀጊት፤   


3 ሸነፋን ሼፋጥያ እልመ አቢጣል፤  

ጀአፋን ይትሬኣም ከን እን ኒቲሳ ኤግላራ ዸልቼዸ።   

   
 

4 እሳን ጀኣን ኩኔን ወረ ዬሮ ዳዊት ኬብሮንት ወጋ ቶርባፊ ወለካ ሞቲ ቱሬት እሳፍ ዸለተኒዸ።   

   
 
   
 
ዳዊት ዬሩሳሌምት ወጋ ሶዶሚ ሰዲ ሞቲ ተኤ ቡልቼ፤ 
5 እጆሌን አችት እሳፍ ዸለተንስ ከኔኒዸ፦  

   
 
ሽሜኣ፣ ሾባብ፣ ናታኒፊ ሶሎሞን። እልማን አፍረን ኩኔን በትሼባ እንተለ አሚኤልራ ዸለተን።   


6 አከሱመስ እልማን ብራ ቀበ ቱሬ፤ እሳንስ፦ ይቤሃር፣ ኤሊሹዋ፣ ኤሊጴሌጥ፣  
7 ኖጋ፣ ኔፌግ፣ ያፊያ፣  
8 ኤሊሻማ፣ ኤልያዳፊ ኤሊጴሌጥ፤ እሳንስ ወሉመት እልማን ሰገል ቱረን።   

   
 

9 እልማን ሳጀቶወንሳራ ዸለተኒን አለት እሳን ኩኔን እልማን ዳዊት ቱረን። ታማርሞ ኦቦሌቲሳኒ ቱርቴ።   

ሞቶተ ይሁዳ 
 

10 እልም ሶሎሞን ሬሆቦኣም፤  

እልም ሬሆቦኣም አብያዸ፤  

እልም አብያ ኣሳዸ፤  

እልም ኣሳ ዬሆሻፋጥ፤   


11 እልም ዬሆሻፋጥ ዬሆራም፤  

እልም ዮራም አሃዝያ፤  

እልም አሃዝያ ዮኣሽ፤   


12 እልም ዮኣሽ አመስያ፤  

እልም አመስያ አዛርያ፤  

እልም አዛርያ ዮታም፤   


13 እልም ዮታም ኣሃዝ፤  

እልም ኣሃዝ ህስቅያስ፤  

እልም ህስቅያስ ምናሴዸ፤   


14 እልም ምናሴ ኣሞን፤  

እልምሳሞ ዮስያስ።   


15 እልማን ዮስያስ፦  

እን ሀንገፍን ዮሃናን፣  

ለመፋን ዬሆያቂም፣  

ሰደፋን ዜዴቅያ፣  

አፉረፋንሞ ሸሉም።   


16 እልማን ዬሆያቂም፦  

እልመሳ ዬሆያኪኒፊ  

እልመሳ ዜዴቅያ።   

ህደ ዸሎተ ሞቶታ ከን ቦጁ ቦዴ ቱሬ 
 

17 እልማን ዬሆያኪን እሰ ቦጅአሜ ሰና፦  

እልመሳ ሼአልቲኤል፣  
18 መልኪራም፣ ጴዳያ፣ ሼናጣር፣ ዬቀሜያ፣ ሆሻማፊ ኔዳብያ።   


19 እልማን ጴዳያ፦  

ዘሩባቤሊፊ ሽሜኢ።  

እልማን ዘሩባቤል፦  

ሜሹላሚፊ ሀናንያ። ኦቦሌቲንሳኒሞ ሼሎሚት ጄዸምት።  
20 አከሱመስ እጆሌ ገረ ብራ ሸንቱ ቱሬ፤ እሳንስ፦ ሀሹባ፣ ኦሄል፣ ቤሬክያ፣ ሀሰድያፊ ዮሸብ-ሄሴድ።   


21 እልማን ሀናንያ፦  

ጴላትያፊ ዬሻያ፤ አከሱመስ እልማን ሬፋያ፣ እልማን አርናን፣ እልማን ኦባድያቲፊ እልማን ሼካንያ።   


22 እልማን ሼካንያ፦  

ሼማእያፊ እልማንሳ፦ ሀጡሽ፣ ይግኣል፣ ባሪያህ፣ ነኣርያፊ ሻፋጥ፤ እሳን ወሉመት ጀአ ቱረን።   


23 እልማን ነኣርያ፦  

ኤሊዮኤነይ፣ ህስቅያሲፊ አዝሪቃም፤ እሳን ወሉመት ሰዲ ቱረን።   


24 እልማን ኤሊዮኤነይ፦  

ሆደይዋ፣ ኤልያሺብ፣ ጴላያ፣ አቁብ፣ ዮሃናን፣ ዴላያፊ አናኒ፤ እሳን ወሉመት ቶርበ ቱረን።    

 4

በልበለወን ይሁዳ ከኔን ብራ 
 

1 እልማን ይሁዳ፦  

ፋሬስ፣ ሄዝሮን፣ ከርሚ፣ ሁሪፊ ሶባል።   


2 ሬኣያን እልም ሶባል አባ የሃቲት፤ የሃትሞ አባ አሁማዪፊ ላሀዲት። እሳን ኩኔን በልበለወን ዞራቶታት።   


3 እልማን ኤጣም ከኔኒዸ፦  

ይዝርኤል፣ ይሽማፊ ይድባሽ። ኦቦሌቲንሳኒሞ ሀዜሌልጶኒ ጄዸምት።  
4 ጴኑኤል አባ ጌዶር፤ ኤዜርሞ አባ ሁሻም።  

እሳን ኩኔን ሰኚ ሁር እልመ ኤፍራታ ሀንገፍትቻቲፊ አባ ቤትልሄም ሰናት።   


5 አሽሁር አባን ቴቆኣ ኒቶተ ለመ ከኔን ሄላፊ ነአራ ጄዸመን ቀበ ቱሬ።   


6 ነአራን እልማን አሁዛም፣ ሄፌር፣ ቴሜኒፊ ሃአሀሽታር ጄዸመን ዴሴፍ። እልማን ነአራ እሳን ከኔን ቱረን።   


7 እልማን ሄላ፦  

ዜሬት፣ ዞሀሪፊ ኤትናን፤  
8 ቆስ አባ አኑብ፣ አባ ሀዞቤባፊ አባ በልበለወን አሀርሄል እልመ ሃሩምት።   

   
 

9 ያቤጥ ነመ ኦቦሎተሳ ጫላ ኡልፍነ ቀቡ ቱሬ፤ ሃቲሳ፣ “አን ዽጵናነን እሰ ደኤ” ጄቴ ያቤጥ ጄቴ እሰ ሞጋፍቴ።  
10 ያቤጥሞ አከነ ጄዼ ዋቀ እስራኤልት እየቴ፤ “አት ነ ኤብስ፤ ብየኮስ ናፍ በልእስ! አከ አን ህንሚዸምኔፊ አከ አን ዽጵነ ጀላ በኡፍ ሀርክኬ ነ ወጅን ሃጅራቱ።” ዋቅንስ ዋን እን ከዸቴ ሰነ ንኬኔፍ።   

   
 

11 ክሉብ ኦቦሌስ ሹሃ አባ ምሂሪት፤ ሜሂርሞ አባ ኤሽቶንት።  
12 ኤሽቶንስ አባ ቤት ራፋን፣ አባ ፋሴሃፊ ቴሂናት፤ ተሂናንሞ አባ ኢር ናሃሺት። እሳን ኩኔን ነሞተ ሬካት።   

   
 

13 እልማን ቄነዝ፦  

ኦኒኤሊፊ ሴራያ።  

እልማን ኦትኒኤል፦  

ሀታቲፊ መኦኖታይ።  
14 ሜኦኖታይ አባ ኦፍራት።  

ሴራያን አባ ዮኣቢት፤ ዮኣብሞ አባ ጌ ሀራሺሚት።  

መቃን ኩን ሰበቢ እሳን ኦጉማ ሆጂ ሀርካ ቀበኒፍ ኬነሜፍ።   


15 እልማን ካሌብ እልመ ዬፉኔ፦  

ኢሩ፣ ኤላፊ ነኣም።  

እልም ኤላ፦  

ቄነዝ።   


16 እልማን ዬሀሌልኤል፦  

ዚፊ፣ ዚፋ፣ ቲርያፊ አሰሬል።   


17 እልማን እዝራ፦  

ዬቴር፣ ሜሬድ፣ ኤፌሪፊ ያሎን።  

ኒቶተ ሜሬድ ኬሳ እሼን ቶኮ ሚርያም፣ ሸማዪፊ ይሽባ አባ ኤሽትሞኣ ሰነ ዴሴ።  
18 ኒቲንሳ ዱበርቲን ይሁዳ ሱንስ ያሬድ አባ ጌዶር፣ ሄቤር አባ ሶኮኒቲፊ ዬቁቲኤል አባ ዛኖኣ ዴሴ።  

እሳን ኩኔን እጆሌ ብትያ እንተለ ፈረኦን ከን ሜሬድ ፉዼ ሰናት።   


19 እልማን ኒቲን ሆድያ ኦቦሌቲን ነሀም ሱን ዴሴ፦  

አባ ቄዪላ ነምቸ ገርሚ ሰናቲፊ ኤሽትሞኣ ነምቸ መአካት።   


20 እልማን ስምኦን፦  

አምኖን፣ ሪና፣ ቤን-ሃናኒፊ ቲሎን።  

እልማን ይሽኢ፦  

ዞሄቲፊ ቤን-ዞሄቲት።   


21 እልማን ሼላ እልመ ይሁዳ፦  

ኤር አባ ሌካ፣ ለአዳ አባ ማሬሻቲፊ በልበለወን ቤት አሽቤኣት ወረ ወያ ቁንጬ ተልባ ሀጲ ሆጄተኒ።   


22 ዮቂም፣ ነሞተ ኮዜባ፣ ዮኣሺፊ ሳራፍ እሰ ሞኣቢፊ ያሹቢሌሄም ቡልቹ። በሬፈምን ኩኔንስ ከን በረ ዱሪት።  
23 እሳንስ ሱጴ ዾፍቱ ኔጣዪሚፊ ጌዴራ ኬሰ ጅራተን ቱረን፤ ጀር ኩን ሞትቻፍ ሆጄቻ አች ጅራቱ ቱሬ።   

ስምኦን 

24 እልማን ስምኦን፦  

ኔሙኤል፣ ያሚን፣ ያሪብ፣ ዜራፊ ሻዉል፤   


25 ሸሉም እልመ ሳኡል ቱሬ፤ ምብሳም እልመ ሸሉምት፤ ምሽማሞ እልመ መብሳምት።   


26 እልማን ምሽማ፦  

እልመሳ ሀሙኤል፣ እልመሳ ዘኩሪፊ እልመሳ ሽሜኢ።   

   
 

27 ሽሜኢን እልማን ኩዸ ጀኣፊ እንተለን ጀአ ቀበ ቱሬ፤ ኦቦሎትንሳ ገሩ እጆሌ ሄዱ ህንቀበን ቱሬ፤ ሰበቢ ከናፍ በልበለወንሳኒ ሁንድኑ አከ ጎሰ ይሁዳ ባይኤ ህንቱሬ።  
28 እሳንስ ቤርሼባ፣ ሞላዳ፣ ሀዘር ሹኣል፣  
29 ብልሃ፣ ኤዜም፣ ቶላድ፣  
30 ቤቱኤል፣ ሆርማ፣ ሲቅላግ፣  
31 ቤት መርካቦት፣ ሀዘር ሱሲም፣ ቤት ቢሪፊ ሸአረዪም ኬሰ ጅራተን። መጋላወን ኩኔን ሀመ በረ ሞቱማ ዳዊቲት መጋላወንሳኒ ቱረን።  
32 አከሱመስ ገንዶተ ኤጣም፣ አይን፣ ሬሞን፣ ቶኬኒፊ አሻን ጄቹንስ መጋላ ሸነኒፊ  
33 ገንዶተ ናኖሳኒት አርገመን ሁንደ ኬሰ ሀመ በኣሊት ጅራቱ ቱሬ።   

   
 
ኩኔን እዶ እሳን ጅራተኒዸ። እሳንስ ገልሜ ህደ ዸሎተሳኒ ካወተኒ ጅረን።  

   
 

34 ሜሾባብ፣ የምሌክ፣  

ዮሻ እልመ አመስያ፣  
35 ዮኤል፣  

ዬሁ እልመ ዮሽብያ፣ እልመ ሴራያ፣ እልመ አሲኤል፣   


36 አከሱመስ ኤሊዮኤነይ፣ ያእቆባ፣ የሾሀያ፣  

አሳያ፣ ኣዲኤል፣ ዬሲምኤል፣ ቤናያ፣   


37 ዚዛ እልመ ሺፊ፣ እልመ አሎን፣ እልመ ዬዳያ፣ እልመ ሽምሪ፣ እልመ ሼማእያ።   

   
 

38 ነሞትን መቃንሳኒ ከና ኦልት ህመሜ ኩኔን ሆገንቶተ በልበለሳኒ ቱረን።  

   
 
ባይእን ማቲሳኒስ አከ መሌ ደበላ ዹፌ፤  
39 እሳንስ ቡሻዬሳኒቲፍ ለፈ ዼዳ በርባቸ ሀመ ሞጋ ጌዶር ከን ገመ በአ ሱሉላ ጅሩ ሰናት ዴመን።  
40 እሳንስ ናኖ ሰነት ለፈ ዼዳ ገበታፊ ጋሪ አርገተን፤ ለፍን ሱንስ በልኣ፣ ከን ነጋፊ ተስገቢ ቀቡ ቱሬ። በረ ዱሪ ጎሶትን ሃሚ ናኖ ሰነ ጅራቻ ቱረን።   


41 ነሞትን መቃንሳኒ ዸአሜ ኩኔን በረ ህስቅያስ ሞቲ ይሁዳ ቱሬ ኬሰ ዹፈን። እሳን አኩመ ሀመ ሀርኣትሌ ሙልአቱ ቁበተ ካሞታቲፊ ሜኡኖተ አች ጅራቻ ቱረኒ ዸአኒ ጉቱማን ጉቱት እሳን በርበዴሰን። ኤርገሲስ ሰበቢ ለፈ ዼዳ በልኣ ቡሻዬሳኒቲፍ አርገተኒፍ ለፈ ጀራረ ንቁበተን።  
42 ስምኦኖተ ከኔን ኬሳ ነሞትን ዽበ ሸን እልማን ይሽኢ ጴላትያ፣ ነኣርያ፣ ሬፋያፊ ኡዚኤል ሆገነመኒ ብየ ጋራ ሴኢር ዌረረን።  
43 እሳንስ አማሌቆተ ምልቀኒ ሀፈን በሌሰኒ ሀመ ሀርኣት አቹመ ጅራተን።    

ሩቤን 
 

1 ሩቤን እስራኤሊፍ እልመ ሀንገፈ ቱሬ፤ ተኡስ ሰበቢ እን ስሬ አባሳ ጡሬሴፍ ምርግ ሀንገፉማሳ እልማን ዮሴፍ እልመ እስራኤል ሰናቲፍ ኬነሜ። ከናፉ እን አከ ምርገሳ ከን ዸሎታን አርገሙት ህደ ዸሎታ ኬሰት ህንገልሜፈምኔ፤  
2 ይሁዳን ኦቦሎተሳ ኬሰ ነመ ጀባፊ ከን ሞቱማን እሰ ኬሳ በኤ ተኡሌ ምርግ ሀንገፉማ ከን ዮሴፊት።  
3 እልማን ሩቤን እልመ እስራኤል ሀንገፍትቻ፦  

ሄኖክ፣ ፈሉሶ፣ ሄዝሮኒፊ ከርሚ።   


4 እልማን ዮኤል፦  

ሼማእያ እልመሳ፣ ጎግ እልመሳ፣  

ሽሜኢ እልመሳ፣  
5 ሚካ እልመሳ፣  

ሬኣያ እልመሳ፣ በኣል እልመሳቲፊ   


6 ብኤራ እልመሳ ከን ሞቲን አሶር ቲግላት-ጵልኔሴር ቦጅኤ ፉዸቴዸ። ቤኤራን ሆገና ጎሰ ሩቤን ቱሬ።   


7 ፍሮንሳኒ ወር አኩመ ህደ ዸሎተሳኒት በልበለ በልበላን ገልሜፈመን ከኔኒዸ፦  

ዬኢኤል ሀንገፍትቸ፣ ዘካርያስ፣  
8 ቤላ እልመ ኣዛዝ፣ እልመ ሼማ፣ እልመ ዮኤል።  

   
 
እሳንስ ናኖ አሮኤር ጀልቀቤ ሀመ ኔቦፊ በኣል ሜኦኒት ጅሩ ኬሰ ቁበተን።  
9 እሳንስ ሰበቢ ሆሪንሳኒ ግልኣድ ኬሰት ባይአቴፍ ከራ በአ ቢፍቱቲን ሀመ ዳሪ ገሞጂ ከን ገረ ለገ ኤፍራጢስት በልአቱ ሰናት ብየቲ ቀበተን።   


10 እሳን ጀበነ ሳኦል ኬሰ አጋሪት ወራነ ካሰን፤ ጀርስ ሀርከ እሳኒት ሞአተመን፤ እሳንስ እዶ ጅሬኛ ወረ አጋር ከን ግልኣዲን ገመ በአ ቢፍቱ ጅሩ ጉቱማን ጉቱት ቀበተን።   

ጋድ 
 

11 ጎሶትን ጋድ እሳንት ኣነኒ ባሻን ኬሰ ለፈ ሀመ ሰልካት አርገሙረ ጅራተን፤ እሳንስ፦   

   
 

12 ዮኤል ሀንገፍትች፣ ሻፋም እት ኣናንሳ፣ የእነዪፊ ሻፋጥ ባሻን ኬሰ ጅራተን።   


13 ፍሮንሳኒ ማቲ ማቲዻን ከኔኒዸ፦  

ሚካኤል፣ ሜሹላም፣ ሼባ፣ ዮራይ፣ ያካን፣ ዚኣፊ ኤቤር፤ ወሉማ ገለት ቶርበ ቱረን።   


14 እሳን ኩኔንሞ እልማን አቢሃይል እልመ ሁር፣ እልመ ያሮካ፣ እልመ ግልኣድ፣ እልመ ሚካኤል፣ እልመ ዬሺሻይ፣ እልመ የኬዶ፣ እልመ ቡዚት።   


15 አሂን እልም አብድኤል፣ ሀንገፈ ማቲሳኒ ቱሬ፤ አብድኤልሞ እልመ ጉኒት።   

   
 

16 ወር ጋድ ግልኣድ ኬሰ፣ ባሻኒፊ ገንዶተ ዳሪ እሼት አርገመን፣ አከሱመስ ለፈ ትካ ከን ሻሮን ኬሰት አርገመን ሁንዳፊ ቀርቀረሳ ጅራተን።   


17 እሳን ኩኔን ሁንድ ጀበነ ዮታም ሞቲ ይሁዳ ቱሬፊ ጀበነ ዬሮብኣም ሞቲ እስራኤል ቱሬ ኬሰ ገልሜ ህደ ዸሎታ ኬሰት ገልሜፈመን።   

   
 

18 ሩቤኖትን፣ ጋዶትኒፊ ወለካን ጎሰ ምናሴ ነሞተ ደንዴቲ ሎላ ቀበን 44,760 ቀበን ቱሬ፤ እሳንስ ነሞተ ጀጀቦ ወረ ጋቸናፊ ጎራዴ ቀበቹ ደንደአን፣ ወረ ጥየ ደርበቹ ደንደአኒፊ ወረ ወራናፍ ሌንጅፈመን ቱረን።  
19 ጀር ኩንስ ወረ አጋሪት፣ ወረ ዬጡርት፣ ናፊሺቲፊ ኖዳቢት ወራነ ንበነን።  
20 ሰበቢ እሳን ወራነ ሰነረት ገረ ዋቃት እየተኒ ቱረኒፍ ዋቅን እሳን ገርጋሬ ወረ አጋሪቲፊ ገሬሳኒ ሁንደ ደበርሴ ሀርከሳኒት ኬኔ። እንስ ሰበቢ እሳን እሰ አመነተኒፍ ከዸትናሳኒቲፍ ዴቢ ኬኔ።  
21 እሳንስ ሆሪ ወረ አጋር ጋለ ኩመ ሸን፣ ሆላ ኩመ ዽበ ለማፊ ሸንተማፊ ሀሬ ኩመ ለመ ሳመን። አከሱመስ ነመ ኩመ ዽበ ቶኮ ቦጅአን፤  
22 ሰበቢ ሎል ሱን ከን ዋቃ ቱሬፍ ነሞትን ብራ ባይኤን ንአጄፈመን። እሳንስ ሀመ በረ ቦጁት ብየ ሰነ ኬሰ ንጅራተን።   

ወለካ ጎሰ ምናሴ 
 

23 ወለካን ጎሰ ምናሴ ባይኤ ቱረን፤ እሳንስ ባሻኒ ጀልቀበኒ ሀመ በኣል ሄርሞኒት፣ ሀመ ሴኒር ቱሉ ሄርሞንት ብየ ሰነ ኬሰ ቁበተን።   


24 እሳን ኩኔን ሀንገፎተ ማቲሳኒት፦ ኤፌር፣ ይሽኢ፣ ኤሊኤል፣ አዝሪኤል፣ ኤርምያስ፣ ሆደይዋፊ የዲኤል። እሳን ኩኔን ሎልቶተ ጎቶተ፣ ነሞተ ቤቤከሞፊ ሀንገፎተ ማቲሳኒት።  
25 እሳን ገሩ ዋቀ አቦቲሳኒቲፍ አመነሙ ድደኒ ዋቆተ ሰቦተ ብየቲ ወጅን ሰጋገለን፤ ሰቦትን ኩኔንስ ወረ ዋቅን ፉለሳኒ ዱራ በሌሴዸ።  
26 ከናፉ ዋቅን እስራኤል ሀፉረ ፎሃ ሞትቸ አሶር ጄቹንስ ሀፉረ ጱል ከካሴ አከ እን ጎሶተ ሩቤን፣ ከን ጋዲቲፊ ወለካ ጎሰ ምናሴ ቦጅኡ ጎዼ። እንስ ወረ ከኔን ገረ ሀላ፣ ሃቦር፣ ሃራቲፊ ገረ ቀርቀረ ለገ ጎዛኒት ጌሴ፤ እሳንስ ሀመ ሀርኣት አቹመ ጅራተን።    

ሌዊ 
 

1 እልማን ሌዊ፦  

ጌርሾን፣ ቆሃቲፊ ሜራር።   


2 እልማን ቆሃት፦  

አምራም፣ ይዝሃር፣ ኬብሮኒፊ ኡዚኤል።   


3 እጆሌን አምራም፦  

አሮን፣ ሙሴፊ ሚርያም።  

እልማን አሮን፦  

ናዳብ፣ አቢሁ፣ ኤሌኣዛሪፊ ኢታማር።   


4 ኤሌኣዛር አባ ፊኔሃስ፤  

ፊኔሃስሞ አባ አቢሹዋት፤   


5 አቢሹዋን አባ ቡኪት፤  

ቡኪንሞ አባ ኡዚት፤   


6 ኡዚ አባ ዜራያት፤  

ዘራእያን አባ ሜራዮቲት፤   


7 ሜራዮት አባ አመርያት፤  

አመርያን አባ አሂጡቢት፤   


8 አሂጡብ አባ ዛዶቂት፤  

ዛዶቅ አባ አሂመአዚት፤   


9 አሂመአዝ አባ አዛርያት፤  

አዛርያ አባ ዮሃናኒት፤   


10 ዮሃናን አባ አዛርያት፤  

እን ሉበ ተኤ መነ ቁልቁሉማ ከን ሶሎሞን ዬሩሳሌምት እጃሬ ኬሰ ተጃጅላ ቱሬ።   


11 አዛርያ አባ አመርያት፤  

አመርያን አባ አሂጡቢት፤   


12 አሂጡብ አባ ዛዶቂት፤  

ዛዶቅ አባ ሸሉሚት፤   


13 ሸሉም አባ ህልቅያት፤  

ህልቅያ አባ አዛርያት፤   


14 አዛርያ አባ ሴራያት፤  

ሴራያን አባ ዬሆዛዳቂት።   


15 ዬሮ ዋቀዮ አከ ሰብን ይሁዳቲፊ ዬሩሳሌም ኔቡከድኔዘሪን ቦጅአሙ ጎዼት ዬሆዛዳቅስ ቦጅአሜ ፉዸተሜ።   

   
 

16 እልማን ሌዊ፦  

ጌርሾም፣ ቆሃቲፊ ሜራሪ።   


17 መቃን እልማን ጌርሾም ከናዸ፦  

ሎቤኒፊ ሽሜኢ።   


18 እልማን ቆሃት፦  

አምራም፣ ይዝሃር፣ ኬብሮኒፊ ኡዚኤል።   


19 እልማን ሜራሪ፦  

መህሊፊ ሙሲ።   

   
 
እሳን ኩኔን ሌዎተ በልበለ በልበለ አቦቲሳኒቲን ለካአመኒዸ፦  


20 በልበለ ጌርሾም ኬሳ፦  

እልመሳ ሎቤን፣ እልመሳ የሃት፣  

እልመሳ ዝማት፣  
21 እልመሳ ዮኣ፣  

እልመሳ እዶ፣ እልመሳ ዜራፊ  

እልመሳ ዬኣቴራይ።   


22 እልማን ቆሃት፦  

እልመሳ አሚናዳብ፣ እልመሳ ቆራህ፣  

እልመሳ አሲር፣  
23 እልመሳ ኤልቃና፣  

እልመሳ ኤብያሳፍ፣ እልመሳ አሲር፣   


24 እልመሳ ተሃት፣ እልመሳ ኡሪኤል፣  

እልመሳ ኡዝያፊ እልመሳ ሻዉል።   


25 እልማን ኤልቃና፦  

አማሳይ፣ አሂሞት፣   


26 እልመሳ ኤልቃና፣ እልመሳ ዞፈይ፣  

እልመሳ ናሀት፣  
27 እልመሳ ኤሊያብ፣  

እልመሳ ዬሮሃም፣ እልመሳ ኤልቃናፊ  

እልመሳ ሳሙኤል።   


28 እልማን ሳሙኤል፦  

እልመሳ ዮኤል ሀንገፍትቻፊ  

እልመሳ ለመፋ አብያ።   


29 እልማን ሜራሪ፦  

መህሊ፣ እልመሳ ሎቤን፣  

እልመሳ ሽሜኢ፣ እልመሳ ኡዛ፣   


30 እልመሳ ሽሜኣ፣ እልመሳ ሀግያፊ  

እልመሳ አሳያ።   

ፋርፈቶተ መነ ቁልቁሉማ 

31 ነሞትን ኤርገ ታቦትን ዹፌ አች ቦቆቴ ቦዴ ዳዊት አከ እሳን ፋርፈናዻን መነ ዋቀዮ ኬሰ ተጃጅለኒፍ ሙዴ ከኔኒዸ።  
32 እሳንስ ሀመ ሶሎሞን ዬሩሳሌም ኬሰት መነ ቁልቁሉማ ዋቀዮ እጃሬት ዱንካነ ቁልቁሉ፣ ዱንካነ ወል ገኢ ዱረት ፋርፈናዻን ተጃጅላ ቱረን። እሳንስ አኩመ ሴረሳኒፍ ኬነሜ ሰናት ሆጂሳኒ ሆጄቻ ቱረን።   

   
 

33 መቃን ነሞተ እልማንሳኒ ወጅን ተጃጅለኒ ከኔኒዸ፦  

   
 
እልማን ቆሃቶታ ኬሳ፦  

ሄማን ፋርፈታ፣  

እልመ ዮኤል፣ እልመ ሳሙኤል፣   


34 እልመ ኤልቃና፣ እልመ ዬሮሃም፣  

እልመ ኤሊኤል፣ እልመ ቶኣ፣   


35 እልመ ዙፍ፣ እልመ ኤልቃና፣  

እልመ መሀት፣ እልመ አማሳይ፣   


36 እልመ ኤልቃና፣ እልመ ዮኤል፣  

እልመ አዛርያ፣ እልመ ሴፋንያ፣   


37 እልመ ተሃት፣ እልመ አሲር፣  

እልመ ኤብያሳፍ፣ እልመ ቆራህ፣   


38 እልመ ይዝሃር፣ እልመ ቆሃት፣  

እልመ ሌዊ፣ እልመ እስራኤል፤   


39 አከሱመስ አሳፍ ኦቦሌስ ሄማን ከራ ምርጋቲን ዻበተ ቱሬ፦  

አሳፍ እልመ ቤሬክያ፣ እልመ ሽሜኣ፣   


40 እልመ ሚካኤል፣ እልመ በአሴያ፣  

እልመ መልክያ፣  
41 እልመ ኤትኒ፣  

እልመ ዜራ፣ እልመ አዳያ፣   


42 እልመ ኤታን፣ እልመ ዝማ፣  

እልመ ሽሜኢ፣  
43 እልመ የሃት፣  

እልመ ጌርሾም፣ እልመ ሌዊ፤   


44 ከራ ብታሳቲንሞ ወር እሳን ወጅን ቱረን ጎሰ ሜራሪ ኬሳ፦  

ኤታን እልመ ቂሳ፣ እልመ አብዲ፣  

እልመ መሉክ፣  
45 እልመ ሀሸብያ፣  

እልመ አመስያ፣ እልመ ህልቅያ፣   


46 እልመ አምዚ፣ እልመ ባኒ፣  

እልመ ሼሜር፣  
47 እልመ መህሊ፣  

እልመ ሙሲ፣ እልመ ሜራሪ፣  

እልመ ሌዊ።   

   
 

48 ኦቦሎትንሳኒ ሌዎትን አከ ሆጂ ዱንካነ ቁልቁሉ መነ ዋቃ ሁንደ ሆጄተኒፍ ረመደመኒ ቱረን።  
49 አሮኒፊ እልማንሳ ገሩ አኩመ ዋን ሙሴን ገርብች ዋቃ ሱን አጀጄ ቱሬ ሁንዳት ሆጂ እዶ እዶ ሁንደ ጫላ ቁልቁሉ ተኤ ሰናቲፍ፣ ሰበቢ እስራኤሊቲፍስ አራረ ቡሱዻፍ እዶ ኣርሳ ከን ኣርሳ ጉበሙቲፊ እዶ ኣርሳ እጣናረት ኣርሳወን ዽኤሳ ቱረን።   

   
 

50 እልማን አሮን ከኔኒዸ፦  

እልመሳ ኤሌኣዛር፣ እልመሳ ፊኔሃስ፣  

እልመሳ አቢሹዋ፣  
51 እልመሳ ቡኪ፣  

እልመሳ ኡዚ፣ እልመሳ ዜራያ፣   


52 እልመሳ ሜራዮት፣ እልመሳ አመርያ፣  

እልመሳ አሂጡብ፣  
53 እልመሳ ዛዶቂፊ  

እልመሳ አሂመአዝ።   

   
 

54 ሰበቢ እጣን ጀልቀባ እሳኒፍ በኤፍ እዶወን ኩኔን አሮኒፊ እልማንሳ ከኔን በልበለ ቆሃት ኬሳ ዹፈኒፍ ንኬነመን፤ እዶወን ቁበተሳኒ ከኔን አከ ብየሳኒ ተአኒፍ እሳኒፍ ረመደመኒዸ፦   


55 ኬብሮን እሼን ብየ ይሁዳ ኬሳቲፊ ለፍት ዼዳ ከን ናኖሼት አርገምቱ እሳኒፍ ንኬነመን።  
56 ለፍት ቆቲሳቲፊ ገንዶትን ናኖ ኬብሮኒት አርገመን ገሩ ካሌብ እልመ ዬፉኔቲፍ ንኬነመን።  
57 እልማን አሮኒፍሞ መጋላወን እት በቀተን ኬብሮን፣ ልብና፣ የቲር፣ ኤሽትሞኣ፣  
58 ሂሌን፣ ዴቢር፣  
59 አሻን፣ ዮታፊ ቤት ሼሜሽቱ ለፈ ዼደሳኒ ወጅን ኬነሜ።   


60 ቆደ ጎሰ ቤንያም ኬሳሞ ግቤኦን፣ ጌባ፣ አሌሜቲፊ አናቶትቱ ለፈ ዼደሳኒ ወጅን ንኬነሜፍ።   

መጋላወን በልበለወን ቆሃቶታቲፍ ኬነመን ኩኔን ወሉማ ገለት ኩዸ ሰዲ ቱረን።  

   
 

61 እልማን ቆሃት ከኔን ሀፈኒፍሞ በልበለ ወለካ ጎሰ ምናሴራ መጋላወን ኩዸንቱ እጣዻን ኬነሜፍ።   


62 እልማን ጌርሾሚቲፍሞ ቆደ ይሳኮርራ፣ ቆደ ኣሼርራ፣ ቆደ ንፍታሌሚቲፊ ቆደ ምናሴ ከን ባሻንት አርገሙራ መጋላወን ኩዸ ሰዲ አኩመ ጎሰ ጎሰሳኒት ኬነመን።   


63 እልማን ሜራሪቲፍ ቆደ ጎሰ ሩቤንራ፣ ቆደ ጎሰ ጋዲቲፊ ቆደ ጎሰ ዜቡሎንራ መጋላወን ኩዸ ለመ አኩመ በልበለ በልበለሳኒት ንኬነመን።   

   
 

64 አከሲን እስራኤሎን መጋላወን ከኔን ለፈ ዼደሳኒ ወጅን ሌዎታፍ ንኬነን።   

   
 

65 ጎሰ ይሁዳራ፣ ጎሰ ስምኦኒቲፊ ጎሰ ቤንያምራ መጋላወን መቃንሳኒ አርማን ኦልት ዸአሜ ሰነ እጣዻን ንኬነኒፍ።   

   
 

66 ማቲወን ቆሃት ቶኮ ቶኮስ ቆደ ጎሰ ኤፍሬም ኬሳ መጋላወን ጅሬኛ አርገተኒ ቱረን።   


67 ብየ ጋራ ኤፍሬም ኬሰት መጋላወን እት በቀተን ሼኬም፣ ጌዝር፣  
68 ዮቄምኣም፣ ቤት ሆሮን፣  
69 አያሎኒፊ ገት ርሞን ለፈ ዼደሳኒ ወጅን ኬነኒፍ።   


70 አከሱመስ እስራኤሎን ወለካ ቆደ ጎሰ ምናሴራ ኣኔሪፊ ብሌኣም ለፈ ዼደሳኒ ወጅን በልበለወን ቆሃት ከኔን ሀፈኒፍ ንኬነን።   

   
 

71 እልማን ጌርሾምሞ፦  

በልበለ ወለካ ጎሰ ምናሴራ ጎላን እሼ ባሻን ኬሳ ሰናፊ አሽታሮት ለፈ ዼደሳኒ ወጅን ንአርገተን፤   


72 ጎሰ ይሳኮርራ  

ቃዴሽ፣ ዳቤራት፣  
73 ራሞቲፊ ኣኔም ለፈ ዼደሳኒ ወጅን ንአርገተን፤   


74 ጎሰ ኣሼርራ ማሻል፣ አብዶን፣  
75 ሁቆቂፊ ሬሆብ ለፈ ዼደሳኒ ወጅን ንአርገተን፤   


76 ጎሰ ንፍታሌም እራሞ ቃዴሽ እሼ ገሊላት አርገምቱ፣ ሀሞኒፊ ክርያታይምን ለፈ ዼደሳኒ ወጅን ንአርገተን።   

   
 

77 ነሞትን ጎሰ ሜራሪ ጄቹንስ ወር ሌዎታ ከኔን ሀፈን ቆደ ከና ገዲ አርገተን፦  

ጎሰ ዜቡሎንራ ዮቅንኣም፣ ቀርታ፣ ርሞኒፊ ታቦርን ለፈ ዼደሳኒ ወጅን አርገተን፤   


78 ጎሰ ሩቤን ከን በአ ዬርኮት ዮርዳኖሲን ገመ ጅሩራ ቤዜር እሼ ገሞጂ ኬሰት አርገምቱ፣ ያህዛ፣  
79 ቅዴሞቲፊ ሜፍኣት ለፈ ዼደሳኒ ወጅን ንአርገተን።   


80 ጎሰ ጋድራ ራሞት እሼ ግልኣድ ኬሳ፣ መሀነዪም፣  
81 ሄሽቦኒፊ የእዜር ለፈ ዼደሳኒ ወጅን ንአርገተን።    

ይሳኮር 
 

1 እልማን ይሳኮር፦  

ቶላ፣ ጱዋ፣ ያሹቢፊ ሽምሮን፤ ወሉመት ነመ አፉር ቱረን።   


2 እልማን ቶላ፦  

ኡዚ፣ ሬፋያ፣ ይሪኤል፣ ያህማይ፣ ይብሳሚፊ ሼሙኤል፤ እሳን ኩኔን ሀንገፎተ ማቲሳኒት። በረ ሞቱማ ዳዊት ኬሰ እልማን ቶላ ወር ህደ ዸሎተሳኒቲን አከ ሎልቶተ ጀጀቦት ገልሜፈመን ነመ 22,600 ቱረን።   


3 እልመ ኡዚ፦  

ይዝረህያ።  

እልማን ይዝረህያ፦  

ሚካኤል፣ ኦባድያ፣ ዮኤሊፊ ይሽያ። ሸነንሳኒዩ ሀንገፎተ ቱረን።  
4 እሳንስ ዋን ኒቶታፊ እጆሌ ሄዱ ቀባተኒፍ አከ ህደ ዸሎተ ማቲሳኒት ነሞተ ሎላፍ ቆጳአን 36,000 ቀቡ ቱሬ።   


5 ፍሮን ሎልቶተ ጀጀቦ ቱረን ከኔን በልበለወን ይሳኮሪ ኬሳ ዸለተን ወር አኩመ ህደ ዸሎተሳኒት ገልሜፈመን ወሉመት ነመ 87,000፦   

ቤንያም 
 

6 እልማን ቤንያም ሰደን፦  

ቤላ፣ ቤኬሪፊ ዬዲኤል።   


7 እልማን ቤላ፦  

ኤስቦን፣ ኡዚ፣ ኡዚኤል፣ ዬሪሞቲፊ ኢሪ ወሉመት ሸን ቱረን፤ ሀንገፎትን መነ አቦቲሳኒስ ጎቶተ ጀጀቦ ቱረን፤ ገልሜን ህደ ዸሎተሳኒ ነሞተ 22,034 አርግሲሰ።   


8 እልማን ቤኬር፦  

ዜሚራ፣ ዮኣሽ፣ ኤሊኤዜር፣ ኤሊዮኤነይ፣ ኦምሪ፣ ዬሬሞት፣ አብያ፣ አናቶቲፊ አላሜት። እሳን ኩኔን ሁንድ እልማን ቤኬር ቱረን።  
9 ሀንገፎተ መነ አቦቲሳኒ ከኔን አከ ዸሎተሳኒት ህደ ዸሎተሳኒቲን ለካአመን ጎቶተ ጀጀቦ 20,200 ቱረን።   


10 እልም ዬዲኤል፦  

ብልሃን።  

እልማን ብልሃኒ፦  

ዬኡሽ፣ ቤንያም፣ ኤሁድ፣ ኬንኣና፣ ዜታን፣ ተርሺሺፊ አሂሸሀር።  
11 እልማን ዬዲኤል ኩኔን ሁንድ ሀንገፎተ ማቲወኒ ቱረን። እሳንስ ነሞተ ወራነ ዸቁፍ ቆጳአን 17,200 ቀበን ቱሬ።   


12 ጎስት ሹፊሚቲፊ ሁፊም እልማን ኢር ቱረን፤ ሁሺምሞ እልመ አሄሪት።   

ንፍታሌም 
 

13 እልማን ንፍታሌሚ፦  

የህዚኤል፣ ጉኒ፣ ዬጤሪፊ ሸሉም፤ እሳን ኩኔን ሰኚ ብልሃት።   

ምናሴ 
 

14 እልማን ምናሴ፦  

አስሪኤል ከን ሳጀቶንሳ እሼን አራሚ ዹፍቴ ሱን ዴሴፍ። እሼንስ ማኪር አባ ግልኣድ ዴሴ።  
15 ማኪርሞ ጎሶተ ሁፊሚቲፊ ሹፊም ኬሳ ኒቲ ፉዼ። መቃን ኦቦሌቲሳስ መአካ ቱሬ። ሰኚንሳ ከን ብራሞ ሰልጰኣድ ጄዸመ፤ ዜሎፌሃድ እንተለን ቆፈ ቀበ ቱሬ።  
16 መአካን ኒቲን ማኪሪ እልመ ዴሴ መቃሳ ጴሬሽ ጄቴ ሞጋፍቴ። ኦቦሌስሳ ሼሬሽ ጄዸመ፤ እልማንሳሞ ኡላሚፊ ሬቄም ጄዸመን።   


17 እልም ኡላም፦  

ቤዳን።  

እሳን ኩኔን እልማን ግልኣዲ እልመ ማኪሪ፣ እልመ ምናሴ ሰናት።   


18 ሀሞሌኬት ኦቦሌቲንሳ ኢስሆድ፣ አቢኤዜሪፊ መህላ ዴሴ።   


19 እልማን ሼሚዳሞ፦  

አሂያን፣ ሼኬም፣ ልክሂፊ አንያም ቱረን።   

ኤፍሬም 
 

20 እልማን ኤፍሬም፦  

ሹቴላ፣ እልመሳ ቤሬድ፣  

እልመሳ ተሃት፣  

እልመሳ ኤሌኣዳ፣ እልመሳ ተሃት፣  
21 እልመሳ ዛባዲ፣  

እልመሳ ሹቴላ።  

ኤዜሪፊ ኤልኣድ ዬሮ ሎን ወረ ጋት ከኔን አች ጅራተን ሰና ቦጅኡፍ ገድ ቡአንት ሀርከ ጀራቲን ንአጄፈመን።  
22 ኤፍሬም አባንሳኒ ጉያ ሄዱ ቦኤፍ፤ ፍሮትንሳስ እሰ ጀጀቤሱ ዹፈን።  
23 ሰነ ቦዴስ ዸቄ ኒቲሳ ወጅን ጪሴ፤ እሼንስ ኡልፎፍቴ እልመ ዴሴ። እንስ ሰበቢ ማቲሳ ኬሰ ረክን ቱሬፍ ቤሪያ ጄዼ መቃ ባሴፍ።  
24 እንተልሳሞ ሼራ ጄዸምት፤ ነምን መጋላወን ቤት ሆሮኒ ከን ገድ ኣኑፊ ከን ኦል ኣኑ፣ አከሱመስ መጋላ ኡዜን ሼራ ሁንዴሴ እሼዸ።   


25 ሬፋ እልመሳ፣ ሬሼፍ እልመሳ፣  

ቴላ እልመሳ፣ ታሀን እልመሳ፣   


26 ለአዳን እልመሳ፣ አሚሁድ እልመሳ፣  

ኤሊሻማ እልመሳ፣  
27 ኑን እልመሳቲፊ  

እያሱ እልመሳ።   


28 ብዮትኒፊ አርዳን ቁበተሳኒስ ቤትኤሊፊ ገንዶተ ናኖሼ፣ ከራ በአ ቢፍቱቲን ነአራን፣ ከራ ልጠ ቢፍቱቲንሞ ጌዝሪፊ ገንዶተሼ አከሱመስ ሼኬሚፊ ገንዶተሼ ከኔን ሀመ አያፊ ገንዶተሼት ጅረን ቀበተ ቱሬ።  
29 ዳሪወን ምናሴረ ቤት ሼኣን፣ ተአናክ፣ ሜግዶፊ ዶርቱ ገንዶተሳኒ ወጅን ቱሬ። ሰኚወን ዮሴፍ እልመ እስራኤል ሰናስ መጋላወን ከኔን ኬሰ ጅራተን።   

አሴር 
 

30 እልማን ኣሼር፦  

ይምና፣ ይሽዋ፣ ይሽዊፊ ቤሪያ። ኦቦሌቲንሳኒሞ ሴራ ጄዸምት።   


31 እልማን ቤሪያ፦  

ሄቤሪፊ መልኪኤል አባ ብርዛውቲ።   


32 ሄቤርሞ አባ ያፍሌጢ፣ ሾሜሪ፣ ሆታሚቲፊ ኦቦሌቲሳኒ ሹኣት።   


33 እልማን ያፍሌጥ፦  

ጳሳክ፣ ቢምሃሊፊ አሽዋት።   

እሳን ኩኔን እልማን ያፍሌጢት።  


34 እልማን ሼሜር፦  

አሂ፣ ሮህጋ፣ ዬሁባፊ አራም።   


35 እልማን ኦቦሌሰሳ ሄሌም፦  

ዞፋ፣ ይምና፣ ሼሌሺፊ ኣማል።   


36 እልማን ዞፋ፦  

ሱዋ፣ ሀርኔፌር፣ ሹኣል፣ ቤሪ፣ ይምራ፣  
37 ቤዜር፣ ሆድ፣ ሸማ፣ ሽልሻ፣ ይትራኒፊ ብኤራ።   


38 እልማን ዬቴር፦  

ዬፉኔ፣ ፊስጳፊ ኤራ።   


39 እልማን ኡላ፦  

ኣራ፣ ሀኒኤሊፊ ሪዝያ።   


40 እሳን ኩኔን ሁንድ ጎሶተ ኣሼሪ ቱረን፤ እሳንስ ሀንገፎተ ማቲወኒ፣ ነሞተ ፍለተሞ፣ ሎልቶተ ጀጀቦፊ ቡልችቶተ ቤቤከሞ ቱረን። አከ ገልሜ ህደ ዸሎተሳኒ ኬሰት ገልሜፈሜት ነሞትንሳኒ ከኔን ደንዴቲ ወራና ቀበን 26,000 ቱረን።    

ህደ ዸሎተ ሳኦል ነምቸ ጎሰ ቤንያሚ 
 
8፥28‑38 ኩወፈ – 1ሴና 9፥34‑44  


1 ቤንያም እልመሳ ሀንገፈ ቤላ፣ እልመሳ  

ለመፋ አሽቤል፣ እልመሳ ሰደፋ አሀራ፣   


2 እልመሳ አፉረፋ ኖሃፊ እልመሳ ሸነፋ ራፋ ዸልቼ።   


3 እልማን ቤላ፦  

አዳር፣ ጌራ፣ አቢሁድ፣  
4 አቢሹዋ፣ ነአማን፣ አሆኣ፣  
5 ጌራ፣ ሼፉፋኒፊ ሁራም።   


6 እሳን ኩን እልማን ኤሁዲ ከኔን ሀንገፎተ ማቲወን ወረ ጌባ ኬሰ ጅራተኒ ቦጁዻን ማነሀትት ጌፈመኒት፦   


7 ነአማን፣ አሂያፊ ጌራ፤ ጌራን ኩን አባ ኡዛፊ አሂሁዲት፤ ነምን ቦጁዻን ፉዼ እሳን ጌሴስ እሰ ቱሬ።   


8 ሸሀራይም ኤርገ ኒቶተሳ ሁሺሚፊ በአራ ኦፍ ጀላ አርኤ ቦዴ ሞኣብ ኬሰት እልማን ዸልቼ።  
9 ኒቲሳ ሆዴሽራ ዮባብ፣ ዝብያ፣ ሜሻ፣ ማልካም፣  
10 ዬኡጥ፣ ሳክያፊ ሚርማ ዸልቼ፤ እሳን ኩኔን እልማንሳ ወረ ሀንገፎተ ማቲ ቱረኒዸ።  
11 ኒቲሳ ሁሺም እራሞ አቢቱቢፊ ኤልጰአል ዸልቼ።   


12 እልማን ኤልጰአል፦  

ኤቤር፣ ምሻም፣ ሼሜድ፤ እሰ መጋላወን ኦኖኒቲፊ ሎድ ገንዶተ ናኖሼ ጅረን ወጅን እጃሬ፤  
13 ቤሪያፊ ሼማ ከኔን ሀንገፎተ ማቲወን ወረ አያሎን ኬሰ ጅራተን ሰና ተአኒ ጅራቶተ ጋቲ አርአኒ ብያ ባሰኒዸ።   


14 አሂዮን፣ ሻሻቅ፣ ዬሬሞት፣  
15 ዜባድያን፣ ኣራድ፣ ኤዴር፣  
16 ሚካኤል፣ ይሽጳፊ ዮሃን እልማን ቤሪያ ቱረን።   


17 ዜባድያን፣ ሜሹላም፣ ህዝቂ፣ ሄቤር፣  
18 ይሽምራይ፣ ይዝልያፊ ዮባብ እልማን ኤልጰአሊ ቱረን።   


19 ያቂም፣ ዝክሪን፣ ዘብዲን፣  
20 ኤሊኤናይ፣ ዝሌታይ፣ ኤሊኤል፣  
21 አዳያ፣ ቤራያፊ ሺምራት እልማን ሽሜኢ ቱረን።   


22 ይሽጳን፣ ኤቤር፣ ኤሊኤል፣  
23 አብዶን፣ ዝክሪን ሃናን፣  
24 ሀናንያ፣ ኤላም፣ አንቶቲያ፣  
25 ይፍዴያፊ ጴኑኤል እልማን ሻሻቅ ቱረን።   


26 ሸምሼራይ፣ ሼሃርያ፣ አታልያ፣  
27 የእሬሽያ፣ ኤልያሲፊ ዝክሪን እልማን ይሮሀሚ ቱረን።   


28 እሳን ኩኔን ሁንድ አኩመ ህደ ዸሎተሳኒ ኬሰት ገልሜፈሜት አቦቲ ማቲቲፊ ሀንገፎተ ቱረን፤ እሳንስ ዬሩሳሌም ኬሰ ጅራቱ ቱሬ።   

   
 

29 ዬኢኤል አባን ግቤኦንስ ግቤኦን ኬሰ ጅራተ ቱሬ፤  

መቃን ኒቲሳ መአካዸ።  
30 እልምሳ ሀንገፍን አብዶን ጄዸመ፤ ከኔን እሰ ቦዴ ዸለተንሞ ዙር፣ ቂስ፣ በኣል፣ ኔር፣ ናዳብ፣  
31 ጌዶር፣ አሂዮ፣ ዜኬሪፊ  
32 ሚቅሎት አባ ሽሜኣ ቱረን፤ እሳንስ ፍሮተሳኒ ወጅን ዬሩሳሌም ኬሰ ጅራተን።   


33 ኔር አባ ቂሺት፤ ቂሽ አባ ሳኦሊት፤ ሳኦልሞ አባ ዮናታን፣ መልኪ-ሹዋ፣ አቢናዳቢቲፊ ኤሽበአሊት።   


34 እልም ዮናታን፦  

ሜሪበኣል አባ ሚካት።   


35 እልማን ሚካ፦  

ጲቶን፣ ሜሌክ፣ ታሬኣፊ ኣሃዝ።   


36 ኣሃዝ አባ ይሆኣዳት፤ ይሆአዳን አባ ኣሌሜት፣ አዝማዌቲቲፊ ዝምሪት፤ ዝምሪንሞ አባ ሞዛት።  
37 ሞዛን አባ ቢኔኣት፤ ራፋን እልመሳት፤ ኤሌኣሳን እልመሳት፤ ኣዜልስ እልመሳት።   


38 ኣዜል እልማን ጀአ ቀበ ቱሬ፤ መቃንሳኒስ፦  

አዝሪቃም፣ ቦኬሩ፣ እሽማኤል፣ ሼአርያ፣ ኦባድያፊ ሃናን። እሳን ኩኔን ሁንድ እልማን ኣዜሊት።   


39 እልማን ኦቦሌሰሳ ኤሴቂ፦  

እልምሳ ሀንገፍን ኡላም፣ እልምሳ ለመፋን ዬኡሽ፣ እልምሳ ሰደፋን ኤሊጴሌጥ።  
40 እልማን ኡላም ሎልቶተ ጀጀቦ ጥያን ሎሉ ደንደአን ቱረን። እሳንስ እልማኒፊ እልማን እልማኒ ሄዱ ወሉመት ነመ 150 ቀቡ ቱረን።  

እሳን ኩኔን ሁንድ እልማን ቤንያም ቱረን።   

1 እስራኤሎን ሁንድኑ አኩመ ህደ ዸሎተሳኒት ክታበ ሞቶተ እስራኤል ኬሰት ገልሜፈመን።  

ሰበ ዬሩሳሌም 
 
9፥1‑17 ኩወፈ – ነህ 11፥3‑19  

ሰብን ይሁዳ ሰበቢ ጩቡሳቲፍ ቦጅአሜ ባብሎንት ጌፈሜ።   

   
 

2 ወር ጀልቀበት ዴብአኒ ለፋፊ መጋላወን ኦፊሳኒ ኬሰ ቁበተን እስራኤሎተ ቶኮ ቶኮ፣ ሉቦተ፣ ሌዎታፊ ተጃጅልቶተ መነ ቁልቁሉማት።   

   
 

3 ሰቦትን ይሁዳ፣ ከን ቤንያሚ፣ ከን ኤፍሬሚፊ ከን ምናሴ ወር ዬሩሳሌም ኬሰ ጅራቻ ቱረን፦   


4 ኡታይ እልመ አሚሁድ፣ እልመ ኦምሪ፣ እልመ እምሪ፣ እልመ ባኒ እልማን ፋሬስ እልመ ይሁዳ።   


5 ሼላኖተ ኬሳ፦  

አሳያ እልመሳ ሀንገፍትቻፊ እልማንሳ።   


6 ዛራሆተ ኬሳ፦  

ዬኡኤል።   

ሰቦትን ይሁዳ ነመ 690 ቱረን።  

   
 

7 ቤንያሞተ ኬሳ፦  

ሰኣሉ እልመ ሜሹላም፣ እልመ ሆደይዋ፣ እልመ ሀሴኑኣ፤   


8 ብኔያ እልመ ይሮሀም፤  

ኤላ እልመ ኡዚ፣ እልመ ምክሪ፤  

ሜሹላም እልመ ሼፋጥያ፣ እልማ ሬኡኤል፣ እልመ ይብንያ።   


9 ሰብን ቤንያም አከ ገልሜ ህደ ዸሎተሳኒረት ገልሜፈሜት ነመ 956 ቱሬ። ነሞትን ኩኔን ሁንድ ሀንገፎተ ማቲሳኒ ቱረን።   

   
 

10 ሉቦተ ኬሳ፦  

ዬዳእያ፤ ዬሆያሪብ፤ ያኪን፤   


11 አዛርያ እልመ ህልቅያ፣ እልመ ሜሹላም፣ እልመ ዛዶቅ፣ እልመ ሜራዮት፣ እልመ አሂጡብ ቆንዳልትቸ እት ጋፈተማ መነ ዋቃ ተኤ ሰና።   


12 አዳያ እልመ ዬሮሀም፣ እልመ ጳሽሁር፣ እልመ መልክያ፤ መአሳይ እልመ ኣዲኤል፣ እልመ የህዜራ፣ እልመ ሜሹላም፣ እልመ ሜሽሌሚት፣ እልመ እሜር።   


13 ባይእን ሉቦተ አቦቲ ማቲ ቱረኒስ 1,760 ቱሬ። እሳን ኩኔን ነሞተ ደንዴቲ ቀበን ከኔን ተጃጅለ መነ ዋቃ ኬሰት እት ጋፈተምቶተ ተአኒዸ።   

   
 

14 ሌዎተ ኬሳ፦  

ሼማእያ እልመ ሀሹቢ፣ እልመ አዝሪቃሚ፣ እልመ ሀሸብያ ነምቸ ጎሰ ሜራሪ ሰና፤   


15 በቅበቀር፣ ሄሬሽ፣ ጋላሊፊ መታንያ እልመ ሚካ፣ እልመ ዝክሪ፣ እልመ አሳፍ፤   


16 ኦባድያ እልመ ሼማእያ፣ እልመ ጋላል፣ እልመ ዬዱቱን፤  

ቤሬክያ እልመ ኣሳ፣ እልመ ኤልቃና ከን ገንዶተ ኔቶፎታ ኬሰ ጅራቻ ቱሬ ሰነ።   

   
 

17 ኤግዶተ በልበላ፦  

ሸሉም፣ አቁብ፣ ተልሞን፣ አሂመኒፊ ኦቦሎተሳኒ፤ ሸሉም ሀንገፈ ጎሰሳኒ ቱሬ፤  
18 እንስ ሀመ አማት ከረ ሞቲ ከን ገመ በኣ ቢፍቱት ረመደሜረ። እሳን ኩኔን ኤግዶተ በልበለ ቁበተ ሌዎታ ቱረን።   


19 ሸሉም እልም ቆራህ እልመ ኤብያሳፍ፣ እልመ ቆራሂቲፊ ማቲንሳ ጄቹንስ ጎስት ቆራሂ ከኔን እሰ ወጅን ከረ ኤገን ሱን አኩመ አቦቲንሳኒ ዱር እት ጋፈተምቶተ በልበለ መነ ቡልቲ ዋቀዮ ቱረን ሰነ እሳንስ እት ጋፈተምቶተ በልበለ ዱንካና ተአን።   


20 በረ ዱሪ ኬሰ ፊኔሃስ እልም ኤሌኣዛር ሱን ዱረ ቡኣ ኤግዶተ በልበላ ቱሬ፤ ዋቀዮስ እሰ ወጅን ቱሬ።   


21 ዘካርያስ እልም ሜሼሌምያሞ ኤግዱ በልበለ ዱንካነ ወል ገኢ ቱሬ።   


22 ነሞትን አከ በልበለ ኤገኒፍ ፍለተመን ወሉመት 212 ቱረን። እሳንስ አኩመ ህደ ዸሎተሳኒት ገንዶተሳኒ ኬሰት ገልሜፈመን።  

   
 
ኤግዶተ በልበላ ከኔንስ ዳዊቲፊ ሳሙኤል ራጅቸቱ ሆጂሳኒት እሳን ረመዴ።  
23 እሳኒፊ ሰኚወንሳኒ እት ጋፈተምቶተ ኤጉምሰ ከረ መነ ዋቀዮ ጄቹንስ መንቸ ዱንካነ ጄዸሙ ሰና ቱረን።  
24 ኤግዶን በልበላ ኩኔን ቅጠ አፍረኒን ጄቹንስ ከራ በአ ቢፍቱ፣ ከራ ልጠ ቢፍቱ፣ ከራ ካባቲፊ ክባቲን ቱረን።  
25 ኦቦሎትንሳኒስ ዬሮ ዬሮት ገንዶተሳኒ ኬሳ ዹፈኒ ቡልቲ ቶርበ ቶርበ ሆጂ እሳን ገርጋራ ቱረን።  
26 ዱረ ቡቶተ ኤግዶተ በልበላ ከኔን ሌዎተ ቱረን አፍረን ገሩ እት ጋፈተሙማ ኩታሌፊ ቀቤኘ መነ ዋቃ ኬሳቱ እት ኬነሜ።  
27 እሳንስ ሰበቢ መንቸ ኤጉ ቀበኒፍ ሀልከን ሀልከን ናኖ መነ ዋቃ ዻበተኒ ቡሉ ቱረን፤ ገነመ ገነመስ መንቸ በኑፍ እት ጋፈተሙማ ቀቡ ቱረን።   


28 እሳን ኬሳ ነሞትን ቶኮ ቶኮ ቶአቶተ ምአ መነ ቁልቁሉማ ኬሰት ፈየዱ ቱረን፤ እሳንስ ምአ ከነ ዬሮ እን ገድ ባፈሙፊ ዬሮ እን ኦል ገልፈሙ ንለካኡ ቱሬ።  
29 ወር ካንሞ አከ ምኦተ መነ ቁልቁሉማ፣ ዳኩሳ፣ ዳዺ ወይኒሳ፣ ዘይቲሳ፣ እጣነሳቲፊ ኡርጎፍቱወን ኤገኒፍ ረመደመን።  
30 ሉቦተ ኬሳ ቶኮ ቶኮሞ ኡርጎፍቱወን ወልት መከኒ ቆጴሱ ቱሬ።  
31 ሌውቸ መቲትያ ጄዸሙ፣ እልመ ሸሉም ነምቸ ጎሰ ቆራህ ሀንገፍትቸትሞ እት ጋፈተሙማ ቡዴነ ኣርሳ ቶልቹቱ ኬነሜ።  
32 ኦቦሎተሳኒ ቆሃቶተ ቶኮ ቶኮትሞ እት ጋፈተሙማ ቡዴነ ጉያ ሰንበታ ሁንደ ምንጃለረ ካአሙ ቆጴሱቱ ኬነሜ።   


33 ፋርፈቶትን አቦቲ ማቲወን ሌዎታ ቱረንሞ ዋን ሀልከኒፊ ጉያ እት ጋፈተሙማ ሆጂ ቀበኒፍ ኩታ መነ ቁልቁሉማ ኬሳ ህንበአን፤ ሆጂ ብራትስ ህንዋመመን ቱሬ።   


34 እሳን ኩኔን ሁንድኑ አቦቲ ማቲወን ሌዎታ ሀንገፎተ ጎሳ ከኔን አኩመ ህደ ዸሎተሳኒት ገልሜፈመኒዸ፤ እሳንስ ዬሩሳሌም ኬሰ ጅራተን።   

ህደ ዸሎተ ሳኦል 
 
9፥34‑44 ኩወፈ – 1ሴና 8፥28‑38  


35 ዬኢኤል አባን ግቤኦንስ ግቤኦን ኬሰ ጅራተ ቱሬ።  

መቃን ኒቲሳ መአካዸ፤  
36 እልምሳ ሀንገፍን አብዶን ጄዸመ፤ ከኔን እሰ ቦዴ ዸለተንሞ ዙር፣ ቂስ፣ በኣል፣ ኔር፣ ናዳብ፣  
37 ጌዶር፣ አሂዮ፣ ዘካርያስፊ ሚቅሎት።  
38 ሚቅሎት አባ ሽሜኣም። እሳንስ ፍሮተሳኒ ወጅን ዬሩሳሌም ኬሰ ጅራተን።   


39 ኔር አባ ቂሺት፤ ቂሽ አባ ሳኦሊት፤ ሳኦልሞ አባ ዮናታን፣ መልኪ-ሹዋ፣ አቢናዳቢቲፊ ኤሽበአሊት።   


40 እልም ዮናታን፦  

ሜሪበኣል አባ ሚካት።   


41 እልማን ሚካ፦  

ጲቶን፣ ሜሌክ፣ ተህሬኣፊ ኣሃዝ።   


42 ኣሃዝ አባ የእራት፤ የእራንሞ አባ ኣሌሜት፣ አዝማዌቲቲፊ ዝምሪት፤ ዝምሪንሞ አባ ሞዛት።  
43 ሞዛን አባ ቢኔኣት፤ ሬፋያን እልመሳት፤ ኤሌኣሳን እልመሳት፤ ኣዜልስ እልመሳት።   


44 ኣዜል እልማን ጀአ ቀበ ቱሬ፤ መቃንሳኒስ፦  

አዝሪቃም፣ ቦኬሩ፣ እሽማኤል፣ ሼአርያ፣ ኦባድያፊ ሃናን። እሳን ኩኔን እልማን ኣዜሊት።    

ሳኦል ኦፍ አጄሴ 
 
10፥1‑12 ኩወፈ – 1ሳሙ 31፥1‑13፤ 2ሳሙ 1፥4‑12  


1 ፍልስጤሞትን ዬሮ ከነት እስራኤልት ወራነ ካሰን፤ እስራኤሎንስ እሳን ዱራ በቀተን፤ ሄዱንሳኒስ ቱሉ ግልቦኣረት ዹመን።  
2 ፍልስጤሞትን እቱመ ጀቤሰኒ ሳኦሊፊ እልማንሳ አርአን፤ እሳንስ እልማንሳ ጄቹንስ ዮናታን፣ አቢናዳቢፊ መልኪ-ሹዋ አጄሰን።  
3 ሎልስ ናኖ ሳኦልት ባይኤ ጭሜ፤ ወር ጥያን ሎለንስ እሰ ቀቀበኒ እሰ መዴሰን።   


4 ሳኦልስ ነምቸ ምአ ሎላሳ ባቱን፣ “ጎራዴኬ ሉቅፈዹቲ ነ ወራን፤ ዮ ከና አቺ ነሞትን ዸግነ ህንቀበምን ኩኔን ዹፈኒ ነት ተጰቱ” ጄዼ።  

ነምች ምአ ሎላ ባቱፍ ሱን ገሩ ዋን አከ መሌ ሶዳቴፍ እሰ ህንወራኔ፤ ከናፉ ሳኦል ጎራዴ ኦፊሳ ሉቅፈቴረት ኩፌ።  
5 ነምች ምአ ሎላ ባቱ ሱን ዮሙ አከ ሳኦል ዱኤ አርጌት እንስ ጎራዴ ኦፊሳረት ኩፌ ዱኤ።  
6 ከናፉ ሳኦሊፊ እልማንሳ ሰደን ንዱአን፤ ወር መነሳ ሁንድኑስ ወሉማን ዹመን።   


7 እስራኤሎን ሱሉለ ኬሰ ቱረን ሁንድ ዮሙ አከ ሎልቶትን በቀተን፣ አከ ሳኦሊፊ እልማንሳስ ዹመን አርገንት መጋላወንሳኒ ዺሰኒ በቀተን። ፍልስጤሞትንሞ ዹፈኒ ኬሰ ቁበተን።   


8 ፍልስጤሞትንስ ጉያ እት ኣኑት ዮሙ ወረ ዹመንራ ህዸትና ሂከቹ ዹፈንት አከ ሳኦሊፊ እልማንሳ ቱሉ ግልቦኣረት ኩኩፈኒ ጅረን አርገን።  
9 እሳንስ ኤርገ ህዸተ ሳኦል ሂከተኒ መታ እሳ እራ ኩተኒ ቦዴ አከ እሳን ዋቆተ ቶልፈሞፊ ነሞተሳኒት ኦዱ ጋሪ ለብሰኒፍ ጉቱማ ፍልስጤሚት ኤርገሞተ ንኤርገን።  
10 ኤርገሲሞ ምአ ሎላሳ መነ ዋቆተ ቶልፈሞሳኒ ኬሰ፣ መታሳሞ መነ ዳጎን ዋቅቸ ቶልፈማ ሰና ኬሰት ንፈንሰን።   


11 ጅራቶትን ያቤሽ ግልኣድ ሁንድ ዮሙ ዋን ፍልስጤሞትን ሳኦልን ጎዸን ዸገአንት፣  
12 ነሞትን ጀጀቦንሳኒ ሁንድ ዸቀኒ ሬፈ ሳኦሊፊ ሬፈ እልማንሳ ጉረኒ ገረ ያቤሽት ንፍደን። ኤርገሲሞ ሬፈሳኒ ሙከ ጉዳ ያቤሽ ኬሳ ቶኮ ጀለት አዋለን፤ ጉያ ቶርበስ ንሶመን።   


13 ሳኦል ሰበቢ ዋቀዮፍ አመነማ ህንተእኒፍ ዱኤ፤ እን ዱቢ ዋቀዮቲፍ ህንአጀጀምኔ፤ ቆደ ከና እላልቱ ጎርሰ ጋፈቴ፤  
14 ዋቀዮን ጎርሰ ህንጋፈኔ። ከናፍ ዋቀዮ እሰ አጄሴ፤ ሞቱማሳስ ደበርሴ ዳዊት እልመ እሴዪቲፍ ኬኔ።    

ዳዊት ሞቲ እስራኤል ተኤ 
 
11፥1‑3 ኩወፈ – 2ሳሙ 5፥1‑3  


1 እስራኤሎን ሁንድኑ ኬብሮንት ዳዊት ብረት ወልት ዹፈኒ አከነ ጄዸን፤ “ኑ ፎኒፊ ዺገኬት።  
2 ዱራን፣ ዬሮ ሳኦል ሞቲ ቱሬትዩ ነምን ዱለ ሎልቶተ እስራኤል ሆገኑ ስእ ቱሬ። ዋቀዮ ዋቅንኬስ፣ ‘ስቱ ሰበኮ እስራኤልን ትክሰ፤ ቡልቻሳኒስ ንታተ’ ሲን ጄዼ ቱሬ።”   


3 ዮሙ ማንጉዶትን እስራኤል ሁንድ ኬብሮንት ዳዊት ሞትቸ ብረ ዹፈንት፣ እን ኬብሮንት ፉለ ዋቀዮ ዱረት እሳን ወጅን ከኩ ገሌ። እሳንስ አኩመ ዋቀዮ ከራ ሳሙኤሊን አብደቺሴ ሰነት ድበኒ እስራኤልረት ሞቲ እሰ ጎዸን።   

ዳዊት ዬሩሳሌምን ሞአቹሳ 
 
11፥4‑9 ኩወፈ – 2ሳሙ 5፥6‑10  


4 ዳዊቲፊ እስራኤሎን ሁንድኑ ገረ ዬሩሳሌምት ጄቹንስ ዬቡሲት ንቀጄለን። ዬቡሶን አች ጅራተን ገሩ  
5 ዳዊቲን፣ “አት አስ ህንሴንቱ” ጄዸን። ተኡስ ዳዊት ደአትኖ ጥዮን ጄቹንስ መጋላ ዳዊት ንቀበቴ።   


6 ዳዊትስ፣ “ነምን ዱራን ዱርሴ ዸቄ ዬቡሶተ ሎሉ አጀጃ ሎልቶታ ተአ” ጄዼ ቱሬ። ዮኣብ እልም ዜሩያ ጀልቀበት በኤ፤ ከናፉ እን አጀጃ ወራና ተኤ።   


7 ዳዊትስ እዶ ጅሬኘሳ ደአትኖ ሰነ ኬሰ ጎዸቴ፤ ከናፉ ደአኖን ሱን መጋላ ዳዊት ጄዸሜ ዋመሜ።  
8 እንስ ሚሎዻ ጀልቀቤ ናኖሼት ደላ ዸጋ ንእጃሬ፤ ዮኣብሞ ኩታ መጋላ ሰና ከን ሀፌ ዴብሴ እጃሬ።  
9 ዳዊትስ ሰበቢ ዋቀዮን ዋን ሁንደ ደንደኡ እሰ ወጅን ቱሬፍ ዬሩመ ዬሮን ጀባቻ ዹፌ።   

ነሞተ ዳዊት ጀጀቤዪ 

10 ነሞተ ዳዊት ወረ ጀጀቦ ኬሳ ሀንገፎትን ከኔኒዸ፤ እሳንስ አኩመ ዋቀዮ ዋኤ እስራኤል ዱበቴ ሰነት ሞቲ እሰ ጎቹፍ ጄዸኒ ሰበ እስራኤል ሁንደ ወጅን ሞቱማሳ ኬሰት ገርጋርሰ ጉዳ ጎዸኒፍ።  
11 መቃን ነሞተ ዳዊት ወረ ጀጀቦ ከናዸ፦  

ያሾብኣም ነምች ጎሰ ሀክሞን ሀንገፈ አጀጆተ ሰና ቱሬ፤ እንስ ሎለ ቶኮረት ኤቦ ምርምርሴ ነሞተ ዽበ ሰዲ ፍጤ።   


12 ከን እሰት ኣኑሞ ኤሌኣዛር ነምቸ ጎሰ አሆኣ፣ እልመ ዶዶ ቱሬ፤ እንስ ነሞተ ጀጀቦ ሰደን ሰነ ኬሳ ቶኮ ቱሬ።  
13 ኤሌኣዛር ዬሮ ፍልስጤሞትን ወራናፍ ወልት ቀበመኒ ቱረንት ዳዊት ወጅን ጳስ ደሚም ቱሬ። ሎልቶትንስ ለፈ ቆቲሳ ከን ገርቡዻን ጉተሜ ቶኮ ብረት ፍልስጤሞተ ዱራ በቀተን።  
14 እኒፊ ዳዊት ገሩ ለፈ ቆቲሳ ወለካት እዶ ቀበተን። እሳንስ እራ እትሱዻን ፍልስጤሞተ ፍጠን፤ ዋቀዮስ ሞአትና ጉዳ እሳኒፍ ኬኔ።   


15 ኡቱመ ገሬን ፍልስጤሞታ ሱሉለ ሬፋይም ኬሰ ቁበቴ ጅሩ ሀንገፎተ ሶዶመን ሰነ ኬሳ ነሞትን ሰዲ ገረ ከታ ሆልቀ አዱላምት ገረ ዳዊት ገድ ቡአን።  
16 ዬሮ ሰነት ዳዊት ደአትኖ ጭማ ኬሰ ቱሬ፤ ሎልቶትን ፍልስጤምሞ ቤትልሄም ቱረን።  
17 ዳዊትስ ዼቦቴ፣ “ኡቱ ነምን ቶኮ ቦለ ብሻኒ ከን ከረ ቤትልሄም ብረ ጅሩ ኬሳ ብሻን ዹጋቲ ና ፍዴሆ!” ጄዼ።  
18 ከናፉ ነሞትን ሰደን ሱን ቁበተ ፍልስጤሞታ ኬሳን ደርበኒ ቦለ ብሻኒ ከን ከረ ቤትልሄም ብረ ጅሩ ኬሳ ብሻን ወራበኒ ዳዊቲፍ ፍደን። እን ገሩ ዹጉ ንድዴ፤ ቆደ ከና ብሻን ሰነ ፉለ ዋቀዮ ዱረት ዸንገላሴ።  
19 እንስ፣ “አከ አን ዋን ከነ ህንጎኔ ዋቅን ነራ ሃፈጌሱ! አን ዺገ ነሞተ ሉቡ ኦፊሳኒት ሙረኒ ዸቀን ከና ነንዹጋ?” ጄዼ። ሰበቢ እሳን ሉቡ ኦፊሳኒት ሙረኒ ዸቀኒ ፍደኒፍ ዳዊት ብሻን ሰነ ህንዹግኔ።  

ኤጋ ወን ነሞትን ጀጀቦን ሰደን ሱን ሆጄተን ከነ ቱሬ።   


20 አቢሻይ ኦቦሌስ ዮኣብ ሆገና ሰደንሳኒ ቱሬ። እንስ ነሞተ ዽበ ሰዲት ኤቦሳ ኦል ካፈቴ እሳን ፍጤ፤ አከሲን እንስ አኩመ ነሞተ ሰደን ሰና ቤከማ ተኤ።  
21 እን ዮ እሳን ኬሳ ቶኮ ተኡ ባቴዩ ወረ ሰደን ጫላ ኡልፍነ አርገቴ አጀጃሳኒ ተኤ።   


22 ቤናያ እልም ዬሆያዳ ሎልቱን ጭማን ብየ ቀብዝኤል ሱንስ ሎልቱ ሞአትና ጉርጉዳ አርገምሲሴ ቱሬ። እንስ ሎልቶተ ሞኣብ ከኔን አከ መሌ ጀጀቦ ተአን ለመ አጄሴ። ጋፈ ጨቢን ሮቤ ቶኮስ ቦለ ኬሰ ሴኔ ሌንጨ አጄሴ።  
23 ነምቸ ብየ ግብጥ ከን ዹንዹመ ሸን ዼረቱ ቶኮሌ ንአጄሴ። ነምች ግብጥ ሱን ኤቦ አከ ደንቀራ ወየ ዾፍቱ ሀርካ ቀባቱዩ ቤናያ ቦኩዻን እሰት በኤ። እንስ ሀርከ ነምቸ ግብጥ ሰናቲ ኤቦ ቡተቴ ኤቦዹመሳቲን እሰ አጄሴ።  
24 ሆጂወን ጎቱማ ከኔን ቤናያ እልም ዬሆያዳ ሆጄቴ ከነ ፈእ፤ እንስ አኩመ ነሞተ ጀጀቦ ሰደን ሰና ነመ ቤከማ ቱሬ።  
25 እን ነሞተ ሶዶመን ሰነ ኬሳ ነመ ከምዩ ጫላ ኡልፍነ ጉዳ አርገቴ፤ ገሩ ነሞተ ሰደን ሰነት ህንደበለምኔ። ዳዊትስ አጀጃ ኤግዶተ ኦፊሳ እሰ ጎዸቴ።   

   
 

26 ነሞትን ጀጀቦን ሱንስ ከኔኒዸ፦  

   
 
አሳሄል ኦቦሌሰ ዮኣብ፣  

ኤልሃናን ነምቸ ቤትልሄም እልመ ዶዶ፣   


27 ሸሞት ነምቸ ጎሰ ሀሮር፣  

ሄሌዝ ነምቸ ጎሰ ጴሎና፣   


28 ኢራ እልመ እቄሽ ነመ ቴቆኣ፣  

አቢኤዜር ነመ አናቶት፣   


29 ሲቤካይ ነመ ብየ ሁሻ፣  

ኢላይ ነመ አሆኣ፣   


30 መሀራይ ነመ ኔቶፋ፣  

ሄሌድ እልመ በአና ነመ ኔቶፋ፣   


31 ጎሰ ቤንያም ኬሳ  

ኢታይ እልመ ሪባይ፣ ነምቸ ግቤኣ፣  

ቤናያ ነመ ጵራቶን፣   


32 ሁራይ ነምቸ ሱሉሎተ ገኣሽ፣  

አቢኤል ነምቸ ብየ አርባ፣   


33 አዝማዌት ነምቸ በሀሩም፣  

ኤሊያባ ነምቸ ሸአልቦን፣   


34 እልማን ሃሼም ነምቸ ግዞን፣  

ዮናታን እልመ ሻጌ ነምቸ ሀራራ፣   


35 አሂኣም እልመ ሳካር ነምቸ ሀራራ፣  

ኤሊፋል እልመ ኡር፣   


36 ሄፌር ነምቸ ሜኬራታ፣  

አሂያ ነምቸ ጴሎና፣   


37 ሄዝሮ ነመ ቀርሜሎስ፣  

ነአራይ እልመ ኤዝበይ፣   


38 ዮኤል ኦቦሌሰ ናታኒ፣  

ምቤሃር እልመ ሀግሪ፣   


39 ዜሌቅ ነምቸ ጎሰ አሞን፣  

ነሃራይ ነምቸ ብኤሮት ከን ዮኣብ እልመ ዜሩያቲፍ ምአ ሎላ ባቱ ሰነ፣   


40 ኢራስ ነምቸ ጎሰ ይትራ፣  

ጋሬብ ነምቸ ጎሰ ይትራ፣   


41 ኡርያ ነምቸ ሄት፣  

ዛባድ እልመ አህለይ፣   


42 ኣዲና እልመ ሺዛ ነምቸ ጎሰ ሩቤን፣ እን ሆገና ሩቤኖታቲፊ ከን ነሞተ ሶዶመን እሰ ወጅን ቱረኒት፤   


43 ሃናን እልመ መአካ፣  

ዮሻፋጥ ነምቸ ሚትና፣   


44 ኡዝያ ነምቸ አሽቴራት፣  

ሻማኢፊ ዬኢኤል እልማን ሆታም ነምቸ አሮኤር፣   


45 ዬድያኤል እልመ ሽምሪ፣  

ኦቦሌሰሳ ዮሃ ነምቸ ቲዚ፣   


46 ኤሊኤል ነምቸ መሀዋ፣  

ዬሪባዪፊ ዮሸብያ እልማን ኤልነአም፣  

ይትማ ነምቸ ሞኣብ፣   


47 ኤሊኤል፣ ኦቤዲፊ የእሲኤል ነምቸ ሜዞባ።    

ሎልቶትን ዳዊትት ደበለሙሳኒ 
 

1 ነሞትን ኩኔን ወረ ዬሮ እን ሰበቢ ሳኦል እልመ ቂሽ ሰናቲፍ አሲፊ አች ሶቾኡ ደዸቤት ሲቅላግት ገረ ዳዊት ዹፈኒዸ። እሳንስ ሎልቶተ ጀጀቦ ከኔን ሎለረት እሰ ገርጋረን ኬሳ ቶኮዸ፤  
2 እሳን ወረ እዳ ቀበተኒ ሀርከ ምርጋቲን ዮካን ሀርከ ብታቲን ጥየ ደርበቹ ዮካን ዸጋ ፉርሱ ደንደአኒዸ፤ እሳንስ ጎሰ ቤንያም ኬሳ ወረ ሳኦሊፍ ፍሮታ ዺጋ ተአኒዸ።   

   
 

3 አሂኤዜር ሀንገፈሳኒ ቱሬ፤ ሰነ ቦዴሞ ዮኣሽቱ ቱሬ፤ ለማንሳኒዩ እልማን ሼማኣ ነምቸ ግቤኣ ሰና ቱረን።  

እልማን አዝማዌት ይዚኤሊፊ ጴሌት፣  

ቤራክያ፣ ዬሁ ነምቸ አናቶት፣  
4 ይሽመእያ ነምች ግቤኦኒ ሱን ጀረ ሶዶመን ኬሳ ነመ ጀባፊ ሆገና ሶዶመንሳኒ ቱሬ፤  

ኤርምያስ፣ የህዚኤል፣ ዮሃናን፣ ዮዛባድ ነምቸ ጌዴራ፣  
5 ኤልኡዘይ፣ ዬሪሞት፣ ቤኣልያ፣ ሼማርያ፣ ሼፋጥያ ነምቸ ሀሩፋ፣   


6 ኤልቃና፣ ይሽያ፣ አዘርኤል፣ ዮዜሪፊ ያሾብኣም ጀሬን ጎሰ ቆራህ፣   


7 ዮኤላፊ ዜባድያ እልማን ዬሮሃም ነምቸ ጌዶር።   

   
 

8 ዬሮ ዳዊት ገሞጂት ደኦ ኬሰ ቱሬት ነሞትን ጎሰ ጋድ ቶኮ ቶኮ ዹፈኒ እሰት ንደበለመን። እሳንስ ሎልቶተ ጭጭሞ ጋቸናፊ ኤቦ ቀበቹ ደንደአን ከኔን ወራናፍ ቆጳአን ቱረን። ፉልሳኒ ፉለ ሌንጫ ፈካተ ቱሬ፤ እሳን አኩመ ኩሩጴ ቱሉ ጉባ ሰፍስቶተ ቱረን።   

   
 

9 ኤዜር ሆገናሳኒ ቱሬ፤  

ኦባድያን ለመፋ፣ ኤሊያብ ሰደፋ፣   


10 ምሽመናን አፉረፋ፣ ኤርምያስ ሸነፋ፣   


11 አታይ ጀአፋ፣ ኤሊኤል ቶርበፋ፣   


12 ዮሃናን ሰዴተፋ፣ ኤልዛባድ ሰግለፋ፣   


13 ኤርምያስ ኩርነፋ፣ መክበናይ ኩዸ ቶኮፋ ቱሬ።   

   
 

14 ጀሬን ጎሰ ጋድ ኩኔን አጀጆተ ሎልቶታ ቱረን፤ እሳን ኬሳ እን ጥናን አከ አጀጃ ነመ ዽባት፣ እን ጉዳንሞ አከ አጀጃ ነመ ኩማት ሄደመ ቱሬ።  
15 ወር ጅአ ጀልቀባት ዬሮ ለግን ዮርዳኖስ ጉቴ ኤዴደሳ ሁንደረ ዸንገለኡት ጬአኒ አከ ነሞትን ሱሉልቸ ኬሰ ጅራቻ ቱረን ገረ በአ ቢፍቱቲፊ ገረ ልጠ ቢፍቱት በቀተን ጎዸን ነሞቱመ ከኔን ቱረን።   


16 ነሞትን ቤንያሚቲፊ ይሁዳ ቶኮ ቶኮስ ዳዊት ብረ ገረ ደአትኖሳ ንዹፈን።  
17 ዳዊትስ እሳን ስመቹዻፍ ገድ በኤ አከነ ጄዼን፤ “እስን ዮ ነ ገርጋሩዻፍ ጄተኒ ነጋዻን ዹፍተኒ ጅራተን፣ አን ኦፍት እስን ደበለቹዻፍ ቆጳኣዸ። ገሩ ዮ እስን ኡቱ ሀርክኮ የከ ህንሆጄትን ዲኖተኮት ደበርስተኒ ነ ኬኑዻፍ ዹፍተኒ ጅራተን፣ ዋቅን አቦቲኬኛ እላሌ ሙርቲ ሃኬኑ።”   


18 ኤርገሲስ ሀፉር ቁልቁሉን አማሳይ ሆገና ነሞተ ሶዶመን ሰናረ ቡኤ፤ እንስ አከነ ጄዼ፦  

“ያ ዳዊት፣ ኑ ከንኬት!  

ያ እልመ እሴይ፣ ኑ ሱመ ወጅን ጅረ!  

ምልካእ፣ ምልካእ፤  

ወር ስ ገርጋረንስ ሃምልካአን፤  

ዋቅንኬ ስ ገርጋራቲ።”  

ከናፉ ዳዊት እሳን ስመቴ ዱረ ዴምቶተ ሎልቶተሳ እሳን ጎዸቴ።   


19 ዬሮ ዳዊት ሳኦልን ሎሉፍ ጄዼ ፍልስጤሞተ ወጅን ዱሌት ነሞትን ምናሴ ቶኮ ቶኮ ፎቶቀኒ ገረ ዳዊትት ንጎረን። እን ገሩ ሰበቢ ቡልችቶትን ፍልስጤም መርአተኒ ኦፍራ እሰ አርአኒፍ እኒፊ ነሞትንሳ ፍልስጤሞተ ህንገርጋሬ። እሳንስ፣ “ዮ እን ኑ ዺሴ ገረ ጎፍታሳ ገረ ሳኦል ዴብኤ ወን ኩን ኑ ፍጭሲሰ” ጄዸኒ ቱረኒቲ።  
20 ዬሮ ዳዊት ገረ ሲቅላግ ዴሜት ነሞትን ምናሴ ወር ፎቶቀኒ ገረሳ ጎረን ከኔኒዸ፦ አድናህ፣ ዮዛባድ፣ ዬዲኤል፣ ሚካኤል፣ ዮዛባድ፣ ኤሊሁፊ ዝሌታይ፤ እሳን ኩኔን ጎሰ ምናሴ ኬሰት አጀጁወን ኩማ ቱረን።  
21 እሳንስ በላ ቡፍቶተ ዸኡረት ዳዊትን ንገርጋረን፤ ሁንድሳኒ ሎልቶተ ጀጀቦፊ አጀጆተ ሎልቶተሳ ቱረኒቲ።  
22 ሀመ እን ሎልቶተ ጉዳ አከ ሎልቶተ ዋቃ ቀባቱት፣ ነሞትን ዳዊትን ገርጋሩዻፍ ጉያ ጉያዻን ገረሳ ዹፋ ቱሬ።   

ነሞትን ብራስ ኬብሮንት ዳዊትት ደበለመን 
 

23 ባይእን ነሞተ ሎላፍ ህዸተኒ አኩመ ዋቀዮ ዱበቴ ቱሬት ሞቱማ ሳኦል ገረ ዳዊቲት ደበርሱዻፍ ጄዸኒ ዳዊት ብረ ገረ ኬብሮኒ ዹፈኒ ከኔኒዸ፦   

   
 

24 ነሞትን ይሁዳ ከኔን ጋቸናፊ ኤቦ ቀበተኒ ሎላፍ ቆጳአን 6,800፤   


25 ነሞትን ስምኦኒ ሎልቶትን ወራናፍ ቆጳአን 7,100፤   


26 ነሞትን ሌዊ 4,600፤  
27 ዬሆያዳን ሆገና ማቲ አሮን ቱሬ፤ ነሞትን 3,700 እሰ ወጅን ቱረን፤  
28 ዛዶቅ ደርገጌሰ ሎልቱ ጀግና ሰናፊ ማቲሳ ኬሳ አጀጆተ ወራና 22፤   


29 ነሞትን ቤንያም ከኔን ፍሮተ ሳኦሊ ተአን 3,000፤ እሳን ኬሳስ ሄዱንሳኒ ሀመ ዬሮ ሰናት መነ ሳኦሊቲፍ አመነሞ ቱረን፤   


30 ነሞትን ኤፍሬም ወር ሎለት ጭጭሞፊ በልበለሳኒ ኬሰት ቤቤከሞ ተአን 20,800፤   


31 ወለካ ጎሰ ምናሴ ኬሳ ነሞትን ዳዊትን ሞቲ ጎቹዻፍ መቃንሳኒ ገልማኤ ዹፈን 18,000፤   


32 ነሞተ ይሳኮር ኬሳ ወረ ሃለ ዬሮ ሁበተኒ ዋን እስራኤሎን ጎቹ ቀበን ቤከን ሀንገፎተ 200፣ ፍሮተሳኒ ከኔን እሳን ጀለት ቡለን ሁንደ ወጅን፤   


33 ነሞተ ዜቡሎን ኬሳ ሎልቶትን ሙጠትኖ ቀበን ወር ሜሻ ሎላ ከሚንዩ ሎሉፍ ቆጳአን ከኔን ዳዊትን ገርጋሩፍ ገራንሳኒ ቶኮ ተኤ 50,000፤   


34 ነሞተ ንፍታሌም ኬሳ አጀጆተ 1,000፤ ነሞተ ጋቸናፊ ኤቦ ቀበተን 37,000 ወጅን፤   


35 ነሞተ ዳን ከኔን ሎላፍ ቆጳአን 28,600፤   


36 ነሞተ ኣሼር ኬሳ ሎልቶትን ሙጠትኖ ቀበን ከኔን ሎላፍ ቆጳአን 40,000፤   


37 ገመ በአ ዮርዳኖሲቲ ነሞተ ሩቤን፣ ነሞተ ጋዲቲፊ ወለካ ጎሰ ምናሴ ኬሳ ነሞተ ምአ ሎላ ከን ጎሰ ሁንዳ ህዸተን 120,000።   

   
 

38 እሳን ኩኔን ሁንድኑ ሎልቶተ ወራነ ኬሰ ተጃጅሉዻፍ ኦፍ ኬነኒዸ።  

   
 
እሳንስ እስራኤል ሁንደረት ዳዊትን ሞቲ ጎቹፍ ኩተተኒ ገረ ኬብሮን ንዹፈን። እስራኤሎን ሀፈን ሁንድኑስ ዳዊትን ሞቲ ጎቹፍ ያዱመ ቶኮ ቀቡ ቱረን።  
39 ነሞትንስ ሰበቢ ማቲንሳኒ ዋን ሁንደ እሳኒፍ ቆጴሰኒፍ ኛቻ ዹጋ ጉያ ሰዲ ዳዊት ወጅን አች ቱረን።  
40 አከሱመስ ኦሎትንሳኒ ከኔን ሀመ ይሳኮሪት፣ ዜቡሎንቲፊ ንፍታሌሚት ጅረን ሀሮተት፣ ጋለወንት፣ ጋንጎሊፊ ሰንጎተት ኛተ ፌአኒ ፍደኒ ንዹፈን። ሰበቢ እስራኤል ኬሰ ገመቹን ጉዳን ቱሬፍስ ዳኩን፣ ብጥሌን እጀ ሀርቡቲፊ ብጥሌን እጀ ወይኒ፣ ዳዺን ወይኒ፣ ዘይቲን፣ ሎኒፊ ሆሎትን አከ መሌ ባይኤን ዽኤፈመኒ ቱረን።    

ታቦተ ዴብሰኒ ፍደን 
 
13፥1‑14 ኩወፈ – 2ሳሙ 6፥1‑11  


1 ዳዊት አጀጆተሳ ሁንደ አጀጆተ ኩማቲፊ አጀጆተ ዽባ ወጅን ንመርአቴ።  
2 ኤርገሲ እን ያኢ እስራኤል ጉቱዻን አከነ ጄዼ፤ “ዮ ወን ኩን ዋን ጋሪ እስንት ፈካቴፊ ዮ ፌዺ ዋቀዮ ዋቀኬኛ ተኤ፣ ኮታ ሜ አከ እሳን ዹፈኒ ኑት ደበለመኒፍ ኦቦሎተኬኘ ከኔን ጉቱማ ብየ እስራኤል ኬሰት ሀፈንት አከሱመስ ሉቦታፊ ሌዎተ እሳን ወጅን መጋላወኒፊ ለፈ ዼደሳኒ ኬሰ ጅራተንት ኤርጋ ሃኤርግኑ።  
3 ታቦተ ዋቀኬኛ ዴብፍኔ ሃፍደትኑ፤ ኑ በረ ሞቱማ ሳኦል ኬሰ እሰ ህንበርባኔቲ።”  
4 ሰበቢ ወን ኩን ሰበ ሁንደት ዋን ቀጄላ ፈካቴፍ ጉቱማን ያኢ ሰና ዋን ከነ ጎቹዻፍ ወሊ ገሌ።   


5 ከናፉ ዳዊት ታቦተ ዋቃ ክርያት ዬኣሪሚ ፍዱዻፍ እስራኤሎተ ለገ ሽሆሪ ከን ብየ ግብጢት አርገሙ ጀልቀቤ ሀመ ከረ ሀማቲት ጅረን ሁንደ ወልት ቀቤ።  
6 ዳዊቲፊ እስራኤሎን እሰ ወጅን ቱረን ሁንድ ታቦተ ዋቀ ኪሩቤሊ ግዱ ቴሶረ ጅሩ ሰና ጄቹንስ ታቦተ መቃ ዋቀዮቲን ዋመሙ ሰነ አቺ ፍዱፍ ጄዸኒ ገረ በኣላ ጄቹንስ ገረ ክርያት ዬኣሪም እሼ ይሁዳ ኬሳ ሰና ንዸቀን።   


7 እሳንስ ታቦተ ዋቃ ሰነ ጋሪ ሃራት ፌአኒ መነ አቢናዳቢቲ ንባሰን፤ ኡዛፊ አሂዮን ጋሪ ሰነ ኦፋ ቱረን።  
8 ዳዊቲፊ እስራኤሎን ሁንድኑ ሁምነሳኒ ጉቱዻን ፋርፈትናፊ በገናዻን፣ ክራራፊ ድቤዻን፣ ክልሌፊ መለከታን ፉለ ዋቃ ዱረት ገመደኒ ሹብሳ።   


9 ዮሙ እሳን ኦብዲ ኪዶን ብረ ገአንት ዋን ሰንጎን ጉፈተኒፍ ኡዛን ታቦተ ሰነ ቀቡፍ ሀርከሳ ሂጠቴ።  
10 ሰበቢ ኡዛን ታቦተረ ሀርከሳ ካኤፍ ዼከምስ ዋቀዮ ኡዛት ቦበኤ፤ እንስ እሰ ሩኩቴ፤ ከናፉ እን አቹመት ፉለ ዋቃ ዱረት ንዱኤ።   


11 ዳዊትስ ሰበቢ ዋቀዮ አከ መሌ ኡዛት ዼከሜፍ ንኣሬ፤ እዶን ሱን ሀመ ሀርኣት ጴሬዝ ኡዛ * ጄዸሜ ዋመመ።   


12 ዳዊትስ ጋፈ ሰነ ዋቀ ሶዳቴ፣ “አን አከምተን ታቦተ ዋቃ ገረ መነኮት ፍዱ ደንደአ?” ጄዼ ጋፈቴ።  
13 እንስ አከ ታቦትን እሰ ወጅን መጋላ ዳዊት ኬሰ ጅራቱፍ ኦፍት ህንፉዸትኔ። ቆደ ከና ገረ መነ ኦቤድ ኤዶም ነምቸ ግቲ ሰናት ጌሴ።  
14 ታቦትን ዋቃስ ጅአ ሰዲ ማቲ ኦቤድ ኤዶም ወጅን መነሳ ኬሰ ቱሬ፤ ዋቀዮስ ወረ መነሳ ጅራተኒፊ ዋን እን ቀቡ ሁንደ ንኤብሴ።    

መነ ዳዊቲፊ ማቲሳ 
 
14፥1‑7 ኩወፈ – 2ሳሙ 5፥11‑16፤ 1ሴና 3፥5‑8  


1 ዬሮ ከነት ሁራም ሞቲን ጢሮስ አከ እሳን ዳዊቲፍ መሰራ ሞቱማ እጃረኒፍ ኤርገሞተ ወጅን ሙከ ብርብርሳ፣ ወረ ዸጋ ሶፈኒፊ ወረ ኦጉማ ሆጂ ሙካ ቀበን ገረ ዳዊትት ኤርጌ።  
2 ዳዊትስ አከ ዋቀዮ ሰበ እስራኤልረት ሞቲ ጎዼ ጀቤሴ እሰ ዻቤፊ አከ ሞቱማንሳስ ሰበቢ ሰበ እስራኤሊፍ አከ መሌ ጉደቴ ንቤኬ።   


3 ዳዊትስ ዬሩሳሌም ኬሰት ኒቶተ ደበሌ ፉዼ እልማኒፊ እንተለን ደበለታ ዸልቼ።  
4 መቃን እጆሌሳ ከኔን አችት እሳፍ ዸለተኒስ፦ ሸሙኣ፣ ሾባብ፣ ናታን፣ ሶሎሞን፣  
5 ይቤሃር፣ ኤሊሹዋ፣ ኤሊጴሌጥ፣  
6 ኖጋ፣ ኔፌግ፣ ያፊያ፣  
7 ኤሊሻማ፣ ቤልያዳፊ ኤሊጴሌጥ ጄዸሙ።   

ዳዊት ፍልስጤሞተ ሞአቴ 
 
14፥8‑17 ኩወፈ – 2ሳሙ 5፥17‑25  


8 ፍልስጤሞትን ዮሙ አከ ዳዊት ድበሜ ጉቱማ እስራኤልረት ሞቲ ተኤ ዸገአንት ሁምነ ጉቱዻን እሰ በርባቸ ኦል በአን፤ ዳዊት ገሩ ዋን ከነ ዸገኤ እሳንት በኤ።  
9 ዬሮ ከነት ፍልስጤሞትን ዹፈኒ ሱሉለ ሬፋይም ዌረረን፤  
10 ከናፉ ዳዊት፣ “አን በኤ ፍልስጤሞተ ዸኡ? አት ደበርስቴ ሀርከኮት እሳን ኬንታ?” ጄዼ ዋቀ ንጋፈቴ።  

ዋቀዮስ፣ “በእ፤ አን ዹጉማን ፍልስጤሞተ ደበርሴ ሀርከኬት ነንኬናቲ” ጄዼ ዴብሴፍ።   


11 ከናፉ ዳዊቲፊ ነሞትንሳ ገረ በኣል ጴራዚም ኦል በአን፤ አችትስ እሳን ሞአቴ። እንስ፣ “አኩመ ብሻን መነሳ ጨብሴ ያኡ ሰነ ዋቅን ሀርከኮቲን ዲኖተኮ ጨብሴ በኤረ” ጄዼ። ከናፉ እዶን ሱን በኣል ጴራዚም ጄዸሜ ዋመሜ።  
12 ፍልስጤሞትን ዋቆተሳኒ ቶልፈሞ አችት ንዺሰን፤ ዳዊትሞ አከ ዋቆትን ሱን እብዳን ጉበመን ንአጀጄ።   


13 ፍልስጤሞትን አመሌ ዴብአኒ ሱሉለ ሰነ ዌረረን፤  
14 ከናፉ ዳዊት አመስ ዋቀ ጋፈቴ፤ ዋቅንስ አከነ ጄዼ ዴብሴፍ፤ “ቀጄሉመት እት ኦል ህንበእን፤ ገሩ እሳን መርሲቲ ሙከ ቅልጡ ዱረት እሳን ወራን።  
15 አኩመ ፊጤ ሙከ ቅልጡ እራን ሰገሌ ዱላ ዸጌሴን ሎሉፍ በእ፤ ዋቅን ሎልቶተ ፍልስጤም ዸኡዻፍ ስ ዱረ በኤረ ጄቹዻቲ።”  
16 ከናፉ ዳዊት አኩመ ዋቅን እሰ አጀጄ ሰነ ንጎዼ፤ እሳንስ ግቤኦኒ ጀልቀበኒ ሀመ ጌዝርት ሎልቶተ ፍልስጤም ንዸአን።   


17 አከሲን መቃን ዳዊት ብየ ሁንደ ኬሰት ቤከሜ፤ ዋቀዮስ አከ ሰቦትን ሁንድኑ እሰ ሶዳተን ጎዼ።    

ታቦትን ገረ ዬሩሳሌም ፍደሜ 
 
15፥25–16፥3 ኩወፈ – 2ሳሙ 6፥12‑19  


1 ዳዊት ኤርገ ኦፊሳቲፍ መጋላ ዳዊት ኬሰት መነ እጃረቴ ቦዴ ታቦተ ዋቃቲፍ ለፈ ቆጴሴ ዱንካነ ዻቤ።  
2 ኤርገሲስ ዳዊት፣ “ዋን ዋቀዮ አከ እሳን ታቦተ ዋቃ ባተኒ በረ በራን ፉለሳ ዱረ ተጃጅለኒፍ እሳን ፍለቴፍ፣ ሌዎተ መሌ ነምን ብራ ታቦተ ዋቀዮ ህንባትን” ጄዼ አጀጄ።   


3 ዳዊትስ ታቦተ ዋቀዮ እዶ ቆጴሴፍ ሰነት ፍዱፍ እስራኤሎተ ሁንደ ዬሩሳሌምት ወልት ቀቤ።   

   
 

4 እንስ ሰኚወን አሮኒፊ ሌዎተ ወልት ዋሜ፤ እሳንስ፦   

   
 

5 እልማን ቆሃት ኬሳ፣  

ኡሪኤል ሆገና ሰናፊ ፍሮተሳ ነመ 120፤   


6 እልማን ሜራሪ ኬሳ፣  

አሳያ ሆገና ሰናፊ ፍሮተሳ 220፤   


7 እልማን ጌርሾም ኬሳ፣  

ዮኤል ሆገና ሰናፊ ፍሮተሳ 130፤   


8 እልማን ኤሊሳፋን ኬሳ፣  

ሼማእያ ሆገና ሰናፊ ፍሮተሳ 200፤   


9 እልማን ኬብሮን ኬሳ፣  

ኤሊኤል ሆገና ሰናፊ ፍሮተሳ 80፤   


10 እልማን ኡዚኤል ኬሳ፣  

አሚናዳብ ሆገና ሰናፊ ፍሮተሳ ነመ 112።   

   
 

11 ኤርገሲስ ዳዊት ሉቦተ ጄቹንስ ሳዶቂፊ አብያታር አከሱመስ ሌዎተ ጄቹንስ ኡሪኤል፣ አሳያ፣ ዮኤል፣ ሼማእያ፣ ኤሊኤሊፊ አሚናዳብን ንዋሜ፤  
12 አከነስ እሳኒን ጄዼ፤ “እስን ሀንገፎተ ማቲወን ሌዎታት፤ እስኒፊ ሌዎትን አከኬሰኒ ኦፍ ቁልቁሌሳ፤ ኤርገሲስ ታቦተ ዋቀዮ ዋቀ እስራኤል ገረ እዶ አን ቆጴሴፍት ፍዳ።  
13 ሰበቢ እስን ሌዎትን ዬሮ ጀልቀባት ታቦተ ሰነ ህንፍድኒፍ ዋቀዮ ዋቅንኬኘ ኑት ዼከሜ። ኑ አከ ሴር አጀጁት እሰ ህንበርባደኔቲ።”  
14 ከናፉ ሉቦትኒፊ ሌዎትን ታቦተ ዋቀዮ ዋቀ እስራኤል ሰነ ፍዱፍ ኦፍ ቁልቁሌሰን።  
15 ሌዎትን አኩመ ከን ሙሴን ዱቢ ዋቀዮቲን አጀጄት ታቦተ ዋቃ ሰነ ደንቀራዻን ገቲቲሳኒት ንባተን።   


16 ዳዊትስ አከ እሳን ሜሻ ሙዚቃቲን ጄቹንስ ክራራን፣ በገናፊ ክልሌዻን ፋርፈትና ገመቹ ፋርፈተኒፍ አከ እሳን ኦቦሎተሳኒ ሙደኒፍ ሌዎተ ዱረ ዴምቶተት ንህሜ።   


17 ከናፉ ሌዎትን ሄማን እልመ ዮኤል ሙደተን፤ ኦቦሎተሳ ኬሳሞ አሳፍ እልመ ቤሬክያ፣ ኦቦሎተሳኒ ጎሰ ሜራሪ ኬሳ ኤታን እልመ ቂሳ ንሙደተን፤  
18 እሳን ወጅንስ ኦቦሎተሳኒ ከኔን እሳንት ኣነን፦ ዘካርያስ፣ የአዚኤል፣ ሼሚራሞት፣ ዬሂኤል፣ ኡኒ፣ ኤሊያብ፣ ቤናያ፣ መአሴያ፣ መቲትያ፣ ኤሊጴሌሁ፣ ሚቅኔያ፣ ኦቤድ ኤዶሚፊ ዬኢኤል ኤግዶተ በልበላ ቱረን።   


19 ፋርፈቶትን ሄማን፣ አሳፊፊ ኤታን ጄዸመን አከ ክልሌ ናሲቲን ሰገሌሳኒ ኦል ፉዸተኒ ፋርፈትና ዸጌስሰኒፍ ንሙደመን፤  
20 ዘካርያስ፣ አዚኤል ሼሚራሞት፣ ዬሂኤል፣ ኡኒ፣ ኤሊያብ፣ መአሴያኒፊ ቤናያሞ አከ ሴረ አለሞቲት* ክራራን ፋርፈቱ ቱሬ፤  
21 አከሱመስ መቲትያን፣ ኤሊጴሌሁ፣ ሚቅኔያን፣ ኦቤድ ኤዶም፣ ዬኢኤል፣ አዛዝያን አከ ሴረ ሺሚኒቲት† በገና ተጰቱ ቱሬ።  
22 ኬናንያን ሀንገፍትች ሌዎታ እት ጋፈተማ ፋርፈትና ቱሬ፤ እንስ እት ጋፈተሙማ ከነ ሰበቢ ኦጉማሳ ቀቡፍ ፉዸቴ።   


23 ቤሬክያፊ ኤልቃናን ኤግዶተ በልበለ ታቦታ ቱረን።  
24 ሉቦትን ጄቹንስ፣ ሼበንያን፣ ዮሻፋጥ፣ ናትናኤል፣ አማሳይ፣ ዘካርያስ፣ ቤናያኒፊ ኤሊኤዜር ፉለ ታቦተ ዋቃ ዱረት መለከተ አፉፉ ቱሬ። ኦቤድ ኤዶሚፊ ዬህያንሞ ኤግዶተ በልበለ ታቦታ ቱረን።   


25 ከናፉ ዳዊቲፊ ማንጉዶትን እስራኤል አከሱመስ አጀጁወን ኩማ ገመቹዻን ታቦተ ከኩ ዋቀዮ ሰነ መነ ኦቤድ ኤዶሚቲ ፍዱ ዸቀን።  
26 እሳንስ ሰበቢ ዋቅን ሌዎተ ታቦተ ከኩ ዋቀዮ ባተን ገርጋሬፍ ኮሮሚ ሎኒ ቶርባፊ ኮርቤዪ ሆላ ቶርበ ኣርሳ ጎዸን።  
27 ዳዊትስ ወንደቦ ሀጲ ቁንጬ ተልባራ ሆጄተሜ ከን አከ ኡፈተ ሌዎትን ታቦተ ሰነ ባተን፣ ከን አከ ፋርፈቶትኒፊ ኬናንያን ቀጄልቻን ፋርፈትና ፋርፈቶታ ኡፈተን ሰና ኡፈቴ ቱሬ። ዳዊትስ ድረተ ቁንጬ ተልባራ ሆጄተሜስ ኡፈቴ ቱሬ።  
28 አከሲንስ እስራኤል ሁንድ ጋንፈ ኮርቤሰ ሆላቲፊ መለከተ አፉፋ፣ ክልሌ ዸጌስሳ፣ ክራራፊ በገናዻን ስርባ ታቦተ ከኩ ዋቀዮ ሰነ ንፍደን።   


29 ዬሮ ታቦትን ከኩ ዋቀዮ መጋላ ዳዊት ሴኑት ሚካል እንተል ሳኦል ፎዳ ኬሳን እላላ ቱርቴ። እሼንስ አከ ዳዊት ሞትች ሹብሴ ገመዱ ዮሙ አርግቴት ገራሼ ኬሰት እሰ ቱፈቴ።    

1 እሳንስ ታቦተ ዋቃ ፍደኒ ዱንካነ ዳዊት ዻቤፍ ኬሰ ንካአን፤ ኣርሳ ጉበሙፊ ኣርሳ ነጋ ፉለ ዋቃ ዱረት ንዽኤሰን።  
2 ዳዊትስ ኤርገ ኣርሳ ጉበሙፊ ኣርሳ ነጋ ዽኤሴ ቦዴ መቃ ዋቀዮቲን ነሞተ ንኤብሴ።  
3 ኤርገሲስ እን ቶኮ ቶኮ ነመ እስራኤሊቲፍ፣ ዺራፊ ዱበርቲፍ ቡዴነ ቶኮ ቶኮ፣ ጉማ ፎኒ ቶኮ ቶኮፊ ብጥሌ እጀ ወይኒ ቶኮ ቶኮ ንኬኔ።   


4 እንስ አከ እሳን ፉለ ታቦተ ዋቀዮ ዱረት ተጃጅለኒፍ፣ አከ እሳን ዋቀዮ ዋቀ እስራኤል ዋመተኒፍ፣ አከ እሰ ገለቴፈተኒፊ አከ እሰ ጀጀተኒፍ ሌዎተ ቶኮ ቶኮ ንሙደቴ፤  
5 እሳንስ አሳፍ ሀንገፍትቸ፣ ዘካርያስ እት ኣናሳ፣ እት ፉፌስ ዬኢኤል፣ ሼሚራሞት፣ ዬሂኤል፣ መቲትያ፣ ኤሊያብ፣ ቤናያ፣ ኦቤድ ኤዶሚፊ ዬኢኤል ፈእ ቱረን። ጀር ኩኔን ክራራፊ በገና ተጰቱ ቱሬ፤ አሳፍሞ ክልሌ ዸጌስሰ ቱሬ፤  
6 ቤናያፊ የህዚኤል ሉቦትን ዬሮ ሁንደ ፉለ ታቦተ ከኩ ዋቃ ዱረት መለከተ አፉፉ ቱረን።   

ፋርፈትና ዳዊት ከን ገለታ 
 
16፥8‑22 ኩወፈ – ፋር 105፥1‑15  

16፥23‑33 ኩወፈ – ፋር 96፥1‑13  

16፥34‑36 ኩወፈ – ፋር 106፥1፣47‑48  


7 ዳዊትስ ጋፈ ሰነ አከ አሳፊፊ ምቾተሳ ፋርፈትና ገለታ ከነ ዋቀዮፍ ፋርፈተኒፍ ጀልቀበት አጀጀ ኬኔ፦   


8 ዋቀዮፍ ገለተ ገልቻ፤ መቃሳስ ዋመዻ፤  

ዋን እን ሆጄቴስ ሰቦተ ግዱት ቤክስሳ።   


9 እሳፍ ፋርፈዻ፤ ፋርፈናዻን እሰ ገለቴፈዻ፤  

ዋኤ ሆጂሳ እሰ ድንቅሲሳ ሁንዳስ ኦዴሳ።   


10 መቃሳ ቁልቁሉ ሰናን ቦና፤  

ገራን ወረ ዋቀዮን በርባደኒ ሃገመዱ።   


11 ዋቀዮፊ ሁምነሳ በርባደዻ፤  

ዬሮ ሁንደ ፉለሳ በርባዳ።   


12 ድንቂ እን ሆጄቴ፣ ሆጂሳ ድንቂ ሰናፊ  

ሙርቲ እን ለብሴ ያደዻ፤   


13 እስን ተጃጅልቶትንሳ፣ ወር ሰኚ እስራኤል ታተን፣  

እስን ፍለተምቶትንሳ፣ እልማን ያቆብስ ከነ ያደዻ።   

   
 

14 እን ዋቀዮ ዋቀኬኘ፤  

ሙርቲንሳስ ለፈ ሁንደረ ጅረ።   


15 እን ከኩሳ በረ በራን፣ ዋዳ ገሌ ሰነስ  

ዸሎተ ኩማፍ ንያደተ፤   


16 እን ከኩ አብረሃም ወጅን ገሌ፣  

ከኩ ይስሃቂፍ ከከቴስ ንያደተ።   


17 ከነስ ያቆቢፍ ሴረ፣  

እስራኤሊፍሞ ከኩ በረ በራ ጎዼ 
 አከነ ጄዼ ምርከኔሴረ፤ እንስ፦   


18 “አን ብየ ከነኣን ቆደ አት ዻልቱ ጎዼ፣  

ሲፍ ነንኬነ” ጄዼ።   

   
 

19 እሳን ዬሮ ለኮብሳን ጥኖ ቱረንት፣  

ዹጉማኑ ጥኖፊ ብየቲ ኬሰትስ ኬሱሞተ ቱረንት፣   


20 ሰባ ገረ ሰባት፣ ሞቱማ ቶኮ  

ገረ ሞቱማ ብራት ጆረን።   


21 እን አከ ነምን ቶኮዩ እሳን ጩንቁርሱ ህንኤየምኔ፤  

ሰበቢሳኒቲፍስ አከነ ጄዼ ሞቶተ እፈቴ፦   


22 “ድበምቶተኮ ህንቱቅና፤  

ራጆተኮስ ህንሚዽና።”   

   
 

23 ለፍት ሁንድኑ ዋቀዮን ፋርፈዻ፤  

ፈይሱሳስ ጉዩመ ጉያን ለብሳ።   


24 ኡልፍነሳ ሰቦተ ግዱት፣  

ሆጂሳ ድንቅሲሳ ሰነሞ ነሞተ ሁንደ ኬሰት ለብሳ።   


25 ዋቀዮ ጉዳዻቲ ገለን ባይኤን እሳፍ ንመለ፤  

እን ዋቆተ ሁንዳ ኦልትስ ሶዳተሙ ቀበ።   


26 ዋቆትን ሰቦተ ኦርማ ሁንድኑ ዋቆተ ቶልፈሞዻቲ፤  

ዋቀዮ ገሩ ሰሚወን ኡሜ።   


27 ሚዸግኒፊ ሱራን ፉለሳ ዱረ ጅሩ፤  

ጀብኒፊ ገመቹንስ እዶ ጅሬኘሳ ጅሩ።   


28 ያ ማቲወን ሰቦታ፣ ዋቀዮፍ ኬና፤  

ኡልፍናፊ ጀብነ ዋቀዮፍ ኬና።   


29 ኡልፍነ መቃሳቲፍ መሉ ዋቀዮፍ ኬና።  

ኣርሳ ፍዳቲ ፉለሳ ዱረት ዽኣዻ።  

በሬድነ ቁልቁሉማሳቲን ዋቀዮን ዋቄፈዻ።   


30 እስን ለፍት ሁንድኑ ፉለሳ ዱረት ሆለዻ!  

አዱኛን ጀባቴ ዻበቴርት፤ ሶቾፈሙስ ህንደንዴሱ።   

   
 

31 ሰሚወን ሃእልልቸን፤ ለፍትስ ሃገመዱ፤  

እሳን ሰቦተ ግዱት፣ “ዋቀዮ ሞኤረ!” ሃጄዸን።   


32 ገላኒፊ ወን እሰ ኬሰ ጅሩ ሁንድኑ ሃሁርሱ፤  

ድሬወኒፊ ወን እሳንረ ጅረን ሁንድኑ ሃገመደን!   


33 ሙኬን ቦሶና ሃፋርፈተን፤  

እሳን ገመቹዻን ፉለ ዋቀዮ ዱረት ሃፋርፈተን፤  

እን ለፈት ሙሩዻፍ ንዹፋቲ።   

   
 

34 ዋቀዮፍ ገለተ ገልቻ፤ እን ጋሪዻቲ፤  

ጃለልሳ በረ በራን ጅራተ።   


35 አከነ ጄዻቲ እያ፤ “ያ ዋቀዮ፣  

ፈይሳኬኘ፣ አት ኑ ባስ፤  

አከ ኑ መቃኬ ቁልቁሉ ሰነ ገለቴፈኑፍ፣  

አከ ገለተኬቲን ኦፍ ጀጅኑፍስ፣ ወልት ኑ ቀቢቲ ሰቦተ ኦርማ ጀላ ኑ ኦልች።”   


36 ዋቀዮ ዋቀ እስራኤሊቲፍ  

በረ በራ ሀመ በረ በራት ገለን ሃገኡ።  

ከነረት ነምን ሁንድኑ፣ “አሜን፤ ዋቀዮ ሃገለቶሙ” ጄዼ።   

   
 

37 ዳዊትስ አከ እሳን ፉለ ታቦታ ዱረ ዬሮ ሁንደ ተጃጅለኒፍ፣ አሳፊፊ ኦቦሎተሳ አቹመ ፉለ ታቦተ ከኩ ዋቀዮ ዱረት እሳን ዺሴ።  
38 አከሱመስ ኦቤድ ኤዶሚፊ ወረ እሳን ወጅን ሆጄተን ጃተሚ ሰዴተን አከ እሳን ወጅን ተጃጅለኒፍ አችት ዺሴ። ኦቤድ ኤዶም እልም ዬዱቱኒቲፊ ሆሳን ኤግዶተ በልበላ ቱረን።   


39 ዳዊት ዛዶቅ ሉብቻፊ ሉቦተ እሰ ወጅን ሆጄተን ካን ዱንካነ ዋቀዮ ቁልቁሉ ከን ግቤኦን ኬሰት ጋረ ሰገዳረት አርገሙ ብረት ዺሴ፤  
40 ኩንስ እሳን አኩመ ዋን ሴረ ዋቀዮ ከን እን እስራኤሊፍ ኬኔ ሁንደ ኬሰት በሬፈሜ ሰናት ዬሮ ሁንደ ገልገላፊ ገነመ እዶ ኣርሳ ጉበሙረት ኣርሳ ጉበሙ ዋቀዮፍ አከ ዽኤሰኒፍ።  
41 እሳን ወጅንስ ሄማኒፊ ዬዱቱን አከሱመስ ወረ አከ፣ “ጃለልሳ በረ በራን ጅራተ” ጄዸኒ ዋቀዮፍ ገለተ ገልቸኒፍ ፍለተመኒ መቃንሳኒ ቤከሜ ብራቱ ቱሬ።  
42 ሄማኒፊ ዬዱቱን ሰገሌ መለከታቲፍ ክልሌ ዸጌስሱፊ አከሱመስ ሜሻ ሙዚቃ ከን ዋቃረት እት ጋፈተምቶተ ቱረን። እልማን ዬዱቱንሞ ከረ ኤገን።   


43 ኤርገሲ ነሞትን ሁንድኑ አቺ ከአኒ ቶኮን ቶኮንሳኒ ገረ መነ ኦፊሳት ገለን፤ ዳዊትሞ ማቲ ኦፊ ኤብሱፍ ገረ መናት ንዴብኤ።    

አብዲ ዋቀዮ ዳዊትን አብደቺሴ 
 
17፥1‑15 ኩወፈ – 2ሳሙ 7፥1‑17  


1 ዳዊት ኤርገ መሰራሳ ኬሰ ጅራቹ ጀልቀቤ ቦዴ ናታን ራጅቻን፣ “አን ኩኖ መነ ብርብርሳን እጃረሜኬሰን ጅራዸ፤ ታቦትን ከኩ ዋቀዮ ገሩ ዱንካነ ኬሰ ጅራተ” ጄዼ።   


2 ናታንሞ ዴብሴ ዳዊቲን፣ “ዋቅን ስ ወጅን ጅራቲ ዋን ገራኬት ያዴ ከምዩ ጎዽ” ጄዼ።   


3 ሀልከን ሰነ ገሩ ዱቢን ዋቀዮ አከነ ጄዼ ገረ ናታን ዹፌ፦   


4 “ዸቂቲ አከነ ጄዺ ገርብቸኮ ዳዊትት ህም፤ ‘ዋቀዮ አከነ ጄዸ፦ ከን መነ አን ኬሰ ጅራዹ ናፍ እጃሩ ስእ ምት።  
5 አን ጋፈን እስራኤልን ግብጢ ባሴ ጀልቀቤ ሀመ ሀርኣት መነ ኬሰ ህንጅራትኔ። አን ዱንካነ ቶኮራ ገረ እሰ ካኒት፣ እዶ ቡልቲ ቶኮራ ገረ እዶ ቡልቲ እሰ ካኒት ደርባን ቱሬ።  
6 አን እዶን እስራኤሎተ ሁንደ ወጅን ናነኣ ቱሬ ከምትዩ ሆገንቶተ አከ እሳን ሰበኮ ኤገኒፍ አጀጄ ኬሳ ነመ ቶኮንዩ፣ “እስን ማሊፍ መነ ብርብርሳ ናፍ ህንእጃሬ?” ጄዼ ቤካ?’   


7 “ኤጋ አመ አከነ ጄዺ ገርብቸኮ ዳዊትት ህም፤ ‘ዋቀዮ ዋን ሁንደ ደንደኡ አከነ ጄዸ፦ አን አከ አት ቡልቻ ሰበኮ እስራኤል ታቱፍ፣ ለፈ ትካቲፊ ቡሻዬ ፋነ ዴሙ ኬሳን ስ ፉዸዼ።  
8 አን ለፈ አት ዸቅጤ ሁንደት ስ ወጅንን ቱሬ፤ ዲኖተኬ ሁንደስ ፉለኬ ዱራ በሌሴረ። አመስ አን መቃኬ አኩመ መቃ ነሞተ አዱኛረት አከ መሌ ጉርጉዳ ተአኒ ነንጎዸ።  
9 አን አከ እሳን መነ ኦፊሳኒ ቀባተኒፊ አከ እሳን ስአች ህንራፈምኔፍ ሰበኮ እስራኤሊፍ ለፈ ኬኔ እሳን ነንዻበ። ነሞትን ሀሞን አከ ጀልቀበት ጎዸን ሰነ ዴብአኒ እሳን ህንጩንቁርሰን፤  
10 አከ ዬሮ አን ሰበኮ እስራኤልረት አቦቲ ሙርቲ ሙዴ አስ ጎዸን ሰነሌ ህንጎዸን፤ አን ዲኖተኬ ሁንደስ ሲፍን ገርቦምሰ።  

“ ‘አን አከ ዋቀዮ መነ ሲፍ እጃሩ ስትን ህመ፦  
11 ዮሙ በር ጅሬኘኬቲ ዹሜ አት አቦቲኬት ደበለሙፍ ዸቅጡት አን አከ እን እዶኬ ቡኡፍ ሰኚኬ ኬሳ፣ እልማንኬ ኬሳ ቶኮ ነንካሰ፤ ሞቱማሳሌ ጀቤሴ ነንዻበ።  
12 ከን መነ ናፍ እጃሩ እሰ፤ አንስ ቴሶሳ በረ በራን ጀቤሴ ነንዻበ።  
13 አን እሳፍ አባ ነንተአ፤ እንስ እልመ ና ተአ። አን አከ ነምቸ ስ ዱረ ቱሬ ሰነራ ፉዸዼ፣ ጃለለኮ ጎንኩማ እሰራ ህንፉዸዹ።  
14 አን መነኮፊ ሞቱማኮረት በረ በራን እሰ ነንሙደ፤ ቴሶንሳስ በረ በራን ጀባቴ ንዻበተ።’ ”   


15 ናታንስ ዱቢ ሙልአተ ከና ሁንደ ዳዊትት ህሜ።   

ከዸትና ዳዊት 
 
17፥16‑27 ኩወፈ – 2ሳሙ 7፥18‑29  


16 ኤርገሲ ዳዊት ሞትች ኦል ሴኔ ፉለ ዋቀዮ ዱረ ታኤ አከነ ጄዼ፦  

“ያ ዋቀዮ፣ ያ ዋቅ፣ ከን አት አሲን ነ ጌሴ፣ አን ኤኙ? ማቲንኮስ ማል?  
17 ያ ዋቅ፣ አት አከ ዋን ወን ኩን ፉለኬ ዱረት ቁብሳ ህንተእኒት እላልቴ ዋኤ መነ ገርብቸኬቲ ከን ፉል ዱራሌ ዱበቴ። ያ ዋቀዮ፣ ያ ዋቅ፣ አት አከ ዋን አን ነመ ሁንደ ጫላ ከበጀማ ተኤት ነ እላልቴ።   


18 “ዋን አት ገርብቸኬ ኡልፌስቴፍ ዳዊት ከነ ጫላ ማል ጄቹ ደንደአ? አት ገርብቸኬ ንቤክታቲ።  
19 ያ ዋቀዮ፣ አት ሰበቢ ገርብቸኬቲቲፊ አኩመ ፌዺኬቲት ዋን ጉዳ ከነ ጎቴ፤ አከ ዋዳወን ጉርጉዳን ኩኔንስ ቤከመን ጎቴርተ።   


20 “ያ ዋቀዮ፣ ከን አከኬቲ ቶኮዩ ህንጅሩ፤ አከ ኑ ጉሩመኬኛን ዸጌኜት ስ መሌ ዋቅን ብራ ህንጅሩ።  
21 ሰብን አከ ሰበኬ እስራኤል ከን ዋቅን ሰበ ለፈረ ጅራቱ ኬሳ ሰበ ቶክቸ ኦፊሳቲፍ ፉረቹፊ ኦፊኬቲፍስ መቃ ቶልፈቹፍ ጄቴ ፉለ ሰበኬቲ ዱራ ሰቦተ አርኡዻን ድንቂወን ጉርጉዳፊ ሶዳችሳ ሆጄቹዻፍ በኤ፣ ከን አት ግብጢ ባፍቴ ሰና ቶኮዩ ጅራ?  
22 አት ሰበኬ እስራኤልን በረ በራን ከን ኦፊኬቲ ጎቴ፤ ያ ዋቀዮ፣ አት ዋቀሳኒ ታቴርተ።   


23 “አመስ ያ ዋቀዮ፣ ዋዳን አት ገርብቸኬቲፊ መነሳቲፍ ገልቴ ሱን በረ በራን ጀባቴ ሃዻበቱ። አት አኩመ ዋዳ ገልቴ ሰነ ራወዹ፤  
24 ኩንስ አከ መቃንኬ ጀባቴ ዻበቴ፣ በረ በራንስ ጉዳ ተኡፍ። ከነረት ነሞትን፣ ‘ዋቀዮ ዋን ሁንደ ደንደኡ፣ እስራኤልረት ዋቀ፤ እን ዋቀ እስራኤል!’ ንጄዹ። መን ገርብቸኬ ዳዊትስ ፉለኬ ዱረት ጀባቴ ንዻበተ።   


25 “ያ ዋቀኮ፣ አት አከ መነ እሳፍ እጃርቱ ገርብቸኬት ሙልእፍቴርተ። ከናፉ ገርብችኬ ስ ከዸቹዻፍ እጀ ጀብነ አርገቴረ።  
26 ያ ዋቀዮ፣ አት ዋቀ! አት ዋን ጋሪ ከነ ገርብቸኬቲፍ ዋዳ ገልቴርተ።  
27 አከ መንሳ በረ በራን ጀባቴ ፉለኬ ዱረ ዻበቱፍ አመስ መነ ገርብቸኬቲ ኤብሱን ፌዺኬ ተኤረ፤ ያ ዋቀዮ ሰበቢ አት እሰ ኤብፍቴፍ፣ እን በረ በራን ንኤብፈመ።”    

ሞአኖወን ዳዊት 
 
18፥1‑13 ኩወፈ – 2ሳሙ 8፥1‑14  


1 ኤርገሲ ዳዊት ፍልስጤሞተ ሞአቴ ኦፍ ጀለ እሳን ገልፈቴ፤ ጋቲፊ ገንዶተ ናኖሼ ጅረንስ ሀርከ ፍልስጤሞታቲ ባሴ።   


2 ዳዊት ሞኣቦተስ ንሞአቴ፤ እሳንስ እሰ ጀለት ቡለኒ ግብረ ፍደኒፍ።   


3 ከነረትስ ዳዊት ዬሮ ለገ ኤፍራጢስ ብረ ያደኖ ኦፊ ዻበቹ ዸቄት፣ ሀመ ሀማቲት ዴሜ ሀዳዴዜር ሞትቸ ዞባ ሞአቴ።  
4 ዳዊትስ ጋሪወን ወራናሳ ኩመ ቶኮ፣ አቦቲ ፈርዳ ኩመ ቶርባፊ ሎልቶተ ለፎ ኩመ ድግደመ እሰራ ፉዸቴ። እንስ ፈርዴን ጋሪወኒ ዽበ ቶኮ ቆፈ ሀምብሴ ከኔን ሀፈን ሁንደ ሞጎሌ ኩኩቴ።   


5 ዬሮ ወር ሶርያ ከኔን ደማስቆ ጅራተን ሀዳዴዜር ሞትቸ ዞባ ገርጋሩፍ ዹፈንትስ፣ ዳዊት እሳን ኬሳ ነመ ኩመ ድግደሚ ለመ ፍጤ።  
6 ኤርገሲስ ኩታ ቡልቺንሰ ደማስቆ ከን ብየ ሶርያ ኬሰ ቁበተ ሎልቶታ ዻበቴ፤ ወር ሶርያስ እሰ ጀለት ቡለኒ ግብረ ፍደኒፍ። ዋቀዮስ ዳዊቲፍ ለፈ እን ዸቄ ሁንደት ሞእቸ ኬኔ።   


7 ዳዊትስ ጋቸነ ወርቄ ከን አጀጆትን ሎልቶተ ሀዳዴዜር ሀርከት ቀበተን ፉዸቴ ገረ ዬሩሳሌም ፍዴ።  
8 ዳዊት መጋላወን ሀዳዴዜር ጄቹንስ ጥብሃቲፊ ኩን ናሲ አከ መሌ ባይኤ ፉዸቴ፤ ሶሎሞንሞ ጋኒ ናሲ፣ ኡቱባወኒፊ ምኦተ ናሲ ገራ ገራ ናሲ ሰነራ ሆጄቴ።   


9 ቶኡን ሞቲን ሀማት ዮሙ አከ ዳዊት ጉቱማ ሎልቶተ ሀዳዴዜር ሞትቸ ዞባ ሞአቴ ዸገኤት፣  
10 አከ እን ሰበቢ ኦል ኣንቱማ ዳዊት ሞትች ወራነ ኬሰት ሀዳዴዜርረት አርገቴቲፍ ሀርከ እሰ ፉዼ ዻምሰ ገመቹ እሳፍ ደበርሱፍ እልመ ኦፊ ሀዶራምን ገረሳት ኤርጌ፤ ሀዳዴዜር ቶኡ ወጅን ወል ወራና ቱሬቲ። አዶራምስ ኬና ጎሰ ሁንዳ ወርቄራ፣ ሜቲፊ ናሲራ ሆጄተመን ፍዴፍ።   


11 ዳዊት ሞትችስ አኩመ ሜቲፊ ወርቄ ሰቦተ ኤዶም፣ ሞኣብ፣ አሞኖተ፣ ፍልስጤሞታፊ አማሌቅ ሁንደራ ቦጅኤ ቱሬ ጎዼ ሰነ ምኦተ ከኔንሌ ዋቀዮፍ አዳን ባሴ።   


12 አቢሻይ እልም ዜሩያ ሱሉለ ሶግዳ ኬሰት ኤዶሞተ ኩመ ኩዸ ሰዴት ፍጤ።  
13 እንስ ኤዶም ኬሰ ቁበተ ሎልቶታ ዻበቴ፤ ኤዶሞን ሁንድኑስ ዳዊቲፍ ንገርቦመን። ዋቀዮስ ለፈ እን ዸቄ ሁንደት ዳዊቲፍ ሞአትና ንኬኔ።   

ቆንዳልቶተ ዳዊት 
 
18፥14‑17 ኩወፈ – 2ሳሙ 8፥15‑18  


14 ዳዊት ጉቱማ እስራኤልረት ሞቲ ተኤ ሰበሳ ሁንዳፍ ሙርቲ ቀጄላፊ ቀጄሉማዻን ሆጄቴ።   

   
 

15 ዮኣብ እልም ዜሩያ ሆገና ሎልቶታ ቱሬ፤  

ዬሆሻፋጥ እልም አሂሉድሞ ገልሜሳ ቱሬ፤   


16 ዛዶቅ እልም አሂጡቢፊ አቢሜሌክ እልም አብያታር ሉቦተ ቱረን፤  

ሻፍሳንሞ በሬሳ ቱሬ፤   


17 ቤናያ እልም ዬሆያዳ ሆገና ኬሬቶታፊ ጴሌቶታ ቱሬ፤  

እልማን ዳዊትሞ ሞትቸት ኣነኒ ቆንዳልቶተ ሀንገፎተ ቱረን።    

ወራነ አሞኖተረት በነሜ 
 
19፥1‑19 ኩወፈ – 2ሳሙ 10፥1‑19  


1 ኤርገሲስ ናሃሽ ሞቲን አሞኖታ ንዱኤ፤ እልምሳ እዶሳ ቡኤ ሞቲ ተኤ።  
2 ዳዊትስ፣ “ሰበቢ አባንሳ ና አርጆሜፍ አንስ ሃኑን እልመ ናሃሺፍ ነንአርጆመ” ጄዼ ያዴ። ከናፉ ዳዊት ገደ ዋኤ አባሳቲፍ እት ዸገአሜሳ እብሱፍ ሃኑንት ኤርገሞተ ንኤርጌ።  

ዮሙ ነሞትን ዳዊት ዻምሰ ገዳ እት ህሙፍ ሃኑን ብረ ብየ አሞኖታ ዸቀንት፣  
3 ቆንዳልቶትን አሞኖታ ሃኑኒን፣ “አት ሰበቢ ዳዊት አከ እሳን ዻምሰ ገዳ ስት ህመኒፍ ነሞተ ስት ኤርጌፍ እን ዋን አባኬቲፍ ኡልፍነ ኬኔ ሴታ? ኤርገሞትንሳ ብየቲ ቆረቹ፣ በሳሰኒ ቀበቹፍ ገረኬ ዹፈን ምቲ?” ጄዸን።  
4 ከናፉ ሃኑን ነሞተ ዳዊት ሰነ ቀቀቤ ርፌንሰራ ሃዴ ወያሳኒሌ ቴሱመረት ጭጭሬ ኦፍራ እሳን ኤርጌ።   


5 ዳዊት ዮሙ ነምን ቶኮ ዹፌ ዋኤ ነሞተ ሰና እሰት ህሜት፣ ሰበቢ እሳን አከ መሌ ቃነአኒፍ ኤርገሞተ ገረ እሳኒት ኤርጌ። ሞትችስ “እስን ሀመ አሬድንኬሰን እስኒ ጉደቱት ዬርኮ ቱራቲ ኤርገሲ ዴብኣ ኮታ” ጄዼን።   


6 አሞኖትን ዮሙ አከ ዳዊት እሳን ጥሬፈቴ ሁበተንት ሃኑኒፊ አሞኖትን ጳዳን አራሚ፣ አራመኣካፊ ዞባዻ ጋሪወን ክሬፈቹፍ ሜቲ ታላንቲ * ኩመ ቶኮ ንኤርገን።  
7 እሳንስ ጋሪወን ኩመ ሶዶሚ ለማፊ ኦፍቶተ ጋሪወኒ፣ አከሱመስ ሞቲ መአካቲፊ ሎልቶተሳ ከኔን ዹፈኒ ሜዴባ ብረ ቁበተን ሰነ ክሬፈተን፤ አሞኖትንሞ መጋላወንሳኒቲ ወልት ቀበመኒ ወራነት ንቀጄለን።   


8 ዳዊት ዮሙ ዋን ከነ ዸገኤት ዮኣቢፊ ጉቱማ ሎልቶታ ንኤርጌ።  
9 አሞኖትንሞ በአኒ ከረ መጋላሳኒረት ወራናፍ ህሪረን፤ ሞቶትን ዹፈን ሱንሞ ኮጳሳኒ ድሬረ ቱረን።   


10 ዮኣብስ አከ ፉለሳ ዱራፊ ዱግደሳ ዱባን ወራን ጅሩ ንአርጌ፤ ከናፉ ሎልቶተ እስራኤል ኬሳ ነሞተ ቤቤከሞ ፍለቴ አደ ሎልቶትን ሶርያ ጅረንት ቦባሴ።  
11 ነሞተ ሀፈንሞ አጀጀ ኦቦሌሰሳ አቢሻይ ጀለት ንህሪርሴ፤ እሳንስ አሞኖተት ዱለን።  
12 ዮኣብስ አከነ ጄዼ፤ “ዮ ወር ሶርያ ነት ጀባተን አት ነ ገርጋርተ፤ ዮ አሞኖትን ስት ጀባተንሞ አን ስን ገርጋረ።  
13 ጀባዻ ሰበኬኛፊ መጋላወን ዋቀኬኛቲፍ ገራ ኩተናዻን ሃሎሉ። ዋቀዮስ ዋን ፉለሳ ዱረት ጋሪ ተኤ ንጎዸ።”   


14 ኤርገሲ ዮኣቢፊ ሎልቶትን እሰ ወጅን ቱረን ወረ ሶርያ ወራኑፍ ፉል ዱረት ንቀጄለን፤ ጀርስ ፉለሳ ዱራ በቀተን።  
15 አሞኖትን ዮሙ አከ ነሞትን ሶርያ በቀተን አርገንት እሳንስ ፉለ ኦቦሌሰሳ አቢሻይ ዱራ በቀተኒ መጋላ ሴነን። አከሲን ዮኣብ ዬሩሳሌምት ዴብኤ።   


16 ነሞትን ሶርያ ዮሙ አከ እስራኤሎን እሳን ሞአተን አርገንት ኤርገሞተ ኤርገኒ ነሞተ ሶርያ ከኔን ለገ ኤፍራጢሲቲን ገማ ፍችሲሰን፤ ሾፈክ አጀጃን ሎልቶተ ሀዳዴዜር ሱን እሳን ሆገና ቱሬ።   


17 ዳዊትስ ዮሙ ወን ኩን እሰት ህመሜት፣ እስራኤሎተ ሁንደ ወልት ቀቤ ዮርዳኖስ ጬኤ፤ እንስ ዱርሴ ዸቄ ፉለሳኒ ዱራን ቶረ ሎላ ንቀበቴ። ዳዊትስ ወረ ሶርያ ወራኑፍ ሎልቶተሳ ህሪርሴ፤ ነሞትን ሶርያስ ንሎለኒን።  
18 እሳን ገሩ እስራኤሎተ ዱራ በቀተን፤ ዳዊትስ ነሞተ ጋሪ ወራና ኦፈን ኩመ ቶርባፊ ሎልቶተ ለፎ ኩመ አፉርተመ ፍጤ። አጀጃ ሎልቶተሳኒ ሾፈክሌ ንአጄሴ።   


19 ተጃጅልቶትን ሀዳዴዜሪስ ዮሙ አከ እስራኤሎታን ሞአተመን አርገንት ዳዊት ወጅን ነጋ ኡመኒ እሰ ጀለት ቡለን።  

ከናፉ ነሞትን ሶርያ ኤርገሲ አሞኖተ ገርጋሩ ህንፌኔ።    

ቀበሙ መጋላ ራባ 
 
20፥1‑3 ኩወፈ – 2ሳሙ 11፥1፤ 12፥20‑21  


1 ብራ ኬሰ ዬሮ ሞቶትን ወራናፍ በአንት ዮኣብ ሁምኖተ ወራና ቀጄልቼ ብየ አሞኖታ በርበዴሴ፤ ኤርገሲስ ዸቄ ረባ መርሴ፤ ዳዊት ገሩ ዬሩሳሌምት ሀፌ። ዮኣብስ ራባ ወራኔ ዳራ እሼ ጎዼ።  
2 ዳዊትስ መታ ሞቲሳኒራ ጎንፎ ፉዸቴ፤ ጎንፎን ሱን ሀመ ወርቄ ታላንቲ ቶኮ ኡልፋቴ ዸጋወን ገት ጀቤዪስ ኦፍራ ቀበ ቱሬ፤ ጎንፍችስ መታ ዳዊትራ ካአሜ። እንስ መጋላ ሰነ ኬሳ ቦጁ አከ መሌ ባይኤ ፉዸቴ  
3 ነሞተ አች ኬሰ ቱረንስ ገድ ያሴ አከ እሳን መጋዚዻን፣ ገሶ ስቢላቲፊ ቆቶዻን ሆጂ ሆጄተን ጎዼ። ዳዊት መጋላወን አሞኖታ ሁንደ ኬሰትስ አከሱመ ጎዼ። ኤርገሲ ዳዊቲፊ ሎልቶትንሳ ሁንድኑ ዬሩሳሌምት ንዴብአን።   

ወራነ ፍልስጤሞተት በነሜ 
 
2፥4‑8 ኩወፈ – 2ሳሙ 21፥15‑22  


4 ኤርገሲሞ ለፈ ጌዝር ጄዸሙት ፍልስጤሞተ ወጅን ወራን በነሜ። ዬሮ ሰነትስ ሲቤካይ ነምች ብየ ሁሻ ሱን ሲፋይ ነምቸ ጎሰ ቶኮ ሬፋይን አጄሴ፤ ፍልስጤሞትንስ ንቡለኒፍ።   


5 ወራነ ብራ ከን ፍልስጤሞተ ወጅን ጎዸሜ ኬሰትሞ ኤልሃናን እልም ያኢር ሱን ለሄሚ ኦቦሌሰ ጎልያድ ነምቸ ግቲ ከን ሶማን ኤቦሳ ሎሳ ወየ ዾፍቱ ገኡ ቀቡ ሰና ንአጄሴ።   


6 አመስ ወራነ ጋትት ጎዸሜ ከን ብራ ኬሰት ነምቸ ሀመ ወዪ ገኡ ከን ቶኮ ቶኮ ሀርከሳራ ቁቦተ ጀአ ጀአ አከሱመስ ቶኮ ቶኮ ሚለሳራ ቁቦተ ጀአ ጀአ ወሉመት ቁቦተ ድግደሚ አፉር ቀቡ ቶኮቱ ቱሬ። እንስ ሰኚ ራፋ ኬሳ ዸለቴ።  
7 ዮሙ እን እስራኤልን ቱቱቄትስ ዮናታን እልም ሽሜኣ ኦቦሌስ ዳዊት እሰ አጄሴ።   


8 እሳን ኩኔን ሰኚወን ራፋ ወረ ጋት ኬሰ ቱረኒዸ፤ እሳንስ ሀርከ ዳዊቲፊ ሀርከ ነሞተሳቲን ዹመን።    

 21

ዳዊት ሎልቶተሳ ለካኤ 
 
21፥1‑26 ኩወፈ – 2ሳሙ 24፥1‑25  


1 ሴጠን እስራኤልት ከኤ አከ ዳዊት ሰበ እስራኤል ለካኡፍ እሰ ከካሴ።  
2 ከናፉ ዳዊት ዮኣቢፊ አጀጆተ ሎልቶታቲን፣ “ዸቃቲ ቤርሼባዻ ሀመ ዳኒት እስራኤሎተ ለካኣ። ኤርገሲሞ አከ አን አከ እሳን ሀመም አከ ባይአተን ቤኩ ደንደኡፍ ዴብኣቲ ነት ህማ” ጄዼ።   


3 ዮኣብ ገሩ ዴብሴ፣ “ዋቀዮ ሎልቶተሳ ደቻ ዽበ ጫላ ሃባይእሱ። ያ ጎፍታኮ ሞትቸ፣ እሳን ሁንድ ገርቦተ ጎፍታኮቲፍ ቡለን ምቲ? ጎፍታንኮ ማሊፍ ዋን ከነ ጎቹ በርባዴ? እን ማሊፍ እስራኤልት የከ ፍደ?” ጄዼ።   


4 ተኡስ ዱቢን ሞትቻ ዮኣብን ያደ ጌደረቺሴ፤ ከናፉ ዮኣብ አቺ በኤ ጉቱማ እስራኤል ኬሰ ናነኤ ዬሩሳሌምት ዴብኤ።  
5 ዮኣብስ ለኮብሰ ነሞተ ሎሉ ደንደአኒ ዳዊትት ህሜ፤ ነሞተ ይሁዳ ኬሰ ጅራተን ኩመ ዽበ አፉሪፊ ቶርባተመ ደበለቴ ነሞተ ጎራዴ ቀበቹ ደንደአን ምልዮነ ቶኮፊ ኩመ ዽበ ቶኮቱ ጉቱማ እስራኤል ኬሰ ቱሬ።   


6 ሰበቢ አጀጅን ሞትቻ ዮኣብን ጅብሲሴፍ እን ጎሶተ ሌዊቲፊ ቤንያም እት ደበሌ ህንለኮፍኔ።  
7 አጀጅን ኩን ፉለ ዋቃ ዱረትስ ዋን ሀማ ቱሬ፤ ከናፉ እን እስራኤልን ሩኩቴ።   


8 ከነረት ዳዊት ዋቃን፣ “አን ዋን ከነ ጎቹዻን አከ መሌ ጩቡ ሆጄዼረ። አመ ገሩ አከ አት በሌሳ ገርብቸኬቲ ዺፍቱፍ ስን ከዸዸ። አን ሆጂ ጎዉማ ጉዳ ሆጄዼራ” ጄዼ።   


9 ዋቀዮስ ጋድ ራጂ ዳዊት ሰናን አከነ ጄዼ፤  
10 “ዸቂቲ ዳዊቲን፣ ‘ዋቀዮ አከነ ሲን ጄዸ፦ አን ፍለትኖ ሰዲ ሲፍን ኬነ። አከ አን እሰ ስት ፍዱፍ፣ እሳን ኬሳ ቶኮ ፍለዹ’ ጄዽ።”   


11 ከናፉ ጋድ ገረ ዳዊት ዸቄ አከነ ጄዼን፤ “ዋቀዮ አከነ ጄዸ፦ ‘ፍለትኖኬ አዳን ባፈዹ፦  
12 ቤለ ወጋ ሰዲ ዮካን ጅአ ሰዲ ፉለ ዲኖተኬቲ ዱረ አርአሙፊ ጎራዴሳኒቲን በሌፈሙ ዮካን ጉያ ጎራዴ ዋቀዮ ሰዲ ጄቹንስ ጉዮተ ዸእች ብየቲት ቡኤ ኤርገማን ዋቀዮ ኩታ እስራኤል ሁንደ በሌሱ።’ ኤጋ አመ ዋን አን እሰ ነ ኤርጌ ሰናፍ ዴብሱ ሙርቴፈዹ።”   


13 ዳዊትሞ ጋዲን፣ “አን አከ መሌ ዽጰዼረ። ዋን አራርሳ አከ መሌ ጉዳ ተኤፍ አን ሀርከ ዋቀዮ ሴኑ ናፍ ወየ፤ ገሩ አከ አን ሀርከ ነማ ሴኑ ነ ህንጎዽን” ጄዼ።   


14 ከናፉ ዋቀዮ እስራኤልት ዸእቸ ኤርጌ ነሞትን እስራኤል ኩመ ቶርባተመ ንዹመን።  
15 ዋቅን አከ እን ዬሩሳሌም በሌሱፍ ኤርገማሳ ቶኮ ኤርጌ። ገሩ ኡቱመ ኤርገማን ዋቀዮ ሱን ዬሩሳሌምን በሌሱፍ ቆጳኣ ጅሩ ዋቀዮ በላ ሰነ አርጌ ጋቤ ኤርገማሳ ከን ሰበ በሌሱፍ ቱሬ ሰናን፣ “ንገአ! ሀርከኬ ዴብፈዹ” ጄዼ። ዬሮ ሰነ ኤርገማን ዋቀዮ ሱን ኦብዲ ኦርና ነምቸ ጎሰ ዬቡስ ሰና ብረ ዻበቻ ቱሬ።   


16 ዳዊትስ ኦል እላሌ ኤርገማ ዋቀዮ ከን ጎራዴ ሉቅፈሜ ዬሩሳሌምት ድሪርፈሜ ሀርከሳት ቀበቴ ሰሚፊ ለፈ ግዱ ዻበቻ ጅሩ ቶኮ ንአርጌ። ዳዊቲፊ ማንጉዶትን ወያ ገዳ ኡፈተኒ ፉለሳ ዱረት አዳን ለፈት ንጎምብፈመን።   


17 ዳዊትሞ ዋቃን፣ “ነምን አከ ሎልቶትን ለካአመን ጎዼ አነ ምቲ? ነምን ጩቡፊ በሌሳ ሆጄቴ አኑመ። እሳን ኩኔን ገሩ ሆሎታዸ። እሳን ማል ጎዸን? ያ ዋቀዮ ዋቀኮ ሀርክኬ አናፊ ማቲኮረ ሃቡኡ፤ ገሩ አከ ዸእች ኩን ሰበኬረ ቱሩ ህንጎዽን” ጄዼ።   


18 ኤርገሲ ኤርገማን ዋቀዮ አከ ዳዊት ኦል በኤ ኦብዲ ኦርና ነምቸ ጎሰ ዬቡስ ሰና ኬሰት እዶ ኣርሳ ዋቀዮፍ እጃሩ አከ እን ዳዊትት ህሙ ጋድን አጀጄ።  
19 ከናፉ ዳዊት ዱቢ ጋድ መቃ ዋቀዮቲን እሰት ህሜ ሰናፍ አጀጀሜ ኦል በኤ።   


20 ኦርናን ኡቱ ቀመዲ ዸኡት ጅሩ ኦል ጄዼ ኤርገማ ዋቀዮ ሰነ አርጌ፤ እልማንሳ ወር እሰ ወጅን ቱረን አፍረንስ ንዾከተን።  
21 ኤርገሲ ዳዊት አች ገኤ፤ ኦርናንስ ዮሙ ምልአቴ እሰ አርጌት ኦብዲ ሰነ ኬሳ በኤ ፉለ ዳዊት ዱረት አዳን ለፈት ጎምብፈሜ ሰገዴ።   


22 ዳዊትስ፣ “አን አከ እሰረት እዶ ኣርሳ ዋቀዮፍ ቶልቼ አከሲን ዸእች ሰበረ ቡኤ ኩን ዻበቱፍ ኦብዲኬ ናፍ ኬን። ገቲሳ ጉቱት ነት ጉርጉር” ጄዼን።   


23 ኦርናንስ ዳዊቲን፣ “ፉዸዹ! ጎፍታንኮ ሞትች ዋን እሰት ቶሉ ከምዩ ሃጎዹ። ኩኖ አን ኣርሳ ጉበሙፍ ሰንጎተ፣ ቆራኒፍ ኡሌ እቲን ምዻን ዸአን፣ ኬና ምዻን ዽኤፈሙፍስ ቀመዲ ነንኬነ፤ አን ዋን ከነ ሁንደ ነንኬነ” ጄዼ።   


24 ዳዊት ሞትች ገሩ ኦርናዻን፣ “ኩን ህንተኡ፤ አን ገቲሳ ጉቱ ሲፍን ኬነ። አን ዋን ከንኬ ተኤ ዋቀዮፍ ህንፉዸዹ ዮካን ዋን ገቲ ነ ህንባስስን ኣርሳ ጉበሙፍ ህንዽኤሱ” ጄዼ።   


25 ከናፉ ዳዊት ገቲ ለፈ ሰና ኦርናዻፍ ወርቄ ሰቅሊ ዽባ ጀአ ከፈሌ።  
26 ዳዊትስ አችት እዶ ኣርሳ ዋቀዮፍ ቶልቼ ኣርሳ ጉበሙፊ ኣርሳ ነጋ ዽኤሴ። እንስ ዋቀዮን ንዋመቴ፤ ዋቀዮስ ሰሚዻ እብዳን እዶ ኣርሳ ጉበሙረት እሳፍ ዴቢ ኬኔ።   


27 ሰነ ቦዴ ዋቀዮ ኤርገማሳ ሰነት ዱበቴ፤ እንስ ጎራዴሳ መንኤሳት ንዴብሴ።  
28 ዳዊት ዬሮ ሰነት አከ ዋቀዮ ኦብዲ ኦርና ነምቸ ጎሰ ዬቡስ ሰናረት ዴቢሳ ኬኔ ንሁበቴ፤ አችትስ ኣርሳ ንዽኤሴ።  
29 ዱንካን ዋቀዮ ከን ሙሴን ገሞጂት ሆጄቴፊ እዶን ኣርሳ ጉበሙ ግቤኦን ኬሰ ጋረ ሰገዳረ ቱሬ።  
30 ዳዊት ገሩ ሰበቢ ጎራዴ ኤርገማ ዋቀዮ ሶዳቴፍ አች ዸቄ ፉለ እዶ ኣርሳ ሰና ዱረት ዋቀ ከዸቹ ህንደንዴኜ።    

1 ኤርገሲ ዳዊት፣ “ኩን መነ ዋቀዮ ዋቃት፤ ኩንሞ እዶ ኣርሳ፣ ኣርሳን ጉበሙ እስራኤሊፍ እት ዽኤፈሙዸ” ጄዼ።   

ቆጲ እጃርሰ መነ ቁልቁሉማ 
 

2 ከናፉ ዳዊት አከ አለጎን እስራኤል ኬሰ ጅራተን ወልት ቀበመን አጀጄ፤ እሳን ኬሳስ አከ እሳን እጃርሰ መነ ቁልቁሉማ ዋቃቲፍ ዸጋ ሶፈሜ ቆጴሰኒፍ ወረ ዸጋ ጨብሰን ንፍለቴ።  
3 እን ምስማረ እቲን ሁንዳ በልበላ ሆጄተኒፊ ምአ እቲን ወልት ቀብሲሰን ሆጄቹዻፍ ስቢለ አከ መሌ ባይኤፊ ናሲ መዳሊንሳ ሀመ ህንቀብኔ ንኬኔ።  
4 ዳዊትስ ሰበቢ ወር ሲዶናቲፊ ወር ጢሮስ ብርብርሰ አከ መሌ ባይኤ እሳፍ ፍደኒፍ ብርብርሰ ባይእንሳ ለካአሙ ህንደንዴኜ ንኬኔ።   


5 ዳዊት አከነ ጄዼ፤ “እልምኮ ሶሎሞን እጆሌዸ፤ ሙጠኖሌ ህንቀቡ። መን ዋቀዮፍ እጃረሙ ኩንሞ ኡልፍነ ቀቤሰ፣ ከን ጉረ ቀቡፊ ከን ፉለ ሰቦተ ሁንዳ ዱረት አከ መሌ ሚዸጉ ተኡ ቀበ። ከናፉ አን እሳፍ ቆጲ ነንጎዸ።” አከሲን ዳዊት ኡቱ ህንዱእን ቆጲ ጉዳ ጎዼ።   


6 ኤርገሲ ዳዊት እልመሳ ሶሎሞንን ዋሜ አከ እን ዋቀዮ ዋቀ እስራኤሊፍ መነ እጃሩ እሰ አጀጄ።  
7 ዳዊትስ ሶሎሞኒን አከነ ጄዼ፦ “ያ እልመኮ፣ አን መቃ ዋቀዮ ዋቀኮቲፍ መነ እጃሩ ያዴ ቱሬ።  
8 ገሩ ዱቢን ዋቀዮ አከነ ጄዼ ገረኮ ዹፌ፦ ‘አት ዺገ ባይኤ ዸንገላፍቴርተ፤ ሎለ ሄዱስ ሎልቴርተ። አት ሰበቢ ፉለኮ ዱረት ዺገ ባይኤ ለፈረት ዸንገላፍቴፍ መቃኮቲፍ መነ ህንእጃርቱ።  
9 ኩኖ እልም ቶኮ ሲፍ ንዸለተ፤ እንስ ነመ ቦቆና ንተአ፤ አንስ ዲኖተሳ ከኔን ናኖሳ ጅረን ሁንደራ ቦቆና ነንኬናፍ። መቃንሳስ ሶሎሞን ጄዸመ፤ አን በረ ሞቱማሳ ኬሰ እስራኤሊፍ ነጋፊ ተስገቢ ነንኬነ።  
10 ነምን መቃኮቲፍ መነ እጃሩ እሰ። እን እልመ ናፍ ተአ፤ አንስ አባ ነንተኣፍ። ቴሶ ሞቱማሳስ እስራኤልረት በረ በራን ጀቤሴ ነንዻበ።’   


11 “ኤጋ ያ እልመኮ፣ አኩመ እን ዋኤኬ ዱበቴ ሰነት አከ መነ ዋቀዮ ዋቀኬቲ እጃሩን ሲፍ ምልካኡፍ ዋቀዮ ስ ወጅን ሃተኡ።  
12 አከ አት ዮሙ እን እስራኤልረት ኣንጎ ሲፍ ኬኑት ሴረ ዋቀዮ ዋቀኬቲ ኤግዱፍ ዋቀዮ ኦጉማፊ ሁበትና ሲፍ ሃኬኑ።  
13 አከሲን አት ዮ አጀጃፊ ሴረ ዋቀዮ ከራ ሙሴቲን እስራኤሊፍ ኬኔ ሰነ አከ ጋሪት ኤግዴ ንምልኮፍተ። ጀባዹ፤ ኦኖምስ። ህንሶዳትን ዮካን አብዲ ህንኩተትን።   


14 “ኩኖ፣ አን እጃርሰ መነ ዋቀዮቲፍ ወርቄ ታላንቲ * ኩመ ዽበ ቶኮ፣ ሜቲ ታላንቲ ምልዮነ ቶኮ፣ ናሲፊ ስቢለ አከ መሌ ባይኤ ከን መዳለሙ ህንደንዴኜ፣ ሙካፊ ዸጋሌ ቆጴሱረት አከ መሌ ደዸቤረ። አትስ እት ደበሉ ንደንዴሰ።  
15 አት ሆጄቶተ ሄዱ ቀብደ፤ እሳንስ፦ ወረ ዸጋ ጨብሰን፣ ወረ መነ ዸጋ እጃረኒፊ ወረ ኦጉማ ሆጂ ሙካ ቀበን፣ አከሱመስ ነሞተ ኦጉማ ሆጂ ጎሰ ጎሳ፣  
16 ከን ሆጂ ወርቄቲፊ ሜቲ፣ ከን ናሲቲፊ ስቢላ፣ ኦጌዪ ሆጂ ሀርካ ወረ ለኮብስሳኒ ህንቤከምኔ ቀብደ። ኤጋ አመ ሆጂ ጀልቀብ፤ ዋቀዮስ ስ ወጅን ሃተኡ።”   


17 ኤርገሲ ዳዊት አከ እሳን እልመሳ ሶሎሞን ገርጋረኒፍ ዱረ ቡቶተ እስራኤል ሁንደ ንአጀጄ።  
18 አከነስ እሳኒን ጄዼ፤ “ዋቀዮ ዋቅንኬሰን እስን ወጅን ጅረ ምቲ? እን ገመ ሁንዳን ቦቆና እስኒፍ ኬኔረ ምቲ? እን ጅራቶተ ብየ ከና ደበርሴ ነት ኬኔራቲ፤ ብየቲንስ ዋቀዮፊ ሰበሳቲፍ ገርቦምቴርት።  
19 አመ ዋቀዮ ዋቀኬሰን በርባዱፍ ገራፊ ሉቡኬሰን ጉቱዻን ኩተዻ ከኣ። አከ ታቦተ ከኩ ዋቀዮቲፊ ምኦተ ቁልቁሉ ከን ዋቃ ፍደኒ መነ ቁልቁሉማ ከን መቃ ዋቀዮቲፍ እጃረሙፍ ጅሩ ሰነት ገልችተኒፍ መነ ዋቀዮ ጎፍታ እጃሩ ጀልቀባ።”    

ሌዎተ 
 

1 ዳዊት ኤርገ ወጋ ሄዱ ጅራቴ ዱሎሜ ቦዴ እልመሳ ሶሎሞንን እስራኤልረት ሞቲ ጎዼ።   


2 አከሱመስ ዳዊት ዱረ ቡቶተ እስራኤል ሁንደ፣ ሉቦታፊ ሌዎተሌ ወልት ቀቤ።  
3 ሌዎትን ኡሙሪንሳኒ ወጋ ሶዶማፊ ሀመሲ ኦሊ ንለካአመን፤ ባይእን ዺሮታ ኩመ ሶዶሚ ሰዴት ተኤ።  
4 ዳዊትስ አከነ ጄዼ፤ “እሳን ከኔን ኬሳ ኩመ ድግደሚ አፉር ሆጂ መነ ቁልቁሉማ ዋቀዮ ሃቶአተን፤ ነሞትን ኩመ ጀአ ቆንዳልቶታፊ አቦቲ ሙርቲ ሃተአን።  
5 ኩምን አፉር ኤግዶተ በልበላ ሃተአን፤ ኩምን አፉርሞ ምኦተ ፋርፈትና ከኔን አን ካዮ ከናፍ ኬኔን ዋቀዮን ሃገለቴፈተን።”   

   
 

6 ዳዊትስ ሌዎተ አኩመ ጎሶተ ሌዊት ገሬ ገሬን ገርገር ንቆዴ፤ እሳንስ፦ ጌርሾን፣ ቆሃቲፊ ሜራሪ።   

ጌርሾኖተ 
 

7 ጎሰ ጌርሾን ኬሳ፦  

ለአዳኒፊ ሽሜኢ።   


8 እልማን ለአዳኒ፦  

ዬሂኤል ሀንገፍትቸ፣ ዜታሚፊ ዮኤል፤ ወሉመት ነመ ሰዲ ቱረን።   


9 እልማን ሽሜኢ፦  

ሼሎሞት፣ ሀዚኤሊፊ ሃራን፤ ወሉመት ነመ ሰዲ ቱረን።  

እሳን ኩኔን ሀንገፎተ ማቲ ለአዳን ቱረን።   


10 እልማን ሽሜኢ፦  

የሃት፣ ዚና፣ ዬኡሺፊ ቤሪያ። እሳን ኩኔን እልማን ሽሜኢት፤  

ወሉመት ነመ አፉር ቱረን።   


11 የሃት ሀንገፈ፤ ዚናን ለመፋ፤ ዬኡሺፊ ቤሪያን ገሩ እልማን ባይኤ ህንቀበን፤ ከናፉ እሳን አኩመ ማቲ ቶኮት ለካአመን።   

ቆሃቶተ 
 

12 እልማን ቆሃቲ፦  

አምራም፣ ይዝሃር፣ ኬብሮኒፊ ኡዚኤል፤ ወሉመት ነመ አፉር ቱረን።   


13 እልማን አምራም፦  

አሮኒፊ ሙሴ።  

አሮን አከ እኒፊ ሰኚንሳ ወንቶተ ዋን ሁንደ ጫላ ቁልቁሉ ተአን ዋቃፍ ቁልቁሌሰኒፍ፣ አከ ፉለ ዋቀዮ ዱረት ኣርሳ ዽኤሰኒፍ፣ አከ ፉለሳ ዱረ ተጃጅለኒፊ አከ መቃሳቲን ኤበ ለብሰኒፍ በረ በራን አዳን ባፈመን።  
14 እልማን ሙሴ ነመ ዋቃሞ ጎሰ ሌዊት ደበለመኒ ለካአመን።   


15 እልማን ሙሴ፦  

ጌርሾሚፊ ኤሊኤዜር።   


16 እልማን ጌርሾሚ፦  

ሼቡኤል ሀንገፈ።   


17 እልማን ኤሊኤዜሪ ኬሳ፦  

ሬሃብያ ሀንገፈ።  

ኤሌኣዛር እልማን ብራ ህንቀቡ ቱሬ፤ እልማን ሬሃብያ ገሩ አከ መሌ ሄዱ ቱረን።   


18 እልማን ይዝሃር ኬሳ፦  

ሼሎሚት ሀንገፍተ።   


19 እልማን ኬብሮን፤  

ሀንገፍትች ዬርያ፣ ለመፋን አመርያ፣ ሰደፋን የህዚኤል፣ አፉረፋን ዬቀሜኣም።   


20 እልማን ኡዚኤል፦  

ሀንገፍትች ሚካ፣ ለመፋን ይሽያ።   

ሜራሮተ 
 

21 እልማን ሜራሪ፦  

መህሊፊ ሙሲ።  

እልማን መህሊ፦  

ኤሌኣዛሪፊ ቂስ   


22 ኤሌኣዛር ኡቱ እልማን ህንዸልችን ዱኤ፤ እን እንተለን ቆፈ ቀበ ቱሬ። ዱርቢወንሳኒ እልማን ቂስቱ እሳን ፉዼ።   


23 እልማን ሙሲ፦  

መሄሊ፣ ኤዴሪፊ ዬሬሞት፤ ወሉመት ነመ ሰዲ ቱረን።   

   
 

24 እሳን ኩኔን እልማን ሌዊ ከኔን አኩመ መነ አቦቲሳኒት ሀንገፎትን አቦቲ ወር መቃ መቃዻን ገልሜፈመኒ ቶኮ ቶኮን ለካአመን፣ ሆጄቶተ ኡሙሪንሳኒ ወጋ ድግደማፊ ሰና ኦል ተኤ ወረ መነ ቁልቁሉማ ዋቀዮ ኬሰ ተጃጅለኒዸ።  
25 ዳዊት አከነ ጄዼ ቱሬቲ፤ “ዋቀዮ ዋቅን እስራኤል ሰበሳቲፍ ቦቆና ኬኔረ፤ በረ በራንስ ዬሩሳሌም ኬሰ ንጅራተ፤  
26 ስአች ሌዎትን ዱንካነ ዮካን ምኦተ አች ኬሰት እት ፈየደመን ህንባተን።”  
27 አኩመ ቀጄልቸ ዳዊት ዹመረት ኬኔት፣ ሌዎትን ወጋ ድግደማፊ ሰና ኦሊ ሄደመኒሩቲ።   

   
 

28 ሆጂን ሌዎታስ ተጃጅለ መነ ቁልቁሉማ ዋቃ ኬሰት ሰኚወን አሮኒ ገርጋሩዸ፤ ኩንስ ኦብዲወኒፊ ኩታወን መነ ቁልቁሉማ ኤጉ፣ ምኦተ ቁልቁሉ ቁልቁሌሱፊ ሆጂወን ብራስ መነ ዋቀዮ ኬሰት ሆጄቹዸ።  
29 አከሱመስ ቡዴነ ምንጃለረ ካኡ፣ ዳኩ ኬና ምዻኒ፣ ቡዴነ ኡቱ ህንቡካእን ቶልፈሜ፣ ቶልቹፊ ወሊን መኩ፣ ሰፈርቱፊ መዳሊ ሁንደረት እት ጋፈተምቶተ ቱረን።  
30 እሳን ጉያ ጉያዻን ዋቀዮን ገለቴፈቹፊ ጀጀቹፍ ገነመ ገነመ ፉለሳ ዱረ ንዻበቱ፤ ገልገለ ገልገለስ አከሱመ ንጎዹ፤  
31 ዬሮ ኣርሳን ጉበሙ ጉያ ሰንበታ ዋቀዮፍ ዽኤፈሙት ዬሮ አያነ ባቲ ሃራፊ ጋፈ አያነ ዬሮንሳ ሙርታኤ ከሚዩ አከኑመ ንጎዹ። እሳን ዬሮ ሁንደ አኩመ ለኮብሳፊ ቀጄልፈመሳኒ ኬነሜት ፉለ ዋቀዮ ዱረ ተጃጅሉ ቱሬ።   


32 ሌዎትን አከሲን እት ጋፈተመ ዱንካነ ወል ገኢፊ እዶ ቁልቁሉ ኤጉፍ ቀበን ራወተን፤ አከሱመስ አጀጀ ኦቦሎተሳኒ ሰኚወን አሮን ጀለት እት ጋፈተሙማ መነ ቁልቁሉማ ዋቀዮ ኬሰት ቀበን ራወቻ ቱረን።    

ረመደሙ ሉቦታ 
 

1 እልማን አሮን አከ አርማን ገዲት ረመደመን፦  

እልማን አሮን ናዳብ፣ አቢሁ፣ ኤሌኣዛሪፊ ኢታማር ቱረን።  
2 ናዳቢፊ አቢሁ ገሩ ኡቱ እጆሌ ህንዸልችን አባሳኒ ዱርሰኒ ዱአን፤ ከናፉ ኤሌኣዛሪፊ ኢታማር ሉቦተ ተአኒ ተጃጅለን።  
3 ዳዊትስ ገርጋርሰ ዛዶቅ ሰኚ ኤሌኣዛር ሰናቲፊ አሂሜሌክ ሰኚ ኢታማሪን አኩመ ተጃጅለሳኒት ገሬ ገሬን እሳን ረመዴ።  
4 ሰኚወን ኢታማሪ ጫላ ሰኚወን ኤሌኣዛር ኬሳ ሆገንቶትን ሄዱን ንአርገመን፤ እሳንስ አከነት ረመደመን፦ ሰኚወን ኤሌኣዛር ኬሳ አቦቲ ማቲ ኩዸ ጀአ፣ ሰኚወን ኢታማር ኬሳሞ አቦቲ ማቲ ሰዴት።  
5 እሳን ሰበቢ ሰኚወን ኤሌኣዛሪፊ ሰኚወን ኢታማር ኬሰ ቆንዳልቶትን መነ ቁልቁሉማቲፊ ቆንዳልቶትን ዋቃ ቱረኒፍ ሎጊ መሌ እጣዻን እሳን ረመደን።   


6 ሼማእያን እልም ናትናኤል ነምቸ ጎሰ ሌዊ በሬሳን ሱን ፉለ ሞትቻቲፊ ቆንዳልቶታ ዱረት መቃሳኒ ዛዶቅ ሉብቸ፣ አሂሜሌክ እልመ አብያታር፣ አቦቲ ማቲወን ሉቦታቲፊ ሌዎታ፣ እንስ ጎሰ ኤሌኣዛር ኬሳ ማቲ ቶኮ፣ ጎሰ ኢታማር ኬሳሞ ማቲ ቶኮ ፉዼ በሬሴ።   

   
 

7 እጣን ጀልቀባ ዬሆያሪቢፍ፣  

ለመፋን ዬዳእያፍ፣   


8 ሰደፋን ሃሪሚፍ፣  

አፉረፋን ሴኦሪሚፍ፣   


9 ሸነፋን መልክያፍ፣  

ጀአፋን ምያሚኒፍ፣   


10 ቶርበፋን ሀቆሲፍ፣  

ሰዴተፋን አብያፍ፣   


11 ሰግለፋን ዬሹኣፍ፣  

ኩርነፋን ሼካንያፍ፣   


12 ኩዸን ቶኮፋን ኤልያሺቢፍ፣  

ኩዸ ለመፋን ያቂሚፍ፣   


13 ኩዸ ሰደፋን ሁጳፍ፣  

ኩዸ አፉረፋን ዬሼቤኣቢፍ፣   


14 ኩዸን ሸነፋን ብልጋፍ፣  

ኩዸ ጀአፋን እሜሪፍ፣   


15 ኩዸ ቶርበፋን ሄዚሪፍ፣  

ኩዸ ሰዴተፋን ሀጵዜዚፍ፣   


16 ኩዸ ሰግለፋን ጴታያፍ፣  

ድግደመፋን ህስቅኤሊፍ፣   


17 ድግደሚ ቶኮፋን ያኪኒፍ፣  

ድግደሚ ለመፋን ጋሙሊፍ፣   


18 ድግደሚ ሰደፋን ዴላያፍ፣  

ድግደሚ አፉረፋን መኣዝያፍ በኤ።   

   
 

19 ኩን ሴረ እሳን ዬሮ መነ ቁልቁሉማ ዋቀዮ ሴነንት እቲን ተጃጅለኒዸ፤ ሴረ ከነስ አባሳኒ አሮንቱ አኩመ ዋቀዮ ዋቅን እስራኤል እሰ አጀጄት እሳኒፍ ኬኔ።   

ሌዎተ ሀፈን 
 

20 እልማን ሌዊ ወረ ሀፈን፦  

   
 
እልማን አምራሚ ኬሳ፦ ሹባኤል፤  

እልማን ሹባኤል ኬሳ፦ ዬህዴያ።   


21 እልማን ሬሃብያ ኬሳ፦ ይሽያ ሀንገፍትቸ።   


22 ይዝሃሮተ ኬሳ፦ ሼሎሚት፤  

እልማን ሼሎሚት ኬሳሞ፦ የሃት።   


23 እልማን ኬብሮን፦ እን ጀልቀባ ዬርያ፣ ለመፋን አመርያ፣ ሰደፋን የህዚኤል፣ አፉረፋን ዬቀሜኣም።   


24 እልመ ኡዚኤል፦ ሚካ።  

እልማን ሚካ ኬሳ፦ ሻሚር።   


25 ኦቦሌሰ ሚካ፦ ይሽያ፤  

እልማን ይሽያ ኬሳ፦ ዘካርያስ።   


26 እልማን ሜራሪ፦ መህሊፊ ሙሲ።  

እልመ የአዝያ፦ በኖ።   


27 እልማን ሜራሪ፦  

የአዝያራ፦ በኖ፣ ሾሃም፣ ዘኩሪፊ እብሪ።   


28 መህሊረ፦ ኤሌኣዛር፤ ነምች ኩን እልማን ህንቀቡ ቱሬ።   


29 ቂስራ፦ ዬረምኤል እልመ ቂስ።   


30 እልማን ሙሲ፦ መሄሊ፣ ኤዴሪፊ ዬሪሞት።   

   
 
እሳን ኩኔን አኩመ መነ አቦቲሳኒት እልማን ሌዎታት።  

   
 

31 እሳንስ አኩመ ኦቦሎተሳኒ እልማን አሮን ሰነ ፉለ ዳዊት ሞትቻ ዱረት፣ ፉለ ዛዶቅ፣ አሂሜሌክ፣ ፉለ ሀንገፎተ ማቲ ሉቦታቲፊ ሌዎታ ዱረት እጣ ቡፈተን። ማቲ ኦቦሌሰ ሀንገፍትቻቲፍስ አኩመ ማቲ ኦቦሌሰ ቁጥሱት እጣን ቡኤ።    

 25

ፋርፈቶተ 
 

1 ዳዊት አጀጆተ ሎልቶታ ወጅን አከ እሳን ክራራን፣ በገናፊ ክልሌት ፈየደመኒ ራጂ ዱበተኒፍ ማቲ አሳፍ፣ ሄማኒፊ ዬዱቱን ኬሳ ነሞተ አዳን ባፈቴ። መቃን ነሞተ ተጃጅለ ከነ ኬና ቱረኒስ፦   

   
 

2 እልማን አሳፍ ኬሳ፦  

ዘኩር፣ ዮሴፍ፣ ናታንያፊ አሰሬላ። እልማን አሳፍ ቀጄልቸ አሳፍ ጀለ ቱረን። አሳፍሞ ቀጄልቸ ሞትቻ ጀለት ራጂ ዱበቻ ቱሬ።   


3 እልማን ዬዱቱን ኬሳ፦  

ጌዳልያስ፣ ዜሪ፣ እሳያስ፣ ሰሜእ፣ ሀሸብያፊ መቲትያ። እሳን ኩኔን ጀአን ቀጄልቸ አባሳኒ ዬዱቱን እሰ ክራራን ዋቀዮ ገለቴፈቻፊ ጀጀቻ ራጂ ዱበቻ ቱሬ ሰና ጀለ ቱረን።   


4 እልማን ሄማን ኬሳ፦  

ቡክያ፣ መታንያ፣ ኡዚኤል፣ ሼቡኤሊፊ ዬሪሞት፤ ሀናንያ፣ ሀናኒ፣ ኤሊኣታ፣ ግደልቲፊ ሮማምት-ኤዜር፤ ዮሽብቃሻ፣ መሎቲ፣ ሆቲሪፊ መሃዝዮት።  
5 እሳን ኩኔን ሁንድ እልማን ሄማን ነምቸ ሞትቻፍ ሙልአተ አርጉ ሰና ቱረን። እሳን አከ እሰ ከበጀኒፍ አኩመ ዋቅን አብደቺሴ ሰነት እሳ ንኬነመን። ዋቅንስ እልማን ኩዸ አፉሪፊ እንተለን ሰዲ ሄማኒፍ ንኬኔ።   

   
 

6 ነሞትን ኩኔን ሁንድ ተጃጅለ መነ ዋቃ ኬሰት ፋርፈትና ክልሌዻን፣ ክራራፊ በገናዻን መነ ቁልቁሉማ ዋቀዮ ኬሰት ፋርፈተሙ ሰናፍ ቀጄልቸ አቦቲሳኒ ጀለ ቱረን።  

አሳፍ፣ ዬዱቱኒፊ ሄማንሞ ቀጄልቸ ሞትቻ ጀለ ቱረን።  
7 እሳኒፊ ፍሮንሳኒ ከኔን ሁንድሳኒ ፋርፈትና ዋቀዮፍ ፋርፈተሙን ሌንጅፈመኒ ኦጉማ ቀበን ወሉማ ገለት 288 ቱረን።  
8 ጀርስ ረመዲሳኒ ቤኩዻፍ ጥናፊ ጉዳን፣ በርሲሳፊ በረታን ሃሉመ ወል ፈካቱን እጣ ቡፈተን።   

   
 

9 እጣን ጀልቀበት አሳፊፍ ቡኤ ሱን ዮሴፊፍ፣ እልማን ዮሴፊቲፊ ፍሮተሳቲፍ በኤ፤ ባይእንሳኒስ ኩዸ ለመ ቱረን።  

ለመፋን ጌዳልያሲፍ፣ እሳፍ፣ ፍሮተሳቲፊ እልማንሳቲፍ በኤ፤ ባይእንሳኒ ኩዸ ለመ ቱረን።   


10 ሰደፋን ዘኩሪፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


11 አፉረፋን እዝሪፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


12 ሸነፋን ናታንያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


13 ጀአፋን ቡክያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን   


14 ቶርበፋን ይሽርኤሊፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


15 ሰዴተፋን የሻያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


16 ሰግለፋን መታንያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


17 ኩርነፋን ሽሜኢፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


18 ኩዸ ቶኮፋን አዘርኤሊፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


19 ኩዸ ለመፋን ሀሸብያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


20 ኩዸ ሰደፋን ሹባኤሊፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


21 ኩዸ አፉረፋን መቲትያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


22 ኩዸ ሸነፋን ዬሬሞቲፍ፣ እልማንሳቲፊ ፍሮተሳቲፍ በኤ፤ ባይእንሳኒ ነመ ኩዸ ለመ ቱረን።   


23 ኩዸ ጀአፋን ሀናንያፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


24 ኩዸ ቶርበፋን ዮሽብቃሻፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


25 ኩዸ ሰዴተፋን ሀናኒፍ፣ እልማንሳቲፊ ፍሮተሳቲፍ በኤ፤ ባይእንሳኒ ነመ ኩዸ ለመ ቱረን።   


26 ኩዸ ሰግለፋን መሎቲፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


27 ድግደመፋን ኤልያታፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


28 ድግደሚ ቶኮፋን ሆቲሪፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


29 ድግደሚ ለመፋን ግደልቲፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


30 ድግደሚ ሰደፋን መሃዝዮቲፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።   


31 ድግደሚ አፉረፋን ሮማምት-ኤዜሪፍ፣ እልማንሳቲፊ ፍሮተሳቲፍ በኤ፤ ባይእንሳኒ ኩዸ ለመ ቱረን።    

 26

ኤግዶተ በልበላ 
 

1 አከ እት ኤግዶን ከራ ቆደመን፦  

   
 
ጎሰ ቆሬ ኬሳ፦  

እልማን አሳፍ ኬሳ ሜሼሌምያ እልመ ቆራህ።   


2 ሜሼሌምያ እልማን ቀበ ቱሬ፤ እሳንስ፦  

እን ሀንገፍት ዘካርያስ፣ ለመፋን ዬዲኤል፣  

ሰደፋን ዘባድያ፣ አፉረፋን የትኒኤል፣   


3 እን ሸነፋን ኤላም፣ ጀአፋን ዬሆሃናን፣  

ቶርበፋን ኤሊሆኤነይ።   


4 ኦቤድ ኤዶምስ አከሱመ እልማን ቀበ ቱሬ፤ እሳንስ፦  

እን ሀንገፍት ሼማእያ፣ ለመፋን ዬሆዛባድ፣  

ሰደፋን ዮኣ፣ አፉረፋን ሳካር፣  

ሸነፋን ናትናኤል፣  
5 ጀአፋን አሚኤል፣  

ቶርበፋን ይሳኮር፣ ሰዴተፋን ጴኡሌቲ፤  

ዋቅን ኦቤድ ኤዶምን ኤብሴራቲ።   


6 ሼማእያን እልምሳስ እልማን ቀበ ቱሬ፤ እሳንስ ዋን ደንዴቲ ጉዳ ቀበኒፍ ቀጄልችቶተ ማቲ አባሳኒ ቱረን።  
7 እልማን ሼማእያ፦  

ኦትኒ፣ ራፋኤል፣ ኦቤዲፊ ኤልዛባድ፤  

ፍሮንሳ ኤሊሁፊ ሰማክያንስ ደንዴቲ ጉዳ ቀቡ ቱሬ።   


8 እሳን ኩኔን ሁንድ እልማን ኦቤድ ኤዶም፤ እሳን፣ እልማንሳኒቲፊ ፍሮንሳኒ ነሞተ ጀጀቦ ደንዴቲ ሆጂ ቀበን ቱረን፤ እልማን ኦቤድ ኤዶም፤ ወሉመት ነመ 62 ቱረን።   


9 ሜሼሌምያፊ ፍሮተ ደንዴቲ ጉዳ ቀበን ቀበ ቱሬ፤ እሳንስ ወሉመት ነመ 18 ቱረን።   

   
 

10 ሆሳን እን ጎሰ ሜራሪ ሱን እልማን ቀበ ቱሬ፤ እሳንስ፦  

ሽምሪን ዱረ ቡኣ ቱሬ፤ እን ሀንገፈ ተኡ ባቱዩ አባንሳ ዱረ ቡኣ እሰ ጎዼ ቱሬ፤   


11 እን ለመፋን ህልቅያ፣ እን ሰደፋን ጥበልያ፣  

እን አፉረፋን ዘካርያስ።   

እልማኒፊ ፍሮን ሆሳ ወሉመት ነመ 13 ቱረን።  

   
 

12 ገሬ ኤግዶተ ከራ ከነ ኬሳ ሀንገፎተሳኒቲፍ ሆጂን አኩመ ፍሮንሳኒ ሆጄተን ሰና መነ ዋቀዮ ኬሰ ተጃጅሉ ንኬነሜፍ።  
13 ቶኮ ቶኮ በልበላቲፍስ አኩመ ማቲ ማቲሳኒት ጥና ጉዳፍ እጣን ቡኤ።   


14 እጣን ከረ በአ ቢፍቱ ሼሌምያፍ በኤ።  

ኤርገሲሞ ዘካርያስ እልመሳ ጎርስቱ ኦጌሰ ሰናፍ እጣን ቡኤ፤ እጣን በልበለ ካባ እሳፍ በኤ።   


15 እጣን ከረ ገመ ክባ ኦቤድ ኤዶሚፍ፣ ከን መንኩሳሞ እልማንሳቲፍ በኤ።   


16 እጣን ከረ ልጠ ቢፍቱቲፊ ከረ ሸሌኬት ከን ዳንዲ ኦሊረት አርገሙ ሹፊሚፊ ሆሳፍ በኤ።   

   
 
ኤጉምሰ ቶኮ ፉሌዻን ኤጉምሰ ብራቱ ቱሬ፦  


17 ከራ በአ ቢፍቱቲን ጉያ ጉያት ሌዎተ ጀአ፣  

ከራ ካባቲን ጉያ ጉያት አፉር፣  

ከራ ክባቲን ጉያ ጉያት አፉር  

ከራ መንኩሳሞ ዬሮ ቶኮት ለመቱ ቱሬ።   


18 ኦብዲ ገመ ልጠ ቢፍቱቲን ጅሩፍ ዳንዲረ አፉር፣ ወልተጅቸ ጉባሞ ለመቱ ቱሬ።   

   
 

19 እሳን ኩኔን ገሬ ኤግዶተ ከራ ከኔን እልማን ቆራሂቲፊ ሜራሪ ኬሳ ዹፈኒዸ።   

ቶአቶተ ቀቤኛቲፊ ቆንዳልቶተ ብራ 
 

20 ሌዎተ ኬሳ አሂያን እት ጋፈተማ ቀቤኘ መነ ዋቃቲፊ እት ጋፈተማ ምኦተ ቁልቁሌፈመኒ ቱሬ።   


21 ሰኚወን ለአዳን ከኔን ከራ ለአዳኒቲን ጌርሹኖተ ተአን ወር ሀንገፎተ ማቲ ለአዳን ነምቸ ጎሰ ጌርሾን ሰና ቱረን፦ ዬሂኤሊ፣  
22 እልማን ዬሂኤሊ፣ ዜታሚፊ ኦቦሌሰሳ ዮኤል። እሳን ኩንስ እት ጋፈተምቶተ ቀቤኘ መነ ቁልቁሉማ ዋቀዮ ቱረን።   

   
 

23 አምራሞተ ኬሳ፣ ይዝሃሮተ ኬሳ፣ ኬብሮኖተ ኬሳ፣ ኡዚኤል ኬሳ፦   


24 ሼቡኤል እልም ጌርሾም እልመ ሙሴ ሰና እት ጋፈተማ ቀቤኛ ሀንገፈ ቱሬ።  
25 ነሞትን ከራ ኤሊኤዜሪቲን ፍሮተሳ ተአንሞ፦ እልመሳ ሬሃብያ፣ እልመሳ እሳያስ፣ እልመሳ ዮራም፣ እልመሳ ዝክሪፊ እልመሳ ሼሎሚት።  
26 ሼሎሚቲፊ ፍሮንሳ መንኩሳ ምኦተ ዳዊት ሞትች፣ ሀንገፎትን ማቲወኒ ከኔን አጀጁወን ኩማቲፊ አጀጁወን ዽባ ቱረን፣ አከሱመስ አጀጆትን ሎልቶታ ብራ ዋቃፍ አዳን ባሰንረት እት ጋፈተምቶተ ቱረን።  
27 እሳን ቦጁ ወራናን አርገሜ ኬሳ ገረ ቶኮ ሃሮምሱ መነ ቁልቁሉማ ዋቀዮቲፍ አዳን ባሰኒ ኬነን።  
28 ዋን ሳሙኤል ነምች ሙልአተ አርጉ ሱን፣ ሳኦል እልም ቂሽ፣ አብኔር እልም ኔሪፊ ዮኣብ እልም ዜሩያ ዽኤሰኒፊ ዋን ዋቃፍ አዳን ባፈሜ ሁንደ ሼሎሚቲፊ ፍሮተሳቱ ኤገ ቱሬ።   


29 ይዝሃሮተ ኬሳ፦  

ኬናንያፊ እልማንሳ ሆጂ መነ ቁልቁሉማቲን አለ ተኤት እስራኤሎተረት ቆንዳልቶታፊ አቦቲ ሙርቲ ተአኒ ረመደመን።   


30 ኬብሮኖተ ኬሳ፦  

ሀሸብያፊ ፍሮንሳ ከኔን ደንዴቲ ቀበን ኩመ ቶኮፊ ዽበ ቶርበ ብየ እስራኤል ከን ዮርዳኖሲን ገመ ልጠ ቢፍቱ ጅሩት ሆጂ ዋቀዮ ሁንዳፊ ተጃጅለ ሞትቻረት እት ጋፈተምቶተ ቱረን።  
31 ኬብሮኖተ ኬሳ አኩመ ገልሜ ህዳ ዸሎተ ማቲሳኒት ዬርያን ሀንገፈሳኒ ቱሬ።  

በረ ሞቱማ ዳዊት ኬሰ ወጋ አፉርተመፋት ገልሜወን እላለመኒ ጎሰ ኬብሮን ኬሳ ነሞትን ደንዴቲ ቀበን የእዜር ብየ ግልኣድ ኬሳ ሰነት አርገመን።  
32 ይሪያን ፍሮተ ደንዴቲ ቀበን ከኔን ሀንገፎተ ማቲ ቱረን ኩመ ለማፊ ዽበ ቶርበ ቀበ ቱሬ፤ ዳዊት ሞትችስ ዋን ከን ዋቃ ተኤፍ ዽመ ሞትቻ ሁንደረት ጎሰ ሩቤን ጎሰ ጋዲፊ ወለካ ጎሰ ምናሴ ቶአቶተ ጎዼ።    

 27

ኩታወን ሎልቶታ 
 

1 ለኮብስ እጆሌ እስራኤል ሀንገፎትን ማቲሳኒ፣ አጀጁወን ኩማ፣ አጀጁወን ዽባቲፊ ቆንዳልቶትንሳኒ ወር ዋን ኩታወን ሎልቶታ ከኔን ወጋ ጉቱ ጅአ ጅኣን ሆጂት ረመደመን ሰና እላሉ ሁንደረት ሞትቸ ተጃጅለን ከናዸ። ቶኮን ቶኮን ኩታወን ሎልቶታ ኩንስ ነመ 24,000 ኦፍ ኬሳ ቀበ ቱሬ።   

   
 

2 ጅአ ጀልቀባቲፍ አጀጃን ኩታ ሎልቶታ ከን ዱራ ያሾብኣም እልመ ዘብዲኤል ቱሬ። ኩታ ሎልቶተሳ ኬሰስ ሎልቶተ 24,000 ቱሬ።  
3 እንስ ሰኚ ፋሬሲፊ ሀንገፈ አጀጆተ ኩታ ሎልቶተ ሁንዳ ከን ጅአ ጀልቀባ ቱሬ።   


4 ዶዳይ ነምች አሆኣ አጀጀ ኩታ ወራና ከን ጅአ ለመፋፍ ቱሬ፤ ሚቅሎት ሆገና ኩታ ወራነሳ ቱሬ። ኩታን ወራነሳስ ነሞተ 24,000 ኦፍ ኬሳ ቀበ ቱሬ።   


5 አጀጃን ኩታ ወራና ሰደፋን ከን ጅአ ሰደፋሞ ቤናያ እልመ ዬሆያዳ ሉብቻ ቱሬ። እንስ ሀንገፈ፤ ኩታን ወራነሳ ነሞተ 24,000 ኦፍ ኬሳ ቀበ ቱሬ።  
6 ቤናያ ኩን እሱመ ወረ ሶዶመ ኬሳ ነመ ጀባፊ አጀጃ ወረ ሶዶመ ሰና ቱሬ ሰናዸ። አሚዛባድ እልምሳሞ አጀጃ ኩታ ወራነሳ ቱሬ።   


7 ጅአ አፉረፋፍ አጀጃን ኩተ አፉረፋ አሳሄል ኦቦሌሰ ዮኣብ ቱሬ፤ ከን እዶሳ ቡኤሞ እልመሳ ዜባድያዸ። ኩታሳ ኬሰ ነሞተ 24,000 ቱረን።   


8 ጅአ ሸነፋፍ አጀጃን ኩታ ሸነፋ ሸምሁት ነምቸ ይዝራ ቱሬ። ኩታሳ ኬሰ ነሞተ 24,000 ቱረን።   


9 ጅአ ጀአፋፍ ኢራ እልም እቄሽ ነምቸ ቴቆኣ ሰና አጀጃ ጀአፋ ቱሬ። ኩታሳ ኬሰ ነሞተ 24,000 ቱረን።   


10 ጅአ ቶርበፋፍ ሄሌዝ ነምች ጴሎና ከን ጎሰ ኤፍሬም ሱን አጀጃ ቶርበፋ ቱሬ። ኩታሳ ኬሰ ነሞተ 24,000 ቱረን።   


11 ጅአ ሰዴተፋፍ ሲቤካይ ነምች ብየ ሁሻ ከን ጎሰ ዛሮታ አጀጃ ሰዴተፋ ቱሬ፤ ኩታሳ ኬሰ ነሞተ 24,000 ቱረን።   


12 ጅአ ሰግለፋፍ አቢኤዜር ነምቸ አናቶቲ ከን ጎሰ ቤንያም ሰነቱ አጀጃ ሰግለፋ ቱሬ፤ ኩታሳ ኬሳ ነሞተ 24,000 ቱረን።   


13 ጅአ ኩርነፋፍ መሀራይ ነምቸ ኔቶፍ ከን ጎሰ ዛራ ሰነቱ አጀጃ ኩርነፋ ቱሬ። ኩታሳ ኬሰ ነሞተ 24,000 ቱረን።   


14 ጅአ ኩዸ ቶኮፋፍ አጀጃን ኩዸ ቶኮፋን ቤናያ ነምቸ ጵራቶን ከን ጎሰ ኤፍሬም ሰነ ቱሬ። ኩታሳ ኬሰ ነሞተ 24,000 ቱረን።   


15 ጅአ ኩዸ ለመፋፍ አጀጃን ኩዸ ለመፋን ሄልዳይ ነምቸ ኔቶፍ ከን ጎሰ ኦትኒኤል ሰነ ቱሬ። ኩታሳ ኬሰ ነሞተ 24,000 ቱረን።   

ሀንገፎተ ጎሶታ 
 

16 ሀንገፎትን ጎሶተ እስራኤል፦  

   
 
ጎሰ ሩቤንረት፦ ኤሊኤዜር እልመ ዝክሪ፤  

ጎሰ ስምኦንረት፦ ሼፋጥያ እልመ መአካ፤   


17 ጎሰ ሌዊረት፦ ሀሸብያ እልመ ቄሙኤል፤  

ጎሰ አሮንረት፦ ዛዶቅ፤   


18 ጎሰ ይሁዳረት፦ ኤሊሁ ኦቦሌሰ ዳዊት፤  

ጎሰ ይሳኮርረት፦ ኦምሪ እልመ ሚካኤል፤   


19 ጎሰ ዜቡሎንረት፦ ይሽመእያኡ እልመ ኦባድያ፤  

ጎሰ ንፍታሌምረት፦ ዬሪሞት እልመ አዝሪኤል፤   


20 ጎሰ ኤፍሬምረት፦ ሆሼኣ እልመ አዘዝያ፤  

ወለካ ጎሰ ምናሴረት፦ ዮኤል እልመ ጴዳያ፤   


21 ወለካ ጎሰ ምናሴ ከን ግልኣድ ኬሰ ጅራቱረት፦  

እዶ እልመ ዘካርያስ፤ ጎሰ ቤንያምረት፦ የእሲኤል እልመ አብኔር፤   


22 ጎሰ ዳንረት፦ አዘርኤል እልመ ይሮሀም።   

   
 
ሀንገፎትን ጎሶተ እስራኤል እሳን ከኔን ቱረን።  

   
 

23 ዳዊት ሰበቢ ዋቀዮ ሰበ እስራኤል አኩመ ኡርጂወን ሰሚት ባይእሱፍ ዋዳ ገሌፍ ዺረ ወጋ ድግደማቲፊ ድግደማ ገድ ተኤ ህንለኮፍኔ።  
24 ዮኣብ እልም ዜሩያ ዺሮተ ለካኡ ጀልቀቤ መሌ ለካኤ ህንፍጥኔ፤ ሰበቢ ለኮብሰ ከናቲፍስ ዼከምስ ዋቃ እስራኤልት ዹፌ፤ ከናፉ ወር ሄደመንዩ ገልሜ ዳዊት ሞትቻ ኬሰት ህንገልሜፈምኔ።   

ሹሞተ ሞትቻ 
 

25 አዝማዌት እልም ኣዲኤል ሹሚ መንኩሳ ቀቤኘ ሞቲ ቱሬ።  

ዮናታን እልም ኡዝያሞ ሹሚ ምኦተ ኣናሌ፣ መጋላወን፣ ከን ገንዶታቲፊ ገሞወን ኤጉምሳ ቱሬ።   


26 ኤዜሪን እልም ክሉብ ሹሚ ቆናን ቡልቶታ ቱሬ።   


27 ሽሜኢን ነምች ራማቲ ሱን እት ጋፈተማ እዶ ዻባ ወይኒ ቱሬ።  

ዘብዲን ነምች ሽፋሚ ሱን እት ጋፈተማ መነ ጩንፋ ወይኒ እዶ ዻባ ወይኒ ኬሳ ቱሬ።   


28 በኣል-ሃናን ነምች ጌዴራ ሱን ሹሚ ሙኬን ኤጄርሳቲፊ ሀርቡ ተበወን ጋረን ገመ ልጠ ቢፍቱት አርገመኒ ቱሬ።  

ዮኣሽሞ ሹሚ መነ ዘይቲ ኤጄርሳ ቱሬ።   


29 ሽትራይ ነምች ሻሮን ሹሚ ከረ ሎኒ ከን ሻሮንት ቦበኡ ቱሬ።  

ሻፋጥ እልም ኣድላይ ሹሚ ከረ ሎወን ሱሉለ ኬሰ ጅረኒ ቱሬ።   


30 ኦቢል ነምች ጎሰ እሽማኤል ሱን ሹሚ ጋለወኒ ቱሬ።  

ዬህዴያን ነምች ጎሰ ሜሮኖታ ሹሚ ሀሮታ ቱሬ።   


31 ያዚዝ ነምች ጎሰ አጋር እት ጋፈተማ ቡሻዬ ቱሬ።   

እሳን ኩኔን ሁንድ ሹሞተ ቀቤኘ ዳዊት ሞትቻ ቱረን።  

   
 

32 ዮናታን ኤሱምን ዳዊት ነምች ቤካን በሬሳን ሱን ጎርስቱ ቱሬ፤  

ዬሂኤል እልም ሀክሞኒሞ ኤግዱ እልማን ሞትቻ ቱሬ።   


33 አሂቶፌል ጎርሳ ሞትቻ ቱሬ።  

ሁሻይ ነምች ጎሰ አርክሞ ምቹ ሞትቻ ቱሬ።   


34 ዬሆያዳን እልም ቤናያቲፊ አብያታር እዶ አሂቶፌል ቡአን።  

ዮኣብሞ አጀጃ ኤግዶተ ሞቱማ ቱሬ።    

 28

ከሮረ ዳዊት መነ ቁልቁሉማቲፍ ባሴ 
 

1 ዳዊት አከ እሳን ዬሩሳሌምት ወልት ቀበመኒፍ ሀንገፎተ እስራኤል ሁንደ ንዋሜ፤ እሳንስ፦ ጌጌስቶተ ጎሶታ፣ ተጃጅለ ሞቱማ ኬሰት አጀጆተ ኩታወን ሎልቶታ፣ አጀጆተ ኩማቲፊ አጀጆተ ዽባ፣ ወረ ቀቤኛፊ ሆሪ ሞትቻቲፊ ከን እልማንሳረት እት ጋፈተምቶተ ተአን፣ ቆንዳልቶተ መሰራ ሞቱማ፣ ነሞተ ጀጀቦፊ ጎቶተ ወራና ሁንደ።   


2 ኤርገሲ ዳዊት ሞትች ከኤ ዻበቴ አከነ ጄዼ፦ “ያ ኦቦሎተኮፊ ያ ሰበኮ፣ ሜ ነ ዸገኣ። አን ታቦተ ከኩ ዋቀዮቲፍ እዶ እን ቦቆቱ፣ ዋቀኬኛፍሞ እዶ እን ሚለ ዻበቱ እጃሩ ያዴ ቆጳኤረ።  
3 ዋቅን ገሩ፣ ‘አት ሰበቢ ሎለ ሄዱ ሎልቴ ዺገ ባይኤ ዸንገላፍቴፍ መቃኮቲፍ መነ ህንእጃርቱ’ ናን ጄዼ።   


4 “ተኡስ ዋቀዮ፣ ዋቅን እስራኤል አከ አን በረ በራን እስራኤልረት ሞቲ ተኡፍ መነ አባኮ ኬሳ ነ ፍለቴ። አከ እን ዱረ ቡኣ ተኡፍስ ይሁዳ ፍለቴ፤ መነ ይሁዳ ኬሳ ማቲኮ ፍለቴ፤ እልማን አባኮቲ ኬሳሞ አከ አን ጉቱማ እስራኤልረት ሞቲ ተኡ ጃለቴ።  
5 ዋቀዮ እልማን ባይኤ ና ኬኔረ፤ እልማንኮ ሁንደ ኬሳሞ አከ እን ቴሶ ሞቱማ ዋቀዮረ ታኤ ሰበ እስራኤል ቡልቹፍ እልመኮ ሶሎሞንን ፍለቴ።  
6 አከነስ ናን ጄዼ፤ ‘ከን መነኮፊ ኦብዲወንኮ ናፍ እጃሩ እልመኬ ሶሎሞኒዸ፤ አን አከ እን እልመ ና ተኡፍ እሰ ፍለዼራቲ፤ አንስ አባሳ ነንተአ።  
7 ዮ እን አኩመ አማ ከነት እቱመ ፉፌ አጀጀኮፊ ሴረኮ ኤጌ አን በረ በራን ሞቱማሳ ጀቤሴ ነንዻበ።’   


8 “ከናፉ አከ እስን ለፈ ጋሪ ከነ ዻልተኒ እልማንኬሰኒፍ ዻለ በረ በራ ደበርስተኒፍ፣ አከ እስን አጀጀ ዋቀዮ ዋቀኬሰኒ ሁንደ ኤግደኒፊ እሰ ዱካ ቡተኒፍ አን አመ ፉለ እስራኤሎተ ሁንዳ ዱረት፣ ወልዳ ዋቀዮ ዱረት፣ አከሱመስ ኡቱ ዋቅንኬኘ ዸገኡ እስንን አጀጀ።   


9 “ያ እልመኮ ሶሎሞን አትስ ዋቀዮ ዋቀ አባኬቲ ቤኪ ገራ ቶኮፊ ቀልቢ ፌዺ ቀቡን እሰ ተጃጅል፤ ዋቀዮ ዋን ገራ ነማ ኬሰ ጅሩ ሁንደ ቆሬ ከሮራፊ ያደ ሁንደ ሁበታቲ። ዮ አት እሰ በርባዴ እን ሲፍ አርገመ፤ ዮ አት እሰ ዺፍቴ ገሩ እን በረ በራን ስ ዺሰ።  
10 አመ ቀልቤፈዹ፤ ዋቀዮ አከ አት መነ እዶ ቁልቁሉ ተኡ ቶኮ እጃርቱፍ ስ ፍለቴራቲ። ጀጀባዹ ሆጄዹ።”   


11 ኤርገሲ ዳዊት ከሮረ ገርዳፎ መነ ቁልቁሉማ፣ ከን እጃርሰሳ፣ ኩታወን ምእ ኬሰ ካአሙ፣ ከን ኩታወን ኦል ኣነኒቲፊ ኩታወን ኬሳ፣ አከሱመስ ከሮረ እዶ ቴሶ አራራ እልመሳ ሶሎሞንት ኬኔ።  
12 አከሱመስ ከሮረ ዋን ሀፉር ቁልቁሉን እሰ ያችሴ ከን ኦብዲ መነ ቁልቁሉማ ዋቀዮ፣ ከን ኩታወን ናኖሳ ጅረኒ፣ ኩታወን መነ ምአ መነ ቁልቁሉማ ዋቃቲፊ ከን መንኩሳ ምኦተ ዋቃቲፍ አዳን ባፈመኒ ሁንደ እት ኬኔ።  
13 ከሮረ ረመዲ ሆጂ ሉቦታቲፊ ሌዎታ፣ ተጃጅለ መነ ቁልቁሉማ ዋቀዮ ኬሰት ኬነሙ መሉ ሁንደ፣ ምኦተ መነ ቁልቁሉማ ኬሰት ተጃጅላፍ ኦለንረትስ ቀጄልፈመ ንኬኔፍ።  
14 ኡልፍነ ወርቄ ምኦተ ወርቄራ ሆጄተመኒ ተጃጅለ ገራ ገራቲፍ ኦለን ሁንዳቲፊ ኡልፍነ ሜቲ ምኦተ ሜቲራ ሆጄተመኒ ተጃጅለ ገራ ገራቲፍ ኦለን ሁንዳስ እሰ ቤክስሴ፦  
15 ኩንስ ኡልፍነ ባቱወን እብሳ ከኔን ወርቄራ ሆጄተመኒቲፊ እብሳወንሳኒ፣ ኡልፍነ ወርቄ ቶኮ ቶኮ ባቱ እብሳቲፊ እብሳሳኒ ወጅን፣ አከሱመስ አኩመ ሆጂ ቶኮ ቶኮ ባቱ እብሳ ሰናት ኡልፍነ ሜቲ ቶኮ ቶኮ ባቱ እብሳቲፊ እብሳወንሳ፣  
16 ኡልፍነ ወርቄ ቶኮ ቶኮ ምንጃለ ቡዴን ቁልቁሉን እረ ካአሙ፣ ኡልፍነ ሜቲ ምንጃል እራ ሆጄተሜ፣  
17 ኡልፍነ ወርቄ ቁልቁሉ ፈልኣነ፣ ወጪቲፊ ኩባያ፣ ኡልፍነ ወርቄ ቶኮ ቶኮ ጫቢ ወርቄራ ሆጄተሜ፤ ኡልፍነ ሜቲ ቶኮ ቶኮ ጫቢ ሜቲራ ሆጄተሜ፤  
18 አከሱመስ ኡልፍነ ወርቄ ቁልቁሌፈሜ ከን እዶ ኣርሳ እጣናቲፍ ቆጴፈሜ። ከሮረ ጋሪ ጄቹንስ ኪሩቤሊ ወርቄራ ሆጄተመን ከኔን ቆቾሳኒ በበልእሰኒ ታቦተ ከኩ ዋቀዮ ሀጉገን እት ኬኔ።   


19 ዳዊትስ፣ “አን ዋን ከነ ሁንደ ሀርከ ዋቀዮ ከን ነረ ጅሩ ሰናን በሬፈማን አርገዼ፤ እንስ ከሮረ ሆጂ ከና ሁንደረት ሁበትና ናፍ ኬኔ” ጄዼ።   


20 ዳዊት እልመሳ ሶሎሞኒን አከነ ጄዼ፤ “ጭም፤ ጀጀባዹስ፤ ሆጂ ሰነስ ሆጄዹ። ህንሶዳትን፤ አብዲስ ህንኩተትን፤ ዋቀዮ ጎፍታን ዋቅንኮ ስ ወጅን ጅራቲ። እን ሀመ ሆጂን ተጃጅለ መነ ቁልቁሉማ ዋቀዮ ዹሙት ስ ህንዺሱ ዮካን ስ ህንገቱ።  
21 ገሬን ሉቦታቲፊ ሌዎታ እጃርሰ መነ ቁልቁሉማ ዋቃቲፍ ቆጳኦዸ። ነምን ፌዺ ቀቡ ከን ኦጉማ ሆጂ ጎሰ ከሚዩ ቀቡ ሁንዲ ሆጂ ሁንደ ስ ገርጋረ። ቆንዳልቶትኒፊ ነሞትን ሁንዲ አጀጀኬ ሁንደ ንፉዸቱ።”    

ኬና እጃርሰ መነ ቁልቁሉማቲፍ ኬነሜ 
 

1 ኤርገሲ ዳዊት ሞትች ያኢ ጉቱዻን አከነ ጄዼ፤ “እልምኮ ሶሎሞን እን ዋቅን ፍለቴ እጆሌፊ ነመ ሙጠትኖ ህንቀብኔዸ። መን ቁልቁሉማ ኩን ከን ዋቀዮ ጎፍታት መሌ ዋን ከን ነማ ህንተእኒፍ ሆጂንሳ ጉዳዸ።  
2 አንስ ዋነን ኬኑ ደንደኡ ሁንደ መነ ቁልቁሉማ ዋቀኮቲፍ፣ ሆጂ ወርቄቲፍ ወርቄ፣ ከን ሜቲቲፍ ሜቲ፣ ከን ናሲቲፍ ናሲ፣ ከን ስቢላቲፍ ስቢለ፣ ከን ሙካቲፍ ሙከ አከሱመስ ዋን በሬድነ ዱበሳቲፍ ኦሉ ሰርዶንክሲ፣ ኬልቄዶን፣ ዸጋወን በበሬዶፊ ዸጋ አዲ ባይእናን ቆጴሴረ።  
3 ከነ መሌስ አን ጃለለን መነ ዋቀኮቲፍ ቀቡን ዋነን ዱራን ኬኔ ቱሬት ደበሌ ቀቤኘ ኦፊኮራ ወርቄፊ ሜቲ መነ ቁልቁሉማ ዋቀኮቲፍ ነንኬነ፤  
4 ኩንስ ኬኘን መንቻት ኡፍሱፍ ወርቄ ቁልቁሉ ወርቄ፣ ኦፊሪ ታላንቲ ኩመ ሰዲፊ ሜቲ ቁልቁሌፈሜ ታላንቲ ኩመ ቶርበ፣  
5 አከ ሆጂን ሁንድ ኦጌዪ ሆጂ ሀርካቲን ሆጄተሙፍ ወርቄ ሆጂ ወርቄቲፍ፣ ሜቲሌ ሆጂ ሜቲፍ ኬኔረ። ኤጋ ሀርአ ኤኙቱ ፌዺሳቲን ዋቀዮፍ አዳን ኦፍ ባሰ?”   


6 ኤርገሲ ቀጄልችቶትን ማቲ፣ አጀጆትን ጎሶተ እስራኤል፣ አጀጁወን ኩማ፣ አጀጁወን ዽባቲፊ ቆንዳልቶትን ሆጂ ሞቲ ቶአተን ኬናሳኒ ፌዺዻን ኬነን።  
7 እሳንስ ሆጂ እጃርሰ መነ ቁልቁሉማ ዋቃቲፍ ወርቄ ታላንቲ ኩመ ሸን፣ ወርቄ ዳሪኪ ኩመ ኩዸን፣ ሜቲ ታላንቲ ኩመ ኩዸን፣ ናሲ ታላንቲ ኩመ ኩዸ ሰዴቲፊ ስቢለ ታላንቲ ኩመ ዽበ ቶኮ ንኬነን።  
8 ነምን ዸጋወን ገት ጀቤዪ ቀቡ ሁንድኑስ ሀርከ ዬሂኤል ነምቸ ጎሰ ጌርሾንት መንኩሳ መነ ቁልቁሉማ ዋቀዮት ንገልቼ።  
9 ከነረት ዋን ዱረ ዴምቶትንሳ ፌዺፊ ገራ ጉቱዻን ዋቀዮፍ ኬነኒፍ ሰብን ሱን ንገመዴ። ዳዊት ሞትችስ አከ መሌ ንገመዴ።   

ከዸትና ዳዊት 
 

10 ዳዊት ያኢ ጉቱ ዱረት አከነ ጄዼ ዋቀዮ ገለቴፈቴ፤  

“ያ ዋቀዮ፣ ዋቀ አባኬኘ እስራኤል  

በረ በራ ሀመ በረ በራት  

ገለን ሲፍ ሃተኡ።   


11 ያ ዋቀዮ ሰበቢ ወን ሰሚፊ  

ለፈረ ጅሩ ሁንድ ከንኬ ተኤፍ ጉድትኒፊ ሁምን፣  

ኡልፍን፣ ሱራፊ ስምቦን ከንኬት።  

ያ ዋቀዮ ሞቱማን ከንኬት፤  

አት ዋን ሁንደረት መታ ኦል ኦል ጄቴዸ።   


12 በዻዹማፊ ከበጀሙን ስ ብራ አርገመ፤  

አት ቡልቻ ዋን ሁንዳት።  

ኦል ኦል ጉድሱፊ ዋን ሁንዳፍ  

ጀብነ ኬኑፍ፣ ጀብኒፊ ሁምን ስ ሀርከ ጅረ።   


13 አመስ ያ ዋቀኬኘ፣ ስ ገለቴፈትነ፤  

መቃኬ ኡልፍነ ቀቤሰ ሰነስ ንጀጀትነ።   


14 “ገሩ አርጁማ አከሲ ጎቹፍ አን ኤኙ? ሰብንኮስ ኤኙ? ወን ሁንድ ስ ብራ ዹፌ፤ ኑ ዋኑመ ሀርከኬቲ ዹፌ ሰነ ቆፈ ሲፍ ኬንኔ።  
15 ኑ አኩመ አቦቲንኬኘ ሁንድ ቱረን ሰነ ፉለኬ ዱረት አለጎታፊ ኬሱሞተ፤ በር ጅሬኘኬኛስ ለፈረት አኩመ ጋድዱት፤ አብዲሌ ህንቀብኑ።  
16 ያ ዋቀዮ ዋቀኬኘ፣ ወን ኑ መቃኬ ቁልቁልቻፍ መነ ቁልቁሉማ ሲፍ እጃሩፍ ኬንኔ ኩን ሁንድኑ ሀርከኬቲ ዹፌ፤ ሁንድሳስ ኬቱመ።  
17 ያ ዋቀኮ አከ አት ገራ ቆርቱፊ ቀጄሉማ ጃለቱ አን ቤከ። አንስ ዋን ከነ ሁንደ አመነሙማፊ ፌዺዻነን ኬኔ። አመስ አከ ሰብንኬ ከን አስ ጅሩ ኩን ፌዺዻን ሲፍ ኬኔ አን አርጌ ገመዴረ።  
18 ያ ዋቀዮ ዋቀ አቦቲኬኛ፣ ዋቀ አብረሃም፣ ዋቀ ይስሃቅ፣ ዋቀ እስራኤል ፌዺ ከነ በረ በራን ገራ ሰበኬቲ ኬሰ ቱርስ፤ አከ ገራንሳኒስ አመነማ ሲፍ ተኡ ጎዽ።  
19 እልመኮ ሶሎሞኒፍስ አከ እን አጀጀኬ፣ ቀጄልቻፊ ለብሲኬ ኤጉ፣ አከ እን ዋን ከነ ሁንደ ሆጄቴ መነ ቁልቁሉማ ከን አን ጉማተ ጎዼፍ ከነሌ እጃሩፍ ፌዺ ገራ ጉቱ ኬኒፍ።”   


20 ሰነ ቦዴስ ዳዊት ያኢ ጉቱዻን፣ “ዋቀዮ ዋቀኬሰን ገለቴፈዻ” ጄዼ። ከናፉ ሁንድሳኒ ዋቀዮ ዋቀ አቦቲሳኒ ንገለቴፈተን፤ ፉለ ዋቀዮቲፊ ፉለ ሞትቻ ዱረት አዳን ጎምብፈመኒ ንሰገደን።   

ሶሎሞን ሞቲ ተኡንሳ ቤከሜ 
 
29፥21‑25 ኩወፈ – 1ሞቶ 1፥28‑53  


21 እሳንስ ጉያ እት ኣኑት ዋቀዮፍ ቀልመ ቀለኒ ኣርሳ ጉበሙ ዽኤሰን፤ ኣርሳን መቃ እስራኤሎታቲን ዽኣቴስ፦ ኮሮሚ ሎኒ ኩመ ቶኮ፣ ኮርቤዪ ሆላ ኩመ ቶኮ፣ ኮርቤዪ ሆላ ጥጥና ኩመ ቶኮ፣ ዽባዩፊ ኣርሳወን ብራ ባይኤዸ።  
22 እሳንስ ጋፈ ሰነ ፉለ ዋቀዮ ዱረት ገመቹ ጉዳዻን ኛተኒ ዹገን።  

ኤርገሲሞ ሶሎሞን እልመ ዳዊት ሞቲ ጎዸኒ አከ እን ቡልቻ ተኡፍ ፉለ ዋቀዮ ዱረት ዬሮ ለመፋ ድበን፤ ዛዶቂንሞ ሉበ ጎዸን።  
23 ከናፉ ሶሎሞን እዶ አባሳ ዳዊት ሞቲ ተኤ ቴሶ ዋቀዮረ ታኤ። ንምልካኤስ፤ እስራኤሎን ሁንድስ እሳፍ አጀጀመን።  
24 አጀጆትን ወራናቲፊ ነሞትን ጀጀቦን ሁንድ አከሱመስ እልማን ዳዊት ሞትቻ ሁንድ አመነሙማሳኒ ሶሎሞን ሞትቻፍ ምርከኔሰን።   


25 ዋቀዮስ እስራኤሎተ ዱረት ሶሎሞንን ኦል ኦል ካሴ፤ ኡልፍነ ሞቱማ ከን ሞቶትን እሰ ዱረ ቱረን ቶኮዩ እስራኤል ኬሰት ህንቀባትን ንኬኔፍ።   

ዱአ ዳዊት 
 
29፥26‑28 ኩወፈ – 1ሞቶ 2፥10‑12  


26 ዳዊት እልም እሴይ ጉቱማ እስራኤልረት ሞቲ ቱሬ።  
27 እንስ ወጋ አፉርተመ እስራኤልን ቡልቼ፤ ወጋ ቶርበ ኬብሮን ታኤ፣ ወጋ ሶዶሚ ሰዲሞ ዬሩሳሌም ታኤ ንቡልቼ።  
28 ዳዊት በረ ዼራ ጅራቴ፣ በዻዹማፊ ኡልፍነ አርገቴ ዱሎሜ ዱኤ። እልምሳ ሶሎሞን ሞቲ ተኤ እዶሳ ቡኤ።   


29 ሆጂን በረ ሞቱማ ዳዊት ሞትቻ ኬሰ ጀልቀባ ሀመ ዹማት ሆጄተሜ ክታበ ሴና ሳሙኤል ነምቸ ሙልአተ አርጉ ሰና ኬሰት፣ ክታበ ሴና ናታን ራጅቻ ኬሰቲፊ ክታበ ሴና ጋድ ነምቸ ሙልአተ አርጉ ሰና ኬሰት፣  
30 ቡልቺንስሳ ሁንዲፊ ሁምንሳ፣ በር እን፣ እስራኤሊፊ ሞቱሞን ብዮተ ሁንዳ ኬሰ ደርበን በሬፈሜረ።   



* 13:11
ጴሬዝ ኡዛ ጄቹን ገላፈተሙ ጄቹዸ።

* 15:20
አለሞቲን ጎሰ ሙዚቃት። 

† 15:21
ሺሚኒቲን ጎሰ ሙዚቃት። 

* 19:6
ታላንቲን ቶኮ ኪሎ ግራሚ 34።

* 22:14
ታላንቲን ቶኮ ኪሎ ግራሚ 34።

ክታበ  

ሴና  

ለመፋ   

 1

ሶሎሞን ኦጉማ ከዸቴ 
 
1፥2‑13 ኩወፈ – 1ሞቶ 3፥4‑15  

1፥14‑17 ኩወፈ – 1ሞቶ 10፥26‑29፤ 2ሴና 9፥25‑28  



1 ሰበቢ ዋቀዮ ዋቅንሳ እሰ ወጅን ቱሬፊ ሰበቢ እን አከ መሌ ጉዳ እሰ ጎዼፍ ሶሎሞን እልም ዳዊት ጀባቴ ሞቱማሳረ ቡሌ።   


2 ኤርገሲስ ሶሎሞን እስራኤሎተ ሁንደት፣ አጀጆተ ኩማት፣ አጀጆተ ዽባት፣ አቦቲ ሙርቲት፣ ሆገንቶተ እስራኤል ሁንደቲፊ ሀንገፎተ አቦቲት ዱበቴ፤  
3 ሰበቢ ዱንካን ወል ገኢ ከን ዋቃ እን ሙሴን ገርብች ዋቀዮ ሱን ገሞጂ ኬሰት ሆጄቴ አች ቱሬፍ ሶሎሞኒፊ ያኢን ጉቱን ገረ እዶ ሰገዳ ከን ጋረራ ከን ግቤኦን ጅሩ ሰና ንዸቀን።  
4 ዳዊትስ ታቦተ ዋቃ ክርያት ዬኣሪሚ ገረ እዶ ቆጴሴፍ ሰናት ንፍዴ፤ እን ዬሩሳሌም ኬሰት ዱንካነ ዻቤፊ ቱሬቲ።  
5 ገሩ እዶን ኣርሳ ከን ቤዘልኤል እልም ኡር፣ እልም ሁር ናሲራ ሆጄቴ ሱን ፉለ ዱንካነ ቁልቁሉ ዋቀዮ ሰና ዱረ ቱሬ፤ ከናፉ ሶሎሞኒፊ ያኢን ሱን አችት ዋቀ ከዸተን።  
6 ሶሎሞንስ ገረ እዶ ኣርሳ ከን ናሲራ ሆጄተሜ ዱንካነ ወል ገኢ ኬሰ ፉለ ዋቀዮ ዱረ ጅሩ ሰናት ኦል በኤ ኣርሳ ጉበሙ 1,000 አችረት ንዽኤሴ።   


7 ዋቅንስ ሀልከን ሰነ ሶሎሞንት ሙልአቴ፣ “ዋን አከ አን ሲፍ ኬኑ ፌቱ ከምዩ ነ ከዸዹ” ጄዼን።   


8 ሶሎሞንሞ አከነ ጄዼ ዋቃፍ ዴብሴ፤ “አት አባኮ ዳዊቲፍ አርጁማ ጉዳ ጎቴ፤ አነስ እዶሳ ቡፍቴ ሞቲ ጎቴርተ።  
9 ኤጋ ያ ዋቀዮ፣ ያ ዋቅ፣ አብዲን አት አባኮ ዳዊቲፍ ኬንቴ ሱን ፊጣን ሃበኡ፤ አት ሰበ አከ ብዮ ለፋ ባይአቱረት ሞቲ ነ ጎቴርታቲ።  
10 አከ አን ሰበ ከነ ሆገኑፍ ኦጉማፊ ቤኩምሰ ናፍ ኬን። ዮ አከስ ተኡ ባቴ ኤኙቱ ሰበኬ ጉዳ ከነ ቡልቹ ደንደአ?”   


11 ዋቅንስ ሶሎሞኒን አከነ ጄዼ፤ “ሰበቢ ወን ኩን ፌዺ ገራኬቲ ተኤ አትስ ቀቤኘ፣ በዻዹማ ዮካን ኡልፍነ ዮካን አከ ዲኖትንኬ ዹመን ህንከዸትኒፊ ሰበቢ አት በረ ዼራ ጅራቹፍ ኡቱ ህንተእን ሰበኮ ከን አን እረት ሞቲ ስ ጎዼ ቡልቹፍ ጄቴ ኦጉማፊ ቤኩምሰ ከዸቴፍ፣  
12 ኦጉማፊ ቤኩምስ ሲፍ ንኬነመ። አን ቀቤኘ፣ በዻዹማፊ ኡልፍነ ሞቶትን ስ ዱራን ቱረን ቶኮዩ ተኩማ ህንቀባትን ዮካን ከን ሞቶትን ሲን ዱባ ቶኮዩ ህንቀባትኔ ሲፍን ኬነ።”   


13 ሶሎሞን ኤርገሲ እዶ ሰገዳ ከን ግቤኦን ኬሳ ሰና፣ ፉለ ዱንካነ ወል ገኢ ዱራ ከኤ ዬሩሳሌም ዸቄ። እንስ እስራኤልረት ሞቲ ተኤ።   


14 ሶሎሞንስ ጋሪወኒፊ ፈርዴን ወልት ንኩፈቴ፤ እንስ ጋሪወን ኩመ ቶኮፊ ዽበ አፉሪፊ ፈርዴን ኩመ ኩዸ ለመ ቀበ ቱሬ፤ እሳን ከኔንስ መጋላወን ጋሪወኒ ኬሳፊ ዬሩሳሌም ኬሰ ኦፍ ብረ ንካአቴ።  
15 ሞትች አከ ሜቲፊ ወርቄን ዬሩሳሌም ኬሰት አኩመ ዸጋ ባይአቱ፣ አከ ሙክን ብርብርሳስ አኩመ ሙኬን ሀርቡ ከኔን ጋረን ጀላት ባይአቱ ንጎዼ።  
16 ፈርዴን ሶሎሞን ግብጢፊ ቀዌዻ ፍደመን፤ ደልደልቶተ ሞቱማቱ ቀዌዻ ገቲ ዬሮቲን እሳን ብቴ።  
17 እሳንስ ጋሪ ቶኮ ሜቲ ሰቅሊ ዽበ ጀኣን፣ ፈርደሞ ሜቲ ሰቅሊ ዽበ ቶኮፊ ሸንተማን ግብጢ ብተኒ ፍደን። አከሱመስ ጋሪወኒፊ ፈርዴን ከኔን ኤርገኒ ሞቶተ ሄቶታቲፊ ሞቶተ ሶርያ ሁንደት ጉርጉሩ ቱረን።    

ቆጲ መነ ቁልቁሉማ እጃሩፍ ጎዸሜ 
 
2፥1‑18 ኩወፈ – 1ሞቶ 5፥1‑16  


1 ሶሎሞንስ አከ መቃ ዋቀዮቲፍ መን ቁልቁሉማ ኦፊ እሳፍሞ መሰራን ሞቱማ እጃረሙ ንአጀጄ።  
2 እንስ ነሞተ በኣ ባተን 70,000 ወረ ጋረንረት ዸጋ ጨብሰን 80,000ፊ ወረ እሳን ቶአተን 3,600 ጉርሜሴ።   


3 ሶሎሞን አከነ ጄዼ ሁራም ሞትቸ ጢሮስት ኤርጋ ከነ ኤርጌ፦  

“አኩመ ዬሮ አከ ዳዊት አባንኮ መነ ኬሰ ጅራቱ እቲን እጃረቱፍ ሙከ ብርብርሳ ኤርግቴፍ ሰነ አናፍስ ሙከ ብርብርሳ ኤርግ።  
4 ኩኖ አን መቃ ዋቀዮ ዋቀኮቲፍ መነ ቁልቁሉማ እጃሬ አከ እሰ ኬሰት እጣን ኡርጋኣን ፉለሳ ዱረት ኣርፈሙፍ፣ አከ ቡዴን ቁልቁሌፈሜ ዬሮ ዬሮት ዽኤፈሙፊ አከ ገነመ ሁንዳፊ ገልገለ ሁንደ፣ ጉዮተ ሰንበታ፣ ጉያ ባቲ ሃራቲፊ ጉያ አያነ ዋቀዮ ዋቀኬኛ ከን ሙርታኤት ኣርሳን ጉበሙ ዽኤፈሙፍ አዳን ባሴሳ ኬኑፍ ያዴረ። ኩንስ እስራኤሊቲፍ ሴረ በረ በራት።   


5 “ሰበቢ ዋቅንኬኘ ዋቆተ ካን ሁንደረ ጉዳ ተኤፍ፣ መን ቁልቁሉማ ከን አን እጃሩፍ ጅሩ ጉዳ ንተአ።  
6 ገሩ ዋን ሰሚወኒፊ ሰሚወን ሰሚ ኦሊዩ እሰ ባቹ ህንደንዴኜፍ ኤኙቱ መነ ቁልቁሉማ እሳፍ እጃሩ ደንደአ? ዮስ እዶ ኣርሳን እት ፉለሳ ዱረት ጉበሙ መሌ መነ ቁልቁሉማ እሳፍ እጃሩፍ አን ኤኙ?   


7 “ከናፉ አከ እን ኦጌዪኮ ከኔን ደንዴቲ ሆጂ ሀርካ ቀበን ወረ አባንኮ ዳዊት ቆጴሴ ወጅን ይሁዳፊ ዬሩሳሌም ኬሳ ሆጄቱፍ ነመ ሆጂ ወርቄቲፊ ሜቲት፣ ሆጂ ናሲቲፊ ሆጂ ስቢላት ሆጂ ክሪ ዲማ ዺልጌቲን፣ ዲማ አከ ዺጋቲፊ ጩቁሊሳት ኦጉማ ቀባቴ ኦጉማ ዋ ሶፉቲን ሌንጅፈሜ ቶኮ ናፍ ኤርግ።   


8 “አከሱመስ ሙከ ጋትራ፣ ሙከ ብርብርሳቲፊ ሙከ ሰንደሊ ልባኖን ኬሳ ናፍ ኤርግ፤ አን አከ ነሞትንኬ ኦጉማ ሙከ ሙሩ ቀበን ቤካቲ። ነሞትንኮስ ነሞተኬ ወጅን ንሆጄቱ፤  
9 ሰበቢ መን ቁልቁሉማ ከን አን እጃሩፍ ጅሩ ጉዳፊ አከ መሌ ሚዸጋ ተኡ ቀቡፍ እሳን ሙከ ሄዱ ና ቆጴሱቲ።  
10 አንስ ገርቦተኬ ወረ ሙከ ሙረኒፍ ዳኩ ቀመዲ ቆሮሲ ኩመ ድግደመ፣ ገርቡ ቆሮሲ ኩመ ድግደመ፣ ዳዺ ወይኒ ባዶሲ ኩመ ድግደማፊ ዘይቲ ኤጄርሳ ባዶሲ ኩመ ድግደመ ነንኬነ።”   


11 ሁራም ሞትች ጢሮስ አከነ ጄዼ ጠለያዻን ሶሎሞኒፍ ዴብሴ፦  

“ዋቀዮ ዋን ሰበሳ ጃለቱፍ ሞቲሳኒ ስ ጎዼ።”   


12 ሁራምስ እቱመ ፉፌ አከነ ጄዼ፦  

“ዋቀዮ ዋቅን እስራኤል እን ሰሚፊ ለፈ ኡሜ ሱን ሃኤብፈሙ! እን ዳዊት ሞትቻፍ እልመ ቤካ ኦጉማፊ ሁበትናን ጉተሜ ከን ዋቀዮፍ መነ ቁልቁሉማ፣ ኦፊሳቲፍሞ መሰራ ሞቱማ እጃሩ ቶኮ ኬኔረ።   


13 “አን ኩኖ ሁራመቢ ነምቸ ኦጉማ ጉዳ ቀቡ ቶኮ ሲፍ ኤርጌረ፤  
14 ሃትሳ ነመ ብየ ዳኒት፤ አባንሳሞ ነመ ብየ ጢሮሲት። እንስ ኦጉማ ሆጂ ወርቄቲፊ ሜቲ፣ ከን ናሲቲፊ ስቢላ፣ ከን ዸጋቲፊ ሙካ፣ አከሱመስ ክሪ ዲማ ዺልጌ፣ ጩቁሊሳ፣ ዲማ አከ ዺጋቲፊ ቁንጬ ተልባ ሀጲቲን ሌንጅፈሜረ። እን ነመ ሆጂ ዋ ሶፉ ጎሰ ሁንዳቲን ኦጉማ ኩፈቴ ከን ከሮረ እት ኬነሜ ከምዩ ራወቹ ደንደኡዸ። እንስ ኦጌዪኬቲፊ ኦጌዪ ጎፍታኮ፣ አባኬ ዳዊት ወጅን ንሆጄተ።   


15 “ከናፉ አመ ጎፍታንኮ ቀመዲፊ ገርቡ፣ ዘይቲ ኤጄርሳቲፊ ዳዺ ወይኒ ከን አብደቺሴ ሰነ ገርቦተሳቲፍ ሃኤርጉ፤  
16 ኑስ ሙከ ስ በርባችሱ ሁንደ ልባኖኒ ሙሬ ወልት ሂኔ ሀመ ዮጴት ገላነረ ገድ ሲፍ ኤርግነ። አትሞ ዬሩሳሌምት ንጌፈተ።”   


17 ሶሎሞን ኤርገ ዳዊት አባንሳ ሰበ ለካኤን ዱበት አለጎተ እስራኤል ኬሰ ጅራተን ሁንደ ንለካኤ፤ ባይእንሳኒስ 153,600 ተኤ።  
18 እንስ እሳን ኬሳ ነመ 70,000 በኣ ባቹት፣ ነመ 80,000 ጋረንረት ዸጋ ጨብሱት ረመዴ፤ ነመ 3,600ሞ አከ እሳን ነሞተ ሆጂ ሆጄቺሰኒፍ እሳንረት ሙዴ።    

ሶሎሞን መነ ቁልቁሉማ እጃሩሳ 
 
3፥1‑14 ኩወፈ – 1ሞቶ 6፥1‑29  


1 ሶሎሞንስ ዬሩሳሌም ኬሰት እዶ ዋቀዮ አባሳ ዳዊትት ሙልአቴት ቱሉ ሞርያረት መነ ቁልቁሉማ ዋቀዮ እጃሩ ጀልቀቤ። እዶን ኩንስ እዶ ዳዊት ኦብዲ ኦርና ነምቸ ጎሰ ዬቡስ ሰናረት ቆጴሴዸ።  
2 እንስ በረ ሞቱማሳ ኬሰ ወጋ አፉረፋት፣ ቡልቲ ለመፋ ጅአ ለመፋት እጃሩ ጀልቀቤ።   


3 ሶሎሞንስ መነ ቁልቁሉማ ዋቃ እጃሩዻፍ ጄዼ ሁንዴ ዼርንሳ አከ ሰፈርቱ ዱሪት ዹንዹመ ጃተመ ተኤ ዹንዹመ ድግደመ በልአቱ ንቡሴ።  
4 ገርዳፎን ፉለ መነ ቁልቁሉማ ዱረ ቱሬስ ለፈረ ዼርን እሰ አኩመ በልእነ መነ ቁልቁሉማት ዹንዹመ ድግደመ፣ ኦል ዼርንሳሞ ዹንዹመ ዽበ ቶኮፊ ድግደመ ቱሬ።  

እንስ ኬሰ መንቻት ወርቄ ቁልቁሉ ኡፍሴ።  
5 ኩታ ጉዳ መነ ሰናትስ ሙከ ብርብርሳ መጠንሴ ወርቄ ቁልቁሉ እት ኡፍሴ፤ ፈኪ ሜጢቲፊ ፎንጫቲንስ ንሚዸግሴ።  
6 መነ ቁልቁሉማ ሰነስ ዸጋወን ገት ጀቤዪቲን ንበሬቼ። ወርቄን እን እት ፈየደሜስ ወርቄ ፈርዋይም ቱሬ።  
7 እንስ ደሬራወን፣ ምችችለወን በልበላ፣ ዻበ መናቲፊ ጩፋወን መነ ቁልቁሉማት ወርቄ ኡፍሴ፤ ኬኘን መና ሰነረትስ ፈኪ ኪሩቤሊ ሶፌ።   


8 እንስ እዶ እዶ ሁንደ ጫላ ቁልቁሉ ተኤ እጃሬ፤ ለፈረ ዼርን እዶ ሰናስ በልእነ መነ ቁልቁሉማቲን ወል ቅጤ ተኤ ዼርንሳ ዹንዹመ ድግደመ፣ በልእንሳሞ ዹንዹመ ድግደመ ቱሬ። ኬሰሳሌ ወርቄ ቁልቁሉ ታላንቲ * ዽበ ጀአ እት ኡፍሴ።  
9 ምስማሮትን ወርቄስ ሰቅሊ ሸንተመ ኡልፋቱ ቱሬ። ኩታወን ኦል ኣነንትስ አከሱመስ ወርቄ ኡፍሴ።   


10 እዶ እዶ ሁንደ ጫላ ቁልቁሉ ተኤ ኬሰት ኪሩቤሊ ለመ ሆጄቺሴ ወርቄ እት ኡፍሴ።  
11 ቆቾን ኪሩቤሊ ለማኒ ወሉመት ዹንዹመ ድግደመ ቱሬ። ቆቾን ኪሩቢ ጀልቀባ ቶክች ዹንዹመ ሸን ዼረቴ ኬኘን መነ ቁልቁሉማ ቱቀ፤ ቆቾንሳ ካንሞ ዹንዹመ ሸን ዼረቴ ቆቾን ኪሩቢ ለመፋ ቱቀ።  
12 አከሱመስ ቆቾን ኪሩቢ ለመፋ እን ቶኮ ዹንዹመ ሸን ዼረቴ ገመ ካኒን ኬኘን መነ ቁልቁሉማ ቱቀ፤ ቆቾንሳ ካንሞ ዹንዹመ ሸን ዼረቴ ቆቾ ኪሩቢ ጀልቀባ ሰና ቱቀ።  
13 ቆቾወን ኪሩቤሊ ከኔኒ ዹንዹመ ድግደሚ ሸን ድሪርፈመን። ኪሩቤሊን ኩኔንስ ፉለሳኒ ገረ ገልመ ጉድቻት ዴብፈተኒ ሚለሳኒቲን ዻበተን።   


14 እንስ ክሪ ብፈ ጩቁሊሳ፣ ዺልጌ፣ ብልዲማፊ ቁንጬ ተልባ ሀጲራ ጎልጋ ሆጄቴ ፈኪ ኪሩቤሊ እሰረት ቶልቼ።   


15 እንስ ፉለ መነ ቁልቁሉማ ዱረት ኡቱባወን ለመ ከኔን ወሉመት ዹንዹመ ሶዶሚ ሸን ዼረተን ቶልቼ፤ ቶኮን ቶኮንሳኒስ ጉቱ ዹንዹመ ሸን ዼረቱ መታራ ቀቡ ቱረን።  
16 ፎንጫ ወል ኬሰ ሎፈሜስ ሆጄቴ መታ ኡቱባወኒረ ካኤ። አከሱመስ ሮማኖተ ዽበ ቶኮ ሆጄቴ ፎንጫ ሰነት ቀብሲሴ።  
17 እንስ ኡቱባወን ሰነ ቶኮ ከራ ክባቲን ካንሞ ከራ ካባቲን ፉለ መነ ቁልቁሉማ ዱረ ዸዻቤ። ኡቱባ ከራ ክባቲን ያኪን ከን ከራ ካባቲንሞ ቦኤዝ ጄዼ ሞጋሴ።    

1 እዶ ኣርሳ ከን ናሲራ ሆጄተሜ ዼርንሳ ዹንዹመ ድግደመ፣ በልእንሳ ዹንዹመ ድግደመ፣ ኦል ዼርንሳሞ ዹንዹመ ኩዸን ተኤ ንቶልቼ።  
2 እንስ ስቢለ በቅፈሜራ ጋኒ ጌንጎ አፋንሳ ቀርቀረ ቶኮ ሀመ ቀርቀረ ካኒት ዹንዹመ ኩዸን በልአቴ ዹንዹመ ሸን ኦል ዼረቱ ቶልቼ፤ ናኖንሳስ ፉኞዻን ሰፈረሜ ዹንዹመ ሶዶመ ተኤ።  
3 ህዺሳ ጀላንስ ዹንዹመ ቶኮ ቶኮረት ፈኪ ኮሮሚ ኩዸን ኩዸንቱ ናኔፈሜ ቱሬ። ኮሮሚን ሱንስ ተሬ ለማን ጋኒ ሰነ ወጅን ወሉመት በቅፈመኒ ሆጄተመን።   


4 ጋንችስ ኮሮሚ ኩዸ ለመ ከኔን እሳን ኬሳ ሰዲ ገረ ካባት፣ ሰዲ ገረ ዽኣት፣ ሰዲ ገረ ክባት፣ ሰዲሞ ገረ በኣት ገረገለንረ ዻበቴ። ጋኒን ሱን ዱግደሳኒረ ዻበቴ ኤጌን ሁንደሳኒ ገረ ወለካት ገረገሌ ቱሬ።  
5 ጋኒን ሱን ሀመ በሩ ሀርካ የበተ ቱሬ፤ ህዺንሳስ አኩመ ህዺ ኩባያ ዮካን ደራራ ሀዳ ፈካተ ቱሬ። እንስ ባዶሲ ኩመ ሰዲ ቀበተ ቱሬ።   


6 እንስ ጫቢ ዽቀትና ኩዸን ቶልቼ ሸን ገመ ክባቲን፣ ሸንሞ ገመ ካባቲን ንካኤ። ምኦን ኣርሳ ጉበሙፍ ፈየደንስ ጫቢወን ከኔን ኬሰት ሚጨሙ ቱሬ፤ ጋንቸ ገሩ ሉቦተቱ ዽቀናዻፍ እት ፈየደመ ቱሬ።   


7 እንስ አኩመ ሴር አጀጁት ባቱወን እብሳ ከኔን ወርቄራ ሆጄተመን ኩዸን ቶልቼ ሸን ከራ ክባቲን፣ ሸንሞ ከራ ካባቲን መነ ቁልቁሉማ ኬሰ ንካኤ።   


8 ምንጃለ ኩዸን ሆጄቴ ሸን ከራ ክባቲን፣ ሸንሞ ከራ ካባቲን መነ ቁልቁሉማ ኬሰ ንካኤ። አከሱመስ ወጪቲ ወርቄ ከን እቲን ዺገ ፈጫሰን ዽበ ቶኮ ንቶልቼ።   


9 እንስ ኦብዲ ሉቦታ፣ ኦብዲ ጉድቻፊ ጩፋወን ኦብዲ ንሆጄቴ፤ ጩፋወን ሰነስ ናሲ እት ኡፍሴ።  
10 ጋንቸስ ከራ ክባቲን ጎሌ ክበ በኣ ኬሰ ንካኤ።   


11 ሁራም ኦኮቴወን፣ ዋን ዳራን እቲን ሀማረሙፊ ጫቢወን እቲን ዺገ ፈጫሰንስ ንቶልቼ።  

ሁራምስ አከሲን ሆጂ መነ ቁልቁሉማ ዋቀዮ ኬሰት ሶሎሞን ሞትቻፍ ሆጄቻ ቱሬ ፍጤ፤ ሆጂን ኩንስ፦   

   
 

12 ኡቱባወን ለማን፤  

ጉቱወን ወጪቲ ፈካተን ከኔን ፊጤ ኡቱባወኒረ ጅረን ለማን፤  

ወንቶተ አከ ግንግልቻ ወል ኬሰ ሎፈመን ለማን ጉቱወን ወጪቲ ፈካተኒ ፊጤ ኡቱባወኒረ ጅረን ሰነ ለማን ሚዸግሰን፤   


13 ወንቶተ አከ ግንግልቻ ወል ኬሰ ሎፈመን ለማን ሰናፍስ ሮማኖተ ዽበ አፉር፣ ቶኮ ቶኮ ወንቶተ ሰናቲፍ ሮማኖተ ተሬ ለማ ወጪቲወን ለማን ጉቱወኒ ከኔን ፊጤ ኡቱባወኒራ ሰነ ንሚዸግሰን፤   


14 ባቱወን ጫቢሳኒ ወጅን፤   


15 ጋንቺፊ ኮሮሚን ሎኒ ኩዸ ለማን እሰ ጀላን ጅሩ፤   


16 ኦኮቴ፣ ዋን እቲን ዳራ ሀማረን፣ ቀብዱ ፎኒቲፊ ምኦተ አከና ሁንደ።  

   
 
ምእ ሁራም-አቢን መነ ቁልቁሉማ ዋቀዮቲፍ ጄዼ ሶሎሞን ሞትቻፍ ሆጄቴ ሁንድኑ ናሲ ጩሉሉቅፈሜራ ሆጄተሜ።  
17 ሞትችስ ምኦተ ከኔን ድሬ ዮርዳኖስት እዶ ሱጴ ከን ሱኮቲፊ ዛሬታን ግዱ ጅሩት በቅሲሴ ሆጄቺሴ።  
18 ሶሎሞንስ ምኦተ ከኔን ሁንደ ባይእናን ሆጄቺሴ፤ ኡልፍን ናሲስ ሀመም አከ ተኤ ህንቤከምኔ።   


19 አከሱመስ ሶሎሞን ምኦተ መነ ቁልቁሉማ ዋቀዮ ኬሰ ጅረን ሁንደ ንሆጄቺሴ፤ እሳንስ፦  

   
 
እዶ ኣርሳ ከን ወርቄራ ሆጄተሜ፤  

ምንጃለ ቡዴን እላልቻረ ቱሬ፤   


20 ባቱወን እብሳ ከኔን ወርቄ ቁልቁሉራ ሆጄተመኒፊ እብሳወንሳኒ፤ እብሳወን ኩኔንስ አከ አኩመ ሴራት ፉለ እዶ ቁልቁሉ ዱረት እብሰኒፍ ቶልፈመን፤   


21 ደራረወን፣ እብሳወኒፊ ቀብዱወን ወርቄ ቁልቁሉራ ሆጄተመን፤   


22 ዋን እቲን እብሳራ ዳራ ዸዸአን፣ ወጪቲወን እቲን ዺገ ፈጫሰን፣ ጫቢወኒፊ ቆዳ እጣና ወርቄ ቁልቁሉራ ሆጄተመን፤ አከሱመስ ጩፋወን መነ ቁልቁሉማ ጩፋወን ገረ ኬሳ ከኔን እዶ እዶ ሁንደ ጫላ ቁልቁሉቲፊ ጩፋወን ገልመ ጉድቻ ከኔን ወርቄራ ሆጄተመን።   

1 ሶሎሞን ዮሙ ሆጂን እን መነ ቁልቁሉማ ዋቀዮቲፍ ሆጄቴ ሁንድ ራወተሜት ምኦተ አባንሳ ዳዊት ዋቃፍ አዳን ባሴ ጄቹንስ ሜቲ፣ ወርቄፊ ምኦተ ሁንደ ፍዴ መንኩሰ መነ ቁልቁሉማ ዋቀዮ ኬሰ ካኤ።   

ታቦትን ገረ መነ ቁልቁሉማት ፍደሜ 
 
5፥2–6፥11 ኩወፈ – 1ሞቶ 8፥1‑21  


2 ኤርገሲ ሶሎሞን ጥዮን መጋላ ዳዊትራ ታቦተ ከኩ ዋቀዮ ኦል ፍችሲሱዻፍ ጄዼ ማንጉዶተ እስራኤል፣ አቦቲ ጎሶታ ሁንዳፊ ሀንገፎተ ማቲወን እስራኤል ዬሩሳሌምት ወልት ዋሜ።  
3 እስራኤሎን ሁንድኑስ ጅአ ቶርበፋ ኬሰ ዬሮ አያናት ሞትቸ ብረት ወልት ቀበመን።   


4 ዮሙ ማንጉዶትን እስራኤል ሁንድ አች ገአንት ሌዎትን ታቦትቸ ኦል ፉዸን፤  
5 እሳንስ ታቦተ ሰነ፣ ዱንካነ ወል ገኢቲፊ ምኦተ ቁልቁሌፈመን ከኔን ዱንካንቸ ኬሰ ቱረን ሁንደ ንፍደን። ሌዎትን ሉቦተ ተአንስ ባተኒ ኦል እሳን ፍደን፤  
6 ሶሎሞን ሞትቺፊ ወልዳን እስራኤል ከን እሰ ብረት ወልት ቀበመን ጉቱን ሆሎታፊ ሎን አከ መሌ ባይአተኒ ገልሜሱፊ ለካኡን ህንደንደአምኔ ኣርሳ ዽኤሳ እሰ ወጅን ፉለ ታቦታ ዱረ ቱረን።   


7 ሉቦትንስ ኤርገሲ ታቦተ ከኩ ዋቀዮ ሰነ እዶሳ ገረ ኩታ ቁልቁልቸ መነ ቁልቁሉማ ኬሳ ጄቹንስ እዶ እዶ ሁንደ ጫላ ቁልቁሉ ተኤ ሰነት ኦል ገልቸኒ ቆቾ ኪሩቤሊ ጀለ ካአን።  
8 ኪሩቤሊንስ እዶ ታቦትቻረት ቆቾወንሳኒ በበልእሰኒ ታቦትቻፊ ደንቀራወን እቲን ታቦተ ባተን ንሀጉገን።  
9 ደንቀራወን ኩኔን ዋን አከ መሌ ዼዼረተኒፍ ፊጤንሳኒ ታቦትቸ ብራ ዼዼረቴ ፉለ እዶ ቁልቁሉ ገረ ኬሳ ጅሩ ሰና ዱራ ንሙልአቱ ቱሬ፤ ገሩ እዶ ቁልቁሉ ሰና አለት ህንሙልአተን ቱሬ፤ ደንቀራወን ኩኔን ሀመ ሀርኣትሌ አቹመ ጅሩ።  
10 ታቦተ ሰነ ኬሰ ገበቴወን ከኔን ሙሴን ኮሬብት፣ እዶ ዋቀዮ ኤርገ እስራኤሎን ግብጢ በአኒ ቦዴ እት እሳን ወጅን ከኩ ሴኔ ሰነት እሰ ኬሰ ካኤ ለማን መሌ ወን ቶኮዩ ህንቱሬ።   


11 ሉቦትንስ እዶ ቁልቁሉ ሰና ንበአን። ሉቦትን አች ቱረን ሁንድኑ ዮ ደበሬን ከንሳኒ ተኡ ባቴዩ ኦፍ ቁልቁሌሰኒ ቱረን።  
12 ሌዎትን ፋርፈቶተ ቱረን ጄቹንስ አሳፍ፣ ሄማን፣ ዬዱቱን፣ እልማንሳኒቲፊ ፍሮንሳኒ ወያ ሀጲ ቁንጬ ተልባራ ሆጄተሜ ኡፈተኒ እዶ ኣርሳ ብረ ከራ በአ ቢፍቱቲን ዻበተኒ ክልሌ ክልልቻ፣ በገናፊ ክራረ ተጰቻ ቱረን። ሉቦትን 120 ከኔን መለከተ አፉፈን እሳን ወጅን ቱረን።  
13 ወር መለከተ አፉፈኒፊ ፋርፈቶትን ዋቀዮን ሌልሱፊ ገለቴፈቹዻፍ ጄዸኒ አኩመ ነመ ቶኮት ወሊ ገለኒ ሰገሌሳኒ ቶኮ ጎዸተን። እሳንስ መለከተት፣ ክልሌፊ ምኦተ ፋርፈትና ብራት ፈየደመኒ ሰገሌሳኒ ኦል ፉዸተኒ ዋቀዮን ገለቴፈቹዻን፦  

“እን ጋሪዸ፤  

ጃለልሳስ በረ በራን ንጅራተ”  

ጄዸኒ ፋርፈተን።  

ኤርገሲስ መን ቁልቁሉማ ዋቀዮ ዱሜሳን ንጉተሜ፤  
14 ሉቦትንስ ሰበቢ ዱሜሰ ሰናቲፍ ሆጂሳኒ ሆጄቹ ህንደንዴኜ፤ ኡልፍን ዋቀዮ መነ ቁልቁሉማ ዋቃ ጉቴ ቱሬቲ።    

 6


1 ኤርገሲ ሶሎሞን አከነ ጄዼ፤ “ዋቀዮ አከ ዱሜሰ ዱከናኣ ኬሰ ጅራቱ ዱበቴረ፤  
2 አን መነ ቁልቁሉማ ጉዳ፣ እዶ አት በረ በራን ጅራቱ ሲፍ እጃሬረ።”   


3 ኡቱመ ወልዳን እስራኤል ጉቱን አች ዻበቱ ሞትች ኦፍራ ገረገሌ እሳን ኤብሴ።  
4 እንስ አከነ ጄዼ፦  

“ዋቀዮ ዋቅን እስራኤል እን ዋን አፋን ኦፊሳቲን አባኮ ዳዊቲፍ ዋዳ ገሌ ሰነ ሀርኩመ ኦፊሳቲን ጉቴ ሱን ሃኤብፈሙ። እንስ አከነ ጄዼ ቱሬቲ፤  
5 ‘አን ጋፈን ሰበኮ ግብጢ ባሴ ጀልቀቤ አከ መቃንኮ አች ጅራቱፍ ጄዼ መነ ቁልቁሉማ እት እጃርስፈቹፍ ጎሶተ እስራኤል ከምዩ ኬሰት መጋላ ቶኮሌ ህንፍለትኔ፣ ዮካን አከ እን ቡልቻ ሰበኮ እስራኤል ተኡፍ ነመ ቶኮሌ ህንፍለትኔ።  
6 አመ ገሩ አከ መቃንኮ አች ጅራቱፍ ዬሩሳሌምን ፍለዼረ፤ አከ እን ሰበኮ እስራኤልን ቡልቹፍስ ዳዊትን ፍለዼረ።’   


7 “ዳዊት አባንኮ መቃ ዋቀዮ ዋቀ እስራኤሊፍ መነ ቁልቁሉማ እጃሩፍ ገራሳቲ ያደ ቀበ ቱሬ።  
8 ዋቀዮ ገሩ አባኮ ዳዊቲን አከነ ጄዼ፤ ‘ዋን መነ ቁልቁሉማ መቃኮቲፍ እጃሩን ያደኬ ኬሰ ጅሩፍ፣ አት ያደ ከነ ገራዻ ቀባቹንኬ ጋሪዸ።  
9 ተኡስ ነምን መነ ቁልቁሉማ ናፍ እጃሩ ስእ ምት፤ ገሩ እልመኬ፣ እሱመ ፎንኬቲፊ ዺገኬ ተኤቱ እጃረ፤ ነምን መነ ቁልቁሉማ መቃኮቲፍ እጃሩ እሰ።’   


10 “ዋቀዮ ዋዳ ገሌ ሰነ ኤጌረ፤ አኩመ ዋቀዮ ዋዳ ገሌ ሰነ አን አመ እዶ አባኮ ዳዊት ቡኤ ቴሶ እስራኤልራ ታኤን ጅረ፤ መቃ ዋቀዮ ዋቀ እስራኤሊፍስ መነ ቁልቁሉማ እጃሬረ።  
11 አንስ አች ኬሰ ታቦተ ካኤረ፤ ታቦተ ሰነ ኬሰሞ ከኩ ዋቀዮ ከን እን ሰበ እስራኤል ወጅን ገሌቱ ጅረ።”   

ከዸትና ሶሎሞን 
 
6፥12‑40 ኩወፈ – 1ሞቶ 8፥22‑53  

6፥41‑42 ኩወፈ – ፋር 132፥8‑10  


12 ሶሎሞን እዶ ኣርሳ ዋቀዮ ዱረት ፉለ ጉቱማ ወልዳ እስራኤል ዱረ ዻበቴ ሀርከሳ ንበልእሴ።  
13 ወልተጂ ዹንዹመ ሸን ለፈረ ዼረቱ፣ ከን ዹንዹመ ሸን በልአቴ ዹንዹመ ሰዲ ኦል ዼረቱ ቶኮስ ናሲራ ሆጄቴ ወለካ ኦብዲ ንዻቤ፤ እንስ ወልተጂ ሰነረ ዻበቴ ፉለ ጉቱማ ወልዳ እስራኤል ዱረት ጅልቤንፈቴ ሀርከሳ ገረ ሰሚት ኦል ንበልእሴ።  
14 አከነስ ጄዼ፦  

“ያ ዋቀዮ ዋቀ እስራኤል፣ ዋቅን አከኬቲ ኦል ሰሚ ኬሰ ዮካን ገድ ለፈረ ህንጅሩ፤ አት ገርቦተኬ ወረ ገራ ጉቱዻን ከራኬረ ዴመኒፍ ከኩፊ ጃለለኬ ከን ህንጌደረምኔ ሰነ ንኤግደ።  
15 አት ዋዳ ገርብቸኬ አባኮ ዳዊቲፍ ገልቴ ሰነ ኤግዴርተ፤ አት አፋኑመኬቲን ዋዳ ገልቴ አኩመ ሀርአ ተኤ ጅሩ ከነ ሀርከኬቲን ፊጣን ባፍቴርተ።   


16 “አመስ ያ ዋቀዮ ዋቀ እስራኤል፣ አት ዋን ገርብቸኬ አባኮ ዳዊቲን፣ ‘ዮ እልማንኬ አኩመ አት ጎቴ ሰነ ዋን ሆጄተን ሁንደ ኬሰት ኦፍ ኤገቻ፣ አኩመ ሴረኮት ፉለኮ ዱረ ዴዴብአን፣ አት ነመ ፉለኮ ዱረ ቴሶ እስራኤልራ ታኡ ጎንኩማ ህንዸብዱ’ ጄቴ አብደቺፍቴ ሰነ ኤጊፍ።  
17 ከናፉ አመ ያ ዋቀዮ ዋቀ እስራኤል፣ ዱቢን አት ገርብቸኬ ዳዊቲፍ ዋዳ ገልቴ ሱን ሃምርከናኡ።   


18 “ገሩ ዹጉማን ዋቅን ነመ ወጅን ለፈረ ንጅራታ? ሰሚወን፣ ሰሚወን ሰሚ ኦሊዩ ስ ባቹ ህንደንደአን። ዮስ መን ቁልቁሉማ ከን አን እጃሬ ኩን ሀመም ሃጥናቱ ሬ!  
19 ተኡስ ያ ዋቀዮ ዋቀኮ፣ ከዸትናፊ ዋመተ ገርብችኬ አራረ በርባዱፍ ዽኤሱፍ ጉረ ኬን። እያፊ ከዸትና ገርብችኬ ፉለኬ ዱረት ዽኤሱሌ ዸገእ።  
20 እጅኬስ ሀልከኒፊ ጉያ ገረ መነ ቁልቁሉማ ከና ገረ እዶ አት አከ መቃኬ አች ካአቱ ዱበቴ ሰና ሃእላሉ። ከዸትና ገርብችኬ ገረ እዶ ከናት ፉለ ዴብፈቴ ከዸቱሌ ዸገእ።  
21 ዮሙ እሳን ገረ እዶ ከናት ፉለ ዴብፈተኒ ከዸተንት ዋመተ ገርብቸኬቲፊ ከን ሰበኬ እስራኤል ዸገእ። ሰሚ ኬሳ፣ እዶ ጅሬኘኬቲቲ ዸገእ፤ ዮሙ ዸጌሱትስ ዺፈመ ጎዽ።   


22 “ዮ ነምን ቶኮ ኦላ ኦፊሳት ደበ ሆጄቴ አከ ከከቱ ጋፈተሜ፣ እንስ ዹፌ መነ ቁልቁሉማ ከነ ኬሰት፣ ፉለ እዶ ኣርሳኬቲ ዱረት ከከቴ፣  
23 አት ሰሚራ ዸገኢቲ ገርቦተኬ ግዱት ተርካንፊ ፉዸዹ። ነመ የከ ቀቡ፣ የከሳ መቱመሳት ዴብስቴ ገቲሳ ኬኑፊዻን፣ ነመ ቀጄላሞ አኩመ ቀጄሉማሳት እሳፍ ፈልሙዻን ገርቦተኬ ግዱት ሙርቲ ኬን።   


24 “ዮ ሰብንኬ እስራኤል ሰበቢ ጩቡ ስት ሆጄቴፍ ዲናን ሞአተሙት፣ ዮ እን ዴብኤ መቃኬቲፍ ኡልፍነ ኬኔ መነ ቁልቁሉማ ከነ ኬሰት ስ ዱረት ከዸቴ ስ ዋመቱት፣  
25 ሰሚራ ዸገኢቲ ጩቡ ሰበኬ እስራኤል ዺሲፍ፤ ብየሳኒፊ አቦቲሳኒቲፍ ኬንቴ ሰነትስ ዴብሲ እሳን ገልች።   


26 “ዮ ሰበቢ ሰብንኬ ጩቡ ስት ሆጄቴፍ ሰሚወን ጩፈመኒ ቦካን ዸበሜ፣ ዮ እሳን ሰበቢ አት እሳን አደብዴፍ እዶ ከነት ፉለ ዴብፈተኒ መቃኬ ኡልፌሰኒ ጩቡሳኒራ ዴብአን፣  
27 አት ሰሚራ ዸገኢቲ ጩቡ ገርቦተኬ፣ ሰበኬ እስራኤል ዺሲፍ። ከራ ቀጄላ እሳን ጅራቹ ቀበን እሳን በርሲስ፤ ብየ ዻለ ጎቴ ሰበኬቲፍ ኬንቴረትስ ቦካ ሮብስ።   


28 “ዮሙ ቤል ዮካን ዸእች ዮካን ዋጊን ዮካን አዋሮን ዮካን ሀዋንስን ዮካን ኮሮጵስን ብየት ዹፉት፣ ዮካን ዮሙ መጋላወን ብየሳኒ ከምዩ ኬሰት ዲኖትን እሳን መርሰንት፣ ዮካን ዮሙ በላን ዮካን ዹኩብን ከምዩ ዹፉት፣  
29 ዮ ሰብንኬ እስራኤል ረክናፊ ዹኩቢ ኦፊሳ ቤኬ እሳን ኬሳ ኤኙዩ ገረ መነ ቁልቁሉማ ከናት ሀርከሳ በልእሴ ከዸትና ዮካን ዋመተ ዽኤሴ፣  
30 አት ሰሚራ፣ እዶ ጅሬኘኬቲቲ ዸገእ። ዺፈመ ጎዺፍ፤ ስ ቆፈቱ ገራ ነማ ቤካቲ፣ አት ሰበቢ ገራሳ ቤክቱፍ ቶኮ ቶኮ ነማቲፍ አኩመ ሆጂሳ ሁንዳት ዋን እሳፍ መሉ ኬን፤  
31 ዮ አከሲ እሳን በረ ብየ አት አቦቲኬኛፍ ኬንቴ ኬሰ ጅራተን ሁንደ ስ ሶዳተኒ ከራኬረ ንዴሙ።   


32 “አከሱመስ ነመ ኦርማ ከን ሰበኬ እስራኤል ህንተእን ከን መቃኬ ጉድቻፍ፣ ሀርከኬ ጀባፊ እሬኬ ከን ድሪርፈሜ ሰናቲፍ ጄዼ ብየ ፈጎቲ ዹፌ፣ ዮ እን ዹፌ ፉለሳ ገረ መነ ቁልቁሉማ ከናት ዴብፈቴ ከዸቴ፣  
33 አት ሰሚራ፣ እዶ ጅሬኘኬቲቲ ዸገእ። አከ ሰቦትን አዱኛ ሁንድኑ አኩመ ሰበኬ እስራኤል ሰነ መቃኬ ቤከኒ ስ ሶዳተኒፊ አከ እሳን አከ መን አን እጃሬ ኩን መቃኬቲን ዋመሙሌ ቤከኒፍ ጄዺ ዋን ነምን ኦርማ ሱን ስ ከዸቱ ሁንደ ጎዺፍ።   


34 “ዮሙ ሰብንኬ ዲኖተሳ ሎሉፍ ጄዼ ገረ አት እት እሰ ኤርግቱ ከምዩ ዱሉት፣ ዮ እን ገረ መጋላ አት ፍለቴፊ ገረ መነ ቁልቁሉማ ከን አን መቃኬቲፍ እጃሬ ከናት ፉለ ዴብፈቴ ስ ከዸቴ፣  
35 አት ሰሚራ ከዸትናሳቲፊ ዋመተሳ ዸገኢቲ ዽመሳ እሳፍ ራወዹ።   


36 “ዋን ነምን ጩቡ ህንሆጄትኔ ቶኮዩ ህንጅሬፍ ዮሙ እሳን ጩቡ ስት ሆጄተንት አት እሳንት ኣርቴ ዲነ እሳን ቦጅኤ ብየ ፈጎት ዮካን ዽኦት እሳን ጌሱት ደበርስቴ እሳን ኬንተ፤  
37 ዮ እሳን ብየ ቦጁዻን እት ጌፈመንት ጋበኒ ቀልቢ ጌደረተኒ፣ ‘ኑ ጩቡ ሆጄትኔረ፤ በሌስኔረ፤ ዋን ሀማስ ሆጄትኔረ’ ጄዸኒ ብየ ቦጁሳኒ ኬሰት ስ ከዸተን፣  
38 ዮ እሳን ብየ ቦጁዻን እት ጌፈመን ሰነ ኬሰት ገራፊ ሉቡሳኒ ጉቱዻን ገረኬት ዴብአኒ፣ ገረ ብየ አት አቦቲሳኒቲፍ ኬንቴት፣ ገረ መጋላ አት ፍለቴፊ ገረ መነ ቁልቁሉማ ከን አን መቃኬቲፍ እጃሬ ሰናት ፉለ ዴብፈተኒ ስ ከዸተን፣  
39 አት ሰሚራ፣ እዶ ጅሬኘኬቲቲ ከዸትናፊ ዋመተሳኒ ዸገኢቲ ዽመሳኒ እሳኒፍ ራወዹ። ሰበኬ ከን ጩቡ ስት ሆጄቴፍስ ዺፈመ ጎዽ።   


40 “አመስ ያ ዋቀኮ ከዸትና እዶ ከነት ዽኣቱ እጅኬ ሃአርጉ፤ ጉርኬስ ሃዸገኡ።   


41 “ከናፉ ያ ዋቀዮ፣ ያ ዋቅ፣   

ከኢቲ ገረ እዶ ቦቆናኬቲ ኮቱ፤ አቲፊ ታቦትን ጀብነኬቲስ ኮታ።  

ያ ዋቀዮ፣ ያ ዋቅ፣ ሉቦትንኬ ፈይነ ሃኡፈተን፤  

ቁልቁሎትንኬስ ጋሩማኬት ሃገመደን።  


42 ያ ዋቀዮ፣ ጎፍታ፣ አት ድበማኬ ህንገትን፤   

ጃለለ ጉዳ አት ገርብቸኬ ዳዊትን አብደቺፍቴ ሰነሌ ያደዹ።”   

መን ቁልቁሉማ ኤብፈሜ 
 
7፥1‑10 ኩወፈ – 1ሞቶ 8፥62‑66  


1 ዮሙ ሶሎሞን ከዸትናሳ ፍጠቴት እብድ ሰሚዻ ገድ ቡኤ ኣርሳ ጉበሙፊ ኣርሳወን ብራ ኛቴ ፍጤ፤ ኡልፍን ዋቀዮስ መነ ቁልቁሉማ ጉቴ።  
2 ሰበቢ ኡልፍን ዋቀዮ መነ ቁልቁሉማ ጉቴፍ ሉቦትን መነ ቁልቁሉማ ዋቀዮ ሴኑ ህንደንዴኜ።  
3 እስራኤሎን ሁንድ ዮሙ እብደ ሰሚዻ ገድ ቡኡፊ ኡልፍነ ዋቀዮ መነ ቁልቁሉማረት አርገንት ቀርቀረ ከራረት ጅልቤንፈተኒ አዳን ለፈት ጎምብፈሙዻን ሰገደን፤ አከነ ጄዸኒስ ዋቀዮን ገለቴፈተን፦  

“እን ጋሪዸ፤  

ጃለልሳስ በረ በራን ጅራተ።”   


4 ኤርገሲ ሞትቺፊ ሰብን ሁንድ ፉለ ዋቀዮ ዱረት ኣርሳ ዽኤሰን።  
5 ሶሎሞን ሞትችስ ሎን ኩመ ድግደሚ ለመ፣ ሆሎታፊ ሬኦተ ኩመ ዽበ ቶኮፊ ድግደመ ኣርሳ ዽኤሴ፤ አከሲን ሞትቺፊ ነሞትን ሁንድ መነ ቁልቁሉማ ዋቃ ኤብሰን።  
6 ሉቦትን አኩመ ሌዎትን ምኦተ ፋርፈትና ዋቀዮ ከኔን ዳዊት ሞትች እቲን ዋቀዮን ጀጀቹዻፍ ቶልቼ ከኔን ዬሮ እን፣ “ጃለልሳ በረ በራን ንጅራተ” ጄዼ ገለቴፈቱት ፈየደን ሰነ ሀርከት ቀበተኒ ዻበን። ሉቦትንስ ፉሌ ሌዎታ ዻበተኒ መለከተሳኒ አፉፈን፤ እስራኤሎን ሁንድስ ዸዻበቻ ቱረን።   


7 ሶሎሞንስ እዶ ወለካ ኦብዲ ፉለ መነ ቁልቁሉማ ዋቀዮ ዱረ ጅሩ ሰና ዋቃፍ አዳን ንባሴ፤ እን ሰበቢ እዶን ኣርሳ ከን እን ናሲራ ሆጄቴ ቱሬ ሱን ኣርሳ ጉበሙ፣ ኬና ምዻኒፊ ጮመ ባቹ ህንደንደእኒፍ ኣርሳ ጉበሙፊ ጮመ ኣርሳ ነጋ ሰነ አቹመት ንዽኤሴ።   


8 ከናፉ ሶሎሞን ዬሮ ሰነት ቡልቲ ቶርባፍ እስራኤሎተ እሰ ወጅን ቱረን ሁንደ ወጅን ጄቹንስ ወልዳ ጉድቸ መልካ ሌቦ ሀማቲ ጀልቀቤ ሀመ ለገ ግብጥት ወልት ቀበሜ ወጅን አያነ አያኔፈቴ።  
9 እሳንስ ሰበቢ ቡልቲ ቶርበ አያነ ኤበ እዶ ኣርሳ አያኔፈተኒ ቡልቲ ቶርበሞ እቱመ ፉፈኒ አያነ ዳሲ አያኔፈተኒፍ ቡልቲ ሰዴተፋት ወል ገኢ ጉዳ ቶኮ ንጎዸተን።  
10 ሶሎሞንስ ጉያ ድግደሚ ሰደፋ ጅአ ቶርበፋት አከ እሳን መነሳኒት ገለኒፍ ነሞተ ገድ ዺሴ፤ እሳንስ ሰበቢ ዋቀዮ ዳዊቲፍ፣ ሶሎሞኒፊ ሰበሳ እስራኤሊፍ ዋን ጋሪ ጎዼፍ ገራሳኒት ገመደኒ ንእልልቸን።   

ዋቀዮ ሶሎሞንት ሙልአቴ 
 
7፥11‑22 ኩወፈ – 1ሞቶ 9፥1‑9  


11 ዮሙ ሶሎሞን መነ ቁልቁሉማ ዋቀዮቲፊ መሰራ ሞቱማ ፍጤ ዋን መነ ቁልቁሉማ ዋቀዮቲፊ መሰራ ኦፊሳ ኬሰት ሆጄቹ በርባዴ ሁንደ ራወቴት፣  
12 ዋቀዮስ ሀልከኒን እሰት ሙልአቴ አከነ ጄዼን፦  

“አን ከዸትናኬ ዸገኤረ፤ እዶ ከነሌ መነ ቁልቁሉማ ከን ኣርሳን እት ዽኤፈሙ ጎዼ ኦፊኮቲፍ ፍለዼረ።   


13 “አን ዮሙን አከ ቦካን ህንሮብኔፍ ሰሚ ጩፉት ዮካን አከ እን ለፈ በሌሱፍ ሀዋንሰ ኤርጉት ዮካን አን ዮሙን ሰበኮት ዸእቸ ኤርጉት፣  
14 ዮ ሰብንኮ ከን መቃኮቲን ዋመሙ ገድ ኦፍ ቀቤ ነ ከዸቴ፣ ዮ እን ፉለኮ በርባዴ ከራሳ ሀማ ሰነራ ዴብኤ፣ አን ሰሚራ ዸገኤ ጩቡሳ ዺሴፊ ብየሳ ነንፈይሰ።  
15 አመስ ከዸትና እዶ ከነት ዽኣቱፍ እጅኮ ንበነመ፤ ጉርኮስ ንዸገአ።  
16 አን አከ መቃንኮ በረ በራን አች ጅራቱፍ መነ ቁልቁሉማ ከነ ፍለዼ ኤብሴረ። እጅኮፊ ገራንኮ ዬሮ ሁንደ አቹመ ጅረ።   


17 “ዮ አት አኩመ ዳዊት አባንኬ ጎዼ ሰነ ፉለኮ ዱረ ዴምቴ ዋን አን አጀጄ ሁንደ ሆጄቴ፣ ዮ ቀጄልቸወኒፊ ሴረወንኮ ኤግዴ፣  
18 አን አኩመን ዬሮ፣ ‘አት ነመ እስራኤልን ቡልቹ ህንዸብዱ’ ጄዼ አባኬ ዳዊት ወጅን ከኩ ገሌ ሰነ ቴሶ ሞቱማኬቲ ጀቤሴ ነንዻበ።   


19 “ገሩ ዮ እስን ዱበት ገረገልተኒ ሴራፊ አጀጀ አን እስኒ ኬኔ ሰነራ ገረ ዋቆተ ብራ ተጃጅሉፊ እሳን ዋቄፈቹ ዸቅጠን፣  
20 አን ብየኮ ከነን እሳኒፍ ኬኔ ኬሳ እስራኤልን ነንቡቅሰ፤ መነ ቁልቁሉማ ከነን መቃኮቲፍ ቁልቁሌሴ ከነሌ ነንበልፈ፤ ሰቦተ ሁንደ ብረትስ ዋን ኮልፋቲፊ ዋን ቆሳ እሰ ነንጎዸ።  
21 መን ቁልቁሉማ ኩንስ ቱላ ዋን ዲገሜ ተአ። ነምን አቺን ደርቡ ሁንድስ፣ ‘ዋቀዮ ማሊፍ ብየ ከናፊ መነ ቁልቁሉማ ከነት ዋን አከሲ ሆጄቴ?’ ጄዼ እት ቆሰ።  
22 ነሞትንስ፣ ‘ሰበቢን እን በላ ከነ ሁንደ እሳንት ፍዴፍ ዋን እሳን ዋቀዮ ዋቀ አቦቲሳኒ ከን ግብጢ እሳን ባሴ ሰነ ዺሰኒ፣ ዋቆተ ብራ ሀመተኒ፣ እሳንን ዋቄፈተኒ ተጃጅለኒፍ’ ጄዸኒ ንዴብሱ።”    

ሆጂወን ብራ ከኔን ሶሎሞን ሆጄቴ 
 
8፥1‑18 ኩወፈ – 1ሞቶ 9፥10‑28  


1 ዹመ ወጋ ድግደማት ዬሮ እት ሶሎሞን መነ ቁልቁሉማ ዋቀዮቲፊ መነ ኦፊሳ እጃሬት፣  
2 ሶሎሞን ገንዶተ ሁራም እሳፍ ኬኔ ቱሬ ሰነ ሃሮምሴ እጃሬ እስራኤሎተ አች ኬሰ ንቁበቺሴ።  
3 ኤርገሲሞ ሶሎሞን ሀማት ዞባት ዱሌ እሼ ንቀበቴ።  
4 አከሱመስ ገሞጂ ኬሰት ተድሞሪፊ መጋላወን ዋ እት ኩሰን ከኔን ዱራን ሀማትት እጃሬ ቱሬ ሁንደ ንእጃሬ።  
5 ቤት ሆሮን ኦሊቲፊ ቤት ሆሮን ገዲ መጋላወን ደአትኖ ጎዼ ደላ ዸጋ፣ በልበለወኒፊ ደንቀራወን እቲን ጩፈን እት ቶልቼ፤  
6 ከነ መሌስ ባእላቲፊ መጋላወንሳ ከኔን ዋ እት ኩሰን ሁንደ፣ መጋላወን ጋሪወንሳቲፊ መጋላወን ፈርዴንሳ ሁንደ፣ ዋኑመ ዬሩሳሌምት፣ ልባኖንቲፊ ብየ ቡልቹ ሁንደ ኬሰት እጃሩ በርባዴ ሁንዱማ ንእጃሬ።   


7 አመስ ነሞተ እስራኤሎተ ህንተእን ጄቹንስ ሄቶተ፣ አሞሮተ፣ ፌርዞተ፣ ሂዎታፊ ዬቡሶተ ጀላ ሀፈንቱ ጅረ።  
8 ሶሎሞንስ ሰኚወን ነሞተ ከኔን ሁንዳ ወረ ብየቲ ኬሰት ሀፈን ከኔን እስራኤሎን ህንበርበዴስን ሰነ አኩመ ሀመ ሀርኣትሌ ጅሩ ከነ አከ እሳን ሆጂ ገርቡማ ሆጄተኒፍ ድርቅሲሴ።  
9 ሶሎሞን ገሩ ሆጂሳቲፍ ጄዼ እስራኤሎተ ህንገርቦምስኔ፤ እሳን ሎልቶተሳ፣ አቦቲ ዱላ፣ አጀጁወን ጋሪወኒፊ አቦቲ ፈርዳሳ ቱረን።  
10 እሳን አከሱመስ ቆንዳልቶተ ሶሎሞን ሞትቻ ከኔን ነመ ሆጄቺሰን ዽበ ለማፊ ሸንተመን ኬሳ ቆንዳልቶተ ሀንገፎተ ቱረን።   


11 ሶሎሞንስ፣ “ሰበቢ እዶን ታቦትን ዋቀዮ ሴኔ ሁንድ ቁልቁሉ ተኤፍ፣ ኒቲንኮ መሰራ ሞቱማ ዳዊት ሞትቸ እስራኤል ኬሰ ጅራቹ ህንቀብዱ” ጄዼ እንተለ ፈረኦን ሰነ መጋላ ዳዊት ኬሳ ባሴ ገረ መነ እሼፍ እጃሬ ሰናት ንፍዴ።   


12 ሶሎሞን እዶ ኣርሳ ከን ገርዳፎ መነ ቁልቁሉማ ዋቀዮ ዱረት እጃሬ ሰነረት ኣርሳ ጉበሙ ዋቀዮፍ ንዽኤሴ፤  
13 ከነስ አኩመ ሴረ ዋኤ ኣርሳ ከን ጉያ ጉያ ከን ሙሴን ሰንበታፍ፣ አያነ ባቲ ሃራፊ አያኖተ ወጋ ኬሳ ሰደኒፍ ጄቹንስ አያነ መጥኖ፣ አያነ ቶርበኖታፊ አያነ ዳሲፍ ኬኔ ሰናት ንዽኤሴ።  
14 እንስ አኩመ ሴረ አባሳ ዳዊትት ገሬወን ሉቦታ ሆጂሳኒት፣ ሌዎተሞ አከ እሳን አኩመ ሴረ ጉያ ጉያት ተጃጅለ ገለታ ኬነኒፊ አከ እሳን ሆጂ ሉቦታ ገርጋረኒፍ ፍለቴ። አከሱመስ ቶኮ ቶኮ ከራት ገሬ ኤግዶተ ከራ ንረመዴ፤ ዳዊት ነምን ዋቃ ሱን ዋን ከነ አጀጄቲ።  
15 እሳንስ ዋን ሞትች ዋኤ መንኩሳፊ ዋኤ ዋን ብራረት ሉቦታፊ ሌዎተ አጀጄራ ህንጀልአትኔ።   


16 ሆጂን ሶሎሞን ሁንድ ጋፈ ሁንዴን መነ ቁልቁሉማ ዋቀዮ ቡፈሜ ጀልቀቤ ሀመ ዹመ መንቻት ሃለ ቶላዻን ሆጄተሜ። አከሲንስ መን ቁልቁሉማ ዋቀዮ ንጡሙረሜ።   


17 ኤርገሲ ሶሎሞን ገረ መጋላወን ኤዝዮን ጌቤሪፊ ኤሎት ከኔን ብየ ኤዶም ኬሰ ቀርቀረ ገላናት አርገመን ሰና ዸቄ።  
18 ሁራምስ ዶኒወን አጀጆትን ኦፊሳ ከኔን ገላንቸ ቤከን አጀጀን ኤርጌፍ። እሳንስ ነሞተ ሶሎሞን ወጅን ዶኒዻን ኦፊር ዸቀኒ ወርቄ ታላንቲ ዽበ አፉሪፊ ሸንተመ ፍደኒ ሶሎሞን ሞትቸት ኬነን።    

ሞትቲን ሳባ ሶሎሞንን አርጉ ዸቅጤ 
 
9፥1‑12 ኩወፈ – 1ሞቶ 10፥1‑13  


1 ሞትቲን ሼባ ዋኤ መቃ ሶሎሞን ዸጌኛን ጋፊወን ጀጀቦዻን ቆርቴ እሰ እላሉፍ ገረ ዬሩሳሌም ዹፍቴ። እሼንስ ሚልቶ አከ መሌ ባይኤ ወጅን ጋለወን ኡርጎፍቱ፣ ወርቄ ሄዱፊ ዸጋወን ገት ጀቤዪ ባተን ፉዸቴ ዹፍቴ፤ ሶሎሞን ብረ ጌኛንስ ዋን ገራሼ ጅሩ ሁንደ እሰ ወጅን ሃሶፍቴ።  
2 ሶሎሞንስ ጋፊሼ ሁንዳፍ ዴቢ ኬኔ፤ ወን እን እሼፍ እብሱ ደዸቤ ቶኮዩ ህንቱሬ።  
3 ሞትቲን ሼባ ዮሙ ኦጉማ ሶሎሞን፣ መሰራ ሞቱማ ከን እን እጃሬ፣  
4 ኛተ ማዲሳረት ዽኣቱ፣ ሃለ እት ቆንዳልቶትንሳ ተታአን፣ ሆጄቶተ ኡፈተ ሆጂ ኡፈተኒ ሆጄተን፣ ወረ ዳዺ እሳፍ ዽኤሰኒፊ ኣርሳ ጉበሙ ከን እን መነ ቁልቁሉማ ዋቀዮ ኬሰት ዽኤሴ አርግቴት አከ መሌ ድንቅሲፈቴ።   


5 እሼንስ ሞትቻን አከነ ጄቴ፤ “ኦዱን አን ዋኤ ዋን አት ሆጄቴቲፊ ዋኤ ኦጉማኬቲ ብዩመኮት ዸገኤ ሱን ዹጋዸ።  
6 አን ገሩ ሀመን ዹፌ እጁመኮቲን አርጉት ዋን እሳን ጄዸን ሰነ ህንአመኔ። ዹጉማን ጉድነ ኦጉማኬቲ ኬሳ ወለካንሳዩ ነት ህንህመምኔ፤ አት ኦዱ አን ዸገኤ ሰነ አከ መሌ ጫልተ።  
7 ነሞትንኬ ሀመም ሃገመደን! ቆንዳልቶትንኬ ወር ዬሮ ሁንደ ፉለኬ ዱረ ዸዻበተኒ ኦጉማኬ ዸገአን ሀመም ሃገመደን!  
8 ዋቀዮ ዋቅንኬ እን ስት ገመዴ አከ አት ሞቲ ታቴ ዋቀዮ ዋቀኬቲፍ ቡልችቱፍ ቴሶሳረ ስ ቴስሴ ሱን ሃገለቴፈሙ። ዋቅንኬ ሰበቢ እስራኤሊፍ ጃለለ ቀቡፊ ሰበቢ በረ በራን ጀቤሴ እሳን ዻቡፍ ፌዺ ቀቡፍ አከ አት ሙርቲ ቀጄላፊ ቀጄሉማ ኤግዱፍ እሳንረት ሞቲ ስ ጎዼረ።”   


9 እሼንስ ወርቄ ታላንቲ 120፣ ኡርጎፍቱ አከ መሌ ባይኤፊ ዸጋወን ገት ጀቤዪ ሞትቻፍ ኬንቴ። ኡርጎፍቱን አከ ኡርጎፍቱ ሞትቲን ሼባ ሶሎሞን ሞትቻፍ ኬንቴ ሰና ጎንኩማ ህንአርገምኔ።   


10 ነሞትን ሂራሚፊ ነሞትን ሶሎሞን ብየ ኦፊርራ ወርቄ ፍደን፤ አከሱመስ ሙከ ሰንደሊቲፊ ዸጋወን ገት ጀቤዪ ንፍደን።  
11 ሞትችስ ሙከ ሰንደሊ ሰነ ጉለንታወን መነ ቁልቁሉማ ዋቀዮቲፊ ከን መሰራ ሞቱማ፣ አከሱመስ በገናፊ ክራረ ፋርፈቶታ ቶልቹፍ እት ፈየደሜ። ወን አከሲስ ተኩማ ይሁዳ ኬሰት ህንአርገምኔ።   


12 ሶሎሞን ሞትችስ ዋን እሼን በርባዴፊ ዋን እሼን ከዸቴ ሁንደ ሞትቲ ሼባቲፍ ንኬኔ፤ እን ዋን እሼን እሳፍ ጌስቴ ጫላ ኬኔፍ። እሼንስ ኤርገሲ ካቴ ሚልቶተሼ ወጅን ብየ ኦፊሼት ዴብቴ።   

በዻዹማ ሶሎሞን 
 
9፥13‑28 ኩወፈ – 1ሞቶ 10፥14‑29፤ 2ሴና 1፥14‑17  


13 ኡልፍን ወርቄ ከን ወጉመ ወጋን ሶሎሞኒፍ ገሉ ታላንቲ 666 ቱሬ፤  
14 ኩንስ ግብረ ደልደልቶተ ቀቤኘ ጉርጉዳቲፊ ከን ወረ ቀቤኘ ጥጥናራ አርገሙ ህንደበለቱ። አከሱመስ ሞቶትን አረባፊ ቡልችቶትን ብያ ሁንድ ሶሎሞኒፍ ወርቄፊ ሜቲ ንፍደን።   


15 ሶሎሞን ሞትችስ ወርቄ ቱመሜራ ጋቸነወን ጉርጉዳ ዽበ ለመ ንቶልቼ፤ ቶኮን ቶኮን ጋቸነወን ሰናስ ወርቄ ሰቅሊ ዽበ ጀአ ፍጤ።  
16 አከሱመስ ወርቄ ቱመሜራ ጋቸነ ጥጥና ዽበ ሰዲ ንቶልቼ። ቶኮን ቶኮን ጋቸነ ሰናስ ወርቄ ሰቅሊ ዽበ ሰዲ ፍጤ። ሞትችስ ጋቸነወን ከኔን መሰራ ሞቱማ ከን ቦሶነ ልባኖን ኬሰ ንካኤ።   


17 ሞትችስ ቴሶ ጉዳ ቶኮ እልከ አርባራ ሆጄቴ ወርቄ ቁልቁሉ እት ኡፍሴ።  
18 ቴሶን ሱን ጉለንታወን ጀአ ቀበ ቱሬ፤ ኤጄን ሚላ ከን ወርቄራ ሆጄተሜ ቶኮስ እት ቀብሲፈሜ ቱሬ። ከራ ቴሶ ሰና ለማኒንስ ዋን ሀርከረ ካአተንቱ ቱሬ፤ ቶኮ ቶኮ ዋን ሀርከረ ካአተን ሰና ብረስ ፈኪ ሌንጫ ቶኮ ቶኮቱ ዻበቴ ቱሬ።  
19 ጉለንታወን ጀኣን ሰነረስ ሌንጮትን ኩዸ ለመ ቶኮ ፊጤ ቶኮን፣ ፈኪን ካንሞ ፊጤ ካኒን ዸዻበቻ ቱረን። ወን አከሲ ተኩማ ሞቱማ ብራ ከሚፍዩ ህንቶልፈምኔ።  
20 ምእ ሶሎሞን ሞትች እቲን ዹጉ ሁንድኑ ወርቄራ ሆጄተሜ፤ ምእ መሰራ ሞቱማ ከን ቦሶነ ልባኖን ጄዸሙ ሰና ሁንድሞ ወርቄ ቁልቁሉራ ሆጄተሜ። ሰበቢ በረ ሶሎሞን ኬሰ ሜቲን አከ ዋን ገቲ ህንቀብኔ ቶኮት እላለማ ቱሬፍ ወን ቶኮዩ ሜቲራ ህንሆጄተምኔ።  
21 ሞትችስ ዶኒወን ደልደላ ከኔን ነሞትን ሁራም ኦፈን ቀበ ቱሬ። እሳንስ ወጋ ሰዲ ሰዲት ዬሮ ቶኮ ወርቄ፣ ሜቲፊ እልከ አርባ፣ ቀመሌፊ ጀልዴሰ ፍደኒ ንዹፉ ቱሬ።   


22 ሶሎሞን ሞትች በዻዹማፊ ኦጉማዻን ሞቶተ አዱኛ ሁንደ ንጫለ ቱሬ።  
23 ሞቶትን አዱኛ ሁንድ ኦጉማ ዋቅን ገራሳ ኬሰ ካኤ ዸገኡፍ ሶሎሞን ብረ ዹፉ በርባዱ ቱሬ።  
24 ነምን ወጋ ወጋት እሰ ብረ ዹፉ ሁንድኑ ኬና ምአ ሜቲፊ ከን ወርቄ፣ ኡፈተ፣ ምአ ሎላ፣ ኡርጎፍቱ፣ ፈርዴኒፊ ጋንጎሊ ፍዳፊ ቱሬ።   


25 ሶሎሞን ጎለ ፈርዴኒፊ ጋሪወኒ ኩመ አፉር አከሱመስ ፈርዴን ኩመ ኩዸ ለመ ከኔን መጋላወን ጋሪወኒ ኬሳፊ ኦፍ ብረ ዬሩሳሌም ኬሰ ካአቴ ቀበ ቱሬ።  
26 እንስ ሞቶተ ለገ ኤፍራጢሲቲ ሀመ ብየ ፍልስጤሞታቲፊ ሀመ ዳሪ ግብጥት ጅረን ሁንደ ንቡልቼ።  
27 ሞትች አከ ሜቲን ዬሩሳሌም ኬሰት አኩመ ዸጋ ባይአቱ፣ አከ ሙክን ብርብርሳስ አኩመ ሙኬን ሀርቡ ከኔን ጋረን ጀላት ባይአቱ ንጎዼ።  
28 ፈርዴን ሶሎሞን ግብጢፊ ብዮተ ብራ ሁንደራ ብተመኒ ዹፈን።   

ሶሎሞን ዱኡሳ 
 
9፥29‑31 ኩወፈ – 1ሞቶ 11፥41‑43  


29 ወን በረ ሞቱማ ሶሎሞን ኬሰ ሆጄተመን ከን ብራ፣ ጀልቀባ ሀመ ዹማት ክታበ ሴና ናታን ራጅቻ ኬሰት፣ ራጂ አሂያ ነምቸ ሺሎ ሰና ኬሰቲፊ ሙልአተ እዶን ነምች ዋ ህሙ ሱን ዋኤ ዬሮብኣም እልመ ኔባት አርጌ ኬሰት በሬፈመኒ ጅሩ ምቲ?  
30 ሶሎሞን ዬሩሳሌም ኬሰት ሞቲ ተኤ ወጋ አፉርተመ ሰበ እስራኤል ሁንደ ንቡልቼ።  
31 እንስ ኤርገሲ አቦቲሳ ወጅን ቦቆቴ መጋላ አባሳ፣ መጋላ ዳዊት ኬሰት ንአዋለሜ። ሬሆቦኣም እልምሳ እዶሳ ቡኤ ሞቲ ንተኤ።    

 10

እስራኤል ሬሆቦኣምት ፍንጭሌ 
 
10፥1–11፥4 ኩወፈ – 1ሞቶ 12፥1‑24  


1 ሬሆቦኣምስ ሰበቢ እስራኤሎን ሁንድኑ ሞቲ እሰ ጎቹዻፍ አች ያአኒፍ ከኤ ሼኬም ዸቄ።  
2 ዬሮብኣም እልም ኔባት ዮሙ ኦዱ ከነ ዸገኤት ዴብኤ ዹፌ፤ እን ሶሎሞን ሞትቸ ጀላ በቀቴ ግብጥ ጅራቻ ቱሬቲ።  
3 ከናፉ ዬሮብኣምት ነመ ኤርገኒ ዋመኒ፣ እኒፊ እስራኤል ሁንድኑ ገረ ሬሆቦኣም ዸቀኒ አከነ ጄዸኒን፦  
4 “አባንኬ ዋንጆ ኡልፋቱ ኑረ ካኤ ቱሬ፤ አትሞ አመ ሆጂ እን ሁምናን ኑ ሆጄቺሴ ሰናፊ ዋንጆ ኡልፋታ እን ኑረ ካኤ ሰነ ኑፍ ሰልጵስ፤ ኑስ ስ ተጃጅላ።”   


5 ሬሆቦኣምሞ ዴብሴ፣ “ቡልቲ ሰዲ ኬሰት ዴብኣ ገረኮ ኮታ” ጄዼን። ከናፉ ነሞትን ሱን በአኒ ዴመን።   


6 ኤርገሲስ ሬሆቦኣም ሞትች ማንጉዶተ በረ ጅሬኘሳ ኬሰ አባሳ ሶሎሞንን ተጃጅለኒን መርአቴ። እንስ፣ “እስን አከ አን ነሞተ ከናፍ ማል ዴብሱ ነ ጎርስቱ?” ጄዼ ጋፈቴ።   


7 እሳንስ፣ “ዮ አት ሰበ ከናፍ ገራ ላፍቴ እሳን ገመቺፍቴ ዴቢ ጋሪ ኬንቴፍ፣ እሳን ዬሮ ሁንደ ተጃጅልቶተኬ ንተኡ” ጄዸኒ ዴብሰኒፍ።   


8 ሬሆቦኣም ገሩ ጎርሰ ማንጉዶትን ኬነኒፍ ድዴ ደርገጎተ እሰ ወጅን ጉደተን ከኔን እሰ ተጃጅለን ወጅን መርአቴ።  
9 እንስ፣ “ጎርስኬሰን ማል? ነሞተ፣ ‘ዋንጆ አባንኬ ኑረ ካኤ ከነ ኑፍ ሰልጵስ’ ናን ጄዸን ከናፍ አከምት ሃዴብስኑ?” ጄዼ እሳን ጋፈቴ።   


10 ደርገጎትን እሰ ወጅን ጉደተን ሱንስ አከነ ጄዸኒ ዴብሰኒፍ፤ “ነሞትን፣ ‘አባንኬ ዋንጆ ኡልፋታ ኑረ ካኤ፤ አት ገሩ ዋንጆኬኘ ኑ ሰልጵስ’ ሲን ጄዸን፤ አት አመ አከነ ጄዺን፤ ‘ቁብንኮ ጥናን ሙዺ አባኮቲረ ፉርዳዸ።  
11 አባንኮ ዋንጆ ኡልፋታ እስንረ ካኤ፤ አንሞ ሀመስ ጫላዩ እስንተን ኡልፋችሰ። አባንኮ ቀጬዻን እስን ገረፌ፤ አንሞ ቶርባንቀባዻነን እስን ገረፈ።’ ”   


12 ቡልቲ ሰዲ ቦዴ አኩመ ሞትች፣ “ጉያ ሰዲ ኬሰት ዴብኣ ገረኮ ኮታ” ጄዼ ሰነ ዬሮብኣሚፊ ነሞትን ሁንድ ገረ ሬሆቦኣምት ዴብአን።  
13 ሞትችሞ አፋን ሀማዻን ዴቢ ኬኔፍ። ጎርሰ ማንጉዶታስ ድዴ፣  
14 ጎርሰ ደርገጎታ ፉዸቴ፣ “አባንኮ ዋንጆኬሰን እስንት ኡልፋችሴ፤ አንሞ ሀመስዩ ጫላ እስንተን ኡልፋችሰ። አባንኮ ቀጬዻን እስን ገረፌ፤ አንሞ ቶርባንቀባዻነን እስን ገረፈ” ጄዼ።  
15 ከናፉ ሞትች ነሞተ ሰነ ህንዸጌፈትኔ፤ ወን ኩን አከ ዱቢን ዋቀዮ ከራ አሂያ ነምቸ ብየ ሺሎ ሰናቲን ዬሮብኣም እልመ ኔባትት ዱበቴ ሱን ራወተሙፍ ዋቀዮ ብራ ዹፌቲ።   


16 እስራኤል ሁንድ ዮሙ አከ ሞትች እሳን ዸጌፈቹ ድዴ አርገንት፣ አከነ ጄዸኒ ሞትቻፍ ዴቢ ኬነን፦  

“ኑ ዳዊትራ ቆደ ማሊ ቀብነ?  

እልመ እሴይ እራስ ማል ቀብነ?  

ያ እስራኤል ገረ ዱንካነኬቲ!  

ያ ዳዊት አትስ መነኬ ኤገዹ!”  

ከናፉ እስራኤሎን ሁንድ ገረ መነ ኦፊሳኒት ዴብአን።  
17 እስራኤሎተ መጋላወን ይሁዳ ኬሰ ጅራተን ገሩ ሬሆቦኣምቱ ቡልቻ ቱሬ።   


18 ሬሆቦኣም ሞትችስ ሀዶራም እት ጋፈተማ ሆጄቶተ ሆጂ ሁምና ንኤርጌ፤ እስራኤሎትንሞ ዸጋዻን ቱመኒ እሰ አጄሰን። ሬሆቦኣም ሞትች ገሩ አሪቲዻን ጋሪ ኦፊሳ ያበቴ ጀላ ምልቄ ዬሩሳሌምት በቀቴ።  
19 ከናፉ እስራኤሎን ሀመ ሀርኣት መነ ዳዊትት ፍንጭለኒሩ።    

1 ሬሆቦኣም ዮሙ ዬሩሳሌም ገኤት አከ እሳን እስራኤልት ዱለኒ ሬሆቦኣሚፍ ሞቱማ ዴብሰኒፍ ጄዼ መነ ይሁዳፊ ቤንያም ኬሳ ነሞተ ሎሉ ደንደአን ኩመ ዽበ ቶኮፊ ሰዴተመ ወልት ቀቤ።   


2 ገሩ ዱቢን ዋቀዮ ኩን አከነ ጄዼ ገረ ነመ ዋቃ ገረ ሼማእያ ንዹፌ፤  
3 “ሬሆቦኣም እልመ ሶሎሞን ሞትቸ ይሁዳቲፊ እስራኤሎተ ይሁዳፊ ቤንያም ኬሰ ጅራተን ሁንዳን አከነ ጄዽ፤  
4 ‘ዋቀዮ አከነ ጄዸ፦ ኦቦሎተኬሰን እስራኤሎተ ሎሉዻፍ ጄተኒ ኦል ህንበእና። ሰበቢ ወን ኩን አነ ብራ ዹፌፍ ቶኮን ቶኮንኬሰን ገረ መነኬሰኒት ገላ።’ ” ከናፉ እሳን ዱቢ ዋቀዮቲፍ አጀጀመኒ ዬሮብኣምት ዱሉ ዺሰኒ ዴብአን።   

ሬሆቦኣም መጋላወን ይሁዳ ጀቤሴ እጃሬ 
 

5 ሬሆቦኣም ዬሩሳሌም ኬሰ ጅራቴ ይሁዳ ኬሰትሞ መጋላወን እትሳ ንእጃረቴ፤ እሳንስ፦  
6 ቤትልሄም፣ ኤጣም፣ ቴቆኣ፣  
7 ቤት ዙር፣ ሶኮ፣ አዱላም፣  
8 ጋት፣ ማሬሻ፣ ዚፍ፣  
9 አዶራይም፣ ላኪሽ፣ አዜቃ፣  
10 ዞራ፣ አያሎኒፊ ኬብሮን። እሳን ኩኔን መጋላወን ይሁዳፊ ቤንያም ኬሰት ጀቤፈመኒ እጃረመኒዸ።  
11 እንስ እትሰሳኒ ጀጀቤሴ አጀጆተ እት ገልቼ፤ ኛተ፣ ዘይቲ ኤጄርሳቲፊ ዳዺ ወይኒስ አችት ንኩሴ።  
12 መጋላወን ሁንደ ኬሰስ ጋቸናፊ ኤቦ ካኤ አከ እሳን ጀባተን ንጎዼ። አከሲንስ ይሁዳፊ ቤንያምን ከን ኦፊሳ ጎዸቴ።   


13 ሉቦትኒፊ ሌዎትን ኣናሌ እስራኤል ሁንደ ኬሰ ጅራተን ገረሳ ጎረን።  
14 ሰበቢ ዬሮብኣሚፊ እልማንሳ አከ ሉቦተ ዋቀዮት እሳን እላሉ ድደኒፍ፣ ሌዎትን ለፈ ዼደሳኒፊ ቀቤኘሳኒ ዺሰኒ ገረ ይሁዳፊ ዬሩሳሌም ዹፈን።  
15 እንስ እዶወን ሰገዳ ከኔን ጋረንራቲፊ ፈኪ ዋቆተ ቶልፈሞ ብፈ ሬኤፊ ብፈ ጀቢቲን ሆጄቴ ሰናፍ ሉቦተ ኦፊሳ ንሙደቴ።  
16 ወር ጎሶተ እስራኤል ሁንደ ኬሳ ገራንሳኒ ዋቀዮ ዋቀ እስራኤል ብረ ጅሩ ዋቀዮ ዋቀ አቦቲሳኒቲፍ ኣርሳ ዽኤሱዻፍ ሌዎተ ዱካ ቡአኒ ዬሩሳሌም ዸቀን።  
17 እሳንስ ሞቱማ ይሁዳ ጀጀቤሳ ወጋ ሰዲ ሬሆቦኣም እልመ ሶሎሞን ንገርጋረን፤ እሳን ወጎተ ሰደን ከነ ኬሰ ከራ ዳዊቲፊ ሶሎሞን ዱካ ቡኣ ቱረኒቲ።   

ማቲ ሬሆቦኣም 
 

18 ሬሆቦኣምስ ማሀላት እንተለ ዬሪሞት እልመ ዳዊቲፊ አቢሃይል ፉዼ፤ አቢሃይል ኩንሞ እንተለ ኤሊያብ እልመ እሴይ።  
19 እሼንስ፦ ዬኡሽ፣ ሼማርያፊ ዘሃም ዴሴፍ።  
20 ኤርገሲሞ መአካ እንተለ አቤሳሎም ንፉዼ፤ እሼንስ አብያ፣ አታይ፣ ዚዛፊ ሼሎሚት ዴሴፍ።  
21 ሬሆቦኣምስ ኒቶታሳ ካኒፊ ሳጀቶወንሳ ጫላ መአካ እንተለ አቤሳሎም ንጃለቴ። እንስ ወሉመት ኒቶተ ኩዸ ሰዴት፣ ሳጀቶወን ጃተመ፣ እልማን ድግደሚ ሰዴቲፊ እንተለን ጃተመ ቀበ ቱሬ።   


22 ሬሆቦኣምስ ሞቲ እሰ ጎቹፍ ጄዼ አብያ እልመ መአካ ሰነ ኦቦሎተሳ እልማን ሞቲ ኬሳ ሆገና ጎዼ ሙዴ።  
23 እንስ ኦጉማን እልማንሳ ኬሳ ቶኮ ቶኮ ኣናሌ ይሁዳፊ ቤንያም ኬሰ፣ ገረ መጋላወን ጀቤፈመኒ እጃረመን ሁንዳት ንኤርጌ። እልማን እሳፍ ኛተ እሳን ገኡ ኬኔ ኒቶተ ባይኤሌ እሳን ንፉስሴ።    

ሺሻቅ ዬሩሳሌምት ዱሌ 
 
12፥9‑16 ኩወፈ – 1ሞቶ 14፥21፣25‑31  


1 ሬሆቦኣም ኤርገ ሞቲ ተኤ ሞቱማሳ ጭምሰቴ ቦዴ እኒፊ እስራኤሎን እሰ ወጅን ጅራተን ሁንድ ሴረ ዋቀዮ ኤጉ ድደን።  
2 ሰበቢ እሳን ዋቀዮፍ አመነሙ ድደኒፍ ወጋ ሸነፋ ሬሆቦኣም ሞቲ ተኤት ሺሻቅ ሞቲን ግብጥ ዬሩሳሌምን ወራኔ።  
3 እንስ ጋሪወን ኩመ ቶኮፊ ዽበ ለመ፣ አቦቲ ፈርዳ ኩመ ጃተማፊ ሎልቶተ ሊብያ፣ ከን ሱኪሚቲፊ ከን እቶጵያ ወረ ባይእንሳኒ ህንቤከምኔ ከኔን እሰ ወጅን ግብጢ ዹፈን ፉዸቴ፣  
4 መጋላወን ይሁዳ ከኔን ጀጀቤፈመኒ እጃረመን ቀበቴ ሀመ ዬሩሳሌሚት ንዹፌ።   


5 ኤርገሲ ሼማእያን ራጅች ገረ ሬሆቦኣሚፊ ቡልችቶተ ይሁዳ ከኔን ሺሻቅ ሶዳተኒ ዬሩሳሌም ኬሰት ወልት ቀበመኒ ዹፌ፣ “ዋቀዮ አከነ ጄዸ፤ ‘እስን ነ ዺፍተን፤ አንስ ሀርከ ሺሻቅት እስን ኬኔረ’ ” ጄዼ።   


6 ቡልችቶትን እስራኤሊፊ ሬሆቦኣም ሞትች ገድ ኦፍ ዴብሰኒ፣ “ዋቀዮ ቀጄላዸ” ጄዸን።   


7 ዮሙ ዋቀዮ አከ እሳን ገድ ኦፍ ዴብሰን አርጌት፣ ዱቢን ዋቀዮ አከነ ጄዼ ገረ ሼማእያ ዹፌ፤ “ዋን እሳን ገድ ኦፍ ዴብሰኒፍ፣ አን ደፌን እሳን ፉረ መሌ እሳን ህንበሌሱ። ዼከምስኮስ ከራ ሺሻቂን ዬሩሳሌምት ህንዸንገላሱ።  
8 ተኡስ እሳን አከ ገራ ገሩማ አነ ተጃጅሉፊ ሞቶተ ብየ ብራ ተጃጅሉ ግዱ ጅሩ ቤከኒፍ እሳፍ ንገርቦሙ።”   


9 ሺሻቅ ሞቲን ግብጥ ዬሮ ዬሩሳሌም ቀበቴት ቀቤኘ መነ ቁልቁሉማ ዋቀዮቲፊ ቀቤኘ መሰራ ሞቱማ ጉረቴ ዴሜ። ጋቸነወን ወርቄ ከኔን ሶሎሞን ሆጄቴ ደበለቴ ዋን ጉረቴ ገሌ።  
10 ከናፉ ሬሆቦኣም ሞትች እዶሳኒ ቡሱፍ ጄዼ ጋቸነ ናሲ ሆጄቴ አጀጁወን ኤግዶተ ደበሬ ኤጉምሰ በልበለ መሰራ ሞቱማት ኬኔ።  
11 ዬሮ ሞትች ገረ መነ ቁልቁሉማ ዋቀዮ ዸቁ ሁንደ ኤግዶን ሱን ጋቸነ ሰነ ባቻ እሰ ወጅን ዴመኒ ኤርገሲሞ ኩታ ኤግዶታት ዴብሱ ቱሬ።   


12 ሰበቢ ሬሆቦኣም ገድ ኦፍ ዴብሴፍ ዼከምስ ዋቀዮ እሰራ ንዴብኤ፤ ከናፉ እን ጉቱማት ህንበሌፈምኔ፤ ዹጉማን ይሁዳ ኬሰ ሃለ ጋሪቱ ቱሬ።   


13 ሬሆቦኣም ሞትችስ ዬሩሳሌም ኬሰት ኦፍ ጭምሴ ሞቲ ተኤ ንጅራቴ። ዬሮ እን ሞቲ ተኤት ኡሙሪንሳ ወጋ አፉርተሚ ቶኮ ቱሬ። እንስ ወጋ ኩዸ ቶርበ ዬሩሳሌም መጋላ ዋቀዮ መቃ ኦፊሳ አች ካአቹፍ ጄዼ ጎሶተ እስራኤል ሁንደ ኬሳ ፍለቴ ሰነ ኬሰት ሞቲ ተኤ ቡልቼ። መቃን ሃዸሳ ነአማ ቱሬ፤ እሼንስ ጎሰ አሞን ቱርቴ።  
14 እን ሰበቢ ዋቀዮን በርባዱፍ ገራሳ ህንቆጴስኒፍ ዋን ሀማ ሆጄቴ።   


15 ወንቶትን በረ ሞቱማ ሬሆቦኣም ኬሰ ጀልቀባ ሀመ ዹማት ሆጄተመን ገልሜ ሴና ከን ሼማእያ ራጅቻፊ ሴና ዸሎታ ከን እዶን ነምች እላላን ሱን በሬሴ ኬሰት በሬፈመኒሩ ምቲ? ሬሆቦኣሚፊ ዬሮብኣም ግዱ ወራነ ገርገር ህንጭኔቱ ቱሬ።  
16 ሬሆቦኣም አቦቲ ኦፊ ወጅን ቦቆቴ መጋላ ዳዊት ኬሰት ንአዋለሜ። እልምሳ አብያን እዶሳ ቡኤ ሞቲ ተኤ።    

አብያ ሞትቸ ይሁዳ 
 
13፥1‑2፤ 13፥22–14፥1 ኩወፈ – 1ሞቶ 15፥1‑2፣6‑8  


1 በረ ሞቱማ ዬሮብኣም ኬሰ ወጋ ኩዸ ሰዴተፋት አብያን ሞቲ ይሁዳ ተኤ፤  
2 እንስ ዬሩሳሌም ኬሰ ጅራቴ ወጋ ሰዲ ንቡልቼ። መቃን ሃዸሳ ሚካያ ቱሬ፤ እሼን እንተለ ኡሪኤል ነምቸ ግቤኣ ሰና ቱርቴ።  

አብያፊ ዬሮብኣም ግዱ ወራነቱ ቱሬ።  
3 አብያን ሁምነ ወራና ከን ነሞተ ሎለ ደንደአን ኩመ ዽበ አፉር ኦፍ ኬሳ ቀቡን ዱሌ፤ ዬሮብኣምሞ ሎልቶተ ጭጭሞ ኩመ ዽበ ሰዴቲን በኤ እሰ ኤገቴ።   


4 አብያን ጋረ ዜማራይም ከን ብየ ጋራ ኤፍሬምራ ዻበቴ አከነ ጄዼ፤ “ዬሮብኣሚፊ እስራኤል ሁንድ ሜ ነ ዸጌፈዻ!  
5 እስን አከ ዋቀዮ ዋቅን እስራኤል ሱን ሞቱማ እስራኤል ዳዊቲፊ ሰኚወንሳቲፍ ከኩ ሶግዳን በረ በራን ኬኔ ህንቤክተኒ?  
6 ተኡስ ዬሮብኣም እልም ኔባት ተጃጅላን ሶሎሞን እልመ ዳዊት ሱን ጎፍታሳት ንፍንጭሌ።  
7 ዬሮ ሬሆቦኣም እልም ሶሎሞን እጆሌ ዋ ሙርቴፈቹፊ እሳኒን ሞርሙፍስ ደንዴቲ ህንቀብኔት ከሽለቦትን ፋይዳ ህንቀብኔ ቶኮ ቶኮ ናኖሳት ወልት ቀበመኒ እሳን ሞርመን።   


8 “እስን አመ ሞቱማ ዋቀዮ ከን ሰኚ ዳዊት ሀርከ ጅሩን ሞርሙፍ ያዳ ጅርተን። እስን ዹጉማን ቱተ ጉዳዸ፤ ፈኪወን ጀቢወን ወርቄ ከኔን አከ እሳን ዋቆተኬሰን እስኒ ተአኒፍ ዬሮብኣም እስኒፍ ቶልቼ ሰነስ ኦፍ ብራ ቀብዱ።  
9 እስን ገሩ ሉቦተ ዋቀዮ፣ እልማን አሮኒቲፊ ሌዎተ ኦፍ ኬሳ ባፍተኒ አኩመ ነሞተ ብዮተ ካኒ ሉቦተ ኦፊኬሰኒ ህንሙደትኔ? ነምን ድብቸ ሎኒ ቶኮፊ ኮርቤዪ ሆላ ቶርበ ቀበቴ ኦፍ ቁልቁሌሱ ዹፉ ከምዩ ዋን ዋቆተ ህንተእን ሰናፍ ሉበ ተአ።   


10 “ኑፍ ገሩ ዋቀዮ ዋቁመኬኘ፤ ኑ እሰ ህንዺፍኔ። ሉቦትን ዋቀዮን ተጃጅለንስ እልማን አሮን፤ ሌዎትንሞ እሳን ንገርጋሩ።  
11 እሳን ገነማፊ ገልገለ ሁንደ ኣርሳ ጉበሙፊ እጣነ ኡርጋኡ ዋቀዮፍ ንዽኤሱ። ምንጃለ አከ ሴራት ቁልቁላኤረ ቡዴነ ካአኒ ገልገለ ገልገለሞ እብሳ ባቱ እብሳ ከን ወርቄራ ሆጄተሜረ ጅሩ ንቀብሲሱ። ኑ አጀጀ ዋቀዮ ዋቀኬኛ ንኤግነ፤ እስን ገሩ እሰ ዺፍተኒርቱ።  
12 ዋቅን ኑ ወጅን ጅረ፤ እን ቀጄልቻኬኘ። ሉቦትንሳስ መለከተሳኒ አፉፈኒ ወራነ እስንት ንዋሙ። ያ ነሞተ እስራኤል እስን ህንምልኮፍተኒቲ፣ ዋቀዮ ዋቀ አቦቲኬሰኒ ህንሎልና።”   


13 ዬሮብኣም ዬሮ ከነት አከ እሳን ኡቱመ እን ፉለ ይሁዳ ዱራን ጅሩ ከራ ዱግደ ዱባቲን እሳን መርሰኒፍ ሎልቶተሳ ጀረት ንኤርጌ።  
14 ነሞትን ይሁዳ ገረ ገለኒ አከ ዱራፊ ዱባን መርፈመን ንአርገን። እሳንስ ገረ ዋቀዮት ንእየተን፤ ሉቦትንሞ መለከተሳኒ ንአፉፈን፤  
15 ነሞትን ይሁዳስ እየ ወራና ንዸጌስሰን። ዋቅንስ እየሳኒቲን ዬሮብኣሚፊ እስራኤሎተ ሁንደ ፉለ አብያፊ ይሁዳ ዱራ ንበርበዴሴ።  
16 እስራኤሎን ፉለ ይሁዳ ዱራ ንበቀተን፤ ዋቅንስ ደበርሴ ሀርከ ይሁዶታት እሳን ኬኔ።  
17 አብያፊ ነሞትንሳ አከ መሌ እሳን ሚዸን፤ ከናፉ ሎልቶተ እስራኤል ጭጭሞ ኬሳ ነምን ኩመ ዽበ ሸን ንዹሜ።  
18 ሎለ ሰነረትስ ነሞትን እስራኤል አከ መሌ ንዸአመን፤ ነሞትን ይሁዳ ገሩ ሰበቢ ዋቀዮ ዋቀ አቦቲሳኒ አብደተኒፍ ንሞአተን።   


19 አብያንስ ዬሮብኣምን አርኤ መጋላወን ቤትኤል፣ ይሻናፊ ኤፍሮን፣ ገንዶተ ናኖሳኒ ጅረን ወጅን እራ ንፉዸቴ።  
20 ዬሮብኣም በረ ሞቱማ አብያ ኬሰ ዴብኤ በየነቹ ህንደንዴኜ። ዋቀዮ እሰ ዸኤ፤ እንስ ንዱኤ።   


21 አብያን ገሩ ጀባቻ ንዴሜ። እንስ ኒቶተ ኩዸ አፉር ፉዼ እልማን ድግደሚ ለማፊ ዱበረ ኩዸ ጀአ ንዸልቼ።   


22 ወን አብያን በረ ሞቱማሳ ኬሰ ሆጄቴ ብራ፣ ዋን እን ሆጄቴፊ ወን እን ዱበቴ ገልሜ ሴና ራጅቸ እዶ ኬሰት በሬፈሜረ።    

1 አብያንስ አቦቲ ኦፊሳ ወጅን ቦቆቴ መጋላ ዳዊት ኬሰት አዋለሜ። እልምሳ ኣሳን እዶሳ ቡኤ ሞቲ ተኤ፤ በረሳ ኬሰስ ብየቲን ወጋ ኩዸን ነጋዻን ጅራቴ።   

ኣሳ ሞትቸ ይሁዳ 
 
14፥2‑3 ኩወፈ – 1ሞቶ 15፥11‑12  


2 ኣሳን ዋን ፉለ ዋቀዮ ዋቀሳ ዱረት ጋሪፊ ቀጄላ ተኤ ሆጄቴ።  
3 እንስ እዶወን ኣርሳ ዋቆተ ኦርማፊ እዶወን ሰገዳ ከኔን ጋረንራ ንዲጌ፤ ሶዱወን ዸጋፊ ሲዳወን ኣሼራ ንጨጨብሴ።  
4 አከ ሰብን ይሁዳ ዋቀዮ ዋቀ አቦቲሳ በርባዱ፣ አከ ሴረሳፊ አጀጀ እሳፍ ቡሉ ንአጀጄ።  
5 መጋላወን ይሁዳ ሁንደ ኬሳስ እዶወን ሰገዳ ከኔን ጋረንራፊ እዶወን ኣርሳ እጣና በሌሴ፤ ሞቱማንስ እሰ ጀለት ነጋዻን ንጅራቴ።  
6 እንስ ዋን ብየቲን ነጋ አርገቴፍ ይሁዳ ኬሰት መጋላወን ደላ ጀባ ቀበን ንእጃሬ። ሰበቢ ዋቀዮ ቦቆና እሳፍ ኬኔፍ ወጎተ ሰነ ኬሰ ነምን ቶኮዩ ሎለ እሰት ህንካፍኔ።   


7 እንስ ነሞተ ይሁዳን አከነ ጄዼ፤ “ኮታ ኑ መጋላወን ከኔን ሃእጃሩ፤ ደላ ገሞ፣ ጩፋፊ ደንቀራወን ቀቡ እት ናኔስኔ ሃእጃሩ፤ ሰበቢ ኑ ዋቀዮ ዋቀኬኘ በርባኔፍ ለፍት ኩን አመስ ኬኙመ፤ ኑ እሰ በርባኔ፤ እንስ ከራ ሁንዳን ቦቆና ኑፍ ኬኔ።” እሳን ንእጃረን፤ ሆጂንሳኒስ ንምልካኤፍ።   


8 ኣሳን ነሞተ ይሁዳ ከኔን ጋቸነ ጉርጉዳፊ ኤቦ ቀበተን ኩመ ዽበ ሰዲ፣ ነሞተ ቤንያም ከኔን ጋቸነ ጥጥናፊ ጥየወን ቀበተን ኩመ ዽበ ለማፊ ሰዴተመ ቀበ ቱሬ። እሳን ኩኔን ሁንድ ሎልቶተ ጭጭሞ ቱረን።   


9 ዜራን ነምች እቶጵያ ቶኮሞ ሎልቶተ ምልዮነ ቶኮፊ ጋሪወን ዽበ ሰዲ ፉዸቴ ሀመ ማሬሻት እሳንት ንዱሌ።  
10 ኣሳንስ እሰት በኤ፤ እሳንስ ሱሉለ ዜፋታ ኬሰት ማሬሻ እዶ ሎላ ቀበተን።   


11 ከነረት ኣሳን ዋቀዮ ዋቀሳ ዋመቴ አከነ ጄዼ፤ “ያ ዋቀዮ፣ ከን አከኬ ነሞተ ሁምነ ህንቀብኔ ገርጋሬ ነሞተ ጀጀቦ ጀላ ባሱ ቶኮዩ ህንጅሩ። ያ ዋቀዮ ዋቀኬኘ፣ ኑ ስት ኦፍ ኬንኔራቲ ኑ ገርጋር፤ መቃኬቲንስ ወራነ አከ መሌ ጉዳ ከነት ዱሌረ። ያ ዋቀዮ አት ዋቀኬኘ፤ አከ ነምን ስት ጭሙፍ ኦፍት ህንዺስን።”   


12 ዋቀዮስ ፉለ ኣሳቲፊ ይሁዳ ዱራ ነሞተ እቶጵዮተ ንዸኤ፤ ነሞትን እቶጵያስ ንበቀተን።  
13 ኣሳፊ ሎልቶትንሳስ ሀመ ጌራራት እሳን አርአን። ዋን ባይኤንሳኒ ዹመኒፍ ነሞትን እቶጵያ ዴብአኒ በየነቹ ህንደንዴኜ፤ እሳን ፉለ ዋቀዮፊ ፉለ ሎልቶተሳ ዱረት በርበዴፈመኒሩቲ። ነሞትን ይሁዳስ ቦጁ ባይኤ ፉዸተኒ ዴብአን።  
14 እሳን ሰበቢ ሶዳችስን ጉዳን ዋቀዮ ብራ ጀረት ዹፌፍ ገንዶተ ናኖ ጌራራ ጅረን ሁንደ በርበዴሰን። እሳንስ ሰበቢ ወንቶትን ቦጅአመን ሄዱን አች ቱረኒፍ ገንዶተ ከኔን ንሳመን።  
15 አከሱመስ ቁበተወን ትክሶታ ዸአኒ ከረ ሆሎታፊ ሬኦተ አከ መሌ ሄዱፊ ጋለወንሌ ቦጅአኒ ፉዸተን። ኤርገሲስ ዬሩሳሌምት ደቸአን።    

 15

ጅጂረመ ኣሳን ፍዴ 
 
15፥16‑19 ኩወፈ – 1ሞቶ 15፥13‑16  


1 ሀፉር ዋቃ አዛርያ እልመ ኦዴድራ ንቡኤ።  
2 እንስ አሳት ገድ በኤ አከነ ጄዼን፤ “ኣሳፊ ይሁዳን ሁንድ፣ ቤንያምስ ነ ዸገኣ። ዮ እስን እሰ ወጅን ጅራተን ዋቀዮ እስን ወጅን ንጅራተ። ዮ እስን እሰ በርባደን እን እስኒፍ ንአርገመ፤ ዮ እስን እሰ ዺፍተንሞ እንስ እስን ዺሰ።  
3 ዬሮ ዼራዻፍ እስራኤሎን ዋቀ ዹጋ መሌ ሉበ እሳን በርሲሱፊ ሴረ መሌ ጅራቻ ቱረን።  
4 ዬሮ ረክነሳኒት ገሩ ገረ ዋቀዮ ዋቀ እስራኤልት ዴብአኒ እሰ በርባደን፤ እንስ እሳኒፍ ንአርገሜ።  
5 ሰበቢ በረ ሰነ ኬሰ ጅራቶትን ብየቲ ሁንድ ራፈመ ኬሰ ቱረኒፍ በኡፊ ዴብአኒ ገሉን አመንሲሳ ህንቱሬ።  
6 ሰበቢ ዋቅን ረክነ ጎሰ ሁንዳቲን እሳን ዽጵሳ ቱሬፍ ሰብን ቶኮ ሰበ ብራቲን፣ መጋላን ቶኮ መጋላ ብራቲን በርበዴፈማ ቱሬ።  
7 እስን ገሩ ጀባዻ፤ ሀርክኬሰንስ ህንላፍን፤ ሆጂንኬሰን በዻሰ አርገታቲ።”   


8 ኣሳን ዮሙ ዱቢ ከናፊ ራጂ አዛርያ እልመ ኦዴድ ዸገኤት ንጀጀባቴ። እንስ ዋቆተ ጅብሲሶ ሀርከ ነማቲን ሆጄተመን ብየ ይሁዳ፣ ቤንያሚፊ መጋላወን ብየ ጋራ ኤፍሬም ኬሰት ቀበቴ ሁንደ ኬሳ በሌሴ። እዶ ኣርሳ ዋቀዮ ከን ገርዳፎ መነ ቁልቁሉማ ዋቀዮ ዱረ ጅሩሌ ንሃሮምሴ።   


9 እንስ ይሁዳፊ ቤንያም አከሱመስ ወረ ብየ ኤፍሬም፣ ምናሴፊ ስምኦኒ ዹፈኒ አለጉማዻን እሳን ግዱ ጅራቻ ቱረን ሁንደ ወልት ቀቤ፤ ነሞትን አከ መሌ ባይኤን አከ ዋቀዮ ዋቅንሳ እሰ ወጅን ጅሩ አርገኒ እስራኤል ኬሳ ገረሳ ዹፈኒቲ።   


10 እሳንስ ወጋ ኩዸ ሸነፋ ኣሳን ሞቲ ተኤት ጅአ ሰደፋ ኬሰ ዬሩሳሌምት ወልት ቀበመን።  
11 ዬሮ ሰነትስ ዋን ቦጅአኒ ፍደን ኬሳ ሰንጎተ ዽበ ቶርባፊ ሆሎተ ኩመ ቶርበ ዋቀዮፍ ኣርሳ ጎዸን።  
12 እሳንስ ገራፊ ሉቡሳኒ ጉቱዻን ዋቀዮ ዋቀ አቦቲሳኒ በርባዱዻፍ ከኩ ንገለን።  
13 ነምን ዋቀዮ ዋቀ እስራኤል ህንበርባድኔ ሁንድ ጥናስ ተኡ ጉዳን፣ ዺረስ ተኡ ዱበርቲን ንአጄፈመ ቱሬ።  
14 እሳንስ ሰገሌ ጉዳፊ እያን፣ መለከታፊ ጋንፈ አፉፉዻን ዋቀዮፍ ንከከተን።  
15 ይሁዶትን ሁንድኑ ዋን ገራ ጉቱዻን ከከተኒፍ ከኩ ከነት አከ መሌ ገመደን። እሳን ፌዺዻን ዋቀ ንበርባደን፤ እንስ እሳኒፍ አርገሜ። ከናፉ ዋቀዮ ከራ ሁንዳን ቦቆና እሳኒፍ ንኬኔ።   


16 ኣሳን ሞትች አኮሳ መአካዩ ዋን እሼን ፈኪ አሼራ ጅብሲሳ ቶኮ ቶልፈቴፍ እዶ ኡልፍና ከን እሼን አከ ሃዸ ሞቲት ቀባቴ ሰነረ እሼ ቡሴ። ኣሳን ፈኪ ሰነ ጨጨብሴ ሱሉለ ቄድሮን ኬሰት ንጉቤ።  
17 ዮ እን እዶወን ሰገዳ ከኔን ጋረንራ ጉቱማን ጉቱት እስራኤል ኬሳ በሌሱ ባቴዩ ገራን ኣሳ በረ ጅሬኘሳ ጉቱ ዋቀዮፍ ኬነሜ ቱሬ።  
18 እንስ ሜቲፊ ወርቄ አከሱመስ ምኦተ እኒፊ አባንሳ ዋቃፍ አዳን ባሰን ገረ መነ ቁልቁሉማ ዋቀዮት ንገልቼ።   


19 ሀመ በረ ሞቱማ ኣሳ ወጋ ሶዶሚ ሸነፋት ሎል ቶኮዩ ህንካኔ።    

በረ ሞቱማ ኣሳ ከን ገረ ዹማ 
 
16፥1‑6 ኩወፈ – 1ሞቶ 15፥17‑22  

16፥11–17፥1 ኩወፈ – 1ሞቶ 15፥23‑24  


1 በረ ሞቱማ ኣሳ ኬሰ ወጋ ሶዶሚ ጀአፋት በእሻን ሞትች እስራኤል ብየ ይሁዳት ዱሌ አከ ነምን ቶኮዩ ዳንጋ ብየ ኣሳ ሞትቸ ይሁዳ ኬሳ ህንባኔ ዮካን አከ አች ህንሴኔ ጎቹዻፍ ጄዼ ራማ ጀቤሴ እጃሬ።   


2 ኣሳንስ ሜቲፊ ወርቄ መንኩሰ መነ ቁልቁሉማ ዋቀዮቲፊ መሰራ ሞቱማሳ ኬሳ ባሴ ቤን-ሀዳድ ሞትቸ ሶርያ ከን ደማስቆ ታኤ ቡልቻ ቱሬ ሰናፍ ንኤርጌ።  
3 እንስ፣ “አኩመ ወሊ ገልቴ ከናን ዱረ አባኮፊ አባኬ ግዱ ቱሬ ሰናት አመስ አናፊ ስ ግዱ ወሊ ገልቴን ሃጅራቱ። ኩኖ አን ሜቲፊ ወርቄ ሲፍ ኤርጌረ። አከ እን ነራ ዴብኡፍ ዸቂቲ ወሊ ገልቴ በእሻን ሞትቸ እስራኤል ወጅን ቀብዱ ሰነ ዲግ” ጄዼን።   


4 ቤን-ሀዳድስ ያደ ኣሳ ሞትቻ ፉዸቴ አጀጁወን ሎልቶተሳ መጋላወን እስራኤልት ዱልችሴ። እሳንስ መጋላወን ኢዮን፣ ዳን፣ አቤል ማይሚፊ መጋላወን መንኩሰ ንፍታሌም ሁንደ ሩኩተን።  
5 በእሻንስ ዮሙ ዋን ከነ ዸገኤት ራማ እጃሩ ዺሴ ሆጂ ኦፊሳ ዻቤ።  
6 ኣሳን ሞትችስ ነሞተ ይሁዳ ሁንደ ንፍዴ፤ እሳንስ ዸጋወኒፊ ሙከ በእሻን እቲን ሆጄቻ ቱሬ ራማዻ ፉዸተኒ ዴመን። ኣሳንስ ጌባፊ ሚስጳ እቲን እጃረቴ።   


7 ዬሮ ሰነትስ ሀናኒን እላላን ሱን ኣሳ ሞትቸ ይሁዳ ብረ ዹፌ አከነ ጄዼን፤ “ዋን አት ዋቀዮ ዋቀኬ ዺፍቴ ሞቲ ሶርያ አመነቴፍ ሎልቶትን ሶርያ ስ ሀርካ በአኒሩ።  
8 ነሞትን እቶጵያፊ ሊብያ ጋሪወኒፊ አቦቲ ፈርዳ ከኔን አከ መሌ ባይኤ ቀበን ሱን ሎልቶተ ጀጀቦ ህንቱሬ? ተኡስ ዋን አት ዋቀዮን አብደቴፍ እን ደበርሴ ሀርከኬት እሳን ሲፍ ኬኔ።  
9 እጅ ዋቀዮ ወረ ገራ ጉቱን እሰ አመነተን ጀጀቤሱፍ ጉቱማ አዱኛ ንእላላቲ። ሰበቢ አት ሆጂ ጎዉማ ሆጄቴፍ ከነ ቦዴ ወራን ስራ ህንጫሙ።”   


10 ኣሳን ሰበቢ ከናፍ እላልቱ ሰነት ንኣሬ፤ አከ መሌ ዼከሜስ መነ ህዻ ኬሰ እሰ ቡሴ። ዬሩመ ሰነት ኣሳን ነሞተ ቶኮ ቶኮ ገረ ጀብናን ንጩንቁርሴ።   


11 ወን በረ ሞቱማ ኣሳ ኬሰ ጀልቀባ ሀመ ዹማት ሆጄተሜ ክታበ ሞቶተ ይሁዳፊ እስራኤል ኬሰት በሬፈሜረ።  
12 ኣሳንስ በረ ሞቱማሳ ኬሰ ወጋ ሶዶሚ ሰግለፋት ዹኩበ ሚላቲን አከ መሌ ንዽጰቴ። ተኡስ እን ዹኩበ አከ መሌ ሀማ ከነ ኬሰትሌ ኦጌዪ ፈያ መሌ ገርጋርሰ ዋቀዮ ህንበርባድኔ።  
13 ኤርገሲ ኣሳን በረ ሞቱማሳ ኬሰ ወጋ አፉርተሚ ቶኮፋት ዱኤ አቦቲ ኦፊሳ ወጅን ቦቆቴ።  
14 እሳንስ አዋለ እን መጋላ ዳዊት ኬሰት ዸጋ ጨብሴ ኦፊሳቲ ቆጴፈቴት እሰ ንአዋለን። ወሳሳ ኡርጎፍቱወኒፊ ሽቶዻን ጉተሜረ እሰ ንጪብሰን፤ ኡልፍነ እሳቲፍስ እብደ ጉዳ ቦቤሰን።    

ዬሆሻፋጥ ሞትቸ ይሁዳ 
 

1 ዬሆሻፋጥ እልም ኣሳ እዶ አባሳ ሞቲ ተኤ፤ እስራኤልትስ ንጭሜ።  
2 እንስ መጋላወን ይሁዳ ከኔን ጀቤፈመኒ እጃረመን ሁንደ ኬሰ ሎልቶተ ንቁበቺሴ፤ ይሁዳፊ መጋላወን ኤፍሬም ከኔን አባንሳ ኣሳን ቀበቴ ቱሬ ኬሰስ ሎልቶተ መጋላ ኤገን ንካኤ።   


3 ሰበቢ ዬሆሻፋጥ በረ ደርገጉማሳ ኬሰ ከራ አባንሳ ዳዊት ጅራቻ ቱሬረ ዴዴብኤፍ ዋቀዮ እሰ ወጅን ቱሬ። እን በኣል ዱካ ህንቡኔ፤  
4 ዋን እስራኤሎን ሆጄተን ዱካ ቡኡ ዺሴ ዋቀ አቦቲሳ ዱካ ቡኡዻን አጀጀሳ ንኤጌ።  
5 ዋቀዮስ ሀርከሳ ጀለት ሞቱማ ጭምሴ ንዻቤ፤ አከ እን ቀቤኛፊ ኡልፍነ ጉዳ ቀባቱፍስ ይሁዶትን ሁንድ ዬሆሻፋጢፍ ኬና ፍዳ ቱረን።  
6 ገራንሳስ ከራ ዋቀዮቲፍ በነማ ቱሬ፤ ከነ መሌስ እዶወን ሰገዳ ከኔን ጋረንራቲፊ ሲዳወን ኣሼራ ይሁዳ ኬሳ ንበሌሴ።   


7 በረ ሞቱማሳ ኬሳ ወጋ ሰደፋት አከ እሳን መጋላወን ይሁዳ ኬሰት በርሲሰኒፍ ቆንዳልቶተሳ ጄቹንስ ቤን-ሃይል፣ ኦባድያ፣ ዘካርያስ፣ ናትናኤሊፊ ሚካያስን ንኤርጌ።  
8 ሌዎትን ቶኮ ቶኮ እሳን ወጅን ቱረን፤ ጀርስ፦ ሼማእያ፣ ኔታንያ፣ ዜባድያ፣ አሳሄል፣ ሼሚራሞት፣ ዮናታን፣ አዶንያ፣ ጦብያፊ ጦብ-አዶንያ ፌአ። ሉቦትንሞ ኤሊሻማፊ ዬሆራም ቱረን።  
9 እሳንስ ክታበ ሴረ ዋቀዮ ፉዸኒ ዴመኒ ጉቱማ ይሁዳ ኬሰት ንበርሲሰን፤ መጋላወን ይሁዳ ሁንደ ኬሰስ ዴመኒ ሰበ ንበርሲሰን።   


10 ሰበቢ ሶዳችስን ዋቀዮ ሞቱሞተ ብዮተ ናኖ ይሁዳ ጅረንረ ቡኤፍ እሳን ዬሆሻፋጥ ወጅን ወል ህንሎሌ።  
11 ፍልስጤሞትን ቶኮ ቶኮ ኬናወኒፊ ሜቲ አከ ግብራት ፍደኒ ዬሆሻፋጢፍ ንኬነን፤ አረቦትንሞ ቡሻዬ ጄቹንስ ኮርቤዪ ሆላ ኩመ ቶርባፊ ዽበ ቶርባፊ ኮርቤዪ ሬኤ ኩመ ቶርባፊ ዽበ ቶርበ ፍደኒፍ።   


12 ዬሆሻፋጥስ እቱመ ጫልችሴ ጀባቻ ንዴሜ፤ ይሁዳ ኬሰትስ ደአኖወኒፊ መጋላወን ምአ እት ኩሰን ንእጃሬ፤  
13 እን መንኩሳሌ ባይኤ መጋላወን ይሁዳ ኬሳ ቀበ ቱሬ። ሎልቶተ ሙጠትኖ ቀበንስ ዬሩሳሌም ኬሰ ቱርሴ።  
14 ሃል እሳን እት ማቲ ማቲዻን ህሪረንስ ከነ፦  

   
 
ይሁዳ ኬሳ አጀጆተ ገሬወኒ 1,000፦  

አድናህ አጀጅች ሎልቶተ 300,000 ወጅን፤   


15 እሰት ኣኔ ዬሆሃናን አጀጅች ሎልቶተ 280,000 ወጅን፤   


16 እሰት ኣኔሞ አማስያ እልመ ዝክሪ ከን ተጃጅለ ዋቀዮቲፍ ጄዼ ኦፍ ኬኔ ሎልቶተ 200,000 ወጅን።   


17 ጎሰ ቤንያም ኬሳ፦  

ኤልያዳን ሎልቱን ጀባን ሱን ሎልቶተ ጥያፊ ጋቸነ ቀበተን 200,000 ወጅን፤   


18 እሰት ኣኔሞ ዬሆዛባድ ነሞተ ሎላፍ ቆጳአን 180,000 ወጅን ህሪሬ።   

   
 

19 እሳን ኩኔን ነሞተ እን መጋላወን ጉቱማ ይሁዳ ኬሰት ጀቤፈመኒ እጃረመን ኬሰ ቁበቺሴን አለት ወረ ሞትቸ ተጃጅላ ቱረኒዸ።    

ሚክያስ ዋን አሃቢን ሞርሙ ራጄ 
 
18፥1‑27 ኩወፈ – 1ሞቶ 22፥1‑28  


1 ዬሆሻፋጥ ዬሮ ከነት ቀቤኛፊ ኡልፍነ ጉዳ ቀበ ቱሬ፤ እንስ ከራ ፉዻቲን አሃብት ንፍሮሜ።  
2 እንስ ወጎተ ሙራሰ ቦዴ አሃብን አርጉፍ ገረ ሰማርያት ገድ ቡኤ። አሃብስ እሳፊ ነሞተ እሰ ወጅን ቱረኒፍ ሆሎታፊ ሰንጎተ ባይኤ ቀሌ አከ እን ራሞት ግልኣድ ሎሉ እሰ ሶሶበቴ።  
3 አሃብ ሞትች እስራኤል፣ “አት ራሞት ግልኣድን ሎሉፍ ነ ወጅን ንባታ?” ጄዼ ዬሆሻፋጥ ሞትቸ ይሁዳ ጋፈቴ።  

ዬሆሻፋጥስ፣ “አን አኩመኬት፤ ሰብንኮስ አኩመ ሰበኬቲት፤ ኑ ወራነ ከነረት እስን ወጅን ዻበትነ” ጄዼ ዴብሴ።  
4 ዬሆሻፋጥ ገሩ ሞቲ እስራኤሊን፣ “ዱራን ዱርሲ ጎርሰ ዋቀዮ ጋፈዹ” ጄዼ።   


5 ከናፉ ሞትች እስራኤል ራጆተ ዽበ አፉር ወልት ቀቤ፣ “ኑ ራሞት ግልኣድን ሎሉዻፍ ባኑሞ ዺስኑ?” ጄዼ ንጋፈቴ።  

እሳንስ፣ “ዸቅ፤ ዋቅን ደበርሴ ሀርከ ሞትቻት እሼ ኬናቲ” ጄዸኒ ዴብሰኒፍ።   


6 ዬሆሻፋጥሞ፣ “አከ ኑ ዋ እሰ ጋፈኑፍ ራጂን ዋቀዮ ቶኮዩ አስ ህንጅሩ?” ጄዼ ጋፈቴ።   


7 ሞቲን እስራኤልሞ ዬሆሻፋጢን፣ “አመሌ ነምች ኑ ከራሳቲን ዋቀዮን ዋ ጋፈቹ ደንዴኙ ቶኮ ጅረ፤ ገሩ ሰበቢ እን ዬሮ ሁንደ ዋኤኮ ዋን ሀማ መሌ ዋን ጋሪ ራጂ ህንዱበኔፍ አን እሰ ነንጅበ። እንስ ሚካያ እልመ ይምላት” ጄዼ።  

ዬሆሻፋጥሞ ዴብሴ፣ “ሞትች አከስ ጄቹ ህንቀቡ” ጄዼን።   


8 ከናፉ ሞቲን እስራኤል ቆንዳልቶተሳ ኬሳ ነመ ቶኮ ዋሜ፣ “ዸቂቲ ሚካያ እልመ ይምላ ሰነ ደፊ ፍድ” ጄዼን።   


9 ሞትች እስራኤሊፊ ዬሆሻፋጥ ሞቲን ይሁዳ ኡፈተሳኒ ከን ሞቱማ ኡፈተኒ በልበለ ሰማርያ ሴንስሱ ብረ ኦብዲ ኬሰ ቴሶሳኒረ ተታአኒ ራጆትን ሁንድሞ ፉለሳኒ ዱረት ራጂ ዱበቻ ቱረን።  
10 ከነረት ዜዴቅያን እልም ኬንኣና ጋንፈወን ስቢላ ቶልቼ፣ “ዋቀዮ፣ ‘አት ሀመ እሳን ዹመንት ጋንፈወን ከኔኒን ወረ ሶርያ ንወወራንተ’ ጄዸ” ጄዼ ለብሴ።   


11 ራጆትን ካን ሁንድኑስ ዋኑመ ከነ ራጀን። እሳንስ፣ “ዋቀዮ ደበርሴ ሀርከ ሞትቻት እሼ ኬናቲ፣ ራሞት ግልኣድን ሎሊ ሞአዹ” ጄዸን።   


12 ኤርገማን ሚካያ ዋሙ ዸቄ ሱንስ፣ “ኩኖ ራጆትን ካን ኡቱ ገርገር ህንጎርን ምልካኡ ሞትቻፍ ህማ ጅሩ። ማሎ ዱቢንኬስ ዱቢሳኒቲን ቶኮ አከ ተኡፍ አትስ ዋን ቶላ ዱበዹ” ጄዼን።   


13 ሚካያን ገሩ ዴብሴ፣ “ዹጋ ዋቀዮ ጅራታ፣ አን ዋኑመ ዋቅንኮ ጄዹ ቆፈን እሰት ህመ” ጄዼ።   


14 ዮሙ እን አች ገኤትስ ሞትች፣ “ያ ሚካያ፣ ኑ ራሞት ግልኣድት ዱሉሞ አን ዺሱ?” ጄዼ እሰ ጋፈቴ።  

ሚካያንስ፣ “እሳን ደበርፈመኒ ሀርከኬት ኬነሙቲ ወራኒ ሞአዹ” ጄዼ ዴብሴ።   


15 ሞትችሞ፣ “አን ዬሮ ሀመምን አከ አት ዹጋ መሌ ዋን ቶኮሌ ነት ህንህምኔ መቃ ዋቀዮቲን ስ ከከቺሰ?” ጄዼን።   


16 ከነረት ሚካያን አከነ ጄዼ ዴብሴ፤ “አን እስራኤሎተ ሁንደ አኩመ ሆሎተ ትክሴ ህንቀብኔት ጋረረት ብትናአን ነንአርጌ። ዋቀዮስ፣ ‘ሰብን ኩን ጎፍታ ህንቀቡ። ቶኮን ቶኮንሳኒ ነጋዻን መነሳኒት ሃዴብአን።’ ”   


17 ሞቲን እስራኤልስ ዬሆሻፋጢን፣ “አን አከ እን ዋኤኮ ዋን ሀማ መሌ ዋን ጋሪ ቶኮዩ ህንራጅኔ ስት ህንህምኔ?” ጄዼ።   


18 ሚክያስ እቱመ ፉፌ አከነ ጄዼ፤ “ከናፉ አት ዱቢ ዋቀዮ ዸገእ፤ አን ኡቱ ዋቀዮ ቴሶሳረ ታኤ፣ ኤርገሞትን ሰሚ ሁንድስ ምርጋፊ ብታሳቲን ዸዻበተኑ ነንአርጌ።  
19 ዋቀዮስ፣ ‘ኤኙቱ አከ እን ዸቄ ራሞት ግልኣድን ሎሌ አችት ዱኡፍ አሃብ ሞትቸ እስራኤል ጎዎምሰ?’ ጄዼ።  

“እን ቶኮ ዋን ቶኮ ጄዸ፤ እን ካንሞ ዋን ብራ ጄዸ።  
20 ዹመረት ሀፉር ቶኮ ዹፌ ፉለ ዋቀዮ ዱረ ዻበቴ፣ ‘አነቱ እሰ ጎዎምሰ’ ጄዼ።  

“ዋቀዮስ፣ ‘አት ማሊን እሰ ዶጎጎርስተ?’ ጄዼ እሰ ጋፈቴ።   


21 “እንስ፣ ‘አን ዸቄ አፋን ራጆተሳ ሁንደ ኬሰት ሀፉረ ሶባ ነንተአ’ ጄዼ።  

“ዋቀዮስ፣ ‘ዸቂቲ እሰ ዶጎጎርስ፤ ንምልኮፍታቲ’ እሳን ጄዼን።   


22 “ከናፉ ዋቀዮ አመ አፋን ራጆተኬ ከኔኒ ኬሰ ሀፉረ ሶባ ካኤረ። ዋቀዮ በዲሰ ስት አጀጄረ።”   


23 ከነረት ዜዴቅያን እልም ኬንኣና ኦል በኤ ሚካያ ፉለ ኬሰ ከበሌ፣ “ሀፉር ዋቀዮ ዮሙ ስት ዱበቹፍ ነ ብራ በኤት ከራ ከም ዴሜ?” ጄዼ ጋፈቴ።   


24 ሚካያንስ፣ “አት ጋፈ ዾከቹፍ ጄቴ ገረ ኩታ መና ከን ገረ ኬሳት ኦል ገልቱት አርግተ” ጄዼ ዴብሴፍ።   


25 ከነረት ሞቲን እስራኤል አከነ ጄዼ አጀጄ፤ “ሚካያ ፉዻቲ ገረ ኣሞን ቡልቻ መጋላፊ ገረ ዮኣሽ እልመ ሞትቻት ጌሳቲ፣  
26 ‘ሞትች አከነ ጄዸ፦ ሀመ አን ነጋን ዴብኡት ነምቸ ከነ መነ ህዻ ኬሰ ቡሳ፤ ቡዴናፊ ብሻን መሌስ ሆማ ህንኬንናፊ’ ጄዻን።”   


27 ሚካያንሞ፣ “ዮ አት ነጋን ዴብቴ፣ ዋቀዮ ከራኮቲን ህንዱበትኔ” ጄዼን። እቱመ ፉፌስ፣ “ያ ሰቦተ፣ እስን ሁንድ ዱቢኮ አኬከዻ!” ጄዼ።   

አሃብ ራሞት ግልኣድት አጄፈሜ 
 
18፥28‑34 ኩወፈ – 1ሞቶ 22፥29‑36  


28 ከናፉ ሞቲን እስራኤሊፊ ዬሆሻፋጥ ሞቲን ይሁዳ ራሞት ግልኣድት ኦል በአን።  
29 ሞቲን እስራኤል ዬሆሻፋጢን፣ “አን ኤኙማኮ ዾክፈዼን ሎለ ሴነ፤ አት ገሩ ኡፈተ ሞቱማ ኡፈዹ” ጄዼ። ከናፉ ሞቲን እስራኤል ኤኙማ ኦፊሳ ዾክፈቴ ሎለ ሴኔ።   


30 ዬሮ ከነት ሞቲን ሶርያ አጀጆተ ጋሪወንሳቲን፣ “ሞቲ እስራኤልት መሌ ጥናስ ተኡ ጉዳት፣ ነመ ቶኮቱ ሎለ ህንካስና” ጄዼ አጀጄ።  
31 አጀጆትን ጋሪወኒ ዮሙ ዬሆሻፋጥን አርገንት፣ “ኩን ሞቲ እስራኤል” ጄዸኒ ያደን። ከናፉ እሰ ሩኩቱፍ እት ገረገለን፤ ዬሆሻፋጥ ገሩ ጉድሴ እዬ፤ ዋቀዮስ እሰ ገርጋሬ። ዋቅንስ እሰራ እሳን ዴብሴ፤  
32 አጀጆትን ጋሪወኒስ ዮሙ አከ እን ሞቲ እስራኤል ህንተእን አርገንት እሰ አርኡ ዺሰን።   


33 ገሩ ነምች ቶኮ ጥየ ኦፊሳ ደርበቴ አኩመ ተሳ ቆሜ ስቢላ ግዱዻን ሞትቸ እስራኤል ንወራኔ። ሞትችስ ኦፍቱ ጋሪሳቲን፣ “ጋሪ ናኔሲቲ ሎለ ኬሳ ነ ባስ። አን መዳኤራቲ” ጄዼ።  
34 ሎል ሱንስ ጉያ ጉቱ እቱመ ጭሜ ኦሌ፤ ሞቲን እስራኤልስ ኦል ጄዼ ሀመ አዱን ዺቱት ገረ ወረ ሶርያት ገረገሌ እርከቴ ጋሪሳ ኬሰ ኦሌ። ዮሙ ቢፍቱን ልጤትስ ንዱኤ።    

1 ዬሮ ዬሆሻፋጥ ሞቲን ይሁዳ ነጋዻን ገረ መሰራሳ ዬሩሳሌምት ዴብኤት፣  
2 ዬሁን ራጅች እልም ሀናኒ ሱን እሰ ስመቹፍ በኤ አከነ እሳን ጄዼ፤ “አት ነመ ሀማ ገርጋሩፊ ወረ ዋቀዮን ጅበን ጃለቹ ቀብዳ? ከናፉ ዼከምስ ዋቀዮ ስት ዹፌረ።  
3 ተኡስ ዋን አት ሲዳወን ኣሼራ በርበዴስቴፊ ሰበቢ ገራንኬ ዋቀ በርባዱዻፍ ቆጳኣ ተኤፍ ወን ጋሪን ስ ብረት አርገሜረ።”   

ዬሆሻፋጥ አቦቲ ሙርቲ ሙዴ 
 

4 ዬሆሻፋጥ ዬሩሳሌም ኬሰ ጅራቴ፤ እንስ ቤርሼባዻ ሀመ ብየ ጋራ ኤፍሬምት ሰበ ግዱ ዴሜ አከ እሳን ገረ ዋቀዮ ዋቀ አቦቲሳኒት ዴብአን ጎዼ።  
5 እንስ ብየ ሰነ ኬሰት መጋላወን ይሁዳ ከኔን ደላ ጀባ ቀበን ሁንደት አቦቲ ሙርቲ ሙዴ።  
6 አከነስ ጄዼን፤ “ዋን ሆጄተን ቀልቤፈዻ፤ ዋቀዮ እሰ ዬሮ እስን ሙርቲ ኬንተንት እስን ወጅን ጅሩ ሰናፍ ጄተኒት መሌ ነማፍ ጄተኒ ሙርቲ ህንኬንተኒቲ።  
7 ዋቀዮን ሶዳቹን እስን ኬሰ ሃጅራቱ። ሰበቢ ዋቀዮ ዋቀኬኘ ብረ ደብን ዮካን ወል ጫልችሱን ዮካን መተኣ ፉዸቹን ህንጅሬፍ ኦፍ ኤገናዻን ሙርቲ ኬና።”   


8 ዬሆሻፋጥ አከሱመስ ዬሩሳሌም ኬሰት አከ እሳን ሴረ ዋቀዮ ኤግስሰኒ ዱቢ ወል ዸቢሳቲፍሌ አራረ ቡሰኒፍ ሌዎተ፣ ሉቦታፊ ሀንገፎተ ማቲወን እስራኤል ቶኮ ቶኮ ሙዴ። እሳንስ ዬሩሳሌም ኬሰ ጅራተን።  
9 እንስ አከነ ጄዼ እሳን አጀጄ፤ “እስን አመነሙማፊ ገራ ጉቱን ዋቀዮን ሶዳቻ ተጃጅሉ ቀብዱ።  
10 ህመተወን ነሞተ ብየኬሰኒ ከኔን መጋላ ኬሰ ጅራተንራ ዋኤ ዺገ ዸንገላሱ ዮካን ዋኤ ሴራ፣ ዋኤ አጀጀወኒ፣ ዋኤ ለብሲ ዮካን ቀጄልቸ ድዱረት ገረኬሰን ዹፈን፣ አከ እሳን ዋቀዮት ጩቡ ህንሆጄትኔፍ አኬከቺሳ። ዮ ከና አቺ ዼከምስሳ እስኒፊ ኦቦሎተኬሰንት ንዹፋ። ዋን ከነ ጎዻ፤ እስንስ ጩቡ ህንሆጄተን።   


11 “ዋን ከን ዋቀዮ ተኤ ከምረትዩ አመርያን ሉብች ሀንገፍት፣ ዋን ከን ሞቲ ተኤ ከምረትዩ ዜባድያን እልም እሽማኤል ሆገናን ጎሰ ይሁዳ እስንረት ሙደመኒሩ፤ ሌዎትንሞ ቆንዳልቶተ ተአኒ ፉለኬሰን ዱረ ንተጃጅሉ። ጀባዻ ሆጄዻ፤ ዋቀዮ ወረ ዋን ጋሪ ሆጄተን ወጅን ሃጅራቱ።”    

ዬሆሻፋጥ ሞኣቢፊ አሞን ሞአቴ 
 

1 ከነ ቦዴ ሞኣቦትኒፊ አሞኖትን ምኡኖተ ቶኮ ቶኮ ወጅን ዬሆሻፋጥን ሎሉፍ ዹፈን።   


2 ነሞትን ቶኮ ቶኮስ ዹፈኒ፣ “ወራን አከ መሌ ጉዳንሳ ኤዶም ገመ ገላናቲ ስት ዹፋ ጅረ። ዱል ኩንስ ኩኖ ኤን ጋዲ ለፈ ሀዜዞን ታማር ጄዸሙ ገኤ ጅረ” ጄዸኒ ዬሆሻፋጥት ህመን።  
3 ዬሆሻፋጥስ ዋን አከ መሌ ሶዳቴፍ ዋቀዮን ዋመቹፍ ሙርቴፈቴ፤ ጉቱማ ይሁዳ ኬሰትስ ሶመ ለብሴ።  
4 ነሞትን ይሁዳስ ገርጋርሰ ዋቀዮ በርባቸ ወልት ንቀበመን፤ እሳን ዹጉማን እሰ በርባቸ መጋላወን ይሁዳ ሁንደ ኬሳ ንዹፈን።   


5 ዬሆሻፋጥስ መነ ቁልቁሉማ ዋቀዮ ኬሰ ኦብዲ ሃራ ዱረ ወልዳ ይሁዳፊ ዬሩሳሌም ግዱ ዻበቴ  
6 አከነ ጄዼ፦  

“ያ ዋቀዮ፣ ዋቀ አቦቲኬኛ፣ አት ዋቀ ሰሚ ኬሰ ጅራቱ ምቲ? አት ሞቱሞተ ሰቦታ ሁንደ ቡልችተ፤ ሁምኒፊ ጀብን ስ ሀርከ ጅሩ፤ ነምን ሲን ሞርሙ ደንደኡ ቶኮዩ ህንጅሩ።  
7 ያ ዋቀኬኘ፣ አት ጅራቶተ ብየ ከና ፉለ ሰበኬ እስራኤል ዱራ ባፍቴ ብየቲ በረ በራን ሰኚወን አብረሃም ምቹኬ ሰናፍ ህንኬንኔ?  
8 እሳንስ ብየ ሰነ ኬሰ ጅራተኒ መቃኬቲፍ መነ ቁልቁሉማ ንእጃረን፤ አከነስ ጄዸን፦  
9 ‘ዮ ወን ሀማን ኑት ዹፌ፣ ዮ ጎራዴን፣ ሙርቲን ዮካን ዸእች ዮካን ቤል ኑት ዹፌ፣ ኑ ፉለኬ ዱረ መነ ቁልቁሉማ ከን መቃኬቲን ዋመሙ ከነ ዱረ ዻበትኔ ዽጵነኬኘ ኬሰት ስት እየትነ፤ አትስ ኑ ዸጌሴ ኑ ኦልችተ።’   


10 “አመ ገሩ ነሞትን አሞን፣ ከን ሞኣቢፊ ከን ጋረ ሴኢር ከኔን አት አከ እስራኤሎን ዬሮ ግብጢ ዹፈንት እሳን ህንቱቅኔ ጎቴ አከሲን በዲሰ ኦለን ሱን አስ ጅሩ።  
11 ኩኖ አከ እሳን ብየ አት ዻለ ጎቴ ኑ ኬንቴ ኬሳ ኑ ባሱዻን ገለተኬኘ ኑ ዴብሱፍ ዹፈን እላል።  
12 ያ ዋቀኬኘ አት እሳንት ህንሙርቱ? ኑ ወራነ ጉዳ ኑት ዹፌ ከነ ኦፍራ ዴብሱዻፍ ሁምነ ህንቀብኑ። ኑ ዋን ጎኑ ህንቤክኑ፤ እጅኬኘ ገሩ ስረ ጅረ።”   


13 ነሞትን ይሁዳ ሁንድኑ ኒቶተሳኒ፣ እጆሌፊ ዳእመንሳኒ ወጅን ፉለ ዋቀዮ ዱረ ዸዻበተኒ ቱረን።   


14 የህዚኤል እልመ ዘካርያስ እልመ ቤናያ፣ እልመ ዬኢኤል እልመ መታን ሌውቸ ሰኚ አሳፍ ሰነ ኡቱመ እን ወልዳ ኬሰ ዸበቱ ሀፉር ዋቀዮ እሰረ ቡኤ።   


15 እንስ አከነ ጄዼ፤ “ዬሆሻፋጥ ያ ሞቲ፣ ወር ይሁዳፊ ዬሩሳሌም ኬሰ ጅራተን ሁንድኑ ዸገኣ! ዋቀዮ አከነ እስኒን ጄዸ፦ ‘እስን ሰበቢ ወራነ ጉዳ ከናቲፍ ጄተኒ ህንሶዳትና ዮካን አብዲ ህንኩተትና። ሎል ኩን ከን ዋቃት መሌ ከንኬሰን ምት።  
16 ቦር እሳንት ገድ ቡኣ። እሳን ከራ መልካ ዚዝ ኦል በኡ፤ እስንሞ ገሞጂ ይሩኤል ኬሰት ቀርቀረ ሱሉልቻረት እሳን አርገቱ።  
17 ሎለ ከነ ሎሉ እስን ህንበርባችሱ። እስን እዶ እዶኬሰን ቀበዻ፤ ያ ይሁዳፊ ዬሩሳሌም ጀባዻ ዻበዻቲ ሞአትኖ ዋቀዮ እስኒፍ ኬኑ እላላ። ህንሶዳትና፤ አብዲስ ህንኩተትና። ቦር እሳንት በኣ፤ ዋቀዮ እስን ወጅን ዻበተ።’ ”   


18 ዬሆሻፋጥ አደሳቲን ለፈት ጎምብፈሜ፤ ነሞትን ይሁዳፊ ዬሩሳሌም ሁንድኑስ ፉለ ዋቀዮ ዱረት አዳን ለፈት ጎምብፈመኒ ንሰገደን።  
19 ኤርገሲሞ ገሬ ቆሃቲፊ ቆራህ ኬሳ ሌዎትን ቶኮ ቶኮ ዻበተኒ፣ ሰገሌ ጉዳዻን ዋቀዮ ዋቀ እስራኤል ንገለቴፈተን።   


20 እሳንስ ጉያ እት ኣኑ ገነማን ከአኒ ገሞጂ ቴቆኣት ንቀጄለን። ዬሆሻፋጥስ አኩመ እሳን በአኒን ዻበቴ፣ “ነሞትን ይሁዳፊ ዬሩሳሌም ነ ዸጌፈዻ! እስን ንጀባቱቲ ዋቀዮ ዋቀኬሰን አመነዻ፤ ራጆተሳሌ አመና እስን ንምልኮፍቱቲ” ጄዼ።  
21 ዬሆሻፋጥ ኤርገ ነሞተ ወጅን መርአቴ ቦዴ አከ እሳን ሎልቶተ ዱረ ዴመኒ፣  

“ዋቀዮን ገለቴፈዻ፤  

ጃለልሳ በረ በራን ጅራታቲ”  

ጄቻ ዋቀዮን ፋርፈተኒ ሰበቢ ኡልፍነ ቁልቁሉማሳቲፍ እሰ ሌልሰኒፍ ፋርፈቶተ ሙዴ።   


22 አኩመ እሳን ፋርፈቹፊ ገለቴፈቹ ጀልቀበኒንስ ዋቀዮ ነሞተ አሞን ከን ሞኣቢፊ ከን ጋረ ሴኢር ከኔን ይሁዳት ዱለን ሰነ ዱረ ወራነ ርጴ ኤገቱ ቶኮ ንካኤ፤ እሳንስ ንሞአተመን።  
23 ነሞትን አሞኒፊ ሞኣብ ነሞተ ቱሉ ሴኢርራ ዹፈን ጉቱማን ጉቱት በርበዴሱዻፍ እት ከአን። እሳንስ ኤርገ ነሞተ ሴኢር ዹፈን ሰነ ፍጠኒ ቦዴ ዴብአኒ ወል ፍጠን።   


24 ነሞትን ይሁዳስ ዮሙ እዶ ገረ ገሞጂት ገረገሌ ጅሩ ገአኒ ወራነ ጉዳ ሰነ እላለንት ሬፈ ለፈት ኩፌ ቆፈ አርገን፤ ነምን ቶኮዩ ህንምልቅኔ።  
25 ከናፉ ዬሆሻፋጢፊ ነሞትንሳ ቦጁሳኒ ጉረቹ ዸቀን፤ እሳንስ ምአ ሎላ ሄዱፊ ኡፈተ አከሱመስ ምኦተ ገቲ ጉዳ ባሰን ከን ጉረተኒ ፍጡ ህንደንዴኜ አችት ንአርገተን። ቦጁን አርገሜስ ዋን አከ መሌ ባይኤ ቱሬፍ ወልት ቀቡፍ ቡልቲ ሰዲ ፉዸቴ።  
26 ቡልቲ አፉረፋት ለፈ እት ዋቀዮፍ ገለተ ዽኤሰን ሰነ ሱሉለ ቤራካ ኬሰት ወልት ቀበመን። ከናፉ እዶን ሱን ሀመ ሀርኣት ሱሉለ ቤራካ ጄዸሜ ዋመመ።   


27 ነሞትን ይሁዳፊ ዬሩሳሌም ሰበቢ ዋቀዮ ዋን እሳን እቲን ዲኖተሳኒረት ገመደን እሳኒፍ ኬኔፍ ዬሆሻፋጢን ሆገነመኒ ገመቹዻን ዬሩሳሌምት ዴብአን።  
28 እሳንስ ዬሩሳሌም ሴነኒ በገና፣ ክራራፊ መለከተ ቀበተኒ ገረ መነ ቁልቁሉማ ዋቀዮ ንዸቀን።   


29 ሞቱሞን ብዮተ ሁንዳስ ዮሙ አከ እት ዋቀዮ ዲኖተ እስራኤል ሎሌ ዸገአንት ዋቀ ሶዳቹን እሳን ቀበቴ።  
30 ሞቱማን ዬሆሻፋጥስ ዋን ዋቅንሳ ከራ ሁንዳን ቦቆና እሳፍ ኬኔፍ ነጋዻን ንጅራቴ።   

ዹመ በረ ሞቱማ ዬሆሻፋጥ 
 
20፥31–21፥1 ኩወፈ – 1ሞቶ 22፥41‑50  


31 አከሲን ዬሆሻፋጥ ሞቲ ተኤ ይሁዳ ንቡልቼ። እን ዬሮ ሞቲ ይሁዳ ተኤት ነመ ኡሙሪንሳ ወጋ ሶዶሚ ሸን ቱሬ፤ እንስ ዬሩሳሌም ኬሰ ታኤ ወጋ ድግደሚ ሸን ንቡልቼ። መቃን ሃዸሳ አዙባ ቱሬ፤ እሼንስ እንተለ ሽልሂ ቱርቴ።  
32 እንስ ከሩመ አባሳ ኣሳረ ዴሜ መሌ እሰራ ህንጀልአትኔ፤ ፉለ ዋቀዮ ዱረትስ ዋን ቀጄላ ሆጄቴ።  
33 ተኡስ እዶወን ሰገዳ ከኔን ጋረንራ ህንዲገምኔ ቱሬ፤ ነሞትንስ ቀልቢሳኒ ገረ ዋቀ አቦቲሳኒት ህንዴብኔ ቱሬ።   


34 ወንቶትን በረ ሞቱማ ዬሆሻፋጥ ኬሰ ጀልቀባ ሀመ ዹማት ሆጄተመን ከኔን ብራ ሴና ዬሁ እልመ ሀናኒ ከን ክታበ ሞቶተ እስራኤል ኬሰት ገልሜፈሜ ሰነ ኬሰት በሬፈመኒሩ።   


35 ኤርገሲ ዬሆሻፋጥ ሞትች ይሁዳ፣ አሃዝያ ሞቲ እስራኤል ከን ሆጂንሳ ጅብሲሳ ተኤ ሰነ ወጅን ወሊ ገልቴ ጎዸቴ።  
36 እንስ ዶኒወን ደልደላ ሆጄቹፍ እሳን ወሊ ገሌ፤ እሳንስ ኤዝዮን ጌቤርት ዶኒወን ንሆጄቺሰን።  
37 ኤሊኤዜር ራጅች እልም ዶዳዋሁ ነምች ማሬሻ ሱን፣ “ሰበቢ አት አሃዝያ ወጅን ወሊ ገልቴ ጎዸቴፍ ዋቀዮ ሆጂኬ ንዲገ” ጄዼ ዬሆሻፋጢን ሞርሜ ራጂ ንዱበቴ። ዶኒወንስ ንጨጨበን፤ ገረ ተርሺሽስ ዸቁ ህንደንዴኜ።    

1 ኤርገሲ ዬሆሻፋጥ አቦቲሳ ወጅን ቦቆቴ እሳኑመ ብረት መጋላ አባሳ መጋላ ዳዊት ኬሰት አዋለሜ። ዬሆራም እልምሳስ እዶሳ ቡኤ ሞቲ ተኤ።  
2 ኦቦሎትን ዬሆራም እልማን ዬሆሻፋጥ አዛርያ፣ ዬሂኤል፣ ዘካርያስ፣ ኤዛርያስ፣ ሚካኤሊፊ ሼፋጥያ ጄዸመን ቱሬ። እሳን ኩኔን ሁንድ እልማን ዬሆሻፋጥ ሞትቸ እስራኤል ሰና ቱረን።  
3 አባንሳኒስ ኬና ሜቲ፣ ከን ወርቄቲፊ ምኦተ ገቲ ጉዳ ባሰኒ አከሱመስ መጋላወን ይሁዳ ኬሳ ከኔን ደላ ጀባ ቀበንሳኒ ኬኔ፤ ገሩ ሰበቢ እን ሀንገፈ ተኤፍ ሞቱማሳ ዬሆራሚፍ ኬኔ።   

ዬሆራም ሞትቸ ይሁዳ 
 
21፥5‑10፣20 ኩወፈ – 2ሞቶ 8፥16‑24  


4 ዬሆራም ኤርገ ሞቱማ አባሳረት ጀባቴ ዻበቴ ቦዴ ኦቦሎተሳ ሁንዳፊ ቆንዳልቶተ እስራኤል ቶኮ ቶኮ ጎራዴዻን ንፍጤ።  
5 ዬሆራም ዬሮ ሞቲ ተኤት ኡሙሪንሳ ወጋ ሶዶሚ ለመ ቱሬ፤ እንስ ዬሩሳሌም ኬሰ ታኤ ወጋ ሰዴት ንቡልቼ።  
6 እንስ አኩመ መን አሃብ ጎዼ ቱሬ ሰነ ከራ ሞቶተ እስራኤል ዱካ ቡኤ፤ እንተለ አሃብ ፉዼ ቱሬቲ። ፉለ ዋቀዮ ዱረትስ ዋን ሀማ ሆጄቴ።  
7 ተኡስ ዋቀዮ ሰበቢ ዳዊት ወጅን ከኩ ገሌፍ መነ ዳዊት በሌሱን ፌዺ ዋቀዮ ህንቱሬ። እን እሳፊ ሰኚሳቲፍ እብሳ በረ በራ ዻቡፍ ከኩ ገሌ ቱሬ።   


8 በረ ዬሆራም ኬሰ ኤዶም ይሁዳት ፍንጭሌ ሞቲ ኦፊሳ ሞስፈቴ።  
9 ከናፉ ዬሆራም ቆንዳልቶተሳቲፊ ጋሪወንሳ ሁንደ ወጅን አች ዸቄ። ወር ኤዶምስሳፊ አጀጆተ ጋሪወንሳ መርሰን፤ እን ገሩ ሀልከኒን ከኤ እሳን ንዸኤ።  
10 ኤዶም ሀመ ሀርኣትሌ አኩመ ይሁዳት ፍንጭሌት ጅረ።  

ልብናንስ ሰበቢ ዬሆራም ዋቀዮ ዋቀ አቦቲሳ ዺሴፍ ዬሩመ ሰነት ፍንጭሌ።  
11 ቱሉወን ይሁዳረትስ እዶወን ሰገዳ እጃሬ አከ ነሞትን ዬሩሳሌም ሰጋገለን ጎቹዻን ይሁዳ ከራራ ጀልእሴ።   


12 ዬሆራምስ ጠለያ ኤልያስ ራጅቸ ብራ ኤርገሜ ቶኮ ንአርገቴ፤ ጠለያን ሱንስ አከነ ጄዸ፦  

“ዋቀዮ ዋቅን አባኬ ዳዊት አከነ ጄዸ፦ ‘አት ከራ አባኬ ዬሆሻፋጥረ ዮካን ከራ ኣሳ ሞትቸ ይሁዳት ህንአዴምኔ።  
13 አት ገሩ ከራ ሞቶተ እስራኤልራ ዴሙዻን አኩመ መን አሃብ ጎዼ ሰነ ይሁዳፊ ሰበ ዬሩሳሌም ሰጋገልቺፍቴ። ኦቦሎተኬ ምሴንሶተ መነ አባኬቲ ከኔን ስረ ወየን ሰነሌ ንፍጤ።  
14 ከናፉ ዋቀዮ አመ ሰበኬ፣ እልማንኬ፣ ኒቶተኬፊ ዋን አት ቀብዱ ሁንደ ዸእቸ ሀማዻን ዸኡፍ ጅረ።  
15 አት መታንኬዩ ዹኩበ መርኡማኒ ከን ጉያ ጉያዻን ሀማቻ ዴሙን ቀበምተ፤ ዹመረትስ ዹኩብች መርኡማንኬ አለት ያሰ።’ ”   


16 ዋቀዮስ ፍልስጤሞታፊ አረቦተ ሰበ እቶጵያት ዽኦ ጅራተን ዬሆራምት ንካሴ።  
17 እሳንስ ይሁዳ ዸአኒ ቀበተን፤ ምአ መሰራ ሞቲ ኬሰት አርገሙ ሁንደ፣ እልማኒፊ ኒቶተሳ ወጅን ቦጅአኒ ንፉዸተን። እልመሳ አሃዝያ እሰ ቁጥሱ ሰነ መሌ እልም ቶኮዩ ህንሀፍኔፍ።   


18 ዋን ከነ ሁንዳ ቦዴ ዋቀዮ ዹኩበ መርኡማኒ ከን ህንፈይኔን ዬሆራምን ንዸኤ።  
19 እንስ ኦሌ ቡሌ ዹመ ወጋ ለመፋት ሰበቢ ዹኩበ ሀማ ሰናቲፍ መርኡማንሳ ኬሳ ንኩፌ፤ አከ መሌስ ዽጰቴ ንዱኤ። ነሞትንሳ አከ አቦቲሳቲፍ ጎዸን ሰነ ኡልፍነሳቲፍ ጄዸኒ እብደ ህንቦቤስኔ።   


20 ዬሆራም ዬሮ ሞቲ ተኤት ነመ ወጋ ሶዶሚ ለማ ቱሬ። እንስ ዬሩሳሌም ኬሰ ታኤ ወጋ ሰዴት ንቡልቼ። ዬሮ እን ዱኤት ነምን ቶኮዩ እሳፍ ህንገድኔ፤ እንስ መጋላ ዳዊት ኬሰት አዋለሜ መሌ ለፈ ሞቶትን እት አዋለመንት ህንአዋለምኔ።    

አሃዝያ ሞትቸ ይሁዳ 
 
22፥1‑6 ኩወፈ – 2ሞቶ 8፥25‑29  

22፥7‑9 ኩወፈ – 2ሞቶ 9፥21‑29  


1 ሰበቢ ሳምቶትን አረቦተ ወጅን ቁበተ ሎልቶታ ሴነን ሱን እልማንሳ ሀንገፎተ ሁንደ ፍጠኒፍ ነሞትን ዬሩሳሌም አሃዝያ እልመ ዬሆራም ሰነ እዶሳ ቡሰኒ ሞቲ ጎዸን። ከናፉ አሃዝያ እልም ዬሆራም ሞትቸ ይሁዳ ሱን ሞቲ ተኤ ቡልቹ ንጀልቀቤ።   


2 አሃዝያ ዬሮ ሞቲ ተኤት ኡሙሪንሳ ወጋ ድግደሚ ለመ ቱሬ፤ እንስ ዬሩሳሌም ኬሰ ታኤ ወጋ ቶኮ ንቡልቼ። መቃን ሃዸሳ አታልያዸ፤ እሼንስ እንተለ እልመ ኦምሪ ቱርቴ።   


3 እንስ ሰበቢ ሃትሳ አከ እን ዶጎጎረ ሆጄቱ እሰ ጀጀቤሳ ቱርቴፍ ከራ መነ አሃብ ዱካ ቡኤ።  
4 ሰበቢ መን አሃብ ኤርገ አባንሳ ዱኤ ቦዴ ጎርስቶተሳ ተኡዻን ገረ የከ ሆጄቹት እሰ ኦፈኒፍ፣ እንስ አኩመ መን አሃብ ጎዼ ሰነ ፉለ ዋቀዮ ዱረት ዋን ሀማ ሆጄቴ።  
5 እን ዬሮ ዬሆራም እልመ አሃብ ሞትቸ እስራኤል ወጅን ራሞት ግልኣድት ሀዛኤል ሞትቸ አራም ሎሉዻፍ ዱሌት ጎርሱመሳኒ ዱካ ቡኤ። ወር አራምስ ዮራምን ንመዴሰን፤  
6 ከናፉ እን መዳ እሳን ዬሮ እን ራማት ኬሰት ሀዛኤል ሞትቸ አራም ወጅን ወል ሎሌት እሰ መዴሰን ሰነ ፈዩፍ ጄዼ ይዝርኤልት ዴብኤ።  

ከነረት አሃዝያን እልም ዮራም ሞትች ይሁዳ ሰበቢ እን መዳኤ ቱሬፍ ዬሆራም እልመ አሃብ አርጉፍ ገረ ይዝርኤልት ገድ ቡኤ።   


7 ሰበቢ እን ዬሆራምን ጋፈቹ ዸቄፍ ዋቅን አሃዝያት በዲሰ ፍዴ። አሃዝያን ዮሙ አች ገኤት ዬሁ እልመ ንምሺ ሰነ ስመቹፍ ዮራም ወጅን ገድ በኤ። ዬሁንሞ ነመ ዋቀዮ አከ እን መነ አሃብ በሌሱፍ ድቤዸ።  
8 ዬሁን ኡቱ መነ አሃብት ሙራ ጅሩ ቆንዳልቶተ ይሁዳፊ እልማን ፍሮተ አሃዝያ ከኔን አሃዝያ ተጃጅላ ቱረን አርጌ እሳን ንገላፈቴ።  
9 ኤርገሲሞ እን አሃዝያ በርባቸ ንዴሜ፤ ነሞትን ዬሁስ ሰማርያዻ እዶ እን እት ዾከቴ ቱሬ ቀበኒ ዬሁት ፍደኒ እሰ ንአጄሰን። እሳንስ፣ “እን እልመ ዬሆሻፋጥ ነምቸ ገራ ጉቱዻን ዋቀዮን በርባዴ ሰናት” ጄዸኒ እሰ ንአዋለን። ከናፉ መነ አሃዝያ ኬሳ ነምን ኣንጎ ሞቱማ ቀበቹ ደንደኡ ቶኮሌ ህንቱሬ።   

አታልያፊ ዮኣሽ 
 
22፥10–23፥21 ኩወፈ – 2ሞቶ 11፥1‑21  


10 አታልያን ሃት አሃዝያ ዮሙ አከ እልምሼ ዱኤ አርግቴት ካቴ ማቲ መነ ሞቲ ይሁዳ ጉቱማን ጉቱት በሌስቴ።  
11 ዬሆሼባት እንተል ዬሆራም ሞትቻ ገሩ እልማን ሞቶታ ከኔን አጄፈሙፍ ቱረን ኬሳ ዮኣሽ እልመ አሃዝያ ሀቴ ፉዸቹዻን ጉድፍቱሳ ወጅን ድንቀት ንዾክስቴ። ዮሸቤት እንተል እዮራም ሞትቻ፣ ኒቲን ዬሆያዳ ሉብቻ ሱን ኦቦሌቲ አሃዝያ ቱርቴ፤ እሼንስ አከ አታልያን እሰ ህንአጄፍኔፍ ሙጫ ሰነ ዾክስቴ።  
12 እንስ በረ አታልያን ብየ ቡልቻ ቱርቴ ሁንደ እሳን ወጅን መነ ቁልቁሉማ ዋቃ ኬሰት ዾክፈሜ ወጋ ጀአ ጅራቴ።    

1 ዬሆያዳን ወጋ ቶርበፋት ጀብነ ኦፊሳ ንአርግሲሴ። እንስ አጀጁወን ዽባ ጄቹንስ አዛርያ እልመ ይሮሀም፣ እሽማኤል እልመ ዬሆሃናን፣ አዛርያ እልመ ኦቤድ፣ መአሴያ እልመ አዳያፊ ኤሊሻፋጥ እልመ ዝክሪ ወጅን ከኩ ሴኔ።  
2 እሳንስ ጉቱማ ይሁዳ ኬሰ ዴመኒ መጋላወን ሁንደ ኬሳ ሌዎታፊ ሀንገፎተ ማቲወን እስራኤል ወልት ንቀበን። ዮሙ እሳን ዬሩሳሌም ገአንትስ፣  
3 ወልዳን ጉቱን መነ ቁልቁሉማ ዋቃ ኬሰት ሞትቸ ወጅን ከኩ ሴኔ።  

ዬሆያዳንስ አከነ እሳኒን ጄዼ፤ “አኩመ ዋቀዮ ዋኤ ሰኚ ዳዊት ዋዳ ገሌ ሰነት፣ እልም ሞትቻ ሞቲ ንተአ።  
4 ወን እስን ጎቹ ቀብደን እሰ ከነ፦ እስን ሉቦታፊ ሌዎተ ጉያ ሰንበታ ሆጂት ረመደምተን ኬሳ ሀርከ ሰዲ ኬሳ ሀርክ ቶኮ ከረ፣  
5 ሀርከ ሰዲ ኬሳ ሀርክ ቶኮ መሰራ ሞቱማ፣ ሀርከ ሰዲ ኬሳ ሀርክ ቶኮሞ ከረ ‘ከረ ሁንዴ’ ጄዸሙ ሰነ ኤጋ፤ ነሞትን ካን ሁንድሞ ኦብዲ መነ ቁልቁሉማ ዋቀዮ ኬሰት አርገሙ ቀቡ።  
6 ሉቦታፊ ሌዎተ ሆጂረ ጅረን መሌ ነምን ቶኮዩ መነ ቁልቁሉማ ዋቀዮ ህንሴንን፤ እሳን ሰበቢ ቁልቁላአኒፍ ሴኑ ንደንደኡ፤ ወር ካን ሁንድ ገሩ ዋን ዋቀዮ እሳን አጀጄ ኤጉ ቀቡ።  
7 ሌዎትን ቶኮን ቶኮንሳኒ ምአ ሎላ ሀርከት ቀበተኒ ሞትቸት ናነአኒ ዸዻበቹ ቀቡ። ነምን መነ ቁልቁሉማ ሴኑ ከን ብራ ከምዩ ሃአጄፈሙ። ለፈ እን ዸቁ ሁንደት ሞትቸት ዽኦ ጅራዻ።”   


8 ሌዎትኒፊ ነሞትን ይሁዳ ሁንድኑ አኩመ ዬሆያዳን ሉብች አጀጄ ሰነ ንጎዸን። ሰበቢ ዬሆያዳን ሉብች ገሬወን ኤጉምሳ ኬሳ ቶኮሌ ገድ ህንዺስኒፍ ቶኮን ቶኮንሳኒስ ነሞተሳኒ ወረ ጉያ ሰንበታቲን ሆጂት ቦበአኒፊ ወረ ሆጂራ ቦቆተን ንፉዸተን።  
9 እንስ ኤቦወን፣ ጋቸነወን ጉርጉዳፊ ጥጥና ዳዊት ሞትቻ ከኔን መነ ቁልቁሉማ ዋቃ ኬሰ ቱረን አጀጁወን ዽባቲፍ ንኬኔ።  
10 አከ ነሞትን ሁንድ ምአ ሎላ ሀርከት ቀበተኒ ከራ ክበ መነ ቁልቁሉማቲ ሀመ ከራ ካበ መነ ቁልቁሉማት እዶ ኣርሳቲፊ መነ ቁልቁሉማ ብረት ሞትቸት ናነአኒ ዻበተን ንጎዼ።   


11 ዬሆያዳፊ እልማንሳ እልመ ሞትቻ ፍደኒ መታሳረ ጎንፎ ካአን፤ እሳንስ ገረ ገልቸ ከኩ እት ኬነኒ አከ እን ሞቲ ተኤ ንለብሰን። እሰ ድበኒስ፣ “ሞትች በረ በራን ሃጅራቱ!” ጄዸኒ ንእየን።   


12 አታልያን ዮሙ ወጨ ነሞተ ፊገኒ ሞትቸ ሌልሰኒ ዸጌሴት፣ እሳን ብረ ገረ መነ ቁልቁሉማ ዋቀዮ ዸቅጤ።  
13 ዬሮ እሼን እላልቴት ሞትች በልበለረ ኡቱባሳ ብረ ዻበቱ ንአርግቴ። ቆንዳልቶትኒፊ ወር መለከተ አፉፈን ሞትቸ ብረ ቱረን፤ ነሞትን ብየ ሰና ሁንድኑስ ገመደኒ መለከተ አፉፋ ቱረን፤ ፋርፈቶትንሞ ሜሻ ሙዚቃቲን ፋርፈትና ቀጄልቻ ቱረን። ከነረት አታልያን ኡፈተሼ ተርሳፍቴ፣ “ኩን መልቱማዸ! ኩን መልቱማዸ!” ጄቴ እይቴ።   


14 ዬሆያዳን ሉብችስ፣ “ህሪረ ግዱዻ ባሳቲ እሼ ፍዳ፤ ነመ እሼረ ዹፉ ከምዩ ጎራዴዻን አጄሳ” ጄዼ አጀጁወን ዽባ ከኔን ኩታወን ሎልቶታ ሰነረት ረመደመን ኤርጌ። ሉብች፣ “መነ ቁልቁሉማ ዋቀዮ ኬሰት እሼ ህንአጄስና” ጄዼ ቱሬቲ።  
15 ከናፉ እሳን አኩመ እሼን ከረ “ከረ ፈርዳ” ጄዸሙ ከን መሰራ ሞቲ ዱራ ጌሴን ቀበኒ አቹመት እሼ ንአጄሰን።   


16 ዬሆያዳን አከ እን፣ ሰብኒፊ ሞትችስ ሰበ ዋቀዮ ተአኒፍ ከኩ ንዻቤ።  
17 ሰብን ሁንድኑ ገረ ገልመ በኣል ዸቄ ዲጌ። እሳንስ እዶወን ኣርሳቲፊ ዋቆተ ቶልፈሞ ጨጨብሰኒ መታን ሉብቸ በኣል ሰነሌ እዶወን ኣርሳ ዱረት ንአጄሰን።   


18 ኤርገሲ ዬሆያዳን ሉቦተ ሌዎተ ቱረን ከኔን ዳዊት መነ ቁልቁሉማ ዋቀዮ ኬሰት ረመዴ ቱሬ ሰነት እት ጋፈተሙማ መነ ቁልቁሉማ ንኬኔ፤ እሳን አኩመ ሴረ ሙሴ ኬሰት በሬፈሜ ሰነት ኣርሳ ጉበሙ ዋቀዮፍ ዽኤሱ ቀቡ፤ ዳዊት አከ እሳን ገመቹፊ ፋርፈናዻን ኣርሳ ከነ ዽኤሰን አጀጄ ቱሬቲ።  
19 አከሱመስ እን አከ ነምን ከራ ከሚንዩ ጡራኤ ቶኮዩ ኦል ህንሴኔፍ በልበለ መነ ቁልቁሉማ ዋቀዮ ዱረ ኤግዶተ ንዻቤ።   


20 እንስ አጀጁወን ዽባ፣ ነሞተ ቤቤከሞ፣ ቡልችቶተ ሰባፊ ነሞተ ብየቲ ሁንደ ፉዸቴ ዸቄ መነ ቁልቁሉማ ዋቀዮቲ ሞትቸ ገድ ባሴ ፍዴ። እሳንስ ከራ፣ “ከረ ኦል ኣኑ” ጄዸሙቲን መሰራ ሞቱማ ሴነኒ ሞትቸ ቴሶ ሞቱማረ ቴስሰን።  
21 ሰቦትን ብየቲ ሁንድ ንእልልቸን፤ ሰበቢ አታልያን ጎራዴዻን አጄፈምቴፍ መጋላን ሱን ነጋ አርገቴ።    

ዮኣሽ መነ ቁልቁሉማ ሃሮምሱሳ 
 
24፥1‑14 ኩወፈ – 2ሞቶ 12፥1‑16  

24፥23‑27 ኩወፈ – 2ሞቶ 12፥17‑21  


1 ዮኣሽ ዬሮ ሞቲ ተኤት ነመ ኡሙሪንሳ ወጋ ቶርባ ቱሬ፤ እንስ ዬሩሳሌም ኬሰ ታኤ ወጋ አፉርተመ ንቡልቼ። መቃን ሃዸሳ ዚብያ ቱሬ፤ እሼንስ ነመ ቤርሼባ ቱርቴ።  
2 ዮኣሽ በረ ዬሆያዳ ሉብቻ ሁንደ ኬሰ ዋን ፉለ ዋቀዮ ዱረት ቀጄላ ተኤ ሆጄቴ።  
3 ዬሆያዳን ኒቶተ ለመ እሳፍ ፍሌ፤ እንስ እልማኒፊ እንተለን ንዸልቼ።   


4 ዬሮ ጥኖ ቦዴስ ዮኣሽ መነ ቁልቁሉማ ዋቀዮ ሃሮምሱፍ ሙርቴሴ።  
5 እንስ ሉቦታፊ ሌዎተ ወልት ዋሜ፣ “ገረ መጋላወን ይሁዳ ዸቃቲ ማለቀ ወጋ ወጋዻን መነ ቁልቁሉማ ዋቀኬሰኒ ሃሮምሱፍ ኦሉ እስራኤሎተ ሁንደራ ወልት ቀባ። ከነስ አሙመ ጎዻ” እሳኒን ጄዼ። ሌዎትን ገሩ ደፈኒ ህንጎኔ።   


6 ከናፉ ሞትች ዬሆያዳ ሉብቸ ሀንገፍትቸ ዋሜ፣ “አት ማሊፍ አከ ሌዎትን ግብረ ሙሴን ገርብች ዋቀዮፊ ያኢን እስራኤል አከ ዱንካነ ዹገ በኡምሳቲፍ ባፈሙ ሙርቴሰን ሰነ ይሁዳፊ ዬሩሳሌምራ ወልት ቀበን ህንጎዽን?” ጄዼን።   


7 ዬሮ ሰነ እልማን አታልያ ዱበርትቲ ሀምቱ ሰና መነ ቁልቁሉማ ዋቃ ጨብሰኒ ሴነኒ ምኦተ ቁልቁሌፈመንሌ በኣልን ተጃጅሉፍ እት ንፈየደመን።   


8 ከናፉ ሞትች አከ እሳን ሰንዱቀ ማለቅን እት ወልት ቀበሙ ሆጄተኒ ከራ አላቲን በልበለ መነ ቁልቁሉማ ዋቀዮ ብረ ካአን ንአጀጄ።  
9 አከ እሳን ቀረጠ ሙሴን ገርብች ዋቃ ሱን ዬሮ ገሞጂ ኬሰ ቱረንት እስራኤሎተ አጀጄ ሰነ ዋቀዮፍ ፍደኒፍ ይሁዳፊ ዬሩሳሌም ኬሰት ለብሲን ቶኮ ንበኤ።  
10 ቆንዳልቶትን ሁንዲፊ ሰብን ሁንድ ቡሲሳኒ ገመቹዻን ፍደኒ ሀመ እን ጉቱት ሰንዱቅቸ ኬሰ ንቡሰን።  
11 ዮሙ ሰንዱቅች ሌዎታን ገረ ቆንዳልቶተ ሞቲት ፍደሜ ቆንዳልቶትን ሱን አከ ማለቅን ባይኤን እሰ ኬሰ ጅሩ አርገንት በሬሳን ሞትቻፊ አጀጃን ሉብቸ ሀንገፋ ዹፈኒ ማለቀ ሰነ ሰንዱቀ ኬሳ ገረ ገልቸኒ ሰንዱቅቸ እዶሳት ዴብሱ ቱሬ። እሳንስ ጉዩመ ጉያን አከስ ጎዸኒ ማለቀ አከ መሌ ባይኤ ወልት ንቀበን።  
12 ሞትቺፊ ዬሆያዳንስ ማለቀ ሰነ ወረ መነ ቁልቁሉማ ዋቀዮ ሆጄቺሱፍ እት ጋፈተሙማ ፉዸተንት ንኬነን። እሳንስ መነ ቁልቁሉማ ዋቀዮ ሃሮምሱዻፍ ነሞተ ዸጋ ጨብሰኒፊ ኦጌዪ ሆጂ ሙካ፣ አከሱመስ መነ ቁልቁሉማ ሃሮምሱዻፍ ሆጄቶተ ስቢላፊ ናሲ እቲን ንቀጠረን።   


13 ሆጄቶትን ቀጠረመን ዋን ጀባተኒ ሆጄተኒፍ ሆጂን ሱን እሳኒፍ ንምልካኤ። መነ ቁልቁሉማ ዋቃስ አኩመ ዱራን ቱሬት ዴብሰኒ ንሃሮምሰን፤ ንጀቤሰንስ።  
14 ኤርገ ፍጠኒ ቦዴስ ማለቀ ሀፌ ፍደኒ ሞትቻፊ ዬሆያዳት ንኬነን፤ ማለቀ ሰናንስ ምኦተ መነ ቁልቁሉማ ዋቀዮ ጄቹንስ ምኦተ ተጃጅላፊ ከን ኣርሳን ጉበሙ እቲን ዽኤፈሙ አከሱመስ ጫቢወን፣ ምኦተ ወርቄፊ ሜቲ እቲን ንሆጄተን። እሳንስ በረ ዬሆያዳ ኬሰ ኡቱ ገርገር ህንኩትን መነ ቁልቁሉማ ዋቀዮ ኬሰት ኣርሳ ጉበሙ ዽኤሳ ቱረን።   


15 ዬሆያዳንስ በረ ዼራ ጅራቴ ዱሎሜ ወጋ ዽበ ቶኮፊ ሶዶመት ንዱኤ።  
16 እንስ ሰበቢ እስራኤል ኬሰት ዋቃፊ መነ ቁልቁሉማሳቲፍ ዋን ጋሪ ሆጄቴፍ መጋላ ዳዊት ኬሰት ሞቶተ ብረት ንአዋለሜ።   

ሀምነ ዮኣሽ 
 

17 ኤርገ ዬሆያዳን ዱኤ ቦዴ ቆንዳልቶትን ይሁዳ ዹፈኒ አመነሙማ ሞትቻፍ ቀበን ንእብሰን፤ እንስ እሳን ዸጌፈቴ።  
18 እሳንስ መነ ቁልቁሉማ ዋቀዮ ዋቀ አቦቲሳኒ ዺሰኒ ሲዳወን ኣሼራፊ ዋቆተ ቶልፈሞ ንዋቄፈተን። ሰበቢ በሌሳሳኒፍስ ዼከምስ ዋቃ ይሁዳፊ ዬሩሳሌምት ንዹፌ።  
19 አከ እሳን ገረሳት ሰበ ዴብሰኒፍ ዋቀዮ ራጆተ እሳንት ኤርጌ፤ ራጆትንስ እሳንት ረጌሰን፤ እሳን ገሩ ዸገኡ ህንበርባድኔ።   


20 ኤርገሲስ ሀፉር ዋቃ ዘካርያስ እልመ ዬሆያዳ ሉብቻረ ንቡኤ። እንስ ከኤ ፉለ ኡመታ ዱረ ዻበቴ፣ “ዋቅን አከነ ጄዸ፦ ‘እስን ማሊፍ አጀጀ ዋቀዮ ኤጉ ድደን? እስን ህንምልኮፍተን። ሰበቢ እስን ዋቀዮን ዺፍተኒፍ እንስ እስን ዺሴረ’ ” ጄዼን።   


21 እሳን ገሩ እሰት መርአተኒ አጀጀ ሞትቻቲን ኦብዲ መነ ቁልቁሉማ ዋቀዮ ኬሰት ዸጋዻን ቱመኒ እሰ ንአጄሰን።  
22 ዮኣሽ ሞትች አርጁማ ዬሆያዳን አባን ዘካርያስ እሳፍ ጎዼ ሰነ ህንያደትኔ፤ ቆደ ከና እን እልመሳ ንአጄሴ፤ እንስ ዬሮ ዱኡት፣ “ዋቀዮ ዋን ከነ ሃአርጉ፤ ሃሎስ ሃበኡ” ጄዼ።   


23 ዹመ ወጋ ሰናትስ ሎልቶትን ሶርያ ዮኣሽት ንዱለን፤ ይሁዳፊ ዬሩሳሌም ቀበተኒ ሆገንቶተ ሰባ ሁንደ ንፍጠን። እሳንስ ዋን ቦጅአን ሁንደ ገረ ደማስቆት ሞቲ እሳኒት ንኤርገን።  
24 ሎልቶትን ሶርያ ነሞተ ጥኖ ቀበተኒ ዹፈንሌ ዋቀዮ ሎልቶተ አከ መሌ ባይኤ ሀርከሳኒት ደበርሴ ንኬኔ። ሰበቢ ይሁዶትን ዋቀዮ ዋቀ አቦቲሳኒ ዺሰኒፍ ዮኣሽት ሙርቲን ሙረሜ።  
25 ወር ሶርያ ዮሙ በአንት ዮኣሽን አከ መሌ መዴሰኒ ንዴመን። ቆንዳልቶትንሳስ ሰበቢ እን እልመ ዬሆያዳ ሉብቻ አጄሴፍ እሰት መርአተኒ ስሬሳረት እሰ አጄሰን። ከናፉ እን ዱኤ መጋላ ዳዊት ኬሰት ንአዋለሜ፤ ገሩ እዶ አዋለ ሞቶታት ህንአዋለምኔ።   


26 ወር እሰት መርአተንስ ዛባድ እልመ ሽሜኣት ዱበርቲ አሞን ሰናፊ ዬሆዛባድ እልመ ሽምሪት ዱበርቲ ሞኣብ ሰና ቱረን።  
27 ሴናን እልማንሳ፣ ራጂወን ዋኤሳ ዱበተመን ሄዱኒፊ ሴናን ሃሮምፈሙ መነ ቁልቁሉማ ዋቃ ክታበ ሴና ሞቶታ ኬሰት በሬፈሜረ። አመስያ እልምሳ እዶሳ ቡኤ ሞቲ ተኤ።    

 25

አመስያ ሞትቸ ይሁዳ 
 
25፥1‑4 ኩወፈ – 2ሞቶ 14፥1‑6  

25፥11‑12 ኩወፈ – 2ሞቶ 14፥7  

25፥17‑28 ኩወፈ – 2ሞቶ 14፥8‑20  


1 አመስያ ዬሮ ሞቲ ተኤት ነመ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ድግደሚ ሰገል ንቡልቼ። መቃን ሃዸሳ፣ ዮኣዳን ቱሬ፤ እሼንስ ነመ ዬሩሳሌም ቱርቴ።  
2 እንስ ዋን ፉለ ዋቀዮ ዱረት ቀጄላ ተኤ ንሆጄቴ፤ ገሩ ገራ ጉቱዻን ምት።  
3 እን ኤርገ ጀቤሴ ቶአትናሳ ጀለት ሞቱማ ቀበቴ ቦዴ ቆንዳልቶተ አባሳ ሞትቸ አጄሰን ሰነ ፍጤ።  
4 ተኡስ እን አከ ዋን ሴረ ኬሰት፣ ክታበ ሙሴ ኬሰት ከን ዋቀዮ፣ “አቦቲን ሰበቢ እጆሌሳኒቲፍ አጄፈሙ ህንቀበን ዮካን እጆሌን ሰበቢ አቦቲሳኒቲፍ አጄፈሙ ህንቀበን፤ ቶኮን ቶኮን ነማ ሰበቢ ጩቡ ኦፊሳቲፍ ዱአ” ጄዼ አጀጄ ሰናት ተርካንፊ ፉዸቴ መሌ እልማን ወረ አባሳ አጄሰን ሰና ህንፍጥኔ።   


5 አመስያ ሰበ ይሁዳ ወልት ዋሜ አኩመ ማቲሳኒት አጀጁወን ኩማቲፊ አጀጁወን ዽባ ጉቱማ ይሁዳፊ ቤንያም ኬሰት ረመዴ። ሰነ ቦዴስ ወረ ኡሙሪንሳኒ ወጋ ድግደማፊ ሰና ኦል ተኤ ወልት ቀቤ አከ ነሞትን ዱላፍ ቆጳአን ከኔን ኤቦፊ ጋቸነ ቀበቹ ደንደአን ኩመ ዽበ ሰዲ ተአን አርገቴ።  
6 አከሱመስ እስራኤል ኬሳ ሎልቶተ ጀጀቦ ኩመ ዽበ ቶኮ ሜቲ ታላንቲ * ዽበ ቶኮን ንቀጠረቴ።   


7 ገሩ ነምን ዋቃ ቶኮ እሰ ብረ ዹፌ አከነ ጄዼን፤ “ያ ሞቲ፣ ሰበቢ ዋቀዮ እስራኤል ወጅንስ ተኡ ነሞተ ኤፍሬም ከምዩ ወጅን ህንጅሬፍ ሎልቶትን እስራኤል ኩኔን ስ ወጅን ህንዱልን።  
8 ዮ አት ሶዳ መሌ ሎለ ዸቅጤሌ ዋቅን ፉለ ዲኖተኬቲ ዱረት ስ ኩፍሰ፤ ዋቅን ገርጋሩፍስ ኩፍሱፍስ ሁምነ ቀባቲ።”   


9 አመስያሞ፣ “ገሩ ታላንቲን ዽብ አን ሎልቶተ እስራኤሊፍ ባሴ ሱን ማል ሃተኡሬ?” ጄዼ ነመ ዋቃ ሰነ ንጋፈቴ።  

ነምን ዋቃ ሱንሞ ዴብሴ፣ “ዋቀዮ ዋን ሰነ ጫሉዩ ሲፍ ኬኑ ንደንደአ” ጄዼን።   


10 ከናፉ አመስያ ሎልቶተ ብየ ኤፍሬሚ እሰ ብረ ዹፈን ሰነ አከ እሳን ብየሳኒት ዴብአኒፍ ገድ ዺሴ። እሳንስ ይሁዳት ኣረኒ አከ መሌ ዼከማ ገረ ብየሳኒት ዴብአን።   


11 አመስያ ሁምነሳ ጀቤፈቴ ሎልቶተሳ ገረ ሱሉለ ሶግዳት ኤርጌ፤ አችትስ ነሞተ ሴኢር ኩመ ኩዸን ንፍጤ።  
12 ሎልቶትን ይሁዳስ ነሞተ ኩመ ኩዸን ብራ ቦጅአን፤ ፊጤ ከታ ቶኮትስ ኦል ባሰኒ አችራ ገድ እሳን ደደርበተን፤ ሁንድሳኒስ ጨጨበኒ ሁራአን።   


13 ሎልቶትን አመስያ አከ እሳን እሰ ወጅን ህንዱሌፍ ገረ ብየሳኒት ዴብሴ ኤርጌ ሱን ገሩ መጋላወን ይሁዳ ከኔን ሰማርያዻ ሀመ ቤት ሆሮንት ጅረን ንዸአን። እሳንስ ነሞተ ኩመ ሰዲ አጄሰኒ ቦጁ ባይኤ ፉዸተኒ ዴመን።   


14 አመስያ ዮሙ ነሞተ ኤዶም ፍጤ ዴብኤት ዋቆተ ሰበ ሴኢር ፉዸቴ ገሌ። እንስ አኩመ ዋቆተሳት ዻበቴ ሰገዴፊ ኣርሳ ጉበሙ እሳኒፍ ንዽኤሴ።  
15 ዋቀዮስ አከ መሌ አመስያት ኣሬ ራጂ ቶኮ እት ኤርጌ፤ ራጂን ሱንስ፣ “አት ማሊፍ ዋቆተ ሰበ ከና ከኔን ሰበ ኦፊሳዩ ሀርከኬቲ ባሱ ህንደንዴኜ ጎርሰ ጋፈተ?” ጄዼን።   


16 ሞትችስ ኡቱመ እን ዱበቻ ጅሩ፣ “ኑ አከ አት ሞቲ ጎርስቱፍ ስ ሙድኔራ? ጨልእስ! ማሊፍ ሩኩተምተ?” ጄዼን።  

ራጂን ሱንስ ንጨልእሴ፤ ገሩ፣ “ሰበቢ አት ጎርሰኮ ዸገኡ ድዴ ዋን ከነ ጎቴፍ፣ አን አከ ዋቅን ስ በሌሱፍ ሙርቴሴ ነንቤከ” ጄዼን።   


17 አመስያ ሞትች ይሁዳ ኤርገ ጎርስቶተሳቲን መርአቴ ቦዴ፣ “ኮቱ ሜ ወራነ ኬሰት ወል እላላ” ጄዼ ቆሳ ከነ ገረ ዮኣሽ እልመ ዬሆኣሃዝ፣ እልመ ዬሁ፣ ሞትቸ እስራኤልት ንኤርጌ።   


18 ዮኣሽ ሞትች እስራኤል ገሩ አከነ ጄዼ አመስያ ሞትቸ ይሁዳቲፍ ዴቢ ኬኔ፤ “ሶኮሩን ልባኖን ኬሳ ቶኮ ኤርጋ ኤርጌ ብርብርሳ ልባኖኒን፣ ‘እንተለኬ እልመኮት ሄሩምሲስ’ ጄዼ። ኤርገሲ ብኔንስ ቦሶነ ልባኖን ኬሳ ቶኮ ዹፌ ሶኮሩ ሰነረ ሚላን ዴሜ።  
19 አት፣ ‘ኩኖ አት ዹጉማን ኤዶምን ሞአቴርተ’ ኦፊን ጄቴ አመ ኦፍ ቱላ ጅርተ። አመ ገሩ መነኬ ታእ! አት ማሊፍ ረክነ በርባዴ ኦፊኬቲፊ ይሁዳትስ ኩፋቲ ፍደ?”   


20 አመስያ ገሩ ዸገኡ ድዴ፤ ሰበቢ እሳን ዋቆተ ኤዶም ዱካ ቡአኒፍ ዋቅን ሀርከ ዮኣሽት ደበርሴ እሳን ኬኑፍ ሙርቴሴራቲ።  
21 ከናፉ ዮኣሽ ሞትች እስራኤል ከኤ ሎለ በኔ። እኒፊ አመስያ ሞትች ይሁዳ ብየ ይሁዳ ኬሰት ቤት ሼሜሽት ወልት በአን።  
22 ወር ይሁዳስ ወረ እስራኤሊን ሞአተመኒ ቶኮን ቶኮን ነማስ ገረ መነ ኦፊሳት በቀቴ።  
23 ዮኣሽ ሞትች እስራኤል፣ አመስያ ሞትቸ ይሁዳ እልመ እዮአስ እልመ አሃዝያ ሰነ ቤት ሼሜሽት ቀቤ። እዮአስስ ገረ ዬሩሳሌምት እሰ ፍዴ ከረ ኤፍሬሚቲ ጀልቀቤ ሀመ ከረ ጎሌት ደላ ዬሩሳሌም ከን ዸጋ ሰነ ዲጌ፤ ኩታን ዲገሜ ኩን ዹንዹመ ዽበ አፉር ለፈረ ዼረተ ቱሬ።  
24 እንስ ወርቄፊ ሜቲ ሁንደ፣ አከሱመስ ምአ መነ ቁልቁሉማ ዋቃ ኬሰት አርገሙ ከን ኦቤድ ኤዶም ኤጋ ቱሬ ሁንደ፣ ቀቤኘ መሰራ ሞቱማፊ ነሞተ ቦጅኤሌ ፉዸቴ ገረ ሰማርያት ዴብኤ።   


25 አመስያ እልም ዮኣሽ ሞትች ይሁዳ ኤርገ ዮኣሽ እልም ዬሆኣሃዝ ሞትች እስራኤል ዱኤ ቦዴ ወጋ ኩዸ ሸን ጅራቴ።  
26 ወንቶትን በረ ሞቱማ አመስያ ኬሰ ጀልቀባ ሀመ ዹማት ሆጄተመን ከኔን ብራ ክታበ ሞቶተ ይሁዳፊ እስራኤል ኬሰት በሬፈመኒሩ ምቲ?  
27 ዬሮ አመስያ ዋቀዮን ዱካ ቡኡራ ገረገሌ ጀልቀቤ እሳን ዬሩሳሌም ኬሰት እሰት መለተን፤ እንስ ገረ ላኪሽት በቀቴ፤ እሳንሞ ፋኑመሳ ላኪሽት ነሞተ ኤርገኒ አችት እሰ አጄሰን።  
28 እሳንስ ፈርዳን እሰ ፍደኒ መጋላ ይሁዳት አቦቲሳ ብረት እሰ ንአዋለን።    

ኡዝያን ሞትቸ ይሁዳ 
 
26፥1‑4 ኩወፈ – 2ሞቶ 14፥21‑22፤ 15፥1‑3  

26፥21‑23 ኩወፈ – 2ሞቶ 15፥5‑7  


1 ኤርገሲ ነሞትን ይሁዳ ሁንድ ኡዝያን ነመ ወጋ ኩዸ ጀአ ሰነ ፉዸኒ እዶ አባሳ እዶ አመስያ ቡሰኒ ሞቲ ንጎዸን።  
2 ኤርገ አመስያ አቦቲሳ ወጅን ቦቆቴ ቦዴ ነምን ኤሎትን ዴብሴ እጃሬ ገረ ይሁዳት ዴብሴ ኡዝያን ቱሬ።   


3 ኡዝያን ዬሮ ሞቲ ተኤት ነመ ወጋ ኩዸ ጀአ ቱሬ፤ እንስ ዬሩሳሌም ኬሰ ታኤ ወጋ ሸንተሚ ለመ ንቡልቼ፤ መቃን ሃዸሳ ዬኮልያ ቱሬ፤ እሼንስ ነመ ዬሩሳሌም ቱርቴ።  
4 እንስ አኩመ አባሳ አመስያ ሰነ ፉለ ዋቀዮ ዱረት ዋን ቀጄላ ንሆጄቴ።  
5 እን በረ ዘካርያስ እሰ አከ እን ዋቀ ሶዳቱ እሰ በርሲሴ ሰና ኬሰ ዋቀ በርባዴ። ዬሮ እን ዋቀዮን በርባዴ ሁንደስ ዋቅን እሰ ንምልኮምሴ።   


6 እንስ ፍልስጤሞተት ዱሌ ደላወን ጋት፣ ከን የብኔፊ ከን አሽዶድ ንዲጌ። ኤርገሲ አሽዶድ ብረቲፊ ቡልቺንሶተ ፍልስጤሞታ ካን ኬሰት መጋላወን ዴብሴ ንእጃሬ።  
7 ዬሮ እን ፍልስጥያት፣ አረቦተ ጉር በኣልቲፊ ሜኡኖተት ከኤት ዋቅን እሰ ገርጋሬ።  
8 ወር አሞንስ ኡዝያኒፍ ግብረ ንፍደን፤ ሰበቢ እን ባይኤ ጀባቴፍ ጉርሳ ሀመ ዳንጋ ግብጥት ቤከሜ።   


9 ኡዝያንስ ዬሩሳሌም ኬሰት ከረ ጎሌረት፣ ከረ ሱሉላረቲፊ ጎሌ ደላረት ገሞወን ኤጉምሳ ንእጃሬ።  
10 አከሱመስ እን ሰበቢ ጋረን ጀላፊ ድሬራ ሆሪ አከ መሌ ባይኤ ቀቡፍ ገሞጂ ኬሰት ገሞወን ኤጉምሳ እጃሬ ቦለ ብሻኒ ሄዱስ ንቆቴ፤ እን ዋን ሆጂ ቆቲሳ ጃለቱፍ ቆቶተ ጋረኒፊ ለፈ ገበታ ቆተኒ ወይኒስ ዻበን ቀበ ቱሬ።   


11 ከነ መሌስ ኡዝያን ሆማ ወራና ከን አከ ጋሪ ሌንጅፈሜ ወራናፍ ቆጳኤ ቀበ ቱሬ፤ ሆማን ወራና ኩንስ ዱረ ቡኡማ ሀናንያ እሰ ቆንዳልቶተ ሞትቻ ኬሳ ቶኮ ተኤ ሰናን አኩመ ባይእነሳኒት ገሬ ገሬዻን ዬኢኤል በሬሳ ሰናፊ መአሴያ አጀጅቻን ጉርሜፈሜ።  
12 ባይእን ሆገንቶተ ማቲ ከኔን ሎልቶተረት ሙደመኒ ወሉመት 2,600 ቱሬ።  
13 አጀጀሳኒ ጀለትስ ሆማ ወራና ከን ነሞተ ሎላፍ ሌንጅፈመን 307,500 ኦፍ ኬሳ ቀቡ ቶኮቱ ቱሬ፤ ሆማን ኩንስ ሁምነ ጉዳ ከን ዬሮ ሞትች ዲኖተሳት ዱሉት እሰ ገርጋሩዸ።  
14 ኡዝያን ሎልቶተ ሁንዳፍ ጋቸነ፣ ኤቦ፣ ጎንፎ ስቢላ፣ ቆሜ ስቢላ፣ ጥያፊ ፉርሰ ዸጋ ኬኔ።  
15 እንስ ዬሩሳሌም ኬሰት ሜሻወን ነሞተ ኦጌዪዻን ሆጄተመን ከኔን ገሞወን ኤጉምሳቲፊ ጎሌወን እትሳ ጉባት ጥየ ደርበቹፊ ዸጋ ፉሩርሱፍ ፈየደን እጃሬ። እንስ ሀመ ጀባቱት ዋን ገርጋርሰ አርገቴፍ መቃንሳ ፈጎትሌ በልእናን ንቤከሜ።   


16 ገሩ ኡዝያን ኤርገ ጀባቴ ቦዴ፣ ኦፍ ቱሉማንሳ ኩፋቲ እሰት ፍዴ። እንስ እዶ ኣርሳ እጣናት እጣነ ኣርሱፍ መነ ቁልቁሉማ ዋቀዮ ሴኑዻን አመነሙማ ዋቀዮ ዋቀሳቲፍ ቀቡራ ዱበት ንዴብኤ።  
17 አዛርያ ሉብችስ ሉቦተ ዋቀዮ ወረ ዋ ህንሶዳትኔ ከን ብራ ሰዴተመ ወጅን እሰ ዱካ ንሴኔ።  
18 እሳንስ ኡዝያን ሞትቻን ሞርመኒ፣ “ያ ኡዝያን ዋቀዮፍ እጣነ ኣርሱን ሉቦተ ሰኚ አሮን ወረ እጣነ ኣርሱፍ ፍለተመን ሰናፍ መሌ ሲፍ ህንመሉ። አት ሰበቢ አመነማ ህንተእኒፍ ዋቀዮ ዋቀ ብራ ኡልፍነ ህንአርገቱቲ እዶ ቁልቁሉ ከና በእ” ጄዸኒን።   


19 ኡዝያንስ ኡቱ እጣነ ኣርሱፍ ግርግራ ሀርከት ቀበቴ ቆጳኤ ጅሩ ንኣሬ። እንስ ኡቱመ መነ ቁልቁሉማ ዋቀዮ ኬሰት እዶ ኣርሳ እጣነ ዱረት ሉቦተት ኣራ ጅሩ እጁመሳኒ ዱረት ለምጢን አደሳት ንበኤ።  
20 አዛርያ ሉብች ሀንገፍኒፊ ሉቦትን ብራ ሁንድኑ ዬሮ እሰ እላለንት አከ ለምጢን አደሳረ ጅሩ ንአርገን፤ ከናፉ እሳን ደፈኒ ገድ እሰ ባሰን። ሰበቢ ዼከምስ ዋቀዮ እሰ ዸኤፍ ዹጉማን እንዩ በኡፍ አሪፈቴ ቱሬ።   


21 ኡዝያን ሞትች ሀመ ጋፈ ዱኡት ለምጣኤ ቱሬ። እንስ ዋን ለምጣኤ ቱሬፍ መነ ቁልቁሉማ ዋቀዮራ ጭቴ መነ ኮጳ ኬሰ ንጅራቴ። እልምሳ ዮታም እት ጋፈተመ መሰራ ሞቱማ ፉዸቴ ሰበ ብየቲ ቡልቼ።   


22 ወንቶትን በረ ሞቱማ ኡዝያን ኬሰ ጀልቀባ ሀመ ዹማት ሆጄተመን ብራን እሳያስ ራጅቸ እልመ አሞሲን ገልሜፈመኒሩ።  
23 ኡዝያንስ አቦቲሳ ወጅን ቦቆቴ ሰበቢ ነሞትን፣ “እን ለምጢ ቀበ” ጄዸኒፍ እን ለፈ አዋለ ሞቶታ ኬሰት እሳኑመ ብረት ንአዋለሜ። እልምሳ ዮታም እዶሳ ቡኤ ሞቲ ተኤ።    

ዮታም ሞትቸ ይሁዳ 
 
27፥1‑4፣7‑9 ኩወፈ – 2ሞቶ 15፥33‑38  


1 ዮታም ዬሮ ሞቲ ተኤት ነመ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ኩዸ ጀአ ንቡልቼ። መቃን ሃዸሳ የሩሳ ቱሬ፤ እሼንስ እንተለ ዛዶቅ ቱርቴ።  
2 እንስ አኩመ አባንሳ ኡዝያን ጎዼ ሰነ ፉለ ዋቀዮ ዱረት ዋን ቀጄላ ንሆጄቴ፤ እን ገሩ አከ አባሳ መነ ቁልቁሉማ ዋቀዮ ህንሴኔ። ተኡስ ነሞትን ጩቡ ሆጄቹ እቱመ ፉፈን።  
3 ዮታም ከረ መነ ቁልቁሉማ ዋቀዮ ከን ኦል ኣኑ ዴብሴ እጃሬ፤ ደላ ዸጋ ከን ጋረ ኦፌልረትስ ሆጂወን እጃርሳ ባይኤ ንሆጄቴ።  
4 ጋረን ይሁዳረት መጋላወን፣ ቦሶነ ኬሰትሞ ደአኖወኒፊ ገሞወን ንእጃሬ።   


5 ዮታምስ ሞቲ አሞኖታ ወራኔ እሳን ንሞአቴ። ወጋ ሰነ ኬሰ አሞኖትን ሜቲ ታላንቲ ዽበ ቶኮ፣ ቀመዲ ቆሮሲ ኩመ ኩዸኒፊ ገርቡ ሰፈርቱ ቆሮሲ ኩመ ኩዸን ንኬነኒፍ። አሞኖትን ወጋ ለመፋፊ ወጋ ሰደፋትስ ሀመሱመ ንከፈለኒፍ።   


6 ዮታም ሰበቢ ፉለ ዋቀዮ ዋቀሳ ዱረ አመነሙማን ዴዴብኤፍ ጀባቻ ዴሜ።   


7 ወንቶትን በረ ዮታም ኬሰ ሆጄተመን ብራ፣ ሎለ እን ሎሌፊ ወንቶትን እን ሆጄቴ ብራ ክታበ ሞቶተ እስራኤሊፊ ይሁዳ ኬሰት በሬፈመኒሩ።  
8 እን ዬሮ ሞቲ ተኤት ነመ ወጋ ድግደሚ ሸን ቱሬ። እንስ ዬሩሳሌም ኬሰ ታኤ ወጋ ኩዸ ጀአ ንቡልቼ።  
9 ዮታም አቦቲሳ ወጅን ቦቆቴ መጋላ ዳዊት ኬሰት ንአዋለሜ። እልምሳ ኣሃዝ እዶሳ ቡኤ ሞቲ ተኤ።    

ኣሃዝ ሞትቸ ይሁዳ 
 
28፥1‑27 ኩወፈ – 2ሞቶ 16፥1‑20  


1 ኣሃዝ ዬሮ ሞቲ ተኤት ነመ ወጋ ድግደመ ቱሬ፤ እንስ ዬሩሳሌም ኬሰ ታኤ ወጋ ኩዸ ጀአ ንቡልቼ። እን አከ አባሳ አከ ዳዊት ፉለ ዋቀዮ ዱረት ዋን ቀጄላ ህንሆጄትኔ።  
2 እን ከራ ሞቶተ እስራኤል ዱካ ቡኤ በኣልን ዋቄፈቹፍ ጄዼስ ዋቆተ ቶልፈሞ በቅሴ ንቶልቼ።  
3 እን ጎቸወን ጅብሲሶ ሰቦተ ዋቀዮ ፉለ እስራኤሎታ ዱራ አርኤ ባሴ ሰና ሆጄቹዻን ሱሉለ ቤን ህኖም ኬሰት እጣነ ንኣርሴ፤ እልማንሳሌ ኣርሳ ጎዼ እብዳን ጉቤ።  
4 እንስ እዶወን ሰገዳ ከኔን ጋረንራት፣ ፊጤ ጋረኒረቲፊ ሙከ ለልሳ ሁንደ ጀለት ቀልመ ዽኤሴ፣ እጣነስ ኣርሴ።   


5 ከናፉ ዋቀዮ ዋቅንሳ ደበርሴ ሀርከ ሞቲ ሶርያት እሰ ኬኔ። ወር ሶርያስ እሰ ሞአተኒ ነሞተሳ ሄዱስ ቦጅአኒ ደማስቆት ጌሰን።  

አቺሞ እን ሀርከ ሞቲ እስራኤልት ደበርፈሜ ንኬነሜ፤ ሞትችስ ሚዻ ጉዳ እሰ እራን ንገኤ።  
6 ሰበቢ ሰብን ይሁዳ ዋቀዮ ዋቀ አቦቲሳ ዺሴፍ ጴቃን እልም ሬማልያ ጉያ ቶኮት ሎልቶተ ይሁዳ ኩመ ዽበ ቶኮፊ ድግደመ ንፍጤ።  
7 ዝክሪን ሎልቱን ጀባን ጎሰ ኤፍሬም ሱንሞ መአሴያ እልመ ሞትቻ፣ አዝሪቃም አጀጃ መሰራ ሞቱማፊ ኤልቃና እት ኣና ሞትቻ ንአጄሴ።  
8 እስራኤሎን ፍሮቱመሳኒራ ኒቶተ፣ እልማኒፊ እንተለን ኩመ ዽበ ለመ ንቦጅአን። አከሱመስ ቦጁ አከ መሌ ባይኤ ፉዸተኒ ሰማርያት ንዴብአን።   


9 ገሩ ራጂን ዋቀዮ ከን ኦዴድ ጄዸሙ ቶኮ አች ቱሬ፤ እንስ ዬሮ ሎልቶትን ሰማርያዻ ዴብአንት እሳን ስመቹፍ ንበኤ። እንስ አከነ እሳኒን ጄዼ፤ “ዋቀዮ ዋቅን አቦቲኬሰኒ ዋን ይሁዳት ኣሬፍ ደበርሴ ሀርከኬሰንት እሳን ኬኔ። እስን ገሩ ዼከምሰ ሀመ ሰሚት ኦል ፈጋቱን እሳን ንፍጠን።  
10 አመስ ዺሮታፊ ዱበርቶተ ይሁዳፊ ዬሩሳሌም ገርቦተኬሰን ጎቹ ንያደን። እስን መታንኬሰንዩ ፉለ ዋቀዮ ዋቀኬሰኒ ዱረት ጩቡ ህንሆጄትኔሬ?  
11 ሜ ነ ዸገኣ! ሰበቢ ዼከምስ ዋቀዮ እስንት ቦበኤፍ ነሞተ ብየኬሰኒ ከኔን ቦጅተኒ ፍደን ሰነ ዴብሳ።”   


12 ኤርገሲስ ሀንገፎተ ነሞተ ኤፍሬም ኬሳ ቶኮ ቶኮ ጄቹንስ አዛርያ እልም ዬሆሃናን፣ ቤሬክያን እልም ሜሽሌሞት፣ ዬሂዝቂያ እልም ሸሉሚፊ አማሳይ እልም ሀድላይ ወረ ዱላ ገላ ጅረን ሞርሙዻን  
13 አከነ ጄዸን፤ “እስን ቦጅአምቶተ ከኔን አስ ፍዱ ህንቀብደን፤ ዮ ከና አቺ ኑ ፉለ ዋቀዮ ዱረት ጩበሞተ ንታነ። እስን አመሌ ጩቡፊ በሌሳኬኘ እቱመ ደበሉ ፌቱ? የክኬኘ ዱራኑ ባይአቴረ፤ ዼከምስሳ እስራኤልት ቦበኤራቲ።”   


14 ከናፉ ሎልቶትን ፉለ ቆንዳልቶታቲፊ ያኢ ጉቱ ዱረት ቦጅአምቶታፊ ቦጁ ገድ ዺሰን።  
15 ነሞትን መቃንሳኒ ኤረሜስ ሎልቶተ ሀርከ ቦጅአምቶተ ንፉዸን፤ ዋን ቦጅአሜራስ ወረ ቁላ ጅረን ሁንደት ወያ ንኡፍሰን። እሳንስ ኡፈታፊ ኮጴ፣ ዋን ኛተሙፊ ዋን ዹገሙሌ ንኬነኒፍ፤ ድበተስ እሳን ድበን። ወረ ደዸበን ሁንደሞ ሀሬረ ቴስሰኒ ብየ ፍሮንሳኒ ጅረን መጋላ ሜጢ ሰነት ገረ ዬርኮት እሳን ዴብሰኒ ኦፊሞ ሰማርያት ንደቸአን።   


16 ዬሮ ሰነት ኣሃዝ ሞትች ገርጋራ አርገቹፍ ገረ ሞቲ አሶርት ነመ ኤርገቴ።  
17 ኤዶሞን አመስ ዹፈኒ ይሁዳት በላ ቡሰኒ ቦጅአምቶተ ፉዸተኒ ዴመኒ ቱረኒቲ፤  
18 ፍልስጤሞትንሞ መጋላወን ጋረን ጀላፊ ከኔን ገመ ክበ ይሁዳት አርገመን ዌረረኒ ቤት ሼሜሽ፣ አያሎን፣ ጌዴሮት፣ ሶኮ፣ ቲምናህ፣ ግምዞፊ ገንዶተ ናኖ እሳንት አርገመን ቀበተኒ ኬሰ ንቁበተን።  
19 ሰበቢ ኣሃዝ ሞትች እስራኤል ሰበ ይሁዳ ጩቡፍ ከካሴ ኦፊሞ ዋቀዮፍ አመነሙ ድዴፍ ዋቀዮ ይሁዳ ንሰልጵሴ።  
20 ቲግላት-ጵልኔሴር ሞትች አሶር ገረሳ ዹፌ ቱሬ፤ ተኡስ እን ቆደ እሰ ገርጋሩ ረክነ እሰት ፍዴ።  
21 ኣሃዝ መነ ቁልቁሉማ ዋቀዮ ኬሳ፣ መሰራ ሞቲፊ መነ እልማን ሞቲቲ ዋን ቶኮ ቶኮ ፉዼ ሞቲ አሶሪፍ ኬና ጎዼ ንዽኤሴ፤ ተኡስ ኩንስ እሰ ህንገርጋሬ።   


22 ኣሃዝ ሞትች ዬሮ ረክነሳ ኬሰሌ እቱመ ጫልችሴ ዋቀዮፍ አመነሙ ንድዴ።  
23 እንስ ዋቆተ ደማስቆ ከኔን እሰ ሞአተኒፍ ኣርሳ ንዽኤሴ፤ “ዋቆትን ሞቶተ ሶርያ ሰበቢ እሳን ገርጋረኒፍ አከ እሳን አነሌ ገርጋረኒፍ አን ኣርሳ ነንዽኤሳፍ” ጄዼ ያዴ ቱሬቲ። እሳን ገሩ ኩፋቲሳፊ ኩፋቲ እስራኤል ሁንዳ ንፍደን።   


24 ኣሃዝ ምኦተ መነ ቁልቁሉማ ዋቃ ወልት ቀቤ ፉዸቴ ዴሜ። በልበለወን መነ ቁልቁሉማ ዋቀዮስ ጩፌ ጎሌ ዳንዲወን ዬሩሳሌም ሁንደረት እዶወን ኣርሳ ንዻቤ።  
25 መጋላ ይሁዳ ሁንደ ኬሰትስ ዋቆተ ብራፍ እጣነ ኣርሱፍ እዶወን ሰገዳ ከኔን ጋረንራ እጃሬ ዋቀዮ ዋቀ አቦቲሳ ዼከምሳፍ ንከካሴ።   


26 ወንቶትን በረ ሞቱማሳ ኬሰ ጀልቀባ ሀመ ዹማት ሆጄተመን ከኔን ብራፊ አክ እን እት ጅራቴ ሁንድ ክታበ ሞቶተ ይሁዳፊ እስራኤል ኬሰት በሬፈመኒሩ።  
27 ኣሃዝስ አቦቲሳ ወጅን ቦቆቴ መጋላ ዬሩሳሌም ኬሰት ንአዋለሜ፤ ገሩ እዶ አዋለ ሞቶተ እስራኤል ኬሰ ህንካአምኔ። እልምሳ ህስቅያስ እዶሳ ቡኤ ሞቲ ተኤ።    

29፥1‑2 ኩወፈ – 2ሞቶ 18፥2‑3  


1 ህስቅያስ ዬሮ ሞቲ ተኤት ነመ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ድግደሚ ሰገል ቡልቼ። መቃን ሃዸሳ አብያ ቱሬ፤ እሼንስ እንተለ ዘካርያስ።  
2 እንስ አኩመ ዳዊት አባንሳ ጎዼ ሰነ ፉለ ዋቀዮ ዱረት ዋን ቀጄላ ሆጄቴ።   


3 እን በረ ሞቱማሳ ኬሰ ጅአ ጀልቀበ ወጋ ቶኮፋት በልበለወን መነ ቁልቁሉማ ዋቀዮ ንበኔ፤ ንሃሮምሴስ።  
4 ሉቦታፊ ሌዎተ ዋምስሴ ኦብዲ ከራ በአ ቢፍቱቲን ጅሩረት ወልት እሳን ቀቤ  
5 አከነ ጄዼን፤ “ያ ሌዎተ፣ ሜ ነ ዸገኣ! አመ ኦፍ ቁልቁሌሳቲ መነ ቁልቁሉማ ዋቀዮ ዋቀ አቦቲኬሰኒሌ ቁልቁሌሳ። ዋን ጡራኣ ሁንደ እዶ ቁልቁሉ ኬሳ ባሳ።  
6 አቦቲንኬኘ ሰበቢ አመነሞ ህንቱርኒፍ ፉለ ዋቀዮ ዋቀኬኛ ዱረት ዋን ሀማ ሆጄተኒ እሰራ ገረገለን። እሳንስ እዶ ጅሬኘ ዋቀዮራ ፉለሳኒ ዴብፈተኒ ዱግደሳኒ እሰት ገረገልቸን።  
7 አከሱመስ በልበለ ገርዳፎ ጩፈኒ እብሳወን ንዻምሰን። እሳን ዋቀ እስራኤሊፍ እዶ ቁልቁሉት እጣነ ህንኣርስኔ ዮካን ኣርሳ ጉበሙ ህንዽኤስኔ።  
8 ከናፉ ዼከምስ ዋቀዮ ይሁዳፊ ዬሩሳሌምራ ቡኤ፤ እን አኩመ እስን እጀኬሰኒን አርጉ ደንዴሰን ከነ ነመ ቃኒ፣ ነመ ቆሳፊ ነመ ኮልፋ እሳን ጎዼ።  
9 ሰበቢን አቦቲንኬኘ ጎራዴዻን ዹመኒፍ፣ ሰበቢን እልማንኬኘ፣ እንተለኒፊ ኒቶትንኬኘሌ ቦጅአመኒፍ ከኑመ።  
10 አን አመ አከ ዼከምስሳ እን ሶዳችሳን ሱን ኑራ ዴብኡፍ ዋቀዮ ዋቀ እስራኤል ወጅን ከኩ ገሉ ያዴረ።  
11 ያ እልማንኮ፣ ኤጋ ህንደገትና፤ ዋቀዮ አከ እስን ፉለሳ ዱረ ዻበተኒፍ፣ አከ እሰ ተጃጅልተኒፍ፣ አከ ፉለሳ ዱረት ሆጄቶተሳ ታተኒ እጣነ ኣርስተኒፍ እስን ፍለቴራቲ።”   

   
 

12 ኤርገሲ ሌዎትን ኩኔን ሆጂት ቦበአን፤ እሳንስ፦  

   
 
እልማን ቆሃቶታ ኬሳ፣  

መሀት እልመ አማሳዪፊ ዮኤል እልመ አዛርያ፤  

እልማን ሜራሮታ ኬሳ፣  

ቂስ እልመ አብዲፊ አዛርያ እልመ ዬሀሌልኤል፤  

እልማን ጌርሾኖታ ኬሳ፣  

ዮአክ እልመ ዝማፊ ኤዴን እልመ ዮኣ፤   


13 እልማን ኤሊሳፋኖታ ኬሳ፣  

ሽምሪፊ ዬኢኤል፤  

እልማን አሳፍ ኬሳ፣  

ዘካርያሲፊ መታንያ፤   


14 እልማን ሄማን ኬሳ፣  

ዬሂኤሊፊ ሽሜኢ፤  

እልማን ዬዱቱን ኬሳ፣  

ሼማእያፊ ኡዚኤል።   

   
 

15 እሳን ኤርገ ኦቦሎተሳኒ ወልት ቀበኒ ኦፍ ቁልቁሌሰኒ ቦዴ አኩመ ሞትች አከ ዱቢ ዋቀዮት እሳን አጀጄት መነ ቁልቁሉማ ዋቀዮ ቁልቁሌሱፍ ኦል ንሴነን።  
16 ሉቦትንስ መነ ዋቀዮ ቁልቁሌሱፍ ኦል ንሴነን። እሳንስ ዋን መነ ቁልቁሉማ ዋቀዮ ኬሰት አርገን ከን ቁልቁሉ ህንተእን ሁንደ ገረ ኦብዲ መነ ቁልቁሉማ ዋቀዮት ገድ ባሰን። ሌዎትንስ አቺ ጉረኒ ሱሉለ ቄድሮንት ጌሰን።  
17 እሳንስ ሆጂ ቁልቁሌሱ ከነ ጉያ ጀልቀበ ጅአ ዱራቲ ጀልቀበኒ ቡልቲ ሰዴተፋት ገርዳፎ ዋቀዮ ብረ ንገአን። ጉያ ሰዴት እት ደበለኒ መነ ቁልቁሉማ ዋቀዮ ቁልቁሌሰኒ ጅአ ቶኮፋ ጉያ ኩዸ ጀአፋት ፍጠን።   


18 እሳንስ ገረ ህስቅያስ ሞትቻ ዸቀኒ አከነ ጄዸኒን፤ “ኑ ጉቱማ መነ ቁልቁሉማ ዋቀዮ፣ እዶ ኣርሳን ጉበሙ እት ዽኤፈሙ ምአሳ ሁንደ ወጅን፣ ምንጃለ ቡዴን ቁልቁሌፈሜረ ካአሙ ምአሳ ሁንደ ወጅን ቁልቁሌስኔረ።  
19 ምኦተ ኣሃዝ ሞትች ዬሮ ሞቲ ቱሬት አመነሙማ ዸቤ እዶሳኒቲ ፉዼ ሁንደ ቁልቁሌስኔረ፤ ምኦን ሱንስ ፉለ እዶ ኣርሳ ዋቀዮ ዱረ ጅሩ።”   


20 ህስቅያስ ሞትች ጉያ እት ኣኑ ገነመ በሪዻን ቆንዳልቶተ መጋላ ወልት ቀቤ ገረ መነ ቁልቁሉማ ዋቀዮት ኦል በኤ።  
21 እሳንስ ሞቱማፍ፣ መነ ቁልቁሉማፊ ይሁዳፍ ኮሮሚ ሎኒ ቶርበ፣ ኮርቤዪ ሆላ ቶርበ፣ ጦባላወን ቶርባፊ ኮርቤዪ ሬኤ ቶርበ ኣርሳ ጩቡ ጎዸኒ ንዽኤሰን። ሞትችስ አከ እሳን ሆሪ ከኔን እዶ ኣርሳ ዋቀዮረት ኣርሳ ዽኤሰኒፍ ሉቦተ ሰኚ አሮን ሰነ ንአጀጄ።  
22 ሉቦትንስ ኮሮሚ ሎኒ ሰነ ቀለኒ ዺገሳኒ እዶ ኣርሳረት ፈፈጫሰን፤ እት ኣንሰኒስ ኮርቤዪ ሆላ ቀለኒ ዺገሳኒ እዶ ኣርሳረት ፈፈጫሰን፤ ኤርገሲሞ ጦባላወን ቀለኒ ዺገሳኒ እዶ ኣርሳረት ፈፈጫሰን።  
23 ሬኦትን ኣርሳ ጩቡቲፍ ፍደመንስ ፉለ ሞትቻፊ ፉለ ወልዳ ዱረት ዽኤፈመን፤ ጀርስ እሳንረ ሀርከሳኒ ካአን።  
24 ሰበቢ ሞትች ኣርሳ ጉበሙፊ ኣርሳ ጩቡ እስራኤል ሁንዳፍ አጀጄፍ ሉቦትን ሬኦተ ቀለኒ እስራኤል ሁንዳፍ አራረ ቡሱፍ ዺገሳኒ እዶ ኣርሳረት ዽኤሰን።   


25 እንስ አኩመ ዳዊቲፊ ጋድ እላልቱ ሞትቻፊ ናታን ራጅቻን አጀጀሜት ሌዎተ ክልሌ፣ በገናፊ ክራረ ቀበቺሴ መነ ቁልቁሉማ ዋቀዮት ረመዴ፤ ኩንስ አጀጀ ዋቀዮ ከራ ራጆተሳቲን ኬኔዸ።  
26 ከናፉ ሌዎትን ምአ ፋርፈትና ከን ዳዊት፣ ሉቦትንሞ መለከተሳኒ ቀበተኒ ቆጳአኒ ዻበተን።   


27 ህስቅያስ አከ ኣርሳን ጉበሙ እዶ ኣርሳረት ዽኤፈሙፍ አጀጄ። አኩመ ኣርሳን ዽኤፈሙ ጀልቀቤን ፋርፈናን መለከታፊ ምአ ፋርፈትና ከን ዳዊት ሞትቸ እስራኤሊን ዋቀዮፍ ፋርፈተሙስ ንጀልቀበሜ።  
28 ወልዳን ጉቱን ገድ ጄዼ ሰገዴ፤ ፋርፈቶትን ንፋርፈተን፤ ወር መለከተ አፉፈንስ ንአፉፈን። ወን ኩን ሁንድ ሀመ ኣርሳን ጉበሙ ዽኤፈሜ ጡሙረሙት እት ፉፌ።   


29 ዮሙ ኣርሳ ዽኤሱን ጡሙረሜት ሞትቺፊ ወር እሰ ወጅን ቱረን ሁንድኑ ጅልቤንፈተኒ ሰገደን።  
30 ህስቅያስ ሞትቺፊ ቆንዳልቶትንሳ አከ ሌዎትን ዱቢ ዳዊቲፊ ዱቢ አሳፍ እላልቱ ሰናቲን ዋቀዮን ገለቴፈተን አጀጀን። ከናፉ እሳን ገመቹዻን ፋርፈትና ገለታ ፋርፈተኒ ገድ ጄዸኒ ሰገደን።   


31 ኤርገሲስ ህስቅያስ፣ “እስን አመ ዋቀዮፍ ኦፍ ቁልቁሌስተኒርቱ። ኮታቲ ቀልማፊ ኣርሳ ገለታ መነ ቁልቁሉማ ዋቀዮት ገልቻ” ጄዼ። ከናፉ ወልዳን ሱን ቀልማፊ ኣርሳ ገለታ ዽኤሴ፤ ወር ገራንሳኒ ጃለቴ ሁንድስ ኣርሳ ጉበሙ ዽኤሰን።   


32 ኣርሳን ጉበሙ ከን ወልዳን ሱን ዽኤሴስ ኮሮሚ ሎኒ ቶርባተመ፣ ኮርቤዪ ሆላ ዽበ ቶኮፊ ጦባላወን ሆላ ዽበ ለመ ቱሬ፤ ኩኔን ሁንድ ኣርሳ ጉበሙ ተአኒ ዋቀዮፍ ዽኤፈመን።  
33 ሆሪን ቁልቁሌፈሜ ቀልማፍ ዽኤፈሜ ወሉማ ገለት ኮሮሚ ሎኒ ዽበ ጀኣፊ ሆላፊ ሬኤ ኩመ ሰዲ ቱሬ።  
34 ሃተኡ መሌ ሆሪ ኣርሳፍ ዽኤፈመንራ ጎጋ ባሱፍ ለኮብስ ሉቦታ ገኣ ህንቱሬ፤ ከናፉ ፍሮንሳኒ ሌዎትን ሀመ ሆጂን ሱን ዹሙቲፊ ሀመ ሉቦትን ብራ ቁልቁሌፈመንት እሳን ገርጋረን፤ ሌዎትን ኦፊሳኒ ቁልቁሌሱት ሉቦተ ጫላ ገረ ቶሎተ ቱረኒቲ።  
35 ጮመ ኣርሳ ነጋፊ ዽባዩ ኣርሳ ጉበሙ ወጅን ዽኤፈሙ ደበለቴ ኣርሳን ጉበሙ አከ መሌ ሄዱቱ ቱሬ።  

አከሲን ተጃጅል መነ ቁልቁሉማ ዋቀዮ አከ ዱሪት ዴብኤ።  
36 ህስቅያሲፊ ነሞትን ሁንድ ሰበቢ ዋን ዋቅን ሰበ እሳፍ ጎዼፍ ንገመደን፤ ወን ኩን ደፌ ተኤቲ።    

 30

ህስቅያስ ፋሲካ አያኔፈቴ 
 

1 ህስቅያስ አከ እሳን ዋቀዮ ዋቀ እስራኤሊፍ ፋሲካ አያኔፈቹፍ ጄዸኒ ገረ ዬሩሳሌም፣ ገረ መነ ቁልቁሉማ ዋቀዮ ዹፈኒፍ እስራኤሊፊ ይሁዳ ሁንደት ኤርጋ ኤርጌ፤ ኤፍሬሚፊ ምናሴትሞ ጠለያ በሬሴ።  
2 ሞትቺፊ ቆንዳልቶትንሳ አከሱመስ ወልዳን ዬሩሳሌም ኬሰ ጅሩ ሁንድ ጅአ ለመፋት ፋሲካ አያኔፈቹፍ ሙርቴሰን።  
3 እሳን ሰበቢ ሉቦትን ኦፍ ቁልቁሌሰን ለኮብሳን ገኦ ህንተእኒፊ ሰበቢ ነሞትን ዬሩሳሌምት ወልት ህንቀበምኒፍ ዬሮ በርባችሳ ተኤት ፋሲካ አያኔፈቹ ህንደንዴኜ።  
4 ከሮር ሱንስ ሞትቻፊ ወልዳ ሰነ ጉቱ ንገመቺሴ።  
5 እሳንስ አከ ነሞትን ዋቀዮ ዋቀ እስራኤሊፍ ፋሲካ አያኔፈቹፍ ጄዸኒ ገረ ዬሩሳሌም ዹፈኒፍ ቤርሼባ ሀመ ዳንት እስራኤል ሁንደ ኬሰ ለብሲ ለብሱፍ ሙርቴሰን። አያን ፋሲካ አከ በሬፈሜት እዶ ነሞትን ሄዱን ጅረንት አያኔፈሜ ህንቤኩቲ።   


6 ኤርገሞትንስ አጀጀ ሞትቻቲን ጠለያ ሞትቻፊ ቆንዳልቶተሳ ብራ ኤርገሜ ፉዸኒ ጉቱማ እስራኤሊፊ ይሁዳ ኬሰ ቀጄለን፤ ጠለያን ሱንስ አከነ ጄዸ፦  

“ያ ሰበ እስራኤል፣ አከ እን ገረኬሰን ገረ ወረ ሀፍተኒ ሀርከ ሞቶተ አሶር ጀላ ባተን ሰናት ዴብኡፍ ገረ ዋቀዮ ዋቀ አብረሃም፣ ዋቀ ይስሃቂፊ ዋቀ እስራኤልት ዴብኣ።  
7 አከ አቦቲኬሰኒፊ አከ ኦቦሎተኬሰን ከኔን እን ሰበቢ እሳን ዋቀዮ ዋቀ አቦቲሳኒፍ አመነሙ ድደኒፍ አኩመ እስን አርግተን ከነ ዋን ፈፋ እሳን ጎዼ ሰና ህንተእና።  
8 እስን አከ አቦቲኬሰኒ መተ ጀቤዪ ህንተእና፤ ዋቀዮት ሀርከ ኬነዻ። ገረ እዶ ቁልቁሉማሳ ከን እን በረ በራን ቁልቁሌሴ ሰና ኮታ። አከ ዼከምስሳ ሶዳችሳን ሱን እስንራ ዴብኡፍ ዋቀዮ ዋቀኬሰን ተጃጅላ።  
9 ሰበቢ ዋቀዮ ዋቅንኬሰን አርጃፊ ገረ ላፌሰ ተኤፍ እስን ዮ ገረ ዋቀዮት ዴብተን ኦቦሎትንኬሰኒፊ እጆሌንኬሰን ወረ እሳን ቦጅአን ብረት ገረ ላፍነ ንአርገቱ፤ ብየ ከነትስ ንዴብኡ። እስን ዮ ገረሳት ዴብተን እን ፉለሳ እስንራ ህንገረገልፈቱ።”   


10 ኤርገሞትንስ ኤፍሬሚፊ ምናሴ ኬሰ መጋላ ቶኮ ገረ መጋላ ካኒት ናነኣ ሀመ ዜቡሎንት ዴመን፤ ነሞትን ገሩ እሳን ቱፈተን፤ እት ቆሰንስ።  
11 ነሞትን ኣሼር፣ ከን ምናሴፊ ከን ዜቡሎን ቶኮ ቶኮ ገሩ ገድ ኦፍ ቀበኒ ዬሩሳሌም ዸቀን።  
12 አከ እሳን ዋን ሞትቺፊ ቆንዳልቶትንሳ አኩመ ዱቢ ዋቀዮት አጀጀኒ ቱረን ሰነ ሆጄተኒፍ ሀርክ ዋቃ ያደ ቶኮሳኒ ኬኑፍ አከሱመ ይሁዳረ ቱሬ።   


13 ቱትን አከ መሌ ጉዳን ቶኮ ጅአ ለመፋት አያነ መጥኖ አያኔሱፍ ዬሩሳሌም ኬሰት ወልት ቀበሜ።  
14 እሳንስ እዶወን ኣርሳ ከኔን ዬሩሳሌም ኬሰ ቱረን ቡቡቅሰኒ፣ እዶወን ኣርሳ እጣናስ ዲገኒ ጌሰኒ ሱሉለ ቄድሮንት ንገተን።   


15 ጉያ ኩዸ አፉረፋ ጅአ ለመፋትስ ሆላ ፋሲካ ቀለን። ሉቦትኒፊ ሌዎትንስ ቃነአኒ ኦፍ ቁልቁሌሱዻን ኣርሳ ጉበሙ ገረ መነ ቁልቁሉማ ዋቀዮ ፍደን።  
16 ኤርገሲስ አኩመ ሴረ ሙሴ ነመ ዋቃ ሰና ኬሰት አጀጀሜት እዶ እሳኒፍ ረመደሜ ንቀበተን። ሉቦትንስ ዺገ ሌዎትን እሳንት ኬነን ሰነ ንፈፈጫሰን።  
17 ሰበቢ ወልዳ ሰነ ኬሳ ነሞትን ሄዱን ኦፍ ህንቁልቁሌስኒፍ ሌዎትን ነሞተ አከ ሴራት ህንቁልቁላእኒፊ ነሞተ ሆሎተሳኒ ዋቀዮፍ ቁልቁሌሱ ህንደንደእን ሁንዳፍ ጄዸኒ ሆሎተ ፋሲካ ንቀሉ ቱረን።  
18 ነሞተ ብየ ኤፍሬም፣ ምናሴ፣ ይሳኮሪፊ ዜቡሎኒ ዹፈን ሄዱ ኬሳ ገር ጫሉ ኦፍ ቁልቁሌሱ ባተንዩ እሳን ዋን በሬፈሜን አለት ፋሲካ ኛተን፤ ህስቅያስ ገሩ አከነ ጄዼ ዋቀ ከዸቴፍ፤ “ያ ዋቀዮ ቶላ፣  
19 ነመ ገራሳቲን ስእ ዋቀዮ ዋቀ አቦቲሳ በርባዱፍ ኩተቴ ሁንደ ዮ እን አከ ሴረ እዶ ቁልቁሉት ቁልቁላኣ ተኡ ባቴሌ አት አራረሚፍ።”  
20 ዋቀዮስ ከዸትና ህስቅያስ ዸገኤ ሰበ ሰነ ንፈይሴ።   


21 እስራኤሎን ዬሩሳሌም ኬሰት አርገመኒ ቱረን ገመቹ ጉዳዻን ቡልቲ ቶርበ አያነ መጥኖ አያኔፈተን፤ ሌዎትኒፊ ሉቦትንሞ ሜሻሌ ፋርፈትና ዋቀዮቲን ጉያ ጉያዻን ዋቀዮን ገለቴፈቻ ቱረን።   


22 ህስቅያስስ ሌዎተ ዋኤ ተጃጅለ ዋቀዮረት ሁበትና ጋሪ ቀበን ጀጀቤሱዻን እት ዱበቴ። እሳንስ ቡልቲ ቶርበኑ ዋን እሳኒፍ ቆደሜ ኛቻ፣ ኣርሳ ነጋስ ዽኤሳ ዋቀዮ ዋቀ አቦቲሳኒቲፍ ገለተ ገልቸን።   


23 ወልዳን ሱን ጉቱን ቡልቲ ቶርበ እት ደበሌ አያነ ሰነ አያኔፈቹፍ ወሊ ገሌ፤ ከናፉ እሳን ቡልቲ ቶርበ እት ደበለኒ ገመቹዻን አያኔፈተን።  
24 ህስቅያስ ሞትች ይሁዳስ ኮሮሚ ሎኒ ኩመ ቶኮ፣ ሆሎታፊ ሬኦተ ኩመ ቶርበ ወልዳ ሰናፍ ንኬኔ፤ ቆንዳልቶትንሳሞ ኮሮሚ ሎኒ ኩመ ቶኮ፣ ሆሎታፊ ሬኦተ ኩመ ኩዸን ንኬነን። ሉቦትን አከ መሌ ባይኤንስ ኦፍ ቁልቁሌሰን።  
25 ወልዳን ይሁዳ ሁንድ፣ ሉቦተ፣ ሌዎታፊ ነሞተ እስራኤል ኬሳ ወልት ቀበመን ሁንደ፣ አከሱመስ አለጎተ እስራኤል ኬሳ ዹፈኒፊ ከኔን ይሁዳ ኬሰ ጅራተን ሁንደ ወጅን ንገመደን።  
26 በረ ሶሎሞን እልመ ዳዊት ሞትቸ እስራኤል ጀልቀቤ ዋን ወን አከሲ ዬሩሳሌም ኬሰት ተኩማ ህንተእኒፍ ዬሩሳሌም ኬሰት ገመቹ ጉዳቱ ተኤ።  
27 ኤርገሲስ ሉቦትኒፊ ሌዎትን ከአኒ ሰበ ኤብሰን፤ ዋቅንስ እሳን ዸገኤ፤ ከዸናንሳኒ ገረ ሰሚ፣ እዶ እን ጅራቱ ቁልቁሉ ሰነ ገኤራቲ።    

1 ዮሙ ወን ኩን ሁንድ ጡሙረሜት እስራኤሎን አች ቱረን ገረ መጋላወን ይሁዳ ዸቀኒ ዸጋወን ዋቄፈትና ጨጨብሰን፤ ሲዳወን ኣሼራ ንኩኩተን። እዶወን ሰገዳ ከኔን ጋረንራፊ እዶወን ኣርሳ ከኔን ይሁዳ፣ ቤንያም፣ ኤፍሬሚፊ ምናሴ ኬሰ ቱረን ሁንደ ንበሌሰን። እስራኤሎንስ ኤርገ ዋን ከነ ሁንደ በሌሰኒ ቦዴ ገረ መጋላወኒፊ ቀቤኘሳኒት ዴብአን።   

2 ህስቅያስስ ቶኮ ቶኮሳኒ አከ እሳን አኩመ ሆጂ ሉቡማሳኒት ዮካን አኩመ ሆጂ ሌዉማሳኒት ኣርሳ ጉበሙፊ ኣርሳ ነጋ ዽኤሰኒፍ፣ አከ እሳን ከረ እዶ ዋቀዮ ጅራቱ ዱረት ተጃጅለኒፍ፣ አከ እሳን ገለተ ገልቸኒፊ አከ እሳን ፋርፈትና ገለታ ፋርፈተኒፍ ሉቦታፊ ሌዎተ ገሬ ገሬዻን ረመዴ።  
3 ሞትችስ አኩመ ሴረ ዋቀዮ ኬሰት በሬፈሜ ሰነት፣ ኣርሳ ጉበሙ ከን ገነማፊ ገልገላ አከሱመስ ኣርሳ ጉበሙ ከን ሰንበቶታ፣ አያነ ባቲወን ሃራፊ ጉያ አያነ ሙርቴፈሜቲፍ ቀቤኘ ኦፊሳራ ንኬኔ።  
4 እንስ አከ ሉቦትኒፊ ሌዎትን ሴረ ዋቀዮቲፍ ኦፍ ኬኑ ደንደአኒፍ ነሞተ ዬሩሳሌም ኬሰ ጅራተን አከ እሳን ቆደ ጀራፍ መሉ ኬነኒፍ ንአጀጄ።  
5 አኩመ አጀጅን ሱን በኤንስ እስራኤሎን መታ ምዻንሳኒ ከን ጀልቀባራ፣ ዳዺ ወይኒ ሃራራ፣ ዘይቲፊ ደመራ አከሱመስ ዋን ለፈ ቆቲሳራ አርገሙ ሁንደራ አርጁማዻን ኬነን። ዋን ሁንደራ ሀርከ ኩዸን ኬሳ ሀርከ ቶኮ ጉድሰኒ ንፍደን።  
6 ነሞትን እስራኤሊፊ ይሁዳ ወር መጋላወን ይሁዳ ኬሰ ጅራተንስ ሎኒፊ ቡሻዬሳኒራ ሀርከ ኩዸን ኬሳ ሀርከ ቶኮ፣ አከሱመስ ዋን ዋቀዮ ዋቀሳኒቲፍ ቁልቁሌፈሜራ ሀርከ ኩዸን ኬሳ ሀርከ ቶኮ ንፍደን፤ ንቱለንስ።  
7 እሳንስ ሆጂ ከነ ጅአ ሰደፋት ጀልቀበኒ ጅአ ቶርበፋት ፍጠን።  
8 ህስቅያሲፊ ቆንዳልቶትንሳ ዮሙ ዹፈኒ ቱላወን ሰነ አርገንት ዋቀዮን ንገለቴፈተን፤ ሰበሳ እስራኤልንስ ንኤብሰን።   


9 ህስቅያስስ ዋኤ ቱላ ሰና ሉቦታፊ ሌዎተ ጋፈቴ፤  
10 ማቲ ዛዶቅ ኬሳ አዛርያ ሉብች ሀንገፍን አከነ ጄዼ ዴብሴ፤ “ኤርገ ነሞትን ኬናሳኒ ገረ መነ ቁልቁሉማ ዋቀዮት ፍዱ ጀልቀበኒ አስ ኑ ኛተ ገኣ እራ ሀፋ አርገኔረ፤ ሰበቢ ዋቀዮ ሰበሳ ኤብሴፍ ሀምባን አከ መሌ ጉዳን ኩን ሀፌረ።”   


11 ህስቅያስስ አከ እሳን መነ ቁልቁሉማ ዋቀዮ ኬሰት መንኩሳሌ ቆጴሰን አጀጄ፤ እሳንስ ንቆጴሰን።  
12 እሳንስ ኤርገሲ ቡሲ፣ ኬና ሀርከ ኩዸን ኬሳ ሀርከ ቶኮፊ ኬናወን ቁልቁሌፈመን አመነሙማዻን ፍደን። ወንቶተ ከኔንረትስ ኮነኔያን ሌውች እት ጋፈተማ ቱሬ፤ ኦቦሌስሳ ሽሜኢንሞ ሰደርካዻን እት ኣናሳ ቱሬ።  
13 ዬሂኤል፣ አዘዝያ፣ ነሃት፣ አሳሄል፣ ዬሪሞት፣ ዮዛባድ፣ ኤሊኤል፣ ይስመክያ፣ መሀቲፊ ቤናያ፣ ኮነኔያፊ ኦቦሌሰሳ ሽሜኢ ጀለት ቶአቶተ ተአኒ ህስቅያስ ሞትቻፊ አዛርያ እት ጋፈተማ መነ ቁልቁሉማ ዋቃቲን ሙደመን።   


14 ቆራህ እልም ይምና ሌውች፣ ኤግዱን ከረ በኣ ሱን ኬና ፌዺዻን ዋቃፍ ኬነሜረት፣ አከሱመስ ቡሲ ዋቀዮፍ ጎዸሜፊ ኬናወን ቁልቁሌፈመን ቆዱረት እት ጋፈተሙማ ቀበ ቱሬ።  
15 ኤዴን፣ ሚንያሚን፣ ዬሹኣን፣ ሼማእያን፣ አመርያፊ ሼካንያን መጋላወን ሉቦታ ኬሰት ሉቦተ ምቾተሳኒቲፍ ጉዳፊ ጥና አኩመ ቶኮት ገሬ ገሬሳኒትሳኒፍ ቆዱዻን አመነሙማዻን እሰ ገርጋረን።   


16 ከነ መሌስ ዺሮተ ኡሙሪንሳኒ ወጋ ሰዲፊ ሰና ኦል ተኤ ከኔን መቃንሳኒ ገልሜ ህደ ዸሎታ ኬሰ ጅሩ ወረ አኩመ እት ጋፈተሙማሳኒፊ ረመዲሳኒት ቆደ ሆጂሳኒ ከን ጉያ ጉያ ሆጄተሙ ሆጄቹፍ መነ ቁልቁሉማ ዋቀዮ ሴኑ ደንደአን ሁንዳፍ አከሱመ ንቆደን።  
17 ሉቦተ ማቲሳኒቲን ገልሜ ህደ ዸሎታ ኬሰት ገልሜፈመኒፊ ሌዎተ ኡሙሪንሳኒ ወጋ ድግደማፊ ሰና ኦል ተኤፍስ አኩመ እት ጋፈተሙማፊ ቆደ ሆጂሳኒት ንረመደኒፍ።  
18 ሉቦትን ኩኔን እጆሌሳኒ ጥጥኖ፣ ኒቶተሳኒ፣ እልማንሳኒቲፊ እንተለንሳኒ ከኔን ወልዳ ጉቱ ኬሰ ጅረን ሁንደ ወጅን ንገልሜፈመን፤ እሳን ኦፍ ቁልቁሌሱዻን አመነሞ ቱረኒቲ።   


19 ሉቦተ ሰኚወን አሮን ከኔን ለፈ ቆቲሳ ናኖ መጋላወንሳኒ ዮካን መጋላወን ብራ ኬሰ ጅራተኒፍ፣ ዺሮተ ገሬሳኒ ከኔን ገልሜ ህደ ዸሎተ ሌዎታ ኬሰት ገልሜፈመን ሁንዳፍ አከ ቆደኒፍ ነሞትን ፍለተመኒ ቱረን።   


20 ህስቅያስ ዋን ከነ ጉቱማ ይሁዳ ኬሰት ንሆጄቴ፤ እንስ ዋን ፉለ ዋቀዮ ዋቀሳ ዱረት ጋሪ፣ ቀጄላፊ አመነማ ተኤ ንሆጄቴ።  
21 እንስ መነ ቁልቁሉማ ዋቃ ኬሰ ሆጄቹንስ ተኡ፣ ሴራፊ አጀጀወኒፍ አጀጀሙዻን ዋን ሆጄቴ ሁንደ ኬሰት ዋቀሳ በርባዱዻፍ ገራሳ ጉቱዻን ንሆጄቴ፤ ከናፉ እን ንምልካኤ።    

ሰናክሬም ዬሩሳሌምን መርሴ 
 
32፥9‑19 ኩወፈ – 2ሞቶ 18፥17‑35፤ እሳ 36፥2‑20  

32፥20‑21 ኩወፈ – 2ሞቶ 19፥35‑37፤ እሳ 37፥36‑38  


1 ኤርገ ህስቅያስ ዋን ከነ ሁንደ አመነሙማዻን ሆጄቴ ቦዴ ሴናሄሪብ ሞትች አሶር ዹፌ ይሁዳ ዌረሬ። ሞአቴ እሳን ቀበቹዻፍስ መጋላወን ደላ ዸጋ ቀበን መርሴ።  
2 ህስቅያስስ ዮሙ አከ ሴናሄሪብ ዹፌ ዬሩሳሌምን ሎሉ በርባዴ አርጌት፣  
3 ቡርቃ ብሻኒ ከን መጋላን አለ ጅሩ ጩፉፍ ቆንዳልቶተሳፊ ሎልቶተሳ ወጅን መርአቴ፤ እሳንስ እሰ ገርጋረን።  
4 ነሞትን አከ መሌ ሄዱን ወልት ቀበመኒ፣ “ሞቶትን አሶር ማሊፍ ዹፈኒ ብሻን ባይኤ አርገተን?” ጄዸኒ ቡርቃወኒፊ ለጌን ብየ ሰነ ኬሰ ያአን ሁንደ ንጩፈን።  
5 ኤርገሲ ሞትች ጀባቴ ሆጄቹዻን ደላወን ዸጋ ከኔን ጅጅገን ሁንደ ዻቡዻን ገሞወን ኤጉምሳ አችረት እጃሬ። እሳን አለትሞ ደላወን ብራ እጃሬ ዳንጋ መጋላ ዳዊት ጭምሴ። አከሱመስ ምኦተ ሎላፊ ጋቸነወን ባይኤ ሆጄቴ።   


6 እንስ አጀጆተ ሎልቶታ ኡመተረት ሙዴ ኦብዲ ከረ መጋላረት ፉለሳ ዱረት ወልት ቀቤ አከነ ጄዼ እሳን ጀጀቤሴ፤  
7 “ጀባዻ፤ ጭማ። እስን ሰበቢ ሞትቸ አሶሪፊ ሰበቢ ሎልቶተ አከ መሌ ባይኤ ከኔን እሰ ወጅን ጅረን ሰናቲፍ ጄተኒ ህንሶዳትና፤ ሁምን ኑ ወጅን ጅሩ ከን እሰ ወጅን ጅሩ ጫላቲ።  
8 ከን እሰ ወጅን ጅሩ ሁምነ ፎኒ ቆፋዸ፤ ከን ኑ ወጅን ጅሩ ገሩ ዋቀዮ ዋቀኬኘ እሰ ኑ ገርጋሩፊ እሰ ሎለኬኘ ኑፍ ሎሉዸ።” ኡመትን ዱቢ ህስቅያስ ሞትቸ ይሁዳቲን ጀጀባቴ።   


9 ከነ ቦዴስ ሴናሄሪብ ሞትች አሶር ኡቱመ ሎልቶተሳ ሁንደ ወጅን ላኪሽ መርሴ ጅሩ፣ ሀርከ አጀጆተ ሎልቶተሳት አከነ ጄዼ ገረ ዬሩሳሌምት ህስቅያሲፊ ነሞተ ይሁዳ ከኔን አች ጅረን ሁንደት ኤርጋ ከነ ኤርጌ፦   


10 “ሴናሄሪብ ሞትች አሶር አከነ ጄዸ፦ ዬሩሳሌም እሼ መርፈምቴ ከነ ኬሰ ቱሩንኬሰን ኦፍ አመነቹኬ ማልረት ሁንዴፈቴ?  
11 ህስቅያስ፣ ‘ዋቀዮ ዋቅንኬኘ ሀርከ ሞቲ አሶር ጀላ ኑ ባሰ’ ጄቹንሳ አከ እስን ቤላፊ ዼቡዻን ዹምተኒፍ ምቲ?  
12 ነምን ይሁዳፊ ዬሩሳሌሚን፣ ‘እስን እዶ ኣርሳ ቶኮ ዱረት ሰገዱፊ እሱመረት ኣርሳ ጉበሙ ዽኤሱ ቀብዱ’ ጄዼ እዶወን ሰገዳፊ እዶወን ኣርሳ ዋቀ ከና በሌሴ ህስቅያሱመ መታሳ ምቲ?   


13 “እስን ዋን አኒፊ አቦቲንኮ ሰቦተ ብዮተ ብራ ሁንደ ጎኔ ህንቤክተኒ? ዋቆትን ሰቦተ ሰና ብየሳኒ ሀርከኮ ጀላ ተኩማ ባሱ ደንደአኒሩ?  
14 ዋቆተ አቦቲንኮ በሌሰን ከኔን ሁንደ ኬሳ እሰ ከምቱ ሰበሳ ሀርከኮ ኬሳ ባሱ ደንደኤ? ዮስ ዋቅንኬሰን አከምት ሀርከኮ ኬሳ እስን ባሱ ደንደአሬ?  
15 አመስ ህስቅያስ አከስት እስን ጎዎምሴ ከራራ እስን ህንጀልእስን። ዋቅን ሰበ ዮካን ሞቱማ ከሚዩ ሰበሳ ሀርከኮ ዮካን ሀርከ አቦቲኮ ጀላ ባሱ ህንደንዴኜቲ እሰ ህንአመንና። ዋቅንኬሰንሞ ሀርከኮቲ እስን ባሱፍ ሀመም ሃየረቱ ሬ!”   


16 ቆንዳልቶትን ሰናክሬምስ ዋን ከነ ጫላ ሄዱ ዋቀዮ ዋቃፊ ህስቅያስ ገርብቸሳረት ንዱበተን።  
17 ሞትችስ አከሱመ ዋቀዮ ዋቀ እስራኤል አረብሱዻን፣ ዋን ሀማሌ እሰት ዱበቹዻን፣ “አኩመ ዋቆትን ብዮተ ብራ ሰበሳኒ ሀርከኮ ጀላ ባሱ ህንደንደእን ሰነ ዋቅን ህስቅያስስ ሰበሳ ሀርከኮ ጀላ ኦልቹ ህንደንደኡ” ጄዼ ጠለያ በሬሴ።  
18 ከነረት እሳን ናስሱፊ ሶዳችሱዻን መጋላ ሰነ ቀበቹዻፍ ሰበ ዬሩሳሌም ከን ደላ ዸጋረ ቱሬት አፋን እብራይስጢቲን ሰገሌሳኒ ኦል ፉዸተኒ እየን።  
19 እሳን አኩመ ዋኤ ዋቆተ ሰቦተ አዱኛ ብራ ከኔን ሀርከ ነማቲን ሆጄተመን ሰና ዱበተን ሰነ ዋኤ ዋቀ ዬሩሳሌም ዱበተን።   


20 ህስቅያስ ሞትቺፊ እሳያስ ራጅች እልም አሞስ ዋኤ ዋን ከናቲፍ ከዸናዻን ገረ ሰሚት ኦል እየን።  
21 ዋቀዮስ ኤርገማሳ ቶኮ እት ኤርጌ፤ ኤርገማን ሱንስ ቁበተ ሎልቶተ ሞትቸ አሶር ኬሰት ሎልቶተ፣ ሆገንቶታፊ አጀጆተ ሎልቶታ ንበሌሴ። ከናፉ ሞትች ሰልጵናን ገረ ብየሳት ዴብኤ። ዬሮ እን ገልመ ዋቀሳ ሴኔትስ እልማንሳ አቹመት ጎራዴዻን እሰ ጭጭረን።   


22 ዋቀዮ አከሲን ህስቅያሲፊ ነሞተ ዬሩሳሌም ሀርከ ሴናሄሪብ ሞትቸ አሶሪፊ ሀርከ ዲኖተሳ ሁንዳ ጀላ ንባሴ። እን ከራ ሁንዳን እሳን ኤጌ።  
23 ነሞትን ባይኤንስ ገረ ዬሩሳሌምት ዋቀዮፍ ኣርሳ ፍደን፤ ህስቅያስ ሞትቸ ይሁዳቲፍሞ ኬና ገቲ ጉዳ ፍደን። እንስ ዬሮ ሰና ጀልቀቤ ፉለ ሰቦተ ሁንዳ ዱረት ኡልፍነ አርገቴ።   

ኦፍ ቱሉማ፣ ምልካእናፊ ዱአ ህስቅያስ 
 
32፥24‑33 ኩወፈ – 2ሞቶ 20፥1‑21፤ እሳ 37፥21‑38፤ 38፥1‑8  


24 በረ ሰነ ኬሰ ህስቅያስ ዹኩብሰቴ ዱኡ ገኤ። እንስ ዋቀዮን ንከዸቴ፤ ዋቀዮስ ዴቢ ኬኔፊ መለቶ ድንቅሲሳ እሰ አርግሲሴ።  
25 ህስቅያስ ገሩ ገራሳት ኦፍ ቱሌ መሌ ዋን ጋሪ እሳፍ ጎዸሜፍ ዴቢ መሉ ህንኬንኔ፤ ከናፉ ዼከምስ ዋቀዮ እሰት፣ ይሁዳፊ ዬሩሳሌምት ዹፌ።  
26 ከነረት ህስቅያስ አኩመ ነሞተ ዬሩሳሌም ሰና ኦፍ ቱሉማ ገራሳራ ንዴብኤ፤ ከናፉ በረ ህስቅያስ ኬሰ ዼከምስ ዋቀዮ እሳንት ህንዹፍኔ።   


27 ህስቅያስ ቀቤኘ አከ መሌ ባይኤፊ ኡልፍነ ጉዳ ቀበ ቱሬ፤ እንስ ሜቲ እሳፍ፣ ወርቄ እሳፍ፣ ዸጋወንሳ ገት ጀቤዪፍ፣ ኡርጎፍቱወን እሳፍ፣ ጋቸነወንሳፊ ምኦተ ገራ ገራ ከኔን ገቲ ጉዳ ቀበን ሁንዳፍ መንኩሰ ንእጃሬ።  
28 አከሱመስ ምዻኒፍ ጎምብሳ እጃሬ፤ ዳዺ ወይኒ ሃራፊ ዘይቲዻፍ ቆዳ እት ኩሰን ቆጴሴ፤ ሎን ጎሰ ሁንዳፍ ደላ፣ ቡሻዬፍሞ ጎለ ንእጃሬ።  
29 እንስ ሰበቢ ዋቅን በዻዹማ ጉዳ እሳፍ ኬኔፍ ቡሻዬ ባይኤ፣ ከረ ሎኒ ሄዱስ ሆረቴ መጋላወንስ ንእጃረቴ።   


30 ነምን አፋን ቡርቃ ጊሆን ከን ኦሊ ጩፌ ብሻንሳ ገረ ልጠ መጋላ ዳዊትት ጀልእሴ ህስቅያሱመ ከነ። ሆጂንሳ ሁንድስ ንምልካኤፍ።  
31 ገሩ ዬሮ ቡልችቶትን ባብሎን ዋኤ ሆጂ ድንቂ ከን ብየ ሰነት ሆጄተሜ እሰ ጋፈቹፍ ኤርገሞተ ኤርገንት ዋቅን እሰ ቆሩፊ ዋን ገራሳ ኬሰ ጅሩ እላሉዻፍ እሰ ዺሴ።   


32 ወንቶትን በረ ሞቱማ ህስቅያስ ኬሰ ሆጄተመን ከኔን ብራፊ ጋሩማንሳ ሙልአተ እሳያስ ራጅቸ እልመ አሞስ፣ ክታበ ሞቶተ ይሁዳፊ እስራኤል ኬሰት በሬፈመኒሩ።  
33 ህስቅያስስ አቦቲሳ ወጅን ቦቆቴ ለፈ አዋለ ሰኚወን ዳዊትት ጋረረት አዋለሜ። ዬሮ እን ዱኤትስ ይሁዳፊ ሰብን ዬሩሳሌም ሁንድኑ እሰ ከበጀን። እልምሳ ምናሴን እዶሳ ቡኤ ሞቲ ተኤ።    

ምናሴ ሞትቸ ይሁዳ 
 
33፥1‑10 ኩወፈ – 2ሞቶ 21፥1‑10  

33፥18‑20 ኩወፈ – 2ሞቶ 21፥17‑18  


1 ምናሴን ዬሮ ሞቲ ተኤት ነመ ወጋ ኩዸ ለመ ቱሬ፤ እንስ ዬሩሳሌም ኬሰ ታኤ ወጋ ሸንተሚ ሸን ቡልቼ።  
2 እንስ ዋን ጅብሲሳ ሰቦተ ዋቀዮ ፉለ እስራኤሎታ ዱራ አርኤ ባሴ ሰና ዱካ ቡኡዻን ፉለ ዋቀዮ ዱረት ዋን ሀማ ሆጄቴ።  
3 እን እዶወን ሰገዳ ከኔን አባንሳ ህስቅያስ በርበዴሴ ቱሬ ሰነሌ ዴብሴ ንእጃሬ፤ አከሱመስ በኣሊፍ እዶወን ኣርሳ ቶልቼ ሲዳወን ኣሼራስ ንዻቤ። ራያወን ሰሚ ሁንዳፍስ ንሰገዴ፤ እሳን ዋቄፈቴስ።  
4 እንስ መነ ቁልቁሉማ ዋቀዮ ከን ዋቀዮ፣ “መቃንኮ በረ በራን ዬሩሳሌም ኬሰ ንጅራተ” ጄዼ ዋኤሳ ዱበቴ ሰነ ኬሰት እዶወን ኣርሳ ቶልቼ።  
5 ኦብዲወን መነ ቁልቁሉማ ዋቀዮ ለማኑ ኬሰትስ ራያወን ሰሚ ሁንዳፍ እዶወን ኣርሳ ንቶልቼ።  
6 ሱሉለ ቤን ህኖምትስ እልማንሳ እብዳን ኣርሳ ጎዼ ዽኤሴ፤ ቶልቻፊ ፈልፈለ ሆጄቴ፣ ምልኪ እላለቴ፣ እላልቶታፊ ኤኬር ዱብስቶተ ጎርሰ ጋፈቴ። እን ፉለ ዋቀዮ ዱረት ሀምነ ጉዳ ንሆጄቴ አከሲን ዼከምሳፍ እሰ ከካሴ።   


7 እንስ ፈኪ ዋቀ ቶልፈማ ከን ሆጄቴ ቱሬ ሰነ ጌሴ መነ ቁልቁሉማ ዋቃ ከን ዋቅን አከነ ጄዼ ዋኤሳ ዳዊቲፊ እልመሳ ሶሎሞንት ዱበቴ ቱሬ ሰነ ኬሰ ካኤ፤ “መነ ቁልቁሉማ ከነ ኬሳፊ ዬሩሳሌም እሼ አን ጎሶተ እስራኤል ሁንደ ኬሳ ፍለዼ ኬሰ መቃኮ በረ በራን ነንዻበ።  
8 ዮ እሳን ዋን አን ዋኤ ሴረ፣ ለብሲፊ ቀጄልቸ ከራ ሙሴቲን ኬነሜ ሰና እሳን አጀጄ ሁንደ ሆጄተኒ አን ስአች አከ ሚል እስራኤሎታ ብየ አን አቦቲኬሰኒፍ ኬኔ ኬሳ በኡ ህንጎዹ።”  
9 ምናሴን ይሁዳፊ ነሞተ ዬሩሳሌም ከራራ ጀልእሴ፤ ከናፉ እሳን ሰቦተ ዋቀዮ ፉለ እስራኤሎታ ዱራ በሌሴ ሰነ ጫላ ሀምነ ሆጄተን።   


10 ዋቀዮስ ምናሴፊ ሰበሳት ዱበቴረ፤ እሳን ገሩ ዸገኡ ህንፌኔ።  
11 ከናፉ ዋቀዮ አጀጆተ ሎልቶተ ሞቲ አሶር እሳንት ካሴ፤ እሳንስ ምናሴ ቀበኒ ሆኮ ፉኛንት ከኣኒ ፎንጫዻን ህዸኒ ባብሎንት እሰ ጌሰን።  
12 እንስ ሉበሜ ዋቀዮ ዋቀሳ በርባዴ ፉለ ዋቀ አቦቲሳ ዱረት አከ መሌ ገድ ኦፍ ቀቤ።  
13 ዋቀዮስ ዬሮ እን እሰ ከዸቴት ነኤፊ ዋመተሳ ዸገኤፍ፤ ዴብሴስ ገረ ዬሩሳሌም ሞቱማሳት እሰ ፍዴ። ምናሴንስ ኤርገሲ አከ ዋቀዮ ዋቀ ተኤ ንቤኬ።   


14 ኤርገሲ ደላ መጋላ ዳዊት እሰ አላ፣ ከራ ልጠ ቡርቃ ጊሆን ከን ሱሉለ ኬሳ ጋረ ኦፌልት ናኔሴ ሀመ ከረ ቁርጡሚት ንሃሮምሴ፤ ደላ ከነስ አከ መሌ ኦል ዼሬሴ። መጋላወን ይሁዳ ከኔን ደላ ጀባ ቀበን ሁንደ ኬሰስ አጀጆተ ወራና ንቁበቺሴ።   


15 እንስ ዋቆተ ኦርማፊ ፈኪወን መነ ቁልቁሉማ ዋቀዮ ኬሳ ንበሌሴ፤ አከሱመስ እዶወን ኣርሳ ከኔን እን ጋረን መነ ቁልቁሉማራፊ ዬሩሳሌም ኬሰት ቶልቼ ሁንደስ ንዲጌ፤ መጋላ ኬሳስ ባሴ ንገቴ።  
16 እዶ ኣርሳ ዋቀዮ ዴብሴ ዻቤ ኣርሳ ነጋፊ ኣርሳ ገለታረት ንዽኤሴ፤ አከ እሳን ዋቀዮ ዋቀ እስራኤል ተጃጅለኒፍ ነሞተ ይሁዳ ንአጀጄ።  
17 ተኡስ ሰብን እቱመ ፉፌ እዶወን ሰገዳ ከኔን ጋረንራ ኬሰት ኣርሳ ዽኤሴ፤ ገሩ ኡመትን ሱን ዋቀዮ ዋቀሳ ቆፋፍ ኣርሳ ዽኤሳ ቱሬ።   


18 ወንቶትን በረ ሞቱማ ምናሴ ኬሰ ሆጄተመን ከኔን ብራ፣ ከዸናን እን ዋቀሳ ከዸቴፊ ዱቢ እን ነሞተ ዋ አርገኒ ህመን መቃ ዋቀዮ ዋቀ እስራኤሊን እሰት ህመን ደበለቴ ሴና ሞቶተ እስራኤል ኬሰት በሬፈሜረ።  
19 ከዸናንሳፊ አክ ዋቅን እት ገራ ላፌፊ ከዸትናሳ ዸገኤፍ፣ ጩቡን እን ሆጄቴ ሁንዲፊ አመነሙማ ዸቡንሳ፣ አከሱመስ ኡቱ ገድ ኦፍ ህንቀብን ዱረ እዶወን ሰገዳ ከኔን ጋረንራ እጃሩንሳ፣ ሲዳወን ኣሼራፊ ዋቆተ ቶልፈሞ ዻቡንሳ ሁንድ ገልሜወን ነሞተ ዋ አርገኒ ህመኒ ኬሰት በሬፈመኒሩ።  
20 ምናሴንስ አቦቲሳ ወጅን ቦቆቴ መሰራ ሞቱማሳ ኬሰት አዋለሜ። እልምሳ ኣሞንስ እዶሳ ቡኤ ሞቲ ተኤ።   

ኣሞን ሞትቸ ይሁዳ 
 
33፥21‑25 ኩወፈ – 2ሞቶ 21፥19‑24  


21 ኣሞን ዬሮ ሞቲ ተኤት ኡሙሪንሳ ወጋ ድግደሚ ለመ ቱሬ። እንስ ዬሩሳሌም ኬሰ ታኤ ወጋ ለመ ቡልቼ።  
22 እንስ አኩመ አባንሳ ምናሴን ሆጄቴ ቱሬ ሰነ ፉለ ዋቀዮ ዱረት ዋን ሀማ ሆጄቴ። ኣሞን ዋቆተ ምናሴን ቶልቼ ዋቄፈቴ፤ ሁንደሳኒቲፍስ ኣርሳ ዽኤሴ።  
23 እን ገሩ አከ አባሳ ምናሴ ፉለ ዋቀዮ ዱረት ገድ ኦፍ ህንቀብኔ፤ ኣሞን እቱመ ጫልችሴ የከ ሆጄቴ።   


24 ቆንዳልቶትን አሞን እሰት መርአተኒ መሰሩመ ሞቱማሳ ኬሰት እሰ አጄሰን።  
25 ከነረት ነሞትን ብየ ሰና ወረ ኣሞን ሞትቸት መለተን ሁንደ ፍጠኒ እልመሳ ዮስያስንሞ እዶሳ ሞቲ ጎዸተን።    

 34

ጌደረመ ዮስያስ ፍዴ 
 
34፥1‑2 ኩወፈ – 2ሞቶ 22፥1‑2  

34፥3‑7 ኩወእ – 2ሞቶ 23፥4‑20  

34፥8‑13 ኩወፈ – 2ሞቶ 22፥3‑7  


1 ዮስያስ ዬሮ ሞቲ ተኤት ነመ ወጋ ሰዴቲ ቱሬ፤ ዬሩሳሌም ኬሰ ታኤስ ወጋ ሶዶሚ ቶኮ ቡልቼ።  
2 እን ፉለ ዋቀዮ ዱረት ዋን ቀጄላ ንሆጄቴ፤ ኡቱ ምርገት ዮካን ብታት ህንጎርንስ ከራ አባሳ ዳዊትራ ዴሜ።   


3 እን ሞቲ ተኤ ወጋ ሰዴተፋት ኡቱመ ኡሙሪ ደርገጉማ ኬሰ ጅሩ ዋቀ አባሳ ዳዊት በርባዱ ጀልቀቤ። ወጋ ኩዸ ለመፋትሞ ይሁዳፊ ዬሩሳሌም ኬሳ እዶወን ሰገዳ ከኔን ጋረንራ፣ ሲዳወን ኣሼራ፣ ዋቆተ ቶልፈሞፊ ፈኪወን በቅፈመኒ ቶልፈመን ንበሌሴ።  
4 ቀጄልፈመሳቲንስ እዶወን ኣርሳ በኣል ዲገመን፤ እዶወን ኣርሳ እጣና ከኔን አችረ ቱረን ጨጨብሴ ሲዳወን ኣሼራ፣ ዋቆተ ቶልፈሞፊ ፈኪወን ሁሬሴ። ወንቶተ ከኔንስ ዳኬ ቡሌሴ አዋለ ወረ እሳኒፍ ኣርሳ ዽኤሳ ቱረኒረት ብትኔሴ።  
5 ለፌ ሉቦታስ እዶወን ኣርሳሳኒረት ጉጉቤ። ሃለ ከናንስ ይሁዳፊ ዬሩሳሌምን ቁልቁሌሴ።  
6 መጋላወን ምናሴ፣ ከን ኤፍሬሚፊ ስምኦን ከኔን ሀመ ንፍታሌምት ጅረኒፊ አከሱመስ ዲገማ ናኖወንሳኒ ኬሰት  
7 እዶወን ኣርሳፊ ሲዳወን ኣሼራ ንጅጅግሴ፤ ዋቆተ ቶልፈሞ ዳራ ጎዼ፤ እዶወን ኣርሳ እጣና ከኔን ጉቱማ እስራኤል ኬሰ ጅረን ሁንደስ ንጨጨብሴ። ኤርገሲስ ዬሩሳሌምት ዴብኤ።   


8 ዮስያስ ሞቲ ተኤ ወጋ ኩዸ ሰዴተፋት ኤርገ ብየቲፊ መነ ቁልቁሉማ ቁልቁሌሴ ቦዴ መነ ዋቀዮ ዋቀሳ ሃሮምሱፍ ሻፋን እልመ አዘልያ፣ መአሴያ ቡልቻ መጋላፊ ዮኣ እልመ ዮኣሃዝ ገልሜሳ ሰነ ኤርጌ።   


9 እሳንስ ገረ ህልቅያ ሉብቸ ኦል ኣና ዸቀኒ ማለቀ መነ ቁልቁሉማ ዋቃቲፍ ፍደሜ ሰነ እት ኬነን፤ ማለቀ ከነስ ሌዎተ በልበለ ኤገንቱ ሰቦተ ምናሴራ፣ ከን ኤፍሬምራ፣ ሀምባወን እስራኤል ሁንደራ፣ ሰበ ይሁዳፊ ከን ቤንያም ሁንደራ አከሱመስ ጅራቶተ ዬሩሳሌምራ ወልት ቀቤ።  
10 እሳንስ ማለቀ ሰነ ነሞተ አከ ሆጂ መነ ቁልቁሉማ ዋቀዮ ቶአተኒፍ ሙደመንት እማና ኬነን። ነሞትን ኩኔንስ ሆጄቶተ መነ ቁልቁሉማ ሃሮምሰኒ አከ ዱሪት ዴብሰኒፍ ንከፈሉ።  
11 አከሱመስ አከ እሳን እጃርሰ ሞቶትን ይሁዳ አከ ዲገሙ ጎዸን ሰናፍ ዸጋ ሶፈሜ፣ ላጣወን፣ ሙኬን ሱታፊ ደሬራወን ብተኒፍ ኦጌዪ ሙካፊ እጃርቶተት ማለቀ ኬነን።   


12 ነሞትን ሱንስ አመነሙማዻን ሆጅቸ ሆጄተን። ሌዎተ ሰኚ ሜራሪ ኬሳ የሃቲፊ ኦባድያን አከሱመስ ሰኚ ቆሃት ኬሳ ዘካርያሲፊ ሜሹላም አከ ጀረ ሰነ ሆጄቺሰኒፍ እሳንረት ሙደመን። ሌዎትን ሜሻ ፋርፈትና ተጰቹ ቤከን ሁንድስ  
13 እት ጋፈተምቶተ ሆጄቶተ ሆጂ ሁምና ተአኒ ሆጄቶተ ሆጂ ገራ ገራሌ ቶአቻ ቱረን። ሌዎትን ቶኮ ቶኮስ በሬስቶተ፣ ቆንዳልቶታፊ ኤግዶተ በልበላ ቱረን።   

ክታብን ሴራ አርገሙሳ 
 
34፥14‑28 ኩወፈ – 2ሞቶ 22፥8‑20  

34፥29‑32 ኩወፈ – 2ሞቶ 23፥1‑3  


14 ኡቱመ እሳን ማለቀ መነ ቁልቁሉማ ዋቀዮት ገልፈሜ ሰነ ባሳ ጅረኑ ህልቅያ ሉብች ክታበ ሴረ ዋቀዮ ከን ከራ ሙሴቲን ኬነሜ ሰነ አርጌ።  
15 ህልቅያንስ ሻፋን በሬሳ ሰናን፣ “አን መነ ቁልቁሉማ ዋቀዮ ኬሰት ክታበ ሴራ አርጌን ጅረ” ጄዼ፤ ክታብቸስ ሻፋንት ኬኔ።   


16 ሻፋንስ ክታብቸ ፉዼ ሞትቸት ጌሴ አከነ ጄዼ፤ “ቆንዳልቶትንኬ ዋን አጀጀመን ሁንደ ሆጄቻ ጅሩ።  
17 ማለቀ መነ ቁልቁሉማ ዋቀዮ ኬሰ ቱሬስ ባሰኒ ነሞተ ሆጂ ቶአተኒፊ ሆጄቶተት እማና ኬነኒሩ።”  
18 ከነረትስ ሻፋን በሬሳን ሱን፣ “ህልቅያ ሉብች ክታበ ቶኮ ነት ኬኔረ” ጄዼ ሞትቸት ህሜ። ሻፋንስ ፉለ ሞትቻ ዱረት ክታበ ሰነ ዱብሴ።   


19 ሞትችስ ዮሙ ዱቢ ሴራ ሰነ ዸገኤት ኡፈተሳ ተርሳሴ።  
20 እንስ አጀጀ ከነ ህልቅያት፣ አሂቃም እልመ ሻፋንት፣ አብዶን እልመ ሚካት፣ ሻፋን በሬስቻፊ አሳያ ተጃጅላ ሞትቻት ንኬኔ፦  
21 “ዸቃቲ ዋኤ ዋን ክታበ አርገሜ ከነ ኬሰት በሬፈሜ አናፍ፣ ሀምባወን እስራኤል ኬሳቲፊ ይሁዳቲፍ ዋቀዮን ጋፈዻ። ሰበቢ ወር ኑን ዱራ ዱቢ ዋቀዮ ህንኤግኒፍ ዼከምስ ዋቀዮ ጉዳን ኑት ዸንገለኤረ፤ እሳን አከ ዋን ክታበ ከነ ኬሰት በሬፈሜ ሰነ ሁንዳት ህንጅራትኔቲ።”   


22 ህልቅያፊ ወር ሞትች እሰ ወጅን ኤርጌ ሱን ገረ ሁልዳና ራጅቲ ጄቹንስ ኒቲ ሸሉም እልመ ቶቄኣት፣ እልመ ሀስራት ከን ኤግዱ መነ ኡፈታ ቱርቴ ሰነት ህሙ ዸቀን። እሼንስ ዬሩሳሌም ኬሰ ኣና ለመፋ ኬሰ ጅራት ቱርቴ።   


23 እሼንስ አከነ እሳኒን ጄቴ፤ “ዋቀዮ ዋቅን እስራኤል አከነ ጄዸ፦ ነምቸ ነት እስን ኤርጌ ሰነት አከነ ጄዻ ህማ፤  
24 ‘ዋቀዮ አከነ ጄዸ፦ አን እዶ ከናፊ ሰበሳት በዲሰ ጄቹንስ አባርሰ ክታበ ፉለ ሞቲ ይሁዳ ዱረት ዱብፈሜ ሰነ ኬሰት በሬፈሜ ሁንደ ነንፍደ።  
25 ሰበቢ እሳን ነ ዺሰኒ ዋቆተ ብራቲፍ እጣነ ኣርሱዻን ዋን ሀርክሳኒ ቶልቼ ሁንዳን ዼከምሳፍ ነ ከካሰኒፍ ዼከምስኮ እዶ ከነረት ንዸንገለአ፤ ህንዻሙስ።’  
26 ሞቲ ይሁዳ ከን አከ እስን ዋቀዮን ጋፈተኒፍ እስን ኤርጌ ሰነት አከነ ጄዻቲ ህማ፤ ‘ዋቀዮ ዋቅን እስራኤል ዋኤ ዱቢ አት ዸጌሴ ሰና አከነ ጄዸ፦  
27 ሰበቢ አት ዬሮ ዋን እን ዋኤ እዶ ከናቲፊ ዋኤ ሰበሳ ዋን ሀማ ዱበቴ ዸጌሴት ገራንኬ ቱቀሜ ፉለ ዋቃ ዱረት ገድ ኦፍ ቀብዴፍ፣ ሰበቢ አት ፉለኮ ዱረት ገድ ኦፍ ቀብዴ፣ ኡፈተኬ ተርሳፍቴ ቦሴፍ አን ስ ዸገኤረ፣ ጄዸ ዋቀዮ።  
28 አን አመ አቦቲኬ ብረት ወልትን ስ ቀበ፤ አትስ ነጉማን አዋለምተ። ዋን ሀማ አን እዶ ከናፊ ወረ አስ ጅራተንት ፍዱፍ ጅሩ ሁንደ እጅኬ ህንአርጉ።’ ”  

እሳንስ ዴቢሼ ፉዸተኒ ገረ ሞትቻት ዴብአን።   


29 ኤርገሲስ ሞትች ማንጉዶተ ይሁዳፊ ዬሩሳሌም ሁንደ ወልት ንዋሜ።  
30 እንስ ነሞተ ይሁዳ፣ ጅራቶተ ዬሩሳሌም፣ ሉቦታፊ ሌዎተ ወጅን ጄቹንስ ነመ ጥናፊ ጉዳ ሁንደ ወጅን ገረ መነ ቁልቁሉማ ዋቀዮት ኦል በኤ። ዱቢ ክታበ ከኩ ከን መነ ቁልቁሉማ ዋቀዮ ኬሰት አርገሜ ሰና ሁንደስ አከ እሳን ዸገአንት ዱብሴፍ።  
31 ሞትችስ ኡቱባሳ ብረ ዻበቴ አከ ዋቀዮን ዱካ ቡኡ፣ አከ ገራሳ ጉቱፊ ሉቡሳ ጉቱዻን አጀጀሳ፣ ደምቢወንሳቲፊ ለብሲወንሳ ኤጌ፣ ዱቢወን ከኩ ከኔን ክታበ ከነ ኬሰት በሬፈመኒፍስ አከ አጀጀሙ ፉለ ዋቀዮ ዱረት ከኩ ንሃሮምሴ።   


32 ኤርገሲስ አከ ነምን ዬሩሳሌሚፊ ቤንያም ኬሰ ጅራቱ ሁንድ ከኩ ገሉ ንጎዼ፤ ነሞትን ዬሩሳሌምስ አኩመ ከኩ ዋቃ ጄቹንስ ዋቀ አቦቲሳኒት ዋን ከነ ንጎዸን።   


33 ዮስያስስ ጉቱማ ብየ እስራኤል ኬሳ ዋቆተ ጅብሲሶ ንበሌሴ፤ አከ ወር እስራኤል ኬሰ ጅረን ሁንድኑስ ዋቀዮ ዋቀሳኒ ዋቄፈተን ንጎዼ። እሳን ሀመ እን ሉቡን ጅራቴት ዋቀዮ ዋቀ አቦቲሳኒ ዱካ ቡኡራ ዱበት ህንዴብኔ።    

ዮስያስ ፋሲካ አያኔፈቹሳ 
 
35፥1፣18‑19 ኩወፈ – 2ሞቶ 23፥21‑23  


1 ዮስያስ ዬሩሳሌምት ዋቀዮፍ ፋሲካ አያኔሴ፤ ሆላን ፋሲካስ ጉያ ኩዸ አፉረፋ ጅአ ጀልቀባት ቀለሜ።  
2 እንስ ሉቦተ ሆጂሳኒረት ሙዴ አከ እሳን መነ ቁልቁሉማ ዋቀዮ ኬሰ ተጃጅለን እሳን ጀጀቤሴ።  
3 ሌዎተ እስራኤሎተ ሁንደ በርሲሰኒፊ ዋቀዮፍ ቁልቁላአኒንስ አከነ ጄዼ፤ “ታቦተ ቁልቁላኣ ሰነ መነ ቁልቁሉማ ከን ሶሎሞን እልም ዳዊት ሞትቸ እስራኤል እጃሬ ኬሰ ካኣ። ታቦትን ኩን ገቲቲኬሰንት ህንባተምን። እስን አመ ዋቀዮ ዋቀኬሰኒፊ ሰበሳ እስራኤልን ተጃጅላ።  
4 አኩመ ቀጄልፈመ ዳዊት ሞትቸ እስራኤሊፊ እልመሳ ሶሎሞኒን በሬፈሜ ሰናት እስን አኩመ ማቲወንኬሰኒት ገሬ ገሬዻን ኦፍ ቆጴሳ።   


5 “ኩታ ማቲወን ኦቦሎተኬሰኒ ከኔን ሌዎተ ህንተእኒቲፍ ገሬን ሌዎታ ቶኮ ኩታ ማቲ ቶኮ እዶ ቡኣቲ እዶ ቁልቁሉ ዻበዻ።  
6 ሆላ ፋሲካ ቀላ፤ ኦፍ ቁልቁሌሳቲ ኦቦሎተኬሰኒፍስ ጦባላወን ሆላ ቆጴሳ፤ ዋን ከነስ አኩመ ዋቀዮ ከራ ሙሴቲን አጀጄ ሰነት ጎዻ።”   


7 ዮስያስስ ሆሎታፊ ሬኦተ ኩመ ሶዶማፊ ሎን ኩመ ሰዲ አከ ኣርሳ ፋሲካ ተአኒፍ ነሞተ አች ቱረን ሁንዳፍ ቀቤኙመሳራ ንኬኔ።   


8 ቆንዳልቶትንሳስ ኡመታፍ፣ ሉቦታፊ ሌዎታፍ ፌዺዻን ቡሲ ኬነን። ህልቅያ፣ ዘካርያሲፊ ዬሂኤል ቡልችቶትን መነ ቁልቁሉማ ዋቃ ኣርሳ ፋሲካቲፍ ሆሎታፊ ሬኦተ ኩመ ለማ ዽበ ጀኣፊ ሎን ዽበ ሰዲ ሉቦተት ኬነን።  
9 ኮነኔያንስ ኦቦሎተሳ ሼማእያፊ ናትናኤል ወጅን፣ አከሱመስ ሀሸብያን፣ ዬኢኤሊፊ ዮዛባድ ዱረ ቡቶትን ሌዎታ ሱን ሆሎታፊ ሬኦተ ኩመ ሸኒፊ ሎን ዽበ ሸን አከ እሳን ኣርሳ ፋሲካ ተአኒፍ ሌዎተት ንኬነን።   


10 ወን ሁንድኑ ቆጴፈምናን አኩመ ሞትች አጀጄ ሰነት ሉቦትን እዶሳኒ እጃጀን፤ ሌዎትንስ ቶረሳኒቲን እጃጀን።  
11 ሆሎትን ፋሲካ ንቀለመን፤ ሉቦትንስ ዺገ እት ኬነሜ ንፈፈጫሰን፤ ሌዎትንሞ ሆሎተራ ጎጋ ንባሰን።  
12 እሳንስ አከ ጀር አኩመ ክታበ ሙሴ ኬሰት በሬፈሜ ሰነት ዋቀዮፍ ዽኤሰኒፍ ኩታ ማቲወን ሰባቲፍ ኬኑዻፍ ኣርሳ ጉበሙ ኮጳት ባሰን። ሎንሌ አከሱመ ጎዸን።  
13 አኩመ አጀጀሜ ሰነትስ ሆላ ፋሲካ እብዳን ዋደን፤ ኣርሳ ቁልቁሌፈሜሞ ኦኮቴት፣ ሁቦፊ ጡዌት አፌለኒ ዮሱመ ነሞተ ሁንዳፍ ቆቆደን።  
14 እሳንስ ኤርገሲ ሰበቢ ሉቦትን ሰኚን አሮን ሀመ ሀልከን ወለካት ኣርሳ ጉበሙፊ ጮመ ኣርሳ ዽኤሳ ቱረኒፍ ኦፊሳኒቲፊ ሉቦታፍ ቆጲ ጎዸን። አከሲን ሌዎትን ኦፊሳኒቲፊ ሉቦተ ሰኚ አሮን ተአኒፍ ቆጴሰን።   


15 እልማን አሳፍ ፋርፈቶትን አኩመ ዳዊት፣ አሳፍ፣ ሄማኒፊ ዬዱቱን ዋ ህማን ሞትቻ አጀጀን ሰነ እዶዹመ እሳኒፍ ረመደሜ ቱረን። ኤግዶን ከራ ከኔን ቶኮ ቶኮ ከራረ ቱረንሞ ዋን ኦቦሎተሳኒ ሌዎትን ቆጲ እሳኒፍ ጎዸኒፍ እዶ እሳኒቲ ዴሙን ህንበርባችፍኔ።   


16 ከናፉ ተጃጅል ዋቀዮ ሁንድኑ አኩመ ዮስያስ ሞትች አጀጄት አያነ ፋሲካ አያኔሱፊ እዶ ኣርሳ ዋቀዮረት ኣርሳ ጉበሙ ዽኤሱን ጉዩመ ሰነ ፊጣን በኤ።  
17 እስራኤሎን አች ቱረንስ ዬሩመ ሰነ አያነ ፋሲካ አያኔፈተኒ አያነ መጥኖ ጉያ ቶርበ አያኔፈተን።  
18 በረ ሳሙኤል ራጅቻቲ አስ እስራኤል ኬሰት ፋሲካን ተኩማ አከነት ህንአያኔፈምኔ፤ ሞቶተ እስራኤል ኬሳስ ነምን ቶኮዩ ተኩማ አከ ዮስያስ ነምቸ ሉቦተ፣ ሌዎታፊ ነሞተ ይሁዳፊ እስራኤል ከኔን ሰበ ዬሩሳሌም ወጅን ቱረን ሰነ ሁንደ ወጅን ጎዼ ሰናት ፋሲካ አከሲ ህንአያኔፈትኔ።  
19 ፋሲካን ኩን በረ ሞቱማ ዮስያስ ኬሳ ወጋ ኩዸ ሰዴተፋት አያኔፈሜ።   

ዮስያስ ዱኡሳ 
 
35፥20–36፥1 ኩወፈ – 2ሞቶ 23፥28‑30  


20 ዋን ከነ ሁንደ ቦዴ ዬሮ ዮስያስ መነ ቁልቁሉማ ቆጴሴት ኔኮን ሞትች ግብጥ ከርኬሚሽ እሼ ኤፍራጢስ ብራ ሰነት ሎላፍ ኦል በኤ፤ ዮስያስስ ኦፍራ እሰ ዴብሱዻፍ እት ገድ በኤ።  
21 ኔኮን ገሩ፣ “ያ ሞቲ ይሁዳ፣ ወን አናፊ ስእ ወል ሎልቺሱ ማል? አን ዬሮ ከነት መነ ነ ሎሉ ሰነ ሎሉፍን ዹፌ መሌ ስ ሎሉፍ ህንዹፍኔ። ዋቅን አከ አን አሪፈዹ ነ አጀጄረ፤ ከናፉ አት ዋቀ ነ ወጅን ጅሩ ከናን ሞርሙ ዺስ፤ ዮ ከና አቺ እን ስ በሌሳቲ” ጄዼ ነሞተ እት ኤርጌ።   


22 ተኡስ ዮስያስ ኤኙማ ኦፊሳ ወላልችፈቴ ሎለ ኬሰ ሴኔ መሌ እሰራ ህንዴብኔ። እን ዋን ኔኮን ዋቃን አጀጀሜ እሰት ህሜ ሰነ ዸገኡ ድዴ ድሬ ሜግዶረት እሰ ወራኑዻፍ በኤ።   


23 ወር ጥየ ደርበተን ዮስያስ ሞትቸት ንደርበተን፤ እንስ አጀጆተ ሎልቶተሳቲን፣ “ነ ፉዻቲ ዴማ፤ አን አከ መሌ መዳኤራቲ” ጄዼ።  
24 ከናፉ እሳን ጋሪሳ ኬሳ እሰ ፉዸኒ ጋሪ ብራረ ካአኒ ገረ ዬሩሳሌምት እሰ ጌሰን፤ እንስ አችት ዱኤ። እንስ አዋለ አቦቲሳ ኬሰት አዋለሜ፤ ይሁዳፊ ዬሩሳሌም ሁንድ እሳፍ ንቦአን።   


25 ኤርምያስስ ፋሩ ቦእቻ ዮስያሲፍ ባሴ፤ ሀመ ሀርኣትስ ዺሮትኒፊ ዱበርቶትን ፋርፈቶትን ሁንድ ፋሩ ቦእቻ ከናን ዮስያስን ያደቱ። ኩንስ እስራኤል ኬሰት በርቴ ተኤ ፋሩ ቦእቻ ኬሰት በሬፈሜ።   


26 ወን በረ ሞቱማ ዮስያስ ኬሰ ሆጄተሜ ብራፊ ጋሩማንሳ አኩመ ዋን ሴረ ዋቀዮ ኬሰት በሬፈሜ ሰናት፣  
27 ሴናንሳ ሁንድ ጀልቀባ ሀመ ዹማት ክታበ ሞቶተ እስራኤሊፊ ይሁዳ ኬሰት በሬፈሜረ።    

1 ኤርገሲስ ሰብን ብየ ሰና ዬሆኣሃዝ እልመ ዮስያስ ፉዸኒ ዬሩሳሌም ኬሰት እዶ አባሳ ቡሰኒ ሞቲ እሰ ጎዸን።   

ዮኣሃዝ ሞትቸ ይሁዳ 
 
36፥2‑4 ኩወፈ – 2ሞቶ 23፥31‑34  


2 ዬሆኣሃዝ ዬሮ ሞቲ ተኤት ኡሙሪንሳ ወጋ ድግደሚ ሰዲ ቱሬ፤ እንስ ዬሩሳሌም ኬሰ ታኤ ጅአ ሰዲ ቡልቼ።  
3 ሞቲን ግብጥሞ ዬሩሳሌም ኬሰት ቴሶሳራ እሰ ቡሴ፤ ይሁዳረትስ ግብረ ሜቲ ታላንቲ ዽበ ቶኮፊ ወርቄ ታላንቲ ቶኮ ሙሬ።  
4 ሞቲን ግብጥስ ኤሊያቂም ኦቦሌሰ ዬሆኣሃዝ ይሁዳፊ ዬሩሳሌምረት ሞቲ ጎዼ፤ እንስ መቃ ኤሊያቂም ጌደሬ ዬሆያቂም ጄዼን። ኔኮንስ ዮአሀዝ ኦቦሌሰ ኤሊያቂም ፉዼ ግብጥት ጌሴ።   

ዬሆያቂም ሞትቸ ይሁዳ 
 
36፥5‑8 ኩወፈ – 2ሞቶ 23፥36–24፥6  


5 ዬሆያቂም ዬሮ ሞቲ ተኤት ኡሙሪንሳ ወጋ ድግደሚ ሸን ቱሬ፤ እንስ ዬሩሳሌም ኬሰ ታኤ ወጋ ኩዸ ቶኮ ቡልቼ። እን ፉለ ዋቀዮ ዋቀሳ ዱረት ዋን ሀማ ሆጄቴ።  
6 ኔቡከድኔዘር ሞትች ባብሎን እሰት ዱሌ፤ ገረ ባብሎንትስ እሰ ጌሱዻፍ ፎንጫ ናሲቲን እሰ ህዼ።  
7 ኔቡከድኔዘር ምኦተ መነ ቁልቁሉማ ዋቀዮ ጉሬ ባብሎንት ጌሴ መነ ዋቄፈትናሳ ኬሰ ንካኤ።   


8 ወንቶትን በረ ሞቱማ ዬሆያቂም ኬሰ ሆጄተመን ከኔን ብራ፣ ወን ጅብሲሳን እን ሆጄቴፊ በሌሳን እሰረት አርገሜ ሁንድ ክታበ ሴና ሞቶተ እስራኤሊፊ ይሁዳ ኬሰት በሬፈመኒሩ። እልምሳ ዬሆያኪን እዶሳ ቡኤ ሞቲ ተኤ።   

ዬሆያኪን ሞትቸ ይሁዳ 
 
36፥9‑10 ኩወፈ – 2ሞቶ 24፥8‑17  


9 ዬሆያኪን ዬሮ ሞቲ ተኤት ኡሙሪንሳ ወጋ ኩዸ ሰዴት ቱሬ፤ እንስ ዬሩሳሌም ኬሰ ታኤ ጅአ ሰዲፊ ቡልቲ ኩዸን ቡልቼ። ፉለ ዋቀዮ ዱረትስ ዋን ሀማ ሆጄቴ።  
10 ብራ ኬሰስ ኔቡከድኔዘር ሞትች ነመ እት ኤርጌ ምኦተ መነ ቁልቁሉማ ዋቀዮ ከኔን ገቲ ጉዳ ቀበን ወጅን ገረ ባብሎን እሰ ፍችሲሴ፤ ዜዴቅያ ኦቦሌሰ አባ ዬሆያኪን ሰነሞ ይሁዳፊ ዬሩሳሌምረት ሞቲ ጎዼ።   

ዜዴቅያ ሞትቸ ይሁዳ 
 
36፥11‑16 ኩወፈ – 2ሞቶ 24፥18‑20፤ ኤር 52፥1‑3  


11 ዜዴቅያ ዬሮ ሞቲ ተኤት ነመ ወጋ ድግደሚ ቶኮ ቱሬ፤ እንስ ዬሩሳሌም ኬሰ ታኤ ወጋ ኩዸ ቶኮ ቡልቼ።  
12 እን ፉለ ዋቀዮ ዋቀሳ ዱረት ዋን ሀማ ንሆጄቴ፤ ፉለ ኤርምያስ ራጅቸ ዱቢ ዋቀዮ እሰት ዱበቴ ሰና ዱረትስ ገድ ኦፍ ህንቀብኔ።  
13 አከሱመስ ኔቡከድኔዘር ሞትቸ መቃ ዋቃቲን እሰ ከከቺሴ ቱሬትሌ ንፍንጭሌ። እን መታ ጀባቴ ገረ ዋቀዮ ዋቀ እስራኤልት ዴብኡ ንድዴ።  
14 ከነ መሌስ ዱረ ቡቶትን ሉቦታ ሁንዲፊ ኡመትን ወንቶተ ጅብሲሶ ሰቦተ ካኒ ሁንደ ዱካ ቡኡፊ መነ ቁልቁሉማ ዋቀዮ ከን እን ዬሩሳሌም ኬሰት ቁልቁሌሴ ሰነ ጡሬሱዻን እቱመ ጫልችሰኒ አመነሙማ ዸበን።   

ኩፋቲ ዬሩሳሌም 
 
36፥17‑20 ኩወፈ – 2ሞቶ 25፥1‑21፤ ኤር 52፥4‑27  

36፥22‑23 ኩወፈ – እዝ 1፥1‑3  


15 ዋቀዮ ዋቅን አቦቲሳኒ ዋን ሰበሳፊ እዶ ጅሬኘ እሳፍ ገራ ላፌፍ ከራ ኤርገሞተሳቲን አሙማ አመ ኤርጋ እት ኤርጌ።  
16 እሳን ገሩ ኤርገሞተ ዋቃት ቆሰን፤ ዱቢሳስ ቱፈተኒ ራጆተሳ ጥኔሰን። ከናንስ ዼከምስ ዋቀዮ ሰበሳት ንቡኤ፤ ወን እሰ ቀበኔሱስ ህንአርገምኔ።  
17 ከናፉ እን ሞቲ ወረ ባብሎን እሳንት ፍዴ፤ ሞትችስ መነ ቁልቁሉማ ኬሰት ደርገጎተሳኒ ጎራዴዻን ፍጤ፤ ደርገጎተ ዮካን ዱበረ፣ ጃርሶሊ ዮካን ወረ ዱሎመን ቶኮሌ ህንሀምብፍኔ። ዋቅን ሁንደሳኒ ደበርሴ ሀርከ ኔቡከድኔዘርት ኬኔ።  
18 እንስ መነ ቁልቁሉማ ዋቃቲ ምኦተ ሁንደ ጥናፊ ጉዳ፣ ቀቤኘ መነ ቁልቁሉማ ዋቀዮ፣ ቀቤኘ ሞትቻፊ ከን ቆንዳልቶተሳ ሳሜ ባብሎንት ጌሴ።  
19 እሳን መነ ቁልቁሉማ ዋቃት እብደ ቀብሲሰኒ ደላ ዬሩሳሌም ዲገን፤ መሰራወን ሞቱማ ሁንደ ጉበኒ ዋን ገቲ ቀቡ ሁንደስ በርበዴሰን።   


20 እን ሀምባ ጎራዴራ ሀፌ ቦጅኤ ባብሎንት ጌሴ፤ እሳንስ ሀመ ሞቱማን ፋሬስ ኣንጎ ቀበቴት ተጃጅልቶተሳፊ ተጃጅልቶተ እልማንሳ ተአን።  
21 ብየቲን ቦቆና ሰንበተሼ ንአርገቴ፤ አከ ዱቢን ዋቀዮ ከን አፋን ኤርምያሲን ዱበተሜ ራወተሙፍ ሀመ ወጋን ቶርባተምን ዹሙት ብየቲን ዬሮ ኦንቴ ቱርቴ ጉቱ ንቦቆቴ።   


22 ዋቀዮ አከ ዱቢን ዋቀዮ ከን አፋን ኤርምያሲን ዱበተሜ ሱን ራወተሙፍ ጄዼ በረ ቂሮስ ሞትቸ ፋሬስ ኬሰ ወጋ ጀልቀባት አከ እን ሞቱማሳ ሁንደ ኬሰ ለብሲ ቶኮ ደበርሱፊ አከ ለብሲን ሱንስ በሬፈሙፍ ሀፉረ ቂሮስ ሞትቸ ፋሬስ ንከካሴ፤ ለብሲን ሱንስ አከነ ጄዸ፦   


23 “ቂሮስ ሞትች ፋሬስ አከነ ጄዸ፦  

“ ‘ዋቀዮ ዋቅን ሰሚ ሞቱሞተ ለፈራ ሁንደ ናፍ ኬኔረ፤ አከ አን ይሁዳ ኬሰት ዬሩሳሌምት መነ ቁልቁሉማ እሳፍ እጃሩፍስ ነ ሙዴረ። ሰበሳ ኬሳ ነመ ግዱኬሰንት አርገሙ ከምዩ ዋቀዮ ዋቅንሳ እሰ ወጅን ሃተኡ፤ እንስ ኦል ሃበኡ።’ ”  



* 3:8
ታላንቲን ቶኮ ኪሎ ግራሚ 34።

* 25:6
ታላንቲን ቶኮ ኪሎ ግራሚ 34።

ክታበ  

እዝራ   

 1

ለብሲ ቂሮስ 
 
1፥1‑3 ኩወፈ – 2ሴና 36፥22‑23  



1 ዋቀዮ አከ ዱቢን ዋቀዮ ከን አፋን ኤርምያሲን ዱበተሜ ሱን ራወተሙፍ ጄዼ በረ ቂሮስ ሞትቸ ፋሬስ ኬሰ ወጋ ጀልቀባት አከ እን ሞቱማሳ ሁንደ ኬሰ ለብሲ ቶኮ ደበርሱፊ አከ ለብሲን ሱንስ በሬፈሙፍ ሀፉረ ቂሮስ ሞትቸ ፋሬስ ንከካሴ፤ ለብሲን ሱንስ አከነ ጄዸ፦   


2 “ቂሮስ ሞትች ፋሬስ አከነ ጄዸ፦  

“ ‘ዋቀዮ ዋቅን ሰሚ ሞቱሞተ ለፈራ ሁንደ ናፍ ኬኔረ፤ አከ አን ይሁዳ ኬሰት ዬሩሳሌምት መነ ቁልቁሉማ እሳፍ እጃሩፍስ ነ ሙዴረ።  
3 ሰበሳ ኬሳ ነመ ግዱኬሰንት አርገሙ ከምዩ ዋቅንሳ እሰ ወጅን ሃተኡ፤ እንስ ገረ ዬሩሳሌም እሼ ይሁዳ ኬሳ ሰና ኦል በኤ መነ ቁልቁሉማ ዋቀዮ ዋቀ እስራኤል፣ ዋቀ ዬሩሳሌም ኬሰ ጅራቱ ሰና ሃእጃሩ።  
4 ወረ ሀፈኒ እዶ ከምዩ ጅራተን ሁንዳፍ ሰብን ብየ እሳን ኬሰ ጅራተን ሰና ኬና ፌዺዻን መነ ቁልቁሉማ ዋቃ ከን ዬሩሳሌም ኬሰ ጅሩ ሰናፍ ኬኑረት ደበሌ ሜቲፊ ወርቄ፣ ምኣፊ ሆሪ ጉማቹዻን እሰ ሃገርጋረን።’ ”   


5 ኤርገሲ ሀንገፎትን ማቲ ይሁዳፊ ቤንያም፣ ሉቦትኒፊ ሌዎትን ጄቹንስ ነሞትን ዋቅን ገራሳኒ ከካሴ ሁንድ ዸቀኒ መነ ዋቀዮ ከን ዬሩሳሌም ኬሳ ሰነ እጃሩፍ ቆጳአን።  
6 ኦሎትንሳኒ ሁንድኑስ ኬና ፌዺዻን ኬነንረት ደበለኒ ምአ ሜቲፊ ወርቄ፣ ቆዳፊ ሆሪ አከሱመስ ኬናወን ገቲ ጉዳ ባሰን ጉማቹዻን እሳን ገርጋረን።   


7 ከነ መሌስ ቂሮስ ሞትች ምኦተ መነ ቁልቁሉማ ዋቀዮ ከኔን ኔቡከድኔዘር ዬሩሳሌሚ ጉረቴ መነ ዋቀሳ ኬሰ ካአቴ ቱሬ ሰነ ገድ ንባሴ።  
8 ቂሮስ ሞትች ፋሬስ አከ ምትሬዳት እት ጋፈተማን ቀቤኛ ሱን ምአ ሰነ ፍዴ ሼሽበዛር ቡልቻ ይሁዳቲፍ ለካኡ ጎዼ።   

   
 

9 ምኦን ሱንስ፦  

   
 
ሳኒ ወርቄ 30  

ሳኒ ሜቲ 1,000  

ድስቲ ሜቲ 29   


10 ወጪቲ ወርቄ 30  

ወጪቲ ሜቲ ከን ቀዳደ ቀቡ 410  

ምአ ጎሰ ብራ 1,000።   

   
 

11 ወሉማ ገለት ምአ ወርቄቲፊ ከን ሜቲ 5,400 ቱሬ።  

   
 
ሼሽበዛርስ ምኦተ ከኔን ሁንደ ዬሮ ቦጅአምቶተ ባብሎኒ ባሴ ዬሩሳሌምት ጌሴት ጉሬ ዴሜ።    

መቃ ነሞተ ቦጁዻ ዴብአኒ 
 
2፥1‑70 ኩወፈ – ነህ 7፥6‑73  


1 ኤጋ እሳን ኩኔን ነሞተ ኩታ ብየ ሰና ወረ ቦጁ ኔቡከድኔዘር ሞትች ባብሎን ሱን ቦጅኤ ባብሎንት እሳን ጌሴ ቱሬ ሰና ዴብአኒዸ፤ እሳንስ ዬሩሳሌሚፊ ይሁዳት ዴብአኒ ቶኮን ቶኮንሳኒ መጋላ ኦፊሳኒት ገለን፤  
2 እሳንስ፦ ዘሩባቤል፣ ዬሹኣ፣ ነህምያ፣ ሴራያ፣ ሬኤላያ፣ ሞርዴካይ፣ ብልሻን፣ ምስጳር፣ በጉዋይ፣ ሬሁሚፊ በአና ወጅን ዹፈን።   

   
 
መቃ ነሞተ ሰበ እስራኤል ተአኒ፦  


3 ሰኚን ጳሮሽ 2,172   


4 ሰኚን ሼፋጥያ 372   


5 ሰኚን ኣራ 775   


6 ሰኚን ፈሀት ሞኣብ ወር ከራ ዬሹኣፊ ዮኣብ ዸለተን 2,812   


7 ሰኚን ኤላም 1,254   


8 ሰኚን ዛቱ 945   


9 ሰኚን ዘካይ 760   


10 ሰኚን ባኒ 642   


11 ሰኚን ቤበይ 623   


12 ሰኚን አዝጋድ 1,222   


13 ሰኚን አዶኒቃም 666   


14 ሰኚን በጉዋይ 2,056   


15 ሰኚን ኣዲን 454   


16 ሰኚን አቴር ወር ከራ ህስቅያስ 98   


17 ሰኚን ቤሳይ 323   


18 ሰኚን ዮራ 112   


19 ሰኚን ሃሹም 223   


20 ሰኚን ግባር 95   


21 ነሞትን ቤትልሄም 123   


22 ነሞትን ኔቶፋ 56   


23 ነሞትን አናቶት 128   


24 ነሞትን አዝማዌት 42   


25 ነሞትን ክርያት ዬኣሪም ከን ኬፊራቲፊ ብኤሮት 743   


26 ነሞትን ራማፊ ጌባ 621   


27 ነሞትን ምክማስ 122   


28 ነሞትን ቤትኤሊፊ ኣይ 223   


29 ነሞትን ኔቦ 52   


30 ነሞትን መግቢሽ 156   


31 ነሞትን ኤላም ካን 1,254   


32 ነሞትን ሃሪም 320   


33 ነሞትን ሎድ፣ ከን ሃዲዲፊ ኦኖም 725   


34 ነሞትን ዬርኮ 345   


35 ነሞትን ሴናኣ 3,630።   

   
 

36 ሉቦተ፦  

ሰኚን ዬዳእያ ወር ከራ ማቲ ዬሹኣን ዹፈን 973   


37 ሰኚን እሜር 1,052   


38 ሰኚን ጳሽሁር 1,247   


39 ሰኚን ሃሪም 1,017።   

   
 

40 ሌዎተ፦  

ሰኚን ዬሹኣፊ ቀድሚኤል፣ ከራ ሆደይዋ ዹፈን 74።   

   
 

41 ፋርፈቶተ፦  

ሰኚን አሳፍ 128።   

   
 

42 ኤግዶተ ከረ መነ ቁልቁሉማ፦  

ሰኚን ሸሉም፣ ሰኚን አቴር፣  

ሰኚን ተልሞን፣ ሰኚን አቁብ፣  

ሰኚን ሀጢጣፊ ሰኚን ሶባይ 139።   

   
 

43 ተጃጅልቶተ መነ ቁልቁሉማ፦  

ሰኚ ዚሃ፣ ሰኚ ሀሱፋፊ ሰኚ ጠባኦት፣   


44 ሰኚ ኬሮስ፣ ሰኚ ሲኣ፣ ሰኚ ፋዶን፤   


45 ሰኚ ሌባና፣ ሰኚ ሀጋባፊ ሰኚ አቁብ፤   


46 ሰኚ ሃጋብ፣ ሰኚ ሸልማይ፣ ሰኚ ሃናን፤   


47 ሰኚ ግዴል፣ ሰኚ ገሀር፣ ሰኚ ሬኣያ፤   


48 ሰኚ ሬዚን፣ ሰኚ ኔቆዳ፣ ሰኚ ገዛም፤   


49 ሰኚ ኡዛ፣ ሰኚ ፋሴሃ፣ ሰኚ ቤሳይ፤   


50 ሰኚ አስና፣ ሰኚ ሜኡንሚፊ ሰኚ ኔፉሲም፤   


51 ሰኚ በቅቡቅ፣ ሰኚ ሀቁፋ፣ ሰኚ ሀርሁር፣   


52 ሰኚ በዝሉት፣ ሰኚ ምሂዳፊ ሰኚ ሀርሻ፤   


53 ሰኚ በርቆስ፣ ሰኚ ሲሳራፊ ሰኚ ቴመህ፤   


54 ሰኚ ኔዚያፊ ሰኚ ሀጢፋ።   


55 ሰኚ ተጃጅልቶተ ሶሎሞን፦  

ሰኚ ሶጣይ፣  

ሰኚ ሶፌሬቲፊ ሰኚ ፍሩዳ፤   


56 ሰኚ የእላ፣ ሰኚ ደርቆኒፊ ሰኚ ግዴል፤   


57 ሰኚ ሼፋጥያ፣ ሰኚ ሀጢል፣  

ሰኚ ፎኬሬት-ሀዝባይሚፊ ሰኚ ኣሚ፤   


58 ተጃጅልቶተ መነ ቁልቁሉማቲፊ ሰኚን ተጃጅልቶተ ሶሎሞን 392።   

   
 

59 ወር አርማን ገዲስ መጋላወን ቴል ሜላ፣ ቴል ሀሬሻ፣ ክሩብ፣ አዳኒፊ እሜሪቲ ዹፈን፤ እሳን ገሩ አከ ማቲንሳኒ ሰኚ እስራኤል ተአን ምርከኔሱ ህንደንዴኜ፤ እሳንስ፦   


60 ሰኚን ዴላያ፣ ሰኚን ጦብያፊ ሰኚን ኔቆዳ 652።   

   
 

61 ሉቦተ ኬሳሞ፦  

ሰኚ ሀበያ፣ ሰኚ ሀቆሲፊ ከን በርዝላይ፤ በርዝላዪን ኩን ሰበቢ እንተለ በርዝላይ ነምቸ ግልኣድ ሰና ፉዼፍ መቃ ከናን ዋመሜ።   


62 እሳን ኩኔን ሰበቢ ገልሜ ህደ ዸሎታ ኬሳ መቃ ማቲሳኒ በርባደኒ ዸበኒፍ አከ ጡራኦታት እላለመኒ ተጃጅለ ሉቡማ ዾወመን።  
63 ቡልቻን ብየቲስ ሀመ ሉብን ኡሪሚፊ ቱሚሚዻን ተጃጅሉ ቶኮ አርገሙት አከ እሳን ኛተ ኛተ ሁንደ ጫላ ቁልቁሉ ተኤ ከምዩ ህንኛትኔፍ እሳን አጀጄ።   

   
 

64 ወር ቦጁዻ ዴብአን ወሉማ ገለት ነሞተ 42,360 ቱረን፤  
65 ከነ መሌስ ተጃጅልቶትንሳኒ ዺራፊ ዱበርቲን 7,337 ቱረን፤ አከሱመስ እሳን ፋርፈቶተ ዺራፊ ዱበርቲ 200 ቀቡ ቱሬ።  
66 እሳን ፈርደ 736፣ ጋንጎሊ 245፣  
67 ጋለ 435ፊ ሀሬ 6,720 ቀቡ ቱሬ።   

   
 

68 ዮሙ እሳን መነ ዋቀዮ ከን ዬሩሳሌም ኬሰ ጅሩ ሰነ ገአንት ሀንገፎትን ማቲወኒ ቶኮ ቶኮ አከ መን ዋቃ እዶሳት ዴብኤ እጃረሙፍ ኬና ፌዺዻን ኬነሙ ንጉማቸን።  
69 እሳንስ አኩመ ደንዴቲሳኒት ወርቄ ዳሪኪ * 61,000፣ ሜቲ ምናኒ † 5,000ፊ ኡፈተ ሉቦታ 100 ሆሪ ሆጂ ከናፍ ወልት ቀበሜት ንደበለን።   


70 ሉቦትን፣ ሌዎትን፣ ፋርፈቶትን፣ ኤግዶን ከራፊ ተጃጅልቶትን መነ ቁልቁሉማ ነሞተ ቶኮ ቶኮ ወጅን መጋላወን ኦፊሳኒ ኬሰ ቁበተን፤ እስራኤሎን ካን መጋላወን ኦፊሳኒ ኬሰ ቁበተን።    

 3

እዶ ኣርሳ ዴብሰኒ ቶልቹ 
 

1 ዬሮ ጅእ ቶርበፋን ዹፌ እስራኤሎን መጋላወንሳኒ ኬሰ ቁበተንት ኡመትን አኩመ ነመ ቶኮት ዬሩሳሌም ኬሰት ወልት ቀበሜ።  
2 ኤርገሲስ ዬሹኣን እልም ዮዛዳቅ ፍሮተሳ ሉቦተ ወጅን፣ ዘሩባቤል እልም ሼአልቲኤል ፍሮተሳ ወጅን አኩመ ሴረ ሙሴ ነመ ዋቃ ሰና ኬሰት በሬፈሜት ኣርሳ ጉበሙ አችረት ዽኤሱዻፍ እዶ ኣርሳ ዋቀ እስራኤል እጃረን።  
3 እሳንስ ሰበቢ ነሞተ ናኖሳኒ ሶዳተኒፍ እዶ ኣርሳ ሰነ ሁንዴሳረት እጃረኒ አችረት ኣርሳ ጉበሙ ዋቀዮፍ ዽኤሰን፤ ኣርሳ ከነስ ገነማፊ ገልገለ ዽኤሰን።  
4 ኤርገሲ አኩመ በሬፈሜት አያነ ዳሲ ንአያኔፈተን፤ አኩመ ባይእነ ኣርሳ ጉያ ጉያፍ ረመደሜትስ ኣርሳ ጉበሙ ንዽኤሰን።  
5 ከነ ቦዴስ እሳን ኣርሳ ጉበሙ ከን ዬሮ ዬሮት ዽኤፈሙ፣ ኣርሳ ባቲ ሃራፊ ኣርሳወን አያኖተ ዋቀዮፍ ቁልቁሌፈመን ሁንዳፍ፣ አከሱመስ ከኔን ፌዺዻን ዋቀዮፍ ዽኤፈመን ንኬነን።  
6 ጉያ ጀልቀበ ጅአ ቶርበፋትስ ኣርሳ ጉበሙ ዋቀዮፍ ዽኤሱ ጀልቀበን፤ ገሩ ሁንዴን መነ ቁልቁሉማ ዋቀዮ አመሌ ህንቡፈምኔ ቱሬ።   

መነ ቁልቁሉማ ዴብሰኒ እጃሩ 
 

7 ኤርገሲ እሳን ወረ ዸጋ ጨብሰኒፊ ኦጌዪ ሆጂ ሙካቲፍ ማለቀ ኬነን፤ ወረ ሲዶናፊ ጢሮሲፍሞ አከ እሳን አኩመ ቂሮስ ሞትች ፋሬስ አጀጄ ሰነት ልባኖኒ ገረ ዮጴት ገላነረ ብርብርሰ ገድ ኤርገኒፍ ኛተ፣ ዹጋቲፊ ዘይቲ ኬነን።   


8 እሳንስ ኤርገ መነ ዋቃ ከን ዬሩሳሌም ኬሳ ሰነ ገአኒ ቦዴ ጅአ ለመፋ ወጋ ለመፋት ዘሩባቤል እልም ሼአልቲኤል፣ ዬሹኣን እልም ዮዛዳቂፊ ኦቦሎትንሳኒ ካን ጄቹንስ ሉቦትን፣ ሌዎትኒፊ ወር ቦጁዻ ዬሩሳሌምት ዴብአን ሁንድኑ አከ እሳን እጃርሰ መነ ዋቀዮ ቶአተኒፍ ሌዎተ ኡሙሪንሳኒ ወጋ ድግደማፊ ሀመሲ ኦሊ ሙደኒ ሆጂ ሰነ ጀልቀበን።  
9 ዬሹኣን እልማንሳፊ ኦቦሎተሳ ወጅን፣ ቀድሚኤሊፊ እልማንሳ፣ እልማን ይሁዳ፣ እልማን ሄናዳዲፊ ሌዎተ፣ እልማንሳኒፊ ፍሮተሳኒ ወጅን ወረ መነ ዋቃ እጃረን ቶአቹፍ ቶኮ ተአን።   


10 ዮሙ እጃርቶትን ሱን ሁንዴ መነ ቁልቁሉማ ዋቀዮ ቡሰንት ሉቦትን ኡፈተሳኒ ኡፈተኒ መለከተ ቀበተን፤ ሌዎትንሞ ጄቹንስ እልማን አሳፍ ክልሌ ቀበተኒ አኩመ ዳዊት ሞትች እስራኤል አጀጄት ዋቀዮን ጀጀቹፍ እዶ ኦፊሳኒ ቀበተን።  
11 እሳንስ፣  

“እን ጋሪዸ፤  

ጃለል እን እስራኤሊፍ ቀቡ በረ በራን ጅራተ”  

ጄዸኒ ሌልሱፊ ገለቴፈቹዻን ዋቀዮን ፋርፈተን። ሰብን ሁንድኑ ሰበቢ ሁንዴን መነ ቁልቁሉማ ዋቀዮ ቡፈሜፍ እዬ ሰገሌ ጉዳዻን ዋቀዮን ገለቴፈቴ።  
12 ገሩ ሉቦትን፣ ሌዎትኒፊ ሀንገፎትን ማቲ ወር ዱሪ ከኔን መነ ቁልቁሉማ እሰ ዱራ ሰነ አርገን ሄዱን ዬሮ ሁንዴን መነ ቁልቁሉማ ከና ቡፈሙ አርገንት ሰገሌ ኦል ፉዸተኒ ቦአን፤ ወር ካን ሄዱንሞ ገመቹዻን እየን።  
13 ሰበቢ ነሞትን አከ መሌ ወጨኒፍ ነምን ቶኮዩ እየ ገመቹፊ እየ ቦእቻ ገርገር ባሱ ህንደንዴኜ፤ ሰገሌን ሱንስ ፈጎት ዸገአመ ቱሬ።    

ሞርሚ እጃርሰ መነ ቁልቁሉማ ሙደቴ 
 

1 ዲኖትን ይሁዳፊ ቤንያም ዬሮ አከ ወር ቦጁዻ ዴብአን ሱን ዋቀዮ ዋቀ እስራኤሊፍ መነ ቁልቁሉማ እጃራ ጅረን ዸገአንት፣  
2 ገረ ዘሩባቤሊፊ ገረ ሀንገፎትን ማቲወኒ ዹፈኒ አከነ ጄዸኒን፤ “ሰበቢ ኑስ አኩመኬሰን ዋቀኬሰን በርባኔ በረ ኤሰርሀዶን ሞትቸ አሶር ከን አስ ኑ ፍዴ ሰናቲ ጀልቀብኔ ኣርሳ ዽኤሰፊ ቱሬፍ ኑስ እስን ወጅን ሃእጃሩ።”   


3 ዘሩባቤል፣ ዬሹኣፊ ሀንገፎትን ማቲ እስራኤል ካን ገሩ፣ “እስን መነ ዋቀኬኛ ኑ ወጅን እጃሩፍ ቆደ ህንቀብደን። ኑመ ቆፈቱ አኩመ ቂሮስ ሞትች ፋሬስ ኑ አጀጄ ሰነት ዋቀዮ ዋቀ እስራኤሊፍ መነ ቁልቁሉማ እጃረ” ጄዸኒ ዴብሰን።   


4 ነሞትን ናኖሳኒ አከ እሳን እት ፉፈኒ እጃሩ ሶዳተኒፍ ነሞተ ይሁዳ አብዲ ኩተቺሱፍ ከአን።  
5 እሳንስ በረ ቂሮስ ሞትቸ ፋሬሲቲ ጀልቀቤ ሀመ በረ ዳርዮስ ሞትቸ ፋሬስት ጅሩ ሁንደ ካዮሳኒ ጉፈቺሱዻፍ ቆንዳልቶተ እሳኒን ሞርመን እት ብተን።   

ሞርሚ በረ አሀሽዌሮሲፊ አርጤክስስ ኬሰ ቱሬ 
 

6 እሳንስ ጀልቀበ በረ ሞቱማ አሀሽዌሮስት ሰበ ይሁዳፊ ከን ዬሩሳሌም ህመተን።   


7 በረ አርጤክስስ ሞትቸ ፋሬስ ኬሰ ቢሽላም፣ ምትሬዳት፣ ጣብኤሊፊ ምቾተሳ ብራ ጠለያ ቶኮ አርጤክስስት በሬሰን። ጠለያን ሱንስ ቁቤ አራማይኪፊ አፋን አራማይኪን በሬፈሜ።   


8 ሬሁም አጀጃን ቆንዳልትቺፊ ሺምሻይ በሬሳን ሱን ዬሩሳሌሚን ሞርሙዻን አከነ ጄዸኒ ጠለያ ቶኮ አርጤክስስ ሞትቸት በሬሰን፦   


9 ሬሁም አጀጃን ቆንዳልትች፣ ሺምሻይ በሬሳፊ ምቾተሳኒ ካን ወጅን ጄቹንስ አቦቲ ሙርቲፊ ቆንዳልቶተ ነሞተ ትርፖሊስ፣ ፋሬስ፣ አርኪፊ ባብሎን ዹፈን፣ አከሱመስ ወረ ኤላሞተ ሱሳ ዹፈን ቡልቸኒፊ  
10 ነሞተ ኦስናጴር ጉድቺፊ ከበጀማን ሱን ብያ ባሴ መጋላ ሰማርያ ኬሳፊ ለገ ኤፍራጢስ ገመ ቁበቺሴ ካን ወጅን በሬሰን።   


11 ኩን ገረ ገልቸ ጠለያ ጀር እሳፍ ኤርገኒት።  

ገረ አርጤክስስ ሞትቻ፣  

ተጃጅልቶተኬ ወረ ለገ ኤፍራጢሲን ገማራ፦   


12 ሞትች አከ ይሁዶትን ስ ብራ ገረኬኘ ዹፈን ሱን ዬሩሳሌም ዸቀኒ መጋላ ፍንጭልቱፊ ሀምቱ ሰነ ዴብሰኒ እጃራ ጅረን ቤኩ ቀበ። እሳን ደላ ዸጋ ዴብሰኒ እጃሩዻን ሁንዴወንሼ ጀጀቤሳ ጅሩ።   


13 ከነ መሌዩ ሞትች አከ ዮ መጋላን ኩን እጃረምቴ ደላንሼ ጀጀቤፈሜ አከ ስአች ቀረጥን፣ ግብር ዮካን አሹራን ህንአርገምኔፊ አከ ገሊን ሞቱማስ ገድ ቡኡ ቤኩ ቀበ።  
14 ኑ አመ ዋን እት ጋፈተሙማ መሰራ ሞቱማ ቀብኑፊ ዋን አከ ሞትች ኡልፍነ ዸቡ አርጉ ህንፌኔፍ አከ ሞትች ቤኩፍ ጄኔ ኤርጋ ከነ እት ኤርግኔረ፤  
15 ኩንስ አከ መኔን ገልሜ አቦቲኬቲ ሰከተአመኒፍ። አትስ ገልሜወን ከነ ኬሰት አከ መጋላን ኩን ዱሩማ ጀልቀብዴ መጋላ ፍንጭልቱ፣ ከን ሞቶታፊ ኩታሌ ብያ ረክፍቱ፣ እዶ ፍንጭልቱ ታቴ ንአርግተ። ወን መጋላን ኩን በርበዴፈምቴፍስ ከኑመ።  
16 ያ ሞትቸ፣ ዮ መጋላን ኩን እጃረሜ ደላንሳስ ጀጀቤፈሜ፣ አከ አት ለገ ኤፍራጢስ ገማ ዋን ቶኮሌ ህንቀባትኔ ኑ ስት ህምነ።   


17 ሞትችስ አከነ ጄዼ ዴቢ ከነ ኤርጌ፦  

ገረ ሬሁም አጀጃ ቆንዳልትቻ፣ ሺምሻይ በሬሳፊ ምቾተሳኒ ከኔን ሰማርያ ኬሳፊ ኤፍራጢሲን ገመ ጅራተን ካኒት፦  

ነጋንኬኘ እስን ሃገኡ።   


18 ጠለያን እስን ኑፍ ኤርግተን ሱን ዱብፈሜ ፉሉመኮ ዱረት ሂከሜረ።  
19 አንስ አጀጀ ኬኔ ገልሜን ቆረተሜረ፤ መጋላን ኩንስ አከ ዱሩማ ጀልቀቤ ሞቶተት ፍንጭላ ቱርቴ፣ አከ እሼን ሆልቀ ፍንጭልቶታፊ ሞርምቶታ ታቴስ ቤከሜረ።  
20 ዬሩሳሌም ሞቶተ ጭጭሞ ጉቱማ ገመ ለገ ኤፍራጢስ ቡልቸን ቀብድ ቱርቴ፤ ቀረጥን፣ ግብሪፊ አሹራን እሳኒፍ ኬነመ ቱሬ።  
21 አከ መጋላን ኩን ዴብፈምቴ ህንእጃረምኔ ሀመ አን ለብሲ ባሱት አከ እሳን ሆጂ ዻበኒፍ እስን አመ ነሞተ ከኔንት አጀጀ ደበርሳ።  
22 አከ ዋን ከነ ህንቱፈኔፍ ኦፍ ኤገዻ። ማሊፍ ሀመ ረኮን ኩን ጉደቴ ፌዺ ሞቱማት ጉፉ ተኡት እቱመ ዺፍቱ?   


23 አኩመ ገረገልች ጠለያ አርጤክስስ ሞትቻ ሱን ፉለ ሬሁም፣ ሺምሻይ በሬሳፊ ምቾተሳኒ ዱረት ዱብፈሜን እሳን ዮሱመ ገረ ይሁዶተ ዬሩሳሌም ኬሰ ጅራተኒ ዸቀኒ ሁምናን ሆጂ እሳን ዻብስሰን።   

   
 

24 አከሲን ሆጂን መነ ዋቃ ከን ዬሩሳሌም ኬሳ ሱን ሀመ ወጋ ለመፋ በረ ዳርዮስ ሞትቸ ፋሬስት ንዻበቴ።    

ጠለያ ታቴናይ ዳርዮስት ኤርጌ 
 

1 ዬሮ ከነት ሃጌን ራጅቺፊ ዘካርያስ እልም እዶ ራጅች፣ መቃ ዋቀ እስራኤል ከን እሳን ወጅን ጅራቱ ሰናን ይሁዶተ ወረ ይሁዳፊ ዬሩሳሌም ኬሰ ጅረንት ራጂ ዱበተን።  
2 ከነረት ዘሩባቤል እልም ሼአልቲኤሊፊ እያሱን እልም ዮሳዳቅ ዬሩሳሌም ኬሰት መነ ዋቃ ዴብሰኒ እጃሩ ጀልቀበን። ራጆትን ዋቃስ እሳን ገርጋሩፍ እሳኑመ ወጅን ቱረን።   


3 ዬሮ ሰነት ታቴናይ ቡልቻን ገመ ለገ ኤፍራጢስ፣ ሰተርቡዝናዪፊ ዴገርቶትንሳኒ ገረሳኒ ዸቀኒ፣ “አከ እስን መነ ቁልቁሉማ ከነ ዴብፍተኒ እጃርተኒፊ አከ እስን ደላ ዸጋ ከነስ አከ ዱሪት ዴብፍተን ኤኙቱ እስኒፍ ኤየሜ?” ጄዸኒ ጋፈተን።  
4 አከሱመስ፣ “መቃን ወረ መነ ከነ እጃሩ ኤኙ ፈእ?” ጄዸኒ ጋፈተን።  
5 ገሩ እጅ ዋቀሳኒ ማንጉዶተ ይሁዳረ ቱርቴ፤ እሳንስ ሀመ ገባስን ሱን ዳርዮስ ብረ ገኤ ዴቢንሳ በሬፈማን ዹፉት ሆጂ ህንዻብኔ።   


6 ኩንስ ገረገልቻ ጠለያ ታቴናይ ቡልቻን ገመ ለገ ኤፍራጢስ፣ ሰተርቡዝናይ፣ ዴገርቶትንሳኒፊ ቆንዳልቶትን ገመ ለገ ኤፍራጢስ ጅራተን ዳርዮስ ሞትቸት ኤርገኒት።  
7 ገባስን እሳን ኤርገኒፍ ሱንስ አከነ ጄዸ፦  

ገረ ዳርዮስ ሞትቻ፦  

ነጋ ኡልፍናን ጉተሜ ሲፍ ኤርግነ።   


8 ሞትች አከ ኑ ገረ ኣና ይሁዳ ገረ መነ ቁልቁሉማ ዋቀ ጉድቻ ዸቅኔ ቱሬ ሃቤኩ። ነሞትን ዸጋ ጉርጉዳዻን መነ ሰነ እጃራ፣ ላጣስ ኬኘን መና ኬሰ ካኣ ጅሩ። ሆጂን ኩንስ ጭምናን ሆጄተማ ሀርከሳኒ ጀለት ጉድነ አርግሲሳ ጅረ።   


9 ኑ ማንጉዶተ ሰነ ዱብፍኔ፣ “ኤኙቱ አከ እስን መነ ቁልቁሉማ ከነ ዴብፍተኒ እጃርተኒፊ አከ እስን እጃርሰሳ አከ ዱሪት ዴብፍተን እስኒፍ ኤየሜ?” ጄኔ እሳን ጋፈትኔ።  
10 አከሱመስ አከ መቃ ሆገንቶተሳኒ በሬስኔ ስ ቤክስፍኑፍ መቃሳኒሌ ጋፈትኔ ቱሬ።   


11 እሳንስ ዴቢ ከነ ኑ ኬነን፦  

   
 
“ኑ ገርቦተ ዋቀ ሰሚፊ ለፋት፤ ኑ መነ ቁልቁሉማ ከን በረ ዼራን ዱረ እጃረሜ፣ ከን ሞቲን እስራኤል ጉድች እጃሬ ፍጤ ሰነ ዴብፍኔ እጃራ ጅረ።  
12 ገሩ ሰበቢ አቦቲንኬኘ ዋቀ ሰሚ ኣርሰኒፍ እን ደበርሴ ሀርከ ኔቡከድኔዘር ነምቸ ብየ ከልዶታ፣ ሞቲ ባብሎንት እሳን ኬኔ፤ እንስ መነ ቁልቁሉማ ከነ በርበዴሴ ኡመተስ ብያ ባሴ ባብሎንት ጌሴ።   


13 “ተኡሌ ወጋ ቶኮፋ በረ ሞቱማ ቂሮስ ሞትቸ ባብሎን ኬሰ ቂሮስ ሞትች አከ መን ዋቃ ኩን ዴብፈሜ እጃረሙፍ ለብሲ ቶኮ ለብሴ።  
14 እንስ ምአ ወርቄፊ ሜቲ መነ ዋቃ ከን ኔቡከድኔዘር መነ ቁልቁሉማ ዬሩሳሌም ኬሳ ጉሬ ባብሎንት ጌሴ ሰነ መሰራ ሞቱማ ባብሎን ኬሳ ንባሴ። ቂሮስ ሞትች ነምቸ ሼሽበሳር ጄዸሙ ከን እን ቡልቻ ጎዼ ሙዴ ሰነት ምአ ከነ ኬኔ  
15 አከነ ጄዼን፤ ‘ምአ ከነ ፉዺ ዸቂቲ መነ ቁልቁሉማ ከን ዬሩሳሌም ኬሰ ጅሩ ሰነት ገልች። መነ ዋቃስ እዶሳት ዴብሲ እጃር።’   


16 “ኤርገሲስ ሼሽበሳር ኩን ዹፌ ሁንዴ መነ ዋቃ ከን ዬሩሳሌም ኬሳ ቡሴ። ዬሮ ሰና ጀልቀቤ ሀመ አማት መን ሱን እጃረማ ጅረ፤ ገሩ አመሌ ህንዹምኔ።”   

   
 

17 ኤጋ አመ ዮ ፌዺ ሞትቻ ተኤ፣ ቂሮስ ሞትች ዹጉማን አከ መን ዋቃ ኩን ዬሩሳሌም ኬሰት ዴብፈሜ እጃረሙፍ ለብሲ ባሱፊ ባሱ ባቹሳ ቤኩፍ ገልሜን መሰራ ሞቱማ ባብሎን ሃቆረተሙ። ኤርገሲስ ሞትች ያደ ዋን ከነረት ቀቡ ኑፍ ሃኤርጉ።    

ለብሲ ዳርዮስ 
 

1 ከነረት ዳርዮስ ሞትች አጀጀ ኬኔ፤ እሳንስ ገልሜወን መነ ገልሜ ባብሎን ኬሰት ኩፈመን ሰነ ንሰከተአን።  
2 ክታብን መረማን ቶኮስ አህሜታ መጋላ ጉዳ ኩታ ብያ ሜዴ ኬሰት አርገሜ፤ ክታበ ሰነረትስ አከነ ጄዸሜ በሬፈሜ ቱሬ፦  

ያደቺሰ፦   


3 ወጋ ቶኮፋ በረ ሞቱማ ቂሮስ ሞትቻ ኬሰ ሞትች ዋኤ መነ ቁልቁሉማ ዋቃ ከን ዬሩሳሌም ኬሰ ጅሩ ሰና አከነ ጄዼ ለብሲ ባሴ፦  

   
 
መን ቁልቁሉማ ኩን እዶ ኣርሳን እት ዽኤፈሙ ተኤ ዴብፈሜ ሃእጃረሙ፤ ሁንዴንሳስ ሃቡፈሙ። መን ኩንስ ኦል ዼርነ ዹንዹመ ጃተማፊ በልእነ ዹንዹመ ጃተመ ቀባቴ  
4 ዸጋ ጉርጉዳ ቶረ ሰዲ ሰዲፊ ሙከ ቶረ ቶኮ ቶኮን ሃእጃረሙ። ባሲን ሁንድኑስ ቀቤኘ ሞቱማ ኬሳ ባፈሙ ቀበ።  
5 አከሱመስ ምእ ወርቄፊ ሜቲ መነ ዋቃ ከን ኔቡከድኔዘር መነ ቁልቁሉማ ከን ዬሩሳሌም ኬሳቲ ባብሎንት ፍዴ ሱን እዶ እሳንት ጄቹንስ መነ ቁልቁሉማ ከን ዬሩሳሌምት ዴብፈመኒ መነ ዋቃ ኬሰ ኩፈሙ ቀቡ።   

   
 

6 ኤጋ አት ታቴናይ ቡልቻን ገመ ለገ ኤፍራጢስ፣ ሰተርቡዝናዪፊ እስን ምቾተሳኒ ቆንዳልቶትን ኩታ ብየ ሰና አቺ ፈጋዻ።  
7 እስን ሆጂ መነ ቁልቁሉማ ዋቃ ከነ ኬሰ ህንሴንና። ቡልቻን ይሁዶታፊ ማንጉዶትን ይሁዶታ መነ ዋቃ ከነ እዶሳት ዴብሰኒ ሃእጃረን።   


8 ከነረት አን ዋን እስን እጃርሰ መነ ዋቃ ከነ ኬሰት ማንጉዶተ ይሁዶታ ከኔኒፍ ጎቹ ቀብደን ኩኖ ነንለብሰ፦  

አከ ሆጂን ህንዻበኔፍ ባሲን ነሞተ ከና ጉቱማን ጉቱት ቀቤኘ ሞቱማራ ጄቹንስ ግብረ ገመ ለገ ኤፍራጢሲ ወልት ቀበሙ ኬሳ ሃባፈሙ።  
9 ወን በርባችሱ ከምዩ ጄቹንስ ጅቦን፣ ኮርቤዪኒፊ ጦባላወን ሆላ ዋቀ ሰሚቲፍ ኣርሳ ጉበሙ ተአኒ ዽኤፈመን፣ አከሱመስ ቀመዲን፣ ሶግድ፣ ዳዺን ወይኒፊ ዘይቲን አኩመ ሉቦትን ዬሩሳሌም ኬሰ ጅራተን በርባደንት ኡቱ ገርገር ህንጭትን ጉያ ጉያዻን እሳኒፍ ኬነሙ ቀቡ፤  
10 ኩንስ አከ እሳን ኣርሳ ዋቀ ሰሚት ቶሉ ዽኤሰኒፊ አከ እሳን ጅሬኘ ሞትቻፊ እልማንሳቲፍ ዋቀ ከዸተኒፊዸ።   


11 ከነ ጫላዩ ዮ ነምን ከምዩ አጀጀ ከነ ድዴ፣ አን አከ ኡቱባን መነሳ ኬሳ ቡቅፈሜ እንረት ፈንፈሙ ለብሲ ከነ ለብሴረ። ሰበቢ የከ ከናቲፍ መንሳ ቱላ ኮሲ ንተአ።  
12 ዋቅን እን አከ መቃንሳ አች ጅራቱ ጎዼ ሱን ሞቲ ዮካን ሰበ ለብሲ ከነ ጌደሩፍ ዮካን መነ ቁልቁሉማ ከን ዬሩሳሌም ኬሳ በርበዴሱፍ ሀርከ ኦል ፉዸቱ ከምዩ ሃበሌሱ።  

አን ዳርዮስ ለብሲ ከነ ለብሴረ። ወን ኩንስ አሪቲዻን ሆጂረ ሃኦሉ።   

መን ቁልቁሉማ ጡሙረሜ ኤብፈሜ 
 

13 ኤርገሲ ታቴናይ ቡልቻን ብየ ገመ ለገ ኤፍራጢስ፣ ሰተርቡዝናዪፊ ምቾትንሳኒ አኩመ ዳርዮስ ሞትች ለብሴት ለብሲ ሰነ አሪቲዻን ሆጂረ ንኦልቸን።  
14 ከናፉ ማንጉዶትን ይሁዶታ ለለበ ሃጌ ራጅቻቲፊ ዘካርያስ እልመ እዶቲን እጃርሰ እት ፉፈን፤ ሆጂንስ ንምልካኤፍ። እሳንስ አኩመ አጀጀ ዋቀ እስራኤሊፊ አኩመ ለብሲወን ቂሮስ፣ ዳርዮሲፊ አርጤክስስ ሞቶተ ፋሬስት እጃርሰ መነ ቁልቁሉማ ሰነ ንጡሙረን።  
15 መን ቁልቁሉማ ሱንስ ወጋ ጀአፋ በረ ዳርዮስ ሞትቻ ኬሰ፣ ቡልቲ ሰደፋ ጅአ አዳርት እጃረሜ ዹሜ።   


16 ኤርገሲ ሰብን እስራኤል ጄቹንስ ሉቦትን፣ ሌዎትኒፊ ቦጅአምቶትን ሀፈን አያነ ኤበ መነ ዋቃ ገመቹዻን አያኔፈተን።  
17 ኤበ መነ ዋቃ ከናፍስ ጅቦተ ዽበ ቶኮ፣ ኮርቤዪ ሆላ ዽበ ለማፊ ጦባላ ሆላ ዽበ አፉር ኬነን፤ ሰበቢ ጩቡ እስራኤል ሁንዳፍሞ ኮርቤዪ ሬኤ ኩዸ ለመ ጄቹንስ ቶኮ ቶኮ ጎሰ እስራኤሊፍ ሬኤ ቶኮ ቶኮ ዽኤሰን።  
18 ኤርገሲሞ አኩመ ክታበ ሙሴ ኬሰት በሬፈሜት ተጃጅለ መነ ዋቃ ከን ዬሩሳሌም ኬሳ ሰናፍ ሉቦተ ኩታ ኩታ እሳንት፣ ሌዎተሞ ገሬ ገሬሳኒት ረመደን።   

ፋሲካ 
 

19 ቦጅአምቶትንስ ጉያ ኩዸ አፉረፋ ጅአ ጀልቀባት ፋሲካ ንአያኔፈተን።  
20 ሉቦትኒፊ ሌዎትን ኦፍ ቁልቁሌሰኒ ሁንድሳኒ አከ ሴራት ንቁልቁላአን። ሌዎትን ወረ ቦጅአመን ሁንዳፍ፣ ኦቦሎተሳኒ ሉቦታፊ ኦፊሳኒፍ ሆላ ፋሲካ ቀለን።  
21 ከናፉ እስራኤሎን ቦጁዻ ዴብአን ነሞተ ዋቀዮ ዋቀ እስራኤል በርባዱዻፍ ሆጂ ጡራኡማ ከን ነሞተ ኦርማ ከኔን ኦላሳኒ ጅራተን ሰና ለገተን ሁንደ ወጅን ፋሲካ ሰነ ንኛተን።  
22 ሰበቢ ዋቀዮ አከ እን ሆጂ እጃርሰ መነ ዋቀዮ ዋቀ እስራኤል ኬሰት እሳን ገርጋሩዻፍ ያደ ሞቲ አሶር ጌደሩዻን ገመቹዻን እሳን ጉቴፍ እሳን ቡልቲ ቶርበ ጉቱ አያነ መጥኖ ቡዴነ ገመቹዻን አያኔፈተን።    

እዝራን ዬሩሳሌም ዹፌ 
 

1 ወንቶተ ከኔን ቦዴ በረ አርጤክስስ ሞትቸ ፋሬስ ኬሰ እዝራን እልም ሴራያ፣ እልም አዛርያ እልም ህልቅያ፣  
2 እልም ሸሉም፣ እልም ዛዶቅ፣ እልም አሂጡብ፣  
3 እልም አመርያ፣ እልም አዛርያ፣ እልም ሜራዮት፣  
4 እልም ዜራያ፣ እልም ኡዚ፣ እልም ቡኪ፣  
5 እልም አቢሹዋ፣ እልም ፊኔሃስ፣ እልም ኤሌኣዛር፣ እልም አሮን ሉብቸ ኦል ኣና  
6 እዝራን ኩን ባብሎኒ ዹፌ። እንስ በርሲሳ ሴረ ሙሴ ከን ዋቀዮ ዋቅን እስራኤል ኬኔ ሰነ ስሪት ቤኩዸ። ሰበቢ ሀርክ ዋቀዮ ዋቀሳ እሰረ ቱሬፍ ሞትች ዋን እን ከዸቴ ሁንደ ንኬኔፍ።  
7 አከሱመስ ወጋ ቶርበፋ በረ አርጤክስስ ሞትቻ ኬሰ እስራኤሎን ቶኮ ቶኮ ጄቹንስ ሉቦትን፣ ሌዎትን፣ ፋርፈቶትን፣ ኤግዶን ከራፊ ተጃጅልቶትን መነ ቁልቁሉማ ገረ ዬሩሳሌምት ኦል በአን።   


8 እዝራንስ ወጋ ቶርበፋ በረ ሞቲ ሰና ኬሰ ጅአ ሸነፋት ዬሩሳሌም ገኤ።  
9 እንስ ቡልቲ ቶኮፋ ጅአ ጀልቀባት ከራሳ ባብሎኒ ጀልቀቤ ቡልቲ ቶኮፋ ጅአ ሸነፋት ዬሩሳሌም ገኤ፤ ሀርክ ዋቀሳ ቶላን ሱን እሰረ ቱሬቲ።  
10 እዝራን ሴረ ዋቀዮ ቁአቹፊ ኤጉዻፍ አከሱመስ ለብሲፊ አጀጀ ሴርቻ እስራኤል ኬሰት በርሲሱዻፍ ኦፍ ኬኔ ቱሬቲ።   

ጠለያ አርጤክስስ ሞትች እዝራት ኤርጌ 
 

11 ኩን ገረ ገልቸ ጠለያ አርጤክስስ ሞትች እዝራ ሉብቻፊ በርሲሳ፣ ነምቸ ዋኤ አጀጃፊ ለብሲወን ዋቀዮ እስራኤሊፍ ኬኔ ሰና በረቴት ኤርጌት፦   


12 አርጤክስስ ሞቲ ሞቶታራ፤  

ገረ እዝራ ሉብቸ፣ በርሲሳ ሴረ ዋቀ ሰሚት፦  

ነጋን ሲፍ ሃተኡ።   


13 አን አመ አከ ነምን እስራኤል ከን ሞቱማኮ ኬሰ ጅራቱ ከምዩ ሉቦትኒፊ ሌዎትንሌ አባን ስ ወጅን ዬሩሳሌም ዸቁ በርባዱ ዸቁ ደንደኡ ለብሴረ።  
14 አት አከ አኩመ ሴረ ዋቀኬቲ ከን ሀርከኬ ጅሩ ሰናት ዋኤ ይሁዳፊ ዬሩሳሌም ቆረቱፍ ሞትቻፊ ጎርስቶተሳ ቶርባን ኤርገምቴርተ።  
15 ከነረትስ ሜቲፊ ወርቄ ሞትቺፊ ጎርስቶትንሳ ዋቀ እስራኤል ከን ዬሩሳሌም ኬሰ ጅራቱፍ ቶሉመ ኬነን ሰነ ፉዺ ዴም፤  
16 ዋን ከነስ ሜቲፊ ወርቄ ኩታ ብየ ባብሎኒቲ ወልት ቀብዴ ሁንዳፊ ኬና ሰብኒፊ ሉቦትን መነ ቁልቁሉማ ዋቀሳኒ ከን ዬሩሳሌም ኬሳፍ ፌዺዻን ኬነን ወጅን ፉዺ ዸቅ።  
17 ማለቀ ከናንስ ጅቦተ፣ ኮርቤዪ ሆላፊ ጦባላ ሆላ፣ ኬና ምዻኒፊ ዽባዩሳኒ ወጅን ብታቲ እዶ ኣርሳ መነ ቁልቁሉማ ዋቀኬሰኒ ከን ዬሩሳሌም ሰነረት ዽኤሳ።   


18 ኤርገሲ አቲፊ ኦቦሎትንኬ ይሁዶትን ሜቲፊ ወርቄ ሀፌ አኩመ ፌዺ ዋቀኬሰኒት ዋኑመ ጋሪ እስንት ፈካቴረ ኦልቻ።  
19 ምአ ዋቄፈትና መነ ቁልቁሉማ ዋቀኬቲ ኬሳፍ እማና ስት ኬነሜ ሁንደ ዋቀ ዬሩሳሌም ዱረት ዽኤስ።  
20 ዋን መነ ቁልቁሉማ ዋቀኬቲፍ በርባደሙ ከን ኬኑ ፌቱ ሁንደ መንኩሰ ሞቲ ኬሳ ፉዺ ኬን።   


21 ኤጋ አን አርጤክስስ ሞትች አከ ቀብዶትን ማለቃ ከኔን ገመ ለገ ኤፍራጢስ ጅረን ዋን እዝራን ሉብች፣ በርሲሳን ሴረ ዋቀ ሰሚ ኩን እስን ጋፈቱ ሁንደ አርጁማዻን እሳፍ ኬነን አጀጄረ፤  
22 ኩንስ ሀመ ሜቲ ታላንቲ ዽበ ቶኮ፣ ቀመዲ ቆሮሲ * ዽበ ቶኮ፣ ዳዺ ወይኒ ባዶሲ † ዽበ ቶኮ፣ ዘይቲ ኤጄርሳ ባዶሲ ዽበ ቶኮፊ ሶግደ ሀመ ህንቀብኔ ሃተኡ።  
23 ወን ዋቅን ሰሚ አጀጄ ከምዩ መነ ቁልቁሉማ ዋቀ ሰሚቲፍ ኦፍ ኤገናዻን ሃጎዸሙ። ማሊፍ ዼከምስ ሞትቻፊ እልማን ሞትቻት ዹፈ?  
24 አመሌ እስን አከ ሉቦተ፣ ሌዎተ፣ ፋርፈቶተ፣ ኤግዶተ ከራ፣ ተጃጅልቶተ መነ ቁልቁሉማ ዮካን ሆጄቶተ መነ ዋቃ ከነ ኬሰ ሆጄተን ከምትዩ ግብረ፣ ቀረጣፊ አሹራ ሙርቴሱፍ ኣንጎ ህንቀብኔ ቤካ።   


25 ኤጋ እዝራ፣ አት አኩመ ኦጉማ ዋቀኬቲ ከን ሀርከኬ ጅሩ ሰናት አከ እሳን ወረ ገመ ለገ ኤፍራጢስ ጅራተን ቡልቸኒፍ አቦቲ ሴራፊ አቦቲ ሙርቲ ከኔን ሁንድሳኒ ሴረ ዋቀኬቲ ቤከን ሙድ። ነመ ሴረ ዋቃ ህንቤክኔ ከምዩስ በርሲስ።  
26 ነምን ሴረ ዋቀኬቲቲፍ ዮካን ሴረ ሞትቻቲፍ ህንአጀጀምኔ ከምዩ ዹጉማን አጄቻዻን፣ ብየ ኬሳ አርአሙዻን፣ ቀቤኝሳራ ዻለሙዻን ዮካን ህዻዻን አደበሙ ቀበ።   


27 ዋቀዮ ዋቅን አቦቲኬኛ ከን አከ እን ከራ ከናን መነ ዋቀዮ ከን ዬሩሳሌም ኬሰ ጅሩፍ ኡልፍነ ኬኑፍ ገራ ሞትቻ ኬሰ ያደ ከነ ካኤ ሱን ሃገለቴፈሙ፤  
28 ዋቀ ፉለ ሞትቻ፣ ፉለ ጎርስቶተ ሞትቻፊ ፉለ ቆንዳልቶተ ሞትቻ ጭጭሞ ሁንዳ ዱረት ጋሩማ ኦፊሳ ነ አርግሲሴፍ ገለን ሃገኡ። ሰበቢ ሀርክ ዋቀዮ ዋቀኮ አነረ ቱሬፍ አን ጀጀባዼን አከ እሳን ነ ወጅን ዴመኒፍ እስራኤል ኬሳ ነሞተ ቤቤከሞ ወልት ነንቀበዼ።    

መቃ አቦቲ ማቲ ከኔን እዝራ ወሊን ዴብአኒ 
 

1 ወር ኩኔን ሀንገፎተ ማቲፊ ወረ እሳን ወጅን ገልማአን ከኔን በረ ሞቱማ አርጤክስስ ሞትቻ ኬሰ ነ ወጅን ባብሎኒ ዹፈኒዸ፦   

   
 

2 ሰኚ ፊኔሃስ ኬሳ  

ጌርሾም፤  

ሰኚ ኢታማር ኬሳ  

ዳንኤል፤  

ሰኚ ዳዊት ኬሳ  

ሀጡሽ  
3 ሰኚ ሼካንያ፤  

ሰኚ ጳሮሽ ኬሳ ዘካርያስ፤  

ወር እሰ ወጅን ገልሜፈመንስ ነሞተ 150 ቱረን፤   


4 ሰኚ ፈሀት ሞኣብ ኬሳ  

ኤሊሆኤነይ እልመ ዘራያ፤ ወር እሰ ወጅን ቱረንስ ነሞተ 200 ቱረን፤   


5 ሰኚ ዛቱእ ኬሳ ሼካንያ እልመ የህዚኤል፤  

ወር እሰ ወጅን ቱረንስ ነሞተ 300 ቱረን፤   


6 ሰኚ ኣዲን ኬሳ ኤቤድ እልመ ዮናታን፤  

ወር እሰ ወጅን ቱረንስ ነሞተ 50 ቱረን፤   


7 ሰኚ ኤላም ኬሳ ዬሻያ እልመ አታልያ፤  

ወር እሰ ወጅን ቱረንስ ነሞተ 70 ቱረን፤   


8 ሰኚ ሼፋጥያ ኬሰ ዜባድያ እልመ ሚካኤል፤  

ወር እሰ ወጅን ቱረንስ ነሞተ 80 ቱረን፤   


9 ሰኚ ዮኣብ ኬሳ ኦባድያ እልመ ዬሂኤል፤  

ወር እሰ ወጅን ቱረንስ ነሞተ 218 ቱረን፤   


10 ሰኚ ባኒ ኬሳ ሼሎሚት እልመ ዮስፍያ፤  

ወር እሰ ወጅን ቱረንስ ነሞተ 160 ቱረን፤   


11 ሰኚ ቤበይ ኬሳ ዘካርያስ እልመ ቤበይ፤  

ወር እሰ ወጅን ቱረንስ ነሞተ 28 ቱረን፤   


12 ሰኚ አዝጋድ ኬሳ ዮሃናን እልመ ሀቃጣን፤  

ወር እሰ ወጅን ቱረንስ ነሞተ 110 ቱረን፤   


13 ሰኚ አዶኒቃም ኬሳ  

ወረ ገረ ዹማ ከኔን መቃንሳኒ ኤሊጴሌጥ፣ ዬኢኤሊፊ ሼማእያ ጄዸሙዸ፤ ወር እሳን ወጅን ቱረንስ ነሞተ 60 ቱረን፤   


14 ሰኚ በጉዋይ ኬሳ  

ኡታዪፊ ዘኩር፤ ወር እሳን ወጅን ቱረንስ ነሞተ 70 ቱረን።   

ገረ ዬሩሳሌምት ዴብኡ 
 

15 አንስ ለገ ገረ አሀዋት ያኡ ብረት ወልት እሳን ነንቀቤ፤ ኑስ ጉያ ሰዲ አች ቱሬ። አንስ ዬሮን ኡመታፊ ሉቦተ ቶአዼት ሌዎተ ቶኮሌ እሳን ኬሳ ነንዸቤ።  
16 ከናፉ አን ኤሊኤዜር፣ አሪኤል፣ ሼማእያ፣ ኤልናታን፣ ያሪብ፣ ኤልናታን፣ ናታን፣ ዘካርያሲፊ ሜሹላም ወረ ሆገንቶተ ቱረኒፊ ዮያሪቢፊ ኤልናታን ወረ ሀዮተ ተአን ሰነ ነንዋምስሴ፤  
17 ኤርገሲስ ገረ እዶ ነምቸ ካሲፍያ ቡልቹት እሳን ነንኤርጌ። አንስ አከ እሳን ነሞተ መነ ዋቀኬኛ ኬሰ ተጃጅለን ኑፍ ፍደኒፍ ዋን እሳን እዶፊ ፍሮተሳ ከኔን መነ ቁልቁሉማ ካስፍያ ኬሰ ተጃጅለኒን ጄቹ ቀበን እሳንት ነንህሜ።  
18 እሳንስ ሰበቢ ሀርክ ዋቃ ቶላን ሱን ኑረ ቱሬፍ ሰኚ መህሊ ኬሳ ሼሬብያ እልመ ሌዊ፣ እልመ እስራኤል፣ ነምቸ ሁበታ ቶኮ እልማንሳፊ ኦቦሎተሳ ወጅን ወሉመት ነመ 18 ኑፍ ፍደን፤  
19 አከሱመስ ሀሸብያፊ እልማን ሜራሪ ኬሳሞ ዬሻያ፣ ኦቦሎተሳቲፊ እልማን ኦቦሎተሳ ወሉመት ነመ 20 ኑፍ ፍደን።  
20 አመሌ ተጃጅልቶተ መነ ቁልቁሉማ ከኔን ዳዊቲፊ ቆንዳልቶትንሳ አከ እሳን ሌዎተ ገርጋረኒፍ ረመደን ኬሳ ነመ 220 ኑፍ ፍደን። እሳን ኩኔን ሁንድ መቃ መቃዻን ንገልሜፈመን።   


21 አንስ አከ ኑ፣ እጆሌንኬኛፊ ቀቤኝኬኘ ሁንድ ከራ ነጋ ዴምኑፍ አከ ፉለ ዋቀኬኛ ዱረት ገድ ኦፍ ቀብኔ ከዸኑፍ አቹመ ለገ አሀዋ ብረት ሶመን ነንለብሴ።  
22 አን ሰበቢ ኑ፣ “ሀርክ ዋቀኬኛ እን ቶላን ነመ እሰ አብደቱ ሁንደረ ጅረ፤ ወረ እሰ ዺሱ ሁንደረ ገሩ ዼከምስሳ ንቡአ” ጄኔ ሞትቸት ህምኔ ቱሬፍ አከ እሳን ከራኬኘረት ዲኖተ ኑራ ዾወኒፍ ሎልቶታፊ አቦቲ ፈርዳ ሞትቸ ከዸቹ ነንቃነኤ።  
23 ከናፉ ኑ ሶምኔ ዋን ከነረት ዋቀ ከዸትኔ፤ እንስ ከዻኬኛፍ ዴቢ ኬኔ።   


24 አንስ ሉቦተ ሀንገፎተ ኬሳ ኩዸ ለመ ጄቹንስ ሼሬብያ፣ ሀሸብያፊ ኦቦሎተሳኒ ኬሳ ነመ ኩዸን ኮጳት ነንባሴ፤  
25 አንስ ኬና ሜቲ፣ ወርቄፊ ምኣ ከን ሞትች፣ ጎርስቶትንሳ፣ ቆንዳልቶትንሳፊ እስራኤሎን አች ቱረን ሁንድ መነ ዋቀኬኛቲፍ ኬነንራ መዳሌ እሳኒፍ ነንቆዴ።  
26 አን ሜቲ ታላንቲ * 650፣ ምአ ሜቲ ከነ ታላንቲ 100 ኡልፋቱ፣ ወርቄ ታላንቲ 100፣  
27 ወጪቲ ወርቄ 20 ከን ዳሪኪ † 1,000 ባሱፊ ምአ ናሲ ጩሉሉቃ አኩመ ወርቄ ገቲንሳ ጉዳ ተኤ ለመ መዳሌን ቆዴፍ።   


28 አንስ አከነን እሳኒን ጄዼ፤ “እስኒፊ ምእ ኩን ዋቀዮፍ ቁልቁሌፈምተኒርቱ። ሜቲፊ ወርቄን ኩን ኬና ፌዺዻን ዋቀዮ ዋቀ አቦቲኬሰኒቲፍ ኬነመኒዸ።  
29 ሀመ ኩታሌ መነ ዋቀዮ ከን ዬሩሳሌም ኬሳ ሰነ ኬሰት ፉለ ሉቦተ ሀንገፎታ፣ ፉለ ሌዎታፊ ሀንገፎተ ማቲ እስራኤል ዱረት መዳልተኒ ቆደንት ምአ ከነ ጀቤሳ ኤጋ።”  
30 ከናፉ ሉቦትኒፊ ሌዎትን ሜቲ፣ ወርቄፊ ምአ ቁልቁሉ መዳለሜ ሰነ መነ ዋቀኬኛ ከን ዬሩሳሌም ኬሳት ጌሱፍ ንፉዸን።   


31 ኑስ ቡልቲ ኩዸ ለመፋ ጅአ ቶኮፋት ዬሩሳሌም ዸቁዻፍ ለገ አሀዋ ብራ ካኔ። ሀርክ ዋቀኬኛ ኑረ ቱሬ፤ እንስ ዲኖታፊ ነሞተ ርጰኒ ከራረት ነመ ኤገተን ጀላ ኑ ባሴ።  
32 አከሲንስ ዬሩሳሌም ጌኜ ቡልቲ ሰዲ አች ቦቆትኔ።   


33 ኑስ ቡልቲ አፉረፋት መነ ዋቀኬኛ ኬሰት ሜቲ፣ ወርቄፊ ምአ ቁልቁሉ ሰነ መዳሌ ሀርከ ሜሬሞት ሉብቸ እልመ ኡርያ ሰናት ንኬንኔ። ኤሌኣዛር እልም ፊኔሃስ አከሱመስ ሌዎትን ጄቹንስ ዮዛባድ እልም ዬሹኣፊ ኖአድያን እልም ብኑዪ እሰ ወጅን ቱረን።  
34 ወን ሁንድኑስ ለካአሜ መዳለሜ፤ ኡልፍን ዋን መዳለሜ ሁንዳስ ዬሩመ ሰነ ንገልሜፈሜ።   


35 ኤርገሲስ ቦጅአምቶትን ቦጁዻ ዴብአን ሱን እስራኤል ሁንዳፍ ጅቦተ ኩዸ ለመ፣ ኮርቤዪ ሆላ ሰገልተሚ ጀኣፊ ጦባላ ቶርባተሚ ቶርበን ኣርሳ ጉበሙ፣ ኮርቤዪ ሬኤ ኩዸ ለመ ኣርሳ ጩቡ ጎዸኒ ዋቀ እስራኤሊፍ ዽኤሰን፤ ኩን ሁንድ ኣርሳ ጉበሙ ከን ዋቀዮፍ ዽኤፈሜዸ።  
36 እሳን አጀጀ ሞትቻሌ አጀጆተ ሞቱማፊ ቡልችቶተ ገመ ለገ ኤፍራጢስት ደበርሰን። ጀርስ ሰባፊ መነ ዋቃ ገርጋረን።    

ዋኤ ፉዻፊ ሄሩመ ወልመካ 
 

1 ኤርገ ወን ኩን ሆጄተሜ ቦዴ ሆገንቶትን ገረኮ ዹፈኒ አከነ ጄዸን፤ “ሰብን እስራኤል ሉቦታፊ ሌዎተሌ ደበለቴ ሰቦተ ኦላሳኒ ከኔን ሆጂ ጅብሲሳ ሆጄተን ጄቹንስ ከነኣኖተ፣ ሄቶተ፣ ፌርዞተ፣ ዬቡሶተ፣ አሞኖተ፣ ሞኣቦተ፣ ወረ ግብጢፊ አሞሮተራ አዳን በአኒ ህንጅራትኔ።  
2 እሳንስ እንተለን ጀራ ኦፊሳኒቲፍ ፉዸኒ እልማንሳኒስ ፉስሰኒ ሰኚ ቁልቁሉ ሰነ ሰቦተ ናኖሳኒት መከን። ሆገንቶትኒፊ ቆንዳልቶትንስ በሌሳ ከነ ሆጄቹ ኬሰት ዱረ ኣንቶተ ቱረን።”   


3 አን ዬሮን ዋን ከነ ዸገኤት ቆሜኮፊ ኡፈተኮ ነንተርሳሴ፣ ርፌንሰ መታኮፊ አሬደኮ ኦፍራ ቡቅሴ አከ መሌ ርፈዼን ታኤ።  
4 ከነረት ነሞትን ዱቢ ዋቀ እስራኤሊን ሆለተን ሁንድ ሰበቢ በሌሳ ወረ ቦጁዻ ዴብአን ከናፍ ናኖኮት ወልት ቀበመን። አንስ አከ መሌ ርፈዼ ሀመ ኣርሳ ገልገላት አቹመን ታኤ።   


5 አንስ ዬሮ ኣርሳ ገልገላት አኩመ ቆሜፊ ኡፈትንኮ ተርሰኤ ጅሩት ለፈን ገዴ ታኣ ቱሬ ከኤ ጅልቤንፈዼ ሀርከኮ ገረ ዋቀዮ ዋቀኮት በልእሴ  
6 አከነ ጄዼን ከዸዼ፦  

“ያ ዋቀኮ፣ ሰበቢ ጩቡንኬኘ መታኬኘ ብረ ኦል ደርቤ የክኬኘስ ሰሚ ገኤፍ፣ ያ ዋቀኮ አን ፉለኮ ገረኬት ዴብፈቹ አከ መሌ ቃነኤረ፤ ሳልፈዼረስ።  
7 በረ አቦቲኬኛቲ ጀልቀቤ ሀመ አማት በሌሳንኬኘ ጉዳዸ። ሰበቢ ጩቡኬኛፍ ኑ፣ ሞቶትንኬኛፊ ሉቦትንኬኘ አኩመ ሀርኣ ከነ ሀርከ ሞቶተ ኦርማ ጀለት ጎራዴፊ ቦጁት፣ ሳምቻፊ ሰልጵነት ደበርፈምኔ ኬነምኔረ።   


8 “አመ ገሩ ዋቀዮ ዋቅንኬኘ ሀምባ ኑ ሀምብሴ እዶሳ ቁልቁሉ ሰነ ኬሰት እዶ አመንሲሳ ኑፍ ኬኑዻን ዬሮ ገባባዻፍ ገራ ኑፍ ላፌረ፤ አከሲንስ ዋቅንኬኘ እጀኬኛፍ እፈ ኬኔረ፤ ገርቡማኬኘ ኬሰትስ ጥኖ ኑ ቦቆቺሴረ።  
9 ኑ ገርቦተ ታኑሌ ዋቅንኬኘ ገርቡማ ኬሰት ኑ ህንገትኔ። እን ፉለ ሞቶተ ፋሬስ ዱረት ጃለለሳ ከን ህንጌደረምኔ ሰነ ኑ አርግሲሴረ። እን አከ ኑ መነ ዋቀኬኛ ዴብፍኔ እጃሩፊ አከ ዲገማሳሌ እዶት ዴብፍኑፍ ጅሬኘ ሃራ ኑፍ ኬኔረ፤ ይሁዳፊ ዬሩሳሌም ኬሰትስ ደላ ደአትኖ ኑ ኬኔረ።   


10 “አመ ገሩ ያ ዋቀኬኘ ኑ ከነ ቦዴ ማል ጄቹ ደንዴኘ? ኑ አጀጀ  
11 አት ከራ ገርቦተኬ ራጆታን ኬንቴ ሰናፍ ህንአጀጀምኔቲ፤ እንስ አከነ ጄዸ፦ ‘ብይ እስን ዻሉዻፍ ሴኑት ጅርተን ጡራኡማ ሰበ ብየ ሰናን ጡሮፍቴርት። እሳን ሆጂ ጅብሲሳሳኒቲን ሀንዳረ ቶኮ ሀመ ሀንዳረ ካንት ጡራኡማሳኒቲን ብየቲ ጉተኒሩ።  
12 ከናፉ እንተለንኬሰን እልማን እሳንት ህንሄሩምሲስና ዮካን እልማንኬሰን እንተለንሳኒ ህንፉስስና። አከ ጀባተኒፍ፣ አከ ዋን ጋሪ ብየ ሰና ኛተኒ ብየትሌ ዻለ በረ በራ ጎተኒ እጆሌኬሰንት ደበርስተኒፍ ዮምዩ እሳን ወጅን ወሊ ገልቴ ምቹማ ህንበርባድና።’   


13 “ወን ኑረ ገኤ ኩን ገቲ ጎቸወን ሀምነኬኛፊ የከኬኘ ጉዳ ሰናት፤ ሃተኡቲ አት ዋቅንኬኘ አደበ ጩቡኬኛፍ መሉን ገድ ኑ አደብዴ ሀምባ አከና ኑ ኬንቴርተ።  
14 ኑ አመሌ አጀጀኬ ጨብስኔ ሰበ ሆጂወን ጅብሲሶ ሆጄቱ ከናን ወል ሃፉኑ? ዮስ አት አከ መሌ ኑት ዼከምቴ ሀመ ሀምባን ቶኮዩ ህንሀፍኔት ኑ ህንበሌስቱሬ?  
15 ያ ዋቀዮ ዋቀ እስራኤል፣ አት ቀጄላዸ! ኑ ሀርአ ሀምባ ታኔ ጅራኔረ። ቶኮንኬኘዩ ሰበቢ የከኬኛፍ ፉለኬ ዱረ ዻበቹ ደዸብኑሌ ኑ ኩኖ የኩመኬኘ ወጅን ፉለኬ ዱረ ጅረ።”    

ኡመትን ጩቡሳ ህመቴ 
 

1 ኡቱመ እዝራን መነ ዋቃ ዱረት ለፋን ኦፍ ዸኤ ቦኣ፣ ጩቡ ህመቻ፣ ከዸቻ ጅሩ እስራኤሎን አከ መሌ ሄዱን ዺሮትን፣ ዱበርቶትኒፊ እጆሌን ናኖሳት ወልት ንቀበመን። እሳንስ ህቅፈተኒ ቦአን።  
2 ኤርገሲስ ሰኚ ኤላም ኬሳ ሼካንያን እልም ዬሂኤል እዝራዻን አከነ ጄዼ፤ “ኑ ዋን ሰቦተ ናኖኬኘ ጅራተን ኬሳ ዱበርቶተ ኦርማ ፉኔፍ ዋቀኬኛፍ ህንአመነምኔ። ወን ኩን ተኡሌ አመዩ እስራኤሊፍ አብዲን ጅረ።  
3 ከናፉ ኮታ አኩመ ጎርሰ ጎፍታኮፊ ከን ወረ አጀጀ ዋቀኬኛ ሶዳተንት ዱበርቶተ ከኔኒፊ እጆሌሳኒ ሁንደ ኦፍራ ጌጌሱፍ ፉለ ዋቀኬኛ ዱረት ከኩ ንገለ። ኩንስ አኩመ ሴራት ሃራወተሙ።  
4 ከእ፤ ወን ኩን ሱመ ሀርከ ጅረ። ኑ ስ ዴገረ፤ ኤጋ ጀባዹ ሆጄዹ።”   


5 ከናፉ እዝራን ከኤ አከ እሳን ዋን ጄዸሜ ሰነ ራወተኒፍ ሉቦተ ሀንገፎተ፣ ሌዎታፊ እስራኤል ሁንደ ንከከቺሴ፤ እሳንስ ንከከተን።  
6 ኤርገሲ እዝራን ፉለ መነ ዋቃ ዱራ ከኤ ኩታ መና ከን ዬሆሃናን እልመ ኤልያሺብ ሴኔ። እን ዬሮ አች ቱሬት ኛተ ቶኮሌ ህንኛትኔ፤ ብሻንስ ህንዹግኔ፤ ሰበቢ አመነሙማ ዸቢሰ ወረ ቦጁዻ ዴብአኒፍ ገዳ ቱሬቲ።   


7 ኤርገሲ አከ ወር ቦጁዻ ዴብአን ሁንድ ዬሩሳሌም ኬሰት ወልት ቀበመኒፍ ይሁዳፊ ዬሩሳሌም ጉቱ ኬሰት ለብሲን ንለብሰሜ።  
8 ነምን ከምዩ ቡልቲ ሰዲ ኬሰት ዮ ዽኣቹ ባቴ አኩመ ሙርቲ ቆንዳልቶታፊ ማንጉዶታት ቀቤኝሳ ሁንድ እራ ንፉዸተመ፤ እን መታንሳስ ወልዳ ወረ ቦጁዻ ዴብኤ ኬሳ ንአርአመ።   

   
 

9 ቡልቲ ሰደን ሰነ ኬሰት ነሞትን ይሁዳፊ ቤንያም ሁንድ ዬሩሳሌም ኬሰት ወልት ቀበመን። ቡልቲ ድግደመፋ ጅአ ሰግለፋት ነሞትን ሁንድ ሰበቢ ዋን ከናፊ ሰበቢ ሮበ ጉዳቲፍ አከ መሌ ራፈመኒ ኦብዲ መነ ዋቃ ዱረ ጅሩረ ንተታአን።  
10 እዝራን ሉብች ኦል ከኤ አከነ እሳኒን ጄዼ፤ “እስን አመነሞ ህንቱሬ፤ ዱበርቶተ ኦርማ ፉዹዻንስ እስራኤልረት የከ ደበልተኒርቱ።  
11 ኤጋ አመ ጩቡኬሰን ዋቀዮ ዋቀ አቦቲኬሰንት ህመዻቲ ፌዺሳ ጉታ። ሰቦተ ናኖኬሰን ጅራተኒፊ ኒቶተ ወረ ኦርማ ኬሳ ፉተኒን ገርገር በኣ።”   


12 ጉቱማን ወልዳ ሰና አከነ ጄዼ ሰገሌ ጉዳዻን ዴብሴ፦ “አት ስሪዸ! ኑ አኩመ አት ጄቴ ጎቹ ቀብነ።  
13 ገሩ ነመ ሄዱቱ አስ ጅረ፤ ዬሮን ኩንስ ዬሮ ሮባት፤ ከናፉ ኑ አለ ዻበቹ ህንደንዴኙ። ሰበቢ ኑ ዋን ከነ ኬሰት ጩቡ ጉዳ ሆጄትኔፍ ወን ኩን ጉያ ቶኮት ዮካን ጉያ ለመት ፈለ አርገቹ ህንደንደኡ።  
14 ቆንዳልቶትንኬኘ እዶ ወልዳ ጉቱ ሃቡአን። ኤርገሲ ነምን መጋላወንኬኛ ከን ዱበርቲ ኦርማ ፉዼ ከምዩ ሀመ ዼከምስ ዋቀኬኛ ሶዳችሳን ሰበቢ ዋን ከናቲፍ ዹፌ ሱን ኑራ ዴብኡት ማንጉዶታፊ አቦቲ ሙርቲ ቶኮ ቶኮ መጋላ ወጅን ዬሮ ሙርቴፈሜት ሃዹፉ።”  
15 ዮናታን እልመ አሳሄሊፊ የህዜያ እልመ ትቅዋ ቆፈቱ ዋን ከነ ሞርሜ፤ ሜሹላሚፊ ሻቤታይ ሌውችሞ እሳን ዴገረን።   


16 ወር ቦጁዻ ዴብአን ሱንስ አከሱመ ጎዸን። እዝራን ሉብችስ ነሞተ ሀንገፎተ ማቲ ተአን ቶኮ ቶኮ ገሬ ማቲ ኬሳ ነመ ቶኮ ፍለቴ ሁንዱመሳኒ መቃ መቃን ረመዴ። እሳንስ ቡልቲ ቶኮፋ ጅአ ኩርነፋት ዽመ ሰነ ቆረቹዻፍ ተታአኒ  
17 ጉያ ቶኮፋ ጅአ ጀልቀባት ዋኤ ነሞተ ዱበርቶተ ኦርማ ፉዸን ሁንዳ ቆረተኒ ፍጠን።   

ነሞተ ዱበርቶተ ኦርማ ፉዸን 
 

18 ሰኚ ሉቦታ ኬሳ ነሞትን ዱበርቶትን ኦርማ ፉዸን ከኔኒዸ፦  

ሰኚ እያሱ እልመ ዮዛዳቂፊ ኦቦሎተሳ ኬሳ፦  

መአሴያ፣ ኤሊኤዜር፣ ያሪቢፊ ጌዳልያስ።  
19 እሳን ሁንድኑ ኒቶተሳኒ ሂኩዻፍ ዋዳ ንገለን፤ ቶኮን ቶኮንሳኒ በሌሳ ኦፊሳኒቲፍ ቡሻዬ ኬሳ ኮርቤሰ ሆላ ቶኮ ኣርሳ የካቲፍ ንዽኤሰን።   


20 ሰኚ እሜር ኬሳ፦  

ሀናኒፊ ዜባድያ።   


21 ሰኚ ሃሪም ኬሳ፦  

መአሴያ፣ ኤልያስ፣ ሼማእያ፣ ዬሂኤሊፊ ኡዝያ።   


22 ሰኚ ጳሽሁር ኬሳ፦  

ኤሊዮኤነይ፣ መአሴያ፣ እሽማኤል፣ ናትናኤል፣ ዮዛባዲፊ ኤሌኣሳ።   

   
 

23 ሌዎተ ኬሳሞ፦  

ዮዛባድ፣ ሽሜኢ፣ ቄላያ እሰ ቄሊጣ ጄዸሙ ሰነ፣ ጴታያ፣ ይሁዳፊ ኤሊኤዜር።   


24 ፋርፈቶተ ኬሳ፦  

ኤልያሺብ።  

ወረ ከረ ኤገን ኬሳ፦  

ሸሉም፣ ቴሌሚፊ ኡር።   

   
 

25 እስራኤሎተ ካን ኬሳ፦  

ሰኚ ጳሮሽ ኬሳ፦  

ራምያ፣ ዬዝያ፣ መልክያ፣ ምያሚን፣ ኤሌኣዛር፣ መልክያፊ ቤናያ።   


26 ሰኚ ኤላም ኬሳ፦  

መታንያ፣ ዘካርያስ፣ ዬሂኤል፣ አብዲ፣ ይሬሞቲፊ ኤልያስ።   


27 ሰኚ ዛቱ ኬሳ፦  

ኤሊዮኤነይ፣ ኤልያሺብ፣ መታንያ፣ ይሬሞት፣ ዛባዲፊ አዚዛ።   


28 ሰኚ ቤበይ ኬሳ፦  

ዬሆሃናን፣ ሀናንያ፣ ዛበዪፊ ኣትላይ።   


29 ሰኚ ባኒ ኬሳ፦  

ሜሹላም፣ መሉክ፣ አዳያ፣ ያሱብ፣ ሼኣሊፊ ራሞት።   


30 ሰኚ ፈሀት ሞኣብ ኬሳ፦  

አድና፣ ኬላል፣ ቤናያ፣ መአሴያ፣ መታንያ፣ ቤዘልኤል፣ ብኑዪፊ ምናሴ።   


31 ሰኚ ሃሪም ኬሳ፦  

ኤሊኤዜር፣ ይሽያ፣ መልክያ፣ ሼማእያ፣ ስምኦን፣  
32 ቤንያም፣ መሉኪፊ ሼማርያ።   


33 ሰኚ ሃሹም ኬሳ፦  

መቴናይ፣ መተታ፣ ዛባዲ፣ ኤሊጴሌጥ፣ ዬሬማይ፣ ምናሴፊ ሽሜኢ።   


34 ሰኚ ባኒ ኬሳ፦  

መአዳይ፣ አምራም፣ ኡኤል፣  
35 ቤናያ፣ ቤድያ፣ ኬሉሂ፣  
36 ዋኔያ፣ ሜሬሞት፣ ኤልያሺብ፣  
37 መታንያ፣ መቴናዪፊ የአሳዉ፣   


38 ባኒ፣ ብኑዪ፣  

ሽሜኢ፣  
39 ሼሌምያ፣ ናታን፣ አዳያ፣  
40 መክናዴባይ፣ ሻሻይ፣ ሻራይ፣  
41 አዘርኤል፣ ሼሌምያ፣ ሼማርያ፣  
42 ሸሉም፣ አመርያፊ ዮሴፍ።   


43 ሰኚ ኔቦ ኬሳ፦  

ዬኢኤል፣ መቲትያ፣ ዛባዲ፣ ዜቢና፣ ያዳይ፣ ዮኤሊፊ ቤናያ።   

   
 

44 ወር ኩኔን ሁንድኑ ዱበርቶተ ኦርማ ንፉዸን፤ እሳን ኬሳስ ቶኮ ቶኮ ኒቶተ ከኔንራ እጆሌ ንዸልቸን።   



* 2:69
ዳሪኪን ቶኮ ግራሚ 8።

† 2:69
ምናኒን ቶኮ ግራሚ 600።

* 7:22
ቆሮሲን ቶኮ ሊትሪ 220።

† 7:22
ባዶሲን ቶኮ ሊትሪ 22።

* 8:26
ታላንቲን ቶኮ ኪሎ ግራሚ 34።

† 8:27
ዳሪኪን ቶኮ ግራሚ 8።

ክታበ  

ነህምያ   

 1

ከዸትና ነህምያ 
 


1 ዱቢ ነህምያ እልመ ሀካልያ፦  

   
 
   
 
ወጋ ድግደመፋት ጅአ ካሴሉ ጄዸሙ ኬሰ ኡቱ አን ገሞ ሱሳ ኬሰ ጅሩ፣  
2 ኦቦሎተኮ ኬሳ ሀናኒን ነሞተ ብራ ወጅን ይሁዳዻ ዹፌ፤ አንስ ዋኤ ሀምባ ይሁዶተ ቦጁ ጀላ በአኒፊ ዋኤ ዬሩሳሌም እሳን ነንጋፈዼ።   


3 እሳንስ አከነ ናን ጄዸን፤ “ወር ቦጁዻ ዴብአኒ ኩታ ብያ ከነ ኬሰ ጅራተን ረክናፊ ሰልጵነ ጉዳ ኬሰ ጅሩ። ደላን ዬሩሳሌም ዲገሜ ከራወንሼስ እብዳን ጉበመኒሩ።”   


4 አንስ ዋን ከነ ዸጌኛን ገድ ታኤ ቦኤ ጉዮተ ሙራሳፍ ነንገዴ፤ ሶሜስ ፉለ ዋቀ ሰሚ ዱረን ከዸዼ።  
5 አከነስ ነንጄዼ፦  

“ያ ዋቀዮ ዋቀ ሰሚ፣ ዋቀ ጉድቻፊ ሶዳችሳ፣ ከን ወረ ስ ጃለተኒ አጀጀኬ ኤገኒፍ ከኩ ጃለለኬቲ ኤግዱ፣  
6 አከ ከዸትና አን ገርብችኬ ሀልከኒፊ ጉያ ፉለኬ ዱረት ዋኤ ገርቦተኬ ሰበ እስራኤል ከዸዹ ዸጌሱፍ ጉርኬ ሃበነሙ፤ እጅኬስ ሃእላሉ። አን ጩቡ ኑ እስራኤሎን፣ አን መታንኮፊ መን አባኮ ስት ሆጄትኔ ነንህመ።  
7 ኑ አከ መሌ ሀምነ ስት ሆጄትኔረ። ኑ አጀጀ፣ ለብሲፊ ሴረ አት ገርብቸኬ ሙሴት ኬንቴ ሰነ ህንኤግኔ።   


8 “ቀጄልፈመ ገርብቸኬ ሙሴት ኬንቴ ሰነ ያደዹ፤ እንስ አከነ ጄዸ፤ ‘ዮ እስን አመነሙ ባተን አን ሰቦተ ኬሰ እስን ነንብትኔሰ፤  
9 ገሩ ዮ እስን ገረኮት ዴብተኒ አጀጀኮ ኤግደን፣ ዮ ነሞትንኬሰን ከኔን ቦጅአመን ዳሪ ለፋ ጅራተንሌ አን አቺ ወልት እሳንን ቀቤ ገረ እዶ አን አከ መቃንኮ አች ጅራቱፍ ፍለዼ ሰናት እሳን ነንፍደ።’   


10 “እሳን ገርቦተኬፊ ሰበኬ ወረ አት ሁምነኬ ጉዳፊ ሀርከኬ ጀባ ሰናን ፉርቴዸ።  
11 ያ ጎፍታ፣ ጉርኬ ከዸትና ገርብቸኬ ከናፊ ከዸትና ገርቦተኬ ወረ መቃኬ ሶዳቹት ገመደኒ ስሪት ሃዸገኡ። ፉለ ነምቸ ከና ዱረት ሱራ እሳፍ ኬኑዻን ሀርአ ገርብቸኬ ምልኬስ።”  

አን ነመ ሞትቻፍ ዳዺ ቡሱን ቱሬ።    

 2

ነህምያን ገረ ዬሩሳሌምት ኤርገሜ 
 

1 ወጋ ድግደመፋ በረ አርጤክስስ ሞትቻት ጅአ ኒሳን ኬሰ ዬሮ ዳዺን ወይኒ እሳፍ ዽኤፈሜት አን ዳዺ ወይኒ ሰነ ፉዼ ሞትቻፍ ነንኬኔ። አን ፉለሳ ዱረት ገዴ ህንቤኩ፤  
2 ከናፉ ሞትች፣ “አት ኡቱ ህንዹኩብሰትን ፉልኬ ማሊፍ ዋን ገዴ ፈካተ? ኩን ገደ ገራ ኬሳት መሌ ዋን ብራ ምት” ናን ጄዼ።  

አንስ አከ መሌን ሶዳዼ፤  
3 ሞትቻንስ፣ “ያ ሞቲ በረ በራን ጅራዹ! ኡቱ መጋላን አቦቲንኮ ኬሰት አዋለመን በርበዶፍቴ ጅርቱ፣ ኡቱ ከረወንሼስ እብዳን በርበዴፈመኒ ጅረኑ ፉልኮ ማሊፍ ህንገዱ?” ነንጄዼ።   


4 ሞትችስ፣ “አከ አን ማል ሲፍ ጎዹ በርባደ?” ናን ጄዼ።  

ከናፉ አን ዋቀ ሰሚ ከዸዼን  
5 አከነ ጄዼ ሞትቻፍ ነንዴብሴ፤ “ዮ ወን ኩን ሞትቸ ገመቺሴ ገርብችኬ ፉለኬ ዱረት ሱራ አርገቴ፣ አከ አን መጋለቲ ዴብሴ እጃሩፍ ገረ ይሁዳ፣ ገረ መጋላ አቦቲንኮ እት አዋለመንት ነ ኤርግ።”   


6 ከነረት ሞትች ኡቱመ ሞትቲን እሰ ብረ ቴሱ፣ “ከራንኬ ዬሮ ሀመሚ ፉዸተ? አትስ ዮም ዴብተ?” ጄዼ ነ ጋፈቴ። ነ ኤርጉን ፌዺ ሞትቻ ተኤ፤ አንስ ዬሮ ነንሙርቴፈዼ።   


7 አመስ አን አከነን እሳን ጄዼ፤ “ዮ ወን ኩን ሞትቸ ገመቺሴ፣ አከ እሳን ሀመ አን ይሁዳ ገኡት ነጋዻን ነ ደበርሰኒፍ ቡልችቶተ ለገ ኤፍራጢስ ገማቲፍ ጠለያን አናፍ ሃኬነሙ።  
8 አከሱመስ አከ እን ላጣ አን እቲን ደሬራ ከረ ደአትኖ መነ ቁልቁሉማ፣ ደላ መጋላ ሰናፊ ከን መነ አን እት ገሉፍ ጅሩ ቶልፈዹ ናፍ ኬኑፍ ኣሳፍ ኤግዱ ቦሶነ ሞትቻፍ ጠለያን ናፍ ሃበሬፈሙ።” ሰበቢ ሀርክ ዋቀኮ ቶላን ሱን ነረ ቱሬፍ ሞትች ዋን አን ከዸዼ ና ኬኔ።  
9 ከናፉ አን ገረ ቡልችቶተ ገመ ለገ ኤፍራጢስ ዸቄ ጠለዮተ ሞትቻ እሳንት ነንኬኔ። ሞትች አጀጆተ ወራናፊ አቦቲ ፈርዴኒ ነ ወጅን ኤርጌ ቱሬ።   


10 ሰንበላጥ ሆሮንቺፊ ጦብያን ቆንዳልትች አሞን ሱን ዬሮ ዋን ከነ ዸገአንት ሰበቢ ነምን እስራኤሊፍ ዋን ቶላ ያዱ ቶኮ ዹፌፍ አከ መሌ ንራፈመን።   

ነህምያን ደላ ዬሩሳሌምረ ናነኤ እላሌ 
 

11 አን ኤርገን ዬሩሳሌም ዸቄ ቡልቲ ሰዲ አች ቡቡሌ ቦዴ  
12 ሀልከኒን ከኤ ነሞተ ሙራሰ ወጅን ነንበኤ። አን ዋን ዋቅንኮ አከ አን ዬሩሳሌሚፍ ጎዹ ገራኮ ኬሰ ካኤ ነመ ቶኮትዩ ህንህምኔ። ሆሪ ቶክቸ አን ያበዼ ሰነ መሌ ሆሪን ቶኮሌ ነ ብረ ህንቱሬ።   


13 አን ሀልከኒን ከረ ሱሉላቲን ገድ በኤ ገረ ቦለ ብሻን ጀዌቲፊ ገረ ከረ ድኬ ዸቄ ደላ ዬሩሳሌም ከን ዲገሜፊ ከረወንሼ ከኔን እብዳን በርበዴፈመን ሰነረ ናነኤን እላሌ።  
14 ኤርገሲስ አን እቱመ ፉፌ ገረ ከረ ቡርቃፊ ገረ ሀሮ ሞትቻ ነንዸቄ፤ ገሩ ከራን ሆሪ አን ያበዼ ደበርሱ ቶኮሌ ህንቱሬ፤  
15 ከናፉ አን ሀልከኒን ከራ ሱሉላቲን ኦል በኤ ደላ ሰነ ነንእላሌ። ዹመረትስ ዱግደ ዱበት ዴብኤ ከረ ሱሉላቲን ኦል ነንሴኔ።  
16 ሰበቢ አን ሀመ ጋፈስት ይሁዶተት ዮካን ሉቦተት ዮካን ነሞተ ቤቤከሞት ዮካን ቆንዳልቶተት ዮካን ነሞተ ሆጂ ሰነ ሆጄቹፍ ጅረን ብራ ከምትዩ ሆማ ህንህምኒፍ ቆንዳልቶትን ሱን ገረ አን ዸቄ ዮካን ዋን አን ሆጄቻ ቱሬ ህንቤክኔ።   


17 አንስ አከነ እሳኒን ነንጄዼ፤ “እስን ረኮ ኑ ኬሰ ጅሩ ንአርግቱ፤ ዬሩሳሌም ዲገምቴርት፤ ከረወንሼስ እብዳን ጉበመኒሩ። ኮታ ኑ አከ ስአች ነመ ኮልፋ ህንታኔፍ ደላ ዬሩሳሌም ዴብፍኔ ንእጃራ።”  
18 አን ዋኤ ሀርከ ዋቀኮ ከን ነረ ጅሩ ቶላ ሰናፊ ዋን ሞትች ናን ጄዼሌ እሳንት ነንህሜ።  

እሳንስ፣ “ኮታ ካኔ ዴብስኔ ሃእጃሩ” ጄዸኒ ዴብሰን። ከናፉ እሳን ሆጂ ጋሪ ከነ ጀልቀበን።   


19 ገሩ ሰንበላጥ ሆሮንች፣ ጦብያን ቆንዳልትች አሞኒፊ ጌሼም ነምን አረባ ሱን ዋን ከነ ዸጌኛን ኑት ቆሰኒ ኑት ኮልፈን። እሳንስ፣ “ወን እስን ሆጄተን ኩን ማል? እስን ሞትቸት ፍንጭላ ጅርቱ ሞ?” ጄዸኒ ጋፈተን።   


20 አንሞ አከነ ጄዼን ዴቢ ኬኔፍ፤ “ዋቅን ሰሚ ፊጣን ኑፍ ባሰ። ኑ ገርቦንሳሞ ካኔ ንእጃረ፤ እስን ገሩ ዬሩሳሌም ኬሳ ቆደ ዮካን ምርገ ዮካን ያደኖ ቶኮሌ ህንቀብደን።”    

 3

እጃርቶተ ደላ 
 

1 ኤልያሺብ ሉብች ኦል ኣናኒፊ ሉቦትን አከሳ ከአኒ ከረ ሆሎታ እጃረን። እሳን ከረ ሰነ ቁልቁሌሰኒ ጩፋወንሳ እዶት ዴብሰን፤ ደላ ሰነስ ሀመ ገሞ ዽባ ከን እሳን ቁልቁሌሰን ሰናቲፊ ሀመ ገሞ ሀናንኤልት እጃረን።  
2 ነሞትን ዬርኮ ኩታ እት ኣኑ እጃረን፤ ዘኩር እልም እምሪሞ እሳንት ኣንሴ እጃሬ።   

   
 

3 እልማን ሀሴናኣ ከረ ቁርጡሚ ዴብሰኒ እጃረን። እሳን ዴምዴሞ ካአኒ ጩፋወን፣ ሎሳፊ ደንቀራወንሳ እዶት ዴብሰን።  
4 ሜሬሞት እልም ኡርያ፣ እልም ሀቆስ ኩታ እት ኣኑ ሃሮምሴ። እሰት ኣኔ ሜሹላም እልመ ቤሬክያ እልመ ሜሴዜቤልቱ ሃሮምሴ፤ እሳንት ኣኔሞ ዛዶቅ እልመ በአናቱ ሃሮምሴ።  
5 ኩታ እት ኣኑ ነሞተ ቴቆኣቱ ሃሮምሴ፤ ነሞትንሳኒ ቤቤከሞን ገሩ ሆጂ ጎፍታሳኒቲፍ ቦቁ ገድ ህንቀበትኔ።   

   
 

6 ዮያዳን እልም ፋሴሃቲፊ ሜሹላም እልም ቤሶዴያ ከረ ሞፋ ሃሮምሰን። እሳንስ ዴምዴሞ ካአኒ ጩፋወን፣ ሎሳፊ ደንቀራወንሳ እዶት ዴብሰን።  
7 እሳንት ኣንሴሞ ሜላጥያን ነምች ግቤኦን፣ ያዶን ነምች ሜሮኖት አከሱመስ ነሞትን ግቤኦኒቲፊ ሚስጳ ኩታወን ቡልቺንሰ ቡልቻ ገመ ለገ ኤፍራጢስ ጀለ ጅረን ሰነ ሃሮምሰን።  
8 ቱምቱ ወርቄ ኬሳ ኡዚኤል እልም ሀርሀያ ኩታ እት ኣኑ ሃሮምሴ። ወረ ሽቶ ሆጄተን ኬሳ ሀናንያን ኩታ ኩታ ሰነት ኣኑ ሃሮምሴ። እሳንስ ሀመ ደላ በልኣት ዬሩሳሌምን አከ ዱሪት ዴብሰኒ እጃረን።  
9 ሬፋያን እልም ሁር፣ ቡልቻን ገርቶኬ ኣና ዬሩሳሌም ኩታ እት ኣኑ ሃሮምሴ።  
10 እሳንት ኣንሴ ዬዳያ እልም ሀሩማፍ ኩታ ፉሌ መነ ኦፊሳ ሃሮምሴ፤ ሀጡሽ እልም ሀሸብንያ እሰት ኣንሴ ሃሮምሴ።  
11 መልክያን እልም ሃሪሚቲፊ ሀሹብ እልም ፈሀት ሞኣብ ኩታ ብራቲፊ ገሞ በዳ እብዳ ሃሮምሰን።  
12 ሸሉም እልም ሀሎሄሽ ቡልቻን ገርቶኬ ኣና ዬሩሳሌሚቲፊ እንተለንሳ ኩታ እት ኣኑ ሃሮምሰን።   

   
 

13 ሃኑኒፊ ጅራቶትን ዛኖኣ ከረ ሱሉላ ሃሮምሰን። እሳንስ ከረ ሰነ ዴብሰኒ እጃረኒ ጩፋወን፣ ሎሳፊ ደንቀራወንሳ እዶት ዴብሰን። አከሱመስ ሀመ ከረ ድኬት ደላ ዹንዹመ ኩመ ቶኮ ለፈረ ዼረቱ ሃሮምሰን።   

   
 

14 መልክያን እልም ሬካብ ቡልቻን ኣና ቤት ሀኬሬም ከረ ድኬ ሃሮምሴ። እንስ ከረ ሰነ ዴብሴ እጃሬ ጩፋወን፣ ሎሳፊ ደንቀራወንሳ እዶት ዴብሴ።   

   
 

15 ሼላ እልም ኮል-ሆዜ ቡልቻን ኣና ሚስጳ ሱን ከረ ቡርቃ ሃሮምሴ። እንስ ከረ ሰነ ሃሮምሴ ጉባሳ ሀጉጌ ጩፋወንሳ፣ ሎሳፊ ደንቀራወንሳ እዶት ዴብሴ። ደላ ሀሮ ሼላኒ ከን እዶ ብቅልቱ ሞትቻ ብራ ሰነስ ሀመ ወልተጂ መጋላ ዳዊትራ ገድ ቡኡት ሃሮምሴ።  
16 እሰ ዱባን ነህምያን እልም አዝቡቅ ቡልቻን ገርቶኬ ኣና ቤት ዙር ሱን ሀመ እዶ ፉሌ አዋለ ዳዊትት፣ ሀመ ሀሮ ኩፈሜፊ ሀመ መነ ጎቶታት ሃሮምሴ።   


17 እሰት ኣኔ ሌዎትን ሬሁም እልመ ባኒቲን ቀጄልፈመን ንሃሮምሰን። እሰት ኣንሴሞ ሀሸብያን ቡልቻን ገርቶኬ ኣና ቄዪላ ሱን ኣና ኦፊሳቲፍ ሃሮምሴ።  
18 እሰት ኣንሴ ነሞትን ብየሳኒ ቀጄልቸ በዋይ እልመ ሄናዳድ ቡልቻ ገርቶኬ ኣና ቄዪላ ጀለ ቱረን ንሃሮምሰን።  
19 እሰት ኣንሴ ኤዜር እልም ዬሹኣ ቡልቻን ሚስጳ እዶ ከራ መንኩሰ ምአ ሎላት ጌሱ ፉል ዱራ ሰነ ሀመ ሮገሳት ኩታ ብራ ሃሮምሴ።  
20 እሰት ኣንሴስ ባሩክ እልም ዘባይ ሮገ ሰና ጀልቀቤ ሀመ በልበለ መነ ኤልያሺብ ሉብቸ ኦል ኣናት ኩታ ብራ ህናፋዻን ሃሮምሴ።  
21 እሰት ኣንሴ ሜሬሞት እልም ኡርያ፣ እልም ሀቆስ በልበለ መነ ኤልያሺቢቲ ጀልቀቤ ሀመ ዹመሳት ኩታ ብራ ሃሮምሴ።   


22 እሰት ኣንሴሞ ሉቦተ ናኖ ሰነ ጅረንቱ ሃሮምሴ።  
23 እሳኒን አችትስ ቤንያሚፊ ሀሹብቱ ፉለ መነሳኒ ዱረ ሃሮምሴ፤ እሳንት ኣንሴሞ አዛርያ እልመ መአሴያ እልመ አናንያቱ መነሳ ብረ ሃሮምሴ።  
24 እሰት ኣንሴ ብኑዪን እልም ሄናዳድ መነ አዛርያቲ ጀልቀቤ ሀመ ሮጋፊ ጎሌሳት ኩታ ብራ ሃሮምሴ፤  
25 ጳላል እልም ኡዛይሞ ጎሌ ሰናፊ ገሞ መሰራ ሞቱማ ከን ኦል ኣኑ ጉባት እጃረሜ ፉሌ ኦብዲ ኤግዶታ ብረ ሃሮምሴ። እሰት ኣንሴስ ጴዳያን እልም ጳሮሺፊ  
26 ተጃጅልቶትን መነ ቁልቁሉማ ከኔን ቱሉ ኦፌልራ ጅራተን ሀመ እዶ ከረ ብሻኒ ከን ገመ በኣቲፊ ገሞ ኦል ከኣ ሰነ ዱራት ሃሮምሰን።  
27 እሳንት ኣንሰኒሞ ነሞትን ቴቆኣ ገሞ ኦል ከኣ ጉድቻ ጀልቀበኒ ሀመ ደላ ኦፌልት ኩታ ብራ ሃሮምሰን።   

   
 

28 ከረ ፈርዳቲን ኦልት ቶኮን ቶኮን ሉቦታ ፉለ መነ ኦፊሳኒ ዱረ ሃሮምሰን።  
29 እሳንት ኣንሴ ዛዶቅ እልም እሜር ፉሌ መነሳ ሃሮምሴ። እሰት ኣንሴ ሼማእያን እልም ሼካንያ ኤግዱን ከረ ገመ በኣ ሱን አከሱመ ንሃሮምሴ።  
30 እሰት ኣንሰኒስ ሀናንያን እልም ሼሌምያቲፊ ሃኑን እልም ዛላፍ ጀአፋን ሱን ኩታ ብራ ሃሮምሰን። እሳንት ኣንሴሞ ሜሹላም እልም ቤሬክያ ፉሌ መነ ኦፊሳ ኬሰ ጅራቱ ሃሮምሴ።  
31 እሰት ኣንሴሞ ቱምቱ ወርቄ ኬሳ መልክያን ሀመ መነ ተጃጅልቶተ መነ ቁልቁሉማቲፊ ደልደልቶታ ከን ፉሌ ከረ ቶአናት፣ ሀመ ኩታ መና ከን ጎሌ እራትስ ሃሮምሴ፤  
32 ቱምቱን ወርቄቲፊ ደልደልቶትንሞ ኩታ መና ከን ጎሌራ ሰናፊ ከረ ሆሎታ ግዱ ጅሩ ሃሮምሰን።    

ዴብሰኒ እጃሩረት ሞርሚን ከኡሳ 
 

1 ሰንበላጥ አከ ኑ ደላ ከነ ዴብፍኔ እጃራ ጅሩ ዸጌኛን ኣሪን ጉበቴ ዼከሜ። እንስ ይሁዶተት ቆሴ  
2 ፉለ ኦቦሎተሳፊ ፉለ ሎልቶተ ሰማርያ ዱረት አከነ ጄዼ፤ “ይሁዶን ደዸቦን ኩኔን ማል ሆጄቻ ጅሩ? እሳን ደላሳኒ ዴብሰኒ እጃሩ? ኣርሳሌ ንዽኤሱ? ጉያ ቶኮ ኬሰት ንፍጡ? እሳን ዋን አከስ ጉበሜ ቱለሜ ኬሳ ዸጋ ፉዸኒ አከ ዱሪት ዴብሱ ደንደኡ?”   


3 ጦብያን ነምች አሞን ከን እሰ ብረ ዻበቴ ሱንስ፣ “ዋን እሳን እጃራ ጅረን ከነ፣ ደላሳኒ ከን ዸጋ ከነ ዋንጎንዩ ዮ ያብዴ ንጅግስት!” ጄዼ።   

   
 

4 ያ ዋቀኬኘ ኑ ዸገእ፤ ኑ ቱፈተምኔራቲ። አረበ እሳን ኑ አረብሰን መቱመሳኒት ዴብስ። ቦጁዻፍ ደበርሲ ብየ ኦርማት እሳን ኬን።  
5 ሰበቢ እሳን ፉለ እጃርቶታ ዱረት ዼከምሳፍ ስ ከካሰኒፍ የከሳኒ ህንዾክስኒፍ ዮካን ጩቡሳኒ ፉለኬ ዱራ ህንሀቅኒፍ።   

   
 

6 ኑ አከሲን ደላ ሰነ ሀመ እን ወለካ ዼርነሳ ገኡት ዴብፍኔ እጃሬ፤ ነሞትን ገራ ቶኮን ሆጄቻ ቱረኒቲ።   


7 ገሩ ሰንበላጥ፣ ጦብያን፣ አረቦትን፣ አሞኖትኒፊ ነሞትን አሽዶድ ዮሙ አከ ሃሮምፈሙን ደላ ዬሩሳሌም እቱመ ፉፋ ጅሩፊ አከ ቃዊሳ ዱቸማ ጅሩ ዸገአንት አከ መሌ ኣረን።  
8 እሳን ሁንድኑ ዹፈኒ ዬሩሳሌምን ሎሉፊ ረክነ እት ፍዱዻፍ ቶኩማዻን መለተን።  
9 ኑ ገሩ ዋቀኬኘ ከዸትኔ ዶርስሰ ከነ ኦፍራ እትሱፍ ጄኔ ዋርድያ ሀልከኒፊ ጉያ ኤጉ ቶኮ ካአትኔ።   


10 ሰብን ይሁዳስ፣ “ሁምን ሆጄቶታ ላፌረ፤ ሰበቢ ዲገምንሳ አከ መሌ ጉዳ ተኤፍ ኑ ደላ ከነ ዴብፍኔ እጃሩ ህንደንዴኙ” ጄዼ።   


11 ዲኖትንኬኘስ፣ “ኡቱ እሳን ህንቤክን ዮካን ኑ ህንአርግን እሳን ግዱ ሴኔ እሳን ፍጥኔ ሆጂ ሰነ ዻበቺፍነ” ጄዸን።   


12 ይሁዶትን እሳንት ዽኦ ጅራተን ዹፈኒ፣ “ዮ እስን ኤሰሌ ዸቅጠን እሳን እኑመ ኑ ሎሉ” ጄዸኒ ዬሮ ኩዸን ኑት ህመን።   


13 ከናፉ አን ነሞተ ሰነ ኬሳ ቶኮ ቶኮ ደቻ ደላ ዱባን ጅሩ ኬሰ፣ እዶ ኦል ከኣረት ረመዴ አከ እሳን ጎራዴ፣ ኤቦፊ እዳ ቀበተኒ ዻበተን ነንጎዼ።  
14 አንስ ኤርገን አሲፊ አች እላሌ ቦዴ ኦል ከኤ ነሞተ ቤቤከሞዻን፣ ቆንዳልቶታፊ ኡመተ ካኒን አከነ ነንጄዼ፤ “እስን ጀረ ህንሶዳትና። ጎፍታ ጉድቻፊ ሶዳችሳ ሰነ ያደዻቲ ኦቦሎተኬሰኒፍ፣ እልማንኬሰኒፍ፣ እንተለንኬሰኒፍ፣ ኒቶተኬሰኒፊ መኔንኬሰኒፍ ሎላ።”   


15 ዬሮ ዲኖትንኬኘ አከ ኑ መለሳኒት ደመቅኔ፣ አከ ዋቅንስ መለሳኒ ሰነ ጀላ ዲጌ ዸገአንት ኑ ሁንድ ገረ ደላት፣ ቶኮን ቶኮንኬኘስ ሆጂኬኘት ዴብኔ።   


16 ጋፈሲ ጀልቀቤ ነሞተኮ ኬሳ ወለካንሳኒ ሆጂ ሆጄተኒ ወለካን ካንሞ ኤቦ፣ ጋቸነ፣ እዳፊ ምአ ሎላ ህዸተን። አጀጆትንስ ሰበ ይሁዳ ሁንደ ዱባን ዻበቻ ቱረን፤  
17 ወር ደላ እጃረኒፊ በኣ ባተንስ ሀርከ ቶኮን ንሆጄቱ፣ ሀርከ ቶኮንሞ ምአ ሎላ ቀበቱ ቱረን፤  
18 ቶኮን ቶኮን እጃርቶተ ሰና ጎራዴ ኦፊሳኒ ሙዺት ህዸተኒ ሆጂ ሆጄተን። ነምች መለከተ አፉፉ ገሩ ነ ወጅን ቱሬ።   


19 አንስ ነሞተ ቤቤከሞዻን፣ ቆንዳልቶታፊ ኡመተ ካኒን አከነ ነንጄዼ፤ “ሆጂን ኩን ጉዳፊ በልኣዸ፤ ቶኮን ቶኮንኬኘስ ገርገር ፈጋትኔ ደላረ ጅረ።  
20 እዶ እት ሰገሌ መለከታ ዸጌሰን ከምትዩ ኑት መከማ። ዋቅንኬኘ ኑፍ ሎላ!”   


21 ከናፉ ኑ በሪ በራቃ ጀልቀብኔ ሀመ ኡርጂወን በአንት አኩመ ነሞተኬኘ ኬሳ ገሪን ኤቦ ቀበተኒ ጅረንት ሆጂ እት ፉፍኔ።  
22 አንስ ዬሮ ሰነት ነሞታን አከነን ጄዼ፤ “አከ እሳን ሀልከን አከ ኤግዶታት፣ ጉያሞ አከ ሆጄቶታት ኑ ተጃጅሉ ደንደአኒፍ ነመ ከምዩ ገርጋራሳ ወጅን ሀልከን ዬሩሳሌም ኬሰ ቱርሳ።”  
23 አንስ፣ ኦቦሎትንኮስ፣ ነሞትንኮስ፣ ኤግዶን ነ ወጅን ቱረንስ ኡፈተኬኘ ህንባፈትኔ፤ ቶኮን ቶኮን ነማ ዬሮ ብሻን በርባቸ ዴሙሌ ምአሳ ከን ወራና ሀርከት ቀበተ ቱሬ።    

ነህምያን ህዬዪ ገርጋሬ 
 

1 ዬሮ ከነት ነሞትኒፊ ኒቶትንሳኒ ኦቦሎተሳኒ ይሁዶተት ጉድሰኒ እየን።  
2 እሳን ኬሳ ነሞትን ቶኮ ቶኮ፣ “ኑ፣ እልማንኬኛፊ እንተለንኬኘ ባይኤ ሄዱዸ፤ ኑ አከ ኛትኔ ጅራኑፍ ምዻን አርገቹ ቀብነ” ጄቻ ቱረን።   


3 ወር ካንሞ፣ “ኑ ዬሮ ቤላት ምዻን አርገቹዻፍ ጄኔ ለፈ ቆቲሳኬኘ፣ እዶ ዻባ ወይኒኬኛፊ መኔንኬኘ ቀብሲሳ ጅረ” ጄቻ ቱረን።   


4 አመስ ነሞትን ብራ አከነ ጄዸን፤ “ኑ ለፈ ቆቲሳኬኛፊ እዶ ዻባ ወይኒኬኛቲፍ ግብረ ሞትቻባሱዻፍ ማለቀ ልቄፈቹ ቀብነ ቱሬ።  
5 ኑ ነሞተ ብየኬኛቲን ፎኒፊ ዺገ ቶኮ ታኔ እልማንኬኘስ አኩመ እልማንሳኒ ጋሪ ተአንሌ፣ ኑ እልማንኬኛፊ እንተለንኬኘ ደበርስኔ ገርቡማፍ ኬንኔረ። እንተለንኬኘ ኬሳ ቶኮ ቶኮ አመዩ ገርቦምፈመኒ ጅሩ፤ ገሩ ለፍት ቆቲሳኬኛፊ እዶን ዻባ ወይኒኬኛ ከን ነሞተ ብራ ዋን ተአኒፍ ኑ ሁምነ ህንቀብኑ።”   


6 አንስ ዮሙን እየሳኒቲፊ ዱቢ ከነ ዸገኤት ባይኤ ነንኣሬ።  
7 አንስ ኦፊን መርአዼ ነሞተ ቤቤከሞፊ ቆንዳልቶተ ሰነ ነንእፈዼ፤ አከነስ ነንጄዼን፤ “እስን ሂቂዻን ልቄሱዻን ነሞቱመ ብየኬሰኒ ሳማ ጅርቱ!” ከናፉ አን ያኢ ጉዳ እሳንት ዋሜን  
8 አከነ እሳኒን ጄዼ፤ “ኑ ሀመ ኑ ደንደአሜት ኦቦሎተኬኘ ይሁዶተ ሰበ ኦርማት ጉርጉረመኒ ቱረን ሰነ ዴብፍኔ ብተኔረ። እስን አመሌ አከ እሳን ዴብፈመኒ ኑት ጉርጉረመኒፍ ጄተኒ ኦቦሎተ ኬሳን ጉርጉራ ጅርቱ!” እሳንሞ ዋን ጄዸን ዸበኒ ጨልእሰን።   


9 ከናፉ አን እቱመ ፉፌን አከነ ጄዼን፤ “ወን እስን ሆጄቹት ጅርተን ኩን ስሪ ምት። እስን ቱፊ ዲኖተኬኘ ነሞተ ኦርማ ጀላ በኡፍ፣ ዋቀኬኘ ሶዳቹዻን ጅራቹ ህንቀብደኒ?  
10 አን፣ ኦቦሎተኮፊ ነሞትንኮስ ማለቃፊ ምዻን ሰበ ከናፍ ልቄሳ ጅረ። ገሩ ሂቂዻን ልቄሱዻን ነመ ሳሙ ዺሳ!  
11 አመ ደፋቲ ለፈ ቆቲሳሳኒ፣ እዶ ዻባ ወይኒሳኒ፣ ሙኬን ኤጄርሳቲፊ መኔንሳኒ አከሱመስ ዋን ሂቂዻን ልቄስተኒ ዽበንታን ሳምተን ከኔን አከ ማለቃ፣ ምዻኒ፣ ዳዺ ወይኒ ሃራቲፊ ዘይቲ ሰነ ዴብሳፊ።”   


12 እሳንስ፣ “ኑ ዋን ሰነ ዴብፍኔ ንኬንነ፤ ዴብኔ ዋን ቶኮሌ እሳንራ ህንበርባድኑ። አኩመ አት ጄቴ ጎነ” ጄዸን።  

ከነረት አን ሉቦተ ኦፍት ዋሜ አከ ነሞትን ቤቤከሞኒፊ ቆንዳልቶትን ዋን ዋዳ ገለን ሰነ ራወተን ነንከከቺሴ።  
13 አመስ አን ደቻ ኡፈተኮ ሁርጉፌን አከነ ጄዼ፤ “ዋቀዮ ነመ ዋዳ ከነ ህንኤግኔ ከሚንዩ መነሳቲፊ ቀቤኘሳራ አከነ ሃሁርጉፉ። ነምን አከና ኩን አከሱመ ሁርጉፈሜ ሀርከ ዱዋ ሃሀፉ!”  

ከነረት ወልዳን ሁንድ፣ “አሜን” ጄዼ ዋቀዮን ገለቴፈቴ። ኡመትንስ አኩመ ዋዳ ገሌ ሰነ ጎዼ።   


14 ከነ ጫላስ ዬሮ አን በረ አርጤክስስ ሞትቻ ኬሰ ወጋ ድግደመፋት ቡልቻ ብየ ይሁዳ ተኤ ሙደሜ ጀልቀቤ ሀመ ወጋ ሶዶሚ ለመፋ ሞቱማሳት ጄቹንስ ወጋ ኩዸ ለማፍ፣ አንስ ኦቦሎትንኮስ ኛተ ቡልቻፍ ረመደሜ ህንኛትኔ።  
15 ገሩ ቡልችቶትን ዱሪ ከኔን አናን ዱረ ቱረን በኣ ጉዳ ሰበ ባችሰኒ ኛታፊ ዳዺ ወይኒ መሌዩ ሜቲ ሰቅሊ አፉርተመ እሳንራ ፉዸቻ ቱረን። ገርጋርቶትንሳኒስ አከሱመ ሰበ ጩንቁርሰን። አን ገሩ ዋነን ዋቀ ሶዳዹፍ አከስ ህንጎኔ።  
16 ቆደ ከና አን ሆጂ ደላ እጃሩ ከናፍ ኦፍ ነንኬኔ። ነሞትንኮ ሁንድኑ አችት ሆጂዻፍ ወልት ቀበመን፤ ኑ ለፈ ቶኮሌ ህንአርገኔ።   


17 አመሌ ነሞተ ሰበ ናኖኬኘ ጅራተን ኬሳ ዹፈን መሌ ይሁዶትን ዽበ ቶኮ ሸንተምኒፊ ቆንዳልቶትን ማዲኮራ ኛቻ ቱረን።  
18 ጉያ ጉያዻን ሰንጋን ቶኮ፣ ሆሎትን ገገበቶትን ጀኣፊ እንዳንቆወን ሙራስን፣ ጉያ ኩዸን ኩዸኒንሞ ዳዺን ወይኒ ከን ጎሰ ሁንዳ ባይእናን ና ቆጴፈመ ቱሬ። ከነ ሁንደ መሌስ አን ተኩማ ኛተ ቡልቻፍ ረመደሙ ቀቡ ህንጋፈኔ፤ ጋፊን ኩን ሰቦተ ከኔንት በኣ ጉዳ ቱሬቲ።   


19 ያ ዋቀኮ ዋን አን ሰበ ከናፍ ጎዼ ሁንደ ቶላት ና ለካእ።    

ሞርሚን እጃርሳ እቱመ ፉፌ 
 

1 አን ሀመ ዬሮ ሰናት ጩፍቱ በልበላ እት ገልቹ ባዹሌ ሰንበላጥ፣ ጦብያን፣ ጌሼም ነምቸ አረባ ሰናፊ ዲኖትንኬኘ ብራን አከ አን ደላ ሰነ ዴብሴ እጃሬ እዶን ህንእጃረምን ቶኮዩ ህንሀፍን ዸጌኛን  
2 ሰንበላጢፊ ጌሼም፣ “ኮቱ ሜ ገንዶተ ድሬ ኦኖረ ጅረን ኬሳ እሰ ቶኮ ኬሰት ወል አርግና” ጄዸኒ ኤርጋ ከነ ነት ኤርገን።  

እሳን ገሩ ነ ሚዹፍ መለቻ ቱረን፤  
3 ከናፉ አን አከነ ጄዼ ኤርገሞተ እሳንትን ኤርጌ፤ “አን ዋን ሆጂ ጉዳ ሆጄቻ ጅሩፍ ገድ ቡኡ ህንደንደኡ። ዬሮ አን ሆጂ ዺሴ ገረኬሰንት ገድ ቡኡት ሆጂን ማሊፍ ዻበተ?”  
4 እሳን ኤርጋዹመ ቶኮ ስአ አፉር ነት ኤርገን፤ አንስ ስአ አፍረኑ ዴቢዹመ ቶኮን ኬኔፍ።   


5 ሰንበላጥስ ኤርጋዹመ ሰነ ገርብቸሳ ቶኮን ዬሮ ሸነፋ ነት ኤርጌ፤ ገርብች ሱንስ ጠለያ ህንጩፈምን ቶኮ ሀርካ ቀበ ቱሬ።  
6 ጠለይችስ አከነ ጄዸ፦  

“አከ አቲፊ ይሁዶትን ፍንጭሉ በርባደን ኡመተ ኬሰት ኦዴፈሜረ፤ ጌሼምስ ከኑመ ምርከኔሰ። ወን እስን ደላ እጃርተኒፍስ ከኑመ፤ አከ ኦዱ ከናት አት ሞቲሳኒ ተኡ በርባደ፤  
7 አት አከ እሳን፣ ‘ይሁዳ ኬሰ ሞቲ ቶኮቱ ጅረ!’ ጄዸኒ ዋኤኬ ዬሩሳሌም ኬሰት ለብሰኒፍ ራጆተ ሙደቴርተ። ኦዱን ኩን ገረ ሞትቻት ንዴብአ፤ ከናፉ ኮቱ ወጅን ንመርአትና።”   


8 ከነረት አን፣ “ወን አከ ዋን አት ዱበቱ ከና ቶኮሌ ህንሆጄተምኔ፤ አት መቱመኬ ኬሳ ፉቴ ዱበታ” ጄዼን ዴብሴፍ።   


9 እሳን ሁንድ፣ “ሀርክ ጀረ ከና ሆጂ ሆጄቹ ንደዸበ፤ ሆጂን ኩንስ ህንዹሙ” ጄዸኒ ያዱዻን ኑ ሶዳችሱ ያላ ቱረን።  

አን ገሩ፣ “አመ ሀርከኮ ና ጀጀቤስ” ጄዼን ዋቀ ከዸዼ።   


10 አንስ ጋፍ ቶኮ መነ ሼማእያ እልመ ዴላያ፣ እልመ መሄጠብኤል ከን መኑመ ኦፊሳ ኬሰት እት ጩፈሜ ሰና ነንዸቄ። እንስ አከነ ጄዼ፤ “ሰበቢ ነሞትን ስ አጄሱፍ ዹፋ ጅረኒፍ፣ ሰበቢ እሳን ስ አጄሱፍ ሀልከኒን ዹፋ ጅረኒፍ ኮቱ መነ ዋቃት፣ መነ ቁልቁሉማ ኬሰት ወል አርግኔ በልበለወን መነ ቁልቁሉማ ሃጩፈትኑ።”   


11 አንሞ፣ “ነምን አከኮቲ ኩን በቀቹ ቀባ? ዮካን ነምን ነ ፈካቱ ቶኮ ሉቡ ኦፊሳ ኦልፈቹዻፍ ጄዼ መነ ቁልቁሉማ ሴኑ ቀባ? አን ህንዴሙ!” ጄዼን።  
12 አን አከ ዋቅን እሰ ነት ህንኤርግን ቤከዼረ፤ እን ገሩ ሰበቢ ጦብያፊ ሰንበላጥ እሰ ብተተኒፍ ዋኤኮ ዋን ሀማ ራጄ።  
13 እን ነ ሶዳችሴ አከ አን ዋን ከነ ሆጄቹዻን ጩቡ ሆጄዹፍ፣ አከ እሳንስ አከሲን መቃ ሀማ ናኬነኒ መቃ ነ በሌሰኒፍ ብተሜ።   

   
 

14 ያ ዋቀኮ፣ ሰበቢ ዋን እሳን ሆጄተን ሰናፍ ጄዺቲ ጦብያፊ ሰንበላጥን ያደዹ፤ ራጁ ኖአድያ ጄዸምቱፊ ራጆተ ነ ሶዳችሱ ያለን ካንስ ያደዹ።  
15 አከሲንስ ደላን ሱን ቡልቲ ሸንተሚ ለመት፣ ጅአ ኤሉል ጄዸሙ ኬሰ ቡልቲ ድግደሚ ሸነፋት እጃረሜ ዹሜ።   

እጃርስ ደላ ጡሙረሙሳ 
 

16 ዮሙ ዲኖትንኬኘ ሁንድ ኦዱ ከነ ዸገአንት፣ ሰቦትን ናኖኬኛ ሁንድ ሶዳተኒ አብዲ ኩተተን፤ እሳን አከ ሆጂን ኩን ገርጋርሰ ዋቀኬኛን ሆጄተሜ ሁበተኒሩቲ።   


17 በረ ሰነ ኬሰ ነሞትን ይሁዳ ቤቤከሞን ጠለዮተ ሄዱ ገረ ጦብያት ኤርጋ ቱረን፤ ጦብያንስ ዴቢሳኒፍ ንኤርገ ቱሬ።  
18 ሰበቢ እን ሶዳ ሼካንያ እልመ ኣራ ቱሬፍ ነሞትን ይሁዳ ኬሰ ጅራተን ሄዱን እሳፍ ከከተን፤ አከሱመስ እልምሳ ዬሆሃናን እንተለ ሜሹላም እልመ ቤሬክያ ፉዼ ቱሬ።  
19 ከነ መሌስ እሳን ሆጂሳ ጋሪ ነት ኦዴሳ፣ ዋን አን ጄዼሌ እሰት ህማ ቱረን። ጦብያንሞ ነ ሶዳችሱፍ ጄዼ ጠለዮተ ነት ኤርጋ ቱሬ።    

1 ኤርገ ደላን ሱን እጃረሜ አንስ ጩፋወን እዶት ዴብሴ ቦዴ ከረ ኤግዶን፣ ፋርፈቶትኒፊ ሌዎትን ንረመደመን።  
2 አንስ ዬሩሳሌምረት አናኒ ኦቦሌሰኮፊ ሀናንያ አጀጃ መሰራ ሞቱማ ሰነ ነንሙዴ፤ ሀናንያን ኩን ነመ ሁንደ ጫላ አመነማፊ ከን ዋቀ ሶዳቱ ቱሬቲ።  
3 አን አከነን እሳኒነን ጄዼ፤ “ከረወን ዬሩሳሌም ሀመ አዱን ሆእቱት በነሙ ህንቀበን። ዬሮ ከረ ኤግዶን ሆጂረ ጅረንትስ ጩፋወን ጩፈመኒ ደንቀራን ኬሰ ሃሎፈሙ። አከሱመስ ጅራቶተ ዬሩሳሌም ኬሳ ኤግዶተ ቶኮ ቶኮ እዶሳኒት፣ ካንሞ መነሳኒ ብረት ረመዳ።”   

መቃ ወረ ቦጁዻ ዴብአኒ 
 
7፥6‑73 ኩወፈ – እዝ 2፥1‑70  


4 መጋለቲን ጉዶፊ በልኦ ቱርቴ፤ ገሩ ሰበ ሙራሰቱ እሼ ኬሰ ጅራተ ቱሬ። መኔንስ አመዩ ዴብፈመኒ ህንእጃረምኔ።  
5 ዋቅንኮስ አከ እሳን ማቲ ማቲዻን ገልሜፈመኒፍ አከ አን ነሞተ ቤቤከሞ፣ ቆንዳልቶታፊ ኡመተ ወልት ቀቡፍ ገራኮ ኬሰ ካኤ። አንስ ገልሜ ህደ ዸሎታ ከን ወረ ጀልቀበት ዴብአኒ ነንአርገዼ። ወን በሬፈሜ አን አችት አርገዼ ከናዸ፦   

   
 

6 እሳን ኩኔን ነሞተ ኩታ ብየ ሰና ወረ ቦጁ ኔቡከድኔዘር ሞትች ባብሎን ሱን ቦጅኤ እሳን ጌሴ ቱሬ ሰና ዴብአኒዸ፤ እሳንስ ዬሩሳሌሚፊ ይሁዳት ዴብአኒ ቶኮን ቶኮንሳኒ መጋላ ኦፊሳኒት ገለን፤  
7 እሳንስ ዘሩባቤል፣ እያሱ፣ ነህምያ፣ አዛርያ፣ ረኣምያ፣ ነሀማን፣ ሞርዴካይ፣ ብልሻን፣ ምስጴሬት፣ በጉዋይ፣ ኔሁሚፊ በአና ወጅን ዹፈን።   

   
 
መቃ ነሞተ ሰበ እስራኤል ተአኒ፦  


8 ሰኚን ጳሮሽ 2,172   


9 ሰኚን ሼፋጥያ 372   


10 ሰኚን ኣራ 652   


11 ሰኚን ፈሀት ሞኣብ ወር ከራ ዬሹኣፊ ዮኣብ ዸለተን 2,818   


12 ሰኚን ኤላም 1,254   


13 ሰኚን ዛቱ 845   


14 ሰኚን ዘካይ 760   


15 ሰኚን ብኑዪ 648   


16 ሰኚን ቤበይ 628   


17 ሰኚን አዝጋድ 2,322   


18 ሰኚን አዶኒቃም 667   


19 ሰኚን በጉዋይ 2,067   


20 ሰኚን ኣዲን 655   


21 ሰኚን አቴር ወር ከራ ህስቅያስ 98   


22 ሰኚን ሃሹም 328   


23 ሰኚን ቤሳይ 324   


24 ሰኚን ሃሪፍ 112   


25 ሰኚን ግቤኦን 95   


26 ነሞትን ቤትልሄሚፊ ነሞትን ኔቶፋ 188   


27 ነሞትን አናቶት 128   


28 ነሞትን ቤት አዝማዌት 42   


29 ነሞትን ክርያት ዬኣሪም፣ ከን ኬፊራቲፊ ብኤሮት 743   


30 ነሞትን ራማፊ ጌባ 621   


31 ነሞትን ምክማስ 122   


32 ነሞትን ቤትኤሊፊ ኣይ 123   


33 ነሞትን ኔቦ ካን 52   


34 ነሞትን ኤላም ካን 1,254   


35 ነሞትን ሃሪም 320   


36 ነሞትን ዬርኮ 345   


37 ነሞትን ሎድ፣ ከን ሃዲዲፊ ኦኖም 721   


38 ነሞትን ሴናኣ 3,930።   

   
 

39 ሉቦተ፦  

ሰኚን ዬዳእያ ወር ከራ ማቲ ዬሹኣ ዹፈን 973   


40 ሰኚን እሜር 1,052   


41 ሰኚን ጳሽሁር 1,247   


42 ሰኚን ሃሪም 1,017።   

   
 

43 ሌዎተ፦  

ሰኚን ዬሹኣ ወር ከራ ቀድሚኤል፣ ከራ ሆደይዋ ዹፈን 74።   

   
 

44 ፋርፈቶተ፦  

ሰኚን አሳፍ 148።   

   
 

45 ኤግዶተ ከረ መነ ቁልቁሉማ፦  

ሰኚን ሸሉም፣ ሰኚን አቴር፣  

ሰኚን ተልሞን፣ ሰኚን አቁብ፣ ሰኚን ሀጢጣፊ ሰኚን ሶባይ 138።   

   
 

46 ተጃጅልቶተ መነ ቁልቁሉማ፦  

ሰኚ ዚሃ፣ ሰኚ ሀሱፋ፣ ሰኚ ጠባኦት፣   


47 ሰኚ ኬሮስ፣ ሰኚ ሲኣ፣ ሰኚ ፋዶን፣   


48 ሰኚ ሌባና፣ ሰኚ ሀጋባ፣ ሰኚ ሸልማይ፣   


49 ሰኚ ሃናን፣ ሰኚ ግዴል፣ ሰኚ ገሀር፣   


50 ሰኚ ሬኣያ፣ ሰኚ ሬዚን፣ ሰኚ ኔቆዳ፣   


51 ሰኚ ገዛም፣ ሰኚ ኡዛ፣ ሰኚ ፋሴሃ፣   


52 ሰኚ ቤሳይ፣ ሰኚ ሜኡኒም፣ ሰኚ ኔፉሼሲም፣   


53 ሰኚ በቅቡቅ፣ ሰኚ ሀቁፋ፣ ሰኚ ሀርሁር፣   


54 ሰኚ በዝሊት፣ ሰኚ ምሂዳ፣ ሰኚ ሀርሻ፣   


55 ሰኚ በርቆስ፣ ሰኚ ሲሳራ፣ ሰኚ ቴመህ፣   


56 ሰኚ ኔዚያፊ ሰኚ ሀጢፋ።   


57 ሰኚ ተጃጅልቶተ ሶሎሞን፦  

ሰኚ ሶጣይ፣ ሰኚ ሶፌሬት፣ ሰኚ ፌሪዳ፣   


58 ሰኚ የእላ፣ ሰኚ ደርቆን፣ ሰኚ ግዴል፣   


59 ሰኚ ሼፋጥያ፣ ሰኚ ሀጢል፣  

ሰኚ ፎኬሬት-ሀዝባይሚፊ ሰኚ ኣሞን።   


60 ተጃጅልቶተ መነ ቁልቁሉማቲፊ ሰኚን ተጃጅልቶተ ሶሎሞን 392።   

   
 

61 ወር አርማን ገዲስ መጋላወን ቴል ሜላ፣ ቴል ሀሬሻ፣ ክሩብ፣ አዶኒፊ እሜሪቲ ዹፈን፤ እሳን ገሩ አከ ማቲንሳኒ ሰኚ እስራኤል ተአን ምርከኔሱ ህንደንዴኜ፤ እሳንስ፦   


62 ሰኚን  

ዴላያ፣ ሰኚን ጦብያፊ ሰኚን ኔቆዳ 642።   

   
 

63 ሉቦተ ኬሳሞ፦  

ሰኚ ሀበያ፣  

ሰኚ ሀቆሲፊ ከን በርዝላይ፤ በርዝላዪን ኩን ሰበቢ እንተለ በርዝላይ ነምቸ ግልኣድ ሰና ፉዼፍ መቃ ከናን ዋመሜ።   


64 እሳን ኩኔን ሰበቢ ገልሜ ህደ ዸሎታ ኬሳ መቃ ማቲሳኒ በርባደኒ ዸበኒፍ አከ ጡራኦታት እላለመኒ ተጃጅለ ሉቡማ ዾወመን።  
65 ቡልቻን ብየቲስ ሀመ ሉብን ኡሪሚፊ ቱሚሚዻን ተጃጅሉ ቶኮ ከኡት አከ እሳን ኛተ ኛተ ሁንደ ጫላ ቁልቁሉ ተኤ ከምዩ ህንኛትኔፍ እሳን አጀጄ።   

   
 

66 ወር ቦጁዻ ዴብአን ወሉማ ገለት ነሞተ 42,360 ቱረን፤  
67 ከነ መሌስ ተጃጅልቶትንሳኒ ዺራፊ ዱበርቲን 7,337 ቱረን፤ አከሱመስ እሳን ፋርፈቶተ ዺራፊ ዱበርቲ 245 ቀቡ ቱሬ።  
68 እሳን ፈርደ 736፣ ጋንጎሊ 245፣  
69 ጋለ 435ፊ ሀሬ 6,720 ቀበን ቱሬ።   

   
 

70 ሀንገፎትን ማቲወኒ ቶኮ ቶኮ ሆጂ ሰናፍ ቡሲ ቡሰን። ቡልቻን ብያሞ ወርቄ ዳሪኪ * 1,000፣ ወጪቲ 50ፊ ኡፈተ ሉቦታ 530 መንኩሳት ገሊ ጎዼ።  
71 አቦቲን ማቲወኒ ቶኮ ቶኮሞ ሆጂ ሰናፍ ወርቄ ዳሪኪ 20,000ፊ ሜቲ ምናኒ † 2,200 መንኩሰት ገሊ ጎዸን።  
72 ኡመትን ካንሞ ወሉማ ገለት ወርቄ ዳሪኪ 20,000፣ ሜቲ ምናኒ 2,000ፊ ኡፈተ ሉቦታ 67 ኬነን።   


73 ሉቦትን፣ ሌዎትን፣ ኤግዶን ከራ፣ ፋርፈቶትኒፊ ተጃጅልቶትን መነ ቁልቁሉማ ነሞተ ቶኮ ቶኮፊ እስራኤሎተ ካን ወጅን መጋላወን ኦፊሳኒ ኬሰ ቁበተን።    

እዝራን ሴረ ዱብሴ 
 

1 ዬሮ ጅእ ቶርበፋን ገኤ እስራኤሎን መጋላወን ኦፊሳኒ ኬሰ ቁበተንት፣ ኡመትን ሁንድኑ አኩመ ነመ ቶኮት ኦብዲ ከረ ብሻኒ ዱረት ወልት ቀበሜ። እሳንስ አከ እን ክታበ ሴረ ሙሴ ከን ዋቀዮ እስራኤሊፍ አጀጄ ሰነ ፍዱፍ እዝራ በርሲሳ ሴራ ሰነት ህመን።   


2 ከናፉ እዝራን ሉብች ጉያ ጀልቀበ ጅአ ቶርበፋት ፉለ ወልዳ ዺራፊ ዱበርቲ ወረ ዋ ሁበቹ ደንደአን ሁንዳ ዱረት ሴረ ሰነ ፍዴ።  
3 እንስ በሪ ገነማ ጀልቀቤ ሀመ ሳፋት ገረ ኦብዲ ከረ ብሻኒን ዱረት ገረገሌ ፉለ ዺሮታ፣ ዱበርቶታፊ ነሞተ ዋ ሁበቹ ደንደአን ካኒ ዱረት ሰገሌሳ ኦል ፉዸቴ ሴረ ሰነ ዱብሴ። ኡመትን ሁንድስ ክታበ ሴራ ሰነ ቀልቤፈቴ ዸጌፈቴ።   


4 እዝራን በርሲሳን ሴራ ሱን ወልተጂ ሙካ ከን ካዮ ከናፍ ሆጄተሜረ ዻበቴ። እሰ ብረስ ከራ ምርገሳ መቲትያ፣ ሼማ፣ አናያ፣ ኡርያ፣ ህልቅያፊ መአሴያቱ ዻበቴ፤ ከራ ብታሳሞ ጴዳያ፣ ሚሻኤል፣ መልክያ፣ ሃሹም፣ ሀሽበዳና፣ ዘካርያሲፊ ሜሹላምቱ ዻበቴ ቱሬ።   


5 እዝራን ክታብቸ በኔ። ሰበቢ እን እሳኒ ኦል ዻበቻ ቱሬፍ ነሞትን ሁንድ እሰ አርጉ ደንደአን፤ አኩመ እን ክታብቸ በኔንስ ሰብን ሁንድ ከኤ ዻበቴ።  
6 እዝራንስ ዋቀዮ ዋቀ ጉድቸ ገለቴፈቴ፤ ነሞትን ሁንድኑስ ሀርከ ኦል ቀበተኒ፣ “አሜን! አሜን!” ጄዸኒ ጀላ ቀበን። ኤርገሲስ ገድ ጄዸኒ አዳን ለፈት ጎምብፈመኒ ዋቀዮፍ ሰገደን።   


7 ሌዎትን ጄቹንስ ዬሹኣን፣ ባኒን፣ ሼሬብያን፣ ያሚን፣ አቁብ፣ ሻቤታይ፣ ሆድያ፣ መአሴያን፣ ቄሊጣ፣ አዛርያ፣ ዮዛባድ፣ ሃናኒፊ ጴላያን ኡቱመ ወልዳን አች ዻበቴ ጅሩ ሴረ ሰነ እብሰኒፍ።  
8 እሳንስ አከ ሰብን ዋን ዱብፈሜ ሰነ ሁበቱፍ ክታበ ሴረ ዋቃ ኬሳ ዱብሰኒ እብሱዻን ሂካሳ ኬና ቱረን።   


9 አቺሞ ነህምያን ቡልቻን ብያ፣ እዝራን ሉብች በርሲሳን ሴራ ሱኒፊ ሌዎትን ኡመታፍ እብሰ ኬና ቱረን ሱን ሁንደሳኒቲን፣ “ጉያን ኩን ጉያ ዋቀዮ ዋቀኬሰኒፍ ቁልቁሌፈሜዸ። ህንገድና ዮካን ህንቦእና” ጄዸን። ሰብን ሁንድ ዬሮ ዱቢ ሴረ ሰና ዸገኤት ቦኣ ቱሬቲ።   


10 ከነረት ነህምያን አከነ ጄዼ፤ “ዸቃቲ ኛተ ፍለተማ ኛዻ፤ ዹጋቲ ምኣዋስ ዹጋ፤ ወረ ዋን ቆጳኤ ቶኮሌ ህንቀብኔፍስ ዋ ኤርጋ። ጉያን ኩን ጉያ ጎፍታኬኛፍ ቁልቁሌፈሜዸ። ሰበቢ ገመቹን ዋቀዮ ጀብነኬሰን ተኤፍ ህንገድና።”   


11 ሌዎትንስ፣ “ጨልእሳ፤ ጉያን ኩን ጉያ ቁልቁሉዻቲ ህንገድና” ጄዸኒ ኡመተ ሁንደ ንተስገቤሰን።   


12 ኤርገሲስ ሰብን ሁንድ ሰበቢ ዱቢ እት ህመሜ ሰነ ሁበቴፍ ኛቴ ዹጉፍ፣ ኛተሳራ ቆዴ ወረ ካኒፍሌ ኤርጉፊ ገመቹ ጉዳን አያኔፈቹዻፍ ከኤ ዴሜ።   


13 ቡልቲ ለመፋ ጅአ ሰናት አቦቲን ማቲወኒ ሁንድኑ ዱቢ ሴረ ሰና ቀልቤፈቹፍ ሉቦታፊ ሌዎተ ወጅን እዝራ በርሲሳ ሰነ ብረት ወልት ቀበመን።  
14 እሳንስ አከ አጀጅን ዋቀዮ ከራ ሙሴን ኬኔ ከን፣ እስራኤሎን ዬሮ አያነ ጅአ ቶርበፋት ዳሲ ኬሰ ቱሩ ቀቡ ጄዹ ሱን ሴረ ኬሰት በሬፈሜ ጅሩ አርገተን፤  
15 አከሱመስ አከ እሳን አኩመ በሬፈሜ ጅሩት፣ “ዳሲ እጃሩዻፍ ብየ ጋራት ኦል በኣቲ ደሜ ኤጄርሳፊ ደሜ ኤጄርሰ ቦሶና፣ ደሜ ኩሳዬ፣ ደሜ ሜጢፊ ደሜ ሙኬን ባለ ቀበኒ ፍዳ” ጄዸኒ መጋላወንሳኒፊ ዬሩሳሌም ኬሰት ለብሱ ቀበን ንአርገተን።   


16 ከናፉ ኡመትን ሱን ገድ በኤ ደሜሌ ፍዴ ቶኮን ቶኮንሳኒ በንቲ መነ ኦፊሳኒረት፣ ኦብዲ ኦፊሳኒረት፣ ኦብዲ መነ ዋቃረት፣ ኦብዲ ከረ ብሻኒፊ ኦብዲ ከረ ኤፍሬም ብረ ጅሩረት ዳሲ እጃረተን።  
17 ወልዳን ቦጁዻ ዴብኤ ሁንድ ዳሲ እጃረቴ ኬሰ ጅራቴ። በረ እያሱ እልመ ኑኒቲ ጀልቀቤ ሀመ ጋፈስት እስራኤሎን አከስት ህንአያኔፈትኔ። ገመቹንሳኒስ አከ መሌ ጉዳ ቱሬ።   


18 እዝራንስ ጉያ ጀልቀባቲ ሀመ ጉያ ዹማት ጉዩመ ጉያን ክታበ ሴረ ዋቃ ኬሳ ዱብሴ። እሳንስ ጉያ ቶርበ አያነ ሰነ አያኔፈተኒ ጉያ ሰዴተፋትሞ አኩመ ሴራት ያኢ ጉዳ ጎዸተን።    

እስራኤሎትን ጩቡሳኒ ህመተን 
 

1 ቡልቲ ድግደሚ አፉረፋ ጅአ ሰናት እስራኤሎን ወያ ገዳ ኡፈተኒ፣ ዳራ መታት ፍርፍርፈተኒ ሶማፍ ወልት ቀበመን።  
2 ወር ሰኚ እስራኤል ተአንስ ነሞተ ኦርማ ሁንደራ ኮጳ ኦፍ ባሰን። እሳንስ ከአኒ ጩቡ ኦፊሳኒቲፊ ሀምነ አቦቲሳኒ ህመተን።  
3 እሳንስ እዱመ ቱረን ሰነ ዻበተኒ ኩርማነ ጉያቲፍ ክታበ ሴረ ዋቀዮ ዋቀሳኒ ኬሳ ዱብፈተን፤ ኩርማነ ብራሞ ጩቡሳኒ ህመቻ ዋቀዮ ዋቀሳኒ ዋቄፈተን።  
4 ሌዎትን ጄቹንስ ዬሹኣን፣ ባኒን፣ ቀድሚኤል፣ ሼበንያን፣ ቡኒን፣ ሼሬብያን፣ ባኒፊ ኬናን ወልተጂወንረ ዻበተኒ ሰገሌ ኦል ፉዸተኒ ዋቀዮ እሳኒ ዋመተን።  
5 ሌዎትን ጄቹንስ ዬሹኣን፣ ቀድሚኤል፣ ባኒን፣ ሀሸብንያን፣ ሼሬብያን፣ ሆድያ፣ ሼበንያኒፊ ጴታያዻን፣ “ከኣቲ ዋቀዮ ዋቀኬሰን እሰ በረ በራ ሀመ በረ በራት ጅራቱ ሰነ ገለቴፈዻ” ጄዸን።  

“መቃንኬ እን ኡልፍነ ቀቤስ ሃኤብፈሙ፤ ኤባፊ ገለተ ሁንዳ ኦልትስ ኦል ኦል ሃጄዹ።  
6 ሱመ ቆፈቱ ዋቀዮ። አት ሰሚወን፣ ሰሚወን ኦሊቲፊ ቱተ ኡርጂወንሳኒ ሁንደ፣ ለፋፊ ዋን ለፈረ ጅሩ ሁንደ፣ ገላናፊ ዋን እሳን ኬሰ ጅሩ ሁንደ ኡምቴ። አት ዋን ሁንዳፍ ሉቡ ኬንተ፤ ራያወን ሰሚስ ስ ዋቄፈቱ።   


7 “አት ዋቀዮ ዋቀ አብራምን ፍለቴ ብየ ከልዶታ ኡር ኬሰ እሰ ባፍቴ አብረሃም ጄቴ እሰ ሞጋፍቴዸ።  
8 አት አከ አት ያድንሳ አመነማ ሲፍ ተኤ አርግቴ ብየ ከነኣኖታ፣ ሄቶታ፣ አሞሮታ፣ ፌርዞታ፣ ዬቡሶታቲፊ ብየ ግርጋሾታ ሰኚወንሳቲፍ ኬኑፍ ከኩ እሳፍ ገልቴ። አት ዋን ቀጄላ ታቴፍ ዋዳኬ ኤግዴፍ።   


9 “አት ረክነ አቦቲንኬኘ ብየ ግብጥ ኬሰት ረከተን አርግቴ፤ ቦእቸ እሳን ገላነ ዲማ ብረት ቦአንሌ ንዸጌሴ።  
10 አት ሰበቢ ወር ግብጥ ኦፍ ቱሉመዻን ሀመም አከ እሳን ዽጵሰን ቤክቴፍ ፈረኦንት፣ ቆንዳልቶተሳ ሁንደቲፊ ሰበ ብየሳ ሁንደት መለቶፊ ድንቂወን አርግሲፍቴ። አት መቃ ሀመ ሀርኣትሌ ጅሩ ኦፊኬቲፍ ባፈቴ።  
11 አት አከ እሳን ለፈ ጎጋረ ደርበኒፍ ፉሉመሳኒ ዱረት ገላነ ገርገር ቆዴ፤ ወረ እሳን አርኡ ገሩ አኩመ ዸጋ ብሻን ጉዳት ገድ ደርበተሙ ቶኮት ቱጁበት ገድ እሳን ደርበቴ።  
12 ጉያ ጉያ ኡቱባ ዱሜሳቲን እሳን ቀጄልችቴ፤ ሀልከን ሀልከንሞ ከራ እሳን ዴመንረት እፈ እሳኒፍ ኬኑፍ ጄቴ ኡቱባ እብዳቲን እሳን ቀጄልችቴ።   


13 “አት ቱሉ ሲናረት ገድ ቡቴ፤ ሰሚራስ እሳንት ዱበቴ። አጀጀወኒፊ ሴረወን ዹጋፊ ቀጄላ፣ ለብሲወኒፊ አጀጀወን ጋሪስ እሳኒፍ ኬንቴ።  
14 ሰንበተኬ ቁልቁሉ ሰነ እሳን ቤክስፍቴ ከራ ገርብቸኬ ሙሴቲን አጀጀወን፣ ለብሲወኒፊ ሴረወን እሳኒፍ ኬንቴ።  
15 ዬሮ እሳን ቤለአንት ሰሚዻ ቡዴነ ኬንቴፊ ዬሮ እሳን ዼቦተንትሞ ከታ ኬሳ ብሻን ባፍቴፍ፤ አከ እሳን ብየ አት እሳኒፍ ኬኑፍ ከከቴ ሰነት ገለኒ ዻለንስ እሳንት ህምቴ።   


16 “አቦቲንኬኘ ገሩ ኦፍ ቱለን፤ መታ ጀባተኒስ አጀጀኬ ኤጉ ድደን።  
17 ጀርስ አጀጀሙ ድደን፤ ድንቂ አት እሳን ግዱት ሆጄቴ ህንያደትኔ። ገርቡማሳኒት ዴብኡፍ ጄዸኒስ መታ ጀባተኒ ፍንጭለሳኒቲን ሆገና ሙደተን። አት ገሩ ዋቀ ነማፍ አራረሙ፣ አርጃፊ ገረ ላፌሰ፣ ከን ደፌ ህንኣሬፊ ከን ጃለልሳ ዹመ ህንቀብኔዸ። ከናፉ አት እሳን ህንገትኔ፤  
18 ዬሮ እሳን ኦፊሳኒቲፍ ፈኪ ጀቢ ቶልፈተኒ፣ ‘ኩን ዋቀኬሰን ከን ብየ ግብጢ እስን ባሴዸ’ ጄዸኒ ዋቀ አረብሰንትሌ አት እሳን ህንገትኔ።   


19 “ሰበቢ ገረ ላፍነኬ ጉዳ ሰናቲፍ አት ገሞጂ ኬሰት እሳን ህንገትኔ። ኡቱባን ዱሜሳ ጉያ ጉያ ከራሳኒረት እሳን ጌጌሱ ህንዺፍኔ፤ ኡቱባን እብዳሞ ሀልከን ሀልከን ከራሳኒረት እሳኒፍ እብሱ ህንዺፍኔ።  
20 እሳን በርሲሱፍ ጄቴ ሀፉረኬ ጋሪ ሰነ ኬንቴ። አት መና አፋንሳኒቲ ህንዸበምሲፍኔ፤ ዼቡሳኒቲፍስ ብሻን ኬንቴፍ።  
21 ወጋ አፉርተመ ገሞጂ ኬሰት እሳን ሶርቴ፤ እሳን ዋን ቶኮሌ ህንዸብኔ፤ ወያንሳኒ ህንዹምኔ፤ ሚልሳኒስ ህንኢቶፍኔ።   


22 “አት ዳንጋ ሁንደ ቆዴፊ ሞቱሞታፊ ሰቦተሳኒፍ ኬንቴ። እሳንስ አከሲን ብየ ስሆን ሞትቸ ሄሽቦኒፊ ብየ ኦግ ሞትቸ ባሻኒ ፉዸተን።  
23 አት እልማንሳኒ አኩመ ኡርጂወን ሰሚ ባይእፍቴ፤ ብየ አከ እሳን ሴነኒ ዻለኒፍ አቦቲሳኒት ህምቴ ሰነት እሳን ገልችቴ።  
24 እልማንሳኒ እት ገለኒ ብየ ሰነ ዻለን። አትስ ከነኣኖተ ብየ ሰነ ቱረን እሳን ጀለ ገልችቴ፤ አከ ጀር ዋኑመ ፌዸን እሳን ጎዸኒፍ ከነኣኖተ ሞቶተ እሳኒቲፊ ሰበ ብየ ሰናቲን ወልት ቀብዴ ደበርስቴ ሀርከሳኒት ኬንቴ።  
25 እሳንስ መጋላወን ደአትኖ ቀበኒፊ ለፈ ገበታ ቀበተን፤ መኔን ምአ ገጋሪ ጎሰ ሁንዳቲን ጉተመን፣ ቦለወን ብሻኒ ቆተመን፣ እዶ ዻባ ወይኒ፣ ለፈ ቆቲሳ ሙኬን ኤጄርሳቲፊ ሙኬን እጀ ባሰን ሄዱ ዻለን። እሳን ኛተኒ ቁፈኒ ገበተን፤ አርጁማኬ ጉዳ ሰናንስ ንገመደን።   


26 “እሳን ገሩ አጀጀሙ ድደኒ ስት ፍንጭለን፤ ሴረኬስ ኦፍ ዱበት ገተን። ራጆተኬ ከኔን ገረኬት እሳን ዴብሱፍ ጄዸኒ እሳን ሴረንሌ ንፍጠን፤ ዋቀስ ንአረብሰን።  
27 ከናፉ አት ዲኖተሳኒ ወረ እሳን ጩንቁርሰንት ደበርስቴ እሳን ኬንቴ። እሳን ገሩ ዬሮ ጩንቁርፈመንት ስት እየተን። አትስ ሰሚዻ እሳን ዸጌሴ ገረ ላፍነኬ ጉዳ ሰናን ነሞተ ሀርከ ዲኖተሳኒ ጀላ እሳን ባሰን ኬንቴፍ።   


28 “እሳን ገሩ አኩመ ቦቆና አርገተኒን አመሌ ፉለኬ ዱረት ዋን ሀማ ሆጄተን። ከነረት አት አከ ወር ሱን እሳን ቡልቸኒፍ ጄቴ ሀርከ ዲኖተሳኒት ደበርስቴ እሳን ኬንቴ። ዮሙ እሳን አመሌ ገረኬት ኦል እየተንት አት ሰሚራ ዸጌሴ ገረ ላፍነኬቲን ዬሮ ሄዱ እሳን ፉርቴ።   


29 “አት አከ እሳን ገረ ሴረኬቲት ዴብአኒፍ እሳን አኬከቺፍቴ፤ እሳንሞ ኦፍ ቱለኒ አጀጀኬ ኤጉ ድደን። አጀጀወንኬ ከኔን ‘ነምን ቶኮ ዮ አጀጀሜፍ እቲን ጅሬኘ አርገቹ ደንደኡትሌ’ ጩቡ ሆጄተን። ፍንጭሉዻን ዱግደሳኒ ስት ገረገልቸን፤ መታ ጀባተኒስ ስ ዸገኡ ድደን።  
30 አት በረ ሄዱ እሳኒፍ ኦብስቴ። ከራ ራጆተኬቲቲን ሀፉረኬቲን እሳን አኬከቺፍቴ። ተኡስ እሳን ጉረ ህንኬንኔ፤ ከናፉ አት ደበርስቴ ሰበ ብየ ሰናት እሳን ኬንቴ።  
31 አት ገሩ ሰበቢ ዋቀ አርጃፊ አራረ ቀቤሰ ታቴፍ፣ አራረኬ ጉድቸ ሰናፍ ጄቴ እሳን ህንበሌስኔ ዮካን እሳን ህንገትኔ።   


32 “ከናፉ አመ ያ ዋቀኬኘ፣ ዋቀ ጉድቸ፣ ጀባፊ ሶዳችሳ፣ ከን ከኩ ጃለለኬቲ ኤግዱ፣ አት ረክነ ኑት ዹፌ ከነ ሁንደ ጄቹንስ ረክነ በረ ሞቶተ አሶሪ ጀልቀቤ ሀመ ሀርኣት ኑት፣ ሞቶተኬኛፊ ሆገንቶተኬኘት፣ ሉቦተኬኛፊ ራጆተኬኘት፣ አቦቲኬኛፊ ሰበኬ ሁንደት ዹፌ ከነ አከ ዋን ሰልጳት ህንእላልን።  
33 ዋን ኑረ ገኤ ሁንደ ኬሰት አት ቀጄላዸ፤ ኑ ዮ ሀማ ሆጄትኔዩ አት ዋን ቀጄላ ሆጄቴ።  
34 ሞቶትንኬኘ፣ ሆገንቶትንኬኘ፣ ሉቦትንኬኛፊ አቦቲንኬኘ ሴረኬ ዱካ ህንቡኔ፤ እሳን አጀጀኬቲፍ ዮካን አኬከቺሰ አት እሳኒፍ ኬንቴፍ ጥዬፈኖ ህንኬንኔ።  
35 እሳን ዬሮ አት ብየ በልኣፊ ለፈ ገበታ ኬሰት ዋን ጋሪ እሳኒፍ ኬንቴ ሰነ ኬሰት ገመዳ፣ ሞቱማ ኦፊሳኒ ኬሰ ቱረንትሌ ስ ህንተጃጅሌ ዮካን ከራሳኒ ሀማ ሰነራ ህንዴብኔ።   


36 “ኩኖ ኑ ሀርአ ገርቦተ፤ ብዩመ አት አከ እሳን ምዻንሼቲፊ ዋን ገጋሪ እሼን ባፍቱ ኛተኒፍ ጄቴ አቦቲኬኛፍ ኬንቴ ኬሰት ገርቦምኔረ።  
37 ሰበቢ ጩቡኬኛቲፍ ምዻንሼ ባይኤን ሱን ገረ ሞቶተ አት ኑት ሙዴ ሰና ዸቀ። እሳን ኑፊ ሎንኬኘሌ አኩመ ፌዸን ጎዹ። ኑ ረክነ ጉዳ ኬሰ ጅረ።   

ወሊ ገልቴ ሰባ 
 

38 “ሰበቢ ዋን ከነ ሁንዳቲፍ ኑ ወሊ ገልቴ ወልት ኑ ህዹ ቶኮ በሬፈማን ቆጴስኔ። ሆገንቶትንኬኘ፣ ሌዎትንኬኛፊ ሉቦትንኬኘ ቻፓወንሳኒ እት ሩኩተን።”   

1 ወር ቻፓን ሩኩተንስ ከኔኒዸ፦  

   
 
ቡልቻ ብያ  

ጄቹንስ ነህምያ እልመ ሀካልያ።  

   
 
ዜዴቅያ፣  
2 ሴራያ፣ አዛርያ፣ ኤርምያስ፣   


3 ጳሽሁር፣ አመርያ፣ መልክያ፣   


4 ሀጡሽ፣ ሼበንያ፣ መሉክ፣   


5 ሃሪም፣ ሜሬሞት፣ ኦባድያ፣   


6 ዳንኤል፣ ግኔቶን፣ ባሩክ፣   


7 ሜሹላም፣ አብያ፣ ምያሚን፣   


8 መኣዝያ፣ ብልጋዪፊ ሼማእያ።  

ወር ኩኔን ሉቦተ ቱረን።   

   
 

9 ሌዎትን፦  

ዬሹኣ እልመ አዘንያ፣ እልማን ሄናዳድ ኬሳ ብኑዪ፣ ቀድሚኤሊፊ   


10 ኦቦሎተሳኒ፦ ሼበንያ፣  

ሆድያ፣ ቄሊጣ፣ ጴላያ፣ ሃናን፣   


11 ሚካ፣ ሬሆብ፣ ሀሸብያ፣   


12 ዘኩር፣ ሼሬብያ፣ ሼበንያ፣   


13 ሆድያ፣ ባኒፊ ቤኒኑ።   

   
 

14 ቡልችቶተ ሰባ፦  

ጳሮሽ፣ ፈሀት ሞኣብ፣ ኤላም፣ ዛቱ፣ ባኒ፣   


15 ቡኒ፣ አዝጋድ፣ ቤበይ፣   


16 አዶንያ፣ በጉዋይ፣ ኣዲን፣   


17 አቴር፣ ህስቅያስ፣ አዙር፣   


18 ሆድያ፣ ሃሹም፣ ቤሳይ፣   


19 ሃሪፍ፣ አናቶት፣ ኔባይ፣   


20 መግጲኣሽ፣ ሜሹላም፣ ሄዚር፣   


21 ሜሼዘቤል፣ ዛዶቅ፣ ያዱኣ፣   


22 ጴላትያ፣ ሃናን፣ አናያ፣   


23 ሆሼኣ፣ ሀናንያ፣ ሀሹብ፣   


24 ሀሎሄሽ፣ ጵልሃ፣ ሶቤቅ፣   


25 ሬሁም፣ ሀሸብና፣ መአሴያ፣   


26 አሂያ፣ ሃናን፣ ኣናን፣   


27 መሉክ፣ ሃሪሚፊ በአና።   

   
 

28 “ነሞትን ሀፈን ካን ጄቹንስ ሉቦትን፣ ሌዎትን፣ ኤግዶን ከራ፣ ፋርፈቶትን፣ ተጃጅልቶትን መነ ቁልቁሉማቲፊ ወር ሴረ ዋቃቲፍ ጄዸኒ ሰቦተ ኦላራ ኮጳ ኦፍ ባሰን ሁንድኑ ኒቶተሳኒ፣ እልማኒፊ እንተለንሳኒ ከኔን ዋ ሁበቹ ደንደአን ሁንደ ወጅን  
29 ኦቦሎተሳኒ ቤቤከሞት ደበለመኒ አከ ሴረ ዋቃ ከን ከራ ሙሴ ገርብቸ ዋቃ ሰናቲን ኬነሜ ሰነ ኤገኒፍ አጀጀ፣ ሴራፊ ለብሲ ዋቀዮ ጎፍታኬኛ ሁንዳፍ አጀጀመኒፍ አባርሳፊ ከኩዻን ዋዳ ገለን።   


30 “ኑ አከ ወረ ናኖኬኘ ጅራተንት እንተለንኬኘ ህንሄሩምሲፍኔ ዮካን አከ እልማንኬኘሌ እንተለንሳኒ ህንፉስፍኔ ዋዳ ገለ።   


31 “ዮ ሰቦትን ኦላኬኘ ጅራተን ምአ ደልደላ ዮካን ምዻን ጉርጉራ ጉያ ሰንበታቲን ፍደን ኑ ጉያ ሰንበታቲን ዮካን ጉያ ቁልቁሉ ከሚንዩ እሳንራ ህንብተትኑ። ወጋ ቶርበፋ ከምዩ ለፈ ቆቲሳ ቦቆቺፍኔ እዳ ሁንደ ነማፍ ንዺፍነ።   


32 “አከ ወጋ ሁንደ ተጃጅለ መነ ዋቀኬኛቲፍ ጄኔ ሰቅሊ አርገትኑ ሀርከ ሰዲ ኬሳ ሀርከ ቶኮ ኬንኑ እት ጋፈተሙማ ንፉዸትነ፤  
33 ኩንስ ቡዴነ ምንጃለረት ዽኤፈሙፍ፣ ኬና ምዻኒቲፊ ኣርሳ ጉበሙ ከን ዬሮ ዬሮት ዽኤፈሙፍ፣ ኣርሳ ጉያ ሰንበታቲፍ፣ ከን አያነ ባቲ ሃራቲፊ ከን አያኖተ ቤቤከሞ፣ ኣርሳወን ቁልቁላኦዻፍ፣ ኣርሳወን ጩቡ ከኔን እስራኤሊፍ አራረ ቡሱፍ ዽኤፈመኒፍ፣ አከሱመስ ሆጂወን መነ ዋቀኬኛ ኬሳ ሁንዳፊዸ።   


34 “ኑ፣ ሉቦትን፣ ሌዎትኒፊ ሰብን ዬሮ እት ቶኮን ቶኮን ማቲወንኬኛ አኩመ ሴረ ኬሰት በሬፈሜት ወጋ ሁንደ ኬሳ ዬሮ ሙርቴፈሜት እዶ ኣርሳ ዋቀዮ ዋቀኬኛረት ቦቤሱፍ ኬና ቆራኒ ገረ መነ ዋቀኬኛ ፍዱ ቀብኑ ቤኩፍ እጣ ቡፈኔረ።   


35 “አከሱመስ ኑ መታ ምዻንኬኛቲፊ መታ ሙከ እጀ ኬኑ ሁንደ ወጋ ወጋዻን ገረ መነ ዋቀዮ ፍዱፍ እት ጋፈተመ ፉዸኔረ።   


36 “አኩመ ሴረ ኬሰት በሬፈሜት ሀንገፈ እልማንኬኛቲፊ ሀንገፈ ሎንኬኛ፣ ሀንገፈ ሆሪኬኛቲፊ ሀንገፈ ቡሻዬኬኛ ገረ መነ ዋቀኬኛ፣ ሉቦተ አች ኬሰ ተጃጅለንት ንጌስነ።   


37 “ከነ መሌስ ኑ ዳኩኬኘ ከን ቡኬፈሜራ፣ ኬናወን ምዻንኬኛራ፣ እጀ ሙኬንኬኛ ሁንደራ፣ ዳዺ ወይኒኬኛ ሃራፊ ዘይቲራ መታ ፉኔ ገረ መንኩሳሌ መነ ዋቀኬኛ ሉቦተት ጌስነ። አመሌ ሰበቢ ወር ሀርከ ኩዸን ኬሳ ሀርከ ቶኮ ወልት ቀበን ሌዎተ ተአኒፍ መጋላወን ኬሰ ሆጄትኑ ሁንደ ኬሳ ኦምሸ ምዻንኬኛ ሀርከ ኩዸን ኬሳ ሀርከ ቶኮ ሌዎተት ጌስነ።  
38 ዬሮ ሌዎትን ኬና ሀርከ ኩዸን ኬሳ ቶኮ ወልት ቀበንት ሉብን ሰኚ አሮን ኬሳ ዸለቴ ቶኮ እሳን ወጅን ጅራቹ ቀበ፤ ኤርገሲ ሌዎትን ኬና ወልት ቀበን ሰነ ኬሳ ሀርከ ኩዸን ኬሳ ቶኮ ገረ መነ ዋቀኬኛ፣ ገረ መንኩሳ ቀቤኛት ፍዱ ቀቡ።  
39 ሰብን እስራኤሊፊ እልማን ሌዊ ኬና ምዻኒ፣ ከን ዳዺ ወይኒ ሃራፊ ከን ዘይቲ ገረ መንኩሳሌ ምእ መነ ቁልቁሉማ ካአሙ፣ እዶ ሉቦትን ተጃጅለን፣ ኤግዶን ከራፊ ፋርፈቶትን ታአንት ፍዱ ቀቡ።  

“ኑስ መነ ዋቀኬኛ ህንደገትኑ።”    

ጅራቶተ ዬሩሳሌም ወረ ሃራ 
 
11፥3‑19 ኩወፈ – 1ሴና 9፥1‑17  


1 ዬሮ ሰነት ሆገንቶትን ሰባ ዬሩሳሌም ኬሰ ቁበተን፤ ወር ካንሞ አከ እን ዬሩሳሌም መጋላ ቁልቁሉ ሰነ ኬሰ ጅራቱፍ ነመ ኩዸን ኬሳ ቶኮ ፍደቹፍ እጣ ቡፈተን፤ ወር ሀፈን ሰገለንሞ መጋላዹመ ኦፊሳኒ ኬሰት ሀፈን።  
2 ሰብንስ ነሞተ ዬሩሳሌም ኬሰ ጅራቹፍ ፌዺን ኦፍ ኬነን ሁንደ ኤብሴ።   

   
 

3 ወር ኩኔን ሆገንቶተ ኩታ ብያ ከኔን ዬሩሳሌም ኬሰ ቁበተኒዸ፤ መጋላወን ይሁዳ ኬሰ ገሩ ቶኮን ቶኮንሳኒ ቀቤኘ ኦፊ እሳኒቲን መጋላወን ኦፊሳኒ ኬሰ ጅራተን፤ እሳንስ፦ እስራኤሎተ፣ ሉቦተ፣ ሌዎተ፣ ተጃጅልቶተ መነ ቁልቁሉማፊ ሰኚወን ተጃጅልቶተ ሶሎሞን፤  
4 እልማን ይሁዳፊ እልማን ቤንያም ቶኮ ቶኮሞ ዬሩሳሌም ኬሰ ጅራተን።  

   
 
ሰኚ ይሁዳ ኬሳ፦  

አታያ እልመ ኡዝያ፣ እልመ ዘካርያስ፣ እልመ አመርያ፣ እልመ ሼፋጥያ፣ እልመ መሀለሌል፣ ሰኚ ፋሬስ፤ አከሱመስ   


5 መአሴያ እልመ ባሩክ፣ እልመ ኮል-ሆዜ፣ እልመ ሀዛያ፣ እልመ አዳያ፣ እልመ ዮያሪብ፣ እልመ ዘካርያስ፣ ሰኚ ሼላ።   


6 ሰኚን ፋሬስ ወር ዬሩሳሌም ኬሰ ጅራተን ወሉማ ገለት ነሞተ ጀጀቦ 468 ቱረን።   


7 ሰኚ ቤንያም ኬሳ፦  

ሰኣሉ እልመ ሜሹላም፣ እልመ ዮኤድ፣ እልመ ጴዳያ፣ እልመ ቆላያ፣ እልመ መአሴያ፣ እልመ ኢቲኤል፣ እልመ ዬሻያ፣  
8 ዱካ ቡቶተሳ ገበዪፊ ሰላይ፤ እሳን ወሉመት ነመ 928 ቱረን።   


9 ዮኤል እልም ዝክሪ ቶአታሳኒ ቱሬ፤ ይሁዳን እልም ሀሴኑኣ ቡልቻ እት ኣና ቱሬ።   


10 ሉቦተ ኬሳ፦  

ዬዳእያ፣ እልመ ዮያሪብ፣ ያኪን፤   


11 ሴራያ እልመ ህልቅያ፣ እልመ ሜሹላም፣ እልመ ዛዶቅ፣ እልመ ሜራዮት፣ እልመ አሂጡብ፣ ቡልቻ መነ ዋቃ፣  
12 ኦቦሎተሳኒ ከኔን መነ ቁልቁሉማ ኬሰ ሆጄተን፤ ወሉመት ዺረ 822 ቱረን።  

አዳያ እልመ ዬሮሀም፣ እልመ ጴላልያ፣ እልመ አምዚ፣ እልመ ዘካርያስ፣ እልመ ጳሽሁር፣ እልመ መልክያቲፊ  
13 ኦቦሎተሳ ወረ አቦቲ ማቲ ቱረን፤ ወሉመት ዺረ 242 ቱረን።  

አመሽሳይ እልመ አዘርኤል፣ እልመ አሀዛይ፣ እልመ መሽሌሞት፣ እልመ እሜሪቲፊ  
14 ኦቦሎተሳ ነሞተ ጀጀቦ፤ ወሉመት ዺረ 128 ቱረን።  

ቶአታንሳኒ ዘብዲኤል እልመ ሀግዶልም ቱሬ።   


15 ሌዎተ ኬሳ፦  

ሼማእያ እልመ ሀሹብ፣ እልመ አዝሪቃም፣ እልመ ሀሸብያ፣ እልመ ቡኒ፤   


16 ሀንገፎተ ሌዎታ ኬሳ ሻቤታዪፊ ዮዛባድ ወረ ሆጂ መነ ዋቃቲን አላት እት ጋፈተሞ ቱረን።   


17 መታንያ እልመ ሚካ፣ እልመ ዘብዲ፣ እልመ አሳፍ፣ ነምቸ ዬሮ ገለታቲፊ ከዸናት ሰገንታ ቀጄልቹ ሰነ፤  

በቅቡቅያ እሰ ኦቦሎተ ኦፊሳ ኬሳ ለመፋ ቱሬ ሰነ፤  

አብዳ እልመ ሸሙኣ፣ እልመ ጋላል፣ እልመ ዬዱቱን።   


18 ሌዎትን መጋላ ቁልቁልቲ ወሉመት 284 ቱረን።   


19 ኤግዶተ ከራ፦  

አቁብ፣ ተልሞኒፊ ኦቦሎተሳኒ ከኔን ከረ ኤገን፤ እሳንስ ወሉመት ዺረ 172 ቱረን።   

   
 

20 እስራኤሎን ካንሞ ሉቦታፊ ሌዎተ ወጅን መጋላወን ይሁዳ ኬሰ ቶኮን ቶኮንሳኒ ዻለ ኦፊሳኒቲን ጅራተን።   


21 ተጃጅልቶትን መነ ቁልቁሉማ ገሩ ቱሉ ኦፌልራ ጅራተን፤ ዚሃፊ ግሽጳንሞ አጀጆተሳኒ ቱረን።   


22 ኡዚን እልም ባኒ፣ እልም ሀሸብያ፣ እልም መታንያ፣ እልም ሚካ ሱን ሌዎተ ዬሩሳሌም ኬሰ ጅራተንረት ቆንዳለ ሀንገፈ ቱሬ። ኡዚን ኩን ሰኚወን አሳፍ ወረ ፋርፈቶተ እት ጋፈተምቶተ ሆጂ መነ ዋቃ ቱረን ኬሳ ቶኮ ቱሬ።  
23 ፋርፈቶትን ሱን አጀጀ ሞትቻ ከን ጉያ ጉያን ሆጂሳኒ ቀጄልቹ ጀለ ቱረን።   


24 ጴታያን እልም ሜሼዘቤል እን ሰኚወን ዛራ እልመ ይሁዳ ኬሳ ቶኮ ተኤ ሱን ዽመ ሰበ እላሉ ሁንደ ኬሰት እዶ ቡኣ ሞትቻ ቱሬ።   


25 ገመ ገንዶተ ለፈ ቆቲሳ ቀበኒቲንሞ ሰብን ይሁዳ ቶኮ ቶኮ ክርያት አርባቂፊ ገንዶተሼ ኬሰ፣ ዲቦኒፊ ገንዶተሼ ኬሰ፣ ዬቀብዝኤሊፊ ገንዶተሼ ኬሰ፣  
26 ዬሹኣ ኬሰ፣ ሞላዳ ኬሰ፣ ቤት ጴሌጥ ኬሰ፣  
27 ሀዘር ሹኣል ኬሰ፣ ቤርሼባፊ ገንዶተሼ ኬሰ፣  
28 ሲቅላግ ኬሰ፣ ሜኮናፊ ገንዶተሼ ኬሰ፣  
29 ኤን ርሞን ኬሰ፣ ዞራ ኬሰ፣ የርሙት ኬሰ፣  
30 ዛኖኣ ኬሰ፣ አዱላሚፊ ገንዶተሼ ኬሰ፣ ላኪሺፊ ለፈ ቆቲሳወንሼ ኬሰ፣ አዜቃፊ ገንዶተሼ ኬሰ ቁበተን። ከናፉ እሳን ቤርሼባ ጀልቀበኒ ሀመ ሱሉለ ህኖምት ጅራተን።   


31 ሰኚወን ቤንያም ጌባዻ ጀልቀበኒ ምክማስ ኬሰ፣ አያ ኬሰ፣ ቤትኤሊፊ ገንዶተሼ ኬሰ፣  
32 አናቶት ኬሰ፣ ኖቢፊ ሀናንያ ኬሰ፣  
33 ሃዞር ኬሰ፣ ራማፊ ግተይም ኬሰ፣  
34 ሃዲድ ኬሰ፣ ዜቦኢሚፊ ኔበላጥ ኬሰ፣  
35 ሎድ፣ ኦኖፊ ጌሃራሽም ኬሰ ጅራተን።   


36 ገሬ ሌዎተ ይሁዳ ኬሳ ቶኮ ቶኮሞ ጎሶተ ቤንያም ግዱ ቁበተን።    

 12

ሉቦታፊ ሌዎተ 
 

1 እሳን ኩኔን ሉቦታፊ ሌዎተ ወረ ዘሩባቤል እልመ ሼአልቲኤሊፊ እያሱ ወጅን ዴብአኒዸ፦  

   
 
ሴራያ፣ ኤርምያስ፣ እዝራ፣   


2 አመርያ፣ መሉክ፣ ሀጡሽ፣   


3 ሼካንያ፣ ሬሁም፣ ሜሬሞት፣   


4 እዶ፣ ግኔቶን፣ አብያ፣   


5 ምያሚን፣ መኣድያ፣ ብልጋ፣   


6 ሼማእያ፣ ዮያሪብ፣ ዬዳእያ፣   


7 ሰኣሉ፣ ኣሞቅ፣ ህልቅያፊ ዬዳእያ።   

   
 
ወር ኩን በረ እያሱ ኬሰ ሆገንቶተ ሉቦታቲፊ ኦቦሎተሳኒ ቱረን።  

   
 

8 ሌዎትንሞ ዬሹኣ፣ ብኑዪ፣ ቀድሚኤል፣ ሼሬብያ፣ ይሁዳ አከሱመስ መታንያ እሰ ኦቦሎተሳ ወጅን ፋርፈትና ገለታት እት ጋፈተማ ቱሬ ሰነ ቱረን።  
9 ኦቦሌየንሳኒ በቅቡቅያፊ ኡኒን ዬሮ ተጃጅላት ፉሌሳኒ ዸዻበቻ ቱረን።   

   
 

10 እያሱን አባ ዮያቂም፤  

ዮያቂም አባ ኤልያሺብ፤  

ኤልያሺብ አባ ዮያዳት፤   


11 ዮያዳን አባ ዮናታን፤  

ዮናታን አባ ያዱኣት።   

   
 
   
 

12 እሳን ኩኔን በረ ዮያቂም ኬሰ አቦቲ ማቲወን ሉቦታ ቱረን፦  

   
 
ማቲ ሴራያ ኬሳ ሜራያ፤  

ማቲ ኤርምያስ ኬሳ ሀናንያ፤   


13 ማቲ እዝራ ኬሳ ሜሹላም፤  

ማቲ አመርያ ኬሳ ዬሆሃናን፤   


14 ማቲ መሊኪ ኬሳ ዮናታን፤  

ማቲ ሼበንያ ኬሳ ዮሴፍ፤   


15 ማቲ ሃሪም ኬሳ አድና፤  

ማቲ ሜራዮት ኬሳ ሄልቃይ፤   


16 ማቲ እዶ ኬሳ ዘካርያስ፤  

ማቲ ግኔቶን ኬሳ ሜሹላም፤   


17 ማቲ አብያ ኬሳ ዝክሪ፤  

ማቲ ምንያሚኒፊ ከን ሞኣድያ ኬሳ ጵልጣይ፤   


18 ማቲ ብልጋ ኬሳ ሸሙኣ፤  

ማቲ ሼማእያ ኬሳ ዮናታን፤   


19 ማቲ ዮያሪብ ኬሳ መቴናይ፤  

ማቲ ዬዳእያ ኬሳ ኡዚ፤   


20 ማቲ ሼላይ ኬሳ ቃላይ፤  

ማቲ ኣሞቅ ኬሳ ኤቤር፤   


21 ማቲ ህልቅያ ኬሳ ሀሸብያ፤  

ማቲ ዬዳእያ ኬሳ ናትናኤል።   

   
 

22 አቦቲን ማቲ ሌዎታ በረ ኤልያሺብ፣ ዮያዳ፣ ዮሃናኒፊ በረ ያዱኣ ኬሰ አከሱመስ አቦቲን ማቲ ሉቦታ በረ ሞቱማ ዳርዮስ ነምቸ ፋሬስ ሰና ኬሰ ገልሜፈመን።  
23 ሌዎትን ወር አቦቲ ማቲ ቱረን ሀመ በረ ዮሃናን እልመ ኤልያሺብት ክታበ ሴና ኬሰት ገልሜፈመን።  
24 ሀንገፎትን ሌዎታስ ሀሸብያ፣ ሼሬብያ፣ ዬሹኣ እልመ ቀድሚኤል አከሱመስ ኦቦሎተሳኒ ወረ አኩመ ዳዊት ነምን ዋቃ ሱን አጀጄት ፋርፈትናፊ ገለተ ዽኤሱዻፍ ፉሌሳኒ ዻበተኒ ገሬን ቶኮ ገሬ ካን ጀላ ቀቡ ሰነ ቱረን።   


25 መታንያን፣ በቅቡቅያን፣ ኦባድያን፣ ሜሹላም፣ ተልሞኒፊ አቁብ መንኩሳሌ ከረወን ብረ ጅረን ኤጉ ቱረን።  
26 እሳንስ በረ ዮያቂም እልመ እያሱ፣ እልመ ዮዛዳቅ ኬሰ፣ በረ ነህምያ ቡልቻ ብያቲፊ በረ እዝራ ሉብቸ በሬሳ ሰና ኬሰ ተጃጅላ ቱረን።   

ኤበ ደላ ዬሩሳሌም 
 

27 ዬሮ ኤበ ደላ ዬሩሳሌምት ሌዎትን አከ ፋርፈትና ገለታቲን፣ ክልሌዻን፣ በገናፊ ክራራን አያነ ኤባ ሰነ ገመቹን አያኔፈተኒፍ እዶ ጅራተን ሁንዳ በርባደመኒ ገረ ዬሩሳሌም ፍደመን።  
28 ፋርፈቶትንስ ብየ ናኖ ዬሩሳሌም ጄቹንስ ገንዶተ ኔቶፎታቲ፣  
29 ቤት ግልጋሊ፣ ናኖ ጌባቲፊ አዝማዌትት ወልት ፍደመን፤ ፋርፈቶትን ናኖ ዬሩሳሌምት ገንዶተ ኦፊሳኒ እጃረተኒ ቱረኒቲ።  
30 ሉቦትኒፊ ሌዎትንስ ኤርገ አከ ሴራት ኦፍ ቁልቁሌሰኒ ቦዴ ሰበ፣ ከረወኒፊ ደላ ሰነ ቁልቁሌሰን።   


31 አንስ አከ ሆገንቶትን ይሁዳ ደላት ኦል በአን ነንጎዼ። አከሱመስ አከ እሳን ገለተ ዽኤሰኒፍ ቱተ ፋርፈቶታ ለመ ነንረመዴ። ቱትን ቶኮ ከራ ምርጋቲን ደላ እራን ገረ ከረ ድኬ ዸቄ።  
32 ሆሸእያፊ ሆገንቶተ ይሁዳ ኬሳ ወለካን፣  
33 አዛርያ፣ እዝራ፣ ሜሹላም፣  
34 ይሁዳ፣ ቤንያም፣ ሼማእያፊ ኤርምያስ ወጅን እሳን ዱካ ቡአን፤  
35 አከሱመስ ሉቦትን መለከተ ቀበተን ቶኮ ቶኮፊ ዘካርያስ እልም ዮናታን፣ እልም ሼማእያ፣ እልም መታንያ፣ ሚካያ፣ እልም ዘኩር፣ እልም አሳፍ እሳን ዱካ ቡአን፤  
36 አመሌ ኦቦሎተሳ ጄቹንስ ሼማእያን፣ አዘርኤል፣ ሚላላይ፣ ግላለይ፣ ማአይ፣ ናትናኤል፣ ይሁዳፊ ሀናኒም አኩመ ዳዊት ነምን ዋቃ ሱን አጀጄት ሜሻ ፋርፈትና ፉዸተኒ ዸቀን። እዝራን በሬሳን ሱንሞ እሳን ሆገና ቱሬ።  
37 እሳንስ ከረ ቡርቃ ብራ ከአኒ ጉለንታወን መጋላ ዳዊት እዶ ደላን እቲን ኦል ከኡ ሰናን መነ ዳዊት እራን ቀጄለኒ ገረ ከረ ብሻኒ ከን ገመ በአ ቢፍቱት ኦል በአን።   


38 ቱትን ፋርፈቶታ ለመፋንሞ ገረ ብታት ቀጄሌ። አንስ ገርቶኬ ሰባ ወጅን ደላ ጉባዻን ገረ ገሞ ኦል ዼራ እዶ እብዳቲፊ ደላ በልኣት እሳን ዱካ ቡኤ፤  
39 አከሱመስ አን ከረ ኤፍሬም እራን፣ ከራ ከረ ሞፋ፣ ከራ ከረ ቁርጡሚ፣ ከራ ገሞ ኦል ዼራ ሀናንኤሊፊ ከራ ገሞ ኦል ዼራ ዽባቲን ሀመ ከረ ሆሎታት እሳን ዱካ ነንቡኤ። እሳንስ ከረ ኤግዶታ ብረ ገአኒ ዻበተን።   


40 ቱትን ፋርፈቶታ ከን ገለተ ዽኤሴ ሱን ለቹ መነ ዋቃ ኬሰት እዶሳ ቀበቴ፤ አንስ ቆንዳልቶተ ገርቶኮ ወጅን እዶ ነንቀበዼ፤  
41 አመሌ ሉቦትን ጄቹንስ ኤሊያቂም፣ መአሴያን፣ ሚንያሚን፣ ሚካያን፣ ኤሊዮኤነይን፣ ዘካርያሲፊ ሀናንያን መለከተሳኒ ቀበተኒ  
42 መአሴያን፣ ሼማእያን፣ ኤሌኣዛር፣ ኦዚን፣ ዬሆሃናኒን፣ መልክያን፣ ኤላሚፊ ኤዜር እዶ እዶሳኒ ቀበተን። ፋርፈቶትንሞ ይዝረህያዻን ቀጄልፈመኒ ፋርፈተን።  
43 እሳንስ ሰበቢ ዋቅን ገመቹ ጉዳ እሳኒፍ ኬኔፍ ጋፈስ ገመዳ ኣርሳ ጉዳ ዽኤሰን። ዱበርቶትኒፊ እጆሌንስ ንገመደን። ሰገሌን ገመቹ ዬሩሳሌም ኬሳስ ፈጎት ዸገአሜ።   


44 ዬሮ ሰነት ነሞትን መንኩሳሌ ጉማች፣ መታን ምዻኒቲፊ ኬናን ሀርከ ኩዸን ኬሳ ቶኮ እት ገልፈሙረት እት ጋፈተምቶተ ተአኒ ሙደመን። እሳንስ ለፈ ቆቲሳ ናኖ መጋላወንት አርገመንራ ቆደ ሴር ሉቦታፊ ሌዎታፍ አጀጁ ሰነ ፍደኒ መንኩሳሌት ገልቸን፤ ይሁዳን ሉቦታፊ ሌዎተ ተጃጅለንት ገመዴ ቱሬቲ።  
45 እሳንስ ተጃጅለ ዋቀሳኒቲፊ ተጃጅለ ስርነ ቁልቁሌሱ ሰነ አኩመ ፋርፈቶትኒፊ ኤግዶን ከራ ጎዸን ሰነ አኩመ ዳዊቲፊ እልምሳ ሶሎሞን አጀጀንት ራወተን።  
46 ጀበነ ዱሪ በረ ዳዊቲፊ አሳፍ ኬሰ ቀጄልችቶተ ፋርፈቶታ፣ ከን ፋርፈትና ዋቀ ሌልሱቲፊ ከን ዋቀ ገለቴፈቹቱ ቱሬቲ።  
47 ከናፉ በረ ዘሩባቤሊፊ በረ ነህምያ ኬሰ እስራኤሎን ሁንድ ቆደ ጉዩመ ጉያዻን ፋርፈቶታፊ ከረ ኤግዶታፍ በርባችሱ ኬነን። አከሱመስ ሌዎተ ካኒፍ ቆደሳኒ ኮጳት ባሰን፤ ሌዎትንስ ቆደ ሰኚወን አሮን ኮጳት ባሰን።    

ጌደረመ ነህምያን ዹመረት ፍዴ 
 

1 ጉያ ሰነ ክታብን ሙሴ ፉሉመ ሰባ ዱረት ዱብፈሜ፤ አች ኬሰትስ አከ ነምን አሞን ዮካን ነምን ሞኣብ ቶኮ ዮምዩ ወልዳ ዋቃት ደበለሙ ህንቀብኔ በሬፈሜ አርገሜ፤  
2 እሳን አከ እን ሰበ እስራኤል አባሩፍ በለኣምን ቀጠረተን መሌ ምዻኒፊ ብሻኒን እስራኤሎተ ህንስመትኔ። ተኡስ ዋቅንኬኘ አባርሰ ሰነ ኤበት ጌደሬ።  
3 ሰብንስ ሴረ ከነ ዸጌኛን ነመ ሰኚ ኦርማ ሁንደ እስራኤል ኬሳ ኮጳት ባሴ።   


4 ከናን ዱረ ኤልያሺብ ሉብች እት ጋፈተማ መንኩሳሌ መነ ዋቃ ቱሬ። እንስ ጦብያ ወጅን ወልት ዹፌኘ ጭማ ቀበ ቱሬ፤  
5 እንስ ኩታ መና በልኣ እሳን ዱራን ኬና ምዻኒ፣ እጣነ ምአ መነ ቁልቁሉማ፣ አከሱመስ ኬና ምዻኒ፣ ከን ዳዺ ወይኒ ሃራፊ ዘይቲ ሌዎታፍ፣ ፋርፈቶታፊ ኤግዶተ ከራቲፍ አጀጀሜ ሀርከ ኩዸን ኬሳ ቶኮፊ ቡሲ ሉቦታፍ ኬነሙ እት ኩሰን ቶኮ ጦብያዻፍ ኬኔ ቱሬ።   


6 አን ገሩ ሰበቢ በረ አርጤክስስ ሞትቸ ባብሎን ኬሰ ወጋ ሶዶሚ ለመፋት ገረ ሞትቻ ዸቄ ቱሬፍ ዬሮ ወን ኩን ሁንድ ተኤት ዬሩሳሌም ኬሰ ህንቱሬ። አንስ ዬሮ ገባባ ቦዴ እሰራ ኤየመ ፉዸዼ  
7 ዬሩሳሌምት ነንዴብኤ። አከ ኤልያሺብ ኦብዲ መነ ዋቃ ኬሰት ጦብያዻፍ ኩታ ቶኮ ኬኑን ዋን ሀማ ሆጄቴ ነንቤኬ።  
8 አንስ አከ መሌ ኣሬን ምአ መና ከን ጦብያ ሁንደ ኩታ ሰነ ኬሳ ገድ ነንደደርበዼ።  
9 አን ኤርገሲ አከ ኩታወን ሱን ቁልቁሌፈመን ነንአጀጄ፤ እሳንስ ንቁልቁሌሰን፤ አንሞ ምአ መነ ዋቃ፣ ኬና ምዻኒቲፊ እጣነ ወጅን ዴብሴ እት ገልቼ።   


10 አን አከ ቆድን ሌዎታፍ ረመደሜ ሱን እሳኒፍ ህንኬነምንስ ነንሁበዼ፤ አከሱመስ አከ ሌዎትኒፊ ፋርፈቶትን ተጃጅለ ሰነት እት ጋፈተምቶተ ቱረን ሁንድ ገረ ለፈ ቆቲሳ ኦፊሳኒት ዴብአን ነንቤኬ።  
11 ከናፉ አን ቆንዳልቶተ እፈዼን፣ “መን ዋቃ ማሊፍ ደገተመ?” ጄዼን እሳን ጋፈዼ። ኤርገሲስ አን ወልት እሳን ቀቤ እዶ እሳኒት እሳን ነንዴብሴ።   


12 ይሁዳን ሁንድ ምዻን፣ ዳዺ ወይኒ ሃራፊ ዘይቲ ሀርከ ኩዸን ኬሳ ቶኮ ፍደኒ መንኩሳሌት ገልቸን።  
13 አንስ ሼሌምያ ሉብቸ፣ ዛዶቅ በሬስቻፊ ሌውቸ ጴዳያ ጄዸሙ ቶኮ እት ጋፈተምቶተ መንኩሳሌ ጎዼን ሙዴ፤ አከሱመስ ሰበቢ እሳን አመነሞ ተአኒፍ ሃናን እልመ ዘኩር፣ እልመ መታንያ ሰነ ገርጋራሳኒ ነንጎዼ። ሆጂንሳኒስ ኦቦሎተሳኒቲፍ ኛተ ህሩ ቱሬ።   

   
 

14 ያ ዋቀኮ፣ ዋን ከናፍ ጄዺ ነ ያደዹ፤ ሆጂ ጋሪ አን መነ ዋቀኮቲፊ ተጃጅለሳቲፍ ሆጄዼስ ነ ዱራ ህንበሌስን።   

   
 

15 አን በረ ሰነ ይሁዳ ኬሰት ነሞተ ጉያ ሰንበታቲን እዶ ወይኒን እት ጩንፈሙት ወይኒ ዽዺተኒ ምዻን ፍደኒ፣ ዳዺ ወይኒ፣ እጀ ወይኒ፣ እጀ ሀርቡቲፊ ፌኢሰ ጎሰ ብራ ሁንደ ወጅን ሀሮተት ፌአን ነንአርጌ። እሳንስ ዋን ከነ ሁንደ ጉያ ሰንበታቲን ዬሩሳሌምት ፍደን። ከናፉ አን አከ እሳን ጉያ ሰነ ኛተ ህንጉርጉሬ እሳን ነንሴሬ።  
16 ነሞትን ጢሮስ ወር ዬሩሳሌም ኬሰ ጅራተን ቁርጡሚፊ ምአ ደልደላ ከኔን ጎሰ ሁንዳ እት ፍደኒ ጉያ ሰንበታቲን ዬሩሳሌም ኬሰት ወረ ይሁዳት ጉርጉራ ቱረን።  
17 አንሞ አከነ ጄዼን ነሞተ ይሁዳ ቤቤከሞ ነንእፈዼ፤ “ወን ሀማን እስን ጉያ ሰንበታ ጡሬሱዻን ሆጄተን ኩን ማል?  
18 አቦቲንኬሰንዩ ዋኑመ ከነ ሆጄተኒ አከሲን ዋቅን በዲሰ ከነ ሁንደ ኑቲፊ መጋላ ከነት ፍዴ ምቲ? እስን አመ ኩኖ ሰንበተ ጡሬሱዻን ዼከምሰ ሀመስዩ ጫሉ እስራኤልት ፍዳ ጅርቱ።”   


19 አንስ ዬሮ ጋድስን ገልገላ ሰንበታን ዱረ ከረወን ዬሩሳሌምራ ቡኤት አከ በልበለወን ጩፈመኒ ሀመ ሰንበትን ደርቡት ህንበነምኔ ነንአጀጄ። አከ ፌኢስን ቶኮሌ ጉያ ሰንበታቲን ኦል ህንገልፈምኔፍስ ነሞተኮ ቶኮ ቶኮ ከረወንረ ነንዻቤ።  
20 ደልደልቶትኒፊ ጉርጉርቶትን ምኦተ ጎሰ ሁንዳ ዬሮ ቶኮ ዮካን ዬሮ ለመ ዬሩሳሌሚን አለ ቡለኒሩ።  
21 አን ገሩ፣ “እስን ማሊፍ ደላ ጀለ ቡልቱ? ዮ እስን እት ዴብተኒ አከስ ጎተን አን ሁምናን እስንት ነንዹፈ” ጄዼን እሳን ነንሴሬ። ጋፈሲ ጀልቀበኒ እሳን ለመተ ጉያ ሰንበታቲን ህንዹፍኔ።  
22 አን አከ ሌዎትን ኦፍ ቁልቁሌሰኒ ቁልቁሉማ ጉያ ሰንበታ ኤጉፍ ዸቀኒ ከረወን ኤገን ነንአጀጄ።  

   
 
ያ ዋቀኮ ዋን ከናፍ ጄዺ ነ ያደዹ፤ አኩመ ጃለለኬ ጉዳ ሰናትስ ና አራረም።   

   
 

23 ከነ ጫላዩ አን በረ ሰነ ኬሰ ነሞተ ይሁዳ ከኔን ዱበርቶትን አሽዶድ፣ ከን አሞኒቲፊ ከን ሞኣብ ፉዸን ነንአርጌ።  
24 እልማንሳኒ ኬሳ ወለካን አፋን አሽዶድ ዮካን አፋን ሰቦተ ብራ ዱበተን መሌ አፋን ይሁዳ ዱበቹ ህንደንዴኜ።  
25 አን እሳን እፈዼን እሳን ነንአባሬ። አን ነሞተ ቶኮ ቶኮ ሩኩቴ ርፌንሰሳኒራ ነንቡቡቅሴ። አን አከነ ጄዼን መቃ ዋቃቲን እሳን ነንከከቺሴ፦ “እስን እንተለንኬሰን እልማንሳኒት ሄሩምሲሱ ዮካን እንተለንሳኒ እልማንኬሰን ፉስሱ ዮካን ኦፊኬሰኒስ ፉዹ ህንቀብደን።  
26 ሶሎሞን ሞትች እስራኤል ፉዸ አከሲቲን ጩቡ ሆጄቴ ምቲ? ሰቦተ ባይኤ ኬሰ ሞቲን አከሳ ቶኮዩ ህንቱሬ። ዋቅን እሰ ጃለቴ እስራኤል ሁንደረት ሞቲ እሰ ጎዼ፤ ተኡስ ዱበርቶትን ኦርማ ጩቡ እሰ ሆጄቺሰን።  
27 ኑ አመ አከ እስንስ ዱበርቶተ ኦርማ ፉዹዻን ዋን አከ መሌ ሀማ ከነ ሁንደ ሆጄተኒ ዋቀኬኛፍ አመነሙ ድደን ዸገኡ ቀብና?”   


28 እልማን ዮያዳ እልመ ኤልያሺብ ሉብቸ ኦል ኣና ሰና ኬሳ ቶኮ ዽርሰ እንተለ ሰንበላጥ ነምቸ ሆሮን ቱሬ። አንስ ኦፍ ብራ እሰ ነንአርኤ።   

   
 

29 ያ ዋቀኮ አት እሳን ያደዹ፤ እሳን ሉቡማ፣ ከኩ ሉቡማቲፊ ሌዎታ ጡሬሰኒሩቲ።   

   
 

30 ከናፉ አን ዋን አላ ዹፌ ሁንደራ ሉቦታፊ ሌዎተ ቁልቁሌሴ አከ ቶኮን ቶኮን ነማ ሆጂ ኦፊሳ ሆጄቱፍ ሆጂት እሳን ነንረመዴ።  
31 አከሱመስ ኬና ቆራኒቲፊ ኬና መታ ምዻኒ ከን ዬሮ ሙርታኤት ዽኤፈሙፍ ሃለ ነንምጄሴ።  

   
 
ያ ዋቀኮ አት አርጁማዻን ነ ያደዹ።   



* 7:70
ዳሪኪን ቶኮ ግራሚ 8።

† 7:71
ምናኒን ቶኮ ግራሚ 600።

ክታበ  

አስቴር   

 1

ኡልፍን አስጢን ሞትቲን ታይታራ ቡቴ 
 


1 ወን በረ ሞቱማ አሀሽዌሮስ ኬሰ ተኤ ከናዸ፦ ጠረክሲስ ኩን ህንዲዻ ጀልቀቤ ሀመ እቶጵያት ኩታሌ ብያ 127 ቡልቻ ቱሬ፤  
2 ዬሮ ሰነት አሀሽዌሮስ ሞትች፣ ሱሳ መጋላ ጉዶ ሰነ ኬሰ ቴሶ ሞቱማሳረ ታኤ ቡልቻ ቱሬ፤  
3 እንስ በረ ሞቱማሳ ኬሳ ወጋ ሰደፋት ነሞተሳ ቤቤከሞፊ ቆንዳልቶተሳ ሁንዱማፍ ጭዸ ጉዳ ቶኮ ቆጴሴ። ሆገንቶትን ወራነ ፋሬሲፊ ሜዶን፣ እልማን ሞቶታፊ ነሞትን ቤቤከሞን ኩታ ብያ አች ቱረን።   


4 እንስ ቡልቲ 180 ጉቱ ቀቤኘ ሞቱማሳ ጉዳ፣ ሚዸጉማፊ ኡልፍነ ጀብነሳ ገድ ባሴ አገርሲሳ ቱሬ።  
5 ዬሮ ጉዮትን ኩኔን ደርበንት ሞትች ሰበ ገሞ ሱሳ ኬሰ ጅራቱ ጥናፊ ጉዳ ሁንዳፍ ኦብዲ እዶ ብቅልቱ መሰራ ሞቲ ኬሰት ጭዸ ጉያ ቶርበ ቱሩ ቆጴሴ።  
6 እዶን ብቅልቱ ሱንስ ጎልጋ ቁንጬ ተልባራ ሆጄተሜ አዲፊ ጩቁሊሰ፣ ክሪ አዲፊ ዲማ ዺልጌዻን ቁቤላ ሜቲ ከን ኡቱባወን ዸጋ አከ ጨቢት ህዸሜ ቶኮ ቀበ ቱሬ። ስሬወን ድንኪን ከኔን ወርቄፊ ሜቲራ ሆጄተመንስ ለፈ ዸጋ ዲማዻን፣ ዸጋ አከ ጨቢቲን፣ ሉለ ብፈ አደ አዳ ቀቡፊ ዸጋወን ገቲ ጀቤዪዻን ሚዸግፈሜ ሀፈሜረ ቱሬ።  
7 ዹጋቲንስ ጦፎ ወርቄቲን ነማፍ ዽኤፈሜ። ቶኮን ቶኮን ጦፎ ሰናስ ጎሰ አደ አዳ ቱሬ፤ ዳዺን ወይኒስ አኩመ አርጁማ ሞትቻት አከ መሌ ባይኤ ቱሬ።  
8 አከ ቶኮን ቶኮን ኬሱማ አኩመ ፌዼት ዹጉፍ ሞትች ኤየሜ ቱሬ፤ አከ ቶኮ ቶኮ ነማቲፍ ዋን እን በርባዴ ዽኤሰኒፍስ ሞትች ወረ ዳዺ ወይኒ ዽኤሰን ሁንደ አጀጄ ቱሬቲ።   


9 ዋሽቲን ሞትቲንስ መሰራ ሞቱማ አሀሽዌሮስ ሞትቻ ኬሰት ዱበርቶታፍ ጭዸ ቆጴስቴ።   


10 ጉያ ቶርበፋት አሀሽዌሮስ ሞትች ዬሮ ዳዺ ወይኒ ዹጌ ገመዴት ጡኣሺወን እሰ ተጃጅለን ቶርበን ጄቹንስ ምሁማን፣ ብዝታኣ፣ ሀርቦና፣ ብግታአ፣ አባግታ፣ ዜታሪፊ ከርከስ  
11 አከ እሳን ዋሽቲን ሞትቲ አከ እሼን ነሞታፊ ቆንዳልቶተት በሬድነሼ አገርሲፍቱፍ ጎንፎ ሞቱማሼት ካአኒ ፉለሳ ዱረት ዽኤሰን አጀጄ፤ እሼን አከ መሌ በሬዱ ቱርቴቲ።  
12 ገሩ ዬሮ ኤርገሞትን ሱን ኤርጋ ሞትቻ እት ህመንት ዋሽቲን ሞትቲን ዹፉ ድዴ። ከነረት ሞትች አከ መሌ ዼከሜ ኣሪዻን ጉበቴ።   


13 ሰበቢ ዋን ሴራቲፊ ሙርቲ ቀጄላረት ሀዮታን መርአቹን በርቴ ሞትቻ ተኤፍ እን ነሞተ ኦጌዪ ዋን በራ ቤከን  
14 ከኔን ሞትቸት ኣነኒን መርአቴ፤ እሳንስ ከርሼና፣ ሼታር፣ አድማታ፣ ተርሺሽ፣ ሜሬስ፣ ማርሴናፊ ሜሙካ ቆንዳልቶተ ፋሬሲፊ ሜዶን ቶርበን ሞትቻን ወልት ዽኤኘ ቀበን ከኔን ሞቱማ ሰነ ኬሰት እዶ ኦል ኣና ቀበኒዸ።   


15 እንስ፣ “አከ ሴራት ወንት ኑ ዋሽቲን ሞትቲ ጎቹ ቀብኑ ማል? እሼን አጀጀ አሀሽዌሮስ ሞትቻ ከን ጡኣሺወንሼት ጌሰን ሰናፍ ህንአጀጀምኔቲ” ጄዼ እሳን ጋፈቴ።   


16 ሜሙካን አከነ ጄዼ ፉለ ሞትቻቲፊ ፉለ ነሞተ ቤቤከሞ ዱረት ዴቢ ኬኔ፤ “ዋሽቲን ሞትቲን ሞትቸ ቆፈት ኡቱ ህንተእን ቆንዳልቶተ ሁንደቲፊ ነሞተ ኩታሌ ብያ አሀሽዌሮስ ሞትቻ ሁንደት በሌሳ ሆጄቴ።  
17 ወን ሞትቲን ጎቴ ኩን ዱበርቲ ሁንደ ብረት ቤከሜ እሳን፣ ‘አሀሽዌሮስ ሞትች አከ ዋሽቲን ሞትቲን ፉለሳ ዱረት ዽኤፈምቱ አጀጄ ቱሬ፤ እሼን ገሩ ዸቁ ድዴ’ ጄዸኒ ዽርሶተሳኒ ቱፈቱቲ።  
18 ጉዩመ ሀርኣ ከነዩ ዱበርቶትን ፋሬሲፊ ሜዶን ቤቤከሞን ወር ጎቸ ሞትቲ ከነ ዸገአን ቆንዳልቶተ ሞትቻ ሁንዳፍ ዋኑመ አከሲ ዴብሱ። ቱፊፊ ሎለ ዹመ ህንቀብኔቱ ኡመመ።   


19 “ከናፉ ዮ ወን ኩን ሞትቸ ገመቺሴ አከ ዋሽቲን ለመተ ፉለ አሀሽዌሮስ ሞትቻ ዱረት ህንዽኤፈምኔፍ እን ለብሲ ሞቱማ ሃለብሱ፤ ለብሲን ሱንስ ሴረ ፋሬሲፊ ሜዶን ከን ዲገሙ ህንደንዴኜ ሰነ ኬሰት ሃበሬፈሙ። ሞትች አመሌ ሰደርካ ኡልፍና ከን እሼን ሞቱማ ኬሰት ቀብዱ ዱበርቲ ብራ ከን እሼ ጫልቱፍ ሃኬኑ።  
20 ዮስ ዮሙ ለብሲን ሞትቻ ጉቱማ ሞቱማሳ ኬሰት ለብሰሙት ዱበርቶትን ሁንድኑ ጥኖፊ ጉዶን ዽርሶተሳኒቲፍ ኡልፍነ ኬኑ።”   


21 ሞትቺፊ ቆንዳልቶትንሳ ጎርሰ ከነት ንገመደን፤ ከናፉ ሞትች ያደ ሜሙካን ዽኤሴ ሰነ ሆጂረ ኦልቼ።  
22 እንስ ብዮተ ሞቱማ ሁንደት፣ ቶኮ ቶኮ ኩታሌ ብያቲፍ ቁቤዹመሳኒቲን፣ አከሱመስ ቶኮ ቶኮ ሰባቲፍ አፋኑመሳኒቲን ጠለዮተ ኤርጌ አከ ዺር ሁንድ ቡልቻ መነ ኦፊሳ ተኡ አፋን ጎሰ ሁንዳቲን ለብሴ።    

 2

አስቴር ኒቲ ሞቲ ታቴ 
 

1 አሀሽዌሮስ ሞትች ኤርገ ኣሪንሳ ቀበናኤ ቦዴ ዋን ዋሽቲን ጎቴፊ ለብሲ እን ዋኤሼ ለብሴ ንያደቴ።  
2 ከነረትስ ተጃጅልቶትን ሞትቻ አከነ ጄዸኒ ያደ ዽኤሰን፤ “ዱበረን በበሬዶን ሞትቻፍ ሃበርባደመን።  
3 አከ እሳን ኩታሌ ብያ ሞትቻ ሁንደ ኬሳ ዱበረን በበሬዶ ሁንደ ገረ ሱሳ መጋላ ጉዶ እዶ ዱበርቶትን ጅራተንት ፍደኒፍ ሞትች እት ጋፈተምቶተ ሃሙዱ፤ እሳንስ ሄጋይ ጡኣሺ ሞትቻ እት ጋፈተማ ዱበርቶተ ሰነ ጀለት ሃአጀጀመን፤ ዱበረን ሰናፍስ ኩኑንስ ሚዸግና ሃጎዸሙ።  
4 ኤርገሲስ ዱርብ ሞትቸ ገመቺፍቱ እዶ ዋሽቲን ቡቴ ኒቲ ሞቲ ሃታቱ።” ጎርስ ኩንስ ሞትቸ ንገመቺሴ፤ እንስ አኩመ ጄዸሜ ሰነ ጎዼ።   


5 ዬሮ ሰነት ጎሰ ቤንያም ኬሳ ነምች ይሁዳ እልም ያኢር፣ እልም ሽሜኢ፣ እልም ቂስ ከን ሞርዴካይ ጄዸሙ ቶኮ ሱሳ መጋላ ሙምቲ ኬሰ ጅራተ ቱሬ፤  
6 እንስ ወረ ዬሆያኪን ሞትቸ ይሁዳ ወጅን ዬሩሳሌሚ ኔቡከድኔዘር ሞትቸ ባብሎኒን ቦጅአመኒ ፉዸተመን ኬሳ ቶኮ ቱሬ።  
7 ሞርዴካይ፣ ዱርቢ ሀደሳ ጄዸምቱ ከን ሰበቢ እሼን አባፊ ሃዸ ህንቀብኔፍ ኦፍት ፉዸቴ ቶኮ ቀበ ቱሬ። ዱርብ አስቴር ጄዸምቴ ቤከምቱ ኩን ዻባፊ ብፋን ጃለተምቱ ቱርቴ፤ ዬሮ አባፊ ሃትሼ ዱአንት መርዶክዮስ ኦፍት ፉዸቴ አኩመ እንተለ ኦፊሳት ጉድፈቴ።   


8 ዬሮ አጀጅኒፊ ለብሲን ሞትቻ ዸገአሜት ዱበረን ሄዱን ገረ ሱሳ መጋላ ጉድቲት ፍደመኒ ሀርከ ሄጌት ኬነመን። አስቴርስ ገረ መሰራ ሞትቻት ጌፈምቴ ሄጋይ እት ጋፈተማ ዱበርቶታ ሰነት እማና ኬነምቴ።  
9 ዱርብ ሱንስ እሰ ገመቺፍቴ ፉለሳ ዱረት ፉዸተመ አርገቴ። እንስ ዮሙሱመ ድበተ ሚዸግነ እሼቲፍ ተኡፊ ኛተ አዳ ኬኔፍ። ዱበርቶተ እሼ ተጃጅለን ከኔን መሰራ ሞትቻ ኬሳ ፍለተመን ቶርበስ እሼዻፍ ረመዴ፤ እሼፊ ተጃጅልቶተሼ ሰነ ገረ መነ ዱበርቶታ ከን መነ ሁንደ ጫላ ፍለተማ ተኤት ጌሴ።   


10 ዋን ሞርዴካይ አከ እሼን ህንህምኔ እሼ ዾዌፍ አስቴር ሰበሼቲፊ ማሉማ ማቲሼ ህንህምኔ።  
11 ሞርዴካይ ሃለ አስቴር ኬሰ ጅርቱፊ ዋን እሼረ ገኤ ቤኩዻፍ ጉዩመ ጉያዻን ፉለ ኦብዲ መነ ዱበርቶታ ዱረ ጅሩ ሰነረ ዴዴብኣ ቱሬ።   


12 ዱርብ ቶኮ ኡቱ ደበሬን እሼን እት ፉለ አሀሽዌሮስ ሞትቻ ዱረት ዽኤፈምቱ ህንገእን ዱረ አኩመ ሴረ ዱበርቶታፍ ካአሜ ሰናት ኩኑንሰ ሚዸግና ከን ጅአ ኩዸ ለማ ፍጡ ቀብድ ቱሬ፤ እሼንስ ጅአ ጀአ ዘይቲ ቁምቢቲን፣ ጅአ ጀአሞ ኡርጎፍቱፊ ድበተ ገራ ገራቲን ሚዸግፈሙ ቀብድ ቱሬ።  
13 ሃል እት ዱርብ ቶኮ ሞትቸ ብረ ዸቅጡ አከነ ቱሬ፦ ወን እሼን መነ ዱበርቶታቲ ፉዸቴ ገረ መሰራ ሞትቻ ዸቁ ፌቱ ከምዩ ንኬነማፍ ቱሬ።  
14 እሼንስ ገልገለ አች ዸቅጤ ገነመሞ ገረ ኩታ መነ ዱበርቶታ ከን ሀርከ ሸአስጋዝ ጡኣሺ እት ጋፈተማ ሳጀቶወን ሰነ ጀለ ጅሩ ካኒት ዴብት ቱርቴ፤ ዮ ሞትች እት ገመዴ መቃዻን ዋሜ መሌ እሼን ገረ ሞትቻት ህንዴብቱ ቱርቴ።   


15 ዮሙ ደበሬን አስቴር እንተል አቢሃይል ኦቦሌሰ አባ መርዶክዮስ ከን መርዶክዮስ አኩመ እንተለ ኦፊሳት ጉድፈቴ ሱን እት ሞትቸ ብረ ዸቅጡ ገኤት እሼን ዋን ሄጋይ ጡኣሺን ሞትቻ እን እት ጋፈተማ መነ ዱበርቶታ ቱሬ ሱን ጎርሴ መሌ ዋን ቶኮሌ ህንጋፈኔ። አስቴርስ ፉለ ነመ እሼ አርጉ ሁንዳ ዱረት ፉዸተመ አርገቴ።  
16 እሼንስ በረ ሞትቻ ኬሰ ወጋ ቶርበፋ ጅአ ኩርነፋ ጤቤት ጄዸሙ ኬሰ ገረ መነ ጅሬኛ አሀሽዌሮስ ሞትቻት ዽኤፈምቴ።   


17 ሞትችስ ዱበርቶተ ካን ሁንደ ጫላ አስቴሪን ጃለቴ፤ እሼንስ ዱበረን ቁልቁሉ ካን ሁንደ ጫላ ፉለሳ ዱረት ሱራፊ ፉዸተመ አርገቴ። ከናፉ እን ጎንፎ ሞቱማ መታሼረ ካኤፊ ቆደ ዋሽቲን እሼ ሞትቲ ታስሴ።  
18 ኤርገሲስ ሞትች ኡልፍነ አስቴሪቲፍ ጄዼ ቆንዳልቶተሳቲፊ ተጃጅልቶተሳቲፍ ጭዸ ጉዳ ቆጴሴ። እንስ አያነ ከነ ጉቱማ ኩታሌ ብያ ኬሰት ለብሴ፤ አኩመ አርጆመ ሞቲት ኬናስ ንኬኔ።   

መርዶክዮስ መለ እፈት ባሱሳ 
 

19 ዮሙ ዱበረን ቁልቁሎትን ሱን ዬሮ ለመፋ ወልት ቀበመንት ሞርዴካይ ከረ ሞትቻ ዱረ ታኣ ቱሬ።  
20 አስቴር ገሩ አኩመ ሞርዴካይ እሼ ጎርሴ ሰነት ማሉማ ማቲሼቲፊ ሰበሼ ህንህምኔ፤ አስቴር አኩመ ዬሮ እን እሼ ጉድሴ ሰናት አጀጀ መርዶክዮስ ኤጋ ቱርቴቲ።   


21 ዬሮ ሞርዴካይ ከረ ሞትቻ ዱረ ታኣ ቱሬት ቆንዳልቶትን ሞትቻ ወር በልበለ ኤጋ ቱረን ለማን ጄቹንስ ብግታናፊ ቴሬሽ ኣረኒ አሀሽዌሮስ ሞትቸ አጄሱፍ መለተን።  
22 ሞርዴካይ ገሩ ዋኤ መለ ከና ቤኬ አስቴር ሞትቲት ህሜ፤ አስቴርሞ መቃ መርዶክዮሲን ዋን ከነ ሞትቸት ህምቴ።  
23 ዬሮ ወን ሱን ቆረተሜ ዹጋ ተኤ አርገሜት ቆንዳልቶትን ሱን ለማኑ ሙከረት ፈንፈመን። ወን ኩን ሁንድኑ ፉለ ሞትቻ ዱረት ክታበ ሴና ኬሰት በሬፈሜ።    

 3

ሃማን ይሁዶተ በሌሱፍ መለቴ 
 

1 ዋን ከኔን ቦዴ አሀሽዌሮስ ሞትች ሃማ እልመ ሀሜዳታ ነምቸ ብየ አጋግ ኦል ኦል ቀቡዻን ቴሶ ቆንዳልቶተ ካኒ ሁንደ ጫሉ ኬኔፊ እሰ ከበጄ።  
2 ቆንዳልቶትን ሞትቻ ወር ከረ ኤገን ሁንድ ጅልቤንፈተኒ ሃማኒፍ ኡልፍነ ኬነን፤ ሞትች ዋኤሳ ዋን ከነ አጀጄ ቱሬቲ። ሞርዴካይ ገሩ ህንጅልቤንፈትኔ ዮካን ኡልፍነ እሳፍ ህንኬንኔ።   


3 ቆንዳልቶትን ሞትቻ ወር ከረ ሞትቻ ዱረ ቱረን፣ “አት ማሊፍ አጀጀ ሞትቻ ኤጉ ድደ?” ጄዸኒ ሞርዴካይን ጋፈተን።  
4 እሳን ጉዩመ ጉያዻን እሰት ህማ ቱረን፤ እን ገሩ እሳን ዸገኡ ድዴ። ከናፉ እሳን ሰበቢ ሞርዴካይ አከ ነመ ጎሰ ይሁዳ ተኤ እሳንት ህሜ ቱሬፍ ዱቢንሳ ኩን አከ ማል ተኡ ቀቡ ቤኩዻፍ ዋን ከነ ሃማት ህመን።   


5 ሃማን አከ ሞርዴካይ እሳፍ ህንጅልቤንፈትን ዮካን ኡልፍነ ህንኬንኒፍ አርግናን አከ መሌ ኣሬ።  
6 ሃማንስ ኤኙማ ሰበ መርዶክዮስ ቤክናን ሞርዴካይ ቆፈ አጄሱ ንቱፈቴ። ቆደ ከና ሃማን ሰበ መርዶክዮስ ሁንደ ጄቹንስ ይሁዶተ ሞቱማ አሀሽዌሮስ ጉቱ ኬሰ ጅራተን ፍጡፍ ከራ በርባዳ ቱሬ።   


7 እሳንስ ወጋ ኩዸ ለመፋ በረ አሀሽዌሮስ ሞትቻ ኬሰ ጅአ ጀልቀባ ጅአ ኒሳን ጄዸሙ ኬሰ ጉያፊ ጅአ ፍለቹዻፍ ፉለ ሃማን ዱረት ፉር ጄቹንስ እጣ ቡሰን። እጣን ሱን ጅአ ኩዸ ለመፋ ጄቹንስ ጅአ አዳርረ ቡኤ።   


8 ሃማንስ አሀሽዌሮስ ሞትቻን አከነ ጄዼ፤ “ኡመን ቶኮ ሰበ ኩታሌ ብያ ሞቱማኬቲ ኬሰ ጅረን ሁንደ ግዱ ፈፈጨኤ ጅረ፤ ዱዻን ኡመተ ከና ዱዻ ሰበ ካኒ ሁንዳን አደ፤ እሳን ሴረ ሞትቻ ህንከበጀን፤ ከናፉ ሞትች ኡመተ ከናፍ ኦብሰ ቀባቹን ህንመሉ።  
9 ዮ ወን ኩን ሞትቸ ገመቺሴ ሰበ ከነ በሌሱዻፍ ለብሲን ቶኮ ሃበኡ፤ አንስ ወረ ዋን ከነ ሆጄተኒፍ ሜቲ ታላንቲ 10,000 መንኩሰ ቀቤኘ ሞትቻት ነንገልቸ።”   


10 ከናፉ ሞትች ቁቤላ ቻፓሳ ቁበ ኦፊራ ባሴ ሃማ እልመ ሀሜዳታ ነምቸ ብየ አጋግ፣ ዲነ ይሁዶታ ሰነት ኬኔ።  
11 ሞትችስ ሃማኒን፣ “ማለቅንስ፣ ሰብን ሱንስ ስት ኬነሜራቲ አኩመ ፌቴ ጎዽ” ጄዼ።   


12 ጉያ ኩዸ ሰደፋ ጅአ ጀልቀባት በሬስቶትን ሞትቻ ወልት ዋመመን። እሳንስ ዋን ሃማን አጀጄ ሰነ ሁንደ አርፊ ቶኮ ቶኮ ኩታ ብያቲን፣ አፋን ሰበ ሁንዳቲንስ ገረ ብየ ቡልችቶተ ሞትቻት፣ ቡልችቶተ ቶኮ ቶኮ ኩታሌ ብያቲፊ ገረ ጉርጉዶተ ሰበ አደ አዳት በሬሰን። ወን ኩንስ መቃ አሀሽዌሮስ ሞትቻቲን በሬፈሜ፣ ቁቤላ ቻፓሳቲን መለቴፈሜ።  
13 ጠለዮትን አከ ይሁዶትን ሁንድ ደርገጎትኒፊ ማንጉዶትን፣ ዱበርቶትኒፊ እጆሌን ጥጥኖን ጉዩመ ቶኮት ጄቹንስ ጉያ ኩዸ ሰደፋ ጅአ ኩዸ ለመፋት፣ ጅአ አዳር ጄዸሙ ኬሰ አጄፈመን፣ አከ በርበዴፈመኒፊ ለፈራ በሌፈመን፣ አከ ቀቤኝሳኒሌን ሳመሙ ገረ ኩታሌ ብየ ሞትቻ ሁንዳት አጀጃን ኤርገሞታን ኤርገመን።  
14 አከ ሰብን ሁንድ ቤኬ ጉያ ሰናፍ ቆጳኡፍስ ገረገልች በሬፈመ ሰናስ አከ ሴራት ኩታሌ ብያ ሁንደ ኬሰት ሰበ ሁንደት ለብሰሙ ቀበ ቱሬ።   


15 ኤርገሞትን ሱን አጀጀ ሞትቻቲን አሪቲዻን ዴመን፤ ለብሲን ሱንስ ሱሳ መጋላ ጉድቲ ኬሰት ለብሰሜ። ሞትችፊ ሃማን ዋ ዹጉዻፍ ታአን፤ መጋላን ሱሳ ገሩ ንጄቀምቴ።    

መርዶክዮስ ገርጋርሰ አስቴር ጋፈቴ 
 

1 ሞርዴካይ ዬሮ ዋን ሆጄተሜ ሰነ ሁንደ ቤኬት ኡፈተሳ ተርሳሴ፣ ወያ ገዳ ኡፈቴ፣ ዳራ ኦፍት ፍርፍርሴ፣ ሰገሌ ጉዳዻን ወዋቻ ህቅፈቴስ ቦኣ ገረ ወለካ መጋላት ገድ በኤ።  
2 እን ገሩ ሰበቢ ነምን ኡፈተ ገዳ ኡፈቴ ቶኮዩ አከ ኦል ሴኑ ህንኤየመምኔፍ ሀመ ከረ ሞትቻ ቆፈት ዴሜ።  
3 ኩታሌ ብያ ሁንደ እዶ አጀጅኒፊ ለብሲን ሞትቻ ገኤት ገድ ጉዳን፣ ሶምን ቦእቺፊ ወዋናን ይሁዶተ ግዱ ቱሬ፤ ባይኤንሳኒ ኡፈተ ገዳ ኡፈተኒ ዳራ ኬሰ ጪሰን።   


4 ዬሮ ዱበርቶትን ተጃጅልቶትን አስቴሪፊ ጡኣሺወን ዹፈኒ ዋኤ ሞርዴካይስ እሼት ህመንት አስቴር አከ መሌ ገድቴ። እሼንስ ቆደ ኡፈተ ገዳ ወያ እን ኡፈቱ ኤርግቴፍ፤ እን ገሩ እሳን ሀርካ ፉዸቹ ድዴ።  
5 ከነረት አስቴር ጡኣሺወን ሞትቻ ኬሳ ሀታክ እሰ እሼ ተጃጅሉፍ ረመደሜ ሰነ ዋምቴ አከ እን ሞርዴካይ ብረ ዴሜ፣ ረኮ ኡመሜፊ ረኮን ሱን ማሊፍ አከ ኡመሜ ቤኩፍ አጀጄ።   


6 ከናፉ ሀታክ ገረ ኦብዲ መጋለቲ ከን ከረ ሞትቻ ዱራ ሰናት ሞርዴካይ በኤ።  
7 ሞርዴካይ ዋን እሰረ ገኤ ሁንደ፣ ማለቀ ሃማን ይሁዶተ በሌሱዻፍ መንኩሰ ቀቤኘ ሞትቻት ገልቹፍ ዋዳ ገሌ እሰት ህመ።  
8 አከሱመስ መርዶክዮስ አከ እን አስቴርት አርግሲሴ እሼዻፍ እብሱፍ ገረ ገልቸ በሬፈመ ለብሲ ከን እሳን በሌሱዻፍ ሱሳ ኬሰት ለብሰሜ ሰነ እሰት ኬኔ፤ አከ እን አከ እሼን ሞትቸ ብረ ዸቅጤ እት ቦሴ ሰበ እሼቲፍ አራረ ከዸቱ እት ህሙፍስ እሰ አጀጄ።   


9 ሀታክ ዴብኤ ዋን ሞርዴካይ ጄዼ አስቴርት ህሜ።  
10 አስቴርሞ አከ እን አከነ ጄዼ ሞርዴካይት ህሙ እሰ አጀጄ፤  
11 “ቆንዳልቶትን ሞትቻ ሁንዲፊ ሰብን ኩታሌ ብያ ሞትቻ አከ ሞትች ዮ ነምን ከምዩ ዺረስ ተኡ ዱበርቲን ኡቱ ህንዋመምን ኩታ መና እሰ ገረ ኬሳ ኦል ሴኔ ፉለ ሞትቻ ዱረት ዽኣቴ አከ ሞትች ሴረ ቶኮ ቆፈ ቀቡ ጄቹንስ አከ አጄፈሙ ንቤኩ። ነምን ቶኮ ዮ ሞትች ቦኩ ሞቱማ ከን ወርቄ ሰነ ድሪርሴፍ ቆፈ አጄፈሙ ኦለ። አን መታንኮዩ ጉዮተ ሶዶመን ከነ ኬሳ አከን ፉለ ሞትቻ ዱረት ዽኣዹፍ ዋመሜ ህንቤኩ።”   


12 ዮሙ ዱቢን አስቴር ሞርዴካይት ህመሜት፣  
13 እን አከነ ጄዼ ዴቢ ከነ ኤርጌ፦ “አት ሰበቢ መነ ሞትቻ ኬሰ ጅርቱፍ ይሁዶተ ሁንደ ኬሳ ዋን አት ቆፍት በራረምቱ ህንሴእን።  
14 ዮ አት ዬሮ ከነት ጨልእፍቴ ገርጋርሳፊ ፉረምን ይሁዶታ እዶ ብራቲ ንዹፈ፤ አቲፊ መን አባኬቲ ገሩ ንበዱ። ማልቱ ቤከ? አት ታይታ ሞቱማ ቀበቹንኬ ዬሮ አከናቲፍ ተኣቲ።”   


15 ከነረት አስቴር አከነ ጄቴ ዴቢ ከነ ሞርዴካይት ኤርግቴ፦  
16 “ዸቂቲ ይሁዶተ ሱሳ ኬሰ ጅረን ሁንደ ወልት ቀቢቲ ና ሶማ። ቡልቲ ሰዲ፣ ጉያ ዮካን ሀልከንሌ ሆማ ህንኛትና ዮካን ሆማ ህንዹግና። አኒፊ ዱበርቶትን ተጃጅልቶትንኮዩ አኩመኬሰን ንሶምነ። ዮ አከስ ተኤ ወን ኩን ሴራን አለ ተኡሌ አን ገረ ሞትቻ ነንዸቀ። አን ዮን በዴስ ነንበደ።”   


17 ከናፉ ሞርዴካይ ዴሜ ዋን አስቴር እሰ አጀጄ ሁንደ ሆጂረ ኦልቼ።    

ዋን አስቴር ሞትቸ ከዸቴ 
 

1 ጉያ ሰደፋት አስቴር ኡፈተሼ ከን ሞቱማ ኡፈቴ ዸቅጤ ኦብዲ መሰራ ሞትቻ ከን ገረ ኬሳረ ፉለ ገልመ ሞትቻ ዱረ ዻበቴ። ሞትችሞ ገልመ ሰነ ኬሰ ገረ በልበላት ገረገሌ ቴሶ ሞቱማሳረ ታኤ ቱሬ።  
2 ሞትችስ ኡቱ አስቴር ሞትቲን ኦብዲ ኬሰ ዻበቻ ጅርቱ አርጌ እሼት ገመዴ ቦኩ ወርቄ ከን ሀርከት ቀበቴ ቱሬ ሰነ እሼፍ ድሪርሴ። ከናፉ አስቴር እት ዽኣቴ ፊጤ ቦኩ ሰና ቱቅጤ።   


3 ሞትች፣ “ያ አስቴር ሞትቲ ማል ሲፍ ጎዹ? ማል በርባደ? ወለካ ሞቱማኮሌ ታናን ሲፍ ንኬነመ” ጄዼን።   


4 አስቴርስ፣ “ዮ ወን ኩን ሞትቸ ገመቺሴ፣ ሞትች ገረ ጭዸ አን እሳፍ ቆጴሴ ሰና ሃማ ወጅን ሀርአ ሃዹፉ” ጄቴ ዴብፍቴፍ።   


5 ሞትችስ፣ “አከ ዋን አስቴር ጄቴ ሰነ ጎኑፍ ደፋቲ ሃማ ፍዳ” ጄዼ።  

ከናፉ ሞትቺፊ ሃማን ገረ ጭዸ አስቴር ቆጴስቴ ሰና ዸቀን።  
6 ኡቱመ ዳዺ ወይኒ ዹገኑ ሞትች አመሌ አከነ ጄዼ አስቴርን ጋፈቴ፤ “ሜ ወን አት ከዸቱ ማል? ወን ሱን ሲፍ ኬነመ። ጋፊንኬ ማል? ወለካ ሞቱማኮሌ ታናን ሲፍ ኬነመ።”   


7 አስቴርስ አከነ ጄቴ ዴብፍቴፍ፤ “ወን አን ከዸዹፊ ጋፊንኮ ከናዸ፦  
8 ዮ አን ፉለ ሞትቻ ዱረት ሱራ አርገዼ ሞትችስ ከዸትናኮ ፉዸቴ ዋን አን እሰ ጋፈዼ ናፍ ጉቱን እሰ ገመቺሴ፣ ሞትቺፊ ሃማን ጭዸ አን እሳኒፍ ቆጴሱረት ቦር ሃአርገመን። አን ኤርገሲ ጋፊ ሞትቻ ነንዴብሰ።”   

ሃማን መርዶክዮስት ኣሩሳ 
 

9 ጋፈስ ሃማን ገመዴ እት ቶሌ ገድ በኤ። እን ገሩ ከረ ሞትቻ ዱረት ሞርዴካይን አርጌ ዮሙ አከ እን እሳፍ ህንከእን ዮካን እሰ ህንሶዳትን ሁበቴት መርዶክዮስት አከ መሌ ኣሬ።  
10 ተኡሌ ሃማን ኦፍ ቀቤ መነሳት ገሌ።  

ኤርገሲስ ምቾተሳቲፊ ኒቲሳ ዜሬሽ ወልት ቀቤ፤  
11 ሃማንስ ቀቤኘሳ ጉዳ ሰናን፣ እልማንሳ ሄዱ ሰናን አከሱመስ ኡልፍነ ሞትች እሳፍ ኬኔ ሁንዳፊ አካታ እት ሞትች ቆንዳልቶተሳቲፊ ተጃጅልቶተሳ ካኒ ኦልት እሰ ጉድሴን እሳንት ኦፍ ጀጄ።  
12 ሃማን እት ፉፌ አከነ ጄዼ፤ “ከነ ቆፈ ምት፤ ነምን አስቴር ሞትቲን አከ ሞትቸ ወጅን ገረ ጭዸ ቆጴስቴ ሰና ዹፉ ዋምቴ አኑመ ቆፈ። ቦርስ አከሱመ ሞትቸ ወጅን ነ አፌርቴርት።  
13 ተኡስ ወን ኩን ሁንድኑ ኡቱ አን ሞርዴካይ ይሁድቸሳ ከረ ሞትቻ ዱረ ታኡ አርጉ ነ ህንገመቺሱ።”   


14 ኒቲንሳ ዜሬሽፊ ምቾትንሳ ሁንድኑ፣ “ሙከ እት ነመ ፈንሰን ከን ዹንዹመ ሸንተመ ኦል ዼረቱ ዻቢቲ አከ ሞርዴካይ ቦር ገነመረት ፈንፈሙ ሞትቸ ጋፈዹ። ኤርገሲስ ሞትቸ ወጅን ገረ ጭዸ ሰና ዸቂ ገመድ” ጄዸኒን። ያድን ኩን ሃማ ገመቺሴ፤ እንስ ሙከ ሰነ ዻቤ።    

መርዶክዮስ ኡልፍነ አርገቴ 
 

1 ሀልከን ሰነ ሞትች ረፉ ህንደንዴኜ፤ ከናፉ እን አከ እሳን ክታበ ሴና ከን ዋኤ ሞቱማሳ በሬፈሜ እሳፍ ዱብሰን ንአጀጄ።  
2 ክታበ ሰነ ኬሰትስ ሞርዴካይ አከ ብግታናፊ ቴሬሽ ጡኣሺወን በልበለ ኤገን ከኔን አሀሽዌሮስ ሞትቸ አጄሱፍ መርአተን ሰነ ለማን ሳጥሌ ቱሬ በሬፈሜ አርገሜ።   


3 ሞትችስ፣ “ዮስ ሞርዴካይ ሰበቢ ዋን ከናቲፍ ኡልፍነ ዮካን ከበጀ ማሊ አርገቴሬ?” ጄዼ ጋፈቴ።  

ተጃጅልቶትንሳሞ፣ “ወን ቶኮዩ ህንጎዸምኔፍ” ጄዸኒ ዴብሰን።   


4 ሞትችስ፣ “ኤኙቱ ኦብዲ ከነ ኬሰ ጅረ?” ጄዼ ጋፈቴ። ዬሮ ሰነ ሃማን ዋኤ ሞርዴካይን ሙከ ዻቤ ሰነረት ፈንሱ ሞትቸት ህሙፍ ጄዼ ኦብዲ መሰራ ሞቱማ እሰ ገረ አላ ሴኔ ቱሬ።   


5 ተጃጅልቶትን ሞትቻ፣ “ሃማቱ ኦብዲ ኬሰ ዻበቴ ጅረ” ጄዸኒ ዴብሰን።  

ሞትችስ፣ “እሰ ኦል ገልቻ” ጄዼ አጀጄ።   


6 ሞትችስ ዬሮ ሃማን ኦል ገሌት፣ “ነመ ሞትች ከበጁ በርባዱፍ ማልቱ ጎዸሙፊ ቀበ?” ጄዼ እሰ ጋፈቴ።  

ሀማንስ፣ “ነምን ሞትች ነ ጫልችሴ ከበጁ ኤኙ?” ጄዼ ኦፍ ኬሰት ያዴ።  
7 ከናፉ ሃማን አከነ ጄዼ ሞትቻፍ ዴብሴ፤ “ነመ ሞትች ከበጁ ጃለቱፍ፣  
8 ኡፈተ ሞቱማ ከን ሞትች ኡፈቱፊ ፈርደ ሞቱማ ከን ሞትች ያበቱ ሃፍደን፤ ፈርድ ጎንፎን ሞቲ መታት ካአሜፍ ሃዹፉፍ።  
9 ኤርገሲ ኡፈትኒፊ ፈርድ ሱን ቆንዳልቶተ ሞትቻ ከኔን ቆንዳልቶተ ሁንደ ጫላ ቤከሞ ተአን ኬሳ እሰ ቶኮት እማናን ሃኬነሙፍ፤ እሳንሞ ነመ ሞትች ኡልፍነ ኬኑፊ በርባዱ ሰነት ኡፈተ ሰነ ሃኡፍሰን፤ ፈርደረ ቴስሴ፣ ‘ወን ነመ ሞትች ኡልፍነ ኬኑፊ በርባዱፍ ጎዸሙ ከነ!’ ጄዸኒ ለብሳ ዳንዲወን መጋለቲረ ፉለሳ ዱረ ሃዴመን።”   


10 ሞትችስ አከነ ጄዼ ሃማ አጀጄ፤ “ደፊ ዸቂ ኡፈታፊ ፈርደ ሰነ ፉዺቲ አኩመ ጄቴ ሰነ ሞርዴካይ ይሁድቸ ከረ ሞቲ ዱረ ታኡ ሰናፍ ጎዽ። ዋን ጄቴ ሰነ ኬሳ ቶኮሌ ህንሀምብስን።”   


11 ከናፉ ሃማን ዸቄ ኡፈታፊ ፈርደ ሰነ ፉዼ። እንስ ኡፈተ ሰነ ሞርዴካይት ኡፍሴ ፈርደስ ያበቺሴ፣ “ወን ነመ ሞትች ኡልፍነ ኬኑፊ በርባዱፍ ጎዸሙ ከናዸ!” ጄዼ ለብሳ ዳንዲ መጋላረ ፉለሳ ዱረ ዴሜ።   


12 ኤርገሲ ሞርዴካይ ገረ ከረ ሞትቻት ዴብኤ። ሃማን ገሩ ገዳን መታ ሀጉገቴ አሪቲዻን መነት ገሌ፤  
13 ዋን እሰረ ገኤ ሁንደስ ኒቲሳ ዜሬሽፊ ምቾተሳ ሁንደት ህሜ።  

ጎርስቶትንሳቲፊ ኒቲንሳ ዜሬሽ፣ “ሰበቢ ሞርዴካይ እን ኩፋቲንኬ ፉለሳ ዱረት ጀልቀቤ ሱን ሰኚ ይሁዳ ተኤፍ አት እሳን ሞርሙ ህንደንዴሱ፤ አት ዹጉማን ንበደ!” ጄዸኒን።  
14 ኡቱመ እሳን እሰ ወጅን ዱበቻ ጅረኑ ጡኣሺወን ሞትቻ ዹፈኒ ገረ ጭዸ አስቴር ቆጴስቴ ቱርቴ ሰናት ሃማ አሪፈቺሰን።    

ሃማን ፈንፈሜ 
 

1 ሞትቺፊ ሃማን ገረ ጭዸ አስቴር ሞትቲን ቆጴስቴ ሰና ዸቀን፤  
2 ኡቱመ ጉያ ለመፋ ሰነት ዳዺ ወይኒ ዹጋ ጅረኑ፣ ሞትች አከነ ጄዼ ጋፈቴ፤ “ያ አስቴር ሞትቲ ወን አት ከዸቱ ማል? ወን ሱን ሲፍ ንኬነመ። ጋፊንኬ ማል? ወለካ ሞቱማኮሌ ታናን ወን አት ጋፈቱ ሲፍ ኬነመ።”   


3 አስቴር ሞትቲን አከነ ጄቴ ዴብፍቴ፤ “ያ ሞትቸ፣ ዮ አን ፉለኬ ዱረት ፉዸተመ አርገዼ ጅራዼ፣ ዮ ወን ኩንስ ሞትቸ ገመቺሴ፣ ሉቡኮ ናፍ ኦልች፤ ከዻንኮ ከኑመ። ሰበኮሌ ናፍ በራር፤ ጋፊንኮስ ከኑመ።  
4 አኒፊ ሰብንኮ አጄፈሙት፣ በርበዴፈሙፊ ለፈራ በሌፈሙት ጉርጉረምኔራቲ። ኑ ኡቱ ዺራፊ ዱበርቲን ገርቡማ ቆፈት ጉርጉረምኔ ተኤ፣ አን ስላ ነንጨልሰን ቱሬ፤ ረክን አከሲ ሞትቸ ጄቁፍ ሰበቢ ገኣ ምቲቲ።”   


5 አሀሽዌሮስ ሞትችስ፣ “እን ኤኙ? ነምን ዋን አከሲ ጎቹፍ እጀ ጀባቴ ሱን ኤሰ ጅረ?” ጄዼ አስቴር ሞትቲ ጋፈቴ።   


6 አስቴርሞ፣ “አመጃጂፊ ዲን ሱን ሃማ ነምቹመ ጀልኣ ከናዸ” ጄቴ።  

ከነረት ሀማን ፉለ ሞትቻቲፊ ሞትቲ ዱረት አከ መሌ ርፈቴ።  
7 ሞትችስ ኣሬ ከኤ ዳዺ ወይኒሳ ዺሴ ገድ በኤ እዶ ብቅልቱ መሰራ ሞቱማ ሴኔ። ሃማን ገሩ አከ ሞትች እሰ በሌሱዻፍ ኩተቴ ቤከቴ ሉቡ ኦፊ ኦልፈቹዻፍ አስቴር ሞትቲ ከዸቹዻፍ ዱበት ሀፌ።   


8 ዬሮ ሞትች እዶ ብቅልቱ መሰራ ሞቱማቲ ገረ ገልመ ጭዻት ዴብኤት ሃማን ስሬ አስቴር እት እርከቴ ቱርቴረት ጎምብፈሜ ቱሬ።  

ሞትችስ፣ “እን እኑማዩ መኑመኮ ኬሰት ኡቱመ እሼን ነ ወጅን ጅርቱ እሼ ቀበታ?” ጄዼ ዱበቴ።  

አኩመ ዱቢን ኩን አፋን ሞትቻቲ በኤን እሳን ፉለ ሀማ ሀጉገን።  
9 ኤርገሲስ ጡኣሺወን ሞትቸ ተጃጅለን ኬሳ ሀርቦናን አከነ ጄዼ፤ “ሙክን ዹንዱመ ሸንተመ ኦል ዼረቱ ቶኮ መነ ሃማ ብረ ዻበሜ ጅረ። ሙከ ከነስ ሃማቱ ሞርዴካይ እሰ ሞትቸ ገርጋሩዻፍ ዱበቴ ሰነ እት ፈንሱዻፍ ዻቤ።”  

ሞትችስ፣ “አችረት እሰ ፈንሳ!” ጄዼ።  
10 ከናፉ እሳን ሙከ እን ሞርዴካይፍ ቆጴሴ ሰነረት ሃማ ፈንሰን። ኤርገሲስ ኣሪን ሞትቻ ንቀበናኤ።    

ለብሲ ይሁዶተ በራሩፍ ለብሰሜ 
 

1 ጋፉመ ሰነ አሀሽዌሮስ ሞትች ቀቤኘ ሃማ እሰ ዲነ ይሁዶታ ቱሬ ሰና አስቴር ሞትቲፍ ኬኔ። አስቴር አከ እን ፍረሼ ተኤ ዋን ሞትቸት ህምቴ ቱርቴፍ ሞርዴካይ ፉለ ሞትቻ ዱረት ዽኣቴ።  
2 ሞትችስ ቁቤላ ቻፓሳ ከን ሃማንራ ዴብሴ ፉዸቴ ሰነ ኦፍራ ባሴ መርዶክዮሲፍ ኬኔ። አስቴርስ ቀቤኘ ሃማንረት ሞርዴካይን ሙዴ።   


3 አስቴር ሚለሳረት ኩፍቴ ቦኣ አመስ ሞትቸ ከዸቴ። እሼንስ አከ እን ከሮረ ጀልኣ ከን ሃማን ነምች ብየ አጋግ ሱን ይሁዶተት ባሴ ሰነ ፈሸሌሱፍ እሰ ከዸቴ።  
4 ሞትችስ ቦኩ ወርቄ አስቴሪፍ ድሪርስናን እሼን ካቴ ፉለሳ ዱረ ዻበቴ።   


5 እሼን አከነ ጄቴ፤ “ዮ ወን ኩን ሞትቸ ገመቺሴ፣ ዮ አን ፉለ ሞትቻ ዱረት ሱራ አርገዼ ጅራዼ፣ ዮ ወን ኩን ቀጄላ እሰት ፈካቴፊ ዮ እን ነት ገመዴ፣ ጠለያ ሃማን እልም ሀሜዳታ ነምች ብየ አጋግ ሱን ይሁዶተ ኩታሌ ብያ ሞትቻ ሁንደ ኬሰ ጅራተን በሌሱዻፍ በሬሴ ሰነ ፈሸሌሱፍ አጀጅን ሃበሬፈሙ።  
6 አን ኡቱን በላ ሰበኮረ ገኡ አርጉ አከምን ኦብሱ ደንደአ? አከምትስ በዲሰ ማቲኮ አርጌ ኦብሱ ደንደአ?”   


7 አሀሽዌሮስ ሞትችስ አከነ ጄዼ አስቴር ሞትቲፊ ሞርዴካይ ይሁድቻፍ ዴቢ ኬኔ፤ “ሰበቢ ሃማን ይሁዶተ ሚዼፍ አን ቀቤኘሳ አስቴሪፍ ኬኔረ፤ እሳንስ ሙከረት እሰ ፈንሰኒሩ።  
8 ሰበቢ ለብሲን መቃ ሞትቻቲን በሬፈሜ ቻፓን ቁቤላ ሞትቻ እት ጎዸሜ ዲገሙ ህንደንዴኜፍ እስን አኩመ ጃለተንት ዋን ይሁዶተ እላሉ መቃ ሞትቻቲን በሬሳቲ ቻፓ ቁቤላ ሞትቻ እት ቻፔሳ።”   


9 በሬስቶትን ሞትቻስ ዮሙሱመ ቡልቲ ድግደሚ ሰደፋ ጅአ ሰደፋት ጅአ ሲዋ ጄዸሙ ኬሰ ወልት ዋመመን። እሳንስ አጀጀ ሞርዴካይ ሁንደ ገረ ይሁዶተ፣ ኤርገሞተ፣ ቡልችቶታፊ ነሞተ ቤቤከሞ ኩታሌ ብያ 127 ከኔን ብየ ህንዲቲ ሀመ እቶጵያት ጅራተንት በሬሰኒ ኤርገን። አጀጅን ኩንስ አርፊ ቶኮ ቶኮ ኩታሌ ብያቲን፣ አፋን ቶኮ ቶኮ ሰባቲን አከሱመስ ይሁዶተት አርፊፊ አፋኑመ ኦፊሳኒቲን በሬፈሜ።  
10 መርዶክዮስስ መቃ አሀሽዌሮስ ሞትቻቲን ጠለዮተ በሬሴ ቻፓ ቁቤላ ሞትቻ እት ቻፔሴ፤ ጠለዮተ ሰነስ አቦቲ ፈርዳ ከኔን ፈርዴን ሞትቻፍ ሌንጅፈመን ኬሳ ጮሌ ተአን ያበተንት ኤርጌ።   


11 ለብሲን ሞትቻ አከ ይሁዶትን መጋላወን ሁንደ ኬሰ ጅራተን ወልት ቀበመን፣ አከ ኦፍ ኤገኒፊ አከ እሳን ሁምነ ወራነ ሰበ ከሚዩ ዮካን ብየ ከሚዩ ከን እሳን፣ ዱበርቶተሳኒቲፊ እጆሌሳኒ ሚዹ አከ አጄሰን፣ አከ በርበዴሰኒፊ ለፈራ በሌሰን አከሱመስ አከ ቀቤኘ ዲኖተሳኒ ሳመን ምርገ ኬኔፍ።  
12 ጉያን አከ ይሁዶትን ኩታሌ ብየ አሀሽዌሮስ ሞትቻ ሁንደ ኬሰት ዋን ከነ ጎዸን ሙርታኤፍስ ቡልቲ ኩዸ ሰደፋ ጅአ ኩዸ ለመፋ፣ ጅአ አዳር ጄዸሙ ኬሰ ቱሬ።  
13 ገረገልች ለብሲ ሰናስ ኩታሌ ብያ ሁንደ ኬሰት አከ ሴራት ራብሰሜ ሰብን ሁንድ ቤኩ ቀበ ቱሬ፤ ኩንስ አከ ይሁዶትንስ ዲኖተሳኒ ሃሎ በኡፍ ጋፈስት ቆጳአኒፍ።   


14 ኤርገሞትን ፈርዴን ሞትቻ ያበተን ሱንስ አጀጀ ሞትቻቲን አሪፈተኒ ጉሉፋ ዴመን። ለብሲን ሱንስ ገሞ ሱሳ ኬሰት ለብሰሜ።   


15 ሞርዴካይስ ኡፈተ ሞቲ ከን ብፈ ጩቁሊሳቲፊ አዲ ኡፈቴ፣ ጎንፎ ወርቄ ጉዳሳ ካአቴ ወያ ቁንጬ ተልባራ ሆጄተሜ ዺልጌ እራን ኡፈቴ ፉለ ሞትቻ ዱራ በኤ። መጋላን ሱሳስ ገመዴ እልልችቴ።  
16 ዬሮን ሱን ይሁዶታፍ እፈ፣ ገመቹ፣ እልሌፊ ዬሮ ኡልፍና ቱሬ።  
17 ኩታሌ ብያቲፊ መጋላወን ሁንደ ኬሰት፣ ለፈ ለብሲን ሞትቻ ገኤ ሁንደት ይሁዶትን እልሌፊ ገመቹዻን፣ ኛታፊ ዹጋቲዻን ንአያኔፈተን። ነሞትን ጎሰ ካኒ ሄዱን ሰበቢ ይሁዶተ ሶዳተኒፍ ይሁዶተ ተአን።    

ሞአኖ ይሁዶታ 
 

1 ቡልቲ ኩዸ ሰደፋ ጅአ ኩዸ ለመፋት፣ ጅአ አዳር ኬሰ ለብሲን ሞትች አጀጄ ሱን ሆጂረ ኦሉ ቀበ ቱሬ። ጉያ ከነት ዲኖትን ይሁዶታ እሳን ሞአቹ አብደተኒ ቱረን፤ አመ ገሩ ዱቢን ገረገሌ ይሁዶትን ወረ እሳን ጅበን ሰነረት ኦል ኣንቱማ አርገተን።  
2 ይሁዶትንስ ወረ በዲሰሳኒ ሀዋ ቱረን ሰነ በሌሱዻፍ መጋላወን ኦፊሳኒ ከኔን ኩታ ብያ አሀሽዌሮስ ሞትቻ ሁንደ ኬሰት አርገመንት ወልት ቀበመን። ሰበቢ ነሞትን ሰበ ካኒ ሁንድኑ ይሁዶተ ሶዳተኒፍ ነምን ቶኮዩ ፉለሳኒ ዱረ ዻበቹ ህንደንዴኜ።  
3 ነሞትን ቤቤከሞን ኩታሌ ብያ ሁንድ፣ ኤርገሞትን፣ ቡልችቶትኒፊ ቆንዳልቶትን ሞትቻ ሰበቢ ሞርዴካይን ሶዳተኒፍ ይሁዶተ ገርጋረን።  
4 ሞርዴካይ መሰራ ሞቱማ ኬሰት ቤከማ ቱሬ፤ ዋኤንሳ ኩታሌ ብያ ጉቱ ገኤ፤ እንስ አከ መሌ ጀባቻ ዴሜ።   


5 ይሁዶትን ዲኖተሳኒ ሁንደ ጎራዴዻን ጭጭረኒ አጄሱዻን በርበዴሰኒ ወረ እሳን ጅበንስ አኩመ በርባደን ጎዸን።  
6 ገሞ ሱሳ ኬሰትስ ይሁዶትን ነመ 500 ቀለኒ ፍጠን።  
7 አመሌ ፓርሸንዳታ፣ ደልፎን፣ አስፋታ፣  
8 ጶራታ፣ አደልያ፣ አሪዳታ፣  
9 ፓርማሽታ፣ አሪሰይ፣ አሪደዪፊ ወይዛታ አጄሰን፤  
10 እሳን ኩኔን እልማን ሃማ እልመ ሀሜዳታ ነምቸ ዲነ ይሁዶታ ቱሬ ሰና ኩርነኒዸ። ይሁዶትን ገሩ ቦጁ ቶኮሌ ህንቱቅኔ።   


11 ባይእን ነሞተ ገሞ ሱሳ ኬሰት አጄፈመኒስ ጉዩመ ሰነ ሞትቸት ህመሜ።  
12 ሞትችስ አስቴር ሞትቲዻን አከነ ጄዼ፤ “ይሁዶን ነሞተ ዽበ ሸኒፊ እልማን ሃማ ኩርነን ገሞ ሱሳ ኬሰት አጄሰኒ በሌሰኒሩ። ኩታሌ ብያ ሞትቻ ከኔን ሀፈን ኬሰት ማል ጎዸን ላተ? አመ ወን አት ከዸቱ ማል? ወን ሱን ሲፍ ኬነመ። ጋፊንኬ ማል? ወን ሱንስ ሲፍ ጉተመ።”   


13 አስቴርስ አከነ ጄቴ ዴብፍቴ፤ “ዮ ወን ኩን ሞትቸ ገመቺሴ አከ ይሁዶትን ሱሳ ኬሰ ጅረን ለብሲ ሀርኣ ከነ ቦርሌ ሆጂረ ኦልቸኒፍ ኤየመ ኬነኒፍ፤ እልማን ሃማ ኩርነንስ ሙከረት ሃፈንፈመን።”   


14 ከናፉ ሞትች አከ ወን ኩን ራወተሙ አጀጄ። ለብሲን ቶኮ ሱሳ ኬሰት ለብሰሜ፤ እሳንስ እልማን ሃማ ኩርነን ፈንሰን።  
15 ይሁዶትን ሱሳ ኬሰ ጅራተን ቡልቲ ኩዸ አፉረፋ ጅአ አዳርት ወልት ቀበመኒ ነመ 300 ሱሳ ኬሰት ፍጠን፤ ገሩ ቦጁ ቶኮሌ ህንቱቅኔ።   


16 ዬሮ ከነት ይሁዶትን ኩታሌ ብየ ሞትቻ ኬሰት ሀፈን ካንስ መታሳኒ ኤጉፊ ዲኖተሳኒራ ቦቆቹፍ ጄዸኒ ወልት ቀበመን። እሳንስ ጀረ ኬሳ ነመ 75,000 ፍጠን፤ ገሩ ቦጁ ቶኮሌ ህንቱቅኔ።  
17 ወን ኩንስ ቡልቲ ኩዸ ሰደፋ ጅአ አዳር ኬሰ ተኤ፤ ጉያ ኩዸ አፍረፋትሞ ቦቆተኒ ጉያ ሰነ ጉያ ጭዻፊ ገመቹ ጎዸተን።   

አያን ፉሪም አያኔፈሜ 
 

18 ተኡስ ይሁዶትን ሱሳ ኬሰ ጅራተን ጉያ ኩዸ ሰደፋፊ ኩዸ አፍረፋት ወልት ቀበመን፤ ኤርገሲሞ ጉያ ኩዸ ሸነፋት ቦቆተኒ ጉያ ሰነ ጉያ ጭዻፊ ገመቹ ጎዸተን።   


19 ሰበቢን ይሁዶትን ባድያ ከኔን ገንዶተ ኬሰ ጅራተን ጉያ ኩዸ አፉረፋ ጅአ አዳር አከ ጉያ ጭዻፊ ገመቹት፣ አከ ጉያ እት ኬና ወሊፍ ኬነኒትስ አያኔፈተኒፍ ከኑመ።   


20 ሞርዴካይስ ወንቶተ ከኔን ገልሜሴ ይሁዶተ ኩታሌ ብየ አሀሽዌሮስ ሞትቻ ኬሰ ዽኦፊ ፈጎ ጅራተን ሁንደት ጠለዮተ ኤርጌ፤  
21 ኩንስ አከ እሳን ወጋ ወጋዻን ጉያ ኩዸ አፍረፋፊ ኩዸ ሸነፋ ጅአ አዳር  
22 አኩመ ዬሮ እት ይሁዶትን ዲኖተሳኒራ ቦቆና አርገተኒቲፊ አከ ጅአ እት ገድሳኒ ገረ ገመቹት፣ ቦእችሳኒሞ ገረ ኮልፋት ጌደረሜት አያኔፈተኒፍ። እንስ አከ እሳን ጉዮተ ሰነ አከ ጉዮተ ጭዻፊ ገመቹት፣ አከ ጉዮተ እት ኛተ ወሊፍ ኬነኒ ህዬዪፍስ ኬና ኬነኒት አያኔፈተንት እሳኒፍ በሬሴ።   


23 አከሲን ይሁዶትን አኩመ ሞርዴካይ እሳኒፍ በሬሴት አያነ አያኔፈቹ ጀልቀበን ሰነ እት ፉፉፍ ወሊ ገለን።  
24 ሃማን እልም ሀሜዳታ ነምች ብየ አጋግ ዲን ይሁዶተ ሁንዳ ሱን ይሁዶተ በሌሱዻፍ እሳንት ያዴ አከ እሳን በደኒፊ በርበዴፈመኒፍ እጣ ፉር ጄዸሙ ቡሴ ቱሬቲ።  
25 ዬሮ ያድን ሱን ጉረ ሞትቻ ቡኤት ሞትች አከ ያድን ጀልኣን ከን ሀማን ይሁዶተት ያዴ ሱን መቱመሳት ዴብኤ እኒፊ እልማንሳ ሙከረት ፈንፈመኒፍ በሬፈማን አጀጀ ደበርሴ።  
26 ከናፉ ጉዮትን ሱን ጄቸ ፉር ጄዸሙራ ፉሪም ጄዸመኒ ሞጋፈመን። ሰበቢ ዋን ጠለያ ከነ ኬሰት በሬፈሜ ሁንዳቲፊ ሰበቢ ዋን አርገኒቲፊ ዋን እሳንረ ገኤ ቱሬቲፍ፣  
27 ይሁዶትን አከ ጉዮትን ለማን ኩኔን አኩመ በሬፈሜቲፊ ዬሮ ሙርቴፈሜት ኡቱ አዳን ህንጭትን ወጋ ወጋዻን አያኔፈመኒፍ በርቴ ኦፊሳኒ፣ ከን ሰኚወንሳኒቲፊ ወረ እሳንት ደበለመን ሁንዳ ጎዸኒ ዻበተን።  
28 ጉዮትን ኩኔን ዸሎተ ሁንደ ኬሰት፣ ማቲ ሁንዳን፣ ኩታሌ ብያ ሁንዳፊ መጋላ ሁንደ ኬሰት ያደተሙፊ ከበጀሙ ቀቡ፤ ጉዮትን ፉሪም ኩኔን ይሁዶታን ከበጀሙንስ ሀፉ ህንቀቡ፤ ያደኖን ጉዮተ ከኔኒስ ሰኚሳኒ ኬሳ በዱ ህንቀቡ።   


29 ከናፉ አስቴር ሞትቲን እንተል አቢሃይል ሱን ሞርዴካይ ይሁድቸ ወጅን ተአኒ ጠለያ ለመፋ ዋኤ ፉሪም ዱበቱ ከነ ምርከኔሱዻፍ ኣንጎ ጉቱዻን በሬሰን።  
30 መርዶክዮስስ ይሁዶተ ኩታሌ ብያ 127 ከኔን ሞቱማ አሀሽዌሮስ ኬሰ ጅራተን ሁንደት ዱቢ ሀዊ ነጋቲፊ ቀበና በሬሴ ኤርጌ።  
31 ኩንስ አከ ጉዮትን ፉሪም ኩኔን አኩመ ሞርዴካይ ይሁድቺፊ አስቴር ሞትቲን እሳኒፍ ለብሰንት፣ አኩመ እሳንስ ኦፊሳኒቲፊ ሰኚወንሳኒቲፍ ዋኤ ሶማቲፊ ዬሮ ቦእቸሳኒ እላልችሴ ዻበተንት ዬሮ ሙርታኤት አያኔፈሙፍ።  
32 ለብሲን አስቴርስ ሴረ ዋኤ ፉሪም ከነ ምርከኔሴ፤ ወን ኩንስ ገልሜ ኬሰት በሬፈሜ።    

 10

ጉድነ መርዶክዮስ 
 

1 አሀሽዌሮስ ሞትች ሀመ ቀርቀረ ገላናት ቡልቺሰሳ ጉቱረት ግብረ ቡሴ።  
2 ሆጂን ሁምናፊ ጀብነሳ ሁንድኑ፣ ሴና ጉድነ ሞርዴካይ ከን ሞትች እት ኦል እሰ ጉድሴ ጉቱ ወጅን ክታበ ሴና ሞቶተ ሜዶኒፊ ፋሬስ ኬሰት በሬፈሜረ ምቲ?  
3 ሞርዴካይ ይሁድች ሰደርካዻን ነመ አሀሽዌሮስ ሞትቸት ኣኑ ቱሬ፤ እን ሰበቢ ኡመተሳቲፍ ዋን ጋሪ ሆጄቴፊ ሰበቢ ነጌኘ ይሁዶተ ሁንዳቲፍ ፈልሜፍ ኦቦሎተሳ ይሁዶተ ሄዱ ብረት ኡልፍነ ጉዳ ቀበ ቱሬ።   








	እዮብ


	1

	2

	3

	4

	5

	6

	7

	8

	9

	10



	11

	12

	13

	14

	15

	16

	17

	18

	19

	20



	21

	22

	23

	24

	25

	26

	27

	28

	29

	30



	31

	32

	33

	34

	35

	36

	37

	38

	39

	40



	41

	42





 
ክታበ  

እዮብ   

 1

ሴንሰ 
 


1 ብየ ኡዝ ጄዸሙ ኬሰ ነመ እዮብ ጄዸሙ ቶኮቱ ቱሬ። ነምች ኩንስ ነመ ህርእነ ህንቀብኔፊ ቀጄላ፣ ነመ ዋቀ ሶዳቱፊ ሀምነራ ፈጋቴ ቱሬ።  
2 እንስ እልማን ቶርባፊ እንተለን ሰዲ ቀበ ቱሬ፤  
3 አከሱመስ ሆሎተ ኩመ ቶርበ፣ ጋለ ኩመ ሰዲ፣ ቆትዮ ጭምዲ ዽበ ሸኒፊ ሀሮተ ዽበ ሸን፣ ተጃጅልቶተ ሄዱስ ቀበ ቱሬ፤ እንስ ነሞተ ብየ በአ ቢፍቱ ጅራተን ሁንደ ኬሳ ነመ ጉዳ ቱሬ።   


4 እልማንሳስ መነሳኒት ደበሬ ደበሬዻን ጭዸ ቆጴሰኒ አከ እሳን ወጅን ኛተኒ ዹገኒፍ ኦቦሌቶተሳኒ ሰደን አፌሩ ቱሬ።  
5 ኤርገ ዬሮን ጭዸ ሰና ራወተሜ ቦዴ እዮብ እት ኤርጌ እጆሌሳ ዋምስሱዻን፣ “ተሪ እጆሌንኮ ጩቡ ሆጄተኒ ገራሳኒትስ ዋቀ አባረኒሩ ተአ” ጄዼ ገነመ በሪ ዋኤ ቶኮ ቶኮሳኒቲፍ ኣርሳ ጉበሙ ዽኤሱዻን እሳን ቁልቁሌሰ ቱሬ። እዮብ ዬሮ ሁንደ ዋን ከነ ጎዸ ቱሬ።   

ቆሩምሰ እዮብ ከን ጀልቀባ 
 

6 ጋፍ ቶኮ ዬሮ ኤርገሞትን ዋቀዮ ፉለ ዋቀዮ ዱረት ዽኣቹፍ ዹፈንት ሴጠንስ እሳን ወጅን ዹፌ።  
7 ዋቀዮስ ሴጠናን፣ “አት ኤሳ ዹፍቴ?” ጄዼ።  

ሴጠንስ፣ “አን ለፈ ሁንደረ ጆራ፣ አሲፊ አችስ ዴዴብኣ ቱሬን ዹፌ” ጄዼ ዋቀዮፍ ዴብሴ።   


8 ዋቀዮስ ሴጠናን፣ “አት ተጃጅላኮ እዮብን ቀልቤፈቴርታ? ነምን እሰ ፈካቱ ቶኮሌ ለፈረ ህንጅሩ፤ እን ነመ ህርእነ ህንቀብኔፊ ቀጄላ፣ ነመ ዋቀ ሶዳቱፊ ሀምነራ ፈጋቴዸ” ጄዼ።   


9 ሴጠንሞ ዴብሴ አከነ ጄዼ፣ “እዮብ አከሱማን ዋቀ ሶዳታ?  
10 አት ናኖሳት፣ ወረ መነሳ ጅራተኒፊ ዋን ከንሳ ተኤ ሁንደት ደላ እጃርቴርተ ምቲ? አት አከ ቡሻዬፊ ሎንሳ ብይቸ ጉተኒፍ ሆጂ ሀርከሳ ኤብፍቴርታፍ።  
11 ገሩ አት ሜ ሀርከኬ ድሪርሲቲ ዋን እን ቀቡ ሁንደ ዸእ፤ እን ዹጉማን እፋን እፈት ስ አባረ።”   


12 ዋቀዮስ ሴጠናን፣ “ኩኖ፣ ወንት እን ቀቡ ሁንድ ስ ሀርከ ጅረ፤ እሰ ገሩ ቁባኑ ህንቱቅን” ጄዼ።  

ሰነ ቦዴ ሴጠን ፉለ ዋቀዮ ዱራ በኤ ዴሜ።   


13 ጋፍ ቶኮ ኡቱ እልማኒፊ እንተለን እዮብ መነ ኦቦሌሰሳኒ እሰ ሀንገፋት ኛቻ፣ ዳዺ ወይኒ ዹጋ ጅረኑ፣  
14 ኤርገማን ቶኮ ገረ እዮብ ዹፌ አከነ ጄዼ፤ “ኡቱ ቆትዮን ቆታ፣ ሀሮትንሞ ናኑመ ሰነ ዼዳ ጅረኑ፣  
15 ነሞትን ሼባ በላ ቡሰኒ እሳን ፉዸተኒ ዴመን። ተጃጅልቶተስ ጎራዴዻን ፍጠን፤ አነ ቆፈቱ ምልቄ ስት ህሙፍ ዹፌ!”   


16 ኡቱመ እን ዱበቻ ጅሩ ኤርገማን ብራ ዹፌ፣ “እብድ ዋቃ ሰሚዻ ቡኤ ሆሎታፊ ተጃጅልቶተ ጉቤ ፍጤ፤ አነ ቆፈቱ ምልቄ ስት ህሙፍ ዹፌ!” ጄዼ።   


17 ኡቱ እን ዱበቻ ጅሩ አመስ ኤርገማን ብራ ዹፌ፣ “ከልዶን ገሬ ሰዲት ቆደመኒ ጋለወንኬረ ያአኒ እሳን ኦፈተኒ ዴመን፤ ተጃጅልቶተስ ጎራዴዻን ፍጠን፤ አነ ቆፈቱ ምልቄ ስት ህሙፍ ዹፌ!” ጄዼ።   


18 ኡቱመ እን ዱበቻ ጅሩ ኤርገማን ብራ ዹፌ አከነ ጄዼን፤ “እልማኒፊ እንተለንኬ መነ ኦቦሌሰሳኒ እሰ ሀንገፋት ኛቻ፣ ዳዺ ወይኒ ዹጋ ቱረን፤  
19 ዬሮ ከነትስ ቡቤ ሀማን አከ ተሳ ገሞጂዻ ከኤ ጎሌ መነ ሰና አፍረን ዸኤ፤ መን ሱንስ እሳንረት ጅጌ ዹመን፤ አነ ቆፈቱ ምልቄ ስት ህሙፍ ዹፌ!”   


20 ከነረት እዮብ ኡፈተሳ ተርሳሴ መታሳ ሃደቴ። ለፈት ጎምብፈሜ ሰገዴ  
21 አከነ ጄዼ፦  

“አን ቁላኮን ገደሜሰ ሃዸኮቲቲ በኤ፤  

ቁላኮስ ነንዴመ።  

ዋቀዮቱ ኬኔ፤ ዋቀዮቱ ፉዸቴ፤  

መቃን ዋቀዮ ሃኤብፈሙ።”   


22 ወንቶተ ከኔን ሁንደ ኬሰት እዮብ ሆጂ ዶጎጎራቲን ዋቀ ህመቹዻን ጩቡ ህንሆጄትኔ።   

ቆሩምሰ እዮብ እሰ ለመፋ 
 

1 ጉያ ብራስ ኤርገሞትን ዋቀዮ ፉለ ዋቀዮ ዱረት ዽኣቹፍ ዹፈን፤ ሴጠንስ እሳን ወጅን ፉለ ዋቀዮ ዱረት ዽኣቹፍ ዹፌ።  
2 ዋቀዮስ ሴጠናን፣ “አት ኤሳ ዹፍቴ?” ጄዼ።  

ሴጠንስ፣ “አን ለፈ ሁንደረ ጆሬ አሲፊ አችስ ዴዴብኣ ቱሬን ዹፌ” ጄዼ ዋቀዮፍ ዴብሴ።   


3 ዋቀዮስ ሴጠናን አከነ ጄዼ፤ “ተጃጅላኮ እዮብን ቀልቤፈቴርታ? ነምን እሰ ፈካቱ ቶኮሌ ለፈረ ህንጅሩ፤ እን ነመ ህርእነ ህንቀብኔፊ ቀጄላ፣ ነመ ዋቀ ሶዳቱፊ ሀምነራ ፈጋቴዸ። አት አከ አን ሰበቢ ቶኮ መሌ እሰ በሌሱፍ ነ ከካፍቱዩ እን ሀመ አማት ቀጄሉማሳ ጭቼ ቀበቴረ።”   


4 ሴጠንስ ዴብሴ አከነ ጄዼ፤ “ጎጋን ጎጋዻፍ! ነምን ሉቡሳ ኦልፈቹፍ ጄዼ ዋን ቀቡ ሁንደ ንኬነ።  
5 ገሩ አት ሜ ሀርከኬ ድሪርፈዹቲ ፎኒፊ ለፌሳ ሩኩት፤ እን ዹጉማን እፉማን እፈት ስ አባረ።”   


6 ዋቀዮስ ሴጠናን፣ “ኩኖ እን ስ ሀርከ ጅረ፤ ሉቡሳ ገሩ ህንቱቅን” ጄዼ።   


7 ከናፉ ሴጠን ፉለ ዋቀዮ ዱራ በኤ እዮብን ፋነ ሚለሳቲ ጀልቀቤ ሀመ ጉቤ መታሳት መዳ ሀማዻን ሩኩቴ።  
8 እዮብስ እቲን ኦፍ ሆቁፍ ጄዼ ቅራጪ ፉዸቴ ዳራ ኬሰ ታኤ።   


9 ኒቲንሳ፣ “አት አመሌ ቀጄሉማኬ ጭችቴ ቀበቴርታ? ዋቀ አባሪቲ ዱእ!” እሳን ጄቴ።   


10 እንሞ ዴብሴ፣ “አት አከ ዱበርቲ ጎዋ ቶኮት ዱበቴ። ኑ ሀርከ ዋቃቲ ዋን ጋሪ ፉዸኔረ፤ ዋን ሀማሞ ፉዸቹ ህንቀብኑ?” ጄዼ።  

ወንቶተ ከኔን ሁንደ ኬሰት እዮብ ዋን ዱበቴን ጩቡ ህንሆጄትኔ።   

ምቾተ እዮብ ሰደን 
 

11 ምቾትን እዮብ ሰደን ጄቹንስ ኤሊፋዝ ነምን ቴማን፣ ብልዳድ ነምን ሹሃቲፊ ዞፋር ነምን ናእማታ ዮሙ ዋን እዮብራ ገኤ ሁንደ ዸገአንት ረክነሳ ቆደቹፊ እሰ ጀጀቤሱዻፍ ቶኩማን ወሊ ገለኒ መነሳኒቲ በአን።  
12 ዮሙ ፈጎት እሰ አርገንት እሰ ቤኩ ህንደንዴኜ፤ እሳንስ ሰገሌ ኦል ፉዸተኒ ቦአን፤ ኡፈተሳኒስ ተርሳሰኒ መታሳኒት ዳራ ፍርፍርፈተን።  
13 ኤርገሲስ ጉያ ቶርባፊ ሀልከን ቶርበ እሰ ወጅን ለፈ ተታአን። እሳን ሰበቢ ዽጵንሳ አከ መሌ ጭማ ተኡሳ አርገኒፍ፣ ነምን ቶኮዩ ሆማ እሰት ህንዱበትኔ።    

ዱቢ እዮብ 
 

1 ከነረት እዮብ አፋንሳ በነቴ ጉያ እት ዸለቴ አባሬ።  
2 እንስ አከነ ጄዼ፦   

እዮብ 
 

3 “ጉያን አን እት ዸለዼ ሃበዱ፤  

ሀልከን፣ ‘እልም ዸለቴ!’ ጄዸሜ ሱንስ ሃበዱ።   


4 ጉያን ሱን ሃዱከናኡ፤  

ዋቅን ኦል ጉባዻ እሰ ህንእላልን፤  

እፍንስ እት ህንእፍን።   


5 ዱከኒፊ ጋድዱን ጉዳን እሰ ሃዻለን፤  

ዱሜስ እሰረ ሃቡኡ፤  

እፈሳ ዱከን ሃልቅምሱ።   


6 ሀልከን ሰነ ዱከን ልምጢን ሃቀበቱ፤  

ጉዮተ ወጋ ኬሰ ጅረንትስ ህንደበለምን  

ዮካን ጅኦተ ከምዩ ኬሰት ህንለካአምን።   


7 ሀልከን ሱን ሃመሴኑ፤  

እልሌንስ ኬሰት ህንዸገአምን።   


8 ወር ሌዋታንን ከካሱፍ ቆጳአን፣  

ከኔን ጉዮተ አባረን ጉያ ሰነ ሃአባረን።   


9 በከልች በሪ ከን ጉያ ሰና ሃዱከናኡ፤  

እፈ ኤገቴ ሃዸቡ፤  

ቦሩ በቀቁስ ህንአርግን።   


10 እን እጀኮ ዱራ ረክነ ዾክሱፍ፣  

በልበለ ገደሜሰ ሃዸኮቲ ነት ህንጩፍኔቲ።   

   
 

11 “አን ማሊፍ ገደሜሰ ሃዸኮቲ ኬሰት ህንበድን?  

ማሊፍስ ዬሩመን ገራ ኬሳ በኤት ህንዱእን?   


12 ጅልበወን ነ ስመተን፣  

ሀርመወን አን ሆዹስ ማሊፍ አችት አርገመን?   


13 አን ስላ ዮነ ነጋን ነንጪሰ፤  

ረፌስ ነንቦቆዸን ቱሬቲ፤   


14 ሞቶታፊ ጎርስቶተ አዱኛ  

ወረ እዶወን አመ ዲገመኒ ጅረን ኦፊሳኒቲፍ ቆጴፈተን ወጅን፣   


15 ቡልችቶተ ወርቄ ቀበን፣ ከኔን መኔንሳኒ  

ሜቲዻን ጉተተን ወጅን ነንቦቆዸን ቱሬ።   


16 ዮካን አን ማሊፍን አኩመ ሙጫ ዱኤ ገራ በኤ፣  

አኩመ ዳእመ እፈ ጉያ ህንአርግኒት ህንአዋለምን?   


17 አችትስ ነሞትን ሀሞን ጄቁ ንዺሱ፤  

ደዸቦንስ አችት ንቦቆቱ።   


18 ቦጅአምቶትን ነጋዻን ወሊ ወጅን ጅራቱ፤  

ወጨ ጩንቁርስቶተሳኒስ ህንዸገአን።   


19 ጥናፊ ጉዳን አች ጅረ፤  

ገርብችስ ጎፍታሳ ጀላ ብልሶሜረ።   

   
 

20 “ማሊፍ ወረ ገደዶ ኬሰ ጅረኒፍ እፍን  

ወረ ሉቡንሳኒ ገድቴፍሞ ጅሬኝ ኬነመ?   


21 ወረ ዱአ ሀወኒ ዸበኒፍ  

ወረ ቀቤኘ ዾክፈሜ ጫላ ዱአ በርባደኒፍ   


22 ወረ ዮሙ አዋለሙ ገአንት  

ገመቹን ጉተመኒ እልልቸኒፍ ጅሬኝ ማሊፍ ኬነመ?   


23 ነመ ከራንሳ ዱራ ዾከቴፍ  

ነመ ዋቅን ደላ እት መርሴ  

ጅሬኝ ማሊፍ ኬነመ?   


24 ገድ ቡዴነ ና ተኤረ፤  

ኣዱንኮስ አከ ብሻኒ ዸንገለአ።   


25 ወን አን ሶዳዼ ነት ዹፌረ፤  

ወን ነ ናስሱስ ነረ ገኤረ።   


26 አን ነጋ ህንቀቡ፤ ተስገቢስ ህንቀቡ፤  

ጄቁምሰ መሌ ቦቆና ህንቀቡ።”    

 4

ኤሊፋዝ 
 

1 ኤሊፋዝ ነምች ቴማን ሱን አከነ ጄዼ ዴብሴ፦   


2 “ዮ ነምን ቶኮ ስት ዱበቹ ያሌ፣ አት ንኮመታ?  

ገሩ ኤኙቱ ዱበቹ ዺሰ?   


3 አት አከ ነመ ባይኤ በርሲፍቴ፣  

አከ ሀርከ ደዸባሌ ጀጀቤስቴ ያደዹ።   


4 ዱቢንኬ ወረ ገተንተረን ገርጋሬ ዻቤረ፤  

አትስ ጅልበ ላፌ ጀቤስቴርተ።   


5 አመ ገሩ ረክን ስረ ገኤ፤ አትስ አብዲ ኩተቴርተ፤  

ረክን ስ ሚዼረ፤ አትስ ርፈቴርተ፤   


6 ዋቀ ሶዳቹንኬ እርኮኬ፣  

ቀጄልን ከራኬቲስ አብዲኬ ምቲ?   

   
 

7 “አመስ ያደዹ፤ ነምን ቁልቁሉን ተኩማ በዴ ቤካ?  

ቀጄሎን ኤሰት በደኒ ቤኩ?   


8 አከ አን ሁበዼት ወር ዋን ሀማ ቆተተን፣  

ከኔን ዋን ሀማ ፈጫሰንስ እሱመ ሃመቱ።   


9 እሳንስ ሀፉረ ዋቅን እሳንት ባፈቱን በዱ፤  

ሀፉራ ዼከምሰሳኒቲንስ ንበርበዴፈሙ።   


10 ሌንጭ ንኣደ፤ ንጉሩርአስ፤  

እልካን ሌንጨ ሳፌላ ገሩ ንጨጨበ።   


11 ሌንጭ ጀባን ዋን አደምሱ ዸቤ ንዱአ፤  

እልማን ሌንጨ ዸልቱስ ንብትናኡ።   

   
 

12 “ዱቢን ቶኮ እጪቲዻን ና ፍደሜ፤  

ጉርኮስ አሳሰሳ ዸገኤ።   


13 አብጁ ሀልከኒ ሶዳችሳ ኬሰ፣  

ዮሙ ህርብን ጭማን ነመ ቀበቱት፣   


14 ሶዳፊ ሆለቹን ነ ቀበቴ  

ለፌኮ ሁንደ ራሴ።   


15 ሀፉር ሉፍ ጄዼ ፉለኮ ዱረ ደርቤ፤  

ርፌንስ ዸግነኮስ ከኤ ዻበቴ።   


16 እንስ ንዻበቴ፤  

አን ገሩ እን ማል አከ ተኤ ሁበቹ ህንደንዴኜ።  

ፈኪን ቶኮ እጀኮ ዱረ ዻበቴ፤  

አንስ ሰገሌ ተስገቢ ከን አከነ ጄዹ ቶኮን ዸገኤ፦   


17 ‘ነምን ዱአ ህንኦሌ፣ ዋቀ ጫላ ቀጄላ ተኡ ደንደኣ?  

ነምን ኡማሳ ጫላ ቁልቁሉ ተኡ ደንደኣ?   


18 ዋቅን ተጃጅልቶተሳ ህንአመነቱ፤  

ኤርገሞተሳስ በሌሳሳኒቲን ንጋፈተ፤   


19 ዮስ ወር መኔን ሱጴ ኬሰ ጅራተን፣  

ወር ሁንዴንሳኒ ብዮ ተኤ፣  

ወር ብሊ ጫላ ቡርኩታአንሞ አከም ሃተአንሬ?   


20 እሳን ገነማፊ ገልገለ ግዱት ቡርኩታኡ፤  

ተሱመስ በረ በራን ንበዱ።   


21 አከ እሳን ኦጉማ መሌ ዱአኒፍ  

ፉኞን ዱንካነሳኒ ህንሉቅፈምኔ?’   

1 “ሜ ዋም፣ ነምን ዴቢ ሲፍ ኬኑ ጅራ?  

ቁልቁሎተ ኬሳስ አት ገረ እሰ ከሚት ጎርተ?   


2 ነመ ጎዋ ኣሪቱ አጄሰ፤  

ራቱስ ህናፋቱ ገላፈተ።   


3 ነምን ጎዋን ህደሳ ገድ ፈጌፈቴ ነንአርጌ፤  

መንሳ ገሩ ዮሱመ አባረሜ።   


4 እጆሌንሳ ነጋ ህንቀበን፤  

እሳን ከረ ዱረት ቡርኩታአን፤ ነምን እሳን ኦልቹስ ህንጅሩ።   


5 ነምን ቤለኤ ምዻንሳ ቆራቲ ኬሳዩ ፉዼ ኛተ፤  

እን ዼቦቴስ ቀቤኘሳ ሀወ።   


6 ረክን ብዮ ኬሳ ህንቡርቁቲ፤  

ዽጵንስ ለፈ ኬሳ ህንብቅሉ።   


7 አኩመ ቃንቄን እብዳ ኦል ፈጨኡ  

ነምን ረክናፍ ዸለተ።   

   
 

8 “ገሩ ኡቱ አነ ተኤ ዋቀ ነንበርባደዸ፤  

ዽመኮስ ፉለሳ ዱረት ነንዽኤፈዸን ቱሬ።   


9 እን ድንቂወን ቆረኒ ብረ ገኡ ህንደንዴኜ፣  

ሆጂወን ድንቅሲሶ ለካአሙ ህንደንዴኜ ሆጄተ።   


10 እን ቦካዻን ለፈ ንቁብሰ፤  

ለፈ ቆቲሳስ ብሻን ንኦባሰ።   


11 ወረ ገድ ቀበመን ኦል ባሰ፤  

ወረ ገደንስ እዶ ነጋት ኦል ካሰ።   


12 አከ ሆጂን ሀርከሳኒ ህንምልኮፍኔፍ፣  

እን ከሮረ ጀልኦታ ንፈሸሌሰ።   


13 እን ኦጌዪ ሀጡማሳኒቲን ቀበ፤  

መል ጀልኦታሞ ደፌ ንበደ።   


14 ጉያን ዱከነ እሳንት ተአ፤ ጉያ ሳፋስ  

አከ ነመ ዱከነ ኬሰ ጅሩ ቀቀበናዻን ዴሙ።   


15 እን ነመ ረከታ ጎራዴ አፋንሳኒ ጀላ፣  

ሀርከ ነመ ጀባ ጀላስ ንባሰ።   


16 ከናፉ ህዬስ አብዲ ቀበ፤  

ጀልእንስ አፋንሳ ንጩፈተ።   

   
 

17 “ነምን ዋቅን አደቡ ኤብፈማዸ፤  

ከናፉ አት አደቢ ዋቀ ዋን ሁንደ ደንደኡ ህንቱፈትን።   


18 እን ንመዴሰ፤ ንፈይሰስ፤ እን ንጨብሰ፤  

ሀርከሳቲንስ ዴብሴ ንፈይሰ።   


19 በላ ጀአ ጀላ ስ ባሰ፤  

ቶርበ ኬሰትስ ህንሚዸምቱ።   


20 በረ ቤላ ዱአ ጀላ፣  

ሎለ ኬሰትስ ሩኩታ ጎራዴ ጀላ ስ ባሰ።   


21 አት ገረፊ አረባ ጀላ ንዾክፈምተ፤  

ዮሙ በዲስን ዹፉትስ ህንሶዳቱ።   


22 በዲሳፊ ቤለት ንኮልፍተ፤  

ብኔንሶተ ለፋስ ህንሶዳቱ።   


23 ዸጎተ በኬ ወጅን ከኩ ገልተ፤  

ብኔንሶትን ቦሶናስ ነጋዻን ስ ወጅን ጅራቱ።   


24 ዱንካንኬ ነጋን አከ ጅሩ ንቤክተ፤  

ቀቤኘኬ ንቶአተ፤ ወን ቶኮሌ ስ ጀላ ህንበዱ።   


25 እጆሌንኬ አከ ባይአተን፣  

ሰኚወንኬስ አኩመ መርገ ለፋ አከ ተአን ንቤክተ።   


26 አኩመ ብሲን ምዻኒ ዬሮሳት ወልት ቀበሙ ሰነ፣  

አትስ በረ ዼራ ጅራቴ አዋለ ሴንተ።   

   
 

27 “ኑ ዋን ከነ ቆረኔረ፤ እንስ ዹጋዸ።  

ከናፉ ቀልቤፈዹ፤ ኦፊኬቲፍስ ቤክ።”    

እዮብ 
 

1 እዮብስ አከነ ጄዼ ዴብሴ፦   


2 “ኡቱ ገድኮ ሰፈረሜ  

ዽጵንኮ ሁንድስ መዳሊረ ካአሜ ጅራቴ!   


3 ዋን እን ጭረቸ ገላና ጫላ ኡልፋቱፍ፣  

አሪቲን ዱበቹንኮ ነመ ህንድንቅሲሱ ቱሬ።   


4 ጥየወን ዋቀ ዋን ሁንደ ደንደኡ ነ ኬሰ ጅሩ፤  

ሀፉርኮ ሱሚሳኒ ዹገ፤  

ሶዳችሱን ዋቃ ነት ህሪሬረ።   


5 ሀሬን ዲዳ ኡቱ መርገ ቀቡ ሀላካ?  

ዮካን ቆትዮን ኡቱ ኦካ ቀቡ በሮዳ?   


6 ኛትን ህንምኦፍኔ ሶግደ መሌ ኛተማ?  

ዮካን ብሻን ሀንቃቁ ንምኣዋ?   


7 አን እሰ ቱቁ ህንፌዹ፤  

ኛትን አከሲ ነ ዹኩብሰ።   

   
 

8 “ኡቱ ከዸናንኮ ዴቢ አርገቴ፣  

ዋቅንስ ዋን አን ሀዉ ና ኬኔ ጅራቴ፣   


9 ኡቱ ነ ጨጨብሱን ፌዺ ዋቃ ተኤ፣  

ኡቱ ሀርክሳ ሂከሜ ነ ገላፈቴ!   


10 ስላ ኩን ጀጀብነ ና ተአ ቱሬ፤  

ዹኩበ ሀማ ኬሰትዩ ነንገመደ ቱሬ፤  

አን ዱቢ ቁልቁልቸ ሰና ህንገኔቲ።   

   
 

11 “አመስ አከን አብደዹፍ ጀብንኮ ማል?  

አከን ኦብሱፍስ ሁምንኮ ማል?   


12 አን ጀብነ ዸጋ ቀባ?  

ፎንኮስ ናሲዻ?   


13 አን ኦፍ ገርጋሩፍ ሁምነ ቶኮሌ ቀባ?  

ኦጉማን ነ ኬሳ በዴረ ምቲ?   

   
 

14 “ነምን ምቹሳቲፍ ገራ ህንላፍኔ  

ዋቀ ዋን ሁንደ ደንደኡዩ ሶዳቹ ዺሴረ።   


15 ኦቦሎትንኮ ገሩ አከ ዶሎሎ፣  

አኩመ ለገ ዬሮፍ ጉቴ ደርቡ ጎዎምስቶተ፤   


16 እሳን ለገ ጨቢዻን ቦረኤ  

ዮሙ ጨቢን ሱን በቁትሞ ጉቴረ ያኡት።   


17 ለጌን ዬሮ ቦን ጭሙት ንጎጎጉ፤  

ዬሮ ሆኣትሞ እዶሳኒቲ በዱ።   


18 ወር ጋላን ደልደለን ከራሳኒራ ጀልአቱ፤  

ገሞጂት ነምአኒ ዹሙ።   


19 ደልደልቶትን ቴማ ከኔን ጋላን ደልደለን ብሻን በርባዱ፤  

ከራ አዴምቶትን ሼባሞ እሳን አብደቱ።   


20 እሳን ዋን አብደተኒ ቱረኒፍ ንቃነአን፤  

አች ገአኒስ ዋን ጄዸን ወላለን።   


21 አመስ እስን አከ ዋን ፋይዳ ህንቀብኔ ታተን፤  

ግድራኮ አርግተኒ ሶዳተን።   


22 አን ተኩማ፣ ‘ዋ ናፍ ኬና’ ዮካን  

‘ቀቤኘኬሰን ፉሪ ናፍ ጎዻ’ ጄዼራ?   


23 ዮካን፣ ‘ሀርከ ዲና ጀላ ነ ባሳ’ ዮካን፣  

‘ሀርከ ጩንቁርስቶታ ጀላ ነ ፉራ’ ጄዼራ?   

   
 

24 “ነ በርሲሳ፤ አን ነንጨልእሰ፤  

እዶ አን እት ዶጎጎሬስ ነ አርግሲሳ።   


25 ዱቢን ቀጄላን አከም ኡልፋታዸ!  

ፈልሚንኬሰን ገሩ ማል ምርከኔሰ?   


26 እስን ዋን አን ጄዹ ቀጄልቹ፣  

ዱቢ ነመ አብዲ ኩተቴስ አከ ቡቤት ሄዱ በርባዱ?   


27 እስን እጆሌ አባ ህንቀብኔት እጣ ቡፈቱ፤  

ምቾተኬሰኒፍስ ቦለ ቆቱ።   

   
 

28 “አመ ገሩ ዮ ፌዺኬሰን ተኤ ነ እላላ።  

አን ፉለኬሰን ዱረት ነንሶባ?   


29 ዴብኣ፤ ሙርቲስ ህንጀልእስና፤  

ሁበዻ፤ አን ነመ ቀጄላዻቲ።   


30 ጀልእን አረበኮረ ጅራ?  

አፋንኮ ደበ አዳን ባሱ ህንደንደኡ?   

1 “ጅሬኝ ነማ ለፈረት ቀብሶ ጭማ ምቲ?  

በርሳስ አኩመ በረ ነመ ቀጨረማ ቶኮቲ ምቲ?   


2 አኩመ ገርብቸ ጋድሰ ገልገላ ሀዉ፣  

ዮካን አኩመ ሆጄታ ምንዳሳ ኤገቱ ቶኮ፣   


3 ጅኦን ፋይዳ ህንቀብኔ ና ቆደመን፤  

ሀልከኖትን ዽጵናስ ና ረመደመን።   


4 ዮሙን ጪሱት፣ ‘አን ዮምን ከአ?’ ጄዼን ያደ።  

ሀልከን ነት ዼረተ፤ አንስ ሀመ በርኡት ነንገገረገለ።   


5 ነፍንኮ ራሞፊ ቆኘኛ ኡፈቴረ፤  

ጎጋንኮ በበቀቄ መለኣ ጅረ።   

   
 

6 “በርኮ ኮሎ ወየ ዾፍቱ ጫላ አሪፈተ፤  

እንስ አብዲ መሌ ዹመ።   


7 ኤጋ ያ ዋቀዮ፣ አከ ጅሬኝኮ  

አኩመ ቅሌንሳ ተኤ ያደዹ፤  

እጅኮ ለመተ ዋን ጋሪ ህንአርጉ።   


8 እጅ አመ ነ አርጉ ስአች ነ ህንአርጉ፤  

አት ነ በርባደ፤ ገሩ አን ህንጅሩ።   


9 አኩመ ዱሜስ ብትናኤ በዱስ  

ነምን አዋለሜ ህንዴብኡ።   


10 እን ለመተ መነሳት ህንዴብኡ፤  

እዶንሳስ ስአች እሰ ህንቤኩ።   

   
 

11 “ከናፉ አን ጨል ህንጄዹ፤  

አን ሀፉረኮ ዽጰቴ ሰናን ነንዱበዸ፤  

ሀዻኡማ ሉቡኮቲንስ ነንጉንጉመ።   


12 አት ኤግዱ ነት ረመዱንኬ፣ አን ገላነሞ  

ዮካን ብኔንሰ ገላናት?   


13 ዮሙ አን፣ ‘ስሬንኮ ነ ጀጀቤሰ፤  

ወን አን እረ ጪሱ ጉንጉሚኮ ና ጥኔሰ’ ጄዹት፣   


14 አት አብጁ ኬሰ ነ ሶዳችፍተ፤  

ሙልአታንስ ነ ርፈቺፍተ።   


15 ከናፉ አን አከስት ጅራቹረ  

ኦፍ ሁዼ ዱኡ ነንፍለዸ።   


16 ጅሬኘኮ ነንጅበ፤ አን በረ በራን ህንጅራዹ።  

ነ ዺስ፤ ጅራቹንኮ ፋይዳ ህንቀቡቲ።   

   
 

17 “አከ አት እሰ ሌልፍቱፍ፣  

አከ ቀልቢኬ እሰረ ኬሱፍስ ነምን ማል?   


18 አት ገነመ ገነመ እሰ ጢንጠልቴ  

ዬሮ ዬሮት እሰ ቆርተ።   


19 አት እጀኬ ነራ ህንቡቅፍቱ?  

ሀመ አን ሀንጩፈ ልቅምሱት ኮጳኮ ነ ህንዺፍቱ?   


20 ያ እሰ ነመ ኤግዱ፣  

ዮን ጩቡ ሆጄዼዩ አን ማለን ስ ጎዸ?  

አት ማሊፍ ዋን እት አኬከቱ ነ ጎዸቴ?  

አን በኣ ስት ተኤራ?   


21 አት ማሊፍ በሌሳኮረ ደበርቴ  

ጩቡኮሌ ናፍ ህንዺፍኔ?  

ዬሮን አን እት ብዮ ኬሰ ጪሱ ገኤራቲ፤  

አት ነ በርባደ፤ ገሩ አን ህንአርገሙ።”    

ብልዳድ 
 

1 ብልዳድ ሹሃህች አከነ ጄዼ ዴብሴ፦   


2 “አት ሀመ ዮሚት ዋን አከሲ ዱበተ?  

ዱቢንኬ ቡቤ ጀባዸ።   


3 ዋቅን ሙርቲ ቀጄላ ጀልእሳሬ?  

ዋቅን ዋን ሁንደ ደንደኡ ዋን ቀጄላ ጀልእሳ?   


4 ዮሙ እጆሌንኬ ጩቡ እሰት ሆጄተንት፣  

እን አደቢ ጩቡሳኒት ደበርሴ እሳን ኬኔ።   


5 አት ገሩ ዮ ዋቀ በርባደቴ፣  

ዋቀ ዋን ሁንደ ደንደኡ ዮ ዋመቴ፣   


6 ዮ አት ቁልቁሉፊ ቀጄላ ታቴ፣  

እን ዋኤኬቲፍ አሙመ ከአ፤  

ጅሬኘ ቀጄሉማኬስ ሲፍ ዴብሰ።   


7 ጀልቀብንኬ ጥና ተኡሌ፣  

ዹምንኬ ባይኤ ጉዳ ተአ።   

   
 

8 “ዸሎተ ደርቤ ጋፈዹ፤  

ዋን አቦቲንሳኒ ቆረተኒ ብረ ገአንስ ሁበዹ፤   


9 ኑ ዋን ከሌሰ ዸለኔፍ ዋ ቶኮሌ ህንቤክኑቲ፤  

በሮትንኬኘስ ለፈረት አኩመ ጋድዱት።   


10 እሳን ስ ህንበርሲሰኒ? ስትስ ህንህመኒ?  

ዱቢ ገራሳኒ ኬሰ ጅሩስ ህንዱበተኒ?   


11 ዸላዱን ለፈ ጨፌ ህንተእንት ጉደታ?  

ሸምበቆንስ ብሻን መሌ ለልሳ?   


12 እሳን ኡቱመ ጉደቻ ጅረኑ፣ ኡቱ ህንሙረምን፣  

ብቅልቱወን ካን ዱረ ደፈኒ ጎጉ።   


13 ዹምን ወረ ዋቀ እራንፈተኒስ አከሱመ ተአ፤  

አብዲን ወረ ዋቀ ህንቤክኔስ ንበደ።   


14 አብዲንሳ አኩመ ሰልጳት ጭተ፤  

ኦፍት አመነቹንሳስ መንኤ ሰሪቲት።   


15 እን መንኤሳት እርከተ፤ መንኤን ሱን ገሩ ህንዻበቱ፤  

እት መጠነስ፤ መንኤን ሱን ገሩ ደንደኤ እሰ ህንባቱ።   


16 እን አከ ብቅልቱ አዱ ኬሰት ብሻን ኦባፈሜ ለልሱት፣  

ደሜወንሳ ለፈ ብቅልቱረ ድሪርፈቱት።   


17 ህደሳ ቱላ ዸጋት መረተ፤  

ከታ ግዱስ እዶ ጅራቱ ንበርባደተ።   


18 ዮሙ እን እዶሳቲ በዱት ገሩ፣  

እዶን ሱን፣ ‘አን ስ አርጌ ህንቤኩ’ ጄዼ እሰ ገነ።   


19 ኩንስ ዹመ ጅሬኘሳት፤  

ብቅልቱወን ብራስ ለፋ ንብቅሉ።   

   
 

20 “ዋቅን ነመ ህርእነ ህንቀብኔ ህንገቱ፤  

ዮካን ሀርከ ጀልኦታ ህንጀቤሱ።   


21 እን አፋንኬ ኮልፋን፣  

አረበ ኬሞ እልሌዻን ንጉተ።   


22 ወር ስ ጅበን ሰልጵነ ኡፈቱ።  

ዱንካን ጀልኦታስ ስአች ህንጅራቱ።”    

እዮብ 
 

1 እዮብ አከነ ጄዼ ዴብሴ፦   


2 “አን አከ ወን ኩን ዹጋ ተኤ ቤከ።  

ነምን ገሩ አከምት ፉለ ዋቃ ዱረት ቀጄላ ተኡ ደንደአ?   


3 ነምን ቶኮ ዮ እሰ ወጅን ፈልሙ በርባዴ  

ኩመ ኬሳ ስአ ቶኮሌ እሳፍ ዴብሱ ህንደንደኡ።   


4 ኦጉማንሳ ገድ ፈጎዸ፤ ሁምንሳስ ጉዳዸ።  

ነምን እሳን ሞርሜ ኡቱ ህንሚዸምን ሀፉ ጅራ?   


5 እን ኡቱ እሳን ህንቤክን ቱሉወን እዶሳኒቲ ቡቅሰ፤  

ዼከምሰሳቲንስ እሳን ገገረገልቸ።   


6 ለፈ እዶሼቲ ንሶቾሰ፤  

ኡቱባወንሼስ ንራሰ።   


7 እን ቢፍቱ ንአጀጀ፤ እሼንስ ህንባቱ፤  

ኡርጂወንስ ቻፓዻን ንጩፈ።   


8 እሰ ቆፈቱ ሰሚወን ድሪርሰ፤  

ደምበሊ ገላናረስ ንዴመ።   


9 ኡርጂወን አማኬታፊ ኡርጂ ሰዴ፣  

ኡርጂ ቶርቢፊ ቱተ ‘ኡርጂወን ክባ’ ጄዸመን እሰቱ ኡሜ።   


10 እን ወንቶተ ጉርጉዳ ቆረተኒ ብረ ገኡን ህንደንደአምኔ፣  

ድንቂወን ህንለካአምኔ ሆጄተ።   


11 ዮሙ እን ነ ብረ ደርቡ አን እሰ አርጉ ህንደንደኡ፤  

ዮሙ እን ነ ጭነ ዴሙስ አን እሰ ሁበቹ ህንደንደኡ።   


12 ዮ እን ቡቴ ዴሜ ኤኙቱ እሰ ዾዉ ደንደአ?  

ኤኙቱስ፣ ‘አት ማል ሆጄታ?’ እሳን ጄቹ ደንደአ?   


13 ዋቅን ዼከምሰሳ ህንዴብሱ፤  

ወር ረኣብን ገርጋረንዩ ገድ ዴብኡ።   

   
 

14 “ዮስ አን አከምተን እሰት ፈልሙ ደንደአ?  

እሰት ፈልሙፍስ አከምተን ዱቢ ፍለቹ ደንደአ?   


15 አን ነመ በሌሳ ህንቀብኔ ኡቱን ተኤዩ፣  

እሳፍ ዴብሱ ህንደንደኡ፤  

አባ ሙርቲኮ አራረ ከዸቹ ቆፈ ነንደንደአ።   


16 ዮ አን እሰ ዋመዼ እን ና ዴብሴሌ፣  

አከ እን ነ ዸገኡ አን ህንአመኑ።   


17 እን ቡቤ ሀማዻን ነ ጨጨብሰ፤  

መዳኮስ ሰበቢ መሌ ነት ባይእሰ።   


18 እን ዋን ሀዻኣዻን ነ ጉቴ መሌ  

አከ አን ሀፉረ ፉዸዹፍሌ ዬሮ ናፍ ህንኬንኔ።   


19 ዋኤ ጀብና ታናን እን ጀባዸ!  

ዋኤ ሙርቲ ቀጄላስ ታናን ኤኙቱ እሰ ዋሙ ደንደአ?   


20 ኡቱ አን ነመ በሌሳ ህንቀብኔ ተኤዩ አፋንኮ ነት ሙረ፤  

ኡቱመ አን ህርእነ ህንቀባኔስ የከማ ተኡኮ ህመ።   

   
 

21 “አን ህርእነ ቀባቹ ባዹዩ፣  

ዋኤ ኦፊኮቲ ህንያደኡ፤  

ጅሬኘኮስ ነንቱፈዸ።   


22 ወን ሁንድኑ ቶኩመ፤  

ከናፉ አን፣ ‘እን እሰ ህርእነ ህንቀብኔስ፣  

እሰ ሀማስ ንበሌሰ’ ነንጄዸ።   


23 ዮሙ ዸእች ቡኤ ዱአ ተሳ ፍዱት፣  

እን በዲሰ ወረ የከ ህንቀብኔት ንቆሰ።   


24 ዮሙ ለፍት ሀርከ ሀሞታ ጀለ ገልቱት፣  

እን እጀ አቦቲ ሙርቲሼ ንጃምሰ፤  

ኩን ዮ እሰ ተኡ ባቴ፣ ኤጋ ኤኙሬ?   

   
 

25 “በር ጅሬኘኮ ነመ ፊጉ ጫላ አሪፈተ፤  

ኡቱ ገመቹ ቶኮሌ ህንአርግን ደርበ።   


26 እን አኩመ ብድሩ ዸላዱራ ሆጄተሜ፣  

አኩመ ርሳ ዋ ቡተቹፍ ገድ በርሱ አሪፈተ።   


27 ዮ አን፣ ‘ጉንጉሚኮ ነንዺሰ፤  

ኛረ ጉሩስ ዺሴ ነንሴቀ’ ጄዼ፣   


28 አን አመዩ ዽጵነኮ ሁንደ ነንሶዳዸ፤  

አከ አት አከ ነመ በሌሳ ህንቀብኔት ነ ህንሄድኔ ነንቤካቲ።   


29 ኤርገ የከማ ተኡንኮ ቤከሜ፣  

አን ማሊፍን አከሱማን ደዸበሬ?   


30 ኡቱመ አን ሳሙናዻን ዽቀዼ  

ሀንዶዴዻንስ ሀርከኮ ቁልቁሌፈዼዩ፣   


31 አት ሀመ ኡፈትንኮስ ነ በልፉት፣  

ቦለ ኬሰ ነ ዽዽምስተ።   

   
 

32 “አከ አንሳ ዴብሱፊ መነ ሙርቲትስ ወል ፈልምኑፍ፣  

እን አከኮ ነመ ፎኒ ምት።   


33 ኡቱ ነምን ኑ ለማንረ ሀርከ ካኡ፣  

ከን ግዱኬኘትስ አራረ ቡሱ ቶኮ ጅራቴ፣   


34 ኡቱ ዋቅን ኡሌሳ ነራ ካሴ  

ስላ ናስሱንሳ ነ ህንሶዳችሱ ቱሬ።   


35 ስላ አን ኡቱን እሰ ህንሶዳትን ነንዱበዸን ቱሬ፤  

ሃለን አመ ኬሰ ጅሩን ገሩ ህንደንደኡ።   

1 “አን ጅሬኘኮ አከ መሌ ጅቤረ፤  

ከናፉ ጫልችሴ ነንጉንጉመ፤  

ሀዻኡማ ሉቡኮቲንስ ነንዱበዸ።   


2 ዋቃንስ አከነ ነንጄዸ፦  

አት ማሊን አከ ነ ህመቱ ነት ህም መሌ ነት ህንሙርን።   


3 ሆጂ ጀልኦታ ገመቹዻን ፉዸቴ  

አነሞ ዮሙ ጩንቁርስቱ፣  

ሆጂ ሀርከኬቲስ ዮሙ ቱፈቱ ስት ቶላ?   


4 አት እጀ ፎኒ ቀብዳ?  

አከ ነምን እላሉትስ ኒላልታ?   


5 በርኬ አከ በረ ነማቲ?  

ዮካን ወጎትንኬ አከ ወጎተ ነማቲ?   


6 ዮስ አት ማሊፍ በሌሳኮ በርባዴ  

ጩቡኮ ቆረተ?   


7 ተኡስ አት አከ አን የከ ህንቀብኔፊ  

አከ ነምን ሀርከኬቲ ነ ባሱ ቶኮዩ ህንጅሬ ንቤክተ።   

   
 

8 “ሀርክኬ ቶልቼ ነ ኡሜ።  

አት አመ ዴብቴ ነ በሌስታ?   


9 አከ ሱጴት ነ ቶልቹኬ ያደዹ።  

አት አመ ገረ ብዮት ነ ዴብፍታ?   


10 አት አከ ኣነኒ ነ ህንዸንገላፍኔ?  

አከ ባዱስ ነ ህንእትችኔ?   


11 አት ጎጋፊ ፎን ነት ኡፍፍቴ፤  

ለፌፊ ርቡዻንስ ወልት ሆዽቴ ነ ቶልችቴ።   


12 አት ጅሬኘ ና ኬንቴ ጋሩማ ነት አርግሲፍቴ፤  

ኩኑንስኬስ ሀፉረኮ ና ኤጌ።   

   
 

13 “አት ገሩ ዋን ከነ ሁንደ ገራት ቀበቴ፤  

አንስ አከ ወን ኩን ያደኬ ኬሰ ጅሩ ነንቤከ።   


14 አት ዮ አን ጩቡ ሆጄዼ ነ አርግተ፤  

በሌሳኮስ ኡቱ ህንአደብን ብረ ህንደበርቱ።   


15 ዮ አን የከ ሆጄዼ፣ አናፍ ወዮ!  

አን ዮ ነመ በሌሳ ህንቀብኔ ተኤሌ፣ 
 መታኮ ኦል ቀበቹ ህንደንደኡ፤  

አን ሰልጵነ ኡፈዼ  

ዽጵነ ኬሰ ሴኔራቲ።   


16 ዮ አን መታ ኦል ቀበዼ አት አከ ሌንጨ ዋ አደምሱ ነ አደምስተ፤  

ሁምነኬ ሶዳችሳ ሰነስ አሙማ አመ ነት አርግሲፍተ።   


17 አት ዹገ ባቶተ ሃራ ነት ፍዴ  

ዼከምሰኬ ነት ደበልተ፤  

ሎልቱስ ነት ፍደ።   

   
 

18 “ኤጋ አት ማሊፍ ገደሜሰ ኬሳ ነ ባፍቴ?  

ኡቱ እጅ ቶኮዩ ነ ህንአርግን ኡቱን ዱኤ።   


19 አን ኡቱን ዸለቹ ባዼ  

ዮካን ኡቱን አኩመን ዸለዼን አዋለሜ ጅራዼ!   


20 በርኮ ገባባን ዹማ ጅረ ምቲ?  

አከ አን ዬሮ ጥኖፍ ገመዱፍ ነራ ዴብእ፤   


21 ኡቱ አን ለፈ ዸቀኒ ህንዴብኔ፣  

ብየ ድምምሳፊ ዱከነ ልምጢ ህንዸቅን ዱረ፣   


22 ገረ ብየ ድምምሳኣ አከ ዱከና፣  

ብየ ጋድዱ ዱኣቲን ጉተሜ፣  

ከን እፍንዩ አኩመ ዱከና ተኤ ህንዸቅን፣ ነራ ዴብእ።”    

ዞፋር 
 

1 ዞፋር ናእማትች አከነ ጄዼ ዴብሴ፦   


2 “ዱቢወን ኩኔን ሁንድ ዴቢ አርገቹ ህንቀበኒ?  

ዱቢ ባይእሱን ቀጄላ ነመ ጎዻ?   


3 ኦፍ ጀጁንኬ አፋን ነመ ቀበቺሳ?  

ዮሙ አት ቆስቱ ነምን ስ እፈቱ ህንጅሩ?   


4 አት ዋቃን፣ ‘በርሲስንኮ ቁልቁሉዸ፤  

አን ፉለኬ ዱረት ህርእነ ህንቀቡ’ ጄተ።   


5 ማሎ ኡቱ ዋቅን ስት ዱበቴ፣  

ኡቱ አፋንሳስ ስት ሳቀቴ   


6 እጪቲ ኦጉማ ሲፍ እብሴ አን አከምን ሀወ!  

ኦጉማን ዹጋን ብፈ ለመ ቀባቲ።  

ከናፉ ዋቅን ጩቡኬ ሙራሰ አከ ሲፍ እራንፈቴ ቤክ።   

   
 

7 “እጪቲ ዋቃ ቆረቴ ብረ ገኡ  

ዮካን ያደ ዋቀ ዋን ሁንደ ደንደኡ ቆረቴ ብረ ገኡ ደንዴሳ?   


8 እሳን ሰሚወን ጫላ ኦል ፈጋቱ፤ አት ማል ጎቹ ደንዴሰ?  

ቅሌ አዋላ ጫላስ ገድ ፈጋቱ፤ አት ማል ቤኩ ደንዴሰ?   


9 ሰፈርሳ ለፈ ጫላ ዼረተ፤  

ገላነ ጫላ በልአተ።   

   
 

10 “ዮ እን ዹፌ መነ ህዻት ስ ገልቼ፣  

ዮ ወልዳ ሙርቲስ ወልት ቀቤ ኤኙቱ እሰ ዾዉ ደንደአ?   


11 ዹጉማን እን ሶብዶተ ንቤከ፤  

እን ዮሙ ጀልእነ አርጉት ህንቀልቤፈቱ?   


12 ዮ ሀሬን ዲዳ ነመ ተኤ ዸለቴ መሌ  

ጎዋን ኦጌሰ ተኡ ህንደንደኡ።   

   
 

13 “ተኡስ ዮ አት ያደኬ ገረሳት ዴብፍቴ  

ሀርከኬስ ገረሳት ድሪርስቴ፣   


14 ጩቡ ሀርከኬ ኬሰ ጅሩ ዮ ኦፍራ ፈጌስቴ፣  

አከ ወን ሀማንስ ዱንካነኬ ኬሰ ህንጅራትኔ ዮ ጎቴ፣   


15 አት ቃኒ ቶኮ መሌ ፉለኬ ኦል ቀበቹ ደንዴሰ፤  

ሶዳ ቶኮ መሌስ ጀባቴ ዻበተ።   


16 አት ዹጉማን ረክነኬ ንእራንፈተ፤  

አኩመ ሎላ ደርቤትስ ንለኮፍተ።   


17 ጅሬኝኬ አዱ ሳፋ ጫላ እፈ፤  

ዱከንሳስ አኩመ በሪ ገነማ ተአ።   


18 ዋን አብዲን ጅሩፍ አት ህንሶዳቱ፤  

ናኖኬ ኒላልተ፤ ነጋዻንስ ንቦቆተ።   


19 አት ንረፍተ፤ ነምን ቶኮዩ ስ ህንሶዳችሱ፤  

ነሞትን ባይኤንስ ፉለኬ በርባዱ።   


20 እጅ ሀሞታ ንደዸበ፤  

ከራን እቲን በቀተንስ እሳን ጀላ በደ፤  

አብዲንሳኒስ ዱአ ቆፈ።”    

 12

እዮብ 
 

1 እዮብ አከነ ጄዼ ዴብሴ፦   


2 “ነመ ጄቹን ዹጉማን እስን፤  

ኦጉማንስ እስን ወጅን ዱት!   


3 ገሩ አንስ አኩመኬሰን ሰሙን ቀበ፤  

አን እስኒ ገድ ምት።  

ነምን ዋን አከና ህንቤክኔ ኤኙ?   

   
 

4 “አን ነመ ዋቀ ዋመቴ ዴቢ አርገቴ ተኡሌ፣  

ምቾተኮ ብረት ነመ ኮልፋ ተኤረ።  

አን ኡቱን ነመ ቀጄላ ህርእነ ህንቀብኔ ተኤ ጅሩ ነመ ኮልፋ ተኤረ።   


5 ወር እት ቶሌ ረክነት ቆሱ፤  

ነመ ኩፉፍ ሚልሳ ሙጩጫቴንስ ኩን ህሬ እሳት ጄዹ።   


6 ዱንካን ሳምቶታ ህንጄቀሙ፤  

ወር ዋቀሳኒ ሀርከት ባተኒ ጆረን፣  

ወር ዋቀ ዼከምሲሰን ነጋን ጅራቱ።   

   
 

7 “ሜ ሆሪ ጋፈዹ፤ እሳን ስ በርሲሱ፤  

ዮካን ስምብሮተ ሰሚ ጋፈዹ፤ እሳን ስት ህሙ፤   


8 ዮካን ለፈት ዱበዹ፤ እን ስበርሲሰ፤  

ዮካን ቁርጡሚወን ገላና ስት ሃህመን።   


9 አከ ሀርክ ዋቀዮ ዋን ከነ ሆጄቴ፣  

እሳን ከኔን ሁንደ ኬሳ ኤኙቱ ህንቤክኔ?   


10 ሉቡን ኡመመ ሁንዳ፣  

ሀፉር ነመ ሁንዳስ ሀርከሳ ኬሰ ጅረ።   


11 አኩመ አረብን ኛተ አፋኒን ቀቡ፣  

ጉርስ ዱቢ ዸገኤ አዳን ህንባሱ?   


12 ኦጉማን ጃርሶሊ ብረት፣  

ሁበትናንስ ወረ ኡሙሪን ዼረቴ ብረት አርገመ ምቲ?   

   
 

13 “ኦጉማፊ ሁምን ከን ዋቃት፤  

ጎርሲፊ ሁበትናንስ ከንሳት።   


14 ዋን እን ዲጉ ኤኙዩ ዴብሴ እጃሩ ህንደንደኡ፤  

ነመ እን ህዼ ኤኙዩ ሂኩ ህንደንደኡ።   


15 ዮ እን ብሻን ዾወቴ፣ ሆንጌቱ ቡአ፤  

ዮ እን ገድ ዺሴሞ ብየ በሌሰ።   


16 ጀብኒፊ ኦጉማን ከንሳት፤  

ነምን ጎዎምፈሙፊ እን ጎዎምሱስ ከኑመሳት።   


17 እን ጎርስቶተ ቁላ ዴምስሰ፤  

አቦቲ ሙርቲስ ጎዎተ ጎዸ።   


18 እን ሞቶተራ ህዻ ሂኬ፣  

ሙዺሳኒት ሰበተ ህዸ።   


19 ሉቦተ ቁላ ዴምስሰ፤  

ጀጀቤዪስ ንገገረገልቸ።   


20 ጎርስቶተ አመነሞ አፋን ቀበቺሰ፤  

ሁበትና ጃርሶሊስ እራ ፉዸ።   


21 ወረ ከበጀሞት ሰልጵነ ፍደ፤  

ወረ ጀጀቦሞ ህዸተ ሂከቺሰ።   


22 እን እጪቲ ዱከና ኬሳ እፈት ባሰ፤  

ዱከነ ልምጢስ እፈት ጌደረ።   


23 እን ሰቦተ ንጉድሰ፤ ንበሌሰስ፤  

ሰቦተ ንባይእሰ፤ ንብትኔሰስ።   


24 ቡልችቶተ አዱኛ ሁበትና መሌ ሀምብሰ፤  

ገሞጂ ዳንዲ ህንቀብኔ ኬሰስ እሳን ጆርሰ።   


25 እሳን ዱከነ እፈ ህንቀብኔ ኬሰ ቀቀበናዻን ዴሙ፤  

እን አከ እሳን አኩመ ነመ መቻኤት ገተንተረንስ ንጎዸ።   

1 “ዋን ከነ ሁንደ እጅኮ አርጌረ፤  

ጉርኮስ ዸገኤ ሁበቴረ።   


2 ዋን እስን ቤክተን አንስ ቤከ፤  

አን እስኒ ገድ ምት።   


3 አን ገሩ ዋቀ ዋን ሁንደ ደንደኡት ነንዱበዸ፤  

ዋኤ ዽመኮስ ዋቀት ፈልሙ ነንበርባደ።   


4 እስን ገሩ ሶባን ነመ ፋልቱ፤  

ሁንድኬሰን አቦቲ ቆርቻ  

ከኔን ፋይዳ ህንቀብኔዸ!   


5 እስን ዮ ጨል ጄተን ማል ቀበ!  

ወን ሱን ኦጉማ እስኒፍ ተአ።   


6 አመ ፈልሚኮ ዸገኣ፤  

ከዸትና አፋንኮቲስ ዸጌፈዻ።   


7 እስን ጀልእናን ዋቃፍ ዱበቱ?  

ጎዎምሳዻንስ እሳፍ ኦዴስቱ?   


8 እሳፍ ንሎግዱ?  

ዋቃፍስ ንፈልምቱ?   


9 ዮ እን እስን ቆሬ ወን ጋሪን እስንራ አርገማ?  

እስን አከ ነመ ጎዎምስተን፣ እሰ ጎዎምሱ ደንዴሱ?   


10 ዮ እስን ዾክሳዻን ሎጊ ሆጄተን፣  

እን ዹጉማን እስንት ዼከመ።   


11 ሱራንሳ እስን ህንሶዳችሱ?  

ሶዳችሱንሳ እስንት ህንዸገአሙ?   


12 ፈኬኝኬሰን ፈኬኘ ዳራት፤  

ደኦንኬሰንስ ደኦ ሱጴት።   

   
 

13 “አከ አን ዱበዹፍ እስን ጨል ጄዻ፤  

ኤርገሲ ወን በርባዴ ነት ሃዹፉ።   


14 አን ማሊፍን ፎንኮ እልካንኮቲን፣  

ሉቡኮስ ሀርከኮቲን ቀበዸ?   


15 ዮ እን ነ አጄሴዩ አን እሰ ነንአብደዸ፤  

ዋኤ ዽመኮቲሌ ፉለሳ ዱረት ነንፈልመዸ።   


16 ኩን ፈይነኮ ንተአ፤ ወር ዋቀት ህንቡሌ  

ፉለሳ ዱረት ዽኣቹ ህንደንደአኒቲ!   


17 ዱቢኮ ቀልቤፈዻ ዸጌፈዻ፤  

ዋን አን ጄዹስ ጉርኬሰን ሃዸገኡ።   


18 ኩኖ አን ህመተኮ ቆጴፈዼረ፤  

አከ እን ሙርቲ ቀጄላ ና ኬኑስ ነንቤከ።   


19 ነምን ነ ህመቱ ጅራ?  

ዮ ጅራቴ፣ አን ነንጨልእሰ፤ ነንዱአስ።   

   
 

20 “ያ ዋቀዮ፣ አት ወንቶተ ከኔን ለማን ና ኬን መሌ  

አን ፉለኬ ዱራ ህንዾከዹ።   


21 ሀርከኬ ነራ ፈጌስ፤  

ሶዳችስንኬስ ነ ህንርፈቺስን።   


22 ኤርገሲ ነ ዋም፤ አንስ ነንኦዋዸ፤  

ዮካን ነንዱበዸ፤ አትሞ ዴቢ ና ኬንተ።   


23 አን በሌሳፊ ጩቡ ሀመምን ሆጄዼ?  

የከኮቲፊ ጩቡኮ ነ ቤክስስ።   


24 አት ማሊፍ ፉለኬ ዾክፈቴ  

አከ ዲናት ነ እላልተ?   


25 ባለ ቅሌንስ ሀርጫሴ ንጭጭርታ?  

ሀበቂ ጎጋ ንአሪታ?   


26 አት ዋን እቲን ነ ሀዼስቱ ነት በሬስታቲ፤  

ጩቡ ደርገጉማኮቲስ ነ ዻልችፍተ።   


27 ሚለኮ ጅርመ ግዱ ገልችተ፤  

ፋነ ሚለኮቲት መለቶ ጎቴ  

ከራኮ ሁንደ ጥዬፈቴ ዱካ ቡተ።   

   
 

28 “ነምንስ አኩመ ዋን ቦሶሴት፣  

አኩመ ወያ ብሊን ኛቴት ንዹመ።   

1 “ነመ ዱበርቶተራ ዸለቴ፣  

በርሳ ገባባፊ ከን ረክናን ጉተሜዸ።   


2 እን አኩመ ደራራ ንብቅለ፤ ንጮለገስ፤  

አኩመ ጋድዱ አሪፈቴ ደርበ መሌ ህንቱሩ።   


3 እጅኬ ነመ አከሲ ጥዬፈቴ እላላ?  

አት ሙርቲፍ ፉለኬ ዱረት እሰ ፍዳ?   


4 ኤኙቱ ዋን ጡራኣ ኬሳ ዋን ቁልቁላኣ ባሱ ደንደአ?  

ነምን ቶኮዩ ህንደንደኡ!   


5 በር ጅሬኘ ነማ ሙርታኣዸ፤  

ባይእን ጅኦተሳስ ስ ብረ ጅረ፤  

ዳንጋ እን ደርቡ ህንደንዴኜ ዳንጌስቴፊ ጅርተ።   


6 ሀመ እን አከ ሆጄታ ቶኮት በረሳ ራወቱት፣  

ፉለኬ እሰራ ዴብፈዹ፤ እሰስ ዺስ።   

   
 

7 “ሙክንሌ አብዲ ቀበ፦  

ዮ ሙረሜ ዴብኤ ንለተ፤  

ደሜንሳ ሃራንስ ህንጎጉ።   


8 ዮ ጉፉንሳ ለፈ ኬሰት ዱሎሜ  

ጉፉንሳ ብዮ ኬሰት ቶርቶሬዩ፣   


9 ፎሊ ብሻኒቲን ለተ፤  

አከ ብቅልቱትስ ደሜ ንባፈተ።   


10 ነምን ገሩ ዱኤ አዋለመ፤  

ሉቡንሳ ኬሳ ባት፤ እንስ ህንጅራቱ።   


11 አኩመ ብሻን ገላና ጎጉ  

ዮካን ለግንስ ዹሜ ጎጉ ሰነ፣   


12 ነምንስ አከሱመ ንጪሰ፤ ህንከኡስ፤  

ሀመ ሰሚወን ደርበንትስ ህንደመቁ  

ዮካን ህርባ ህንከኡ።   

   
 

13 “ማሎ ኡቱ አዋለ ኬሰ ነ ዾክስቴ  

ሀመ ዼከምስኬ ደርቡት ነ ሀጉግዴ!  

ማሎ ኡቱ ቤለመ ና ኬንቴ  

ኤርገሲሞ ነ ያደቴ!   


14 ነምን ቶኮ ዮ ዱኤ ዴብኤ ንጅራታ?  

አን ሀመ ሃሮምፈምንኮ ዹፉት፣  

በረ ረኮኮ ሁንደ ኦብሳን ነንኤገዸ።   


15 አት ነ ዋምተ፤ አንስ ስ ጀላ ነንኦዋዸ፤  

ሆጂ ሀርከኬቲስ ንሀውተ።   


16 ዬሮ ሰነ አት ተርካንፊኮ ንለኮፍተ፤  

ጩቡኮ ገሩ ህንቶአቱ።   


17 የክኮ ኮሮጆት ነቀሜ ቻፔፈመ፤  

አት ጩቡኮ ንሀጉግደ።   

   
 

18 “ገሩ አኩመ ቱሉን ሎላዻን ዽቀሜ ጅጉ፣  

ከታንስ እዶሳቲ ቡቀኡ ሰነ፣   


19 አኩመ ብሻን ዸጋ ኛቴ ሀጵሱ፣  

አኩመ ሎላን ብዮ ዽቁ ሰነ፣  

አትስ አከሱመ አብዲ ነማ ንበሌስተ።   


20 አት በረ በራን እሰ ንሞተ፤ እንስ ንበደ፤  

ብፈሳ ንጌደርተ፤ ኦፍ እራስ እሰ ፈጌስተ።   


21 ዮ እልማንሳ ኡልፍነ አርገተን እን ህንቤኩ፤  

ዮ እሳን ሰልጰተንስ ህንአርጉ።   


22 ዹኩበ ዸግነሳ ቆፈቱ እሰት ዸገአመ፤  

እን መታሳ ቆፋፍ ቦአ።”    

ኤሊፋዝ 
 

1 ኤሊፋዝ ቴማንች አከነ ጄዼ ዴብሴ፦   


2 “ነምን ኦጌስ ቶኮ ዱቢ ፋይዳ ህንቀብኔን ዴቢ ኬና?  

ዮካን ቡቤ በአ ቢፍቱቲን ገራሳ ጉተታ?   


3 እን ዱቢ ፋይዳ ህንቀብኔን፣  

ሃሳ ቡኣ ህንቀብኔንስ ንፈልማ?   


4 አት ገሩ ዋቀ ሶዳቹ ንቱፈተ፤  

ዋቀ ከዸቹሌ ነመ ዾውተ።   


5 ጩቡንኬ አፋንኬ ንበርሲፍት፤  

አትስ አፋን ጀልኦታ ፍለተ።   


6 አፋኑመ ኬቱ ስት ሙረ መሌ አፋንኮ ምት፤  

አረቡመ ኬቱ ረጋ ስት ተአ።   

   
 

7 “ስቱ ነመ ሁንደ ዱረ ዸለቴ?  

ዮካን ስቱ ቱሉወን ዱረ አርገሜ?   


8 አት ዾክሳ ዋቃ ዸጌሴርታ?  

ኦጉማስ ኦፉመኬቲፍ ዹንፈታ?   


9 ወን አት ቤክቱ ከን ኑ ህንቤክኔ ማል?  

ሁበትናን አት ቀብዱ ከን ኑ ህንቀብኔ ማል?   


10 ነሞትን አሪ ባሰኒፊ ከኔን ጃረን፣  

ወር አባ ኬዩ ጫላ ዱሎመን ኑ ግዱ ጅሩ።   


11 ጎርስ ዋቃ ከን ነመ ጀጀቤሱ፣  

ዱቢን ሱታን ስት ህመሜ ሱን ስ ሀንቀቴ?   


12 ያድንኬ ማሊፍ ስ ፉዸቴ በደ?  

እጀስ ማሊፍ በባፍተ?   


13 ወን አከ አት ዋቀት ኣርቱ፣  

አከ ዱቢን አከሲስ አፋንኬቲ በኡ ጎዼ ማል?   

   
 

14 “አከ ቁልቁሉ ተኡፍ ነምን ማል?  

ዮካን አከ ቀጄልቶተ ተአኒፍ ወር ዱበርቶተራ ዸለተን ማል?   


15 ዮ ዋቅን ቁልቁሎተሳሌ አመኑ ባቴ  

ሰሚወንዩ ፉለሳ ዱረት ቁልቁሉ ተኡ ባተን፣   


16 ዮስ ሰኚን ነማ እን ሀማፊ ጡራኣን፣  

ከን አኩመ ብሻኒት ጩቡ ዹጉ ሱን 
 ሀመም ሀመሲ ገድ ሃተኡሬ!   

   
 

17 “ነ ዸጌፈዹ፤ አን ሲፈን እብሳ፤  

ዋነን አርጌስ ስት ነንህመ፤   


18 ዋን ነሞትን ኦጌዪን  

ዋን አቦቲሳኒራ ዸገአን ኬሳ ቶኮሌ ኡቱ ህንዾክስን  

ኦዴሰን ሰነ ነንዱበዸ፤   


19 ብየቲን አቦቲሳኒ ቆፋፍ ኬነምቴ፤  

አለጋን ቶኮዩ እሳን ግዱ ህንጅራትኔ።   


20 ነምን ደባን በረ ጅሬኘሳ ጉቱ፣  

ገረ ጀቤስስ በረ እሳፍ ቆደሜ ጉቱ ንረከተ።   


21 ሰገሌን ሶዳችሳን ጉረሳት ንእየ፤  

ኡቱመ እን ነጋን ጅራቱስ ሳምቶትን ተሱመ እት ዹፉ።   


22 እን አከ ዴብኤ ዱከነ ኬሳ በኡ ህንአመኑ፤  

ጎራዴቱ እሰ ኤገተ።   


23 እን ዋን ኛተሙ በርባቸ አሲፊ አች ጆረ፤  

አከ ጉያን ዱከና ዽኣቴስ ንቤከ።   


24 ዽጵናፊ ገድ እሰ ሶዳችሱ፤  

አኩመ ሞቲ ሎላፍ ቆጳኤትስ እሰት ጭሙ፤   


25 እን ሀርከሳ ዋቀት ኦል ፉዸቴ  

ዋቀ ዋን ሁንደ ደንደኡስ ቱፈቴረ፤   


26 ጋቸነ የቡፊ ጀባ ቀበቴ  

እሳን ሞርሙፍ መተ ጀብናን በኤረ።   

   
 

27 “ዮ ፉልሳ ጮማን ሀጉገሜ  

ሙዺንሳ ፎን ባሴ ኢተኤዩ፣   


28 እን መጋላወን በርበዳአን ኬሰ፣  

መኔን ነምን ቶኮዩ ኬሰ ህንጅራትኔ፣  

ከኔን ዲገመኒ ቱለሙ ገአን ኬሰ ጅራተ።   


29 እን ስአች ህንሶሮሙ፤ ቀቤኝሳስ ህንጅራቱ፤  

ዮካን ቀቤኝሳ ለፈረ ህንቱሩ።   


30 እን ዱከነ ጀላ ህንበኡ፤  

አረብን እብዳ ደሜሳ ንጎግሰ፤  

ሀፉር አፋን ዋቃቲ በኡስ እሰ ፉዸተ።   


31 እን ሰበቢ ቤኛ ቶኮሌ ህንአርገኔፍ፣  

ዋን ፋይዳ ህንቀብኔ አመነቹዻን ኦፍ ህንጎዎምስን።   


32 እን ኡቱ ዬሮንሳ ህንገእን ንጮለገ፤  

ደሜንሳስ ህንለልሱ።   


33 እን አከ ሙከ ወይኒ እጅሳ ኡቱ ህንብልቻትን እራ ፉናነሜ፣  

አከ ኤጄርሰ ደራራሳ ኦፍራ ሀርጫሴ ንተአ።   


34 ገሬን ወረ ዋቃፍ ህንቡሌ ንመሴነ፤  

እብድስ ዱንካነ ወረ መተኣ ጃለተኒ ንጉበ።   


35 እሳን ረክነ ኡልፋአኒ ሀምነ ዸለን፤  

ገራንሳኒስ ጀልእነ ያደ።”    

እዮብ 
 

1 እዮብስ አከነ ጄዼ ዴብሴ፦   


2 “አን ዋን አከና ባይኤ ዸገኤረ፤  

ሁንድኬሰን ጀጀቤስቶተ ነመ ዽጵስተኒዸ!   


3 ሃሳን ፋይዳ ህንቀብኔ ኩን ህንዹሙ?  

ወን አከ አት ኦዱ ዼሬስቱፍ ስ ቱቱቁ ማል?   


4 ኡቱ እስን እዶኮ ጅራተኒ  

ስላ አን አኩመኬሰን ከነ ነንዱበዸ ቱሬ፤  

ዱቢ ምኦፍቱ ዱበቹዻንስ  

መታኮ እስንት ነንራሰን ቱሬ።   


5 አን አፋንኮቲን እስን ጀጀቤሴ  

ጎርስ አረበኮቲስ ቀበነ እስኒ ኬነ ቱሬ።   

   
 

6 “ዮ አን ዱበዼ ዹኩብንኮ ነት ህንወያኡ፤  

ጨል ጄዹስ ነ ህንዺሱ።   


7 ያ ዋቅ፣ አት ዹጉማን ነ ደዸብሲፍቴርተ፤  

ወረ መነኮ ጅሩ ሁንደስ በሌስቴርተ።   


8 አት ነ ኮኮቴስቴ፤ ኩንስ ረጋ ነት ተኤ፤  

አከ መሌ ሁቀቹንኮስ እፈት በኤ ነ ሳጥሌ።   


9 ዋቅን ዼከምሰሳቲን ሩኩቴ ነ ጭጭሬ፤  

እልካንሳ ነት ቀረቴ፤  

ዲንኮ እጀሳ ነት በባሴ።   


10 ነሞትን ነት ቆሱፍ አፋን በነተን፤  

ቱፊዻን መዲኮ ከበለን፤  

ቶኮ ተአኒ ነት ከአን።   


11 ዋቅንስ ደበርሴ ሀሞተት ነ ኬኔ፤  

ሀርከ ጀልኦታ ኬሰስ ነ ቡሴ።   


12 አን ነጋን ጅራቻን ቱሬ፤ እን ገሩ ነ ቡርኩቴሴ፤  

ሞርመ ነ ቀቤ ነ ጨጨብሴ።  

ጥዬፈትናሳስ ነ ጎዸቴ፤   


13 ሎልቶትንሳ ወር ጥያን ሎለን ነ መርሱ።  

እን ገረ ላፍነ መሌ ከሌኮ ወራኔ  

ሀዾፍቱኮሌ ለፈት ገድ ጅግሴ።   


14 እን አሙማ አመ ነ ጨጨብሰ፤  

አኩመ ሎልቱ ቶኮት ነት ፊገ።   

   
 

15 “አን ጎጋኮት ኡፈተ ገዳ ሆዸዼረ፤  

ጋንፈኮስ ብዮ ኬሰት አዋሌረ።   


16 ፉልኮ ቦእቻን ዲመቴረ፤  

ዱከን ልምጢንስ እጀኮረ ቡኤረ።   


17 ተኡስ ሀርክኮ የከ ቶኮሌ ህንሆጄትኔ፤  

ከዸናንኮስ ቁልቁሉዸ።   

   
 

18 “ያ ለፈ፣ አት ዺገኮ ህንዾክስን፤  

አከ እይኮ እዶ ቦቆና አርገቱስ ህንጎዽን!   


19 አመዩ ዹገ በኣንኮ ሰሚረ ጅረ፤  

አቡካቶትንኮስ ኦል ጉባ ጅረ።   


20 ምቾትንኮ ነ ቱፈቱ፤  

እጅኮስ እምማን ገረ ዋቃት ፈጫሰ፤   


21 አኩመ ነምን ምቹሳቲፍ ከዸቱ ሰነ  

ኡቱ ነምን ዋቀ ከዸቱ ነማፍ ጅራቴ!   

   
 

22 “ወጎተ ጥኖ ቦዴ፣  

አን ገረ ዴመኒ ዴብኡን ህንጅሬ ነንዴመ።    

1 ሀፉርኮ ደዸቤረ፤  

በርኮ ገባበቴረ፤  

አዋልስ ና ቆጴፈሜረ።   


2 ዹጉማን ቆስቶትን ነ መርሰኒሩ፤  

እጅኮስ ሆጂሳኒ እሰ ሀማ ሰነ ሁበቴ እላለ።   

   
 

3 “ያ ዋቅ፣ ቀብሲሰ ና ተእ፤  

ስመሌ ኤኙቱ ወቢ ና ተአ?   


4 አከ እሳን ዋ ህንሁበኔፍ አት ሰሙሳኒ ጩፍቴርተ፤  

ከናፉ አት አከ እሳን ሞአተን ህንጎቱ።   


5 ዮ ነምን ቶኮ ፋይዳ አርገቹፍ  

ምቹሳ መቃ በሌሴ፣ እጅ እጆሌሳ ንጃመ።   

   
 

6 “ዋቅን ነመ ሁንደ ብረት ነመ ኮልፋ፣  

ነመ ነምን ፉለሳት ቱፉ ነ ጎዼረ።   


7 እጅኮ ሰበቢ ገዳቲፍ አርጉ ዸቤ፤  

ዸግንኮ ጉቱንስ አኩመ ጋድዱት።   


8 ቀጄልቶትን ዋን ከናን ንርፈቱ፤  

ነምን በሌሳ ህንቀብኔስ ወረ ዋቀት ህንቡሌረት ከአ።   


9 ቀጄላን ገሩ ከራሳት ጭመ፤  

ወር ሀርክሳኒ ቁልቁሉ ተኤስ ጀባቻ ዴሙ።   

   
 

10 “ሁንድኬሰን ገሩ ሜ ዴብኣ ያላ!  

አን እስን ኬሳ ነመ ኦጌሰ ቶኮሌ ህንአርገዹ።   


11 በርኮ ደርቤረ፤ ከሮርኮ ፈሸላኤረ፤  

ሀዊን ገራኮስ አከሱመ ተኤረ።   


12 ነሞትን ኩኔን ሀልከን ጉያት ጌደረኒሩ፤  

ኡቱመ ዱከነ አርገኑስ፣ ‘እፍን ዽኣቴረ’ ጄዹ።   


13 ዮ መን አን አብደዹ አዋለ ቆፈ ተኤ፣  

ዮ አን ዱከነ ኬሰት ስሬኮ አፈዼ፣   


14 ዮ አን ቦለ ቅሌቲን፣ ‘አት አባኮት፤’  

ራሞዻንሞ፣ ‘አት ሃዸኮት፤’  

ዮካን ‘ኦቦሌቲኮት’ ጄዼ፣   


15 ኤጋ አብዲንኮ ኤሰ ጅረ?  

ኤኙቱስ አብዲ ቶኮሌ ና አርገ?   


16 እን ነ ወጅን አዋለ ቡኣ?  

ኑስ ወሉማን ብዮ ሴና?”    

ብልዳድ 
 

1 ብልዳድ ሹሃህች አከነ ጄዼ ዴብሴ፦   


2 “እስን ሃሳ ከነ ዮም ፍጡ?  

ሜ ቀልቤፈዻ፤ ኤርገሲ ዱበቹ ደንዴኘ።   


3 ኑ ማሊፍ አከ ሎኒት ሄደምነ?  

ማሊፍስ ፉለኬ ዱረት አከ ጎዋት እላለምነ?   


4 አት ከን ኣሪዻን ኦፍ ጭጭርቱ፣  

ለፍት ሰበቢኬቲፍ ዱዋት ሀፍቲ?  

ዮካን ከታን እዶሳቲ ንቡቅፈማ?   

   
 

5 “እብሳን ነመ ሀማ ንዻመ፤  

አረብን እብደሳ እፈ ህንኬኑ።   


6 እፍን ዱንካነሳ ኬሳ ንዱከናአ፤  

እብሳን እሰ ብረ ጅሩስ ንዻመ።   


7 ጀብን ተርካንፊሳ ንደዸበ፤  

መልሳስ እሱመ ኩፍሰ።   


8 ሚልሳ ክዮ ኬሰ እሰ ቡሰ፤  

እን ቦለ ክዬፈሜረ ንጆረ።   


9 ክዮን ኮቴሳ ቀበ፤  

ፉታሳንስ ጀቤሴ እሰ ቀበ።   


10 ለፈረ ፉኞን እሳፍ ዾክፈሜረ፤  

ከራሳረስ ክዮን ካአሜረ።   


11 ናሱን ከራ ሁንዳን እሰ ሶዳችሰ፤  

ፋነሳ ቡኤስ እሰ አርአ።   


12 በዲስን አፋን እት በነቴረ፤  

በላንስ ቆጳኤ ጅጉሳ ኤገተ።   


13 ጎጋንሳ ዹኩባን ኛተሜ ዹመ፤  

እልም ዱኣ ሀንገፍትች ሀርካፊ ሚለሳ ኛተ።   


14 እን ዱንካነ አብደቴ ኬሳ ቡቅፈሜ  

ገረ ሞቲ ሶዳት ጌፈመ።   


15 ዋን ከንሳ ህንተእንስ ዱንካነሳ ኬሰ ጅራተ፤  

ድኚን ቦበኡስ እዶ እን ጅራቱረ ፈፈጨአ።   


16 ጀላን ህድሳ ንጎገ፤  

እራንሞ ደሜንሳ ንጮለገ።   


17 ያደኖንሳ ለፈራ ንበደ፤  

መቃንሳስ ለፈራ ንዸበመ።   


18 እን እፈ ኬሳ ገረ ዱከናት ደርበተመ፤  

አዱኛራስ ንዸበመ።   


19 እን ሰበሳ ግዱት እጆሌ ዮካን ሰኚ፣  

ብየ ዱራን ጅራቴ ኬሰት ሀምባ ህንቀባቱ።   


20 ነሞትን ዽኣ ዋኤሳ ዸገአኒ ርፈቱ፤  

ወር በኣስ ሶዳዻን ጉተሙ።   


21 እዶን ጅሬኘ ነመ ሀማ፣ ዹጉማን አከነ ተአ፤  

እዶን ነመ ዋቀ ህንቤክኔስ ከኑመ ተአ።”    

እዮብ 
 

1 እዮብስ አከነ ጄዼ ዴብሴ፦   


2 “እስን ሀመ ዮሚት ነ ዽጵስተኒ  

ዱቢን ነ ጨብስቱ?   


3 አመ ስአ ኩዸን ነ አረብስተኒርቱ፤  

ቃኒ መሌስ ነ ሚተኒርቱ።   


4 ዮ አን ዹጉማን ከራራ ጎሬ ጅራዼ፣  

ዶጎጎርኮ አኑመ ወጅን ጅራተ።   


5 ዮ እስን ዹጉማን አና ኦልት ኦፍ ጉድፍተኒ  

ነ ሚዹፍ ሰልጵነኮት ፈየደምተን፣   


6 አከ ዋቅን ነ ሚዼ  

ክዮሳሌ ነት ጠጤ ቤካ።   

   
 

7 “ ‘አን ሚዸሜረ!’ ጄዼ እየዹሌ ዴቢ ህንአርገዹ፤  

ሰገሌ ኦል ፉዸዼ ገርጋርሳፍ እዩስ 
 ሙርቲን ቀጄላን ህንጅሩ።   


8 አከ አን ህንደበሬፍ እን ከራኮ ጩፌረ፤  

ዳንዲኮትስ ዱከነ ሀጉጌረ።   


9 ኡልፍነኮ ነራ ሙልቄረ፤  

መታ ኮራስ ጎንፎ ፉዼረ።   


10 እን ሀመ አን በዱት ገመ ሁንዳን ነ ዲገ፤  

አብዲኮሌ አኩመ ሙካ ቡቅሰ።   


11 ዼከምስሳ ነት ቦበአ፤  

አኩመ ዲነ እሳትስ ነ ሄደ።   


12 ሎልቶትንሳ ሁምናን ዹፈኒ  

ናኖኮት ደአትና እጃረተን፤  

ዱንካነኮስ ንመርሰን።   

   
 

13 “እን ኦቦሎተኮ ነራ ፈጌሴረ፤  

ምቾትንኮስ ኬሱማ ነት ተአን።   


14 ፍሮትንኮ ነ ዺሰኒሩ፤  

ምቹወንኮስ ነ ደገተኒሩ።   


15 ኬሱሞትን መነኮ ጅረኒፊ  

ጦምቦሬወንኮ አከ አለጋት ነ እላለን፤  

አከ ነመ ኦርማትስ ነ ሄደን።   


16 ሆጄታኮ ነንዋመ፤  

አፋንኮቲንስ እሰ ነንከዸዸ፤  

እን ገሩ ነ ጀላ ህንኦዋቱ።   


17 ሀፉርኮ ኒቲኮትሌ ጅብሲሳዸ፤  

አን ኦቦሎተኮትስ ጥራኣዸ።   


18 እጆሌን ጥጥኖንዩ ነ ቱፈቱ፤  

ዮሙ አን ከኡስ ነት ቆሱ።   


19 ምቾትንኮ ከኔን ወልት ዽኣትኑ ሁንድ ነ በልፈን፤  

ወር አን ጃለዹስ ነት ገረገለን።   


20 አን ጎጋፊ ለፌዸ መሌ ሆማ ምት፤  

ጎጋን እልካኒ ቆፍት ናፍ ሀፌን ጀላ በኤ።   

   
 

21 “ገራ ና ላፋ፣ ያ ምቾተኮ ገራ ና ላፋ፤  

ሀርክ ዋቃ ነ ዸኤራቲ።   


22 እስን ማሊፍ አኩመ ዋቅን ነ አርኡ ሰነ ነ አሪቱ?  

አመሌ ፎንኮ እስን ህንጌኜ?   

   
 

23 “ማሎ ኡቱ ዱቢንኮ በሬፈሜ ጅራቴ!  

ኡቱ ክታበ ኬሰት በሬፈሜ!   


24 ኡቱ ስቢላን ከታረት በሬፈሜ  

ዮካን በረ በራን ዸጋረት ቅርጠሜ ጅራቴ!   


25 አን አከ ፉሪንኮ ጅራታ ተኤ፣  

አከ እን ዹመረት ለፈረ ዻበቱስ ነንቤከ።   


26 ኤርገ ጎጋንኮ በዴ ቦዴ፣  

አን አመዩ ፎንኮቲን ዋቀ ነንአርገ፤   


27 አን መታንኮ እሰ ነንአርገ፤  

ኡቱ ነመ ብራ ህንተእን አኑ እጀኮቲን እሰ ነንአርገ።  

ኦኔንኮ አከም ነ ኬሰት ገገብድ!   

   
 

28 “ዮ እስን፣ ‘ሰበቢ ህድ ረክነ ሰና እሰ ኬሰ ጅሩፍ  

ኑ አከምት እሰ አሪነ?’ ጄተን፣   


29 ሰበቢ ዼከምስ ጎራዴዻን አደበሙ ፍዱፍ  

እስን መታንኬሰን ጎራዴ ሶዳቹ ቀብዱ፤  

ኩንስ አከ እስን አከ ሙርቲን ጅሩ ቤክተኒፍ።”    

ዞፋር 
 

1 ዞፋር ናእማትች አከነ ጄዼ ዴብሴ፦   


2 “ዋን አን አከ መሌ ጄቀሜፍ፣  

ያድንኮ አከ አን ዴቢ ኬኑ ነ ከካሰ።   


3 አን ዼከምሰ ነ ቃኔሱ ዸገኣን ጅረ፤  

ቀልቢንኮስ አከ አን ዴቢ ኬኑ ነ ከካሰ።   

   
 

4 “አት ኤርገ ነምን ለፈረ ካአሜ በረ ዱሪቲ ጀልቀቤ  

ወን ኩን አከም አከ ቱሬ ንቤክተ ምቲ?   


5 ቡራቁን ጀልኦታ ዬሮ ገባባፍ ቱረ፤  

ገመቹን ወረ ዋቃፍ ህንቡሌስ አኩመ ልጵሱ እጃት።   


6 ኦፍ ቱሉማንሳ ሰሚወን ገኤ  

መታንሳ ዱሜሰወን ቱቁስ፣   


7 እን አኩመ አዋራ በረ በራን በደ፤  

ወር ዱራን እሰ አርገንስ፣ ‘እን ኤሰ ጅረ?’ ጄዹ።   


8 እን አኩመ አብጁ ፊጌ በደ፤ ዴብኤስ ህንአርገሙ፤  

አኩመ ሙልአተ ሀልከኒስ ደፌ ዸበመ።   


9 እጅሳ አርጌ ቱሬ ዴብኤ እሰ ህንአርጉ፤  

እዶንሳስ ስአች እሰ ህንእላሉ።   


10 እጆሌንሳ ህዬዪፍ ቤኛ ባሱ፤  

ሀርክሳስ ቀቤኘ እን ሳሜ ዴብሴ ኬኑ ቀበ።   


11 ጀብን ደርገጉማ ከን ለፌሳ ኬሰ ጉቴ ሱን፣  

እሰ ወጅን ብዮ ኬሰ ጪሰ።   

   
 

12 “ሀምን አፋንሳ ኬሰት ምኣዌ  

እን አረበሳ ጀለ ዾክፈቱዩ፣   


13 እን አፋኒ ባፈቴ ገቱ ጅቤ  

አፋኑመ ኦፊሳ ኬሰ ቱርፈቱዩ፣   


14 ኛትንሳ ገራሳ ኬሰት ዸንገጋአ፤  

እሰ ኬሰትስ ሀዻ ቦፋ ተአ።   


15 እን ቀቤኘ ልቅምሴ ሰነ ንቱፈ፤  

ዋቅንስ አከ ገራንሳ ዋን ሰነ ድድጉ ንጎዸ።   


16 እን ሱሚ ቦፋ ጡጠ፤  

አረብን ቡቲስ እሰ አጄሰ።   


17 እን ለገ ያኡ፣  

ቡርቃ ደማቲፊ ዸዻ ህንአርጉ።   


18 እን ዋን እት ደዸቤ ኡቱ ህንኛትን ዴብሰ፤  

ቡኣ ደልደለሳራ አርገቴትስ ህንገመዱ።   


19 እን ህዬዪ ሀጩጬ ሀርከ ዱዋ ሀምብሴራቲ፤  

መነ ኦፊ ህንእጃርንስ ሁምናን ፉዸቴረ።   

   
 

20 “ሀዊሳ ሀማ ሰነራ ቦቆና ህንአርገቱ፤  

እን ቀቤኘሳቲን ኦፍ ኦልቹ ህንደንደኡ።   


21 ወን እን ኛቱ ቶኮዩ ህንሀፉፍ፤  

በዻዹማንሳስ እት ፉፌ ህንጅራቱ።   


22 ኡቱመ እን ዋን ሁንደ ቀቡ ረክን እሰት ዹፈ፤  

ዽጵን ጭማንስ እሰ ቀበተ።   


23 ዬሮ እን ገራሳ ጉተቱት፣  

ዋቅን ዼከምሰሳ ሶዳችሳ ሰነ እት ኤርገ፤  

ዸእቸሳሌ እት ሮብሰ።   


24 እን ምአ ሎላ ስቢላ በቀቱሌ፣  

ጥየ ናሲቱ እሰ ወራነ።   


25 ዱግደሳ ኬሳ ጥየ፣  

ትሩሳ ኬሳሞ ፊጤ ጨለቅሱ ቡቅሰ።  

ሶዳን ጉዳን እሰ ቀበተ፤   


26 ዱከን ልምጢንስ ርጴ ቀቤኘሳ ኤገተ።  

እብድ ነምን ቶኮዩ ህንአፈርስን ጉቤ እሰ ፍጠ፤  

ዋን ዱንካነሳ ኬሰት ሀፌስ ንበርበዴሰ።   


27 ሰሚወን በሌሳሳ ሳጥሉ፤  

ለፍትስ እሰት ካት።   


28 ጉያ ዼከምሰ ዋቃት ሎላን መነሳ፣  

ብሻን ያኡስ ምአሳ ፉዸቴ ዴመ።   


29 ጨራን ዋቅን ጩበሞታፍ ኬኑ፣  

ዻል ዋቅን እሳኒፍ ቆዴስ ከኑመ።”    

እዮብ 
 

1 እዮብ አከነ ጄዼ ዴብሴ፦   


2 “ዱቢኮ ቀልቤፈዻ ዸጌፈዻ፤  

ኩን ዋን እስን እቲን ነ ጀጀቤስተን ሃተኡ።   


3 ዬሮ አን ዱበዹ ና ኦብሳ፤  

ኤርገ አን ዱበዼ ቦዴ እስን ነት ቆሱ ደንዴሱ።   

   
 

4 “ዹጉማን ከን አን ኮመዹ ነማ?  

አን ማሊፍ ኦብሰ ህንዸብኔሬ?   


5 ነ እላላቲ ድንቅሲፈዻ፤ ሀርከኬሰንስ  

አፋንኬሰንረ ካአዻ።   


6 አን ዮሙ ዋን ከነ ያዱ ነንሶዳዸ፤  

ሆለትናንስ ነ ቀበተ።   


7 ሀሞን ማሊፍ እት ፉፈኒ ሉቡን ጅራቱ?  

ማሊፍ ዱሎመኒ ሁምነስ አርገቻ ዴሙ?   


8 እጆሌንሳኒ ናኖሳኒት፣  

ሰኚንሳኒስ ፉለሳኒ ዱረት ጀባተኒ ዻበቱ።   


9 መንሳኒ ነጋዸ፤ ዋን ሶዳቱሌ ህንቀቡ፤  

ኡሌን ዋቃስ እሳን ህንቱቅጡ።   


10 ኮርምሳኒ ዸልቹ ህንደዸቡ፤  

ሳወንሳኒ ንዸሉ፤ ህንገተተንስ።   


11 እሳን እጆሌሳኒ አኩመ ቡሻዬት ቦባሱ፤  

ዳእመንሳኒሞ ንቡራቁ።   


12 ድቤፊ ክራራን ስርቡ፤  

ሰገሌ ኡሉሌቲንስ ንገመዱ።   


13 እሳን በረሳኒ በዻዹማዻን ፍጠቱ፤  

ነጋዻንስ ንአዋለሙ።   


14 ተኡሌ እሳን ዋቃን አከነ ጄዹ፤ ‘ኑ ዺስ!  

ኑ ከራኬ ቤኩፍ ፌዺ ህንቀብኑ።   


15 አከ ኑ እሰ ተጃጅሉፍ ዋቅን ዋን ሁንደ ደንደኡ ኤኙ?  

ኑ እሰ ከዸትኔ ማል አርገትነ?’   


16 በዻዹማንሳኒ ገሩ እሳን ሀርከ ህንጅሩ፤  

ከናፉ አን ጎርሰ ሀሞታራ ነንፈጋዸ።   

   
 

17 “ገሩ እብሳን ሀሞታ ዮምዩ ንዻማ?  

በላን ዮምዩ እሳንት ዹፋ?  

ዋቅንስ ዼከምሰሳቲን በዲሰ እሳንት ፍዳ?   


18 እሳን አኩመ ጭዲ ፉለ ቅሌንሳ ዱራት፤  

አኩመ ሀበቂ ቡቤን ሀማን ፉዸቴ ዴሙት።   


19 እስን፣ ‘ዋቅን በሌሳ ነመ ቶኮ እልማንሳቲፍ ኩሰ’ ጄቱ።  

አከ እን ዋን ከነ ቤኩፍ ዋቅን ነምቹመ መታሳቲፍ  

ገቲሳ ሃኬኑ!   


20 እጅሳ በዲሰሳ ሃአርጉ፤  

እን ጦፎ ዼከምሰ ዋቀ ዋን ሁንደ ደንደኡ ሃዹጉ።   


21 እን ዬሮ ጅእ እሳፍ ቆደሜ ዹሙት፣  

ዋኤ ማቲሳ ከን ዺሴ ብራ ዴሙ ሰና 
 ዽመ ማሊ ቀባተ?   

   
 

22 “ነምን ቶኮዩ ዋቀ ቤኩምሰ በርሲሱ ደንደኣ?  

ዋቅን ኦል ኣንቶተትዩ ንሙራቲ።   


23 ነምን ቶኮ ኡቱመ እት ቶሌ ነጋን ጅራቱ፣  

ኡቱመ ሁምነ ጉቱ ቀቡ፣   


24 ኡቱመ ዸግንሳ ገበቴ ጅሩ፣ ኡቱመ ለፌንሳ  

ዹካን ጉተሜ ጅሩ ንዱአ።   


25 ነምን ብራሞ ኡቱ ገመቹ ቶኮሌ ህንአርግን፣  

ጅሬኘ ሀዻኣ ጅራቻ ዱአ።   


26 እሳን ብዮ ኬሰ ወል ብረ ጭጪሱ፤  

ለቸንሳኒቱ ራሞን ንቱተአ።   

   
 

27 “አን ያደኬሰኒፊ  

መለ እስን እቲን ነ ሚዹ በርባደን ነንቤከ።   


28 እስን፣ ‘መን ነምቸ ጉዳ፣  

ዱንካን ነሞትን ሀሞን ኬሰ ጅራተን አመ ኤሰ ጅረ?’ ጄቱ።   


29 እስን ነሞተ ከራ ዴመን ህንጋፈኔ?  

ዋን እሳን ጄዸንስ ህንቀልቤፈትኔ?   


30 አከ ነምን ሀማን ጉያ በላ ኦልፈሙ፣  

አከ እን ጉያ ዼከምሳሌ በራረሙ ህንቀልቤፈትኔ?   


31 ነምን ፉሉመሳ ዱረ ዻበቴ ሆጂሳ እት ህሙ ኤኙ?  

ነምን ገቲ ዋን እን ሆጄቴ ባሱፍ ኤኙ?   


32 እን ገረ አዋላት ጌፈመ፤  

አዋልሳስ ንኤገመ።   


33 ብዮን ሱሉለ ኬሳ እሰት ምኣወ፤  

ነሞትን ሁንድ እሰ ዱካ ቡኡ፤  

ነሞትን አከ መሌ ባይኤንስ ፉለሳ ዱረ ዴሙ።   

   
 

34 “ዮስ እስን አከሚን ዋን ፋይዳ ህንቀብኔን 
 ነ ጀጀቤሱ ደንዴሱሬ?  

ዴቢንኬሰንስ ሶበ ቆፈ!”    

ኤሊፋዝ 
 

1 ኤሊፋዝ ቴማንች አከነ ጄዼ ዴብሴ፦   


2 “ነምን ዋቀ ፈየዱ ደንደኣ?  

ነምን ኦጌስዩ ማል እሰ ፈየደ?   


3 ዮ አት ነመ ቀጄላ ታቴ ወን ኩን ዋቀ ዋን ሁንደ ደንደኡፍ 
 ገመቹ ማሊ ኬነ?  

ዮ ከራንኬ ህርእነ ቀባቹ ባቴስ እን ቡኣ ማሊ አርገተ?   

   
 

4 “ወን ዋቅን ስት ዼከሜ ሙርቲት ስ ዽኤሱፍ  

ዋን አት እሰ ሶዳቱፊ?   


5 ሀምንኬ ጉዳዸ ምቲ?  

ጩቡንኬስ ዹመ ህንቀቡ ምቲ?   


6 አት ሰበቢ መሌ ኦቦሎተኬራ ቀብዲ ፉዸቴርተ፤  

ነሞተራ ኡፈተ ባፍቴ ቁላ እሳን ሀምብፍቴርተ።   


7 ወረ ደዸበን ብሻን ህንኦባፍኔ፤  

ከኔን ቤለአንስ ኛተ ዾወቴርተ፤   


8 ነምን ሁምነ ቀቡ ብየ ቀባተ፤  

ከን ኡልፍነ ቀቡስ ኬሰ ጅራተ።   


9 አት ዱበርቶተ ዽርሶትንራ ዱአን ሀርከ ዱዋ ገድ ዺፍቴ፤  

እሬ እጆሌ አባ ህንቀብኔስ ንጨብስቴ።   


10 ከናፉ ክዮን ስ መርሴረ፤  

ሶዳን ተሳስ ስ ቀበቴረ።   


11 አከ አት ህንአርግኔፍ እፍንኬ ዱከናኤረ፤  

ሎላን ብሻኒስ ስረ ገረገለ።   

   
 

12 “ዋቅን ሰሚ ኬሰ ኦል ፈጎ ጅራተ ምቲ?  

እን ኡርጂወን ኦል ፈጎ ጅረንሌ ሀመም አከ ኦል ፈጋተን ኦፍ ጀለት ገድ እላለ!   


13 አት ገሩ አከነ ጄተ፤ ‘ዋቅን ማል ቤከ?  

እን ዱከነ አከሲ ኬሰት ሙርቲ ኬና?   


14 ዮሙ እን በንቲ ሰሚረ ዴሙ፣  

አከ እን ኑ ህንአርግኔፍ ዱሜስ ጎቡን እሰ ሀጉገ።’   


15 አት ዳንዲ ዱሪ  

ከን ነሞትን ሀሞንረ ዴመን ዱካ ቡታ?   


16 እሳን ኡቱ ዬሮንሳኒ ህንገእን ፉዸተመን፤  

ሁንዴን እሳንስ ሎላዻን ሀጣአሜ።   


17 እሳንስ ዋቃን፣ ‘ኑ ዺስ! ዋቅን ዋን ሁንደ ደንደኡ  

ማል ኑ ጎቹ ደንደአ?’ ጄዸን።   


18 ገሩ ከን መነሳኒ ዋን ጋሪን ጉቴ እሱመ፤  

ከናፉ አን ጎርሰ ሀሞታራ ነንፈጋዸ።   


19 ቀጄሎትንስ በዲሰሳኒ አርገኒ ንገመዱ፤  

ወር በሌሳ ህንቀብኔስ አከነ ጄዸኒ እሳንት ቆሱ፤   


20 ‘ዹጉማን አመጃጆንኬኘ በሌፈመኒሩ፤  

ቀቤኘሳኒስ እብድ በርበዴሴረ።’   

   
 

21 “ዋቃን ወሊ ገል፤ እሰ ወጅንስ ነጋን ጅራዹ፤  

ሃለ ከናንስ ወን ጋሪን ሲፍ ዹፈ።   


22 አፋንሳቲ ቀጄልፈመ ፉዸዹ፤  

ዱቢሳሌ ገራት ቀበዹ።   


23 ዮ ገረ ዋቀ ዋን ሁንደ ደንደኡት ዴብቴ፣ 
 አት ንሃሮምፈምተ፤  

ዮ ዱንካነኬ ኬሳ ሀምነ በሌስቴ   


24 ወርቄኬ ብዮ ኬሰ ቡፍቴ፣  

ዮ ወርቄ ኦፊሪሞ ዸጋ ኬሰት ገቴ፣   


25 ዮስ ዋቅን ዋን ሁንደ ደንደኡ ወርቄ፣  

ሜቲ ፍለተማስ ሲፍ ተአ።   


26 አት ዬሮ ሰነት ዋቀ ዋን ሁንደ ደንደኡት ንገመደ፤  

ፉለኬስ ገረ ዋቃት ኦል ቀበተ።   


27 አት እሰ ከዸተ፤ እን ስ ዸገአ፤  

አትሞ ወሬገኬ ንባፈተ።   


28 ወን አት ሙርቴስቴ ንተአ፤  

እፍንስ ከራኬረት ንእፈ።   


29 ዬሮ ነሞትን ገድ ቀበመንት አትሞ፣ ‘ኦል እሳን ቀብ!’ ጄተ፤  

እንስ ወረ ገድ ቀበመን ንበራረ።   


30 እን ነመ በሌሳ ቀቡሌ ንኦልቸ፤  

አት ቁልቁሉማ ሀርከኬቲቲን ፉረምተ።”    

እዮብ 
 

1 እዮብ አከነ ጄዼ ዴብሴ፦   


2 “ሀርአዩ ጉንጉሚንኮ ሀዻኣዸ፤  

ዮ አን አከም ኣዴዩ ሀርክሳ ነት ኡልፋቴረ።   


3 አን ኡቱን እዶ እት እሰ አርገዹ ቤኬ፣  

ኡቱ እዶ እን ጅራቱሌ ዸቁ ደንደኤ!   


4 ስላ ዽመኮ ፉለሳ ዱረት ዽኤፈዼ  

አፋንኮ ፈልሚን ጉተዸ ቱሬ።   


5 ዋን እን ና ዴብሱ ነንቤከን ቱሬ፤  

ዋን እን ናን ጄዹስ ነንሁበዸን ቱሬ።   


6 እን ሁምነሳ ጉዳ ሰናን አናን ሞርማ?  

ለክ፣ ነ ዸጌፈተ መሌ።   


7 ነምን ቀጄላን አቹመ ፉለሳ ዱረት ዽመሳ ንዽኤፈተ፤  

አንስ እሰ ነት ሙሩ ጀላ በረ በራን ነንበአ።   

   
 

8 “ገሩ ዮ አን ገረ በአ ቢፍቱ ዴሜ፣ እን አች ህንጅሩ፤  

አን ዮ ገረ ዽኣ ዸቄስ አችት እሰ ህንአርገዹ።   


9 ዮሙ እን ካበት ሆጂረ ጅሩት አን እሰ ህንአርጉ፤  

ዮሙ እን ገረ ክባት ዴብኡትስ  

አን ሀመ ልብሱ እጃ እሰ አርጉ ህንደንደኡ።   


10 እን ገሩ ከራ አን በኡ ንቤከ፤  

ዮሙ እን ነ ቆሩትስ አን አከ ወርቄ ተኤ ነንሙልአዸ።   


11 ሚልኮ ተርካንፊሳት ዽኣቴ ዱካ ቡኤረ፤  

አን ኡቱንራ ህንጎርን ከራሳ ኤጌረ።   


12 አን አጀጀ አፋንሳራ ህንፈጋትኔ፤  

ኛተ ጉያ ጉያ ጫላስ ዱቢ አፋንሳ ነንጃለዸ።   

   
 

13 “እን ገሩ ኦፍ ደንደኤ ኮጳሳ ዻበተ፤  

ከን እሳን ሞርሙ ደንደኡ ኤኙ?  

እን ዋኑመ ጃለቱ ሆጄተ።   


14 እን ዋን ነት ሙሬ ንራወተ፤  

አመሌ ከሮረ አከና ሄዱ ያደሳ ኬሳ ቀበ።   


15 ወን አን ፉለሳ ዱረት ነኡፍስ ከኑመ፤  

አን ዮሙን ዋን ከነ ሁንደ ያዱት እሰ ነንሶዳዸ።   


16 ዋቅን ገራኮ ንራሴ፤  

ዋቅን ዋን ሁንደ ደንደኡ ነ ሶዳችሴ።   


17 ሃተኡ መሌ ዱከን፣  

ዱከን ልምጢን ፉለኮ ሀጉጉዩ ነ ህንበርበዴስኔ።   

1 “ዋቅን ዋን ሁንደ ደንደኡ ሱን ማሊፍ ዬሮ ሙርቲ ህንሙርቴስኔ?  

ወር እሰ ቤከን ማሊፍ አከሱማን ጉዮተሳ ህንአርግኔ?   


2 ነሞትን ዸጋ ዳሪ ንዺቡ፤  

ቡሻዬ ሀተኒስ ንቦባሱ።   


3 እሳን ሀሬ እጆሌ አባ ህንቀብኔ ኦፈተኒ ዴሙ፤  

ሰንጋ ሃዸ ህዬሳ ቀብዲ ፉዸቱ።   


4 ረከታ ከራራ በሌሱ፤  

ህዬዪን ብያ ሁንድስ እሳን ጀላ ዾከቱ።   


5 ህዬዪን አኩመ ሀሬ ዲዳ ከን ገሞጂ ኬሳ  

ኛተ በርባቸ አሲፊ አች ጆሩ፤  

ገሞጂ ሰነ ኬሳስ እጆሌሳኒቲፍ ኛተ ኬነ።   


6 እሳን ድሬረት ኦካ ወልት ቀበቱ፤  

እዶ ዻባ ወይኒ ነመ ሀማራስ ቀርሚ ፉናነቱ።   


7 ኡፈተ ዸበኒ ሀልከን ቁላ ቡሉ፤  

ዋን ዻሞቸ ኬሰት ኡፈተን ቶኮሌ ህንቀበን።   


8 እሳን ቦካ ቱሉቲን ቶርቶረኒሩ፤  

ዋን እት ደአተንሌ ዸበኒ ከታ ሀመቱ።   


9 ሙጫን አባ ህንቀብኔ ሀርመራ ቡተሜረ፤  

ዳእምን ህዬሳ ቀብዲ ኬነሜረ።   


10 እሳን ኡፈተ ዸበኒ ቁላ ዴሙ፤  

ብሲ ባቱ፤ ገሩ ንቤለኡ።   


11 እሳን ዸጋ ግዱት ዘይቲ ኤጄርሳ ባሱ፤  

ወይኒ ጩንፉ፤ ገሩ ንዼቦቱ።   


12 ኣዱን ወረ ዱኡት ጅረኒ መጋላ ኬሳ ንዸገአመ፤  

ሉቡን ወረ መዳአኒስ ገርጋርሰ በርባቸ እይት።  

ዋቅን ገሩ በሌሳ ቶኮዩ እሳንት ህንለካኡ።   

   
 

13 “ወር እፈት ፍንጭለን ከኔን ዳንዲሳ ህንቤክኔ  

ዮካን ዳንዲ እፋረ ህንጅራትኔ ጅሩ።   


14 ዮሙ አዱን ዺቱ፣ ነምን ነመ አጄሱ ንከአ፤  

እንስ ህዬዪፊ ረከቶተ ንአጄሰ፤  

ሀልከንሞ አኩመ ሀቱ ተአ።   


15 እጅ ኤጃን ድምምሰ ኤገተ፤  

እንስ፣ ‘እጅ ነ አርጉ ህንጅርቱ’ ጄዸ፤  

ፉለሳስ ንዾክፈተ።   


16 ነሞትን ዱከነ ኬሰ መነ ጨብሰኒ ሴኑ፤  

ጉያ ገሩ ኦፍት ጩፈኒ ኦሉ፤  

እሳን እፈ ህንቤከን።   


17 ሁንደሳኒቲፍ፣ ዱከን ጉዳን በሪሳኒት፤  

እሳን ሶዳ ዱከነ ጉዳት ምቾሙ።   

   
 

18 “ተኡስ እሳን ሆመቸ ብሻን ጉባት፤  

አከ ነምን ቶኮዩ ገረ እዶ ዻባ ወይኒ ህንዸቅኔፍ፣  

ቆድን ለፈሳኒ አባረሜረ።   


19 አኩመ ሆኢፊ ሆንጌን ጨቢ በቄ ጡጤ ፍጡ፣  

አዋል ነሞተ ጩቡ ሆጄተን ንቡተተ።   


20 ገደሜስ እሳን እራንፈተ፤  

ራሞንስ እት ዱዴ እሳን ኛት፤  

ነሞትን ሀሞን አኩመ ሙካ ንጨጨቡ፤  

ስአችስ ህንያደተመን።   


21 እሳን ዱበርቲ ዸብዱ ንሳሙ፤  

ሃዸ ህዬሳቲፍሌ ገራ ህንላፈን።   


22 ዋቅን ገሩ ሁምነሳቲን ጀጀቦተ አለት ሀርክሰ፤  

እሳን ኦል ከኡ፤ ገሩ ወቢ ጅሬኛ ህንቀበን።   


23 እን አከ እሳን ዋን ነጋን ጅራተን ሴአኒፍ እቱመ ዺሱ ደንደአ፤  

እጅሳ ገሩ ከራሳኒ ንቶአተ።   


24 እሳን ዬሮ ጥኖፍ መታ ኦል ቀበቱ፤ ኤርገሲሞ ንበዱ፤  

ገድ ዴብፈመኒስ አኩመ ወረ ካኒ ወልት ቀበሙ፤  

አኩመ መታ ምዻኒስ ንሙረሙ።   

   
 

25 “ዮ ኩን አከስ ተኡ ባቴ  

ኤኙቱ ሶብዱ ነ ጎዼ ዱቢኮ ቡሼሰ?”    

ብልዳድ 
 

1 ብልዳድ ሹሃህች አከነ ጄዼ ዴብሴ፦   


2 “ሞቱማፊ ሶዳተሙን ከን ዋቃት፤  

እን ሰሚወን ኦል ፈጎ ኬሰት ነጋ ቡሰ።   


3 ሎልቶትንሳ ለካአሙ ደንደኡ?  

እፍንሳ ኤኙረት ኡቱ ህንበእን ሀፈ?   


4 ዮስ ነምን አከምት ፉለ ዋቃ ዱረት ቀጄላ ተኡ ደንደአሬ?  

ነምን ዱበርቲራ ዸለቴ አከምት ቁልቁሉ ተኡ ደንደአ?   


5 ዮ ጅእሌ ፉለሳ ዱረት ህንእፍኔ፣  

ዮ ኡርጂወንስ እጀሳ ዱረት ቁልቁሉ ተኡ ባተን፣   


6 ነምን ራሞ ፎኒ ተኤ፣  

እልም ነማ ከን ራሞ ተኤ ሱን ሀመም ከና ገድ ሃተኡሬ!”    

እዮብ 
 

1 እዮብ አከነ ጄዼ ዴብሴ፦   


2 “አት ነመ ሁምነ ህንቀብኔ ሀመም ገርጋርቴ!  

እሬ ላፌስ ሀመም ጀጀቤስቴ!   


3 ነመ ኦጉማ ህንቀብኔፍ ጎርሰ አከሚ ኬንቴ!  

ቤኩምሰ ጉዳ አከሚስ አርግሲፍቴ!   


4 አከ አት ዱቢ ከነ ዱበቱፍ ኤኙቱ ስ ገርጋሬ?  

ሀፉረ ኤኙቱ አፋንኬ ኬሳ ዱበቴ?   

   
 

5 “ወር ዱአን፣ ወር ብሻኒ ገዲቲፊ  

ከኔን ብሻን ኬሰ ጅራተን ሁንዲ ንሆለቱ።   


6 ዱት ፉለ ዋቃ ዱረት ቁላ ጅረ፤  

በዲስንስ ዋን እሰ ዾክሱ ህንቀቡ።   


7 ዋቅን እዶ ዱዋረ ሰሚ ካባ ድሪርሰ፤  

ለፈስ እዶ ዱዋረት ረራሰ።   


8 እን ዱሜሰሳቲን ብሻኖተ ህዼ ቀበ፤  

ዱሜስ ሱንስ ብሻኖተ ጀለት ህንዾኡ።   


9 እን ዱሜሶተሳ እት ኡፍሱዻን  

ፉለ ጅኣ ንሀጉገ።   


10 እን ፉለ ብሻኖታረት፣  

እፋፊ ዱከነ ግዱ ዳሪ ዻቤ።   


11 ኡቱባወን ሰሚ ንሆለቱ፤  

ዼከምሰሳቲንስ ንርፈቱ።   


12 እን ሁምነሳቲን ገላነ ንራሰ፤  

ኦጉማሳቲንስ ረኣብን ንጭጭረ።   


13 ሀፉረ ባፈቱን ሰሚወን ቁልቁሌሴ፤  

ሀርክሳስ ቦፈ ሸውሳ ወራኔ።   


14 ወንቶትን ኩኔን ሆጂሳ ኬሳ ቀርቀሩመ ቆፈ፤  

ሀሳስን ኑ ዋኤሳ ዸጌኙ ሀመም ጥናዸ!  

ዮስ ከከዌ ሁምነሳ ኤኙቱ ሁበቹ ደንደአሬ?”    

1 እዮብ ሃሳሳ እት ፉፌ አከነ ጄዼ፦   


2 “ዹጋ ዋቀ ጅራታ ሙርቲ ቀጄላ ነ ዾወቴ፣  

ዋቀ ዋን ሁንደ ደንደኡ ከን ሉቡኮ ሀዼሴ ሰና፣   


3 ሀመ ሉቡን ነ ኬሰ ጅርቱት፣  

ሀመ ሀፉር ዋቃ ፉኛንኮ ኬሰ ጅሩት፣   


4 አፋንኮ ሀምነ ህንዱበቱ፤  

አረብንኮስ ነመ ህንጎዎምሱ።   


5 እስን ቀጄልቶተ ጄቹ፣ ዋቅን አነራ ሃፈጋቱ፤  

አን ሀመን ዱኡት አመነሙማኮ ህንዺሱ።   


6 ቀጄሉማኮ ጀቤሴ ነንቀበዸ፤ ገድስ ህንዺሱ፤  

በረ ጅሬኘኮቲ ጉቱ ቀልቢንኮ ነ ህንኮመቱ።   

   
 

7 “ዲንኮ አከ ነመ ሀማ፣ ሞርምቱንኮ  

አከ ነመ ጀልኣ ሃተኡ!   


8 ዮሙ ዋቅን ሉቡሳ እሰራ ፉዸቴ እሰ በሌሱት፣  

ነምን ዋቃፍ ህንቡሌ አብዲ ማሊ ቀበ?   


9 ዬሮ ረክን እሰት ዹፉት፣  

ዋቅን እየሳ ንዸገኣ?   


10 እን ዋቀ ዋን ሁንደ ደንደኡት ንገመዳ?  

ዬሮ ሁንደስ ዋቀ ዋመታ?   

   
 

11 “አን ዋኤ ሀርከ ዋቃ እስን ነንበርሲሰ፤  

ዋን ዋቀ ዋን ሁንደ ደንደኡ ብረ ጅሩስ እስን ህንዾክሱ።   


12 ሁንድኬሰን ዋን ከነ አርግተኒርቱ፤  

ዮስ ሃሳን ፋይዳ ህንቀብኔ ኩን ማል?   

   
 

13 “ጨራን ዋቅን ነመ ሀማፍ ቆዴ፣  

ዻል ነምን ጀልኣን ዋቀ ዋን ሁንደ ደንደኡራ አርገቱ ከነ፦   


14 እጆሌንሳ አከ መሌ ባይአተንዩ ጎራዴቱ እሳን ኤገተ፤  

ሰኚንሳስ ዋን ኛቴ ቁፉ ህንቀባቱ።   


15 ሀምባሳ ዸእቸቱ አዋለ፤  

ኒቶትንሳኒስ ህንቦአኒፍ።   


16 እን ሜቲ አኩመ ብዮት ቱለቴ  

ኡፈተሞ አኩመ ሱጴት ኩፈቱሌ፣   


17 ዋን እን ኩፈቴ ነመ ቀጄላቱ ኡፈተ፤  

ሜቲሳሌ ነመ በሌሳ ህንቀብኔቱ ቆደተ።   


18 መን እን እጃሩ አኩመ መነ ዾልዾሌት፤  

አኩመ ዳሲ ኤግዱን እጃሩት።   


19 እን ኡቱመ ቀቤኘ ቀቡ ዸቄ ጪሰ፤ ገሩ እት ህንዴብኡ፤  

ዬሮ እን እጀ በነቱት፣ ቀቤኝሳ ሁንድ ህንጅሩ።   


20 ሶዳን አኩመ ሎላ እሰረ ገረገለ፤  

ቡቤን ሀማንሞ ሀልከኒን እሰ ፉዸቴ ሶከ።   


21 ቡቤን በአ ቢፍቱ እሰ ፉዸተ፤  

እንስ ህንአርገሙ፤ ቡቤን ሱንስ ለፈ እን ጅሩራ እሰ ሀጣአ።   


22 እን ሁምነ ቡቤ ጀላ በኡፍ ጄዼ በቀተ፤  

ቡቤን ሱንስ ገረ ላፍነ ቶኮ መሌ እት ኦፍ ደርበተ።   


23 ሀርከሳ ዸዸኤ እት ቆሰ፤  

አፉፌስ እዶሳቲ እሰ በሌሰ።”    

1 ዹጉማን እዶን ሜቲን ኬሳ ቆተሙ፣  

ለፍት ወርቄን እት ባፈሜ ቁልቁሌፈሙ ጅረ።   


2 ስቢል ለፈ ኬሳ ባፈመ፤  

ስቢል ዲማንሞ ዸጋ አልቡዳራ በቅፈመ።   


3 ነምን ሀመ ዹመ ዱከናት ዴመ፤  

ሞጋ አከ መሌ ፈጎ ዸቄስ፣  

ዱከነ ሀማ ኬሰ ዸጋ አልቡዳ በርባደ።   


4 እን ለፈ ነሞትን ጅራተንራ ፈጋቴ  

እዶ ሚል ነማ ኤጄቴ ህንቤክኔት ቦለ ቆተ፤  

ነሞተራ ፈጋቴ ንረረአ፤ አሲፊ አችስ ንራፈመ።   


5 ለፈራ ገሩ ኛተቱ አርገመ፤  

ጀለሼቲንሞ አከ ዋን እብደ ታቴት ጌደረምት፤   


6 ዸጋንሳ ቡርቃ ሰንፔሪት፤  

ብዮንሳስ ወርቄ ቀበ።   


7 አላቲን ቶኮዩ ከራ ዾክፈሜ ሰነ ህንቤኩ፤  

እጅ ጩሉሌስ ከራ ሰነ ህንአርግኔ።   


8 ብኔንሶትን ሶዳችሶን እረ ህንኤጄትኔ፤  

ሌንጭስ ከራ ሰነ ህንደርብኔ።   


9 ሀርክ ነማ ዸጋ ጀባ ጨብሰ፤  

ሁንዴ ቱሉወኒሞ ንገገረገልቸ።   


10 እን ከታ ኬሳን ከራ ባሰ፤  

እጅሳስ ዋን ገቲ ጉዳ ሁንደ አርገ።   


11 መደ ለጌኒ ንሰከተአ፤  

ዋን ዾክፈሜስ እፈት ንባሰ።   

   
 

12 ኦጉማን ገሩ ኤሳ አርገምት?  

ሁበትናንስ ኤሰ ጅራተ?   


13 ነምን ገቲሳ ህንቤኩ፤  

እን ብየ ጅራቶታ ኬሰት ህንአርገሙ።   


14 ቱጁብን፣ “እን ነ ኬሰ ህንጅሩ” ጄዸ፤  

ገላንስ፣ “እን ነ ብረ ህንጅሩ” ጄዸ።   


15 ወርቄን ቁልቁሉን እሰ ብቱ ህንደንደኡ፤  

ገቲንሳስ ሜቲዻን ህንመዳለሙ።   


16 ወርቄ ኦፊሪት፣ ዸጋ ገቲ ጉዳ ሰርዶንክሲት  

ዮካን ሰንፔሪት ህንትልማመሙ።   


17 ወርቄፊ ዸጋን አከ ብልሌ ጨለቅሱ እቲን ህንቅጣቱ፤  

እን ፋየ ወርቄ ቁልቁሉቲን ህንጌደረሙ።   


18 ኤሌላኒፊ ዶቅን አከ ዋን ገቲ ቀበኒት ህንሄደመን፤  

ገቲን ኦጉማ ሉለ ዲማ ጫለ።   


19 ቶጳዝዮኒን እቶጵያ እት ቅጣቱ፤  

ወርቄ ቁልቁሉዻንስ ብተሙ ህንደንደኡ።   

   
 

20 ዮስ ኦጉማን ኤሳ ዹፍትሬ?  

ሁበትናንስ ኤሰ ጅራት?   


21 እሼን እጀ ኡመመ ሁንዳ ጀላ ዾከቴርት፤  

ስምብሮተ ሰሚ ጀላስ በዴርት።   


22 በዲስኒፊ ዱት፣ “ኑ ኦዱሼ ቆፈ  

ጉረኬኛን ዸጌኜ” ጄዹ።   


23 ዋቀ ቆፈቱ ዳንዲ ገረሼ ጌሱ ሁበቴ፣  

ለፈ እን ጅራቱስ ቤከ፤   


24 እን ሀንዳረ ለፋ ንእላለ፤  

ዋን ሰሚ ጀለ ጅሩ ሁንደ ንአርጋቲ።   


25 እን ዮሙ ቡቤዻፍ ሁምነ ኬኔ  

ብሻኖተ ሰፈሬት፣   


26 ዮሙ ቦካዻፍ ሴረ ዻቤ  

በከካፍሞ ዳንዲ ባሴት፣   


27 እን ኦጉማ እላሌ መዳሌ፤  

ጀቤሴ ዻቤ እሼ ቆረቴ።   


28 ኤርገሲ እልማን ነማቲን፣  

“ጎፍታ ሶዳቹን ኦጉማ፤  

ዋን ሀማራ ፈጋቹንስ ሁበትናዸ” ጄዼ።    

1 እዮብ ሃሳሳ እት ፉፌ አከነ ጄዼ፦   


2 “አን ጅኦተ ደርበን፣ በረ ዋቅን ነ ኤጌ ሰነ  

አከምን ሀወ ቱሬ፣   


3 ዬሮ እብሳንሳ መታኮረት እፌ፣ አንስ እፈሳቲን  

ዱከነ ኬሰ ደርቤ ዬሮን ዴሜ፣   


4 ዬሮ አን ነመ ጀባ ቱሬ፣  

ዬሮ ምቹማን ዋቃ መነኮ ኤብሴ፣   


5 ዬሮ ዋቅን ዋን ሁንደ ደንደኡ ነ ወጅን ቱሬ፣  

ዬሮ እጆሌንኮ ናኖኮ ቱረን፣   


6 ዬሮ ዳንዲንኮ ዸዻዻን ጂፈሜ፣  

ዬሮ ከታንስ ለገ ዘይቲ ኤጄርሳ ናፍ ያሴ።   

   
 

7 “ዬሮ አን ገረ ከረ መጋላት ገድ በኤ  

ኦብዲ ሰባ ኬሰ በርጩመኮረ ታኤ፣   


8 ደርገጌዪን ነ አርገኒ ከራራ ጎሩ፤  

ማንጉዶትንስ ከአኒ ዻበቱ ቱሬ፤   


9 ሀንገፎትን ሰባ ዱቢ አፋንት ቀበተኒ  

ሀርከሳኒ አፋንረ ካአቱ ቱሬ፤   


10 ሰገሌን ነሞተ ቤቤከሞ ህንዸገአሙ ቱሬ፤  

አረብንሳኒስ ላጋሳኒት ንመጠነ ቱሬ።   


11 ነምን ነ ዸገኡ ከምዩ ነ ጀጀ፤  

ከኔን ነ አርገንስ ነ ገለቴፈቱ ቱሬ፤   


12 አን ህዬሰ ገርጋርሰ በርባቻፍ ቦኡ፣  

ነመ አባ ህንቀብኔ ከን ነምን እሰ ገርጋሩ ቶኮዩ ህንጅሬ ፉሬራቲ።   


13 ነምን ዱኡ ገኤ ነ ኤብሴረ፤  

አን አከ ገራን ሃዸ ህዬሳ ገመቹን እልልቹስ ጎዼረ።   


14 ቀጄሉማ አከ ኡፈተኮት ኡፈዼረ፤  

ሙርቲን ቀጄላንሞ ኡፈተኮፊ መረተ መታኮ ቱሬ።   


15 አን ነመ ጃሜፍ እጀ፣  

ኦኮላፍሞ ሚለ ተኤን ቱሬ።   


16 አን ረከታዻፍ አባን ቱሬ፤  

ነመ ኦርማቲፍሌ ነንፈልመን ቱሬ።   


17 ቀርፋ ነመ ሀማ ነንጨብሴ፤  

ዋን እን ቀበቴስ አፋንሳቲ ቡሴረ።   

   
 

18 “አን አከነ ጄዼን ያዴ ቱሬ፤ ‘መኑመኮኬሰትን ዱአ፤  

በር ጅሬኘኮቲስ አኩመ ጭረቻ ባይአተ።   


19 ህድኮ ገድ ፈጋቴ ብሻን ቀቀበ፤  

ፍጤንስስ ሀልከን ጉቱ ደሜወንኮረ ቡለ።   


20 ኡልፍንኮ ነ ኬሰት ሃራ ተኤ ጅራተ፤  

እዳንስ ሀርከኮ ኬሰት ሃሮምፈመ።’   

   
 

21 “ነሞትን ጨልእሰኒ ጎርሰኮ ኤገቻ  

አብዲዻን ነ ዸጌፈቱ።   


22 ኤርገ አን ዱበዼ ቦዴ እሳን ዴብአኒ ህንዱበትኔ፤  

ዱቢንኮስ አከ ጋሪት ጉረሳኒ ሴነ ቱሬ።   


23 እሳን አኩመ ነመ ቦካ ኤገቱት ነ ኤገተን፤  

ዱቢኮስ አኩመ ቦካ አርፋሳ ዹገን።   


24 ዬሮ አን እሳኒፍ ሴቁት እሳን ህንአመኔ፤  

እፍን ፉለኮስ እሳኒፍ ዋን ጉዳ ቱሬ።   


25 አን ከራ እሳኒፍ ፍሌ አከ ሀንገፈ እሳኒት ነንታኤ፤  

አከ ሞቲ ሎልቶተሳ ግዱ ጅራቱት ነንጅራዼ፤  

አን አከ ነመ ወረ ቦአን ጀጀቤሱስ ተኤ።   

1 “አመ ገሩ ወር ኡሙሪዻን ና ገዲ፣  

ከኔን አን አቦቲሳኒ  

ሰሮተ ሆሎተኮ ትክስቱ ወጅንዩ  

መዳሉ ቱፈዼ፣ ኩኖ ነት ቆሱ።   


2 ወረ ሁምነ ዸበን፣  

ጀብን እሬሳኒ ማል ነ ፈየደ?   


3 እሳን ረክናፊ ቤላን ላፈን፤  

ለፈ ጎጋ ኬሰ፣  

ገሞጂ ነምን ኬሰ ህንጅራትኔ ኬሰ ሀልከኒን ጆረን።   


4 ደገለ ኬሳ ብቅልቱ ሶግዳ ፉናነተን፤  

ኛትንሳኒስ ህደ ሙካ ከን ህንምኦፍኔ ቱሬ።   


5 እሳን ነሞተ ግዱዻ አርአመን፤  

ነሞትንስ አኩመ ዋን ሀቱት እየኒት እት እየን።   


6 እሳን አከ ለገ ጎጋ ኬሰ፣  

ከታ ግዱፊ ቦለ ለፋ ኬሰ ጅራተኒፍ ድርቀመመን።   


7 ቦሶነ ኬሰት ንሀላኩ፤  

ደገለ ኬሰትስ ወልት ቱተኡ።   


8 እሳን ጎዎተ መቃ ህንቀብኔ፣  

ከኔን ብያ አርአመን ቱረን።   

   
 

9 “አመ እልማንሳኒ ስርበ ነት ባፈተን፤  

አን እሳን ግዱት ዋን ኮልፋ ተኤረ።   


10 እሳን ጥሬፈተኒ ነራ ፈጋተን፤  

ፉለኮት ቱፉራስ ዱበት ህንዴብአን።   


11 ሰበቢ ዋቅን እዳኮ ላፍሴ ገድ ነ ዴብሴፍ፣  

እሳን ፉለኮ ዱረት ሉገመ ባፈተን።   


12 ከራ ምርገኮቲን አደጌወን ከአኒሩ፤  

ሚለኮቲፍ ክዮ ካአኒሩ፤  

ብዮስ አከ ደላ ነት ናኔሰን።   


13 እሳን ከራኮ ነት ጩፉ፤  

ነ ገላፈቹፍስ ንምልካኡ፤  

ነምን እሳን ዾዉ ቶኮዩ ህንጅሩ።   


14 አኩመ ነመ ቃወ በልኣን ዹፉት፣  

ኦነ ዲገማ ኬሰ ገንገለቻ ነት ዹፉ።   


15 ሶዳን ነ ልቅምሴረ፤ ኡልፍንኮ አኩመ ዋን  

ቡቤዻን ፉዸተሙት ነራ ፉዸተሜረ፤  

በዻዹማንኮስ አኩመ ዱሜሳ በደ።   

   
 

16 “አመ ሉቡንኮ ነ ኬሰት ዹምቴርት፤  

በር ረክናስ ነ ቀበቴረ።   


17 ሀልከን ኬሰ ለፌንኮ ንወራነመ፤  

ዹኩቢን ነ ኛቱስ ነት ህንፉሩ።   


18 ዋቅን ሁምነ ጀባዻን ኡፈተኮ ቀቤረ፤  

አኩመ ሞርመ ወያኮት ሁዼ ነ ቀቤረ።   


19 እን ደርበቴ ዾቄ ኬሰ ነ ቡሰ፤  

አንስ አኩመ ብዮፊ ዳራ ተኤረ።   

   
 

20 “ያ ዋቅ፣ አን ስት ነንእየዸ፤ አት ገሩ ዴቢ ና ህንኬንቱ፤  

አን ነንዻበዸ፤ አት ገሩ ጨልእስቴ ነ እላልተ።   


21 አት ገረ ጀብናን ነት ገረገልተ፤  

እሬኬ ጀባዻንስ ነ ዾፍተ።   


22 ኦል ነ ቡቴ ፉለ ቡቤ ዱረ ነ ኦፍተ፤  

ቡቤ ሀማ ኬሰስ አሲፊ አች ነ ኣተ።   


23 አን አከ አት ገረ ዱኣት፣  

ገረ መነ ወረ ሉቡን ጅራተን ሁንዳፍ ረመደሜት 
 ነ ጌስቱ ነንቤከ።   

   
 

24 “ዹጉመዩ ዬሮ እን ረከቴ ገርጋርሰ በርባቻፍ እዩት፣  

ነምን ሀርከሳ እሰረ ካኡ ቶኮዩ ህንጅሩ።   


25 አን ወረ ረክነ ኬሰ ጅረኒፍ ህንቦኜ?  

ሉቡንኮስ ህዬዪፍ ህንገድኔ?   


26 ገሩ ኡቱ አን ዋን ጋሪ አብደዹ፣ ወን ሀማን ነት ዹፌ፤  

ኡቱ አን እፈ ኤገዹስ፣ ዱከን ነት ዹፌ።   


27 ኬስኮ ጄቀማ ጅረ፤ ጎንኩማ ህንቀበኖፍኔ፤  

በር ግድራስ ነት ዹፌረ።   


28 አን ጀጀብነ ዸቤ አሲፊ አች ዴሜ ነንቦአ፤  

ወልዳ ኬሰ ዻበዼስ ገርጋርሳፍ ነንእየ።   


29 አን ኦቦሌሰ ዋንጎ፣  

ምቹ ኡሩንጉስ ተኤረ።   


30 ጎጋንኮ ጉራቸኤ ቆልራ ከኤረ፤  

ዸግንኮስ ሆኣን ቦበኤረ።   


31 በገናንኮ ቦእቻፍ፣ ኡሉሌንኮሞ  

ሰገሌ እያቲፍ ቆጴፈሜረ።   

1 “አን እጀኮ ወጅን ከኩ ገሌረ፤  

ዮስ አን አከሚን ሀዊዻን ገረ ዱርባ እላለሬ?   


2 ጨራን ነምን ዋቀ ሰሚ ብራ ቀቡ፣  

ዻል እን ዋቀ ዋን ሁንደ ደንደኡራ አርገቱ ማል?   


3 ሀሞታፍ በዲሰ፣  

ወረ ጀልእነ ሆጄተኒፍሞ ዸእቸ ምቲ?   


4 እን ከራኮ ህንአርጉ?  

ተርካንፊኮ ሁንደስ ህንለካኡ?   

   
 

5 “ዮ አን ከራ ሶባረ ዴሜ  

ዮካን ሚልኮ ገረ ጎዎምሳት አሪፈቴ ጅራቴ፣   


6 ዋቅን መዳሊ ዹጋቲን ነ ሃመዳሉ፤  

አከ አን ህርእነ ህንቀብኔሌ ሃቤኩ፤   


7 ዮ ተርካንፊንኮ ከራራ ጎሬ፣  

ገራንኮ ዋን እጅኮ አርጉ ዱካ ቡኤ ጅራቴ  

ዮካን ዮ ሀርክኮ ጡራኤ ጅራቴ፣   


8 ዋን አን ፈጫፈዼ ነምን ብራ ሃኛቱ፤  

ምዻንኮስ ሃቡቅፈሙ።   

   
 

9 “ዮ ገራንኮ ዱበርቲዻን ጎዎምፈሜ ጅራቴ፣  

ዮካን ዮ አን በልበለ ኦላኮ ጀለት ርጴ ኤገዼ፣   


10 ኒቲንኮ ምዻን ነመ ብራ ሃዳክቱ፤  

ነሞትን ብራስ እሼ ወጅን ሃጪሰን።   


11 ኩን ሀምነ፤  

ከን አባ ሙርቲቲንስ አደበሙ ቀቡዸ።   


12 ኩን እብደ ሀመ በርበዴሱት ዋ ጉቡዸ፤  

ምዻን አን ቀቡ ሁንደስ ጉቤ በሌሰ ቱሬ።   

   
 

13 “ዮ አን ዬሮ እሳን ነ ህመተንት፣  

ተጃጅልቶተኮ ዺራፊ ዱበርቲ  

ሙርቲ ቀጄላ ዾወዼ ጅራዼ፣   


14 ዬሮ ዋቅን ከኡት አን ማለን ጎዸ?  

ዮ እን ነ ጋፈቴስ አን ማለን ዴብሰ?   


15 እሱመ ገደሜሰ ኬሰት ነ ኡሜ ሰነቱ እሳን ኡሜ ምቲ?  

ከን ሁንደኬኘ ገደሜሰ ኬሰት ቶልቼስ እሱመ ምቲ?   

   
 

16 “ዮ አን ዋን ህዬሳፍ በርባችሱ ዾወዼ ጅራዼ፣  

ዮካን ዮ አን አከ እጅ ሃዸ ህዬሳ ደዸቡ ጎዼ ጅራዼ፣   


17 ዮ አን ቡዴነኮ ኡቱ እልመ አባ ህንቀብኔፍ ህንቆድን  

ኮጳኮ ኛዼ ጅራዼ፣   


18 አን ገሩ ደርገጉማኮቲ ጀልቀቤ አኩመ አባን እሰ ጉድሴ፤  

ዸሎተኮቲ ጀልቀቤስ ሃዸ ህዬሳ ከራ አርግሲሴ።   


19 አን ዮን ኡቱ ነምን ቶኮ ወያ ዸቤ አከ መሌ ሚዸሙ፣  

ዮካን ረከታ ኡፈተ ኦፍራ ህንቀብኔ ቶኮ አርጌ   


20 ሰበቢ አን ርፌንሰ ሆሎተኮቲን እሰ ሆእሴፍ፣  

ዮ ገራንሳ ነ ህንኤብስን፣   


21 ዮ አን መነ ሙርቲት ፉዸተመ ቀበ ጄዼ  

እጆሌ አባ ህንቀብኔት ሀርከኮ ኦል ካሴ ጅራዼ፣   


22 እሬንኮ ገቲቲኮራ ሃቡቀኡ፤  

እሬንኮ ቡሳሳት ሃጨቡ።   


23 አን ሰበቢን ዸእቸ ዋቃ ሶዳዼፊ  

ሰበቢን ሱራሳ ከበጄፍ ዋን አከና ሆጄቹ ህንደንዴኜ።   

   
 

24 “ዮ አን ወርቄ አብደዼ ዮካን ወርቄ ቁልቁሉዻን፣  

‘አት እርኮኮት’ ጄዼ ጅራዼ፣   


25 ዮ አን ቀቤኘኮ ጉዳት፣  

ምልካእነ ሀርክኮ አርገቴት ገመዴ ጅራዼ፣   


26 ዮ አን አዱ እፍቱ አርጌ  

ዮካን ጅአ ሚዸግናን ዴሙ እላሌ ከበጄ፣   


27 አከሲንስ ገራንኮ ዾክሳን ጎዎምፈሜ  

አፋንኮ ሀርከኮ ዹንገቴ ጅራቴ፣   


28 ወን ኩን ጩቡ አደበሙ ቀቡዸ፤  

አን ዋቀ ሰሚቲፍ ህንአመነምኔ ቱሬቲ።   

   
 

29 “ዮ አን በዲሰ ዲነኮቲት ገመዴ  

ዮካን ረክነ እሰረ ገኤፍ እልልቼ ጅራዼ፣   


30 አን ጅሬኘሳ አባሩዻን  

አከ አፋንኮ ጩቡ ሆጄቱ ህንኤየምኔ።   


31 ዮ ነሞትን መነኮ ጅራተን፣  

ተኩማ፣ ‘ኤኙቱ ቡዴነ መነ እዮብ ኛቴ ህንቁፍን?’ ህንጄዽን፣   


32 ሰበቢ መንኮ ከራ ዴምቱፍ በና ቱሬፍ፣  

ኬሱማን ከምዩ አለ ህንቡሉ ቱሬ።   


33 ዮ አን አኩመ ነሞትን ጎዸን ሰነ በሌሳኮ ገራት ቀበዼ  

ጩቡኮስ ዾክፈዼ ጅራዼ፣   


34 አን ወልዳ ጉዳ ሶዳዼ  

ዮካን ቱፊን ጎሳ ነ ናስሴ፣  

ጨልእሴ ገድ በኡ ዺሴራ?   

   
 

35 “ማሎ አን ኡቱ ነመ ነ ዸገኡ አርገዼ!  

አን መለቶ ፈልሚኮ ነንመለቴሰ፤  

ዋቅን ዋን ሁንደ ደንደኡ ዴቢ ናፍ ሃኬኑ፤  

ህመታንኮ ዱቢሳ በሬፈማን ሃዽኤፈቱ።   


36 ዹጉማን አን ገቲቲኮረት ዋን ከነ ነንባዸ፤  

አከ ጎንፎትስ መታረ ነንካአዸን ቱሬ።   


37 ቶኮ ቶኮ ተርካንፊኮ እሰት ነንህመ፤  

አኩመ እልመ ሞቲትስ እሰት ነንዽኣዸን ቱሬ።   

   
 

38 “ዮ ለፍትኮ ነት እይቴ  

ቦኦንሼ ሁንድኑ እምማኒን ጂዼ፣   


39 ዮ አን ከፈልቲ መሌ ምዻንሼ ኛዼ፣  

ዮካን አከ ሆጄቶትንሳ ሉቡሳኒ ዸበን ጎዼ ጅራዼ፣   


40 ቆደ ቀመዲ ቆራቲን፣  

ቆደ ገርቡስ አረማን እት ሃብቅሉ።”  

ዱቢን እዮብ ጡሙረሜ።    

ኤሊሁ 
 

1 ሰበቢ እዮብ ነመ ቀጄላ ኦፍ ሴኤፍ ነሞትን ሰደን ኩኔን ዴቢ ኬኑፊ ዺሰን።  
2 ኤሊሁን እልም በረኬል ቡዝች ማቲን ራሚ ሱን ገሩ ሰበቢ እዮብ ቆደ ዋቃ ቀጄላ ኦፍ ጎዼፍ አከ መሌ እት ኣሬ።  
3 አከሱመስ ሰበቢ እሳን እዮብት ሙሩ መሌ ዴቢ ህንቀባትኒፍ ኤሊሁን ምቾተ እዮብ ሰደንት አከ መሌ ኣሬ።  
4 ኤሊሁን ዋን ነሞትን ሱን ኡሙሪዻን እሰ ጫለኒፍ ኡቱ ዱርሴ እዮብት ህንዱበትን ቱሬ።  
5 ገሩ ዬሮ አከ ነሞትን ሱን ሰደን ዋን ዱበተን ዸበን አርጌት ኣሪንሳ እቱመ ጫሌ።   


6 ከናፉ ኤሊሁን እልም በረኬል ቡዝቻ ሱን አከነ ጄዼ፦  

“አን ኡሙሪዻን ጥናዸ፤  

እስን ገሩ ጃርሶሊዸ፤  

ከናፉ አን ያደኮ እስንት ህሙ  

ነንሳልፈዼ፤ ነንሶዳዼስ።   


7 አን፣ ‘ኡምሪን ንዱበተ፤  

በር ዼራንስ ኦጉማ በርሲሰ’ ጄዼ ያዴን ቱሬ።   


8 ገሩ ሀፉረ ነመ ኬሰ ጅሩ፣  

ሀፉረ ዋቅን ዋን ሁንደ ደንደኡ እት ባፈቱቱ ሁበትና ኬናፍ።   


9 ኦጌስ ጃርሰ ቆፈ ምት፤  

ከን ዋን ቀጄላ ሁበቱስ፣ ነመ ኡሙሪ ዼራ ቆፈ ምት።   

   
 

10 “ከናፉ አን አከነ ነንጄዻ ነ ዸጌፈዻ፤  

አንስ ዋነን ቤኩ እስንት ነንህመ።   


11 አን ዬሮ እስን ዱበተን ነንኦብሴ፤  

ዬሮ እስን ጄቾተ ፍለተንትሌ  

አን ዱቢ ኦጉማ ከን እስን ዱበተን ነንዸጌፈዼ፤   


12 አን ቀልቤፈዼን እስን ዸገኤ።  

ገሩ እስን ኬሳ ነምን ቶኮዩ አከ እን ዶጎጎሬ 
 እዮብን ህንአመንሲፍኔ፤  

ነምን ቶኮዩ ፈልሚሳቲፍ ዴቢ ህንኬንኔ።   


13 እስን፣ ‘ኑ ኦጉማ አርገኔረ፤  

ነመ ኡቱ ህንተእን፣ ዋቅን እሰረ ሃኣኑ’ ህንጄዽና።   


14 እዮብ ገሩ ዱቢሳቲን ነ ህንቱቅኔ፤  

አንስ ፈልሚኬሰኒን ዴቢ እሳፍ ህንኬኑ።   

   
 

15 “እሳን አብዲ ኩተተኒ ዋን ጄዸን ዸበን፤  

ዱቢንስ እሳን ሀርካ በዴ።   


16 ኤርገ እሳን ጨልእሰኒ፣  

ኤርገ እሳን ዴቢ ኬነን ቶኮሌ ዸበኒ አች ዸዻበተኒ፣ 
 አን ኤጉን ቀባ?   


17 አን ዴቢኮ ነንኬነ፤  

ዋነን ቤኩ ነንህመ።   


18 ዱቢን ነ ኬሰ ጉቴራቲ፤  

ሀፉር ነ ኬሰ ጅሩስ ነ ከካሰ፤   


19 ገራንኮ አኩመ ዳዺ ወይኒ ከን ቀዳደሜ፣  

አኩመ ቀልቀሎ ዳዺ ወይኒ ሃራ ዾኡን ገኤቲ።   


20 አን ዱበዼ ቀበኔፈቹን ቀበ፤  

አፋንኮ በነዼስ ዴቢ ኬኑን ቀበ።   


21 አን ነመ ወል ህንጫልችሱ፤  

ዮካን ነመ ቶኮዩ ህንሳዱ።   


22 ኡቱ አን ነመ ሳዱ ቤኬ፣  

ኡማንኮ ስላ ደፌ ለፈራ ነ በሌሰ ቱሬ።   

1 “ያ እዮብ አመ ገሩ አት ዱቢኮ ዸጌፈዹ፤  

ዋን አን ጄዹ ሁንደስ ዸገእ።   


2 ኩኖ አን አፋንኮ ነንበነዸ፤  

ዱቢንኮስ ፊጤ አረበኮቲረ ጅረ።   


3 ዱቢንኮ ገራ ቀጄላ ኬሳ በአ፤  

ህዺንኮስ ዋን አን ቤኩ እፈት ባሴ ዱበተ።   


4 ሀፉረ ዋቃቱ ነ ኡሜ፤  

ሀፉር ዋቅን ዋን ሁንደ ደንደኡ ባፈቱስ ጅሬኘ ና ኬነ።   


5 ኤጋ ዮ ደንዴሴ ዴቢ ና ኬን፤  

ቆጳኢቲ ፉለኮ ዱረ ዻበዹ።   


6 አን ፉለ ዋቃ ዱረት ነሙመ አከኬቲት፤  

አንስ ብዮ እራን ሆጄተሜ።   


7 አት ነ ሶዳቴ ህንራፈምን፤  

ሀርክኮስ ስት ህንኡልፋትን።   

   
 

8 “ዹጉማን አት ኡቱመ አን ዸገኡ ዱበቴርተ፤  

አንስ ዱቢኬ ዸገኤረ።   


9 አት አከነ ጄተ፦ ‘አን ቁልቁሉዸ፤ ጩቡሌ ህንቀቡ፤  

አን በሌሳ ህንቀቡ፤ የከሌ ህንሆጄትኔ።   


10 ዋቅን ገሩ በሌሳ ነረት አርጌረ፤  

አከ ዲነ እሳትስ ነ እላሌረ።   


11 ሚለኮ ጉዴልቸ ግዱ ገልቼ ህዸ፤  

ከራኮ ሁንደስ ንኤገ።’   

   
 

12 “ገሩ አን ስት ነንህመ፤ ከነረት አት ቀጄላ ምት፤  

ዋቅን ነመ ጫላ ጉዳዻቲ።   


13 አት ማሊፍ አከ ዋን እን  

ዱቢ ነማቲፍ ዴቢ ህንኬንኔት እሰት ጉንጉምተ?   


14 ነምን ሁበቹ ባቱዩ፣  

ዋቅን ከራ ቶኮንስ፣ ከራ ብራቲንስ ንዱበተ።   


15 እን ኡቱመ እሳን ስሬሳኒረ ጪሰኑ፣  

ዬሮ ህርብን ጭማን እሳን ቀቡት፣  

አብጁዻን፣ ሙልአተ ሀልከኒቲንስ፣   


16 ጉረሳኒት ንዱበተ፤  

ኦፍ ኤገቺሳንስ እሳን ርፈቺሰ፤   


17 ጀልእነራ ነመ ዴብሱፍ፣  

ኦፍ ጀጁራስ እሰ ዾዉፍ፣   


18 ሉቡሳ ቦለራ፣  

ጅሬኘሳስ ጎራዴዻን በዱራ ኦልቹዻፍ።   

   
 

19 “ነምን ቶኮ ዽጵነ ለፌሳ ኬሳ  

ከን ገርገር ህንጭኔን፣ ስሬ ዽጵናረት ንአደበመ ተአ፤   


20 ከናፉ ጅሬኝሳ ኛተ ጅበ፤  

ሉቡንሳስ ኛተ ፍለተማ በልፍት።   


21 ፎንሳ ኛተሜ ዹመ፤  

ለፌንሳ ከን ዱራን ዾከቴ ቱሬ ሱን አለት ያአ።   


22 ሉቡንሳ ገረ ቦላት፣  

ጅሬኝሳስ ኤርገሞተ ዱኣት ዽኣተ።   


23 ተኡስ ዮ ኩመ ኬሳ ኤርገማን ዋቀዮ ቶኮ  

አከ እት ቀጄላ ተአን እሳንት ህሙፍ፣  

ኤርገማን ዋቃሳኒ ዻበቴ ጅራቴ፣   


24 ዮ ነምቻፍ ገራ ላፌ ‘ቦለ ቡኡራ እሰ ኦልቼ፤  

አን ፉሪ እሳፍ አርጌን ጅረ’ ጄዼ፣   


25 ዸግንሳ አኩመ ዸግነ ዳእማት ሃሮምፈመ፤  

አከ በረ ደርገጉማ እሳትስ ንዴብአ።   


26 እን ዋቀ ንከዸተ፤ እሰ ብረትስ ፉዸተመ አርገተ፤  

ፉለ ዋቃ ንአርገ፤ ንእልልቸስ፤  

ዋቅንስ ገረ ቀጄሉማሳ ከን ዱሪት እሰ ንዴብሰ።   


27 ኤርገሲስ ገረ ነሞታ ዹፌ አከነ ጄዸ፤  

‘አን ጩቡ ሆጄዼረ፤ ዋን ቀጄላስ ጀልእሴረ፤  

ገሩ ዋን ና መሉ ህንአርገኔ።   


28 እን አከ እሼን ቦለ ህንቡኔፍ ሉቡኮ ፉሬረ፤  

አንስ ጅራዼ እፈ ነንአርገ።’   

   
 

29 “ዋቅን ዋን ከነ ሁንደ  

ዬሮ ለመ፣ ዬሮ ሰዲዩ ነማፍ ንጎዸ።   


30 ከነስ አከ እፍን ጅሬኛ እሳፍ እፉፍ፣  

ሉቡሳስ ቦለራ ዴብሱፍ ጎዸ።   

   
 

31 “ያ እዮብ ቀልቤፈዹቲ ነ ዸጌፈዹ፤  

አት ጨልእስ፤ አን ነንዱበዻ።   


32 ዮ ዋን ጄቱ ቶኮሌ ቀባቴ ዴቢ ና ኬን፤  

ዱበዹ፣ አን አከ አት ቀጄላ ታቴ ምርከኔሱ ነንበርባዳቲ።   


33 ዮ አከስ ተኡ ባቴ ገሩ ነ ዸጌፈዹ፤  

ጨልእስ፣ አንስ ኦጉማ ስን በርሲሳ።”    

1 ኤሊሁን አከነ ጄዼ፦   


2 “ያ ኦጌዪ፣ ዱቢኮ ዸገኣ፤  

ቤክቶትንስ ነ ዸጌፈዻ።   


3 አኩመ አረብን ኛተ አፋኒን ቀቡ፣  

ጉርስ ዱቢ ጨለላቲ።   


4 ዋን ቀጄላ ተኤ ኦፊኬኛፍ ሃፍለትኑ፤  

ዋን ጋሪስ ቶኩማዻን ሃበረትኑ።   

   
 

5 “እዮብ አከነ ጄዸ፤ ‘አን ቀጄላዸ፤  

ዋቅን ገሩ ሙርቲ ቀጄላ ነራ ፉዸቴ።   


6 አን ኡቱመን ነመ ዹጋ ተኤ ጅሩ፣  

አከ ሶብዱን ሄሬገሜ፤  

አን የከ ቀባቹ ባዹሌ  

ጥይሳ መዳ ህንፈይኔን ነ መዴሴረ።’   


7 ነምን አከ ብሻኒት ቱፊ ዹጉ፣  

ከን አከ እዮብ ኤኙ?   


8 እን ወረ ሀምነ ሆጄቱ ወጅን ወሊ ገለ፤  

ጀልኦተ ወጅንስ ቶኩማ ቀባተ።   


9 እን፣ ‘ዋቀ ገመቺሱ ያሉን፣  

ነማፍ ፋይዳ ቶኮዩ ህንቀቡ’ ጄዻቲ።   

   
 

10 “ከናፉ እስን ያ ሁበቶተ፣ ነ ዸገኣ።  

ዋን ሀማ ሆጄቹን ዋቀራ፣  

ዶጎጎሩንስ ዋቀ ዋን ሁንደ ደንደኡራ ሃፈጋቱ።   


11 እን ነማፍ አኩመ ሆጂሳት ገቲ ንኬነ፤  

ዋን ከራሳቲፍ መሉስ እት ፍደ።   


12 ዹጉማን ዋቅን ሀምነ ህንሆጄቱ፤  

ዋቅን ዋን ሁንደ ደንደኡ ሙርቲ ቀጄላ ህንጀልእሱ።   


13 ኤኙቱ ለፈረት እሰ ሙዴ?  

ኤኙቱስ አዱኛ ጉቱ እሰት ኬኔ?   


14 ኡቱ እን ሀፉረሳ ዴብሴ ፉዸቴ፣  

ሀፉረ ባፈቱሌ ገረ ኦፊሳት ዴብፈቴ፣   


15 ስላ ሰኚን ነማ ሁንድ ወሉማን በደ፤  

ነምንስ ብዮት ዴብአ ቱሬ።   

   
 

16 “አት ዮ ሁበትና ቀባቴ ዋን ከነ ዸገእ፤  

ዋን አን ጄዹስ ዸጌፈዹ።   


17 ነምን ሙርቲ ቀጄላ ጅቡ ቡልቹ ደንደኣ?  

አትስ እሰ ቀጄላፊ ሁምነ ቀቤሰ ሰነት ሙርታ?   


18 ከን ሞቶታን፣ ‘እስን ፋይዳ ህንቀብደን፤’ ጄዼ  

ቆንዳልቶታንስ፣ ‘እስን ሀሞዸ’ ጄዹ እሰ ምቲ?   


19 እን እልማን ሞቶታቲፍሌ ህንሎጉ፤  

ሶሬዪፊ ህዬዪ ወል ህንጫልችሱ፤  

ሁንድሳኒ ሆጂ ሀርከሳቲ።   


20 እሳን ሀልከን ወለካ ተሰ ዱኡ፤  

ነሞትን ሆለተኒ ዹሙ፤  

ጀጀቦንስ ኡቱመ ሀርክ ነማ እሳን ህንቱቅን ንበዱ።   

   
 

21 “እጅሳ ከራ ነሞታረ ጅረ፤  

እን ተርካንፊሳኒ ሁንደ ንአርገ።   


22 እዶን ወር ዋን ሀማ ሆጄተን እት ዾከተን፣  

ዱከን ዮካን ጋድስን ጉዳን ህንጅሩ።   


23 አከ እን ሙርቲዻፍ ፉለሳ ዱረት ዽኣቱፍ፣  

ዋቅን ነመ ከምዩ ህንቤለሙ።   


24 እን ጋፊ ቶኮ መሌ ነሞተ ጀጀቦ ንቡርኩቴሰ፤  

ወረ ብራሞ እዶሳኒ ንካአ።   


25 እን ሰበቢ ሆጂሳኒ ቤኩፍ፣  

ሀልከን ኬሰ እሳን ገረ ገልቸ፤ እሳንስ ንበርበዳኡ።   


26 ሰበቢ ጀልእነሳኒቲፍስ  

እን እዶ ነምን ሁንድ አርጉት እሳን አደበ፤   


27 ኩንስ ዋን እሳን እሰ ዱካ ቡኡራ ገረ ገለኒ  

ከራሳ ሁንደ ዺሰኒፍ።   


28 እሳን አከ እን እየ ረከቶታ ዸገኡፍ፣  

አከ እይ ህዬዪ ፉለሳ ዱረት ዸገአሙ ጎዸኒሩ።   


29 ዮ እን ጨልእሴ ገሩ፣ ኤኙቱ እሰት ሙሩ ደንደአ?  

ዮ እን ፉለሳ ዾክፈቴስ ኤኙቱ እሰ አርጉ ደንደአ?  

ተኡስ እን ነማፊ ሰበሌ ንቶአተ፤   


30 ኩንስ አከ ነምን ዋቃፍ ህንቡሌ  

ሞቲ ህንታኔፊ አከ እሳን ሰባፍ ክዮ ህንኬኜፊዸ።   

   
 

31 “ነምን ቶኮ ዋቃን አከነ ጄዸ ሃጄኑ፤  

‘አን የከ ሆጄዼረ፤ ገሩ እት ህንዴብኡ።   


32 ዋን አን አርጉ ህንደንዴኜ ነ በርሲስ፤  

አን ዮን ዶጎጎረ ሆጄዼ ጅራዼ፣ ለመተ እት ህንዴብኡ።’   


33 ዋቅን ሰበቢ አት ቀልቢ ጅጂረቹ ድዱፍ  

አኩመ ያደኬቲት ገቲ ሲፍ ባሳ?  

ስቱ ሙርቴሱ ቀበ መሌ አነ ምት፤  

ከናፉ አት ዋን ቤክቱ ነት ህም።   

   
 

34 “ነሞትን ሁበትና ቀበን ንዱበቱ፤  

ነሞትን ኦጌዪን ነ ዸገአንስ አከነ ጄዹ፤   


35 ‘እዮብ ቤኩምሰ መሌ ዱበተ፤  

ዱቢንሳስ ሁበትና ጭማ ህንቀቡ።’   


36 እዮብ ሰበቢ አከ ነመ ሀማት ዴቢ ኬኔፍ  

ማሎ ኡቱ ሀመ ዹማት ቆረሜ ጅራቴ!   


37 እን ጩቡሳረት ፍንጭለ ደበለ፤  

ቱፊዻን ግዱኬኘት ሀርከ ዸአ፤  

ዋቀረትስ ዋን ባይኤ ዱበተ።”    

1 ኤሊሁንስ እት ፉፌ አከነ ጄዼ፦   


2 “አት ዋን ከነ ቀጄላ ሴታ?  

አት፣ ‘አን ፉለ ዋቃ ዱረት ቀጄላዸ’ ጄተ።   


3 አት፣ ‘ወን ኩን ፋይዳ ማሊ ና ቀበ?  

አን ጩቡ ሆጄቹ ዺሱዻን ማልን አርገዸ?’ ጄቴ ጋፈተ።   

   
 

4 “አን ስኢፊ ምቾተኬ ከኔን ስ ወጅን ጅረኒፍ  

ዴቢ ኬኑ ነንበርባደ።   


5 ኦል ጄዺቲ ሰሚወን እላል፤  

ዱሜሶተ ሲን ኦል ጅረንስ አርግ።   


6 አት ዮ ጩቡ ሆጄቴ ማል እሰ ሚተ?  

ጩቡንኬስ ዮ ባይአቴ ማል እሰ ጎዸ?   


7 አት ዮ ቀጄላ ታቴ፣ ማል እሳፍ ኬንተ?  

ዮካን እን ሀርከኬራ ማል አርገተ?   


8 ሀምንኬ ነመ አከኬቲ ቆፈ ሚዸ፤  

ቀጄሉማንኬስ እልማን ነማ ቆፈ ፈየደ።   

   
 

9 “ዋን ጩንቁርሳን እት ሀማቴፍ ነሞትን ንእዩ፤  

እሬ ሁምነ ቀቤሳ ጀላ በኡፍስ ገርጋርሳፍ ወዋቱ።   


10 ገሩ ነምን ቶኮዩ አከነ ህንጄዹ፤  

‘ዋቅን ኡማንኮ፣ እን ሀልከኒን ፋርፈትና ነማ ኬኑ፣   


11 ከን ብኔንሶተ ለፈራ ጫላ ቤክቶተ፣  

ስምብሮ ሰሚ ጫላስ ኦጌዪ ኑ ጎዹ ኤሰ ጅረ?’   


12 እን ሰበቢ ኦፍ ቱሉማ ጀልኦታቲፍ  

ዮሙ ነሞትን እየንት ዴቢ ህንኬኑ።   


13 ዹጉማን ዋቅን እየሳኒ ከን ገቲ ህንቀብኔ ሰነ ህንዸጌፈቱ፤  

ዋቅን ዋን ሁንደ ደንደኡ እየ ሰናፍ ጉረ ህንኬኑ።   


14 ዮ አት፣ ‘ዱቢንኮ ፉለሳ ዱረ ጅረ፤  

አን እሰ ኤገቻን ጅረ፤  

ገሩ እሰ አርጉ ህንደንደኡ’ ጄቴ፣  

እን ሀመም ከና ገድዩ ጥኔሴ ሃዸገኡ ሬ!   


15 አመሌ ሰበቢ ዼከምስሳ ነመ ህንአደብኔፍ፣  

ሰበቢ እን በሌሳ ነማ አከ ዋን ጉዳ ቶኮት ህንፉዸኔፍ፣   


16 እዮብ ኦዱ ፋይዳ ህንቀብኔን አፋን በነ፤  

ቤኩምሰ መሌስ ዱቢ ባይእሰ።”    

1 ኤሊሁን እቱመ ፉፌ አከነ ጄዼ፦   


2 “አን አከ ቆደ ዋቃ ወን ጄዸሙ ሄዱን ጅሩ  

ስት ነንአርግሲሳቲ ሜ ጥኖ ና ኦብስ።   


3 አን ቤኩምሰኮ ፈጎዻ ነንፍደ፤  

ቀጄሉማ ኡማኮቲስ ነንለብሰ።   


4 አከ ዱቢንኮ ሶበ ህንተእን ምርከኔፈዹ፤  

ከን ቤኩምሳን ህርእነ ህንቀብኔ ቶኮ ስ ወጅን ጅረ።   

   
 

5 “ዋቅን ጀባዸ፤ ገሩ ኤኙንዩ ህንቱፈቱ፤  

እን ጀባዸ፤ ካዮ እሳትስ ጭሜ ዻበተ።   


6 እን ሀሞተ ህንጅራችሱ፤  

ወረ ረከተኒፍ ገሩ ሙርቲ ቀጄላ ንኬነ።   


7 እጀሳ ቀጄልቶተራ ህንቡቅፈቱ፤  

ሞቶተ ወጅን ቴሶረ እሳን ቴስሰ፤  

በረ በራንስ ኦል እሳን ጉድሰ።   


8 ገሩ ዮ ነሞትን ፎንጫዻን ህዸመን፣  

ዮ ፉኞ ረክናቲንስ ህዸመን፣   


9 እን ሆጂሳኒ፣  

ደበ እሳን ኦፍ ቱሉማን ሆጄተንስ እሳንት ንህመ።   


10 እን ጉረሳኒ ስሬፈመ ዸጌፈቹፍ ንበነ፤  

አከ እሳን ዋን ሀማራ ቀልቢ ጅጂረተንስ ንአጀጀ።   


11 እሳን ዮ አጀጀመኒ እሰ ተጃጅለን፣  

በረ ጅሬኘሳኒ በዻዹማን፣  

ኡሙሪሳኒስ ገመቹዻን ፍጠቱ።   


12 ዮ አጀጀሙ ባተን ገሩ፣  

ጎራዴዻን በዱ፤  

ቤኩምሰ መሌስ ንዱኡ።   

   
 

13 “ወር ገራንሳኒ ዋቀራ ፈጋቴ፣ ኣሪ ኦፍ ኬሰት ኩፈቱ፤  

ዮሙ እን ፎንጫን እሳን ህዹትሌ ገርጋርሰ በርባቻፍ ህንእየን።   


14 እሳን ደርገጉማሳኒ ኬሰ ዱኡ፤  

ጅሬኝሳኒስ ጡራኦተ ግዱት በደ።   


15 እን ገሩ ወረ ዽጰተን ዽጵነሳኒ ኬሳ ባሰ፤  

ረኮሳኒ ኬሰትስ እሳንት ዱበተ።   

   
 

16 “እን ዽጵነ ኬሳ ስ ባሴ  

ገረ ለፈ በልኣ ዽጵነ ህንቀብኔት፣  

ማዲ ጮማን ጉተሜት ስ ጌሰ።   


17 አመ ገሩ ሙርቲን ሀሞታፍ መሉ ስረ ቱለሜረ፤  

ሙርቲፊ ሀቅን ስ ቀበተኒሩ።   


18 አከ በዻዹማን ህንጎዎምስኔ ኦፍ ኤገዹ፤  

አከ ባይእን መተኣስ ከራራ ስ ጀልእሱ ህንጎዽን።   


19 በዻዹማንኬ ዮካን ተታፊንኬ ጉዳን ሱን ሁንድ  

ረኮራ ስ ኤጉ ደንደኣ?   


20 ሀልከን እት ነሞትን  

መነሳኒቲ ቡቅፈመን ህንሀውን።   


21 አት አከ ሀምነት ህንዴብኔ ኦፍ ኤገዹ፤  

ቆደ ረክና ዋን ከነ ፍለቴርታቲ።   

   
 

22 “ኩኖ ዋቅን ሁምነሳቲን ኦል ኦል ጄዼረ፤  

በርሲሳን አከሳ ኤኙ?   


23 ነምን ከራ እሰት ህሙ፣  

ዮካን ከን፣ ‘አት ዶጎጎርቴርተ’ እሳን ጄዹ ኤኙ?   


24 ሆጂሳ ከን ነሞትን ፋርፈናዻን ጀጀን ሰነ፣  

ሌልሱ ህንደገትን።   


25 ነምን ሁንድኑ አርጌረ፤  

ቶኮን ቶኮን ነማስ ፈጎት ጥዬፈቴ እላለ።   


26 ዹጉማን ዋቅን ጉዳዸ፤ ኑስ እሰ ህንቤክኑ፤  

ባይእነ በረሳስ ነምን ቤኩ ህንደንደኡ።   

   
 

27 “እን ጮጰ ብሻኒ ኦል ባሰ፤  

ሁሪሳስ ወልት ቀቤ ቦካት ጌደረ።   


28 ዱሜስስ ጂዸሳ ገድ ጮጮብሰ፤  

ቦካን ጉዳንስ ነመት ሮበ።   


29 ኤኙቱ አከ እን እት ዱሜሶተ ድሪርሱ፣  

አከ እን እት ዱንካነሳ ኬሳ ቀቀዌሰኡስ ሁበቹ ደንደአ?   


30 አከ እን እት በከካ ናኖሳት ብትኔሱ፣  

አከ እን እት ቱጁበ ገላናሌ ሀጉጉ እላል።   


31 ኩን ሃለ እን እቲን ሰቦተ ቡልቹፊ  

ኛተ ባይእናን እሳኒፍ ኬኑዸ።   


32 እን ሀርከሳ በከካዻን ንጉተ፤  

አከ በከካን ሱን እዶ አኬከሳ ዸኡስ ንአጀጀ።   


33 ከከዌንሳ አከ በከካን ዹፉ ለብሰ፤  

ሎንዩ አከ እን ዽኣቴ ቤክስሱ።   

1 “ከነረት ኦኔንኮ ንዽክፈተ፤  

እዶ እሳቲስ ንኡኡታለ።   


2 ዸጌፈዻ! እየ ሰገሌሳ፣  

ጉንጉሚ አፋንሳቲ በኡሌ ዸገኣ።   


3 እን በከካሳ ሰሚ ሁንደ ጀለት ገድ ዺሰ፤  

ገረ ሀንዳረ ለፋትስ ንኤርገ።   


4 ኤርገሲ ሰገሌን ጉንጉሚሳ ንዹፈ፤  

እን ሰገሌሳ ኡልፍነ ቀቤሰ ሰናን ንቀቀዌሰአ።  

ዮሙ ሰገሌንሳ ዸገአሙት፣  

እን ዋን ቶኮሌ ህንቁሰቱ።   


5 ሰገሌን ዋቃ ሃለ ድንቅሲሳዻን ንቀቀዌሰአ፤  

እን ዋን ጉዳ ሁበትናኬኛ ኦል ተኤ ጎዸ።   


6 እን ጨቢዻን፣ ‘ለፈረ ቡእ፤’  

ቲፉዻንስ፣ ‘ቦካ ጀባ ተእ’ ጄዸ።   


7 አከ ነምን እን ኡሜ ሁንድ ሆጂሳ ቤኩፍ፣  

እን ሀርከ ቶኮ ቶኮ ነማ ቻፔሰ።   


8 ብኔንሶትን ሆልቀሳኒት ገሉ፤  

ደአትኖሳኒ ኬሰስ ንቱሩ።   


9 ቡቤን ሀማን እዶሳቲ ንበአ፤  

ዻሞችስ ቡቤ ብትኔሱ ኬሳ ንበአ።   


10 ሀፉር ዋቅን ባፈቱ ጨቢ ኡመ፤  

ብሻኖትን በበልኣንስ ንእትቱ።   


11 እን ዱሜሶተ ብሻን ባችሰ፤  

በከካሳስ እሳን ኬሰ ፈጫሰ።   


12 እሳን ዋን እን አጀጁ ሁንደ ሆጄቹፍ፣  

ቀጄልፈመ እን ኬኑን  

አዱኛ ሁንደረ ናነኡ።   


13 እን ነሞተ አደቡፍ፣ ዮካን ለፈሳ ኦባሴ  

ጃለለሳ አርግሲሱፍ ጄዼ ዱሜሰ ፍደ።   

   
 

14 “ያ እዮብ ዋን ከነ ዸጌፈዹ፤ ሜ ኦፍ ቀቢቲ  

ሆጂ ዋቃ እሰ ድንቅሲሳ ሰነ ሁበዹ።   


15 ዋቅን አከምት ዱሜሶተ  

አከ አጀጁፊ አከምት አከ በለቄስሱ አት ንቤክታ?   


16 አከ እት ዱሜሶን ወል ቅጣተኒ ረረአን፣  

ሆጂ ድንቅሲሳ ዋቃ እሰ ቤኩምሳን ሙዳ ህንቀብኔ ሰና ቤክታ?   


17 አት ከን ዬሮ ለፍት ቡቤ ክባቲን ጨልእስቱት  

ሆአ ወያኬቲቲን ወጠለምቱ፣   


18 ሰሚ አኩመ ኦፍ-እላሌ ናሲ በቅፈሜ ጀባቱ ሰነ  

ድሪርሱ ኬሰት እሰ ገርጋሩ ንደንዴሳ?   

   
 

19 “ዋን ኑ እሳን ጄኑ ኑት ህም፤  

ኑ ሰበቢ ዱከነኬኛቲፉ ዱቢኬኘ ቀጄልፈቹ ህንደንዴኙ።   


20 አከ አን ዱበቹ ፌዹ እሰት ህመሙ ቀባ?  

ነምን ከምዩ ልቅምፈሙፍ ንጋፈታ?   


21 ኤርገ ቅሌንስ ሰሚወን ቁልቁሌሴ ቦዴ፣  

ነምን አዱ ሁምነ ጉቱን እፍቱ እላሉ ደንደኡ ቶኮዩ ህንጅሩ።   


22 ዋቅን በሬድነ ወርቄቲን ካባ ንዹፈ፤  

እን ኡልፍነሳ እሰ ሶዳችሳ ሰናን ንዹፈ።   


23 ዋቅን ዋን ሁንደ ደንደኡ ሁበትናኬኛ ኦል፤  

እን ሁምናፊ ሙርቲ ቀጄላዻን ጉዳዸ፤  

ቀጄሉማንሳ ባይኤዸ፤ እን ነመ ህንጩንቁርሱ።   


24 ከናፉ፣ ነሞትን እሰ ሶዳቱ፤  

እን ወረ ኦጌዪ ኦፍ ሴአን ሁንደ ወእቱ ህንሄዱ።”    

ዋቀዮ ንዱበተ 
 

1 ከነረት ዋቀዮ ቡቤ ጀባ ኬሳ እዮብት ዱበቴ። አከነ ጄዼስ፦   


2 “ነምን ዱቢ ቤኩምሰ መሌ  

ዱበተሙን ከሮረኮ ዱከኔሱ ኩን ኤኙ?   


3 ሜ አከ ጎታ ሙዺኬ ህዸዹ፤  

አን ስን ጋፈዸ፤  

አትሞ ዴቢ ና ኬን።   

   
 

4 “ዬሮ አን ሁንዴ ለፋ ካኤት አት ኤሰ ቱርቴ?  

ዮ ሁበቴ ሜ ነት ህም።   


5 ኤኙቱ በልእነሼ ሙርቴሴ? ዹጉማን ንቤክታ?  

ኤኙቱ ኡሌ ሰፈራ እሼረ ሀርክሴ?   


6 ሁንዴንሼ ማልራ ዻበሜ?  

ዮካን ኤኙቱ ዸጋ ጎሌሼ ዻቤ?   


7 ኩንስ ዬሮ በከልቾን በሪ ወሊ ወጅን ፋርፈተንት፣  

ዬሮ እልማን ዋቀዮስ እልልቸንት ቱሬ።   

   
 

8 “ዬሮ ገላን ጨብሴ ገራ ለፋ ኬሳ በኤት  

ኤኙቱ በልበለ እት ጩፌ እትሴ?   


9 ዬሮ አን ዱሜሶተ ኡፈተሳ ጎዼ  

ዱከነ ጉዳን መሬት፣   


10 ዬሮ አን ዳንጋሳ ዻቤ  

በልበላፊ ደንቀራ ሆጄዼፍት፣   


11 አንስ፣ ‘አት ሀመ አሲት ዹፍተ፤ ገሩ ደርቡ ህንደንዴሱ፤  

ደምበሊን ኦፍ ጀጁኬቲሌ አሱመት ዻበተ!’ ጄዼን።   

   
 

12 “አት በረ ጅሬኘኬቲ በራቀ አጀጄ  

ዮካን በሪ ኦቦሮት እዶሳ አርግሲፍቴ ቤክታ?   


13 አከ እን ሀንዳረ ለፋ ቀበቴ  

ነሞተ ሀሞ አች ኬሳ ሁርጉፉ ጎቴርታ?   


14 ለፍት አከ ሱጴ ቻፓ ጀለ ጅሩት ብፈ ጌደረት፤  

ብፍትሼስ አከ ብፈ ኡፈታት ሙልአተ።   


15 ሀሞን እፈሳኒ ዾወተመኒሩ፤  

እሬንሳኒ እን ኦል ከኤስ ጨቤረ።   

   
 

16 “አት ገረ ቡርቃ ገላና ገድ ቡቴ  

ዮካን ቱጁበ ብሻኒ ሴንቴ ሁንዴሳረ ዴምቴ ቤክታ?   


17 ከር ዱኣ ስት ሙልእፈሜራ?  

ከረ ጋድዱ ዱኣስ አርግቴርታ?   


18 በልእነ ለፋ ጉዳ ሰነ ሁበቴርታ?  

ዮ ከነ ሁንደ ቤክቴ ዱበዹ።   

   
 

19 “ከራን እዶ እፍን ጅሩት ነመ ጌሱ ከም?  

ዱከንስ ኤሰ ጅራተ?   


20 እዶሳኒት እሳን ጌሱ ደንዴሳ?  

ዳንዲ ለፈ ጅሬኘሳኒት ጌሱ ቤክታ?   


21 አት ዹጉማን ንቤክተ፤ ዬሮ ሰነ ዸለቴርታቲ!  

አት በረ ሄዱ ጅራቴርተ!   

   
 

22 “መንኩሰ ጨቢ ሴንቴ ዮካን መንኩሰ  

ዸጋ ጨቢ አርግቴርታ?   


23 ከን አን ዬሮ ረክናቲፍ፣  

ጉያ ወራናፊ ሎላቲፍ ኦል ካአዼ አርግቴርታ?   


24 ከራን እዶ እፍን እት ብትናኡት  

ዮካን ገረ እዶ ቡቤን በኣ እት ለፈረ ፈፈጨኡት ነመ ጌሱ ከም?   


25 ኤኙቱ ሎላዻፍ ቦኦ፣  

በከካዻፍሞ ዳንዲ ባሴ፣   


26 ለፈ ነምን ቶኮዩ ኬሰ ህንጅራትኔ፣  

ገሞጂ ነምን ቶኮዩ ኬሰ ህንጅሬ ብሻን ኦባሱፍ፣   


27 ለፈ ነምን ኬሰ ህንጅራትኔፊ ለፈ ኦና ቁብሴ  

መርገስ እት ብቅልቹ ኤኙ?   


28 ሮብን አባ ቀባ?  

ጮጰ ፍጤንሳ ኤኙቱ ዸልቼ?   


29 ጨቢን ገራ ኤኙቲ በአ?  

ቆረ ሰሚ ኤኙቱ ዸለ?   


30 ብሻኖትን አከ ዸጋ ጀባቱ፣  

ፉል ቱጁባስ አከ ጨቢ ተአ።   

   
 

31 “ኡርጂወን በበሬዶ ቶርቢ ጄዸመን ህዹ ንደንዴሳ?  

ዮካን ህዻ ኡርጂ ሰዴ ጄዸሙ ሂኩ ንደንዴሳ?   


32 ቱተ ኡርጂወኒ ወቅቲሌሳኒት ፍዱ  

ዮካን ኡርጂ አማኬተ ጄዸሙ እልማንሳ ወጅን ቦባሱ ንደንዴሳ?   


33 ሴረ ሰሚወኒ ቤክታ?  

ቡልቺንሰሳኒ ለፈረት ሁንዴሱ ንደንዴሳ?   

   
 

34 “አት ሰገሌኬ ገረ ዱሜሳት ኦል ፉዸቴ፣  

ሎላ ብሻኒቲን ኦፍ ሀጉጉ ንደንዴሳ?   


35 አት በከካ ዳንዲሳረ ኤርጉ ንደንዴሳ?  

እንስ፣ ‘ኩኖ አን አሰን ጅረ’ ሲን ጄዻ?   


36 ኤኙቱ ያደ ገራቲፍ ኦጉማ  

ዮካን ሰሙዻፍ ሁበትና ኬኔ?   


37 ኤኙቱ ዱሜሶተ ለካኡፍ ኦጉማ ቀበ?  

ኤኙቱ ኦኮቴ ብሻን ሰሚ   


38 ዬሮ ብዮን ጀባቱት፣  

ዬሮ ሱጴን ወል ቀበቱት ጀልእሱ ደንደአ?   

   
 

39 “አት ሌንጨ ዸላዻፍ ኛተ አደምስቴ  

ሳፌለ ሌንጫስ ቤለ ባፍቴ   


40 ዬሮ እሳን መንኤሳኒ ኬሰት ርጰንት  

ዮካን ዬሮ እሳን ደገለ ኬሰት ርጰኒ 
 ዋ ኤገተንት ቤለ ንባፍታ?   


41 ኤኙቱ ዬሮ እልማንሼ ገረ ዋቃት እየን፣  

ዬሮ እሳን ኛተ ዸበኒ ጆረንት፣  

አራጌሳፍ ኛተ ኬነ?   

እዮብ 
 

1 “ዬሮ እት ቄሌጄን ዸልቱ ቤክታ?  

ዬሮ እት ቦሮፍን እልሞሼ ዸልቱ አርግቴርታ?   


2 ጅአ እሳን ገራት እልማን ባተን ንለኮፍታ?  

ዬሮ እሳን እት ዸለን ንቤክታ?   


3 እሳን ጅልቤንፈተኒ እልማንሳኒ ዸሉ፤  

ፎለቹሳኒስ ንሆባፈቱ።   


4 እልማንሳኒ ንጀባቱ፤ አለትስ ንጉደቱ፤  

በአኒ ንዴሙ፤ ህንዴብአንስ።   

   
 

5 “ኤኙቱ ሀሬ ዲዳ ገድ ዺሴ?  

ፉኞሳስ ኤኙቱ ሂኬ?   


6 አን ገሞጂ መነሳ፣  

ለፈ ሶግዳስ እዶ ጅሬኘሳ ጎዼን ኬኔፍ።   


7 እን ወጨ መጋላ ኬሳት ንኮልፈ፤  

እየ ኮንኮላችሳስ ህንዸገኡ።   


8 ዋን ዼዱ አርገቹፍ ቱሉወንረ ለበ፤  

ዋን ለልሳ ሁንደስ ንበርባደ።   

   
 

9 “ገፈርስ ስ ተጃጅሉፍ ሲፍ አጀጀማ?  

ደላኬ ኬሰስ ንቡላ?   


10 አከ እን ለፈ ሲፍ ቆቱፍ ፉኞዻን እሰ ህዹ ንደንዴሳ?  

ዮካን እን ስ ዱባን ቦኦ ንባሳ?   


11 አት ዋን እን ሁምነ ጉዳ ቀቡፍ እሰ ንአመነታ?  

ሆጂኬ ጀባሌ እሰት ንዺፍታ?   


12 አከ እን ምዻንኬ ወልት ቀቤ  

ኦብዲኬረት ሲፍ ቱሉፍ እሰ ንአብደታ?   

   
 

13 “ጉቺን ገመቹዻን ቆቾሼ አፈርስት፤  

ገሩ ቆቾፊ ባሌ ሁሞቲን ወል ብረ ህንቀበሙ።   


14 ሀንቃቁሼ ለፈረት ቡፍት፤  

አከ እት ሆኡፍስ ጭረቸ ኬሰት ዺፍት፤   


15 ገሩ አከ ሚል ወዪ ጨጨብሱ፣  

አከ ብኔንስ እረ ኤጄቱ ህንያደቱ።   


16 ጩጪ እሼትስ አከ ዋን እሳን ከንሼ ህንተእኒት ገራ ጀባት፤  

ዮ ደዸቢንሼ አከሱማን በዴሌ እሼፍ ሆማ ምት፤   


17 ዋቅን ኦጉማዻን እሼ ህንበዻፍኔቲ፤  

ዮካን ሁበትና እሼፍ ህንቆድኔ።   


18 ዬሮ ፊጉፍ ቆቾሼ በልእፈቱት፣  

እሼን ፈርዳፊ ነምቸ ጉሉፉት ኮፈልት።   

   
 

19 “አት ፈርዳፍ ጀብነ ንኬንታ?  

ዮካን ሞርመሳት ገመ ኡፍሱ ደንዴሳ?   


20 አከ እን አኩመ ሀዋንሳት ኡታሉ ንጎታ?  

ኡልፍን ኮርሰሳስ ሶዳችሳዸ።   


21 እን ሁምነሳት ገመዴ አከ መሌ ጉሌ ለፈ ዽዺተ፤  

በኤስ ምአ ሎላት ቀጄለ።   


22 እን ሶዳት ንኮልፈ፤ ዋን ቶኮሌ ህንሶዳቱ፤  

ጎራዴራስ ዱበት ህንዴብኡ።   


23 መንኤን ጥያ፣ ኤቦፊ አንካሴን ጨለቅሱስ  

ጭናቸሳት ቡቡኤ ክልልቸ።   


24 ስኣኤ ሮሙዻን ለፈ ሃዸ፤  

ዬሮ መለከትን አፉፈሙትሌ ኦብሴ ዻበቹ ህንደንደኡ።   


25 እን ዮሙ መለከትን አፉፈሙት  

‘ኡፌ’ ጄዼ እምምሰ፤ ወጨ አጀጆታቲፊ እየ ወራና፣  

ፎሊ ወራናሌ ፈጎቱ ሱፈ።   

   
 

26 “ጩሉሌን ኦጉማኬቲን በርፍቴ  

ቆቾሼስ ገረ ክባት በልእፍቲ?   


27 ርሳን አጀጀኬቲን ኦል በኤ  

ኦል ፈጎት መነሳ እጃረታ?   


28 እን ቀርቀረ ሀለያረ ጅራተ፤ ሀልከንስ አቹመ ቡለ፤  

ከታን ፎፎቶቃንስ ደኦሳት።   


29 አች ታኤስ ዋን ኛቱ አደምሰ፤  

እጅሳስ ፈጎት ዋን ሰነ አርገ።   


30 ጩጮሊንሳ ዺገ ዹጉ፤  

እንስ ለፈ ረቅን ጅሩ ህንዸበሙ።”    

1 ዋቀዮስ እዮቢን አከነ ጄዼ፦   


2 “ነምን ዋቀ ዋን ሁንደ ደንደኡን ፈልሙ ቶኮ እሰ ንቀጄልቻ?  

ነምን ዋቀ ህመቱ ዴቢ ሃኬኑፍ!”   


3 እዮብስ አከነ ጄዼ ዋቀዮፍ ዴብሴ፦   


4 “አን ነመ ፋይዳ ህንቀብኔዸ፤ አከምን ዴቢ ሲፍ ኬነ?  

ሀርከኮ አፋንኮረ ነንካአዸ።   


5 አን ዬሮ ቶኮ ዱበዼረ፤ ገሩ አን ዋነን ዴብሱ ህንቀቡ፤  

ስአ ለመ ዱበዼረ፤ ከነ ጫላ ገሩ ሆማ ህንጄዹ።”   


6 ከነረት ዋቀዮ ቡቤ ጀባ ኬሳ እዮብት ዱበቴ፦   


7 “አከ ዺራት ሙዺኬ ህዸዹ፤  

አን ስን ጋፈዸ፤  

አትሞ ዴቢ ና ኬንተ።   

   
 

8 “አት ሙርቲኮ ቀጄላ ሰነ ገቲ ዸብሲስታ?  

ኦፊኬቲ ቀጄላ ተኡፍ ነ ህመታ?   


9 እሬ አከ እሬ ዋቃ ቀብዳ?  

ሰገሌንኬስ አከ ሰገሌሳ ቀቀዌሰኡ ደንደኣ?   


10 ኡልፍናፊ ጉድናን ኦፍ ሚዸግስ፤  

ከበጃፊ በሬድነ ኡፈዹ።   


11 ዼከምሰኬ ከን ጉቴረ ያኡ ሰነ ዸንገላስ፤  

ነመ ኦፍ ቱሉ ከምዩ እላሊ ቃኔስ።   


12 ነመ ኦፍ ቱሉ ሁንደ እላሊ ገድ ዴብስ፤  

ሀሞተሌ እዶዹመ እሳን ዻበተንት ጨጨብስ።   


13 እሳን ሁንደ ወልት ቀቢ ብዮ ኬሰት አዋል፤  

ፉለሳኒስ አዋለ ኬሰ ዾክስ።   


14 ዮስ አን መታንኮ፣ አከ ሀርክኬ ምርጋ  

ስ ኦልቹ ደንደኡ ሲፍን ምርከኔሰ።   

   
 

15 “ብሄሞትን አን አኩመን ስ ኡሜን ኡሜ፣  

ከን አኩመ ቆትዮ መርገ ዼዱ ሰነ ሜ እላል።   


16 ጀብንሳ ዱግደሳ ኬሰ፣  

ሁምንሳሞ ርቡ ገራሳ ኬሰ ጅረ!   


17 ኤጌንሳ አኩመ ሙከ ብርብርሳ ራፈመ፤  

ርቡን ተፈሳ ወል ኬሰ ጠጠማዸ።   


18 ለፌንሳ አከ ኡጁሞ ናሲት፤  

ሀርኪፊ ሚልሳሞ አከ ኡሌ ስቢላት።   


19 እን ኡመመወን ዋቃ ኬሳ ሀንገፈ፤  

ገሩ እን እሰ ኡሜ ጎራዴሳቲን እሰት ዽኣቹ ደንደአ።   


20 ጋረን መርገ ንኬኑፍ፤  

ብኔንሶትን ሁንድ ናኖሳ ንቡራቁ።   


21 እን ሁጢ ቆራቲ ቀቡ ጀለ ጪሰ፤  

ሸምበቆ ለፈ ዸቅዸቂ ኬሰ ዾከተ።   


22 ጋድስን ሁጢ ቆራቲ ቀቡ እሰ ሀጉገ፤  

አለልቱን ለጋስ እሰ መርሰ።   


23 ዮሙ ለግን ጨብሴ ያኡትዩ ኩኖ፣ እን ህንርፈቱ።  

ለግን ዮርዳኖስ አፋንሳረ ገረገሉዩ እን ህንሽሹ።   


24 ነምን ኡቱመ እን አርጉ እሰ ቀቡ  

ዮካን ክዮዻን እሰ ቀቤ ፉኛንሳ ኡሩ ደንደኡ ቶኮዩ ጅራ?   

1 “አት ሆኮ ቁርጡሚቲን ሌዋታን ሀርክፍቴ ባሱ  

ዮካን አረበሳ ፉኞዻን ህዹ ንደንዴሳ?   


2 ፉኛንሳ ኬሰ ፉኞ ባሱ  

ዮካን ለፌ መንጋጋሳ ሆኮዻን ኡሩ ንደንዴሳ?   


3 እን አከ አት እሳፍ አራረምቱፍ ጉድሴ ስ ከዸታ?  

አፋን ነጋቲንስ ስት ንዱበታ?   


4 አከ አት በረ በራን ገርብቸ ጎዸቱፍ  

እን ስ ወጅን ከኩ ንገላ?   


5 አት አከ ስምብሮተ ወጅን ተጰቱ እሰ ወጅን ንተጰታ?  

ዮካን ሸመረንኬቲፍ እሰ ንሂታ?   


6 ደልደልቶትን እሰረት ገቲ ወል ዱበቱ?  

ወረ ብቴ ጉርጉሩፍስ እሰ ንቆዱ?   


7 አት ጎጋሳ ጥያን፣  

ዮካን መታሳ ሆኮ እቲን ቁርጡሚ ቀበኒን 
 ወወራኑ ንደንዴሳ?   


8 ዮ ሀርከኬቲን እሰ ቱቅጤ፣ ወልኣንሶ ሰነ ንያደተ፤  

ዴብቴስ ዋን ሰነ ህንጎቱ!   


9 እሰ ሞአትነ ጄዸኒ አብደቹን ሶበ፤  

እጁማን እሰ እላሉኑ ነመ ሆለቺሰ።   


10 ነምን እሰ ደመቅሱፍ ገራ ቀባቱ ቶኮዩ ህንጅሩ።  

ኤጋ ነምን ነ ዱረ ዻበቹ ደንደኡ ኤኙ?   


11 ነምን ዋ ነት ኬነቴ አን ዴብሱፊ ቀቡ ኤኙ?  

ወን ሰሚ ጀለ ጅሩ ሁንድኑ ከኑመኮት።   

   
 

12 “አን ዋኤ ሀርካፊ ሚለሳ፣  

ዋኤ ጀብናፊ ዻበ ቶሉሳ ዱበቹ ህንዺሱ።   


13 ኤኙቱ ኡፈተ እን እራን ኡፈቱራ ባሰ?  

ኤኙቱ ሉገመ ቀበቴ እሰት ዽኣተ?   


14 ኤኙቱ በልበለ አፋንሳ  

እሰ እልካንሳ ሶዳችሳ ሰናን መርፈሜ በኑ ደንደአ?   


15 ዱግድሳ ጋቸነወን ተሬ ገለን፣  

ከኔን አከ መሌ ወልት መጠንፈመን ቀበ፤   


16 ቶኮን ቶኮን ጋቸነወን ሰና  

አከ ቅሌንስ ግዱሳኒ ህንባኔፍ ባይኤ ወልት መጠኑ።   


17 እሳን ጀቤፈመኒ ወልት ቀብሲፈመን፤  

ዋን ወልት ፈየኒፍ ገርገር ህንባፈመን።   


18 ሀጥሶንሳ በለቄሰ እፋ ባሰ፤  

እጅሳሞ አኩመ እፈ ቢፍቱ ሬፉ ባቱት።   


19 አፋንሳ ኬሳ አረበ እብዳቱ በአ፤  

ቃንቄንስ አፋንሳ ኬሳ ንፈፈጨአ።   


20 አኩመ ኣረ ጡዌ እብደ ሸምበቆረት  

ደፍቁ ኬሳ በኡ ፉኛንሳቲ ኣር ንበአ።   


21 ሀፉር አፋንሳቲ በኡ ጭሌ እብዳ ቀብሲሰ፤  

አፋንሳ ኬሳስ አረብን እብዳ ንበአ።   


22 ሞርመሳ ኬሰ ጀብነቱ ጅረ፤  

ሶዳችሱንስ ፉለሳ ዱረ ንኡታለ።   


23 ደቻን ፎንሳ ወል ቀበቴረ፤  

ደቻን ሱንስ ወልት ፈዬረ፤ ህንሶቾኡስ።   


24 ለጴንሳ አከ ከታ ጀባተ፤  

አከ ዸጋ ዳኩስ ጀባዸ።   


25 ዬሮ እን ኦል ከኡት፣ ጀጀቦን ንሶዳቱ፤  

ዮሙ እን ለፈ ሶቾሳ ዹፉት እሳን ኦፍረ ገረ ገለኒ በቀቱ።   


26 ጎራዴን እት ቡኡሌ ሆማ እሰ ህንጎዹ፤  

ኤቦን ዮካን ጥይ ዮካን አንካሴንስ ሆማ እሰ ህንጎዹ።   


27 እን ስቢለ አከ ጭዲት፣  

ናሲሞ አከ ሙከ ቶርቶሬት ሄደ።   


28 ጥይ እሰ ህንበቀቺሱ፤  

ዸጋን ፉርሳ እሳፍ አኩመ ሀበቂት።   


29 ቦኩን እሳፍ አኩመ ጭዲት፤  

እን ምርምርፈሙ ኤቦት ንኮልፈ።   


30 ገራንሳ ጀል አከ ጨባ ኦኮቴ ከን ቀረ ቀቡት፤  

አከ ሙከ እቲን ምዻን ዸአኒትስ ዾቄ በቀቅሰ።   


31 እን ቱጁበ አከ ኦኮቴ ደፍቁት ኮቅሲሰ፤  

ገላነስ አኩመ ብልቃጢ ድበታ ራሰ።   


32 እን ዱበሳቲን አከ ከራን እፉ ንጎዸ፤  

ነምን ዋን ቱጁብን ሱን ርፌንሰ አዲ ቀቡ ሴአ።   


33 ኡመምን ሆማ ህንሶዳትኔ፣  

ከን እሳን ቅጣቱ ቶኮዩ ለፈረ ህንጅሩ።   


34 እን ወረ ኦፍ ቱሉ ንቱፈተ፤  

ወረ ኦፍ ጀጁ ሁንደረት ሞቲዸ።”    

እዮብ 
 

1 እዮብስ አከነ ጄዼ ዋቀዮፍ ዴቢ ኬኔ፦   


2 “አን አከ አት ዋን ሁንደ ሆጄቹ ደንዴሱ ነንቤከ፤  

ከሮርኬ ቶኮዩ ከራት ህንሀፉ።   


3 አት፣ ‘ነምን ቤኩምሰ መሌ ጎርሰኮ ዾክሱ ኩን ኤኙ?’ ጄቴ ጋፈቴ።  

አን ዹጉማን ዋን ናፍ ህንገልን፣ ዋን ድንቂ ነት ተኤ  

ከን አን ህንቤክን ዱበዼረ።   

   
 

4 “አት አከነ ጄቴርተ፤  

‘አን ነንዱበዻ ሜ ዸጌፈዹ፤  

አን ስን ጋፈዻ፣ አትሞ ናፍ ዴብስ።’   


5 ጉርኮ ዋኤኬ ዸገኤ ቱሬ፤  

አመ ገሩ እጅኮ ስ አርጌረ።   


6 ከናፉ አን ኦፍ ቱፈዼ ብዮፊ  

ዳራ ኬሰ ታኤ ቀልቢ ነንጅጂረዸ።”   

ጡሙረ 
 

7 ዋቀዮ ኤርገ ዋን ከነ እዮብት ዱበቴ ቦዴ ኤሊፋዝ ቴማንቻን አከነ ጄዼ፤ “ሰበቢ እስን አከ እዮብ ገርብችኮ ዱበቴ ሰነ ዋኤኮ ዋን ቀጄላ ህንዱበትኒፍ ዼከምስኮ ስኢፊ ምቾተኬ ለማንት ቦበኤረ።  
8 ከናፉ እስን አመ ጅቦተ ቶርባፊ ኮርቤዪ ሆላ ቶርበ ፉዻቲ ገረ ገርብቸኮ እዮብ ዸቃቲ ዋኤ ኦፊኬሰኒቲፍ ኣርሳ ጉበሙ ዽኤሳ። እዮብ ገርብችኮ እስኒ ከዸተ፤ አን ከዸትናሳ ነንዸገአ፤ አከ በሌሳኬሰኒትስ እስንት ህንሙሩ። እስን አከ እዮብ ገርብችኮ ዱበቴ ሰነ ዋኤኮ ዋን ቀጄላ ህንዱበትኔቲ።”  
9 ከናፉ ኤሊፋዝ ቴማንች፣ ብልዳድ ሹሃህቺፊ ዞፋር ናእማትች ዋን ዋቀዮ እሳንት ህሜ ሰነ ጎዸን፤ ዋቀዮስ ከዸትና እዮብ ዸገኤ።   


10 ኤርገ እዮብ ምቾተሳቲፍ ከዸቴ ቦዴ ዋቀዮ ዴብሴ እሰ ሶሮምሴ ቀቤኘ እን ዱራን ቀቡ ሰነ ሀርከ ለመ ኬኔፍ።  
11 ኦቦሎትንሳ፣ ኦቦሌቶትንሳ ሁንድኑፊ ወር ዱር እሰ ቤከን ሁንድ ዹፈኒ መነሳት እሰ ወጅን ኛተን። እሳንስ ሰበቢ ረክነ ዋቀዮ እሰት ፍዴ ሁንዳቲፍ እሳፍ ገደኒ እሰ ጀጀቤሰን፤ ቶኮን ቶኮንሳኒስ ሜቲፊ ቁቤላ ወርቄ ኬነኒፍ።   


12 ዋቀዮስ ከን ዱራ ጫላ ጅሬኘ እዮብ ከን ፉል ዱራ ኤብሴ። እዮብስ ሆላ ኩመ ኩዸ አፉር፣ ጋለ ኩመ ጀአ፣ ቆትዮ ኩመ ለማፊ ሀሬ ዸልቱ ኩመ ቶኮ ቀበ ቱሬ።  
13 አከሱመስ እልማን ቶርባፊ እንተለን ሰዲ ቀበ ቱሬ።  
14 እንተለሳ ጀልቀባ ዬሚማ፣ እሼ ለመፋ ኬዚያ፣ እሼ ሰደፋሞ ቄሬን-ሀጱክ ጄዼ ሞጋሴ።  
15 ብየ ሰነ ሁንደ ኬሰት ዱበርቶትን አከ እንተለን እዮብ በበሬደን ኤሰቱ ህንአርገምኔ። አባንሳኒስ ኦቦሎተሳኒ ግዱት ዻለ ኬኔፍ።   


16 እዮብስ ኤርገሲ ወጋ ዽበ ቶኮፊ አፉርተመ ጅራቴ፤ እንስ ሀመ ዸሎተ አፉሪት እጆሌፊ እጆሌ እጆሌሳ አርጌ።  
17 እንስ አከሲን በረ ዼራ ጅራቴ ዱሎሜ ዱኤ።   

ክታቦተ  

ፋርፈትና   

ክታበ ቶኮፋ  

 1

ፋርፈትና 1–41  

ከራ ለማን  



1 ነምን ጎርሰ ሀሞታቲን ህንዴዴብኔ፣  

ዮካን ከራ ጩበሞታረ ህንዻበትኔ፣  

ዮካን በርጩመ ቆስቶታረ ህንቴኜ፣ ኤብፈማዸ።   


2 ገሩ እን ሴረ ዋቀዮት ገመደ፤  

ሴረሳስ ሀልከኒ ጉያ እረ ዴዴብኤ እት ያደ።   


3 እን አኩመ ሙከ ቀርቀረ ብሻን ያኡ ዻበሜ  

ዬሮሳት እጀሳ ኬኑ፣  

ከን ባልሳስ ህንጮለግኔት፤  

ወን እን ሆጄቱ ሁንድኑስ ንቶላፍ።   

   
 

4 ሀሞን ገሩ አከነ ምት፤  

እሳን አከ ሀበቂ ቅሌንስ ፉዸቴ በሌሱት።   


5 ከናፉ ሀሞን ሙርቲ ዱረ፣  

ዮካን ጩበሞትን ወልዳ ቀጄልቶታ ኬሰ ህንዻበተን።   

   
 

6 ዋቀዮ ከራ ቀጄልቶታ ንቤካቲ፤  

ከራን ሀሞታ ገሩ ገረ በዲት ጌሰ።    

ሞትቸ ዋቅን ድቤ ሞስሴ  

 ፋርፈትና 2


1 ነሞትን ማሊፍ አከኑማን መለቱ?  

ሰቦትንስ ማሊፍ ዋን አከኑማን መርአቱ?   


2 ሞቶትን ለፋ ከአኒ፣  

ቡልችቶትንስ ዋቀዮፊ መሲሂሳቲን ሞርሙፍ  

ወልት ቀበመን፤   


3 እሳንስ፣ “ኮታ ፎንጫሳኒ ኦፍራ ኩኩትና፤  

ህዻሳኒስ ኦፍራ ሂክኔ ገትና” ጄዹ።   

   
 

4 እን ሰሚ ኬሰ፣ ቴሶረ ታኤ ጅሩ ንኮልፈ፤  

ጎፍታንስ እሳንት ቆሰ።   


5 እንስ ኣሪሳቲን እሳን እፈተ፤  

ዼከምሰሳቲንስ እሳን ናስሰ፤   


6 እንስ፣ “አን ቱሉኮ ቁልቁሉረ፣ ጥዮንረ፣  

ሞቲኮ ቴስፈዼረ” ጄዸ።   

   
 

7 አን ሴረ ዋቀዮ ነንለብሰ፦  

   
 
እንስ አከነ አናን ጄዼ፤ “አት እልመኮት፤  

አን ሀርአ ስ ዸልቼረ።   


8 ነ ከዸዹ፤  

አን ሰቦተ ዻለኬ፣  

ሀንዳረ ለፋስ ቀቤኘኬ ጎዼ ሲፈን ኬነ።   


9 አት ኡሌ ስቢላቲን እሳን ጨብስተ፤  

አከ ቆዳ ሱጴትስ እሳን ሁሬስተ።”   

   
 

10 ከናፉ ያ ሞቶተ፣ ቀልቤፈዻ፤  

ቡልችቶትን ለፋስ ኦፍ ኤገዻ።   


11 ሶዳዻን ዋቀዮን ተጃጅላ፤  

ሆለቻስ ገመዳ።   


12 አከ እን ህንኣሬፍ፣  

እስንስ አከ ከራረት ህንበድኔፍ እልመሳ ዹንገዻ፤  

ዼከምስሳ ደፌ ቦበኣቲ።  

ወር እሰት ኮሉ ገለን ሁንድ ኤብፈሞዸ።    

ከዸትና ነመ አርአተማ ጅሩ  

 ፋርፈትና 3

ፋርፈትና ዳዊት ዬሮ እልመሳ አቤሳሎም ጀላ በቀቴት ፋርፈቴ። 
 

1 ያ ዋቀዮ፣ ዲኖትንኮ አከም ባይአቱ!  

ነሞትን ባይኤን ነት ከአኒሩ!   


2 ነሞትን ባይኤን፣ “ዋቅን እሰ ህንበራሩ” ጄዸኒ  

ዋኤኮ ዱበቱ።   

   
 

3 ያ ዋቀዮ፣ አት ገሩ ናኖኮት ጋቸነኮት፤  

ኡልፍነኮትስ፤ መታኮስ ከን ኦል ቀብዱ ሱመ።   


4 አን ጉድሴ ዋቀዮት ነንእየዸ፤  

እንስ ቱሉሳ ቁልቁሉራ ዴቢ ና ኬነ።   

   
 

5 አን ነንጪሰ፤ ነንረፈስ፤  

ዋን ዋቀዮ ኦል ነ ቀቡፍ ነንደመቀ።   


6 ሰበ ኩማተመ ቅጠ ሁንዳን  

ከኤ ነ መርሴ አን ህንሶዳዹ።   

   
 

7 ያ ዋቀዮ ከእ!  

ያ ዋቀኮ ነ በራር!  

መንጋጋ ዲኖተኮቲ ሁንዱማ ሩኩት፤  

እልካን ሀሞታሌ ጨጨብስ።   

   
 

8 ፈይን ከን ዋቀዮት።  

ኤብኬ ሰበኬረ ሃጅራቱ።    

ከዸትና ገልገላ  

ዱረ ቡኣ ፋርፈቶታቲፍ። ፋርፈትና ዳዊት ከን በገናዻን ፋርፈተሙ። 
 

1 ያ ዋቀ ቀጄሉመኮቲ፣  

ዮሙ አን ስ ዋመዹት ዴቢ ና ኬን።  

አት ዬሮ ረክነኮት ነ ቦቆቺስ፤  

አራረኬ ና ቡስ፤ ከዻኮስ ዸገእ።   

   
 

2 ያ እልማን ነሞታ፣ እስን ሀመ ዮሚት ኡልፍነኮ ገረ ሰልጵናት ዴብፍቱ?  

እስን ሀመ ዮሚት ዋን ፋይዳ ህንቀብኔ ጃለተኒ ሶበ በርባዱ?   


3 እስን አከ ዋቀዮ ወረ እሳፍ ቡለን ኦፊሳቲፍ አዳን ባፈቴ ቤካ፤  

ዋቀዮ ዮሙ አን እሰ ዋመዹት ነ ዸገአ።   

   
 

4 ዬሮ ኣርተንት ጩቡ ህንሆጄትና፤  

ዮሙ ስሬኬሰንረ ጅርተንት፣  

ገራኬሰን ኬሰት ያዳ፤ ጨልእሳስ።   


5 ኣርሳ ቀጄሉማ ዽኤሳ፤  

ዋቀዮንስ አመነዻ።   

   
 

6 ነሞትን፣ “ኤኙቱ ዋን ጋሪ ኑ አርግሲሰ?” ጄዸን ባይኤዸ፤  

ያ ዋቀዮ፣ እፍን ፉለኬቲ ኑረት ሃእፉ።   


7 ገመቹ እሳን ዬሮ ምዻኒፊ ዳዺን ወይኒሳኒ ባይአቱት አርገተን ጫላ፣  

አት ገራኮ ገመቹ ጉዳዻን ጉቴርተ።   

   
 

8 አን ነጋዻን ነንጪሰ፤ ነንረፈስ፤  

ያ ዋቀዮ ስ ቆፈቱ፣  

ሶዳ መሌ ነ ጅራችሳቲ።    

ከዸትና ገነማ  

 ፋርፈትና 5

ፋርፈትና ዳዊቲ ከን ኡሉሌዻን ፋርፈተሙ። 
 

1 ያ ዋቀዮ፣ ጉረኬ ዱቢኮት ቀብ፤  

ኣዱኮሌ ና ሁበዹ።   


2 ያ ሞቲኮፊ ዋቀኮ፣  

እየ አን ገርጋርሳፍ እየዹ ዸጌፈዹ፤  

አን ስን ከዸዻቲ።   

   
 

3 ያ ዋቀዮ፣ ገነማን ሰገሌኮ ንዸጌሰ፤  

አንስ ገነማን ከዸተኮ ፉለኬ ዱረት ነንዽኤሰ፤  

አብዲዻንስ ነንኤገዸ።   


4 አት ዋቀ ሀምነት ገመዱ ምት፤  

ሀማንስ ስ ወጅን ህንጅራቱ።   


5 ኦፍ ቱልቶትን ፉለኬ ዱረ ዻበቹ ህንደንደአን።  

አትስ ወረ ጀልእነ ሆጄተን ሁንደ ንጅብተ፤   


6 አት ወረ ሶበ ዱበተን ንበሌስተ።  

ዋቀዮ ወረ ዺገ ዼቦተኒፊ  

ወረ ነመ ጎዎምሰን ንጥሬፈተ።   


7 አን ገሩ አራረኬ ባይኤ ሰናን መነኬት ኦል ነንገለ፤  

ስ ሶዳቹዻንስ ገድ ጄዼ  

ገረ መነ ቁልቁሉማኬ ቁልቁሉ ሰናት ገረገሌ ነንሰገደ።   

   
 

8 ያ ዋቀዮ፣ ሰበቢ ዲኖተኮቲፍ ጄዺቲ  

ቀጄሉማኬቲን ነ ዱረ ቡእ፤  

ከራኬስ ፉለኮ ዱረት ና ቀጄልች።   


9 ዱቢን አፋንሳኒቲ በኡ ቶኮዩ ህንአመነሙ፤  

ገራንሳኒ በዲሳን ጉተሜረ።  

ላጋንሳኒ አዋለ በነማዸ፤  

አረበሳኒቲን ንሶቡ።   


10 ያ ዋቀዮ፣ የክቶተ ተኡሳኒ እሳንት ቤክስስ!  

ደበሳኒቲንስ ሃኩፈን።  

ባይእነ ጩቡሳኒቲን እሳን በሌስ፤  

እሳን ስት ፍንጭለኒሩቲ።   


11 ወር ኮሉ ስት ገለን ሁንድኑ ገሩ ሃገመደን፤  

በረ በራንስ ገመቹዻን ሃፋርፈተን።  

አከ ወር መቃኬ ጃለተን ስት ገመደኒፍ  

አት ኤጉምሰኬ እሳንረ ድሪርስ።   

   
 

12 ያ ዋቀዮ፣ አት ቀጄልቶተ ንኤብፍታቲ፤  

አከ ጋቸናትስ ሱራኬቲን እሳን መርስተ።    

ከዸትና ዬሮ ዽጵና  

ዱረ ቡኣ ፋርፈቶታቲፍ። ፋርፈትና በገናዻን ፋርፈተሙ። ፋርፈትና ዳዊት ከን አከ ስርነ ሸሚኒቲት ፋርፈተሙ። 
 

1 ያ ዋቀዮ ኣሪኬቲን ነ ህንእፈትን፤  

ዮካን ዼከምሰኬቲን ነ ህንአደብን።   


2 ና ገሜራቲ ያ ዋቀዮ ናፍ አራረም፤  

ለፌንኮስ ጄቀሜራቲ ያ ዋቀዮ ነ ፈይስ።   


3 ሉቡንኮ አከ መሌ ጄቀሜረ፤  

ኩን ሀመ ዮሚት? ያ ዋቀዮ፣ ሀመ ዮሚት?   

   
 

4 ያ ዋቀዮ፣ ዴብኢቲ ሉቡኮ ኦልች፤  

አራረኬቲፍ ጄዺቲ ነ ፈይስ።   


5 ነምን ዱኤ ስ ህንያደቱ።  

ሲኦል ኬሰት ኤኙቱ ስ ገለቴፈተ?   

   
 

6 አን ኣዱኮቲን ቡቱቴረ።  

   
 
ሀልከን ሁንደ ቦእቻን ስሬኮ ነንዽቀ፤  

እምማኒንስ እዶ ጪስቻኮ ነንቶርቶርሰ።   


7 እጅኮ ገዳን ፈጀጄረ፤  

ሰበቢ ዲኖተኮ ሁንዳቲፍስ ደዸቤረ።   

   
 

8 ወር ሀማ ሆጄተን ሁንድኑ ነራ ፈጋዻ፤  

ዋቀዮ ሰገሌ ቦእቸኮ ዸገኤራቲ።   


9 ዋቀዮ ዋመተኮ ዸገኤረ፤  

ዋቀዮ ከዸትናኮ ንፉዸተ።   


10 ዲኖትንኮ ሁንድኑ ሃቃነአን፤ አከ መሌስ ሃርፈተን፤  

ቃኒ ተሳቲንስ ኦፍረ ሃገረገለን።    

ከዸትና ነምን ቀጄላን ከዸቱ  

ሺጋዮን ዳዊት ከን እን ዋኤ ኩሽ ነምቸ ጎሰ ቤንያሚፍ ጄዼ ዋቀዮፍ ፋርፈቴ። 
 

1 ያ ዋቀዮ ዋቀኮ፣ አን ኮሉ ስት ነንገለ፤  

ወረ ነ አርአተን ሁንደ ጀላ ነ ባስ፤ ነ ኦልችስ፤   


2 ዮ ከና አቺ እሳን ዬሮ ነምን ነ ኦልቹ ህንጅሬት፣  

አከ ሌንጫ ነ ጭጭረቱ፤ ነ ኩኩተቱስ።   

   
 

3 ያ ዋቀዮ ዋቀኮ፣ ዮ አን ዋን ከነ ጎዼ ጅራዼ  

ዮ ሀርከኮ ኬሰ የክ ጅራቴ፣   


4 ዮ አን ነመ ነጋዻን ነ ወጅን ጅራቱት ሀማ ሆጄዼ ጅራዼ፣  

ዮካን ዮ አን ሰበቢ መሌ ዲነኮ ሳሜ ጅራዼ፣   


5 ዲንኮ አርኤ ነ ሃቀበቱ፤  

ጅሬኘኮ ለፈት ሃዽዺቱ፤  

ኡልፍነኮስ አዋረ ኬሰ ሃቡሱ።   

   
 

6 ያ ዋቀዮ ኣሪኬቲን ከእ፤  

ዼከምሰ ዲኖተኮት ከእ።  

ያ ዋቀኮ አናፍ ደመቅ፤ ሙርቲ ቀጄላ ለብስ።   


7 ያኢን ነሞታ ናኖኬት ወልት ሃቀበሙ፤  

አትስ ኦል ጉባዻ እሳን ቡልች።   


8 ዋቀዮ ሰቦታፍ ሙርቲ ሃኬኑ።  

ያ ዋቀዮ፣ አከ ቀጄሉማኮቲት፣  

አከ አመነሙማኮቲትስ ና ሙርቴስ።   


9 ያ ዋቀ ቀጄላ፣  

ከን ያዳፊ ገራ ነማ ቆርቱ፣  

ፍንጭለ ሀሞታ በሌስ፤  

ቀጄልቶተሞ ጀቤሲ ዻብ።   

   
 

10 ጋቸንኮ ዋቀ፤  

እን ገረ ቶሌዪ ንኦልቸ።   


11 ዋቅን አባ ሙርቲ ቀጄላዸ፤  

እን ዋቀ ጉያ ሁንደ ዼከምሰሳ ሙልእሱዸ።   


12 ዮ ነምን ቀልቢ ጅጂረቹ ባቴ፣  

እን ጎራዴሳ ንቀረተ፤  

እዳሳስ ደብሴ ቆጴፈተ።   


13 እን ሜሻ ነመ አጄሱ  

ቆጴፈቴረ፤ ጥየ ቦበኡስ ንቆጴፈተ።   

   
 

14 ኩኖ፣ ነምን ሀማን ሀምነ ኡልፋአ፤  

ጀልእነ ገራት ባተ፤ ሶበ ዸለ።   


15 እን ገድ ፈጌሴ ቦለ ቆተ፤  

ቦለ ቆጴሴ ሰነ ኬሰስ ንቡአ።   


16 ደብንሳ መቱመሳት ዴብአ፤  

ጀልእንሳስ ጉቤ መታሳረ ቡአ።   

   
 

17 ቀጄሉማሳቲፍ ዋቀዮን ነንገለቴፈዸ፤  

መቃ ዋቀዮ ዋቀ ዋን ሁንዳ ኦሊስ ፋርፈናዻን ነንጀጀዸ።    

ኡልፍነ ዋቀዮ  

ዱረ ቡኣ ፋርፈቶታቲፍ። ፋርፈትና ዳዊት ከን ግቲቲዻን ፋርፈተሙ። 
 

1 ያ ዋቀዮ ጎፍታኬኘ፣  

መቃንኬ ለፈ ሁንደት አከም ኡልፍነ ቀቤሰ!  

   
 
አት ኡልፍነኬ  

ሰሚወንረት ድሪርስቴርተ።   


2 ሰበቢ ዲኖተኬቲቲፍ፣ አመጃጂፊ ነመ ሃሎ ባፈቱ  

አፋን ቀበቺሱፍ ጄቴ፣ አፋን ዳእመኒቲፊ  

ሙጮሊ ሀርመ ሆዸኒራ ገለተ ቆጴስቴርተ።   


3 ዮሙ አን ሆጂ ቁበኬቲ፣  

ሰሚወንኬ፣  

ጅኣፊ ኡርጂወን አት ሁንዴስቴ እላሉት፣   


4 አከ አት እሳፍ ያዱፍ ነምን ማል?  

አከ እሳፍ ዽምቱፍ እልም ነማ ማል?   

   
 

5 አት ጥኖሼ ኦፊኬቲ ገድ እሰ ጎቴ፤  

ኡልፍናፊ ከበጃን እሰ ጎንፍቴ።   


6 ሆጂ ሀርከኬቲረት ቡልቻ እሰ ጎቴ፤  

ዋን ሁንደስ ሚለሳ ጀለ ገልችቴ፤   


7 ቡሻዬፊ ሎን ሁንደ፣  

ብኔንሶተ ቦሶናስ፣   


8 ስምብሮተ ሰሚራ፣ ቁርጡሚ ገላና፣  

ዋን ዳንዲ ገላናቲን ደርቡ  

ሁንደስ ሚለሳ ጀለ ገልችቴ።   

   
 

9 ያ ዋቀዮ ጎፍታኬኘ፣  

መቃንኬ ለፈ ሁንዱማረት አከም ኡልፍነ ቀቤሰ!    

ሙርቲ ዋቀዮ  

ዱረ ቡኣ ፋርፈቶታቲፍ፤ ዬደሎ፣ “ዱአ እልማ” ጄዸሙ። ፋርፈትና ዳዊት። 
 

1 ያ ዋቀዮ፣ አን ገራኮ ጉቱዻን ስን ገለቴፈዸ፤  

ዋኤ ድንቂኬ ሁንዱማስ ነንኦዴሰ።   


2 አን ስትን ገመደ፤ ነንእልልቸስ፤  

ያ ዋቀ ዋን ሁንዳ ኦሊ፣ ፋርፈናዻን መቃኬ ነንጀጀዸ።   

   
 

3 ዲኖትንኮ ዱግደ ዱበት ንዴብኡ፤  

ንጉፈቱ፤ ፉለኬ ዱራስ ንበዱ።   


4 ምርገኮፊ ዽመኮ ቀበቴርተ፤  

አትስ ሙርቲ ቀጄላ ኬና ቴሶኬረ ቴሴርተ።   


5 ሰቦተ እፈቴ ሀሞተስ በሌስቴርተ፤  

መቃሳኒስ በራ ሀመ በረ በራት ሀቅጤርተ።   


6 ዲኖትን በዲሰ በረ በራቲን በሌፈሙ፤  

አት መጋላወንሳኒ ቡቡቅፍቴርተ፤  

ሴናንሳኒስ በርበዴፈሜረ።   

   
 

7 ዋቀዮ ገሩ በረ በራን ንሞአ፤  

ቴሶሳስ ሙርቲዻፍ ዻበቴረ።   


8 እን ቀጄሉማዻን አዱኛዻፍ ሙርቲ ንኬነ፤  

ሰቦተስ ሙርቲ ቀጄላዻን ቡልቸ።   


9 ዋቀዮ ወረ ጩንቁርፈመኒፍ እርኮዸ፤  

ዬሮ ረክናትስ ደኦዸ።   


10 ወር መቃኬ ቤከን ስ አመነቱ፤  

ያ ዋቀዮ፣ አት ወረ ስ በርባደን ገቴ ህንቤክቱቲ።   

   
 

11 ዋቀዮ እሰ ጥዮንረ ጅራቱ ፋርፈናዻን ጀጀዻ፤  

ሆጂሳሌ ሰቦተ ኬሰት ለብሳ።   


12 እን ሃሎ ዺጋ ባሱ ሱንስ እሳን ያደታቲ፤  

እየ ወረ ዽጰተኒስ ህንእራንፈቱ።   

   
 

13 ያ ዋቀዮ፣ ሀመም አከ ዲኖትንኮ ነ አርአተን እላል!  

ናፍ አራረሚቲ አፋን ቦለ ዱኣ ኬሳ ነ ባስ፤   


14 ኩንስ አን ከረ እንተለ ጥዮንረት  

አከ ገለተኬ ለብሱፊ ፈይሱ ኬትስ  

ባይእሴ ገመዱፍ።   

   
 

15 ሰቦትን ቦለ ቆተን ኬሰ ቡአን፤  

ሚልሳኒስ ክዮዹመ እሳን ዾክሰኒን ቀበሜ።   


16 ዋቀዮ ሙርቲ ቀጄላ ኬኑዻን ቤከመ፤  

ሀሞን ገሩ ሆጂ ሀርከሳኒቲን ክዮ ሴኑ።   


17 ነሞትን ሀሞን፣  

ወር ዋቀ እራንፈተን ሁንድኑስ ሲኦልት ገድ ቡኡ።   


18 ረከቶትን ገሩ ዮምዩ ህንእራንፈተመን፤  

አብዲን ህዬዪስ በረ በራን ህንበዱ።   

   
 

19 ያ ዋቀዮ ከእ፤ ጀብን ነማ ህንሙልአትን፤  

ፉለኬ ዱረት ሰቦተት ሃሙረሙ።   


20 ያ ዋቀዮ፣ ሶዳ እሳንት ቡስ፤  

ሰቦትንስ አከ ነሙመ ተአን ሃቤከን።    

ሙርቲ ቀጄላ አርገቹፍ ዋቀ ከዸቹ  

1 ያ ዋቀዮ፣ አት ማሊፍ አች ፈጋቴ ዻበተ?  

ዬሮ ረክናትስ ማሊፍ ኦፍ ዾክስተ?   

   
 

2 ነምን ሀማን ኦፍ ቱሉማሳቲን ህዬሰ አደምሰ፤  

እን መሉመ መለቱን ሃቀበሙ።   


3 ነምን ሀማን ሀዊሳቲን ኦፍ ጀጀ፤ ኦፍቶ ንኤብሰ፤  

ዋቀዮንሞ ንአረብሰ።   


4 ነምን ሀማን ሰበቢ ኦፍ ቱሉፍ ዋቀ ህንበርባዱ፤  

ያደሳ ሁንዱማ ኬሰስ ዋቅን ህንጅሩ።   


5 ከራንሳ ዬሮ ሁንደ ንምልካኣፍ፤ እን ኦፍ ቱለ፤  

ሴርኬስ እሰራ ፈጎዸ፤  

ዲኖተሳ ሁንደትስ ቱፊዻን ቁማደ።   


6 እንስ፣ “ወን ነ ሶቾሱ ህንጅሩ፤  

ረክንስ ጎንኩማ ነ ህንአርገቱ” ኦፊን ጄዸ።   

   
 

7 አፋንሳ አባርሳን፣ ሶባፊ ዶርስሳን ጉተሜረ፤  

ደባፊ ሀምን አረበሳ ጀለ ጅሩ።   


8 እን ገንዶተ ኬሰት ርጴ ኤገተ፤  

እዶ ዾከታትስ ወረ የከ ህንቀብኔ አጄሰ።  

እጀሳቲንስ ህዬዪ ጋደ።   


9 አከ ሌንጨ ደገለሳ ኬሳት ርጴ ኤገተ።  

ህዬሰ ቀበቹዻፍ ዾከቴ ኤገተ፤  

ህዬሰስ ቀበቴ ክዮሳቲን ሀርክፈተ።   


10 ህዬስ ሱንስ ንጨጨበ፤ ገድ ኦፍ ቀበስ፤  

ሁምነ ነመ ሀማ ጀለትስ ንኩፈ።   


11 እንስ፣ “ዋቀ እራንፈቴረ፤  

ፉለሳስ ዾክፈቴረ፤ ጎንኩማ ህንአርጉ” ኦፊን ጄዸ።   

   
 

12 ያ ዋቀዮ ከእ! ያ ዋቅ ሀርከኬ ኦል ካፈዹ።  

ረከታስ ህንደገትን።   


13 ነምን ሀማን ማሊፍ ዋቀ አረብሰ?  

ማሊፍስ ገራሳት፣  

“እን ዋን ከነት ነ ህንጋፈቱ” ጄዸ?   


14 ያ ዋቅ፣ አት ገሩ ረክናፊ ገደ ወረ ሚዸመኒ ንአርግተ፤  

ሀርከኬቲንስ ገቲ ባስፍተ።  

ዴጋን ደበርሴ ስት ኦፍ ኬነ፤  

አት እጆሌ አባ ህንቀብኔፍ ገርጋራዸ።   


15 እሬ ነመ ሀማቲፊ ጀልኣ ጨብስ፤  

ሀመ ሀምንሳ ዹሜ ዸበሙት፣  

ሀምነሳት እሰ ጋፈዹ።   

   
 

16 ዋቀዮ በረ በራ ሀመ በረ በራት ሞቲዸ፤  

ኦርሞትን ለፈሳራ ንበርበዳኡ።   


17 ያ ዋቀዮ፣ አት ሀዊ ረከቶታ ንዸጌሰ፤  

እሳን ጀጀቤስተ፤ እየሳኒሌ ንዸጌፈተ፤   


18 ኩንስ አከ ነምን ብዮራ ኡመሜ ስአች እሳን ህንጩንቁርስኔፍ  

አት እጆሌ አባ ህንቀብኔፊ  

ጩንቁርፈምቶታፍ አከ ዻበቱፍ።    

ዋቀ አመነቹ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 አን ዋቀዮት ኮሉ ገሌረ።  

ዮስ እስን አከምት ሉቡኮቲን አከነ ጄቹ ደንዴሱ፦  

“አት አኩመ ስምብሮ ቱሉኬት በርስ።   


2 ኩኖ ነሞትን ሀሞን እዳሳኒ ደብሰተኒሩ፤  

እሳን ወረ ቶሎተ ተአን፣  

ዱከነ ኬሰ ወራኑፍ ጄዸኒ፣  

ጥየሳኒ ርቡት ዻበተኒሩ።   


3 ዮ ሁንዴወን ዲገመን፣ ነምን ቀጄላን  

ማል ጎቹ ደንደአ?”   

   
 

4 ዋቀዮ መነ ቁልቁሉማሳ ቁልቁሉ ሰነ ኬሰ ጅረ፤  

ቴሶን ዋቀዮ ሰሚረ ጅረ።  

እን እልማን ነሞታ ንእላለ፤  

እጅሳስ ነሞተ ንቆረ።   


5 ዋቀዮ ቀጄልቶታፊ ጀልኦተ ንቆረ፤  

ሉቡንሳ ገሩ ነመ ጎሊ ጃለቱ ንጅብት።   


6 እን ሀሞተረት፣ በርበዳ እብዳቲፊ  

ድኚ ቦበኡ ንሮብሰ፤  

ቆድንሳኒስ ቡቤ ፍኒናዸ።   

   
 

7 ዋቀዮ ዋን ቀጄላ ተኤፍ፣  

ሙርቲ ቀጄላ ጃለተ፤  

ቶሎንስ ፉለሳ ንአርጉ።    

ከዸትና ገርጋርሰ በርባቻፍ ከዸተሜ  

ዱረ ቡኣ ፋርፈቶታቲፍ። ፋርፈትና ዳዊት ከን አከ ስርነ ሸሚኒቲት ፋርፈተሙ። 
 

1 ያ ዋቀዮ፣ ነምን ዋቀ ሶዳቱ ህንጅሩቲ አት ነ ገርጋር፤  

እልማን ነማ ኬሳስ ነምን አመነሙ ዸበሜራቲ።   


2 ነምን ሁንድኑ ኦላሳት ሶበ ዱበተ፤  

እሳን ነመ ሳደኒ ገራ ለማን ዱበቱ።   

   
 

3 ዋቀዮ አፋን ነመ ሳዱ ሁንደ፣  

አረበ ኦፍ ቱሉ ሁንደስ ሃኩኩቱ፤   


4 እሳንስ፣ “ኑ አረበኬኛን ንሞነ፤  

ህዺንኬኘስ ኬኙመ፤  

ኤኙቱ ኑረት ጎፍቱማ ቀበ?” ጄዹ።   

   
 

5 ዋቀዮ፣ “አን ሰበቢ ሀጩጨሙ ህዬዪቲፍ፣  

ሰበቢ ኣዱ ረከቶታቲፍስ አመ ነንከአ።  

ነጋ እሳን ሀወን ኬሰስ እሳን ነንጅራችሰ” ጄዸ።   


6 ዱቢን ዋቀዮ ህርእነ ህንቀቡ፤  

እንስ አከ ሜቲ ቦለ እብዳ ኬሰት በቅፈሜ  

ዬሮ ቶርበ ቁልቁሌፈሜት።   

   
 

7 ያ ዋቀዮ አት ኑ ኤግደ፤  

ዸሎተ አከናራስ በረ በራን ኑ ኦልችተ።   


8 ዬሮ ወን ፋይዳ ህንቀብኔ እልማን ነማ ግዱት ከበጀሙት  

ሀሞን ኦፍ ዺቡዻን ከለቲ ሁንዳን አሲፊ አች ናነኡ።    

እየተ ነመ ዋቀ አመነቴ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቀዮ፣ ሀመ ዮሚት?  

አት ሀመ በረ በራት ነ እራንፈታ?  

ሀመ ዮሚትስ ፉለኬ ነ ዱራ ዾክስተ?   


2 አን ሀመ ዮሚትን ረክነ ኦብሴ  

ጉያ ጉቱ ገራኮ ኬሰት ገደ?  

ሀመ ዮሚት ዲንኮ ነረ ኣነ?   

   
 

3 ያ ዋቀዮ ዋቀኮ፣ ነ እላል፤ ዴቢሌ ና ኬን።  

አከ አን ህርበ ዱኣ ህንረፍኔፍስ እጀኮቲፍ እፈ ኬን፤   


4 ዲንኮ፣ “አን እሰ ሞአዼረ” ጄዸ፤  

አመጃጂወንኮስ ኩፋቲኮት ገመዱ።   

   
 

5 አን ገሩ አራረኬ ነንአመነዸ፤  

ገራንኮስ ፈይሱኬት ንገመደ።   


6 አን ዋቀዮፍ ነንፋርፈዸ፤  

አርጁማንሳ ና ባይአቴራቲ።    

ነሞተ ዋቃፍ ህንቡሌ  

14፥1‑7 ኩወፈ – ፋር 53፥1‑6  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ጎዋን ገራሳት፣  

“ዋቅን ህንጅሩ” ጄዸ።  

እሳን ጡራአኒሩ፤ ሆጂንሳኒስ ጅብሲሳዸ፤  

ነምን ዋን ጋሪ ሆጄቱ ቶኮዩ ህንጅሩ።   

   
 

2 ዋቀዮ ዮ ነምን ዋ ሁበቱ፣  

ከን ዋቀስ በርባዱ፣ ቶኮዩ ጅራቴ አርጉፍ ጄዼ፣  

ሰሚራ እልማን ነሞታ ገድ እላለ።   


3 ሁንድኑ ዶጎጎረኒሩ፤ ሁንድሳኒስ ጡራአኒሩ፤  

ነምን ዋን ጋሪ ሆጄቱ ቶኮ ህንጅሩ፤  

ቶኩምትዩ ህንጅሩ።   

   
 

4 ወር ሀምነ ሆጄተን  

ከኔን አኩመ ዋን ቡዴነ ኛተኒት ሰበኮ ኛተን፣  

ወር ዋቀዮን ህንዋመትኔ ሁንድኑ ሆማ ህንቤከኒ?   


5 እሳን ሶዳዻን ልቅምፈመኒሩ፤  

ዋቅን ዸሎተ ቀጄልቶታ ወጅን ጅራቲ።   


6 እስን ጀልኦትን ከሮረ ህዬዪ ጀላ ፈሸሌስቱ፤  

ዋቀዮ ገሩ ደኦሳኒት።   

   
 

7 ማሎ ኡቱ ጥዮን ኬሳ ፈይን እስራኤሊፍ ዹፌ!  

ዮሙ ዋቀዮ ሰበሳ ወረ ቦጅአመን ዴብሱት፣  

ያቆብ ሃእልልቹ፤ እስራኤልስ ሃገመዱ!    

ነመ አከሚቱ መነ ዋቃ ኬሰ ጅራቹ ደንደአ?  

ፋርፈትና ዳዊት። 
 

1 ያ ዋቀዮ፣ ኤኙቱ ዱንካነኬ ኬሰ ጅራተ?  

ኤኙቱ ቱሉኬ ቁልቁሉ ሰነረ ጅራቹ ደንደአ?   

   
 

2 ነመ አዴምስሳ ሙዳ ህንቀብኔፊ  

ነመ ዋን ቀጄላ ሆጄቱ፣  

ነመ ገራሳቲ ዹጋ ዱበቱፊ   


3 ከን አረበሳቲን ነመ ህንሀመትኔ፣  

ነመ ኦላሳት ዋን ሀማ ህንሆጄትኔፊ  

ነመ ኦላሳ መቃ ህንበሌስኔ፣   


4 ከን ነመ ሀማ ቱፈቴ ወረ ዋቀዮን ሶዳተን ገሩ ከበጁ፣  

ዮ ዋን እሰ ሚዹ ተኤሌ ነመ ከኩሳ ኤጉ፣   


5 ነመ ማለቀሳ ሂቂዻን ህንልቄስኔፊ  

ከን ነመ የከ ህንቀብኔ ሚዹፍ ጄዼ መተኣ ህንፉዸትኔዸ።  

   
 
ነምን ወንቶተ ከኔን ሆጄቱ፣  

ጎንኩማ ህንራፈሙ።    

ዋቀዮ ዻለኮት  

ሚክታሚ ዳዊት። 
 

1 ያ ዋቅ፣ አን ኮሉ ስት ገሌራቲ፣  

አት ነ ኤግ።   

   
 

2 አንስ ዋቀዮን፣ “አት ጎፍታኮት፤  

አን ስመሌ ጋሩማ ህንቀቡ” ነንጄዸ።   


3 ቁልቁሎትን ለፈራ ገሩ ኡልፍነ ቀቤዪዸ፤  

አንስ እሳንት ባይኤ ነንገመደ።   


4 ወረ ዋቆተ ቶልፈሞ ዱካ ቡአን፣  

ገድሳኒ ንጉደተ።  

ዽባዩ ዺጋ አን እሳኒፍ ህንዽባፈዹ፤  

ዮካን አፋንኮቲን መቃሳኒ ህንዸኡ።   

   
 

5 ዋቀዮ ቆደ ዻለኮቲፊ ቆደ ጦፎኮት፤  

እጣኮስ ስቱ ና ጅራችሰ።   


6 ፉኞን ዳንጋ እዶ ጋሪ ና ቡኤረ፤  

ዹጉማን አን ዻለ ነመ ገመቺሱ ቀበ።   

   
 

7 ዋቀዮ እሰ ነ ጎርሱ ሰነ አን ነንጀጀዸ፤  

ሀልከንስ ያድንኮ ነ ቀጄልቸ።   


8 አን ዬሮ ሁንደ ፉለኮ ዱራ ዋቀዮን ቀበ።  

ዋን እን ምርገኮ ጅሩፍ አን ህንራፈሙ።   

   
 

9 ከናፍ ገራንኮ ንገመደ፤ አረብንኮስ ንእልልቸ፤  

ፎንኮስ ነጋዻን ጅራተ፤   


10 አት ሲኦል ኬሰት ነ ህንዺፍቱቲ፣  

ዮካን አመነማንኬ አከ ቶርቶሩ ህንጎቱ።   


11 አት ከራ ጅሬኛ ነ በርሲፍተ፤ ፉለኬ ዱረትስ  

ገመቹዻን ነ ጉተ፤  

ገረ ምርገኬቲ ገመቹ በረ በራቱ ጅረ።    

እየተ ነመ ቀጄላ  

ከዸትና ዳዊት። 
 

1 ያ ዋቀዮ፣ እየተ አን ሙርቲ ቀጄላፍ እየዹ ዸገእ፤  

ቦእቸኮስ ዸጌፈዹ።  

ከዸትናኮ ከን አፋን ነመ ህንጎዎምስኔ  

ኬሳ በኡፍስ ጉረ ኬን።   


2 ሙርቲንኮ ስ ብራ ሃዹፉ፤  

እጅኬስ ዋን ቀጄላ ሃአርጉ።   

   
 

3 አት ዮ ገራኮ ቆርቴ፣ ሀልከኒንስ ዮ ነ እላልቴ፣  

ዮ ነ ሰከታቴስ፣ ሆማ ነረት ህንአርገቱ፤  

አን አከ አፋንኮ ጩቡ ህንሆጄትኔፍ ኩተዼራቲ።   


4 ዋኤ ሆጂ ነሞታሞ አን ዱቢ አፋንኬቲቲን  

ከራ ጎልቶታራ ኦፍ ኤገዼረ።   


5 ተርካንፊንኮ ከራኬረት ጭሜረ፤  

ሚልኮስ ህንሙጩጫትኔ።   

   
 

6 ያ ዋቅ፣ ዋን አት ዴቢ ና ኬንቱፍ አን ስን ዋመዸ፤  

ጉረኬ ገረኮት ቀቢቲ ከዸትናኮ ዸገእ።   


7 ያ እሰ ወረ ዲኖተሳኒ ጀላ ስት በቀተን  

ሀርከኬ ምርጋቲን ኦልችቱ፣  

አት ጃለለኬ እሰ ህንጌደረምኔ ሰነ ሃለ ድንቅሲሳዻን አርግሲስ።   


8 አከ አገርቱ እጀኬቲት ነ ኤግ፤  

ጋድዱ ቆቾኬቲቲንስ ነ ዾክስ፤   


9 ሀሞተ ነ ዽጵሰን ጀላ፣  

ዲኖተ ነ አጄሱፍ ነ መርሰን ጀላ ነ ባስ።   

   
 

10 እሳን ገራሳኒ ከን ነማ ህንናኔ ሰነ ንጉዱንፉ፤  

አፋንሳኒስ ኦፍ ቱሉማዻን ዱበተ።   


11 እሳን ፋነ ነ ዸኡ፤ አመስ ነ መርሰኒሩ፤  

ለፋን ነ ዸኡዻፍስ እጀ በባሱ።   


12 እሳን አከ ሌንጨ ዋ ኩኩተቹ ከጄሉት፤  

አከ ሌንጨ ጉዳ ርጴ ዋ ጋዱት።   

   
 

13 ያ ዋቀዮ ከእ፤ እት በኢቲ እሳን ኩፍስ፤  

ጎራዴኬቲንስ ሀሞተ ጀላ ነ ባስ።   


14 ያ ዋቀዮ፣ ነሞተ አከና ጀላ፣  

ነሞተ አዱኛ ከና ወረ ቆድንሳኒ ጅሬኙመ አማ ተኤ ጀላ 
 ሀርከኬቲን ነ በራር።  

ገራንሳኒ ዋን አት እሳኒፍ ኩፍቴ ሃቁፉ፤  

እጆሌንሳኒስ አከ መሌ ሃቁፈን፤  

እሳንስ ዋን እሳንራ ሀፌ ዳእመንሳኒቲፍ ሃካአን።   

   
 

15 አን ገሩ ቀጄሉማዻን ፉለኬ ነንአርገ፤  

ዮሙን ደመቁትስ አን ኡልፍነኬ አርጉዻን ነንቁፈ።    

ፋርፈትና ሞአትና  

18፥1‑50 ኩወፈ – 2ሳሙ 22፥1‑51  

ዱረ ቡኣ ፋርፈቶታቲፍ። ፋርፈትና ዳዊት ገርብቸ ዋቀዮ፤ እንስ ዮሙ ዋቀዮ ሀርከ ዲኖተሳ ሁንዳፊ ሀርከ ሳኦል ጀላ እሰ ባሴት ዱቢ ፋርፈትና ከነ ዋቀዮፍ ፋርፈቴ። እንስ አከነ ጄዼ፦ 
 

1 ያ ዋቀዮ ጀብነኮ፣ አን ስን ጃለዸ።   

   
 

2 ዋቀዮ ከታኮ፣ ደአትኖኮቲፊ ኦልቻኮት፤  

ዋቅንኮ ከታኮ ከን አን ኮሉ እት ገሉዸ፤  

እን ጋቸነኮቲፊ ጋንፈ ፈይነኮት፤ ደአትኖኮ ጭማዸ።   

   
 

3 አን ዋቀዮ ገለን እሳፍ መሉ ሰነ ነንዋመዸ፤  

ዲኖተኮ ጀላስ ነንበራረመ።   


4 ፉኞን ዱኣ ነ ጠጤ፤  

ሎላን በዲሳስ ነ ልቅምሴረ።   


5 ፉኞን ሲኦል ነት መረሜ፤  

ክዮን ዱኣስ ነት ዹፌ።   

   
 

6 አን ዽጵነኮ ኬሰት ዋቀዮን ነንዋመዼ፤  

ገርጋርሳፍስ ዋቀኮት ነንእየዼ።  

እንስ መነ ቁልቁሉማሳቲ ሰገሌኮ ዸገኤ፤  

እይኮስ ጉረሳ ሴኔ።   


7 ለፍት ንሆለቴ፤ ንሶቾቴስ፤  

ሁንዴወን ቱሉወኒስ ንራፈመን፤  

ሰበቢ እን ዼከሜፍስ እሳን ንሆለተን።   


8 ኣር ፉኛንሳቲ ኦል በኤ፤  

እብድ ዋ በርበዴሱ አፋንሳቲ በኤ፤  

ጭሌን ቦበኡስ አፋንሳቲ በኤ።   


9 እን ሰሚወን ተርሳሴ ገድ ቡኤ፤  

ዱሜሶን ጉራችስ ሚለሳ ጀለ ቱረን።   


10 እን ኪሩቤልን ያበቴ በርሴ፤  

ቆቾ ቅሌንሳቲንስ ኦል በኤ።   


11 እን ዱከነ ሀጉጊሳ፣ ዱሜሰ ሰሚ ከን  

ቦካዻን ዱከናኤሞ ጎዶሳ ጎዸቴ።   


12 እፈ ፉለሳ ኬሳስ ዱሜስ ዸጋ ጨቢቲፊ  

በከካዻን ተርሳሴ በኤ።   


13 ዋቀዮ ሰሚዻ ንቀቀዌሰኤ፤  

ሰገሌን ዋቀ ዋን ሁንዳ ኦሊስ ንዸገአሜ።   


14 እን ጥየሳ ደርበቴ ዲኖተ ብትኔሴ፤  

በከካስ ገድ ዺሴ እሳን ፍጤ።   


15 ያ ዋቀዮ፣ ዼከምሰኬቲን፣  

ሁምነ ሀፉረ ፉኛንኬቲ በኡቲንስ፣  

ሱሉለወን ገላና እፈት ባፈመን፤  

ሁንዴወን ለፋስ ቁላ ሀፈን።   

   
 

16 እን ኦል ጉባዻ ገድ ሂጠቴ ነ ቀቤ፤  

ብሻኖተ ገድ ፈጎ ኬሳስ ነ ባሴ።   


17 እን ዲነኮ እሰ ጀባ ጀላ፣ አመጃጆተኮ  

ወረ አከ መሌ ነት ጭመን ጀላስ ነ ባሴ።   


18 እሳን ጉያ ረክነኮት ነት ዹፈን፤  

ዋቀዮ ገሩ ገርጋርሰኮ ቱሬ።   


19 እን እዶ በልኣት ነ ባሴ፤  

ዋን ነት ገመዴፍስ ነ ኦልቼ።   

   
 

20 ዋቀዮ አኩመ ቀጄሉማኮቲት ና ኬኔረ፤  

አኩመ ቁልቁልነ ሀርከኮትስ ነ በዻሴ።   


21 አን ከራ ዋቀዮ ኤጌራቲ፤  

ዋቀኮራ ገረገሌ ሀምነ ህንሆጄትኔ።   


22 ሴርሳ ሁንድኑ ፉለኮ ዱረ ጅረ፤  

አንስ ለብሲሳራ ህንጎሬ።   


23 አን ፉለሳ ዱረት ሙዳ ህንቀቡ ቱሬ፤  

ጩቡራስ ኦፍ ኤገዼረ።   


24 ዋቀዮ አኩመ ቀጄሉመኮት፣  

አኩመ ሀርክኮ ፉለሳ ዱረት ቁልቁሉ ተኤትስ ነ በዻሴረ።   

   
 

25 አት ነመ አመነማት አመነሙማኬ አርግሲፍተ፤  

ነመ ሙዳ ህንቀብኔትስ ከን ሙዳ ህንቀብኔ ታተ።   


26 ነመ ቁልቁሉት ቁልቁሉ ታተ፤  

ነመ ጀልኣትሞ ጀልኣ ታተ።   


27 አት ወረ ገድ ኦፍ ቀበን ንኦልችተ፤  

እጀ ኦፍ ቱሉ ገሩ ገድ ዴብፍተ።   


28 ያ ዋቀዮ አት እብሳኮ ጀቤስቴ ንእብስተ፤  

ዋቅንኮ ዱከነኮ እፈት ንጌደረ።   


29 አን ገርጋርሰኬቲን ሎልቶተ ዺበዼ ነንዴመ፤  

ዋቀኮቲንስ ደላ ኡታሉ ነንደንደአ።   

   
 

30 ዋቀ ከነ ከራንሳ ሙዳ ህንቀቡ፤  

ዱቢን ዋቀዮ ህርእነ ህንቀቡ፤  

ወረ እሰት ኮሉ ገለን ሁንዳፍ ዋቀዮ ጋቸነ ተአ።   


31 ዋቀዮ መሌ ዋቅን ኤኙ?  

ዋቀኬኘ መሌስ ከታን ኤኙ?   


32 ከን ሁምነ ነ ህዸቺሱ፣  

ከን አከ ከራንኮስ ነጋ ተኡ ጎዹ ዋቀ።   


33 እን ሚለኮ አከ ሚለ ቦሮፋ ጎዸ፤  

እዶ ኦል ዼራረስ ነ ዻበቺሰ።   


34 እን ሀርከኮ ወራናፍ ሌንጅሰ፤  

እሬንኮስ እዳ ናሲ ደብሱ ንደንደአ።   


35 አት ገርጋርሰኬ ከን ነመ ፈይሱ ጋቸነ ናፍ ጎተ፤  

ሀርክኬ ምርጋ ኦል ነ ቀቤረ፤  

ገርጋርስኬስ ነመ ጉዳ ነ ጎዼ።   


36 አከ ኮሜንኮ ህንሙጩጫኔፍ፣  

ሚለኮቲፍ ዳንዲ በልእፍቴርተ።   

   
 

37 አን ዲኖተኮ አርኤ ነንቀቀበዼ፤  

ሀመ እሳን በርበዳአንትስ አን ዱበት ህንዴብኔ።   


38 አን አከ እሳን ዴብአኒ ከኡ ህንደንዴኜፍ እሳን ነንበርበዴሴ፤  

እሳንስ ሚለኮ ጀለት ንኩፈን።   


39 አት ሎላፍ ሁምነ ነ ህዸቺፍቴ፤  

አመጃጆተኮስ ፉለኮ ዱረት ገድ ዴብፍቴ።   


40 አከ ዲኖትንኮ ዱግደ ዱበት ዴብአኒ በቀተን ጎቴርተ፤  

አንስ አመጃጆተኮ በርበዴሴረ።   


41 እሳን ገርጋርሳፍ እየን፤ ገሩ ከን እሳን ኦልቹ ቶኮዩ ህንቱሬ፤  

ገረ ዋቀዮትስ ንእየተን፤ እን ገሩ ዴቢ ህንኬንኔፍ።   


42 አንስ አኩመ አዋረ ቡቤን ፉዸቱት እሳን ነንዳኬ፤  

አኩመ ዾቄ ዳንዲራት እሳን ነንዽዺቴ።   


43 አት ሎለ ነሞታ ጀላ ነ ባፍቴርተ፤  

መታ ሰቦታ ነ ጎቴርተ፤  

ሰብን አን ህንቤክኔ ነ ተጃጅለ።   


44 ነሞትን ኦርማ ነ ሶሶበተን፤  

እሳን አኩመ ዋኤኮ ዸገአኒን ናፍ አጀጀመን።   


45 እሳን ሁንድ አብዲ ኩተተን፤  

ሆለቻስ ደአትኖሳኒ ጀባ ኬሳ በአን።   

   
 

46 ዋቀዮ ጅራታዸ! ከታንኮ ሃኤብፈሙ!  

ዋቅን ፈይሳንኮ ኦል ኦል ሃጄዹ!   


47 እን ዋቀ ሃሎ ና ባሱ፣  

ከን ሰቦተስ ነ ጀለት ቡልቹዸ፤   


48 ዲኖተኮ ጀላስ ነ ባሰ።  

አት አመጃጆተኮቲ ኦል ነ ጎተ፤  

ጎልቶተ ጀላስ ነ ባፍቴ።   


49 ከናፉ ያ ዋቀዮ፣ አን ሰቦተ ግዱት ስን ሌልሰ፤  

ፋርፈትና ገለታሌ መቃኬቲፍ ነንፋርፈዸ።   

   
 

50 እን ሞአናወን ጉርጉዳ ሞቲሳቲፍ ንኬነ፤  

ድበማሳ ዳዊቲፊ ሰኚሳቲፍ፣  

ጃለለ በረ በራ ንአርግሲሰ።    

ዋቀዮ ቢፍቱ ቀጄሉማት  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ሰሚወን ኡልፍነ ዋቃ ኦዴሱ፤  

በንቲን ሰሚስ ሆጂ ሀርከሳ ለብሰ።   


2 ጉያን ቶኮ ጉያ ካንት ኦዴሰ፣  

ሀልከን ቶኮስ ሀልከን ካንት ቤኩምሰ ሙልእሰ።   


3 ሃሳን ዮካን ዱቢን ህንጅሩ፤  

ሰገሌንሳኒስ ህንዸገአሙ።   


4 ተኡስ ሰገሌንሳኒ ለፈ ሁንዱማ፣  

ዱቢንሳኒስ ሀንዳረ አዱኛ ገኤ።  

እን ሰሚወን ኬሰት ቢፍቱዻፍ ዱንካነ ዻቤ፤   


5 ቢፍቱንስ አኩመ ምስርቸ ድንቀሳቲ በኡቲፊ  

አኩመ ሞአታ ፊግቸ ዶርጎሙት ገመዱ ቶኮት።   


6 እሼንስ ሀንዳረ ሰሚወኒ ቶኮ ባቴ  

ገረ ሀንዳረ ካኒት ናኖፍት፤  

ወን ሆአሼ ጀላ ዾከቱ ቶኮዩ ህንጅሩ።   

   
 

7 ሴር ዋቀዮ ሙዳ ህንቀቡ፤  

ሉቡ ነመት ዴብሰ።  

አጀጅን ዋቀዮ አመነማዸ፤  

ነመ ወላላ ቤካ ጎዸ።   


8 ሴር ዋቀዮ ቀጄላዸ፤  

ገራዻፍ ገመቹ ኬነ።  

አጀጅን ዋቀዮ ቁልቁሉዸ፤  

እጃፍስ እፈ ኬነ።   


9 ዋቀዮን ሶዳቹን ቁልቁሉዸ፤  

በረ በራን ጅራተ።  

ሙርቲን ዋቀዮ ዹጋዸ፤  

ወሉማ ገለትስ ቀጄላዸ።   


10 እን ወርቄ ጫላ፣ ወርቄ አከ መሌ ቁልቁሌፈሜ  

ጫላዩ ገቲ ቀቤሰ፤  

እን ደመ ጫላ፣  

ነዺ ደማ ጫላ ምኣዋዸ።   


11 ሙርቲ ከናንስ ተጃጅላንኬ ንጎርፈመ፤  

እሰ ኤጉንስ ገቲ ጉዳ ቀበ።   

   
 

12 ኤኙቱ ዶጎጎረሳ ሁበቹ ደንደአ?  

የከኮ እሰ ዾክፈማራ ነ ቁልቁሌስ።   


13 ተጃጅላኬ ጩቡ እጀ ጀብናን ሆጄተሙራ ኤግ፤  

ጩቡን ኩንስ ነ ህንሞአን።  

ዮስ አን ህርእነ መሌ ነንጅራዸ፤  

ዶጎጎረ ጉዳራስ ቁልቁሉ ነንተአ።   

   
 

14 ያ ዋቀዮ፣ ከታኮፊ ፉሪኮ፣  

ዱቢን አፋንኮቲፊ ያድን ገራኮ  

ፉለኬ ዱረት ፉዸተማ ሃተኡ።    

ከዸትና ሞቲፍ ከዸተሜ  

 ፋርፈትና 20

ዱረ ቡኣ ፋርፈቶታቲፍ። ፋርፈትና ዳዊት። 
 

1 ጉያ ረክናት ዋቀዮ ዴቢ ሲፍ ሃኬኑ፤  

መቃን ዋቀ ያቆብስ ስ ሃኤጉ።   


2 እን እዶ ቁልቁሉዻ ገርጋርሰ ሲፍ ሃኤርጉ፤  

ጥዮንራስ ጀብነ ሲፍ ሃኬኑ።   


3 ኣርሳኬ ሁንደ ሲፍ ሃያደቱ፤  

ቀልመኬ ከን ጉበሙስ ሲፍ ሃፉዸቱ።   


4 ሀዊ ገራኬቲ ሲፍ ሃኬኑ፤  

ከሮረኬ ሁንደስ ፊጣን ሲፍ ሃባሱ።   


5 ዮሙ አት ሞአቱት እልልችኔ  

መቃ ዋቀኬኛቲን ፋጂኬኘ ኦል ፉዸትነ።  

   
 
ዋቀዮ ዋን አት ከዸቱ ሁንዱማ ሲፍ ሃኬኑ።   

   
 

6 አን አከ ዋቀዮ ድበማሳ ፈይሱ አመ ቤከ፤  

ዋቀዮ ሁምነ ነመ ፈይሱ ከን ሀርከሳ ምርጋ ኬሰ ጅሩ ሰናን  

ሰሚሳ ቁልቁሉ ኬሳ ዴቢ ንኬናፍ።   


7 ነሞትን ቶኮ ቶኮ ጋሪወን አመነቱ፤ ካንሞ ፈርዴን አመነቱ፤  

ኑ ገሩ መቃ ዋቀዮ ዋቀኬኛ አመነትነ።   


8 እሳን ጉፈተኒ ኩፉ፤ ኑ ገሩ ኦል ካነ፤  

ጀባኔስ ንዻበትነ።   


9 ያ ዋቀዮ፣ አት ሞቲዻፍ ሞአትና ኬን!  

ዮሙ ኑ ስ ዋመኑትስ ዴቢ ኑ ኬን!    

ገለተ ዋኤ ሞትቻቲፍ ዽኣቴ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቀዮ፣ ሞቲን ጀብነኬት ባይኤ ገመደ።  

ገርጋርሰ ኬትስ ገመቹንሳ ሀመም ጉዳዸ!   

   
 

2 አት ሀዊ ገራሳ ኬንቴፊ ጅርተ፤  

ከዸትና አፋንሳስ እሰ ህንዾወትኔ።   


3 አት ኤበ ጉዳዻን እሰ ስመቴ፤  

ጎንፎ ወርቄ ቁልቁሉስ መታሳረ ኬሴ።   


4 እን ጅሬኘ ስ ከዸቴ፤ አትስ ንኬንቴፍ፤  

በረ ዼራስ በረ በራ ሀመ በረ በራት ኬንቴፍ።   


5 ኡልፍንሳ ሞአትና አት እሳፍ ኬንቴን ጉዳ ተኤ፤  

አትስ ኡልፍናፊ ሱራ እሰት ኡውፍቴ።   


6 አት ኤበ በረ በራ ኬንቴፍ፤  

አከ እን ገመቹ አርገመኬቲቲን ገመዱስ ጎቴ።   


7 ሞትች ዋቀዮን አመነታቲ፤  

ሰበቢ ጃለለ ዋቀ ዋን ሁንዳ ኦሊ  

ከን ህንጌደረምኔ ሰናቲፍስ እን ህንራፈሙ።   

   
 

8 ሀርክኬ ዲኖተኬ ሁንደ ንቀበተ፤  

ሀርክኬ ምርጋስ ወረ ስ ጅበን ንቀበ።   


9 ዬሮ ሙልአቹኬቲት፣  

አከ ቦለ እብድ ኬሳ ቦበኡ እሳን ጎተ።  

ዋቀዮ ዼከምሰሳቲን እሳን ልቅምሰ፤  

እብድስ እሳን ፍጠ።   


10 አት ሰኚሳኒ ለፈራ፣  

እጆሌሳኒስ እልማን ነማ ግዱዻ ንበሌስተ።   


11 እሳን ዮ ዋን ሀማ ስት ያደን፣  

ዮ ደበ ስት መርአተንስ ህንምልካአን።   


12 አት ዮሙ እዳኬ እሳንት ቀብዱት፣  

አከ እሳን በቀተን ጎታቲ።   

   
 

13 ያ ዋቀዮ፣ ጀብነኬቲን ኦል ኦል ጄዽ፤  

ኑ ሁምነኬ ንጀጀትነ፤ ንፋርፈነስ።    

ረክናፊ አብዲ ነመ ቀጄላ  

ዱረ ቡኣ ፋርፈቶታቲፍ። ዬደሎ “ቦሮፈ ገነማ” ጄዹ። ፋርፈትና ዳዊት። 
 

1 ያ ዋቀኮ፣ ያ ዋቀኮ፣ አት ማሊፍ ነ ዺፍቴ?  

አት ነ ገርጋሩራ፣  

እየ ኮራስ ማሊፍ አከስ ፈጋተ?   


2 ያ ዋቀኮ፣ አን ጉያ ጉያ ስትን እየዸ፤  

አት ገሩ ዴቢ ናፍ ህንዴብፍቱ፤  

ሀልከን ሀልከንስ አፋን ህንቀበዹ።   

   
 

3 አት ገሩ ቁልቁልቸ ቴሶረ ታኡዸ፤  

አት ገለተ እስራኤል።   


4 አቦቲንኬኘ ስ አመነተን፤  

እሳን ስ አመነተን፤ አትስ እሳን ኦልችቴ።   


5 እሳን ስት እየተን፤ ንፈይፈመንስ፤  

ስ አመነተን፤ ህንቃኖፍኔስ።   

   
 

6 አን ገሩ ራሞዸ መሌ ነመ ምት፤  

አን ነመ ነምን እት ቆሱፊ ሰብንስ ቱፈቱዸ።   


7 ወር ነ አርገን ሁንድኑ ነት ኮልፉ፤  

መታሳኒ ራሰኒ ነ አረብሱ።   


8 አከነስ ጄዹ፤ “እን ዋቀዮን አመነተ፤  

ሜ ዋቀዮ እሰ ሃኦልቹ ካ።  

እን ዋን እሰት ገመዱፍ፣ እሰ ሃኦልቹ።”   

   
 

9 አት ገሩ ገደሜሰ ኬሳ ነ ባፍቴ፤  

ሀርመ ሃዸኮረትስ፣ ስቱ ነጋን ነ ኤጌ።   


10 አን ጋፈን ዸለዼ ጀልቀቤ ስረት ነንገተሜ፤  

ኤርገ ሃትኮ ነ ዴሴ ጀልቀብዴ አት ዋቀኮት።   


11 አት ነራ ህንፈጋትን፤  

ረክን ዽኣቴራቲ፤  

ነምን ነ ገርጋሩስ ህንጅሩ።   

   
 

12 ኮሮሚን ባይኤን ነ መርሱ፤  

ኮሮሚን ባሻን ጀጀቦንስ ከራ ሁንዱማን ነ መርሱ።   


13 እሳንስ አከ ሌንጨ ቤለኤ ኣዱ  

አፋንሳኒ በልእሰኒ ነት በነቱ።   


14 አን አኩመ ብሻኒት ነንዸንገላፈሜ፤  

ለፌንኮ ሁንድኑስ ወል ገድ ዺሴ።  

ኦኔንኮ ገረ ገጋት ጌደረሜ፤  

ነ ኬሰትስ በቄ።   


15 ጀብንኮ አከ ቅራጪ ጎጌ፤  

አረብንኮ ላጋት ነ መጠኔ፤  

አዋረ ዱኣ ኬሰስ ነ ጪብስቴ።   


16 ሰሮትን ነ መርሰኒሩ፤  

ገሬን ነሞተ ሀሞ ነ መርሴረ፤  

እሳንስ ሀርካፊ ሚለኮ ወራነኒ ፉላሰኒሩ።   


17 አን ለፌኮ ሁንደ ለካኡ ነንደንደአ፤  

እሳንስ እጀ በባሰኒ ነ እላሉ፤ አከስ ተኡኮትስ ንገመዱ።   


18 እሳን ወያኮ ህረተን፤  

ኡፈተኮትስ እጣ ቡፈተን።   

   
 

19 ያ ዋቀዮ፣ አት ገሩ ነራ ህንፈጋትን፤  

ያ ጀብነኮ ነ ገርጋሩፍ አሪፈዹ።   


20 ሉቡኮ ጎራዴ ጀላ፣  

ጅሬኘኮሞ ሁምነ ሰሮታ ጀላ ባስ።   


21 አፋን ሌንጫ ጀላ ነ ምልቅስ፤  

ጋንፈ ገፈርሳ ጀላስ ነ ባስ።   

   
 

22 መቃኬ ኦቦሎተኮት ነንለብሰ፤  

ወልዳ ኬሰትስ ስን ጀጀዸ።   


23 እስን ወር ዋቀዮን ሶዳተን እሰ ጀጀዻ!  

እስን ሰኚን ያቆብ ሁንድኑ እሰ ኡልፌሳ!  

ሰኚን እስራኤል ሁንድኑስ እሰ ሶዳዻ!   


24 እን ዽጵነ ነመ ዽጰቴ ህንቱፈትኔ  

ዮካን ህንበልፍኔቲ፤  

ዮሙ እን ገርጋርሳፍ እሰት እየቴትስ፣  

ንዸገኤፍ መሌ ፉለሳ ህንዾክፈትኔ።   

   
 

25 ገለን አን ያኢ ጉዳረት ሲፍ ገልቹ ስ ብራ ዹፈ፤  

ወረ ስ ሶዳተን ዱረትስ ወሬገኮ ኦፍራ ነንባሰ።   


26 ህዬዪን ኛተኒ ቁፉ፤  

ወር ዋቀዮን በርባደተንስ እሰ ንጀጀቱ፤  

ገራንኬሰን በረ በራን ሃጅራቱ!   


27 ሀንዳር ለፋ ሁንድኑ ንያደተ፤  

ገረ ዋቀዮትስ ንዴብአ፤  

ማቲወን ሰቦታ ሁንድኑስ  

ፉለሳ ዱረት ንሰገዱ፤   


28 ሞቱማን ከን ዋቀዮቲ፤  

እንስ ሰቦተ ሁንደ ንቡልቸ።   

   
 

29 ሶሬዪን ለፋ ሁንድኑ ንኛቱ፤ ንዋቄፈቱስ፤  

ወር ኦፍ ጅራችሱ ህንደንዴኜ ከኔን ብዮ ሴነን ሁንድ  

ፉለሳ ዱረት ንጅልቤንፈቱ።   


30 ዸሎትን ዹፉ እሰ ተጃጅለ፤  

ዸሎተ ቦሪትስ ዋኤን ጎፍታ ንህመመ።   


31 ሰበቢ እን ዋን ከነ ሆጄቴፍ፣  

እሳን ሰበ ዸለቹፍ ጅሩት ቀጄሉማሳ ንለብሱ።    

ትክሴ ጋሪ  

ፋርፈትና ዳዊት። 
 

1 ዋቀዮ ትክሴኮት፤ አን ሆማ ህንዸቡ።   


2 እን መርገ ለልሳ ኬሰ ነ ቦቆቺሰ፤  

ገረ ብሻን ተስገባኣትስ ነ ጌሰ፤   


3 እን ሉቡ ነት ዴብሰ።  

መቃሳቲፍ ጄዼስ  

ከራ ቀጄላረ ነ ዴምስሰ።   


4 አን ዮን ሱሉለ ጋድሰ ዱኣ ኬሰ ዴሜሌ  

አት ዋን ነ ወጅን ጅርቱፍ፣ ሆማ ህንሶዳዹ፤  

ኡሌንኬቲፊ ቦኩንኬ ነ ጀጀቤሱ።   

   
 

5 አት ኡቱመ ዲኖትንኮ እላለኑ  

ፉለኮ ዱረት ማዲ ና ቆጴስተ።  

መታኮ ዘይቲ ድብደ፤  

ጦፎንኮስ ጉቱ እራን ዸንገለኣዸ።   


6 ዹጉማን ጋሩማንኬቲፊ አራርኬ፣  

በረ ጅሬኘኮቲ ሁንደ ነ ዱካ ቡኡ፤  

አንስ በረ በራን፣ መነ ዋቀዮ ኬሰ ነንጅራዸ።    

ፋርፈትና ሞቲ ኡልፍናቲፍ ፋርፈተሜ  

ፋርፈትና ዳዊት። 
 

1 ለፍቲፊ ወን ለፈረ ጅሩ ሁንድኑ፣  

አዱኛፊ ወን እሼ ኬሰ ጅራቱ ሁንድኑስ ከን ዋቀዮት፤   


2 እን ገላኖተረት እሼ ሁንዴሴራቲ፤  

ብሻንረስ እሼ ዻቤረ።   

   
 

3 ኤኙቱ ቱሉ ዋቀዮት ኦል በአ?  

እዶሳ ቁልቁሉ ሰነስ ኤኙቱ ዻበተ?   


4 ነመ ሀርከ ቁልቁሉፊ ገራ ቁልቁሉ ቀቡ፣  

ነመ ሉቡሳ ገረ ዋቀ ቶልፈማት ኦል ህንካፍኔ  

ዮካን ነመ ሶባን ህንከከትኔዸ።   


5 እን ዋቀዮ ብራ ኤበ፣  

ዋቀ ፈይሳሳ ብራሞ ቀጄሉማ ንአርገተ።   


6 ዸሎትን ኩን ዸሎተ ወረ እሰ በርባደኒት፤  

ከን ዸሎተ ወረ ፉለ ዋቀ ያቆብ በርባደኒት።   

   
 

7 ያ ከሮተነነ፣ መታኬሰን ኦል ቀበዻ፤  

እስንስ በልበለወን ዱሪ፣  

አከ ሞቲን ኡልፍና ኦል ገሉፍ ኦል ቀበማ።   


8 ሞቲን ኡልፍና ኩን ኤኙ?  

ዋቀዮ ጀባፊ ሁምነ ቀቤሰ፣  

ዋቀዮ እሰ ወራነ ኬሰትስ ሁምነ ቀቡ ሰናዸ።   


9 ያ ከሮተነነ፣ መታኬሰን ኦል ቀበዻ፤  

እስንስ በልበለወን ዱሪ አከ ሞቲን ኡልፍና ኦል ገሉፍ  

መታኬሰን ኦል ቀበዻ።   


10 ሞቲን ኡልፍና ኩን ኤኙ?  

ዋቀዮ ዋን ሁንደ ደንደኡ ሱን፣  

እን ሞቲ ኡልፍናት።    

ከዸትና ዬሮ በላ  

ፋርፈትና ዳዊት። 
 

1 ያ ዋቀዮ፣ አን ሉቡኮ ገረኬት  

ኦል ነንቀበ።   

   
 

2 ያ ዋቀኮ አን ስን አመነዸ።  

አት ነ ህንቃኔስን፤  

አከ ዲኖትንኮ ነ ሞአተንስ ህንጎዽን።   


3 ነምን ስ ኤገቱ ቶኮዩ  

ዮምዩ ህንቃኔፈሙ፤  

ወር ሰበቢ መሌ የከ ሆጄተን  

ገሩ ንቃኔፈሙ።   

   
 

4 ያ ዋቀዮ፣ ከራኬ ነ አርግሲስ፤  

ዳንዲኬስ ነ በርሲስ፤   


5 አት ዋቀ ፈይሳኮ ዋን ታቴፍ፣  

ዹጋኬቲን ነ ዱረ ቡእ፤ ነ በርሲስ፤  

አንስ ጉያ ጉቱ ስን ኤገዸ።   


6 ያ ዋቀዮ፣ አራረኬቲፊ ጃለለኬ ያደዹ፤  

እሳን ዱሩማ ጀልቀበኒ ጅሩቲ።   


7 ጩቡ አፋንኮቲ  

ዮካን ዶጎጎረኮ ህንያደትን፤  

ያ ዋቀዮ፣ ጋሩማኬቲፍ ጄዺቲ  

አኩመ አራረኬቲት ነ ያደዹ።   

   
 

8 ዋቀዮ ጋሪዸ፤ ቶላዸስ፤  

ከናፉ እን ዳንዲሳ ጩበሞተት አርግሲሰ።   


9 ወረ ገድ ኦፍ ቀበን ዋን ቀጄላ ተኤን ጌጌሰ፤  

ከራሳስ እሳን በርሲሰ።   


10 ከራን ዋቀዮ ሁንድኑ  

ወረ ከኩሳቲፊ ሴረሳ ኤገኒፍ አራራፊ ዹጋዸ።   


11 ያ ዋቀዮ፣ ጩቡንኮ ጉዳ ተኡዩ  

መቃኬቲፍ ጄዺቲ ዺፈመ ና ጎዽ።   


12 ነምን ዋቀዮን ሶዳቱ ኤኙ?  

ዋቀዮ ከራ እን ፍለቹ ቀቡ እሰ አርግሲሰ።   


13 ሉቡንሳ በዻዹማዻን ጅራት፤  

ሰኚንሳስ ለፈ ዻለ።   


14 ዋቀዮ እጪቲሳ ወረ እሰ ሶዳተን ዱራ ህንዾክሱ፤  

ከኩሳሌ እሳን ቤክስሰ።   


15 እጅኮ ዬሮ ሁንደ ገረ ዋቀዮ እላለ፤  

እን ሚለኮ ክዮ ኬሳ ንባሳቲ።   

   
 

16 ገረኮት ገረገል፤ ገራስ ና ላፍ፤  

አን ኮጳኮን ጅራቲ፤ ረከታዸስ።   


17 ያዶን ገራኮቲ ባይአቴረ፤  

ዽጵነኮ ኬሳስ ነ ባስ።   


18 ዽጵነኮቲፊ ረክነኮ እላል፤  

ጩቡኮ ሁንደ ና ዺስ።   


19 አከ ዲኖትንኮ ባይአተን፣  

ሀመም አከ ጭምሰኒ ነ ጅበን አርግ!   

   
 

20 ሉቡኮ ኤግ፤ ነ ኦልችስ፤  

ሰበቢ አን ኮሉ ስት ገሌፍ፣  

አከ አን ቃነኡ ነ ህንጎዽን።   


21 ዋን አን ስ ኤገዹፍ፣ አመነሙማፊ  

ቀጄሉማን አነ ሃኤገን።   

   
 

22 ያ ዋቀዮ፣ ረክነሳ ሁንዱማ ኬሳ  

እስራኤልን ፉር!    

ከዸትና ነመ ቀጄላ  

ፋርፈትና ዳዊት። 
 

1 ያ ዋቀዮ፣ ሰበቢ አን ጅሬኘ ህርእነ  

ህንቀብኔ ጅራዼፍ፣ አት ና ሙርቴስ፤  

አንስ ኡቱ አሲፊ አች ህንራፈምን፣  

ዋቀዮን አመነዼረ።   


2 ያ ዋቀዮ፣ ቆሪቲ ነ እላል፤  

ገራኮፊ ቀልቢኮ ቆር፤   


3 ጃለልኬ ከን ህንጌደረምኔ ሱን እጀኮ ዱረ ጅራቲ፤  

አንስ ዹጋኬቲን ነንዴዴብአ።   

   
 

4 አን ወረ ነመ ጎዎምሰን ወጅን ህንታኡ፣  

ዮካን ፈኬስቶተ ወጅን ቶኩማ ህንቀባዹ፤   


5 አን ወልዳ ወረ ሀምነ ሆጄተኒ ነንጅበ፤  

ሀሞተ ወጅንስ ህንታኡ።   


6 ያ ዋቀዮ፣ አን ሀርከኮ ቁልቁሉማዻን ነንዽቀዸ፤  

እዶ ኣርሳኬቲረስ ነንናነአ።   


7 ፋርፈትና ገለታ ጉድሴ ነንፋርፈዸ፤  

ድንቂ ሆጂኬቲ ሁንደ ነንኦዴሰ።   

   
 

8 ያ ዋቀዮ፣ መነ አት ኬሰ ጅራቱ፣  

እዶ ኡልፍንኬ ጅሩስ ነንጃለዸ።   


9 ሉቡኮ ጩበሞተ ወጅን፣ ጅሬኘኮስ  

ወረ ዺገ ዸንገላሰን ወጅን ህንበሌስን፤   


10 ወረ ሀርከሳኒ ኬሰ ከሮር ጀልእና ጅሩ  

ከኔን ሀርክሳኒ ምርጋ መተኣዻን ጉተሜ ወጅን ነ ህንበሌስን።   


11 አን ገሩ ጅሬኘ ህርእነ ህንቀብኔ ነንጅራዸ፤  

አት ነ ፉር፤ አራረስ ና ቡስ።   

   
 

12 ሚልኮ ለፈ ወል ቅጤረ ዻበተ፤  

ወልዳ ጉዳ ኬሰትስ ዋቀዮን ነንጀጀዸ።    

እጀ ጀብነ ነመ ዋቀዮ  

ፋርፈትና ዳዊት። 
 

1 ዋቀዮ እብሳኮቲፊ ፈይነኮት፤  

አን ኤኙነን ሶዳዸ?  

ዋቀዮ ደኦ ጅሬኘኮቲት፤  

ኤኙቱ ነ ሶዳችሰ?   


2 ነሞትን ሀሞን ዮሙ  

ፎንኮ ኛቹዻፍ ነት ዹፈን፣  

ዲኖትንኮፊ አመጃጆንኮ  

ዮሙ ነ ሚዹፍ ነት ከአን፣ ጉፈተኒ ኩፉ።   


3 ዮ ዱል ነ መርሴሌ፣  

ገራንኮ ህንሶዳቱ፤  

ዮ ወራን ነት በነሜሌ  

አን ህንራፈሙ።   

   
 

4 አን ዋን ቶኮ ዋቀዮን ነንከዸዸ፤  

ዋን ከነስ ነንበርባደ፦  

ኩንስ በረ ጅሬኘኮቲ ጉቱ  

መነ ዋቀዮ ኬሰ ጅራቹ፣  

ሚዸግነ ዋቀዮ እላሉፊ መነ ቁልቁሉማሳ  

ኬሰት እሰ ከዸቹዸ።   


5 እን ጉያ ረክና  

እዶ ኦፊ ጅራቱ ነ ካአታቲ፤  

ደኦ ዱንካነሳ ጀለ ነ ዾክሰ፤  

ከታ ጉባትስ ኦል ነ ባሰ።   

   
 

6 ዮሙስ ዲኖተ ነ መርሰኒ ኦልት  

መታንኮ ኦል ጄዸ፤  

ዱንካነሳ ኬሰትሌ እልሌዻን ኣርሳ ነንዽኤሰ፤  

ዋቀዮፍ ነንፋርፈዸ፤ ነንዌድሰስ።   

   
 

7 ያ ዋቀዮ፣ ዮሙ አን ስ ዋመዹ፣ ሰገሌኮ ዸገእ፤  

ናፍ አራረም፤ ዴቢስ ናፍ ኬን።   


8 ዮሙ አት፣ “ፉለኮ በርባዳ!” ጄቴት፣  

ገራንኮ፣ “ያ ዋቀዮ፣ አን ፉለኬ ነንበርባደ” ሲን ጄዸ።   


9 ፉለኬ ነ ዱራ ህንዾክስን፤  

ኣርቴ ተጃጅላኬ ኦፍራ ህንዴብስን፤  

አት ገርጋራኮ ታቴርተ።  

ያ ዋቀዮ፣ ፈይሳኮ፣  

ነ ህንገትን፤ ነ ህንዺስንስ።   


10 ዮ አባንኮቲፊ ሃትኮ ነ ዺሰንሌ፣  

ዋቀዮ ነ ስመተ።   


11 ያ ዋቀዮ፣ ከራኬ ነ በርሲስ፤  

ሰበቢ አን ዲኖተ ባይኤ ቀቡፍ  

ዳንዲ ቀጄላረ ነ ቡስ።   


12 ፌዺ ዲኖተኮቲት ደበርስቴ ነ ህንኬንን፤  

ዹገ ባቶትን ሶብዱን ነረት ከአኒሩቲ፤  

እሳንስ ሀፉረ ጀልእና ባፈቱ።   

   
 

13 አንስ ብየ ጅራቶታ ኬሰት  

ጋሩማ ዋቀዮ አከን አርጉ  

አመዩ ነንአመነ።   


14 ዋቀዮን ኤገዹ፤  

ጭም፤ ጀባዹስ፤  

ዋቀዮን ኤገዹ።    

ከዸትናፊ ገለተ  

ፋርፈትና ዳዊት። 
 

1 ያ ዋቀዮ፣ ከታኮ፣ አን ስን ዋመዸ፤  

አት ነ ጀላ ህንድድን።  

ዮ አት ነ ጀላ ድዴ፣  

አን አከ ወረ ቦለ ቡአኒ ነንተአ።   


2 ዮሙ አን ገርጋርሳፍ ስ ዋመዼ ሀርከኮሌ  

ገረ እዶ ቁልቁሉማኬ  

ከን ዋን ሁንዱማ ጫላ ቁልቁሉ ተኤ  

ሰናት ኦል ካፈዹ፣ ሰገሌ ከዸትናኮ ና ዸገእ።   

   
 

3 ነሞተ ሀሞ ወረ ጀልእነ ሆጄተን ወጅን፣  

ወረ ገራሳኒት ሀምነ ቀበተኒ  

ኦሎተሳኒ ወጅን ገሩ  

ነጋ ዱበተን ወጅን ነ ህንበሌስን።   


4 አከ ሆጂሳኒት፣  

አኩመ ሆጂሳኒ ሀማ ሰናትስ ዴብሲፍ፤  

አኩመ ሆጂ ሀርከሳኒት ኬኒፍ፤  

ገቲሳኒፍ መሉ እሳኑመት ዴብስ።   

   
 

5 ሰበቢ እሳን ሆጂ ዋቀዮ፣  

ዮካን ዋን ሀርክሳ ሆጄቴ ህንከበጅኔፍ  

እን እሳን ዲገ፤  

ዴብሴስ እሳን ህንእጃሩ።   

   
 

6 ዋቀዮ ሃኤብፈሙ!  

እን እየ ከዸትናኮቲ ና ዸገኤራቲ።   


7 ዋቀዮ ጀብነኮፊ ጋቸነኮት፤  

ገራንኮ እሰ አመነተ፤ አንስ ገርጋርሰ አርገዼረ።  

ገራንኮ ባይኤ ገመደ፤  

አንስ ፋርፈናዻን እሰ ነንገለቴፈዸ።   

   
 

8 ዋቀዮ ጀብነ ሰበሳት፤  

ድበማሳቲፍስ ደኦ ፈይናት።   


9 ሰበኬ ፈይስ፤ ዻለኬስ ኤብስ፤  

ትክሴሳኒ ተኢ በረ በራን እሳን ባዹ።    

ፋርፈትና ጎፍታ ቡቤቲፍ ዽኣቴ  

ፋርፈትና ዳዊት። 
 

1 እስን ጀጀቤዪን፣ ዋቀዮፍ ፍዳ፤  

ኡልፍናፊ ጀብነ ዋቀዮፍ ፍዳ።   


2 ኡልፍነ መቃሳቲፍ መሉ ዋቀዮፍ ኬና፤  

እዶ ቁልቁሉማሳት ዋቀዮን ዋቄፈዻ።   

   
 

3 ሰገሌን ዋቀዮ ብሻኖተረ ጅረ፤  

ዋቅን ኡልፍና ንቀቀዌሰአ፤  

ዋቀዮ ብሻኖተ ባይኤረት ንቀቀዌሰአ።   


4 ሰገሌን ዋቀዮ ሁምነ ቀበ፤  

ሰገሌን ዋቀዮ ሱረ ቀቤሰ።   


5 ሰገሌን ዋቀዮ ብርብርሰ ንጨብሰ፤  

ዋቀዮ ብርብርሰ ልባኖን ንጨጨብሰ።   


6 እን ልባኖንን አከ ጀቢት፣  

ሲርዮንንሞ አከ ድብቸ ገፈርሳት ንኡታልችሰ።   


7 ሰገሌን ዋቀዮ  

በለቄሰ በከካቲን ሩኩተ።   


8 ሰገሌን ዋቀዮ ገሞጂ ሶቾሰ፤  

ዋቀዮ ገሞጂ ቃዴሽ ሶቾሰ።   


9 ሰገሌን ዋቀዮ ቅልጡ ምጪረ፤  

ቦሶነስ ቁላት ሀምብሰ።  

ሁንድኑስ መነ ቁልቁሉማሳ ኬሰት፣ “ኡልፍነ!” ጄዼ እየ።   

   
 

10 ዋቀዮ ሎላ በዲሳቲን ኦልት ቴሶሳረ ታአ፤  

ዋቀዮ ሞቲ ተኤ በረ በራን ቴሶሳረ ታአ።   


11 ዋቀዮ ሰበሳቲፍ ጀብነ ኬነ፤  

ዋቀዮ ሰበሳ ነጋዻን ኤብሰ።    

ገለተ ነመ አፋን ዱኣቲ ዴብኤ  

ፋርፈትና ኤበ መነ ቁልቁሉማቲፍ ፋርፈተሜ። ፋርፈትና ዳዊት። 
 

1 ያ ዋቀዮ፣ ሰበቢ አት ኦል ነ ፉቴ  

አከ ዲኖትንኮ ነት ህንገመኔ ጎቴፍ፣  

አን ስን ጀጀዸ።   


2 ያ ዋቀዮ ዋቀኮ፣  

አን ገርጋርሳፍ ስን ዋመዼ፤ አትስ ነ ፈይፍቴ።   


3 ያ ዋቀዮ፣ አት ሉቡኮ ሲኦሊ ባፍቴ፤  

አከ አን ቦለ ህንቡኔ ጎቴስ ነ ጅራችፍቴ።   

   
 

4 እስን ቁልቁሎንሳ፣ ፋርፈናዻን ዋቀዮን ጀጀዻ፤  

መቃሳ ቁልቁሉ ሰናፍስ ገለተ ገልቻ።   


5 ዼከምስሳ ሀመ ልጵሱ እጃት፤  

ጋሩማንሳሞ በረ ጅሬኛ ጉቱዻፍ ቱረ፤  

ቦእች ገልገለ ቶኮ ቆፋፍ ቱረ፤  

ገነመ ገሩ እልሌቱ ተአ።   

   
 

6 አንስ ዮሙን ነጋ አርገዼት፣  

“አን ጎንኩማ ህንራፈሙ” ነንጄዼ።   


7 ያ ዋቀዮ፣ አት ጃለለኬቲን  

አከ ቱሉ ጀባት ነ ዻብዴ፤  

ዬሮ አት ፉለኬ ነ ዱራ ዾክስቴት ገሩ  

ናሱቱ ነ ቀበቴ።   

   
 

8 ያ ዋቀዮ፣ አን ስን ዋመዸ፤  

አን ገረ ጎፍታት አከነ ጄዼ አራራፍ ነንእየዸ፦   


9 “ዱኡኮ ኬሳ፣ ቦለ ቡኡኮ ኬሳስ  

ፋይዳ ማሊቱ አርገመ?  

ብዮን ስ ገለቴፈታ?  

አመነሙማኬስ ንኦዴሳ?   


10 ያ ዋቀዮ ነ ዸገእ፤ ነ ማርስ፤  

ያ ዋቀዮ፣ ገርጋርሰ ና ተእ።”   

   
 

11 አት ቦእቸኮ ሹብሱት ጌደርቴ፤  

ወያ ገዳ ነራ ባፍቴ ገመቹ ነት ኡውፍቴ፤   


12 ኩንስ አከ ሉቡንኮ ፋርፈናዻን ስ ጀጀቱፊ 
 አከ እሼን ህንጨልእስኔፊዸ።  

ያ ዋቀዮ ዋቀኮ፣ አን በረ በራን ስን ገለቴፈዸ።    

ከዸትና ዬሮ ረክና  

31፥1‑4 ኩወፈ – ፋር 71፥1‑3  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቀዮ፣ አን ኮሉ ስት ገሌረ፤  

አት ጎንኩማ ነ ህንቃኔስን፤  

ቀጄሉማኬቲን ነ ኦልች።   


2 ጉረኬ ገረኮት ቀብ፤ ደፊቲ ነ ኦልች፤  

ከታ አን እት ኮሉ ገሉ ና ተእ፤  

ነ ኦልቹዻፍስ ደኦ ጀባ ና ተእ።   


3 አት ዋን ከታኮፊ ደኦኮ ታቴፍ፣  

መቃኬቲፍ ጄዺቲ ነ ቀጄልች፤ ከራረስ ነ ቡስ።   


4 አት እዶ አን እት በቀዹ ዋን ታቴፍ፣  

ክዮ ዲኖትንኮ ና ካአን ኬሳ ነ ባስ።   


5 አን ሀፉረኮ ደበርሴ ሀርከ ኬን ኬነዸ፤  

ያ ዋቀዮ ዋቀ ዹጋ፣ አት ነ ፉር።   

   
 

6 አን ወረ ዋቆተ ፋይዳ ህንቀብኔ አብደተን ነንጅበ፤  

ዋቀዮን ገሩ ነንአመነዸ።   


7 አን ጃለለኬ ከን ህንጌደረምኔ ሰነት ነንገመደ፤ ነንእልልቸስ፤  

አት ዽጵነኮ አርግቴርታቲ፤  

ረክነ ሉቡኮቲሌ ቤክቴርተ።   


8 አት ደበርስቴ ዲነት ነ ህንኬንኔ፤  

ሚለኮስ እዶ በልኣረ ዻብዴርተ።   

   
 

9 ያ ዋቀዮ፣ አን ዽጵነኬሰን ጅራቲ ነ ባስ፤  

እጅኮ ገዳን፣ ሉቡንኮፊ ዸግንኮ ገዳን ደዸበኒሩ።   


10 ጅሬኝኮ ገዳን፣ ኡሙሪንኮ ኣዱዻን ዹሜረ፤  

ጀብንኮ ሰበቢ ዽጵነኮቲቲፍ ላፌረ፤  

ለፌንኮስ ጡጠሜረ።   


11 ሰበቢ ዲኖተኮ ሁንዳቲፍ፣  

አን ኦሎተኮ ብረት ዋን ሶዳችሳ፣  

ምቾተኮ ብረትሞ ዋን ጅብሲሳ ተኤረ፤  

ወር ከራረት ነ አርገንስ ነ በቀቱ።   


12 አን አኩመ ነመ ዱኤት እራንፈተሜረ፤  

አኩመ ቆዳ ጨባስ ነንተኤ።   


13 አሳሰ ነሞተ ባይኤ ነንዸገኣቲ፤  

ከለቲ ሁንዳን ሶዳቱ ጅረ!  

እሳን ነት መለተኒ  

ሉቡኮ በሌሱፍ መርአተን።   

   
 

14 ያ ዋቀዮ፣ አን ገሩ ስን አመነዸ፤  

“አት ዋቀኮት” ነንጄዸ።   


15 በርኮ ስ ሀርከ ጅረ፤ ዲኖተኮ ጀላ፣  

ወረ ነ አርአተን ሀርካስ ነ ባስ።   


16 ፉልኬ ተጃጅላኬረት ሃእፉ፤  

ጃለለኬ ከን ህንጌደረምኔ ሰናንስ ነ በራር።   


17 ያ ዋቀዮ፣ አን ህንቃኔፈምን፤  

አን ስ ዋመዼራቲ፤  

ወር ሀሞን ገሩ ሃቃኔፈመን፤  

ጨልእሰኒስ ሲኦል ኬሰ ሃቡአን።   


18 አፋን ሶበ ዱበቱ፣  

ከን ኦፍ ቱሉማፊ ቱፊዻን፣  

ነመ ቀጄላት ኮሬ ዱበቱ ሃዱዱ።   

   
 

19 ጋሩማንኬ ከን አት ወረ ስ ሶዳተኒፍ ኦል ኬሴ፣  

ከን አት ፉለ ነሞታ ዱረት  

ወረ ኮሉ ስት ገለኒፍ ኬንቴ አከም ጉዳዸ!   


20 ደኦ ፉለኬቲቲን፣  

ዋን ነሞትን እሳንት መለተን ጀላ እሳን ዾክስተ፤  

ዱንካነኬ ኬሰትስ ዱቢን ቱቱቁ ጀላ እሳን ደኤስተ።   

   
 

21 ዋቀዮ ሃኤብፈሙ፤  

እን ዬሮ አን መጋላ መርፈምቴ ኬሰ ቱሬት፣  

ጃለለሳ ድንቅሲሳ ሰነ ነ አርግሲሴራቲ።   


22 አን ዬሮን አከ መሌ ዽጰዼት፣  

“አን ፉለኬ ዱራ በዴረ!” ጄዼን ቱሬ።  

አት ገሩ ዬሮ አን ገርጋርሳፍ ስት እየዼት፣  

ከዸትናኮ ና ዸጌሴ።   

   
 

23 ቁልቁሎንሳ ሁንድኑ፣ ዋቀዮን ጃለዻ!  

ዋቀዮ አመነሞተ ንኤገ፤  

ኦፍ ቱልቶታፍ ገሩ አኩመ ሆጂሳኒት እረ ደበርሴ ዴብሳፍ።   


24 ወር ዋቀዮን አብደተን ሁንድኑ ጀባዻ፤  

ገራንኬሰን ህንሶዳትን።    

ጩቡ ህመቹ  

 ፋርፈትና 32

ፋርፈትና ዳዊት። መስኪል። 
 

1 ነምን የክሳ ዺፈሜፍ፣  

ከን ጩቡንሳስ ሀጉገሜፍ፣  

ኤብፈማዸ።   


2 ነምን ዋቀዮ ጩቡ እት ህንለኮፍኔ፣  

ከን ሀፉረሳ ኬሰስ ጎዎምሳን ህንጅሬ፣  

ኤብፈማዸ።   

   
 

3 ዬሮ አን ጩቡኮ ህመቹ ዺሴት፣  

ጉያ ጉቱ ኣዱኮቲን፣  

ለፌንኮ ንቦሶሴ።   


4 ሀርክኬ ሀልከኒፊ ጉያ ነት ኡልፋቴራቲ፤  

ጀብንኮስ አኩመ ዋን ሆአ ቦናቲን ተኡት ጡጠሜ።   


5 ኤርገሲስ ጩቡኮ ስት ነንህመዼ፤  

በሌሳኮስ ስ ህንዾክፈትኔ።  

አንስ፣ “እረ ደደርበኮ፣ ዋቀዮት ነንህመዸ” ነንጄዼ፤  

አትስ የከ ጩቡኮቲ፣ ና ዺፍቴርተ።   

   
 

6 ከናፉ ነምን አመነማን ከምዩ፣  

ዬሮ አት እት አርገምቱት ስ ሃከዸቱ፤  

ሎላን ብሻን ጉዳስ እሰ ብረ ህንገኡ።   


7 አት እዶ አን እት ዾከዹዸ፤  

ረክነራ ነ ኤግደ፤  

ፋርፈትና ሞአናቲንስ ነ መርስተ።   

   
 

8 አን ከራ አት እረ ዴምቱረት ስን ቀጄልቸ፤ ስን በርሲሰስ፤  

አን እጀኮ ጃለላቲን ስን እላላ፤ ስን ጎርሰ።   


9 እስን አከ ፈርደ ዮካን ጋንጎ  

ሁበትና ህንቀብኔ ህንተእና፤  

እሳን ዮ ሉገማፊ ፉሎዻን ቀበመን መሌ  

ገረኬ ህንዹፈን።   


10 ዽጵን ነሞተ ሀሞ ባይኤዸ፤  

አራር ዋቀዮ ገሩ ነመ እሰ አመነቱ ንመርሰ።   

   
 

11 ያ ቀጄልቶተ፣ እስን ዋቀዮት ገመዳ፤ እልልቻስ፤  

ወር ገራ ቁልቁሉ ቀብደን ሁንድኑ እልልቻ።    

ዋቀ ጀጀቹ  

1 ያ ቀጄልቶተ፣ እስን ዋቀዮት ገመዳ፤  

እሰ ጀጁን ቶሎታፍ ንመለ።   


2 ክራራን ዋቀዮን ገለቴፈዻ፤  

በገና ርቡ ኩዸን ቀቡን እሳፍ ፋርፈዻ።   


3 ፋርፈትና ሃራ እሳፍ ፋርፈዻ፤ ርቡ ሃላን ሩኩታ፤  

ስሪት ሩኩታ፤ ገመቹዻንስ እልልቻ።   

   
 

4 ዱቢን ዋቀዮ ቀጄላዻቲ፤  

እን ዋን ሆጄቱ ሁንዱማት አመነማዸ።   


5 ዋቀዮ ቀጄሉማፊ ሙርቲ ቀጄላ ጃለተ፤  

ለፍትስ ጃለለሳ ከን ህንጌደረምኔን ጉተምቴርት።   

   
 

6 ሰሚወን ዱቢ ዋቀዮቲን ሆጄተመን፤  

ቱትን ኡርጂወኒ ሁንድኑስ 
 ሀፉረ አፋንሳቲ በኡን ኡመመን።   


7 እን ብሻን ገላና አከ ቱላት ወልት ቀበ፤  

ብሻን ቱጁባስ ኩሳ ኬሰ ካአ።   


8 ለፍት ሁንድ ዋቀዮን ሃሶዳቱ፤  

ሰብን አዱኛረ ጅራቱ ሁንድኑስ፣ ጉድሴ እሰ ሃሶዳቱ።   


9 እን ዱበቴራቲ፣ ወን እን ዱበቴ ንተኤ፤  

እን ንአጀጄ፤ ወን እን አጀጄስ ንራወቴ።   


10 ዋቀዮ መሪ ሰቦታ ንፈሸሌሰ፤  

አከ ከሮር ነሞታ ሆጂረ ህንኦሌስ ንጎዸ።   


11 ከሮር ዋቀዮ ገሩ በረ በራን፣ ያድን ገራሳስ  

ዸሎተ ሁንዱማ ኬሰት ጭሜ ንዻበተ።   

   
 

12 ሰብን ዋቀዮ ዋቀ እሳፍ ተኤ፣  

ነሞትን እን አከ ዻለ ኦፊሳት ፍለቴ ኤብፈሞዸ።   


13 ዋቀዮ ሰሚራ ገድ ንእላለ፤  

እልማን ነሞታ ሁንደስ ንአርገ፤   


14 እን ቴሶሳረ ታኤ፣  

ወረ ለፈረ ጅራተን ሁንደ ገድ እላለ፤   


15 እን ገራ ነመ ሁንዱማ ኡሙ ሱን፣  

ሆጂሳኒ ሁንደ ንሁበተ።   


16 ሞቲን ባይእነ ሎልቶተሳቲን ዱአ ህንኦሉ፤  

ጀግንስ ጉድነ ሁምነሳቲን ዱአ ጀላ ህንበኡ።   


17 ፈርድ ሞአናዻፍ አብዲ ገቲ ህንቀብኔዸ፤  

ጉድን ሁምነሳስ ነመ ህንኦልቹ።   


18 ገሩ እጅ ዋቀዮ ወረ እሰ ሶዳተንረ፣  

ወረ አራረሳ አብደተንረስ ጅረ፤   


19 እን ሉቡሳኒ ዱአ ጀላ ንባሰ፤  

በረ ቤላስ እሳን ንጅራችሰ።   

   
 

20 ሉቡንኬኘ አብዲዻን ዋቀዮን ኤገት፤  

እንስ ገርጋርሰኬኛፊ ጋቸነኬኘ።   


21 ገራንኬኘ እሰት ንገመዳቲ፤  

ኑ መቃሳ ቁልቁሉ ንአመነናቲ።   


22 ያ ዋቀዮ፣ አኩመ ኑ አብዲኬኘ  

ስረ ካአኑት፣ አራርኬ ኑረ ሃቡኡ።    

ዋቀ ሙርቲ ቀጄላ ጀጀቹ  

ፋርፈትና ዳዊት። እንስ ፉለ አቢሜሌክ ዱረት መራቱ ኦፍ ፈኬሴፍ አቢሜሌክ እሰ አሪናን ዬሮ አቺ ዴሜት ፋርፈቴ። 
 

1 አን ዬሮ ሁንደ ዋቀዮን ነንኤብሰ፤  

ገለንሳስ ዬሮ ሁንደ አፋኒ ነ ህንቡኡ።   


2 ሉቡንኮ ዋቀዮን ቦንት፤  

ጩንቁርፈምቶትን ዸገአኒ ሃገመደን።   


3 ነ ወጅን ዋቀዮፍ ኡልፍነ ኬና፤  

ኮታ ወሊ ወጅን መቃሳ ኦል ካፍና።   

   
 

4 ዋቀዮን ነንበርባደዼ፤ እንስ ዴቢ ና ኬኔ፤  

ሶዳኮ ሁንደ ኬሳስ ነ ባሴ።   


5 ወር ገረሳ እላለን ንእፉ፤  

ፉልሳኒስ ዮምዩ ህንቃነኡ።   


6 ህዬስ ኩን ንእዬ፤ ዋቀዮስ እሰ ዸገኤ፤  

ረክነሳ ሁንዱማ ኬሳስ እሰ ባሴ።   


7 ኤርገማን ዋቀዮ ናኖ ወረ ዋቀ ሶዳተኒ  

ንቁበተ፤ እሳን ንኦልቸስ።   

   
 

8 አከ ዋቀዮ ጋሪ ተኤ ሜ ምኤፈዻ እላላ፤  

ነምን እሰት ኮሉ ገሉ ኤብፈማዸ።   


9 እስን ቁልቁሎንሳ ዋቀዮን ሶዳዻ፤  

ወር እሰ ሶዳተን ሆማ ህንዸበኒቲ።   


10 ሌንጭ ሳፌልዩ ዋ ንዸበ፤ ንቤለአስ፤  

ነምን ዋቀዮን በርባደቱ ገሩ 
 ዋን ጋሪ ቶኮሌ ህንዸቡ።   

   
 

11 ያ እጆሌኮ፣ ኮታ ነ ዸገኣ፤  

አንስ ዋቀዮን ሶዳቹ እስነን በርሲሰ።   


12 ነምን ጅሬኘ ጃለቱ፣ ከን በረ ጋሪ አርጉዻፍስ  

በረ ባይኤ ሀዉ ኤኙ?   


13 አረበኬ ዋን ሀማራ፣  

አፋንኬስ ሶበ ዱበቹራ ኤገዹ።   


14 ሀምነራ ዴብእ፤ ጋሪ ሆጄዹ፤  

ነጋ በርባድ፤ ዱካ ቡእስ።   

   
 

15 እጅ ዋቀዮ ቀጄልቶተረ ጅረ፤  

ጉርሳስ እየሳኒቲፍ በነማዸ፤   


16 ያደኖሳኒ ለፈራ በሌሱዻፍ፣  

ፉል ዋቀዮ ወረ ሀማ ሆጄተንት ንሀማተ።   

   
 

17 ቀጄልቶትን ገርጋርሳፍ እየቱ፤ ዋቀዮስ እሳን ዸገአ።  

ረክነሳኒ ሁንደ ኬሳስ እሳን ባሰ።   


18 ዋቀዮ ወረ ገራንሳኒ ጨቤት ዽኦዸ፤  

ወረ አብዲ ኩተተንስ ንፈይሰ።   

   
 

19 ረክን ነመ ቀጄላ ባይኤዸ፤  

ዋቀዮ ገሩ ሁንደሳ ጀላ እሰ ባሰ፤   


20 ለፌሳ ሁንደ ንኤገ፤  

እሳን ኬሳስ ቶኮሌ ህንጨቡ።   

   
 

21 ሀሞተ ሀምነቱ አጄሰ፤  

ወረ ነመ ቀጄላ ጅበንት ንሙርቴፈመ።   


22 ዋቀዮ ሉቡ ተጃጅልቶተሳ ንፉረ፤  

ወረ እሰት ኮሉ ገለን ኬሳ ቶኮትሌ ህንሙርቴፈሙ።    

ከዸትና ነመ ዽጰቴ  

ፋርፈትና ዳዊት። 
 

1 ያ ዋቀዮ፣ ወረ አናን ሞርመኒን ሞርም፤  

ወረ ነ ሎለንስ ሎል።   


2 ጋቸናፊ ምአ ሎላ ቀበዹ፤  

ነ ገርጋሩዻፍስ ከእ።   


3 ወረ ነ አርአንት  

ኤቦፊ ቦዴ ሉቅፈዹ።  

ሉቡኮቲንስ፣  

“ፈይንኬ አነ” ጄዽ።   

   
 

4 ወር ሉቡኮ በርባደን፣  

ሃቃነአን፤ ሃሰልጰተንስ፤  

ወር ነ በሌሱፍ መርአተንስ፣  

አብዲ ኩተተኒ ዱበት ሃዴብአን።   


5 አከ ሀበቂ ቅሌንሳን ፉዸተሜ ሃተአን፤  

ኤርገማን ዋቀዮስ እሳን ሃአርኡ።   


6 ከራንሳኒ ዱከናኣፊ ሙጩጫታ ሃተኡ፤  

ኤርገማን ዋቀዮስ እሳን ሃአርኡ።   

   
 

7 እሳን ሰበቢ መሌ ክዮሳኒ ዾክሰኒ 
 ነ ዱረ ካአኒሩቲ፤  

ሰበቢ መሌስ ቦለ ና ቆተኒሩ፤   


8 ኡቱ እን ህንቤክን በዲስን እሰት ሃዹፉ፤  

ክዮን እን ዾክሴ ሱንስ እሱመ ሃቀቡ፤  

ቦሉመ ቆቴ ሰነትስ ሃኩፉ።   


9 ዮስ ሉቡንኮ፣ ዋቀዮት ገመድ፤  

ፈይሱ እሳትስ ንእልልችት።   


10 ለፌንኮ ሁንድ አከነ ሲን ጄዸ፦  

“ያ ዋቀዮ፣ ከን አከኬቲ ኤኙ?  

አት ደዸብዶተ ወረ እሳን ጫላ ጀባተን ጀላ ባፍተ፤  

ህዬዪፊ ረከቶተሌ ሳምቶተ ጀላ ባፍተ።”   

   
 

11 ዹገ ባቶትን ሶባ ነት ከአን፤  

ዋን አን ዋኤሳ ህንቤክኔስ ነ ጋፈቱ።   


12 እሳን ቆደ ዋን ጋሪ ዋን ሀማ ና ዴብሱ፤  

ሉቡኮስ ኮጳት ሀምብሱ።   


13 አን ገሩ ዬሮ እሳን ዽበመንት፣ 
 ወያ ገዳ ነንኡፈዼ፤  

ሉቡኮስ ሶማን ነንሚዼ።  

ዬሮ ከዸናንኮ ዴቢ መሌ ሀፌትስ   


14 አን አኩመ ዋን ምቹኮቲፍ ዮካን ኦቦሌሰኮቲፍ ገዱት፣  

ገዳን አሲፊ አች ዴዴብኤ።  

አኩመ ዋን ሃዸኮቲፍ ቦኡትስ፣  

ገዳን መታኮ ነንቡሴ።   


15 እሳን ገሩ ዬሮ አን ጉፈዼት ገመደኒ ወልት ቀበመን፤  

ኡቱ አን ህንቤክን ነ መርሰን፤  

ኡቱ ወልራ ህንኩትንስ ነ ጭጭረተን።   


16 እሳን አኩመ ወረ ዋቀት ህንቡሌት ሀምናን ነት ቆሰን፤  

እልካንሳኒሌ ነት ቀረተን።   


17 ያ ጎፍታ፣ አት ሀመ ዮሚት ጨልእስቴ እላልተ?  

ሉቡኮ በዲሰ እሳን ፍደን ጀላ፣  

ጅሬኘኮስ ሌንጨ ጀላ ባስ።   


18 አን ወል ገኢ ጉዳ ኬሰት ስን ገለቴፈዸ፤  

ቱተ ጉዳ ኬሰት ስን ጀጀዸ።   

   
 

19 ወር አከሱማን ዲነ ነት ተአን ነት ህንገመድን፤  

ወር ሰበቢ መሌ ነ ጅበን ሱንስ እጀ ነት ህንቅስን።   


20 እሳን ነጋ ህንዱበተን፤  

ወረ ቀበናን ብየ ኬሰ ጅራተንትስ፣  

መለ ሶባ መለቱ።   


21 እሳንስ፣ “በገ! በገ! እጁመኬኛን እሰ አርግኔ”  

ጄዸኒ አፋን ነት በነቱ።   

   
 

22 ያ ዋቀዮ፣ አት ዋን ከነ አርግቴርተ፤ ህንጨልእስን።  

ያ ጎፍታ፣ ነራ ህንፈጋትን።   


23 ያ ዋቀኮፊ ጎፍታኮ፣ አት ምርገኮቲፍ፣  

ዽመኮቲፍስ ደመቅ፤ ከእ!   


24 ያ ዋቀዮ ዋቀኮ፣  

አኩመ ቀጄሉማኬቲት ና ሙርቴስ፤  

አከ እሳን ነት ገመደንስ ህንጎዽን።   


25 አከ እሳን፣ “በገ! አኩመ ኑ በርባኔ ተኤረ!” ጄዸን፣  

ዮካን አከ እሳን፣ “ኑ እሰ ልቅምስኔረ” ጄዸን ህንጎዽን።   

   
 

26 ወር ዽጵነኮት ገመደን ሁንድኑ  

ሃቃነአን፤ ሃቡርጃጀአንስ፤  

ወር ነት ኮረን ሁንድኑስ፣  

ቃኒፊ ሰልጵነ ሃኡፈተን።   


27 ወር ቀጄሉመኮ ጃለተን፣  

ሰገሌ ጉዳዻን ሃእልልቸን፤ ሃገመደንስ።  

እሳን ዬሮ ሁንደ፣  

“ዋቀዮ እን ነጋ ገርብቸሳት ገመዱ 
 ጉዳዸ” ሃጄዸን።   

   
 

28 አረብንኮ ቀጄሉማኬ፣  

ጉያ ጉቱስ ገለተኬ ኦዴሰ።    

ጀልእነ ነማቲፊ ጋሩማ ዋቀዮ  

ዱረ ቡኣ ፋርፈቶታቲፍ። ፋርፈትና ዳዊት ገርብቸ ዋቀዮ። 
 

1 አን ዋኤ ጩበሞታ፣  

ኤርጋ ዋቀ ብረ ዹፌ ገራኮ ኬሳ ቀበ፦  

ዋቀ ሶዳቹን እጀሳኒ ዱረ ህንጅሩ።   

   
 

2 አከ ጩቡንሳኒ እፈት በኤ ህንጅበምኔፍስ፣  

እሳን እጁመ ኦፊሳኒ ዱረት አከ መሌ ኦፍ ሳዱ።   


3 ዱቢን አፋንሳኒ ጀልእናፊ ጎዎምሳዸ፤  

እሳን ኦጉማዻን ሆጄቹፊ ዋን ጋሪ ጎቹ ዺሰኒሩ።   


4 ስሬሳኒረትዩ እሳን ሀምነ ጠጡ፤  

ከራ ጩቡት ኦፍ ኬኑ፤ ዋን ሀማስ ህንለገተን።   

   
 

5 ያ ዋቀዮ፣ አራርኬ ሰሚወን ብረ፣  

አመነሙማንኬስ ዱሜሰ ብረ ገአ።   


6 ቀጄሉማንኬ አከ ቱሉወን ጉርጉዳት፤  

ሙርቲንኬስ አኩመ ቱጁበ ጉዳት።  

ያ ዋቀዮ፣ አት ነማፊ ብኔንሰ ንጅራችፍተ።   


7 ያ ዋቅ፣ ጃለልኬ እን ህንጌደረምኔ ሱን አከም ኡልፍነ ቀቤሰ!  

እልማን ነሞታ፣ ጋድሰ ቆቾኬቲ ጀለት ኮሉ ገሉ።   


8 እሳን በዻዹማ መነኬቲ ኛተኒ ቁፉ፤  

አትስ ለገ ገመቹኬቲራ እሳን ኦባፍተ።   


9 ቡርቃን ጅሬኛ ስ ብረ ጅራቲ፤  

ኑ እፈኬቲን እፈ አርግነ።   

   
 

10 ጃለለኬ ወረ ስ ቤከኒፍ፣  

ቀጄሉማኬስ ገረ ቶሌዪዻፍ እቱመ ፉፍ።   


11 ሚል ኦፍ ቱልቶታ ነት ህንዹፍን፤  

ሀርክ ሀሞታስ ዺቤ ነ ህንፈጌስን።   


12 ወር ዋን ሀማ ሆጄተን ኩኖ ኩፈኒ ድሪረኒሩ፤  

ገድ ደርበተመኒሩ፤ ከኡስ ህንደንደአን!    

ቆደ ነመ ቀጄላፊ ሀማ  

ፋርፈትና ዳዊት። 
 

1 አት ሰበቢ ነሞተ ሀሞቲፍ ጄቴ ህንኣርን  

ዮካን ወረ ጀልእነ ሆጄተንት ህንህናፍን።   


2 እሳን አኩመ መርጋ ደፈኒ ጮለጉ፤  

አኩመ ብቅልቱ ምሴ ደፈኒ ጎጉ።   

   
 

3 ዋቀዮን አመነዹ፤ ዋን ጋሪስ ሆጄዹ፤  

ብየቲ ኬሰ ጅራዹ፤ ነጋስ ቀባዹ።   


4 ዋቀዮት ገመድ፤  

እንስ ሀዊ ገራኬቲ ሲፍ ጉተ።   

   
 

5 ከራኬ ዋቀዮት ኬነዹ፤  

እሰ አመነዹ፤ እን ሲፍ ምልኬሰ።   


6 እን ቀጄሉማኬ አከ አዱ ገነማት፣  

ሙርቲ ኬሞ አከ አዱ ሳፋት እብሰ።   

   
 

7 ዋቀዮ ዱረት ጨልእስ፤  

ኦብሳንስ እሰ ኤገዹ፤  

ነመ ከራንሳ ቀጄሌፍት፣  

ከን ሀምነ ሆጄቱትስ ህንህናፍን።   

   
 

8 ኣሪራ ኦፍ ኤግ፤ ዼከምሰራስ ዴብእ፤  

ህንኣርን፤ ኣሪን ሀምነ ቆፈት ነመ ጌሳቲ።   


9 ነሞትን ሀሞን ንበሌፈሙቲ፤  

ወር ዋቀዮን አብደተን ገሩ ለፈ ዻሉ።   

   
 

10 ነሞትን ሀሞን ዬሮ ጥኖዻፍ መሌ ስአች ህንጅራተን፤  

ዮ አት እሳን በርባዴሌ ህንአርገመን።   


11 ገራሞትን ገሩ ለፈ ንዻሉ፤  

ነጋ ጉዳዻንስ ንገመዱ።   

   
 

12 ነሞትን ሀሞን ነመ ቀጄላት መርአቱ፤  

እልካንሳኒስ እሰት ቀረቱ፤   


13 ጎፍታን ሀሞተት ንኮልፈ፤  

እን አከ ጉያንሳኒ ዽኣቴ ንቤካቲ።   

   
 

14 ነሞትን ሀሞን ህዬዪፊ  

ረከቶተ ለፋን ዸኡዻፍ፣  

ወረ ከራንሳኒ ቀጄላ ተኤሞ ጎረኡዻፍ፣  

ጎራዴሳኒ ሉቅፈቱ፤ እዳሳኒስ ንደብሰቱ።   


15 ጎራዴንሳኒ ገሩ ገራዹመሳኒ ወራነ፤  

እዳንሳኒስ ንጨጨበ።   

   
 

16 በዻዹማ ሀሞን ባይኤን ቀበንረ፣  

ዋን ጥኖ ነምን ቀጄላን ቀቡ ወየ፤   


17 ሁምን ሀሞታ ንጨባቲ፤  

ዋቀዮ ገሩ ቀጄልቶተ ጀቤሴ ንዻበ።   

   
 

18 ዋቀዮ በረ ቶሎታ ንቤከ፤  

ዻልሳኒስ በረ በራን ጅራተ።   


19 እሳን በረ ሀማ ኬሰ ህንቃነአን፤  

በረ ቤላ ኬሰስ ንቁፉ።   

   
 

20 ነሞትን ሀሞን ገሩ ንበርበዳኡ፤  

ዲኖትን ዋቀዮስ አኩመ ሚዸግነ ደራራ ድሬት፤  

እሳን ንበዱ፤ አኩመ ኣራ ንበዱ።   

   
 

21 ነሞትን ሀሞን ንልቄፈቱ፤  

ገሩ ዴብሰኒ ኦፍራ ህንባሰን፤  

ቀጄልቶትን ገሩ አርጁማዻን ኬኑ፤   


22 ወር ዋቀዮ ኤብሱ ለፈ ንዻሉ፤  

ወር እን አባሩ ገሩ ንበሌፈሙ።   

   
 

23 አዴምስ ነመ ዋቀዮ ብራ አጀጀመ፤  

እን ከራ ነምቸ ሰናት ንገመደ።   


24 እን ዮ ጉፈቴሌ ለፈ ህንገኡ፤  

ዋቀዮ ሀርከሳቲን ቀቤ እሰ ዻባቲ።   

   
 

25 አን ደርገጌሰን ቱሬ፤ አመሞ ዱሎሜረ፤  

ገሩ ቀጄልቶትን ገተሙሳኒ  

ዮካን እጆሌንሳኒስ ቡዴነ ከዸቹሳኒ ህንአርግኔ።   


26 ቀጄልቶትን ዬሮ ሁንዱማ ንአርጆሙ፤ ንልቄሱስ፤  

እጆሌንሳኒስ ንኤብፈሙ።   

   
 

27 ዋን ሀማራ ዴብኢቲ ዋን ጋሪ ሆጄዹ፤  

ዮስ አት በረ በራን ንጅራተ።   


28 ዋቀዮ ሙርቲ ቀጄላ ጃለታቲ፤  

ወረ እሳፍ አመነመንስ ህንገቱ።  

   
 
እሳንስ በረ በራን ንኤገሙ፤  

ሰኚን ሀሞታ ገሩ ንበሌፈመ።   


29 ቀጄልቶትን ለፈ ንዻሉ፤  

በረ በራንስ እሼረ ንጅራቱ።   

   
 

30 አፋን ነመ ቀጄላ ኦጉማ ዱበተ፤  

አረብንሳስ ሙርቲ ቀጄላ ለብሰ።   


31 ሴር ዋቀሳ ገራሳ ኬሰ ጅረ፤  

ሚልሳስ ህንሙጩጫቱ።   

   
 

32 ነሞትን ሀሞን ቀጄልቶተ ጋዱ፤  

እሳን አጄሱስ ንበርባዱ፤   


33 ዋቀዮ ገሩ ሀርከሳኒት ጀረ ህንዺሱ  

ዮካን ዮሙ እሳን ሙርቲት ዽኤፈመንት፣  

አከ እሳንት ሙርቴፈሙ ህንኤየሙ።   

   
 

34 ዋቀዮን ኤገዹ፤ ከራሳስ ኤግ።  

እን አከ አት ለፈ ዻልቱፍ ኡልፍነ ሲፍ ኬነ፤  

አትስ በዲሰ ሀሞታ ንአርግተ።   

   
 

35 ነመ ሀማፊ ገረ ጀቤሰ፣  

እሳ አኩመ ሙከ እዶንሳ እት ቶሌ ጅሩ ነንአርጌ።   


36 ኤርገሲስ አቺን ነንደርቤ፤ እን ገሩ አች ህንቱሬ፤  

አን ጭምሴ እሰ ነንበርባዴ፤ እን ገሩ ህንአርገምኔ።   

   
 

37 ነመ ሙዳ ህንቀብኔ ያደት ቀበዹ፤ ቶሎተስ እላል፤  

ሰኚን ነመ ነጋ ህንበዱቲ።   


38 ጩበሞትን ሁንድኑ ገሩ ንበርበዴፈሙ፤  

ገልገል ነመ ሀማስ ህንቶሉ።   

   
 

39 ፈይን ቀጄልቶታ ዋቀዮ ብራ ዹፈ፤  

እን ዬሮ ረክናት ደኦሳኒት።   


40 ዋቀዮ እሳን ገርጋረ፤ እሳን ኦልቸስ፤  

ሀርከ ነሞተ ሀሞ ጀላ እሳን ባሰ፤  

እሳን በራረስ፤ እሳን እሰት ኮሉ ገለኒሩቲ።    

ከዸትና ዬሮ ዽጵና  

ፋርፈትና ዳዊት። ያደኖዻፍ። 
 

1 ያ ዋቀዮ፣ ኣሪኬቲን ነ ህንፈትን  

ዮካን ዼከምሰኬቲን ነ ህንአደብን።   


2 ጥዮሊንኬ ነ ወራነኒሩ፤  

ሀርክኬስ አከ መሌ ነት ኡልፋቴረ።   


3 ሰበቢ ዼከምሰኬቲቲፍ ዸግንኮ ፈያ ዸቤረ፤  

ሰበቢ ጩቡኮቲፍስ ለፌንኮ ነጋ ዸቤረ።   


4 ጩቡንኮ ነ ልቅምሴራቲ፤  

አኩመ በኣ ባተሙ ህንደንደአምኔ ቶኮትስ ነት ኡልፋቴረ።   

   
 

5 ሰበቢ ጎዉማኮቲቲፍ፣  

መዳንኮ መላ ነቀቴ፤ ንአጃኤስ።   


6 አን ገድ ነንቀበሜ፤ ገድስ ነንጨቤ፤  

ጉያ ጉቱስ ገዳን ኦለ።   


7 ዱግድኮ ነ ቦበአ፤  

ዸግንኮስ ፈያ ህንቀቡ።   


8 አን ላፌረ፤ አከ መሌስ ቡቱቴረ፤  

ገራንኮ ዽጰቴ አን ኣዳን ጅረ።   

   
 

9 ያ ጎፍታ፣ ሀዊንኮ ሁንድኑ ፉለኬ ዱረት ቤከማዸ፤  

አርገንሱንኮ ስ ዱራ ህንዾከቱ።   


10 ለጴንኮ ንዸአት፤ ጅልብስ ነ ላፌረ፤  

እፍን እጀኮቲስ በዴረ።   


11 ምቾትንኮፊ ሚልቶትንኮ ሰበቢ መዳኮቲቲፍ ነራ ሂቀን፤  

ፍሮንኮስ ነራ ፈጋተኒ ዸዻበቱ።   


12 ወር ሉቡኮ ገላፈቹ በርባደን ክዮ ና ካአኒሩ፤  

ወር ነ ሚዹ በርባደንስ ዋኤ በዲሰኮቲ ዱበቱ፤  

ጉያ ጉቱስ ሀምነ ነት ያዱ።   

   
 

13 አን ገሩ አኩመ ዱዳ ዸገኡ ህንደንዴኜ፣  

አኩመ አረብ-ድዳ ዱበቹ ህንደንዴኜቲ።   


14 አን አከ ነመ ዸገኡ ህንደንዴኜ፣  

አኩመ ነመ አፋንሳ ዴቢ ኬኑ ህንደንዴኜስ ተኤረ።   


15 ያ ዋቀዮ፣ አን ስን ኤገዸ፤  

ያ ዋቀዮ ጎፍታኮ፣ አት ዴቢ ና ኬንተ።   


16 አን፣ “አከ ዲኖትንኮ ነት ገመደን  

ዮካን አከ እሳን ዬሮ ሚልኮ ሙጩጫቱት ነት ኦፍ ጀጀን  

ህንኤየምን” ጄዼራቲ።   

   
 

17 አን ኩፉ ገኤራቲ፤  

ዹኩቢንኮስ ተኩማ ነ ህንዺፍኔ።   


18 አን በሌሳኮ ነንህመዸ፤  

ሰበቢ ጩቡኮቲቲፍስ ነንገደ።   


19 ወር አከሱማን ዲኖተኮ ተአን ጀጀቦዸ፤  

ወር ሰበቢ መሌ ነ ጅበንስ ሄዱዸ።   


20 ወር ቆደ ዋን ጋሪ ዋን ሀማ ና ዴብሰን ዲኖተኮት፤  

አን ዋን ጋሪ ዱካ ነንቡኣቲ።   

   
 

21 ያ ዋቀዮ፣ አት ነ ህንገትን፤  

ያ ዋቀኮ፣ ነራ ህንፈጋትን።   


22 ያ ጎፍታ፣ ያ ፈይሳኮ፣  

ነ ገርጋሩዻፍ አሪፈዹ!    

ፉለ ዋቃ ዱረት ነምን ጥናዸ  

ዱረ ቡኣ ፋርፈቶታቲፍ። ዬዱቱኒፍ። ፋርፈትና ዳዊት። 
 

1 አን አከነ ነንጄዼ፤ “አን ከራኮ ነንኤገዸ፤  

አረበኮስ ጩቡራ ነንእትሰ፤  

ሀመ ነምን ሀማን ነ ብረ ጅሩትስ፣  

አፋንኮት ሉገመ ነንካአዸ።”   


2 አን ጨልእሴ አኩመ ዱዳ ነንተኤ፤  

ዋን ጋሪ ዱበቹራስ ኦፍ ነንቁሰዼ፤  

ዽጵንኮ ገሩ እቱመ ጫሌ፤   


3 ኦኔንኮ ነ ኬሰት ቡሉቃ ዴሜ፤  

ዬሮ አንረ ዴዴብኤ ያዴትስ እብድ ሱን ንቦበኤ፤  

አንስ አረበኮቲን አከነ ጄዼን ዱበዼ፦   

   
 

4 ያ ዋቀዮ፣ አት ዹመ ጅሬኘኮቲ ነ አርግሲስ፤  

ዼርነ ኡሙሪኮቲስ ነ በርሲስ፤  

ጅሬኝኮ አከም ደፌ አከ ደርቡስ ነ ቤክስስ።   


5 ኩኖ፣ አት በረኮ ታኩ ቶክቲ ጎቴርተ፤  

ኡሙሪንኮስ ፉለኬ ዱረት ሆማቱ ህንሄደሙ፤  

ጅሬኝ ነመ ሁንዱማስ አኩመ ቅሌንሰ ሹፍ ጄዼ ደርቡት።   


6 ዹጉመዩ ነምን አኩመ ጋድዱ ዴዴብአ፤  

ዹጉማን እን አከሱማን ጎለመ፤  

ነምን ቀቤኘ ንኩሰ፤ ገሩ ኤኙፍ አከ ወልት ቀቡ ህንቤኩ።   

   
 

7 “ኤጋ አመ ያ ጎፍታ፣ አን ማልን ኤገዸ?  

አብዲንኮ ሱመረ ጅረ።   


8 ዶጎጎረኮ ሁንደራ ነ ኦልች፤  

ነመ ጎዎትን እት ኮልፈን ነ ህንጎዽን።   


9 አን ዱዳዸ፤ አፋንኮስ ህንሳቀዹ፤  

ከን ዋን ከነ ጎዼ ሱማቲ።   


10 አን ሩኩታ ሀርከኬቲቲን ዹሜራቲ፤  

ዸእቸኬ ነራ ፉዽ።   


11 አት ሰበቢ ጩቡሳኒቲፍ ነሞተ እፈተ፤ ንአደብደስ፤  

አኩመ ብሊስ ቀቤኘሳኒ ንበሌስተ፤  

ዹጉማን ነምን ሁንድኑ ቅሌንሱመ ሹፍ ጄዼ ደርቡዸ።   

   
 

12 “ያ ዋቀዮ፣ ከዸትናኮ ና ዸገእ፤  

እየ አን ገርጋርሰ በርባቻፍ እዩስ ዸጌፈዹ፤  

ቦእቸኮስ ጨልእስቴ ህንእላልን።  

አን አከ አለጋት ስ ብረ ነንጅራዻቲ፤  

አኩመ አቦቲኮ ሁንዱማትስ አን ነመ ብየ ኦርማት።   


13 ኡቱን ጎዳኔ ለፈራ ህንዸበምን ዱረ  

አከን ዴብኤ ገመዱፍ፣ እጀኬ ነራ ዴብፈዹ።”    

ፋርፈትና ገለታቲፊ ከዸትና  

ዱረ ቡኣ ፋርፈቶታቲፍ። ፋርፈትና ዳዊት። 
 

1 አን ኦብሳን ዋቀዮን ነንኤገዼ፤  

እንስ ገረኮት ገረገሌ እየኮ ና ዸገኤ።   


2 እን ቦለ ሶዳችሳ ኬሳ፣  

ዾቄ ነመ ልቅምሱ ኬሳስ ነ ባሴ፤  

ሚለኮ ከታረ ዻቤ፤  

ኤጄተኮስ ና ጀቤሴ።   


3 እንስ ፋርፈትና ሃራ፣  

ፋርፈትና ገለታስ አፋንኮ ኬሰ 
 ዋቀኬኛፍ ካኤ።  

ነሞትን ባይኤን አርገኒ ዋቀዮ ሶዳቱ፤  

እሰስ ንአመነቱ።   

   
 

4 ነምን ዋቀዮን አብደቱ፣  

ከን ገረ ኦፍ ቱልቶታ ህንእላሌ፣  

ነምን ወረ ከራራ ጀልአተኒ  

ዋቆተ ሶባ ዱካ ቡእንት ህንገረ ገሌ 
 ኤብፈማዸ።   


5 ያ ዋቀዮ ዋቀኮ፣  

ድንቂን አት ሆጄቴ ባይኤዸ፤  

ዋን አት ኑፍ ያዴ፣  

ነምን ቶኮ ቶኮን ስት ህሙ ደንደኡ  

ቶኮዩ ህንጅሩ፤  

ዮ አን ዋኤሳኒ ለብሴ ዱበዼሌ፣  

ባይእንሳኒ ሀመ ህንቀቡ።   

   
 

6 አት ኣርሳፊ ኬና ህንፌኔ፤  

ጉረኮ ገሩ ና በንቴርተ፤  

ኣርሳ ጉበሙፊ ኣርሳ ጩቡ አት ህንበርባድኔ።   


7 ዬሮ ሰነ አን አከነ ነንጄዼ፤ “አን ኩኖት፤ አን ዹፌረ፤  

ዋኤንኮ ክታበ መረማ ኬሰት በሬፈሜረ።   


8 ያ ዋቀኮ፣ አን ፌዺኬ ራወቹት ነንገመደ፤  

ሴርኬ ገራኮ ኬሰ ጅረ።”   

   
 

9 አን ያኢ ጉዳ ኬሰት ቀጄሉማ ነንለብሰ፤  

ያ ዋቀዮ፣ አኩመ አት ቤክቱ፣  

አን አፋንኮ ህንቀበዹ።   


10 አን ቀጄሉማኬ ገራኮ ኬሰ ህንዾክሱ፤  

ዋኤ አመነሙማኬቲቲፊ ዋኤ ፈይሱኬቲ ነንኦዴሰ፤  

ጃለለኬቲፊ ዹጋኬስ  

ያኢ ጉዳ ዱራ ህንዾክሱ።   

   
 

11 ያ ዋቀዮ አራረኬ ነ ህንዾወትን፤  

ጃለልኬቲፊ ዹጋንኬ ዬሮ ሁንደ አነ ሃኤገን።   


12 ረክን ሀመ ህንቀብኔ ነ መርሴራቲ፤  

ጩቡንኮስ ነ ልቅምሴረ፤ አርጉስ ደዸቤረ፤  

ጩቡንኮ ርፌንሰ መታኮ ጫላ ባይአተ፤  

ኦኔንኮስ ነ ኬሰት ላፍቴርት።   

   
 

13 ያ ዋቀዮ፣ ነ ፈይሱት ገመድ፤  

ያ ዋቀዮ፣ ነ ገርጋሩዻፍ ደፊ ኮቱ።   


14 ወር ሉቡኮ ገላፈቹ በርባደን ሁንድኑ፣  

ሃቃነአን፤ ሃቡርጃጀአንስ።  

ወር በዲኮ ሀወን ሁንድ፣  

ቃነአኒ ዱበት ሃዴብአን።   


15 ወር፣ “በገ! በገ!” አናን ጄዸን፣  

ቃኒሳኒቲን ሃርፈተን።   


16 ወር ስ በርባደን ሁንድኑ ገሩ  

ስት ገመደኒ ሃእልልቸን።  

ወር ፈይሱኬ ጃለተን ዬሮ ሁንደ፣  

“ዋቀዮ ጉዳዸ!” ሃጄዸን።   

   
 

17 አን ገሩ ህዬሳፊ ረከታዸ፤  

ተኡስ ጎፍታን ናፍ ያደ።  

አት ገርጋርሰኮፊ ፈይሳኮት፤  

ያ ዋቀኮ፣ ህንቱርን።    

ከዸትና ነመ ዹኩብሰቴ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ነምን ህዬሳፍ ያዱ ኤብፈማዸ፤  

ጉያ ረክናት ዋቀዮ እሰ ንኦልቸ።   


2 ዋቀዮ እሰ ንኤገ፤ በረ ጅሬኘሳስ ንዼሬሰ፤  

ለፈረት እሰ ኤብሰ፤  

ሀዊ ዲኖተ እሳትስ ደበርሴ እሰ ህንኬኑ።   


3 ዋቀዮ ስሬ እን ዹኩብሰቴረ ጪሱረት እሰ ኩኑንሰ፤  

ፈይሴስ ስሬ ዹኩባራ እሰ ንካሰ።   

   
 

4 አንስ፣ “ያ ዋቀዮ ነ ማር፤  

አን ጩቡ ስት ሆጄዼራቲ ነ ፈይስ” ነንጄዼ።   


5 ዲኖትንኮ ሀምናን፣ “እን ዮም ዱኤ መቃንሳ  

ለፈራ በደ?” ጄዸኒ ዋኤኮ ዱበቱ።   


6 ነምን ቶኮ ዬሮ ነ ጋፈቹ ዹፉት፣  

ኡቱመ ገራሳት ሀምነ ኩፈቴ ቀቡ፣ ሶቤ ዱበተ፤  

ገድ በኤስ እዶ ሁንዱመት ኦዴሰ።   

   
 

7 ወር ነ ጅበን ሁንድኑ ዋኤኮ ወልት ሀሳሱ፤  

ዋን አከ መሌ ሀማ ተኤስ ነት መርአቱ።   


8 እሳንስ፣ “ዹኩብን ሀማን እሰ ቀበቴረ፤  

እን ስአች እዶ ጪሱ ሰና ህንከኡ” ጄዹ።   


9 ምቹንኮ እን ነት ዽኣቱ፣  

እን አን አመነዼ፣  

እን ቡዴነኮ ኛቴ  

ኮሜሳ ነት ኦል ፉዸቴ።   

   
 

10 አት ገሩ ያ ዋቀዮ ነ ባስ፤  

አከ አን ሃሎ ባፈዹፍስ ኦል ነ ካስ።   


11 አከ አት ነት ገመዱ አን ቤከ፤  

ዲንኮ ነረ ህንኣኑቲ።   


12 አት ሰበቢ አመነሙማኮቲቲፍ ኡቱብዴ ነ ቀብደ፤  

በሩመ በራንስ ፉለኬ ዱረ ነ ዻብደ።   

   
 
   
 

13 ዋቀዮ ዋቅን እስራኤል፣  

በረ በራ ሀመ በረ በራት ሃኤብፈሙ።   

አሜን፤ አሜን።   

ክታበ ለመፋ  

ዋቀዮን ዼቦቹ  

ዱረ ቡኣ ፋርፈቶታቲፍ። መስኪሊ እልማን ቆራህ። 
 

1 አኩመ ገደምስ ብሻን ያኡት ገገቡ ሰነ፣  

ያ ዋቀኮ፣ ሉቡንኮ ስት ገገብድ።   


2 ሉቡንኮ ዋቀዮን ዋቀ ጅራታ ዼቦት።  

አን ዮምን ዸቄ ፉለ ዋቃ አርገ?   


3 እምማንኮ ሀልከኒ ጉያ ሶረ ና ተኤረ፤  

ነሞትን ጉያ ጉቱ “ዋቅንኬ ኤሰ ጅረ?” አናን ጄዹቲ።   


4 አን ዮሙን ዋን ከነ ያደዹት፣  

ሉቡኮ ኦፍ ኬሰት ነንዸንገላሰ፦  

እልሌፊ ፋርፈትና ገለታቲን  

ቱተ አያነ አያኔፈቱ ቶኮ፣  

ህሪራን ገረ መነ ዋቃት ጌጌሳ  

ቱትቸ ወጅን አከምት አከ አን ዴማ ቱሬ ያደዸ።   

   
 

5 ያ ሉቡኮ፣ አት ማሊፍ ገድተ?  

ነ ኬሰትስ ማሊፍ ራፈምተ?  

አብዲኬ ዋቀረ ኬየዹ፤  

አን አመዩ እሰ ነንጀጀዸ።  

ፈይሳኮፊ ዋቀኮ ነንጀጀዸ።   

   
 

6 ሉቡንኮ ነ ኬሰት ገድቴርት፤  

ከናፉ አን ብየ ዮርዳኖስራ፣  

ፊጤ ሄርሞኒፊ  

ጋረ ሚዛሪራ ስ ያደዸ።   


7 ሁርሳ ፍንጫኣኬቲቲን፣  

ቱጁብን ቱጁበ ዋመ፤  

ደምበሊፊ ዸኣንኬ ሁንድኑ፣ ነረ ያአን።   

   
 

8 ዋቀዮ ጉያዻን ጃለለሳ ከን ህንጌደረምኔ ንአጀጀ፤  

ሀልከንሞ ፋርፈናንሳ ነ ወጅን ጅረ፤  

ኩንስ ከዸትና አን ዋቀ ጅሬኘኮቲ ከዸዹዸ።   

   
 

9 አንስ ዋቀ ከታኮቲን አከነ ነንጄዸ፤  

“አት ማሊፍ ነ ደገቴ?  

ማሊፍ አን ዲናን ጩንቁርፈሜ ገዳን ጅራዸ?”   


10 አመጃጆንኮ ጉያ ጉቱ፣  

“ዋቅንኬ ኤሰ ጅረ?” ጄዸኒ ነት ቆሱዻን፣  

አኩመ ጎራዴ ለፌኮ ኬሳት ነ ዽጵሱ።   

   
 

11 ያ ሉቡኮ፣ አት ማሊፍ ገድተ?  

ነ ኬሰትስ ማሊፍ ራፈምተ?  

አብዲኬ ዋቀረ ካአዹ፤  

አን አመዩ እሰ ነንገለቴፈዸ፤  

ፈይሳኮፊ ዋቀኮ ነንጀጀዸ።    

ቱምሳፊ ፉረመ በርባቻፍ ከዸቹ  

1 ያ ዋቅ፣ ና ሙርቴስ፤  

ሰበ ህንአመነሜት ዱቢኮ ና ፈልም፤  

ጎዎምስቶታፊ ጀልኦተ ጀላስ ነ ባስ።   


2 አት ዋቀ ጀብነኮቲት።  

ማሊፍ ነ ገቴ?  

አን ማሊፍን ዲናን ጩንቁርፈሜ  

ገዳን ጅራዸ?   


3 እፈኬቲፊ ዹጋኬ ኤርግ፤  

እሳን ነ ሃቀጄልቸን፤  

ገረ ቱሉኬ ቁልቁሉት፣  

ገረ እዶ አት ጅራቱ ሰናት አነ ሃፍደን።   


4 ዮስ አን ገረ እዶ ኣርሳ ዋቃ፣  

ገረ ዋቀ ገመቹፊ እልሌኮ ነንዸቀ።  

ያ ዋቀዮ፣ ዋቀኮ፣  

አን በገናዻን ስን ገለቴፈዸ።   

   
 

5 ያ ሉቡኮ፣ አት ማሊፍ ገድተ?  

ነ ኬሰትስ ማሊፍ ራፈምተ?  

አብዲኬ ዋቀረ ካአዹ፤  

አን አመዩ እሰ ነንገለቴፈዸ፤  

ፈይሳኮፊ ዋቀኮ ነንጀጀዸ።    

ፋሩ ቦእቻ  

ዱረ ቡኣ ፋርፈቶታቲፍ። መስኪሊ እልማን ቆራህ። 
 

1 ያ ዋቅ፣ ዋን አት በረ ዱሪ፣  

ጀበነሳኒ ኬሰ ሆጄቴ ሰነ፣  

አቦቲንኬኘ ኑት ህመኒሩ፤  

ኑስ ጉረኬኛን ዸጌኜረ።   


2 አት ሀርከኬቲን ሰቦተ አሪቴ ባፍቴ፤  

አቦቲኬኘሞ ንዻብዴ፤  

ነሞተ ንበሌስቴ፤  

አቦቲኬኘ ገሩ ብልሰ ባፍቴ።   


3 ሀርከኬ ምርጋቲን፣ እሬኬቲፊ እፈ ፉለኬቲቲን ዻለን መሌ  

እሳን ጎራዴሳኒቲን ለፈ ሰነ ህንዻሌ፤  

ዮካን እሬንሳኒ ሞአትኖ እሳኒፍ ህንፍድኔ፤  

አት እሳን ጃለቴርታቲ።   

   
 

4 አት ሞቲኮፊ ዋቀኮ  

ከን ያቆቢፍ ሞእቸ አጀጁዸ።   


5 ኑ ሲን ዲኖተኬኘ ዱበት ዴብፍነ፤  

መቃኬቲንስ አመጃጆተኬኘ ገድ ዽዺትነ።   


6 አን እዳኮ ህንአመነዹ፤  

ጎራዴንኮስ ሞአትና ና ህንፍዱ፤   


7 አት ገሩ ዲኖተኬኘ ጀላ ኑ ኦልችተ፤  

ወረ ኑ ጅበንሞ ንቃኔስተ።   


8 ኑ ዬሮ ሁንዱማ ዋቃን ዻደትነ፤  

መቃኬስ በረ በራን ንገለቴፈትነ።   

   
 

9 አመ ገሩ አት ኑ ገቴርተ፤ ገድስ ኑ ዴብፍቴርተ፤  

አት ሎልቶተኬኘ ወጅን ህንባኔ።   


10 አከ ኑ ዲኖተኬኘ በቀኑ ኑ ጎቴርተ፤  

ወር ኑ ጅበንስ ኑ ሳመኒሩ።   


11 አት አከ ሆሎተ ቀለሙፍ ቆጴፈመኒ ኑ ጎቴርተ፤  

ኦርሞተ ኬሰስ ኑ ብትኔስቴርተ።   


12 ሰበኬ ገቲ ጥናት ጉርጉርቴርተ፤  

ጉርጉርታሳኒራስ ቡኣ ህንአርገኔ።   

   
 

13 ኦላኬኘ ዱረት ነመ ኮልፋ፣  

ወረ ናኖኬኛ ብረትስ 
 ዋን ቆሳቲፊ ነመ ቱፊ ኑ ጎቴርተ።   


14 ኦርሞተ ኬሰት ዋን መማክሳ ኑ ጎቴ፤  

ነሞትንስ መታ ኑት ራሰን።   


15 ሰልጵንኮ ጉያ ጉቱ ፉለኮ ዱረ ጅረ፤  

ፉልኮስ ቃኒዻን ሀጉገሜረ።   


16 ኩንስ ሰበቢ ዱቢ ወረ ነ ቱፈተኒቲፊ ወረ ነ አረብሰኒቲፍ፣  

ሰበቢ ዲናቲፊ ሰበቢ ነመ ሃሎ ባፈቱቲፍ ተኤ።   

   
 

17 ኩን ሁንድ ኑት ዹፌረ፤  

ተኡስ ኑ ስ ህንደገትኔ፤  

ዮካን ከኩኬ ኬሰት አመነሙማ ህንዸብኔ።   


18 ገራንኬኘ ዱግደ ዱበት ህንዴብኔ፤  

ተርካንፊንኬኘስ ከራኬራ ህንጀልአትኔ።   


19 አት ገሩ እዶ ዋንጎትን ጅራተንት ኑ ጨጨብስቴ፤  

ዱከነ ሀማዻን ኑ ሀጉግዴ።   

   
 

20 ኡቱ ኑ መቃ ዋቀኬኛ እራንፈትኔ፣  

ዮካን ኡቱ ሀርከኬኘ ገረ ዋቀ ኦርማት በልእፈትኔ ጅራትኔ፣   


21 ስላ ዋቅን ዋን ከነ ብረ ህንገኡ ቱሬ?  

እን እጪቲ ገራ ነማ ቤካቲ።   


22 ኑ ሲፍ ጄኔ ጉያ ጉቱ ንአጄፈምነ፤  

አከ ሆሎተ ቀለሙፍ ጅረኒትስ ለካአምኔረ።   

   
 

23 ያ ጎፍታ ደመቅ! አት ማሊፍ ረፍተ?  

ከእ! በረ በራንስ ኑ ህንገትን።   


24 አት ማሊፍ ፉለኬ ዾክፈተ?  

ማሊፍስ ዽጵናፊ ሀጩጨሙኬኘ እራንፈተ?   

   
 

25 ሉቡንኬኘ ብዮት ደበለምቴርቲ፤  

ገራንኬኘስ ለፈት መጠኔረ።   


26 ከኢቲ ኑ ገርጋር፤ ሰበቢ ጃለለኬ  

ከን ህንጌደረምኔቲፍስ ኑ ፉር።    

ፋርፈትና ጭዸ ሞቲ  

ዱረ ቡኣ ፋርፈቶታቲፍ። ዬደሎ እልማን ቆራህ ከን “ደራራ” ጄዸሙ። መስኪል። ፋርፈትና ጭዻ። 
 

1 ዮሙ አን ሞቲዻፍ ፋርፈዹት፣  

ያድን ጋሪን ገራኮ ጉቴረ ዸንገለአ፤  

አረብንኮስ አኩመ ቢሪ በሬሳ ኦጌሰ ቶኮት።   

   
 

2 አት ነመ ሁንዱማ ጫላ ሚዸጋዸ፤  

ህዺኬረ ሱራቱ ዸንገለአ፤  

ከናፉ ዋቅን በረ በራን ስ ኤብሴረ።   


3 ያ ጎትቸ፣ ጎራዴኬ ሉቄቱት ህዸዹ፤  

ኡልፍናፊ ሱራ ኡፈዹ።   


4 ሰበቢ ዱቢ ዹጋቲፍ፣ ገድ ኦፍ ቀቢሳፊ ቀጄሉማቲፍ፣  

ሚዸግነኬቲን ሞአናዻን ፉለ ዱረት ጉሉፍ፤  

ሀርክኬ ምርጋስ ሆጂ ሶዳችሳ ሃሆጄቱ።   


5 ጥየወንኬ ቀረ ቀቤዪን ሱን ኦኔ ዲኖተ ሞቲ ሃወራነን፤  

ሰቦትንስ ሚለኬ ጀለት ሃጅጅገኒ።   


6 ያ ዋቀዮ፣ ቴሶንኬ በረ በራ ሀመ በረ በራት ንጅራተ፤  

ቦኩን ቀጄሉማስ ቦኩ ሞቱማኬቲ ንተአ።   


7 አት ቀጄሉማ ጃለተ፤ ጀልእነሞ ንጅብተ፤  

ከናፉ ዋቀዮ፣ ዋቅንኬ ህርዮተኬ ጫላት፣  

ዘይቲዻን ገመቹ ስ ድቤረ።   


8 ኡፈትንኬ ሁንድኑ ቁምቢዻን፣  

አርጌሳፊ ቁንዺዻን ንኡርጋአ፤  

መሰራወን እልከ አርባቲን ሚዸግፈመን ኬሰትስ  

ሙዚቃን ምአ ርቡ ስ ገመቺሰ።   


9 እንተለን ሞቶታ ዱበርቶተኬ ወረ ከበጀሞ ኬሰ ጅሩ፤  

ሞትቲንስ ወርቄ ኦፊሪቲን ሚዸግፈምቴ  

ከራ ሀርከ ምርገኬቲ ዻበት።   

   
 

10 ያ እንተላ ዸገእ፤ ሁበዹ፤ ጉረኬስ አስ ቀብ፤  

ሰበኬቲፊ መነ አባኬቲ እራንፈዹ።   


11 ሞቲን ሚዸግነኬ ሀወ፤  

ዋን እን ጎፍታኬ ተኤፍ እሰ ከበጅ።   


12 እንተል ጢሮስ ኬና ፍዴ ዹፍት፤  

ሶሬዪንስ ገራ ስ ላፍፈቹ በርባዱ።   

   
 

13 እንተል ሞቲ ኡልፍነ ጉዳዻን ዲንቀሼ ጅርት፤  

ኡፈትን እሼስ ወርቄዻን ዸአሜ።   


14 እሼንስ ኡፈተ ሀሉ ገራ ገራ ቀቡ ኡፈቴ 
 ገረ ሞቲት ጌፈምት፤  

ዱርቦን ዋኤልሼስ እሼ ዱካ ቡአኒ 
 ገረኬት ፍደሙ።   


15 እሳንስ ገመቹፊ እልሌዻን ኦል ገልፈሙ፤  

መሰራ ሞትቻስ ንሴኑ።   

   
 

16 እልማንኬ እዶ አቦቲኬቲ ቡአን፤  

አትስ ለፈ ሁንደረት እሳን ንሞስፍተ።   


17 አን አከ መቃንኬ ዸሎተ ሁንደ ኬሰት ያደተሙ ነንጎዸ፤  

ከናፉ ሰቦትን በረ በራ ሀመ በረ በራት ስ ጀጀቱ።    

ዋቀዮ ኑ ወጅን ጅረ  

ዱረ ቡኣ ፋርፈቶታቲፍ። ፋርፈትና እልማን ቆራህ። ሃለ አላሞቲቲን። 
 

1 ዋቅን ደኦፊ ጀብነኬኘ፤  

እን ገርጋርሰ ዬሮ ሁንደ ረክነ ኬሰት ኑ ወጅን ጅሩዸ።   


2 ከናፉ ዮ ለፍት ራፈምቴ  

ቱሉወንስ ገራ ገላና ኬሰ ገድ ቡአንዩ ኑ ህንሶዳትኑ።   


3 ኡቱ ብሻንሳስ ሁርሴ ሆመቻኤ  

ቱሉወንስ ራፈመሳቲን ሶቾአንዩ ኑ ህንሶዳትኑ።   

   
 

4 ለግን ያኣንሳ መጋላ ዋቃ ገመቺሱ  

ከን እዶ ቁልቁሉ ዋቅን ዋን ሁንዳ ኦሊ ጅራቱፍ 
 ገመቹ ኬኑ ቶኮ ጅረ።   


5 ዋቅን መጋለቲ ኬሰ ጅረ፤ እሼንስ ህንራፈምቱ፤  

ገነመ በሪ ዋቅን እሼ ገርጋረ።   


6 ሰቦትን ንራፈመን፤ ሞቱሞንስ ንኩፈን፤  

እን ሰገሌሳ ዸጌስሴ፤ ለፍትስ ንበቅጤ።   

   
 

7 ዋቀዮ ዋን ሁንደ ደንደኡ ኑ ወጅን ጅረ፤  

ዋቅን ያቆብ ደኦኬኘ።   

   
 

8 ኮታ፣ ሆጂ ዋቀዮ እላላ፤  

በዲሰ እን ለፈረት ፍዴስ አርጋ።   


9 እን ሀመ ሀንዳረ ለፋት ወራነ ንበሌሰ፤  

እዳ ንጨብሰ፤ ኤቦ ንቡርኩቴሰ፤  

ጋቸነስ እብዳን ጉበ።   


10 “ጨልእሳ፤ አከ አን ዋቀ ተኤስ ቤካ፤  

አን ሰቦተ ግዱት ኦል ኦል ነንጄዸ፤  

ለፈረትስ ኦል ኦል ነንጄዸ።”   

   
 

11 ዋቀዮ ዋን ሁንደ ደንደኡ ኑ ወጅን ጅረ፤  

ዋቅን ያቆብ ደኦኬኘ።    

ዋቀዮ ሞቲ አዱኛት  

ዱረ ቡኣ ፋርፈቶታቲፍ። ፋርፈትና እልማን ቆራህ። 
 

1 እስን ሰቦትን ሁንድኑ ሀርከኬሰን ሩኩታ፤  

ሰገሌ ኦል ፉዸዻቲ ገመቹዻን ዋቃፍ እልልቻ።   


2 ዋቀዮ ዋቀ ዋን ሁንዳ ኦሊ፣  

ሞትች ጉዳን ለፈ ሁንዱማ፣ ሶዳችሳዻቲ!   


3 እን ሰቦተ ኑ ጀለ፣  

ነሞተ ስ ሚለኬኘ ጀለ ገልቼረ።   


4 እንስ ኑ ወረ ያቆብ እሰ እን ጃለቴ ሰናፍ ኡልፍነ ታኔፍ፣  

ዻለኬኘ ኑ ፍሌረ።   

   
 

5 ዋቅን እልሌዻን፣ ዋቀዮ ሰገሌ  

መለከታቲን ኦል በኤ።   


6 ፋርፈትና ገለታ ዋቃፍ ፋርፈዻ፤  

ፋርፈትና ገለታ ፋርፈዻ፤  

ፋርፈትና ገለታ ሞቲኬኛፍ ፋርፈዻ፤  

ፋርፈትና ገለታ ፋርፈዻ።   

   
 

7 ዋቅን ሞቲ ለፈ ሁንዳት፤  

ፋርፈትና ገለታ ሁበትናዻን ፋርፈዻ።   


8 ዋቅን ሰቦተረት ሞቲዸ፤  

ዋቅን ቴሶሳ ቁልቁሉረ ታኤረ።   


9 ቆንዳልቶትን ሰቦታ፣  

አኩመ ሰበ ዋቀ አብረሃምት ወልት ቀበሙ፤  

ሞቶትን ለፈራ ከን ዋቃቲ፤  

እንስ ጉድሴ ኦል ኦል ጄዼረ።    

ጥዮን ቱሉ ዋቀዮ  

ዌዱ። ፋርፈትና እልማን ቆራህ። 
 

1 መጋላ ዋቀኬኛ ኬሰት፣  

ቱሉሳ ቁልቁሉረትስ፣ ዋቀዮ ጉዳዸ፤  

ዋን ሁንዳ ኦልትስ ገለን እሳፍ መለ።   

   
 

2 ቱሉን ጥዮን ገረ ካባት አርገመ፤  

ዼርነሳቲንስ ንበሬደ።  

እንስ ገመቹ አዱኛ ሁንዳት፤  

መጋላ ሞትቸ ጉዳትስ።   


3 ዋቅን ደአትኖሼ ኬሰ ጅረ፤  

እን ደአትኖሼ ተኡሳ አርግሲሴረ።   

   
 

4 ሞቶትን ሁምነ ወልት ደረተኒ  

ቶኩማዻን እት ቀጄለን።   


5 እሳንስ እሼ አርገኒ ድንቅፈተን፤  

ሶዳተኒስ በቀተን።   


6 አችትስ አኩመ ሙደመ ዱበርቲ ጭኒንስፈቱት፣  

ሆለትናን እሳን ቀበቴ።   


7 አትስ ቡቤ በአ ቢፍቱቲን  

ዶኒወን ተርሺሽ ጨጨብስቴ።   

   
 

8 አኩመ ዸጌኜ ሰነ፣  

መጋላ ዋቀዮ ዋን ሁንደ ደንደኡ ኬሰት፣  

መጋላ ዋቀኬኛ ኬሰት፣ አከሱመ አርግኔረ፤  

ዋቅን በረ በራን ጀቤሴ እሼ ዻበ።   

   
 

9 ያ ዋቀዮ፣ ኑ መነ ቁልቁሉማኬ ኬሰት፣  

ጃለለኬ ከን ህንጌደረምኔ ሰነረ ዴዴብኔ ያድነ።   


10 ያ ዋቀዮ፣ ገለንኬ አኩመ መቃኬቲ  

ሀንዳረ ለፋ ገአ፤  

ሀርክኬ ምርጋስ ቀጄሉማን ጉተሜረ።   


11 ሰበቢ ሙርቲኬቲቲፍ፣  

ቱሉን ጥዮን ሃገመዱ፤  

እንተለን ይሁዳስ ሃእልልቸን።   

   
 

12 ጥዮንረ ናነኣ፤ ናኖሼረስ አዴማ፤  

ገሞወንሼስ ለካኣ።   


13 ዸሎተ እት ኣኑት አከ ህምተኒፍ፣  

ደላ ኤጉምሰሼ ስሪት ሁበዻ፤  

ገልመሼስ እላላ።   

   
 

14 ዋቅን ኩን በረ በራ ሀመ በረ በራት ዋቀኬኛቲ፤  

እን ሀመ ዹማትሌ ኑ ቀጄልቸ።    

ቀቤኘ አብደቹን ፋይዳ ህንቀቡ  

ዱረ ቡኣ ፋርፈቶታቲፍ። ፋርፈትና እልማን ቆራህ። 
 

1 ያ ነሞተ፣ እስን ሁንድ ዋን ከነ ዸገኣ፤  

ወር አዱኛ ከነረ ጅራተን ሁንድኑ ዸጌፈዻ፤   


2 ጥናፊ ጉዳን፣ ሶሬሲፊ ህዬስ ወሉማን  

ዸጌፈዻ፤ ኩንስ፦   


3 አፋንኮ ዱቢ ኦጉማ ዱበተ፤  

ወንት አን ገራት ያዱስ ሁበትና ኬነ።   


4 ጉረኮ ገረ መማክሳት ነንቀበዸ፤  

ህቦኮስ በገናዻን ነንእብሰዸ።   

   
 

5 በረ ረክና፣ ዬሮ ጎዎምስቶትን ሀሞን  

ነ መርሰንት፣ አን ማሊፈን ሶዳዸ?   


6 እሳን ቀቤኘሳኒ አመነቱ፤  

ጉድነ ሶሩመሳኒቲንስ ቦኑ።   


7 ነምን ሉቡ ነመ ገረ ብራ ፉሩ፣  

ዮካን ገቲ ፉሪ ነመ ሰና ዋቃፍ ባሱ ቶኮዩ ህንጅሩ፤   


8 ፉሪን ሉቡ ነማ ገቲ ጉዳ ቀባቲ፤  

ገቲን ቁፍሳንስ ዮምዩ ህንአርገሙ፤   


9 ስላ እን በረ በራን ንጅራተ፤  

ህንቶርቶሩስ ቱሬ።   


10 አከ ኦጌዪን ዱአን ነምን ሁንድኑ ንአርገ፤  

ጎዎትኒፊ ራቱወንስ አከሱመ ንበዱ፤  

ቀቤኘሳኒስ ወረ ካኒፍ ዺሱ።   


11 እሳን ዮ ለፈ መቃሳኒቲን ዋመምቱ ቀባተንሌ፣  

አዋልሳኒ በረ በራን መነሳኒ፣  

ዸሎታ ሀመ ዸሎታትስ እዶ ቦቆናሳኒ ተኤ ሀፈ።   

   
 

12 ነምን ገሩ ቀቤኘ ቀባቱሌ በረ ዼራ ህንጅራቱ፤  

እን አኩመ ብኔንሰ ዱኤ በዱት።   

   
 

13 ወን ነሞተ ኦፍት አመነተኒፊ  

ወረ እሳን ዱካ ቡአኒ ዱቢሳኒ ሆእሰን ኤገቱ ከኑመ።   


14 እሳን አኩመ ሆላ ዱኣፍ ረመደመኒሩ፤  

ዱት ትክሴሳኒት፤  

ቶሎን ገነማን እሳንረት ኣንጎ ቀባቱ፤  

ዸግንሳኒ መነሳኒራ ፈጋቴ አዋለ ኬሰት ንቶርቶረ፤  

አዋልስ መነ ጅሬኘሳኒት።   


15 ዋቅን ገሩ ሉቡኮ ሁምነ ሲኦል ጀላ ባሰ፤  

እን ዹጉማን ኦፍት ነ ፉዸተ።   

   
 

16 ዮሙ ነምን ቶኮ ሶሮሙ፣  

ዮሙ ኡልፍን መነሳስ ጉደቱ ህንሶዳትን።   


17 እን ዮሙ ዱኡት ዋኑመ ቶኮሌ ፉዸቴ ህንዴሙቲ፤  

ኡልፍንሳስ እሰ ወጅን ህንዸቁ።   


18 እን በረ ጅሬኘሳ ሉቡሳ ኤብሱዩ፣  

ዮ ነሞትን ዬሮ አት ዋን ጋሪ ኦፊኬቲ ጎዸቱት ስ ጀጀንሌ፣   


19 እን ገረ ዸሎተ አቦቲሳ፣  

ገረ ወረ ጎንኩማ ዴብአኒ እፈ ጅሬኛ ህንአርግኔ ንዸቀ።   

   
 

20 ነምን በዻዻን ሁበትና ህንቀብኔ፣  

አኩመ ብኔንሳ ዱኤ በደ።    

ዋቄፈትና ዹጋ  

ፋርፈትና አሳፍ። 
 

1 ዋቀዮ፣ ሁምነ ቀቤስ ዱበቴ  

በአ ቢፍቱቲ ጀልቀቤ ሀመ ልጠ ቢፍቱት  

ለፈ ዋሜረ።   


2 ጥዮን እሼ ሚዸግንሼ  

ህርእነ ህንቀብኔራ ዋቅን ንእብሰ።   


3 ዋቅንኬኘ ንዹፈ፤ ህንጨልእሱስ፤  

እብድ ሀማን ፉለሳ ዱረ፣  

ቡቤን ጀባንስ ናኖሳ ጅረ።   


4 እን ሰበሳት ሙሩፍ ጄዼ፣  

ሰሚወን ኦሊቲፊ ለፈ አከነ ጄዼ ንዋመ፦   


5 “ቁልቁሎተኮ ወረ ኣርሳዻን ነ ወጅን ከኩ ገለን፣  

ገረኮት ወልት ና ቀባ።”   


6 ሰሚወን ቀጄሉማሳ ንለብሱ፤  

ዋቅን መታንሳ አባ ሙርቲቲ።   

   
 

7 “ያ ሰበኮ፣ ነንዱበዻቲ ዸገእ፤  

ያ እስራኤል፣ አን ዹጋ ስት ነንበአ፦  

አን ዋቅን ዋቀኬት።   


8 አን ኣርሳኬቲፍ ስት ህንዼከሙ፤  

ኣርሳንኬ እን ጉበሙ ዬሮ ሁንደ ፉለኮ ዱረ ጅረ።   


9 አን ደላኬ ኬሳ ኮርመ፣  

ዮካን ከረኬ ኬሳ ኮርቤሰ ሬኤ ህንበርባዱ።   


10 ብኔንስ ቦሶና ሁንድኑ፣  

ሆሪን ቱሉ ኩመረት ቦበኡስ ከንኮቲ።   


11 አን ስምብሮተ ቱሉወንራ ሁንደ ቤከ፤  

ወን ለፈረ ሶሶቾኡ ሁንድኑስ ከንኮት።   


12 አን ኡቱን ቤለኤዩ ስት ህንህመዹ ቱሬ፤  

አዱኛፊ ወን እሼ ኬሰ ጅሩ ሁንድ ከኑመኮቲ።   


13 አን ፎን ኮሮሚ ነንኛዻ?  

ዮካን ዺገ ሬኦታ ነንዹጋ?   

   
 

14 “ኣርሳ ገለታ ዋቃፍ ዽኤስ፤ ወሬገኬሌ  

ዋቀ ዋን ሁንዳ ኦሊቲፍ ገልች፤   


15 ጉያ ረክና ነ ዋመዹ፤  

አን ስን ኦልቻ፤ አትስ ኡልፍነ ና ኬንተ።”   


16 ዋቅን ገሩ ነመ ሀማዻን አከነ ጄዸ፦  

“አት ሴረኮ ለብሱዻፍ፣  

ከኩኮስ አፋንኬቲን ዱበቹዻፍ 
 ምርገ ማሊ ቀብደ?   


17 አት አደበኮ ንጅብተ፤  

ዱቢኮስ ኦፍ ዱበት ገተ።   


18 አት ዮ ሀቱ አርግቴ እሰ ምቹ ጎዸተ፤  

ኤጅቶተ ወጅንስ ቆደ ቀባተ።   


19 አት አፋንኬ ዋን ሀማ ዱበቹፍ እት ፈየደምተ፤  

አረበኬስ ጎዎምሳዻፍ ዼሬፈተ።   


20 አት ቴሴ ኦቦሌሰኬ ሀመተ፤  

እልመ ሃዸኬ መቃ በሌስተ።   


21 አት ዋን ከነ ሁንደ ሆጄቴርተ፤ አንሞ እኑመ ጨልእሴ፤  

አት አኩመ ኦፊኬቲ ነ ሴቴ።  

አመ ገሩ አን ስን እፈዸ፤  

እፈት ባሴስ ስን ህመዸ።   

   
 

22 “እስን ወር ዋቀ እራንፈተን ዋን ከነ ሁበዻ፤  

ዮ ከና አቺ አን እስን ነንጭጭረ፤  

ነምን እስን ኦልቹ ቶኮዩ ህንጅሩ።   


23 ነምን ኣርሳ ገለታ ዽኤሱ ኡልፍነ ና ኬነ፤  

አንስ ወረ ህርእነ ህንቀብኔት ፈይሱ ዋቃ ነንአርግሲሰ።”    

ከዸትና ዺፈመ ጩቡ  

 ፋርፈትና 51

ዱረ ቡኣ ፋርፈቶታቲፍ። ፋርፈትና ዳዊት። ፋርፈትና ከነስ እን ኤርገ በትሼባ ብረ ገኤ ቦዴ ዬሮ ናታን ራጅች ገረሳ ዹፌት ፋርፈቴ። 
 

1 ያ ዋቀዮ፣ አኩመ ጃለለኬ  

ከን ህንጌደረምኔ ሰናት ነ ማር፤  

አኩመ ባይእነ አራረኬቲት፣  

የከኮ ነራ ሀቅ።   


2 የከኮ ሁንዱማ ነራ ዽቅ፤  

ጩቡ ኮራስ ነ ቁልቁሌስ።   

   
 

3 አን የከኮ ቤካቲ፤  

ጩቡንኮስ ዬሮ ሁንደ ፉለኮ ዱረ ጅረ።   


4 አን ስት፣ ሱመ ቆፈት ጩቡ ሆጄዼረ፤  

ዋን ፉለኬ ዱረት ሀማ ተኤስ ሆጄዼረ፤  

ከናፉ አት ሙርቲኬቲን ቀጄላዸ፤  

ዮሙ ሙርቲ ኬንቱትስ ህንዶጎጎርቱ።   


5 ዹጉመዩ አን ጩቡዻነን ዸለዼ፤  

ዬሮ ሃትኮ ነ ኡልፎፍቴ ጀልቀቤስ ጩበማን ቱሬ።   


6 አት ኬሰ ነማት ዹጋ ሀውተ፤  

ከናፉ ኬሰኮት ኦጉማ ነ በርሲስ።   

   
 

7 ሂሶጲዻን ጩቡራ ነ ቁልቁሌስ፤ አንስ ነንቁልቁላአ፤  

ነ ዽቅ፤ አንስ ጨቢ ጫላት ነንአዳዸ።   


8 ገመቹፊ እልሌ ነ ዸጌስስ፤  

ለፌን አት ጨጨብስቴስ ሃእልልቹ።   


9 ፉለኬ ጩቡኮራ ዴብፈዹ፤  

የከኮ ሁንደስ ነራ ሀቅ።   

   
 

10 ያ ዋቀዮ፣ ገራ ቁልቁሉ ነ ኬሰት ኡም፤  

ሀፉረ ቀጄላስ ነ ኬሰት ሃሮምስ።   


11 ፉለኬ ዱራ ነ ህንበሌስን፤  

ሀፉረኬ ቁልቁሉስ ነራ ህንፉዸን።   


12 ገመቹ ፈይነኬቲ ና ዴብስ፤  

ነ ጅራችሱዻፍስ ሀፉረ ሰርሙ ና ኬን።   

   
 

13 አንስ ወረ ከራኬራ ጀልአተን ነንበርሲሰ፤  

ጩበሞትንስ ገረኬ ንዴብኡ።   


14 ያ ዋቅ፣ ዋቀ ነ ፈይፍቱ፣  

አት ዺገ ዸንገላሱራ ነ ኦልች፤  

አረብንኮስ ቀጄሉማኬ ንፋርፈተ።   


15 ያ ጎፍታ፣ ህዺኮ ና በን፤  

አፋንኮስ ገለተኬ ለብሰ።   


16 አት ኣርሳት ህንገመዱ መሌ ስላ ነንዽኤሰ ቱሬ፤  

ኣርሳ ጉበሙትስ ህንገመዱ።   


17 ኣርሳን ዋቅን ፉዸቱ ሀፉረ ጨባዸ፤  

ያ ዋቅ፣ አት ገራ ጨባፊ ከን ጋቡ ህንቱፈቱ።   

   
 

18 ጃለለኬቲን ጥዮኒፍ ዋን ጋሪ ጎዽ፤  

ደላ ዬሩሳሌም እጃር።   


19 ዮስ አት ኣርሳ ቀጄላት፣ ቀልመ ጉበሙፊ  

ቀልመ አኩመ ጅሩት ጉበሙት ንገመደ፤  

ኮሮሚንስ እዶ ኣርሳኬረት ንዽኤፈመን።    

ዋን ነመ ሀማ ኤገቱ  

ዱረ ቡኣ ፋርፈቶታቲፍ። መስኪሊ ዳዊት። ዶኤግ ነምን ብየ ኤዶሚ ዬሮ ገረ ሳኦሊ ዸቄ፣ “ዳዊት ገረ መነ አሂሜሌኪ ዹፌረ” ጄዼ እት ህሜት ፋርፈተሜ። 
 

1 ያ ነመ ጀባነነ፣ አት ማሊፍ ሀምናን ኮርተ?  

አት ነምን ፉለ ዋቃ ዱረት ቱፈተምቱ፣  

ማሊፍ ጉያ ጉቱ ኮርተ?   


2 አት ነምን ነመ ጎዎምስቱ፣  

አረብንኬ በዲሰ ቆጴሰ፤  

አረብንኬ አኩመ ቀረባ ቀረሜት።   


3 አት ዋን ጋሪረ ዋን ሀማ ጃለተ፤  

ዹጋ ዱበቹረሞ ሶበ ዱበቹ ጃለተ።   


4 ያ አረበ ጎዎምስቱነነ፣  

አት ዱቢ ነመ ሚዹ ሁንደ ጃለተ።   

   
 

5 ከናፉ ዋቅን በረ በራን ስ በሌሰ፦  

እን ዱንካነኬ ኬሳ ቡቴ ስ ጭጭረ፤  

ብየ ጅራቶታ ኬሳስ ስ ቡቅሰ።   


6 ቀጄልቶትን ዋን ከነ አርገኒ ሶዳተን፤  

እሳንስ አከነ ጄዸኒ እሰት ኮልፈን፤   


7 “ኩኖ፣ ነምቸ ዋቀ ደኦሳ ህንጎዸን፣  

ቆደ ከናሞ ባይእነ ቀቤኘሳ አመነቴ  

ጀልእነ ኦፊት ጭቼ!”   

   
 

8 አን ገሩ አኩመ ኤጄርሰ  

መነ ዋቃ ኬሰት ለልሱት፤  

በራ ሀመ በረ በራትስ፣ ጃለለ ዋቃ ከን  

ህንጌደረምኔ ሰነ ነንአመነዸ።   


9 ሰበቢ አት ዋን ከነ ጎቴፍ  

አን በረ በራን ስን ገለቴፈዸ፤  

ሰበቢ መቃንኬ ጋሪ ተኤፍ አን መቃኬ ነንአብደዸ።  

ፉለ ቁልቁሎተኬ ዱረትስ ስን ሌልሰ።    

ዋን ወረ ዋቀት ህንቡሌ ኤገቱ  

53፥1‑6 ኩወፈ – ፋር 14፥1‑7  

ዱረ ቡኣ ፋርፈቶታቲፍ። ጎሰ ሙዚቃ ማህላት ጄዸሙን ፋርፈተሜ። መስኪሊ ዳዊት። 
 

1 ጎዋን ገራሳት፣ “ዋቅን ህንጅሩ” ጄዸ።  

እሳን ጡራአኒሩ፤ ከራንሳኒስ ጅብሲሳዸ፤  

ነምን ዋን ጋሪ ሆጄቱ ቶኮዩ ህንጅሩ።   

   
 

2 ዋቅን ዮ ነምን ዋ ሁበቱ፣  

ከን ዋቀስ በርባዱ ቶኮዩ ጅራቴ  

አርጉፍ ጄዼ፣  

ሰሚራ እልማን ነሞታ ገድ እላለ።   


3 ሁንድኑ ዶጎጎረኒሩ፤  

ሁንድሳኒስ ጡራአኒሩ፤  

ነምን ዋን ጋሪ ሆጄቱ ቶኮዩ ህንጅሩ፤  

ቶኩምትዩ ህንጅሩ።   

   
 

4 ወር ሀምነ ሆጄተን፣  

ከኔን አኩመ ዋን ቡዴነ ኛተኒት ሰበኮ ኛተን፣  

ወር ዋቀ ህንዋመትኔ ሁንድኑ ሆማ ህንቤከኒ?   

   
 

5 እሳን እዶ ወን ሶዳተሙ ህንጅሬት፣  

ሶዳዻን ልቅምፈመኒሩ።  

ዋቅን ለፌ ወረ ስ መርሰኒ ንብትኔሰ፤  

ሰበቢ ዋቅን እሳን ቱፈቴፍ፣ አት እሳን ቃኔስቴ።   

   
 

6 ማሎ ኡቱ ጥዮን ኬሳ ፈይን እስራኤሊፍ ዹፌ!  

ዮሙ ዋቅን ሰበሳ ወረ ቦጅአመን ዴብሱት፣  

ያቆብ ሃእልልቹ፤ እስራኤልስ ሃገመዱ!    

ዋቀዮት አባ ሙርቲ ቀጄላት እየቹ  

ዱረ ቡኣ ፋርፈቶታቲፍ። ምአ ርቡቲን። መስኪሊ ዳዊት። ዬሮ ወር ዚፍ ሳኦል ብረ ዸቀኒ፣ “ዳዊት ኑ ግዱ ዾከቴ ጅረ” ጄዸንት ፋርፈተሜ። 
 

1 ያ ዋቅ፣ መቃኬቲን ነ ፈይስ፤  

ሁምነኬቲንስ ና ሙርቴስ።   


2 ያ ዋቅ፣ ከዸትናኮ ና ዸገእ፣  

ዱቢ አፋንኮቲስ ዸጌፈዹ።   

   
 

3 ኬሱሞትን ነት ከአኒሩቲ፤  

ወር ገራ ነማ ህንላፍኔ ሉቡኮ ገላፈቹ በርባዱ፤  

እሳንስ ወረ ዋቃፍ ኡልፍነ ህንኬንኔዸ።   

   
 

4 ኩኖ፣ ዋቅን ገርጋራኮት፤  

ጎፍታን ጅራችሳ ሉቡኮት።   

   
 

5 ሀምን ወረ መቃ ነ በሌሰኒ እሳኑመት ሃዴብኡ፤  

አትስ አመነሙማኬቲን እሳን በሌስ።   

   
 

6 አን ፌዺኮቲን ኣርሳ ሲፍ ዽኤሰ፤  

ያ ዋቀዮ፣ አን መቃኬ ነንገለቴፈዸ፤  

እን ጋሪዻቲ።   


7 እን ዽጵነኮ ሁንዱማ ኬሳ ነ ባሴራቲ፤  

እጅኮስ ኦል ኣንቱማዻን ዲኖተኮ ኦፍ ጀለት እላሌረ።    

ከዸትና ዬሮ አርአተማ  

ዱረ ቡኣ ፋርፈቶታቲፍ። ምአ ርቡቲን። መስኪሊ ዳዊት። 
 

1 ያ ዋቅ፣ ከዸትናኮ ዸገእ፤  

ዋመተኮ ጀላስ ህንድድን።   


2 ነ ዸገኢቲ ዴቢ ና ኬን፤  

ኮሚንኮ ነ ዽጵሰ፤ አንስ ነጋ ዸቤረ።   


3 ሰገሌ ዲናቲን፣  

ጩንቁርሰ ነሞተ ሀሞስ ዹፌ፤  

እሳን ዽጵነ ነት ፍዱቲ፤  

ኣሪዻንስ ነ ጅቡ።   

   
 

4 ለጴንኮ ነ ኬሰት ዽጰቴ፤  

ሶዳን ዱኣስ ነ ቀበቴ።   


5 ሶዳፊ ሆለትናን ነት ዹፌረ፤  

ናሱንስ ነ ፉዸቴረ።   


6 አንስ አከነ ነንጄዼ፤ 
 “ኡቱ አን አኩመ ጉጌ ቆቾ ቀባዼ!  

ስላ አሲ በርሴ ነንቦቆዸን ቱሬ።   


7 ስላ ፈጎት በቀዼ  

ገሞጂ ኬሰ ነንቡቡለ ቱሬ፤   


8 ስላ ቡቤ ሀማፊ ቅሌንሰ ጀባራ ፈጋዼ  

ገረ እዶ ቦቆናኮት ነንአሪፈዸን ቱሬ።”   

   
 

9 ያ ጎፍታ፣ ነሞተ ሀሞ ቡርጃጄስ፤  

ዱቢሳኒስ ወሊን ዸእ፤  

አን መጋላ ኬሰት ጎሊፊ ሎለ አርጌራቲ።   


10 እሳን ሀልከኒ ጉያ ኦል በአኒ ደላሼረ ናነኡ፤  

ጀልእኒፊ ረክን እሼ ኬሰ ጅረ።   


11 እሼ ኬሰ በዲሰቱ ጅረ፤  

ነመ ጩንቁርሱፊ ጎዎምሱን ዳንዲሼራ ህንዸበሙ።   

   
 

12 ኡቱ ዲን ነ አረብሴ፣  

ስላ ኦብሱ ነንደንደአ ቱሬ፤  

ኡቱ አመጃጂን ነት ከኤ፣  

ስላ ጀላ ዾከቹ ነንደንደአ ቱሬ።   


13 ገሩ ስእ ነሙመ አከኮቲ፣  

ህርያኮ፣ ምቹኮ ከን ነት ዽኣቱቱ ዋን ከነ ጎዼ።   


14 ቶኩማዻን መነ ዋቃ ወሊ ወጅን ዴምኔ፤  

ሃሳ ምኣዋስ ወሊ ወጅን ሃሶፍኔ።   

   
 

15 ዱት ተሰ እሳንት ሃዹፉ፤  

ኡቱመ ሉቡዻን ጅረኑ ሲኦል ኬሰ ሃቡአን፤  

ሀምን መነሳኒቲፊ ገራሳኒ ኬሰ ጅራቲ።   

   
 

16 አን ገሩ ዋቀ ነንዋመዸ፤  

ዋቀዮስ ጀላ ነ ባሰ።   


17 አን ገልገለ፣ ገነማፊ ዋሬት ዽጵናን ነንእየ፤  

እንስ ሰገሌኮ ንዸገአ።   


18 ዮ ነምን ባይኤን አናን ሞርሜሌ፣  

እን ወራነ ነት ከኤ ጀላ ሚዻ መሌ ነ ባሰ።   


19 ዋቅን እን ዱሩማ ጀልቀቤ ቴሶረ ጅሩ ሱን፣  

ነሞተ ከራሳኒ ህንጌደረትኔ፣  

ከኔን ዋቀ ህንሶዳትኔ ንዸገአ፤  

እሳን ቃኔሰስ።   

   
 

20 ህርያንኮ ምቾተሳት ሀርከሳ ኦል ፉዸቴ፤  

ከኩሳሌ ንጨብሴ።   


21 ዱቢንሳ አኩመ ዸዻት፤ ነመ ህንቁቁ፤  

ገራሳ ኬሰ ገሩ ሎለቱ ጅረ፤  

ዱቢንሳ ዘይቲ ጫላ ለላፈ፤  

ገሩ ጎራዴ ሉቅፈሜዸ።   

   
 

22 ያዶኬ ዋቀዮት ኬነዹ፤  

እን ስ ጅራችሰ፤  

ነምን ቀጄላን አከ ጄቀሙስ ህንጎዹ።   


23 ያ ዋቀዮ፣ አት ገሩ  

ነሞተ ሀሞ ቦለ በዲሳ ኬሰ ንቡፍተ፤  

ወር ዺገ ዸንገላሰኒፊ ጎዎምስቶትን፣  

ወለካ በረ ጅሬኘሳኒዩ ህንጅራተን።  

   
 
አን ገሩ ስንአመነዸ።    

ዋቀ አመነቹ  

ዱረ ቡኣ ፋርፈቶታቲፍ። ዬደሎ “ጉጌ ቅልጡ ፈጎራ” ጄዹን ፋርፈተሜ። ሚክታሚ ፋርፈትና ዳዊት። እንስ ዬሮ ፍልስጤሞትን ጋት ኬሰት እሰ ቀበን ፋርፈቴ። 
 

1 ያ ዋቅ ነ ማር፤  

ዲኖትንኮ አከ መሌ ነ አርኡ፤  

ጉያ ጉቱስ ነ ጩንቁርሱ።   


2 ዲኖትንኮ ጉያ ጉቱ ነ ጋዱ፤  

ነሞትን ባይኤን ኦፍ ቱሉማዻን ነ ሎሉ።   

   
 

3 አን ዮሙን ሶዳዹት ስን አመነዸ።   


4 ዋቀ አን ዱቢሳ ጀጀዹ፣  

ዋቀ ነንአመነዸ፤ ሆማ ህንሶዳዹ።  

ነምን ዱአ ህንኦሌ ማል ነ ጎቹ ደንደአ?   

   
 

5 እሳን ጉያ ጉቱ ዱቢኮ ምጪሩ፤  

ነ ሚዹዻፍስ ዬሮ ሁንደ ነት መለቱ።   


6 እሳን ንመርአቱ፤ ንርጱስ፤  

ሉቡኮ ገላፈቹፍ ጄዸኒ  

ተርካንፊኮ ኤገቱ።   


7 ሰበቢ ሀምነሳኒቲፍ አከ እሳን ምልቀን ህንጎዽን፤  

ያ ዋቅ፣ ዼከምሰኬቲን ሰቦተ ገድ ዴብስ።   

   
 

8 ገደደሙኮ ገልሜስ፤  

እምማንኮስ ክታበኬ ኬሰት በሬስ፤  

እሳን ገልሜኬ ኬሰ ጅሩ ምቲ?   


9 ዮሙ አን ገርጋርሳፍ ስ ዋመዹት፣  

ዲኖትንኮ ዱግደ ዱበ ዴብኡ።  

አንስ ከናን አከ ዋቅን ነ ወጅን ጅሩ ቤከ።   

   
 

10 ዋቀ አን ዱቢሳ ጀጀዹ፣  

ዋቀዮ አን ዱቢሳ ጀጀዹ፣   


11 ዋቀ ነንአመነዸ፤ አን ሆማ ህንሶዳዹ።  

ነምን ማል ነ ጎቹ ደንደአ?   

   
 

12 ያ ዋቅ ወሬግንኬ ነረ ጅረ፤  

ኣርሳ ገለታስ ሲፍ ነንዽኤሰ።   


13 አከ አን ፉለ ዋቃ ዱረ፣  

እፈ ጅሬኛ ኬሰ ዴዴብኡፍ፣  

አት ሉቡኮ ዱአ ጀላ፣  

ሚለኮስ ጉፈቹ ኦልችቴርታቲ።    

ዲኖተ ገረ ጀቤዪ ግዱት  

ዱረ ቡኣ ፋርፈቶታቲፍ። ዬደሎ “ህንበሌስን” ጄዹን ፋርፈተሜ። ፋርፈትና ዳዊት። ሚክታሚ። እንስ ዬሮ ሳኦል ጀላ በቀቴ ሆልቀት ገሌ ፋርፈቴ። 
 

1 ነ ማር፤ ያ ዋቅ ነ ማር፤  

ሉቡንኮ ስት ኮሉ ገልቲቲ።  

አንስ ሀመ በላን ደርቡት፣  

ጋድሰ ቆቾኬቲ ጀለት ኮሉ ነንገለ።   

   
 

2 አን ገረ ዋቀ ዋን ሁንዳ ኦሊት፣  

ገረ ዋቀ ሃሎ ና ባሱት ነንእየ።   


3 እን ሰሚራ ኤርጌ ነ ኦልቸ፤  

ወረ አከ መሌ ነ አርአን ንእፈተ፤  

ዋቅን ጃለለሳቲፊ አመነሙማሳ ንኤርገ።   

   
 

4 አን ሌንጮተ ግዱን ጅረ፤  

አን ብኔንሶተ ነመ ኛተን፣  

ነሞተ እልካንሳኒ ኤቦፊ ጥያ  

ከኔን አረብንሳኒ አከ ጎራዴ ቀረማ ግዱ ጪሴረ።   

   
 

5 ያ ዋቅ፣ አት ሰሚወኒን ኦልት ኦል ኦል ጄዽ፤  

ኡልፍንኬስ ለፈ ሁንደረ ሃጅራቱ።   

   
 

6 እሳንስ ክዮ ሚለኮቲፍ ካአን፤  

ሉቡንኮስ ዽጵናን ገድ ጎግዴርት።  

እሳን ከራኮረት ቦለ ቆተን፤  

ገሩ እሳኑመቱ ኬሰት ኩፌ።   

   
 

7 ያ ዋቅ፣ ገራንኮ ህንራፈሙ፤  

ገራንኮ ህንራፈሙ፤  

አን ነንፋርፈዸ፤ ነንዌድሰስ።   


8 ያ ሉቡኮ፣ ደመቅ!  

ያ ክራራፊ በገና ደመቃ!  

አንስ ገነማን ነንደመቀ።   

   
 

9 ያ ጎፍታ፣ አን ሰቦተ ግዱት ገለተ ሲፍ ነንገልቸ፤  

ነሞተ ግዱትስ ዋኤኬ ነንፋርፈዸ።   


10 ጃለልኬ ጉዳዸ፤ ሰሚወንስ ገኣቲ፤  

አመነሙማንኬስ ሰሚወን ቀቀበ።   

   
 

11 ያ ዋቅ፣ አት ሰሚወኒን ኦልት ኦል ኦል ጄዽ፤  

ኡልፍንኬስ ለፈ ሁንደረ ሃጅራቱ።    

አባ ሙርቲ ከን አቦቲ ሙርቲ ብየ ለፋ  

ዱረ ቡኣ ፋርፈቶታቲፍ። ዬደሎ “ህንበሌስን” ጄዹን ፋርፈተሜ። ፋርፈትና ዳዊት። ሚክታሚ። 
 

1 ያ ቡልችቶተ፣ እስን ዹጉማን ዋን ቀጄላ ዱበተኒ?  

ነመ ግዱትስ ሙርቲ ቀጄላ ኬንተኒ?   


2 አከስ ምት፤ እስን ገራኬሰን ኬሰት ሀምነ ያዱ፤  

ሀርክኬሰንስ ለፈረት ጎሊ ካሰ።   

   
 

3 ነሞትን ሀሞን ዸሎቱማ ካሰኒ ከራራ ጀልአቱ፤  

ገደሜሰ ሃዸሳኒቲ ጀልቀበኒስ ከራራ ጎረኒ ሶበ ዱበቱ።   


4 ሀዻንሳኒ አኩመ ሀዻ ቦፋት፤  

እሳን አኩመ ቡቲ ዱዳ ጉረሳ ጩቃለቴ   


5 ሰገሌ ነመ እሰ ራቴሱ ዮካን ነመ ዋን እቲን እሰ ራቴሱ  

ሆጄቱ ቶኮ ዸገኡ ድዱት።   

   
 

6 ያ ዋቅ አት እልካንሳኒ አፋንሳኒ ኬሰት ጨጨብስ፤  

ቀርፋ ሌንጮታስ ዳክ፣ ያ ዋቀዮ!   


7 እሳን አኩመ ብሻን ዸንገለኤ በዱት ሃበደን፤  

ዬሮ እዳ ፉታሰንት ጥይሳኒ ሃዶሙ።   


8 አኩመ ጪለሉ ዮሙ ዴሙ በቁት፣  

አኩመ ዳእመ ኡቱ ዬሮን ህንገእን ዸለቱትስ አዱ ህንአርግን።   

   
 

9 ኡቱ ኦኮቴንኬሰን እብደ ቆራቲቲን ህንሆእን፣  

ጂዻስ ተኡ ጎጋንሳኒ ሀጣአመኒ በሌፈሙ።   


10 ነምን ቀጄላን ዮሙ ሃሎ በኡ ከነ አርጉት ንገመደ፤  

ሚለሳስ ዺገ ነሞተ ሀሞቲን ንዽቀተ።   


11 ዮሙስ ነሞትን አከነ ንጄዹ፤  

“ዹጉማን ነመ ቀጄላዻፍ በዻስን ጅረ፤  

ዹጉማን ዋቅን ለፈረት ሙርቲ ኬኑ ጅረ።”    

ከዸትና ዲነ ጀላ በኡፍ ዽኣቴ  

 ፋርፈትና 59

ዱረ ቡኣ ፋርፈቶታቲፍ። ዬደሎ ዳዊት ከን “ህንበሌስን” ጄዹን ፋርፈተሜ። ሚክታሚ። ዳዊትስ ዬሮ ሳኦል እሰ አጄሱዻፍ ጄዼ ነሞተ ኤርጌ መነሳ ኤግስሴት ፋርፈቴ። 
 

1 ያ ዋቅ፣ ዲኖተኮ ጀላ ነ ባስ፤  

ወረ ነት ከአን ጀላስ ነ ፉር።   


2 ወረ ሀምነ ሆጄተን ጀላ ነ ባስ፤  

ነሞተ ዺገ ዸንገላሰን ጀላስ ነ በራር።   

   
 

3 እላ፣ እሳን ርጰኒ ነ ኤገቻ ጅሩ!  

ያ ዋቀዮ፣ ነሞትን ሀሞን፣  

ኡቱ አን በሌሳፊ ጩቡ ህንቀባትን ሎለ ነት ካሱ።   


4 አን በሌሳ ቶኮሌ ህንሆጄትኔ፤  

እሳን ገሩ ነ ሎሉፍ ቆጳአኒሩ።  

ነ ገርጋሩዻፍ ከእ፤ ረክነኮስ እላል!   


5 ያ ዋቀዮ፣ ዋቀ ዋን ሁንደ ደንደኡ፣  

ያ ዋቀ እስራኤል፣ ሰቦተ ሁንደ አደቡዻፍ ከእ፤  

ወረ ሀምነሳኒቲን የከ ሆጄተን ቶኮሌ ህንማርን።   

   
 

6 እሳንስ ገልገለ ገልገለ ዴብአኒ፣  

አከ ሰሬ ጉሩርኣ መጋለቲረ ናነኡ።   


7 ዋን እሳን አፋንሳኒቲ ባሰን እላል፤  

ህዺሳኒረ ጎራዴቱ ጅረ፤  

እሳንስ፣ “ኤኙቱ ኑ ዸገኡ ደንደአ?” ጄዹ።   


8 ያ ዋቀዮ፣ አት ገሩ እሳንት ኮልፍተ፤  

ሰቦተ ሰነ ሁንዱመትስ ንቆስተ።   

   
 

9 ያ ጀብነኮ፣ አን ስን ኤገዸ፤  

ያ ዋቅ አት ደኦኮ፣   


10 ዋቀ ነ ጃለቱዸ።  

   
 
ዋቅን ፉለኮ ዱረ ዴመ፤  

አከ አን ዲኖተኮ ሞአኖዻን ኦፍ ጀለት እላሉ ጎዸ።   


11 ያ ጎፍታ፣ ያ ጋቸነኬኘ፣  

አት ገሩ እሳን ህንአጄስን፤  

ዮ ከና አቺ ሰብንኮ ንእራንፈተ።  

ሁምነኬቲን አከ እሳን ጆረን ጎዽ፤ ገድ እሳን ዴብስስ።   


12 ሰበቢ ጩቡ አፋንሳኒቲፍ፣  

ሰበቢ ዱቢ ህዺሳኒቲፍ፣  

እሳን ኦፍ ቱሉማሳኒቲን ሃቀበመን።  

ሰበቢ አባርሳፊ ሶበ እሳን ዱበተኒቲፍ፣   


13 ዼከምሳን እሳን በሌስ፤  

አከ እሳን ዴብአኒ ህንአርገምኔፍ እሳን በሌስ።  

ከናንስ አከ ዋቅን ያቆብረት ሞቲ ተኤ፣  

ሀመ ሀንዳረ ለፋት ንቤከመ።   

   
 

14 እሳንስ ገልገለ ገልገለ ዴብአኒ፣  

አከ ሰሬ ጉሩርኣ፣ መጋለቲረ ናነኡ።   


15 እሳን ዋን ኛተን በርባቸ አሲፊ አች ጆሩ፤  

ዮ ቁፉ ባተንሞ ንእዩ።   


16 አን ገሩ ዋኤ ጀብነኬቲ ነንፋርፈዸ፤  

ገነማንስ ዋኤ ጃለለኬቲ ነንፋርፈዸ፤  

አት ደኦኮቲ፤ ዬሮ ረክነኮትስ  

አት እዶ አን እት ኮሉ ገሉዸ።   

   
 

17 ያ ጀብነኮ፣ አን ፋርፈትና ገለታ ሲፍን ፋርፈዸ፤  

ያ ዋቅ፣ አት ደኦኮት፤  

አት ዋቀ አን አብደዹዸ።    

ከዸትና ሞአሙ ቦዴ ዽኤፈሜ  

ዱረ ቡኣ ፋርፈቶታቲፍ። ዬደሎ “ደራራ ከኩ” ጄዸሙን ፋርፈተሜ። ሚክታሚ ዳዊት። በርሲሱፍ። ዬሮ እን አራም ነሃራይሚፊ አራም ዞባ ሎሌፊ ዬሮ ዮኣብን ዴብሴ ወረ ኤዶሚ ኬሳ ነሞተ ኩመ ኩዸ ለመ ሱሉለ ሶግዳ ኬሰት ፍጤት ፋርፈተሜ። 
 

1 ያ ዋቅ፣ አት ኑ ገቴርተ፤ ኑ ጨጨብስቴርተስ፤  

ኑት ኣርቴርተ፤ አመ ገሩ እዶት ኑ ዴብስ!   


2 አት ለፈ ሶቾፍቴርተ፤ ተርሳፍቴስ አፋን በንሲፍቴርተ፤  

ጨጨባሼስ ወልት ሱጵ፤ እሼን ራፈምቴርቲ።   


3 አት አከ ሰብንኬ ዋን ሀማዻን ዽጰቱ ጎቴርተ፤  

ዳዺ ወይኒ ኑ ገተንተርሱስ ኑ ኬንቴርተ።   


4 አከ እሳን እዳ ጀላ ገረሳት በቀተኒፍ፣  

አት ወረ ስ ሶዳተኒፍ መለቶ ኬንቴርተ።   

   
 

5 አከ ወር አት ጃለቱ ፉረመኒፍ፣  

ሀርከኬ ምርጋቲን ኑ ኦልች፤ ኑ ገርጋርስ።   


6 ዋቅን እዶ ቁልቁሉማሳቲ አከነ ጄዼ ዱበቴረ፤  

“አን ገመቹዻን ሼኬምን ገርገር ነንቆደ፤  

ሱሉለ ሱኮትስ ነንሰፈረ።   


7 ግልኣድ ከንኮት፤ ምናሴንስ ከንኮት።  

ኤፍሬም ጎንፎ ስቢላኮት፤  

ይሁዳንስ ቦኩ ሞቱማኮት።   


8 ሞኣብ ጫቢ ዽቀትናኮት፤  

ኤዶምራ ኮጴኮ ደርበዼ ነንቡሰ፤  

ፍልስጤምረትስ ሞአናዻን ነንጌረረ።”   

   
 

9 ኤኙቱ መጋላ ጀቤፈምቴ እጃረምቴት ነ ፍደ?  

ኤኙቱ ኤዶምት ነ ጌሰ?   


10 ያ ዋቅ፣ ከን ኑ ገቴ ሱመ ምቲ?  

ያ ዋቅ፣ ከን ሎልቶተኬኘ ወጅን በኡ ድዴስ ሱመ ምቲ?   


11 ዲነኬኘ ኦፍራ ዾዉ ኑ ገርጋር፤  

ገርጋርስ ነማ ፋይዳ ህንቀቡቲ።   


12 ኑ ዋቀ ወጅን ንሞአትነ፤  

እንስ ዲኖተኬኘ ገድ ዽዺተ።    

ፋርፈትና ነመ ቦጅአሜ  

ዱረ ቡኣ ፋርፈቶታቲፍ። ፋርፈትና ዳዊት ከን ምአ ርቡቲን ፋርፈተሜ። 
 

1 ያ ዋቅ፣ እየተኮ ዸገእ፤  

ከዸትናኮስ ዸጌፈዹ።   

   
 

2 ዬሮ ገራንኮ ጭቴት፣  

አን ሀንዳረ ለፋቲ ስን ዋመዸ፤  

አት ገረ ከታ ነ ጫላ ኦል ዼረቱት ነ ጌስ።   


3 አት እዶ አን እት ኮሉ ገሉዻቲ፤  

ፉለ ዲነኮ ዱረትስ ገሞ ጀባዸ።   

   
 

4 አን በረ በራን ዱንካነኬ ኬሰ ጅራቹ፣  

ጋድሰ ቆቾኬቲ ጀለትስ ኮሉ ገሉ ነንሀወ።   


5 ያ ዋቅ፣ አት ወሬገኮ ዸጌሴርታቲ፤  

ዻለ ወር መቃኬ ሶዳተን አርገተንስ ና ኬንቴርተ።   

   
 

6 በረ ጅሬኘ ሞቲ፣ ኡሙሪሳሌ  

ዸሎታ ገረ ዸሎታት ዼሬስ።   


7 እንስ ፉለ ዋቃ ዱረት በረ በራን ሃሞኡ፤  

አከ ጃለልኬቲፊ አመነሙማንኬ እሰ ኤገንስ ጎዽ።   

   
 

8 አንስ ፋርፈትና ገለታ መቃኬቲፍ ነንፋርፈዸ፤  

ጉዩመ ጉያንስ ወሬገኮ ነንጉተዸ።    

ዋቀ ቆፈ አብደቹ  

 ፋርፈትና 62

ዱረ ቡኣ ፋርፈቶታቲፍ። ዬዱቱኒፍ። ፋርፈትና ዳዊት። 
 

1 ሉቡንኮ ዋቀ ቆፈ ኤገት፤  

ፈይንኮስ እሰ ብራ ና ዹፈ።   


2 ከታንኮቲፊ ፈይንኮ እሰ ቆፈ፤  

እን ደኦኮት፤ አን ጎንኩማ ህንራፈሙ።   

   
 

3 እስን ሀመ ዮሚት ነመ ሚቱ?  

ሀመ ዮሚት አከ ኬኘን መና ከን ዱፌት፣  

አከ ደላ ራፈሜትስ ለፋን እሰ ዸኡ በርባዱ?   


4 እሳን ኣንጎሳ ጉዳ ሰነራ፣  

ጉቱማት ገድ እሰ ዴብሱ በርባዱ፤  

እሳን ሶበት ንገመዱ።  

አፋንሳኒቲን ንኤብሱ፤  

ገራሳኒቲን ገሩ ንአባሩ።   

   
 

5 ሉቡንኮ ዋቀ ቆፈ ኦብሳን ኤገት፤  

አብዲንኮ እሰ ብራ ዹፋቲ።   


6 ከታንኮቲፊ ፈይንኮ እሰ ቆፈ፤  

እን ደኦኮት፤ አን ህንራፈሙ።   


7 ፈይንኮቲፊ ኡልፍንኮ ሀርከ ዋቃ ኬሰ ጅረ፤  

ከታንኮ ጀባን፣ እዶን አን እት ኮሉ ገሉ ዋቀ።   


8 ያ ነሞተ፣ ዬሮ ሁንደ እሰ አመነዻ፤  

ገራኬሰንስ ፉለሳ ዱረት ዸንገላሳ፤  

ዋቅን እዶ ኑ እት ኮሉ ገሉዻቲ።   

   
 

9 ጎሰ ቱፈተማራ ዸለቹን ሆማ ምት፤  

ጎሰ ከበጀማራ ዸለቹንስ ሶቡመ፤  

ዮ መዳሊዻን መዳለመን  

ለቸኑ ቅሌንሰ ጫላ ሰልጰቱ።   


10 ዋን ሳምቻን አርገተን ህንአመነትና፤  

ዋን ሀተሜንስ ህንኮርና።  

ዮ ቀቤኝኬሰን ጉደቴሌ፣  

ቀልቢኬሰን እሰረ ህንካአትና።   

   
 

11 ዋቅን ዬሮ ቶኮ ዱበቴ፤  

አንሞ ዬሮ ለመ ነንዸገኤ፤  

ኩንስ አከ ሁምን ከን ዋቃ ተኤዸ።   


12 ያ ጎፍታ አራር ከንኬት።  

አት ዹጉማን ቶኮ ቶኮ ነማ  

አኩመ ሆጂሳት ገቲሳ ንኬንታፍ።    

ዋቀ በርባቸ  

ፋርፈትና ዳዊት። ዬሮ እን ገሞጂ ይሁዳ ኬሰ ቱሬት። 
 

1 ያ ዋቅ፣ አት ዋቀኮት፤  

አን ዹጉማን ስን በርባደዸ፤  

ለፈ ጎጋፊ ገሞጂ፣  

ለፈ ብሻን ህንጅሬት፣  

ሉቡንኮ ስ ዼቦት፤  

ፎንኮስ ስት ገገበ።   

   
 

2 ከናፉ አን እዶ ቁልቁሉኬሰን ስ አርጌ፤  

ሁምነኬቲፊ ኡልፍነኬስ ነንእላሌ።   


3 ዋን ጃለልኬ ጅሬኘ ጫሉፍ፣  

ህዺንኮ ስ ጀጀት።   


4 አን ሀመን ጅሩት ስን ኤብሰ፤  

መቃኬቲንስ ሀርከኮ ኦል ነንቀበዸ።   


5 ሉቡንኮ አከ ነመ ዹካፊ ጮመ ቁፌት ቁፍት፤  

አፋንኮስ ህዺ እልሌቲን ስ ጀጀተ።   

   
 

6 አን ስሬኮረት ስን ያደዸ፤  

ሀልከን ጉቱስ ዋኤኬ ነንያደ።   


7 ዋን አት ገርጋርሰኮ ታቴፍ፣  

አን ጋድሰ ቆቾኬቲ ጀለት ገመቹዻን ነንፋርፈዸ።   


8 ሉቡንኮ ስት መጠንት፤  

ሀርክኬ ምርጋ ኦል ነ ቀበ።   

   
 

9 ወር ሉቡኮ ገላፈቹ በርባደን ገሩ  

ቦለ ለፋ እሰ ገድ ፈጎ ኬሰ ቡኡ።   


10 እሳን ደበርፈመኒ ጎራዴት ኬነሙ፤  

ኛተ ዋንጎስ ንተኡ።   

   
 

11 ሞቲን ገሩ ዋቃት ንገመደ፤  

ነምን ዋቃን ከከቱ ሁንድኑ ኡልፍነ አርገተ፤  

አፋን ወረ ሶበ ዱበቱሞ ንጩፈመ።    

ወር ነመ አረብሰን አደበሙሳኒ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቅ፣ ዮሙ አን እየዹ ሰገሌኮ ዸገእ፤  

ሉቡኮስ ዶርስሱ ዲና ዱራ ባስ።   


2 መሪ ጀልኦታ ዱራ፣  

መለ ነሞተ ሀሞ ዱራስ ነ ዾክስ።   

   
 

3 እሳን አረበሳኒ አከ ጎራዴ ቀረተን፤  

ዱቢ ሀዻኣስ አኩመ ጥያት ቆጴፈቱ።   


4 እሳን ርጰኒ ነመ የከ ህንቀብኔት ፉታሱ፤  

አኩመ ተሳስ ሶዳ መሌ እት ገድ ዺሱ።   

   
 

5 ካዮ ጀልእናረት ወል ጀጀቤሱ፤  

ዋኤ ዾክሰኒ ክዮ ካኡስ ንመርአቱ፤  

“ኤኙቱ እሰ አርጉ ደንደአ?” ጄዸኒስ ንያዱ።   


6 እሳንስ ጀልእነ ያዱዻን፣  

“ኑ መለ ህርእነ ህንቀብኔ መለኔረ!” ጄዹ፤  

ያድኒፊ ኬስ ገራ ነማ ገድ ፈጎዻቲ።   

   
 

7 ዋቅን ገሩ ጥየሳ እሳንት ፉታሰ፤  

እሳንስ አኩመ ተሳ መዳኡ።   


8 እንስ አረቡመ እሳኒቲን እሳን በሌሰ፤  

ወር እሳን አርገን ሁንድኑ ቱፊዻን መታ ራሱ።   

   
 

9 ነሞትን ሁንድኑ ንሶዳቱ፤  

እሳን ሆጂ ዋቃ ንለብሱ፤  

ዋን እን ሆጄቴሌ ንቀልቤፈቱ።   


10 ነምን ቀጄላን ዋቀዮት ገመደ፤  

እሰትስ ኮሉ ገለ፤  

ገረ ቶሌዪን ሁንድኑ እሳን ኡልፍነ አርገቱ።    

ሰበቢ ኬናሳቲፍ ዋቀዮን ጀጀቹ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቅ፣ ጥዮን ኬሰት ገለተቱ ስ ኤገተ፤  

ወሬግንኬኘስ ሲፍ ገልፈመ።   


2 ያ እሰ ከዸትና ነማ ዸጌሱ፣  

ነምን ሁንድኑ ገረኬ ንዹፈ።   


3 ዬሮ ጩቡን ነ ሞአቴት፣  

አት የከኬኘ ኑ ዺፍቴርተ።   


4 ወር አት ፍለቴ አከ እሳን ቄኤኬ ጅራተኒፍ  

ኦፍት ዽኤስቴ ኤብፈሞዸ!  

ኑስ ዋን ጋሪ መነኬቲቲን፣  

ከን መነ ቁልቁሉማኬቲቲንስ ንቁፍነ።   

   
 

5 ያ ዋቅ ፈይሳኬኘ፣  

አት ሆጂ ቀጄሉማ ሶዳችሳዻን 
 ዴቢ ኑ ኬንተ፤  

ዳሪ ለፋ ሁንዱማፍ፣  

ገላነ ፈጎት አርገሙፍስ አት አብዲዸ፤   


6 አት ሁምነ ኡፈቴርተ፤  

ጀብነኬቲንስ ቱሉወን ሁንዴስቴ፤   


7 አት ሁርሳ ገላና፣  

ሁርሳ ዸኣ ብሻኒ፣  

ራፈመ ኡመታስ ንጨልእሲፍቴ።   


8 ወር ፈጎ ጅራተን ድንቂወንኬ ንሶዳቱ፤  

አት ዬሮ በርኡፊ ዬሮ ዽኡት፣  

አከ ፋርፈናን ገመቹ ፋርፈተሙ ንጎተ።   

   
 

9 አት ለፈ ንኤግደ፤ ብሻንስ ንኦባፍተ፤  

አከ መሌስ ንገብፍተ፤  

አከ ነሞታፍ ምዻን ኬነኒፍስ  

ለጌን ዋቃ ብሻኒን ጉተመኒሩ፤  

አት ከኑማፍ ቆጴስቴርታቲ።   


10 ቦኦሳ ብሻን ቁብስተ፤  

ብዮሳስ ወል ቅጤስተ፤  

ቲፉ ቦካቲንስ ንጂፍተ፤  

ብቅለሳስ ንኤብፍተ።   


11 ጋሩማኬቲን በረ ንጎንፍተ፤  

ዳንዲወንኬስ ጮመ ጮጮብሱ።   


12 ለፍት መርጋ ከን ገሞጂ አከ መሌ ምሰ፤  

ጋረንስ ገመቹዻን ጉተሙ።   


13 ድሬወን ቡሻዬዻን ጉተሙ፤  

ሱሉሎን ምዻኒን ሀጉገሙ፤  

እሳንስ እልሌዻን እየኒ ፋርፈቱ።    

ዋቀ ገለቴፈቹ  

ዱረ ቡኣ ፋርፈቶታቲፍ። ፋርፈትና። 
 

1 እስን ለፍት ሁንድኑ እልሌዻን ገረ ዋቃት እያ!   


2 ኡልፍነ መቃሳ ፋርፈዻ፤  

ገለተሳቲፍስ ኡልፍነ ኬና!   


3 ዋቃን አከነ ጄዻ፤  

“ሆጂንኬ አከም ሶዳችሳዸ!  

ሰበቢ ሁምንኬ ጉዳ ተኤፍ፣  

ዲኖትንኬ ፉለኬ ዱረት ሆለቱ።   


4 ለፍት ሁንድኑ ሲፍ ሰገዱ፤  

ፋርፈትና ገለታ ሲፍ ፋርፈቱ፤  

መቃኬቲፍስ ፋርፈቱ።”   

   
 

5 ኮታቲ ዋን ዋቅን ሆጄቴ፣  

ሆጂ ሶዳቺሳ እን ነማፍ ሆጄቴ እላላ!   


6 እን ገላነ ለፈ ጎጋት ጌደሬ፤  

እሳንስ ሚለሳኒቲን ለገ ጬአን፤  

ኮታ እሰት ሃገመኑ!   


7 እን በረ በራን ሁምነሳቲን ቡልቸ፤  

እጅሳስ ሰቦተ እላለ፤  

ፍንጭልቶትን ኦል ኦል ኦፍ ህንቀብን።   

   
 

8 ያ ሰቦተ፣ ዋቀኬኘ ኤብሳ፤  

ሰገሌን እሰ ገለቴፈቱስ ሃዸገአሙ፤   


9 እን ሉቡኬኘ ጅራችሴረ፤  

ሚለኬኘስ ሙጩጫቹ ኦልቼረ።   


10 ያ ዋቀዮ፣ አት ኑ ቆርቴርታቲ፤  

አኩመ ሜቲስ ኑ ቁልቁሌስቴርተ።   


11 አት ክዮት ኑ ገልችቴርተ፤  

ዱግደኬኘረስ በኣ ኬሴርተ።   


12 አከ ነሞትን መታኬኘ ያበተን ጎቴርተ፤  

ኑ እብዳፊ ብሻን ኬሰ ደበሬ፤  

አት ገሩ እዶ በዻዹማት ኑ ፍዴ።   

   
 

13 አንስ ቀልመ ጉበሙ ቀበዼ 
 መነ ቁልቁሉማኬ ነንሴነ፤  

ወሬገኮስ ሲፍ ነንገልቸ፤   


14 ኩንስ ወሬገ ዬሮ አን ረክነ ኬሰ ቱሬት  

አረብንኮ ዋዳ ገሌ አፋንኮስ ዱበቴዸ።   


15 አንስ ሆሪ ጮጮሞ፣ ቀልመ ጉበሙ፣  

ኮርቤዪ ሆላሞ ኣርሳ ጎዼ ሲፍ ነንዽኤሰ፤  

ጅቦታፊ ሬኦተሌ ኣርሳ ሲፍን ዽኤሰ።   


16 እስን ወር ዋቀ ሶዳተን ሁንድ ኮታ ዸጌፈዻ፤  

አንስ ዋን እን ናፍ ጎዼ እስንት ነንህመ።   


17 አን አፋንኮቲን እሰት ነንእዬ፤  

ገለንሳስ አረበኮረ ቱሬ።   


18 ኡቱ አን ገራኮ ኬሰ ጩቡ ካአዼ ጅራዼ፣  

ስላ ጎፍታን ናፍ ህንዸገኡ ቱሬ፤   


19 ዋቅን ገሩ ዹጉማን ነ ዸጌፈቴረ፤  

ሰገሌ ከዸትናኮቲስ ዸገኤረ።   


20 ዋቅን ከዸትናኮ ህንድድን  

ዮካን ጃለለሳ ነ ህንዾወትን ሃኤብፈሙ!    

ፋርፈትና ዬሮ ምዻን ገልፈሙ  

ዱረ ቡኣ ፋርፈቶታቲፍ። ምአ ርቡቲን። ፋርፈትና። 
 

1 ዋቅን ገራ ኑፍ ላፉ፤ ኑ ሃኤብሱስ፤  

ፉለሳስ ኑረት ሃእብሱ፤   


2 ኩንስ አከ ከራንኬ ለፈረት፣  

ፈይሱን ኬሞ ሰቦተ ሁንዱማ ብረት ቤከሙፍ።   

   
 

3 ያ ዋቀዮ፣ ሰቦትን ስ ሃጀጀተን፤  

ሰቦትን ሁንዲ ስ ሃጀጀተን።   


4 አት ዋን ቀጄሉማዻን ነሞተ ቡልችቱፍ፣  

ሰቦተ ለፈራስ ዋን ጌጌስቱፍ፣  

ሰቦትን ሃገመደንስ፤ እልልቸኒስ ሃፋርፈተን።   


5 ያ ዋቀዮ፣ ሰቦትን ስ ሃጀጀተን፤  

ሰቦትን ሁንዲ ስ ሃጀጀተን።   

   
 

6 ለፍት ምዻን ኬንቴርት፤  

ዋቀዮ ዋቅንኬኘስ ኑ ኤብሴረ።   


7 ዋቅን ኑ ኤብሴረ፤  

ሀንዳር ለፋ ሁንድ እሰ ሃሶዳቱ።    

ፋርፈትና ሞአትኖ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ዋቅን ሃከኡ፤ ዲኖትንሳስ ሃብትናአን፤  

ወር እሰ ጅበንስ ፉለሳ ዱራ ሃበቀተን።   


2 አኩመ ኣር ብትናኡ፣ አት እሳን ብትኔስ፤  

አኩመ ገጋን እብደ ዱረት በቁ፣  

ሀሞን ፉለ ዋቃ ዱራ ሃበደን።   


3 ቀጄሎን ገሩ ሃገመደን፤  

ፉለ ዋቃ ዱረትስ ባይኤ ሃገመደን፤  

እሳን ገመቹዻን ሃእልልቸን።   

   
 

4 ዋቃፍ ፋርፈዻ፤  

ፋርፈትና ገለታ መቃሳቲፍ ፋርፈዻ፤  

እሰ ዱሜሳን ጉሉፉ ሰነ ጀጀዻ፤  

መቃንሳ ዋቀዮዸ፤  

ፉለሳ ዱረትስ ባይኤ ገመዳ።   


5 ዋቅን ወረ አባ ህንቀብኔፍ አባ፣  

ኒቶተ ዽርሶትንራ ዱአኒፍስ ፈልማ ተኤ ሱን  

እዶ ጅሬኘሳ ቁልቁሉ ኬሰ ጅረ።   


6 ዋቅን ወረ ኮጳ ተአን ማቲ ኬሰ ጅራችሰ፤  

ወረ ህዸመንስ መነ ህዻቲ ባሰ፤  

ፍንጭልቶትን ገሩ ለፈ ጎጋረ ጅራቱ።   

   
 

7 ያ ዋቀዮ፣ ጋፈ አት ሰበኬ ዱረ ባቴ፣  

ጋፈ አት ገሞጂ ኬሰ ደበርቴ፣   


8 ፉለ ዋቃ፣ ዋቀ ሲና ዱረት፣  

ፉለ ዋቃ፣ ዋቀ እስራኤል ዱረት፣  

ለፍት ንራፈምቴ፤ ሰሚወንስ ቦካ ሮብሰን።   


9 ያ ዋቀዮ፣ አት ቦካ ባይኤ ሮብስቴ፤  

ዻለኬ ከን ደዸቤሌ ንቁብስቴ።   


10 ሰብንኬ አች ቁበቴ፤  

ያ ዋቀዮ፣ አት በዻዹማኬ ኬሳ 
 ህዬዪ ሶርቴ።   

   
 

11 ጎፍታን ዱቢሳ ኬኔ፤  

ዱበርቶትን ዱቢ ሰነ ለብሰንስ ባይኤዸ፦   


12 “ሞቶትኒፊ ሎልቶትን አሪቲን በቀተን፤  

ዱበርቶትን ቄኤ ኦለን ቦጁ ቆደተን።   


13 ዮ ጎለ ሆሎታ ግዱት አርገምተንሌ፣  

እስን አከ ጉጌ ቆቾንሼ ሜቲዻን ኡፍፈሜ  

ባሌንሼሞ ወርቄ ጨለቅሱን ኡፍፈሜት።”   


14 ዮሙ ዋቅን ዋን ሁንደ ደንደኡ  

ሞቶተ አችት ብትኔሴት፣ 
 ዘልሞንረት ጨቢን ቡኤ።   

   
 

15 ያ ቱሉ ባሻን፣ ያ ቱሉ ሱረ ቀቤሰ፣  

ያ ቱሉ ባሻን፣ ያ ቱሉ ፊጤ ባይኤ ቀቡ፣   


16 ያ ቱሉ ፊጤ ባይኤ ቀብዱ፣  

አት ማሊፍ ቱሉ ዋቅን ቡልቹፍ ፍለቴ፣  

እዶ ዋቀዮ በረ በራን ጅራቱ ሰነ 
 ህናፋዻን እላልተ?   


17 ጋሪወን ዋቃ ኩመ ሄዱዸ፤  

እሳን ኩማተመ ዬሮ ኩማተማት፤  

ጎፍታንስ ሲናዻ ገረ እዶ ቁልቁሉ ዹፌረ።   


18 አት ዮሙ ኦል ጉባ ባቴት  

ቦጁ ባይኤ ፉዸቴ፤  

ያ ዋቀዮ፣ ያ ዋቅ፣ አት አች ጅራቹፍ ጄቴ፣  

ነሞተራ፣ ፍንጭልቶተራስ ኬና ፉዸቴ።   

   
 

19 ጎፍታን ጉዩመ ጉያን በኣኬኘ ባቱ፣  

ዋቅን ፈይሳኬኘ ተኤ ሱን ሃኤብፈሙ።   


20 ዋቅንኬኘ ዋቀ ፈይናት፤ ዱአ ጀላ በኡንስ  

ዋቀዮ ጎፍትቸ ብራ ዹፈ።   


21 ዋቅን ዹጉማን መታ ዲነሳ፣  

ጉቤ መታ ወረ ጩቡሳኒት ፉፈኒ 
 ከን ርፌንሰ ቀቡ ንጨጨብሰ።   


22 ጎፍታን አከነ ጄዸ፤ “አን ዴብሴ ባሻኒ እሳን ነንፍደ፤  

ቱጁበ ገላና ኬሳስ ዴብሴ እሳን ነንፍደ፤   


23 ኩንስ አከ አት ዺገ ዲኖተኬቲ ሚለኬቲን ቦርጭቱፍ፤  

አረብን ሰሮተኬቲስ አከ ቆደሳኒ ቀባቱፍ።”   

   
 

24 ያ ዋቀዮ፣ ህሪርኬ ሙልአቴረ፤  

ህሪር ዋቀኮቲቲፊ ሞቲኮቲ እዶ ቁልቁሉት ኦል ገሌረ።   


25 ፉለ ዱራን ፋርፈቶተ፣  

ዱግደ ዱባንሞ ወረ ሙዚቃ ተጰተንቱ ቱሬ፤  

ዱበርቶትን ድቤ ሩኩተንስ ግዱሳኒ ቱረን።   


26 ወልዳ ጉዳ ኬሰት ዋቀ ጀጀዻ፤  

ያኢ እስራኤል ኬሰትስ ዋቀዮን ጀጀዻ።   


27 ቤንያም ጎስት ጥንች እሳን ዱረ ዴመ፤  

ቱትን እልማን ሞቶተ ይሁዳስ አች ቱረን፤  

እልማን ሞቶተ ዜቡሎኒፊ ንፍታሌምስ አች ቱረን።   

   
 

28 ያ ዋቀዮ፣ ሁምነኬ አጀጅ፤  

ያ ዋቀኬኘ፣ አኩመ ዱራን ጎቴ ሰነ 
 ጀብነኬ ኑ አርግሲስ።   


29 ሰበቢ መነ ቁልቁሉማኬቲ ከን ዬሩሳሌም ኬሳቲፍ  

ሞቶትን ኬና ሲፍ ፍዱ።   


30 ብኔንሶተ ሸምበቆ ኬሳ፣  

ከረ ኮሮሚ ጀቦተ ሰቦታ ኬሳስ እፈዹ።  

ወረ ሜቲ ፍደን ገድ ዴብስ።  

ወረ ወራነት ገመደንስ ብትኔስ።   


31 ኤርገሞትን ግብጥ ንዹፉ፤  

እቶጵያንስ ደፍቴ ሀርከሼ ዋቀት በልእፈት።   

   
 

32 ያ ሞቱሞተ ለፋ፣ ዋቀ ፋርፈዻ፤  

ፋርፈትና ገለታስ ጎፍታዻፍ ፋርፈዻ፤   


33 እሰ ሰሚወን ዱሪ ኬሰ ጉሉፉ፣  

እሰ ሰገሌ ጀባዻን ቀቀዌሰኡ ሰነ ፋርፈዻ።   


34 ዋቀ ኡልፍንሳ እስራኤልራ ጅሩ፣  

እሰ ሚዸግንሳ  

ሰሚወን ኬሰ ጅሩ ሰነ ሁምነሳ ለብሳ።   


35 ያ ዋቀዮ፣ አት እዶ ቁልቁሉማኬቲት ሶዳችሳዸ፤  

ዋቅን እስራኤል ሰበሳቲፍ ሁምናፊ ጀብነ ንኬነ።  

   
 
ዋቅን ሃኤብፈሙ!    

ፋሩ ቦእቻ  

ዱረ ቡኣ ፋርፈቶታቲፍ። ዬደሎ “ደራራቲን።” ፋርፈትና ዳዊት። 
 

1 ያ ዋቅ፣ አት ነ ባስ፤  

ብሻን ኦል ዹፌ ሞርመ ነ ገኤራቲ።   


2 አን ራሬ ኬሰ፣ ለፈ እዶን ሚለ ዻበተን  

ህንጅሬ ኬሰ ሴኔረ።  

አን ቱጁበ ብሻኒ ኬሰ ሴኔረ፤  

ሎላንስ ነረ ገረገሌረ።   


3 አን እዩዻን ደዸቤረ፤  

ላጋንኮ በበቀቄረ፤  

እጅኮ፣ ዋቀኮ ኤገቹዻን ደዸቤረ።   


4 ወር ለፉማ ከአኒ ነ ጅበን  

ርፌንሰ መታኮቲ ጫላ ባይአቱ፤  

ወር ነ አጄሱ በርባደን፣  

ወር አከሱማን ዲነኮ ተአን ባይኤዸ።  

አን አከን ዋን ህንሀትን  

ዴብሱ ድርቀሜረ።   

   
 

5 ያ ዋቅ፣ አት ጎዉማኮ ንቤክተ፤  

የክኮስ ስ ዱራ ህንዾከቱ።   

   
 

6 ያ ጎፍታ፣ ዋቀዮ ዋን ሁንደ ደንዴሱ፣  

ወር አብዲ ስረ ካአተን፣  

ሰበቢኮቲፍ ህንቃነእን፤  

ያ ዋቀ እስራኤል፣ ወር ስ በርባደን፣  

ሰበቢኮቲፍ ህንቃኔፈምን።   


7 አን ሲፍ ጄዼ ቱፊ ኦብሴራቲ፤  

ቃኒንስ ፉለኮ ሀጉጌረ።   


8 አን ኦቦሎተኮት ኬሱማ፣  

እልማን ሃዸኮቲትስ አለጋዸ፤   


9 ህናፋን መነኬቲ ነ ጉጉቤራቲ፤  

አረብሶን ወረ ስ አረብሰኒስ ነረ ቡኤረ።   


10 ቦኡፊ ሶሙንኮ፣  

አረብሶ ነት ተኤ።   


11 ዮሙ አን ወያ ገዳ ኡፈዼት፣  

ነሞትን ነት ቆሱ።   


12 ወር ከረ ዱረ ተታአን ነት ቆሱ፤  

መቾፍቶትንስ ዋኤኮቲን ስርቡ።   

   
 

13 አን ገሩ ያ ዋቀዮ፣  

ዬሮ አት ፍለቱት ስን ከዸዸ፤  

ያ ዋቅ፣ ጃለለኬ ጉድቻን  

ፈይነኬ ከን ዹጋቲንስ ዴቢ ናፍ ኬን።   


14 አከ አን ህንልቅምፈምኔፍ፣  

ራሬ ኬሳ ነ ባስ፤  

ወረ ነ ጅበን ጀላ፣  

ብሻኖተ ገድ ፈጎ ኬሳስ ነ ባስ።   


15 አት አከ ሎላን ነ ህንፉዸትኔ፣  

አከ ቱጁብን ነ ህንልቅምስኔ፣  

አከ ቦልስ አፋንሳ ነት ህንጩፈትኔ ጎዽ።   


16 ያ ዋቀዮ፣ ጋሩማ ጃለለኬቲቲን 
 ዴቢ ናፍ ኬን፤  

አራረኬ ጉድቻንስ ነት ገረገል።   


17 ፉለኬ ተጃጅላኬ ዱራ ህንዾክፈትን፤  

ዋን አን ረክነ ኬሰ ጅሩፍ ደፊቲ ዴቢ ናፍ ኬን።   


18 ነት ዽኣዹቲ ነ ፉር፤  

ጢቂ ዲኖተኮቲፍ ጄዺ ነ ባስ።   

   
 

19 አት አከ አን ሀመም ቱፈተሜ፣  

ሰልጵፈሜፊ አከ አን ቃኔፈሜ ንቤክተ፤  

ዲኖትንኮ ሁንድኑስ ፉለኮ ዱረ ጅሩ።   


20 አረብሶን ገራኮ ጨብሴ፤  

አንስ አብዲ ኩተዼረ።  

አን ነመ ገራ ናፍ ላፉ ነንበርባዴ፤ ገሩ ነንዸቤ፤  

ነመ ነ ጀጀቤሱስ ነንበርባዴ፤ 
 ገሩ ቶኮሌ ህንአርገኔ።   


21 ኛተኮት ሀዾፍቱ መከን፤  

አከ አን ዹጉፍሞ ዋን ዸንገጋኣ ና ኬነን።   

   
 

22 ማዲንሳኒ እዳ እሳንት ሃተኡ፤  

አደባፊ ክዮ እሳንት ሃተኡ።   


23 አከ አርጉ ህንደንዴኜፍ እጅሳኒ ሃሀጉገሙ፤  

ዱግድሳኒስ በረ በራን ሃጎጰቱ።   


24 ዼከምሰኬ እሳንረት ዸንገላስ፤  

ኣሪንኬ ቦበኣን ሱንስ እሳንረ ሃቡኡ።   


25 ቄኤንሳኒ ሃኦኑ፤  

ነምን ዱንካነሳኒ ኬሰ ጅራቱ ቶኮዩ ህንሀፍን።   


26 እሳን ወረ አት መዴስቴ ሰነ ንአርአቱቲ፤  

ዋኤ ዹኩቢ ወረ አት ሚቴ ሰናስ ንኦዴሱ።   


27 የከረት የከ እሳንት ደበል፤  

እሳን ገረ ቀጄሉመኬቲ ህንዹፍን።   


28 መቃንሳኒ ክታበ ጅሬኛ ኬሳ ሃሀቀሙ፤  

ቀጄልቶተ ወጅንስ ህንገልሜፈምን።   

   
 

29 አን ገሩ ዽጵናፊ ረክነኬሰን ጅረ፤  

ያ ዋቅ፣ ፈይንኬ ኦል ነ ሃቀቡ።   

   
 

30 አን ፋርፈናዻን መቃ ዋቃ ነንገለቴፈዸ፤  

ገለታንስ ኡልፍነ ነንኬናፍ።   


31 ኩንስ ሰንጋ ጫላ፣ ኮርመ ጋንፋፊ  

ኮቴ ቀቡ ዽኤሱ ጫላ ዋቀዮን ገመቺሰ።   


32 ህዬዪን ዋን ከነ አርገኒ ንገመዱ፤  

እስን ወር ዋቀ በርባደን ገራንኬሰን ጅራተ ሃተኡ!   


33 ዋቀዮ ረከቶተ ንዸገአ፤  

ነሞተሳ ወረ ህዸመንስ ህንቱፈቱ።   

   
 

34 ሰሚፊ ለፍት፣ ገላኖትኒፊ  

ወን እሳን ኬሰ ጅራተን ሁንድኑ እሰ ሃሌልሰን።   


35 ዋቅን ጥዮንን ንፈይሳቲ፤  

መጋላወን ይሁዳስ ዴብሴ ንእጃረ።  

ሰብንሳስ አች ቁበተ፤ ንዻለስ።   


36 ሰኚን ተጃጅልቶተሳ መጋለቲ ንዻሉ፤  

ወር መቃሳ ጃለተንስ አች ጅራቱ።    

እየ ዽጵና  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቅ፣ ነ ፈይሱፍ አሪፈዹ፤  

ያ ዋቀዮ፣ ነ ገርጋሩፍ ደፊ ኮቱ።   


2 ወር ሉቡኮ ገላፈቹ በርባደን  

ሁንድኑ፣ ሃቃነአን፤ ሃቡርጃጀአንስ፤  

ወር በዲኮ ሀወን ሁንድ  

ቃነአኒ ዱበት ሃዴብአን።   


3 ወር፣ “በገ! በገ!” አናን ጄዸን  

ቃነአኒ ዱበት ሃዴብአን።   


4 ወር ስ በርባደን ሁንድኑ ገሩ  

ስት ገመደኒ ሃእልልቸን፤  

ወር ፈይሱኬ ጃለተን፣  

ዬሮ ሁንደ፣ “ዋቅን ጉዳዸ!” ሃጄዸን።   

   
 

5 አን ገሩ ህዬሳፊ ረከታዸ፤  

ያ ዋቅ፣ ደፊ ነ ቀቀብ።  

አት ገርጋራኮፊ ፈይሳኮት፤  

ያ ዋቀዮ ህንቱርን።    

ከዸትና ጃርሳ  

71፥1‑3 ኩወፈ – ፋር 31፥1‑4  


1 ያ ዋቀዮ፣ አን ኮሉ ስት ገሌረ፤  

አት ጎንኩማ ነ ህንቃኔስን።   


2 ቀጄሉማኬቲን ነ ባስ፤ ነ ኦልችስ፤  

ጉረኬ ገረኮት ቀብ፤ ነ ፈይስስ።   


3 አት ከታ አን ኮሉ እት ገሉ፣  

እዶ አን ዬሮ ሁንደ እት በቀዹ ና ተእ፤  

አት ዋን ከታኮፊ ደኦኮ ታቴፍ፣  

ነ በራሩፍ አጀጀ ኬን።   


4 ያ ዋቀኮ፣ ሀርከ ነመ ሀማ፣  

ቀባ ነመ ጀልኣቲፊ ገረ ጀቤሳ ኬሳ ነ ባስ።   

   
 

5 ያ ዋቀዮ ጎፍታ፣ አት አብዲኮቲ፤  

እጆሉማኮቲ ካፍቴስ አት ዋቀ አን አመነዹዸ።   


6 አን ጋፈን ዸለዼ ጀልቀቤ ስት እርከዼረ፤  

ገደሜሰ ሃዸኮ ኬሳስ ስቱ ነ ባሴ።  

አን ዬሮ ሁንደ ስን ገለቴፈዸ።   


7 አን ነሞተ ባይኤዻፍ መለቶ ተኤረ፤  

አት ገሩ ደኦኮ እሰ ጀባዸ።   


8 አፋንኮ ጉያ ጉቱ፣  

ገለታፊ ኡልፍነኬቲን ጉተመ።   

   
 

9 ዬሮ አን ዱሎሙት አት ነ ህንገትን፤  

ዬሮ ሁምንኮ ዹሙትስ ነ ህንዺስን።   


10 ዲኖትንኮ ነት መርአቱቲ፤  

ወር ነ አጄሱፍ ርጰኒ ኤገተንስ ወሊ ወጅን ነት መርአቱ።   


11 እሳንስ፣ “ዋቅን እሰ ዺሴረ፤  

ነምን እሰ ኦልቹ ቶኮዩ ህንጅሩቲ  

ፋነ ቡኣቲ ቀባ” ጄዹ።   


12 ያ ዋቅ፣ ነራ ህንፈጋትን፤  

ያ ዋቀኮ፣ ነ ገርጋሩፍ ደፊ ኮቱ።   


13 ወር ነ ህመተን ቃነአኒ ሃበደን፤  

ወር ነ ሚዹ በርባደንስ  

ቱፊፊ ሰልጵነ ሃኡፈተን።   

   
 

14 አን ገሩ ዬሮ ሁንዱማ አብዲ ቀበ፤  

እቱመ ጫልችሴስ ስን ገለቴፈዸ።   


15 አን ዮ ሀመም አከ እን ገኡ ቤኩ ባዼሌ፣  

አፋንኮ ዋኤ ቀጄሉማኬቲቲፊ  

ዋኤ ፈይሱኬቲ ጉያ ጉቱ ንኦዴሰ።   


16 ያ ዋቀዮ ጎፍታ፣ አን ዹፌ  

ሆጂኬ ሁምነ ቀቤሰ ሰነ ነንኦዴሰ፤  

አን ቀጄሉማኬ ቆፈ ለብሰ።   


17 ያ ዋቅ፣ አት እጆሉማኮቲ ጀልቀብዴ ነ በርሲፍቴርተ፤  

አንስ ሀመ ሀርኣት ሆጂኬ ድንቅሲሳ ሰነ ነንለብሰ።   


18 ያ ዋቀዮ፣ ዬሮ አን ዱሎሜ መታንኮ አሪ ተኡትሌ፣  

ሀመ አን ሁምነኬ ዸሎተ ከነት፣  

ጀብነኬስ ዸሎተ ዹፉፍ ጅሩ ሁንደት ለብሱት፣  

አት ነ ህንዺስን።   

   
 

19 ያ ዋቅ፣ ቀጄሉማንኬ ሰሚወን ብረ ገአ፤  

አት ዋን ጉርጉዳ ሆጄቴርተ፤  

ያ ዋቅ፣ ከን አከኬቲ ኤኙ?   


20 አት ረክናፊ ዽጵነ ባይኤ ነ አርግሲፍቴርተ፤  

ተኡስ ጅሬኘኮ ዴብፍቴ ንሃሮምስተ፣  

ቅሌ ለፋ ኬሳስ ዴብፍቴ ኦል ነ ባፍተ።   


21 ኡልፍነኮ ንጉድፍተ፤  

አመሌ ነ ጀጀቤስተ።   

   
 

22 ያ ዋቀኮ፣ አን አመነሙማኬቲፍ፣  

ክራራን ስን ፋርፈዸ፤  

ያ ቁልቁልቸ እስራኤል  

አን ክራራን ፋርፈትና ገለታ ሲፍ ፋርፈዸ።   


23 ዮሙ አን ፋርፈትና ገለታ ሲፍ ፋርፈዹት፣ ህዺንኮ፣  

ሉቡንኮ ከን አት ፉርቴስ ጉድሰኒ ንእልልቹ።   


24 ወር ነ ሚዹ በርባደን፣  

ዋን ቃነአኒ ቡርጃጀአኒፍ  

አረብንኮ ጉያ ጉቱ  

ቀጄሉማኬ ኦዴሰ።    

ሞትቸ አብዲን ኤገሙ  

ፋርፈትና ሶሎሞን። 
 

1 ያ ዋቅ፣ ሙርቲኬ ሞቲዻፍ፣  

ቀጄሉመ ኬሞ እልመ ሞቲቲፍ ኬን።   


2 እንስ ሰበኬቲፍ ቀጄሉማዻን ሙርቴሰ፤  

ህዬዪፍስ ሙርቲ ቀጄላ ኬነ።   

   
 

3 ቱሉወን በዻዹማ፣  

ጋረንሞ እጀ ቀጄሉማ ሰባፍ ሃፍደን።   


4 እን ህዬዪ ሰበ ኬሰ ጅራተኒፍ ንፈልመ፤  

እጆሌ ረከቶታ ንኦልቸ፤  

ጩንቁርስቱሞ ንበርበዴሰ።   


5 ነሞትን ሀመ አዱን ጅራቱፊ ሀመ ጅእ ጅራቱት፣  

ዸሎታ ሀመ ዸሎታት ስ ሶዳቱ።   


6 እን አኩመ ቦካ መርገ ሃመሜረት ሮቡ፣  

አኩመ ቲፉ ለፈ ጂሱትስ ንዹፈ።   


7 በረሳ ኬሰ ቀጄሉማን ንደራረ፤  

ነጌኝስ ሀመ ጅእ ዸበሙት ንባይአተ።   

   
 

8 እንስ ገላና ሀመ ገላናት፣  

ለገ ኤፍራጢሲ ሀመ ሞጋ ለፋት ንቡልቸ።   


9 ወር ገሞጂ ኬሰ ጅራተን ፉለሳ ዱረት ንሰገዱ፤  

ዲኖትንሳስ ብዮ አራቡ።   


10 ሞቶትን ተርሺሺፊ ሞቶትን  

ብዮተ ቀርቀረወን ገላነ ፈጎ ግብረ እሳፍ ንፍዱ፤  

ሞቶትን ሼባቲፊ ሞቶትን ሳባ ኬና ንፍዱፍ።   


11 ሞቶትን ሁንድኑስ እሳፍ ንሰገዱ፤  

ሰቦትን ሁንድኑስ እሰ ንተጃጅሉ።   

   
 

12 እን ነመ ረከቴ ገረሳት እዩ፣  

ህዬሳፊ ነመ ገርጋርሰ ህንቀብኔ ንበራራቲ።   


13 ነመ ደዸባፊ ረከታፍ ገራ ለፈ፤  

ነመ ረከታስ ዱአ ጀላ ባሰ።   


14 ሉቡሳኒስ ሀጩጫፊ ጩንቁርሳ ጀላ ንፉረ፤  

ዺግንሳኒ ፉለሳ ዱረት ገቲ ጉዳ ቀባቲ።   

   
 

15 ኡሙሪንሳ ሃዼረቱ፤  

ወርቄን ሼባ እሳፍ ሃኬነሙ።  

ዬሮ ሁንደ ዋቀ እሳፍ ሃከዸተን፤  

ጉያ ጉቱስ እሰ ሃኤብሰን።   


16 ለፈረት ምዻን አከ መሌ ሃባይአቱ፤  

ፊጤ ቱሉወኒረስ አሲፊ አች ሃራፈሙ።  

እጅሳ አከ ልባኖን ሃቶሉ፤  

አከ መርገ ለፋስ ሃምሱ።   


17 መቃንሳ በረ በራን ሃጅራቱ፤  

አኩመ አዱስ እት ፉፌ ሃጅራቱ።  

   
 
ሰቦትን ሁንድኑ እሳን ንኤብፈሙ፤  

ጀርስ ኤብፈማ ጄዻኒ እሰ ዋሙ።   

   
 
   
 

18 እን ኮጳሳ ዋን ድንቂ ሆጄቱ፣  

ዋቀዮ ዋቅን፣ ዋቅን እስራኤል ሃኤብፈሙ።   


19 መቃሳ ኡልፋታ ሰናፍ በረ በራን ገለን ሃተኡ፤  

ለፍት ሁንድኑ ኡልፍነሳቲን ሃጉተሙ።   

አሜን፤ አሜን።  

   
 
   
 

20 ከዸናን ዳዊት እልመ እሴይ አስረት ጡሙረሜ።    

ክታበ ሰደፋ  

ሞአትኖ ሙርቲ ቀጄላ  

ፋርፈትና አሳፍ። 
 

1 ዹጉማን ዋቅን እስራኤሊፍ፣  

ወረ ገራንሳኒ ቁልቁሉ ተኤፍ ጋሪዸ።   

   
 

2 አን ገሩ ሚልኮ ጉፈቹ ገኤ፣  

ፋንኮስ ሙጩጫቹ ገኤ ቱሬ።   


3 አን ዮሙን በዻዹማ ሀሞታ አርጌት፣  

ኦፍ ቱልቶተት ህናፌን ቱሬቲ።   

   
 

4 እሳን ህንዽጰተን፤  

ዸግንሳኒስ ፈያዸ፤ ጭማ ዸስ።   


5 ረክን ነመ ብራት ዹፉ እሳንት ህንዹፉ፤  

እሳን አከ ነሞተ ካኒ ዹኩባን ህንዸአመን።   


6 ከናፉ ኦፍ ቱሉማን ፋየ ሞርመሳኒት፤  

ፍንጭለስ አከ ወያት ኡፈቱ።   


7 እጅሳኒ ጮሜ አለት ዺበመ፤  

ሀምን እሳን ገራት ያደን ዹመ ህንቀቡ።   


8 እሳን ንቆሱ፤ ሀምነስ ንዱበቱ፤  

ኦፍ ቱላ ጩንቁርሳዻን ነመ ዶርስሱ።   


9 አፋንሳኒ ሰሚ ፈልመተ፤  

አረብንሳኒስ ለፈ ዻለ።   


10 ከናፉ ሰብን ገረሳኒት ደቸኤ  

ብሻን ባይኤ ዹገ።   


11 እሳንስ፣ “ዋቅን አከምት ቤኩ ደንደኣ?  

ዋቅን ዋን ሁንዳ ኦሊ ቤኩምሰ ቀባ?” ጄዹ።   

   
 

12 ኤጋ ነሞትን ሀሞን አከነ፤  

እሳን ዬሮ ሁንደ ያዶ መሌ ጅራቱ፤  

በዻዹማንስ ጉደቻ ዴሙ።   

   
 

13 ዮስ አን አከሱማን ገራኮ ቁልቁልናን ኤገዼ  

ሀርከኮስ አከሱማን ዽቀዼ ካ!   


14 አን ጉያ ጉቱ ዸአሜረ፤  

ገነመ ገነመስ አደበሜረ።   

   
 

15 አን ኡቱ፣ “አከነ ነንዱበዸ” ጄዼ ጅራዼ  

ስላ እጆሌኬ ነንየከን ቱሬ።   


16 ገሩ ዮሙ አን ዋን ከነ ሁንደ ሁበቹ ያሌት፣  

ወን ኩን ሆጂ ደዸብሲሳ ነት ተኤ።   


17 ኩንስ ሀመ አን እዶ ቁልቁሉማ ዋቃ ሴኑት ቱሬ፤  

ኤርገሲስ አን ገልገለሳኒ ነንሁበዼ።   

   
 

18 ዹጉማን አት እዶ ሙጩጫታረ እሳን ዻብዴ፤  

አከ እሳን ኩፈኒ ጨጨበኒፍስ ገድ እሳን ደርበቴ።   


19 እሳን አከሚን ጉቱማን ጉቱት ሶዳዻን ፉዸተመኒ  

አኩመ ተሳ በርበዳአን!   


20 አኩመ አብጁን ዬሮ ነምን ህርባ ደመቁት ተኡ ሰነ፣  

አትስ ያ ጎፍታ፣ አከሱመ ዮሙ ኦል ካቱ፣  

ሀዊ ገራሳኒ ንቡሼስተ።   

   
 

21 ዮሙ ሉቡንኮ ገድቴ  

ኦኔንኮስ ወራነምቴት፣   


22 አን ጎዋፊ ወላላን ቱሬ፤  

ፉለኬ ዱረትስ አከ ሆሪ ነንተኤ።   

   
 

23 ተኡስ አን ዬሮ ሁንደ ስ ወጅነን ጅረ፤  

አትስ ሀርከኮ ምርጋ ንቀብደ።   


24 አት ጎርሰኬቲን ነ ቀጄልችተ፤  

ኤርገሲሞ ኡልፍነት ነ ገልችተ።   


25 አን ሰሚ ኬሳ ኤኙነን ቀበ?  

ለፈራስ ስ መሌ ሆማ ህንፌዹ።   


26 ፎንኮፊ ኦኔንኮ ደዸቡ ደንደኡ፤  

ዋቅን ገሩ ጀብነ ገራኮት፤  

በረ በራንስ እን ቆደኮ።   

   
 

27 ወር ስራ ፈጎ ጅረን ንበዱ፤  

አትስ ወረ ሲፍ ህንአመነምኔ ሁንደ ንበሌስተ።   


28 አከ አን ያዱት ገሩ ዋቀት ዽኣቹን ጋሪዸ፤  

ዋቀዮ ጎፍታ ደኦኮ ጎዸዼረ፤  

አን ሆጂኬ ሁንደ ነንለብሰ።    

ቦእቸ ዋኤ ዲገሙ መነ ቁልቁሉማ  

መስኪሊ አሳፍ። 
 

1 ያ ዋቅ፣ አት ማሊፍ በረ በራን ኑ ገቴ?  

ኣሪንኬ ማሊፍ ሆሎተ አት ቦባፍቴረት አከ መሌ ቦበአ?   


2 ሰበ አት ዱር ፍለቴ፣  

ጎሰ ዻለኬቲ፣ ወረ አት ፉርቴ፣  

ቱሉ ጥዮን እዶ አት ጅራቴስ ያደዹ።   


3 ተርካንፊኬ ገረ ዋን በረ በራን ዲገሜት ቀጄልፈዹ፤  

ዲን ዋን መነ ቁልቁሉማ ኬሰ ጅሩ ሁንደ በርበዴሴረ።   

   
 

4 ዲኖትንኬ እዶ ቁልቁሉኬ ኬሰት ቦክሰን፤  

መለቶሳኒስ መለቶ ጎዸኒ ዻበተን።   


5 እሳን ነመ ቦሶነ ኬሰት ሙከ ሙሩፍ  

ቆቶ ኦል ፉዸቱ ፈካቱ።   


6 እሳንስ ዋን ሶፈሜ ሁንደ፣  

ቆቶፊ ቡሩሳን ጨጨብሰን።   


7 እሳን መነ ቁልቁሉማኬ ጉበን፤  

ለፈ ጅሬኘ መቃኬቲስ ንጡሬሰን።   


8 ገራሳኒ ኬሰት፣ “ኑ ጉቱማን ጉቱት 
 እሳን በርበዴስነ!” ጄዸን።  

እዶ ዋቅን ብየቲ ኬሰት እት ዋቄፈማ ቱሬ ሁንዱመስ ንጉበን።   


9 መለቶን ድንቂ ኑ ህንኬነምኔ፤  

ስአች ራጂን ቶኮሌ ህንጅሩ፤  

ወን ኩን ሀመ ዮሚት አከ ቱሩ 
 ኑ ኬሳ ነምን ቤኩ ህንጅሩ።   

   
 

10 ያ ዋቅ፣ ሀመ ዮሚት ዲን ስት ቆሰ?  

አመጃጂንስ በረ በራን መቃኬ ጡሬሳ?   


11 አት ማሊፍ ሀርከኬ፣ ሀርከኬ ምርጋ ደቻፈተ?  

ሀርከኬ ቦባ ጀላ ባፈዹቲ እሳን በርበዴስ!   

   
 

12 ያ ዋቅ፣ አት ዱሩማ ጀልቀብዴ ሞቲኮት፤  

ለፈረትስ ሆጂ ፈይና ሆጄተ።   


13 ስቱ ሁምነኬቲን ገላነ ገርገር ቆዴ፤  

አት ብሻን ኬሰትስ መታ ብኔንሰ ጀዌ ፈካቱ ጨጨብስቴ።   


14 ስቱ መታ ሌዋታን ጨጨብሴ ኛተ ጎዼ  

ኡመመወን ገሞጂ ጅራተኒፍ ኬኔ።   


15 ስቱ ቡርቃወኒፊ ብሻን ያኡፍ ከራ በኔ፤  

አት ለገ ዬሮ ሁንደ ያኡሌ ጎግስቴርተ።   


16 ጉያን ከንኬት፤ ሀልከንስ ኬቱመ፤  

አት አዱፊ ጅአ ኡምቴርተ።   


17 ስቱ ዳሪ ለፋ ሁንደ ዻቤ፤  

አት ቦናፊ ገነ ኡምቴርተ።   

   
 

18 ያ ዋቀዮ፣ አከምት አከ ዲን ስት ቆሱ፣  

አከምት አከ ነሞትን ጎዎንስ መቃኬ ጡሬሰን ያደዹ።   


19 ሉቡ ጉጌኬቲ ደበርስቴ ብኔንሰ ቦሶናት ህንኬንን፤  

ጅሬኘ ሰበኬ ህዮሜ በረ በራን ህንእራንፈትን።   


20 ከኩኬ ኤግ፤  

እዶን ለፋ ዱከናኣን ሁንድኑ 
 ጎሊዻን ጉተሜራቲ።   


21 ወር ጩንቁርፈመን ቃነአኒ ዱበት ህንዴብእን፤  

ህዬዪፊ ረከቶትን መቃኬ ሃገለቴፈተን።   

   
 

22 ያ ዋቅ ከእ፤ ዱቢኬስ ፈልመዹ፤  

አከ ጎዎትን ጉያ ጉቱ ስት ቆሰን ያደዹ።   


23 ዻደቹ ዲኖተኬቲ፣ ቦክሱ ዲነኬቲ  

ከን ገርገር ህንጭትኔ ሰነ ህንደገትን።    

አባ ሙርቲ አዱኛ ሁንዳ  

ዱረ ቡኣ ፋርፈቶታቲፍ። ፋርፈትና ዬደሎ፣ “ህንበሌስን” ጄዹን ፋርፈተሜ። ፋርፈትና አሳፍ። 
 

1 ያ ዋቅ፣ ኑ ስ ገለቴፈትነ፤  

ሰበቢ መቃንኬ ዽኦ ተኤፍ ገለተ ሲፍ ገልችነ፤  

ነሞትን ዋኤ ድንቂ ሆጂኬቲ ኦዴሱ።   

   
 

2 አት አከነ ጄተ፤ “አን ዬሮ ሙርቴፈሜ ነንፍለዸ፤  

ከን ቀጄሉማዻን ሙሩ አነ።   


3 ዮሙ ለፍቲፊ ሰብንሼ ሁንድ ራፈመንት፣  

ከን ኡቱባሼ ጀቤሴ ቀቡ አነ።   


4 አን ኦፍ ቱልቶታን አከነ ነንጄዸ፤ ‘ኦፍ ህንጀጅና።’  

ሀሞታንስ፣ ‘ጋንፈኬሰን ኦል ህንቀበትና።   


5 ጋንፈኬሰን ሰሚት ህንካስና፤  

ሞርመኬሰን ዼሬፈተኒ ህንዱበትና።’ ”   

   
 

6 ኡልፍን በአ ቢፍቱቲ ዮካን ልጠ ቢፍቱቲ  

ዮካን ለፈ ኦናቲ ህንዹፉቲ።   


7 ገሩ ከን ሙርቲ ኬኑ ዋቀ፤  

እን ነመ ቶኮ ገድ ቡሰ፤ ካንሞ ኦል ባሰ።   


8 ሀርከ ዋቀዮ ኬሰ፣  

ጦፎ ወይኒ ኡርጎፍቱዻን ወልት መከሜ  

ከን ሆመቻን ጉተሜ ቶኮቱ ጅረ፤  

እን ወይኒ ሰነ ገድ ነቀ፤  

ሀሞን ለፋ ሁንድኑ ኡቱ ሲጮሳሌ ህንሀምብስን 
 ጡሩርፈተኒ ዹጉ።   

   
 

9 አን ገሩ በረ በራን ዋን ከነ ነንለብሰ፤  

ዋቀ ያቆብስ ነንፋርፈዸ።   


10 ጋንፈ ሀሞተ ሁንዳ ነንጨጨብሰ፤  

ጋንፍ ቀጄልቶታ ገሩ ኦል ኦል ጄዸ።    

ፋርፈትና ዋቀ ሶዳተሙ ቀቡፍ ፋርፈተሜ  

ዱረ ቡኣ ፋርፈቶታቲፍ። ምአ ርቡቲን። ፋርፈትና አሳፍ። 
 

1 ይሁዳ ኬሰት ዋቅን ቤከማዸ፤  

መቃንሳስ እስራኤል ኬሰት ጉዳዸ።   


2 ዱንካንሳ ሳሌም ኬሰ፣  

እዶን ጅሬኘሳ ጥዮን ኬሰ ጅረ።   


3 እንስ አችት ጥየ ቦበኡፊ ጋቸነ፣ ጎራዴፊ  

ሜሻወን ወራና ጨጨብሴ።   

   
 

4 አት እፈ ኡፈቴ ሚዸግዴርተ፤  

አት ቱሉወን በረ በራ ጫላ ሱረ ቀቤሰ።   


5 ጎቶትን ቦጅአመኒሩ፤  

ህርባንስ ፉዸተመኒሩ፤  

ዱልቶተ ኬሳስ ነምን ቶኮዩ  

ሀርከ ሶቾፈቹ ህንደንዴኜ።   


6 ያ ዋቀ ያቆብ፣ እፈትናኬቲን ፈርዴኒ  

ፍ ወር ፈርዴን ያበተን ኦፍ ወላለኒሩ።   

   
 

7 ስእ ቆፈቱ ሶዳተሙ ቀበ።  

ዮሙ አት ኣርቱ ኤኙቱ ፉለኬ ዱረ ዻበቹ ደንደኣ?   


8 አት ሰሚራ ሙርቲ ኬንቴ፤  

ለፍትስ ንሶዳቴ፤ ንጨልእፍቴስ፤   


9 ያ ዋቅ፣ ወን ኩንስ ዮሙ አት ሙርቲ ኬኑዻፍ፣  

ረከቶተ ብየቲ ፈይሱፍ ካቴት ተኤ።   


10 ዼከምስ አት ነመት ዼከምቱ ዹጉማን ኡልፍነ ሲፍ ፍደ፤  

ወረ ዼከምሰኬራ ሀፈንስ ንህዸተ።   

   
 

11 ዋቀዮ ዋቀኬሰኒፍ ወሬጋ፤ ወሬግቸስ ጉተዻ፤  

ወር ናኖሳ ጅራተን ሁንድኑስ  

ዋቀ ሶዳተሙ ቀቡ ሰናፍ ኬናወን ሃፍደን።   


12 እን ሀፉረ ቡልችቶታ ንጨብሰ፤  

ሞቶትን ለፋስ እሰ ሶዳቱ።    

ሴና እስራኤል ያዱ  

ዱረ ቡኣ ፋርፈቶታቲፍ። ዬዱቱኒፍ። ፋርፈትና አሳፍ። 
 

1 አን ገርጋርሳፍ ገረ ዋቃት ነንእየዼ፤  

አን አከ ዋቅን ነ ዸገኡፍ ነንእየዼ።   


2 ዬሮ ረክነኮቲት ጎፍታ ነንበርባደዼ፤  

ሀልከንስ ኡቱ ህንደዸብን ሀርከኮ ነንድሪርፈዼ፤  

ሉቡንኮስ ጀጀባቹ ድዴ።   

   
 

3 ያ ዋቅ፣ አን ዮሙን ስ ያደዹ ነንኣደ፤  

አን እረ ዴዴብኤ ነንያዴ፤ ሀፉርኮስ ንላፌ።   


4 አት አከ እጅኮ ህንዱኑንፈትኔ ጎቴ፤  

አን አከ መሌ ሉበሜ ዱበቹዩ ደዸቤ።   


5 አን ዋኤ በረ ዱሪ፣  

ዋኤ ወጎተ ዱሪ ዱሪስ ነንያዴ፤   


6 አን ሀልከኒን ፋርፈትናኮ ነንያደዼ።  

አን እረ ዴዴብኤ ነንያዴ፤ 
 ሀፉርኮስ አከነ ጄዼ ቆረቴ፦   

   
 

7 “ጎፍታን በረ በራን ነመ ገታ?  

እን ዴብኤ ገራ ህንላፉ?   


8 አራርሳ በረ በራን በዴ?  

ዋዳንሳ በረ በራን ጉተሙ ዸቤ?   


9 ዋቅን አርጆሙ እራንፈቴራ?  

እን ኣሪዻን ገረ ላፍነሳ ዺሴራ?”   

   
 

10 አንስ፣ “ሀርክ ምርጋ ከን ዋቀ ዋን ሁንዳ ኦሊ  

ጅጂረሜረ ጄዼ ያዱንኮ፣ ደዸቢኮት” ነንጄዼ።   


11 አን ሆጂ ዋቀዮ ነንያደዸ፤  

ዹጉማን ድንቂኬ ከን ዱሪ ነንያደዸ።   


12 አን ዋን አት ሆጄቴ ሁንደረ ዴዴብኤ ነንያደ፤  

ዋኤ ሆጂኬቲሌ ነንዱበዸ።   

   
 

13 ያ ዋቅ፣ ከራንኬ ቁልቁሉዸ።  

ዋቅን ጉዳን አከ ዋቀኬኛ ኤሰ ጅረ?   


14 አት ዋቀ ሆጂ ድንቂ ሆጄቱዸ፤  

ሰቦተ ግዱትስ ሁምነኬ ንአርግሲፍተ።   


15 እሬኬ ጭማዻን ሰበኬ፣  

ሰኚ ያቆቢፊ ሰኚ ዮሴፍ ፉርቴርተ።   

   
 

16 ያ ዋቅ፣ ብሻኖትን ስ አርገን፤  

ብሻኖትን ስ አርገኒ ሶዳተን፤  

ቱጁበወን ንሆለተን።   


17 ዱሜስ ብሻን ገድ ዸንገላሴ፤  

ሰሚወን ንቀቀዌሰአን፤  

ጥይኬስ ቅጠ ሁንዳን በለቅሴ።   


18 በከካንኬ ቡቤ ሀማ ኬሳ ዸገአሜ፤  

በለቄስኬ አዱኛ እብሴ፤  

ለፍትስ ሆለቴ ሶቾቴ።   


19 ዳንዲንኬ ገላነ ኬሰ፣  

ከራን ኬሞ ብሻኖተ ጉርጉዳ ኬሰ በአ፤  

ገሩ ፋንኬ ህንአርገምኔ።   

   
 

20 አት ሀርከ ሙሴቲፊ ሀርከ አሮኒን፣  

ሰበኬ አከ ቡሻዬት ጌጌስቴ።    

ሴና ሰበ እስራኤል  

መስኪሊ አሳፍ። 
 

1 ያ ሰበኮ፣ በርሲሰኮ ዸገኣ፤  

ዱቢ አፋንኮ ዸጌፈዻ።   


2 አን ፈኬኛን አፋንኮ ነንበነዸ፤  

ዋን ዱሩማ ጀልቀቤ ዾክፈሜስ ነንዱበዸ።   


3 ኩንስ ዋኑመ ኑ ዸጌኜፊ ዋኑመ ኑ ቤክኑ፣  

ዋን አቦቲንኬኘ ኑት ህመኒዸ።   


4 ኑስ ዋን ከነ እጆሌሳኒ ዱራ ህንዾክስኑ፤  

ሆጂ ዋቀዮ ኡልፍነ ቀቤሰ ሰነ፣  

ሁምነሳቲፊ ድንቂ እን ሆጄቴ፣  

ዸሎተ እት ኣኑት ንህምነ።   


5 እን ያቆቢፍ ስርነ ዻቤ፤  

እስራኤሊፍሞ ሴረ ኬኔ፤  

ዋን ከነሌ አከ እሳን 
 እጆሌሳኒ በርሲሰኒፍ፣  

አቦቲኬኘ አጀጄ፤   


6 ኩንስ አከ ዸሎትን እት ኣኑ ቤኩ፣  

አከ እጆሌን አመዩ ህንዸለትን ቤከን፣  

እሳንስ አከ እጆሌሳኒት ደበርሰኒ ህመኒፍ።   


7 ዮስ እሳን ዋቀ አመነቱ፤  

አጀጀሳስ ንኤጉ መሌ ሆጂሳ ህንእራንፈተን።   


8 እሳን አከ አቦቲሳኒ፣  

አከ ዸሎተ መተ ጀቤሳፊ ፍንጭላ፣  

ወረ ገራንሳኒ ዋቃፍ ህንአጀጀምኔ፣  

አከ ወረ ሀፉርሳኒ እሳፍ ህንአመነምን ሰና ህንተአን።   

   
 

9 ነሞትን ኤፍሬም ጥየ ቀበተኒ ቱረን፤  

ተኡስ ጋፈ ሎላ ዱበት ዴብአን።   


10 እሳን ከኩ ዋቃ ህንኤግኔ፤  

ሴረ እሳትስ ቡሉ ድደን።   


11 እሳን ሆጂ እን ሆጄቴ፣  

ድንቂ እን እሳንት አርግሲሴስ ንእራንፈተን።   


12 እን ፉለ አቦቲሳኒ ዱረት፣  

ብየ ግብጥ ኩታ ዞኣንት ዋን ነመ ድንቅሲሱ ሆጄቴ።   


13 እን ገላነ ገርገር ቆዴ ግዱን እሳን ደበርሴ፤  

ብሻን ሰነስ አኩመ ኬኘን መና ዻበቺሴ።   


14 ጉያ ዱሜሳን፣ ሀልከን ጉቱሞ  

እፈ እብዳቲን እሳን ጌጌሴ።   


15 እን ገሞጂ ኬሰት ከታ ደያሴ  

ብሻን አከ ገላና ባይአቱ እሳኒ ኬኔ።   


16 ከታ ኬሳ ቡርቃ ቡርቅሲሴ  

አከ ብሻን አኩመ ለጋት ያኡ ጎዼ።   

   
 

17 እሳን ገሩ ገሞጂ ኬሰት ዋቀ ዋን ሁንዳ ኦሊት ፍንጭለን፤  

እቱመ ፉፈኒስ እሰት ጩቡ ሆጄተን።   


18 እሳን ኛተ ዸረአኒ፣ “ፍድ” ጄቹዻን  

ቤኩምሰ ዋቃ ቆረን።   


19 አከነ ጄዸኒ ዋቀ ሀመተን፤  

“ዋቅን ገሞጂ ኬሰት ማዲ ቆጴሱ ደንደኣ?   


20 እን ከታ ሩኩናን ብሻን ሁምናን ኬሳ ቡርቄ፤  

ቡርቃን ጉቴ እራን ዸንገለኤ።  

ገሩ እን ኛተ ኑ ኬኑ ደንደኣ?  

ሰበሳቲፍስ ፎን ኬኑ ደንደኣ?”   


21 ዋቀዮ ዮሙ ዋን ከነ ዸገኤት ባይኤ ኣሬ፤  

ያቆብረት እብድሳ ንቀብሲፈሜ፤  

ዼከምስሳስ እስራኤልት ዹፌ፤   


22 እሳን ዋቀ ህንአመነኔቲ፤  

ፈይሱ እሳትስ ህንአመኔ።   


23 እን ገሩ ሰሚ ጉባቲፍ አጀጀ ኬኔ፤  

በልበለ ሰሚስ ንበኔ፤   


24 አከ እሳን ኛተኒፍ መና ገድ ሮብሴፍ፤  

ምዻን ሰሚስ እሳኒፍ ኬኔ።   


25 ነሞትን ቡዴነ ኤርገሞተ ዋቀዮ ኛተን፤  

እን ዋን እሳን ኛተኒ ቁፈን ኤርጌፍ።   


26 እን አከ ቡቤን በአ ቢፍቱ ሰሚ ኬሳ ቡብሱ ጎዼ፤  

ቡቤ ክባስ ሁምነ ኦፊሳቲን ኦፌ።   


27 ፎን አኩመ አዋራት፣ ስምብሮተ በርሰንስ  

አኩመ ጭረቸ ገላናት ገድ እሳኒፍ ሮብሴ።   


28 እንስ አከ እሳን ቁበተሳኒ ኬሰት  

ናኖ ዱንካኖተሳኒት ገድ ሀርጨአን ጎዼ።   


29 እሳንስ ኛተኒ ቁፈን፤  

እን ዋን እሳን ዸረአን እሳኒፍ ኬኔራቲ።   


30 ገሩ ኡቱ እሳን ኛተ ዸረአን ሰነ ህንቁፍን፣  

ኡቱመ ኛትን ሱን አፋንሳኒ ኬሰ ጅሩ፣   


31 ዼከምስ ዋቃ እሳንት ዹፌ፤  

እንስ እሳን ኬሳ ወረ ጀጀቤዪ ገላፈቴ፤  

ደርገጌዪ እስራኤልስ ንፍጤ።   

   
 

32 እሳን ዋን ከነ ሁንደረ ደርበኒ ጩቡ ሆጄቹት ፉፈን፤  

ድንቂ እሳትስ ህንአመኔ።   


33 ከናፉ እን አከ በርሳኒ ፋይዳ መሌ ደርቡ፣  

አከ ወጎትንሳኒስ ሶዳዻን ዹመን ጎዼ።   


34 ዬሮ ዋቅን እሳን አጄሴ ከምትዩ፣ 
 እሳን እሰ በርባደተን፤  

እሳን አመስ ፌዺዻን ገረሳት ዴብአን።   


35 አከ ዋቅን ከታሳኒ ተኤ፣  

አከ ዋቅን ዋን ሁንዳ ኦሊ ፉሪሳኒ ተኤ ያደተን።   


36 እሳን ገሩ አፋንሳኒቲን እሰ ሳደን፤  

አረበሳኒቲንስ እሰ ሶበን፤   


37 ገራንሳኒ እሳፍ አመነማ ህንቱሬ፤  

እሳን ከኩሳቲፍ ህንአመነምኔ።   


38 እን ገሩ አራረ ቀቤሰ ዋን ተኤፍ፣  

ጩቡሳኒ ንዺሴፍ መሌ እሳን ህንፍጥኔ።  

እን ዬሮ ዬሮት ኣሪሳ እትፈቴ፤  

ዼከምሰሳ ሁንዳስ ህንከካፍኔ።   


39 እንስ አከ እሳን ነመ ዱአ ህንኦሌ፣  

ቅሌንሱመ ደርቡ ከን ዴብኤ ህንዹፍኔ ተአን ያደቴ።   

   
 

40 እሳን ሀመም ገሞጂ ኬሰት እሰት ፍንጭለኒ  

ገሞጂ ኬሰትስ እሰ ገድሲሰን   


41 እሳን አሙማ አመ ዋቀ ቆረን፤  

ቁልቁልቸ እስራኤል ሰነስ ንኣርሰን።   


42 እሳን ሁምነሳ ዮካን ጉያ እን እት  

ዲኖተሳኒ ጀላ እሳን ባሴ ህንያደትኔ።   


43 ጉያ እን እት ብየ ግብጥ ኬሰት መለቶሳ፣  

ኩታ ዞኣን ኬሰትሞ ድንቂሳ አርግሲሴ እሳን ህንያደትኔ።   


44 እን ለጌንሳኒ ዺገት ጌደሬ፤  

እሳንስ ቡርቃወንሳኒ ዹጉ ህንደንዴኜ።   


45 እንስ ቱተ ትሲሳ ከን እሳን በሌሱ፣  

ፈቴ እሳን በርበዴሱ እት ኤርጌ።   


46 ምዻንሳኒ እልማን ሀዋንሳቲፍ፣  

ቡኣ ደዸቢሳኒሞ ሀዋንሳፍ ኬኔ።   


47 ሙከ ወይኒሳኒ ጨቢዻን፣  

ሀርቡሳኒሞ ዻሞቸ ሀማን ዸኤ።   


48 ሎንሳኒ ጨቢፍ፣  

ሆሪሳኒሞ በከካፍ ደበርሴ ኬኔ።   


49 እን ኤርገሞተ በዲሰ ፍደን እሳንት ኤርጉዻን  

ኣሪሳ ሶዳችሳ፣ ዼከምሰሳ፣  

ደለንሱሳቲፊ ረኮ እሳንት ገድ ለክሴ።   


50 እን ኣሪሳቲፍ ዳንዲ ቆጴሴ፤  

ሉቡሳኒ ደበርሴ ዸእቸት ኬኔ መሌ  

ዱአ እሳን ህንኦልችኔ።   


51 ሀንገፎተ ግብጥ ሁንደ፣  

እልማን ጀልቀበት ዸለተንስ ዱንካነ ሃም ኬሰት ዸኤ።   


52 ሰበሳ ገሩ አኩመ ነመ ቡሻዬ ቦባሱት አቺ ባሴ፤  

አኩመ ሆላስ ገሞጂ ኬሰ እሳን ጌጌሴ።   


53 እን ነጋዻን እሳን ጌጌሴ፤ 
 ከናፉ እሳን ሆማ ህንሶዳትኔ፤  

ዲኖተሳኒ ገሩ ገላነቱ ልቅምሴ።   


54 እንስ ገረ ዳሪ ብየሳ ቁልቁሉት፣  

ገረ ብየ ጋራ ከን ሀርክሳ ምርጋ ፉዸቴት እሳን ገልቼ።   


55 እን ኦርሞተ እሳን ዱራ አርኤ፤  

ለፈ ጀራስ ዻለ ጎዼ እሳኒ ቆዴ፤  

ጎሰ እስራኤልስ ዱንካነሳኒ ኬሰ ቁበቺሴ።   

   
 

56 እሳን ገሩ ዋቀ ቆረን፤  

ዋቀ ዋን ሁንዳ ኦሊት ፍንጭለን፤  

አጀጀሳስ ህንኤግኔ።   


57 አኩመ አቦቲሳኒ ዱበት ዴብአን፤ አመነሙስ ንድደን፤  

አከ እዳ ምጪረማትስ ጀጀልአተን።   


58 እሳን እዶወን ሰገዳሳኒ ከኔን ጋረን እራቲን እሰ ኣርሰን፤  

ዋቆተሳኒ ቶልፈሞዻንስ ህናፋዻፍ እሰ ከካሰን።   


59 ዋቅንስ ዬሮ እሳን ዸገኤት አከ መሌ ዼከሜ፤  

ጉቱማን ጉቱትስ እስራኤልን ገቴ።   


60 እንስ እዶ ጅሬኘሳ ከን ሺሎ ኬሳ፣  

ዱንካነ እን ነሞተ ግዱ ዻበቴ ሰነስ ንዺሴ።   


61 ሁምነሳ ቦጁት፣  

ኡልፍነሳሞ ሀርከ ዲናት ደበርሴ ኬኔ።   


62 ሰበሳ ደበርሴ ጎራዴፍ ኬኔ፤  

ሀንዹራ እሳትስ አከ መሌ ዼከሜ።   


63 ደርገጎተሳኒ እብደቱ ፍጤ፤  

ዱርቦተሳኒቲፍስ ስርብ ሄሩማ ህንስርበምኔ፤   


64 ሉቦትንሳኒ ጎራዴዻን ዹመን፤  

ኒቶትን ዽርሶትንራ ዱአንሞ ቦኡ ህንደንዴኜ።   

   
 

65 ጎፍታንስ አኩመ ዋን ህርባ ደመቁት፣  

አኩመ ጎተ ሰበቢ ወይኒቲን እዩትስ ደመቄ።   


66 እን ዲኖተሳ ሩኩቴ ዱበት ዴብሴ፤  

ቃኒ በረ በራ ኬሰስ እሳን ቡሴ።   


67 ዱንካኖተ ዮሴፍ ንቱፈቴ፤  

ጎሰ ኤፍሬምስ ህንፍለትኔ፤   


68 እን ገሩ ጎሰ ይሁዳ፣  

ቱሉ ጥዮን ከን ጃለቱ ሰነ ንፍለቴ።   


69 መነ ቁልቁሉማሳ አከ ሰሚ ኦል ዼራት፣  

አከ ለፈ በረ በራን ሁንዴሴትስ እጃሬ።   


70 እን ዳዊት ገርብቸሳ ንፍለቴ፤  

ደላ ሆሎታ ኬሳስ እሰ ዋመቴ፤   


71 አከ እን ሰበሳ ያቆብን፣  

ሀንዹራሳ እስራኤልን ትክሱፍ ጄዼ  

ሆሎተ ትክሱራ እሰ ፍዴ።   


72 ዳዊትስ ገራ ቀጄላዻን እሳን ትክሴ፤  

ኦጉማ ሀርከ እሳቲንስ እሳን ዱረ ቡኤ።    

ፋሩ ቦእቻ ብዮሌሳ  

ፋርፈትና አሳፍ። 
 

1 ያ ዋቅ፣ ነሞትን ኦርማ ሀንዹራኬ ቀበተኒሩ፤  

መነ ቁልቁሉማኬ ቁልቁልቸ ጡሬሰኒሩ፤  

ዬሩሳሌምንስ በርበዴሰኒሩ።   


2 አከ እሳን ኛተ እሳኒፍ ተአኒፍ፣  

ሬፈ ገርቦተኬቲ አላቲ ሰሚቲፍ፣  

ፎን ቁልቁሎተኬቲሞ ብኔንሶተ ለፋቲፍ ኬነኒሩ።   


3 ዺገሳኒስ ናኖ ዬሩሳሌምት  

አኩመ ብሻኒ ዸንገላሰን፤  

ነምን እሳን አዋሉ ቶኮሌ ህንአርገምኔ።   


4 ኦላኬኘ ብረት መቃን ኑ በዴረ፤  

ወረ ናኖኬኘ ጅረን ብረትስ ነመ ቱፊፊ ኮልፋ ታኔ።   

   
 

5 ያ ዋቀዮ፣ ኩን ሀመ ዮሚት?  

አት ሀመ በረ በራት ኣርታ?  

ህናፋንኬስ ሀመ ዮሚት አከ እብዳ ቦበአ?   


6 ዼከምሰኬ ሰነ ሰቦተ ስ ህንቤክኔረት፣  

ሞቱሞተ መቃኬ ህንዋመትኔረት 
 ገድ ዸንገላስ፤   


7 እሳን ያቆብን ልቅምሰኒሩቲ፤  

እዶ ጅሬኘሳስ በሌሰኒሩ።   

   
 

8 ጩቡ አቦቲኬኛ ኑት ህንሄሬግን፤  

ዋን ኑ ባይኤ ገድ ዴብፈምኔፍ፣  

አራርኬ ደፌ ኑ ብረ ሃገኡ።   


9 ያ ዋቅ ፈይሳኬኘ፣  

ኡልፍነ መቃኬቲቲፍ ጄዺ ኑ ገርጋር፤  

መቃኬቲፍ ጄዺቲ ኑ ኦልች፤  

ጩቡኬኘሌ ኑ ዺስ።   


10 ኦርሞትን ማሊፍ፣  

“ዋቅንሳኒ ኤሰ ጅረ?” ጄዹሬ?  

   
 
ዺገ ተጃጅልቶተኬቲ ከን ዸንገላፈሜ ሰናፍ፣  

አከ ሃሎ ባፍቱ እጀኬኘ ዱረት ሰቦተ ግዱት ቤክስስ።   


11 ኣዱን ህዸምቶታ ፉለኬ ዱረ ሃገኡ፤  

ጀብነ እሬኬቲቲን ወረ ዱት እት ሙረሜ ኦልች።   


12 ያ ጎፍታ፣ አረበ እሳን እቲን ስ አረብሰን፣  

ደቻ ቶርበ ጎዺቲ ኦላኬኘት ዴብስ።   


13 ዮስ ኑ ሰብንኬ፣ ሆሎትን ትከኬቲ፣  

በረ በራን ስ ጀጀትነ፤  

ዸሎታ ሀመ ዸሎታትስ፣  

ገለተኬ ንኦዴስነ።    

ሃሮምፈመ እስራኤሊፍ ዋቀ ከዸቹ  

ዱረ ቡኣ ፋርፈቶታቲፍ። ዬደሎ፣ “ደራራ ከኩቲን” ፋርፈተሜ። ፋርፈትና አሳፍ። 
 

1 ያ ትክሴ ሰበ እስራኤል፣  

ከን አኩመ ቡሻዬት ዮሴፍን ጌጌስቱ ኑ ዸገእ፤  

አት ከን ኪሩቤል ግዱ ቴሶረ ቴሱ፣ እፊቲ ሙልአዹ።   


2 ፉለ ኤፍሬም፣ ቤንያሚፊ ምናሴ ዱረት  

ሁምነኬ ሶቾስ፤ ኮቱቲ ኑ ፈይስ።   

   
 

3 ያ ዋቅ፣ እዶኬኘት ኑ ዴብስ፤  

አከ ፈይኑፍስ ፉለኬ ኑረት እብስ።   

   
 

4 ያ ዋቀዮ፣ ዋቀ ዋን ሁንደ ደንዴሱ፣  

አት ሀመ ዮሚት ከዸትና ሰበኬቲት ኣርተ?   


5 አት ቡዴነ እምማኒ እሳን ኛችፍቴ፤  

እምማን ወጪቲ ጉቱስ እሳን ኦባፍቴ።   


6 አት አከ ኦሎንኬኘ ኑ ቱፈተን ጎቴ፤  

ዲኖትንኬኘስ ኑት ቆሱ።   

   
 

7 ያ ዋቀ ዋን ሁንደ ደንዴሱ፣ 
 እዶኬኘት ኑ ዴብስ፤  

አከ ኑ ፈይኑፍስ ፉለኬ ኑረት እብስ።   

   
 

8 አት ሙከ ወይኒ ብየ ግብጢ ቡቅፍቴ ፍዴ፤  

ኦርሞተስ አሪቴ ሙከ ሰነ ዻብዴ።   


9 ሙክቻፍስ ለፈ ቆጴስቴ፤  

ሙክን ሱንስ ህደ ገድ ፈጌፈቴ ብየቲ ጉቴ።   


10 ቱሉወን ጋድሰሳቲን፣  

ብርብርሰወን ጉርጉዳንስ 
 ደሜወንሳቲን ሀጉገመን።   


11 እንስ ደሜወንሳ ገረ ገላናት፣  

ለተሳስ ሀመ ለጋት ድሪርፈቴ።   

   
 

12 ዮስ አት ማሊፍ አከ ነምን አቺን ደርቡ ሁንድኑ  

እጀሳ ጭረቱ ጎቹፍ ጄቴ ደላሳ ዲግዴሬ?   


13 ኮርም ቦዬ ቦሶነ ኬሳ በኤ እሰ ንበሌሰ፤  

ብኔንስ ድሬስ እሰ ንኛተ።   


14 ያ ዋቀ ዋን ሁንደ ደንዴሱ፣ 
 ስ ከዸትና ገረኬኘት ዴብእ!  

ሰሚራ ገድ እላሊ አርግ!  

ሙከ ወይኒ ከነ ኤግ፤   


15 ሙክን ኩን ሙከ ወይኒ ከን ሀርክኬ ምርጋ ዻቤዸ፤  

ብቅልቱ አት ኦፊኬቲፍ ጉድፈቴዸ።   

   
 

16 ወይኒንኬ ጭረሜ እብዳን ጉበሜረ፤  

ሰብንኬስ ዼከምሰኬቲን በደ።   


17 ሀርክኬ ነምቸ ከራ ሀርከኬ ምርጋ ጅሩረ፣  

እልመ ነማ ከን አት ኦፊኬቲፍ ጉድፈቴረ ሃቦቆቱ።   


18 ዮስ ኑ ስራ ህንገረገሉ፤  

ጅሬኘ ኑ ኬን፤ ኑስ መቃኬ ንዋመትና።   

   
 

19 ያ ዋቀዮ፣ ዋቀ ዋን ሁንደ ደንዴሱ  

እዶኬኘት ኑ ዴብስ፤  

አከ ኑ ፈይኑፍስ ፉለኬ ኑረት እብስ።    

አያነ ዳሲቲፍ  

ዱረ ቡኣ ፋርፈቶታቲፍ። ፋርፈትና አሳፍ ከን ግቲቲዻን ፋርፈተሙ። 
 

1 ዋቀ ጀብነ ኑ ተኤፍ ገመቹዻን ፋርፈዻ፤  

ዋቀ ያቆቢቲፍ ገመቹዻን እልልቻ!   


2 ፋርፈቹ ጀልቀባ፤ ድቤስ ሩኩታ፤  

በገናፊ ክራረ ሰገሌ ጋሪ ቀቡ ሩኩታ።   

   
 

3 ዬሮ ባቲን ዸለቱ፣ ዮሙ ጅእ ጎበኑት፣  

ጉያ አያነኬኛ መለከተ አፉፋ፤   


4 ኩን ሴረ እስራኤሊፍ ኬነሜ፣  

አጀጀ ዋቀ ያቆብ።   


5 እን ዬሮ ብየ ግብጥ ዸኡፍ በኤት፣  

ዋን ከነ ዮሴፊፍ ሴረ ጎዼ ዻቤ።  

   
 
አንስ አፋን ዱራን ህንቤክን ቶኮ ዸገኤ።   

   
 

6 እንስ አከነ ጄዼ፤ 
 “አን ገቲቲሳኒራ በኣ ቡሴረ፤  

ሀርክ እሳንስ ጉቦ ባቹ ጀላ በኤ።   


7 አት ዽጵነኬ ኬሰት ነ ዋመቴ፤ አንስ ስን ኦልቼ፤  

አንስ ለፈ በከካን እት ዾከቱ ኬሳ ዴቢ ሲፍን ኬኔ፤  

ብሻን መሪባ ብረትስ ስን ቆሬ።   

   
 

8 “ያ ሰበኮ ዸገእ፤ አን ሲን አኬከቺሰ፤  

ያ እስራኤል አት ኡቱ ነ ዸጌፈቴ!   


9 ዋቅን ኦርማ ቶኮዩ እስን ግዱ ህንጅራትን፤  

አነ መሌ ዋቀ ብራ ህንዋቄፈትን።   


10 አን ዋቀዮ ዋቀኬ፣  

ከን ግብጢ ባሴ እስን ፍዴዸ።  

አፋንኬ በልእሲ በነዹ፤ አን ነንጉታ።   

   
 

11 “ሰብንኮ ገሩ ነ ህንዸጌፈትኔ፤  

እስራኤል አናፍ ህንቡሌ።   


12 ከናፉ አን አከ እሳን ከራ ፌዺሳኒ ዴመኒፍ  

ደበርሴ መተ ጀብነሳኒት እሳን ኬኔ።   

   
 

13 “ኡቱ ሰብንኮ ነ ዸጌፈቴ፣  

ኡቱ እስራኤል ከራኮረ ዴሜ ጅራቴ፣   


14 አን ስላ አከም ደፌ ዲኖተሳኒ ጅልቤንፈቺሴ  

ሀርከኮስ አመጃጆተሳኒት ነንካሰ ቱሬ!   


15 ወር ዋቀዮን ጅበን ፉለሳ ዱረት ንጉጉፉ፤  

አደቢንሳኒስ በረ በራን እት ፉፈ።   


16 አን ገሩ ቀመዲ ቁልቁሉ እስን ሶረ፤  

ደመ ከታ ኬሳ ባፈሜስ እስነን ቁብሰ።”    

አቦቲ ሙርቲ ከኔን ሙርቲ ጀልእሰን  

ፋርፈትና አሳፍ። 
 

1 ዋቅን፣ ወልዳ ዋቆታ ግዱ ዻበተ፤  

“ዋቆተ” ግዱትስ ሙርቲ ኬነ፤ አከነስ ጄዸ፦   

   
 

2 “እስን ሀመ ዮሚት ሴረ ጀልእፍቱ?  

ሀመ ዮሚትስ ጀልኦታፍ ዻበቱ?   


3 ደዸብዶታፊ እጆሌ አባ ህንቀብኔፍ ሙርቲ ቀጄላ ኬና፤  

ምርገ ህዬዪቲፊ ጩንቁርፈምቶታስ ኤግስሳ።   


4 ወረ ደዸባፊ ረከቶተ በራራ፤  

ሀርከ ጀልኦታቲስ እሳን ባሳ።   

   
 

5 “እሳን ሆማ ህንቤከን፤ ሆማሌ ህንሁበተን።  

እሳን ዱከነ ኬሰ ጅራቱ፤  

ሁንዴን ለፋ ሁንድኑ ንራፈሜ።   

   
 

6 “አንስ፣ ‘እስን፣ “ዋቆተ፤”  

ሁንድኬሰን እልማን ዋቀ ዋን ሁንዳ ኦሊት’ ጄዼረ።   


7 ተኡስ እስን አኩመ ነመት ንዱቱ፤  

አኩመ ቡልችቶተ ከሚዩ ንኩፍቱ።”   

   
 

8 ያ ዋቅ ከእ፤ ለፈት ሙር፤  

ሰብን ሁንድኑ ከንኬቲቲ።    

ከዸትና ዲኖተ እስራኤልረት ዽኣቴ  

ፋርፈትና አሳፍ። 
 

1 ያ ዋቅ ገብ ህንጄዽን፤  

ያ ዋቅ፣ ህንጨልእስን፤  

አከሱመትስ ህንዺስን።   


2 ዲኖትንኬ አከም አከ ከከአን፣  

ወር ስ ጅበንስ አከም አከ መታ ኦል ቀበተን እላል።   


3 እሳን ሰበኬት ደበ ከሮርፈቱ፤  

ወረ አት ኤግዱት መርአቱ።   


4 እሳንስ፣ “ኮታ አከ መቃን እስራኤል ለመተ ህንያደተምኔፍ፣  

አከ እሳን ሰበ ህንታኔፍ እሳን በርበዴስና” ጄዹ።   

   
 

5 እሳን ያደ ቶኮን ወሊ ገሉ፤  

ስ ትስ ንጉርማኡ፤   


6 እሳንስ ዱንካኖተ ኤዶም፣ እሽማኤሎተ፣  

ሞኣቢፊ ጎሰ አጋር፣   


7 ጌባል፣ አሞኒፊ አማሌቅ፣  

ፍልስጤሚፊ ነሞተ ብየ ጢሮስ ወጅን ቱረን።   


8 ወር አሶሪስ፣ እልማን ሎጢቲፍ እሬ ጀባ  

ተኡዻፍ እሳንት መከመን።   

   
 

9 አት አኩመ ምድያንን ጎቴ፣  

አኩመ ለገ ቂሾኒት ሲሳራፊ ያቢንን ጎቴ ሰነ እሳን ጎዽ፤   


10 እሳን ኤንዶርት ዹመኒ  

አኩመ ኮሲ ለፋ ተአን።   


11 ጉርጉዶተሳኒ አከ ሄሬቢቲፊ ዜኤብ፣  

እልማን ሞቶተሳኒሞ አከ ዜባፊ ዘልሙና ጎዽ፤   


12 እሳን ወረ፣ “ኮታ፣ ለፈ ትከ ዋቃ ፉዸትኔ  

ከን ዹንፋኬኛ ጎዸትና” ጄዸኒዸ።   

   
 

13 ያ ዋቀኮ፣ አከ አዋረ ቡቤን ፉዸቱ፣  

አከ ሀበቂ ቅሌንስ ብትኔሱ እሳን ጎዽ።   


14 አኩመ እብድ ቦሶነ በሌሱ፣  

ዮካን አኩመ አረብን እብዳ ቱሉወን ጉቡ፣   


15 አትስ አከሱመ ኣሪኬቲን እሳን ጉግስ፤  

ቡቤኬቲን እሳን ሶዳችስ።   


16 ያ ዋቀዮ፣ አከ እሳን መቃኬ በርባደተኒፍ፣  

ፉለሳኒ ቃኒን ሀጉግ።   

   
 

17 እሳን ዬሮ ሁንደ ቃነአኒ ሃዽጰተን፤  

ሰልጵናንስ ሃበደን።   


18 እሳን አከ አት ከን መቃንኬ ዋቀዮ ተኤ ሱን ቆፍት፣  

ለፈ ሁንዱማረት ዋቀ ዋን ሁንዳ ኦሊ ታቴ ሃቤከን።    

ፋርፈትና ዬሮ መነ ቁልቁሉማ ዸቀን ፋርፈተሙ  

ዱረ ቡኣ ፋርፈቶታቲፍ። ከን ግቲቲዻን ፋርፈተሙ። ፋርፈትና እልማን ቆራህ። 
 

1 ያ ዋቀዮ ዋን ሁንደ ደንዴሱ፣  

እዶን አት ጅራቱ አከም ነመት ቶለ!   


2 ሉቡንኮ ኦብዲወን ዋቀዮ ሀውት፤  

አከ መሌስ እት ገገብድ፤  

ኦኔንኮፊ ፎንኮ  

ዋቀ ጅራታዻፍ እልሌዻን ንፋርፈቱ።   


3 ያ ዋቀዮ ዋን ሁንደ ደንዴሱ፣  

ሞቲኮፊ ዋቀኮ፣  

እዶ ኣርሳኬቲ ብረት፣ ድምቢቲን እዶ ጅሬኛ፣  

ግርስንስ ኦፊሼቲፍ መንኤ ጩጪሼ ኬሰ ካአቱ አርገት።   


4 ወር መነኬ ኬሰ ጅራተን ኤብፈሞዸ፤  

እሳን ዬሮ ሁንዱማ ስ ጀጀቱቲ።   

   
 

5 ወር ስራ ጀብነ አርገተን፣  

ከኔን ገራሳኒቲን ከራኬ ያደን ኤብፈሞዸ።   


6 እሳን ዮሙ ሱሉለ ባካ ኬሰ ደርበንት፣  

እዶ ሰነ ለፈ ብሻን ኬሳ ቡርቁ ጎዸቱ፤  

ቦካን ጀልቀባስ ኤበ እት ዸንገላሰ።   


7 እሳን ሀመ ጥዮን ኬሰት ፉለ ዋቃ ዱረት ሙልአተንት፣  

ጀብነራ ገረ ጀብናት ንደርቡ።   

   
 

8 ያ ዋቀዮ፣ ዋቀ ዋን ሁንደ ደንዴሱ፣ 
 ከዸትናኮ ዸገእ፤  

ያ ዋቀ ያቆብ ነ ዸጌፈዹ።   


9 ያ ዋቀዮ፣ ገረ ጋቸነኬኛ እላል፤  

ፉለ ድበማኬ ሰናስ እላል።   

   
 

10 ጉያ ኩመ ቶኮ እዶ ብራ ጅራቹረ፣  

ጉያ ቶኮ ኦብዲኬቲረ ኦሉ ወየ፤  

ዱንካነ ሀሞታ ኬሰ ጅራቹረ፣  

ኤግዱ በልበለ መነ ዋቀኮ ተኡ ና ወየ።   


11 ዋቀዮ ዋቅን አዱፊ ጋቸናቲ፤  

ዋቀዮ ሱራፊ ኡልፍነ ንኬነ፤  

እን ቶሎተ ዋን ጋሪ ህንዾወቱ።   

   
 

12 ያ ዋቀዮ ዋን ሁንደ ደንዴሱ፣  

ነምን ስ አመነቱ ኤብፈማዸ።    

ከዸትና ነጋፍ ዽኣቴ  

ዱረ ቡኣ ፋርፈቶታቲፍ። ፋርፈትና እልማን ቆራህ። 
 

1 ያ ዋቀዮ፣ አት ለፈኬቲፍ አርጆምቴርተ፤  

ቦጁ ያቆብስ ዴብፍቴርተ።   


2 አት በሌሳ ኡመተኬቲ ዺፍቴርታፍ፤  

ጩቡሳኒ ሁንዱማስ ዾክስቴርተ።   


3 ዼከምሰኬ ሁንደ ፈጌስቴርተ፤  

ኣሪኬ ሶዳችሳ ሰነራስ ዴብቴርተ።   

   
 

4 ያ ዋቀ ፈይሳኬኘ፣ እዶኬኘት ኑ ዴብስ፤  

ዼከምሰኬስ ኑራ ቀብ።   


5 አት በረ በራን ኑት ኣርታ? ዼከምሰኬ  

ዸሎተ ቶኮራ ዸሎተ ካንት ደበርስታ?   


6 አከ ሰብንኬ ስት ገመዱፍ፣  

አት ሉቡ ኑት ህንዴብፍቱ?   


7 ያ ዋቀዮ፣ አራረኬ ኑት ሙልእስ፤  

ፈይነኬስ ኑ ኬን።   

   
 

8 አን ዋን ዋቀዮ ዋቅን ጄዹ ነንዸጌፈዸ፤  

እን ሰበሳ ቁልቁሎታፍ ነጋ አብደቺሰ፤  

እሳን ገሩ ገረ ጎዉማት ህንዴብእን።   


9 አከ ኡልፍንሳ ለፈኬኘረ ጅራቱፍ፣  

ፈይሱንሳ ዹጉማን ወረ እሰ ሶዳተንት ዽኦ ጅረ።   

   
 

10 ጃለሊፊ አመነሙማን ወል ገአን፤  

ቀጄሉማፊ ነጋን ወል ዹንገተን።   


11 አመነሙማን ለፈ ኬሳ ቡርቀ፤  

ቀጄሉማንሞ ሰሚራ ገድ እላለ።   


12 ዋቀዮ ዹጉማን ዋን ጋሪ ንኬነ፤  

ለፍትኬኘስ ምዻንሼ ንኬንት።   


13 ቀጄሉማን ፉለሳ ዱረ ዴመ፤  

ሚለ እሳቲፍስ ከራ ቆጴሰ።    

ከዸትና ዬሮ ረክና  

ከዸትና ዳዊት። 
 

1 ያ ዋቀዮ፣ ዋን አን ህዬሳፊ ረከታ ተኤፍ፣  

ነ ዸገኢቲ ዴቢ ና ኬን።   


2 አን ስት ኦፍ ኬኔራቲ ሉቡኮ ኤግ።  

አት ዋቀኮት፤  

ገርብቸኬ ከን ስ አመነቱ ኦልች።   


3 ያ ጎፍታ ነ ማር፤  

አን ጉያ ጉቱ ስን ዋመዻቲ።   


4 ሉቡ ገርብቸኬቲ ገመቺስ፤  

ያ ጎፍታ፣ አን ሉቡኮ ገረኬት ኦል ነንፉዻቲ።   

   
 

5 ያ ጎፍታ አት ጋሪዸ፤ ዺፈመስ ነማ ጎተ፤  

ወረ ስ ዋመተን ሁንዳፍስ ጃለልኬ ጉዳዸ።   


6 ያ ዋቀዮ፣ ከዸትናኮ ዸገእ፤  

እየ ዋመተኮስ ዸጌፈዹ።   


7 አን ጉያ ረክነኮቲት ስን ዋመዸ፤  

አት ዴቢ ና ኬንታቲ።   

   
 

8 ያ ጎፍታ፣ ዋቆተ ኬሳ ከን አከኬቲ ህንጅሩ፤  

ሆጂን ሆጂኬቲን ወል ቅጣቱ ቶኮዩ ህንጅሩ።   


9 ያ ጎፍታ፣ ሰቦትን አት ኡምቴ ሁንድኑ ዹፈኒ፣  

ፉለኬ ዱረት ንሰገዱ፤  

መቃኬቲፍስ ኡልፍነ ፍዱ።   


10 አት ጉዳፊ ከን ሆጂ ድንቅሲሳ ሆጄቱዸ፤  

ዋቅን ሱመ ቆፈ።   

   
 

11 ያ ዋቀዮ፣ ከራኬ ነ በርሲስ፤  

አንስ ዹጋኬቲን ነንቡለ፤  

አከ አን መቃኬ ሶዳዹፍ፣  

ገራ ገርገር ህንቆደምኔ ና ኬን።   


12 ያ ዋቀኮ ጎፍታ፣ አን ገራኮ ጉቱዻን ስን ገለቴፈዸ፤  

መቃኬሌ በረ በራን ነንኡልፌሰ።   


13 ጃለል አት ና ቀብዱ ጉዳዻቲ፤  

ሉቡኮ ዽዽመ ሲኦል ኬሳ ባፍቴርተ።   

   
 

14 ያ ዋቅ፣ ኦፍ ቱልቶትን ነት ከአኒሩ፤  

ቱትን ፍንጭልቶታ፣ ነሞትን ስ ህንሶዳትኔ  

ሉቡኮ ገላፈቹ በርባዱ።   


15 ያ ጎፍታ፣ አት ገሩ ዋቀ ገራ ላፌሳፊ አርጃዸ፤  

ደፍቴ ህንኣርቱ፤ ጃለሊፊ አመነሙማንኬ ዹመ ህንቀቡ።   


16 ገረኮት ዴብኢቲ ነ ማር፤  

ጀብነኬ ተጃጅላኬቲ ኬን፤  

እልመ ገርብቲኬቲስ ኦልች።   


17 አከ ዲኖትንኮ አርገኒ ቃነአኒፍ፣  

መለቶ ጋሩማኬቲ ና ኬን፤  

ያ ዋቀዮ፣ አት ነ ገርጋርቴ ነ ጀጀቤስቴርታቲ።    

ጥዮን፣ ሃዸ ሰቦታ  

ፋርፈትና እልማን ቆራህ። 
 

1 ሁንዴን መጋላሳ ቱሉ ቁልቁሉረ ጅረ።   


2 ዋቀዮ እዶ ጅሬኘ ያቆብ ሁንደ ጫላ፣  

ከረወን ጥዮን ጃለተ።   

   
 

3 ያ መጋላ ዋቃ፣  

ዋኤኬቲፍ ወን ከበጀማን አከነ ጄዸሜ ንዱበተመ፦   


4 “አን ረኣቢፊ ባብሎንን  

ወረ ነ ቤከን ግዱት መቃ ነንዸአ፤  

ኩኖ፣ ፍልስጤሚፊ ጢሮስ እቶጵያ ወጅን፣  

‘ነምች ኩን አችት ዸለቴ’ ጄዹ።”   


5 ዹጉማን ዋኤ ጥዮን፣  

“እን ኩኒፊ እን ሱን እሼ ኬሰት ዸለተን፤  

ዋቅን ዋን ሁንደ ኦሊ መታንሳዩ እሼ ዻበ” ጄዸመ።   


6 ዋቀዮ ዬሮ ሰቦተ ገልሜሱት፣  

“ነምች ኩን አችት ዸለቴ” ጄዼ በሬሰ።   

   
 

7 ወር ፋርፈተኒፊ ወር ሜሻ ሙዚቃ ተጰተን፣  

“ቡርቃንኮ ሁንድ ስ ኬሰት አርገመ” ጄዹ።    

ከዸትና ዬሮ ረክና  

ዱረ ቡኣ ፋርፈቶታቲፍ። ፋርፈትና እልማን ቆራህ ከን ማህላት ሊኖቲን * ፋርፈተሜ። መስኪሊ ሄማን እዝራህቻ። 
 

1 ያ ዋቀዮ፣ ዋቀ ነ ፈይፍቱ፣  

አን ሀልከኒፊ ጉያ ፉለኬ ዱረት ነንእየዸ።   


2 ከዸናንኮ ፉለኬ ዱረት ሃዽኣቱ፤  

አትስ ጉረኬ ገረ እየትናኮቲት ቀብ።   

   
 

3 ሉቡንኮ ረክናን ጉተምቴርቲ፤  

ጅሬኝኮስ አዋለት ዽኣቴረ።   


4 አን ወረ ቦለ ኬሰ ቡአንት ነንለካአሜ፤  

አከ ነመ ሁምነ ህንቀብኔስ ነንተኤ።   


5 አን አከ ነመ ጎረአሜ አዋለ ኬሰ ጪሱት፣  

አከ ነመ አት ዴብቴ ህንያደኔት፣  

አከ ወረ ኤጉምሰኬ ጀላ በአኒት፣  

ወረ ዱአን ወጅን ገተሜረ።   

   
 

6 አት ቦለ ገድ ፈጎ ኬሰ፣  

ዱከነ ሀማ ኬሰስ ነ ቡፍቴርተ።   


7 ዼከምስኬ ኡልፋቴ ነረ ጪሴረ፤  

ደምበሊኬ ሁንደስ ነረ ገረገልችቴርተ።   


8 ምቾተኮ ነራ ፈጌስቴርተ፤  

እሳን ብረት ጅበማ ነ ጎቴርተ፤  

አከ አን ጀላ ህንባኔትስ በልበል ነት ጩፈሜረ።   


9 እጅኮ ገዳን ደዸቤረ።  

   
 
ያ ዋቀዮ፣ አን ጉዩመ ጉያን ስን ዋመዸ፤  

ሀርከኮሌ ገረኬት ነንበልእፈዸ።   


10 አት ድንቂኬ ወረ ዱአንት ንአርግሲፍታ?  

ወር ዱአንስ ከአኒ ስ ገለቴፈቱ?   


11 ጃለልኬ አዋለ ኬሰት፣  

አመነሙማን ኬሞ ቅሌ ኬሰት ንለብሰማ?   


12 ድንቂወንኬ ዱከነ ኬሰት፣  

ዮካን ቀጄሉማንኬ ብየ እራንፈትና ኬሰት ንቤከማ?   

   
 

13 ያ ዋቀዮ፣ አን ገሩ አከ አት ነ ገርጋርቱፍ 
 ገረኬት ነንእየዸ፤  

ገነማንስ ከዸናንኮ ፉለኬ ዱረት ንዽኣተ።   


14 ያ ዋቀዮ፣ አት ማሊፍ ነ ገተ?  

ፉለኬስ ማሊፍ ነ ዱራ ዾክፈተ?   

   
 

15 አን እጆሉማኮቲ ጀልቀቤ ረከዼ ዱኡ ገኤን ቱሬ፤  

ናስሱንኬ ነ ዽጵሴረ፤ አብዲስ ኩተዼረ።   


16 ዼከምስኬ ነረ ያኤ፤  

ናስሱንኬስ ነ በሌሴረ።   


17 እሳን ጉያ ጉቱ አኩመ ሎላ ብሻኒ ነ መርሱ፤  

ጉቱማን ጉቱትስ ነ ልቅምሰኒሩ።   


18 ምቾተኮፊ ወረ ነ ጃለተን ነራ ፉዸቴርተ፤  

ዱከነ ቆፈቱ ምቹ ና ተኤ።    

ፋርፈትናፊ ከዸትና አመነሙማ ዋቃቲፍ ዽኣቴ  

መስኪሊ ኤታን እዝራህቻ። 
 

1 አን ዋኤ አራረ ዋቀዮ በረ በራን ነንፋርፈዸ፤  

አፋንኮቲንስ አመነሙማኬ ዸሎተ ሁንዱመት ነንለብሰ።   


2 አከ አራርኬ በረ በራን ጅራቱ፣  

አከ አት አመነሙማኬ ሰሚ ኬሰት ጀቤስቴ ዻብዴ ነንለብሰ።   

   
 

3 አት አከነ ጄቴርተ፤ “አን ፍለተማኮ ወጅን ከኩ ገሌረ፤  

ዳዊት ተጃጅላኮቲፍሌ አከነ ጄዼ ከከዼረ፤   


4 ‘አን በረ በራን ሰኚኬ ነንዻበ፤  

ቴሶኬስ ዸሎተ ሁንዳፍ ነንጭምሰ።’ ”   

   
 

5 ያ ዋቀዮ፣ ሰሚወን ድንቂኬ ጀጁ፤  

ያኢ ቁልቁሎታ ኬሰትስ አመነሙማኬ ጀጁ።   


6 ሰሚ ኬሰት ኤኙቱ ዋቀዮን ቅጣቹ ደንደአ?  

ኡመመወን ሰሚ ኬሳ ከን ዋቀዮን ፈካቱ ኤኙ?   


7 ዋቅን ወልዳ ቁልቁሎታ ኬሰት ባይኤ ሶዳተመ፤  

ወረ ናኖሳ ጅረን ሁንደ ኬሳስ እሰቱ ሶዳችሳዸ።   


8 ያ ዋቀዮ፣ ዋቀ ዋን ሁንደ ደንዴሱ፣ 
 ከን አከኬቲ ኤኙ?  

ያ ዋቀዮ፣ አት ጀባዸ፤ አመነሙማንኬስ ስ መርሰ።   

   
 

9 አት ራፈመ ገላና ንሞተ፤  

ዮሙ ዸኣንሳ ጀባቱስ ንተስገቤስተ።   


10 አከ ወረ ቀለመኒት ረኣብን ቡሌስቴ፤  

እሬኬ ጀባ ሰናንስ ዲኖተኬ ንብትኔስቴ።   


11 ሰሚወን ከንኬት፤ ለፍትስ አከሱመ ከንኬት፤  

አት አዱኛፊ ዋን እሼ ኬሰ ጅሩ ሁንደ ሁንዴስቴርተ።   


12 ካባፊ ክበ ስቱ ኡሜ፤  

ታቦሪፊ ሄርሞን ገመቹዻን 
 መቃኬ ገለቴፈቱ።   


13 አት እሬ ጀባ ቀብደ፤ ሀርክኬ ጀባዸ፤  

ሀርክኬ ምርጋስ ኦል ከኤረ።   

   
 

14 ቀጄሉማፊ ሙርቲን ቀጄላን ሁንዴ ቴሶኬቲት፤  

አራሪፊ አመነሙማን ፉለኬ ዱረ ዴሙ።   


15 ያ ዋቀዮ፣ ወር ሲፍ እልልቹ ቤከን፣  

ወር እፈ እዶ አት ጅርቱ ኬሰ ጅራተን ኤብፈሞዸ።   


16 እሳን ጉያ ጉቱ መቃኬቲን ገመዱ፤  

ቀጄሉማኬቲንስ ስ ጀጀቱ።   


17 አት ኡልፍነ ጀብነሳኒት፤  

ጃለለኬቲንስ ጋንፈኬኘ ኦል ቀብዴርተ።   


18 ዹጉማን ጋቸንኬኘ ከን ዋቀዮት፤  

ከን ሞቲኬኘ ቁልቁልቸ እስራኤሊት።   

   
 

19 አት ዱር አከነ ጄቴ ሰበኬ አመነማት  

ሙልአታን ዱበቴርተ፦  

“አን ሎልቱ ቶኮፍ ሁምነ ኬኔረ፤  

ደርገጌሰ ሰበ ኬሳ ፍለተሜ ቶኮስ አን ኦል ጉድሴረ።   


20 አን ገርብቸኮ ዳዊትን አርገዼረ፤  

ዘይቲኮ ቁልቁሉንስ እሰ ድቤረ።   


21 ሀርክኮ እሰ ወጅን ጅረ፤  

እሬንኮስ እሰ ጀጀቤሰ።   


22 ዲን ቶኮዩ እሰ ህንሞአቱ፤  

ነምን ሀማንስ እሰ ህንሀጩጩ።   


23 አመጃጆተሳ ፉለሳ ዱረት ነንበርበዴሰ፤  

ወረ እሰ ጅበንስ ነንዸአ።   


24 አመነሙማፊ አራርኮ እሰ ወጅን ጅራተ፤  

ጋንፍሳስ መቃኮቲን ኦል ጄዸ።   


25 አን ሀርከሳ ገላነረ፣  

ሀርከሳ ምርጋስ ለጌንረ ነንካአ።   


26 እንስ፣ ‘አት አባኮት፤  

ዋቀኮት፣ ከታ ፈይነኮት’ ጄዼ ነ ዋመተ።   


27 አንስ እልመኮ ሀንገፈ፣  

ከን ሞቶተ ለፋ ሁንዳ ኦሊ እሰ ነንጎዸ።   


28 ጃለለኮስ በረ በራን እሳፍ ነንቱርሰ፤  

ከኩን አን እሰ ወጅን ቀቡስ ህንጨቡ።   


29 ህደ ሰኚሳ በረ በራን፣  

ቴሶሳሌ ሀመ ሰሚወን ጅራተንት ነንዻበ።   

   
 

30 “ዮ እልማንሳ ሴረኮ ኤጉ ድደን፣  

ዮ እሳን አጀጀኮ ፋነ ቡኡ ባተን፣   


31 ዮ እሳን ስርነኮ ጨብሰኒ  

አጀጀኮሌ ኤጉ ባተን፣   


32 አን ጩቡሳኒ ኡሌዻን፣  

የከሳኒሞ ቀጬዻን ነንአደበ፤   


33 አን ገሩ ጃለለኮ እሰራ ህንፉዸዹ፤  

ዮካን አመነሙማኮ ሶበት ህንጌደሩ።   


34 አን ከኩኮ ህንጨብሱ፤  

ዮካን ዋን አፋንኮ ዱበቴስ ህንጌደሩ።   


35 ስአ ቶኮ ዬሮ ሁንዳፍ፣ ቁልቁልነኮቲን ከከዼረ፤  

አን ዳዊትን ህንሶቡ።   


36 ሰኚንሳ በረ በራን እት ፉፈ፤  

ቴሶንሳስ አኩመ አዱ ፉለኮ ዱረ ጅራተ፤   


37 አኩመ ጅኣስ በረ በራን ንጅራተ፤  

ሀመ ሰሚወን ጅረንትስ ጭሜ ዻበተ።”   

   
 

38 አት አመ ገሩ እሰ ዺፍቴርተ፤ ቱፈቴርተስ፤  

እሰ ድብዴ ሰነት ባይኤ ኣርቴርተ።   


39 ከኩ ተጃጅላኬ ወጅን ገልቴ ጨብስቴርተ፤  

ጎንፎሳስ አዋረ ኬሰ ቡፍቴ ጡሬስቴርተ።   


40 ደላሳ ሁንደ ጨጨብስቴርተ፤  

ደኦሳ ጀጀባስ በርበዴስቴርተ።   


41 ወር አቺን ደርበን ሁንድ እሰ ሳሙ፤  

ኦሎንሳስ እት ቆሱ።   


42 አት ሀርከ አመጃጂሳ ምርጋ ኦል ቀብዴርተ፤  

አከ ዲኖትንሳ ሁንድ ገመደን ጎቴርተ።   


43 አርፊ ጎራዴሳ ዱበት ዴብፍቴርተ፤  

ወራነ ኬሰትስ እሰ ህንገርጋሬ።   


44 ሱራሳ እሰራ በሌስቴርተ፤  

ቴሶሳስ ለፈት ገቴርተ።   


45 ኡሙሪ ደርገጉማሳ ገባብስቴርተ፤  

ቃኒዻንስ እሰ ሀጉግዴርተ።   

   
 

46 ያ ዋቀዮ፣ ኩን ሀመ ዮሚት?  

አት በረ በራን ኦፍ ዾክስታ?  

ዼከምስኬ ሀመ ዮሚት አከ እብዳ ቦበአ?   


47 ኡሙሪንኮ ሀመም አከ ገባባ ተኤ ያደዹ።  

አት በዲሰ አከሚቲፍ እልማን ነማ ሁንደ ኡምቴ!   


48 ኡቱ ዱአ ህንአርግን ጅራቹ ከን ደንደኡ  

ዮካን ሁምነ ሲኦል ጀላ ኦፍ ባሱ 
 ከን ደንደኡ ነመ አከሚት?   


49 ያ ጎፍታ፣ ጃለልኬ ጉዳን ዱሪ ከን አት አመነሙማኬቲን  

ዳዊቲፍ ከከቴ ሱን ኤሰ ጅረ?   


50 ያ ጎፍታ፣ አከምት አከ ተጃጅላንኬ ቱፈተሜ፣  

አከምት አከ አን አረብሶ ሰቦተ ሁንዳ 
 ቦባት ባዼ ያደዹ፤   


51 ያ ዋቀዮ፣ ቆሳ ዲኖትንኬ ነት ቆሰን፣  

ከን እሳን እቲን ተርካንፊ ድበማኬቲ ሁንደት ቆሰን ያደዹ።   

   
 
   
 

52 ገለን በረ በራን ዋቀዮፍ ሃተኡ!   

አሜን፤ አሜን።   

ክታበ አፉረፋ  

ነምን ደዸባ ተኡሳ  

ከዸትና ሙሴ ነመ ዋቃ ሰና። 
 

1 ያ ጎፍታ፣ አት ዸሎተ ሁንደ ኬሰት  

እዶ ጅሬኛ ኑ ታቴርተ።   


2 ኡቱ ቱሉወን ህንዸለትን  

ዮካን ኡቱ አት ለፋፊ አዱኛ ህንኡምን፣  

በራ በራ ሀመ በረ በራት አት ዋቀ።   

   
 

3 አትስ፣ “ያ እልማን ነሞታ፣ ብዮት ዴብኣ”  

ጄቴ ነሞተ ብዮት ዴብስተ።   


4 ፉለኬ ዱረት ወጋን ኩምን ቶኮ፣  

አኩመ ጉያ ከሌሰ ደርቤት፤  

ዮካን አኩመ ደበሬ ኤጉምሰ ሀልከኒ ቶኮት።   


5 አት ህርበ ዱኣቲን ነሞተ ሀጦፍቴ በሌስተ፤  

እሳን አኩመ መርገ ገነመ በየነቱት፤   


6 መርግ ሱን ገነመ ገነመ በየነቱሌ  

ገልገለ ገልገለ ገሩ ጮለጌ ጎገ።   

   
 

7 ኣሪንኬ ኑ ፍጤረ፤  

ዼከምስኬስ ኑ ናስሴረ።   


8 የከኬኘ ፉለኬ ዱረ፣  

ጩቡኬኘ ዾከታ ሰነስ እፈ ፉለኬቲ ዱረ ኬሴርተ።   


9 በርኬኘ ሁንድኑ ዼከምሰኬቲን ዹሜራቲ፤  

ኡሙሪኬኘስ ኣዱዻን ፍጠትነ።   


10 ዼርን በረኬኛ ወጋ ቶርባተመ፣  

ዮ ጀባትኔሞ ወጋ ሰዴተመ ተአ፤  

ኩንዩ ገር ጫላንሳ ደዸቢፊ ረክናን ጉተሜረ፤  

እን ደፌ ደርባቲ፤ ኑስ በርፍኔ ንሶክነ።   

   
 

11 ሁምነ ኣሪኬቲ ኤኙቱ ቤከ?  

ዼከምስኬ አኩመ ሶዳ ኑ ሲፍ ቀባቹ ቀብኑ ሰና 
 ጉዳዻቲ።   


12 አከ ኑ ገራ ኦጉማዻን ጉተሜ ቀባኑፍ፣  

በረኬኘ ለካኡ ኑ በርሲስ።   

   
 

13 ያ ዋቀዮ፣ ዴብእ! ኩን ሀመ ዮሚት ተአ?  

ተጃጅልቶተኬቲፍስ ገራ ላፍ።   


14 አከ ኑ በረኬኘ ጉቱ ገመድኔ እልልችኑፍ፣  

ገነመ ገነመ አራረኬቲን ኑ ቁፍስ።   


15 ሀመ ባይእነ ጉዮተ አት ኑ ሚቴ ሰና፣  

ሀመ ባይእነ ወጎተ ኑ ረከትኔ ሰናስ ኑ ገመቺስ።   


16 ሆጂንኬ ተጃጅልቶተኬት፣  

ኡልፍንኬስ እጆሌሳኒት ሃሙልእፈሙ።   

   
 

17 ኤብ ዋቀኬኘ ጎፍትቻ ኑረ ሃቡኡ፤  

ሆጂ ሀርከኬኛስ ጀቤሲ ኑ ዻብ፤  

ኤዬ፣ ሆጂ ሀርከኬኛ ጀቤሲ ኑ ዻብ።    

ኤጉምሰ ዋቃ  

1 ነምን ደኦ ዋቀ ዋን ሁንዳ ኦሊ ኬሰ ጅራቱ፣  

ጋድሰ ዋቀ ዋን ሁንደ ደንደኡ ሰና ጀለ ቦቆተ።   


2 አንስ ዋቀዮን፣ “እን እዶ አን እት ኮሉ ገሉፊ 
 ደአትኖኮት፤  

ዋቀኮ ከን አን አመነዹዸ” ነንጄዸ።   

   
 

3 እን ዹጉማን ክዮ አደምሳ ጀላ፣  

ዹኩበ ነመ ፍጡ ጀላስ ስ ባሰ።   


4 እን ባሌሳቲን ስ ዾክሰ፤  

አትስ ቆቾሳ ጀለት ኮሉ ንገልተ፤  

አመነሙማንሳ ጋቸናፊ ደላ ኤጉምሳ ሲፍ ተአ።   


5 አትስ ናሱ ሀልከኒ፣  

ዮካን ጥየ ጉያን ፉታፈሙ ህንሶዳቱ፤   


6 ጎልፋ ዱከነ ኬሰ ዴሙ፣  

ዮካን ዸእቸ ጉያ ሳፋን ነመ በሌሱ ህንሶዳትኑ።   


7 ኩምን ቶኮ ስ ጭነት፣  

ኩምን ኩዸንሞ ምርገኬት ንኩፈ፤  

ገሩ ስት ህንዽኣቱ።   


8 አት እጁመኬ ቆፋን እላልተ፤  

አደበ ሀሞተት ዹፉስ ንአርግተ።   

   
 

9 አት ዋን ዋቀዮን እዶ ኮሉ እት ገልቱ፣  

ዋቀ ዋን ሁንዳ ኦሊ እዶ ጅሬኘኬቲ ጎዸቴፍ፣   


10 ወን ሀማን ስ ህንቱቁ፤  

ዸእችስ ዱንካነኬት ህንዽኣቱ።   


11 እን አከ እሳን ከራኬ ሁንደረት ስ ኤገኒፍ፣  

ኤርገሞተሳ ሲፍ ንአጀጀ፤   


12 እሳንስ አከ ሚለኬቲን ዸጋት ህንቡኔፍ  

ሀርከሳኒቲን ኦል ስ ፉዹ።   


13 አት ሌንጫፊ ቡቲረ ኤጄተ፤  

ሌንጨ ሳፌላፊ ጀዌ ንዽዺተ።   

   
 

14 ዋቀዮስ አከነ ጄዸ፤  

“ሰበቢ እን ነ ጃለቱፍ፣ አን እሰ ነንኦልቸ፤  

ዋን እን መቃኮ ቤኩፍ እሰ ነንኤገ።   


15 እን ነ ዋመተ፤ አንስ ነንዴብሳፍ፤  

ረክነ ኬሰት አን እሰ ወጅን ነንተአ፤  

እሰ ነንኦልቸ፤ ኡልፍነስ ነንኬናፍ።   


16 አን ኡሙሪ ዼራ እሰ ነንቁፍሰ፤  

ፈይሱኮስ እሰት ነንአርግሲሰ።”    

ገመቹ ነመ ቀጄላ፣  

ፋርፈትና ጉያ ሰንበታ ፋርፈተሙ። 
 

1 ዋቀዮን፣ ገለቴፈቹን፣ ያ ዋቀ ዋን ሁንዳ ኦሊ፣  

መቃኬቲፍ ፋርፈቹን ጋሪዸ።   


2 ጃለለኬ ገነማን፣  

አመነሙማኬስ ሀልከኒን ለብሱን፣   


3 ክራረ ርቡ ኩዸኒቲን፣  

ሰገሌ በገናቲንስ ለብሱን ጋሪዸ።   

   
 

4 ያ ዋቀዮ፣ አት ሆጂኬቲን ነ ገመቺፍታቲ፤  

አን ሰበቢ ሆጂ ሀርከኬቲቲፍ ገመቹዻን ነንፋርፈዸ።   


5 ያ ዋቀዮ፣ ሆጂንኬ አከም ጉዳዸ፤  

ያድንኬስ አከም ገድ ፈጎዸ!   


6 ነምን ቀልቢ ህንቀብኔ ዋን ከነ ቤኩ ህንደንደኡ፤  

ጎዋንስ ህንሁበቱ፤   


7 ሀሞን ዮ አኩመ መርጋ ብቅለንዩ፣  

ጀልኦትን ሁንድኑስ ዮ ደራረንዩ፣  

እሳን በረ በራን ንበርበዳኡ።   

   
 

8 ያ ዋቀዮ፣ አት ገሩ በረ በራን ኦል ኦል ጄተ።   

   
 

9 ያ ዋቀዮ፣ ኩኖ ዲኖተኬ፣  

ኩኖ ዲኖትንኬ ንበዱ፤  

ወር ጀልእነ ሆጄተን ሁንድኑስ ንብትኔፈሙ።   


10 አት ጋንፈኮ አከ ጋንፈ ገፈርሳ ኦል ኦል ቀብዴ፤  

ዘይቲ ሃራ ነት ዸንገላፍቴ።   


11 እጅኮ ሞአተሙ ዲኖተኮ አርጌረ፤  

ጉርኮስ በዲሰ ጀልኦተ ነት ከአኒ ዸገኤረ።   

   
 

12 ቀጄልቶትን አኩመ ሙከ ሜጢ ንደጋጉ፤  

አኩመ ብርብርሰ ልባኖንት ንጉደቱ፤   


13 እሳን መነ ዋቀዮ ኬሰ ዻበመኒ ጅሩ፤  

ኦብዲ ዋቀኬኛ ኬሰትስ እት ቶሌ ምሰኒ ጅረን።   


14 እሳን አመዩ በረ ዱሉማ ኬሰ እጀ ነቀቱ፤  

ገበተኒስ ደጋገኒ ጅራቱ።   


15 እሳንስ፣ “ዋቀዮ ቶላዸ፤ እን ከታኮት፤  

ሀምን እሰ ኬሰ ህንጅሩ” ጄዸኒ ለብሱ።    

ሚዸግነ ዋቀዮ  

1 ዋቀዮ ንሞአ፤ ሱራስ ንኡፈተ፤  

ዋቀዮ ሱረ ንኡፈተ፤ ጀብነስ ህዸተ።  

አዱኛን ጭምቴ ዻበምቴርት፤ ህንሶቾፈምቱስ።   


2 ቴሶንኬ ዱሩማ ጀልቀቤ ጭሜ ዻበቴረ፤  

አት ዱሪ ዱሪቲ ጀልቀብዴ ጅርተ።   

   
 

3 ያ ዋቀዮ፣ ገላኖትን ኦል ካሰኒሩ፤  

ገላኖትን ሰገሌሳኒ ኦል ካፈተኒሩ፤  

ገላኖትን ሁርሱሳኒ ኦል ካፈተኒሩ።   


4 ሰገሌ ብሻን ባይኤ ጫላ፣  

ጀብነ ዸኣ ገላና ጫላስ፣  

ዋቀዮ ኦል ጉባ ጅሩ ሱን ሁምነ ቀቤሰ።   

   
 

5 ሴርኬ ጀባቴ ንዻበተ፤  

ያ ዋቀዮ፣ ቁልቁሉማን በረ በራን  

ፋየ መነኬቲት።    

ዋቀ ሙርቲ ቀጄላ  

1 ያ ዋቀዮ፣ ዋቀ ሃሎ ባፍቱ፣  

ያ ዋቀ ሃሎ ባፍቱ፣ እፊ ሙልአዹ።   


2 ያ አባ ሙርቲ ለፈ ከና ከእ፤  

ኦፍ ቱልቶታፍሌ ዋንሳኒ መሉ ኬን።   


3 ያ ዋቀዮ፣ ሀመ ዮሚት ወር ሀሞን፣  

ወር ሀሞን ሀመ ዮሚት ቡራቁ?   

   
 

4 እሳን ዱቢ ኦፍ ቱሉማ ገድ ሮብሱ፤  

ጀልኦትን ሁንድኑ ኦፍ ዺቡዻን ጉተመን።   


5 ያ ዋቀዮ፣ እሳን ሰበኬ ሚዹ፤  

ሀንዹራኬስ ንሀጩጩ።   


6 ሃዸ ህዬሳቲፊ ኬሱማ ንጎረኡ፤  

እጆሌ አባ ህንቀብኔስ ንአጄሱ።   


7 እሳን፣ “ዋቀዮ ህንአርጉ፤  

ዋቅን ያቆብ ህንቀልቤፈቱ” ጄዹ።   

   
 

8 ወር ሰበ ኬሳ ራቶፍተን ሜ ሁበዻ፤  

እስን ወር ጎዎትን ዮም ኦጌዪ ታቱ?   


9 እን ጉረ ኡሜ ሱን ህንዸገኡ?  

እን እጀ ኡሜ ህንአርጉ?   


10 እን ሰቦተ ስሬሱ ሱን ህንአደቡ?  

እን ነመ በርሲሱ ሱን ቤኩምሰ ህንቀቡ?   


11 ዋቀዮ ያደ ነማ ቤከ፤  

አከ ያድን ነማ ፋይዳ ህንቀብኔስ ንቤከ።   

   
 

12 ያ ዋቀዮ፣ ነምን አት አደብዱ፣  

ነምን አት ሴረኬራ በርሲፍቱ ኤብፈማዸ፤   


13 ሀመ ሀሞታፍ ቦል ቆተሙት፣  

ጉያ ረክናት አት ቦቆና ኬንታፍ።   


14 ዋቀዮ ሰበሳ ህንገቱቲ፤  

እን አከነሌ ጄዼ ሀንዹራ ኦፊሳ ህንዺሱ።   


15 ሙርቲን ቀጄሉማረት ሁንዴፈመ፤  

ቶሎን ሁንድኑስ እሰ ፋነ ቡኡ።   

   
 

16 ኤኙቱ ሀሞተት ና ከአ?  

ኤኙቱ ነ ጭነ ዻበቴ ወረ ጀልእነ ሆጄተኒን ሞርመ?   


17 ኡቱ ዋቀዮ ነ ገርጋሩ ባቴ፣  

ስላ ዮነ ሉቡንኮ ቦለ ዱኣ ኬሰ ጅርት።   


18 ያ ዋቀዮ ዬሮ አን፣ “ሚልኮ ሙጩጫቴረ” ጄዼት፣  

አራርኬ ኦል ቀቤ ነ ዻቤ።   


19 ዮሙ ያዶን ነት ባይአቴት፣  

ጀጀቤሱንኬ ሉቡኮ ገመቺሴ።   

   
 

20 ቡልችቶትን ሀሞን፣ ወር ሴረት ፈየደመኒ ጀልእነ ሆጄተን  

ስ ወጅን ቶኩማ ቀባቹ ደንደኡ?   


21 እሳን ቶኩማዻን ነመ ቀጄላት ከአኒ  

ነመ የከ ህንቀብኔት ዱአ ሙሩ።   


22 ዋቀዮ ገሩ ደኦ፣  

ዋቅንኮስ፣ ከታ አን እት በቀዹ ና ተኤረ።   


23 እን ገቲ ጩቡሳኒ እሳኑመት ዴብሰ፤  

ሰበቢ ሀምነሳኒቲፍሌ እሳን በሌሰ፤  

ዋቀዮ ዋቅንኬኘ እሳን በርበዴሰ።    

ፋርፈትና ጉያ ጉያት ፋርፈተሙ  

1 ኮታ ዋቀዮፍ ፋርፈትና፤  

ከታ ፈይነኬኛቲፍስ ንእልልችና።   


2 ገለታን ፉለሳ ዱረት ሃዽኣትኑ፤  

ፋርፈትናዻንስ እሰ ሃሌልፍኑ።   

   
 

3 ዋቀዮ ዋቀ ጉዳዻቲ፤  

እን ዋቆተ ሁንዳ ኦልት ሞቲ ጉዳዸ።   


4 ቅሌወን ለፋ ሀርከሳ ኬሰ ጅሩ፤  

ፊጤወን ቱሉስ ከንሳት።   


5 ገላን ከንሳት፤ እሰቱ ሆጄቴቲ፤  

ለፈ ጎጋሌ ሀርከሳቱ ኡሜ።   

   
 

6 ኮታ ገድ ጄኔ ሰገድና፤  

ኡማኬኘ ዋቀዮ ዱረት ንጅልቤንፈትና፤   


7 እን ዋቀኬኛቲ፤  

ኑሞ ሰበ ኤጉምሰሳ ጀለ ጅሩዸ፤  

ቡሻዬ ሀርከሳ ኬሰ ጅሩዸስ።  

   
 
እስን ሀርአ ዮ ሰገሌሳ ዸጌሰን፣   


8 አከ መሪባት ጎተን ሰነ፣  

አከ ጋፈ ገሞጂ ኬሰት ማሳት ጎተን ሰና 
 መታ ህንጀባትና፤   


9 አቦቲንኬሰን ኡቱመ ሆጂኮ አርገኑ፣  

አችት ቆረኒ ነ እላለን።   


10 ዸሎተ ሰነት አን ወጋ አፉርተመ ነንዼከሜ፤  

አንስ፣ “እሳን ሰበ ገራንሳኒ ከራራ ጀልአቴዸ፤  

እሳን ከራኮ ህንቤክኔ” ነንጄዼን።   


11 ከናፉ አን ዼከምሰኮቲን፣  

“እሳን ቦቆናኮት ህንገለን” ጄዼ ከከዼ።    

ዋቅን ሞቲፊ አባ ሙርቲት  

96፥1‑13 ኩወፈ – 1ሴና 16፥23‑33  


1 ፋርፈትና ሃራ ዋቀዮፍ ፋርፈዻ፤  

ለፍት ሁንድኑ ዋቀዮን ፋርፈዻ።   


2 ዋቀዮን ፋርፈዻ፤ መቃሳ ኤብሳ፤  

ፈይሱሳስ ጉዩመ ጉያን ለብሳ።   


3 ኡልፍነሳ ሰቦተ ግዱት፣  

ሆጂሳ ድንቅሲሳ ሰነሞ ነሞተ ሁንደ ኬሰት ለብሳ።   

   
 

4 ዋቀዮ ጉዳዻቲ ገለን ባይኤን እሳፍ ንመለ፤  

እን ዋቆተ ሁንዳ ኦልትስ ሶዳተሙ ቀበ።   


5 ዋቆትን ሰቦተ ኦርማ ሁንድኑ ዋቆተ ቶልፈሞዻቲ፤  

ዋቀዮ ገሩ ሰሚወን ኡሜ።   


6 ሚዸግኒፊ ሱራን ፉለሳ ዱረ ጅሩ፤  

ጀብኒፊ ኡልፍን እዶ ቁልቁሉማሳ ኬሰ ጅሩ።   

   
 

7 ያ ማቲወን ሰቦታ ዋቀዮፍ ኬና፤  

ኡልፍናፊ ጀብነ ዋቀዮፍ ኬና።   


8 ኡልፍነ መቃሳቲፍ መሉ ዋቀዮፍ ኬና፤  

ኣርሳ ፍዳቲ ኦብዲሳ ሴና።   


9 በሬድነ ቁልቁሉማሳቲን ዋቀዮን ዋቄፈዻ፤  

እስን ለፍት ሁንድኑ ፉለሳ ዱረት ሆለዻ።   


10 ሰቦተ ግዱት፣ “ዋቀዮ ሞቲዸ” ጄዻ፤  

አዱኛን ጀባቴ ዻበቴርት፤ ሶቾፈሙስ ህንደንዴሱ።  

እን ቀጄሉማዻን ሰቦታፍ ሙርቲ ኬነ።   

   
 

11 ሰሚወን ሃእልልቸን፤ ለፍትስ ሃገመዱ፤  

ገላኒፊ ወን እሰ ኬሰ ጅሩ ሁንድኑ ሃሁርሱ።   


12 ድሬወኒፊ ወን እሳንረ ጅረን ሁንድኑ ሃገመደን።  

ሙኬን ቦሶና ሁንድኑስ ገመቹዻን ሃፋርፈተን።   


13 ኡመምን ሁንድ ፉለ ዋቀዮ ዱረት ሃፋርፈቱ፤ እን ንዹፋቲ፤  

እን ለፈት ሙርቴሱፍ ንዹፈ።  

አዱኛት ቀጄሉማዻን፣  

ሰቦተትሞ ዹጋ እሳቲን ንሙረ።    

ሞአቹ ዋቀዮ  

1 ዋቀዮ ሞኤረ፤ ለፍት ሃገመዱ፤  

ብዮን ቀርቀረ ገላና ሄዱንስ ሃእልልቸን።   

   
 

2 ዱሜሳፊ ዱከን ልምጢን እሰ መርሰኒሩ፤  

ቀጄሉማፊ ሙርቲ ቀጄላን ሁንዴ ቴሶሳት።   


3 እብድ ፉለሳ ዱረ ዴሜ  

ዲኖተሳ ናኖሳቲ ፍጠ።   


4 በለቄንሳ አዱኛ እብሰ፤  

ለፍትስ አርግቴ ሆለት።   


5 ቱሉወን ፉለ ዋቀዮ ዱረት፣  

ፉለ ጎፍታ ለፈ ሁንዱማ ዱረትስ አኩመ ገጋ በቁ።   


6 ሰሚወን ቀጄሉማሳ ለብሱ፤  

ሰቦትን ሁንድኑስ ኡልፍነሳ አርጉ።   

   
 

7 ወር ፈኪ ዋቄፈተን፣  

ከኔን ዋቆተ ቶልፈሞን ኦፍ ጀጀን ሁንድ ሃቃኔፈመን፤  

እስን ዋቆትን ሁንድኑስ እሰ ዋቄፈዻ!   

   
 

8 ያ ዋቀዮ፣ ሰበቢ ሙርቲኬቲቲፍ፣  

ጥዮን ዸጌሴ እልልችት፤  

ገንዶትን ይሁዳስ ንገመዱ።   


9 ያ ዋቀዮ፣ አት ለፈ ሁንዱማረት ዋቀ ዋን ሁንዳ ኦሊት፤  

አት ዋቆተ ሁንዱማረ አከ መሌ ኦል ኦል ጄቴርተ።   

   
 

10 ሰበቢ እን ሉቡ አመነሞተሳ ኤጌ፣  

ሀርከ ሀሞታ ጀላ እሳን ባሱፍ፣  

ወር ዋቀዮን ጃለተን ሀምነ ሃጅበን።   


11 ቀጄልቶተረት እፍን ንእፈ፤  

ገረ ቶሎታፍስ ገመቹን ንዹፈ።   


12 እስን ቀጄልቶትን ዋቀዮት ገመዳ፤  

መቃሳ ቁልቁሉስ ገለቴፈዻ።    

አባ ሙርቲ አዱኛ ሁንዳ  

ፋርፈትና። 
 

1 ዋቀዮፍ ፋርፈትና ሃራ ፋርፈዻ፤  

እን ድንቂ ሆጄቴረቲ፤  

ሀርክሳ እን ምርጋቲፊ እሬንሳ ቁልቁሉን፣  

አከ እን ሞአትና አርገቱ ጎዸኒሩ።   


2 ዋቀዮ አከ ፈይሱንሳ ቤከሙ ጎዼረ፤  

ቀጄሉማሳስ ሰቦተት ሙልእሴረ።   


3 እን ጃለለሳቲፊ አመነሙማሳ  

መነ እስራኤሊፍ ያደቴረ፤  

ዳሪን ለፋ ሁንድኑ፣  

ፈይሱ ዋቀኬኛ አርገኒሩ።   

   
 

4 ለፍት ሁንድኑ ዋቀዮፍ እልልቻ፤  

ፋርፈትና ገመቹቲን እያ፤ ዌዱ ገለታስ ዌድሳ፤   


5 በገናዻን ፋርፈትና ገለታ፣  

በገናፊ ሰገሌ ዌዱቲን ዋቀዮፍ ፋርፈዻ፤   


6 መለከታፊ ሰገሌ ጋንፋቲን፣  

ፉለ ዋቀዮ ሞትቻ ዱረት እልልቻ።   

   
 

7 ገላኒፊ ወን እሰ ኬሰ ጅሩ ሁንድኑ፣  

አዱኛፊ ወንት እሼ ኬሰ ጅራቱ ሁንድኑ ሃሁርሰን።   


8 ለጌን ሀርከሳኒ ሃሩሩኩተን፤  

ቱሉወንስ ቶኩማዻን ሃእልልቸን፤   


9 እሳን ፉለ ዋቀዮ ዱረት ሃፋርፈተን፤  

እን ለፈት ሙርቴሱ ንዹፋቲ።  

እን አዱኛፍ ቀጄሉማዻን፣  

ነሞታፍሞ ኡቱ ወል ህንጫልችስን ሙርቲ ኬነ።    

ዋቀ ቀጄላ  

1 ዋቀዮ ሞኤረ፤  

ሰቦትን ሃሆለተን፤  

እን ኪሩቤል ግዱ፣ ቴሶሳረ ታአ፤  

ለፍት ሃራፈምቱ።   


2 ዋቀዮ ጥዮን ኬሰት ጉዳዸ፤  

እን ሰቦተ ሁንደረ ኦል ኦል ጄዼረ።   


3 እሳን መቃኬ ጉድቻፊ ሶዳችሳ ሰነ ሃጀጀን፤  

እን ቁልቁሉዸ።   

   
 

4 ሞትች ሁምነ ቀቤሰ፤ እን ሙርቲ ቀጄላ ጃለተ፤  

አት ቶለ ሁንዴስቴርተ፤  

ያቆብ ኬሰትስ ሀቃፊ  

ቀጄሉማ ሆጄቴርተ።   


5 ዋቀዮ ዋቀኬኘ ሌልሳ፤  

ኤጄተ ሚለሳ ጀለት ሰገዳ፤  

እን ቁልቁሉዸ።   

   
 

6 ሙሴፊ አሮን ሉቦተሳ ኬሰ ቱረን፤  

ሳሙኤልስ ወረ መቃሳ ዋመተን ኬሰ ቱሬ፤  

እሳን ዋቀዮን ዋመተን፤  

እንስ ዴቢ ኬኔፍ።   


7 እን ኡቱባ ዱሜሳ ኬሳ እሳንት ዱበቴ፤  

እሳንስ ስርነሳቲፊ ሴረ እን እሳኒፍ ኬኔ ኤገን።   

   
 

8 ያ ዋቀዮ ዋቀኬኘ፣  

አት ዴቢሳኒ ኬንቴ፤  

አት በሌሳሳኒ አደብዱሌ፣  

እስራኤሊፍ ዋቀ ዺፈመ ጎቱ ቱርቴ።   


9 ዋቀኬኘ ዋቀዮን ሌልሳ፤  

ቱሉሳ ቁልቁሉረትስ ዋቄፈዻ፤  

ዋቀዮ ዋቅንኬኘ ዋቀ ቁልቁሉዻቲ።    

ጎርሰ ገለተ ገልቹ  

ፋርፈትና ገለታ። 
 

1 ለፍት ሁንድኑ ዋቀዮፍ እልልቻ።   


2 ገመቹዻን ዋቀዮን ዋቄፈዻ፤  

ፋርፈትና ገመቹቲንስ ፉለሳ ዱረት ዽኣዻ።   


3 አከ ዋቀዮ ዋቀ ተኤ ቤካ፤  

እሰቱ ኑ ኡሜ፤ ኑ ከንሳት፤  

ኑ ሰበሳት፤ ሆሎተ ትከሳ ጀለ ጅሩዸ።   

   
 

4 ገለቴፈቹዻን ከረወንሳ፣  

ጀጀቹዻንስ ኦብዲሳ ሴና፤  

እሰ ገለቴፈዻ፤ መቃሳሌ ኤብሳ።   


5 ዋቀዮ ጋሪዻቲ፤ አራርሳ ከን በረ በራት፤  

አመነሙማንሳስ ዸሎታ ገረ ዸሎታት እት ፉፈ።    

ቡልቺንሰ ቀጄላ  

ፋርፈትና ዳዊት። 
 

1 አን ጃለለኬቲፊ ሙርቲኬ ቀጄላ ሰናፍ ነንፋርፈዸ፤  

ያ ዋቀዮ አን ሲፍ ነንፋርፈዸ።   


2 አን ጅሬኘ ህርእነ ህንቀብኔ ጅራቹፍ ኦፍ ነንኤገዸ፤  

አት ዮም ገረኮ ዹፍተ?  

   
 
አን ገራ ቁልቁሉዻን፣  

መነኮ ነንጅራዸ።   


3 አን እጀኮ ዱረ፣  

ዋን ሀማ ህንካኡ።  

   
 
ሆጂ ጀልኦታ ነንጅበ፤  

ነትስ ህንቀበቱ።   


4 ነሞትን ያደ ምጪረማ ቀበን ነራ ሃፈጋተን፤  

አን ጀልእነ ወጅን ቶኩማ ህንቀባዹ።   

   
 

5 ነመ ዾክሳን ኦላሳ ሀመቱ ከምዩ፣  

አን አፋን ነንቀበቺሰ፤  

ነመ ቱፊን ነመ እላሉፊ ከን ገራ ኦፍ ቱሉ ቀቡፍ፣  

አን ኦብሰ ህንቀባዹ።   

   
 

6 አከ እሳን ነ ወጅን ጅራተኒፍ፣  

እጅኮ አመነሞተ ብየቲረ ጅራት፤  

ነምን ከራ ቀጄላረ ዴሙ፣ እን ነ ተጃጅለ።   

   
 

7 ነምን ነመ ጎዎምሱ ቶኮዩ  

መነኮ ኬሰ ህንጅራቱ፤  

ነምን ሶበ ዱበቱ ቶኮዩ  

ፉለኮ ዱረ ህንዻበቱ።   

   
 

8 አን ጀልኦተ ብየቲ ሁንደ፣  

ገነመ ገነመ ነንበርበዴሰ፤  

ወረ ዋን ሀማ ሆጄተን  

መጋላ ዋቀዮ ኬሳ ነንበሌሰ።    

ከዸትና ዬሮ ረክና  

 ፋርፈትና 102

ከዸትና ነምን ዽጰቴ ቶኮ ፋሩ ቦእቻ ፋርሴ ፉለ ዋቀዮ ዱረት ዽኤፈቱ። 
 

1 ያ ዋቀዮ፣ ከዸትናኮ ና ዸገእ፤  

እይ አን ገርጋርሳፍ እየዹስ ስ ብረ ሃገኡ።   


2 ዬሮ አን ዽጰዼት፣  

ፉለኬ ነ ዱራ ህንዾክስን።  

ጉረኬ ገረኮት ዴብስ፤  

ዮሙ አን ስ ዋመዹ ደፊቲ ዴቢ ና ኬን።   

   
 

3 በርኮ አኩመ ኣራት ንበዳቲ፤  

ለፌንኮስ አኩመ በርበዳ እብዳ ቦበኣ ጅረ።   


4 ገራንኮ ዹኩብሰቴ አኩመ መርጋ ጮለጌረ፤  

አን ኛተኮ ኛቹ እራንፈዼረ።   


5 ሰበቢ አን ጉድሴ ኣዱፍ፣  

ለፌንኮ ጎጋኮት መጠኔረ።   


6 አን አከ ኡሩንጉ ገሞጂ፣  

አከ ኡሩንጉ ለፈ በርበዳኤ ኬሳ ነንተኤ።   


7 አን ህርበ መሌ ነንቡለ፤  

አከ ስምብሮ ኮጳሼ ጉቱ መናረ ጅርቱስ ተኤረ።   


8 ዲኖትንኮ ጉያ ጉቱ ነ አረብሱ፤  

ወር ነት ቆሰንስ አባርሳፍ መቃኮት ፈየደሙ።   


9 አን አኩመ ቡዴናት ዳራ ኛዼራቲ፤  

ዹጋቲኮትስ እምማን መከዼረ፤   


10 ኩንስ ሰበቢ ኣሪፊ ዼከምሰኬቲቲፍ ነት ዹፌ፤  

አት ኦል ነ ፉቴ ገድ ነ ደርበቴርታቲ።   


11 በርኮ አኩመ ጋድዱ ገልገላት፤  

አንስ አኩመ መርጋ ጎጌረ።   

   
 

12 ያ ዋቀዮ፣ አት በረ በራን ቴሶረ ጅርተ፤  

ያደኖንኬስ ዸሎተ ሁንደት ደርበ።   


13 አት ካቴ ጥዮኒፍ ገራ ንላፍተ፤  

ዬሮን እት እሼን ፉዸተመ አርገቹ ቀብዱ አሙማቲ፤  

ዬሮን ሙርቴፈሜ ሱን ገኤራ።   


14 ገርቦንኬ ዸጋሼት ገመዱቲ፤  

ብዮሼስ ንመረርፈቱ።   


15 ሰቦትን መቃ ዋቀዮ ንሶዳቱ፤  

ሞቶትን ለፋ ሁንድኑስ ኡልፍነኬ ንከበጁ።   


16 ዋቀዮ ዴብሴ ጥዮንን እጃራቲ፤  

ኡልፍነሳቲንስ ንሙልአተ።   


17 እን ከዸትና ገደደምቶታ ንዸገአ፤  

ዋመተሳኒስ ህንቱፈቱ።   

   
 

18 አከ ሰብን ሀመ አማት ህንዸለትን ዋቀዮን ገለቴፈቱፍ፣  

ወን ኩን አከነ ጄዸሜ ዸሎተ ዹፉፍ ሃበሬፈሙ፦   


19 “ዋቀዮ እዶ ቁልቁሉማሳ ጉባራ ገድ እላሌ፤  

ሰሚራስ ገረ ለፋ ገድ ምልአቴ፤   


20 ከነስ ኣዱ ወረ ህዸመኒ ዸገኡፊ  

ወረ ዱት እት ሙረሜ ባሱዻፍ ሆጄቴ።”   


21 አከሲን መቃን ዋቀዮ ጥዮን ኬሰት፣  

ገለንሳስ ዬሩሳሌም ኬሰት ንለብሰመ፤   


22 ኩንስ ዮሙ ሰቦትኒፊ ሞቱሞን፣  

ዋቀዮን ዋቄፈቹፍ ወልት ቀበመንት ተአ።   

   
 

23 እን ጀብነኮ ከራት ሀምብሴ፤  

ኡሙሪኮስ ንገባብሴ።   


24 አንስ አከነን ጄዼ፦  

“ያ ዋቀኮ፣ ወለካ ኡሙሪኮት ነ ህንፉዸትን፤  

ወጎትንኬ ዸሎታ ሀመ ዸሎተ ሁንዳት እት ፉፉ።   


25 አት ጀልቀበት ለፈ ሁንዴስቴ፤  

ሰሚወንስ ሆጂ ሀርከኬቲት።   


26 እሳን ንበዱ፤ አት ገሩ ንጅራተ፤  

ሁንዱምትሳኒ አኩመ ወያ ንዹሙ።  

አት አኩመ ኡፈታ እሳን ጌደርተ፤  

እሳንስ ንበዱ።   


27 አት ገሩ ሰኑመ፤  

ኡሙሪንኬስ ጎንኩማ ዹመ ህንቀቡ።   


28 እጆሌን ገርቦተኬቲ ሶዳ መሌ ጅራቱ፤  

ሰኚንሳኒስ ፉለኬ ዱረ ጅራተ።”    

ዋቅን ጃለለ  

ፋርፈትና ዳዊት። 
 

1 ያ ሉቡኮ፣ ዋቀዮን ኤብስ፤  

ኬስ ነሙማኮ ሁንድ መቃሳ ቁልቁሉ ሰነ ኤብሳ።   


2 ያ ሉቡኮ ዋቀዮን ኤብስ፤  

ቶለሳ ሁንደስ ህንእራንፈትን።   


3 እን ጩቡኬ ሁንዱማ ሲፍ ዺሰ፤  

ዹኩበኬ ሁንዱማ ንፈይሰ፤   


4 ጅሬኘኬ ቦለራ ንበራረ፤  

ጃለላፊ ገረ ላፍናን ስ ጎንፈ፤   


5 አከ ደርገጉማንኬ አኩመ ርሳ ሃሮምፈሙፍስ፣  

እን ፌዺኬ ዋን ጋሪዻን ንጉተ።   

   
 

6 ዋቀዮ ወረ ጩንቁርፈመን  

ሁንዳፍ ቀጄሉማፊ ሙርቲ ቀጄላ ኬነ።   

   
 

7 እን ከራሳ ሙሴት፣  

ሆጂሳሞ ሰበ እስራኤልት ቤክስሴ።   


8 ዋቀዮ ገረ ላፌሳፊ አርጃዸ፤  

እን ኣሩፍ ህንአሪፈቱ፤ ጃለልሳስ ባይኤዸ።   


9 እን ዬሮ ሁንደ ህንዼከሙ፤  

ኣሪሳሌ በረ በራን ህንኩፈቱ፤   


10 እን አከ ጩቡኬኛት ኑ ህንአደብኔ፤  

ዮካን አከ በሌሳኬኛት ኑፍ ህንዴብፍኔ።   


11 አኩመ ሰሚወን ለፈራ ኦል ፈጋተን ሰነ፣  

ጃለል እን ወረ እሰ ሶዳተኒፍ ቀቡ አከሱመ ጉዳዸ፤   


12 አኩመ በእ ቢፍቱ ልጠ ቢፍቱራ ፈጋቱ፣  

አከሱመ እን በሌሳኬኘ ኑራ ሀቄረ።   


13 አኩመ አባን እጆሌሳቲፍ ገራ ላፉ፣  

ዋቀዮ ወረ እሰ ሶዳተኒፍ ገራ ንላፈ፤   


14 እን አከ ኑ እት ኡመምኔ ንቤካቲ፤  

አከ ኑ ብዮ ታኔስ ንያደተ።   


15 በር ነማ አኩመ መርጋት፤  

አከ አባቦ ድሬስ ንምሰ፤   


16 እን ዬሮ ቡቤን እት ቡብሱት ንበደ፤  

እዶንሳስ ዴብኤ እሰ ህንያደቱ።   


17 ጃለል ዋቀዮ ገሩ በረ በራ ሀመ በረ በራት  

ወረ እሰ ሶዳተን ወጅን ንጅራተ፤  

ቀጄሉማንሳሞ እጆሌ እጆሌሳኒት ደርበ፤   


18 ወረ ከኩሳ ኤገንት፣  

ወረ አጀጀሳት ቡሉ ያደተንትስ ንደርበ።   

   
 

19 ዋቀዮ ቴሶሳ ሰሚ ኬሰ ዻበቴረ፤  

ሞቱማንሳስ ዋን ሁንደ ቡልቸ።   

   
 

20 እስን ኤርገሞትንሳ፣ ወር አጀጀሳ ኤግደን ጀጀቦን፣  

ወር ዱቢሳቲፍ አጀጀምተንስ ዋቀዮን ኤብሳ።   


21 ራያንሳ ሁንድኑ፣ እስን ተጃጅልቶትንሳ  

ወር ፌዺሳ ጉተን ዋቀዮን ኤብሳ።   


22 ኡመመወን ቡልቺንሰሳ  

ጀለ ለፈ ሁንደ ጅርተን ሁንድ ዋቀዮን ኤብሳ።  

   
 
ያ ሉቡኮ፣ ዋቀዮን ኤብስ።    

ኡልፍነ ኡመማ  

1 ያ ሉቡኮ፣ ዋቀዮን ኤብስ።  

   
 
ያ ዋቀዮ፣ ዋቀኮ፣ አት አከ መሌ ጉዳዸ፤  

ሚዸግናፊ ሱራ ኡፈቴርተ።   

   
 

2 አት አኩመ ወያ እፈ ኡፈተ፤  

ሰሚወንስ አኩመ ዱንካና ድሪርስተ።   


3 ደሬራ ዲንቀሳ ብሻኖተረ ቡፍተ።  

ዱሜሶተ ጋሪሳ ጎዸተ፤  

ቆቾ ቡቤ ያበቴ ዴመ።   


4 እን ኤርገሞተሳ ሀፉሮተ፣  

ተጃጅልቶተሳሞ አረበ እብዳ ጎዸ።   

   
 

5 እን ለፈ ሁንዴሼረ ዻቤረ፤  

እሼንስ ጎንኩማ ህንሶቾቱ።   


6 አት አኩመ ወያት ቱጁባን እሼ ሀጉግዴ፤  

ብሻኖትንስ ቱሉወኒ ኦል ዻበተን።   


7 አት እፈትናን ብሻኖትን በቀተን፤  

ሰገሌ ቀቀዌኬቲ ዸጌኛን ጉገተን።   


8 እሳን ቱሉወን እራን ዸንገለአን፤  

ገረ እዶ አት እሳኒ ቆጴስቴ፣  

ገረ ሱሉሎታት ገድ ያአን።   


9 አከ እሳን ዴብአኒ ለፈ ህንሀጉግኔፍ  

አት ዳሪ እሳን ደርቡ ህንደንዴኜ እሳን ዱረ ዻብዴ።   

   
 

10 አከ ቡርቃወን ሱሉሎተ ኬሰ ያአን ጎተ፤  

እሳንስ ቱሉወን ግዱ ያኡ።   


11 እሳን ብኔንሶተ በኬ ሁንዳፍ ብሻን ኬኑ፤  

ሀሮትን ዲዳስ ዼቡ በኡ።   


12 ስምብሮትን ሰሚ ብሻኖተ ብረት መንዼ እጃረተን፤  

ደሜወን ግዱት ንፋርፈተን።   


13 እን መነሳ ከን ኦሊራ ቱሉወን ብሻን ኦባፍተ፤  

ለፍትስ እጀ ሆጂኬቲቲን ቁፍት።   


14 እን ለፈራ ኛተ ኬኑፍ ጄዼ ሎኒፍ መርገ፣  

ፋይዳ ነማቲፍሞ ብቅልቱወን ብቅልቸ፤   


15 አከ ዳዺን ወይኒ ገራ ነመ ገመቺሱ፣  

አከ ዘይቲን ፉለ ነመ ጩሉሉቅሱፊ  

አከ ምዻን ነመ ጀጀቤሱ ንጎተ።   


16 ሙኬን ዋቀዮ፣  

ብርብርስ ልባኖን ከን እን ዻቤ ሱን ብሻን ቁፈኒሩ።   


17 ስምብሮትን አችት መንዼሳኒ እጃረቱ፤  

ሁሞንስ ብርብርሰራ መነ ቀብድ።   


18 ቱሉወን ዼዼሮን ደኦ ሬኤ ዲዳት፤  

ሆልቅ ከታወኒሞ ደኦ ኦሶሌት።   

   
 

19 እን አከ ጅእ ወቅቲሌ ገርገር ቆዱ ጎዸ፤  

ቢፍቱንስ ዬሮ እት ልጡ ንቤክት።   


20 አት ዱከነ ኡምተ፤ ሀልከንስ ንተአ፤  

ብኔንሶትን ቦሶና ሁንድስ ገድ ያኡ።   


21 ሌንጭ ሳፌል ዋን ኛቱ በርባዴ ኣደ፤  

ኛተሳስ ዋቀ ብረ በርባደ።   


22 እሳን ዮሙ ቢፍቱን ባቱት ወልት ቀበሙ፤  

ደቸአኒስ ጎደሳኒ ኬሰ ጭጪሱ።   


23 ነምን ገረ ሆጂሳት፣  

ሀመ ገልገላትስ ገረ ጅሩሳት ንበአ።   

   
 

24 ያ ዋቀዮ፣ ሆጂንኬ አከም ባይኤዸ!  

አት ሁንደሳኒ ኦጉማዻን ሆጄቴ፤  

ለፍትስ ኡመመወንኬቲን ጉተምቴ።   


25 ገላን ጉዳፊ በልኣን ኩን፣  

ኡመመወን ሀመ ህንቀብኔን ጉተሜ፤  

ከን ሉቡ ቀቤዪን ጉርጉዳፊ 
 ጥጥኖን ኬሰ ጅራተን ኩኖ ጅረ።   


26 ዶኒወን አስረ ዴዴብኡ፤  

ሌዋታን ከን አከ እን አች ኬሰ 
 ተጰቱፍ አት ኡምቴስ አች ጅረ።   

   
 

27 አከ አት ኛተሳኒ ዬሮ በርባችሱት እሳኒፍ ኬንቱፍ፣  

እሳን ሁንድ ስ ኤገቱ።   


28 ዬሮ አት እሳኒፍ ኬንቱት፣  

እሳን ወልት ቀበቱ፤  

ዬሮ አት ሀርከኬ በልእፍቱት፣  

እሳን ዋን ጋሪ ቁፉ።   


29 ዬሮ አት ፉለኬ ዾክፈቱት፣  

እሳን ንነኡ፤  

ዬሮ አት ሀፉረሳኒ ፉዸቱት፣  

እሳን ዱአኒ ብዮት ዴብኡ።   


30 ዬሮ አት ሀፉረኬ ኤርግቱት እሳን ንኡመሙ፤  

አትስ ፉለ ለፋ ንሃሮምስተ።   

   
 

31 ኡልፍን ዋቀዮ በረ በራን ሃጅራቱ፤  

ዋቀዮ ሆጂሳት ሃገመዱ፤   


32 እን እላላን ለፍት ሆለቴ፤  

እን ቱቅናን ቱሉወን ኬሳ ኣሪ በኤ።   

   
 

33 በረ ጅሬኘኮ ጉቱ አን ዋቀዮፍ ነንፋርፈዸ፤  

ሀመ ሉቡንኮ ጅርቱትስ ፋርፈናዻን 
 ዋቀኮ ነንገለቴፈዸ።   


34 እረ ዴዴብኤ ያዱንኮ እሰ ሃገመቺሱ፤  

አን ዋቀዮት ነንገመዳቲ።   


35 ጩበሞትን ለፈራ ሃበደን፤  

ሀሞንስ ስአች ህንጅራትን።  

   
 
ያ ሉቡኮ ዋቀዮን ኤብስ።  

   
 
ሃሌሉያ።    

ሴና እስራኤል እሰ ድንቅሲሳ  

105፥1‑15 ኩወፈ – 1ሴና 16፥8‑22  


1 ዋቀዮፍ ገለተ ገልቻ፤ መቃሳስ ዋመዻ፤  

ዋን እን ሆጄቴስ ሰቦተ ግዱት ቤክስሳ።   


2 እሳፍ ፋርፈዻ፤ ፋርፈናዻን እሰ ገለቴፈዻ፤  

ዋኤ ሆጂሳ እሰ ድንቅሲሳ ሁንዳስ ኦዴሳ።   


3 መቃሳ ቁልቁሉ ሰናን ቦና፤  

ገራን ወረ ዋቀዮን በርባደኒ ሃገመዱ።   


4 ዋቀዮፊ ሁምነሳ በርባደዻ፤  

ዬሮ ሁንደ ፉለሳ በርባዳ።   

   
 

5 ድንቂ እን ሆጄቴ፣  

ሆጂሳ ድንቂ ሰናፊ ሙርቲ እን ለብሴ ያደዻ፤   


6 እስን ተጃጅልቶትንሳ፣ ወር ሰኚ አብረሃም ታተን፣  

እስን ፍለተምቶትንሳ፣ እልማን ያቆብስ ከነ ያደዻ።   


7 እን ዋቀዮ ዋቀኬኘ፤  

ሙርቲንሳስ ለፈ ሁንደረ ጅረ።   

   
 

8 እን ከኩሳ በረ በራን፣  

ዋዳ ገሌ ሰነስ ዸሎተ ኩማፍ ንያደተ፤   


9 እን ከኩ አብረሃም ወጅን ገሌ፣  

ከኩ ይስሃቂፍ ከከቴስ ንያደተ።   


10 ከነስ ያቆቢፍ ሴረ፣  

እስራኤሊፍሞ ከኩ በረ በራ ጎዼ 
 አከነ ጄዼ ምርከኔሴረ፦   


11 “አን ብየ ከነኣን  

ቆደ አት ዻልቱ ጎዼ ሲፍ ነንኬነ።”   

   
 

12 እሳን ዬሮ ለኮብሳን ጥኖ ቱረንት፣  

ዹጉማኑ ጥኖፊ ብየቲ ኬሰትስ 
 ኬሱሞተ ቱረንት፣   


13 ሰባ ገረ ሰባት፣ ሞቱማ ቶኮ ገረ  

ሞቱማ ብራት ጆረን።   


14 እን አከ ነምን ቶኮዩ እሳን ጩንቁርሱ ህንኤየምኔ፤  

ሰበቢሳኒቲፍስ አከነ ጄዼ ሞቶተ እፈቴ፦   


15 “ድበምቶተኮ ህንቱቅና፤  

ራጆተኮስ ህንሚዽና።”   

   
 

16 እን ቤለ ብየቲት ዋሜ፤  

ምዻን ኛታ ሁንደስ ንበሌሴ፤   


17 እንስ ዮሴፍ ነምቸ አከ ገርባት  

ጉርጉረሜ ቶኮ እሳን ዱረ ኤርጌ።   


18 እሳን ፎንጫዻን ሚለሳ ሉቅሰን፤  

ሞርምሳስ ስቢለ ኬሰ ገልፈሜ፤   


19 ሀመ ወን እን ዱራን ዱርሴ ዱበቴ ጉተሙት  

ዱቢን ዋቀዮ እሰ ቆሬ።   


20 ሞቲን ነመ ኤርጌ ገድ እሰ ዺስሴ፤  

ቡልቻን ሰባ እሰ ሂክስሴ።   


21 ሞትችስ መነሳረት አጀጃ፣  

ቀቤኘሳ ሁንደረትሞ ቡልቻ እሰ ጎዸቴ፤   


22 ከነስ አከ እን አኩመ ፌዼት ቆንዳልቶተሳ ጎርሱፍ፣  

አከ እን ማንጉዶተሳ ኦጉማ በርሲሱፍ ጎዼ።   

   
 

23 እስራኤል ብየ ግብጥ ዸቄ፤  

ያቆብስ አከ አለጋት ብየ ሃም ኬሰ ጅራቴ።   


24 ዋቀዮ ሰበሳ አከ መሌ ባይእሴ፤  

አከ እሳን አመጃጆተሳኒ ጫላ ጀባተንስ ጎዼ፤   


25 እንስ አከ እሳን ሰበሳ ጅበኒፊ  

አከ እሳን ተጃጅልቶተሳት መርአተኒፍ ያደሳኒ ጌደሬ።   


26 ዋቅንስ ሙሴ ተጃጅላሳቲፊ  

አሮን ፍለተማሳ ኤርጌ።   


27 እሳንስ ጀረ ግዱት መለቶሳ፣  

ብየ ሃም ኬሰትሞ ድንቂሳ አርግሲሰን።   


28 እን ዱከነ ኤርጌ ብየቲ ዱከኔሴ፤  

እሳን ዱቢሳት ፍንጭለኒሩቲ።   


29 እን ብሻኖተሳኒ ዺገት ጌደሬ  

አከ ቁርጡሚወንሳኒ ዹመን ጎዼ።   


30 ፈቴን ብየሳኒ ጉቴ  

ዲንቀ ሞቶተሳኒ ኬሰ ያኤ።   


31 እን ዱበናን ቱትን ትሲሳቲፊ  

ቦኬን ብየሳኒ ሁንደ ኬሰ ጉቴ።   


32 እን ቆደ ቦካ ጨቢ እሳኒፍ ሮብሴ፤  

በከካስ ብየሳኒት ኤርጌ፤   


33 ወይኒሳኒቲፊ ሙከ ሀርቡሳኒ በሌሴ፤  

ሙኬን ብየሳኒስ ንጨጨብሴ።   


34 እን ዱበናን ሀዋንስኒፊ  

ኮሮጵስን ሄዱን ዹፈን፤   


35 እሳንስ ብቅልቱ ብየ ጀራ ሁንደ ኛተን፤  

ዋን ለፍትሳኒ ባሴስ ንፍጠን።   


36 ኤርገሲ እን ሀንገፈ ብየሳኒ ሁንደ፣  

ጀብነሳኒ ጀልቀባስ ንዸኤ።   

   
 

37 አከ ሰብን እስራኤል ሜቲፊ ወርቄ ባዸቴ በኡ ጎዼ፤  

ጎሰሳኒ ኬሳ ነምን ቶኮዩ ህንጉፈትኔ።   


38 እስራኤሎን ባናን ወር ግብጥ ገመደን፤  

እሳን እስራኤልን ሶዳተኒ ቱረኒቲ።   


39 እን አከ ጋድሳት ዱሜሰ እሳንረ ቀቤ፤  

አከ ሀልከኒን እሳኒፍ እብሱፍሞ እብደ ቀብሲሴፍ።   


40 እሳን ከዸናን እን ድምብርቄ ኬኔፍ፤  

ቡዴነ ሰሚቲንስ እሳን ቁፍሴ።   


41 እንስ ከታ በኔ፤ ብሻንስ ኬሳ ገድ ዸንገለኤ፤  

አኩመ ብሻን ለጋትስ ገሞጂ ኬሳ ያኤ።   

   
 

42 እን ዋዳሳ ቁልቁሉ፣  

ከን ገርብቸሳ አብረሃሚፍ ገሌ ሰነ ያደቴራቲ።   


43 እን ሰበሳ ገመቹን፣  

ወረ እሳፍ ፍለተመንሞ እልሌዻን ባሴረ፤   


44 እን ብየ ኦርሞታ እሳኒፍ ኬኔ፤  

እሳንስ ዋን ሰቦትን ሱን እት ደዸበን ዻለን፤   


45 ከነስ አከ እሳን ስርነሳ ኤገኒ  

ሴረሳቲፍ ቡለኒፍ ጎዼ።  

   
 
ሃሌሉያ።    

ኡመትን ጩቡሳ ህመቴ  

 ፋርፈትና 106

106፥1፣47‑48 ኩወፈ – 1ሴና 16፥34‑36  


1 ሃሌሉያ።  

   
 
ዋቀዮፍ ገለተ ገልቻ፤ እን ጋሪዻቲ፤  

ጃለልሳ በረ በራን ጅራተ።   


2 ኤኙቱ ሆጂ ዋቀዮ ጀባ ሰነ ለብሱ፣  

ዮካን ገለተሳ ጉቱማት ኦዴሱ ደንደኣ?   


3 ወር ጀቤሰኒ ሙርቲ ቀጄላ ኤገን፣  

ወር ዬሮ ሁንደ ዋን ቀጄላ ሆጄተን ኤብፈሞዸ።   

   
 

4 ያ ዋቀዮ፣ ዮሙ ሰበኬት ፋረ ቶልቱት ነ ያደዹ፤  

ዮሙ እሳን ኦልችቱትስ ነ ገርጋር፤   


5 አከ አን በዻዹማ ፍለተምቶተኬቲ አርጉፍ፣  

አከ አን ገመቹ ሰበኬቲ ኬሰት ህርማዼ  

ዻለኬ ወጅን ቦኑፍ ነ ያደዹ።   

   
 

6 ኑ አኩመ አቦቲኬኛ ጩቡ ሆጄትኔረ፤  

የከ ሆጄትኔረ፤ ሀምነስ ሆጄትኔረ።   


7 አቦቲንኬኘ ዬሮ ብየ ግብጥ ኬሰ ቱረንት፣  

ድንቂኬ ህንሁበትኔ፤  

ባይእነ አራረኬቲስ ህንያደትኔ፤  

እሳን ገላነ ብረት፣ ገላነ ዲማ ብረት ስት ፍንጭለን።   


8 ተኡስ እን አከ ሁምንሳ ጉዳን ሱን ቤከሙፍ፣  

መቃሳቲፍ ጄዼ እሳን ኦልቼ።   


9 እን ገላነ ዲማ እፈቴ፤ ገላንችስ ንጎጌ፤  

አኩመ ዋን ገሞጂ ኬሰ ደበርሱት ለፈ ጎጋረ እሳን ደበርሴ።   


10 ሀርከ አመጃጂሳኒ ኬሳ እሳን ባሴ፤  

ሁምነ ዲና ጀላስ እሳን ፉሬ።   


11 ብሻኖትን ዲኖተሳኒ ልቅምሰን፤  

ቶኮንሳኒዩ ህንሀፍኔ።   


12 ኤርገሲ እሳን ዱቢሳ አመነኒ  

ፋርፈናዻን እሰ ገለቴፈተን።   

   
 

13 እሳን ገሩ ዮሙሱመ ዋን እን ሆጄቴ ቱሬ ደገተን፤  

ጎርሰሳስ ኦብሳን ህንኤገትኔ።   


14 ገሞጂ ኬሰት ዸራ ሀማዻን ጉተመን፤  

ለፈ ኦና ኬሰትስ ዋቀ ቆረን።   


15 ከናፉ እን ዋን እሳን ከዸተን ኬኔፍ፤  

ገሩ ዹኩበ ነመ ሁቅሱ እሳንት ኤርጌ።   

   
 

16 እሳን ቁበተ ኬሰት ሙሴፊ  

አሮን ቁልቁልቸ ዋቀዮት ህናፈን።   


17 ለፍት አፋን በነቴ ዳታንን ልቅምስቴ፤  

ገሬ አቢራምስ ገድ ፉዸቴ።   


18 ዱከ ቡቶተሳኒ ግዱት እብድ ቦበኤ፤  

አረብን እብዳስ ሀሞተ ፍጤ።   

   
 

19 እሳን ኮሬብት ጀቢ ቶልፈተን፤  

ፈኪ በቅፈሜ ቶልፈሜስ ዋቄፈተን።   


20 እሰ ኡልፍነሳኒ ተኤ ሰነ፣  

ፈኪ ሰንጋ መርገ ዼዱት ጌደረን።   


21 ዋቀ እሳን ፈይሴ፣  

እሰ ብየ ግብጥት ዋን ጉርጉዳ ሆጄቴ ሰነ እራንፈተን።   


22 ድንቂ እን ብየ ሃም ኬሰት ሆጄቴ፣  

ሆጂ ሶዳችሳ እን ገላነ ዲማረት ሆጄቴስ ንእራንፈተን።   


23 ከናፉ ኡቱ ፍለተማንሳ ሙሴን  

አከ ዼከምስ ዋቃ እሳን ህንበሌስኔፍ  

ግዱ ገሌ ፉለሳ ዱረ ዻበቹ ባቴ ስላ  

ዋቅን አከ እሳን በሌሱ ዱበቴ ቱሬ።   

   
 

24 እሳንስ ብየ ነመት ቶሉ ሰነ ቱፈተን፤  

ዋዳ ዋቅን ገሌስ ህንአመኔ።   


25 ዱንካኖተሳኒ ኬሰት ንጉንጉመን፤  

ዋቀዮፍስ ህንአጀጀምኔ።   


26 ከናፉ እን አከ ገሞጂ ኬሰት  

እሳን ገቱ ሀርከሳ ኦል ቀበቴ ከከቴ፤   


27 ሰኚሳኒ አከ ሰቦተ ግዱት ገቱ፣  

ብዮተ ሁንደ ኬሰስ አከ እሳን ብትኔሱ ከከቴ።   

   
 

28 እሳን በኣል ጴኦርት ኦፍ ኬነኒ  

ኣርሳ ዋቆተ ሉቡ ህንቀብኔፍ ዽኤፈሜ ኛተን።   


29 ሆጂሳኒ ሀማ ሰናን 
 ዋቀዮን ዼከምሳፍ ከካሰን፤  

ዸእችስ እሳንረ ቡኤ።   


30 ገሩ ፊኔሃስ ከኤ ግዱ ሴናን  

ዸእች ሱን ዻበቴ።   


31 ኩንስ ዸሎታ ሀመ ዸሎታት፣  

አከ ቀጄሉማት እሳፍ ሄሬገሜ።   

   
 

32 እሳን ብሻን መሪባ ብረት አከ ዋቀዮ ኣሩ ጎዸን።  

ሙሴንስ ሰበቢሳኒቲፍ ረከቴ፤   


33 ሰበቢ እሳን ሀፉረ ዋቃት ፍንጭለኒፍ  

ሙሴን ኡቱ እት ህንያድን ዱበቴ።   

   
 

34 እሳን አከ ዋቀዮ እሳን አጀጄት፣  

ሰቦተ ህንበሌስኔ፤   


35 እሳን ገሩ ኦርሞተት መከመኒ  

ዱዻሳኒ በረተን።   


36 ዋቆተሳኒ ቶልፈሞ፣  

ከኔን ክዮ እሳንት ተአን ዋቄፈተን።   


37 እልማንሳኒቲፊ እንተለንሳኒ  

ኣርሳ ጎዸኒ ሀፉሮተ ሀሞፍ ዽኤሰን።   


38 እሳንስ ዺገ ወረ በሌሳ ህንቀብኔ፣  

ዺገ እልማንሳኒቲፊ እንተለንሳኒ፣  

ከን ዋቆተ ቶልፈሞ ከነኣኒፍ  

ኣርሳ ጎዸኒ ዽኤሰን ሰነ ዸንገላሰን፤  

ብየቲንስ ዺገሳኒቲን ፋለምቴ።   


39 እሳን ዋኑመ ሆጄተኒን ኦፍ ጡሬሰን፤  

ሆጂሳኒቲን ሰጋገልቶተ ኦፍ ታስሰን።   

   
 

40 ከናፉ ዋቀዮ ሰበሳት ኣሬ፤  

ሀንዹራሳስ ንበልፌ።   


41 እን ደበርሴ ኦርሞተት እሳን ኬኔ፤  

አመጃጆንሳኒስ ኦፍ ጀለት እሳን ቡልቸን።   


42 ዲኖትንሳኒ እሳን ጩንቁርሰን፤  

ሁምነሳኒ ጀለስ እሳን ገልፈተን።   


43 እን ዬሮ ባይኤ እሳን በራሬ፤  

እሳን ገሩ እቱመ ፉፈኒ ፍንጭለን፤  

እቱመ ጫልችሰኒስ ጩቡ ሆጄተን።   


44 እን ገሩ ዮሙ እየሳኒ ዸገኤት፣  

ረክነሳኒ ሁበቴ፤   


45 እሳኒፍ ጄዼ ከኩሳ ያደቴ፤  

ሰበቢ ጃለለሳ ጉዳ ሰናቲፍ ገራ ላፌፍ።   


46 እን አከ ወር እሳን ቦጅአን ሁንድኑ  

ገራ እሳኒፍ ላፈኒፍ ጎዼ።   

   
 

47 ያ ዋቀዮ፣ ዋቀኬኘ ኑ ኦልች፤  

አከ ኑ መቃኬ ቁልቁሉ ሰነ ገለቴፈኑፍ፣  

አከ ገለተኬቲን ኦፍ ጀጅኑፍስ፣  

ኦርሞተ ኬሳ ወልት ኑ ቀብ።   

   
 
   
 

48 ዋቀዮ፣ ዋቀ እስራኤሊቲፍ፣  

በረ በራ ሀመ በረ በራት ገለን ሃገኡ።  

   
 
ነምን ሁንድኑ “አሜን!” ሃጄዹ።  

   
 
ሃሌሉያ!    

ክታበ ሸነፋ  

ዋቀ ረክነ ሁንደ ኬሳ ነመ ባሱ  


1 ዋቀዮፍ ገለተ ገልቻ፤ እን ጋሪዻቲ፤  

ጃለልሳ በረ በራን ጅራተ።   

   
 

2 ወር ዋቀዮ እሳን ፉሬ፣  

ወር እን ሀርከ ዲናቲ ባሴ፣   


3 ወር እን ብየ ገረ ገራቲ፣  

በኣፊ ልጠ ቢፍቱቲ፣ ካባፊ ክባ ወልት ቀቤ ዋን ከነ ሃዱበተን።   

   
 

4 እሳን ኬሳ ቶኮ ቶኮ ገሞጂ ጎጎጋ ኬሰ ጆረን፤  

መጋላ ኬሰ ጅራቹ ደንደአንስ ህንአርገኔ።   


5 እሳን ንቤለአን፤ ንዼቦተንስ፤  

ሉቡንሳኒስ እሳን ኬሰት ገገብዴ።   


6 እሳን ረክነሳኒ ኬሰት ዋቀዮት እየተን፤  

እንስ ዽጵነሳኒ ኬሳ እሳን ባሴ።   


7 እን ሀመ እሳን መጋላ ኬሰ ጅራቹ ደንደአን ገአንት  

ከራ ቀጄላረ እሳን ቀጄልቼ።   


8 እሳን ሰበቢ ጃለለሳ ከን ህንጌደረምኔ ሰናቲፊ  

ሆጂ ድንቂ ከን እን እልማን ነማቲፍ ሆጄቴ ሰናቲፍ 
 ዋቀዮን ሃገለቴፈተን፤   


9 እን ወረ ዼቦተን ዼቡ ባሴ  

ወረ ቤለአንሌ ዋን ጋሪዻን ቁፍሳቲ።   

   
 

10 እሳን ኬሳስ ቶኮ ቶኮ ስቢላን ህዸመኒ ረከቻ፣  

ዱከናፊ ድምምሰ ኬሰ ጅራተን፤   


11 እሳን ዱቢ ዋቃት ፍንጭለኒ  

ጎርሰ ዋቀ ዋን ሁንዳ ኦሊስ ቱፈተኒሩቲ።   


12 ከናፉ እን ደበርሴ ሆጂ ደዸብሲሳት እሳን ኬኔ፤  

እሳንስ ንጉፈተን፤ ነምን እሳን ገርጋሩ ቶኮዩ ህንአርገምኔ።   


13 እሳን ረክነሳኒ ኬሰት ዋቀዮት እየተን፤  

እንስ ዽጵነሳኒ ኬሳ እሳን ባሴ።   


14 እን ዱከናፊ ድምምሰ ኬሳ እሳን ባሴ፤  

ፎንጫ እሳንስ ገርገር ኩኩቴ።   


15 እሳን ሰበቢ ጃለለሳ ከን ህንጌደረምኔ ሰናቲፊ  

ሆጂ ድንቂ ከን እን እልማን ነማቲፍ ሆጄቴ ሰናቲፍ 
 ዋቀዮን ሃገለቴፈተን፤   


16 እን በልበለወን ናሲ ጨጨብሴ  

ደንቀራወን ስቢላሌ ኩኩታቲ።   

   
 

17 እሳን ኬሳ ቶኮ ቶኮ ጩቡ መታሳኒቲን ጎዎመን፤  

ሰበቢ በሌሳሳኒቲፍስ ገደዶ ኬሰ ሴነን።   


18 እሳን ኛተ ጎሰ ከሚዩ በልፈኒ  

አፋን ቦለ ዱኣ ገአን።   


19 ረክነሳኒ ኬሰት ዋቀዮት እየተን፤  

እንስ ዽጵነሳኒ ኬሳ እሳን ባሴ።   


20 እን ዱቢሳ ኤርጌ እሳን ፈይሴ፤  

አዋለ ኬሳስ እሳን ባሴ።   


21 እሳን ሰበቢ ጃለለሳ ከን ህንጌደረምኔ ሰናቲፊ  

ሆጂ ድንቂ ከን እን እልማን ነማቲፍ ሆጄቴ ሰናቲፍ፣ 
 ዋቀዮን ሃገለቴፈተን!   


22 ኣርሳ ገለታ ሃዽኤሰን፤  

ፋርፈትና ገመቹቲንስ ሆጂሳ ሃህመን።   

   
 

23 እሳን ኬሳ ቶኮ ቶኮ ዶኒዻን ገላነረ ዴመኒ  

ብሻኖተ ጉርጉዳረት ደልደለን።   


24 እሳንስ ሆጂ ዋቀዮቲፊ  

ሆጂሳ ድንቅሲሳ ሰነ ቱጁበ ኬሰት አርገን።   


25 እን ዱበቴ ቡቤ ጀባ  

ደምበሊ ገላና ኦል ፉዹ ቶኮ ካሴራቲ።   


26 እሳን ሰሚት ኦል በአኒ ቱጁበት ገድ ቡአን፤  

ረክነሳኒ ኬሰትስ አብዲ ኩተተን።   


27 አከ ነመ መቻኤ ደደርበተመኒ ገተንተረን  

ኦጉማን እሳንስ ፋይዳ ዸቤ።   


28 እሳን ረክነሳኒ ኬሰት ዋቀዮት እየተን፤  

እንስ ዽጵነሳኒ ኬሳ እሳን ባሴ።   


29 እን አከ ደምበሊን ሱን ቀበናኡፍ  

ዸኣ ገላና ጨልእሲሴ።   


30 እሳን ዋን ደምበሊፊ ዸኣን ገላና ሱን ጨልእሰኒፍ ንገመደን፤  

ሃለ ከናንስ ገረ ቁበተ ዶኒ በርባደኒት እሳን ጌሴ።   


31 እሳን ሰበቢ ጃለለሳ ከን ህንጌደረምኔ ሰናቲፊ  

ሆጂ ድንቂ ከን እን እልማን ነማቲፍ ሆጄቴ ሰናቲፍ 
 ዋቀዮን ሃገለቴፈተን።   


32 ወልዳ ነሞታ ኬሰት እሰ ሃሌልሰን፤  

ወል ገኢ ማንጉዶታ ኬሰትስ እሰ ሃጀጀን።   

   
 

33 እንስ ለጎተ ገሞጂ ታስሴ  

ቡርቃወን ብሻንስ ገረ ለፈ ጎጎጋት ጌደሬ፤   


34 ሰበቢ ሀምነ ወረ አች ጅራተኒቲፍ፣  

ብየ ምዻን ባሱ ለፈ ሶግዳ ታስሴ።   


35 ገሞጂ ኩሳ ብሻኒት፣  

ለፈ ጎጎጋሞ ቡርቃ ብሻኒት ጌደሬ፤   


36 እን አከ ወር ቤለአን አች ጅራተን ጎዼ፤  

እሳንስ መጋላ ኬሰ ጅራተን እጃረተን።   


37 ለፈ ቆቲሳሳኒ ፈጫፈተኒ ወይኒስ ንዻበተን፤  

ምዻን ጋሪስ አርገተን።   


38 እን እሳን ኤብሴ፤ ባይእነሳኒስ አከ መሌ ደበሌ፤  

አከ ሎንሳኒ ለኮብሳን የረቻ ዴመን ህንጎኔ።   

   
 

39 ዬሮ እሳን ጩንቁርሳዻን፣ ረክናፊ  

ገዳን ጥናተኒ ገድ ዴብአንት፣   


40 እን ነሞተ ቤቤከሞረት ቱፊ ሮብሴ  

አከ እሳን ገሞጂ ከራ ህንቀብኔ ኬሰ ጆረን ጎዼ።   


41 እን ገሩ ረከቶተ ዽጵነሳኒ ኬሳ ባሴ፤  

ማቲ እሳንስ አኩመ ቡሻዬ ባይእሴ።   


42 ቀጄልቶትን ዋን ከነ አርገኒ እልልቹ፤  

ሀሞን ሁንድኑ ገሩ አፋን ቀበቱ።   

   
 

43 ኦጌስ ከምዩ ዋን ከነ ያደት ሃቀበቱ፤  

ጃለለ ዋቀዮ ከን ዹመ ህንቀብኔ ሰነሌ ሃሁበቱ።    

ፋርፈትና ገነማቲፊ ከዸትና ብዮሌሳ  

108፥1‑5 ኩወፈ – ፋር 57፥7‑11  

108፥6‑13 ኩወፈ – ፋር 60፥5‑12  

ፋርፈትና ዳዊት። 
 

1 ያ ዋቅ፣ ገራንኮ ህንራፈሙ፤ አን ነንፋርፈዸ፤  

ሉቡኮ ጉቱዻንስ ስን ገለቴፈዸ።   


2 ያ ክራራፊ በገና ደመቃ!  

አንስ ገነማን ነንደመቀ።   


3 ያ ዋቀዮ፣ አን ሰቦተ ግዱት ገለተ ሲፍ ነንገልቸ፤  

ነሞተ ግዱትስ ዋኤኬ ነንፋርፈዸ።   


4 ጃለልኬ ጉዳዸ፤ ሰሚወንስ ጫላ ኦል ዼራዻቲ፤  

አመነሙማንኬስ ሰሚወን ቀቀበ።   


5 ያ ዋቅ፣ አት ሰሚወኒን ኦልት ኦል ኦል ጄዽ፤  

ኡልፍንኬስ ለፈ ሁንደረ ሃጅራቱ።   

   
 

6 አከ ወር አት ጃለቱ ፉረመኒፍ፣  

ሀርከኬ ምርጋቲን ኑ ኦልች፤ ኑ ገርጋርስ፤   


7 ዋቅን እዶ ቁልቁሉማሳቲ አከነ ጄዼ ዱበቴረ፦  

“አን ገመቹዻን ሼኬምን ገርገር ነንቆደ፤  

ሱሉለ ሱኮትስ ነንሰፈረ።   


8 ግልኣድ ከንኮት፤ ምናሴንስ ከንኮት፤  

ኤፍሬም ጎንፎ ስቢላኮት፤  

ይሁዳንስ ቦኩ ሞቱማኮት።   


9 ሞኣብ ጫቢ ዽቀትናኮት፤  

ኤዶምራ ኮጴኮ ደርበዼ ነንቡሰ፤  

ፍልስጤምረትስ ሞአናዻን ነንጌረረ።”   

   
 

10 ኤኙቱ መጋላ ጀቤፈምቴ እጃረምቴት ነ ፍደ?  

ኤኙቱ ኤዶምት ነ ጌሰ?   


11 ያ ዋቅ ከን ኑ ገቴ፣  

ከን ሎልቶተኬኘ ወጅን በኡ ድዴስ ሱመ ምቲ?   


12 ዲነኬኘ ኦፍራ ዾዉ ኑ ገርጋር፣  

ገርጋርስ ነማ ፋይዳ ህንቀቡቲ።   


13 ኑ ዋቀ ወጅን ንሞአትነ፤  

እንስ ዲኖተኬኘ ገድ ዽዺተ።    

ከዸትና ሃሎ ባሱፍ ዽኣቴ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቀ አን ገለቴፈዹ  

አት ህንጨልእስን፤   


2 ነሞትን ሀሞትኒፊ ጎዎምስቶትን፣  

አፋንሳኒ ነት በነተኒ ጅሩቲ፤  

እሳን አረበ ሶባቲን መቃ ነ በሌሰኒሩ።   


3 እሳን ዱቢ ጅባቲን ነ መርሰን፤  

ሰበቢ ቶኮ መሌስ ነ ሎለን።   


4 ኡቱመ አን እሳን ጃለዹ ነ ህመተን፤  

አን ገሩ ነንከዸዸ።   


5 ቆደ ዋን ጋሪ ሀምነ፣  

ቆደ ጃለለኮሞ ጅበ ና ዴብሰን።   

   
 

6 አከ እን እሰ ሞርሙፍ ነመ እት ረመድ፤  

ሴጠንስ ከራ ምርገሳ ሃዻበቱ።   


7 ዮሙ ቆረተሙት እሰት ሃሙረሙ፤  

ከዸናንሳስ ጩቡ እሰት ሃተኡ።   


8 ኡሙሪንሳ ሃገባበቱ፣  

ኣንጎሳ ነምን ብራ ሃፉዸቱ።   


9 እጆሌንሳ አባ መሌ ሃሀፈን፤  

ኒቲንሳስ ሃዸ ህዬሳ ሃታቱ።   


10 እጆሌንሳ ከዸቶተ አሲፊ አች ጆረን ሃተአን፤  

መነሳኒ ዲገማ ኬሳሌ ሃአርአመን።   


11 ዋን እን ቀቡ ሁንደ ነምን እሰራ ልቂ ቀቡ ሃፉዸቱ፤  

ቡኣ ደዸቢሳሌ ከራ አዴምቶትን ሃሳመን።   


12 ነምን ቶኮዩ እሳፍ ህንነእን፣  

ዮካን እጆሌሳ ከኔን አባ ህንቀብኔፍ ገራ ህንላፍን።   


13 ሰኚንሳ ሃዹሙ፤  

መቃንሳኒ ዸሎተ እት ኣኑ ኬሳ ሃበሌፈሙ።   


14 በሌሳን አቦቲሳ ፉለ ዋቀዮ ዱረት ሃያደተሙ፤  

ጩቡን ሃዸሳስ ህንሀቀምን።   


15 አከ እን ሴናሳኒ ለፈራ በሌሱፍ፣  

ጩቡንሳኒ ዬሮ ሁንደ ፉለ ዋቀዮ ዱረ ሃጅራቱ።   

   
 

16 እን ህዬዪፊ ረከቶተ፣  

ወረ ገራንሳኒ መዳኤስ ሀመ ዱኣት ጉግሴ መሌ  

ገራሳኒፍ ላፉ ህንያድኔቲ።   


17 እን አባሩ ጃለቴ፤  

አባርስ ሱን እሱመት ሃዴብኡ፤  

እን ኤብሱ ህንጃለትኔ፤  

ኤብስ እሰራ ሃፈጋቱ።   


18 እን አኩመ ኡፈተሳት አባርሰ ኡፈተ፤  

አባርስስ አኩመ ብሻኒ ዸግነሳ ሴነ፤  

አኩመ ዘይቲስ ለፌሳ ልጠ።   


19 አባርስ ሱን አኩመ ኡፈተ እን እቲን ኦፍ ሀጉጉ፣  

ሰበተ እን ዬሮ ሁንደ ህዸቱስ እሰት ሃተኡ።   


20 ከፈልቲን ዋቀዮ ወረ ነ ህመተኒፊ  

ወረ ጅሬኘኮረት ዋን ሀማ ዱበተኒፍ ከፈሉ ከኑመ ሃተኡ።   

   
 

21 ያ ዋቀዮ ጎፍታ፣  

አት ገሩ መቃኬቲፍ ጄዺ ነ ገርጋር፤  

ጋሩማ ጃለለኬቲቲፍ ጄዺቲ ነ ኦልች።   


22 አን ህዬሳፊ ረከታዻቲ፤  

ገራንኮስ ነ ኬሰት መዳኤረ።   


23 አን አኩመ ጋድዱ ገልገላ በዴረ፤  

አኩመ ሀዋንሳስ ኦሊ ገድ ኦፈሜረ።   


24 ጅልብኮ ሶሙዻን ደዸቤረ፤  

ዸግንኮስ ሁቀቴ ለፌት በኤረ።   


25 አን ወረ ነ ህመተን ብረት ዋን ቱፊ ተኤረ፤  

እሳን ዮሙ ነ አርገን መታሳኒ ራሱ።   

   
 

26 ያ ዋቀዮ ዋቀኮ፣ ነ ገርጋር፤  

አኩመ ጃለለኬቲትስ ነ ኦልች።   


27 ያ ዋቀዮ፣ አከ ወን ኩን ሀርከኬ ተኤ፣  

አከ አት ዋን ከነ ሆጄቴ እሳን ሃቤከን።   


28 እሳን ንአባሩ፤ አት ገሩ ንኤብፍተ፤  

ዮሙ ነት ከአን እሳን ንቃነኡ፤  

ተጃጅላንኬ ገሩ ንገመደ።   


29 ህመቶትንኮ ሰልጵነ ሃኡፈተን፤  

አኩመ ነመ ዋሮ ኡፈቱት ቃኒዻን ሃሀጉገመን።   

   
 

30 አን አፋንኮቲን ጉድሴ ዋቀዮን ነንገለቴፈዸ፤  

ወልዳ ጉዳ ግዱትስ እሰ ነንጀጀዸ።   


31 እንስ ወረ ሉቡሳት ሙረን ጀላ እሰ ባሱፍ ጄዼ፣  

ከራ ሀርከ ምርገ ረከታቲን ዻበታቲ።    

ዋቀዮ ሞቲዻፍ ኦል ኣንቱማ ኬኑሳ  

ፋርፈትና ዳዊት። 
 

1 ዋቀዮ፣ ጎፍታኮቲን፦  

   
 
“ሀመ አን ዲኖተኬ ኤጄተ ሚለኬቲ ጎዹት፣  

ከራ ምርገኮ ታእ” ጄዼ።   

   
 

2 ዋቀዮ፣ “ዲኖተኬ ግዱት ሞእ” ጄዼ  

ቦኩ ኣንጎኬቲ ጥዮኒ ሲፍ ኤርገ።   


3 ጋፈ አት ወራናፍ ባቱ፣  

ሎልቶትንኬ ፌዺሳኒቲን ስ ፋነ ቀጄሉ።  

አት ገደሜሰ ገነማ ኬሳ፣  

ሱራ ቁልቁሉ ጎንፈቴ ፍጤንሰ ደርገጉማኬቲ ቀባተ።   

   
 

4 ዋቀዮ፣ “አከ ስርነ መልኪሴዴቅት፣  

አት ሉበ በረ በራት” ጄዼ ከከቴረ።  

እን ያደሳ ህንጌደሩ።   

   
 

5 ጎፍታን ከራ ሀርከኬ ምርጋ ጅረ፤  

እን ጉያ ዼከምሰሳት ሞቶተ ንቡርኩቴሰ።   


6 እን ሬፈ ቱሉዻን፣ ቡልችቶተ ጉቱማ ለፋ  

በርበዴሱዻን ሰቦተት ሙረ።   


7 እንስ ለገ ከራ ጭነ ጅሩ ኬሳ ንዹገ፤  

ከናፉ መታ ኦል ቀበተ።    

ሆጂ ዋቀዮ ድንቅሲፈቹ  

1 ሃሌሉያ።  

   
 
አን ወልዳ ቶሎታቲፊ ወል ገኢ ኬሰት፣  

ገራኮ ጉቱዻን ዋቀዮን ነንገለቴፈዸ።   

   
 

2 ሆጂን ዋቀዮ ጉዳዸ፤  

ወር እት ገመደን ሁንድኑስ እረ ዴዴብአኒ ያደን።   


3 ሆጂንሳ ሱረ ቀቤሳፊ ከበጀማዸ፤  

ቀጄሉማንሳስ በረ በራን ጅራተ።   


4 እን አከ ድንቂንሳ ያደተሙ ጎዼረ፤  

ዋቀዮ አርጃፊ ገረ ላፌሰ።   


5 እን ወረ እሰ ሶዳተኒፍ ኛተ ኬነ፤  

ከኩሳስ በረ በራን ንያደተ።   

   
 

6 ለፈ ሰቦተ ካኒ እሳኒፍ  

ኬኑዻን ሁምነ ሆጂሳ ሰበሳት ሙልእሴረ።   


7 ሆጂን ሀርከሳ አመነማፊ ቀጄላዸ፤  

አጀጅንሳ ሁንድኑስ አመነማዸ።   


8 እሳንስ በረ በራ ሀመ በረ በራት ጀባተኒ ዻበቱ፤  

አመነሙማፊ ቀጄሉማዻንስ ሆጄተሙ።   


9 እን ሰበሳቲፍ ፉሪ ኤርጌረ፤  

ከኩሳስ በረ በራን አጀጄረ፤  

መቃንሳ ቁልቁሉፊ ሶዳችሳዸ።   

   
 

10 ዋቀዮን ሶዳቹን ጀልቀበ ኦጉማት፤  

ወር ስርነሳ ፋነ ቡአን ሁንድኑ ሁበትና ጋሪ ቀቡ።  

ገለንሳ በረ በራን ጅራተ።    

ኤብፈሙ ነመ ቀጄላ  

1 ሃሌሉያ።  

   
 
ነምን ዋቀዮን ሶዳቱ፣  

ከን አጀጀሳት ባይኤ ገመዱ ኤብፈማዸ።   

   
 

2 ሰኚንሳ ለፈረት ጀባ ተአ፤  

ዸሎትን ቶሎታ ንኤብፈመ።   


3 ቀቤኚፊ በዻዹማን መነሳ ኬሰ ጅረ፤  

ቀጄሉማንሳስ በረ በራን ጅራተ።   


4 ነመ ቶላፊ አርጃዻፍ፣  

ገረ ላፌሳፊ ቀጄላፍ፣ 
 ዱከነ ኬሰትዩ እፍን ንበአ።   


5 ነመ አርጃፊ ነመ ዋ ነማ ልቄሱፍ፣  

ነመ ሆጂሳ ቀጄሉማዻን አዴምስፈቱፍ 
 ዋን ጋሪቱ ተአ።   


6 ዹጉማን እን ጎንኩማ ህንራፈሙ፤  

ነምን ቀጄላን በረ በራን ያደተመ።   


7 እን ኦዱ ሀማ ህንሶዳቱ፤  

ገራንሳስ ዋቀዮን አመነቹዻን 
 ጀባቴ ዻበተ።   


8 ገራንሳ ህንራፈሙ፤ ህንሶዳቱስ፤  

ዹመረትስ ዲኖተሳ ሞአተ።   


9 እን ንብትኔሴ፤ ህዬዪፍስ ንኬኔ፤  

ቀጄሉማንሳ በረ በራን ንጅራተ፤  

ጋንፍሳስ ኡልፍናን ኦል ቀበመ።   

   
 

10 ነምን ሀማን ዋን ከነ አርጌ ኣረ፤  

እልካንሳ ቀረ፤ በቄስ ንበደ፤  

ሀዊን ሀሞታ ፋይዳ መሌ ሀፈ።    

ገለተ ዋቀዮፍ ዽኤፈሜ  

1 ሃሌሉያ።  

   
 
ያ ተጃጅልቶተ ዋቀዮ፣ ገለተ ገልቻ፤  

መቃ ዋቀዮ ጀጀዻ።   


2 አማ ሀመ በረ በራት  

መቃን ዋቀዮ ሃኤብፈሙ።   


3 በአ ቢፍቱቲ ሀመ ልጠ ቢፍቱት፣  

መቃን ዋቀዮ ሃጀጀሙ።   

   
 

4 ዋቀዮ ሰበ ሁንዳ ኦል ጅረ፤  

ኡልፍንሳስ ሰሚወኒ ኦል።   


5 ከን አከ ዋቀዮ ዋቀኬኘ  

እሰ ጉባ ቴሶሳረ ታኡ ሰና ኤኙ?   


6 ከን ገድ ጄዼ  

ሰሚፊ ለፈ እላሉ ኤኙ?   

   
 

7 እን ህዬሰ አዋረ ኬሳ ንካሰ፤  

ረከታስ ቱላ ዳራ ኬሳ ኦል ፉዸ፤   


8 እን ቡልችቶተ ግዱ፣  

ቡልችቶተ ሰበሳ ግዱስ እሳን ቴስሰ።   


9 እን አኩመ ሃዸ እጆሌ ከን ገመቹዻን ጅራቱት፣  

ዱበርቲ መሴነ መነሼ ኬሰ ንጅራችሰ።  

   
 
ሃሌሉያ።    

ፋርፈትና ፋሲካፍ ዽኤፈሙ  

1 ዬሮ ሰብን እስራኤል ብየ ግብጢ፣ መን ያቆብስ  

ሰበ አፋን ኦርማ ዱበቱ ኬሳ በኤት፣   


2 ይሁዳን መነ ቁልቁሉማ ዋቃ፣  

እስራኤልሞ ቡልቺንሰሳ ተኤ።   

   
 

3 ገላን አርጌ በቀቴ፤  

ዮርዳኖስስ ዱበት ዴብኤ፤   


4 ቱሉወን አከ ኮርቤዪ ሆላ፣  

ጋረንስ አኩመ ጦባላወን ሆላ ቡራቀን።   

   
 

5 ያ ገላነ፣ አት ማሊፍ በቀቴ?  

ያ ዮርዳኖስ፣ አትስ ማሊፍ ዱበት ዴብቴ?   


6 ያ ቱሉወን፣ እስን ማሊፍ አከ ኮርቤዪ ሆላ፣  

ያ ጋረን እስንስ ማሊፍ አከ ጦባላወን ሆላ ቡራቅጡ?   

   
 

7 ያ ለፈ፣ ፉለ ጎፍታ ዱረት፣  

ፉለ ዋቀ ያቆብ ዱረት ሆለዹ፤   


8 እን ከታ ገረ ሀሮት፣  

ከታ ጀባሞ ገረ ቡርቃ ብሻኒት ጌደሬ።    

ዋቀ ዹጋ ቶክቸ  

1 ኑፍ ምት፤ ያ ዋቀዮ፣ ኑፍ ምት፤  

ገሩ ጃለላፊ አመነሙማኬቲፍ ጄዺቲ  

መቃኬቲፍ ኡልፍነ ኬን።   

   
 

2 ሰቦትን ማሊፍ፣  

“ዋቅንሳኒ ኤሰ ጅረ?” ጄዹ?   


3 ዋቅንኬኘ ሰሚ ኬሰ ጅረ፤  

እን ዋን እሰ ገመቺሱ ከምዩ ንሆጄተ።   


4 ዋቆንሳኒ ቶልፈሞን ገሩ ሜቲፊ  

ወርቄ ሀርከ ነማቲን ሆጄተመኒዸ።   


5 እሳን አፋን ቀቡ፤ ገሩ ዱበቹ ህንደንደአን፤  

እጀስ ቀቡ፤ ገሩ አርጉ ህንደንደአን፤   


6 ጉረ ቀቡ፤ ገሩ ዸገኡ ህንደንደአን፤  

ፉኛን ቀቡ፤ ገሩ ፉንፈቹ ህንደንደአን፤   


7 ሀርከ ቀቡ፤ ገሩ ቀቀበቹ ህንደንደአን፤  

ሚለ ቀቡ፤ ገሩ ዴሙ ህንደንደአን፤  

ላጋሳኒ ኬሰትስ ሰገሌ ቶኮሌ ህንኡመን።   


8 ወር እሳን ቶልቸን  

ከኔን እሳን አመነተን ሁንድ አኩመሳኒ ተኡ።   

   
 

9 ያ መነ እስራኤል፣ ዋቀዮን አመነዹ፤  

እን ገርጋርሳፊ ጋቸነሳኒት።   


10 ያ መነ አሮን፣ ዋቀዮን አመነዹ፤  

እን ገርጋርሳፊ ጋቸነሳኒት።   


11 እስን ወር እሰ ሶዳተን፣ ዋቀዮን አመነዻ፤  

እን ገርጋርሳፊ ጋቸነሳኒት።   

   
 

12 ዋቀዮ ኑ ያደተ፤ ኑ ኤብሰስ፤  

እን መነ እስራኤል ንኤብሰ፤  

መነ አሮንስ ንኤብሰ፤   


13 እን ወረ ዋቀዮን ሶዳተን፣  

ጥናስ ጉዳስ ንኤብሰ።   

   
 

14 ዋቀዮ፣ እስኒፊ  

እጆሌኬሰን ሃባይእሱ።   


15 ዋቀዮ ሰሚፊ  

ለፈ ኡሜ ሱን እስን ሃኤብሱ።   

   
 

16 ሰሚን ሰሚወኒ ኦሊስ ከን ዋቀዮት፤  

ለፈ ገሩ እን ነማፍ ኬኔረ።   


17 ወር ዱአን ዮካን ወር ገረ እዶ ጨልእሰንት ገድ ቡአን  

ዋቀዮን ገለቴፈቹ ህንደንደአን፤   


18 ኑ ገሩ አማ ጀልቀብኔ በረ በራን  

ዋቀዮን ንኤብፍነ።  

   
 
ሃሌሉያ።    

ሃሌሉያ  

1 አን ዋቀዮን ነንጃለዸ፤  

እን ሰገሌ ዋመተኮቲ ና ዸገኤራቲ።   


2 ሰበቢ እን ጉረሳ ገረኮት ዴብሴፍ፣  

አን ሀመን ሉቡን ጅራዹት እሰ ነንዋመዸ።   

   
 

3 ክዮን ዱኣ ነ መርሴ፤  

ዽጵን ሲኦልስ ነ ቀበቴ፤  

አን ረክናፊ ገዳን ነንሞአሜ።   


4 አንስ፣ “ያ ዋቀዮ ነ ኦልች!” ጄዼ  

መቃ ዋቀዮ ነንዋመዼ።   

   
 

5 ዋቀዮ አርጃፊ ቀጄላዸ፤  

ዋቅንኬኘ ገረ ላፌሰ።   


6 ዋቀዮ ገራሞተ ንኤገ፤  

ዬሮ አን ባይኤ ረከዼት እሰቱ ነ ገርጋሬ።   

   
 

7 ያ ሉቡኮ፣ ቦቆናኬት ዴብእ፤  

ዋቀዮ ዋን ጋሪ ሲፍ ጎዼራቲ።   

   
 

8 አት ያ ዋቀዮ ሉቡኮ ዱአራ፣  

እጀኮ እምማንራ፣  

ሚለኮ ጉፈቹራ ዋን ኦልችቴፍ፣   


9 አን ብየ ወረ ጅራቶ ኬሰ፣  

ፉለ ዋቀዮ ዱረ ነንጅራዸ።   


10 አን ዬሮ፣ “አን ባይኤ ዽጰዼረ” ጄዼት፣  

አመንቲኮ ኤገዼረ።   


11 አን ዮሙን ቡርጃጀኤት፣  

“ነምን ሁንድኑ ሶብዱዸ” ነንጄዼ።   

   
 

12 ዋን ጋሪ እን ና ጎዼ ሁንዳፍ፣  

አን ዋቀዮፍ ማለን ዴብሰ?   


13 አን ጦፎ ፈይና ኦል ካሴ  

መቃ ዋቀዮ ነንዋመዸ።   


14 ፉለ ሰበሳ ሁንዱማ ዱረት፣  

አን ወሬገኮ ዋቀዮፍ ነንገልቸ።   

   
 

15 ዱት ቁልቁሎተሳ፣  

ፉለ ዋቀዮ ዱረት ኡልፍነ ቀበ።   


16 ያ ዋቀዮ፣ አን ዹጉማን ተጃጅላኬት፤  

አን ተጃጅላኬ እልመ ተጃጅልቱኬቲት፤  

አት ፎንጫኮ ነራ ሂክቴርተ።   

   
 

17 አን ኣርሳ ገለታ ሲፍ ነንዽኤሰ፤  

መቃ ዋቀዮስ ነንዋመዸ።   


18 እዶ ሰብንሳ ሁንድ ጅሩት፣  

አን ወሬገኮ ዋቀዮፍ ነንገልቸ፤   


19 ያ ዬሩሳሌም ስ ኬሰት፣  

ኦብዲ መነ ዋቀዮረትስ ነንገልቸ።  

   
 
ሃሌሉያ።    

ዋምቸ ገለታ  

1 ሰቦትን ሁንድ ዋቀዮን ጀጀዻ፤  

እስን ነሞትን ሁንድኑ እሰ ሌልሳ።   


2 ጃለል እን ኑፍ ቀቡ ጉዳዻቲ፤  

አመነሙማን ዋቀዮ በረ በራን ጅራተ።  

   
 
ሃሌሉያ።    

ፋርፈትና አያነ ዳሲ  

1 ዋቀዮፍ ገለተ ገልቻ፤ እን ጋሪዻቲ፤  

ጃለልሳ በረ በራን ጅራተ።   

   
 

2 ሰብን እስራኤል፣ “ጃለልሳ  

በረ በራን ጅራተ” ሃጄዹ።   


3 መን አሮንስ፣  

“ጃለልሳ በረ በራን ጅራተ” ሃጄዹ።   


4 ወር ዋቀዮን ሶዳተን፣  

“ጃለልሳ በረ በራን ጅራተ” ሃጄዸን።   

   
 

5 ዽጵነኮ ኬሰት አን ዋቀዮት ነንእየዼ፤  

እንስ ዴቢ ና ኬኔ፤ እዶ በልኣስ ነ ቁበቺሴ።   


6 ዋቀዮ ነ ወጅን ጅረ፤ አን ህንሶዳዹ፤  

ነምን ማል ነ ጎቹ ደንደአ?   


7 ዋቀዮ ነ ወጅን ጅረ፤ እን ገርጋራኮት።  

አንስ ዲኖተኮ ነንሞአዸ።   

   
 

8 ነመ አመነቹረ፣  

ዋቀዮት ኮሉ ገሉ ወየ።   


9 ቆንዳልቶተ አመነቹረ፣  

ዋቀዮት ኮሉ ገሉ ወየ።   

   
 

10 ሰቦትን ሁንድኑ ነ መርሰን፤  

አን ገሩ መቃ ዋቀዮቲን እሳን ነንበርበዴሴ።   


11 እሳን ከራ ሁንዳን ነ መርሰን፤  

አን ገሩ መቃ ዋቀዮቲን እሳን ነንበርበዴሴ።   


12 አኩመ ቱተ ከኒሳ ነ መርሰን፤  

ገሩ አከ ቆራቲ ጉበቱት በርበዳአን፤  

አንስ መቃ ዋቀዮቲን እሳን ነንበርበዴሴ።   

   
 

13 አን ዺበሜ ኩፉ ገኤን ቱሬ፤  

ዋቀዮ ገሩ ነ ገርጋሬ።   


14 ዋቀዮ ጀብነኮቲፊ ፋርፈትናኮት፤  

እን ፈይነኮ ተኤረ።   

   
 

15 ሰገሌን ገመቹቲፊ ሞአትና ዱንካኖተ  

ቀጄልቶታ ኬሳ ንዸገአመ፤  

“ሀርክ ዋቀዮ ከን ምርጋ ዋን ጀባ ሆጄቴረ!   


16 ሀርክ ዋቀዮ ምርጋ ኦል ቀበሜረ፤  

ሀርክ ዋቀዮ ምርጋ ዋን ጀባ ሆጄቴረ!”   

   
 

17 አን ነንጅራዸ መሌ ህንዱኡ፤  

ዋን ዋቀዮ ሆጄቴስ ነንለብሰ።   


18 ዋቀዮ ጀቤሴ ነ አደቤረ፤  

ገሩ ደበርሴ ዱአት ነ ህንኬንኔ።   

   
 

19 ከረ ቀጄሉማ ና በና፤  

አንስ ኦል ገሌ ዋቀዮፍ ገለተ ነንገልቸ።   


20 ኩን ከረ ዋቀዮ፣  

ከን ቀጄልቶትን እቲን ኦል ገለኒዸ።   


21 አት ዴቢ ና ኬንቴርታቲ፣ አን ስን ገለቴፈዸ፤  

አት ፈይነ ና ታቴርተ።   

   
 

22 ዸጋን እጃርቶትን ቱፈተን፣  

ዸጋ ጎሌ ተኤረ፤   


23 ዋቀዮ ዋን ከነ ሆጄቴረ፤  

ኩንስ እጀኬኘት ድንቂዸ።   


24 ጉያን ኩን ጉያ ዋቀዮ ኡሜዸ፤  

ኮታ ንእልልችነ፤ እት ገመድነስ።   

   
 

25 ያ ዋቀዮ፣ ስከዸትና ኑ ኦልች፤  

ያ ዋቀዮ፣ ስ ከዸትና ኑ ምልኮምስ።   


26 ከን መቃ ዋቀዮቲን ዹፉ ኤብፈማዸ።  

ኑ መነ ዋቀዮ ኬሳ እስን ኤብፍነ።   


27 ዋቀዮ ዋቀ፤  

እፈሳስ ኑረት እብሴረ።  

ደሜወን ሀርከት ቀበዻቲ 
 ወረ አያኔፈቹ ዸቀንት መከማ፤  

ገረ ጋንፈወን እዶ ኣርሳስ ዸቃ።   

   
 

28 አት ዋቀኮት፤ አን ስን ገለቴፈዸ፤  

አት ዋቀኮት፤ አንስ ስን ሌልሰ።   

   
 

29 ዋቀዮፍ ገለተ ገልቻ፤ እን ጋሪዻቲ፤  

ጃለልሳ በረ በራን ጅራተ።    

ሴረ ዋቃ ጀጀቹ  

א አሌፍ  


1 ወር ጅሬኝሳኒ ሙዳ ህንቀብኔ፣  

ከኔን አከ ሴረ ዋቀዮት ጅራተን ኤብፈሞዸ።   


2 ወር አጀጀወንሳ ኤገን፣  

ከኔን ገራ ጉቱን እሰ በርባደን ኤብፈሞዸ።   


3 እሳን በሌሳ ህንሆጄተን፤  

ከራሳረስ ንዴሙ።   


4 አከ ሴርኬ አመነሙማዻን  

ኤገሙፍ አት አጀጄርተ።   


5 አከ አን አጀጀኬ ኤጉፍ  

ኡቱ ከራንኮ ና ቀጄሌ ጅራቴ!   


6 አን ኡቱን አጀጀወንኬ ሁንደ ጥዬፈዼ እላሌ  

ስላ ህንቃነኡን ቱሬ።   


7 አን ዮሙን ሴረኬ ቀጄላ ሰነ በረዹት፣  

ገራ ቶላዻን ስን ገለቴፈዸ።   


8 አን ስርነኬቲፍ ነንቡለ፤  

አት ጎንኩማ ነ ህንዺስን።   

ב ቤት  


9 ደርገጌስ አከምት ጅሬኘ ቁልቁሉ ጅራቹ ደንደአ?  

አከ ዱቢኬቲት ጅራቹዻን።   


10 አን ገራኮ ጉቱዻን ስን በርባደ፤  

አከ አን አጀጀወንኬራ ጀልአዹ ነ ህንጎዽን።   


11 አን አከን ጩቡ ስት ህንሆጄትኔፍ፣  

ዱቢኬ ገራኮ ኬሰ ዾክፈዼረ።   


12 ያ ዋቀዮ፣ ገለን ሲፍ ሃተኡ፤  

ስርነኬ ነ በርሲስ።   


13 አን ሴረ አፋንኬቲ በኡ ሁንዱማ፣  

አፋንኮቲን ነንዱበዸ።   


14 አኩመ ነምን ቶኮ በዻዹማ ጉዳት ገመዱ፣  

አን አጀጀኬ ፋነ ቡኡት ነንገመደ።   


15 አጀጀወንኬረ ዴዴብኤ ነንያደ፤  

ከራኬራስ እጀኮ ህንቡቅፈዹ።   


16 አን ስርነኬት ነንገመደ፤  

ዱቢኬስ ህንደገዹ።   

ג ጊሜል  


17 አከ አን ጅራዹፊ ዱቢኬ ኤጉፍ፣  

ገርብቸኬቲፍ ዋን ጋሪ ጎዽ።   


18 አከ አን ሴረኬ ኬሰት  

ዋን ድንቅሲሳ አርጉፍ፣ እጀኮ ና በን።   


19 አን ለፈረት ኬሱማዸ፤  

አጀጀወንኬ ነ ዱራ ህንዾክስን።   


20 ሉቡንኮ ዬሮ ሁንደ  

ሴረኬ ሀዉዻን፣ ላፋ ጅርት።   


21 አት ኦፍ ቱልቶተ ወረ አባረሞ፣  

ከኔን አጀጀወንኬራ ጀልአተን ንእፈተ።   


22 ዋን አን ሴረኬ ኤጉፍ፣  

አረብሶፊ ቱፊሳኒ ነራ ፈጌስ።   


23 ቡልችቶትን ወሊ ወጅን ታአኒ ዮ መቃ ነ በሌሰንዩ፣  

ተጃጅላንኬ እረ ዴዴብኤ ለብሲኬ ንያደ።   


24 አጀጅንኬ ገመቹኮት፤  

ጎርስቱኮትስ።   

ד ዳሌት  


25 ሉቡንኮ ብዮት መጠንቴ፤  

አት አኩመ ዱቢኬቲት ነ ኦልች።   


26 ዬሮ አን ዋኤ ከራኮ ስት ህሜት፣  

አት ዴቢ ና ኬንቴ፤ ስርነኬስ ነ በርሲስ።   


27 በርሲሰ ሴረኬቲ ነ ሁበቺስ፤  

አንስረ ዴዴብኤ ድንቂኬ ነንያደ።   


28 ሉቡንኮ ገዳን ላፍቴርት፤  

አት አኩመ ዱቢኬቲት ነ ጀቤስ።   


29 ከራ ሶባራ ነ ፈጌስ፤  

አርጁማዻንስ ሴረኬ ነ በርሲስ።   


30 አን ከራ ዹጋ ፍለዼረ፤  

ሴረኬስ ኦፍ ዱረ ካአዼረ።   


31 ያ ዋቀዮ፣ አን አጀጀኬ  

ጀቤሴ ቀበዼረ፤ አት ነ ህንቃኔስን።   


32 ሰበቢ አት ሁበትናኮ ና በልእፍቴፍ  

አን ዳንዲ አጀጀወንኬቲረ ነንፊገ።   

ה ሄ  


33 ያ ዋቀዮ፣ አከ አን ስርነኬ ዱካ ቡኡ ነ በርሲስ፤  

አንስ ሀመ ዹማት እሰ ነንኤገ።   


34 አከ አን ሴረኬ ኤጌ ገራኮ ጉቱን  

እሳፍ አጀጀሙፍ ሁበትና ና ኬን።   


35 ዳንዲ አጀጀወንኬቲረ ነ ዴምስስ፤  

አንስ አችት ገመቹ ነንአርገዻቲ።   


36 ገራኮ ገረ ኦፍቱማዻን ፋይዳ አርገቹት ኡቱ ህንተእን፣  

ገረ ስርነኬቲት ና ዴብስ።   


37 እጀኮ ዋን ፋይዳ ህንቀብኔራ ዴብስ፤  

አኩመ ዱቢኬቲትስ ነ ጅራችስ።   


38 አት አከ ሶዳተምቱፍ፣  

ዋዳኬ ገርብቸኬቲፍ ጉት።   


39 ሰልጵነ አን ሶዳዹ ነራ ፈጌስ፤  

ሴርኬ ጋሪዻቲ።   


40 ኩኖ፣ አን ስርነኬ ነንሀወ፤  

ቀጄሉማኬቲን ነ ጅራችስ።   

ו ወው  


41 ያ ዋቀዮ፣ ጃለልኬ ከን ህንጌደረምኔ ሱን፣  

ፈይሱንኬስ አኩመ ዱቢኬቲት ገረኮ ሃዹፉ፤   


42 ዮስ አን ሰበቢ ዱቢኬ አመነዹፍ፣  

ወረ ነ አረብሰኒፍ ዴቢ ኬነ።   


43 ዋን አን ሴረኬ አብደዼፍ፣  

አት ዱቢ ዹጋ አፋንኮ ኬሳ ህንበሌስን።   


44 በረ በራ ሀመ በረ በራት፣  

አን ዬሮ ሁንደ ሴረኬ ነንኤገ።   


45 አን አጀጀኬ ዋነን በርባዱፍ፣  

ብልሱማዻን ነንዴዴብአ።   


46 አን ዋኤ አጀጀኬቲ ሞቶተ ዱረት ነንዱበዸ፤  

ህንቃኔፈሙስ፤   


47 ዋን አን አጀጀወንኬ ጃለዹፍ፣  

እሳንት ነንገመደ።   


48 አን ገረ አጀጀወንኬ ከኔን አን ጃለዹ ሰናት 
 ሀርከኮ ኦል ነንፉዸዸ፤  

ለብሲኬስ እረ ዴዴብኤ ነንያደ።   

ז ዛይን  


49 ዋዳ ተጃጅላኬቲፍ ሴንቴ ሰነ ያደዹ፤  

አት እሱማን አብዲ ና ኬንቴርታቲ።   


50 ረክነኮ ኬሰት ጀጀብንኮ ከነ፦  

ዋዳንኬ ነ ጅራችሰ።   


51 ኦፍ ቱልቶትን አኩመ በርባደንት ነት ቆሱ፤  

አን ገሩ ሴረኬራ ህንጀልአዹ።   


52 ያ ዋቀዮ፣ አን ሴረኬ ዱሪ ሰነ ነንያደዸ፤  

እሰ ኬሰትስ ጀጀብነ ነንአርገዸ።   


53 ሰበቢ ሀሞተ ወረ ሴረኬ ዺሰኒቲፍ፣  

ኣሪን ነ ጉጉበ።   


54 እዶ ኬሱሙማኮ ሁንደት  

ሴርኬ ፋርፈትናኮት።   


55 ያ ዋቀዮ፣ አን ሀልከን ኬሰ መቃኬ ነንያደዸ፤  

ሴረኬስ ነንኤገ።   


56 ዋን አን አጀጀኬ ኤጌፍ፣  

ኩን ናፍ ተኤረ።   

ח ሄት  


57 ያ ዋቀዮ፣ አት ቆደኮት፤  

አንስ ዱቢኬቲፍ አጀጀሙፍ ዋዳ ገሌረ።   


58 አን ገራኮ ጉቱን ፉለኬ በርባደዼረ፤  

አት አኩመ ዋዳኬቲት ና አራረም።   


59 አን ከራኮ እት ዴዴብኤ ያዴረ፤  

ተርካንፊኮ ገረ ስርነኬቲት ዴብሴረ።   


60 አን አጀጀወንኬ ኤጉፍ፣  

ነንአሪፈዸ፤ ህንበርፈዹስ።   


61 ሀሞን ዮ ፉኞዻን ነ ህዸንዩ፣  

አን ሴረኬ ህንእራንፈዹ።   


62 ሰበቢ ሴረኬ ቀጄላ ሰናቲፍ፣  

አን ስ ገለቴፈቹፍ ጄዼ ሀልከን ወለካ ነንከአ።   


63 አን ወረ ስ ሶዳተን ሁንዳፍ፣  

ወረ አጀጀኬ ኤገን ሁንዳፍስ ምቹዸ።   


64 ያ ዋቀዮ፣ ለፍት ጃለለኬቲን ጉተምቴርት፤  

ስርነኬ ነ በርሲስ።   

ט ቴት  


65 ያ ዋቀዮ፣ አት አኩመ ዱቢኬቲት፣  

ተጃጅላኬቲፍ ዋን ጋሪ ጎቴርተ።   


66 ሙርቲ ጋሪፊ ቤኩምሰ ነ በርሲስ፤  

አን አጀጀወንኬት ነንአመናቲ።   


67 አን ኡቱን ህንረከትን ከራራ በዴ ቱሬ፤  

አመ ገሩ ዱቢኬ ነንኤገ።   


68 አት ጋሪዸ፤ ወን አት ሆጄቱስ ጋሪዸ፤  

ስርነኬ ነ በርሲስ።   


69 ኦፍ ቱልቶትን ዮ ሶባን መቃ ነ በሌሰንዩ፣  

አን ገራኮ ጉቱዻን ሴረኬ ነንኤገ።   


70 ኦኔንሳኒ ሞራን ሀጉገምቴርት፤  

አን ገሩ ሴረኬት ነንገመደ።   


71 አከ አን ስርነኬ በረዹፍ፣  

ረከቹንኮ አናፍ ጋሪ ቱሬ።   


72 ሜቲፊ ወርቄ ኩማተመረ፣  

ሴር አፋንኬቲ በኡ አናፍ ጋሪዸ።   

י ዮድ  


73 ሀርክኬ ነ ኡሜ፤ ነ ቶልቼስ፤  

አከ አን አጀጀኬ በረዹፍ አት ሁበትና ና ኬን።   


74 ሰበቢ አን ዱቢኬ አብደዼፍ፣  

ወር ስ ሶዳተን ዮሙ ነ አርገንት ሃገመደን።   


75 ያ ዋቀዮ፣ አን አከ ሙርቲንኬ ቀጄላ ተኤ፣  

አከ አትስ አመነሙማዻን ነ ዽጵስቴ ቤከ።   


76 አኩመ አት ተጃጅላኬቲፍ ዋዳ ገልቴ ሰነት፣  

ጃለልኬ ከን ህንጌደረምኔ ሱን ነ ሃጀጀቤሱ።   


77 አከ አን ሉቡን ጅራዹፍ ገረ ላፍንኬ ገረኮ ሃዹፉ፤  

ሴርኬ ገመቹኮቲ።   


78 ኦፍ ቱልቶትን ዋን ሰበቢ መሌ ነ የከኒፍ ሃቃነአን፤  

አን ገሩ እረ ዴዴብኤ ሴረኬ ነንያደ።   


79 ወር ስ ሶዳተን፣ ከኔን ሴረኬ ሁበተን  

ገረኮት ሃዴብአን።   


80 አከ አን ህንቃኖፍኔፍ  

ገራንኮ ሴረኬ ዱረት ሀንቅነ ህንቀባትን።   

כ ካፍ  


81 ሉቡንኮ ፈይሱኬ ሀዉዻን ገገብድ፤  

አን ገሩ ዱቢኬ ነንአብደዸ።   


82 እጅኮ ዋዳኬ ኤገቹዻን ደዸቤ፤  

አንስ፣ “አት ዮም ነ ጀጀቤስተ?” ነንጄዸ።   


83 ቀልቀሎ ወይኒ ከን ኣረ ኬሰ ቱሬ  

ፈካዹስ አን አጀጀኬ ህንእራንፈዹ።   


84 ተጃጅላንኬ ሀመ ዮሚት ኦብሱ ቀበ?  

አት ወረ ነ አርአተንት ዮም ሙርተ?   


85 ኦፍ ቱልቶትን ወር አከ ሴረኬቲት ህንቡሌ፣  

ቦለ ና ቆተኒሩ።   


86 አጀጀወንኬ ሁንድኑ አመነሞዸ፤  

ነሞትን ሰበቢ መሌ ዋን ነ አርአተኒፍ አት ነ ገርጋር።   


87 እሳን ለፈራ ነ በሌሱ ገአኒ ቱረን፤  

አን ገሩ ስርነኬ ህንዺፍኔ።   


88 አት አኩመ ጃለለኬቲት ሉቡኮ በራር፤  

አንስ ሴረ አፋንኬቲ በኡ ነንኤገ።   

ל ላሜድ  


89 ያ ዋቀዮ፣ ዱቢንኬ በረ በራን ጅራተ፤  

ሰሚ ኬሰስ ጀባቴ ንዻበተ።   


90 አመነሙማንኬ ዸሎተ ሁንዳፍ እት ፉፈ፤  

አት ለፈ ሁንዴስቴ፤ እሼንስ ንጅራት።   


91 ሰበቢ ወን ሁንድኑ ስ ተጃጅሉፍ፣  

ሴርኬ ሀመ ሀርኣት ጅራቴረ።   


92 ኡቱ ሴርኬ ገመቹ ና ተኡ ባቴ፣  

አን ስላ ረክነኮቲን በዴን ቱሬ።   


93 ሰበቢ አት እሳን ነ ጅራችፍቴፍ፣  

አን ጎንኩማ አጀጀኬ ህንእራንፈዹ።   


94 ሰበቢ አን ከንኬ ተኤፍ ነ ፈይስ፤  

አንስ ስርነኬ በርባዴረ።   


95 ሀሞን ነ በሌሱፍ ነ ኤገቻ ጅሩ፤  

አን ገሩ እረ ዴዴብኤ ሴረኬ ነንያደ።   


96 አን አከ ወን ሙዳ ህንቀብኔ ሁንድኑ ዳንጋ ቀቡ አርጌረ፤  

አጀጅንኬ ገሩ ባይኤ በልኣዸ።   

מ ሜም  


97 አን ሴረኬ አከመን ጃለዸ!  

ጉያ ጉቱረ ዴዴብኤ ዋኤሳ ነንያደ።   


98 አጀጀወንኬ ዋን ዬሮ ሁንደ ነ ወጅን ጅረኒፍ፣  

ዲኖተኮ ጫላ ኦጌሰ ነ ጎዸን።   


99 አን ሰበቢን እረ ዴዴብኤ ሴረኬ ያዱፍ፣  

በርሲሶተኮ ሁንዱማ ጫላ ሁበትና ቀበ።   


100 አን ሰበቢን አጀጀኬ ኤጉፍ፣  

ማንጉዶተ ጫላ ሁበትና ጉዳን ቀበ።   


101 አን አከን ዱቢኬ ኤጉፍ፣  

ከራ ሀማ ሁንደራ ሚለኮ አደበዼረ።   


102 ዋን አት መታንኬ ነ በርሲፍቴፍ፣  

አን ሴረኬራ ህንፈጋትኔ።   


103 ዱቢንኬ አከም አረበኮት ምኣወ፤  

ነዺ ደማ ጫላ አፋንኮት ምኣወ!   


104 አን ቀጄልፈመኬራ ሁበትና አርገዼረ፤  

ከናፉ ዳንዲ ሶባ ሁንደ ነንጅበ።   

נ ኑን  


105 ዱቢንኬ ሚለኮቲፍ እብሳዸ፤  

ዳንዲኮቲፍሞ እፈ።   


106 አን አከን ሴረኬ ቀጄላ ሰነ ኤጉፍ፣ ከከዼረ፤  

ከነስ ምርከኔሴረ።   


107 አን አከ መሌ ዽጰዼን ጅረ፤ ያ ዋቀዮ፣  

አት አኩመ ዱቢኬቲት ሉቡኮ በራር።   


108 ያ ዋቀዮ፣ 
 ገለተ ፌዺዻን አፋንኮቲ በኡ ፉዸዹ፤  

ሴረኬስ ነ በርሲስ።   


109 ጅሬኝኮ ዬሮ ሁንደ ሀርከኮ ኬሰ ጅራቱዩ፣  

አን ሴረኬ ህንእራንፈዹ።   


110 ሀሞን ክዮ ና ካአኒሩ፤  

አን ገሩ አጀጀኬራ ህንጀልአትኔ።   


111 ሴርኬ ዻለኮ ከን በረ በራት፤  

ገመቹ ገራኮቲትስ።   


112 ገራንኮ ሀመ ዹማት  

አጀጀኬ ኤጉፍ ኩተቴረ።   

ס ሳሜክ  


113 አን ነመ ያደ ለማ ነንጅበ፤  

ሴረኬ ገሩ ነንጃለዸ።   


114 አት እዶ አን እት በቀዹፊ ጋቸነኮት፤  

አን ዱቢኬ አብደዼረ።   


115 አከ አን አጀጀወን ዋቀኮ ኤጉፍ፣  

እስን ወር ዋን ሀማ ሆጄተን ነራ ፈጋዻ!   


116 አት አኩመ ዋዳኬቲት ነ ዴገር፤ 
 አንስ ነንጅራዸ፤  

አከ አን አብዲኮት ቃነኡ ነ ህንጎዽን።   


117 አከ አን ነጋዻን ጅራዹፍ ነ ዴገር፤  

ዬሮ ሁንደ ሴረኬ ነንከበጀ።   


118 ሰበቢ ጎዎምሳንሳኒ ፋይዳ ህንቀብኔፍ፤  

አት ወረ ሴረኬራ ጀልአተን ሁንደ ቱፈቴ ገተ።   


119 አት ሀሞተ ለፈራ ሁንደ አከ ኮሲት ገተ፤  

ከናፉ አን ሴረኬ ነንጃለዸ።   


120 ፎንኮ ስ ሶዳቹዻን ሆለተ፤  

አንስ ሙርቲኬ ነንሶዳዸ።   

ע ኣይን  


121 አን ዋን ቀጄላፊ ቶላ ሆጄዼረ፤  

አት ወረ ነ ሀጩጨንት ደበርስቴ ነ ህንኬንን።   


122 ነጋን ጅራቹ ተጃጅላኬቲ ምርከኔስ፤  

አከ ኦፍ ቱልቶትን ነ ጩንቁርሰንስ ህንኤየምን።   


123 እጅኮ ፈይሱኬ ኤጉዻን፣  

ዋዳኬ ቀጄላስ ኤጉዻንስ ደዸቤረ።   


124 አኩመ ጃለለኬቲት ተጃጅላኬ ያደዹ፤  

ሴረኬስ ነ በርሲስ።   


125 አን ተጃጅላኬት፤  

አከ አን አጀጀኬ ቤኩፍ ሁበትና ና ኬን።   


126 ያ ዋቀዮ፣ ኩን ዬሮ አት እት ሆጄቱዸ፤  

ሴርኬ ጨብሰማ ጅራቲ።   


127 ከናፉ አን ወርቄ ጫላ፣  

ወርቄ ቁልቁሉ ጫላ፣ አጀጀወንኬ ነንጃለዸ፤   


128 አን አከ ሴርኬ ሁንድ ቀጄላ ተኤ ነንአመነ፤  

ዳንዲ ሶባ ሁንደስ ነንጅበ።   

פ ፔ  


129 ስርንኬ ድንቅሲሳዸ፤  

ከናፉ አን እሰ ነንኤገ።   


130 እብሰሙን ዱቢኬቲ እፈ ኬነ፤  

ወላሎታፍስ ሁበትና ኬነ።   


131 አን አጀጀወንኬ ሀዉዻን  

አፋንኮ በኔ ነንሀርገነ።   


132 አት አኩመ ዬሮ ሁንደ ወረ መቃኬ ጃለተኒፍ ጎቱ ሰነ፣  

ገረኮት ገረገሊ ነ ማር።   


133 አኩመ ዱቢኬቲት ተርካንፊ ሚለኮቲ ና ቀጄልች፤  

ጩቡን ቶኮዩ ነረት ህንሞእን።   


134 አከ አን አጀጀኬ ኤጉፍ  

ሀጩጫ ነሞታ ጀላ ነ ፉር።   


135 አከ ፉልኬ ተጃጅላኬረት እፉ ጎዽ፤  

ስርነኬስ ነ በርሲስ።   


136 ሰበቢ ነሞትን ሴረኬ ህንኤግኔፍ፣  

እጅኮ እምማን ሎላሰ።   

צ ትሳዴ  


137 ያ ዋቀዮ፣ አት ቀጄላዸ፤  

ሙርቲንኬስ ቀጄላዸ።   


138 ሴር አት ኬንቴ ቀጄላዸ፤  

ጉቱማትስ አመነማዸ።   


139 ሰበቢ ዲኖትንኮ ዱቢኬ ደገተኒፍ፣  

ህናፋን አን ቀቡ ነ ጉጉቤረ።   


140 ዋዳንኬ ስሪት ቆረሜ እላለሜረ፤  

ተጃጅላንኬስ እሰ ጃለተ።   


141 ጥናዼ ቱፈተሙዩ፣  

አን አጀጀኬ ህንእራንፈዹ።   


142 ቀጄሉማንኬ በረ በራን ጅራተ፤  

ሴርኬስ ዹጋዸ።   


143 ረክኒፊ ዽጵን ነት ዹፌረ፤  

አጀጀወንኬ ገሩ ገመቹኮት።   


144 ሴርኬ በረ በራን ቀጄላዸ፤  

አከ አን ጅራዹፍ ሁበትና ና ኬን።   

ק ቆፍ  


145 ያ ዋቀዮ፣ አን ገራኮ ጉቱዻን ስን ዋመዸ፤  

ዴቢ ና ኬን፤ አንስ ስርነኬቲፍ ነንአጀጀመ።   


146 አን ስትን እየዸ፤ አት ነ ፈይስ፤  

ሴረኬስ ነንኤገ።   


147 አን ኡቱ ለፍት ህንበርእን ከኤ ገርጋርሳፍ ነንእየዸ፤  

አን ዱቢኬ አብደዼረ።   


148 አከ አንረ ዴዴብኤ ዋዳኬ ያዱፍ፣  

እጅኮ ሀልከን ጉቱ በነሜ ቡለ።   


149 አኩመ ጃለለኬቲት ሰገሌኮ ዸገእ፤  

ያ ዋቀዮ፣ አኩመ ሴረኬቲት ሉቡኮ በራር።   


150 ወር ደበ መርአተን አስ ዽኦ ጅሩ፤  

ሴረኬራ ገሩ ፈጎ ጅሩ።   


151 ያ ዋቀዮ፣ አት ገሩ ዽኦ ጅርተ፤  

አጀጀወንኬ ሁንድስ ዹጋዸ።   


152 አከ አት አጀጀወንኬ በረ በራን ሁንዴስቴ፣  

አን ሴረኬራ ዱር በረዼረ።   

ר ሬሽ  


153 ዽጵነኮ አርጊቲ ነ ኦልች፤  

አን ሴረኬ ህንደገኔቲ።   


154 ዱቢኮ ና ፈልም፤ ነ ፉርስ፤  

አኩመ ዋዳኬቲት ሉቡኮ በራር።   


155 ሰበቢ እሳን ስርነኬ ህንበርባኔፍ፣  

ፈይን ሀሞተራ ፈጋቴረ።   


156 ያ ዋቀዮ፣ ገረ ላፍንኬ ጉዳዸ፤  

አኩመ ሴረኬቲት ሉቡኮ በራር።   


157 ዲኖትንኮ ወር ነ አርአተን ባይኤዸ፤  

አን ገሩ ሴረኬራ ህንጀልአትኔ።   


158 ሰበቢ እሳን ዱቢኬቲፍ ህንአጀጀምኔፍ፣  

አን ወረ አመንቲ ህንቀብኔ እጀ ጅባቲን ነንእላለ።   


159 አከም አከ አን ቀጄልፈመኬ ጃለዹ ሜ እላል፤  

ያ ዋቀዮ፣ አኩመ ጃለለኬቲት ሉቡኮ በራር።   


160 ዱቢንኬ ሁንድኑ ዹጋዸ፤  

ሴርኬ ቀጄላን ሁንድኑስ በረ በራን ጅራተ።   

ש ሲኒፊ ሺን  


161 ቡልችቶትን ሰበቢ መሌ ነ አርአተን፤  

ገራንኮ ገሩ ዱቢኬ 
 ሶዳቹዻን ሆለተ።   


162 አን አከ ነመ ቦጁ ጉዳ አርገቴ ቶኮት፣  

ዱቢኬት ነንገመደ።   


163 አን ሶበ ነንጅበ፤ ነንጥሬፈዸስ፤  

ሴረኬ ገሩ ነንጃለዸ።   


164 ሰበቢ ሴረኬ ቀጄላ ሰናቲፍ፣  

አን ጉያት ዬሮ ቶርበ ስን ገለቴፈዸ።   


165 ወር ሴረኬ ጃለተን ነጋ ጉዳ ቀቡ፤  

ወን እሳን ጉፈቺሱ ቶኮዩ ህንጅሩ።   


166 ያ ዋቀዮ፣ አን ፈይሱኬ ነንአብደዸ፤  

አጀጀኬ ዱካስ ነንቡአ።   


167 አን ዋነን ጉዳ እሰ ጃለዹፍ፣  

አጀጀኬ ነንኤገ።   


168 አት ከራኮ ሁንደ ዋን ቤክቱፍ፣  

አን ስርነኬቲፊ ሴረኬ ነንኤገ።   

ת ታው  


169 ያ ዋቀዮ፣ እይኮ ፉለኬ ዱረ ሃገኡ፤  

አት አኩመ ዱቢኬቲት ሁበትና ና ኬን።   


170 ዋመንኮ ፉለኬ ዱረ ሃገኡ፤  

አኩመ ዋዳኬቲት ነ ባስ።   


171 ሰበቢ አት ቀጄልፈመኬ ነ በርሲፍቱፍ፣  

ህዺንኮ ገለተ ሃዸንገላሱ።   


172 አረብንኮ ዱቢኬ ሃፋርፈቱ፤  

አጀጅንኬ ሁንድ ቀጄላዻቲ።   


173 ዋን አን ስርነኬ ፍለዼፍ፣  

ሀርክኬ ነ ገርጋሩፍ ሃቆጳኡ።   


174 ያ ዋቀዮ፣ አን ፈይሱኬ ነንሀወ፤  

ሴርኬስ ገመቹኮት።   


175 ሉቡንኮ ስ ገለቴፈቹፍ ሃጅራቱ፤  

ሴርኬስ ነ ሃገርጋሩ።   


176 አን አኩመ ሆላ በዴ ከራራ ጀልአዼረ።  

አን አጀጀወንኬ ህንእራንፈትኔቲ፣  

ተጃጅላኬ በርባድ።    

ፈረ ነጋ  

 ፋርፈትና 120

ፋርፈትና ኦል በኡ። 
 

1 አን ረክነኮ ኬሰት ዋቀዮት ነንእየዸ፤  

እንስ ዴቢ ና ኬነ።   


2 ያ ዋቀዮ፣ አፋን ሶቡፊ  

አረበ ነመ ጎዎምሱ ጀላ ነ ባስ።   

   
 

3 ያ አረበ ጎዎምስቱነነ፣ ማልቱ ሲፍ ኬነመ?  

ከነ ጫላስ ማል ጎዸምተ?   


4 እን ጥየ ሎልቶታ ከን ቀረሜን፣  

በርበዳ እብዳ ቀጨማቲን ስ አደበ።   

   
 

5 አን ዋነን ሜሼክ ኬሰ ታኤ  

ዱንካኖተ ቄዳር ግዱ ጅራዹፍ፣ አናፍ ወዮ!   


6 ወረ ነጋ ጅበን ግዱ፣  

አን ዬሮ ዼራ ጅራዼረ።   


7 አን ነመ ነጋ በርባዱዸ፤  

እሳን ገሩ ዬሮ አን ዱበዹ ሎላፍ ከከአን።    

ኤግዱ እስራኤል  

 ፋርፈትና 121

ፋርፈትና ኦል በኡ። 
 

1 አን እጀኮ ገረ ቱሉወኒት ኦል ነንቀበዸ፤  

ገርጋርስኮ ኤሳ ዹፈ?   


2 ገርጋርስኮ ዋቀዮ  

ሰሚፊ ለፈ ኡሜ ብራ ዹፈ።   

   
 

3 እን አከ ሚልኬ ሙጩጫቱ ህንጎዹ፤  

ከን ስ ኤጉ ህንሙጉ፤   


4 ዹጉማን እን እስራኤልን ኤጉ  

ህንሙጉ፤ ህንረፉስ።   

   
 

5 ዋቀዮ ስ ኤገ፤  

ዋቀዮ ከራ ምርገኬቲቲን ጋድሰ ሲፍ ተአ፤   


6 ጉያ አዱን ስ ህንጉቡ፤  

ሀልከንስ ጅእ ስ ህንሚዹ።   

   
 

7 ዋቀዮ ሚዻ ሁንደራ ስ ኤገ፤  

እን ሉቡኬ ንኤገ፤   


8 ዋቀዮ አማ ጀልቀቤ  

ሀመ በረ በራት፣ በኡፊ ገሉኬ ንኤገ።    

ያ ዬሩሳሌም እልልች  

ፋርፈትና ኦል በኡ። ፋርፈትና ዳዊት። 
 

1 ዮሙ እሳን፣ “ኮቱ ገረ መነ ዋቀዮ ዸቅና”  

ናን ጄዸንት፣ አን ነንገመዴ።   


2 ያ ዬሩሳሌም፣  

ሚልኬኘ ከረወንኬረ ዻበተ።   

   
 

3 ዬሩሳሌም አከ መጋላ ወልት መጠንቴ  

ጎበቴ ቶኮት እጃረምቴ።   


4 ኩንስ እዶ ጎሶትን፣  

ጎሶትን ዋቀዮ፣  

አከ ስርነ እስራኤሊፍ ኬነሜ ሰናት፣  

መቃ ዋቀዮ ገለቴፈቹፍ እት ኦል በአኒዸ።   


5 ቴሶወን ሙርቲ፣  

ቴሶወን መነ ዳዊት አች ዻበቱ።   

   
 

6 አከነ ጄዻ ነጋ ዬሩሳሌሚፍ ከዸዻ፦  

“ወር ስ ጃለተን ነጋን ሃጅራተን።   


7 ደላኬ ኬሰ ነጋን፣  

መሰራ ሞቱማኬቲ ኬሰሞ ተስገቢን ሃጅራቱ።”   


8 አን ኦቦሎተኮቲፊ ምቾተኮቲፍ ጄዼ፣  

“ነጋን ስ ኬሰ ሃጅራቱ” ነንጄዸ።   


9 መነ ዋቀዮ ዋቀኬኛቲፍ ጄዼ፣  

አን አከ ወን ጋሪን ሲፍ ተኡ ነንሀወ።    

ከዸትና ዬሮ ረክና  

ፋርፈትና ኦል በኡ። 
 

1 ያ እሰ ቴሶንኬ ሰሚረ ጅሩ፣  

አን እጀኮ ገረኬት ኦል ነንቀበዸ።   


2 አኩመ እጅ ገርቦታ ሀርከ ጎፍታሳኒ፣  

እጅ ገርብቲሞ ሀርከ ጊፍቲሼ እላሉ ሰነ፣  

ሀመ እን አራረ ኑ ቡሱት፣  

እጅኬኘስ ገረ ዋቀዮ ዋቀኬኛ ንእላለ።   

   
 

3 ኑ አራረም፤ ያ ዋቀዮ፣ ኑ አራረም፤  

ቱፈተሙን ኑት ባይአቴራቲ።   


4 አረብን ወረ ኦፍ ጀጀኒቲፊ  

ቱፊን ወረ ኦፍ ቱለኒ ኑት ባይአቴረ።    

ፈይሳ እስራኤል  

ፋርፈትና ኦል በኡ። ፋርፈትና ዳዊት። 
 

1 እስራኤል አከነ ሃጄዹ፦  

ኡቱ ዋቀዮ ገሬኬኘ ተኡ ባቴ፣   


2 ኡቱ ዋቀዮ ገሬኬኘ ተኡ ባቴ፣  

ዮሙ ነሞትን ኑት ከአንት፣   


3 ዮሙ ኣሪንሳኒ ኑት ቦበኤት፣  

ስላ እሳን ኡቱ ኑ ሉቡን ጅሩ ኑ ልቅምሱ ቱረን፤   


4 ሎላን ኑ ልቅምሴ  

ዸኣን ብሻኒ ኑረ ያአ ቱሬ፤   


5 ብሻን ሀማን  

ኑ ፉዸቴ በደ ቱሬ።   

   
 

6 ዋቀዮ አከ ኑ እልካንሳኒቲን ጭጭረምኑፍ  

ደበርሴ እት ኑ ህንኬንን ሱን ሃኤብፈሙ።   


7 አኩመ ስምብር ክዮ አደምስቱ ጀላ ባቱ፣  

ኑ እሳን ጀላ ባኔረ፤  

ክዮን ንጭጭቴ፤  

ኑስ ጀላ ባኔ።   


8 ገርጋርስኬኘ መቃ ዋቀዮ፣  

ኡማ ሰሚፊ ለፈ ሰናት።    

ዋቀዮ አመነምቶተሳ ንኤገ  

ፋርፈትና ኦል በኡ። 
 

1 ወር ዋቀዮን አመነተን አከ ቱሉ ጥዮን  

ከን ህንራፈምኔ፣ ከን በረ በራን ጅራቱ ሰናት።   


2 አኩመ ቱሉወን ዬሩሳሌምን መርሰን ሰነ፣  

ዋቀዮ አማ ጀልቀቤ ሀመ በረ በራት፣  

ሰበሳ ንመርሰ።   

   
 

3 አከ ቀጄልቶትን ጀልእነ ሆጄቹፍ  

ሀርከሳኒ ኦል ህንድሪርፈኔፍ፣  

ቦኩን ሀሞታ ለፈ ቀጄልቶታፍ  

እጣዻን ቆደሜረ ህንጅራቱ።   

   
 

4 ያ ዋቀዮ፣ ወረ ጋሪፍ፣  

ወረ ገራሳኒቲን ቶሎተ ተአኒፍስ ዋን ጋሪ ጎዽ።   


5 ወረ ከራ ምጪረማት ገረገለን ገሩ፣  

ዋቀዮ አኩመ ወረ ሀምነ ሆጄተን በሌሱ ጀረስ ንበሌሰ።  

   
 
ነጋን እስራኤሊፍ ሃተኡ።    

ፋርፈትና ወረ ቦጁዻ ዴብአኒ  

ፋርፈትና ኦል በኡ። 
 

1 ዬሮ ዋቀዮ ወረ ቦጅአመኒ ቱረን ገረ ጥዮንት ዴብሴት፣  

ኑ አከ ወረ አብጁ አብጆተኒ ታኔ።   


2 አፋንኬኘ ኮልፋን፣ አረብንኬኘሞ  

ፋርፈትና ገመቹቲን ጉተሜ።  

ከነረት ሰቦተ ግዱት፣  

“ዋቀዮ ዋን ጉዳ እሳኒፍ ጎዼረ” ጄዸሜ።   

   
 

3 ዋቀዮ ዋን ጉዳ ኑፍ ጎዼ፤  

ኑስ ንገመኔ።   

   
 

4 ያ ዋቀዮ፣ አኩመ ለጎተ ኔጌብ፣  

ቦጁኬኘ ኑ ዴብስ።   


5 ወር እምማኒን ፈጫሰን፣  

ፋርፈትና ገመቹቲን ንሃመቱ።   


6 ነምን ሰኚ ፈጫፈሙ ባዸቴ ቦኣ ገድ በኡ፣  

ብሲሳ ባዸቴ ፋርፈትና ገመቹ ፋርፈቻ ዴብአ።    

ዋቀ አመነቹ  

ፋርፈትና ኦል በኡ። ፋርፈትና ሶሎሞን። 
 

1 ዋቀዮ መነ እጃሩ ባናን፣  

ወር እጃረን አከሱማን ደዸቡ።  

ዋቀዮ መጋላ ኤጉ ባናን፣  

ወር ኤገን አከሱማን ዻበቻ ቡሉ።   


2 እስን ቡዴነ ደዸቢ ጉዳን አርገሜ ኛቹፍ ጄተኒ፣  

በሪ በራቃን ከኡንኬሰን፣  

ቱርተኒ ረፉንኬሰን ፋይዳ ህንቀቡ፤  

እን ወረ ጃለቱፍ ኡቱመ እሳን ረፈኒዩ 
 ዋን እሳን በርባችሱ ንኬናፍ።   

   
 

3 ኩኖ፣ እጆሌን ኬና ዋቀዮት፤  

እጅ ገደሜሳስ በዻሰሳት።   


4 እጆሌን ደርገጉማ ኬሰ ዸልቸን፣  

አኩመ ጥየ ሀርከ ጎተ ቶኮ ኬሰ ጅሩት።   


5 ነምን ኮሮጆንሳ ጥያን ጉተሜ ኤብፈማዸ።  

እን ዮሙ ከረ ዱረት ዲኖተሳቲን ፈልሙት ህንቃነኡ።    

ኤበ ቀጄልቶትን አርገተን  

ፋርፈትና ኦል በኡ። 
 

1 ወር ዋቀዮን ሶዳተን፣  

ከኔን ከራሳረ ዴመን ኤብፈሞዸ።   


2 አት ቡኣ ደዸቢኬቲ ንኛተ፤  

ንኤብፈምተ፤ ጅሬኝስ ስት ቶለ።   


3 ኒቲንኬ መነኬ ኬሰት፣  

አከ ሙከ ወይኒ ከን እጀ ነቀቴ ንታት፤  

እጆሌንኬስ ናኖ ማዲኬቲት፣  

አከ ለታ ሙከ ኤጄርሳ ንተኡ።   


4 ነምን ዋቀዮን ሶዳቱ  

አከስት ኤብፈመ።   

   
 

5 በረ ጅሬኘኬቲ ጉቱ፣  

ዋቀዮ ጥዮንራ ስ ሃኤብሱ፤  

አትስ በዻዹማ ዬሩሳሌም አርግ።   


6 እጆሌ እጆሌኬቲ ንአርግ፤  

ነጋን እስራኤሊፍ ሃተኡ።    

ከዸትና ዲኖተ ጥዮኒን ሞርሙፍ ከዸተሜ  

ፋርፈትና ኦል በኡ። 
 

1 እስራኤል አከነ ሃጄዹ፤  

“እሳን ደርገጉማኮቲ ጀልቀበኒ አከ መሌ ነ ጩንቁርሰኒሩ፤   


2 እሳን ደርገጉማኮቲ ጀልቀበኒ አከ መሌ ነ ጩንቁርሰኒሩ፤  

ገሩ ነ ህንሞአትኔ።   


3 ወር ቆቲሰ ቆተን ዱግደኮ ቆተን፤  

ቦኦሳኒስ ንዼሬሰን።   


4 ዋቀዮ ገሩ ቀጄላዸ፤  

ፉኞ ጀልኦታ ገርገር ኩኩቴረ።”   

   
 

5 ወር ጥዮንን ጅበን ሁንድኑ፣  

ቃኒዻን ዱበት ሃዴብአን።   


6 እሳን አከ መርገ በንቲ መናራ  

ከን ኡቱ ህንጉደትን ጎጉ ሃተአን፤   


7 ነምች ሃሙ ቀባሳ ጉተቹ፣  

ዮካን ነምች ወልት ቀቡ ብሲሳ ጉተቹ ህንደንደኡ።   


8 ወር አቺን ደርበን፣ “ኤብ ዋቀዮ እስኒፍ ሃተኡ፤  

መቃ ዋቀዮቲን እስን ኤብፍነ” እሳኒን ህንጄዽን።    

ዋምቸ ገርጋርሳፍ ዽኣቴ  

ፋርፈትና ኦል በኡ። 
 

1 ያ ዋቀዮ፣ አን ቦለ ገድ ፈጎ ኬሳ 
 ስት ነንእየዸ፤   


2 ያ ጎፍታ፣ ሰገሌኮ ዸገእ።  

ጉርኬስ ሰገሌ ዋመተኮ  

ጥዬፈቴ ሃዸገኡ።   

   
 

3 ያ ዋቀዮ፣ ኡቱ አት ጩቡ ለኮፍቴ፣  

ያ ጎፍታ ስላ ኤኙቱ ዻበቹ ደንደአ?   


4 ገሩ ዺፈምን ስ ብረ ጅረ፤  

ከናፍ አት ንሶዳተምተ።   

   
 

5 አን ዋቀዮን ነንኤገዸ፤ ሉቡንኮስ እሰ ኤገት፤  

ዱቢሳስ ነንአብደዸ።   


6 ኤግዶተ በሪ ለፋ ኤገተን ጫላ፣  

ዹጉማን ኤግዶተ በሪ ለፋ ኤገተን ጫላ  

ሉቡንኮ ጎፍታ ኤገት።   

   
 

7 ያ እስራኤል፣ አት ዋቀዮን አብደዹ፤  

ዋቀዮ ብረ ጃለል ዹመ ህንቀብኔ፣  

ፉሪን ጉቱንስ ንጅራቲ።   


8 እን መታንሳ ጩቡሳኒ  

ሁንዱማራ እስራኤልን ንፉረ።    

ዋቀ አመነቹ  

ፋርፈትና ኦል በኡ። ፋርፈትና ዳዊት። 
 

1 ያ ዋቀዮ፣ ገራንኮ ኦፍ ህንጀጁ፤  

እጅኮስ ኦፍ ህንቱሉ፤  

አን ዋን ጉዳፊ ዋን ሁምነኮቲ ኦል ተኤ ኬሰ ህንሴኑ።   


2 አን ገሩ ሉቡኮ አፋን ቀበቺሴረ፤ ጨልእሲሴረስ፤  

አኩመ ዳእምን ሀርመ ሃዸሳ ጉሰን ቶኮ ሃዸት እርከቴ ቦቆቱ ሰነ፣  

አኩመ ዳእመ ሀርመ ሃዸሳ ጉሰኒ ሉቡንኮ ነ ኬሰት ጨልእስቴ።   

   
 

3 ያ እስራኤል፣ አማፊ በረ በራፍ፣  

ዋቀዮን አብደዹ።    

ፋርፈትና ዴብፈሙ ታቦታ  

132፥8‑10 ኩወፈ – 2ሴና 6፥41‑42  

ፋርፈትና ኦል በኡ። 
 

1 ያ ዋቀዮ፣ ዳዊቲፊ  

ረክነ እን ኦብሴ ሁንዱማ ያደዹ።   

   
 

2 እን ከኩ ቶኮ ዋቀዮፍ ከከቴ  

ዋቀ ያቆብ ጀባ ሰናፍ አከነ ጄዼ ወሬጌ፦   


3 “አን መነኮ ኦል ህንሴኑ፤  

ዮካን ስሬኮት ኦል ህንበኡ።   


4 አን እጀኮቲፍ ህርበ፣  

ባሌ እጀኮቲቲፍሞ ሙጋቲ ህንኤየሙ፤   


5 ኩንስ ሀመ አን ዋቀዮፍ እዶ አርጉት፣  

ዋቀ ያቆብ ጀባ ሰናፍ እዶ ጅሬኛ አርጉት።”   

   
 

6 ኩኖ፣ ኤፍራታት ዋኤሳ ዸጌኜ፤  

ያኣርትስ እሰ አርገትኔ፦   


7 “ኮታ እዶ ጅሬኘሳ ዸቅና፤  

ኤጄተ ሚለሳ ጀለትስ ኩፍኔ ዋቄፈትና።   


8 ‘ያ ዋቀዮ ከኢቲ፣ ገረ እዶ ቦቆናኬቲ ኮቱ፤  

አቲፊ ታቦትን ጀብነኬቲስ ኮታ።   


9 ሉቦትንኬ ቀጄሉማ ሃኡፈተን፤  

ቁልቁሎትንኬስ ገመቹዻን ሃፋርፈተን።’ ”   

   
 

10 ሰበቢ ገርብቸኬ ዳዊቲፍ ጄዺቲ፣  

ድበማኬ ህንገትን።   

   
 

11 ዋቀዮ አከነ ጄዼ ከኩ ዹጋ ቶኮ ዳዊቲፍ ከከቴረ፤  

እን ከኩ ከነራ ዱበት ህንዴብኡ፦  

“አን እልማንኬ ኬሳ እሰ ቶኮ ቴሶኬረ ነንቴስሰ፤   


12 ዮ እልማንኬ ከኩኮፊ ሴረ አን እሳን በርሲሱ ኤገን፣  

እልማንሳኒስ አከሱመ በረ በራ ሀመ በረ በራት 
 ቴሶኬረ ንታኡ።”   

   
 

13 ዋቀዮ ጥዮንን ፍለቴራቲ፤  

አከ እሼን እዶ ጅሬኘሳ ታቱስ ፌዼ አከነ ጄዼረ፦   


14 “ኩን በረ በራ ሀመ በረ በራት እዶ ጅሬኛኮት፤  

ከነስ አን ዋነን ፌዼፍ፣ አስ ነንጅራዸ።   


15 አን ዋን ሁንዳን እሼ ነንኤብሰ፤  

ህዬዪሼሌ ቡዴነ ነንቁብሰ።   


16 ሉቦተሼት ፈይነ ነንኡፍሰ፤  

ቁልቁሎንሼስ ገመቹዻን ንፋርፈቱ።   

   
 

17 “አን አችት አከ ጋንፍ ቶኮ ዳዊቲፍ ብቅሉ ነንጎዸ፤  

ድበማኮፍስ እብሳ ቆጴሴረ።   


18 ዲኖተሳት ቃኒ ነንኡፍሰ፤  

ጎንፎን መታሳራ ገሩ ንእፈ።”    

ጃለለ ኦቦሉማ  

ፋርፈትና ኦል በኡ። ፋርፈትና ዳዊት። 
 

1 ኦቦሎትን ቶኩማዻን ወሊ ወጅን ጅራቹን፣  

አከም ጋሪዸ! አከም ነመት ቶለስ!   

   
 

2 ኩን አከ ዘይቲ ገቲ ጉዳ  

ከን መታረት ዸንገላፈሜ፣  

አከ እሰ አሬደረ ገድ ያኡ፣  

አሬደ አሮንረ፣ ሞርመ ኡፈተሳረስ ገድ ያአት።   


3 እንስ አኩመ ፍጤንሰ ሄርሞን፣  

ከን ቱሉ ጥዮንረ ገድ ያኡት።  

አችረት ዋቀዮ ሀመ በረ በራት ኤበሳ፣  

ጅሬኘስ አጀጄራቲ።    

ፋርፈትና ሀልከኒ  

ፋርፈትና ኦል በኡ። 
 

1 እስን ተጃጅልቶትን ዋቀዮ፣  

ወር ሀልከን መነ ዋቀዮ ኬሰ ተጃጅልተን ሁንድኑ፣  

ዋቀዮን ገለቴፈዻ።   


2 መነ ቁልቁሉማ ኬሰት ሀርከኬሰን ኦል ቀባቲ  

ዋቀዮን ገለቴፈዻ።   

   
 

3 ዋቀዮ ሰሚፊ ለፈ ኡሜ ሱን  

ጥዮንራ እስን ሃኤብሱ።    

ፋርፈትና ገለታ  

135፥15‑20 ኩወፈ – ፋር 115፥4‑11  


1 ሃሌሉያ።  

   
 
መቃ ዋቀዮ ጀጀዻ፤  

እስን ገርቦን ዋቀዮ እሰ ገለቴፈዻ።   


2 እስን ወር መነ ዋቀዮ ኬሰ፣  

ኦብዲ መነ ዋቀኬኛ ኬሰ ተጃጅልተን፣ እሰ ገለቴፈዻ።   

   
 

3 ዋቀዮ ጋሪዻቲ፣ ዋቀዮን ገለቴፈዻ፤  

እን አርጃዻቲ መቃሳቲፍ ፋርፈዻ።   


4 ዋቀዮ ያቆብን ኦፊሳቲፍ፣  

እስራኤልንሞ ዻለ ዹንፋሳ ጎዼ ፍለቴራቲ።   

   
 

5 አን አከ ዋቀዮ ጉዳ ተኤ፣  

አከ ጎፍታንኬኘ ዋቆተ ሁንደ ጫላ ጉዳ ተኤ ቤከ።   


6 ዋቀዮ ሰሚወን ኬሰቲፊ ለፈረት፣  

ገላኖታፊ ቱጁበሳኒ ሁንደ ኬሰት፣  

ዋን እሰ ገመቺሱ ከምዩ ንሆጄተ።   


7 እን አከ ዱሜሶን ዳሪ ለፋቲ ከአን ንጎዸ፤  

ቦካ ወጅን በለቄ ኤርገ፤  

ጎምብሳሳ ኬሳስ ቡቤ ገድ ባሰ።   

   
 

8 እን ሀንገፎተ ግብጥ፣  

ከን ነማቲፊ ከን ሆሪ ንዸኤ።   


9 ያ ግብጥ፣ እን ግዱኬት፣  

ፈረኦኒፊ ተጃጅልቶተሳ ሁንደት መለቶፊ ድንቂሳ ኤርጌረ።   


10 እን ሰቦተ ባይኤ ዸኤ  

ሞቶተ ጀጀቦ አጄሴ፤   


11 ስሆን ሞቲ ወረ አሞሮታ፣  

ኦግ ሞቲ ባሻኒፊ ሞቶተ ከነኣን ሁንደ ንአጄሴ፤   


12 ለፈሳኒ ዻለ ጎዼ  

አከ ዻለሳኒ ተኡፍስ ሰበሳ እስራኤሊፍ ኬኔ።   

   
 

13 ያ ዋቀዮ፣ መቃንኬ በረ በራን ጅራተ፤  

ያ ዋቀዮ፣ አት ዸሎተ ሁንደ ኬሰት ንያደተምተ።   


14 ዋቀዮ ሰበሳቲፍ ንፈልመ፤  

ተጃጅልቶተሳቲፍስ ገራ ላፈ።   

   
 

15 ዋቆትን ቶልፈሞን ነሞተ ኦርማ ሜቲፊ  

ወርቄ ሀርከ ነማቲን ሆጄተመኒዸ።   


16 እሳን አፋን ቀቡ፤ ገሩ ዱበቹ ህንደንደአን፤  

እጀስ ቀቡ፤ ገሩ አርጉ ህንደንደአን፤   


17 ጉረ ቀቡ፤ ገሩ ዸገኡ ህንደንደአን፤  

ዮካን ሀፉር ቶኮዩ አፋንሳኒ ኬሰ ህንጅሩ።   


18 ወር እሳን ቶልቸን ከኔን እሳን አመነተን ሁንድ  

አኩመሳኒ ተኡ።   

   
 

19 ያ መነ እስራኤል ዋቀዮን ኤብሳ፤  

ያ መነ አሮን ዋቀዮን ኤብሳ፤   


20 ያ መነ ሌዊ ዋቀዮን ኤብሳ፤  

እስን ወር እሰ ሶዳተንስ፣ ዋቀዮን ኤብሳ።   


21 ዋቀዮ እን ዬሩሳሌም ኬሰ ጅራቱ ሱን፣  

ጥዮንራ ሃኤብፈሙ።  

   
 
ሃሌሉያ!    

ፋርፈትና ወል ጀላ ቀበኒ ፋርፈተን  

1 ዋቀዮፍ ገለተ ገልቻ፤ እን ጋሪዻቲ።   

ጃለልሳ በረ በራን ጅራተ።  


2 ዋቀ ዋቆታቲፍ ገለተ ገልቻ።   

ጃለልሳ በረ በራን ጅራተ።  


3 ጎፍታ ጎፍቶታቲፍ ገለተ ገልቻ፦   

ጃለልሳ በረ በራን ጅራተ።  

   
 

4 እን ኮጳሳ ድንቂ ጉርጉዳ ሆጄተ፤   

ጃለልሳ በረ በራን ጅራተ።  


5 እን ኦጉማሳቲን ሰሚወን ኡሜ፤   

ጃለልሳ በረ በራን ጅራተ።  


6 እን ብሻኖተረት ለፈ ድሪርሴ፤   

ጃለልሳ በረ በራን ጅራተ።  


7 እን እፈ ጉርጉዳ ሆጄቴ፤   

ጃለልሳ በረ በራን ጅራተ።  


8 እን አከ ቢፍቱን ጉያ ሞቱ ጎዼ፤   

ጃለልሳ በረ በራን ጅራተ።  


9 እን አከ ጅኢፊ ኡርጂወን ሀልከን ሞአን ጎዼ፤   

ጃለልሳ በረ በራን ጅራተ።  

   
 

10 እን ሀንገፈ ግብጥ ዸኤ፤   

ጃለልሳ በረ በራን ጅራተ።  


11 እን እሳን ግዱዻ እስራኤልን ባሴ፤   

ጃለልሳ በረ በራን ጅራተ።  


12 ሀርከ ጀባፊ እሬ ድሪራዻን እስራኤልን ባሴ፤   

ጃለልሳ በረ በራን ጅራተ።  

   
 

13 እን ገላነ ዲማ እዶ ለመት ገርገሪ ቆዴ፤   

ጃለልሳ በረ በራን ጅራተ።  


14 እን ገላነ ግዱዻን እስራኤልን ደበርሴ፤   

ጃለልሳ በረ በራን ጅራተ።  


15 ፈረኦኒፊ ሎልቶተሳ ገሩ ገላነ ዲማት ነቄ፤   

ጃለልሳ በረ በራን ጅራተ።  

   
 

16 እን ሰበ ኦፊሳ ገሞጂ ኬሰ ጌጌሴ፤   

ጃለልሳ በረ በራን ጅራተ።  

   
 

17 እን ሞቶተ ጉርጉዳ ዸኤ፤   

ጃለልሳ በረ በራን ጅራተ።  


18 እን ሞቶተ ጀጀቦ ፍጤ፤   

ጃለልሳ በረ በራን ጅራተ።  


19 እን ስሆን ሞቲ አሞሮታ አጄሴ፤   

ጃለልሳ በረ በራን ጅራተ።  


20 እን ኦግ ሞቲ ባሻን አጄሴ፤   

ጃለልሳ በረ በራን ጅራተ።  


21 እን ብየሳኒ ዻለ ጎዼ ኬኔ፤   

ጃለልሳ በረ በራን ጅራተ።  


22 ዻለ ጎዼ ገርብቸሳ እስራኤሊፍ ኬኔ፤   

ጃለልሳ በረ በራን ጅራተ።  

   
 

23 እን ዬሮ ኑ ገድ ዴብኔት ኑ ያደቴ፤   

ጃለልሳ በረ በራን ጅራተ።  


24 እን ሀርከ ዲኖተኬኛቲ ኑ ባሴ፣   

ጃለልሳ በረ በራን ጅራተ።  


25 እን ኡመመ ሁንዳፍ ሶረ ኬነ፤   

ጃለልሳ በረ በራን ጅራተ።  

   
 

26 ዋቀ ሰሚቲፍ ገለተ ገልቻ።   

ጃለልሳ በረ በራን ጅራተ።   

ፋርፈትና ቦጅአምቶታ  

1 ኑ ዬሮ ጥዮንን ያደኔት፣  

ለጌን ባብሎን ብረ ቴኜ ቦኜ።   


2 አችትስ ክራረኬኘ  

ሙከ አለልቱት ፈንፍኔ፤   


3 አችት ወር ኑ ቦጅአን ፋርፈትና፣ ወር ኑ ዽጵሰንስ፣  

“ፋርፈናወን ጥዮን ኬሳ ቶኮ ኑ ፋርፈዻ!”  

ጄዸኒ አከ ኑ ፋርፈትና ገመቹ እሳኒፍ ፋርፈትኑ ኑ ጋፈተን።   

   
 

4 ኑ ኡቱ ብየ ኦርማ ጅሩ፣  

አከምት ፋርፈትና ዋቀዮ ፋርፈቹ ደንዴኘ?   


5 ያ ዬሩሳሌም፣ ዮ አን ስ እራንፈዼ፣  

ሀርክኮ ምርጋ ኦጉማሳ ሃእራንፈቱ።   


6 ዮ አን ስ ያደቹ ባዼ፣  

ዮ አን ገመቹኮ ጉድቻ ኦልት  

ዬሩሳሌምን እላሉ ባዼ፣  

አረብንኮ ላጋኮት ሃመጠኑ።   

   
 

7 ያ ዋቀዮ፣ ዋን ወር ኤዶም  

ጋፈ ዬሩሳሌም ዲገምቴ ጄዸን ሰነ ያደዹ፤  

እሳንስ፣ “እሼ ዲጋ!  

ሀመ ሁንዴሼት እሼ ዲጋ!” ጄዸኒ እየን።   

   
 

8 ያ እንተለ ባብሎን፣ ከን በዱዻፍ ቆጶፍቴ፣  

እን ዋን አት ኑ ጎቴ ሰናፍ፣  

ገቲኬ ሲፍ ኬኑ ኤብፈማዸ።   


9 እን ዳእመንኬ ቀቤ  

ዸጋረት ጨጨብሱ ሱን ኤብፈማዸ።    

ፋርፈትና ገለታ  

ፋርፈትና ዳዊት። 
 

1 ያ ዋቀዮ፣ አን ገራኮ ጉቱዻን ስን ገለቴፈዸ፤  

ፉለ “ዋቆታ” ዱረትስ ገለተኬ ነንፋርፈዸ።   


2 ሰበቢ አት መቃኬቲፊ ዱቢኬ ዋን ሁንዳ ኦልት ጉድፍቴፍ፣  

አን ሰበቢ ጃለላፊ አመነሙማኬቲቲፍ  

ገረ መነ ቁልቁሉማኬ ቁልቁልቻት ገድ ጄዼ፣  

መቃኬ ነንሌልሰ።   


3 ዬሮ አን ስ ዋመዼት አት ዴቢ ና ኬንቴ፤  

እሬኬቲንስ ነ ጀቤስቴ።   

   
 

4 ያ ዋቀዮ፣ ሞቶትን ለፋ ሁንድኑ፣  

ዬሮ ዱቢ አፋንኬቲ ዸገአንት ስ ሃሌልሰን።   


5 ኡልፍን ዋቀዮ፣ ጉዳዻቲ፣  

እሳን ዋኤ ከራ ዋቀዮ ሃፋርፈተን።   

   
 

6 ዋቀዮ ዮ ኦል ፈጎ ጅራቴዩ፣ 
 ነመ ገድ ቀበሜ ንእላለ፤  

ነመ ኦፍ ቱሉሞ ፈጎት ቤከ።   


7 አን ረክነ ኬሰ ጅራዹዩ፣  

አት ሉቡኮ ንኤግደ፤  

ኣሪ ዲነኮት ሀርከኬ ንድሪርስተ፤  

ሀርከኬ ምርጋቲንስ ነ ኦልችተ።   


8 ዋቀዮ ካዮሳ ፊጣን ና ባሰ፤  

ያ ዋቀዮ፣ ጃለልኬ በረ በራን ጅራተ፤  

ሆጂ ሀርከኬቲ ህንገትን።    

ዋቀ ዋን ሁንደ ቤኩ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቀዮ፣ አት ነ ቆርቴርተ፤  

ነ ቤክቴርተስ።   


2 አት ዬሮ አን ገድ ታኡፊ ዬሮ አን ኦል ከኡ ንቤክተ፤  

ያደኮስ ፈጎት ሁበተ።   


3 ዴሙኮፊ ጪሱኮ አዳን ባፍቴ ቤክተ፤  

ከራኮ ሁንደስ ቤክተ።   


4 ያ ዋቀዮ፣ አከ ዱቢን ቶኮዩ አረበኮ ህንጅሬ፣  

አት ጉቱማን ጉቱት ንቤክተ።   


5 አት ዱራፊ ዱባን ነ መርስቴርተ፤  

ሀርከኬስ ነረ ኬሴርተ።   


6 ቤኩምስ አከና አናፍ አከ መሌ ድንቂዸ፤  

ሁበቹፍስ አከ መሌ ነራ ፈጎዸ።   

   
 

7 ሀፉረኬ ብራ አን ኤሰ ዸቁን ደንደአ?  

ፉለኬ ዱራስ አን ኤሰት በቀቹን ደንደአ?   


8 ዮ አን ሰሚወንት ኦል በኤ፣ አት አች ጅርተ፤  

ዮ አን ስሬኮ ሲኦል ኬሰ ዻበዼስ፣ አችስ ንጅርተ።   


9 ዮ አን ቆቾ ገነማቲን  

በርሴ ቀርቀረ ገላና ፈጎረ ቁበዼ፣   


10 አችትስ ሀርክኬ ከራ ነ አርግሲሰ፤  

ሀርክኬ ምርጋስ ጀቤሴ ነ ቀበ።   


11 ዮ አን፣ “ዹጉማን ዱከን ነ ዾክሰ፤  

እፍንስ ናኖኮት ሀልከን ተአ” ጄዼ፣   


12 ዱከንዩ ሲፍ ዱከነ ህንተኡ፤  

ሀልከንስ አኩመ ጉያ እፈ፤  

ዱከን ሲፍ አኩመ እፋቲ።   

   
 

13 አት ነሙማኮ እሰ ኬሳ ኡምቴርታቲ፤  

ገደሜሰ ሃዸኮ ኬሰትስ ነ ቶልችቴ።   


14 አን ሰበቢ ሃለ ሶዳችሳፊ ድንቅሲሳዻን ኡመሜፍ  

ስን ገለቴፈዸ፤  

ሆጂንኬ ድንቅሲሳዸ፤  

ከነስ አን አከ ጋሪተን ቤከ።   


15 ዬሮ አን እዶ ዾክሳት ኡመሜ፣  

ለፌንኮ ስ ዱራ ህንዾከትኔ።  

ዬሮ አን ዽዽመ ለፋ ኬሰት ቶልፈሜ፣   


16 እጅኬ ዸግነኮ ከን ህንቶልፈምን አርጌ።  

ጉዮትን ዱራን ዱርሰኒ ናፍ ሙርቴፈመን ሁንድ 
 ኡቱ ህንጅራትን፣  

ክታበኬ ኬሰት በሬፈመኒሩ።   


17 ያ ዋቅ፣ ያደኬ ሁበቹን አከም ኡልፋተ!  

ባይእንሳስ አከም ጉዳዸ!   


18 ኡቱ አን እሳን ለካኤ ጅራዼ፣  

ስላ ለኮብስሳኒ ጭረቸረ ባይአተ።  

አን ዬሮን ደመቁት፣ አመዩ ሱመ ወጅነን ጅረ።   

   
 

19 ማሎ ያ ዋቅ፣ አት ኡቱ ሀሞተ ፍጤ!  

ወር ዺገ ነማ ዸንገላፍተን፣ ነራ ፈጋዻ!   


20 እሳን ያደ ሀማዻን ዋኤኬ ዱበቱ፤  

ዲኖትንኬ አከሱማን መቃኬ ዸኡ።   


21 ያ ዋቀዮ፣ አን ወረ ስ ጅበን ህንጅቡ?  

ወረ ስት ከአንስ ህንጥሬፈዹ?   


22 አን ሀመ ዹማት እሳን ጅቤረ፤  

አከ ዲነኮትስ እሳን ነንሄደ።   

   
 

23 ያ ዋቅ፣ ነ ሰከተእ፤ ገራኮስ ቤክ፤  

ቆሪቲ ነ እላል፤ ያደኮስ ቤክ።   


24 ዮ ከራን ሀምና ነ ኬሰ ጅራቴ ሜ እላል፤  

ከራ በረ በራረስ ነ አዴምስስ።    

ከዸትና ሀሞተረት ዽኣቴ  

ዱረ ቡኣ ፋርፈቶታቲፍ። ፋርፈትና ዳዊት። 
 

1 ያ ዋቀዮ፣ ነሞተ ሀሞ ጀላ ነ ባስ፤  

ነሞተ ፍንጭልቶተ   


2 ወረ ገራሳኒ ኬሰት ሀምነ ያደኒ  

ጉያ ሁንደ ወራነ ካሰን ነራ ኤግ።   


3 እሳን አረበሳኒ አኩመ ቦፋ ቀረቱ፤  

ሀዻን ቡቲ ህዺሳኒ ጀለ ጅረ።   

   
 

4 ያ ዋቀዮ፣ ሀርከ ሀሞታ ነራ ኤግ፤  

ነሞተ ፍንጭልቶተ 
 ወረ ሚለኮ ክዮት ገልቹ ያደን ጀላ ነ ባስ።   


5 ኦፍ ቱልቶትን ዾክሰኒ ክዮ ነ ዱረ ካአኒሩ፤  

ርቡ ክዮሳኒ ድሪርሰኒሩ፤  

ከራኮረስ ክዮሳኒ ካአኒሩ።   

   
 

6 ያ ዋቀዮ፣ አን፣ “አት ዋቀኮት” ሲን ነንጄዸ።  

ያ ዋቀዮ፣ ዋመተኮ ዸገእ።   


7 ያ ዋቀዮ ጎፍታ፣ ፈይሳኮ ጀባ፣  

አት ጉያ ወራናት ጋቸነ መታ ና ታቴ።   


8 ያ ዋቀዮ፣ አከ ፌዺን ሀሞታ ፊጣን በኡ ህንጎዽን፤  

አከ እሳን ኦፍ ህንቱሌፍ፣ አከ ከሮርሳኒ ምልካኡ ህንጎዽን።   

   
 

9 መታን ወረ ነ መርሰኒ፣  

ሀምነ አፋንሳኒቲ በኡን ሃሀጉገሙ።   


10 በርበዳን እብዳ እሳንረ ሃቡኡ፤  

እሳን እብደትሌ ሃደርበተመን፤  

አከ ለመተ ህንካኔፍስ ቦለ ቅሌት ሃደርበተመን።   


11 መቀ በሌስቶትን ለፈረ ህንጅራትን፤  

ነምን ጀልኣን ዋን ሀማዻን ሃበዱ።   

   
 

12 ዋቀዮ ረከቶታፍ ፈልሜ  

ህዬዪፍሌ ሙርቲ ቀጄላ አከ ኬኑ አን ቤከ።   


13 ዹጉማን ነምን ቀጄላን መቃኬ ንገለቴፈተ፤  

ነምን ቶላንስ ፉለኬ ዱረ ንጅራተ።    

አከ ቀነኒ ጀልዾታቲን ህንፉዸተምኔ ዋቀ ከዸቹ  

ፋርፈትና ዳዊት። 
 

1 ያ ዋቀዮ፣ አን ስን ዋመዸ፤ ደፊ ነ ቀቀብ።  

ዮሙ አን ስ ዋመዹስ ሰገሌኮ ዸገእ።   


2 ከዸናንኮ ፉለኬ ዱረት አከ እጣናት አናፍ ሃፉዸተሙ፤  

ሀርከኮ ኦል ቀበቹንኮስ አከ ኣርሳ ገልገላ አናፍ ሃተኡ።   

   
 

3 ያ ዋቀዮ፣ አፋንኮቲፍ ኤግዱ ና ዻብ፤  

በልበለ አፋንኮቲስ ና ኤግ።   


4 ገራንኮ ነሞተ ዋን ሀማ ሆጄተን ወጅን፣  

ሆጂ ሀምና ኬሰት ህርማቹፍ፣  

ገረ ጀልእነ ከሚትዩ ህንሀርክፈምን፤  

አከ አን ኛተሳኒ ምኣዋ ኛዹስ አናፍ ህንኤየምን።   

   
 

5 ነምን ቀጄላን ነ ሃሩኩቱ፤ ኩን ገረ ላፍናቲ፤  

እን አነ ሃእፈቱ፤ ኩንስ ዘይቲ መታ ኮራት።  

መታንኮ ዋን ከነ ህንድዱ።  

ተኡስ ከዸናንኮ ዮምዩ ሆጂ ሀሞታቲን ሞርሙዸ።   

   
 

6 ቡልችቶትንሳኒ ኤዴደ ቦላራ ገድ ንደርበተሙ፤  

እሳን ዱቢኮ ንዸገኡ፤ ዱቢንኮ ንምኣዋቲ።   


7 እሳንስ፣ “አኩመ ነምን ለፈ ቆቱ ብዮ ቡሌሱ ሰነ፣  

ለፌንኬኘ አፋን ሲኦልረት ብትኔፈሜ ጅረ” ጄዹ።   

   
 

8 ያ ዋቀዮ ጎፍታ፣ አን ገሩ እጀኮ ስራ ህንቡቅፈዹ፤  

አን ኮሉ ስት ገሌረ፤ ደበርስቴ ዱአት ነ ህንኬንን።   


9 ክዮ እሳን ናፍ ካአንራ፣  

ክዮ ወር ጀልእነ ሆጄተን ናፍ ቆጴሰንራስ ነ ኤግ።   


10 ወር ሀሞን ክዮ ኦፊሳኒቲን ሃቀበመን፤  

አን ገሩ ነጉማን ነንበአ።    

ከዸትና ነመ አርአተማ ጅሩ ቶኮ  

ማስኪሊ ዳዊት 
 

1 አን ገረ ዋቀዮት ነንእየ፤  

ሰገሌኮቲንስ ፉለ ዋቀዮ ዱረት 
 ዋመተኮ ነንዽኤፈዸ።   


2 አን ጉንጉሚኮ ፉለሳ ዱረት ነንዸንገላሰ፤  

ዽቤኮስ ፉለሳ ዱረት ነንህመዸ።   

   
 

3 ዬሮፍ ሀፉርኮ ነ ኬሰት ላፉ፣  

ስቱ ከራኮ ቤከ።  

ነሞትን ዳንዲ አን ዴሙረ፣  

ክዮ ና ካአኒሩ።   


4 ገረ ምርገኮ እላል፤ አርግስ፤  

ነምን ና ያዱ ቶኮዩ ህንጅሩ፤  

አን እዶን እት ኮሉ ገሉ ቶኮሌ ህንቀቡ፤  

ነምን ጅሬኘኮቲፍ ያዱስ ህንጅሩ።   

   
 

5 ያ ዋቀዮ፣ ስት ነንእየዸ፤  

“አት እዶ አን እት ኮሉ ገሉዸ፤  

ብየ ወረ ጅራቶ ኬሰትስ አት ቆደኮት” ነንጄዸ።   


6 አን አብዲ ኩተዼራቲ፣  

ከዸትናኮ ና ዸገእ፤  

ወረ ነ አርአተን ጀላ ነ ባስ፤  

እሳን አከ መሌ ነት ጭመኒሩቲ።   


7 አከ አን መቃኬ ገለቴፈዹፍ፣  

ሉቡኮ መነ ህዻቲ ና ባስ።  

   
 
ሰበቢ አት ዋን ጋሪ ና ጎቴፍ፣  

ቀጄልቶትን ናኖኮት ወልት ቀበሙ።    

ገድ ኦፍ ቀበኒ ዋቀ ከዸቹ  

ፋርፈትና ዳዊት። 
 

1 ያ ዋቀዮ፣ ከዸትናኮ ና ዸገእ፤  

ጉረኬስ ገረ ዋመተኮቲት ዴብስ፤  

አመነሙማፊ  

ቀጄሉማኬቲን፣ ነ ገርጋር።   


2 አት ገርብቸኬ ሙርቲት ህንዽኤስን፤  

ነምን ሉቡን ጅራቱ ከምዩ ፉለኬ ዱረት ቀጄላ ምቲቲ።   


3 ዲን ሉቡኮ አርአቻ ጅራቲ፤  

ጅሬኘኮስ ቡቱቼ ብዮት መኬ።  

አኩመ ወረ ዱር ዱአኒትስ  

ዱከነ ኬሰ ነ ጅራችሴረ።   


4 ከናፉ ሀፉርኮ ነ ኬሰት ገገቤረ፤  

ኦኔንኮስ ነ ኬሰት ርፈቴርት።   

   
 

5 አን ጉዮተ ዱሪ ነንያደዸ፤  

ዋን አት ሆጄቴ ሁንደስ እረ ዴዴብኤ ነንያደ፤  

ዋን ሀርክኬ ሆጄቴሌ ነንሄደ።   


6 ሀርከኮ ገረኬት ነንድሪርፈዸ፤  

ሉቡንኮስ አኩመ ለፈ ጎጋ ስ ዼቦት።   

   
 

7 ያ ዋቀዮ፣ ደፊ ዴቢ ና ኬን፤  

ሀፉርኮ ደዸቤረ።  

ፉለኬ ነ ዱራ ህንዾክስን  

ዮካን አን አከ ወረ ቦለ ቡአኒ ነንተአ።   


8 አን ዋነን ስ አመነዼፍ፣  

አከ አን ገነመ ገነመ ኦዱ ጃለለኬቲ ዸገኡ ጎዽ።  

አን ሉቡኮ ገረኬት ኦል ነንካሳቲ፣  

ከራ አንረ ዴሙ ቀቡ ነት አርግሲስ።   


9 ያ ዋቀዮ፣ አን አከ አት ነ ዾክስቱፍ 
 ስት ነንበቀዻቲ፣  

ዲኖተኮ ጀላ ነ ባስ።   


10 አት ሰበቢ ዋቀኮ ታቴፍ፣  

አከ አን ፌዺኬ ጉቱ ነ በርሲስ፤  

ሀፉርኬ ጋሪን ሱን  

ከራ ወል ቅጤረ ነ ሃቀጄልቹ።   

   
 

11 ያ ዋቀዮ፣ መቃኬቲ ጄዺቲ ሉቡኮ ጅራችስ፤  

ቀጄሉማኬቲንስ ረክነ ኬሳ ነ ባስ።   


12 አት ሰበቢ ነ ጃለቱፍ ዲኖተኮ ፍጥ፤  

ዋን አን ገርብቸኬ ተኤፍ፣  

ወረ ነ ጩንቁርሰን ሁንደ በርበዴስ።    

ሞአትና አርገቹፍ ከዸቹ  

ፋርፈትና ዳዊት። 
 

1 ዋቀዮ ከታኮ፣  

እሰ ሀርከኮ ወራናፍ፣  

ቁበኮስ ሎላፍ ሌንጅሱ ሰናፍ ገለን ሃገኡ።   


2 እን ዋቀ ነ ጃለቱፊ ደኦኮት፤  

እዶ አን እት ደአዹፊ ፈይሳኮት።  

ጋቸነኮ፣ እዶ አን እት ኮሉ ገሉ፣  

ከን ነ ጀለት ሰበ ናፍ ቡልቹዸ።   

   
 

3 ያ ዋቀዮ፣ አከ አት ዋኤሳ ያዱፍ፣ ነምን ማል?  

አከ አት እሳፍ ያዱፍ እልም ነማ ማል?   


4 ነምን አኩመ ቅሌንሰ ሹፍ ጄዼ ደርቡት፣  

በርሳስ አኩመ ጋድሰ ደርቡት።   

   
 

5 ያ ዋቀዮ፣ ሰሚወንኬ ተርሳሲ ገድ ቡእ፤  

አከ ኣር እሳን ኬሳ ያኡፍስ ቱሉወን ቱቅ።   


6 በከካ ኤርጊቲ ዲነ ብትኔስ፤  

ጥየኬ ደርበዹቲ እሳን በሌስ።   


7 ኦል ጉባዻ ሀርከኬ ገድ ሂጠዹቲ  

ብሻን ጀባ ጀላ፣  

ሀርከ አለጋ ዱራስ፣  

ነ ባስ፤ ነ ኦልችስ፤   


8 ወረ አፋንሳኒ ሶባን ጉተሜ፣  

ወረ ሀርክሳኒ ምርጋ ነመ ዶጎጎርሱ ዱራ ነ ባስ።   

   
 

9 ያ ዋቅ፣ አን ፋርፈትና ሃራ ሲፍ ነንፋርፈዸ፤  

ክራረ ርቡ ኩዸኒቲንስ ሲፍን ዌድሰ፤   


10 እሰ ሞቶታፍ ሞአትኖ ኬኑፍ፣ እሰ ገርብቸሳ ዳዊትን  

ጎራዴ ነመ አጄሱ ጀላ ባሱፍ ነንፋርፈዸ።   

   
 

11 ሀርከ ኦርሞታ ዱራ፣  

ወረ አፋንሳኒ ሶባን ጉተሜ፣  

ወረ ሀርክሳኒ ምርጋ  

ነመ ዶጎጎርሱ ጀላ ነ ባስ፤ ነ ኦልችስ።   

   
 

12 እልማንኬኘ ደርገጉማሳኒ ኬሰት፣  

አከ ብቅልቱ ቶሌ ጉደቴ ሃተአን፤  

እንተለንኬኘስ አከ ኡቱባ ጎሌ፣  

ከን መሰራ ሞቱማ ሚዸግሱፍ 
 ሶፈሜ ሃተአን።   


13 ጎምብሳወንኬኘ፣  

ምዻን ጎሰ ገራ ገራቲን ሃጉተመን።  

ሆሎትንኬኘ ኩማተመ ሃዸለን፤  

ድሬኬኘረትስ ኩማተመ ኩዸኒን 
 ሃባይአተን፤   


14 ሎንኬኘ ሃዶሮበን ህንገተትን  

ዮካን ዬሮ መሌ ህንዸልን፤  

ቦጅአሙንስ ህንጅራትን፤  

ወዋቹንስ ከራኬኘረት ህንዸገአምን።   

   
 

15 ወር ኤብ ኩን ተኤፍ ሃገመደን፤  

ወር ዋቀዮ ዋቀሳኒ ተኤፍ ኤብፈሞዸ።    

ዋቀዮ ሞትቻፍ ገለተ ገልቹ  

ፋርፈትና ዳዊት። 
 

1 ያ ዋቀኮ ሞትቸ፣ አን ስን ሌልሰ፤  

በረ በራ ሀመ በረ በራትስ መቃኬ ነንገለቴፈዸ።   


2 አን ጉዩመ ጉያን ስን ገለቴፈዸ፤  

በረ በራ ሀመ በረ በራትስ መቃኬ ነንሌልሰ።   

   
 

3 ዋቀዮ ጉዳዸ፤ ገለቴፈሙንስ ባይኤ መላፍ፤  

ጉድነሳ ቆረተኒ እት በኡን ህንደንደአሙ።   


4 ዸሎትን ቶኮ ዸሎተ ብራት ሆጂኬ ንህመ፤  

ሆጂወንኬ ጀጀቦስ ንለብሰ።   


5 እሳንስ ዋኤ ሚዸግነ ኡልፍነ ቀቤሰ 
 ሱራኬ ሰና ንዱበቱ፤  

አንስ ዋኤ ሆጂኬ ድንቅሲሳ ሰናረ ዴዴብኤ 
 እት ነንያደ።   


6 እሳን ዋኤ ሆጂኬ ሶዳችሳ ሰና ንኦዴሱ፤  

አንስ ጉድነኬ ነንለብሰ።   


7 እሳን ያደኖ ጋሩማኬቲ ባይእሰኒ ኦዴሱ፤  

ዋኤ ቀጄሉማኬቲስ እልልቸኒ ፋርፈቱ።   

   
 

8 ዋቀዮ አርጃፊ ገረ ላፌሰ፤  

እን ኣሩፍ ህንአሪፈቱ፤ ጃለልሳስ ባይኤዸ።   


9 ዋቀዮ፣ ነመ ሁንዳፍ ጋሪዸ፤  

እን ዋን ኡሜ ሁንዳፍ ገራ ንላፈ።   


10 ያ ዋቀዮ፣ ሆጂንኬ ሁንድኑ ስ ገለቴፈተ፤  

ቁልቁሎትንኬስ ስ ሌልሱ።   


11 እሳን ዋኤ ኡልፍነ ሞቱማኬቲ ንኦዴሱ፤  

ዋኤ ሁምነኬቲስ ንዱበቱ፤   


12 ኩንስ አከ ነሞትን ሁንድ ሆጂኬ ሁምነ ቀቤሰ፣  

ሱራ ኡልፍነ ቀቤሰ ሞቱማኬ ሰናስ ቤከኒፍ።   


13 ሞቱማንኬ ሞቱማ በረ በራት፤  

ቡልቺንስኬስ ዸሎታ ገረ ዸሎታት ደርበ።  

   
 
ዋቀዮ ዱቢሳ ሁንዳን አመነማዸ፤  

ሆጂሳ ሁንዳንስ አርጃዸ።   


14 ዋቀዮ ወረ ኩፈን ሁንደ ኦል ቀበ፤  

ወረ ገድ ቀበመን ሁንደስ ንካሰ።   


15 እጅ ነመ ሁንዳ ስ ኤገተ፤  

አትስ ዬሮ በርባችሱት ኛተ እሳኒፍ ንኬንተ።   


16 አት ሀርከኬ በልእፍቴ  

ፌዺ ወረ ሉቡ ቀበን ሁንዳ ንጉተ።   

   
 

17 ዋቀዮ ከራሳ ሁንዳን ቀጄላዸ፤  

ሆጂሳ ሁንዳንስ አርጃዸ።   


18 ዋቀዮ ወረ እሰ ዋመተን ሁንደት፣  

ወረ ዹጋዻን እሰ ዋመተን ሁንደት ዽኦዸ።   


19 እን ፌዺ ወረ እሰ ሶዳተኒ ንጉተ፤  

ከዸትና እሳንስ ዸገኤ እሳን ኦልቸ።   


20 ዋቀዮ ወረ እሰ ጃለተን ሁንደ ንኤገ፤  

ጀልኦተ ሁንደ ገሩ ንበሌሰ።   

   
 

21 አፋንኮ ዋቀዮን ገለቴፈቹዻን ንዱበተ።  

ኡመምን ሁንድኑ መቃሳ ቁልቁሉ ሰነ  

በረ በራ ሀመ በረ በራት ሃኤብሱ።    

ዋቀ ነመ ገርጋሩ ፋርፈቹ  

1 ሃሌሉያ።  

   
 
ያ ሉቡኮ፣ ዋቀዮን ገለቴፈዹ።   

   
 

2 አን በረ ጅሬኘኮ ጉቱ ዋቀዮን ነንገለቴፈዸ፤  

አን ሀመን ጅሩት ዋቃፍ ነንፋርፈዸ።   


3 አብዲኬሰን ቡልችቶተረ፣  

ነሞተ ዱአ ህንኦሌ 
 ወረ እስን ገርጋሩ ህንደንዴኜረ ህንካአትና።   


4 እሳን ዬሩመ ሉቡን እሳን ኬሳ ባቱ ገረ ለፋት ዴብኡ፤  

ጉዩመ ሰነስ ከሮርሳኒ በደ።   


5 ነምን ገርጋርስሳ ዋቀ ያቆብ ተኤ፣ ከን አብዲንሳስ  

ዋቀዮ ዋቀሳ ተኤ ኤብፈማዸ።   

   
 

6 ዋቀዮ ኡማ ሰሚፊ ለፋ፣  

ገላናፊ ዋን እሳን ኬሰ ጅሩ ሁንዳት፤  

እን በረ በራን አመነማ ተኤ ጅራተ።   


7 እን ወረ ጩንቁርፈመኒፍ ንሙረ፤  

ወረ ቤለአኒፍ ኛተ ኬነ።  

ዋቀዮ ወረ ህዸመንሌ ንሂከ፤   


8 ዋቀዮ ጃሞታፍ አገርቱ ንኬነ፤  

ዋቀዮ ወረ ገድ ዴብአን ኦል ቀበ፤  

ዋቀዮ ቀጄልቶተ ንጃለተ።   


9 ዋቀዮ አለጋዻፍ ኤጉምሰ ንጎዸ፤  

እጆሌ ሃዻፊ አባ ህንቀብኔፊ  

ዱበርቶተ ዽርሶትንራ ዱአን ንጅራችሰ፤  

ከራ ጀልኦታ ገሩ ንበሌሰ።   

   
 

10 ዋቀዮ በረ በራን ንሞአ፤  

ያ ጥዮን፣ ዋቅንኬ ዸሎተ ሁንዳፍ ሞቲ ተአ።  

   
 
ሃሌሉያ።    

ፋርፈትና ዋቀ ዋን ሁንደ ደንደኡፍ ፋርፈተሜ  

1 ሃሌሉያ።  

   
 
ፋርፈናዻን ዋቀ ገለቴፈቹን አከም ጋሪዸ፤  

እሰ ገለቴፈቹን አከም ገመቺሳፊ ከን መሉዸ!   

   
 

2 ዋቀዮ ዬሩሳሌምን ንእጃረ፤  

እስራኤሎተ ቦጅአመንስ ወልት ቀበ።   


3 ወረ ገራን ጨቤ ንፈይሰ፤  

መዳሳኒስ ወልት ሆዸ።   


4 እን ባይእነ ኡርጂወኒ ንቤከ፤  

ቶኮ ቶኮሳኒስ መቃ መቃዻን ዋመ።   


5 ጎፍታንኬኘ ጉዳዸ፤ ሁምንሳስ ጀባዸ፤  

ሁበትናንሳስ ዹመ ህንቀቡ።   


6 ዋቀዮ ወረ ገድ ቀበመን ንጅራችሰ፤  

ሀሞተ ገሩ ለፈት ደርበተ።   

   
 

7 ገለተ ገልቻ ዋቀዮን ፋርፈዻ፤  

በገናዻንስ ዋቀኬኛፍ ዌድሳ።   

   
 

8 እን ሰሚወን ዱሜሳን ሀጉገ፤  

ለፋፍስ ቦካ ኬነ፤  

ቱሉወንረትስ መርገ ብቅልቸ።   


9 ሆሪዻፍ ዋን እሳን ዼደን፣  

ዮሙ እልማን አራጌሳ እየንት 
 ኛተ እሳኒፍ ንኬነ።   

   
 

10 እን ጀብነ ፈርዳት ህንገመዱ፤  

ዮካን ሚል ነማ እሰ ህንገመቺሱ፤   


11 ዋቀዮ ወረ እሰ ሶዳተንት፣  

ወረ አራረሳ አብደተንት ንገመደ።   

   
 

12 ያ ዬሩሳሌም፣ ዋቀዮን ገለቴፈዹ፤  

ያ ጥዮን ዋቀኬ ገለቴፈዹ።   

   
 

13 እን ደንቀራ ከረኬቲ ንጀቤሳቲ፤  

እጆሌኬስ ስ ኬሰት ኤብሰ።   


14 ዳሪኬቲፍ ነጋ ኬነ፤  

ቀመዲ ቁልቁሉዻንስ ስ ቁብሰ።   

   
 

15 እን አጀጀሳ ገረ ለፋት ንኤርገ፤  

ዱቢንሳስ ንአሪፈተ።   


16 እን ጨቢ አኩመ ሱፊት ድሪርሰ፤  

ቆረስ አኩመ ዳራት ብትኔሰ።   


17 ዸጋ ጨቢ አኩመ ጭረቻ ገድ ደርበተ።  

ዻሞቸሳ ዱረ ኤኙቱ ዻበቹ ደንደአ?   


18 እን ዱቢሳ ኤርጌ እሳን በቅሰ፤  

ቡቤሳ ንካሰ፤ ብሻኖትንስ ንያኡ።   

   
 

19 እን ዱቢሳ ያቆብት፣  

ሴራፊ ስርነሳሞ እስራኤልት ሙልእሴረ።   


20 ዋን ከነ ሰበ ብራ ቶኮፍዩ ህንጎኔ፤  

እሳን ሴረሳ ህንቤከን።  

   
 
ሃሌሉያ።    

ኡመምን ሁንድ ዋቀ ሃገለቴፈቱ  

1 ሃሌሉያ።  

   
 
ሰሚወንራ ዋቀዮን ገለቴፈዻ፤  

ኦል ጉባት እሰ ገለቴፈዻ።   


2 ኤርገሞትንሳ ሁንድኑ እሰ ገለቴፈዻ፤  

ራያንሳ ሁንድኑስ እሰ ገለቴፈዻ።   


3 አዱፊ ጅእ እሰ ገለቴፈዻ፤  

ኡርጂወን እብስተን ሁንድኑስ እሰ ገለቴፈዻ።   


4 ሰሚወን ሰሚ እሰ ገለቴፈዻ፤  

ብሻኖትን ሰሚን ኦል ጅርተንስ እሰ ገለቴፈዻ።   


5 እሳን መቃ ዋቀዮ ሃገለቴፈተን፤  

እን አጀጅናን፣ እሳን ኡመመኒቲ።   


6 እን በረ በራ ሀመ በረ በራት እሳን ዻቤረ፤  

ሴረ ህንጌደረምኔስ እሳኒፍ ኬኔረ።   

   
 

7 ኡመመወን ገላናቲፊ ቱጁበወን ሁንድ፣  

ለፈራ ዋቀዮን ገለቴፈዻ፤   


8 በከካፊ ዸጋን ጨቢ፣ ጨቢፊ ዱሜስ፣  

ቡቤን ጀባን አጀጀሳ ራወተን፣   


9 ቱሉወኒፊ ጋረን ሁንድኑ፣  

ሙኬን እጀ ነቀተኒፊ ብርብርስ ሁንድኑ፣   


10 ብኔንሶትኒፊ ሎን ሁንድኑ፣  

ኡመመወን ጥጥኖፊ ስምብሮትን በርሰን፣   


11 ሞቶትን ለፋቲፊ ሰቦትን ሁንድኑ፣  

እልማን ሞቶታቲፊ ቡልችቶትን ለፋ ሁንድኑ፣   


12 ደርገጎትኒፊ ሸመረን፣  

ጃርሶሊፊ ዳእመን እሰ ገለቴፈዻ።   

   
 

13 መቃንሳ ቆፍት ኦል ኦል ጄዼራቲ፣  

እሳን መቃ ዋቀዮ ሃገለቴፈተን፤  

ኡልፍንሳስ ለፋፊ ሰሚወኒ ኦል ጅረ።   


14 እን ሰበሳቲፍ ጋንፈ ኦል ካሴረ፤  

ኩንስ ቁልቁሎተሳ ሁንዳፍ፣  

ሰበ እስራኤል ወረ እሰት ዽኦ ጅረን ሁንዳፍ ኡልፍነ።  

   
 
ሃሌሉያ።    

ፋርፈትና ሞአትኖ  

1 ሃሌሉያ።  

   
 
ፋርፈትና ሃራ ዋቀዮፍ ፋርፈዻ፤  

ወልዳ ቁልቁሎታ ኬሰትሌ እሰ ጀጀዻ።   

   
 

2 እስራኤል ኡማሳት ሃገመዱ፤  

ሰብን ጥዮን ሞቲሳት ሃገመዱ።   


3 መቃሳስ ሹብሱዻን ሃጀጀቱ፤  

ድቤፊ በገናዻን እሳፍ ሃፋርፈቱ።   


4 ዋቀዮ ሰበሳት ንገመዳቲ፤  

ወረ ገድ ኦፍ ቀበንስ ፈይነ ጎንፈቺሰ።   


5 ቁልቁሎትን ኡልፍነ ከነት ሃገመደን፤  

ስሬሳኒረትስ ገመቹዻን ሃፋርፈተን።   

   
 

6 ገለን ዋቃ አፋንሳኒ ኬሰ ሃጅራቱ፤  

ጎራዴን አፋን ለማስ ሀርከሳኒ ኬሰ ሃጅራቱ፤   


7 ኩንስ ሰቦተት ሃሎ በኡፊ  

ነሞተ አደቡዻፍ፤   


8 ሞቶተሳኒ ፎንጫን፣  

ሀንገፎተሳኒስ ፉኞ ስቢላቲን ህዹዻፍ፣   


9 ሙርቲ በሬፈሜ ሰነ እሳንረት ዹጋ በኡዻፍ።  

ኩንስ አመነምቶተሳ ሁንዳፍ ኡልፍነ።  

   
 
ሃሌሉያ።    

ፋርፈትና ገለታ  

1 ሃሌሉያ።  

   
 
መነ ቁልቁሉማሳ ኬሰት ዋቀ ገለቴፈዻ፤  

ሰሚወንሳ ሁምነ ቀቤዪ ኬሰትስ እሰ ገለቴፈዻ።   


2 ሆጂወንሳ ጀጀቦ ሰናፍ እሰ ሌልሳ፤  

ጉድነሳ ሀመ ህንቀብኔ ሰናፍ እሰ ሌልሳ።   


3 መለከተ አፉፉዻን እሰ ገለቴፈዻ፤  

በገናፊ ክራራን እሰ ገለቴፈዻ፤   


4 ድቤዻን ሹብሳቲ እሰ ጀጀዻ፤  

ምአ ርቡቲፊ ኡሉሌዻን እሰ ጀጀዻ።   


5 ክልሌ ሰገሌ ቀቡን እሰ ጀጀዻ፤  

ክልሌ ሰገሌ ጉዳቲን እሰ ጀጀዻ።   

   
 

6 ወን ሀፉረ ባፈቱ ሁንድኑ ዋቀዮን ሃጀጀቱ።  

   
 
ሃሌሉያ።  



* ፋርፈትና 88:
ማህላት ሊኖቲን ጎሰ ሙዚቃት። 









	ፈኬኘ


	1

	2

	3

	4

	5

	6

	7

	8

	9

	10



	11

	12

	13

	14

	15

	16

	17

	18

	19

	20



	21

	22

	23

	24

	25

	26

	27

	28

	29

	30



	31





 
ክታበ  

ፈኬኛ   

ካዮ እጆ ዱቢ ክታብቻ  

 1



1 ፈኬኘ ሶሎሞን እልመ ዳዊት፣ ሞቲ እስራኤል፦   


2 ኦጉማፊ ቀጄልፈመ ቀባቹዻፍ፣  

ዱቢ ቤኩምሰ ጉዳ ሁበቹዻፍ፤   


3 ኦጉማዻን ጅራቹዻን፣ ቀጄሉማዻን፣  

ሙርቲ ቀጄላ ኬኑፊ ነመ ወል ቅጤሱዻን 
 ቀጄልፈመ አርገቹዻፍ፤   


4 ወረ ዋ ህንቤክኔፍ ኦፍ ኤገትኖ ኬኑዻፍ፣  

ደርገጎታፍሞ ቤኩምሳፊ ሁበትና ኬኑዻፍ፣   


5 ኦጌዪን ዸጌፈተኒ በሩምሰሳኒረት ዋ ሃደበለተን፤  

ወር ቀልቢ ቀበንስ ቀጄልፈመ ሃአርገተን፤   


6 ኩንስ ፈኬኛፊ ሂካ፣  

ጄቻፊ ህቦ ኦጌዪ ሁበቹዻፍ።   

   
 

7 ዋቀዮን ሶዳቹን ጀልቀበ ኦጉማት፤  

ጎዎትን ገሩ ኦጉማፊ አደበሙ ቱፈቱ።   

ጎርሰ አከ ነምን ኦጉማ አርገቱፍ ኬነሜ  

ጎዎምፈሙራ ኦፍ ኤጉ 
 

8 ያ እልመኮ፣ ጎርሰ አባኬቲ ዸጌፈዹ፤  

በርሲሰ ሃዸኬቲሌ ህንገትን።   


9 ወን ኩን መታኬ ሚዸግሱዻፍ ጎንፎ፣  

ሞርመኬ በሬቹዻፍሞ ፋየ ሲፍ ተአ።   

   
 

10 ያ እልመኮ፣ ዮ ጩበሞትን ሶሶበኒ  

ኦፍት ስ ሀርክሰን፣ ቶሌ ህንጄዽኒፍ።   


11 ዮ እሳን፣ “ኑ ወጅን ኮቱ፤  

ርጵኔ ዺገ ነማ ዸንገላስና፤  

ነመ በሌሳ ህንቀብኔ ገላፈቹዻፍስ 
 ዾከትኔ ኤገትና፤   


12 ኮቱ አኩመ አዋላ ጅራት እሳን ልቅምስና፤  

አኩመ ወረ ቦለ ኬሰ ቡፈመኒስ  

ጉቱማን ጉቱት እሳን ልቅምስና፤   


13 ኑ ዋን ገቲ ቀቡ ከን ጎሰ ሁንዳ ንአርገትነ፤  

መኔንኬኘሌ ቦጁዻን ጉተትነ፤   


14 እጣኬ ኑ ወጅን ቡፈዹ፤  

ኑስ ኮሮጆ ቶኮ ስ ወጅን ቆደትና” ሲን ጄዸን፣   


15 ያ እልመኮ፣ አት እሳን ወጅን ህንዴምን፤  

ሚለኬቲን ከራሳኒረሌ ህንኤጄትን፤   


16 ሚልሳኒ ጩቡት አሪፈታቲ፤  

እሳን ዺገ ዸንገላሱፍ ጀርጀሩ።   


17 ኡቱመ ስምብሮትን ሁንድ አርገኑ፣  

ክዮ ቡሱን ዋን ገቲ ህንቀብኔዸ!   


18 ነሞትን ኩኔን ዺጉመ ኦፊሳኒ ርጰኒ ኤገቱ፤  

ሉቡመ ኦፊሳኒ ጋዱ!   


19 ኩን ዹመ ወረ ቀቤኘ ከራ ሀማዻን አርገሙ ዱካ ቡአን ሁንዳት፤  

ወን አከሲ ጅሬኘ ወረ እሰ አርገተኒ በሌሰ።   

አኬከቺሰ ኦጉማ ቱፈቹረት ኬነሜ 
 

20 ኦጉማን ከራረት ጉድፍቴ እይት፤  

እዶ ወል ገኢ ኡመታትስ ሰገሌሼ ኦል ፉዸት።   


21 እሼን ፊጤ ዳንዲራ እይት፤  

ከረ መጋላ ዱራስ አከነ ጄቴ ዱበት፦   

   
 

22 “እስን ወር ሆማ ህንቤክኔ  

ኩን ሀመ ዮሚት ከራኬሰን ከን ፋይዳ ህንቀብኔ ሰነ ጃለቱ?  

ወር ነመት ቆሰን ሀመ ዮሚት ቆሳ ሰነት ገመደኒ  

ጎዎትንስ ቤኩምሰ ጅቡ?   


23 ሞርሚኮ ቀልቤፈዻ፤  

አን ያደኮ እስኒ ነንዸንገላሰ፤  

ዱቢኮስ እስኒፍን እብሰ።   


24 ገሩ ሰበቢ እስን ዬሮ አን እስን ዋሜት ድደኒ  

ዬሮ አን ሀርከ በልእፈዼት ነምን ቶኮዩ ነ ህንዸጌፈትኒፍ፣   


25 ዋን እስን ጎርሰኮ ሁንደ ቱፈተኒ  

ዼከምሰኮ ዸገኡ ድደኒፍ፣   


26 አንስ በዲሰኬሰንት ነንኮልፈ፣  

ዬሮ በላን እስንት ዹፉትስ ነንቆሰ፤   


27 ዬሮ በላን አኩመ ቡቤት እስን ፉዸቱት፣  

ዬሮ በዲስን አኩመ ቡቤ ሀማት እስን ሀጣኡት፣  

ዬሮ ዽጵናፊ ረክን እስንት ዹፉት አን እስንተን ቆሰ።   

   
 

28 “ዬሮ ሰነ እሳን ነ ዋመቱ፤ አን ገሩ እሳን ጀላ ህንኦዋዹ፤  

እሳን ነ በርባዱ፤ ገሩ ነ ህንአርገተን።   


29 እሳን ዋን ቤኩምሰ ጅበኒ  

ዋቀዮን ሶዳቹሌ ፍለቹ ድደኒፍ፣   


30 ዋን ጎርሰኮ ፉዸቹ ድደኒ  

ዼከምሰኮስ ቱፈተኒፍ፣   


31 እሳን ገቲ ከራሳኒ ንኛቱ፤  

ቡኣ ጀልእነሳኒስ ንቁፉ።   


32 ጎዎተ ዋ ደገቹቱ እሳን በሌሳቲ፤  

ቁፍን ጎዎታ እሳኑመ በሌሰ፤   


33 ነምን ነ ዸጌፈቱ ከምዩ ገሩ ነጋዻን ጅራተ፤  

እን ቀበናን ጅራተ፤ ወን ሀማንስ እሰ ህንሶዳችሱ።”    

 2

በዻሰ ኦጉማ 
 

1 ያ እልመኮ፣ ዮ አት ዱቢኮ ፉዸቴ  

አጀጀኮስ ኦፍ ኬሰት ኩፈቴ፣   


2 ዮ አት ጉረኬ ኦጉማት ገረገልፈቴ  

ያደኬ ሁበትናት ዴብፈቴ፣   


3 ዮ አት ጀባቴ ቀልቤፈትና በርባዴ  

ሁበትና አርገቹፍ ጄቴ እይቴ ከዸቴ፣   


4 ዮ አት አኩመ ሜቲት እሰ በርባደቴ  

አኩመ ቀቤኘ ዾክፈሜት እሰ በርባዴ፣   


5 አት ዋቀዮን ሶዳቹ ንሁበተ፤  

ዋቀ ቤኩስ ንአርገተ።   


6 ዋቀዮ ኦጉማ ነማ ኬናቲ፤  

አፋንሳ ኬሳሌ ቤኩምሳፊ ሁበትናቱ በአ።   


7 እን ቀጄልቶታፍ ኦጉማ ዹጋ ኩሰ፤  

ወረ አዴምስሳኒ ሙዳ ህንቀብኔፍ ጋቸነ፤   


8 እን ዳንዲ ቶሎታ ንኤገ፤  

ከራ ቁልቁሎተሳሌ ንትክሰ።   

   
 

9 ኤርገሲ አት ቀጄሉማፊ ሙርቲ ቀጄላ፣  

ነመ ወል ቅጤሱ፣ ከራ ቀጄላ ሁንደስ ንሁበተ።   


10 ኦጉማን ገራኬ ሴነ፤  

ቤኩምስስ ሉቡኬ ገመቺሰ።   


11 ቀልቤፈናን ስ ኤገ፤  

ሁበትናንስ ስ ትክሰ።   

   
 

12 ኦጉማን ከራ ሀሞታራ፣  

ነሞተ ደበ ዱበተን ጀላስ ስ በራረ፤   


13 ወረ ከራ ዱከናረ ዴሙዻፍ ጄዸኒ  

ዳንዲ ቀጄላ ዺሰን፣   


14 ወረ ዋን ሀማ ሆጄቹት ገመደን፣  

ወረ ጀልእነ ሆጄቹን እት ቶሉ፣   


15 ወረ ዳንዲንሳኒ ጀልአቴ፣  

ወረ ከራንሳኒ ደቤ ጀላ ስ በራረ።   

   
 

16 ኦጉማቱ ዱበርቲ ገንደ ለቤ፣  

ኒቲ ዱቢዻን ሶሶብዴ ኦፍት ነመ ሀርክፍቱ ጀላ ስ በራረ፤   


17 ኒቲ ዽርሰሼ ከን ጀልቀባ ዺፍቴ  

ከኩ ፉለ ዋቃ ዱረት ገልቴ ሰነ ደገቴ ጀላ ስ በራረ።   


18 መንሼ ገረ ዱኣት፣ ከራንሼሞ  

ገረ ሀፉሮተ ወረ ዱአኒት ነመ ጌሳቲ።   


19 ነምን ገረሼ ዸቁ ቶኮዩ ህንዴብኡ  

ዮካን ከራ ጅሬኛ ህንአርገቱ።   

   
 

20 ከናፉ አት ከራ ነሞተ ገጋሪረ ንዴምተ፤  

ዳንዲ ቀጄልቶታራስ ህንጀልአቱ።   


21 ቶሎን ብየቲ ኬሰ ንጅራቱቲ፤  

ወር ሙዳ ህንቀብኔስ አች ኬሰ ጅራቱ፤   


22 ሀሞን ገሩ ብየቲ ኬሳ ንበሌፈሙ፤  

ወር ህንአመነምኔስ እሼ ኬሳ ቡቅፈሙ።    

 3

ኤበ ኦጉማ 
 

1 ያ እልመኮ፣ በሩምሰ አን ሲፍ ኬኑ ህንደገትን፤  

አጀጀኮስ ገራት ቀበዹ፤   


2 እሳን በረ ባይኤፊ ኡሙሪ ዼራ፣  

ነጋፊ በዻዹማ ሲፍ ደበሉቲ።   

   
 

3 ጃለሊፊ አመነሙማን ዮምዩ ስራ ህንፈጋትን፤  

ሞርመኬት ህዸዹ፤  

ገበቴ ገራኬረትስ በሬፈዹ።   


4 አት ከራ ከናን ፉለ ዋቃቲፊ  

ፉለ ነማ ዱረት ሱራፊ መቃ ጋሪ ንአርገተ።   

   
 

5 ገራኬ ጉቱን ዋቀዮን አመነዹ፤  

ሁበትናኬስ ህንአብደትን፤   


6 ከራኬ ሁንደ ኬሰት እሰ ዱርስ፤  

እንስ ዳንዲኬ ሲፍ ቀጄልቸ።   

   
 

7 አን ኦጌሰ ኦፊን ህንጄዽን፤  

ዋቀዮን ሶዳዹ፤ ዋን ሀማራስ ፈጋዹ።   


8 ወን ኩን ዸግነኬቲፍ ፈያ ኬነ፤  

ለፌኬሌ ንሃሮምሰ።   

   
 

9 ቀቤኘኬቲን፣  

መታ ምዻንኬቲ ሁንዳንስ ዋቀዮን ከበጅ፤   


10 ዮስ ጎምብሳንኬ ሀመ እራን ዸንገለኡት ጉተመ፤  

እዶን ጩንፋ ወይኒኬቲስ 
 ዳዺዻን ጉተሜ እራን ዸንገለአ።   

   
 

11 ያ እልመኮ፣ አደቢ ዋቀዮ ህንቱፈትን፤  

ዼከምሰሳስ ህንጅብን።   


12 ዋቀዮ አኩመ አባ እልመ ኦፊሳ ጃለቱ ቶኮት  

ወረ ጃለቱ ንአደባቲ።   

   
 

13 ነምን ኦጉማ አርገቱ  

ከን ሁበትናስ አርገቱ ኤብፈማዸ፤   


14 ኦጉማን ሜቲ ጫላ ፋይዳ ቀባቲ፤  

ወርቄ ጫላስ ቡኣ ነማፍ ቡሰ።   


15 ገቲንሼ ገቲ ሉለ ዲማ ጫለ፤  

ወን አት አከ መሌ ሀውቱ ከምዩ እሼዻን ወል ቅጣቹ ህንደንደኡ።   


16 ጅሬኝ ዼራን ሀርከሼ ምርጋ ኬሰ ጅረ፤  

በዻዹማፊ ኡልፍን ሀርከሼ ብታ ኬሰ ጅሩ።   


17 ከራንሼ ከራ ነመ ገመቺሱዸ፤  

ዳንዲንሼ ሁንድስ ነጋዸ።   


18 እሼን ወረ ጀቤሰኒ እሼ ቀበተኒፍ ሙከ ጅሬኛት፤  

ወር እት ጭቸኒ እሼ ቀበተንሞ ንኤብፈሙ።   

   
 

19 ዋቀዮ ኦጉማዻን ሁንዴ ለፋ ቡሴ፤  

ሁበትናዻንስ ሰሚወን እዶሳኒ ካኤ፤   


20 ቤኩምሰሳቲን ቱጁበወን ገርገር ቆደመን፤  

ዱሜሶንስ ፍጤንሰ ጮጮብሰን።   

   
 

21 ያ እልመኮ ኦጉማፊ ሁበትና ዹጋ ኤገዹ፤  

እሳንስ ፉለኬ ዱራ ህንዸበምን፤   


22 እሳን ጅሬኘ ሲፍ ተኡ፤  

ሞርመኬ ሚዸግሱፍስ ፋየ ሞርማ ሲፍ ተኡ።   


23 ዮስ አት ከራኬ ነጉማን ዴምተ፤  

ሚልኬስ ህንጉፈቱ፤   


24 አት ዮ ረፍቱ ህንሶዳቱ፤  

ህርብንኬስ ዮ አት ረፍቱ ስት ምኣወ።   


25 በላ አኩመ ተሳ ስት ዹፉ  

ዮካን በዲሰ ሀሞተ ገላፈቱ ህንሶዳትን፤   


26 ዋቀዮ እርኮ ሲፍ ተኣቲ፤  

አከ ሚልኬ ክዮዻን ህንቀበምኔስ ስ ኤገ።   

   
 

27 አት ዬሮ ዋን ቶኮ ጎቹዻፍ ኣንጎ ቀብዱት፣  

ወረ ወን ጋሪን እሳኒፍ መሉራ ዋን ሰነ ህንሀንቅስን።   


28 ኡቱ አመ ዋ ቀብዱ፣  

ኦላኬቲን፣ “ዬሮ ብራ ዴብኢ ኮቱ፤  

አን ቦር ሲፍን ኬናቲ” ህንጄዽን።   


29 ኦላኬ ከን ስ አመኔ ስ ጭነ ጅራቱ ሚዹፍ ጄቴ  

ዋን ሀማ እት ህንያድን።   


30 ነመ ቶኮ ኡቱ እን ሆማ ስ ህንጎዽን  

አከሱማን ህንሚዽን።   

   
 

31 ነመ ደባት ህንህናፍን፤  

ዮካን ከራሳ ቶኮሌ ህንፍለን።   

   
 

32 ዋቀዮ ነመ ጀልኣ ንጅባቲ፤  

ነመ ቀጄላ ገሩ ኦፍት ኣንፈተ።   


33 አባርስ ዋቀዮ መነ ነመ ሀማረ ቡአ፤  

እን ገሩ መነ ነመ ቀጄላ ንኤብሰ።   


34 እን ቆስቶተ ኦፍ ቱልቶተት ንቆሰ፤  

ወረ ገድ ኦፍ ቀበኒፍሞ አያነ ኬነ።   


35 ኦጌዪን ኡልፍነ ዻሉ፤  

ጎዎተ ገሩ እን ንቃኔሰ።    

 4

ኦጉማን ዋን ሁንደ ጫልት 
 

1 ያ እልማንኮ፣ ሜ ጎርሰ አባን ነማፍ ኬኑ ዸገኣ፤  

ቀልቤፈዻቲ ሁበትና አርገዻ።   


2 አን በሩምሰ ጋሪ እስኒ ነንኬነ፤  

ከናፉ በርሲሰኮ ህንዺስና።   


3 ዬሮ አን ሙጫ ጥና ተኤ መነ አባኮ ቱሬት፣  

ዬሮ አን ዳእመ ዺገ ተኤ ሃዸኮቲፍ እልመ ቶክቸ ቱሬት፣   


4 እን አከነ ጄዼ ነ በርሲሴ፤  

“ገራኬ ጉቱዻን ዱቢኮ ጀቤሲ ቀበዹ፤  

ሴረኮ ኤግ፤ አት ንጅራታቲ።   


5 ኦጉማ አርገዹ፤ ሁበትናስ አርገዹ፤  

ዱቢኮ ህንደገትን ዮካን እራ ህንጀልአትን።   


6 ኦጉማ ህንዺስን፤ እሼን ስ ኤግዲ፤  

እሼ ጃለዹ፤ እሼንስ ስ ትክስቲ።   


7 ኦጉማን ዋን ሁንደ ጫልት፤ ከናፉ ኦጉማ አርገዹ።  

ዮ እሼን ዋን አት ቀብዱ ሁንደ ስ ባስፍቴሌ ሁበትና አርገዹ።   


8 ኦጉማ ከበጅ፤ እን ኦል ስ ጉድሳቲ፤  

እሰ ሀመዹ፤ እንስ ስ ከበጃቲ።   


9 እሼን ከለቸ በሬዳ መታኬረ ሲፍ ኬስ፤  

ጎንፎ ሚዸጋሌ ሲፍ ኬንት።”   

   
 

10 ያ እልመኮ ዸገእ፤ ዋን አን ጄዹሌ ፉዸዹ፤  

በር ጅሬኘኬቲስ ንባይአታ።   


11 አን ከራ ኦጉማረ ስን ቀጄልቸ፤  

ዳንዲ ቀጄላረስ ስን ቡሰ።   


12 ዬሮ አት ዴምቱ፣ ተርካንፊንኬ ህንእትፈሙ፤  

ዮ ፊግዱሌ አት ህንጉፈቱ።   


13 ቀጄልፈመ ጀቤሲ ቀበዹ፤ ገድ ህንዺስን፤  

ዋን እን ጅሬኘኬ ተኤፍ ጀቤሲ ኤገዹ።   


14 ዳንዲ ሀሞታረ ሚለኬ ህንዻብን  

ዮካን ከራ ጀልኦታረ ህንዴምን።   


15 እራ ፈጋዹ፤ እረስ ህንዴምን፤  

እራ ጎሪቲ ከራኬረ ቀጄል።   


16 እሳን ዋን ሀማ ሆጄተን መሌ ረፉ ህንደንደአኒቲ፤  

እሳን ሀመ ነመ ጉፈቺሰንት ህርበ ህንአርገተን።   


17 እሳን ቡዴነ ሀምና ኛቱ፤  

ዳዺ ወይኒ ከን ደባን አርገሜ ዹጉ።   

   
 

18 ከራን ቀጄልቶታ አኩመ እፈ በሪ በራቃ  

ከን ሀመ ሳፋት እቱመ ፉፌ እፋ ዴሙት።   


19 ከራን ሀሞታ ገሩ አኩመ ዱከነ ጉዳት፤  

እሳን ዋን እሳን ጉፈቺሱ ህንቤከን።   

   
 

20 ያ እልመኮ፣ ዋን አን ጄዹ ቀልቤፈዹ፤  

ዱቢኮቲፍስ ጉረ ኬን።   


21 አከ እን ፉለኬ ዱራ ዸበሙ ህንጎዽን፤  

ገራኬ ኬሰ ኦል ካአዹ፤   


22 እን ወረ እሰ አርገቱፍ ጅሬኘ፣  

ዸግነ ነማ ጉቱፍስ ፈይናቲ።   


23 ዋን ሁንደ ጫላ ቀልቢኬ ኤገዹ፤  

ቡርቃን ጅሬኛ አቺ በኣቲ።   


24 ዱቢ ጀልእና አፋንኬ ኬሳ በሌስ፤  

ሃሳ ሀማስ አረበኬራ ፈጌስ።   


25 እጅኬ ከለቲዻን ቀጄልቼ ሃእላሉ፤  

አትስ ጥዬፈዹ ፉለኬ ዱረ እላል።   


26 ሚለኬቲፍ ዳንዲ ወል ቅጤፈዹ፤  

ከራንኬ ሁንድኑ ሃጀባቱ።   


27 ገረ ምርጋት ዮካን ገረ ብታት ህንጎርን፤  

ሚለኬ ሀምነራ ኤገዹ።    

ኤጀራ ኦፍ ኤገቹ 
 

1 ያ እልመኮ፣ ኦጉማኮ ቀልቤፈዹ፤  

ሁበትናኮቲፍሌ ጉረ ኬን፤   


2 ኩንስ አከ አት ሁበትና ቱርፈቴ  

አረብንኬስ ቤኩምሰ ኩፈቱፍ።   


3 ህዺን ኤጅቱ ደመ ጮጮብሰ፤  

ሃሳንሼ ዘይቲ ጫላ ለላፈ፤   


4 ዹመረት ገሩ እሼን አኩመ ሀዾፍቱ ሀዾፍት፤  

አኩመ ጎራዴ አፋን ለማስ ቀረ ቀቤቲዸ።   


5 ሚልሼ ገረ ዱኣት ገድ ቡአ፤  

ተርካንፊንሼ አዋለት ነመ ጌሰ።   


6 እሼን ዋኤ ከራ ጅሬኛ ዽመ ህንቀብዱ፤  

ዳንዲንሼ ጀልኣዸ፤ እሼን ገሩ ከነ ህንቤክቱ።   

   
 

7 ኤጋ ያ እልማንኮ፣ ሜ ነ ዸገኣ፤  

ዋን አን ጄዹራ ገረ ከምትዩ ህንጎርና።   


8 ከራኬሰን እሼራ ፈጌፈዻ፤  

በልበለ መነሼት ህንዽኣና፤   


9 ኩንስ አከ አት ኡልፍነኬ ነመ ብራቲፍ፣  

ኡሙሪኬስ ነመ ነማፍ ህናኔፍ ህንኬንኔፍ፤   


10 አከሱመስ ቀቤኘኬ ኦርመቱ ኛተ፤  

ደዸቢንኬስ መነ አለጋ በዻሰ።   


11 ዹመ ጅሬኘኬቲት፣  

ዬሮ ፎኒፊ ዸግንኬ ዹሙት አት ንኣደ።   


12 አትስ አከነ ጄተ፤ “አን አከምን አደበሙ ጅቤ!  

ገራንኮስ አከም ስሬፈሙ ቱፈቴ!   


13 አን በርሲስቶተኮቲፍ ህንአጀጀምኔ  

ዮካን ቀጄልችቶተኮ ህንዸጌፈትኔ።   


14 አን ወልዳ ጉቱ ግዱት  

ቀርቀረ በዲሳ ገኤን ቱሬ።”   

   
 

15 ኤለኬ ኬሳ ብሻን፣  

ቦለ ብሻኒኬ ኬሳሞ ብሻን ቁልቁሉ ዹግ።   


16 ቡርቃንኬ ጉቴ ዳንዲረ፣ ብሻንኬ ከን ያኡስ  

ኦብዲ ኬሰ ዸንገለኡ ቀባ?   


17 እሳን ከንኬ ሃተአን፤  

ኦርም ስ ወጅን ቆደቹ ህንቀቡ።   


18 ቡርቃንኬ ሃኤብፈሙ፤  

ኒቲ ደርገጉማኬቲት ገመድ።   


19 እሼን ሚዸግዱ አከ ቦሮፋ፣ በሬዱ አከ ገደምሳት፤  

ሀርምሼ ዬሮ ሁንደ ስት ሃቶሉ፤  

ዬሮ ሁንደ ጃለልሼ ስ ሃቦጅኡ።   


20 ያ እልመኮ፣ አት ማሊፍ ኤጅቱዻን ቦጅአምተ?  

ማሊፍ ቦባ ኒቲ ነመ ብራ ሀመተ?   

   
 

21 ከራን ነማ ጉቱማን ጉቱት ፉለ ዋቀዮ ዱረ ጅራቲ፤  

እንስ ዳንዲ ነማ ሁንደ ንቶአተ።   


22 በሌሳን ነመ ሀማ እሱመ ቀባተ፤  

ፉኞን ጩቡሳ ጀቤሴ እሰ ቀበ።   


23 እን ሰበቢ አደበሙ ዸቤፍ ዱአ፤  

ጉድን ጎዉማሳስ ከራራ እሰ በሌሰ።    

አኬከቺሰ ዋኤ ጎዉማረት ኬነሜ 
 

1 ያ እልመኮ፣ አት ዮ ኦላኬቲፍ ወቢ ታቴ  

ሀርከ ዾፍቴ ነመ ኦርማቲፍ ከከቴ፣   


2 ዮ ዋኑመ ዱበቴን ቀበምቴ  

ዱቡመ አፋንኬቲቲን ክዮ ሴንቴ፣   


3 ዮስ ያ እልመኮ፣ 
 አት ሰበቢ ሀርከ ኦላኬቲ ሴንቴ ጅርቱፍ  

አት ኦፍ ባሱዻፍ  

ደፊ ዸቂቲ ገድ ኦፍ ቀቢ  

ጀቤሲቲ ኦላኬ ከዸዹ!   


4 እጀኬቲፍ ህርበ፣  

ባሌ እጀኬቲቲፍሞ ሙጋቲ ህንኤየምን።   


5 አት አኩመ ኩሩጴ ሀርከ አደምስቱቲ ባቱት፣  

አኩመ ስምብሮ ክዮ ነመ እሼ ቀቡ ጀላ ባቱት ኦፍ ኦልች።   

   
 

6 ያ ዽባኣነነ ሜ ገረ ጎንዳ ዸቅ፤  

ከራሼ ቀልቤፈዹቲ ኦጌሰ ተእ!   


7 እን አጀጃ ህንቀቡ፤  

ቶአታ ዮካን ቡልቻ ህንቀቡ፤   


8 ተኡሌ እን ቦነ ኬሰ ኛተሳ ኩፈተ፤  

ዬሮ ምዻን ገልፈሙትሞ ኛተሳ ወልት ቀበተ።   

   
 

9 ያ ዽባኣነነ፣ አት ሀመ ዮሚት ጪፍተ?  

አት ዮም ህርበኬቲ ካተ?   


10 ህርበ ጥና፣ ሙጋቲ ጥና፣  

ጥኖ ሀርከ ወልት መረቹ፣   


11 ህዩማንስ አኩመ ሀቱት ስት ዹፈ፤  

ዴጉማንስ አኩመ ሎልቱ ህዸቴት ስት ዹፈ።   

   
 

12 ነምን ረክሳን፣ ነምን ሀማን፣  

ዱቢ ሶባቲን አሲፊ አች ናነአ፤   


13 እን እጃን ዸአ፤  

ሚለሳቲንስ መለቶ ኬነ፤  

ቁበሳቲን አርግሲሰ፤   


14 እን ገራሳ እሰ ሶባዻን ሀምነ ያደ፤  

ዬሮ ሁንደስ ሎለ ከካሰ።   


15 ከናፉ በዲስን ዮሙሱመ እሰት ዹፈ፤  

እን አኩመ ተሳ ጨበ፤ ዴብኤስ ህንፈዩ።   

   
 

16 ዋቀዮ ዋን ጀአ ጅበ፤  

ዋን ቶርበሞ ንጥሬፈተ፤ እሳንስ፦   


17 እጀ ኦፍ ቱሉ፣  

አረበ ሶቡ፣  

ሀርከ ዺገ ነመ በሌሳ ህንቀብኔ ዸንገላሱ፣   


18 ገራ መለ ሀማ መሉ፣  

ሚለ ገረ ጀልእናት አሪፈቱ፣   


19 ዹገ ባቱ ሶባ ከን ሶበ ዸንገላሱ፣  

ነመ ኦቦሎተ ግዱት ሎለ ከካሱዸ።   

አኬከቺሰ ዋኤ ኤጃረት ኬነሜ 
 

20 ያ እልመኮ፣ አጀጀ አባኬቲ ኤግ፤  

በርሲሰ ሃዸኬቲሌ ህንገትን።   


21 በረ በራን ገራኬት ቀበዹ፤  

ሞርመ ኬትስ ህዸዹ።   


22 ዬሮ አት ዴምቱ እሳን ስ ቀጄልቹ፤  

ዬሮ አት ረፍቱ ስ ኤጉ፤  

ዬሮ አት ህርባ ካቱሌ ስ ሃሶፍሲሱ።   


23 አጀጅን ኩን እብሳዻቲ፤  

በርሲስን ኩንስ እፈ፤  

ስሬፈምን አመላሞ ከራ ጅሬኛት፤   


24 እሳን ዱበርቲ ሀምቱራ፣  

ኒቲ ከሽለቤ አፋን ደማራ ስ ኤጉ።   

   
 

25 ገራኬ ኬሰት በሬድነሼ ህንዸረእን፤  

ዮካን አከ እሼን እጀ እሼቲን ስ ቦጅቱ ህንጎዽን።   

   
 

26 ሰጋገልቱን ቡዴነ ቶኮን ብተምቲቲ፤  

ኤጅቱንስ ጅሬኙመኬ አደምስት።   


27 ነምን ቦባ ጀለት እብደ ባዸቴ  

ወያንሳ ህንጉበትኔ ጅራ?   


28 ነምን እብደ ጭሌረ ኤጄቴ  

ሚልሳ ህንጉበትኔ ጅራ?   


29 ነምን ኒቲ ነመ ብራ ወጅን ጪሱስ አከሱመ ተአ፤  

ነምን እሼ ቱቁ ከምዩ ኡቱ ህንአደበምን ህንሀፉ።   

   
 

30 ዮ ሀቱን ቶኮ ቤለ በኡፍ ጄዼ ሀቴ፣  

ነሞትን ህንቱፈተን።   


31 ገሩ እን ዮ ቀበሜ ደቻ ቶርበ ባሰ፤  

ምአ መነሳ ሁንደስ ንኬነ።   


32 ነምን ሰጋገሉ ቀልቢ ህንቀቡ፤  

ነምን ዋን አከሲ ሆጄቱ ኦፉመ ገላፈተ።   


33 ቆድንሳ ዻነሙፊ ሰልጰቹዸ፤  

ቃኒንሳ ዮምዩ እሰራ ህንሀቀሙ።   

   
 

34 ህናፋን ኣሪ ዽርሳ ከካሳቲ፤  

እን ዬሮ ሃሎ በኡት ዺፈመ ቶኮዩ ህንጎዹ።   


35 እን ቤኛ ቶኮሌ ህንፉዸቱ፤  

ሀመም ባይአቱዩ እን መተኣ ንድደ።    

ሰጋገልቱራ ኦፍ ኤገቹ 
 

1 ያ እልመኮ፣ ዱቢኮ ኤጊቲ  

አጀጀኮስ ኦፍ ኬሰት ኩፈዹ።   


2 አጀጀኮ ኤግ፣ አት ንጅራታቲ፤  

በርሲሰኮስ አኩመ ቀሮ እጀኬቲት ኤግ።   


3 ቁበኬት እሳን ህዸዹ፤  

ገበቴ ገራኬቲረትስ በሬፈዹ።   


4 ኦጉማን፣ “አት ኦቦሌቲኮት” ጄዽ፤  

ሁበትናሞ፣ ፍረኮ ጄዺ ዋም፤   


5 እሳን ሰጋገልቱራ፣ ኒቲ ከሽለቤ ዱቢ እሼቲን  

ነመ ሀርክፍቱራ ስ ኤጉ።   

   
 

6 አን ፎዳ መነኮ ብራ ኬሳን፣  

ከራ ቃዋቲን አለ እላሌ።   


7 አን ወረ ሆማ ህንደንዴኜ ኬሰት፣  

ደርገጎተ ኬሰት ሁበዼ  

ደርገጌሰ ቀልቢ ህንቀብኔ ቶኮ አርጌ።   


8 እንስ ከራ መነሼ ዸቁ ቀበቴ  

ዳንዲ ጎሌ መነሼ ብረ ጅሩቲን ገድ ቡኣ ቱሬ።   


9 ኩንስ ዬሮ አዱን ዺቴ ለፍት ድምምሳኣ ቱሬት፣  

ዬሮ ሀልከን ዱከናኡ ጀልቀቤት ቱሬ።   

   
 

10 ዱበርቲን ቶኮ አከ ሰጋገልቱት ኡፈቴ  

ያደ ሀጡማቲን እሰ ስመቹፍ ገድ ባቴ።   


11 እሼን እይቱፊ ከሽለቤዸ፤  

ሚልሼ መነ ህንዻበቱ፤   


12 ተከ ዳንዲረት፣ ተከ ኦብዲረት፣  

ጎሌ ሁንደት ርጵጤ ነመ ኤገት።   


13 እሼን ቀብዴ እሰ ዹንገት፤  

ፉለ ቃኒ ህንቀብኔን አከነ ጄቲን፦   

   
 

14 “አን ኣርሳ ነጋ ዽኤሱን ቀበ፤  

ሀርአ ወሬገኮ ጉተዼረ።   


15 ከናፉ አን ስ ስመቹፍን ገድ በኤ፤  

አን በርባዴ ስ አርገዼረ!   


16 አን ወያ በሬዱ ቁንጬ ተልባራ ሆጄተሜ ከን ግብጢ ዹፌን፣  

ስሬኮ አፌ ሚዸግሴረ።   


17 አን ቁምቢን፣ አርጌሳፊ ቀረፋን  

ስሬኮ ኡርጌሴረ።   


18 ኮቱ ሜ ሀመ በሪት ገድ ፈጌኘ ጃለላ ወሊ ወጅን ዹግና፤  

ኮቱ ጃለላን ኦፍ ገመቺፍና!   


19 ዽርስኮ መነ ህንጅሩ፤  

እን ከራ ዼራ ዴሜረ።   


20 እን ቦርሳሳ ማለቃን ጉተቴ ዴሜ፤  

ሀመ ጅእ ጎበኑት መነት ህንዴብኡ።”   

   
 

21 እሼን ዱቢ ምኦፍቱዻን ከራራ እሰ ጀልእፍቴ፤  

ሃሳ ነመ ሶሶቡንስ እሰ ድርቅሲፍቴ።   


22 እንስ አኩመ ሰንጋ ቀለሙፍ ዴሙት፣  

አኩመ ገደምሰ ክዮ ኬሰ ሴኑትስ  

ዮሙሱመ ከኤ እሼ ዱካ ቡኤ፤   


23 አኩመ ስምብረ ክዮት አሪፈቱት፣  

እን ሀመ ጥይ ትሩሳ ወራኑት  

አከ ወን ኩን ሉቡሳ ገላፈቱ ህንቤኩ።   

   
 

24 ኤጋ ያ እልማንኮ፣ ነ ዸጌፈዻ፤  

ዋን አን ጄዹስ ቀልቤፈዻ።   


25 አከ ገራንኬ ከራሼት ገረገሉ ህንጎዽን፤  

ከራኬራስ በዴ ዳንዲሼረ ህንቡእን።   


26 ነሞትን ሄዱን ወረ እሼን ለፋን ዾፍቴዸ፤  

ነሞትን ጀጀቦን ባይኤንስ ሀርከሼት ዹመኒሩ።   


27 መንሼ ከራ ቅሌት ነመ ጌሱ፣  

ከን ጎለ ዱኣት ገድ ነመ ቡሱዸ።    

ዋምቸ ኦጉማ 
 

1 ኦጉማን ህንዩ?  

ሁበትናንስ ሰገሌሳ ኦል ህንፉዸቱ?   


2 እሼን ቀርቀረ ከራ፣ ለፈ ኦል ከኣረ፣  

እዶ ዳንዲን እት ወል ገኡ ዻበት፤   


3 ከረ መጋላት ነመ ገልቹ ብረ፣  

በልበለ ዱረ ዻበቴ አከነ ጄቴ እይት፦   


4 “ያ ነሞተ፣ አን እዬን እስን ዋመ፤  

አን እልማን ነማ ሁንደት ሰገሌኮ ኦል ነንፉዸዸ።   


5 እስን ወር ሆማ ህንቤክኔ፣ ቀልቢ ሆረዻ፤  

እስን ወር ጎዋን ሁበትና አርገዻ።   


6 አን ዋን ፋይዳ ቀቡ ነንዱበዻቲ፣ ዸገኣ፤  

ዋን ቀጄላ ዱበቹፍስ አፋንኮ ነንበነዸ።   


7 አፋንኮ ዹጋ ዱበተ፤  

አረብንኮ ሀምነ ጅባቲ።   


8 ዱቢን አፋንኮ ሁንድኑ ቀጄላዸ፤  

ዱቢኮ ኬሳ ቶኮዩ ጀልኣ ዮካን ምጪረማ ምት።   


9 ነመ ዋ ሁበቱፍ ዱቢንኮ ሁንድኑ ቀጄላዸ፤  

ወረ ቤኩምሰ ቀቡፍስ ህርእነ ህንቀቡ።   


10 ቆደ ሜቲ ጎርሰኮ፣  

ወርቄ ቁልቁሉ ጫላስ ቤኩምሰ ፍለዹ፤   


11 ኦጉማን ሉለ ዲማ ጫላ ገቲ ጉዳ ቀብዲ፤  

ወን አት ሀውቱ ቶኮዩ እሼዻን ወል ህንመዳሉ።   

   
 

12 “አን ኦጉማን፣ ቀልቢ ወጅን ነንጅራዸ፤  

አን ቤኩምሳፊ ሁበትና ቀበ።   


13 ዋቀዮን ሶዳቹን ጅቡዸ፤  

ሀምነ አን ኦፍ ቱሉማፊ ኦፍ ጉድሱ፣  

አመለ ሀማፊ ሃሳ ጀልኣ ነንጅበ።   


14 ጎርሳፊ ሙርቲን ዹጋ ከንኮት፤  

አን ሁበትናፊ ሁምነ ቀበ።   


15 ሞቶትን አናን ሞኡ፤  

ቡልችቶትንስ አናን ሴረ ቀጄላ ባሱ።   


16 እልማን ሞቶታ አናን ቡልቹ፤  

ነሞትን ቤቤከሞን ሁንድስ አናን ብየ ቡልቹ።   


17 አን ወረ ነ ጃለተን ነንጃለዸ፤  

ወር ነ በርባደንስ ነ አርገቱ።   


18 ሶሩምኒፊ ኡልፍን፣ ቀቤኚፊ  

በዻዹማን ዹመ ህንቀብኔ ሀርኩመኮ ጅሩ።   


19 እጅኮ ወርቄ ቁልቁሉ ጫለ፤  

ቡኣን ነራ አርገሙስ ሜቲ ፍለተማ ጫለ።   


20 አን ከራ ቀጄሉማረ፣  

ዳንዲ ቀጄላረስ ነንዴመ፤   


21 ወረ ነ ጃለቱት ቀቤኘ ነንዸንገላሰ፤  

መንኩሰ ቀቤኘሳኒሌ ነንጉተ።   

   
 

22 “ዋቀዮ ዋን በረ ዱሪ ሆጄቴን ዱረ፣  

ሆጂሳ ከን ጀልቀባቲን ዱረ ነ ኣንፈቴ፤   


23 አን ኡቱ አዱኛን ህንኡመምን ዱረ፣  

ጀልቀቡመት፣ በረ ሀመ ህንቀብኔን ዱረ ነንሙደሜ።   


24 አን ኡቱ ቱጁብን ህንጅራትን፣  

ኡቱ ቡርቃወን ብሻኒን ህንጉተምን ዸለዼ፤   


25 ኡቱ ቱሉወን እዶሳኒ ህንዻበምን ዱረ፣  

አን ጋረኒን ዱረ ነንዸለዼ፤   


26 ኡቱ እን ለፈ ዮካን ድሬሼ  

ዮካን ብዮ አዱኛ ቶኮዩ 
 ህንኡምን ዱረ ነንዸለዼ።   


27 ዬሮ እን ሰሚወን ሁንዴሴት፣  

ዬሮ እን ዽዽመረ ሙሜ ካኤት አን አችን ቱሬ፤   


28 ዬሮ እን ጉባት ዱሜሰ ጀቤሴ ዻቤ  

መደ ቱጁባሌ ሁንዴሴት አን አችን ቱሬ፤   


29 ዬሮ እን አከ ብሻኖትን አጀጀሳ ህንጨብስኔፍ ጄዼ፣  

ገላናፍ ዳንጋ ዻቤት፣  

ዬሮ እን ለፈ ሁንዴሴት አን አችን ቱሬ።   


30 ዬሮ ሰነት አን ኦጌሰ ሆጂ ሀርካ ተኤ እሰ ብረን ቱሬ።  

አን ዬሮ ሁንደ ፉለሳ ዱረ ቡራቃ፣  

ጉዩመ ጉያዻን ገመቹዻን ጉተማን ቱሬ፤   


31 አን ጉቱማ አዱኛሳ ኬሰት እልልቻ፣  

እልማን ነማትሌ ገመዳን ቱሬ።   

   
 

32 “ኤጋ ያ እልማንኮ፣ ሜ ነ ዸገኣ፤  

ወር ከራኮ ኤገን ኤብፈሞዸ።   


33 ጎርሰኮ ዸጌፈዻቲ ኦጌዪ ተኣ፤  

እሰ ህንቱፈትና።   


34 ነምን ነ ዸገኡ፣  

ከን ጉያ ሁንደ በልበለኮ ኤጉ፣  

ከን ከረኮ ዱረ ቱሩ ኤብፈማዸ።   


35 ነምን ነ አርገቱ ከምዩ ጅሬኘ አርገተ፤  

ዋቀዮ ብረትሌ ፉዸተመ አርገተ።   


36 ነምን ነ ህንአርገትኔ ገሩ ኦፉመ ሚዸ፤  

ነምን ነ ጅቡ ሁንድኑ ዱአ ጃለተ።”    

ኦጉማፊ ጎዉማ 
 

1 ኦጉማን መነሼ እጃረቴ፤  

ኡቱባሼ ቶርበንስ ዸጋራ ቆጴፈቴ።   


2 እሼን ሆሪ ቀለቴ ዳዺ ወይኒሼ ቡልቡለቴ፤  

ማዲሼሌ ቆጴፈቴ።   


3 ተጃጅልቶተሼ ዱበረን ኤርገቴ  

ፊጤ መጋላራ ለለብዴ።   


4 እሼን ወረ ቀልቢ ህንቀብኔን አከነ ጄት፤  

“እስን ወር ሆማ ህንቤክኔ ሁንድ አስ ኮታ!   


5 ኮታቲ ኛተኮ ኛዻ፤  

ዳዺ ወይኒ አን ቡልቡለዼሌ ዹጋ።   


6 ከራ ጎዉማኬሰኒ ሰነ ዺሳቲ ጅራዻ፤  

ከራ ሁበትናረ ዴማ።   

   
 

7 “ነምን ነመ ነመት ቆሱ ጎርሱ ከምዩ ንአረብሰመ፤  

ነምን ነመ ሀማ እፈቱ ከምዩ ንሰልጰተ።   


8 አት ነመ ነመት ቆሱ ህንፈትን፤ እን ስ ጅባቲ፤  

ነመ ኦጌሰ እፈዹ፤ እን ስ ጃለታቲ።   


9 ነመ ኦጌሰ ጎርስ፤ እን እቱመ ጫልችሴ ኦጌሰ ተኣ፤  

ነመ ቀጄላፍ በሩምሰ ኬን፤ እን ቤኩምሰሳት ደበላቲ።   

   
 

10 “ዋቀዮን ሶዳቹን ጀልቀበ ኦጉማት፤  

እሰ ቁልቁሉ ሰነ ቤኩን ሁበትናዸ።   


11 ከራኮቲን በሪ ጅሬኘኬቲ ንዼረተ፤  

ጅሬኘኬረትስ ወጎትን ንደበለሙቲ።   


12 ዮ አት ነመ ኦጌሰ ታቴ፣ ኦጉማንኬ ስ በዻሰ፤  

ዮ አት ከን ነመት ቆስቱ ታቴ ሱመ ቆፈቱ ግድረመ።”   

   
 

13 ዱበርቲን ጎዋን ኦዱ ባይእፍት፤  

እሼን ራቱ ሆማ ህንቤክኔዸ።   


14 እሼን በልበለ መነሼ ዱረ፣  

ፊጤ መጋላ ጉባ በርጩመረ ቴሴ   


15 ወረ አቺን ደርበን፣ ከኔን ቀጄለኒ  

ዳንዲሳኒረ ዴመን ዋምት።   


16 እሼን ወረ ቀልቢ ህንቀብኔን አከነ ጄት።  

“እስን ወር ሆማ ህንቤክኔ ሁንድ አስ ኮታ!   


17 ብሻን ሀተን ንምኣወ፤  

ኛትን ዾክሳን ኛተንስ ጉዶ ነመት ቶለ!”   


18 እሳን ገሩ አከ ወር ዱአን አች ጅረን፣  

አከ ኬሱሞንሼ ዽዽመ አዋላ ኬሰ ጅረንሌ 
 ጥኑመ ቤኩ።    

ፈኬኘወን ሶሎሞን  

1 ፈኬኘወን ሶሎሞን፦  

እልም ኦጌስ አባሳ ገመቺሰ፤  

እልም ጎዋን ገሩ ሃዸሳ ገድሲሰ።   

   
 

2 ቀቤኝ ከራ ሀማዻን ሆረተን ገቲ ህንቀቡ፤  

ቀጄሉማን ገሩ ዱአ ጀላ ነመ ባሰ።   

   
 

3 ዋቀዮ አከ ወር ቀጄላን ቤለአን ህንኤየሙ፤  

ሀዊ ጀልኦታ ገሩ ንቡሼሰ።   

   
 

4 ሀርክ ሆጂ ህንሆጄትኔ ነመ ህዮምሰ፤  

ሀርክ ጀባቴ ሆጂ ሆጄቱ ገሩ ነመ ሶሮምሰ።   

   
 

5 ነምን ዬሮ ቦና ምዻን ወልት ቀበቱ እልመ ኦጌሰ፤  

ከን ዬሮ ምዻን ገልፈሙት ረፉሞ 
 እልመ ነመ ቃኔሱዸ።   

   
 

6 ኤብ መታ ቀጄልቶታት ጎንፎ ካአ፤  

አፋን ሀሞታረ ገሩ ጄቁምሰቱ ሎለአ።   

   
 

7 ያደኖን ነመ ቀጄላ ኤበ ተአ፤  

መቃን ነመ ሀማ ገሩ ለፈራ በደ።   

   
 

8 ነምን ገራሳት ኦጌሰ ተኤ አጀጀ ፉዸተ፤  

ጎዋን ኦዱ ባይእሱ ገሩ ንበደ።   

   
 

9 ነምን አመነማን ሶዳ መሌ ዴመ፤  

ከን ከራሳ ጀልእሱ ገሩ ንሳጥለመ።   

   
 

10 ነምን እጀ ሀምናቲን ዋ ነማን ጄዹ ረኮ ኡመ፤  

ጎዋን ኦዱ ባይእሱ ገሩ ንበደ።   

   
 

11 አፋን ነመ ቀጄላ ቡርቃ ጅሬኛት፤  

አፋን ሀሞታረ ገሩ ጄቁምሰቱ ሎለአ።   

   
 

12 ጅብ ሎለ ከካሰ፤  

ጃለል ገሩ በሌሳ ሁንደ ሀጉገ።   

   
 

13 ኦጉማን ህዺ ነመ ዋ ሁበቱረት አርገምት፤  

ኡሌንሞ ድረ ነመ ሁበትና ህንቀብኔረ ቡአ።   

   
 

14 ነሞትን ኦጌዪን ቤኩምሰ ኩፈቱ፤  

አፋን ጎዋ ገሩ በዲሰ ዋመ።   

   
 

15 ቀቤኝ ሶሬዪ እሳኒፍ መጋላ ደኦ ቀብዱዸ፤  

ህዩማን ገሩ በዲሰ ህዬዪት።   

   
 

16 ምንዳን ቀጄልቶታ ጅሬኘ፤  

ገሊን ሀሞታ ገሩ ጩቡፊ ዱአ።   

   
 

17 ነምን ጎርሰ ፉዸቱ ከራ ጅሬኛረ ዴመ፤  

ነምን አደበ ድዱ ከምዩ ገሩ ወረ ካን ከራራ ጀልእሰ።   

   
 

18 ነምን ህዺ ሶቡን ጅበ ዾክፈቱ፣  

ከን መቃ ነማ በሌሱስ ጎዋዸ።   

   
 

19 ዮ ዱቢን ባይአቱ፣ ጩቡን ኬሳ ህንዸበሙ፤  

ነምን አረበሳ ኤገቱ ገሩ ኦጌሰ።   

   
 

20 አረብን ነመ ቀጄላ ሜቲ ፍለተማዸ፤  

ገራን ነመ ሀማ ገሩ ፋይዳ ጥኖ ቀበ።   

   
 

21 አረብን ነመ ቀጄላ ነመ ሄዱ ሶረ፤  

ጎዎትን ገሩ ሁበትና ዸቢሳን ዱኡ።   

   
 

22 ኤብ ዋቀዮ ነመ ሶሮምሰ፤  

እን ረክነ ቶኮሌ እት ህንደበሉ።   

   
 

23 ጎዋን አመለ ሀማዻን ገመቹ አርገተ፤  

ነምን ዋ ሁበቱ ገሩ ኦጉማት ገመደ።   

   
 

24 ወን ነምን ሀማን ሶዳቱ እሱመት ዹፈ፤  

ሀዊን ነመ ቀጄላሞ ንጉተማፍ።   

   
 

25 ዬሮ ቡቤን ሀማን ቡብሱ ነሞትን ሀሞን ንበዱ፤  

ቀጄልቶትን ገሩ በረ በራን ጀባተኒ ጅራቱ።   

   
 

26 አኩመ ወን ዸንገጋኣን እልካን ሚዼ፣ 
 ኣርስ እጀ ሚዹ ሰነ  

ነምን ዽባኣን ወረ እሰ ኤርገቱ ሚዸ።   

   
 

27 ዋቀዮን ሶዳቹን በረ ጅሬኘ ነማ ዼሬሰ፤  

ኡሙሪን ነመ ሀማ ገሩ ንገባበተ።   

   
 

28 አብዲን ነመ ቀጄላ ገመቹ ተአ፤  

ወን ነምን ሀማን ኤገቱ ገሩ ንበደ።   

   
 

29 ከራን ዋቀዮ ነመ ቀጄላፍ ደኦዸ፤  

ነመ ጀልኣፍ ገሩ በዲሰ።   

   
 

30 ቀጄልቶትን ዮምዩ ህንፎንቆልፈመን፤  

ሀሞን ገሩ ለፈረት ህንሀፈን።   

   
 

31 አፋን ነመ ቀጄላ ኦጉማ ዱበተ፤  

አረብን ጀልኣን ገሩ ንኩተመ።   

   
 

32 አረብን ነመ ቀጄላ ዋን ፉዸተመ ቀቡ ዱበተ፤  

አፋን ነመ ሀማ ገሩ ዋን ጀልኣ ቆፈ ዱበተ።   

1 ዋቀዮ መዳሊ ህንአመነምኔ ንበልፈ፤  

መዳሊ ዹጋትሞ ንገመደ።   


2 ጋፈ ኦፍ ቱሉን ዹፉ፣ ሰልጵነቱ ዹፈ፤  

ገድ ኦፍ ቀቢሰ ወጅንሞ ኦጉማቱ ዹፈ።   

   
 

3 አመነሙማን ቶሎታ እሳን ዱረ ዴመ፤  

ወር ህንአመነምኔ ገሩ ደቡመሳኒቲን በዱ።   

   
 

4 ጉያ ዼከምሳት ቀቤኝ ፋይዳ ህንቀቡ፤  

ቀጄሉማን ገሩ ዱአ ጀላ ነመ ባሰ።   

   
 

5 ቀጄሉማን ወረ ሙዳ ህንቀብኔ 
 ከራ ቀጄላ ባሳፍ፤  

ሀሞን ገሩ ሀምኑመሳኒቲን በዱ።   

   
 

6 ቀጄሉማን ቶሎታ እሳን ኦልቸ፤  

ወር ህንአመነምኔ ገሩ 
 ሀዊ ሀማዻን ቀበሙ።   

   
 

7 ዬሮ ነምን ሀማን ዱኡ፣ አብዲንሳስ ንበደ፤  

ወን ነምን ሀማን ኤገቱስ ንበርበዴፈመ።   

   
 

8 ነምን ቀጄላን ረኮ ጀላ ንባፈመ፤  

ረኮን ሱንስ ቆደሳ ነመ ሀማረ ገአ።   

   
 

9 ነምን ዋቀት ህንቡሌ ዱቢ አፋንሳቲን ኦላሳ በሌሰ፤  

ነምን ቀጄላንሞ ቤኩምሳን ምልቀ።   

   
 

10 ዮሙ ነምን ቀጄላን በዻዹ መጋላን ንገመደ፤  

ዮሙ ነምን ሀማን በርበዳኡሞ እየ ገመቹቱ ዸገአመ።   

   
 

11 ኤበ ነመ ቶላቲን መጋላን ኡልፍነ አርገተ፤  

አፋን ነመ ሀማቲን ገሩ ንበርበዴፈመ።   

   
 

12 ነምን ሰሙ ህንቀብኔ ኦላሳ ቱፈተ፤  

ከን ሁበትና ቀቡ ገሩ ንጨልእሰ።   

   
 

13 ነምን ኦዴሱ ዾክሳ ገድ ባሰ፤  

ከን አመነሙ ገሩ እጪቲ ኤገ።   

   
 

14 ቀጄልፈመ ዸቢሳን ሰብን ንኩፈ፤  

ባይእነ ጎርስቶታቲን ገሩ ነጋቱ አርገመ።   

   
 

15 ነምን ነመ ህንቤክኔፍ ወቢ ተኡ ንረከተ፤  

ነምን ነማፍ ከከቹፍ ጄዼ ሀርከ ዸኡ ድዱሞ 
 ነጋን ጅራተ።   

   
 

16 ዱበርቲን ገረ ላፌቲን ኡልፍነ አርገት፤  

ነሞትን ገራ ዸጋሞ ቀቤኘ ቆፈ አርገቱ።   

   
 

17 ነምን ጋሪን ኦፍ ፈየደ፤  

ገረ ጀቤስ ገሩ ረክነ ኦፍት ፍደ።   

   
 

18 ነምን ሀማን ምንዳ ሶባ አርገተ፤  

ከን ቀጄሉማ ፈጫፈቱሞ በዻሰ ዹጋ አርገተ።   

   
 

19 ነምን ቀጄላን ዹጉማን ጅሬኘ አርገተ፤  

ከን ዋን ሀማ ዱካ ቡኡ ገሩ ገረ ዱኣ አርገተ።   

   
 

20 ዋቀዮ ወረ ያደ ጀልኣ ቀበን በልፈ፤  

ወረ ከራንሳኒ ሙዳ ህንቀብኔትሞ ንገመደ።   

   
 

21 ዋን ከነ ሁበዹ፦ ነምን ሀማን ኡቱ ህንአደበምን ህንሀፉ፤  

ቀጄልቶትን ገሩ ብልሰ በኡ።   

   
 

22 ዱበርቲን ሚዸግዱን ቀልቢ ህንቀብኔ  

አኩመ ቁቤላ ወርቄ ከን ፉኛን ቦዬት ጅርቱት።   

   
 

23 ወን ቀጄልቶትን ሀወን ጋሪ ተኣፍ፤  

አብዲን ሀሞታ ገሩ ዼከምሰ ቆፈ ተአ።   

   
 

24 ነምን ቶኮ ቶሉመ ዋ ነማ ኬነ፤  

ተኡስ እቱመ ጫልችሴ ሶሮመ፤  

ካንሞ ዋን ኬኑ መሉ ዾወተ፤ 
 ተኡስ እኑመ ህዮመ።   

   
 

25 ነምን አርጃን ንበዻዸ፤  

ነምን ወረ ካን ዼቡ ባሱ ኦፊሳቲሌ ዼቡ በአ።   

   
 

26 ነመ ዾክሴ ምዻን ኩፈቱ ሰብን ንአባረ፤  

ከን ጉርጉሩፍ ፌዺ ቀቡሞ ኤበቱ ጎንፎ ተኣፍ።   

   
 

27 ነምን ዋን ጋሪ በርባዱ ጨራ ጋሪ አርገተ፤  

ሀምን ገሩ ነመ ሀምነ በርባዱት ዹፈ።   

   
 

28 ነምን ሶሩመ ኦፊሳ አብደቱ ከምዩ ንኩፈ፤  

ቀጄላን ገሩ አኩመ ባለ መገሪሳት ለልሰ።   

   
 

29 ነምን ማቲሳት ረኮ ፍዱ ቡቤ ቆፈ ዻለ፤  

ጎዋንሞ ገርብቸ ነመ ኦጌሳ ተአ።   

   
 

30 እጅ ነመ ቀጄላ ሙከ ጅሬኛት፤  

ነምን ሉቡ ነማ በራሩሞ ኦጌሰ።   

   
 

31 ኤርገ ቀጄልቶትን ለፈረት ገቲሳኒ አርገተኒ፣  

ነምን ዋቀት ህንቡሌፊ ጩበማን 
 ሀመም ጫላ ሃአርገተኒ ሬ!   

1 ነምን አደበሙ ጃለቱ ከምዩ ቤኩምሰ ጃለተ፤  

ከን ስሬፈሙ ጅቡ ገሩ ጎዋዸ።   


2 ነምን ጋሪን ዋቀዮ ብረት ፉዸተመ አርገተ፤  

ዋቀዮ ገሩ ነመ ሀምነ መለቱት ንሙረ።   

   
 

3 ነምን ቶኮ ሀምናን ጀባቴ ህንዻበቱ፤  

ቀጄላን ገሩ ህንቡቅፈሙ።   

   
 

4 ኒቲን አመለ ጋሪ ዽርሰሼቲፍ ጎንፎዸ፤  

ኒቲን ቃኔስቱ ገሩ አኩመ ቶርቶረ ለፌሳ ኬሳት።   

   
 

5 ከሮር ቀጄልቶታ ቀጄላዸ፤  

ጎርስ ጀልኦታ ገሩ ጎዎምሳዸ።   

   
 

6 ዱቢን ሀሞታ ዺገ ዸንገላሱፍ 
 ርጴ ነመ ኤገተ፤  

ሃሳን ቶሎታ ገሩ ዱአ ጀላ ነመ ባሰ።   

   
 

7 ነሞትን ሀሞን ንገረገልፈሙ፤ ዴብአኒስ ህንአርገመን፤  

መን ቀጄልቶታ ገሩ ጀባቴ ዻበተ።   

   
 

8 ነምን ቶኮ አኩመ ኦጉማሳት ጀጀመ፤  

ነምን ያደ ጀልኣ ቀቡሞ ንቱፈተመ።   

   
 

9 ነምን ቱፈተማን ሆጄታ ቀቡ ቶኮ፣  

ነመ ኦፍ ከበጁ ከን ዋን ኛቱዩ ህንቀብኔ ጫለ።   

   
 

10 ነምን ቀጄላን ሉቡ ሆሪሳቲፍ ያደ፤  

ሆጂን ጀልኦታ ገሩ ቶላንሳዩ ሀምነ።   

   
 

11 ነምን ለፈሳ ቆተቱ ኛተ ጉዳ አርገተ፤  

ከን ያደ ፋይዳ ህንቀብኔ ዱካ ቡኡ ገሩ ሁበትና ህንቀቡ።   

   
 

12 ሀሞን ቦጁ ጀልኦታ ሀዉ፤  

ህድ ቀጄልቶታ ገሩ ንለልሰ።   

   
 

13 ነምን ሀማን ጩቡ አፋንሳቲን ቀበመ፤  

ነምን ቀጄላን ገሩ ረኮ ጀላ ምልቀ።   

   
 

14 ነምን ዋን አፋንሳቲ በኡን ዋን ጋሪን ጉተመ፤  

ሆጂን ሀርከ ነማስ እሱማፍ ዴብአ።   

   
 

15 ነመ ጎዋ ከራንሳ ቀጄላ እት ፈካተ፤  

ነምን ኦጌስ ገሩ ጎርሰ ዸገአ።   

   
 

16 ኣሪን ጎዋ ዮሙሱመ እሰራ ቤከመ፤  

ነምን ሁበታን ገሩ አረብሶ ቱፈተ።   

   
 

17 ነምኒ ዹጋ ዱበቱ ረጋ አመነማ ኬነ፤  

ዹገ ባቱን ሶባ ገሩ ሶበ ዱበት።   

   
 

18 ዱቢን ኦፍ ኤገትና ህንቀብኔ 
 አኩመ ጎራዴ ነመ ወራነ፤  

አረብን ነመ ኦጌሳ ገሩ ነመ ፈይሰ።   

   
 

19 አፋን ዹጋ ዱበቱ በረ በራን ጅራተ፤  

አረብን ሶበ ዱበቱ ገሩ ዬሮ ገባባ ቆፈ ጅራተ።   

   
 

20 ገራ ወረ ዋን ሀማ መለተኒ ኬሰ 
 ጎዎምሳቱ ጅረ፤  

ወር ነጋ ቡሰን ገሩ ገመቹ ቀቡ።   

   
 

21 ቀጄልቶተት ሚዻን ቶኮዩ ህንዹፉ፤  

ሀሞን ረክናን ጉተሙ።   

   
 

22 ዋቀዮ አረበ ሶቡ ንጅበ፤  

ወረ ዹጋ ዱበቱት ገሩ ንገመደ።   

   
 

23 ነምን ሁበታን ቤካ ተኡሳ ዾክፈተ፤  

ጎዎትን ገሩ ጎዉማሳኒ ለብሱ።   

   
 

24 ሀርክ ነመ ጀባቴ ሆጄቱ ንሞአ፤  

ዽባኡማን ገሩ ገርቡማት ነመ ጌሰ።   

   
 

25 ገራን ያደኡ ገድ ነመ ዴብሰ፤  

ዱቢን ቶላንሞ ነመ ገመቺሰ።   

   
 

26 ነምን ቀጄላን ኦላሳ ከራ አርግሲሰ፤  

ከራን ሀሞታ ገሩ ከራራ ነመ ጀልእሰ።   

   
 

27 ነምን ዽባኣን ዋን አደምሴ አጄሴ ህንዋደቱ፤  

ከን ጀባቴ ሆጄቱሞ ቀቤኘ ገቲ ጉዳ አርገተ።   

   
 

28 ከራ ቀጄሉማረ ጅሬኘቱ ጅረ፤  

ዳንዲ ሰነረ ዱት ህንጅሩ።   

1 እልም ኦጌስ ጎርሰ አባሳ ዸገአ፤  

ቆስቱን ነማሞ ዼከምሰ ህንዸጌፈቱ።   

   
 

2 ነምን ዋን አፋንሳቲ በኡን ዋን ጋሪን ገመደ፤  

ነምን ህንአመነምኔ ገሩ ጄቁምሳፍ አሪፈተ።   

   
 

3 ነምን አረበሳ ኤገቱ፣ ጅሬኘሳ ኤገተ፤  

ከን ኦፍ ኤገቹ መሌ ዱበቱሞ በዱፍ አሪፈተ።   

   
 

4 ፌዺን ዽባኣ ዮምዩ ህንጉተሙ፤  

ፌዺን ነመ ጀባቴ ሆጄቱሞ ጉቱማን ንምልካአ።   

   
 

5 ነምን ቀጄላን ሶበ ጅበ፤  

ነምን ሀማን ገሩ ቃኒፊ ሰልጵነ ፍደ።   

   
 

6 ቀጄሉማቱ ነመ ቶላ ትክሰ፤  

ሀምን ገሩ ጩበማ ገላፈተ።   

   
 

7 ነምን ቶኮ ሶሬሰ ኦፍ ፈኬሰ፤ ገሩ ሆማ ህንቀቡ፤  

ቶኮሞ ህዬሰ ኦፍ ፈኬሰ፤ ገሩ ቀቤኘ ጉዳ ቀበ።   

   
 

8 ሶሩምን ነመ ቶኮ ፉሪ ጅሬኘሳ ተኡ ደንደአ፤  

ህዬስ ገሩ እፈትና ህንዸገኡ።   

   
 

9 እፍን ነመ ቀጄላ አከ ጋሪ እፈ፤  

እብሳን ነመ ሀማ ገሩ ንዻመ።   

   
 

10 ኦፍ ቱሉማን ሎለ ቆፈ ባይእሰ፤ ኦጉማን ገሩ  

ወረ ጎርሰ ዸገአን ብረት አርገምት።   

   
 

11 ማለቅን ከራ ሶባቲን ዹፉ ደፌ በደ፤  

ነምን ጥኖ ጥኖን ማለቀ ወልት ቀበቱ ገሩ ንኩፈተ።   

   
 

12 አብዲን ለፈረ ሀርክፈቱ ገራ ነመ ዹኩብሰ፤  

ሀዊን ጉተሙ ገሩ ሙከ ጅሬኛት።   

   
 

13 ነምን ጎርሰ ቱፈቱ በዲሰ ኦፍት ፍደ፤  

ከን አጀጀ ኡልፌሱሞ በዻሰ አርገተ።   

   
 

14 በርሲስን ነመ ኦጌሳ ቡርቃ ጅሬኛት፤  

ክዮ ዱኣራስ ነመ ዴብሰ።   

   
 

15 ሁበትናን ጋሪን ሱራ አርገምሲሰ፤  

ከራን ወረ ህንአመነምኔ ገሩ 
 በዲሰት እሳን ጌሰ።   

   
 

16 ነምን ቀልቢ ቀቡ ከምዩ ቤኩምሳን ሆጄተ፤  

ጎዋንሞ ጎዉማሳ ሙልእሰ።   

   
 

17 ኤርገማን ሀማን ረኮ ኬሰ ሴነ፤  

ኤርገማን አመነማን ገሩ ፈይነ ፍደ።   

   
 

18 ነምን አደበሙ ጅቡ ንህዮመ፤ ንቃነአስ፤  

ከን ስሬፈመ ከበጁሞ ኡልፍነ አርገተ።   

   
 

19 ሀዊን ጉተሜ ነመት ምኣወ፤  

ጎዎትን ገሩ ዋን ሀማራ ዴብኡ በልፉ።   

   
 

20 ነምን ነመ ኦጌሰ ወጅን ዴሙ ኦጌሰ ተአ፣  

ምቹን ጎዎታ ገሩ ንሚዸመ።   

   
 

21 ወን ሀማን ጩበሞተ አርአተ፤  

በዻዹማንሞ በዻሰ ቀጄሎታት።   

   
 

22 ነምን ጋሪን እልማን እልማንሳቲፍ ዻለ ደበርሰ፤  

ቀቤኝ ነመ ጩበማ ገሩ ቀጄልቶታፍ ኩፈመ።   

   
 

23 ቆናን ህዬሳ ምዻን ጉዳ ባሰ፤  

ሙርቲን ጀልኣን ገሩ ሀጣኤ ዱራ በሌሰ።   

   
 

24 ነምን ሀርጩሜ ቁሰቱ እልመሳ ጅበ፤  

ከን እልመ ኦፊ ጃለቱሞ እላለቻ እሰ አደበ።   

   
 

25 ነምን ቀጄላን ሀመ ቁፉት ኛተ፤  

ገራን ነመ ሀማ ገሩ ንቤለአ።   

1 ዱበርቲን ኦጌቲን መነሼ እጃረት፤  

ጎዋንሞ ሀርኩመሼቲን መነ ኦፊ ዲግድ።   

   
 

2 ነምን ቀጄሉማን ጅራቱ ዋቀዮን ሶዳተ፤  

ከን ከራንሳ ጀልኣ ተኤ ገሩ እሰ ቱፈተ።   

   
 

3 አፋን ነመ ጎዋ ዱግደሳት ኡሌ ኦፍ ቱሉማ ፍደ፤  

አረብን ኦጌዪ ገሩ እሳን ኤገ።   

   
 

4 ዮ ቆትዮን ህንጅሬ፣ ደላን ዱዋ ተአ፤  

ገሩ ሁምነ ቆትዮ ቶኮቲን ምዻን ባይኤን አርገመ።   

   
 

5 ዹገ ባቱን አመነማን ህንሶቡ፤  

ዹገ ባቱን ሶባሞ ዸረ ኦፍ ኬሳ ገድ ነቀ።   

   
 

6 ቆስቱን ነማ ኦጉማ በርባዴ ህንአርገቱ፤  

ነመ ዋ ሁበቱፍ ገሩ ቤኩምስ ደዸቢ መሌ ዹፈ።   

   
 

7 አት ነመ ጎዋራ ፈጋዹ፤  

አረበሳራ ቤኩምሰ ህንአርገቱቲ።   

   
 

8 ኦጉማን ሁበቶታ አከ እሳን ከራሳኒ ቤከን እሳን ጎዸ፤  

ጎዉማን ጎዎታ ገሩ ከራራ እሳን በሌሰ።   

   
 

9 ጎዎትን ጩቡት ቆሱ፤  

ቀጄልቶተ ግዱት ገሩ ሀዊ ጋሪቱ አርገመ።   

   
 

10 ገራን ገደ ኦፊሳ ንቤከ፤  

ነምን ብራ ቶኮዩ ገመቹሳራ ህንቆደቱ።   

   
 

11 መን ነመ ሀማ ንበደ፤  

ዱንካን ነመ ቀጄላሞ ንደራረ።   

   
 

12 ከራን ቀጄላ ነመት ፈካቱ ቶኮ ጅረ፤  

ዹመረት ገሩ ዱአት ነመ ጌሰ።   

   
 

13 ኮልፈ ኬሰትዩ ገራን ነመ ዹኩቡ ደንደአ፤  

ገመቹንስ ገዳን ዹሙ ደንደአ።   

   
 

14 ነምን ህንአመነምኔ ገቲ ከራሳ፣  

ነምን ጋሪንሞ ገቲ ሆጂሳ አርገተ።   

   
 

15 ነምን ሆማ ህንቤክኔ ዋን ሁንደ አመነ፤  

ነምን ቀልቢ ቀቡ ገሩ ተርካንፊሳ እላለተ።   

   
 

16 ነምን ኦጌስ ኦፍ ኤገተ፤ ዋን ሀማራስ ንዴብአ፤  

ጎዋን ገሩ ዋን ሁንደት ጀርጀረ፤ ኦፍሌ ህንኤገቱ።   

   
 

17 ነምን ደፌ ኣሩ ጎዉማ ሆጄተ፤  

ነምን ደበ ሆጄቱ ገሩ ንጅበመ።   

   
 

18 ነምን ሆማ ህንቤክኔ ጎዉማ ዻለ፤  

ቀልቤፈታን ገሩ ቤኩምሰ ጎንፈተ።   

   
 

19 ነሞትን ሀሞን ፉለ ነሞተ ጋሪ ዱረት፣  

ጀልኦንስ ከረ ቀጄልቶታ ዱረት ሰገዱ።   

   
 

20 ህዬዪ ኦሎንሳኒዩ ንጅቡ፤  

ሶሬዪንሞ ምቾተ ሄዱ ቀቡ።   

   
 

21 ነምን ኦላሳ ቱፈቱ ጩቡ ሆጄተ፤  

ከን ረከታፍ ገራ ላፉ ገሩ ኤብፈማዸ።   

   
 

22 ነምን ሀምነ ያዱ ከራራ ህንበዱ?  

ወር ዋን ጋሪ ከሮርሰን ገሩ ጃለላፊ 
 አመነሙማ አርገቱ።   

   
 

23 ጀባተኒ ሆጄቹን ሁንድ ቡኣ ቡሰ፤  

ኦዱን ፋይዳ ህንቀብኔ ገሩ ህዩማ ቆፈ ፍደ።   

   
 

24 ጎንፎን ኦጌዪ ቀቤኘሳኒት፤  

ጎዉማን ጎዎታ ገሩ ጎዉማ ዸለ።   

   
 

25 ዹገ ባቱን ዹጋ ሉቡ በራረ፤  

ዹገ ባቱን ሶባሞ ሶበ ዱበተ።   

   
 

26 ነምን ዋቀዮን ሶዳቱ ደአኖ ጀባ ቀበ፤  

እጆሌንሳስ ደኦ አርገቱ።   

   
 

27 ዋቀዮን ሶዳቹን ቡርቃ ጅሬኛት፤  

ክዮ ዱኣራስ ነመ ዴብሰ።   

   
 

28 ኡልፍን ሞቲ ቶኮ ባይእነ ኡመተሳት፤  

ዮ ኡመትን ህንጅሬ ገሩ እልም ሞቲስ ንበደ።   

   
 

29 ነምን ኦብሰ ቀቡ ሁበትና ጉዳ ቀበ፤  

ከን ደፌ ኣሩ ገሩ ጎዉማ ሙልእሰ።   

   
 

30 ገራን ነጋ ቀቡ ዸግናፍ ጅሬኘ ኬነ፤  

ህናፋን ገሩ ለፌ ቶርቶርሰ።   

   
 

31 ነምን ህዬሰ ጩንቁርሱ ከን እሰ ኡሜ ቱፈተ፤  

ነምን ህዬሳፍ ገራ ላፉሞ ዋቀ ከበጀ።   

   
 

32 ሀሞን ጀልእኑመሳኒቲን በዱ፤  

ቀጄልቶትን ገሩ ዱአ ኬሰትሌ 
 አመነሙማሳኒቲን ደአትኖ አርገቱ።   

   
 

33 ኦጉማን ቀልቢ ነመ ዋ ሁበቱ ኬሰ ጅርት፤  

ገራ ጎዎታ ኬሰት ገሩ ህንቤከምቱ።   

   
 

34 ቀጄሉማን ሰበ ኦል ጉድሰ፤  

ጩቡን ገሩ ሰበ ከሚፍዩ ሰልጵነ።   

   
 

35 ሞቲን ተጃጅላ ኦጌሰት ንገመደ፤  

ከን እሰ ቃኔሱት ገሩ ንዼከመ።   

1 ዴቢን ላፋን ዼከምሰ ቀበኔሰ፤  

ጄች ሀማን ገሩ ኣሪ ከካሰ።   


2 አረብን ነመ ኦጌሳ ቤኩምሰ ጀጀ፤  

አፋን ነመ ጎዋ ገሩ ጎዉማ ዸንገላሰ።   

   
 

3 እጅ ዋቀዮ እዱመ ሁንደ ጅረ፤  

ነመ ሀማፊ ጋሪስ ንቶአተ።   

   
 

4 አረብን ፈይነ ፍዱ ሙከ ጅሬኛት፤  

አረብን ሶቡ ገሩ ሀፉረ ጨብሰ።   

   
 

5 ጎዋን አደቢ አባሳ ቱፈተ፤  

ነምን ስሬፈመ ፉዸቱ ከምዩ ገሩ ቀልቢ ቀቤሰ።   

   
 

6 መን ነመ ቀጄላ በዻዹማ ጉዳ ቀበ፤  

ገሊን ነመ ሀማ ገሩ ረኮ እሰት ፍደ።   

   
 

7 አረብን ነመ ኦጌሳ ቤኩምሰ ፈጫሰ፤  

ገራን ነመ ጎዋ ገሩ አከስ ምት።   

   
 

8 ዋቀዮ ኣርሳ ሀሞታ ንበልፈ፤  

ከዸናን ቶሎታ ገሩ እሰ ገመቺሰ።   

   
 

9 ዋቀዮ ከራ ሀሞታ ንበልፈ፤  

ወረ ቀጄሉማ ዱካ ቡአን ገሩ ንጃለተ።   

   
 

10 ነመ ዳንዲራ ጀልአቱ አደቢ ሀማቱ እሰ ኤገተ፤  

ከን ስሬፈመ ጅቡ ንዱአ።   

   
 

11 ዱኣፊ በዲስን ፉለ ዋቀዮ ዱረት ቤከሞዸ፤  

ዮስ ገራን ነማ ሀመም ጫላ ሃቤከሙ ሬ!   

   
 

12 ነምን ቆሱ ስሬፈመ ህንጃለቱ፤  

ነመ ኦጌሳንስ ህንመርአቱ።   

   
 

13 ገራን ገመዱ አከ ፉል እፉ ጎዸ፤  

ገድ ገራ ገሩ ሀፉረ ጨብሰ።   

   
 

14 ገራን ዋ ቀልቤፈቱ ቤኩምሰ በርባደ፤  

አፋን ጎዋ ገሩ ጎዉማ ኛተ።   

   
 

15 በር ነመ ሀጩጨሜ ጉቱማን ጉቱት ገደዶዸ፤  

ገራ ገመዱፍ ገሩ ጉያን ሁንድኑ ጭዸ።   

   
 

16 ቀቤኘ ጉዳ ረክነ ኦፍ ኬሳ ቀቡ መና፣  

ዋቀዮን ሶዳቻ ዋን ጥና ቀባቹ ወየ።   

   
 

17 ጅባን ጮመ ሰንጋ ኛቹ መና፣  

ጃለላን ራፉ ኛቹ ወየ።   

   
 

18 ነምን ደፌ ኣሩ ሎለ ከካሰ፤  

ነምን ኦብሰ ቀቡ ገሩ ሎለ ቀበኔሰ።   

   
 

19 ከራን ነመ ዽባኣ ቆራቲዻን ጩፈመ፤  

ዳንዲን ቶሎታ ገሩ ከራ ድሪራዸ።   

   
 

20 እልም ኦጌስ አባሳ ገመቺሰ፤  

ነምን ጎዋን ገሩ ሃዸሳ ቱፈተ።   

   
 

21 ነመ ቀልቢ ህንቀብኔ ጎዉማቱ እሰ ገመቺሰ፤  

ነምን ሁበታን ገሩ ዳንዲ ቀጄላረ ዴመ።   

   
 

22 ከሮር ጎርሰ ህንቀብኔ ፊጣን ህንበኡ፤  

ገሩ ጎርስቶተ ሄዱዻን ንምልካአ።   

   
 

23 ነምን ቶኮ ዴቢ መሉ ኬኑዻን ገመቹ አርገተ፤  

ዱቢን ዬሮሳት ዱበተሙ አከም ጋሪዸ!   

   
 

24 ዳንዲን ነመ ሁበታ አከ እን ሲኦልት ገድ ህንቡኔፍ  

ገረ ጅሬኛት ኦል እሰ ባሰ።   

   
 

25 ዋቀዮ መነ ነመ ኦፍ ቱሉ ንዲገ፤  

ዳንጋ ሃዸ ህዬሳ ገሩ ንዻበ።   

   
 

26 ዋቀዮ ያደ ነመ ሀማ ንበልፈ፤  

ያድን ነመ ቁልቁሉ ገሩ እሰ ገመቺሰ።   

   
 

27 ነምን ዶቅን ማቲሳት ረክነ ፍደ፤  

ከን መተኣ ጅቡ ገሩ ንጅራተ።   

   
 

28 ገራን ነመ ቀጄላ ሃለ እቲን ዴቢ ኬኑ ያደ፤  

አፋን ነመ ሀማ ገሩ ሀምነ ዸንገላሰ።   

   
 

29 ዋቀዮ ነመ ሀማራ ፈጎ ጅረ፤  

ከዸትና ነመ ቀጄላ ገሩ ንዸገአ።   

   
 

30 ፉል እፋን ገራ ገመቺሰ፤  

ኦዱን ጋሪንስ ለፌ ሃሮምሰ።   

   
 

31 ነምን አደቢ ጅሬኘ ኬኑ ዸጌፈቱ፣  

ኦጌዪ ግዱ ጅራተ።   

   
 

32 ነምን አደቢ ቱፈቱ ኦፉመ ቱፈተ፤  

ከን ስሬፈመ ፉዸቱ ገሩ ሁበትና አርገተ።   

   
 

33 ዋቀዮን ሶዳቹን ኦጉማ ነመ በርሲሰ፤  

ገድ ኦፍ ቀቡንስ ኡልፍነ ዱረ ዹፈ።   

1 ከሮር ገራ ከን ነማት፤  

ዴቢን አረባ ገሩ ዋቀዮ ብራ ዹፈ።   


2 ነመ ቶኮ ከራንሳ ሁንድ ቁልቁሉ እት ፈካተ፤  

ያደ ነማ ገሩ ዋቀዮቱ መዳለ።   

   
 

3 ዋን ሆጄቱ ሁንደ ዋቀዮት ኬነዹ፤  

ከሮርኬስ ሲፍ ምልካአ።   

   
 

4 ዋቀዮ ዋን ሁንደ ካዮ ኦፊሳቲፍ ሆጄተ፤  

ሀሞተዩ ጉያ በዲሳቲፍ ቆጴሰ።   

   
 

5 ነምን ኦፍ ቱሉ ከምዩ ፉለ ዋቀዮ ዱረት በልፈማዸ፤  

ዹጉማን እን ኡቱ ህንአደበምን ህንሀፉ።   

   
 

6 ነምን ጃለላፊ አመነሙማዻን አራረ ጩቡ አርገተ፤  

ዋቀዮን ሶዳቹዻንስ ሀምነራ ጭተ።   

   
 

7 ዮ ከራን ነማ ዋቀዮን ገመቺሴ፣  

እን አከ ዲኖትንሳስ ነጋን እሰ ወጅን ጅራተን ንጎዸ።   

   
 

8 ገሊ ጉዳ ጀልእናን አርገተን መና  

ዋን ጥኖ ቀጄሉማን አርገተን ወየ።   

   
 

9 ነምን ገራሳ ኬሰት ከራሳ ከሮርፈተ፤  

ዋቀዮ ገሩ ተርካንፊሳሌ ንሙርቴሰ።   

   
 

10 ህዺን ሞቲ ሆደ ዱበተ፤  

አፋንሳሌ ሙርቲ ህንጀልእሱ።   

   
 

11 መዳሊፊ ሰፈርቱን ቀጄላን ከን ዋቀዮት፤  

ኡልፍን ኮሮጆ ኬሰ ጅሩ ሁንድኑ ሆጂሳት።   

   
 

12 ሰበቢ ቴሶን ቀጄሉማዻን ጀባቴ ዻበቱፍ  

ሞቶትን ዋን ሀማ ሆጄቹ ንበልፉ።   

   
 

13 ሞቶትን አፋን ዹጋ ዱበቱት ንገመዱ፤  

እሳን ነመ ዹጋ ዱበቱ ንጃለቱ።   

   
 

14 ዼከምስ ሞቲ ኤርገማ ዱኣት፤  

ነምን ኦጌስ ገሩ ንቀበኔሰ።   

   
 

15 ጅሬኝ እፈ ፉለ ሞቲ ኬሰ ጅረ፤  

ሱራንሳ አኩመ ዱሜሰ ቦካ አርፋሳት።   

   
 

16 ኦጉማ አርገቹን ወርቄ ጫለ፤  

ሁበትና አርገቹንስ ሜቲ ጫለ!   

   
 

17 ዳንዲን ነመ ቶላ ሀምነራ ፈጎዸ፤  

ነምን ከራሳ ኤጉስ ጅሬኘሳ ኤገተ።   

   
 

18 ኦፍ ቱሉን በዲሳን ዱረ፣  

ኦፍ ቦኮክሱንስ ኩፋቲን ዱረ ዴመ።   

   
 

19 ወረ ኦፍ ቱሉ ወጅን ቦጁ ቆደቹ መና፣  

ሀፉራን ገድ ኦፍ ቀበኒ ወረ ጩንቁርፈሜ ወጅን ጅራቹ ወየ።   

   
 

20 ነምን ጎርሰ ፉዸቱ ከምዩ ንምልካአ፤  

ከን ዋቀዮን አመነቱስ ኤብፈማዸ።   

   
 

21 ነምን ገራዻን ኦጌሰ ተኤ ቀልቤፈታ ጄዸመ፤  

ዱቢን ምኣዉሞ ጎርሰ ደበለ።   

   
 

22 ሁበትናን ነመ እሰ ቀቡፍ መደ ጅሬኛት፤  

ጎዉማን ገሩ ጎዎተት አደቢ ፍደ።   

   
 

23 ገራን ነመ ኦጌሳ አረበሳ ቀጄልቸ፤  

አፋንሳስ ጎርሰ ደበለ።   

   
 

24 ዱቢን ነመ ገመቺሱ ዻበ ደማት፤  

እን ሉቡት ንምኣወ፤ ለፌስ ንፈይሰ።   

   
 

25 ከራን ቀጄላ ነመት ፈካቱ ቶኮ ጅረ፤  

ዹመረት ገሩ ዱአት ነመ ጌሰ።   

   
 

26 ፌዺን ሆጄታን ቶኮ ኛታፍ ቀቡ  

ሆጂፍ እሰ ከካሰ፤ ቤለኡንሳስ እቱመ ጭመ።   

   
 

27 ነምን ፋይዳ ህንቀብኔ ሀምነ መለተ፤  

ሃሳንሳስ አኩመ እብደ ዋ ጉቡት።   

   
 

28 ነምን ጀልኣን ሎለ ከካሰ፤ ሀመቱንሞ  

ምቾተ ወልት ዽኣተን ገርገር ባፍት።   

   
 

29 ነምን ጄቁምሳን ዴሙ ኦላሳ ጎዎምሴ  

ከራ ጀልኣት እሰ ጌሰ።   

   
 

30 ነምን እጀ ቅሱ ጀልእነ ከሮርፈተ፤  

ከን ህዺ ጭኒነቱሞ ሀምነ ፍደ።   

   
 

31 አሪን ጎንፎ ኡልፍናት፤  

እንስ ከራ ቀጄላዻን አርገመ።   

   
 

32 ጎተ ወራናረ ነመ ኦብሰ ቀቡ፣  

ነመ መጋላ ቶኮ ቦጅኤ ፉዸቱረ ከን ኦፍ ቀቡ ወየ።   

   
 

33 እጣን ጉዴደረት ቡፈመ፤  

ሙርቶትንሳ ገሩ ጉቱማን ጉቱት ዋቀዮ ብራ ዹፈ።   

1 መነ ኛታ ዹጋቲን ጉተሜ ከን ሎለ ቀቡ መና፣  

እዶ ነጋን ጅሩት ሁራኣ ቡዴነ ጎጎጋ ወየ።   


2 ገርብች ሁበታን እልመ ሰልጳ ቡልቸ፤  

ኦቦሎተ ግዱትስ ዻለ ቆደተ።   

   
 

3 ኦኮቴን ዋ እት በቅሰን ሜቲፍ፣ ቦል እብዳሞ ወርቄፍ፤  

ዋቀዮ ገሩ ገራ ነማ ቆረ።   

   
 

4 ነምን ሀማን ዱቢ ጎዎምሳ ዸጌፈተ፤  

ሶባንስ አረበ በለአማዻፍ ጉረ ኬነ።   

   
 

5 ነምን ህዬዪት ቆሱ ከን እሳን ኡሜ ሰነ ቱፈተ፤  

ከን በዲሰ ነማት ገመዱ ኡቱ ህንአደበምን ህንሀፉ።   

   
 

6 ነመ ጃሬ ቶኮፍ እልማን እልማንሳ ጎንፎዸ፤  

ሃዻፊ አባንስ እጆሌሳኒቲፍ ኡልፍነ።   

   
 

7 ዱቢን በኤስ ነመ ጎዋት ህንቶሉ፤  

ህዺን ሶቡሞ ሀመም ቡልቻ ቶኮት ሃሀማቱሬ!   

   
 

8 መተኣን ነምቸ ኬኑፍ ምአ ፈልፈላት፤  

እን ለፈ ዸቁ ከምትዩ ንምልካአ።   

   
 

9 ነምን በሌሳ ነማፍ ዺሱ ጃለለ ጉድሰ፤  

ነምን ዋን ቶኮረ ዴዴብኡ፣ 
 ገሩ ምቾተ ወልት ዽኣተን ገርገር ባሰ።   

   
 

10 ሀመ ጎዋን ዬሮ ዽበ ገረፈሜ እት ዸገአሙ ጫላ  

እፈትናን ነመ ዋ ሁበቱት ዸገአመ።   

   
 

11 ነምን ሀማን ፍንጭለ ቆፈ በርባደ፤  

ኤርገማን ነማ ህንናኔ እሰት ንኤርገመ።   

   
 

12 ጎዋ ጎዉማ እሰ ኬሰ ጅሩን  

ወልት ዹፉ መና አማኬተ ዸልቱ እልማንሼ 
 ጀላ ፉዸተመኒን ወልት ዹፉ ወየ።   

   
 

13 ነመ ቆደ ጋሪ ሀማ ዴብሱ፣  

ሀምን መነሳ ኬሳ ህንበኡ።   

   
 

14 ሎለ ጀልቀቡን አኩመ ብሻን ጨብሰኒ ያሱት፤  

ከናፉ ኡቱ ሎል ህንሆእን ዱቢ ዺስ።   

   
 

15 ዋቀዮ ዋን ከነ ለቹ ንበልፈ፤  

ኩንስ ነመ የከ ቀቡ ቁልቁሉ ጎቹፊ 
 ነመ በሌሳ ህንቀብኔት ሙሩዸ።   

   
 

16 ሰበቢ እን ኦጉማ አርገቹፍ ፌዺ ህንቀብኔፍ፣  

ማለቅን ሀርከ ጎዋ ጅሩ ፋይዳ ማሊ ቀበ?   

   
 

17 ምቹን ዬሮ ሁንደ ነመ ጃለተ፤  

ኦቦሌስሞ ጉያ ረኮቲፍ ዸለተ።   

   
 

18 ነምን ቀልቢ ህንቀብኔ ሀርከ ዸኤ ዋ ነማፍ ከከተ፤  

ፉለ ኦላ ኦፊሳ ዱረትስ ወቢ ተአ።   

   
 

19 ነምን ሎለ ጃለቱ ጩቡ ጃለተ፤  

ነምን ከረ ኦል ዼራ እጃሩስ በዲሰ ዋመ።   

   
 

20 ነምን ያደ ሀማ ቀቡ ህንምልካኡ፤  

ከን አረብንሳ ነመ ጎዎምሱስ ረኮ ኬሰ ሴነ።   

   
 

21 እልም ጎዋን አባሳት ገደ ፍደ፤  

አባን እልመ ጎዋስ ህንገመዱ።   

   
 

22 ገራን ገመዱ ቆርቸ ጋሪዸ፤  

ሀፉር ጨቤሞ ለፌ ጎግሰ።   

   
 

23 ነምን ሀማን ከራ ሙርቲ ቀጄላ ጀልእሱፍ ጄዼ  

ዾክሳዻን መተኣ ፉዸተ።   

   
 

24 ነምን ሁበታን ፉለሳ ገረ ኦጉማት ዴብፈተ፤  

እጅ ጎዋ ገሩ ሀመ ሀንዳረ ለፋት ጆረ።   

   
 

25 እልም ጎዋን አባሳት ገደ ፍደ፤  

ሃዸ እሰ ዴሴትስ ጅሬኘ ሀዼሰ።   

   
 

26 ነመ በሌሳ ህንቀብኔ ቶኮ አደቡን ጋሪ ምት፤  

ቆንዳልቶተ አመነሞ ሩኩቱንስ ስሪ ምት።   

   
 

27 ነምን ቤካን ኦፍ ቁሰቻ ዱበተ፤  

ነምን ሁበታንስ ሀፉረ ቀበናኣ ቀበ።   

   
 

28 ጎዋንዩ ዮሙ ጨልእሱ ኦጌሰ ፈካተ፤  

ዮሙ አረበሳ ቶአቱስ ሁበታ ፈካተ።   

1 ነምን አዳን ኦፍ ባሱ ኦፍቱማ ዱካ ቡአ፤  

ሙርቲ ዹጋ ሁንዳንስ ንሞርመ።   

   
 

2 ነምን ጎዋን ሁበትና አርገቹት ህንገመዱ፤  

ገሩ ያዱመሳ እብሱት ገመደ።   

   
 

3 ዬሮ ሀምን ዹፉ ቱፊን ዹፈ፤  

ሰልጵንስ ቃኒ ወጅን ዹፈ።   

   
 

4 ዱቢን አፋን ነማ ብሻን ገድ ፈጎዸ፤  

ቡርቃን ኦጉማ ገሩ ብሻን ያኡዸ።   

   
 

5 ገረ ነመ ሀማ ጎሩን 
 ዮካን ነመ በሌሳ ህንቀብኔ  

ሙርቲ ቀጄላ ዾወቹን ጋሪ ምት።   

   
 

6 ህዺን ጎዋ ሎለ ፍደ፤  

አፋንሳስ ሩኩተሙ እት ዋመ።   

   
 

7 አፋን ጎዋ በዲሰሳት፤  

ህዺንሳስ ክዮ ሉቡሳት።   

   
 

8 ዱቢን ሀመቱ አኩመ ጉርሻ ምኣዉት፤  

ገረ ኩታ ገራትስ ገድ ቡአ።   

   
 

9 ነምን ሆጂሳረት ዽባኡ፣  

ኦቦሌሰ ነመ ዋ በሌሱት።   

   
 

10 መቃን ዋቀዮ ገሞ ጀባዸ፤  

ነምን ቀጄላን እት በቀቴ በዲሰ ኦለ።   

   
 

11 ቀቤኝ ሶሬዪ እሳኒፍ መጋላ ደኦ ቀብዱዸ፤  

እሳንስ አከ ደላ ኦል ዼራት ሄዱ።   

   
 

12 ኩፋቲዻን ዱረ ገራን ነማ ኦፍ ቱለ፤  

ገድ ኦፍ ቀቡን ገሩ ኡልፍናን ዱረ ዹፈ።   

   
 

13 ኡቱ ህንዸጌፈትን ዴቢ ኬኑን፣  

ጎዉማፊ ቃኒዸ።   

   
 

14 ሀፉር ነማ ዹኩበ ንኦብሰ፤  

ሀፉረ ጨቤ ገሩ ኤኙቱ ኦብሱ ደንደአ?   

   
 

15 ገራን ነመ ሁበታ ቤኩምሰ አርገተ፤  

ጉር ኦጌሳስ ዋን ከነ በርባደ።   

   
 

16 ኬናን አብቸ ኬኑፍ ከራ በነ፤  

ፉለ ነሞተ ጉርጉዳ ዱረትስ እሰ ዽኤሰ።   

   
 

17 ሀመ ነምን ብራ ዹፌ እሳን ሞርሙት፣  

ነምን ጀልቀበት ህመተሳ ዽኤፈቱ ቶኮ 
 ዹጋ ቀቤሰ ፈካተ።   

   
 

18 እጣ ቡሱን ወል ፈልሚ ቀበኔሰ፤  

ነሞተ ወል ሎለን ጀጀቦስ አዳን ገልቸ።   

   
 

19 ኦቦሌሰ የከሜ ቶኮ ዴብሱን 
 መጋላ ደኦ ቀብዱረ ኡልፋተ፤  

ወል ፈልሚንስ አኩመ ደንቀራ ከረ ደላ ዸጋት።   

   
 

20 እጀ አፋንሳቲን ገራን ነማ ቁፈ፤  

ዱቢ አረበሳቲንስ ንጉተ።   

   
 

21 አረብን ሁምነ ጅሬኛቲፊ ዱኣ ቀበ፤  

ወር እሰ ጃለተንስ እጀሳ ኛቱ።   

   
 

22 ነምን ኒቲ አርገቱ ዋን ጋሪ አርገተ፤  

ፉለ ዋቀዮ ዱረትስ ሱራ አርገተ።   

   
 

23 ህዬስ አረበ ላፋዻን ዱበተ፤  

ሶሬስ ገሩ ሰገሌ ጀባዻን ዴቢ ኬነ።   

   
 

24 ነምን ምቾተ ባይእሱ ንበደ፤  

ገሩ ምቹን ኦቦሌሰ ጫላ ነመት ኣኑ ንጅረ።   

1 ጎዋ ደበ ዱበቱ መና  

ህዬሰ አመነሙማዻን ጅራቱ ወየ።   


2 ነምን ቤኩምሰ ህንቀብኔ ጋሪ ምት፤  

ሚል ጀርጀሩስ ከራራ ጀልአተ።   

   
 

3 ጎዉማን ነማ ከራሳ ጀልእሰ፤  

ገራንሳሞ ዋቀዮት ኣረ።   

   
 

4 በዻዹማን ምቾተ ሄዱ ነመ አርገቺሰ፤  

ህዬስ ገሩ ምቾተሳራ ገርገር በአ።   

   
 

5 ነምን ሶባን ዹጋ በኡ ኡቱ ህንአደበምን ህንሀፉ፤  

ነምን ሶበ ኦዴሱስ ጀላ ህንበኡ።   

   
 

6 ነምን ሄዱን ቡልቻ ብረት ሱራ አርገቹ በርባደ፤  

ነምን ሁንድስ ምቹ ነመ ዋ ነማ ኬኑት።   

   
 

7 ኦቦሎትን ህዬሳ ሁንድኑ እሰ ጅቡ፤  

ዮስ ምቾትንሳ ሀመም ጫላ እሰራ ሃፈጋተን ሬ!  

እን ከዸቻ እሳን ዱካ ቡኡዩ  

እሳን ኤሰቱ ህንአርገመን።   

   
 

8 ነምን ቀልቢ ቀቡ ኦፊሳ ጃለተ፤  

ነምን ሁበትና ጃለቱ ንምልካአ።   

   
 

9 ነምን ሶባን ዹጋ በኡ ኡቱ ህንአደበምን ህንሀፉ፤  

ነምን ሶበ ኦዴሱስ ንበደ።   

   
 

10 ጅሬኘ ቀነኒ ጅራቹን ጎዋፍ ህንመሉ፤  

ዮስ እልማን ሞቲ ቡልቹን ገርብቻፍ 
 ሀመም ጫላ ሃሀማቱሬ?   

   
 

11 ኦጉማን ነመ ቶኮ ኦብሰ ኬናፍ፤  

በሌሳ ነማረ ደርቡንስ እሳፍ ኡልፍነ።   

   
 

12 ዼከምስ ሞቲ አኩመ ኣዱ ሌንጫት፣  

ሱራንሳሞ አኩመ ፍጤንሰ መርገረት።   

   
 

13 እልም ጎዋን አባሳቲፍ በዲሰ፤  

ኒቲን ኘክፍቱንስ  

አከ መነ ዬሮ ሁንዱማ ዽምሱት።   

   
 

14 መናፊ ቀቤኝ ወረ ኦፊራ ዻለሙ፤  

ኒቲ ቀልቢ ቀብዱ ገሩ ዋቀዮቱ ነማፍ ኬነ።   

   
 

15 ዽባኡማን ህርበ ጉዳ ነመት ቡሰ፤  

ነምን ሆጂ መሌ ታኡስ ንቤለአ።   

   
 

16 ነምን አጀጀ ኤጉ ሉቡሳ ኤገተ፤  

ከን ከራሳ ቱፈቱሞ ንዱአ።   

   
 

17 ነምን ህዬሳፍ ገራ ላፉ ዋቀዮፍ ልቄሰ፤  

ዋቅንስ ዋን እን ሆጄቴ ሰናፍ እሰ በዻሰ።   

   
 

18 ዬሮ አብዲን ጅሩት እልመኬ አደበዹ፤  

አከ እን ዱኡፍስ ጨልእስቴ ህንእላልን።   

   
 

19 ነምን ደፌ ኣሩ አደበሙ ቀበ፤  

አት ዮ እሰ ኦልችቴ፣ አመሌ አከሱመ ጎቹ ቀብደ።   

   
 

20 ጎርሰ ነማ ዸጌፈዹ፤ ስሬፈመስ ፉዸዹ፤  

ዹመረት አት ነመ ኦጌሰ ታተ።   

   
 

21 ገራ ነማ ኬሰ ከሮረ ባይኤቱ ጅረ፤  

ገሩ ወን ፊጣን በኡ ካዮ ዋቀዮት።   

   
 

22 ወን ነምን ሀዉ ጃለለ ዹመ ህንቀብኔዸ፤  

ሶብዱ ተኡ መና ህዬሰ ተኡ ወየ።   

   
 

23 ዋቀዮን ሶዳቹን ጅሬኘት ነመ ጌሰ፤  

ዮስ ነምን ቦቆናዻን ጅራተ፤ 
 ረክንስ እሰ ህንአርገቱ።   

   
 

24 ዽባኣን ሀርከሳ ወጪቲ ኬሰ ካአ፤  

ገረ አፋን እሳትስ ህንዴብፈቱ!   

   
 

25 ቆስቱ ገረፍ፤ ወላላን ሁበትና አርገታ፤  

ነመ ቀልቢ ቀቡ እፈዹ፤ እን ቤኩምሰ አርገታቲ።   

   
 

26 ነምን አባሳ ሳሙ፣ ሃዸሳስ ከን መና አርኡ፣  

እልመ ቃኒፊ ሰልጵነ ፍዱዸ።   

   
 

27 ያ እልመኮ፣ ሜ ቀጄልፈመ ዸጌፈቹ ዺስ፤  

አት ዱቢ ቤኩምሳራ ንበዳ።   

   
 

28 ዹገ በኣን ፋይዳ ህንቀብኔ ሙርቲ ቀጄላ ቱፈተ፤  

አፋን ሀሞታሞ ሀምነ ልቅምሰ።   

   
 

29 ቆስቶታፍ አደቢ፣  

ዱግደ ጎዎታቲፍሞ ሩኩታቱ ቆጴፈመ።   

   
  
 20


1 ዳዺን ወይኒ ነመ ቆስቱ፣ 
 ዹጋቲን ጭማንሞ ወጩ ነመ ጎዸ፤  

ነምን እሳኒን ፉዸተሙስ ኦጌሰ ምት።   

   
 

2 ዼከምስ ሞቲ አኩመ ኣዱ ሌንጫት፤  

ነምን እሰ ኣርሱስ ሉቡ ኦፊሳ ዸበ።   

   
 

3 ሎለራ ፈጋቹን ኡልፍነ፤  

ጎዋን ሁንድ ገሩ ሎለት አሪፈተ።   

   
 

4 ዽባኣን ዬሮዻን ህንቆተቱ፤  

ከናፉ እን ዬሮ ሃማት ንእላለ መሌ 
 ሆማ ህንአርገቱ።   

   
 

5 ያድን ቀልቢ ነማ አኩመ ብሻን ገድ ፈጎት፤  

ሁበታን ነማ ገሩ ንወራበተ።   

   
 

6 ነምን ሄዱን አከ ጃለለ ህንዹምኔ ቀቡ ዱበተ፤  

ነመ አመነማ ገሩ ኤኙቱ አርገቹ ደንደአ?   

   
 

7 ነምን ቀጄላን አመነሙማዻን ጅራተ፤  

እጆሌንሳ ወር ቦዴ ዸለተንስ ንኤብፈሙ።   

   
 

8 ሞቲን ቶኮ ዬሮ ሙርቲ ኬኑፍ ቴሶሳረ ታኡት፣  

ዋን ሀማ ሁንደ እጁመሳቲን ግንግልቼ አዳን ባሰ።   

   
 

9 ኤኙቱ፣ “አን ገራኮ ቁልቁሌፈዼረ፤  

አን ቁልቁሉዸ፤ ጩቡስ ህንቀቡ” ጄቹ ደንደአ?   

   
 

10 መዳሊ ጀልኣፊ ሰፈርቱ ጀልኣ  

ለማኑ ዋቀዮ ንበልፈ።   

   
 

11 ሙጫን ጥናንዩ አመልሳ ቁልቁሉፊ  

ቀጄላ ተኡንሳ ሆጂሳቲን ቤከመ።   

   
 

12 ጉረ ዸገኡፊ እጀ አርጉ፣  

ለቸኑ ዋቀዮቱ ኡሜ።   

   
 

13 አከ ህንህዮምኔፍ፣ ህርበ ህንጃለትን፤  

ምዻን አከ ቁፍቱፍ፣ ደመቂ ጅራዹ።   

   
 

14 ነምን ዋ ብተቱ፣ “ወን ኩን ጋሪ ምት፤ 
 ወን ኩን ጋሪ ምት!” ጄዸ፤  

ኤርገሲሞ ዸቄ ዋኤ ዋን ብተቴ ሰና ቦነ።   

   
 

15 ወርቄን ንጅረ፤ ሉል ዲማንስ ባይእናን ጅረ፤  

አረብን ቤኩምሰ ዱበቱ ገሩ ፋየ ገቲ ጉዳት።   

   
 

16 ነመ ነመ ኦርማቲፍ ወቢ ተኤራ ኡፈተሳ ፉዸዹ፤  

ዮ እን ዱበርቲ ኦርማቲፍ ወቢ ተኤስ ኡፈተ ሰነ ቀብዲ ቀበዹ።   

   
 

17 ኛትን ጎዎምሳዻን አርገሜ ነመት ምኣወ፤  

ዹመረት ገሩ አፋን ነመ ሰና ጭረቸቱ ጉተ።   

   
 

18 ጎርሳን ከሮረ ባፈዹ፤  

ቀጄልፈመ ኦጉማቲን ወራነ በን።   

   
 

19 ሀመቱን እጪቲ ባፍት፤  

ከናፉ ኦዴስቱ ወጅን ቶኩማ ህንቀባትን።   

   
 

20 ነምን ቶኮ ዮ አባሳ ዮካን ሃዸሳ አባሬ፣  

እብሳንሳ ዱከነ ሀማ ኬሰት ዻመ።   

   
 

21 ዻል ጀልቀቡመት ደፌ አርገሜ  

ዹምንሳ ኤበ ህንቀባቱ።   

   
 

22 አት፣ “የከ አት ሆጄቴ ከናፍ 
 አን ገቲኬ ሲፍን ኬነ!” ህንጄዽን፤  

ዋቀዮን ኤገዹ፤ እን ስ ባሰ።   

   
 

23 ዋቀዮ መዳሊ ጀልኣ ንበልፈ፤  

ሰፈርቱ ሶባትስ ህንገመዱ።   

   
 

24 አዴምስ ነማ ዋቀዮን ቀጄልፈመ።  

ዮስ ነምን ከምዩ አከሚን ከራ ኦፊሳ ሁበቹ ደንደአሬ?   

   
 

25 ነምን ኡቱ እት ህንያድን፣ 
 “ወን ኩን ዋቃፍ ቁልቁሌፈሜረ” ጄዼ  

ኤርገሲሞ ዋን ወሬጌ ሰነ ጋቤ ክዮ እሰት ተአ።   

   
 

26 ሞቲን ኦጌስ ሀሞተ ግንግልቼ አዳን ባሰ፤  

ጌንጎ እቲን ምዻን ዸአንሌ እሳንረ ኦፈ።   

   
 

27 እብሳን ዋቀዮ ሀፉረ ነማ ሰከተአ፤  

እን ኬሰ ነማሌ እሱማን ቆረ።   

   
 

28 ጃለሊፊ አመነሙማን ሞቲ ቶኮ ነጋን ጅራችሱ፤  

ቴሶን ሞቱማሳስ ጃለላን ኤገመ።   

   
 

29 ኡልፍን ደርገጎታ ጀብነሳኒት፤  

አሪን መታ ከበጀ ነመ ኡሙሪን ዼረቴት።   

   
 

30 አቦቴን ነመ መዴሱ ሀምነ ነመራ ቁልቁሌሰ፤  

ገረፊንሞ ኬሰ ነማ ጌደረ።   

1 ያድን ሞቲ አኩመ ያኣ ብሻኒ ሀርከ ዋቀዮ ኬሰ ጅረ፤  

እንስ ገሩመ ፌዼት ቀጄልቸ።   


2 ከራን ነማ ሁንድኑ እጀ ኦፊሳ ዱረት ቀጄላ እት ፈካተ፤  

ዋቀዮ ገሩ ያደ ነማ መዳለ።   

   
 

3 ፉለ ዋቀዮ ዱረት ኣርሳ ጫላ፣  

ዋን ቀጄላፊ ስሪ ተኤ ሆጄቹቱ ፉዸተመ ቀበ።   

   
 

4 እጅ ኦፍ ጀጁፊ ገራን ኦፍ ቱሉ ማሲ ሀሞታ  

ከን ህንቆተምኒዸ፤ 
 እንስ ጩቡ ዸለ።   

   
 

5 ከሮር ነመ ተታፈቱ ቡኣ አርገምሲሰ፤  

ነምን አሪፈቱ ገሩ ንህዮመ።   

   
 

6 ቀቤኝ አረበ ሶቡን አርገሙ፣  

ኡሪ ብትናኤ በዱፊ ክዮ ዱኣት።   

   
 

7 ሰበቢ እሳን ዋን ቀጄላ ሆጄቹ ድደኒፍ፣  

ፍንጭል ሀሞታ እሳኑመ በሌሰ።   

   
 

8 ከራን ነመ በሌሳ ቀቡ ጀልኣዸ፤  

አመል ነመ ቁልቁሉ ገሩ ቀጄላዸ።   

   
 

9 ኒቲ ኘክፍቱ ወጅን መነ ቶኮ ኬሰ ጅራቹ መና፣  

ጎሌ በንቲ መናረ ጅራቹ ወየ።   

   
 

10 ነምን ሀማን ጀልእነ ዸረአ፤  

ኦላንሳ ገረ ላፍነ ቶኮዩ እሰራ ህንአርገቱ።   

   
 

11 ዬሮ ነምን ቆሱ ቶኮ አደበሙት፣ 
 ወላላን ኦጉማ አርገተ፤  

ነምን ኦጌስ ዬሮ ጎርፈሙት ቤኩምሰ አርገተ።   

   
 

12 ነምን ቀጄላን መነ ሀሞታ ቀልቤፈቴ እላለ፤  

ሀሞተስ ንበሌሰ።   

   
 

13 ነምን ቶኮ ዮ እየ ህዬሳቲፍ ጉረ ኬኑ ድዴ፣  

እንስ ንእየ፤ ዴቢስ ህንአርገቱ።   

   
 

14 ወን ዾክሳዻን ነማፍ ኬነን ኣሪ ቀበኔሰ፤  

መተኣን ሀርከ ቦባ ጀላቲን ኬነንስ 
 ዼከምሰ ጉዳ ገብ ጎዸ።   

   
 

15 ሙርቲ ቀጄላ ኬኑን ቀጄልቶታፍ ገመቹ ኬነ፤  

ሀሞተትሞ ራፈመ ፍደ።   

   
 

16 ነምን ከራ ሁበትናራ በዱ ከምዩ  

ወልዳ ወረ ዱአኒት ደበለመ።   

   
 

17 ነምን ቀነኒ ጃለቱ ንዴገ፤  

ከን ዳዺ ወይኒቲፊ ዘይቲ ጃለቱሞ ህንሶሮሙ።   

   
 

18 ነምን ሀማን ነመ ቀጄላዻፍ፣  

ከን ህንአመነምኔሞ ነመ ቶላዻፍ ፉሪ ተአ።   

   
 

19 ኒቲ ኘክፍቱፊ ከን ደፍቴ ኣርቱ ወጅን ጅራቹ መና፣  

ገሞጂ ኬሰ ጅራቹ ወየ።   

   
 

20 መነ ነመ ኦጌሳ ኬሰ ቀቤኘ ገቲ ጉዳቲፊ ዘይቲቱ ጅረ፤  

ጎዋን ገሩ ዋን ቀቡ ሁንደ ኛቴ ፍጠ።   

   
 

21 ነምን ቀጄሉማፊ ጃለለ ዱካ ቡኡ፣  

ጅሬኘ፣ በዻዹማፊ ኡልፍነ አርገተ።   

   
 

22 ነምን ኦጌስ መጋላ ነመ ጀባት በኤ  

ደኦ ጀባ እን አመነቱ ጀላ ዲገ።   

   
 

23 ነምን አፋንሳቲፊ አረበሳ ኤገቱ፣  

በላራ ኦፍ ኤገ።   

   
 

24 ነመ ኦፍ ጀጁፊ ኦፍ ቱሉ መቃንሳ፣ “ቆስቱዸ፤”  

እን አከ መሌ ኮረ።   

   
 

25 ሰበቢ ሀርክሳ ሆጂ ሆጄቹ ህንጃለኔፍ፣  

ሀዊን ነመ ዽባኣ ዱአ እሰት ፍደ።   


26 እን ጉያ ጉቱ ከጄለ፤  

ነምን ቀጄላን ገሩ ኡቱ ህንቁሰትን ኬነ።   

   
 

27 ኣርሳን ነመ ሀማ በልፈማዸ፤  

ዮስ ዮ እን ያደ ሀማዻን ዽኤሴ 
 ሀመም ሰነ ጫላ ሃበልፈሙ ሬ!   

   
 

28 ዹገ ባቱን ሶባ ንበደ፤  

ነምን እሰ ዸገኡ ከምዩስ በረ በራን በደ።   

   
 

29 ነምን ሀማን እጀ ጀባተ፤  

ነምን ቶላን ገሩ ከራሳ ቀጄልፈተ።   

   
 

30 ኦጉማን፣ ሁበትናኒፊ ከሮር  

ዋቀዮን ሞርሜ ምልካኡ ህንጅሩ።   

   
 

31 ፈርድ ጉያ ወራናቲፍ ቆጴፈመ፤  

ሞእች ገሩ ከን ዋቀዮት።   

1 መቃን ጋሪን በዻዹማ ጉዳ ጫላ ፍለተማዸ፤  

ከበጀሙንስ ሜቲፊ ወርቄ ጫለ።   

   
 

2 ወን ሶሬሳፊ ህዬሰ ወል ፈኬሱ ከናዸ፦  

ኡማን ሁንደሳኒ ዋቀዮዸ።   

   
 

3 ነምን ሁበታን በላ አርጌ ጀላ ዾከተ፤  

ወላላንሞ እቱመ ዴሜ አደበመ።   

   
 

4 ገድ ኦፍ ቀቢስኒፊ ዋቀዮን ሶዳቹን፣  

ቀቤኘ፣ ኡልፍናፊ ጅሬኘ ነማ ኬኑ።   

   
 

5 ከራ ሀሞታረ ቆራቲፊ ክዮቱ ጅረ፤  

ነምን ሉቡሳ ኤገቱ ገሩ 
 ዋን ከነራ ፈጋቴ ጅራተ።   

   
 

6 ዳእመ ቶኮ ከራ እንረ ዴሙ ቀቡ በርሲስ፤  

እን ጋፈ ዱሎሜዩ ከራ ሰነራ ህንጀልአቱ።   

   
 

7 ሶሬስ ህዬሰ ቡልቸ፤  

ልቄፈታን ገርብቸ ልቄስቱት።   

   
 

8 ነምን ሀምነ ፈጫሱ ረክነ ሃመተ፤  

ኡሌን ኣሪሳስ ንሁራኣ።   

   
 

9 ነምን አርጃን ዋን ኛተሳ ህዬዪፍ ቆዱፍ  

ኦፊሳቲ ንኤብፈመ።   

   
 

10 ቆስቱ ኦፍ ብራ አርእ፤ ሎል ንቀበናኣ፤  

ወል ድዳፊ አረብሶንስ ህንጅራቱ።   

   
 

11 ነመ ቁልቁልነ ገራ ጃለቱፊ  

ዱቢንሳ ነመት ቶሉ ሞቲን ምቹ እሳፍ ተአ።   

   
 

12 እጅ ዋቀዮ ጥዬፈቴ ቤኩምሰ እላለ፤  

እን ገሩ ዱቢ ነመ ህንአመነምኔ ንቡሼሰ።   

   
 

13 ዽባኣን፣ “ሌንጭ አለ ጅረ!  

አን ከራ ጉባት ነንአጄፈመ!” ጄዸ።   

   
 

14 አፋን ኤጅቱ ቦለ ገድ ፈጎዸ፤  

ነምን ዼከምሰ ዋቀዮ ጀለ ጅሩ አች ኬሰ ቡአ።   

   
 

15 ጎዉማን ያደ ዳእማ ኬሰት ህዸሜረ፤  

ኡሌን እቲን አደበን ገሩ እራ ፈጌሰ።   

   
 

16 ነምን ቀቤኘሳ ጉድፈቹፍ ጄዼ  

ህዬሰ ሀጩጩፊ ከን ሶሬሳፍ ኬና ኬኑ ንዴገ።   

ጄቾተ ሶዶመን ነመ ኦጌሳ  

ጄቸ ቶኮፋ 
 

17 ቀልቤፈዹቲ ዋን ነምን ኦጌስ ጄዹ ዸጌፈዹ፤  

ያደኬስ ገረ ዋን አን በርሲሱት ዴብፈዹ፤   


18 ዮ አት ቀልቢት ቀበቴ 
 ሁንዱመሳ ህዺኬረት ቆጴፈቴ  

ወን ኩን ነመ ገመቺሳቲ።   


19 አከ አብዲንኬ ዋቀዮ ተኡፍ  

አን ሀርአ ሱመ መታ ኬዩ ነንበርሲሰ።   


20 አን ጄቸ ሶዶመ፣ ጄቸ ጎርሳቲፊ  

ቤኩምሳ ሲፍ ህንበሬስኔ?   


21 ከነስ አን አከ አት ወረ ስ ኤርገኒፍ  

ዴቢ ዹጋ ኬንቱፍ ዋን ቀጄላፊ  

ዹጋ ስ አርግሲሱፍን በሬሴ ምቲ?   

ጄቸ ለመፋ 
 

22 አት ሰበቢ እን ህዬሰ ተኤፍ ጄቴ ህዬሰ ህንሳምን፤  

ረከታስ መነ ሙርቲት ህንጩንቁርስን፤   


23 ዋቀዮ ዱቢሳኒ ንእላላፍ፤  

ጅሬኘ ወረ እሳን ሳመኒስ ንሳማቲ።   

ጄቸ ሰደፋ 
 

24 ነመ ደፌ ኣሩ ምቹ ህንጎዸትን፤  

ነመ አከ ሰልጳት ዼከሙ ወጅንስ 
 ቶኩማ ህንቀባትን፤   


25 ዮ ከነ ጎቴ ከራሳ በረተ፤  

ኦፊኬስ ክዮት ገልችተ።   

ጄቸ አፍረፋ 
 

26 ነመ ሀርከ ዸኤ ዋዳ ገሉ  

ዮካን ነመ ልቂ ነማቲፍ ወቢ ተኡ ህንተእን፤   


27 ዮ አት ዋን ባፍቱ ዸብዴ፣  

ስሬን ኬዩ ስ ጀላ ፉዸተመ።   

ጄቸ ሸነፋ 
 

28 ዸጋ ዳሪ ዱሪ፣  

ከን አቦቲንኬ ዻበን ህንዺብን።   

ጄቸ ጀአፋ 
 

29 ነመ ሆጂሳ ኬሰት ኦጉማ ቀቡ አርግቴ?  

እን ፉለ ሞቶታ ዱረ ዻበተ፤  

ፉለ ነሞተ ካኒ ዱረ ገሩ ህንዻበቱ።    

ጄቸ ቶርበፋ 
 

1 አት ዬሮ ዋ ኛቹፍ ቡልቻ ቶኮ ወጅን ቴሱት፣  

ዋን ፉለኬ ዱረ ጅሩ ሁበዹ እላል፤   


2 አት ዮ ኛታፍ ፌዺ ጉዳ ቀባቴ፣  

ቆንቆኬረ ብላ ካእ።   


3 ዋን ኛትን ሱን ነመ ጎዎምሱፍ፣  

ምኣሳት ህንገገብን።   

ጄቸ ሰዴተፋ 
 

4 ሶሮሙፍ ጄቴ ኦፍ ህንደዸብሲስን፤  

ኦፍ ቀቡፍስ ኦጉማ ቀባዹ።   


5 ሶሩምን ዮሙ አት እጀ እረ ቡፈቱት ንበደ፤  

እን ዹጉማን ባሌ ባፈቴ  

አኩመ ርሳ ገረ ሰሚት ኦል በርሳቲ።   

ጄቸ ሰግለፋ 
 

6 ቡዴነ ዶቅና ህንኛትን፤  

ጭዸሳስ ህንከጄልን፤   


7 እን ዬሮ ሁንደ ዋኤ ገቲ ያዳቲ።  

እን፣ “ኛዹ ዹግ” ሲን ጄዸ፤  

ገራንሳ ገሩ ስ ወጅን ህንጅሩ።   


8 አት ዋኑመ ጥኖ ኛቴ ሰነ ንድድግደ፤  

ዱቢኬ ጋሪ ሰነሌ ንዸብደ።   

ጄቸ ኩርነፋ 
 

9 ሰበቢ እን ኦጉማ ዱቢኬቲ ቱፈቱፍ  

አት ነመ ጎዋት ህንዱበትን።   

ጄቸ ኩዸ ቶኮፋ 
 

10 ዸጋ ዳንጋ ዱሪ ህንዺብን  

ዮካን ለፈ ቆቲሳ እጆሌ አባ ህንቀብኔት ህንደርብን።   


11 ፉሪንሳኒ ጀባዻቲ፤  

እን ገረሳኒ ጎሬ ስት ፈልመ።   

ጄቸ ኩዸ ለመፋ 
 

12 ቀልቢኬ ገረ ጎርሳት፣ ጉረ ኬሞ  

ገረ ዱቢ ቤኩምሳት ዴብፈዹ።   

ጄቸ ኩዸ ሰደፋ 
 

13 እጆሌኬ አደበቹ ህንዺስን፤  

ዮ አት አርጩሜዻን አደብዴ እሳን ህንዱአን።   


14 አርጩሜዻን እሳን አደቢቲ  

ሉቡሳኒ ዱአ ኦልች።   

ጄቸ ኩዸ አፍረፋ 
 

15 ያ እልመኮ፣ ዮ ገራንኬ ኦጌሰ ተኤ፣  

ገራንኮ ንገመደ፤   


16 ዮ አረብንኬ ዋን ቀጄላ ዱበቴ፣  

ኬስኮ ባይኤ ገመደ።   

ጄቸ ኩዸ ሸነፋ 
 

17 ገራንኬ ጩበሞተት ህንህናፍን፤  

ገሩ ዬሮ ሁንደ ዋቀዮን ሶዳዹ።   


18 አት ዹጉማን ገረ ፉልዱራት አብዲ ቀብደ፤  

አብዲንኬስ ህንጭቱ።   

ጄቸ ኩዸ ጀአፋ 
 

19 ያ እልመኮ፣ ዸጌፈዹ፤ ኦጌሰ ተእ፤  

ቀልቢኬ ዳንዲ ቀጄላረ ቡፈዹ።   


20 ወረ ዳዺ ወይኒ ባይኤ ዹገንት  

ዮካን ወረ ፎንት ገገበንት ህንመከምን፤   


21 መቾፍቱፊ አልባዼዪን ንህዮሙ፤  

ህርበ ባይእሱንስ ሞፋ ነመ ኡፈቺሰ።   

ጄቸ ኩዸ ቶርበፋ 
 

22 አባኬ ከን ስ ዸልቼ ዸገእ፤  

ሃዸኬስ ዬሮ እሼን ጃርቱ ህንቱፈትን።   


23 ዹጋ ብተዹ መሌ ህንጉርጉርን፤  

ኦጉማ፣ ቀጄልፈማፊ ሁበትናስ ብተዹ።   


24 አባን ነመ ቀጄላ ገመቹ ጉዳ ቀበ፤  

ነምን እልመ ኦጌሰ ቀቡ እሰት ገመደ።   


25 አባንኬቲፊ ሃትኬ ሃገመደን፤  

እሼን ስ ዴሴ ሱን ሃእልልችቱ!   

ጄቸ ኩዸ ሰዴተፋ 
 

26 ያ እልመኮ፣ ገራኬ ና ኬን፤  

እጅኬስ ከራኮ ሃእላሉ፤   


27 ሰጋገልቱን ቦለ ገድ ፈጎዻቲ፣  

ኒቲን ገንደ ለቤንስ ቦለ ብሻኒ ዽጳዸ።   


28 እሼን አኩመ ሳምቱት ርጵጤ ነመ ኤገት፤  

ነሞተ ግዱትስ ወረ ህንአመነምኔ ባይእፍት።   

ጄቸ ኩዸ ሰግለፋ 
 

29 ኤኙቱ፣ “አናፍ ወዮ!” ጄዸ? ኤኙቱ ገደ ቀበ?  

ኤኙቱ ሎለ ቀበ? ኤኙቱ ኮሚ ቀበ?  

ኤኙቱ ሰበቢ መሌ መዳአ? ከን እጅሳ ዲመቱ ኤኙ?   


30 ወረ ዳዺ ወይኒ ዹጉረ አከ መሌ ቱረን፣  

ወረ ዳዺ ወይኒ ወልመካ አፋኒን ቀቡ ዸቀኒዸ።   


31 ዬሮ እን ዲመቱት፣ ዬሮ እን ብልሌ ኬሰ ኦል ጥጥንቁት፣  

ዬሮ እን ሱተ ጄዼ ገድ ቡኡት  

ዳዺ ወይኒ እጀ እት ቀብዴ ህንእላልን።   


32 ዹመረት አኩመ ቦፋ ነመ እደ፤  

አኩመ ቡቲስ ነመ ጭኒነ።   


33 እጅኬ ዋን ሃራ አርገ፤  

ቀልቢንኬስ ጀልእነ ያደ።   


34 አት አኩመ ነመ ወለካ ገላነ ጉዳ ጪሱት፤  

አኩመ ነመ ፊጤ ኡቱባ ዶኒረ ጪሱ ታተ።   


35 አት አከነ ጄተ፤ “እሳን ነ ዸአን፤  

አን ገሩ ህንሚዸምኔ!  

እሳን ነ ቱመን፤ ገሩ ነት ህንዸገአምኔ!  

አን ዹጋቲ ብራ በርባደቹፍ ዮመን ደመቀ?”    

ጄቸ ድግደመፋ 
 

1 ሀሞተት ህንህናፍን፤  

ገሬሳኒ ተኡስ ህንሀውን፤   


2 ገራንሳኒ ሀምነ መለታቲ፤  

ህዺንሳኒስ ረክነ ኦዴሰ።   

ጄቸ ድግደሚ ቶኮፋ 
 

3 መን ኦጉማዻን እጃረመ፤  

ሁበትናዻንስ ጀቤፈሜ ዻበመ፤   


4 ኩታወንሳስ፣ ቤኩምሳን፣ ቀቤኘ ገቲ ጉዳቲፊ  

ሚዸጋዻን ጉተሙ።   

ጄቸ ድግደሚ ለመፋ 
 

5 ኦጌስ ሁምነ ጉዳ ቀበ፤  

ቤካን ነማሞ ጀብነ እት ደበለተ፤   


6 ወራነ በኑፍ ቀጄልፈመ፣  

ሞአትና አርገቹዻፍሞ ጎርስቶተ ሄዱ ስ በርባችሰ።   

ጄቸ ድግደሚ ሰደፋ 
 

7 ጎዋራ ኦጉማን አከ መሌ ኦል ፈጎዸ፤  

እን ከረ ዱረት አፋንሳ ህንሳቀቱ።   

ጄቸ ድግደሚ አፍረፋ 
 

8 ነምን ሀምነ መሉ፣  

“መልቴ” ጄዸመ።   


9 መል ጎዉማ ጩቡዸ፤  

ነሞትንስ ቆስቱ ንበልፉ።   

ጄቸ ድግደሚ ሸነፋ 
 

10 አት ዮ ጋፈ ረክና ላፍቴ፣  

ጀብንኬ ዹጉማኑ ጥናዸ!   


11 ወረ ገረ ዱኣት ጌፈማ ጅረን ዱአ ጀላ ባስ፤  

ወረ አጄፈሙፍ ቆጴፈመንስ ኦልች።   


12 ዮ አት፣ “ኑ ዋን ከነ ሆማ ህንቤክኔ” ጄቴ፣  

እን ያደ ነማ መዳሉ ሱን ህንሁበቱ?  

ከን ሉቡኬ ኤጉ ሱን ዋን ከነ ህንቤኩ?  

እን ነመ ሁንዳፍ አኩመ ሆጂሳት ገቲ ህንኬኑ?   

ጄቸ ድግደሚ ጀአፋ 
 

13 ያ እልመኮ፣ ደም ዋን ጋሪ ተኤፍ ኛዹ፤  

ነዺን ደማ ስት ንምኣወ።   


14 አከ ኦጉማን ሉቡኬት ምኣዉሌ ቤክ፤  

አት ዮ እሰ አርገቴ ፉል ዱረት አብዲ ቀብደ፤  

አብዲንኬስ ህንጭቱ።   

ጄቸ ድግደሚ ቶርበፋ 
 

15 አከ ነመ ሴራን ህንቡሌት መነ ነመ ቀጄላ 
 ርጵጤ ህንኤገትን፤  

መነ ጅሬኘሳስ ህንሳምን።   


16 ነምን ቀጄላን ዬሮ ቶርበ ኩፉዩ፣ ዴብኤ ንከኣቲ፤  

ነምን ሀማን ገሩ ዬሮ በላን እት ዹፉት ንጉፈተ።   

ጄቸ ድግደሚ ሰዴተፋ 
 

17 ዬሮ ዲንኬ ኩፉት ህንእልልችን፤  

ዬሮ እን ጉፈቱትስ ገራንኬ ህንገመድን፤   


18 ዮ ከና አቺ ዋቀዮ ዋን ከነት ንገዳቲ፤  

ዼከምሰሳስ እሰራ ዴብሰ።   

ጄቸ ድግደሚ ሰግለፋ 
 

19 አት ሰበቢ ጀልኦታቲፍ ኣሪዻን ህንጉበትን፤  

ሀሞተትስ ህንህናፍን።   


20 ነምን ጀልኣን ፉል ዱረት አብዲ ህንቀቡቲ፤  

እብሳን ሀሞታስ ንዻመ።   

ጄቸ ሶዶመፋ 
 

21 ያ እልመኮ፣ ዋቀዮፊ ሞቲ ሶዳዹ፤  

ፍንጭልቶተትስ ህንመከምን፤   


22 በዲስን አኩመ ተሳ እሳንት ዹፋቲ፤  

በላ እሳን ለቹ ፍደን ኤኙቱ ቤከ?   

ጄቸ ኦጌሳ ከን እት ፉፌ  


23 ኩኔንስ ጄቾተ ኦጌሳት፦  

ሙርቲ ኬኑረት ነመ ወል ጫልችሱን ጋሪ ምት፦   


24 ከን ነመ የከ ቀቡን፣ “አት በሌሳ ህንቀብዱ”  

ጄዹ ከምዩ ነምን እሰ አባረ፤ ሰብንስ እሰ በላሌፈተ።   


25 ወር ነመ የከ ሆጄቱ እፈተን ገሩ ንገመዱ፤  

ኤብ ጉዳንስ ንዹፋፍ።   

   
 

26 ዴቢን ቀጄላን፣  

አኩመ ህዺ ዹንገቹት።   

   
 

27 ሆጂኬ ከን ዲዳ ራወዹቲ  

ለፈ ቆቲሳኬስ ቆጴፈዹ፤  

ኤርገሲ መነኬ እጃረዹ።   

   
 

28 ሰበቢ ቶኮ መሌ ኦላኬት ዹጋ ህንበእን  

ዮካን ህዺኬቲን ህንጎዎምስን።   


29 አት፣ “ዋኑመ እን ነ ጎዼ አንስ እሰ ነንጎዸ፤  

ዋን እን ሆጄቴፍስ ገቲሳ ነንዴብሰ” ህንጄዽን።   

   
 

30 አን ለፈ ቆቲሳ ነመ ዽባኣ ኬሰ በኤ፣  

እዶ ዻባ ወይኒ ነመ ቀልቢ ህንቀብኔ ኬሰስ ደርቤ፤   


31 ቆራቲን ለፈ ሁንደ ጉቴረ፤  

ለፍትስ አረማዻን ፉዸተሜረ፤  

ደላን ዸጋስ ዲገሜረ።   


32 አን አርጌን ዋን ሰነ ቀልቤፈዼ፤  

ዋነን አርጌ ሰነራስ በሩምሰ ነንአርገዼ፦   


33 ህርበ ጥና፤ ሙጋቲ ጥና፤  

ጥኖ ሀርከ ወልት መረቹ፤   


34 ህዩማንስ አኩመ ሀቱት፣  

ዴጉማንስ አኩመ ሎልቱ ህዸቴት ስት ዹፈ።    

ፈኬኘ ሶሎሞን ደበለታ  

1 ፈኬኘወን ኩኔን ፈኬኘወን ሶሎሞን ከኔን ነሞትን ህስቅያስ፣ ሞትቸ ይሁዳ ገረገልቸኒዸ፦   


2 ዋ ዾክሱን ዋቃፍ ኡልፍነሳት፤  

ዋ ሰከተአኒ ብረ ገኡንሞ ኡልፍነ ሞቶታት።   


3 አኩመ ሰሚወን ኦል ዼረተኒ  

ለፍትስ ገድ ፈጋቱ ሰነ፣ ያድን ሞቶታ ቆረተሜ ብረ ህንገአሙ።   

   
 

4 ሜቲራ ጡሪ ባስ፤  

ኤርገሲ ቱምቱን ቆዳ ቶልቹ ደንደአ።   


5 ነመ ሀማ ፉለ ሞቲ ዱራ በሌስ፤  

ኤርገሲ ቴሶንሳ ቀጄሉማዻን ንጀባተ።   

   
 

6 ፉለ ሞቲ ዱረት ኦል ኦፍ ህንቀብን፤  

እዶ ነሞተ ጉርጉዳስ ህንዻበትን፤   


7 እን ፉለ ነሞተ ቤቤከሞ ዱረት ስ ሰልጵሱረ፣  

ዮ እን፣ “አስ ኦል ኮቱ” ሲን ጄዼ ወያ።  

   
 
አት ዋን እጀኬቲን አርግቴ፣   


8 ደፍቴ መነ ሙርቲት ህንፍድን፤  

ዮ ኦላንኬ ስ ቃኔሴ፣  

ዹመረት አት ማል ጎቹ ደንዴሰ?   

   
 

9 ዽመኬ ኦላኬ ወጅን ፈልመዹ፤  

እጭቲ ነመ ካኒሞ ህንባስን፤   


10 ዮ ከና አቺ ነምን ዋን ሰነ ዸገኤ ስ ቃኔሰ፤  

መቃን ሀማን ሲፍ ኬነሜ ሱንስ ስራ ህንበኡ።   

   
 

11 ዱቢን ዬሮሳት ዱበተሜ፣  

አኩመ ሁዻ ወርቄ ከን ሜቲረት ሆጄተሜት።   


12 እፈትን ነመ ኦጌሳ ጉረ ዸጌፈቱፍ፣  

ሎቲ ወርቄ ዮካን ፋየ ወርቄ ቁልቁሉት።   

   
 

13 ኤርገማን አመነማን ቶኮ ወረ እሰ ኤርገተኒፍ  

አኩመ ቀበነ ጨቢ ከን ዬሮ ምዻን ሃመኒት፤  

እን ሀፉረ ጎፍቶተሳ ሃሮምሳቲ።   


14 ነምን ኬና ነማፍ ህንኬንኔን ቦኑ ቶኮ  

አኩመ ዱሜሳፊ ቡቤ ቦካ ህንቀብኔት።   

   
 

15 ኦብሳን ቡልቻ ቶኮ ገራ ላፍፈቹን ንደንደአመ፤  

ዱቢን መላን ዱበተሜ ለፌ ንጨብሰ።   

   
 

16 ደመ ዮ አርገቴ ሀመ ስ ገኡ ኛዹ፤  

ዮ ባይእፍቴ ኛቴ ንድድግደ።   


17 መነ ኦላኬቲ ዸቁ ህንባይእስን፤  

ዮ አት ሚለ እት ባይእፍቴ እን ስ ጅበ።   

   
 

18 ነምን ሶባን ኦላሳት ዹጋ በኡ፣ አኩመ ቦኩ ዮካን  

ጎራዴ ዮካን ጥየ ቀረ ቀቡት።   


19 ነመ ህንአመነምኔ ቶኮ ዬሮ ረኮት አብደቹን  

አኩመ እልካን ጨቤ ዮካን ሚለ ኦኮሉት።   


20 ነመ ገራንሳ ገዴፍ ስርበ ስርቡን  

አኩመ ነመ ጉያ ዻሞቻ ወያ ኦፍራ ባሱ፣  

ዮካን መዳረት ዸንገጋኣ ዸንገላሱት።   

   
 

21 ዮ ዲንኬ ቤለኤ ዋን እን ኛቱ ኬኒፍ፤  

ዮ እን ዼቦቴስ ብሻን እን ዹጉ ኬኒፍ።   


22 ከነ ጎቹኬቲን በርበዳ እብዳ መታሳረ ቱልተ፤  

ዋቀዮስ ስበዻሰ።   

   
 

23 አኩመ ቡቤን ካባ ቦካ ፍዱ፣  

አረብን ሀመቱስ ፉለ ዼከሙ ፍደ።   

   
 

24 ኒቲ ኘክፍቱ ወጅን መነ ቶኮ ኬሰ ጅራቹ መና፣  

ጎሌ በንቲ መናረ ጅራቹ ወየ።   

   
 

25 ኦዱን ጋሪን ብየ ፈጎቲ ዹፉ፣  

አኩመ ብሻን ቀበናኣ ሉቡ ዼቦቴፍ ተኡት።   


26 ነምን ቀጄላን ፉለ ሀሞታ ዱረት ኩፉ፣  

አኩመ ቡርቃ ዾቃኤ ዮካን ቦለ ብሻኒ ፋለሜ ቶኮት።   

   
 

27 ደመ ባይኤ ኛቹን ጋሪ ምት፤  

ኡልፍነ መታ ኦፊ በርባዱንስ ኡልፍነ ምት።   

   
 

28 ነምን ኦፍ ህንቀብኔ፣  

አኩመ መጋላ ደላንሳ ዲገሜት።    

1 አኩመ ጨቢ ዬሮ ቦና ዮካን ቦካ ዬሮ ሃማ፣  

ነመ ጎዋፍ ኡልፍን ህንመሉ።   


2 አኩመ ስምብር በርፍቱ ዮካን ዳሎቴን በርፍቱ  

አባርስ ሰበቢ መሌ ዹፉ ነመረ ህንቡኡ።   


3 አለንጋን ፈርዳፍ፣ ሉገምን ሀሬፍ፣  

ኡሌንሞ ዱግደ ጎዋቲፍ መለ!   


4 ጎዋዻፍ አከ ጎዉማሳት ህንዴብስን፤  

ዮ አከስ ጎቴ አት መታንኬዩ አኩመሳ ታተ።   


5 ጎዋዻፍ ዴቢ ጎዉማሳቲፍ መሉ ኬን፤  

ዮ ከና አቺ እን ኦጌሰ ኦፍ ሴኣ።   


6 ሀርከ ነመ ጎዋት ኤርጋ ኤርገቹን፣  

አኩመ ሚለ ኦፊራ ሙሩ ዮካን ሱሚ ዹጉት።   


7 አፋን ነመ ጎዋ ኬሰት፣  

ፈኬኝ አኩመ ሚለ ናፋት።   


8 ነምን ጎዋዻፍ ኡልፍነ ኬኑ፣  

አኩመ ነመ ፉርሳት ዸጋ ጉዱንፉት።   


9 ፈኬኝ አፋን ጎዋ ኬሰት  

አኩመ ቆራቲ ሀርከ ነመ መቻኤ ኬሳት።   


10 ነምን ጎዋ ዮካን ከረ ዴማ ቀጠረቱ  

አኩመ አደምሳ ነመ ሁንደ ጥያን መዴሱት።   


11 አኩመ ሰሬን ድድገሼት ዴብቱ ሰነ፣  

ጎዋን ጎዉማሳረ ዴዴብአ።   


12 አት ነመ አከ እላልቸ ኦፊሳት ኦጌሰ ተኤ አርግታ?  

እሳረ ጎዋቱ አብዲ ጫሉ ቀበ።   

   
 

13 ዽባኣን፣ “ሌንጭ ከራረ ጅረ፤  

ሌንጭ ሶዳችሳን ዳንዲረ ጅረ!” ጄዸ።   


14 አኩመ ሳንቃን ሙቾሳረ ናነኡ፣  

ዽባኣን ስሬ ኦፊረ ገገረገለ   


15 ዽባኣን ሀርከሳ ወጪቲ ኬሰ ካአ፤  

ገረ አፋንሳት ዴብፈቹፍ ንዽባአ።   


16 ዽባኣን ነሞተ ሁበትናዻን  

ዴቢ ኬነን ቶርበ ጫላ ኦጌሰ ኦፍ ሴአ።   

   
 

17 ነምን ሎለ ነመ ብራ ኬሰ ሴኑ፣  

አኩመ ነመ ሀርካን ጉረ ሰሬ ቀቡት።   

   
 

18 አኩመ መራቱ እብደ ዮካን ጥየ  

ነመት ገድ ዺሱ ቶኮ   


19 ነምን፣ “አን ነንቆሴ!” ጄዼ  

ኦላሳ ጎዎምሱስ አከሱመ።   

   
 

20 እብድ ዮ ቆራን ዸቤ ንዻመ፤  

ሀሚን ዮ ህንጅራትኔ፣ ሎል ንቀበናአ።   


21 አኩመ ጭሌን በርበዳ እብዳ ቦቤሴ 
 ቆራን እብደ ቀብሲሱ ሰነ  

ነምን ሎለ ጃለቱ ሎለ ከካሰ።   


22 ዱቢን ሀመቱ አኩመ ጉርሻ ምኣዉት፤  

ገረ ኩታ ገራትስ ገድ ቡአ።   

   
 

23 ዱቢን ጋሪን ገራ ሀማ ኬሳ በኡ  

አኩመ ኦኮቴ ሜቲንረ ድበሜት።   


24 ነምን መቃ ነማ በሌሱ ቶኮ 
 አረቡመ ኦፊቲን ነመ ቶላ ኦፍ ፈኬሰ፤  

ገራሳ ኬሰትሞ ጎዎምሳ ጉዱንፈተ።   


25 ዮ ዱቢንሳ ስት ምኣዌዩ እሰ ህንአመንን፤  

ወን ጅብሲሳን ቶርበ ገራሳ ጉቴራቲ።   


26 ጀልእንሳ ሶባን ሀጉገሜ ዾክፈሙ ደንደአ፤  

ሀምንሳ ገሩ ፉለ ወልዳ ዱረት እፈት በአ።   


27 ነምን ቦለ ቆቱ ቦለ ኬሰ ቡአ፤  

ነመ ዸጋ ገንገልቹስ፣ 
 ዸጋን ሱን እሱመት ዴብአ።   


28 አረብን ሶቡ ቶኮ ወሩመ ሚዹ ሰነ ጅበ፤  

አፋን ሳዱ ቶኮስ በዲሰ ፍደ።   

1 አት ዋኤ ቦሪቲን ህንቦንን፤  

ዋን ጉያን ፍዱ ህንቤክቱቲ።   

   
 

2 ነምን ብራ ስ ሃጀጁ መሌ አት አፋንኬቲን ኦፍ ህንጀጅን፤  

ነምን ካን ስ ሃጀጁ መሌ ህዺንኬ ስ ህንጀጅን።   

   
 

3 ዸጋን ንኡልፋተ፤ ጭረችስ በኣዸ፤  

ቱቱቃን ጎዋ ገሩ ለቹ ጫላ ኡልፋተ።   

   
 

4 ዼከምስ ገረ ጀቤሰ፤ ኣሪንስ ጉቴ ዸንገለአ፤  

ህናፋ ዱረ ገሩ ኤኙቱ ዻበቹ ደንደአ?   

   
 

5 ጃለለ ዾክፈሜ መና  

እፈትና እፈት በኤ ወየ።   

   
 

6 መዳን ምቹን ነመ መዴሱ አመነማዸ፤  

ዹንገቹን ዲና ገሩ ጎዎምሳዸ።   

   
 

7 ነምን ቁፌ ደመሌ ንበልፈ፤  

ከን ቤለኤ ገሩ ወን ሀዻኡዩ እት ምኣወ።   

   
 

8 ነምን መነሳቲ በዱ ቶኮ፣  

አኩመ ስምብሮ መንኤሼቲ በዱት።   

   
 

9 ሽቶፊ እጣን ገራ ነመ ገመቺሱ፤  

ጎርስ ምቹስ ገራ ነመ ጪብሰ።   

   
 

10 ምቾተኬቲፊ ምቾተ አባኬቲ ህንገትን፤  

ዮ በላን ስት ዹፌ መነ ኦቦሌሰኬቲ ህንዸቅን፤  

ኦቦሌሰ ፈጎ ጅሩረ ኦላ ዽኦ ጅሩ ወየ።   

   
 

11 ያ እልመኮ፣ ኦጌሰ ተኢቲ ገራኮ ገመቺስ፤  

ኤርገሲ አን ነመ ነ ቱፈቱ ሁንዳፍ 
 ዴቢ ኬኑ ነንደንደአ።   

   
 

12 ነምን ሁበታን በላ አርጌ ጀላ ዾከተ፤  

ወላላንሞ እቱመ ዴሜ አደበመ።   

   
 

13 ነመ ነመ ኦርማቲፍ ወቢ ተኤራ ኡፈተሳ ፉዸዹ፤  

ዮ እን ዱበርቲ ኦርማቲፍ ወቢ ተኤስ ኡፈተ ሰነ ቀብዲ ቀበዹ።   

   
 

14 ነምን ቶኮ ገነማን ሰገሌ ኦል ፉዸቴ 
 ኦላሳ ዮ ኤብሴ  

ወን ሱን አከ አባርሳት ፉዸተመ።   

   
 

15 ኒቲን ኘክፍቱን፣ አኩመ ቦካ ጉያ ሮባ  

ዽምሳ ኦሉት፤   


16 እሼ እትሱን አኩመ ቡቤ እትሱት  

ዮካን አኩመ ዘይቲ ሀርካን ቀቡት።   

   
 

17 አኩመ ስቢል ስቢለ ቀሩ፣  

ነምን ቶኮ ነመ ካን ቀረ።   

   
 

18 ነምን ሙከ ሀርቡ ኤገቱ ቶኮ እጀሳ ኛተ፤  

ነምን ጎፍታሳ ኤገቱስ ኡልፍነ አርገተ።   

   
 

19 አኩመ ብሻን ፉለ ነማ አርግሲሱ ሰነ  

ገራን ነመ ቶኮ ኤኙማ ነምቻ አርግሲሰ።   

   
 

20 ዱኣፊ በዲስን ጎንኩማ ህንቁፈን፤  

እጅ ነማስ አከሱመ።   

   
 

21 ኦኮቴን ዋ እት በቅሰን ሜቲፍ፤  

ቦል እብዳሞ ወርቄፍ፤  

ነምንሞ ኡልፍነ አርገቱን ቆረመ።   

   
 

22 ጎዋ ሞዬ ኬሰት ዮ ቱምቴዩ፣  

አኩመ ምዻኒት ሙከ ሞዬቲን እሰ ቡሌስቴዩ፣  

አት ጎዉማ እሰራ ህንበሌስቱ።   

   
 

23 ሃለ ቡሻዬንኬ ኬሰ ጅረን ስሪት ቤክ፤  

ሎንኬቲፍስ ጥዬፈትና ኬን፤   


24 ሶሩምን በረ በራን እት ህንፉፉቲ፤  

ጎንፎንስ ዸሎተራ ዸሎተት ህንደርቡ።   


25 ዬሮ ኦካን ሃመሜ ብቅላ ሃራን ጀላን ብቅሌ  

መርግ ቱሉራ ወልት ቀበሙት፣   


26 ጦባላወኒን ዳረ ባተ፤  

ሬኦትንሞ ገቲ ለፈ ቆቲሳ ሲፍ ተኡ።   


27 አት ኦፊኬቲፊ ማቲኬ፣ 
 ጦምቦሬወንኬስ እቲን ጅራችሱፍ  

ኣነን ሬኦታ ባይኤ ንቀባተ።   

1 ነምን ሀማን ኡቱ ነምን ቶኮዩ እሰ ህንአርእን በቀተ፤  

ቀጄልቶትን ገሩ አኩመ ሌንጫ እጀ ጀባቱ።   

   
 

2 ብየ ፍንጭሉ ኬሰ ቡልችቶተ ሄዱቱ ጅረ፤  

ቡልቻን ሁበታኒፊ ቤካን ገሩ ሴረ ኤግስሰ።   

   
 

3 ቡልቻን ህዬሰ ሀጩጩ ቶኮ  

አኩመ ቦካ ጀባ ምዻን ለፈራ በሌሱት።   

   
 

4 ወር ሴረ ድደን ሀሞተ ጀጁ፤  

ወር ሴረ ኤገን ገሩ እሳኒን ሞርሙ።   

   
 

5 ጀልኦትን ሙርቲ ቀጄላ ህንሁበተን፤  

ወር ዋቀዮን በርባደንሞ 
 ጉቱማን ጉቱት ሁበቱ።   

   
 

6 ሶሬሰ ከራንሳ ጀልኣ ተኤ መና  

ህዬሰ አዴምስሳ ሙዳ ህንቀብኔ ወየ።   

   
 

7 ነምን ሴረ ኤጉ እልመ ኦጌሰ፤  

ምቹን አልባዼሳሞ አባሳ ቃኔሰ።   

   
 

8 ነምን ዸላፊ ሂቂዻን ቀቤኘሳ ጉድፈቱ ከምዩ፣  

ነመ ህዬሳፍ ገራ ላፉፍ ወልት ቀበ።   

   
 

9 ነመ ሴራፍ ጉረ ኬኑ ድዱ ከምዩ፣  

ከዸናንሳ በልፈማዸ።   

   
 

10 ነምን ነመ ቶላ ከራ ጀልኣረ አዴምስሱ ከምዩ  

ክዮ ኦፊሳ ኬሰ ሴነ፤  

ነምን በሌሳ ህንቀብኔ ገሩ ዻለ ጋሪ አርገተ።   

   
 

11 ነምን ሶሬስ ኦጌሰ ኦፍ ሴአ፤  

ህዬስ ሁበትና ቀቡ ገሩ እሰ ቆሬ ብረ ገአ።   

   
 

12 ዬሮ ነምን ቀጄላን ሞአቱት ገመቹ ጉዳቱ ተአ፤  

ዬሮ ነምን ሀማን ኣንጎ ቀበቱት ገሩ 
 ነሞትን ንዾከቱ።   

   
 

13 ነምን ጩቡ ኦፊ ዾክፈቱ ህንምልካኡ፤  

ከን ጩቡሳ ህመቴራ ዴብኡ ገሩ አራረ አርገተ።   

   
 

14 ነምን ዬሮ ሁንደ ዋቀዮን ሶዳቱ ኤብፈማዸ፤  

ከን መታ ጀባቱ ገሩ ረኮ ኬሰት ኩፈ።   

   
 

15 ነምን ሀማን ህዬዪ ቡልቹ፣  

አኩመ ሌንጨ ኣዱ ዮካን አማኬተ ወይት አሪፈቱት።   

   
 

16 ቡልቻን አከ መሌ ነመ ጩንቁርሱ ሁበትና ህንቀቡ፤  

ከን ቡኣ ከራ ህንመሌን አርገሙ ጅቡ ገሩ በረ ዼራ ጅራተ።   

   
 

17 ነምን የክ ዺገ ነማ ዸንገላሱ እሰረ ጅሩ፣  

ቦለት በቀተ፤  

ነምን ቶኮዩ እሰ ህንገርጋርን።   

   
 

18 ነምን አዴምስሳ ሙዳ ህንቀብኔ ነጉማን ጅራተ፤  

ከን ከራንሳ ጀልኣ ተኤ ገሩ ቦለት ኩፈ።   

   
 

19 ነምን ለፈሳ ቆተቱ ኛተ ጉዳ አርገተ፤  

ከን ያደ ፋይዳ ህንቀብኔ ዱካ ቡኡ ገሩ 
 ህዩማን ጉተመ።   

   
 

20 ነምን አመነማን ኤበ ቁፈ፤  

ከን ሶሮሙት ገገቡ ገሩ አደቢ ጀላ ህንበኡ።   

   
 

21 ነመ ወል ጫልችሱን ጋሪ ምት፤  

ነምን ገሩ ሙራ ቡዴና አርገቹፍ ጄዼ የከ ሆጄተ።   

   
 

22 ነምን ዋ ከጄሉ ሶሮሙፍ ጀርጀረ፤  

እን አከ ህዩማን እሰ ኤገቱ ህንቤኩ።   

   
 

23 ነምን ነመ እፈቱ ዹመረት  

ነመ አረባን ነመ ሳዱ ጫላ ሱራ አርገተ።   

   
 

24 ነምን አባ ዮካን ሃዸሳ ሳሜ፣  

“ኩን በሌሳ ምት” ጄዹ  

ገሬ ነመ ዋ በሌሱት።   

   
 

25 ነምን ወይት ገገቡ ሎለ ከካሰ፤  

ከን ዋቀዮን አመነቱ ገሩ ንበዻዸ።   

   
 

26 ነምን ኦፍ አመነቱ ጎዋዸ፤  

ከን ኦጉማዻን ዴሙሞ ነጋዻን ጅራተ።   

   
 

27 ነምን ህዬሳፍ ኬኑ ዋን ቶኮሌ ህንዸቡ፤  

ከን እጀ ዱኑንፈቱ ገሩ አባርሰ ባይኤ አርገተ።   

   
 

28 ዬሮ ነምን ሀማን ኣንጎ ቀበቱት 
 ነሞትን ንዾከቱ፤  

ዬሮ ነምን ሀማን በዱት ገሩ ቀጄልቶትን ንባይአቱ።   

1 ነምን እፈትና ባይኤ ቦዴ  

መታ ጀባቱ ከምዩ አኩመ ተሳ ጨበ፤ ህንፈዩስ።   

   
 

2 ዮሙ ነምን ቀጄላን ኣንጎ ቀበቱት፣ ሰብን ንእልልቸ፤  

ዮሙ ነምን ሀማን ቡልቹ ገሩ ሰብን ንጉንጉመ።   

   
 

3 ነምን ኦጉማ ጃለቱ አባሳ ገመቺሰ፤  

ሚልቶትን ሰጋገልቱ ገሩ ቀቤኘሳ በርበዴሰ።   

   
 

4 ሞቲን ሙርቲ ቀጄላዻን ብያፍ ነጋ ቡሰ፤  

ከን መተኣፍ ገገቡሞ ብየ ገርገር ቆቆደ።   

   
 

5 ነምን ኦላሳ ጀጁ፣  

ሚሉመሳቲፍ ክዮ ካአ።   

   
 

6 ነምን ሀማን ጩቡ ኦፊሳቲን ቀበመ፤  

ቀጄላን ገሩ ንፋርፈተ፤ ንእልልቸስ።   

   
 

7 ነምን ቀጄላን ምርገ ህዬሳቲፍ ዻበተ፤  

ነምን ሀማን ገሩ ዽመ አከና ህንቀቡ።   

   
 

8 ቆስቶትን መጋላ ጄቁ፤  

ኦጌዪን ገሩ ኣሪ ቀበኔሱ።   

   
 

9 ዮ ኦጌስ ጎዋ ወጅን መነ ሙርቲ ዸቄ፣  

ጎዋን ሱን ንኣረ ዮካን ንኮልፈ፤ ነጋንስ ህንጅራቱ።   

   
 

10 ነሞትን ዺገ ዼቦተን፣ ነመ አመነማ ጅቡ፤  

ነመ ቶላስ አጄሱ በርባዱ።   

   
 

11 ጎዋን ጉቱማን ጉቱት ኣሪት ኦፍ ኬነ፤  

ኦጌስ ገሩ ኦፍ ቀበ።   

   
 

12 ዮ ቡልቻን ቶኮ ሶበ ዸጌፈቴ፣  

ቆንዳልቶትንሳ ሁንድ ንሀማቱ።   

   
 

13 ህዬሳፊ ነምን ነመ ጩንቁርሱ ዋን ከናን ወል ፈካቱ፦  

ዋቀዮ እጀ ለቸን እሳኒቲፉ አገርቱ ኬነ።   

   
 

14 ዮ ሞቲን ቶኮ ወል ቅጡማዻን 
 ህዬዪፍ ሙርቲ ኬኔ፣  

ቴሶንሳ በረ በራን ጀባቴ ዻበተ።   

   
 

15 ኡሌፊ እፈትናን ኦጉማ ኬኑ፤ ዳእምን አከሱመት  

ገድ ዺፈሜ ገሩ ሃዸሳ ሰልጵሰ።   

   
 

16 ዮሙ ሀሞን ኣንጎ ቀበተን፣ ጩቡቱ ባይአተ፤  

ቀጄልቶትን ገሩ ኩፋቲ ጀራ አርጉ።   

   
 

17 እልመኬ አደበዹ፣ እን ነጋ ሲፍ ኬነ፤  

ሉቡኬስ ንገመቺሰ።   

   
 

18 እዶ ሙልአትን ህንጅሬት ሰብን ገድ ዺሲ ተአ፤  

ነምን ሴረ ኤጉ ገሩ ኤብፈማዸ።   

   
 

19 ገርብች ዱቢ አፋኒ ቆፋን ህንስሬፈሙ፤  

እን ዮ ሁበቴሌ ዴቢ ህንኬኑቲ።   

   
 

20 አት ነመ ጀርጀርሱን ዱበቱ አርግቴ?  

እሳረ ጎዋቱ አብዲ ጫሉ ቀበ።   

   
 

21 ነመ ገርብቸ ኦፊሳ 
 እጆሉማሳቲ ጀልቀቤ ቀነንሲሱ፣  

ገልገልሳ ረክነ።   

   
 

22 ነምን ኣሩ ሎለ ከካሰ፤  

ከን ደፌ ኣሩስ ጩቡ ሄዱ ሆጄተ።   

   
 

23 ኦፍ ቱሉማን ነማ እሱመ ገድ ዴብሰ፤  

ነምን ሀፉራን ገድ ኦፍ ቀቡ ገሩ ኡልፍነ አርገተ።   

   
 

24 ነምን ሀቱ ወጅን ቆደቱ ሉቡ ኦፊሳ ጅበ፤  

እን ንከከተ፤ ገሩ ዋን ቶኮሌ ህንህሙ።   

   
 

25 ነመ ሶዳቹን ክዮ ነመት ተአ፤  

ከን ዋቀዮን አመነቱ ገሩ ነጋዻን ጅራተ።   

   
 

26 ነምን ሄዱን ቡልቻ ብረት ሱራ አርገቹ በርባደ፤  

ሙርቲን ቀጄላን ገሩ ዋቀዮ ብራ ዹፈ።   

   
 

27 ቀጄላን ሶብዱ ጥሬፈተ፤  

ሀማንሞ ነመ ቶላ ጅበ።    

ጄቸ አጉር  

1 ጄቸ አጉር እልመ ያቄ።  

ዱቢን ነመ ከና አከነ ጄዼ ኢቲኤሊት ዱበተሜ፦  

   
 
“እንስ ኢቲኤሊቲፊ ኡካልት ዱበቴ፦   


2 አን ዹጉማን ዶፋ ነመ ሁንዳ ገዲት፤  

አን ሁበትና ነምን ቀቡ ህንቀቡ።   


3 አን ኦጉማ ህንበረትኔ ዮካን ቤኩምሰ  

እሰ ቁልቁሉ ሰና ህንቀቡ።   


4 ኤኙቱ ሰሚት ኦል በኤ ዴብኤ ዹፌ?  

ከን ሀርክሳ ቡቤ ወልት ቀቤ ኤኙ?  

ነምን ብሻን ኡፈታን መሬ ኤኙ?  

ከን ዳሪ ለፋ ሁንደ ጀቤሴ ዻቤ ኤኙ?  

መቃንሳቲፊ መቃን እልመሳ ኤኙ?  

ሜ ዮ ቤክቴ ነት ህም!   

   
 
   
 

5 “ዱቢን ዋቃ ሁንድኑ ህርእነ ህንቀቡ፤  

ወረ እሰት ኮሉ ገለኒፍ፣ እን ጋቸነ።   


6 ዱቢሳት ሆማ ህንደበልን፤  

ዮ ከና አቺ እን ስ እፈተ፤ አትስ ሶብዱ ታቴ አርገምተ።   

   
 

7 “ያ ዋቀዮ አን ወንቶተ ለመ ስን ከዸዸ፤  

እሳንስ ኡቱ ሀመን ጅሩት አነ ህንዾወትን።   


8 ጎዎምሳፊ ሶበ ነራ ፈጌስ፤  

ህዩማ ዮካን ሶሩመ ናፍ ህንኬንን፤  

ገሩ ቡዴነኮ ጉያ ጉያን ናፍ ኬን።   


9 ዮ ከና አቺ አን አከ መሌ ቁፌ ስ ገኔ  

‘ዋቀዮ ኤኙዸ?’ ነንጄዸ፤  

ዮካን ህዮሜ ሀቴ፣  

አከሲን መቃ ዋቀኮ ነንሰልጵሰ።   

   
 

10 “ገርብቸ ቶኮ ጎፍታሳ ብረት ህንሀመትን፣  

ዮ ከና አቺ እን ስ አባራ፤ አትስ ዋን ከነት ንጋፈተምተ።   

   
 

11 “ዸሎተ አባሳ አባሩ  

ከን ሃዸሳሌ ህንኤብፍኔቱ ጅረ፤   


12 ዸሎተ ቁልቁሉ ኦፍ ሴኡ፣  

ከን ጡሪሳራ ህንቁልቁሌፈምንቱ ጅሩ፤   


13 ዸሎተ እጅሳ አከ መሌ ኦፍ ቱሉ፣  

ከን ባሌን እጀሳስ ነመ ቱፈቱቱ ጅረ፤   


14 ዸሎተ ህዬዪ ለፈራ ፍጡፍ  

ረከቶተሌ ግዱ ነማቲ በሌሱፍ  

እልካንሳ ጎራዴ፣  

ሀኦንሳሞ ብላ ተኤ ጅረ።   

   
 

15 “ዹላንዹል እንተለን፣  

‘ኬን! ኬን!’ ጄዸኒ እየን ለመ ቀብድ።  

   
 
“ወንቶተ ጎንኩማ ህንቁፍኔ ሰዲቱ ጅረ፤  

ከኔን ጎንኩማ፣ ‘ኑ ገኤ!’ ህንጄኔሞ አፉርቱ ጅረ፦   


16 እሳንስ ሲኦል፣  

ገደሜሰ መሴኔ፣  

ለፈ ጎንኩማ ብሻን ህንቁፍኔፊ  

እብደ ጎንኩማ፣ ‘ነ ገኤ!’ ህንጄኔዸ።   

   
 

17 “እጀ አባት ቆሱ፣  

ከን አጀጀ ሃዻ ቱፈቱ  

አራጌሰ ሱሉላቲን ባፈመ፤  

ጆብራንስ ንኛተመ።   

   
 

18 “ወንቶትን አከ መሌ ነ ድንቅሲሰን ሰዲቱ ጅረ፤  

አፉርሞ አን ህንሁበዹ፤ ኩንስ፦   


19 ከራን ርሳ ሰሚረ፣  

ከራን ቦፋ ከታረ፣  

ከራን ዶኒ ገላነ ጉዳረ፣  

ከራን ዺራሞ ዱበርቲ ወጅን ተኡሳት።   

   
 

20 “ከራን ኤጅቱ ከነ፦  

እሼን ዋ ኛቴ አፋን ሀቀት፤  

ኤርገሲሞ፣ ‘አን ሆማ ህንበሌስኔ’ ጄት።   

   
 

21 “ለፍት ዋን ሰዲ ጀለት ሆለት፤  

አፉርሞ ባቹ ህንደንዴሱ፤ ኩንስ፦   


22 ገርብቸ ሞቲ ተኡ፣  

ጎዋ ኛቴ ቁፉ፣   


23 ዱበርቲን ጅበምቴ ዬሮ ዽርሰ አርገቱ፣  

ገርብቲ ጊፍቲሼ ዻልቱ።   

   
 

24 “ወንቶትን ጥጥኖን አፉር ለፈረ ጅሩ፤  

ተኡሌ እሳን አከ መሌ ኦጌዪዸ፤ እሳንስ፦   


25 ጎንዳወን ቱተ ጀብነ ህንቀብኔዸ፤  

ተኡስ እሳን ዬሮ ቦና ኛተሳኒ ወልት ቀበን፤   


26 ኦሶሌወን ኡመመወን ሁምነ ህንቀብኔዸ፤  

ገሩ ከታ ኬሰ ጅራቱ፤   


27 ሀዋንስን ሞቲ ህንቀቡ፤  

ገሩ ተሬ ገሌ ያአ፤   


28 ሎጩን ሀርካን ቀበሙ ደንዴስ፤  

ገሩ መሰራ ሞቲ ኬሰት አርገምት።   

   
 

29 “ወንቶተ ዴምሰ ቶለን ሰዲቱ ጅረ፤  

ከኔን ተርካንፊ በሬደንስ አፉርቱ ጅረ፤ እሳንስ፦   


30 ሌንጨ ብኔንሰ ሁንደ ኬሳ ጀባ፣ ከን ዋን ቶኮሌ ሶዳቴ ዱበት ህንዴብኔ፤   


31 ኮርመ እንዳንቆ ከን ኮራ ዴሙ፣  

ኮርቤሰ ሬኤቲፊ፣  

ሞቲ ሎልቶተሳ ዱረ ዴሙ።   

   
 

32 “አት ዮ ኦፍ ጀጁዻን ጎዎምቴ፣  

ዮካን ዮ ሀምነ መለቴ፣  

ሀርከኬ አፋንኬረ ካአዹ!   


33 አኩመ ኣነን ራሱን ዸዻ ባሱ፣  

ፉኛን ምጪሩንስ ዺገ ባሱ ሰነ፣  

ኣሪ ከካሱን ሎለ ፍደ።”    

ጄቸ ልሙኤል ሞትቻ  

 31


1 ጄቸ ሌሙኤል ሞትቻ ከን ሃትሳ እሰ በርሲፍቴ፦   


2 “ማል ያ እልመኮ፣ ማል ያ እልመ ገደሜሰኮ፣  

ማል ያ እልመ ወሬገኮ፣   


3 ሁምነኬ ዱበርቶተረት፣  

ጀብነኬ ወረ ሞቶተ በሌሰንረት ህንፍጥን።   

   
 

4 “ያ ሌሙኤል፣ ወን ኩን ሞቶታፍ ህንመሉ፤  

ዳዺ ወይኒ ዹጉን ሞቶታፍ ህንመሉ፤  

ዹጋቲ ጭማት ገገቡንስ ቡልችቶታፍ ህንመሉ፤   


5 ኩንስ አከ እሳን ዹገኒ ዋን ሴር ጄዹ ደገተኒ  

ወረ ሀጩጨመን ሁንደ ምርገሳኒ ህንዾወኔፍ።   


6 ወረ በዱፍ ጅረኒፍ ዹጋቲ ጭማ፣  

ወረ ጅሬኝ እት ሀዻኤፍ ዳዺ ወይኒ ኬን፤   


7 እሳን ዹገኒ ህዩማሳኒ ሃእራንፈተን፤  

ረክነሳኒስ ዴብአኒ ህንያደትን።   

   
 

8 “ወረ ኦፊሳኒቲፍ ዱበቹ ህንደንዴኜፍ፣  

ምርገ ወረ ገተመኒቲፍስ ፈልም።   


9 አፋንኬ በነዹ፤ ሙርቲ ቀጄላስ ኬን፤  

ምርገ ህዬዪቲፊ ረከቶታቲፍ ፈልም።”   

ጡሙረ፦ ኒቲ አመለ ጋሪ ቀብዱ  


10 ኒቲ አመለ ጋሪ ቀብዱ ኤኙቱ አርገቹ ደንደአ?  

እሼን ሉለ ዲማ ጫላ ገት ቀቤቲዸ።   


11 ዽርስሼ ጉድሴ እሼ አመነተ፤  

እን ዋን ፋይዳ ቀቡ ቶኮሌ ህንዸቡ።   


12 እሼን በረ ጅሬኘሼ ጉቱ  

ዋን ጋሪ እሳፍ ፍድ መሌ እሰ ህንሚቱ።   


13 እሼን ሱፊፊ ቁንጬ ተልባ በርባዴ  

ሀርከሼ ከን ሆጂ ጃለቱን ፎት።   


14 እሼን አኩመ ዶኒ ደልደላት  

ለፈ ፈጎዻ ኛተሼ ፍደት።   


15 እሼን ኡቱ ለፍት ህንበርእን ህርባ ካቴ  

ማቲ እሼቲፍ ኛተ ኬንት፤  

ጦምቦሬወን እሼፍስ ሆጂ ቆድ።   


16 እሼን ለፈ ቆቲሳ ሁበቴ እላልቴ ብት፤  

ዋን ሆጄቴ አርገቱ ኬሳ ወይኒ ዻብድ።   


17 እሼን ጀብናን ሙዺሼ ህዸቴ  

ሆጂዻፍ እሬሼ ጀቤፈት።   


18 እሼን አከ ደልደልሼ ቡኣ ቀቡ ሁበት፤  

እብሳንሼስ ሀልከኒን ህንዻሙ።   


19 ሙክን እት ጅርቢ መረን ሀርከሼ ኬሰ ጅረ፤  

ቁበሼቲንሞ ጨሊ ቀበት።   


20 እሼን ህዬሳፍ ሀርከ ሂጠት፤  

ዸባዻፍሌ ሀርከ በልእፍት።   


21 ዮ ጨቢን ቡኤሌ እሼን ማቲሼቲፍ ህንያዶፍቱ፤  

እሳን ሁንድኑ ኡፈተ ብልዲማ ኡፈተኒሩቲ።   


22 እሼን ወያ ስሬ ዸአት፤  

ኡፈተ ዺልጌ ቁንጬ ተልባ ሀጲራ 
 ሆጄተሜስ ኡፈት።   


23 ዽርስሼ ዮሙ ከረ መጋላ ዱረ፣  

ጃርሶሊ ብያ ግዱ ታኡ ንከበጀመ።   


24 እሼን ወያ ቁንጬ ተልባ ዾፍቴ ጉርጉርት፤  

ደልደልቶታፍስ ሰበተ ዽኤስት።   


25 እሼን ጀብናፊ ኡልፍነ ኡፈት፤  

በረ ዹፋ ጅሩትስ ኮልፉ ደንዴስ።   


26 አፋንሼ ኦጉማዻን በነት፤  

ጎርስ ገረ ላፍናስ አረበሼረ ጅረ።   


27 እሼን መነሼ ቶአት፤  

እሼን ቡዴነ ዽባኡማስ ህንኛቱ።   


28 እጆሌንሼ ከአኒ፣ ኤብፈምቱ ጄዹን፤  

ዽርስሼስ አከሱመ ጄዻን፤ አከነ ጄዼስ እሼ ጀጀ፦   


29 “ዱበርቶትን ሄዱን ዋን ጋሪ ሆጄቱ፤  

አት ገሩ እሳን ሁንደ ጫልተ።”   


30 ስምቦን ነመ ጎዎምሰ፤ ሚዸግንስ ንደርበ፤  

ዱበርቲን ዋቀዮን ሶዳቱ ገሩ ገለቴፈምቱዸ።   


31 ቡኣ ሀርከሼ ኬናፊ፤  

ሆጂንሼ ከረ መጋላ ዱረት እሼ ሃጀጁ።   








	ለለበ


	1

	2

	3

	4

	5

	7

	8

	9

	10



	11

ክታበ  

ለለባ   

 1

ወንት ሁንድኑ ፋይዳ ህንቀቡ 
 


1 ዱቢ ለለባ እልመ ዳዊት፣ እሰ ዬሩሳሌም ኬሳት ሞቲ ተኤ ሰና፦   


2 ለለብች፣  

“ፋይዳ ህንቀቡ! ፋይዳ ህንቀቡ!  

ጉቱማን ጉቱት ፋይዳ ህንቀቡ!  

ወን ሁንድኑ ፋይዳ ህንቀቡ” ጄዸ።   

   
 

3 ነምን ሆጂሳ ከን አዱዻ ገድት እት ደዸቡ ሁንደ ኬሳ፣  

ቡኣ ማሊ አርገተ?   


4 ዸሎትን ንዹፈ፤ ዸሎትን ንደርበ፤  

ለፍት ገሩ በረ በራን ጅራት።   


5 ቢፍቱን ንባት፤ ቢፍቱን ንልጥ፤  

ገረ ባቴ ሰነት ዴብኡፍስ ንአሪፈት።   


6 ቡቤን ገረ ክባት ቡብሰ፤  

ገረ ካባትስ ንዴብአ፤  

እንስ ናነኡመ ናነኤ ዴመ፤  

ከራሳረስ ዴዴብአ።   


7 ለግን ሁንድ ገላነት ያአ፤  

ገላን ገሩ ህንጉቱ።  

ለጌን ገሩመ ዹፈንት  

ዴብአኒ ያኡ።   


8 ወን ሁንድኑ  

ሀመ ነምን ቶኮ ዱበቹ ደንደኡ ጫላ ደዸብሲሳዸ።  

እጅ አርጌ ህንቁፉ፤  

ዮካን ጉር ዸገኤ ህንጉቱ።   


9 ወን ዱራን ቱሬ አመስ ንተአ፤  

ወን ዱራን ሆጄተሜ አመስ ንሆጄተመ፤  

አዱዻ ገድት ወን ሃራን ቶኮዩ ህንጅሩ።   


10 ወን ነምን ቶኮ፣  

“እላ! ወን ኩን ሃራዸ” ጄቹ ደንደኡ ከምዩ ጅራ?  

ወን ኩን ዱራኑ በረ ዼራን ዱረ አስ ቱሬ፤  

በረኬኛን ዱረዩ አሱመ ቱሬ።   


11 ነሞትን በረ ዱሪ ህንያደተመን፤  

ከኔን ዹፉፍ ጅረንስ 
 ወረ እሳን ዱባን ዹፈኒን ህንያደተመን።   

ኦጉማን ፋይዳ ህንቀቡ 
 

12 አን ለለባን፣ ዬሩሳሌም ኬሰት ሞቲ እስራኤልን ቱሬ።  
13 አን ዋን ሰሚ ገድት ሆጄተሜ ሁንደ ኦጉማዻን ቁአዼ ቆረዼ ብረ ገኡፍ ኦፍ ኬኔን ቱሬ። ዋቅን በኣ ኡልፋታ አከሚ ነመረ ካኤ!  
14 አን ዋን አዱዻ ገድት ሆጄተሜ ሁንደ አርጌረ፤ ሁንድሳኒዩ ፋይዳ ህንቀበን፤ ኩን አኩመ ነመ ቡቤ አርኡት።   


15 ወን ጀልእፈሜ ቶኮ ዴብኤ ህንቀጄልፈሙ፤  

ወን ህንጅሬስ ለካአሙ ህንደንደኡ።   


16 አንስ አከነ ጄዼን ያዴ፤ “ኩኖ፣ አን ነመ አናን ዱረ ዬሩሳሌምን ቡልቻ ቱሬ ከምዩ ጫላ ጉደዼ ኦጉማስ ደበለዼረ፤ አን ሙጠኖ ኦጉማቲፊ ቤኩምሳ ጉዳ አርገዼረ።”  
17 ከናፉ አን ኦጉማ፣ መራቱማፊ ጎዉማ ሁበቹፍን ኦፍ ኬኔ፤ ገሩ አን አከ ወን ኩንስ ቡቤ አርኡ ተኤ ነንበረዼ።   


18 ኦጉማ ጉዳ ኬሰ ገደ ባይኤቱ ጅራቲ፤  

አኩመ ቤኩምስ ደበለሙን ገድስ ደበለመ።    

ገመቹን ፋይዳ ህንቀቡ 
 

1 አን ገራኮ ኬሰት፣ “አን ዋን ጋሪ በርባዱዻፍ ገመቹዻን ስን ቆራቲ ሜ ኮቱ” ጄዼን ያዴ። ገሩ ወን ኩንስ ዋን ፋይዳ ህንቀብኔ ተኡሳ ነንምርከኔፈዼ።  
2 አንስ፣ “ኮልፍ ጎዉማዸ፤ ገመቹንስ ማል ፈየደ?” ነንጄዼ።  
3 አንስ ኡቱመ ቀልቢንኮ ኦጉማዻን ነ ቀጄልቻ ጅሩ ጎዉማ ቀበዼ ዳዺ ወይኒቲን ኦፍ ገመቺሱ ነንያሌ። ነሞትን በረ ጅሬኘሳኒ ሙራሰ ኬሰት ሰሚ ገድት ዋን ጋሪ ጎቹን እሳኒፍ ተኡ አርጉ ነንፌዼ።   


4 አን ሆጂ ጉዳ ነንሆጄዼ፦ መኔን እጃረዼ ወይኒስ ዻበዼ።  
5 አን እዶ ብቅልቱቲፊ እዶ በሸነና ቆጴፈዼ ሙኬን እጀ ነቀተን ከኔን ጎሰ ሁንዳ አች ኬሰ ነንዻበዼ።  
6 ቦሶነ ሙኬን ጉደቻ ጅረኒ እቲን ኦባፈቹፍስ ኩሳ ብሻኒ ነንቆጴፈዼ።  
7 አን ገርቦተ ዺራፊ ዱበርቲ ነንብተዼ፤ ገርቦተ መነኮት ዸለተን ብራስ ነንቀባዼ፤ ነመ ናን ዱረ ዬሩሳሌም ኬሰ ጅራቴ ከምዩ ጫላስ ሎኒፊ ቡሻዬ ሄዱ ነንሆረዼ።  
8 አን ሜቲፊ ወርቄ፣ ቀቤኘ ሞቶታቲፊ ኩታወን ብያ ወልት ነንቀበዼ። አን ፋርፈቶተ ዺራፊ ዱበርቲ አከሱመስ ሳጀቶወን ነመ ገመቺሰን ሄዱ ቀበን ቱሬ።  
9 ከናፉ አን አከ መሌ ጉደዼ ነመ አናን ዱረ ዬሩሳሌም ኬሰ ቱሬ ከምዩ ጫሌ። ዋን ከነ ሁንደ ኬሰት ኦጉማንኮ አኑመ ወጅን ቱሬ።   


10 አን ዋን እጅኮ ሀዌ ሁንደ እሰ ህንዾውኔ፤  

ገራኮስ ገመቹ ቶኮሌ ህንለግኔ።  

ገራንኮ ሆጂኮ ሁንደት ገመዴ፤  

ኩንስ ደዸቢኮ ሁንዳፍ በዻሰ ቱሬ።   


11 ተኡስ አን ዬሮን ዋን ሀርክኮ ሆጄቴ ሁንዳፊ  

ዋነን አርገቹፍ ጄዼ እት ደዸቤ ሁበዼ እላሌት፣  

ወን ሁንድ አኩመ ቡቤ አርኡት መሌ ፋይዳ ህንቀቡ ቱሬ፤  

አዱዻ ገድት ቡኣን ቶኮዩ ህንቱሬ።   

ኦጉማፊ ጎዉማን ፋይዳ ህንቀበን 
 

12 አንስ ያደኮ ገረ ኦጉማ፣  

መራቱማፊ ጎዉማ ሁበቹት ነንዴብፈዼ።  

ነምን ሞቲ እዶ ቡኡ ቶኮ  

ዋን ዱራን ሆጄተሜ ጫላ ማል ጎቹ ደንደአ?   


13 አን አኩመ እፍን ዱከነረ ወዩ ሰነ፣  

አከ ኦጉማን ጎዉማረ ወዩ ነንአርጌ።   


14 ኦጌስ መታሳ ኬሳ እጀ ቀበ፤  

ጎዋን ገሩ ዱከነ ኬሰ ዴመ፤  

አን ገሩ አከ ገልገል እሳን ለማኒ  

ቶኩመ ተኤ ነንሁበዼ።   


15 ኤርገሲ አን አከነ ጄዼን ገራኮ ኬሰት ነንያዴ፤  

“ወን ጎዋ ቁነሜ፣ አናንስ ንቁነመ፤  

ዮስ አን ኦጌሰ ተኡዻን ማለን አርገዸሬ?”  

አን ገራኮ ኬሰት፣  

“ኩንስ ፋይዳ ህንቀቡ” ነንጄዼ።   


16 ኦጌስ አኩመ ጎዋ ዬሮ ዼራፍ ህንያደተሙቲ፤  

በረ ዹፉፍ ጅሩ ኬሰ እሳን ለቹ ንእራንፈተሙ።  

ኦጌስስ አኩመ ጎዋ ዱኡ ቀበ!   

ሆጂን ደዸቡን ፋይዳ ህንቀቡ 
 

17 ሰበቢ ወን አዱ ገድት ሆጄተሙ ነ ገድሲሴፍ አን ጅሬኘ ነንጅቤ፤ ኩን ሁንድኑ ቡቤ አርኡዸ፤ ፋይዳስ ህንቀቡ።  
18 አን ሰበቢ ነመ አነ ዱባን ዹፉፍ ዋን ከነ ዺሱ ቀቡፍ፣ ዋነን አዱዻ ገድት እት ደዸቤ ሁንደ ነንጅቤ።  
19 ኤኙቱ አከ እን ኦጌሰ ዮካን ጎዋ ተኡ ቤከ? ተኡስ እን ሆጂ አን አዱዻ ገድት ያሊፊ ኦጉማኮ እት ዸንገላሴ ሁንደት አባ ተአ። ኩንስ ፋይዳ ህንቀቡ።  
20 ከናፉ ገራንኮ ሰበቢ ሆጂኮ ደዸብሲሳ አን አዱዻ ገድት እት ደዸቤ ሁንዳቲፍ አብዲ ኩተቹ ጀልቀቤ።  
21 ነምን ቶኮ ሆጂሳ ኦጉማን፣ ቤኩምሳፊ ሀርከ ቶሊሳን ሆጄቴ ኤርገሲሞ ዋን ቀቡ ሁንደ ነመ ሆማ እት ህንደዸብኒፍ ዺሱ ቀባቲ። ወን ኩንስ ፋይዳ ህንቀቡ፤ ሀምነ ጉዳዸስ።  
22 ነምን ቶኮ ደዸቢሳቲፍ ያሊ ጭማ አዱዻ ገድት ጎዼ ሰነ ሁንዳፍ ማል አርገተ?  
23 ሆጂንሳ በረ ጅሬኘሳ ሁንደ ረክናፊ ገደ፤ ሰሙንሳ ሀልከንዩ ህንቦቆቱ። ኩንስ ዋን ፋይዳ ህንቀብኔዸ።   


24 ነምን ኛቴ ዹጌ ሆጂሳት ገመዱ ጫላ ሆማ ጎቹ ህንደንደኡ። አን አከ ወን ኩን ሀርከ ዋቃቲ ዹፌ ነንአርጌ፤  
25 ዋቃን መሌ ኤኙቱ ኛቹ ዮካን ገመዱ ደንደአ?  
26 ዋቅን ነመ እሰ ገመቺሱፍ ኦጉማ፣ ቤኩምሳፊ ገመቹ ኬነ፤ ነመ ጩበማ ገሩ አከ እን ነምቸ ዋቀ ገመቺሱፍ ኬኑፍ ጄዼ ሆጂ ቀቤኘ ወልት ቀቡቲፊ ኩሱ ሆጄቱ ጎዸ። ኩንስ ቡቤ አርኡዸ፤ ፋይዳስ ህንቀቡ።    

ወን ሁንድኑ ዬሮ ቀበ 
 

1 ወን ሁንድኑ ዬሮ ቀበ፤  

ሆጂን ሰሚዻ ገድት ሆጄተሙ ሁንድስ ወቅቲ ቀበ፦   

   
 

2 ዸለቹፍ ዬሮ ቀበ፤ ዱኡፍስ ዬሮ ቀበ፤  

ዻቡፍ ዬሮ ቀበ፤ ቡቅሱፍስ ዬሮ ቀበ፤   


3 አጄሱፍ ዬሮ ቀበ፤ ፈይሱፍስ ዬሮ ቀበ፤  

ዲጉፍ ዬሮ ቀበ፤ እጃሩፍስ ዬሮ ቀበ፤   


4 ቦኡፍ ዬሮ ቀበ፤ ኮልፉፍስ ዬሮ ቀበ፤  

ገዱፍ ዬሮ ቀበ፤ ስርቡፍስ ዬሮ ቀበ፤   


5 ዸጋ ብትኔሱፍ ዬሮ ቀበ፤ ወልት ቀቡፍስ ዬሮ ቀበ፤  

ሀመቹፍ ዬሮ ቀበ፤ ሀመቹ ዺሱፍስ ዬሮ ቀበ፤   


6 በርባዱፍ ዬሮ ቀበ፤ በርባዱ ዺሱፍስ ዬሮ ቀበ፤  

ካኡፍ ዬሮ ቀበ፤ ገቱፍስ ዬሮ ቀበ፤   


7 ተርሳሱፍ ዬሮ ቀበ፤ ሆዹፍስ ዬሮ ቀበ፤  

ጨልእሱፍ ዬሮ ቀበ፤ ዱበቹፍስ ዬሮ ቀበ፤   


8 ጃለቹን ዬሮ ቀበ፤ ጅቡፍስ ዬሮ ቀበ፤  

ሎሉፍ ዬሮ ቀበ፤ ነጋፍስ ዬሮ ቀበ።   


9 ሆጄታን ቶኮ ደዸቢሳራ ቡኣ ማሊ አርገተ?  
10 አን በኣ ዋቅን ነሞተረ ካኤ አርጌረ።  
11 እን ዋን ሁንደ ዬሩመሳት ሚዸግሴ ቶልቼረ። አከሱመስ ያደ በራ በራ ገራ ነሞታ ኬሰ ካኤ። ተኡስ እሳን ዋን ዋቅን ጀልቀባ ሀመ ዹማት ሆጄቴ ቤኩ ህንደንደአን።  
12 አን አከ ነሞታፍ በረ ጅሬኘሳኒ ኬሰ ወን ገመዱፊ ዋን ጋሪ ሆጄቹ ጫሉ ቶኮዩ ህንጅሬ ነንቤከ።  
13 ቶኮን ቶኮን ነማ ኛቴ ዹጌ ቡኣ ሆጂሳ ሁንደት ገመዱን ኬና ዋቃት።  
14 አን አከ ወን ዋቅን ሆጄቱ ሁንድ በረ በራን ጅራቱ ቤከ፤ ወን ቶኮሌ እት ህንደበለሙ፤ ወን ቶኮዩ ስራ ህንፉዸተሙ። ዋቅን አከ ነሞትን እሰ ሶዳተኒፍ ዋን ከነ ጎዸ።   


15 ወን አመ ጅሩ ከምዩ ዱራኑ ቱሬረ፤  

ወን ዹፉፍ ጅሩስ ዱራኑ ጅረ ቱሬ፤  

ዋቅን ዋን ደርቤስ ዴብሴ ፍደ።   


16 አንስ አዱዻ ገድት ዋን ብራ ነንአርጌ፤ ኩንስ፦  

እዶ ሙርቲን ቀጄላን ጅራቹ መሉ፣ ሀምነቱ ቱሬ፤  

እዶ ቀጄሉማን ጅራቹ መሉሞ ጀልእነቱ ቱሬ።   


17 አን ገራኮ ኬሰት አከነ ጄዼን ያዴ፤  

“ዋቅን ቀጄልቶታፊ ሀሞተ፣ ገረ ሙርቲት ንፍደ፤  

ወን ሁንድኑ፣ ሆጂን ሁንድኑስ ዬሮ ንቀባቲ።”   


18 አን አመሌ አከነ ጄዼ ገራኮ ኬሰት ነንያዴ፤ “ዋቅን አከ እሳን አኩመ ብኔንሶታ ተኡሳኒ አርገኒፍ እልማን ነማ ቆረ።  
19 ወን ነመረ ገኡ፣ ብኔንሶተረስ ንገአ፤ ለቸንሳኒዩ ዋኑመ ቶኮቱ ኤገተ፤ አኩመ እን ቶኮ ዱኡ፣ እን ካንስ ንዱአ። ሁንድሳኒ ሀፉሩመ ቶኮ ቀቡ፤ ነምን ብኔንሰ ጫላ ፋይዳ አርገቱ ቶኮሌ ህንቀቡ። ወን ሁንድኑ ፋይዳ ህንቀቡ።  
20 እሳን ሁንድ እዱመ ቶኮ ዸቁ፤ ሁንድኑ ብዮራ ዹፈን፤ ሁንድኑስ ብዮት ዴብኡ።  
21 አከ ሀፉር ነማ ኦል በኤ ሀፉር ብኔንሳሞ ለፈ ኬሰ ሴኑ ኤኙቱ ቤከ?”   


22 ከናፉ አን ሰበቢ ወን ሱን እጣሳ ተኤፍ አከ ነማፍ ወን ሆጂሳት ገመዱ ጫሉ ቶኮዩ ህንጅሬ ነንአርጌ። አከ እን ዋን እሰ ዱባን ተኡ አርጉፍ ኤኙቱ እሰ ፍዱ ደንደአ?    

 4

ጩንቁርሳ፣ ሆጂዻን ደዸቡ፣ ምቹ ዸቡ 
 

1 አን አመስ እላሌ ጩንቁርሳ አዱዻ ገድት አዴምስፈማ ጅሩ ሁንደ ነንአርጌ፦  

አን እምማን ጩንቁርፈምቶታ ነንአርጌ፤  

ነመ እሳን ጀጀቤሱ ቶኮሌስ ህንቀበን፤  

ሁምን ገመ ጩንቁርስቶተሳኒ ቱሬ፤  

እሳን ነመ እሳን ጀጀቤሱ ቶኮሌ ህንቀበን።   


2 አንስ አከ ወር ዱአን፣  

ከኔን ከናን ዱረ ዱአን፣  

ጅራቶተ አመ ሉቡዻን ጅራተን ጫለን ነንለብሴ።   


3 ገሩ ነምን ሀመ አማት ህንዸለትን  

ከን ሀምነ አዱዻ ገድት  

ሆጄተሙ ህንአርግን፣  

ለቸንሳኒረ ወየ።   


4 አንስ አከ ደዸቢን ሆጂ ሁንዲፊ ምልካኡን ሁንድ ህናፋ ነምን ኦላሳ ወጅን ቀቡራ ቡርቁ ነንአርገ። ኩንስ ቡቤ አርኡዸ፤ ፋይዳስ ህንቀቡ።   


5 ጎዋን ሀርከሳ መረቴ ታአ፤  

ፎኑመ ኦፊሳስ ኛተ።   


6 ደዸቢፊ ቡቤ አርኡዻን  

ኮኜ ለመ አርገቹረ  

ነጋን ኮኜ ቶኮ አርገቹ ወየ።   


7 አን አመሌ ዋን ፋይዳ ህንቀብኔ ቶኮ አዱዻ ገድት ነንአርጌ፦   


8 ነመ ኮጳሳ ጅራቱ ቶኮቱ ጅረ፤  

እንስ እልመ ዮካን ኦቦሌሰ ህንቀቡ ቱሬ።  

ዬሮ ሁንደ ሆጂት ደዸበ፤  

ተኡስ እጅሳ ቀቤኘሳ እላሌ ቁፌ ህንጄዹ።  

እንስ፣ “አን ኤኙፍ ጄዼን ደዸበ?  

ማሊፈን ገመቹስ ኦፍ ለገ?” ጄዼ ጋፈቴ።  

ኩንስ ፋይዳ ህንቀቡ፤  

ሆጂ ቡኣ ህንቀብኔዸ!   

   
 

9 እሳን ሰበቢ ሆጂሳኒቲፍ ገቲ ጋሪ ዋን አርገተኒፍ  

ነመ ቶኮረ ነመ ለመ ወየ፦   


10 ዮ እን ቶኮ ኩፌ፣  

እን ካን ኦል እሰ ቀበ።  

ገሩ ነምን ኩፌ  

ከን ኦል እሰ ካሱ ህንቀብኔ ገራ ነመ ኛተ!   


11 ዮ ነሞትን ለመ ወጅን ጪሰን እት ሆአ፤  

ነመ ቶኮ ገሩ አከምት ኮጳሳ እት ሆኡ ደንደአ?   


12 ነምን ቶኮ ሞአተሙ ደንደአ፤  

ነሞትን ለመ ገሩ ኦፍራ ዴብሱ ደንደኡ።  

ፉኞን ፎኣ ሰዲን ፎአሜ ደፌ ህንጭቱ።   

ጫለኒ አርገሙን ፋይዳ ህንቀቡ 
 

13 ሞቲ ዱሎማፊ ጎዋ ስአች ጎርሰ ህንፉዸትኔረ፣ ደርገጌሰ ህዬሰ ኦጌሰ ወየ።  
14 እን ዮ ህዩማን ሞቱማ ሰነ ኬሰት ዸለቴዩ መነ ህዻቲ በኤ ሞቲ ተኡ ደንደኣቲ።  
15 አን አከ ነምን አዱዻ ገድ ጅራቴ ሁንድ ደርገጌሰ ሞቲ ዻሉ ሰነ ዱካ ቡኤ ነንአርጌ።  
16 ባይእን ነመ ፉለሳኒ ዱረ ጅሩ ሀመ ህንቀቡ ቱሬ። ወር ዱባን ዹፈን ገሩ ደርገጌሰ ዻሉ ሰነት ህንገመድኔ። ኩን ሁንድስ ቡቤ አርኡዸ፤ ፋይዳስ ህንቀቡ።    

ዋቀ ሶዳዹ 
 

1 አት ዬሮ ገረ መነ ዋቃ ዸቅጡ ተርካንፊኬ ኤገዹ። ዸጌፈቹፍ ዽኣቹን ኣርሳ ጎዎታ ዽኤሱ ጫለ፤ እሳን አከ ሀምነ ሆጄቻ ጅረን ህንቤከኒቲ።   


2 ፉለ ዋቃ ዱረት ዋን ቶኮ ዱበቹፍ  

አፋንኬቲን ህንጀርጀርን፤  

ገራንኬስ ህንአሪፈትን።  

ዋቅን ሰሚ ኬሰ ጅረ፤  

አትሞ ለፈረ ጅርተ፤  

ከናፉ ዱቢንኬ ሃገባበቱ።   


3 አብጁን ባይእነ ሆጂቲን ዹፈ፤  

ሃሳን ጎዋስ ባይእነ ዱቢቲን ቤከመ።   


4 አት ዬሮ ወሬገ ቶኮ ዋቃፍ ወሬግዱት ወሬገ ሰነ ኦፍራ ባሱፍ ለፈረ ህንሀርክፈትን። እን ጎዎተት ህንገመዱ፤ አት ወሬገኬ ኦፍራ ባስ።  
5 ወሬገኒ ኦፍራ ባሱ ዺሱ መና ወሬጉ ዺሱ ወየ።  
6 አፋንኬ ጩቡ ኬሰ ስ ህንቡስን። ኤርገማ መነ ቁልቁሉማቲንስ፣ “ወሬግንኮ ዶጎጎረ ቱሬ” ህንጄዽን። ዋቅን ማሊፍ ዋን አት ጄቴት ኣሬ ሆጂ ሀርከኬቲ በሌሰ?  
7 አብጁን ባይኤኒፊ ዱቢን ባይኤን ፋይዳ ህንቀበን። ከናፉ ዋቀ ሶዳዹ።   

በዻዹማን ፋይዳ ህንቀቡ 
 

8 አት ዮ ህዬሰ ኣና ቶኮ ኬሰት ሀጩጨሜ ሙርቲ ቀጄላፊ ምርግ ዾወተሜ አርግቴ፣ ዋን አከና ህንድንቅሲፈትን፤ ቆንዳል ቶኮ ቆንዳለሳ ኦሊቲን እላላማቲ፤ እሳኒን ኦልትስ ቆንዳልቶትን ብራ ጅሩ።  
9 ፋይዳን ለፈራ አርገሙ ከን ነመ ሁንዳት፤ ሞትች መታንሳዩ ቆነ ለፋራ ፈየደመ።   


10 ነመ ማለቀ ጃለቱ ከምዩ ማለቅን እሰ ህንገኡ፤  

ነመ ቀቤኘ ጃለቱሌ ገሊንሳ እሰ ህንቁብሱ።  

ኩንስ ፋይዳ ህንቀቡ።   

   
 

11 አኩመ ቀቤኝ ባይአቱን፣  

ወር ኛተንስ ንባይአቱ።  

ዮስ አቦቲን ቀቤኛ እጁማን እላሉ መሌ  

ፋይዳ ማሊ አርገቱሬ?   

   
 

12 ጥቃስ ኛቱ፣ ጉዳስ ኛቱ፣  

ህርብን ሆጄታ ቶኮ ምኣኣዸ፤  

ባይእን ቀቤኛ ገሩ  

ሶሬሰ ቶኮ ህርበ ዾወ።   


13 አን አዱዻ ገድት ሀምነ ነመ ገድሲሱ ነንአርጌ፤ ኩንስ፦  

ቀቤኘ አቡመሳ ሚዹፍ ኩፈሜ፣   


14 ዮካን ቀቤኘ ምልኪ ዸቡዻን በዴ  

ዬሮ ነምች ሱን እልመ ዸልቼት  

እልመሳቲፍ ሆማ ህንሀፍኒዸ።   


15 ነምን ቁላዹመሳ ገደሜሰ ሃዸሳቲ በአ፤  

እን አኩመ ዹፌት ዴብኤ ዴመ።  

እን ዋን እት ደዸቤ ኬሳ  

ዋን ቶኮሌ ሀርከት ቀበቴ ህንዴሙ።   


16 ኩንስ ሀምነ ነመ ገድሲሱዸ፦  

ነምን አኩመ ዹፌት ዴመ፤  

እን ዋን ቡቤዻፍ ደዸቡፍ  

ፋይዳ ማሊ አርገተ?   


17 እን በረ ጅሬኘሳ ሁንደ ያዶ፣  

ዹኩቢፊ ኣሪ ጉዳዻን ዱከነ ኬሰት ኛተ።   


18 አንስ አከ ነምን በረ ጅሬኘሳ ከን ዋቅን እሳፍ ኬኔ ገባባ ከነ ኬሰ ኛቴ ዹጌ ሆጂሳ ከን አዱዻ ገድት እት ደዸቤ ሰነትሌ ገመዱን እሳፍ ጋሪፊ በርባችሳ ተኤ ነንሁበዼ፤ ቆድንሳ ከኑማቲ።  
19 አከሱመስ ዋቅን ነመ ከሚፉ በዻዹማፊ ቀቤኘ ኬኔ አከ እን እት ገመዱ፣ አከ እን ቆደ ኦፊሳ ፉዸቴ ሆጂ ኦፊሳት ገመዱ እሰ ጎዹንሳ፣ ኬና ዋቃት።  
20 ሰበቢ ዋቅን ገራሳ ገመቹዻን ጉቴፍ እን በረ ጅሬኘሳ ባይኤ ህንያደቱ።    

1 አን አዱዻ ገድት ዋን ሀማ ብራ አርጌረ፤ ኩንስ አከ መሌ ነመት ኡልፋተ፦  
2 ዋቅን አከ ነምን ዋን ገራሳት ሀዉ ቶኮዩ ህንዸብኔፍ ቀቤኘ፣ በዻዹማፊ ኡልፍነ እሳፍ ኬኔ፤ ዋቅን ገሩ አከ እን እት ገመዱ ህንጎኔ፤ ቆደ ነምቻ ነመ ኦርማቱ እት ገመደ። ኩን ዋን ፋይዳ ህንቀብኔዸ፤ ሀምነ ነመ ገድሲሱዸስ።   


3 ነምን ቶኮ እጆሌ ዽበ ቀባቴ ወጎተ ባይኤ ጅራቹ ደንደአ፤ እን ሀመ ፌዼ ጅራቱሌ ዮ ቀቤኘሳት ገመዱ ባቴ አዋለ ጋሪስ አርገቹ ባቴ፣ አን፣ “እሳ መና ገተተ ወየ” ነንጄዸ።  
4 እን አከሱማን ዹፈ፤ ዱከነ ኬሰ በደ፤ መቃንሳስ ዱከናን ሀጉገመ።  
5 እን ዮ አዱ አርጉ ባቴዩ ዮካን ዮ ሆማ ቤኩ ባቴዩ ቦቆና ነምች ሱን አርገቱ ጫላ ቦቆና ቀባተ።  
6 እን ወጋ ኩመ ዬሮ ለመ ጅራቱሌ ዮ ጅሬኘ ጋሪ ህንጅራትን፣ ነምን ሁንድ እዱመ ቶኮ ዸቃ ምቲ?   


7 ደዸቢን ነመ ሁንዳ አፋኑመሳቲፍ፤  

ፌዺንሳ ገሩ ዮምዩ ህንጉቱ።   


8 ኦጌስ ማሊን ጎዋ ጫለ?  

ህዬስ አከ እት ፉለ ነሞታ ዱረ ጅራቱ ቤኩዻን  

ፋይዳ ማሊ አርገተ?   


9 ሀዊዻን ጆሩ መና ዋን እጅ አርጉ ወየ።  

ኩንስ ቡቤ አርኡ መሌ ፋይዳ ህንቀቡ።   

   
 

10 ዋን ጅሩ ሁንዳፍ ዱራኑ መቃን በኤረ፤  

ማሉማን ነማስ ቤከማዸ፤  

ነምን ቶኮዩ ነመ እሰ ጫላ ሁምነ ቀቡን  

ሞርከቹ ህንደንደኡ።   


11 ዱቢን አኩመ ባይአቱን ፋይዳ ዸበ፤  

ዮስ ወን ሱን አከሚን ነመ ከምዩ ፈየደ?   


12 በረ ጅሬኘ ነማ ከን እን አኩመ ጋድሳት ኬሰ በኤ ደርቡ ገባባ ፋይዳ ህንቀብኔ ከነ ኬሰ ኤኙቱ ዋን ነማፍ ጋሪ ተኤ ቤከ? ዋን ኤርገ እን ዴሜ ቦዴ አዱዻ ገድት ተኡስ ኤኙቱ እሰት ህሙ ደንደአ?    

ኦጉማ 
 

1 ሽቶ ኡርጋኣረ መቃ ጋሪ ወየ፤  

ጉያ ዸሎታረ ጉያ ዱኣ ወየ።   


2 መነ ጭዻ ዸቁ መና  

መነ ቦእቻ ዸቁ ወየ፤  

ገልገል ነመ ሁንዳ ዱኡማቲ፤  

ነምን ሉቡን ጅራቱ ዋን ከነ ገራት ሃቀበቱ።   


3 ፉል ገዱ ዋን ገራ ገመቺሱፍ  

ኮልፈረ ገደ ወየ።   


4 ቀልቢን ኦጌሳ መነ ቦእቻ ጅረ፣  

ቀልቢን ጎዋ ገሩ መነ ገመቹ ጅረ።   


5 ስርበ ጎዎታ ዸገኡ መና  

እፈትና ኦጌሳ ዸጌፈቹ ወየ።   


6 ኮልፍ ጎዋ  

አኩመ ቆራቲ ጡዌ ጀላ ጣጠኡት።  

ኩንስ ፋይዳ ህንቀቡ።   

   
 

7 ጩንቁርሳን ኦጌሰ ጎዋ ጎዸ፤  

መተኣንስ ሰሙ ነመ ጡሬሰ።   

   
 

8 ጀልቀበ ዋን ቶኮረ ዹመሳ ወየ፤  

ኦፍ ቱሉረስ ኦብሰ ወየ።   


9 ሀፉረኬቲን ኣሩፍ ህንአሪፈትን፤  

ኣሪን ቦባ ጎዎታ ኬሰ ጅራቲ።   

   
 

10 አት፣ “በር ዱሪ ማሊፍ በረ ከነ ጫሌ?” ህንጄዽን፤  

ዋን ከነ ጋፈቹን ኦጉማ ምት።   

   
 

11 ኦጉማን አኩመ ዻላ ዋን ጋሪዸ፤  

ወረ አዱ አርገኒፍስ ቡኣ ቀበ።   


12 አኩመ ማለቅን ደኦ ተኤ ሰነ  

ኦጉማንስ ደኦዸ፤  

ፋይዳን ቤኩምሳ ገሩ ከነ፦  

እንስ ኦጉማን ወረ እሼ ቀበኒፍ ጅሬኘ ኬኑሼት።   


13 ዋን ዋቅን ሆጄቴ ሜ እላል፦  

ዋን እን ጀልእሴ  

ኤኙቱ ቀጄልቹ ደንደአ?   


14 ዮሙ ዬሮን ጋሪ ተኡት ገመድ፤  

ዮሙ ዬሮን ሀማቱ ገሩ እት ያድ፦  

ዋቅን እሰ ቶኮ ሆጄቴ እሰ ካንስ ሆጄቴረ።  

ከናፉ ነምን ኤጌሬሳ ቤኩ ህንደንደኡ፤   


15 አን ጅሬኘኮ ከን ፋይዳ ህንቀብኔ ከነ ኬሰት ዋን ከነ ለቹ አርጌረ፤ ኩንስ፦  

ቀጄላን ቀጄሉማሳቲን በዱሳቲፊ  

ሀማንሞ ሀምነሳቲን በረ ዼራ ጅራቹሳት።   


16 አት አከ መሌ ቀጄላ ህንተእን፤  

ዮካን አከ መሌ ኦጌሰ ህንተእን፤  

ማሊፍ ኦፍ ገላፈተ?   


17 አት አከ መሌ ሀማ ህንተእን፤  

ጎዋስ ህንተእን፤  

ማሊፍ ኡቱ ዬሮንኬ ህንገእን ዱተ?   


18 ኡቱ እሰ ካን ገድ ህንዺስን  

ዋን ቶኮ ቀባቹን ጋሪዸ።  

ነምን ዋቀ ሶዳቱ ዋን ሁንዳን ንምልካአ።   

   
 

19 ኦጉማን፣ ቡልችቶተ መጋላ ቶኮ ኬሰ ጅረን ኩዸን ጫላ  

ነመ ኦጌሰ ቶኮ ሁምነ ቀቤሰ ጎት።   

   
 

20 ነምን ቀጄላን ዋን ቀጄላ መሌ ጩቡ ቶኮሌ ህንሆጄትኔ  

ለፈረ ህንጅሩ።   

   
 

21 ዋን ነምን ጄዹ ሁንደ ህንዸጌፈትን፤  

ዮ ከነ ጎቴ ኡቱ ሆጄታንኬ ስ አባሩ ዸጌሳ፤   


22 አት መታንኬዩ ዬሮ ባይኤ ነሞተ ካን አከ አባርቴ  

ገራንኬ ቤካቲ።   


23 አን ዋን ከነ ሁንደ ኦጉማዻነን ቆረዼ፣  

“አን ኦጌሰን ተአ” ነንጄዼ።  

ወን ኩን ገሩ ነራ ፈጎ ቱሬ።   


24 ወንት ጅሩ ሁንድ ፈጎዸ፤ ገድ ፈጎዸ፤  

ኤኙቱ ቆረቴ ብረ ገኡ ደንደአ?   


25 ከናፉ አን ገረ ኦጉማፊ ማሉማ ወንቶታ ሁበቹት፣  

ሰከተኡት፣ ቆረቹት  

አከሱመስ ሀምነ ጎዉማቲፊ  

መራቱማ ጎዉማ ሁበቹት ቀልቢኮ ነንዴብፈዼ።   

   
 

26 አን ዋን ዱአ ጫላ ሀዻኡ ነንአርጌ፤ ኩንስ፦  

ዱበርቲ ክዮ ታቴ፣  

ከን ያድንሼ ክዮ፣  

ሀርክሼሞ ፎንጫ ተኤዸ።  

ነምን ዋቀ ገመቺሱ እሼ ጀላ ንበአ፤  

ጩበማን ገሩ እሼዻን ቀበመ።   


27 ለለባን አከነ ጄዸ፤ “ኩኖ ወን አን ቆረዼ ብረ ገኤ ከናዸ፦  

“መለሳ ቤኩፍ ዋን ቶኮ ፉዸኒ ዋን ካንት ደበሉዸ፤   


28 አን አመስ ነንሰከተኤ፤  

ገሩ ህንአርገትኔ።  

አን ኩመ ኬሳ ዺረ ቀጄላ ቶኮ ነንአርገዼ፤  

ሁንዱመሳኒ ኬሳ ገሩ ዱበርቲ ቀጄልቱ ቶኮዩ ህንአርገትኔ።   


29 ኩኖ አን ዋን ከነ ቆፈ ነንአርገዼ፦  

ዋቅን ቀጄልቶተ ጎዼ እልማን ነማ ኡሜ፤  

ነሞትን ገሩ መለ ባይኤ በርባቸ ዴመን።”   

1 ከን አከ ነመ ኦጌሳ ኤኙ?  

ኤኙቱ ሂካ ዋን ቶኮ ቤከ?  

ኦጉማን ፉለ ነማ እብሰ፤  

ኛረ ጉረሜስ ንሂከ።   

ሞቲፍ አጀጀም 
 

2 አት ሰበቢ ፉለ ዋቃ ዱረት ከኩ ገልቴፍ አጀጀ ሞቲ ኤግ።  
3 ፉለ ሞቲ ዱራ ዴሙፍ ህንጀርጀርን። ዋን ሀማ ኬሰት ህንህርማትን፤ እን ዋን ፌዼ ከምዩ ንጎዻቲ።  
4 ሰበቢ ዱቢን ሞቲ ዋን ሁንዳ ኦል ተኤፍ ኤኙቱ፣ “አት ማል ሆጄቻ ጅርተ?” እሳን ጄቹ ደንደአ?   


5 ነምን አጀጀ ሞቲ ኤጉ ከምዩ ህንሚዸሙ፤  

ቀልቢን ኦጌሳሞ ዬሮፊ ሃለ ምጃኣ ቤከ።   


6 ረክን ነማ አከ መሌ እሰት ኡልፋቱዩ  

ወን ሁንድ ዬሮፊ ሃለ ምጃኣ ቀባቲ።   

   
 

7 ሰበቢ ነምን ቶኮዩ ዋን ኤጌር ተኡ ህንቤክኔፍ፣  

ኤኙቱ ዋን ዹፉፍ ጅሩ እሰት ህሙ ደንደአ?   


8 ነምን ቶኮዩ ሀፉረሳ ኦፍ ኬሰት ዾዉ ህንደንደኡ፤  

ከናፉ ኤኙዩ ጉያ ዱአሳረት ሁምነ ህንቀቡ።  

አኩመ ነምን ቶኮ ዬሮ ወራናት ዱለ ኬሳ ህንአርአምኔ ሰነ፣  

ሀምንስ ወረ እሰ ሆጄቱ ገድ ህንዺሱ።   


9 አንስ ቀልቢኮ ገረ ዋን አዱዻ ገድት ሆጄተሙ ሁንዳት ዴብፈዼ ዋን ከነ ሁንደ ነንአርጌ። ዬሮን ነምን ቶኮ ወረ ካን ሁምናን ነንቡልቸ ጄዼ ኦፉመ ሚዹ ጅረ።  
10 ኤርገሲስ አን ሀሞተ እዶ ቁልቁሉ ሴነኒ በኣ ቱረን ሰነ አከ እሳን አዋለመን ነንአርጌ፤ እሳንስ መጋላ እት ዋን አከሲ ሆጄተን ኬሰት ንጀጀሙ ቱሬ። ኩንስ ፋይዳ ህንቀቡ።   


11 ሰበቢ የከ ሆጄተሜ ቶኮቲፍ አደቢን ደፌ ህንኬነምኔፍ፣ ገራን ነሞታ መለ ሀምነ ሆጄቹቲን ጉተመ።  
12 ጩበማን ቶኮ ዬሮ ዽበ የከ ሆጄቴ በረ ዼራ ጅራቱዩ፣ አን አከ ነሞትን ዋቀ ሶዳተን ከኔን ሶዳዻን ፉለሳ ዱረ ጅራተን ነጋ ቀባተን ነንቤከ።  
13 ተኡስ ሀሞን ሰበቢ ዋቀ ህንሶዳትኔፍ ነጋ ህንቀባተን፤ በር ጅሬኘሳኒስ አከ ጋድዱ ህንዼረቱ።   


14 ዋን ፋይዳ ህንቀብኔ ከን ለፈረት ተኡ ቶኮቱ ጅረ፤ ኩንስ ቀጄልቶተ ዋን ሀሞታፍ መሉ አርገተኒፊ ሀሞተ ዋን ቀጄልቶታፍ መሉ አርገተኒዸ። አን ወን ኩን ፋይዳ ህንቀቡ ነንጄዸ።  
15 ከናፉ ነማፍ ወን አዱዻ ገድት ኛቹ፣ ዹጉፊ ገመዱ ጫሉ ቶኮዩ ሰበቢ ህንጅሬፍ አን አከ ነምን ጅሬኘት ገመዱ ነንጎርሰ። አከሲን በረ ጅሬኘሳ ከን ዋቅን አዱዻ ገድት ኬኔፍ ሁንደ ኬሰት ሆጂሳረት ገመቹን እሰ ዱካ ቡአ።   


16 አን ዮሙን ቀልቢኮ ገረ ኦጉማ ቤኩፊ ሆጂ ነምን ኡቱ እጅሳ ሀልከኒፊ ጉያ ህርበ ህንአርገን ሆጄቱ እላሉት ዴብፈዼት፣  
17 ዋን ዋቅን ሆጄቴ ሁንደ ነንአርጌ። ነምን ቶኮዩ ዋን አዱዻ ገድት ተኣ ጅሩ ሁበቹ ህንደንደኡ። ነምን ዋን ከነ ብረ ገኡፍ ተታፈቱዩ ሂካሳ አርገቹ ህንደንደኡ። ኦጌስ ዋን ቤኩ ዮ ኦፍ ሴኤሌ እን ዹጉማን ሁበቹ ህንደንደኡ።    

ገልገል ነመ ሁንዳ ቶኩመ 
 

1 ከናፉ አን ዋን ከነ ሁንደ ገራት ቀበዼ አከ ቀጄላን፣ ኦጌሲፊ ሆጂወንሳኒ ሀርከ ዋቃ ኬሰ ጅረን ነንሁበዼ፤ ገሩ ነምን ቶኮዩ አከ ጃለል ዮካን ጅብ እሰ ኤገቱ ህንቤኩ።  
2 ነመ ቀጄላፊ ጀልኣ፣ ነመ ጋሪፊ ሀማ፣ ነመ ቁልቁሉፊ ጡራኣ፣ ወረ ኣርሳ ዽኤሰኒፊ ወረ ህንዽኤስኔ ሁንደ ገልገልሳኒ ቶኩመ።  

ዋኑመ ነመ ጋሪረ ገኡቱ፣  

ጩበማረስ ገአ፤  

ዋኑመ ወረ ከኩ ሴነንረ ገኡቱ፣  

ወር ከኩ ሴኑ ሶዳተንረ ገአ።   


3 ሀምን ዋን አዱዻ ገድት ተኡ ሁንደ ኬሰ ጅሩ ከናዸ፦ ገልገል ነመ ሁንዳ ቶኮዸ። ከነ መሌስ ገራን ነሞታ ሀምናን ጉተሜ ጅረ፤ በረ ጅሬኘሳኒ ኬሰስ መራቱማቱ ገራሳኒ ኬሰ ጅረ፤ ኤርገሲ እሳን ወረ ዱአንት ደበለሙ።  
4 ነምን ወረ ሉቡን ጅረን ሁንደት ደበለሙ ከምዩ አብዲ ቀበ። ሌንጨ ዱኤ መና ሰሬ ሉቡን ጅርቱ ወያቲ!   


5 ወር ሉቡን ጅረን አከ ዱአን ንቤኩቲ፤  

ወር ዱአን ገሩ ሆማ ህንቤከን፤  

እሳን ስአች ገቲ ህንቀበን፤  

ያደኖንሳኒዩ ንእራንፈተመ።   


6 ጃለልሳኒ፣ ጅብሳኒቲፊ  

ህናፋንሳኒ ኤርገ በዴ ቱሬረ፤  

እሳን ዋን አዱዻ ገድት ተኡ ከምዩ ኬሰት  

ለመተ ቆደ ህንቀባተን።   


7 ሰበቢ ዋቅን ዋን አት ሆጄቴት ገመዴፍ ዸቂቲ ኛተኬ ገመቹዻን ኛዹ፤ ዳዺ ወይኒኬቲስ ገራ ገመዱን ዹግ።  
8 ዬሮ ሁንደ ኡፈተ አዲ ኡፈዹ፤ ዘይቲንስ መታኬራ ህንዸበምን።  
9 በረ ጅሬኛ ከን ፋይዳ ህንቀብኔ፣ ከን ዋቅን አዱዻ ገድት ሲፍ ኬኔ ከነ ሁንደ በረኬ ከን ፋይዳ ህንቀብኔ ሁንደ ኬሰት ሃዸ መናኬ ከን ጃለቱ ወጅን ገመቹዻን ጅራዹ። ጅሬኛፊ ሆጂ አት አዱዻ ገድት እት ደዸብዴ ሰናፍ ቆድንኬ ከኑማቲ።  
10 ዋን ሀርክኬ ሆጄቹ ደንደኡ ሁንደ ሁምነኬ ጉቱዻን ሆጄዹ፤ አዋለ አት እት ዴሙፍ ጅርቱ ኬሰ ሆጂን ዮካን ያድን ዮካን ቤኩምስ ዮካን ኦጉማን ህንጅሩቲ።   


11 አን አዱዻ ገድት ዋን ብራ አርጌረ፦  

ፊግች ወረ ሰፍሰኒፍ  

ዮካን ሎል እሬ ጀቤዪፍ ምት፤  

ዮካን ኛትን ኦጌዪፍ  

ዮካን ቀቤኝ ሁበቶታፍ  

ዮካን ፉዸተመ አርገቹን ቤክቶታፍ ምት፤  

ዬሮፊ ጨራን ሁንደሳኒ አርገተ።   


12 ነምን ቶኮዩ ዬሮንሳ ዮም አከ ተኤ ህንቤኩ፦  

አኩመ ቁርጡሚን ክዮ ሀማዻን ቀበሙ፣  

ዮካን አኩመ ስምብር ክዮዻን ቀበምቱ ሰነ  

ነሞትንስ በረ ሀማ  

አኩመ ተሳ እሳንት ዹፉን ቀበሙ።   

ጎዉማረ ኦጉማ ወየ 
 

13 አን አመሌ ፈኬኘ ኦጉማ ከን አከ መሌ ነ ድንቅሲሴ ከነ አዱዻ ገድት ነንአርጌ፦  
14 መጋላ ጥኖ ነሞትን ሙራስን ኬሰ ጅራተን ቶኮቱ ቱሬ። ሞቲን ጀባን ቶኮስ እሼት በኤ መርሴ፤ ኮቢ ብዮ ጉዳ ናኔሴ እት እጃሬ።  
15 ዬሮ ሰነት ህዬሰ ኦጌሰ ቶኮቱ መጋላ ሰነ ኬሰ ጅራቻ ቱሬ፤ እንስ ኦጉማሳቲን መጋለቲ በራሬ። ነምን ቶኮዩ ገሩ ህዬሰ ሰነ ህንያደትኔ።  
16 ከናፉ አን፣ “ጀብነረ ኦጉማ ወየ” ነንጄዼ። ኦጉማን ህዬሰ ሰና ገሩ ንቱፈተሜ፤ ዱቢንሳስ ፉዸተመ ህንአርገትኔ።   


17 እየ ቡልቻ ጎዎታረ  

ሀሳሰ ኦጌሳቱ ዸገአመ።   


18 ሜሻሌ ወራናረ ኦጉማ ወየ፤  

ጩበማን ቶኮ ገሩ ዋን ጋሪ ሄዱ በሌሰ።   

1 አኩመ ትሲስን ዱቴ ቶኮ ሽቶ አጄስቱ ሰነ  

ጎዉማን ጥኖን ኦጉማፊ ኡልፍነ በሌሰ።   


2 ያድን ኦጌሳ ከራ ምርጋ፣  

ያድን ጎዋሞ ከራ ብታ ጅረ።   


3 ጎዋን ዮ ከራ ዴሙሌ ቀልቢ ህንቀቡ፤  

አከ ጎዋ ተኤስ ነመ ሁንደት አርግሲሰ።   


4 ዮ ዼከምስ ቡልቻ ቶኮ ስት ሀማቴ፣  

አት እዶኬ ገድ ህንዺስን፤  

ተስገባኡን ዶጎጎረ ጉዳ ሀምብሱ ደንደኣቲ።   

   
 

5 ሀምን አን አዱዻ ገድት አርጌ ቶኮ ጅረ፤  

ኩንስ ዶጎጎረ ቡልቻን ቶኮ ኡሙዸ።   


6 ኡቱመ በዻዾን እዶ ገድ ኣኑ ቀበተኒ ጅረኑ፣  

ጎዎትን እዶ ኡልፍና ቀበቱ።   


7 አን ኡቱመ እልማን ሞቶታ አከ ገርቦታ ሚላን ዴመኒ  

ገርቦንሞ ፈርዳን ኡቱ ዴመኒ ነንአርጌ።   

   
 

8 ነምን ቦለ ቆቱ ከምዩ ኦፉመሳቲ ኬሰ ቡአ፤  

ነመ ደላ ጨብሴ ኬሳን በኡ ከምዩ ቦፈቱ እደ።   


9 ነምን ዸጋ ባሱ ከምዩ ዸጋ ሰናን ሚዸሙ ደንደአ፤  

ነምን ጅርመ በቀቅሱ ሁንድኑስ ጅርሙመ ሰናን ሚዸመ።   

   
 

10 ቆቶን ዶሜ  

አፋንሳ ዮ ህንቀረምን፣  

ሁምነ ጉዳ በርባችሰ፤  

ኦጉማን ገሩ ምልካእነ ፍደ።   

   
 

11 ቦፍት ቶኮ ኡቱ ህንራቴፈምን ዮ ነመ እዴ፣  

ነምች ቦፈ ራቴሱ ሱን ሆማ ህንአርገቱ።   

   
 

12 ዱቢን አፋን ኦጌሳቲ በኡ ኡልፍነ ቀበ፤  

ነምን ጎዋንሞ ህዺ ኦፊሳቲን በደ።   


13 ዱቢንሳ ጀልቀበት ጎዉማዸ፤  

ዹመረት ገሩ መራቱማ ሀማዸ፤   


14 ነምን ጎዋን ዱቢ ባይእሰ።  

   
 
ነምን ቶኮዩ ዋን ዹፉፍ ጅሩ ህንቤኩ፤  

ኤኙቱ ዋን እሰ ዱባን ተኡ እሰት ህሙ ደንደአ?   

   
 

15 ደዸቢን ጎዋ እሱመ ቡቱችት፤  

እን ከራ ገረ መጋላት ጌሱ ህንቤኩ።   

   
 

16 ያ ብየ ሞቲንኬ ሙጫ ቱሬ፣  

ከን እልማን ሞቶታኬ ገነማን ኛተኒ ዹገን ሲፍ ወዮ።   


17 ያ ብየ ሞቲንኬ ሰኚ ቤከማራ ዸለቴ፣  

ከን እልማን ሞቶታ ኡቱ መቻኡፍ ህንተእን፣  

ጀብነ አርገቹፍ ጄዸኒ ዬሮ መሉት ኛተኒ ዹገን፣ 
 አት ኤብፈምቱዸ።   

   
 

18 ዽባኡማን፣ መነ ዱፍሰ፤  

ሀርክ ህንሆጄትኔስ መነ ዽምሲሰ።   

   
 

19 ጭዽ ኮልፋፍ ቆጴፈመ፤  

ዳዺን ወይኒስ ጅሬኘ ገመቺሰ፤  

ማለቅንሞ ዴቢ ዋን ሁንዳት።   

   
 

20 ሰበቢ ስምብር ሰሚ ዱቢኬ ጌስቱፍ፣  

ዮካን ስምብር በርሳ ጅርቱ ዸቅጤ ዋን አት ጄቱ ህምቱፍ፣  

አት ያደኬ ኬሰት ሞቲ ህንአረብስን፤  

ዮካን ኩታ ህርባ ኬሰት ሶሬሰ ህንአባርን።    

ቡዴነ ብሻንራ 
 

1 ቡዴነኬ ብሻን ጉባ ቡስ፤  

ጉያ ባይኤ ቦዴ ዴብፍቴ አርገታቲ።   


2 ቀቤኘኬ እዶ ቶርበት ዮካን ሰዴትት ቆድ፤  

በላ ብየት ዹፉፍ ጅሩ ህንቤክቱቲ።   

   
 

3 ዱሜስ ዮ ብሻኒን ጉተሜ፣  

ቦካ ለፈት ገድ ዸንገላሰ።  

ሙክን ቶኮ ዮ ክበት ዮካን ካበት ጅጌ፣  

እዱመ እት ኩፌ ሰነ ጪሰ።   


4 ነምን ቅሌንሰ ኤገቱ ቶኮ ህንፈጫፈቱ፤  

ከን ዱሜሰ እላለቱስ ህንሃመቱ።   

   
 

5 አት አኩመ ዳንዲ ቡቤ፣  

ዮካን አከ እት ነምን ገደሜሰ ሃዻ ኬሰት ኡመሙ 
 ህንቤክኔ ሰነ፣  

ሆጂ ዋቃ፣ ኡማ ዋን ሁንዳ ሰነሌ  

ቤኩ ህንደንዴሱ።   

   
 

6 እን ኩን ዮካን እን ሱን፣  

ዮካን ለቸኑ ወል ቅጤ ቶሉ፤  

እን ከም አከ ቶሉ ህንቤክቱቲ፤  

አት ሰኚኬ ገነማን ፈጫፈዹ፤  

ገልገለስ ሀርክኬ ሆጂ መሌ ህንታእን።   

ደርገጉማት ኡማኬ ያደዹ 
 

7 እፍን ምኣኣዸ፤  

አዱ አርጉንስ እጀ ገመቺሰ።   


8 ነምን ዮ ሀመም ወጎተ ባይኤ ጅራቴሌ፣  

እን ሁንዱመሳት ገመዳ ሃጅራቱ።  

ገሩ እን ጉዮተ ዱከና ሃያደቱ፤  

እሳን ንባይአቱቲ።  

ወን ዹፉፍ ጅሩ ሁንድኑ ፋይዳ ህንቀቡ።   

   
 

9 ያ ደርገጌሰ፣ ሀመ ደርገጉማ ኬሰ ጅርቱት ገመድ፤  

በረ ደርገጉማኬቲ ኬሰስ ገራንኬ ስ ሃገመቺሱ።  

ያደ ገራኬቲ፣ ዋኑመ እጅኬ አርጉ ዱካ ቡእ፤  

ገሩ አከ ዋቅን ዋን ከነ ሁንዳፍ 
 ገረ ሙርቲት ስ ፍዱ ቤከዹ።   


10 ከናፉ ገራኬ ኬሳ ያዶ በሌስ፤  

ሰበቢ ደርገጉማፊ ጀብን ፋይዳ ህንቀብኔፍ  

ዸግነኬ ኬሳ ሀምነ ባሲ ገት።   

1 ኡቱ ጉያን ረክና ህንዹፍን፣  

ኡቱ በር አት እት፣ “አን እት ህንገመዱ” ጄቱ ህንገእን፣  

በረ ደርገጉማኬቲ ኬሰ ኡማኬ ያደዹ፤   


2 ኡቱ አዱፊ እፍን፣  

ጂኒፊ ኡርጂን ህንዱከናእን፣  

ኡቱ ዱሜስ ቦካት ኣኔ ህንዴብእን፣   


3 ዬሮ እት ኤግዶን መና ሆለተኒ  

ነሞትን ጀጀቦንሞ ጉጉፈንት፣  

ዬሮ እት ወር ምዻን ዳከን ሰበቢ ሙራሰ ተአኒፍ 
 ሆጂ ዺሰኒ፣  

ከኔን ፎዳ ኬሳን እላለን አርጉ ደዸበንት፣   


4 ዬሮ እት በልበል ዳንዲ ጉዳት ጌሱ ጩፈሜ  

ሰገሌን ዸጋ ዳኩሞ ገድ ቡኣ ዴሙት፣  

ዬሮ እት ነምን ወጨ ስምብሮቲን ደመቄ  

ስርብሼ ሁንድ ገሩ ገድ ቡኣ ዴሙት፣   


5 ዬሮ እት ነምን ለፈ ኦል ዼራፊ  

በላ ዳንዲራ ሶዳቱ፣  

ዬሮ እት ሙክን ኦቾሎኒ ደራሩ፣  

ዬሮ እት ኮሮጵስን ትረቱፊ  

ሀዊን ነመ ኬሳ በዱት ኡማኬ ያደዹ።  

ኤርገሲ ነምን መነሳ በረ በራት ገለ፤  

ወር ቦአንስ ዳንዲረ ዴዴብኡ።   

   
 

6 ኡቱ ፉኞን ሜቲ ህንጭትን፣  

ዮካን ኡቱ ወጪቲን ወርቄ ህንጨብን እሰ ያደዹ፤  

ኡቱ ኦኮቴን ቡርቃ ብረት ህንጨጨብን፣  

ዮካን ኡቱ ጌንጎን እቲን ብሻን ወራበን 
 ቦለ ብሻኒ ብረት ህንጨብን፣   


7 ኡቱ ብዮን ለፈ ቱሬት ህንዴብእን፣  

ኡቱ ሀፉርስ ዋቀ እሰ ኬኔት ህንዴብእን እሰ ያደዹ።   

   
 

8 ለለባንስ፣ “ወን ሁንድ ፋይዳ ህንቀቡ! ፋይዳ ህንቀቡ!  

ወን ሁንድ ፋይዳ ህንቀቡ!” ጄዸ።   

ጡሙረ ዱቢ 
 

9 ለለባን ሱን ኦጌሰ ቆፈ ኡቱ ህንተእን ቤኩምሰስ ነማፍ ንቆደ ቱሬ። እን እት ያዴ፣ ቆረቴ ፈኬኘ ባይኤ ተርቲባን ካኤረ።  
10 ለለባን ኩን ጄቸ ስሪ አርገቹፍ ጄዼ ቆረቴ፤ ወን እን በሬሴስ ቀጄላፊ ዹጋዸ።   


11 ዱቢን ኦጌሳ አኩመ ሜሻ እቲን ሎን ኦፈኒት፤ ጄችሳ ከን ወልት ቀበሜስ አኩመ ምስማረ ጀቤፈሜ ሩኩተሜት፤ ከነስ ትክሴ ቶኮቱ ኬኔ።  
12 ያ እልመኮ፣ ዋን ከነራ ሀፌ ሁንደ ኦፍ ኤገዹ።  

ክታበ ሄዱ በሬሱን ሆጂ ዹመ ህንቀብኔዸ፤ ቁአናን ባይኤንስ ነመ ደዸብሲሰ።   


13 አመ ወን ሁንድኑ ዸገአሜረ፤  

ዹምን ዱቢ ኩኖት፤  

ዋቀ ሶዳዹቲ ሴረሳ ኤግ፤  

ወን ነምን ሆጄቹ መሉ ጉዳን እሰ ከናቲ።   


14 ዋቅን ሆጂ ሁንደ፣  

ዋን ዾክፈሜ ሁንደስ  

ጋሪ ዮካን ሀማ ታናን ሙርቲት ዽኤሳቲ።   

1 ዌዱ ዌዶታ ሶሎሞን።   

እሼ  


2 እን ዹንጎ አፋንሳቲን ነ ሃዹንገቱ፤  

ጃለልኬ ዳዺ ወይኒ ጫላቲ።   


3 ኡርጋን ሽቶኬቲ ነመት ቶለ፤  

መቃንኬ አኩመ ሽቶ ዸንገላፈሜት።  

ከናፉ ዱበረን ስ ጃለቱ!   


4 ነ ፉዸዹ ዴም፤ ስ ዱካ ፊግና!  

ሞትች ዲንቀሳት ኦል ነ ገልፈቴ።  

ምቾተ  

ኑ ስት ገመድኔ እልልችነ፤  

ጃለለ ኬስ ዳዺ ወይኒ ጫላ ጀጀትነ።  

እሼ  

ስጃለቹንሳኒ አከም ስሪዸ!   

   
 

5 እንተለን ዬሩሳሌም፣  

አን አኩመ ዱንካነ ቄዳር፣  

አኩመ ጎልጋ ዱንካነ ሶሎሞንስ ጉራቲዸ፤  

ገሩ በሬዱዸ።   


6 ሰበቢ አን ጉራቲ ተኤፍ፣ እጀ በባፍቴ ነ ህንእላልን፤  

አዱቱ ነ ጉራቼሴቲ።  

እልማን ሃዸኮ ነት ኣረኒ  

አከ አን እዶ ዻባ ወይኒ ኤጉ ነ ታስሰን፤  

አን ገሩ እዶ ዻባ ወይኒኮ ህንኤገትኔ።   


7 ያ እሰ አን ስጃለዹ፣  

እዶ ቡሻዬኬ ትክፈቱፊ  

እዶ እት ጉያ ሳፋ ሆሎተኬ ቦቆቺፈቱ ነት ህም።  

አን ማሊፈን አከ ዱበርቲ ፉለሼ ሀጉገቴ  

ቡሻዬ ምቾተኬቲ ብረ አሲፊ አች ጆርቱ ቶኮ ተአ?   

ምቾተ  


8 ያ ዱበርቲ ዱበርቶተ ሁንደ ጫላ በሬዱ፣  

አት ዮ ቤኩ ባቴ ሆሎተ ዱካ ቡእ፤  

እልሞሌ ሬኦተኬቲስ  

ዱንካነ ትክሶታ ብረ ትክፈዹ።   

እሰ  


9 ያ ጃለሌኮ፣ አን አከ ፈርደ ዸላ  

ፈርዴን ጋሪ ፈረኦን ሀርክሰን ኬሳ ቶኮት ስን እላለ።   


10 መዲንኬ አመርቲ ጉራቲን፣  

ሞርሚኬስ ድረተ ወርቄቲን ሚዸግፈሜረ።   


11 ኑ ወርቄ ጉራ  

ሜቲዻን ወል መኬ ሲፍ ቶልችነ።   

እሼ  


12 ኡቱመ ሞትች ማዲት ዽኣቴ ጅሩ  

ሽቶንኮ ኡርጋሳ ኬኔ።   


13 ምቹንኮ አናፍ ኮሮጆ ቁምቢት፤  

እን ጉንቱተኮ ግዱ ቦቆተ።   


14 ምቹንኮ አናፍ ሁርቡ ደራራ ሄና  

ከን እዶ ዻባ ወይኒ ኤን ጋዲቲ ዹፌዸ።   

እሰ  


15 ያ ጃለሌኮ፣ አት አከም በሬደ!  

ድንቂ አከም በሬደ!  

እጅኬ ጉጌ ፈካተ።   

እሼ  


16 ያ ምቹኮ፣ አት አከም ሚዸግደ!  

ድንቂ አከም ነመት ቶልተ!  

መርግ ለልሳን ስሬኬኘ።   

እሰ  


17 ደሬርሱማን መነኬኛ ብርብርሰ፤  

ደገሌንሳሞ ጋትራዸ።    

እሼ  


1 አን ደራራ ሻሮን፤  

ደራራ ሱሉለ ኬሳት።   

እሰ  


2 ጃለሌንኮ ዱበረን ካን ግዱት  

አኩመ ደራራ ቆራቲ ኬሳት።   

እሰ  


3 ምቹንኮ ደርገጎተ ግዱት  

አኩመ ሙከ ሁዻ ከን ሙኬን ቦሶና ኬሰ ጅሩት።  

አን ጋድሰሳ ጀለ ታኡ ነንጃለዸ፤  

እጅሳስ ነት ምኣወ።   


4 እን ገልመ ጭዻት ነ ጌሴ፤  

አኬክን እን ናፍ ቀቡ ጃለለ።   


5 ሰበቢ አን ጃለላን ገገቤፍ  

እስን ብጥሌ ወይኒቲን ነ ጀጀቤሳ፤  

ሙከ ሁዻቲንስ ነ ሃሮምሳ።   


6 ሀርክሳ ብታ መታኮ ጀለ ጅረ፤  

ሀርክሳ ምርጋሞ ነ ሀመተ።   


7 ያ እንተለን ዬሩሳሌም፣  

አን ኩሩጴፊ ቦሮፋን እስን ከከቺሰ፤  

ሀመ እሼን ኦፉማን ፌቴ ካቱት  

ጃለለ ህንቱቱቅና ዮካን ህንደደመቅስና።   

   
 

8 ሰገሌን ምቹኮቲ፣ ቱሉወንረ ኡታሌ  

ጋረንረስ ቃርኤ ዹፋ ጅረ።   


9 ምቹንኮ አኩመ ኩሩጴ ዮካን ኮርመ ገደምሳት።  

ኩኖ እን ደላኬኘ ዱበ ዻበቴ  

ፎዳ ኬሳን እላላ  

ቃወ ኬሳንስ ምምልአቻ ጅረ።   


10 ምቹንኮ ዱበቴ አከነ ናን ጄዼ፤  

“ያ ሚዸግዱኮ ከእ!  

በሬዱኮ ኮቱ ነ ወጅን ዴም።   


11 ኩኖ! ገን ደርቤረ፤  

ቦካንስ ጫሜ ሶኬረ።   


12 ደራራን ለፈረት ሙልአቴረ፤  

ወቅቲን ስርባ ገኤረ፤  

ወጭን ጉጌስ  

ብየኬኘ ኬሰት ዸገአማ ጅረ።   


13 ሙክን ሀርቡ እጀ ጀልቀባ ባሱ ጀልቀቤረ፤  

ወይኒን ደራሬስ ኡርጋ ኬኔረ።  

ያ ሚዸግዱኮ፣ ከኢ ኮቱ፤  

ያ በሬዱኮ ነ ወጅን ዴም።”   

እሰ  


14 ጉጌኮ ከን ሆልቀ ዸጋ ኬሳ፣  

ከን እዶ ዾክሳ ቱሉ ጭና ኬሳ፣  

ሜ ፉለኬ ነ አርግሲስ፤  

ሜ ሰገሌኬ ነ ዸጌስስ፤  

ሰገሌንኬ ምኣዋዻቲ፤  

ፉልኬስ ነመት ቶለ።   


15 ሜ ዋንጎ፣  

ዋንጎዹመ ጥጥኖሼ  

ከኔን እዶ ዻባ ወይኒ በሌስቱ ኑፍ ቀባ፤  

እዶን ዻባ ወይኒኬኛ ደራራ ጅራቲ።   

እሼ  


16 ምቹንኮ ከኑመኮት፤ አንስ ከንሳት፤  

እን ደራራ ኬሰ ዼችፈተ።   


17 ያ ምቹኮ፣  

ሀመ በርኤ ጋድስን በዱት ዴብእ፤  

አኩመ ኩሩጴ ዮካን አኩመ ኮርመ ገደምሳ  

ከን ቱሉወንረ ጅሩስ ተእ።   

1 አን ሀልከን ጉቱ ስሬኮረ ጪሴ  

ነመ ገራንኮ ጃለቱ ሰነ ነንበርባዴ፤  

አን እሰ ነንበርባዴ፤ ገሩ እሰ ህንአርገኔ።   


2 አን አመ ከኤን መጋላ ኬሰ፣  

ዳንዲወኒፊ ኦብዲወንረ ነንዴመ፤  

ነመ ገራንኮ ጃለቱ ሰነ ነንበርባደ።  

ከናፉ አን እሰ ነንበርባዴ፤  

ገሩ እሰ ህንአርገኔ።   


3 ኤግዶን ኡቱ መጋላ ኬሰ ናነአኑ ነ አርገን፤  

አንስ፣ “ምቹኮ አርግተኒ?”  

ጄዼን እሳን ጋፈዼ።   


4 አን አኩመን ጥኖ እሳን ብረ ደርቤን፣  

ነመ ሉቡንኮ ጃለቱ ሰነ ነንአርገዼ።  

አንስ እሰ ነንቀበዼ፤ ሀመን መነ ሃዸኮት፣  

ዲንቀ ሃዸኮ እሼ ገራት ነ ባቴ ሰናት  

ኦል ገልቹት ገድ እሰ ህንዺስኔ።   


5 ያ እንተለን ዬሩሳሌም፣  

አን ኩሩጴፊ ቦሮፋን እስን ከከቺሰ፤  

ሀመ እሼን ኦፉማን ፌቴ ካቱት፣  

ጃለለ ህንቱቱቅና ዮካን ህንደደመቅስና።   

   
 

6 እሼን ቁምቢፊ እጣነ  

ኡርጎፍቱ ደልደልቶታ ሁንደራ ሆጄተሜን ኡርጌፈምቴ  

አኩመ ኡቱባ ኣራ  

ገሞጂ ኬሳ ኦል ባቱ ኩን ኤኙ?   


7 ኩኖ! ስሬ ሶሎሞን ከን ሎልቶተ ጃተመ  

ወረ እስራኤል ኬሳ ቤቤከሞ ተአኒን መርፈምቴርት።   


8 ሁንድሳኒ ጎራዴ ህዸቱ፤  

ሁንድኑ ሙጠትኖ ወራና ቀቡ፤  

ቶኮን ቶኮንሳኒ ጎራዴሳኒ  

ሉቄቱት ህዸተኒ ሎለ ሀልከኒቲፍ ቆጳአን።   


9 ሶሎሞን ሞትች ኦፊሳቲ ጋሪ ቶልፈቴ፤  

እንስ ሙከ ልባኖንራ ቶልፈቴ።   


10 እን ኡቱባሳ ሜቲዻን ሆጄቴ፤  

ጀለሳ ገሩ ወርቄዻን ሆጄቴ።  

ቴሶንሳ ክሪ ዲማ ዺልጌዻን ሆጄተሜ፤  

ኬስሳስ ጃለለ እንተለን ዬሩሳሌሚቲን በሬቸሜ ሆጄተሜ።   


11 ያ እንተለን ጥዮን ገድ በኣቲ ሶሎሞን ሞትቸ እላላ፤  

እን ጎንፎ ሃትሳ ጋፈ ፉዸሳ፣  

ጉያ ገራንሳ ገመዴት፣  

መታሳረ ኬሴፍ ሰነ ካአቴረ።    

እሰ  


1 ያ በሬዱኮ፣ አት አከም ሚዸግደ!  

ድንቂ አት አከም በሬደ!  

እጅኬ ሀጉጊኬ ዱባን ጉጌ ፈካተ።  

ርፌንስ መታኬቲ አኩመ ከረ ሬኦታ  

ከን ጋረ ግልኣድራ ገድ ቡኡት።   


2 እልካንኬ አኩመ ከረ ሆሎታ ከን ርፌንስ እራ ሃደሜ  

ዽቀሜ ኦል ዹፋ ጅሩት።  

ቶኮን ቶኮንሳኒ ለኩ ቀቡ፤  

እሳን ኬሰ መሴን ቶኮዩ ህንጅሩ።   


3 ህዺንኬ አኩመ ክሪ ብልዲማት፤  

ሃሳንኬ ነመት ቶለ።  

መዲንኬ ለማን ሀጉጊኬ ኬሰት  

ሮማኒ ቶክቸ እዶ ለመት ቆደሜ ፈካተ።   


4 ሞርምኬ ገሞ ዳዊት  

ከን ምአ ሎላ እት ኩሱፍ እጃረሜ ሰነ ፈካተ፤  

እሰረት ጋቸነ ኩመቱ ረራፈመ፤  

ሁንድኑ ጋቸነ ሎልቶታት።   


5 ጉንቱንኬ ለማን አኩመ እልሞሌ ኩሩጴ  

ከኔን ለኩ ዸለተኒ ደራራ ኬሰ ዼደኒት።   


6 ሀመ በርኤ ጋድስን በዱት፣  

አን ገረ ቱሉ ቁምቢቲፊ ገረ ጋረ እጣና ነንዸቀ።   


7 ያ ጃለሌኮ፣ አት ጉቱማን ጉቱት በሬዱዸ፤  

አት ሙዳ ቶኮሌ ህንቀብዱ።   

   
 

8 ያ ምስርቲኮ፣ ልባኖኒ ነ ወጅን ኮቱ፤  

ልባኖኒ ነ ወጅን ኮቱ።  

ፊጤ አማናራ፣  

ፊጤ ሴኒር፣ ፊጤ ሄርሞንራ ገድ ቡእ፤  

ሆልቀ ሌንጫ ኬሳ፣  

ቱሉ ኦልማ ቄረንሳራስ ገድ ቡእ።   


9 ያ ኦቦሌቲኮ፣ ያ ምስርቲኮ፣ አት ቀልቢኮ ሀቴርተ፤  

አት ምልኡ እጀኬቲ ቶኮን፣  

ፋየ ሞርመኬቲ ቶኮን ቀልቢኮ ሀቴርተ።   


10 ያ ኦቦሌቲኮ፣ ያ ምስርቲኮ፣ 
 ጃለልኬ አከም ነመ ገመቺሰ!  

ጃለልኬ ዳዺ ወይኒ ጫላ፣ ኡርጋን ሽቶኬቲስ  

ኡርጎፍቱ ከምዩ ጫላ አከም ነመት ቶለ!   


11 ያ ምስርቲኮ፣  

ህዺንኬ አኩመ ዻበ ደማ ነዺ ጮጮብሰ፤  

ኣነኒፊ ደም አረበኬ ጀለ ጅረ።  

ኡርጋን ኡፈተኬቲ  

አኩመ ኡርጋ ልባኖን።   


12 ያ ኦቦሌቲኮ፣ ያ ምስርቲኮ፣  

አት አኩመ እዶ ብቅልቱ ጩፈሜት፤  

አት ቡርቃ ደላን እት እጃረሜፊ መደ ቻፓን ጩፈሜዸ።   


13 ብቅልቱንኬ እዶ ሮማኒ  

ከን እጀ ፍለተማ ሄናፊ ናርዶስ ቀቡዸ፤   


14 አከሱመስ ናርዶሲፊ መርገ ኡርጋኡ፣  

ቁንዺፊ ቀረፋ፣ ሙከ እጣና ጎሰ ገራ ገራ፣  

ቁምቢ፣ አርጌሳፊ ኡርጎፍቱ አከ መሌ ጋሪ ሁንደ ቀበ።   


15 አት ቡርቃ ብቅልቱ ኬሳት፤  

ብሻን ቦላ ያኡ  

ከን ልባኖንራ ገድ ዸንገለኡዸ።   

እሼ  


16 ያ ቡቤ ካባ ደመቅ፤  

ቡቤን ክባስ ኮቱ!  

አከ ኡርጋንሳ ናኖ ሁንደ ወሊን ገኡፍ  

ብቅልቱኮረት ቡብስ።  

ምቹንኮ ዹፌ፣ ብቅልቱ ሴኔ  

እጀ ፍለተማ ሃኛቱ።    

እሰ  


1 ያ ኦቦሌቲኮ፣ ምስርቲኮ፣ 
 አን ዹፌ ብቅልቱኮ ሴኔረ፤  

አን ቁምቢኮ ኡርጎፍቱኮ ወጅን ወልት ቀበዼረ።  

አን ዻበ ደመኮ ነዺሳ ወጅን ኛዼረ፤  

ዳዺ ወይኒኮስ ኣነንኮ ወጅን ዹጌረ።  

ምቾተ  

ያ ምቾተ፣ ኛዻ ዹጋ፤  

ጃለለስ ዹጋ ቁፋ።   

እሼ  


2 አን ረፌረ፤ ገራንኮ ገሩ ደመቄረ።  

ሜ ዸጌፈዻ! ምቹንኮ በልበለ ሩሩኩታ ጅራቲ፤  

እን አከነ ጄዸ፤ “ያ ኦቦሌቲኮ፣ ሚዸግዱኮ፣  

ጉጌኮ ከን ሙዳ ህንቀብኔ፣ በልበለ ናፍ በን።  

መታንኮ ፍጤንሳን፣  

ርፌንስኮስ ጂዸ ሀልከኒቲን ቶርቶሬረ።”   


3 አን ኡፈተኮ ኦፍራ ባሴረ፤  

አከምተን ዴብሴ ኡፈዸሬ?  

ሚለኮ ዽቀዼረ፤  

አከምተን ዴብሴ ጡሬሰሬ?   


4 ምቹንኮ ቃወ በልበላቲን ሀርከ ገልቼ፤  

ለጴንኮ እሳፍ ንዸአቴ።   


5 አን ምቹኮቲፍ በልበለ በኑፍ ነንከኤ፤  

ቀበትኖ በልበላረትስ ሀርከኮራ ቁምቢን፣  

ቁበኮራሞ ቁምቢን ዸንገለኣን ጮጮቤ።   


6 አን ምቹኮቲፍ በልበለ ነንበኔ፤  

ምቹንኮ ገሩ አች ህንጅሩ፤ እን ዴሜረ።  

ዴሙ እሳትስ ገራንኮ ንርፈቴ።  

አን እሰ ነንበርባዴ፤ ገሩ ህንአርገኔ።  

አን እሰ ነንዋሜ፤ እን ገሩ ህንኦዋትኔ።   


7 ኤግዶን ኡቱ መጋላ ኬሰ ናነአኑ ነ አርገን።  

እሳንስ ነ ሬበኒ ነ መዴሰን፤  

ወር ደላ ኤገን ሱንስ ወያኮ ነራ ባፈተን!   


8 ያ እንተለን ዬሩሳሌም፣  

እስን ምቹንኮ ዮ አርግተን  

ጃለላን ዹኩብሰቹኮ አከ  

እሰት ናፍ ህምተን እስነን ከከቺሰ።   

ምቾተ  


9 ያ እሼ ዱበርቶተ ሁንደ ጫላ በሬዱ፣  

ምቹንኬ ማሊን ወረ ካን ጫለ?  

አት ከን አከስ ኑ ከከቺፍቱ፣  

ምቹንኬ ማሊን ወረ ካን ጫለ?   

እሼ  


10 ምቹንኮ ዲማ ጩሉሉቃዸ፤  

እን ነሞተ ኩመ ኩዸን ኬሳ ንሙልአተ።   


11 መታንሳ ወርቄ አከ መሌ ቁልቁሉዸ፤  

ርፌንስ መታሳ ጅጋዸ፤  

አኩመ አራጌሳስ ጉራቸ።   


12 እጅሳ አኩመ ጉጌ ቡርቃ ብሻኒ ብራ  

ከን ኣነኒን ዽቀሜ አከ ፋያት ካአተሙዸ።   


13 መዲንሳ አኩመ መደቢ ብቅልቱ ኡርጎፍቱ ከን ሽቶ ባሱት።  

ህዺንሳ አኩመ ደራራ ቁምቢንራ ጮጮቡት።   


14 ሀርክሳ ኡሌ ወርቄ  

ከን ቢረሌዻን ፋዬፈሜዸ።  

ዸግንሳ አኩመ እልከ አርባ  

ከን ሰንፔሪን ሚዸግፈሜዸ።   


15 ሚልሳ ኡቱባ ዸጋ አዲ  

ከን ባቱ ወርቄ ቁልቁሉራ ሆጄተሜረ ዻበሜዸ።  

ብፍትሳ አኩመ ልባኖን፣  

አኩመ ብርብርሳ ልባኖን ፍለተማዸ።   


16 ዱቢንሳ ዋን ሁንደ ጫላ ምኣዋዸ፤  

እን ጉቱማን ጉቱት ነመት ቶለ።  

ያ እንተለን ዬሩሳሌም፣  

ኩን ምቹኮት፤ ኩን ምቹኮት።    

ምቾተ  


1 ያ እሼ ዱበርቶተ ሁንደ ጫላ በሬዱ፣  

ምቹንኬ ኤሰ ዸቄ?  

አከ ኑ ስ ወጅን በርባኑፍ  

ምቹንኬ ገረምት ጎሬ?   

እሼ  


2 ምቹንኮ እዶ ብቅልቱ ኬሰ  

ሆሎተሳ ትክፈቹፊ  

ደራራ ወልት ቀበቹፍ ጄዼ ገረ እዶ ብቅልቱ፣  

ለፈ መደቢን ብቅልቱ ኡርጎፍቱወኒ ጅሩት ገድ ቡኤረ።   


3 አን ከን ምቹኮት፤ ምቹንኮስ ከኑመኮት፤  

እን ደራራ ኬሰ ዼችፈተ።   

እሰ  


4 ያ ጃለሌኮ፣ አት አኩመ ቲርዛ በሬዱዸ፤  

አኩመ ዬሩሳሌም ነመት ቶልተ፤  

አኩመ ሎልቶተ ፋጂ ባተኒስ ኡልፍነ ቀብደ።   


5 እጀኬ ነራ ቡቅስ፤  

እን ነ ጄቄራቲ።  

ርፌንስ መታኬቲ አኩመ ከረ ሬኦተ  

ግልኣድራ ገድ ቡአኒት።   


6 እልካንኬ አኩመ ከረ ሆሎታ  

ከን ዽቀሜ ኦል ዹፋ ጅሩት።  

ቶኮን ቶኮንሳኒ ለኩ ቀቡ፤  

እሳን ኬሰ መሴን ቶኮዩ ህንጅሩ።   


7 መዲንኬ ለማን ሀጉጊኬ ኬሰት  

ሮማኒ ቶክቸ እዶ ለመት ቆደሜ ፈካተ።   


8 ሞትቲወን ጃተምን፣ 
 ሳጀቶን ሰዴተምኒፊ  

ዱበረን ለኮብሰ ህንቀብኔ ቁልቁሉን 
 ጅራቹ ደንደኡ፤   


9 ጉጌንኮ ከን ሙዳ ቶኮዩ ህንቀብኔ ሱን ከን አዳት፤  

እሼን ሃዸሼቲፍ እንተለ ቶክቲዸ፤  

ሃዸሼ ዴሴፍስ ፍለተምቱዸ።  

ዱበረን እሼ አርገኒ እሼ ኤብሰን፤  

ሞትቲወኒፊ ሳጀቶወንስ እሼ ጀጀን።   

ምቾተ  


10 ከን አከ ቦሩ በቀቁት ሙልአቱ፣  

ከን አከ ጅኣ በሬዱ፣ ከን አከ ቢፍቱ እፍቱ፣  

ከን አከ ኡርጂወን ቶራን ያአኒ ኡልፍነ ቀብዱ ኩን ኤኙ?   

እሰ  


11 አንስ ደራራ ሱሉለ ኬሰት ዽኦ ብቅሌ አርጉፍ፣  

አከ ወይኒን ሁዻ ባሴ  

ዮካን አከ ሮማኒን ደራሬ እላሉፍ  

ገረ ለፈ ቆቲሳ ኦቾሎኒት ገድ ነንቡኤ።   


12 ኡቱ አን ህንሁበትን፣  

ሉቡንኮ ጋሪ ሞቲ ሰበኮቲ ኬሰ ነ ቴስስቴ።   

ምቾተ  


13 ያ ሱላማጥቲ ዴብእ፤ ዴብእ፤  

አከ ኑ ሲላሉፍ ዴብእ፤ ዴብእ!  

እሰ  

እስን አኩመ ነመ ስርበ መሀነዪም እላሉት  

ማሊፍ ሱላማጥቲ እላልቱ?   

1 ያ እንተለ እልመ ሞቲ፣  

ሚልኬ ኮጴ ኬሰት አከም በሬደ!  

ጉዴድንኬ ሚዸጋን ሱን ዶቀ ገቲ ጉዳ  

ከን ኦጌስ ሆጂ ሀርካ ቶልቼ ፈካተ።   


2 ሀንዹርኬ ጦፎ ጌንጎ  

ከን ተኩማ ዳዺን ወይኒ ወል መካን ኬሳ 
 ህንዸበምን ፈካተ።  

ሙዺን ኬሞ ቱላ ቀመዲ  

ከን ደራራዻን መርፈሜ ፈካተ።   


3 ጉንቱንኬ ለማን አኩመ እልሞሌ ኩሩጴ  

ከኔን ለኩ ዸለተኒት።   


4 ሞርምኬ ገሞ እልከ አርባ ፈካተ።  

እጅኬ ሀሮ ሄሽቦን  

ከን ከረ ባትረቢ ብራ ፈካተ።  

ፉኛንኬ ገሞ ልባኖን  

ከን ገረ ደማስቆ ገድ እላሉ ፈካተ።   


5 መታንኬ አኩመ ቱሉ ቀርሜሎስ ጎንፎ ሲፍ ተአ።  

ርፌንስ መታኬቲ አፋ መነ ሞቲ ፈካተ፤  

ሞቲን ዼርነሳቲን ቀበሜ ቦጅአመ።   


6 ያ ጃለሌ አት ገመቹኬ ወጅን  

አከም በሬደ፤ አከምስ ነመት ቶልተ!   


7 ዻብንኬ ዻበ ሜጢ ፈካተ፤  

ጉንቱንኬስ ሁርቡ እጃ ፈካተ።   


8 አንስ፣ “ሙከ ሜጢ ከነ ነንያበዸ፤  

እጀሳ ነንቀበዸ” ነንጄዼ።  

ጉንቱንኬ አኩመ ሁርቡ ወይኒ፣  

ኡርጋን ሀፉረኬቲ አኩመ ኡርጋ ሁዻት፤   


9 አፋንኬስ አኩመ ዳዺ ወይኒ ከን አከ መሌ ጋሪ ተኤት።  

እሼ  

ዳዺን ወይኒ ሱቱማን ህዺፊ  

እልካንረ ገድ ያኤ ገረ ምቹኮ ሃዸቁ።   


10 አን ከን ምቹኮት፤  

ሀዊንሳስ አኑማፍ።   


11 ያ ምቹኮ፣ ኮቱ ሜ ገረ ባድያ ሃዴምኑ፤  

ገንዶተ አቺ ኬሰ ሃቡሉ።   


12 አከ ሙክን ወይኒ ሁዻ ባፈቴ፣  

አከ ደራራን እጀ በነቴፊ  

አከ ሮማኒን ደራሬ እላሉፍ ገነመ በሪን ካኔ  

ገረ እዶ ዻባ ወይኒ ሃዴምኑ፤  

አንስ አችት ጃለለኮ ሲፍ ነንኬነ።   


13 ሁዻን ኡርጋሳ ገድ ዺሰ፤  

ያ ምቹኮ፣ ወን አን ሲፍ ኩሴ፣  

ሃራፊ ሞፋንስ ወን ፍለተማን ሁንድ  

በልበለኬኘ ዱረ ጅረ።    

 8


1 ኡቱ አት አከ ኦቦሌሰኮ  

ከን ሀርመ ሃዸኮ ሆዼ ጉደቴ ና ታቴ!  

አን ዮን አለት ስ አርጌ ስን ዹንገዸን ቱሬ፤  

ነምን ቶኮዩ ነ ህንቱፈቱ።   


2 አንስ ስ ዱረ ዴሜ መነ ሃዸኮ  

እሼ ነ በርሲፍቴ ሰናት ስን ጌሰ ቱሬ።  

አከ አት ዹግዱፍስ ዳዺ ወይኒ ከን ምኤፈሜ  

ጩንፋ ሮማኒኮስ ሲፍን ኬነ ቱሬ።   


3 ሀርክሳ ብታ መታኮ ጀለ ጅረ፤  

ሀርክሳ ምርጋሞ ነ ሀመተ።   


4 ያ እንተለን ዬሩሳሌም፣ አን እስን ከከቺሰ፤  

ሀመ እሼን ኦፉማን ፌቴ ካቱት  

ጃለለ ህንቱቱቅና ዮካን ህንደደመቅስና።   

ምቾተ  


5 ከን ምቹሼት እርከቴ  

ገሞጂ ኬሳ ኦል ዹፋ ጅርቱ ኩን ኤኙ?  

እሼ  

አን ሙከ ሁዻ ጀለት ስን ከካሴ፤  

ሃትኬ አችት ስ ኡልፎፍቴ፤  

አቹመትስ ጭኒንስፈቴ ስ ዴሴ።   


6 አኩመ ቻፓት ለጴኬረ፣  

አኩመ ቻፓት እሬኬረ ነ ካአዹ፤  

ጃለል አኩመ ዱኣ ጀብዱዻቲ፤  

ህናፋንሳስ አኩመ አዋላ ሀማዸ።  

እን አኩመ እብደ በለልኡ፣  

አኩመ አረበ እብደ ጀባ ቦበአ።   


7 ብሻን ባይኤን ጃለለ ዻምሱ ህንደንደኡ፤  

ለግንስ ዽቄ እሰ በሌሱ ህንደንደኡ።  

ነምን ቶኮ ቀቤኘ መነሳ ሁንደ  

ዮ ጃለላፍ ኬኔ  

ቀቤኝ ሱን ጉቱማን ጉቱት ንቱፈተመ።   

ምቾተ  


8 ኑ ኦቦሌቲ ጥኖ ቶኮ ቀብነ፤  

እሼን ጉንቱተዩ ህንባፍኔ።  

ጉያ እሼን ሄሩማፍ ከዸተምቱት  

ኑ ኦቦሌቲኬኛፍ ማል ጎነ?   


9 ኡቱ እሼን ደላ ዸጋ ታቴ  

ኑ ስላ ገሞ ሜቲሼረት እጃረ ቱሬ።  

ኡቱ እሼን በልበለ ታቴ  

ኑ ስላ ብርብርሳን እሼ መርስነ።   

እሼ  


10 አን ደላ ዸጋት፤  

ጉንቱንኮስ አኩመ ገሞት።  

ከናፉ አን ፉለሳ ዱረት  

አኩመ ነመ ነጋ ፍዱ ቶኮት ነንእላለመን ቱሬ።   


11 ሶሎሞን በኣል ሃሞን ኬሳ እዶ ዻባ ወይኒ ቀበ ቱሬ፤  

እንስ እዶ ዻባ ወይኒ ኦፊሳ ቆቱወንት ክራ ኬነቴ።  

ቶኮን ቶኮንሳኒስ እጀ አርገተንራ  

ሜቲ ሰቅሊ ኩመ ቶኮ ፍዱፊ ቀቡ ቱሬ።   


12 እዶን ዻባ ወይኒኮቲ፣ ከኑመኮት፤  

ያ ሶሎሞን፣ ሰቅሊን ኩምን ሱን ሱማፍ፤  

ዽብ ለመሞ ከን ወረ እጀሳ ኤገኒት።   

እሰ  


13 ያ እሼ እዶ ብቅልቱ ኬሰ ጅራቱ፣  

ምቾትን ሰገሌኬ ዸጌፈቻ ጅሩ፤  

ሜ አንስ ነንዸገአ!   

እሼ  


14 ያ ምቹኮ፣ ደፊ ኮቱ፤  

አከ ኩሩጴ  

ዮካን አከ ኮርመ ገደምሳ  

ከን ጋረ ኡርጎፍቱረ ቡራቁ ተእ።   

ራጂ  

እሳያስ   

 1



1 ሙልአተ እሳያስ እልም አሞስ በረ ቡልቺንሰ ኡዝያን፣ በረ ዮታም፣ በረ ኣሃዚፊ በረ ህስቅያስ ኬሰ ዋኤ ይሁዳቲፊ ዬሩሳሌም አርጌ።   

   
 
ሰበ ፍንጭላ ቶኮ 
 

2 ያ ሰሚወን ዸገኣ! ያ ለፈ ዸጌፈዹ!  

ዋቀዮ አከነ ጄዼ ዱበቴራቲ፦  

“አን እጆሌ ሆረዼን ጉድፈዼ፤  

እሳን ገሩ ነት ፍንጭለኒሩ።   


3 ቆትዮን ጎፍታሳ፣  

ሀሬንስ ጎለ ጎፍታሳ ንቤከ፤  

እስራኤል ገሩ ህንቤኩ፤  

ሰብንኮ ህንሁበቱ።”   

   
 

4 ያ ሰበ ጩበማ፣  

ኡመተ በሌሳን እት ባይአቴ፣  

እልማን ወረ ዋን ሀማ ሆጄቱ፣  

እጆሌ ጡራኡማዻን ጉተምቴ እስኒፍ ወዮ!  

እሳን ዋቀዮን ዺሰኒሩ፤  

ቁልቁልቸ እስራኤል ሰነ ቱፈተኒ  

ዱግደሳኒ እት ገረገልፈተኒሩ።   

   
 

5 እስን ስአች ማሊፍ ሩኩተምቱ?  

ማሊፍ ፍንጭለ ኬሰ ጅራቱ?  

መታንኬሰን ጉቱን ሚዸሜረ፤  

ገራንኬሰን ጉቱንስ ደዸቤረ።   


6 ፋነ ሚለኬሰኒቲ ሀመ ጉቤ መታኬሰኒት፣  

ፈያ ህንቀብደን፤  

መዳፊ ድርመሙን፣ መዳን ዺጉ፣  

ከን ህንቁልቁሎፍኔ ዮካን ህንመረምኔ  

ዮካን ዘይቲዻን ህንላፍኔ።   

   
 

7 ብይኬሰን ዱዋ ሀፍቴርት፤  

መጋላወንኬሰን እብዳን ጉበመኒሩ፤  

አለጎን ፉሉመኬሰን ዱረት  

ለፈ ቆቲሳኬሰን ሳሙ፤  

አኩመ ዋን ኦርም እሼ ሳሜትስ ኦንት።   


8 እንተል ጥዮን አኩመ ደአትኖ እዶ  

ዻባ ወይኒ ኬሳት፣  

አኩመ ዳሲ ለፈ ቆቲሰ ቡቄ ኬሳት፣  

አኩመ መጋላ መርፈሜ ቶኮት ዺፈምት።   


9 ኡቱ ዋቀዮ ዋን ሁንደ ደንደኡ  

ሀምባ ሙራሰ ኑፍ ሀምብሱ ባቴ፣  

ኑ ስላ አኩመ ሶዶም ታኔ፣  

ጎሞራስ ፈካትነ ቱሬ።   

   
 

10 ያ ቡልችቶተ ሶዶም  

ዱቢ ዋቀዮ ዸገኣ፤  

ያ ሰበ ጎሞራ፣  

ሴረ ዋቀኬኛ ዸጌፈዻ!   


11 ዋቀዮ አከነ ጄዸ፤  

“ባይእን ኣርሳኬሰኒ አናፍ ማል?”  

አን ኣርሳ ጉበሙ ከን ኮርቤዪ ሆላቲፊ 
 ሆሪ ገብፈመኒ ባይኤን ቀበ፤  

አን ዺገ ኮሮሚ ሎኒት፣  

ከን ጦባላወን ሆላቲፊ ሬኤት ህንገመዱ።   


12 እስን ዮሙ ፉለኮ ዱረት ሙልአቹፍ ዹፍተን፣  

አከ ኦብዲኮ ዽዺተን  

ኤኙቱ እስንራ በርባዴ?   


13 ኬና ፋይዳ ህንቀብኔ ፍዱ ዺሳ!  

እጣንኬሰን ነ ጅብሲሰ።  

አያነ ባቲ፣ ሰንበታፊ ያኢኬሰን  

ጄቹንስ ወል ገኢኬሰን ሀማ ሰነ አን ህንፌዹ።   


14 አያነ ባቲኬሰኒፊ  

አያኖተኬሰን ቤቤከሞ ሉቡንኮ ንጅብት።  

እሳን በኣ ነት ተአኒሩ፤  

አንስ ኦብሱ ደዸቤረ።   


15 ዬሮ እስን ከዸናፍ ሀርከኬሰን በልእፈተን፣  

አን እጀኮ እስነን ዾክፈዸ፤  

ዮ እስን ከዻ ባይኤ ከዸተንሌ አን ህንዸጌፈዹ።  

   
 
ሀርክኬሰን ዺጋን ጉተሜረ!   

   
 

16 ዽቀዻቲ ኦፍ ቁልቁሌሳ።  

ሆጂኬሰን ሀማ ሰነ ፉለኮ ዱራ በሌሳ!  

የከ ሆጄቹስ ዺሳ፤   


17 ዋን ቀጄላ ሆጄቹ በረዻ!  

ሙርቲ ቀጄላ በርባዳ፤  

ወረ ሀጩጨሜ ጀጀቤሳ።  

እጆሌ አባ ህንቀብኔፍ ፈልማ፤  

ሃዸ ህዬሳቲፍ ዻበዻ።   

   
 

18 ዋቀዮ አከነ ጄዸ፤  

“ኮታ ወል ቆራ፤  

ጩቡንኬሰን ዮ አከ ብልዲማ ተኤዩ፣  

እን አዳቴ አከ ጨቢ ንተአ፤  

ዮ አከ አለላ ዲመቴዩ፣  

አከ ሱፊ ንአዳተ።   


19 እስን ዮ ፌዺ ቀባተኒ አጀጀምተን፣  

ዋን ለፍት ባፍቱ ፍለተማ ንኛቱ፤   


20 ገሩ ዮ ድደኒ ፍንጭልተን ጎራዴቱ እስን ኛተ።”  

አፋን ዋቀዮ ዋን ከነ ዱበቴራቲ።   

   
 

21 አከ መጋላን አመነምቱን ሱን  

ሰጋገልቱ ታቴ እላላ!  

እሼን ዱር ሙርቲ ቀጄላዻን ጉተምቴ  

ቀጄሉማን እሼ ኬሰ ጅራተ ቱሬ፤  

አመሞ ነሞተ ነመ አጄሰንቱ እሼ ኬሰ ጅራተ!   


22 ሜቲንኬ ልግዳኤረ፤  

ዳዺን ወይኒኬ ፍለተማን ብሻኒን መከሜረ።   


23 ቡልችቶትንኬ ፍንጭልቶተ፤  

ምቹ ሀቱወኒት፤  

እሳን ሁንድኑ መተኣ ጃለቱ፤  

ኬናስ አከ መሌ በርባዱ።  

እሳን እጆሌ አባ ህንቀብኔፍ ህንፈልመን፤  

ህመተ ሃዸ ህዬሳ ህንዸጌፈተን።   

   
 

24 ከናፉ ጎፍታን፣ ዋቀዮ ዋን ሁንደ ደንደኡ፣  

ጀባን እስራኤል ሱን አከነ ጄዸ፦  

“አን አመጃጆተኮራ ቦቆና ነንአርገዸ፤  

ዲኖተኮስ ሃሎ ነንባፈዸ።   


25 አን ሀርከኮ ስት ነንዴብሰ፤  

ልግዳኡማኬስ አከ መሉት ስራ ነንሀቀ፤  

ጡሪኬ ሁንደስ ስራ ነንበሌሰ።   


26 አን አኩመ በረ ዱሪ አቦቲ ሙርቲ እዶት፣  

አኩመ ጀልቀባት ጎርስቶተኬሌ ሲፍን ዴብሰ።  

ኤርገሲ አት መጋላ ቀጄሉማ፣  

መጋላ አመነምቱ ጄዸምቴ ንዋመምተ።”   

   
 

27 ጥዮን ሙርቲ ቀጄላዻን፣  

ቀልቢ ጅጂረቶትንሼሞ ቀጄሉማዻን ፉረሙ።   


28 ፍንጭልቶትኒፊ ጩበሞትን ገሩ ንጨጨቡ፤  

ወር ዋቀዮን ዺሰንስ ንበዱ።   

   
 

29 “እስን ሰበቢ ሙከ ቅልጡ እት ገመደን ሰናቲፍ ንቃኖፍቱ፤  

ሰበቢ እዶ ብቅልቱ ፍለተን ሰናቲፍሞ ንሰልጰቱ።   


30 እስን አከ ቅልጡ ባል እራ ሀርጨኤ፣  

አከ እዶ ብቅልቱ ብሻን ህንቀብኔ ንታቱ።   


31 ነምን ጀባን አኩመ ሁባ፣  

ሆጂንሳስ አኩመ ቃንቄ ተአ፤  

እሳን ለቹ ወሉማን ጉበቱ፤  

ነምን እብደ ሰነ ዻምሱስ ህንጅሩ።”    

 2

ቱሉ ዋቀዮ 
 
2፥1‑4 ኩወፈ – ሚክ 4፥1‑3  


1 ወን እሳያስ እልም አሞስ ዋኤ ይሁዳቲፊ ዬሩሳሌም አርጌ ከናዸ፦   

   
 

2 በረ ዹማ ኬሰ፣  

ቱሉን መነ ቁልቁሉማ ዋቀዮ  

ቱሉወን ሁንደ ኬሳ ኦል ዼረቴ ዻበተ፤  

እን ቱሉወን ጫላ ኦል ኦል ጄዸ፤  

ሰቦትን ሁንድኑ ገረሳት ያኡ።   


3 ነሞትን ባይኤን ዹፈኒ አከነ ጄዹ፤  

“ኮታ ገረ ቱሉ ዋቀዮ፣  

ገረ መነ ዋቀ ያቆብት ኦል ባና።  

እን አከ ኑ ዳንዲሳረ ዴምኑፍ  

ከራሳ ኑ በርሲሰ።”  

ሴር ጥዮን ኬሳ፣  

ዱቢን ዋቀዮሞ // ዬሩሳሌም ኬሳ ንበአ።   


4 እን ሰቦተ ግዱት ሙርቲ ኬነ፤  

ነሞተ ሄዱዻፍስ ንሙርቴሰ።  

እሳን ጎራዴሳኒ ቱመኒ ማረሻ ቶልፈቱ፤  

ኤቦሳኒስ ቱመኒ ሃምቱ ቶልፈቱ።  

ሰብን ቶኮ ሰበ ብራት ጎራዴ ህንሉቅፈቱ፤  

ዮካን ሎላፍ ነመ ህንሌንጅፈተን።   

   
 

5 ያ መነ ያቆብ፣  

ኮታ እፈ ዋቀዮ ኬሰ ዴዴብና።   

ጉያ ዋቀዮ 
 

6 ከናፉ ሰበኬ፣  

መነ ያቆብ ዺፍቴርተ።  

እሳን በርቴ በአ ቢፍቱቲን ጉተመኒሩ፤  

አኩመ ፍልስጤሞታ ፈልፈለ ሆጄቱ፤  

ዱዻ ነሞተ ኦርማትስ ንጭቹ።   


7 ብይሳኒ ሜቲፊ ወርቄን ጉተምቴርት፤  

ቀቤኝሳኒ ዹመ ህንቀቡ።  

ብይሳኒ ፈርዴኒን ጉተምቴርት፤  

ጋሪወንሳኒስ ዹመ ህንቀበን።   


8 ብይሳኒ ዋቆተ ቶልፈሞዻን ጉተምቴርት፤  

እሳን ሆጂዹመ ሀርከሳኒ፣  

ዋኑመ ቁብንሳኒ ቶልቼፍ ሰገዱ።   


9 ከናፉ ነምን ገድ ቀበመ፤  

እልማን ነማ ገድ ዴብፈሙ፤  

አት እሳኒፍ ህንዺስን።   

   
 

10 አርገሙ ዋቀዮ እሰ ሶዳችሳፊ  

ሱራ ኡልፍነሳ ዱራ፣ ከታ ኬሰ ልጡ፤  

ለፈ ኬሰስ ዾከዹ!   


11 እጅ ነመ ኦፍ ቱሉ ገድ ቀበመ፤  

ኦፍ ጀጁን ነሞታስ ገድ ዴብፈመ፤  

ጋፈስ ዋቀዮ ቆፈቱ ኦል ኦል ጄዸ።   

   
 

12 ዋቀዮ ዋን ሁንደ ደንደኡ  

ወረ ኦፍ ጀጁፊ ወረ ኦፍ ቱሉ ሁንዳፍ፣  

ወረ ኦል ኦል ጄዸን ሁንዳፍ ጉያ ቶኮ ቀበ፤  

እሳንስ ገድ ዴብፈሙ።   


13 እን ብርብርሰ ልባኖን ዼራፊ  

ጉዳ ሁንዳፍ፣ ቅልጡ ባሻን ሁንዳፍ፣   


14 ቱሉወን ኦል ዼዼሮ ሁንዳፍ፣  

ጋረን ኦል ዼዼሮ ሁንዳፍ፣   


15 ገሞ ጉርጉዳ ሁንዳፍ፣  

ደላ ዸጋዻን ጀቤፈሜ እጃረሜ ሁንዳፍ፣   


16 ዶኒ ደልደላ ሁንዳፊ ዋን ገቲ ጉዳ ቀቡ ሁንዳፍ  

ጉያ ሙርቴፈቴ ቶኮ ቀበ።   


17 ኦፍ ቱሉማን ነማ ገድ ቀበመ፤  

ኦፍ ጀጁን ነሞታስ ገድ ዴብፈመ፤  

ጋፈስ ዋቀዮ ቆፈቱ ኦል ኦል ጄዸ፤   


18 ዋቆትን ቶልፈሞን ጉቱማን ጉቱት ንበርበዴፈሙ።   

   
 

19 ነሞትን ዮሙ እን ለፈ ራሱፍ ከኡት፣  

ሶዳችሰ ዋቀዮቲፊ  

ሱራሳ ኡልፍነ ቀቤሰ ሰነ ዱራ  

ገረ ሆልቀ ከታ ኬሳቲፊ  

ቦለ ለፈ ኬሳት ንበቀቱ።   


20 ጋፈስ ነሞትን ዋቆተሳኒ ቶልፈሞ  

ከኔን ዋቄፈቹፍ ጄዸኒ  

ሜቲፊ ወርቄራ ቶልፈተን ሰነ  

ቱቃፊ ስምብረ ሀልከኒቲፍ ደርበቱ።   


21 እሳን ዮሙ እን ለፈ ራሱፍ ከኡት  

ሶዳችሰ ዋቀዮቲፊ  

ሱራ ኡልፍነሳ ዱራ ገረ ሆልቀ ጉዳ  

ከታወን ኬሳቲፊ በቀቃ ከታት ንበቀቱ።   

   
 

22 ነመ ዱአ ህንኦሌ፣  

ከን ሀፉርሳ ፉኛንረ ጅሩ አብደቹ ዺሳ።  

እን ማልት ለካአመ?    

 3

ሙርቲ ዬሩሳሌሚፊ ይሁዳ ኤገቱ 
 

1 ኩኖ ጎፍታን፣  

ዋቀዮ ዋን ሁንደ ደንደኡ  

ዬሩሳሌሚፊ ይሁዳራ  

ኬናፊ ገርጋርሰሳ  

ከን ምዻኒቲፊ ከን ብሻኒ ሁንደ እራ ፉዸተ፤   


2 ጎታፊ ሎልቱ፣  

አባ ሙርቲቲፊ ራጂ፣  

ሆደ ህማፊ ማንጉዶ፣   


3 አጀጃ ሸንተማቲፊ ነመ ኡልፍነ ቀቡ፣  

ጎርስቱ፣ ኦጌሰ ሆጂ ሀርካቲፊ 
 ኦጌሰ ዋ ደዌሱ ቤኩራ ፉዸተ።   

   
 

4 “አን ደርገጎተ ቆንዳልቶተሳኒ ነንጎዸ፤  

እጆሌን እሳን ቡልቹ።”   

   
 

5 ነሞትን ወል ሀጩጩ፤  

ነምን ቶኮ ነመ ካንት፣ ኦላንስ፣ ኦላሳት ከአ።  

ደርገጌስ ጃርሰት፣  

ቱፈተማንስ ከበጀማት ከአ።   

   
 

6 ነምን ቶኮ መነ አባሳት፣  

ኦቦሎተሳ ኬሳ ቶኮ ቀቤ፣  

“አት ቆሎ ቀብደ፤ ከናፉ ቡልቻ ኑፍ ተእ፤  

ቱላ ዋን ዲገሜ ከነትስ እት ጋፈተመ ፉዹ!” ጄዸ።   


7 እን ገሩ ጋፈስ፣  

“አን ፉርማተ ተኡ ህንደንደኡ።  

አን ኛተ ዮካን ኡፈተ ቶኮሌ መነኮቲ ህንቀቡ፤  

ቡልቻ ሰባ ነ ህንታስስና” ጄዼ እየ።   

   
 

8 ዬሩሳሌም ገተንተራ ጅርት፤  

ይሁዳንሞ ኩፍቴርት፤  

ዱቢሳኒቲፊ ጎችሳኒ ዋቀዮን ሞርሙዻን  

ኡልፍነ አርገሙሳ ጡሬሰ።   


9 ሃል ፉለሳኒ ዹጋ እሳንት በአ፤  

እሳን አኩመ ሶዶም ጩቡሳኒ እፈ ባሱ፤  

እሳን ጩቡሳኒ ህንዾክፈተን።  

እሳኒፍ ወዮ!  

እሳን በላ ጉዳ ኦፍት ፍደኒሩ።   

   
 

10 አከ ወን ኩን እሳኒፍ ቶሉ ቀጄልቶተት ህማ፤  

እሳን ቡኣ ሆጂሳኒ ኛቱ።   


11 ሀማዻፍ ወዮ!  

በዲስን እሰት ንዹፈ!  

እን ገቲ ሀርከሳ ንአርገተ።   

   
 

12 ደርገጎትን ሰበኮ ጩንቁርሱ፤  

ዱበርቶትን እሳን ቡልቹ።  

ያ ሰበኮ፣ ቀጄልችቶትንኬሰን ከራራ እስን ጀልእሰኒሩ፤  

እሳንራ እስን ጎርሰኒሩ።   

   
 

13 ዋቀዮ ሙርቲ ኬኑፍ ታኤረ፤  

ሰበ እሳትስ ሙሩፍ ከኤረ።   


14 ዋቀዮ አከነ ጄዼ  

ማንጉዶታፊ ሆገንቶተ ሰበሳት ሙረ፦  

“ከን እዶ ዻባ ወይኒኮቲ በሌሴ እስን፤  

ወን ህዬዪራ ሳመሜ መነኬሰን ጅረ።   


15 እስን ሰበኮ ጨጨብሱንኬሰን፣  

ፉለ ህዬዪስ ቡቱቹንኬሰን ማል ጎቹኬሰን?” ጄዸ ጎፍታን፣  

ዋቀዮ ዋን ሁንደ ደንደኡ።   

   
 

16 ዋቀዮ አከነ ጄዸ፤  

“ዱበርቶትን ጥዮን ኦፍ ቱሉ፤  

እሳን ሞርመ ዼሬፈተኒ ያኡ፤  

እጃንስ ንዋመቱ፤  

ፋየ ሚለሳኒ ክልልሳ ጭላንፈቻ ዴሙ።   


17 ከናፉ ጎፍታን መታ እንተለን ጥዮንት ቃቄ ንፍደ፤  

ዋቀዮ ጉቤ መታሳኒ ሞሌሰ።”   


18 ጋፈስ ጎፍታን ፋየ ሚዸግነሳኒ፦ አልቡ፣ መረተ መታ፣ ፋየ ሞርማ ከን ባቲ ፈካቱ፣  
19 አመርቲ ጉራ፣ ብተዎ፣ ሀጉጊ ፉላ፣  
20 መረተ መታ፣ ፋየ ሚላ፣ ሰበተ፣ ብልቃጢ ሽቶ፣ ኩዻመ፣  
21 ቁቤላ ቻፓ፣ አመርቲ ፉኛኒ  
22 ወንደቦ ፍለተማ፣ ኮፍያ፣ ቆሎ፣ ኮሮጆ ሀርካ፣  
23 ኦፍ እላሌወን፣ ወያ ቁንጬ ተልባራ ሆጄተሜ፣ ጎንፎ ዱበርቶታቲፊ ኡፈተ ሞርማ እሳንራ ሙልቀ።   


24 ቆደ ኡርጋ፣ አጃ፤  

ቆደ ሰበታ፣ ፉኞ፤  

ቆደ መታ ስሪት ዸአሜ፣ ሞሉ፤  

ቆደ ኡፈተ ሚዸጋ፣ ወያ ገዳ፤  

ቆደ ሚዸግና ፎክሱቱ ዹፈ።   


25 ነሞትንኬሰን ጎራዴዻን፣  

ሎልቶትንኬሰንስ ሎለ ኬሰት ዹሙ።   


26 ከር ጥዮን ፋርስቴ ቦስ፤  

እሼን ኦንቴ ለፈ ቴስ።    

 4


1 በረ ሰነ ኬሰ ዱበርቶትን ቶርበ  

ነመ ቶክቸ ቀበተኒ፣  

“ኑ ኛቱመኬኘ ኛትነ፤  

ኡፈተኬኘ ኡፈትነ፤  

ገሩ መቃኬቲን ሃዋመምኑ።  

ሰልጵነኬኘ ኑራ ፈጌስ!” ጄዹን።   

ደሜ ዋቀዮ 
 

2 በረ ሰነ ኬሰ ደሜን ዋቀዮ በሬዴ ኡልፍነ ቀባተ፤ እጅ ለፋስ ሀምባ እስራኤሊፍ ዋን እሳን እቲን ቦነኒፊ ኡልፍነ ተአ።  
3 ወር ጥዮን ኬሰት ሀፈን፣ ወር ዬሩሳሌም ኬሰት ሀምብፈመን፣ ወር ነሞተ ዬሩሳሌም ኬሰ ጅራተን ኬሰት ገልሜፈመን ሁንድ ቁልቁሎተ ጄዸመኒ ንዋመሙ።  
4 ጎፍታን ጡሪ ዱበርቶተ ጥዮን እራ ዽቀ፤ እን ዬሩሳሌምራ ሀፉረ ሙርቲቲፊ ሀፉረ እብዳቲን ዺገ ንቁልቁሌሰ።  
5 ኤርገሲስ ዋቀዮ ጉቱማ ቱሉ ጥዮኒፊ ወረ አችት ወልት ቀበመን ሁንዳረት ጉያዻን ዱሜሰ ኣራ፣ ሀልከኒንሞ እፈ አረበ እብዳ ንኡመ፤ ኡልፍነ ሰነ ሁንደረ ዱንካነቱ ጅራተ።  
6 እንስ ሆአ ጉያራ ደኦፊ ጋድሰ፣ እዶ ቡቤ ሀማፊ ቦካ ጀላ እት በቀተኒፊ እዶ እት ዾከተን ተአ።    

 5

ፋርፈትና እዶ ዻበ ወይኒ 
 

1 አን ነመን ጃለዹ ሰናፍ፣  

ፋርፈትና ዋኤ እዶ ዻባ ወይኒሳ ነንፋርፈዸ፦  

ምቹንኮ ጋረ ገበታራ  

እዶ ዻባ ወይኒ ቀበ።   


2 እንስ ለፈ ሰነ ቆቴ እሰራ ዸጋ በሌሴ  

ወይኒ ፍለተማ እሰረ ዻቤ።  

ቆጢ ኤጉምሳ እሰ ኬሰት እጃሬ  

ቦለ ወይኒ እት ጩንፈንሌ ቆቴ።  

ኤርገሲ አከ ለፍት ቆቲሳ ሱን እጀ ጋሪ ኬኑ ኤገቴ፤  

እን ገሩ እጀ ሀማ ቆፈ ኬኔ።   

   
 

3 “ያ ጅራቶተ ዬሩሳሌሚፊ ሰበ ይሁዳ፣  

ሜ ዱቢ አናፊ እዶ ዻባ ወይኒኮ 
 ግዱ ጅሩፍ ሙርቲ ኬና።   


4 ዋን አን ጎዼፍ ከነ ጫላ  

ወን እዶ ዻባ ወይኒኮቲፍ ጎዸሙ መሉ ማል?  

ዬሮ አን እጀ ወይኒ ጋሪ በርባዴት  

እን ማሊፍ እጀ ሀዻኣ ቆፈ ነቀቴ?   


5 አን አመ ዋነን እዶ ዻባ ወይኒኮ ጎቹፍ ጅሩ  

እስንት ነንህመ፤  

አን ደላሳ ነንዲገ፤  

እንስ ንበደ፤  

ደላሳ ዸጋ ነንጅግሰ፤  

እንስ ገድ ዽዺተመ።   


6 አን እሰ ነንኦንሰ፤  

ሙክን ወይኒሳስ ህንቆረሙ ዮካን ለፍትሳ ህንቆተሙ።  

ሶኮሩፊ ቆራቲን አች ኬሰት ጉደተ።  

አን አከ ቦካን እት ህንሮብኔፍ ዱሜሰ ነንአጀጀ።”   

   
 

7 እዶን ዻባ ወይኒ  

ዋቀዮ ዋን ሁንደ ደንደኡ መነ እስራኤል፤  

ነሞትን ይሁዳሞ  

እዶ ብቅልቱ እን እት ገመዱዸ።  

እን ሙርቲ ቀጄላ በርባዴ፤  

ገሩ ዺገ ዸንገላፈሙ አርጌ፤  

ቀጄሉማ በርባዴ፤  

ገሩ እየ ወረ ሚዸሜ ዸገኤ።   

ወዮፊ ሙርቲ 
 

8 እስን ወረ ሀመ እዶን  

ቶኮዩ ህንሀፍኔት መነረት መነ፣  

ለፈ ቆቲሳረት ለፈ ቆቲሳ ደበለተኒ  

ኮጱመኬሰን ብየ ኬሰ ጅራተኒፍ ወዮ!   


9 ዋቀዮ ዋን ሁንደ ደንደኡ ኡቱመ አን ዸገኡ አከነ ጄዼ ዱበቴ፦  

“ዹጉማን መኔን ሄዱን ንኦኑ፤  

መኔን ጉርጉዳኒፊ በበሬዶን ነመ ኬሰ ጅራቱ ዸቡ።   


10 እዶ ዻባ ወይኒ ጭምዲ ኩዸንራ ዳዺ ወይኒ 
 ባዶሲ ቶኮ ቆፈቱ ገልፈመ፤  

ሰኚ ቆሮሲ ቶኮራ ምዻን ኢፊ ቶኮ ቆፈቱ ገልፈመ።”   

   
 

11 ወረ ዹጋቲ በርባቻፍ ገነማን ከአን፣  

ከኔን ሀመ ዳዺ ወይኒቲን መቻአንት  

ሀልከን ዼሬፈተኒፍ ወዮ።   


12 እሳን ጭዸሳኒረት በገና፣ ክራራፊ ድቤ፣  

ኡሉሌፊ ዳዺ ወይኒ ቀቡ፤  

ገሩ ሆጂ ዋቀዮቲፍ ዽመ ህንቀበን፤  

ሆጂ ሀርከሳቲፍስ ኡልፍነ ህንኬነን።   


13 ከናፉ ሰብንኮ  

ሰበቢ ሁበትና ዸቤፍ ቦጅአመ፤  

ነሞትንሳኒ ቤቤከሞን ቤላን፣  

ኡመትንሳኒስ ዼቡዻን ዹሙ።   


14 ከናፉ ሲኦል ገራሳ በልእፈቴ  

አፋን ኦፊሳሌ ሀመ መሌ በነተ፤  

ነሞትንሳኒ ቤቤከሞኒፊ ኡመትንሳኒ  

ወር ወጨኒፊ ወር ገመደን ሁንድስ አች ኬሰ ቡኡ።   


15 ከናፉ ነምን ገድ ቀበመ፤  

እልማን ነማ ገድ ዴብፈሙ፤  

እጅ ኦፍ ቱልቶታስ ለፈ እላለ።   


16 ዋቀዮ ዋን ሁንደ ደንደኡ ገሩ  

ሙርቲ ቀጄላ ኦፊሳቲን ኦል ኦል ጄዸ፤  

ዋቅን ቁልቁሉን ቀጄሉማ ኦፊሳቲን  

አከ ቁልቁሉ ተኤ ኦፍ አርግሲሰ።   


17 ዬሮ ሰነት ሆሎትን አኩመ ዋን 
 ለፈ ዼደሳኒ ኬሰ ጅረኒት ንዼዱ፤  

ጦባላወን ሆላስ እዶ ሶሬዪን እት በርበዳአን ኬሰ ዼዱ።   

   
 

18 ወረ ፉኞ ጎዎምሳቲን ጩቡ፣  

ፉኞ ጋሪቲንስ ሀምነ ሀርክሰን፣   


19 ከኔን፣ “ዋቅን ሃአሪፈቱ፤  

አከ ኑ አርግኑፍ እን ሆጂ ኦፊሳ ሃሰፍሲሱ፣  

ወን ኩን ሃዽኣቱ፤  

አከ ኑ ቤክኑፍስ  

ከሮር ቁልቁልቸ እስራኤል ሃዹፉ” 
 ጄዸኒፍ ወዮ።   

   
 

20 ወረ ሀማዻን ጋሪ፣  

ጋሪዻንሞ ሀማ ጄዸኒፍ፣  

ከኔን እፋን ዱከነ፣  

ዱከናንሞ እፈ ጄዸኒፍ፣  

ወረ ምኣዋዻን ሀዻኣ፣  

ሀዻኣዻንሞ ምኣዋ ጄዸኒፍ ወዮ።   

   
 

21 ወረ አከ ያደሳኒት ኦጌዪ፣  

አከ እላልቸሳኒትሞ አብሻለ ኦፍ ሴአኒፍ ወዮ።   

   
 

22 ወረ ዳዺ ወይኒ ዹጉት ጀባ፣  

ዹጋቲ ወልት መኩትስ ጎተ ተአኒፍ፣   


23 ወረ መተኣ ፉዸተኒ የከማ ገድ ለክሰኒፍ፣  

ሙርቲ ነመ በሌሳ ህንቀብኔሞ ጀልእሰኒፍ ወዮ።   


24 ከናፉ አኩመ አረብን እብዳ ጭዲ ለፈራ አራቡ፣  

አኩመ ኦካን እብዳን ጉበቴ በዱ ሰነ ህድሳኒ ንቶርቶረ፤  

ደራራንሳኒስ አኩመ አዋራ ብትናኤ በደ፤  

እሳን ሴረ ዋቀዮ ዋን ሁንደ ደንደኡ ድደኒ  

ዱቢ ቁልቁልቸ እስራኤል ቱፈተኒሩቲ።   


25 ከናፉ ዼከምስ ዋቀዮ ሰበሳት ንቦበአ፤  

ሀርክሳ ኦል ከኤ እሳን ሩኩተ።  

ቱሉወን ንራፈሙ፤  

ሬፍሳኒስ አኩመ ኮሲ ዳንዲረት ገተሜ ተአ።  

   
 
ከነ ሁንዳንሌ ዼከምስሳ ህንቀበኖፍኔ፤  

ሀርክሳስ አኩመ ኦል ካፈሜት ጅረ።   

   
 

26 እን ሰቦተ ፈጎ ጅረኒፍ ፋጂ ኦል ቀበ፤  

ወረ ሞጋ ለፋ ጅረንት ንሲቅሰ።  

እሳንስ ኩኖ አሪፈተኒ ደፈኒ ዹፉ።   


27 እሳን ኬሳ ነምን ቶኮዩ ህንደዸቡ ዮካን ህንጉፈቱ፤  

ነምን ቶኮዩ ህንሙጉ ዮካን ህንረፉ፤  

ሰበትን ሙዺሳኒ ህንላፉ፤  

ህዻን ኮጴሳኒስ ህንጭቱ።   


28 ጥይሳኒ ቀረማዸ፤  

እዳንሳኒ ሁንድ ቆጴፈሜረ፤  

ኮቴን ፈርዴንሳኒ አኩመ ዸጋ ቀረ ቀቡት፤  

ጎማን ጋሪሳኒስ አኩመ ቡቤ ሀማት።   


29 ኣዱንሳኒ አኩመ ኣዱ ሌንጫት፤  

እሳን አኩመ ሳፌለ ሌንጫ ኣዱ፤  

ዬሮ ዋን አደምሰተን ቀበተንት ንጉሩርኡ፤  

እሳን ዋን ቀበተን ፉዸተኒ ዴሙ፤  

ነምን እሳን ሀርካ ቡሱ ደንደኡስ ህንጅሩ።   


30 ጋፈስ እሳን አኩመ ሁርሳ ገላና  

ዋን ሰነራ ሁርሱ።  

ነምን ቶኮ ዮ ብየ ሰነ እላሌ፣  

እን ዱከናፊ ረክነ አርገ፤  

አዱንስ ዱሜሳን ዱከኔፈመ።    

ኤርገመ እሳያስ 
 

1 በረ ኡዝያን ሞትች ዱኤ ኬሰ፣ አን ኡቱ ጎፍታን ቴሶ ኦል ዼራፊ ኡልፍነ ቀቤሰረ ታኤ፣ ሀንዳር ኡፈተሳ መነ ቁልቁሉማ ጉቴ ጅሩ ነንአርጌ።  
2 እሳ ኦልትስ ሱራፌሎተ ቶኮን ቶኮንሳኒ ቆቾ ጀአ ጀአ ቀበንቱ ቱሬ፤ እሳንስ ቆቾ ለማን ፉለሳኒ ሀጉገቱ፤ ቆቾ ለማን ሚለሳኒ ሀጉገቱ፤ ቆቾ ለማንሞ ንበርሱ ቱረን።  
3 እሳንስ፦  

“ዋቀዮ ዋን ሁንደ ደንደኡ 
 ቁልቁሉ፣ ቁልቁሉ፣ ቁልቁሉዸ፤  

ለፍት ሁንድኑ ኡልፍነሳቲን ጉተምቴርት”  

ጄዸኒ ወልት ለለባ ቱረን።  
4 ሰገሌሳኒቲን ሁንዴን ዻበ በልበላ ንራፈሜ፤ መን ቁልቁሉማስ ኣራን ጉተሜ።   


5 አንስ አከነ ጄዼን እዬ፤ “አናፍ ወዮ! አን በዴ! አን ነመ ህዺ ጡራኣ ከን ነሞተ ህዺ ጡራኣ ቀበን ግዱ ጅራቱዻቲ፤ እጅኮ ሞትቸ፣ ዋቀዮ ዋን ሁንደ ደንደኡ አርጌራቲ።”   


6 ሱራፌሎተ ኬሳ እን ቶኮ ጭሌ ቦበኡ ከን ቀብዱዻን እዶ ኣርሳራ ፉዼ ቶኮ ሀርከት ቀበቴ ገረኮት በርሴ።  
7 እንስ ጭሌ ሰናን አፋንኮ ቱቄ፣ “እላል፣ ወን ኩን ህዺኬ ቱቄረ፤ በሌሳንኬ ስራ ፉዸሜረ፤ ጩቡንኬስ ሲፍ ዺፈሜረ” ጄዼ።   


8 አንስ ሰገሌ ጎፍታ ከን፣ “አን ኤኙነን ኤርገዸ? ኤኙቱ ኑፍ ዴመ?” ጄዹ ነንዸገኤ።  

ከነረት አን፣ “ኩኖ አኑ ጅረ። ነ ኤርግ!” ነንጄዼ።   


9 እንስ፣ “ዸቂቲ አከነ ጄዺ ሰበ ከነት ህም፦  

“ ‘ዸገኡ ንዸጌሱ፤ ገሩ ህንሁበተን፤  

አርጉስ እኑመ አርግቱ፤ ገሩ ህንቀልቤፈተን!’   


10 ቀልቢ ሰበ ከና ዶምስ፤  

ጉረሳኒ ጩቃል፤  

እጀሳኒስ ጩፍ።  

ዮ ከና አቺ እሳን እጀ ኦፊሳኒቲን አርገኒ  

ጉረሳኒቲን ዸገአኒ  

ቀልቢሳኒቲን ሁበተኒ ዴብአኒ ፈዩ።”   


11 አን፣ “ያ ጎፍታ፣ ወን ኩን ሀመ ዮሚት አከነ ተአ?” ነንጄዼ።  

እንስ አከነ ጄዼ ዴብሴ፦  

“ሀመ መጋላወን ዲገመኒ  

ነመ እሳን ኬሰ ጅራቱ ዸበንት፣  

ሀመ መኔን ኦነኒ ለፍት ቆቲሳስ  

በርበዳኤ ዱዋ ሀፉት፣   


12 ሀመ ዋቀዮ ነመ ሁንደ ፈጌሴ  

ለፍት ሱን ጉቱማን ጉቱት ደገተሙት ተአ።   


13 ኩዸን ኬሳ ቶኮ ዮ ሀፌዩ፣  

ብይ ሱን አመሌ ዴብቴ ኦንት።  

ገሩ አኩመ ሙክን ላፍቶቲፊ ቅልጡ፣  

ዮ ሙረን ጉፉንሳ ለቱ ሰነ  

አከሱመ ሰኚን ቁልቁሉን ጉፉ ተኤ አችት ሀፈ።”    

መለቶ አማኑኤል 
 

1 በረ ኣሃዝ እልም ዮታም፣ እልም ኡዝያን ሞቲ ይሁዳ ቱሬት፣ ሬዚን ሞትች ሶርያቲፊ ጴቃን እልም ሬማልያ ሞትች እስራኤል ዬሩሳሌሚን ሎሉፍ እት ዱለን፤ ገሩ እሼ ሞአቹ ህንደንዴኜ።   


2 ዬሮ ከነትስ፣ “ሶርያን ኤፍሬም ወጅን ቶኩማ ኡመቴርት” ጄዸኒ መነ ዳዊትት ህመን፤ ከናፉ ገራን ኣሃዚቲፊ ገራን ሰበሳ አኩመ ሙክን ቦሶና ቡቤዻን ራፈሙ ሰነ ራፈሜ።   


3 ከነረት ዋቀዮ እሳያሲን አከነ ጄዼ፤ “አቲፊ እልምኬ ሼአር-ያሹብ ዹመ ጀልእሲ ሀሮ ኦል ኣኑ ከን ከራ ለፈ ቆቲሳ ነምቸ ወያ ሚጩት ጌሱ ሰነ ብረት ኣሃዝን ስመቹፍ ገድ በኣ።  
4 አከነ ጄዺን፤ ‘ኦፍ ኤገዹ፤ ጨልእስ፤ ህንሶዳትን። አት ሰበቢ ጉፉወን ሙከ እብዳ ከኔን ሴቃ ጅረን ለማን ከኔኒቲፍ ጄቹንስ ሰበቢ ኣሪ ሬዚን ከን ሶርያቲፊ ኣሪ እልመ ሬማልያ ሀማ ሰናቲፍ ጄቴ አብዲ ህንኩተትን።  
5 ሶርያን፣ ኤፍሬሚፊ እልም ሬማልያ አከነ ጄዸኒ በዲሰኬቲፍ መርአተኒሩ፤  
6 “ኮታ ይሁዳት ዱላ፤ ኮታ እሼ ኩኩትኔ ገርገር ቆደትና፤ እልመ ጣብኤልስ እሼረት ሞስፈትና።”  
7 ተኡስ ዋቀዮ ጎፍታን አከነ ጄዸ፦  

“ ‘ወን ኩን ህንራወቱ፤  

ወን ኩን ህንተኡ፤   


8 መታን ሶርያ ደማስቆዻቲ፤  

መታን ደማስቆሞ ሬዚኒዸ።  

ወጋ ጃተሚ ሸን ኬሰት፣  

ኤፍሬም ንብትናአ፤ ሰበ ቶኮ ተኡንሳስ ንሀፈ።   


9 መታን ኤፍሬም ሰማርያዸ፤  

መታን ሰማርያሞ እልመ ሬማልያት።  

እስን ዮ አመንቲኬሰኒን ጀባተኒ ዻበቹ ባተን፤  

ዮምዩ ህንዻበተን።’ ”   


10 ዋቀዮ አመሌ አከነ ጄዼ ኣሃዝት ዱበቴ፤  
11 “ቅሌ አከ መሌ ገድ ፈጎ ኬሰት ዮካን ሰሚ አከ መሌ ኦል ፈጎ ኬሰት፣ ዋቀዮን ዋቀኬ መለቶ ጋፈዹ።”   


12 ኣሃዝ ገሩ፣ “አን ህንጋፈዹ፤ ዋቀዮንስ ህንቆሩ” ጄዼ።   


13 እሳያስስ አከነ ጄዼ፤ “ያ መነ ዳዊት ሜ ዸገኣ! እስን ኦብሰ ነማ ቆሩን እስን ሀንቀቴ ኦብሰ ዋቀኮ ቆርቱ?  
14 ከናፉ ጎፍታን መታንሳ መለቶ እስኒፍ ኬነ፦ ኩኖ ዱርብ ቶኮ ንኡልፎፍት፤ እልመ ንዴስ፤ አማኑኤል ጄቴስ እሰ ሞጋፍት።  
15 እን ዬሮ ዋን ሀማ ለገቴ ዋን ጋሪ ፍለቹ ቤኩት እትቱፊ ደመ ኛተ።  
16 ገሩ ኡቱ ሙጫን ሱን ዋን ሀማ ለገቴ ዋን ጋሪ ፍለቹ ህንቤክን ዱረ ብይ ሞቶተ ለማን አት ሶዳቴ ሰና ንኦነ።  
17 ዋቀዮ ኤርገ ኤፍሬም ይሁዳራ ጭቴ ጀልቀቤ በረ ተኩማ ተኤ ህንቤክን ቶኮ ስት፣ ሰበኬቲፊ መነ አባኬቲት ንፍደ፤ ጄቹንስ ሞቲ አሶር ንፍደ።”   

አሶር፣ ሜሻ ዋቀዮ 
 

18 በረ ሰነ ኬሰ ዋቀዮ ትሲሶተ ቡርቃ ለገ ግብጥ ኬሰ ጅረኒፊ ከኒሶተ ብየ አሶር ሲቅሴ ዋመ።  
19 ሁንድሳኒ ዹፈኒ ዾቀ ለፋ ኬሰ፣ ሆልቀ ከታ ኬሰ፣ ደገለ ቆራቲቲፊ ቦለ ብሻኒ ሁንደ ኬሰ ቁበቱ።  
20 በረ ሰነ ኬሰ ጎፍታን ሃዱ ለገ ገማ ክሬፈቴን ጄቹንስ ሞቲን አሶር ርፌንሰ መታኬሰኒ ርፌንሰ ሚለኬሰኒቲፊ አሬደኬሰን ንሃደ።  
21 በረ ሰነ ኬሰ ነምን ቶኮ ጎሮምሰ ቶኮፊ ሆላ ለመ ቀባተ።  
22 ሰበቢ ባይእነ ኣነን እሳን ኬነኒፍ፣ እን እትቱ ሶረቱ ቀባተ። ነምን ብየ ሰነት ሀፉ ሁንድኑ እትቱፊ ደመ ኛተ።  
23 በረ ሰነ ኬሰ፣ ለፈ ሙኬን ወይኒ ኩምን ቶኮ ከኔን ሜቲ ሰቅሊ ኩመ ባሰን ጅረን ሁንደረ ሶኮሩፊ ቆራቲ ቆፈቱ ጅራተ።  
24 ሰበቢ ለፍት ሱን ሶኮሩፊ ቆራቲን ጉተሜፍ፣ ነሞትን እዳፊ ጥየ ቀበተንዩ አች ዸቁ።  
25 አት ሰበቢ ሶኮሩፊ ቆራቲ ሶዳቱፍ ስአች ገረ ጋረን ከናን ዱረ ገሶን ሶቀማ ቱረን ሰና ህንዸቅጡ፤ እሳን ለፈ ሎን እት ቦበአኒፊ ለፈ ሆሎትን ኬሰ ቡራቀን ተኡ።    

እሳያሲፊ እጆሌሳ 
 

1 ዋቀዮ አከነ ናን ጄዼ፤ “ገበቴ ጉዳ ቶኮ ፉዺቲ እሰረት፣ ‘መሄር-ሻላል-ሃሽ-ባዝ’* ጄዺ ቁቤ ቤከማዻን በሬስ።”  
2 አንስ አከ እሳን ዹገ ባቶተ አመነሞ ተአኒፍ ኡርያ ሉብቻፊ ዘካርያስ እልመ ዬቤሬክያ ነንዋመዸ።  
3 አንስ ራጅቲ ብረ ነንገኤ፤ እሼንስ ኡልፎፍቴ እልመ ዴሴ። ዋቀዮ አከነ ናን ጄዼ፤ “መቃሳ መሄር-ሻላል-ሃሽ-ባዝ ጄዺ ሞጋስ።  
4 ኡቱ ሙጫን ኩን ‘ኣቦ’ ዮካን ‘ኣዮ’ ጄቹ ህንቤክን ዱረ ቀቤኝ ደማስቆቲፊ ቦጁን ሰማርያ ሞቲ አሶሪን ፉዸተመ።”   


5 ዋቀዮ አመስ አከነ ጄዼ ነት ዱበቴ፦   


6 “ሰብን ኩን ብሻን ሽሎኣ  

ከን ሱተ ያኡ ሰነ ዺሴ  

ሬዚኒፊ እልመ ሬማልያት  

ገመዴራቲ፤   


7 ከናፉ ጎፍታን፣  

ሎላ ጉዳ ከን ለገ ኤፍራጢስ ጄቹንስ ሞቲ አሶር  

ኡልፍነሳ ሁንደ ወጅን ሰበ ከነት ፍደ።  

ሎላን ሱንስ ጉቴ ቦኦሳረ ያኤ  

ኤዴደሳ ሁንደረ ዸንገለአ።   


8 ሎላን ሱንስ ሀመ ሞርመ ገኡት ጉቴ እረ ዸንገለኤ  

ኬሰ ደርቡዻን ዋን ሁንዱማ ሀጣኤ ይሁዳት ጌሰ።  

ያ አማኑኤል!†  

ቆቾንሳ በልእፈሜ ጉቱማ ብየኬቲ ንሀጉገ።”   

   
 

9 ያ ሰቦተ፣ ቡርኩታኣ!  

እስን ወር ብየ ፈጎ ጅርተን ሁንድ ዸጌፈዻ።  

ወራናፍ ህዸዻ፤ ተኡስ ቡርኩታኣ!  

ወራናፍ ህዸዻ፤ ተኡስ ቡርኩታኣ!   


10 መርአዻ፤ ገሩ ፋይዳ ህንቀቡ፤  

ከሮርፈዻ፤ ገሩ ፊጣን ህንበኡ፤  

ዋቅን ኑ ወጅን ጅራቲ።   


11 ዋቀዮ ሀርከሳ ጀባ ሰናን ነት ዱበቴ አከ አን ከራ ሰበ ከናረ ህንዴምኔፍ አከነ ጄዼ ነ አኬከቺሴራቲ፦   


12 “እስን ዋን ኡመትን ኩን ፍንጭለ ጄዹ  

ሁንዳን ፍንጭለ ህንጄዽና፤  

ዋን እሳን ሶዳተን ህንሶዳትና፤  

ህንራፈምና።   


13 ከን እስን አከ ቁልቁሉት እላሉ ቀብደን 
 ዋቀዮ ዋን ሁንደ ደንደኡ ቶክቸ፤  

ከን እስን ሶዳቹ ቀብደን እሱመ፤  

ከን እስን ሆለቹፊ ቀብደንስ እሱመ።   


14 እን እዶ ቁልቁሉ ተአ፤  

መኔን እስራኤል ለማኒፍ ገሩ  

እን ዸጋ ነመ ጉፈቺሱ፣  

ከታ ነመ ኩፍሱ ተአ።  

ሰበ ዬሩሳሌምት ገሩ  

እን ክዮፊ ፉታሳ ተአ።   


15 ሄዱንሳኒ ንጉፈቱ፤  

እሳን ኩፈኒ ጨጨቡ፤  

ፉታሳ ሴነኒ ቀበሙ።”   

   
 

16 ዹገ በኡምሰ ከነ ወልት ቀብሲስ፤  

ሴረ ከነስ በረቶተኮ ግዱት ቻፓዻን ጩፍ።   


17 ዋቀዮ መነ ያቆብ ዱራ  

ፉለሳ ዾክፈቴ ሰነ ነንኤገዸ።  

አን እሰ ነንአመነዸ።   


18 አኒፊ እጆሌን ዋቀዮ ና ኬኔ ኩኖት። ኑ እስራኤል ኬሰት ዋቀዮ ዋን ሁንደ ደንደኡ ከን ቱሉ ጥዮንረ ጅራቱ ሰናፍ መለቶፊ ፈኬኘ።   

ዱከን እፈት ጅጂረመ 
 

19 ዮሙ ነምን ቶኮ ዸቃቲ እላልቶታፊ ኤኬር ዱብስቶተ ከኔን ሀሳሰኒፊ ጉንጉመን ዋ ጋፈዻ እስኒን ጄዹት ሰብን ቶኮ ዋቀሳ ጎርሰ ጋፈቹ ህንቀቡ? እሳን ዋኤ ጅራቶታ ማሊፍ ወረ ዱአን ጋፈቱ?  
20 አከ ሴራፊ ዹገ በኡምሰ ሰናት ጅራዻ! እሳን ዮ አከ ዱቢ ከናት ዱበቹ ባተን እፈ በሪ ህንቀበን ጄቹዸ።  
21 እሳን ረክነ ጉዳፊ ቤላን ብየ ኬሰ ጆሩ፤ ዮሙ ቤለአንትስ አከ መሌ ኣረኒ፣ ኦል እላለኒ ሞቲሳኒቲፊ ዋቀሳኒ አባሩ።  
22 ኤርገሲስ ገረ ለፋ እላለኒ ረክነ ጉዳ፣ ዱከናፊ ሁሪ ሶዳችሳ አርጉ፤ እሳንስ ዱከነ ሀማት ደርበተሙ።    

ሙጫን ኑፍ ዸለቴረ 
 

1 ወር ረክነ ጉዳ ኬሰ ቱረን ገሩ ስአች ገደ ኬሰ ህንጅራተን። እን ዱራን ብየ ዜቡሎኒፊ ብየ ንፍታሌም ገድ ዴብሴ፤ ገረ ፉልዱራት ገሩ ገሊላ ነሞተ ኦርማ ከን ዮርዳኖሲን ገመ፣ ቀርቀረ ዳንዲ ገላናረ ጅረን ሰነ ንከበጀ።   


2 ሰብን ዱከነ ኬሰ ጅራቱ እፈ ጉዳ አርጌረ፤  

ወረ ብየ ዱከነ ልምጢ ኬሰ ጅራተኒፍስ እፍን በኤረ።   


3 አት ሰበ ባይእፍቴ  

ገመቹሳኒሌ ጉድፍቴርተ፤  

እሳን አኩመ ኡመትን ዬሮ  

ምዻን ሃመሙት ገመዱ ሰነ፣  

አኩመ ነሞትን ዬሮ ቦጁ ቆደተንት  

ገመደን ሰነ ፉለኬ ዱረት ንእልልቹ።   


4 አት አኩመ በረ ምድያን ሞአተሜ ሰና፣  

ዋንጆ እሳንት ኡልፋቴ  

ሶማ ገቲቲሳኒራ  

ኡሌ ጩንቁርሳሳኒሌ ጨጨብስቴርተ።   


5 ኮጴን ሎልቱን እቲን ዱልቴ ሁንድ፣  

ኡፈትን ዺገ ኬሰ ጩጰሜ ሁንድ  

እብዳን ጉበመ፤  

ቆራን እብዳስ ተአ።   


6 ሙጫን ኑፍ ዸለቴረ፤  

እልም ኑፍ ኬነሜረ፤  

ሞቱማን ገቲቲሳረ ጅራተ።  

እንስ ጎርሳ ድንቅሲሳ፣ ዋቀ ጀባ፣  

አባ በረ በራ፣ ሞቲ ነጋ  

ጄዸሜ ንዋመመ።   


7 በበልእን ሞቱማሳቲፊ  

ነጋንሳ ዹመ ህንቀቡ።  

እንስ ሙርቲ ቀጄላፊ ቀጄሉማዻን  

ሁንዴሴ ጀቤሴ ዻቡዻን  

ዬሮ ሰና ጀልቀቤ በረ በራን  

ቴሶ ዳዊትረ ታኤ ሞቱማሳ ቡልቸ።  

ህናፋን ዋቀዮ ዋን ሁንደ ደንደኡስ  

ዋን ከነ ንራወተ።   

ዋቀዮ እስራኤልት ዼከሜ 
 

8 ጎፍታን ዻምሰ ቶኮ ያቆብት ኤርጌረ፤  

ኩንስ እስራኤልረ ቡአ።   


9 ኡመትን ሁንድ፣  

ኤፍሬሚፊ ጅራቶትን ሰማርያ ዋን ከነ ንቤኩ፤  

እሳንስ ኦፍ ቱሉፊ ገራ ኦፍ ጀጁን አከነ ጄዹ፤   


10 “ጡቢወን ዲገመኒሩ፤  

ኑ ገሩ ዸጋ ሶፈሜን ዴብስኔ እጃረ፤  

ሙኬን ሀርቡ ሙርሙረመኒሩ፤  

ኑ ገሩ ብርብርሰ እዶ ቡስነ።”   


11 ከናፉ ዋቀዮ አመጃጆተ ሬዚን እሳንት ጀቤሴ፤  

ዲኖተሳኒሌ እሳንት ከካሴ።   


12 ወር ሶርያ ገመ በኣቲን፣ 
 ፍልስጤሞትንሞ ገመ ልጣቲን  

አፋን በነተኒ እስራኤልን ልቅምሰን።  

   
 
ከነ ሁንዳንሌ ዼከምስሳ ህንቀበኖፍኔ፤  

ሀርክሳስ አመዩ አኩመ ኦል ካፈሜት ጅረ።   

   
 

13 ሰብን ሱን ገሩ ገረ እሰ እሳን ዸኤ ሰናት ህንዴብኔ  

ዮካን ዋቀዮ ዋን ሁንደ ደንደኡ ህንበርባደትኔ።   


14 ከናፉ ዋቀዮ እስራኤልራ መታፊ ኤጌ ኩተ፤  

ደሜ ሜጢቲፊ ሸምበቆ ጉዩመ ቶኮን በሌሰ፤   


15 ማንጉዶትኒፊ ከበጀሞትን መታዸ፤  

ራጆትን ሶበ በርሲሰንሞ ኤጌዸ።   


16 ነሞትን ሰበ ከነ ቀጄልቸን እሳን ዶጎጎርሱ፤  

ወር እሳኒን ቀጄልፈመንስ ከራራ በዱ።   


17 ከናፉ ጎፍታን ደርገጎተት ህንገመዱ  

ዮካን እጆሌ አባ ህንቀብኔፊ 
 ሃዾተ ህዬሳቲፍ ህንነኡ፤  

ነምን ሁንድኑ ከን ዋቀ ህንሶዳትኔፊ ሀማዻቲ፤  

አፋን ሁንድኑስ ሀማ ዱበተ።  

   
 
ከነ ሁንዳንሌ ዼከምስሳ ህንቀበኖፍኔ፤  

ሀርክሳስ አመዩ አኩመ ኦል ካፈሜት ጅረ።   

   
 

18 ሀምን ዹጉማን አከ እብዳ ቦበአ፤  

እን ሶኮሩፊ ቆራቲሌ ጉቤ በሌሰ፣  

ቦሶነ ጎቡስ ንቀበተ፤  

አኩመ ኣረ ኦል በኡትስ ኦል በአ።   


19 ዼከምሰ ዋቀዮ ዋን ሁንደ ደንደኡቲን 
 ለፍት ንጉበት፤  

ነሞትንስ ቆራን እብዳ ተኡ፤  

ነምን ከምዩ ኦቦሌሰሳ ኦልቹ ህንደንደኡ።   


20 ከራ ምርጋቲን ንቡተቱ፤  

ገሩ ቤለ ህንበአን፤  

ከራ ብታቲን ንኛቱ፤  

ገሩ ህንቁፈን።  

ቶኮን ቶኮንሳኒ ፎን ኣንቴሳ ኛተ፤   


21 ምናሴን ኤፍሬምን ኛተ፤ ኤፍሬምስ ምናሴ ኛተ፤  

እሳን ቶኩማዻን ይሁዳት ገረገሉ።  

   
 
ከነ ሁንዳንሌ ዼከምስሳ ህንቀበኖፍኔ፤  

ሀርክሳስ አመዩ አኩመ ኦል ካፈሜት ጅረ።   

1 ወረ ሴረ ጀልኣ ባሰን፣  

ከኔን ለብሲ ጩንቁርሳ ለብሰኒፍ ወዮ፤   


2 እሳን ሙርቲ ረከቶታ ጀልእሱ፤  

ምርገ ህዬዪ ሰበኮስ ንዺቡ፤  

ሃዾተ ህዬሳ ቦጁ ጎዸቱ፤  

እጆሌ አባ ህንቀብኔስ ንሳሙ።   


3 እስን ዬሮ በዲስን ፈጎዻ ዹፉ  

ጉያ አደቢት ማል ጎቱ?  

ገርጋርሰ አርገቹፍ ኤኙት በቀቱ?  

ቀቤኘኬሰን ኤሰት ዺፍቱ?   


4 ወረ ቦጅአመን ጀለ ጉጉፉ  

ዮካን ወረ አጄፈመን ጀለት ኩፉ መሌ ሆምቱ ህንሀፉ።  

   
 
ከነ ሁንዳንሌ ዼከምስሳ ህንቀበኖፍኔ፤  

ሀርክሳስ አመዩ አኩመ ኦል ካፈሜት ጅረ።   

ሙርቲ ዋቅን አሶርት ሙርቴሴ 
 

5 “አሶርቸ እሰ ኡሌ ኣሪኮቲ ተኤፍ፣  

እሰ ቦኩን ዼከምሰኮቲ ሀርከሳ ጅሩፍ ወዮ!   


6 አን አከ እን እሳን ሳሙፊ ቦጅኡፍ  

አከ እን አኩመ ዾቄ ከራራ ለፈት እሳን ዽዺቱፍ  

ሰበ ዋቀት ህንቡሌት እሰ ነንኤርገ፤  

ኡመተ ነ ኣርሱትስ እሰ ነንአጀጀ።   


7 ገሩ ኩን ዋን እን ያዱ ምት፤  

ያድን አከሲስ ገራሳ ኬሰ ህንጅሩ፤  

ካዮንሳ በርበዴሱዸ፤  

ሰበ ባይኤስ ፍጡዸ።   


8 እንስ አከነ ጄዸ፤ ‘አጀጆትንኮ ሁንድኑ ሞቶተ ምቲ?   


9 ካልኖትን አኩመ ከርኬሚሽ ምቲ?  

ሀማት አኩመ አርፋድ ምቲ?  

ሰማርያንስ አኩመ ደማስቆ ምቲ?   


10 አኩመ ሀርክኮ ሞቱሞተ ዋቆተ ቶልፈሞ  

ከኔን ፈኪወን ሶፈሞ ከን ዬሩሳሌሚፊ 
 ሰማርያ ጫለን ቀቤ ሰነ፣   


11 አን ዋነን ሰማርያፊ ፈኪወንሼ ጎዼ ሰነ  

ዬሩሳሌሚፊ ዋቆተሼ ቶልፈሞ ህንጎዹ?’ ”   


12 ጎፍታን ዬሮ ቱሉ ጥዮንረቲፊ ዬሩሳሌም ኬሰት ሆጂሳ ሁንደ ፍጠቱት አከነ ጄዸ፤ “አን ሰበቢ ኦፍ ጀጁ ገራሳቲፊ እላልቸሳ ከን ኦፍ ቱሉማን ጉተሜ ሰናቲፍ ጄዼ ሞትቸ አሶር ነንአደበ።  
13 እን አከነ ጄዻቲ፦  

“ ‘አን ጀብነ ሀርከኮቲን ዋን ከነ ሆጄዼረ፤  

አን ሰበቢን ሁበትና ቀቡፍ፣ 
 ኦጉማኮቲን ሆጄዼረ።  

አን ዳንጋ ሰቦታ እዶዻ ቡቅሴረ፤  

ቀቤኘሳኒሌ ሳሜረ።  

አኩመ ነመ ጀባ ቶኮ አን ሞቶተሳኒ 
 ኦፍ ጀለ ገልፈዼረ።   


14 አኩመ ነምን ቶኮ መንኤ ስምብራ ኬሰ ሀርከ ካኡ ሰነ  

አንስ ሀርከኮ ቀቤኘ ሰቦታ ኬሰ ነንካአ፤  

አኩመ ነሞትን ሀንቃቁ ደገተሜ  

ወልት ቀበን ሰነ፣ አንስ ብየ ሁንደ ወልት ነንቀቤ፤  

ከን ቆቾ ሁርጉፈቴ፣  

ዮካን ወጩፍ አፋን በነቴ ቶኮዩ ህንቱሬ።’ ”   

   
 

15 ቆቶን ነመ እቲን ዋ ሙሩት ንኮራ?  

ዮካን ወን እቲን ዋ ሙረን ነመ እት ፈየደሙት ኦፍ ጀጃ?  

ኩንስ አከ ዋን ኡሌን ቶኮ ነመ እሰ ቀበቱት ኦፍ ምርምርሱት፤  

ዮካን አኩመ ቦኩን ቶኮ አከ ዋን ሙከ ህንተእኒት ኦል ኦፍ ጉድሱት!   


16 ከናፉ ጎፍታን፣ ዋቀዮ ዋን ሁንደ ደንደኡ፣  

ሎልቶተ ገገበተን ከነት ዹኩበ ነመ ሁቅሱ ንኤርገ፤  

ኡልፍነሳ ጀላንስ እብድ ቶኮ  

አኩመ አረበ እብዳ ንቀብሲፈመ።   


17 እፍን እስራኤል እብደ፣  

ቁልቁልችሳኒ ሱንስ አረበ እብዳ ተአ፤  

እብድ ሱን ጉዩመ ቶኮን  

ቆራቲሳቲፊ ሶኮሩሳ ጉቤ በሌሰ።   


18 አኩመ ነምን ቶኮ ዬሮ ዹኩብሰቱ ሁቀቱ ሰነ፣  

እብድ ሱን ኡልፍነ ቦሶናሳቲፊ ለፈ ቆቲሳ ገበታ፣  

ሉቡፊ ፎንስ ንበርበዴሰ።   


19 ሙኬን ቦሶነሳ ኬሰት ሀፈን ዋን አከ መሌ ሙራሰ ተአኒፍ  

ሙጫን ቶኮ ገልሜሱ ንደንደአ።   

ሀምባ እስራኤል 
 

20 በረ ሰነ ኬሰ ሀምባን እስራኤል፣  

መነ ያቆብ ኬሳ ወር ሀፈን፣  

ዹጉማን ዋቀዮ ቁልቁልቸ እስራኤል አብደቱ መሌ  

ለመተ እሰ እሳን ዸኤ ሰነ ህንአብደተን።   


21 ሀምባን ቶኮ፣ ሀምባን ያቆብ  

ገረ ዋቀ ጀባ ሰናት ንዴብአ።   


22 ያ እስራኤል፣ ዮ ሰብንኬ  

አኩመ ጭረቸ ቀርቀረ ገላና ተኤዩ፣ 
 ሀምባ ቆፈቱ ዴብአ።  

በዲስን ቀጄሉማዻን ጉተሜ ለብሰሜረ።   


23 ጎፍታን፣ ዋቀዮ ዋን ሁንደ ደንደኡ  

በዲሰ ለፈ ሁንደት ለብሰሜ ንራወተ።   


24 ከናፉ ጎፍታን፣ ዋቀዮ ዋን ሁንደ ደንደኡ አከነ ጄዸ፦  

“ያ ሰበኮ ወር ጥዮን ኬሰ ጅራተን፣  

ወረ አሶር ከኔን ኡሌዻን እስን ሩኩተን፣  

ከኔን አኩመ ወረ ግብጥ ቦኩ ኦል እስንት ፉዸተን ህንሶዳትና።   


25 ኣሪን አን እስንት ኣሬ ደፌ ቀበናአ፤  

ዼከምስኮስ እሳን በሌሱፍ እት ገረገለ።”   

   
 

26 ዋቀዮ ዋን ሁንደ ደንደኡ ሱን፣  

አኩመ ከታ ሄሬብ ብረት ምድያንን ቀጬን ገረፌ ሰነ፣  

አኩመ ብየ ግብጥ ኬሰት ጎዼ ሰነ፣  

ኡሌሳ ብሻንረት ኦል ፉዸተ።   


27 ጋፈስ በኣንሳኒ ገቲቲኬሰንራ፣  

ዋንጆንሳኒስ ሞርመኬሰንራ ፉዸመ፤  

ዋን እስን አከ መሌ ገበተኒፍ ዋንጆን ንጨጨበ።   

   
 

28 እሳን ገረ አየት ሴነን፤  

ምግሮን ኬሰ በአን፤  

ኛታፊ ህዸተሳኒስ ምክማስ ኬሰት ኩፍተን።   


29 እሳን ከራ ቀልኣረ በአኒ፣  

“ኑ ጌባ ቁበትኔ ቡለ” ጄዸን።  

ራማን ንሶዳት፤  

ግቤኣን ሳኦልስ ንበቀት።   


30 ያ እንተለ ገሊም፣ እይ!  

ያ ላይሻ ዸጌፈዹ!  

ያ አናቶት ዴቢ እሼፍ ኬን!   


31 ማድሜናን በቀታ ጅርት፤  

ኡመትን ጌቢምስ በቀቹፍ ወልት ቀበመ።   


32 እሳን ሀርአ ኖብ ገኡ፤  

እሳን ቱሉ እንተለ ጥዮንት፣  

ጋረ ዬሩሳሌምት ሀርከሳኒ ራሱ።   

   
 

33 ኩኖ ጎፍታን፣ ዋቀዮ ዋን ሁንደ ደንደኡ፣  

ሁምነ ጉዳዻን ደሜወን ሙርሙረ፤  

ሙኬን ጉርጉዳን ንጭጭረሙ፤  

ሙኬን ዼዼሮንስ ገድ ቀበሙ።   


34 እን ቦሶነ ጎቡ ቆቶዻን ጭረ፤  

ልባኖንስ ፉለ ዋቀ ጀባ ዱረት ኩፈ።    

ደሜ እሴይ 
 

1 ለታን ቶኮ ጅርመ እሴይራ ንለተ፤  

ህደሳራስ ደሜን ቶኮ እጀ ነቀተ።   


2 ሀፉር ዋቀዮ፣  

ሀፉር ኦጉማቲፊ ሁበትና፣  

ሀፉር ጎርሳቲፊ ሁምና፣  

ሀፉር ቤኩምሳቲፊ ከን ዋቀዮን ሶዳቹ እሰረ ቁበተ፤   


3 እን ዋቀዮን ሶዳቹት ንገመደ።  

   
 
እን ዋኑመ እጅሳ አርጉን ሙርቲ ህንኬኑ፤  

ዮካን ዋኑመ ጉረሳቲን ዸገኡን ህንሙርቴሱ፤   


4 ገሩ ነመ ረከታፍ ቀጄሉማዻን ሙርቴሰ፤  

ህዬዪ ለፈራቲፍስ ሙርቲ ቀጄላዻን ሙርቲ ኬነ።  

እን ኡሌ አፋንሳቲን ለፈ ሩኩተ፤  

ሀፉረ አፋንሳቲ በኡን ሀሞተ ንፍጠ።   


5 ቀጄሉማን ቴጰ ሙዺሳት፤  

አመነሙማንሞ ሰበተ ሙዺሳት።   

   
 

6 ዬዪን ጦባላ ሆላ ወጅን ጅራተ፤  

ቄረንስ እልሞ ሬኤ ብረ ጪሰ፤  

ጀቢን፣ ሌንጪፊ ሆሪን ገበታን ወሊ ወጅን ቦበኡ፤  

ሙጫን ጥናን እሳን ቦባሰ።   


7 ሳን አማኬተ ወጅን ሶረተ፤  

እልማንሳኒ ወል ጭነ ጭጪሱ፤  

ሌንጭስ አከ ሰንጋ ጭዲ ኛተ።   


8 ዳእምን ቦለ ቦፋረ ተጰተ፤  

ሙጫን ጥናን ቦለ ቡቲ ኬሰ ሀርከ ካአ።   


9 እሳን ቱሉወንኮ ቁልቁሎተ ሁንደረት  

ዋ ህንሚዸን ዮካን ዋ ህንበሌሰን፤  

አኩመ ብሻን ገላነ ጉቱ ሰነ  

ለፍት ዋቀዮን ቤኩዻን ጉተምቲቲ።   


10 በረ ሰነ ኬሰ ህድ እሴይ አኩመ ፋጂት ኡመታፍ ዻበተ፤ ሰቦትን ገረሳት ወልት ቀበሙ፤ ለፍት እን ቦቆቱስ ኡልፍነ ቀቤሰ ተአ።  
11 ጋፈስ ጎፍታን ዬሮ ለመፋፍ ሀርከሳ ድሪርሴ አሶርራ፣ ግብጥ ገዲራ፣ ግብጥ ኦሊራ፣ እቶጵያራ፣ ኤላምራ፣ ባብሎንራ፣ ሀማቲፊ ብዮተ ብሻን ግዱ ገላናራ ሀምባወን ሰበሳ ወልት ቀበተ።   


12 እን ሰቦታፍ ፋጂ ኦል ካሴ  

ቦጅአምቶተ እስራኤል ወልት ቀበ፤  

እን ሮገ ለፋ አፍረንራ  

ሰበ ይሁዳ ከን ብትናኤ ቱሬ ወልት ቀበ።   


13 ህናፋን ኤፍሬም ንበደ፤  

ዲኖትን ይሁዳስ ንበርበዴፈሙ፤  

ኤፍሬም ጋፈስ ይሁዳት ህንህናፉ፤  

ዮካን ይሁዳን ኤፍሬምት ህንሀማቱ።   


14 እሳን ከራ ልጠ ቢፍቱቲን ገቲቲ ፍልስጤምት ገድ ቡኡ፤  

ቶኮ ተአኒስ ኡመተ በአ ቢፍቱ ሳሙ።  

እሳን ኤዶሚፊ ሞኣብን ቀበቱ፤  

ወር አሞንስ እሳን ጀለት ቡሉ።   


15 ዋቀዮ ጉቱማን ጉቱት፣  

ገሎ ገላነ ግብጥ ንጎግሰ፤  

እን ቡቤሳ ከን ነመ ወጠሉን  

ሀርከሳ ለገ ኤፍራጢስረ ሶቾሰ።  

አከ ነሞትን ኮጴን ጬአኒፍስ  

እን ለገ ቶርበት ገርገር እሰ ቆደ።   


16 አኩመ ጋፈ እሳን ግብጢ በአን 
 እስራኤሊፍ ተኤ ሰነ፣  

ሀምባ ሰበሳ ከን አሶርራ ሀፌፍ  

ከራን ጉዳን ንአርገመ።    

 12

ፋርፈትና ገለታ 
 

1 አት ጋፈስ አከነ ጄተ፦  

“ያ ዋቀዮ፣ አት ነት ኣርቴ ቱርቴ፤  

ኣሪንኬስ ነራ ዴብኤረ፤  

ነ ጀጀቤስቴርታቲ ስን ገለቴፈዸ።   


2 ዹጉማን ዋቅን ፈይነኮት፤  

አን እሰ ነንአብደዸ፤ ህንሶዳዹስ።  

ዋቀዮ፣ ዋቀዮ መታንሳ፣  

ጀብናፊ ፋርፈትናኮት፤ 
 እን ፈይነኮ ተኤረ።”   


3 እስን ቡርቃ ፈይና ኬሳ  

ገመቹዻን ብሻን ወራበቱ።   


4 እስን በረ ሰነ ኬሰ አከነ ጄቱ፦  

“ዋቀዮፍ ገለተ ገልቻ፤ መቃሳ ዋመዻ፤  

ዋን እን ሆጄቴ ሰቦተት ቤክስሳ፤  

አከ መቃንሳ ኦል ኦል ጄዼ ለለባ።   


5 እን ዋን ኡልፍነ ቀቡ ሆጄቴራቲ ዋቀዮን ፋርፈዻ፤  

ወን ኩን አዱኛ ሁንደ ኬሰት ሃቤከሙ።   


6 ያ ሰበ ጥዮን፣ ቁልቁልች እስራኤል 
 እስን ግዱት ጉዳዻቲ  

ሰገሌ ኦል ፉዸዻቲ ገመቹዻን ፋርፈዻ።”    

ራጂ ባብሎኒን ሞርሙ 
 

1 ራጂ ዋኤ ባብሎን ከን እሳያስ እልም አሞስ አርጌ፦   


2 ቱሉ ሆማ እት ህንብቅልንረት  

ፋጂ ኦል ካሳቲ እሳንት እያ፤  

አከ እሳን ከረ ነሞተ  

ቤቤከሞቲን ኦል ገለኒፍ ሀርካን እት ህማ።   


3 አን ቁልቁሎተኮ አጀጄረ፤  

አከ እሳን ዼከምሰኮ ሆጂረ ና ኦልቸኒፍ  

አን ሎልቶተኮ ከኔን ሞአትኖኮት ገመደን 
 ዋመዼረ።   

   
 

4 ወጨ ቱሉወንራ፣  

ከን አከ ቱተ ጉዳ ቶኮ ዸጌፈዻ!  

ጉንጉሚ ሞቱሞታ  

ከን ሰቦተ ወልት ቀበመኒ ዸጌፈዻ!  

ዋቀዮ ዋን ሁንደ ደንደኡ  

ሎላፍ ጄዼ ሎልቶተ ቆጴፈቻ ጅረ!   


5 እሳን ብየ ፈጎዻ  

ዳሪ ሰሚወኒቲ ዹፈን፤  

ዋቀዮፊ ምአ ሎላ ከን ዼከምሰሳቲን  

ጉቱማ ብየቲ በሌሱፍ ዹፉ።   

   
 

6 ዋን ጉያን ዋቀዮ ዽኣቴፍ ቦኣ፤  

ጉያን ሱን አኩመ በዲሰ  

ዋቀ ዋን ሁንደ ደንደኡ ብራ ኤርገሜት ንዹፈ።   


7 ከናፉ ሀርክ ሁንድኑ ንላምሸአ፤  

ኦኔን ነመ ሁንዳስ ንበቀ።   


8 ሶዳን እሳን ቀበተ፤  

ዹኩቢፊ ገድ እሳን ቀበተ፤  

አኩመ ዱበርቲ ጭኒንሱን ቀቤት ውጥርፈቱ።  

እሳን ርፈተኒ ወል እላሉ፤  

ፉልሳኒ አከ እብዳ ዲመተ።   

   
 

9 ኩኖ ጉያን ዋቀዮ፣  

ጉያን ሀማን፣ ዼከምሳፊ ኣሪ ሶዳችሳዻን፣  

ለፈ ኦንሱፊ ጩበሞተ እሼ ኬሰ ጅራተን  

በርበዴሱፍ ንዹፈ።   


10 ኡርጂወን ሰሚቲፊ ቱትንሳኒ  

እፈሳኒ ህንኬነን።  

አዱን ባቱ ንዱከኖፍት፤  

ጅእስ እፈሼ ህንኬንቱ።   


11 አን አዱኛ ከነ ሰበቢ ጀልእነሳቲፍ፣  

ሀሞተ ሰበቢ ጩቡሳኒቲፍ ነንአደበ።  

አን ኦፍ ቱሉማ ኦፍ ጀጆታ ነንበሌሰ፤  

ኦፍ ጉድሱ ገረ ጀቤዪሌ ገድን ዴብሰ።   


12 አን አከ ነምን ወርቄ ቁልቁሉ ጫላ ገት ቀቤሰ፣  

ወርቄ ኦፊር ጫላስ ሙራሰ ተኡ ነንጎዸ።   


13 ከናፉ አን አከ ሰሚወን ሆለተን ነንጎዸ፤  

ጋፈ ኣሪንሳ ቦበኡት  

ዼከምሰ ዋቀዮ ዋን ሁንደ ደንደኡቲን  

ለፍት እዶሼቲ ንራፈምት።   

   
 

14 ነምን ሁንድኑ አኩመ ኩሩጴ አደምሰምቱ፣  

አኩመ ሆሎተ ትክሴ ህንቀብኔ  

ገረ ሰበሳት ዴብአ፤  

ነምን ከምዩ ብየሳት በቀተ።   


15 ነምን ቦጅአሜ ሁንድኑ ንወራነመ፤  

ከን ቀበሜ ከምዩ ጎራዴዻን ዱአ።   


16 ዳእመንሳኒ ፉሉመሳኒ ዱረት ንጭጭረሙ፤  

መኔንሳኒ ንሳመሙ፤ 
 ኒቶትንሳኒስ ሁምናን ጉዴደሙ።   

   
 

17 ኩኖ አን ወረ ሜዴ  

ከኔን ሜቲራ ዽመ ህንቀብኔ  

ወረ ወርቄን ህንገመቺፍኔ ጀረትን ከካሰ።   


18 እዳንሳኒ ደርገጎተ ፍጥ፤  

እሳን ዳእመኒፍ ህንነአን፤  

እጆሌፍስ ገራ ህንላፈን።   


19 ባብሎን ኡልፍን ሞቶታ፣  

ሚዸግን ኦፍ ጀጀ ወረ ባብሎን  

አኩመ ሶዶሚፊ ጎሞራ  

እሬ ዋቃቲን ገረገልፈምት።   


20 ነምን እሼ ኬሰ ህንቁበቱ፤  

ዮካን ዸሎተ ሁንደ ኬሰት 
 ነምን እሼ ኬሰ ህንጅራቱ፤  

ነምን አረባ ቶኮዩ ዱንካነሳ አች ህንዻበቱ፤  

ትክሴን ቶኮዩ ቡሻዬሳ አች ህንቦቆቺፈቱ።   


21 ገሩ ብኔንሶትን ቦሶና አች ጭጪሱ፤  

ዋንጎወን መነሼ ንጉቱ፤  

ኡሩንጉን አች ጅራት፤  

ሬኤን ዲዳ አች ኬሰ ቡቡራቅጥ።   


22 ወራቤስ ደአኖወንሼ ኬሳ ዩሰ፤  

ዋንጎንስ መኔንሼ ምሚዸጎ ከን ሞቱማ 
 ኬሳ እይት።  

ዬሮንሼ ገኤረ፤  

በርሼስ ህንዼረቱ።   

1 ዋቀዮ ያቆቢፍ ገራ ንላፈ፤  

እን አመሌ እስራኤልን ፍለቴ  

ብየሳኒ ኬሰ እሳን ቁበቺሰ።  

ኦርሞትን እሳንት ደበለሙ፤  

መነ ያቆብ ወጅንስ ቶኮ ተኡ።   


2 ሰቦትን እሳን ፉዸቱ፤  

እዶ ኦፊሳኒት እሳን ዴብሱ።  

መን እስራኤልሞ አኩመ ሆጄቶተ ዺራፊ ዱበርቲት  

ለፈ ዋቀዮ ኬሰት ዻለ ጎዸኒ እሳን ፉዸቱ።  

እሳን ቦጅቶተሳኒ ቦጅአኒ  

ወረ እሳን ሀጩጨንስ ቡልቹ።   


3 ጉያ ዋቀዮ እት ዽጵነ፣ ረክናፊ ሆጂ ሀማ እስን እት ገርቦምፈምተኒ ቱርተን ሰነ ጀላ እስን ቦቆቺሱት፣  
4 አከነ ጄቴ ሞቲ ባብሎንት ንቆስተ፦  

ጩንቁርስች አከምት በዴ!  

ኣሪንሳስ አከምት እሰራ ገሌ!   


5 ዋቀዮ ኡሌ ሀሞታቲፊ  

ቦኩ ቡልችቶታ፣   


6 ከን ዼከምሰ ወልራ ህንጭኔቲን  

ኡመተ ሩኩቴ፤  

ከን ገረ ላፍነ ቶኮ መሌ አርኤ  

ሰቦተ ዸኤ ሰነ ጨጨብሴረ።   


7 ለፍት ሁንድ ቦቆናፊ ነጋ አርገት፤  

ፋርፈቹትስ ካት።   


8 ጋትራወኒፊ ብርብርሰወን  

ልባኖንዩ እስንት ቡራቀኒ፣  

“አመ አት ኩፍቴርተ፤  

ነምን ቶኮዩ ኑ ሙሩፍ ህንዹፉ” ጄዹ።   

   
 

9 ሲኦል እሼን ገዲ ዬሮ አት ዹፍቱት ስ ስመቹፍ ካት፤  

እሼን አከ እሳን ስ ዱብሰኒፍ ሀፉሮተ ወረ ዱአኒ፣  

ወረ አዱኛረት ሆገንቶተ  

ቱረኒ ሁንደ ደመቅስቴርት፤  

እሼን ወረ ሞቶተ ሰቦታ ቱረን ሁንደ  

ቴሶሳኒራ ካፍት።   


10 እሳን ሁንድኑ ዴብሰኒ አከነ ጄዹ፤  

“አትስ አኩመኬኘ ደዸብዴርተ፤  

አኩመኬኘ ታቴርተ።”   


11 ኡልፍንኬ ሁንድኑ፣ ሰገሌ በገናኬቲ ወጅን  

አዋለ ኬሰ ቡፈሜረ፤  

እልማን ራሞ ስ ጀለ አፈመኒ  

ራሞን ስ ሀጉግድ።   

   
 

12 ያ በከልቸ በሪ፣ እልመ በሪ በራቃ፣  

አት አከምት ሰሚራ ለፈ ዾፍቴ!  

አት ከን ዱራን ሰቦተ ገድ ቀብዴ፣  

ለፈት ገድ ደርበተምቴርተ!   


13 አት ገራኬት አከነ ጄቴ፤  

“አን ሰሚት ኦልን በአ፤  

አን ኡርጂወን ዋቃቲ ኦልት  

ቴሶኮ ኦልን ባፈዸ፤  

አን ቱሉ ወል ገኢረ፣  

ፊጤ ቱሉ ቁልቁልቻረ ቴሶረ ነንታአ።   


14 አን ፊጤ ዱሜሶታ ገረራት ኦል ነንበአ፤  

አን አከ ዋቀ ዋን ሁንዳ ኦሊ ኦፍን ታስሰ።”   


15 ገሩ አት ሲኦል ኬሰ፣  

ቦለ ቅሌ ኬሰ ቡፈምቴርተ።   

   
 

16 ወር ስ አርገን እጀ በባሰኒ ስ እላሉ፤  

አከነ ጄዸኒስ ድንቅሲፈቱ፦  

“ኩን ነምቹመ ለፈ ሶቾሴ  

አከ ሞቱሞን ራፈመን ጎዼ፣   


17 ነምቸ አዱኛ ከነ ገሞጂ ጎዼ፣  

ከን መጋላወንሼ ገገረገልቼ  

አከ ወር ቦጅአመን መነሳኒት ህንዴብኔ ጎዼ ሰና?”   

   
 

18 ሞቶትን ሰቦታ ሁንድ፣  

ኡልፍናን አዋለሳኒ ኬሰ ጭጪሰኒሩ።   


19 አት ገሩ አኩመ ደሜ ጅበሜ ቶኮት፣  

አዋለኬ ኬሳ ባፈምቴ ገተምቴርተ፤  

አት ወረ አጄፈመኒን፣  

ወረ ጎራዴን ወራነመኒን፣  

ወረ ገረ ዸጋ ቦላት ገድ ቡአኒን ሀጉገምቴርተ።  

አኩመ ሬፋ ሚላን ዽዺተምቴርተ፤   


20 አት ሰበቢ ብየኬ በሌስቴ  

ነሞተኬ ፍጤፍ፣  

እሳን ግዱት ህንአዋለምቱ።  

   
 
   
 
መቃን ሰኚ ሀሞታ  

ለመተ ህንዸአሙ።   


21 ሰበቢ ጩቡ አቦቲሳኒቲፍ  

እዶ እልማንሳ እት ቀለመን ቆጴሳ፤  

እሳን ብየ ዻሉዻፍ፣  

መጋላወንሳኒቲንስ ለፈ ጉቱፍ ህንከአን።   

   
 

22 “አን እሳንት ነንከአ፣”  

ጄዸ ዋቀዮ ዋን ሁንደ ደንደኡ።  

“አን ባብሎን ኬሳ መቃሼቲፊ ሀምባሼ፣  

እልማንሼቲፊ ሰኚሼ ነንበሌሰ”  

ጄዸ ዋቀዮ።   


23 “አን እዶ ኡሩንጉን ኬሰ ጅራቱፊ  

ለፈ ጨፌ እሼ ነንጎዸ፤  

አን ሀርቱ በዲሳቲን እሼ ነንሀጣአ”  

ጄዸ ዋቀዮ ዋን ሁንደ ደንደኡ።   

ራጂ አሶሪን ሞርሙ 
 

24 ዋቀዮ ዋን ሁንደ ደንደኡ አከነ ጄዼ ከከቴረ፤  

“ዹጉማን አኩመ አን ዱራን ከሮርፈዼ ሰነ 
 ወን ኩን ንተአ፤  

አኩመ አን ያዴ ሰነስ ንዻበተ።   


25 አን ብየኮ ኬሰት አሶሮተ ነንበርበዴሰ፤  

ቱሉወንኮረት አን እሰ ገድን ዽዺተ።  

ዋንጆንሳ ሰበኮራ ንፉዸመ፤  

በኣንሳስ ገቲቲሳኒራ ንቡአ።”   

   
 

26 ከሮር ጉቱማ አዱኛቲፍ ሙርታኤ ከናዸ፤  

ኩን ሀርከ ሰቦተ ሁንደረት ድሪርፈሜዸ።   


27 ዋቀዮ ዋን ሁንደ ደንደኡ  

ዋን ከነ ያዴራቲ፣ ኤኙቱ እሰ ገረ ገልቸ?  

ሀርክሳ ድሪርፈሜራ፤  

ኤኙቱ ዱበት እሰ ዴብሱ ደንደአ?   

ራጂ ፍልስጤሞታን ሞርሙ 
 

28 ራጂን ኩን በረ ኣሃዝ ሞትች ዱኤ ኬሰ ዹፌ፦   


29 ያ ፍልስጤሞተ፣ ኡሌን እስን ዸኤ ዋን ጨቤፍ፣  

እስን ሁንድኑ ህንገመድና፤  

ህደ ቦፈ ሰና ኬሳ ቡቲቱ በአ፤  

እጅሳ ቦፈ ደርበተማ ሱሚ ቀቡ ንተአ።   


30 ህዬስ ገደደማን እዶ እት ቦበኡ አርገተ፤  

ረከታንስ ነጋዻን ጪሰ።  

ህደኬ ገሩ አን ቤላን ነንበርበዴሰ፤  

ቤልስ ሀምባኬ ንፍጠ።   

   
 

31 ያ ከረ፣ አት ቦእ! ያ መጋላ፣ እይ!  

ፍልስጤሞትን ሁንድ በቃቲ በዳ!  

ዱሜስ ኣራ ቶኮ ከራ ካባቲን ንዹፈ፤  

ራያ ወራነሳ ኬሰስ ከን ጭቴ ሀፉ ቶኮዩ ህንጅሩ።   


32 ኤርገሞተ ሰበ ሰናቲፍ  

ዴቢ አከሚቱ ኬነሙ መለ?  

“ዋቀዮ ጀቤሴ ጥዮንን ዻቤረ፤  

እሼ ኬሰትስ ነሞትንሳ ከኔን ሚዸመን 
 ደአትኖ ንአርገቱ።”    

ራጂ ሞኣቢን ሞርሙ 
 
16፥6‑12 ኩወፈ – ኤር 48፥29‑36  


1 ራጂ ዋኤ ሞኣብ፦  

ኣር እሼን ሞኣብ ኬሳ ዲገምቴርት፤  

ሀልከኑመ ቶኮትስ በዴርት!  

ቂር እሼን ሞኣብ ኬሳ ዲገምቴርት፤  

ሀልከኑመ ቶኮትስ በዴርት!   


2 ዲቦን ገረ መነ ቁልቁሉማት፣  

እዶወን ኦል ከኣት ቦኡፍ ኦል በአ፤  

ሞኣብስ ኔቦፊ ሜዴባፍ ንቦአ።  

መታን ሁንድኑ ሃደማዸ፤  

አሬድን ሁንድኑስ ጭጭረማዸ።   


3 እሳን ዳንዲረት ወያ ገዳ ኡፈቱ፤  

በንቲ መናቲፊ ወልተጂ ሰባረት  

ሁንድሳኒ ንቦኡ፤  

እምማንሳኒስ ንዸንገላሱ።   


4 ሄሽቦኒፊ ኤሌኣሌን ንእዩ፤  

ሰገሌንሳኒስ ሀመ ያሀዚት ፈጋቴ ዸገአሜ።  

ከናፉ ሎልቶትን ሞኣብ ንእዩ፤  

ሉቡንሳኒስ ንሮምእቴ።   

   
 

5 ገራንኮ ሞኣቢፍ እየ፤  

ኮሉ ገልቶትንሼ ሀመ ዞኣሪት፣  

ሀመ ኤግላት ሼልሽያት በቀቱ።  

እሳን ቦኣ፣ ገረ ሉሂትት ኦል በኡ፤  

ከራ ሆሮናይምረትስ፣  

ዋኤ በዲሳኒ ፋርሰኒ ቦኡ።   


6 ብሻኖትን ኒምሪም ጎገኒሩ፤  

መርግስ ጮለጌረ፤  

ብቅልቱወን ለፋ በደኒሩ፤  

ወን መገሪስን ቶኮዩ ህንሀፍኔ።   


7 ከናፉ እሳን ቀቤኘ አርገተኒ ኩፈተን ሰነ  

ለገ አለልቱ እራን ባተኒ ደበርፈቱ።   


8 እይሳኒ ሀመ ዳሪ ሞኣብት ዸገአሜ፤  

ወዋቹንሳኒ ሀመ ኤግለዪምት  

ፋሩን ቦእቸሳኒስ ሀመ ቤኤር ኤሊሚንት ዸገአሜ።   


9 ብሻኖትን ዲሞን ዺጋን ጉተመኒሩ፤  

አንሞ ዋን ከነ ጫሉዩ ዲሞንት ነንፍደ፤  

ወረ ሞኣብ ኬሳ በቀተን  

ከኔን ብየ ሰነት ሀፈንት ሌንጨ ነንኤርገ።   

1 ሴላ፣ ገሞጂ ገመ ጅርቱ ሰነራ  

ቡልቻ ብየቲቲፍ፣  

ገረ ቱሉ እንተለ ጥዮንት  

ጦባላወን ሆላ ግብረ ኤርጋ።   


2 አኩመ ስምብረ መንኤሼ ኬሳ አርአምቴ  

አሲፊ አች ፊግዱ ዱበርቶትን ሞኣብስ  

መልካ ለገ አርኖንት አከሱመ ተኡ።   

   
 

3 “ጎርሰ ኑፍ ኬና፤ ሙርቲ ሙርቴሳ።  

ጉያ ሳፋዻን ጋድዱኬሰን  

አኩመ ሀልከኒ ዱከኔሳ።  

በቀቶተስ ዾክሳ፤  

ኮሉ ገልቶተ ህንገንና።   


4 በቀቶትን ሞኣብ እስን ወጅን ሃጅራተን፤  

በሌስቱራ ደኦ እሳኒፍ ተኣ።”  

   
 
ጩንቁርሳን ንበደ፤  

በዲስንስ ንሀፈ፤  

ወር ነመ ሚዸን ለፈራ በዱ።   


5 ቴሶን ጃለላን ሁንዴፈመ፤  

መነ ዳዊት ኬሳ ነምን ሙርቲ ኬኑረት  

ሙርቲ ቀጄላ በርባዱ፣  

ከን ዋን ቀጄላ ሆጄቹፍ አሪፈቱ ቶኮ  

አመነሙማዻን ቴሶ ሰነረ ንታአ።   

   
 

6 ኑ ኦፍ ቱሉማ ሞኣብ፣  

ኦፍ ጉድሱፊ ኮሩሼ፣  

ኦፍ ቱሉፊ አደጌ ተኡሼ ዸጌኜረ፤  

ኦፍ ጀጁንሼ ገሩ ፋይዳ ህንቀቡ።   


7 ከናፉ ሞኣቦን ንቦኡ፤  

እሳን ቶኩማዻን ሞኣቢፍ ቦኡ።  

ነሞተ ቂር ሀሬሼቲፍ  

ፋርሰኒ ቦኡዻን ገዱ።   


8 ለፍት ቆቲሳ ሄሽቦን፣  

ሙክን ወይኒ ስብማስ ጮለጌረ።  

ቡልችቶትን ሰቦታ  

ሙኬን ወይኒ ፍለተሞ  

ከኔን ዱራን የእዜርን ገአኒ  

ገረ ገሞጂት በበልአተን ዽዺተኒሩ።  

ለታንሳኒ ዼረቴ ሀመ ገላናት ድሪሬ።   


9 ከናፉ አን አኩመ የእዜር ቦሴ ሰነ፣  

ሙኬን ወይኒ ስብማቲፍ ነንቦአ።  

ያ ሄሽቦን፣ ያ ኤሌኣሌ፣  

አን እምማንኮቲን ስን ጂሰ!  

እልሌን ዬሮ ምዻን ሲፍ ገኤቲፊ  

ገመቹን ዬሮ ምዻን ሲፍ 
 ሃመሙ ቱሬ ሱን ሀፌረ።   


10 እልልቹፊ ገመዱን እዶ ብቅልቱ ኬሳ በደኒሩ፤  

ነምን ቶኮዩ እዶ ዻባ ወይኒ ኬሰት 
 ህንፋርፈቱ ዮካን ህንእልልቹ፦  

ሰበቢ አን እልሌ በሌሴፍ  

ነምን እዶ ወይኒ እት ጩንፈንት ወይኒ ዽዺቱ ቶኮ ህንጅሩ።   


11 ገራንኮ አኩመ በገና ፋርሴ ሞኣቢፍ ቦአ፤  

ኬስኮስ ቂር ሀሬሼቲፍ ቦአ።   


12 ሞኣብ ዮ እዶ ኦል ከኣት ሙልአቴ፣  

እሼን ኦፉመ ደዸብሲፍት፤  

ዮ ከዸናፍ ገረ እዶ ቁልቁሉሼ ዸቅጤ  

ኩንስ ፋይዳ ቶኮሌ ህንቀቡ።   


13 ኩን ዱቢ ዋቀዮ ዱራኑ ዋኤ ሞኣብ ዱበቴዸ።  
14 ዋቀዮ ገሩ አመ አከነ ጄዸ፦ “ወጋ ሰዲ ኬሰት፣ ኡልፍን ሞኣቢፊ ነሞትንሼ ሄዱን ሁንድ አኩመ ሆጄታን ቶኮ ጉያሳ ለካአቱ ሰነ ንቱፈተሙ፤ ከኔን ሀፈንስ አከ መሌ ሙራሳፊ ደዸቦ ተኡ።”    

ራጂ ደማስቆዻን ሞርሙ 
 

1 ራጂ ደማስቆዻን ሞርሙ፦  

“ኩኖ፣ ደማስቆን ቱላ ዲገምቴ ታት መሌ  

ስአች መጋላ ህንታቱ።   


2 መጋላወን አሮኤር ንኦኑ፤  

ቡሻዬን አች ጭጪሱ፤  

ወን እሳን ሶዳችሱ ቶኮዩ ህንጅሩ።   


3 መጋላን ጀቤፈምቴ እጃረምቴ ኤፍሬም ኬሳ፣  

ሁምን ሞቱማስ ደማስቆ ኬሳ ንበደ፤  

ሀምባን ሶርያ አከ ኡልፍነ እስራኤሎታ ተአ”  

ጄዸ ዋቀዮ ዋን ሁንደ ደንደኡ።   

   
 

4 “በረ ሰነ ኬሰ ኡልፍን ያቆብ ገድ ዴብአ፤  

ፉርድን ዸግነሳስ ንሁቀተ።   


5 አኩመ ነምን ምዻን ሃሙ ቶኮ፣  

ምዻን ዻበቱ ወልት ቀቤ እሬሳቲን ሃሙ ሰነ  

ኩንስ አኩመ ዬሮ ነምን ቶኮ  

ሱሉለ ሬፋይም ኬሳ ቀርሚ ፉናኑ ንተአ።   


6 ተኡስ አኩመ ዬሮ ሙክን ኤጄርሳ ዸአሙት፣  

ቀርሚ ጉሩን አመዩ ጅረ፤  

ፊጤ ኦል ኣኑረት ጉማ ለመ ዮካን ሰዲቱ ሀፈ፤  

ደሜ ገድ ኣኑረት ጉማ አፉር ዮካን ሸንቱ ሀፈ”  

ጄዸ ዋቀዮ፣ ዋቅን እስራኤል።   

   
 

7 ጋፈስ ነሞትን ገረ ኡማሳኒ እላሉ፤  

እጀሳኒስ ገረ ቁልቁልቸ እስራኤል ዴብፈቱ።   


8 እሳን ገረ እዶ ኣርሳ፣  

ገረ ሆጂ ሀርከሳኒ ህንእላለን፤  

እሳን ገልመ ዋቄፈትና ኣሼራ፣  

እዶ ኣርሳ እጣና ከን ቁበሳኒቲን ቶልቸንስ 
 ወይቱ ህንለካአን።   


9 ጋፈስ መጋላወን ጀጀቦን እሳን ሰበቢ እስራኤሎታቲፍ ኬሳ በአን ሱን አኩመ ለፈ ቦሶነ ኬሳ ከን ነምን ዺሴ ዴሜ ተኡ። ሁንድ ንኦኑ።   


10 አት ፈይሳኬ፣ ዋቀ እራንፈቴርተ፤  

አት ከታ፣ ደኦኬ ህንያደትኔ።  

ከናፉ ዮ ብቅልቱ አከ መሌ ጋሪ ዻበቴ  

ሙከ ወይኒ ከን አላ ዹፌ ብቅልፈቴዩ፣   


11 ዮ ጉዩመ ዻብዴ ሰነ አከ እን ብቅሉ ጎቴዩ  

ገነመ ዬሮ ዻብዴት አከ እን ደራሩ ጎተ፤  

ገሩ ጉያ ዹኩባፊ ዽቤ ህንፈይኔት  

ወይንች ሆማ ህንፈየዱ።   

   
 

12 ሰቦተ ባይኤ ከኔን ኣረኒፍ ወዮ!  

እሳን አኩመ ገላነ ኣሩት ኣሩ!  

ሰቦተ ወጨኒፍ ወዮ!  

እሳን አኩመ ብሻን ጉዳን ሁርሱት ሁርሱ።   


13 ሰቦትን አኩመ ሁርሳ ብሻን ጨብሴ ዴሙ  

ዮ ሁርሴዩ ዮሙ እን እሳንት ዼከሙ 
 እሳን በቀተኒ በዱ፤  

አኩመ ሀበቂን ቱሉራ ፉለ ቡቤ ዱረ አርአሙ፣  

አኩመ አዋር ፉለ ቡቤ ሀማ ዱራ ብትናኡ 
 እሳን ንብትናኡ።   


14 ገልገለ ሶዳን አኩመ ተሳ እሳን ቀበት!  

እሳን ኡቱ ለፍት ህንበርእን ንዸበሙ!  

ኩን ቆደ ወረ ኑ ቦጅኤ፣  

ህሬ ወረ ኑ ሳሜት።    

ራጂ እቶጵያዻን ሞርሙ 
 

1 ብየ ለጌን እቶጵያቲን ገማ  

ከን ቆቾሼቲን ሻክፍቱፍ ወዮ፤   


2 እሼን ገላነረ፣  

ብድሩ ዸላዱቲን ኤርገሞተ ብሻንረ ኤርግት።  

   
 
ያ ኤርገሞተ አሪፈቶተ፣  

ገረ ሰበ ዼዼሮ ከኔን ጎጋንሳኒ ለላፉ፣  

ገረ ሰበ ፈጎፊ ዽኦትስ ሶዳተሙ፣  

ሰበ ጀባፊ አፋንሳ ህንቤከምኔ  

ከን ብይሳኒ ለጌኒን ገርገር ቆደምቴ ሰና ዸቃ።   

   
 

3 እስን ኡመትን አዱኛ ሁንድ፣  

ወር ለፈረ ጅራተን ዬሮ መለቶን ጋረረት 
 ኦል ቀበሙ ንአርግቱ፤  

ዬሮ መለከትን አፉፈሙስ 
 እኑመ ዸጌሱ።   


4 ዋቀዮ አከነ ናን ጄዼ፦  

“አን አኩመ ሆአ እፈ አዱ ኬሰት ጨለቅሱ፣  

አኩመ ዱሜሰ ፍጤንሳ ከን ሆአ ዬሮ ምዻን ገልቸኒት  

ጨልእሴ እዶ ጅሬኘኮቲ ነንእላለ።”   


5 ሃማ ምዻኒቲን ዱረ፣ ዬሮ ሁዻን ደራሬ  

ደራራን ሱንስ እጀ ወይኒ ብልቻቴ ተኡት  

እን ብላ እቲን ቆረኒን ለታሳ ንጭጭረ፤  

ደሜ በበልአቴስ እራ ሙርሙሬ ንበሌሰ።   


6 እሳን ሁንድኑ አላቲ ቱሉ ከን ዋ አደምሱፊ  

ብኔንሶተ ቦሶናቲፍ ዺፈሙ፤  

አላቲን ቦነ ጉቱ፣  

ብኔንሶትን ቦሶናስ ገነ ጉቱ እሳን ኛቱ።   


7 ጋፈስ ሰበ ዼዼሮ ከኔን ጎጋንሳኒ ለላፉራ፣  

ሰበ ፈጎፊ ዽኦትስ ሶዳተሙራ፣  

ሰበ ጀባፊ አፋንሳ ህንቤከምኔ  

ከን ብይሳኒ ለጌኒን ገርገር ቆደምቴራ  

ዋቀዮ ዋን ሁንደ ደንደኡፍ ኬናን ንፍደመ፤  

ኬናን ሱንስ ገረ ቱሉ ጥዮን፣ እዶ መቃን ዋቀዮ ዋን ሁንደ ደንደኡ ጅራቱት ንፍደመ።    

ራጂ ግብጢን ሞርሙ 
 

1 ራጂ ግብጢን ሞርሙ፦  

ኩኖ ዋቀዮ ዱሜሰ  

ሰፍሳ ያበቴ ገረ ግብጥ ዹፋ ጅረ።  

ዋቆትን ግብጥ ቶልፈሞን ፉለሳ ዱረት ሆለቱ፤  

ገራን ወረ ግብጥስ እሳን ኬሰት በቀ።   

   
 

2 “አን ወረ ግብጥ ወልት ነንነቀ፤  

ኦቦሌስ ኦቦሌሰሳ፣ ኦላን ኦላሳ፣  

መጋላን ቶኮ መጋላ ካን፣  

ሞቱማንስ ሞቱማ ካን ሎለ።   


3 ሀፉር ወረ ግብጥ እሳን ኬሰት ጄቀመ፤  

አንስ ከሮረሳኒ ነንፈሸሌሰ፤  

እሳንስ ዋቆተ ቶልፈሞፊ ሀፉሮተ ወረ ዱአኒ፣  

እላልቶታፊ ኤኬር ዱብስቶተ ጎርሰ ጋፈቱ።   


4 አንስ ደበርሴ ወረ ግብጥ  

ሁምነ ጎፍታ ገራ ጀባቱ ቶኮት ነንኬነ፤  

ሞቲን ሀማን ቶኮስ እሳን ንቡልቸ” ጄዸ ጎፍታን፣  

ዋቀዮ ዋን ሁንደ ደንደኡ።   

   
 

5 ብሻኖትን ገላና ንጎጉ፤  

ለግንሳስ ንህርአተ፤ ንጎገስ።   


6 ቡርቃወንሳ ንአጃኡ፤  

ለጌን ግብጢስ ቀልአተኒ ጎጉ።  

ሸምበቆፊ ዸላዱን ንጮለጉ፤   


7 ብቅልቱወን ኤዴደ አበያ፣  

ከኔን ቀርቀረ ለግቻ ጅረንስ ንጮለጉ።  

ወን ለገ አበያ ብረት ፈጫፈሜ ሁንድ ንጎገ፤  

ቡቤዻን ፉዸተመ፤ ዴብኤስ ህንአርገሙ።   


8 ቁርጡሚ ቀብዶትን፣  

ወር ሆኮ አበያ ኬሰ ቡሰን 
 ሁንድ ኣደኒ ቦኡ፤  

ወር ክዮ ብሻንት ደርበተንስ ንደዸቡ።   


9 ወር ቁንጬ ተልባ እደሜ ቆጴሰን፣  

ወያ ዾፍቶትንስ አብዲ ኩተቱ።   


10 ወር ወያ ዸአን መታ ቡሱ፤  

ወር ምንዳዻን ሆጄተን ሁንድስ ንገዱ።   

   
 

11 ቆንዳልቶትን ዞኣን ጎዎተ፤  

ጎርስቶትን ፈረኦን ኦጌዪንስ 
 ጎርሰ ፋይዳ ህንቀብኔ ኬኑ።  

እስን አከምት ፈረኦኒን፣  

“አን ነሞተ ኦጌዪ ኬሳ ቶኮዸ፤  

አን በረታ ሞቶተ ዱሪት” ጄቹ ደንዴሱ?   

   
 

12 ነሞትንኬሰን ኦጌዪን አመ ኤሰ ጅሩ?  

ሜ እሳን ዋን ዋቀዮ ዋን ሁንደ ደንደኡ  

ግብጢን ሞርሙዻን ከሮርፈቴ፤  

እስንት ሃህመን፤ ሃቤክስሰንስ።   


13 ቆንዳልቶትን ዞኣን ጎዎተ ተአኒሩ፤  

ቡልችቶትን ሜምፊስ ጎዎምፈመኒሩ፤  

ጉርጉዶትን ሰበሼ  

ግብጢን ከራራ ጀልእሰኒሩ።   


14 ዋቀዮ ሀፉረ ነመ ሀዶቹ እሳንት ዸንገላሴረ፤  

እሳን አኩመ መቻኣን ቶኮ ሆቅሳ ገተንተሩ ሰነ  

ብየ ግብጥ ዋን እሼን ሆጄቱ ሁንደ ኬሰት 
 ገተንተርሰን።   


15 ወን መታን ዮካን ኤጌን፣ ደሜን ሜጢ 
 ዮካን ሸምበቆን፣  

ግብጢፍ ጎቹ ደንደአን ቶኮዩ ህንጅሩ።   


16 በረ ሰነ ወር ግብጥ አከ ዱበርቲ ተኡ። ሀርከ ኦል ከኤ ከን ዋቀዮ ዋን ሁንደ ደንደኡ እሳንት ኦል ፉዸቱ ሰነ አርገኒ ሶዳን ንሆለቱ።  
17 ብይ ይሁዳስ ወረ ግብጥ ንናስሰ፤ ነምን መቃን ይሁዳ ብረት ዸአሙ ሁንድኑ ሰበቢ ዋን ዋቀዮ ዋን ሁንደ ደንደኡ እሳንት ከሮርፈቻ ጅሩ ሰናቲፍ ንነአ።   


18 ጋፈስ ብየ ግብጥ ኬሰት መጋላወን ሸን አፋን ከነኣን ዱበቱ፤ እሳንስ ዋቀዮ ዋን ሁንደ ደንደኡፍ አመነሞ ተኡፍ ንከከቱ። እሳን ኬሳ ቶኮ መጋላ በዲሳ ጄዸምት።   


19 ጋፈስ ዊርቱ ግብጥ ኬሰት እዶን ኣርሳ ቶኮ ዋቀዮፍ ንሆጄተመ፤ ዳንጋ ብየቲረትስ ሲዳን ቶኮ ዋቀዮፍ ንዻበመ።  
20 ኩንስ ብየ ግብጥ ኬሰት ዋቀዮ ዋን ሁንደ ደንደኡፍ መለቶፊ ዹገ በኡምሰ ተአ። ዬሮ እሳን ሰበቢ ጩንቁርስቶተሳኒቲፍ ገረ ዋቀዮት እየተንት፣ እን ፈይሳፊ በራራ ቶኮ ኤርጌፊ እሳን ኦልቸ።  
21 ከናፉ ዋቀዮ ወረ ግብጥት ኦፍ ቤክስሰ፤ እሳንስ ጋፈስ ዋቀዮን ንቤኩ። እሳንስ ቀልማፊ ኬና ምዻኒቲን ዋቄፈቱ፤ ዋቀዮፍስ ንወሬጉ፤ ወሬገ ሰነስ ንባፈቱ።  
22 ዋቀዮ ብየ ግብጥ ንሩኩተ፤ ሩኩቴስ ንፈይሰ። እሳን ገረ ዋቀዮት ንዴብኡ፤ እንስ ከዸትናሳኒቲፍ ዴቢ ኬኔ እሳን ፈይሰ።   


23 ጋፈስ ግብጢ ሀመ አሶርት ከራ ጉዳ ቶኮቱ ጅራተ። ወር አሶር ገረ ግብጥ፣ ወር ግብጥስ ገረ አሶር ንዸቁ። ወር ግብጢፊ ወር አሶር ወሊ ወጅን ንዋቄፈቱ።  
24 እስራኤል በረ ሰነ ኬሰ ግብጢፊ አሶርት ደበለምቴ ሰደፋ ታት፤ ኩንስ ለፈረት ኤበ ተአ።  
25 ዋቀዮ ዋን ሁንደ ደንደኡስ፣ “ግብጥ ሰብንኮ፣ አሶር ሆጂን ሀርከኮቲፊ እስራኤል ዻልኮ ሃኤብፈመን” ጄዼ እሳን ኤብሰ።    

ራጂ ግብጢፊ እቶጵያዻን ሞርሙ 
 

1 በረ አጀጃን ሙምች ሰርጎን ሞትቸ አሶሪን ኤርገሜ ሱን ገረ አሽዶድ ዹፌ ሎሌ እሼ ቀበቴ ሰነ ኬሰ፣  
2 ዬሮዹመ ሰነት ዋቀዮ ከራ እሳያስ እልመ አሞሲቲን ዱበቴ። እንስ፣ “ኡፈተ ገዳ ዸግነኬራ፣ ኮጴስ ሚለኬራ ባስ” ጄዼን። እንስ አከሱመ ጎዼ፤ ቁላፊ ሚለ ዱዋ አሲፊ አች ዴሜ።   


3 ከነረት ዋቀዮ አከነ ጄዼ፤ “አኩመ ገርብችኮ እሳያስ፣ አከ ግብጢፊ እቶጵያፍ መለቶፊ አኬከቺሰ ተኡፍ ጄዼ ወጋ ሰዲ ቁላፊ ሚለ ዱዋ ዴሜ ሰነ፣  
4 አከሱመ ሞቲን አሶር ቦጅአምቶተ ግብጢፊ በቀቶተ እቶጵያ ደርገጌሳፊ ጃርሰ፣ ቁላፊ ሚለ ዱዋ ሀምብሴ ቴሱመሳኒሌ ቁላ ጎዼ ፉዸቴ ዴሜ፤ ኩን ወረ ግብጢቲፍ ቃኒዸ።  
5 ወር እቶጵያ አመነተኒ ግብጢን ቦነን ንሶዳቱ፤ ንቃነኡስ።  
6 ጋፈስ ወር ቀርቀረ ገላናረ ጅራተን አከነ ጄዹ፤ ‘ወረ ኑ እት እርከትኔ፣ ወረ ሞትቸ አሶር ጀላ ኑ ባሱ ጄኔ ገርጋርሳፍ እት በቀትኔ ሰነረ ዋን ገኤ ሜ እላላ! ዮስ ኑ አከምት ጀላ በኡ ደንዴኘ?’ ”    

ራጂ ባብሎኒን ሞርሙ 
 

1 ራጂ ገሞጂ ገላነ ብረ ጅርቱን ሞርሙ፦  

አኩመ ቡቤን ሀማን ብየ ክባ ሀጣኡ ሰነ፣  

ዌረራን ቶኮ ገሞጂዻ፣  

ብየ ሶዳችሳ ኬሳ ንዹፈ።   

   
 

2 ሙልአትን ሀማን ቶኮ ነት ሙልአቴረ፦  

ገንቱን ንገንት፤ ሳምቱንስ ንሳምት።  

ያ ኤላም፣ ኦል በእ! ያ ሜዴ መርሲ ቀብ!  

አን ኣዱ እሼን ፍዴ ሁንደ ነንጡሙረ።   

   
 

3 ከነረት ዱግድ ነ ጭቴ፤  

አኩመ ዱበርቲ ጭኒንስፈቱ ሙደምን ነ ቀቤ፤  

አን ዋነን ዸገኤን ነንሆለዼ፤  

ዋነን አርጌንስ ነንራፈሜ።   


4 ቀልቢንኮ ንራፈሜ፤  

ሶዳን ነ ሆለቺሴ፤  

ድምምስን አን ሀዌ ሱን  

ሶዳት ነ ጀላ ጌደረሜ።   

   
 

5 እሳን ማዲ ቆጴሱ፤  

አፋ ድሪርሱ፤  

ንኛቱ፣ ንዹጉ!  

እስን ቆንዳልቶትን ከኣ፤  

ጋቸነስ ዘይቲ ድባ።   


6 ጎፍታን አከነ ናን ጄዸ፦  

“ዸቂቲ ኤግዱ ቶኮ ረመድ፤  

እንስ ዋን አርጉ ሃህሙ።   


7 እን ዮሙ ወረ ፈርደ ያበተን  

ከኔን ለመ ለማን ያአን፣  

ወረ ሀሬ ያበተን  

ዮካን ወረ ጋለ ያበተን አርጉት፣  

ሃደመቁ፤  

ጉቱማን ጉቱት ሃደመቁ።”   


8 ኤግዱን ሱንስ አከነ ጄዼ እዬ፤  

“ያ ጎፍታኮ፣ አን ጉዩመ ጉያን  

ቆጢ ኤጉምሳረ ነንዻበዸ፤  

ሀልከን ሁንደስ አን ሆጂኮረ ነንቱረ።   


9 ኩኖ፣ ወር ፈርደ ያበተን፣  

ለመ ለማን ዹፋ ጅሩ፤  

እን አከነ ጄዼ ዴብሴ፦  

‘ባብሎን ጅግዴርት፤ ጅግዴርት!  

ፈኪወን ዋቆተሼ ሁንድኑ  

ቡርኩታአኒ ለፈ ዸአኒሩ!’ ”   

   
 

10 ያ ሰበኮ ወረ ኦብዲ ምዻኒረት ዸአምተን፣  

አን ዋን ዋቀዮ ዋን ሁንደ ደንደኡ፣  

ዋቀ እስራኤልራ ዸገኤ እስንትን ህመ።   

ራጂ ኤዶሚን ሞርሙ 
 

11 ራጂ ዱማን ሞርሙ፦  

ነምን ቶኮ ሴኢሪ ነ ዋሜ፣  

“ያ ኤግዱ፣ ሀልከን ኩን በርኡፍ ሀመምቱ ሀፌ?  

ያ ኤግዱ፣ ሀልከን ኩን በርኡፍ ሀመምቱ ሀፌ?” ጄዼ።   


12 ኤግዱን ሱንስ፣  

“በርኡ ገኤረ፤ ገሩ ዴብኤ ዽአ።  

ዮ ጋፈቹ በርባደን ጋፈዻ፤  

ገሩ ዴብኣ ኮታ” ጄዼ ዴብሰ።   

ራጂ ብየ አረባቲን ሞርሙ 
 

13 ራጂ ብየ አረባቲን ሞርሙ፦  

እስን እመልቶትን ዴዳን  

ከኔን ቦሶነ አረባ ኬሰ ቁበተን፣   


14 ወረ ዼቦቴፍ ብሻን ፍዳ፤  

እስን ወር ቴማ ኬሰ ጅራተን፣  

በቀቶታፍ ዋን ኛተን ፍዳ።   


15 እሳን ጎራዴ ጀላ፣  

ጎራዴ ሉቅፈሜ ጀላ፣  

ጥየ አጋመሜ ጀላ፣  

ሆአ ወራና ጀላ በቀተኒሩቲ።   


16 ጎፍታን አከነ ናን ጄዼ፦ “አኩመ ወጎተ ሆጄታ ቀጠረማ ቶኮት ኡልፍን ቄዳር ሁንድኑ ወጋ ቶኮ ኬሰት ንዹመ።  
17 ወረ ጥየ ደርበተን ኬሳ ከኔን ሀፈን፣ ጎቶትን ቄዳር ሙራሰ ተኡ።” ዋቀዮ ዋቅን እስራኤል ዱበቴራቲ።    

ራጂ ዋኤ ዬሩሳሌም 
 

1 ራጂ ዋኤ ሱሉለ ሙልአታ፦  

አመ ማልቱ እስን ረክሴ  

እስን ሁንድ ፊጤ መናት ኦል ባተን?   


2 ያ መጋላ ወጫን ጉተምቴ፣  

ያ መጋላ ጄቀምቱፊ ፈንደለልቱ፣  

ነሞትን ስ ጀላ ቀለመን ጎራዴዻን ህንአጄፈምኔ  

ዮካን ወራነ ኬሰት ህንዹምኔ።   


3 ሆገንቶትንኬ ሁንድ ወሉማን በቀተን፤  

እሳን ኡቱመ ጥየ ህንደርበትን ቀበመን።  

እስን ኡቱመ ዲን ፈጎ ጅሩ በቀተንዩ  

ወር ቀበምተን ሁንድ ወሉማን መነ ህዻት ገልፈምተኒርቱ።   


4 ከናፉ አን፣ “አነራ ገረገላ፤  

አን ህቅፈዼ ነንቦአ።  

በዲሰ ሰበኮረት  

ነ ጀጀቤሱ ህንያልና” ነንጄዼ።   

   
 

5 ጎፍታን፣ ዋቀዮ ዋን ሁንደ ደንደኡ፣  

ሱሉለ ሙልአታ ኬሰት፣ ጉያ ጄቁምሳ፣  

ዽዺተሙቲፊ ቡርጃጂ፣  

አከሱመስ ጉያ እት ደላ ዲጉቲፊ  

ቱሉወንትስ እዩ ቀበ።   


6 ኤላም መንኤ ጥያ ቀበቴ  

ጋሪወኒፊ አቦቲ ፈርዳ ፉዸቴ ባት፤  

ቂርስ ጋቸነሼ ቀበት።   


7 ሱሉለወንኬ ፍለተሞን ጋሪወኒን ጉተመኒሩ፤  

አቦቲን ፈርዳስ ከረ መጋለቲረት ረመደመኒሩ።   

   
 

8 ጎፍታን እትሰ ይሁዳ እራ ሙልቄረ።  

አትስ ጋፈስ ምአ ሎላ ከን መሰራ ቦሶና  

ኬሰ ጅሩ ሰነ አብደተ።   


9 ደላን መጋላ ዳዊት  

ከራ ባይኤ አከ ኡረሜ አርግተኒርቱ፤  

ሀሮ ገድ ኣና ኬሰትስ  

ብሻን ኩፈተኒርቱ።   


10 እስን መኔን ዬሩሳሌም ለኮፍተን፤  

ደላሼ ዸጋ ጀቤሱፍ ጄተኒስ መኔን ሰነ ዲግደን።   


11 ብሻን ሀሮ ሞፋቲፍ ደላ ለማን ግዱት  

ኩሳ ብሻኒ ቶልችተን፤  

ገሩ እስን ገረ እሰ ዋን ሰነ ሆጄቴ ህንእላሌ፤  

ዮካን እሰ በረ ዼራን ዱረ ዋን ሰነ ከሮርሴፍ 
 ኡልፍነ ህንኬንኔ።   

   
 

12 ጎፍታን፣ ዋቀዮ ዋን ሁንደ ደንደኡ፣  

አከ አት ቦሴ ወዋቱፍ፣  

አከ አት ርፌንሰ መታኬቲ ኦፍራ ጭርቴ  

ወያ ገዳ ኡፈቱፍ ጉያ ሰነ ስ ዋሜ።   


13 ቆደ ከና ገሩ ገመቹፊ ፈንደለሉ፣  

ሎን ጎረኡፊ ሆሎተ ቀሉ፣  

ፎን ኛቹፊ ዳዺ ወይኒ ዹጉቱ ጅረ!  

እስን፣ “ኮታ ንኛትና፤ ንዹግነስ፤  

ቦር ንዱናቲ!” ጄቱ።   


14 ዋቀዮ ዋን ሁንደ ደንደኡ ኡቱመ ጉርኮ ዸገኡ ዋን ከነ ና እብሴ፦ “ሀመ ጉያ ዱአኬሰኒት ጩቡን ኩን እስንራ ህንሀቀሙ” ጄዸ ጎፍታን፣ ዋቀዮ ዋን ሁንደ ደንደኡ።   


15 ጎፍታን፣ ዋቀዮ ዋን ሁንደ ደንደኡ አከነ ጄዸ፦  

“ዸቂቲ እት ጋፈተማ ከናን፣  

ሼብና፣ ቡልቻ መሰራ ሞቱማቲን አከነ ጄዽ፦   


16 አት ማል አሲ ሆጄተ?  

አከ አት እዶ ከነት እዶ አዋላ ቆጴፈቱ፣  

አከ እዶ ኦል ከኣረት ቦለ አዋለኬቲ ቆተቱ፣  

አከ ከታ ኬሰት እዶ ቦቆናኬቲ ቶልቸቱ 
 ኤኙቱ ኤየመ ሲፍ ኬኔ?   

   
 

17 “ያ ነመ ጀባ ኩኖ፣  

ዋቀዮ ጀቤሴ ቀቤ ስ ደርበቹፍ ጅረ።   


18 እን አኩመ ኩባ ፉሩርሴ  

ብየ በልኣ ቶኮ ኬሰ ስ ቡሰ።  

ያ ሰልጵነ መነ ጎፍታኬቲ፣ አት አችት ዱተ፤  

ጋሪወንኬ ምሚዸጎንስ አችት ሀፉ!   


19 አን ኣንጎኬራ ስን ቡሰ፤  

አትስ ታይታኬራ ንአርአምተ።   


20 “አን ጋፈስ ገርብቸኮ ኤሊያቂምን እልመ ህልቅያ ነንዋመ።  
21 አን ኡፈተኬ እሰት ነንኡፍሰ፤ ሰበተኬ ሙዺሳት ነንህዸ፤ ኣንጎኬስ ደበርሴ እሳፍ ነንኬነ። እን ወረ ዬሩሳሌም ኬሰ ጅራተኒፊ መነ ይሁዳቲፍ አባ ንተአ።  
22 አን ፉርቱ መነ ዳዊት ገቲቲሳረ ነንካአ፤ ዋን እን በኑ ነምን ቶኮዩ ጩፉ ህንደንደኡ፤ ዋን እን ጩፉስ ነምን ቶኮዩ በኑ ህንደንደኡ።  
23 አን አኩመ ፈኖ ዋ እት ፈንሰን ቶኮት እዶ ጀባረ እሰ ነንዻበ፤ እንስ መነ አባሳቲፍ ቴሶ ኡልፍና ንተአ።  
24 እሳንስ ከበጀ መነ አባሳ ሁንደ፣ እጆሌሳቲፊ እጆሌ እጆሌሳ፣ ምአ ጥጥና ከን ወጪቲዻ ጀልቀቤ ሀመ ኦኮቴት ጅሩ ሁንደ እሰት ፈንሱ።”   


25 ዋቀዮ ዋን ሁንደ ደንደኡ አከነ ጄዸ፤ “ጋፈስ ቆፎን እዶ ጀባ ዻበሜ ሱን ንቡቀአ፤ ሙረሜ ለፈ ቡአ፤ በኣን እሰት ፈንፈሜ ሱን ሀርጨኤ ጨጨበ።” ዋቀዮ ዋን ከነ ዱበቴራቲ።    

ራጂ ዋኤ ጢሮስ 
 

1 ራጂ ዋኤ ጢሮስ፦  

ያ ዶኒወን ተርሺሽ ወዋዻ!  

ጢሮስ በርበዶፍቴ  

መነ ዮካን ቡፈተ ዶኒ መሌ ሀፍቴርቲ።  

ብየ ቆጵሮሲ  

ኦዱን እሳን ቀቀቤረ።   

   
 

2 እስን ጅራቶትን ቀርቀረ ገላናቲፊ  

ደልደልቶትን ሲዶና፣ ወር ገላነረ መርማረን  

እስን ሶሮምሰን ጨልእሳ።   


3 ምዻን ሽሆር  

ብሻኖተ ጉርጉዳ እራን ዹፌ፤  

ኦምሽን አበያ ጢሮሲፍ ገሊ ቱሬ፤  

እሼንስ ለፈ ገባ ከን ሰቦታ ታቴ።   

   
 

4 ያ ሲዶና፣ ያ ደአትኖ ገላና ቃነእ፤  

ገላን አከነ ጄዼ ዱበቴራቲ፦  

“አን ህንጭኒንስፈትኔ ዮካን ህንዴኜ፤  

እልማን ህንሆረትኔ ዮካን እንተለን ህንጉድፈትኔ።”   


5 ዬሮ ኦዱን ገረ ግብጥ ዹፉት  

እሳን ገባሰ ጢሮስራ ዹፉን ንዽጰቱ።   

   
 

6 እስን ገረ ተርሺሽት ጬኣ፤  

ያ ወረ ቀርቀረ ገላና ጅራተን ወዋዻ።   


7 መጋላ ዱሎምቱን ዱሪ፣  

ከን ሚልሼ እሼ ፉዼ፣  

አከ እሼን ብየ ፈጎ ኬሰ ቁበቱፍ እሼ ጌሴ ኩን፣  

መጋላኬ እሼ ፈንደለልቱዻ?   


8 ጢሮስ እሼ ጎንፎ ነመ ጎንፈቺፍቱ  

ከን ደልደልቶትንሼ እልማን ሞቶታ ተአን  

ከን ደልደልቶትንሼ ለፈረት ከበጀሞ ተአንት  

ኤኙቱ ዋን ከነ ከሮርፈቴ?   


9 ዋቀዮ ዋን ሁንደ ደንደኡ  

ኦፍ ጀጀሼ ከን ኡልፍነሼ ሁንደ ኬሰ ጅሩ ገድ ዴብሱፊ  

ወረ ለፈረት ከበጀመን ሁንደ ሰልጵሱፍ 
 ዋን ከነ ከሮርፈቴረ።   

   
 

10 ያ እንተለ ተርሺሽ፣  

አት ስአች ቡፈተ ዶኒ ህንቀባቱቲ፣  

ለፈኬ ሀመ አበያ ብረ ገኡት ቆተዹ።   


11 ዋቀዮ ሀርከሳ ገላነረ ቀቤ  

ሞቱሞተ ሆለቺሴረ።  

እን አከ ደአኖወንሼ ዲገመኒፍ  

ዋኤ ከነኣን አጀጀ ኬኔረ።   


12 እንስ አከነ ጄዸ፤ “ያ ዱርበ ሲዶና፣  

አት ከነ ጫላ ህንፈንደለልቱ!  

   
 
“ከኢቲ ገረ ቆጵሮስት ጬእ፤  

አት አችትዩ ቦቆና ህንአርገቱ።”   


13 ሜ ብየ ባብሎኖታ እላል፤  

ኡመትን ኩን አመ ሴና ህንቀቡ!  

ወር አሶር አከ እሼን  

እዶ ጅሬኘ ኡመመወን ገሞጂ ታቱ ጎዸን፤  

እሳን ስሬ ኤጉምሳ እጃረተን፤  

ደአኖወንሼ ቁላ ሀምብሰን፤  

እሼስ ንበርበዴሰን።   

   
 

14 ያ ዶኒወን ተርሺሽ ወዋዻ፤  

ደአኖንኬሰን በርበዴፈሜራቲ!   


15 ዬሮ ሰና ጀልቀቤ ጢሮስ ሀመ ወጋ ቶርባተማት ንደገተምት፤ ኩንስ በረ ጅሬኘ ሞቲ ቶኮት። ዹመ ወጋ ቶርባተመን ሰናት ገሩ አኩመ ስርበ ሰጋገልቱ ቶኮፍ ስርበሜ ሰናት ጢሮስረ ገአ፦   


16 “ያ ሰጋገልቱ እራንፈተምቱ፣  

በገና ቀበዹቲ መጋላ ኬሰ ናነእ፤  

አት አከ ያደተምቱፍ በገና ስሪት ሩኩት፤  

ስርበ ባይኤ ስርብ።”   


17 ዹመ ወጋ ቶርባተማት ዋቀዮ ጢሮስን ንያደተ፤ እሼንስ ገረ ደልደለሼት ዴብቴ ሞቱሞተ ፉለ ለፋረ ጅረን ሁንደ ወጅን ሰጋገልት።  
18 ተኡስ ቡኣንሼቲፊ ወን እሼን አርገቱ ዋቀዮፍ አዳን ባፈመ፤ ህንኩፈሙ፤ ወልትስ ህንቀበሙ። ቡኣንሼስ ወረ ፉለ ዋቃ ዱረ ጅራተኒፍ ኛተ ገኣፊ ኡፈተ በበሬዳ ተአ።    

ዋቀዮ ለፈ ንበርበዴሰ 
 

1 ኩኖ፣ ዋቀዮ ለፈ ንኦንሰ፤  

እሼስ ንበርበዴሰ፤  

እን እሼ ገገረገልቼ  

ወረ እሼረ ጅራተን ብትኔሰ፤   


2 ከን ሰበረ ገኡ ሉበረ፣  

ከን ገርብቸረ ገኡ ጎፍታረ፣  

ከን ገርብቲረ ገኡ ጊፍቲረ፣  

ከን ብተታረ ገኡ ጉርጉረታረ፣  

ከን እሰ ኤርግፈቱረ ገኡ፣ እሰ ኤርግሱረ፣  

ከን ልቄፈታረ ገኡ፣ እሰ ልቄሱ ንገኣቲ።   


3 ለፍት ጉቱማን ጉቱት ንኦንት፤  

ጉቱማን ጉቱትስ ንሳመምት።  

ዋቀዮ ዋን ከነ ዱበቴራቲ።   

   
 

4 ለፍት ንጎግድ፤ ብፍትሼስ ንጌደረመ፤  

አዱኛን ንቡቱት፤ ብፍትሼስ ንጌደረመ፤  

ጉርጉዶትን ሰበ ለፋስ ንቡቱቱ።   


5 ለፍት ሰበሼቲን ጡሮፍቴርት፤  

እሳን ሴራፍ አጀጀሙ ድደን፤  

ስርናን ቡሉ ድደኒ  

ከኩ በረ በራ ሰነ ጨብሰኒሩ።   


6 ከናፉ አባርስ ለፈ በሌሰ፤  

ሰብንሼስ በሌሳሳቲፍ አደበመ።  

ከናፉ ጅራቶትን ለፋ ንጉበቱ፤  

ነመ ሙራሰቱ ሀፈ።   


7 ዳዺን ወይኒ ሃራን ንጎገ፤  

ሙክን ወይኒስ ንጮለገ፤  

ወር ገመደን ሁንድኑ ንኣዱ።   


8 ድቤን ሰገሌንሳ ነመት ቶሉ ንጨልእሰ፤  

ወጭን ፈንደለልቶታ ቀበናኤረ፤  

በገናን ነመ ገመቺሱስ ጨልእሴረ።   


9 እሳን ስአች ስርባ ዳዺ ወይኒ ህንዹገን፤  

ዹጋቲን ጀባን ወረ እሰ ዹገንት ንሀዻአ።   


10 መጋላን ዲገምቴ ሱን ኦንቴ ሀፍት፤  

አከ ነምን ቶኮዩ ኦል ህንሴኔፍ መን ሁንድ ንጩፈመ።   


11 እሳን ዳዺ ወይኒ ዸበኒ ዳንዲረት ቦኡ፤  

ገመቹን ሁንድ ገደት ጌደረመ፤  

እልልቹን ሁንድስ ለፈራ ዸበመ።   


12 መጋላን ሱን ዲገምቴ ሀፍት፤  

ከርሼስ ንጨጨበ።   


13 አኩመ ዬሮ ሙክን ኤጄርሳ ዸአሙፊ  

አኩመ ዬሮ ወይኒን ገልፈሙት ቀርሚን ሀፉ ተኡ ሰነ፣  

ለፈረት ሰቦተ ግዱትስ  

አከሱመ ንተአ።   

   
 

14 እሳን ሰገሌ ኦል ፉዸተኒ ገመቹን እዩ፤  

ገመ ልጠ ቢፍቱት ኡልፍነ ዋቀዮ ለብሱ።   


15 ከናፉ እስን በአ ቢፍቱራ ዋቀዮፍ ኡልፍነ ኬና፤  

ቀርቀረ ገላናትስ መቃ ዋቀዮ  

ዋቀ እስራኤል ሌልሳ።   


16 ኑ ሞጋ ለፋራ ፋርፈትና፣  

“እሰ ቀጄላ ሰናፍ ኡልፍን ሃተኡ” ጄዹ ዸጌኘ።  

   
 
አን ገሩ አከነን ጄዼ፤  

“አን በዴ፣ አን በዴ! አናፍ ወዮ!  

ገንቶትን ንገኑ!  

ገንቶትን ገንቱማሳኒቲን ገኑ!”   


17 ያ ኡመተ ለፈራ፣  

ሶዳን፣ ቅሌፊ ክዮን ስ ኤገቱ።   


18 ነምን ሰገሌ ጎሊ በቀቱ ከምዩ  

ቅሌ ኬሰ ቡአ፤  

ነምን ቅሌ ኬሳ ኦል በኡ ከምዩ  

ክዮዻን ቀበመ።  

   
 
ፎዳን ሰሚወኒ በነሜራቲ  

ሁንዴወን ለፋ ንራፈሙ።   


19 ለፍት በቀቅጤርት፤  

ለፍት ገርገር ባቴርት፤  

ለፍት አከ መሌ ራፈምቴርት፤   


20 ለፍት አኩመ ነመ መቻኤ ገተንተርት፤  

እሼን አኩመ ዳሲ ቡቤዻን ራፈምት፤  

የክ ፍንጭለሼ አከ መሌ እት ኡልፋቴረ፤  

እሼን ንጅግድ፤ ዴብቴስ ህንካቱ።   

   
 

21 ዋቀዮ ጋፈስ  

ሁምኖተ ሰሚ፣ ሰሚረት፣  

ሞቶተ ለፋሞ ለፈረት ንአደበ።   


22 እሳን አኩመ ህዸምቶታ  

ቦለ ኬሳት ወልት ቀበሙ፤  

መን ህዻ እት ጩፈሜ  

ጉያ ሄዱ ቦዴ አደበሙ።   


23 ጅእ ንቡርጃጆፍት፤ አዱንስ ንቃኖፍት፤  

ዋቀዮ ዋን ሁንደ ደንደኡ፣  

ቱሉ ጥዮንረቲፊ ዬሩሳሌም ኬሰት  

ፉለ ማንጉዶታ ዱረት ኡልፍናን ንሞኣቲ።    

ዋቀዮፍ ገለተ ገልቹ 
 

1 ያ ዋቀዮ፣ አት ዋቀኮት፤  

ዋን አት አመነሙማኬ ከን ሙዳ ህንቀብኔን  

ወንቶተ ድንቅሲሶ  

በረ ዼራን ዱረ ከሮርፈሜ ሆጄቴፍ፣  

አን ኡልፍነ ሲፍ ነንኬነ፤ መቃኬስ ነንሌልሰ።   


2 አት መጋላ ሰነ ቱላ ዸጋ፣  

መጋላ ደላ ጀጀባ ቀብዱሞ ዲገማ ጎቴ፤  

መጋላን ደአትኖ ነሞተ ኦርማ ቱርቴ ሱን 
 ስአች ህንጅራቱ፤  

እሼን ጎንኩማ ዴብቴ ህንእጃረምቱ።   


3 ከናፉ ነሞትን ጀጀቦን ስ ከበጁ፤  

መጋላወን ሰቦተ ገረ ጀቤዪ ስ ሶዳቱ።   


4 አት ህዬዪፍ ለፈ እት በቀተን፣  

ረከታፍሞ ዽጵነሳ ኬሰት ደኦ፣  

ቡቤ ሀማ ጀላ እዶ እት በቀቱ፣  

ሆአ ጀላሞ እዶ እት ቀበኔፈቱ ቱርቴ።  

ሀፉር ገረ ጀቤዪን ባፈተን፣  

አኩመ ቡቤ ሀማ ደላ ዸጋ ዸኡቲፊ   


5 አኩመ ሆአ ገሞጂት።  

አት ወጨ አለጎታ ንጨልእሲፍተ፤  

አኩመ ሆእ ጋድሰ ዱሜሳቲን ቀበናኡ ሰነ፣  

ስርብ ገረ ጀቤዪስ ንቀበናአ።   

   
 

6 ዋቀዮ ዋን ሁንደ ደንደኡ  

ቱሉ ከነረት ኡመተ ሁንዳፍ ጭዸ ኛተ ጋሪ፣  

አፌራ ዳዺ ወይኒ ጎጌ፣  

ፎን ጮማፊ ዳዺ ወይኒ ፍለተማ ንቆጴሰ።   


7 እን ቱሉ ከነረት፣  

ሀጉጊ ኡመተ ሁንደት ሀጉገሜ፣  

ጎልጋ ሰበ ሁንደት ጎልገሜ ንበሌሰ፤   


8 እን በረ በራን ዱአ ንልቅምሰ።  

ዋቀዮ ጎፍታን ፉለ ሁንደራ እምማን ንሀቀ፤  

እን ለፈ ሁንደረት ሰልጵነ ሰበሳ ንበሌሰ።  

ዋቀዮ ዋን ከነ ዱበቴራቲ።   


9 እሳን ጋፈስ አከነ ጄዹ፤  

“ዹጉማን ኩን ዋቀኬኘ፤  

ኑ እሰ አመነትኔ፤ እንስ ኑ ኦልቼ።  

ኩን ዋቀዮዸ፤ ኑ እሰ አመነትኔ፤  

ኮታ ፈይሱሳት ገመድና፤ ንእልልችነስ።”   

   
 

10 ሀርክ ዋቀዮ ቱሉ ከነረ ንቦቆተ፤  

ሞኣብ ገሩ አኩመ ጭዲን ድኬ ኬሰት ዽዺተሙ ሰነ  

እሰ ጀለት ዽዺተመ።   


11 እንስ አኩመ ነምን ብሻን ዳኩ ቶኮ ዳኩፍ ሀርከ በልእፈቱ ሰነ፣  

ጋረ ሰነረት ሀርከሳ ንበልእፈተ።  

ዋቅንስ ኦፍ ቱሉማሳኒ፣  

ኦጉማ ሀርከሳኒ ወጅን ገድ ዴብሰ።   


12 እን ደላኬ ኦል ዼራ ዸጋን እጃረሜ ሰነ፣  

አከ እን ዱፉ ጎዸ፤  

ለፈት ገድ ጅግሴስ ብዮት ደበለ።    

ፋርፈትና ገለታ 
 

1 በረ ሰነ ፋርፈናን ኩን ብየ ይሁዳ ኬሰት ፋርፈተመ፦  

ኑ መጋላ ጀባ ቀብነ፤  

ዋቅንስ ፈይነ፣  

ደላ ኤጉምሰሼቲፊ ደአትኖሼ ታስሰ።   


2 አከ ሰብን ቀጄላን፣  

ሰብን አመነሙማዻን ጅራቱ ኦል ሴኑፍ፣  

ከረወን በና።   


3 እን ስት እርከቴራቲ፣  

ነመ ያድን ገራሳ ስ ወጅን ጅሩ፣  

አት ነጋ ህርእነ ህንቀብኔን እሰ ኤግደ።   


4 ሰበቢ ዋቀዮ፣ ዋቀዮ መታንሳ፣  

ከታ በረ በራ ተኤፍ፣ በረ በራን ዋቀዮን አመነዻ።   


5 እን ወረ እዶ ኦል ከኣረ ጅራተን ገድ ቀበ፤  

መጋላ ተበረ ጅርቱ ገድ ቡሰ፤  

ለፈት ገቴስ አዋረት እሼ መከ።   


6 ሚል፣ ሚል ወረ ሀጩጨሜ፣  

ፋን ህዬዪሼ ዽዺተ።   

   
 

7 ዳንዲን ነመ ቀጄላ ወል ቅጣታዸ፤  

ያ እሰ ቶላ፣ አት ቀጄልቶታፍ ከራ ባፍተ።   


8 ያ ዋቀዮ፣  

ኑ ከራ ሴረኬቲረ ዴማ ስ ኤገትነ፣  

መቃንኬቲፊ ቤከሙንኬ  

ሀዊ ገራኬኛት።   


9 ሀልከን ሉቡንኮ ስ ያድ፤  

ገነመስ ሀፉርኮ ባይእሴ ስ በርባደ።  

ዬሮ ሙርቲንኬ ገረ ለፋ ዹፉት፣  

ኡመትን አዱኛ ቀጄሉማ በረተ።   


10 ነምን ሀማን ገረ ላፍን ጎዸሙፍዩ፣  

ቀጄሉማ ህንበረቱ፤  

ብየ ቀጄሉማን ጅሩትዩ እን እቱመ ፉፌ ጀልእነ ሆጄተ፤  

ሱራ ዋቀዮስ ህንሁበቱ።   


11 ያ ዋቀዮ፣ ሀርክኬ ኦል ካፈሜረ፤  

እሳን ገሩ እሰ ህንአርገን።  

እሳን ህናፋ አት ሰበኬቲፍ ቀብዱ አርገኒ ሃቃነአን፤  

እብድ ዲኖተኬቲፍ ኩፈሜ ሱን እሳን ሃበሌሱ።   

   
 

12 ያ ዋቀዮ፣ አት ነጋ ኑፍ ኬንቴርተ፤  

አት ሆጂኬኘ ሁንደ ኑፍ ሆጄቴርታቲ።   


13 ያ ዋቀዮ ዋቀኬኘ፣  

ስ መሌ ጎፍቶትን ብራ ኑ ቡልቸኒሩ፤  

ኑ ገሩ መቃኬ ቆፈ ኡልፌስነ።   


14 እሳን አመ ዱአኒሩ፤ ስአች ህንጅራተን፤  

እሳን ጋድዱዸ፤ ዴብአኒስ ህንከአን።  

አት እሳን አደብዴ፤ እሳን በሌስቴስ፤  

ያደኖሳኒ ሁንደስ ንበርበዴስቴ።   


15 ያ ዋቀዮ፣ አት ሰበ ባይእስቴርተ፤  

አት ሰበ ባይእስቴርተ፤  

አት ኦፊኬቲፍ ኡልፍነ አርገቴርተ፤  

ዳሪ ብያ ሁንደ በልእፍቴርተ።   

   
 

16 ያ ዋቀዮ፣ እሳን ዬሮ ዽጵናት ስ በርባደተን፤  

ዬሮ አት እሳን አደብዴት  

እሳን ከዸትና ገድ ሮብሰን።   


17 አኩመ ዱበርቲን ኡልፋ ዬሮ ደኡ ጌሱት፣  

ጭኒንሱዻን ውጥርፈቴ እይቱ ሰነ፣  

ያ ዋቀዮ፣ ኑስ ፉለኬ ዱረት አከሱመ ታኔረ።   


18 ኑ ኡልፎፍኔ፣ ጭኒንሱዻን ውጥርፈትኔ፤  

ኑ ገሩ ቡቤ ዴኜ።  

ኑ ለፋፍ ፈይነ ህንፍድኔ፤  

ኑ ኡመተ አዱኛ ህንዴኜ።   

   
 

19 ገሩ ነሞትንኬ ከኔን ዱአን ንጅራቱ፤  

ዸግንሳኒስ ዱኣ ንከአ።  

እስን ወር ብዮ ኬሰ ጅራተን፣  

ደመቃቲ ገመቹዻን እልልቻ።  

ፍጤንስኬ አኩመ ፍጤንሰ ገነማት፤  

ለፍትስ ወረ ዱአን ኦፍ ኬሳ ባፍት።   

   
 

20 ያ ሰበኮ፣ ኩታ መነኬት ኦል ገሊቲ  

ዱባን በልበለ ኦፍት ጩፍ፤  

ሀመ ዼከምስሳ ደርቡት፣  

ዬሮ ሙራሳፍ ኦፍ ዾክስ።   


21 ኩኖ፣ ዋቀዮ ሰበቢ ጩቡሳኒቲፍ  

ኡመተ ለፈራ አደቡፍ 
 እዶ ጅሬኘሳቲ በኤ ዹፋ ጅረ።  

ለፍት ዺገ እሼረት ዸንገላፈሜ ሰነ እፈ ባፍት፤  

ስአች ወረ እሼረት ቀለመን ህንዾክስቱ።    

ፉረሙ እስራኤል 
 

1 በረ ሰነ፣  

ዋቀዮ ጎራዴሳቲን፣  

ጎራዴሳ ሶዳችሳ፣ ጉዳፊ ጀባ ሰናን፣  

ሌዋታን ቦፍቸ ምርምርፈሙ፣  

ሌዋታን ቦፍቸ መርመረሙ ሰነ ንአደበ፤  

እን ጀዌ ገላነ ኬሰ ጅራቱ ንኩኩተ።   


2 በረ ሰነ አከነ ጄዸመ፤  

“ዋኤ እዶ ዻባ ወይኒ ከን ነመት ቶሉ ሰና ፋርፈዻ፤   


3 አን ዋቀዮ እሰ ነንኤገ፤  

አን ዬሮ ሁንደ ብሻን ነንኦባሰ፤  

አከ ነምን ቶኮዩ እሰ ህንሚኔፍ  

አን ሀልከኒፊ ጉያ እሰ ነንኤገ።   


4 አን ህንኣሩ።  

ሶኮሩፊ ቆራቲን ወራናፍ ኡቱ ነት በአኒ!  

አን ስላ እሳንት ነንዱለ፤  

ወልት ቀቤስ እሳን ነንጉበ።   


5 ዮ ከና አቺ እሳን ኮሉ ነት ሃገለን፤  

እሳን ነ ወጅን ነጋ ሃኡመን፤  

ኤዬ፣ እሳን ነ ወጅን ነጋ ሃኡመን።”   

   
 

6 በረ ዹፉፍ ጅሩ ኬሰ ያቆብ ህደ ባሰ፤  

እስራኤል ለቴ ደራረ፤  

እጃንስ አዱኛ ሁንደ ጉተ።   

   
 

7 ዋቀዮ አኩመ ወረ እሼ ሩኩተን ሰነ ሩኩቴ፣  

እሼሌ ሩኩቴራ?  

አኩመ ወር እሼ አጄሰን ሱን አጄፈመን፣  

እሼንስ አጄፈምቴርቲ?   


8 አት ወራኑፊ አርኡዻን እሼዻን ወል ፈልምቴ፤  

እን ጉያ ቡቤን በኣ ቡብሱት፣  

ቡቤሳ ሶዳችሳ ሰናን እሼ በሌሰ።   


9 ዮሙ እን ዸጎተ እዶ ኣርሳ ሁንደ  

አኩመ ዸጋ ኖራ ጨጨብሰሜ ጎዹት፣  

ሲዳን አሼራ ዮካን እዶን ኣርሳ እጣና ቶኮዩ 
 ዻበቴ ህንሀፉ።  

አከሲንስ በሌሳን ያቆብ ንሀቀማፍ፤  

ኩንስ ጩቡንሳ ጉቱማን ጉቱት ሀቀሙሳ ምርከኔሰ።   


10 መጋላን ደላ ጀባ ቀብዱ ንኦንት፤  

አከ ገሞጂ ገተምቴቲፊ ዺፈምቴ ታት፤  

ጀቦትን አች ዼድ፤  

አችስ ንጭጪፍት፤  

ጀቦትን ደሜሼ ቆርቀኒ ቁላ ሀምብሱ።   


11 ደሜንሼ ዬሮ ጎጉት እራ ጨጨበ፤  

ዱበርቶትንስ ዹፈኒ እብደት ነቀቱ።  

ኡመትን ኩን ሁበትና ህንቀቡቲ፤  

ከናፉ ቶልቻንሳኒ ገራ ህንላፉፍ፤  

ኡማንሳኒስ እሳኒፍ ህንአራረሙ።   


12 በረ ሰነ ዋቀዮ ለገ ኤፍራጢሲ ሀመ ለገ ግብጥት ምዻን ዸአ፤ ያ እስራኤሎተ፣ እስን ቶኮ ቶኮን ወልት ንቀበምቱ።  
13 በረ ሰነ መለከትን ጉዳን ቶኮ ንአፉፈመ። ወር አሶር ኬሰት በደኒ ቱረኒፊ ወር ግብጥ ኬሰት ፈፈጨአኒ ቱረን ዹፈኒ ቱሉ ቁልቁሉረት ዬሩሳሌም ኬሰት ዋቀዮን ዋቄፈቱ።    

 28

ሆገንቶተ ኤፍሬሚፍ ወዮ 
 

1 ጎንፎ ኦፍ ቱሉማ ከን መቾፍቶተ ኤፍሬም ሰናፍ፣  

ደራራ ጮለጉ ከን ኡልፍነ ሚዸግነሳኒቲፍ፣  

ከን መታ ሱሉለ ገበታረ ጅሩፍ፣  

መጋላ ወረ ዳዺ ወይኒቲን ፉዸተመን 
 ሰናቲፍ ወዮ!   


2 ኩኖ፣ ጎፍታን እሰ ሁምነ ቀቤሳፊ ጀባ ቶኮ ቀበ።  

እን አኩመ ጨቢቲፊ ቡቤ ዋ በሌሱ፣  

አኩመ ቦካ ጀባቲፊ ብሻን ጉቴ እረ ዸንገለኡ፣  

ሁምናን ለፈት ገድ እሼ ደርበተ።   


3 ጎንፎን ኦፍ ቱሉማ፣  

መቾፍቶትን ኤፍሬም ሚለ ጀለት ዽዺተሙ።   


4 ደራራን ሀርጨኡ፣ ሚዸግንሳ ከበጀማን፣  

ከን መታ ሱሉለ ገበታረ ጅሩ ሱን፣  

አኩመ ሙከ ሀርቡ ኡቱ ቦን ህንገእን ብልቻቱ ሰና ተአ፤  

ነምን እሰ አርጉ ሁንድ አኩመ እሰ ሀርከ ኬሰ ገልፈቴን 
 እሰ ኛቴ ፍጠ።   

   
 

5 በረ ሰነ ዋቀዮ ዋን ሁንደ ደንደኡ  

ሀምባ ሰበሳቲፍ፣  

ጎንፎ ኡልፍና፣  

ምአ ሚዸግና ንተአ።   


6 እን ነመ ሙርቲ ኬኑፍ ታኡፍ ሀፉረ ሙርቲ ቀጄላ ተአ፤  

ወረ ከረራ ወራነ ዴብሰኒፍሞ 
 መደ ጀብና ተአ።   

   
 

7 ጀር ኩን ዳዺ ወይኒቲን ገተንተሩ፤  

ዹጋቲ ጀባዻን ዶጎጎሩ፤  

ሉቦትኒፊ ራጆትን ዹጋቲ ጀባዻን ገተንተሩ፤  

ዳዺ ወይኒቲን ፉዸተሙ፤  

እሳን ዹጋቲ ጀባዻን ከራራ በዱ፤  

ዬሮ ሙልአተ አርገንትስ ንዶጎጎሩ፤  

ዬሮ ሙርቲ ኬነንትስ ንዶጎጎሩ።   


8 ማዲን ሁንድኑ ድድጋን ጉተሜረ፤  

እዶን ህንጡሬፈምን ቶኮዩ ህንጅሩ።   

   
 

9 “ነምን እን ዋ በርሲሱ ያሉ ኩን ኤኙ?  

እን ኤኙፍ ኤርጋሳ እብሳ ጅረ?  

እጆሌ ኣነን ዺፍቴፍሞ  

እጆሌ ሀርመ ጉቴፍ?   


10 አጀጀረት አጀጀ፤ አጀጀረት አጀጀ፤  

ስርነረት ስርነ፤ ስርነረት ስርነ፤  

አስት ሙራሰ፤ አችት ሙራሰ” ተኣቲ።   

   
 

11 ዮስ ዋቅን አፋን አለጎታቲን፣  

አፋን ህንቤከምኔንስ ሰበ ከነት ንዱበተ፤   


12 እን አከነ እሳኒን ጄዼ፤  

“ኩን እዶ ቦቆናት፤ ወር ደዸበን ሃቦቆተን፤  

ኩን እዶ ኣረ ገልፈትናት።”  

እሳን ገሩ ዸገኡ ድደን።   


13 ዮ አከሲ ዱቢን ዋቀዮ አከነ እሳንት ተአ፤  

አጀጀረት አጀጀ፤ አጀጀረት አጀጀ፤  

ስርነረት ስርነ፤ ስርነረት ስርነ፤  

አስት ሙራሰ፤ አችት ሙራሰ፤  

ኩንስ አከ እሳን ዸቀኒ ዱግደ ዱበት ኩፈኒፊ  

አከ እሳን ጨጨበኒ ክዮዻን ቀበመኒፍ።   

   
 

14 ከናፉ እስን ቆስቶትን  

ወር ኡመተ ዬሩሳሌም ቡልችተን ዱቢ 
 ዋቀዮ ዸገኣ።   


15 እስን አከነ ጄተኒ ኦፍ ቱልቱ፤ “ኑ ዱአ ወጅን ከኩ ገሌረ፤  

ሲኦል ወጅንስ ወሊ ገልቴ ጎኔረ።  

ሰበቢ ኑ ሶበ ደኦ ጎዸትኔ፣  

ሶበስ እዶ እት ዾከትኑ ጎዸኔፍ፣  

በላን ሀማን ዬሮ ዹፌ ለፈ በሌሱት  

ኑ ቱቁ ህንደንደኡ።”   


16 ከናፉ ዋቀዮ ጎፍታን አከነ ጄዸ፤  

“ኩኖ አን ዸጋ ቶኮ፣ ዸጋ ቆረተሜ፣  

ዸጋ ጎሌ ገት ጀቤሰ ቶኮ  

ሁንዴ ምርከናኣዻፍ ጥዮን ኬሰ ነንካአ፤  

ነምን አመኑ ከምዩ ህንቃነኡ።   


17 አን ሙርቲ ቀጄላ ፉኞ እቲን ሰፈረን፣  

ቀጄሉማሞ መዳሊ ነንጎዸዸ፤  

ሶበ እስን ደኦ ጎዸተን ሰነ ቦካን ጀባን ንበሌሰ፤  

ብሻንስ ለፈ እስን እት ዾከተን ኬሰ ንሎለአ።   


18 ከኩን እስን ዱአ ወጅን ጎዸተን ንዲገመ፤  

ወሊ ገልቴን እስን ሲኦል ወጅን ጎዸተንስ 
 ንበርበዴፈመ።  

ዬሮ በላን ሀማን ዹፌ ለፈ በሌሱት  

እስን ለፈት ገድ ዽዺተምቱ።   


19 እን ዬሮ ዹፉ ሁንደ እስን ፉዸቴ ዴመ፤  

ገነመ ገነመ ሀልከኒፊ ጉያስ፣ 
 እን ዋ በሌሰ።”  

   
 
ኤርጋ ከነ ሁበቹን  

ናሱ ጉዳ ነመት ፍደ።   


20 ስሬን እረት ድሪርፈቹፍ ባይኤ ገባባዸ፤  

ኡፈተ ሀልከኒ ኦፍት መረቹፍ ባይኤ ዽጳዸ።   


21 ዋቀዮ ሆጂሳ፣ ሆጂሳ ሃራ ሰነ ሆጄቹፍ፣  

ጎቸሳ፣ ጎቸሳ ከን ህንቤከምኔ ሰነ ሆጄቹፍ፣  

አኩመ ቱሉ ጴራዚም ኬሰት ጎዼ ሰነ ንከአ፤  

አኩመ ሱሉለ ግቤኦንት ጎዼ ሰነ ንከአ።   


22 አመ ቆሳኬሰን ዺሳ፤  

ዮ አከስ ህንተእን ፎንጫንኬሰን እስንት ጀባተ፤  

ጎፍታን፣ ዋቀዮ ዋን ሁንደ ደንደኡ፣  

ለብሲ ጉቱማ ብየቲ በሌሱፍ ለብሴ ነት ህሜረ።   

   
 

23 ዸጌፈዻቲ ሰገሌኮ ዸገኣ፤  

ቀልቤፈዻቲ ዋን አን ዱበዹ ዸገኣ።   


24 ቆናን ቡላን ቶኮ ዬሮ ሰኚ ፈጫሱፍ ለፈ ቆተቱት፣ 
 እቱመ ፉፌ ቆታ?  

እን እቱመ ፉፌ ብዮ ጨጨብሴ ቡሌሳ?   


25 እን ዬሮ ለፈ ወል ቅጤሱት  

ድምብላላፊ ከሙኒ ህንፈጫሱ?  

እን ቀመዲ ቶረ ቶራን፣  

ገርቡ እዶሳረት፣  

ሆንቦሪስ ለፈ ቆቲሳሳረት ህንፈጫሱ?   


26 ዋቅንሳ እሰ በርሲሰ፤  

ከራ ቀጄላረስ እሰ ቡሰ።   

   
 

27 አበሱድን ገንገልቻዻን ህንዸአሙ፤  

ከሙኒ እረስ ጎማን ጋሪ ህንኦፈሙ፤  

አበሱድን ኡሌዻን፣  

እንስላልሞ ሽመላን ዸአመ።   


28 ምዻን ቡዴነ ቶልቹፍ ዳከሙ ቀበ፤  

ከናፉ ነምን ቶኮ በረ በራን ምዻን ህንዸኡ።  

እን ጎማ ጋሪ ከን ምዻን ዸኡ ምዻን ሰነረ ኦፉዩ  

ፈርዴንሳ ምዻንቸ ህንቡሌሰን።   


29 ወን ኩን ሁንድኑ ዋቀዮ ዋን ሁንደ ደንደኡ፣  

እሰ መሪዻን ድንቅሲሳ፣  

ኦጉማዻንስ ጉዳ ተኤ ብራ ዹፈ።    

መጋላ ዳዊቲፍ ወዮ 
 

1 ያ አሪኤል፣ ያ አሪኤል፣  

መጋላ ዳዊት ኬሰ ጅራቴ፣ ሲፍ ወዮ!  

ወጋረት ወጋ ደበላ፤  

አያኖትን ወጋስ እቱመ ሃፉፈን።   


2 ተኡስ አን አሪኤልን መርሴ ነንቀበ፤  

እሼን ቦሴ ንወዋት፤  

እሼን አናፍ አከ አሪኤል ታት።   


3 አን ከራ ሁንዳን ናኖኬ ነንቁበዸ፤  

ገሞወኒንስ ስን መርሰ፤  

ቱላ ብዮስ ስት ናኔሴ ነንዻበ።   


4 አት ገድ ዴብፈምቴ ለፈራ ንዱበተ፤  

ሃሳንኬ ብዮ ኬሳ ጉንጉመ።  

ሰገሌንኬ አከ ሰገሌ ኤኬራ ለፈ ኬሳ በአ፤  

ሃሳንኬስ ብዮ ኬሳ ሀሳሰ።   

   
 

5 ዲኖትንኬ ሄዱን ገሩ አከ አዋረ ቡላኤ፣  

ገረ ጀቤዪን ባይኤንስ አከ ሀበቂ ቡቤን ፉዸቴ ተኡ።  

አኩመ ተሳ ኡቱ ህንቤከምንስ፣   


6 ዋቀዮ ዋን ሁንደ ደንደኡ፣  

በከካዻን፣ ሶቺ ለፋቲፊ ወጨ ጉዳዻን፣  

ቡቤዻን፣ ቡቤ ሀማፊ አረበ እብደ ዋ ፍጡቲን ንዹፈ።   


7 ኤርገሲ ቱትን ሰቦተ ሁንዳ ከን አሪኤሊን ሎሉ፣  

ከን እሼፊ ደኦሼ ጀጀቦ ዸኤ መርሴ ቀቡ፣  

አኩመ አብጁ፣  

አኩመ ሙልአተ ሀልከን ኬሳ ተአ፤   


8 ኩንስ አኩመ ነምን ቤለኤ ቶኮ አከ ዋ ኛቻ ጅሩ አብጁዻን አርጌ  

ዬሮ ደመቁት ገሩ አመሌ ቤለ ቀቡ ሰነ፣  

ዮካን አኩመ ነምን ዼቦቴ ቶኮ አከ ዋ ዹጋ ጅሩ አብጁዻን አርጌ  

ዬሮ ደመቁት ገሩ አመሌ ዼቡዻን ገገቡ ሰነ ተአ።  

ቱተ ሰቦተ ሁንዳ  

ከን ቱሉ ጥዮን ሎሉረትስ አከሱመ ተአ።   

   
 

9 ርፈዻ፤ ድንቅሲፈዻስ፤  

ኦፍ ጃምሳቲ ነመ ዋ ህንአርግኔ ተኣ፤  

መቻኣ፤ ገሩ ዳዺ ወይኒቲን ህንተእን፤  

ገተንተራ፤ ገሩ ዹጋቲ ጀባዻን ህንተእን።   


10 ዋቀዮ ህርበ ጭማ እስንት ቡሴረ፤  

እጀኬሰን ራጆተ፣ ጩፌረ፤  

መታኬሰን እላልቶተስ፣ ሀጉጌረ።   


11 ሙልአትን ኩን ሁንድ እስኒፍ ዱቢ ክታበ መረማረት ቻፔፈሜ መሌ ሆማ ምት። ዮ እስን ክታበ ከነ ነመ ዱብሱ ደንደኡ ቶኮት ኬንተኒ፣ “ማሎ ሜ ዋን ከነ ዱብስ” ጄተኒን እን፣ “ሰበቢ ክታብች ቻፔፈሜፍ አን ዱብሱ ህንደንደኡ” ጄዼ ዴብሰ።  
12 ዮካን ዮ እስን ክታበ መረማ ከነ ነመ ዱብሱ ህንደንዴኜ ቶኮት ኬንተኒ፣ “ማሎ ሜ ዋን ከነ ዱብስ” ጄተኒን እን፣ “አን አከምት አከን ዱብሱ ህንቤኩ” ጄዼ ዴብሰ።   


13 ጎፍታን አከነ ጄዸ፦  

“ኡመትን ኩን አፋንሳቲን ነት ዽኣተ፤  

ህዺሳቲንስ ነ ከበጀ፤  

ገራንሳ ገሩ ነራ ፈጎ ጅረ።  

ዋቄፈትናን እሳን ነ ዋቄፈተንስ  

ሴረ ነምን በርሲሱ ቆፋን ቶልፈሜ።   


14 ከናፉ አን አመሌ ድንቂረት ድንቂ ደበሌ  

ኡመተ ከነ ነንድንቅሲሰ፤  

ኦጉማን ነመ ኦጌሳ ንበደ፤  

ሁበትናን ሁበቶታስ ንዾከተ።”   


15 ወረ ከሮረሳኒ  

ዋቀዮ ዱራ ዾክፈቹፍ ጄዸኒ 
 ቅሌት ገድ ቡአኒፍ፣  

ወረ ሆጂሳኒ ዱከነ ኬሰት ሆጄተኒ፣  

“ኤኙቱ ኑ አርገ? ኤኙቱ ቤከ?” 
 ጄዸኒ ያደኒፍ ወዮ!   


16 ኩን ጀልእነኬሰን፣  

ሱጴ ዾፍቱ አከ ሱጴት እላልቱ!  

ወን ቶልቸሜ ቶኮ ነመ እሰ ቶልቼን  

“እን ነ ህንቶልችኔ” ጄዻ?  

ኦኮቴን ቶኮ ሱጴ ዾፍቱዻን፣  

“እን ሆማ ህንቤኩ” ጄቹ ደንደኣ?   

   
 

17 ልባኖን ዬሮ ገባባ ኬሰት 
 ለፈ ቆቲሳ ገበቴ ህንታቱ?  

ለፍት ቆና ገበታን ሱንስ ቦሶነ ህንፈካቱ?   


18 ጋፈስ ዱዳን ዱቢ ክታበ መረማ ንዸገአ፤  

እጅ ነመ ጃማ ድምምሳፊ ዱከነ ኬሰት ንአርገ።   


19 ነምን ገድ ኦፍ ቀቡ አመስ ዋቀዮት ንገመደ፤  

ረከቶትንስ ቁልቁልቸ እስራኤል ሰናን ንገመዱ።   


20 ገረ ጀቤዪን ንበዱ፤  

ወር ነመት ቆሰን ንበርበዳኡ፤  

ወር ሀምነ ሆጄቹ ጃለተን ሁንድኑ ንበሌፈሙ፤   


21 ወር ዱቢን የከማ ነመ ጎዸን፣  

ወር ነምቸ መነ ሙርቲት ነማፍ ፈልሙ ዱረ ክዮ ካአኒ  

ሶባን ዹጋ በኡዻን  

ሙርቲ ቀጄላ ነመ የከ ህንቀብኔ ጀልእሰን ንበሌፈሙ።   


22 ከናፉ ዋቀዮ እን አብረሃምን ፉሬ ሱን መነ ያቆቢን አከነ ጄዸ፦  

“ያቆብ ስአች ዴብኤ ህንቃነኡ፤  

ፉልሳስ ስአች ህንዱከናኡ።   


23 እሳን ዬሮ ግዱሳኒት እጆሌሳኒ  

ሆጂ ሀርከኮቲ ሰነ አርገንት፣  

መቃኮ ንቁልቁሌሱ፤  

እሳን ቁልቁሉማ ቁልቁልቸ ያቆብ ንቤኩ፤  

ዋቀ እስራኤልስ ሶዳቹዻን ንጅራቱ።   


24 ወር ዶጎጎረን ሁበትና ንአርገቱ፤  

ወር ጉንጉመንስ ቀጄልፈመ ንፉዸቱ።”    

ሰበ ፍንጭላዻፍ ወዮ 
 

1 ዋቀዮ አከነ ጄዸ፦  

“እጆሌ ፍንጭለን፣  

ከኔን ከሮረ ከሮረኮ ህንተእን ዱካ ቡአን፣  

ከኔን ፌዺኮቲን አለት ወሊ ገልቴ ኡመን፣  

ከኔን ጩቡረት ጩቡ ደበለኒፍ ወዮ፤   


2 ከኔን ኡቱ አናን ህንመርአትን ግብጥት ገድ ቡአን፣  

ከኔን ጋድሰ ግብጥ ደኦፍ፣  

ኤጉምሰ ፈረኦንሞ  

ገርጋርሳፍ አብደተኒፍ ወዮ።   


3 ኤጉምስ ፈረኦን ገሩ ቃኒ እስንት ተአ፤  

ጋድስን ግብጥስ ሰልጵነ እስንት ፍደ።   


4 እሳን ዮ ዞኣን ኬሰት ቆንዳልቶተ ቀባተንዩ፣  

ዮ ኤርገሞትንሳኒስ ሃኔስ ገአንዩ፣   


5 ቶኮን ቶኮንሳኒ ሰበቢ ኡመተ እሳን ህንፈየድኔ  

ከኔን ቃኒፊ ሰልጵነ መሌ  

ገርጋርሰ ዮካን ቡኣ ህንኬንኔ  

ሰናቲፍ ንቃኔፈሙ።”   


6 ራጂ ዋኤ ብኔንሶተ ኔጌብ ዱበተሜ፦  

ኤርገሞትን ቀቤኘሳኒ ሀሬት፣  

ሜሻሳኒ ጋለት ፌአተኒ  

ብየ ሌንጭ ኮርሚፊ ሌንጭ ዸላን፣  

ቦፍት ሱሚ ቀቡፊ ቦፍት ደርበተሙ ጅራተን፣  

ለፈ ረክናፊ ዽጵናን ጉቴ ኬሰ በአኒ  

ገረ ብየ ሆማ ህንፈየድኔ   


7 ገረ ግብጥ ከን ገርጋርስሼ ጎንኩማ ቡኣ ህንቀብኔ ሰና ዸቁ።  

ከናፉ አን፣ “ረኣብ፣ ከን ሆማ ህንፈየድኔ”  

ጄዼ እሼ ነንዋመ።   

   
 

8 አመ ዸቂቲ ገበቴረት በሬሲፍ፤  

ክታበ መረማረት ከተቢፍ፤  

ኩንስ አከ በሮተ ዹፉፍ ጅረን ኬሰ  

ዹገ በኡምሰ በረ በራ ተኡፍ።   


9 ጀር ኩኔን ኡመተ ፍንጭላ፣ እጆሌ ሶብዱዸ፤  

እጆሌ ሴረ ዋቀዮ ዸገኡፍ ፌዺ ህንቀብኔዸ።   


10 እሳን ሙልአተ አርግቶታን፣  

“ስአች ሙልአተ ቶኮሌ ህንአርግና!” ጄዹ፤  

ራጆታንስ አከነ ጄዹ፤  

“እስን ስአች ሙልአተ ቀጄላ ተኤ ኑት ህንህምና!  

ዋን ነመ ገመቺሱ ኑት ህማ፤  

ጎዎምሳ ኑፍ ራጃ።   


11 ከራ ከነ ገድ ዺሳ፤  

ዳንዲ ከነራ ጀልአዻ፤  

ቁልቁልቸ እስራኤል ፉለኬኘ ዱራ  

ዸበምሲሳ!” ጄዹ።   


12 ከናፉ ቁልቁልች እስራኤል አከነ ጄዸ፦  

“ሰበቢ እስን ኤርጋ ከነ ድደኒ  

ነመ ሀጩጩ አብደተኒ  

ጎዎምሳት እርከተኒፍ፣   


13 ጩቡን ኩን፣ አኩመ ደላ ኦል ዼራ  

ዸጋን እጃረሜ ከን በቀቄ ቦሶሴ  

ከን ኡቱ ህንቤከምን ተሰ ጅጉ እስንት ተአ።   


14 ደላን ሱን አኩመ ምአ ሱጴት፣  

ሀመ ወን እቲን ጭሌ ቦበኡ  

እዶ እብዳቲ ፉዸንዩ ህንሀፍኔት  

ዮካን ሀመ ወን እቲን ቦለ ብሻኒ ኬሳ  

ብሻን ቡዱቅሰን ህንሀፍኔት አከ መሌ ጨጨቤ ቡርኩታአ።”   


15 ዋቀዮ ጎፍታን፣ ቁልቁልች እስራኤል አከነ ጄዸ፦  

“ዴብኡፊ ቦቆቹዻን ንፈይቱ፤  

ተስገባኡፊ አብደቹዻን ንጀባቱ፤  

እስን ገሩ ከነ ህንጎኔ።   


16 እስንስ፣ ‘ለክ፣ ኑ ፈርዴኒን ንበቀትነ’ ጄቱ።  

ከናፉ እስን ንበቀቱ!  

እስን፣ ‘ኑ ፈርዴን አሪፈተኒ ፊገኒን ንጉሉፍነ’ ጄቱ።  

ከናፉ ወር እስን ጉግሰን ንሰፍሱ!   


17 ዶርስሰ ነመ ቶኮቲን፣ ኩመቱ በቀተ፤  

ዶርስሰ ነመ ሸኒቲንሞ፣  

እስን ሀመ አኩመ ሙከ አላባ ፊጤ ቱሉረ ጅሩ፣  

አኩመ ፋጂ ጋረረ ጅሩ ታተኒ ሀፍተንት  

ሁንድኬሰን ንበቀቱ።”   

   
 

18 ተኡስ ዋቀዮ እስኒፍ አርጆሙ በርባደ፤  

እስኒፍ ነኡፍስ ንከአ፦  

ዋቀዮ ዋቀ ሙርቲ ቀጄላት።  

ወር እሰ ኤገተን ሁንድ ኤብፈሞዸ።   


19 ያ ሰበ ጥዮን፣ ወር ዬሩሳሌም ኬሰ ጅራተን፣ እስን ስአች ህንቦሰን። ዬሮ እስን ገርጋርሰ በርባቻፍ ገረሳት እየተንት እን ዹጉማን እስኒፍ አርጆመ! አኩመ ዸገኤንስ ዴቢ እስኒፍ ኬነ።  
20 ጎፍታን ቡዴነ ረክናቲፊ ብሻን ዽጵና ሲፍ ኬኑሌ በርሲሳንኬ ስአች ህንዾከቱ፤ አት እጁመኬቲን እሰ አርግተ።  
21 አት ዬሮ ገረ ምርጋት ዮካን ገረ ብታት ጎርቱት፣ ዱግደኬ ዱባን ሰገሌ፣ “ከራን ከነ፤ እሰረ ዴም” ጄዹ ቶኮ ጉርኬ ንዸገአ።  
22 አት ኤርገሲ ዋቆተኬ ቶልፈሞ ከኔን ሜቲን እረ ድበሜፊ ፈኪወንኬ ከኔን ወርቄን እት ኡፍፈሜ ሰነ ንጡሬስተ፤ አኩመ ሁጩ ጡራኡማስ ኦፍራ እሳን ደርበቴ፣ “አሲ በዳ!” ጄታን።   


23 እን ሰኚ አት ለፈት ፈጫፈቱፍ ቦካ ሲፍ ኬነ፤ ምዻን ለፍት ባፍቱስ ከን ምሴፊ ከን አከ መሌ ባይአቴ ተአ። በረ ሰነ ኬሰ ሎንኬ ለፈ ዼዳ በልኣረት ቦበኡ።  
24 ቆትዮፊ ሀሬን ቆቲሳ ኦካ ፍለተማ ቆርቢፊ አፈርሳዻን ቁልቁሌፈሜ ኛቱ።  
25 ጉያ በዲሰ ጉዳት፣ ዬሮ ቆጢወን ኤጉምሳ ጅጅገንት ያአወን ብሻኒ ቱሉወኒፊ ጋረን ኦል ዼዼሮ ሁንደረ ያኡ።  
26 ጋፈ ዋቀዮ ጨባ ሰበሳ ህዼ ወረ መዴሴሌ ፈይሱት ጅእ አኩመ አዱ እፈ፤ እፍን አዱስ አኩመ እፈ ጉያ ቶርባ ደቻ ቶርበ ንእፈ።   


27 ኩኖ መቃን ዋቀዮ ኣሪ ቦበኡፊ  

ዱሜሰ ጎቡ ኣራቲን ፈጎዻ ዹፋ ጅረ፤  

አፋንሳ ዼከምሳን፣  

አረብንሳስ እብደ ጉቤ በሌሱን ጉተሜረ።   


28 ሀፉር እን ባፈቱ አኩመ ለገ ጉቴ  

ሀመ ሞርመ ገኡት ኦል ከኡት።  

እን ግንግልቻ በዲሳቲን ሰቦተ ግንግልቸ፤  

እን ሉገመ ከራራ እሳን በሌሱ  

ሀኦ ሰቦታ ኬሰ ካአ።   


29 እስን አኩመ ሀልከን አያነ ቁልቁሉ አያኔፈተንት፣  

ፋርፈትና ንፋርፈቱ፤  

ገራንኬሰን  

አኩመ ዬሮ ነሞትን ኡሉሌ አፉፋ  

ገረ ቱሉ ዋቀዮት፣  

ገረ ከታ እስራኤልት ኦል በአን ሰና ንገመደ።   


30 ዋቀዮ አከ ነሞትን ሰገሌሳ ሱረ ቀቤሰ ሰነ ዸገአን ንጎዸ፤  

እን አከ እሳን እሬሳ  

ከን ኣሪ ጉዳፊ እብደ ጉቤ በሌሱን፣  

ቦካ ሀማዻን፣ በከካፊ ጨቢዻን 
 ዹፋ ጅሩ አርገን ንጎዸ።   


31 ሰገሌን ዋቀዮ አሶርን ንጨጨብሰ፤  

ቦኩሳቲንስ እሳን በርበዴሰ።   


32 አደቢን ኡሌ ከን ዋቀዮ  

እሳንረ ቡሱ ሁንድ ሰገሌ ድቤቲፊ  

ሰገሌ ክራራ ኦፍ ኬሳ ቀበ፤  

እንስ ሩኩታ እሬሳቲን ወራነ ኬሰት እሳን ሎለ።   


33 ቶፌት ዱር ቆጴፈሜ፤  

እን ሞትቻፍ ቆጴፈሜ።  

ቦል እብዳሳ ገድ ፈጌፈሜ በልእፈሜ ሆጄተሜ፤  

እንስ እብዳፊ ቆራኒን ጉተሜረ፤  

ሀፉር አፋን ዋቀዮቲ በኡስ  

አኩመ ድኚ ዸንገለኡ አከ እን ቦበኡ ጎዸ።    

ወረ ግብጥን አብደተኒፍ ወዮ 
 

1 ወረ ገርጋርሰ በርባቸ ገረ ግብጥት ገድ ቡአኒፍ፣  

ወረ ፈርዴን አብደተኒፍ  

ወረ ጋሪወንሳኒቲፊ  

ጀብነ አቦቲ ፈርዴንሳኒ አመነተኒ  

ገሩ ገረ ቁልቁልቸ እስራኤል ህንእላሌ  

ዮካን ገርጋርሰ ዋቀዮ ህንበርባኔፍ ወዮ።   


2 ተኡስ እን ኦጌሰ፤ በላስ ፍዱ ደንደአ፤  

እን ዋን ጄዼራ ዱበት ህንዴብኡ።  

እን መነ ሀሞታት፣  

ወረ ነሞተ ሀምነ ሆጄተን ገርጋረኒት ንከአ።   


3 ወር ግብጥ ነሞቱመ መሌ ዋቀ ምት፤  

ፈርዴንሳኒስ ፎኑመ መሌ ሀፉረ ምት።  

ዬሮ ዋቀዮ ሀርከሳ ድሪርፈቱት፣  

እን ገርጋሩ ንጉፈተ፤  

እን ገርጋረሙስ ንኩፈ፤  

እሳን ለቹ ወሊ ወጅን በዱ።   


4 ዋቀዮ አከነ ናን ጄዸ፦  

“አኩመ ሌንጭ፣  

ሌንጭ ጉዳን ቶኮ ዋን ቀበቴረት ኣዱ ሰነ፣  

ቱትን ትክሶታ ጉቱን እሰት ወል ዋመተንዩ፣  

እን እየሳኒ ህንሶዳቱ፤  

ዮካን ወጨሳኒቲን ህንራፈሙ፤  

አከሱመ ዋቀዮ ዋን ሁንደ ደንደኡ  

ቱሉ ጥዮንረት ወራነ በኑፍ ገድ ቡአ።   


5 አኩመ ስምብሮትን መታ ነማረ ናኖፍቱ ሰነ  

ዋቀዮ ዋን ሁንደ ደንደኡ 
 ዬሩሳሌሚፍ ጋቸነ ተአ፤  

እን ጋቸነ ተኤፊ እሼ በራረ፤  

እሼ ብረ ደርበ፤ እሼ ኦልቸስ።”   


6 ያ ሰበ እስራኤል፣ ገረ እሰ አከ መሌ እት ፍንጭልተን ሰናት ዴብኣ።  
7 በረ ሰነ ቶኮን ቶኮንኬሰን ዋቆተ ቶልፈሞ ሀርክኬሰን ጩበማን ሱን ሜቲፊ ወርቄራ ሆጄቴ ቱሬ ሰነ ንገቱቲ።   


8 “አሶር ጎራዴ ከን ነማ ህንተእኒን ኩፍት፤  

ጎራዴን ነመ ዱአ ህንኦሌስ እሳን ፍጠ።  

እሳን ጎራዴ ዱራ በቀቱ፤  

ደርገጎንሳኒስ ድርቀማን ሆጂ ሁምና ሆጄቱ።   


9 ደኦንሳኒ ሰበቢ ሶዳቲፍ ንጅገ፤  

አጀጆትንሳኒስ ፋጂ ወራና አርገኒ ሆለቱ”  

ጄዸ ዋቀዮ፣ እን እብድሳ ጥዮን ኬሰ፣  

ከን ቦል እብደሳሞ ዬሩሳሌም ኬሰ ጅሩ ሱን።    

ሞቱማ ቀጄሉማ 
 

1 ኩኖ ሞቲን ቀጄሉማዻን ሞአ፤  

ቡልችቶትንስ ሙርቲ ቀጄላዻን ቡልቹ።   


2 ቶኮን ቶኮን ነማ አኩመ ደአትኖ ቡቤ ጀላ እት ደአተኒ፣  

አኩመ እዶ እት ጀባ ጀላ በቀተኒት፣  

አኩመ ብሻን ገሞጂ ኬሰ ያኡቲፊ  

አኩመ ጋድሰ ከታ ጉዳ ከን ለፈ ጎጋ ኬሳ ንተአ።   

   
 

3 ኤርገሲስ እጅ ወረ ዋ አርጉ ህንዱኑንፈቱ፤  

ጉር ወረ ዋ ዸገኡስ ንዸጌፈተ።   


4 ቀልቢን ነመ ጀርጀሩ ቶኮ ንቤከ፤ ንሁበተ፤  

አረብን ጊንጌስ ቀጄልቼ ቁልቁሌሴ ዱበተ።   


5 ስአች ጎዋን ኡልፍነ ቀቤሰ ህንጄዸሙ፤  

አደጌንስ ባይኤ ህንከበጀሙ።   


6 ጎዋን ሰበቢ ጎዉማ ዱበቱፍ  

ቀልቢንሳ ሀምነ ሆጄተ፤  

እን ዋን ዋቅን ህንጃለትኔ ሆጄተ፤  

ዋኤ ዋቀዮስ ዶጎጎረ ኦዴሰ፤  

እን ነመ ቤለኤ ቤለ ህንባሱ፤  

ነመ ዼቦቴሌ ብሻን ዾወተ።   


7 መል አደጌ ሀምነ፤  

እን ኡቱመ እየን ረከቶታ ቀጄላ ተኤ ጅሩ  

ሶቡማን ህዬዪ በሌሱፍ ጄዼ ጀልእነ ያደ።   


8 ነምን ኡልፍነ ቀቤስ ገሩ ከሮረ ኡልፋታ ባሰ፤  

ሆጂ ኡልፍነ ቀቤሰ ሰነትስ ንጀባተ።   

ዱበርቶተ ዬሩሳሌም 
 

9 ያ ዱበርቶተ አከ መሌ ቦንተን  

ከኣቲ ነ ዸጌፈዻ፤  

ያ እንተለን ዋን ነጋ ቀብደን ኦፍ ሴተን  

ዋን አን ጄዹ ዸገኣ!   


10 እስን ወር ዋን ነጋ ቀብደን ኦፍ ሴተን  

ኤርገ ወጋን ቶኮ ጥኑመ ደርቤ ቦዴ ንሆለቱ፤  

ወይኒን እጀ ህንኬኑ፤  

ዬሮን እት እጅ ወልት ቀበሙስ ህንዹፉ።   


11 ያ ዱበርቶተ ቦንቱወን እስን ሆለዻ፤  

እንተለን ዋን ነጋ ቀብደን ኦፍ ሴተንስ ራፈማ!  

ኡፈተኬሰን ኦፍራ ባሳቲ  

ወያ ገዳ ሙዺኬሰንት ህዸዻ።   


12 ለፈ ቆቲሳ ጋሪፍ፣  

ሙከ ወይኒ እጀ ነቀቱፍስ ለጴኬሰን ዸኣ፤   


13 ለፈ ኡመተኮ ከን ቆራቲፊ  

ሶኮሩን እረት ጉደቱፍ ለጴኬሰን ዸኣ፤  

ዹጉማን መኔን ገመቹ ሁንዳፊ  

መጋላ ፈንደለልቱ ከናፍ ቦኣ።   


14 ደአኖን ንኦነ፤  

መጋላን ነምን ኬሰ ጉቴስ ዱዋ ሀፍት፤  

መጋላን ጀብዱኒፊ ቆጢን ኤጉምሳ በረ በራን ንኦኑ፤  

እዶ ሀሬን ዲዳ ኬሰ ቡራቅጡፊ እዶ ቡሻዬን እት ቦበአን ተኡ፤   


15 ኩንስ ሀመ ሀፉር ቁልቁሉን 
 ጉባዻ ኑረት ዸንገላፈሙፊ  

ሀመ ገሞጂን ለፈ ቆቲሳ ገበታ ተኤ  

ለፍት ቆቲሳ ገበታንሞ ቦሶነ ፈካቱት ተአ።   


16 ሙርቲ ቀጄላን ገሞጂ ኬሰ ጅራተ፤  

ቀጄሉማንሞ ለፈ ቆቲሳ ገበታ ኬሰ ጅራተ።   


17 ቡኣን ቀጄሉማ ነጋዸ፤  

ፋይዳን ቀጄሉማሞ ኡቱ ህንብርአትን  

ተስገቢን በረ በራን ጅራቹዸ።   


18 ሰብንኮ እዶ ጅሬኛ ነጋ ቀቡ፣  

መኔን ቡልቲ ሶዳ ህንቀብኔ  

እዶ ቦቆና ጄቁምስ ህንጅሬ ኬሰ ጅራተ።   


19 ዮሙ ጨቢን ቦሶነረት ቡኡ፣  

መጋለቲን ጉቱማን ጉቱት ገድ ዴብት፤   


20 እስን ወር ቀርቀረ ለገ ሁንዳት ሰኚ ፈጫፈተኒ  

ሎንኬሰኒፊ ሀሮተኬሰን  

ነጋን ቦባፈተን አከም ኤብፈሞዸ።    

ዽጵናፊ ገርጋርሰ 
 

1 ያ በርበዴሳ፣  

አት ከን ህንበርበዴፈምን ሲፍ ወዮ!  

ያ ገንቱ፣ አት ከን ህንገነምን ሲፍ ወዮ!  

አት ዮሙ በርበዴሱ ዺፍቱት ንበርበዴፈምተ፤  

ዮሙ ገኑ ዺፍቱትስ ንገነምተ።   

   
 

2 ያ ዋቀዮ፣ ኑ ማር፤ ኑ ስ ኤገትና።  

አት ገነመ ገነመ ጀብነኬኘ፣  

ዬሮ ዽጵናትሞ ፈይነኬኘ ኑፍ ተእ።   


3 ሰገሌ ከከዌኬቲቲን፣ ነሞትን በቀቱ፤  

ዬሮ አት ኦል ካቱት፣ ሰቦትን ንብትናኡ።   


4 ያ ሰቦተ፣ አኩመ ሀዋንስን ወልት ቀበሙ ሰነ  

ቦጁንኬሰን ወልት ቀበመ፤  

ነሞትንስ አኩመ ቱተ ሀዋንሳረ ኡኡታሉ።   

   
 

5 ዋቀዮ ኦል ኦል ጄዸ፤ እን ኦል ጉባ ጅራታቲ፤  

እን ሙርቲ ቀጄላፊ ቀጄሉማዻን ጥዮንን ጉተ።   


6 እን በረኬቲፍ ሁንዴ አመንሲሳ፣ ኩሳ ፈይና፣  

ከን ኦጉማቲፊ ከን ቤኩምሳ ተአ፤  

ዋቀዮን ሶዳቹን ፉርቱ በዻዹማ ከናት።   

   
 

7 ኩኖ ጎቶትንሳኒ ሰገሌ ኦል ፉዸተኒ ዳንዲረት እዩ፤  

ኤርገሞትን ነጋስ ህቅፈተኒ ቦኡ።   


8 ከራወን ጉርጉዳን ኦነኒሩ፤  

ነምን ከራረ ዴሙ ህንጅሩ።  

ወሊ ገልቴን ዲገሜረ፤  

ዹገ ባቶትንሼ ቱፈተመኒሩ፤  

ነምን ቶኮዩ ህንከበጀሙ።   


9 ለፍት ንቦስ፤ ንበርበዶፍት፤  

ልባኖን ንቃኖፍት፤ ንጮለግድ፤  

ሻሮን አከ ገሞጂ ታት፤  

ባሻኒፊ ቀርሜሎስ ባለሳኒ ሀርጫፈቱ።   

   
 

10 ዋቀዮ አከነ ጄዸ፤ “አን አመ ነንከአ፤  

አን አመ ኦል ኦል ነንጄዸ፤  

አን አመ ነንከበጀመ።   


11 እስን ሀበቂ ኡልፎፍቱ፤ ጭዲ ዴሱ፤  

ሀፉር እስን ባፈተን እብደ ጉቤ እስን ፍጡዸ።   


12 ነሞትን አኩመ ኖራ ጉበሙ፤  

አኩመ ቆራቲ ጭረሜትስ እብድ እት ቀብሲፈመ።”   

   
 

13 እስን ወር ፈጎ ጅርተን ዋን አን ሆጄዼ ዸገኣ፤  

ወር ዽኦ ጅርተንስ ሁምነኮ ቤካ!   


14 ጩበሞትን ጥዮን ኬሳ ንሶዳቱ፤  

ወር ዋቀት ህንቡሌስ ሆለቻ፣  

“ኑ ኬሳ ኤኙቱ እብደ ዋ በሌሱ ወጅን ጅራቹ ደንደአ?  

ኑ ኬሳ ኤኙቱ  

እብደ በረ በራን ህንዻምኔ ወጅን ጅራቹ ደንደአ?” ጄዹ።   


15 ነምን ቀጄሉማን ጅራቴ ዹጋ ዱበቱ፣  

ከን ፋይዳ ከራ ደባቲን አርገሙ ለገቴ  

ሀርከሳ መተኣ ፉዸቹራ ኤገቱ፣  

ነምን መሪ ነመ አጄሱራ ጉረሳ ጩቃለቴ  

ጀልእነ እላሉራ እጀሳ ዱኑንፈቱ፣   


16 እዶ ኦል ከኣረ ጅራተ፤  

ደአኖንሳስ ከታ ጀባ ተአ።  

ቡዴን እሳፍ ንኬነመ፤  

ብሻንስ እሰት ህንህርአቱ።   

   
 

17 እጅኬ ሞትቸ ሚዸጉማሳቲን አርገ፤  

ብየ ፈጎ ጅርቱሌ ንእላለ።   


18 አትስ አከነ ጄቴ ገራኬት ራፈመ ዱሪ ሰነ ያደ፦  

“አጀጃን ኦል ኣናን ሱን ኤሰ ጅረ?  

ነምች ግብረ ፉዹ ሱን ኤሰ ጅረ?  

አጀጃን እት ጋፈተማን ገሞወኒ ኤሰ ጅረ?”   


19 አት ስአች ሰበ ሀማ፣  

ከን ሃሳንሳ ነማፍ ህንገሌ፣  

ከን አፋንሳ ሃራ ተኤፊ ህንሁበተምኔ ህንአርግቱ።   

   
 

20 ጥዮን፣ መጋላ አያነኬኛ ሁበዹ እላል፤  

እጅኬ ዬሩሳሌምን፣ እዶ ጅሬኛ ነጋ ቀቡ፣  

ዱንካነ ህንቡቅፈምኔ አርገ፤  

ቆፎንሼ ህንቡቅፈሙ፤  

ዮካን ፉኞንሼ ቶኮዩ ህንጭቱ።   


21 ዋቀዮ አችት ሁምነኬኘ ተአ።  

እዶን ሱንስ አኩመ ለጌን ጉርጉዳቲፊ ቡርቃወኒ ተአ።  

ዶኒን ወራና ከን በቶዻን ኦፈሙ ቶኮዩ  

እሳንረ ህንዴሙ፤  

ዶኒን ጀባን ቶኮዩ እሳንረ ህንቀጣሙሩ።   


22 ዋቀዮ አባ ሙርቲኬኛቲ፤  

ዋቀዮ ሴረ ኑፍ ኬነ፤  

ዋቀዮ ሞቲኬኘ፤  

እን ኑ ፈይሰ።   

   
 

23 ፉኞንኬ ላፌረ፤  

ኡቱባንሳ ጀባቴ ህንዻበምኔ፤  

ሸራንስ ህንድሪርፈምኔ።  

ኤርገሲ ቦጁን ባይኤን ንቆደመ፤  

ኦኮላንዩ ቦጁ ንፉዸተ።   


24 ነምን ጥዮን ኬሰ ጅራቱ ከምዩ፣ “ነ ዹኩበ” ህንጄዹ፤  

ጩቡን ወረ አች ጅራተንስ ንዺፈማፍ።    

 34

ሙርቲ ሰቦተ ኤገቱ 
 

1 ያ ሰቦተ፣ እስን አስ ዽኣዻቲ ዸጌፈዻ፤  

ያ ነሞተ፣ እስንስ ቀልቤፈዻ!  

ለፍት ሃዸጌሱ፤ ከን እሼ ኬሰ ጅራቱ ሁንድስ፣  

አዱኛፊ ወን እሼ ኬሳ በኡ ሁንድኑ ሃዸገአን!   


2 ዋቀዮ ሰቦተ ሁንደት ኣሬረ፤  

ዼከምስሳ ሎልቶተሳኒ ሁንደረ ቡኤረ።  

እን ጉቱማን ጉቱት እሳን በርበዴሰ፤  

እን አከ ቀለመኒፍ ደበርሴ እሳን ኬነ።   


3 እሳን ኬሳ ወር ዱአን አለት ገድ ደርበተመን፤  

ሬፍሳኒ ንአጃአ፤  

ቱሉወን ዺገሳኒቲን ቶርቶሩ።   


4 ራያወን ሰሚ ሁንድኑ ንበቁ፤  

ሰሚንስ አኩመ ክታበ መረማ ንመርመረመ፤  

ራያን ኡርጂወኒ ሁንድኑ አኩመ ባለ ወይኒ ጮለጌ፣  

አኩመ ሀርቡ ሙከ ሀርቡራ ሀርጨኡት ሀርጨኡ።   

   
 

5 ጎራዴንኮ ሰሚ ኬሰት ሀመ ቁፉት ዹጌረ፤  

ኩኖ እን ኤዶምት ሙሩፍ፣  

ገረ ሰበ አን ጉቱማን ጉቱት በርበዴሴት ገድ ቡኤረ።   


6 ጎራዴን ዋቀዮ ዺገ ኬሰ ጩጰሜረ፤  

እን ጮማን፣ ዺገ ጦባላወን ሆላቲፊ ሬኦታቲን፣  

ሞረ ከሌ ኮርቤዪ ሆላቲን ሀጉገሜረ።  

ዋቀዮ ቦዝራ ኬሰት ኣርሳ፣  

ኤዶም ኬሰትሞ ቀልመ ጉዳ ቆጴሴራቲ።   


7 ገፈርስ እሳን ወጅን፣  

ጅቦንስ ኮሮሚ ጉርጉዳ ወጅን ዹሙ።  

ለፍትሳኒ ዺጋን ጂት፤  

ብዮንሳኒስ ሞረ ቁፈ።   

   
 

8 ዋቀዮ ጉያ እት ሃሎ በኡ፣  

ወጋ እት ዋኤ ጥዮን ፈልሙ ቀባቲ።   


9 ቡርቃወን ኤዶም ሌሌት፣  

ብዮንሼስ ድኚ ቦበኡት ጌደረመ፤  

ለፍትሼሞ ሌሌ ቦበኡ ተአ!   


10 እን ሀልከን ዮካን ጉያ ህንዻሙ፤  

ኣርሳስ በረ በራን ኦል በአ።  

ለፍት ሱን ዸሎታ ሀመ ዸሎታት ኦንቴ ሀፍት፤  

ነምን ቶኮዩ ዴብኤ እሼ ኬሳን ህንደርቡ።   


11 ጩሉሌን ገሞጂቲፊ ዸዴን ለፈ ሰነ ንፉዸቱ፤  

ኡሩንጉፊ አራጌስ መነሳኒ አችት እጃረቱ።  

ዋቅን ኤዶምራ፣ ፉኞ ጄቁምሳቲፊ  

መዳሊ በዲሳ ንድሪርሰ።   


12 ጉርጉዶትንሼ ዋን ሞቱማ ጄዸሜ ዋመሙ 
 አቺ ህንቀባተን፤  

እልማን ሞቶተሼ ሁንድ ንበዱ።   


13 መሰራሼ ቆራቲ፣  

ደአትኖሼ ዶቢፊ ሶኮሩቱ ዻለ።  

እሼን ቦለ ዋንጎ፣  

እዶ ኡሩንጉን ጅራቱ ንታት።   


14 ኡመመወን ገሞጂ ወራቤሰ ወጅን ወል ገኡ፤  

ሀፉሮትን ሀሞ ሬኤ ዲዳ ፈካተን ወል ዋሙ፤  

ኡመመወን ሀልከኒ አች ቦቆተን፤  

ኦፊሳኒቲፍስ እዶ ኣረ ገልፈትና አርገቱ።   


15 ኡሩንጉን አችት መንኤ እጃረቴ ሀንቃቁ ሀንቃቅጥ፤  

ጩጪ ያፍቴስ ቆቾ ጀለት ኩኑንፈት፤  

አላቲንስ ዽርሳፊ ኒቲ ታቴ አችት ወልት ቀበምት።   


16 ክታበ ዋቀዮ ኬሳ እላላቲ ከን አከነ ጄዹ ዱብፈዻ፦  

እሳን ከኔን ኬሳ ቶኮዩ ህንዸበሙ፤  

ቶክቲንዩ ዽርሰሼ ህንዸብዱ።  

አፋን ዋቃ አጀጄራቲ፤  

ሀፉርሳስ ወልት እሳን ቀበ።   


17 እሰቱ ቆደሳኒ ህራፍ፤  

ሀርክሳ ሰፈርቱዻን እሳኒፍ ቆደ።  

እሳን በረ በራን ቆደ ከነ ንቀባቱ፤  

ዸሎታ ሀመ ዸሎታትስ አች ጅራቱ።    

ገመቹ ወረ ፉረመኒ 
 

1 ገሞጂፊ ለፍት ጎጋን ንገመዱ፤  

ለፍት ኦናን ንእልልቸ፤ ንደራረስ።  

አከ አርፋሴ፣  
2 ባይእናን ደራረ፤  

አከ መሌ ገመዴስ እልልቸ።  

ኡልፍን ልባኖን፣ ሱራን ቀርሜሎሲፊ  

ሻሮን ንኬነማፍ፤  

እሳን ኡልፍነ ዋቀዮ፣  

ሱራ ዋቀኬኛስ ንአርጉ።   

   
 

3 ሀርከ ደዸቤ ጀጀቤሳ፤  

ጅልበ ላፌስ ጭምሳ፤   


4 ወረ ገራንሳኒ ሶዳቱን አከነ ጄዻ፦  

“ጀባዻ፤ ህንሶዳትና፤  

ዋቅንኬሰን ንዹፈ፤  

እን ሃሎ ባሱፍ ዹፈ፤  

ገቲ መሉ ቀበቴ  

እስን ኦልቹፍ ንዹፈ።”   

   
 

5 ኤርገሲ እጅ ነመ ጃማ ንበነመ፤  

ጉር ነመ ዱዳስ ንዸገአ።   


6 ጋፈስ ነምን ናፍት አኩመ ገደምሳ ኡታለ፤  

አረብን ህዸማንስ ገመቹዻን ፋርፈተ።  

ብሻን ገሞጂ ኬሳ፣  

ቡርቃንስ ገሞጂ ኬሳ ጨብሴ በአ።   


7 ለፍት ነመ ጉቡ ሀሮ፣  

ለፍት ጎጋንሞ ቡርቃ ብሻኒ ተአ።  

ቦለ ዱራን ዋንጎትን ኬሰ ጪሰንረት መርገ፣  

ሸምበቆፊ ዸላዱቱ ብቅለ።   

   
 

8 ከራን ጉዳን ቶኮ አች ንጅራተ፤  

እንስ፣ ከራ ቁልቁልና ጄዸሜ ዋመመ፤  

እን ወረ ከራ ሰነረ ዴመኒፍ ተአ።  

“ጡራኦን” እሰረ ህንዴመን፤  

ጎዎትን አቺኑ ህንበአን።   


9 ሌንጭ አችት ህንአርገሙ፤  

ዮካን ብኔንስ ሀማን አችረ ህንበኡ፤  

እሳን አችት ህንአርገመን።  

ገሩ ወረ ፉረመን ቆፈቱ አችረ ዴመ፤   


10 ወር ዋቀዮ እሳን ፉሬ ንዴብኡ።  

እሳን ፋርፈናዻን ጥዮን ሴኑ፤  

ገመቹን በረ በራ መታሳኒረ ጅራተ።  

እሳን ገመቹፊ እልሌዻን ጉተሙ፤  

ገዲፊ ቦእች እሳንራ ፈጋቱ።    

ሴናሄሪብ ዬሩሳሌምን ዶርስሴ 
 
36፥1‑22 ኩወፈ – 2ሞቶ 18፥13፣17‑37፤ 2ሴና 32፥9‑19  


1 በረ ሞቱማ ህስቅያስ ሞትቻ ኬሰ ወጋ ኩዸ አፉረፋት ሴናሄሪብ ሞትች አሶር መጋላወን ይሁዳ ከኔን ደላ ጀባ ቀበን ሁንደ ሎሌ ንቀበቴ።  
2 ኤርገሲ ሞትች አሶር፣ ራፋስቂስ አጀጃ ወራነሳ ሎልቶተ ሄዱ ወጅን ላኪሺ ገረ ዬሩሳሌም፣ ህስቅያስ ሞትቸት ኤርጌ። አጀጃን ሱንስ ጀልእሲ ሀሮ ኦል ኣኑ ከን ከረ ለፈ ቆቲሳ ነምቸ ወያ ሚጩት ጌሱ ብረ ገኤ ዻበቴ፤  
3 ኤሊያቂም እልም ህልቅያ ቡልቻን መሰራ ሞቱማ፣ ሼብና በሬሳኒፊ ዮኣ እልም አሳፍ ገልሜሳን ገረሳት ገድ በአን።   


4 አጀጃን ወራና ሱንስ አከነ እሳኒን ጄዼ፤ “አከነ ጄዻ ህስቅያስት ህማ፦  

“ ‘ሞቲን ጉዳን፣ ሞትች አሶር አከነ ጄዸ፦ ኦፍ አመነቹኬ ከነ ማልረት ሁንዴፈቴ?  
5 አት፣ “አን ቶፍታፊ ጀብነ ወራና ቀበ” ጄተ፤ ገሩ ዱቢ ፋይዳ ህንቀብኔ ዱበተ። አት ኤኙን አብደቴ ነት ፍንጭልተ?  
6 ኩኖ አት ግብጥን ጄቹንስ ኡሌ ሸምበቆ ጨጨባ ሀርከ ነመ እሰት እርከቱ ከሚዩ ወራኔ መዴሱ ሰነ አብደቴርተ! ፈረኦን ሞትች ግብጥስ ነመ እሰ አብደቱ ሁንዳፍ አከሱመ።  
7 ዮ አት፣ “ኑ ዋቀዮ ዋቀኬኘ አብደትነ” ናን ጄቴ፣ እን እሱመ ህስቅያስ እዶወን ሰገዳሳቲፊ እዶወን ኣርሳሳ ዲጌ ይሁዳፊ ዬሩሳሌሚን፣ “እስን ፉለ እዶ ኣርሳ ከና ዱረት ዋቄፈቹ ቀብዱ” ጄዼ ሰነ ምቲ?   


8 “ ‘አመ ኮቱቲ ጎፍታኮ ሞትቸ አሶር ወጅን ዱበዹ፤ አንስ ዮ አት ነሞተ ፈርደ ያበተን ቆጴፈቹ ደንዴሴ ፈርዴን ኩመ ለመ ሲፍን ኬነ!  
9 ዮስ አት ዮ ጋሪወኒፊ አቦቲ ፈርዳቲፍ ጄቴ ግብጥን አብደቴዩ፣ አከሚን ቆንዳልቶተ ጎፍታኮቲ ኬሳ አጀጃ ገድ ኣናሳሌ ኦፍራ ዴብሱ ደንዴሰ?  
10 አት ዋን አን ዱቢ ዋቀዮ መሌ ብየ ከነ ሎሌ በርበዴሱፍ ዹፌ ሴታ? ዋቀዮ መታንሳ አከ አን ብየ ከነት ዱሌ እሼ በርበዴሱ ነት ዱበቴረ።’ ”   


11 ከነረት ኤሊያቂም፣ ሼብናፊ ዮኣ አጀጃ ወራና ሰናን፣ “ማሎ ዋን ኑ ዸጌኙፍ አፋን ወረ አራማይኪቲን ገርቦተኬት ዱበዹ። ኡቱመ ነሞትን ደላረ ጅረን ዸገአኒ አፋን እብሮታቲን ኑት ህንዱበትን” ጄዸን።   


12 አጀጃን ወራና ሱን ገሩ አከነ ጄዼ ዴብሴ፤ “ነምን ጎፍታንኮ አከ አን ዋን ከነ እት ህሙፍ እት ነ ኤርጌ ጎፍታኬሰኒፊ እስን ቆፋ? ነሞተ ደላረ ተታአን ወረ አኩመኬሰን ኡዳን ኦፊሳኒ ኛተኒ ፍንጫን ኦፊሳኒ ዹጉ ቀበኒፍስ ምቲ?”   


13 ኤርገሲ አጀጃን ወራና ሱን ኦል ከኤ አፋን እብሮታቲን አከነ ጄዼ፤ “ዱቢ ሞትቸ ጉዳ፣ ዱቢ ሞቲ አሶር ዸገኣ!  
14 ሞትች አከነ ጄዸ፦ ህስቅያስ እስን ህንጎዎምስን። እን እስን ባሱ ህንደንደኡ!  
15 ህስቅያስ፣ ‘ዋቀዮ ዹጉማን ኑ ባሰ፤ መጋላን ኩንስ ደበርፈምቴ ሀርከ ሞትቸ አሶርት ህንኬነምቱ’ ጄቹዻን አከ እስን ዋቀዮን አመነተኒፍ እስን ህንሶሶብን።   


16 “ህስቅያስን ህንዸጌፈትና። ሞቲን አሶር አከነ ጄዸ፦ አነ ወጅን ነጋ ቡሳቲ ገረኮ ኮታ። ኤርገሲ ቶኮን ቶኮንኬሰን ሙከ ወይኒቲፊ ሙከ ሀርቡኬሰንራ ንኛቱ፤ ቦለ ብሻንኬሰኒ ኬሳስ ንዹግዱ፤  
17 ኩንስ ሀመ አን ዹፌ ገረ ብየ አኩመ ብየኬሰኒ ጅርቱ፣ ገረ ብየ ምዻኒፊ ዳዺ ወይኒ ሃራት፣ ብየ ቡዴናፊ እዶ ዻባ ወይኒት እስን ጌሱት ተአ።   


18 “ህስቅያስ፣ ‘ዋቀዮ ኑ በራረ’ ጄዼ እስን ህንዶጎጎርስን፤ ዋቅን ሰቦተ ከሚዩ ተኩማ ሀርከ ሞትቸ አሶር ኬሳ ብየ ኦፊ ባፈቴ ቤካ?  
19 ዋቆትን ሀማቲፊ ዋቆትን አርፋድ ኤሰ ጅሩ? ዋቆትን ሴፈርዋይም ኤሰ ጅሩ? እሳን ሀርከኮ ኬሳ ሰማርያ ባሰኒሩ?  
20 ዋቆተ ብዮተ ከኔኒ ሁንደ ኬሳ ከምቱ ብዮተሳኒ ሀርከኮ ኬሳ ባሱ ደንደኤ? ዮስ ዋቀዮ አከሚን ሀርከኮ ኬሳ ዬሩሳሌምን ባሱ ደንደአሬ?”   


21 ነሞትን ገሩ ሰበቢ ሞትች፣ “ዴቢ ህንኬንናፊ” ጄዼ አጀጄፍ እኑመ ጨልእሰን መሌ ዴቢ ቶኮዩ ህንኬንኔ።   


22 ከነረት ኤሊያቂም እልም ህልቅያ ቡልቻን መሰራ ሞቱማ፣ ሼብና በሬሳኒፊ ዮኣ እልም አሳፍ ገልሜሳን፣ ኡፈተሳኒ ተተርሳሰኒ ገረ ህስቅያስ ዸቀኒ ዋን አጀጃን ወራና ሱን ጄዼ እት ንህመን።    

ብልሶሙን ዬሩሳሌም ህመሜ 
 
37፥1‑13 ኩወፈ – 2ሞቶ 19፥1‑13  


1 ህስቅያስ ሞትች ዮሙ ዋን ከነ ዸገኤት፣ ኡፈተሳ ተርሳሴ ወያ ገዳስ ኡፈቴ መነ ቁልቁሉማ ዋቀዮ ሴኔ።  
2 እንስ ኤሊያቂም ቡልቻ መሰራ ሞቱማ፣ ሼብና በሬሳፊ ሉቦተ ዱረ ቡኦተ ሁንድሳኒ ወያ ገዳ ኡፈተን እሳያስ ራጅቸ እልመ አሞስ ሰነት ኤርጌ።  
3 እሳንስ አከነ ጄዸኒ እሰት ህመን፤ “ህስቅያስ አከነ ጄዸ፦ ጉያን ኩን አኩመ ዬሮ ዳእምን ቶኮ ዸለቹ ገኤ ገሩ ዱበርቲን ሁምነ እቲን ጭኒንስፈቴ ዴሱ ዸብዱት ጉያ ሉበሙ፣ ከን ዼከምሳቲፊ ከን ሰልጵናት።  
4 ዋቀዮ ዋቅንኬ ዱቢ አጀጃ ወራና ከን ጎፍታንሳ ሞትች አሶር አከ እን ዋቀ ጅራታት ቆሱፍ ኤርጌ ሰና ዸገኤ ዱቢ ዋቀዮ ዋቅንኬ ዸገኤ ሰናፍ ጄዼ እሰት ዼከመ ተአ። ከናፉ አት ሀምባወን ሀመ አማት ጅረኒፍ ከዸዹ።”   


5 ዮሙ ቆንዳልቶትን ህስቅያስ ሞትቻ ገረ እሳያስ ዹፈንት፣  
6 እሳያስ አከነ እሳኒን ጄዼ፤ “አከነ ጄዻ ጎፍታኬሰንት ህማ፤ ‘ዋቀዮ አከነ ጄዸ፦ አት ዋን ዸጌሴ ጄቹንስ ዱቢ ገርቦን ሞቲ አሶር እቲን ነ አረብሰን ሰነ ህንሶዳትን።  
7 ዸጌፈዻ! አን አከ እን ኦዱ ወዪ ዸገኤ ገረ ብየ ኦፊሳት ዴብኡፍ ሀፉረ ቶኮ እሰ ኬሰ ነንካአ፤ አችትስ አከ እን ጎራዴዻን አጄፈሙ ነንጎዸ።’ ”   


8 አጀጃን ወራናስ ዮሙ አከ ሞቲን አሶር ላኪሺ በኤ ዴሜ ዸገኤት፣ ዱበት ዴብኤ ኡቱ ሞትች ልብና ሎላ ጅሩ አርገቴ።   


9 ሴናሄሪብስ አከ ቲርሃቅ ሞትች እቶጵያ ሱን እሰ ሎሉፍ ዹፋ ጅሩ ዸገኤ። እንስ ዮሙ ዋን ከነ ዸገኤት፣ አከነ ጄዼ ህስቅያስት ኤርገሞተ ኤርጌ፦  
10 “ህስቅያስ ሞትቸ ይሁዳቲን አከነ ጄዻ፦ ዋቅን አት አብደቱ ሱን፣ ‘ዬሩሳሌም ደበርፈምቴ ሀርከ ሞቲ አሶርት ህንኬነምቱ’ ጄዼ ስ ህንጎዎምስን።  
11 አት ዋን ሞቶትን አሶር ጉቱማን ጉቱት እሳን በሌሱዻን ብዮተ ሁንደ ጎዸን ዸጌሴርተ። አትሞ ንሀፍታሬ?  
12 ዋቆትን ሰቦተ አቦቲንኮ በርበዴሰን ሰና ጄቹንስ ዋቆትን ጎዛን፣ ዋቆትን ካራን፣ ዋቆትን ሬዜፊፊ ዋቆትን ነሞተ ኤዴን ከኔን ቴላሳር ኬሰ ቱረን ሰና እሳን ኦልቸኒሩ?  
13 ሞቲን ሀማት ዮካን ሞቲን አርፋድ ኤሰ ጅረ? ሞቲን መጋላ ሴፈርዋይም፣ ሞቲን ሄና ዮካን ሞቲን እዋ ኤሰ ጅረ?”   

ከዸትና ህስቅያስ 
 
37፥14‑20 ኩወፈ – 2ሞቶ 19፥14‑19  


14 ህስቅያስስ ኤርገሞተ ሰነ ሀርካ ጠለያ ፉዼ ዱብፈቴ። ኤርገሲስ ገረ መነ ቁልቁሉማ ዋቀዮት ኦል በኤ ጠለያ ሰነ ፉለ ዋቀዮ ዱረት ድሪርሴ።  
15 ህስቅያስ አከነ ጄዼ ዋቀዮን ከዸቴ፦  
16 “ያ ዋቀዮ ዋን ሁንደ ደንዴሱ፣ ዋቀ እስራኤል፣ ከን ኪሩቤል ግዱ ቴሶረ ጅርቱ፣ ስቆፈቱ ሞቱሞተ ለፋ ሁንደረት ዋቀ። አት ሰሚፊ ለፈ ኡምቴርተ።  
17 ያ ዋቀዮ፣ ጉረኬ አስ ቀቢቲ ዸገእ፤ ያ ዋቀዮ፣ እጀኬስ በነዹ እላል፤ ዱቢ ሴናሄሪብ ከን እን ዋቀ ጅራታ አረብሱፍ ኤርጌ ከነ ሁንደ ዸጌፈዹ።   


18 “ያ ዋቀዮ፣ ሞቶትን አሶር ኡመተ ከነ ሁንዳፊ ብዮተሳኒ በሌሱን ዹጋዸ።  
19 እሳን ዋቆተ ጀራ እብደት ነቀኒ በርበዴሰኒሩ፤ ዋቆትን ሱን ሙካፊ ዸጋ ሀርከ ነማቲን ሶፈመን ቱረን መሌ ዋቆተ ህንቱሬቲ።  
20 ከናፉ ያ ዋቀዮ ዋቀኬኘ፣ አከ ሞቱሞን ለፋ ሁንድኑ አከ አት ቆፍት ዋቀዮ ዋቀ ታቴ ቤከኒፍ፣ ሀርከሳቲ ኑ ባስ።”   

ኩፋቲ ሴናሄሪብ 
 
37፥21‑38 ኩወፈ – 2ሞቶ 19፥20‑37፤ 2ሴና 32፥20‑21  


21 ሰነ ቦዴ እሳያስ እልም አሞስ አከነ ጄዼ ህስቅያስት ኤርጋ ኤርጌ፤ “ዋቀዮ ዋቅን እስራኤል አከነ ጄዸ፦ ሰበቢ አት ዋኤ ሴናሄሪብ ሞትቸ አሶር ነ ከዸቴፍ፣  
22 ዱቢን ዋቀዮ እሳን ሞርሙዻን ዱበቴ ኩኖ ከናዸ፦  

“እንተል ጥዮን ዱርብ ቁልቁልቲን  

ስ ቱፈቴ ስት ቆስት።  

እንተል ዬሩሳሌም  

ዬሮ አት በቀቱት መታሼ ስት ራፍት።   


23 ከን አት እት ቆስቴ አረብስቴ ሱን ኤኙ?  

አት ኤኙት ሰገሌኬ ኦል ፉዸቴ  

ኦፍ ቱሉማዻን እጀ ኦል ቀበቴ?  

ቁልቁልቹመ እስራኤል ሰነት ምቲ!   


24 አት ከራ ኤርገሞተኬቲቲን፣  

ጎፍታት ቆስቴርተ።  

አት አከነስ ጄቴርተ፤  

‘አን ጋሪወንኮ ሄዱዻን  

ፊጤ ቱሉወኒት፣  

ፊጤ ልባኖን ከን አከ መሌ ኦል ዼረቱትስ ኦል በኤረ።  

አን ብርብርሰወንሳ አከ መሌ ዼዼሮ፣  

ጋትራወንሳ ፍለተሞ ሰነስ ጭጭሬረ።  

አን ፊጤወንሳ ከኔን አከ መሌ ኦል ፈጎ፣  

ቦሶኖተ አከ መሌ ምሚዸጎ ቀቀቤረ።   


25 አን ብየ ኦርማት ቦለ ብሻኒ ቆተዼ  

አችት ብሻን ዹጌረ።  

አን ፋነ ሚለኮቲን  

ለጌን ግብጥ ሁንደ ጎግሴረ።’   

   
 

26 “አት ዋን ከነ ህንዸጌኜ?  

በረ ዼራን ዱረ አነቱ ዋን ከነ ሆጄቴ።  

አን በረ ዱሪ ኬሰ ዋን ከነ ነንከሮርፈዼ፤  

አመሞ ሆጂረ ኦልፈዼረ፤  

ኩንስ አከ አት መጋላወን  

ደላ ጀባ ቀበን ዲግዴ ቱላ ዸጋ ጎቱዸ።   


27 ነሞትንሳኒ ሁምነ ዸበኒ  

አብዲ ኩተተኒስ ቃነአን።  

እሳን አኩመ ብቅልቱ ዲዳ፣  

አኩመ ብቅልቱ ክቹ ቶኮ፣  

አኩመ መርገ መነ ጉባት ብቅሉ  

ከን ኡቱ ህንጉደትን ጉበቴት።   

   
 

28 “አን ገሩ ለፈ አት ጅርቱ፣  

ዮም አከ ዹፍቱፊ ዮም አከ ዴምቱ፣  

አከ አት አከ መሌ ነት ኣርቱሌ ነንቤከ።   


29 ሰበቢ አት አከ መሌ ነት ኣርቴ  

ኦፍ ቱሉማንኬስ ጉረኮ ሴኔፍ፣  

አን ፉኛንኬት ሆኮኮ፣  

አፋንኬትሞ ሉገመኮ ካኤ  

አከ አት ከሩመ ዹፍቴ ሰናን ዴብቱ ስን ጎዸ።   


30 “ያ ህስቅያስ ኩን መለቶ ሲፍ ተአ፦  

“እስን ወጋ ከነ ዋን ኦፉማን ብቅሉ፣  

ወጋ ለመፋትሞ ዋኑመ እሰራ ለቱ ኛቱ።  

ወጋ ሰደፋት ገሩ ፈጫፈዻ ገልፈዻ፤  

ሙከ ወይኒስ ዻበዻቲ እጀሳ ኛዻ።   


31 አመስ ሀምባን ሞቱማ ይሁዳ ቶኮ፣  

ጀላን ህደ ባፈቴ ጉባንሞ እጀ ነቀተ።   


32 ዬሩሳሌም ኬሳ ሀምባን ቶኮ፣  

ቱሉ ጥዮኒቲሞ 
 ገሬን ወረ በዲሰ ጀላ በኤ ቶኮ ንዹፈ።  

ህናፋን ዋቀዮ ዋን ሁንደ ደንደኡ  

ዋን ከነ ንራወተ።   


33 “ከናፉ ዋቀዮ ዋኤ ሞትቸ አሶር አከነ ጄዸ፦  

“እን መጋላ ከነ ህንሴኑ፣  

ዮካን ጥየ ቶኮሌ አስት ህንደርበቱ።  

እን ጋቸነ ቀበቴ ፉለሳ ዱረት ህንዽኣቱ  

ዮካን ቱላ ብዮ እት ህንመርሱ።   


34 እን ከሩመ ዹፌ ሰናን ንዴብአ፤  

መጋላ ከነስ ህንሴኑ”  

ጄዸ ዋቀዮ።   


35 “አንስ ሰበቢ ኦፊኮቲፊ ሰበቢ ገርብቸኮ ዳዊቲፍ ጄዼ  

መጋላ ከነ ነንኤገ፤ ነንኦልቸስ!”   


36 ኤርገሲ ኤርገማን ዋቀዮ ገድ በኤ ቁበተ ወረ አሶር ኬሰት ነመ ኩመ ዽበ ቶኮፊ ሰዴተሚ ሸን ፍጤ። ዮሙ ነሞትን ጉያ እት ኣኑ ገነመ በሪን ከአንት ኩኖ ሬፍ ነማ ለፈ ጉቴ ቱሬ።  
37 ከናፉ ሴናሄሪብ ሞትች አሶር ቁበተ ሰነ ኬሳ በኤ በቀቴ፤ ነነዌት ዴብኤስ አች ጅራቴ።   


38 ጋፍ ቶኮ ኡቱ እን መነ ሰገዳ ዋቀሳ ንስሮክ ጄዸሙ ኬሰት ዋቄፈቻ ጅሩ እልማንሳ አድረሜሌኪፊ ሸሬዜር ጎራዴዻን እሰ አጄሰኒ ገረ ብየ አራራትት በቀተን። እልምሳ ኤሰርሀዶንስ እዶሳ ቡኤ ሞቲ ተኤ።    

ህስቅያስ ዹኩብሰቹሳ 
 
38፥1‑8 ኩወፈ – 2ሞቶ 20፥1‑11፤ 2ሴና 32፥24‑26  


1 በረ ሰነ ኬሰ ህስቅያስ ዹኩብሰቴ ዱኡ ገኤ ቱሬ። እሳያስ እልም አሞስ ራጅች ገረሳ ዸቄ፣ “ዋቀዮ አከነ ጄዸ፦ መነኬ ቶቶልፈዹ፤ አት ንዱተ መሌ ህንፈይቱቲ” ጄዼን።   


2 ህስቅያስስ ፉለሳ ገረ ኬኘን መናት ገረገልፈቴ አከነ ጄዼ ዋቀዮን ከዸቴ፤  
3 “ያ ዋቀዮ፣ አከ አን አመነሙማፊ ገራ ቶኮን ፉለኬ ዱረ ጅራዼ ዋን ፉለኬ ዱረት ጋሪ ተኤስ ሆጄዼ ያደዹ።” ህስቅያስስ ህቅፈቴ ንቦኤ።   


4 ኤርገሲስ ዱቢን ዋቀዮ አከነ ጄዼ ገረ እሳያስ ዹፌ፦  
5 “ዸቂቲ አከነ ጄዺ ህስቅያስት ህም፤ ‘ዋቀዮ ዋቅን አባኬ ዳዊት አከነ ጄዸ፦ አን ከዸትናኬ ዸገኤረ፤ እምማንኬስ አርጌረ፤ አን ኡሙሪኬረት ወጋ ኩዸ ሸን ሲፈን ደበለ።  
6 አን ስኢፊ መጋላ ከነ ሀርከ ሞትቸ አሶሪቲ ነንባሰ። አን መጋላ ከነ ነንኤገ።   


7 “ ‘ኩን መለቶ ዋቀዮ ከን አከ እን ዋን ዋዳ ገሌ ሰነ ጉቱ ምርከኔሱፍ ዋቀዮ ብራ ሲፍ ኬነሜዸ፦  
8 አን አከ ጋድዱን አዱ ተርካንፊ ኩርነን ጉለንታ ኣሃዝ እራን ገድ ቡኤ ሰነ ዱግደ ዱበት ዴብኡ ነንጎዸ።’ ” ከናፉ ጋድዱን ተርካንፊ ኩርነን ገድ ቡኤ ቱሬ ሱን ዱግደ ዱበት ዴብኤ።   


9 በሬፈመ ህስቅያስ ሞትች ይሁዳ ኤርገ ዹኩብሰቴ ፈዬ ቦዴ በሬሴ፦   


10 አንስ፣ “ወለካ ኡሙሪኮቲት፣  

አን ሲኦል ሴኑን ቀባ?  

በረ ጅሬኘኮ ከን ሀፌስ ዸቡን ቀባ?” ነንጄዼ።   


11 አን አከነን ጄዼ፤ “አን ብየ ጅራቶታ ኬሰት፣  

ለመተ ዋቀዮን ህንአርጉ፤  

አን ስአች ሰኚ ነማ ህንእላሉ፣  

ዮካን ወረ አዱኛ ከነረ ጅራተን ወጅን ህንጅራዹ።   


12 መንኮ አኩመ ዱንካነ ትክሶታ  

ቡቅፈሜ ነራ ፉዸተሜረ።  

አን አኩመ ወያ ዾፍቱ ጅሬኘኮ መርመሬረ፤  

እን ምአ ወያ ዾፍቱራ ነ ኩቴረ፤  

አት ሀልከኒ ጉያ ነ በሌስተ።   


13 አን ሀመ በሪት ኦብሳን ነንኤገዼ፤  

እን ገሩ አከ ሌንጫ ለፌኮ ሁንደ ጨጨብሴ፤  

አት ሀልከኒ ጉያስ ነ በሌስተ።   


14 አን አከ ስምብሮ ዮካን አኩመ ዳሎቴ ነንወጬ፤  

አከ ጉጌ ቦሱስ ነንኣዴ፤  

እጅኮ ገረ ሰሚ እላሉዻን ደዸቤ፤  

ያ ጎፍታ አን ረከዼራ ኮቱ ነ ገርጋር!”   

   
 

15 አን ገሩ ማል ጄቹን ደንደአ?  

እን ነት ዱበቴ፤ እን መታንሳስ ዋን ከነ ጎዼ።  

አን ዋኤ ዽጵና ሉቡኮቲፍ  

ኡሙሪኮ ጉቱ ገድ ኦፍ ቀቤ ነንጅራዸ።   


16 ያ ጎፍታ፣ ነሞትን  

ዋኑመ አከሲቲን ጅራቱ፤  

ሀፉርኮስ እሳኑማን ጅሬኘ አርገተ።  

አት ነ ፈይፍቴ ሉቡዻንስ ነ ጅራችፍቴ።   


17 ዹጉማን አከስ ዽጰቹንኮ ፋይዳኮቲፍ።  

አት ጃለለኬቲን ቦለ በዲሳራ ነ ኤግዴ፤  

ጩቡኮ ሁንደስ፣ ዱግደኬ ዱበት ገቴ።   


18 ሲኦል ስ ገለቴፈቹ ህንደንደኡቲ፤  

ዱትስ ስ ጀጀቹ ህንደንደኡ።  

ወር ቅሌት ገድ ቡአን፣  

አመነሙማኬ አብደቹ ህንደንደአን።   


19 እሳን አኩመ አን ሀርአ ጎቻ ጅሩ ከነ ያ ጅራታ፣  

ያ ጅራታ ጄዸኒ ስ ጀጀቱ፤  

አቦቲን ዋኤ አመነሙማኬቲ  

እጆሌሳኒት ንኦዴሱ።   

   
 

20 ዋቀዮ ነ በራረ፤  

ኑስ በረ ጅሬኘኬኛ ጉቱ፣  

መነ ቁልቁሉማ ዋቀዮ ኬሰት  

ምአ ርቡራ ሆጄተሜን ፋርፈትነ።   


21 እሳያስ፣ “መጥኖ ሀርቡ ቶልቻቲ ዹላሳረ ካኣ፤ እንስ ንፈያ” ጄዼ ቱሬ።   


22 ህስቅያስስ፣ “አከ አን ገረ መነ ቁልቁሉማ ዋቀዮት ኦል በኡፍ ማልቱ መለቶ ተአ?” ጄዼ ጋፈቴ።    

 39

ኤርገሞተ ባብሎኒ ዹፈን 
 
39፥1‑8 ኩወፈ – 2ሞቶ 20፥12‑19  


1 ዬሮ ሰነት ሜሮደክ በለዳን እልም በለዳን ሞቲን ባብሎን ሰበቢ አከ ህስቅያስ ዹኩብሰቴ ፈዬ ዸገኤፍ ጠለዮታፊ ኬና ኤርጌፍ።  
2 ህስቅያስስ ኤርገሞተ ሰነ ገመቹዻን ስመቴ ዋን መንኩሰሳ ኬሰ ቱሬ ሜቲ፣ ወርቄ፣ ኡርጎፍቱ፣ ዘይቲ ቁልቁሉ አከሱመስ ኩሳ ምአ ሎላሳ ጉቱፊ ዋን መንኩሰሳ ኬሰት አርገሙ ሁንደ እሳንት አርግሲሴ። ወን ህስቅያስ መሰራ ሞቱማሳ ኬሳ ዮካን ሞቱማሳ ሁንደ ኬሳ እሳንት ህንአርግሲስን ቶኮዩ ህንቱሬ።   


3 ከነረት እሳያስ ራጅች ገረ ህስቅያስ ሞትቻ ዸቄ፣ “ነሞትን ሱን ማል ጄዸን? እሳን ኤሳ ዹፈን?” ጄዼ ጋፈቴ።  

ህስቅያስስ፣ “እሳን ባብሎኒ ብየ ፈጎዻ ነ ብረ ዹፈን” ጄዼ ዴብሴ።   


4 ራጅች፣ “ጀር መሰራ ሞቱማኬቲ ኬሰት ማል አርገን?” ጄዼ ጋፈቴ።  

ህስቅያስሞ፣ “እሳን ዋን መሰራ ሞቱማኮ ኬሰ ጅሩ ሁንደ አርገን፤ ወን አን መንኩሰኮ ኬሳ እሳንት ህንአርግሲስን ቶኮዩ ህንጅሩ” ጄዼን።   


5 እሳያስስ ከነረት ህስቅያሲን አከነ ጄዼ፤ “ዱቢ ዋቀዮ ዋን ሁንደ ደንደኡ ዸገእ፦  
6 ዬሮን እት ወን መሰራ ሞቱማኬቲ ኬሰ ጅሩ ሁንዲፊ ወን አቦቲንኬ ሀመ ሀርኣት ኩሰን ሁንድኑ ሳመሜ ገረ ባብሎንት ጌፈሙ ቶኮ ዹጉማን ንዹፈ። ወን ቶኮዩ ህንሀፉ፣ ጄዸ ዋቀዮ።  
7 ሰኚኬ ኬሳ ነሞትን ቶኮ ቶኮ፣ ፎኒፊ ዺግንኬ ከኔን ሲፍ ዸለተን ቦጅአመኒ መሰራ ሞቱማ ሞትቸ ባብሎን ኬሰት ጡኣሺወን ተኡ።”   


8 ህስቅያስስ፣ “ዱቢን ዋቀዮ ከን አት ዱበቴ ኩን ጋሪዸ” ጄዼ ዴብሴ። እን፣ “በረ ጅሬኘኮ ኬሰ ነጋፊ ተስገቢን ንጅራተ” ጄዼ ያዴ ቱሬቲ።    

ሰብን ዋቃ ጀጀቤፈሜ 
 

1 ጀጀቤሳ፤ ሰበኮ ጀጀቤሳ፤  

ጄዸ ዋቅንኬሰን።   


2 ገራ ዬሩሳሌምት ዱበዻ፤  

ሆጂን ገርቡማሼ አከ ዹሜ፣  

ገቲን ጩቡሼ አከ ባፈሜፍ፣  

እሼን ጩቡሼ ሁንዳፍ  

ሀርከ ዋቀዮቲ አደቢ ደቻ  

አከ ፉዸቴ እሼት ለብሳ።   

   
 

3 ሰገሌ አከነ ጄዼ እዩ ቶኮ፦  

“ገሞጂ ኬሰት  

ዋቀዮፍ ከራ ቆጴሳ፤  

ገሞጂ ኬሰት ዋቀኬኛፍ  

ከራ ጉድቸ ቀጄልቻ።   


4 ሱሉል ሁንድ ንጉተመ፤  

ቱሉፊ ጋር ሁንድኑስ ገድ ዴብፈመ፤  

ለፍት ወል ጫሉ፣ ወል ቅጤፈመ፤  

ለፍት ቡኣ በኢንስ ድሬ ተአ።   


5 ኡልፍን ዋቀዮ ንሙልአተ፤  

ሰኚን ነማ ሁንድኑስ ቶኩማዻን ንአርገ።  

አፋን ዋቀዮ ዱበቴራቲ።”   

   
 

6 ሰገሌን ቶኮ “እይ” ጄዸ።  

አንስ፣ “ማል ጄዼን እየ?” ነንጄዼ።  

   
 
“ነምን ሁንድ አኩመ መርጋት፤  

ኡልፍንሳ ሁንድስ አኩመ ደራራ ድሬት።   


7 ሰበቢ ሀፉር ዋቀዮ ባፈቱ እሳንት ቡብሱፍ መርግ  

ንጮለገ፤ ደራራንስ ንሀርጨአ።  

ዹጉማን ነምን መርጉመ።   


8 መርግ ንጮለገ፤ ደራራንስ ንሀርጨአ፤  

ዱቢን ዋቀኬኛ ገሩ በረ በራን ንጅራተ።”   

   
 

9 አት ከን ጥዮኒፍ ኦዱ ጋሪ ፍዱ፣  

ቱሉ ዼራት ኦል በእ።  

አት ከን ዬሩሳሌሚፍ ኦዱ ጋሪ ፍዱ፣  

ሰገሌኬ ኦል ፉዹቲ እይ፤  

ኦል ፉዸዹ እይ፤ ህንሶዳትን፤  

መጋላወን ይሁዳቲንስ፣  

“ዋቅንኬሰን ኩኖት!” ጄዽ።   


10 ኩኖ፣ ዋቀዮ ጎፍታን ሁምናን ንዹፈ፤  

እሬንሳ ጀባዻንስ ንቡልቸ።  

ኩኖ፣ ገቲንሳ እሰ ወጅን ጅረ፤  

ገቲን እን ነማፍ ኬኑ እሱመ ሀርከ ጅረ።   


11 እን አኩመ ትክሴ ቶኮት ቡሻዬሳ ትክፈተ፤  

ጦባላወን ሆላስ እሬሳቲን ወልት ቀበ፤  

ኦፍት ቀቤስ ቆመሳት ሀመተ፤  

ሃዾተ ሆሎታ ወረ ሆስሰንስ ሱቱመ ኦፈ።   

   
 

12 ብሻኖተ ኮኜሳቲን ከን ሰፈሬ  

ዮካን ሰሚወን ታኩሳቲን ከን ሰፈሬ ኤኙ?  

ብዮ ለፋ ሰፈርቱዻን ወልት ከን ቀቤ  

ዮካን ቱሉወን መዳሊዻን  

ጋረንሞ መዳሊዻን ከን መዳሌ ኤኙ?   


13 ኤኙቱ ሀፉረ ዋቀዮ ቀጄልቹ ደንደኤ?  

ዮካን ነምን ጎርሳሳ ተኤ እሰ በርሲሴ ኤኙ?   


14 ዋቀዮ ሁበትና አርገቹፍ ኤኙን ጎርሰ ጋፈቴ?  

ዳንዲ ቀጄላስ ኤኙቱ እሰ በርሲሴ?  

ኤኙቱ ቤኩምሰ እሳፍ ኬኔ  

ዮካን ዳንዲ ሁበትና እሰ አርግሲሴ?   

   
 

15 ዹጉማን ሰቦትን አኩመ ጮጰ ባልዲ ኬሳት፤  

እሳን አኩመ አዋረ መዳሊረ ጅሩት እላለሙ፤  

እን ብዮተ ብሻን ግዱሌ አኩመ ብዮ ቡላኣት መዳለ።   


16 ልባኖን ቆራን እዶ ኣርሳቲፍ ገኡ ህንቀብዱ፣  

ዮካን ሆሪንሼ ኣርሳ ጉበሙፍ ህንገአን።   


17 ፉለሳ ዱረት ሰቦትን ሁንድኑ ወይቱ ህንለካአመን፤  

እሳን አከ እላልቸሳት ሆማቱ ህንሄደመን፤  

ገቲስ ህንቀበን።   

   
 

18 ዮስ ዋቀ ኤኙት ፈኬስቱ?  

ፈኪ ከም ወጅን እሰ ወል ብረ ቀብዱ?   


19 ዋቀ ቶልፈማ ቱምቱ ስቢላቱ በቅሴ ቶልቸ፤  

ቱምቱን ወርቄስ ወርቄ እት ኡፍሰ፤  

ፎንጫ ሜቲቲንስ ንሚዸግሰ።   


20 ህዬስ ኣርሳ አከሲ ዽኤሱ  

ህንደንዴኜ ቶኮ ሙከ ህንቶርቶሬ ፍለተ።  

ዋቀ ቶልፈማ ህንጅግኔ ዻቡፍስ  

ነመ ኦጉማ ሆጂ ሀርካ ቀቡ በርባደተ።   

   
 

21 እስን ህንቤክተኒ?  

እስን ህንዸጌኜ?  

ወን ኩን ጀልቀቡማ ካሴ እስንት ህንህመምኔ?  

እስን ኤርገ ለፍት ሁንዴፈምቴ ጀልቀቤ ህንሁበትኔ?   


22 እን ጌንጎ ለፋቲ ኦል ታአ፤  

ኡመትን ለፋስ አኩመ ኮሮጵሳት።  

እን ሰሚወን አኩመ ጎልጋት ድሪርሰ፤  

አከ ዱንካነ ኬሰ ጅራተኒትስ እሳን ድሪርሰ።   


23 እን እልማን ሞቶታ ፋይዳ ዸብሲሰ፤  

ቡልችቶተ አዱኛስ ሀርከ ዱዋ ሀምብሰ።   


24 አኩመ እሳን ዻበመኒን፣  

አኩመ እሳን ፈጫፈመኒን፣  

አኩመ እሳን ለፈ ኬሰት ህደ ያፈተኒን፣ 
 እን እሳንት ቡብሴ፤  

እሳንስ ንጮለገን፤  

ኦቦምቦሌቲንስ አኩመ ሀበቂት እሳን ሀጣኤ።   

   
 

25 “እስን ኤኙት ነ ፈኬስቱ?  

ዮካን ኤኙቱ አናን ቅጣተ?” ጄዸ ቁልቁልች።   


26 እጀኬሰን ኦል ፉዸዻቲ ሰሚወን እላላ፦  

ኤኙቱ ከኔን ሁንደ ኡሜ?  

እሰ ቱተ ኡርጂወኒ ቶኮ ቶኮን ፍዴ  

ቶኮ ቶኮሳኒ መቃ መቃዻን ዋሙ ሰናዸ።  

ሰበቢ ሁምነሳ ጭማ ሰናቲፊ ጀብነሳ ጉዳ ሰናቲፍ  

እሳን ኬሳ ቶኮዩ ህንዸበሙ።   

   
 

27 ያ ያቆብ፣ ያ እስራኤል፣ አት ማሊፍ፣  

“ከራንኮ ዋቀዮ ዱራ ዾከቴረ፤  

ሃጃንኮስ ፉለ ዋቀኮ ዱረት  

ቱፈተሜረ” ጄቴ ጉንጉምተ?   


28 አት ህንቤክቱ?  

አት ህንዸጌኜ?  

ዋቀዮ ዋቀ በረ በራት፤  

እን ኡማ ሀንዳረ ለፋት።  

እን ህንደዸቡ ዮካን ሃረ ህንገልፈቱ፤  

ሁበትናሳስ ከን ቆሬ ብረ ገኡ ህንጅሩ።   


29 እን ደዸብዶታፍ ጀብነ ኬነ፤  

ነመ ላፋፍሞ ሁምነ ደበለ።   


30 እጆሌንዩ ንደዸቡ፤ ንቡቱቱስ፤  

ደርገጎንስ ጉፈተኒ ኩፉ፤   


31 ወር ዋቀዮን አብደተን ገሩ  

ሁምነሳኒ ንሃሮምፈቱ።  

እሳን አኩመ ርሳ ቆቾዻን በርሱ፤  

ንፊጉ፤ ህንደዸበን፤  

ንዴሙ፤ ህንቡቱተን።    

ገርጋራ እስራኤል 
 

1 ዋቀዮ አከነ ጄዸ፤  

“ያ ብዮተ ብሻን ግዱ፣ ፉለኮ ዱረት ጨልእሳ!  

ሰቦትን ጀብነሳኒ ሃሃሮምፈተን!  

እሳን ፉለ ዱረት በአኒ ሃዱበተን፤  

ወሊ ወጅን ሙርቲዻፍ ሃዽኣትኑ።   

   
 

2 “ከን በአ ቢፍቱቲ ነመ ቶኮ ከካሴ  

ቀጄሉማዻን ተጃጅለሳቲፍ እሰ ዋሜ ኤኙ?  

እን ሰቦተ ደበርሴ ሀርከሳት ኬነ፤  

ሞቶተስ እሰ ጀለት ቡልቸ።  

እን ጎራዴሳቲን ዳራ፣  

ጥየሳቲንስ ሀበቂ ቡቤዻን 
 ብትናኡ እሳን ጎዸ።   


3 እን እሳን አርኤ፣  

ዳንዲ ሚልሳረ ዴሜ ህንቤክኔረ ነጋን ደርበ።   


4 ጀልቀባ ካሴ ዸሎተ ዋሜ  

ዋን ከነ ከን ቶልቼፊ ሆጄቴ ኤኙ?  

አን ዋቀዮ እሰ ዱራት፤  

እሰ ዹማቲፍስ አን እሱመ።”   

   
 

5 ብዮትን ብሻን ግዱ አርገኒ ሶዳቱ፤  

ዳሪወን ለፋ ንሆለቱ።  

እሳንስ ንዽኣቱ፤ ገረ ፉለ ዱራትስ ዹፉ፤   


6 ቶኮን ቶኮን ነማ ወል ገርጋረ፤  

ኦቦሌሰሳቲንስ፣ “ጀባዹ!” ጄዸ።   


7 ቱምቱን ስቢላ ቱምቱ ወርቄ ንጀጀቤሰ፤  

እን ቡሩሳን ወል ቅጤሱስ፣  

እሰ ጌሞረት ስቢለ ቱሙ ጀጀቤሰ።  

ዋኤ ስቢለ ወልት በቅሱ፣ “ወን ኩን ጋሪዸ” ጄዸ።  

አከ እን ህንሶቾኔፍስ ዋቀ ቶልፈማ ሰነ 
 ምስማራን ወልት ቀብሲሰ።   

   
 

8 “አት ገሩ፣ ያ ገርብቸኮ እስራኤል፣  

ያ ያቆብ ከን አን ፍለዼ፣  

ሰኚ አብረሃም ምቹኮቲ፣   


9 አን ሀንዳረ ለፋቲ ስ ፉዸዼ፤  

ጎሌ ፈጎዻን ስ ዋመዼ።  

አን፣ ‘አት ገርብቸኮት’ ሲን ጄዼ፤  

አን ስ ፍለዼረ፤ ስ ህንገኔስ፣   


10 ከናፉ አት ህንሶዳትን፤ አን ስ ወጅን ጅራቲ፤  

ህንራፈምን፤ አን ዋቀኬቲ።  

አን ስን ጀቤሰ፤ ስን ገርጋረስ፤  

አን ሀርከኮ ምርጋ ቀጄላ ሰናን ህርክሴ ኦል ስን ቀበ።   

   
 

11 “ኩኖ፣ ወር ስት ኣረን ሁንድ፣  

ንቃነኡ፤ ንሰልጰቱስ፤  

ወር ሲን ሞርመን አከ ዋን ህንጅሬ ተኡ፤ ንበዱስ።   


12 አት ዲኖተኬ በርባዱዩ፣ እሳን ህንአርገቱ።  

ወር ወራነ ስት በነን፣  

ጉቱማን ጉቱት አከ ዋን ህንጅሬ ተአን።   


13 አን ዋቀዮ ዋቅንኬ  

ሀርከኬ ምርጋ ነንቀባቲ፤  

እን፣ ‘ህንሶዳትን፤  

አን ስን ገርጋራ’ ሲን ጄዹስ አኑመ።   


14 ያ ያቆብ ራሞነነ፣  

ያ እስራኤል ጥኖነነ ህንሶዳትን፤  

አን መታንኮ ስን ገርጋራቲ” ጄዸ ዋቀዮ፣  

ፉራንኬ፣ ቁልቁልች እስራኤል ሱን።   


15 “አን ኩኖ፣ ሜሻ እቲን ምዻን ዸአን፣  

ሜሻ ሃራፊ ቀረማ ከን እልካን ባይኤ ቀቡ ስን ታስሰ።  

አት ቱሉወን ዾፍቴ ጨጨብስተ፤  

ጋረንሞ አከ ሀበቂ ጎተ።   


16 አት ጀረ ንአፈርስተ፤ ቅሌንስስ ኦል እሳን ፉዸተ፤  

ቡቤን ጀባን እሳን ብትኔሰ።  

አት ገሩ ዋቀዮት ንገመደ፤  

ቁልቁልቸ እስራኤልንስ ኡልፍነ አርገተ።   

   
 

17 “ህዬዪፊ ረከቶትን ብሻን በርባዱ፤  

ገሩ ሆማ ህንአርገተን፤  

አረብንሳኒ ዼቡዻን ጎጎጌረ።  

አን ዋቀዮ ገሩ ዴቢ ነንኬናፍ፤  

አን ዋቅን እስራኤል ጀረ ህንገቱ።   


18 ለፈ ኦል ከኣ ቁላረ ለጌን ነንያሰ፤  

ሱሉሎተ ኬሰሞ ቡርቃ ነንቡርቅሲሰ።  

ገሞጂ ሀሮ ብሻኒት፣  

ለፈ ጎጌስ ቡርቃ ብሻኒት ነንጌደረ።   


19 ገሞጂ ኬሰት  

ጋትራ፣ ላፍቶ፣ ኩሳዬፊ ኤጄርሰ ነንብቅልቸ።  

ለፈ ኦና ኬሰትሞ፣  

ብርብርሰ፣ ቀረሮፊ ሀዼሰ ወል ፋነ ነንዻበ።   


20 ኩንስ አከ ነሞትን  

አከ ሀርክ ዋቀዮ ዋን ከነ ሆጄቴ፣  

አከ ቁልቁልች እስራኤል ዋን ከነ ኡሜ አርገኒ ቤከኒፍ፣  

አከሱመስ አከ ሁንድሳኒ ዋን ከነ ቀልቤፈተኒ ሁበተኒፍ።   

   
 

21 “ዽመኬሰን ዽኤፈዻ” ጄዸ ዋቀዮ፤  

“ረጋኬሰን ፍደዻ” ጄዸ ሞቲን ያቆብ።   


22 “አከ እሳን ዋን ተኡፍ ጅሩ ኑት ህመኒፍ፣  

ዋቆተኬሰን ቶልፈሞ ፍደዻ።  

አከ ኑ እሳን ሁበትኔ  

ዋን እሳን ዹመረት ተአን ቤክኑፍ፣  

ወንቶትን በረ ዱር ማል አከ ቱረን ኑት ህማ።  

ዮካን ወንቶተ ዹፉፍ ጅረን ኑት ኦዴሳ፤   


23 አከ ኑ አከ እስን ዋቆተ ታተን ቤክኑፍ፣  

ዋን ፉል ዱረት ተኡፍ ጅሩ ኑት ህማ።  

አከ ኑ ርፈትኔ ሶዳን ጉተምኑፍ፣  

ዋን ጋሪ ዮካን ዋን ሀማ ሆጄዻ።   


24 ኩኖ እስን ወይቱ ህንሄደምተን፤  

ሆጂንኬሰንስ ጎንኩማ ገቲ ህንቀቡ፤  

ከን እስን ፍለቱ ከምዩ ጅብሲሳዸ።   

   
 

25 “አን ነመ ቶኮ ካባ ነንካሴ፤ እንስ ዹፈ፤  

እን በአ ቢፍቱቲ ዹፉስ መቃኮ ንዋመተ።  

እን አኩመ ሱጴ ዾፍቱን ሱጴ ዽዺቱ ሰነ፣  

ቡልችቶተ አከ ዾቄት ዽዺተ።   


26 አከ ኑ ቤኩ ደንዴኙፍ  

ኤኙቱ ጀልቀቡማ ካሴ ዋን ከነ ዱበቴ?  

ዮካን አከ ኑ፣ ‘እን ስሪዸ’ ጄቹ ደንዴኙፍ  

ኤኙቱ ዱራን ዱርሴ ዋን ከነ ዱበቴ?  

ኤኙዩ ዋን ከነ ህንህምኔ፤  

ነምን ቶኮዩ ዱራን ዱርሴ ህንህምኔ፤  

ነምን ቶኮዩ ዱቢኬሰን ህንዸጌኜ።   


27 ነምን ጀልቀበት፣ ‘ኩኖ እሳን አስ ጅሩ!’  

ጄዼ ጥዮንት ህሜ አነ ቱሬ።  

አን ነመ ኦዱ ጋሪ ህሙ ቶኮ ዬሩሳሌሚፍ ኬኔረ።   


28 አን ነንእላሌ፤ ገሩ ሆምቱ ህንቱሬ፤  

እሳን ኬሳ ነምን ጎርሰ ኬኑ ቶኮዩ ህንጅሩ፤  

ዮሙ አን እሳን ጋፈዹስ ነምን ዴቢ ኬኑ ቶኮዩ ህንጅሩ።   


29 ኩኖ፣ ሁንድሳኒ ፋይዳ ህንቀበን!  

ሆጂንሳኒስ ገቲ ህንቀቡ፤  

ፈኪወንሳኒስ ቅሌንሱመ ዱዋዸ።    

 42

ገርብቸ ዋቀዮ 
 

1 “ተጃጅላንኮ እን አን ኡቱቤ ዻቡ፣  

ፍለተማንኮ ከን አን እት ገመዱ እሰ ከነ፤  

አን ሀፉረኮ እሰረ ነንካአ፤  

እን ሰቦታፍ ሙርቲ ቀጄላ ንኬነ።   


2 እን ህንወጩ ዮካን ህንዩ፤  

ዮካን ዳንዲረት ሰገሌሳ ህንዸጌስሱ።   


3 ሸምበቆ ቡሩቄ ህንጨብሱ፤  

ፎኣ እብሳ ከን ሴቁስ ህንዻምሱ።  

እን አመነሙማዻን ሙርቲ ቀጄላ ንፍደ፤   


4 ሀመ ሙርቲ ቀጄላ ለፈረት ፍዱት፣  

እን ህንደዸቡ፤ አብዲስ ህንኩተቱ።  

ብዮትን ብሻን ግዱ ሴረሳ ንአብደቱ።”   

   
 

5 ዋቀዮ ዋቅን ሰሚወን ኡሜ ድሪርሴ፣  

እን ለፋፊ ወንቶተ እሼ ኬሰ ጅረን ሁንደ ሆጄቴ፣  

እን ሰበ እሼቲፍ ሀፉረ ባፈተን ኬኔ  

ወረ እሼረ ጅራተኒፍስ  

ጅሬኘ ኬኔ ሱን አከነ ጄዸ፦   


6 “አን ዋቀዮ ቀጄሉማዻን ስ ዋሜረ፤  

ሀርከኬስ ነንቀበ።  

አን ስ ኤጌ ሰቦታፍ ከኩ፣  

ነሞተ ኦርማቲፍሞ እፈ ስን ታስሰ፤   


7 አትስ እጀ ጃሞታ ንበንተ፤  

መነ ህዻቲ ቦጅአምቶተ ንሂክተ፤  

ወረ ዱከነ ኬሰ ጅራተንስ ህዻዻ ንባፍተ።   

   
 

8 “አን ዋቀዮ፤ መቃንኮስ ከናዸ!  

አን ኡልፍነኮ ከን ብራቲፍ፣  

ገለተኮስ ዋቆተ ቶልፈሞፍ ደበርሴ ህንኬኑ።   


9 ኩኖ ወን ዱራኒ ራወተሜረ፤  

አንስ ዋን ሃራ ነንዱበዸ፤  

ኡቱ እሳን ህንብቅልን፣  

አን ዋኤሳኒ ስት ነንኦዴሰ።”   

ፋርፈትና ገለታ 
 

10 እስን ወር ገላነ ቡተኒፊ ወንቶትን አች ኬሰ ጅራተን ሁንድ፣  

ብዮትን ብሻን ግዱፊ ወር አች ኬሰ ጅራተን ሁንድ፣  

ፋርፈትና ሃራ ዋቀዮፍ ፋርፈዻ፤  

ሀንዳረ ለፋቲስ ገለተሳ ፋርፈዻ።   


11 ገሞጂፊ መጋላወንሼ ሰገሌሳኒ ኦል ሃፉዸተን፤  

ገንዶትን ቄዳር ኬሰ ጅራተን ሃገመደን።  

ነሞትን ሴላ ገመቹዻን ሃፋርፈተን፤  

ፊጤ ቱሉወኒራ ሃእየን።   


12 እሳን ዋቀዮፍ ኡልፍነ ሃኬነን፤  

ብዮተ ብሻን ግዱ ኬሰትስ ገለተሳ ሃለብሰን።   


13 ዋቀዮ አከ ነመ ጀባ ቶኮት ንዱለ፤  

አከ ጎተ ቶኮትስ ኦኔሳ ከካሰ፤  

ሰገሌ ኦል ፉዸቴስ ንዻደተ፤  

ዲኖተሳረትስ ኦል ኣንቱማ አርገተ።   

   
 

14 “አን ዬሮ ዼራፍ ጨልእሴረ፤  

አን አፋን ቀበዼ ኦፍ ዾዌረ።  

አመ ገሩ አከ ዱበርቲ ጭኒንሱን ቀቤት ነንእየ፤  

ነንአርገነ፤ ሀፉርስ ነ ጭተ።   


15 አን ቱሉወኒፊ ጋረን ነንኦንሰ፤  

ብቅልቱወንሳኒ ሁንደስ ነንጎግሰ፤  

አን ለጌን ብዮተ ብሻን ግዱት ነንጌደረ፤  

ሀሮወንስ ነንጎግሰ።   


16 አን ጃሞተ ከራ እሳን ህንቤክኔረ ነንቀጄልቸ፤  

ዳንዲ ዱራን ህንቤከምንረ ነንዴምስሰ፤  

አን ዱከነ ፉለሳኒ ዱረ ጅሩ እፈት ነንጌደረ፤  

ለፈ ቡኣ በዪስ ወል ነንቅጤሰ።  

ወን አን ሆጄዹ ከኔኒዸ፤  

አን እሳን ህንዺሱ።   


17 ወር ዋቆተ ቶልፈሞ አመነተን፣  

ከኔን ፈኪወኒን፣ ‘እስን ዋቆተኬኘ’ ጄዸን ገሩ  

ዱበት ዴብኡ፤ ንሰልጰቱስ።   

እስራኤል ጃማፊ ዱዳዸ 
 

18 “እስን ዱዶተነነ፣ ዸገኣ፤  

ጃሞተነነ፣ እላላ፤ አርጋስ!   


19 ተጃጅላኮ መሌ ጃማን ኤኙ?  

ዱዳን አከ ኤርገማ አን ኤርጉ ሰናስ ኤኙ?  

ጃማን አከ ነመ አናፍ ኦፍ ኬኔ፣  

ጃማን አከ ገርብቸ ዋቀዮ ኤኙ?   


20 አት ዋን ባይኤ አርግቴ፤ ገሩ ህንቀልቤፈትኔ፤  

ጉርኬ በናዸ፤ ገሩ አት ዋን ቶኮዩ ህንዸጌሱ።”   


21 ዋኤ ቀጄሉማሳቲፍ ጄዼ  

ሴረሳ ጉድሱፊ ኡልፍነ ቀቤሰ ጎቹን  

ዋቀዮን ገመቺሴረ።   


22 ሰብን ኩን ገሩ ሰበ ሳመሜ ቦጅአሜዸ፤  

ሁንዲሳኒ ቦለ ኬሰት ክዮዻን ቀበመኒሩ፤  

መነ ህዻ ኬሰስ ዾክፈመኒሩ።  

እሳን ፉዸተመኒሩ፤  

ከን እሳን በራሩስ ህንጅሩ፤  

እሳን ቦጅአመኒሩ፤  

ነምን፣ “እሳን ዴብሳ” ጄዹስ ህንጅሩ።   

   
 

23 እስን ኬሳ ኤኙቱ ዋን ከነ ዸጌፈተ?  

በረ ዹፉፍ ጅሩ ኬሰስ ኤኙቱ ቀልቤፈቴ ዸገአ?   


24 ኤኙቱ ያቆብን ቦጁፍ፣  

እስራኤልንስ ሳምቶተት ደበርሴ ኬኔ?  

ከን ኑ ጩቡ እት ሆጄትኔ፣ ዋቀዮ ምቲ?  

እሳን ሰበቢ ከራሳ ዱካ ህንቡኔፍ፣  

ሴረሳቲፍ ህንአጀጀምኔ።   


25 ከናፉ እን ዼከምሰሳ ቦበኣ ሰነ፣  

ወራነ ሀማስ እሳንት ኤርጌ።  

አረበ እብዳቲን እሳን መርሴ፤ እሳን ገሩ ህንሁበትኔ፤  

እብድ ሱንስ እሳን ጉቤ፤ እሳን ገሩ ህንቀልቤፈትኔ።    

ፈይሳ እስራኤል ቶክቸ 
 

1 አመ ገሩ ያ ያቆብ፣ ዋቀዮ እን ስ ኡሜ፣  

ያ እስራኤል፣ እን ስ ቶልቼ አከነ ጄዸ፦  

“አን ስ ፉሬራቲ ህንሶዳትን፤  

አን መቃኬቲን ስ ዋሜረ፤ አት ከንኮት።   


2 ዮሙ አት ብሻን ኬሰ ደበርቱ፣  

አን ስ ወጅነን ጅረ፤  

ዮሙ አት ለጌን ጬቱስ፣ እሳን ስ ህንልቅምሰን።  

ዮሙ እብደ ኬሰ ዴምቱ፣  

አት ህንጉበቱ፤  

አረብን እብዳስ ስ ህንጉቡ።   


3 አን ዋቀዮ ዋቅንኬ፣  

ቁልቁልች እስራኤል ፈይሳ ኬት፤  

አን ብየ ግብጥ ፉሪኬቲፍ፣  

ቆደ ኬሞ ኩሺፊ ሳባ ነንኬነ።   


4 ዋን አት እጀኮ ዱረት ጃለተማፊ ከበጀማ ታቴፍ፣  

አንስ ዋነን ስጃለዹፍ፣  

ቆደኬ ነሞተ  

ቆደ ሉቡኬቲሞ ሰቦተ ነንኬነ።   


5 አን ስ ወጅነን ጅራቲ ህንሶዳትን፤  

አን እጆሌኬ በአ ቢፍቱቲ ነንፍደ፤  

ልጠ ቢፍቱቲስ ወልት ስን ቀበ።   


6 አን ካባን፣ ‘እሳን ገድ ዺስ!’  

ክባንሞ ‘እሳን ህንዾውን’ ነንጄዸ።  

እልማንኮ ፈጎዻ፣  

እንተለንኮሞ ሀንዳረ ለፋቲ ፍድ፤   


7 ከን መቃኮቲን ዋመሜ ሁንደ፣  

ከኔን አን ኡልፍነኮቲፍ ኡሜ፣  

ወረ አን ቶልቼፊ ሆጄዼ ሰነ ፍዳ።”   

   
 

8 ወረ ኡቱ እጀ ቀበኑ ጃመኒ  

ኡቱ ጉረ ቀበኑ ዱደን ገድ ባስ።   


9 ሰብን ሁንድ ቶኩማዻን ወልት ሃቀበሙ፤  

ነሞትንስ ወል ሃገአን።  

እሳን ኬሳ ነምን ዱራን ዱርሴ ዋን ከነ ኑት ህሜ  

ወንቶተ ዱራስ ኑፍ ለብሴ ኤኙ?  

አከ ወር ካን ዸገአኒ፣ “ኩን ዹጋዸ” ጄዸኒፍ፣  

አከ ዹጋ ቀቤዪ ተኡንሳኒ ምርከኔፈሙፍ  

እሳን ዹገ ባቶተሳኒ ሃዽኤፈተን።   


10 ዋቀዮ አከነ ጄዸ፤  

“አከ እስን ቤክተኒ ነ አመንተኒፍ  

አከ አን እሰ ተኤስ አከ ሁበተኒፍ  

እስን ዹገ ባቶተኮ፣ ገርብቸኮ ከን አን ፍለዼዸ።  

አናን ዱረ ዋቅን ህንሆጄተምኔ፤  

አናን ቦዴስ ህንጅራቱ።   


11 አነ፣ አኑመ ቆፈቱ ዋቀዮ፤  

አነ መሌስ ፈይሳን ብራ ህንጅሩ።   


12 አን ሙልእሴረ፤ ፈይሴረ፤ ለብሴረስ፤  

አነ መሌ ዋቅን ኦርማ ግዱኬሰን ህንቱሬ።  

አከ አን ዋቀ ተኤ፣ እስን ዹገ ባቶተኮት” 
 ጄዸ ዋቀዮ።   


13 “በረ ዱሪቲ ጀልቀቤ አን እሱመ።  

ነምን ቶኮዩ ሀርከኮቲ ዋ ባሱ ህንደንደኡ።  

አን ነንሆጄዸ፤ ኤኙቱ ዾዉ ደንደአ?”   

አራረ ዋቃቲፊ አመነሙማ ዸቡ እስራኤል 
 

14 ዋቀዮ ፉሪንኬ፣  

ቁልቁልች እስራኤል አከነ ጄዸ፦  

“አን እስኒፍ ጄዼ ባብሎንት ሎልቶተ ኤርጌ  

ዶኒወን እሳን እቲን ቦነኒን  

ነሞተ ባብሎን ሁንደ ቦጅኤ ነንፍደ።   


15 አን ዋቀዮ፣ ቁልቁልቸኬሰን፣  

ኡማ እስራኤል፣ ሞቲኬሰኒዸ።”   

   
 

16 ዋቀዮ እን፣ ገላነ ኬሳን ከራ፣  

ብሻኖተ ጀጀቦ ኬሳንሞ ዳንዲ ቶልቼ አከነ ጄዸ፤   


17 እን ጋሪወኒፊ ፈርዴን፣ ሎልቶታፊ ገርጋርቶተሳኒ  

ቶኩማዻን አርኤ ባሴ አከነ ጄዸ፤  

እሳን አቹመ ጭጪሱ፤ ለመተስ ህንከአን፤  

አኩመ ፎኣ እብሳትስ ዻመኒ በዱ፤   


18 “ወንቶተ ዱሪ እራንፈዻ፤  

ዋን ደርቤትስ ህንጭችና።   


19 ኩኖ፣ አን ዋን ሃራ ቶኮ ነንሆጄዻ!  

እንስ አመ ንብቅለ፤ እስን ህንሁበተኒ?  

አን ገሞጂ ኬሰት ከራ ነንቆጴሰ፤  

ለፈ ኦና ኬሰትስ ቡርቃ ነንቡርቅሲሰ።   


20 ብኔንሶትን ቦሶና፣  

ዋንጎወኒፊ ጉቺወን ኡልፍነ ናፍ ኬኑ፤  

አከ ሰብንኮ ከን አን ፍለዼ ዹጉፍ፣  

አን ገሞጂ ኬሰት ብሻን፣  

ለፈ ኦና ኬሰትስ ቡርቃ ነንኬናቲ፤   


21 ሰብን አን ኦፊኮቲፍ ፍለዼ  

አከ ነ ገለቴፈቱፍ ቱሬ።   

   
 

22 “ያ ያቆብ፣ አት ገሩ ነ ህንዋመትኔ፤  

ያ እስራኤል፣ አት ፉለኮ ዱረት ደዸብዴርተ።   


23 አት ኣርሳ ጉበሙፊ ሆሎተ ናፍ ህንፍድኔ፤  

ዮካን ኣርሳኬቲን ኡልፍነ ናፍ ህንኬንኔ።  

አን ኣርሳ ምዻኒቲን ስ ህንረክፍኔ፤  

ዮካን ኣርሳ እጣና ጋፈቹዻን ስ ህንደዸብሲፍኔ።   


24 አት ቁንዺ ኡርጋ ጋሪ ቀቡ ና ህንብትኔ፤  

ዮካን ጮመ ቀልመኬቲቲን ነ ህንቁብስኔ።  

ገሩ በኣ ጩቡኬቲ ነት ፌቴ፤  

የከኬቲንስ ነ ደዸብሲፍቴ።   

   
 

25 “ከን ኦፊኮቲፍ ጄዼ የከኬ ስራ ሀቄ  

ጩቡኬስ ዴብኤ ህንያደትኔ፣ አን አኑመ።   


26 ሜ ዋን ደርቤረ ና ዴብእ፤  

ወልት ዹፍኔ ዱቢ ከነረት ሃፈልምኑ፤  

ዱቢኬ ዽኤፈዹቲ ቀጄላ ተኡኬ ምርከኔፈዹ።   


27 አባንኬ ከን ጀልቀባ ጩቡ ሆጄቴ፤  

በርሲስቶትንኬ ነት ፍንጭለን።   


28 ከናፉ አን እት ጋፈተምቶተ 
 መነ ቁልቁሉማኬቲ ነንሰልጵሰ፤  

ያቆብን በዲሳፍ፣  

እስራኤልንሞ ቱፊፍ ደበርሴ ነንኬነ።    

 44

እስራኤል ሰበ ፍለተማ 
 

1 “አመ ገሩ ያ ያቆብ ገርብቸኮ፣  

ያ እስራኤል ከን አን ስ ፍለዼ፣ ዸጌፈዹ።   


2 ዋቀዮ እን ስ ኡሜ፣  

ከን ገደሜሰ ኬሰት ስ ቶልቼ፣  

እን ስ ገርጋሩ ሱን አከነ ጄዸ፦  

ያ ገርብቸኮ ያቆብ፣  

ያ ይሹሩን ከን አን ስ ፍለዼ ህንሶዳትን።   


3 አን ለፈ ዼቦቴረት ብሻን፣  

ለፈ ጎጋረት ቡርቃ ነንዸንገላሳቲ፤  

አን እጆሌኬረት ሀፉረኮ፣  

ሰኚኬረትሞ ኤበኮ ነንዸንገላሰ።   


4 እሳን አኩመ መርገ ብሻን ግዱቲፊ  

አከ ሙከ አለልቱ ከን ቀርቀረ ለጋ ጅሩት ንለልሱ።   


5 ነምን ቶኮ፣ ‘አን ከን ዋቀዮት’ ኦፊን ጄዸ፤  

ከን ብራ መቃ ያቆቢን ኦፍ ዋመ፤  

ካንሞ ሀርከሳረት፣ ‘አን ከን ዋቀዮት’ 
 ጄዼ በሬፈተ፤  

መቃ እስራኤሊንስ ኦፍ ዋመ።   

ዋቀዮ ቶክቹመ 
 

6 “ዋቀዮ ሞቲፊ ፉሪን እስራኤል  

ዋቀዮ ዋን ሁንደ ደንደኡ አከነ ጄዸ፦  

አን ከን ጀልቀባት፤ አን ከን ዹማትስ፤  

አነ መሌ ዋቅን ብራ ህንጅሩ።   


7 ዮስ ከን አከኮ ኤኙ? ሜ እን ሀፉረ ሃባፈቱ።  

እን ዋን ኤርገ አን ሰበኮ ከን ዱሪ ሁንዴሴ አስ ተኤ፣  

ዋን ሀመ አማት ህንተእን ሃዱበቱ፤  

ፉለኮ ዱረትስ ሃእብሱ፤  

ዋን ገረ ፉልዱራት ተኡሌ ዱራን ዱርሴ ሃህሙ።   


8 ህንርፈትና፤ ህንሶዳትና።  

አን ዋን ከነ ለብሴ በረ ዼራን ዱረ ስት ህንህምኔ?  

እስን ዹገ ባቶተኮት። አነ መሌ ዋቅን ብራ ጅራ?  

ለኪ፣ ከታን ብራ ህንጅሩ፤ አን ቶኮዩ ህንቤኩ።”   

   
 

9 ወር ዋቆተ ቶልፈሞ ቶልቸን ሁንድ ገቲ ህንቀበን፤  

ወን እሳን ሀወን ፋይዳ ህንቀቡ።  

ወር እሳኒፍ ፈልመንስ ጃሞተ፤  

እሳን ቤኩምሰ ህንቀበን፤ ከናፉ ንቃኔፈሙ።   


10 ኤኙቱ ዋቀ ቶልፈማፊ  

ፈኪ ሆማ እሰ ህንፈየድኔ ቶልቸ?   


11 እሳፊ ነምን አከሳ ንቃኔፈመ፤  

ኦጌዪን ሆጂ ሀርካስ ነሞቱመ መሌ ሆማ ምት።  

እሳን ሁንድ ወልት ቀበመኒ እዶ ቶኮ ሃዻበተን፤  

እሳን ንነኡ፤ ንሰልጰቱስ።   

   
 

12 ቱምቱን ሜሻ እቲን ዋ ቱሙ ሀርከት ቀበቴ  

ጭሌ ቦበኡረት እቲን ሆጄተ፤  

እን ቡሩሳን ዋቀ ቶልፈማ ቶልቸ፤  

እሬሳ ጀባዻንስ ንሚዸግሰ።  

እን ንቤለአ፤ ሁምነስ ንዸበ፤  

ብሻን ህንዹጉ፤ ንገገበስ።   


13 ነምን ሙከ ሶፉ ፉኞዻን ሰፈረ  

ጭላቲዻን መለቶ እት ጎዸ፤  

ቅርጢዻን ቅሪጤ  

ሰፈርቱዻን መለቶ እት ጎዸ።  

ፈኪ ነማቲን ሆጄተ፤  

አከ እን ገልመ ዋቄፈትና ኬሰ ጅራቱፍስ  

ሚዸግነ ነማ እት ቶልቸ።   


14 እን ብርብርሰ ሙረ፤  

ጋትራ ዮካን ቅልጡ ፍለተ።  

አከ እን ሙኬን ቦሶና ኬሰት ጉደቱፍ ንዺሰ፤  

ዮካን ሀዼሰ ዻበ፤ ቦካንስ እሰ ጉድሰ።   


15 ሙክን ሱን ቆራን ቦቤፈሙ ተአ፤  

ነምን ሙራሰሳ ፉዸቴ ቦቤሴ ቀቃመተ፤  

እብደ ቀብሲሴ ቡዴነ እቲን ቶልፈተ።  

ዋቀ ሶባስ ቶልፈቴ ዋቄፈተ፤  

ዋቀ ቶልፈማስ ቶልፈቴ ገድ ጄዼ ሰገዳፍ።   


16 ገርቶኬ ሙኬን ሰና ንቦቤሰ፤  

እሰረት ኛተ ብልቼፈተ፤  

ፎንስ እረት ዋደቴ ሀመ ቁፉት ኛተ።  

እብደ ቀቃመቻስ፣  

“እሾ! እብድ ነት ሆኤ፤ እብደ ነንአርገ” ጄዸ።   


17 ሙኬን ሀፈኒንሞ ዋቀ ሶባ፣ 
 ዋቀሳ ቶልፈማ ቶልፈተ፤  

ገድ ጄዼስ ንሰገዳፍ።  

እሰ ከዸቴስ፣  

“ስቱ ዋቀኮት፤ ነ በራር” ጄዻን።   


18 እሳን ሆማ ህንቤከን፤ ሆማ ህንሁበተንስ፤  

አከ አርጉ ህንደንዴኜፍ እጅሳኒ ሀጉገሜረ፤  

አከ ህንሁበኔፍስ ቀልቢንሳኒ ጩፈሜረ።   


19 ነምን ቶኮዩ እት ህንያዱ፤  

ነምን ቶኮዩ አከነ ጄቹፍ ቤኩምሰ 
 ዮካን ሁበትና ህንቀቡ፤  

“አን ወለካሳ ቆራን ጎዸዼረ፤  

ጭሌሳረት ቡዴነ ቶልፈዼ  

ፎን እቲን ዋደዼ ኛዼረ።  

አን አመ ዋን ሀፌ ከናን ዋን ጅብሲሳ ነንሆጄዻ?  

አን ገድ ጄዼ ጅርማፍ ሰገዱ ቀባ?”   


20 እን ዳራ ኛተ፤ ገራን ጎዎምፈሜስ ከራራ እሰ ጀልእሴረ፤  

እን ኦፍ ኦልቹ ዮካን፣  

“ወን ሀርከኮ ምርጋ ኬሰ ጅሩ ኩን ሶበ ምቲ?” 
 ጄቹ ህንደንደኡ።   

   
 

21 “ያ ያቆብ፣ አት ዋን ከነ ያደዹ፤  

ያ እስራኤል፣ አት ገርብቸኮት።  

አን ስ ቶልቼረ፤ አትስ ገርብቸኮት፤  

ያ እስራኤል፣ አን ስ ህንደገዹ።   


22 አን የከኬ አኩመ ዱሜሳ፣  

ጩቡኬስ አኩመ ሁሪ ገነማ ሀጣኤ በሌሴረ።  

አን ስ ፉሬራቲ፣  

አት ገረኮት ዴብእ።”   

   
 

23 ያ ሰሚወን፣ ዋቀዮ ዋን ከነ ጎዼራቲ 
 ገመቹዻን ፋርፈዻ፤  

ያ ቅሌወን ለፋ፣ ገመቹዻን እያ።  

እስን ያ ቱሉወን፣ ቦሶኖትኒፊ ሙኬንኬሰን ሁንድ እልልቻ፤  

ዋቀዮ ያቆብን ፉሬ እስራኤል ኬሰት ኡልፍነሳ እብሴራቲ።   

ዬሩሳሌም ለፈ ጅሬኛ ንታት 
 

24 “ዋቀዮ ፉሪንኬ፣  

ከን ገደሜሰ ኬሰት ስ ቶልቼ አከነ ጄዸ፦  

   
 
አን ዋቀዮ ቶልቻን ዋን ሁንዳ  

እሰ ሰሚወን ድሪርሴ፣  

እሰ ኦፉመኮቲን ለፈሌ ድሪርሴዸ፤   


25 እሰ መለቶ ራጆተ ሶባ  

ቡሼሴ እላልቶተ ራቴሱ፣  

እሰ ኦጌዪ ዱበት ዴብሴ  

ቤኩምሰሳኒ ፋይዳ ዸብሲሱዸ፤   


26 እሰ ዱቢ ገርቦተሳ ምርከኔሴ  

ራጂ ኤርገሞተሳ ፊጣን ባሱ፣  

   
 
እሰ፣ ‘እሼን እዶ ጅሬኛ ንታት’ ጄዼ  

ዋኤ ዬሩሳሌም ዱበቴ፣ እሰ፣ ‘እሳን ንእጃረሙ፣  

ዲገማሳኒስ ነንሃሮምሰ’ ጄዼ  

ዋኤ መጋላወን ይሁዳ ዱበቱዸ፤   


27 እሰ ቱጁባን፣ ‘አት ጎግ፤  

አን ለጌንኬ ነንጎግሰ’ ጄዹ፣   


28 እሰ ቂሮስን፣ ‘እን ትክሴኮት፤  

ፌዺኮ ሁንደስ ንራወተ፤  

እን ዋኤ ዬሩሳሌም፣ “እሼን ዴብፈምቴ ሃእጃረምቱ”  

ዋኤ መነ ቁልቁሉማሞ፣ “ሁንዴንሳ ሃሁንዴፈሙ”  

ጄዼ ዱበቱ ሱን አኑመ።’   

1 “ዋቀዮ ድበማሳ ቂሮስ፣  

ከን አን ሰቦተ እሰ ጀለት ቡልቹፊ  

ህዸትና ሞቶታ ሂክስሱፍ ጄዼ  

ሀርከሳ ምርጋ ቀቤ  

አከ ከረወን ህንጩፈምኔፍ፣  

በልበለወን በኑፍ ሰናን አከነ ጄዸ፦   


2 አን ፉለኬ ዱረ ዴሜ  

ቱሉወን ወል ነንቅጤሰ፤  

ከረወን ናሲ ነንጨጨብሰ፤  

ደንቀራወን ስቢላስ ነንኩኩተ።   


3 አት አከ አን ዋቀዮ  

ዋቀ እስራኤል እሰ መቃኬቲን ስ ዋሙ ተኤ አከ ቤክቱፍ፣  

አን በዻዹማ ዱከነ ኬሳ፣  

ቀቤኘ ለፈ ዾክሳት ኩፈሜስ ሲፍ ነንኬነ።   


4 አት ነ ቤኩ ባቱዩ፣  

አን ገርብቸኮ ያቆቢፍ፣  

እስራኤል ፍለተማኮቲፍ ጄዼ  

መቃኬቲን ስ ዋሜረ፤  

መቃ ኡልፍናስ ሲፍ ኬኔረ።   


5 አን ዋቀዮ፤ አነ መሌ ከን ብራ ህንጅሩ፤  

አነ መሌ ዋቅን ቶኮዩ ህንጅሩ።  

አት ነ ቤኩ ባቱዩ፣ አን ስን ጀቤሰ፤   


6 ኩንስ አከ ነሞትን በአ ቢፍቱቲ ሀመ ልጠ ቢፍቱት፣  

አነ መሌ ከን ብራ አከ ህንጅሬ ቤከኒፍ።  

አን ዋቀዮ፤ አነ መሌ  

ቶኮዩ ህንጅሩ።   


7 አን እፈ ነንቶልቸ፤ ዱከነስ ነንኡመ፤  

በዻዹማ ነንፍደ፤ በላስ ነንኡመ፤  

አን ዋቀዮ ወንቶተ ከኔን ሁንደ ነንጎዸ።   

   
 

8 “ያ ሰሚወን፣ እስን ኦል ጉባዻ ቀጄሉማ ሮብሳ፤  

ዱሜሶንስ ገድ ጮጮብሳ።  

ለፍት ሃበነምቱ፤  

ፈይን ሃብቅሉ፤  

ቀጄሉማንስ እሰ ወጅን ሃጉደቱ፤  

አን ዋቀዮ ዋን ከነ ኡሜረ።   

   
 

9 “ቅራጪ ቅራጪዹመ ለፋ ተኤ  

ኡማሳቲን ወል ሎሉፍ ወዮ።  

ሱጴን፣ ሱጴ ዾፍቱዻን፣  

‘አት ማል ሆጄቻ ጅርተ?’ ጄዻ?  

ሆጂን አት ሆጄቱስ፣  

‘እን ሀርከ ህንቀቡ’ ሲን ጄዻ?   


10 ነመ አባዻን፣ ‘አት ማል ዸልችቴ?’  

ዮካን ሃዻን፣ ‘አት ማል ዴሴ?’ ጄዹፍ ወዮ።   

   
 

11 “ዋቀዮ፣ ቁልቁልች እስራኤል  

ኡማንሼ ሱን አከነ ጄዸ፦  

እስን ዋኤ ወንቶተ ዹፉፍ ጅረኒ ጄቹንስ፣  

‘ዋኤ እጆሌኮ ነ ጋፈዻ፤  

ዮካን ዋኤ ሆጂ ሀርከኮ ነ አጀጃ።’   


12 ከን ለፈ ቶልቼ ነመስሼረት ኡሜ አነ።  

ሀርክኮ ሰሚወን ድሪርሴረ፤  

ራያሳኒ ሁንደስ አጀጄረ።   


13 አን ቀጄሉማኮቲን ቂሮስን ኦል ነንካሰ፦  

ከራሳ ሁንደስ ወል ነንቅጤሰ።  

እን መጋላኮ ዴብሴ እጃረ፤  

ቦጅአምቶተኮስ ብልሰ ባሰ፤  

ገሩ ገቲዻን ዮካን በዻሳን ምት፣  

ጄዸ ዋቀዮ ዋን ሁንደ ደንደኡ።”   


14 ዋቀዮ አከነ ጄዸ፦  

“ቀቤኝ ግብጢፊ ደልደል እቶጵያ፣  

ነሞትን ዼዼሮን ሳባ፣  

ገረኬ ንዹፉ፤  

ከንኬስ ንተኡ፤  

እሳን ፎንጫዻን ህዸመኒ  

ዱግደ ዱባን ስ ዱካ ቡኡ።  

ፉለኬ ዱረትስ ገድ ጄዸኒ  

‘ዹጉማን ዋቅን ስ ወጅን ጅረ፤ 
 እሰ መሌስ ቶኮዩ ህንጅሩ፤  

እሰ መሌስ ዋቅን ብራ ህንጅሩ’  

ጄዸኒ ስ ከዸቱ።”   

   
 

15 ያ ዋቅ፣ ፈይሳ እስራኤል፣  

አት ዹጉማን ዋቀ ኦፍ ዾክስቱዸ።   


16 ወር ዋቆተ ቶልፈሞ ቶልቸን ሁንድኑ ንቃነኡ፤ ንሰልጰቱ፤  

ወሊ ወጅንስ ሰልጵነ ኬሰ ቡኡ።   


17 እስራኤል ገሩ ፈይነ በረ በራቲን  

ዋቀዮ ንፈይፈመ፤  

እስን በረ በራን ህንቃኖፍተን፤  

ዮካን ህንሰልጰተን።   

   
 

18 ዋቀዮ አከነ ጄዸ፤  

ከን ሰሚወን ኡሜ፣ እን ዋቀ፤  

እን ለፈ ሚዸግሴ ቶልቼ እሼ ሁንዴሴ፤  

እን አከ እሼን እዶ ጅሬኛ ታቱፍ እሼ ኡሜ መሌ  

አከ እሼን ኦነ ታቱፍ እሼ ህንኡምኔ፤  

እን አከነ ጄዸ፤  

“አን ዋቀዮ፤ አነ መሌ ከን ብራ ህንጅሩ።   


19 አን ብየ ዱከና ኬሳ  

ዾክሳዻን ህንዱበትኔ፤  

አን ሰኚወን ያቆቢን፣  

‘አከሱማን ነ በርባዳ’ ህንጄኔ።  

አን ዋቀዮ ዹጋ ነንዱበዸ፤  

ዋን ቀጄላስ ነንለብሰ።   

   
 

20 “ወልት ቀበማ ኮታ፤  

እስን በቀቶትን ሰቦታ ወል ገኣ።  

ወር ዋቀ ቶልፈማ ሙከራ ሆጄተሜ ባተን፣  

ከኔን ዋቆተ ፈይሱ ህንደንዴኜ ከዸተን 
 ሆማ ቤኩምሰ ህንቀበን።   


21 ዋነን ተኡ ቀቡ ዱበዻ፤ ዽኤፈዻስ፤  

እሳንስ ወሊ ወጅን ሃመርአተን።  

ኤኙቱ ዋን ከነ ዱራን ዱርሴ በረ ዼራን ዱረ ህሜ?  

ዱሩመዩ ኤኙቱ ለብሴ?  

አኑመ ዋቀዮ ምቲ?  

አነ መሌ ዋቅን ቀጄላፊ  

ፈይሳን ቶኮዩ ህንጅሩ፤  

አነ መሌ ቶኮሌ ህንጅሩ።   

   
 

22 “እስን ወር ሀንዳረ ለፋ ሁንድ፣  

ገረኮት ዴብኣቲ ፈያ፤  

አን ዋቀ፤ አነ መሌ ከን ብራ ህንጅሩቲ።   


23 አን መታኮቲን ከከዼረ፤  

አፋንኮስ አከነ ጄዼ ቀጄሉማዻን  

ዱቢ ህንጌደረምኔ ዱበቴረ፤  

‘ጅልብ ሁንድ ፉለኮ ዱረት ንጅልቤንፈተ፤  

አረብን ሁንድስ አናን ከከተ።’   


24 እሳንስ፣ ‘ቀጄሉማፊ ጀብን ዋቀዮ ቆፋን አርገመ’  

ጄዸኒ ዋኤኮ ንዱበቱ።”  

ወር ኣሪዻን እሰት ከአን ሁንድ፣  

ገረሳ ዹፈኒ ንቃነኡ።   


25 ሰኚን እስራኤል ሁንድ ገሩ፣  

ዋቀዮን ቀጄልቶተ ታስፈሙ፤  

ንከበጀሙስ።    

ዋቆተ ባብሎን 
 

1 ቤል ገድ ጄዸ፤ ኔቦ አከ መሌ ጉጉፈ፤  

ዋቆንሳኒ ቶልፈሞን ኮቴ ዱዳፊ ሆሪት ፌአመኒሩ፤  

ፈኪወን እሳን ቀበተኒ ጆረን በኣዸ፤  

ሆሪ ደዸቤፍ በኣዸ።   


2 እሳን ጉጉፈኒ ወሊ ወጅን ገድ ጄዹ፤  

በኣ ሰነ ኦልቹ ህንደንደአን፤  

እሳንዩ ንቦጅአሙ።   

   
 

3 “ያ መነ ያቆብ፣  

እስን ሀምባን መነ እስራኤል ሁንድ፣  

ወር አን ጋፈ እስን ገደሜሰ ኬሰት 
 ኡመምተኒ ጀልቀቤ ኦል እስን ቀቤ  

ጋፈ ዸለተኒ ጀልቀቤስ እስን ባዼ ሁንድ ዸጌፈዻ።   


4 ሀመ ዱሎምተኒ አሪ ባፍተንት፣  

አን እሰ፤ እሱመ እስን ጅራችሱዸ።  

አን እስን ኡሜረ፤ እስነን ባዸስ፤  

አን እስነን ጅራችሰ፤ እስነን በራረስ።   

   
 

5 “እስን ኤኙን ወል ብረ ነ ቀብዱ ዮካን ኤኙን ወል ነ ቅጤስቱ?  

አከ ወል መዳሉፍስ ኤኙት ነ ፈኬስቱ?   


6 ነሞትን ቶኮ ቶኮ ኮሮጆሳኒ ኬሳ ወርቄ ገድ ነቀኒ  

መዳሊዻን ሜቲ መዳሉ፤  

ዋቀ ቶልፈማ ቶልቹፍ ጄዸኒ ቱምቱ ወርቄ ቀጨሩ፤  

እሳንስ ገድ ጄዸኒ ሰገዱፍ።   


7 ኦል ፉዸኒ ገቲቲሳኒት ንባቱ፤  

እዶሳት ንዴብሱ፤ እንስ አች ዻበተ።  

እን እዶ ሰና ሶቾኡ ህንደንደኡ።  

ዮ ነምን ገረሳት እዬዩ፣ እን ዴቢ ህንኬኑ፤  

እን ረኮሳ ኬሳ እሰ ባሱ ህንደንደኡ።   

   
 

8 “ያ ፍንጭልቶተ፣ ዋን ከነ ያደዻ፤  

ቀልቢትስ ቀበዻ፤ ገራኬሰን ኬሰስ ካአዻ።   


9 ወንቶተ ደርበን ከኔን በረ ዱሪ ያደዻ፤  

አን ዋቀ፤ ከን ብራ ህንጅሩ፤  

አን ዋቀ፤ ከን አከኮ ህንጅሩ።   


10 አን ዹመ ዋን ቶኮ ጀልቀቡመት ነንለብሰ፤  

ዋን አመዩ ዹፉፍ ጅሩ፣ አን ዱሩማ ጀልቀቤ ዱበዼረ።  

አን፣ ‘ካዮንኮ ጭሜ ጅራተ፤  

ዋን ነ ገመቺሱ ሁንደስ ነንሆጄዸ’ ነንጄዸ።   


11 በአ ቢፍቱቲ አላቲ ዋ አደምስቱ፣  

ለፈ ፈጎቲሞ ነመ ካዮኮ ፊጣን ባሱ ነንዋመ።  

አን ዋነን ዱበዼ ነንጉተ፤  

ዋነን ከሮርፈዼስ ነንራወዸ።   


12 ያ መተ ጀቤዪ፣  

እስን ወር ቀጄሉማራ ፈጎ ጅርተን ነ ዸጌፈዻ።   


13 አን ቀጄሉማኮ ነንዽኤሰ፤  

እንስ ፈጎ ህንጅሩ፤  

ፈይሱንኮስ ህንበርፈቱ።  

አን ጥዮኒፍ ፈይነ፣  

እስራኤሊፍሞ ኡልፍነኮ ነንኬነ።    

ኩፋቲ ባብሎን 
 

1 “ያ እንተለ ባብሎን ዱርበ ቁልቁልቲ፣  

ገድ ቡእ፤ አዋረረ ታእ፤  

ያ እንተለ ባብሎኖታ፣  

ቴሶ መሌ ለፈ ታእ!  

አት ስአች በሬዱ  

ዮካን ክቹ ጄዸምቴ ህንዋመምቱ።   


2 ዸጋ ዳኩ ፉዸዹቲ ምዻን ዳክ፤  

ሀጉጊኬ ኦፍራ ፉዽ።  

ወንደቦኬ ሶቆለዹ፤  

ጉዴደኬ ሙልእስ፤ ለገ ጬእ።   


3 ቁላንኬ እፈት ንበአ፤  

ቃኒንኬስ ህንዾከቱ።  

አን ሃሎ ነንበአ፤  

አን ነመ ቶኮዩ ህንዺሱ።”   

   
 

4 ፉሪንኬኘ መቃንሳ ዋቀዮ ዋን ሁንደ ደንደኡዸ፤  

እን ቁልቁልቸ እስራኤል።   

   
 

5 “ያ እንተለ ባብሎኖታ፣  

ጨልእሲ ታኢቲ ዱከነ ሴን፤  

አት ስአች  

ሞትቲ ሞቱሞታ ጄዸምቴ ህንዋመምቱ።   


6 አን ሰበኮት ዼከሜረ፤  

ሀንዹራኮስ ጡሬሴረ፤  

አን ደበርሴ ሀርከኬት እሳን ኬኔረ፤  

አትስ ገራ ህንላፍኔፍ።  

ወረ ዱሎመንረዩ  

ዋንጆ ኡልፋታ ኬሴ።   


7 አት፣ ‘አን በረ በራን እት ፉፌ  

ሞትቲ በረ በራ ነንተአ!’ ጄቴ።  

አት ገሩ ወንቶተ ከነ ህንሁበትኔ  

ዮካን ዹምንሳኒ ማል አከ ተኡ ህንያደትኔ።   

   
 

8 “አመስ ያ እሼ ቀነኒቱ፣  

ከን ነጋን ጅራቴ  

ገራኬ ኬሰትስ፣  

‘አኑመ፤ አነ መሌ ቶኮዩ ህንጅሩ፤  

አን ስአች ሃዸ ህዬሳ  

ዮካን ነመ ዸሌ ዸቤ ህንተኡ’ ኦፊን ጄቱ ዸገእ።   


9 ወንቶትን ኩኔን ለማን፣  

ዸለኒ ዸቡፊ ሃዸ ህዬሳ ተኡን  

አኩመ ተሳ ጉዩመ ቶኮት ስት ዹፉ።  

እሳን ባይእነ ፈልፈለኬቲቲፊ  

ቶልቸኬ ጭማ ሰና ሁንደ እራንዩ  

ሁምነሳኒ ጉቱዻን ስት ዹፉ።   


10 አት ሀምነኬ አመነቴ፣  

‘ነምን ቶኮዩ ነ ህንአርጉ’ ጄቴ።  

ዬሮ አት ገራኬ ኬሰት፣ ‘አነ፤  

አነ መሌ ነምን ብራ ህንጅሩ’ ጄቱት፣  

ኦጉማፊ ቤኩምስኬ ስ ዶጎጎርሱ።   


11 ወን ሀማን ስት ዹፈ፤  

አትሞ ኤሳ አከ እን ዹፉ ህንቤክቱ።  

በላን አት ኦፍራ እትሱ ህንደንዴኜ ቶኮ ስት ዹፈ፤  

በዲስን አት ዱራን ዱርስቴ ህንቤክን አኩመ ተሳ ስት ዹፈ።   

   
 

12 “ዮስ አት ቶልቸኬቲፊ  

ፈልፈለኬ ባይኤ እጆሉማኬቲ ጀልቀብዴ  

እት ደዸብዴ ሰነ ጀቤሲ ኤግ።  

ዮ አከስ ተኤ አት ንምልኮፍተ፤  

ዮ አከስ ተኤ ነመ ንሶዳችፍተ ተአ።   


13 ጎርስ አት አርገቴ ሁንድ ደዸቢ ቆፈ ስት ፍዴ!  

ኡርጂ ለኮፍቶትንኬ  

ወር ጅአ ጅኣን ኡርጂ እላለኒ ራጀን ሱን፣  

ሜ ዋን ስት ዹፉ ዱራ ስ ሃባሰን ካ።   


14 ዹጉማን እሳን አኩመ ጭዲት፤  

እብድ እሳን ጉበ።  

እሳን መታሳኒዩ፣  

ሁምነ አረበ እብዳ ጀላ ባሱ ህንደንደአን።  

በርበዳን እብዳ ከን ነምን ሆእፈቱ 
 ቶኮዩ ህንጅሩ፤  

እብድ ብረ ታአንስ ህንአርገሙ።   


15 ወን ወር አት ወጅን ደዸብዴ  

እጆሉማኬቲ ጀልቀብዴ ወጅን ደልደልቴ ሱን  

ሲፍ ጎቹ ደንደአን ከኑመ።  

ቶኮን ቶኮንሳኒ ዶጎጎረሳኒ እት ፉፈን፤  

ከን ስ ባሱ ደንደኡ ቶኮዩ ህንጅሩ።    

መታ ጀባቹ እስራኤል 
 

1 “ያ መነ ያቆብ፣  

እስን ወር መቃ እስራኤሊን ዋመምተን፣  

ከኔን ሰኚ ይሁዳራ አርገምተን፣  

እስን ወር መቃ ዋቀዮቲን ከከተኒ  

ገሩ ዹጋዻን ዮካን ቀጄሉማዻን ኡቱ ህንተእን  

መቃ ዋቀ እስራኤል ዾፍተን ዋን ከነ ዸጌፈዻ፤   


2 እስን ወር መቃ መጋላ ቁልቁልቲቲን ኦፍ ዋምተን፣  

ከኔን ዋቀ እስራኤልት እርከተን፣ 
 ዋን ከነ ዸጌፈዻ፤  

መቃንሳ ዋቀዮ ዋን ሁንደ ደንደኡዸ፦   


3 አን ወንቶተ ዱሪ ዱራን ዱርሴ ዱበዼረ፤  

እሳን አፋንኮቲ በአን፤ 1 አንስ አከ እሳን ቤከመን ነንጎዼ፤  

አንስ አኩመ ተሳ ሆጄዼ፤ እሳንስ ንራወተመን።   


4 አን አከ አት መተ ጀቤሰ ታቴ ቤኬን ቱሬቲ፤  

ርቡን ሞርመኬቲ ስቢለ ቱሬ፤  

አድኬ ናሲ ቱሬ።   


5 ከናፉ አን ወንቶተ ከኔን በረ ዼራን ዱረ ስት ህሜረ፤  

አን አከ አት፣ ‘ዋቆተኮ ቶልፈሞቱ እሳን ሆጄቴ፤  

ፈኪኮ ከን ሙከራ ሆጄተሜፊ  

ዋቀ ስቢለራ ሆጄተሜቱ ሙርቴሴ’ 
 ጄቹ ህንደንዴኜፍ  

ኡቱ እሳን ህንኡመምኒን ዱረ ስት ህሜረ።   


6 አት ወንቶተ ከኔን ዸጌሴርተ፤ እሳን ሁንደ እላል።  

አት እሳን አመንቴ ህንፉዸቱ?  

   
 
“አን አማ ጀልቀቤ ዋን ሃራ፣  

ዋን ዾክፈሜ ጅሩ ከን አት ህንቤክን ስት ነንህመ።   


7 እሳን አመ ኡመመን መሌ በረ ዼራን ዱረ ምት፤  

አት ሀርኣን ዱረ ዋኤሳኒ ህንዸጌኜ።  

ከናፉ አት፣  

‘ኩኖ አን ዋኤሳኒ ቤኬን ቱሬ’ 
 ጄቹ ህንደንዴሱ።   


8 አት ተኩማ ዸጌሴ ዮካን ሁበቴ ህንቤክቱ፤  

ጉርኬ ዱሩማ ጀልቀቤ ህንበነምኔ።  

አን አከ አት ምጪረማ ታቴ ቤከ፤  

አት ዸሎተኬቲ ጀልቀብዴ ፍንጭላ ጄዸምቴ ዋመምቴ።   


9 አን መቃኮቲፍ ጄዼ ዼከምሰኮ ነንቱርሲሰ፤  

አን አከ ስ ህንበሌስኔፍ ገለተኮቲፍ ጄዼ  

ዼከምሰኮ ዱበት ሀርክሰ።   


10 ኩኖ፣ አን ዮ አከ ሜቲት ተኡ ባቴዩ 
 ስ ቁልቁሌሴረ፤  

እብደ ዽጵና ኬሰትስ ቆሬ ስ እላሌረ።   


11 አን ኦፊኮቲፍ ጄዼ፣ ኦፉመኮቲፍ ጄዼ ዋን ከነ ነንጎዸ።  

መቃንኮ አከምት በዱ ደንደአ?  

አን ኡልፍነኮ ደበርሴ ከን ብራቲፍ ህንኬኑ።   

እስራኤል ብልሶምቴ 
 

12 “ያ ያቆብ፣ ያ እስራኤል ከን አን ስ ዋሜ፣  

ነ ዸጌፈዹ፦  

አን እሱመ፤ አን ከን ጀልቀባት፤  

አን ከን ዹማት።   


13 ሀርክኮ ሁንዴወን ለፋ ዻቤ፤  

ሀርክኮ ምርጋሞ ሰሚወን ድሪርሴ፤  

ዮሙ አን እሳን ዋሙት፣  

ሁንድሳኒ ወሊ ወጅን ዻበቱ።   

   
 

14 “ሁንድኬሰን ወልት ቀበማቲ ዸጌፈዻ፤  

ዋቆተ ቶልፈሞ ኬሳ ከምቱ ዱራን ዱርሴ 
 ወንቶተ ከኔን ዱበቴ?  

ምቹን ዋቀዮ ፍለተማን  

ካዮ ዋቃ ባብሎንረት ፊጣን ባሰ፤  

እሬንሳ ባብሎኖተት ከአ።   


15 አን፣ አን መታንኮ ዱበዼረ፤  

ዹጉማን አን እሰ ዋሜረ።  

አን እሰ ነንፍደ፤  

እንስ ከራሳረት ንምልካአ።   


16 “ነት ዽኣዻቲ ዋን ከነ ዸገኣ፦  

“አን ጀልቀቡማ ካሴ ዾክሳት ህንዱበትኔ፤  

ዬሮ ወን ሱን ተኤትስ አን አቹመን ቱሬ።”  

   
 
አመስ ዋቀዮ ጎፍታኒፊ  

ሀፉርሳ ነ ኤርገኒሩ።   

   
 

17 ዋቀዮ ፉሪንኬ፣  

ቁልቁልች እስራኤል አከነ ጄዸ፦  

“አን ዋቀዮ ዋቀኬ፣  

ከን ዋን ሲፍ ቶሉ ስ በርሲሱ፣  

ከን ከራ አት ዴሙ ቀብዱረ ስ ቀጄልቹዸ።   


18 አት ኡቱ አጀጀኮ ቀልቤፈቴ ጅራቴ፣  

ነጋንኬ አከ ለጋ፣  

ቀጄሉማን ኬሞ አከ ዸኣ ገላና ተአ ቱሬ።   


19 ሰኚንኬ አኩመ ጭረቻ፣  

እጆሌንኬ አኩመ ብዮ ለፋ ባይአቱ ቱሬ፤  

መቃንሳኒ ህንሀቀሙ፤  

እሳንስ ፉለኮ ዱራ ህንዸበመን ቱሬ።”   

   
 

20 ባብሎን ኬሳ በኣ፤  

ባብሎኖተ ዱራ በቀዻ!  

ዋን ከነ እየ ገመቹቲን ቤክስሳ፤ ለብሳስ።  

ሀመ ሀንዳረ ለፋት ደበርሳ፤  

“ዋቀዮ ገርብቸሳ ያቆብን ፉሬረ” ጄዻ።   


21 እሳን ዮሙ እን ለፈ ገሞጂ ኬሰ እሳን ቀጄልቼት 
 ህንዼቦትኔ፤  

እን ከታ ኬሳ ብሻን ቡርቅሲሴፍ፤  

እን ከታ ዾሴ፣  

ብሻንስ ሁምናን ጨብሴ በኤ።   

   
 

22 “ሀሞታፍ ነጋን ህንጅሩ” ጄዸ ዋቀዮ።    

ተጃጅላ ዋቀዮ 
 

1 ያ ብዮተ ብሻን ግዱ ነ ዸጌፈዻ፤  

ያ ሰቦተ ፈጎ ጅራተን ዋን ከነ ዸገኣ፦  

ኡቱ አን ህንዸለትን ዱረ ዋቀዮ ነ ዋሜ፤  

ኡቱ አን ገደሜሰ ሃዸኮ ኬሰ ጅሩ መቃ ና ባሴ።   


2 እን አፋንኮ አከ ጎራዴ ቀረሜ ጎዼ፤  

ጋድዱ ሀርከሳቲን ነ ዾክሴ፤  

ጥየ ጩሉሉቅፈሜ ነ ጎዼ፣  

መንኤ ጥየሳ ኬሰ ነ ካአቴ።   


3 እንስ፣ “ያ እስራኤል፣ አት ገርብቸኮ  

ከን አን ኡልፍነኮ እሰረት ሙልእሱዸ” አናን ጄዼ።   


4 አን ገሩ፣ “አከሱማነን እት ደዸቤ፤  

ሁምነኮስ ዋኑመ ፋይዳ ህንቀብኔተን ፍጤ።  

ተኡስ ዹጋንኮ ሀርከ ዋቀዮ፣  

ገቲንኮስ ዋቀ ብረ ጅረ” ነንጄዼ።   

   
 

5 ዋን አን ፉለ ዋቀዮ ዱረት ኡልፍነ አርገዼ  

ዋቅንኮ ጀብነ ና ተኤፍ፣  

ዋቀዮ እን አከ አን ያቆብን ዴብሴ ገረሳት ፍዱፍ፣  

እስራኤልን እሰ ብረት ወልት ቀቡፍ፣  

አከ አን ገርብቸሳ ተኡፍ  

ገደሜሰ ኬሰት ነ ቶልቼ ሱን አከነ ጄዸ፤   


6 እንስ፣ “አት ጎሶተ ያቆብ ዴብፍቴ ዻቡፍ፣  

እስራኤሎተ አን ኤጌ ሰነስ ዴብፍቴ ፍዱፍ  

ገርብቸኮ ተኡንኬ ሲፍ ባይኤ ሰልጳዸ።  

አከ ፈይንኮ ቀርቀረ ለፋ ገኡፍ  

አን ነሞተ ኦርማቲፍ እብሳ ስን ታስሰ” ጄዸ።   

   
 

7 ዋቀዮ ፉሪፊ ቁልቁልች እስራኤል፣  

እሰ ነማን ቱፈተሜ ሰብንስ ጅቤ፣  

ተጃጅላ ቡልችቶታ ሰናን አከነ ጄዸ፦  

“ሰበቢ ዋቀዮ አመነማ  

ቁልቁልቸ እስራኤል እሰ ስ ፍለቴ ሰናቲፍ  

ጄዸኒ ሞቶትን ስ አርገኒ ኦል ከኡ፤  

እልማን ሞቶታስ አርገኒ ሰገዱ።”   

ዴብፈምቴ እጃረሙ እስራኤል 
 

8 ዋቀዮ አከነ ጄዸ፦  

“አን ዬሮ ፉዸተመ ቀቡት ሲፍን ዴብሰ፤  

ጋፈ ፈይናትስ ስን ገርጋረ፤  

አከ አት ዻለ አባ ህንቀብኔ  

ዴብፍቴ ዻልችፍቱፍ፣  

አን ስን ኤገ፤  

አከ አት ሰባፍ ከኩ ታቱስ ስን ጎዸ፤   


9 አከ አት ወረ ቦጅአመኒን፣ ‘ኮታ በኣ’  

ወረ ዱከነ ኬሰ ጅራተኒንሞ፣ ‘ብልሰ በኣ’ ጄቱ ስን ጎዸ።  

   
 
“እሳን ከራረት ዋ ኛቱ፤  

ጋረ ቁልቁላኣረትስ እዶ ቁበታ አርገቱ።   


10 እሳን ህንቤለአን፤ ህንዼቦተንስ፤  

ሆእ ገሞጂ ዮካን አዱን እሳን ህንጉቡ።  

እን እሳኒፍ ገራ ላፉ እሳን ጌጌሰ፤  

ቀርቀረ ቡርቃ ብሻኒረ እሳን ቀጄልቸ።   


11 ቱሉወንኮ ሁንደ ከራት ነንጌደረ፤  

ዳንዲወንኮ ጉርጉዳንስ ወል ቅጤፈሙ።   


12 ኩኖ፣ እሳን ብየ ፈጎዻ ንዹፉ፤  

ገሪን ካባ፣ ገሪን ዽኣ፣  

ካንሞ ብየ አስዋኒቲ ንዹፉ።”   

   
 

13 ያ ሰሚወን፣ እልልቻ፤  

ያ ለፈ ገመድ፤  

ያ ቱሉወን፣ ጉድሳ ፋርፈዻ!  

ዋቀዮ ሰበሳ ንጀጀቤሰ፤  

ወረ ረከተኒፍስ ገራ ንላፋቲ።   

   
 

14 ጥዮን ገሩ፣ “ዋቀዮ ነ ገቴረ፤  

ጎፍታንስ ነ እራንፈቴረ” ጄቴ።   

   
 

15 “ሃት ዳእመሼ ከን ሆስፍቱ  

እራንፈቹ ንደንዴሲ?  

ሙጫ ዴሴፍስ ገራ ህንላፍቱ?  

ዮ እሼን እራንፈቴዩ አን ስ ህንእራንፈዹ!   


16 ኩኖ፣ አን በሩ ሀርከኮረት ስ ቅርጤረ፤  

ደላወንኬ ዬሮ ሁንደ ፉለኮ ዱረ ጅሩ።   


17 እልማንኬ አሪቲዻን ንደቸኡ፤  

ወር ስ ዲገንስ ስራ በቀቱ።   


18 እጀኬ ኦል ፉዸዹቲ ናኖኬ እላል፤  

እልማንኬ ሁንድ ወልት ቀበመኒ ገረኬ ንዹፉ።  

አን ጅራታዻቲ” ጄዸ ዋቀዮ።  

“አት እሳን ከኔን ሁንደ አከ ፋያት ንኡፈተ፤  

አከ ምስሮትስ እቲን ሚዸግፈምተ።   

   
 
   
 

19 “አት ዲገምቴ ኦንቴ  

ብይኬ በርበዳኡዩ  

አመ ሰበኬት ለፍት ንዽጰተ፤  

ወር ስ ልቅምሰን ስራ ንፈጋቱ።   


20 እጆሌን አት ዬሮ ገደኬቲት ዴሴ፣  

ኡቱመ ጉርኬ ዸገኡ፣  

‘ለፍት ኩን ኑት ዽጰቴረ፤  

ለፈረ ጅራትኑ ኑፍ ኬን’ ሲን ጄዹ።   


21 ኤርገሲ አት ገራኬት አከነ ጄተ፤  

‘ኤኙቱ ጀረ ከኔን ና ደኤ?  

አን ገድቱፊ መሴንቱን ቱሬ፤  

አን በቀቱፊ ጅበምቱን ቱሬ።  

እሳን ከኔን ኤኙቱ ጉድሴ?  

አን ኮጳት ሀፌን ቱሬ፤  

ዮስ፣ እሳን ኩኔን ኤሳ ዹፈንሬ?’ ”   


22 ዋቀዮ ጎፍታን አከነ ጄዸ፦  

“ኩኖ አን ነሞተ ኦርማ ሀርካን ነንዋመ፤  

ፋጂኮስ ኡመታፍ ኦል ነንቀበ፤  

እሳን እልማንኬ ሀመተኒ ፍዱ፤  

እንተለን ኬሞ ገቲቲሳኒት ባቱ።   


23 ሞቶትን አቦቲኬ ከኔን ስ ጉድሰን፣  

ኒቶትንሳኒሞ ሃዾተኬ ከኔን ሀርመ ስ ሆስሰን ንተኡ።  

እሳን አደሳኒቲን ለፈት ጎምብፈመኒ ሲፍ ሰገዱ፤  

አዋረ ሚለኬቲሌ ንአራቡ።  

ኤርገሲ አት አከ አን ዋቀዮ ተኤ ንቤክተ፤  

ወር ነ አብደተን ህንሰልጰተን።”   

   
 

24 ጎቶተ ሀርካ ቦጁ ፉዸቹን፣  

ገረ ጀቤዪ ሀርካስ ቦጁ ባሱን ንደንደአማ?   


25 ዋቀዮ ገሩ አከነ ጄዸ፦  

“ኤዬ፣ ጎቶተ ሀርካ ቦጅአምቶትን ንባፈሙ፤  

ገረ ጀቤዪ ሀርካስ ቦጁን ንፉዸተመ፤  

ወረ ሲን ፈልመኒን ነንፈልመ፤  

እጆሌኬስ ነንበራረ።   


26 አን አከ ወር ስ ሀጩጨን ፎን ኦፊሳኒ ኛተን ነንጎዸ፤  

እሳን አኩመ ነመ ዳዺ ወይኒቲን መቻኡ 
 ዺገ ኦፊሳኒቲን ንመቻኡ።  

ኤርገሲ ሰኚን ነማ ሁንድ፣  

አከ አን ዋቀዮ፣ ፈይሳንኬ፣  

ፉሪንኬ፣ ጀባ ያቆብ ተኤ ንቤከ።”    

ጩቡ እስራኤሊፊ አጀጀሙ ተጃጅልትቻ 
 

1 ዋቀዮ አከነ ጄዸ፦  

“ወረቃን ረጋ፣ ከን አን እቲን ሃዸኬሰን ሂኬ  

ኦፍራ እቲን እሼ ጌጌሴ ሜሬ?  

ዮካን ነምን ልቂ ነራ ቀቡ  

ከን አን እት እስን ጉርጉሬ ኤኙ?  

እስን ሰበቢ ጩቡኬሰኒፍ ጉርጉረምተኒርቱ፤  

ሰበቢ የከኬሰኒቲፍስ ሃትኬሰን አርአምቴርት።   


2 ዬሮ አን ዹፌት ነምን ማሊፍ አች ህንጅራትን?  

ዬሮ አን ዋሜት ነምን ኦዋቱ ማሊፍ አቺ ዸበሜ?  

ሀርክኮ አከ ፉሩ ህንደንዴኜፍ ገባበቴራ?  

አን እስን በራሩፍ ሁምነ ዸቤራ?  

አን ዼከምሰ ቆፋን ገላነ ነንጎግሰ፤  

ለጌንስ ገሞጂት ነንጌደረ፤  

ቁርጡሚወንሳኒ ብሻን ዸበኒ አጃኡ፤  

ዼቡዻንስ ንዹሙ።   


3 አን ሰሚት ዱከነ ነንኡፍሰ፤  

ወያ ገዳስ እት ነንሀጉገ።”   

   
 

4 አከ አን ወረ ደዸበን ጀጀቤሱፍ፣  

ዋቀዮ ጎፍታን አረበ በረቴ ና ኬኔረ።  

እን ገነመ ገነመ ነ ደመቅሰ፤  

አከ እን አኩመ በረታ ቶኮት ዸጌፈቱፍስ 
 ጉረኮ ደመቅሰ።   


5 ዋቀዮ ጎፍታን ጉረኮ ና በኔረ፤  

አንስ ፍንጭላ ህንቱሬ፤  

አን ዱግደ ዱበት ህንዴብኔ።   


6 አን ወረ ነ ሩኩተንት ዱግደኮ፣  

ወረ አሬደ ነራ ቡቅሰንትሞ መዲኮ ነንኬኔ፤  

ዬሮ እሳን ነት ቆሰኒ ሀንጩፈ ነት ቱፈንት፣  

አን ፉለኮ እሳን ህንዾክፈትኔ።   


7 ሰበቢ ዋቀዮ ጎፍታን ነ ገርጋሩፍ፣  

አን ህንሰልጵፈሙ።  

ከናፉ አን ፉለኮ አኩመ ዸጋ ጉራቻ ጎዸዼረ፤  

አን አከ ህንቃኔፈምኔሌ ነንቤከ።   


8 እን ዹጋ ናፍ ባሱ ዽኦ ጅረ።  

ዮስ ኤኙቱ ነ ህመተሬ?  

ሜ ወልት ገድ ሃባኑ!  

ህመታንኮ ኤኙ?  

እን ሜ ነት ገድ ሃበኡ!   


9 ዋቀዮ ጎፍታቱ ነ ገርጋረ።  

ኤኙቱ ነት ሙረ?  

እሳን ሁንድ አኩመ ወያ ሞፈኡ፤  

ዾልዾሌንስ እሳን ኛት።   

   
 

10 እስን ኬሳ ከን ዋቀዮን ሶዳቴ  

ዱቢ ገርብቸሳቲፍ አጀጀሙ ኤኙ?  

ነምን ዱከነ ኬሰ ዴዴብኡ፣  

ከን እፈ ህንቀብኔ፣  

መቃ ዋቀዮ አመነቴ  

ዋቀሳት ሃእርከቱ።   


11 አመ ገሩ እስን ወር እብደ ቦቤስተኒ  

ጉጨ ቦበኣ ዴሙ ቀበተን ሁንድኑ  

እፈ እብዳኬሰኒቲፊ እፈ ጉጨ  

ቦቤስተኒ ኬሰ ዴማ።  

ወን እስን ሀርከኮራ አርገተን ከናዸ፤  

እስን ዽጵናን ንጭጪፍቱ።    

ፈይነ በረ በራ ጥዮኒፍ 
 

1 “እስን ወር ቀጄሉማ ዱካ ቡተን፣  

ወር ዋቀዮን በርባደን ነ ዸጌፈዻ፦  

እስን ከታራ አርገምተን፣  

ቦለ ኬሳ ባፈምተን ሰነ እላላ።   


2 አባኬሰን አብረሃሚፊ  

ሳራ እሼ እስን ዴሴ ሰነ እላላ።  

ዬሮ አን እሰ ዋሜት፣ እን ቶክቸ ቱሬ፤  

አን እሰ ነንኤብሴ፤ ነንባይእሴስ።   


3 ዋቀዮ ዹጉማን ጥዮንን ንጀጀቤሰ፤  

ዲገመሼ ሁንደስ ገረ ላፍናን ንእላለ፤  

እን ገሞጂሼ ጎጎጋ አከ ኤዴን፣  

ለፈ ኦናሼስ አከ እዶ ብቅልቱ ዋቀዮ ንጎዸ።  

እልልቹፊ ገመዱን፣  

ገለትኒፊ ሰገሌን ፋርፈትናሼ ኬሰት አርገመ።   

   
 

4 “ያ ኡመተኮ ነ ዸጌፈዻ፤  

ያ ሰበኮ ነ ዸገኣ፤  

ሴር ነ ብራ በአ፤  

ሙርቲንኮስ ሰቦታፍ እፈ ተአ።   


5 ቀጄሉማንኮ ደፌ ዽኣተ፤  

ፈይሱንኮስ ዹፋ ጅረ፤  

እሬንኮ ሞቶታፍ ሙርቲ ቀጄላ ፍደ፤  

ብዮትን ብሻን ግዱ ነ ኤገቱ፤  

እሬኮስ ንአብደቱ።   


6 እጀኬሰን ገረ ሰሚወኒት ኦል ቀበዻ፤  

ለፈስ ገድ እላላ፤  

ሰሚወን አኩመ ኣራ ንበዱ፤  

ለፍት አኩመ ወያ ሞፎፍት።  

ጅራቶትንሼስ አኩመ ትሲሳ ንዱአን።  

ፈይሱንኮ ገሩ በረ በራን ጅራተ፤  

ቀጄሉማንኮስ ህንበዱ።   

   
 

7 “እስን ወር ዋን ቀጄላ ቤክተን  

ነሞትን ሴረኮ ገራ ኬሳ ቀብደን ነ ዸገኣ፤  

ቱፊ ነሞታ ህንሶዳትና፤  

ዮካን አረብሶሳኒቲን ህንራፈምና።   


8 ብሊን አከ ወያት እሳን ኛት፤  

ራሞንስ አኩመ ርፌንሰ ሆላት እሳን ፍጥ።  

ገሩ ቀጄሉማንኮ በረ በራን፣  

ፈይሱንኮስ ዸሎታ ገረ ዸሎታት እት ፉፈ።”   

   
 

9 ያ እሬ ዋቀዮ፣ ከእ፤ ከእ! ጀብነ ኡፈዹ፤  

አኩመ በሮተ ደርበኒ፣  

አኩመ ዸሎተ ዱሪ ኬሰት ተኤ ሰነ ከእ።  

ከን ረኣብን ኩኩቴ፣  

ከን ጀዌ ገላና ወራኔ ሱን ሱመ ምቲ?   


10 እን አከ ወር ፉረመን ጬአኒፍ፣ ገላንቸ፣  

ብሻን ቱጁበ ጉድቻ ጎግሴ፣  

ከን ዽዽመ ገላና ኬሳን ከራ ባሴ ሱመ ምቲ?   


11 ወር ዋቀዮ እሳን ፉሬ ንዴብኡ።  

እሳን ፋርፈናዻን ጥዮን ሴኑ፤  

ገመቹን በረ በራ መታሳኒረ ጅራተ።  

እሳን ገመቹፊ እልሌዻን ጉተሙ፤  

ገዲፊ ቦእች እሳንራ ፈጋቱ።   

   
 

12 “ከን እስን ጀጀቤሱ አነ፤ አኑመ።  

ዮስ ማሊፍ ነሞተ ዱአ ህንኦሌ፣  

እልማን ነማ ከኔን አኩመ መርጋ ተአን ሶዳቱሬ?   


13 አት ከን ዋቀዮ ቶልቻኬ፣  

እሰ ሰሚወን ድሪርሴ  

ሁንዴ ለፋ ቡሴ ሰነ ደገቱ ኤኙ?  

አት ከን ሰበቢ ዼከምሰ ጩንቁርሳ  

ዋ በሌሱፍ ቆጳኤ ሰናቲፍ  

ኡቱ ገርገር ህንኩትን ጉያ ጉያን ሶዳቱ ኤኙ?  

ዮስ ዼከምስ ጩንቁርሳ ሰና ሜሬ?   


14 ቦጅአምቶትን ህዸመን አሪቲዻን ገድ ዺፈሙ፤  

እሳን ቦለ እት ህዸመን ኬሰት ህንዱአን  

ዮካን ቡዴነ ህንዸበን።   


15 አን ዋቀዮ ዋቀኬ፣  

ከን አከ ዸኣን ብሻኒ ሁርሱፍ ገላነ ራሱዸ፤  

መቃንሳስ ዋቀዮ ዋን ሁንደ ደንደኡዸ።   


16 አን ከን ሰሚወን እዶሳኒ ካኤ፣  

ከን ሁንዴ ለፋ ሁንዴሴ  

ጥዮኒን፣ ‘አት ሰበኮት’ ጄዼ ሱን፣  

ዱቢኮ አፋንኬ ኬሰ ካኤረ፤  

ጋድዱ ሀርከኮቲንስ ስ ሀጉጌረ።”   

ጦፎ ዼከምሰ ዋቀዮ 
 

17 ያ ዬሩሳሌም፣ አት ከን ሀርከ ዋቀዮራ፣  

ጦፎ ዼከምሰሳ ኬሳ ዹግዴ፣  

አት ከን ጦፎ ዹጋቲ ነመ ገተንተርሱ ኬሳ  

ሲጮሳ ጡሩርፈቴ ዹግዴ፣  

ደመቅ፣ ደመቅ! ኦል ከእ።   


18 እልማን እሼን ዴሴ ሁንደ ኬሳ፣  

ከን እሼ ቀጄልቹ ቶኮዩ ህንቱሬ፤  

እልማን እሼን ጉድፍቴ ሁንደ ኬሳስ፣  

ከን ሀርከሼ ቀቡ ቶኮዩ ህንቱሬ።   


19 በላወን ኩኔን ደቻዻን ስት ዹፈኒሩ፤  

ኤጋ ኤኙቱ ስ ጀጀቤሱ ደንደአ?  

ዲገምኒፊ በዲስን፣ ቤሊፊ ጎራዴን ስት ዹፈኒሩ፤  

ኤጋ ኤኙቱ ስ ጀጀቤሱ ደንደአ?   


20 እጆሌንኬ ገገበኒሩ፤  

አኩመ ቦሮፈ ክዮን ቀበሜ ቶኮ፣  

ሮገ ከራረ ጭጪሱ።  

እሳን ዼከምሰ ዋቀዮቲን፣  

እፈተ ዋቀኬቲንስ ጉተመኒሩ።   

   
 

21 ከናፉ ያ እሼ ሚዸምቴ፣  

ከን ኡቱ ዳዺ ወይኒ ህንዹግን መቾፍቴ፣ 
 ዋን ከነ ዸገእ።   


22 ዋቀዮ ጎፍታንኬ፣  

ዋቅንኬ እን ሰበሳ ኤጉ አከነ ጄዸ፦  

“ኩኖ አን ጦፎ ዹጋቲ ነመ ገተንተርሱ  

ሀርከኬቲ ፉዼረ፤  

አት ስአች ጦፎ ዼከምሰኮ  

ኬሳ ዴብቴ ህንዹግዱ።   


23 አንስ ጦፎ ሰነ ሀርከ ወረ ስ ዽጵሰን  

ከኔን፣ ‘አከ ኑ ስረ ያኑፍ፣ ለፈረ ድሪርፈም’  

ሲን ጄዸን ሰና ኬሰ ነንካአ።  

አትሞ ዱግደኬ አኩመ ለፋ፣  

አኩመ ዳንዲ ነምንረ ዴሙ ጎቴ።”   

1 ያ ጥዮን፣ ደመቅ፣ ደመቅ፤  

ጀብነኬ ኡፈዹ!  

ያ ዬሩሳሌም፣ ያ መጋላ ቁልቁልቲ፣  

ወያኬ ሚዸጋ ሰነ ኡፈዹ።  

ነሞትን ዸግነ ህንቀበምኒፊ  

ጡራኦን ለመፋ ስት ህንሴነን።   


2 ያ ዬሩሳሌም፣ አዋረ ኦፍራ ዸዸአዹ፤  

ከኢቲ ቴሶረ ታእ።  

ያ እንተለ ጥዮን ቦጅአምትቲ፣  

ፎንጫ ሞርመኬቲ ኦፍራ ሂክ።   


3 ዋቀዮ አከነ ጄዻቲ፦  

“እስን ገቲ መሌ ጉርጉረምተኒ ቱርተን፤  

አመሞ ማለቀ መሌ ፉረምተን።”   


4 ዋቀዮ ጎፍታን አከነ ጄዻቲ፦  

“ጀልቀበት ሰብንኮ ጅራቹፍ ጄዼ ግብጥት ገድ ቡኤ፤  

ኤርገሲ አሶር ሰበቢ መሌ እሳን ጩንቁርሴ።   


5 “ዮስ አን አመ ማለን አሲ ቀበ?” ጄዸ ዋቀዮ።  

“ሰብንኮ ሰበቢ መሌ ፉዸተሜረ፤  

ወር እሳን ቡልቸንስ ንቆሱ” ጄዸ ዋቀዮ።  

“ጉያ ጉቱስ፣  

መቃንኮ እቱመ ፉፌ አረብሰመ።   


6 ከናፉ ሰብንኮ መቃኮ ንቤከ፤  

ከናፉ እሳን ጋፈስ ከን ዱራን ዱርሴ ዋን ሰነ ዱበቴ  

አከ አነ ተኤ ንቤኩ።  

ኤዬ፣ እን አኑመ።”   

   
 

7 ሚል ወረ ወንጌለ ፍደኒ፣  

ከን ነጋ ለብሰኒ፣  

ከን ኦዱ ገመቺሳ ፍደኒ፣  

ከን ፈይነ ለብሰኒ፣ ከን ጥዮኒን፣  

“ዋቅንኬ ሞኤረ!” ጄዸኒ  

ቱሉወንረት አከም ሚዸጋዸ!   


8 ዸጌፈዹ! ኤግዶንኬ ሰገሌሳኒ ኦል ፉዸተኒሩ፤  

እሳን ቶኩማዻን ገመቹዻን እዩ።  

ዬሮ ዋቀዮ ጥዮንት ዴብኡት፣  

እሳን እጁመሳኒቲን ንአርጉ።   


9 ያ ዲገምቶተ ዬሩሳሌም  

ቶኩማዻን ፋርፈትና ገመቹ ፋርፈዻ፤  

ዋቀዮ ኡመተሳ ጀጀቤሴ  

ዬሩሳሌምንስ ፉሬራ።   


10 ዋቀዮ ፉለ ሰቦተ ሁንዳ ዱረት፣  

እሬሳ ቁልቁሉ ሰነ ንሙልእሰ፤  

ሀንዳር ለፋ ሁንድስ  

ፈይሱ ዋቀኬኛ ንአርጉ።   

   
 

11 እስን ወር ምአ ዋቀዮ ባተን፣ አዳን በኣ፤  

አዳን በኣ፤ አቺ ፈጋዻ!  

ዋን ጡራኣ ቶኮሌ ህንቱቅና!  

እሼ ኬሳ በኣቲ ቁልቁሎተ ተአ።   


12 እስን ገሩ አሪቲዻን አቺ ህንባተን፤  

ዮካን በቀተኒ ህንዴምተን፤  

ዋቀዮ ፉለኬሰን ዱረ ዴማቲ፤  

ዋቅን እስራኤል ዱግደ ዱባን እስን ኤገ።   

ዽጵናፊ ኡልፍነ ገርብቸ ሰና 
 

13 ኩኖ፣ ገርብችኮ ኦጉማዻን ሆጄተ፤  

እን ንከበጀመ፤ ኦል ካፈመ፤ ኡልፍነ ጉዳስ ንአርገተ።   


14 ነሞትን ባይኤን ዋኤሳ ሀመ ነአንት፣  

ፉልሳ ነመ ሁንዱማ ጫላ ጎልጎላኤረ፤  

ብፍትሳስ ነመ ሁንዱማ ጫላ በዴረ፤   


15 አከሲንስ እን ሰቦተ ሄዱ ድንቅሲፈቺሰ፤  

ሞቶትን ሰበቢሳቲፍ አፋንሳኒ ቀበቱ።  

እሳን ዋን እሳንት ህንህመምን አርጉቲ፤  

ዋን ህንዸገእንስ ንሁበቱ።   

1 ኤርጋኬኘ ኤኙቱ አመኔ?  

እሬን ዋቀዮስ ኤኙት ሙልአቴ?   


2 እን ፉለሳ ዱረት አኩመ ብቅልቱ ክቹ፣  

አኩመ ህደ ለፈ ጎጋ ኬሳ በኡ ቶኮት ጉደቴ።  

አከ ኑ እሰ እላሉፍ፣ እን ብፈ ህንቶሉ፣ 
 ዮካን ስምቦ ህንቀቡ፤  

አከ ኑ እሰ ሀውኑፍስ ሚዸግነ ህንቀቡ።   


3 እን ነመ ብረት ቱፈተሜ ጅበሜ፤  

እን ነመ ገዳፊ ገደደሙን ጅራቱዸ።  

አኩመ ነመ ነሞትን ፉለሳኒራ ገረገልፈተኒ፣  

እን ንቱፈተሜ፤ ኑስ ኡልፍነ ህንኬንኔፍ።   

   
 

4 ዹጉማን እን ዹኩበኬኘ ፉዸቴ፤  

ገደኬኘስ ባቴ፤  

ኑ ገሩ አከ ዋን ዋቅን እሰ ዸኤት፣  

አከ ዋን እን ሩኩቴ እሰ ሚዼት እሰ ሄድኔ።   


5 እን ገሩ ሰበቢ የከኬኛቲፍ ወራነሜ፤  

በሌሳኬኛፍስ ጨጨብሰሜ፤  

ኑ አደበሙሳቲን ነጋ አርገትኔ፤  

መዳኡሳቲንሞ ፈይኔ።   


6 ሁንድኬኘ አከ ሆላ  

ከራራ በድኔ ቱሬ፤  

ቶኮን ቶኮንኬኘ ገረ ከራኬኛት ጎሬ፤  

ዋቀዮስ በሌሳ ሁንደኬኛ እሰረ ካኤ።   

   
 

7 እን ንጩንቁርፈሜ፤ ንዽጰቴስ፤  

ገሩ አፋንሳ ህንሳቀትኔ፤  

እን አኩመ እልሞ ሆላ ከን እዶ ቀልማት ጌፈሙ፣  

አኩመ ሆላ ፉለ ነመ ርፌንሰራ ሙርሙሩ ዱረት ጨልእሱ፣  

አከሱመ አፋንሳ ህንሳቀትኔ።   


8 እን ጩንቁርሳፊ ሙርቲዻን ፉዸተሜ።  

ኤኙቱ ዋኤ ዸሎተሳ ዱበቹ ደንደአ?  

እን ብየ ጅራቶታራ ኩተሜራቲ፤  

ዶጎጎረ ሰበኮቲፍስ ሩኩተሜረ።   


9 እን ጎሊ ካሱ ባቱዩ፣  

ዮካን ሶብን አፋንሳቲ በኡ ባቱዩ  

አከ አዋልሳ ሀሞተ ወጅን  

ዱትሳስ ሶሬዪ ወጅን ተኡ ጎዸን።   

   
 

10 ተኡስ እሰ ድርመሜሱፊ እሰ ዽጵሱን ፌዺ ዋቀዮ ቱሬ፤  

ዋቀዮ ሉቡሳ ኣርሳ የካ ጎዹዩ  

እን ሰኚሳ ንአርገ፤ ኡሙሪሳስ ንዼሬሰ፤  

ፌዺን ዋቀዮስ ሀርከሳት ንራወተመ።   


11 እን ኤርገ ሉቡንሳ ዽጰቴ ቦዴ፣  

እፈ ንአርገ፤ ንገመደስ፤  

ገርብችኮ ቀጄላን ሱን ቤኩምሰሳቲን ነሞተ ባይኤ 
 ቀጄልቶተ ታስሰ፤  

የከሳኒስ ንባተ።   


12 ከናፉ አን ጉርጉዶተ ግዱት ቆደ ነንኬናፍ፤  

እንስ ጀጀቦተ ወጅን ቦጁ ንቆደተ፤  

እን ሉቡሳ ዱኣፍ ኬኔ  

የክቶተት ለካአሜራቲ።  

ተኡስ እን ጩቡ ነመ ሄዱ ባቴ  

የከምቶታፍ አራረ ቡሴረ።    

ኡልፍነ ኤጌሬ ጥዮን 
 

1 “ያ ዱበርቲ ዸብዱ፣  

ከን ተኩማ ህንደእን፣ አመ ፋርፈዹ፤  

አት ከን ተኩማ ጭኒንስፈቴ ህንቤክን እዪ ፋርፈዹ፤  

ጉድሲቲ እልልች።  

እጆሌ ዱበርቲ ዽርሰ ቀብዱ ጫላ  

እጆሌን ዱበርቲ ገተምቴ ንባይአቱ”  

ጄዸ ዋቀዮ።   


2 “እዶ ዱንካነኬቲ በልእፈዹ፤  

ጎልጋ ዱንካነኬቲ በልእሲ ድሪርስ፤  

ወልት ህንደቻስን፤  

ፉኞኬ ዼሬፈዹ፤  

ቆፎኬስ ጀቤፈዹ።   


3 አት ገረ ምርጋቲፊ ገረ ብታት ንበበልአታቲ፤  

ሰኚወንኬ ሰቦተ ንዻሉ፤  

መጋላወንሳኒ ከኔን ዱዋ ሀፈን ኬሰስ ንቁበቱ።   

   
 

4 “ህንሶዳትን፤ አት ህንቃኖፍቱቲ።  

ህንያደእን፤ አት ህንሰልጰቱቲ፤  

ቃኒ እጆሉማኬቲ ንደገተ፤  

ቱፊ ዽርስኬ ስራ ዱናን ስረ ገኤስ ስአች ህንያደቱ።   


5 ኡማንኬ ዽርሰኬት፤  

መቃንሳስ ዋቀዮ ዋን ሁንደ ደንደኡዸ፤  

ቁልቁልች እስራኤል ፉሪኬት፤  

እንስ ዋቀ ጉቱማ ለፋ ጄዸመ።   


6 ዋቀዮ አከ ዋን አት  

አኩመ ኒቲ ገተምቴ ገራንሼ ገዴ፣  

አከ ኒቲ ደርገጌሳ ከን ጅበምቴት  

ዴብሴ ኦፍት ስ ዋመ” ጄዸ ዋቅንኬ።   


7 “አን ዬሮ ሙራሳፈን ስ ዺሴ፤  

ገሩ ገረ ላፍነ ጉዳዻን ዴብሴ ስን ፍደ።   


8 አን ዼከምሰ ጉዳዻን  

ዬሮ ሙራሳፍ ፉለኮ ስ ዾክፈዼን ቱሬ፤  

ገሩ ጃለለ በረ በራቲን፣  

ገራ ሲፍን ላፈ”  

ጄዸ ዋቀዮ ፉሪንኬ።   

   
 

9 “ወን ኩን አናፍ አኩመ በረ ኖህ፣  

ዬሮ አን እት ብሻን ኖህ ዴብኤ ለፈረ ህንገረገሉ ጄዼ 
 ከከዼ ሰናት።  

ከናፉ አን አከን ስት ህንኣሬ፣  

ጎንኩማስ ለመተ አከን ስ ህንእፈትኔ ከከዼረ።   


10 ቱሉወን ራፈመኒ፣  

ጋረን ቡቅፈመንዩ፣  

ጃለል ህንጌደረምኔ ከን አን ሲፍ ቀቡ ገሩ ህንራፈሙ፤  

ዮካን ከኩንኮ ከን ነጋ ህንዲገሙ”  

ጄዸ ዋቀዮ እን ገራ ሲፍ ላፉ ሱን።   

   
 

11 “ያ መጋላ ሚዸምቴ ከን ደምበሊዻን ገረገልፈምቴ 
 ነመ ስ ጀጀቤሱ ዸብዴ፣  

አን ዸጋ ገቲ ጉዳቲን ስ እጃሬ  

ሰንፔሪዻንስ ስ ሁንዴሰ።   


12 አን ፊጤኬ ሉለ ዲማዻን፣  

ከረወንኬ ዶቀ ጨለቅሱን፣  

ደላኬ ሁንደሞ ዸጋወን ገት ጀቤዪዻን ነንእጃረ።   


13 ዋቀዮ እልማንኬ ሁንደ ንበርሲሰ፤  

ነጋን እጆሌኬቲስ ጉዳ ተአ።   


14 አት ቀጄሉማዻን ሁንዴፈምተ፤  

ጩንቁርፈሙን ስራ ፈጋተ፤  

ወን ስ ሶዳችሱ ቶኮዩ ህንጅሩ።  

ጎሊን ስራ ፈጌፈመ፤  

ስትዩ ህንዽኣቱ።   


15 ዮ ነምን ቶኮዩ ሎለ ስት ካሴ አን ኬሳ ህንቀቡ፤  

ነምን ሎለ ስት ካሱ ከምዩ ሀርከ ስት ኬነተ።   

   
 

16 “ኩኖ፣ ከን ቱምቱ ስቢላ ከን ጭሌ ቡፌ  

እብደ ቦቤሴ ምአ ወራና ቱሜ  

ሆጂሳቲፍ ምጄሱ ሰነ ኡሜ አኑመ።  

ከን ነመ ዋ በሌሱ ቶኮ አከ እን በላ ቡሱፍ ኡሜስ አኑመ፤   


17 ሜሻን ስ ሚዹፍ ቶልፈሜ ከምዩ ህንምልካኡ፤  

አትስ አረበ ስ ህመቱ ሁንደ ኦፍራ ዴብፍተ።  

ኩን ዻለ ተጃጅልቶተ ዋቀዮት፤  

እንስ ቀጄሉማ እሳን ነራ አርገተኒዸ”  

ጄዸ ዋቀዮ።    

አፌራ ወረ ዼቦተኒፍ ጎዸሜ 
 

1 “እስን ወር ዼቦተን ሁንድኑ ኮታ፤  

ገረ ብሻኒ ኮታ፤  

እስን ወር ማለቀ ህንቀብኔ፣  

ኮታቲ ብተዻ፤ ኛዻስ!  

ኮታቲ ማለቃፊ ገቲ መሌ  

ዳዺ ወይኒቲፊ ኣነን ብተዻ።   


2 እስን ማሊፍ ዋን ቡዴነ ህንተእንት ማለቀ ባፍቱ?  

ዋን ነመ ህንቁብስኔረትስ ማሊፍ ሁምነኬሰን ፍጡ?  

ዸገኣ፤ ነ ዸገኣ፤ ዋን ጋሪ ኛዻ፤  

ሉቡንኬሰንስ ጮማን ሃገመዱ።   


3 ጉረ ናፍ ኬናቲ ገረኮ ኮታ፤  

አከ ሉቡንኬሰን ጅራቱፍስ ነ ዸገኣ።  

አን ከኩ በረ በራ እስን ወጅን ነንገለ፤  

እንስ ጃለለ አመነማ እሰ ዳዊት 
 አብደቺፈሜ ሰናዸ፤   


4 ኩኖ አን ሰቦታፍ ዹገ ባቱ እሰ ጎዼረ፤  

ሆገናፊ አጀጃ ሰቦታስ እሰ ታስሴረ።   


5 ሰበቢ ዋቀዮ ዋቅንኬ፣  

ቁልቁልች እስራኤል ሱን፣ ኡልፍነ ሲፍ ኬኔፍ፣  

አት ዹጉማን ሰቦተ ህንቤክኔ ንዋምተ፤  

ሰቦትን ስ ህንቤክኔስ አሪቲዻን ገረኬ ዹፉ።”   

   
 

6 ዬሮ እን አርገሙት ዋቀዮን በርባደዻ፤  

ዬሮ እን ዽኦ ጅሩትስ እሰ ዋመዻ።   


7 ነምን ሀማን ከራሳ፣  

ነምን ጀልኣንሞ ያደሳ ሃዺሱ።  

እን ገረ ዋቀዮት ሃዴብኡ፤ እንስ ንአራረማፍ፤  

ገረ ዋቀኬኛት ሃዴብኡ፤ ዺፈምንሳ ባይኤዻቲ።   

   
 

8 “ያድንኮ ያደኬሰን፣  

ከራንኬሰንስ ከራኮ ምት”  

ጄዸ ዋቀዮ።   


9 “አኩመ ሰሚወን ለፈራ ኦል ፈጋተን ሰነ፣  

ከራንኮ ከራኬሰንራ፣  

ያድንኮስ ያደኬሰንራ ኦል ፈጎዸ።   


10 አኩመ ቦካፊ ጨቢን ሰሚዻ ሮቡ ሰነ፣  

አከ ለፍት ብቅለ ብቅልችቴ እሰ ፈጫፈቱፍ ሰኚ፣  

እሰ ኛቱፍሞ ቡዴነ ኬንቱፍ መሌ  

ኡቱ እሼ ህንቁብስን ህንዴብኔ ሰነ፣   


11 ዱቢንኮ ከን አፋንኮቲ በኡስ  

ፌዺኮ ራወተ፤  

ካዮ አን እሰ ኤርጌፍስ ገልማን ገአ መሌ  

ሀርከ ዱዋ ገረኮት ህንዴብኡ።   


12 እስን ገመቹዻን ባቱ፤  

ነጋዻን ጌጌፈምቱ፤  

ቱሉወኒፊ ጋረን፣  

ፉለኬሰን ዱረት እልልቸኒ ፋርፈቱ፤  

ሙኬን ድሬ ሁንድኑስ  

ሀርከ ወልት ሩኩቱ።   


13 ቆደ ቆራቲ ብርብርስ፣  

ቆደ ሶኮሩስ ኩሳዬን ንብቅለ።  

ኩንስ ዋቀዮፍ ያደኖ፣  

መለቶ በረ በራ ከን ህንበድኔ ተአ።”    

ፈይነ ወረ ካኒፍ ኬነሜ 
 

1 ዋቀዮ አከነ ጄዸ፦  

ሰበቢ ፈይሱንኮ ዽኣቴፊ  

ቀጄሉማንኮ ደፌ ሙልአቱፍ፣  

“ሙርቲ ቀጄላ ኤጋ፤  

ዋን ቀጄላስ ሆጄዻ።   


2 ነምን ዋን ከነ ሆጄቱ፣  

ከን ዋን ከነትስ ጭሙ፣  

ከን ሰንበተ ኡቱ ህንጡሬስን 
 ኤጉፊ ዋን ሀማ ከምዩ  

ሆጄቹራ ሀርከሳ ኤገቱ ኤብፈማዸ።”   

   
 

3 አለጋን ዋቀዮት ጭቼ ቶኮ፣  

“ዋቀዮ ዹጉማን 
 ሰበሳራ አዳን ነ ባሰ” ህንጄዽን።  

ጡኣሺን ከምዩስ፣  

“አን ሙኩመ ጎጋዸ” ኦፊን ህንጄዽን።   


4 ዋቀዮ አከነ ጄዻቲ፦  

“ጡኣሺወን ሰንበቶተኮ ኤገን፣  

ከኔን ዋን ነ ገመቺሱ  

ፍለተኒፊ ከኩኮ ጀቤሰኒ ኤገኒፍ፣   


5 አን መነ ቁልቁሉማኮቲፊ  

ደላሳ ኬሰት ያደኖፊ መቃ  

እልማኒፊ እንተለን ጫሉ ቶኮ ነንኬናፍ፤  

አን መቃ በረ በራ  

ከን ህንሀቀምኔ እሳኒፍ ነንኬነ።   


6 አለጎተ እሰ ተጃጅሉፍ፣  

መቃ ዋቀዮ ጃለቹፍ፣  

እሰ ዋቄፈቹፍ  

ዋቀዮት ጭቸን  

ከኔን ሰንበተ ኡቱ ህንጡሬስን ኤገኒፊ  

ከኩኮስ ጭምሰኒ ኤገን ሁንደ፣   


7 አን ገረ ቱሉኮ ቁልቁሉት እሳን ነንፍደ፤  

መነ ከዸትናኮ ኬሰትስ ገመቹ እሳኒፍ ነንኬነ።  

ኣርሳንሳኒ ከን ጉበሙፊ ቀልም፣  

እዶ ኣርሳኮረት ፉዸተመ ንአርገተ፤  

መንኮ ሰቦተ ሁንዳፍ፣  

መነ ሰገዳ ጄዸሜ ዋመማቲ።”   


8 ዋቀዮ ጎፍታን፣  

እን እስራኤሎተ ብትናአን ወልት ቀቡ ሱን አከነ ጄዸ፦  

“አን ወረ ዱራን ወልት ቀበመን ብረት፣  

ወረ ካንስ ገረ እሳኒት ወልት ነንቀበ።”   

ዋቅን ዱረ ቡኦተ እስራኤል ህመቴ 
 

9 ብኔንሶትን ድሬ ሁንድ፣  

ብኔንሶትን ቦሶና ሁንድስ ኮታቲ እት ገገባ ኛዻ!   


10 ኤግዶን እስራኤል ጃሞተ፣  

እሳን ሁንድ ቤኩምሰ ህንቀበን፤  

ሁንድሳኒ ሰሮተ ዱዳዸ፤  

ዱቱስ ህንደንደአን፤  

እሳን ጪሰኒ አብጆቱ፤  

ረፉስ ንጃለቱ።   


11 እሳን ሰሮተ አልባዼዪዸ፤  

ኛተኒስ ህንቁፈን።  

እሳን ትክሶተ ሁበትና ህንቀብኔዸ፤  

ሁንድሳኒ ዳንዲ ኦፊሳኒረ ዴሙ፤  

ቶኮን ቶኮንሳኒ ፋይዳ ኦፊሳኒ በርባዱ።   


12 ቶኮን ቶኮንሳኒ አከነ ጄዹ፤ 
 “ኮታ ዳዺ ወይኒ ዹግና!  

ኮታ ዹጋቲ ጭማ ዹግኔ ቁፍና!  

ጉያን ቦሪ አኩመ ሀርኣ ተአ፤  

ዮካን ጫሉዩ ንደንደአ።”   

1 ነምን ቀጄላን ንዱአ፤  

ከን ዋን ከነ ያደት ቀበቱ ቶኮዩ ህንጅሩ፤  

ወር ዋቃፍ ኦፍ ኬነን ንፉዸተሙ፤  

አከ ቀጄልቶትን  

ዋን ሀማ ጀላ በራረሙፍ ፉዸተመን  

ነምን ቶኮዩ ህንሁበቱ።   


2 ነምን ቀጄሉማዻን ጅራቱ፣  

ገረ ነጋ ሴነ፤  

እሳን ስሬሳኒረ ቦቆቱ።   

   
 

3 “እስን ገሩ ያ እልማን ፈልፈልትቲ፣  

እስን ሰኚን ኤጅቱቲፊ ሰጋገልቱ አስ ኮታ!   


4 እስን ኤኙት ቆስቱ?  

ኤኙት አፋን በነቱ?  

ኤኙትስ አረበ ባፍቱ?  

እስን እልማን ፍንጭልቶታ፣  

ሰኚ ሶብዶታ ምቲ?   


5 እስን ሙኬን ቅልጡ ግዱት፣  

ሙኬን ደጋገን ሁንደ ጀለት ሀዊ ሀማዻን ጉበተን፤  

ሱሉሎተ ኬሰት፣  

ሆልቀ ከታ ኬሰትስ እጆሌኬሰን ቀልተን።   


6 ዸጋወን ጩሉሉቆን ሱሉለ ኬሳ ቆደኬት፤  

ዹጉማን ጨራንኬ እሳኑመ።  

አት ዽባዩ እሳኒፍ ዸንገላፍቴ፤  

ኣርሳ ምዻኒ እሳኒፍ ዽኤስቴርተ።  

አን ወንቶተ ከኔን ጨልእሴ ነንእላላ?   


7 አት ስሬኬ ቱሉ ጉዳፊ ኦል ዼራረ ዻበቴርተ፤  

ኣርሳኬ ዽኤፈቹፍስ አች ኦል ባቴ።   


8 አት ጩፋኬቲፊ ምችችለ ጩፋኬቲ ዱባን፣  

ያደኖኬ ፈንፈቴርተ።  

አነ ዺፍቴ ስሬኬ ሳቀቴ፤  

ያብዴስ በልእፍቴ በነቴ ኬሰ ሴንቴ፤  

አት ወረ ስሬሳኒ ጃለቴ  

ወጅን ወሊ ገልቴ ሰነ ቁላሳኒ እላልቴ።   


9 አት ዘይቲ ኤጄርሳ ፉዸቴ ገረ ሞሌክ ዸቅጤ፤  

ሽቶኬሌ ንባይእፈቴ።  

ኤርገሞተኬ ብየ ፈጎት ኤርግቴ፤  

ሲኦልትስ ገድ ኤርግቴ!   


10 ዼርነ ከራኬቲቲን ደዸብዴ ቱርቴ፤  

አት ገሩ፣ ‘ወን ኩን ፋይዳ ህንቀቡ’ ህንጄኔ።  

ጀብነ ሃሮምፈሜ አርገቴ፤  

ከናፉ አት ህንደዸብኔ።   

   
 

11 “አት አከ ነ ሶብዱፍ  

አከ ነ ህንያደትኔፍ፣  

ዮካን አከ ዋን ከነ ገራት ህንቀበኔፍ፣  

ኤኙን ሶዳቴ አከስ ናቴ?  

አት ሰበቢ አን ዬሮ ዼራ ጨልእሴፍ፣  

ነ ሶዳቹ ዺፍቴ ምቲ?   


12 አን ቀጄሉማኬቲፊ ሆጂኬ እፈት ነንባሰ፤  

እሳን ገሩ ስ ህንፈየደን።   


13 ዬሮ አት ገርጋርሳፍ እይቱት፣  

ሜ ዋቆትን ቶልፈሞን አት ወልት ቀበቴ ሱን ስ ሃባሰን!  

ቡቤን ሁንደሳኒ ፉዸቴ በደ፤  

ሀፉር ባፈተንዩ አፉፌ እሳን በሌሰ።  

ነምን ደአትኖሳ አነ ጎዸቱ ገሩ 
 ብየቲ ንዻለ፤  

ቱሉኮ ቁልቁሉ ሰነሌ ንዹንፈተ።”   

አብዲ ወረ ገድ ቀበመኒፍ ኬነሜ 
 

14 አከነስ ንጄዸመ፦  

“ቶልቻ፤ ቶልቻ፤ ዳንዲ ቆጴሳ!  

ከራ ሰበኮቲራ ጉፉወን ቡቡቅሳ።”   


15 እን ጉዳኒፊ ኦል ኦል ጄዼ፣  

ከን በረ በራን ጅራቱፊ 
 ከን መቃንሳ ቁልቁሉ ጄዸሙ ሱን አከነ ጄዸ፦  

“አን እዶ ኦል ከኣፊ እዶ ቁልቁሉረ ነንጅራዸ፤  

ሀፉረ ወረ ገድ ቀበመኒ በየነቺሱፍ፣  

ገራ ወረ ገድ ኦፍ ቀበኒ ጀጀቤሱፍ ገራሚፊ  

ከን ሀፉራን ገድ ቀበሜ ወጅንስ ነንጅራዸ።   


16 አን በረ በራን ነመት ህንፈልሙ፤  

ዮካን ዬሮ ሁንደ ህንዼከሙ፤  

ዮ አከስ ተኤ ሀፉር ነማ፣  

ሀፉር ነምን አን ኡሜ ባፈቱ ንጭታቲ።   


17 አን ዸራሳ ከን ጩቡን ጉተሜ ሰነተን ዼከሜ፤  

እሰ አደቤስ ኣሪዻን ፉለኮ እሰ ዱራ ነንዾክፈዼ፤  

እን ገሩ ከሩመ ፌዺሳቲን እት ፉፌ።   


18 አን ከራሳ አርጌረ፤ ገሩ እሰ ነንፈይሰ፤  

አን እሰ ነንቀጄልቸ፤ ዴብሴስ ነንጀጀቤሰ፤   


19 አረበ ቦሱወን እስራኤል ኬሰ ጅራተኒረትስ 
 ገለተ ነንኡመ።  

ወረ ፈጎ ጅራተኒፍ ነጋን፣ ወረ ዽኦ ጅራተኒፍስ ነጋን ሃተኡ።  

አንስ እሳን ነንፈይሰ” ጄዸ ዋቀዮ።   


20 ነሞትን ሀሞን ገሩ አኩመ ገላነ ኦሊ ገድ ደደርበተሙ፣  

ከን ቦቆቹ ህንደንዴኜ፣  

ከን ደምበሊንሳ ላቂፊ ዾቄ ቱፉት።   


21 “ነሞተ ሀሞፍ ነጋን ህንጅሩ” ጄዸ ዋቅንኮ።    

ሶመ ዋቅን እት ገመዱ 
 

1 “ጉድሲ እይ፤ ህንቁሰትን።  

አኩመ መለከታ ሰገሌኬ ኦል ፉዸዹ።  

ሰበኮት ፍንጭለሳኒ፣  

መነ ያቆብትሞ ጩቡሳኒ ለብስ።   


2 እሳን ጉዩመ ጉያን ነ በርባዱቲ፤  

እሳን አኩመ ሰበ ዋን ቀጄላ ሆጄቴ  

አጀጀወን ዋቀሳ ህንዺስን ቶኮት  

ዋን ከራኮ ቤኩ በርባደን ፈካቱ።  

እሳን ሙርቲ ቀጄላ ነ ከዸቱ፤  

አከ ዋቅን እሳንት ዽኣቱስ ዋን ሀወን ፈካቱ።   


3 እሳንስ፣ ‘ዮ አት ዋን ከነ ህንአርግኔ፣  

ኑ ማሊፍ ሶምኔ?  

ዮ አት ዋን ከነ ህንቀልቤፈትኔ  

ኑ ማሊፍ ገድ ኦፍ ቀብኔ?’ ጄዹ።  

   
 
“ተኡስ እስን ጉያ ሶመኬሰኒ ዋን ፌተን ጎተን፤  

ሆጄቶተኬሰን ሁንደስ ንሀጩጨን።   


4 ሶምንኬሰን ወል ሎሉፊ ወል ቆጮሉዻን፣  

አቦቴ ሀምናቲን ወል ቱሙዻን ራወተ።  

ሶምን እስን ሀርአ ሶማ ጅርተን ኩን፣  

አከ ሰገሌንኬሰን ጉባት ዸገአሙ ህንጎዹ።   


5 ሶምን አን ፍለዼ ሶመ አከናቲ?  

ነምን ቶኮ ጉዩመ ቶኮ ቆፋፍ ገድ ኦፍ ቀባ?  

ወን ኩን አኩመ ዸላዱ መታ ገድ ቀበቹፊ  

ወያ ገዳቲፊ ዳራረ ጪሱ ቆፋፊ?  

ወን እስን ሶመ ጄተኒን  

ጉያን ፉለ ዋቀዮ ዱረት ፉዸተመ ቀቡ ከና?   

   
 

6 “ሶምን አን እት ገመዱ፣  

ከን ፎንጫ ጀልእና ፉሩ፣  

ከን ፉኞ ዋንጆ ሂኩ፣  

ከን ጩንቁርፈምቶተ ብልሰ ባሱፊ  

ዋንጆ ሁንደ ጨጨብሱ ምቲ?   


7 አከ አት ወረ ቤለአኒፍ ኛተኬ ቆዱፊ  

አከ ህዬዪ መነ ህንቀብኔ መነኬት ስመቱ፣  

አከ አት ዬሮ ነመ ዳሬ አርግቱት 
 ዳረ እሰ ባፍቱፊ  

አከ ነመ ፎኒፊ ዺገኬ ተኤት 
 ዱግደ ህንገሌ ምቲ?   


8 ዮስ እፍንኬ አከ ቢፍቱ ገነማ ንበአ፤  

ፈይንኬስ ደፌ ንዹፈ፤  

ቀጄሉማንኬ ፉለኬ ዱረ ዴመ፤  

ኡልፍን ዋቀዮሞ ዱባን ስ ኤገ።   


9 ዬሮ ሰነ አት ንዋመተ፤ ዋቀዮስ ዴቢ ሲፍ ኬነ፤  

አት ገርጋርሰ በርባቸ እየተ፤ እንስ፣ ‘አን አሰን ጅረ’ ሲን ጄዸ።  

   
 
“አት ዮ ዋንጆ ጩንቁርሳ፣ ሃሰአ ሀምናቲፊ  

ቁበ ነመት ቀቡ ኦፍራ ፈጌስቴ፣   


10 አት ዮ ወረ ቤለአኒፍ ኛተ ኬንቴ፣  

ወረ ረከተንስ ረክና ባፍቴ፣  

እፍንኬ ዱከነ ኬሰ ንእብሰ፤  

ሀልከንኬስ አከ ጉያ ሳፋ ተአ።   


11 ዋቀዮ ዬሮ ሁንደ ስ ጌጌሰ፤  

እን ለፈ አዱዻን ጉበቴ ኬሰትዩ 
 ፌዺኬ ሲፍ ጉተ፤  

ለፌኬስ ንጀቤሰ።  

አት አከ ለፈ ብቅልቱ ብሻን ቁፌ፣  

አከ ቡርቃ ህንጎግኔስ ንታተ።   


12 ኡመትንኬ ዲገማ ዱሪ ዴብሴ ንእጃረ፤  

አትስ ሁንዴ ዸሎተ ባይኤ ኦል ካስተ፤  

አትስ፣ ሱጳ ደላወን ጅጅገኒ፣  

ሃሮምሳ ዳንዲወን ጅሬኛ ጄዸምቴ ዋመምተ።   

   
 

13 “አት ዮ ሚለኬ ሰንበተ ጨብሱራ ኤገቴ  

ጉያኮ ቁልቁሉ ዋን ጃለቱ ጎቹ ዺፍቴ፣  

አት ዮ ሰንበታን፣ ‘ገመቹ’  

ጉያ ቁልቁላኣ ዋቀዮቲንሞ፣ ‘ከበጀማ’ ጄቴ፣  

ዮ ዳንዲ ኦፊኬቲ ዴምቱፊ ዮ ዋን ፌቴ ጎቹ  

ዮካን ሃሳ ፋይዳ ህንቀብኔ ሃሰኡ ባቴ 
 ሰንበተ ኡልፌስቴ፣   


14 ዬሮ ሰነ ዋቀዮት ንገመደ፤  

አንስ አከ አት ለፈ ኦል ዼራረ ጉሉፍቱ፣  

ዻለ አባኬ ያቆብ ኛቴ አከ ቁፍቱስ ስን ታስሰ።”  

አፋን ዋቀዮ ዱበቴራቲ።    

ጩቡ፣ በሌሳ ህመቹፊ ፉረመ 
 

1 ዹጉማን ሀርክ ዋቀዮ ፈይሱፍ ገባባ ምት፤  

ዮካን ጉርሳ ዸገኡ ህንድድኔ።   


2 የክኬሰን ገሩ ዋቀኬሰኒን  

ገርገር እስን ባሴረ፤  

አከ እን እስን ህንዸጌኜፍ፣  

ጩቡንኬሰን ፉለሳ እስን ዱራ ዾክሴረ።   


3 ሀርክኬሰን ዺጋን፣  

ቁብንኬሰንሞ የካን ፋለሜራቲ።  

አፋንኬሰን ሶበ ዱበተ፤  

አረብንኬሰንሞ ዋን ሀማ ጉንጉመ።   


4 ነምን ሙርቲ ቀጄላ በርባዱ ህንጅሩ፤  

ከን ህመተሳ አመነሙማዻን ዽኤፈቱ 
 ቶኮዩ ህንጅሩ።  

እሳን ዋን ፋይዳ ህንቀብኔ አመነተን፤ ሶበ ዱበተን፤  

ጎዎምሳ ኡልፋአኒ ሀምነ ዸለን።   


5 እሳን ሀንቃቁ ቡቲ ያሰን፤ መንኤ ሰሪቲ ፎአን።  

ነምን ሀንቃቁሳኒ ኛቱ ከምዩ ንዱአ፤  

ዮሙ ቶኮንሳ ጨቡት  

ቡቲቱ ኬሳ በአ።   


6 ፎኣንሳኒ ኡፈተ ህንተኡ፤  

ዋን ቶልቸኒንስ ዸግነሳኒ ሀጉገቹ ህንደንደአን።  

ሆጂንሳኒ ሆጂ ሀምናት፤  

ሀርከሳኒ ኬሰስ ሆጂ ፍንጭላቱ ጅረ።   


7 ሚልሳኒ ገረ ጩቡት ፊገ፤  

እሳን ዺገ ቁልቁሉ ዸንገላሱፍ አሪፈተን።  

ያድንሳኒ ጀልኣዸ፤  

ዲጉፊ በርበዴሱን መለቶ ከራሳኒት።   


8 እሳን ከራ ነጋ ህንቤከን፤  

ሙርቲን ቀጄላን ከራሳኒረ ህንጅሩ።  

ዳንዲሳኒ ጀልእሰኒሩ፤  

ነምን አችረ ዴሙ ቶኮዩ ነጋ ህንቤኩ።   

   
 

9 ከናፉ ሙርቲን ቀጄላን ኑራ ፈጋቴረ፤  

ቀጄሉማንስ ኑ ብረ ህንገኡ።  

ኑ እፈ በርባነ፤ ገሩ ሁንድኑ ዱከነ፤  

እፈ ጉያ በርባነ፤ ገሩ ድምምሰ ኬሰ ዴምነ።   


10 ኑ አኩመ ጃማ ደላ ቀቀበቻ ዴምነ፤  

አኩመ ወረ እጀ ህንቀብኔ ሀርካን ከራኬኘ በርባደትነ።  

አከ ነመ ሀልከኒን ዴሙ ጉያ ሳፋዻን ጉጉፈትኔ፤  

ነሞተ ጀጀቦ ግዱት አከ ወረ ዱአኒ ታኔረ።   


11 ኑ ሁንድ አከ አማኬታ ጉሩሪነ፤  

አከ ጉጌስ ገዳን ኣድነ።  

ሙርቲ ቀጄላ በርባነ፤ ገሩ ህንአርገኔ፤  

ፈይነ በርባነ፤ እን ገሩ ኑራ ፈጋቴረ።   

   
 

12 የክኬኘ ፉለኬ ዱረት ባይአቴራቲ፤  

ጩቡንኬኘስ ዹጋ ኑት በአ።  

የክኬኘ ኑ ወጅን ጅራተ፤  

ኑስ በሌሳኬኘ ንቤክነ፤   


13 ኑ ፍንጭሌ ዋቀዮን ሶብኔ፤  

ዋቀኬኘ ዱካ ቡኡራ ገረገሌረ፤  

ጎሊፊ ፍንጭለ ከካፍኔረ፤  

ሶበ ገራንኬኘ ያዴስ ዱበኔረ።   


14 ከናፉ ሙርቲ ቀጄላን ዱበት ዴብፈሜረ፤  

ቀጄሉማንስ ፈጎ ዻበተ፤  

ዹጋን ከራት ጉፈቴ፤  

ቶልስ ኦል ሴኑ ህንደንደኡ።   


15 ዹጋን ኤሱመቱ ህንአርገሙ፤  

ነምን ጩቡራ ፈጋቱስ ዋን ሀማፍ ሳጥለመ።  

   
 
ዋቀዮ አከ ሙርቲ ቀጄላን ህንጅሬ አርጌ፤  

ኩንስ እሰ ገድሲሴ።   


16 እን አከ ነምን ቶኮዩ ህንጅሬ አርጌ፤  

ከን ገረሳት ከዸትና ዽኤሱ ዋን ዸበሜፍስ 
 ንድንቅሲፈቴ።  

ከናፉ እሬንሳ ፈይነሳ ፍዴ፤  

ቀጄሉማን ኦፊሳስ እሰ ኡቱቤ።   


17 ቀጄሉማ አከ ጋቸነ ቆማት ካአቴ  

ጎንፎ ፈይናስ መታት ጎምብፈቴ፤  

ወያ እቲን ሃሎ በኡ ኡፈቴ  

አከ ነመ ዋሮ ኡፈቱትስ ህናፋ ኦፍት መረቴ።   


18 ከናፉ እን አኩመ ሆጂሳኒት፣  

ዲኖተሳቲፍ ዼከምሰ፣  

አመጃጆተሳኒቲፍሞ አደቢ መሉ ንኬነ፤  

ብዮተ ብሻን ግዱቲፍስ ሆጂ ሀርከሳኒ ኬናፍ።   


19 ነሞትን ልጠ ቢፍቱ መቃ ዋቀዮ ሶዳቱ፤  

ወር በአ ቢፍቱት አርገመንሞ ኡልፍነሳ ከበጁ።  

እን አኩመ ሎላ፣  

ከን ቡቤን ዋቀዮ ኦፉት ንዹፋቲ።   

   
 

20 “ፉራን ገረ ጥዮን፣ ገረ ወረ መነ ያቆብ ኬሳ  

ቀልቢ ጅጂረተኒ ንዹፈ”  

ጄዸ ዋቀዮ።   


21 “ገመኮቲን ከኩንኮ ከን አን እሳን ወጅን ቀቡ ከነ” ጄዸ ዋቀዮ። “ሀፉርኮ ከን ስረ ጅሩ፣ ዱቢንኮ ከን አን አፋንኬ ኬሰ ካኤ ሱን አፋንኬቲ ዮካን አፋን እጆሌኬቲቲ ዮካን አፋን እጆሌ እጆሌሳኒቲ ሀርኣ ጀልቀቤ በረ በራን ህንበዱ” ጄዸ ዋቀዮ።    

ኡልፍነ ጥዮን 
 

1 “እፍንኬ ዹፌራቲ ከኢ እብስ፤  

ኡልፍን ዋቀዮ ሲፍ በኤረ።   


2 ኩኖ፣ ዱከን ለፈ፣  

ዱከን ሀማንሞ ኡመቶተ ሀጉገ፤  

ዋቀዮ ገሩ ሲፍ ከኤረ፤  

ኡልፍንሳስ ስራ ሙልአተ።   


3 ሰቦትን ገረ እፈኬቲ፣  

ሞቶትንሞ ገረ እፈኬ እሰ በሪት ንዹፉ።   

   
 

4 “እጀኬ ኦል ፉዸዹቲ ናኖኬ እላል፤  

ሁንድኑ ወል ገአኒ ገረኬ ንዹፉ፤  

እልማንኬ ፈጎዻ፣  

እንተለንኬስ ቆመት ባተመኒ ገረኬ ንዹፉ።   


5 ኤርገሲ ንእላልተ፤ ንጨለቅፍተስ፤  

ለጴንኬ ንዸአተ፤ ገመቹዻንስ ንጉተመ፤  

ቀቤኝ ገላኖታ ሁንድኑ ገረኬ ዹፉ፤  

በዻዹማን ሰቦታስ ከንኬ ተአ።   


6 ጋል ባይኤን፣ እልማን ጋላ ከን ምድያኒፊ  

ከን ኤፋ ብየኬ ንጉቱ።  

ነሞትን ሁንድ ወርቄፊ እጣነ ፍደኒ፣  

ገለተ ዋቀዮ ለብሳ  

ብየ ሼባቲ ንዹፉ።   


7 ቡሻዬን ቄዳር ሁንድኑ ገረኬት ወልት ቀበሙ፤  

ኮርቤዪን ሆላ ነባዮት ስ ተጃጅሉ፤  

እሳን እዶ ኣርሳኮረት ኣርሳወን ፉዸተመ ቀበን ንተኡ፤  

አንስ መነ ኡልፍነኮቲ ነንከበጀ።   

   
 

8 “ወር አኩመ ጉጌወኒ መኔንሳኒት በርሰን፣  

ከኔን አከ ዱሜሳ ጉገተን ኩኔን ኤኙ ፈእ?   


9 ዹጉማን ብዮትን ብሻን ግዱ ነ አብደቱ፤  

ሰበቢ እን ኡልፍነ ስት ኡፍሴፍ፣  

መቃ ዋቀዮ ዋቀኬቲ፣  

ቁልቁልቸ እስራኤሊቲፍ ጄዸኒ  

ዶኒወን ተርሺሽ ዱርሰኒ፣  

ሜቲፊ ወርቄሳኒ ወጅን  

እልማንኬ ፈጎዻ ንፍዱ።   

   
 
   
 

10 “ነሞትን ኦርማ ደላኬ ንእጃሩ፤  

ሞቶትንሳኒስ ስ ተጃጅሉ፤  

አን ኣሪዻን ስ ዸኡሌ፣  

ገረ ላፍነኮ ጃለላን ስት ነንአርግሲሰ።   


11 አከ ነሞትን በዻዽነ ሰቦታ ገረኬት ፍደኒፍ፣  

አከ ሞቶትንሳኒስ ህሪራን ገረኬት ሴነኒፍ፣  

ከረወንኬ ዬሮ ሁንደ በነማ ተኡ፤  

እሳን ሀልከኒ ጉያ ጎንኩማ ህንጩፈመን፤   


12 ሰብን ዮካን ሞቱማን ስ ህንተጃጅሌ 
 ንበርበዳኡቲ፤  

ጉቱማን ጉቱትስ ንበሌፈሙ።   

   
 

13 “ኡልፍን ልባኖን፣  

ጋትራን፣ ቀረሮፊ ሀዼስ፣  

ለፈ እዶ ቁልቁሉኮ ሚዸግሱፍ ገረኬ ንዹፉ፤  

አንስ እዶ ሚልኮ ዻበቱ ነንከበጀ።   


14 እልማን ወረ ስ ጩንቁርሰኒ ሲፍ ሰገዳ ገረኬ ዹፉ፤  

ወር ስ ቱፈተን ሁንድኑስ ሚለኬት ኩፉ፤  

እሳንስ መጋላ ዋቀዮ  

ጥዮን ከን ቁልቁልቸ እስራኤል ጄዸኒ ስ ዋሙ።   

   
 

15 “ዮ አት ጅበምቴ ገተምቴ ነምን ቶኮዩ  

ስ ኬሳን ደርቡ ለገቴዩ፣  

አን ቦንቱ በረ በራቲፊ  

ገመቹ ዸሎተ ሁንዳ ስን ታስሰ።   


16 አት ኣነን ሰቦታ ንዹግደ፤  

ሀርመ ሞቶታስ ንሆተ።  

ዮሙስ አን ዋቀዮ ጀባን ያቆብ፣  

ፈይሳኬፊ ፉራኬ አከን ተኤ ንቤክተ።   


17 አን ቆደ ናሲ ወርቄ፣  

ቆደ ስቢላሞ፣ ሜቲ ሲፍ ነንፍደ።  

ቆደ ሙካ ናሲ፣  

ቆደ ዸጋሞ፣ ስቢለ ሲፍ ነንፍደ።  

ነጋ ሞቲኬ፣  

ቀጄሉማሞ፣ ቡልቻኬ ነንጎዸ።   


18 ስአች ብየኬ ኬሰት ጎሊን፣  

ዳሪኬ ኬሰትሞ ዲገምን ዮካን በዲስን 
 ህንዸገአሙ፤  

አት ገሩ ደላኬ ፈይነ፣  

ከረወን ኬሞ ገለተ ጄቴ ዋምተ።   


19 ስአች አዱን ጉያዻን፣  

እፍን ጅኣስ ሀልከኒን እፈኬ ህንተኡ፤  

ዋቀዮ እፈኬ በረ በራ ተኣቲ፤  

ዋቅንኬ ኡልፍነኬ ንተአ።   


20 አዱንኬ ዴብቴ ህንዺቱ፤  

ጅእኬ ህንበዱ፤  

ዋቀዮ እፈኬ በረ በራ ንተአ፤  

በር ገደኬስ ንራወተመ።   


21 ዮስ ኡመትንኬ ሁንድ ቀጄላ ንተአ፤  

በረ በራንስ ለፈ ንዻለ።  

እሳን ብቅልቱ አን ዻበዼዸ፤  

ሆጂ ሀርከኮ፣ ከን አን እቲን ኡልፍነኮ ሙልእሱፍ 
 ጄዼ ሆጄዼዸ።   


22 ማቲን ሙራስን ኩመ፣  

ገሬን ጥናንሞ ሰበ ጉዳ ተአ።  

አን ዋቀዮዸ፤  

ዋን ከነ ዬሮሳት ደፌ ነንሆጄዸ።”    

በረ ቶለ ዋቀዮ 
 

1 ሰበቢ ዋቀዮ አከ አን  

ህዬዪት ኦዱ ጋሪ ለለቡፍ ነ ድቤፍ፣  

ሀፉር ዋቀዮ ጎፍታ ነረ ጅረ።  

እን አከ አን ገራ ጨቤ ፈይሱፍ፣  

አከ አን ቦጅአምቶታፍ ብልሱማ፣  

ወረ ህዸመኒፍሞ ሂከሙ ለለቡፍ ነ ኤርጌረ፤   


2 አከ አን በረ ቶለ ዋቀዮቲፊ  

ጉያ ሃሎ በኡ ዋቀኬኛ ለብሱፍ፣  

አከ አን ወረ ቦአን ሁንደ ጀጀቤሱፍ፣   


3 አከ አን ወረ ጥዮን ኬሰት ገደኒፍ አርጆሜ፣  

ቆደ ዳራ ሚዸግነ፣  

ቆደ ቦእቻ፣ ዘይቲ ገመቹ፣  

ቆደ አብዲ ኩተቹሞ፣  

ወያ ገለታ ኬኑፍ ነ ኤርጌ።  

እሳንስ ቅልጡ ቀጄሉማ፣ ብቅልቱ ዋቀዮ፣  

ከን እን እቲን ከበጀሙ ጄዸመኒ ዋመመን።   

   
 

4 እሳን ዋን ዱር ዲገሜ ዴብሰኒ እጃሩ፤  

እዶወን በረ ዼራን ዱረ ኦነኒ ቱረንስ 
 አከ ዱራት ዴብሱ፤  

መጋላወን ዲገመን፣  

ከኔን ዸሎተ ሄዱን ዱረ ኦነኒ ቱረን ንሃሮምሱ።   


5 አለጎን ቡሻዬኬሰን ንትክሱ፤  

ኦርሞንስ ለፈ ቆቲሳፊ 
 እዶ ዻባ ወይኒኬሰኒ ኬሰ ንሆጄቱ።   


6 እስን ሉቦተ ዋቀዮ ጄዸምተኒ ንዋመምቱ፤  

ተጃጅልቶተ ዋቀኬኛ ጄዸምተኒስ ንሞጋፈምቱ።  

እስን ቀቤኘ ሰቦታ ንኛቱ፤  

በዻዹማሳኒቲንሌ ንቦንቱ።   

   
 

7 ቆደ ቃኒኬሰኒ ህሬ ደቻ ንአርገቱ፤  

ቆደ ሰልጵና እስን ዻለኬሰንት ንገመዱ፤  

ከናፉ እስን ብየኬሰን ኬሰት ህሬ ደቻ ንዻልቱ፤  

ገመቹን በረ በራስ ከንኬሰን።   

   
 

8 “አን ዋቀዮ ሙርቲ ቀጄላ ነንጃለዻቲ፤  

ሳምቻፊ የከ ነንጅበ።  

አን አመነሙማኮቲን እሳን ነንበዻሰ፤  

ከኩ በረ በራስ እሳን ወጅን ነንገለ።   


9 ሰኚንሳኒ ሰቦተ ግዱት፣  

እጆሌንሳኒሞ ኡመተ ግዱት ንቤከሙ።  

ወር እሳን አርገን ሁንድ፣  

አከ እሳን ሰበ ዋቀዮ ኤብሴ ተአን ንቤኩ።”   

   
 

10 አን ዋቀዮ እት ጉዳ ነንገመደ፤  

ሉቡንኮስ አከ መሌ ዋቀኮት ገመድ።  

እን አኩመ ምስርች አከ ሉባት መታሳ ሚዸግፈቱ፣  

ምስርቲንሞ ፋያን ኦፍ በሬችቱ ሰነ፣  

ወያ ፈይና ነት ኡፍሴረ  

ኡፈተ ቀጄሉማ ነረ ቡሴራቲ።   


11 አኩመ ለፍት ብቅልቱ ብቅልችቴ  

እዶን ብቅልቱሞ አከ ሰኚን ጉደቱ ጎዹ ሰነ  

ዋቀዮ ጎፍታን አከ ቀጄሉማፊ  

ገለን ፉለ ሰቦተ ሁንዳ ዱረት ብቅለን ንጎዸ።    

መቃ ጥዮን ሃራ 
 

1 ሀመ ቀጄሉማንሼ አከ በሪ በራቃ፣  

ፈይንሼ አከ ጉጨ ቦበኡ እፉት፣  

አን ዋኤ ጥዮን ህንጨልእሱ፤  

ዋኤ ዬሩሳሌምስ አፋን ህንቀበዹ።   


2 ሰቦትን ቀጄሉማኬ፣  

ሞቶትን ሁንድኑስ ኡልፍነኬ ንአርጉ፤  

አት መቃ ሃራ፣  

ከን አፋን ዋቀዮ ሲፍ ባሱን ንዋመምተ።   


3 አት ሀርከ ዋቀዮ ኬሰት ጎንፎ ኡልፍና፣  

ሀርከ ዋቀኬቲ ኬሰትስ መረተ ሞቲ ንታተ።   


4 አት ስአች፣ ገተምቱ ህንጄዸምቱ፣  

ዮካን ብይኬ ኦንቱ ህንጄዸምቱ።  

አት ገሩ፣ “አን እሼት ነንገመደ” ጄዸምተ፤  

ብይኬስ “ከን ሄሩምቴ” ጄዸምት፤  

ዋቀዮ ስት ገመዳቲ፣  

ብይኬ ንሄሩምት።   


5 አኩመ ደርገጌስ ዱርበ ፉዹ፣  

እልማንኬ ስ ፉዹ፤  

አኩመ ምስርች ምስርቲት ገመዱ፣  

ዋቅንኬስ ስት ገመደ።   

   
 

6 ያ ዬሩሳሌም፣ አን ደላወንኬረት 
 ኤግዶተ ረመዴረ፤  

እሳን ጎንኩማ ሀልከኒፊ ጉያ ህንጨልእሰን።  

እስን ወር ዋቀዮን ዋመተን፣  

ኦፊኬሰኒፍ ቦቆና ህንኬንና፤   


7 ሀመ እን ዬሩሳሌምን ጭምሴ እጃሬ  

አከ እሼን ለፈረት ሌልፈምቱ ታቱ ጎዹት 
 ቦቆና እሳፍ ህንኬንና።   

   
 

8 ዋቀዮ አከነ ጄዼ  

ሀርከሳ ምርጋቲፊ እሬሳ ጀባ ሰናን ከከቴረ፤  

“አን ለመተ ምዻንኬ  

ኛተ ጎዼ ዲኖተኬቲፍ ህንኬኑ፤  

ነሞትን ኦርማስ ለመተ ዳዺ ወይኒ ሃራ  

ከን አት እት ደዸብዴ ህንዹገን፤   


9 ገሩ ወር ገልፈተን ምዻን ሰነ ንኛቱ፤  

ዋቀዮንስ ንገለቴፈቱ፤  

ወር እጀ ወይኒ ጉረተንስ  

ኦብዲ እዶ ቁልቁሉኮ ኬሰት ንዹጉ።”   

   
 

10 ኬሰ ደርባ፤ ከረወን ኬሳን ደርባ!  

ኡመታፍ ከራ ቆጴሳ።  

ቶልቻ፤ ከራ ጉዳ ቶልቻ!  

ዸጋወን ቡቡቅሳ።  

ሰቦታፍስ ፋጂ ኦል ቀባ።   

   
 

11 ዋቀዮ አከነ ጄዼ  

ሀመ ሞጋ ለፋት ለብሴረ፤  

“እንተለ ጥዮኒን አከነ ጄዻ፦  

‘ኩኖ ፈይሳንኬ ንዹፈ!  

በዻስንሳ ኩኖ እሰ ሀርከ ጅረ፤  

ቤኛን እን ነማፍ ባሱስ እሱመ ወጅን ጅረ።’ ”   


12 እሳንስ ሰበ ቁልቁሉ፣  

ፉረምቶተ ዋቀዮ ጄዸመኒ ንዋመሙ፤  

አትስ በርባደምቱ፣  

መጋላ ስአች ህንኦኔ ንጄዸምተ።    

ጉያ ዋቀዮ ሃሎ በኡ 
 

1 ከን ኡፈተሳ ሀሉ ዲማ ጩጴ  

ኤዶም ኬሳ፣ ቦዝራዻ ዹፋ ጅሩ ኩን ኤኙ?  

ከን ኡልፍነ ኡፈቴ ጉድነ ጀብነሳቲን  

ፉለ ዱረት ዴማ ጅሩ ኩን ኤኙ?  

   
 
“እን አኑመ፣ ከን ቀጄሉማን ዱበቱ፣  

ከን ኦልቹፍስ ሁምነ ቀቡ አናዸ።”   

   
 

2 ኡፈትንኬ ማሊፍ አኩመ ኡፈተ  

ነመ ቦለ ወይኒ እት ጩንፈን ኬሰት 
 ወይኒ ዽዺቱ ቶኮ ዲመተ?   

   
 

3 “አን ኮጳኮ ቦለ እት ወይኒ ጩንፈን ኬሰት 
 ወይኒ ነንዽዺቴ፤  

ሰቦተ ኬሳ ነምን ቶኮዩ ነ ወጅን ህንቱሬ።  

አን ኣሪኮቲን እሳንረ ዻበዼ  

ዼከምሰኮቲን ገድ እሳን ዽዺቴ፤  

ዺግንሳኒ ወያኮት ፈፈጨኤ፤  

ወያኮ ሁንደስ ንፋሌ።   


4 ጉያን ሃሎ በኡ ገራኮ ኬሰ ጅራቲ፤  

ወጋን አን እት ነመ ፉሩስ ዹፌረ።   


5 አንስ ምልአዼ ነመ ነ ገርጋሩ ቶኮዩ ነንዸቤ፤  

ገርጋርሰ ቶኮዩ ዸብናን ነንድንቅሲፈዼ፤  

ከናፉ እሬንኮ ፈይነ ና ፍዴ፤  

ዼከምስኮስ ነ ኡቱቤ።   


6 አን ኣሪኮቲን ሰቦተረ ነንዽዺቴ፤  

ዼከምሰኮቲንስ እሳን ነንመቼሴ፤  

ዺገሳኒ ለፈረ ነንሎላሴ።”   

ገለቴፈትናፊ ከዸትና 
 

7 አኩመ ዋን እን ኑፍ ሆጄቴ ሁንዳት  

አን ዋኤ ጃለለ ዋቀዮ // ከን ህንጌደረምኔ ሰና  

ሆጂ እን እቲን ገለቴፈሙ ቀቡ ነንኦዴሰ፤  

ወንቶተ ገጋሪ እን አኩመ ገረ ላፍናፊ  

አርጁማሳ ሄዱ ሰናት መነ እስራኤሊፍ ሆጄቴ ባይኤ  

አን ዹጉማን ነንኦዴሰ።   


8 እንስ፣ “እሳን ዹጉማን ሰበኮት፤  

እጆሌ ህንሶብኔዸ” ጄዼ፤  

ከናፉ እን ፈይሳሳኒ ተኤ።   


9 ዽጵነሳኒ ሁንደ ኬሰት፣ እንስ ንዽጰቴ፤  

ኤርገማን ዋቀዮ ከን ፉለሳ ዱረ ዻበቱ እሳን በራሬ።  

ጃለላፊ አራረሳቲን እሳን ፉሬ፤  

በረ ዱሪ ሁንደ ኬሰ፣  

እን ኦል ፉዼ እሳን ባቴ።   


10 እሳን ገሩ ፍንጭለኒ  

ሀፉረሳ ቁልቁሉ ገድሲሰን።  

ከናፉ እን ዴብኤ ዲነሳኒ ተኤ፤  

እን መታንሳስ እሳን ሎሌ።   

   
 

11 ከነረት ሰብንሳ በረ ዱሪ፣  

በረ ሙሴቲፊ ሰበሳ ያደቴ አከነ ጄዼ፦  

እን ትክሴ ቡሻዬሳ ወጅን 
 ገላነ ኬሳ እሳን ባሴ ሱን ኤሰ ጅረ?  

እን ሀፉረሳ ቁልቁሉ ግዱሳኒ ቡሴ፣   


12 ከን አከ እሬንሳ ኡልፍነ ቀቤስ ጀባን ሱን፣  

ሀርከ ምርጋ ከን ሙሴ ወጅን ጅራቱፍ ኤርጌ፣  

ከን መቃ በረ በራ ኦፊሳቲፍ ጎዸቹዻፍ  

ፉለሳኒ ዱረት ብሻን ገርገር ቆዴ፣   


13 ከን ቱጁበ ኬሳን እሳን ቀጄልቼ ሱን ኤሰ ጅረ?  

እሳን አኩመ ፈርደ ብየ በልኣ ኬሰ ጉሉፉ ቶኮ ህንጉፈትኔ፤   


14 አኩመ ሎን ድሬት ቦበአኒት፣  

ሀፉር ዋቀዮ ቦቆና እሳኒፍ ኬኔ።  

አክ አት እት መቃ ኡልፍነ ቀቡ ኦፊኬቲፍ ጎዸቹዻፍ ጄቴ  

ሰበኬ ቀጄልችቴ ከናዸ።   

   
 

15 አት ሰሚራ፣ ቴሶኬ ቁልቁሉፊ  

ኡልፍነ ቀቤሰ ሰነራ ገድ እላል።  

ህናፋንኬቲፊ ጀብንኬ ኤሰ ጅሩ?  

ጃለሊፊ ገረ ላፍንኬ ኑራ እትፈመኒሩ።   


16 ዮ አብረሃም ኑ ቤኩ ባቴ፣  

ዮካን እስራኤል ኑ ያደቹ ባቴዩ፣  

አት ዹጉማን አባኬኘ፤  

ያ ዋቀዮ፣ አት አባኬኘ፤  

ፉራንኬኘ ዱሩማ ጀልቀቤ መቃኬት።   


17 ያ ዋቀዮ፣ አት ማሊፍ አከ ኑ ከራኬራ በድኑፊ  

አከ ገራንኬኘ ጀባቴ ኑ ስ ሶዳቹ ድድኑ ኑ ጎተ?  

ሰበቢ ገርቦተኬ፣  

ጎሶተ ሀንዹራኬ ተአኒቲፍ ጄዺ ዴብእ።   


18 ሰብንኬ ዬሮ የርቱፍ እዶኬ ቁልቁሉ ዻሌ ቱሬ፤  

አመ ገሩ ዲኖትንኬኘ እዶኬ ቁልቁሉ 
 ገድ ዽዺታ ጅሩ።   


19 ኑ ዱሩማ ጀልቀብኔ ከኑመኬት፤  

አት ገሩ እሳን ህንቡልችኔ፤  

እሳንስ መቃኬቲን ህንዋመምኔ።   

1 አከ ቱሉወን ፉለኬ ዱረት ራፈመኒፍ፣  

ማሎ አት ኡቱ ሰሚወን ተርሳፍቴ ገድ ቡቴ!   


2 አኩመ እብድ ሀንጠጢ ጉቤ፣ ብሻን ደንፍሱ ሰነ፣  

አከ መቃንኬ ዲኖተኬ ብረት ቤከሙፍ  

ገድ ቡኢቲ አከ ሰቦትን ፉለኬ  

ዱረት ሆለተን ጎዽ!   


3 አት ዬሮ ዋን ሶዳችሳ ኑ ህንያድን ሆጄቴት ገድ ቡቴ፤  

ቱሉወንስ ፉለኬ ዱረት ሆለተን።   


4 ስ መሌ ዋቀ ወረ እሰ አብደተኒፍ ዻበቱ፣  

በረ ዱሪቲ ጀልቀቤ ነምን ቶኮዩ ህንዸጌኜ፤  

ዮካን ጉር ቶኮዩ ህንቀልቤፈትኔ፤  

እጅ ቶኮዩ ህንአርግኔ።   


5 አት ወረ ገመቹዻን ዋን ቶላ ሆጄተን  

ከኔን ከራኬ ያደተን ገርጋሩፍ ንዹፍተ።  

ገሩ ዮሙ ኑ እቱመ ፉፍኔ  

ጩቡ ሆጄትኔት አት ንዼከምቴ።  

ዮስ ኑ አከምት ፈዩ ደንዴኘሬ?   


6 ሁንድኬኘ አከ ነመ ቁልቁልነ ህንቀብኔ ታኔረ፤  

ሆጂን ቀጄሉማኬኛ ሁንድስ አከ ሁጩ ጡራኡማት፤  

ሁንድኬኘ አኩመ ባላ ጮለግኔ፤  

ጩቡንኬኘስ አኩመ ቡቤ ሀጣኤ ኑ ፉዸቴ።   


7 ነምን መቃኬ ዋመቱ ቶኮዩ ህንጅሩ፤  

ዮካን ነምን ስ ቀበቹፍ ጨራቁ ህንጅሩ፤  

አት ፉለኬ ኑ ዾክፈቴ  

ሰበቢ ጩቡኬኛቲፍስ ኑ ፍጤርታቲ።   

   
 

8 ተኡስ ያ ዋቀዮ፣ አት አባኬኘ።  

ኑ ሱጴዸ፤ አትሞ ዾፍቱ ሱጴት፤  

ሁንድኬኘ ሆጂ ሀርከኬቲት።   


9 ያ ዋቀዮ፣ አት አከ መሌ ህንዼከምን፤  

ጩቡኬኘስ በረ በራን ህንያደትን።  

ማሎ ስ ከዸትና፣ ፉለኬ ኑፍ ዴብስ፤  

ኑ ሁንድኑ ሰበኬቲ።   


10 መጋላወንኬ ቁልቁሎትን ኦነኒሩ፤  

ጥዮንዩ ኦንቴርት፤ ዬሩሳሌምስ ዱዋ ሀፍቴርት።   


11 መን ቁልቁሉማኬኘ ቁልቁልቺፊ ኡልፍነ ቀቤስ፣  

እዶን አቦቲንኬኘ እት ስ ገለቴፈተን ሱን እብዳን ጉበሜረ፤  

ወን ኑ እት ገመትኑ ሁንድስ በርበዴፈሜረ።   


12 ያ ዋቀዮ፣ አት ወንቶተ ከኔን ሁንደ 
 ጨልኡመ ጄቴ እላልታ?  

አት ጨልእስቴ አከ መሌ ኑ አደብዳ?    

ሙርቲፊ ፈይነ 
 

1 “አን ወረ ነ ህንእያፈትንት ነንሙልአዼ፤  

ወር ነ ህንበርባድንስ ነ አርገተን።  

አን ሰበ መቃኮ ህንዋመትኒን፣  

‘አን አሰን ጅረ፤ አን አሰን ጅረ’ ነንጄዼ።   


2 አን ጉያ ጉቱ ገረ ኡመተ ድዳ ተኤት፣  

ከን ከራ ጋሪ ህንተእንረ ዴሙ፣  

ከን ያደ ኦፊሳ ዱካ ቡኡፍ  

ሀርከኮ ነንድሪርፈዼ፤   


3 እሳን ሰበ እዶ ብቅልቱ ኬሰት ኣርሳ ዽኤሱዻን፣  

እዶ ኣርሳ ከን ጡቢረትስ እጣነ ኣርሱዻን፣  

ኡቱ ገርገር ህንኩትን፣ ኡቱመ አን አርጉ  

ዼከምሳፍ ነ ከካሰኒዸ፤   


4 እሳን ወረ አዋለ ግዱ ተታአኒ  

ለፈ ዾክሳ ቡለኒዸ፤  

ወረ ፎን ቦዬ ኛተኒ  

ኦኮቴንሳኒ ብሻን ፎን ጡራኣ ባቱዸ፤   


5 እሳን ወረ፣ ‘አች ፈጋዹ፤ ነት ህንዽኣትን፤  

አን ስ ጫላ ቁልቁሉዻቲ!’ ጄዸኒዸ።  

ሰብን አከሲ ፉኛንኮ ኬሰት አኩመ ኣራ፣  

አኩመ እብደ ጉያ ጉቱ ቦበኡት።   

   
 

6 “ኩኖ፣ ወን ኩን አከነ ጄዸሜ ፉለኮ ዱረት በሬፈሜረ፦  

አን ህንጨልእሱ፤ ገሩ ገቲ ሆጂሳኒ ጉቱ ነንኬናፍ፤  

ዹጉማንስ ቆመት እሳን ነንባችሰ።   


7 ኩንስ ጩቡኬሰኒፊ ጩቡ አቦቲኬሰኒት”  

ጄዸ ዋቀዮ።  

“እሳን ቱሉወንረት ኣርሳ ዽኤሰኒ፣  

ጋረንረት ዋን ነ አረብሰኒፍ፣  

አን ሆጂሳኒ ከን ዱሪቲፍ፣  

ከፈልቲ ጉቱ እሳኒፍን ኬነ።”   


8 ዋቀዮ አከነ ጄዸ፦  

“አኩመ ዬሮ ሁርቡ ወይኒ ኬሰ ጩንፋን ጅሩት፣  

ነሞትን፣ ‘አመዩ ኤበቱ ኬሰ ጅራቲ፣  

ህንበሌስና’ ጄዸን ሰነ፣  

አንስ ተጃጅልቶተኮቲፍ አከሱመ ነንጎዸ፤  

እሳን ሁንደስ ህንበሌሱ።   


9 አንስ ያቆብ ኬሳ ሰኚ ቶኮ፣  

ይሁዳ ኬሳሞ ወረ ቱሉወንኮ ዻለን ነንብቅልቸ፤  

ሰብንኮ ፍለተማን ቱሉወን ሰነ ዻለ፤  

ተጃጅልቶትንኮስ አች ንጅራቱ።   


10 ሰበኮ ከን ነ በርባዱፍ  

ሻሮን ለፈ ቡሻዬን እት ቦበአን፣  

ሱሉል ኣኮርሞ ለፈ ሎን ቦቆተን ንተአን።   

   
 

11 “ገሩ እስን ወረ ዋቀዮን ዺፍተኒ  

ቱሉኮ ቁልቁሉ ደገተን፣  

ከኔን ዋቀ ‘ምልኪ’ ጄዸሙፍ 
 ማዲ ቆጴስተኒ፣  

ዋቀ፣ ‘ህሬ’ ጄዸሙፍሞ ዽባዩ ኩባያት ጉተን፣   


12 አን እርባተ ጎራዴ እስነን ጎዸ፤  

እስን ሁንድስ ቀለሙፍ ገድ ጄቱ፤ አን እስን ዋሜን ቱሬ፤  

እስን ገሩ ነ ጀላ ህንኦዋትኔ፤  

አን ዱበዼን ቱሬ፤ እስን ገሩ ነ ህንዸጌፈትኔ።  

እስን ፉሉመኮ ዱረት ዋን ሀማ ሆጄተኒ  

ዋን ነ ህንገመቺፍኔ ፍለተን።”   


13 ከናፉ ዋቀዮ ጎፍታን አከነ ጄዸ፦  

“ገርቦንኮ ንኛቱ፤  

እስን ገሩ ንቤሎፍቱ፤  

ገርቦንኮ ንዹጉ፤  

እስን ገሩ ንዼቦቱ፤  

ገርቦንኮ ንገመዱ፤  

እስን ገሩ ንቃኖፍቱ።   


14 ገርቦንኮ  

ገመቹ ገራራ መዴን ንፋርፈቱ፤  

እስን ገሩ፣  

ዋን ገራንኬሰን ሚዸሜፍ ንቦሱ፤  

ዋን ሀፉርኬሰን ገዴፍ ንወዋቱ።   


15 ፍለተምቶትንኮ መቃ እስን ደበርፈተን ሰነ  

አባርሳፍ እት ፈየደሙ፤  

ዋቀዮ ጎፍታን እስን ፍጠ፤  

ገርቦተሳቲፍ ገሩ መቃ ብራ ንኬነ።   


16 ነምን ለፈረት ኤብፈሙ ከምዩ፣  

ዋቀ ዹጋቲን ኤብፈመ፤  

ነምን ለፈረት ከከቱስ፣  

ዋቀ ዹጋቲን ከከተ።  

ረክን ዱሪ ንእራንፈተመ፤  

እጀኮ ዱራስ ንዾከታቲ።   

ሰሚወን ሃራፊ ለፈ ሃራ 
 

17 “ኩኖ አን፣ ሰሚወን ሃራፊ  

ለፈ ሃራ ነንኡመ።  

ወን ዱሪ ህንያደተሙ፤  

ዮካን ቀልቢ ነማት ህንዹፉ።   


18 እስን ገሩ ዋን አን ኡሙት፣  

በረ በራን ገመዳ እልልቻ፤  

አን ዬሩሳሌምን ገመቹፍ፣  

ሰበሼሞ እልሌፍ ነንኡማቲ።   


19 አን ዬሩሳሌምት ነንገመደ፤  

ሰበኮትስ ነንገመደ፤  

ስአች ሰገሌን ቦእቻቲፊ  

እያ እሼ ኬሰት ህንዸገአሙ።   

   
 

20 “ስአች፣ ዳእምን ጉያ ሙራሰ ቆፈ ጅራቱ፣  

ዮካን ጃርስ ኡሙሪንሳ ሀንቀቱ ቶኮዩ  

እሼ ኬሰት ህንአርገሙ፤  

ነምን ወጋ ዽበት ዱኡ፣  

አከ ዋን ደርገጉማን ዱኤት ያደመ፤  

ነምን ወጋ ዽበ ሀንቀቴ ቶኮ፣  

አከ ዋን አባረሜት ሄደመ።   


21 ነሞትን መነ ንእጃረቱ፤ አች ኬሰስ ንጅራቱ፤  

ወይኒ ዻበቱ፤ እጀሳስ ንኛቱ።   


22 ስአች እሳን መነ እጃረኒ ነሞትን ብራ ኬሰ ህንጅራተን፤  

ዮካን እሳን ብቅልቱ ዻበኒ ነሞትን ብራ ህንኛተን።  

ኡሙሪን ሰበኮ፣  

አኩመ ኡሙሪ ሙካ ንተአ፤  

ወር አን ፍለዼ፣  

ሆጂ ሀርከሳኒቲን በረ ዼራ ንገመዱ።   


23 እሳን አከሱማን ህንደዸበን  

ዮካን እጆሌ በላን ኤገቱ ህንዸልቸን፤  

እሳን ሰኚሳኒ ወጅን  

ሰበ ዋቀዮ ኤብሱ ንተኡ።   


24 አን ኡቱ እሳን ነ ህንዋመትን ነንዴብሳፍ፤  

ኡቱ እሳን ዱበተኒ ህንፍጥንስ ነንዸገአ።   


25 ዬዪፊ ጦባላን ሆላ ወሊ ወጅን ኛቱ፤  

ሌንጭ አከ ሰንጋ ኦካ ኛተ፤  

ብዮን ገሩ ሶረ ቦፋ ተአ።  

እሳን ቱሉኮ ቁልቁሉ ሁንደረት ሆማ ህንሚዸን  

ዮካን ሆማ ህንበሌሰን”  

ጄዸ ዋቀዮ።    

 66

ሙርቲፊ አብዲ 
 

1 ዋቀዮ አከነ ጄዸ፦  

“ሰሚን ቴሶኮት፤  

ለፍትስ ኤጄተ ሚለኮቲት።  

መን እስን ናፍ እጃርተን ሜሬ?  

ለፍት ቦቆናኮቲ ኤሰ?   


2 ዋን ከነ ሁንደ ሀርክኮ ህንሆጄትኔ?  

ከናፉ ወንቶትን ኩኔን ሁንድ ከኑመኮት”  

ጄዸ ዋቀዮ።  

   
 
“አን ገሩ ነመ ገድ ኦፍ ቀቡፊ  

ከን ገራሳ ኬሰት ጋቤ  

ዱቢኮቲን ሆለቱ ነንእላለ።   


3 ገሩ ነምን ኮርመ ቀሉ ከምዩ  

አኩመ ነመ ነመ አጄሱ ቶኮት፤  

ነምን ጦባላ ሆላ ቀሉ ከምዩ  

አኩመ ነመ ሞርመ ሰሬ ጨብሱ ቶኮት፤  

ነምን ኣርሳ ምዻኒ ዽኤሱ ከምዩ  

አኩመ ነመ ዺገ ቦዬ ዽኤሱ ቶኮት፤  

ነምን እጣነ ያደኖ ኣርሱ ከምዩስ  

አኩመ ነመ ዋቀ ቶልፈማ ዋቄፈቱ ቶኮት።  

እሳን ከራ ኦፊሳኒ ፍለተኒሩ፤  

ሉቡንሳኒስ ጡራኡማሳኒት ገመድ።   


4 ከናፉ አን ግድራ እሳኒፍ ነንፍለ፤  

ዋን እሳን አከ መሌ ሶዳተንስ እሳንት ነንፍደ።  

ዬሮ አን ዋሜት ነምን ቶኮዩ ነ ጀላ ህንኦዋትኔ፤  

ዬሮ አን ዱበዼት ነምን ቶኮዩ 
 ህንዸጌፈኔቲ።  

እሳን ፉለኮ ዱረት ዋን ሀማ ሆጄተኒ  

ዋን ነ ህንገመቺፍኔሌ ፍለተን።”   

   
 

5 ወር ዱቢሳቲን ሆለተን  

ዱቢ ዋቀዮ ዸገኣ፦  

“ኦቦሎትንኬሰን ወር ሰበቢ መቃኮቲፍ እስን ጅበኒ  

እስን አርአን ሱን አከነ ጄዸን፤  

‘አከ ኑ ገመቹኬሰን አርግኑፍ፣  

ሜ ዋቀዮ ሃኡልፋቱ!’  

ተኡስ እሳን ንቃነኡ።   


6 ሁርሳ መጋላ ኬሳ ሰነ ዸገኣ፤  

ወጨ መነ ቁልቁሉማ ኬሳ ዸገኣ!  

ወን ኩን ሰገሌ ዋቀዮ ከን ዬሮ እን  

ገቲ ዲኖተሳ ሁንዳፍ መሉ እሳኒፍ ኬኑት።   

   
 

7 “እሼን ኡቱ ህንጭኒንስፈትን፣  

ንዴስ፤  

ኡቱ ሚጡን ደኡምሳ እሼ ህንቀበን፣  

እልመ ዴስ።   


8 ኤኙቱ ተኩማ ዋን አከሲ ዸገኤ?  

ዋን ተኩማ አከሲ ኤኙቱ አርጌ?  

ብይ ቶኮ ጉዩመ ቶኮት ዸለቹ ደንዴሲ?  

ዮካን ሰብን ዬሩመ ቶኮት ብቅሉ ደንደኣ?  

ጥዮን ገሩ አኩመ ጭኒንስፈቴን፣  

እጆሌሼ ዴሴ።   


9 አን ዬሮ ደኡምሳቲን ነመ ገኤ  

ደኡ ነንዾዋ?”  

ጄዸ ዋቀዮ።  

“አን ደኡምሳን ገኤ  

ገደሜሰ ነንጩፋ?”  

ጄዸ ዋቅንኬ።   


10 “እስን ወር እሼ ጃለተን ሁንድ፣  

ዬሩሳሌም ወጅን ገመዳ፤ እሼፍስ እልልቻ፤  

እስን ወር እሼፍ ቦሰን ሁንድ፣  

ጉድሳቲ እሼ ወጅን ገመዳ።   


11 እስን ሀርመሼ ከን ነመ  

ጀጀቤሱ ሰነ ሆተኒ ንቁፍቱቲ፤  

ኡልፍነሼ ጉዳ ሰነራስ  

ገመቹዻን ንዹግዱ።”   


12 ዋቀዮ አከነ ጄዻቲ፦  

“ኩኖ አን ነጋ አኩመ ብሻን ለጋ፣  

በዻዹማ ሰቦታስ አኩመ ለገ ያኡ 
 እሼፍ ነንዸንገላሰ፤  

እስን ንሆቱ፤ ሀርከሼረት ንባተምቱ፤  

ጉዴደሼረሌ ንተጰቱ።   


13 አኩመ ሃት ዳእመሼ ኡሩርስቱ ሰነ፣  

አንስ እስነን ኡሩርሰ፤  

እስንስ ዬሩሳሌም ኬሰት ንኡሩርፈምቱ።”   

   
 

14 እስን ዮሙ ዋን ከነ አርግተንት ገራንኬሰን ንገመደ፤  

ለፌንኬሰን አከ መርጋ ንሃሮምፈመ፤  

ሀርክ ዋቀዮ አከ ገርቦተሳ ወጅን ጅሩስ ንቤከመ፤  

ዼከምስሳ ገሩ አመጃጆተሳረት ንሙልእፈመ።   


15 ኩኖ፣ ዋቀዮ እብዳን ንዹፈ፤  

ጋሪወንሳስ አኩመ ቡቤ ሀማት፤  

እን ኣሪሳ ዸእቻን፣  

እፈትናሳሞ አረበ እብዳቲን ገድ ቡሰ።   


16 ዋቀዮ እብዳፊ ጎራዴሳቲን  

ነሞተ ሁንደረት ሙርቲ ራወታቲ፤  

ነሞትን ዋቀዮን አጄፈመን ንባይአቱ።   


17 “ወር እዶ ብቅልቱ ሴኑፍ ጄዸኒ፣ እሰ ወረ ፎን ቦዬ፣ ፎን ሀንቱታቲፊ ወንቶተ ጅብሲሶ ብራ ኛተን ግዱት አርገሙ ዱካ ቡኡዻን አዳን ኦፍ ባሰኒ ኦፍ ቁልቁሌሰን ወጅን በርበዴፈሙ” ጄዸ ዋቀዮ።   


18 “አን ዋነን ሆጂፊ ያደሳኒ ቤኩፍ፣ ሰቦታፊ አፋኖተ ሁንደ ወልት ቀቡፍ ጄዼ ነንዹፈ፤ እሳንስ ዹፈኒ ኡልፍነኮ ንአርጉ።   


19 “አን ግዱሳኒ መለቶ ነንካአ፤ ሀምባወን ኬሳ ነሞተ ቶኮ ቶኮ ገረ ሰቦታ ጄቹንስ ገረ ተርሺሽ፣ ጱሊፊ ገረ ሉድ ወረ ጥያን ሎለን፣ ገረ ቱባሊፊ ያዋን አከሱመስ ገረ ብዮተ ብሻን ግዱ ፈጎ ጅረን ከኔን ዋኤኮ ህንዸገእኒ ዮካን ኡልፍነኮ ህንአርግኒት ነንኤርገ። እሳንስ ሰቦተ ግዱት ኡልፍነኮ ንለብሱ።  
20 እሳንስ ሰቦተ ሁንደ ኬሳ ኦቦሎተኬሰን ሁንደ አኩመ ኣርሳ ዋቀዮፍ ዽኤፈሙ ቶኮት ፈርዴኒን፣ ጋሪወኒን፣ ሀሮታን፣ ጋንጎሊፊ ጋለወኒን ገረ ቱሉኮ ቁልቁሉት፣ ገረ ዬሩሳሌም ንፍዱ” ጄዸ ዋቀዮ። “እሳንስ አኩመ እስራኤሎን ምአ አከ ሴራት ቁልቁሉ ተኤን ኣርሳ ምዻንሳኒ ገረ መነ ቁልቁሉማ ዋቀዮት ፍደን ሰነት ጀረ ፍዱ።  
21 አንስ እሳን ኬሳ ነሞተ ቶኮ ቶኮ አከ እሳን ሉቦታፊ ሌዎተ ተአኒፍ ነንፍለዸ” ጄዸ ዋቀዮ።   


22 “አኩመ ሰሚን ሃራኒፊ ለፍት ሃራን አን ኡሙ እት ፉፈኒ ፉለኮ ዱረ ጅራተን ሰነ መቃፊ ሰኚንኬሰን እት ፉፈኒ ጅራቱ” ጄዸ ዋቀዮ።  
23 “አያነ ባቲ ቶኮ ሀመ አያነ ባቲ ካኒት፣ ሰንበተ ቶኮ ሀመ ሰንበተ ካኒትስ ሰኚን ነማ ሁንድ ዹፌ ፉለኮ ዱረት ንሰገደ” ጄዸ ዋቀዮ።  
24 “እሳንስ ገድ በአኒ ሬፈ ወረ ነት ፍንጭለኒ ንእላሉ፤ ራሞንሳኒ ህንዱኡ፤ እብድሳኒስ ህንዻሙ፤ እሳንስ ሰኚ ነማ ሁንዳፍ ጅብሲሶ ተኡ።”  



* 8:1
መሄር-ሻላል-ሃሽ-ባዝ ጄቹን ደፊ ቦጅእ፤ አሪፈዹ ሳም ጄቹዸ።

† 8:8
አማኑኤል ጄቹን ዋቅን ኑ ወጅን ጅረ ጄቹዸ።









	ኤርምያስ


	1

	2

	3

	4

	5

	6

	7

	8

	9

	10



	11

	12

	13

	14

	15

	16

	17

	18

	19

	20



	21

	22

	23

	24

	25

	26

	27

	28

	29

	30



	31

	32

	33

	34

	35

	36

	37

	38

	39

	40



	41

	42

	43

	44

	45

	46

	47

	48

	49

	50



	51

	52





 
ራጂ  

ኤርምያስ   

 1



1 ኩን ዱቢ ኤርምያስ እልመ ህልቅያ ከን ሉቦተ ብየ ቤንያም ኬሰ መጋላ አናቶት ጅራተን ኬሳ ቶኮ ተኤ ሰናት።  
2 ዱቢን ዋቀዮ በረ ዮስያስ እልመ ኣሞን ሞትቸ ይሁዳ ኬሰ ወጋ ኩዸ ሰደፋት ገረ ኤርምያስ ዹፌ፤  
3 አከሱመስ በረ ዬሆያቂም እልመ ዮስያስ ሞትቸ ይሁዳቲ ጀልቀቤ ሀመ ዹመ በረ ዜዴቅያ እልመ ዮስያስ ሞትቸ ይሁዳ ወጋ ኩዸ ቶኮፋት ወጋ ሰነ ኬሳስ ሀመ ጅአ ሸነፋት፣ ዬሮ ሰብን ዬሩሳሌም ቦጅአሜት ዱቢን ኩን ገረሳ ዹፋ ቱሬ።   

   
 
ዋመሙ ኤርምያስ 
 

4 ዱቢን ዋቀዮ አከነ ጄዼ ገረኮ ዹፌ፦   


5 “አን ኡቱ ገደሜሰ ኬሰት ስ ህንኡምን ዱረ ስ ቤኬ፤  

ኡቱ አት ህንዸለትን ዱረ አዳን ስባፈዼ፤  

አከ አት ሰቦታፍ ራጂ ታቱፍስ ስሙዴ።”   


6 አንስ፣ “ወዮ፣ ያ ዋቀዮ ጎፍታ አን አከምት አከን ዱበዹ ህንቤኩ፤ አን ሙጫ ጥኖዸ” ነንጄዼ።   


7 ዋቀዮ ገሩ አከነ ናን ጄዼ፤ “አት፣ ‘አን ሙጫ ጥኖዸ’ ህንጄዽን። አት ገረ ነመ አን እት ስኤርጉ ሁንዳ ዸቅጤ ዋን አን ስ አጀጁ ሁንደ ዱበቹ ቀብደ።  
8 አት ጀረ ህንሶዳትን፤ አን ስ ባሱፍ ስ ወጅነን ጅራቲ” ጄዸ ዋቀዮ።   


9 ኤርገሲስ ዋቀዮ ሀርከሳ ሂጠቴ አፋንኮ ቱቄ አከነ ናን ጄዼ፤ “ኩኖ፣ አን ዱቢኮ አፋንኬ ኬሰ ካኤረ።  
10 እላ፣ አን አከ አት ቡቅፍቱፊ ዲግዱፍ፣ አከ በርበዴስቱፊ ገረገልችቱፍ፣ አከ እጃርቱፊ ዻብዱፍ ሀርአ ሰቦታፊ ሞቱሞተረት ስ ሙዴረ።”   


11 ዱቢን ዋቀዮ ገረኮ ዹፌ፣ “ኤርምያስ፣ አት ማል አርጋ ጅርተ?” ናን ጄዼ።  

አንስ ዴብሴ፣ “ደሜ ሙከ ለዉዚ አርጉትን ጅረ” ጄዼ።   


12 ዋቀዮሞ፣ “አት ስሪት አርግቴ፤ አን አከ ዱቢንኮ ፊጣን በኡፍ ኩተዼ ከኤራቲ” ናን ጄዼ።   


13 ዱቢን ዋቀዮ አመሌ ገረኮ ዹፌ፣ “አት ማል አርጋ ጅርተ?” ናን ጄዼ።  

አንስ ዴብሴ፣ “ጡዌ ደንፋ ጅሩ ከን ካበራ አስ ገረገሌ ጅሩ ቶኮ ነንአርገ” ጄዼ።   


14 ዋቀዮ አከነ ናን ጄዼ፤ “ገረ ካባቲ በላን ወረ ብየቲ ኬሰ ጅራተን ሁንደት ንቡአ።  
15 ኩኖ ሰቦተ ሞቱሞተ ካባ ሁንደ ወልት ነንዋመ” ጄዸ ዋቀዮ።  

“ሞቶትንሳኒ ዹፈኒ ከረወን ዬሩሳሌም ዱረ  

ቴሶወንሳኒ ንዻበቱ፤  

እሳን ደላወን ናኖሼ  

ሁንዳፊ መጋላወን ይሁዳ ሁንደ መርሱ።   


16 ሰበቢ እሳን ነ ዺሰኒ  

ዋቆተ ብራፍ እጣነ ኣርሱዻን  

ዋን ሀርክሳኒ ሆጄቴ ዋቄፈቹዻን ሀምነ ሆጄተኒፍ  

አን ሰበኮት ሙርቲ ነንለብሰ።   


17 “አት ገሩ ሙዺኬ ህዸዹ ከኢቲ ዋን አን ስ አጀጁ ሁንደ እሳንት ህም። አት ጀረ ህንሶዳትን፤ አት እሳን ሶዳናን አን ፉለሳኒ ዱረት ሶዳ ስትን ቡሳ።  
18 አከ አት ጉቱ ብየቲቲን ጄቹንስ ሞቶተ ይሁዳቲን፣ ቆንዳልቶተሼቲን፣ ሉቦታፊ ኡመተ ብየቲቲን ሞርምቱፍ አን ሀርአ መጋላ ደላ ጀባን መርፈምቴ፣ ኡቱባ ስቢላቲፊ ደላ ናሲ ስታስሴረ።  
19 እሳን ስ ሎሉ፤ ገሩ ስ ህንሞአተን፤ አን ስ ባሱፍ ስ ወጅን ጅራቲ” ጄዸ ዋቀዮ።    

 2

እስራኤል ዋቀ ገንቴ 
 

1 ዱቢን ዋቀዮ አከነ ጄዼ ገረኮ ዹፌ፤  
2 “ዸቂቲ ጉረ ዬሩሳሌምት አከነ ጄዺ ለብስ፦  

   
 
“ዋቀዮ አከነ ጄዸ፦  

“ ‘አን አመነሙማኬ ከን ዬሮ ደርገጉማ፣  

አከ አት አኩመ ምስርቲት ነ ጃለቴ  

ለፈ ገሞጂ ኬሰ፣  

ለፈ ምዻን እት ህንፈጫፈምን ኬሰ ነ ዱካ ቡቴ 
 ነንያደዸ።   


3 እስራኤል ከን ዋቀዮፍ ቁልቁሎፍቴ ሱን፣  

መታ ምዻንሳ ቱርቴ፤  

ወር እሼ ኛተን ሁንድስ  

አከ ነመ የከ ሆጄቴት እላለሙ ቱሬ፤  

በዲስንስ እሳንት ዹፌ’ ” ጄዸ ዋቀዮ።   

   
 

4 ያ መነ ያቆብ፣  

እስን ማቲወን መነ እስራኤል ሁንድኑስ 
 ዱቢ ዋቀዮ ዸገኣ።   


5 ዋቀዮ አከነ ጄዸ፦  

“አቦቲንኬሰን ከን አከስ ነራ ፈጋተን  

በሌሳ ማሊ ነረት አርገኒቲ?  

እሳን ዋቆተ ቶልፈሞ ፋይዳ ህንቀብኔ ፋነ ቡአኒ  

እሳኑምቱ ወረ ፋይዳ ህንቀብኔ ተአን።   


6 እሳንስ፣ ‘ዋቀዮ እን ግብጢ ኑ ባሴ፣  

ገሞጂ ሆምቱ ኬሰ ህንጅሬ ኬሳን፣  

ለፈ ገሞጂፊ ዾቃ ኬሳን  

ለፈ ሆንጌፊ ዱከና፣  

ብየ ነምን ቶኮዩ ኬሰ ህንደበሬፊ  

ኬሰ ህንጅራትኔ ኬሳን ደበርሴ  

ኑ ፍዴ ሱን ኤሰ ጅረ?’ ጄዸኒ ህንጋፈትኔ።   


7 አን አከ እስን እጀሼ ኛተኒ ምዻንሼት ገመደኒፍ  

ገረ ለፈ ገበታት እስን ፍዴረ።  

እስን ገሩ ዹፍተኒ ብየኮ ጡሬስተን፤  

ሀንዹራኮስ አከ ጅበሙ ጎተን።   


8 ሉቦትንስ፣ ‘ዋቀዮ ኤሰ ጅረ?’  

ጄዸኒ ህንጋፈትኔ።  

ወር ሴረ ወጅን ኦለንስ ነ ህንቤክኔ፤  

ቡልችቶትን ነት ፍንጭለን፤  

ራጆትንስ ዋቆተ ፋይዳ ህንቀብኔ ዱካ ቡአኒ  

መቃ በኣሊን ራጂ ዱበተን።   

   
 

9 “ከናፉ አን አመዩ እስን ወጅን ፈልሚ ቀበ”  

ጄዸ ዋቀዮ።  

“እጆሌ እጆሌኬሰኒ ወጅንስ ፈልሚ ነንቀባዸ።   


10 ሜ ገረ ቀርቀረ ክቲምት ጬኣቲ እላላ፤  

ገረ ቄዳርትስ ነመ ኤርጋቲ ቀልቢዻን ቆረዻ፤  

ዮ ዱራን ወን አከሲ ተኤ ጅራቴስ እላላ።   


11 ዮ እሳን ዋቆተ ተኡ ባተንዩ  

ሰብን ቶኮ ተኩማ ዋቆተሳ ጌደሬ ቤካ?  

ኡመትንኮ ገሩ  

ኡልፍነሳ ዋቆተ ቶልፈሞ 
 ፋይዳ ህንቀብኔን ጌደሬረ።   


12 ያ ሰሚወን፣ ዋን ከነ ድንቅፈዻ፤  

ናሱ ጉዳዻንስ ሆለዻ”  

ጄዸ ዋቀዮ።   


13 “ኡመትንኮ ጩቡ ለመ ሆጄቴ፦  

እሳን አነ ቡርቃ ብሻን ጅሬኛ ዺሰኒ  

ቦለ ብሻኒ ኦፊሳኒ፣  

ቦለ ብሻኒ በቀቃ  

ብሻን ቀበቹ ህንደንዴኜ ቆተተኒሩ።   


14 እስራኤል ገርባ? እን ገርብቸ መነት ዸለቴ?  

ዮስ እን ማሊፍ ቦጅአሜሬ?   


15 ሌንጮትን ኣደኒሩ፤  

እሰትስ ጉሩርአኒሩ።  

እሳን ብየሳ ኦንሰኒሩ፤  

መጋላወንሳስ ጉበመኒ ዱዋ ሀፈኒሩ።   


16 አከሱመስ ነሞትን ሜምፊሲፊ  

ተህጳንሄስ መታኬ ቡሩቅሰኒሩ።   


17 አት ዬሮ እን ከራረ ስ ቀጄልቼት፣  

ዋቀዮን ዋቀኬ ዺሱዻን  

ዋን ከነ ኦፍት ፍዴርተ ምቲ?   


18 ኤጋ አት ማሊፍ ሽሆሪ ብሻን ዹጉፍ ጄቴ  

ብየ ግብጥ ዸቅጠ?  

ማሊፍስ ብሻን ለገ ኤፍራጢስ  

ዹጉፍ ጄቴ አሶር ዸቅጠ?   


19 ሀምንኬ ስ አደበ፤  

ዱበት ዴብኡንኬስ ስ እፈተ።  

አት ዋቀዮን ዋቀኬ ዺፍቴ  

ነ ሶዳቹ ድዱንኬ  

ሀመም ሀማፊ ሀዻኣ አከ ስት ተኤ እላሊ ሁበዹ”  

ጄዸ ጎፍታን፣ ዋቀዮ ዋን ሁንደ ደንደኡ።   

   
 

20 “አን በረ ዼራን ዱረ ዋንጆኬ ስራ ጨብሴረ፤  

ህዻኬስ ስራ ኩኩቴረ።  

አት ገሩ፣ ‘አን ስ ህንተጃጅሉ’ ጄቴ!  

አት ገሩ አኩመ ሰጋገልቱ ቶኮት  

ቱሉወን ዼዼሮ ሁንደራፊ  

ሙኬን ለልሶ ሁንደ ጀለ ጪፍቴ።   


21 አን ገሩ ሙከ ወይኒ ፍለተማ፣  

ከን ሰኚንሳ ጉቱማን ጉቱት ቁልቁሉ ተኤ ጎዼ 
 ስ ዻበዼን ቱሬ።  

ዮስ አት አከምት ወይኒ ዲዳ  

ታቴ ነት ጌደረምቴሬ?   


22 አት ዮ ዳራዻን ዽቀቴ  

ሳሙና ሄዱት ፈየደምቴዩ፣  

ጡሪን የከኬቲ አመሌ ፉለኮ ዱረ ጅረ”  

ጄዸ ዋቀዮ ጎፍታን።   


23 “አት አከምት፣ ‘አን ህንጡሮፍኔ፤  

በኣል ዱካስ ህንቡኔ’ ጄቹ ደንዴሰ?  

ዋን ሱሉለ ኬሰት ተኣ ቱርቴ ያደዹ፤  

ዋን ሆጄቻ ቱርቴስ ቀልቤፈዹ።  

አት ጋለ ዸላ አሲፊ  

አች ፊግዱዸ፤   


24 ሀሬ ዲዳ ከን ገሞጂ በረቴ  

ፌዺ ኮርማቲን ቅሌንሰ ሱፈቱ ቶኮ፣  

ማልቱ ፌዺሼራ እሼ ዴብሱ ደንደአ?  

ኮርም እሼ በርባዱ ከምዩ እሼ አርገቹፍ ህንረከቱ፤  

እን ዬሮ ጋናት እሼ አርገተ።   


25 ሚለኬ ኮጴ መሌ ዴሙራ፣  

ላጋኬሞ ዼቡራ ኤገዹ።  

አት ገሩ፣ ‘ኩን ዋን አብዲ ህንቀብኔዸ!  

አን ዋቆተ ኦርማ ነንጃለዸ፤  

እሳን ፋነስ ነንቡአ’ ጄቴ።   

   
 

26 “አኩመ ሀቱን ዬሮ ቀበምቱ ሰልጵፈምቱ ሰነ  

መን እስራኤል ንሰልጵፈመ፤  

እሳን፣ ሞቶትንሳኒቲፊ ቆንዳልቶትንሳኒ፣  

ሉቦትንሳኒቲፊ ራጆትንሳኒ ንሰልጵፈሙ።   


27 እሳን ሙካን፣ ‘አት አባኮት፣’  

ዸጋዻንሞ፣ ‘ስቱ ነ ዸሌ’ ጄዹ።  

እሳን ዱግደሳኒ መሌ  

ፉለሳኒ ነት ህንዴብፈትኔቲ፤  

ተኡስ እሳን ዬሮ ረከተንት፣  

‘ኮቱ ኑ ባስ!’ ጄዹ።   


28 ዋቆትን አት ኦፊፍ ቶልፈቴ ሱን ኤሰ ጅሩ?  

እሳን ዮ ስ ባሱ ደንደአን  

ሜ ዬሮ አት ረክነ ኬሰ ጅርቱት ሃዹፈን!  

ያ ይሁዳ፣ አት አኩመ መጋላ ሄዱ ቀብዱ ሰነ  

ዋቆተ ሄዱ ቀብዳቲ።   

   
 

29 “እስን ማሊፍ ነ ህመቱ?  

እስን ሁንድኑ ነት ፍንጭልተኒርቱ”  

ጄዸ ዋቀዮ።   


30 “አን አከሱማነን እጆሌኬሰን አደቤ፤  

እሳን ስሬፈመ ፉዸቹ ድደን።  

ጎራዴንኬሰን አኩመ  

ሌንጨ ቤለኤ ቶኮት ራጆተኬሰን ፍጤ።   


31 “እስን ዸሎትን አማ ዱቢ ዋቀዮ ቀልቤፈዻ፦  

“እስራኤሊፍ ገሞጂ  

ዮካን ብየ ዱከነ ሀማን ቱሬ?  

ሰብንኮ ማሊፍ፣ ‘ኑ አሲፊ አች ጆሩ ንደንዴኘ፤  

ስአች ገረኬ ህንዹፍኑ’ ጄዸ?   


32 ዱርብ ቶኮ ፋየሼ፣  

ምስርቲን ቶኮሞ ምአ እቲን ሄሩምቱ ንእራንፈቲ?  

ሰብንኮ ገሩ፣  

ጉያ ሀመ ህንቀብኔ ነ እራንፈቴረ።   


33 አት ጃለለ አደምሱት አከም ኦጌቲዸ! አን  

ዱበርቶተ አከ መሌ ሀሞ ተአንዩ አመለኬ በርሲፍቴርተ።   


34 አት ኡቱ እሳን ጨብሰኒ ሴነኑ እሳን ቀቡ ባቱዩ፣  

ዺግን ህዬዪ በሌሳ ህንቀብኔ  

ወያኬረት ንአርገመ።  

ኡቱመ ወን ኩን ሁንድ ተኤ ጅሩ   


35 አት፣ ‘አን በሌሳ ህንቀቡ፤  

እን ነት ህንዼከሙ’ ጄተ።  

አን ገሩ ሰበቢ አት፣ ‘አን ጩቡ  

ህንሆጄትኔ’ ጄቱፍ፣ ስት ነንሙረ።   


36 አት ማሊፍ ከራኬ ጌደሩዻን፣  

አሲፊ አች ዴሙ ባይእፍተ?  

አኩመ አሶር ስ ቃኔስቴ ሰነ  

ግብጥስ ስ ቃኔስት።   


37 አት መታኬ ቀበቴ፣  

እዶ ሰና ባተ፤  

ዋቀዮ ወረ አት እት እርከቴ ቱፈቴራቲ፤  

አት እሳኒን ህንምልኮፍቱ።   

1 “ነምን ቶኮ ዮ ኒቲሳ ሂኬ  

እሼንስ እሰ ዺፍቴ ነመ ብራት ሄሩምቴ፣  

እን ለመተ እሼት ዴብኣ?  

ብየቲንስ ጉቱማን ጉቱት ህንጡሮፍቱ?  

አት ገሩ አከ ሰጋገልቱት 
 ሰኞወን ሄዱ ወጅን ጅራቴርተ፤  

ተኡስ አመ ገረኮት ዴብእ?”  

ጄዸ ዋቀዮ።   


2 “ሜ ኦል ምልአዹቲ ጋረ ዱዋ እላል።  

እዶን አት እት ህንሰጋገልን ቶኮዩ ጅራ?  

አት አኩመ ጎዳንቱ ገሞጂ ኬሳ ቶኮት  

ወረ ስ ጃለተን ኤገቹፍ ቀርቀረ ከራ ቴሴ፤  

ሰጋገልቱማፊ ሀምነኬቲን  

ብየቲ ጡሬስቴርተ።   


3 ከናፉ ቲፉን ንእትፈሜ፤  

ብራ ኬሰሌ ቦካን ህንሮብኔ።  

አት ገሩ ኛረ ሰጋገልቱ ቀብደ፤  

ቃነኡስ ንድዴ።   


4 አት አመዩ አከነ ጄቴ ነ ህንዋምኔ?  

‘አባኮ፣ እጆሉማኮቲ ጀልቀብዴ ምቹኮ፣   


5 አት ዬሮ ሁንደ ንኣርታ?  

ዼከምስኬ በሩመ በራን እት ፉፋ?’  

አት አከስት ዱበተ፤  

ገሩ ዋን ሀማ ደንዴሱ ሁንደ ንሆጄተ።”   

እስራኤል አመነሙማ ዸብዴ 
 

6 ዋቀዮ በረ ዮስያስ ሞትቻ ኬሰ አከነ ናን ጄዼ፤ “አት ዋን እስራኤል እሼን አመነሙማ ህንቀብኔ ሱን ሆጄቴ አርግቴ? እሼን ዸቅጤ ቱሉ ኦል ዼራ ሁንደረቲፊ ሙከ ለልሳ ሁንደ ጀለት ሰጋገልቴ።  
7 አን ዋን እሼን ኤርገ ወንቶተ ከኔን ሁንደ ሆጄቴ ቦዴ ገረኮት ዴብቱ ሴኤን ቱሬ፤ እሼን ገሩ ህንዴብኔ። ኦቦሌቲንሼ ይሁዳን ህንአመነምኔ ሱንስ ዋን ከነ አርግቴ።  
8 አን ሰበቢ ኤጁማሼ ሁንዳቲፍ ወረቃ ረጋ ሂካ ኬኔፊን እስራኤል አመነሙማ ህንቀብኔ ሰነ ኦፍራ አርኤ፤ ተኡሌ አን አከ ኦቦሌቲንሼ ይሁዳን አመነሙማ ህንቀብኔ ሱን ህንሶዳትኔ ነንአርጌ፤ እሼንስ ዸቅጤ ኤጅቴ።  
9 እስራኤል ሰበቢ ሰጋገሉማ ኦፊ አከ ዋን ሰልጳ ቶኮት እላልቴፍ ዸጋፊ ሙከ ወጅን ኤጁዻን ብየ ጡሬስቴ።  
10 እሼን ዋን ከነ ሁንደ ሆጄቱዩ ኦቦሌቲንሼ ይሁዳን ህንአመነምኔ ሱን ፈኬሱፍ መሌ ገራ ጉቱዻን ገረኮት ህንዴብኔ” ጄዸ ዋቀዮ።   


11 ዋቀዮ አከነ ናን ጄዼ፤ “ይሁዳ ህንአመነምኔረ እስራኤል አመንቲ ህንቀብኔቱ ቀጄልቱዸ።  
12 ዸቂቲ ኤርጋ ከነ ካበት ለብስ፦  

“ ‘ያ እስራኤል አመንቲ ዸቤቲ፣ ዴብእ’ ጄዸ ዋቀዮ፤  

‘አን ስአች እጀ ኣሪቲን ስ ህንእላሉ፤  

አን አራረ ቀቤሳቲ’ ጄዸ ዋቀዮ።  

‘አን በረ በራን ህንዼከሙ።   


13 አት አከ ዋቀዮ ዋቀኬት ፍንጭልቴ፣  

አከ ሙኬን ለልሶ ሁንደ ጀለት  

ጃለለኬ ዋቆተ ኦርማቲፍ ኬንቴ ና አጀጀሙ ድዴ፣  

በሌሳኬ ሰነ ቆፈ ህመዹ’ ”  

ጄዸ ዋቀዮ።   


14 “ያ ሰበ አመንቲ ህንቀብኔ፣ ዴብኣ” ጄዸ ዋቀዮ፤ “አን ዽርሰኬሰኒቲ። አን መጋላ ቶኮራ ነመ ቶኮ፣ በልበለ ቶኮራ ነመ ለመ ፍለዼ ጥዮንት እስን ነንፍደ።  
15 ኤርገሲ አን ትክሶተ አከ ገራኮቲ ተአን፣ ከኔን ቤኩምሳፊ ሁበትናዻን እስን ቀጄልቸን እስኒ ነንኬነ።  
16 በረ ሰነ ኬሰ፣ ዬሮ ባይእንኬሰን ብየቲ ኬሰት አከ መሌ ጉደቱት፣” ጄዸ ዋቀዮ፣ “ነሞትን ስአች፣ ‘ታቦተ ከኩ ዋቀዮ’ ህንጄዸን።” ወን ኩን ጎንኩማ ሰሙሳኒ ኬሰ ህንሴኑ፣ ዮካን ህንያደተሙ፤ ከን እሰ በርባዱ ህንጅሩ፣ ዮካን ከን ብራ ህንቶልፈሙ።  
17 እሳን ዬሮ ሰነት ዬሩሳሌሚን ቴሶ ዋቀዮ ጄዸኒ ዋሙ፤ ሰቦትን ሁንድኑስ መቃ ዋቀዮ ኡልፌሱፍ ዬሩሳሌምት ወልት ንቀበሙ። እሳን ስአች መተ ጀብነ ሀምነ ገራሳኒ ዱካ ህንቡአን።  
18 በረ ሰነ ኬሰ መን ይሁዳ መነ እስራኤልት ንመከመ፤ እሳንስ ቶኩማዻን ብየ ካባቲ ገረ ብየ አን አከ ዻላት አቦቲኬሰኒፍ ኬኔ ሰና ንዹፉ።   


19 “አን መታንኮ አከነ ነንጄዼ፤  

“ ‘አን ስላ ሀመን አኩመ እልማንኮት  

ስ ፉዸዼ ብየ ነመት ቶልቱ፣  

ዻለ አከ መሌ ሚዸጉ ከን ሰበ ከሚዩ 
 ሲፍ ነንኬነ ቱሬ።’  

አን ዋን አት፣ ‘አባኮ’ ጄቴ ነ ዋምቱፍ፣  

ዋን አት ነ ዱካ ቡኡ ህንዺፍኔ ሴኤ ቱሬ።   


20 ያ መነ እስራኤል፣  

አት ገሩ አኩመ ኒቲ ዽርሰሼቲፍ ህንአመነምኔ ቶኮ፣  

አናፍ ህንአመነምኔ ቱርቴ”  

ጄዸ ዋቀዮ።   

   
 

21 እሳን ከራሳኒ ጀልእሰኒ  

ዋቀዮ ዋቀሳኒ ዋን እራንፈተኒፍ  

ጋረ ዱዋረት እይ፣  

ቦእቺፊ ዋመናን ሰበ እስራኤል ንዸገአመ።   

   
 

22 “ያ ሰበ አመንቲ ህንቀብኔ ዴብኣ፤  

አን ዱበት ዴብኡኬሰን ነንፈይሳቲ።”  

   
 
“ኩኖ፣ ኑ ገረኬ ንዹፍነ፤  

አት ዋቀዮ ዋቀኬኛቲ።   


23 ዹጉማን ወጭን ጋረኒፊ  

ቱሉወንራ ጎዎምሳዸ፤  

ዹጉማን ፈይን እስራኤል  

ሀርከ ዋቀዮ ዋቀኬኛ ጅረ።   


24 እጆሉማኬኛ ጀልቀብኔ ዋቆትን ነመ ቃኔሰን፣  

ቡኣ ደዸቢ አቦቲኬኛ  

ጄቹንስ ቡሻዬፊ ሎንሳኒ፣  

እልማንሳኒቲፊ እንተለንሳኒ ፍጠኒሩ።   


25 ኑ ቃኒኬኛን ሃጪፍኑ፤  

ሰልጵንኬኘስ ኑ ሃሀጉጉ።  

ኑስ አቦቲንኬኘስ ዋቀዮ ዋቀኬኘት  

ጩቡ ሆጄትኔረ፤  

ኑ እጆሉማኬኛ ጀልቀብኔ 
 ሀመ አማት  

ዋቀዮ ዋቀኬኛፍ ህንአጀጀምኔ።”   

1 “ያ እስራኤል፣ አት ዮ ዴብቴ፣  

ገረኮት ዴብእ” ጄዸ ዋቀዮ።  

“ዮ አት ዋቆተኬ ጅብሲሶ ሰነ 
 ፉለኮ ዱራ በሌስቴ  

ስአች ከራራ ጀልአቹ ባቴ፣   


2 ዮ አት፣ ‘ዹጋ ዋቀዮ ጅራታ’ ጄቴ  

ዹጋዻን፣ ሙርቲ ቀጄላፊ ቀጄሉማዻን ከከቴ፣  

ሰቦትን እሳን ንኤብፈሙ፤  

እሱማንስ ንከበጀሙ።”   


3 ዋቀዮ ነሞተ ይሁዳቲፊ ነሞተ ዬሩሳሌሚን አከነ ጄዸ፦  

“በጂኬሰን ቆተዻ፤  

ቆራቲ ኬሰስ ህንፈጫስና።   


4 ያ ነሞተ ይሁዳቲፊ ኡመተ ዬሩሳሌም  

ዋቀዮፍ ዸግነ ኦፍ ቀባ፤  

ቆለ ቀልቢኬሰኒስ ዸግነ ቀበዻ፤  

ዮ ከና አቺ ሰበቢ ሀምነ እስን ሆጄተኒቲፍ  

ዼከምስኮ ከኤ አከ እብዳ ንቦበአ፤  

ነምን እሰ ዻምሱስ ህንጅሩ።   

በላ ካበራ ዹፉ 
 

5 “ይሁዳ ኬሰት ቤክስሳ፤ 
 ዬሩሳሌም ኬሰትስ አከነ ጄዻ ለብሳ፦  

‘ብየቲ ጉቱ ኬሰት መለከተ አፉፋ!  

ሰገሌ ኦል ፉዸዻቲ አከነ ጄዻ፦  

ወልት ቀበማ!  

ኮታ ገረ መጋላወን ደላ ጀባ ቀበኒት በቀትና!’   


6 ጥዮን ዸቁፍ ፋጂ ኦል ቀባ?  

ደፋ በቀዻ መሌ ዱበት ህንሀርክፈትና!  

አን ከራ ካባቲን በላ፣  

በዲሰ ሱከኔሳስ ነንፍዳቲ።”   

   
 

7 ሌንጭ ቦሶነሳቲ በኤረ፤  

በርበዴሳን ሰቦታ ከራ ቀበቴረ።  

እን ብየኬ ኦንሱፍ ጄዼ  

እዶሳቲ ከኤረ።  

መጋላወንኬ ኦነኒ  

ጅራቶተ መሌ ንሀፉ።   


8 ከናፉ እስን ኡፈተ ገዳ ኡፈዻቲ  

ቦኣ ወዋዻ፤  

ዼከምስ ዋቀዮ ሶዳችሳን ሱን  

ኑራ ህንዴብኔቲ።   

   
 

9 ዋቀዮ አከነ ጄዸ፦  

“ጉያ ሰነ ሞቲኒፊ ቆንዳልቶትን ኦኔ ዸቡ፤  

ሉቦትን አከ መሌ ነኡ፤  

ራጆትንስ ንራፈሙ።”   


10 አንስ አከነ ነንጄዼ፤ “ያ ዋቀዮ ጎፍታ፣ አት ኡቱ ጎራዴን ኮኬኬኘረ ጅሩ፣ ‘እስን ነጋ ቀባቱ’ ጄቹዻን ሰበ ከናፊ ዬሩሳሌምን ጉቱማን ጉቱት ጎዎምስቴርተ?”   


11 ዬሮ ሰነት ሰበ ከናፊ ዬሩሳሌምት አከነ ጄዸሜ ንህመመ፤ “ቡቤን ዋ ጉቡ ቶኮ እዶወን ኦል ከኦ ቁላ ከኔን ገሞጂ ኬሳራ ገረ ሰበኮቲት ንቡብሰ፤ ገሩ አፈርሱፍ ዮካን ቁልቁሌሱፍ ምት፤  
12 ቡቤን ዋን ሰናፍ አከ መሌ ጭማ ተኤ ቶኮ ነ ብራ ንዹፈ። አንስ ሙርቲኮ እሳንት ነንለብሰ።”   


13 ኩኖ፣ እን አከ ዱሜሳት፣  

ጋሪንሳስ አከ ቡቤት ንዹፈ፤  

ፈርዴንሳ ርሳ ጫላ ሰፍሱ።  

ወዮ ኑ በዱኬኘ!   


14 ያ ዬሩሳሌም፣ አት አከ ፈይቱፍ 
 ቀልቢኬ ኬሳ ሀምነ ዽቀዹ።  

ሀመ ዮሚት ያድን ሀማን ስ ኬሰ ጅራተ?   


15 ሰገሌን ቶኮ ዳንራ ለለበ፤  

ቱሉወን ኤፍሬምራስ በዲሰ ለብሰ።   


16 “ዋን ከነ ሰቦተት ህማ፤  

ዬሩሳሌምትስ አከነ ጄዻ ለለባ፦  

‘ሎልቶትን መርሰኒ ብየ ቀበተን ቶኮ 
 ለፈ ፈጎዻ ንዹፉ፤  

እሳንስ መጋላወን ይሁዳት ንእዩ።   


17 ሰበቢ እሼን ነት ፍንጭልቴፍ፣  

እሳን አኩመ ነመ ለፈ ቆቲሳ ኤጉ ቶኮት 
 እሼ ንመርሱ፣’ ”  

ጄዸ ዋቀዮ።   


18 “አመልኬቲፊ ሆጂንኬ  

ዋን ከነ ስት ፍደኒሩ።  

አደቢንኬ ከናዸ።  

እንስ ሀመም ሀዻአ!  

ኦኔስ ሀመም ወራነ!”   

   
 

19 መርኡማንኮ፣ መርኡማንኮ!  

አን ዹኩቢዻን ነንውጥርፈዸ።  

ኦኔንኮ ነ ኬሳ ወጨ፤  

ኦኔንኮ ነ ኬሰት ዸአተ፤  

አን ጨልእሱ ህንደንደኡ።  

አን ሰገሌ መለከታ ዸገኤራቲ፤  

ወጨ ወራናስ ዸገኤረ።   


20 በዲስን በዲሰ እራን ዹፈ፤  

ብየቲን ጉቱማን ጉቱት ንኦንት።  

ዱንካንኮ አኩመ ተሳ፣  

ጎልጋንኮስ ዬሮ ገባባ ኬሰት በዴ።   


21 አን ሀመ ዮሚትን መለቶ ወራና እላለ?  

ሀመ ዮሚትስ ሰገሌ መለከታ ዸገአ?   

   
 

22 “ኡመትንኮ ጎዋዸ፤  

አነስ ህንቤከን።  

እሳን እጆሌ ቀልቢ ህንቀብኔዸ፤  

ሁበትናስ ህንቀበን።  

እሳን ዋን ሀማ ሆጄቹት ኦጌዪዸ፤  

ዋን ጋሪ ሆጄቹ ገሩ ህንቤከን።”   

   
 

23 አን ለፈ ነንእላሌ፤  

እሼንስ ብፈ ህንቀብዱ፤ ዱዋስ ቱርቴ፤  

ሰሚወንስ ነንእላሌ፤  

እፍንሳኒ ዻሜ ቱሬ።   


24 አን ቱሉወን ነንእላሌ፤  

እሳን ሶቾኣ ቱረን፤  

ጋረን ሁንድኑስ ራፈማ ቱረን።   


25 አን ነንእላሌ፤ ነምን ቶኮዩ ህንቱሬ፤  

ስምብሮትን ሰሚ ሁንድስ በርሰኒ በደኒ ቱረን።   


26 አን ነንእላሌ፤ ኩኖ ብይ ምዻን ባፍቱ ኦንቴ ቱርቴ፤  

መጋላወንሼ ሁንድስ፣ 
 ፉለ ዋቀዮ ዱረት  

ዼከምሰሳ ሶዳችሳ ሰናን ዲገመን።   


27 ዋቀዮ አከነ ጄዸ፦  

“ዮ አን ጉቱማን ጉቱት እሼ በሌሱ ባዼዩ  

ብየቲን ጉቱማን ጉቱት ንበርበዶፍት።   


28 ከናፉ ለፍት ንቦስ፤  

ሰሚወን ኦሊስ ንዱከናኡ፤  

አን ዱበዼራቲ ህንጋቡ፤  

ሙርቴሴረ፤ ዱግደ ዱበስ ህንዴብኡ።”   

   
 

29 ሰበቢ እየ አቦቲ ፈርዴኒቲፊ ፉታፍቶተ ጥያቲን፣  

ቶኮን ቶኮን መጋላ ንበቀተ።  

ገር ቶኮ ቦሶነ ጎቡ ሴነ፤  

ካንሞ ከታት ኦል በአ፤  

መጋላወን ሁንድ ዱዋ ሀፈኒሩ፤  

ነምን ቶኮዩ እሳን ኬሰ ህንጅራቱ።   

   
 

30 ያ ኦንቱነነ፣ አት ማል ጎቻ ጅርተ?  

አት ማሊፍ ወያ ብልዲማ ኡፈቴ  

ፋየ ወርቄ ካአቴ?  

ማሊፍ እጀኬ ኩለቴ?  

አት አከሱማን ኦፍ ሚዸግስተ።  

ወር ጃለተን ስ ቱፈቱ፤  

ሉቡኬስ በሌሱ በርባዱ።   

   
 

31 አን እየ አከ እየ ዱበርቲ ጭኒንስፈቱ ቶኮ፣  

ሚጡ አከ ሚጡ ዱበርቲ ሙጫ  

ሀንገፈ ዴሱ ቶኮ ነንዸገኤ፤  

አን እየ እንተለ ጥዮን ከን ዬሮ ሀፉርሼ ጭቱት አርገንቴ  

ሀርከሼ ፈጫሱዻን፣  

“ወዮ! አን በዴ፤  

ሉቡንኮ ሀርከ ወረ ነመ አጄሱት  

ደበርፈምቴ ኬነምቴርት” ጄቱ ነንዸገኤ።    

 5

ነምን ቶላን ቶኮዩ ህንጅሩ 
 

1 “ዳንዲወን ዬሩሳሌምራ ኦሊ ገድ ዴዴብኣ፤  

አሲፊ አች እላላቲ ቀልቤፈዻ፤  

ኦብዲወንሼ ሰከተኣ።  

እስን ዮ ነመ ዋን ቀጄላ ሆጄቱ፣  

ከን ዹጋ በርባዱ ቶኮሌ አርገተን  

አን መጋላ ከናፍ ዺፈመ ነንጎዸ።   


2 እሳን ኡቱመ ‘ዹጋ ዋቀዮ ጅራታ’ ጄዸኑ  

አመዩ ሶባን ከከቱ።”   

   
 

3 ያ ዋቀዮ፣ እጅኬ ዹጋ ህንበርባዱ?  

አት እሳን ዾፍቴ፤ ገሩ እሳን ህንዹኩብኔ፤  

አት እሳን ጨጨብስቴ፤ እሳን ገሩ ስሬፈሙ ድደን።  

እሳን ዸጋ ጫላ መታ ጀባተኒ  

ቀልቢ ጅጂረቹ ድደን።   


4 አንስ አከነ ጄዼን ያዴ፤  

“ጀር ኩኔን ህዬዪዸ፤ እሳን ጎዎተ፤  

እሳን ከራ ዋቀዮ፣  

ሴረ ዋቀሳኒ ህንቤከኒቲ።   


5 ከናፉ አን ሀንገፎተ ብረ ዸቄ እሳንት ነንዱበዸ፤  

ዹጉማን እሳን ከራ ዋቀዮ፣  

ሴረ ዋቀሳኒስ ንቤኩ።”  

እሳንስ አከሱመ ዋንጆ ኦፍራ ጨጨብሰኒ  

ህዻስ ኦፍራ ኩኩተኒሩ።   


6 ከናፉ ሌንጭ ቦሶና በኤ እሳን ኛተ፤  

ዬዪን ገሞጂስ ዹፌ እሳን በሌሰ፤  

ቄረንስ ወረ ገድ በአን ጭጭረቹፍ  

መጋላወንሳኒ ብረት ርጴ ኤገተ፤  

ፍንጭልሳኒ አከ መሌ ጉደቴ፤  

ዱበት ዴብኡንሳኒስ ባይአቴራቲ።   

   
 

7 “አን አከሚነን ዺፈመ እስኒፍ ጎቹ ደንደአ?  

እጆሌንኬ ነ ዺሰኒ  

ዋቆተ ዋቆተ ህንተእኒን ከከተኒሩ።  

አን ዋን እሳኒፍ በርባችሱ ሁንደ ኬኔፊን ቱሬ፤  

እሳን ገሩ ንኤጀን፤  

ገረ መኔን ሰጋገልቱወኒትስ ጉገተን።   


8 እሳን ኮሮሚ ፈርዴኒ ከኔን አከ ጋሪት ሶረመኒዸ፤  

ቶኮን ቶኮንሳኒ ኒቲ ነማት ህምምሱ።   


9 አን ዋን ከናፍ እሳን ህንአደቡሬ?”  

ጄዸ ዋቀዮ።  

“አን መታንኮ ሰበ አከ ሰበ ከና  

ሃሎ ህንበኡ?   

   
 

10 “ደላ ዸጋሼት ኦል በኣቲ በሌሳ፤  

ገሩ ጉቱማን ጉቱት ምት።  

ደሜወንሼ እራ ጭራ፤  

ሰብን ኩን ሰበ ዋቀዮ ምት።   


11 መን እስራኤሊፊ መን ይሁዳ፣  

ጉቱማን ጉቱት አናፍ ህንአመነምኔ”  

ጄዸ ዋቀዮ።   

   
 

12 እሳን ዋኤ ዋቀዮ ሶበ ዱበተን፤  

አከነስ ጄዸን፤ “እን ሆማ ህንጎዹ!  

ሚዻን ቶኮዩ ኑት ህንዹፉ፤  

ጎራዴ ዮካን ቤለ ህንአርግኑ።   


13 ራጆትን ቡቤ መሌ ሆማ ምት፤  

ዱቢን እሳን ኬሰ ህንጅሩ፤  

ወን እሳን ዱበተን እሳኑመት ሃዴብኡ።”   


14 ከናፉ ዋቀዮ ዋን ሁንደ ደንደኡ አከነ ጄዸ፦  

“ሰብን ኩን ዋን ዱቢ ከነ ዱበቴፍ፣  

አን ዱቢኮ አፋንኬ ኬሰት እብደ፣  

ሰበ ከነሞ ቆራን እብድ ጉቡ ነንጎዸ።   


15 ያ መነ እስራኤል፣” ጄዸ ዋቀዮ፤  

“አን ሰበ ዱሪቲፊ ጀባ፣  

ሰበ አት አፋንሳ ህንቤክኔ፣  

ከን አት ዱቢሳሌ ህንሁበትኔ ቶኮ  

ብየ ፈጎዻ ስት ነንፍደ።   


16 መንኤን ጥየሳኒ አኩመ አዋለ በነማት፤  

ሁንድሳኒስ ሎልቶተ ጀጀቦዸ።   


17 እሳን ምዻንኬቲፊ ቡዴነኬ ንኛቱ፤  

እልማንኬቲፊ እንተለንኬ ንአጄሱ፤  

ቡሻዬፊ ሎንኬ ንኛቱ፤  

ወይኒኬቲፊ ሙኬን ሀርቡኬቲ ንኛቱ።  

መጋላወን ደላ ጀባ ቀበን  

ከኔን አት አመነቴ ሰነ ጎራዴዻን በርበዴሱ።   


18 “ተኡስ አን በረ ሰነ ኬሰዩ ጉቱማን ጉቱት እስን ህንበሌሱ” ጄዸ ዋቀዮ።  
19 “ዮሙ ነሞትን፣ ‘ዋቀዮ ዋቅንኬኘ ማሊፍ ዋን ከነ ሁንደ ኑት ፍዴ?’ ጄዸኒ ጋፈተንት፣ አት፣ ‘እስን አኩመ ነ ዺፍተኒ ብየኬሰን ኬሰት ዋቆተ ኦርማ ተጃጅልተን ሰነ፣ አመስ ብየ ከን መታኬሰኒ ህንተእን ኬሰት ኦርሞተ ንተጃጅልቱ’ ጄቴ እሳንት ህምተ።   


20 “ዋን ከነ መነ ያቆብት ህማ፤  

ይሁዳ ኬሰትስ ለብሳ፦   


21 እስን ኡመትን ጎዋን ሁበትና ህንቀብኔ፣  

ወር ኡቱ እጀ ቀብደኑ ህንአርግኔ  

ከኔን ኡቱ ጉረ ቀብደኑ 
 ህንዸጌኜ ዋን ከነ ዸገአ።   


22 እስን ነ ህንሶዳተኒ?”  

ጄዸ ዋቀዮ።  

“ፉለኮ ዱረት ህንሆለተኒ?  

አን ገላናፍ ጭረቸ ዳሪ ደላ በረ በራ ከን እን  

ቀጣሙሩ ህንደንዴኜ ጎዼ ቶልቼረ።  

ዸኣን ገላና ዮ እት ቡኤዩ እሰ ዲጉ ህንደንደኡ፤  

ገላንች ዮ ሁርሴዩ፣ እሰ ጨብሴ ደርቡ ህንደንደኡ።   


23 ሰብን ኩን ገሩ መተ ጀቤሳፊ ፍንጭላዸ፤  

እንስ ከራራ ጀልአቴ በዴረ።   


24 እሳን ገራሳኒት አከነ ህንጄዸን፤  

‘ኮታ ዋቀዮ ዋቀኬኘ እሰ ቦካ አርፋሳቲፊ 
 ቦካ ብራ ወቅቲዻን ኬኑ፣  

እሰ ቶርበኖተ እት ምዻን ወልት ቀበትኑ  

ዬሮሳኒት ኑ ኬኑ ሰነ ሃሶዳትኑ።’   


25 በሌሳንኬሰን ዋን ከነ እስንራ ዴብሴረ፤  

ጩቡንኬሰን ዋን ጋሪ እስን ዸብሲሴረ።   

   
 

26 “ሰበኮ ግዱ ነሞተ ሀሞ  

አከ ወረ ነመ ቀቡፍ ክዮ ካአኒት፣  

አኩመ ነመ ክዮን ስምብሮ ቀቡት 
 ርጰኒ ኤገተንቱ ጅረ።   


27 አኩመ መንኤን ስምብራን ጉተሙ፣  

መኔንሳኒ ሶባን ጉተሙ፤  

እሳንስ ሶሬዪፊ ጀጀቦ ተአኒ፣   


28 ገበተኒ በሬደኒሩ፤  

ሀምንሳኒ ዹመ ህንቀቡ፤  

እሳን ሙርቲ ቀጄላ ህንበርባደን።  

እሳን ዽመ እጆሌ አባ ህንቀብኔቲፍ ህንፈልመን፤  

ምርገ ህዬዪቲፍስ ህንዻበተን።   


29 አን ዋን ከናፍ እሳን ህንአደቡ?”  

ጄዸ ዋቀዮ።  

“አን ሰበ አከሲ  

ሃሎ ህንባፈዹ?   

   
 

30 “ወን ሱከኔሳን ነመ ርፈቺሱ ቶኮ  

ብየቲ ኬሰት ተኤረ፦   


31 ራጆትን ራጂ ሶባ ዱበቱ፤  

ሉቦትን ሁምኑመሳኒቲን ብየ ቡልቹ፤  

ሰብንኮስ ዋን አከሲ ጃለተ፤  

እስን ገሩ ዹመረት ማል ጎቹፍ ጅርቱ?    

 6

ዬሩሳሌም መርፈምቴ 
 

1 “ያ ሰበ ቤንያም በቀዻ በኣ!  

ዬሩሳሌም ኬሳ በቀዻ!  

ቴቆኣ ኬሰት መለከተ አፉፋ!  

ቤት ሀኬሬምረት መለቶ ኦል ቀባ!  

ከራ ካባቲን በላን፣  

በዲስን ሱከኔሳን ንዹፋቲ።   


2 አን እንተለ ጥዮን እሼ በሬዱፊ  

ቀነኒቱ ሰነ ነንገላፈዸ።   


3 ትክሶትን ቡሻዬሳኒ ፉዸተኒ እሼት ዹፉ፤  

ዱንካነሳኒስ እሼት ናኔሰኒ ዻበቱ።  

ቶኮን ቶኮንሳኒስ እዶሳኒት ቦባፈቱ።”   

   
 

4 “እሼት ወራነ ካሱፍ ቆጳኣ!  

ከኣ፣ ጉያ ሳፋዻን እሼ ወራና!  

ወዮ፣ አዱን ዽኣ ጅርት፤  

ጋድስን ገልገላስ ዼረቴረ።   


5 ከናፉ ከኣ፣ ሀልከኒን እሼ ዾፍኔ  

ደአኖወንሼ በርበዴስና!”   


6 ዋቀዮ ዋን ሁንደ ደንደኡ አከነ ጄዸ፤  

“ሙኬንሼ ጭራ፤  

ናኖ ዬሩሳሌምት ቱላ ብዮ ቶልቻ፤  

መጋላን ኩን አደበሙ ቀብድ፤  

እሼን ጩንቁርሳዻን ጉተምቴርቲ።   


7 አኩመ ቦል ብሻኒ ብሻን ያሱ ሰነ፣  

እሼንስ ሀምነሼ ገድ ያፍት፤  

ጄቁምሲፊ በዲስንሼ ኬሰት ንዸገአመ።  

ዹኩብኒፊ መዳንሼ ዬሮ ሁንደ ፉለኮ ዱረ ጅረን።   


8 ያ ዬሩሳሌም ጎርሰኮ ዸገእ፤  

ዮ ከና አቺ አን ስራ ገረገሌ፣  

አከ ነምን ቶኮዩ ኬሰ ጅራቹ  

ህንደንዴኜፍ፣ ብየኬ ነንኦንሰ።”   


9 ዋቀዮ ዋን ሁንደ ደንደኡ አከነ ጄዸ፦  

“አኩመ ወይኒን ስሪት ፉናነሙ ሰነ፣  

እሳንስ ሀምባ እስራኤል ሃፉናነን፤  

አኩመ ነመ እጀ ወይኒ ጭሩ ቶኮት፤  

አመስ ሀርከኬ ገረ ደሜወኒት ሂጠዹ።”   

   
 

10 አን ኤኙን ዱበዼ አኬከቺሱ ደንደአ?  

ኤኙቱ ነ ዸጌፈተ?  

ኩኖ፣ ጉርሳኒ ዸግነ ህንቀበትኔ፤  

ዸገኡስ ህንደንደአን።  

ዱቢን ዋቀዮ እሳንት ህንቶሉ፤  

እትስ ህንገመደን።   


11 አን ገሩ ዼከምሰ ዋቀዮቲን ጉተሜረ፤  

ኦብሱስ ህንደንደኡ።  

   
 
“እጆሌ ዳንዲረ ጅረንረት፣  

ደርገጎተ ወልት ቀበመንረት፣  

ዽርሳፊ ኒቲረት፣  

ወረ ዱሎመንትስ ዼከምሰ ነንዸንገላሰ።   


12 ዬሮ አን ሀርከኮ  

ወረ ብየቲ ኬሰ ጅራተንት ኦል ፉዸዹት  

መኔንሳኒ፣ ለፈ ቆቲሳሳኒቲፊ  

ኒቶተሳኒ ወጅን ነሞተ ካኒፍ ኬነሙ”  

ጄዸ ዋቀዮ።   


13 “ጥናዻ ሀመ ጉዳት  

ሁንድሳኒዩ ቡኣ አርገቹፍ ገገቡ፤  

ራጆትኒፊ ሉቦትንስ አከሱመ  

ሁንድሳኒ ነመ ጎዎምሱ።   


14 እሳን መዳ ሰበኮቲ  

አኩመ ዋን ጥና ቶኮት እላለኒ ወልኣኑ።  

ኡቱ ነጋን ህንጅራትንስ  

‘ነጋ፣ ነጋ’ ጄዹ።   


15 እሳን አመለሳኒ ጅብሲሳ ሰነት ንቃነኡ?  

ለኪ፣ እሳን ቃኒ ቶኮዩ ህንቀበን፤  

ቃነኡን ማል አከ ተኤዩ ህንቤከን።  

ከናፉ እሳን ወረ ኩፈን ወጅን ንኩፉ፤  

ዬሮ አን እሳን አደቡት ገድ ገተሙ”  

ጄዸ ዋቀዮ።   


16 ዋቀዮ አከነ ጄዸ፦  

“ከራ ቀጣሙራረ ዻበዻቲ እላላ፤  

ዳንዲ ዱሪ እያፈዻ፤  

ከራን ጋሪን ገረም አከ ጅሩ ጋፈዻቲረ ዴማ፤  

ሉቡኬሰኒፍ ቦቆና ንአርገቱቲ።  

እስን ገሩ፣ ‘ኑ እሰረ ህንዴምኑ’ ጄተን።   


17 አን ኤግዶተ እስንት ረመዴን  

‘ሰገሌ መለከታ ዸጌፈዻ!’ ጄዼ፣  

እስን ገሩ፣ ‘ህንዸጌፈትኑ’ ጄተን።   


18 ከናፉ ያ ሰቦተ ዸገኣ፤  

ያ ወልዳ፣  

ዋን እሳንት ዹፉፍ ጅሩ ሁበዻ።   


19 ያ ለፋ ዸገእ፦  

አን ዋን እሳን ዱቢኮ ዸገኡ ድደኒ  

ሴረኮስ ቱፈተኒፍ፣  

ሰበ ከነት በዲሰ ነንፍደ፤  

ኩንስ እጀ ደበሳኒት።   


20 እጣን ብየ ሼባቲ ዹፉ፣  

ዮካን ቀዪ ብየ ፈጎቲ ዹፉ ማል ነ ፈየደ?  

ኣርሳንኬሰን ከን ጉበሙ ፉዸተመ ህንቀቡ፤  

ቀልምኬሰንስ ህንቶሉ።”   


21 ከናፉ ዋቀዮ አከነ ጄዸ፦  

“አን ፉለ ሰበ ከና ዱረ ጉፉ ነንካአ።  

አቦቲኒፊ እጆሌን ወሊ ወጅን እት ጉፈቱ፤  

ኦሎትኒፊ ምቾትን ንበርበዳኡ።”   


22 ዋቀዮ አከነ ጄዸ፤  

“ኩኖ፣ ገሬን ሎልቶታ ቶኮ  

ብየ ካባቲ ዹፋ ጅረ፤  

ሰብን ጉዳን ቶኮስ  

አንዳረ ለፋቲ ሶሶቾኣ ጅረ።   


23 እሳን ጥያፊ ኤቦ ቀበተኒሩ፤  

እሳን ገረ ጀቤዪ፣ ነማፍስ ናሱ ህንቀብኔዸ።  

ዮሙ እሳን ፈርዴንሳኒ ጉሉፈንት  

ግግግሱንሳኒ አኩመ ሁርሳ ገላናት፤  

ያ እንተለ ጥዮን፣ እሳን አኩመ ነሞተ  

ዱላፍ ህሪረኒት ስ ሎሉፍ ዹፉ።”   

   
 

24 ኑ ኦዱ ዋኤሳኒ ዸጌኜረ፤  

ሀርክኬኘስ ንላፌ።  

ዽጵን ኑ ቀበቴረ፤  

ሚጡንስ አኩመ ዱበርቲ ጭኒንስፈቱ ኑ ቀቤ።   


25 ሰበቢ ዲን ጎራዴ ቀበቴፊ  

ሰበቢ እዶ ሁንደ ጎሊን ጅሩፍ  

እስን ዲደት ገድ ህንበእና፤  

ዮካን ከራረ ህንዴምና።   


26 ያ ሰበኮ፣ ኡፈተ ገዳ ኡፈዻቲ  

ዳራ ኬሰ ገንገለዻ፤  

አከ ነመ እልመሳ ቶክቸ ዸቤት  

ህቅፈዻ ቦኣ፤  

እን ነመ በሌሱ ሱን  

አኩመ ተሳ ኑት ዹፋቲ።   

   
 

27 “አከ አት ከራሳኒ ቆርቴ ቤክቱፍ  

አን ሰበኮ ግዱት ቆረታ ስ ጎዼረ።   


28 ሁንድሳኒ ፍንጭልቶተ መተ ጀቤዪ  

መቃ ነማ በሌሱፍ አሲፊ አች ጆረኒዸ።  

እሳን ናሲፊ ስቢለ፤  

እሳን ሁንድኑ መላ መልቱማ ሆጄቱ።   


29 ቡፋን ድላሊ እብዳን ጉቤ በሌሱፍ  

ሁምነ ጉዳን ቡፈ፤  

ሆጂን እብዳን ቁልቁሌሱ ኩን ፋይዳ መሌ ሆጄተመ፤  

ነሞትን ሀሞን ህንበሌፈምኔቲ።   


30 ሰበቢ ዋቀዮ እሳን ገቴፍ  

እሳን ሜቲ ገተማ ጄዸሙ።”    

 7

አመንቲን ሶባ ፋይዳ ህንቀቡ 
 

1 ዱቢን ዋቀዮ ብራ ገረ ኤርምያስ ዹፌ እሰ ከናዸ፤  
2 “በልበለ መነ ዋቀዮ ዱረ ዻበዹቲ አከነ ጄዺ ኤርጋ ከነ ለብስ፦  

“ ‘እስን ሰብን ይሁዳ ወር ዋቀዮን ዋቄፈቹፍ በልበለወን ከኔኒን ኦል ሴንተን ሁንድ ዱቢ ዋቀዮ ዸገኣ።  
3 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ከራኬሰኒፊ ሆጂኬሰን ቀጄልፈዻ፤ አንስ አከ እስን እዶ ከነ ጅራተን ነንጎዸ።  
4 እስን ዱቢ ሶባ አመነተኒ፣ “ኩን መነ ቁልቁሉማ ዋቀዮት፤ መነ ቁልቁሉማ ዋቀዮት፤ መነ ቁልቁሉማ ዋቀዮት!” ህንጄዽና።  
5 እስን ኡቱ ዹጉማን ከራኬሰኒፊ ሆጂኬሰን ቀጄልፈተኒ ሙርቲ ቀጄላ ወሊፍ ኬንተኒ፣  
6 ኡቱ እስን አለጋ፣ እጆሌ አባ ህንቀብኔ ዮካን ሃዸ ህዬሳ ጩንቁርሱ ባተኒ እዶ ከነት ዺገ ነመ የከ ህንቀብኔ ዸንገላሱ ባተኒ፣ ኡቱ ዋቆተ እስን በሌሰን ዱካ ቡኡ ባተኒ፣  
7 ስላ አን አከ እስን እዶ ከነ፣ ብየ አን በረ በራን አቦቲኬሰኒፍ ኬኔ ኬሰ ጅራተን ነንጎዸ።  
8 እስን ገሩ ዱቢ ሶባ ከን ፋይዳ ህንቀብኔ አመነቻ ጅርቱ።   


9 “ ‘እስን ሀተኒ ነመ አጄፍተኒ፣ ሰጋገልተኒ፣ ሶባን ከከተኒ፣ በኣሊፍ እጣነ ኣርስተኒ፣ ዋቆተ ህንቤክን ዱካ ቡተኒ፣  
10 ኤርገሲ ዹፍተኒ መነ መቃኮቲን ዋመሙ ከነ ኬሰት ፉለኮ ዻበተኒ፣ ኡቱመ አመዩ ወንቶተ ጅብሲሶ ከኔን ሁንደ ሆጄቻ ጅርተኑ፣ “ኑ ኬሳ ህንቀብኑ” ጄቱ?  
11 መን መቃኮቲን ዋመሜ ኩን ሆልቀ ሳምቶታ እስኒፍ ተኤ? አን ገሩ ዋን ከነ ኤርጌረ! ጄዸ ዋቀዮ።   


12 “ ‘ሜ ገረ ሺሎ እዶ አን ጀልቀበት እዶ ጅሬኘ መቃኮቲፍ ጎዸዼ ሰና ዸቃቲ ዋን አን ሰበቢ ሀምነ ሰበኮ እስራኤሊፍ እሼ ጎዼ እላላ።  
13 ዋቀዮ አከነ ጄዸ፦ ዬሮ እስን ዋን ከነ ሁንደ ጎተንት፣ አን አሙማ አመ እስንት ዱበዼረ፤ እስን ገሩ ነ ህንዸጌፈትኔ። አን እስነን ዋሜ፤ እስን ገሩ ህንአዋትኔ።  
14 ከናፉ አን ዋነን ሺሎት ፍዴ ሰነ አመ መነ መቃኮቲን ዋመሙ፣ መነ ቁልቁሉማ ከን እስን አመነተን፣ እዶ አን እስኒፊ አቦቲኬሰኒፍ ኬኔ ከነትስ ነንፍደ።  
15 አን አኩመን ኦቦሎተኬሰን ጄቹንስ ሰበ ኤፍሬም ሁንደ ፉለኮ ዱራ አርኤ ሰነ እስኒንስ ነንአርአ።’   


16 “ከናፉ አት ሰበ ከናፍ ህንከዸትን፤ ዮካን ዋኤሳኒቲፍ ህንቦእን ዮካን ዋመተ ህንዽኤስን፤ አን ስ ህንገኡቲ ነ ህንከዸትን።  
17 አት ዋን እሳን መጋላወን ይሁዳ ኬሰቲፊ ዳንዲወን ዬሩሳሌምረት ሆጄተን ህንአርግቱ?  
18 እጆሌን ቆራን ፉናኑ፤ አቦቲን እብደ ቀብሲሱ፤ ዱበርቶትንሞ ሞትቲ ሰሚቲፍ ኬኪ ቶልቹፍ ቡኮ ቡኬሱ። እሳን ዼከምሳፍ ነ ከካሱፍ ዋቆተ ብራቲፍ ዽባዩ ዽባፈቱ።  
19 ገሩ ከን እሳን ዼከምሳፍ ከካሰን አና? ጄዸ ዋቀዮ። እሳን ኦፉመ ሚዸኒ ቃነአን ምቲ?   


20 “ ‘ከናፉ ዋቀዮ ጎፍታን አከነ ጄዸ፦ ኣሪፊ ዼከምስኮ እዶ ከነረት፣ ነማፊ ሆሪረት፣ ሙኬን ዲዳቲፊ ዋን ለፍት ባፍቱረት ንዸንገለአ፤ እን እኑመ ቦበአ መሌ ህንዻሙ።   


21 “ ‘ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ኣርሳኬሰን ከን ጉበሙ ቀልመኬሰንት ደበላቲ ፎን ኛዻ!  
22 አን ዬሮን ብየ ግብጢ አቦቲኬሰን ባሴት ዋኤ ኣርሳ ጉበሙቲፊ ቀልማ እሳንት ህንዱበትኔ ዮካን እሳን ህንአጀጅኔ፤  
23 አን ገሩ አጀጀ ከነ እሳኒፍ ነንኬኔ፦ አናፍ አጀጀማ፤ አን ዋቀኬሰን ነንተአ፤ እስንስ ሰበኮ ንታቱ። አከ እስኒ ቶሉፍ ከራ አን እስን አጀጁ ሁንደረ ዴማ።  
24 እሳን ገሩ ህንዸጌፈትኔ ዮካን ህንቀልቤፈትኔ፤ ቆደ ከና መተ ጀብነ ፌዺ ገራሳኒ ዱካ በአን። እሳን ዱግደ ዱበት ዴብአን መሌ ገረ ፉለ ዱራት ህንዴምኔ።  
25 ጋፈ አቦቲንኬሰን ብየ ግብጢ በአኒ ጀልቀቤ ሀመ አማት አን ጉዩመ ጉያን፣ አሙማ አመ ተጃጅልቶተኮ ራጆተ እስኒፍ ኤርጌረ።  
26 እሳን ገሩ ነ ህንዸጌፈትኔ ዮካን ህንቀልቤፈትኔ። እሳን መታ ጀባተኒ አቦቲሳኒ ጫላ ዋን ሀማ ሆጄተን።’   


27 “ዬሮ አት ዋን ከነ ሁንደ እሳንት ህምቱ እሳን ስ ህንዸገአን፤ ዬሮ አት እሳን ዋምቱስ ስ ጀላ ህንአዋተን።  
28 ከናፉ አከነ እሳኒን ጄዽ፤ ‘ሰብን ኩን ሰበ ዋቀዮ ዋቀሳቲፍ ህንአጀጀምኔ፣ ከን አደቢሳሌ ህንፉዸትኔዸ። ዹጋን በዴረ፤ አፋንሳኒ ኬሳስ ዸበሜረ።   


29 “ ‘ርፌንሰ መታኬቲ ኦፍራ ጭሪ ገት፤ እዶ ኦል ከኣ ቁላት ኦል በኢ ቦእ፤ ዋቀዮ ዸሎተ ዼከምሰሳ ጀለ ጅሩ ከነ ቱፈቴ ገቴራቲ።   

ሱሉለ ቀልማ 
 

30 “ ‘ሰብን ይሁዳ ፉለኮ ዱረት ዋን ሀማ ሆጄቴረ፤ ጄዸ ዋቀዮ። እሳን ዋቆተሳኒ ቶልፈሞ ጅብሲሶ መነ መቃኮቲን ዋመሙ ኬሰ ዻበኒ መንቸ ጡሬሰኒሩ።  
31 እሳን እልማኒፊ እንተለንሳኒ አችት እብዳን ጉቡፍ ጄዸኒ ሱሉለ ቤን ህኖም ኬሰት እዶ ሰገዳ ቶፌት እጃረን፤ ኩንሞ ዋን አን እሳን ህንአጀጅን ዮካን ያደኮት ህንዹፍኒዸ።  
32 ከናፉ ቤከዻ! በር እት ነሞትን እዶ ሰናን፣ ስአች ሱሉለ ቀልማ ጄዸኒ ዋመን መሌ ቶፌት ዮካን ሱሉለ ቤን ህኖም ህንጄኔ ንዹፈ፤ እሳን ሀመ እዶን ሀንቀቱት ቶፌትት ወረ ዱአን አዋሉቲ፣ ጄዸ ዋቀዮ።  
33 ሬፍ ነሞተ ከና ስምብሮተ ሰሚቲፊ ብኔንሶተ ለፋቲፍ ኛተ ተአ፤ ነምን ሶዳችሴራ እሳን አርኡ ቶኮዩ ህንጅሩ።  
34 አን መጋላወን ይሁዳ ኬሳፊ ዳንዲወን ዬሩሳሌምራ ሰገሌ ኮልፋቲፊ ገመቹ፣ ሰገሌ ምስርቻቲፊ ምስርቲ ነንበሌሰ፤ ብየቲን ንኦንቲቲ።    

1 “ ‘በረ ሰነ ለፌን ሞቶታቲፊ ቆንዳልቶተ ይሁዳ፣ ለፌን ሉቦታቲፊ ራጆታ፣ ለፌን ነሞተ ዬሩሳሌም አዋለሳኒ ኬሳ ንባፈመ’ ጄዸ ዋቀዮ።  
2 ‘እሳን ፉለ አዱፊ ጅኣ ዱረት፣ ፉለ ጉቱማ ኡርጂወን ሰሚ ሁንዳ፣ ከኔን ጃለተኒፊ ተጃጅለኒ፣ ከኔን ፋነ ቡአኒ ጎርሰ ጋፈተኒፊ ዋቄፈተን ሰና ዱረት ንሳጥለሙ። እሳን አኩመ ኮሲ ለፈት ገተሜ ተአን መሌ ወልት ህንቀበመን ዮካን ህንአዋለመን።  
3 ሀምባን ሰበ ሀማ ከና ሁንድ ለፈ አን እት እሳን አርኡ ሁንደት ጅሬኘረ ዱአ ፍለተ’ ጄዸ ዋቀዮ ዋን ሁንደ ደንደኡ።   

ጩቡፊ አደቢ 
 

4 “አት አከነ እሳኒን ጄዽ፤ ‘ዋቀዮ አከነ ጄዸ፦  

“ ‘ነሞትን ዮ ኩፈን ህንከአኒ?  

ነምን ቶኮ ዮ ከራራ በዴ ህንዴብኡ?   


5 ዮስ ሰብን ኩን ማሊፍ ከራራ ጀልአተ?  

ዬሩሳሌም ማሊፍ ዬሮ ሁንደ ከራራ ጀልአት?  

እሳን ጎዎምሳት ጭቹ፤  

ዴብኡስ ንድዱ።   


6 አን ቀልቤፈዼ ዸጌፈዼረ፤  

እሳን ገሩ ዋን ቀጄላ ህንዱበተን።  

ነምን ቶኮዩ፣ “አን ማለን በሌሴ?” ጄዼ  

ሀምነሳራ ህንዴብኡ።  

ቶኮን ቶኮንሳኒ አኩመ ፈርደ ሎለት ጉሉፉ  

ከራ ኦፊሳኒረ ቀጄሉ።   


7 ሁሞን ሰሚ ኬሳዩ  

ወቅቲ እሼፍ ሙርታኤ ንቤክት፤  

ጉጌን፣ ዳሎቴፊ ጩቁሊስንስ  

ዬሮ ጎዳንሰሳኒ ንኤጉ።  

ሰብንኮ ገሩ  

ሴረ ዋቀዮ ህንቤኩ።   

   
 

8 “ ‘እስን አከምት፣ “ኑ ሴረ ዋቀዮ  

ዋን ቀብኑፍ ኦጌዪዸ” ጄቹ ደንዴሱ?  

ገሩ ኩኖ፣ ቀለምን ሶባ  

ከን በሬስቶታ ሶቤ በሬሴረ።   


9 ነሞትን ኦጌዪን ንቃኔፈሙ፤  

እሳን ነአኒ ክዮዻን ንቀበሙ፤  

እሳን ኤርገ ዱቢ ዋቀዮ ቱፈተኒ፣  

ኦጉማ አከሚ ቀቡሬ?   


10 ከናፉ አን ኒቶተሳኒ ነሞተ ብራቲፍ፣  

ለፈ ቆቲሳሳኒሞ ሞአቶታፍ ነንኬነ።  

ጥናዻ ሀመ ጉዳት  

ሁንድሳኒዩ ቡኣ አርገቹፍ ገገቡ፤  

ራጆትኒፊ ሉቦትንስ አከሱመ  

ሁንድሳኒ ነመ ጎዎምሱ።   


11 እሳን መዳ ሰበኮቲ፣  

አኩመ ዋን ጥና ቶኮት እላለኒ ወልኣኑ።  

ኡቱ ነጋን ህንጅራትንስ  

“ነጋ፣ ነጋ” ጄዹ።   


12 እሳን አመለሳኒ ጅብሲሳ ሰነት ንቃነኡ?  

ለኪ፣ እሳን ቃኒ ቶኮዩ ህንቀበን፤  

ቃነኡን ማል አከ ተኤዩ ህንቤከን።  

ከናፉ እሳን ወረ ኩፈን ወጅን ንኩፉ፤  

ዬሮ አደበመንት ገድ ገተሙ  

ጄዸ ዋቀዮ።   

   
 

13 “ ‘አን ጉቱማን ጉቱት እሳን ነንበሌሰ፤  

ጄዸ ዋቀዮ።  

ወይኒረት እጅ ህንአርገሙ።  

እጅ ሀርቡ ሙከ ሀርቡረት ህንአርገሙ።  

ባልሳኒስ ንጮለገ።  

ወን አን እሳኒፍ ኬኔ  

እሳንራ ንፉዸተመ።’ ”   

   
 

14 ኑ ማሊፍ አስ ቴኘ?  

ወልት ቀበማ!  

ኮታ ገረ መጋላወን  

ደላ ጀባ ቀበኒት በቀትኔ አችት ሃዹምኑ!  

ዋን ኑ ጩቡ እሰት ሆጄትኔፍ  

ዋቀዮ ዋቅንኬኘ በዲሰት 
 ደበርሴ ኑ ኬኔራቲ፤  

አከ ዹግኑፍስ ብሻን ሱማኣ ኑ ኬኔረ።   


15 ኑ ነጋ አብደትኔ፤  

ገሩ ወን ጋሪን ቶኮዩ ህንዹፍኔ፤  

ኑ ዬሮ ፈይና አብደትኔ፤  

ገሩ ጎሊ ቆፈቱ ቱሬ።   


16 ዳን ኬሳ ኮርሱ ፈርዴን ዲናቱ ዸገአመ፤  

ጉቱን ብየቲ ህምምሱ ኮሮሚ ፈርዴንሳኒቲን ሆለት።  

እሳን ብየቲፊ ዋን እሼ ኬሰ ጅሩ ሁንደ፣  

መጋላፊ ወረ እሼ ኬሰ ጅራተን ሁንደ፣  

በሌሱፍ ዹፈኒሩ።   

   
 

17 “አን ኩኖ ቦፈ ሀዻ ቀቡ፣  

ቡቲ ፈልፈል ደዌሱ ህንደንዴኜ እስንት ነንኤርገ፤  

እሳንስ እስን እዱ”  

ጄዸ ዋቀዮ።   

   
 

18 ያ እሰ ገደ ኬሰት ነ ጀጀቤስቱ፣  

ኦኔንኮ ነ ኬሰት ገገብዴርት።   


19 ኩኖ፣ እይ ሰበኮቲ  

ብየ ፈጎዻ ንዸገአመ፦  

“ዋቀዮ ጥዮን ኬሰ ህንጅሩ?  

ሞቲንሼ አች ህንጅሩ?”  

   
 
“እሳን ማሊፍ ፈኪወንሳኒቲን፣  

ዋቆተሳኒ ቶልፈሞ ብየ ኦርማቲን 
 ዼከምሳፍ ነ ከካሱ?”   

   
 

20 “ዬሮን እት ምዻን ገልፈሙ ደርቤረ፤  

ቦንስ ሆበኤረ፤  

ኑ ገሩ ህንፈይኔ።”   

   
 

21 ሰብንኮ ዋን ሚዸሜፍ አንስ ሚዸሜረ፤  

አን ነንቦኤ፤ ሶዳን ጉዳንስ ነ ቀበቴ።   


22 ቆርች ድበተን ግልኣድ ኬሰ ህንጅሩ?  

አባን ቆርቻ ቶኮዩ አች ህንጅሩ?  

ዮስ መዳን እንተለ ሰበኮቲ  

ማሊፍ ህንፈዩሬ?    

1 አከ አን ሀልከኒ ጉያ፣  

ሰበኮ ዹሜ ሰናፍ ቦኡፍ፣  

ማሎ ኡቱ መታንኮ መደ ብሻኒ  

እጅኮሞ ቡርቃ እምማኒ ተኤ!   


2 አን አከን ሰበኮ ዺሴ  

ብራ ፈጋዹፍ፣  

ማሎ ኡቱን ገሞጂ ኬሳ  

ለፈ ቡልቲ ከረ ዴምቶታ ቀባዼ!  

ሁንድሳኒ ሰጋገልቶተ፣  

ቱተ ሰበ ህንአመነምኔ ቶኮት።   

   
 

3 “እሳን ሶበ ደርበቹፍ  

አረበሳኒ አከ ጥያት ቆጴፈቱ፤  

እሳን ብየቲ ኬሰት  

ዹጋዻን ህንሞአትኔ።  

እሳን ጩቡረት ጩቡ ደበሉ፤  

አናንስ ህንቤከን”  

ጄዸ ዋቀዮ።   


4 “ምቾተኬሰንራ ኦፍ ኤጋ፤  

ኦቦሌሰ ህንአመንና።  

ኦቦሌስ ሁንድ ጎዎምስቱዸ፣  

ምቹን ሁንድስ መቀ በሌስቱዻቲ።   


5 ምቹን ምቹ ጎዎምሰ፤  

ነምን ቶኮዩ ዹጋ ህንዱበቱ።  

እሳን አረበሳኒ ሶበ በርሲፈተኒሩ፤  

ጩቡ ሆጄቹዻንስ ኦፍ ደዸብሲሰኒሩ።   


6 አት ግዱ ጎዎምስቶታ ጅራተ፤  

እሳን ጎዎምሳሳኒ ኬሰት ነ ቤኩ ድደን”  

ጄዸ ዋቀዮ።   


7 ከናፉ ዋቀዮ ዋን ሁንደ ደንደኡ አከነ ጄዸ፦  

“ኩኖ፣ አን ሰበቢ ጩቡ ሰበኮቲፍ በቅሴን እሳን ቆረ፤  

አን ሰበቢ እንተለ ሰበኮቲቲፍ ማል ጎቹን ደንደአ?   


8 አረብንሳኒ ጥየ ነመ ገላፈቱዸ፤  

እን ጎዎምሳ ዱበተ።  

ቶኮን ቶኮን ነማ ኦላሳት አፋንሳቲን ነጋ ዱበተ፤  

ገራሳ ኬሰ ገሩ ክዮ ካኣፍ።   


9 አን ዋን ከናፍ እሳን ህንአደቡሬ?”  

ጄዸ ዋቀዮ።  

“አን መታንኮ ሰበ አከ ሰበ ከና፣  

ሃሎ ህንበኡሬ?”   

   
 

10 አን ቱሉወኒፍ ገዶዴ ነንቦአ፤  

ለፈ ዼዳ ገሞጂቲፍስ ፋርሴ ነንቦአ።  

ሰበቢ እሳን ኦነኒ ሀፈኒፍ ነምን ቶኮዩ አቺን ህንደርቡ፤  

መርአቹን ሎኒስ ህንዸገአሙ።  

ስምብሮትን ሰሚ አቺ በቀተኒሩ፤  

ብኔንሶትንስ ጎዳነኒሩ።   

   
 

11 “አን ዬሩሳሌምን ቱላ ዋን ዲገሜቲፊ  

ቦለ ዋንጎ ነንጎዸ፤  

አከ ነምን ቶኮዩ አች ጅራቹ ህንደንዴኜፍ  

መጋላወን ይሁዳ ነንኦንሰ።”   


12 ኦጌስ ዋን ከነ ሁበቹ ደንደኡ ኤኙ? ነምን ዋቀዮን ቀጄልፈሜ ዋን ከነ እብሱ ደንደኡ ኤኙ? ብየቲን ማሊፍ አኩመ ገሞጂ ነምን ቶኮዩ ኬሰ ደርቡ ህንደንዴኜ ቶኮት ዲገምቴ ኦንቴ?   


13 ዋቀዮ አከነ ጄዼ፤ “ኩን ሰበቢ እሳን ሴረኮ ከን አን ፉለሳኒ ዱረ ካኤ ሰነ ዺሰኒፊዸ፤ እሳን አናፍ ህንአጀጀምኔ ዮካን ሴረኮ ዱካ ህንቡኔ።  
14 ቆደ ከና መተ ጀብናን ፌዺ ገራሳኒ ዱካ ቡአን፤ አኩመ አቦቲንሳኒ እሳን በርሲሰንትስ በኣል ዱካ ቡአን።”  
15 ከናፉ ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ “ኩኖ፣ አን አከ ሰብን ኩን ኛተ ሀዻኣ ኛቱፊ አከ እን ብሻን ሱማኣ ዹጉ ነንጎዸ።  
16 አን ሰቦተ እሳን ዮካን አቦቲንሳኒ ህንቤክን ኬሰ እሳን ነንብትኔሰ፤ አን ሀመን ለፈራ እሳን በርበዴሱትስ ጎራዴዻን እሳን ነንአርአ።”   


17 ዋቀዮ ዋን ሁንደ ደንደኡ አከነ ጄዸ፦  

“ሜ ቀልቤፈዻ!  

አከ ዱበርቶትን ነመ ቦስሰን ዹፈኒፍ ዋማ፤  

እሳን ኬሳ ወረ ኦጉማዻን ጫለንት 
 ነመ ኤርጋ ዋምስሳ።   


18 እሳን ደፈኒ ዹፈኒ  

ሀመ እጅኬኘ እምማን ያሴ  

ብሻንስ ባሌ እጀኬኛ ኬሳ ቡርቁት  

እየኒ ኑፍ ሃቦአን።   


19 ሰገሌን ቦእቻ ከን፣  

‘ኑ ሀመም በድኔረ!  

ቃኒንኬኘስ ሀመም ጉዳዸ!  

ሰበቢ መኔንኬኘ ዲገመኒፍ  

ኑ ብየኬኘ ኬሳ በኡ ቀብነ’ ጄዹ ቶኮ 
 ጥዮን ኬሳ ንዸገአመ።”   

   
 

20 ያ ዱበርቶተ፣ ኤጋ ዱቢ ዋቀዮ ዸገኣ፤  

ዱቢ አፋንሳቲ በኡፍ ጉረኬሰን በነዻ።  

አከ እት ቦአን እንተለንኬሰን በርሲሳ፤  

ፋሩስ ወል በርሲሳ።   


21 ዱት ፎዳኬኛን ኦል ልጤረ፤  

ደአኖወንኬኘስ ሴኔረ፤  

እንስ ዳንዲወንራ እጆሌ  

ኦብዲወን ሰባራ ደርገጎተ በሌሴረ።   


22 አት አከነ ጄዽ፦ “ዋቀዮ አከነ ጄዸ፦  

“ ‘ሬፍ ነሞታ  

አኩመ ኮሲ ዲደት ገተሜ፣  

አኩመ ብሲ ምዻኒ ከን ነመ ሃሙ ዱባን ሀፌ  

ነመ ወልት ቀቡ ዸቤት ጭጪሰ።’ ”   


23 ዋቀዮ አከነ ጄዸ፦  

“ኦጌስ፣ ኦጉማሳቲን ህንቦንን፤  

ዮካን ነምን ጀባን፣ ጀብነሳቲን ህንቦንን  

ዮካን ሶሬስ፣ ሶሮመሳቲን ህንቦንን፤   


24 ነምን ቦኑ ገሩ፣  

አከ አን ዋቀዮ ገራ ነማፍ ላፉ፣  

ከን ለፈረት ሙርቲ ቀጄላፊ ቀጄሉማ ሆጄቱ ተኤ  

ሁበቴ ነ ቤኩሳቲን ሃቦኑ፤  

አን ዋን ከነት ነንገመዳቲ፣”  

ጄዸ ዋቀዮ።   


25 ዋቀዮ አከነ ጄዸ፤ “በር አን እት ወረ ፎንሳኒ ቆፋን ዸግነ ቀበመን ሁንደ አደቡ ንዹፈ፤ እሳንስ፦  
26 ግብጥ፣ ይሁዳ፣ ኤዶም፣ አሞን፣ ሞኣቢፊ ወረ ገሞጂ ኬሰ እዶ ፈጎ ጅራተን ሁንደ። ሰቦትን ኩኔን ሁንድ ዹጉማን ዸግነ ህንቀበምኔ፤ ገራን መነ እስራኤል ሁንዳዩ ዸግነ ህንቀበምኔ።”    

ዋቀዮፊ ዋቆተ ቶልፈሞ 
 
10፥12‑16 ኩወፈ – ኤር 51፥15‑19  


1 ያ መነ እስራኤል፣ ዋን ዋቀዮ እስኒን ጄዹ ዸገኣ።  
2 ዋቀዮ አከነ ጄዸ፦  

“እስን ከራ ሰቦተ ኦርማ ህንበረትና፤  

ሰቦትን ኦርማ እሳን ሶዳተንዩ  

እስን መለቶወን ሰሚ ህንሶዳትና።   


3 በርቴን ኡመቶታ ፋይዳ ህንቀቡ፤  

እሳን ቦሶነ ኬሳ ሙከ ሙሩ፤  

ኦጌስ ሆጂ ሀርካሞ ቆቶዻን ብፈ እት ባሰ።   


4 እሳንስ ሜቲፊ ወርቄዻን ሚዸግሱ፤  

አከ እን ህንሶቾኔፍ  

ቡሩሳፊ ምስማራን ወልት ቀብሲሱ።   


5 ዋቆንሳኒ ቶልፈሞን  

አኩመ ፈኬቲ እቲን ዋ ሶዳችሰን  

ከን ለፈ ቆቲሳ ቡቄ ኬሳ ሰነ ዱበቹ ህንደንደአን፤  

እሳን ዋን ዴሙ ህንደንዴኜፍ ባተሙ ቀቡ።  

ሰበቢ እሳን ነመ ሚዹ  

ዮካን ዋን ጋሪ ቶኮዩ ሆጄቹ ህንደንዴኜፍ  

እሳን ህንሶዳትና።”   

   
 

6 ያ ዋቀዮ ከን አከኬቲ ቶኮዩ ህንጅሩ፤  

አት ጉዳዸ፤  

መቃንኬስ ሁምነ ጉዳ ቀበ።   


7 ያ ሞቲ ሰቦታ ኤኙቱ ስ ህንሶዳትኔ?  

ኩን ሲፍ ንመላቲ።  

ኦጌዪ ሰቦታ ሁንደ ኬሳ፣  

ሞቱሞተሳኒ ሁንደ ኬሳስ  

ከን አከኬቲ ቶኮዩ ህንጅሩ።   

   
 

8 እሳን ሁንድኑ ቀልቢ ህንቀበን፤ ጎዎተስ፤  

እሳን ዋቆተ ቶልፈሞ ሙኬኒ ከኔን ፋይዳ ህንቀብኔን ቀጄልፈሙ።   


9 ሜቲን ቱመሜ ተርሺሺ፣  

ወርቄንሞ ኡፋዚ ፍደመ።  

ወን ኦጌስ ሆጂ ሙካቲፊ ቱምቱን ወርቄ ሆጄተን፣  

ወን ሆጄቶተ ኦጉማ ቀበኒን ሆጄተመን ሁንድ  

ሀሉ ጩቁሊሳፊ ዲማ ዺልጌ ኡፍፈመኒሩ።   


10 ዋቀዮ ገሩ ዋቀ ዹጋት፤  

እን ዋቀ ጅራታ፣ ሞቲ በረ በራት።  

ዬሮ እን ዼከሙት ለፍት ንሆለት፤  

ሰቦትንስ ዼከምሰሳ ዱረ ዻበቹ ህንደንደአን።   


11 “እስን ዋን ከነ እሳንት ህማ፤ ‘ዋቆትን ሰሚፊ ለፈ ህንኡምን ኩኔን ለፈራፊ ሰሚ ጀላ ንበርበዳኡ።’ ”   


12 ዋቅን ገሩ ሁምነሳቲን ለፈ ኡሜ፤  

ኦጉማሳቲን አዱኛ ሁንዴሴ፤  

ሁበትናሳቲንስ ሰሚወን ድሪርሴ።   


13 ዮሙ እን ቀቀዌሰኡት ብሻኖትን ሰሚ ንሁርሱ፤  

እን አከ ዱሜሶን ዳሪ ለፋቲ ኦል ከአን ንጎዸ።  

እን ቦካ ወጅን በለቄ ንኤርገ፤  

መንኩሳሌሳ ኬሳሞ ቡቤ ንፍደ።   

   
 

14 ቶኮን ቶኮን ነማ ጎዋፊ ከን ቤኩምሰ ህንቀብኔዸ፤  

ቶኮን ቶኮን ቱምቱ ወርቄ ዋቆተ ቶልፈሞሳቲን ቃኔፈመ።  

ፈኪወን እን ቶልቹ ከን ሶባት፤  

እሳን ሀፉረ ባፈተን ኦፍ ኬሳ ህንቀበን።   


15 እሳን ፋይዳ ህንቀበን፤ ሜሻ ቆሳት።  

ዬሮ አደቢንሳኒ ገኡት ንበዱ።   


16 እን ቆደ ያቆብ ተኤ ሱን ገሩ አከ ወረ ከና ምት፤  

እን ኡማ ዋን ሁንዱማት፣  

እስራኤልሞ ጎሰ ዻለሳት፤  

መቃንሳስ ዋቀዮ ዋን ሁንደ ደንደኡዸ።   

በዲሰ ዹፋ ጅሩ 
 

17 አት ከን መርፈምቴ ጅርቱ፣  

ብየቲ ኬሳ በኡፍ ቀቤኘኬ 
 ወልት ቀበዹ።   


18 ዋቀዮ አከነ ጄዻቲ፤  

“ኩኖ፣ አን አመ ወረ ብየቲ ኬሰ ጅራተን  

ፉርጉግሴ ነንባሰ፤  

አከ እሳን ዽጰተኒፍስ  

ረክነ እሳንት ነንፍደ።”   

   
 

19 ዋን አን ሚዸሜፍ አናፍ ወዮ!  

መዳንኮ ከን ህንፈይኔዸ!  

ተኡስ አን ኦፊኮቲን፣  

“ኩን ዹኩበኮት፤ አንስ እሰ ኦብሱን ቀበ” ነንጄዼ።   


20 ዱንካንኮ ዲገሜረ፤  

ፉኞንሳ ሁንድስ ጭጭቴረ።  

እልማንኮ ነ ዺሰኒ ሶከኒሩ፤  

እሳን ህንጅረን፤ ነምን ዱንካነ ና ዻቡ፣  

ዮካን ጎልጋ ና ህዹ ቶኮዩ ህንጅሩ።   


21 ትክሶትን ቀልቢ ህንቀበን፤  

ዋቀዮንስ ህንበርባደተን፤  

ከናፉ እሳን ህንምልካአን፤  

ቡሻዬንሳኒ ሁንድኑስ ብትናአኒሩ።   


22 ኩኖ፣ ኦዱን፣ ራፈምን ጉዳን ቶኮ  

ብየ ካባቲ ዹፋ ጅረ!  

እንስ መጋላወን ይሁዳ ኦንሴ  

እዶ ዋንጎትን ጅራተን ጎዸ።   

ከዸትና ኤርምያስ 
 

23 ያ ዋቀዮ፣ አን አከ ጅሬኝ ነማ 
 ከን መታሳ ህንተእን ነንቤከ፤  

ነምን አዴምሰሳ ኦፉማን ቀጄልፈቹ ደንደኡ ህንጅሩ።   


24 ያ ዋቀዮ ዼከምሰኬቲን ኡቱ ህንተእን፣  

ሙርቲ ቀጄላዻን ነ ስሬስ፤  

ዮ ከና አቺ አት ነ በሌስታቲ።   


25 ሰቦተ ስ ህንቤክኔት  

ኡመተ መቃኬ ህንዋመኔት  

ዼከምሰኬ ዸንገላስ።  

እሳን ያቆብን ኛተኒሩቲ፤  

ጉቱማን ጉቱትስ እሰ ኛተኒ፤  

እዶ ጅሬኘሳሌ በርበዴሰኒሩ።    

ከኩን ጨቤ ጅረ 
 

1 ዱቢን ዋቀዮ ብራ ገረ ኤርምያስ ዹፌ እሰ ከናዸ፦  
2 “ዱቢ ከኩ ከና ዸገኣቲ ሰበ ይሁዳቲፊ ነሞተ ዬሩሳሌም ኬሰ ጅራተንት ህማ።  
3 ዋቀዮ ዋቅን እስራኤል አከነ ጄዸ፣ ጄዺቲ እሳንት ህም፤ ‘ነምን ዱቢ ከኩ ከናቲፍ ህንአጀጀምኔ ሃአባረሙ።  
4 ዱቢን ኩንስ ዱቢ አን ዬሮን ብየ ግብጥ ጄቹንስ ቦለ እብዳ ከን እት ስቢለ በቅሰን ኬሳ እሳን ባሴት አቦቲኬሰን አጀጄዸ።’ አንስ አከነን ጄዼ፣ ‘ናአጀጀማቲ ዋን አን እስን አጀጁ ሁንደ ሆጄዻ፤ ዮስ እስን ሰበኮ ታቱ። አንስ ዋቀኬሰን ነንተአ።  
5 ኤርገሲስ አን ከኩ አከ ብየ ኣነኒፊ ደሚ ኬሳ ያኡ እሳኒፍ ኬኑፍ አቦቲኬሰኒፍ ከከዼ ሰነ ፊጣን ነንባሰ፤’ ብይ ሱንስ ብየ እስን ሀርአ ዻልተኒ ጅርተኒዸ።”  

አንስ “አሜን፣ ያ ዋቀዮ” ነንጄዼ።   


6 ዋቀዮ አከነ ናን ጄዼ፤ “ዱቢ ከነ ሁንደ መጋላወን ይሁዳ ኬሰቲፊ ዳንዲወን ዬሩሳሌምረት አከነ ጄዺ ለብስ፤ ‘ዱቢ ከኩ ከና ሁንደ ዸገኣቲ ዱካ ቡኣ።  
7 አን ጋፈን አቦቲኬሰን ብየ ግብጢቲ ባሴ ጀልቀቤ ሀመ ሀርኣት፣ “ናአጀጀማ” ጄዼ አሙማ አመ እሳን አኬከቺሳን ቱሬ።  
8 እሳን ገሩ ህንዸጌፈትኔ ዮካን ህንቀልቤፈትኔ፤ ቆደ ከና እሳን መተ ጀብነ ገራሳኒ ሀማ ሰና ፋነ ቡአን። ከናፉ አን አባርሰ ከኩ አን አከ እሳን ዱካ ቡአኒፍ እሳን አጀጄ እሳን ገሩ ኤጉ ድደን ሰና ሁንደ እሳንተን ፍዴ።’ ”   


9 አመስ ዋቀዮ አከነ ናን ጄዼ፤ “ሰበ ይሁዳቲፊ ኡመተ ዬሩሳሌም ጅራቱ ግዱት ፍንጭለ ቶኮቱ አርገሜ።  
10 እሳን ገረ ጩቡ አቦቲሳኒ ከኔን ዱቢኮ ዸገኡ ድደን ሰናት ዴብአኒሩ። ዋቆተ ብራ ተጃጅሉዻፍ ጄዸኒስ እሳን ፋነ ቡአኒሩ። መን እስራኤሊፊ መን ይሁዳ ከኩ አን አቦቲሳኒ ወጅን ከከዼ ሰነ ጨብሰኒሩ።  
11 ከናፉ ዋቀዮ አከነ ጄዸ፤ ‘አን በላ ጀር ጀላ በኡ ህንደንዴኜ ቶኮ እሳንት ነንፍደ። ዮ እሳን ነት እየተንዩ አን እሳን ህንዸገኡ።  
12 መጋላወን ይሁዳቲፊ ነሞትን ዬሩሳሌም ዸቀኒ ዋቆተ ዱራን እጣነ ኣርሰኒፍ ሰነት እየተን፤ ዋቆትን ሱን ገሩ ዬሮ ረክን እሳንት ዹፉት እሳን ገርጋሩ ህንደንደአን።  
13 ያ ይሁዳ አት አኩመ መጋላወን ባይኤ ቀብዱ ሰነ ዋቆተ ባይኤ ቀብደ፤ እዶወን ኣርሳ ከኔን እስን በኣል ዋቀ ቃኔሳ ሰናፍ ቆጴስተንስ አኩመ ዳንዲወን ዬሩሳሌም ባይአተን።’   


14 “ሰበቢ አን ዬሮ እሳን ረክነሳኒ ኬሰት ነ ዋመተንት እሳን ህንዸጌኜፍ አት ሰበ ከናፍ ህንከዸትን፤ ዋመተ ዮካን እየተ ቶኮሌ ህንዽኤስኒፍ።   


15 “ምቹንኮ ነሞተ ሄዱ ወጅን ሆጂ ሀማ ሆጄቻ  

መነ ቁልቁሉማኮ ኬሳ ማል ቀብድ?  

ፎን ቁልቁሌፈሜ አዳን ባፈሜ 
 አደቢኬ ስራ ዴብሱ ንደንደኣ?  

ጋፈ ዋን ሀማ ሆጄቱ፣  

አት ንገመዳቲ።”   

   
 

16 ዋቀዮ ዱራን፣ ሙከ ኤጄርሳ ለልሳ  

ሚዸጋ እጀ ቀቡ ሲን ጄዼ ቱሬ።  

አመ ገሩ ሁርሳ ቡቤ ጀባቲን  

እብደ እት ቀብሲሰ፤  

ደሜወንሳስ ንጨጨብሰሙ።   


17 ሰበቢ መን እስራኤሊፊ መን ይሁዳ ዋን ሀማ ሆጄተኒ፣ በኣሊፍ እጣነ ኣርሱዻን ዼከምሳፍ ነ ከካሰኒፍ ዋቀዮ ዋን ሁንደ ደንደኡ እን ስ ዻቤ ሱን በዲሰ ስት ለብሴረ።   

መሪ ኤርምያስት መርአተሜ 
 

18 ሰበቢ ዋቀዮ መለሳኒ ናፍ እብሴፍ አን ዋን ሰነ ነንቤኬ፤ እን ዬሮ ሰነት ዋን እሳን ሆጄቻ ጅረን ነት አርግሲሴራቲ።  
19 አንስ አኩመ ጦባላ ሆላ እሰ ገራሚ ከን ገረ ቀልማት ኦፈሙ ቶኮን ቱሬ፤ አን አከ እሳን፣  

“ኮታ ሙከ ሰናፊ እጀሳ ሃበርበዴስኑ፤  

አከ መቃንሳ ስአች ህንያደተምኔፍ፣  

ኮታ ብየ ጅራቶታ ኬሳ እሰ በሌስና” ጄቹዻን  

ነት መለተን አን ህንሁበትኔን ቱሬ።   


20 ገሩ ያ ዋቀዮ ዋን ሁንደ ደንዴሱ፣  

ከን ሙርቲ ቀጄላ ኬንቱ፣ ከን ገራፊ ያደ ነማ ቆርቱ፣  

አን ዽመኮ ስት ኬነዼራቲ  

አት አከ ሃሎ እሳንት ባቱ ነ አርግሲስ።   


21 “ከናፉ ዋቀዮ አከነ ጄዼ ዋኤ ነሞተ አናቶት ወረ፣ ‘አት መቃ ዋቀዮቲን ራጂ ህንዱበትን ዮ ከና አቺ ሀርከኬኘት ዱተ’ ጄቹዻን ስ አጄሱ በርባደን ሰና ዱበተ።  
22 ከናፉ ዋቀዮ ዋን ሁንደ ደንደኡ አከነ ጄዸ፦ ‘አን ጀረ ነንአደበ። ደርገጎንሳኒ ጎራዴዻን፣ እልማንሳኒቲፊ እንተለንሳኒሞ ቤላን ንዹሙ።  
23 ሰበቢ አን በረ እሳን እት አደበመን ኬሰ ነሞተ አናቶትት በላ ፍዱፍ እሳን ሀምባ ቶኮዩ ህንቀባተን።’ ”    

ጉንጉሚ ኤርምያስ 
 

1 ያ ዋቀዮ ዮሙ አን እየተኮ ፉለኬ ዱረት ዽኤፈዹት  

አት ዬሮ ሁንደ ቀጄላዸ።  

ተኡዩ አን ዋኤ ቀጄሉማኬቲ ነንዱበዸ፤  

ከራን ጀልኦታ ማሊፍ ምልካአ?  

ወር ህንአመነምኔ ሁንድ ማሊፍ ነጋን ጅራቱ?   


2 አት እሳን ዻብዴ፤ እሳንስ ህደ ገድ ፈጌፈተኒሩ፤  

ንጉደቱ፤ እጀስ ንነቀቱ።  

አት ዬሮ ሁንደ አፋንሳኒቲ ህንቡቱ፤  

ገራሳኒራ ገሩ ፈጎ ጅርተ።   


3 ተኡስ ያ ዋቀዮ አት ነ ቤክተ፤  

ነ እላልቴስ ያደ አን ሲፍ ቀቡ ንቆርተ።  

አከ ሆላ ቀለሙፍ ዴሙት 
 ሀርክሲ እሳን ጌስ!  

ጉያ ቀልማቲፍስ ኮጳት እሳን ባስ!   


4 ብየቲን ሀመ ዮሚት ቦሴ  

መርግ ድሬ ሁንድስ ጎገ?  

ሰበቢ ሀምነ ወረ ብየቲ  

ኬሰ ጅራተኒቲፊ ሰበቢ ነሞትን፣  

“እን ዋን ኑረ ገኣ ጅሩ ህንአርጉ” ጄዸኒፍ  

ሆሪፊ ስምብሮትን ዹመኒሩ።   

ዴቢ ዋቀዮ 
 

5 “አት ነሞተ ለፎ ወጅን ፊግዴ ኤርገ  

እሳን ስ ደዸብሲሰኒ፣  

ፈርዴን ወጅን አከምት ዶርጎሙ ደንዴሰሬ?  

አት ብየ ነጋ ኬሰት ኤርገ ጉፈቴ፣  

ቦሶነ ዮርዳኖስ ኬሰት አከም ታተሬ?   


6 ኦቦሎትንኬ፣ ማቲን አባኬቲ፣  

እሳንዩ ስ ገነኒሩ፤  

እሳን ሰገሌ ኦል ፉዸተኒ ስት እዩ።  

ዮ እሳን አፋን ነጋ ስት ዱበተንዩ፣  

አት እሳን ህንአመንን።   

   
 

7 “አን መነኮ ዺሴረ፤  

ሀንዹራኮስ ገቴረ፤  

አን እሼ ገራንኮ ጃለቱ ሰነ  

ሀርከ ዲኖተሼት ደበርሴ ኬኔረ።   


8 ሀንዹራንኮ  

አኩመ ሌንጨ ቦሶና ነት ታቴርት።  

እሼን ነት ኣዴ፤  

ከናፉ አን እሼ ጅቤረ።   


9 ሀንዹራንኮ አከ አላቲ ቡሬ  

ከን አላቲወን ብራ መርሰኒ ሚዸን  

ቶኮ ነት ህንታኔ?  

ዸቃቲ ብኔንሶተ ቦሶና ሁንደ ወልት ቀባ፤  

አከ እሼ ኛተኒፍስ እሳን ፍዳ።   


10 ትክሶትን ሄዱን  

እዶ ዻባ ወይኒኮቲ ንበሌሱ፤  

ቆደኮስ ንዽዺቱ፤  

ቆደ ነት ቶሉስ ንኦንሱ።   


11 እሳን እሰ ኦንሱ፤  

እን ኦኔ ገረኮት እየ፤  

ነምን ዽመሳ ቀቡስ  

ዋን ህንጅሬፍ ለፍት ጉቱን ኦኔ ሀፈ።   


12 ለፈ ኦል ከኣ ቁላ ገሞጂ  

ኬሳ ሁንደረ በሌስቶትን ንራምእሱ፤  

ጎራዴን ዋቀዮ // ሞጋ ብየቲ ቶኮራ  

ሀመ ሞጋ ካኒት ንፍጣቲ፤  

ነምን ቶኮዩ ህንሀፉ።   


13 እሳን ቀመዲ ፈጫሱ ገሩ ቆራቲ ሃመቱ፤  

ንዸመኡ ገሩ ሆማ ህንአርገተን።  

ሰበቢ ዼከምሰ ዋቀዮ እሰ ጭማ ሰናቲፍ  

ምዻን ገልፈተንት ንቃነኡ።”   


14 ዋቀዮ አከነ ጄዸ፤ “አን ኦሎተኮ ሀሞ ከኔን ሀንዹራ አን ሰበኮ እስራኤሊፍ ኬኔ ቀበተን ሁንደ ብየሳኒ ኬሳ ነንቡቅሰ፤ መነ ይሁዳስ እሳን ግዱዻ ነንቡቅሰ።  
15 አን ኤርገን እሳን ቡቅሴ ቦዴ ዴብኤ ነኤፊ ቶኮ ቶኮሳኒ ገረ ሀንዹራሳኒቲፊ ገረ ብየ ኦፊሳኒት ነንዴብሰ።  
16 ዮ እሳን ሃለ ጅሬኘ ሰበኮ አከ ጋሪ በረተኒ አኩመ ዱራን ሰበኮ በኣሊን ከከቹ በርሲሰን ሰነ፣ ‘ዹጋ ዋቀዮ ጅራታ’ ጄቹዻን መቃኮቲን ከከተን፣ እሳን ሰበኮ ግዱት ንሁንዴፈሙ።  
17 ገሩ ዮ ሰብን ከምዩ ና አጀጀሙ ድዴ፣ አን ጉቱማን ጉቱት እሰ ነንቡቅሰ፤ ነንበሌሰስ” ጄዸ ዋቀዮ።    

ሰበተ ቁንጬ ተልባራ ሆጄተሜ 
 

1 ዋቀዮ አከነ ናን ጄዼ፦ “ዸቂቲ ሰበተ ቁንጬ ተልባራ ሆጄተሜ ብተዹ ሙዺኬት ህዸዹ፤ ገሩ ብሻን ህንቱቅሲስን።”  
2 ከናፉ አን አኩመ ዋቀዮ ነ አጀጄት ሰበተ ብተዼ ሙዺኮት ነንህዸዼ።   


3 ኤርገሲ ዱቢን ዋቀዮ አከነ ጄዼ ዬሮ ለመፋ ገረኮ ዹፌ፦  
4 “ሰበተ ብተቴ ሙዺት ህዸቴ ሰነ ፉዺቲ ገረ ለገ ኤፍራጢስ ዸቅ፤ ሰበተ ሰነስ በቀቃ ከታ ኬሰ ዾክስ።”  
5 ከናፉ አን አኩመ ዋቀዮ ነ አጀጄት ዸቄ ሰበተ ሰነ ለገ ኤፍራጢስ ብረ ነንዾክሴ።   


6 ቡልቲ ሄዱ ቦዴ ዋቀዮ፣ “አመ ገረ ኤፍራጢስ ዸቂቲ ሰበተ አን አከ አት አችት ዾክስቱ ስ አጀጄ ሰነ ፉዸዹ” ናን ጄዼ።  
7 ከናፉ አን ገረ ኤፍራጢስ ዸቄ ሰበተ ሰነ እዶን እት ዾክሴ ቱሬ ሰና ቆቴ ባሴ ነንፉዸዼ፤ ሰበትን ሱን ገሩ ዬሮ ሰነት ጭጭቴ ጉቱማን ጉቱት ሆሮማ በኤ ቱሬ።   


8 ኤርገሲ ዱቢን ዋቀዮ አከነ ጄዼ ገረኮ ዹፌ፤  
9 “ዋቀዮ አከነ ጄዸ፤ ‘አን ሃሉመ ወል ፈካቱን ኦፍ ቱሉማ ይሁዳቲፊ ኦፍ ቱሉማ ዬሩሳሌም ጉዳ ሰነ ነንበሌሰ።  
10 ሰብን ሀማን ዱቢኮ ዸገኡ ድዴ መተ ጀብነ ገራሳ ዱካ ቡኤ ዋቆተ ብራ ተጃጅሉፊ ዋቄፈቹፍ እሳን ፋነ ቡኤ ኩን አኩመ ሰበተ ከና ንተአ፤ ጉቱማን ጉቱትስ ሆሮማ በአ።  
11 አኩመ ሰበትን ቶኮ ሙዺ ነማት ህዸሙ ሰነ አንስ አከ እሳን ሰበ፣ መቃ፣ ገለታፊ ኡልፍነ ና ተአኒፍ ጉቱማ መነ እስራኤሊፊ ጉቱማ መነ ይሁዳ ኦፍት መጠንሴን ቱሬ። እሳን ገሩ ነ ህንዸጌፈትኔ’ ጄዸ ዋቀዮ።   

ቀልቀሎ ዳዺ ወይኒ 
 

12 “አት አከነ እሳኒን ጄዽ፦ ‘ዋቀዮ ዋቅን እስራኤል አከነ ጄዸ፦ ቀልቀሎን ዳዺ ወይኒ ሁንድ ዳዺ ወይኒቲን ጉተሙ ቀበ።’ ዮ እሳን፣ ‘ኑ አከ ቀልቀሎን ዳዺ ወይኒ ሁንድ ዳዺ ወይኒቲን ጉተሙ ቀቡ ህንቤክኑ?’ ሲን ጄዸን፣  
13 አት አከነ ጄዺን፤ ‘ዋቀዮ አከነ ጄዸ፦ አን ነሞተ ብየ ከነ ኬሰ ጅራተን ሁንደ፣ ሞቶተ ቴሶ ዳዊትረ ታአን፣ ሉቦተ፣ ራጆታፊ ወረ ዬሩሳሌም ኬሰ ጅራተን ሁንደ መቺዻን ነንጉተ።  
14 አን ቶኮ ቶኮሳኒ ወልትን ቡሰ፤ አቦቲፊ እልማንስ አከሱመ ወልት ነንቡሰ፣ ጄዸ ዋቀዮ። አን እሳን ነንበሌሰ መሌ እሳኒፍ ህንነኡ ዮካን እሳኒፍ ህንአራረሙ ዮካን ገራ ህንላፉፍ።’ ”   

አኬከቺሰ ኦፍ ቱሉማረት ኬነሜ 
 

15 ዸገኣ፤ ቀልቤፈዻስ፤  

ኦፍ ህንቱልና፤  

ዋቀዮ ዱበቴራቲ።   


16 ኡቱ እን ዱከነ ህንፍድን፣  

ኡቱ ሚልኬሰን  

ቱሉ ዱከናኣ ጅሩረት ህንጉፈትን  

ዋቀዮ ዋቀኬሰኒፍ ኡልፍነ ኬና።  

እስን እፈ አብደቱ፤ እን ገሩ እፈ ሰነ  

ድምምሰት ዴብሴ  

ዱከነ ዱዳት ጌደረ።   


17 ዮ እስን ዸገኡ ባተን ገሩ፣  

ሰበቢ ኦፍ ቱሉማኬሰኒቲፍ  

ሉቡንኮ ዾክሳት ንቦስ፤  

ሰበቢ ቡሻዬን ዋቀዮ ቦጁን ፉዸመኒፍ  

እጅኮ አከ መሌ ቦሴ  

እምማን እሼ ኬሳ ንሮበ።   

   
 

18 ሞትቻፊ ሃዸ ሞትቻቲን፣  

“ቴሶኬሰንራ ቡኣ፤  

ጎንፎንኬሰን ኡልፍነ ቀቤስ ሱን  

መታኬሰንራ ንቡኣቲ” ጄዽ።   


19 መጋላወን ኔጌብ ንጩፈሙ፤  

ነምን እሳን በኑ ቶኮዩ ህንጅሩ።  

ይሁዳን ሁንድ ንቦጅአምት፤  

ጉቱማን ጉቱትስ ብያ ፉዸተምት።   

   
 

20 እጀኬሰን ኦል ፉዸዻቲ  

ወረ ገመ ካባቲ ዹፋ ጅረን እላላ።  

ቡሻዬን እማና ስት ኬነመን፣  

ሆሎትን አት እቲን ቦንቴ ሱን ኤሰ ጅሩ?   


21 ዮሙ ዋቀዮ ወረ አት አከ እሳን ምቾተ ሲፍ ተአኒፍ ሌንጅፍቴ ሰነ  

ስረት ሙዱት አት ማል ጄተ?  

አኩመ ዱበርቲ ጭኒንስፈቱ ቶኮ  

ዽጵን ስ ህንቀቡ?   


22 ዮ አት፣ “ወን ኩን ማሊፍ ነት ዹፌ?”  

ጄቴ ኦፍ ጋፈቴ  

ወን ወንደቦንኬ ስራ ሙልቀሜ  

ዸግንኬ ሰልጵፈሜፍ  

ሰበቢ ጩቡኬ ባይኤ ሰናቲፍ።   


23 ነምን እቶጵያ ቶኮ ብፈሳ  

ዮካን ቄረንስ ቡቡርነሳ ጌደሩ ንደንደኣ?  

እስን ወር ሀምነ ሆጄቹ በረተንስ  

ዋን ጋሪ ሆጄቹ ህንደንዴሰን።   

   
 

24 “አኩመ ቡቤን ገሞጂ ሀበቂ ብትኔሱ ሰነ  

አንስ እስን ነንብትኔሰ።   


25 ሰበቢ አት ነ እራንፈቴ  

ዋቆተ ሶባ አመነቴፍ፣  

ኩን እጣኬ፣ ቆደ አን ሲፍ ሰፈሬዸ”  

ጄዸ ዋቀዮ።   


26 “አከ ቃኒንኬ ሙልአቱፍ  

አን ወንደቦኬ ፉለኬት ኦል ነንሶቆለ።   


27 ኤጁማፊ ህምምሱንኬ፣  

ሰጋገሉማንኬ ከን ቃኒ ህንቀብኔ ሱንስ ንሙልአተ!  

አን ሆጂኬ ጅብሲሳ ሰነ  

ጋረንራፊ በኬ ኬሰት አርጌረ።  

ያ ዬሩሳሌም፣ ሲፍ ወዮ!  

አት ሀመ ዮሚት ጡሮፍቴ ሀፍተ?”    

ሆንጌ፣ ቤለ፣ ጎራዴ 
 

1 ዱቢን ዋቀዮ ዋኤ ሆንጌ አከነ ጄዼ ገረ ኤርምያስ ዹፌ፦   


2 “ይሁዳን ንቦስ፤  

መጋላወንሼስ ገድ ዴብኣ ጅሩ፤  

እሳን ብየቲዻፍ ንወዋቱ፤  

እይ ቶኮስ ዬሩሳሌሚ ዸገአማ ጅረ።   


3 ነሞትን ጉርጉዶትን ሆጄቶተሳኒ ብሻን ወራቡፍ ኤርገቱ፤  

እሳንስ ገረ ቦለ ብሻኒ ዸቁ፤  

ገሩ ብሻን ህንአርገተን።  

እሳን ኦኮቴሳኒ ዱዋ ቀበተኒ ዴብኡ፤  

እሳን ቃነአኒ አብዲ ኩተተኒ  

መታሳኒ ሀጉገቱ።   


4 ሰበቢ ብየቲ ኬሳ  

ቦካን ዸበሜፍ ለፍት ንበበቀቅጤ፤  

ቆናን ቡልቶትንስ አብዲ ኩተተኒ  

መታሳኒ ሀጉገቱ።   


5 ሰበቢ መርግ ህንጅሬፍ፣  

ቦሮፍን በኬዩ  

እልሞሼ ከን ሬፉ ዸለቴ ገቴ ዴምት።   


6 ሀሮትን ዲዳ ለፈ ኦል ከኣ ቁላረ እጃጀኒ  

አኩመ ዋንጎታ አርገኑ፤  

ሰበቢ ዋን ዼደን ዸበኒፍ  

እጅሳኒ ዋ አርጉ ደዸቤ።”   

   
 

7 ያ ዋቀዮ፣ ጩቡንኬኘ ኑት ዹጋ በኡዩ  

አት መቃኬቲፍ ጄዺቲ ዋ ኑ ጎዽ።  

ዱበት ዴብኡንኬኘ ባይአቴረ፤  

ኑ ጩቡ ስት ሆጄትኔረ።   


8 ያ አብዲ እስራኤል፣  

ፈይሳሼ ከን ዬሮ ረክና፣  

አት ማሊፍ አኩመ ከረ ዴምቱ ሀልከን ቶኮ ቆፈ ቡልቱ  

ብየቲ ኬሰት አኩመ ኬሱማ ታተ?   


9 አት ማሊፍ አከ ነመ ዋን ጎዹ ወላሌ ቶኮ፣  

አኩመ ሎልቱ ነመ ኦልቹ ህንደንዴኜ ቶኮ ታተ?  

ያ ዋቀዮ፣ አት ኑ ግዱ ጅርተ፤  

ኑ መቃኬቲን ዋመምነ፤  

አት ኑ ህንገትን።   


10 ዋቀዮ ዋኤ ሰበ ከና አከነ ጄዸ፦  

“እሳን ጆሩ ጃለቱ፤  

ሚለሳኒ ህንእትፈተን።  

ከናፉ ዋቀዮ እሳንት ህንገመዱ፤  

እን አመ ሀምነሳኒ ንያደተ፤  

ጩቡሳኒቲፍስ እሳን አደበ።”   


11 ዋቀዮ አከነ ናን ጄዼ፤ “አከ ሰብን ኩን ነጋን ጅራቱ ነ ህንከዸትን።  
12 ዮ እሳን ሶመንዩ አን እየሳኒ ህንዸገኡ፤ ዮ እሳን ኣርሳ ጉበሙፊ ኣርሳ ምዻኒ ዽኤሰንዩ አን ህንፉዸዹ። ቆደ ከና አን ጎራዴዻን፣ ቤላፊ ዸእቻን እሳን ነንበሌሰ።”   


13 አን ገሩ አከነ ነንጄዼ፤ “ወዮ ያ ዋቀዮ ጎፍታ፣ ራጆትን ሰበ ከናን፣ ‘እስን ጎራዴ ህንአርግተን ዮካን ህንቤሎፍተን። አን ዹጉማን ነጋ ዹመ ህንቀብኔ እዶ ከነት እስኒፍ ነንኬነ’ ጄዹ።”   


14 አመሌ ዋቀዮ አከነ ናን ጄዼ፤ “ራጆን ሱን መቃኮቲን ሶበ ራጁ። አን እሳን ህንኤርግኔ ዮካን እሳን ህንሙድኔ ዮካን እሳንት ህንዱበትኔ። እሳን ሙልአታፊ ራጂ ሶባ፣ ዋቀ ቶልፈማ ዋቄፈቹፊ ዋን ኦፉመሳኒቲ ያደን እስንት ህሙ።  
15 ከናፉ ዋቀዮ ዋኤ ራጆተ መቃሳቲን ራጀን ሰና አከነ ጄዸ፦ አን እሳን ህንኤርግኔ፤ እሳን ገሩ፣ ‘ጎራዴን ዮካን ቤል ቶኮዩ ብየ ከነ ህንቱቁ’ ጄዹ። ራጆትን ሱንዩ ጎራዴፊ ቤላን ዹሙ።  
16 ነሞትን እሳን ራጂ ዱበተኒፍ ሱንስ ቤላፊ ጎራዴዻን ዳንዲወን ዬሩሳሌምረት ሀርጫፈሙ። ነምን እሳን ዮካን ኒቶተሳኒ፣ እልማንሳኒ ዮካን እንተለንሳኒ አዋሉ ቶኮዩ ህንጅሩ። አን በዲሰ እሳኒፍ መሉ እሳንት ነንዸንገላሳቲ።   

   
 

17 “አከነ ጄዺ ዱቢ ከነ እሳንት ዱበዹ፦  

“ ‘እጅኮ ሀልከኒፊ ጉያ ኡቱ ገርገር  

ህንኩትን እምማን ሃሎላሱ፤  

እንተል፣ ዱርብ ቁልቁልቲን ሰበኮቲ  

አከ መሌ መዶፍቴ  

ዸእቸ ሀማዻን ዸአምቴ።   


18 አን ዮን ባድያ ዸቄ፣  

ወረ ጎራዴዻን ዹመን ነንአርገ፤  

ዮን መጋላ ሴኔሞ፣  

ወረ ቤላን ዹመን ነንአርገ።  

ራጆትኒፊ ሉቦትን  

ብየ ህንቤክኔ ኬሰ ጆሩ።’ ”   

   
 

19 አት ይሁዳ ጉቱማን ጉቱት ገቴርታ?  

ጥዮኒንስ ንቱፈታ?  

አት ማሊፍ  

አከ ኑ ፈዩ ህንደንዴኜፍ ኑ ሚተ?  

ኑ ነጋ አብደትኔ፤  

ገሩ ወን ጋሪን ቶኮዩ ህንዹፍኔ፤  

ኑ ዬሮ ፈይና አብደትኔ፤  

ገሩ ራፈመ ቆፈቱ ጅረ።   


20 ያ ዋቀዮ፣ ኑ ሀምነኬኛፊ  

የከ አቦቲኬኛ ንቤክነ፤  

ኑ ዹጉማን ጩቡ ስት ሆጄትኔረ።   


21 አት መቃኬቲፍ ጄዺቲ ኑ ህንቱፈትን፤  

ቴሶኬ ኡልፍነ ቀቤሰ ሰነስ ህንቃኔስን።  

ከኩ ኑ ወጅን ገልቴ ሰነ ያደዹ፤  

እሰስ ህንጨብስን።   


22 ዋቆተ ነሞተ ኦርማ ከኔን ፋይዳ ህንቀብኔ ሰነ ኬሳ 
 ቶኮዩ ቦካ ንሮብሳ?  

ሰሚወን መታንሳኒዩ ቲፉ ገድ ኤርጉ?  

ያ ዋቀዮ ዋቅንኬኘ ሱመ ምቲ?  

ከናፉ አብዲንኬኘ ሱመ፤  

ስቱ ዋን ከነ ሁንደ ሆጄታቲ።    

1 ዋቀዮ አከነ ናን ጄዼ፤ “ዮ ሙሴፊ ሳሙኤል ፉለኮ ዱረ ዻበተንዩ ገራንኮ ገረ ሰበ ከናት ህንዴብኡ። ፉለኮ ዱራ እሳን አርእ! እሳን ሃዴመን!  
2 ዮ እሳን፣ ‘ኤሰ ዸቅነ?’ ጄዸኒ ስ ጋፈተንሞ አከነ ጄዺ እሳንት ህም፤ ‘ዋቀዮ አከነ ጄዸ፦  

“ ‘ነምን ዱኣፍ ረመደሜ ገረ ዱኣ፣  

ነምን ጎራዴዻፍ ረመደሜ ገረ ጎራዴ፣  

ነምን ቤላፍ ረመደሜ ገረ ቤላ፣  

ነምን ቦጁዻፍ ረመደሜሞ ገረ ቦጁ ዸቀ።’   


3 “አን ዋን እሳን በሌሱ ጎሰ አፉር እሳንት ነንኤርገ” ጄዸ ዋቀዮ። “አከ እሳን አጄሱፍ ጎራዴ፣ አከ እሳን ሀርክሰኒፍ ሰሮተ፣ አከ እሳን ኛተኒ ፍጠኒፍሞ አላቲወን ሰሚቲፊ ብኔንሶተ ለፋ እሳንት ነንኤርገ።  
4 አን ሰበቢ ምናሴን እልም ህስቅያስ ሞትች ይሁዳ ዬሩሳሌም ኬሰት ሆጄቴ ዋን ሰናቲፍ ፉለ ሞቱሞተ ለፈራ ሁንደ ዱረት ጅበምቶተ እሳን ነንጎዸ።   


5 “ያ ዬሩሳሌም፣ ኤኙቱ ገራ ሲፍ ላፈ?  

ኤኙቱ ሲፍ ቦአ?  

ኤኙቱ ስ ዱብሱፍ ስት ጎረ?   


6 አት ነ ዺፍቴርተ፤  

እቱመ ፉፍቴስ ዱበት ዴብኣ ጅርተ”  

ጄዸ ዋቀዮ።  

“ከናፉ አን ሀርከኮ ስት ሂጠዼ ስን በሌሰ፤  

አን ስአች ሲፍ ነኡ ህንደንደኡ።   


7 አን ከረወን መጋላ ብየቲ ዱረት፣  

ቆርቢዻን ቅሌንሰት እሳን ነንኬነ።  

አን ሰበኮት ገዳፊ በዲሰ ነንፍደ፤  

እሳን ከራሳኒራ ህንዴብኔቲ።   


8 አን ሃዾተ ህዬሳሳኒ  

ጭረቸ ገላና ጫላ ነንባይእሰ።  

አን ሃዾተ ደርገጎተሳኒት፣  

ጉዩመ ሳፋዻን 
 ዋን እሳን በሌሱ ቶኮ ነንፍደ፤  

አን ጎሊፊ ናሱ  

አኩመ ተሳ እሳንት ነንገዺሰ።   


9 ሃት እልማን ቶርባ ገገብዴ  

ሀፉረ ዹማ ባፈት።  

አዱንሼ ጉዩመ አዲዻን ዺት፤  

እሼንስ ሰልጰቴ ነማ ገድ ታት።  

አን ሀምባወንሳኒ ፉለ ዲኖተሳኒ ዱረት  

ጎራዴፍ ደበርሴ ነንኬነ”  

ጄዸ ዋቀዮ።   

   
 

10 ወዮ ያ ሃዸኮ፣  

ከን አነ ነመ ብየቲ ጉቱ 
 ሎሉፊ ፈልሙ ዴሴ?  

አን ህንልቄስኔ ዮካን ህንልቄፈትኔ፤  

ነምን ሁንድ ገሩ ነ አባረ።   


11 ዋቀዮ አከነ ጄዼ፤  

“አን ዹጉማን ካዮ ጋሪዻፍ ስን በራረ፤  

አን ዹጉማን ዬሮ ረክናቲፊ ግድራት፣  

አከ ዲኖትንኬ ስ ከዸተን ነንጎዸ።   

   
 

12 “ነምን ከምዩ ስቢለ፣  

ስቢለ ካባ ዹፌ ዮካን ናሲ ጨብሱ ንደንደኣ?   

   
 

13 “ሰበቢ ጩቡኬ ሁንደ  

ከን ብየኬ ጉቱ ኬሰ ጅሩ ሰናቲፍ  

አን በዻዹማኬቲፊ  

ቀቤኘኬ ቶሉመ ቦጁፍ ነንኬነ።   


14 ሰበቢ ዼከምስኮ  

እብደ እሼ ጉቡ ቀብሲሱፍ፣  

አን ብየ አት ህንቤክኔ ኬሰት  

ዲኖተኬቲፍ ስን ገርቦምሰ።”   

   
 

15 ያ ዋቀዮ ስቱ ቤከ፤  

ነ ያደዹ፤ ነ ትክስስ።  

ወረ ነ አርአተን ሃሎ ናፍ በእ።  

አት ኦብሰ ጉዳ ቀብዳቲ ነ ህንበሌስን፤  

አከ አን ሲፍ ጄዼ ቱፈተሙ ቤክ።   


16 ዱቢንኬ ንአርገሜ፤ አንስ ነንኛዼ፤  

እንስ ነ ገመቺሴ፤ ገመቹ ገራኮቲስ ተኤ፤  

ያ ዋቀዮ፣ ጎፍታ ዋን ሁንደ ደንዴሱ፣  

አን መቃኬቲን ነንዋመማቲ።   


17 አን ጎንኩማ ቱተ ፈንደለልቶታ ወጅን ህንቴኜ፤  

ጎንኩማ እሳን ወጅን ህንገመድኔ፤  

ሰበቢ ሀርክኬ ነረ ቱሬፊ  

ሰበቢ አት ኣሪዻን ነ ጉቴፍ አን ኮጳኮ ነንታኤ።   


18 ረክንኮ ማሊፍ ዹመ ዸቤ?  

መዳንኮስ ማሊፍ ፈዩ ድዴ?  

አት አከ ለገ ነመ ጎዎምሱ  

አከ ቡርቃ ጎጉስ ነት ታታ?   


19 ከናፉ ዋቀዮ አከነ ጄዸ፦  

“ዮ አት ቀልቢ ጅጂረቴ፣  

አን አከ አት ነ ተጃጅልቱፍ ዴብሴ ስን ዻበ፤  

አት ዮ ዱቢ ፋይዳ ህንቀብኔ  

ዺፍቴ ዱቢ ፋይዳ ቀቡ ዱበቴ አፋን ናፍ ታተ።  

ሰብን ኩን ገረኬት ሃዴብኡ መሌ  

አት ገረሳኒት ዴብኡ ህንቀብዱ።   


20 አን ሰበ ከናፍ ደላ ዸጋ፣  

ደላ ናሲ ከን ጀቤፈሜ እጃረሜ ስን ታስሰ፤  

እሳን ስ ሎሉ፤  

ገሩ ስ ህንሞአተን፤  

አን ስ በራሩፊ ስ ባሱፍ ስ ወጅን ጅራቲ”  

ጄዸ ዋቀዮ።   


21 “አን ሀርከ ነሞተ ሀሞ ጀላ ስን ባሰ፤  

ሀርከ ወረ ገረ ጀቤዪ ጀላስ ስ ንፉረ።”    

ጉያ በዲሳ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “አት እዶ ከነት ኒቲ ፉቴ እልማን ዮካን እንተለን ህንዸልችን።”  
3 ዋቀዮ ዋኤ እልማኒፊ እንተለን እዶ ከነት ዸለተኒ፣ ዋኤ ዱበርቶተ ሃዾተሳኒ ተአኒቲፊ ዋኤ ዺሮተ አቦቲሳኒ ተአኒ አከነ ጄዻቲ፦  
4 “እሳን ዹኩበ ነመ አጄሱን ዹሙ። እሳን አኩመ ኮሲ ለፈት ገተሜ ተኡ መሌ ቦእቸ ህንአርገተን፤ ህንአዋለመንስ። እሳን ጎራዴፊ ቤላን ዹሙ። ሬፍሳኒስ አላቲ ሰሚቲፊ ብኔንሶተ ለፋቲፍ ኛተ ተአ።”   


5 ዋቀዮ አከነ ጄዻቲ፦ “አት መነ ቦእቻ ህንሴንን ዮካን ዸቅጤ ህንቦእን ዮካን እሳን ህንጀጀቤስን፤ አን ኤበኮ፣ ጃለለኮቲፊ ገረ ላፍነኮ ሰበ ከነራ ፉዸዼራቲ” ጄዸ ዋቀዮ።  
6 “ነምን ጥናፊ ጉዳን ብየ ከነ ኬሰት ንዱአ። እሳን ህንአዋለመን ዮካን ቦእቸ ህንአርገተን፤ ነምን ቶኮዩ እሳኒፍ ጄዼ ኦፍ ህንሙርሙሩ ዮካን መታ ህንሃደቱ።  
7 ነምን ቶኮዩ ወረ ነምን እራ ዱኤ ጀጀቤሱፍ ጄዼ ኛተ ህንጌሱፍ፤ ዮካን ነምን ቶኮዩ ነመ አባን ዮካን ሃት ጀላ ዱቴ ጀጀቤሱፍ ጄዼ ዹጋቲ ህንጌሱ።   


8 “መነ ጭዽ ጅሩ ህንሴንን፤ ኛቹፊ ዹጉፍ ጄቴስ እሳን ወጅን ህንታእን።  
9 ዋቀዮ ዋን ሁንደ ደንደኡ፣ ዋቅን እስራኤል አከነ ጄዻቲ፦ አን እጀኬሰን ዱረቲፊ በረኬሰን ኬሰ ሰገሌ እልሌቲፊ ገመቹ፣ ሰገሌ ምስርቲቲፊ ምስርቻ እዶ ከና ነንበሌሰ።   


10 “ዬሮ አት ዋን ከነ ሁንደ ሰበ ከነት ህምቴ እሳን፣ ‘ዋቀዮ ማሊፍ በዲሰ ጉዳ አከና ኑረት ለብሴ? ኑ ማል በሌስኔ? ዋቀዮ ዋቀኬኘትስ ጩቡ ማሊ ሆጄትኔ?’ ጄዸኒ ስ ጋፈተንት፣  
11 አከነ እሳኒን ጄዽ፤ ‘ኩን ሰበቢ አቦቲንኬሰን ነ ዺሰኒ ዋቆተ ካን ዱካ ቡአኒ እሳን ተጃጅለኒፊ እሳን ዋቄፈተኒፍ’ ጄዸ ዋቀዮ፤ ‘እሳን ነ ዺሰን፤ ሴረኮስ ህንኤግኔ።  
12 እስን ገሩ አቦቲኬሰንዩ ጫላ ሀማተኒርቱ። ኩኖ ቶኮን ቶኮንኬሰን ቆደ አናፍ አጀጀሙ መተ ጀብነ ሀምነ ገራኬሰኒ ዱካ ቡተኒርቱቲ።  
13 ከናፉ አን ብየ ከነ ኬሳ እስን ባሴ፣ ብየ እስን ዮካን አቦቲንኬሰን ህንቤክኔት እስን ነንገተ፤ እስንስ አችት ሀልከኒ ጉያ ዋቆተ ብራ ተጃጅልቱ፤ አን እስኒፍ ህንነኡቲ።’   


14 “ተኡስ” ጄዸ ዋቀዮ፣ “በር እት ነሞትን ስአች፣ ‘ዹጋ ዋቀዮ ጅራታ፣ እሰ ብየ ግብጢ እስራኤሎተ ባሴ ሰና’ ጄዸኒ ህንከከትኔ ንዹፈ፣  
15 እሳን ገሩ፣ ‘ዹጋ ዋቀዮ ጅራታ እሰ ብየ ካባቲፊ ብዮተ እት እሳን ብትኔሴ ሁንደ ኬሳ ባሴ ፍዴ ሰና’ ንጄዹ። አን ብየ አቦቲ እሳኒቲፍ ኬኔ ሰነት እሳን ነንዴብሳቲ።   


16 “አመሞ አን አከ እሳን ቁርጡሚ ቀብዶተ ሄዱ ፍደኒፍ ነሞተ ነንኤርገ” ጄዸ ዋቀዮ፤ “እሳንስ ጀረ ንቀቡ። ኤርገሲ አን አከ እሳን አደምስቶተ ሄዱ ፍደኒፍ ነሞተ ነንኤርገ፤ እሳንስ ቱሉ ሁንዳፊ ጋረ ሁንደረ፣ በቀቃ ከታ ሁንደ ኬሰስ ጀረ ንአደምሱ።  
17 እጅኮ ከራሳኒ ሁንደረ ጅረ፤ እሳንስ ነ ዱራ ህንዾከተን፤ ጩቡንሳኒስ እጀኮ ዱራ ህንዾክፈሙ።  
18 ሰበቢ እሳን ፈኪወንሳኒ ሉቡ ዸቤዪ ፋይዳ ህንቀብኔ ሰናን ብየኮ ጡሬሰኒ፣ ዋቆተሳኒ ጅብሲሶ ሰናንስ ሀንዹራኮ ጉተኒፍ አን ገቲ ሀምናፊ ሉቡሳኒቲፍ መሉ ሀርከ ለመ ነንባሳፍ።”   


19 ያ ዋቀዮ፣ ጀብነኮቲፊ ደአትኖኮ፣  

ደኦኮ ከን ዬሮ ረክና፣  

ኦርሞትን ሀንዳረ ለፋቲ  

ገረኬ ዹፈኒ አከነ ጄዹ፣  

“አቦቲንኬኘ ዋቆተ ሶባ፣ ዋቆተ ቶልፈሞ ፋይዳ ህንቀብኔ  

ከኔን ዋን ጋሪ ቶኮሌ እሳኒፍ ህንጎኔ ሰነ መሌ 
 ሆማ ህንዻሌ።   


20 ነሞትን ኦፊሳኒቲፍ ዋቆተ ንቶልፈቱ?  

ኤዬ፣ ገሩ እሳን ዋቆተ ምት!”   

   
 

21 “ከናፉ አን እሳን ነንበርሲሰ፤  

ዬሮ ከነት አን ሁምነኮፊ  

ጀብነኮ እሳን ነንበርሲሰ።  

ዮስ እሳን  

አከ መቃንኮ ዋቀዮ ተኤ ንቤኩ።   

1 “ጩቡን ይሁዳ ሜሻ ስቢላቲን ቅርጠሜረ፤  

ቀረ ዸጋቲንስ  

ገበቴ ገራሳኒረቲፊ  

ጋንፈ እዶ ኣርሳሳኒረት በሬፈሜረ።   


2 እጆሌንሳኒዩ  

እዶወን ኣርሳሳኒቲፊ ሲዳ ኣሼራ  

ከኔን ሙኬን ለልሳ ጭናቲፊ  

ጋረን ኦል ዼሮራ ሰነ ያደተን።   


3 አን ሰበቢ ጩቡ ብየኬ ጉቴ ሰናቲፍ  

ቱሉኮ ከን ብየ ኬሳ፣  

ቀቤኘኬቲፊ በዻዹማኬ ሁንደ  

እዶ ኦል ከኣኬ ወጅን  

ደበርሴ ቦጁፍ ነንኬነ።   


4 አት ዶጎጎረ መታኬቲቲን  

ዻለ አን ሲፍ ኬኔ ንዸብደ።  

አን ብየ አት ህንቤክኔ ኬሰት  

ዲኖተኬቲፍ ስን ገርቦምሰ፤  

አት ዼከምሰኮ ቀብሲፍቴርታቲ፤  

እንስ በረ በራን ንቦበአ።”   


5 ዋቀዮ አከነ ጄዸ፦  

“ነምን ነመ አመነቱ፣  

ከን ጀብነ ፎኒ እሬሳ ጎዸቱ፣  

ከን ገራንሳ ዋቀዮራ ገረገሉ አባረማዸ።   


6 እን አከ ደገለ ገሞጂ ኬሳ ተአ፤  

ዬሮ ወን ጋሪን ዹፉት ህንአርጉ።  

እን ገሞጂ ኬሳ እዶ ጎጋ  

ብየ ሶግዳ ከን ነምን ቶኮዩ ህንጅራትኔ ኬሰ ጅራተ።   

   
 

7 “ነምን ዋቀዮን አመነቱ፣  

ከን አብዲንሳስ እሱመ ተኤ ገሩ ኤብፈማዸ።   


8 እን አኩመ ሙከ ቀርቀረ ብሻኒ ዻበሜ፣  

ከን ህደሳ ኤዴደ ለጋረ ያፈቱ ተአ።  

ዮሙ ሆእ ዹፉ ህንሶዳቱ፤  

ባልሳ ዬሮ ሁንደ ለልሳዸ።  

ሙክን ሱን በረ ሆንጌሌ ህንያደኡ፤  

እጀ ነቀቹስ ህንዺሱ።”   

   
 

9 ገራን ነማ ዋን ሁንደ ጫላ ሀጤዸ፤  

ገርመሌስ ሀማዸ።  

ኤኙቱ እሰ ሁበቹ ደንደአ?   

   
 

10 “አን ዋቀዮ ነመ ሁንዳፍ አኩመ አመለሳት፣  

አኩመ ዋን ሆጂሳቲፍ መሉት  

ገቲ እሳፍ ኬኑፍ ገራሳ ነንሰከተአ፤  

ቀልቢሳስ ነንቆረ።”   

   
 

11 ነምን ከራ ህንመሌን በዻዹማ ወልት ቀበቱ  

አኩመ ጎጎሪ ሀንቃቁ ህንሀንቃቅን ሀመቱት።  

ወለካ ኡሙሪሳት በዻዹማን ሱን እሰ ዺሴ በደ፤  

ዹመረትስ ጎዋ ተኡንሳ ንምርከኔፈመ።   

   
 

12 ቴሶን ኡልፍነ ቀቤስ ዱሩማ ጀልቀቤ ኦል ኦል ጄዹ ሱን፣  

እዶ ቁልቁሉማኬኛት።   


13 ያ ዋቀዮ፣ አብዲ እስራኤል፣  

ወር ስ ዺሰን ሁንድ ንቃኔፈሙ።  

ወር ስራ ገረገለን ብዮ ኬሰት ገልሜፈመኒሩ፤  

እሳን ዋቀዮን  

ቡርቃ ብሻን ጅሬኛ ዺሰኒሩቲ።   

   
 

14 ያ ዋቀዮ ነ ፈይስ፤ አንስ ነንፈያ፤  

ነ ኦልች፣ አንስ ነንኦልፈመ፤  

ከን አን ጀጀዹ ሱማቲ።   


15 እሳን እቱመ ፉፈኒ፣  

“ዱቢን ዋቀዮ ኤሰ ጅረ?  

ሜ አመ ሃራወተሙ!” ናን ጄዹ።   


16 አን ትክሴ ተኤ ስ ተጃጅሉራ ዱበት ህንዴብኔ፤  

አት አከ አን ጉያ በዲሳ ህንሀውኔ ንቤክተ።  

ወን አፋንኮቲ በኡ ፉሉመኬ ዱረ ጅረ።   


17 አት ነ ህንርፈቺስን፤  

ጉያ በዲሳት አት ደኦኮት።   


18 ወር ነ አደምሰን ሃቃኔፈመን፤  

አነ ገሩ ቃኒራ ነ ኦልች፤  

እሳን ሃርፈተን፤  

አነ ገሩ ርፋቲራ ነ ኤግ።  

ጉያ በዲሳ እሳንት ፍድ፤  

በዲሰ ደቻቲን እሳን በሌስ።   

ሰንበተ ከበጁ 
 

19 ዋቀዮ አከነ ናን ጄዼ፦ “ዸቂቲ ከረ ኡመታ ከራ ሞቶትን ይሁዳ እቲን ሴነኒ በአን ዱረ ዻበዹ፤ አከሱመስ ከረወን ዬሩሳሌም ካን ሁንደ ዱረ ዻበዹ።  
20 አከነስ እሳኒን ጄዽ፤ ‘ያ ሞቶተ ይሁዳ፣ ሰብን ይሁዳ ሁንዲፊ ነሞትን ዬሩሳሌም ኬሰ ጅራተን ከኔን ከረ ከናን ኦል ገልተን ሁንድ ዱቢ ዋቀዮ ዸገኣ።  
21 ዋቀዮ አከነ ጄዸ፦ አከ ጉያ ሰንበታቲን በኣ ህንባትኔ ዮካን ከረወን ዬሩሳሌሚን ኦል ህንገልችኔ ኦፍ ኤገዻ።  
22 አኩመ አን አቦቲኬሰን አጀጄት ጉያ ሰንበታ ከበጃ መሌ ጉያ ሰንበታቲን መነኬሰኒ በኣ ገድ ህንባስና ዮካን ሆጂ ከምዩ ህንሆጄትና።  
23 ተኡስ እሳን ህንዸጌፈትኔ ዮካን ህንቀልቤፈትኔ፤ ገሩ አከ ህንዸጌኜፊ አከ ቀጄልፈመ ህንፉዸኔፍ መታ ጀባተን።  
24 ዋቀዮ አከነ ጄዸ፤ ዮ እስን ነ ዸጌሰኒ ጉያ ሰንበታቲን በኣ ቶኮሌ ከረወን መጋላ ከናቲን ኦል ገልቹ ዺፍተኒ ቆደ ከና ጋፈስ ሆጂ ከምዩ ሆጄቹ ዺሱዻን ጉያ ሰንበታ አዳን ባፍተኒ ኤግደን፣  
25 ሞቶትን ቴሶ ዳዊትረ ታአን ቆንዳልቶተሳኒ ወጅን ከረወን መጋላ ከናቲን ኦል ሴኑ። እሳንስ ቆንዳልቶተሳኒ ወጅን ጋሪወኒፊ ፈርዴን ያበተኒ ነሞተ ይሁዳቲፊ ወረ ዬሩሳሌም ኬሰ ጅራተን ወጅን ንዹፉ፤ መጋላን ኩንስ መጋላ ነምን በረ በራን ኬሰ ጅራቱ ንተአ።  
26 ነሞትንስ መጋላወን ይሁዳቲፊ ገንዶተ ናኖ ዬሩሳሌሚቲ፣ ብየ ቤንያሚቲፊ ብየ ጋረ ኬሳቲ፣ ብየ ጋራቲፊ ኔጌቢ ኣርሳ ጉበሙፊ ቀልመ፣ ኣርሳ ምዻኒ፣ እጣናፊ ኣርሳ ገለታ ፍደኒ ገረ መነ ዋቀዮ ንዹፉ።  
27 ዮ እስን ጉያ ሰንበታ አዳን ባፍተኒ ኤጉፍ ጄተኒ ጉያ ሰንበታቲን በኣ ቶኮዩ ባተኒ ከረወን ዬሩሳሌሚን ኦል ሴኑ ዺሱዻን አናፍ አጀጀሙ ባተን ገሩ አን እብደ ህንዻምኔ ቶኮ ከረወን ዬሩሳሌምት ነንቀብሲሰ፤ እብድ ሱንስ ደአኖወን ዬሩሳሌም ጉቤ በርበዴሰ።’ ”    

መነ ነምቸ ሱጴ ዸኡ ቶኮት 
 

1 ዱቢን ዋቀዮ ብራ ገረ ኤርምያስ ዹፌ እሰ ከናዸ፦  
2 “ከኢቲ ገረ መነ ነምቸ ሱጴ ዸኡ ሰና ዸቅ። አንስ አችት ዱቢኮ ስት ነንህመ።”  
3 ከናፉ አን ገረ መነ ነምቸ ሱጴ ዸኡ ሰናት ገድ ነንቡኤ፤ እንስ ጌንጎረት ዋ ሆጄቻ ቱሬ።  
4 ኦኮቴን እን ሱጴራ ሆጄቻ ቱሬ ሱን ገሩ ሀርከሳት ፈሸላኤ፤ ከናፉ ነምች ሱጴ ዸኡ ሱን አኩመ እት ቶሌት ሱጴ ሰናን ኦኮቴ ከን ብራ ሆጄቴ።   


5 ኤርገሲ ዱቢን ዋቀዮ አከነ ጄዼ ገረኮ ዹፌ፦  
6 “ያ መነ እስራኤል፣ አንስ አኩመ ሱጴ ዾፍቱን ኩን ሆጄቱ እስን ጎቹ ህንደንደኡ?” ጄዸ ዋቀዮ። “ያ መነ እስራኤል፣ አኩመ ሱጴን ሀርከ ሱጴ ዾፍቱ ኬሰ ጅሩ እስንስ ሀርከኮ ኬሰ ጅርቱ።  
7 ዬሮ አን አከ ሰብን ዮካን ሞቱማን ቶኮ ቡቅፈሙ፣ ገርገር ቆደሙፊ በርበዴፈሙ ለብሱት፣  
8 ዮ ሰብን አን አኬከቺሴ ሱን ሀምነሳራ ዴብኤ፣ አን ዋን ሀማ እሰት ፍዱፍ ያዴ ሰነራ ነንዴብአ።  
9 ዮ አን ዬሮ ብራሞ አከ ሰብን ዮካን ሞቱማን ቶኮ እጃረሜ ዻበሙ ለብሴ፣  
10 ዮ እን ፉለኮ ዱረት ዋን ሀማ ሆጄቴ አናፍ አጀጀሙ ድዴ፣ አን ዋን ጋሪ እሳፍ ጎቹ በርባዴ ሰነ ነንዺሰ።   


11 “ከናፉ አመ ሰበ ይሁዳቲፊ ወረ ዬሩሳሌም ኬሰ ጅራተኒን አከነ ጄዽ፤ ‘ዋቀዮ አከነ ጄዸ፦ ኩኖ! አን በዲሰ እስኒፍ ቆጴሴን መለ እስንት ከሮርሳ ጅረ። ከናፉ ቶኮን ቶኮንኬሰን ከራኬሰኒፊ ሆጂኬሰን ቀጄልፈዻ።’  
12 እሳን ገሩ አከነ ጄዸኒ ዴቢ ኬነን፦ ‘ኩን ፋይዳ ህንቀቡ። ኑ ከሮሩመኬኛን እት ፉፍነ፤ ቶኮን ቶኮንኬኘ መተ ጀብናፊ ሀምነ ገራኬኛ ዱካ ቡነ።’ ”   


13 ከናፉ ዋቀዮ አከነ ጄዸ፦  

“ሜ ሰቦተ ኬሰ እያፈዻ፦  

ኤኙቱ ተኩማ ዋን አከና ዸገኤ ቤከ?  

እስራኤል ዱርብ ቁልቁልቲን  

ዋን ሱከኔሳ ቶኮ ሆጄቴርት።   


14 ጨቢን ልባኖን  

ተኩማ ኤዴደ ከታሳራ በዴ ቤካ?  

ብሻንሳ ዲለላኣን ቡርቃ ፈጎቲ ዹፉ ሱን  

ተኩማ ጭቴ ቤካ?   


15 ሰብንኮ ገሩ ነ እራንፈቴረ፤  

እሳን ዋቆተ ቶልፈሞ ፋይዳ ህንቀብኔ  

ከኔን ከራወንሳኒረቲፊ  

ዳንዲወን ዱሪረት እሳን ጉፈቺሰኒፍ 
 እጣነ ኣርሱ።  

እሳን ከራ ህንቶልፈምኔረ  

ዳንዲ ቀልኦረ እሳን ዴምስሰኒሩ።   


16 ብይሳኒ ንኦነ፤  

በረ በራንስ ብየ ቆሳ ተአ፤  

ወር አቺን ደርበን ሁንድ ንነኡ፤  

መታሳኒስ ንራሱ።   


17 አኩመ ቡቤ በአ ቢፍቱቲ ዹፉ፣  

አን ፉለ ዲኖተሳኒ ዱረት እሳን ነንብትኔሰ፤  

በረ በዲሰሳኒ ኬሰ፣  

አን ዱግደኮ መሌ ፉለኮ እሳንት ህንአርግሲሱ።   


18 “ጀርስ፣ ‘ሴር ሉበ ብራ፣ ጎርስ ኦጌዪ ብራ፣ ዱቢንሞ ራጆተ ብራ ዋን ህንዸበምኔፍ ኮታ ኤርምያስት መርአትና፤ ከናፉ ኮታ ኑ አረበኬኛን እሰ ሚና፤ ዋን እን ዱበቱ ከምዩስ ህንፉዸትኑ’ ” ጄዸን።   


19 ያ ዋቀዮ፣ ነ ዸጌፈዹ፤  

ዋን ወር ነ ህመተን ጄዸንስ ዸገእ!   


20 ገቲን ዋን ጋሪ ዋን ሀማዻ?  

እሳን ገሩ ቦለ አናፍ ቆተኒሩ።  

አን አከን ዼከምሰኬ እሳንራ  

ዴብሱፍ ፉለኬ ዱረ ዻበዼ  

እዶሳኒ ቡኤ ዱበዼ ያደዹ።   


21 ከናፉ አት እጆሌሳኒ ደበርሲ ቤለት ኬን፤  

ጀረሞ ደበርሲ ሁምነ ጎራዴት ኬን።  

ኒቶተሳኒ ጀላ እጆሌፊ ዽርሶትን ሃዹመን፤  

ዺሮንሳኒ ሃአጄፈመን፤  

ደርገጎንሳኒሞ ሎለ ኬሰት ጎራዴዻን ሃቀለመን።   


22 ዬሮ አት አኩመ ተሳ ዌራርቶተ እሳንት ፍዱት፣  

እይ መነሳኒቲ ሃዸገአሙ፤  

እሳን ነ ቀቡፍ ቦለ ቆተኒ፣  

ሚለኮቲፍስ ክዮ ካአኒሩቲ።   


23 ያ ዋቀዮ፣ አት ገሩ መለ እሳን ነ አጄሱፍ  

መለተን ሁንደ ንቤክተ።  

የከሳኒ ህንዺስኒፍ፤  

ዮካን ጩቡሳኒ ፉለኬ ዱራ ህንሀቅን።  

እሳን ፉለኬ ዱረት ለፈት ሃገተመን፤  

ዬሮ ዼከምቱትስ እሳን አደብ።    

1 ዋቀዮ አከነ ጄዸ፤ “ዸቂቲ ሱጴ ዾፍቱራ ኦኮቴ ሱጴ ብተዹ። ማንጉዶተ ሰባቲፊ ሉቦተ ኬሳ ነሞተ ሙራሰ ፉዸዹቲ፣  
2 ገረ ሱሉለ ቤን ህኖምት ከን በልበለ ከረ ቅራጪ ብራ ሰነ ዸቅ። አችትስ ዱቢ አን ስት ህሙ ለብስ፤  
3 አከነስ ጄዽ፤ ‘ያ ሞቶተ ይሁዳቲፊ ሰበ ዬሩሳሌም ዱቢ ዋቀዮ ዸገኣ። ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ዸጌፈዻ! ኩኖ፣ አን በላ ጉረ ነመ ዋን ሰነ ዸገኡ ሁንደት ህንቶሌ ቶኮ እዶ ከነት ነንፍደ።  
4 እሳን ነ ዺሰኒ እዶ ከነ እዶ ዋቆተ ኦርማ ጎዸኒሩቲ፤ እዶ ከነትስ ዋቆተ እሳን ዮካን አቦቲንሳኒ ዮካን ሞቶትን ይሁዳ ህንቤክኒፍ ኣርሳ ጉበሙ ዽኤሰኒሩ፤ እዶ ከነስ ዺገ ነሞተ በሌሳ ህንቀብኔቲን ጉተኒሩ።  
5 እሳን እልማንሳኒ ኣርሳ እብዳን ጉበሙ ጎዸኒ በኣሊፍ ዽኤሱፍ እዶ ኦል ከኣ በኣሊፍ እጃረኒሩ፤ ኩንስ ዋን አን እሳን ህንአጀጅን ዮካን መቃ ህንዸእን ዮካን ያደኮ ኬሰዩ ህንቱርኒዸ።  
6 ከናፉ ቤከዻ፤ በር እት ነሞትን እዶ ሰናን፣ ስአች ሱሉለ ቀልማ ጄዸኒ ዋሙ መሌ ቶፌት ዮካን ሱሉለ ቤን ህኖም ህንጄኔ ንዹፈ፣ ጄዸ ዋቀዮ።   


7 “ ‘አን እዶ ከነት ከሮረ ይሁዳቲፊ ከሮረ ዬሩሳሌም ነንዲገ፤ አከ እሳን ፉለ ዲኖተሳኒ ዱረት፣ ሀርከ ወረ ሉቡሳኒ ገላፈቹ በርባደኒት ጎራዴዻን ዹመን ነንጎዸ፤ ሬፈሳኒሞ አላቲ ሰሚቲፊ ብኔንሶተ ለፋቲፍ ኛተ ጎዼ ነንኬነ።  
8 አን መጋላ ከነ ኦንሴ ዋን ሶዳፊ ቆሳ ነንጎዸ፤ ከን አቺን ደርቡ ሁንድ ሰበቢ መዳሼ ሁንዳቲፍ ድንቅሲፈቴ እሼት ኮልፈ።  
9 አን አከ እሳን ፎን እልማንሳኒቲፊ እንተለንሳኒ ኛተን ነንጎዸ፤ እሳንስ ዬሮ ዲኖትንሳኒ ከኔን ሉቡሳኒ ገላፈቹ በርባደን ሱን መርሰኒ እሳን ዽጵሰንት ፎን ወሊሳኒ ኛቱ።’   


10 “ኤርገሲ ኦኮቴ ሰነ ፉለ ወረ ስ ወጅን ዴመኒ ዱረት ጨብሲቲ  
11 አከነ እሳኒን ጄዽ፤ ‘ዋቀዮ ዋን ሁንደ ደንደኡ አከነ ጄዸ፦ አኩመ ኦኮቴን ሱጴ ዾፍቱ ኩን ኤርገ ጨጨቤ ቦዴ ዴብኤ ሃሮምፈሙ ህንደንዴኜ ሰነ አን ሰበ ከናፊ መጋላ ከነ ነንጨጨብሰ፤ ሰበቢ እዶን እት ነመ አዋለን ብራ ህንጅሬፍ ነሞትን ቶፌትት ሬፈ አዋሉ።  
12 አን እዶ ከናፊ ወረ አስ ጅራተንት ዋን ከነ ነንፍደ፣ ጄዸ ዋቀዮ። መጋላ ከነስ አኩመ ቶፌት ነንጎዸ።  
13 መኔን ዬሩሳሌም ኬሳቲፊ መኔን ሞቶተ ይሁዳ ጄቹንስ መኔን ጀር በንቲሳኒረት ኡርጂወን ሰሚ ሁንዳፍ እጣነ ኣርሰኒ ዋቆተ ብራፍስ ዽባዩ ዽባፈተን ሱን ሁንድ አኩመ እዶ ቶፌት ከና ንጡሬፈሙ።’ ”   


14 ኤርምያስስ ኤርገሲ ቶፌት እዶ ዋቀዮ አከ እን አችት ራጂ ዱበቱፍ እት እሰ ኤርጌ ሰና ዴብኤ ኦብዲ መነ ቁልቁሉማ ዋቀዮ ኬሰ ዻበቴ ሰበ ሁንዳን አከነ ጄዼ፤  
15 “ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፤ ‘ሜ ዸጌፈዻ! ሰበቢ እሳን መተ ጀቤዪ ተአኒ ዱቢኮ ዸገኡ ድደኒፍ በላ አን እሳንት ለብሴ ቱሬ ሁንደ መጋላ ከናፊ ገንዶተ ናኖሼ ጅረንት ነንፍደ።’ ”    

 20

ኤርምያሲፊ ጳሽሁር 
 

1 ጳሽሁር ሉብች፣ እልም እሜሪ እን መነ ቁልቁሉማ ዋቀዮ ኬሰት ቡልቻ ሀንገፈ ቱሬ ሱን ዮሙ ኤርምያሲ ዋን ከነ ራጁ ዸገኤት፣  
2 አከ ኤርምያስ ራጅች ቱመሜ ከረ ቤንያም እሰ ኦል ኣኑ ከን መነ ዋቀዮ ብረት አርገሙ ሰነ ኬሰት ሚልሳ ጅርመ ለመ ግዱ ገሌ ህዸሙ ጎዼ።  
3 ኤርምያስስ ጉያ እት ኣኑ ዬሮ ጳሽሁር ጅርመ ለማን ግዱዻ እሰ ባሴት አከነ ጄዼን፤ “መቃን ዋቀዮ ሲፍ ባሴ ማጎርሚሳቢብ መሌ ጳሽሁር ምት።  
4 ዋቀዮ አከነ ጄዻቲ፤ ‘አን አከ አት ኦፊኬቲፊ ምቾተኬት ሶዳችሳ ታቱ ስን ጎዸ፤ ዬሮ እሳን ጎራዴ ዲኖተሳኒቲን ዹመን እጁመኬቲን አርግተ። አን ይሁዳ ሁንደ ደበርሴ ሞቲ ባብሎኒት ነንኬነ፤ እንስ ባብሎንት እሳን ጌሰ ዮካን ጎራዴዻን እሳን ፍጠ።  
5 አን ቀቤኘ መጋላ ከና ሁንደ ጄቹንስ ኦምሸሼ ሁንደ፣ ዋን ገቲ ጉዳ ቀቡ ሁንዳፊ በዻዹማ ሞቶተ ይሁዳ ሁንደ ደበርሴ ዲኖተሳኒት ነንኬነ። እሳንስ ቦጅአኒ ፉዸተኒ ባብሎንት እሳን ጌሱ።  
6 ያ ጳሽሁር አት፣ ወር መነኬ ጅራተን ሁንድስ ቦጅአምተኒ ባብሎንት ጌፈምቱ። አቲፊ ምቾተኬ ወር አት ራጂ ሶባ ዱበቴፍ ሁንድ አችት ዱተኒ አዋለምቱ።’ ”   

ጉንጉሚ ኤርምያስ 
 

7 ያ ዋቀዮ፣ አት ነ ጎዎምስቴ፤ 
 አንስ ነንጎዎምፈሜ፤  

አት ሁምናን ነ ጫልቴ ነ ሞአቴ።  

አን ጉያ ጉቱ ዋን ኮልፋ ነንተኤ፤  

ነምን ሁንድስ ነት ቆሰ።   


8 አን ዬሮን ዱበዹ ሁንደ ነንእየ፤  

“ጎሊ፣ በዲሰ” ጄዼስ ነንለብሰ።  

ከናፉ ዱቢን ዋቀዮ  

ጉያ ጉቱ አረብሶፊ ቱፊ ነት ፍዴ።   


9 ገሩ ዮ አን፣ “አን መቃሳ ህንዸኡ  

ዮካን ስአች መቃሳቲን ህንዱበዹ” ጄዼ፣  

ዱቢንሳ ኦኔኮ ኬሰት አከ እብዳ፣  

አኩመ እብደ ለፌኮ ኬሰት ኡካምሰሜት።  

አን ኦፍ ኬሰት እሰ ቀበቹ ነንደዸቤ፤  

ዹጉመዩ አን ህንደንደኡ።   


10 አን ሀሳሰ፣ “ከራ ሁንዳን ሶዳ!  

እሰ በላሌፈዻ! እሰ ሃበላሌፈትኑ!”  

ጄዹ ሄዱ ነንዸገአ።  

ምቾትንኮ ሁንድ፣  

“እን ንጎዎምፈመ ተአ፤  

ኑስ ኤርገሲ እሰ ንሞአትነ፤  

ሃሎኬኘሌ ንባፈትነ” ጄቻ  

ኩፋቲኮ ኤገቱ።   

   
 

11 ዋቀዮ ገሩ አኩመ ጎተ ሁምነ ቀቤሰ ቶኮት 
 ነ ወጅን ጅረ፤  

ከናፉ ወር ነ አደምሰን ንጉፈቱ መሌ ህንሞአተን።  

እሳን ባይኤ ቃኔፈመን፤ ህንምልካአኒቲ፤  

ሰልጵንሳኒ ጎንኩማ ህንእራንፈተሙ።   


12 ያ ዋቀዮ ዋን ሁንደ ደንዴሱ፣  

ከን ነመ ቀጄላ ቆርቱ፣  

ከን ገራፊ ያደ ነማ ኬሰ አርግቱ፣  

አን ፈልሚኮ ስት ኬነዼራቲ  

አት ዬሮ እሳንት ሃሎ ባቱ ነ አርግሲስ።   

   
 

13 ዋቀዮፍ ፋርፈዻ!  

ዋቀዮን ገለቴፈዻ!  

እን ሉቡ ነሞተ ህዬዪ  

ሀርከ ሀሞታቲ ንባሰ።   

   
 

14 ጉያን አን ዸለዼ ሃአባረሙ!  

ጉያን ሃትኮ ነ ዴሴ ሱንስ ህንኤብፈምን!   


15 ነምች፣ “ዳእምን ቶኮ ጄቹንስ  

እልም ሲፍ ዸለቴ ጅረ!” ጄዼ አባኮቲፍ ኦዱ ፍዴ  

አከ መሌ እሰ ገመቺሴ ሱን ሃአባረሙ!   


16 ነምች ሱን አኩመ መጋላወን  

ዋቀዮ ገረ ላፍነ መሌ ገረገልቼ ሃተኡ።  

እን ገነማን ወዋትና፣  

ሳፋንሞ እየ ወራና ሃዸገኡ።   


17 አከ ሃትኮ አዋለ ና ታቱፍ፣  

አከ ገደሜስሼስ እዶ ጅሬኘ በረ በራ ናፍ ተኡፍ  

እን ኡቱ አን ገደሜሰ ኬሳ ህንበእን ነ ህንአጄፍኔቲ።   


18 አን ማሊፈን ረክናፊ ገደ አርጉፍ  

ጅሬኘኮስ ቃኒን ፍጡፍ  

ገደሜሰ ኬሳ በኤ?    

ዴቢ ዜዴቅያፍ ኬነሜ 
 

1 ዬሮ ዜዴቅያን ሞትች ጳሽሁር እልመ መልክያቲፊ ሴፋንያ ሉብቸ እልመ መአሴያ ገረ ኤርምያስት ኤርጌት ዱቢን አከነ ጄዹ ዋቀዮ ብራ ገረ ኤርምያስ ዹፌ። ጀር ኤርገመንስ አከነ ጄዸን፤  
2 “ሰበቢ ኔቡከድኔዘር ሞትች ባብሎን ኑ ወራና ጅሩፍ ዋቀዮን ኑ ጋፈዹ። ተሪ ዋቀዮ አኩመ ዱራን ጎዼ ሰነ ሆጂወን ድንቂ ኑፍ ሆጄቴ አከ ሞትች ኑራ ዴብኡ ንጎዸ ተኣቲ።”   


3 ኤርምያስ ገሩ አከነ እሳኒን ጄዼ፤ “ዜዴቅያዻን አከነ ጄዻ፤  
4 ‘ዋቀዮ ዋቅን እስራኤል አከነ ጄዸ፦ አን ምኦተ ወራና ሀርከኬሰን ጅረን፣ ከኔን እስን እቲን ሞቲ ባብሎኒፊ ባብሎኖተ እስን መርሰኒ ደላን አለ ጅረን ሎሉፍ እት ፈየደምተን ከነ እስንት ነንገረገልቸ። አንስ መጋላ ከነ ኬሰት እሳን ወልት ነንቀበ።  
5 አን መታንኮ ሀርከ ድሪርፈሜፊ እሬ ጀባዻን፣ ኣሪ ቦበኡፊ ዼከምሰ ጉዳዻን ወራነ እስንት ነንበነ።  
6 አን ዋን መጋላ ከነ ኬሰ ጅራቱ ጄቹንስ ነማፊ ሆሪ ነንዸአ፤ እሳንስ ዸእቸ ሀማዻን ዹሙ።  
7 አንስ ኤርገሲ፣ ጄዸ ዋቀዮ፣ ዜዴቅያ ሞትቸ ይሁዳ፣ ቆንዳልቶተሳቲፊ ጅራቶተ መጋላ ከና ከኔን ዸእቸ ጀላ፣ ጎራዴፊ ቤለ ጀላ በአን ኔቡከድኔዘር ሞትቸ ባብሎኒፊ ዲኖተሳኒ ከኔን ሉቡሳኒ በሌሱ በርባደንት ደበርሴ ነንኬነ። ሞትችስ ጎራዴዻን እሳን ፍጠ፤ እን እሳኒፍ ህንህሉ ዮካን ህንነኡፍ ዮካን ገራ ህንላፉፍ።’   


8 “አመሌ አከነ ጄዺ ሰበ ከነት ህም፤ ዋቀዮ አከነ ጄዸ፦ ‘ኩኖ፣ አን ከራ ጅሬኛቲፊ ከራ ዱኣ ፉለኬሰን ዱረ ነንካአ።  
9 ነምን መጋላ ከነ ኬሰት ሀፉ ከምዩ ጎራዴዻን፣ ቤላን ዮካን ዸእቻን ዱአ። ነምን ገድ በኤ ባብሎኖተ እስን መርሰኒ ጅረንት ሀርከ ኬነቱ ከምዩ ገሩ ንጅራተ፤ ሉቡሳስ ንኦልፈተ።  
10 አን መጋላ ከናፍ ዋን ጋሪ ጎቹፍ ኡቱ ህንተእን እሼ ሚዹፍ ኩተዼረ፣ ጄዸ ዋቀዮ። እሼንስ ደበርፈምቴ ሀርከ ሞቲ ባብሎንት ንኬነምት፤ እንሞ እብዳን እሼ በርበዴሰ።’   


11 “አከሱመስ መነ ሞቲ ይሁዳቲን አከነ ጄዽ፤ ‘እስን ዱቢ ዋቀዮ ዸገኣ፤  
12 ያ መነ ዳዊት፣ ዋቀዮ አከነ ጄዸ፦  

“ ‘ገነመ ሁንደ ሙርቲ ቀጄላ ኬና፤  

ነመ ሳመሜ ቶኮ  

ሀርከ ነመ እሰ ጩንቁርሱቲ ባሳ፤  

ዮ ከና አቺ ሰበቢ ጀልእነ እስን ሆጄተኒቲፍ  

ዼከምስኮ ቡኤ አኩመ እብዳ ቦበአ፤  

ነምን እሰ ዻምሱ ቶኮዩ ህንጅራቱ።   


13 ያ እሼ ሱሉለ ከናን ኦል ድሬ ከታ ቀቡረ ጅራቱ፣  

አን ስት ከኤን ጅረ፣ ጄዸ ዋቀዮ፤  

እስን ወር፣ “ኤኙቱ ኑት ዹፉ ደንደአ?  

ኤኙቱስ ደአትኖኬኘ ሴኑ ደንደአ?” ጄተን፣   


14 አን አኩመ ሆጂኬሰኒፍ መሉት እስነን አደበ፣  

ጄዸ ዋቀዮ።  

አን እብደ ዋን ናኖኬሰን ጅሩ ሁንደ በርበዴሱ  

ቦሶነኬሰንት ነንቀብሲሰ።’ ”    

 22

ሙርቲ ሞቶተ ሀሞት ሙረሜ 
 

1 ዋቀዮ አከነ ጄዸ፦ “ገረ መሰራ ሞቲ ይሁዳት ገድ ቡኢቲ አከነ ጄዺ ኤርጋ ከነ አችት ለብስ፤  
2 ‘ያ ሞቲ ይሁዳ፣ አት ከን ቴሶ ዳዊትረ ቴሱ፣ አት፣ ቆንዳልቶትንኬቲፊ ሰብንኬ ወር ከረ ከናን ኦል ገልተን ዱቢ ዋቀዮ ዸገኣ።  
3 ዋቀዮ አከነ ጄዸ፦ ዋን ቀጄላፊ ስሪ ተኤ ሆጄዻ። ነመ ሳመሜ ቶኮ ሀርከ ነመ እሰ ጩንቁርሱቲ ባሳ። አለጋት፣ እጆሌ አባ ህንቀብኔት ዮካን ሃዸ ህዬሳት ደበ ዮካን ጀልእነ ህንሆጄትና፤ ዺገ ነመ በሌሳ ህንቀብኔስ እዶ ከነት ህንዸንገላስና።  
4 ዮ እስን አጀጀወን ከኔን ስሪት ኤግደን ሞቶትን ቴሶ ዳዊትረ ታአን፣ ቆንዳልቶታፊ ሰበሳኒ ወጅን ጋሪ ሞቶታቲፊ ፈርዴን ያበተኒ ከረወን መሰራ ሞቱማ ከናን ኦል ገሉ።  
5 ዮ እስን አጀጀወን ከኔን ኤጉ ባተን ገሩ አከ መሰራን ሞቱማ ኩን በርበዴፈሙ አን መቃኮቲን ከከዼረ፣ ጄዸ ዋቀዮ።’ ”   


6 ዋቀዮ ዋኤ መሰራ ሞቲ ይሁዳ አከነ ጄዻቲ፦  

“አት አከ ግልኣድ፣  

አከ ፊጤ ልባኖን ናፍ ታቴዩ፣  

አን ዹጉማን አከ ገሞጂ፣  

አከ መጋላወን ነምን ኬሰ ህንጅራትኔ ስን ታስሰ።   


7 አን በሌስቶተ ቶኮን ቶኮንሳኒ  

ምአ ሎላ ቀበተን፣ ስት ነንኤርገ፤  

እሳንስ ብርብርሰኬ ፍለተማ ንጭሩ፤  

እብደትስ ንነቁ።   


8 “ነሞትን ብየ ሄዱስ ዮሙ መጋላ ከነ ብራን ደርበንት፣ ‘ዋቀዮ ማሊፍ መጋላ ጉዳ ከነት ዋን አከና ፍዴ?’ ጄዸኒ ወል ጋፈቱ።  
9 እሳንስ፣ ‘ሰበቢ እሳን ከኩ ዋቀዮ ዋቀሳኒ ዺሰኒ ዋቆተ ብራ ዋቄፈተኒ ተጃጅለኒፊዸ’ ጄዸኒ ዴብሱ።”   


10 እስን ነመ ዱኤፍ ህንቦእና ዮካን ህንገድና፤  

ቆደ ከና ነመ ቦጅአሜፍ ህቅፈዻ ቦኣ፤  

እን ለመተ ህንዴብኡ  

ዮካን ብየ እት ዸለቴ ህንአርጉቲ።   


11 ዋቀዮ ዋኤ ሸሉም እልመ ዮስያስ ከን ቆደ አባሳ ሞቲ ይሁዳ ተኤ ገሩ እዶ ከና ዴሜ ሰና አከነ ጄዻቲ፦ “እን ጎንኩማ ህንዴብኡ።  
12 እን እዶ ቦጅአሜ እት ጌፈሜ ሰነት ዱአ፤ ብየ ከነስ ለመፋ ህንአርጉ።”   


13 “ነመ ኦላሳ ኡቱ ገቲ ሁምነሳ ህንኬንኒፍ  

አከሱማን ሆጄቺፈቹዻን  

መነሳ ከራ ቀጄላ ህንተእኒን፣  

ኩታሳ ከን መነ ጉባሞ ከራ ስሪ ህንተእኒን 
 እጃረቱፍ ወዮ።   


14 እን፣ ‘አን መሰራ ጉዳ ቶኮ፣  

ኩታ መነ ጉባ በልኣሳ ወጅን 
 ኦፊኮቲፍ ነንእጃረዸ’ ጄዸ።  

ከናፉ እን ፎዳወን እት ባሴ  

ሙከ ብርብርሳቲን በሬቼ  

ሀሉ ዲማዻን ሚዸግሰ።   

   
 

15 “ብርብርሰ ሄዱ ቀባቹንኬ ሞቲ ስ ታስሳ?  

አባንኬ ኛታ ዹጋቲ ህንቀቡ ቱሬ?  

እን ዋን ቀጄላፊ ሀቀ ሆጄቴ፤  

ከናፉ ወን ሁንድኑ ንቀጄሌፍ።   


16 እን ህዬዪፊ ረከቶታፍ ንፈልሜ፤  

ከናፉ ወን ሁንድ ንቀጄሌፍ።  

ነ ቤኩ ጄቹን ከኑመ ምቲ?”  

ጄዸ ዋቀዮ።   


17 እጅኬቲፊ ገራንኬ ገሩ  

ቡኣ ከራ ህንመልኒን አርገሙረ፣  

ዺገ ነመ በሌሳ ህንቀብኔ ዸንገላሱረ፣  

ጩንቁርሳፊ ጎሊ ካሱ ቆፈረ ቡኤረ።   


18 ከናፉ ዋቀዮ ዋኤ ዬሆያቂም ሞትቸ ይሁዳ፣ እልመ ዮስያስ አከነ ጄዸ፦  

“እሳን፣ ‘አናፍ ወዮ፣ ያ ኦቦሌሰኮ!  

አናፍ ወዮ፣ ያ ኦቦሌቲኮ!’ 
 ጄዸኒ ህንቦአኒፍ።  

እሳን፣ ‘አናፍ ወዮ፣ ያ ጎፍታኮ!  

አናፍ ወዮ ያ ኡልፍነሳ!’ 
 ጄዸኒ ህንቦአኒፍ።   


19 እን አዋለ ሀሬ አርገተ፣  

ጄቹንስ ለፈረ ሀርክፈሜ  

ከረወን ዬሩሳሌም ኬሳ ገድ ባፈሜ ገተመ።”   

   
 

20 “ልባኖንት ኦል በኢ እይ፤  

ሰገሌንኬ ባሻን ኬሰት ሃዸገአሙ፤  

አባሪም ኬሳስ እይ፤  

ምቾትንኬ ሁንድ በርበዴፈመኒሩቲ።   


21 አን ዬሮ አት ነጋ ቀብዱት ስ አኬከቺሴን ቱሬ፤  

አት ገሩ፣ ‘አን ህንዸጌፈዹ!’ ጄቴ።  

ኩን እጆሉማኬቲ ጀልቀቤ አመለኬ ቱሬ፤  

አት ናፍ ህንአጀጀምኔ።   


22 ትክሶተኬ ሁንደ ቡቤን ፉዸቴ ሶከ፤  

ምቾትንኬስ ንቦጅአሙ።  

ሰበቢ ሀምነኬ ሁንዳቲፍ  

አት ንቃኖፍተ፤ ንሰልጰተስ።   


23 አት ከን ልባኖን ኬሰ ጅራቱ፣  

ከን ሙከ ብርብርሳቲን መነ እጃረቱ፣  

ዬሮ ዽጵን ስ ቀቤ አኩመ ዱበርቲ ጭኒንስፈቱ ቶኮ  

ሚጠቱት አት አከም ኣደ!   


24 “አኩመ አን ዹጉማን ጅራታ ተኤ” ጄዸ ዋቀዮ፤ “ያ ዬሆያኪን ሞትቸ ይሁዳ፣ እልመ ዬሆያቂም፣ ዮ አት ቁቤላ ቻፓ ሀርከኮ ምርጋ ታቴሌ አን ባሴን ስ ገተ።  
25 አን ወረ ሉቡኬ ገላፈቹ በርባደንት፣ ወረ አት ሶዳቱ ጄቹንስ ኔቡከድኔዘር ሞትቸ ባብሎኒፊ ባብሎኖተት ደበርሴ ስን ኬነ።  
26 አን ስኢፊ ሃዸ ስ ዴሴ ብየ ብራት፣ ብየ ቶኮንኬሰንዩ እት ህንዸለትንት እስን ነንደርበዻ፤ እስን ለቹ አችት ዱቱ።  
27 እስን ብየ እት ዴብኡ ሀውተንት ጎንኩማ ህንዴብተን።”   


28 ዬሆያኪን ኩን ነመ አኩመ ኦኮቴ ጨባ ቱፈተሜ፣  

ምአ ነምን ቶኮዩ ህንበርባኔዻ?  

እጆሌንሳቲፊ እን ማሊፍ  

ደርበተመኒ ብየ ህንቤክኔት ገተመን?   


29 ያ ለፋ፣ ያ ለፋ፣ ያ ለፋ፣  

ዱቢ ዋቀዮ ዸገእ!   


30 ዋቀዮ አከነ ጄዸ፦  

“ነምቸ ከነ አከ ነመ እጆሌ ህንቀብኔ ቶኮት፣  

አከ ነመ በረ ጅሬኘሳ ኬሰ ህንምልኮፍኔ ቶኮት ገልሜሳ፤  

ሰኚሳ ኬሳ ነምን ቶኮዩ ህንምልካኡ፣  

ነምን ቶኮዩ ቴሶ ዳዊትራ ህንታኡ፣  

ዮካን ስአች ይሁዳ ህንቡልቹቲ።”    

 23

ደሜ ቀጄላ 
 

1 “ትክሶተ ሆሎተ ከረኮ በሌሰኒ ብትኔስኒፍ ወዮ!” ጄዸ ዋቀዮ።  
2 ከናፉ ዋቀዮ ዋቅን እስራኤል ትክሶተ ሰበኮ ትክሰኒን አከነ ጄዸ፦ “ዋን እስን ቡሻዬኮ ብትኔስተኒ አሪተኒፊ ኤጉምሰ በርባችሱ እሳኒፍ ህንጎዽኒፍ አን ኩኖ ሀምነ እስን ሆጄተኒፍ አደቢ እስንትን ፍደ” ጄዸ ዋቀዮ።  
3 “አን መታንኮ ሀምባ ቡሻዬኮቲ ብዮተ አን እት እሳን አርኤ ቱሬ ሁንደ ኬሳ ወልት ቀቤ ከረሳኒት ነንዴብሰ፤ እሳንስ አችት ንሆሩ፤ ንባይአቱስ።  
4 አንስ ትክሶተ እሳን ትክሰን እሳኒፍ ነንረመደ፤ እሳንስ ስአች ህንሶዳተን፤ ዮካን ህንርፈተን፣ ዮካን እሳን ኬሳ ቶኮዩ ህንበዱ” ጄዸ ዋቀዮ።   


5 “በር አን እት ዳዊቲፍ ደሜ ቀጄላ ቶኮ፣  

ሞቲ ኦጉማዻን ቡልቹፊ  

ዋን ስሪፊ ቀጄላ ተኤ  

ብየ ከነ ኬሰት ሆጄቱ ቶኮ ካሱ ንዹፈ” 
 ጄዸ ዋቀዮ።   


6 በረሳ ኬሰ ይሁዳን ንፈየ፤  

እስራኤልስ ነጋን ጅራተ፤  

መቃን እን እቲን ዋመሙስ፦  

ዋቀዮ ቀጄሉማኬኘ ጄዸመ።   


7 “ከናፉ በር እት ነሞትን ስአች፣ ‘ዹጋ ዋቀዮ ጅራታ እሰ እስራኤሎተ ግብጢ ባሴ ፍዴ ሰና’ ህንጄኔ ቶኮ ንዹፈ” ጄዸ ዋቀዮ፤  
8 “እሳን ገሩ፣ ‘ዹጋ ዋቀዮ ጅራታ እሰ ብየ ካባቲፊ ብዮተ እት እሳን አርኤ ቱሬ ሁንደ ኬሳ ሰኚወን እስራኤል ባሴ ፍዴ ሰና’ ጄዹ። ኤርገሲስ እሳን ብየ ኦፊሳኒ ኬሰ ንጅራቱ።”   

ራጆተ ሶብዱ 
 

9 ዋኤ ራጆታ፣  

ኦኔንኮ ነ ኬሰት ጨቤረ፣  

ለፌንኮ ሁንድ ንሆለተ፤  

ሰበቢ ዋቀዮቲፊ  

ሰበቢ ዱቢሳ ቁልቁሉ ሰናቲፍ  

አን አኩመ ነመ መቻኤ  

አከ ነመ ዳዺ ወይኒቲን ሞአተሜ ነንተኤ።   


10 ብየቲን ኤጅቶታን ጉተምቴርት፣  

ሰበቢ አባርሳቲፍ ብየቲን ንቦስ፤  

ከሎን ገሞጂ ኬሳስ ንጎገ።  

ራጆትን ከራ ሀማ ዱካ ቡኡ፤  

ኣንጎሳኒትስ ከራ መሌ ፈየደሙ።   

   
 

11 “ራጆንስ፣ ሉብንስ ዋቃፍ ህንቡለን፤  

አን መነኮ ኬሰትዩ ሀምነሳኒ አርጌረ”  

ጄዸ ዋቀዮ።   


12 “ከናፉ ከራንሳኒ ሙጩጨ ተአ፤  

እሳን ዱከነት ገድ ደርበተሙ፤  

አችትስ ንኩፉ።  

በረ እሳን አደበመን ኬሰ፣  

አን በዲሰ እሳንት ነንፍደ”  

ጄዸ ዋቀዮ።   

   
 

13 “ራጆተ ሰማርያ ግዱት፣  

አን ዋን ጅብሲሳ ከነ አርጌረ፦  

እሳን መቃ በኣሊን ራጀኒ  

ሰበኮ እስራኤልን ከራራ ጀልእሰን።   


14 ራጆተ ዬሩሳሌም ግዱት  

አን ዋን ነመ ሱከኔሱ ቶኮ አርጌረ፤  

እሳን ንኤጁ፤ ሶባን ጅራቱስ።  

አከ ነምን ቶኮዩ ሀምነሳራ ህንዴብኔፍ  

እሳን ሀርከ ጀልኦታ ጀጀቤሱ።  

እሳን ሁንድ አናፍ አኩመ ሶዶም፤  

ሰብን ዬሩሳሌምሞ አኩመ ጎሞራት።”   


15 ከናፉ ዋቀዮ ዋን ሁንደ ደንደኡ ዋኤ ራጆታ አከነ ጄዸ፦  

“ሰበቢ ራጆተ ዬሩሳሌሚፍ፣  

ዋን ጡራኡማን ብየቲ ኬሰ ጉቴፍ  

አን አከ እሳን ኛተ ሀዻኣ  

ኛተኒ ብሻን ሱማኤስ ዹገን ነንጎዸ።”   


16 ዋቀዮ ዋን ሁንደ ደንደኡ አከነ ጄዸ፦  

“ዋን ራጆትን እስኒ ራጀን ህንዸጌፈትና፤  

እሳን አብዲ ሶባቲን እስን ጉቱ።  

እሳን ኡቱ አፋን ዋቀዮቲ ህንተእን  

ሙልአተ ያደ ኦፊሳኒ ዱበቱ፤  

ያደሳኒ ኬሳ ፉዸኒ ሙልአተ ዱበቱ።   


17 እሳን እቱመ ፉፈኒ ወረ ነ ቱፈተኒን፣  

‘ዋቀዮ አከነ ጄዸ፦ እስን ነጋ ንቀባቱ’ ጄዹ።  

ወረ መተ ጀብነ ያደ ኦፊሳኒ  

ዱካ ቡአን ሁንዳንሞ፣ ‘ሀማን እስን ህንአርገቱ’ ጄዹ።   


18 ገሩ እሳን ኬሳ ነምን ዱቢሳ አርጉፍ ዮካን ዸገኡፍ  

ወልዳ ዋቀዮ ኬሰ ዻበቴ ኤኙ?  

ነምን ዱቢሳቲፍ ጉረ ኬኔ ዸገኤ ኤኙ?   


19 ኩኖ ቡቤን ዋቀዮ፣  

ዼከምሳን ንቡአ፤  

ቡቤን ሀማንስ  

መታ ሀሞታረት ገድ ቡብሰ።   


20 ዼከምስ ዋቀዮ  

ሀመ እን ካዮ ያደ ገራሳ  

ጉቱማን ጉቱት ራወቱት ዱበት ህንዴብኡ።  

እስን በረ ዹማ ኬሰ  

ዋን ከነ አከ ጋሪት ንሁበቱ።   


21 አን ራጆተ ከኔን ህንኤርግኔ፤  

እሳን ገሩ ኤርጋ ኦፊሳኒ ቀበተኒ ፊገኒሩ፤  

አን እሳንት ህንዱበትኔ፤  

እሳን ገሩ ራጂ ዱበተኒሩ።   


22 እሳን ኡቱ ወልዳኮ ኬሰ ዻበተኒ ጅራተኒ  

ስላ ዱቢኮ ሰበኮት ለብሰኒ፣  

ከራሳኒ ጀልኣ ሰናፊ  

ሆጂሳኒ ሀማ ሰነራ እሳን ዴብሱ ቱሬ።   

   
 

23 “አን ዋቀ ፈጎትስ መሌ  

ዋቀ ዽኦ ቆፋ?”  

ጄዸ ዋቀዮ።   


24 “ነምን ቶኮዩ አከ አን እሰ አርጉ ህንደንዴኜፍ  

እዶ ዾክሳ ተኤ ዾከቹ ንደንደአ?”  

ጄዸ ዋቀዮ።  

“አን ሰሚፊ ለፈሌ ነንጉተ ምቲ?”  

ጄዸ ዋቀዮ።   


25 “አን ዋን ራጆትን መቃኮቲን ሶበ ራጀን ሱን ጄዸን ዸገኤረ፤ እሳንስ፣ ‘አን አብጁ አብጆዼረ! አን አብጁ አብጆዼረ!’ ጄዹ።  
26 ወን አከሲ ኩን ሀመ ዮሚት ገራ ራጆተ ያዱመ ኦፊሳኒ ኬሳ ፉዸኒ ሶበ ዱበተን ከኔኒ ኬሰ ጅራተ?  
27 ራጆትን ኩኔን አብጁ ወልት ኦዴሰኒን አከ ሰብንኮስ አኩመ አቦቲንሳኒ በኣልን ዋቄፈቹዻን መቃኮ እራንፈተኒ ቱረን ሰነ መቃኮ እራንፈቺሱ ያዱ።  
28 ራጂን አብጁ ቀቡ አብጁሳ ሃዱበቱ፤ ነምን ዱቢኮ ቀቡሞ አመነሙማዻን ሃዱበቱ። ጭዲን ምዻንራ ማል ቀበ?” ጄዸ ዋቀዮ።  
29 “ዱቢንኮ አኩመ እብዳቲፊ አኩመ ቡሩሰ ከታ ጨጨብሱ ቶኮ ምቲ?” ጄዸ ዋቀዮ።   


30 “ከናፉ አን ኩኖ ራጆተ ዱቢኮ ወልራ ሀተን ሰናን ነንሞርመ” ጄዸ ዋቀዮ።  
31 “ኩኖ አን ራጆተ አፋኑመሳኒቲን፣ ‘ዋቀዮ አከነ ጄዸ’ ጄዸኒን ነንሞርመ” ጄዸ ዋቀዮ።  
32 “አን ዹጉማን ወረ አብጁ ሶባ ራጀኒን ነንሞርመ” ጄዸ ዋቀዮ፣ “እሳን ሶበ እት ኦዴሰኒ ሰበኮ ከራራ በሌሱ፤ አን ገሩ እሳን ህንኤርግኔ ዮካን እሳን ህንሙድኔ። እሳን ጎንኩማ ሰበ ከነ ህንፈየደን” ጄዸ ዋቀዮ።   

ራጂ ሶባ 
 

33 “ዮ ሰብን ኩን ዮካን ራጂን ቶኮ ዮካን ሉብን ቶኮ፣ ‘በኣን ዋቀዮ ማል?’ ጄዼ ስ ጋፈቱት፣ አትሞ፣ ‘በኣ ማሊ? አን ስን ገተ ጄዸ ዋቀዮ’ ጄዺን።  
34 ዮ ራጂን ቶኮ ዮካን ሉብን ቶኮ ዮካን ነምን ከምዩ፣ ‘በኣን ዋቀዮ ከናዸ፣’ ጄዼ፣ አን ነመ ሰናፊ ወረ መነሳ ጅራተን ነንአደበ።  
35 ቶኮን ቶኮን ነማ ምቹሳቲን ዮካን ፍረሳቲን፣ ‘ዴቢን ዋቀዮ ኬኔ ማል?’ ዮካን፣ ‘ዋቀዮ ማል ዱበተ?’ ጄቹ ቀበ።  
36 ኤጋ እስን ለመተ፣ ‘በኣ ዋቀዮ፣’ ጄተኒ ዱበቹ ህንቀብደን፤ ዱቢን ነመ ሁንዳ በኣ ኦፊሳ ተኤ እስንሞ ዱቢ ዋቀኬኛ፣ ዋቀ ጅራታ፣ ዋቀዮ ዋን ሁንደ ደንደኡ ሰና ጀልእስቱቲ።  
37 አት እቱመ ፉፍቴ ራጂ ቶኮን፣ ‘ዴቢን ዋቀዮ ሲፍ ኬኔ ማል?’ ዮካን ‘ዋቀዮ ማል ዱበቴ?’ ጄተ።  
38 እስን፣ ‘በኣን ዋቀዮ ከናዸ’ ዮ ጄተንዩ፣ ዋቀዮ አከነ ጄዸ፤ አን ‘በኣን ዋቀዮ ከናዸ’ ጄቹ ህንቀብደን እስኒን ጄዹዩ እስን ጄቸ፣ ‘በኣን ዋቀዮ ከናዸ’ ጄዹት ፈየደምቱ።  
39 ከናፉ አን ዹጉማን እስን እራንፈዼ መጋላ እስኒፊ አቦቲኬሰኒፍ ኬኔ ወጅን ፉለኮ ዱራ እስን ነንገተ።  
40 ሰልጵነ በረ በራ ጄቹንስ ቃኒ በረ በራ ከን ህንእራንፈተምኔስ እስንት ነንፍደ።”    

እጀ ሀርቡ ጉቦ ለመ 
 

1 ኤርገ ኔቡከድኔዘር ሞትች ባብሎን ዬሆያኪን ሞትቸ ይሁዳ እልመ ዬሆያቂሚፊ ቆንዳልቶተ ይሁዳ፣ ኦጌዪ ሆጂ ሀርካቲፊ ቱምቱወን ይሁዳ ቦጅኤ ዬሩሳሌሚ ገረ ባብሎንት ጌሴ ቦዴ ዋቀዮ እጀ ሀርቡ ጉቦ ለመ ፉለ መነ ቁልቁሉማ ዋቀዮ ዱረት ነ አርግሲሴ።  
2 ጉቦን ቶኮ እጀ ሀርቡ አከ መሌ ጋሪ ከን እጀ ዱራን ብልቻቴ ፈካቱ ቀበ ቱሬ፤ ጉቦን ካንሞ እጀ ሀርቡ አከ መሌ ቶርቶሬ፣ ሰበቢ ቶርቶሩሳቲፍ ኛተሙ ህንደንዴኜ ቀበ ቱሬ።   


3 ዋቀዮስ፣ “ያ ኤርምያስ፣ አት ማል አርግተ?” ናን ጄዼ።  

አንስ፣ “እጀ ሀርቡ ነንአርገ፤ እጀ ጋሪን አከ መሌ ጋሪዸ፤ እን ቶርቶራንሞ ሰበቢ አከ መሌ ቶርቶሬፍ ኛተሙ ህንደንደኡ” ጄዼን ዴብሴ።   


4 ኤርገሲ ዱቢን ዋቀዮ አከነ ጄዼ ገረኮ ዹፌ፦  
5 “ዋቀዮ ዋቅን እስራኤል አከነ ጄዸ፤ ‘አን ቦጅአምቶተ ይሁዳ ወረ አን እዶ ከና ባሴ ብየ ባብሎኖታት ኤርጌ ሰነ አኩመ እጀ ጋሪ ከናት እጀ ጋሪን ነንእላለ።  
6 አን ፋይዳሳኒቲፍ እጀኮ እሳንረ ቡፈዼ ብየ ከነት ዴብሴ እሳን ነንፍደ፤ አን እሳነን እጃረ መሌ እሳን ህንዲጉ፤ አን እሳነን ዻበ መሌ እሳን ህንቡቅሱ።  
7 አን አከ እሳን አከ አን ዋቀዮ እሳኒ ተኤ ቤከኒፍ ቀልቢ ነንኬናፍ። እሳን ሰበኮ ተኡ፤ አንስ ዋቀሳኒ ነንተአ፤ እሳን ገራ ጉቱዻን ገረኮት ንዴብኡቲ።   


8 “ ‘ዋቀዮ አከነ ጄዸ፤ አን ገሩ ዜዴቅያ ሞትቸ ይሁዳ፣ ቆንዳልቶተሳቲፊ ሀምባወን ዬሩሳሌም ከኔን ብየ ከነ ኬሰት ሀፈኒፊ ወረ ግብጥ ኬሰ ጅራተን አኩመ እጀ ሀርቡ ከን ዋን አከ መሌ ቶርቶሬፍ ነምን ኛቹ ህንደንዴኜ ሰናት ነንዺሰ።  
9 አን ፉለ ሞቱሞተ ለፋ ሁንዳ ዱረት በልፈሞፊ ጅበሞ እሳን ነንጎዸ፤ እዶ አን እት እሳን ብትኔሱ ሁንደትስ ቱፈተሞ፣ ዋን ኮልፋ፣ ዋን ቆሳቲፊ ዋን አባርሳ እሳን ነንጎዸ።  
10 አን ሀመ እሳን ብየ አን እሳኒፊ አቦቲሳኒቲፍ ኬኔራ በርበዳአንት ጎራዴ፣ ቤላፊ ዸእቸ እሳንት ነንኤርገ።’ ”    

ወጋ ቶርባተማፍ ቦጅአሙ 
 

1 በረ ዬሆያቂም እልም ዮስያስ ሞቲ ይሁዳ ቱሬ ኬሳ ወጋ አፉረፋት ጄቹንስ በረ ሞቱማ ኔቡከድኔዘር ሞትቸ ባብሎን ኬሰ ወጋ ቶኮፋት ዱቢን ዋኤ ሰበ ይሁዳ ሁንዳቲፍ ገረ ኤርምያስ ዹፌ ከናዸ።  
2 ከናፉ ኤርምያስ ራጅች ሰበ ይሁዳ ሁንዳፊ ወረ ዬሩሳሌም ኬሰ ጅራተን ሁንዳን አከነ ጄዼ፦  
3 ወጋ ኩዸ ሰደፋ በረ ሞቱማ ዮስያስ እልመ ኣሞን ሞትቸ ይሁዳቲ ጀልቀቤ ሀመ ጉያ ሀርኣት ጄቹንስ ወጋ ድግደሚ ሰዲ ጉቱ ዱቢን ዋቀዮ ገረኮ ዹፌረ፤ አንስ እረ ዴዴብኤ እስንት ህሜረ፤ እስን ገሩ ህንዸጌፈትኔ።   


4 ዮ ዋቀዮ ራጆተሳ ተጃጅልቶተ ሁንደ አሙማ አመ እስንት ኤርጌዩ፣ እስን ህንዸጌፈትኔ ዮካን ጥዬፈትና ቶኮዩ ህንኬንኔፍ።  
5 እሳንስ አከነ ጄዸን፤ “ኤጋ ቶኮን ቶኮንኬሰን ከራኬሰን ጀልኣፊ ሆጂኬሰን ሀማ ሰነራ ዴብኣ፤ ዮስ እስን ብየ ዋቀዮ እስኒፊ አቦቲኬሰኒፍ በረ በራን ኬኔ ኬሰ ጅራቹ ንደንዴሱ።  
6 እሳን ተጃጅሉፊ እሳን ዋቄፈቹፍ ጄተኒ ዋቆተ ብራ ዱካ ህንቡእና፤ ዋኑመ ሀርክኬሰን ሆጄቴን ዼከምሳፍ ነ ህንከካስና። ዮስ አን እስን ህንሚዹ።”   


7 “እስን ገሩ ነ ህንዸጌፈትኔ፤ ዋኑመ ሀርክኬሰን ሆጄቴን ዼከምሳፍ ነ ከካፍተን፤ መታኬሰንትስ ሚዻ ፍደን” ጄዸ ዋቀዮ።   


8 ከናፉ ዋቀዮ ዋን ሁንደ ደንደኡ አከነ ጄዼ፦ “ሰበቢ እስን ዱቢኮቲፍ ህንአጀጀምኒፍ፣  
9 አን ሰቦተ ብየ ካባ ሁንዳፊ ገርብቸኮ ኔቡከድኔዘር ሞትቸ ባብሎን ወልት ቀቤ ብየ ከነት፣ ጅራቶተሼቲፊ ሰቦተ ናኖሼ ጅራተን ሁንደት ነንካሰ፤ ጉቱማን ጉቱት እሳን ነንበሌሰ፤ ዋን ቃኒ፣ ዋን ቱፊቲፊ ዋን በረ በራን ኦኔ እሳን ነንጎዸ” ጄዸ ዋቀዮ።  
10 “አን ሰገሌ እልሌቲፊ ገመቹ፣ ሰገሌ ምስርቲቲፊ ምስርቻ ሰገሌ ዸጋ ዳኩቲፊ እፈ እብሳ እሳን ኬሳ ነንበሌሰ።  
11 ብይ ኩን ጉቱን በርበዶፍቴ ኦንት፤ ሰቦትን ኩኔንስ ወጋ ቶርባተመ ሞትቸ ባብሎኒቲፍ ገርቦሙ።   


12 “ገሩ ኤርገ ወጋን ቶርባተምን ሱን ዹሜ ቦዴ አን ሞትቸ ባብሎኒቲፊ ሰበሳ፣ ብየ ባብሎኖታስ ሰበቢ የከሳኒቲፍ ነንአደበ፤ ብየቲስ በረ በራን ነንኦንሰ” ጄዸ ዋቀዮ።  
13 “አን ዋነን ብየቲረት ዱበዼ ሁንደ፣ ዋን ክታበ ከነ ኬሰት በሬፈሜፊ ዋን ኤርምያስ ሰቦተ ሁንደት ራጂ ዱበቴ ሁንደ ብየ ሰነት ነንፍደ።  
14 እሳን መታንሳኒዩ ሰቦተ ሄዱፊ ሞቶተ ጉርጉዶፍ ንገርቦሙ፤ አንስ አኩመ ሆጂሳኒቲፊ አኩመ ሆጂ ሀርከሳኒት ገቲ እሳኒፍ መሉ ነንኬናፍ።”   

ጦፎ ዼከምሰ ዋቃ 
 

15 ዋቀዮ ዋቅን እስራኤል አከነ ናን ጄዼ፦ “ጦፎ ዳዺ ወይኒ ዼከምሰኮቲቲን ጉተሜ ከነ አነ ሀርካ ፉዺቲ ሰቦተ አን እት ስ ኤርጉ ሁንደ ኦባስ።  
16 እሳንስ ዬሮ እሰ ዹገንት ንገተንተሩ፤ ሰበቢ ጎራዴ አን እሳን ግዱት ኤርጉ ሰናቲፍስ ንመራቱ።”  
17 ከናፉ አን ጦፎ ሰነ ሀርከ ዋቀዮቲ ፉዼ አከ ሰቦትን እን እት ነ ኤርጌ ሁንድ ዹገን ነንጎዼ፦   

   
 

18 ኩንስ አከ ዬሩሳሌሚፊ መጋላወን ይሁዳ፣ ሞቶትኒፊ ቆንዳልቶትንሼ አኩመ ሀርአ ተአኒ ጅረን ከነ በርበዴፈመኒ ዋን ሰልጵና፣ ዋን ቱፊቲፊ ዋን አባርሳ ተአኒፊዸ፤   


19 ፈረኦን ሞትች ግብጥ፣ ተጃጅልቶትንሳ፣ ቆንዳልቶትንሳቲፊ ሰብንሳ ሁንድ፣  
20 ነሞትን ብየ ኦርማ ከኔን አች ጅረን ሁንድ፣  

ሞቶትን ኡዝ ሁንድ፣  

ሞቶትን ፍልስጤሞታ ሁንድ ጄቹንስ ወር ኤቅሮን፣ ወር ጋዛ፣ ወር አሽቀሎኒፊ ሰብን አሽዶድት ሀፌ ሁንድ፣   


21 ኤዶም፣ ሞኣቢፊ አሞን፣   


22 ሞቶትን ጢሮሲፊ ሲዶና ሁንድ፣  

ሞቶትን ብዮተ ቀርቀረ ገላና ወር ገላነ ገመ ጅራተን፣   


23 ዴዳን፣ ቴማን፣ ቡዚፊ ወር ብየ ፈጎ ጅራተን ሁንድ፣   


24 ሞቶትን አረባ ሁንዲፊ ሞቶትን ነሞተ ኦርማ ከኔን ገሞጂ ኬሰ ጅራተን ሁንድ፣   


25 ሞቶትን ዝምሪ፣ ከን ኤላሚፊ ከን ሜዴ ሁንድ፣   


26 ሞቶትን ብዮተ ካባ ከኔን ዽኦፊ ፈጎ፣ ወል ዱራ ዱባን ጄቹንስ ሞቶትን ለፈረ ጅረን ሁንድ ዳዺ ሰነ ዹገኒሩ።  

ሁንደሳኒ ቦዴሞ ሞቲን ሼሻኪስ ንዹገ።   

   
 

27 “ኤርገሲ አከነ እሳኒን ጄዽ፤ ‘ዋቀዮ ዋን ሁንደ ደንደኡ፣ ዋቅን እስራኤል ሱን አከነ ጄዸ፦ ሰበቢ ጎራዴ አን እስን ግዱት ኤርጉ ሰናቲፍስ ዹጋ፣ መቻኣ፣ ሆቅሳ፤ አከ ለመተ ኦል ህንካኔፍስ ኩኩፋ።’  
28 ዮ እሳን ጦፎ ከነ ስ ሀርካ ፉዸኒ ዹጉ ድደን ገሩ አከነ ጄዺን፤ ‘ዋቀዮ ዋን ሁንደ ደንደኡ አከነ ጄዸ፦ እስን ዹጉ ቀብዱ!  
29 ኩኖ፣ አን መጋላ መቃኮቲን ዋመሙት በላ ቡሱ ጀልቀቤረ፤ እስንሞ ኡቱ ህንአደበምን ሀፍቱሬ? እስን ኡቱ ህንአደበምን ህንሀፍተን፤ አን ወረ ለፈረ ጅራተን ሁንደት ጎራዴ ነንዋማቲ፣ ጄዸ ዋቀዮ ዋን ሁንደ ደንደኡ።’   


30 “ከናፉ ዱቢ ከነ ሁንደ እሳንት ራጂቲ አከነ ጄዺን፦  

“ ‘ዋቀዮ ኦል ጉባዻ ጉንጉመ፤  

እዶ ጅሬኘሳ ቁልቁሉ ሰና ቀቀዌሰኤ  

ብየሳትስ ጉድሴ ንጉንጉመ።  

እን አኩመ ወረ እጀ ወይኒ ዽዺተኒት  

ወረ ለፈረ ጅራተን ሁንደት ንለለበ።   


31 ወጭን ሀመ ዳሪ ለፋት ንዸገአመ፤  

ዋቀዮ ሰቦተት ንሙራቲ፤  

እን ሰኚ ነማ ሁንደት ሙርቲ ፍደ፤  

ሀሞተሞ ጎራዴዻን ፍጠ’ ”  

ጄዸ ዋቀዮ።   


32 ዋቀዮ ዋን ሁንደ ደንደኡ አከነ ጄዸ፦  

“እላ! ሰባ ገረ ሰባት  

በላን በበልአቻ ጅረ፤  

ቡቤን ሀማን ጀባን ቶኮ  

ዳሪ ለፋቲ ከኣ ጅረ።”   


33 ጋፈስ ወር ዋቀዮ ፍጤ ሀንዳረ ለፋ ቶኮ ሀመ ካኒት ፍርፍርፈመኒ አርገሙ። እሳን አኩመ ኮሲ ለፈት ገተሙ መሌ ቦእቸ ህንአርገተን ዮካን ወልት ህንቀበመን ዮካን ህንአዋለመን።   


34 ያ ትክሶተ፣ ቦኣ፣ ወዋዻስ፤  

ኤግዶን ቡሻዬስ ዳራረ ገንገለዻ።  

ዬሮን እስን እት ጎረአምተን ዹፌራቲ፤  

እስን ኩፍተኒ አኩመ ምአ ሱጴ ሚዸጋ ጨጨብዱ።   


35 ትክሶትን እዶ እት በቀተን፣  

ኤግዶን ቡሻዬሞ እዶ እት ምልቀን ህንቀበን።   


36 እየ ትክሶታቲፊ ወዋትና  

ኤግዶተ ቡሻዬ ዸገኣ!  

ዋቀዮ ለፈ ዼደሳኒ በሌሳ ጅራቲ።   


37 ሰበቢ ዼከምሰ ዋቀዮ ጀባ ሰናቲፍ፣  

ለፍት ነጋ ቀቡ ንኦነ።   


38 ሰበቢ ጎራዴ ጩንቁርስቶታቲፊ  

ሰበቢ ዼከምሰ ዋቀዮ ሀማ ሰናቲፍ፣  

እን አኩመ ሌንጫ መንኤሳቲ ንበአ፤  

ብይሳኒስ ንኦንት።    

 26

ኤርምያስ ዱኣን ዶርስፈሜ 
 

1 ጀልቀበ በረ ሞቱማ ዬሆያቂም እልመ ዮስያስ ሞትቸ ይሁዳ ሰናት ዱቢን ኩን ዋቀዮ ብራ ዹፌ፦  
2 “ዋቀዮ አከነ ጄዸ፦ ኦብዲ መነ ዋቀዮ ኬሰ ዻበዹቲ ነሞተ መጋላወን ይሁዳ ኬሳ በአኒ መነ ዋቀዮ ኬሰት ዋቄፈቹ ዹፈን ሁንደት ዱበዹ። ዋን አን ስ አጀጁ ሁንደ እት ህም፤ ጄቸ ቶኮሌ ህንሀምብስን።  
3 ተሪ እሳን ዸገአኒ ቶኮን ቶኮን ነማ ከራሳ ሀማ ሰነራ ንዴብአ ተአ። አንስ ጋቤ በዲሰ ሰበቢ ሀምነሳኒቲፍ እሳንት ፍዱፍ ያዳ ቱሬ ሰነ ነንሀምብሰ።  
4 አትስ አከነ ጄዺን፤ ዋቀዮ አከነ ጄዸ፤ ‘ዮ እስን ነ ዸገኡ ድደኒ፣ ሴረኮ ከን አን ፉለኬሰን ዱረ ካኤ ሰነ ዱካ ቡኡ ባተን፣  
5 አመሌ ዮ እስን ዱቢ ተጃጅልቶተኮ ራጆተ አን ኡቱመ እስን ዸገኡ ድደኑ አሙማ አመ እስንት ኤርጌ ሰናሌ ዸጌፈቹ ባተን፣  
6 አን መነ ከነ አኩመ ሺሎ፣ መጋላ ከነሞ ሰቦተ ለፋ ሁንደ ኬሰት ዋን አባርሳ ነንጎዸ።’ ”   


7 ሉቦትን፣ ራጆትኒፊ ሰብን ሁንድ ኤርምያሲ ዱቢ ከነ መነ ዋቀዮ ኬሰት ዱበቱ ዸገአን።  
8 ገሩ አኩመ ኤርምያስ ዋን ዋቀዮ አከ እን ዱበቱፍ እሰ አጀጄ ሁንደ ነሞተ ሁንደት፣ ህሜ ራወቴን ሉቦትን፣ ራጆትኒፊ ነሞትን ሁንድ እሰ ቀበኒ አከነ ጄዸኒን፤ “አት ዱኡ ቀብደ!  
9 አት ማሊፍ አከ መን ኩን አኩመ ሺሎ ተኡፊ አከ መጋላን ኩንስ ኦኔ ዱዋ ሀፉ መቃ ዋቀዮቲን ራጂ ዱበተ?” ነሞትን ሁንድስ መነ ዋቀዮ ኬሰት ኤርምያስን መርሰን።   


10 ቆንዳልቶትን ይሁዳ ዮሙ ዋን ከነ ዸገአንት መነ ሞቲ ኬሳ ገረ መነ ዋቀዮት ኦል በአኒ በልበለ ከረ ሃራ ከን መነ ዋቀዮ ዱረ ተታአን።  
11 ከነረት ሉቦትኒፊ ራጆትን ሱን ቆንዳልቶታፊ ነሞተ ሁንዳን፣ “ዋን ነምች ኩን መጋላ ከነረት ራጂ ዱበቴፍ ዱት እሰት ሙረሙ ቀበ። እስን ዋን ከነ ጉሩመኬሰኒን ዸጌሰኒርቱ!” ጄዸን።   


12 ኤርምያስ ቆንዳልቶተ ሁንዳፊ ነሞተ ሁንዳን አከነ ጄዼ፤ “ዋቀዮ አከ አን ዋን እስን ዸጌሰን ከነ ሁንደ መነ ከናፊ መጋላ ከነረት ራጂ ዱበዹፍ ነ ኤርጌ።  
13 ከናፉ እስን አመ ከራኬሰኒፊ ሆጂኬሰን ቀጄልፈዻ፤ ዋቀዮ ዋቀኬሰኒፍሌ አጀጀማ። ዮስ ዋቀዮ ጋቤ በላ እስንት ፍዱፍ ያዴ ሰነ ንዺሰ።  
14 አን ገሩ ሀርኩመኬሰን ኬሰ ነንጅረ፤ እስን ተርካንፊ ጋሪፊ ቀጄላ እስንት ፈካቴ ነረት ፉዸዻ።  
15 ገሩ እስን ዮ ነ አጄፍተን አከ ዺገ ነመ በሌሳ ህንቀብኔ ዸንገላሱኬሰኒን ኦፍት፣ መጋላ ከነቲፊ ወረ እሼ ኬሰ ጅራተንት በላ ፍደን ቤከዻ፤ ዋቀዮ ዹጉማን አከ አን ዱቢ እስን ዸጌሰን ከነ ሁንደ ዱበዹፍ እስንት ነ ኤርጌራቲ።”   


16 ከነረት ቆንዳልቶትኒፊ ነሞትን ሁንድ፣ ሉቦታፊ ራጆታን፣ “ነምቸ ከነት ዱት ሙረሙ ህንቀቡ! እን መቃ ዋቀዮ ዋቀኬኛቲን ኑት ዱበቴ ጅራ” ጄዸን።   


17 ማንጉዶተ ብያ ኬሳስ ቶኮ ቶኮ ከአኒ ወልዳ ሰባ ጉቱዻን አከነ ጄዸን፤  
18 “በረ ህስቅያስ ሞቲ ይሁዳ ቱሬ ኬሰ ሚክያስ ነምን ብየ ሞሬሼት አከነ ጄዼ ሰበ ይሁዳ ሁንደት ራጂ ዱበቴ፤ ‘ዋቀዮ ዋን ሁንደ ደንደኡ አከነ ጄዸ፦  

“ ‘ጥዮን አኩመ ለፈ ቆቲሳት ቆተምት፤  

ዬሩሳሌምስ ቱላ ዋን ዲገሜ ታት፤  

ጋር መነ ቁልቁሉማስ ተበ ደገላን ልቅምፈሜ ተአ።’   


19 “ህስቅያስ ሞትች ይሁዳ ዮካን ሰበ ይሁዳ ኬሳ ነምን ቶኮዩ እሰ አጄሴራ? ህስቅያስ ዋቀዮን ሶዳቴ አራረሳ ህንከዸትኔ? ዋቀዮስ ጋቤ በዲሰ እሳንት ፍዱ ያዴ ሰነ ህንዺፍኔ? ኑስ በዲሰ ሀማ ኦፍት ፍዱ ጌኜረ!”   


20 ነምን መቃ ዋቀዮቲን ራጂ ዱበቴ ከን ብራሞ ኡርያ እልመ ሼማእያ ነመ ብየ ክርያት ዬኣሪም ቱሬ፤ እንስ አኩመ ኤርምያስ መጋላ ከናፊ ብየ ከነረት ራጂ ዱበቴ።  
21 ዮሙ ዬሆያቂም ሞትች፣ አጀጆትኒፊ ቆንዳልቶትንሳ ሁንድ ዱቢ ኡርያ ዸገአንት ሞትች እሰ አጄስሱ በርባዴ፤ ኡርያን ገሩ ዋን ከነ ዸጌኛን ሶዳቴ ገረ ግብጥት በቀቴ።  
22 ዬሆያቂም ሞትች ገሩ ኤልናታን እልመ አክቦር ነሞተ ብራ ወጅን ገረ ግብጥት ኤርጌ።  
23 እሳንስ ኡርያ ግብጢ ፍደኒ ዬሆያቂም ሞትቸት ኬነን፤ ሞትችስ ጎራዴዻን እሰ አጄሴ፤ ሬፈሳሞ እዶ ነሞትን ኡልፍነ ህንቀብኔ እት አዋለመንት ገቴ።   


24 አሂቃም እልም ሻፋን ገሩ ኤርምያስን ዴገሬ፤ ከናፉ ኤርምያስ አጄፈሙፍ ደበርፈሜ ነሞተት ህንኬነምኔ።    

ይሁዳን ኔቡከድኔዘር ተጃጅለ 
 

1 ጀልቀበ በረ ዜዴቅያ እልም ዮስያስ ሞቲ ይሁዳ ቱሬት ዱቢን ኩን ዋቀዮ ብራ ገረ ኤርምያስ ዹፌ፦  
2 ዋቀዮ አከነ ናን ጄዼ፤ “ቴጳፊ ደንቀራዻን ዋንጆ ቶልቺቲ ሞርመኬት ካአዹ።  
3 ኤርገሲ ከራ ኤርገሞተ ዜዴቅያ ሞትቸ ይሁዳ ብረ ገረ ዬሩሳሌም ዹፈኒቲን ገረ ሞቲ ኤዶም፣ ሞቲ ሞኣብ፣ ሞቲ አሞን፣ ሞቲ ጢሮሲፊ ሞቲ ሲዶናት ዻምሰ ኤርግ።  
4 ጎፍቶተሳኒቲፍ ዻምሰ ከነ ደበርሲ አከነ ጄዺን፤ ‘ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፤ “ዋን ከነ ጎፍቶተኬሰንት ህማ።  
5 አን ሁምነኮ ጉዳፊ እሬኮ ድሪርፈሜን ለፈ፣ ኡመተሼቲፊ ብኔንሶተ እሼረ ጅራተን ኡሜረ፤ አባ ፌዼፍሌ ነንኬነ።  
6 አን አመ ብዮተኬሰን ሁንደ ሀርከ ገርብቸኮ ኔቡከድኔዘር ሞትቸ ባብሎኒት ደበርሴ ነንኬነ። አከ ብኔንሶትን ቦሶናዩ እሰ ጀለት ቡለን ነንጎዸ።  
7 ሀመ ጉያን ብየሳ ገኡት ሰቦትን ሁንድ እሰ፣ እልማንሳቲፊ እልማን እልማንሳ ተጃጅሉ፤ ኤርገሲሞ ሰቦትን ሄዱኒፊ ሞቶትን ጉርጉዳን እሰ ገርቦምፈቱ።   


8 “ ‘ “ገሩ ዮ ሰብን ዮካን ሞቱማን ከምዩ ኔቡከድኔዘር ሞትቸ ባብሎን ህንተጃጅሌ ዮካን ዮ ሞርመሳ ዋንጆ ሞትቻቲፍ ገድ ህንቀበትኔ አን ሀመን ሀርኩመሳቲን እሳን በሌሱት ሰበ ሰነ ጎራዴዻን፣ ቤላፊ ዸእቻን ነንአደበ፣ ጄዸ ዋቀዮ።  
9 ከናፉ እስን ራጆተኬሰን፣ እላልቶተኬሰን፣ ወረ አብጁ እስኒፍ ሂከን፣ ኤኬር ዱብስቶተኬሰኒፊ ፈልፈልቶተኬሰን ከኔን፣ ‘እስን ሞቲ ባብሎን ህንተጃጅልተን’ እስኒን ጄዸን ሰነ ህንዸገእና።  
10 እሳን አከ እስን ብየኬሰን ኬሳ ቡቅፈምተኒ ፈጋተኒፍ ሶበ እስኒፍ ራጁ፤ አንስ አርኤ እስን ነንባሰ፤ እስንስ ንበዱ።  
11 ገሩ ዮ ሰብን ከምዩ ሞርመሳ ዋንጆ ሞቲ ባብሎኒቲፍ ገድ ቀበቴ እሰ ተጃጅሌ፣ አን አከ ሰብን ሱን ብየ ኦፊሳ ኬሰት ሀፌ ለፈ ቆተቴ አች ጅራቱ ነንዺሰ፣ ጄዸ ዋቀዮ።” ’ ”   


12 አንስ ዜዴቅያ ሞትቸ ይሁዳት ኤርጋዹመ ከነ ነንህሜ። አከነን ጄዼን፤ “ሞርመኬሰን ዋንጆ ሞቲ ባብሎኒቲፍ ገድ ቀበዻ፤ እሳፊ ሰበሳ ተጃጅላ፤ እስንስ ንጅራቱ።  
13 አቲፊ ሰብንኬ ማሊፍ ጎራዴ፣ ቤላፊ ዸእቸ ዋቀዮ እቲን ሰበ ሞቲ ባብሎን ህንተጃጅሌ ከምዩ ሶዳችሴን ዱቱ?  
14 ዱቢ ራጆተ፣ ‘እስን ሞቲ ባብሎን ህንተጃጅልተን’ እስኒን ጄዸኒ ህንዸገእና፤ እሳን ራጂ ሶባ እስንት ዱበቱቲ።  
15 ‘አን እሳን ህንኤርግኔ’ ጄዸ ዋቀዮ። ‘ጀር መቃኮቲን ሶበ ራጁ። ከናፉ አን እስኒፊ ራጆተ እስኒ ራጀንሌ አርኤ ነንባሰ፤ እስንስ ንበዱ።’ ”   


16 አንስ ሉቦታፊ ነሞተ ከነ ሁንዳን አከነን ጄዼ፣ “ዋቀዮ አከነ ጄዸ፦ ራጆተ፣ ‘ምእ መነ ዋቀዮ አሙመ ባብሎኒ ንዴብፈመ’ ጄዸን ህንዸገእና። እሳን ሶበ እስኒፍ ራጁ።  
17 እስን ጀረ ህንዸጌፈትና። ሞቲ ባብሎን ተጃጅላ፤ ንጅራቱቲ። መጋላን ኩን ማሊፍ ዲገምት?  
18 እሳን ዮ ራጆተ ተአኒፊ ዮ ዱቢ ዋቀዮ ኦፍ ኬሳ ቀባተን ሜ አከ ምእ መነ ዋቀዮ ከን መሰራ ሞቲ ይሁዳቲፊ ዬሩሳሌም ኬሰት ሀፌ ሱን ገረ ባብሎንት ህንፉዸተምኔፍ ዋቀዮ ዋን ሁንደ ደንደኡ ሃከዸተን።  
19 ዋቀዮ ዋን ሁንደ ደንደኡ ዋኤ ኡቱቦታ፣ ዋኤ ምአ ብሻን እት ኩሰኒ፣ ዋኤ ባቱወኒቲፊ ዋኤ ምኦተ መጋላ ከነት ሀፈን ከኔን ብራ አከነ ጄዻቲ፤  
20 ኔቡከድኔዘር ሞቲን ባብሎን ሱን ጋፈ ዬሆያኪን እልመ ዬሆያቂም ሞትቸ ይሁዳ ሰነ ነሞተ ይሁዳቲፊ ዬሩሳሌም ኡልፋቶ ሁንደ ወጅን ዬሩሳሌሚ ገረ ባብሎንት ቦጅኤ ሰነ ምኦተ ከኔን ህንፉዸትኔ።  
21 ዋቀዮ ዋን ሁንደ ደንደኡ፣ ዋቅን እስራኤል ዋኤ ምኦተ መነ ዋቀዮቲፊ መሰራ ሞቲ ይሁዳቲፊ ዬሩሳሌም ኬሰት ሀፈኒ አከነ ጄዸ፦  
22 ‘እሳን ባብሎንት ንጌፈሙ፤ ሀመ ጉያን አን እሳኒፍ ዹፉ ገኡትስ አቹመ ቱሩ’ ጄዸ ዋቀዮ። ‘ኤርገሲ አን ዴብሴ እዶ ከነት እሳን ነንፍደ።’ ”    

ሀናንያ ራጂ ሶባ 
 

1 ጀልቀበ ቡልቺንሰ ሞቱማ ዜዴቅያ ሞቲ ይሁዳት፣ ጅአ ሸነፋ ወጋ ሰናት፣ ወጋ አፉረፋት፣ ሀናንያን ራጅች እልም አዙር፣ ነምን ግቤኦን ሱን መነ ዋቀዮ ኬሰት፣ ፉለ ሉቦታቲፊ ኡመተ ሁንዳ ዱረት አከነ ናን ጄዼ፦  
2 “ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፤ ‘አን ዋንጆ ሞቲ ባብሎን ነንጨብሰ።  
3 አን ወጋ ለመ ኬሰት ምኦተ መነ ዋቀዮ ከኔን ኔቡከድኔዘር ሞትች ባብሎን አሲ ጉሬ ባብሎንት ጌሴ ሁንደ እዶ ከነት ዴብሴ ነንፍደ።  
4 አን አመሌ ዬሆያኪን እልመ ዬሆያቂም ሞትቸ ይሁዳ ሰናፊ ቦጅአምቶተ ይሁዳዻ ገረ ባብሎንት ጌፈመን ካን ሁንደ እዶ ከነት ዴብሴ ነንፍደ፤ አን ዋንጆ ሞቲ ባብሎን ነንጨብሳቲ’ ጄዸ ዋቀዮ።”   


5 ኤርምያስ ራጅች ፉሉመ ሉቦታቲፊ ኡመተ መነ ዋቀዮ ኬሰ ዻበቻ ቱረን ሁንዳ ዱረት አከነ ጄዼ ሀናንያ ራጅቻፍ ዴቢ ኬኔ፤  
6 “አሜን! ዋቀዮ ዋን ከነ ሃጎዹ! ዋቀዮ ምአ መነ ዋቀዮቲፊ ቦጅአምቶተ ቦጅአመን ሁንደ ባብሎኒ እዶ ከነት ዴብሱዻን ራጂ አት ዱበቴ ሃራወቱ።  
7 ተኡስ ዋን አን ኡቱ አቲፊ ነሞትን ኩን ሁንድ ዸጌሰኑ ዱበዹ ከነ ዸገእ፦  
8 ራጆትን አናፊ ሲን ዱረ ቱረን በረ ዱሪቲ ጀልቀበኒ አከ ብዮተ ባይኤፊ ሞቱሞተ ጉርጉዶት ወራን፣ በዲስኒፊ ዸእች ዹፉ ራጀኒሩ።  
9 ራጂን ነጋ ራጁ ገሩ ዮ ራጂንሳ ሱን ፊጣን በኤ ቆፈ አከ ዋቀዮ ብራ ኤርገሜ ቤከመ።”   


10 ኤርገሲ ሀናንያን ራጅች ሞርመ ኤርምያስ ራጅቻራ ዋንጆ ፉዼ ጨብሴ፤  
11 እንስ ፉለ ነመ ሁንዳ ዱረት አከነ ጄዼ፤ “ዋቀዮ አከነ ጄዸ፤ ‘አን ወጋ ለመ ኬሰት ዋንጆ ኔቡከድኔዘር ሞትቸ ባብሎን ሞርመ ሰቦተ ሁንዳራ አከኑመ ነንጨብሰ።’ ” ከነረት ኤርምያስ ራጅች ከራሳ ቀበቴ ቀጄሌ።   


12 ኤርገ ሀናንያን ራጅች ዋንጆ ሞርመ ኤርምያስ ራጅቻራ ጨብሴ ቦዴ ዱቢን ዋቀዮ አከነ ጄዼ ገረ ኤርምያስ ዹፌ፦  
13 “ዸቂቲ አከነ ጄዺ ሀናንያት ህም፤ ‘ዋቀዮ አከነ ጄዸ፦ አት ዋንጆ ሙካ ጨብስቴርተ፤ ገሩ ቆደሳ ዋንጆ ስቢላ ንአርገተ።  
14 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ አን አከ እሳን ኔቡከድኔዘር ሞትቸ ባብሎን ተጃጅለን ጎቹፍ ሞርመ ሰቦተ ከነ ሁንዳረ ዋንጆ ስቢላ ነንከኣ፤ እሳንስ እሰ ንተጃጅሉ። አን ብኔንሰረትሌ ኦል ኣንቱማ እሳፍ ነንኬነ።’ ”   


15 ኤርምያስ ራጅችስ ሀናንያ ራጅቻን አከነ ጄዼ፦ “ያ ሀናንያ ዸገእ! ዋቀዮ ስ ህንኤርግኔ፤ አት ገሩ አከ ሰብን ኩን ሶባ አብደቱ ጎቴርተ።  
16 ከናፉ ዋቀዮ አከነ ጄዸ፦ ‘አን ለፈራ ስን በሌሰ፤ አት ዋን ዋቀዮረት ፍንጭለ ለለብዴፍ በሩመ ከነ ዱተ።’ ”   


17 ሀናንያ ራጅችስ ወጉመ ሰነ ኬሰ ጅአ ቶርበፋት ዱኤ።    

ጠለያ ቦጅአምቶታፍ ኤርገሜ 
 

1 ዱቢን ጠለያ ከን ኤርምያስ ራጅች ዬሩሳሌምራ ገረ ማንጉዶተ ነሞተ ቦጅአመን ግዱት ሀፈኒቲፊ ሉቦተት፣ ራጆተቲፊ ወረ ኔቡከድኔዘር ዬሩሳሌሚ ቦጅኤ ባብሎንት ጌሴ ካን ሁንደት ኤርጌ ሰና ከናዸ።  
2 ኩንስ ኤርገ ዬሆያኪን ሞትቺፊ ሃትሳ ሞትቲን፣ ጡኣሺወን፣ ዱረ ቡቶተ ይሁዳቲፊ ዬሩሳሌም፣ ኦጌዪ ሆጂ ሙካቲፊ ቱምቱወን ዬሩሳሌሚ ቦጅአመኒ ዴመኒ ቦዴ ተኤ።  
3 እንስ ጠለያ ሰነ ሀርከ ኤሌኣሳ እልመ ሻፋኒቲፊ ጌማርያ እልመ ህልቅያ ወረ ዜዴቅያ ሞትች ይሁዳ ገረ ኔቡከድኔዘር ሞትቸ ባብሎንት ኤርጌ ሰናት ኬኔ። ጠለያን ሱንስ አከነ ጄዸ፦   


4 ዋቀዮ ዋን ሁንደ ደንደኡ፣ ዋቅን እስራኤል ወረ ቦጁዻን ዬሩሳሌሚ ገረ ባብሎንት ጌፈመን ሁንዳን አከነ ጄዸ፦  
5 “መኔን እጃረዻቲ ኬሰ ጅራዻ፤ ብቅልቱ ዻበዻቲ እጀሳ ኛዻ።  
6 ኒቲ ፉዻቲ እልማኒፊ እንተለን ዸልቻ፤ አከ እሳንስ እልማኒፊ እንተለን ዸልቸኒፍ እልማንኬሰን ኒቲ ፉስሳ፤ እንተለንኬሰንሌ ሄሩምሲሳ። እስንስ አችት ባይአዻ መሌ ህንጥናትና።  
7 መጋላ አን ቦጁዻን እት እስን ኤርጌፍሌ ነጋፊ በዻዹማ ሀዋ። ዮ እሼን በዻቴ፣ እስንስ ዋን በዻተኒፍ እሼዻፍ ዋቀዮን ከዸዻ።”  
8 ዋቀዮ ዋን ሁንደ ደንደኡ፣ ዋቅን እስራኤል አከነ ጄዻቲ፦ “ራጆታፊ እላልቶተ እስን ግዱ ጅራተኒን ህንጎዎምፈምና። አብጁ አከ እሳን አብጆተኒፍ እሳን ከካፍተን ሰነ ህንዸጌፈትና።  
9 እሳን መቃኮቲን ሶበ እስኒፍ ራጁ። አን እሳን ህንኤርግኔ” ጄዸ ዋቀዮ።   


10 ዋቀዮ አከነ ጄዸ፦ “ዬሮ ወጋን ቶርባተምን ባብሎኒፍ ኬነሜ ሱን ጡሙረሙት አን ገረኬሰን ዹፌን ዋዳ አከ እዶ ከነት እስን ዴብሱፍ ገሌ ሰነ ነንራወዸ።  
11 ያደ አን እስኒፍ ቀቡ አነቱ ቤካቲ፤ እንስ ያደ ነጋት መሌ ያደ ሀማ ምት፤ አከሱመስ ያደ አብዲቲፊ ከን ገልገለኬሰኒፍ ቶሉዸ” ጄዸ ዋቀዮ።  
12 “እስንስ ነ ዋመቱ፤ ዹፍተኒስ ነ ከዸቱ፤ አንስ እስን ነንዸገአ።  
13 እስን ዮ ገራኬሰን ጉቱዻን ነ በርባደን፣ ነ አርገቱ።  
14 አንስ አከ እስን ነ አርገተን ነንጎዸ፤ ቦጁዻ ዴብሴስ እስን ነንፍደ” ጄዸ ዋቀዮ። “አን ሰቦታፊ ለፈ አን እት እስን አርኤ ቱሬ ሁንደ ኬሳ ወልት እስን ቀቤ ገረ ብየ አን ኬሳ ባሴ እስን ቦጅአምሲሴ ሰናት ዴብሴ እስነን ፍደ” ጄዸ ዋቀዮ።   


15 ሰበቢ እስን፣ “ዋቀዮ ባብሎን ኬሰት ራጆተ ኑ ካሴረ” ጄተኒፍ  
16 ዋቀዮ ዋኤ ሞቲ ቴሶ ዳዊትራ ታኡቲፊ ዋኤ ነሞተ መጋላ ከነ ኬሰት ሀፈን ሁንዳ፣ ፍሮተኬሰን ከኔን እስን ወጅን ቦጅአመኒ ባብሎንት ህንጌፈምኒ አከነ ጄዸ፤  
17 ዋቀዮ ዋን ሁንደ ደንደኡ አከነ ጄዸ፦ “አን ጎራዴ፣ ቤላፊ ዸእቸ እሳንት ነንኤርገ፤ አከ እሳን አኩመ እጀ ሀርቡ ከን ቶርቶሬ ነምን ኛቹ ህንደንዴኜ ተአንስ እሳን ነንጎዸ።  
18 አን ጎራዴ፣ ቤላፊ ዸእቻን እሳን ነንአርአ፤ አከ እሳን ሰቦተ አን እት እሳን አርኤ ሁንደ ግዱት ዋን አባርሳቲፊ ዋን ሶዳችሳ፣ ዋን ቱፊቲፊ ዋን ፈፋ ተአኒፍ አን ፉለ ሞቱሞተ ለፋ ሁንዳ ዱረት ጅብሲሶ እሳን ነንጎዸ።  
19 እሳን ዱቢኮ፣ ዱቢ አን አሙማ አመ ከራ ተጃጅልቶተኮ ራጆታቲን እሳንት ኤርጌ ህንዸጌፈኔቲ” ጄዸ ዋቀዮ። “እስን ወር ቦጅአምተንስ አከሱመ ህንዸጌፈትኔ” ጄዸ ዋቀዮ።   


20 ከናፉ እስን ቦጅአምቶትን አን ዬሩሳሌሚ ባሴ ገረ ባብሎንት ኤርጌ ሁንድ ዱቢ ዋቀዮ ዸገኣ።  
21 ዋቀዮ ዋን ሁንደ ደንደኡ፣ ዋቅን እስራኤል ዋኤ አሃብ እልመ ቆላያቲፊ ዋኤ መአሴያ እልመ ዜዴቅያ ወረ መቃኮቲን ራጂ ሶባ እስንት ዱበተን ሰና አከነ ጄዸ፦ “አን ደበርሴ ኔቡከድኔዘር ሞትቸ ባብሎንት እሳን ኬነ፤ እንስ እጁመኬሰን ዱረት እሳን ፍጠ።  
22 ሰበቢሳኒቲፍስ ቦጅአምቶትን ይሁዳ ወር ብየ ባብሎን ጅራተን፣ ‘ዋቀዮ አከ ዜዴቅያቲፊ አከ አሃብ ወረ ኔቡከድኔዘር ሞትች ባብሎን እብዳን ጉቤ ሰና ስ ሃጎዹ!’ ጄዸኒ ወል አባሩ።  
23 እሳን ዋን አከ መሌ ሀማ ተኤ እስራኤል ኬሰት ሆጄተኒሩቲ፤ እሳን ኒቶተ ኦላሳኒ ወጅን ኤጀኒሩ፤ ዋን አን አከ እሳን ሆጄተን እሳንት ህንህምን ሆጄቹዻን መቃኮቲን ሶበ ዱበተኒሩ፤ አን ዋን ከነ ነንቤከ፤ ዹጋሌ ነንበአ” ጄዸ ዋቀዮ።   

ዻምሰ ሼማእያት ኤርገሜ 
 

24 ሼማእያ ነምቸ ኔሄላሚን አከነ ጄዽ፦  
25 “ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ አት ነሞተ ዬሩሳሌም ኬሰ ጅራተን ሁንደት፣ ሴፋንያ እልመ መአሴያ ሉብቻቲፊ ሉቦተ ብራ ሁንደት መቃኬቲን ጠለያ ኤርግቴርተ። ሴፋንያንስ አከነ ጄቴርተ፤  
26 ‘ዋቀዮ አከ አት መነ ዋቀዮ ኬሰት እት ጋፈተማ ታቱፍ እዶ ዬሆያዳ ሉበ ጎዼ ስ ሙዴረ፤ አት መራቱ ራጂ ዱበቱ ከምዩ ሚለሳ ጅርመ ግዱ፣ ሞርመሳሞ ሁዻ ስቢላ ኬሰ ገልችቴ ህዹ ቀብደ።  
27 ዮስ አት ማሊፍ ኤርምያስ ነምቸ አናቶት ከን ግዱኬሰንት ራጂ ዱበቱ ሰነ እፈቹ ዺፍቴሬ?  
28 እን አከነ ጄዼ ዻምሰ ከነ ገረኬኘ፣ ገረ ባብሎንት ኤርጌረ፦ በር ቦጁ ንዼረተ። ከናፉ መኔን እጃረዻቲ ኬሰ ጅራዻ፤ ብቅልቱሌ ዻበዻ እጀሳ ኛዻ።’ ”   


29 ሴፋንያ ሉብችስ ጠለያ ሰነ ኤርምያስ ራጅቻፍ ዱብሴ።  
30 ከነረት ዱቢን ዋቀዮ አከነ ጄዼ ገረ ኤርምያስ ዹፌ፦  
31 “ኤርጋ ከነ ቦጅአምቶተ ሁንደት ኤርግ፤ ‘ዋቀዮ ዋኤ ሼማእያ ነምቸ ኔሄላም ሰና አከነ ጄዸ፦ ዋን ሼማእያን ዮ አን እሰ ኤርጉ ባዼዩ ራጂ እስኒ ዱበቴ አከ እስን ሶበ አመነተን ጎዼፍ  
32 ዋቀዮ አከነ ጄዸ፦ አን ዹጉማን ሼማእያ ነምቸ ኔሄላም ሰናፊ ሰኚሳ ነንአደበ። እን ሰበ ከነ ግዱት ሀምባ ቶኮዩ ህንቀባቱ ዮካን ዋን ጋሪ አን ሰበኮቲፍ ጎዹ ህንአርጉ፤ እን ነ ሞርሙን ፍንጭለ ለለቤራቲ’ ጄዸ ዋቀዮ።”    

ሰብን እስራኤል ቦጁዻ ዴብኤ 
 

1 ዱቢን ዋቀዮ ብራ ገረ ኤርምያስ ዹፌ እሰ ከናዸ፦  
2 “ዋቀዮ ዋቅን እስራኤል አከነ ጄዸ፦ ‘ዱቢ አን ስት ዱበዼ ሁንደ ክታበት በሬስ።  
3 በር ቶኮ ንዹፈ’ ጄዸ ዋቀዮ፤ ‘እንስ ዬሮ አን እት ሰበኮ እስራኤሊፊ ይሁዳ ቦጁዻ ዴብሴ ብየ አን አከ እሳን ዻለኒፍ አቦቲሳኒቲፍ ኬኔ ሰነት እሳን ገልቹዸ፣’ ጄዸ ዋቀዮ።”   


4 ዱቢን ዋቀዮ ዋኤ እስራኤሊፊ ይሁዳ ዱበቴ ከናዸ፦  
5 “ዋቀዮ አከነ ጄዸ፦  

“ ‘እይ ሶዳ ንዸገአመ፤  

ኩን ራፈመ መሌ ነጋ ምት።   


6 ሜ እያፈዻ እላላ፦  

ዺር ቶኮ ደኡ ንደንደኣ?  

ዮስ አን ማሊፈን ዺረ ሁንደ እሳ አኩመ ዱበርቲ ጭኒንስፈቱ፣  

ሀርከሳ ገራ ኦፊሳረ ካአቴ፣  

ፉልሳስ አከ መሌ ጉራቸኤ አርገሬ?   


7 ጉያን ሱን አከም ሶዳችሳ ተአ!  

ጉያን አከ ጉያ ሰና ቶኮዩ ህንጅራቱ።  

ጉያን ሱን ያቆቢፍ ዬሮ ረክና ተአ፤  

እን ገሩ ረክነ ሰነ ኬሳ ንበአ።   

   
 

8 “ ‘ጉያ ሰነ’ ጄዸ ዋቀዮ ዋን ሁንደ ደንደኡ፣  

‘አን ሞርመሳኒራ ዋንጆ ነንጨብሰ፤  

ህዻሳኒሌ ነንኩኩተ፤  

ኤርገሲ ነሞትን ብየ ኦርማ እሳን ህንገርቦምፈተን።   


9 ቆደ ከና እሳን ዋቀዮ ዋቀሳኒቲፊ  

ዳዊት ሞቲሳኒ እሰ አን እሳኒፍ ካሱ ንተጃጅሉ።   

   
 

10 “ ‘ከናፉ ያ ተጃጅላኮ ያቆብ፣ አት ህንሶዳትን፤  

ያ እስራኤል ህንርፈትን’  

ጄዸ ዋቀዮ።  

‘አን ዹጉማን ብየ ፈጎቲ ስን ባሰ፣  

ሰኚወንኬሞ ብየ እሳን ቦጅአመኒ  

እት ጌፈመኒ ነንባሰ።  

ያቆብ አመስ ነጋፊ ተስገቢ ንቀባተ፤  

ነምን እሰ ሶዳችሱ ቶኮዩ ህንጅሩ።   


11 አን ስ ባሱፍ ስ ወጅነን ጅራቲ’  

ጄዸ ዋቀዮ፤  

‘አን ሰቦተን ግዱ እሳኒት ስ ብትኔሴ ሰነ  

ጉቱማን ጉቱት በርበዴሱዩ  

ስእ ገሩ ጉቱማን ጉቱት ህንበርበዴሱ።  

አን ከራ ስሪ ተኤን ስን አደበ፤  

ኡቱ ስ ህንአደብን አከሱመት ስ ህንዺሱ።’   


12 “ዋቀዮ አከነ ጄዸ፦  

“ ‘መዳንኬ ህንፈዩ፤  

ሚዸምንኬ ወልዻንሰ ህንቀቡ።   


13 ነምን ሲፍ ፈልሙ ቶኮዩ ህንጅሩ፤  

መዳኬቲፍ ቆርች ህንጅሩ፤  

አት ህንፈይቱ።   


14 ምቾትንኬ ሁንድ ስ ደገተኒሩ፤  

እሳን ዽመኬ ህንቀበን።  

ሰበቢ የክኬ አከ መሌ ጉዳ ተኤ  

ጩቡንኬስ ባይአቴፍ  

አን አኩመ ዲናት ስ ዸኤ  

አኩመ ነመ ገራ ጀባቱ ቶኮትስ ስ አደቤረ።   


15 አት ማሊፍ መዳኬቲፊ  

ዹኩበኬ ከን ህንፈይኔ ሰናፍ እይተ?  

ሰበቢ የክኬ ጉደቴ ጩቡንኬስ ባይአቴፍ፣  

አን ወንቶተ ከኔን ስት ፍዴረ።   

   
 

16 “ ‘ወር ስ ኛተን ሁንድ ገሩ ንኛተሙ፤  

ዲኖትንኬ ሁንድስ ቦጁዻን ንፉዸተሙ።  

ወር ቀቤኘኬ ቦጅአን ንቦጅአሙ፤  

ወር ስ ሳመን ሁንድስ ንሳመሙ።   


17 አን ገሩ ፈያኬ ሲፍን ዴብሰ፤  

መዳኬስ ሲፍ ነንፈይሰ’ ጄዸ ዋቀዮ።  

‘አት ጥዮን ገተምቱ  

ከን ነምን ቶኮዩ ዽመሼ ህንቀብኔ ጄዸምቴርታቲ።’   


18 “ዋቀዮ አከነ ጄዸ፦  

“ ‘አን ሀምባ ዱንካነ ያቆብ ከን ቦጅአሜ ዴብሴ ነንዻበ፤  

እዶ ጅሬኘሳኒቲፍስ ገራ ነንላፈ፤  

መጋለቲን እዱመ ዲገምቴ ሰነት ዴብቴ ንእጃረምት፤  

መሰራንስ እዶ እሳፍ መሉ ንዻበተ።   


19 ፋርፈናን ገለታቲፊ ሰገሌን ገመቹ  

እሳን ኬሳ ንዸገአመ።  

አን እሳን ነንባይእሰ፤  

እሳንስ ህንጥናተን፤  

አን ኡልፍነ ነንኬናፍ፤  

እሳንስ ህንቱፈተመን።   


20 እጆሌንሳኒ አከ ወረ ጀበነ ዱሪ ተኡ፤  

ወልዳንሳኒስ ጀባቴ ፉለኮ ዱረ ንዻበተ፤  

አን ወረ እሳን ጩንቁርሱ ሁንደ ነንአደበ።   


21 ሆገናንሳኒ ነሙመሳኒ ተአ፤  

ቡልቻንሳኒ እሳኑመ ግዱዻ ከአ።  

አን እሰ ኦፍት ነንዽኤሰ፤  

እንስ ነት ዽኣተ፤  

ዮ ከና አቺ ኤኙቱ ነት ዽኣቹፍ እጀ ጀባተ?’  

ጄዸ ዋቀዮ።   


22 ‘አከሲን እስን ሰበኮ ንታቱ፤  

አንስ ዋቀኬሰን ነንተአ።’ ”   

   
 

23 ኩኖ፣ ቡቤን ዋቀዮ፣  

እን ጀባን ዼከምሳን ንቡአ፤  

ቡቤን ሀማንስ  

መታ ሀሞታረት ገድ ቡብሰ።   


24 ኣሪን ዋቀዮ፣ ሶዳችሳን ሱን  

ሀመ እን ካዮ ያደሳ  

ጉቱማን ጉቱት ፊጣን ባሱት ዱበት ህንዴብኡ።  

እስን በረ ዹማ ኬሰ  

ዋን ከነ ንሁበቱ።    

1 “ዬሮ ሰነት” ጄዸ ዋቀዮ፣ “አን በልበለ እስራኤል ሁንዳፍ ዋቀ ነንተአ፤ እሳንስ ሰበኮ ንተኡ።”   


2 ዋቀዮ አከነ ጄዸ፦  

“ነሞትን ጎራዴራ ሀፈን  

ገሞጂ ኬሰት ፉዸተመ ንአርገቱ፤  

አንስ እስራኤሊፍ ቦቆና ኬኑፍ ነንዹፈ።”   


3 ዋቀዮ ፈጎዻ ነት ሙልአቴ አከነ ጄዼ፦  

“አን ጃለለ በረ በራቲን ስ ጃለዼረ፤  

ከናፉ አን አርጁማኮቲን ኦፍት ስ ሀርክሴረ።   


4 ያ እስራኤል ዱርበ ቁልቁልቲ፣ አን አመሌ ስን እጃረ፤  

አትስ ዴብቴ ንእጃረምተ።  

አት አመሌ ድቤኬ ፉዸቴ  

ወረ ገመደን ወጅን ሹብሱፍ ገድ ባተ።   


5 አት አመሌ ጋረን  

ሰማርያረት ወይኒ ንዻበተ፤  

ቆቴ ቡላንስ ወይኒ ዻበቴ  

እጀሳ ንኛተ።   


6 ጉያ እት ኤግዶትን  

ጋረን ኤፍሬምረ ዻበተኒ፣  

‘ኮታ ገረ ጥዮንት፣ ገረ ዋቀዮ ዋቀኬኛት ኦል ባና’  

ጄዸኒ እየን ቶኮ ንዹፈ።”   


7 ዋቀዮ አከነ ጄዸ፦  

“ያቆቢፍ ገመቹዻን ፋርፈዻ፤  

ሀንገፈ ሰቦታቲፍ እልልቻ።  

ገለተኬሰን ዸጌስሳቲ፣  

‘ያ ዋቀዮ ሰበኬ፣  

ሀምባ እስራኤል በራር’ ጄዻ።   


8 ኩኖ፣ አን ብየ ካባቲ እሳን ነንፍደ፤  

ሀንዳረ ለፋቲስ ወልት እሳን ነንቀበ።  

እሳን ኬሰትስ ጃሞታፊ ናፎተ፣  

ሃዾተ ኡልፋቲፊ ዱበርቶተ ጭኒንስፈተንቱ አርገመ፤  

ሰበ ጉዳ ተአኒስ ንዴብኡ።   


9 እሳንስ ቦኣ ዹፉ፤  

ዬሮ አን ዴብሴ እሳን ፍዱት ዋቀ ከዸቱ።  

ዋን አን አባ እስራኤል ተኤፊ  

ኤፍሬምሞ እልመኮ ሀንገፈ ተኤፍ፣  

አን ቀርቀረ ቡርቃ ብሻኒረ፣  

ዳንዲ ቀጄላ እሳን አችረት ህንጉፈትኔረ እሳን ነንቀጄልቸ።   

   
 

10 “ያ ሰቦተ፣ ዱቢ ዋቀዮ ዸገኣ፤  

እስን፣ ‘እን እስራኤልን ብትኔሴ ሱን ወልት እሳን ቀቤ  

አኩመ ትክሴ ቶኮት ቡሻዬሳ ንትክሰ’ ጄዻቲ  

ብዮተ ቀርቀረ ገላና ከኔን ፈጎ ጅረንት ለብሳ።   


11 ዋቀዮ ያቆብን ፉሬረ፣  

ወረ እሰ ጫላ ጀጀቦ ተአን ሀርካስ እሰ ባሴራቲ።   


12 እሳን ዹፈኒ ጋረን ጥዮንረትስ ገመደኒ እልልቹ፤  

እሳን አርጁማ ዋቀዮት ጄቹንስ  

ምዻንት፣ ዳዺ ወይኒ ሃራፊ  

ዘይቲት፣ እልሞሌ ቡሻዬቲፊ ጀቦታትስ ንገመዱ።  

ጅሬኝሳኒ አኩመ ብቅልቱ ብሻን ቁፌ ተአ፤  

እሳን ስአች ህንገደን።   


13 ኤርገሲስ ሸመረን ንሹብሱ፤ ንገመዱ፤  

ደርገጎትኒፊ ማንጉዶትን አከሱመ ንገመዱ።  

አን ቦእቸሳኒ ገመቹት ነንጌደረ፤  

ቆደ ገዳ ጀጀብናፊ ገመቹ ነንኬናፍ።   


14 አን አርጁማዻን ሉቦተ ነንቁብሰ፤  

ሰብንኮስ በዻዹማኮቲን ንጉተመ፣”  

ጄዸ ዋቀዮ።   


15 ዋቀዮ አከነ ጄዸ፦  

“ሰገሌን ቦእቻቲፊ ወዋትና ጉዳን ቶኮ  

ራማ ኬሳ ዸገአሜ፤  

ሰበቢ እሳን ህንጅሬፍ፣  

ራሄል እጆሌሼቲፍ ቦኣ ጅርት፤  

ጀጀባቹስ ንድዴ።”   


16 ዋቀዮ አከነ ጄዸ፦  

“ሰገሌኬ ቦእቸራ፣  

እጀኬሞ እምማንራ ኤገዹ፤  

ሆጂንኬ ንበዻፈማቲ”  

ጄዸ ዋቀዮ።  

“እሳን ብየ ዲናቲ ንዴብኡ።   


17 ከናፉ ገልገልኬ አብዲ ቀበ”  

ጄዸ ዋቀዮ።  

እጆሌንኬ ብየ ኦፊሳኒት ንዴብኡ።   

   
 

18 “አን ዹጉማን ኤፍሬሚ አከነ ጄዼ ቦኡ ዸገኤረ፦  

‘አት አኩመ ድብቸ ህንሌንጅፈምን  

ቶኮት ነ አደብዴርተ፤ አንስ አደበሜረ።  

አት ሰበቢ ዋቀዮ ዋቀኮ ታቴፍ፣  

ነ ዴብስ፤ አንስ ነንዴብአ።   


19 አን ኤርገን ዱበት ዴብኤ ቦዴ፣  

ቀልቢ ጅጂረዼረ፤  

አን ኤርገን ሁበዼ ቦዴ፣  

ቆመኮ ነንዸኤ።  

አን ሰበቢን ሰልጵነ ደርገጉማኮ ባዹፍ፣  

ነንቃነኤ፤ ገድ ነንዴብኤስ።’   


20 ኤፍሬም እልመኮ ጃለተማ፣  

ሙጫ አን እት ገመዱ ምቲ?  

አን ዬሮ ባይኤ ዮን እሳን ሞርሜዩ  

አመሌ እሰ ነንያደዸ።  

ከናፉ ገራንኮ እሳፍ ንያደ፤  

ገራስ ነንላፋፍ”  

ጄዸ ዋቀዮ።   

   
 

21 “አት መለቶ ዳንዲ ዻበዹ፤  

ዋን ከራ ነመ አርግሲሱሌ ካአዹ።  

ከራ እረ ዴምቱ፣  

ዳንዲ ጉዳ ሰነ ሁበዹ።  

ያ እስራኤል ዱርበ ቁልቁልቲ ዴብእ፤  

መጋላወንኬት ዴብእ።   


22 ያ እንተለ ህንአመነምኔ፣  

አት ሀመ ዮሚት አሲፊ አች ጆርተ?  

ዋቀዮ ዋን ሃራ ቶኮ ለፈረት ንኡመ፤  

ዱበርቲን ዺረ መርስት።”   


23 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ “ዬሮ አን ቦጅአምቶተሳኒ ዴብሱት ነሞትን ብየ ይሁዳቲፊ መጋላወንሼ ኬሰ ጅራተን አመሌ ዬሮ ቶኮ፣ ‘ያ እዶ ሙርቲን ቀጄላን ጅራቱ፣ ያ ቱሉ ቁልቁሉ፣ ዋቀዮ ስ ሃኤብሱ’ ጄዸኒ ዱበቱ።  
24 ብየ ይሁዳቲፊ መጋላወንሳ ሁንደ ኬሰ ነሞትን ጄቹንስ ቆናን ቡልቶትኒፊ ወር ቡሻዬ ፉዸተኒ አሲፊ አች ነናነአን ቶኩማዻን አች ኬሰ ጅራቱ።  
25 አን ወረ ደዸበን ነንጀጀቤሰ፤ ወረ ገገበንሌ ነንበየነቺሰ።”   


26 ከነረት አን ደመቄ አሲፊ አች ነንእላሌ። ህርብንኮስ ነት ምኣዌ ቱሬ።   


27 “በር አን እት መነ እስራኤሊፊ መነ ይሁዳ ሰኚ ነማቲፊ ሰኚ ሆሪቲን ጉቱ ቶኮ ንዹፈ” ጄዸ ዋቀዮ።  
28 “አን አኩመን እሳን ቡቅሱፊ ዲጉፍ፣ እሳን ገረገልቹፍ፣ እሳን በርበዴሱፊ በዲሰ እሳንት ፍዱፍ እሳን እላሌ ሰነ አከሱመሞ እሳን እጃሩፊ እሳን ዻቡፍ ገረሳኒ ነንእላለ” ጄዸ ዋቀዮ።  
29 “በረ ሰነ ኬሰ ነሞትን ለመተ፣  

“ ‘አቦቲንሳኒ እጀ ወይኒ ዸንገጋኣ ኛትናን  

እልካን እጆሌ ሀዶዴ’ ህንጄዸን።   


30 ቆደ ከና ቶኮን ቶኮን ነማ ጩቡ ኦፊሳቲን ዱአ፤ ነመ እጀ ወይኒ ዸንገጋኣ ኛቱ ከምዩ እልካኑመሳቱ ሀዶደ።   


31 “ዬሮን አን እት መነ እስራኤል ወጅን፣  

መነ ይሁዳ ወጅንስ  

ከኩ ሃራ ገሉ ንዹፈ፣”  

ጄዸ ዋቀዮ።   


32 “ከኩን ኩንስ ከኩ አን፣  

ዬሮ ብየ ግብጢቲ እሳን ባሱፍ ጄዼ  

ሀርከሳኒ ቀቤ ሰነ አቦቲሳኒ ወጅን ገሌ፣  

ከኩኮ ከን ኡቱመ አን ዽርሰሳኒ ተኤ ጅሩ  

እሳን ጨብሰን ሰናን ቶኮ ምት”  

ጄዸ ዋቀዮ።   


33 “ከኩን አን ዬሮ ሰነ ቦዴ  

መነ እስራኤል ወጅን ገሉ ከናዸ” ጄዸ ዋቀዮ።  

“አን ሴረኮ ቀልቢሳኒ ኬሰ ነንካአ፤  

ገራሳኒ ኬሰትስ ነንበሬሰ።  

አን ዋቀሳኒ ነንተአ፤  

እሳንስ ሰበኮ ተኡ።   


34 ሰበቢ ሁንድሳኒ፣  

ጥና ሀመ ጉዳት ነ ቤከኒፍ፣  

ስአች ነምን ከምዩ፣ ‘ዋቀዮን ቤክ’ ጄዼ  

ኦላሳ ዮካን ኦቦሌሰሳ ህንበርሲሱ”  

ጄዸ ዋቀዮ።  

“አን የከሳኒ ነንዺሳፍ፤  

ጩቡሳኒስ ስአች ህንያደዹ።”   


35 ዋቀዮ አከነ ጄዸ፤  

እን አከ እሼን ጉያን እብስቱፍ አዱ ረመዱ፣  

እን አከ እሳን ሀልከኒን እብሰኒፍ፣  

ጅኣፊ ኡርጂወን አጀጁ፣  

እን አከ ደምበሊንሳ ሁርሱፍ  

ገላነ ራሱ ሱን መቃንሳ  

ዋቀዮ ዋን ሁንደ ደንደኡዸ፦   


36 “ዮ ሴር ኩን ፉለኮ  

ዱራ በዴ ቆፈ፣ ሰኚን እስራኤል፣  

ፉለኮ ዱረት በረ በራን ሰበ ተኡንሳ ሀፈ”  

ጄዸ ዋቀዮ።   


37 ዋቀዮ አከነ ጄዸ፦  

“ዮ ሰሚን ጉባ ሰፈረሙ ደንደኤፊ  

ሁንዴን ለፋ ከን ገዲ ቆረተሜ አርገሙ ደንደኤ ቆፈ  

አን ሰኚ እስራኤል ሁንደ  

ሰበቢ ዋን እሳን ሆጄተን ሁንዳቲፍ ነንገተ”  

ጄዸ ዋቀዮ።   


38 ዋቀዮ አከነ ጄዸ፦ “በር እት መጋላን ኩን ገሞ ሀናንኤሊቲ ጀልቀቤ ሀመ ከረ ጎሌት ዴብኤ ናፍ እጃረሙ ቶኮ ንዹፈ።  
39 ፉኞን ሰፈራስ አቺ ከኤ ገረ ቱሉ ጋሬብት ቀጄሌ ገረ ጎኣት ድሪርፈመ።  
40 ሱሉል ሬፊፊ ዳራን እት ገተሙ ጉቱን፣ ከራ በኣስ ሱሉለ ቄድሮን ቀበቴ ድሬን ሀመ ከረ ፈርዳት ጅሩ ሁንድ ዋቀዮፍ ንቁልቁሌፈመ። መጋላን ኩን ጎንኩማ ለመፋ ህንቡቅፈምቱ ዮካን ህንዲገምቱ።”    

ኤርምያስ ለፈ ቆቲሳ ብተቴ 
 

1 በረ ዜዴቅያ ሞትቸ ይሁዳ ኬሰ ወጋ ኩዸነፋት በረ ሞቱማ ኔቡከድኔዘር ኬሰ ወጋ ኩዸ ሰዴተፋት፣ ዱቢን ኩን ዋቀዮ ብራ ገረ ኤርምያስ ዹፌ።  
2 ዬሮ ሰነት ሎልቶትን ሞቲ ባብሎን ዬሩሳሌምን መርሰኒ ቱረን፤ ኤርምያስ ራጅችሞ መሰራ ሞቲ ይሁዳ ኬሰት ኦብዲ ኤጉምሳ ኬሰት እት ጩፈሜ ቱሬ።   


3 ዜዴቅያ ሞትች ይሁዳ አከነ ጄዼኒ እሰ ሂስሴ ቱሬ፤ “አት ማሊፍ አከነ ጄቴ ራጂ ዱበተ? ‘ዋቀዮ አከነ ጄዸ፦ አን መጋላ ከነ ደበርሴ ሞቲ ባብሎንት ነንኬነ፤ እንስ ንቀበተ።  
4 ዜዴቅያን ሞትች ይሁዳ ደበርፈሜ ሞቲ ባብሎንት ንኬነመ መሌ ሀርከ ወረ ባብሎን ጀላ ህንበኡ፤ ፉለ ሞትቻ ዱረ ዻበቴስ እሰ ወጅን ዱበተ፤ እጀሳቲንስ እሰ ንአርገ።  
5 እንስ ዜዴቅያ ገረ ባብሎንት ጌሰ፤ ዜዴቅያን ሀመ አን እሰ ያደዹት አቹመ ቱረ፣ ጄዸ ዋቀዮ። እስን ዮ ባብሎኖተ ሎልተን ህንምልኮፍተን።’ ”   


6 ኤርምያስ አከነ ጄዼ፤ “ዱቢን ዋቀዮ አከነ ጄዼ ገረኮ ዹፌ፦  
7 ሀነንኤል እልም ኤሱመኬቲ እልም ሸሉም ስ ብረ ዹፌ፣ ‘አት ሰበቢ ለፈ ከነ ብተቹፍ ምርገ ኣንቱማ ቀብዱፍ ለፈ ቆቲሳኮ ከን አናቶት ኬሳ ሰነ ብተዹ’ ሲን ጄዸ።   


8 “ኤርገሲ አኩመ ዋቀዮ ዱበቴ ሰነ ሀነንኤል ዱርቢንኮ ገረ ኦብዲ ኤጉምሳት ነ ብረ ዹፌ፣ ‘ለፈኮ ከን ብየ ቤንያም ኬሰ አናቶት ጅሩ ሰነ ብተዹ። ዋን ምርግ ፉሩቲፊ ዹንፈቹ ከንኬ ተኤፍ አት ኦፊኬቲ ብተዹ’ ጄዼ።  

“ከነረት አን አከ ወን ኩን ዱቢ ዋቀዮ ቱሬ ነንቤኬ፤  
9 ከናፉ አን ለፈ ቆቲሳ አናቶት ጅሩ ሰነ ዱርቢኮ ሀነንኤልራ ብተዼ ሜቲ ሰቅሊ ኩዸ ቶርበ ሰፈሬ ኬኔፍ።  
10 አንስ ወሊ ገልቴ ሰነ መለቴሴ፣ ቻፓ እት ጎዼ፣ ዹገ ባቶተ ዋሜ ሜቲ ሰነ መዳሊት ሰፈሬፍ።  
11 ወሊ ገልቴ ብታፊ ጉርጉርታ ጄቹንስ ገረገልቻ ቻፓ ቀቡ ከን አከ ሴራፊ በርቴት ሆጄተሜፊ ከን ቻፓ ህንቀብኔሌ ነንፉዸዼ፤  
12 ጌሴስ ፉለ ዱርቢኮ ሀነንኤሊፊ ፉለ ዹገ ባቶተ ወሊ ገልቴ ሰነረት መለቴሰኒቲፊ ፉለ ይሁዶተ ኦብዲ ኤጉምሳ ኬሰ ተታኣ ቱረን ሁንዳ ዱረት ባሩክ እልመ ኔርያ እልመ መህሴያት ኬኔ።   


13 “አንስ ፉሉመሳኒ ዱረት ቀጄልቸ ከነ ባሩኪፍ ኬኔ፤  
14 ‘ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ወሊ ገልቴ ብታፊ ጉርጉርታ ከን ቻፓ ቀቡፊ ከን ቻፓ ህንቀብኔ ፉዺቲ አከ እሳን በረ ዼራ ቱሩ ደንደአኒፍ ለቹ ኦኮቴ ሱጴ ኬሰ ካእ።  
15 ዋቀዮ ዋን ሁንደ ደንደኡ፣ ዋቅን እስራኤል አከነ ጄዻቲ፤ ብየ ከነ ኬሰት መኔን፣ ለፈ ቆቲሳፊ እዶን ዻባ ወይኒ አመሌ ንብተሙ።’   


16 “አንስ ኤርገ ወሊ ገልቴ ብታፊ ጉርጉርታ ሰነ ባሩክ እልመ ኔርያት ኬኔ ቦዴ አከነ ጄዼን ዋቀዮን ከዸዼ፦   


17 “ያ ዋቀዮ ጎፍታ፣ አት ሁምነኬ ጉዳፊ እሬኬ ድሪርፈሜ ሰናን ሰሚወኒፊ ለፈ ኡምቴርተ። ወንት አት ህንደንዴኜ ቶኮዩ ህንጅሩ።  
18 አት ነሞተ ኩማተመት ጃለለ ንአርግሲፍተ፤ ገሩ ሰበቢ ጩቡ አቦቲቲፍ ጄቴ እጆሌሳኒ ከኔን እሳን ቦዴሌ ንአደብደ። ያ ዋቀ ጉዳፊ ሁምነ ቀቤሰ መቃንኬ ዋቀዮ ዋን ሁንደ ደንደኡዸ፤  
19 ካዮንኬ ጉዳዸ፤ ሆጂንኬስ ጀባዸ። እጅኬ ከራ ነማ ሁንደ እላለ፤ አት ቶኮ ቶኮ ነማቲፍ ገቲ ከራሳቲፊ ሆጂሳቲፍ መሉ ኬንተ።  
20 አት ግብጥ ኬሰት መለቶፊ ድንቂ ሆጄቴ ሀመ ሀርኣትሌ እስራኤሊፊ ሰኚ ነማ ሁንደ ኬሰት ዋን ከነ እቱመ ፉፍቴ መቃ ሀመ አማት ቀብዱ ከነ አርገቴ።  
21 ሰበኬ እስራኤሊን መለቶፊ ድንቂዻን፣ ሀርከ ሁምነ ቀቤሳን፣ እሬ ድሪርፈማፊ ሃለ አከ መሌ ነመ ሶዳችሱን ግብጥ ኬሳ ባፍቴ።  
22 ብየ ኣነኒፊ ደመ ባሱ ከን አት አቦቲሳኒቲፍ ኬኑፍ ከከቴ ከነ እሳኒፍ ኬንቴ።  
23 እሳንስ ብየቲ ሴነኒ ዻለን፤ ገሩ ሲፍ ህንአጀጀምኔ ዮካን ሴረኬ ዱካ ህንቡኔ። ዋን አት አከ እሳን ሆጄተን አጀጄስ ህንሆጄትኔ። ከናፉ አት በዲሰ ከነ ሁንደ እሳንት ፍዴ።   


24 “ኩኖ መጋላ ፉዸቹፍ ቱላን ብዮ እት መርፈሜረ። ሰበቢ ጎራዴ፣ ቤላቲፊ ዸእቻቲፍ መጋላን ኩን ባብሎኖተ አመ እሰ ሎላ ጅረንት ደበርፈሜ ንኬነመ። ወን አት ዱበቴ ሱን አኩመ አት አመ አርግቱ ከነ ፊጣን በኤረ።  
25 ያ ዋቀዮ ጎፍታ፣ አት ዮ መጋለቲን ኩን ደበርፈምቴ ባብሎኖተት ኬነምቴዩ ‘ሜቲዻን ለፈ ቆቲሳ ብተዹቲ ብታፊ ጉርጉርታሳሌ ረጋ ቀባችስ’ ናን ጄተ።”   


26 ኤርገሲስ ዱቢን ዋቀዮ አከነ ጄዼ ገረ ኤርምያስ ዹፌ፦  
27 “አን ዋቀዮ፣ ዋቀ ነመ ሁንዳት፤ ወን አን ህንደንዴኜ ቶኮዩ ጅራ?  
28 ከናፉ ዋቀዮ አከነ ጄዸ፦ አን መጋላ ከነ ደበርሴ ባብሎኖታፊ ኔቡከድኔዘር ሞትቸ ባብሎንት ኬኑፍ ጅረ፤ እንስ እሼ ንቀበተ።  
29 ባብሎኖትን መጋላ ከነ ሎላ ጅረን ኩኔን መጋለቲ ሴነኒ እብደ እት ቀብሲሱ፤ እሳንስ መኔን ነሞትን በንቲሳኒረት በኣሊፍ እጣነ ኣርሱፊ ዋቆተ ብራፍስ ዽባዩ ዽባፈቹዻን ዼከምሳፍ ነ ከካሰን ሰነሌ ወሉማን ንጉቡ።   


30 “ሰብን እስራኤሊፊ ሰብን ይሁዳ እጆሉማሳኒቲ ጀልቀበኒ ፉለኮ ዱረት ዋን ሀማ መሌ ሆማ ህንሆጄትኔ፤ ዹጉማን ሰብን እስራኤል ዋን ሀርኩመሳኒቲን ሆጄተኒን ዼከምሳፍ ነ ከካሰን መሌ ሆማ ህንሆጄትኔ፣ ጄዸ ዋቀዮ።  
31 መጋለቲን ኩን ጋፈ እጃረምቴ ጀልቀብዴ ሀመ አማት አከ አን ፉለኮ ዱራ እሼ በሌሱፍ ነ ኣርስቴ ዼከምሳፍ ነ ከካስቴ።  
32 ሰብን እስራኤሊፊ ሰብን ይሁዳ ጄቹንስ እሳን፣ ሞቶትንሳኒቲፊ ቆንዳልቶትንሳኒ፣ ሉቦትንሳኒቲፊ ራጆትንሳኒ፣ ነሞትን ይሁዳቲፊ ነሞትን ዬሩሳሌም ሀምነ ሆጄተን ሁንዳን ዼከምሳፍ ነ ከካሰኒሩ።  
33 እሳን ፉለሳኒ ዺሰኒ ዱግደሳኒ ነት ገረገልፈተን፤ ዮ አን አሙማ አመ እሳን በርሲሴዩ እሳን ነ ህንዸጌፈትኔ ዮካን ቀጄልፈመኮቲን ህንጌደረምኔ።  
34 እሳን ዋቆተሳኒ በልፈሞ ሰነ መነ መቃኮቲን ዋመሙ ኬሰ ዻበተኒ መንቸ ጡሬሰን።  
35 እሳንስ እልማንሳኒቲፊ እንተለንሳኒ ኣርሳ ጎዸኒ ሞሌኪፍ ዽኤሱፍ ጄዸኒ ሱሉለ ቤን ህኖም ኬሰት በኣሊፍ እዶ ሰገዳ እጃረን፤ አን ገሩ አከ እሳን ዋን ጅብሲሳ አከና ሆጄተኒ ይሁዳሌ ጩቡ ሆጄቺሰን ጎንኩማ እሳን ህንአጀጅኔ ዮካን ወን ኩን ቀልቢኮ ኬሰሌ ህንቱሬ።   


36 “አት ዋኤ መጋለቲ ከና፣ ‘እሼን ጎራዴዻን፣ ቤላፊ ዸእቻን ደበርፈምቴ ሞትቸ ባብሎንት ኬነምት’ ጄተ፤ ዋቀዮ ዋቅን እስራኤል አከነ ጄዸ፦  
37 አን ዹጉማን ብዮተ አን ኣሪኮ ሶዳችሳፊ ዼከምሰኮ ጉዳዻን እት እሳን አርኤ ሁንደ ኬሳ ወልት እሳን ነንቀበ፤ እዶ ከነትስ እሳን ዴብሴ ነጋን እሳን ጅራችሰ።  
38 እሳን ሰበኮ ተኡ፤ አንስ ዋቀሳኒ ነንተአ።  
39 አን አከ እሳኒቲፊ እጆሌሳኒ ከኔን እሳን ቦዴትስ ጅሬኝ ቶሉፍ ጄዸኒ አከ በረ በራን ነ ሶዳተኒፍ ገራ ቶኮፊ ከራ ቶኮ እሳኒፍን ኬነ።  
40 አን ከኩ በረ በራ እሳን ወጅን ነንገለ፤ አከ እሳን ጎንኩማ ነራ ህንገረገሌፍ አን ዋን ጋሪ እሳኒፍ ጎቹ ህንዺሱ፤ አከ እሳን ነ ሶዳተኒፍስ እሳን ነንከካሰ።  
41 አን ዋን ጋሪ እሳኒፍ ጎቹት ነንገመደ፤ ገራኮፊ ሉቡኮ ጉቱዻን፣ አመነሙማዻንስ ብየ ከነ ኬሰ እሳን ነንዻበ።   


42 “ዋቀዮ አከነ ጄዸ፦ አን አኩመን በዲሰ ጉዳ ከነ ሁንደ ሰበ ከነት ፍዴ ሰነ ዋን ጋሪ ዋዳ እሳኒፍ ሴኔ ሰነ ሁንደ ነንኬናፍ።  
43 ብየ እስን፣ ‘ብየቲን ኩን ኦንቴ ዱዋ ሀፍቴርት፤ ነምን ዮካን ብኔንስ እሼ ኬሰ ህንጅሩ፤ እሼን ደበርፈምቴ ባብሎኖተት ኬነምቴርቲቲ’ ጄተኒ ዋኤሼ ዱበተን ከነ ኬሰት ለፍት ቆቲሳ አመሌ ንብተመ።  
44 ብየ ቤንያም ኬሰት፣ ገንዶተ ናኖ ዬሩሳሌም ኬሰት፣ መጋላወን ይሁዳቲፊ መጋላወን ብየ ጋራ ኬሰት፣ መጋላወን ጋረን ዽኣቲፊ ከን ኔጌብ ኬሰት ለፍት ቆቲሳ ሜቲዻን ንብተመ፤ ወሊ ገልቴን ብታ ጉርጉርታሳስ መለቴፈሜ ቻፓን እት ጎዸሜ ዹገ ባቶታን ንረጌፈመ፤ አን ቦጁሳኒ እዶ ዱሪት ነንዴብሳቲ፣ ጄዸ ዋቀዮ።”    

ዋዳ ብየት ዴብኡ 
 

1 ኡቱ ኤርምያስ አመዩ ኦብዲ ኤጉምሳ ኬሰት ህዸሜ ጅሩ፣ ዱቢን ዋቀዮ ዬሮ ለመፋ አከነ ጄዼ ገረሳ ዹፌ፦  
2 “ዋቀዮ እን ለፈ ኡሜ፣ ዋቀዮ እን ለፈ ቶልቼ ጀቤሴ እሼ ዻቤ፣ ከን መቃንሳ ዋቀዮ ጄዸሙ ሱን አከነ ጄዸ፤  
3 ‘አት ገረኮት እየዹ፤ አንስ ዴቢ ሲፍን ኬና፤ ዋን ጉዳፊ ዾክሳ አት ህንቤክኔ ስት ነንህመ።’  
4 ዋቀዮ ዋቅን እስራኤል ዋኤ መኔን መጋላ ከናቲፊ ዋኤ መሰራ ሞቶተ ይሁዳ ከኔን እቲን ቱላ ብዮቲፊ ጎራዴ ኦፍራ ዾዉፍ ዲገመን ሰና አከነ ጄዻቲ፤  
5 ባብሎኖትን ሎሉፍ ንዹፉ፤ ‘እሳንስ መጋላ ከነ ሬፈ ነሞተ አን ኣሪፊ ዼከምሰኮቲን ፍጡቲን ንጉቱ። አን ሰበቢ ሀምነሼ ሁንዳቲፊ መጋላ ከነ ዱራ ፉለኮ ዾክፈዼራቲ።   


6 “ ‘ተኡስ አን እሳን ነንፈይሰ፤ ነንበየነቺሰስ፤ አን ሰበኮ ነንፈይሰ፤ አከ እሳን ነጋፊ ተስገቢ ጉዳን ጅራተን ነንጎዸ።  
7 አን ይሁዳፊ እስራኤልን ቦጁዻ ዴብሴ አከ እሳን ዱር ቱረንት ነንእጃረ።  
8 ጩቡ እሳን ነት ሆጄተን ሁንደራ እሳን ነንቁልቁሌሰ፤ ጩቡ እሳን ነት ፍንጭሉን ሆጄተን ሁንደስ ነንዺሳፍ።  
9 መጋላን ኩን ፉለ ሰቦተ ለፈራ ወረ ዋን ጋሪ አን እሼፍ ጎዼ ሁንደ ዸገአን ሁንዳ ዱረት መቃ፣ ገመቹ፣ ገለታፊ ኡልፍነ ና ታት፤ እሳን ሰበቢ በዻዹማፊ ነጋ አን እሼፍ ኬኑ ሁንዳቲፍ ሶዳተኒ ሆለተን።’   


10 “ዋቀዮ አከነ ጄዸ፦ ‘እስን ዋኤ እዶ ከና፣ “ብየቲን ኩን ኦንቴ ዱዋ ሀፍቴርት፤ ነምን ዮካን ብኔንስ እሼ ኬሰ ህንጅሩ” ጄቱ። ተኡሌ መጋላወን ይሁዳቲፊ ዳንዲወን ዬሩሳሌም ከኔን ዱዋ ሀፈኒ ነምን ዮካን ብኔንስ ኬሰ ህንጅሬ ሰነ ኬሰት አመሌ፣  
11 ሰገሌን እልሌቲፊ ገመቹ፣ ሰገሌን ምስርቻቲፊ ምስርቲ፣ ሰገሌን ወረ መነ ዋቀዮት ኣርሳ ዽኤሰኒ ከን፣  

“ዋቀዮ ዋን ሁንደ ደንደኡ ገለቴፈዻ፤  

ዋቀዮ ጋሪዻቲ፤  

ጃለልሳስ በረ በራን ንጅራተ”  

ጄዹ ንዸገአመ። አን ቦጅአምቶተ ብየቲ አኩመ እሳን ዱራን ቱረንትን ዴብሳቲ’ ጄዸ ዋቀዮ።   


12 “ዋቀዮ ዋን ሁንደ ደንደኡ አከነ ጄዸ፦ ‘እዶ ኦና ነምን ዮካን ሆሪን ኬሰ ህንጅራትኔ ከናፊ መጋላወንሼ ሁንደ ኬሰ ለፍት ዼዳ ከን ትክሶትን ቡሻዬሳኒ እት ቦቆቺፈተን አመስ ንጅራተ።  
13 መጋላወን ብየ ጋራ ኬሰት፣ ከኔን ጋረን ዽኣቲፊ ኔጌብ ኬሰት፣ ብየ ቤንያም ኬሰት፣ ገንዶተ ናኖ ዬሩሳሌሚፊ መጋላወን ይሁዳ ኬሰት አመሌ ቡሻዬን ሀርከ ነመ እሳን ቶአቱ ጀለ ንሁሉቁ’ ጄዸ ዋቀዮ።   


14 “ ‘በር አን’ ጄዸ ዋቀዮ ‘ዋዳ ጋሪ አን መነ እስራኤሊፊ መነ ይሁዳቲፍ ሴኔ ሰነ እት ፊጣን ባሱ ንዹፈ።’   


15 “ ‘በረ ሰነ ኬሰ፣ ዬሮ ሰነት  

አን አከ ደሜን ቀጄላን ቶኮ ሰኚ ዳዊት ኬሳ ለቱ ነንጎዸ፤  

እን ዋን ቀጄላፊ ስሪ ተኤ ብየቲ ኬሰት ንሆጄተ።   


16 በረ ሰነ ኬሰ ይሁዳን ንፈየ፤  

ዬሩሳሌምስ ነጋን ጅራት።  

መቃን እሼን እቲን ዋመምቱስ፣  

ዋቀዮ ቀጄሉማኬኘ’ ጄዸመ።   


17 ዋቀዮ አከነ ጄዻቲ፦ ‘ዳዊት ጎንኩማ ነመ ቴሶ መነ እስራኤልረ ታኡ ህንዸቡ፤  
18 ዮካን ሉቦትን ወር ሌዎተ ተአን ጎንኩማ ነመ ኣርሳ ጉበሙ ዽኤሱፍ፣ ኬና ምዻኒ ጉቡፊ ቀልመ ዽኤሱፍ እቱመ ፉፌ ፉለኮ ዱረ ዻበቱ ህንዸበን።’ ”   


19 ዱቢን ዋቀዮ አከነ ጄዼ ገረ ኤርምያስ ዹፌ፦  
20 “ዋቀዮ አከነ ጄዸ፤ ‘ዮ እስን አከ ሀልከኒፊ ጉያን ዬሮሳኒ ኬነሜት ህንዹፍኔፍ ከኩ አን ሀልከን ወጅን ገሌፊ ከኩ አን ጉያ ወጅን ገሌ ሰነ ጨብሱ ደንዴሰን፣  
21 ከኩን አን ገርብቸኮ ዳዊት ወጅን ገሌፊ ከኩን አን ሌዎተ ሉቦተ ተአኒ ፉለኮ ዱረ ተጃጅለን ወጅን ገሌ ሱን ጨቡ ደንደአ፤ ዳዊትስ ስአች ሰኚ ቴሶሳረ ታኤ ቡልቹ ህንቀባቱ።  
22 አን ሰኚ ገርብቸኮ ዳዊቲፊ ሌዎተ ፉለኮ ዱረ ተጃጅለን አኩመ ኡርጂወን ሰሚቲፊ አኩመ ጭረቸ ቀርቀረ ገላና ከን መዳለሙ ህንደንዴኜ ነንባይእሰ።’ ”   


23 ዱቢን ዋቀዮ አከነ ጄዼ ገረ ኤርምያስ ዹፌ፦  
24 “አት አከ ኡመትን ኩን፣ ‘ዋቀዮ ሞቱሞተ ፍለቴ ቱሬ ለማን ገቴረ’ ጄቻ ጅሩ ህንቀልቤፈትኔ? ከናፉ እሳን ሰበኮ ቱፈተኒሩ፤ ስአችስ አከ ሰበ ቶኮት እሰ ህንእላለን።  
25 ዋቀዮ አከነ ጄዸ፦ ‘አን ኡቱ ሀልከኒፊ ጉያ ወጅን ከኩኮ ጀቤሴ ዻቡ ባዼ፣ ሰሚፊ ለፋፍስ ሴረ ካኡ ባዼ፣  
26 ስላ ሰኚ ያቆቢፊ ሰኚ ተጃጅላኮ ዳዊት ገቴ አከ እን ሰኚ አብረሃም፣ ሰኚ ይስሃቂፊ ከን ያቆብ ቡልቹፍ እልማንሳ ኬሳ ነመ ቶኮ ህንፍለዹ ቱሬ። አንስ ቦጅአምቶተሳኒ ነንዴብሰ፤ ገራሌ ነንላፋፍ።’ ”    

 34

አኬከቺሰ ዜዴቅያፍ ኬነሜ 
 

1 ዬሮ ኔቡከድኔዘር ሞትች ባብሎኒቲፊ ሎልቶትንሳ ሁንድ፣ ሞቱሞትኒፊ ሰቦትን ብየ እን ቡልቹ ኬሰ ጅራተን ሁንድ ዬሩሳሌሚፊ መጋላወን ናኖሼ ሁንደ ሎላ ቱረንት ዱቢን አከነ ጄዹ ቶኮ ዋቀዮ ብራ ገረ ኤርምያስ ዹፌ፤  
2 “ዋቀዮ ዋቅን እስራኤል አከነ ጄዸ፦ ገረ ዜዴቅያ ሞትቸ ይሁዳ ዸቂቲ አከነ ጄዺን፤ ‘ዋቀዮ አከነ ጄዸ፦ አን መጋላ ከነ ደበርሴ ሞቲ ባብሎንት ነንኬነ፤ እንስ እሼ ጉበ።  
3 አት ዹጉማን ቀበምቴ ደበርፈምቴ እሰት ኬነምተ መሌ ሀርከሳ ጀላ ህንምልቅጡ። ሞቲ ባብሎን እጁመኬቲን ንአርግተ፤ እንስ ከለቲን ስ ወጅን ንዱበተ። አትስ ባብሎንት ንጌፈምተ።   


4 “ ‘ተኡስ ያ ዜዴቅያ ሞትቸ ይሁዳ፣ አት ዱቢ ዋቀዮ ዸገእ። ዋቀዮ ዋኤኬ አከነ ጄዸ፦ አት ጎራዴን ህንዱቱ፤  
5 ገሩ ነጉማን ዱተ። ነሞትን አኩመ ኡልፍነ አዋለ አቦቲኬቲ ሞቶተ ሲን ዱራቲፍ እብደ ቀብሲሰን ሰነ ኡልፍነኬቲፍ እብደ ቀብሲሰኒ፣ “ወዮ ያ ጎፍታ!” ጄዸኒ ቦኡ። አን መታንኮ ዱቢ ከነ ዱበዼራቲ፣ ጄዸ ዋቀዮ።’ ”   


6 ኤርምያስ ራጅች ዬሩሳሌም ኬሰት ዋን ከነ ሁንደ ዜዴቅያ ሞትቸ ይሁዳት ህሜ፤  
7 ዬሮ ሰነት ሎልቶትን ሞቲ ባብሎን ዬሩሳሌሚፊ መጋላወን ይሁዳ ጄቹንስ ላኪሺፊ አዜቃ ሎላ ቱረን። መጋላወን ይሁዳ ከኔን ደላ ጀባ ቀበን ኬሳ ከኔን ሀፈን እሳኑመ ከነ ቆፈ ቱረኒቲ።   

ገርቦተ ብልሶምሱ 
 

8 ኤርገ ዜዴቅያ ሞትች ብልሱማ ገርቦታ ለብሱፍ ጄዼ ኡመተ ዬሩሳሌም ኬሰ ጅራቱ ሁንደ ወጅን ከኩ ገሌ ቦዴ ዱቢን ቶኮ ዋቀዮ ብራ ገረ ኤርምያስ ዹፌ።  
9 ቶኮን ቶኮ ነማ ገርበሳ ዺራ ዱበርቲ ሰኚ እብሮታ ተአን ብልሰ ባሱ ቀበ ቱሬ፤ ነምን ከምዩ ይሁዲ ሰኚሳ ተኤ ቶኮ ገርቡማ ኬሰት ሀምብሱ ህንቀቡ።  
10 ከናፉ ቆንዳልቶትኒፊ ነሞትን ከኩ ሰነ ሴነን ሁንድ ገርቦተሳኒ ዺሮታ ዱበርቲ ብልሰ ባሱፊ አከ ስአችስ እሳን ህንገርቦምፈትኔ ወሊ ገለን። እሳንስ ቶሌ ጄዸኒ ጀረ ብልሰ ባሰን።  
11 ኤርገሲ ገሩ ያደሳኒ ጌደረተኒ ገርቦተ ብልሰ ባሰኒ ቱረን ሰነ ዴብፈተኒ አመሌ ገርቦምፈተን።   


12 ኤርገሲ ዱቢን ዋቀዮ አከነ ጄዼ ገረ ኤርምያስ ዹፌ፦  
13 “ዋቀዮ ዋቅን እስራኤል አከነ ጄዸ፦ አን ዬሮን ግብጢ ብየ ገርቡማቲ እሳን ባሴት አቦቲኬሰን ወጅን አከነ ጄዼ ከኩ ገሌ፤  
14 ‘ቶኮን ቶኮንኬሰን ወጋ ቶርበ ቶርበት ነመ ሰኚ እብሮታ ከን እስንት ኦፍ ጉርጉሬ ከምዩ ብልሰ ባሱ ቀብዱ። ኤርገ እን ወጋ ጀአ እስን ተጃጅሌ ቦዴ እስን ገድ እሰ ዺሱ ቀብዱ።’ አቦቲንኬሰን ገሩ ነ ህንዸጌኜ፤ ጉረስ ና ህንኬንኔ።  
15 እስንሞ ዽኦ ከነ ቀልቢ ጅጂረተኒ ዋን ፉለኮ ዱረት ቀጄላ ተኤ ጎተኒርቱ፦ ቶኮን ቶኮንኬሰንስ ለሚወንኬሰኒፍ ብልሱማ ለብስተኒርቱ። መነ መቃኮቲን ዋመሙ ኬሰት ፉለኮ ዱረት ከኩ ገልተኒርቱ።  
16 አመ ገሩ ገረገልተኒ መቃኮ ጡሬስተን፤ ቶኮን ቶኮንኬሰን ገርቦተ ዺራ ዱበርቲ እስን አከ እሳን ገረ ፌዸን ዴመኒፍ ብልሰ ባፍተኒ ቱርተን ሰነ ዴብፍተኒ ፉዸተኒርቱ። አከ እሳን አመስ ገርቦተኬሰን ተአኒፍ እሳን ድርቀምሲፍተኒርቱ።   


17 “ከናፉ ዋቀዮ አከነ ጄዸ፦ እስን ናፍ ህንአጀጀምኔ፤ ለሚወንኬሰኒፍስ ብልሱማ ህንለብስኔ። ከናፉ አን አመ፣ ‘ብልሱማ እስኒ ነንለብሰ’ ጄዸ ዋቀዮ፤ ‘ብልሱማን’ ኩንስ ብልሱማ ጎራዴዻን፣ ዸእቻፊ ቤላን ዹሙት። አን ፉለ ሞቱሞተ ለፋ ሁንዳ ዱረትስ አከ እስን ጅበምተን ነንጎዸ።  
18 ወረ ከኩኮ ጨብሰኒ ወሊ ገልቴ ከኩ ፉለኮ ዱረት ጎዸን ሰና ህንኤግንሞ አኩመ ጀቢ እሳን እዶ ለመት ቆደኒ ግዱሳኒ በአኒ ደርበን ሰና ነንጎዸ።  
19 ዱረ ቡቶተ ይሁዳቲፊ ዬሩሳሌም፣ ቆንዳልቶተ መነ ሙርቲ፣ ሉቦታፊ ኡመተ ብየቲ ከኔን ጀቢ ገርገር ቆደሜ ሰነ ግዱ በአኒ ደርበን ሁንደ፣  
20 ደበርሴ ዲኖተ ሉቡሳኒ በሌሱ በርባደንት ነንኬነ። ሬፍሳኒ አላቲ ሰሚቲፊ ብኔንሶተ ለፋቲፍ ኛተ ንተአ።   


21 “አንስ ዜዴቅያ ሞትቸ ይሁዳቲፊ ቆንዳልቶተሳ ደበርሴ ዲኖተሳኒ ወረ ሉቡሳኒ በሌሱ በርባደንት፣ ሎልቶተ ሞቲ ባብሎን ከኔን እስን ሎሉራ ዴብአንት ነንኬነ።  
22 አን አጀጀ ኬኔ፣ ገረ መጋላ ከናት ዴብሴ እሳን ነንፍደ ጄዸ ዋቀዮ። እሳንስ እሼ ንሎሉ፤ ቀበተኒስ እብዳን እሼ ጉቡ። አንስ አከ ነምን ቶኮዩ ኬሰ ህንጅራኔፍ መጋላወን ይሁዳ ነንኦንሰ።”    

ሬካቦተ 
 

1 ዱቢን በረ ዬሆያቂም እልም ዮስያስ ሞቲ ይሁዳ ቱሬት ዋቀዮ ብራ ገረ ኤርምያስ ዹፌ አከነ ጄዸ፦  
2 “ገረ መነ ሬካቦታ ዸቂቲ ገረ መነ ዋቀዮት እሳን ዋም፤ ኩታ መና ቶኮት ኦል እሳን ገልቺቲ አከ ዹገኒፍ ዳዺ ወይኒ ኬኒፍ።”   


3 አንስ ዸቄን ያዘንያ እልመ ኤርምያስ፣ እልመ ሀበዝኔያ፣ ኦቦሎተሳቲፊ እልማንሳ ሁንደ ጄቹንስ ማቲ ሬካቦታ ጉቱ ዋሜ።  
4 አንስ ገረ መነ ዋቀዮት እሳን ፍዴ ኩታ መነ እልማን ሃናን እልመ ይግዳልያ ነመ ዋቃ ሰናት ኦል ገልቼ። ኩታን ሱንስ ኩታ ቆንዳልቶታ ከን ኩታ መአሴያ እልመ ሸሉም ነምቸ በልበለ ኤጉ ሰናቲ ኦል ጅሩት ኣነ ቱሬ።  
5 አንስ ወጪቲወን ዳዺ ወይኒቲን ጉተመኒፊ ጦፎ ፉለ ሬካቦታ ዱረት ዽኤሴን፣ “ዳዺ ወይኒ ከነ ዹጋ” ጄዼን።   


6 እሳን ገሩ አከነ ጄዸኒ ዴብሰን፦ “ኑ ሰበቢ አባንኬኘ ዮናዳብ እልም ሬካብ አከነ ጄዼ ኑ አጀጄፍ ዳዺ ወይኒ ህንዹግኑ፦ ‘እስን ዮካን ሰኚንኬሰን ጎንኩማ ዳዺ ወይኒ ህንዹግና።  
7 አከሱመስ እስን መነ እጃረቹ፣ ሰኚ ፈጫፈቹ ዮካን ወይኒ ዻበቹ ህንቀብደን፤ እስን ዬሮ ሁንደ ዱንካኖተ ኬሰ ጅራቹ ቀብዱ መሌ ዋን ከኔን ኬሳ ቶኮሌ ቀባቹ ህንቀብደን። ዮስ እስን ብየ እት ኬሱማ ታተን ኬሰ በረ ዼራ ንጅራቱ።’  
8 ኑ ዋን አባንኬኘ ዬሆናዳብ እልም ሬካብ ኑ አጀጄ ሁንደ ኤግኔረ። ኑ ዮካን ኒቶትንኬኘ ዮካን እልማኒፊ እንተለንኬኘ ዳዺ ወይኒ ህንዹግኔ።  
9 ዮካን መነ ኬሰ ጅራትኑ ዮካን ወይኒ፣ ለፈ ቆቲሳ ዮካን ምዻን ህንቀብኑ።  
10 ኑ ዱንካነ ኬሰ ጅራትኔ ዋን አባንኬኘ ዮናዳብ ኑ አጀጄ ሁንደ ኤግኔረ።  
11 ገሩ ዬሮ ኔቡከድኔዘር ሞትች ባብሎን ብየ ከነ ቀበቴት ኑ፣ ‘ኮታ፤ ኑ ባብሎኖታፊ ሎልቶተ ሶርያ ዱራ በቀትኔ ዬሩሳሌምት ገሉ ቀብነ’ ወሊን ጄኔ። አከሲንስ ኑ ዬሩሳሌም ኬሰት ሀፍኔ።”   


12 ኤርገሲ ዱቢን ዋቀዮ አከነ ጄዼ ገረ ኤርምያስ ዹፌ፦  
13 “ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ዸቂቲ ነሞተ ይሁዳቲፊ ሰበ ዬሩሳሌሚን ‘እስን ጎርሰኮ ፉዸተኒ ናፍ ህንአጀጀምተኒ?’ ጄዽ፣ ጄዸ ዋቀዮ።  
14 ‘ዬሆናዳብ እልም ሬካብ አከ እልማንሳ ዳዺ ወይኒ ህንዹግኔ አጀጄ፤ አጀጅን ኩንስ ኤገሜረ። እሳን ሰበቢ አጀጀ አባሳኒ ኤገኒፍ ሀመ ሀርኣት ዳዺ ወይኒ ህንዹገን። አን ገሩ አሙማ አመ እስንት ዱበዼረ፤ እስንሞ ናፍ ህንአጀጀምኔ።  
15 አን ተጃጅልቶተኮ ራጆተ ሁንደ አሙማ አመ እስንት ኤርጌ። እሳን አከነ እስኒን ጄዸን፤ “ቶኮን ቶኮንኬሰን ከራኬሰን ሀማ ሰነራ ዴብተኒ ሆጂኬሰን ቀጄልፈቹ ቀብዱ። እሳን ተጃጅሉፍ ጄተኒ ዋቆተ ብራ ዱካ ህንቡእና። ዮስ እስን ብየ አን እስኒፊ አቦቲኬሰኒፍ ኬኔ ኬሰ ንጅራቱ።” እስን ጉረኬሰን ናፍ ህንኬንኔ፣ ዮካን ነ ህንዸጌፈትኔ።  
16 ሰኚን ዬሆናዳብ እልመ ሬካብ አጀጀ አባንሳኒ እሳኒፍ ኬኔ ኤገኒሩ፤ ሰብን ኩን ገሩ ናፍ ህንአጀጀምኔ።’   


17 “ከናፉ ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ‘ዸጌፈዻ! አን ይሁዳቲፊ ነመ ዬሩሳሌም ኬሰ ጅራቱ ሁንደት በላ ነንፍደ ጄዼ ለብሴ ሰነ ሁንደ ነንፍደ። አን እሳንት ዱበዼን ቱሬ፤ እሳን ገሩ ህንዸጌፈትኔ። አን እሳን ዋሜን ቱሬ፤ እሳን ገሩ ህንአዋትኔ።’ ”   


18 ኤርምያስስ ማቲ ሬካቦታቲን አከነ ጄዼ፤ “ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ‘እስን አጀጀ አባኬሰን ዬሆናዳብ ኤግደኒ ጎርሰሳ ሁንደሌ ዱካ ቡተኒርቱ፤ ዋን እን እስን አጀጄ ሁንደስ ሆጄተኒርቱ።’  
19 ከናፉ ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ‘ዮናዳብ እልም ሬካብ ጎንኩማ ነመ ፉለኮ ዱረ ዻበቴ ነ ተጃጅሉ ህንዸቡ።’ ”    

በሬፈመ ክታበ መረማራ 
 

1 በረ ዬሆያቂም እልም ዮስያስ ሞቲ ይሁዳ ቱሬ ኬሰ ወጋ አፉረፋት ዱቢን አከነ ጄዹ ዋቀዮ ብራ ገረ ኤርምያስ ዹፌ፦  
2 “ክታበ መረማ ፉዸዹቲ ዱቢ አን በረ ሞቱማ ዮስያሲ ጀልቀቤ ሀመ አማት ዋኤ እስራኤሊፊ ዋኤ ይሁዳ፣ ዋኤ ሰቦተ ካን ሁንዳስ ስት ዱበዼ ሰነ ሁንደረት በሬስ።  
3 ተሪ ሰብን ይሁዳ ዬሮ ዋኤ በዲሰ አን እሳንት ፍዱፍ ያዴ ሁንዳ ዸገአንት ቶኮን ቶኮንሳኒ ከራሳኒ ሀማ ሰነራ ንዴብኡ ተአ፤ ዮስ አን ሀምነሳኒቲፊ ጩቡሳኒ ነንዺሳፍ።”   


4 ኤርምያስስ ባሩክ እልመ ኔርያ ዋሜ፤ ባሩክሞ ዱቢ ዋቀዮ ዱበቴ ሰነ ኤርምያስራ ዸገኤ ክታበ መረማረት በሬሴ።  
5 ኤርምያስ አከነ ጄዼ ባሩክን አጀጄ፤ “አን መነ ዋቀዮ ሴኑ ዾወሜረ።  
6 ከናፉ አት ጉያ ሶማ ቶኮ መነ ዋቀዮ ዸቂቲ ዱቢ ዋቀዮ ከን ነራ ዸጌሴ በሬስቴ ሰነ ክታበ መረማራ ሰባፍ ዱብስ። ነሞተ ይሁዳ ወረ መጋላወንሳኒራ ዹፈን ሁንዳፍ ዱቢ ሰነ ዱብስ።  
7 ተሪ እሳን ከዸትናሳኒ ፉለ ዋቀዮ ዱረት ዽኤፈተኒ ቶኮን ቶኮንሳኒ ከራሳኒ ሀማ ሰነራ ንዴብኡ ተአ፤ ኣሪፊ ዼከምስ ዋቀዮ ሰበ ከነረት ለብሴ ጉደዻቲ።”   


8 ባሩክ እልም ኔርያስ ዋን ኤርምያስ ራጅች እሰት ህሜ ሁንደ ንሆጄቴ፤ መነ ዋቀዮ ኬሰትስ ክታበ መረማ ሰነራ ዱቢ ዋቀዮ ዱብሴ።  
9 በረ ዬሆያቂም እልም ዮስያስ ሞቲ ይሁዳ ቱሬ ኬሰ ጅአ ሰግለፋ ወጋ ሸነፋት ጉያን ፉለ ዋቀዮ ዱረት ሶመን ቶኮ ሰበ ዬሩሳሌም ኬሰ ጅራቱፊ ወረ መጋላወን ይሁዳቲ ዹፈን ሁንዳፍ ንለብሰሜ።  
10 ባሩክስ ኩታ ጌማርያ እልመ ሻፋን በሬሳ ሰና ከን ኦብዲ ኦል ኣና ኬሰ በልበለ መነ ቁልቁሉማ፣ ከን ከረ ሃራ ጄዸሙ ብራ ሰነ ኬሰ ዻበቴ ሰበ መነ ቁልቁሉማ ዋቀዮ ኬሰ ቱሬ ሁንዳፍ ዱቢ ኤርምያስ ሰነ ክታበ መረማራ ዱብሴ።   


11 ሚክያስ እልም ጌማርያ እልመ ሻፋን ዬሮ ዱቢ ዋቀዮ ሁንደ ክታበ መረማራ ዸገኤት፣  
12 ገረ ኩታ በሬሳ ከን መሰራ ሞቱማ ኬሳ፣ እዶ ቆንዳልቶትን ሁንድ ተታኣ ቱረንት ገድ ቡኤ፤ እሳንስ ኤሊሻማ በሬሳ፣ ዴላያ እልመ ሼማእያ፣ ኤልናታን እልመ አክቦር፣ ጌማርያ እልመ ሻፋን፣ ዜዴቅያስ እልመ ሀናንያቲፊ ቆንዳልቶተ ብራ ሁንዳዸ።  
13 ሚክያስ ዋን ዬሮ ባሩክ ክታበ መረማራ ኡመታፍ ዱብሴት ዸገኤ ሰነ ሁንደሳኒት ህሜ።  
14 ቆንዳልቶትን ሁንድስ አከ እን ባሩኪን፣ “ክታበ መረማ ኡመታፍ ዱብፍቴ ሰነ ፍዲ ኮቱ” ጄዹፍ ዬሁዲ እልመ ናታንያ፣ እልመ ሼሌምያ፣ እልመ ኩሺ ኤርገን። ከናፉ ባሩክ እልም ኔርያ ክታበ መረማ ሰነ ሀርከት ቀበቴ ገረሳኒ ዸቄ።  
15 ጀርስ፣ “ማሎ፣ ታኢቲ ክታብቸ ኑ ዱብስ” ጄዸኒን።  

ከናፉ ባሩክ ክታበ ሰነ እሳኒፍ ዱብሴ።  
16 እሳንስ ዮሙ ዱቢ ከነ ሁንደ ዸገአንት ሶዳዻን ወል እላለኒ ባሩኪን፣ “ኑ ዋን ከነ ሁንደ ሞትቸት ህሙ ቀብነ” ጄዸን።  
17 ኤርገሲ እሳን ባሩኪን፣ “ሜ ኑት ህም፤ አት አከምት ዋን ከነ ሁንደ በሬስቴ? ኤርምያስቱ ስት ህሜ?” ጄዸኒ ጋፈተን።   


18 ባሩክስ፣ “ኤዬ፣ ኤርምያስቱ ዱቢ ከነ ሁንደ ነት ህሜ፤ አንሞ ቀለሚዻን ክታበ መረማረት በሬሴ” ጄዼ ዴብሴ።   


19 ከነረት ቆንዳልቶትን ሱን ባሩኪን፣ “አቲፊ ኤርምያስ ዸቃ ዾከዻ። ነምን ቶኮዩ እዶ እስን ጅርተን ህንቤክን” ጄዸን።   


20 እሳንስ ክታበ መረማ ሰነ ኩታ ኤሊሻማ በሬሳ ሰና ኬሰ ካአኒ ሞትቸ ብረ ገረ ኦብዲ ዸቀኒ ዋን ሁንደ እሰት ህመን።  
21 ሞትችስ አከ እን ክታብቸ ፍዱፍ ይሁዲ ኤርጌ፤ ዬሁዲንስ ኩታ ኤሊሻማ በሬሳ ሰና ኬሳ ክታብቸ ፍዴ ሞትቻፊ ቆንዳልቶተ እሰ ብረ ዻበቻ ቱረን ሁንዳፍ ዱብሴ።  
22 ዬሮን ሱን ጅአ ሰግለፋ ቱሬ፤ ሞትችስ መነ እት ዬሮ ገና ደበርሱ ኬሰ ታኣ ቱሬ፤ እብድ ግርግራ ጉዳረት ቦበኡስ ፉለሳ ዱረ ቱሬ።  
23 ዮሙ ዬሁዲን ክታበ መረማ ሰነ ኬሳ ቦኦ ሰዲ ዮካን አፉር ዱብሱት፣ ሞትች ሀመ ክታብን ሱን ጉቱማን ጉቱት ጉበቴ ዹሙት ሃዱ በሬሳቲን ኩኩቴ ግርግራ እብዳት ደርበቻ ቱሬ።  
24 ተኡሌ ሞትቺፊ ተጃጅልቶትንሳ ከኔን ዱቢ ከነ ሁንደ ዸገአን ሁንድ ሆማ ህንሶዳትኔ ዮካን ኡፈተሳኒ ህንተርሳፍኔ።  
25 ሞትች ዮ ኤልናታን፣ ዴላያፊ ጌማርያን አከ እን ክታብቸ ህንጉብኔፍ እሰ ከዸተንዩ እሳን ህንዸጌኜ።  
26 ቆደ ከና ሞትች አከ እሳን ባሩክ በሬሳ ሰናፊ ኤርምያስ ራጅቸ ህዸኒፍ ዬረምኤል እልመ ሞቲ፣ ሴራያ እልመ አዝሪኤሊቲፊ ሼሌምያ እልመ አብድኤል አጀጄ። ዋቀዮ ገሩ እሳን ዾክሴ ቱሬ።   


27 ኤርገ ሞትች ክታበ መረማ ከን ባሩክ ዱቢ ኤርምያስራ ዸገኤ እት በሬሴ ሰነ ጉቤ ቦዴ ዱቢን ዋቀዮ አከነ ጄዼ ገረ ኤርምያስ ዹፌ፦  
28 “ክታበ መረማ ብራ ፉዺቲ ዱቢ ክታብቸ ዱራ ከን ዬሆያቂም ሞትች ይሁዳ ጉቤረ ቱሬ ሰነ ሁንደ እት በሬስ።  
29 ዬሆያቂም ሞትቸ ይሁዳቲንስ አከነ ጄዽ፤ ‘ዋቀዮ አከነ ጄዸ፦ አት ክታበ መረማ ሰነ ጉብዴ፣ “አት ማሊፍ አከ ሞቲን ባብሎን ዹጉማን ዹፌ ብየ ከነ በሌሴ ነማፊ ሆሪ ኬሳ ሆባሱ ክታብቸረት በሬስቴ?” ጄቴ ጋፈቴ።  
30 ከናፉ ዋቀዮ ዋኤ ዬሆያቂም ሞትቸ ይሁዳ አከነ ጄዸ፦ እን ነመ ቴሶ ዳዊትራ ታኡ ህንቀባቱ፤ ሬፍሳስ ገድ ደርበተሜ ሆአ ጉያቲፊ ቆረ ሀልከኒት ንሳጥለመ።  
31 አን ሰበቢ ሀምነሳኒቲፍ እሰ፣ እጆሌሳቲፊ ተጃጅልቶተሳ ነንአደበ፤ ሰበቢ እሳን ነ ዸጌፈቹ ድደኒፍ አን በላ እሳንትን ፍደ ጄዼ ለብሴ ሰነ ሁንደ እሳንት፣ ነሞተ ዬሩሳሌም ኬሰ ጅራተኒፊ ነሞተ ይሁዳት ነንፍደ።’ ”   


32 ኤርገሲ ኤርምያስ ክታበ መረማ ከን ብራ ፉዼ ባሩክ እልመ ኔርያ በሬሳ ሰነት ኬኔ፤ ባሩክስ አኩመ ኤርምያስ እት ህሜት ዱቢ ክታበ መረማ ዬሆያቂም ሞትች ይሁዳ እብዳን ጉቤ ሰነረ ቱሬ ሁንደ እት በሬሴ። ዱቢን ዱቢ ከነ ፈካቱ ሄዱንስ እት ደበለሜረ።    

ኤርምያስ ህዸሙሳ 
 

1 ኔቡከድኔዘር ሞትች ባብሎን ዜዴቅያ እልመ ዮስያስ ሞቲ ይሁዳ ታስሴ፤ እንስ እዶ ዬሆያኪን እልመ ዬሆያቂም ቡኤ ሞቲ ተኤ።  
2 ገሩ እን ዮካን ተጃጅልቶትንሳ ዮካን ሰብን ብየ ሰና ዱቢ ዋቀዮ ከራ ኤርምያስ ራጅቻቲን ዱበቴ ሰነ ህንቀልቤፈትኔ።   


3 ተኡስ ዜዴቅያ ሞትች፣ “ማሎ ዋቀዮ ዋቀኬኘ ኑ ከዸዹ” ጄዼ ዬሁከል እልመ ሼሌምያቲፊ ሴፋንያ ሉብቸ እልመ መአሴያ ገረ ኤርምያስ ራጅቻት ኤርጌ።   


4 ኤርምያስ ዋን ዬሮ ሰነት መነ ህዻት ህንገልፈምኒፍ ሶዳ መሌ ሰበ ግዱ ንዴዴብአ ቱሬ።  
5 ሎልቶትን ፈረኦን ግብጢ በአኒ ቱረን፤ ባብሎኖትን ዬሩሳሌምን መርሰኒ ቱረንስ ዮሙ ዋን ከነ ዸገአንት ዬሩሳሌምን ዺሰኒ በአን።   


6 ከነረት ዱቢን ዋቀዮ አከነ ጄዼ ገረ ኤርምያስ ራጅቻ ዹፌ፦  
7 “ዋቀዮ፣ ዋቅን እስራኤል አከነ ጄዸ፦ ሞትቸ ይሁዳ እሰ አከ እስን ዋ ነ ጋፈተኒፍ እስን ኤርጌ ሰናን አከነ ጄዻ፤ ‘ሎልቶትን ፈረኦን ከኔን እስን ገርጋሩፍ ዹፈን ሱን ገረ ብየሳኒ፣ ገረ ግብጥት ንዴብኡ።  
8 ኤርገሲ ባብሎኖትን ዴብአኒ መጋላ ከነ ንዸኡ፤ ንቀበቱ፤ ንጉቡስ።’   


9 “ዋቀዮ አከነ ጄዸ፦ ‘ባብሎኖትን ዹጉማን ኑ ዺሰኒ ዴሙ’ ጄተኒ ያዱዻን ኦፍ ህንጎዎምስና፤ እሳን ህንዴመኒቲ!  
10 ኡቱ እስን ሎልቶተ ባብሎኖታ ከኔን እስን ሎላ ጅረን ከነ ሁንደ ሞአተኒ ወር መዳአን ቆፍት ዱንካነሳኒ ኬሰት ሀፈኒዩ እሳን ገድ በአኒ መጋላ ከነ ንጉቡ።”   


11 ኤርገ ሎልቶትን ባብሎኖታ ሰበቢ ወራነ ፈረኦኒፍ ጄዸኒ ዬሩሳሌምን ዺሰኒ በአኒ አስ፣  
12 ኤርምያስ ሰበ አች ጅራቱ ኬሳ ቆደ ቀቤኛ ከን እሰ ገኡ አርገቹፍ ጄዼ ዬሩሳሌሚ ከኤ ብየ ቤንያም ዸቄ።  
13 ገሩ ዬሮ እን ከረ ቤንያም ብረ ገኤት ይርያን እልም ሼሌምያ፣ እልም ሀናንያ እት ጋፈተማን ኤጉምሳ ሱን፣ “አት ገረ ባብሎኖታት ሶካ ጅርተ!” ጄዼ ኤርምያስ ራጅቸ ቀቤ ህዼ።   


14 ኤርምያስሞ፣ “ኩን ዹጋ ምት! አን ገረ ባብሎኖታት ሶኩት ህንጅሩ” ጄዼ። ይርያን ገሩ እሰ ዸገኡ ድዴ፤ ቆደ ከና ኤርምያስን ቀቤ ቆንዳልቶተት ዽኤሴ።  
15 እሳንስ ኤርምያስት ኣረኒ እሰ ቱመን፤ መነ ዮናታን በሬሳ ሰና ከን መነ ህዻ ጎዸተን ሰነ ኬሰት እሰ ህዸን።   


16 ኤርምያስስ ኩታ መነ ቦላ ኬሰ ቡፈሜ፤ አችስ ዬሮ ዼራ ቱሬ።  
17 ኤርገሲ ዜዴቅያ ሞትች ነመ እት ኤርጌ ገረ መሰራ ኦፊሳት እሰ ፍችሲሴ። አችትስ ኮጳት ባሴ፣ “ዱቢን ዋቀዮ ብራ ዹፌ ቶኮዩ ጅራ?” ጄዼ እሰ ጋፈቴ።  

ኤርምያስስ፣ “ኤዬ፤ አት ደበርፈምቴ ሞቲ ባብሎኒት ንኬነምተ” ጄዼ ዴብሴ።   


18 ኤርገሲስ ኤርምያስ፣ ዜዴቅያስ ሞትቻን አከነ ጄዼ፤ “አን ስት ዮካን ቆንዳልቶተኬት ዮካን ሰበ ከነት በሌሳ ማሊ ሆጄናን እስን መነ ህዻ ኬሰ ነ ቡፍተን?  
19 ራጆትንኬ ወር፣ ‘ሞቲን ባብሎን ስእ ዮካን ብየ ከነ ህንሎሉ’ ጄዸኒ ራጂ ሲፍ ዱበተን ሱን ኤሰ ጅሩ?  
20 አመ ገሩ ጎፍታኮ ያ ሞትቻ፣ ማሎ ነ ዸገእ። አን እየተኮ ፉለኬ ዱረት ነንዽኤፈዻቲ፣ መነ ዮናታን በሬሳ ሰናት ዴብፍቴ ነ ህንኤርግን፤ ዮ አት ነ ኤርግቴ አን አቹመት ዱኣቲ።”   


21 ከነረት ዜዴቅያ ሞትች አከ ኤርምያስ ኦብዲ ኤጉምሳ ኬሰ ካአሙፊ አከ እሳን ሀመ ቡዴን መጋላ ሰና ዹሙት ጉያ ጉያት ቡዴነ ቶኮ ቶኮ ወረ ቡዴነ ቶልቸንራ ፉዸኒ እሳፍ ኬነን አጀጄ። አከሲን ኤርምያስ ኦብዲ ኤጉምሳ ኬሰ ቱሬ።    

ኤርምያስ ቦለ ብሻኒት ደርበተሜ 
 

1 ሼፋጥያ እልም መታን፣ ጌዳልያስ እልም ጳሽሁር፣ ዩካል እልም ሼሌምያቲፊ ጳሽሁር እልም መልክያ ዋን ኤርምያስ አከነ ጄዼ ሰበ ሁንደት ህሜ ዸገአን፤  
2 “ዋቀዮ አከነ ጄዸ፦ ‘ነምን መጋላ ከነ ኬሰት ሀፉ ከምዩ ጎራዴን፣ ቤላን ዮካን ዸእቻን ንዱአ፤ ነምን ገረ ባብሎኖታት በቀቱ ከምዩ ገሩ ንጅራተ። እን ሉቡሳቲን ንበአ፤ ንጅራተስ።’  
3 ዋቀዮ አከነ ጄዸ፦ ‘መጋላን ኩን ዹጉማን ደበርፈምቴ ሀርከ ወራነ ሞቲ ባብሎንት ንኬነምት፤ እንስሼ ቀበተ።’ ”   


4 ከነረት ቆንዳልቶትን ሱን ሞትቻን አከነ ጄዸን፤ “ነምች ኩን አጄፈሙ ቀበ። እን ዋን እሳንት ዱበቱን ሎልቶተ መጋላ ከነ ኬሰት ሀፈኒፊ ነሞተ ሁንደ ኦኔ ዸብሲሰ። ነምች ኩን ሰበ ከናፍ በዲሰ መሌ ዋን ጋሪ ህንሀዉ።”   


5 ዜዴቅያ ሞትችሞ፣ “እን ሀርኩመኬሰን ኬሰ ጅረ፤ ሞቲን እስኒን ሞርሜ ሆማ ጎቹ ህንደንደኡ” ጄዼ ዴብሴ።   


6 ከናፉ እሳን ኤርምያስን ፉዸኒ ቦለ ብሻኒ ከን መልክያ እልመ ሞትቻ ኬሰ ቡሰን፤ ቦል ብሻኒ ሱንስ ኦብዲ ኤጉምሳ ኬሰ ቱሬ። እሳን ፉኞዻን ኤርምያስን ቦለ ሰነ ኬሰ ቡሰን፤ ቦል ሱን ዾቄ መሌ ብሻን ህንቀቡ ቱሬ፤ ኤርምያስስ ዾቄ ኬሰ ዽዽሜ።   


7 ገሩ ኤቤድ-ሜሌክ ቆንዳል እቶጵያ ከን መሰራ ሞቲ ኬሰ ቱሬ ሱን አከ እሳን ኤርምያስን ቦለ ብሻኒ ኬሰ ቡሰን ዸገኤ። ኡቱመ ሞትች ከረ ቤንያም ብረ ታኤ ጅሩስ፣  
8 ኤቤድ-ሜሌክ መሰራዻ በኤ ዸቄ አከነ እሳን ጄዼ፤  
9 “ያ ጎፍታኮ ሞትቸ፣ ጀር ኩን ዋን ኤርምያስ ራጅቸ ጎዸን ሁንዳን ዋን ሀማ ሆጄተኒሩ። እሳን አከ እን ቤላን ዱኡፍ ዬሮ ቡዴን ቶኮዩ መጋላ ኬሰ ህንጅሬት ቦለ ብሻኒ ኬሰ እሰ ቡሰን።”   


10 ሞትችስ ኤርገሲ ኤቤድ-ሜሌክ ነምቸ እቶጵያ ሰናን፣ “ነመ ሶዶመ አሲ ፉዸዹ ዸቂቲ ኡቱ እን ህንዱእን ኤርምያስ ራጅቸ ቦለ ብሻኒ ኬሳ ባስ” ጄዼ አጀጄ።   


11 ከናፉ ኤቤድ-ሜሌክ ነሞተ ሰነ ፉዸቴ ገረ ኩታ መንኩሳ መሰራ ሞትቻ ኬሳቲን ጀለ ጅሩ ሰና ዸቄ። እንስ ደርሳፊ ወያ ሞፋ አቺ ፉዸቴ ፉኞን ገረ ቦለ ብሻኒት ኤርምያሲፍ ገድ ቡሴ።  
12 ኤቤድ-ሜሌክ ነምች እቶጵያ ሱንስ ኤርምያሲን፣ “አከ ፉኞን ስ ህንሉቅስኔፍ ደርሳፊ ወያ ሞፋ ቦባኬ ጀለ ካአዹ” ጄዼ። ኤርምያስስ አከሱመ ጎዼ፤  
13 እሳንስ ፉኞ ሰናን ኦል ሀርክሰኒ ቦለ ብሻኒ ኬሳ እሰ ባሰን። ኤርምያስስ ኦብዲ ኤጉምሳ ኬሰ ቱሬ።   

ዜዴቅያን አመስ ኤርምያስን ጋፊ ጋፈቴ 
 

14 ዜዴቅያን ሞትች ኤርምያስት ነመ ኤርጌ ገረ በልበለ ሰደፋ መነ ቁልቁሉማ ዋቀዮት እሰ ፍችሲሴ። ሞትችስ ኤርምያሲን፣ “አን ዋ ስን ጋፈዸ፤ አት ዋን ቶኮሌ ነ ህንዾክስን” ጄዼ።   


15 ኤርምያስስ ዜዴቅያዻን፣ “ዮ አን ዴቢ ሲፍ ኬኔ፣ አት ነ ህንአጄፍቱ? ዮ አን ስ ጎርሴዩ አት ነ ህንዸጌሱ” ጄዼ።   


16 ዜዴቅያን ሞትች ገሩ፣ “ዹጋ ዋቀዮ ጅራታ እሰ ጅሬኘ ኑ ኬኔ ሰና አን ስ ህንአጄሱ፤ ወረ ሉቡኬ በሌሱ በርባደንትስ ደበርሴ ስ ህንኬኑ” ጄዼ ከኩ ከነ ዾክሳት ኤርምያሲፍ ከከቴ።   


17 ከነረት ኤርምያስ ዴብሴ ዜዴቅያዻን አከነ ጄዼ፤ “ዋቀዮ ዋቅን፣ እን ዋን ሁንደ ደንደኡ፣ ዋቅን እስራኤል አከነ ጄዸ፦ ‘ዮ አት ቆንዳልቶተ ሞቲ ባብሎንት ሀርከ ኬነቴ ሉቡንኬ ዱአ ንኦልፈምት፤ መጋላን ኩንስ ህንጉበምቱ፤ አቲፊ ማቲንኬ ንጅራቱ።  
18 ገሩ ዮ አት ቆንዳልቶተ ሞቲ ባብሎንት ሀርከ ኬነቹ ባቴ መጋላን ኩን ደበርፈምቴ ባብሎኖተት ንኬነምት፤ እሳንስ እሼ ጉቡ፤ አት መታንኬዩ እሳን ጀላ ህንባቱ።’ ”   


19 ዜዴቅያን ሞትች ኤርምያሲን፣ “አን ይሁዶተ ባብሎኖተት ገለን ነንሶዳዸ፤ ባብሎኖትን ደበርሰኒ እሳንት ነ ኬነኒ እሳንሞ ነት ተጰቱቲ” ጄዼ።   


20 ኤርምያስስ አከነ ጄዼ ዴብሴ፤ “እሳን ደበርሰኒ ስ ህንኬነን፤ አት ዋን አን ስት ህሙ ጎቹዻን ዋቀዮፍ አጀጀም። ዮስ አት ምልኮፍቴ ሉቡንኬስ ዱአ ኦልፈምት።  
21 ገሩ ዮ አት ሀርከ ኬነቹ ድዴ፣ ዋቀዮ ዋን ከነ ናእብሴረ፦  
22 ዱበርቶትን መነ ሞቲ ይሁዳ ኬሰት ሀፈን ሁንድ ገረ ቆንዳልቶተ ሞቲ ባብሎንት ጌፈሙ። ዱበርቶትን ሱንስ አከነ ጄዹ፦  

“ ‘ምቾንኬ ከኔን አት አመነቴ ሱን፣  

ስ ጎዎምሰኒ፤ ስ ሞአተን።  

ሚልኬ ዾቄ ኬሰ ልጤ፤  

ምቾትንኬስ ስ ዺሰኒ ዴመን።’   


23 “ኒቶትንኬቲፊ እጆሌንኬ ሁንድ ባብሎኖተት ጌፈሙ። አት መታንኬዩ ሞቲ ባብሎኒን ቀበምተ መሌ እሳን ሀርካ ህንባቱ፤ መጋላን ኩንስ ንጉበምት።”   


24 ዜዴቅያን ኤርምያሲን አከነ ጄዼ፤ “ዱቢ ኑ አመ ዱበትኔ ከነ ነምን ቶኮዩ ህንቤክን፤ ዮ ከና አቺ አት ንዱታ።  
25 ዮ ቆንዳልቶትን አከ አን ስ ወጅን ሃሰኤ ዸገአኒ ስ ብረ ዹፈኒ፣ ‘ዋን አት ሞቲዻን ጄቴፊ ዋን ሞቲን ሲን ጄዼ ኑት ህም፤ ኑ ህንዾክስን፤ ዮ ከና አቺ ኑ ስ አጄፍና’ ሲን ጄዸን፣  
26 ‘አን አከ እን ገረ መነ ዮናታንት ዴብሴ ነ ኤርጌ አንስ አችት ህንዱኔፍ ሞትቸ ከዸቻ ቱሬ’ ጄዺን።”   


27 ኤርገሲ ቆንዳልቶትን ሁንድ ዹፈኒ ኤርምያስን ጋፈተን፤ እንስ ዋን ሞትች አከ እን ዱበቱ እሰ አጀጄ ሁንደ እሳንት ህሜ። ሰበቢ ነምን ዋን እን ሞትቸ ወጅን ዱበቴ ዸገኤ ቶኮዩ ህንቱርኒፍ፣ ጀር ዋን ከነ ጫላ ሆማ እሰት ህንዱበትኔ።   


28 ኤርምያስስ ሀመ ጋፈ ዬሩሳሌም ቀበምቴት ኦብዲ ኤጉምሳ ሰነ ኬሰ ቱሬ።    

 39

ኩፋቲ ዬሩሳሌም 
 
39፥1‑10 ኩወፈ – 2ሞቶ 25፥1‑12፤ ኤር 52፥4‑16  


1 አክ ዬሩሳሌም እት ፉዸተምቴ ከነ ቱሬ፦ በረ ዜዴቅያ ሞትቸ ይሁዳ ኬሰ ጅአ ኩርነፋ ወጋ ሰግለፋት፣ ኔቡከድኔዘር ሞትች ባብሎን ሎልቶተሳ ሁንደ ወጅን ዱሌ ዬሩሳሌምን መርሴ።  
2 በረ ዜዴቅያ ኬሰ ቡልቲ ሰግለፋ ጅአ አፉረፋ ወጋ ኩዸ ቶኮፋት፣ ደላን መጋላ ሰና ንጨብሰሜ።  
3 ኤርገሲ ቆንዳልቶትን ሞቲ ባብሎን ሁንድ ዹፈኒ ከረ ግዱ ገሌሰ ዱረ ተታአን፤ እሳንስ ኔርጋል-ሸሬዜር ነምቸ ሰምጋር፣ ኔቦ-ሰርሴኪም አጀጃ ሀንገፈ፣ ኔርጋል-ሸሬዜር ሹሚ ሀንገፋፊ ቆንዳልቶተ ሞቲ ባብሎን ሁንዳዸ።  
4 ዜዴቅያን ሞትቸ ይሁዳቲፊ ሎልቶትን ሁንድ ዮሙ ጀረ አርገንት ንበቀተን፤ እሳንስ ሀልከኒን ከራ ብቅልቱ ሞትቻቲን መጋላ ኬሳ በአኒ ከረ ደላ ለማን ግዱቲን ገረ አረባት ቀጄለን።   


5 ሎልቶትን ባብሎኖታ ገሩ እሳን አርአኒ ድሬ ዬርኮረት ዜዴቅያ እን ቀቀበን። እሳንስ እሰ ቀበኒ ሪብላ ሀማት ኬሰት ገረ ኔቡከድኔዘር ሞትቸ ባብሎንት ጌሰን፤ ሞትችስ አችት እሰት ሙሬ።  
6 ሞቲን ባብሎንስ አቹመ ሪብላት እጁመሳ ዱረት እልማን ዜዴቅያ ጎረኤ ነሞተ ይሁዳ ቤቤከሞ ሁንደስ አጄሴ።  
7 እንስ ኤርገሲ ዜዴቅያ ኬሳ እጀሳ ባሴ ባብሎንት እሰ ጌሱፍ ፎንጫ ናሲቲን እሰ ህዼ።   


8 ባብሎኖትንስ መሰራ ሞቲቲፊ መኔን ሰባት እብደ ቀብሲሰኒ ደላ ዬሩሳሌም ዲገን።  
9 ኔቡዘረዳን አጀጃን ኤጉምሳ፣ ነሞተ መጋላ ኬሰት ሀፈን፣ ነሞተ እሰት ሀርከ ኬነተኒፊ ነሞተ ካን ወጅን ቦጅኤ ባብሎንት ጌሴ።  
10 ኔቡዘረዳን አጀጃን ኤጉምሳ ሱን ገሩ ህዬዪ ሆማ ህንቀብኔ ቶኮ ቶኮ ብየ ይሁዳት ሀምብሴ፤ እንስ ዬሮ ሰነት እዶ ዻባ ወይኒቲፊ ለፈ ቆቲሳ ኬኔፍ።   


11 ኔቡከድኔዘር ሞትች ባብሎን አከነ ጄዼ ከራ ኔቡዘረዳን አጀጃ ኤጉምሳ ሰናቲን ዋኤ ኤርምያስ አጀጀ ኬኔ፦  
12 “እሰ ፉዺቲ አከ ጋሪ ኩኑንስ፤ ዋን እን በርባዱ ከምዩ ጎዺፍ መሌ እሰ ህንሚዽን።”  
13 ከናፉ ኔቡዘረዳን አጀጃን ኤጉምሳ ሱን ኔቡሸዝባን ሹሚን ሀንገፍት፣ ኔርጋል-ሸሬዜር ሹሚን ኦል ኣናን፣ አከሱመስ ቆንዳልቶትን ሞቲ ባብሎን ካን ሁንድ  
14 ኤርገመኒ ኦብዲ ኤጉምሳ ኬሳ ኤርምያስን ባስሰን። እሳንስ አከ ጌዳልያስ እልም ሻፋን፣ እልም አሂቃም መነሳት እሰ ጌሱፍ እማና እት ኬነን። ኤርምያስስ አከሲን ሰበ ኦፊሳ ኬሰ ጅራቴ።   


15 ኡቱመ ኤርምያስ ኦብዲ ኤጉምሳ ኬሰት ህዸሜ ጅሩ ዱቢን ዋቀዮ አከነ ጄዼ ገረሳ ዹፌ፦  
16 “ዸቂቲ ኤቤድ-ሜሌክ ነምቸ እቶጵያ ሰናን አከነ ጄዽ፤ ‘ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ አን ዱቢኮ ዋን ቶላዻፍ ኡቱ ህንተእን ዋን ሀማዻፍ መጋላ ከነረት ፊጣን ነንባሰ። ዬሮ ሰነት ወን ኩን እጁመኬ ዱረት ፊጣን በአ።  
17 አን ገሩ ጋፈስ ስን ኦልቸ፣ ጄዸ ዋቀዮ፤ አት ደበርፈምቴ ወረ ሶዳቱ ሰነት ህንኬነምቱ።  
18 አን ስን ባሰ፤ አት ዋን ነ አመነቱፍ ሉቡኬቲን ባተ መሌ ጎራዴዻን ህንዱቱ፣ ጄዸ ዋቀዮ።’ ”    

ኤርምያስ ገድ ዺፈሜ 
 

1 ኤርገ ኔቡዘረዳን አጀጃን ኤጉምሳ ሱን ራማት ገድ እሰ ዺሴ ቦዴ ዱቢን ኩን ዋቀዮ ብራ ገረ ኤርምያስ ዹፌ። አጀጃን ሱን እሳ ቦጅአምቶተ ዬሩሳሌሚፊ ይሁዳዻ ቦጅአመኒ ገረ ባብሎንት ጌፈማ ቱረን ሁንደ ግዱት ፎንጫን ህዸሜ ጅሩ ኤርምያስን አርጌ።  
2 አጀጃን ኤጉምሳ ሱንስ ዮሙ ኤርምያስን አርጌት አከነ ጄዼን፤ “ዋቀዮ ዋቅንኬ በዲሰ ከነ እዶ ከነት ለብሴረ።  
3 ዋቀዮ አመዩ ዋን ከነ ፍዴረ፤ እን አኩመ ዱበቴ ሰነ ጎዼረ። ሰበቢ እስን ዋቀዮት ጩቡ ሆጄተኒፊ እሳፍ ህንአጀጀምኒፍ ወን ኩን ሁንድ ተኤ።  
4 አን ገሩ ሀርአ ፎንጫ ሀርከኬቲ ስራ ሂኬረ። አት ዮ ነ ወጅን ባብሎን ዸቁ ፌቴ ኮቱ፤ አንስ ስን ኩኑንሳ፤ ዮ ፌዹ ባቴ ገሩ ህንዹፍን። ኩኖ ብየቲን ጉቱማን ጉቱት ፉለኬ ዱረ ጅርት፤ እዶ ጃለቴ ዸቅ።”  
5 ተኡስ ኡቱ ኤርምያስ ኦፍረ ህንዴብእን ኔቡዘረዳን እት ደበሌ፣ “ገረ ጌዳልያስ እልመ ሻፋን እልመ አሂቃም እሰ ሞትች ባብሎን መጋላወን ይሁዳረት ሙዴ ሰና ዴብኢቲ እሰ ወጅን ሰበ ኬሰ ጅራዹ፣ ዮካን እዶ ጃለቴ ከምዩ ዸቅ” ጄዼን።  

አከሲን አጀጃን ኤጉምሳ ሱን ገላፊ ኬና ኬኔፊ ገድ እሰ ዺሴ።  
6 ከናፉ ኤርምያስ ገረ ጌዳልያስ እልመ አሂቃም ከን ሚስጳ ጅራቱ ሰና ዸቄ እሰ ወጅን ሰበ ብየ ሰነት ሀፌ ግዱ ጅራቴ።   

አጄፈሙ ጌዳልያስ 
 
40፥7‑9፤ 41፥1‑3 ኩወፈ – 2ሞቶ 25፥22‑26  


7 አጀጆትን ሎልቶታ ሁንዲፊ ነሞትንሳኒ ከኔን ሀመ ዬሮ ሰናት አለ ቱረን ዬሮ አከ ሞትች ባብሎን ጌዳልያስ እልመ አሂቃም ሰነ ቡልቻ ኩታ ብያ ጎዼ ሙዴፊ አከ እን ዺራ ዱበርቲፊ እጆሌ ህዬዪ ከኔን ቦጅአመኒ ገረ ባብሎንት ህንጌፈምንረት እት ጋፈተመ ኬኔፍ ዸገአንት፣  
8 ጌዳልያስ ብረ ገረ ሚስጳ ዹፈን። እሳንስ እሽማኤል እልመ ናታንያ፣ ዮሃናኒፊ ዮናታን እልማን ቃሬያ፣ ሴራያ እልመ ተንሁሜት፣ እልማን ኤፈይ ነምቸ ኔቶፍ ሰናቲፊ ዬዛንያ እልመ ነምቸ መአካት፣ አከሱመስ ነሞተሳኒ ቱረን።  
9 ጌዳልያስ እልም ሻፋን፣ እልም አሂቃም አከነ ጄዼ እሳኒፊ ነሞተሳኒቲፍ ከከቴ፤ “ባብሎኖተ ተጃጅሉ ህንሶዳትና፤ ብየቲ ኬሰ ቁበዻቲ ሞትቸ ባብሎን ተጃጅላ፤ ዋን ጋሪቱ እስኒ ተኣቲ።  
10 አን መታንኮ ፉለ ባብሎኖተ ገረኬኘ ዹፈኒ ዱረት እዶኬሰን ቡኡፍ ሚስጳ ኬሰ ነንቱረ፤ እስን ገሩ ወይኒ፣ እጀ ቦናቲፊ ዘይቲ ወልት ቀባቲ ጎምብሳት ነቀዻ፤ መጋላወን ቀበተን ኬሰስ ጅራዻ።”   


11 ይሁዶትን ሞኣብ፣ አሞን፣ ኤዶሚፊ ብዮተ ብራ ሁንደ ኬሰ ጅራተን ሁንድ ዮሙ አከ ሞቲን ባብሎን ይሁዳ ኬሰት ሀምባ ሀምብሴፊ አከ እን ጌዳልያስ እልመ ሻፋን እልመ አሂቃም ቡልቻ ጎዼ እሳንረት ሙዴ ዸገአንት፣  
12 ሁንድሳኒ ብዮተ እት ብትናአን ሁንደ ኬሳ በአኒ ይሁዳት ዴብአኒ ሚስጳት ጌዳልያስ ብረ ዹፈን። እሳንስ ወይኒፊ እጀ ቦና ባይኤ ወልት ቀበተን።   


13 ዬሮ ከነት ዮሃናን እልም ቃሬያቲፊ አጀጆትን ሎልቶተ አለ ቱረኒ ሁንድ ጌዳልያስ ብረ ሚስጳ ዸቀኒ፣  
14 አከነ ጄዸኒን፤ “አት አከ ሞቲን አሞኖታ በኣሊስ ጄዸሙ ሱን ስ አጄሱፍ ጄዼ፣ እሽማኤል እልመ ናታንያ ኤርጌ ህንቤክቱ?” ጌዳልያስ እልም አሂቃም ገሩ እሳን ህንአመኔ።   


15 ከነረት ዮሃናን እልም ቃሬያ ሚስጳ ኬሰት ጌዳልያስን ኮጳት ባሴ አከነ ጄዼን፤ “አከ አን ዸቄ እሽማኤል እልመ ናታንያ ሰነ አጄሱ ና ኤየም፤ ነምን ቶኮዩ ዋን ከነ ህንቤኩ። እን ማሊፍ ስ አጄሴ አከ ይሁዶትን ናኖኬት ወልት ቀበመን ሁንድ ብትኔፈመኒ ሀምባን ይሁዳስ በርበዳኡ ጎዸ?”   


16 ጌዳልያስ እልም አሂቃም ገሩ፣ ዮሃናን እልመ ቃሬያቲን፣ “አት ዋን አከሲ ህንሆጄትን! ወን አት ዋኤ እሽማኤል ዱበቱ ኩን ዹጋ ምቲ” ጄዼ።    

1 ጅአ ቶርበፋ ኬሰ እሽማኤል እልም ናታንያ፣ እልመ ኤሊሻማ ከን ሰኚ ሞቶታራ ዸለቴፊ አጀጆተ ሎልቶተ ሞትቻ ኬሳ ቶኮ ቱሬ ሱን ነሞተ ኩዸን ወጅን ጌዳልያስ እልመ አሂቃም ብረ ሚስጳ ዹፌ። አችትስ ኡቱመ ወጅን ዋ ኛተኑ  
2 እሽማኤል እልም ናታንያቲፊ ነሞትን ኩርነን እሰ ወጅን ቱረን ሱን ከአኒ ጎራዴዻን ጌዳልያስ እልመ አሂቃም፣ እልመ ሻፋን እሰ ሞቲን ባብሎን ቡልቻ ኩታ ብያ ጎዼ ሙዴ ሰነ ሩኩተኒ አጄሰን።  
3 እሽማኤል አከሱመስ ይሁዶተ ጌዳልያስ ወጅን ሚስጳ ቱረን ሁንዳፊ ሎልቶተ ባብሎኖታ ከኔን አች ቱረንሌ ንፍጤ።   


4 ጌዳልያስ አጄፈሜ ጉያ እት ኣኑት ኡቱ ነምን ቶኮዩ ህንቤክን፣  
5 ነሞትን አሬደሳኒ ሃደተኒ፣ ወያሳኒ ተተርሳሰኒ፣ ኦፍ ጭጭረን ሰዴተምን ኬና ምዻኒቲፊ እጣነ ቀበተኒ ሼኬሚ፣ ሺሎፊ ሰማርያዻ ገረ መነ ዋቀዮ ዹፈን።  
6 እሽማኤል እልም ናታንያስ ጀረ ስመቹፍ ሚስጳዻ ቦኣ ገድ በኤ። ዮሙ እሳን አርጌትስ “ገረ ጌዳልያስ እልመ አሂቃም ኮታ” ጄዼን።  
7 ዬሮ እሳን መጋላ ሰነ ሴነንትሞ እሽማኤል እልም ናታንያቲፊ ነሞትን እሰ ወጅን ቱረን ጀረ ሰነ ጎጎረአኒ ቦለ ብሻኒት ገድ ደርበተን።  
8 ነሞትን ኡቱ ህንአጄፈምን ሀፈን ኩዸን ገሩ እሽማኤሊን፣ “ኑ ህንአጄስን! ኑ ቀመዲፊ ገርቡ፣ ዘይቲፊ ደመ ለፈ ቆቲሳ ኬሰ ዾክፈትኔ ቀብናቲ” ጄዸን። ከናፉ እን ገድ እሳን ዺሴ፤ ወረ ካን ወጅንስ እሳን ህንአጄፍኔ።  
9 ቦል ብሻኒ እሽማኤል ሬፈ ነሞተ ጌዳልያስ ወጅን አጄፈመን ሰና ሁንደ እት ነቄ ሱን ቦለ ብሻኒ ኣሳን ሞትች እቲን በእሻን ሞትቸ እስራኤል ኦፍራ ዾዉፍ ሆጄተቴ ቱሬ። እሽማኤል እልም ናታንያ ቦለ ብሻኒ ሰነ ሬፈ ነማቲን ጉቴ።   


10 እሽማኤል ነሞተ ሚስጳ ኬሳ ሀፈን ሁንደ እንተለን ሞትቻቲፊ ወረ አችት ሀፈን ከኔን ኔቡዘረዳን አጀጃን ኤጉምሳ ሱን ጌዳልያስ እልመ አሂቃም እሳንረት ሹሜ ቱሬ ሁንደ ቦጅኤ። እሽማኤል እልም ናታንያስ እሳን ፉዸቴ ገረ አሞኖታት ጬኡፍ ከኤ ቀጄሌ።   


11 ዮሃናን እልም ቃሬያቲፊ አጀጆትን ወራና ከኔን እሰ ወጅን ቱረን ሁንድ ዬሮ ዋኤ የከ እሽማኤል እልም ናታንያ ሆጄቴ ሁንዳ ዸገአንት  
12 ነሞተሳኒ ሁንደ ፉዸተኒ እሽማኤል እልመ ናታንያ ሎሉ ዸቀን። እሳንስ ሀሮ ግቤኦን ጉድቸ ብረት እሰ ቀቀበን።  
13 ነሞትን እሽማኤል ወጅን ቱረን ሁንድ ዮሙ ዮሃናን እልመ ቃሬያቲፊ አጀጆተ ሎልቶታ ከኔን እሰ ወጅን ቱረን አርገንት ንገመደን።  
14 ነሞትን እሽማኤል ሚስጳዻ ቦጅኤ ቱሬ ሁንድስ እሰ ብራ ዴብአኒ ገረ ዮሃናን እልመ ቃሬያ ዸቀን።  
15 ገሩ እሽማኤል እልም ናታንያቲፊ ነሞተሳ ኬሳ ሰዴት ዮሃናን ጀላ ምልቀኒ ገረ አሞኖታት በቀተን።   

ገረ ግብጥት በቀቹ 
 

16 ዮሃናን እልም ቃሬያቲፊ አጀጆትን ሎልቶተ ወር እሰ ወጅን ቱረን ሁንድ ነሞተ ሚስጳ ወረ እሽማኤል እልም ናታንያ ኤርገ ጌዳልያስ እልመ አሂቃም አጄሴ ቦዴ ቦጅኤ ካን ሁንደ ፉዸኒ ዴመን፤ እሳንስ ሎልቶተ፣ ዱበርቶተ፣ እጆሌፊ ቆንዳልቶተ መነ ሙርቲ ከኔን ዮሃናን ግቤኦኒ ዴብሴ ፍዴዸ።  
17 እሳንስ አቺ ከአኒ ገረ ግብጥት ቀጄሉዻን ቤትልሄም ብረት ጌሮት ክምሃም ኬሰ ቦቆተን፤  
18 ኩንስ ባብሎኖተ ጀላ ምልቁፍ ቱሬ። እሳን ሰበቢ እሽማኤል እልም ናታንያ ሱን ጌዳልያስ እልመ አሂቃም እሰ ሞቲን ባብሎን ብየቲረት ቡልቻ ጎዼ ሹሜ ሰነ አጄሴፍ ጀረ ሶዳተን።    

1 ኤርገሲ አጀጆትን ወራና ሁንድ ዮሃናን እልመ ቃሬያቲፊ ዬዛንያ እልመ ሆሸእያ ደበለቴ፣ ነምን ሁንድ፣ ጥና ጉዳን ዹፈኒ  
2 ኤርምያስ ራጅቻን አከነ ጄዸን፤ “ማሎ ከዻኬኘ ዸገኢቲ ሀምባ ከነ ሁንዳፍ ዋቀዮ ዋቀኬ ከዸዹ። ኑ ዱር ባይኤ ቱሬ፤ አመ ገሩ አኩመ አት አርግቱ ከነ ኑ ነመ ሙራሰ ቆፈቱ ሀፌ።  
3 አከ ዋቀዮ ዋቅንኬ ገረ ኑ ዸቁ ቀብኑፊ ዋን ኑ ጎቹ ቀብኑ ኑት ህሙፍ ኑ ከዸዹ።”   


4 ኤርምያስ ራጅችስ፣ “አን እስን ዸገኤረ፤ አኩመ እስን ነ ጋፈተን ሰነ አን ዹጉማን ዋቀዮ ዋቀኬሰን ነንከዸዸ። ዋን ዋቀዮ ዱበቱ ሁንደስ እስንት ነንህመ፤ ዋን ቶኮሌስ እስን ህንዾክሱ” ጄዼ ዴብሴ።   


5 ጀርስ ኤርምያሲን አከነ ጄዸን፤ “ዮ ኑ አኩመ ዋቀዮ ዋቅንኬ አከ አት ኑት ህምቱፍ ስ ኤርጌ ሰነ ጎቹ ባትኔ ዋቀዮ መታንሳ ዹገ ባቱ ዹጋቲፊ አመነማ ኑት ሃተኡ።  
6 አከ ዬሮ ኑ ዱቢ ዋቀዮ ዋቀኬኛቲፍ አጀጀምኑት ወን ሁንድ ኑት ቶሉፍ ዮ ወን ሱን ጃለተማ ዮካን ጅበማ ተኤሌ ኑ ዱቢ ዋቀዮ ዋቀኬኛ ከን እት ስ ኤርገትኔ ሰናቲፍ ንአጀጀምነ።”   


7 ዱቢን ዋቀዮስ ጉያ ኩዸን ቦዴ ገረ ኤርምያስ ዹፌ።  
8 ከናፉ እን ዮሃናን እልመ ቃሬያቲፊ አጀጆተ ወራና ከኔን እሰ ወጅን ቱረን ሁንደ፣ አከሱመስ ነመ ጥና ጉዳ ሁንደ ወልት ዋሜ።  
9 እንስ አከነ እሳኒን ጄዼ፤ “ዋቀዮ ዋቅን እስራኤል እን እስን አከ አን እየተኬሰን እት እስኒ ዽኤሱፍ እት ነ ኤርግተን ሱን አከነ ጄዸ፦  
10 ‘ዮ ብየ ከነ ኬሰ ቱርተን፣ አን እስነን እጃረ መሌ እስን ህንዲጉ፤ አን እስነን ዻበ መሌ እስን ህንቡቅሱ፤ አን በዲሰ እስንት ፍዴ ሰናፍ ጋቤራቲ።  
11 ሞቲ ባብሎን እሰ አመ ሶዳተን ከነ ህንሶዳትና። አን እስን በራሬ ሀርከሳቲ እስን ባሱፍ እስን ወጅን ጅራቲ። እሰ ህንሶዳትና፣ ጄዸ ዋቀዮ።  
12 አን አከ እን ገራ እስኒ ላፌ ብየኬሰንት እስን ዴብሱፍ ገራ እስኒፍ ነንላፈ።’   


13 “ገሩ ዮ እስን፣ ‘ኑ ብየ ከነ ኬሰ ህንቱሩ’ ጄተኒ አከሲን ዋቀዮ ዋቀኬሰኒፍ አጀጀሙ ድደን፣  
14 አመሌ ዮ እስን፣ ‘ህንተኡ፣ ኑ ብየ ግብጥ ኬሰ እዶ እት ወራነ ህንአርግኔ ዮካን መለከተ ህንዸጌኜ ዮካን እዶ እት ህንቤሎፍኔ ሰነ ዸቅኔ አች ጅራትነ’ ጄተን፣  
15 ኤጋ ያ ሀምባ ይሁዳ፣ ዱቢ ዋቀዮ ዸገኣ። ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ‘ዮ እስን ብየ ግብጥት ገሉ በርባደኒ አች ጅራቹ ዸቅጠን፣  
16 ጎራዴን እስን ሶዳተን ሱን አቹመት እስን አርገተ፤ ቤል እስን ሶዳተንስ ሀመ ግብጥት እስን ፋነ ቡአ፤ እስንስ አችት ዹምቱ።  
17 ዹጉማን ወር ብየ ግብጥት ገለኒ አች ቁበቹ በርባደን ሁንድ ጎራዴን፣ ቤላፊ ዸእቻን ዹሙ፤ እሳን ኬሳ ነምን በዲሰ አን እሳንት ፍዱ ጀላ በኡ ዮካን ምልቁ ቶኮዩ ህንጅሩ።’  
18 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ ‘አኩመ ኣሪንኮፊ ዼከምስኮ ወረ ዬሩሳሌም ኬሰ ጅራተንረት ዸንገለኤ ሰነ፣ ዮ እስን ብየ ግብጥት ገልተን ዼከምስኮ እስንረት ንዸንገለአ። እስንስ ዋን አባርሳ፣ ዋን ሶዳ፣ ዋን የካቲፊ ዋን ፈፋ ንታቱ፤ እዶ ከነሌ ጎንኩማ ዴብተኒ ህንአርግተን።’   


19 “ያ ሀምባ ይሁዳ ዋቀዮ፣ ‘ብየ ግብጥ ህንዸቅና’ እስኒን ጄዼረ። ዋን ከነ ቀልቤፈዻ፦ አን ሀርአ እስን አኬከቺሳቲ፤  
20 እስን ጋፈ ‘ዋቀዮ ዋቀኬኘ ኑ ከዸዹ፤ ዋን እን ዱበቴ ሁንደስ ኑት ህም፤ ኑስ ንአጀጀምናፍ’ ጄተኒ ገረ ዋቀዮ ዋቀኬሰኒ ነ ኤርግተን ሰነ በሌሳ ጉዳ ሆጄተን።  
21 አን ሀርአ እስንት ህሜረ፤ እስን ገሩ ዋን እን አከ አን እስንት ህሙፍ ነ ኤርጌ ሰነ ሁንዳን ዋቀዮ ዋቀኬሰኒፍ ህንአጀጀምኔ።  
22 ከናፉ እስን አመ ዋን ከነ ቀልቤፈዻ፦ እስን እዶ ጅራቹ ዸቁ ፌተን ሰነ ኬሰት ጎራዴን፣ ቤላፊ ዸእቻን ንዹምቱ።”    

1 ኤርገ ኤርምያስ ዱቢ ዋቀዮ ዋቀሳኒ ከን ዋቀዮ አከ እን ነመ ሁንደት ህሙፍ እሰ ኤርጌ ሰነ ዱበቴ ፍጤ ቦዴ፣  
2 አዛርያ እልም ሆሸእያ፣ ዮሃናን እልም ቃሬያቲፊ ነሞትን ኦፍ ቱለን ሁንድ ኤርምያሲን አከነ ጄዸን፤ “አት ንሶብደ! ዋቀዮ ዋቅንኬኘ አከ አት፣ ‘እስን አች ጅራቹፍ ጄተኒ ብየ ግብጥ ዸቁ ህንቀብደን’ ጄቱፍ ስ ህንኤርግኔ።  
3 ባሩክ እልም ኔርያ ገሩ አከ አት አከ እሳን ኑ ፍጠኒፍ ዮካን ቦጅአኒ ባብሎንት ኑ ጌሰኒፍ ደበርስቴ ሀርከ ባብሎኖታት ኑ ኬንቱፍ ስ ከካሳ ጅረ።”   


4 ከናፉ ዮሃናን እልም ቃሬያቲፊ አጀጆትን ወራና ሁንዲፊ ሰብን ሁንድ አጀጀ ዋቀዮ አከ እሳን ብየ ይሁዳ ቱረኒፍ ኬኔፍ ሰነ ድደን።  
5 ቆደ ከና ዮሃናን እልም ቃሬያቲፊ አጀጆትን ወራና ሁንድ ሀምባ ይሁዳ ከኔን ብዮተ እት ብብትኔፈመን ሁንደ ኬሳ ዴብአኒ ብየ ይሁዳ ኬሰ ጅራቹፍ ዹፈን ሁንደ ፉዸተኒ ዴመን።  
6 አከሱመስ ዺራ ዱበርቲ፣ እጆሌፊ እንተለን ሞቲ ከኔን ኔቡዘረዳን አጀጃን ኤጉምሳ ሱን ጌዳልያስ እልመ አሂቃም፣ እልመ ሻፋን፣ ኤርምያስ ራጅቻፊ ባሩክ እልመ ኔርያ ብረት ዺሴ ሰነ ሁንደ ፉዸተኒ ዴመን።  
7 እሳንስ አከሲን ዋቀዮፍ አጀጀሙ ድዱዻን ብየ ግብጥት ገለኒ ሀመ ተህጳንሄስ ኬሰ ልጠን።   


8 ተህጳንሄስትስ ዱቢን ዋቀዮ አከነ ጄዼ ገረ ኤርምያስ ዹፌ፦  
9 “ዸጋ ጉርጉዳ ጉሪቲ በልበለ መሰራ ፈረኦን ከን ተህጳንሄስ ጅሩ ሰና ብረት ኡቱመ ይሁዶትን እላለኑ አፋ ሱጴ ኬሰት አዋል።  
10 ኤርገሲ አከነ እሳኒን ጄዽ፤ ‘ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ አን ተጃጅላኮ ኔቡከድኔዘር ሞትቸ ባብሎንት ነመ ኤርጌ ነንዋመ፤ ቴሶሳሌ ዸጋ አስት አዋሌ ከነረ ነንዻበ፤ እንስ ዱንካነ ሞቱማ ኦፊሳ እሰረት ንድሪርፈተ።  
11 እን ዹፌ ግብጥን ንሎለ፤ ወረ ዱኣፍ ረመደመንት ዱአ፣ ወረ ቦጁፍ ረመደመንት ቦጁ፣ ወረ ጎራዴፍ ረመደመንት ጎራዴ ንፍደ።  
12 እን መኔን ዋቄፈትና ዋቆተ ግብጥት እብደ ቀብሲሰ፤ መኔን ዋቄፈትናሳኒ ጉቤ ዋቆተሳኒ ቶልፈሞሌ ቦጅአ። አኩመ ትኬን ቶኮ ወያ መርጥፈቱ ሰነ እንስ ብየ ግብጥ መርጥፈቴ ነጉማንስ አቺ ዴመ።  
13 እን አቹመ ገልመ ዋቄፈትና አዱ ብየ ግብጥ ኬሰት ኡቱቦተ ዋቄፈትና ጨጨብሴ ገልመ ዋቄፈትና ዋቆተ ግብጢሌ ንጉበ።’ ”    

በዲሰ ዋቆተ ቶልፈሞ ዋቄፈቹን ፍዴ 
 

1 ዱቢን ዋኤ ይሁዶተ ብየ ግብጥ ኬሰ ጄቹንስ ምግዶል፣ ተህጳንሄስ፣ ሜምፊሲፊ ጰጥሮስ ኬሰ ጅራተን ሁንዳ ዱበቱ ኩን አከነ ጄዼ ገረ ኤርምያስ ዹፌ፤  
2 “ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ እስን በዲሰ ጉዳ አን ዬሩሳሌሚፊ መጋላወን ይሁዳ ሁንደት ፍዴ ሰነ አርግተኒርቱ። ኩኖ፣ እሳን ሀርአ ኦነኒሩ፤ ነምን ቶኮዩ እሳን ኬሰ ህንጅራቱ፤  
3 ኩንስ ሰበቢ ሀምነ እሳን ሆጄተኒቲፍ ተኤ። እሳን እጣነ ኣርሱፊ ዋቆተ እሳን ዮካን እስን ዮካን አቦቲንኬሰን ህንቤክን ብራ ዋቄፈቹዻን ዼከምሳፍ ነ ከካሰን።  
4 አንስ፣ ‘ዋን ጅብሲሳ አን ህንጃለትኔ ከነ ህንሆጄትና!’ ጄዼ ተጃጅልቶተኮ ራጆተ አሙማ አመ እሳንት ኤርጌ።  
5 እሳን ገሩ ህንዸጌፈትኔ ዮካን ጉረ ህንኬንኔፍ፤ እሳን ሀምነሳኒራ ህንዴብኔ ዮካን ዋቆተ ብራቲፍ እጣነ ኣርሱ ህንዺፍኔ።  
6 ከናፉ ዼከምስኮ ሶዳችሳን ሱን ዸንገለኤ መጋላወን ይሁዳቲፊ ዳንዲወን ዬሩሳሌምረት ቦበኤ፤ እሳንስ አኩመ ሀርአ ተኤ ጅሩ ከነ ንበርበዳአን፤ ንኦነንስ።   


7 “አመስ ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ እስን ማሊፍ ዺራፊ ዱበርቲ፣ እጆሌፊ ዳእመን ይሁዳራ ኩተኒ በዲሰ ጉዳ አከና ኦፍት ፍዱዻን ሀምባ መሌ ኦፍ ሀምብፍቱ?  
8 እስን ማሊፍ ብየ ግብጥ፣ ለፈ ኬሰ ጅራቹፍ ዹፍተንት ዋቆተ ብራቲፍ እጣነ ኣርሱዻን ዋኑመ ሀርክኬሰን ሆጄቴን ዼከምሳፍ ነ ከካፍቱ? እስን ኦፉመ በሌስተኒ ሰቦተ ለፈራ ሁንደ ግዱት ዋን አባርሳቲፊ ዋን ፈፋ ኦፍ ጎቱ።  
9 እስን ሀምነ አቦቲንኬሰን፣ ሞቶትን ይሁዳቲፊ ኒቶትንሳኒ ሆጄተን፣ አከሱመስ ሀምነ እስኒፊ ኒቶትንኬሰን ብየ ይሁዳቲፊ ዳንዲወን ዬሩሳሌምረት ሆጄተን ሰነ ንእራንፈተኒ?  
10 እሳን ሀመ ሀርኣት ገድ ኦፍ ህንቀብኔ ዮካን ነ ህንሶዳትኔ ዮካን ሴረኮቲፊ ቀጄልፈመኮ ከን አን ፉለኬሰኒፊ ፉለ አቦቲኬሰኒ ዱረ ካኤ ሰነ ዱካ ህንቡኔ።   


11 “ከናፉ ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ አን በዲሰ እስንት ፍዱፊ ይሁዳ ሁንደ በሌሱፍ ኩተዼረ።  
12 አን ሀምባ ይሁዳ ከኔን ብየ ግብጥ ዸቀኒ አች ጅራቹ ሙርቴፈተን ነንበሌሰ። እሳን ሁንድ ግብጥት ዹሙ፤ እሳን ጎራዴዻን ኩኩፉ ዮካን ቤላን ዹሙ። ጥና ጉዳንሳኒ ጎራዴዻን ዮካን ቤላን ዱአ። እሳን ዋን አባርሳቲፊ ዋን ሶዳ፣ ዋን የካቲፊ ዋን ፈፋ ተኡ።  
13 አን አኩመ ዬሩሳሌምን አደቤ ሰነ ወረ ግብጥ ኬሰ ጅራተንሌ ጎራዴዻን፣ ቤላፊ ዸእቻን ነንአደበ።  
14 ሀምባ ይሁዳ ከኔን ብየ ግብጥ ኬሰ ጅራቹ ዸቀን ኬሳ ነምን ምልቁ ዮካን ብየ ይሁዳ ከን አች ጅራቹፍ ሀወን ሰነት ዴብኡ ቶኮዩ ህንጅሩ፤ በቀቶተ ቶኮ ቶኮ መሌ እሳን ህንዴብአኒቲ።”   


15 ኤርገሲስ ነሞትን አከ ኒቶትንሳኒ ዋቆተ ብራቲፍ እጣነ ኣርሰን ቤከን ሁንዲፊ ዱበርቶትን አች ቱረን፣ ወሉመት ወልዳን ጉዳን ቶኮፊ ነሞትን ብየ ግብጥ ኬሰ ጰጥሮስ ጅራተን ሁንድ ኤርምያሲን አከነ ጄዸን፤  
16 “ኑ ዱቢ አት መቃ ዋቀዮቲን ኑት ዱበቴ ሰነ ህንዸጌኙ!  
17 ኑ ዋን ንሆጄትነ ጄኔ ሁንደ ዹጉማን ንሆጄትነ፦ አኩመ ኑፊ አቦቲንኬኘ፣ ሞቶትንኬኛፊ ቆንዳልቶትንኬኘ መጋላወን ይሁዳቲፊ ዳንዲወን ዬሩሳሌምረት ጎኔ ሰነ ኑ ሞትቲ ሰሚቲፍ እጣነ ንኣርስነ፤ ዽባዩስ ንዽባፈትነ። ኑ ዬሮ ሰነት ኛተ አከ መሌ ባይኤ ቀብነ ቱሬ፤ ሃለ ቶላ ኬሰ ጅራትኔ መሌ ህንሚዸምኔ።  
18 ኤርገ ሞትቲ ሰሚቲፍ እጣነ ኣርሱፊ ዽባዩ ዽባፈቹ ዺፍኔ ገሩ ኑ ጎራዴፊ ቤላን ዹማ ጅረ መሌ ሆማ ህንአርገኔ።”   


19 ዱበርቶትንስ ከነረት፣ “ዬሮ ኑ ሞትቲ ሰሚቲፍ እጣነ ኣርስኔ ዽባዩሌ ዽባፈኔፍ ሰነ አከ ኑ ፈኪ እሼቲን ኬኪ ቶልችኔ ዽባዩ ዽባፈኑፍ ዽርሶትንኬኘ ንቤኩ ምቲ?” ጄዸን።   


20 ኤርምያስ ኡመተ ዴቢ እሳፍ ኬና ቱሬ ዺራ ዱበርቲ ሁንዳን አከነ ጄዼ፤  
21 “ዋቀዮ ዋኤ እጣነ እስኒፊ አቦቲንኬሰን፣ ሞቶትንኬሰኒፊ ቆንዳልቶትንኬሰን፣ ሰብን ብየቲስ መጋላወን ይሁዳቲፊ ዳንዲወን ዬሩሳሌም ኬሰት ኣርስተን ሰና ያደቴ ገራት ህንቀበትኔ?  
22 ዬሮ ዋቀዮ ሆጂኬሰን ሀማፊ ዋን ጅብሲሳ እስን ሆጄተን ሰነ አርጌ ኦብሱ ደዸቤት ብይኬሰን አኩመ አመ ጅርቱ ከነ ዋን አባርሳቲፊ ኦነ ዱዋ ነምን ኬሰ ህንጅራትኔ ተኤ ሀፌ።  
23 ሰበቢ እስን እጣነ ኣርስተኒ ዋቀዮት ጩቡ ሆጄተኒፊ እሳፍ አጀጀሙ ድደኒፍ ዮካን ሴረሳ ዮካን ለብሲሳ ዮካን ቀጄልፈመሳሌ ዱካ ቡኡ ድደኒፍ በላን ኩን አኩመ እስን አመ አርግተን ከነ እስንት ዹፌ።”   


24 ኤርምያስስ ሰበ ሁንዳፊ ዱበርቶተ ሁንዳን አከነ ጄዼ፤ “እስን ሰብን ይሁዳ ወር ብየ ግብጥ ኬሰ ጅራተን ሁንድ ዱቢ ዋቀዮ ዸገኣ።  
25 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ እስኒፊ ኒቶትንኬሰን ዋን፣ ‘ኑ ዹጉማን ወሬገ ዋቅቲ ሰሚቲፍ እጣነ ኣርሱፊ ዽባዩሌ ዽባፈቹፍ ወሬግኔ ሰነ ንጉትነ’ ጄተንት ዋዳ ገልተን ሰነ ሆጂዻን አርግሲፍተኒርቱ።  

“ኤጋ እቱመ ፉፋቲ ዋን ዋዳ ገልተን ሰነ ራወዻ! ወሬገኬሰንስ ጉተዻ!  
26 እስን ይሁዶትን ብየ ግብጥ ኬሰ ጅራተን ሁንድ ገሩ ዱቢ ዋቀዮ ዸገኣ፦ ዋቀዮ አከነ ጄዸ፤ ‘አከ ነምን ይሁዳዻ ዹፌ ብየ ግብጥ ኬሰ ኤሰዩ ጅራቱ ቶኮዩ ለመተ መቃኮ ህንዾፍኔ ዮካን፣ “ዹጋ ዋቀዮ ጎፍትቸ ጅራታ” ጄዼ ህንከከትኔን አን መቃኮ ጉዳዻን ነንከከዸ።  
27 አን ዋን ሀማፍ እሳን እላላን ጅረ መሌ ዋን ቶላፍ እሳን እላላ ህንጅሩቲ፤ ይሁዶትን ብየ ግብጥ ኬሰ ጅራተን ሀመ ሁንድሳኒ በርበዴፈመንት ጎራዴፊ ቤላን ዹሙ።  
28 ወር ጎራዴ ጀላ ምልቀኒ ብየ ግብጢ ገረ ይሁዳት ዴብአን አከ መሌ ጥኖ ተኡ። ጋፈስ ሀምባወን ይሁዳ ከኔን ብየ ግብጥ ኬሰ ጅራቹፍ ዹፈን ጉቱን አከ ዱቢንኮቲፊ ከንሳኒ ኬሳ ከን ኤኙ ፊጣን በኡ ንቤኩ።   


29 “ ‘አከ አን እዶ ከነት እስን አደቡ ወን ኩን መለቶ እስኒፍ ተአ፤’ ጄዸ ዋቀዮ፤ ‘ኩንስ አከ እስን አከ ዱቢንኮ ዹጉማን እስኒን ሞርሜ ዻበቱ ቤክተኒፍ።’  
30 ዋቀዮ አከነ ጄዸ፦ ‘አን አኩመ ዜዴቅያ ሞትቸ ይሁዳ ደበርሴ ዲነ ሉቡሳ ገላፈቹ በርባዱት ኔቡከድኔዘር ሞትቸ ባብሎንት ኬኔ ሰነ ፈረኦን ሆፍራ ሞትቸ ግብጥሌ ደበርሴ ዲኖተሳ ወረ ሉቡሳ ገላፈቹ በርባደንት ነንኬነ።’ ”    

ዻምሰ ባሩክት ኤርገሜ 
 

1 በረ ዬሆያቂም እልም ዮስያስ ሞቲ ይሁዳ ቱሬ ኬሰ ወጋ አፉረፋት ባሩክ እልም ኔርያ ዱቢ ኤርምያስራ ዸገኤ ክታበ መረማረት በሬሴ፤ ዱቢን ኤርምያስ ራጅች ባሩክት ህሜስ ከናዸ፦  
2 “ያ ባሩክ፣ ዋቀዮ ዋቅን እስራኤል አከነ ሲን ጄዸ፦  
3 አት፣ ‘አናፍ ወዮ! ዋቀዮ ዽቤኮረት ገደ ነት ደበሌረ፤ አን ኣዱዻን ላፌ ቦቆና ዸቤረ’ ጄቴ።  
4 ዋቀዮ አከነ ጄዼ፤ ‘አከነ ጄዺን፦ ዋቀዮ አከነ ጄዸ፤ አን ጉቱማ ብየቲ ኬሳ ዋነን እጃሬ ነንዲገ፤ ዋነን ዻቤሌ ነንቡቅሰ።  
5 ኤጋ አት ኦፊኬቲፍ ዋን ጉርጉዳ ንበርባዳ? እሳን ህንበርባድን። አን ሰበ ሁንደት በዲሰ ነንፍደ፤ ገሩ ለፈ ዸቅጡ ሁንደት ሉቡኬ ቦጁ ጎዼ ሲፈን ኬነ፣ ጄዸ ዋቀዮ።’ ”    

ኤርጋ ዋኤ ግብጥ 
 

1 ዱቢን ዋቀዮ ከን ዋኤ ሰቦታቲፍ ገረ ኤርምያስ ራጅቻ ዹፌ ከናዸ፦   

   
 

2 ዋኤ ግብጥ፦  

   
 
በረ ዬሆያቂም እልም ዮስያስ ሞቲ ይሁዳ ቱሬ ኬሰ፣ ወጋ አፉረፋት ኤርጋን ኩን ገረ ወራነ ፈረኦን ኔኮ ሞትቸ ግብጥ ከን ኔቡከድኔዘር ሞትች ባብሎን ለገ ኤፍራጢስ ብረት ከርኬሚሽት ሞአቴ ሰና ዹፌ፦   


3 “ጋቸነኬሰን ጥናፊ  

ጉዳ ቆጴፈዻቲ ሎላፍ በኣ!   


4 ፈርዴን ፌአዻ፤  

እሳን ያበዻስ!  

ቆቢ ስቢላ ካአዻቲ  

እዶ እዶኬሰን ቀበዻ።  

ኤቦኬሰን ቀረዻ፤  

ቆሜ ስቢላሌ ኡፈዻ!   


5 አን ማል አርጋን ጅረ?  

እሳን ነአኒ ጅሩ፤  

ዱግደ ዱበት ዴብኣ ጅሩ፤  

ጎቶትንሳኒ ሞአተመኒሩ።  

እሳን ኡቱ ኦፍ ዱበ ህንምልአትን አሪቲን በቀቱ፤  

ቅጠ ሁንዳኑ ጎሊቱ ጅረ”  

ጄዸ ዋቀዮ።   


6 “ፊጋን በቀቹ ህንደንደኡ፤  

ዮካን ነምን ጀባን ጀላ ህንበኡ።  

እሳን ከራ ካባቲን  

ለገ ኤፍራጢስ ብረት ጉጉፈተኒ ኩኩፉ።   

   
 

7 “ከን አከ አበያ፣  

አከ ለገ ብሻንሳ ጨብሴ ያኡ ኦል ከኡ ኩን ኤኙ?   


8 ግብጥ አኩመ አበያ፣  

አኩመ ለገ ብሻንሳ ጨብሴ ያኡት ኦል ካት።  

እሼንስ፣ ‘አን ኦል ከኤ ለፈ ነንሀጉገ፤  

መጋላወኒፊ ሰበሳኒ ነንበሌሰ’ ጄት።   


9 ያ ፈርዴን፣ እስን ገርማማ!  

ያ ጋሪወን፣ እስንስ ጉላ!  

ያ ጎቶተ እቶጵያቲፊ ፉጥ ወር ጋቸነ ባተን፣  

ያ ነሞተ ሉድ ወር እዳ ቀበተን ከኣቲ 
 ፉለ ዱረት ቀጄላ።   


10 ጉያን ሱን ገሩ ጉያ ጎፍታ፣ 
 ከን ዋቀዮ ዋን ሁንደ ደንደኡ፣  

ጉያ ሃሎ በኡ፣ ከን እን እት ዲኖተሳ ሃሎ ባፈቱዸ።  

ጎራዴን ሀመ ቁፉት፣  

ሀመ ዼቡ ዺጋን በኡት ኛተ።  

ጎፍታን፣ ዋቀዮ ዋን ሁንደ ደንደኡ  

ብየ ካባ ኬሰት፣ ለገ ኤፍራጢስ ብረት ኣርሳ ዽኤሳቲ።   

   
 

11 “ያ ግብጥ ዱርበ ቁልቁልቲ፣  

ግልኣድት ኦል በኢቲ ቆርቸ ፉዸዹ።  

አት አከሱማን ቆርቸ ሄዱት ፈየደምተ፤  

ገሩ ህንፈይቱ።   


12 ሰቦትን ቃኒኬ ንዸገኡ፤  

ቦእችኬ ለፈ ጉተ።  

ጎን ቶኮ ጎተ ካንት ጉፈተ፤  

እሳን ለማኑ ወል ቀበተኒ ኩፉ።”   


13 “ዱቢን ዋቀዮ አከ ኔቡከድኔዘር ሞቲን ባብሎን ዹፌ ግብጥ ዸኡ ኤርምያስ ራጅቸት ዱበቴ ከናዸ፦   


14 “ዋን ከነ ግብጥ ኬሰት ዱበዹ፤ ምግዶልትስ ለብስ፤  

ሜምፊሲፊ ተህጳንሄስ ኬሰትሌ አከነ ጄዻ ለብሳ፦  

‘ጎራዴን ወረ ናኖኬሰን ጅሩ ንፍጣቲ  

እስን እዶ እዶኬሰን ቀበዻቲ ቆጳኣ።’   


15 ጎቶትንኬ ማሊፍ ኩፈኒ ድሪሩ?  

ሰበቢ ዋቀዮ ገድ እሳን ቀቡፍ እሳን ዻበቹ ህንደንደአን።   


16 እሳን አሙማ አመ ጉፈቱ፤  

ወልረትስ ኩኩፉ።  

እሳንስ፣ ‘ከኣ ጎራዴ ጩንቁርሳ  

ጀላ ባኔ ገረ ሰበኬኛቲፊ  

ብየ እት ዸለኔት ንዴብና’ ወሊን ጄዹ።   


17 እሳን አችት፣  

‘ፈረኦን ሞትች ግብጥ ወጨ ቆፈ፤  

እን ጨራ ኦፊሳ ዸቤረ’ ጄዸኒ እዩ።   

   
 

18 “ዹጋ አነ ጅራታ” ጄዸ ሞትች እን መቃንሳ  

ዋቀዮ ዋን ሁንደ ደንደኡ ተኤ ሱን  

“ከን ጋረን ኬሳ ታቦር ፈካቱ፣  

እን ገላነ ጭነት ቀርሜሎስን ፈካቱ ቶኮ ንዹፈ።   


19 አት ከን ግብጥ ኬሰ ጅራቱ፣  

ዋን ቀብዱ ወልት ቀበዹቲ በቃፍ ቆጳእ፤  

ሜምፊስ ኦንቴ ዲገምቴ  

ጅራቶተ መሌ ሀፍቲቲ።   

   
 

20 “ግብጥ ጎሮምሰ በሬዱዸ፤  

ገሩ ቀርጣሳን  

ብየ ካባቲ እሼት ንዹፈ።   


21 ሎልቶትን እሼን ክራዻን ብተቴ ግዱሼ ጅረንስ  

አኩመ ጅቦተ ጮጮመኒት።  

ሰበቢ ጉያን በዲሳ፣  

ዬሮን እት እሳን አደበመን እሳንት ዹፌፍ  

እሳንስ ገረ ገለኒ ወሉማን ንበቀቱ፤  

እዶሳኒ ዻበተኒ ኦፍራ ዴብሱ ህንደንደአን።   


22 ግብጥ ዬሮ ዲን እሼት ዹፉት  

አኩመ ቦፈ ዋ በቀቱ ሲቅስት፤  

እሳን አኩመ ነሞተ ሙከ ሙረኒት  

ቆቶ ቀበተኒ እሼት ዹፉ።   


23 ዮ እን ሀመ ፌዼ ጎበቴዩ፣  

እሳን ቦሶነሼ ጭረኒ በሌሱ”  

ጄዸ ዋቀዮ።  

“እሳን ሀዋንሰ ጫላ ባይአቱ፤  

ለካአሙስ ህንደንደአን።   


24 እንተል ግብጥ ንቃኔፈምት፤  

ደበርፈምቴስ ነሞተ ካባት ንኬነምት።”   


25 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦ “አን ኣሞን ዋቀ ቴቤስት፣ ፈረኦንት፣ ግብጢቲፊ ዋቀሼት፣ ሞቶተ እሼቲፊ ወረ ፈረኦንን አመነተንት አደቢ ነንፍደ።  
26 አን ደበርሴ ወረ ሉቡሳኒ ገላፈቹ በርባደንት፣ ጄቹንስ ኔቡከድኔዘር ሞትቸ ባብሎንቲፊ ቆንዳልቶተሳት እሳን ኬነ። ኤርገሲ ገሩ ግብጥ አኩመ ዱሪ ለፈ ነምን ኬሰ ጅራቱ ንታት” ጄዸ ዋቀዮ።   


27 “ያ ያቆብ ተጃጅላኮ፣ አት ህንሶዳትን፤  

ያ እስራኤል አትስ ህንነእን።  

አን ለፈ ፈጎቲ ስን ባሰ፤  

ሰኚ ኬሞ ብየ እሳን እት ቦጅአመኒ ነንፍደ።  

ያቆብ አመስ ነጋፊ ተስገቢ ንቀባተ፤  

ነምን እሰ ሶዳችሱ ቶኮዩ ህንጅሩ።   


28 ያ ያቆብ ገርብቸኮ፣ አት ህንሶዳትን፤  

አንስ ስ ወጅነን ጅራቲ”  

ጄዸ ዋቀዮ።  

“አን ዮ ሰቦተ ግዱሳኒት ስ ብትኔሴ ሰነ  

ጉቱማን ጉቱት በሌሴዩ  

አን ጉቱማን ጉቱት ስ ህንበሌሱ።  

አን ስን አደበ፤ ገሩ ቀጄሉማ ቆፋን፤  

አከ አት ኡቱ ህንአደበምኑ ገድ ዺፈምቱ ህንጎዹ።”    

ኤርጋ ዋኤ ፍልስጤሞታ 
 

1 ዱቢን ዋቀዮ ከን ዋኤ ፍልስጤሞታ ከን ኡቱ ፈረኦን ጋዛ ህንዸእን ዱረ ገረ ኤርምያስ ራጅቻ ዹፌ ከናዸ፦   

   
 

2 ዋቀዮ አከነ ጄዸ፦  

“ኩኖ፣ ከራ ካባቲን ብሻን ኦል ከኣ ጅረ፤  

ብሻን ኩንስ ሎላ ጉቴረ ዸንገለኡ ተአ።  

እንስ ብየቲፊ ዋን እሼ ኬሰ ጅሩ፣  

መጋላወኒፊ ወረ እሳን ኬሰ ጅራተን ሁንደረ ገረገለ።  

ኡመትን ንቦአ፤  

ወር እሼ ኬሰ ጅራተን ሁንድስ ንወዋቱ፤   


3 ኩንስ ሰበቢ ድድቸ ኮቴ ፈርዴን ጉሉፈኒ፣  

ግርሰ ጋሪወን ዲናቲፊ  

ቀቀዌሰ ጎማሳኒቲፍ።  

አቦቲን እጆሌሳኒ ገርጋሩፍ ዱበት ገረ ህንገለን፤  

ሀርክሳኒስ እሳንረት ላምሸአ።   


4 ፍልስጤሞተ ሁንደ በሌሱፍ  

ሀምባ ጢሮሲፊ ሲዶና  

ገርጋሩፍ ሀፈን ሁንደስ በሌሱፍ  

ጉያን ሱን ዹፌራቲ።  

ዋቀዮ ፍልስጤሞተ፣  

ሀምባ ቀርቀረ ከፍቶር በሌሱ ገኤረ።   


5 ጋዛን ገዳን መታሼ ሃደት፤  

አሽቀሎን ንጨልእስት።  

ያ ሀምባ ድሬራ  

እስን ሀመ ዮሚት ኦፍ ጭጭርቱ?   

   
 

6 “እስን፣ ‘ያ ጎራዴ ዋቀዮ  

አት ሀመ ዮሚት ህንቦቆትኔ?  

መንኤኬት ዴብእ፤  

ጨልእሲ ታእ’ ጄተኒ እይቱ።   


7 ገሩ ኡቱ ዋቀዮ እሰ አጀጁ፣  

ዬሮ ዋቅን አከ እን አሽቀሎኒፊ  

ቀርቀረ ገላና ዸኡፍ ቀጄልፈመሳ ኬኑት  

እን አከምት ቦቆቹ ደንደአ?”    

ኤርጋ ዋኤ ሞኣብ 
 
48፥29‑36 ኩወፈ – እሳ 16፥6‑12  


1 ዋኤ ሞኣብ፦  

   
 
ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦  

“ኔቦፍ ወዮ፤ እሼን ንዲገምቲቲ።  

ክርያታይምስ ንሰልጰት፤ ንቀበምት፤  

ደኦወንሼስ ንቃኔፈሙ፤ ንዲገሙስ።   


2 ሞኣብ ስአች ህንጀጀምቱ፤  

ነሞትን ሄሽቦን ኬሰት፣  

‘ኮታ ሰበ ሰነ ንበሌስና’ 
 ጄዸኒ ዋኤ ኩፋቲሼ መርአቱ።  

ያ መጋላ ማድሜን ጄዸምቱ አትስ ንጨልእስተ፤  

ጎራዴን ስ አርኣቲ።   


3 እየ ሆሮናይሚ ዹፉ፣  

እየ በርበዳኡፊ በዲሳ ጉዳ ዸገኣ!   


4 ሞኣብ ንጨብድ፤  

እጆሌንሼስ ንቦኡ።   


5 እሳን አከ መሌ ቦኣ፣  

ሉሂቲት ኦል በኡ፤  

ከራ ገረ ሆሮናይምት ገድ ቡሱረት  

እየ በዲሳ ዸገኡ።   


6 በቀዻ! ሉቡኬሰን ባፈዻ፤  

አከ ደገለ ገሞጂ ኬሳ ተኣ።   


7 እስን ዋን ሆጂኬሰኒፊ ቀቤኘኬሰን አመነተኒፍ፣  

ቦጁዻን ፉዸተምተኒ ንዴምቱ፤  

ኬሞሽስ ሉቦተሳቲፊ  

ቆንዳልቶተሳ ወጅን ቦጅአሜ ንፉዸተመ።   


8 በሌስቱን ሱን መጋላ ሁንደት ንዹፈ፤  

መጋላን ቶኮዩ እሰ ጀላ ህንበኡ።  

ሰበቢ ዋቀዮ ዱበቴፍ ሱሉል ንበደ፤  

ድሬንስ ንበርበዴፈመ።   


9 ሞኣብት ሶግደ ፍርፍርስ፤  

እሼን ንበዲቲ፤  

መጋላወንሼስ  

ነመ እሳን ኬሰ ጅራቱ ዸበኒ ኦኑ።   

   
 

10 “ነምን ገራ ህርኡዻን ሆጂ ዋቀዮ ሆጄቱ አባረማ ሃተኡ!  

ነምን ጎራዴሳቲን ዺገ ዸንገላሱ ድዱስ አባረማ ሃተኡ!   

   
 

11 “ሞኣብ አኩመ ዳዺ ወይኒ ከን ሲጮሳረት ሀፌ  

ከን ኦኮቴ ቶኮ ኬሳ ገረ ኦኮቴ ካኒት ገረ ህንገልፈምኒ  

እጆሉማሼቲ ጀልቀብዴ ቦቆቻ ቱርቴ፤  

ቦጅአምቴስ ህንፉዸተምኔ።  

ከናፉ እሼን አኩመ ዱሪ ምኦፍት፤  

ኡርጋንሼስ ህንጌደረምኔ።   


12 ገሩ በር አን እት ነሞተ ኦኮቴ ኬሳ ዸንገላሰን 
 ኤርጉ ቶኮ ንዹፈ።  

እሳንስ ገድ እሼ ነቁ፤  

ኦኮቴሼ ዱዋ ሀምብሰኒ  

ጋኒሼ ጨብሱ” ጄዸ ዋቀዮ።   


13 “ዮስ አኩመ መን እስራኤል  

ዬሮ ቤትኤልን አመነቴት ቃነኤ ሰነ  

ሞኣብስ ኬሞሽት ንቃነአ።   

   
 

14 “እስን አከሚን ‘ኑ ጎቶተ፤  

ኑ ወራነ ኬሰት ጀጀቦዸ’ ጄቹ ደንዴሱ?   


15 ሞኣብ ንበርበዶፍት፤ መጋላወንሼስ ንቀበተሙ፤  

ደርገጎንሼ ፍለተሞን ገረ ቀልማት ጌፈሙ”  

ጄዸ ሞትች መቃንሳ ዋቀዮ ዋን ሁንደ ደንደኡ ጄዸሙ ሱን።   


16 “ኩፋቲን ሞኣብ ገኤረ፤  

በዲስንሼስ ደፌ ንዹፈ።   


17 ወር ናኖሼ ጅራተን ሁንድ፣  

ወር መቃሼ ቤክተን ሁንድ  

‘ቦኩን ጀባን ሱን አከምት ጨቤ!  

ኡሌን ኡልፍነ ቀቤስ ሱን አከምት ጨቤ!’ ጄዻ ቦኣፊ።   

   
 

18 “ያ ጅራቱ ዲቦን፣  

ኡልፍነኬራ ገድ ቡኢቲ  

ለፈ ጎጎጋረ ታእ!  

በርበዴሳን ሞኣብ ሱን ስት ዹፌ  

መጋላወንኬ ከኔን  

ደላ ጀባን መርፈመን ንዲጋቲ።   


19 አት ከን አሮኤር ኬሰ ጅራቱ፣  

ከራ ጭነ ዻበዹቲ እላል።  

ዺረ በቀቱፊ ዱበርቲ ምልቅጡ ጋፈዹ፤  

‘ማልቱ ዸለቴ?’ ጄዺ እሳን ጋፈዹ።   


20 ሞኣብ ዋን ዲገምቴፍ ቃኖፍቴርት።  

ወዋዹ ቦእ!  

አርኖን ብረት  

አከ ሞኣብ በርበዶፍቴ ጅርቱ ለብስ።   


21 ሙርቲን ድሬ ኦል ከኣት፦  

ሆሎንት፣ ያህዛፊ ሜፍኣት፣   


22 ዲቦንት፣ ኔቦፊ ቤት ድብላታይምት፣   


23 ክርያታይምት፣ ቤት ጋሙሊፊ ቤት ሜኦንት፣   


24 ኬሪዮቲፊ ቦዝራት፣  

መጋላወን ሞኣብ ከኔን ፈጎፊ 
 ዽኦ ጅረን ሁንደት ዹፌረ።   


25 ጋንፍ ሞኣብራ ሙረሜረ፤  

እሬንሼስ ጨጨቤረ”  

ጄዸ ዋቀዮ።   

   
 

26 “ዋን እሼን ዋቀዮት ኮርቴፍ  

ዹጋቲዻን እሼ መቼሳ።  

ሞኣብ ድድገ ኦፊሼረ ሃገንገለቱ፤  

ዋን ቆሳስ ሃታቱ።   


27 እስራኤል ስ ዱረት ዋን ቆሳ ህንቱሬ?  

አከ አት ዬሮ ዋኤሼ ዱበቱ ሁንደ  

ቱፊዻን መታኬ እሼት ራፍቱፍ  

እሼን ሀቶተ ግዱት ቀበምቴ?   


28 እስን ወር ሞኣብ ኬሰ ጅራተን፣  

መጋላወንኬሰን ኬሳ በኣቲ ከታወን ኬሰ ጅራዻ።  

አኩመ ጉጌ መነሼ  

አፋን ሆልቃት እጃረቱ ተአ።   

   
 

29 “ኑ ዋኤ ኦፍ ቱሉማ ሞኣብ  

ጄቹንስ አከ መሌ ኦፍ ጉድሱፊ ኦፊን ቦኑሼ፣  

ኦፍ ቱሉፊ ኦፍ ጀጁሼ፣  

ኦፍ ቦኮክሱሼ ዸጌኜረ።   


30 አን አደጉማ ሞኣብ ቤከ፤ 
 ገሩ ፋይዳ ህንቀባቱ” ጄዸ ዋቀዮ፤  

“ኦፍ ቱሉንሼስ ሆማ ህንፈየዱፍ”   


31 ከናፉ አን ሞኣቢፍ ነንወዋዸ፤  

ሞኣብ ሁንዳፍ ህቅፈዼ ቦአ፤  

አን ነሞተ ቂር ሀሬሼቲፍ ነንገደ።   


32 ያ ሙከ ወይኒ ስብማ፣  

አን አኩመ የእዜሪፍ ቦኡ ሰነ ሲፍን ቦአ።  

ደሜንኬ ሀመ ገላናት ድሪርቴ ፈጋቴ፤  

እሼን ሀመ ገላነ የእዜርት ድሪርቴ ዴምት።  

በሌስቱን ሱን እጀኬ ብልቻታፊ  

ሁርቡ ወይኒኬቲረ ቡኤረ።   


33 ለፈ ብቅልቱቲፊ ለፈ ቆቲሳ  

ምዻን ሞኣብ ኬሳ እልሌፊ ገመቹን በዴረ።  

አን እዶ እት ወይኒ ጩንፈንራ ወይኒ ኩቴረ፤  

ነምን ቶኮዩ ገመዳ ስርቤ እሳን ህንጩንፉ።  

ወጭን ዮ ጅራቴሌ  

እን ወጨ ገመቹ ምት።   

   
 

34 “ሰበቢ ብሻን ኒምሪም ጎጌፍ፣  

ሰገሌን እየሳኒ ኦል ከኤ፣  

ሄሽቦኒ ሀመ ኤሌኣሌቲፊ ያሀዚት፣  

ዞኣሪ ሀመ ሆሮናይምቲፊ ሀመ ኤግላት ሼልሽያት 
 ንዸገአመ ቱሬ።   


35 አን ወረ እዶወን ሰገዳ ከኔን ጋረንራት  

ኣርሳ ዽኤሰኒ ዋቆተ እሳኒፍ እጣነ ኣርሰን  

ሞኣብ ኬሳ ነንበሌሰ” ጄዸ ዋቀዮ።   


36 “ከናፉ ገራንኮ አኩመ ኡሉሌ ፋርሴ ሞኣቢፍ ቦአ፤  

አኩመ ኡሉሌ ፋርሴ ነሞተ ቂር ሀሬሼቲፍ ቦአ።  

ቀቤኝ እሳን ሆረተን ዱራ በዴረ።   


37 መታን ሁንድኑ ሃደሜ  

ሀሬድን ሁንድኑ ጭረሜረ፤  

ሀርክ ሁንድኑ ሙረሜ ሙዺን ሁንድስ  

ወያ ገዳቲን ህዸሜረ።   


38 ዋን አን አኩመ ኦኮቴ ነምን ቶኮዩ ህንፌኔት  

ሞኣብን ጨጨብሴፍ  

በንቲ መነ ሞኣብ ሁንደራፊ ኦብዲ ሰባ ኬሰ  

ቦእቸ መሌ ወን ቶኮዩ ህንጅሩ”  

ጄዸ ዋቀዮ።   


39 “እሼን አከም አከስ ጨጨብዴ! እሳን አከም አከስ ወዋቱ!  

ሞኣብ አከም አከስ ዱግደሼ ቃኒዻን ገረገልፈቴ!  

ሞኣብ ዋን ኮልፋ ታቴ፣  

ወረ ናኖሼ ጅራተን ሁንዳፍ ዋን ሶዳ ታቴርት።”   


40 ዋቀዮ አከነ ጄዸ፦  

“እላ! ርሳን ቶኮ ሞኣብረት  

ቆቾ በልእሴ ፉርጉግፈማ ገድ ቡኣ ጅረ።   


41 ኬሪዮት ንቀበምት፤  

ደአኖንሼ ጀጀቦንስ ንፉዸተሙ።  

በረ ሰነ ኬሰ ገራን ሎልቶተ ሞኣብ  

አኩመ ገራ ዱበርቲ ጭኒንስፈቹት ጅርቱ ቶኮ ተአ።   


42 ሞኣብ ሰበቢ ዋቀዮን ቱፈቴፍ  

በርበዶፍቴ ሰበ ተኡንሼ ንሀፈ።   


43 ያ ሰበ ሞኣብ ሶዳን፣  

ቦሊፊ ክዮን ስ ኤገተ”  

ጄዸ ዋቀዮ።   


44 “ነምን ሶዳ ሰነ ዱራ በቀቱ  

ከምዩ ቦለ ኬሰ ቡአ፤  

ነምን ቦለ ሰነ ኬሳ ኦል በኡ  

ከምዩ ክዮዻን ቀበመ፤  

አን ሞኣብት  

ወጋ አደበሙሼ ነንፍዳቲ”  

ጄዸ ዋቀዮ።   

   
 

45 “በቀቶትን ዋን ተአን ዸበኒ  

ጋድሰ ሄሽቦን ጀለ ዸዻበቱ፤  

ሄሽቦን ኬሳ እብድ ቶኮ፣  

ስሆን ግዱዻስ አረብን እብዳ ንከኣቲ፤  

እን አደ ሞኣብ ጉበ፣  

ቡቄ መታ ኦፍ ቱልቶታስ ንጉበ።   


46 ያ ሞኣብ ሲፍ ወዮ!  

ኡመትን ኬሞሽ በርበዳኤረ፤  

እልማንኬ ቦጅአመኒ ፉዸተመኒሩ፤  

እንተለንኬስ ቦጅአመኒሩ።   

   
 

47 “ተኡሌ አን በረ ዹፉፍ ጅሩ ኬሰ  

ሀምባ ሞኣብ ዴብሴ ነንዻበ”  

ጄዸ ዋቀዮ።  

ሙርቲን ሞኣብት ሙረሜ ሱን አስት ዹመ።    

ኤርጋ ዋኤ አሞን 
 

1 ዋኤ አሞኖታ፦  

   
 
ዋቀዮ አከነ ጄዸ፦  

“እስራኤል እልማን ህንቀቡ?  

እን ነመ እሰ ዻሉ ህንቀቡ?  

ዮስ ሞሌክ ማሊፍ ጋድን ዸልቼሬ?  

ነሞትንሳ ማሊፍ መጋላሼ ኬሰ ጅራቱ?   


2 ገሩ በር አን እት ረባ አሞኖታት  

ሰገሌ ወጨ ወራና ዸጌስሱ ቶኮ ንዹፈ”  

ጄዸ ዋቀዮ።  

“እሼን ቱላ በዲሳ ንታት፤  

ገንዶትን ናኖሼ ጅረንስ እብዳን ጉበሙ።  

ኤርገሲ እስራኤል ወረ እሼ አርኤ ባሴ ሰነ  

አሪቴ ብያ ንባፍት፣”  

ጄዸ ዋቀዮ።   


3 “ያ ሄሽቦን ወዋዹ፣ ኣይ በርበዶፍቴርቲ!  

ያ ጅራቶተ ረባ እያ!  

ወያ ገዳ ኡፈዻቲ ቦኣ፤  

ደላ ኬሰ አሲፊ አች ፊጋ፤  

ሞሌክ ሉቦታፊ ቆንዳልቶተሳ ወጅን  

ቦጅአሜ ንፉዸተማቲ።   


4 አት ማሊፍ ሱሉለኬቲን ቦንተ?  

ማሊፍ ሱሉለኬ ገበታ ሰናን ቦንተ?  

ያ እንተለ ህንአመነምኔ አት ሶሩመኬ አብደቴ፣  

‘ኤኙቱ ነ ቱቀ?’ ጄተ።   


5 አን ወረ ናኖኬ ጅራተን ሁንደራ  

ሶዳ ስት ነንፍደ”  

ጄዸ ጎፍታን፣ ዋቀዮ ዋን ሁንደ ደንደኡ።  

“ቶኮን ቶኮንኬሰን ንአርአምቱ፤  

ነምን በቀቶተ ወልት ቀቡ ቶኮዩ ህንጅሩ።   

   
 

6 “ተኡሌ አን ኤርገሲ ሀምባወን አሞኖታ ዴብሴ ነንዻበ”  

ጄዸ ዋቀዮ።   

ኤርጋ ዋኤ ኤዶም 
 
49፥9‑10 ኩወፈ – አብድ 5–6  

49፥14‑16 ኩወፈ – አብድ 1–4  


7 ዋኤ ኤዶም፦  

   
 
ዋቀዮ ዋን ሁንደ ደንደኡ አከነ ጄዸ፦  

“ስአች ቴማን ኬሰ ኦጉማን ህንጅሩ?  

ሁበቶተ ዱራ ጎርስ በዴራ?  

ኦጉማንሳኒ ሰሜራ?   


8 ወር ዴዳን ኬሰ ጅራተን ገረገላ፣  

በቀዻቲ ሆልቀ ገድ ፈጎ ኬሰ ዾከዻ፤  

አን ዬሮ ኤሳዉን አደቡት  

በዲሰ እሰት ነንፍዳቲ።   


9 ወር ጉማ ወይኒ ጉረን ኡቱ ገረኬ ዹፈኒ ስላ  

ቀርሚ ወዪ ህንሀምብሰኒ?  

ሀቱን ዮ ሀልከን ዹፍቴ፣  

እሳን ሀሙመ በርባደን ቆፈ ፉዸተኒ ህንዴመኒ?   


10 አን ገሩ ኤሳዉን ቁላ ነንሀምብሰ፤  

አከ እን እት ህንደአኔፍ  

አን እዶ እን እት ዾከቱ እፈት ነንባሰ።  

እጆሌንሳ፣ ፍሮንሳቲፊ ኦሎንሳ ንበዱ፤  

እንስ ስአች ህንጅራቱ።   


11 ‘ዳእመንኬ ከኔን ወረ ህንቀብኔ ዺስ፤ 
 አነቱ እሳን ጅራችሳቲ።  

ሃዾትን ህዬሳኬ ነ አመነቹ ደንደኡ።’ ”   


12 ዋቀዮ አከነ ጄዸ፦ “ዮ ወር ጦፎ ዹጉን እሳኒፍ ህንመልን እሼ ዹጉ ቀባተን፣ አት ማሊፍ ኡቱ ህንአደበምን ሀፍተሬ? አት እሼ ዹጉ ቀብደ መሌ ኡቱ ህንአደበምን ህንሀፍቱ።  
13 አን አከ ቦዝራን ዲገምቴ ዋን ሶዳ፣ ዋን ፈፋቲፊ ዋን አባርሳ ታቱ መቃኮቲን ነንከከዸ” ጄዸ ዋቀዮ። “መጋላወንሼ ሁንድስ በረ በራን ንዲገሙ።”   


14 አን ኤርጋ ቶኮ ዋቀዮራ ዸገኤረ፦  

ኤርገማን ቶኮ አከነ ጄቹፍ ገረ ሰቦታት ኤርገሜ፤  

“እሼ ሎሉፍ ወልት ቀበማ!  

ወራናፍስ በኣ!”   

   
 

15 “አን አመ ሰቦተ ግዱት ስን ጥኔሰ፤  

ነሞተ ኬሰትሌ ቱፈተማ ስን ጎዸ።   


16 አት ከን ሀለያ ከታረ ጅራቴ  

ፊጤ ቱሉ ቀበቴ ጅርቱ፣  

ሶዳን አት ኦዴስቱፊ  

ኦፍ ቱሉማን ገራኬቲ ስ ጎዎምሴረ።  

ዮ አት አኩመ ርሳ ኦል ፈጌስቴ  

መነ እጃረቱዩ አን አቺ ገድ ስን ቡሰ”  

ጄዸ ዋቀዮ።   


17 “ኤዶም ዋን ሶዳ ታት፤  

ነምን አቺን ደርቡ ሁንድስ ሰበቢ መዳሼ ሁንዳቲፍ  

ድንቅሲፈቴ እሼት ኮልፈ።   


18 እሼን አኩመ ሶዶሚፊ ጎሞራን  

መጋላወን ናኖሳኒ ጅረን ወጅን በሌፈመን ሰነ ንታት”  

ጄዸ ዋቀዮ፣  

“ነምን ቶኮዩ አች ህንጅራቱ፣  

ሰኚን ነማ ቶኮስ እሼ ኬሰ ህንቁበቱ።   

   
 

19 “አን አኩመ ሌንጨ ቦሶነ ዮርዳኖሲ በኤ  

ገረ ለፈ ዼዳ ገበታ ዹፉ ቶኮ  

ደፌ ኤዶምን ብየሼቲ ነንአርአ።  

ፍለተማን አን ዋን ከናፍ ሙዱ ኤኙ?  

ከን አከኮ ኤኙ? ኤኙቱስ ናን ሞርኩ ደንደአ?  

ትክሴ አከሚቱ ፉለኮ ዱረ ዻበቹ ደንደአ?”   

   
 

20 ከናፉ ዋን ዋቀዮ ኤዶምት ከሮርፈቴ፣  

ዋን እን ወረ ቴማን ኬሰ ጅራተንት ያዴስ ዸገኣ።  

እልማን ቡሻዬ ሀርክፈመኒ ንፉዸተሙ፤  

እንስ ሰበቢሳኒቲፍ ጄዼ ለፈ ዼደሳኒ ንበርበዴሰ።   


21 ሰገሌ ኩፋቲሳኒቲን ለፍት ንራፈምት፤  

እይሳኒ ሀመ ገላነ ዲማት ንዸገአመ።   


22 እላ! ርሳን ቶኮ ቦዝራረት ቆቾ በልእሴ  

ፉርጉግፈማ ገድ ቡኣ ጅረ።  

በረ ሰነ ኬሰ ገራን ሎልቶተ ኤዶም  

አኩመ ገራ ዱበርቲ ጭኒንስፈቹት ጅርቱ ቶኮ ተአ።   

ኤርጋ ዋኤ ደማስቆ 
 

23 ዋኤ ደማስቆ፦  

“ሀማቲፊ አርፋድ ንራፈሙ፤  

እሳን ኦዱ ሀማ ዸገአኒሩቲ።  

እሳን አብዲ ኩተተኒ አኩመ ገላነ ቦቆና  

ህንቀብኔ ቶኮ ጄቀመኒሩ።   


24 ደማስቆን ደዸብዴርት፤  

እሼን በቀቹፍ ገረ ገልቴርት፤  

ሶዳን ጉዳን እሼ ቀበቴረ፤  

አኩመ ሚጡ ዱበርቲ ጭኒንስፈቱ፣  

ረክናፊ ሚጡን እሰ ቀቤረ።   


25 መጋላን ቤከማን፣  

መጋላን አን እት ገመዱ ሱን አከም ገተምት!   


26 ዹጉማን ደርገጎንሼ ከራረት ዹሙ፤  

ሎልቶትንሼ ሁንድኑ ጋፈስ አፋን ቀበቱ”  

ጄዸ ዋቀዮ።   


27 “አን ደላወን ደማስቆት እብደ ነንቀብሲሰ፤  

እብድ ሱንስ ደአትኖ ቤን-ሀዳድ ጉቤ በሌሰ።”   

ኤርጋ ዋኤ ቄዳሪቲፊ ሃዞር 
 

28 ዋኤ ቄዳሪቲፊ ዋኤ ሞቱሞተ ሃዞር ከኔን ኔቡከድኔዘር ሞቲን ባብሎን ሎሌ ሰና፦  

   
 
ዋቀዮ አከነ ጄዸ፦  

“ከኣ፣ ቄዳርን ሎላቲ  

ሰበ ገመ በአ ቢፍቱ በርበዴሳ።   


29 ዱንካኖትንሳኒቲፊ ቡሻዬንሳኒ ንፉዸተሙ፤  

ጎልጋወንሳኒ ምኣፊ  

ጋለወንሳኒ ወጅን ፉዸተሙ።  

ነሞትንስ፣ ‘ገመ ሁንዳን ሶዳቱ ጅረ!’  

ጄዸኒ እዩ።   

   
 

30 “እስን ወር ሃዞር ኬሰ ጅራተን ደፋ በቀዻ!  

ሆልቀ ገድ ፈጎ ኬሰ ዾከዻ”  

ጄዸ ዋቀዮ።  

“ኔቡከድኔዘር ሞቲን ባብሎን እስንት መለቴረ፤  

እን ደበ እስንት ያዴረ።   

   
 

31 “ከኣቲ ሰበ ነጋ ቀቡ ከን ኦፍ አመነቴ ጅራቱ  

ሰበ ከረ ዮካን ደንቀራ ከራ ህንቀብኔ ሰነት ዱላ፤  

ኡመትንሳ ኮጱመ ኦፊሳ ጅራተ”  

ጄዸ ዋቀዮ።   


32 “ጋለወንሳኒ ንሀተሙ፣  

ሆሪንሳኒ ባይኤንስ ንቦጅአመ።  

አን ወረ ለፈ ፈጎ ጅረን ቅሌንሰት ብትኔሴ  

ገመ ሁንዳን በላ እሳንት ነንፍደ”  

ጄዸ ዋቀዮ።   


33 “ሃዞር እዶ ጅሬኛ ዋንጎ፣  

ለፈ በረ በራን ኦንቴ ታት።  

ነምን ቶኮዩ አች ህንጅራቱ፤  

ነምን ቶኮዩ እሼ ኬሰ ህንቁበቱ።”   

ኤርጋ ዋኤ ኤላም 
 

34 ጀልቀበ በረ ሞቱማ ዜዴቅያ ሞትቸ ይሁዳ ኬሰ ዱቢን ዋቀዮ ዋኤ ኤላም አከነ ጄዼ ገረ ኤርምያስ ራጅቻ ዹፌ፦   

   
 

35 ዋቀዮ ዋን ሁንደ ደንደኡ አከነ ጄዸ፦  

“ኩኖ አን መደ ጀብነሳኒ፣  

እዳ ኤላም ነንጨብሰ።   


36 አን ኩታሌ ሰሚወኒ አፍረንራ  

ቡቤ አፍረን ኤላምተን ፍደ፤  

አን ቡቤ አፍረንት እሳን ነንብትኔሰ፤  

ሰብን በቀቶትን ኤላም  

እት ህንገሌ ቶኮዩ ህንጅራቱ።   


37 አን ፉለ ዲኖተሳኒ፣  

ፉለ ወረ ሉቡሳኒ ገላፈቹ በርባደኒ ዱረት 
 ኤላምን ነንበርበዴሰ፤  

አን በላ እሳንተን ፍደ፤  

ዼከምሰኮ ሶዳችሳ ሰነስ እሳንተን ፍደ፤  

አን ሀመ እሳን ፍጡት ጎራዴዻን እሳን አርአ”  

ጄዸ ዋቀዮ።   


38 “አን ቴሶኮ ኤላም ኬሰ ዻበዼ  

ሞቲፊ ቆንዳልቶተሼ ነንበርበዴሰ”  

ጄዸ ዋቀዮ።   

   
 

39 “ተኡሌ አን በረ ዹፉፍ ጅሩ ኬሰ  

ሀምባ ኤላም ዴብሴ ነንዻበ”  

ጄዸ ዋቀዮ።    

 50

ኤርጋ ዋኤ ባብሎን 
 
51፥15‑19 ኩወፈ – ኤር 10፥12‑16  


1 ዱቢን ዋቀዮ ከራ ኤርምያስ ራጅቻቲን ዋኤ ባብሎኒፊ ዋኤ ብየ ባብሎኖታ ዱበቴ ከናዸ፦   


2 “ሰቦተ ግዱት ለለባቲ ለብሳ፤  

ፋጂ ኦል ቀባቲ ለብሳ፤  

ኡቱ ሆማ ህንሀምብስን አከነ ጄዻ፤  

‘ባብሎን ንቀበምት፤  

ቤል ንሰልጵፈመ፤  

ሜሮደክ ጎሊዻን ጉተመ።  

ፈኪወን ባብሎን ንሰልጵፈሙ፤  

ዋቆንሼ ቶልፈሞንስ ሶዳን ጉተሙ።’   


3 ሰብን ካባ ዹፉ ቶኮ እሼ ሎሌ  

ለፈሼ ዱዋ ሀምብሰ።  

ነምን ቶኮዩ እሼ ኬሰ ህንጅራቱ፤  

ነማፊ ሆሪን በቀቴ ኬሳ በአ።   

   
 

4 “በረ ሰነ ኬሰ፣ ዬሮ ሰነት፣  

ሰብን እስራኤሊፊ ሰብን ይሁዳ  

እምማኒን ዋቀዮ ዋቀሳኒ በርባቸ  

ቶኩማዻን ንዹፉ” ጄዸ ዋቀዮ፤   


5 “እሳን ከራ ገረ ጥዮን ጌሱ ንጋፈቱ፤  

ፉለሳኒስ ገረስት ገረገልፈቱ።  

እሳን ዹፈኒ ከኩ በረ በራ  

ከን ጎንኩማ ህንእራንፈተምኔን  

ዋቀዮት ኦፍ መጠንሱ።   

   
 

6 “ሰብንኮ ሆሎተ በደን ተአኒሩ፤  

ትክሴንሳኒ እሳን ዶጎጎርሴ  

አከ እሳን ቱሉወንረ ጆረን ጎዼ።  

እሳን ቱሉፊ ጋረረ ጆረኒ  

ለፈ ቦቆናሳኒሌ ወላለን።   


7 ከን እሳን አርጉ ሁንድ እሳን ልቅምሴ፤  

ዲኖትንሳኒስ፣ ‘ኑ በሌሳ ህንቀብኑ፤  

እሳን ዋቀዮ እዶ ጅሬኘሳኒ ከን ዹጋ ተኤ፣  

ዋቀዮ አብዲ አቦቲሳኒት ጩቡ ሆጄተኒሩቲ’ ጄዸን።   

   
 

8 “ባብሎኒ በቀዻ በኣ፤  

ብየ ባብሎኖታ ኬሳ በኣ፤  

አኩመ ኮርቤሰ ሬኤ ከን ቡሻዬ ቀጄልቹ ተኣ።   


9 አን ብየ ካባቲ ገሬ ሰቦተ ጉርጉዳ ካሴ  

ባብሎንት ነንኤርጋቲ።  

እሳንስ ህሪረኒ እሼት ዹፉ፤  

እሼንስ ከራ ካባቲን ንቀበምት።  

ጥይሳኒ አኩመ ሎልቶተ ኦጌዪ  

ሀርከ ዱዋ ህንዴብኔት።   


10 ባብሎንስ ንሳመምት፤  

ወር እሼ ሳመን ሁንድስ ንቁፉ”  

ጄዸ ዋቀዮ።   

   
 

11 “እስን ወር ሀንዹራኮ ሳምተን  

ዋን ገመደኒፊ እልልችተኒፍ፣  

አኩመ ራዳ መርገ ኬሳ ቡራቅጠኒ  

አከ ኮርመ ፈርዳ እምምስተንሌ፣   


12 ሃትኬሰን አከ መሌ ቃኖፍት፤  

ከን እስን ዴሴስ ንሰልጰት።  

እሼን ሰቦተ ሁንደ ኬሳ ገድ ኣንቱ፣  

ለፈ ኦና፣ ለፈ ጎጋፊ ገሞጂ ታት።   


13 እሼን ሰበቢ ዼከምሰ ዋቀዮቲፍ ጉቱማን ጉቱት  

ንኦንት መሌ ነምን እሼ ኬሰ ህንጅራቱ።  

ሰበቢ መዳሼ ሁንዳቲፍ  

ነምን ባብሎን ኬሰ ደርቡ ሁንድ ንድንቅሲፈተ፤ እት ቆሰስ።   

   
 

14 “እስን ወር እዳ ሉቅፈተን ሁንድኑ፣  

ናኖ ባብሎንት ህሪራ።  

ሰበቢ እሼን ዋቀዮት ጩቡ ሆጄቴፍ፣  

ጥየወን እት ደርበዻ! ሆማ ህንሀምብስና።   


15 ከራ ሁንዳን እሼት እያ!  

እሼን ሀርከኬነት፤ ገሞንሼ ንጅገ፤  

ደላንሼ ዲገሜረ።  

ኩን ሃሎ ዋቀዮ ዋን ተኤፍ  

እሼት ሃሎ በኣ፤  

ዋኑመ እሼን ወረ ካንት ሆጄቴ እሼት ሆጄዻ።   


16 ነመ ሰኚ ፈጫሱፊ ከን ዬሮ ምዻን ሃመሙት  

ሃምቱ ቀበቱስ ባብሎን ኬሳ በሌሳ።  

ሰበቢ ጎራዴ ጩንቁርሳቲን  

ቶኮን ቶኮን ነማ ገረ ሰበ ኦፊሳት ሃዴብኡ፤  

ቶኮን ቶኮን ነማ ገረ ብየ ኦፊ እሳትስ ሃበቀቱ።   

   
 

17 “እስራኤል ሆላ ብትናኤዸ፤  

ሌንጮትን እሰ አርአን።  

ከን ጀልቀበት እሰ ኛቴ ሞቲ አሶር፤  

ከን ዹመረት ለፌሳ ጨጨብሴሞ  

ኔቡከድኔዘር ሞትቸ ባብሎን ቱሬ።”   


18 ከናፉ ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦  

“አን አኩመ ሞቲ አሶር አደቤ ሰነ  

ሞቲ ባብሎኒፊ ብየሳ ነንአደበ።   


19 እስራኤልን ገሩ ለፈ ትከሳት ነንዴብሰ፤  

እንስ ቀርሜሎሲፊ ባሻንረ ንዼደ፤  

ቱሉ ኤፍሬሚፊ ግልኣድራ ዼዴ ንቁፈ።   


20 በረ ሰነ ኬሰ፣ ዬሮ ሰነት፣  

የክ እስራኤል ንበርባደመ” ጄዸ ዋቀዮ፤  

“ገሩ ቶኮዩ ህንጅሩ፤  

ጩቡን ይሁዳስ ንበርባደመ፤  

ገሩ ቶኮዩ ህንአርገሙ፤  

አን ሀምባን በራሬ ሰናፍ  

ዺፈመ ነንጎዻቲ።   

   
 

21 “ብየ ሜራታይሚፊ  

ጅራቶተ ጴቆድ ሎላ።  

አርኣ፣ አጄሳ፣ ጉቱማን ጉቱት እሳን በሌሳ፣”  

ጄዸ ዋቀዮ።  

“ዋን አን እስን አጀጄ ሁንደ ጎዻ።   


22 ሰገሌን ወራና፣  

ሰገሌን በዲሰ ጉዳስ ብየ ሰነ ኬሰ ጅረ!   


23 ቡሩስን ጉቱማ ለፋ አከምት ጨቤ!  

አከምትስ ቡላኤ!  

ባብሎን ሰቦተ ግዱት፣  

አከም ኦንቴ!   


24 ያ ባብሎን፣ አን ክዮ ሲፍ ድሪርሴረ፤  

አትስ ኡቱ ህንቤክን ቀበምቴ፤  

አት ሰበቢ ዋቀዮን ሞርምቴፍ፣  

አርገምቴ ቀበምቴ።   


25 ዋቀዮ መንኩሳ ምአ ሎላሳ በኔ  

ምአ ሎለ ዼከምሰሳ ገድ ባፈቴረ፤  

ጎፍታን፣ ዋቀዮ ዋን ሁንደ ደንደኡ  

ዋን ብየ ባብሎኖታት ሆጄቱ ቀባቲ።   


26 ብየ ፈጎቲ እሼት ኮታ።  

ጎምብሳወንሼ ዲጋ፤  

አኩመ ቱላ ምዻኒት እሼ ቱላ።  

ጉቱማን ጉቱት እሼ በሌሳ፤  

ዋን ቶኮሌ እሼፍ ህንሀምብስና።   


27 ኮሮሚሼ ሁንደ ቀላ፤  

እሳን ገረ ቀልማት ሃጌፈመን!  

እሳኒፍ ወዮ! ዬሮን እሳን እት አደበመን፣  

ጉያንሳኒ ዹፌራቲ።   


28 አከ ዋቀዮ ዋቅንኬኘ ሃሎ በኤ፣  

አከ እን መነ ቁልቁሉማሳቲፍ ሃሎ በኤ፣  

ኮሉ ገልቶታፊ በቀቶተ ባብሎኒ ዹፈኒ  

ጥዮን ኬሰት ለለበንራ ዸገኣ።   

   
 

29 “ነሞተ ጥያን ሎለን  

ከኔን እዳ ሉቅፈተን ሁንደ ባብሎንት ዋማ።  

ናኖሼ ሁንደ መርሳ፤  

ነምን ቶኮዩ ህንምልቅን።  

ገቲ ሆጂሼ ኬናፊ፤  

ዋኑመ እሼን ወረ ካንት ሆጄቴ እሼትስ ሆጄዻ።  

እሼን ቁልቁልቸ እስራኤል፣  

ዋቀዮት ኮርቴርቲ።   


30 ከናፉ ደርገጎንሼ ከራረት ዹሙ፤  

ጋፈስ ሎልቶትንሼ ሁንድ ንበርበዳኡ”  

ጄዸ ዋቀዮ።   


31 “ያ ኮርቱነነ፣ ኩኖ አን ስት ከኤረ”  

ጄዸ ጎፍታን፣ ዋቀዮ ዋን ሁንደ ደንደኡ፤  

“ዬሮን አት እት አደበምቱ፣  

ጉያንኬ ዹፌራቲ።   


32 ኮርቱን ሱን ጉፈቴ ለፈ ዾፍት፤  

ነምን ገርጋሬ ኦል እሼ ቀቡ ቶኮዩ ህንጅሩ፤  

አን መጋላወንሼ ኬሰት  

እብደ ወረ ናኖሼ ጅሩ ሁንደ 
 ጉቤ ፍጡ ነንቀብሲሰ።”   


33 ዋቀዮ ዋን ሁንደ ደንደኡ አከነ ጄዸ፦  

“ሰብን እስራኤል ጩንቁርፈሜረ፤  

ሰብን ይሁዳስ አከሱመ ጩንቁርፈሜረ።  

ወር እሳን ቦጅአን ሁንድ ጀቤሰኒ እሳን ቀበተኒሩ፤  

እሳን ገድ ዺሱስ ድደኒሩ።   


34 ተኡሌ ፉራንሳኒ ጀባዸ፤  

መቃንሳስ ዋቀዮ ዋን ሁንደ ደንደኡዸ።  

እን ብየሳኒቲፍ ቦቆና ኬኔ፤  

ወረ ባብሎን ኬሰ ጅራተን ገሩ ቦቆና ዾዉፍ  

ዽመሳኒቲፍ ጀቤሴ ንፈልመ።   

   
 

35 “ጎራዴን ቶኮ ባብሎኖተት ዹፌ!”  

ጄዸ ዋቀዮ፤  

“ወረ ባብሎን ኬሰ ጅራተንት፣  

ቆንዳልቶታፊ ነሞተሼ ኦጌዪት ዹፌረ!   


36 ጎራዴን ራጆተሼ ሶብዶተት፣ ዹፌረ!  

እሳን ጎዎተ ተኡ።  

ጎራዴን ጎቶተሼት ዹፌረ!  

እሳንስ ሶዳዻን ጉተሙ።   


37 ጎራዴን ፈርዴኒፊ ጋሪወንሼት፣  

ነሞተ ኦርማ ከኔን ግዱሼ ጅራተን ሁንደት ዹፌ!  

እሳን ደዸቦ ተኡ።  

ጎራዴን ቀቤኘሼት ዹፌ!  

እሳን ንሳመሙ።   


38 ጫምሳን ብሻንሼት ንዹፈ!  

እሳንስ ንጎጉ።  

እሼን ብየ ዋቆተ ቶልፈሞ፣  

ከን ዋቆተ ቶልፈሞ ሶዳዻን መራተኒቲ።   

   
 

39 “ከናፉ ኡመመወን ገሞጂቲፊ 
 ወራቤዪን አች ጅራቱ፤  

ኡሩንጉንስ አች ጅራት።  

ለመተ ነምን እሼ ኬሰ ህንጅራቱ፤  

ዮካን ዸሎታ ሀመ ዸሎታት 
 ነምን ኬሰ ጅራቱ ህንጅሩ።   


40 አኩመ ዋቅን ሶዶሚፊ ጎሞራ፣  

መጋላወን ናኖሳኒ ጅረን ወጅን በሌሴ ሰነ”  

ጄዸ ዋቀዮ፤  

“ነምን ቶኮዩ አች ህንጅራቱ፤  

ሰኚን ነማ ቶኮስ እሼ ኬሰ ህንቁበቱ።   

   
 

41 “ኩኖ! ገሬን ሎልቶታ ቶኮ ካበራ ዹፋ ጅረ፤  

ሰብን ጉዳን ቶኮፊ ሞቶትን ባይኤን  

ሞጋ ለፋቲ ሶሶቾኣ ጅሩ።   


42 እሳን ጥያፊ ኤቦ ቀበተኒሩ፤  

እሳን ገረ ጀቤዪ ነማፍስ ናሱ ህንቀብኔዸ።  

ዮሙ እሳን ፈርዴንሳኒ ጉሉፈንት  

ግግግሱንሳኒ አኩመ ሁርሳ ገላናት፤  

ያ እንተለ ባብሎን፣  

እሳን አኩመ ነሞተ ዱላፍ ህሪረኒት ስ ሎሉፍ ዹፉ።   


43 ሞቲን ባብሎን ኦዱ ዋኤሳኒ ዸገኤ፤  

ሀርክሳስ እረት ዱኤ።  

ዽጵን እሰ ቀበቴረ፤  

ሚጡንስ አኩመ ዱበርቲ ጭኒንስፈቱ እሰ ቀቤረ።   


44 አን አኩመ ሌንጨ ቦሶነ ዮርዳኖሲ በኤ  

ገረ ለፈ ዼዳ ገበታ ዹፉ ቶኮ  

ደፌ ባብሎንን ብየሼቲ ነንአርአ።  

ፍለተማን አን ዋን ከናፍ ሙዱ ኤኙ?  

ከን አከኮ ኤኙ?  

ኤኙቱስ ናን ሞርኩ ደንደአ?  

ትክሴ አከሚቱ ፉለኮ ዱረ ዻበቹ ደንደአ?”   

   
 

45 ከናፉ ዋን ዋቀዮ ባብሎንት ከሮርፈቴ፣  

ዋን እን ብየ ባብሎኖታት ያዴስ ዸገኣ፤  

እልማን ቡሻዬ ሀርክፈመኒ ንፉዸተሙ፤  

እንስ ሰበቢሳኒቲፍ ለፈ ዼደሳኒ 
 ጉቱማን ጉቱት ንበርበዴሰ።   


46 ወጨ ቀበሙ ባብሎኒቲን ለፍት ንራፈምት፤  

እይሼስ ሰቦተ ግዱት ንዸገአመ።    

1 ዋቀዮ አከነ ጄዸ፦  

“ኩኖ አን ባብሎኒፊ ሰበ እሼ ኬሰ ጅራቱት  

ቡቤ ዋ በሌሱ ነንካሰ።   


2 አን አከ እሳን ግንግልቸኒ እሼ በሌሰኒፍ  

ኦርሞተ ባብሎንት ነንኤርገ፤  

እሳን ጋፈ በዲሰሼ፣  

ከራ ሁንዳኑ እሼን ሞርሙ።   


3 አባን ጥያ እዳሳ ህንአጋምን፣  

ዮካን ምአ ሎላ ህንህዸን።  

ደርገጎተሼ ህንባስና፤  

ሎልቶተሼሌ ጉቱማን ጉቱት በርበዴሳ።   


4 እሳን ቀለመኒ ባብሎን ኬሰ ንሀርጫፈሙ፤  

ዳንዲወንሼረትስ ንመዳኡ።   


5 ዮ ብይሳኒ ፉለ ቁልቁልቸ እስራኤል ዱረት  

የካን ጉተምቴ ጅራቴዩ  

ዋቅንሳኒ፣ ዋቀዮ ዋን ሁንደ ደንደኡ  

እስራኤሊፊ ይሁዳ ህንገትኔ።   

   
 

6 “ባብሎን ኬሳ በቀዻ!  

ሉቡኬሰን ኦልፈዻ!  

እስን ሰበቢ ጩቡ እሼቲፍ ህንዹምና።  

ዬሮን ኩን ዬሮ ሃሎ በኡ ዋቀዮት፤  

እንስ ገቲ እሼፍ መሉ ንኬናፍ።   


7 ባብሎን ሀርከ ዋቀዮ ኬሰት ጦፎ ወርቄ ቱርቴ፤  

እሼን ጉቱማ ለፋ ንመቼስቴ።  

ሰቦትን ዳዺ ወይኒሼ ዹገን፤  

ከናፉ አመ መራተኒሩ።   


8 ባብሎን አኩመ ተሳ  

ኩፍቴ ጨጨብድ፤ እሼፍ ቦኣ!  

ቆርቸ እሼን መዳ ድበቱ ፍዳፊ፤  

ተሪ እሼን ንፈይት ተኣቲ።   

   
 

9 “ ‘ኑ ባብሎንን ፈይሱ ያሌረ፤  

እሼን ገሩ ፈዩ ህንደንዴሱ፤  

ኮታ ቶኮን ቶኮንኬኘ እሼ ዺፍኔ  

ገረ ብየ ኦፊኛት ሃቀጄሉ፤  

ሙርቲንሼ ሀመ ሰሚት ኦል በኤ፣  

ሀመ ዱሜሳት ኦል ፈጋቴራቲ።’   

   
 

10 “ ‘ዋቀዮ ቀጄሉማኬኘ ዹጋ ኑ በኤረ፤  

ኮታ፣ ዋን ዋቀዮ ዋቅንኬኘ ሆጄቴ  

ጥዮን ኬሰት ሃኦዴስኑ።’   

   
 

11 “ጥየ ቀረዻ፤  

ጋቸነሌ ፉዸዻ!  

ሰበቢ ካዮንሳ ባብሎንን በሌሱ ተኤፍ  

ዋቀዮ ሞቶተ ሜዴ ከካሴረ።  

ዋቀዮ ሃሎ ንበአ፤  

መነ ቁልቁሉማሳቲ ሃሎ ንበአ።   


12 ደላ ባብሎንት ፋጂ ካሳ!  

ኤጉምሰ ጀጀቤሳ፤  

ኤግዱ ዻባ፤  

ወረ ርጴ ኤገቱ ቆጴሳ!  

ዋቀዮ ካዮሳ  

ዋን ሰበ ባብሎንት ሙሬ ሰነ ፊጣን ባፈተ።   


13 አት ከን ብሻን ባይኤ ቀብዱ፣  

ከን ቀቤኛንስ በዻቴ፣  

ዹምንኬ ዹፌረ፤  

ዬሮን አት እት በዱ ገኤረ።   


14 ዋቀዮ ዋን ሁንደ ደንደኡ ኦፊን ከከቴረ፦  

አን ዹጉማን ነሞተ አኩመ ሆማ ሀዋንሳ 
 ስት ገድ ዺሰ፤  

እሳንስ ሞአናዻን ስት ዻደቱ።   

   
 

15 “እን ሁምነሳቲን ለፈ ኡሜ፤  

ኦጉማሳቲን አዱኛ ሁንዴሴ፤  

ሁበትናሳቲንስ ሰሚወን ድሪርሴ።   


16 ዮሙ እን ቀቀዌሰኡት ብሻኖትን ሰሚ ንሁርሱ፤  

እን አከ ዱሜሶን ዳሪ ለፋቲ ኦል ከአን ንጎዸ።  

ቦካ ወጅን በለቄ ንኤርገ፤  

መንኩሳሌሳ ኬሳሞ ቡቤ ንፍደ።   

   
 

17 “ቶኮን ቶኮን ነማ ጎዋፊ ከን ቤኩምሰ ህንቀብኔዸ፤  

ቶኮን ቶኮን ቱምቱ ወርቄ ዋቆተ ቶልፈሞሳቲን ቃኔፈመ።  

ፈኪወን እን ቶልቹ ከን ሶባት፤  

እሳን ሀፉረ ባፈተን ኦፍ ኬሳ ህንቀበን።   


18 እሳን ፋይዳ ህንቀበን፤ ሜሻ ቆሳት፤  

ዬሮ አደቢንሳኒ ገኡት ንበዱ።   


19 እን ቆደ ያቆብ ተኤ ሱን ገሩ አከ ወረ ከና ምት፤  

እን ኡማ ዋን ሁንዱማት፤  

እስራኤልሞ ጎሰ ዻለሳት፤  

መቃንሳስ ዋቀዮ ዋን ሁንደ ደንደኡዸ።   

   
 

20 “አት ቦኩኮ ከን ዱላ  

ምአ ሎላኮቲት፤  

አን ሲን ሰቦተ ነንጨጨብሰ፤  

ሲን ሞቱሞተ ነንበርበዴሰ፤   


21 አን ሲን ፈርዳፊ ያበታ ፈርዳ ነንጨጨብሰ፤  

ሲን ጋሪፊ ኦፍቱሳ ነንጨጨብሰ፤   


22 አን ሲን ዺራ ዱበርቶተ ነንጨጨብሰ፤  

ሲን ጃርሳ ደርገጌሰ ነንጨጨብሰ፤  

ሲን ገኤሳፊ ሸመሬ ነንጨጨብሰ፤   


23 አን ሲን ትክሴፊ ቡሻዬ ነንጨጨብሰ፤  

ሲን ቆቱፊ ቆትዮ ነንጨጨብሰ፤  

ሲን ቡልችቶታፊ ቆንዳልቶተ ነንጨጨብሰ።   


24 “አን ኡቱመ እጅኬሰን አርጉ ዋን እሳን ጥዮን ጎዸን ሁንዳፍ ባብሎኒፊ ወረ ባብሎን ኬሰ ጅራተን ሁንዳፍ ገቲሳኒ ነንኬነ” ጄዸ ዋቀዮ።   


25 “ያ ቱሉ በርበዴሳ፣  

አት ከን ለፈ ሁንደ በሌስቱ አን ስት ከኤረ፤  

አን ሀርከኮ ስት ነንካፈዸ፤  

ኤዴደራ ገድ ገንገልቼ  

ቱሉ ጉበማ ስን ጎዸ”  

ጄዸ ዋቀዮ።   


26 “ዋን አት በረ በራን ኦንቱፍ፣  

ከታን ዸጋ ጎሌ ተኡ፣  

ዮካን ዸጋን ሁንዴፍ ተኡ ቶኮዩ ስ ኬሳ ህንፉዸተሙ”  

ጄዸ ዋቀዮ።   

   
 

27 “ብየቲ ኬሰት ፋጂ ኦል ቀባ!  

ሰቦተ ግዱትስ መለከተ አፉፋ!  

ሰቦተ ወራናፍ እሼት ቆጴሳ፤  

ሞቱሞተ አራራት፣  

ከን ሚኒቲፊ አሽኬነስ እሼት ዋማ።  

አጀጃ ወራና እሼት ሹማ፤  

ፈርዴን አከ ሆማ ሀዋንሳ እት ኤርጋ።   


28 እሼ ወራኑዻፍ ሰቦተ ጄቹንስ፣  

ሞቶተ ሜዴ  

ቡልችቶተሳኒቲፊ ቆንዳልቶተሳኒ ሁንደ፣  

ብዮተ እሳን ቡልቸን ሁንደስ ቆጴሳ።   


29 ሰበቢ ወን ዋቀዮ  

አከ ነምን ቶኮዩ አች ህንጅራኔፍ  

ብየ ባብሎን ኦንሱፍ ባብሎንት ከሮርፈቴ ሱን  

ጀባቴ ዻበቱፍ ብየቲን ንራፈምት፤ ንዽዺተትስ።   


30 ጎቶትን ባብሎን ሎለ ዺሰኒሩ፤  

እሳን ደአትኖሳኒ ኬሰት ሀፈኒሩ።  

ጀብንሳኒ ዹሜረ፤  

እሳን አኩመ ዱበርቶታ ተአኒሩ።  

እዶ ጅሬኘሼት እብድ ቀብሲፈሜረ፤  

ደንቀራወን በልበለሼስ ጨጨበኒሩ።   


31 አከ መጋላንሳ ሞጋ ሀመ ሞጋት ቀበምቴ  

ሞቲ ባብሎንት ህሙፍ፣  

ፊግዱን ቶኮ እሰ ካን ቀቀቡፍ፣  

ኤርገማን ቶኮስ ኤርገማ ካን ቀቀቡፍ ፊገ፤   


32 ኩንስ አከ መልካን ቀበሜ፣  

አከ ደአኖወንሼ ጉበመኒፊ  

አከ ሎልቶትንሼ ነአን ህሙዻፍ።”   


33 ዋቀዮ ዋን ሁንደ ደንደኡ፣ ዋቅን እስራኤል አከነ ጄዸ፦  

“እንተል ባብሎን አኩመ ኦብዲት፤  

ዬሮ ሰነት እሼን ንዽዺተምት፤  

ዬሮን እሼን እት ሃመምቱስ ደፌ ንዹፈ።”   

   
 

34 “ኔቡከድኔዘር ሞቲን ባብሎን ነ ኛቴረ፤  

እን በርበዴሴረ፤  

አኩመ ኦኮቴ ዱዋ ነ ጎዼ።  

እን አኩመ ጀዌ ነ ልቅምሴ፤  

ቀቤኘኮ ፍለተማዻንስ ገራ ጉተቴ፤  

ኤርገሲሞ ነ ቱፌ።”   


35 ጅራቶትን ጥዮን፣  

“ደብን ፎንኬኘት ሆጄተሜ ባብሎንትሌ ሃዹፉ” ጄዸን።  

ዬሩሳሌምስ፣ “ዺግንኬኘ  

ወረ ባብሎን ኬሰ ጅራተን ሃሎ ሃበኡ” ጄት።   


36 ከናፉ ዋቀዮ አከነ ጄዸ፦  

“ኩኖ፣ አን ዱቢኬ ሲፍ ፈልሜ  

ሃሎ ሲፍን በአ፤  

አን ገላነሼ ነንጎግሰ፤  

ቡርቃሼሌ ነንኩተ።   


37 ባብሎን ቱላ ዲገሜ፣  

እዶ ዋንጎትን ኬሰ ቡራቀን፣  

ዋን ናሱቲፊ ቆሳ፣  

ለፈ ነምን ቶኮዩረ ህንጅራትኔ ንታት።   


38 ሰብንሼ ሁንድ አከ ሳፌለ ሌንጫ ንኣደ፤  

እሳንስ አከ እልማን ሌንጫ ጉሩርኡ።   


39 ዮሙ ዸግንሳኒ ሆኡት፣  

አን አከ እሳን ኮልፋ ገመደኒ  

በረ በራን ረፈኒ ህንደመቅኔፍ  

ጭዸሳኒፍ ቆጴሴ  

አከ እሳን መቻአን ነንጎዸ”  

ጄዸ ዋቀዮ።   


40 “አን አከ እልሞሌ ሆላ፣  

አኩመ ኮርቤዪ ሆላቲፊ  

ሬኤ ገረ ቀልማት ገድ እሳን ቡሰ።   

   
 

41 “ሼሻክ አከምት ቦጅአምት!  

ቦኑን ለፈ ሁንዳስ አከምት ቀበሜ!  

ባብሎን ሰበ ግዱት  

አከም ዋን ሶዳ ታት!   


42 ባብሎንረ ገላን ገረገለ፤  

ደምበሊን ገላናስ እሼ ሀጉገ።   


43 መጋላወንሼ ኦነኒ  

ብየ ጎጋፊ ገሞጂ፣  

ብየ ነምን ቶኮዩ ኬሰ ህንጅራትኔ፣  

ከን ነምን ኬሰ ህንደበሬ ንተኡ።   


44 አን ባብሎን ኬሰት ቤልን ነንአደበ፤  

ዋን እን ልቅምሴሌ ነንቱፍሲሰ።  

ሰቦትን ለመተ ገረሳት ህንያአን፤  

ደላን ባብሎንስ ንጅገ።   

   
 

45 “ያ ሰበኮ፣ እሼ ኬሳ በኣ!  

ሉቡኬሰን ኦልፈቹፍ ፊጋ!  

ዼከምሰ ዋቀዮ ሶዳችሳ ሰነ ጀላ በቀዻ።   


46 ዬሮ ኦዱን ብየ ኬሰት ዸገአሙት  

ገራንኬሰን ህንራፈምን ዮካን ህንሶዳትን፤  

አከ ጎሊን ብየ ኬሰ ጅሩ፣  

አከ ቡልቻን ቶኮ ቡልቻ ካንት ከኡ፣  

ኦዱን ቶኮ በረነ፣ ካንሞ በረ ዹፉ ዸገአመ።   


47 ዬሮን አን እት ዋቆተ ባብሎን ቶልፈሞ አደቡ  

ዹጉማን ንዹፋቲ፤  

ብይሼ ጉቱማን ጉቱት ንሰልጰት፤  

ቀለምቶትንሼ ሁንድስ እሼ ኬሰት ኩኩፉ።   


48 ኤርገሲ ሰሚፊ ለፍት፣ ወን እሳን ኬሰ ጅሩ ሁንድስ፣  

ገመደኒ ባብሎንት እልልቹ፤  

በርበዴስቶትን ካባ በአኒ  

እሼ ወራኑቲ”  

ጄዸ ዋቀዮ።   

   
 

49 “አኩመ ቀለምቶትን ለፈራ ሁንድ  

ሰበቢ ባብሎኒፍ ሀርጨአን ሰነ  

ባብሎንስ ሰበቢ ቀለምቶተ እስራኤሊፍ ሀርጨኡ ቀብድ።   


50 እስን ወር ጎራዴ ጀላ ምልቅጠን፣  

ዴማ፤ ለፈረ ህንሀርክፈትና!  

ብየ ፈጎትሌ ዋቀዮን ያደዻ፤  

ዋኤ ዬሩሳሌምስ ያዳ።”   

   
 

51 “ሰበቢ ኦርሞትን እዶ ቁልቁላኣ  

መነ ዋቀዮት ቀለኒፍ፣  

ኑ ሰልጵፈምኔረ፤  

ዋን አረብሰምኔፍስ  

ቃኒዻን ፉለኬኘ ሀጉገትኔ።”   

   
 

52 “ገሩ በር አን እት፣  

ዋቆተሼ ቶልፈሞ አደቡፊ  

ዬሮን ጉቱማ ለፈሼረት  

ወር መዳአን ኣደን ዹፋ ጅረ” ጄዸ ዋቀዮ።   


53 “ዮ ባብሎን ሰሚት ኦል ባቴ  

ደአትኖሼ ኦል ዼራ ጀቤፈቴዩ፣  

አን ወረ እሼ በርበዴሰን እት ነንኤርገ”  

ጄዸ ዋቀዮ።   

   
 

54 “ባብሎኒ እይ፣  

ለፈ ባብሎኖታቲሞ  

ሰገሌን በዲሰ ጉዳ ንዸገአመ።   


55 ዋቀዮስ ባብሎንን ንበርበዴሰ፤  

እን ወጨሼ ንጨልእሲሰ፣  

ደምበሊንሳኒስ አኩመ ብሻን ጉዳ ንሁርሰ፤  

ሰገሌን ሁርሳሳኒስ ንዸገአመ።   


56 በርበዴሳን ቶኮ ባብሎንት ንዹፈ፤  

ጎቶትንሼ ንቀበሙ፤  

ፉታፍቱንሳኒስ ንጨጨበ፤  

ዋቀዮ፣ ዋቀ ሃሎ በኡዻቲ፤  

እን ጉቱማን ጉቱት ገቲሼ ንዴብሳፍ።   


57 አን ቆንዳልቶታፊ ኦጌዪሼ፣  

አከሱመስ ቡልችቶተ፣ አጀጆተ ወራናቲፊ 
 ጎቶተሼ ነንመቼሰ፤  

እሳንስ በረ በራን ንረፉ፤ ህንደመቀንስ፣”  

ጄዸ ሞትች መቃንሳ ዋቀዮ ዋን ሁንደ ደንደኡ፣ 
 ጄዸሙ ሱን።   


58 ዋቀዮ ዋን ሁንደ ደንደኡ አከነ ጄዸ፤  

“ደላን ባብሎን የቡን ሱን ንጅገ፤  

ከረወንሼ ዼዼሮን እብዳን ጉበሙ፤  

ነሞትን አከሱማን ኦፍ ደዸብሲሱ፤  

ደዸቢን ሰቦታ ቆራን እብዳ ቆፈ ተአ።”   


59 ዬሮ ሴራያን እልም ኔርያ፣ እልም መህሴያ በረ ዜዴቅያ ሞትቸ ይሁዳ ኬሰ ወጋ አፉረፋት ሞትቸ ወጅን ገረ ባብሎን ዴሜት አጀጅን ኤርምያስ ራጅች እሳፍ ኬኔ ከናዸ።  
60 ኤርምያስ በዲሰ ባብሎንት ዹፉ ሁንደ፣ ጄቹንስ ዋኤ ባብሎን ከን በሬፈሜ ሁንደ ክታበ መረማረት በሬሴ ቱሬ።  
61 እንስ ሴራያዻን አከነ ጄዼ፤ “ዮሙ ባብሎን ጌሱት ዱቢ ከነ ሁንደ ሰገሌ ኦል ፉዸቴ ዱብሱ ህንደገትን።  
62 አከነስ ጄዽ፦ ‘ያ ዋቀዮ፣ አከ ነምን ዮካን ሆሪንሼ ኬሰ ህንጅራኔፍ አት አከ እዶ ከነ በርበዴስቱ ዱበቴርተ፤ እሼንስ በረ በራን ንኦንት።’  
63 ዬሮ ክታበ መረማ ከነ ዱብፍቴ ፍጡት ዸጋ እት ህዺቲ ለገ ኤፍራጢስት ደርበዹ።  
64 አከነስ ጄዽ፤ ‘ሰበቢ በዲሰ አን እሼት ፍዱቲን አከ ለመተ ህንካኔፍ ባብሎን አከስት ንልቅምፈምት። ኡመትንሼስ ንሀርጨአ።’ ”  

   
 
   
 
ዱቢን ኤርምያስ አስረት ራወተመ።   

ኩፋቲ ዬሩሳሌም 
 
52፥1‑3 ኩወፈ – 2ሞቶ 24፥18‑20፤ 2ሴና 36፥11‑16  

52፥4‑16 ኩወፈ – ኤር 39፥1‑10  

52፥4‑21 ኩወፈ – 2ሞቶ 25፥1‑21፤ 2ሴና 36፥17‑20  


1 ዜዴቅያ ዬሮ ሞቲ ተኤት ነመ ኡሙሪንሳ ወጋ ድግደሚ ቶኮ ቱሬ፤ እንስ ዬሩሳሌም ኬሰ ታኤ ወጋ ኩዸ ቶኮ ቡልቼ። መቃን ሃዸሳ ሀሙታል ቱሬ፤ እሼንስ እንተለ ኤርምያስ ከን መጋላ ልብናቲ ዹፍቴ ቱርቴ።  
2 እንስ አኩመ ዬሆያቂም ሆጄቴ ሰነ፣ ፉለ ዋቀዮ ዱረት ዋን ሀማ ንሆጄቴ።  
3 ወን ኩን ሁንድ ሰበቢ ዼከምሰ ዋቀዮቲፍ ዬሩሳሌሚፊ ይሁዳረ ገኤ፤ ዹመረትስ እን ፉለሳ ዱራ እሳን በሌሴ።  

ዜዴቅያ ሞትቸ ባብሎንት ፍንጭሌ።   


4 በረ ሞቱማ ዜዴቅያ ኬሰ ወጋ ሰግለፋት፣ ቡልቲ ኩርነፋ ጅአ ኩርነፋት ኔቡከድኔዘር ሞቲን ባብሎን ጉቱማ ሎልቶተሳ ወጅን ዬሩሳሌምት ዱሌ፤ እሳንስ መጋለቲን አለ ቁበተኒ ናኖሼ ሁንደት ቱላ ብዮ መርሰን።  
5 መጋላን ሱንስ ሀመ ወጋ ኩዸ ቶኮፋ በረ ዜዴቅያ ሞትቻት አኩመ መርፈምቴት ቱርቴ።   


6 ቡልቲ ሰግለፋ ጅአ አፉረፋት፣ መጋለቲ ኬሰት ቤል አከ መሌ ሀማቴ ነምን ዋን ኛቱ ቶኮሌ ዸቤ።  
7 ኤርገሲ ደላን መጋለቲ ጨብሰሜ ሎልቶትን ሁንድኑስ በአኒ በቀተን። እሳንስ ኡቱመ ባብሎኖትን መጋላ ሰነ መርሰኒ ጅረኑ ከራ ከረ ደላ እዶ ብቅልቱ ሞትቻ ብረ ጅሩ ለማን ግዱ ባሱ ሰናቲን ሀልከኒን በአኒ በቀተን። እሳንስ አረባት በቀተን፤  
8 ሎልቶትን ባብሎን ገሩ ዜዴቅያ ሞትቸ አርአኒ ድሬ ዬርኮረት እሰ ቀቀበን፤ ሎልቶትንሳ ሁንድስ እሰራ ገርገር በአኒ ብብትናአኒ ቱረን፤  
9 እንስ ንቀበሜ።  

ገረ ሞቲ ባብሎንት ሪብላ ብየ ሀማት ኬሳት ጌፈሜ። አችትስ እት ሙረሜ።  
10 ሞቲን ባብሎንስ ሪብላት እጁመሳ ዱረት እልማን ዜዴቅያ ጎረኤ፤ ቆንዳልቶተ ይሁዳ ሁንደስ ፍጤ።  
11 እንስ ኤርገሲ ዜዴቅያ ኬሳ እጀሳ ባሴ ፎንጫ ናሲቲን ህዼ ባብሎንት እሰ ጌሴ፤ ሀመ ጋፈ እን ዱኡትስ መኑመ ህዻ ኬሰ እሰ ቱርሲሴ።   


12 በረ ሞቱማ ኔቡከድኔዘር ሞትቸ ባብሎን ኬሰ ወጋ ኩዸ ሰግለፋት፣ ቡልቲ ኩርነፋ ጅአ ሸነፋት ኔቡዘረዳን አጀጃን ኤጉምሰ ሞቱማ እን ሞቲ ባብሎን ተጃጅሉ ሱን ገረ ዬሩሳሌም ዹፌ።  
13 እንስ መነ ቁልቁሉማ ዋቀዮት፣ መሰራ ሞቱማቲፊ መኔን ዬሩሳሌም ሁንደት እብደ ቀብሲሴ፤ መኔን ጉርጉዳ ሁንደስ ንጉቤ።  
14 ሎልቶትን ባብሎን ከኔን አጀጃ ኤጉምሰ ሞቱማ ጀለ ቱረን ሁንድ ደላወን ናኖ ዬሩሳሌም ቱረን ሁንደ ዲገን።  
15 ኔቡዘረዳን አጀጃን ኤጉምሳ ሱን ነሞተ ህዬዪ ቶኮ ቶኮፊ ወረ መጋላ ኬሰት ሀፈን፣ ወረ ኦጉማ ሀርካ ቀበኒፊ ወረ በቀተኒ ሞቲ ባብሎንት ኮሉ ገለን ቦጅኤ ፉዸቴ።  
16 ኔቡዘረዳን ገሩ ህዬዪ ብየቲ ወረ ሀፈን አከ ወይኒ ኩኑንሰኒፊ ለፈ ቆተኒፍ አችት ዺሴ።   


17 ባብሎኖትን ሱን ኡቱባወን ናሲ፣ ባቱወን እዶዻ ሶቾአኒፊ ጋኒ ናሲራ ሆጄተሜ መነ ቁልቁሉማ ዋቀዮ ኬሰ ቱሬ ጨጨብሰኒ ናሲ ሰነ ሁንደሞ ባብሎንት ጌሰን።  
18 አከሱመስ ኦኮቴወን፣ ዋን እቲን ዳራ ሀማረን፣ ዋን እቲን እብሳራ ዳራ ዸዸአን፣ ወጪቲወን እቲን ዺገ ፈጫሰን፣ ጫቢወኒፊ ምኦተ ናሲራ ሆጄተመን ከኔን ተጃጅለ መነ ቁልቁሉማቲፍ ኦለን ሁንደ ፉዸተን።  
19 አጀጃን ኤጉምሳ ሱንስ ምኦተ ወርቄ ቁልቁሉፊ ሜቲራ ሆጄተመን ሁንደ ጄቹንስ ጫቢ ዾቃ፣ ግርግራወን፣ ወጪቲወን እቲን ዺገ ፈጫሰን፣ ኦኮቴወን፣ ባቱወን እብሳ፣ ጫቢወኒፊ ወጪቲወን እቲን ዽባፈተን ፉዸቴ ዴሜ።   


20 ኡልፍን ናሲ ከን ሶሎሞን ሞትች እቲን ኡቱባወን ለማን፣ ጋኒፊ ጅቦተ ኩዸ ለማን እሰ ጀለ ጅረኒፊ ባቱወን እዶዻ ሶቾአኒን መነ ቁልቁሉማ ዋቀዮቲፍ ሆጄቴ ቱሬ ዋን መዳሊን መዳሉ ደንደኡ ኦል ቱረን።  
21 ቶኮን ቶኮን ኡቱባ ሰና ዹንዹመ ኩዸ ሰዴት ኦል ዼረቴ መርሳንሳሞ ዹንዹመ ኩዸ ለመ ቱሬ፤ የብንሳ ቁበ አፉር ተኤ ኬስሳስ በና ቱሬ።  
22 ጉቱን ናሲ ከን ኡቱባ ቶኮራስ ዹንዹመ ሸን ኦል ዼረቴ ናኖንሳ ጉቱን ስቢለ ወል ኬሰ ሎፈሜ ቶልፈሜፊ ሮማኒ ናሲቲን ሚዸግፈሜ ቱሬ። ኡቱባን ካንስ ሮማኒ ናሲ ወጅን ከኑመ ፈካተ ቱሬ።  
23 ሮማኖትን ብታ ምርጋን ቱረን ሰገልተሚ ሰገል ቱረን፤ ወሉመት ፋየ ናኖ ኡቱብቻ ጉባን ጅሩ ወጅን ሮመኖተ ዽበ ቶኮቱ ቱሬ።   


24 አጀጃን ኤጉምሳ ሱን ሴራያ ሉብቸ ሀንገፈ፣ ሴፋንያ ሉብቸ ሰደርካን እሰት ኣኑፊ ኤግዶተ በልበላ ሰደን ህዼ ፉዼ ዴሜ።  
25 ወረ አመሌ መጋላ ኬሰት ሀፈን ኬሳ አጀጃ ሎልቶታቲፊ ጎርስቶተ ሞቲ ቶርበ ፉዸቴ። አከሱመስ በሬሳ ቆንዳለ ኦል ኣና ቱሬ ከን ሰበ ኬሳ ሎልቱማፍ ነሞተ ፍለቱ ሰናፊ ነሞተ መጋላ ኬሰት አርገመን ጃተመ ፉዸቴ።  
26 ኔቡዘረዳን አጀጃን ሱን ሁንደሳኒ ጉሬ ሪብላት ገረ ሞትቸ ባብሎንት ጌሴ።  
27 ሞትችስ አቹመ ሪብላት ብየ ሀማት ኬሰት እሳን ንፍጤ።  

ይሁዳንስ አከሲን ቦጅአሜ ብየሼቲ ባቴ።   

   
 

28 ባይእን ነሞተ ኔቡከድኔዘር ቦጁዻን ፉዸቴ ከናዸ፦  

   
 
ወጋ ቶርበፋ ኬሰ  

ይሁዶተ 3,023፤   


29 በረ ኔቡከድኔዘር ኬሰ ወጋ ኩዸ ሰዴተፋት፣  

ዬሩሳሌሚ ነሞተ 832፤   


30 ወጋ ድግደሚ ሰደፋሳ ኬሰ ይሁዶትን 745፣  

ኔቡዘረዳን አጀጃ ኤጉምሳ ሰናን ቦጁዻን ፉዸተመን።   

   
 
እሳንስ ወሉመት ነሞተ 4,600 ቱረን።  

ዬሆያኪን ሂከሙሳ 
 
52፥31‑34 ኩወፈ – 2ሞቶ 25፥27‑30  


31 ዬሆያኪን ሞቲን ይሁዳ ቦጅአሜ ወጋ ሶዶሚ ቶርበፋሳት፣ ኤዊል መሮዳክ ሞቲ ባብሎን ተኤ፤ እንስ ወጉመ ሰነ ኬሰ ቡልቲ ድግደሚ ሸነፋ ጅአ ኩዸ ለመፋት ዬሆያኪን ሞትቸ ይሁዳ ሰነ መነ ህዻቲ ገድ ዺሴ ብልሰ እሰ ባሴ።  
32 አፋን ቶላዻንስ እሰት ዱበቴ በርጩመ ኡልፍና ከን በርጩመ ሞቶተ እሰ ወጅን ባብሎን ኬሰ ቱረን ካኒ ጫሉ ኬኔፍ።  
33 ከናፉ ዬሆያኪን ኡፈተሳ ከን መነ ህዻት ኡፈቻ ቱሬ ሰነ ኦፍራ ባሴ በረ ጅሬኘሳ ጉቱ ዬሮ ሁንደ ማዲ ሞትቻራ ኛቴ።  
34 ሞቲን ባብሎንስ ሀመ እን ሉቡዻን ጅራቴት ጉዩመ ጉያዻን ዋን እሳፍ በርባችሱ ዬሆያኪኒፍ ኬና ቱሬ።   

ፋሩ  

ኤርምያስ   

 1



1 መጋላን ዱር ነማን ጉተምቴ ቱርቴ ሱን  

አከምት ኦንቴ ሀፍቴ!  

እሼን ዬሮ ቶኮ ሰቦተ ግዱት ጉዶ ቱርቴ  

አከምት አከ ሃዸ ህዬሳ ታቴ!  

እሼን ኩታሌ ብያ ግዱት ሞቲ ቱርቴ ሱን  

አመ ገርብቲ ታቴ ጅርት።   

   
 

2 እሼን ሀልከን ሀልከን ህቅፈቴ ቦስ፤  

መዲሼረ እምማንቱ ያአ።  

ምቾተሼ ሁንደ ኬሳ  

ከን እሼ ጀጀቤሱ ቶኮዩ ህንጅሩ።  

ምቾትንሼ ሁንድኑ እሼ ገነኒሩ፤  

እሳን ዲኖተሼ ተአኒሩ።   

   
 

3 ረክናፊ ጩንቁርፈመ ጉዳ ቦዴ  

ይሁዳን ቦጅአምቴ ፉዸተምቴ ጅርት።  

እሼን ሰቦተ ግዱ ጅራት፣  

ለፈ እት ቦቆቱሌ ህንአርገትኔ።  

ወር እሼ አርአን ሁንድ  

ረክነሼ ኬሰት እሼ ቀበተን።   

   
 

4 ዳንዲወን ጥዮን ንቦኡ፤  

ነምን አያነሼ ከን ሙርቴፈሜ ከበጁፍ ዹፉ 
 ቶኮዩ ህንጅሩቲ።  

ከረወንሼ ሁንድ ኦነኒ ጅሩ፤  

ሉቦትንሼ ንኣዱ፤  

ሸመረንሼ ንገዱ፣  

እሼንስ ዽጵነ ጉዳ ኬሰ ጅርት።   

   
 

5 አመጃጆንሼ ጎፍቶተሼ ተአኒሩ፤  

ዲኖተሼት ቶሌረ።  

ሰበቢ ጩቡሼ ባይኤ ሰናቲፍ  

ዋቀዮ ገደ እት ፍዴረ።  

እጆሌንሼ ፉዸተመኒ ዴመኒሩ፤  

ፉለ አመጃጆተሼ ዱረት ቦጅአመኒሩ።   

   
 

6 እንተለ ጥዮንራ  

ሚዸግን ሁንድ ፉዸተሜረ።  

እልማን ሞቶተሼ  

አኩመ ገደምሰ ለፈ ዼዳ ዸቤ ተአኒሩ፤  

እሳን ደዸቢዻን  

ፉለ ወረ እሳን አርአኒ ዱረ በቀተን።   

   
 

7 በሮተ ረክናፊ አሲ አች ጆሩሼ ኬሰ  

ዬሩሳሌም ቀቤኘ  

በረ ዱሪ ከንሼ ቱሬ ሁንደ ንያደት።  

ዬሮ ነሞትንሼ ሀርከ ዲና ሴነንት  

ነምን እሼ ገርጋሩ ቶኮዩ ህንቱሬ።  

ዲኖትንሼ እሼ እላለኒ  

በዲሰሼት ኮልፈን።   

   
 

8 ዬሩሳሌም አከ መሌ ጩቡ ሆጄቴ፤  

አከሲንስ ጡሮፍቴ።  

ወር ኡልፍነ ኬነኒፊ ቱረን ሁንድ እሼ ቱፈተን፤  

እሳን ቁላት ሀፉሼ አርገኒሩቲ፤  

እሼን መታንሼ ጉንጉምቴ  

ኦፍረ ገረ ገልት።   

   
 

9 ጡራኡማንሼ ወንደቦሼት መጠኔ፤  

እሼን ዋን ገረ ዱራት እት ዹፉ ህንያድኔ፤  

ኩፋቲንሼ ነመ ርፈቺሰ፤  

ከን እሼ ጀጀቤሱ ቶኮዩ ህንጅሩ ቱሬ።  

“ያ ዋቀዮ ረክነኮ እላል፤  

ዲን ሞአቴራቲ!”   

   
 

10 ቀቤኘሼ ሁንደት  

ዲን ሀርከሳ ድሪርሴረ፤  

እሼን ነሞተ ኦርማ  

ወረ አት አከ እሳን  

ወልዳኬ ህንሴኔ ዾውቴ ሰነ  

ኡቱ እሳን እዶሼ ቁልቁሉ ሴነኑ አርግቴ።   

   
 

11 ነሞትንሼ ሁንድኑ ኡቱመ  

ኣደኑ ቡዴነ በርባደቱ፤  

እሳን ሉቡ ኦፊሳኒ ቱርፈቹፍ ጄቸ  

ቀቤኘሳኒ ኛታን ጌደረቱ።  

“ያ ዋቀዮ ነ እላል፣ ነ ያደዹስ፤  

አን ቱፈተሜራቲ።”   

   
 

12 “ወረ ከራረ ደበርተን ሁንድ፣ ኩን እስኒፍ ሆማ ምቲ?  

ናኖኬሰን እላላቲ አርጋ።  

ረክን አከ ረክነኮ  

ከን አን እቲን ረከዼ  

ከን ዋቀዮ ጉያ ዼከምሰሳት  

ነት ፍዴ ሰና ጅሩ ቶኮዩ ጅራ?   

   
 

13 “እን ኦል ጉባዻ እብደ ኤርጌ፤  

እብደ ሰነ ለፌኮ ኬሰ ሴንስሰ።  

እን ሚለኮቲፍ ክዮ ድሪርሴ  

ዱግደ ዱበት ነ ዴብሴ፤  

እን ኮጳት ነ ሀምብሴ  

ጉያ ጉቱ ነ ደዸብሲሴ።   

   
 

14 “ጩቡንኮ ዋንጆት ህዸሜረ፤  

እሳን ሀርከሳቲን ወልት ፎአመን።  

እሳን ሞርመኮት ረራፈመን፤  

ጎፍታን ሁምነኮ ደዸብሲሴ።  

እን ወረ አን ኦፍራ ዴብሱ ህንደንዴኜት  

ደበርሴ ነ ኬኔረ።   

   
 

15 “ጎፍታን ጎቶተ ነ ኬሰት አርገመን  

ሁንደ ገቴረ፤  

እን ደርገጎተኮ ጨጨብሱፍ  

ያኢ ዋመቴ።  

ጎፍታን እዶ ጩንፋ ወይኒሳት  

ዱርበ ቁልቁልቲ እንተለ ይሁዳ ዽዺቴረ።   

   
 

16 “ወን አን ቦኤ  

እጅኮ እምማኒን ጉተሜፍ ከናዸ።  

ነምን ነ ጀጀቤሱፍ ዽኦ ጅሩ ቶኮዩ ህንጅሩ፤  

ከን ሀፉረኮ በየነቺሱስ ህንጅሩ።  

ሰበቢ ዲን ሁምነ አርገቴፍ  

እጆሌንኮ ሀርከ ዱዋ ሀፈን።”   

   
 

17 ጥዮን ሀርከሼ በልእፈቴ ጅርት፤  

ገሩ ነምን እሼ ጀጀቤሱ ቶኮዩ ህንጅሩ።  

አከ ኦሎንሳ አመጃጆተሳ ተአኒፍ  

ዋቀዮ ያቆብት አጀጄረ፤  

ዬሩሳሌምስ ግዱሳኒት  

ዋን ጡራኣ ታቴርት።   

   
 

18 “ዋቀዮ ቀጄላዸ፤  

ተኡስ አን አጀጀወንሳት ፍንጭሌን ቱሬ።  

ያ ሰቦተ፣ ሁንድኬሰን ዸገኣ፤  

ረክነኮስ እላላ።  

ደርገጎትኒፊ ሸመረንኮ  

ቦጅአመኒ ፉዸተመኒሩ።   

   
 

19 “አን ቱምስቶተኮ ነንዋመዼ፤  

እሳን ገሩ ነ ገነን።  

ሉቦትንኮፊ ማንጉዶትንኮ  

ኡቱ ሉቡሳኒ ኦልፈቹፍ  

ኛተ በርባደተኑ  

መጋላ ኬሰት ዹመን።   

   
 

20 “ያ ዋቀዮ አከ አን ዽጰዼ እላል!  

አን ኬሰኮት ዽጰዼረ፤  

ገራኮ ኬሰት ራፈሜረ፤  

አን ነመ አከ መሌ ፍንጭሉን ቱሬቲ።  

አላ ጎራዴን ነመ ቀለ፤  

መነ ኬሰሞ ዱአ ቆፈቱ ጅረ።   

   
 

21 “ነሞትን አከ አን ኣዳ ጅሩ ዸገአኒሩ፤  

ከን ነ ጀጀቤሱ ገሩ ህንጅሩ።  

ዲኖትንኮ ሁንድኑ ረክነኮ ዸገአኒሩ፤  

እሳን ዋን አት ጎቴት ገመደኒሩ።  

አከ እሳን አኩመኮ ተአኒፍ  

ማሎ አት ጉያ ጄቴ ሰነ ፍድ።   

   
 

22 “ሀምንሳኒ ሁንድኑ  

ፉለኬ ዱረት ሃዽኣቱ፤  

ዋኑመ ሰበቢ ጩቡኮ ሁንዳቲፍ ነት ፍዴ ሰነ  

እሳንትሌ ፍድ!  

ኣዱንኮ ባይአቴራቲ፤  

ኦኔንኮስ ደዸብዴርት።”   

   
 
   
  
 2


1 ጎፍታን አከምት ዱሜሰ ዼከምሰሳቲን  

እንተለ ጥዮን ሀጉጌ!  

እን ኡልፍነ እስራኤል  

ሰሚዻ ለፈት ገድ ደደርበቴረ፤  

እን ጉያ ዼከምሰሳት  

ኤጄተ ሚለሳ ህንያደትኔ።   

   
 

2 ጎፍታን ገረ ላፍነ ቶኮ መሌ  

እዶ ጅሬኘ ያቆብ ሁንደ ልቅምሴ ጅረ፤  

ደአኖ እንተለ ይሁዳስ  

ዼከምሰሳቲን ዲጌ።  

እን ሞቱማሼቲፊ ቡልችቶተሼ  

ሰልጵሴ ለፈት ገድ ዴብሴ።   

   
 

3 እን ዼከምሰ ሶዳችሳዻን  

ጋንፈ እስራኤል ሁንደ ጨጨብሴ።  

ዮሙ ዲን ዽኣቴትስ  

ሀርከሳ ምርጋ ዱበት ዴብፈቴ።  

እን አኩመ አረበ እብዳ ከን ዋን ናኖሳ ጅሩ ጉቡ ሰና  

ያቆብ ኬሰት ቦበኤ።   

   
 

4 እን አኩመ ዲናት እዳሳ ደብሰቴ፤  

ሀርክሳ ምርጋ ቆጳኤረ።  

ወረ እጀት በሬደን ሁንደ  

አኩመ አመጃጂት ቀሌ፤  

ዱንካነ እንተለ ጥዮንት  

ዼከምሰሳ አኩመ እብዳ ሮብሴ።   

   
 

5 ጎፍታን አኩመ ዲና ተኤ፤  

እን እስራኤልን ልቅምሴረ።  

እን መሰራወንሼ ሁንደ ልቅምሴ  

ደአኖሼ ጀባሌ ዲጌረ።  

እን እንተለ ይሁዳት  

ቦእቻፊ ፋሩ ቦእቻ ባይእሴረ።   

   
 

6 እን ለፈ ጅሬኘሳ አኩመ እዶ ብቅልቱ ኦንሴረ፤  

እዶ ወል ገኢሳስ በሌሴረ።  

ዋቀዮ አከ ጥዮን  

አያነሼ ከን ሙርታኤፊ ሰንበቶተሼ እራንፈቱ ጎዼረ፤  

እን ዼከምሰሳ ሶዳችሳ ሰናን  

ሞቶታፊ ሉቦተ አከ መሌ ቱፈቴ።   

   
 

7 ጎፍታን እዶ ኣርሳሳ ቱፈቴረ፤  

እዶ ቁልቁሉሳሌ ዺሴረ።  

ደላወን መሰራወንሼ  

ደበርሴ ሀርከ ዲኖታት ኬኔረ፤  

እሳን አኩመ ጉያ አያነ ሙርቴፈሜት  

መነ ዋቀዮ ኬሰት ሰገሌ ኦል ፉዸተኒ እየን።   

   
 

8 ዋቀዮ ደላ ናኖ እንተለ ጥዮን ጅሩ  

ዲጉፍ ሙርቴሴረ።  

እን ሰፈርቱ ድሪርሴረ፤  

በርበዴሱራስ ሀርከሳ ህንዴብፈትኔ።  

አከ ደላን ኤጉምሳቲፊ ኬኘን ፋርሰኒ ቦአን ጎዼ፤  

እሳንስ ቶኩማዻን በደን።   

   
 

9 ከረወንሼ ለፈ ኬሰ ዽዽመኒሩ፤  

እን ደንቀራወን ስቢለሼ ጨጨብሴ በሌሴረ።  

ሞቲንሼቲፊ እልማን ሞቶተሼ ቦጅአመኒ 
 ሰቦተ ግዱ ብብትናአኒሩ፤  

ሴር ስአች ህንጅራቱ፤  

ራጆትንሼስ ስአች  

ዋቀዮ ብራ ሙልአተ ህንአርገን።   

   
 

10 ማንጉዶትን እንተለ ጥዮን  

ጨልእሰኒ ለፈ ተታአን፤  

እሳን ዳራ መታት ፍርፍርፈተኒ  

ኡፈተ ገዳስ ኡፈተን።  

ሸመረን ዬሩሳሌም  

መታሳኒ ገድ ቀበተን።   

   
 

11 እጅኮ ቦእቻን ደዸቤረ፤  

ኬሰኮት ዽጰዼረ፤  

ሰበቢ ሰብንኮ ዹሜፍ  

ሰበቢ እጆሌፊ ዳእመን  

ዳንዲወን መጋላረት ገገበኒፍ  

ገራንኮ ገዳን ላፌረ።   

   
 

12 እሳን ዮሙ ዳንዲወን መጋላረት  

አኩመ ነሞተ መዳአኒት ገገበንት፣  

ዮሙ ሉቡንሳኒ  

ሀሙ ሃዸሳኒረት በኡፍ ጅርቱት  

“ቡዴኒፊ ዳዺን ወይኒ ኤሰ ጅሩ?”  

ጄዸኒ ሃዾተሳኒ ጋፈቱ።   

   
 

13 ያ እንተለ ዬሩሳሌም፣  

አን ማል ሲፍ ጄቹን ደንደአ?  

ማሊነን ወል ስ ቅጤሰ?  

ያ እንተለ ጥዮን ዱርበ ቁልቁልቲ  

አን አከን ስ ጀጀቤሱፍ  

ማልን ስ ፈኬሱ ደንደአ?  

መዳንኬ አኩመ ገላና ገድ ፈጎዸ።  

ኤኙቱ ስ ፈይሱ ደንደአ?   

   
 

14 ሙልአትን ራጆተኬቲ  

ሶባፊ ከን ፋይዳ ህንቀብኔዸ፤  

እሳን ቦጅአሙኬ ሀምብሱፍ  

ጩቡኬ እፈ ህንባፍኔ።  

ራጂን እሳን ሲፍ ኬነንስ  

ሶባፊ ከን ከራራ ነመ በሌሱዸ።   

   
 

15 ወር ከራኬቲን ደርበን ሁንድኑ  

ሀርከሳኒ ስት ሩሩኩቱ፤  

እሳንስ እንተለ ዬሩሳሌምት  

ቆሱፊ መታ ራሱዻን፣  

“መጋላን ሙሜ ሚዸግና  

ገመቹ ጉቱ ለፋ  

ጄዸምቴ ዋመምቴ ሱን ከና?” ጄዹ።   

   
 

16 ዲኖትንኬ ሁንድኑ  

አፋንሳኒ ስት በነቱ፤  

እሳን ቆሱፊ እልካንሳኒ ቀሩዻን  

“ኑ እሼ ልቅምስኔረ።  

ጉያን ኑ ኤገቻ ቱሬ ሱን ከናዸ፤  

ኑ ዋን ከነ አርጉፍ ጅራትኔረ” ጄዹ።   

   
 

17 ዋቀዮ ዋን ከሮርፈቴ ሆጄቴረ፤  

ዱቢሳ ከን በረ ዼራን ዱረ  

ዱበቴ ሰነ ጉተቴረ።  

እን ገረ ላፍነ ቶኮ መሌ ስ ገረገልቼረ፤  

አከ ዲንኬ ስት ገመዱ ጎዼረ፤  

ጋንፈ አመጃጂኬቲ ኦል ኦል ቀቤረ።   

   
 

18 ኦኔን ነሞታ  

ገረ ጎፍታት እየ።  

ያ ደላ እንተለ ጥዮን  

ሀልከኒ ጉያ  

እምማንኬ አከ ለጋ ሃያኡ፤  

ቦቆና ቶኮሌ ኦፊኬቲፍ ህንኬንን፤  

እጅኬስ ህንቦቆትን።   

   
 

19 ዮሙ ኤጉምስ ሀልከኒ ጀልቀቡት  

ከኢቲ ሀልከኒን እይ፤  

ፉለ ጎፍታ ዱረት  

ኦኔኬ አከ ብሻኒ ዸንገላስ።  

ሉቡ እጆሌኬቲ  

ከኔን ፊጤ ዳንዲ ሁንዳት  

ቤላን ገገበኒቲፍ ጄዺቲ  

ሀርከኬ ገረሳት ኦል ቀበዹ።   

   
 

20 “ያ ዋቀዮ፣ አት እላል፤ አርግስ፦  

አት ተኩማ ኤኙረት ዋን አከሲ ጎቴ ቤክተ?  

ሃዾትን ዳእመንሳኒ፣  

እጆሌ ኩኑንሰኒ ጉድሰን ኛቹ ቀቡ?  

ሉብኒፊ ራጂን፣  

እዶ ቁልቁሉ ከን ጎፍታ ኬሰት አጄፈሙ ቀቡ?   

   
 

21 “ደርገጎትኒፊ ማንጉዶትን፣  

ወሊ ወጅን አዋረ ከራረ ጪሱ፤  

ደርገጎትኒፊ ሸመረንኮ  

ጎራዴዻን አጄፈመኒሩ።  

አት ጋፈ ዼከምሰኬቲት እሳን ፍጤ፤  

ገረ ላፍነ ቶኮ መሌ እሳን ቀልቴ።   

   
 

22 “አት አኩመ ጉያ አያነ ሙርቴፈሜት ነመ ዋምቱት  

ቅጠ ሁንዳኑ ሶዳ ነት ዋምቴ።  

ጉያ ዼከምሰ ዋቀዮት፣  

ሆማ ህንምልቅኔ ዮካን ህንሀፍኔ፤  

ወረ አን ደኤ ጉድሴ  

ዲንኮ ነ ጀላ በሌሴረ።”   

1 ነምን ኡሌ ዼከምሰሳቲን  

ረክነ አርጌ አናዸ።   


2 እን ፉለሳ ዱራ ነ አርኤ  

አከ አን ቆደ እፋ ዱከነ ኬሰ ዴሙ ነ ጎዼ፤   


3 ዹጉማን እን ጉያ ጉቱ፣  

አሙማ አመ ሀርከሳ ነት ዴብሴ።   

   
 

4 እን ፎንኮቲፊ ጎጋኮ ዱሎምሴረ፤  

ለፌኮሌ ጨጨብሴረ።   


5 እን ነ መርሴ  

ሀዻኡማፊ ግድራ ነት ናኔሴረ።   


6 አኩመ ወረ ዱር ዹመኒ  

አከ አን ዱከነ ኬሰ ጅራዹ ነ ጎዼ።   

   
 

7 እን አከ አን ህንምልቅኔፍ ደላ ነት እጃሬ፤  

ፎንጫ ኡልፋቱስ ነት ፌኤ።   


8 ዮሙ አን ዋመዹ ዮካን ገርጋርሳፍ እየዹትሌ  

እን ከዸትናኮ ዸገኡ ድደ።   


9 ከራኮ ዸጋ ሶፈሜን ጩፌ፤  

ዳንዲኮሌ ንጀልእሰ።   

   
 

10 እን አኩመ አማኬተ ርጴ ዋ ኤገቱ፣  

አኩመ ሌንጨ ዾከቴ ጅሩ   


11 ዳንዲራ ነ ሀርክሴ ነ ጭጭሬ፤  

ኮጳት ነ ገቴ።   


12 እን እዳሳ ሉቅፈቴ  

ጥየሳ ነት ቀቤ።   

   
 

13 ኮሮጆሳ ኬሳ ጥየ ባሴ  

ኦኔኮ ወራኔ።   


14 አን ሰበኮ ሁንዳፍ ዋን ኮልፋ ነንተኤ፤  

እሳን ጉያ ጉቱ ፋሩዻን ነት ቆሱ።   


15 እን ዋን ሀዻኣ ነ ኛችሴ፤  

ሀዾፍቱሌ ነ ቁብሴ።   

   
 

16 እን ዸጋዻን እልካንኮ ጨብሴ፤  

አዋረ ኬሰትስ ነ ዽዺቴ።   


17 አን ነጋ ነንዸቤ፤  

ገመቹን ማል አከ ተኤስ ነንእራንፈዼ።   


18 ከናፉ አን “ኡልፍንኮ፣  

አብዲን አን ዋቀዮራ ቀቡ ሁንድኑ በዴረ” ነንጄዼ።   

   
 

19 አን ረክናፊ አሲ አች ጆሩኮ  

ሀዻኡማፊ ሀዾፍቱስ ነንያደዸ።   


20 ሉቡንኮ ዬሮ ሁንደ ዋን ከነ ያድ፤  

ነ ኬሰትስ ገድ ኦፍ ቀብድ።   


21 ተኡስ አን ዋን ከነ ነንቀልቤፈዸ፤  

ከናፉ አን አብዲ ቀበ።   

   
 

22 ኑ ሰበቢ ጃለለ ዋቀዮ ጉዳ ሰናቲፍ ህንበድኑ፤  

ገረ ላፍንሳ ህንዹሙቲ።   


23 እሳን ገነመ ሁንደ ሃራዸ፤  

አመነሙማንኬስ ጉዳዸ።   


24 አንስ፣ “ዋቀዮ ቆደኮት፤  

ከናፉ አን እሰ ነንኤገዸ” ኦፊን ነንጄዸ።   

   
 

25 ዋቀዮ ወረ እሰ አብደተኒፍ፣  

ከኔን እሰ በርባደኒፍ ጋሪዸ፤   


26 ፈይሱ ዋቀዮ  

ጨልእሰኒ ኤገቹን ጋሪዸ።   


27 ዬሮ ደርገጉማሳት  

ዋንጆ ባቹን ነማፍ ጋሪዸ።   

   
 

28 እን ኮጳሳ ጨልእሴ ሃታኡ፤  

ዋቀዮ እሰ ባችሴራቲ።   


29 አመሌ አብዲን ንጅረ ተኣቲ፣  

እን ፉለሳ አዋረ ኬሰ ሃሱቀቱ።   


30 እን ነመ እሰ ዸኡት መዲሳ ሃቀቡ፤  

ሰልጵናንስ ሃጉተሙ።   

   
 

31 ጎፍታን በረ በራን  

ነመ ህንገቱቲ።   


32 እን ገደ ፍዱሌ ገራ ንላፈ፤  

ጃለልሳ ከን ህንጌደረምኔ ሱን ጉዳዻቲ።   


33 እን እት ያዴ ረክነ  

ዮካን ዽጵነ ሰኚ ነማት ህንፍዱቲ።   

   
 

34 ዮሙ ህዸምቶትን ብየቲ ኬሰ ጅረን ሁንድ  

ሚለ ጀለት ዽዺተመን፣   


35 ዮሙ ፉለ ዋቀ ዋን ሁንዳ ኦሊ ዱረት  

ምርግ ነመ ቶኮ ዺበሙ፣   


36 ዮሙ ሙርቲን ቀጄላን ዸበሙ፣  

ጎፍታን ዋን አከሲ ህንአርጉ?   

   
 

37 ዮ ጎፍታን አጀጁ ባቴ  

ኤኙቱ ዱበቴ ዋን ሰነ ፊጣን ባሱ ደንደአ?   


38 ወን ሀማኒፊ ወን ጋሪን  

አፋኑመ ዋቀ ዋን ሁንዳ ኦሊቲ በኣ ምቲ?   


39 ዮስ ነምን ሉቡን ጅራቱ ከምዩ  

ማሊፍ ዮሙ ጩቡሳቲፍ 
 አደበሙት ጉንጉመሬ?   

   
 

40 ኮታ ኑ ዳንዲኬኘ ቆሬ ሃእላሉ፤  

ገረ ዋቀዮትስ ሃዴብኑ።   


41 ኑ ኦኔኬኛፊ ሀርከኬኘ  

ገረ ዋቀ ሰሚ ኬሰ ጅሩት ኦል ቀብኔ አከነ ሃጄኑ፦   


42 “ኑ ጩቡ ሆጄትኔረ፤ ፍንጭሌረስ፤  

አትስ ኑፍ ህንዺፍኔ።   

   
 

43 “አት ዼከምሳን ኦፍ ሀጉግዴ ኑ አሪቴ፤  

ገረ ላፍነ መሌስ ኑ ፍጤ።   


44 አከ ከዸትናን ቶኮዩ ገረኬ ህንዹፍኔፍ  

አት ዱሜሳን ኦፍ ሀጉግዴ።   


45 አት ሰቦተ ግዱት  

ጡሪፊ ኮሲ ኑ ጎቴ።   

   
 

46 “ዲኖትንኬኘ ሁንድኑ፣  

አፋን ኑት በነተኒሩ።   


47 ሶዳፊ ክዮን፣  

ዲገሙፊ በዲስን ኑት ዹፌረ።”   


48 ሰበቢ ኡመትንኮ በርበዳኤፍ  

ሎላን እምማኒ እጀኮ ኬሳ ያአ።   

   
 

49 እጅኮ ቦቆና መሌ  

ኡቱ ገርገር ህንኩትን እምማን ሎላሰ፤   


50 ኩንስ ሀመ ዋቀዮ ኦል ሰሚዻ  

ገድ እላሌ አርጉት።   


51 ሰበቢ ዱበርቶተ መጋላኮ ሁንዳቲፍ  

ወን አን አርጉ ሉቡኮ ገድሲሰ።   

   
 

52 ወር ሰበቢ መሌ ዲነ ነት ተአን  

አኩመ ስምብራ ነ አደምሰን።   


53 እሳን ሉቡኮ ቦለ ኬሰት ገላፈተኒ  

ዸጋ ነት ገረገልቹ ያለን፤   


54 ብሻን መታኮረ ገረገሌ፤  

አንስ፣ “በዱኮት” ነንጄዼ።   

   
 

55 ያ ዋቀዮ፣ አን ቦለ ቅሌ ኬሳ  

መቃኬ ነንዋመዸ።   


56 አት ከዸትናኮ ከን፣ 
 “እየ አን ገርጋርሰ በርባቻፍ እዩ  

ዸገኡ ህንድድን” ጄዹ ዸጌሴርተ።   


57 ዬሮ አን ስ ዋመዼት አት ነት ዽኣቴ  

“ህንሶዳትን” ናን ጄቴ።   

   
 

58 ያ ጎፍታ አት ዱቢኮ ና ፈልምቴ፤  

ሉቡኮስ ንበራርቴ።   


59 ያ ዋቀዮ አት ደበ ነት ሆጄተሜ አርግቴርተ፤  

ዱቢኮ ና እላል!   


60 አት ሃሎ በኡ እሳኒቲፊ  

ነት መለቹሳኒ ሁንደስ አርግቴርተ።   

   
 

61 ያ ዋቀዮ አት አረበሳኒቲፊ  

ነት መለቹሳኒ ሁንደ ዸጌሴርተ፤   


62 ኩንስ አረበ ወረ ነት ከአኒቲፊ  

ዋን እሳን ጉያ ጉቱ ዋኤኮ ሀሳሰኒዸ።   


63 አት እሳን እላል! እሳን ታአኒ ዮካን ዸዻበተኒ  

ዌዱሳኒቲን ነት ቆሱ።   

   
 

64 ያ ዋቀዮ ዋን እሳኒፍ መሉ  

አኩመ ሆጂ ሀርከሳኒት ዴብሲ ኬኒፍ።   


65 ኦኔሳኒ ሀጉግ፤  

አባርስኬስ እሳንረ ሃቡኡ!   


66 ሰሚወን ዋቀዮ ጀላ  

ዼከምሳን እሳን አርእ፤ እሳን በሌስስ።   

1 ወርቄን አከምት ቦረጃኤ?  

ወርቄን ቁልቁሉንስ አከምት ጌደረሜ!  

ዸጋወን እዶ ቁልቁሉ  

ፊጤ ዳንዲወን ሁንዳረት ብብትናአኒሩ።   

   
 

2 እልማን ጥዮን ከኔን አከ  

ወርቄ ቁልቁሉት እላለማ ቱረን ሱን  

አመ አከምት አከ ኦኮቴ ሱጴት፣  

አከ ሆጂ ሱጴ ዾፍቱት እላለሙ!   

   
 

3 ዋንጎንዩ እልማንሳኒ ሆስሱፍ  

ሀርመሳኒ ንኬኑ፤  

ሰብንኮ ገሩ አኩመ ጉቺ ገሞጂ  

ገረ ጀቤሰ ተኤረ።   

   
 

4 ሰበቢ ዼቡቲፍ አረብን ዳእመኒ  

ላጋት መጠነ፤  

እጆሌን ቡዴነ ከዸት፦  

ገሩ ነምንሳኒፍ ኬኑ ቶኮዩ ህንጅሩ።   

   
 

5 ወር ዱር ጭዸ ኛቻ ቱረን፣  

ረከተኒ ዳንዲረ ጅሩ።  

ወር ዱር ኡፈተ ዲማ ዺልጌ ኡፈቻ ቱረን  

ሀርአ ቱላ ድኬ ሀመቱ።   

   
 

6 አደቢን የከ ሰበኮ  

አደቢ የከ ሶዶም  

ከን ኡቱ ሀርክ ነመ እሼ ገርጋሩፍ ህንቱቅን  

ተሰ በዴ ሰና ጫላ ጉዳ ቱሬ።   

   
 

7 እልማን ሞቶተሳኒ ጨቢ ጫላ ቁልቁሉ፣  

ኣነን ጫላ አዳዲ ቱረን፤  

ዸግንሳኒ ሉለ ዲማ ጫላ ዲማ፣  

ብፍትሳኒሞ ሰንፔር ፈካተ ቱሬ።   

   
 

8 አመ ገሩ ቀቃ ጫላ ጉራቸአኒሩ፤  

ዳንዲረትስ ነምን እሳን ሁበቱ ህንጅሩ።  

ጎጋንሳኒ ለፌሳኒት መጠኔረ፤  

አከ ሙካስ ጎጌረ።   

   
 

9 ወረ ቤላን ዹመኒ መና፣  

ወረ ጎራዴዻን አጄፈመን ወየ፤  

እሳን ዋን ኛተሙ ለፈ ቆቲሳራ ዸበኒ  

ቤላን አለት ጎጎገኒ ዹሙ።   

   
 

10 ዬሮ ሰብንኮ ዹሜት  

ዱበርቶትን ገረ ላፎን ሀርኩመሳኒቲን  

አከ ኛተሳኒ ተአኒፍ  

እጆሌ ኦፊ አፌለን።   

   
 

11 ዋቀዮ ዼከምሰሳ ጉቱ ገድ ዺሴ፤  

ኣሪሳ ሶዳችሳ ሰነስ ንዸንገላሴ።  

ጥዮን ኬሰትስ  

እብደ ሁንዴወንሼ በርበዴሱ ቀብሲሴ።   

   
 

12 አከ ዲኖትን ዮካን አመጃጆን  

ከረወን ዬሩሳሌም ሴኑ ደንደአን፣  

ሞቶትን ብየ ለፋ  

ዮካን ሰብን አዱኛ ቶኮዩ ህንአመኔ።   

   
 

13 ገሩ ወን ኩን ሰበቢ ጩቡ ራጆተሼቲፊ  

በሌሳ ሉቦተሼ  

ከኔን እሼ ኬሰት ዺገ ቀጄሎታ  

ዸንገላሰን ሰናቲፍ ተኤ።   

   
 

14 እሳን አኩመ ጃሞታ  

ዳንዲረ ገተንተሩ።  

ሀመ ነምን ቶኮዩ ወያሳኒ ቱቁ ህንደንዴኜት  

አከ መሌ ዺጋን ጡራአኒሩ።   

   
 

15 ነሞትንስ፣ “እስን ጡራኦዸ! አሲ በዳ!  

በዳ! በዳ! ኑ ህንቱቅና!” ጄዸኒ እሳንት እዩ።  

ዮሙ በቀተኒ አሲፊ አች ጆረንትስ  

ሰቦትን ነሞተ ኦርማ ግዱ ጅረን፣  

“እሳን ስአች አስ ጅራቹ ህንደንደአን” ጄዹ።   

   
 

16 ዋቀዮ መታሳቱ እሳን ብትኔሴ፤  

እን ስአች እሳን ህንኤጉ።  

ሉቦትን ህንከበጀምኔ፤  

ማንጉዶትን ሱራ ህንአርገትኔ።   

   
 

17 አከሱማን ገርጋርሰ ኤገቹዻን  

እጅኬኘ ደዸቤ፤  

ገሞኬኘረ ቴኜ  

ሰበ ኑ ባሱ ህንደንዴኜራ ገርጋርሰ ኤገትኔ።   

   
 

18 አከ ኑ ዳንዲኬኘረ ዴሙ ህንደንዴኜፍ  

ነሞትን ተርካፊኬኘ ኤጉ።  

ዹምንኬኘ ዽኣቴረ፤ 
 ጉዮትንኬኘስ ገባበተኒሩ፤  

በዲስንኬኘ ዹፌራቲ።   

   
 

19 ወር ኑ አርአን  

ርሳ ሰሚ ጫላ ሰፍሱ፤  

እሳን ቱሉወንራ ኑ አርአኒ  

ገሞጂ ኬሰት ርጰኒ ኑ ኤገቱ።   

   
 

20 ሀፉር ሉቡኬኛ ከን ዋቀዮ ድቤ፣  

ክዮሳኒቲን ቀበሜ።  

ኑ ዋን ጋድዱሳ ጀለ፣  

ነሞተ ኦርማ ግዱ ጅራትኑ ሴኔ ቱሬ።   

   
 

21 ያ እንተለ ኤዶም ከን ብየ ኡዝ ኬሰ ጅራቱ  

አት እልልች፣ ገመድስ።  

ገሩ ጦፎን ሱን ሲፍስ ንኬነመ፤  

አትስ መቾፍቴ ቁላኬ ሀፍተ።   

   
 

22 እንተለ ጥዮን አደበሙንኬ ንዹመ፤  

እን በረ ቦጅአሙኬቲ ህንዼሬሱ።  

ገሩ ያ እንተለ ኤዶም፣ እን ጩቡኬ ንአደቤ፤  

ሀምነኬስ እፈት ባሰ።   

1 ያ ዋቀዮ ዋን ኑረ ገኤ ያደዹ፤  

እላል፤ ሰልጵነኬኘስ አርግ።   


2 ሀንዹራንኬኘ አለጎታፍ፣  

መኔንኬኘስ ነሞተ ኦርማቲፍ ደበርፈመኒ ኬነመኒሩ።   


3 ኑ እጆሌ አባ ህንቀብኔ ታኔ፤  

ሃዾትንኬኘሞ ሃዾተ ህዬሳ ተአኒሩ።   


4 ኑ ብሻን ዹግኑፍ ከፈሉ ቀብነ ቱሬ፤  

ቆራንስ ብታ ቆፋን አርገትነ።   


5 ወር ኑ አርአን ኮሜኬኘ ብረ ጅሩ፤  

ኑ ደዸብኔረ፤ ቦቆናስ ህንቀብኑ።   


6 ኑ ቡዴነ ገኣ አርገቹፍ ጄኔ  

ወረ ግብጢፊ ወረ አሶሪት ሀርከ ኬንኔ፤   


7 አቦቲንኬኘ ጩቡ ሆጄተኒ ደርበን፤  

ኑሞ አደቢሳኒ ባትኔ።   


8 ገርቦተቱ ኑ ቡልቸ፤  

ነምን ሀርከሳኒቲ ብልሰ ኑ ባሱ ቶኮዩ ህንጅሩ።   


9 ሰበቢ ጎራዴ ገሞጂ ጅሩቲን  

ሉቡኬኘ በላፍ ሳጥሌ ቡዴነ አርገትነ።   


10 ጎጋንኬኘ ሰበቢ ቤላቲን  

አኩመ በዳ እብዳ ሆአ።   


11 ጥዮን ኬሰት ዱበርቶትን፣  

መጋላወን ይሁዳ ኬሰትስ ዱበረን ቁልቁሉን 
 ሁምናን ጉዴደመን።   


12 እልማን ሞቶታ ሀርከሳኒቲን ፈንፈመኒሩ፤  

ማንጉዶትን ኡልፍነ ህንአርገትኔ።   


13 ገኤሶን አከ ምዻን ዳከን ድርቅሲፈመን፤  

እጆሌን ዺራ ሙከ ባቹን ገተንተረን።   


14 ማንጉዶትን ከረ መጋላ ዱራ ዴመኒሩ፤  

ደርገጎንስ ዌዱሳኒ ዺሰኒሩ።   


15 ገመቹን ገራኬኘ ኬሳ በዴረ፤  

ሹብሱንኬኘስ ቦእቸት ጌደረሜረ።   


16 ጎንፎን መታኬኘራ ቡኤረ።  

ኑፍ ወዮ፤ ኑ ጩቡ ሆጄትኔራቲ!   


17 ሰበቢ ዋን ከናቲፍ ኦኔንኬኘ ንገገቤ፤  

ሰበቢ ዋን ከናቲፍሞ እጅ ቴኘ ደዸብዴ፤   


18 ቱሉን ጥዮን ከን ኦኔ ሀፌ ሱን  

ለፈ ዋንጎትን እረ ቡራቀን ተኤራቲ።   

   
 

19 ያ ዋቀዮ አት በረ በራን ቡልች፤  

ቴሶንኬስ ዸሎታ ገረ ዸሎታት እት ፉፈ።   


20 አት ማሊፍ ጉቱማን ጉቱት ኑ እራንፈተ?  

ማሊፍ በረ ዼራስ ኑ ዺፍተ?   


21 ያ ዋቀዮ አከ ኑ ዴብኑፍ ኦፍት ኑ ዴብስ፤  

በረኬኘሌ አኩመ ዱሪት ሃሮምስ።   


22 አት ዮ ጉቱማን ጉቱት ኑ ገቱ ባቴ፣  

ዮ አከ መሌስ ኑት ዼከሙ ባቴ ዋን ከነ ጎዽ።   

ራጂ  

ህስቅኤል   

 1

ኡመመወን ጅራቶፊ ኡልፍነ ዋቀዮ 
 


1 ወጋ ሶዶመፋ ኬሰ፣ ቡልቲ ሸነፋ ጅአ አፉረፋት ኡቱ አን ለገ ኬባር ብረት ቦጅአምቶተ ግዱ ጅሩ ሰሚወን ንበነመን፤ አንስ ሙልአተ ዋቃ ነንአርጌ።   


2 ጅአ ሰነ ኬሳስ ቡልቲ ሸነፋት ጄቹንስ ዬሆያኪን ሞትች ቦጅአሜ ወጋ ሸነፋት፣  
3 ዱቢን ዋቀዮ ለገ ኬባር ብረት ብየ ባብሎኖታ ኬሰት ገረ ህስቅኤል ሉብቸ እልመ ቡዝ ዹፌ። አችትስ ሀርክ ዋቀዮ እሰረ ቱሬ።   


4 አንስ ምልአዼ ቡቤ ሀማ ከራ ካባቲን ዹፋ ጅሩ ጄቹንስ ዱሜሰ ጉዳ በለቄሰ እፉፊ እፈ ጉዳን መርፈሜ ቶኮን አርጌ። ዊርቱን እብደ ሰናስ ስቢለ እብዳን ዲሜፈሜ ፈካተ ቱሬ፤  
5 እብደ ሰነ ኬሰስ ዋን ኡመመወን ጅራቶ አፉር ፈካቱ ቶኮቱ ቱሬ። ብፍትሳስ ብፈ ነማ ፈካተ ቱሬ፤  
6 ቶኮን ቶኮንሳኒ ፉለ አፉር አፉሪፊ ቆቾ አፉር አፉር ቀቡ ቱረን።  
7 ሚልሳኒ ቀጄላዸ፤ ፋንሳኒሞ ኮቴ ጀቢ ፈካቴ አከ ናሲ ድበሜት ንጨለቅሰ ቱሬ።  
8 ቆቾሳኒ ጀላንስ ቅጠ አፍረኒን ሀርከ ነማ ቀቡ ቱሬ። አፍረንሳኒ ሁንድ ፉላፊ ቆቾ ቀቡ ቱረን፤  
9 ቆቾንሳኒስ ወል ቱቀ ቱሬ። ቶኮን ቶኮንሳኒ ቀጄለኒ ፉለ ዱረት ዴመን፤ ዬሮ ዴመንትስ ኦፍ ዱበ ህንምልአተን ቱሬ።   


10 ፉልሳኒ ከነ ፈካተ ቱሬ፦ አፍረንሳኒዩ ቶኮን ቶኮንሳኒ ፉለ ነማ ቀቡ ቱሬ፤ ከራ ምርጋቲን ቶኮን ቶኮንሳኒ ፉለ ሌንጫ፣ ከራ ብታቲንሞ ፉለ ቆትዮ ቀቡ ቱሬ፤ አከሱመስ ቶኮን ቶኮንሳኒ ፉለ ርሳ ቀቡ ቱሬ።  
11 ኤጋ ፉልሳኒ አከስ ቱሬ። ቆቾንሳኒስ ኦል ድሪርፈመ ቱሬ። ቶኮን ቶኮንሳኒ ቆቾ ለመ ለመ ቀቡ ቱሬ። ቆቾ ቶኮ ቶኮሳኒ ከራ ለማኒኑ ቆቾ ኡመመ ካኒ ቱቀ፤ ቆቾን ለመሞ ዸግነሳ ሀጉገ ቱሬ።  
12 ቶኮን ቶኮንሳኒ ቀጄለኒ ፉለ ዱረት ንዴመን። እሳንስ ኡቱ ኦፍረ ህንምልአትን እዶ ሀፉር ዴሙ ሁንደ ዸቁ ቱረን።  
13 ብፍት ኡመመወን ጅራቶ ሰና ጭሌ እብዳ ከን ቦበኡ ዮካን ጉጨ ቦበኡ ፈካተ ቱሬ። ኡመመወን ሰነ ግዱስ እብድ አሲፊ አች ሶሶቾአ ቱሬ፤ ንእፈስ ቱሬ፤ በከካንስ እሰ ኬሳ ንበአ ቱሬ።  
14 ኡመመወን ሱንስ አከ እፈ በከካ አሲፊ አች ደርበተሙ ቱሬ።   


15 አንስ አኩመን ኡመመወን ጅራቶ ሰነ እላሌን ቶኮ ቶኮ ኡመመ ፉለ አፉር አፉር ቀቡ ሰና ጭነት ጌንጎ ቶኮ ቶኮ ነንአርጌ።  
16 ብፍቲፊ ሃል ጌንጎወን ሱን እቲን ሆጄተመኒስ አከነ ቱሬ፦ እሳንስ አከ ዸጋ ገት ጀቤሰ ቢረሌ ጄዸሙ ጨለቅሱ ቱሬ፤ አፍረንሳኒ ሁንድኑ ወል ፈካቱ ቱሬ። ቶኮን ቶኮን ጌንጎ ሰና ዋን ጌንጎ ካንት ድረሜ ሆጄተሜ ፈካተ ቱሬ።  
17 እሳንስ ዮሙ ዴመንት ኡቱ ኦፍረ ህንምልአትን ከለቲ አፍረን ከሚንዩ ዴመን፤ ዮሙ ኡመመወን ሱን ዴመንስ ጌንጎወን ከለቲ ህንጌደረተን ቱሬ።  
18 ቀርቀር ጌንጎወን ሰናስ ኦል ዼራፊ ሶዳችሳ ቱሬ፤ ቀርቀር ጌንጎወኒ አፍረኑስ ጉቱማን ጉቱት እጃን መርፈመኒ ቱረን።   


19 ዬሮ ኡመመወን ጅራቶትን ሱን ዴመንት ጌንጎወን እሳን ጭናን ጅረንስ ንዴመን፤ ዮሙ ኡመመወን ጅራቶትን ኦል ከአንት ጌንጎወንስ ኦል ከአን።  
20 እዶ ሀፉር ዸቁ ሁንደስ ንዸቁ ቱሬ፤ ሰበቢ ሀፉር ኡመመወን ጅራቶ ሰና ጌንጎወን ኬሰ ጅሩፍ ጌንጎወንስ እሳን ወጅን ኦል ከአን።  
21 ዮሙ ኡመመወን ሱን ዴመንት እሳንስ ንዴመን፤ ዮሙ ኡመመወን ዻበተንት እሳንስ ንዻበተን፤ ሰበቢ ሀፉር ኡመመወን ጅራቶ ሰና ጌንጎወን ኬሰ ጅሩፍ ዮሙ ኡመመወን ሱን ለፋ ኦል ከአንት ጌንጎወንስ እሳኑመ ወጅን ኦል ከአን።   


22 መታ ኡመመወን ጅራቶ ሰናቲን ኦል ዋን አከ በንቲ ሰሚ ከን አከ ብልሌ ጨለቅሱፊ ከን ነመ ሶዳችሱ ቶኮቱ ድሪርፈሜ ቱሬ።  
23 በንቲ ሰሚ ሰነ ጀለት ቆቾወንሳኒስ ወልት ድሪርፈመኒ ቱረን፤ ቶኮን ቶኮንሳኒስ ቆቾወን እቲን ዸግነሳኒ ሀጉገተን ለመ ለመ ቀቡ ቱረን።  
24 ዬሮ ኡመመወን ሱን ዴመንት አን ሰገሌ ቆቾወንሳኒ ነንዸገኤ፤ ሰገሌን ኩንስ ሰገሌ አከ ብሻን ጉቴ ሁርሱ፣ አከ ሰገሌ ዋቀ ዋን ሁንደ ደንደኡቲፊ አከ ወጨ ቱተ ሎልቶታ ቱሬ። እሳን ዬሮ ዻበተን ቆቾወንሳኒ ገድ ቀበቱ ቱሬ።   


25 አኩመ እሳን ቆቾሳኒ ገድ ቀበተኒ ዻበተኒንስ በንቲ ሰሚ ከን መታሳኒቲን ኦል ጅሩ ሰነራ ሰገሌን ቶኮ ዹፌ።  
26 በንቲ ሰሚ ከን መታሳኒቲ ኦል ጅሩ ጉባ ዋን አከ ቴሶ ሰንፔር ፈካቱ ቶኮቱ ቱሬ፤ ቴሶ ሰና ኦልትስ ፈካቲ አከ ፈካቲ ነማ ቶኮቱ ቱሬ።  
27 አንስ ዋን ሙዺሳ ፈካቱን ኦልት ስቢለ ዲሜፈሜ እብደ ፈካቱ ከን እብዳን ጉተሜ ቶኮ ነንአርጌ፤ ዋን ሙዺሳ ፈካቱ ሰናን ገድትስ እን እብደ ፈካተ ቱሬ፤ እፍን ጉዳንስ እሰ መርሴ ቱሬ።  
28 ጎንፎን እፋ ከን ናኖሳ ቱሬ ሱንስ ብፈ ሰበተ ዋቃ ከን ጉያ ሮብን ሮቡ ፈካተ ቱሬ።  

ኩንስ ብፈ ፈካቲ ኡልፍነ ዋቀዮ ቱሬ። አንስ ዬሮን ዋን ከነ አርጌት አዳን ለፈት ጎምብፈሜ ሰገሌ ዋን ዱበቻ ጅሩ ቶኮ ነንዸገኤ።    

 2

ዋመሙ ህስቅኤል 
 

1 እንስ፣ “ያ እልመ ነማ፣ ሚለኬቲን ዻበዹ፤ አን ስተን ዱበዻ” ናን ጄዼ።  
2 አኩመ እን ዱበቴንስ ሀፉር አነት ሴኔ ሚለኮቲን ነ ዻበቺሴ፤ አንስ እሳ ነት ዱበቱ ነንዸገኤ።   


3 እንስ አከነ ናን ጄዼ፦ “ያ እልመ ነማ፣ አን ገረ እስራኤሎታት፣ ገረ ሰበ ፍንጭላ ከን ነት ፍንጭሌ ሰናት ስን ኤርገ፤ እሳኒፊ አቦቲንሳኒ ሀመ ሀርኣት ነት ፍንጭለኒሩ።  
4 ሰብን አን እት ስ ኤርጉ ሱን ድዳፊ መተ ጀቤሰ። አትስ፣ ‘ዋቀዮ ጎፍታን አከነ ጄዸ’ ጄዺን።  
5 እሳን መነ ፍንጭላዻቲ፤ ዸገአንስ ዸገኡ ባተንስ አከ ራጂን እሳን ግዱ ጅሩ ንቤኩ።  
6 ያ እልመ ነማ፣ አት እሳን ዮካን ዱቢሳኒ ህንሶዳትን። ሶኮሩፊ ቆራቲን ስ መርሱስ፣ ቶርባንቀባ ግዱ ጅራቱስ ህንሶዳትን። እሳን መነ ፍንጭላ ተአንዩ አት ዋን እሳን ዱበተን ህንሶዳትን ዮካን እሳን ስ ህንርፈቺስን።  
7 ዋን እሳን ፍንጭልቶተ ተአኒፍ፣ ዸገአንስ ዸገኡ ባተንስ አት ዱቢኮ እሳንት ህሙ ቀብደ።  
8 ያ እልመ ነማ፣ አት ገሩ ዋን አን ሲን ጄዹ ዸጌፈዹ፤ አት አከ መነ ፍንጭላ ሰና ህንፍንጭልን፤ አፋንኬ በነዹቲ ዋን አን ሲፍ ኬኑ ኛዹ።”   


9 ከነረት አን ኡቱ ሀርክ ቶኮ ነት ሂጠቱን አርጌ። ሀርከ ሰነ ኬሰስ ክታበ መረማ ቶኮቱ ቱሬ፤  
10 እንስ ፉለኮ ዱረት ክታበ ሰነ ድሪርሴ። ክታበ ሰነረትስ፣ ዱራ ዱባን ፋሩን ቦእቻ፣ ገዲፊ ወዋናን በሬፈመኒ ቱረን።    

1 እንስ፣ “ያ እልመ ነማ ዋን ፉለኬ ዱረ ጅሩ ኛዹ፤ ክታበ መረማ ከነ ኛዹ፤ ኤርገሲ ዸቂቲ መነ እስራኤልት ህም” ናን ጄዼ።  
2 ከናፉ አን አፋንኮን በነዼ፤ እንስ አከ አን ኛዹፍ ክታበ መረማ ሰነ ና ኬኔ።   


3 እንስ፣ “ያ እልመ ነማ፣ ክታበ መረማ አን ሲፍ ኬኑ ከነ ኛዹ፤ ገራኬስ እቲን ጉተዹ” ናን ጄዼ። አንስ ነንኛዼ፤ አፋንኮ ኬሰትስ አከ ደማ ነት ምኣዌ።   


4 ኤርገሲሞ አከነ ናን ጄዼ፦ “ያ እልመ ነማ፣ አመ ገረ መነ እስራኤል ዸቂቲ ዱቢኮ እሳንት ህም።  
5 አት ገረ መነ እስራኤልት መሌ ገረ ኡመተ ሃሳንሳ ነማ ህንገሌፊ አፋንሳ ነመ ረክሱት ህንኤርገምኔ፤  
6 አት ገረ ኡመተ ሃሳንሳኒ ነማ ህንገሌፊ አፋንሳኒ ነመ ረክሱ ከን አት ዱቢሳኒሌ ሁበቹ ህንደንዴኜት ህንኤርገምኔ። ዹጉማን ኡቱ አን እሳንት ስ ኤርጌ ጅራዼ ስላ እሳን ስ ዸጌፈቱ ቱሬ።  
7 መን እስራኤል ገሩ ሰበቢ አነ ዸገኡ ህንፌኔፍ ሲንስ ዸገኡ ህንፌዸን፤ መን እስራኤል ሁንድ ድዳፊ መተ ጀቤዪዻቲ።  
8 ኩኖ፣ አን ፉለኬ ፉለሳኒት ጀቤሴረ፤ አደኬሌ አደሳቲን ጀቤሴረ።  
9 አደኬ አከ ዸጋ አከ መሌ ጀባ ከን ዸጋ ባልጪ ጫላ ጀባቱ ነንጎዸ። እሳን መነ ፍንጭላ ተአንዩ አት እሳን ህንሶዳትን ዮካን እሳን ስ ህንርፈቺስን።”   


10 እንስ አከነ ናን ጄዼ፤ “ያ እልመ ነማ፣ ዋን አን ስት ዱበዹ ሁንደ ስሪት ዸገኢቲ ገራት ቀበዹ።  
11 አመ ገረ ሰበኬ ወረ ቦጅአመን ሰና ዸቂቲ እሳንት ዱበዹ። እሳን ዸገአንስ ዸገኡ ባተንስ፣ ‘ዋቀዮ ጎፍታን አከነ ጄዸ’ ጄዺን።”   


12 ኤርገሲስ ሀፉር ኦል ነ ካሴ፤ አንስ ሰገሌ ጉዳ ግግግሱ ከን፣ “ኡልፍን ዋቀዮ እዶ ጅሬኘሳት ሃኤብፈሙ!” ጄዹ ቶኮ ኦፍ ዱባን ነንዸገኤ።  
13 ሰገሌን ኩንስ ሰገሌ ጉዳ ግግግሱ ከን ዬሮ ቆቾወን ኡመመወን ጅራቶ ሰና ወል ርገኒፊ ሰገሌን ጌንጎወን እሳን ጭነ ጅረን ዸጌስሰን ቱሬ።  
14 ሀፉርስ ኦል ነ ካሴ ነ ፉዸቴ ዴሜ፤ አንስ ሀዼፈዼ ኡቱመ ሀፉርኮ ኣሬ ጉበቱ ነንዴሜ፤ ሀርክ ዋቀዮ ጀባን ሱንስ አነረ ቱሬ።  
15 አንስ ገረ ቦጅአምቶተ ቴል አቢብ ኬሰ ለገ ኬባር ብረ ጅራተን ሰናን ዹፌ። አችትስ ዋነን ጎዹ ወላሌ ጉያ ቶርበ እሳን ግዱ ነንታኤ።   

አኬከቺሰ እስራኤሊፍ ኬነሜ 
 

16 ዹመ ጉያ ቶርበፋት ዱቢን ዋቀዮ አከነ ጄዼ ገረኮ ዹፌ፤  
17 “ያ እልመ ነማ፣ አን መነ እስራኤሊቲፍ ኤግዱ ስ ጎዼረ፤ ከናፉ ዱቢ አን ዱበዹ ዸገኢቲ አኬከቺሰ ነ ብራ በኡ እሳኒፍ ኬን።  
18 ዬሮ አን ነመ ሀማ ቶኮን፣ ‘አት ዹጉማን ንዱተ’ ጄዹት፣ ዮ አት እሰ አኬከቺሱ ዮካን አከ እን ከራሳ ሀማራ ዴብኤ ሉቡሳ ኦልፈቱ እት ህሙ ባቴ፣ ነምች ሀማን ሱን ሰበቢ ጩቡሳቲን ንዱአ፤ ዺገሳ ገሩ አን ሀርከኬራ ነንበርባደ።  
19 ገሩ ዮ አት ነመ ሀማ ሰነ አኬከቺፍቴ እንሞ ሀምነሳራ ዮካን ከራሳ እሰ ሀማ ሰነራ ዴብኡ ባቴ፣ እን ጩቡሳቲን ንዱአ፤ አት ገሩ ሉቡኬ ንኦልፈተ።   


20 “አመሌ ዮ ነምን ቀጄላን ቶኮ ቀጄሉማሳራ ጀልአቴ ሀምነ ሆጄቴ፣ አን ፉለሳ ዱረ ጉፉ ነንካአ፤ እንስ ንዱአ። ዋን አት እሰ ህንአኬከቺስኒፍ እን ጩቡሳቲን ንዱአ፤ ወን ቀጄላን እን ሆጄቴ ሱንስ እሳፍ ህንሄሬገሙ፤ አንስ ዺገሳቲፍ ስን ጋፈዸ።  
21 ገሩ ዮ አት ነመ ቀጄላ ሰነ አከ እን ጩቡ ህንሆጄትኔፍ እሰ አኬከቺፍቴ እንስ ጩቡ ሆጄቹ ባቴ፣ እን ሰበቢ አኬከቺሰ ሰነ ፉዸቴፍ ዹጉማን ሉቡዻን ንጅራተ፤ አትስ ሉቡኬ ንኦልፈተ።”   


22 አችትስ ሀርክ ዋቀዮ ነረ ቱሬ፤ እንስ፣ “ከኢቲ ገረ ድሬት በእ፤ አንስ አችት ስት ነንዱበዻ” ናን ጄዼ።  
23 ከናፉ አን ከኤ ገረ ድሬት ነንበኤ። ኡልፍን ዋቀዮስ አች ዻበቴ ቱሬ፤ እንስ ኡልፍነ አን ለገ ኬባር ብረት አርጌ ቱሬ ሰነ ፈካተ፤ አንስ አደኮቲን ለፈት ነንጎምብፈሜ።   


24 ኤርገሲ ሀፉር አነት ሴኔ ሚለኮቲን ነ ዻበቺሴ። እንስ አከነ ጄዼ ነት ዱበቴ፦ “መነኬት ገሊቲ ኦፍት ጩፍ።  
25 ያ እልመ ነማ፣ እሳን ፉኞዻን ስ ህዹ፤ አት አከ ኡመተ ግዱ ዴሙ ህንደንዴኜፍ ንህዸምተ።  
26 እሳን መነ ፍንጭላ ተአንዩ፣ አን አከ አት ህንዱበትኔፊ እሳንት ዼከሙ ህንደንዴኜፍ አረበኬ ላጋኬት ነንመጠንሰ።  
27 አን ዬሮን ስት ዱበዹት ገሩ አፋንኬ ሲፈን በነ፤ አትስ፣ ‘ዋቀዮ ጎፍታን አከነ ጄዸ’ እሳኒን ጄተ። ነምን ዸገኡ በርባዱ ከምዩ ሃዸገኡ፤ ነምን ዸገኡ ህንበርባድኔ ከምዩ ዸገኡ ሃዺሱ፤ እሳን መነ ፍንጭላዻቲ።    

መርፈሙ ዬሩሳሌም 
 

1 “ያ እልመ ነማ፣ ገበቴ ሱጴ ቶኮ ፉዺ ፉለኬ ዱረ ካኢቲ ካርታ መጋላ ዬሩሳሌም እረት ካስ።  
2 ኤርገሲ ዋን እቲን መርሰን እት እጃር፤ ደላ ዸጋቲን እሼ መርስ፤ ካቢ እት ናኔሲ ቱል፤ ዋን እቲን ደላ ዸጋ ጅግሰንስ እት መርሲ ካእ።  
3 ኤሌ ስቢላ ፉዺቲ አከ ደላ ስቢላት ስኢፊ መጋለቲ ግዱ ዻብ፤ ፉለኬስ ገረሼት ዴብፈዹ፤ መጋለቲን ንመርፈምት፤ አትስ እሼ መርስተ። ኩንስ መነ እስራኤሊፍ መለቶ ንተአ።   


4 “ኤርገሲ ጭናቸ ብታቲን ጪሲቲ ጩቡ መነ እስራኤል ኦፍረ ካእ። ጉያ ጭናቸኬቲን ጪፍቴ ሰነ ሁንደስ አት ጩቡሳኒ ንባተ።  
5 አን ባይእነ ወጎተ እሳን እት ጩቡ ሆጄተን ሰና አከ ጉዮታት ረመዴ ሲፍ ኬኔረ። ከናፉ አት ጩቡ መነ እስራኤል ጉያ 390 ንባተ።   


6 “አት ኤርገ ዋን ከነ ፍጤ ቦዴ አመሌ ጪስ፤ ዬሮ ከነሞ ጭናቸኬ ከን ምርጋቲን ጪሲቲ ጩቡ መነ ይሁዳ ባዹ። አንስ ቶኮ ቶኮ ወጋቲፍ ጉያ ቶኮ ቶኮ ረመዴ፣ ጉያ 40 ሲፍ ኬኔረ።  
7 ፉለኬ ገረ መርፈመ ዬሩሳሌምት ዴብፈዹቲ እሬ ቁላዻን እሼት ራጂ ዱበዹ።  
8 ሀመ አት ጉዮተ መርፈመኬቲ ፍጠቱት አከ አት ጭናቸ ቶኮራ ገረ ጭናቸ ካኒት ህንገረገሌፍ አን ፉኞዻን ስን ህዸ።   


9 “ቀመዲፊ ገርቡ፣ ባቄላፊ ምስረ፣ ብስንጋፊ ሆንቦሪ ፉዺ ኦኮቴ ኬሰ ካአዹቲ እቲን ቡዴነ ቶልፈዹ። ቡዴነ ከነስ ዬሮ ጉዮተ 390 ጭናቸኬቲን ጪፍቱት ኛተ።  
10 አት አከ ጉያ ጉያን ኛቱፍ ኛተ ሰቅሊ ድግደመ መዳል፤ እሰስ ዬሮ ሙርቴፈሜት ኛዹ።  
11 አከሱመ ብሻን ሰፈርቱ ኢኒ ቶኮ ሀርከ ጀአ ኬሳ ሀርከ ቶኮ ሰፈሪቲ ዬሮ ሙርቴፈሜት ዹግ።  
12 ኛተ ሰነስ አኩመ መጥኖ ገርቡ ኛቱት ኛዹ፤ እሰስ ኡዳን ነማ ቦቤሲቲ መጥኖ ቶልች።”  
13 ዋቀዮስ “ሃለ ከናን እጆሌን እስራኤል ሰቦተ አን እት እሳን ብትኔሱ ኬሰት ኛተ ጡራኣ ኛቱ” ጄዼ።   


14 አንስ አከነን ጄዼ፤ “ያ ዋቀዮ ጎፍታ አከነ ምት! አን ተኩማ ኦፍ ጡሬሴ ህንቤኩ። እጆሉማኮቲ ጀልቀቤ ሀመ አማት ተኩማ ዋን ኦፊን ዱኤ ዮካን ዋን ብኔንስ አጄሴ ኛዼ ህንቤኩ። ፎን ቁልቁሉ ህንተእን ጎንኩማ አፋንኮ ሴኔ ህንቤኩ።”   


15 እንስ፣ “ኩን ጋሪዸ፤ አን አከ አት ቆደ ኡዳን ነማቲን ቡዴነኬ ቶልፈቱ አከ ድኬ ሰኣቲን ቶልፈቱ ሲፍን ኤየመ” ናን ጄዼ።   


16 እንስ እቱመ ፉፌ አከነ ናን ጄዼ፦ “ያ እልመ ነማ አን መደ ኛተ ዬሩሳሌም ነንጎግሰ፤ ኡመትን ኛተ ሰፈረሜ ያዶዻን ኛተ፤ ብሻን ሰፈረሜስ ሶዳዻን ዹገ፤  
17 ሀንቅን ምዻኒቲፊ ብሻኒ ንጅራታቲ። እሳንስ ናሱዻን ወል እላሉ፤ ሰበቢ ጩቡሳኒቲንስ ንበዱ።    

 5


1 “ያ እልመ ነማ፣ ጎራዴ ቀረ ቀቡ ፉዸዹቲ አኩመ ቀረባ እቲን ሃደተንት መታኬቲፊ አሬደኬ እቲን ሃደዹ። ርፌንሰ ሰነስ መዳሊዻን መዳሊቲ ገርገር ቆድ።  
2 ዬሮ በር መርፈሙኬቲ ዹመቱት ርፌንሰ ሰነ ኬሳ ሀርከ ሰዲ ኬሳ ሀርከ ቶኮ መጋለቲ ኬሰት እብዳን ጉብ። ሀርከ ሰዲ ኬሳ ሀርከ ቶኮ ፉዺ መጋለቲ መርሲቲ ጎራዴን ጭጭር። ሀርከ ሰዲ ኬሳ ሀርከ ቶኮሞ ቡቤት ብትኔስ። አን ጎራዴ ሉቅፈሜን እሳነን አርኣቲ።  
3 ርፌንሰ ሰነራ ጥኖ ፉዺቲ ሀንዳረ ወያኬቲት ጉዱንፈዹ።  
4 አመስ ከኔን ኬሳ ጥኖ ፉዺቲ እብደት ነቅ፤ ጉብስ። እብድ አቺ ከኤ ጉቱማ መነ እስራኤል ኬሰ ፈፈጨአ።   


5 “ዋቀዮ ጎፍታን አከነ ጄዸ፦ ዬሩሳሌም እሼን አን ብዮተ እት ናኔሴ ሰቦተ ወለካ ቴስሴ ሱን እሼ ከናዸ።  
6 እሼንስ ሰቦታፊ ብዮተ ናኖሼ ጅራተን ጫላ ሀምነሼቲን ሴረኮቲፊ አጀጀኮት ፍንጭልቴርት፤ እሼን ሴረኮ ገቴርት፤ አጀጀኮስ ዱካ ህንቡኔ።   


7 “ከናፉ ዋቀዮ ጎፍታን አከነ ጄዸ፦ እስን ሰቦተ ናኖኬሰን ጅራተን ጫላ ወረ ህንአጀጀምኔ ታተኒርቱ፤ እስን አጀጀኮ ዱካ ህንቡኔ ዮካን ሴረኮ ህንኤግኔ። እስን ሴረ ሰቦትን ናኖኬሰን ጅራተን ኤገንዩ ህንኤግኔ።   


8 “ከናፉ ዋቀዮ ጎፍታን አከነ ጄዸ፦ ያ ዬሩሳሌም፣ አን መታንኮ ስተን ከአ፤ ፉለ ሰቦታ ዱረትስ ስን አደበ።  
9 አን ሰበቢ ዋቆተኬ ጅብሲሶ ሁንዳቲፍ ዋነን ከናን ዱረ ተኩማ ጎዼ ህንቤክን፣ ዋነን ስአችስ ጎንኩማ ህንጎኔ ስት ነንፍደ።  
10 ከናፉ ስ ኬሰት አቦቲን እጆሌሳኒ ንኛቱ፤ እጆሌንሞ አቦቲሳኒ ንኛቱ። አን ስን አደበ፤ ሀምባወንኬ ሁንደስ ቡቤት ነንብትኔሰ።  
11 ከናፉ አኩመ አን ዹጉማን ጅራታ ተኤ፣ ጄዸ ዋቀዮ ጎፍታን፤ ሰበቢ አት ፈኪወንኬ ከኔን ፋይዳ ህንቀብኔ ሁንዳፊ ጎቸወንኬ ጅብሲሶ ሰናን መነ ቁልቁሉማኮ ጡሬስቴፍ አን ፉለኮ ስራ ነንዴብፈዸ፤ አን ስ ህንበራሩ ዮካን ገራ ሲፍ ህንላፉ።  
12 ኡመትንኬ ሀርከ ሰዲ ኬሳ ሀርክ ቶኮ ዸእቻን ዱአ ዮካን ቤላን ስ ኬሰት ዹመ፤ ሀርከ ሰዲ ኬሳ ሀርክ ቶኮ ደላኬቲን አለት ጎራዴዻን ገላፈተመ፤ ሀርከ ሰዲ ኬሳ ሀርከ ቶኮሞ አነቱ ቡቤት ብትኔሰ፤ ጎራዴ ሉቅፈሜንስ አርአ።   


13 “ኤርገሲ ኣሪንኮ ነራ ገለ፤ ዼከምስኮ ከን እሳንት ዹፌ ሱን ንቀበናአ፤ አንስ ሃሎ ነንባፈዸ። ዬሮ አን ዼከምሰኮ እሳንት ፍዴት እሳን አከ አን ዋቀዮ ህናፋኮቲን ዱበዼ ንቤኩ።   


14 “ሰቦተ ናኖኬ ጅራተን ግዱት ፉለ ወረ አቺን ደርበን ሁንዳ ዱረት ኦናፊ ዋን ፈፋ ስን ጎዸ።  
15 ዬሮ አን ኣሪዻን፣ ዼከምሳፊ አደቢዻን ስ አደቡት፣ አት ፉለ ሰቦተ ናኖኬ ጅራተኒ ዱረት ዋን ፈፋ፣ ዋን ኮልፋ፣ ዋን እላለኒ ቁበ እት ቀበኒፊ ዋን ሶዳ ንታተ። አን ዋቀዮ ዱበዼረ።  
16 አን ዬሮን ጥየ ቤላ ከን ነመ አጄሱፊ ነመ በርበዴሱ እስንት ደርበዹት እስን በሌሱፍ ጄዼን ደርበዸ። አን ቤለረት ቤለ እስንትን ፍደ፤ መደ ኛተኬሰኒስ ነንጎግሰ።  
17 አን ቤላፊ ብኔንሰ እስንተን ኤርገ፤ እሳንስ እጆሌ መሌ እስን ሀምብሱ። ዸእቺፊ ዸንገላፈሙን ዺጋ እስን ሀጣአ፤ አን ጎራዴ እስንትን ፍደ። አን ዋቀዮ ዱበዼረ።”    

አደቢ ቱሉወን እስራኤል ኤገቱ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፉለኬ ገረ ቱሉወን እስራኤልት ዴብፈዹቲ እሳኒን ሞርሙዻን ራጂ ዱበዹ፤  
3 አከነስ ጄዽ፤ ‘ያ ቱሉወን እስራኤል፣ ዱቢ ዋቀዮ ጎፍታ ዸገኣ። ዋቀዮ ጎፍታን ቱሉወኒፊ ጋረኒን፣ ሀለያወኒፊ ሱሉለወኒን አከነ ጄዸ፦ አን ጎራዴ እስንት ፍዱፈን ጅረ፤ እዶወን ሰገዳኬሰን ከኔን እዶ ኦል ከኣራሌ ነንበሌሰ።  
4 እዶወን ኣርሳኬሰን ንዲገሙ፤ እዶወን ኣርሳኬሰኒ ከን እጣና ንጨጨቡ፤ አንስ ነሞተኬሰን ፉለ ዋቆተኬሰን ቶልፈሞ ዱረት ነንጎረአ።  
5 ሬፈ እስራኤሎታ ፉለ ዋቆተሳኒ ቶልፈሞ ዱረ ነንጭጪብሰ፤ ለፌኬሰንስ ናኖ እዶ ኣርሳኬሰኒት ነንብትኔሰ።  
6 አከ እዶወን ኣርሳኬሰኒ ዲገመኒ በርበዴፈመኒፍ፣ አከ ዋቆትንኬሰን ቶልፈሞን ጨጨበኒ ሁንኩታአኒፍ፣ አከ እዶወን ኣርሳኬሰኒ ከን እጣና ቡርኩቴፈመኒፊ አከ ሆጂን ሀርከኬሰኒ በሌፈሙፍ እዶ እስን ጅራተን ሁንደ ኬሰት መጋላወንኬሰን ንኦኑ፤ እዶወን ሰገዳኬሰን ከኔን እዶወን ኦል ከኦራስ ንበርበዴፈሙ።  
7 ነሞትንኬሰን ቀለመኒ ግዱኬሰንት ሀርጨኡ፤ እስንስ አከ አን ዋቀዮ ተኤ ንቤክቱ።   


8 “ ‘አን ገሩ ዮሙ እስን ብዮታፊ ሰቦተ ግዱት ብትኖፍተንት ሰበቢ እስን ኬሳ ገሪን ጎራዴ ጀላ ምልቅጠኒፍ፣ ነሞተ ሙራሰ ነንሀምብሰ።  
9 ወር ምልቀን ሱን ሰቦተ እት ቦጅአመን ሰነ ኬሰ ታአኒ ያደሳኒ ኤጃ እሰ ነራ ገረገሌፊ እጀሳኒ እሰ ዋቆተሳኒ ቶልፈሞ ዸረኤ ሰናን ሀመም አከ ነ ገድሲሰን ንያደቱ። እሳንስ ሀምነ ሆጄተኒፊ ጎቸወንሳኒ ጅብሲሶ ሁንዳፍ ኦፍ ጅቡ።  
10 እሳንስ አከ አን ዋቀዮ ተኤ ንቤኩ፤ አን ዋን ሀማ ከነ እሳንትን ፍደ ጄዼ አከሱማን ህንዱበትኔ።   


11 “ ‘ዋቀዮ ጎፍታን አከነ ጄዸ፦ ሰበቢ ሀምናቲፊ ጎቻወን ጅብሲሶ መነ እስራኤል ሁንዳቲፍ እሳን ጎራዴዻን፣ ቤላፊ ዸእቻን ንዹሙቲ ሀርከኬ ወልት ሩኩቲ፣ ሚለኬቲንስ ለፈ ዺቲ፣ “አን በዴ!” ጄዺ ቦእ።  
12 እን ፈጎ ጅሩ ዸእቻን ንዱአ፤ ከን ዽኦ ጅሩስ ጎራዴዻን ንገላፈተመ፤ ከን ሀፌፊ ከን ምልቄሞ ቤላን ዱአ። አንስ ሃለ ከናን ዼከምሰኮ እሳንት ነንሮብሰ።  
13 እሳን ዬሮ ነሞትንሳኒ ናኖ እዶወን ኣርሳሳኒት፣ ዋቆተሳኒ ቶልፈሞ ግዱት፣ ጋረን ኦል ዼዼሮ ሁንደረት፣ ፊጤ ቱሉወኒ ሁንደረት፣ ሙኬን ለልሶ ሁንደ ጀለቲፊ ቅልጡ ባለ ባይአቱ ሁንደ ጀለት ጄቹንስ እዶወን እሳን እት ዋቆተሳኒ ቶልፈሞ ሰናፍ እጣነ ኡርጋኣ ኣርሰን ሁንደት ጎረአመኒ ጭጪሰንት፣ አከ አን ዋቀዮ ተኤ ንቤኩ።  
14 አንስ ሀርከኮ እሳንት ነንካሰ፤ እዶ እሳን ጅራተን ሁንደት ጄቹንስ ገሞጂዻ ጀልቀቤ ሀመ ድብላቲት ብየቲ ነንኦንሰ። እሳንስ አከ አን ዋቀ ተኤ ንቤኩ።’ ”    

ዹምን ዹፌረ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ዋቀዮ ጎፍታን ብየ እስራኤሊን አከነ ጄዸ፦  

“ ‘ዹመ! ጎሌ ብየቲ አፍረንት  

ዹምን ዹፌረ።   


3 አመስ ዹምንኬ ገኤረ፤  

ዼከምሰኮ ስረት ነንዸንገላሰ፤  

አን አኩመ አመለኬቲት ስት ነንሙረ፤  

ጎቸወንኬ ጅብሲሶ ሁንዳፍስ አን ስን አደበ።   


4 አን ገረ ላፍናን ስ ህንእላሉ  

ዮካን ስ ህንባሱ፤  

አን ሀመ ጎቸወንኬ ጅብሲሶን ሱን ስ ግዱ ጅረንት፣  

አመለኬቲፍ ስን አደበ።  

ኤርገሲስ እስን አከ አን ዋቀዮ ተኤ ንቤክቱ።’   

   
 

5 “ዋቀዮ ጎፍታን አከነ ጄዸ፦  

“ ‘በዲ! በዲን ተካ ህንዸገአምን  

ቶኮ ዹፋ ጅረ።   


6 ዹምን ዹፌረ!  

ዹምን ዹፌረ!  

እን መታንሳ እስንት ከኤረ።  

እን ዹፌረ!   


7 ያ ወረ ብየቲ ኬሰ ጅራተን፣  

በዲን እስንት ዹፌረ።  

ዬሮን ገኤረ፤ ጉያን ዽኣቴረ፤  

ቱሉወንረት ገመቹ ኡቱ ህንተእን ጄቁምሰቱ ተአ።   


8 አን ዼከምሰኮ ስት ዸንገላሱዻፈን ጅረ፤  

ኣሪኮሌ ስት ነንበአ፤  

አኩመ አመለኬቲትስ ስት ነንሙረ፤  

ጎቻወንኬ ጅብሲሶ ሰነ ሁንዳፍስ ስን አደበ።   


9 አን ገረ ላፍናን ስ ህንእላሉ  

ዮካን ስ ህንበራሩ።  

ሀመ ጎቸወንኬ ጅብሲሶን ሱን ስ ግዱ ጅረንት  

አን አኩመ አመለኬቲት ስን አደበ።  

   
 
“ ‘ኤርገሲስ አከ ከን ሩኩቱ ሱን አነ ዋቀዮ ተኤ እስን ንቤክቱ።   


10 “ ‘ጉያን ሱን ኩኖት!  

እን ዹፌረ!  

በዲን ጨብሴ ዹፌረ፤  

ኡሌን ለቴረ፤  

ኦፍ ቱሉማን ደራሬረ!   


11 ጎሊን ጉደቴ ኡሌ ሀምነ አደቡ ተኤረ፤  

እሳን ኬሳ ነምን ቶኮዩ ህንሀፉ፤  

ወልዳሳኒ ኬሳ፣  

ቀቤኘሳኒቲፊ  

ዋን ፋይዳ ቀቡ ኬሳ  

ቶኮዩ ህንሀፉ።   


12 ዬሮን ሱን ዹፌረ፤  

ጉያን ሱን ገኤረ።  

እን ብቱ ህንገመድን፤  

ከን ጉርጉሩስ ህንገድን፤  

ዼከምስ ጉቱማሳኒት ዹፋቲ።   


13 ሀመ ለማንሳኒዩ ሉቡን ጅረንት  

እን ለፈ ጉርጉሬ ህንዴብፈቱ፤  

ሙልአትን ዋኤ ሰባቲፍ ሙልአቴ  

ዱበት ህንዴብኡቲ።  

ሰበቢ ጩቡሳኒቲፍ እሳን ኬሳ ነምን ቶኮዩ  

ሉቡ ኦፊሳ ህንኦልፈቱ።   

   
 

14 “ ‘ሰበቢ ዼከምስኮ ወልዳ ሁንደረ ጅሩፍ  

እሳን መለከተ አፉፈኒ  

ዋን ሁንደ ቆጴፈተንዩ፣  

ነምን ቶኮዩ ገረ አደ ወራና ህንዸቁ።   


15 አላን ጎራዴቱ ጅረ፤  

ኬሳንሞ ዸእቻፊ ቤለቱ ጅረ፤  

ወር ባድያ ጎራዴዻን ዱኡ፤  

ወር መጋላ ኬሳሞ ቤላፊ ዸእቻን ዹሙ።   


16 በቀቶትን ወር ምልቀን  

ቱሉወንት በቀቱ።  

ቶኮን ቶኮንሳኒ  

አኩመ ጉጌወን ሱሉላ  

ሰበቢ ጩቡሳኒቲፍ ንኣዱ።   


17 ሀርክ ሁንድ ንናፈተ፤  

ጅልብ ሁንድኑስ ብሻን ተአ።   


18 እሳን ወያ ገዳ ኡፈተኒ  

ሶዳዻን ሀጉገሙ።  

ፉልሳኒ ቃኒ ኡፈተ፤  

መታንሳኒስ ንሃደመ።   

   
 

19 “ ‘እሳን ሜቲሳኒ ዳንዲወንረት ገቱ፤  

ወርቄንሳኒ አከ ዋን ጡራኣ ተአ።  

ጉያ ዼከምሰ ዋቀዮት ሜቲፊ  

ወርቄንሳኒ እሳን ኦልቹ ህንደንደኡ።  

እሳን ኛተኒ ቤለ ህንበአን  

ዮካን ገራሳኒ ህንጉተተን፤  

ሜቲፊ ወርቄንሳኒ እሳን ጉፈቺሴ  

ጩቡት እሳን ገልቼራቲ።   


20 እሳን ፋየ በሬዳሳኒቲን ኦፍ ቱለኒ  

ዋቆተሳኒ ጅብሲሶፊ ፈኪወን ፋይዳ ህንቀብኔ ሰነ  

ቶልቹፍ እት ፈየደመን።  

ከናፉ አን ወንቶተ ከኔን  

ገረ ዋን ጡራኣት እሳን ዱራ ነንጌደረ።   


21 አን ሀርከ ነሞተ ብየ ኦርማት ቦጁዻፍ፣  

ሀሞተ ለፋትስ ሳምቻፍ ደበርሴ እሼ ነንኬነ፤  

እሳንስ እሰ ንጡሬሱ።   


22 አን ፉለኮ እሳንራ ነንዴብፈዸ፤  

እሳንስ እዶኮ ጃለተማ ሰነ ንጡሬሱ፤  

ሳምቶትንስ እት ሴነኒ ንጡሬሱ።   

   
 

23 “ ‘ሰበቢ ብየቲን ዺገ ዸንገላሱዻን፣  

መጋለቲንሞ ጎሊዻን ጉተምቴፍ  

ፎንጫ ቆጴስ።   


24 አን አከ እሳን መኔንሳኒ ዻለኒፍ  

ወረ ሰቦተ ኬሳ አከ መሌ ሀሞ ተአን ነንፍደ፤  

ኦፍ ቱሉማ ነሞተ ጀጀቦ ነንጨብሰ፤  

መኔን ቁልቁሉማሳኒስ ነንጡሬሰ።   


25 ዬሮ ራፈምን ዹፉት እሳን ነጋ በርባዱ፤  

ገሩ ቶኮሌ ህንአርገተን።   


26 በዲን በዲረት፣  

ኦዱንስ፣ ኦዱረት ንዹፈ።  

እሳን ራጂራ ሙልአተ አርገቹ ንያሉ፤  

ሴር ሉቦተ ብራ፣  

ጎርስሞ ማንጉዶተ ብራ ንዸበመ።   


27 ሞቲን ንቦአ፤  

እልም ሞቲ አብዲ ኩተተ፤  

ሀርክ ኡመተ ብየቲ ንሆለተ።  

አን አኩመ ሆጂሳኒት ገቲሳኒ ነንኬናፍ፤  

አኩመ ሴረ ኦፊሳኒትስ ሙርቲ ነንኬናፍ።  

   
 
“ ‘ኤርገሲስ እሳን አከ አን ዋቀዮ ተኤ ንቤኩ።’ ”    

መነ ቁልቁሉማ ኬሰት ዋቀ ቶልፈማ ዋቄሱ 
 

1 ወጋ ጀአፋት፣ ጅአ ጀአፋ ኬሰ ጉያ ሸነፋት፣ ኡቱ አን መነኮ ኬሰ ታኤ፣ ማንጉዶትን ይሁዳስ ፉለኮ ዱረ ተታአኒ ጅረኑ አቹመት ሀርክ ዋቀዮ ጎፍታ ነረ ቡኤ።  
2 አንስ ምልአዼ ፈካቲ አከ ፈካቲ ነማ ቶኮ ነንአርጌ። እንስ ዋን ሙዺሳ ፈካቱ ገድት እብደ ፈካተ ቱሬ፤ አቺ ኦልትሞ ብፍትሳ ስቢለ እብዳን ዲሜፈሜ እፉ ፈካተ ቱሬ።  
3 እንስ ዋን ሀርከ ፈካቱ ቶኮን ሂጠቴ ርፌንሰ መታኮቲ ቀቤ። ሀፉርስ ለፋፊ ሰሚ ግዱት ኦል ነ ፉዼ ሙልአተ ዋቃቲን ገረ ዬሩሳሌም፣ ገረ ከረ በልበለ ካባ ከን ኦብዲ ገረ ኬሳት፣ እዶ ዋቅን ቶልፈማን ህናፋፍ ነመ ከካሱ ሱን ዻበቴ ጅሩት ነ ጌሴ።  
4 ኡልፍን ዋቀ እስራኤል ከን አን ሙልአታን ድሬ ኬሰት አርጌ ቱሬ ሱን አችትስ ፉለኮ ዱረ ቱሬ።   


5 እንስ፣ “ያ እልመ ነማ፣ ገረ ካባ እላል” ናን ጄዼ፤ አንስ ምልአዼ ከራ ከረ በልበለ ካባ ከን እዶ ኣርሳቲን ዋቀ ቶልፈማ ከን ህናፋ ሰነ ነንአርጌ።   


6 እንስ አከነ ናን ጄዼ፤ “ያ እልመ ነማ፣ ወንቶተ አከ መሌ ጅብሲሶ ከኔን አከ አን እዶ ቁልቁሉኮራ ፈጋዹ ነ ጎዸን ከን መን እስራኤል አስት ጎቻ ጅሩ ከነ ንአርግታ? አት ገሩ ዋን ዋን ከነ ጫላ ጅብሲሳ ተኤዩ ንአርግተ።”   


7 ኤርገሲ እን ገረ ከረ ኦብዲት ነ ፍዴ። አንስ ምልአዼ ቃወ ኬኘን መና ነንአርጌ።  
8 እንስ፣ “ያ እልመ ነማ፣ ኬኘን መና ኡር” ናን ጄዼ። ከናፉ አን ኬኘን መና ሰነ ኡሬ በልበለ ቶኮ አችት ነንአርጌ።   


9 እንስ፣ “ኦል ሴኒቲ ዋን ሀማፊ ጅብሲሳ እሳን አስት ሆጄቻ ጅረን ከነ እላል” ናን ጄዼ።  
10 አንስ ኦል ሴኔን እላሌ፤ ኩኖ አን ጎሰ ኡመመወን ለፈረ ሎአኒ ሁንደ፣ ብኔንሶተ ጅብሲሶ ሁንዳፊ ዋቆተ ቶልፈሞ መነ እስራኤል ሁንደ ኬኘን መና ሁንደረት ፈኬፈመኒ ነንአርጌ።  
11 ፉለሳኒ ዱረስ ማንጉዶትን መነ እስራኤል ቶርባተምን ዸዻበተኒ ቱረን፤ ያዘንያን እልም ሻፋንሞ ግዱሳኒ ዻበቴ ቱሬ። ቶኮን ቶኮንሳኒስ ሀርከሳኒት ግርግራ ቀበተኒ ቱረን፤ ዱሜስ ኣረ እጣና ኡርጋኣንስ ኦል በአ ቱሬ።   


12 እንስ፣ “ያ እልመ ነማ፣ ዋን ማንጉዶትን መነ እስራኤል ቶኮን ቶኮንሳኒ ገልመ ዋቄፈትና ዋቀሳኒ ቶልፈማ ሰና ኬሰት ዱከነ ኬሰ ሆጄተን አርግቴርታ? እሳን፣ ‘ዋቀዮ ኑ ህንአርጉ፤ ዋቀዮ ብየቲ ዺሴረ’ ጄዸን።”  
13 አመስ እን፣ “አት ወንቶተ ከነ ጫላ ጅብሲሶ ተአን ከን እሳን ሆጄተንዩ ንአርግተ” ጄዼ።   


14 ኤርገሲ ገረ ከረ በልበለ ካባ ከን መነ ዋቀዮት ነ ፍዴ፤ አችትስ ዱበርቶተ ተታአኒ ዋቀ ቶልፈማ ተሙዝ ጄዸሙፍ ቦኣ ጅረን ነንአርጌ።  
15 እንስ፣ “ያ እልመ ነማ፣ ከነ አርግታ? አት ወንቶተ ከነ ጫላ ጅብሲሶ ተአንዩ ንአርግተ” ናን ጄዼ።   


16 ኤርገሲሞ ገረ ኦብዲ መነ ዋቀዮ እሰ ገረ ኬሳት ነ ፍዴ፤ አችስ በልበለ መነ ቁልቁሉማ ዱረ ገርዳፎፊ እዶ ኣርሳ ግዱ ነሞተ ገረ ድግደሚ ሸኒቱ ቱሬ። እሳንስ ዱግደሳኒ መነ ቁልቁሉማ ዋቀዮት፣ ፉለሳኒሞ ገረ በአ ቢፍቱት ዴብፈተኒ፣ ገረ በኣት ገረ ገለኒ አዱፍ ሰገዳ ቱረን።   


17 እንስ አከነ ናን ጄዼ፤ “ያ እልመ ነማ፣ አት ዋን ከነ አርግታ? ወንቶተ ጅብሲሶ ከኔን አስት ሆጄቹንሳኒ መነ ይሁዳቲፍ ላዮዻ? እሳን ጎሊዻን ብየቲ ጉተኒ ዬሮ ሁንደ ኣሪፍ ነ ከካሱ ቀቡ? ኩኖ እሳን ፉኛንሳኒት ደሜ ካአተኒሩ!  
18 ከናፉ አን ዼከምሳን እሳንት ነንዹፈ፤ እጀ ገረ ላፍናቲንስ እሳን ህንእላሉ ዮካን እሳን ህንባሱ። እሳን ጉረኮት እየንዩ፣ አን እሳን ህንዸገኡ።”    

ዋቄፈቶትን ዋቆተ ቶልፈሞ አጄፈሙሳኒ 
 

1 ኤርገሲስ አን እሳ፣ “ወረ ቶኮን ቶኮንሳኒ ምአ ሎላ ሀርከት ቀበተኒ መጋለቲ በሌሰን አስ ዽኤስ” ጄዼ ጉረኮት እዩ ነንዸገኤ።  
2 አንስ ኡቱ ነሞትን ጀአ ከለቲ ከረ ኦል ኣኑ ከን ገረ ካባ እላሉን ቶኮን ቶኮንሳኒ ሜሻ ነመ አጄሱ ሀርከት ቀበተኒ ዹፋ ጅረኑ ነንአርጌ። እሳን ወጅንስ ነመ ኡፈተ ቁንጬ ተልባራ ሆጄተሜ ኡፈቴ ከን ሙዺሳት ኮሮጆ ከተቢ ህዸቴ ቶኮቱ ቱሬ። እሳንስ ኦል ሴነኒ እዶ ኣርሳ ናሲ ብረ ዻበተን።   


3 ኡልፍን ዋቀ እስራኤልስ እዶ እረ ቡኤ ቱሬ ኪሩቤሊራ ከኤ ገረ ጉለንታ መነ ቁልቁሉማት ቀጄሌ። ኤርገሲስ ዋቀዮ ነምቸ ወያ ቁንጬ ተልባራ ቶልፈሜ ኡፈቴ ሙዺሳት ኮሮጆ ከተቢ ህዸቴ ሰነ ዋሜ፤  
4 እንስ አከነ ጄዼን፤ “ጉቱማ መጋላ ዬሩሳሌም ኬሰ ዴሚቲ አደ ነሞተ ሰበቢ ወንቶተ ጅብሲሶ እሼ ኬሰት ሆጄተመን ሁንዳቲፍ ገደኒ ቦአንረት መለቶ ጎዽ።”   


5 እን ኡቱመ አን ዸገኡ ወረ ካኒን አከነ ጄዼ፤ “መጋለቲ ኬሰ እሰ ፋነ ዴማቲ ኡቱ ገራ ህንላፍን ዮካን ኡቱ ህንመረርፈትን አጄሳ።  
6 ጃርሶተ፣ ደርገጌዪ፣ ሸመረን፣ ዱበርቶታፊ እጆሌ አጄሳ፤ ነመ መለቶ ቀቡ ከምዩ ገሩ ህንቱቅና። እዶ ቁልቁሉማኮራ ጀልቀባ።” ከናፉ እሳን ጃርሶተ ፉለ መነ ቁልቁሉማ ዱረ ጅረንራ ጀልቀበን።   


7 እንስ፣ “መነ ቁልቁሉማ ጡሬሳ፤ ወልተጅቸስ ሬፋን ጉታ። እት በኣ!” ጄዼን። ከናፉ እሳን ገድ በአኒ መጋለቲ ጉቱ ኬሰት አጄሱ ጀልቀበን።  
8 ኡቱ እሳን አጄሳ ጅረኒ፣ አን ኮጳኮ ሀፌ አዳን ለፈት ጎምብፈሜ፣ “አን በዴ ያ ዋቀዮ ጎፍታ! አት ዼከምሰኬ ዬሩሳሌምረት ሮብሱዻን ሀምባወን እስራኤል ሁንደ በሌሱፍ ጅርታ?” ጄዼን እዬ።   


9 እንስ አከነ ጄዼ ናፍ ዴብሴ፤ “ጩቡን መነ እስራኤሊፊ ይሁዳ አከ መሌ ጉዳዸ፤ ብየቲን ዺገ ዸንገላሱዻን፣ መጋላንሞ ጀልእናን ጉተምቴርት። እሳን፣ ‘ዋቀዮ ብየቲ ገቴረ፤ ዋቀዮ ህንአርጉ’ ጄዹ።  
10 ከናፉ አን እጀ ገረ ላፍናቲን እሳን ህንእላሉ ዮካን ህንህሉፍስ፤ ገሩ አን ዋኑመ እሳን ሆጄተን መታሳኒት ነንፍደ።”   


11 ኤርገሲ ነምች ኡፈተ ቁንጬ ተልባራ ሆጄተሜ ኡፈቴ ኮሮጆ ከተቢ ሙዺሳት ህዸቴ ሱን ዴብኤ ዹፌ፣ “አን አኩመ አት ነ አጀጄ ሰነ ጎዼረ” ጄዼ።    

ኡልፍን ዋቃ መነ ቁልቁሉማ ዺሴ ዴሜ 
 

1 አንስ ምልአዼ በንቲ ሰሚ ጉባት መታ ኪሩቤሊቲን ኦልት ፈካቲ ቴሶ ሰንፔር ቶኮ ነንአርጌ።  
2 ዋቀዮስ ነምቸ ወያ ቁንጬ ተልባራ ሆጄተሜ ኡፈቴ ሰናን አከነ ጄዼ፤ “ጌንጎወን ኪሩቤሊ ጀላን ጅረን ግዱ ሴን። በርበዳ ጭሌ ቦበኡ ከን ኪሩቤሊ ግዱ ጅሩ ሰነራ ሀርከኬ ጉተዹቲ መጋለቲ ኬሰ ፈፈጫስ።” እንስ ኡቱመ አን እላሉ ኦል ሴኔ።   


3 ዬሮ ነምች ኦል ሴኔት ኪሩቤሊን ከራ ክበ መነ ቁልቁሉማቲን ዻበተኒ ቱረን፤ ዱሜስ ኦብዲ ገረ ኬሳ ጉቴ ቱሬ።  
4 ኡልፍን ዋቀዮስ ኪሩቤሊራ ከኤ ገረ ጉለንታ መነ ቁልቁሉማት ቀጄሌ። ዱሜስስ መነ ቁልቁሉማ ጉቴ፤ ወልተጅችስ እፈ ኡልፍነ ዋቀዮቲን ጉተሜ።  
5 ሰገሌን ቆቾወን ኪሩቤሊ ሀመ ኦብዲ ገረ አላት አኩመ ሰገሌ ዬሮ ዋቅን ዋን ሁንደ ደንደኡ ዱበቱ ዸገአሙ ሰና ፈጎት ዸገአመ ቱሬ።   


6 ዬሮ ዋቀዮ ነምቸ ወያ ቁንጬ ተልባራ ሆጄተሜ ኡፈቱ ሰናን፣ “ጌንጎወን ግዱዻ፣ ኪሩቤሊ ግዱዻስ እብደ ፉዽ” ጄዼ አጀጄት ነምች ኦል ሴኔ ጌንጎ ብረ ዻበቴ።  
7 ኤርገሲ ኪሩቤሊ ኬሳ እን ቶኮ ሀርከሳ ገረ እብደ እሳን ግዱ ጅሩት ሂጠቴ። እንስ እብደ ሰነራ ጥኖ ፉዼ ሀርከ ነምቸ ወያ ቁንጬ ተልባራ ሆጄተሜ ኡፈቴ ሰና ኬሰ ካኤ፤ ነምችስ እብደ ሰነ ፉዸቴ በኤ።  
8 ቆቾወን ኪሩቤሊ ጀላንስ ወን ሀርከ ነማ ፈካቱ ቶኮ ንሙልአተ ቱሬ።   


9 አንስ ምልአዼ ጌንጎወን አፉር ኪሩቤሊ ብረት ነንአርጌ፤ ጌንጎወን ሱንስ ቶኮ ቶኮ ኪሩቤሊ ብረ ቱረን፤ ጌንጎወን ሱንስ አከ ቢረሌ ጨለቅሱ ቱረን።  
10 ብፍት አፍረኑ ወል ፈካተ ቱሬ፤ ቶኮን ቶኮን ጌንጎ ሰና ጌንጎ ካንት ዋን ድረሜ ፈካተ ቱሬ።  
11 እሳንስ ዮሙ ዴመንት ኡቱ ኦፍረ ህንምልአትን ከለቲ አፍረን ኪሩቤሊን እት ገረገለን ከሚንዩ ዴመን፤ ጌንጎወንስ ዬሮ ኪሩቤሊን ዴመንት አሲፊ አች ህንሶቾአን ቱሬ። ኪሩቤሊን ቅጠ መታንሳኒ እት ገረ ገሌ ከሚንዩ ኡቱ ኦፍረ ህንምልአትን ዴመን።  
12 ዸግንሳኒ ጉቱን፣ ዱግደሳኒ፣ ሀርከሳኒቲፊ ቆቾሳኒ ደበለቴ አኩመ ጌንጎወንሳኒ አፍረን ሰናት አኩመ ጅረኒን እጃን ጉተመኒ ቱረን።  
13 ጌንጎወን ሱንስ ኡቱመ አን ዸገኡ፣ “ጌንጎወን ኮንኮላተን” ጄዸመኒ ዋመመን።  
14 ቶኮን ቶኮን ኪሩቤሊ ፉለ አፉር አፉር ቀቡ ቱሬ፦ ፉል ቶኮፋን ፉለ ኪሩቤሊ፣ ፉል ለመፋን ፉለ ነማ፣ ፉል ሰደፋን ፉለ ሌንጫ፣ ፉል አፉረፋንሞ ፉለ ርሳ ቱሬ።   


15 ኤርገሲስ ኪሩቤሊን ኦል በአን፤ እሳን ኩኔን ኡመመወን ጅራቶ አን ለገ ኬባር ብረት አርጌ ቱሬ ሰናዸ።  
16 ዬሮ ኪሩቤሊን ዴመንት ጌንጎወን እሳን ጭነ ጅረንስ ንዴመን፤ ዬሮ ኪሩቤሊን ለፈራ ኦል ከኡፍ ቆቾወንሳኒ ድሪርፈተንት ጌንጎወንስ እሳን ብራ ህንሀፈን ቱሬ።  
17 ዬሮ ኪሩቤሊን ዻበተንት እሳንስ ንዻበቱ ቱረን፤ ዬሮ ኪሩቤሊን ኦል ከአንትስ እሳኑመ ወጅን ኦል ከኡ ቱረን፤ ሀፉር ኡመመወን ጅራቶ ሰና እሳን ኬሰ ቱሬቲ።   


18 ኤርገሲስ ኡልፍን ዋቀዮ ጉለንታ መነ ቁልቁሉማራ ከኤ ኪሩቤሊ ጉባዻን ዻበቴ።  
19 ኪሩቤሊን ኡቱመ አን አርጉ ቆቾወንሳኒ ድሪርፈተኒ ለፋ ኦል ከአን፤ ዬሮ እሳን ዴመንትስ ጌንጎወን እሳን ወጅን ዴመን። እሳን ከረ በልበለ መነ ዋቀዮ ከን ከራ በኣረ ዻበተን፤ ኡልፍን ዋቀ እስራኤልስ እሳን ጉባዻን ቱሬ።   


20 እሳን ኩኔን ኡመመወን ጅራቶ አን ለገ ኬባር ብረት ዋቀ እስራኤል ጀለት አርጌ ቱሬዸ፤ አንስ አከ እሳን ኪሩቤሊ ተአን ነንሁበዼ።  
21 ቶኮን ቶኮንሳኒ ፉለ አፉር አፉሪፊ ቆቾወን አፉር አፉር፣ ቆቾወንሳኒ ጀላንሞ ዋን ሀርከ ነማ ፈካቱ ቀቡ ቱሬ።  
22 ብፍት ፉለሳኒስ አኩመ ብፈ ኡመመወን ጅራቶ አን ለገ ኬባር ብረት አርጌ ሰና ቱሬ። ቶኮን ቶኮንሳኒ ቀጄለኒ ፉለ ዱረት ዴመን።    

ሙርቲ ዬሩሳሌምን ኤገቱ 
 

1 ሀፉር ኦል ነ ፉዼ ገረ በልበለ መነ ዋቀዮ ከን ገረ በኣ እላሉት ነ ፍዴ። አችስ ከረ በልበለ ሰና ዱረ ነሞተ ድግደሚ ሸንቱ ቱሬ፤ አንስ እሳን ግዱት ሆገንቶተ ሰባ ያዘንያ እልመ አዙሪፊ ጴላትያ እልመ ቤናያ ነንአርጌ።  
2 ዋቀዮስ አከነ ናን ጄዼ፤ “ያ እልመ ነማ፣ እሳን ኩኔን ነሞተ መጋላ ከነ ኬሰት ሀምነ መለኒፊ ጎርሰ ሀማ ጎርሰኒዸ።  
3 እሳንስ፣ ‘ዬሮን እት መኔን እጃረመን ገኤረ ምቲ? መጋለቲን ኩን ኦኮቴ ዋ እት አፌለኒዸ፤ ኑሞ እሼ ኬሰት ፎን’ ጄዸን።  
4 ከናፉ እሳንት ራጂ ዱበዹ፤ ያ እልመ ነማ ራጂ ዱበዹ።”   


5 ኤርገሲ ሀፉር ዋቀዮ ነረ ቡኤ አከነ ናን ጄዼ፤ “ዋቀዮ አከነ ጄዸ፦ ያ መነ እስራኤል እስን አከስ ጄቱ፤ አን ገሩ ዋን እስን ቀልቢኬሰንት ያደን ነንቤከ።  
6 እስን መጋላ ከነ ኬሰት ነሞተ ሄዱ አጄፍተኒ ዳንዲሼ ሬፋን ጉተኒርቱ።   


7 “ከናፉ ዋቀዮ ጎፍታን አከነ ጄዸ፦ ሬፍ እስን አችት ገተን ፎን፤ መጋላን ኩንሞ ኦኮቴዸ፤ አን ገሩ መጋላ ከነ ኬሳ እስነን ባሰ።  
8 እስን ጎራዴ ሶዳቱ፤ ወን አን እስንት ፍዱሞ ጎራዴዸ፣ ጄዸ ዋቀዮ ጎፍታን።  
9 አን መጋላ ኬሳ እስን ባሴ አለጋት ደበርሴ እስን ኬኔ እስነን አደበ።  
10 እስን ጎራዴዻን ዹምቱ፤ አንስ ዳንጋ እስራኤልረት እስንትን ሙረ። ከናንስ አከ አን ዋቀዮ ተኤ ንቤክቱ።  
11 መጋላን ኩን ኦኮቴ እስኒ ህንታቱ ዮካን እስን አች ኬሰት ፎን ህንታተን፤ አንስ ዳንጋ እስራኤልረት እስንት ነንሙረ።  
12 እስን አከ አን ዋቀዮ ተኤ ንቤክቱ፤ ስርነ ሰቦተ ናኖኬሰን ጅራተኒ ዱካ ቡተን መሌ ሴረኮ ህንኤግኔ ዮካን ናሙሰኮ ህንኤግኔቲ።”   


13 ኡቱመ አን ራጂ ዱበቻ ጅሩ ጴላትያን እልም ቤናያ ዱኤ። ከነረት አን አዳነን ለፈት ጎምብፈሜ፣ “አን በዴ ያ ዋቀዮ ጎፍታ! አት ሀምባ እስራኤል ጉቱማን ጉቱት በሌስታ?” ጄዼን ሰገሌ ጉዳዻን እዬ።   

አብዲ ዴብኡ እስራኤል 
 

14 ኤርገሲ ዱቢን ዋቀዮ አከነ ጄዼ ገረኮ ዹፌ፤  
15 “ያ እልመ ነማ፣ ኦቦሎተኬ ጄቹንስ ኦቦሎተኬ ከኔን ፍሮተኬ ዺጋቲፊ መን እስራኤል ጉቱን ከኔን ነሞትን ዬሩሳሌም፣ ‘እሳን ዋቀዮራ ፈጋተኒሩ፤ ብይ ኩንስ አከ ሀንዹራት ኑፍ ኬነምቴርት’ ጄዸኒኒዸ።   


16 “ከናፉ አከነ ጄዽ፦ ‘ዋቀዮ ጎፍታን አከነ ጄዸ፦ አን ሰቦተ ግዱት ፈጌሴ እሳን ኤርጌ ብዮተ ኬሰ እሳን ፈፈጫሱዩ፣ አመሌ ዬሮ ጥኖፍ ብዮተ እሳን ዸቀን ኬሰት እሳኒፍ እዶ ቁልቁሉማ ተኤረ።’   


17 “ከናፉ አከነ ጄዽ፦ ‘ዋቀዮ ጎፍታን አከነ ጄዸ፦ አን ሰቦተ ኬሳ ወልት እስን ቀቤ ብዮተ እት ብትኖፍተን ኬሳ ዴብሴ እስን ነንፍደ፤ ብየ እስራኤልስ ዴብሴ እስኒፍ ነንኬነ።’   


18 “እሳን ብየቲት ዴብአኒ ወንቶተሼ ጅብሲሶ ሁንዳፊ ወንቶተሼ በልፈሞ ሁንደ እሼ ኬሳ ንበሌሱ።  
19 አን ገራ ገርገር ህንቆደምኔ እሳኒፍ ነንኬነ፤ ሀፉረ ሃራስ እሳን ኬሰ ነንካአ፤ ገራሳኒ እሰ ዸጋ እሳን ኬሳ ባሴ ገራ ፎኒ ነንኬናፍ።  
20 እሳንስ ስርነኮ ዱካ ቡኡ፤ ሴረኮቲፍስ ንአጀጀሙ። እሳን ሰበኮ ንተኡ፤ አንስ ዋቀሳኒ ነንተአ።  
21 ወረ ቀልቢንሳኒ ፈኪወንሳኒ ከኔን ፋይዳ ህንቀብኔፊ ዋቆተሳኒ ቶልፈሞ ጅብሲሶ ሰናን ፉዸተሜ ገሩ አን ዋን እሳን ሆጄተን መቱመ እሳኒት ነንዴብሰ ጄዸ ዋቀዮ ጎፍታን።”   


22 ኤርገሲስ ኪሩቤሊን ቆቾወንሳኒ ድሪርፈተን፤ ጌንጎወንስ እሳን ጭነ ቱረን፤ ኡልፍን ዋቀ እስራኤልሞ እሳን ጉባዻን ቱሬ።  
23 ኡልፍን ዋቀዮስ መጋላ ኬሳ ኦል በኤ ቱሉ በአ መጋለቲቲን ጅሩ ጉባዻን ዻበቴ።  
24 ሀፉር ኦል ነ ፉዼ ሙልአተ ሀፉረ ዋቃቲን ገረ ቦጅአምቶተ ብየ ባብሎን ጅረኒት ነ ፍዴ።  

ኤርገሲስ ሙልአትን አን አርጌ ቱሬ ሱን ነ ዺሴ ኦል በኤ፤  
25 አንስ ዋን ዋቀዮ ነ አርግሲሴ ሁንደ ቦጅአምቶተት ነንህሜ።    

ፈኬኖ ቦጅአሙ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ አት ኡመተ ፍንጭላ ግዱ ጅራተ። እሳን አርጉዻፍ እጀ ቀቡ፤ ገሩ ህንአርገን፤ ዸገኡዻፍስ ጉረ ቀቡ፤ ገሩ ህንዸገአን፤ እሳን ኡመተ ፍንጭላዻቲ።   


3 “ከናፉ ያ እልመ ነማ፣ ኡቱመ እሳን አርገኑ ጉያ አዲዻን ዋን ቀብዱ ቆጴፈዹቲ ቦጅአሙፍ እዶ ጅርቱ በኢቲ እዶ ብራ ዴም። እሳን መነ ፍንጭላ ተአንዩ ተሪ ንሁበቱ ተአ።  
4 ምአኬ ከን ቦጅአሙፍ ቆጴፈቴ ሰነ ኡቱመ እሳን አርገኑ ጉያ አዲዻን ባፈዹ። ኡቱመ እሳን አርገኑስ ገልገላን አኩመ ወረ ቦጅአሙፍ ዴመኒት በኢ ዴም።  
5 ኡቱመ እሳን አርገኑስ ደላ ኡሪቲ ምአኬ አች ኬሳን ባፈዹ።  
6 ኡቱመ እሳን አርገኑስ ድምምሰ ገልገላ ኬሰ ምአ ሰነ ኦል ፉዺ ገቲቲኬት ባዹ በእ። አት አከ ብየቲ ህንአርግኔፍ ፉለኬ ሀጉገዹ፤ አን መነ እስራኤሊፍ መለቶ ስ ጎዼራቲ።”   


7 አንስ አኩመን አጀጀሜ ነንጎዼ። ምአኮስ ቦጁፍ ቆጴፈዼ ጉያ አዲዻን ባፈዼ። ገልገላንስ ደላ ሰነ ሀርኩመኮቲን ነንኡሬ። ኡቱመ እሳን አርገኑስ ምአኮ ገቲቲረት ባዸዼ ድምምሳን ነንበኤ።   


8 ጉያ እት ኣኑ ገነመስ ዱቢን ዋቀዮ አከነ ጄዼ ገረኮ ዹፌ፦  
9 “ያ እልመ ነማ፣ መን እስራኤል ፍንጭላን ሱን፣ ‘አት ማል ጎቻ ጅርተ?’ ጄዼ ስ ህንጋፈትኔ?   


10 “አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ ራጂን ኩን ዋኤ እልመ ሞቲ እሰ ዬሩሳሌም ኬሰ ጅራቱፊ ጉቱማ መነ እስራኤል ከን አች ጅራቱት።’  
11 አትስ፣ ‘አን መለቶኬሰን’ እሳኒን ጄዽ።  

“ወን አን ሆጄዼ ሱን እሳንረ ንገአ። እሳን ቦጅአመኒ ንፉዸተሙ።   


12 “እልም ሞቲ እን ግዱሳኒ ጅራቱ ምአሳ ገቲቲሳት ባዸቴ ድምምሳን ንዴመ፤ አከ እን ኬሳን በኡፍ ደላን ንኡረማፍ። አከ ብየቲ ህንአርግኔፍስ ፉለሳ ንሀጉገተ።  
13 አን ክዮኮ ነንድሪርሳፍ፤ እንስ ክዮኮቲን ንቀበመ፤ አን ገረ ባብሎን፣ ብየ ከልዶታት እሰ ነንጌሰ፤ እን ገሩ ብየቲ ህንአርጉ፤ አችትስ ንዱአ።  
14 አን ወረ እሰ ወጅን ጅረን ሁንደ ገርጋርቶተሳቲፊ ሎልቶተሳ ሁንደ ቡቤት ነንብትኔሰ፤ ጎራዴ ሉቅፈሜንስ እሳን ነንአርአ።   


15 “እሳን ዮሙ አን ሰቦተ ግዱት እሳን ብትኔሴ ብዮተ ኬሰ እሳን ፈፈጫሱት፣ አከ አን ዋቀዮ ተኤ ንቤኩ።  
16 አን ገሩ አከ እሳን ሰቦተ እት ጌፈመን ሰነ ኬሰት ጎቸወንሳኒ ጅብሲሶ ሁንደ ህመተኒፍ እሳን ኬሳ ነሞተ ሙራሰ ጎራዴራ፣ ቤላፊ ዸእቸራ ነንሀምብሰ። እሳንስ አከ አን ዋቀዮ ተኤ ንቤኩ።”   


17 ኤርገሲ ዱቢን ዋቀዮ አከነ ጄዼ ገረኮ ዹፌ፦  
18 “ያ እልመ ነማ፣ ራፈሙዻን ኛተኬ ኛዹ፤ ሶዳዻን ሆለቻ ብሻንኬ ዹግ።  
19 ሰቦተ ብየቲቲን አከነ ጄዽ፦ ‘ዋቀዮ ጎፍታን ዋኤ ወረ ዬሩሳሌም ኬሳፊ ብየ እስራኤል ኬሰ ጅራተኒ አከነ ጄዸ፦ ሰበቢ ጄቁምሰ ነሞተ አች ጅራተን ሁንዳቲፍ ብየቲን ዋን ኦንቱፍ እሳን ኛተሳኒ ዽጵናን ኛቱ፤ ብሻንሳኒሞ ሶዳዻን ዹጉ።  
20 መጋላወን ነሞትን ኬሰ ጅራተን ንበርበዳኡ፤ ብየቲንሞ ንኦንት። ሰነ ቦዴ እስን አከ አን ዋቀዮ ተኤ ንቤክቱ።’ ”   


21 ኤርገሲ ዱቢን ዋቀዮ አከነ ጄዼ ገረኮ ዹፌ፦  
22 “ያ እልመ ነማ፣ ፈኬኝ እስን ብየ እስራኤል ኬሰት፣ ‘በር ዼረቴረ፤ ሙልአትንስ ፋይዳ ዸቤረ’ ጄተን ኩን ማል?  
23 አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ አን ፈኬኘ ከነ ነንበሌሰ፤ እሳን ስአች እስራኤል ኬሰት እት ህንፈየደመን።’ አትስ፣ ‘በር እት ሙልአትን ሁንድ ፊጣን በኡ ዽኣቴረ፣ እሳኒን ጄዽ።  
24 ስአች ሙልአትን ሶባ ዮካን ራጂን ሶባ ኡመተ እስራኤል ኬሰ ህንጅራቱቲ።  
25 አን ዋቀዮ ገሩ ዋነን ፌዼ ነንዱበዸ፤ ዱቢን ሱንስ ኡቱ ህንቱርን ንራወተመ። እስን ያ መነ ፍንጭላነነ፣ አን ዋነን ዱበዹ ሁንደ በረኬሰን ኬሰ ነንራወዸ፣ ጄዸ ዋቀዮ ጎፍታን።’ ”   


26 ኤርገሲ ዱቢን ዋቀዮ አከነ ጄዼ ገረኮ ዹፌ፦  
27 “ያ እልመ ነማ፣ መን እስራኤል፣ ‘ሙልአን እን አርጉ ዋን በረ ዼራ ቦዴ ራወተሙዸ፤ ወን እን ራጁስ ዋን በረ ፈጎት ጉተሙዸ።’   


28 “ከናፉ አት አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ ስአች ዱቢንኮ ቶኮዩ ለፈረ ህንሀርክፈቱ፤ ወን አን ጄዹ ከምዩ ንራወተመ፣ ጄዸ ዋቀዮ ጎፍታን።’ ”    

ራጆትን ሶባ በላሌፈተመን 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ራጆተ እስራኤል ከኔን አመ ራጂ ዱበቻ ጅረኒን ሞርሙዻን ራጅ። ወረ ያዱመ ኦፊሳኒ ራጀኒን አከነ ጄዽ፦ ‘ዱቢ ዋቀዮ ዸገኣ!  
3 ዋቀዮ ጎፍታን አከነ ጄዸ፦ ራጆተ ጎዋ ከኔን ኡቱ ሆማ ህንአርግን ሀፉረ ኦፊሳኒ ዱካ ቡአን ሰናፍ ወዮ!  
4 ያ እስራኤል፣ ራጆትንኬ አኩመ ዋንጎተ ዋን ዲገሜ ግዱ ጅራተኒት።  
5 እስን አከ ደላን ሱን ጉያ ወራነ ዋቀዮት ጀባቴ ዻበቱፍ ደላ ጨቤ ሰነ መነ እስራኤሊፍ ዴብፍተኒ እጃሩዻፍ ጄተኒ ኦል ህንባኔ።  
6 ሙልአትንሳኒ ሶበ፤ ራጂንሳኒ ሶበ። እሳን ኡቱ ዋቀዮ እሳን ህንኤርግን፣ “ዋቀዮ አከነ ጄዸ” ጄዹ፤ ተኡስ እሳን አከ ዱቢንሳኒ ራወተሙ ኤገቱ።  
7 አን ዱበቹ ባዹዩ እስን፣ “ዋቀዮ አከነ ጄዸ” ጄቹንኬሰን ሙልአተ ሶባ አርጉኬሰኒፊ ራጂ ሶባ ዱበቹኬሰን ምቲ?   


8 “ ‘ከናፉ ዋቀዮ ጎፍታን አከነ ጄዸ፦ ሰበቢ ዱቢ ሶባኬሰኒቲፊ ሙልአተ ሶባኬሰኒቲፍ አን እስንትን ከአ፣ ጄዸ ዋቀዮ ጎፍታን።  
9 ሀርክኮ ራጆተ ሙልአተ ሶባ አርገኒ ራጂ ሶባ ዱበተንት ንከአ። እሳን ምሴንሰ ወልዳ ሰበኮቲ ህንተአን ዮካን ገልሜ መነ እስራኤልረት ህንገልሜፈመን ዮካን ብየ እስራኤል ህንሴነን። ኤርገሲ እስን አከ አን ዋቀዮ ጎፍታ ተኤ ንቤክቱ።   


10 “ ‘እሳን ዬሮ ነጋን ህንጅሬት፣ “ነጋዸ” ጄቻ ሰበኮ ከራራ ዋን ጀልእሰኒ ዬሮ ነሞትን ደላ ዸጋ እጃረንት ኖራ ድበኒፍ፣  
11 አት አከ ደላን ሱን ጅጉ ወረ ኖራ እት ድበን ሰነት ህም። ቦካን ሀማን ንሮበ፤ ዸጋን ጨቢ ንቡአ፤ ቡቤን ጀባን ንቡብሰ።  
12 ዬሮ ደላን ሱን ጅጉት ነሞትን፣ “ኖራን እስን እት ድብደን ሱን ኤሰ ጅረ” ጄዸኒ እስን ህንጋፈተኒ?   


13 “ ‘ከናፉ ዋቀዮ ጎፍታን አከነ ጄዸ፦ አን ዼከምሰኮቲን ቡቤ ሀማ ነንካሰ፤ ኣሪኮቲንስ ዸጋ ጨቢፊ ቦካ ሀማን በዲሰ ፍዱ ንሮበ።  
14 አን አከ ሁንዴንሳ ቁላት ሀፉፍ ዸጋ እስን ኖራ ድብደን ሰነ ዲጌ ለፋን ወል ነንቅጤሰ። ዮሙ እን ጅጉት እስን እሰ ኬሰት ንበርበዴፈምቱ፤ አከ አን ዋቀዮ ተኤስ ንቤክቱ።  
15 ደላ ሰናፊ ወረ ኖራ እት ድበንት ዼከምሰኮ ነንሮብሰ። አንስ አከነ እስኒን ነንጄዸ፤ “ደላን ሱኒፊ ወር ደላ ሰነ ኖራ ድበን ሱን ንበዱ፤  
16 ራጆትን እስራኤል ከኔን ዬሩሳሌሚፍ ራጀኒ ኡቱ ነጋን ህንጅራትን ሙልአተ ነጋ እሼፍ አርገን ሱንስ ንበዱ፣ ጄዸ ዋቀዮ ጎፍታን።” ’   


17 “አመስ ያ እልመ ነማ፣ ፉለኬ ገረ እንተለን ሰበኬቲ ከኔን ዋኑመ ኦፊ ያደን ራጀኒት ዴብፈዹቲ እሳኒን ሞርሙዻን ራጅ፤  
18 አከነስ ጄዽ፤ ‘ዋቀዮ ጎፍታን አከነ ጄዸ፦ ዱበርቶተ ክዮ ኬሰ ነመ ገልቹፍ ጄዸኒ መኝኤ ሀርከሳኒ ሁንዳፍ ኩዻመ ሆዸተኒ ሀጉጊ ገራ ገራ መታሳኒት ሀጉገተኒፍ ወዮ። እስን ሉቡ ሰበኮ ክዮ ኬሰ ገልችተኒ ከን ኦፊኬሰኒሞ ኦልፈቱ?  
19 እስን ገርቡ ኮኜ ቶኮፊ ቡዴነ ጨባ ቶኮፍ ጄተኒ ኡመተኮ ግዱት ነ ጡሬስተኒርቱ። ኡመተኮ እሰ ሶበኬሰን ዸገኡትስ ሶቡዻን ወረ ዱኡ ህንቀብኔ አጄፍተኒ ወረ ጅራቹ ህንቀብኔሞ በራርተኒርቱ።   


20 “ ‘ከናፉ ዋቀዮ ጎፍታን አከነ ጄዸ፦ ኩኖ፣ አን ኩዻመኬሰን ከን እስን አኩመ ስምብረ ክዬፈምቱት ኡመተ እቲን ክዬስተንት ነንከአ፤ ሀርከኬሰንራስ ነንጭረ፤ ኡመተ እስን አኩመ ስምብር ክዬፈምቱት ክዬስተን ሰነስ ክዮ ኬሳ ነንባሰ።  
21 አን ሀጉጊኬሰን ተርሳሴ ሰበኮ ሀርከኬሰን ኬሳ ነንባሰ፤ እሳን ስአች ሀርከኬሰን ጀለት ህንቡለን። ኤርገሲ እስን አከ አን ዋቀዮ ተኤ ንቤክቱ።  
22 አን እሰ ድርቅሲሱ ባዹዩ እስን ዋን ሶበኬሰኒን ነመ ቀጄላ ድርቅሲፍተኒፊ ዋን አከ ነምን ሀማን ከራሳ ሀማ ሰነራ ዴብኤ ሉቡሳ ኦልፈቱፍ ህንጀጀቤስኒፍ፣  
23 እስን ስአች ሙልአተ ሶባ ህንአርግተን ዮካን ራጂ ሶባ ህንዱበተን። አንስ ሰበኮ ሀርከኬሰን ኬሳ ነንባሰ። ኤርገሲስ እስን አከ አን ዋቀዮ ተኤ ንቤክቱ።’ ”    

 14

ወር ዋቀ ቶልፈማ ዋቄፈተን በላሌፈተሙሳኒ 
 

1 ማንጉዶተ እስራኤል ኬሳ ቶኮ ቶኮ ነ ብረ ዹፈኒ ፉለኮ ዱረ ተታአን።  
2 ኤርገሲ ዱቢን ዋቀዮ አከነ ጄዼ ገረኮ ዹፌ፤  
3 “ያ እልመ ነማ፣ ነሞትን ኩኔን ዋቆተ ቶልፈሞ ገራሳኒ ኬሰ ዻበተኒሩ፤ ፉለሳኒ ዱረሞ ዸጋ ሀማ ነመ ጉፈቺሱ ካአኒሩ። አን አከ እሳን ነ ከዸተን ኤየሙፊን ቀባ?  
4 ከናፉ አከነ ጄዺ እሳንት ህም፤ ‘ዋቀዮ ጎፍታን አከነ ጄዸ፦ ዮሙ ነምን እስራኤል ከምዩ ገራሳ ኬሰ ዋቀ ቶልፈማ ዻበቴ ዸጋ ሀማ ነመ ጉፈቺሱሞ ፉለሳ ዱረ ካአቴ ራጂ ብረ ዸቁት፣ አን ዋቀዮ አኩመ ባይእነ ዋቆተሳ ቶልፈሞ ሰናት ነንዴብሳፍ።  
5 አን ቀልቢ ሰበ እስራኤል ከኔን ዋቆተሳኒ ቶልፈሞፍ ጄዸኒ ነ ዺሰን ሰነ ሁንዳ ዴብሱፍ ዋን ከነ ነንጎዸ።’   


6 “ከናፉ መነ እስራኤሊን አከነ ጄዽ፤ ‘ዋቀዮ ጎፍታን አከነ ጄዸ፦ ቀልቢ ጅጂረዻ! ዋቆተኬሰን ቶልፈሞራ ዴብኣ፤ ሆጂኬሰን ጅብሲሳ ሁንደስ ዺሳ!   


7 “ ‘ዮሙ ነምን እስራኤል ከምዩ ዮካን አለጋን እስራኤል ኬሰ ጅራቱ ከምዩ ነ ዺሴ ገራሳ ኬሰ ዋቆተ ቶልፈሞ ዻበቴ ፉለሳ ዱረሞ ዸጋ ሀማ ነመ ጉፈቺሱ ካአቴ ዋን አን ጄዹ ጋፈቹፍ ራጂ ብረ ዸቁት፣ አን ዋቀዮ መታንኮ ዴቢ ነንኬናፍ።  
8 አን ነምቸ ሰነ ሚዹፍ ፉለኮ እሰት ገረገልፈዼ ፈኬኘ ዋን ኮልፋ እሰ ነንጎዸ። ሰበኮራስ እሰ ነንኩተ። ኤርገሲ እስን አከ አን ዋቀዮ ተኤ ንቤክቱ።   


9 “ ‘ራጅች ዮ ራጂ ዱበቹፍ ጎዎምፈሜ፣ አን ዋቀዮ ራጂ ሰነ ነንጎዎምሰ፤ ሀርከኮስ እሰት ካፈዼ ሰበኮ እስራኤል ግዱዻ እሰ ነንበሌሰ።  
10 እሳን የከሳኒ ንባዸቱ፤ ራጂን ሱንስ አኩመ ነመ ጎርሰ እሰ ጋፈቴ ሰና የከማ ተአ።  
11 ኩንስ አከ ሰብን እስራኤል ስአች ነራ ጎሬ ዮካን ዴብኤ ጩቡሳ ሁንዳን ኦፍ ህንጡሬስኔፍ። እሳን ሰበኮ ንተኡ፤ አንስ ዋቀሳኒ ነንተአ፣ ጄዸ ዋቀዮ ጎፍታን።’ ”   

ሙርቲ ነምን ጀላ ህንባኔ 
 

12 ኤርገሲ ዱቢን ዋቀዮ አከነ ጄዼ ገረኮ ዹፌ፤  
13 “ያ እልመ ነማ፣ ዮ ብይ ቶኮ አመነሙ ድዱዻን ጩቡ ነት ሆጄቴ አን ሀርከኮ እሼት ካሴ መደ ኛተሼ ነንጎግሰ፤ ቤለስ እት ኤርጌ ነሞተሼቲፊ ሆሪሼ ጀላ ነንፍጠ፤  
14 ዮ ነሞትን ሰደን ኩኔን ጄቹንስ ኖህ፣ ዳንኤሊፊ እዮብ ብየ ሰነ ኬሰ ጅራተንዩ እሳን ቀጄሉማሳኒቲን መታ ኦፊሳኒ ቆፈ ኦልፈቱ፣ ጄዸ ዋቀዮ ጎፍታን።   


15 “ዮካን ዮ አን ጉቱማ ብየ ሰናት ብኔንሰ ኤርጌ ብኔንስ ሱንሞ ብየ ሰነ እጆሌ መሌ ሀምብሴ፣ ዮ ሀመ ነምን ቶኮዩ ሰበቢ ብኔንሰ ሰናቲፍ አቺን ደርቡ ደዸቡት ብይ ሱን ኦኔ፣  
16 አን ጅራታዻቲ፣ ጄዸ ዋቀዮ ጎፍታን፤ ዮ ነሞትን ኩኔን ብየ ሰነ ኬሰ ጅራተንዩ እሳን እልማን ዮካን እንተለን ኦፊሳኒ ኦልፈቹ ህንደንደአን። እሳኑመ ቆፈቱ ኦልፈመ፤ ብይ ሱን ገሩ ንኦንት።   


17 “ዮካን ዮ አን ጎራዴ ብየቲት ፍዴ፣ ‘ጎራዴን ብየቲ ኬሰ ሃደርቡ’ ጄዼ ነማፊ ሆሪሼ ፍጤ፣  
18 አን ጅራታዻቲ፣ ጄዸ ዋቀዮ ጎፍታን፤ ዮ ነሞትን ኩኔን ብየ ሰነ ኬሰ ጅራተንዩ እሳን እልማን ዮካን እንተለን ኦፊሳኒ ኦልፈቹ ህንደንደአን። እሳኑመ ቆፈቱ ኦልፈመ።   


19 “ዮካን ዮ አን ብየ ሰነት ዸእቸ ኤርጌ ነማፊ ሆሪሼ ፍጤ ዺገ ሎላሱዻን ዼከምሰኮ እት ሮብሴ፣  
20 አን ጅራታዻቲ፣ ጄዸ ዋቀዮ ጎፍታን፤ ዮ ኖህ፣ ዳንኤሊፊ እዮብ ብየ ሰነ ኬሰ ጅራተንዩ እሳን እልማን ዮካን እንተለን ኦፊሳኒ ኦልፈቹ ህንደንደአን። እሳን ቀጄሉማሳኒቲን መታ ኦፊሳኒ ቆፈ ኦልፈቱ።   


21 “ዋቀዮ ጎፍታን አከነ ጄዻቲ፦ ዬሮ አን ነማፊ ሆሪሼ ፍጡፍ ሙርቲወን ሀዻኣ አፍረን ሰነ ጄቹንስ ጎራዴፊ ቤለ፣ ብኔንሳፊ ዸእቸ ዬሩሳሌምት ኤርጉት ሀመም ወን ሀማን ሃተኡሬ!  
22 ተኡስ እልማኒፊ እንተለንሳኒ ከኔን እሼ ኬሳ ባፈመኒ በራረመን ሙራስን አች ንጅራቱ። እሳንስ ገረኬሰን ንዹፉ፤ እስንሞ ዬሮ አመለሳኒቲፊ ጎቸሳኒ አርግተንት ሰበቢ አን ዬሩሳሌምት በዲሰ ፍዴፍ ጄቹንስ በዲሰ አን እሼት ፍዴ ሁንዳፍ ንጀጀባቱ።  
23 እስን ዬሮ አመለሳኒቲፊ ጎቸሳኒ አርግተንት አከ አን ሰበቢ መሌ ሆማ እሼ ኬሰት ህንጎዽን ዋን ቤክተኒፍ ንጀጀባቱ፣ ጄዸ ዋቀዮ ጎፍታን።”    

 15

ዬሩሳሌም ወይኒ ፋይዳ ህንቀብኔ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ሙክን ወይኒ አከምት ደሜ ሙከ ቦሶነ ኬሰ ጅሩ ከሚዩ ጫለ?  
3 ዋን ፋይዳ ቀቡ ቶልፈቹፍ ሙከ ወይኒ ሰነራ ተኩማ ሙክን ፉዸተሜ ቤካ? ዋ እሰት ፈንፈቹፍ ነሞትን እሰረት ፈኖ ንሆጄቱ?  
4 እን ኤርገ አኩመ ቆራን እብደት ነቀሜ እብድ ሱን ፊጤሳ ለማን ጉቤ ግዱ ጠጵ ጎዼ ቦዴ ዋን ቶኮፍዩ ፋይዳ ቀባ?  
5 እን ኡቱ ህንቱቀምን ፋይዳ ዮ ህንቀባትን፣ ኤርገ እብዳን ጉበሜ ጠጵ ጄዼሞ ሀመም ፋይዳ ገድ ኣና ሃቀባቱሬ?   


6 “ከናፉ ዋቀዮ ጎፍታን አከነ ጄዸ፦ አን አኩመ ሙከ ወይኒ ሙኬን ቦሶና ግዱ ጅሩ አከ እን ቦበኡፍ እብደት ነቄ ሰነ፣ ኡመተ ዬሩሳሌም ኬሰ ጅራቱሌ አከሱመ ነንጎዸ።  
7 አን ሀምናን ፉለኮ እሳንት ነንዴብሰ። እሳን እብደ ኬሳ በአንዩ፣ እብድ አመዩ እሳን ንበሌሰ። ዬሮ አን ሀምናን ፉለኮ እሳንት ዴብፈዹት፣ እስን አከ አን ዋቀዮ ተኤ ንቤክቱ።  
8 ሰበቢ እሳን አመነሙ ድደኒፍ አን ብየቲ ነንኦንሰ፣ ጄዸ ዋቀዮ ጎፍታን።”    

ዬሩሳሌም ኒቲ ኤጅቱ 
 

1 ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ሆጂሼ ጅብሲሳ ሰነ ዬሩሳሌምት ህም፤  
3 አከነስ ጄዽ፤ ‘ዋቀዮ ጎፍታን ዬሩሳሌሚን አከነ ጄዸ፦ ሰኚፊ ዸሎንኬ ብየ ከነኣኖታት፤ አባንኬ ነመ አሞር፤ ሃት ኬሞ ነመ ሄት።  
4 አት ጋፈ ዸለቴ ህንሀንዹረምኔ ዮካን አከ ቁልቁሎፍቱፍ ብሻኒን ህንዽቀምኔ ዮካን ሶግዳን ህንሱኩመምኔ ዮካን ሁጩዻን ህንመረምኔ።  
5 ነምን ቶኮዩ እጀ ገረ ላፍናቲን ስ ህንእላሌ ዮካን ወንቶተ ከኔን ሲፍ ጎቹፍ ገራ ሲፍ ህንላፍኔ። ቆደ ከና አት ድሬት ገተምቴ፤ አት ጋፈ ዸለቴ ቱፈተምቴ ቱርቴቲ።   


6 “ ‘አንስ ኡቱን አቺን ደርቡ ስኢ ዺገኬ ኬሰ ጪፍቴ ዽዺተቱ ስን አርጌ፤ ኡቱመ አት አች ዺገኬ ኬሰ ጪፍቱ አን፣ “ጅራዹ!” ሲነን ጄዼ።  
7 አኩመ ብቅልቱ ድሬትስ ስን ጉድሴ። አትስ ጉደቴ ጀባቴ ሉለ አከ መሌ ሚዸጉ ታቴ። አት ቁላፊ ሀርከ ዱዋ ቱርቴ፣ ጉንቱተ ባፍቴ ርፌንስኬስ ጉደቴ።   


8 “ ‘አን ዬሮን ዴብኤ አቺን ደርቡት ስ እላሌን አከ አት ጃለላፍ ጌሴ ስን አርጌ፤ ሀንዳረ ወያኮቲስ ስረ ቡሴን ቁሉማኬ ሀጉጌ። ሲፍ ከከዼስ ስ ወጅን ዋዳ ነንገሌ፣ ጄዸ ዋቀዮ ጎፍታን፤ አትስ ከንኮ ታቴ።   


9 “ ‘ኤርገሲ አን ብሻኒን ስ ዽቄ ዺገ ስራ ሚጬ ዘይቲ ስ ድቤ።  
10 አን ኡፈተ ፋዬፈሜ ስት ኡፍሴ ኮጴ ጎጋራ ሆጄተሜሌ ስት ነንካኤ። ወያ ሚዸጋ ቁንጬ ተልባራ ሆጄተሜ ስት ኡፍሴ ኡፈተ ገቲ ጉዳሞ ስረ ቡሴ።  
11 አን ፋያን ስ ሚዸግሴረ ጄቹንስ እሬኬት ብተዎ፣ ሞርመኬትሞ አመርቲ ሲፍ ጎዼረ፤  
12 አን ፉኛንኬት ቁቤላ፣ ጉረኬት አመርቲ፣ መታኬትሞ ጎንፎ ሚዸጋ ካኤረ።  
13 አትስ አከሲን ወርቄፊ ሜቲዻን ሚዸግፈምቴ፤ ኡፈትንኬስ ቁንጬ ተልባቲፊ ሃሪዻን ፋዬፈሜ ሆጄተሜ ቱሬ፤ ኛትንኬ ዳኩ ቡላኣ፣ ደማፊ ዘይቲ ኤጄርሳ ቱሬ። አት አከ መሌ በሬዴ ሞትቲ ተኡፍ ካቴ።  
14 ዋኤ በሬድነኬቲቲፍስ መቃንኬ ሰቦተ ግዱ ተምሰኤ፤ ሱራን አን ሲፍ ኬኔ በሬድነኬ ከን ሀንቅነ ህንቀብኔ ጎዼራቲ፣ ጄዸ ዋቀዮ ጎፍታን።   


15 “ ‘አት ገሩ ሚዸግነኬ አመነቴ መቃኬ ሰጋገሉማዻፍ እት ፈየደምቴ። ከረ ዴማ ከምዩ ወጅን ሰጋገልቴ ሚዸግነኬስ ኬንቴፍ።  
16 ኡፈተኬ ኬሳስ ቶኮ ቶኮ ፉቴ እዶወን ሰገዳ ከኔን እት ሰጋገልቱ ሰነ እቲን ሚዸግስቴ። ወን አከሲ ተኩማ ተኤ ህንቤኩ፤ ፉልዱረትስ ህንተኡ።  
17 ፋየወን ሚዸጎ አን ሲፍ ኬኔ ከን ወርቄፊ ሜቲኮራ ሆጄተመን ፉዸቴ ኮሮሚ ዋቆተ ቶልፈሞ ኦፊኬቲፍ ሆጄተቴ እሳን ወጅን ሰጋገልቴ።  
18 ኡፈተኬ ከን ፋዬፈሜ ሆጄተሜስ እሳንት ኡፍስቴ፣ ዘይቲፊ እጣነኮስ ፉለሳኒ ዱረት ዽኤስቴ።  
19 ኛተ አን ሲፍ ኬኔ ጄቹንስ ዳኩ ቡላኣ፣ ዘይቲ ኤጄርሳቲፊ ደመ አን አከ አት ኛቱፍ ሲፍ ኬኔ ሰነ አከ እጣነ ኡርጋ ጋሪ ቀቡት ፉለሳኒ ዱረት ዽኤስቴ። ወን አከሲ ተኤረ፣ ጄዸ ዋቀዮ ጎፍታን።   


20 “ ‘አት እልማኒፊ እንተለንኬ ከኔን ናፍ ዴሴ ፉቴ አከ እሳን ኛተ ዋቆተ ቶልፈሞ ተአኒፍ ኣርሳ ጎቴ ዽኤስቴ። ሰጋገሉማንኬ ህንገኡ ቱሬ?  
21 አት እጆሌኮ ቀልቴ ዋቆተ ቶልፈሞፍ ኣርሳ ጎቴ።  
22 አት ሆጂኬ ጅብሲሳፊ ሰጋገሉማ ሆጄቴ ሁንዳን በሮተ እጆሉማኬቲ፣ ዬሮ ቁላፊ ሚለ ዱዋ፣ ዬሮ ዺገኬ ኬሰ ገንገለቻ ቱርቴ ሰነ ህንያደትኔ።   


23 “ ‘ወዮ! ሲፍ ወዮ፣ ጄዸ ዋቀዮ ጎፍታን። ጀልእነኬ ካን ሁንደረትሞ፣  
24 ኦፊኬቲፍ ወልተጂ ቆጴፈቴ፤ ኦብዲወን ኡመታ ሁንደት ገልመ ዋቄፈትና ኦል ዼራ ሆጄቴ።  
25 ፊጤ ዳንዲ ሁንዳት ጋረን ሰገዳኬ ኦል ዼዼሮ እጃረቴ፤ ነመ አቺን ደርቡ ሁንዳፍ ዸግነኬ ዽኤስቴ ሰጋገሉማኬ ባይእሱዻን ሚዸግነኬ ቡሼስቴ።  
26 አት ወረ ግብጥ፣ ኦሎተኬ ከኔን ዸግነ ጉዳ ቀበን ወጅን ሰጋገልቴ ሰጋገሉማኬ ከን ሀመ ህንቀብኔ ሰናን ዼከምሳፍ ነ ከካፍቴ።  
27 ከናፉ አን ሀርከኮ ስት ካሴ ቆደኬ ስራ ነንህርእሴ፤ አን እንተለን ፍልስጤሞታ ወረ ዲኖተኬ ተአን ከኔን አመለ ሰጋገሉማኬ ሳልፈተንት ደበርሴ ስ ኬኔረ።  
28 አት ሰበቢ ዸራ ህንበእኒፍ ወረ አሶር ወጅንስ አከሱመ ሰጋገልቴ፤ አት አመሌ ዸራ ህንባኔ።  
29 ኤርገሲስ እት ፉፍቴ ደልደልቶተ ብየ ባብሎን ወጅን ሰጋገልቴ፤ ገሩ ከናንዩ ዸራ ህንባኔ።   


30 “ ‘አት አከ ሰጋገልቱ ህንሳልፈትኔ ቶኮት ዋን ከነ ሁንደ ጎቹንኬ ያደ ደዸባ አከሚ ቀባቴት! ጄዸ ዋቀዮ ጎፍታን።  
31 አት ዬሮ ፊጤ ዳንዲ ሁንዳት ወልተጂ ቶልፈቴ ኦብዲ ኡመታ ሁንደረት እዶወን ሰገዳኬቲ ኦል ዼዼሮ እጃረቴት፣ አት ሰበቢ ገቲ ህንባስስኒፍ አከ ሰጋገልቱ ቶኮ ህንቱሬ።   


32 “ ‘ያ ኒቲ ሰጋገልቱነነ! አት ቆደ ዽርሰኬቲ ከረ ዴማ ፍለተ!  
33 ሰጋገልቱን ከምዩ ገቲ ፉዸት፤ አት ገሩ ምቾተኬ ሁንዳፍ ኬና ኬንተ፤ አከ እሳን እዶ ከሚዩ ገረኬ ዹፈኒ ስ ወጅን ሰጋገለኒፍ ጄቴ መተኣ ኬንታፍ።  
34 ከናፉ ሰጋገሉማንኬ ከን ወረ ካኒቲን አደ፤ ነምን ከምዩ ስ አርገቹፍ ስ ፋነ ህንቡኡ። አት ገቲ ኬንተ መሌ ዋን ገቲን ሲፍ ህንኬነምኔፍ አት ከን አዳት።   


35 “ ‘ከናፉ ያ ሰጋገልቱነነ፣ ዱቢ ዋቀዮ ዸገእ!  
36 ዋቀዮ ጎፍታን አከነ ጄዸ፦ ሰበቢ አት ቀቤኘኬ ዸንገላፍቴ ምቾተኬ ወጅን ሰጋገሉማ ባይእሱዻን ቁላኬ ዻበቴፍ፣ ሰበቢ ዋቆተኬ ጅብሲሶ ሁንዳቲፊ ሰበቢ ዺገ እጆሌኬቲ እሳኒፍ ኬንቴፍ፣  
37 አን ምቾተኬ ከኔን አት እሳን ወጅን በሸነንቴ ጄቹንስ ወረ አት ጃለቱስ ወረ አት ጅብቱስ ወልት ነንቀበ። አን እዶ ሁንዳቲ እሳኒን ስት ዋሜ ፉለሳኒ ዱረት ቁላ ስን ዻበ፤ እሳንስ ቁላኬ ሁንደ ንአርጉ።  
38 አን አደቢ ዱበርቶተ ሰጋገለኒቲፊ ዺገ ነማ ዸንገላሰኒፍ መሉ ስት ነንሙርቴሰ፤ ዼከምሰኮፊ ህናፋኮቲንስ ዺገኬ ነንዸንገላሰ።  
39 ኤርገሲ አን ሀርከ ምቾተኬቲት ደበርሴ ስን ኬነ፤ እሳንስ ወልተጂኬ ንዲጉ፤ እዶወን ሰገዳኬቲ ኦል ዼዼሮስ ንበርበዴሱ። እሳን ወያኬ ስራ ባሰኒ ፋየኬ ሚዸጋ ሰነሌ ስራ ፉዸቱ፤ ቁላኬቲፊ ሀርከ ዱዋስ ስ ሀምብሱ።  
40 እሳን ጄቅጦተ ስት ከካሱ፤ ጀርስ ዸጋዻን ስ ቱሙ፤ ጎራዴዻንስ ስ ኩኩቱ።  
41 እሳን መኔንኬሰን ንጉቡ፤ ፉለ ዱበርቶተ ሄዱ ዱረትስ እስን አደቡ። አን ሰጋገልቱማኬ ስን ዺስሰ፤ ስአችስ ምቾተኬቲፍ ገቲ ህንከፈልቱ።  
42 ዮስ ዼከምስኮ ስራ ቀበናአ፤ ህናፋንኮስ ስራ ንዴብአ፤ አን ነንጨልእሰ፤ ስአችስ ህንኣሩ።   


43 “ ‘ሰበቢ አት በረ እጆሉማኬቲ ያደቹ ዺፍቴ ወንቶተ ከኔን ሁንዳን ነ ኣርስቴፍ፣ አን ዹጉማን ዋን አት ሆጄቴ መቱመኬት ነንዴብሰ፣ ጄዸ ዋቀዮ ጎፍታን። አት ሆጂኬ ጅብሲሳ ካን ሁንደረት ወል ብረ ገኡ ሃለ ሀማዻን ሆጄተሙ ደበለቴርተ ምቲ?   


44 “ ‘ነምን መማክሰ መማኩ ከምዩ፣ “እንተል አኩመ ሃዻት” ጄዼ ዋኤኬ መማክሰ ከነ መማከ።  
45 አት እንተለ ሃዸኬ ከን ዽርሳፊ እጆሌሼ በልፍቴ ሰናት፤ አት ኦቦሌቲ ኦቦሌቶተኬ ከኔን ዽርሶተሳኒቲፊ እጆሌሳኒ በልፈን ሰናት። ሃትኬ ነመ ሄት፣ አባን ኬሞ ነመ አሞር ቱረን።  
46 ኦቦሌቲንኬ ሀንገፍን ሰማርያ እሼ እንተለንሼ ወጅን ሲን ገመ ካባ ጅራቱ ሰናት፤ ኦቦሌቲንኬ ቁጥሱን ሶዶም እሼ እንተለንሼ ወጅን ሲን ገመ ክባ ጅራቱት።  
47 አት ከራሳኒ ዱካ ቡቴ ሆጂወንሳኒ ጅብሲሶ ሰነ ሆጄቹ ቆፈ ኡቱ ህንተእን ከራኬ ሁንዱማን ደፍቴ እሳን ጫላ አመለ በዴ።  
48 አን ጅራታዻቲ፣ ጄዸ ዋቀዮ ጎፍታን፤ ኦቦሌቲንኬ ሶዶሚፊ እንተለንሼዩ ተኩማ ዋን አቲፊ እንተለንኬ ሆጄተን ከነ ህንሆጄትኔ።   


49 “ ‘ኤጋ ጩቡን ኦቦሌቲኬ ሶዶም ከነ ቱሬ፦ እሼፊ እንተለንሼ ኦፍ ቱልቶታፊ ቁፎ ቱረን፤ ያደ መሌስ ጅራተን፤ እሳን ህዬዪፊ ረከቶተ ህንገርጋሬ።  
50 እሳን ኦፍ ቱልቶተ ቱረን፤ ፉለኮ ዱረት ዋን ጅብሲሳ ሆጄተን። ከናፉ አን አኩመ እስን አርግተን ሰነ እሳን ነንበሌሴ።  
51 ሰማርያን ጩቡ አት ሆጄቴ ሰነ ወለካሳሌ ህንሆጄትኔ። አት እሳን ጫላ ዋን ጅብሲሳ ሆጄቴ ዋኑመ ሆጄቴ ከነ ሁንዳን ኦቦሌቶተኬ ቀጄልቶተ ፈኬስቴ።  
52 አት ዋን ኦቦሌቶተኬቲፍ ፈልሚ ቆጴስቴፍ ቃኒኬ ባዸዹ። ሰበቢ ጩቡንኬ ጩቡሳኒ ጫላ ሀማ ተኤፍ እሳን ስ ጫላ ቀጄልቶተ ፈካቱ። ከናፉ ቃነኢቲ ሰልጵነኬ ባዸዹ፤ አት አከ ኦቦሌቶትንኬ ቀጄልቶተ ፈካተን ጎቴርታቲ።   


53 “ ‘ተኡስ አን ሀምባ ሶዶሚፊ ከን እንተለንሼ፣ ከን ሰማርያቲፊ ከን እንተለንሼ፣ ከንኬስ ከንሳኒ ወጅን ነንዴብሰ፤  
54 ኩንስ አከ አት ሰልጵነኬ ባዸቴ ዋን እሳን ጀጀቤሱፍ ሆጄቴ ሰነ ሁንዳን ቃኖፍቱፍ።  
55 ኦቦሌቶትንኬ ሶዶሚፊ እንተለንሼ፣ ሰማርያፊ እንተለንሼ አኩመ ዱራን ቱረንት ንዴብኡ፤ አቲፊ እንተለንኬስ አኩመ ዱራን ቱርተንት ንዴብቱ።  
56 አት በረ ኦፍ ቱላ ቱርቴ ሰነ ኬሰ ኦቦሌቲኬ ሶዶሚን መቃዩ ህንዾፍኔ፤  
57 ኩንስ ኡቱ ሀምንኬ እፈት ህንበእን ቱሬ። ተኡስ አት አመ እንተለን ኤዶሚን፣ ኦሎተሼ ሁንዳፊ እንተለን ፍልስጤሞታ ጄቹንስ ወረ ናኖኬ ጅራተን ከኔን ስ ቱፈተን ሁንዳን ንበልፈምተ።  
58 አት ገቲ ወል ብረ ገኡ ሃለ ሀማዻን ሆጄቴቲፊ ከን ሆጂኬ ጅብሲሳ ሰና ንአርገተ፣ ጄዸ ዋቀዮ።   


59 “ ‘ዋቀዮ ጎፍታን አከነ ጄዸ፦ ሰበቢ አት ከኩ ጨብሱዻን ወሊ ገልቴኮ ቱፈቴፍ፣ አን አኩመ ሲፍ መሉት ስን አደበ።  
60 ተኡስ አን ከኩን ዬሮ እጆሉማኬቲት ስ ወጅን ገሌ ሰነ ነንያደዸ፤ ከኩ በረ በራን ህንዲገምኔስ ስ ወጅን ነንገለ።  
61 አት ጋፈስ ዬሮ ኦቦሌቶተኬ ሀንገፋፊ ቁጥሱ ስመቱት፣ ከራኬ ያደቴ ንቃኖፍተ። አን እንተለን ታስሴ እሳን ሲፈን ኬነ፤ ገሩ ኩን አከ ከኩ አን ስ ወጅን ገሌ ሰና ምት።  
62 አን ስ ወጅን ከኩ ነንገለ፤ አትስ አከ አን ዋቀዮ ተኤ ንቤክተ።  
63 ዬሮ አን ዋን አት ሆጄቴ ሁንደ ሲፍ ዺሱት፣ አት ሰበቢ ሰልጵነኬቲቲፍ ያደቴ ንቃኖፍተ፤ ለመተስ አፋን ህንሳቀቱ፣ ጄዸ ዋቀዮ ጎፍታን።’ ”    

ርሳ ለማፊ ሙከ ወይኒ ቶኮ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ህቦ ዱበዹቲ መነ እስራኤልት ፈኬኘ ህም።  
3 አከነስ እሳኒን ጄዽ፤ ‘ዋቀዮ ጎፍታን አከነ ጄዸ፦ ርሳን ጉዳን ቆቾ ጀባ፣ ባሌ ዼዼራፊ ብፈ አደ አዳ ቀቡ ቶኮ ገረ ልባኖን ዹፌ። እንስ መታ ሙከ ብርብርሳ ፉዸቴ  
4 ለታ ፊጤሳራ ጨብሴ ብየ ደልደልቶታት ጌሴ፤ መጋላ ደልደልቶታ ኬሰስ ዻቤ።   


5 “ ‘እንስ ሰኚ ብየኬቲ ኬሳ ዋ ፉዼ ብዮ ገበታ ኬሰ ካኤ። አከ ሙከ ቀርቀረ ለጋት ብቅሉት ብሻን ጉዳ ብረ ዻቤ፤  
6 እንስ ብቅሌ ህደ ያፈቴ ሙከ ወይኒ ደጋጌ ተኤ። ደሜወንሳ ገረሳት ዴብአን፤ ህድሳ ገሩ እሱመ ጀለት ሀፌ። እን አከሲን ሙከ ወይኒ ተኤ ደሜወን ባለ ሄዱ ቀበን ባፈቴ።   


7 “ ‘ኤርገሲስ ርሳ ጉዳ ከን ቆቾ ጉዳፊ ባሌ ባይኤ ቀቡ ከን ብራቱ ቱሬ። ሙክት ወይኒ ሱንስ ብሻን አከ አርገቱፍ ለፈ ቆቲሳ ዻበሜ ቱሬ ሰነ ኬሳ ገረ ርሳ ሰናት ህደ ያፈቴ ደሜወንስ በልእፈቴ።  
8 ሙክት ወይኒ ሱን አከ ደሜወን ባሱፍ፣ አከ እጀ ነቀቱፊ አከ ወይኒ እት ቶሌ ተኡፍ ብዮ ጋሪ ቀርቀረ ብሻን ጉዳ ጅሩ ኬሰ ዻበሜ ቱሬ።’   


9 “አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ እን ንጉደታ? እን አከ ጎጉፍ ቡቅፈሜ እጅሳ እራ ሀርጨአ ምቲ? ለታንሳ ሁንድኑስ ንጎገ። ህደሳ ወጅን እሰ ቡቅሱፍ እሬ ጀባ ዮካን ነመ ሄዱ ህንበርባችሱ።  
10 እን ኡቱመ እዶ ቶኮ ቡቅፈሜ እዶ ብራ ዻበሜዩ ንጉደታ? እን ዬሮ ቡቤን በአ ቢፍቱ እት ቡብስቱት ለፈ ቆቲሳ ኬሰት ብቅሌ ሰነረት ጉቱማን ጉቱት ጮለጌ ህንጎጉ?’ ”   


11 ኤርገሲ ዱቢን ዋቀዮ አከነ ጄዼ ገረኮ ዹፌ፦  
12 “መነ ፍንጭላ ከናን፣ ‘እስን ሂካ ወንቶተ ከኔኒ ህንቤክተኒ?’ ጄዽ። አከነ እሳኒን ጄዽ፦ ‘ሞቲን ባብሎን ገረ ዬሩሳሌም ዸቄ፣ ሞቲሼቲፊ ነሞተሼ ኡልፋቶ ፉዼ ባብሎንት ዴብኤ።  
13 ኤርገሲሞ ማቲ ሞትቻ ኬሳ ነመ ቶኮ ፉዼ ከከቺሱዻን እሰ ወጅን ወሊ ገልቴ ኡመቴ። አከሱመስ ነሞተ ብየ ሰና ጀጀቦ ፉዼ ዴሜ፤  
14 ኩንስ አከ ሞቱማን ሱን ገድ ዴብኤ መታ ኦል ቀበቹ ደዸቤ ወሊ ገልቴ ሰነ ቆፋን ጅራቹ ደንደኡፍ።  
15 ሞትች ገሩ ፈርዴኒፊ ሎልቶተ ሄዱ አርገቹፍ ጄዼ ኤርገሞተሳ ግብጥት ኤርገቹዻን እሰት ፍንጭሌ። እን አመ ንምልካኣ? ነምን ዋን አከና ሆጄቱ ንምልቃ? እን ወሊ ገልቴ ሰነ ጨብሴ ጀላ በኡ ደንደኣ?   


16 “ ‘አን ጅራታዻቲ፣ ጄዸ ዋቀዮ ጎፍታን፤ እን ባብሎን ኬሰት ብዩመ ሞትቸ ቴሶረ እሰ ካኤ ከን እን ከኩሳ ቱፈቴ ወሊ ገልቴሳስ ጨብሴ ሰና ኬሰት ንዱአ።  
17 ዬሮ ሉቡ ሄዱ ገላፈቹፍ ቱላን ብዮ ቱለሜ ደአኖን እጃረሙት፣ ፈረኦን ሎልቶተሳ ጀጀቦፊ ቱተ ነመ ባይኤ ወጅን ወራነ ኬሰት ሆማ እሰ ህንፈየዱ።  
18 እን ወሊ ገልቴ ቱፈቴ ከኩ ጨብሴ። ሰበቢ ወሊ ገልቴዻን ሀርከ ዸኤ ገሩ ዋን ከነ ሁንደ ሆጄቴፍ እን ህንበኡ።   


19 “ ‘ከናፉ ዋቀዮ ጎፍታን አከነ ጄዸ፦ አን ጅራታዻቲ፣ አን ከኩኮ ከን እን ቱፈቴፊ ወሊ ገልቴኮ ከን እን ጨብሴ ሰነ መቱመሳት ነንዴብሰ።  
20 አን ክዮኮ እሳፍ ነንድሪርሰ፤ እንስ ክዮኮቲን ንቀበመ። ሰበቢ እን አናፍ አመነሙ ድዴፍ አን ባብሎንት እሰ ጌሴ አችት እሰት ነንሙረ።  
21 ሎልቶትንሳ ከኔን በቀተን ሁንድኑ ጎራዴዻን አጄፈሙ፤ ወር ሀፈንሞ ቡቤት ብትኔፈሙ። ጋፈስ እስን አከ አን ዋቀዮ ዱበዼ ንቤክቱ።   


22 “ ‘ዋቀዮ ጎፍታን አከነ ጄዸ፦ አን መታንኮ መታ ብርብርሳራ ደሜ ቶኮ ኩቴ ነንዻበ፤ ፊጤሳራሞ ለታ ክቹ ጨብሴ ቱሉ ጉዳ ኦል ዼራ ቶኮረ ነንዻበ።  
23 አንስ ኦል ዼርነ ቱሉ እስራኤልራ እሰ ነንዻበ፤ እንሞ ደሜወን ያፈቴ፣ እጀ ነቀቴ ብርብርሰ ጉዳ ተአ። ስምብሮትን ጎሰ ሁንዳስ እሰረ ጅራቱ፤ እሳንስ ጋድሰ ደሜወንሳ ጀለት እዶ ቡልቲ ንቀባቱ።  
24 ሙኬን ቦሶና ሁንድኑ አከ አን ዋቀዮ ሙከ ዼራ ገባብሴ ሙከ ገባባሞ ዼሬሱ ንቤኩ። አን ሙከ ጂዻ ጎግሴ ሙከ ጎጋሞ አከ እን ለልሱ ነንጎዸ።  

“ ‘አን ዋቀዮ ዱበዼረ፤ ዋን ከነ ነንራወዸ።’ ”    

ሉቡን ጩቡ ሆጄቱ ንዱት 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “እስን ዬሮ፣  

“ ‘አቦቲን እጀ ወይኒ ዸንገጋኣ ኛናን፣  

እልካን እጆሌ ሀዶዴ’  

ጄተኒ ዋኤ ብየ እስራኤል መማክተን፣ ማል ጄቹኬሰን?   


3 “አን ጅራታዻቲ፣ ጄዸ ዋቀዮ ጎፍታን፤ እስን ስአች መማክሰ ከነ እስራኤል ኬሰት ህንመማክተን።  
4 ሉቡን ሁንድ ከንኮት፤ አኩመ ሉቡን አባ ከንኮ ታቴ ሰነ ሉቡን እልማስ ከንኮት። ሉቡን ጩቡ ሆጄቱ ንዱት።   


5 “ሜ ነመ ቀጄላ ሙርቲ ቀጄላፊ  

ዋን ቀጄላ ሆጄቱ ቶኮቱ ጅረ ሃጄኑ።   


6 እን ቱሉ ዋቄፈትናረት ህንኛቱ  

ዮካን ዋቆተ ቶልፈሞ መነ እስራኤል ህንአብደቱ።  

እን ኒቲ ኦላሳ ህንጡሬሱ  

ዮካን ዱበርቲ ጡሪ ቀብዱ ወጅን ህንጪሱ።   


7 እን ነመ ቶኮሌ ህንጩንቁርሱ፤  

ገሩ ዋን ቀብሲሳን ልቄፈቴ ንዴብሰ።  

እን ነመ ህንሳሙ፤  

ገሩ ኛተ ኦፊሳ ነመ ቤለኤፍ ኬነ፤  

ኡፈተሳስ ነመ ቁላ ዴሙት ኡፍሰ።   


8 እን ሂቂዻን ነማፍ ህንልቄሱ  

ዮካን ዸለ ነመራ ህንፉዸቱ።  

እን ዋን ሀማ ሆጄቹራ ኦፍ ቁሰተ፤  

ነመ ቶኮፊ ነመ ካን ግዱትስ ሙርቲ ቀጄላ ኬነ።   


9 እን ቀጄልፈመኮ ዱካ ቡኤ  

ሴረኮስ አመነሙማዻን ኤገ።  

ነምን አከሲ ቀጄላዸ፤  

እን ዹጉማን ንጅራተ፣  

ጄዸ ዋቀዮ ጎፍታን።   


10 “ሜ እን እልመ ጄቁምሰ ካሱ ከን ዺገ ነማ ዸንገላሱ ዮካን ወንቶተ ከኔን ፈፈካተን ከን ብራ ሆጄቱ ቀበ ሃጄኑ፤  
11 አባን ወንቶተ ከኔን ኬሳ ቶኮሌ ጎቹ ባቱዩ፣  

“እልምሞ ቱሉ ዋቄፈትናረት ኛተ።  

ኒቲ ኦላሳ ጡሬሰ።   


12 እን ህዬዪፊ ረከቶተ ጩንቁርሰ።  

ነመ ሳመ።  

ዋን ቀብሲሳን ቀበቴ ህንዴብሱ።  

ገረ ዋቆተ ቶልፈሞ እላለ።  

ወንቶተ ጅብሲሶ ሆጄተ።   


13 እን ሂቂዻን ልቄሴ ዸለ ፉዸተ።  

ነምን አከሲ ሉቡን ንጅራታ? ህንጅራቱ! እን ሰበቢ ወንቶተ ጅብሲሶ ከኔን ሁንደ ሆጄቴፍ ዹጉማን ንአጄፈመ፤ ዺግንሳስ መቱመሳት ዴብአ።   


14 “እልም ኩን ገሩ ዮ እልመ ዸልቼ፣ እልም ሱንሞ ጩቡ አባንሳ ሆጄቴ ሁንደ ኡቱመ አርጉ ሶዳቴ ሆጄቹ ዺሰ ሃጄኑ፦   


15 “እን ቱሉ ዋቄፈትናረት ህንኛቱ  

ዮካን ገረ ዋቆተ ቶልፈሞ መነ እስራኤል ህንእላሉ።  

ኒቲ ኦላሳስ ህንጡሬሱ።   


16 ነመ ቶኮሌ ህንጩንቁርሱ  

ዮካን ልቂ ልቄሱፍ ቀብሲሰ ህንጋፈቱ።  

እን ነመ ህንሳሙ፤  

ገሩ ኛተ ኦፊ ነመ ቤለኤፍ ኬነ፤  

ነመ ዳሬስ ዳረ ባሰ።   


17 ሀርከሳ ህዬዪ ሚዹራ ኤገተ፤  

ሂቂ ዮካን ዸለ ህንፉዸቱ።  

እን ሴረኮ ንኤገ፤ አጀጀወንኮ ዱካስ ንቡአ።  

እን ሰበቢ ጩቡ አባሳቲፍ ህንዱኡ፤ እን ዹጉማን ንጅራተ።  
18 አባንሳ ገሩ ዋን ነመ ጎዎምሴፍ፣ ዋን ኦቦሌሰሳ ሳሜ ኡመተሳ ግዱት ደበ ሆጄቴፍ ጩቡዹመ ኦፊሳቲን ዱአ።   


19 “እስን ገሩ፣ ‘እልም ማሊፍ ጩቡ አባሳቲን ህንአደበምኔ?’ ጄተኒ ጋፈቱ። እልም ሱን ዋን ቀጄላፊ ስሪ ሆጄቴ አጀጀወንኮ ሁንደስ ኦፍ ኤገኖዻን ኤጌፍ እን ዹጉማን ሉቡዻን ንጅራተ።  
20 ሉቡን ጩቡ ሆጄቱ ንዱት። እልም ጩቡ አባሳቲን ህንአደበሙ ዮካን አባን ጩቡ እልመሳቲን ህንአደበሙ። ቀጄልን ነመ ቀጄላ እሱማፍ ተአ፤ ሀምን ነመ ሀማስ እሱመት ዴብአ።   


21 “ነምን ሀማን ቶኮ ገሩ ዮ ጩቡ ሆጄቴ ሁንደራ ዴብኤ አጀጀወንኮ ሁንደ ኤጌ፣ ዋን ቀጄላፊ ዋን ስሪ ሆጄቴ እን ዹጉማን ንጅራተ፤ ህንዱኡስ።  
22 በሌሳ እን ሆጄቴ ኬሳ ቶኮዩ እሰት ህንሄሬገሙ። ሰበቢ ወንቶተ ቀጄላ ሆጄቴፍ እን ሉቡዻን ንጅራተ።  
23 አን ዱአ ሀሞታት ነንገመዳ? ጄዸ ዋቀዮ ጎፍታን። ቆደ ከና ዮ እሳን ጩቡሳኒራ ዴብአኒ ሉቡዻን ጅራተን አን ህንገመዱ?   


24 “ገሩ ነምን ቀጄላን ቶኮ ዮ ቀጄሉማሳራ ዴብኤ ጩቡ ሆጄቴ ወንቶተ ጅብሲሶ ነምች ሀማን ሱን ሆጄቻ ቱሬ ሰነ ሆጄቴ እን ሉቡዻን ንጅራታ? ዋን ቀጄላ እን ሆጄቴ ኬሳ ቶኮዩ እሳፍ ህንያደተሙ። እን ሰበቢ አመነሙ ድዴ ጩቡ ሆጄቴፍ ንዱአ።   


25 “እስን ገሩ፣ ‘ከራን ጎፍታ ቀጄላ ምት’ ጄቱ። ያ መነ እስራኤል ዸገኣ፦ ከራንኮ ቀጄላዸ ምቲ? ጀልኣን ከራኬሰን ምቲ?  
26 ነምን ቀጄላን ዮ ቀጄሉማሳራ ዴብኤ ጩቡ ሆጄቴ እን ጩቡ ሰናን ንዱአ። እን ሰበቢ ጩቡ ሆጄቴ ሰናቲፍ ንዱአ።  
27 ነምን ሀማን ቶኮ ገሩ ዮ ሀምነሳራ ዴብኤ ሙርቲ ቀጄላፊ ዋን ቀጄላ ሆጄቴ እን ሉቡሳ ንኦልፈተ።  
28 እን ሰበቢ የከ ሆጄቴ ሁንደ ሁበቴ እራ ዴብኤፍ ዹጉማን ሉቡዻን ንጅራተ፤ ህንዱኡስ።  
29 ተኡሌ መን እስራኤል፣ ‘ከራን ጎፍታ ቀጄላ ምት’ ጄዸ። ያ መነ እስራኤል፣ ከራንኮ ቀጄላዸ ምቲ? ጀልኣን ከራኬሰን ምቲ?   


30 “ከናፉ ያ መነ እስራኤል፣ አን ቶኮ ቶኮኬሰንት አኩመ ሆጂኬሰኒት ነንሙረ፣ ጄዸ ዋቀዮ ጎፍታን። ቀልቢ ጅጂረዻ! የከኬሰን ሁንደራ ዴብኣ፤ ዮስ እስን ጩቡዻን ህንበደን።  
31 ደበ ነት ሆጄተን ሁንደ ኦፍራ ገታቲ ገራ ሃራፊ ሀፉረ ሃራ ቀባዻ። ያ መነ እስራኤል እስን ማሊፍ ዱቱ?  
32 አን ዱአ ነመ ከሚትዩ ህንገመዱቲ፣ ጄዸ ዋቀዮ ጎፍታን። ቀልቢ ጅጂረዻቲ ሉቡዻን ጅራዻ!    

 19

ፋሩ ቦእቻ 
 

1 “ዋኤ እልማን ሞቶተ እስራኤሊፍ ፋርሲ ቦእ፤  
2 አከነስ ጄዽ፦  

“ ‘ሃትኬ ሌንጮተ ግዱት፣  

ሌንጨ አከሚ ቱርቴ!  

እሼን ሌንጮተ ግዱ ጪፍቴ  

እልሞሌሼ ጉድፈቴ።   


3 እልሞሌሼ ኬሳስ ቶኮ ጉድፈቴ፤  

እንስ ሌንጨ ጀባ ተኤ።  

እን ዋ አደምሴ ጭጭረቹ በረቴ፤  

ነሞተ ስ ኛቴ።   


4 ሰቦትን ዋኤሳ ዸገአን፤  

እን ቦለሳኒ ኬሰት ቀበሜ።  

እሳን ሆኮዻን ሀርክሰኒ  

ገረ ብየ ግብጥት እሰ ጌሰን።   

   
 

5 “ ‘እሼን ዮሙ አከ አብዲንሼ ህንጉተምን፣  

አከ ወን እሼን ያዴስ ህንምልካእን አርግቴት፣  

እልሞሌሼ ኬሳ ከን ብራ ፉዸቴ  

ሌንጨ ጀባ ጎቴ ጉድፍቴ።   


6 እን ሌንጮተ ግዱ ብዲቄ፤  

ሌንጨ ጀባ ተኤራቲ።  

እን ዋ አደምሴ ጭጭረቹ በረቴ፤  

ነሞተ ስ ኛቴ።   


7 እን ደአትኖሳኒ ዲጌ፤  

መጋላወንሳኒስ ኦንሴ።  

ብየቲፊ ከኔን እሼ ኬሰ ጅራተን ሁንድ  

ኣዱሳቲን ራፈመን።   


8 ኤርገሲ ሰቦትን ወር ኩታሌ ብየ ናኖ  

ሰና ጅረን እሰት ከአን።  

እሳንስ ክዮሳኒ እሰ ዱረት ድሪርሰን፤  

እንስ ቦለሳኒ ኬሰት ቀበሜ።   


9 እሳን ሆኮዻን ቀበኒ መነ ሽቦ ኬሰ እሰ ካአን፤  

ገረ ሞቲ ባብሎንት እሰ ፍደን።  

መነ ህዻት እሰ ገልቸን፤  

ከናፉ ኣዱንሳ  

ቱሉወን እስራኤልረት ኤርገሲ ህንዸገአምኔ።   

   
 

10 “ ‘ሃትኬ አኩመ ወይኒ  

ለፈ ቆቲሳኬ ኬሰ ብሻን ብረ ዻበቴት፤  

ብቅልቱን ሱንስ ሰበቢ ብሻን ባይኤ አርገቴፍ  

ምስቴ ደሜ ሄዱ ባፈቴ።   


11 ደሜወንሳስ ጀጀቦ  

ቦኩ ቡልቻቲፍ ተአን ቱረን።  

እሼን ባለወን ጎበተን ግዱት  

ኦል ዼርነሼቲፊ  

ባይእነ ደሜወንሼቲን  

ኦል ዼረቴ ሙልአት ቱርቴ።   


12 እሼን ገሩ ኣሪዻን ቡቅፈምቴ  

ለፈት ገተምቴ።  

ቡቤን በአ ቢፍቱ እሼ ጎግሴ  

እጀሼ እራ ሀርጫሴ፤  

ደሜወንሼ ጭጭሞንስ ንጮለገን፤  

እብድስ እሳን ፍጤ።   


13 አመ እሼን ገሞጂ ኬሰ፣  

ለፈ ጎጋ ዼቦቴረ ዻበምቴ።   


14 ደሜሼ ቶኮ ኬሳ እብድ በኤ  

እጀሼ ፍጤ።  

ደሜን ጀባን ቦኩ ቡልቻቲፍ ተኡ  

ቶኮዩ እሼረት ህንሀፍኔ።’  

ኩን ፋሩ ቦእቻ ከን ቦእቻፍ እት ፈየደመኒዸ።”    

እስራኤል ፍንጭልቱ 
 

1 ወጋ ቶርበፋ፣ ጅአ ሸነፋ ኬሰ ጉያ ኩዸነፋት ማንጉዶተ እስራኤል ኬሳ ቶኮ ቶኮ ዋን ዋቀዮ ጄዹ ጋፈቹፍ ዹፈኒ ፉለኮ ዱረ ተታአን።   


2 ኤርገሲ ዱቢን ዋቀዮ አከነ ጄዼ ገረኮ ዹፌ፤  
3 “ያ እልመ ነማ፣ አከነ ጄዺ ማንጉዶተ እስራኤልት ዱበዹ፤ ‘ዋቀዮ ጎፍታን አከነ ጄዸ፦ እስን ያደኮ ጋፈቹ ዹፍተኒ? አን ጅራታዻቲ፣ አን አከ እስን ያደኮ ጋፈተኒፍ እስኒ ህንኤየሙ፣ ጄዸ ዋቀዮ ጎፍታን።’   


4 “አት እሳንት ሙርታ? ያ እልመ ነማ፣ አት እሳንት ሙርታ? ኤርገሲስ አከ እሳን ሆጂወን አቦቲሳኒ ጅብሲሶ ሰነ ቤከን ጎዽ፤  
5 አከነስ እሳኒን ጄዽ፦ ‘ዋቀዮ ጎፍታን አከነ ጄዸ፦ አን ጋፈን እስራኤል ፍለዼት ሀርከኮ ኦል ቀበዼ ሰኚ መነ ያቆቢፍ ከከቹዻን ብየ ግብጥ ኬሰት እሳንት ኦፍ ሙልእሴረ። ሀርከኮ ኦል ካሴ፣ “አን ዋቀዮ ዋቀኬሰን” እሳኒን ጄዼረ።  
6 ጋፈስ አን ብየ ግብጢ እሳን ባሴ ብየ አን እሳኒፍ ፍሌ ከን ኣነኒፊ ደመ ባስቱ፣ ብየ ብዮተ ሁንደ ጫላ ሚዸግዱት እሳን ገልቹዻፍ እሳኒፍ ነንከከዼ።  
7 አንስ አከነን እሳኒን ጄዼ፤ “ቶኮን ቶኮንኬሰን ወንቶተ ጅብሲሶ ከን እጅኬሰን እት ገመዱ ሰነ በሌሳ፤ ዋቆተ ግብጢንስ ኦፍ ህንጡሬስና። አን ዋቀዮ ዋቀኬሰን።”   


8 “ ‘እሳን ገሩ ነት ፍንጭለኒ ነ ዸገኡ ድደን፤ ወንቶተ ጅብሲሶ እጅሳኒ እት ገመዴ ሰነስ ህንበሌስኔ ዮካን ዋቆተ ግብጥ ቶልፈሞ ሰነስ ህንዺስኔ። ከናፉ አን ብየ ግብጥ ኬሰት ኣሪኮ እሳንት በኡዻፍ ዼከምሰኮ እሳንረት ነንዸንገላሰ ጄዼን ቱሬ።  
9 አን ገሩ አከ መቃንኮ ፉለ ሰቦተ እስራኤሎን ግዱሳኒ ጅራተን ከኔን አን እስራኤሎተ ብየ ግብጢ ባሱዻን ፉለሳኒ ዱረት ኦፍ ቤክስሴ ሰና ዱረት ህንጡሮፍኔ ጎቹዻፍ መቃኮቲፍ ጄዼን ሆጄዼ።  
10 ከናፉ አን ብየ ግብጢ እሳን ባሴን ገሞጂት እሳን ፍዴ።  
11 አከ ነምን እሳኒፍ አጀጀሙ እሳኒን ጅራቱፍ አን ስርነወንኮ እሳኒፍ ነንኬኔ፤ ሴረወንኮስ እሳንት ነንቤክስሴ።  
12 አከሱመስ አከ እሳን አከ አን ዋቀዮ እሳን ቁልቁሌሴ ቤከኒፍ፣ አከ አናፊ እሳን ግዱት መለቶ ተኡፍ ሰንበቶተኮ እሳኒፍ ነንኬኔ።   


13 “ ‘መን እስራኤል ገሩ ገሞጂ ኬሰት ነት ፍንጭሌ። ስርነኮ እሰ ነምን ዮ እት ቡሌ እሳን ጅራቱ እሰ ህንኤግኔ፤ ሴረኮስ ንቱፈተን። ሰንበቶተኮስ ጉቱማን ጉቱት ጡሬሰን። ከናፉ አን ዼከምሰኮ እሳንት ሮብሴ ገሞጂ ኬሰት እሳነን በርበዴሰ ጄዼን ቱሬ።  
14 አን ገሩ አከ መቃንኮ ፉለ ሰቦተ ኡቱመ እጅሳኒ አርጉ እስራኤልን አቺ ባሴ ሰና ዱረት ህንጡሮፍኔፍ መቃኮቲፍ ጄዼ ዋን ከነ ነንሆጄዼ።  
15 አከሱመስ ብየ አን እሳኒፍ ኬኔ ከን ብዮተ ሁንደ ጫላ ሚዸግዱ ከን ኣነኒፊ ደመ ባስቱት አከን እሳን ህንገልችኔ ሀርከኮ ኦል ቀበዼ ገሞጂ ኬሰት እሳንት ነንከከዼ፤  
16 ኩንስ ዋን እሳን ሴረኮ ቱፈተኒፍ፣ ስርነኮ ዱካ ህንቡእኒፊ ሰንበቶተኮ ጡሬሰኒፍ። ያድንሳኒ ዋቆተሳኒ ቶልፈሞ ፋነ ቡኤራቲ።  
17 ተኡስ አን ገረ ላፍናነን እሳን እላሌ መሌ እሳን ህንበሌስኔ ዮካን ገሞጂ ኬሰት እሳን ህንፍጥኔ።  
18 አን ገሞጂ ኬሰት እጆሌሳኒቲን አከነ ነንጄዼ፤ “ስርነ አቦቲኬሰኒ ዱካ ህንቡእና ዮካን ሴረሳኒ ህንኤገትና ዮካን ዋቆተሳኒ ቶልፈሞን ኦፍ ህንጡሬስና።  
19 አን ዋቀዮ ዋቀኬሰን፤ ስርነኮ ዱካ ቡኣ፤ ሴረኮስ ኦፍ ኤገናዻን ኤጋ።  
20 አከ እን ኑ ግዱት መለቶ ተኡፍ ሰንበተኮ ቁልቁልናን ኤጋ። ኤርገሲ እስን አከ አን ዋቀዮ ዋቀኬሰን ተኤ ንቤክቱ።”   


21 “ ‘እጆሌንሳኒ ገሩ ነት ፍንጭለን፤ እሳን ስርነኮ እሰ፣ “ነምን ዮ እት ቡሌ እሳን ጅራቱ” ሰነ ዱካ ህንቡኔ፤ ሴረኮስ ኦፍ ኤገኖዻን ህንኤግኔ። ሰንበቶተኮስ ንጡሬሰን። ከናፉ አን ዼከምሰኮ እሳንት ሮብሴ ገሞጂ ኬሰት ኣሪኮ እሳንት ነንበአ ጄዼን ቱሬ።  
22 አን ገሩ መቃኮቲፍ ጄዼ አከ መቃንኮ ፉለ ሰቦተ አን ኡቱመ እሳን እላለኑ አቺ እሳን ባሴ ሰና ዱረት ህንጡሮፍኔፍ ሀርከኮ ደቻፈዼ።  
23 አከሱመስ አን ገሞጂ ኬሰት ሀርከኮ ኦል ቀበዼ አከን ሰቦተ ግዱት እሳን ፈፈጫሱፊ ብዮተ ኬሰ እሳን ብትኔሱ ፉለሳኒ ዱረት ነንከከዼ፤  
24 እሳን ሴረኮቲፍ አጀጀሙ ድደን፤ ስርነኮስ ንቱፈተን፤ ሰንበቶተኮስ ንጡሬሰን፤ እጅሳኒስ ዋቆተ ቶልፈሞ ከን አቦቲሳኒ ዱካ ቡኤ።  
25 አንስ ስርነ ጋሪ ህንተእኒፊ ሴረ እሳን እት ህንጅራኔት ደበርሴን እሳን ኬኔ፤  
26 አንስ ሶዳዻን እሳን ጉቱፈን ኣርሳ እሳን እልማንሳኒ ሀንገፈ ዽኤሱዻን ኬነን ሰናን አከ እሳን ጡራአን ነንጎዸ፤ ከነስ አን አከ እሳን አከ አን ዋቀዮ ተኤ ቤከኒፈን ጎዼ።’   


27 “ከናፉ ያ እልመ ነማ፣ አከነ ጄዺ ሰበ እስራኤልት ዱበዹ፤ ‘ዋቀዮ ጎፍታን አከነ ጄዸ፦ ከናንስ አቦቲንኬሰን ነ ገነኒ ነ አረብሰን፤  
28 ዬሮ አን ገረ ብየ አን እሳኒፍ ኬኑፍ ከከዼ ቱሬ ሰናት እሳን ገልቼ እሳንሞ ጋረ ኦል ዼራ ከምዩ ዮካን ሙከ ለልሳ ከምዩ አርገንት፣ እሳን አችት ኣርሳ እሳኒፍ ዽኤሰን፤ ኣሪፍ ነ ከካሱፍ ጄዸኒ ቀልመ ዽኤሰን፤ እጣነሳኒ ኡርጋኣ ዽኤሰኒ ዽባዩሳኒስ ዽባፈተን።  
29 አንስ ለፍት ኦል ዼራን እስን ዸቅጠን ኩን ማል?’ እሳኒን ጄዼ።” ሀመ ሀርኣት ለፍት ሱን ባማ ጄዸሜ ዋመመ።   

ሙርቲፊ አራረ 
 

30 “ከናፍ መነ እስራኤሊን አከነ ጄዽ፦ ‘ዋቀዮ ጎፍታን አከነ ጄዸ፦ እስን አኩመ አቦቲኬሰኒ ኦፍ ጡሬስተኒ ሀዊ ወንቶተ ጅብሲሶ እሳኒቲን ጉበተኒ?  
31 እስን ዬሮ ኬናኬሰን ዽኤስተኒ እልማንኬሰን እብዳን ኣርሳ ጎተንት፣ ሀመ ሀርኣት እቱመ ፉፍተኒ ዋቆተኬሰን ቶልፈሞ ሁንዳን ኦፍ ጡሬስተን። ያ መነ እስራኤል፣ አከ እስን ነ ከዸተን አን እስኒፍ ነንኤየማ? አን ዹጉማን ጅራታዻቲ፣ ጄዸ ዋቀዮ ጎፍታን፤ አከ እስን ነ ከዸተን አን እስኒፍ ህንኤየሙ።   


32 “ ‘እስን፣ “ኑ አከ ሰቦታ፣ አከ ኡመተ አዱኛ ከኔን ሙካፊ ዸጋዻፍ ሰገደን ሰና ተኡ ፌነ” ጄቱ። ገሩ ወን እስን ገራት ያደን ጎንኩማ ህንተኡ።  
33 አን ዹጉማን ጅራታዻቲ፣ ጄዸ ዋቀዮ ጎፍታን፤ አን እሬ ጀባፊ ሀርከ ድሪርፈሜን፣ ዼከምሰ ሮብሱዻን እስነን ቡልቸ።  
34 አን ሀርከ ጀባዻን፣ እሬ ድሪርፈሜፊ ዼከምሰ ሮቤን ሰቦተ ኬሳ እስነን ፍደ፤ ብዮተ እስን እት ብብትኖፍተን ኬሳስ ወልት እስነን ቀበ።  
35 አን ገሞጂ ሰቦታት እስን ፍዴ አችት እፋን እፈት እስንት ነንሙረ።  
36 አን አኩመን ብየ ግብጥት አቦቲኬሰንት ሙሬ ሰነ እስንትስ ነንሙረ፣ ጄዸ ዋቀዮ ጎፍታን።  
37 አን አከ እስን ኡሌኮ ጀላን ሎተን ነንጎዸ፤ ህዻ ከኩትስ እስን ነንገልቸ።  
38 ወረ ነት ከአኒ ነት ፍንጭለን እስን ኬሳ ነንባሰ። ብየ እሳን ጅራቻ ቱረን ሰነ ኬሳ እሳን ነንባሰ፤ ገሩ እሳን ብየ እስራኤል ህንሴነን። ከናንስ እስን አከ አን ዋቀዮ ተኤ ንቤክቱ።   


39 “ ‘ያ መነ እስራኤል ዋኤኬሰን ገሩ ዋቀዮ ጎፍታን አከነ ጄዸ፦ ቶኮን ቶኮንኬሰን ዸቃቲ ዋቆተ ቶልፈሞኬሰን ተጃጅላ! ኤርገሲ ገሩ ዹጉማን ነ ዸጌፈቱ፤ ኬናፊ ዋቆተኬሰኒንስ ለመተ መቃኮ ቁልቁልቸ ህንጡሬስተን።  
40 ቱሉኮ ቁልቁልቸረት፣ ቱሉ እስራኤል ዼራ ሰነረት፣ ጄዸ ዋቀዮ ጎፍታን፣ አችት ጉቱማን መነ እስራኤል ነ ተጃጅሉ፤ አንስ አችት እሳን ነንስመዸ። አችትስ ቡሲኬሰኒፊ ኬናኬሰን ፍለተማ ሰነ ኣርሳኬሰን ቁልቁሉ ሁንደ ወጅን ነንበርባደ።  
41 አን ዬሮን ሰቦተ ኬሳ እስን ባሴ ብዮተ እስን እት ብትኖፍተኒ ቱርተን ኬሳ ወልት እስን ቀቡት፣ እጣነ ኡርጋኣ ጎዸዼ እስን ነንስመዸ፤ ፉለ ሰቦታ ዱረትስ እስን ግዱት ቁልቁሉ ተኡኮ ኦፍ ነንሙልእሰ።  
42 ዬሮ አን ብየ እስራኤል፣ ብየ አን አቦቲኬሰኒፍ ኬኑፍ ሀርከ ኦል ቀበዼን ከከዼ ቱሬ ሰነት እስን ገልቹት እስን አከ አን ዋቀዮ ተኤ ንቤክቱ።  
43 አችት እስን አመለኬሰኒፊ ጎቸወን እቲን ኦፍ ጡሬስተን ሁንደ ንያደቱ፤ ሀምነ ሆጄተን ሁንዳፍስ ኦፍ በልፍቱ።  
44 ያ መነ እስራኤል፣ ዬሮ አን ኡቱ አከ ሀምነኬሰኒቲፊ አከ ሆጂኬሰን ፎክሳ ሰናት ህንተእን፣ መቃኮቲፍ ጄዼ እስኒ አራረሙት፣ እስን አከ አን ዋቀዮ ተኤ ንቤክቱ፣ ጄዸ ዋቀዮ ጎፍታን።’ ”   

ራጂ ኔጌቢን ሞርሙዻን ዱበተሜ 
 

45 ኤርገሲ ዱቢን ዋቀዮ አከነ ጄዼ ገረኮ ዹፌ፦  
46 “ያ እልመ ነማ፣ ፉለኬ ገረ ክባት ገረገልፈዹ፤ ብየ ክባት ለለቢቲ ቦሶነ ብየ ኔጌቢቲን ሞርሙዻን ራጂ ዱበዹ።  
47 ቦሶነ ኔጌቢን አከነ ጄዽ፦ ‘ዱቢ ዋቀዮ ዸገእ። ዋቀዮ ጎፍታን አከነ ጄዸ፦ አን እብደ ስት ቀብሲሱፈን ጅረ፤ እንስ ሙኬንኬ ሁንደ ጂዻፊ ጎጎጋሌ ንፍጠ። አረብንሳ ህንዻሙ፤ ወን ክባ ሀመ ካባት ጅሩ ሁንድኑስ ንጉበመ።  
48 ነምን ሁንድኑስ አከ አን ዋቀዮ እብደ ሰነ ቀብሲሴ ንቤከ፤ እብድ ሱንስ ህንዻሙ።’ ”   


49 አንስ፣ “ያ ዋቀዮ ጎፍታ፣ አን በዴ! እሳን ዋኤኮ፣ ‘እን ፈኬኘ ዱበተ ምቲ?’ አናን ጄዹ” ጄዼ።    

ባብሎን ጎራዴ ሙርቲ ዋቃት 
 

1 ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፉለኬ ገረ ዬሩሳሌምት ገረገልፈዹቲ እዶ ቁልቁሉ ከናን ሞርሚ ለለብ። ብየ እስራኤሊንስ ሞርሚ ራጂ ዱበዹ፤  
3 አከነስ እሼን ጄዽ፦ ‘ዋቀዮ አከነ ጄዸ፦ አን ስት ነንከአ። ጎራዴኮ መንኤሳ ኬሳ ሉቅፈዼ ነመ ቀጄላስ፣ ሀማስ ስ ኬሳ ነንበሌሰ።  
4 ዋን አን ነመ ቀጄላስ፣ ነመ ሀማስ በሌሱዻፍ ጎራዴንኮ ሰበ ክባ ሀመ ካባት ጅሩት ንሉቅፈመ።  
5 አከ አን ዋቀዮ ጎራዴኮ መንኤሳ ኬሳ ሉቅፈዼ፣ ነምን ሁንድ ንቤከ፤ እንስ መንኤሳት ህንዴብኡ።’   


6 “ከናፉ ያ እልመ ነማ፣ ኣድ! ፉለሳኒ ዱረት ገራ ጨባፊ ገደ ሀዻኣዻን ኣድ።  
7 ዮሙ እሳን፣ ‘አት ማሊፍ ኣደ?’ ጄዸኒ ስ ጋፈተንት፣ ‘ሰበቢ ኦዱ ዸገአማ ጅሩቲፍ። ኦኔን ሁንድ ንበቅጥ፤ ሀርክ ሁንድስ ንላፈ፤ ሀፉር ሁንድ ንገገበ፤ ጅልብ ሁንድስ ብሻን ተአ።’ ኦዱን ሱን ዸገአማ ጅረ! ዹጉማንስ ንተአ፣ ጄዸ ዋቀዮ ጎፍታን።”   


8 ኤርገሲ ዱቢን ዋቀዮ አከነ ጄዼ ገረኮ ዹፌ፤  
9 “ያ እልመ ነማ፣ ራጂ ዱበዹቲ፣ ‘ጎፍታን አከነ ጄዸ’ ጄዽ፦  

“ ‘ጎራዴ! ጎራዴ!  

ጎራዴ ቀረሜ ጩሉሉቅፈሜ፣   


10 ከን አጄሱፍ ቀረሜ፣  

አከ በለቄ ጨለቅሱዻፍ ጩሉሉቅፈሜ!  

“ ‘ኑ ቦኩ እልመኮ ይሁዳቲን ገመድና? ጎራዴን ኡሌ አከሲ ሁንደ ቱፈተ።   


11 “ ‘ጎራዴን አከ ሀርካን ቀበተሙፍ  

ጩሉሉቅፈሙፍ ረመደሜረ፤  

ሀርከ ወረ ነመ ቀሉት ኬነሙፍ  

ቀረሜ ጩሉሉቅፈሜረ።   


12 ያ እልመ ነማ፣ ኩን ሰበኮት፣  

እልማን ሞቶተ እስራኤል ሁንደት ዹፌራቲ፣  

እዪ ወዋዹ።  

እሳን ሰበኮ ወጅን  

ጎራዴዻፍ ኬነመኒሩ።  

ከናፉ አት ለጴኬ ሩኩት።   


13 “ ‘ቆሩምስ ዹጉማን ንዹፈ። ዮ ቦኩን ጎራዴን ቱፈቴ ሱን እት ፉፉ ባቴሆ? ጄዸ ዋቀዮ ጎፍታን።’   


14 “ከናፉ ያ እልመ ነማ፣ አት ራጂ ዱበዹ፤  

ሀርከኬስ ወልት ሩሩኩት።  

ጎራዴን ዬሮ ለመ፣  

ዬሮ ሰዲስ ሃዸኡ።  

ጎራዴን ኩን ጎራዴ ነመ ፍጡ፣  

ጎራዴ አከ መሌ ነመ ፍጡ፣  

ከን ቅጠ ሁንዳን እሳን መርሱዸ።   


15 ኩንስ አከ ኦኔን በቅጤ  

ሄዱንሳኒ በርበዴፈመኒፍ  

አን በልበለሳኒ ሁንደ ዱረ  

አጄቻፍ ጎራዴ ካኤረ።  

ወዮ! እን አከ ጨለቅሱፍ ሀጣአሜረ፤  

እን ነመ አጄሱፍ ጩሉሉቅፈሜ።   


16 ያ ጎራዴ፣  

ከለቲ ቀረኬቲ ሁንዳን  

ከራ ምርጋቲንስ፣ ከራ ብታቲንስ ኩት።   


17 አንስ ሀርከኮ ወልት ነንሩሩኩተ፤  

ዼከምስኮስ ንቀበናአ።  

አን ዋቀዮ ዱበዼራ።”   


18 ዱቢን ዋቀዮ አከነ ጄዼ ገረኮ ዹፌ፦  
19 “ያ እልመ ነማ፣ አከ ጎራዴን ሞቲ ባብሎን እቲን ዹፉፍ ዳንዲ ለመ ባስ፤ ለቸኑ ብዩመ ቶኮ ከኡ። እዶ ዳንዲን ሱን ገረ መጋላት ጎሩረስ መለቶ ዻብ።  
20 ጎራዴ ረባ አሞኖታት ዹፉፍ ዳንዲ ቶኮ መለቶ ጎዸዹ፤ ከን ይሁዳፊ መጋላ ዬሩሳሌም እሼ ደአትኖ ቀብዱ ሰነት ዹፉሞ ዳንዲ ለመፋ መለቶ ጎዸዹ።  
21 ሞቲን ባብሎን ምልኪ እላለቹፍ ጄዼ እዶ ዳንዲን ሱን ወል ገኡረ፣ ፊጤ ዳንዲወን ለማኒረ ዻበተ፤ እንስ ጥያን እጣ ቡፈተ፤ ዋቆተሳ ቶልፈሞ ሰናን ንመርአተ፤ ትሩስ ንእላለተ።  
22 አከ እን ዋን እቲን ደላ ዲጉ ዻቡፍ፣ አከ አጀጀ አጄቻ ኬኑፍ፣ አከ ወጨ ወራና ዸጌስሱፍ፣ አከ ዋን እቲን ደላ ዲገን ከረ ዱረ ካኡፍ፣ አከ ብዮ ቱሉፊ አከ ደአትኖ ሆጄቱፍ ሀርከሳ ምርጋት እጣን ዬሩሳሌሚፍ በኤ።  
23 ወን ኩንስ ወረ እሰ ወጅን ከኩ ገለኒፍ ምልኪ ሶባ ፈካተ፤ እን ገሩ ዶጎጎረሳኒ እሳን ያደቺሴ ቦጁዻን እሳን ፉዸተ።   


24 “ከናፉ ዋቀዮ ጎፍታን አከነ ጄዸ፦ ‘እስን ሰበቢ አከ ጩቡንኬሰን ዋን እስን ሆጄተን ሁንደ ኬሰት ሙልአቱፍ፣ አከ በሌሳንኬሰን ህንዾከትኔ ጎቹዻን ዋን አከ የክኬሰን ያደተሙ ጎተኒፍ ጄቹንስ ዋን አከነ ጎተኒፍ ንቦጅአምቱ።   


25 “ ‘ያ እልመ ሞቲ እስራኤል ጡራኣፊ ሀማነነ፣ ከን ጉያንኬ ዽኣቴ፣ ከን ዬሮን አደበመኬቲ ፊጤ ገኤ፣  
26 ዋቀዮ ጎፍታን አከነ ጄዸ፦ መረተ ኦፍራ ሂክ፤ ጎንፎስ ኦፍራ ፉዽ። ወንት አከ አመ ጅሩት ሀፉ ህንጅሩ፤ ከን ገድ ቀበሜ ኦል ቀበመ፤ ከን ኦል ቀበሜሞ ገድ ቀበመ።  
27 ዲገመ! ዲገመ! አን እሼ ነንዲገ! ሀመ ነምን እሼን እሳፍ መልቱ ዹፉት እሼን አከ ከናን ዱራ ህንታቱ፤ እሼስ እሳፍ ነንኬነ።’   


28 “ያ እልመ ነማ፣ አከነ ጄዺ ራጂ ዱበዹ፤ ‘ዋቀዮ ጎፍታን ዋኤ አሞኖታፊ አረብሶሳኒ አከነ ጄዸ፦  

“ ‘ጎራዴ፣ ጎራዴ፣  

ከን አጄሱፍ ሉቅፈሜ፣  

አከ ፍጡፊ አከ ጨለቅሱፍ  

ከን ሀጣአሜ!   


29 ሙልአትን ሶባ ዋኤኬቲፍ፣  

ራጂን ሶባ ሲፍ ጅራቱዩ፣  

እን ሞርመ ሀሞተ አጄፈሙ ቀበን  

ከኔን ጉያንሳኒ ዽኣቴ፣  

ወረ ዬሮን አደቢሳኒ  

ገኤረ ንካአመ።   

   
 

30 “ ‘ጎራዴ መንኤሳት ዴብስ፤  

እዶ አት እት ዸለቴት፣  

ብየ አካከዩኬቲት፣  

አን ስት ነንሙረ።   


31 አን ዼከምሰኮ ስረት ነንዸንገላሰ፤  

እብደ ኣሪኮቲስ ስት ነንቡፈ፤  

አን ነሞተ ሀሞ ከኔን በሌሱዻን ቤከመንት  

ደበርሴ ስን ኬነ።   


32 አት ቆራን እብዳ ታተ፤  

ዺግንኬ ብየኬ ኬሰት ዸንገለአ፤  

ስአች ህንያደተምቱ፤  

አን ዋቀዮ ዱበዼራቲ።’ ”    

 22

ጩቡ ዬሩሳሌም 
 

1 ዱቢን ዋቀዮ አከነ ጄዼ ገረኮ ዹፌ፦   

   
 

2 “ያ እልመ ነማ፣ እሼት ሙርታ? መጋላ ዺገ ዸንገላፍቱ ከነት ንሙርታ? ዮስ ሆጂሼ ጅብሲሳ ሰነ እት ህም፤  
3 አከነስ ጄዽ፦ ‘ዋቀዮ ጎፍታን አከነ ጄዸ፦ ያ መጋላ ኦፍ ኬሰት ዺገ ዸንገላሱዻን በዲ ኦፍት ፍዴ ዋቆተ ቶልፈሞ ቶልቹዻን ኦፍ ጡሬስቱ፣  
4 አት ሰበቢ ዺገ ዸንገላፍቴ ሰናቲፍ የከ ሆጄቴርተ፤ ሰበቢ ዋቆተ ቶልፈሞ ቶልችቴፍሞ ጡሮፍቴርተ። አት በረኬ ገባብስቴርተ፤ ጡሙረሙን በረኬቲስ ዽኣቴረ። ከናፉ አን ነሞተ ኦርማ ብረት ቱፈተምቱ፣ ብዮተ ሁንዳፍሞ ዋን ቆሳ ስን ታስሰ።  
5 ያ መጋላ ሰልጰቴ ጎሊን ስ ኬሰ ጉቴ፣ ወር ዽኦፊ ፈጎ ጅራተን ስት ቆሱ።   


6 “ ‘አከ ቶኮን ቶኮን እልማን ሞቶታ ከኔን ስ ኬሰ ጅራተን ሁምነሳኒት ፈየደመኒ ዺገ ዸንገላሰን እላል።  
7 አቦቲፊ ሃዾትን ስ ኬሰት ሰልጵፈመን፤ አለጎን ንሀጩጨመን፤ እጆሌን አባ ህንቀብኔፊ ሃዾትን ህዬሳ ስ ኬሰት ሚዸመን።  
8 አት ምኦተኮ ቁልቁሉ ቱፈቴ ሰንበተኮስ ጡሬስቴ።  
9 ነሞትን ዺገ ዸንገላሱፍ መቃ ነመ በሌሰን ስ ኬሰ ጅሩ፤ ወር ገልመ ዋቄፈትና ቱሉወን እራት ኛተኒፊ ሰጋገለን ስ ኬሰ ጅሩ።  
10 ነሞትን ስሬ አባሳኒ ጡሬሰን ስ ኬሰ ጅሩ፤ ነሞትን ዱበርቶተ ጡሪ ጅኣ ቀበን ከኔን አከ ሴራት ቁልቁሉ ህንተእን ወጅን ጪሰንስ ስ ኬሰ ጅሩ።  
11 ስ ኬሰት ነምን ቶኮ ኒቲ ኦላሳ ወጅን ዋን ጅብሲሳ ሆጄተ፤ ካን ሃለ ፎክሳዻን ኒቲ እልመሳ ጡሬሰ፤ ካንሞ ኦቦሌቲሳ፣ እንተሉመ አባሳ ጡሬሰ።  
12 ነሞትን ዺገ ዸንገላሱፍ ጄዸኒ ስ ኬሰት መተኣ ፉዸቱ፤ አትስ ሂቂፊ ዸለ ፉዸቹዻን ኦላኬራ ቡኣ ህንመሌ አርገቻ ጅርተ። አት ነ እራንፈቴርተ፣ ጄዸ ዋቀዮ ጎፍታን።   


13 “ ‘አን ዹጉማን ቡኣ አት ከራ ህንመሌን አርገቴፊ ዺገ አት ግዱኬት ዸንገላፍቴ ሰናፍ ሀርከኮ ወልት ነንሩሩኩተ።  
14 ጋፈ አን ስአደቡት ገራንኬ ጀባቴ ዻበቹ ዮካን ሀርክኬ ሁምነ ቀባቹ ደንደኣ? አን ዋቀዮ ዱበዼረ፤ ዋን ከነስ ነንጎዸ።  
15 አን ሰቦተ ኬሰ ስ ንብትኔሰ፤ ብዮተ ኬሰስ ስን ፈጫሰ፤ ጡራኡማኬስ ስራ ነንቁልቁሌሰ።  
16 አት ዬሮ ፉለ ሰቦታ ዱረት ጡሮፍቴት አከ አን ዋቀዮ ተኤ ንቤክተ።’ ”   


17 ኤርገሲ ዱቢን ዋቀዮ አከነ ጄዼ ገረኮ ዹፌ፦  
18 “ያ እልመ ነማ፣ መን እስራኤል ኡዳን ስቢላ ነት ተኤረ፤ ሁንድሳኒ ናሲ፣ ቆርቆሮ፣ ስቢላፊ ድላሊ ቦለ እብዳ ኬሰት ዺፈሜ ነት ተአኒሩ። እሳን ኡዳኑመ ሜቲት መሌ ሆማ ምት።  
19 ከናፉ ዋቀዮ ጎፍታን አከነ ጄዸ፦ ‘ሰበቢ ሁንድኬሰን ኡዳን ስቢላ ታተኒፍ፣ አን ዬሩሳሌም ኬሰት ወልተን እስን ቀበ።  
20 አኩመ ነሞትን ሜቲ፣ ናሲ፣ ስቢለ፣ ድላሊፊ ቆርቆሮ በቅሱፍ ጄዸኒ ቦለ እብዳት ጉረን ሰነ፣ አንስ ኣሪፊ ዼከምሰኮቲን ወልት እስን ቀቤ መጋላ ኬሰት እስነን በቅሰ።  
21 አን ወልት እስን ቀቤ እብደ ዼከምሰኮቲ እስንት ነንቡፈ፤ እስንስ እሼ ኬሰት ንበቅፈምቱ።  
22 አኩመ ሜቲን ቦለ እብዳ ኬሰት በቅፈሙ ሰነ፣ እስንስ እሼ ኬሰት ንበቅፈምቱ፤ አከ አን ዋቀዮ ዼከምሰኮ እስንት ሮብሴስ ንቤክቱ።’ ”   


23 አመስ ዱቢን ዋቀዮ አከነ ጄዼ ገረኮ ዹፌ፦  
24 “ያ እልመ ነማ ብየ ሰናን፣ ‘አት ብየ ህንቁልቁሌፈምን ዮካን ከን በረ ዼከምሳ ኬሰ ቦካን እት ህንሮብኒዸ’ ጄዽ።  
25 እልማን ሞቶተሼ አኩመ ሌንጨ ዋን አደምሰቴ ጭጭረቻ ኣዱት፤ እሳን ሰበ ኛቱ፤ ቀቤኛፊ ምኦተ ገቲ ጉዳ ሳሙዻን ዱበርቶተ ሄዱ ዽርሰ መሌ ሀምብሱ።  
26 ሉቦትንሼ ሴረኮ ጨብሰኒ ምኦተኮ ቁልቁሉ ጡሬሱ፤ እሳን ዋን ቁልቁላኤፊ ዋን ህንቁልቁላእን ገርገር ህንባሰን፤ ከን ህንቁልቁላእኒፊ ከን ቁልቁላኤ ግዱ ገራ ገሩማን ህንጅሩ ጄዸኒ በርሲሱ፤ አከ አን እሳን ግዱት ቱፈተሙፍ ሰንበቶተኮ ኤጉራ እጀሳኒ ዱኑንፈቱ።  
27 እሼ ኬሰት ቆንዳልቶትንሼ አኩመ ዬዪወን ዋን አደምሰተን ጭጭረቻ ጅረኒት፤ እሳን ቡኣ ህንመሌ አርገቹፍ ጄዸኒ ዺገ ዸንገላሱ፤ ነሞተ ስ ንአጄሱ።  
28 ራጆትንሼስ ሆጂ ከነ ሙልአተ ሶባቲፊ ራጂ ሶባቲን ሀጉጉ። እሳን ኡቱመ ዋቀዮ ህንዱበትን፣ ‘ዋቀዮ ጎፍታን አከነ ጄዸ’ ጄዹ።  
29 ሰብን ብየ ሰና ንጩንቁርሱ፤ ንሳሙስ፤ ሙርቲ ቀጄላ ገነኒ ህዬዪፊ ረከቶተ ሀጩጩ፤ አለጎተስ ንሚዹ።   


30 “ነመ አከ አን ብየቲ ህንበሌስኔፍ ደላ እጃሬ ብየቲዻፍ ጄዼ ከራ ቃዋቲን ፉለኮ ዱረ ዻበቱ እሳን ግዱ ነንበርባዴ፤ ገሩ ነመ ቶኮሌ ህንአርገኔ።  
31 ከናፉ አን ዼከምሰኮ እሳንት ሮብሴ እብደ ኣሪኮቲቲን እሳን ነንፍጠ፤ ዋን እሳን ጎዸን ሁንደ መታሳኒት ነንፍደ፣ ጄዸ ዋቀዮ ጎፍታን።”    

ኦቦሌቶተ ሰጋገልቶተ ለማን 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ዱበርቶተ ለመ፣ እንተለን ሃዸ ቶኮቱ ቱሬ።  
3 እሳንስ ሸመሩማሳኒቲ ጀልቀበኒ ሰጋገሉማዻፍ ኦፍ ኬኑዻን ብየ ግብጥ ኬሰት ሰጋገልቶተ ተአን። ብየ ሰነትስ ሀርምሳኒ ንቱቱቀሜ፤ ፊጤን ጉንቱተሳኒ ከን ዬሮ ዱርቡማሞ ንቀቀበተሜ።  
4 እሼ ሀንገፍን ኦሆላ፣ ኦቦሌቲንሼሞ ኦሆሊባ ጄዸምቴ። እሳንስ ከንኮ ቱረን፤ እልማኒፊ እንተለንስ ደአን። አሆላን ሰማርያዸ፤ ኦሆሊባንሞ ዬሩሳሌሚዸ።   


5 “ኦሆላን ኡቱመ ከንኮ ታቴ ጅርቱ ሰጋገሉማ ጀልቀብዴ፤ እሼንስ ምቾተሼ ጄቹንስ ሎልቶተ አሶር ከጄልቴ፤  
6 እሳንስ ሎልቶተ ወያ ብፈ ጩቁሊሳ ኡፈተን፣ ቡልችቶታፊ አጀጆተ፤ እሳን ሁንድኑስ ነሞተ ምሚዸጎ ከኔን ፈርደ ያበተን ቱረን።  
7 እሼንስ ሀዮተ አሶር ሁንዳፍ ሰጋገሉማዻን ኦፍ ኬንቴ፤ ዋቆተ ቶልፈሞ ነሞተ እሼን ከጄልቴ ሰና ሁንዳንስ ኦፍ ጡሬስቴ።  
8 እሼን ሰጋገሉማሼ ከን ብየ ግብጥ ኬሰት ጀልቀብዴ ሰነ ህንዺፍኔ፤ ዬሮ ሸመሩማሼት ነሞትን እሼ ወጅን ጪሰን ፊጤ ጉንቱተሼ ከን ዬሮ ዱርቡማ ቀቀበተኒ ዸራ ሰጋገሉማሳኒ እሼረት ዸንገላሰን።   


9 “ከናፉ አን ምቾተሼ፣ አሶሮተ እሼን ዸራቴት ደበርሴ እሼ ነንኬኔ።  
10 እሳንስ ቁላሼ ሙልእሰን፤ እልማኒፊ እንተለንሼ ንፉዸተን፤ ጎራዴዻንስ እሼ አጄሰን። እሼን ዱበርቶተ ኬሰት ዋን ኮልፋ ታቴ ሙርቲን እሼረት ራወተሜ።   


11 “ኦቦሌቲንሼ ኦሆሊባን ዋን ከነ አርግቴ ቱርቴ፤ ተኡስ እሼን ዸራሼቲፊ ሰጋገሉማሼቲን ኦቦሌቲሼ ጫላ ጡሮፍቴ።  
12 አከሱመስ እሼን አሶሮተ ጄቹንስ ቡልችቶታፊ አጀጆተ፣ ሎልቶተ ወያ እራፊ ጀላ ኡፈተን፣ ነሞተ ፈርደ ያበተን ከኔን ሁንድሳኒ ደርገጌዪ ምሚዸጎ ተአን ዸራቴ።  
13 አን አከ እሼንስ ኦፍ ጡሬስቴ ነንአርጌ፤ ለቸንሳኒዩ ዳንዲ ቶኮረ ዴሙ።   


14 “እሼን ገሩ ሰጋገሉማሼ እቱመ ፉፍቴ። ፈኪ ነሞታ ከን ኬኘን መናረት ፈኬፈሜ፣ ፈኪወን ከልዶታ ከን ሀሉ ዲማዻን ፈኬፈሜ፣  
15 ከን ሙዺሳኒራ ሰበተ፣ መታሳኒራሞ መረተ ቀበን አርግቴ፤ እሳን ሁንድ አጀጆተ ጋሪ ወራና ከን ባብሎኖታ፣ ዸለቶተ ብየ ከልዶታ ፈካቱ ቱሬ።  
16 እሼንስ አኩመ እሳን አርግቴን እሳን ዸራቴ ገረ ብየ ከልዶታት ኤርገሞተ እሳንት ኤርገቴ።  
17 ወር ባብሎንስ ገረሼ፣ ገረ ስሬ ጃለላ ሴነኒ ዸራ ሰጋገሉማሳኒቲን እሼ ጡሬሰን። እሼንስ ኤርገ እሳኒን ጡሮፍቴ ቦዴ ጅብቴ እሳንራ ገረ ገልቴ።  
18 ዬሮ እሼን እፋን እፈት ሰጋገሉማሼ እት ፉፍቴ ቁላ ኦፍ ዻብዴት፣ አን አኩመን ኦቦሌቲሼራ ገረ ገሌ ሰነ ጅባን እሼራ ነንገረ ገሌ።  
19 ተኡስ እሼን አኩመ ዬሮ ሸመሩማሼ፣ ዬሮ ብየ ግብጥ ኬሰት ሰጋገልቱ ቱርቴ ሰነ ያደቴን ሰጋገሉማሼ እቱመ ፉፍቴ።  
20 እሼንስ አችት ምቾተሼ ከኔን ዸግን ሳለሳኒ፣ ዸግነ ሆርማተ ኮርመ ሀሬ ፈካቱ፣ ፍንጫንሳኒ ከን ዺራሞ ፍንጫን ኮርመ ፈርዳ ፈካቱ ሰነ ዸራቴ።  
21 ከናፉ አት አደጉማ ዬሮ ሸመሩማኬቲ ከን ዬሮ ብየ ግብጥ ቱርቴት ሀርምኬ ቀቀበተሜ ጉንቱትንኬሞ ቱቱቀሜ ሰነ ያደቴ።   


22 “ከናፉ ያ ኦሆሊባ፣ ዋቀዮ ጎፍታን አከነ ጄዸ፦ አን ምቾተኬ ከኔን አት ጥሬፈቴ እራ ገረ ገልቴ ሰነ ስት ካሴ ቅጠ ሁንዳን ስት ነንፍደ።  
23 እሳን ኩኔንስ ባብሎኖታፊ ከልዶተ ሁንደ፣ ነሞተ ጴቆድ ከን ሾኣቲፊ ቆኣ ቱረን፤ እሳን ወጅንስ አሶሮተ ሁንደቱ ቱሬ፤ አሶሮን ኩኔንስ ደርገጌዪ ምሚዸጎ ሁንድሳኒ ቡልችቶታፊ አጀጆተ ወራና፣ አጀጆተ ጋሪ ወራናቲፊ ነሞተ ሰደርካ ኦል ኣና ከኔን ሁንድሳኒ ፈርዳን ዴመን ቱረን።  
24 እሳንስ ምአ ሎላቲፊ ጋሪ ወራና፣ ጋሪወን ብራቲፊ ቱተ ኡመታ ወጅን ስት ዹፉ፤ እሳንስ ጋቸነ ጉዳፊ ጥናን፣ ጎንፎ ስቢላቲን ቅጠ ሁንዳን ስት ህሪሩ፤ አን ደበርሴ እሳንት አደቢፍ ስን ኬነ፤ እሳን አኩመ ሴረሳኒት ስ አደቡ።  
25 አን ዼከምሰኮ ስት ነንኤርገ፤ እሳንስ ኣሪዻን ስረ ያኡ። ፉኛኒፊ ጉረኬ ስራ ኩቱ፤ ወር ስ ኬሳ ሀፈንዩ ጎራዴዻን ዹሙ። እሳን እልማንኬቲፊ እንተለንኬ ፉዸተኒ ዴሙ። ወር ስ ኬሳ ሀፈንሞ እብዳን በርበዴፈሙ።  
26 አከሱመስ ወያኬ ስራ ባፈተኒ ፋየኬ ሚዸጋ ፉዸቱ።  
27 አከሲን አን አደጉማፊ ሰጋገሉማ አት ብየ ግብጥት ጀልቀብዴ ሰነ ነንዻበ። አት ዸራዻን ወንቶተ ከኔን ህንእላልቱ ዮካን ለመተ ብየ ግብጥ ህንያደቱ።   


28 “ዋቀዮ ጎፍታን አከነ ጄዻቲ፦ አን ወረ አት ጅብቴ፣ ከኔን አት ጥሬፈቴ እራ ገረ ገልቴ ሰነት ደበርሴ ስን ኬነ።  
29 እሳንስ ጅባን ስት ዹፈኒ ዋን አት እት ደዸብዴ ሁንደ ስራ ፉዸቱ። ቁላፊ ሀርከ ዱዋ ስ ሀምብሱ፤ ቃኒን ሰጋገሉማኬቲስ እፈት በአ። አደጉማንኬቲፊ ሀለሉማንኬ፣  
30 ዋን ከነ ስት ፍደኒሩ፤ አት ሰቦተ ኦርማ ዸራቴ ዋቆተሳኒ ቶልፈሞዻን ኦፍ ጡሬስቴርታቲ።  
31 አት ከራ ኦቦሌቲንኬ ዴምቴረ ዴምቴርተ፤ ከናፉ አን ሀርከኬ ኬሰ ጦፎሼ ነንካአ።   


32 “ዋቀዮ ጎፍታን አከነ ጄዸ፦  

“አትስ ጦፎ ጉዳፊ ገድ ፈጎ፣  

ጦፎ ኦቦሌቲኬቲ ንዹግደ፤  

አት አረብሶፊ ቱፊ ንቁፍተ፤  

ጦፎን ሱን ዹጋቲ ባይኤ ቀበታቲ።   


33 አት ጦፎ ኦቦሌቲኬቲ ከን ሰማርያቲን፣  

ጦፎ ዲገሙቲፊ በዲሳቲን፣  

ከን መቺቲፊ ገዳቲን ንጉተምተ።   


34 አት ንዹግደ፤ ኬሳስ ንፍጠ፤  

ጦፎ ሰነ ንጨጨብስተ፤  

ሀርመኬ ኦፍራ ጭጭርተ።  

አን ዋን ከነ ዱበዼረ፣ ጄዸ ዋቀዮ ጎፍታን።   

   
 

35 “ከናፉ ዋቀዮ ጎፍታን አከነ ጄዸ፦ አት ዋን ነ እራንፈቴ ዱበት ነ ገቴፍ ገቲ አደጉማኬቲቲፊ ሰጋገሉማኬቲ ንአርገተ።”   


36 ዋቀዮ አከነ ናን ጄዼ፦ “ያ እልመ ነማ፣ አት ኦሆላፊ ኦሆሊባት ንሙርታ? ዮስ ሆጂሳኒ ጅብሲሳ ሰነ እሳንት ህም፤  
37 እሳን ሰጋገለኒሩ፤ ዺግን ሀርከሳኒረ ጅረ። እሳን ዋቆተሳኒ ቶልፈሞ ወጅን ሰጋገለኒሩ፤ እሳን እጆሌ ናፍ ደአንዩ ኛተ ጎዸኒ እሳኒፍ ኣርሳ ዽኤሰኒሩ።  
38 ደበለኒስ ዋን ከነ ነረት ራወተን፦ ዬሩመ ሰነ እዶኮ ቁልቁሉ ጡሬሰን፤ ሰንበቶተኮስ ንሰልጵሰን።  
39 ጋፉመ እጆሌሳኒ ዋቆተ ቶልፈሞፍ ኣርሳ ጎዸንት እዶኮ ቁልቁሉ ሴነኒ ጡሬሰን። ወን እሳን መነኮ ኬሰት ጎዸን ከናዸ።   


40 “አከ ነሞትን ብየ ፈጎቲ ዹፈኒፍ ኤርገሞተ እት ኤርገን፤ እሳንስ ንዹፈን፤ ዮሙ እሳን ዹፈንትስ አት ዸግነኬ ዽቀቴ፣ እጀኬ ኩለቴ ፋየኬ ካአቴ።  
41 አት ስሬ ኡልፍናረ ቴሴ፤ ፉለ ስሬ ሰና ዱረ ምንጃለ ኬሴ፤ ምንጃለ ሰነረስ እጣነኮቲፊ ዘይቲኮ ኬሴ።   


42 “ወጭን ፈንደለልቶታ ናኖሼት ዸገአሜ፤ መቾፍቶትን ነሞተ ወጨን ሰነ ወጅን ገሞጂዻ ዹፈንስ አች ቱረን፤ እሳንስ እሬ ዱበርቲ ሰናቲፊ ከን ኦቦሌቲሼት ብተዎ፣ መታሳኒትሞ ጎንፎ ሚዸጋ ካአኒፍ።  
43 አንስ፣ ‘ነሞትን ዬሮ እሼ ወጅን ሰጋገለንት እሳን አመ ኤጀ ሆጄቹሳኒቲ ምቲ?’ ነንጄዼ።  
44 ጀርስ እሼ ወጅን ጪሰን። እሳንስ አኩመ ነሞትን ሰጋገልቶተ ወጅን ጪሰን ሰነ ኦሆላፊ ኦሆሊባ አደጌወን ሰነ ወጅን ጪሰን።  
45 ሰበቢ እሳን ኤጅቶተ ተአኒፊ ዺግን ሀርከሳኒረት አርገሜፍ፣ ነሞትን ቀጄልቶትን አደቢ ዱበርቶተ ኤጅቶታፊ ዺገ ዸንገላሰኒፍ መሉ እሳንት ሙሩ።   


46 “ዋቀዮ ጎፍታን አከነ ጄዸ፦ አን ጄቅጦተ እት ነንከካሰ፤ ራፈማፊ ሳምቻፍ ደበርሴ እሳን ነንኬነ።  
47 ጄቅጦን ሱንስ ዸጋን እሳን ቱመኒ ጎራዴሳኒቲን እሳን ኩኩቱ፤ እልማንሳኒቲፊ እንተለንሳኒ ፍጠኒ መኔንሳኒሞ ንጉቡ።   


48 “ከናፉ አከ ዱበርቶትን ሁንድ ኦፍ ኤገተኒፊ እስን ዱካ ህንቡኔፍ አን ብየቲ ኬሳ አደጉማ ነንበሌሰ።  
49 እስን አደጉማኬሰኒፍ ንአደበምቱ፤ ገቲ ጩቡኬሰን ከን ዋቆተ ቶልፈሞ ዋቄሱዻን ሆጄተን ሰና ንአርገቱ። ኤርገሲስ አከ አን ዋቀዮ ጎፍታ ተኤ ንቤክቱ።”    

ኦኮቴ እት አፌለን 
 

1 ወጋ ሰግለፋ፣ ጅአ ኩርነፋ ኬሰ ቡልቲ ኩርነፋት፤ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ ጉያ ከነ፣ ጉያ ሀርኣ ከነ ገልሜፈዹ፤ ሞቲን ባብሎን ጉያ ሀርኣ ከነ ዬሩሳሌምን መርሴራቲ።  
3 መነ ፍንጭላ ከነት አከነ ጄዺ ፈኬኘ ህም፦ ‘ዋቀዮ ጎፍታን አከነ ጄዸ፦  

“ ‘ኦኮቴ እት አፌለን እብደረ ካእ፤  

እብደረ ካኢቲ ብሻን እት ነቅ።   


4 ፎን ሙርሙረማ፣ ፎን ሙርሙረማ ፍለተማ ሁንደ  

ጄቹንስ ተፋፊ ጭናቸ እት ነቅ።  

ለፌወን ፍለተሞዻንስ እሰ ጉት፤   


5 ቡሻዬ ኬሳ ፍለተማሳ ፉዽ።  

ለፌ ብልቼሱዻፍ ኦኮቴ ሰነ ጀለ ቆራን ነቅ፤  

አከ ጋሪት አፌል፤  

ለፌሳስ ብልቼስ።   

   
 

6 “ ‘ዋቀዮ ጎፍታን አከነ ጄዻቲ፦  

“ ‘መጋላ ዺገ ነማ ዸንገላፍቱፍ፣  

ኦኮቴ ጡሪን እት ቀበቴ  

ጡሪን ሱን እራ ህንበእኒፍ ወዮ!  

ኡቱ እጣ ህንቡስን  

ጉማ ጉማሳ ኬሳ ፉዺ ዱዋ ሀምብስ።   

   
 

7 “ ‘ዺግን እሼን ዸንገላፍቴ እሼ ኬሰ ጅራቲ፤  

እሼን ከታ ቁሉላኣረት ዺገ ሰነ ዸንገላፍቴ፤  

እሼን ዺገ ሰነት ብዮ ዴብሱፍ  

ለፈት ህንዸንገላፍኔ።   


8 አን ዼከምሰኮ ከካሴ ሃሎ በኡፍ ጄዼ  

አከ ዺግን ሱን ህንሀጉገምኔፍ  

ዺገሼ ከታ ቁሉላኣረት ነንዸንገላሴ።   

   
 

9 “ ‘ከናፉ ዋቀዮ ጎፍታን አከነ ጄዸ፦  

“ ‘መጋላ ዺገ ዸንገላፍቱ ሰናፍ ወዮ!  

አንስ ቆራን እብዳ ነንቱለ።   


10 ቆራን እረ ቱል፤  

እብደስ እት ቀብሲስ።  

ኡርጎፍቱ እት ነቂቲ  

ፎንሳ አከ ጋሪት አፌል፤  

ለፌንሳስ ሃጉበሙ።   


11 ኤርገሲ አከ ጡሪንሳ እራ በቄ  

ወን እረት ልግዳኤ ጉበቴ በዱፍ፣  

ሀመ እን ሆኤ ስቢል ዲማንሳ በቁት፣  

ኦኮቴ ዱዋ ሰነ ጭሌ ቦበኡረ ካእ።   


12 ያሊን ጎዸሜ ሁንድ አከሱማን ሀፌ፤  

ልግዳኡንሳስ  

እብዳንዩ ገድ ህንዺፍኔ።   


13 “ ‘ጡራኡማንኬ አደጉማዸ። አን ስ ቁልቁሌሱ ያሌረ፤ አት ገሩ ጡራኡማኬራ ህንቁልቁሎፍኔ፤ ሀመ ዼከምስኮ ስራ ዴብኡት አት ለመተ ህንቁልቁሎፍቱ።   

   
 

14 “ ‘አን ዋቀዮ ዱበዼረ። ዬሮን አን እት ሆጄዹ ናፍ ዹፌረ። አን ዱበት ህንዴብኡ፤ አን ገራ ህንላፉ ዮካን ህንጋቡ። አኩመ አመለኬቲቲፊ ሆጂኬቲት ስት ሙረመ፣ ጄዸ ዋቀዮ ጎፍታን።’ ”   

ኒቲን ህስቅኤል ዱኡሼ 
 

15 ኤርገሲ ዱቢን ዋቀዮ አከነ ጄዼ ገረኮ ዹፌ፦  
16 “ያ እልመ ነማ፣ አን ዋን እጅኬ እት ገመዱ ዸእቸ ቶኮን ስ ዱራ ነንፉዸ። ተኡስ አት ህንገድን ዮካን ህንቦእን ዮካን እምማን ቶኮዩ ህንዸንገላስን።  
17 ኦፍ ኬሰት ኣድ፤ ነመ ዱኤፍ ህንቦእን። መረተኬ መረዹ፤ ኮጴኬስ ሚለኬት ካአዹ፤ ፉለኬ ገረ ገዲቲን ህንሀጉገትን ዮካን ቡዴነ ወረ ገዳ ህንኛትን።”   


18 ከናፉ አን ገነማን ሰበት ነንህሜ፤ ኒቲንኮስ ገልገለ ዱቴ። ጉያ እት ኣኑ ገነመ አን አኩመን አጀጀሜ ሰነ ነንጎዼ።   


19 ነሞትንስ፣ “ዋን ከነ ጎቹንኬ ሂካ ማሊ አከ ኑፍ ቀቡ አት ኑት ህንህምቱ?” ጄዸኒ ነ ጋፈተን።   


20 አንስ አከነን እሳኒን ጄዼ፤ “ዱቢን ዋቀዮ አከነ ጄዼ ገረኮ ዹፌ፦  
21 መነ እስራኤሊን አከነ ጄዽ፤ ‘ዋቀዮ ጎፍታን አከነ ጄዸ፦ አን እዶኮ ቁልቁሉ ጄቹንስ ደአትኖ እስን እቲን ቦንተን፣ ዋን እጅኬሰን እት ገመዱ፣ ዋን እስን ጃለተን ሰነ ነንጡሬሰ። እልማኒፊ እንተለንኬሰን ከኔን እስን ዺፍተኒ ዴምተንሞ ጎራዴዻን ንዹሙ።  
22 እስንስ አኩመ አን ጎዼ ሰነ ጎቱ። ፉለኬሰን ገረ ገዲቲን ህንሀጉገተን ዮካን ቡዴነ ወረ ገዳ ህንኛተን።  
23 መረትንኬሰን መታኬሰንረ፣ ኮጴንኬሰንሞ ሚለኬሰንረ ሃቱሩ። እስን ሰበቢ ጩቡኬሰኒቲፍ ንሁቀተን፤ ወሊ ወጅንስ ንኣዱ መሌ ህንገድተን ዮካን ህንቦሰን።  
24 ህስቅኤል መለቶ እስኒፍ ተአ፤ እስንስ አኩመ እን ጎዼ ሰነ ንጎቱ። ዬሮ ወን ኩን ተኡት እስን አከ አን ዋቀዮ ጎፍታ ተኤ ንቤክቱ።’   


25 “ያ እልመ ነማ፣ ጋፈ አን ደአትኖሳኒ፣ ገመቹፊ ኡልፍነሳኒ፣ ዋን እጅሳኒ እት ገመዱ፣ ዋን ገራንሳኒ ሀዉፊ እልማኒፊ እንተለንሳኒ ፉዸዹት፣  
26 ጋፈስ ነምን ምልቄ በኤ ቶኮ ዹፌ ኦዱ ስት ህመ።  
27 ጋፈስ አፋንኬ ንበነመ፤ አትስ እሰ ወጅን ንሃሶፍተ፤ ኤርገሲ ህንጨልእስቱ። ከናፉ አት እሳኒፍ መለቶ ንታተ፤ እሳንስ አከ አን ዋቀዮ ተኤ ንቤኩ።”    

 25

ራጂ አሞኒን ሞርሙዻን ዱበተሜ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፉለኬ ገረ አሞኖታት ገረገልፈዹቲ እሳኒን ሞርሙዻን ራጅ።  
3 አከነስ እሳኒን ጄዽ፤ ‘ዱቢ ዋቀዮ ጎፍታ ዸገኣ። ዋቀዮ ጎፍታን አከነ ጄዸ፦ ዬሮ እዶንኮ ቁልቁሉን ጡሬፈሜት፣ ዬሮ ብይ እስራኤል ኦኔት፣ ዬሮ ኡመትን ይሁዳ ቦጅአሜ ፉዸተሜት፣ “በገ!” ጄተኒርቱቲ፤  
4 ከናፉ አን ሰበ በአ ቢፍቱት ሀንዹራ ጎዼን ደበርሴ እስን ኬነ። እሳን ግዱኬሰንት ቁበተ ሁንዴፈተኒ ዱንካነሳኒ ንዻበቱ፤ እሳን ምዻንኬሰን ኛቱ፤ ኣነንኬሰንስ ንዹጉ።  
5 መጋላ ረባ እዶ ጋል ዼዱ፣ አሞንሞ እዶ ሆላን ቦቆቱ ነንጎዸ። ኤርገሲስ እስን አከ አን ዋቀዮ ተኤ ንቤክቱ።  
6 ዋቀዮ ጎፍታን አከነ ጄዻቲ፦ እስን ጀልእነ ገራኬሰኒቲን በዲሰ ብየ እስራኤልት ገመዱዻን ሀርከኬሰን ወልት ሩሩኩተኒ ሚለኬሰኒን ለፈ ዽዺተኒርቱቲ፤  
7 ከናፉ አን ሀርከኮ እስንት ድሪርፈዼ ቦጁፍ ደበርሴ ሰቦተት እስነን ኬነ። አን ሰቦተራ እስን ኩቴ ብዮተ ኬሳ እስነን በሌሰ። አን እስነን በርበዴሰ፤ እስንስ አከ አን ዋቀዮ ተኤ ንቤክቱ።’ ”   

ራጂ ሞኣቢን ሞርሙዻን ዱበተሜ 
 

8 “ዋቀዮ ጎፍታን አከነ ጄዸ፦ ‘ሞኣቢፊ ሴኢር፣ “ኩኖ መን ይሁዳ አኩመ ሰቦተ ብራ ሁንዳ ተኤ” ጄዸኒሩቲ፤  
9 ከናፉ መጋላወን ዳንጋ ብየቲረ ጅረን ከኔን እሼ ከበጀምሲሰን ጄቹንስ ቤት የሺሞት፣ በኣል ሜኦኒፊ ክርያታይሚ ጀልቀቤ ሀመ ሞኣብት ጅረን ቁላ ነንሀምብሰ።  
10 አን አከ አሞኖትን ሰቦተ ግዱት ህንያደተምኔፍ ሞኣቦታፊ አሞኖተ ሀንዹራ ጎዼ ኡመተ በኣት ነንኬነ፤  
11 አንስ ሞኣብን ነንአደበ። ኤርገሲ እሳን አከ አን ዋቀዮ ተኤ ንቤኩ።’ ”   

ራጂ ኤዶሚን ሞርሙዻን ዱበተሜ 
 

12 “ዋቀዮ ጎፍታን አከነ ጄዸ፦ ‘ሰበቢ ኤዶም መነ ይሁዳት ሃሎ በኤ ዋን ከነ ጎቹዻን የከ ጉዳ ሆጄቴፍ፣  
13 ዋቀዮ ጎፍታን አከነ ጄዸ፦ አን ኤዶምት ሀርከኮ ድሪርፈዼ ነሞተሼቲፊ ሆሪሳኒ ነንፍጠ። አን እሼ ነንኦንሰ፤ እሳንስ ቴማኒ ሀመ ዴዳኒት ጎራዴዻን ንዹሙ።  
14 አን ሀርከ ሰበኮ እስራኤሊን ኤዶምት ሃሎ ነንበአ፤ እሳንስ አኩመ ኣሪፊ ዼከምሰኮቲት ኤዶምን አደቡ፤ ኤዶምስ ሃሎ ባፈቹኮ ንቤክት፣ ጄዸ ዋቀዮ ጎፍታን።’ ”   

ራጂ ፍልስጤሚን ሞርሙዻን ዱበተሜ 
 

15 “ዋቀዮ ጎፍታን አከነ ጄዸ፦ ‘ሰበቢ ፍልስጤሞትን ድዻን ከከአኒ ገራ ሀምናቲን ሃሎ በአኒፊ ሰበቢ እሳን ዲኑማ ዱሪቲን ይሁዳ በሌሱ በርባደኒፍ፣  
16 ዋቀዮ ጎፍታን አከነ ጄዸ፦ አን ሀርከኮ ድሪርፈዼ ፍልስጤሞተ ነንበሌሰ፤ ኬሬቶተ ነንበሌሰ፤ ወረ ቀርቀረ ገላናት ሀፈን ነንበርበዴሰ።  
17 አን ሃሎ ጉዳ እሳንት በኤ ዼከምሰኮቲን እሳን ነንአደበ። ዬሮ አን ሃሎ እሳን በኡት እሳን አከ አን ዋቀዮ ተኤ ንቤኩ።’ ”    

ራጂ ጢሮሲን ሞርሙዻን ዱበተሜ 
 

1 ወጋ ኩዸ ቶኮፋት፣ ጅአ ሰነ ኬሳ ጉያ ጀልቀባት ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ጢሮስ ዋኤ ዬሩሳሌም፣ ‘በገ! ከር ሰቦታ ጨቤረ፤ በልበለወንሼስ ናፍ በነመኒሩ፤ ኤጋ አመ ዋን እሼን ኦንቴፍ አን ነንሶሮመ’ ጄቴርቲ፤  
3 ከናፉ ዋቀዮ ጎፍታን አከነ ጄዸ፦ ያ ጢሮስ፣ ኩኖ አን ስት ከኤረ፤ አኩመ ገላን ደምበሊሳ ካሱ ሰነ አንስ ሰቦተ ባይኤ ስት ነንካሰ።  
4 እሳን ደላ ጢሮስ ንዲጉ፤ ገሞሼስ ንጅግሱ፤ አን ብዮሼራ ሀጣኤ ከታ ቁላ ሀፌ እሼ ነንጎዸ።  
5 እሼን ገላነ ኬሰት እዶ እት ክዮ ቁርጡሚ ድሪርሰን ንታት፤ አን ዱበዼራቲ፣ ጄዸ ዋቀዮ ጎፍታን። እሼን ሰቦታፍ ቦጁ ታት፤  
6 እንተለንሼ ከኔን ወለካ ብያ ጅረንስ ጎራዴዻን አጄፈሙ። ኤርገሲ እሳን አከ አን ዋቀዮ ተኤ ንቤኩ።   


7 “ዋቀዮ ጎፍታን አከነ ጄዻቲ፦ አን ከራ ካባቲ ኔቡከድኔዘር ሞትቸ ባብሎን፣ ሞቲ ሞቶታ ሰነ ፈርዴኒፊ ጋሪወን ወጅን፣ አቦቲ ፈርዳቲፊ ራያ ወራና ጉዳሳ ወጅን ጢሮስት ነንፍደ።  
8 እንስ እንተለንኬ ከኔን ብየ ወለካ ጅረን ጎራዴዻን ፍጠ፤ ደላ እቲን ስ መርሱ እጃረተ፤ ሀመ ደላኬቲት ብዮ ኦል ቱለ፤ ጋቸነሳስ ስት ኦል ካፈተ።  
9 እንስ ጅርመ እቲን ዋ ዲገን ደላኬት ገረገልፈተ፤ ገሞወንኬስ ምአ ሎላቲን ዲገ።  
10 ፈርዴንሳስ ሀመ አዋራን ስ ሀጉጉ ደንደአንት ገር መሌ ባይኤ ተኡ። ዬሮ እን አኩመ ነሞተ መጋላ ደላንሼ ዲገሜ ሴነኒት ከረወንኬቲን ኦል ሴኑት ደላንኬ ድድቹ ፈርዴን ወራናቲን፣ ከን ጋሪወን ወራናቲፊ ከን ጋሪወን ካኒቲን ንራፈመ።  
11 ኮቴወን ፈርዴንሳ ዳንዲወንኬ ሁንደ ንዽዺቱ፤ እንስ ነሞተኬ ጎራዴዻን አጄሰ፤ ኡቱባወንኬ ጀጀቦንስ ንጅጉ።  
12 እሳን ቀቤኘኬ ቦጅኡ፤ ምአኬ ከን ደልደላ ንሳሙ፤ ደላኬ ንጅግሱ፤ መኔንኬ ምሚዸጎ ንዲጉ፤ ዸጋኬ፣ ጅርማፊ ብዮኬ ገላነት ነቁ።  
13 አን ስርበኬ ነንሀምብሰ፤ ሰገሌን በገናኬቲ ስአች ህንዸገአሙ።  
14 አን ከታ ቁላ ሀፌ ስን ታስሰ፤ አትስ እዶ እት ክዮ ቁርጡሚ ድሪርሰን ታተ። አት ጎንኩማ ዴብፈምቴ ህንእጃረምቱ፤ አን ዋቀዮ ዱበዼራቲ፣ ጄዸ ዋቀዮ ጎፍታን።   


15 “ዋቀዮ ጎፍታን ጢሮሲን አከነ ጄዸ፦ ዬሮ ወር መዳአን ኣደኒፊ ዬሮ ነምን ስ ኬሰት ቀለሙት ብዮትን ቀርቀረ ገላና ሰገሌ ጅጉኬቲቲን ህንሆለተኒ?  
16 እልማን ሞቶታ ከኔን ቀርቀረ ገላና ጅራተን ሁንድ ቴሶሳኒራ ንቡኡ፤ ኡፈተሳኒ ለፈ ካኡ፤ ወያሳኒ ከን ፋዬፈሜስ ኦፍራ ባሱ። እሳን ሶዳዻን ጉተመኒ ዳራረ ታአኒ ኡቱ አዳን ህንኩትን ዋን ስረ ገኤ ሰናን ናሱዻን ሆለቱ።  
17 እሳንስ ዋኤኬቲፍ አከነ ጄዸኒ ፋርሰኒ ሲፍ ቦኡ፦  

“ ‘ያ መጋላ ቤከምቱ፣  

ከን ነሞተ ገላናቲን ጉተምቴ አት አከምት በርበዶፍቴ!  

አት ለሚወንኬ ወጅን  

ገላነረት እሬ ጀቤቲ ቱርቴ፤  

ወረ አች ጅራተን ሁንደስ  

ሶዳኬቲን ጉቴ።   


18 ጋፈ አት ጅግዱት፣  

ብዮትን ቀርቀረ ገላና ንሆለቱ፤  

ጅጋቲኬቲንስ ብዮትን ብሻን ግዱ  

ከኔን ገላናን መርፈመን አከ መሌ ሶዳተን።’   


19 “ዋቀዮ ጎፍታን አከነ ጄዸ፦ ዮሙ አን አከ መጋላወን ነምን ኬሰ ህንጅራትኔ መጋላ ኦንቴ ስ ታስሱት፣ ዮሙ አን ቱጁበ ስረ ገረገልቼ ብሻን ጉዳዻን ስ ሀጉጉት፣  
20 አን ገረ ነሞተ ዱሪት፣ ወረ ቦለ ቡአን ወጅን ቦለ ስን ቡሰ። አን አኩመ ዲገመ ዱሪት፣ ወረ ቦለ ቡአን ወጅን አከ አት ለፈ ጀለ ጅራቱ ስን ጎዸ፤ አትስ ለመተ ህንዴብቱ ዮካን ብየ ወረ ሉቡን ጅረኒ ኬሰት እዶ ህንአርገቱ።  
21 አንስ ዹመኬ ሱከኔሳ ነንጎዸ፤ አትስ ስአች ህንጅራቱ። አት ንበርባደምተ፤ ገሩ ስአች ህንአርገምቱ፣ ጄዸ ዋቀዮ ጎፍታን።”    

ፋሩ ቦእቻ ጢሮሲፍ ጎዸሜ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ዋኤ ጢሮስ ፋርሲ ቦእ።  
3 ጢሮስ እሼ በልበለ ገላናረ ጅራቱ፣ ከን ኡመተ ቀርቀረ ገላና ሁንዳፍ ደልደልቱ ታቴ ሰናን አከነ ጄዽ፤ ‘ዋቀዮ ጎፍታን አከነ ጄዸ፦  

“ ‘ያ ጢሮስ፣  

አት፣ “አን በሬድናን ህርእነ ህንቀቡ” ጄተ።   


4 ዳንጋንኬ ገራ ገላና ኬሰ፤  

ወር ስ እጃረን በሬዱ ህርእነ ህንቀብኔ ስ ታስሰኒሩ።   


5 እሳን ላጣ ዶኒኬቲ  

ብርብርሰ ሴኒሪ ዹፌን ሆጄተን፤  

ኡቱባ ዶኒ ሲፍ ቶልቹፍስ  

ልባኖኒ ብርብርሰ ፍደን።   


6 ቅልጡ ባሻኒ ዹፌን  

በቶኬ ሆጄተን፤  

ሙከ ብርብርሳ ከን ቀርቀረ ቆጵሮሲቲ ዹፌን  

ለፈ ዶኒ ኬሳ እልከ አርባቲን 
 ሚዸግሰኒ ሲፍ ሆጄተን።   


7 ሸራን ዶኒኬቲ ቁንጬ ተልባ  

ከን ሚዸግፈሜ ብየ ግብጢ ዹፌ ቱሬ፤  

እንስ አከ ፋጂት ስ ፈየዴ፤  

ሀጉጊንኬስ ብፈ ጩቁሊሳፊ ዲማ ዺልጌ  

ከን ቀርቀረ ኤሊሻቲ ዹፌ ቱሬ።   


8 ሞቅጦንኬ ነሞተ ሲዶናፊ አርዋዲ ዹፈን ቱረን፤  

ያ ጢሮስ ሀዮትንኬ ኦፍቶተ ዶኒኬቲ ቱረን።   


9 ኦጌዪን ጌባል ከኔን ሙጠትኖ ጉዳ ቀበን፣  

ቃወ ዶኒኬቲ ዱቹፍ ስ ግዱ ቱረን።  

ዶኒወን ገላናቲፊ ኦፍቶትንሳኒ ሁንድ፣  

ስ ወጅን ደልደሉፍ ገረኬ ዹፉ ቱረን።   

   
 

10 “ ‘ነሞትን ፋሬስ፣ ከን ሉዲፊ ከን ፉጢ፣  

ሎልቱማዻን ሎልቶተኬ ግዱ ተጃጅለን።  

እሳንስ ስ ሚዸግሱፍ ጋቸነወንሳኒፊ  

ጎንፎሳኒ ስ ኬሰት ፈንሰን።   


11 ነሞትን አርዋዲፊ ሄሌኪ  

ደላኬ ቅጠ ሁንዳን ኤገን፤  

ነሞትን ገማዲ  

ገሞወንኬ ኬሰ ቱረን።  

ጋቸነሳኒስ ናኔሰኒ ደላኬት ፈንሰን፤  

እሳን በሬዱ ሀንቅነ ህንቀብኔ ስ ታስሰን።   


12 “ ‘ሰበቢ ጉድነ ቀቤኘኬቲቲፍ ተርሺሽ ስ ወጅን ደልደላ ቱርቴ፤ እሳን ሜቲ፣ ስቢለ፣ ቆርቆሮፊ ድላሊ ፍደኒ ስ ወጅን ወል ጌደራ ደልደላ ቱረን።   


13 “ ‘ግሪክ፣ ቱባሊፊ ሜሼክ ስ ወጅን ደልደለን፤ እሳንስ ምኦተ ጉርጉራኬቲን ገርቦታፊ ምኦተ ናሲ ጌደሩ ቱረን።   


14 “ ‘ነሞትን ቤት ቶገርማሞ ፈርዴን ፌእሳ፣ ፈርዴን ሎላቲፊ ጋንጎሊዻን ምአኬ ከን ደልደላ ጌደረቱ ቱሬ።   


15 “ ‘ነሞትን ዴዳኒ ስ ወጅን ደልደለን፤ ብዮትን ቀርቀረ ገላና ባይኤንስ ማምሎተኬ ቱረን፤ እሳንስ እልከ አርባቲፊ ሙከ ሀርሰሜሳ ሲፍ ባሰን።   


16 “ ‘ሰበቢ አት ኦምሸ ጉዳ ቀብዱፍ ሶርያን ስ ወጅን ደልደልት ቱሬ፤ እሳንስ መረግዲን፣ ኡፈተ ዲማ ዺልጌን፣ ወያ ፋዬፈሜን፣ ኡፈተ ቁንጬ ተልባራ ሆጄተሜ ሀጲሳቲን፣ ኤሌላኒፊ ሉለ ዲማዻን ምኦተኬ ደልደላ ጌደረተን።   


17 “ ‘ይሁዳፊ እስራኤልስ ስ ወጅን ደልደለን፤ እሳንስ ቀመዲ ብየ ሚኒት፣ መጥኖ ምኣዋ፣ ደመ፣ ዘይቲፊ ባልሚን ምአ ደልደላኬ ጌደረተን።   


18 “ ‘ሰበቢ ኦምሸኬ ሄዱቲፊ ቀቤኘ ምአኬ ጉዳ ሰናቲፍ ደማስቆን ዳዺ ወይኒ ሄልቦኒቲፊ ርፌንሰ ሆላ ዛሀሪቲን ስ ወጅን ደልደልቴርት።  
19 ወር ዳኒፊ ያዋን ከኔን ኦሴሊ ዹፈን ምአ ደልደላኬ ብተተን፤ እሳንስ ስቢለ በቅፈሜ ሆጄተሜን ቡርጉዲፊ ቀረፋዻን ምኦተ ደልደላኬ ንጌደረቱ ቱሬ።   


20 “ ‘ዴዳንሞ ኡፈተ ኮራ ስ ወጅን ደልደልቴ።   


21 “ ‘ብይ አረባቲፊ እልማን ሞቶተ ቄዳር ሁንድ ማምሎተኬ ቱረን። እሳንስ ጦባላ ሆላ፣ ኮርቤዪ ሆላቲፊ ሬኦተ ስ ወጅን ደልደሉ ቱረን።   


22 “ ‘ደልደልቶትን ሼባቲፊ ረእማ ስ ወጅን ደልደለኒሩ፤ ኡርጎፍቱወን ጎሰ ሁንዳ፣ ዸጋወን ገት ጀቤዪፊ ወርቄዻን ምኦተ ደልደላኬ ጌደረተኒሩ።   


23 “ ‘ካራን፣ ከኔን፣ ኤዴን፣ ደልደልቶትን ሼባ፣ አሹሪፊ ክልማድ ስ ወጅን ደልደላ ቱረን።  
24 እሳን እዶ ገባኬቲ ኬሰት ኡፈተ ምሚዸጋ፣ ኡፈተ ብፈ ጩቁሊሳ፣ ኡፈተ ፋዬፈሜፊ አፋ ሀሉ ገራ ገራ ከን ክሪ ምጪረሜ ጀቤፈሜ ዸአሜን ደልደለን።   


25 “ ‘ዶኒወን ተርሺሽ፣  

ምኦተኬ ከን ደልደላ ሲፍ ፌአን።  

አት ወለካ ገላናት  

ፌኢሰ ኡልፋታዻን ጉተምቴርተ።   


26 ሞቅጦንኬ፣  

ገረ ገላነ ጉዳት ስ ጌሰን።  

ቡቤን በአ ቢፍቱ ገሩ  

ገላነ ወለካት ስጨጨብሰ።   


27 ጋፈ ዶኒንኬ ጨጨቡት  

ቀቤኝኬ፣ ሜሻንኬቲፊ ምእ ደልደላኬ፣  

ነሞትንኬ ከኔን ዶኒዻን ሆጄተን፣  

ኦፍቶትን ዶኒቲፊ ወር ዶኒ ሃሮምሰን፣  

ደልደልቶትንኬቲፊ ሎልቶትንኬ ሁንድ  

ነምን ዶኒረ ጅሩ ብራ ሁንድ  

ገራ ገላና ኬሰት ገድ ልቅምፈሙ።   


28 ዬሮ ኦፍቶትን ዶኒኬቲ እየንት  

ብዮትን ቀርቀረ ገላና ንራፈሙ።   


29 ወር በቶ ቀበተን ሁንድ፣  

ወር ዶኒረ ሆጄተኒፊ ኦፍቶትን ዶኒ፣  

ዶኒሳኒራ ቡአኒ  

ቀርቀረ ገላና ዻበቱ።   


30 እሳንስ ሰገሌሳኒ ኦል ፉዸተኒ  

ህቅፈተኒ ሲፍ ቦኡ፤  

መታሳኒትስ አዋረ ፍርፍርሰኒ  

ዳራ ኬሰ ገንገለቱ።   


31 ዋኤኬቲፍስ መታ ሃደተኒ  

ወያ ገዳ ኡፈቱ።  

ሉቡሳኒቲን አከ መሌ ህቅፈተኒ  

ገደ ጉዳዻን ንቦኡ።   


32 እሳንስ ዬሮ ወዋተኒ ሲፍ ቦአንት፣  

“ከን አከ ጢሮስ  

ገላናን ልቅምፈሜ በዴ ኤኙ?”  

ጄዸኒ ፋሩ ቦእቻ ሲፍ ፋርሱ።   


33 ዬሮ ምእ ደልደላኬ ገላነረ ኤርገሙት፣  

አት ሰቦተ ሄዱ ቁፍስቴ፤  

ቀቤኘኬ ጉዳፊ ምአኬቲን  

ሞቶተ ለፋ ሶሮምስቴ።   


34 አመሞ አት ገላነ ኬሰት፣  

ቱጁበ ብሻኒ ኬሰት ጨጨብዴርተ፤  

ምኦትንኬቲፊ ሚልቶትንኬ ሁንድ  

ሱመ ወጅን ልቅምፈመኒሩ።   


35 ወር ቀርቀረ ገላና ጅራተን ሁንድ  

ዋኤኬቲን ርፈተኒሩ፤  

ሞቶትንሳኒ ሶዳዻን ሆለተኒ  

ፉልሳኒስ ናሱዻን ጌደረሜረ።   


36 ደልደልቶትን ሰቦተ ግዱ ጅረን ስት ሲቅሱ፤  

ዹምንኬ ሱከኔሳ ተኤረ፤  

አት ስአች በረ በራን ንዸበምተ።’ ”    

 28

ራጂ ሞቲ ጢሮሲን ሞርሙዻን ዱበተሜ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ቡልቻ ጢሮሲን አከነ ጄዽ፤ ‘ዋቀዮ ጎፍታን አከነ ጄዸ፦  

“ ‘አት ኦፍ ቱሉማ ገራኬቲቲን፣  

“አን ዋቀ፤  

አን ሀንዹረ ገላና ኬሰ፣  

ቴሶ ዋቃረ ነንታአ” ጄቴ።  

ቀሮ አከ ዋቃ ኦፍ ሴቱዩ፣  

አት ነመ መሌ ዋቀ ምት።   


3 አት ዳንኤል ጫላ ኦጌሳ?  

እጪቲን ቶኮዩ ስ ጀላ ህንዾከቱ?   


4 አት ኦጉማፊ ሁበትናኬቲን  

ቀቤኘ አርገቴርተ፤  

ወርቄፊ ሜቲ  

መንኩሳኬ ኬሰት ኩፈቴርተ።   


5 አት ኦጉማ ጉዳ ደልደለ ኬሰት ቀብዱን  

ቀቤኘኬ ባይእፈቴርተ፤  

ሰበቢ ቀቤኘኬቲቲፍሞ  

ገራንኬ ኦፍ ቱሉማዻን ጉተሜረ።   


6 “ ‘ከናፉ ዋቀዮ ጎፍታን አከነ ጄዸ፦  

“ ‘ሰበቢ አት ቀሮ አከ ዋቃ  

ኦፍ ሴቱፍ፣   


7 አን ነሞተ ብየ ኦርማ  

ሰቦተ አከ መሌ ገረ ጀቤዪ ስት ነንፍደ፤  

እሳን ጎራዴሳኒ ሚዸግነኬቲፊ ኦጉማኬት ሉቅፈተኒ  

ኡልፍነኬ ጉዳ ሰነ በሌሱ።   


8 እሳን ቦለ ኬሰ ስ ቡሱ፤  

አትስ ገራ ገላና ኬሰት  

ዱአ ሀማ ዱተ።   


9 ዮስ አት ፉለ ወረ ስ አጄሰኒ ዱረት፣  

“አን ዋቀ” ንጄታ?  

አት ሀርከ ወረ ስ ጎረአኒ ኬሰት  

ነሙመ መሌ ዋቀ ምት።   


10 አት ሀርከ ነሞተ ብየ ኦርማት  

ዱአ ነመ ዸግነ ህንቀበትኒ ዱተ።  

አን ዱበዼረ፣ ጄዸ ዋቀዮ ጎፍታን።’ ”   

   
 

11 ዱቢን ዋቀዮ አከነ ጄዼ ገረኮ ዹፌ፦  
12 “ያ እልመ ነማ፣ ዋኤ ሞቲ ጢሮስ ፋርሲ ቦኢቲ አከነ ጄዺን፦ ‘ዋቀዮ ጎፍታን አከነ ጄዸ፦  

“ ‘አት ፈኬኘ ጉቱማት፤  

ኦጉማዻን ጉተምቴርተ፤ ሚዸግናንስ ህርእነ ህንቀብዱ።   


13 አት እዶ ብቅልቱ ዋቃ፣  

ኤዴን ኬሰ ቱርቴ፤  

ዸጋወን ገት ጀቤዪን ሁንድ ስ በሬቹ፤ እሳንስ፦  

ሉለ ዲማ፣ ቶጳዝዮን፣ አልማዚፊ መረግድ፣  

ክርሶሊጦስ፣ ሰርዶንክሲፊ ያስጲድ፣  

ሰንፔር፣ በሉሪፊ ቢረሌ።  

ድረትንኬቲፊ ፋይንኬ ወርቄራ ቶልፈመን፤  

እሳንስ ጉያ አት ኡመምቴ ቆጴፈመን።   


14 አት ኪሩቢ ዋ ኤጉ ታቴ ድበምቴ፤  

አንስ ከኑማፈን ስ ሙዴ።  

አት ቱሉ ዋቃ ቁልቁልቸ ሰነረ ጅራቴ፤  

ዸጋወን እብዳ ግዱስ ዴዴብቴ።   


15 አት ጋፈ ኡመምቴ ጀልቀብዴ  

ሀመ ጋፈ ሀምን ስ ኬሰት አርገሜት  

ጅሬኝኬ ህርእነ ህንቀቡ ቱሬ።   


16 በበልእነ ደልደለኬቲቲን  

ጎሊዻን ጉተምቴ ጩቡ ሆጄቴ።  

ከናፉ ያ ኪሩቢ ኤጉምሳ፣  

አን ቱሉ ዋቃራ  

ዸጋወን እብዳ ግዱዻ  

ስ ሰልጵሴ አርኤን ስ ባሴ።   


17 ሰበቢ ሚዸግነኬቲቲፍ፣  

አት ኮርቴርተ፤  

ሰበቢ ኡልፍነኬቲቲፍ፣  

ኦጉማኬ በሌስቴ።  

ከናፉ አን ገረ ለፋተን ስ ደርበዼ፤  

ፉለ ሞቶታ ዱረትስ ዋን ኮልፋን ስ ጎዼ።   


18 አት ጩቡኬ ሄዱፊ ሸቀበ ደልደለኬቲቲን  

እዶወንኬ ቁልቁሉ ጡሬስቴርተ።  

ከናፉ አን አከ እብድ ስ ኬሳ በኡ ነንጎዼ፤  

እንስ ጉቤ ስ ፍጤ፤  

አንስ ፉለ ነሞተ ስ እላላ ቱረን ሁንዳ ዱረት  

ለፈረት ዳራን ስ ታስሴ።   


19 ሰቦትን ስ ቤከን ሁንድኑ  

ስ አርገኒ ርፈተን፤  

ዹምንኬ ሱከኔሳ ተኤረ፤  

አት ስአች በረ በራን ንዸበምተ።’ ”   

ራጂ ሲዶናዻን ሞርሙዻን ዱበተሜ 
 

20 ኤርገሲ ዱቢን ዋቀዮ አከነ ጄዼ ገረኮ ዹፌ፤  
21 “ያ እልመ ነማ፣ ፉለኬ ሲዶናት ገረገልፈዹቲ እሼዻን ሞርሙዻን ራጂ ዱበዹ፤  
22 አከነስ ጄዽ፦ ‘ዋቀዮ ጎፍታን አከነ ጄዸ፦  

“ ‘ያ ሲዶና፣ አን ስት ከኤረ፤  

ስ ኬሰት ኡልፍነ ነንአርገዸ።  

ዬሮ አን እሼ አደቤ  

አከ አን ቁልቁሉ ተኤ እሼ ኬሰት ኦፍ አርግሲሱት፣  

እሳን አከ አን ዋቀዮ ተኤ ንቤኩ።   


23 አን ዸእቸ እሼት ኤርጌ  

አከ ዳንዲሼረ ዺግን ሎለኡ ነንጎዸ።  

ነሞትን ጎራዴ ከራ ሁንዳን  

እሼ መርሴን ጎረአመን እሼ ኬሰት ንሀርጨኡ።  

ኤርገሲስ እሳን አከ አን ዋቀዮ ተኤ ንቤኩ።   


24 “ ‘ሰብን እስራኤል ስአች ኦሎተ ሀሞ አከ ሶኮሩ ነመ ወራነኒ አከ ቆራቲሞ ነመ መዴሰን ህንቀባቱ። ኤርገሲስ እሳን አከ አን ዋቀዮ ጎፍታ ተኤ ንቤኩ።   


25 “ ‘ዋቀዮ ጎፍታን አከነ ጄዸ፦ ዬሮ አን መነ እስራኤል ሰቦተ እሳን ኬሰ ብብትናአን ኬሳ ወልት ቀቡት፣ አን አከን እሳን ግዱት ቁልቁሉ ተኤ ፉለ ሰቦታ ዱረት ኦፍ ነንአርግሲሰ። ኤርገሲ እሳን ብየ ኦፊሳኒ ከን አን ገርብቸኮ ያቆቢፍ ኬኔ ሰነ ኬሰ ንጅራቱ።  
26 እሳን ነጋዻን አች ጅራተኒ መኔን እጃረተኒ ወይኒስ ዻበቱ፤ ዬሮ አን ኦሎተሳኒ ከኔን እሳን ጩንቁርሰን አደቡት፣ እሳን ነጉማን ጅራቱ። ኤርገሲ እሳን አከ አን ዋቀዮ ዋቀሳኒ ተኤ ንቤኩ።’ ”    

ራጂ ግብጢን ሞርሙዻን ዱበተሜ 
 

1 ወጋ ኩርነፋት፣ ጅአ ኩርነፋ ኬሰ፣ ጉያ ኩዸ ለመፋት ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፉለኬ ገረ ፈረኦን ሞትቸ ግብጥት ገረገልፈዹቲ እሳፊ ወረ ግብጥ ሁንዳን ሞርሙዻን ራጂ ዱበዹ።  
3 እሰት ዱበዹቲ አከነ ጄዺን፦ ‘ዋቀዮ ጎፍታን አከነ ጄዸ፦  

“ ‘አት ብኔንስ ጉድች፣ ከን ለጌንኬ ግዱ ጪፍቱ፣  

ያ ፈረኦን ሞትቸ ግብጥ፣ አን ስት ነንከአ።  

አት፣ “ለግን አበያ ከንኮት፤  

አነቱ ኦፉመኮቲፍ እሰ ኡመቴ” ጄተ።   


4 አን ገሩ ሀኦኬ ኬሰ ሆኮ ካኤ  

አከ ቁርጡሚወን ለጌንኬቲ ቆለኬት መጠነን ነንጎዸ።  

አን ቁርጡሚወን ቆለኬት መጠነን ሁንደ ወጅንስ  

ለጌንኬ ኬሳ ሀርክሴን ስ ባሰ።   


5 ስኢፊ ቁርጡሚወን ለጌንኬቲ ሁንደ  

ገሞጂት ነንገተ።  

አት ድሬ ዱዋረት ንኩፍተ፤  

ወልት ህንቀበምቱ፤ ህንአዋለምቱስ።  

አን ብኔንሶተ ለፋቲፊ አላቲ ሰሚቲፍ  

ኛተ ጎዼን ስ ኬነ።   


6 ወር ግብጥ ኬሰ ጅራተን ሁንድስ አከ አን ዋቀዮ ተኤ ንቤኩ።  

   
 
“ ‘አት መነ እስራኤሊፍ ኡሌ ሸምበቆ ታቴርተ።  
7 ዮሙ እሳን ሀርካን ስ ቀበተንት በቀቅጤ ገቲቲሳኒ ወራንቴ፤ ዮሙ እሳን ስት እርከተንትስ አት ጨጨብዴ አከ ዱግድሳኒ ሆለቱ ጎቴ።   


8 “ ‘ከናፉ ዋቀዮ ጎፍታን አከነ ጄዸ፦ አን ጎራዴ ስት ፍዴ ነሞተኬቲፊ ሆሪሳኒ ነንፍጠ።  
9 ግብጥ ዱዋፊ ኦነ ታት፤ እሳንስ አከ አን ዋቀዮ ተኤ ንቤኩ።  

“ ‘አት፣ “ለግን አበያ ከንኮት፤ አነቱ እሰ ኡሜ” ጄቴርታቲ፤  
10 ከናፉ አን ስት ከኤረ፤ ለጌንኬትስ ከኤረ፤ ብየ ግብጥስ ምግዶሊ ጀልቀቤ ሀመ አስዋንት፣ ሀመ ዳሪ እቶጵያት ዲገምቱፊ ኦንቱ ነንጎዸ።  
11 ሚል ነማ ዮካን ኮቴን ሆሪ ከራ ሰነ ህንደርቡ፤ ነምን ቶኮዩ ሀመ ወጋ አፉርተማት እሼ ኬሰ ህንጅራቱ።  
12 አን ብዮተ ኦነን ግዱት ብየ ግብጥ ነንኦንሰ፤ መጋላወንሼስ መጋላወን ዲገመን ግዱት ወጋ አፉርተመ ንኦኑ። ነሞተ ግብጥሞ ሰቦተ ኬሰ ነንፈፈጫሰ፤ ብዮተ ኬሰስ እሳን ነንብትኔሰ።   


13 “ ‘አመስ ዋቀዮ ጎፍታን አከነ ጄዸ፦ ዹመ ወጋ አፉርተማት አን ነሞተ ግብጥ ሰቦተ እሳን እት ብትኔፈመን ኬሳ ወልት ነንቀበ።  
14 አን ቦጁዻ እሳን ዴብሴ ጰጥሮስ ብየ አቦቲሳኒት እሳን ነንገልቸ። አችትስ እሳን ሞቱማ ገድ ኣና ንተኡ።  
15 እሼንስ ሞቱሞተ ኬሳ ገድ ኣንቱ ንታት፤ ዴብቴስ ሰቦተ ካኒን ኦልት ጎንኩማ ኦል ኦፍ ህንካፍቱ። አንስ አከ እሼን ለመተ ሰቦተ ካን ህንቡልችኔፍ እሼ ነንደዸብሲሰ።  
16 ብይ ግብጥ ስአች ኡመተ እስራኤሊፍ እርኮ ህንታቱ፤ ዮ እሳን ገርጋርሳፍ ገረሼት ዴብአን ገሩ እሼን ያደኖ ጩቡሳኒ ታት። ኤርገሲ እሳን አከ አን ዋቀዮ ጎፍታ ተኤ ንቤኩ።’ ”   


17 ወጋ ድግደሚ ቶርበፋት፣ ጅአ ቶኮፋ ኬሰ፣ ጉያ ቶኮፋት ዱቢን ዋቀዮ አከነ ጄዼ ገረኮ ዹፌ፦  
18 “ያ እልመ ነማ፣ ኔቡከድኔዘር ሞቲን ባብሎን ዱለ ጀባዻን ሎልቶተሳ ጢሮስት ካሴረ፤ መታን ነመ ሁንዳ ሞላኤረ፤ ገቲቲን ነመ ሁንዳስ ሉቀኤረ። ተኡስ እኒፊ ሎልቶትንሳ ዱለ ጀባ ጢሮስት ካሰኒን ቡኣ ቶኮሌ ህንአርገኔ።  
19 ከናፉ ዋቀዮ ጎፍታን አከነ ጄዸ፦ አን ብየ ግብጥ ኔቡከድኔዘር ሞቲ ባብሎኒፍ ነንኬነ፤ እንስ እሼ ቦጅኤ ቀቤኘሼ ሳመ። ኩንስ ምንዳ ሎልቶተሳ ተአ።  
20 አን ግብጢን ገቲ ደዸቢሳ ጎዼ እሳፍ ኬኔረ፤ እኒፊ ሎልቶትንሳ ዋን ከነ አናፍ ሆጄተኒሩቲ፣ ጄዸ ዋቀዮ ጎፍታን።   


21 “አን ጉያ ሰነ አከ መን እስራኤል ጋንፈ ባሱ ነንጎዸ፤ እሳን ግዱትስ አፋንኬ ነንሳቀ። እሳንስ አከ አን ዋቀዮ ተኤ ንቤኩ።”    

ፋሩ ቦእቻ ግብጢፍ ፋርሰሜ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ ራጅ፤ አከነስ ጄዽ፤ ‘ዋቀዮ ጎፍታን አከነ ጄዸ፦  

“ ‘ወዋዹቲ አከነ ጄዽ፤  

“ጉያ ሰናፍ ወዮ!”   


3 ጉያን ሱን ዽኦዸ፤  

ጉያን ዋቀዮ ዽኦዸ፤  

እንስ ጉያ ዱሜሳ፣  

ሰቦታፍሞ ዬሮ በዲሳ ንተአ።   


4 ግብጥት ጎራዴን ንዹፈ፤  

እቶጵያትሞ ዽጵን ንዹፈ።  

ዮሙ ወር ቀለመን ግብጥ ኬሰት ኩኩፈንት፣  

ቀቤኝሼ ሳመሜ ፉዸተመ፤  

ሁንዴወንሼሞ ንዲገሙ።   


5 እቶጵያፊ ፉጥ፣ ሉዲፊ ብይ አረባ ሁንድ፣ ሊብያፊ ኡመትን ብየ ከኩ ግብጥ ወጅን ጎራዴዻን ንዹሙ።   


6 “ ‘ዋቀዮ አከነ ጄዸ፦  

“ ‘ቱምስቶትን ግብጥ ንኩፉ፤  

ሁምን እሼን እቲን ቦንቱ ንደዸበ።  

ምግዶሊ ሀመ አስዋንት፣  

እሳን እሼ ኬሰት ጎራዴዻን ንዹሙ፣  

ጄዸ ዋቀዮ ጎፍታን።   


7 እሳን ብዮተ ኦነን ግዱት፣ ኦነኒ ሀፉ፤  

መጋላወንሳኒስ  

መጋላወን ዲገመን  

ግዱት አርገሙ።   


8 ዮሙ አን ግብጥት እብደ ቀብሲሴ  

ወር እሼ ገርጋረን ሁንድ በርበዳአንት፣  

እሳን አከ አን ዋቀዮ ተኤ ንቤኩ።   


9 “ ‘ጋፈስ ነሞተ እቶጵያ ከኔን ያዶ መሌ ጅራተን ሶዳችሱፍ፣ ኤርገሞትን ዶኒዻን ነ ብራ ንበኡ። ጉያ በዲሰ ግብጥት ዽጵን እሳን ቀበተ፤ ወን ኩን ዹጉማን ንዹፋቲ።   

   
 

10 “ ‘ዋቀዮ ጎፍታን አከነ ጄዸ፦  

“ ‘አን ሀርከ ኔቡከድኔዘር ሞትቸ ባብሎኒን  

ነሞተ ግብጥ ሄዱ ነንበርበዴሰ።   


11 እኒፊ ሎልቶትንሳ ከኔን ሰቦተ ኬሳ 
 አከ መሌ ሀሞ ተአን፣  

አከ ብየቲ በሌሰኒፍ ንፍደሙ።  

እሳንስ ጎራዴሳኒ ግብጥት ሉቅፈተኒ  

ሬፋን ብየቲ ጉቱ።   


12 አን ብሻን አበያ ነንጎግሰ፤  

ብየቲስ ነሞተ ሀሞት ነንጉርጉረ፤  

ሀርከ አለጎታቲን ብየቲፊ  

ዋን እሼ ኬሰ ጅሩ ሁንደ ነንኦንሰ።  

አን ዋቀዮ ዱበዼረ።   

   
 

13 “ ‘ዋቀዮ ጎፍታን አከነ ጄዸ፦  

“ ‘አን ዋቆተ ቶልፈሞ ነንበሌሰ፤  

ፈኪወን ሜምፊስ ኬሰ ጅረንስ ነንፈጫሰ።  

ስአች ግብጥ ኬሰት ቡልቻን ህንአርገሙ፤  

ብየቲ ጉቱ ኬሰስ ሶዳ ነንቡሰ።   


14 ጰጥሮስን ነንኦንሰ፤  

ዞኣንት እብደ ነንቀብሲሰ፤  

ቴቤሲንሞ ነንአደበ።   


15 ደአትኖ ግብጥ ጀባ ጄቹንስ  

ሲንረት ዼከምሰኮ ነንዸንገላሰ፤  

ኡመተ ቴቤስ ሄዱ ሰነሌ ነንበሌሰ።   


16 አን ግብጥት እብደ ነንቀብሲሰ፤  

ሲን ዽጵናን ራፈምት።  

ቴቤስ ደምበሊዻን ንፉዸተምት፤  

ሜምፊስ ዽጵነ ወልራ ህንጭኔን ንዽጰት።   


17 ደርገጎትን አዌኒፊ  

ጲ-ቤሴት ጎራዴዻን ዹሙ፤  

መጋላወን መታንሳኒዩ ንቦጅአሙ።   


18 ዮሙ አን ዋንጆ ግብጥ ጨብሱት፣  

ተህጳንሄስት ጉያን ንዱከናአ፤  

ሁምን እሼን እቲን ቦንቱስ ንላፈ።  

እሼን ሁሪዻን ሀጉገምት፤  

ገንዶትንሼሞ ንቦጅአሙ።   


19 ከናፉ አን ግብጢን ነንአደበ፤  

እሳንስ አከ አን ዋቀዮ ተኤ ንቤኩ።’ ”   


20 ወጋ ኩዸ ቶኮፋት፣ ጅአ ቶኮፋ ኬሰ፣ ጉያ ቶርበፋት ዱቢን ዋቀዮ አከነ ጄዼ ገረኮ ዹፌ፦  
21 “ያ እልመ ነማ፣ አን እሬ ፈረኦን ሞትቸ ግብጥ ጨብሴረ። እን አከ ፈዩፍ ህንህዸምኔ ዮካን ሸምበቆን ህዸሜ አከ ጀባቴ ጎራዴ ቀበቹ ደንደኡ ህንጎዸምኔ።  
22 ከናፉ ዋቀዮ ጎፍታን አከነ ጄዸ፦ አን ፈረኦን ሞትቸ ግብጥት ከኤረ። አን እሬሳ ለቸኑ፣ እሰ ፈያ፣ እሰ ጨቤ ሰነሌ ጨብሴ አከ ጎራዴን ሀርከሳቲ ቡኡ ነንጎዸ።  
23 አን ነሞተ ግብጥ ሰቦተ ግዱት ነንፈፈጫሰ፤ ብዮተ ኬሰስ እሳን ነንብብትኔሰ።  
24 እሬ ሞቲ ባብሎን ነንጀቤሰ፤ ጎራዴኮስ ሀርከሳ ኬሰ ነንካአ፤ እሬ ፈረኦን ገሩ ነንጨብሰ፤ እንስ ፉለሳ ዱረት አኩመ ነመ አከ መሌ መዳኤት ንኣደ።  
25 እሬ ሞቲ ባብሎን ነንጀቤሰ፤ እሬን ፈረኦን ገሩ ንላፈ። ዮሙ አን ጎራዴኮ ሀርከ ሞቲ ባብሎን ኬሰ ካኤ እንሞ ግብጥት እሰ ምርምርሱት እሳን አከ አን ዋቀዮ ተኤ ንቤኩ።  
26 አን ነሞተ ግብጥ ሰቦተ ግዱ ነንፈፈጫሰ፤ ብዮተ ኬሰስ እሳን ነንብብትኔሰ። እሳንስ አከ አን ዋቀዮ ተኤ ንቤኩ።”    

ጋትራ ልባኖን 
 

1 ወጋ ኩዸ ቶኮፋት፣ ጅአ ሰደፋ ኬሰ፣ ጉያ ቶኮፋት ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፈረኦን ሞትቸ ግብጢፊ ቱተ ነሞተሳቲን አከነ ጄዽ፦  

“ ‘ሱራዻን ኤኙቱ ሲን ቅጣተ?   


3 ኩኖ አሶር አከ ብርብርሰ ልባኖን  

ከን ደሜወን ምሚዸጎ ቀቡፊ 
 ቦሶናፍ ጋድሰ ተኤ  

አከ መሌ ኦል ዼራፊ  

ከን ፊጤንሳ ዱሜሰ ቱቄ ቱሬ።   


4 ብሻን እሰ ብቅልቼ፤  

ቡርቃወን ገድ ፈጎንሞ እሰ ጉድሴ፤  

ለጌንሳኒ  

ህደሳ ሁንደ መርሰኒ ያአኒ  

ብሻንሳኒ  

ገረ ሙኬን ቦሶና ሁንዳት ኤርጉ።   


5 ከናፉ እን ሙኬን ቦሶና ሁንዳን ኦልት  

አከ መሌ ኦል ዼረቴ፤  

ለታንሳ ንባይአቴ፤  

ደሜንሳስ ንጉደቴ፤  

እን ብሻን ባይኤ አርገቴ በበልአቴራቲ።   


6 ስምብሮትን ሰሚ ሁንድ  

ደሜሳረት መንኤ እጃረተን፤  

ብኔንሶትን ድሬ ሁንድ  

ደሜሳ ጀለት ዸለን፤  

ሰቦትን ጉርጉዳን ሁንድኑስ፣  

ጋድሰሳ ጀለ ጅራተን።   


7 እን ሰበቢ ህደሳ  

ገረ ብሻን ባይኤት ገድ ፈጌፈቴፍ፣  

ደሜወንሳ ከኔን በበልአተን ወጅን  

አከ መሌ ሚዸጋ ቱሬ።   


8 ጋትራወን እዶ ብቅልቱ ዋቃ ኬሰ ጅረን  

እሰ ግቱ ህንደንዴኜ፤  

ዮካን ሙኬን ብርብርሳ  

ደሜወንሳቲን ህንቅጣተን፤  

ሙክን ወዴሳስ  

ደሜወንሳቲን ህንቅጣቱ፤  

ሙክን እዶ ብቅልቱ ዋቃ ኬሰ ጅሩ ቶኮዩ  

ሚዸግነሳቲን ወል ብረ ህንቀበሙ።   


9 አን ደሜወን ባይኤዻን  

እሰ ነንሚዸግሴ፤  

ሙኬን ኤዴን 
 ከኔን እዶ ብቅልቱ ዋቃ ኬሰ ጅረን ሁንድ  

እሰት ህናፈን።   


10 “ ‘ከናፉ ዋቀዮ ጎፍታን አከነ ጄዸ፦ ሰበቢ እን ኦል ዼረቴ ፊጤንሳ ዱሜሰ ቱቄ እን ዼርነሳቲን ኦፍ ቱሌፍ፣  
11 አከ እን ዋን ሀምነሳቲፍ መሉ እሳፍ ኬኑፍ፣ አን ደበርሴን ቡልቻ ሰቦታት እሰ ኬኔ። ደርበዼስ እሰ ነንገቴ፤  
12 አለጎን አከ መሌ ሀሞንስ ጭጭረኒ እሰ ገተን። ለታወንሳ ጋረንራፊ ሱሉለወን ኬሰት ሀርጨአ፤ ደሜወንሳሞ ጭጭረመኒ ቦኦወን ብሻኒ ሁንደ ኬሰ ቡአን። ሰቦትን ለፋ ሁንድ ጋድሰሳ ጀላ በአኒ እሰ ዺሰኒ ዴመን።  
13 ስምብሮትን ሰሚ ሁንድ ሙከ ጅጌ ሰነረ ቁበተን፤ ብኔንሶትን ድሬ ሁንድኑስ ደሜወንሳ ግዱ ቱረን።  
14 ከናፉ ሙክን ብሻን ብረ ጅሩ ከምዩ አከ መሌ ህንጉደቱ ዮካን ፊጤንሳ ዱሜሰ ህንቱቁ። ሙክን አከስት ብሻን ቁፌ ከምዩ አከስ ኦል ዼረቴ ህንቤኩ። እሳን ሁንድ ወረ ዱአኒ ቦለ ቅሌት ገድ ቡአን ወጅን አከ ዱአን እት ሙርቴፈሜረ።   


15 “ ‘ዋቀዮ ጎፍታን አከነ ጄዼ፦ ጉያ እን አዋለሜት አን እሳፍ ጄዼ ቡርቃወን ገድ ፈጎ ገዳን ነንጉቴ፤ ለጌንሳ ነንእትሴ፤ ብሻንሳ ጉድችስ ያኡ ዺሴ። ሰበቢሳቲፍ አን ልባኖንት ዱከነ ነንኡፍሴ፤ ሙኬን ድሬ ሁንድስ ንጎገን።  
16 ዮሙ አን ወረ ቦለ ቡአን ሰነት ደበሌ አዋለ ኬሰ እሰ ቡሱት ሰገሌ ኩፋቲሳቲን አን ሰቦተ ነንሆለቺሰ። ኤርገሲስ ሙኬን ኤዴን ከኔን ልባኖን ኬሳ ፍለተሞፊ ከን አዳ ተአን ሁንድ፣ ሙኬን አከ ጋሪ ብሻን ኦባፈመን ሁንድ ቦለ ኬሰት ጀጀቤፈመን።  
17 ወር ጋድሰሳ ጀለ ጅራተን ከኔን ሰቦተ ግዱዻ እሳፍ ቱምሰን፣ ወረ ጎራዴዻን አጄፈመንት መከሙፍ እሰ ወጅን አዋለ ኬሰ ቡአን።   


18 “ ‘ሙኬን ኤዴን ኬሳ ከን ኡልፍናፊ ሱራዻን ሲን ቅጣቱ ከም? ተኡዩ ሙኬን ኤዴን ወጅን ቦለ ቡተ፤ አት ወረ ጎራዴዻን አጄፈመን ወጅን፣ ነሞተ ዸግነ ህንቀበትን ግዱ ጪፍተ።  

“ ‘ኩን ፈረኦኒፊ ወልዳ ኡመተሳ ሁንደ፣ ጄዸ ዋቀዮ ጎፍታን።’ ”    

ፋሩ ቦእቻ ፈረኦኒፍ ፋርሰሜ 
 

1 ወጋ ኩዸ ለመፋት፣ ጅአ ኩዸ ለመፋ ኬሰ፣ ጉያ ቶኮፋት ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ዋኤ ፈረኦን ሞትቸ ግብጥ ፋሩ ባሲቲ አከነ ጄዽ፦  

“ ‘አት ሰቦተ ግዱት አከ ሌንጫት፤  

ገላኖተ ኬሰትሞ ብኔንሰ አከ ጀዌት፤  

አት ለጌን ቦርጭተ፤  

ሚለኬቲን ብሻን ንቦሬስተ፤  

ለጌንስ ንዾቄስተ።   


3 “ ‘ዋቀዮ ጎፍታን አከነ ጄዸ፦  

“ ‘ጉሚ ነሞተ ባይኤ ኬሰት  

አን ክዮኮ ስት ነንደርበዸ፤  

እሳንስ ክዮኮቲን ሀርክሰኒ ስ ባሱ።   


4 አን ለፈት ስን ገተ፤  

በኬትስ ስን ደርበዸ።  

አከ ስምብሮትን ሰሚ ሁንድ ስረ ቁበተን፣  

አከ ብኔንሶትን ለፋ ሁንድኑስ ስ ኛተኒ ቁፈን ነንጎዸ።   


5 አን ፎንኬ ቱሉወንረት ነንብትኔሰ፤  

ረቀኬቲንስ ሱሉለወን ነንጉተ።   


6 ሀመ ቱሉወን ብረ ገኡት  

ዺገኬ ከን ሎለኡን ብየቲ ነንጉተ፤  

ሱሉለወንስ ፎንኬቲን ንጉተሙ።   


7 አን ዮሙን ስ በሌሱት ሰሚወን ነንሀጉገ፤  

ኡርጂወንሳኒሞ ነንዱከኔሰ፤  

አዱ ዱሜሳን ነንሀጉገ፤  

ጅእስ እፈሳ ህንኬኑ።   


8 እፈወን ጨለቅሶ ሰሚረ ጅረን ሁንደ ስት ነንዱከኔሰ፤  

አን ብየኬረ ዱከነ ነንቡሰ፣  

ጄዸ ዋቀዮ ጎፍታን።   


9 አን ዬሮን ቦጁ ጎዼ  

ሰቦተ ግዱት ገረ ብዮተ አት ህንቤክኒት ስ ኤርጉት  

ገራ ሰቦተ ሄዱ ነንዽጵሰ።   


10 አን ዬሮን ጎራዴኮ ፉለሳኒ ዱረት ምርምርሱት  

አከ ነሞትን ሄዱን ስ አርገኒ ነአን፣  

አከ ሞቶትንሳኒስ ዋኤኬቲፍ ሶዳዻን ሆለተን ነንጎዸ።  

ጉያ ኩፋቲኬቲ  

ቶኮን ቶኮንሳኒ  

ዬሩመ ዬሮን ሉቡሳኒቲፍ ንክርክሩ።   


11 “ ‘ዋቀዮ ጎፍታን አከነ ጄዻቲ፦  

“ ‘ጎራዴን ሞቲ ባብሎን  

ስት ዹፈ።   


12 አን አከ ነሞትንኬ ሄዱን  

ጎራዴ ነሞተ ጀጀቦቲን ጄቹንስ  

ከኔን ሰቦተ ሁንደ ኬሳ አከ መሌ ሀሞ ተአን ሰናቲን 
 ዹመን ነንጎዸ።  

እሳን ኦፍ ቱሉማ ግብጥ ንበሌሱ፤  

ወልዶንሼ ሁንድኑስ ንበርበዴፈሙ።   


13 ብሻኖተ ባይኤ ብራ  

ሎንሼ ሁንደ ነንፍጠ፤  

ስአች ሚል ነማ ህንቦሬሱ  

ዮካን ኮቴን ሎኒ ህንዾቄሱ።   


14 ኤርገሲ ብሻንሼ አከ ቁልቁላኡ፣  

ለጌንሼሞ አኩመ ዘይቲ አከ ዸንገለአን ነንጎዸ፣  

ጄዸ ዋቀዮ ጎፍታን።   


15 ጋፈ አን ብየ ግብጥ ኦንሴ  

ብየቲን ዋን እሼ ኬሰ ጅሩ ሁንደ ዸብዱት፣  

ዮሙ አን ዋን አች ጅራቱ ሁንደ ዸኡት  

እሳን አከ አን ዋቀዮ ተኤ ንቤኩ።’   


16 “ፋሩን እሳን እሼፍ ፋርሰን ከነ። እንተለን ሰቦታስ ንፋርሱ፤ ብይ ግብጢፊ ወልዳንሼ ሁንድ ንፋርሱ፣ ጄዸ ዋቀዮ ጎፍታን።”   


17 ወጋ ኩዸ ለመፋት፣ ጅአ ቶኮፋ ኬሰ፣ ጉያ ኩዸ ሸነፋት ዱቢን ዋቀዮ አከነ ጄዼ ገረኮ ዹፌ፦  
18 “ያ እልመ ነማ፣ ወልዳ ነሞተ ግብጢፍ ወዋዹ፤ እሼፊ እንተለን ሰቦተ ጀጀቦ ከኔን ቦለ ቡአንት ደበሊቲ ቅሌት ደርበዹ።  
19 አከነስ እሳኒን ጄዽ፤ ‘አት ኤኙ ጫላ ሚዸግደ? ገድ ቡኢቲ ወረ ዸግነ ህንቀበትኔ ሰነ ግዱ ጪስ።’  
20 እሳን ወረ ጎራዴዻን አጄፈመን ግዱት ኩፉ። ጎራዴን ሉቅፈሜረ፤ እሼን ወልዳ ነሞተሼ ሁንደ ወጅን ለፈረ ሃሀርክፈምቱ።  
21 ሆገንቶትን ጀጀቦን አዋለ ኬሳ ዋኤ ግብጢፊ ዋኤ ቱምስቶተሼ፣ ‘እሳን ገድ ቡአኒሩ፤ ወረ ዸግነ ህንቀበትን ከኔን ጎራዴዻን ቀለመን ወጅን ጭጪሰኒሩ’ ጄዹ።   


22 “አሶር ሎልቶተሼ ሁንደ ወጅን አች ጅርት፤ እሼንስ አዋለ ነሞተሼ ወረ ቀለመን ሁንዳ ከኔን ጎራዴዻን ዹመን ሁንዳቲን መርፈምቴርት።  
23 አዋልሳኒ ቦለ ቅሌ ኬሰ፤ ሎልቶትንሼስ ናኖ አዋለሼ ጭጪሰኒሩ። ወር ብየ ጅራቶታ ኬሰት ሶዳ ፈፈጫሰን ሁንድ ጎረአመኒ ጎራዴዻን ዹመኒሩ።   


24 “ኤላም ወልዳ ነሞተሼ ከኔን ናኖ አዋላሼ ጅረን ሁንደ ወጅን አች ጅርት። ሁንድሳኒ ጎረአመኒ ጎራዴዻን ዹመኒሩ። ወር ብየ ጅራቶታ ኬሰ ሶዳ ፈፈጫሰን ሁንድ ኡቱ ዸግነ ህንቀበትን ቅሌ ኬሰ ቡአኒሩ። እሳን ወረ ቦለ ቡአን ወጅን ቃኒሳኒ ባዸተኒሩ።  
25 ወልዳ ነሞተሼ ከኔን ናኖ አዋለሼ ጅረን ሁንደ ወጅን ወረ ጎረአመን ግዱት ስሬን እሼዻፍ ቆጴፈሜረ። ሁንድሳኒ ወረ ዸግነ ህንቀበትን ከኔን ጎራዴን ዹመኒዸ። ሰበቢ ሶዳንሳኒ ብየ ጅራቶታ ኬሰ ፈፈጨኤፍ፣ እሳን ወረ ቦለ ቡአን ወጅን ቃኒሳኒ ባዸተኒሩ፤ እሳን ወረ ጎረአመን ግዱ ጭጪሰኒሩ።   


26 “ሜሼኪፊ ቱባል ወልዳ ነሞተሼ ከኔን ናኖ አዋለሳኒ ጅረን ሁንደ ወጅን አች ጅሩ። ሁንድሳኒዩ ወረ ዸግነ ህንቀበትን ከኔን ሰበቢ ብየ ጅራቶታ ኬሰ ሶዳ ፈፈጫሰኒፍ ጎራዴዻን ዹመኒዸ።  
27 እሳን ጎቶተ ዹመን ከኔን ዸግነ ህንቀበትን ካን፣ ወረ ምአ ሎላሳኒ ወጅን አዋለመን ከኔን ጎራዴወን ቦራፈተን ወጅን ህንጭጪሰኒ? ሶዳችሱን ጎቶተ ከኔኒ ብየ ጅራቶታ ኬሰ ጅራቱዩ አደቢን ጩቡሳኒቲፍ መሉ ለፌሳኒረ ቡኤ።   


28 “ያ ፈረኦን፣ አትስ ጨብዴ ወረ ዸግነ ህንቀበትን ከኔን ጎራዴዻን አጄፈመን ግዱ ንጪፍተ።   


29 “ኤዶም፣ ሞቶትንሼቲፊ ቡልችቶትንሼ ሁንድ አች ጅሩ፤ እሳን ሁምነ ቀባተንዩ፣ ወረ ጎራዴዻን አጄፈመን ወጅን ጭጪሰኒሩ። እሳን ወረ ዸግነ ህንቀበትን ከኔን ቦለ ቡአን ወጅን ጭጪሱ።   


30 “ቡልችቶትን ካባ ሁንዲፊ ወር ሲዶና ሁንድ አች ጅሩ፤ እሳን ወረ ጀብነሳኒቲን ጎሊ ኡማ ቱረን ተአንዩ ወረ ጎረአመን ወጅን ሰልጵናን ገድ ቡአን። ኡቱ ዸግነ ህንቀበትን ወረ ጎራዴዻን አጄፈመን ወጅን ጭጪሱ፤ ወረ ቦለ ቡአን ወጅንስ ሰልጵነሳኒ ባዸቱ።   


31 “ፈረኦኒፊ ሎልቶትንሳ ሁንድ ጀረ አርጉ፤ ወልዳን ነሞተሳ ሁንድ ጎራዴዻን አጄፈመንዩ እን ኦፍ ጀጀቤሰ፣ ጄዸ ዋቀዮ ጎፍታን።  
32 አን አከ እን ብየ ጅራቶታ ኬሰ ጎሊ ፈፈጫሱ ጎዹዩ፣ ፈረኦኒፊ ወልዳን ነሞተሳ ሁንድ ወረ ዸግነ ህንቀበትን ከኔን ጎራዴዻን አጄፈመን ግዱ ንጭጪሱ፣ ጄዸ ዋቀዮ ጎፍታን።”    

 33

ህስቅኤል ኤግዱ ተኤ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ነሞተ ብየኬቲት ዱበዹቲ አከነ ጄዺን፦ ‘ዬሮ አን ብየ ቶኮት ጎራዴ ፍዱት፣ ሰብን ብየ ሰና ነሞተሳ ኬሳ ነመ ቶኮ ፍለቴ ኤግዱ እሰ ጎዸቴ፣  
3 ኤግዱን ሱን ጎራዴ ብየቲት ዹፋ ጅሩ አርጌ ኡመተ አኬከቺሱፍ መለከተ ዬሮ አፉፉት፣  
4 ዮ ነምን ከምዩ ሰገሌ መለከታ ዸገኤ ገሩ አኬከቺሰ ሰነ ፉዸቹ ድዴ ጎራዴን ሱን ዹፌ ሉቡሳ ገላፈቴ፣ ዺግንሳ መቱመሳት ዴብአ።  
5 እን ሰገሌ መለከታ ዸገኤ ገሩ አኬከቺሰ ዋን ህንፉዸትኒፍ ዺግንሳ መቱመሳት ዴብአ። እን ኡቱ አኬከቺሰ ሰነ ፉዸቴ ጅራቴ ስላ ኦፍ ባሰ ቱሬ።  
6 ገሩ ዮ ኤግዱን ሱን ጎራዴ ዹፋ ጅሩ አርጌ ነሞተ አኬከቺሱፍ መለከተ አፉፉ ባቴ ጎራዴን ሱን ዹፌ እሳን ኬሳ ሉቡ ነመ ቶኮ ገላፈቴ፣ ነምች ሱን ሰበቢ ጩቡሳቲፍ አጄፈመ፤ ኤግዱ ሰነ ገሩ ሰበቢ ዺገ ነመ ሰናቲፍ ነንጋፈዸ።’   


7 “ያ እልመ ነማ፣ አን መነ እስራኤሊቲፍ ኤግዱ ስ ጎዼረ፤ ከናፉ ዱቢ አን ዱበዹ ዸገኢቲ አኬከቺሰ ነ ብራ በኡ እሳኒፍ ኬን።  
8 ዬሮ አን ነመ ሀማ ቶኮን፣ ‘ያ ነምቸ ሀማነነ፣ አት ዹጉማን ንዱተ’ ጄዹት፣ ዮ አት አከ እን ቀልቢ ጅጂረቱ አኬከቺሱ ባቴ ነምች ሀማን ሱን ጩቡሳቲን ንዱአ፤ ዺገሳ ገሩ አን ሀርከኬራ ነንበርባደ።  
9 ገሩ ዮ አት ነመ ሀማ ሰነ አከ እን ከራሳራ ዴብኡ አኬከቺፍቴ እንሞ ዴብኡ ባቴ፣ እን ጩቡሳቲን ንዱአ፤ አት ገሩ ሉቡኬ ኦልፈቴርተ።   


10 “ያ እልመ ነማ፣ መነ እስራኤሊን አከነ ጄዽ፤ ‘እስን አከነ ጄቱ፦ “የኪፊ ጩቡንኬኘ ኑት ኡልፋቴረ፤ ኑስ ሰበቢ ከናፍ ኛተምኔ ዹምኔ። ዮስ አከሚን ጅራቹ ደንዴኘሬ?” ’  
11 አከነ እሳኒን ጄዽ፤ ‘አኩመ አን ዹጉማን ጅራታ ተኤ፣ አን አከ ነሞትን ሀሞን ከራሳኒራ ዴብአኒ ጅራተን መሌ ዱአሳኒት ህንገመዱ፣ ጄዸ ዋቀዮ ጎፍታን። ዴብኣ! ከራኬሰን ሀማ ሰነራ ዴብኣ! ያ መነ እስራኤል እስን ማሊፍ ዱቱ?’   


12 “ከናፉ ያ እልመ ነማ፣ ነሞተ ብየኬቲቲን አከነ ጄዽ፤ ‘ቀጄሉማን ነመ ቀጄላ ዮሙ እን አጀጀሙ ድዱት እሰ ህንባሱ፤ ሀምን ነመ ሀማስ ዮሙ እን ሀምነሳራ ዴብኡት እሰ ህንበሌሱ። ነምን ቀጄላን ዮ ጩቡ ሆጄቴ ሰበቢ ቀጄሉማሳ ዱራቲፍ ሉቡዻን ህንጅራቱ።’  
13 ዮ አን ነመ ቀጄላ ቶኮ አከ እን ዹጉማን ጅራቱ እት ህሜ፣ እን ገሩ ቀጄሉማሳ አመነቴ ጩቡ ሆጄቴ፣ ዋን ቀጄላ እን ሆጄቴ ኬሳ ቶኮዩ ህንያደተሙ፤ እን ጩቡ ሆጄቴ ሰናን ንዱአ።  
14 ዮ አን ነመ ጩበማ ቶኮን፣ ‘አት ዹጉማን ንዱተ’ ጄዼ እን ገሩ ጩቡሳራ ዴብኤ ዋን ስሪፊ ዋን ቀጄላ ሆጄቴ ጄቹንስ፣  
15 እን ዮ ቀብዲ ዋን ልቄሴ ቶኮፍ ፉዸቴ ዴብሴ፣ ዮ ዋን ሀቴ ዴብሴ፣ ዮ ሴረ ጅሬኘ ነማፍ ኬኑ ዱካ ቡኤ ሀምነ ሆጄቹ ባቴ፣ እን ዹጉማን ንጅራተ፤ ህንዱኡስ።  
16 ጩቡ ነምች ሱን ሆጄቴ ኬሳ ቶኮዩ እሰት ህንሄሬገሙ። እን ዋን ስሪፊ ቀጄላ ሆጄቴራቲ፣ ዹጉማን ሉቡዻን ንጅራተ።   


17 “ተኡስ ነሞትን ብየኬቲ፣ ‘ከራን ጎፍታ ቀጄላ ምት’ ጄዹ። ገሩ ከራን ቀጄላ ህንተእን ከኑመሳኒት።  
18 ነምን ቀጄላን ዮ ቀጄሉማሳራ ዴብኤ ሀምነ ሆጄቴ፣ እን ሀምነ ሰናን ንዱአ።  
19 ነምን ሀማን ቶኮሞ ዮ ሀምነሳራ ዴብኤ ሙርቲ ቀጄላፊ ዋን ቀጄላ ሆጄቴ፣ እን ዋን ከነ ሆጄቹሳቲን ንጅራተ።  
20 ተኡሌ ያ መነ እስራኤል እስን፣ ‘ከራን ጎፍታ ቀጄላ ምት’ ጄቱ። አን ገሩ ሁንደኬሰንት አኩመ ሆጂኬሰኒት ነንሙረ።”   

ኩፋቲን ዬሩሳሌም እብሰሜ 
 

21 ወጋ ኩዸ ለመፋ ቦጅአሙኬኛት፣ ጅአ ኩርነፋ ኬሰ፣ ቡልቲ ሸነፋት፣ ነምች ዬሩሳሌሚ በቀቴ በኤ ቶኮ ገረኮ ዹፌ፣ “መጋለቲን ኩፍቴርት!” ጄዼ።  
22 ገልገለ ዹፋቲ ነምቻቲን ዱራ ሰነ ሀርክ ዋቀዮ ነረ ቱሬ፤ ኡቱ ነምች ገነማን ገረኮ ህንዹፍንስ ዋቅን አፋንኮ በኔ። አፋንኮ በነሜራቲ አን ለመተ ህንጨልእስኔ።   


23 ኤርገሲ ዱቢን ዋቀዮ አከነ ጄዼ ገረኮ ዹፌ፦  
24 “ያ እልመ ነማ፣ ነሞትን ዲገመ ብየ እስራኤል ኬሰ ጅሩ ኬሰ ጅራተን አከነ ጄዹ፤ ‘አብረሃም ነሙመ ቶኮ ቱሬ፤ ተኡስ እን ብየቲ ዻሌ። ኑ ገሩ ባይኤዸ፤ ብየቲንስ ዹጉማን አከ ኑ ዻሉፍ ኑ ኬነምቴርት።’  
25 ከናፉ አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ እስን ፎን ኡቱመ ዺግን ኬሰ ጅሩ ኛቱ፤ ዋቆተኬሰን ቶልፈሞ አብደቱ፤ ዺገ ነማስ ዸንገላፍቱ፤ ዮስ እስን ብየቲ ዻሉ ቀብዱ?  
26 እስን ጎራዴኬሰን አብደቱ፤ ዋን ጅብሲሳ ሆጄቱ፤ ቶኮን ቶኮንኬሰን ኒቲ ኦላኬሰኒ ጡሬስቱ። ዮስ እስን ብየቲ ዻሉ ቀብዱ?’   


27 “አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ አን ጅራታዻቲ፣ ወር ዲገመ ኬሰት ሀፈን ጎራዴዻን ዹሙ፤ ወረ ባድያ ኬሰ ጅረን አከ እሳን ኛተመኒፍ ብኔንሰት ደበርሴ ነንኬነ፤ ወር ደአትኖፊ ሆልቀ ኬሰ ጅራተንሞ ዸእቻን ንዹሙ።  
28 አን ብየቲ ኦንሴ ዱዋ ነንሀምብሰ፤ ሁምን እሼን እቲን ኦፍ ጀጁስ ንዹመ፤ ጋረን እስራኤልስ አከ ነምን ቶኮዩረ ህንቀጣሙሬፍ ቁላ ሀፉ።  
29 ዬሮ አን ሰበቢ ወንቶተ ጅብሲሶ እሳን ሆጄተን ሁንዳቲፍ ብየቲ ኦንሴ ዱዋ ሀምብሱት፣ እሳን አከ አን ዋቀዮ ተኤ ንቤኩ።’   


30 “ዋኤ ኬሞ ያ እልመ ነማ፣ ነሞትን ብየኬቲ ኬኘን መና ብረቲፊ በልበለ ዱረት ዋኤኬ ዱበቻ፣ ‘ኮታ ዸቅኔ ኤርጋ ዋቀዮ ብራ ዹፌ ዸጌኛ’ ወሊን ጄዹ።  
31 ሰብንኮ አኩመ ዬሮ ካኒት ገረኬ ዹፈኒ ዱቢኬ ዸገኡዻፍ ፉለኬ ዱረ ተታኡ፤ እሳን ገሩ ዋን ሰነ ሆጂዻን ህንአርግሲሰን። እሳን አፋንሳኒቲን ጃለለ ጉዳ ዱበቱ፤ ገራንሳኒ ገሩ ቡኣ ህንመሌ አርገቹፍ ገገበ።  
32 ዹጉማን አት እሳኒፍ ነመ ሰገሌ ጋሪዻን ስርበ ጃለላ ስርቤ ሜሻ ስርባ ተጰቱረ ህንጅርቱቲ፤ እሳን ዱቢኬ ንዸገኡ መሌ ሆጂዻን ህንአርግሲሰኒቲ።   


33 “ዬሮ ወን ኩን ተኡት፣ ዹጉማን ንተኣቲ እሳን ጋፈስ አከ ራጂን ግዱሳኒ ቱሬ ንቤኩ።”    

ትክሶተ እስራኤል 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ትክሶተ እስራኤልት ራጂ ዱበዹቲ አከነ ጄዺን፦ ‘ዋቀዮ ጎፍታን አከነ ጄዸ፦ ትክሶተ እስራኤል ወረ ኦፉመሳኒ ቆፈ ሶረኒፍ ወዮ! ትክሶትን ቡሻዬ ሶሩ ህንቀበኒ?  
3 እስን ጮመ ንኛቱ፤ ሱፊ ንኡፈቱ፤ ሆሪ ገበታ ንቀለቱ፤ ቡሻዬ ገሩ ህንሶርተን።  
4 እስን ደዸባ ህንጀቤስኔ ዮካን ዹኩብሰታ ህንፈይፍኔ ዮካን ጨባ ህንወልኣኔ። ከኔን ምልቀን ህንዴብፍኔ ዮካን ከኔን በደን ህንበርባድኔ። ሁምናፊ ገረ ጀብናን እሳን አጀጁ።  
5 ከናፉ እሳን ሰበቢ ትክሴን ህንጅሬፍ ብትናአን፤ ዬሮ ብትናአንትስ ብኔንሶተ ቦሶናቲፍ ሶረ ተአን።  
6 ሆሎትንኮ ጋረን ሁንዳፊ ቱሉወን ኦል ዼዼሮ ሁንደረ አሲፊ አች ጆረን። እሳን ጉቱማ ለፋረ ፈፈጨአን፤ ነምን እሳን እላሉ ዮካን እሳን በርባዱ ቶኮዩ ህንቱሬ።   


7 “ ‘ከናፉ እስን ትክሶትን፣ ዱቢ ዋቀዮ ዸገኣ፦  
8 አን ጅራታዻቲ፣ ጄዸ ዋቀዮ ጎፍታን፤ ሰበቢ ቡሻዬንኮ ትክሶተ ዸበኒ አከሲን ሳመመኒ ብኔንሰ ቦሶናቲፍ ኛተ ተአኒፍ፣ ሰበቢ ትክሶትንኮ ቡሻዬኮ በርባዱ ድደኒ ቆደ ቡሻዬ ኦፉመሳኒ ሶረኒፍ  
9 ያ ትክሶተ፣ ከናፉ እስን ዱቢ ዋቀዮ ዸገኣ፦  
10 ዋቀዮ ጎፍታን አከነ ጄዸ፦ አን ትክሶተት ነንከአ፤ ቡሻዬኮስ ሀርከሳኒራ ነንበርባደ። አከ ትክሶትን ስአች ኦፍ ህንሶሬፍ ቡሻዬ ትክሱራ እሳን ነንአርአ። አን ቡሻዬኮ አፋንሳኒቲ ነንቡሰ፤ እሳንስ ስአች ሶረሳኒ ህንተአን።   


11 “ ‘ዋቀዮ ጎፍታን አከነ ጄዻቲ፦ አን መታንኮ ሆሎተኮ ነንበርባደዸ፤ ነንትክፈዸስ።  
12 አኩመ ትክሴን ቶኮ ዮሙ ቡሻዬሳ ብረ ጅሩት ሆሎተሳ ወረ ብትናአን በርባደቱ ሰነ አንስ ሆሎተኮ ነንበርባደዸ። አን ለፈ እሳን ጉያ ዱሜሳቲፊ ጉያ ዱከና እት ብትኔፈመን ሁንዳ ባሴ እሳን ነንገልፈዸ።  
13 አንስ ሰቦተ ኬሳ እሳን ባሴ ብዮተ ኬሳሞ ወልት እሳን ነንቀበ፤ ብየሳኒትስ እሳን ነንዴብሰ። አን ጋረን እስራኤልራ፣ ቀርቀረ ቡርቃወኒቲፊ ለፈ ነምን ጅራቱ ከን ብየ ሰነ ኬሳ ሁንደ እሳን ነንትክፈዸ።  
14 አን መርገ ጋሪ ኬሰ እሳን ነንትክሰ፤ ቱሉን እስራኤልስ እዶ ዼደሳኒ ተአ። እሳን አችት ለፈ ዼዳ ቶላሳረ ጭጪሱ፤ መርገ ምሳ ቱሉወን እስራኤል እራስ ንዼዱ።  
15 አን መታንኮ ሆሎተኮ ነንትክፈዸ፤ አከ እሳን ቦቆተንስ ነንጎዸ፣ ጄዸ ዋቀዮ ጎፍታን።  
16 ከኔን በደን ነንበርባደ፤ ከኔን ምልቀን ዴብሴ ነንገልቸ። ከን ጨቤ ነንህዸ፤ ከን ደዸቤሌ ነንጀጀቤሰ፤ ገበታፊ ጀባሳሞ ነንበሌሰ። አን ሙርቲ ቀጄላዻን ቡሻዬ ነንትክፈዸ።   


17 “ ‘እስን ገሩ ያ ቡሻዬኮ፣ ዋቀዮ ጎፍታን አከነ ጄዸ፦ አን ሆላፊ ሆላ ግዱት፣ ኮርቤሰ ሆላቲፊ ኮርቤሰ ሬኤ ግዱት ሙርቲ ነንኬነ።  
18 መርገ ምሳ ኬሰ ዼዱንኬሰን እስን ህንገኡ? እስን መርገኬሰን ከን ሀፌ ለፈት ዽዺቱ ቀብዱ? ብሻን ቁልቁሉ ዹጉን እስንት ጥናቴ? ብሻን ሀፌሞ ሚለኬሰኒን ቦሬሱ ቀብዱ?  
19 ቡሻዬንኮ ዋን እስን ለፈት ዽዺተን ሶረቹ፣ ዋን እስን ሚለኬሰኒን ዾቄስተንሞ ዹጉ ቀቡ?   


20 “ ‘ከናፉ ዋቀዮ ጎፍታን አከነ እሳኒን ጄዸ፦ ኩኖ፣ አን መታንኮ ሆላ ገበቴፊ ሆላ ሁቀቴ ግዱት ሙርቲ ነንኬነ።  
21 ሰበቢ እስን ሆሎተ ደደዸቦ ሁንደ ጭናቻፊ ገቲቲኬሰኒን ዺብደኒ፣ ጋንፈኬሰኒንሞ ጅፈተኒ አለት ባፍተኒፍ፣  
22 አን ቡሻዬኮ ነንኦልፈዸ፤ እሳንስ ስአች ህንሳመመን። አን ሆላፊ ሆላ ግዱት ሙርቲ ነንኬነ።  
23 አን ትክሴ ቶኮ ጄቹንስ ገርብቸኮ ዳዊቲን እሳንተን ረመደ፤ እን እሳን ኤገ፤ ትክሴሳኒስ ንተአ።  
24 አን ዋቀዮ ዋቀሳኒ ነንተአ፤ ዳዊት ገርብችኮሞ ግዱሳኒት ቡልቻ ንተአ። አን ዋቀዮ ዋን ከነ ዱበዼረ።   


25 “ ‘አን እሳን ወጅን ከኩ ነጋ ነንገለ፤ አከ እሳን ገሞጂ ኬሰ ጅራተኒ ቦሶነ ኬሰ ነጋን ጭጪሰኒፍ ብኔንሶተ ሀሞ ብየቲ ኬሳ ነንባሰ።  
26 አን እሳኒፊ እዶወን ቱሉኮ መርሰኒ ጅረን ነንኤብሰ። ቦካስ ዬሮሳት ነንሮብሰ፤ ሮብን ሱንስ ሮበ ኤባ ንተአ።  
27 ሙኬን በኬ እጀ ነቀቱ፤ ለፍትስ ምዻን ንባፍት፤ ነሞትን ብየሳኒ ኬሰት ተስገቢን ንጅራቱ። ዬሮ አን ደንቀራ ዋንጆሳኒ ጨብሴ ሀርከ ወረ እሳን ገርቦምፈተኒቲ እሳን ባሱት፣ እሳን አከ አን ዋቀዮ ተኤ ንቤኩ።  
28 እሳን ስአች ሰቦታን ህንሳመመን ዮካን ብኔንሶተ ቦሶናቲን ህንኛተመን። ነጋዻን ጅራቱ፤ ወን እሳን ሶዳችሱ ቶኮዩ ህንጅሩ።  
29 አን ለፈ ምዻን ባሱዻን ቤከሜ እሳኒፍ ነንኬነ፤ እሳን ብየቲ ኬሰት ስአች ቤላን ህንሚዸመን ዮካን ሰቦታፍ ዋን ኮልፋ ህንተአን።  
30 ዮሙስ አከ አን ዋቀዮ ዋቅንሳኒ እሳን ወጅን ጅሩፊ አከ መን እስራኤል ሰበኮ ተኤ እሳን ንቤኩ፣ ጄዸ ዋቀዮ ጎፍታን።  
31 እስን ሆሎትንኮ፣ ሆሎትን ትከኮ ነሞተ፤ አንስ ዋቀኬሰን፣ ጄዸ ዋቀዮ ጎፍታን።’ ”    

ራጂ ኤዶሚን ሞርሙዻን ዱበተሜ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፉለኬ ገረ ቱሉ ሴኢርት ዴብፈዹ፤ እሳን ሞርሙዻንስ ራጂ ዱበዹ፤  
3 አከነስ ጄዺን፦ ‘ዋቀዮ ጎፍታን አከነ ጄዸ፦ ያ ቱሉ ሴኢር አን ስት ከኤረ፤ አን ሀርከኮ ስት ሂጠዼ ኦናፊ ገተማ ስን ጎዸ።  
4 አን መጋላወንኬ ነንዲገ፤ አትስ ንኦንተ። ኤርገሲ አከ አን ዋቀዮ ተኤ ንቤክተ።   


5 “ ‘አት ሰበቢ ሃሎ ዲኑማ ዱሪ ገራት ቀበቴፍ በረ ረክነሳኒ ኬሰ ጄቹንስ ዬሮ አደቢንሳኒ ዹመረ ገኤት እስራኤሎተ ደበርስቴ ጎራዴት ኬንቴ፤  
6 ከናፉ አን ጅራታዻቲ፣ ጄዸ ዋቀዮ ጎፍታን፤ አን ዺገ ዸንገላሱት ደበርሴ ስን ኬነ፤ አት ዺገ ዸንገላሱ ጀላ ህንባቱ። አት ዋን ዺገ ዸንገላሱ ህንጅብኔፍ ዺገ ዸንገላሱ ጀላ ህንባቱ።  
7 አን ቱሉ ሴኢር ኦንሴ ዱዋ ነንሀምብሰ፤ ወረ ዸቁፊ ዴብኡ አችራ ነንኩተ።  
8 አን ቱሉወንኬ ሬፋን ነንጉተ፤ ወር ጎራዴዻን አጄፈመንስ ጋረንኬረ፣ ሱሉለወንኬ ኬሳፊ ለጌንኬ ሁንደ ኬሰ ንጭጪሱ።  
9 አን በረ በራን ስን ኦንሰ፤ መጋላወንኬስ ለፈ ጅሬኛ ህንተአን። ኤርገሲ አከ አን ዋቀዮ ተኤ ንቤክቱ።   


10 “ ‘ሰበቢ አት፣ “ዋቀዮ አች ጅራቱዩ፣ ሰቦትን ለማን ኩኔኒፊ ብዮትን ለማን ኩኔን ከንኮ ንተኡ፤ ኑስ እሳን ዹንፈትነ” ጄቴፍ፣  
11 አን ጅራታዻቲ፣ ጄዸ ዋቀዮ ጎፍታን፤ ከናፉ አን አኩመ አት ኣሪፊ ህናፋ ጅበ እሳኒፍ ቀብዱን አርግሲፍቴ ሰናት ገቲኬ ሲፍ ነንኬነ፤ አንስ ዬሮን ስት ሙርቴሱት እሳን ግዱት ኦፍ ነንቤክስሰ።  
12 ኤርገሲስ አከ አን ዋቀዮ ወንቶተ አት ቱሉወን እስራኤልት፣ “እሳን ኦነኒ ዱዋ ሀፈኒሩ፤ አከ ኑ ኛትኑፍስ ኑ ኬነመኒሩ” ጄቴ ቱፊን ዱበቴ ሁንደ ዸገኤ ጅሩ ንቤክተ።  
13 አት አፋንኬቲን ነት ኦፍ ጀጄ ኦዱ ነት ባይእፍቴርተ፤ አንስ ዋን ከነ ዸገኤረ።  
14 ዋቀዮ ጎፍታን አከነ ጄዸ፦ ዮሙ ጉቱማን ለፋ ገመዱት አን ስን ኦንሰ።  
15 ሰበቢ አት ዬሮ ዻል መነ እስራኤል ኦኔት ገመዴፍ አን አከነ ስን ጎዸ። ያ ቱሉ ሴኢር አት ንኦንተ፤ አቲፊ ጉቱማን ኤዶም ንኦንቱ። ኤርገሲ እሳን አከ አን ዋቀዮ ተኤ ንቤኩ።’ ”    

አብዲ ቱሉወን እስራኤሊፍ ዱበተሜ 
 

1 “ያ እልመ ነማ፣ አከነ ጄዺ ቱሉወን እስራኤሊቲፍ ራጅ፤ ‘ያ ቱሉወን እስራኤል፣ ዱቢ ዋቀዮ ዸገኣ።  
2 ዋቀዮ ጎፍታን አከነ ጄዸ፦ ዲን ዋኤኬሰን፣ “እሾ! እዶወን ኦል ከኦን ዱሪ ዹንፋኬኘ ተአኒሩ” ጄዼ።’  
3 ከናፉ ራጂቲ አከነ ጄዽ፤ ‘ዋቀዮ ጎፍታን አከነ ጄዸ፦ ሰበቢ እሳን ቅጠ ሁንዳን መርሰኒ እስን ወራነኒፍ፣ እስን ሰቦተ ካኒፍ ዹንፋ ታተን፤ ነሞታፍስ ዋን መማክሳቲፊ ዋን ቆሳ ታተን፤  
4 ከናፉ ያ ቱሉወን እስራኤል፣ ዱቢ ዋቀዮ ጎፍታ ዸገኣ፦ ዋቀዮ ጎፍታን ቱሉወኒፊ ጋረኒን፣ ለጌኒፊ ሱሉለወኒን፣ ኦነወን ዲገመኒፊ መጋላወን ዱዋ ሀፈን ከኔን ሰቦተ ናኖኬሰን ጅረኒን ሳመመኒ ዋን ቆሳ ተአኒን አከነ ጄዸ፦  
5 ዋቀዮ ጎፍታን አከነ ጄዸ፦ አን ኣሪኮ ከን ቦበኡ ሰናን ሰቦተ ሀፈኒፊ ኤዶም ሁንደረት ዱበዼረ፤ እሳን ገመቹፊ ቱፊ ገራዻ ቀበኒን ለፈ ዼደሼ ሳሙፍ ጄዸኒ ብየኮ ሀንዹራ ኦፊሳኒ ጎዸተን።’  
6 ከናፉ ዋኤ ብየ እስራኤሊፍ ራጂ ዱበዹቲ ቱሉወኒፊ ጋረኒን፣ ለጌኒፊ ሱሉለወኒን አከነ ጄዽ፤ ‘ዋቀዮ ጎፍታን አከነ ጄዸ፦ ሰበቢ እስን ሰቦታን ቱፈተምተኒፍ፣ አን ህናፋ ዼከምሰኮቲቲን ነንዱበዸ።  
7 ከናፉ ዋቀዮ ጎፍታን አከነ ጄዸ፦ አን አከ ሰቦትን ናኖኬሰን ጅራተን ቱፈተመኒፍ ሀርከኮ ኦል ቀበዼ ነንከከዸ።   


8 “ ‘ያ ቱሉወን እስራኤል፣ እስን ገሩ ሰበኮ እስራኤሊፍ ደሜወኒፊ እጀወን ነቀቱ፤ እሳን ዽኤኘት ብየት ንዴብኡቲ።  
9 አን እስኒፍ ነንያደ፤ ገረ ላፍናንስ እስነን እላለ፤ እስን ንቆተምቱ፤ ሰኚንስ እስንት ፈጫፈመ፤  
10 አን ለኮብሰ ኡመታ ከን ጉቱማ መነ እስራኤል ነንባይእሰ። መጋላወን ነማን ንጉተሙ፤ ወን ዲገሜስ ዴብኤ ንእጃረመ።  
11 አን ለኮብሰ ነሞታቲፊ ሆሪረት ነንደበለ፤ እሳንስ ወል ሆረኒ ባይአቱ። አን አኩመ በረ ዱሪ ሰነ ነሞተ እስንረ ቁበቺሴ ከን ዱሪ ጫላ እስነን ሶሮምሰ። ኤርገሲ እስን አከ አን ዋቀዮ ተኤ ንቤክቱ።  
12 አን አከ ነሞትን ጄቹንስ ሰብንኮ እስራኤል እስንረ ዴሙ ነንጎዸ። እሳን እስን ዹንፈቱ፤ እስንስ ዻለሳኒ ንታቱ፤ ለመተስ ወረ እጆሌ ህንቀብኔ እሳን ህንጎተን።   


13 “ ‘ዋቀዮ ጎፍታን አከነ ጄዸ፦ ነሞትን፣ “አት ነመ ኛተ፤ ሰበኬስ እጆሌ መሌ ሀምብፍተ” ሲን ጄዹ፤  
14 አት ገሩ ስአች ነመ ህንኛቱ ዮካን ሰበኬ እጆሌ መሌ ህንሀምብፍቱ፣ ጄዸ ዋቀዮ ጎፍታን።  
15 አን ስአች አከ አት ዶርስሰ ሰቦታ ዸጌሱ ህንጎዹ፤ ስአች አት ቱፊ ነሞታቲን ህንዽጰቱ ዮካን አከ ሰብንኬ ጉፈቱ ህንጎቱ፣ ጄዸ ዋቀዮ ጎፍታን።’ ”   


16 አመስ ዱቢን ዋቀዮ አከነ ጄዼ ገረኮ ዹፌ፦  
17 “ያ እልመ ነማ፣ ነሞትን እስራኤል ዬሮ ብየሳኒ ኬሰ ጅራቻ ቱረንት አመለሳኒቲፊ ሆጂሳኒቲን ብየቲ ጡሬሰን። አመልሳኒ ፉለኮ ዱረት አኩመ ለጉ ዱበርቲ ከን ጅአ ጅኣን እት ዹፉ ሰና ቱሬ።  
18 ሰበቢ እሳን ብያቲ ኬሰት ዺገ ዸንገላሰኒፊ ሰበቢ ዋቆተሳኒ ቶልፈሞዻን ብየቲ ጡሬሰኒፍ፣ አን ዼከምሰኮ እሳንት ነንሮብሴ።  
19 አን ሰቦተ ኬሰ እሳን ነንፈፈጫሴ፤ እሳንስ ብዮተ ኬሰ ብትናአን፤ አን አኩመ አመለሳኒቲፊ ሆጂሳኒት እሳንት ነንሙሬ።  
20 እዶ ዸቀን ሁንደት ሰቦተ ኬሰት መቃኮ ቁልቁሉ ሰነ ጡሬሰን፤ ዋኤሳኒ፣ ‘ጀር ኩን ሰበ ዋቀዮት፤ እሳን ገሩ ብየሳቲ በአኒሩ’ ጄዸሜራቲ።  
21 አን መቃኮ ቁልቁሉ መን እስራኤል እዶ ዸቀን ሁንደት ሰቦተ ግዱት ጡሬሰን ሰናፍ ያዴረ።   


22 “ከናፉ መነ እስራኤሊን አከነ ጄዽ፤ ‘ዋቀዮ ጎፍታን አከነ ጄዸ፦ ያ መነ እስራኤል፣ አን ዋኤ መቃኮ ቁልቁሉ እስን እዶ ዸቅጠንት ሰቦተ ግዱት ጡሬስተን ሰናቲፍ መሌ እስኒፍ ጄዼ ወንቶተ ከኔን ህንጎዹ።  
23 አን ቁልቁልነ መቃኮ ጉድቻ ከን ሰቦተ ግዱት ጡራኤ ከን እስን ሰቦተ ግዱት ጡሬስተን ሰነ ነንአርግሲሰ። ዮሙ አን ከራኬሰኒን ፉለሳኒ ዱረት ቁልቁሉ ተኡኮ አርግሲሱት አከ አን ዋቀዮ ተኤ ሰቦትን ንቤኩ፣ ጄዸ ዋቀዮ ጎፍታን።   


24 “ ‘አን ሰቦተ ኬሳ እስነን ባፈዻቲ፤ አን ብዮተ ኬሳ ወልት እስን ቀቤ ብየኬሰንት ዴብሴ እስነን ፍደ።  
25 አን ብሻን ቁልቁሉ እስንት ነንፈጫሰ፤ እስንስ ንቁልቁሎፍቱ፤ አን ጡራኡማኬሰን ሁንደራፊ ዋቆተኬሰን ቶልፈሞ ሁንደራ እስነን ቁልቁሌሰ።  
26 አን ኦኔ ሃራ እስኒፍ ነንኬነ፤ ሀፉረ ሃራስ እስን ኬሰ ነንካአ፤ ኦኔ ዸጋ እስን ኬሳ ባሴ ኦኔ ፎኒ እስኒፍ ነንኬነ።  
27 አከ እስን ደምቢኮ ዱካ ቡተኒፊ ሴረኮ ስሪት ኤግደኒፍ አን ሀፉረኮ እስን ኬሰ ነንካአ።  
28 እስን ብየ አን አቦቲኬሰኒፍ ኬኔ ኬሰ ንጅራቱ፤ እስን ሰበኮ ንታቱ፤ አንስ ዋቀኬሰን ነንተአ።  
29 አን ጡራኡማኬሰን ሁንደራ እስነን ቁልቁሌሰ። አን ምዻን ነንዋመ፤ ነንባይእሰስ፤ ቤለስ እስንት ህንፍዱ።  
30 አከ እስን ስአች ሰበቢ ቤላቲን ፉለ ሰቦታ ዱረት ህንሰልጰኔፍ፣ እጀ ሙኬኒቲፊ ምዻን ለፈ ቆቲሳ ነንባይእሰ።  
31 ኤርገሲስ ከራ ሀምነኬሰኒቲፊ ሆጂ ጀልእነኬሰኒ ንያደቱ፤ ሰበቢ ጩቡኬሰኒቲፊ ሆጂኬሰን ጅብሲሳ ሰናቲፍስ ኦፍ በልፍቱ።  
32 አከ አን ዋን ከነ እስኒፍ ጄዼ ህንሆጄትን አከ ቤክተን ነንበርባደ፣ ጄዸ ዋቀዮ ጎፍታን። ያ መነ እስራኤል፣ ዋኤ አመለኬሰኒቲፍ ቃነኣ፤ ሳልፈዻስ!   


33 “ ‘ዋቀዮ ጎፍታን አከነ ጄዸ፦ አን ጋፈን ጩቡኬሰን ሁንደራ እስን ቁልቁሌሱት፣ አከ መጋላወንኬሰን ዴብአኒ ለፈ ጅሬኛ ተአ ነንጎዸ፤ ከኔን ዲገመንስ ዴብአኒ እጃረሙ።  
34 ለፍት ኦኔ ቱሬ ቆደ ፉለ ነሞተ ከራ ሰናን ደርበን ሁንደ ዱረት ኦኔ ሀፉ ንቆተመ።  
35 እሳን፣ “ለፍት ኦነ ቱሬ ኩን አከ ለፈ ብቅልቱ ኤዴን ተኤረ፤ መጋላወን ዲገመኒ፣ ኦነኒ በርበዳአንስ አመ ደላን እት እጃረሜ ነማን ጉተመኒሩ” ጄዹ።  
36 ኤርገሲ ነሞትን ሀፈን ከኔን ናኖኬ ጅራተን አከ አን ዋቀዮ ዋን በርበዳኤ ዴብሴ እጃሬ ዋን ኦኔስ ዴብሴ ዻቤ ንቤኩ። አን ዋቀዮ ዱበዼረ፤ ነንራወዸስ።’   


37 “ዋቀዮ ጎፍታን አከነ ጄዸ፦ አመስ ከዸትና መነ እስራኤል ዸገኤ ዋን ከነ እሳኒፍ ነንጎዸ፦ ነሞተሳኒ አኩመ ሆሎታ ነንባይእሰ፤  
38 አኩመ ቡሻዬ ዬሮ አያና ዬሩሳሌም ኬሰት ኣርሳፍ ዽኤፈመኒት ነንባይእሰ። ከናፉ መጋላወን ዲገመኒ ቱረን ወልዳ ነሞታቲን ንጉተሙ። ኤርገሲ እሳን አከ አን ዋቀዮ ተኤ ንቤኩ።”    

 37

ሱሉለ ለፌወን ጎጎጋ 
 

1 ሀርክ ዋቀዮ ነረ ቱሬ፤ እንስ ሀፉረ ዋቀዮቲን ነ ፉዼ፣ ወለካ ሱሉላ ነ ዻቤ፤ ሱሉል ሱንስ ለፌወኒን ጉተሜ ቱሬ።  
2 እሳን ግዱስ አሲፊ አች ነ ዴዴብሴ፤ አንስ ለፌወን አከ መሌ ባይኤ ከኔን አከ መሌ ጎጎገን ለፈ ሱሉላረት ነንአርጌ።  
3 እንስ፣ “ያ እልመ ነማ፣ ለፌወን ኩኔን ጅራቹ ደንደኡ?” ጄዼ ነ ጋፈቴ።  

አንሞ፣ “ያ ዋቀዮ ጎፍታ፣ ስ ቆፈቱ ቤከ” ነንጄዼ።   


4 ከነረት እን አከነ ናን ጄዼ፤ “ለፌወን ከኔንት ራጂቲ አከነ ጄዺን፤ ‘ያ ለፌወን ጎጎጎ፣ ዱቢ ዋቀዮ ዸገኣ!  
5 ዋቀዮ ጎፍታን ለፌወን ከኔኒን አከነ ጄዸ፦ አን ሀፉረ እስንት ነንገልቸ፤ እስንስ ሉቡዻን ንጅራቱ።  
6 ርቡ እስንት ነንባሰ፤ አከ ፎን እስንት በኡ ነንጎዸ፤ ጎጋስ እስንት ነንኡፍሰ፤ ሀፉረስ እስን ኬሰ ነንካአ፤ እስንስ ሉቡዻን ንጅራቱ። ኤርገሲ እስን አከ አን ዋቀዮ ተኤ ንቤክቱ።’ ”   


7 ከናፉ አን አኩመን አጀጀሜት ራጂ ነንዱበዼ። ኡቱመ አን ራጂ ዱበቻ ጅሩስ ሰገሌን ቶኮ ዸገአሜ፤ ለፌወንስ ወልት ዹፈን፤ ለፌንስ ለፌት መጠኔ።  
8 ዬሮ አን እሳን እላሌት፣ ኩኖ ርቡን እሳንት በኤ ቱሬ፤ ፎንስ እሳንረ ቱሬ፤ ጎጋስ ኡፈተኒ ቱረን፤ ሀፉር ገሩ እሳን ኬሰ ህንጅሩ ቱሬ።   


9 ኤርገሲ እን አከነ ናን ጄዼ፤ “ያ እልመ ነማ፣ ቡቤት ራጂ ዱበዹ፤ አከነስ ጄዺን፤ ‘ዋቀዮ ጎፍታን አከነ ጄዸ፦ ያ ቡቤ፣ ቡቤወን አፍረንራ ኮቱ፤ አከ እሳን ሉቡዻን ጅራተኒፍ ወረ ጎረአመን ከኔንት ቡብስ።’ ”  
10 ከናፉ አን አኩመ እን ነ አጀጄት ራጂ ነንዱበዼ፤ ሀፉርስ እሳንት ገሌ፤ እሳንስ ሉቡ ሆረተኒ ሚለሳኒቲን ከአኒ ዸዻበተን፤ እሳንስ ራያ ጉዳ ቱረን።   


11 እንስ አከነ ናን ጄዼ፦ “ያ እልመ ነማ፣ ለፌወን ኩኔን ጉቱማ መነ እስራኤል። ጀርስ፣ ‘ለፌወንኬኘ ጎጎገኒሩ፤ ኑ አብዲ ህንቀብኑ፤ ጭኔረስ’ ጄዹ።  
12 ከናፉ ራጂ ዱበዹቲ አከነ እሳኒን ጄዽ፦ ‘ዋቀዮ ጎፍታን አከነ ጄዸ፦ ያ ሰበኮ አን አዋለኬ በኔ እሰ ኬሳ ስን ባሰ፤ አን ብየ እስራኤልት ዴብሴ ስን ፍደ።  
13 እስንስ ያ ሰበኮ፣ ዬሮ አን አዋለኬሰን በኔ እሰ ኬሳ እስን ባሱት፣ አከ አን ዋቀዮ ተኤ ንቤክቱ።  
14 አን ሀፉረኮ እስን ኬሰ ነንካአ፤ እስንስ ሉቡዻን ጅራቱ፤ አን ብዩመኬሰን ኬሰ እስነን ቁበቺሰ። ኤርገሲ እስን አከ አን ዋቀዮ ዱበዼ ሆጄዼ ንቤክቱ፣ ጄዸ ዋቀዮ።’ ”   

ሰብን ቶኮ ሞቲ ቶኮ ጀለት 
 

15 ኤርገሲ ዱቢን ዋቀዮ አከነ ጄዼ ገረኮ ዹፌ፤  
16 “ያ እልመ ነማ፣ ኡሌ ሙካ ቶኮ ፉዺቲ፣ ‘ከን ይሁዳቲፊ ከን እስራኤሎተ እሰ ወጅን ቱምሰኒ’ ጄዺ እሰረት በሬስ። ኡሌ ሙካ ከን ብራስ ፉዺቲ፣ ‘ኡሌ ኤፍሬም፣ ከን ዮሴፊፊ ከን ጉቱማ መነ እስራኤል ከኔን እሰ ወጅን ቱምሰኒ’ ጄዺ እሰረት በሬስ።  
17 አከ እሳን ሀርከኬ ኬሰት ቶኮ ተአኒፍ ኡሌወን ሰነ ወልት ቀብሲስ።   


18 “ዮሙ ነሞትን ብየኬቲ፣ ‘ኩን ማል ጄቹኬ አከ ተኤ ኑት ህንህምቱ?’ ጄዸኒ ስ ጋፈተንት፣  
19 አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ አን ኡሌ ዮሴፍ ከን ሀርከ ኤፍሬም ጅሩ ከን ጎሶተ እስራኤል ከኔን እሰ ወጅን ቱምሰኒ፣ ኡሌ ይሁዳ ወጅን ወልት ቀብሲሴ ኡሌ ሙካ ቶኮ ነንጎዸ፤ እሳንስ ሀርከኮ ኬሰት ቶኮ ንተኡ።’  
20 ፉለሳኒ ዱረትስ ኡሌወን እሳንረት በሬስቴ ሰነ ሀርከት ቀበዹቲ  
21 አከነ እሳኒን ጄዽ፤ ‘ዋቀዮ ጎፍታን አከነ ጄዸ፦ አን ሰቦተ እሳን ኬሰ ቱረን ኬሳ እስራኤሎተ ነንባሰ። ቅጠ ሁንዳ ወልት እሳን ቀቤ ብየሳኒት እሳን ነንገልቸ።  
22 አን ቱሉወን እስራኤልረት፣ ብየቲ ኬሰት ሰበ ቶኮ እሳን ነንጎዸ። እሳን ሁንደረት ሞቲ ቶኮቱ ሞአ፤ እሳንስ ጎንኩማ ዴብአኒ ሰቦተ ለመ ህንተአን ዮካን ሞቱማንሳኒ እዶ ለመት ህንቆደሙ።  
23 እሳን ስአች ዋቆተሳኒ ቶልፈሞዻፊ ፈኪወን ፋይዳ ህንቀብኔን ዮካን በሌሳሳኒ ከሚንዩ ኦፍ ህንጡሬሰን፤ አን ጩቡዻን ዱግደ ዱበት ሙጩጫቹሳኒ ሁንደራ ዴብሴ እሳን ነንቁልቁሌሳቲ። እሳን ሰበኮ ንተኡ፤ አንስ ዋቀሳኒ ነንተአ።   


24 “ ‘ዳዊት ገርብችኮ እሳንረት ሞቲ ንተአ፤ እሳን ሁንድስ ትክስቴ ቶኮ ንቀባቱ። እሳን ሴረኮ ዱካ ንቡኡ፤ ስርነኮስ ኦፍ ኤገናዻን ንኤጉ።  
25 እሳን ብየ አቦቲንኬሰን ጅራተን፣ ብየ አን ያቆቢፍ ኬኔ ኬሰ ንጅራቱ። እሳኒፊ እጆሌንሳኒ፣ እጆሌን እጆሌሳኒስ በረ በራን አች ንጅራቱ፤ ዳዊት ገርብችኮስ በረ በራን ቡልቻሳኒ ንተአ።  
26 አን እሳን ወጅን ከኩ ነጋ ነንሴነ፤ ከኩን ኩንስ ከኩ በረ በራ ንተአ። አን ጀቤሴ እሳን ነንዻበ፤ ለኮብሰሳኒስ ነንባይእሰ፤ ግዱሳኒትስ እዶ ቁልቁሉኮ በረ በራን ነንዻበ።  
27 እዶን ጅሬኘኮ እሳን ብረ ተአ፤ አን ዋቀሳኒ ነንተአ፤ እሳንስ ሰበኮ ንተኡ።  
28 ኤርገሲ ዮሙ እዶን ቁልቁሉንኮ በረ በራን እሳን ግዱ ጅራቱት፣ አከ አን ዋቀዮ እስራኤልን ቁልቁሌሱ ሰቦትን ንቤኩ።’ ”    

ራጂ ጎጊን ሞርሙን ዱበተሜ 
 

1 ኤርገሲ ዱቢን ዋቀዮ አከነ ጄዼ ገረኮ ዹፌ፦  
2 “ያ እልመ ነማ፣ ፉለኬ ገረ ጎግ፣ ቡልቻ ሀንገፍትቸ ሜሼኪፊ ቱባሊ ከን ብየ ማጎግት ገረገልፈዹ፤ እሳን ሞርሙዻንስ ራጂ ዱበዹቲ  
3 አከነ ጄዽ፦ ‘ዋቀዮ ጎፍታን አከነ ጄዸ፦ ያ ጎግ፣ ቡልቻ ሀንገፍትቸ ሜሼኪፊ ቱባል፣ አን ስትን ከአ።  
4 አን ዱበት ስን ዴብሰ፤ ሀኦኬ ኬሰ ሆኮ ገልቼ ሎልቶተኬ ሁንደ ወጅን፣ ፈርዴንኬ፣ አቦቲ ፈርዴኒኬ ከኔን ህዸተ ወራና ጉቱ ህዸተን፣ ወልዳ ጉዳ ከኔን ጋቸነ ጉርጉዳፊ ጥጥቃ ቀበተኒፊ ከኔን ሁንድሳኒ ጎራዴ ቀበተን ወጅን ስን ባሰ።  
5 ፋሬስ፣ እቶጵያፊ ፉጥ ከኔን ሁንድሳኒ ጋቸናፊ ጎንፎ ስቢላ ቀበተን እሳን ወጅን ተኡ፤  
6 አከሱመስ ጎሜር ሎልቶተሼ ሁንደ ወጅን፣ ካበ ፈጎቲ ቤት ቶገርማ ሎልቶተሼ ሁንደ ወጅን፣ ሰቦተ ሄዱስ ስት ደበሌ ነንባሰ።   


7 “ ‘ቆጳእ፤ አቲፊ ወልዳን ስ ብረት ወልት ቀበሜ ሁንድ ቆጳኣ፤ አጀጃሳኒስ ተእ።  
8 ጉያ ሄዱ ቦዴ አት ሎላፍ ንዋመምተ። ወጎተ ፉለ ዱራ ኬሰ አት ብየቲ ሎለራ ደንደመቴ፣ ከን ነሞትንሼ ሰቦተ ባይኤ ኬሳ ቱሉወን እስራኤልረት ወልት ቀበመን፣ ከን በረ ዼራፍ ኦንቴ ቱርቴ ሰነ ንዌረርተ። እሳን ሰቦተ ኬሳ ባፈመኒሩ፤ አመ ሁንድሳኒ ነጋዻን ጅራቱ።  
9 አቲፊ ሎልቶትንኬ ሁንድ፣ ሰቦትን ባይኤን ስ ወጅን ጅረንስ አከ ቡቤ ኦል ንባቱ፤ አት አከ ዱሜሰ ብየቲ ሀጉጉ ንታተ።   


10 “ ‘ዋቀዮ ጎፍታን አከነ ጄዸ፦ ጋፈስ ያድን ሰሙኬት ንዹፈ፤ አትስ ሀምነ ንመለተ፤  
11 አት አከነ ጄተ፤ “አን ብየ ገንዶትንሼ ደላ ህንቀብኔ ቶኮ ነንዌረረ፤ አን ነሞተ ነጋፊ ተስገቢዻን ጅራተን ጄቹንስ ወረ ደላ፣ በልበላፊ ደንቀራወን ህንቀብኔ ሁንደ ነንዸአ።  
12 አን ነንቦጅአ፤ ነንሳመስ፤ ነሞተ ሰቦተ ኬሳ ወልት ቀበመኒ እዶወን ዲገመንት ዴብአኒ ቁበተን ከኔን ሆሪፊ ሜሻሌዻን ሶሮመኒ ሀንዹረ ብየቲ ኬሰ ጅራተንት ሀርከኮ ነንካሰ።”  
13 ሼባፊ ዴዳን፣ ደልደልቶትን ተርሺሺፊ ገንዶትንሼ ሁንድ አከነ ሲን ጄዹ፤ “አት ቦጅኡፍ ዹፍቴ? አት ሳሙፍ፣ ሜቲፊ ወርቄ ፉዸቴ ዴሙፍ፣ ሆሪፊ ሜሻሌ ፉዸቹፍ፣ ቦጁ ሄዱስ ቀበቹፍ ቱተኬ ወልት ቀበቴ?” ’   


14 “ከናፉ ያ እልመ ነማ፣ ራጂ ዱበዹቲ ጎጊን አከነ ጄዽ፦ ‘ዋቀዮ ጎፍታን አከነ ጄዸ፦ ጋፈስ ዬሮ ሰብንኮ እስራኤል ነጋን ጅራቱት አት ዋን ከነ ህንቀልቤፈቱ?  
15 አት እዶኬ ከን ካበ ፈጎቲ ንዹፍተ፤ ሰቦትን ባይኤን ከኔን ሁንድሳኒ ፈርደ ያበተን፣ ወልዳን ጉዳን፣ ሎልቶትን ጀጀቦን ስ ወጅን ንዹፉ።  
16 አት አኩመ ዱሜሰ ብየ ሀጉጉት ሰበኮ እስራኤልት ንካተ። ያ ጎግ፣ አከ ሰቦትን ዮሙ አን ከራኬቲን ፉለሳኒ ዱረት ቁልቁሉማኮ አርግሲሱት ነ ቤከኒፍ፣ አን በረ ዹፉፍ ጅሩ ኬሰ ብየኮት ስን ካሰ።   


17 “ ‘ዋቀዮ ጎፍታን አከነ ጄዸ፦ ነምን አን በረ ዱሪ ከራ ተጃጅልቶተኮ ራጆትን እስራኤሊን ዋኤሳ ዱበዼ ሱን ስኢ ምቲ? ዬሮ ሰነ እሳን አከ አን እሳንት ስ ካሱ በረ ዼራፍ ንራጀን።  
18 ጋፈስ ዋን ከነቱ ተአ፤ ዬሮ ጎግ ብየ እስራኤል ሚዹት ኣሪንኮ ንቦበአ፣ ጄዸ ዋቀዮ ጎፍታን።  
19 ዬሮ ሰነ እስራኤል ኬሰት ሶቺን ለፋ ጉዳንሳ አከ ተኡ፣ አን ህናፋፊ ዼከምሰኮ ቦበኣ ሰናን ነንዱበዸ።  
20 ቁርጡሚን ገላና፣ ስምብሮትን ሰሚ፣ ብኔንሶትን ድሬ፣ ኡመመወን ለፈረ ሙኙቀን፣ ነሞትን ለፈረ ጅራተን ሁንድ አርገሙኮት ንሆለቱ። ቱሉወን ንጅጉ፤ ኤዴድን ሀለያ ንፎቶቀ፤ ደላን ሁንድስ ንጅገ።  
21 አን ቱሉወንኮ ሁንደረት ጎግት ጎራዴ ነንዋመ፣ ጄዸ ዋቀዮ ጎፍታን። ጎራዴን ነመ ሁንዳ ኦቦሌሰሳት ንከአ።  
22 አን አደቢ ዸእቻቲፊ ዺገ ዸንገላሱ እሰት ነንሙረ፤ እሳፊ ሎልቶተሳት፣ ሰቦተ እሰ ወጅን ጅረን ሄዱትስ ቦካ ሀማ፣ ጨቢፊ ድኚ ቦበኡ ነንሮብሰ።  
23 ከናንስ ጉድናፊ ቁልቁልነኮ ነንአርግሲሰ፤ ፉለ ሰቦተ ባይኤ ዱረትስ ኦፍ ነንቤክስሰ፤ ኤርገሲ እሳን አከ አን ዋቀዮ ተኤ ንቤኩ።’    

1 “ያ እልመ ነማ፣ ጎጊን ሞርሙዻን ራጂ ዱበዹ፤ አከነስ ጄዽ፦ ‘ዋቀዮ ጎፍታን አከነ ጄዸ፦ ያ ጎግ፣ ቡልቻ ሀንገፍትቸ ሜሼኪፊ ቱባል አን ስት ከኤረ።  
2 አን ዱግደ ዱበት ስ ዴብሴ ገረ ፉለ ዱራት ስን ኦፈ። አን ካበ ፈጎቲ ስ ፍዴ ቱሉወን እስራኤልት ስን ኤርገ።  
3 ኤርገሲ አን ሀርከኬ ብታራ እዳኬ ዸኤ ሀርከኬ ምርጋራሞ አከ ጥይኬ ቡኡ ነንጎዸ።  
4 አቲፊ ሎልቶትንኬ ሁንድ፣ ሰቦትን ስ ወጅን ጅረንስ ቱሉወን እስራኤልረት ንኩፍቱ። አን አላቲ ረቃ ከን ጎሰ ሁንዳቲፊ ብኔንሶተ ቦሶናቲፍ ኛተ ጎዼ ስን ኬነ።  
5 አት ድሬ ዱዋረት ንኩፍተ፤ አን ዱበዼራቲ፣ ጄዸ ዋቀዮ ጎፍታን።  
6 አን ማጎጊፊ ወረ ቀርቀረ ገላናረ ነጋዻን ጅራተንት እብደ ነንኤርገ፤ እሳንስ አከ አን ዋቀዮ ተኤ ንቤኩ።   


7 “ ‘አን አከ ሰበኮ እስራኤል ግዱት መቃንኮ ቁልቁሉን ሱን ቤከሙ ነንጎዸ። ስአች አከ መቃንኮ ቁልቁሉን ሱን ጡራኡ ህንጎዹ፤ ሰቦትንስ አከ አን ዋቀዮ ቁልቁልቸ እስራኤል ተኤ ንቤኩ።  
8 ኩኖ፣ ወን ኩን ዹፋ ጅረ! ዹጉማንስ ንተአ፣ ጄዸ ዋቀዮ ጎፍታን። ጉያን አን ጄዼስ ከናዸ።   


9 “ ‘ኤርገሲ ወር መጋላወን እስራኤል ኬሰ ጅራተን በአኒ ምአ ሎላ ጄቹንስ ጋቸነወን ጥጥናፊ ጉርጉዳ፣ እዳፊ ጥየ፣ ቦኩ ሎላቲፊ ኤቦ ቆራን ጎዸተኒ ቦቤፈቱ። ወጋ ቶርባፍስ አከ ቆራኒት እት ፈየደሙ።  
10 እሳን ሰበቢ ሜሻሌ ወራና ቆራን ጎዸተኒ እት ፈየደመኒፍ፣ ድሬዻ ቆራን ፉናኑን ዮካን ቦሶነ ኬሳ ቆራን ጨብሱን እሳን ህንበርባችሱ። እሳን ወረ እሳን ሳመን ንሳሙ፤ ወረ እሳን ቦጅአንስ ንቦጅኡ፣ ጄዸ ዋቀዮ ጎፍታን።   


11 “ ‘አን ጋፈስ እስራኤል ኬሳ ሱሉለ ከራ ዴምቶታ ከን ገመ በአ ገላናቲን ጅሩ ሰነ ኬሰት ጎጊፍ ለፈ አዋላ ነንኬነ። ሰበቢ ጎጊፊ ቱትንሳ ሁንድ አችት አዋለመኒፍ ዳንዲ እመልቶታ ንጩፉ። ከናፉ እን ሱሉለ ሀሞን ጎግ ጄዸሜ ዋመመ።   


12 “ ‘መን እስራኤልስ ብየቲ ቁልቁሌሱፍ ጄዸኒ ጅአ ቶርበ ጉቱ እሳን አዋሉ።  
13 ነሞትን ብየቲ ሁንድ እሳን አዋሉ፤ ጉያን አን እት ኡልፋዹስ ጉያ ያደኖ እሳኒፍ ተአ፣ ጄዸ ዋቀዮ ጎፍታን።   


14 “ ‘ነሞትንስ አከ ብየቲ ቁልቁሌሰኒፍ ዬሮ ዬሮት ንቀጠረሙ። ነሞትን ቶኮ ቶኮ ጉቱማ ብየቲ ኬሰ ዴሙ፤ ካንሞ ወረ ኡቱ ህንአዋለምን ሀፈን አዋሉ። ዹመ ጅአ ቶርበፋትስ ሰከተኡ ጀልቀቡ።  
15 ዮሙ እሳን ብየ ኬሰ ዴመንት ነምን ለፌ ነማ አርጌ ከምዩ መለቶ እት ጎዸ፤ ኩንስ ሀመ ወር አዋለ ቆተን ሱን ሱሉለ ሀሞን ጎጊት አዋለንት ተአ።  
16 መጋላን ሀሞና ጄዸምቱ ቶኮ አች ጅርት፤ እሳን አከሲን ብየ ሰነ ቁልቁሌሱ።’   


17 “ያ እልመ ነማ፣ ዋቀዮ ጎፍታን አከነ ጄዸ፦ ስምብሮ ጎሰ ሁንዳፊ ብኔንሶተ ቦሶና ሁንደት ዱበዹ፤ አከነስ ጄዺን፦ ‘ናኖ ሁንዳ ወልት ቀበማቲ ገረ ኣርሳ አን እስኒፍ ቆጴሱ፣ ኣርሳ ጉድቸ ቱሉወን እስራኤልረት ዽኣቱ ብረት ወል ገኣ። አችትስ ፎን ኛቱ፤ ዺገስ ንዹግዱ።  
18 አከ ዋን እሳን ኮርቤዪፊ ጦባላ ሆላ፣ ሬኦታፊ ጅቦተ ተአኒት፣ እስን ፎን ነሞተ ጀጀቦ ንኛቱ፤ ዺገ ቡልችቶተ ለፋስ ንዹግዱ፤ ሁንድሳኒስ ሆሪ ባሻን ከኔን ጮመኒዸ።  
19 ኣርሳ አን እስኒፍ ቆጴሱረት ሀመ ቁፍተንት ጮመ ኛቱ፤ ሀመ መቾፍተንትሌ ዺገ ዹግዱ።  
20 ማዲ ኮራስ ሀመ ቁፍተንት ፈርዴኒፊ ወረ ፈርዴን ያበተን፣ ነሞተ ጀጀቦፊ ሎልቶተ ጎሰ ሁንዳ ንኛቱ’ ጄዸ ዋቀዮ ጎፍታን።   


21 “አን ሰቦተ ግዱት ኡልፍነኮ ነንአርግሲሰ፤ ሰቦትን ሁንድ አደቢ አን እሳን አደቤፊ ሀርከኮ ከን አን እሳንረ ካኤ ሰነ ንአርጉ።  
22 ጋፈ ሰና ጀልቀቤስ መን እስራኤል አከ አን ዋቀዮ ዋቀሳ ተኤ ንቤከ።  
23 ሰቦትንስ አከ ኡመትን እስራኤል ሰበቢ ጩቡ አናፍ አመነሙ ድዱ እሳኒቲን ሆጄተን ሰናቲፍ ቦጅአመን ንቤኩ። ከናፉ አን ፉለኮ እሳንራ ገረገልፈዼ ዲኖተሳኒት ደበርሴ እሳን ኬኔ፤ ሁንድ እሳንስ ጎራዴዻን ዹመን።  
24 አን አኩመ ጡራኡማሳኒቲፊ የከሳኒትስ ዋን ከነ እሳንት ነንፍዴ፤ ፉለኮስ እሳን ዱራ ዾክፈዼ።   


25 “ከናፉ ዋቀዮ ጎፍታን አከነ ጄዸ፦ ያቆብን ቦጁዻ ነንዴብሰ፤ ኡመተ እስራኤል ሁንዳፍ ገራ ነንላፈ፤ መቃኮ ቁልቁልቻፍስ ነንህናፈ።  
26 እሳን ዬሮ ኡቱ ነምን ቶኮዩ እሳን ህንሶዳችስን ነጋዻን ብየሳኒ ኬሰ ጅራተንት ቃኒሳኒቲፊ ናፍ አመነሙ ድዱሳኒ ሁንደ ንእራንፈቱ።  
27 አን ዬሮን ሰቦተ ኬሳ እሳን ዴብሴ ብዮተ ዲኖተሳኒ ኬሳ ወልት እሳን ቀቡት፣ ቁልቁሉ ተኡኮ ከራሳኒቲን ፉለ ሰቦተ ባይኤ ዱረት ነንአርግሲሰ።  
28 አን አከ እሳን ቦጅአመኒ ሰቦተ ግዱ ጅራተኒፍ እሳን ኤርጉዩ፣ ኡቱ ቶኮሳኒሌ ዱበት ህንሀምብስን ብየሳኒ ኬሰት ወልት እሳን ነንቀበ፤ ኤርገሲስ እሳን አከ አን ዋቀዮ ዋቀሳኒ ተኤ ንቤኩ።  
29 ስአች አን ፉለኮ እሳን ዱራ ህንዾክፈዹ፤ አን ሀፉረኮ መነ እስራኤልረት ነንዸንገላሳቲ፣ ጄዸ ዋቀዮ ጎፍታን።”    

 40

መነ ቁልቁሉማ ሃራ 
 

1 ወጋ ድግደሚ ሸነፋ ቦጅአሙኬኛ ኬሰ፣ ወጋ ጀልቀባት፣ ጅአ ኩርነፋት፣ ኤርገ መጋለቲን ዲገምቴ ቦዴ ወጋ ኩዸ አፉረፋት፣ ጉዩመ ሰነ ሀርክ ዋቀዮ ነረ ቱሬ፤ እንስ አች ነ ጌሴ።  
2 ሙልአተ ዋቃቲንስ ገረ ብየ እስራኤል ነ ጌሴ ቱሉ ባይኤ ኦል ዼራረ ነ ዻቤ፤ ከራ ክበሳቲንስ ዋን እጃርሰ መጋላ ፈካተንቱ ቱሬ።  
3 እን አች ነ ጌሴ፤ አንስ ነመ ብፍትሳ ናሲ ፈካቱ ቶኮ ነንአርጌ፤ እንስ ሀርከሳት ፉኞ ፎኣ ቁንጬ ተልባቲፊ ኡሌ ሰፈራ ቀበቴ በልበለ ዱረ እጃጃ ቱሬ።  
4 ነምች ሱንስ አከነ ናን ጄዼ፤ “ያ እልመ ነማ፣ አት ሰበቢ ከናፍ ዋን አስ ፍደምቴፍ፣ እጀኬቲን እላል፤ ጉረኬቲንስ ዸገኢቲ ዋን አን ስት አርግሲሱ ሁንደ ሁበዹ። መነ እስራኤልትስ ዋን አርግቴ ሁንደ ህም።”   

ከረ በአ ቢፍቱ 
 

5 አንስ ደላ ጉቱማን ጉቱት ለፈ መነ ቁልቁሉማ መርሴ ጅሩ ቶኮ ነንአርጌ። ዼርን ኡሌ እቲን ሰፈረን ከን ሀርከ ነምቸ ሰና ኬሰ ቱሬ ዹንዹመ ጀኣዸ፤ ቶኮን ቶኮን ዹንዹመ ሰና ዹንዹመ ቶኮፊ በልእነ በሩ ሀርካ ቶኮ ቱሬ። እንስ ደላ ሰነ ሰፈሬ፤ ደላን ሱንስ ኡሌ ሰፈርቱ ቶኮ የበቴ ኡሌ ሰፈርቱ ቶኮ ኦል ዼረተ ቱሬ።   


6 ኤርገሲ እን ገረ በልበለ ገረ በኣ እላሉት ዹፌ። ጉለንታወንት ኦል በኤ ወልተጂ በልበላ ሰፈሬ፤ እንስ ኡሌ ሰፈርቱ ቶኮ ገድ ፈጋተ ቱሬ።  
7 ስሬወን ኤጉምሳ ኦል ዼርንሳኒ ኡሌ ቶኮ፣ በልእንሳኒሞ ኡሌ ቶኮ ቱሬ፤ ኬኘን መኔን ግዱ ቱረንስ ዹንዹመ ሸን የበቱ ቱሬ። ዶያን ከራ ከን ገርዳፎት ኣኔ ገረ መነ ቁልቁሉማት ገረገሉ ሱንስ ኡሌ ሰፈርቱ ቶኮ ገድ ፈጋተ ቱሬ።   


8 ሰነ ቦዴ እን ገርዳፎ በልበላ ሰፈሬ፤  
9 በልበል ሱንስ ዹንዹመ ሰዴት ገድ ፈጋቴ ቱጌወንሳስ ዹንዹመ ለመ ፉርደቱ ቱረን። ገርዳፎን በልበለ ሰና ገረ መነ ቁልቁሉማት ገረገለ ቱሬ።   


10 ከረ ገረ በአ ቢፍቱ ጅሩ ኬሰ ብታፊ ምርጋን መኔን ዋርድዮታ ሰዲ ሰዲቱ ቱሬ፤ ሰደንሳኒዩ ወል ቅጤ ቱረን። ቱጌወን ገመ ለማን ጅረንስ ወሉመ ቅጤ ቱረን።  
11 ኤርገሲ እን በልእነ በልበለ እቲን ኦል ሴነኒ ሰፈሬ፤ እንስ ዹንዹመ ኩዸን ቱሬ፤ ዼርንሳሞ ዹንዹመ ኩዸ ሰዲ ቱሬ።  
12 ቶኮ ቶኮ መነ ዋርድያ ዱረ ኬኘን ዹንዹመ ቶኮ ኦል ዼረቱቱ ቱሬ፤ መኔን ኩኔንስ ገመ ለማኒን ዹንዹመ ጀአ ጀአ ቱረን።  
13 ኤርገሲስ እን በንቲ ኬኘን መንቻ ከን ቦሮራ ጀልቀቤ ሀመ በንቲ ካኒት በልበለ ሰነ ሰፈሬ፤ ወልራ ፈጌኝሳስ በልበለ ቶኮራ ሀመ በልበለ ካኒት ዹንዹመ ድግደሚ ሸን ቱሬ።  
14 አከሱመስ በልበለ እቲን ኦል ሴነን ሰፈሬ፤ እንስ ዹንዹመ ጃተመ ተኤ፤ ሰፈር ሱንስ ሀመ ኡቱባ ገረ ኦብዲ እላሉ ሰናት ታስፈሜ።  
15 ፈጌኝ በልበለ ኦል ሴንስሱ ጀልቀቤ ሀመ ዹመ ገርዳፎት ጅሩስ ዹንዹመ ሸንተመ ተኤ።  
16 ኩታወን መንቻቲፊ ኬኘንሳ ከራ እቲን ኦል ሴነኒን ፎዳ ገመ ለቹቲን ዽጰቻ ዴሙ ቀቡ ቱሬ፤ ገርዳፎን ሱንስ አከሱመ ናነኤ ገረ ኬሳቲን ፎዳ ቀበ ቱሬ፤ ኡቱባወን ሱንሞ ሙከ ሜጢቲን ፋዬፈመኒ ቱረን።   

ኦብዲ አላን ጅሩ 
 

17 ኤርገሲ እን ገረ ኦብዲ አላት ነ ፍዴ። አችትስ ደሬወኒፊ ከራ ዸጋዻን ቶልፈሜ ቶኮ ናኖ ኦብዲት ነንአርጌ፤ ቀርቀረ ከራ ሰናስ ደሬ ሶዶመቱ ቱሬ።  
18 ከራን ሱንስ በልበለ ሰነ ብረ ቱሬ፤ በልእንሳስ ሀመ ኦል ዼርነ በልበለወኒ ቱሬ፤ ከራን ኩንስ ከራ እሰ ገድ ኣኑዸ።  
19 ሰነ ቦዴ በልበለ ገድ ኣኑ ኬሳ ጀልቀቤ ሀመ ኦብዲ እሰ ኬሳ ከን ገረ አላት ፈጌኘሳ ሰፈሬ፤ እንስ ከራ በኣቲፊ ከራ ካባቲን ዹንዹመ ዽበ ቶኮ ቱሬ።   

ከረ ካባ 
 

20 ኤርገሲ እን ለፈረ ዼርናፊ በልእነ ከረ ገረ ካባ እላሉ ከን ገረ ኦብዲ አላት ባሱ ሰፈሬ።  
21 ሰፈር ኡቱባወኒፊ ገርዳፎ መኔን ዋርድያ ከኔን ብታ ምርጋን ደሬወን ሰዲ ሰዲ ቀበን ሰናስ ከን ከረ ጀልቀባ ወጅን ወል ቅጤ ቱሬ። እንስ ዼርነ ዹንዹመ ሸንተማቲፊ በልእነ ዹንዹመ ድግደሚ ሸኒ ቀበ ቱሬ።  
22 ፎዳወንሳኒ፣ ገርዳፎወንሳኒቲፊ ፋየሳኒ ከን ሙከ ሜጢራ ሆጄተሜ ሰፈርሳኒ ሰፈረ ከረ ገረ በኣ እላሉ ወጅን ወል ቅጤ ቱሬ። ጉለንታወን ገረ ከረ ሰናት ጌሰን ቶርበቱ ቱሬ፤ ፉሌሳኒሞ ገርዳፎሳቱ ቱሬ።  
23 አኩመ ከረ ከራ በኣቲን ቱሬ ሰና ከረ ገረ ካባ እላሉ ከን ገረ ኦብዲ ኬሳት ጌሱ ቶኮቱ ቱሬ። እንስ ከረ ቶኮራ ጀልቀቤ ሀመ ከረ ፉሌሳ ጅሩት ሰፈሬ፤ እንስ ዹንዹመ ዽበ ቶኮ ቱሬ።   

ከረ ክባ 
 

24 እንስ ገረ ክባት ነ ጌሴ፤ አንስ ከረ ገረ ክባ እላሉ ነንአርጌ። እንስ ኡቱባወኒፊ ገርዳፎወንሳ ሰፈሬ፤ ሰፈርሳኒስ ሰፈረ ወረ ካኒ ወጅን ወል ቅጤ ቱሬ።  
25 ከር ሱኒፊ ገርዳፎንሳ ፎዳወን አኩመ ፎዳወን ካኒ ዽዽጰተን ናኖሳኒቲ ቀቡ ቱሬ። እንስ ዼርነ ዹንዹመ ሸንተማቲፊ በልእነ ዹንዹመ ድግደሚ ሸኒ ቀበ ቱሬ።  
26 ጉለንታወን ገረ ከረ ሰናት ጌሰን ቶርበቱ ቱሬ፤ ፉሌሳኒሞ ገርዳፎሳቱ ቱሬ፤ በልበል ሱንስ ፉለ ኡቱባወን ሰናራ ብታ ምርጋን ፋየ ሙከ ሜጢቲን ሆጄተሜ ቀበ ቱሬ።  
27 ኦብዲን ገረ ኬሳስ ከረ ገረ ክባ እላሉ ቀበ ቱሬ፤ እንስ ከረ ከነራ ካሴ ሀመ ከረ ከራ ክባ ከን ገረ አላቲን ጅሩት ሰፈሬ፤ ሰፈርሳስ ዹንዹመ ዽበ ቶኮ ቱሬ።   

ከረወን ገረ ኦብዲ ኬሳት ጌሰን 
 

28 ኤርገሲስ እን ከራ በልበለ ክባቲን ገረ ኦብዲ እሰ ኬሳት ነ ፍዴ፤ እንስ ከረ ክባ ሰፈሬ፤ ሰፈር ከረ ሰናስ ሰፈረ ከረወን ካኒቲን ወል ቅጤ ቱሬ።  
29 ሰፈር መኔን ዋርድያ ከን ኡቱባወንሳቲፊ ከን ገርዳፎሳ ሰፈረ ከረወን ካኒ ወጅን ወል ቅጤ ቱሬ። ከር ሱኒፊ ገርዳፎንሳ ፎዳወኒን መርፈመኒ ቱረን። እንስ ዼርነ ዹንዹመ ሸንተማፊ በልእነ ዹንዹመ ድግደሚ ሸኒ ቀበ ቱሬ።  
30 ገርዳፎወን ከራ ከኔን ናኖ ኦብዲ ገረ ኬሳ ጅረን ለፈረ ዼርንሳኒ ዹንዹመ ድግደሚ ሸን፣ በልእንሳኒሞ ዹንዹመ ሸን ቀበ ቱሬ።  
31 ገርዳፎንሳ ገረ ኦብዲ አላ እላለ ቱሬ፤ ቱጌወንሳ ሙከ ሜጢቲን ፋዬፈመኒ ቱረን፤ ጉለንታወን ሰዴትስ ገረሳ ጌሱ ቱረን።   


32 ኤርገሲ እን ከራ በኣቲን ገረ ኦብዲ እሰ ኬሳት ነ ፍዴ፤ እንስ በልበለ ሰነ ሰፈሬ፤ ሰፈርሳስ ሰፈረ ከረወን ካኒ ወጅን ወል ቅጤ ቱሬ።  
33 ሰፈር መኔን ዋርድያ፣ ከን ኡቱባወንሳቲፊ ከን ገርዳፎሳ ሰፈረ ከረወን ካኒ ወጅን ወል ቅጤ ቱሬ። ከር ሱኒፊ ገርዳፎንሳ ፎዳወኒን መርፈመኒ ቱረን። እንስ ዼርነ ዹንዹመ ሸንተማፊ በልእነ ዹንዹመ ድግደሚ ሸኒ ቀበ ቱሬ።  
34 ገርዳፎንሳ ገረ ኦብዲ አላ እላለ ቱሬ፤ ቱጌንሳ ብታ ምርጋን ሙከ ሜጢቲን ፋዬፈሜ ቱሬ፤ ጉለንታወን ሰዴትስ ገረሳ ጌሱ ቱረን።   


35 ኤርገሲ እን ገረ ከረ ካባት ነ ፍዴ፤ እሰስ ንሰፈሬ። ሰፈርሳስ ሰፈረ ከረወን ካኒ ወጅን ወል ቅጤ ቱሬ።  
36 እንስ አኩመ መኔን ዋርድያሳ፣ ኡቱባወንሳቲፊ ገርዳፎሳ ፎዳወኒን መርፈሜ ቱሬ። እንስ ዼርነ ዹንዹመ ሸንተማቲፊ በልእነ ዹንዹመ ድግደሚ ሸኒ ቀበ ቱሬ።  
37 ገርዳፎንሳ ገረ ኦብዲ አላ እላለ ቱሬ፤ ቱጌንሳ ብታ ምርጋን ሙከ ሜጢቲን ፋዬፈሜ ቱሬ፤ ጉለንታወን ሰዴትስ ገረሳ ጌሱ ቱረን።   

ደሬወን ኣርሳን እት ቆጴፈሙ 
 

38 ኩታን በልበልሳ ገረ ገርዳፎ ከረ ሰነት በኡ ቶኮ ጅረ ቱሬ፤ እንስ ለፈ ኣርሳን ጉበሙ እት ሚጨሙ ቱሬ።  
39 ገርዳፎ ከራ ኬሰ ከራ ብታፊ ምርጋቲን ምንጃሎተ ለመ ከኔን ኣርሳን ጉበሙ፣ ኣርሳን ጩቡቲፊ ኣርሳን የካረት ቀለሙቱ ቱሬ።  
40 ገርዳፎ ከራ ከን ገረ አላ ጅሩ ጭነ፣ ጉለንታወን በልበላ ከኔን እቲን ገረ ከረ ካባ ሴነን ብረ ምንጃሎተ ለመቱ ቱሬ፤ ጉለንታወን ሰነራ ቅጠ ካኒን ምንጃሎተ ለመቱ ቱሬ።  
41 ከናፉ ከረ ሰነራ ገረ ቶኮን ምንጃሎተ አፉር፣ ገረ ካኒንሞ ምንጃሎተ አፉር፣ ወሉመት ምንጃሎተ ሰዴት ከኔን ኣርሳንረት ቀለሙቱ ቱሬ።  
42 አከሱመስ ምንጃሎተ ዸጋ ሶፈሜራ ኣርሳ ጉበሙፍ ቶልፈመን አፉርቱ ቱሬ፤ ቶኮን ቶኮንሳኒስ ዼርነ ዹንዹመ ቶኮፊ ወለካ፣ በልእነ ዹንዹመ ቶኮፊ ወለካቲፊ ኦል ዼርነ ዹንዹመ ቶኮ ቀቡ ቱሬ። እሳንረስ ሜሻሌ እቲን ኣርሳን ጉበሙፊ ኣርሳወን ብራ እቲን ቀለመን ካአመኒ ቱረን።  
43 ሆኮወን ጋንፈ ለመ ለመ ቀበን ከኔን ቶኮን ቶኮንሳኒ ዼርነ በሩ ሀርካ ቶኮ ቀበን እት ቀብሲፈመኒ ቱረን። ምንጃሎን ሱንስ ከን ፎን ኣርሳወኒቲፍ ቆጴፈመን ቱረን።   

ደሬወን ሉቦታፍ ረመደመን 
 

44 በልበለ እሰ ኬሳ ዱባን ኦብዲ እሰ ኬሳ ኬሰ ደሬወን ለመቱ ቱሬ፤ ቶኮ ከራ በልበለ ካባ ገረ ክባት ገረገሌረ፤ ቶኮሞ ከራ በልበለ ክባ ገረ ካባት ገረገሌረ።  
45 እንስ አከነ ናን ጄዼ፤ “ደሬን ገረ ክባት ገረገሌ ጅሩ ሉቦተ ወረ መነ ቁልቁሉማ ኬሰት ረመደመኒፊዸ፤  
46 ከን ገረ ካባት ገረገሌ ጅሩሞ ሉቦተ ወረ እዶ ኣርሳት ረመደመኒፊዸ። ወር ኩኔን እልማን ዛዶቅ፤ ከኔን ሌዎተ ኬሳ ገረ ዋቀዮት ዽኣተኒ ፉለሳ ዱረ ተጃጅለን እሳን ቆፈ።”   


47 አቺሞ ኦብዲ ሰፈሬ፤ እንስ ሮገ አፉር ከን ወል ቅጤ ተኤ ዼርንሳ ዹንዹመ ዽበ ቶኮ፣ በልእንሳስ ዹንዹመ ዽበ ቶኮት። እዶን ኣርሳስ ፉለ መነ ቁልቁሉማ ዱረ ቱሬ።   

መነ ቁልቁሉማ 
 

48 እንስ ገረ ገርዳፎ መነ ቁልቁሉማት ነ ፍዴ ቱጌወን ገርዳፎ ሰና ሰፈሬ፤ እሳንስ ቅጠ ለማኒን ዹንዹመ ሸን ሸን በበልአተን ቱሬ። በልእን በልበለሳሞ ዹንዹመ ኩዸ አፉር ቱሬ፤ ኬኘንሳስ ቅጠ ለማኒን ዹንዹመ ሰዲ ሰዲ በበልአተ ቱሬ።  
49 ገርዳፎን ሱን በልእንሳ ዹንዹመ ድግደመ፣ ፉለሳ ዱራ ሀመ ዱግደ ዱባትሞ ዹንዹመ ኩዸ ለመ ቱሬ። ጉለንታወን ገረ መነ ቁልቁሉማት ጌሰን ኩዸንቱ ቱሬ፤ ቅጠ ለማኒንስ ቱጌወን ጉርጉዳን፣ ቱጌወን ጥጥና ጭነ ቱረን።    

1 ኤርገሲስ ገረ መነ ቁልቁሉማት ነ ፍዴ ቱጌወንሳ ሰፈሬ፤ በልእን ቱጌወን ሰናስ ቅጠ ሁንዳኑ ዹንዹመ ጀአ ጀአ ቱሬ።  
2 በልእን በልበለሳ ዹንዹመ ኩዸን፣ በልእንሳሞ ከራ ሁንዳን ዹንዹመ ሸን ሸን ቱሬ። አከሱመስ እን ከራ መነ ቁልቁሉማ ከን ገረ አላ ሰፈሬ፤ እንስ ዹንዹመ አፉርተመ ዼረቴ በልእንሳሞ ዹንዹመ ድግደመ ቱሬ።   


3 ሰነ ቦዴ ገረ መነ ቁልቁሉማ እሰ ገረ ኬሳ ሴኔ ኡቱባወን በልበላ ሰፈሬ፤ ቶኮን ቶኮንሳኒስ ዹንዹመ ለመ ለመ በበልአቱ ቱሬ። በልበልሳ ዹንዹመ ጀአ በልአቴ ቅጠ ሁንዳኑ ዹንዹመ ቶርበ ቶርበ በልአተ ቱሬ።  
4 ለፈረ ዼርነ መነ ቁልቁሉማ እሰ ገረ ኬሳስ ንሰፈሬ፤ እንስ ፊጤ ቶኮራ ሀመ ፊጤ ካኒት ዹንዹመ ድግደመ ዼረቴ በልእንሳሞ ዹንዹመ ድግደመ ቱሬ። እንስ፣ “ኩን እዶ ቁልቁሉማ ከን ሁንደ ጫሉዸ” ናን ጄዼ።   


5 ኤርገሲሞ ኬኘን መነ ቁልቁሉማ ሰፈሬ፤ እንስ የብነ ዹንዹመ ጀአ ቀበ ቱሬ፤ በልእን ደሬወኒ ከን ናኖ መነ ቁልቁሉማ ብራስ ዹንዹመ አፉር አፉር ቱሬ።  
6 ደሬወን ሱንስ ደርቢ ሰዲት ቆደመኒ ወል እረት እጃረመን፤ ቶኮን ቶኮን ደርቢሞ ደሬወን ሶዶመ ሶዶመ ቀበ ቱሬ። ደሬወን ሰነ ዴገሩፍስ ናኖ ኬኘን መነ ቁልቁሉማ ቱጌወንቱ ቱሬ፤ ቱጌወን ሱን ገሩ ኬኘን መነ ቁልቁሉማ ዴገሩፍ ኬሰ ህንሱቀምኔ።  
7 ደሬወን መነ ቁልቁሉማ ብረ ጅረን ሱንስ ደርቢዻ ገረ ደርቢት በበልአቻ ዴሙ ቱረን። እጃርስ መነ ቁልቁሉማ መርሴ ጅሩ ዋን ገዲ ገረ ኦሊት እጃረሜፍ ደሬወን ሱን አኩመ ኦል በኣ ዴመኒን በበልአቱ ቱረን። ጉለንታን ቶኮስ ደርቢ ገዲቲ ጀልቀቤ ደርቢ ወለካ ኬሰ በኤ ገረ ደርቢ ኦሊት ባሰ ቱሬ።   


8 አከሱመስ መን ቁልቁሉማ ሱን ናኖሳቲ መደቢ ኦል ከኣ አከ ቀቡ ነንአርጌ፤ መደቢን ሱንስ ደሬወን ሰናፍ ሁንዴ ተኤ። ሁንዴን ሱንስ ለፈረ ዼርነ ኡሌ ቶኮ ጄቹንስ ዹንዹመ ጀአ ቀበ ቱሬ።  
9 ኬኘን ደሬወን ሰና ገረ አላቲን ዹንዹመ ሸን የበተ ቱሬ። እዶን ዱዋን ደሬወን መነ ቁልቁሉማቲፊ  
10 ደሬወን ሉቦታ ግዱ ጅሩ ከን ናኖ መነ ቁልቁሉማ ጉቱማን ጉቱት ዹንዹመ ድግደመ በልአተ ቱሬ።  
11 እዶ ዱዋ ሰነራ ጀልቀቤስ በልበለወን ደሬወን ሰነት ኦል ሴንስሰን፣ ቶኮ ከራ ካባ፣ ካንሞ ከራ ክባ ቱረን፤ መደቢን እዶ ዱዋ ሰነ መርሴ ጅሩ ዹንዹመ ሸን በልአተ ቱሬ።   


12 እጃርስ ኦብዲ መነ ቁልቁሉማት ገረገሌ ጅሩ ከራ ዽኣቲን ዹንዹመ ቶርባተመ በልአተ። ኬኘን እጃርሰ ሰናስ ዹንዹመ ሸን የበተ፤ ዼርንሳስ ዹንዹመ ሰገልተመ ቱሬ።   


13 ኤርገሲ እን መነ ቁልቁሉማ ሰፈሬ፤ ዼርንሳስ ዹንዹመ ዽበ ቶኮ ቱሬ፤ ኦብዲን መነ ቁልቁሉማቲፊ እጃርስ ሱን ኬኘንሳ ወጅን ዹንዹመ ዽበ ቶኮ ዼረተ ቱሬ።  
14 በልእን ኦብዲ መነ ቁልቁሉማ ከን ከራ በኣቲን ጅሩ እዶ ፉሌ መነ ቁልቁሉማ ደበለቴ ዹንዹመ ዽበ ቶኮ ቱሬ።   


15 ኤርገሲስ እን ዼርነ እጃርሳ ከን ገረ ኦብዲ እሰ መነ ቁልቁሉማ ዱባት ገረገሌ ጅሩ ኬኘን ገመ ለማኒ ደበለቴ ሰፈሬ፤ እንስ ዹንዹመ ዽበ ቶኮ ቱሬ።  

መን ቁልቁሉማ ከን ገረ አላ፣ ከን ገረ ኬሳቲፊ ገርዳፎን ገረ ኦብዲት ገረገሌ ጅሩ፣  
16 አከሱመስ ወልተጂወን፣ ፎዳወን ዽዽጶኒፊ ደርቢወን ናኖ ሰደንሳኒ ጅረን ከን ወልተጂን ኦሊቲፊ ወልተጂን መታንሳ ሙካን ሀጉገሜ ቱሬ። ለፍትሳ፣ ኬኘን ሀመ ፎዳወኒት ጅሩፊ ፎዳወን ሀጉገመኒ ቱረን።  
17 ኬሰ እዶ በልበለ መነ ቁልቁሉማ ጉባን ጅሩፊ ናኖ ኬኘን መነ ቁልቁሉማ ከን ገረ ኬሳቲፊ ከን ገረ አላረት  
18 ፈኪን ኪሩቤሊፊ ሙኬን ሜጢ ቶልፈመኒ ቱረን። ሙኬን ሜጢ ሱንስ ኪሩቤል ግዱት ቶልፈመን። ቶኮን ቶኮን ኪሩብስ ፉለ ለመ ለመ ቀበ ቱሬ፦  
19 ፉል ነማ ቶኮ ገረ ሙከ ሜጢ ከን ገመ ቶኮን ጅሩት ገረገሌ ቱሬ፤ ፉል ሌንጫሞ ገረ ሙከ ሜጢ ከን ገመ ካኒት ገረገሌ ቱሬ። እሳንስ ጉቱማን ጉቱት መነ ቁልቁሉማረት መርፈመኒ ቶልፈመኒ ቱረን።  
20 ለፈ መነ ቁልቁሉማ ኬሳ ሀመ በልበለ ጉባ ጅሩት ኪሩቤሊፊ ሙኬን ሜጢ ኬኘን መነ ቁልቁሉማ እሰ ገረ አላረት ቶልፈመኒ ቱረን።   


21 መን ቁልቁሉማ ከራ አላቲን ህዺ በልበላ ከን ሮገ አፉሪ ቀበ ቱሬ፤ ህዺን በልበላ ከን እዶ እዶ ሁንደ ጫላ ቁልቁሉ ተኤ ፉልዱረ ጅሩስ ወል ፈካተ ቱሬ።  
22 እዶ ኣርሳ ከን ሙከራ ቶልፈሜ ከን ኦል ዼርንሳ ዹንዹመ ሰዲ፣ ለፈረ ዼርንሳ ዹንዹመ ለማፊ በልእንሳሞ ዹንዹመ ለማቱ ቱሬ፤ ጎሌወንሳ፣ መደቢንሳቲፊ ጭናችሳ ሙከራ ቶልፈሜ። ነምች ሱንስ፣ “ማዲን ኩን ማዲ ፉለ ዋቀዮ ዱረ ጅሩዸ” ናን ጄዼ።  
23 መን ቁልቁሉማ እን ገረ አላቲፊ እዶን እዶ ሁንደ ጫላ ቁልቁሉ ተኤ ሱን በልበለ ለመ ለመ ቀቡ ቱረን።  
24 ቶኮን ቶኮን በልበለ ሰናስ ሳንቃወን ለመ ለመ ቀበ ቱሬ፤ ቶኮን ቶኮን በልበለ ሰናስ ሳንቃወን ቀብሲፍቱ ቀበን ለመ ለመ ቀበ ቱሬ።  
25 በልበለወን መነ ቁልቁሉማ እሰ ገረ አላረት ኪሩቤሊፊ ሙኬን ሜጢ አኩመ ኬኘን መናረት ቶልፈመን ሰነ ቶልፈመኒ ቱረን፤ ገርዳፎ ሰነ ፉለ ዱራንስ ድባቤ ሙካ ቶኮቱ ቱሬ።  
26 ኬኘን ብታፊ ምርጋ ከን ገርዳፎ ሰናረ ፎዳወን ዽዽጶ ከኔን ብታ ምርጋን ሙኬን ሜጢቲን ፋዬፈመንቱ ቱሬ። ደሬወን መነ ቁልቁሉማ ከኔን ብታፊ ምርጋስ ድባቤወን ቀቡ ቱረን።    

ደሬወን ሉቦታፍ ረመደመን 
 

1 ሰነ ቦዴ ነምች ሱን ከራ ካባቲን ገረ ኦብዲ አላት ነ ባሴ ገረ ፉሌ ደሬወን ኦብዲ መነ ቁልቁሉማፊ ገረ ፉሌ እጃርሰ አላ ከን ከራ ካባ ጅሩት ነ ፍዴ።  
2 እጃርስ በልበልሳ ገረ ካባት ገረገሉ ሱን ዼርነ ዹንዹመ ዽበ ቶኮፊ በልእነ ዹንዹመ ዽበ ቶኮ ቀበ ቱሬ።  
3 ኩታ ኦብዲ እሰ ገረ ኬሳ ከን ዹንዹመ ድግደማ ኬሳፊ ኩታ ፉሌ መደቢ ኦብዲ ከን ገረ አላ ጅሩ ኬሰ ሰደርካ ሰዲን ደርቢን ቶኮ ደርቢ ካንት ገረገሌ ቱሬ።  
4 ደሬወን ሰነ ፉለ ዱራንስ ከራን መነ ኬሳን ነመ ባሱ ከን ዹንዹመ ኩዸን በልአቴ ዹንዹመ ዽበ ቶኮ ዼረቱቱ ቱሬ። በልበለወንሳኒስ ከራ ካባቲን ቱረን።  
5 ሰበቢ ደርቢወን ሱን እዶ ደሬወን ከኔን ገረ ገዲራፊ ገሞ እሰ ግዱራ ቀበተን ጫላ ደሬወን ኦሊ ጀላ ቀበተኒፍ ደሬወን ኦሊ ዽዽጶዸ።  
6 ደሬወን ደርቢ ሰደፋረ ጅረን አከ ኦብዲወኒ ኡቱባወን ህንቀበን ቱሬ፤ ከናፉ ደርቢወን ገረ ገዲቲፊ ወለካ ጅረን ጫላ ለፈ ጥና ቀቡ ቱሬ።  
7 ኬኘን ከራ አላ ቶኮስ ደሬወኒፊ ኦብዲ ገረ አላ ፉሌ ጅረ ቱሬ፤ እንስ ደሬወን ሰነ ፉለ ዱራን ዹንዹመ ሸንተማ ዼረተ ቱሬ።  
8 ዼርን ደሬወን ኦብዲ አላት ኣነኒ ተሬዻን ጅረኒ ዹንዹመ ሸንተመ፣ ተሬን መነ ቁልቁሉማት ኣኔ ጅሩሞ ዹንዹመ ዽበ ቶኮ ዼረተ ቱሬ።  
9 ዮሙ ኦብዲ አላቲ ኦል ሴነንት፣ በልበል ከራ በኣቲን ገረ ደሬወን ገዲት ነመ ሴንስሱ ቶኮ ንአርገመ ቱሬ።   


10 ከራ ክባቲንስ ዼርነ ደላ ኦብዲ ገረ አላ ቀበቴ፣ ኦብዲ መነ ቁልቁሉማ ቀበቴ ፉሌ ደላ ገረ አላቲን ደሬወን  
11 ፉለሳኒ ዱራን ከራ ነምንረ ደርቡ ቀበንቱ ቱሬ። ደሬወን ኩኔንስ አኩመ ደሬወን ከራ ካባ ሰና ቱረን፤ እሳንስ ዼርናፊ በልእነ፣ ከራ እቲን ገድ በአኒፊ ጉድነ ወል ፈካቱ ቀቡ ቱረን። በልበለወን ከራ ካባ  
12 በልበለወን ደሬወን ከራ ክባ ወጅን ወል ፈካቱ ቱረን። ከራ ነምንረ ደርቡ ከን ደላ ገረ በኣት እጃረሜን ወል ጭነ ዴሙን ፉሌ ጅሩ ከን እቲን ደሬወን ሴነን ቶኮቱ ጅረ ቱሬ።   


13 ኤርገሲስ እን አከነ ናን ጄዼ፤ “ደሬወን ካባቲፊ ክባ ከኔን ገረ ኦብዲ መነ ቁልቁሉማት ገረ ገለኒ ጅረን ሱን ደሬወን ሉቦታ፣ እዶ እት ሉቦትን ወር ፉለ ዋቀዮ ዱረት ዽኣተን ኣርሳ ኣርሳ ሁንደ ጫላ ቁልቁሉ ተኤ ኛተኒዸ። እሳንስ ኣርሳ ኣርሳ ሁንደ ጫላ ቁልቁሉ ተኤ ጄቹንስ ኬና ምዻኒ፣ ኣርሳ ጩቡቲፊ ኣርሳ የካ አች ካኡ፤ እዶን ሱን ቁልቁሉዻቲ።  
14 ሉቦትን እዶ ቁልቁሉ ሰነ ተካ ሴናን ሀመ ኡፈተ እቲን ተጃጅለን ሰነ ኦፍራ ባሰንት ገረ ኦብዲ ገረ አላት ህንበአን፤ ወያን ሱን ቁልቁሉዻቲ። እሳን ኡቱ እዶ ኡመታፍ ረመደሜት ህንዽኣትን ኡፈተ ብራ ኡፈቹ ቀቡ።”   


15 እን ኤርገ ዋን መነ ቁልቁሉማ ኬሰ ጅሩ ሰፈሬ ጡሙሬ ቦዴ ከራ በልበለ በኣቲን ነ ባሴ ናኖ ሰነ ሁንደ ሰፈሬ።  
16 ከለቲ በኣስ ኡሌ እቲን ሰፈረኒን ሰፈሬ፤ ወን እን ሰፈሬስ ዹንዹመ ዽበ ሸን ተኤ።  
17 ከለቲ ገረ ካባስ ሰፈሬ ሰፈር ሱን ኡሌ ሰፈራቲን ዹንዹመ ዽበ ሸን ተኤ።  
18 ከለቲ ክባቲንስ ሰፈሬ ሰፈር ሱን ኡሌ እቲን ሰፈረኒን ዹንዹመ ዽበ ሸን ተኤ።  
19 ኤርገሲ እን ገረ ከለቲ ዽኣት ገረገሌ ሰፈሬ፣ ሰፈር ሱን ኡሌ እቲን ሰፈረኒን ዹንዹመ ዽበ ሸን ተኤ።  
20 ከናፉ እን እዶ ከለቲ አፍረኒን ጅሩ ሰፈሬ። እዶን ሱን ደላ እዶ ቁልቁሉ፣ እዶ ጡራኣራ አዳን ባሱ ከን ዼርንሳ ዹንዹመ ዽበ ሸን፣ በልእንሳስ ዹንዹመ ዽበ ሸን ቀበ ቱሬ።    

ኡልፍን ዋቃ ገረ መነ ቁልቁሉማት ዴብኡሳ 
 

1 ኤርገሲ ነምች ሱን ገረ በልበለ በአ ቢፍቱት ገረገሉት ነ ፍዴ፤  
2 አንስ ኡቱ ኡልፍን ዋቀ እስራኤል በአ ቢፍቱቲ ዹፉ ነንአርጌ። ሰገሌንሳ አከ ሰገሌ ሁርሳ ብሻን ያኡ ቱሬ፤ ለፍትስ ኡልፍነሳቲን እፍቴ።  
3 ሙልአትን አን አርጌስ ሙልአተ አን ዮሙ እን መጋላ በርበዴሱፍ ዹፌት አርጌፊ ሙልአተ አን ለገ ኬባር ብረት አርጌ ቱሬ ሰነ ፈካተ፤ አንስ አደኮቲን ለፈት ነንጎምብፈሜ።  
4 ኡልፍን ዋቀዮ ሱን ከራ በልበለ ገረ በአ ቢፍቱት ገረገሉን መነ ቁልቁሉማ ሴኔ።  
5 ኤርገሲስ ሀፉር ኦል ነ ፉዼ ገረ ኦብዲ ገረ ኬሳት ነ ፍዴ፤ ኡልፍን ዋቀዮስ መነ ቁልቁሉማ ጉቴ።   


6 ኡቱ ነምች ሱን ነ ብረ ዻበቴ ጅሩ፣ ነመ ወዪ ከን መነ ቁልቁሉማ ኬሳ ነት ዱበቱ ነንዸገኤ።  
7 እንስ አከነ ናን ጄዼ፦ “ያ እልመ ነማ፣ ኩን እዶ ቴሶኮቲፊ ፋን ሚለኮ እረ ኤጄቱዸ። ኩንስ እዶ አን በረ በራን እስራኤሎተ ግዱ ጅራዹዸ። መን እስራኤል ጄቹንስ እሳን ዮካን ሞቶትንሳኒ ሰጋገሉማሳኒቲፊ ሬፈ ሞቶተሳኒቲን ለመተ ጋረን ዋቄፈትናሳኒረት መቃኮ ቁልቁሉ ሰነ ህንጡሬሰን።  
8 እሳን ዮሙ አናፊ እሳን ግዱት ደላ ቆፈ ሀምብሰኒ ቡሳ በልበለሳኒ ቡሳ በልበለኮቲ ብረ፣ ምችችለ በልበለሳኒሞ ምችችለ በልበለኮቲ ብረ ዻበተንት ሆጂሳኒ ጅብሲሳ ሰናን መቃኮ ቁልቁልቸ ጡሬሰን። ከናፉ አን ዼከምሰኮቲን እሳነን በሌሴ።  
9 እሳን አመ ሰጋገሉማሳኒቲፊ ሬፈ ሞቶተሳኒ ሰነ ነራ ሃፈጌሰን፤ አንስ በረ በራን እሳን ግዱ ነንጅራዸ።   


10 “ያ እልመ ነማ፣ አከ እሳን ጩቡሳኒቲን ቃነአኒፍ ነሞተ እስራኤልት መነ ቁልቁሉማ አርግሲስ። እሳን ከሮረሳ ሃሁበተን፤  
11 ዮ እሳን ዋን ሆጄተን ሁንደት ቃነአን፣ ከሮረ መነ ቁልቁሉማ ጄቹንስ ሃለ እን እቲን ሆጄተሜ፣ በልበለ ኦል ሴንስሱፊ ገድ ባሱ፣ ከሮረሳ ጉቱ ጄቹንስ ስርነሳቲፊ ሴረሳ ሁንደ አከ ቤከን ጎዽ። አከ እሳን ከሮረሳቲፊ ጉቱማ ስርነሳቲፍ አመነመኒፊ ዱካ ቡአኒፍስ ፉለሳኒ ዱረት ዋን ከነ በሬስ።   


12 “ሴር መነ ቁልቁሉማ ከናዸ፦ ለፍት ናኖ ፊጤ ቱሉ ጅሩ ሁንድ ዋን ሁንደ ጫላ ቁልቁሉዻ። ኩን ሴረ መነ ቁልቁሉማት።   

እዶ ኣርሳ 
 

13 “ለፈረ ዼርን እዶ ኣርሳ ዹንዹመ ዼራዻን እሰ ከነ፦ እንስ ዹንዹመ ቶኮፊ በልእነ በሩ ሀርካ ቶኮዸ፤ ጀልሳ ገድ ፈጌኘ ዹንዹመ ቶኮቲፊ በልእነ ዹንዹመ ቶኮ ቀበ፤ ናኖንሳሞ ጥዮ ታኩ ቶኮ ቀበ። ኦል ዼርን እዶ ኣርሳ ሰና ከነ፦  
14 ጀለሳቲ ካሴ ሀመ ጉለንታ ገዲት ኦል ዼርነ ዹንዹመ ለማቲፊ በልእነ ዹንዹመ ቶኮ ቀበ፤ ጉለንታ ጥናዻ ሀመ ጉለንታ ጉዳት ኦል ዼርነ ዹንዹመ አፉሪቲፊ በልእነ ዹንዹመ ቶኮ ቀበ።  
15 እዶን እብዳ ከን እዶ ኣርሳ ዹንዹመ አፉር ኦል ዼረተ፤ በዳን እብዳ ኩን ጋንፈወን ኦል በበአን አፉር ቀበ።  
16 እዶን እብዳ ኩን ሮገ ወል ቅጤ አፉር ቀበ፤ ዼርንሳ ዹንዹመ ኩዸ ለመ፣ በልእንሳሞ ዹንዹመ ኩዸ ለመ፦  
17 ጉለንታን ኦል ኣኑስ ሮገ ወል ቅጤ አፉር ቀበ፤ ዼርንሳ ዹንዹመ ኩዸ አፉር፣ በልእንሳስ ዹንዹመ ኩዸ አፉር፤ ጥዮንሳ ወለካ ዹንዹማ፣ ናኖን ጀለሳሞ ዹንዹመ ቶኮዸ። ጉለንታወን እዶ ኣርሳ ሰና ገረ በአ ቢፍቱት ገረገሉ።”   


18 እን አከነ ናን ጄዼ፤ “ያ እልመ ነማ፣ ዋቀዮ ጎፍታን አከነ ጄዸ፦ ዬሮ እዶን ኣርሳ እጃረሙት ደምቢወን እቲን ኣርሳን ጉበሙ ዽኤፈሙፊ ዺግን እዶ ኣርሳረት ፈጫፈሙ ከናዸ፦  
19 ሉቦተ ሌዎተ ማቲ ዛዶቅ ከኔን ነ ተጃጅሉፍ ፉለኮ ዱረት ዽኣተኒፍ አከ ኣርሳ ጩቡ ተኡፍ ድብቸ ኬንተ፣ ጄዸ ዋቀዮ ጎፍታን።  
20 አትስ ዺገሳራ ጥኖ ፉዸቴ ጋንፈ አፍረን ከን እዶ ኣርሳ፣ ጎሌወን ጉለንታ ኦል ኣኑ አፍረኒፊ ናኖ ጥዮሳ ሁንደ ድብደ፤ ሃለ ከናንስ እዶ ኣርሳ ሰነ ቁልቁሌስቴ አራረ ቡፍተ።  
21 ድብቸ ሰነስ ኣርሳ ጩቡቲፍ ፉቴ እዶ ቁልቁሉዻን አለት፣ ኩታ መነ ቁልቁሉማ ከን ዋን ከናፍ ረመደሜ ኬሰት ንጉብደ።   


22 “ጉያ ለመፋት ኮርቤሰ ሬኤ ከን ህርእነ ህንቀብኔ ኣርሳ ጩቡቲፍ ዽኤስተ፤ እዶን ኣርሳስ አኩመ ድብቻን ቁልቁሌፈሜ ሰነት ቁልቁሌፈመ።  
23 ኤርገ እዶ ኣርሳ ሰነ ቁልቁሌስቴ ቦዴ፣ ሆሪ ኬሳ ድብቻፊ ኮርቤሰ ቡሻዬ ከኔን ለማን እሳንዩ ህርእነ ህንቀብኔ ዽኤስተ።  
24 አት ፉለ ዋቀዮ ዱረት እሳን ዽኤስተ፤ ሉቦትንሞ ሶግደ እት ፈጫሰኒ ኣርሳ ጉበሙ ጎዸኒ ዋቀዮፍ እሳን ዽኤሱ።   


25 “አት ጉያ ቶርባፍ ጉዩመ ጉያን ኮርቤሰ ሬኤ ኣርሳ ጩቡቲፍ ዽኤሱ ቀብደ፤ አከሱመስ ሆሪ ኬሳ ድብቻፊ ኮርቤሰ ቡሻዬ ከን ህርእነ ህንቀብኔ ዽኤሱ ቀብደ።  
26 እሳንስ ጉያ ቶርባፍ እዶ ኣርሳቲፍ አራረ ቡሰኒ እሰ ቁልቁሌሱ ቀቡ፤ አከስትስ እሰ ቁልቁሌሱ።  
27 ዹመ ጉዮተ ከናት፣ ጉያ ሰዴተፋራ ጀልቀቤ ሉቦትን ኣርሳኬሰን ከን ጉበሙፊ ኣርሳኬሰን ከን ነጋ እዶ ኣርሳረት ዽኤሱ ቀቡ። ኤርገሲ አን እስነን ስመዸ፣ ጄዸ ዋቀዮ ጎፍታን።”    

 44

ቡልቻ፣ ሌዎተ፣ ሉቦተ 
 

1 ሰነ ቦዴ ነምች ሱን በልበለ እዶ ቁልቁሉ ከን ከራ አላቲን ገረ በአ ቢፍቱት ገረገሉት ዴብሴ ነ ፍዴ፤ በልበል ሱንስ ጩፈሜ ቱሬ።  
2 ዋቀዮ አከነ ናን ጄዼ፤ “በልበል ኩን ጩፈሜ ሀፈ፤ እን በነሙ ህንቀቡ፤ ነምን ቶኮዩ አቺን ህንሴኑ። ሰበቢ ዋቀዮ ዋቅን እስራኤል ከራ ሰናን ሴኔፍ፣ በልበል ሱን ጩፈሜ ሀፈ።  
3 ነምን ፉለ ዋቀዮ ዱረት ዋ ኛቹፍ ከረ እቲን ሴነን ኬሰ ታኡ ደንደኡ ቡልቻ ሰነ ቆፈ። እን ከረ እቲን ገርዳፎ ሴነን ሰናን ኦል ገሌ አቹማን ገድ በኡ ቀበ።”   


4 ነምች ሱን ከረ ካባቲን ገረ ፉሌ መነ ቁልቁሉማት ነ ፍዴ። አንስ ምልአዼን አከ ኡልፍን ዋቀዮ መነ ቁልቁሉማ ዋቀዮ ጉቴ አርጌ፤ አደኮቲንስ ለፈተን ጎምብፈሜ።   


5 ዋቀዮ አከነ ናን ጄዼ፤ “ያ እልመ ነማ፣ ዋኤ ደንቢወን መነ ቁልቁሉማ ዋቀዮ ዋን አን ስት ህሙ ሁንደ ሁበዹ እላል፤ ስሪት ዸጌፈዹ፤ ቀልቤፈዹስ። ዋኤ ከረ እቲን መነ ቁልቁሉማ ሴነኒቲፊ ከረ እቲን እዶ ቁልቁሉዻ በአኒ ሁንደ ያደት ቀበዹ።  
6 መነ እስራኤል ፍንጭላ ሰናን አከነ ጄዽ፤ ‘ዋቀዮ ጎፍታን አከነ ጄዸ፦ ያ መነ እስራኤል፣ ሆጂንኬሰን ጅብሲሳን ሱን ሃገኡ!  
7 ሆጂወንኬሰን ጅብሲሶ ካን ሁንደት ደበልተኒ አለጎተ ያደ ገራፊ ፎኒን ዸግነ ህንቀበትን እዶ ቁልቁሉኮት ገልችተን፤ ኛተ፣ ጮማፊ ዺገ ናፍ ዽኤሱዻን መነ ቁልቁሉማኮ ጡሬስተን፤ ከኩኮስ ጨብስተን።  
8 እስን እት ጋፈተሙማ ወንቶተኮ ቁልቁሉረት ቀብደን ፊጣን ባሱ ድደኒ እዶኮ ቁልቁሉረት አለጎተ ሙደተን።  
9 ዋቀዮ ጎፍታን አከነ ጄዸ፦ አለጋን ያደ ገራፊ ፎኒን ዸግነ ህንቀበትን እዶኮ ቁልቁሉ ሰነ ሴኑ ህንቀቡ፤ አለጎን እስራኤሎተ ግዱ ጅራተንዩ ሴኑ ህንቀበን።   


10 “ ‘ሌዎትን ወር ዬሮ እስራኤሎን ነራ ጀልአተንት ዋቆተሳኒ ዱካ ቡኡዻን ጆረን ጩቡሳኒት ጋፈተሙ ቀቡ።  
11 እሳን እት ጋፈተሙማ ከረወን መነ ቁልቁሉማ ቀባቹዻን፣ እሰ ኬሰስ ተጃጅሉዻን እዶ ቁልቁሉኮ ኬሰ ተጃጅሉ ደንደኡ፤ ቀልመ ጉበሙ ቀለኒ መቃ ኡመታቲን ዽኤሱ፣ ፉለ ኡመታ ዱረ ዻበተኒስ ኡመተ ተጃጅሉ ንደንደኡ።  
12 ገሩ ሰበቢ እሳን ፉለ ዋቆተሳኒ ዱረት ኡመተ ተጃጅለኒ መነ እስራኤል ጩቡዻን ኩፍሰኒፍ አን አከ እሳን ጩቡሳኒት ጋፈተመኒፍ ሀርከ ኦል ካፈዼ ከከዼረ፣ ጄዸ ዋቀዮ ጎፍታን።  
13 እሳን ሉቦተ ተአኒ ነ ተጃጅሉፍ ነት ዽኣቹ ህንቀበን ዮካን ወንቶተኮ ቁልቁሉ ከምትዩ ዮካን ኣርሳወንኮ ከኔን ኣርሳወን ሁንደ ጫላ ቁልቁሉ ተአንት ዽኣቹ ህንቀበን፤ ቃኒ ሆጂወንሳኒ ጅብሲሶ ባዸቹ ቀቡ።  
14 ተኡስ አን አከ እሳን እት ጋፈተመ መነ ቁልቁሉማ ቀባተኒፍ፣ አከ እሳን ሆጂሳ ሁንደ ሆጄተኒፊ ዋን አች ኬሰት ሆጄተሙ ቀቡ ሁንደ ሆጄተኒፍ እሳን ነንሙደ።   


15 “ ‘ሉቦትን ወር ሌዎታፊ ሰኚ ዛዶቅ ተአኒፊ ወር ዬሮ እስራኤሎን ከራኮራ ጀልአተንት ሆጂ እዶ ቁልቁሉኮ አመነሙማዻን ዴምስሰን ፉለኮ ዱረ ተጃጅሉዻፍ ዽኣቹ ቀቡ፤ ጮማፊ ዺገስ ኣርሳ ጎዸኒ ዽኤሱፍ ፉለኮ ዱረ ዻበቹ ቀቡ፣ ጄዸ ዋቀዮ ጎፍታን።  
16 እዶ ቁልቁሉኮ እሳን ቆፈቱ ሴኑ ቀበ፤ እሳን ቆፈቱ ነ ተጃጅሉፊ ሆጂኮ ሆጄቹፍ ማዲኮት ዽኣቹ ቀበ።   


17 “ ‘እሳን ዬሮ ከረ ኦብዲ ገረ ኬሳቲን ሴነንት ወያ ቁንጬ ተልባራ ዸአሜ ኡፈቹ ቀቡ፤ ዬሮ ከረ ኦብዲ ገረ ኬሳ ዱረ ዮካን መነ ቁልቁሉማ ኬሰ ተጃጅለንት ወያ ሱፊራ ዸአሜ ከምዩ ኡፈቹ ህንቀበን።  
18 እሳን መረተ ቁንጬ ተልባራ ዸአሜ መታሳኒት መረተኒ ወያ ጀላ ከን ቁንጬ ተልባራ ዸአሜ ሙዺሳኒት ህዸቹ ቀቡ። ወያ እሳን ደፍቅሲሱ ከምዩ ኡፈቹ ህንቀበን።  
19 እሳን ዬሮ ገረ ኦብዲ አላ እዶ ኡመትን ጅሩት ገድ በአንት ኡፈተ እቲን ተጃጅላ ቱረን ሰነ ኦፍራ ባሰኒ ደሬወን ቁልቁሉ ኬሰ ካኡ ቀቡ፤ አከ ኡፈተሳኒቲን ኡመተ ህንቁልቁሌስኔፍስ ኡፈተ ብራ ኡፈቹ ቀቡ።   


20 “ ‘ርፌንሰ መታሳኒ ሃደቹ ዮካን ጉድሱ ህንቀበን፤ ገሩ ርፌንሰ መታሳኒ ሙረቹ ቀቡ።  
21 ሉብን ከምዩ ዬሮ ኦብዲ ገረ ኬሳ ሴኑት ዳዺ ወይኒ ዹጉ ህንቀቡ።  
22 እሳን ሃዸ ህዬሳ ዮካን ኒቲ ዽርስ ሂኬ ፉዹ ህንቀበን፤ ዱርበ ሰኚ እስራኤል ዮካን ኒቲ ሉብንራ ዱኤ ቆፈ ፉዹ ደንደኡ።  
23 እሳን ገራገሩማ ዋን ቁልቁሉፊ ዋን ቁልቁሉ ህንተእን ግዱ ጅሩ ሰበኮ በርሲሰኒ አከ እሳን ዋን ጡራኣፊ ዋን ቁልቁላኣ አዳን ባፈተን እት አርግሲሱ ቀቡ።   


24 “ ‘ፈልሚ ከምዩ ኬሰት ሉቦትን አከ አቦቲ ሴራት ሃተጃጅለን፤ አከ ስርነኮትስ ሃሙርቴሰን። እሳን ሴረኮፊ አጀጀኮ ከን አያነኮቲፍ ሙርቴፈሜ ሁንዳፍ ኬነሜ ሰነ ኤጉ ቀቡ፤ ሰንበቶተኮስ ቁልቁሌሰኒ ኤጉ ቀቡ።   


25 “ ‘ሉብን ቶኮ ነመ ዱኤት ዽኣቹዻን ኦፍ ጡሬሱ ህንቀቡ፤ ሃተኡ መሌ ዮ ነምን ዱኤ ሱን አባሳ ዮካን ሃዸሳ፣ እልመሳ ዮካን እንተለሳ፣ ኦቦሌሰሳ ዮካን ኦቦሌቲሳ ከን ህንሄሩምን ተኤ ገሩ እን ኦፍ ጡሬሱ ደንደአ።  
26 እን ኤርገ ቁልቁላኤ ቦዴ ጉያ ቶርበ ኤጉ ቀበ።  
27 እንስ ጋፈ እዶ ቁልቁሉ ኬሰ ተጃጅሉፍ ኦብዲ እዶ ቁልቁሉ እሰ ገረ ኬሳ ሴኑት ኣርሳ ጩቡ ዋኤ ኦፊሳቲፍ ዽኤሱ ቀበ፣ ጄዸ ዋቀዮ ጎፍታን።   


28 “ ‘ዻል ሉቦትን ቀበን አኑመ ቆፈ። እስን እስራኤል ኬሰት ቀቤኘ ቶኮሌ እሳኒፍ ኬኑ ህንቀብደን፤ አን ቀቤኘሳኒ ነንተአ።  
29 እሳን ኬና ምዻኒ፣ ኣርሳ ጩቡቲፊ ኣርሳ የካ ንኛተን፤ ወን እስራኤል ኬሳ ዋቀዮፍ ኬነሜ ሁንድ ከንሳኒ ንተአ።  
30 መታ ኦምሸ ምዻኒ ኬሳ ፍለተማን ሁንዲፊ ኬናንኬሰን ከን አዳ ሁንድኑ ከን ሉቦታት። አከ ኤብ ወረ መነኬሰን ጅራተኒፍ ዹፉፍ፣ ዳኩኬሰን ኬሳ ከን ጀልቀባ እሳኒፍ ኬኑ ቀብዱ።  
31 ሉቦትን ስምብረ ዮካን ሆሪ፣ ዋን ዱኤ አርገሜ ዮካን ከን ብኔንስ መዴሴ ከምዩ ኛቹ ህንቀበን።    

 45

ብየቲ ህረቹ 
 

1 “ ‘እስን ዬሮ ለፈ እጣዻን ዻለ ጎዸተኒ ቆቆደተንት፣ ብየቲ ኬሳ ኩታ ዼርንሳ ዹንዹመ 25,000፣ በልእንሳሞ ዹንዹመ 20,000 ተኤ ቶኮ ኣና ቁልቁሉ ጎተኒ ዋቀዮፍ ኬኑ ቀብዱ፤ ለፍት ሱንስ ጉቱማን ጉቱት ቁልቁሉ ተአ።  
2 ከነ ኬሳስ ለፍት ሮግንሳ ወል ቅጤ ከን ለፈረ ዼርንሳ ዹንዹመ 500፣ በልእንሳስ ዹንዹመ 500 ተኤ እዶ ቁልቁሉዻፍ፣ ዹንዹምን 50ሞ እዶ ዱዋ ናኖሳት ሀፉፍ ሃተኡ።  
3 ኣና ቁልቁሉ ሰነራስ ኩታ ለፈረ ዼርንሳ ዹንዹመ 25,000፣ በልእንሳሞ ዹንዹመ 10,000 ሰፈር። እሰ ኬሰስ እዶ ቁልቁሉ ጄቹንስ እዶ እዶ ሁንደ ጫላ ቁልቁሉ ተኤቱ ጅራቹ ቀበ።  
4 እዶን ኩንስ ለፈ ሰነ ኬሰት ሉቦተ እዶ ቁልቁሉ ኬሰት ተጃጅለኒፊ ከኔን ፉለ ዋቀዮ ዱረት ተጃጅሉፍ ዽኣተኒፍ ኩታ ቁልቁሉ ንተአ። እንስ እዶ መኔን እሳኒቲፊ እዶ መነ ቁልቁሉማ ተአ።  
5 ለፍት ዹንዹመ 25,000 ዼረቴ በልእንሳሞ ዹንዹመ 10,000 ተኤ አከ እሳን መጋላ ኬሰ ጅራተን እት እጃረተኒፍ ሌዎተ መነ ቁልቁሉማ ኬሰ ተጃጅለኒፍ ተአ።   


6 “ ‘ለፈ በልእንሳ ዹንዹመ 5,000፣ ዼርንሳሞ ዹንዹመ 25,000 ተኤ ኩታ ቁልቁሉ ሰነት ኣንሳቲ አከ ቀቤኘሼ ተኡፍ መጋላ ሰናፍ ኬና፤ እንስ መነ እስራኤል ሁንዳፍ ተአ።   


7 “ ‘ቡልቻን ሱንስ ለፈ ኣና ቁልቁሉ ሰናቲፊ ቀቤኘ መጋላ ገመ ለማኒኑ ዳንጌስቱ ቶኮ ቀባተ። ለፍት ሱንስ ከራ ልጣቲን ገረ ልጣት ድሪርቴ ከራ በኣቲንሞ ገረ በኣት ድሪርቴ ኩታሌ ለፈ ጎሳ ኬሳ ቶኮ ብራን ዳሪ ልጣቲ ሀመ ዳሪ በኣት ዼረት።  
8 ለፍት ኩን እስራኤል ኬሰት ሀንዹራሳ ታት። ቡልችቶትንኮስ አከ መን እስራኤል አኩመ ጎሰሳኒት ለፈ ሀንዹራ ቀባተን ጎዹ መሌ ስአች ሰበኮ ህንሀጩጨን።   


9 “ ‘ዋቀዮ ጎፍታን አከነ ጄዸ፦ ያ ቡልችቶተ እስራኤል እስን ሴረ ደበርተኒርቱ! ጄቁምሳፊ ሀጩጫኬሰን ዺሳቲ ዋን ስሪ ተኤፊ ቀጄላ ሆጄዻ። ሰበኮ ህንሳምና፣ ጄዸ ዋቀዮ ጎፍታን።  
10 እስን መዳሊ ስሪ፣ ኢፊ ስሪፊ ባዶሲ * ስሪ ተኤት ፈየደሙ ቀብዱ።  
11 ኢፊፊ ባዶሲን ወል ቅጤ ተኡ ቀቡ፤ ባዶሲን ቶኮ ሆሜሪ † ኩዸን ኬሳ ቶኮ፣ ኢፊን ቶኮሞ ሆሜሪ ኩዸን ኬሳ ቶኮ ቀበተ፤ ከናፉ ሆሜሪን ለቸንሳኒቲፉ መዳሊ ወሊ ገላ ተአ።  
12 ሰቅሊን‡ ቶኮ ጌራ § ድግደመ ቀበተ፤ ሰቅሊን ጃተምንሞ ምናኒ * ቶኮ ተአ።   

ኣርሳወኒፊ ጉዮተ አያና 
 

13 “ ‘ኬናን እስን ዽኤሱ ቀብደን ከናዸ፦ ቶኮ ቶኮ ቀመዲ ሆሜሪ ቶኮ ኬሳ ኢፊ ቆደ ጀአ ኬሳ ቆደ ቶኮ፣ ቶኮ ቶኮ ገርቡ ሆሜሪ ቶኮ ኬሳ ኢፊ ቆደ ጀአ ኬሳ ቆደ ቶኮ።  
14 ዘይቲን አጀጀሜ ዮ ባዶሲዻን ሰፈረሜ፣ ባዶሲ ቆደ ኩዸን ኬሳ ቆደ ቶኮ ከን ቶኮ ቶኮ ቆሮሲ †ራ ፉዸተሜዸ። ቆሮሲን ቶኮ ባዶሲ ኩዸን ዮካን ሆሜሪ ቶኮ ቀባተ፤ ባዶሲን ኩዸን ሆሜሪ ቶኮን ወል ቅጤዻቲ።  
15 አከሱመስ ለፈ ትከ እስራኤል ከን ብሻን ቁፌራ ቡሻዬ ዽበ ለመ ኬሳ ሆላ ቶኮ ሃፉዸቱ። ኩን ሁንድ አከ ሰባፍ አራር ቡኡፍ ኬና ምዻኒ፣ ኣርሳ ጉበሙፊ ኣርሳ ነጋቲፍ ተአ፣ ጄዸ ዋቀዮ ጎፍታን።  
16 ሰብን ብየቲ ሁንድኑ ኬና ከነ ቡልቻ እስራኤሊፍ ንኬነ።  
17 ዬሮ አያኖታት፣ ዬሮ አያነ ባቲት፣ ጉዮተ ሰንበታት፣ ዬሮ አያኖተ መነ እስራኤሊፍ ሙርቴፈመን ሁንደ ኣርሳ ጉበሙ፣ ኬና ምዻኒቲፊ ዽባዩ ዽኤሱን እት ጋፈተመ ቡልቻት። እንስ አከ መነ እስራኤሊፍ አራር ቡኡፍ ኣርሳ ጩቡ፣ ኬና ምዻኒ፣ ኣርሳ ጉበሙፊ ኣርሳ ነጋ ንዽኤሰ።   


18 “ ‘ዋቀዮ ጎፍታን አከነ ጄዸ፦ ጉያ ጀልቀባ፣ ጅአ ጀልቀባት ድብቸ ህርእነ ህንቀብኔ ጌስቴ መነ ቁልቁሉማ ንቁልቁሌስተ።  
19 ሉብችስ ዺገ ኣርሳ ጩቡ ሰነራ ዋ ፉዼ ዻበወን በልበለ መነ ቁልቁሉማረ፣ ቀርቀረ ጎሌወን እዶ ኣርሳ ከኔን ኦል ኣነን አፍረኒፊ ዻበወን ከረ ኦብዲ ከን ገረ ኬሳረ ድቡ ቀበ።  
20 ነመ ኡቱ እት ህንያድን ዮካን ኡቱ ህንቤክን ጩቡ ሆጄቱ ከሚፍዩ ጅአ ሰነ ኬሳ ቡልቲ ቶርበፋት አከሱመ ጎቹ ቀብደን፤ እስን አከስት መነ ቁልቁሉማ ሰናፍ አራረ ቡፍቱ።   


21 “ ‘ጅአ ጀልቀባ ኬሰ፣ ቡልቲ ኩዸ አፉረፋት እስን ፋሲካ ጄቹንስ አያነ ቶርበን ቶኮ ቱሩ አያኔፈቱ፤ ዬሮ ከነትስ ቡዴነ ራጭቲ መሌ ቶልፈሜ ኛቱ።  
22 ጋፈስ ቡልቻን ሱን ኦፊሳቲፊ ኡመተ ብየቲ ሁንዳፍ ድብቸ ቶኮ ኣርሳ ጩቡ ጎዼ ዽኤሱ ቀበ።  
23 እንስ ዬሮ አያነ ቡልቲ ቶርባ ሰነ ኬሰ ጉዩመ ጉያን ኮሮሚ ሎኒ ቶርባፊ ኮርቤዪ ሆላ ቶርበ ከኔን ህርእነ ህንቀብኔ ኣርሳ ጉበሙ ጎዼ፣ ኮርቤሰ ሬኤ ቶኮሞ ኣርሳ ጩቡ ጎዼ ዋቀዮፍ ዽኤሱ ቀበ።  
24 ቶኮ ቶኮ ድብቸ ሎኒቲፍ ኢፊ ቶኮ፣ ቶኮ ቶኮ ኮርቤሰ ሆላቲፍስ ኢፊ ቶኮ ኬና ምዻኒ ጎዼ፣ ዘይቲ ኢኒ ቶኮስ ቶኮ ቶኮ ኢፊ ሰናት ደበሌ ቆጴሱ ቀበ።   


25 “ ‘ዬሮ አያነ ቡልቲ ቶርበ ቱሩ ከን ጅአ ቶርበፋ ኬሰ ጉያ ኩዸ ሸነፋት ጀልቀበሙ ሰነ ኬሰሌ ኣርሳ ጩቡቲፍ፣ ኣርሳ ጉበሙፍ፣ ኬና ምዻኒቲፊ ከን ዘይቲቲፍ አከሱመ ሃቆጴሱ።    

1 “ ‘ዋቀዮ ጎፍታን አከነ ጄዸ፦ ከር ኦብዲ ገረ ኬሳ ከን በአ ቢፍቱት ገረገሉ ጉያ ሆጂ ጀአኑ ጩፈሙ ቀበ፤ ጋፈ ሰንበታቲፊ ጉያ አያነ ባቲ ገሩ በነሙ ቀበ።  
2 ቡልቻን ሱን ከራ ገርዳፎ በልበላቲን ኦል ገሌ ዻበ በልበላ ብረ ዻበቹ ቀበ። ሉቦትንሞ ኣርሳሳ ከን ጉበሙፊ ኣርሳሳ ከን ነጋ ዽኤሱ ቀቡ። እንስ ቡሳ ከራ ዱረት ሰገዴ ኤርገሲ ገድ በኡ ቀበ፤ ከር ሱን ገሩ ሀመ ገልገላት ህንጩፈሙ።  
3 ጉዮተ ሰንበታቲፊ ባቲ ሃራት ሰብን ብየቲ ከረ እቲን ኦል ሴነንረት ፉለ ዋቀዮ ዱረት ሰገዱ ቀበ።  
4 ኣርሳን ጉበሙ ከን ቡልቻን ሱን ጉያ ሰንበታቲን ዋቀዮፍ ፍዱ ጦባላወን ሆላ ጀኣፊ ኮርቤሰ ሆላ ቶኮ፣ ከኔን ሁንድሳኒ ሙዳ ህንቀብኔ ተኡ ቀቡ።  
5 ኬናን ምዻኒ ከን ኮርቤሰ ሆላ ወጅን ኬነሙ ሱን ኢፊ * ቶኮ፣ ኬናን ምዻኒ ከን ጦባላወን ሆላ ወጅን ኬነሙሞ አኩመ ቡልቻን ሱን ፌዼት ተኤ ቶኮ ቶኮ ኢፊ ሰናት ዘይቲን ኢኒን † ቶኮ ደበለሜ ዽኤፈሙ ቀበ።  
6 እንስ ጉያ ባቲ ሃራት ድብቸ ቶኮ፣ ጦባላወን ሆላ ጀኣፊ ኮርቤሰ ሆላ ቶኮ፣ ከኔን ሁንድሳኒዩ ሙዳ ህንቀብኔ ዽኤሱ ቀበ።  
7 ኢፊ ቶኮ ኮርመ ሎኒ ወጅን፣ ኢፊ ቶኮ ኮርቤሰ ሆላ ወጅን፣ ጦባላወን ሆላ ወጅንሞ አኩመ ቡልቻን ሱን ኬኑ ፌዼት ኬና ምዻኒ ጎዼ ቶኮ ቶኮ ኢፊ ሰናት ዘይቲ ኢኒ ቶኮ ደበሌ ዽኤሱ ቀበ።  
8 ቡልቻን ሱን ዬሮ ኦል ሴኑት ከራ ገርዳፎ ከረ ሰናቲን ሴኑ፣ ከሩመ ሰናንስ ገድ በኡ ቀበ።   


9 “ ‘ዮ ሰብን ብየቲ ጉያ አያነ ሙርቴፈሜት ፉለ ዋቀዮ ዱረት ዽኣቱት ነምን ዋቄፈቹዻፍ ከረ ገመ ካባቲን ኦል ሴኑ ከምዩ፣ ከረ ገመ ክባቲን በኡ ቀበ፤ ነምን ከረ ገመ ክባቲን ሴኑ ከምዩስ ከረ ገመ ካባቲን በኡ ቀበ፤ ነምን ከምዩ ከረ ከረ ሰነት ዱግደ ገሌ ጅሩን በኡ ቀበ መሌ ከረ እቲን ሴኔ ሰናን በኡ ህንቀቡ።  
10 ቡልቻን ሱንስ እሳን ግዱ ጅራቹ ቀበ፤ እን ዬሮ እሳን ኦል ሴነንት ሴኔ ዬሮ እሳን ገድ በአንት በአ።   


11 “ ‘ጉዮተ አያናቲፊ አያኖተ ሙርቴፈመኒፍ፣ ኬናን ምዻኒ ኢፊ ቶኮ ድብቸ ቶኮ ወጅን፣ ኢፊ ቶኮ ኮርቤሰ ሆላ ቶኮ ወጅን፣ ጦባላወን ሆላ ወጅንሞ አኩመ ነምች ሱን ኬኑ ፌዼት ቶኮ ቶኮ ኢፊት ዘይቲ ኢኒ ቶኮ ደበሌ ዽኤሱ ቀበ።  
12 ዮሙ ቡልቻን ፌዺሳቲን ዋቀዮፍ ኣርሳ ዽኤሱት ጄቹንስ ዮሙ ኣርሳ ጉበሙ ዮካን ኣርሳ ነጋ ዽኤሱት ከር ገረ በአ ቢፍቱት ገረገሉ እሳፍ በነሙ ቀበ። እን አኩመ ጉያ ሰንበታ ጎዹ ሰነ ኣርሳሳ ከን ጉበሙ ዮካን ኣርሳሳ ከን ነጋ ዽኤሱ ቀበ። ኤርገሲ እን በኤ ዴመ፤ ኤርገ እን ዴሜ ቦዴ ከር ሱን ንጩፈመ።   


13 “ ‘አት ጉዩመ ጉያን ጦባላ ሆላ ወጋ ቶኮ ከን ሙዳ ህንቀብኔ ኣርሳ ጉበሙ ጎቴ ዋቀዮፍ ዽኤሱ ቀብደ፤ ዋን ከነስ ገነመ ገነመ ዽኤስተ።  
14 ከነ ወጅንስ ዳኩ ምዻኒ ኢፊ ጀአ ኬሳ ቶኮ፣ ዳኩ ሰነ ጂሱፍስ ዘይቲ ኢኒ ሰዲ ኬሳ ቶኮ እት ደበልቴ ገነመ ገነመ ኬና ምዻኒ ዽኤሱ ቀብደ፤ ኬና ምዻኒ ከነ ዋቀዮፍ ዽኤሱን ስርነ በራ በራት።  
15 ከናፉ ጦባላን ሆላ፣ ኬናን ምዻኒቲፊ ዘይቲን ኣርሳ ጉበሙ ከን ዬሮ ሁንዳቲፍ ገነመ ገነመ ሃዽኤፈሙ።   


16 “ ‘ዋቀዮ ጎፍታን አከነ ጄዸ፦ ዮ ቡልቻን ሱን ዻለሳራ እልማንሳ ኬሳ እሰ ቶኮፍ ኬኔ ዻል ሱን ሰኚሳቲፍስ ንተአ፤ ኩንስ ዻላን ሀንዹራሳኒ ተአ።  
17 ሃተኡ መሌ ዮ ቡልቻን ሱን ዻለሳራ ገርቦተሳ ኬሳ እሰ ቶኮፍ ኬኔ ገርብች ሱን ሀመ ወጋን እን እት ብልሶሙ ገኡት ከንሳት፤ ሰነ ቦዴ ዻል ሱን ቡልቻ ሰናፍ ዴብአ። ዻልሳ እልማንሳ ቆፋፍ ተአ፤ ዻል ሱን ከንሳኒት።  
18 ቡልቻን ሱን ቀቤኘሳራ እሳን ቡቅሴ ዻለ ሰባ ከምዩ ፉዸቹ ህንቀቡ። አከ ሰብንኮ ከምዩ ቀቤኘሳራ ህንቡቅፈምኔፍስ እን ቀቤኘሳራ እልማንሳቲፍ ዻለሳኒ ኬኑ ቀበ።’ ”   


19 ኤርገሲ ነምች ሱን በልበለ እሰ ከረ ገረ ደሬወን ቁልቁሉ ገረ ካባት ገረ ገለኒ ጅረን ከኔን ሉቦታፍ ኬነመንት ጌሱ ጭነ ጅሩ ኬሳን ነ ባሴ ሞጋ ገረ ዽኣቲን እዶ ቶኮ ነት አርግሲሴ።  
20 እንስ አከነ ናን ጄዼ፤ “እዶን ኩን እዶ እት ሉቦትን ኡመተ ቁልቁሌሱፍ ጄዸኒ አከ ኣርሳን ገረ ኦብዲ አላት ገድ ህንባፈምኔፍ ኣርሳ የካቲፊ ኣርሳ ጩቡ ብልቼሰኒ ኬና ምዻኒሞ እት ቶልቸኒዸ።”   


21 እንስ ኤርገሲ ገረ ኦብዲ አላት ነ ባሴ ጎሌሳ አፍረንረ ነ ናኔሴ፤ አንሞ ቶኮ ቶኮ ጎሌ ሰና ኬሰት ኦብዲ ብራ ነንአርጌ።  
22 ጎሌወን ኦብዲ አላ አፍረን ኬሰ ኦብዲወን ጥጥናቱ ቱሬ፤ እሳንስ ለፈረ ዼርነ ዹንዹመ አፉርተማፊ በልእነ ዹንዹመ ሶዶመ ቀቡ፤ በልእን ቶኮ ቶኮ ኦብዲወን ጎሌወን አፍረን ኬሰ ጅረኒ ወል ቅጤ ቱሬ።  
23 ናኖ ቶኮ ቶኮ ጎሌወን አፍረኒ ኬሰ መርሳ ዸጋ ከን ናኖሳ ጀለት እዶን እብዳ ጅሩ ቶኮቱ እጃረሜ ቱሬ።  
24 እንስ፣ “እሳን ኩኔን መኔን ወር መነ ቁልቁሉማ ኬሰ ተጃጅለን ኣርሳወን ሰባ እት ብልቼሰኒዸ” ናን ጄዼ።    

ለገ መነ ቁልቁሉማቲ ያኡ 
 

1 ነምች ሱን ዴብሴ ገረ በልበለ መነ ቁልቁሉማት ነ ፍዴ፤ አንስ ብሻን ጉለንታ መነ ቁልቁሉማ ጀላ በኤ ገረ በአ ቢፍቱት ያኡ ነንአርጌ፤ መን ቁልቁሉማ ሱን ገረ በአ ቢፍቱት ገረገለ ቱሬቲ። ብሻን ሱንስ ክበ መነ ቁልቁሉማ ጀላ በኤ ክበ እዶ ኣርሳቲን ገድ ያአ ቱሬ።  
2 ኤርገሲ ከራ በልበለ ካባቲን ነ ባሴ አለ ኬሰ ነ ናኔሴ ገረ ከረ አላ ከን ገረ በአ ቢፍቱት ገረገሌ ጅሩት ነ ፍዴ፤ ብሻን ሱንስ ከራ ክባቲን ያአ ቱሬ።   


3 ነምች ሱንስ ፉኞ እቲን ሰፈሩ ሀርከት ቀበቴ ገረ በአ ቢፍቱት ዴሙዻን ዹንዹመ ኩመ ቶኮ ሰፈሬ፤ ኤርገሲስ ብሻን ኮሮኞ ገኡ ኬሰ ነ ዴምስሴ።  
4 አመስ ዹንዹመ ኩመ ቶኮ ሰፈሬ ብሻን ጅልበ ገኡ ኬሰ ነ ዴምስሴ፤ እት ኣንሴስ ዹንዹመ ኩመ ቶኮ ሰፈሬ ብሻን ሙዺ ገኡ ኬሰ ነ ዴምስሴ።  
5 አመስ እን ዹንዹመ ኩመ ቶኮ ሰፈሬ፤ ሰበቢ ብሻን ሱን ጉቴ ቱሬፍ አን ለገ ሰነ ጬኡ ህንደንዴኜ፤ ለግን ሱን ዳኩዻፍ አከ መሌ ገድ ፈጎ ዋን ተኤፍ ነምን ቶኮዩ ጬኡ ህንደንደኡ ቱሬ።  
6 እንስ፣ “ያ እልመ ነማ፣ ዋን ከነ አርግታ?” ናን ጄዼ።  

ኤርገሲ እን ዴብሴ ገረ አፋን ለጋት ነ ፍዴ።  
7 አንስ ዮሙን አች ገኤት ብታፊ ምርገ ለገ ሰናት ሙኬን ሄዱ ነንአርጌ።  
8 እንስ አከነ ናን ጄዼ፤ “ብሻን ኩን ገረ ብየ በአ ቢፍቱት ያኤ ገረ አረባት ቡኤ ገላነት መከመ። ዮሙ ገላነት መከሙትስ ብሻን ሱን ንቁልቁላአ።  
9 እዶ ለግን ሱን እት ያኡ ሁንደ ኡመመወን ሉቡ ቀቤዪን ንጅራቱ ቱሬ። ሰበቢ ብሻን ኩን አች ያኤ ብሻን ቁልቁሌሱፍ፣ ቁርጡሚን ባይእናን አርገመ፤ ከናፉ ለፈ ብሻን ሱን እት ያኡ ወን ሁንድ ንጅራተ።  
10 ቁርጡሚ ቀብዶትን ቀርቀረ ብሻኒ ዸዻበቱ፤ ለፍት ኤን ጋዲዻ ሀመ ኤን ኤግለዪሚት ጅሩ ለፈ እት ክዮ ድሪርሰን ተአ፤ ቁርጡሚንሳስ አኩመ ቁርጡሚ ገላነ ሜድትራንያን ጎሰ አደ አዳ ቀባተ።  
11 ራሬፊ ጨፋን ገሩ ህንቁልቁላኡ፤ እሳንስ ሶግደ ተአኒ ሀፉ።  
12 ሙኬን እጀ ነቀተን ጎስት ሁንድኑ ብታፊ ምርገ ቀርቀረ ለገ ሰናት ንጉደቱ። ባለወንሳኒ ህንጎገን ዮካን እጀ ህንዸበን። ሰበቢ ብሻን እዶ ቁልቁሉዻ ገረ እሳኒት ያኡፍ ሙኬን ሱን ጅአ ጅኣን እጀ ነቀቱ። እጅሳኒ ኛታፍ፣ ባልሳኒሞ ነመ ፈይሱፍ ፈየደ።”   

ዳንጋወን ብየቲ 
 

13 ዋቀዮ ጎፍታን አከነ ጄዸ፦ “ዳንጋወን ኩኔን ዳንጋወን እስን እቲን ብየቲ ዻለ ጎተኒ ጎሶተ እስራኤል ኩዸ ለማኒፍ ቆቆደኒዸ፤ ዮሴፍ ቆደ ለመ ሃአርገቱ።  
14 እስን ወል ቅጤስተኒ እሳኒፍ ቆቆዱ ቀብዱ። ሰበቢ አን አቦቲኬሰኒ ኬኑፍ ሀርከ ኦል ካፈሜን ከከዼፍ ብየቲን ኩን ዻለኬሰን ንታት።   

   
 

15 “ዳንጋን ብየቲ ከናዸ፦  

   
 
“ከራ ካባቲን ገላነ ሜድትራንያኒ ካሴ ዳንዲ ሄትሎኒቲን ከራ ሃማት ደርቤ ሀመ ዜዳድ ገኡት፣  
16 ቤሮታኒፊ ስብራይም እሰ ዳንጋ ደማስቆቲፊ ሀማቲ ግዱት አርገሙራ ሀመ ሀዜር ሀቲኮን እሰ ዳንጋ ሀውራኒረት አርገሙ ሰና ገአ።  
17 ዳንጋን ኩን ገላነራ ከኤ ከራ ካባቲን ዳንጋ ደማስቆ ቀበቴ፣ ዳንጋ ሀማትስ ገረ ካባት ዺሴ ሀመ ሀዘር ኤኖኒት ዴመ። ኩንስ ዳንጋ ካባ ተአ።   


18 ዳንጋን ሱን ከራ በአ ቢፍቱቲን ሀውራኒፊ ደማስቆ ግዱ በኤ ዮርዳኖስን ቀበቴ ግልኣዲፊ ብየ እስራኤል ግዱዻን ከራ ገላነ በአ ቢፍቱቲን ሀመ ታማርት ዴመ። ኩንስ ዳንጋ በአ ቢፍቱ ንተአ።   


19 እንስ ከራ ክባቲን ታማሪ ከኤ ሀመ ብሻን መሪባ ቃዴሺት ዴመ፤ ኤርገሲስ ለገ ግብጥ ቀበቴ ሀመ ገላነ ጉድቻት ዴመ። ኩን ዳንጋ ክባ ተአ።   


20 ከራ ልጣቲንሞ ሀመ እዶ ፉሌ ሀማት ጅሩ ቶኮት ገላን ሜድትራንያን ዳንጋሳ ንተአ። ኩንስ ዳንጋ ልጣ ንተአ።   

   
 

21 “እስንስ አኩመ ባይእነ ጎሶተ እስራኤልት ብየ ከነ ንቆቆደቱ።  
22 እስን ኦፊኬሰኒፊ አለጎተ እስን ግዱ ጅራተን ከኔን እጆሌ ቀበኒፍ ብየቲ ዻለ ጎዻቲ እጣዻን ቆቆዳ። አከ ዸለቶተ እስራኤልትስ እሳን እላላ፤ እሳንስ እስን ወጅን ጎሶተ እስራኤል ግዱት እጣዻን ዻለ ቆደቹ ቀቡ።  
23 እስን አለጋ ጎሰ ከምዩ ኬሰ ቁበቴፍ ዻለሳ ኬኑፊ ቀብዱ” ጄዸ ዋቀዮ ጎፍታን።    

ቆቆደሙ ብየቲ 
 

1 “ጎሶትን መቃንሳኒ ገልሜፈሜ ከኔኒዸ፦  

   
 
“ከራ ዳሪ ካባቲን ጎስት ዳን ቆደ ቶኮ ቀባተ፤ ኩንስ ዳንዲ ሄትሎን ቀበቴ ሀመ ቀጣሙረ ሀማትት ዴመ፤ ሀዘር ኤናኒፊ ዳሪን ደማስቆ ከን ገረ ካባ እን ሀማትት ኣኔ ጅሩ ዳሪሳ ከን ከራ በኣቲ ጀልቀቤ ሀመ ከራ ልጠ ቢፍቱት ጅሩ ተአ።   


2 ጎስት ኣሼር ቆደ ቶኮ ቀባተ፤ ኩንስ ብየ ዳን ከን በኣ ሀመ ልጣት ጅሩ ዳንጌሰ።   


3 ጎስት ንፍታሌም ቆደ ቶኮ ቀባተ፤ ኩንስ ብየ ኣሼር ከን በኣ ሀመ ልጣት ጅሩ ዳንጌሰ።   


4 ጎስት ምናሴ ቆደ ቶኮ ቀባተ፤ ኩንስ ብየ ንፍታሌም ከን በኣ ሀመ ልጣት ጅሩ ዳንጌሰ።   


5 ጎስት ኤፍሬም ቆደ ቶኮ ቀባተ፤ ኩንስ ብየ ምናሴ ከን በኣ ሀመ ልጣት ጅሩ ዳንጌሰ።   


6 ጎስት ሩቤን ቆደ ቶኮ ቀባተ፤ ኩንስ ብየ ኤፍሬም ከን በኣ ሀመ ልጣት ጅሩ ዳንጌሰ።   


7 ጎስት ይሁዳ ቆደ ቶኮ ቀባተ፤ ኩንስ ብየ ሩቤን ከን በኣ ሀመ ልጣት ጅሩ ዳንጌሰ።   

   
 

8 “ብይ በአ ቢፍቱቲ ገረ ልጠ ቢፍቱት ይሁዳ ዳንጌሱ ቆደ እስን ኬና አዳ ጎተኒ ዽኤሱ ቀብደኒዸ። በልእንሳስ ዹንዹመ 25,000፣ ዼርንሳሞ በአ ቢፍቱቲ ገረ ልጠ ቢፍቱት ቆደ ጎሳ ኬሳ እሰ ቶኮ ወጅን ወል ቅጤ ተአ፤ እዶን ቁልቁሉን ሱንስ ብየ ሰነ ግዱት አርገመ።   


9 “ቆድን አዳ ከን እስን ዋቀዮፍ ዽኤሱ ቀብደን ዼርንሳ ዹንዹመ 25,000፣ በልእንሳሞ ዹንዹመ 10,000 ተአ።  
10 ኩንስ ሉቦታፍ ቆደ ቁልቁሉ ተአ። እንስ ከራ ካባቲን ዹንዹመ 25,000 ዼረተ፤ ከራ ልጠ ቢፍቱቲን ዹንዹመ 10,000 በልአተ፤ ከራ በአ ቢፍቱን ዹንዹመ 10,000 በልአተ፤ ከራ ክባቲንሞ ዹንዹመ 25,000 ዼረተ። መን ቁልቁሉማ ዋቀዮስ ግዱሳት አርገመ።  
11 ኩንስ ሉቦተ ቁልቁላኦ ጄቹንስ እልማን ዛዶቅ ከኔን አመነሙማዻን ነ ተጃጅላ ቱረን ከኔን ዬሮ እስራኤሎን ከራራ በደንት አከ ሌዎትን ከራራ በደን ሰነ ከራራ ህንበድን ሰናፍ ተአ።  
12 እንስ ቆደ ብየቲ እሰ ቁልቁሉራ ጄቹንስ ቆደ ቁልቁሉ ከን ቆደ ሁንደ ጫላ ቁልቁሉ ተኤራ ከን ብየ ሌዎታ ዳንጌሱ ሱን እሳኒፍ ኬና አዳ ተአ።   


13 “ብየ ሉቦታ ብራን ሌዎትን ለፈ ዼርንሳ ዹንዹመ 25,000፣ በልእንሳሞ ዹንዹመ 10,000 ቀባቱ። ወሉማ ገለት ዼርንሳ ዹንዹመ 25,000 በልእንሳሞ ዹንዹመ 10,000 ተአ።  
14 እሳንስ ለፈ ሰነራ ዋን ቶኮሌ ጉርጉሩ ዮካን ጌደሩ ህንቀበን። ለፍት ኩን ብየቲ ኬሳ ፍለተማዸ፤ ሰበቢ ዋቀዮፍ ቁልቁሉ ተኤፍስ ሀርከ ነመ ብራት ደርቡ ህንቀቡ።   


15 “ለፍት ሀፌ ከን በልእንሳ ዹንዹመ 5,000፣ ዼርንሳሞ ዹንዹመ 25,000 ተኤ ፋይዳ መጋለቲቲፍ ኦለ፤ ኩንስ እጃርሰ መኔኒቲፊ ለፈ ዼዳቲፍ ተአ። መጋለቲንሞ እሰ ግዱ ጅራት፤  
16 መጋለቲንስ ከራ ካባቲን ዹንዹመ 4,500፣ ከራ ክባቲን ዹንዹመ 4,500፣ ከራ በኣቲን ዹንዹመ 4,500 ከራ ልጣቲንስ ዹንዹመ 4,500 በልአት።  
17 መጋለቲን ካባን ዹንዹመ 250፣ ክባን ዹንዹመ 250፣ በኣን ዹንዹመ 250፣ ዽኣንስ ዹንዹመ 250 ለፈ ዼዳ ንቀባት።  
18 ወን ለፈ ሰነራ ሀፌ ከን ኩታ ቁልቁሉ ዳንጌሱፊ ዼርነ ለፈ ሰና ቀበቴ ጅሩ ከራ በኣቲን ዹንዹመ 10,000፣ ከራ ዽኣቲንሌ ዹንዹመ 10,000 ንተአ። ኦምሽን ለፈ ሰናስ ሆጄቶተ መጋለቲቲፍ ኛተ ንተአ።  
19 ሆጄቶትን መጋለቲ ከኔን ለፈ ቆተተን ጎሶተ እስራኤል ሁንደ ኬሳ ዹፉ።  
20 ኩታን ለፈ ሰና ሁንድ ሮገ ወል ቅጤ አፉር ቀባተ፤ ቶኮን ቶኮን ሮገ ሰናስ ዹንዹመ 25,000 ተአ። ቀቤኘ መጋላ ወጅንስ አከ ኬና አዳ ተኡፍ ኩታ ቁልቁሉ ሀምብሳ።   


21 “ወን ከራ ኩታ ቁልቁሉ ለማኒፊ ቀቤኘ መጋለቲራ ሀፌ ቡልቻ ሰናፍ ተአ። እንስ ከራ በኣ ኩታ ቁልቁሉ ከን ዹንዹመ 25,000 ዼረቱ ሰነራ ጀልቀቤ ገረ ዳንጋ በኣት፣ ከራ ዽኣሞ ለፈ ዹንዹመ 25,000 ዼረቱ ሰነራ ጀልቀቤ ገረ ዳንጋ ዽኣት በልአተ። ለፍት ዼርነ ቆደወን ጎሳ ቀበቴ ጅሩ ሱን ለማን ቡልቻ ሰናፍ ተአ፤ ኩታን ቁልቁሉን እዶ ቁልቁሉ ከን መነ ቁልቁሉማ ወጅን ጅሩ ሱን እሳን ግዱት አርገመ።  
22 ከናፉ ቀቤኝ ሌዎታቲፊ ቀቤኝ መጋለቲ ለፈ ቡልቻ ሰናፍ ኬነሜ ሰነ ወለካት አርገመ። ለፍት ቡልቻ ሰናፍ ኬነሜ ሱንስ ዳንጋ ይሁዳቲፊ ዳንጋ ቤንያም ግዱት አርገመ።   

   
 

23 “ቆድን ጎሶተ ሀፈኒ ከን አርማን ገድ ጅሩዸ፦  

   
 
“ጎስት ቤንያም ቆደ ቶኮ ቀባተ፤ ኩንስ ገረ በኣቲ ሀመ ገረ ዽኣት በልአተ።   


24 ጎስት ስምኦን ቆደ ቶኮ ቀባተ፤ ኩንስ በኣ ሀመ ልጣት ብየ ቤንያም ዳንጌሰ።   


25 ጎስት ይሳኮሪ ቆደ ቶኮ ቀባተ፤ ኩንስ በኣ ሀመ ልጣት ብየ ስምኦን ዳንጌሰ።   


26 ጎስት ዜቡሎን ቆደ ቶኮ ቀባተ፤ ኩንስ በኣ ሀመ ልጣት ብየ ይሳኮር ዳንጌሰ።   


27 ጎስት ጋድ ቆደ ቶኮ ቀባተ፤ ኩንስ በኣ ሀመ ልጣት ብየ ዜቡሎን ዳንጌሰ።   


28 ዳንጋን ጋድ ከን ከራ ክባ ሱን ታማሪ ጀልቀቤ ሀመ ብሻን መሪባ ቃዴሺት፣ ኤርገሲስ ኤዴደ ለገ ግብጥረ ሀመ ገላነ ጉድቻት ገረ ካባ ዴመ።   

   
 

29 “ኩንስ ብየ እስን ዻለ ጎተኒ እጣዻን ጎሶተ እስራኤሊፍ ቆቆዱ ቀብደኒዸ፤ እሳን ኩኔንስ ቆደወንሳኒ ተአን” ጄዸ ዋቀዮ ጎፍታን።   

ከረወን መጋላ ሰና 
 

30 “ከረወን መጋላ ሰነ ኬሳ እቲን በአን ከኔኒዸ፦  

   
 
“ከራ ካባቲ ጀልቀቤ ከን ዹንዹመ 4,500 ዼረቱ፣  
31 ከረወን መጋላ ሰና መቃ ጎሶተ እስራኤሊን ሞጋፈሙ። ከረወን ሰደን ከራ ካባቲን ጅረን ከረ ጎሰ ሩቤን፣ ከረ ጎሰ ይሁዳፊ ከረ ጎሰ ሌዊ ተኡ።   


32 ከራ በኣ ከረወን ዹንዹመ 4,500 ዼረተን ሰዲቱ ጅረ፤ እሳንስ ከረ ዮሴፍ፣ ከረ ቤንያሚፊ ከረ ዳን።   


33 ከራ ክባ ከረወን ዹንዹመ 4,500 ዼረተን ሰዲቱ ጅረ፤ እሳንስ ከረ ስምኦን፣ ከረ ይሳኮሪፊ ከረ ዜቡሎን።   


34 ከራ ዽኣ ከረወን ዹንዹመ 4,500 ዼረተን ሰዲቱ ጅረ፤ እሳንስ ከረ ጋድ፣ ከረ ኣሼሪፊ ከረ ንፍታሌም።   

   
 

35 “ናኖን መጋላ ሰና ጉቱማን ጉቱት ዹንዹመ 18,000 ተአ።  

   
 
“መቃን መጋላ ሰናስ ዬሮ ሰና ጀልቀቤ፣ ‘ዋቀዮ አች ጅረ ተአ።’ ”  



* 45:10
ባዶሲን ቶኮ ሊትሮ 40።

† 45:11
ሆሜሪን ቶኮ ኪሎ ግራሚ 400።

‡ 45:12
ሰቅሊን ቶኮ ግራሚ 11.5።

§ 45:12
ጌራን ቶኮ ግራሚ 6።

* 45:12
ምናኒን ቶኮ ግራሚ 600።

† 45:14
ቆሮሲን ቶኮ ኪሎ ግራሚ 400።

* 46:5
ኢፊን ቶኮ ኪሎ ግራሚ 40።

† 46:5
ኢኒን ቶኮ ሊትሮ 6።

ራጂ  

ዳንኤል   

 1

ዳንኤል ባብሎን ኬሰት ሌንጅፈሜ 
 


1 በረ ዬሆያቂም ሞትቸ ይሁዳ ኬሰ፣ ወጋ ሰደፋት ኔቡከድኔዘር ሞቲን ባብሎን ዹፌ ዬሩሳሌምን መርሴ።  
2 ጎፍታንስ ዬሆያቂም ሞትቸ ይሁዳ ምኦተ መነ ቁልቁሉማ ዋቃ ቶኮ ቶኮ ወጅን ደበርሴ ሀርከሳት ኬኔ። ምኦተ ከኔንስ ገረ መነ ዋቀሳ፣ ገረ ባብሎንት ጌፈቴ መንኩሳ መነ ዋቀሳ ኬሰ ካአቴ።   


3 ሞትችስ ኤርገሲ አሽፌነዝ እት ጋፈተማ ቆንዳልቶተሳ ሰነ ዋሜ አከ እን እስራኤሎተ ሰኚ ሞቶታቲፊ ማቲ ኡልፍነ ቀቤዪ ተአን ቶኮ ቶኮ ኦል ገልቹ አጀጄ፤  
4 እሳንስ ደርገጌዪ ህርእነ ዸግና ህንቀብኔ፣ በበሬዶ፣ ከኔን በሩምሰ ጎሰ ከሚዩ በረቹፍ ደንዴቲ ኦጉማ ቀበን፣ ከኔን ቤኩምሳን በዻዸን፣ ከኔን ዋን ሁንደ ሁበቹ ደንደአኒፊ መሰራ ሞቱማ ኬሰ ተጃጅሉፍ ገኡምሰ ቀበን ቱረን። እንስ አፋኒፊ ከተቢ ባብሎኖታ እሳን በርሲሱ ቀበ ቱሬ።  
5 ሞትችስ ኛታፊ ዳዺ ወይኒ ከን ጉያ ጉያት እሳን በርባችሱ ማዲ ሞቱማራ እሳኒፍ አጀጄ። እሳንስ ተጃጅለ ሞትቻ ሴኑፍ ወጋ ሰዲ ሌንጅፈሙ ቀቡ ቱሬ።   


6 እሳን ከኔን ኬሳ ወር ይሁዳዻ ዹፈን ዳንኤል፣ ሀናንያ፣ ሚሻኤሊፊ አዛርያ ቱረን።  
7 እት ጋፈተማን ቆንዳልቶታ ሱን ዳንኤሊን ቤልጥሻዛር፣ ሀናንያዻን ሻድራክ፣ ሚሻኤልን፣ ሜሸክ፣ አዛርያዻንሞ አብደናጎ ጄዼ መቃ ሃራ ባሴፍ።   


8 ዳንኤል ገሩ ኛታፊ ዳዺ ወይኒ ሞትቻቲን ኦፍ ጡሬሱ ድዴ፤ እንስ አከሲን አከ ኦፍ ህንጡሬስኔፍ እት ጋፈተማ ቆንዳልቶታ ሰነ ኤየመ ጋፈቴ።  
9 ዋቅንስ ዬሮ ከነት አከ ዳንኤል ፉለ ቆንዳለ ሰና ዱረት ሱራፊ ገረ ላፍነ አርገቱ ጎዼ፤  
10 ቆንዳል ሱን ገሩ ዳንኤሊን፣ “አን ጎፍታኮ እሰ ኛታፊ ዹጋቲኬሰን እስኒፍ ረመዴ ሰነ ነንሶዳዸ፤ እን ማሊፍ ደርገጎተ ህርዮተኬሰን ካን ጫላ ሁቀተኒ እስን አርገ? ከናን እስን ሞትች በላ መታኮት ፍዱ” ጄዼ።   


11 ከነረት ዳንኤል ዋርድያ እት ጋፈተማን ቆንዳልቶታ ሱን ዳንኤሊፊ ሀናንያረት፣ ሚሻኤሊፊ አዛርያረት ሙዴ ሜልዳሪን አከነ ጄዼ፤  
12 “ማሎ ተጃጅልቶተኬ ቡልቲ ኩዸኒፍ እላል፤ ብቅልቱ ኛተሙፊ ብሻን ዹገሙ መሌ ዋን ብራ ኑፍ ህንኬንን።  
13 ሰነ ቦዴ ብፈኬኛፊ ብፈ ደርገጎተ ኛተ ሞቲ ኛተኒ ወል ብረት እላል፤ ዋን አርግቴረት ሁንዳኢቲ ተጃጅልቶተኬረት ዋን ፌቴ ሙርቴስ።”  
14 እንስ ያደ ከነ ፉዸቴ ቡልቲ ኩዸን እሳን ቆሬ።   


15 ዹመ ቡልቲ ኩርነን ሰናትስ እሳን ደርገጎተ ኛተ ሞቲ ኛተን ሰነ ጫላ ፈያሌዪፊ ወረ ዸግንሳኒ ፉርደቴ ሚዸጌ ተአኒ አርገመን።  
16 ከናፉ ዋርድያን ሱን ቆደ ኛተ ፍለተማፊ ዳዺ ወይኒ ከን እሳን ዹጉ ቀበን ሰና ራፉ ቆፈ እሳኒፍ ኬኔ።   


17 ዋቅንስ ደርገጎተ አፍረን ከኔኒፍ በሩምሳፊ ኦጉማ ሁንደ ኬሰት ቤኩምሳፊ ደንዴቲ ኬኔፍ። ዳንኤልስ ሙልአታፊ አብጁ ሁንደ ሁበቹ ደንደአ ቱሬ።   


18 ዮሙ ጉያን ሞትች አከ እሳን ገረሳት ዽኣተን ሙርቴሴ ገኤትስ፣ ቆንዳል ሀንገፍትች ፉለ ኔቡከድኔዘር ዱረት እሳን ዽኤሴ።  
19 ሞትችስ እሳን ሃሶፍሲሴ፤ እንስ ነመ ዳንኤሊን፣ ሀናንያን፣ ሚሻኤሊፊ አዛርያን ቅጣቱ ቶኮሌ ህንአርገትኔ፤ ከናፉ እሳን ሆጂ ሞትቻ ጀልቀበን።  
20 ሞትችስ ዋኤ ኦጉማፊ ቤኩምሳ ከን እሳን ጋፈቴ ሁንዳን አከ እሳን እላልቶታፊ ፈልፈልቶተ ብየቲት አርገመን ሁንደ ሀርከ ኩዸን ጫለን አርጌ።   


21 ዳንኤልስ ሀመ ወጋ ቶኮፋ ቂሮስ ሞትቻት አቹመ ቱሬ።    

 2

አብጁ ኔቡከድኔዘር 
 

1 ኔቡከድኔዘር በረ ሞቱማሳ ኬሰ፣ ወጋ ለመፋት አብጁ አብጆቴ፤ ሀፉርሳ ጄቀሜ ህርበስ ረፉ ደዸቤ።  
2 ከናፉ ሞትች አከ እሳን አብጁ እን አብጆቴ ሰነ እት ህመኒፍ ቶልችቶተ፣ ሞርቶተ፣ ፈልፈልቶታፊ ወረ ኡርጂ እላለን ዋምስሴ፤ እሳንስ ኦል ገለኒ ፉለሳ ዱረ ዸዻበተን፤  
3 ሞትችስ፣ “አን አብጁ ነ ዽጵሴ ቶኮ ነንአብጆዼ፤ ሂካ አብጁ ሰና ማል አከ ተኤ ቤኩ ነንበርባደ” ጄዼን።   


4 ከነረት ወር ኡርጂ እላለን ሱን አፋን አራማይኪቲን ሞትቻን፣ “ያ ሞቲ፣ በረ በራን ጅራዹ! አብጁኬ ተጃጅልቶተኬት ህም፤ ኑ ሲፍ ሂክና” ጄዸኒ ሞትቻፍ ዴብሰን።   


5 ሞትችስ ወረ ኡርጂ እላለን ሰናን አከነ ጄዼ፤ “አን ዋን ከነ ሙርቴሴረ፦ ዮ እስን አብጁኮፊ ሂካሳ ነት ህሙ ባተን አን እስነን ኩኩተ፤ መኔንኬሰንስ ቱላ ዋን ዲገሜ ተኡ።  
6 ገሩ ዮ አብጁ ሰናፊ ሂካሳ ነት ህምተን እስን ኬና፣ በዻሳፊ ኡልፍነ ጉዳ ነራ አርገቱ። ከናፉ አብጁ ሰናፊ ሂካሳ ነት ህማ።”   


7 እሳን አመሌ ዴብሰኒ፣ “ሞትች አብጁሳ ተጃጅልቶተሳት ሃህሙ፤ ኑ ንሂክናፍ” ጄዸን።   


8 ከነረት ሞትች አከነ ጄዼ ዴብሴፍ፤ “አን አከ እስን ሰበቢ ዋን አን ጭምሴ ሙርቴሴ ቤክተኒፍ፣ አከ እስን ዬሮ ዼሬሱ ያላ ጅርተን ሁበዼረ፦  
9 ዮ እስን አብጁ ሰነ ነት ህሙ ባተን፣ አደቢ ቶኮቱ እስን ኤገተ። እስን ዋን ሃል ጌደረሙ ሴተኒ ዱቢ ዶጎጎርሳፊ ሀማ ነት ህሙ መርአተኒርቱ። ከናፉ አብጁ ሰነ ነት ህማ፤ አንስ አከ እስን ሂካሳ ነት ህሙ ደንዴሰን ከናን ነንቤካ።”   


10 ወር ኡርጂ እላለን ሱንስ አከነ ጄዸኒ ሞትቻፍ ዴብሴ፤ “ነምን ዋን ሞትች ጋፈቴ ከነ ሆጄቹ ደንደኡ ቶኮዩ ለፈረት ህንአርገሙ! ሞቲን ከምዩ ሀሙመ ፌዼ ጉዳፊ ጀባ ተኡሌ ቶልችቱ፣ ሞርቱ ዮካን ወረ ኡርጂ እላሉ ከምዩ ጋፊ አከና ጋፈቴ ህንቤኩ።  
11 ወን ሞትች ጋፈቴ አከ መሌ ረክሳዸ። ዋቆተ መሌ ነምን ቶኮዩ ዋን ከነ ሞትቻፍ እብሱ ህንደንደኡ፤ እሳንሞ ነሞተ ግዱ ህንጅራተን።”   


12 ወን ኩንስ ሞትቸ አከ መሌ ኣርሴ፤ እሰ ደለንሲሴስ አከ እን ኦጌዪ ባብሎን ሁንደት ሙርቲ ዱኣ ሙሩ ጎዼ።  
13 ከናፉ አከ ነሞትን ኦጌዪን ሁንድ አጄፈመን ለብሲን በኤ፤ ነሞትንስ አከ ዳንኤሊፊ ምቾተሳ በርባደኒ አጄሰኒፍ ኤርገመን።   


14 ዮሙ አርዮክ እት ጋፈተማን ኤጉምሰ ሞትቻ ነሞተ ባብሎን ኦጌዪ አጄሱፍ በኤት፣ ዳንኤል ኦጉማፊ መላን እሰ ሃሶፍሲሴ።  
15 እንስ ቆንዳለ ሞትቻቲን፣ “ሞትች ማሊፍ ለብሲ ጭማ አከሲ ባሴ?” ጄዼ ጋፈቴ። አርዮክስ ዋን ሰነ ዳንኤልት ህሜ።  
16 ከነረት ዳንኤል ኦል ሴኔ አከ አብጁ ሰነ እሳፍ ሂኩፍ አከ ሞትች ዬሮሳ ኬኑ ጋፈቴ።   


17 ኤርገሲ ዳንኤል ገረ መነሳት ዴብኤ ዋን ሰነ ምቾተሳ ሀናንያት፣ ሚሳኤሊፊ አዘርያት ህሜ።  
18 ከናፉ አከ እኒፊ ምቾትንሳ ኦጌዪን ባብሎን ካን ህንአጄፈምኔፍ አከ እሳን ዋኤ እጪቲ ከና ዋቀ ሰሚ አራረ ከዸተን እሳን አኬከቺሴ።  
19 ሀልከን ሰነስ እጪቲን ሱን ሙልአታን ዳንኤልት ሙልእፈሜ። ኤርገሲስ ዳንኤል ዋቀ ሰሚ ገለቴፈቴ  
20 አከነ ጄዼ፦  

“መቃን ዋቃ በረ በራ 
 ሀመ በረ በራት ሃኤብፈሙ፤  

ኦጉማኒፊ ሁምን ከንሳት።   


21 እን በሮታፊ ወቅቲሌ ንጌደረ፤  

ሞቶተ ቴሶረ ንቴስሰ፤ እራ ቡሰስ።  

እን ኦጌዪፍ ኦጉማ፣  

ቤክቶታፍስ ሁበትና ንኬነ።   


22 እን ዋን ገድ ፈጎፊ ዋን ዾክፈሜ ንሙልእሰ፤  

ዋን ዱከነ ኬሰ ጅሩ ንቤከ፤  

እፍንስ እሰ ወጅን ጅራተ።   


23 ያ ዋቀ አቦቲኮ፣ አን ስን ገለቴፈዸ፤ ስን ጀጀዸስ፦  

አት ኦጉማፊ ሁምነ ና ኬንቴርተ፤  

ዋን ኑ ስ ከዸትኔ ነ ቤክስፍቴርተ፤  

አት አብጁ ሞትቻ ኑ ቤክስፍቴርተ።”   

ዳንኤል አብጁ ሰነ ሂኬ 
 

24 ዳንኤልስ አርዮክ እሰ ሞትች አከ እን ኦጌዪ ባብሎን አጄሱፍ አጀጄ ሰነ ብረ ዴሜ፣ “አት ኦጌዪ ባብሎን ህንአጄስን። ሞትቸ ብረት ነ ጌስ፤ አን አብጁሳ ነንሂካፍ” ጄዼን።   


25 አርዮክስ ዳንኤልን ሞትቸ ብረ ጌሴ፣ “አን ቦጅአምቶተ ይሁዳ ኬሳ ነመ ሂካ አብጁ ሞትቻ ህሙ ደንደኡ ቶኮ አርጌረ” ጄዼን።   


26 ሞትችስ ዳንኤል እሰ ቤልጥሻዛር ጄዸሜ ሰናን፣ “አት አብጁ አን አርጌፊ ሂካሳ ነት ህሙ ደንዴሳ?” ጄዼ።   


27 ዳንኤልስ ዴብሴ አከነ ጄዼ፤ “ነምን ኦጌስ ከምዩ፣ ሞርቱን፣ ቶልችቱን ዮካን እላልቱን እጪቲ ዋን ሞትች ጋፈቴ ሰና እብሱ ደንደኡ ቶኮዩ ህንጅሩ፤  
28 ገሩ ዋቅን እጪቲ ሙልእሱ ቶኮ ሰሚረ ጅረ። እንስ ወንቶተ በሮተ ዹፈን ኬሰ ተአን ኔቡከድኔዘር ሞትቸት አርግሲሴረ። አብጁንኬቲፊ ሙልአትን ኡቱ አት ስሬኬረ ጪፍቱ ያደኬት ዹፌ ከናዸ፦   


29 “ያ ሞትቸ ኡቱ አት ጪፍቴ ጅርቱ ወን ገረ ፉለ ዱራት ተኡፍ ጅሩ ያደኬት ዹፌ፤ እን እጪቲ ሙልእሱስ ዋን ፉለ ዱረት ተኡ ስት አርግሲሴ።  
30 ያ ሞቲ፣ አከኮት ሰበቢን እጪቲን ኩን ነት ሙልአቴፍ አን ነሞተ ጅራቶ ካን ጫላ ኦጉማ ቀባዼፍ ኡቱ ህንተእን፣ አከ አት ሂካሳ ቤክቴ ዋን ያደኬ ኬሰ ጅሩ ሁበቱፍ።   


31 “ያ ሞቲ፣ አት ንእላልቴ፤ ፉለኬ ዱረስ ፈኪ ጉዳ ጄቹንስ ፈኪ አከ መሌ ጉዳ፣ ብፈ ጨለቅሳፊ ሶዳችሳ ቶኮቱ ቱሬ።  
32 መታን ፈኪ ሰናስ ወርቄ ቁልቁሉራ፣ ቆማፊ እሬንሳ ሜቲራ፣ ገራፊ ተፍንሳ ናሲራ ሆጄተመን፤  
33 ሚልሳ ስቢለራ፣ ፋንሳ ገርቶኮ ስቢለራ፣ ገርቶኮሞ ሱጴራ ሆጄተሜ።  
34 ኡቱመ አት እላላ ጅርቱ ዸጋን ቶኮ ኡቱ ሀርክ ነማ ህንቱቅን ፎቶቄ። እንስ ሚለ ፈኪ ሰና ከን ስቢላፊ ሱጴራ ሆጄተሜ ዸኤ ጨጨብሴ።  
35 ኤርገሲ ስቢል፣ ሱጴን፣ ናሲን፣ ሜቲፊ ወርቄን ሱን ዬሩመ ቶኮት ጨጨበኒ አኩመ ሀበቂ ዬሮ ቦና ኦብዲረ ጅሩ ተአን። ቡቤንስ ኡቱ ዋን ቶኮሌ ህንሀምብስን ሀሬ ዴሜ። ዸጋን ፈኪ ሰነ ጨጨብሴ ሱን ገሩ ቱሉ ጉዳ ተኤ ለፈ ሁንደ ጉቴ።   


36 “አብጁን ሱን ከነ ቱሬ፤ ኑስ ሞትቻፍ ንሂክነ።  
37 ያ ሞቲ፣ አት ሞቲ ሞቶታት። ዋቅን ሰሚ ሞቱማፊ ሁምነ፣ ጀብናፊ ኡልፍነ ሲፍ ኬኔረ፤  
38 እን ሰኚ ነማ፣ ብኔንሶተ ቦሶናቲፊ ስምብሮተ ሰሚ ደበርሴ ሀርከኬት ሲፍ ኬኔረ። ለፈ እሳን ጅራተን ከምትዩ ሁንደሳኒረት ቡልቻ ስ ጎዼረ። አት መታ ወርቄት።   


39 “ስኢን ዱበ ሞቱማን ሞቱማኬቲ ገዲ ብራ ቶኮ ንከአ። እት ኣንሴ ሞቱማን ናሲ ሰደፋን ከን ቶኮ ጉቱማ ለፋ ንቡልቸ።  
40 ዹመረትስ ሞቱማን አፉረፋን አኩመ ስቢላ ጀባ ተኤ ቶኮ ንከአ፤ ስቢል ዋን ሁንደ ጨጨብሴ ቡሌሳቲ፤ ሞቱማን ኩንስ አኩመ ስቢል ዋን ሁንደ ጨጨብሴ በሌሱ ሰነ ሞቱሞተ እሰ ዱራን ቱረን ሁንደ ጨጨብሴ ንቡሌሰ።  
41 አኩመ አት አከ ፋኒፊ ቁብን ሚለሳ ገርቶኮ ሱጴ፣ ገርቶኮሞ ስቢለ ተኤ አርግቴ ሰነ ሞቱማን ኩን ሞቱማ ገርገር ቆደሜ ተአ፤ ተኡስ እን አኩመ ስቢለ ገርቶኬንሳ ሱጴዻን መከሜ ከን አት አርግቴ ሰና ጀብነ ስቢላ ኦፍ ኬሳ ንቀባተ።  
42 አኩመ ቁብን ሚላ ሱን ገርቶኮ ስቢለ፣ ገርቶኮሞ ሱጴ ተኤ ሰነ ሞቱማን ኩንስ ገርቶኮ ጀባ፣ ገርቶኮሞ ደዸባ ተአ።  
43 አኩመ አት ስቢለ ሱጴዻን ወል መኬ አርግቴ ሰነ ኡመትን ኩንስ ወልመካ ተአ፤ እንስ ስአች ስቢላፊ ሱጴን ወልት መከሜ ሰነ ጫላ ቶኮ ተኤ ህንጅራቱ።   


44 “በረ ሞቶተ ሰና ኬሰ፣ ዋቅን ሰሚ ሞቱማ ጎንኩማ ህንዲገምኔ ዮካን ሰበ ብራቲፍ ህንኬነምኔ ሁንዴሰ። እንስ ሞቱሞተ ዱራ ሰነ ንበርበዴሰ፤ ሀመ ዹማትስ እሳን በሌሰ፤ እን መታንሳ ገሩ በረ በራን ጀባቴ ንዻበተ።  
45 ሂካን ሙልአተ ዸጋ ኡቱ ሀርከ ነማቲን ህንተእን ኦፉመሳቲን ቱሉራ ፎቶቄ ስቢለ፣ ናሲ፣ ሱጴ፣ ሜቲፊ ወርቄ ጨጨብሴ ሰና ከናዸ።  

“ዋቅን ጉዳን ዋን ገረ ፉለ ዱራት ተኡ ሞትቸት አርግሲሴረ። አብጁን ሱን ዹጋዸ፤ ሂካንሳስ አመነማዸ።”   


46 ኔቡከድኔዘር ሞትች አዳን ለፈት ጎምብፈሜ ዳንኤሊፍ ሰገዴ፤ ኡልፍነስ ኬኔፍ፤ አከ ኣርሳፊ እጣነ እሳፍ ዽኤሰንስ አጀጄ።  
47 ሞትችስ ዳንኤሊን፣ “አት ዾክሳ ከነ ሙልእሱ ደንዴሴርታቲ ዹጉማን ዋቅንኬ ዋቀ ዋቆታቲፊ ጎፍታ ሞቶታ ከን ዾክሳ ሙልእሱዸ” ጄዼ።   


48 ኤርገሲ ሞትች ዳንኤሊፍ ታይታ ጉዳ ኬኔ፣ ኬና አከ መሌ ባይኤስ እት ዸንገላሴ። ቡልቻ ጉቱማ ኩታሌ ብያ ባብሎን እሰ ጎዼ ነሞተ ባብሎን ሁንደረት እሰ ሙዴ።  
49 ዳንኤል ሞትቸ ከዸናን ሞትች ሻድራክ፣ ሜሸኪፊ አብደናጎ ቡልችቶተ ብየ ባብሎን ጎዼ ሙዴ። ዳንኤል ገሩ መነ ሞትቻ ኬሰት ሀፌ።    

 3

ፈኪ ወርቄቲፊ ቦለ እብዳ 
 

1 ኔቡከድኔዘር ሞትች ፈኪ ወርቄ ከን ዼርንሳ ዹንዹመ ጃተማፊ በልእንሳ ዹንዹመ ጀኣ ሆጄቴ ኩታ ብያ ባብሎን ኬሰ ድሬ ዱራ ጄዸሙረ ዻቤ።  
2 ኤርገሲ ሞትች አከ እሳን ኤበ ፈኪ እን ዻቤ ሰናረት አርገመኒፍ እልማን ሞቶተ፣ ሙደሞተ፣ ቡልችቶተ ጎርስቶተ፣ እት ጋፈተምቶተ መንኩሰ ቀቤኛ፣ አቦቲ ሙርቲ፣ ሀዮተ ሴራቲፊ ቆንዳልቶተ ብየ ሁንዳ ዋሜ።  
3 ከናፉ ኤበ ፈኪ ኔቡከድኔዘር ሞትች ዻቤ ሰናረት አርገሙፍ እልማን ሞቶታ፣ ሙደሞን፣ ቡልችቶትን፣ ጎርስቶትን፣ እት ጋፈተምቶትን መንኩሰ ቀቤኛ፣ አቦቲን ሙርቲ ሀዮን ሴራ ብራቲፊ ቆንዳልቶትን ብያ ሁንድ ወልት ቀበመኒ ፉለ ፈኪ ሰና ዱረ ዸዻበተን።   


4 ከነረት ለብስቱን ቶኮ አከነ ጄዼ ሰገሌ ጉዳዻን ለብሴ፤ “ያ ነሞተ፣ ሰቦታፊ ነሞትን አፋን ገራ ገራ ዱበተን ሁንድ፣ ወን እስን አከ ጎተን አጀጀምተን ከናዸ፦  
5 እስን አኩመ ሰገሌ ጋንፋ፣ ኡሉሌ፣ መሲንቆ፣ ክራራ፣ በገና፣ ከን ፋጋቲፊ ስርባ ዸጌሰኒን አዳን ለፈት ጎምብፈምተኒ ፈኪ ወርቄ ከን ኔቡከድኔዘር ሞትች ዻቤፍ ሰገዱ ቀብዱ።  
6 ነምን አዳን ለፈት ጎምብፈሜ ህንሰገድኔ ከምዩ ዮሱመ ቦለ እብድ ኬሳ በለልኡት ደርበተመ።”   


7 ከናፉ ነሞትን፣ ሰቦትኒፊ ነሞትን አፋን ገራ ገራ ዱበተን ሁንድ ዮሙ ሰገሌ ጋንፋ፣ ኡሉሌ፣ መሲንቆ፣ ክራራ፣ በገናፊ ስርባ ሁንደ ዸገአንት አዳን ለፈት ጎምብፈመኒ ፈኪ ወርቄ ከን ኔቡከድኔዘር ሞትች ዻቤ ሰናፍ ሰገደን።   


8 ዬሮ ከነት ከልዶን ቶኮ ቶኮ ገረ ፉለ ዱራት ዹፈኒ ደባን ይሁዶተ ህመተን።  
9 እሳንስ ኔቡከድኔዘር ሞትቻን አከነ ጄዸን፤ “ያ ሞቲ፣ አት በረ በራን ጅራዹ!  
10 ያ ሞቲ፣ አት አከ ነምን ከምዩ ዮሙ ሰገሌ ጋንፋ፣ ኡሉሌ፣ መሲንቆ፣ ክራራ፣ በገና ከን ፋጋቲፊ ከን ስርባ ዸገኡ ከምዩ አዳን ለፈት ጎምብፈሜ ፈኪ ወርቄ ሰናፍ ሰገዱ ቀቡ ሴረ ባፍቴርተ፤  
11 አከ ነምን ለፈት ጎምብፈሜ ሰገዱ ድዱ ከምዩስ ቦለ እብድ ኬሳ በለልኡት ደርበተሙ ሴረ ባፍቴርተ።  
12 ገሩ ያ ሞትቸ፣ ይሁዶትን አት ዽመ ብየ ባብሎንረት ሙዴ ቶኮ ቶኮ አጀጀኬ ድደኒሩ፤ እሳንስ ሻድራክ፣ ሜሸኪፊ አብደናጎዸ። እሳን ዋቆተኬ ህንተጃጅለን ዮካን ፈኪ ወርቄ አት ዻብዴፍ ህንሰገደን።”   


13 ኔቡከድኔዘርስ አከ መሌ ኣሬ ሻድራክ፣ ሜሸኪፊ አብደናጎ ዋምስሴ። ከናፉ ነሞትን ኩኔን ሞትቸ ዱረት ዽኤፈመን፤  
14 ኔቡከድኔዘርስ አከነ እሳኒን ጄዼ፤ “ያ ሻድራክ፣ ሜሸኪፊ አብደናጎ፣ እስን ዹጉማን ዋቆተኮ ህንተጃጅልተኒ? ዮካን ፈኪ ወርቄ አን ዻቤፍ ህንሰገደኒ?  
15 አመ እስን ዬሮ ሰገሌ ጋንፋ፣ ኡሉሌ፣ መሲንቆ፣ ክራራ፣ በገና፣ ከን ፋጋቲፊ ስርበ ከምዩ ዸጌሰንት ኩፍተኒ ፈኪ አን ዻቤፍ ዮ ሰገደን ጋሪዸ። ገሩ ዮ እስን ሰገዱ ባተን፣ ዮሱመ ቦለ እብድ ኬሳ በለልኡት ደርበተምቱ። ኤጋ ዋቀ ከምቱ ሀርከኮቲ እስን ባሱ ደንደአ?”   


16 ሻድራክ፣ ሜሸኪፊ አብደናጎን ዴብሰኒ ሞትቻን አከነ ጄዸን፤ “ያ ኔቡከድኔዘር፣ ኑ ፉለኬ ዱረት ዋን ከነ ፈልመቹ ህንበርባድኑ።  
17 ያ ሞቲ፣ ኑ ዮ ቦለ እብድ ኬሳ በለልኡት ደርበተምኔ፣ ዋቅን ኑ እሰ ተጃጅሉ ሱን ኑ ኦልቹ ደንደአ፤ ሀርከኬቲሌ ኑ ባሱ ደንደአ።  
18 ያ ሞቲ፣ ዮ እን ኑ ባሱ ባቴዩ ኑ ዋቆተኬ አከ ህንተጃጅሌ ዮካን ፈኪ ወርቄ አት ዻብዴ ሰናፍ አከ ህንሰገድኔ አከ ቤክቱ በርባድነ።”   


19 ከነረት ኔቡከድኔዘር አከ መሌ ኣሬ ፉልሳ ሻድራክ፣ ሜሸኪፊ አብደናጎት ጌደረሜ። አከ እብድ ቦላ ሱንስ ሀመ ዱሪ ጫላ ሀርከ ቶርበ ሆኤ ፍኒኑ አጀጄ፤  
20 አከ እሳን ሻድራክ፣ ሜሸኪፊ አብደናጎ ህዸኒ ቦለ እብድ ኬሳ ቦበኡ ሰነት ደርበተኒፍ ሎልቶተሳ ኬሳ ጀጀቦ ቶኮ ቶኮ አጀጄ።  
21 ከናፉ ነሞትን ኩኔን አኩመ ወንደቦሳኒ፣ ፍዶሳኒ፣ መረተሳኒ ከን መታቲፊ ኡፈተ ብራስ ኡፈተንት ህዸመኒ ቦለ እብድ ኬሳ በለልኡ ሰነት ደርበተመን።  
22 አጀጅን ሞትቻ አከ መሌ አሪፈቺሳ ቱሬ፤ ሰበቢ እብድ ቦላ ሱን አከ መሌ ቦበኣ ቱሬፍ አረብን እብደ ሰና ሎልቶተ ሻድራክ፣ ሜሸኪፊ አብደናጎ ጌሰን ሰነ ፍጤ፤  
23 ነሞትን ሰደን ኩኔንስ ጀቤፈመኒ ህዸመኒ ቦለ እብድ ኬሳ በለልኡ ሰነ ኬሰት ኩፈን።   


24 ኔቡከድኔዘር ሞትች ድንቅሲፈቹዻን ኡታሌ ከኤ፣ “ነሞትን ኑ ሂኔ እብደት ደርበትኔ ሰዲ ህንቱሬ?” ጄዼ ጎርስቶተሳ ጋፈቴ።  

እሳንስ፣ “ያ ሞቲ፣ ኩን ዹጉመ” ጄዸኒ ዴብሰን።   


25 እንስ፣ “እላ! አን ነሞተ እብደ ኬሰ ዴዴብአን አፉር ነንአርገ፤ እሳንስ ህንህዸምኔ፤ ህንሚዸምኔስ፤ እን አፉረፋንሞ እልመ ዋቆታ ፈካተ” ጄዼን።   


26 ኔቡከድኔዘርስ ገረ አፋን ቦለ እብድ ኬሳ ቦበኡት ዽኣቴ ሰገሌ ጉዳዻን፣ “ያ ሻድራክ፣ ሜሸኪፊ አብደናጎ፣ ተጃጅልቶተ ዋቀ ዋን ሁንዳ ኦሊ፣ ኮታ በኣ! አስ ኮታ” ጄዼ።  

አከሲን ሻድራክ፣ ሜሸኪፊ አብደናጎን እብደ ኬሳ በአን፤  
27 እልማን ሞቶታ፣ ሙደሞን፣ ቡልችቶትኒፊ ጎርስቶትን ሞቲ ናኖሳኒት ወልት ቀበመን። እሳንስ አከ እብድ ሱን ዸግነ ጀራ ህንሚዽን ዮካን አከ ርፌንሰ መታሳኒ ኬሳ ቶኮዩ ህንጉበትን ንአርገን፤ ወንደቦንሳኒዩ ሆማ ህንታኔ፤ ፎሊን እብዳስ እሳንረ ህንቱሬ።   


28 ከነረት ኔቡከድኔዘር አከነ ጄዼ፤ “ዋቀ ሻድራክ፣ ሜሸኪፊ አብደናጎ እሰ ኤርገማሳ ኤርጌ ተጃጅልቶተሳ በራሬፍ ገለን ሃተኡ! እሳን እሰ አመነተኒ አጀጀ ሞቲ ድደኒ አከ ዋቀሳኒ መሌ ዋቆተ ብራ ህንተጃጅሌ ዮካን ህንዋቄፈትኔ ሉቡሳኒ ደበርሰኒ ኬነኒሩ።  
29 ከናፉ ዋቅን አከስት ነመ ኦልቹ ከን ብራ ዋን ህንጅሬፍ፣ አን አከ ኡመትን ሰበ ከሚዩ ዮካን አፋን ከሚዩ ዮ ዋቀ ሻድራክ፣ ሜሸኪፊ አብደናጎረት ዋን ሀማ ዱበቴ ኩኩተሙ፣ አከ መንሳስ ቱላ ዋን ዲገሜ ተኡ ለብሴረ።”   


30 ኤርገሲ ሞትች ሻድራክ፣ ሜሸኪፊ አብደናጎ ኩታ ብያ ባብሎንረት ሙዴ።    

 4

ኔቡከድኔዘር አብጁዻን ሙከ ቶኮ አርጌ 
 

1 ኔቡከድኔዘር ሞትቸራ፣  

ሰቦታፊ ነሞተ አፋን ገራ ገራ ዱበተን ከኔን ጉቱማ አዱኛረ ጅራተን ሁንዳፍ፦  

ነጋን እስኒፍ ሃባይአቱ!   


2 መለቶወኒፊ ሆጂወን ድንቂ ከኔን ዋቅን ዋን ሁንዳ ኦሊ ናፍ ጎዼ እስንት ህሙን ነ ገመቺሰ።   


3 መለቶወንሳ አከም ጉርጉዳዸ፤   

ድንቂንሳስ አከም ጀባዸ!  

ሞቱማንሳ ሞቱማ በረ በራት፤  

ቡልቺንስሳስ ዸሎታ ሀመ ዸሎታት ጀባቴ ዻበተ።  


4 አን ኔቡከድኔዘር ነት ቶሌ መሰራ ሞቱማኮትስ ቀነኒዻን መነኮ ነንጅራዸን ቱሬ።  
5 አን አብጁ ነ ሶዳችሴ ቶኮ ነንአርጌ። ኡቱ አን ስሬኮረ ጪሴ ጅሩ ፈኪፊ ሙልአትን ቀልቢኮ ኬሰ ደርቡ ነ ሶዳችሴ።  
6 ከናፉ አን አከ እሳን አብጁ ሰነ ና ሂከኒፍ አከ ኦጌዪን ባብሎን ሁንድ ፉለኮ ዱረት ዽኤፈመን ነንአጀጄ።  
7 ዮሙ ቶልችቶትን፣ ሞርቶትን፣ ወር ኡርጂ እላለኒፊ ዋ ህምቶትን ዹፈንት አብጁ ሰነ እሳንት ነንህሜ፤ እሳን ገሩ ናፍ ሂኩ ህንደንዴኜ።  
8 ዹመረት ዳንኤል ፉለ ዱረት ዽኣቴ፤ አንስ አብጁ ሰነ እሰት ነንህሜ። እን ቤልጥሻዛር ጄዸሜ መቃ ዋቀኮቲን ዋመመ፤ ሀፉር ዋቆተ ቁልቁሉ እሰ ኬሰ ቱሬ።   


9 አንስ አከነን ጄዼ፤ “ያ ቤልጥሻዛር፣ ሀንገፈ ቶልችቶታ፣ አን አከ ሀፉር ዋቆተ ቁልቁሉ ስ ኬሰ ጅሩ ነንቤከ፤ እጪቲን ከምዩ ስት ህንኡልፋቱ። አብጁን አን አርጌ ከነ፤ ሂካሳ ነት ህም።  
10 ሙልአትን ኡቱን ስሬኮረ ጪሴ ጅሩ አርጌ እሰ ከናዸ፦ አን ነንእላሌ፤ ሙክን ቶኮ ፉለኮ ዱረ ወለካ ለፋ ዻበቴ ቱሬ። ዼርንሳስ ጉዳ ቱሬ።  
11 ሙክን ሱን አከ መሌ ጉደቴ ጀባቴ፤ ፊጤንሳስ ሰሚ ቱቄ፤ ሀመ ዳሪ ለፋትስ ንሙልአተ ቱሬ።  
12 ባልሳ በሬዳ፣ እጅሳ አከ መሌ ባይኤ ቱሬ፤ ሙክቸረስ ኛተ ዋን ሁንዳፍ ተኡቱ ቱሬ። ብኔንሶትን ጋድሰሳ ጀለ ቦቆቱ፤ ስምብሮትን ሰሚስ ደሜሌሳረ ጅራቱ፤ ሉቡ ቀቤዪን ሁንድኑስ እሰራ ኛቱ ቱሬ።   


13 “አን ሙልአተ ኡቱን ስሬኮረ ጪሴ ጅሩ አርጌ ሰነ ኬሰት ነንእላሌ፤ ፉለኮ ዱረስ ኤርገማ ቁልቁሉ ሰሚዻ ገድ ቡኣ ጅሩ ቶኮቱ ቱሬ።  
14 እንስ ሰገሌ ጉዳዻን አከነ ጄዼ፦ ‘ሙክቸ ሙራ፤ ደሜወንሳ ጭጭራ፤ ባለሳ ሀርጫሳ፤ እጀሳ ብትኔሳ። ብኔንሶትን እሰ ጀላ፣ ስምብሮትንስ ደሜወንሳራ ሃበቀተን።  
15 ጉፉፊ ህድሳ ገሩ ስቢላፊ ናሲዻን ህዸሜ ለፈ ኬሰ፣ መርገ ድሬ ኬሰ ሃቱሩ።  

“ ‘እን ፍጤንሰ ሰሚቲን ሃጂዹ፤ ብቅልቱ ኬሰስ ብኔንሶተ ወጅን ሃጅራቱ።  
16 ቀልቢንሳስ ቀልቢ ነማራ ጌደረሜ ቀልቢን ሆሪ እሳፍ ሃኬነሙ፤ ኩንስ ሀመ ወጋን ቶርበ ደርቡት ሃተኡ።   


17 “ ‘አከ ነምን ሉቡን ጅራቱ ሁንድኑ አከ ዋቅን ዋን ሁንዳ ኦሊ ሞቱሞተ ነሞታረት ቡልቻ ተኤፊ አከ እን አባ በርባዴፍ እሳን ኬኔ ነመ ነሞተ ሁንዳ ገድ ተኤ እሳንት ሙዱ ቤከኒፍ ኤርገተምቶትን ሙርቲ ለብሰኒ ቁልቁሎትን ሙርቶ ለለበን።’   


18 “አብጁን አን ኔቡከድኔዘር ሞቲን አርጌ ከናዸ። ኤጋ ያ ቤልጥሻዛር ዋን ነሞተ ሞቱማኮቲ ቀቀሮ ኬሳ ቶኮዩ ና ሂኩ ህንደንዴኜፍ አብጁን ሱን ማል አከ ተኤ ነት ህም። አት ገሩ ሰበቢ ሀፉር ዋቆተ ቁልቁሉ ስ ኬሰ ጅሩፍ ንደንዴሰ።”   

ዳንኤል አብጁ ሂኩሳ 
 

19 ኤርገሲ ዳንኤል እን ቤልጥሻዛር ጄዸሙ ሱን ዬሮዻፍ አከ መሌ ጄቀሜ ያድንሳስ እሰ ርፈቺሴ። ከናፉ ሞትች፣ “ያ ቤልጥሻዛር፣ አብጁን ኩን ዮካን ሂካንሳ ስ ህንርፈቺስን” ጄዼ።  

ቤልጥሻዛርስ አከነ ጄዼ ዴብሴ፤ “ያ ጎፍታኮ አብጁን ኩን ወረ ስጅበኒፍ፣ ሂካንሳሞ ዲኖተኬቲፍ ሃተኡ!  
20 ሙክን አት አርግቴ ከን አከ መሌ ጉደቴፊ ጭማን፣ ከን ፊጤንሳ ሰሚ ቱቄ ሀመ ዳሪ ለፋት ሙልአቱ፣  
21 ከን ባልሳ በሬዱ፣ ከን እጀ ባይኤ ቀቡ፣ ከን እጅሳ ዋን ሁንዳፍ ኛተ ተኡ፣ ከን ብኔንሶታፍ ጋድሰ፣ ከን ደሜሳረት ስምብሮትን ሰሚ መንዼ እጃረተን፣  
22 ያ ሞቲ፣ ሙክን ሱን ስእ! አት ጉዳፊ ጀባ ታቴርተ፤ ጉድንኬ ሀመ ሰሚ ገኡት ኦል በኤ ቡልቺንስኬስ ሀመ ዳሪ ለፋት በልአተ።   


23 “ያ ሞቲ፣ አት ኤርገማ ቁልቁሉ ቶኮ ኡቱ እን፣ ‘ሙክቸ ሙራ በሌሳ፤ ጉፉፊ ህደሳ ገሩ ስቢላፊ ናሲዻን ህዻቲ ለፈ ኬሰት መርገ ድሬረት ዺሳ፤ እን ፍጤንሰ ሰሚቲን ሃጂዹ፤ አከ ብኔንሶተ ቦሶናት ሃጅራቱ፤ ወጋን ቶርበስ እሰ ሃደርቡ’ ጄቻ ሰሚዻ ቡኡ አርግቴ።   


24 “ያ ሞቲ ሂካንሳ ከነ፤ ለብሲን ዋቅን ዋን ሁንዳ ኦሊ ጎፍታኮረት ባሴስ ከነ፦  
25 አት ሰበ ኬሳ አርአምቴ ብኔንሶተ ቦሶና ወጅን ጅራተ፤ አከ ሎኒ መርገ ኛተ፤ ፍጤንሰ ሰሚቲንስ ንጂተ። አት ሀመ አከ ዋቅን ዋን ሁንዳ ኦሊ ሞቱሞተ ነሞታረት ቡልቻ ተኤፊ አከ እን ሞቱሞተ ከነስ አባ በርባዴፍ ኬኑ ደንደኡ ቤክቱት ወጋን ቶርበ ስ ደርበ።  
26 አጀጅን አከ ጉፉን ሙከ ሰና ህደሳ ወጅን ሀፉፍ ኬነሜ ሱንስ አከ ሞቱማንኬ ዬሮ አት ኦል ኣንቱማን ከን ሰሚ ተኤ ቤክቱት ሲፍ ዴብፈሙ አርግሲሰ።  
27 ከናፉ ያ ሞቲ፣ ጎርሰኮ ፉዸዹ፦ ዋን ቀጄላ ሆጄቹዻን ጩቡኬ ኦፍራ ሀቅ፤ ሀምነኬስ ጩንቁርፈምቶታፍ ገራ ላፉዻን ኦፍራ በሌስ፤ ዮስ በር ጅሬኘኬቲ ንዼረታ።”   

አብጁን ፊጣን በኡሳ 
 

28 ኩን ሁንድ ኔቡከድኔዘር ሞትቸረ ገኤ።  
29 ጅአ ኩዸ ለመ ቦዴ ሞትች ኡቱ ጉባ መሰራ ሞቱማ ባብሎንረ አሲፊ አች ዴዴብኣ ጅሩ፣  
30 “ኩን ባብሎን ጉድቲ አን አከ እሼን መነ ጅሬኘ ሞቲ ታቱፍ ኡልፍነ መቃኮቲፍ ጄዼ ሁምነኮ ጀባዻን እጃሬ ሰና ምቲ?” ጄዼ።   


31 ኡቱ እን ዱቢሳ አፋኒ ህንፍጠን ሰገሌን አከነ ጄዹ ቶኮ ሰሚዻ ዹፌ፤ “ያ ኔቡከድኔዘር ሞትቸ፣ ወን ስረት ለብሰሜ ከነ፦ ኣንጎን ሞቱማኬቲ ስራ ፉዸተሜረ።  
32 አት ኡመተ ኬሳ አርአምቴ ብኔንሶተ ቦሶና ወጅን ጅራተ። አከ ሎኒስ መርገ ኛተ። ሀመ አት አከ ዋቅን ዋን ሁንዳ ኦሊ ሞቱሞተ ነሞታረት ጎፍታ ተኤፊ አከ እን ሞቱሞተ ሰነ አባ ፌዼፍ ኬኑ ቤክቱት ወጋን ቶርበ ስ ደርበ።”   


33 ዮሙሱመ ወን ዋኤ ኔቡከድኔዘር ዱበተሜ ሱን ንራወተሜ። እንስ ኡመተ ኬሳ አርአሜ አከ ሎኒ መርገ ኛቴ። እን ሀመ ርፌንስሳ አከ ባሌ ርሳ ጉደቴ ቄንስሳ አከ ቄንሰ አላቲ ፈካቱት ዸግንሳ ፍጤንሰ ሰሚቲን ጂዼ።   

   
 

34 ዹመ ዬሮን ሰናት፣ አን ኔቡከድኔዘር ገረ ሰሚ ኦል ነንእላሌ፤ ቀልቢንኮስ ና ዴብኤ። አንስ ዋቀ ዋን ሁንዳ ኦሊ ነንገለቴፈዼ፤ እሰ በረ በራን ጅራቱስ ነንጀጀዼ፤ ኡልፍነስ ነንኬኔፍ።   

ቡልቺንስሳ ቡልቺንሰ በረ በራት፤  

ሞቱማንሳስ ዸሎታ ሀመ ዸሎታት እት ፉፌ ዻበተ።  


35 ኡመትን ለፋ ሁንድ   

ወይቱ ህንሄደመን።  

እን ሁምኖተ ሰሚረት፣  

ነሞተ ለፋረትስ፣  

ዋኑመ ፌዼ ሆጄተ።  

ነምን ሀርከሳ ዾዉ ዮካን “አት ማል ሆጄቻ ጅርተ?” ጄዼ  

እሰ ጋፈቹ ደንደኡ ቶኮዩ ህንጅሩ።  


36 አኩመ ቀልቢንኮ ናፍ ዴብኤንስ፣ ኡልፍነ ሞቱማኮቲቲፍ ኡልፍኒፊ ሚዸግንኮ ዮሙሱመ ናፍ ዴብአን። ጎርስቶትኒፊ ቆንዳልቶትንኮ ነ በርባደን፤ አንስ ቴሶኮት ዴብፈሜ ከን ዱሪ ጫላስ ጉዳ ነንተኤ።  
37 ሰበቢ ወን እን ሆጄቱ ሁንድ ዹጋ፣ ከራንሳ ሁንድኑስ ቀጄላ ተኤፍ አን ኔቡከድኔዘር፣ ሞትቸ ሰሚ ሰነ ነንጀጀዸ፤ እሰ ነንሌልሰ፤ ኡልፍነስ ነንኬናፍ። እን ወረ ኦፍ ቱለን ገድ ዴብሱ ደንደኣቲ።    

 5

ከተቢ ኬኘን መናራ 
 

1 ቤልሻዛር ሞትች ቆንዳልቶተሳ ኩመ ቶኮፍ ዸንጋ ጉዳ ቆጴሴ ፉለሳኒ ዱረት ዳዺ ወይኒ ዹጌ።  
2 ቤልሻዛርስ ኡቱ ዳዺ ወይኒ ዹጋ ጅሩ አከ እኒፊ ቆንዳልቶትንሳ፣ ኒቶትኒፊ ሳጀቶወንሳ እቲን ዹገኒፍ አከ እሳን ጦፎ ወርቄቲፊ ሜቲ ከን አባንሳ ኔቡከድኔዘር መነ ቁልቁሉማ ዬሩሳሌሚ ፍዴ ሰነ ፍደን አጀጄ።  
3 ከናፉ እሳን ጦፎ ወርቄ ከን መነ ቁልቁሉማ ዋቃ ከን ዬሩሳሌሚ ፉዸተመን ሰነ ፍደን፤ ሞትች፣ ቆንዳልቶትን፣ ኒቶትኒፊ ሳጀቶወንሳ እቲን ዹገን።  
4 እሳን ኡቱመ ዳዺ ወይኒ ሰነ ዹጋ ጅረኑ፣ ዋቆተ ወርቄቲፊ ሜቲ፣ ከን ናሲቲፊ ስቢላ፣ ከን ሙካቲፊ ዸጋ ገለቴፈተን።   


5 አኩመ ተሳ ቁብን ሀርከ ነማ ሙልአቴ ኬኘን መና ከን መሰራ ሞቲ ኬሰ ባቱ እብሳ ብረ ጅሩረት በሬሴ። ሞትችስ ሀርከ ሰነ ኡቱ እን በሬሱ አርጌ።  
6 ፉል ሞትቻ ንጌደረሜ፤ እንስ ሶዳዻን ጉተሜ ጅልብሳ ሆለቴ ወልዸኤ፤ ሚልሳስ ንላፌ።   


7 ሞትችስ ሰገሌሳ ኦል ፉዼ አከ ሞርቶተ፣ ወረ ኡርጂ እላለኒፊ እላልቶተ ኦል እሳፍ ገልቸን አጀጄ። ኦጌዪ ባብሎኒንስ አከነ ጄዼ፤ “ነመ ከተቢ ከነ ዱብሴ ሂካሳ ነት ህሙ ከምትዩ ኡፈትን ዲማን ዺልጌን ኡፍፈሜ ሞርመሳት ፋይ ወርቄ ንካአማፍ፤ ሞቱማኮ ኬሰትስ ቡልቻ ኦል ኣና ሰደፋ ተአ።”   


8 ኤርገሲስ ኦጌዪን ሞትቻ ሁንድ ኦል ሴነን፤ እሳን ኬሳ ገሩ ነምን ከተቢ ሰነ ዱብሱ ዮካን ሂካሳ ሞትቸት ህሙ ደንደኡ ቶኮዩ ህንአርገምኔ።  
9 ከነረት ቤልሻዛር ሞትች ከን ዱራ ጫላ ሶዳቴ ፉልሳ ጌደረሜ፤ ቆንዳልቶትንሳስ ዋን ጎዸን ወላለን።   


10 ሞትቲንስ ወጨ ሞትቻቲፊ ቆንዳልቶተሳ ዸጌሴ ገልመ ጭዸ ሰና ኦል ሴንቴ። እሼንስ አከነ ጄቴ፤ “ያ ሞቲ፣ በረ በራን ጅራዹ! ህንርፈትን፤ ፉልኬስ ህንጌደረምን!  
11 ሞቱማኬ ኬሰ ነምች ሀፉር ዋቆተ ቁልቁሎታ ኬሰ ጅሩ ቶኮ ጅረ። ነምች ኩን በረ አባኬቲ ኬሰ ነመ ሁበትና፣ ቤኩምሳፊ ኦጉማ አኩመ ዋቆታ ቀቡ ተኤ አርገሜ። አባንኬ ኔቡከድኔዘር ሞትች፣ እት ጋፈተማ ቶልችቶታ፣ ሞርቶታ፣ ከን ወረ ኡርጂ እላለኒቲፊ እላልቶታ ጎዼ እሰ ሙዴ ቱሬ።  
12 ዳንኤል ነምች ሞትች ቤልጥሻዛር ጄዼ ዋሙ ኩን ነመ ሀፉር ጋሪን፣ ቤኩምሲፊ ሁበትናን ኬሰ ጅሩ ተኤ አርገሜ፤ እንስ አብጁ፣ ህቦፊ ረኮ ሂኩፍ ደንዴቲ አዳ ቀበ ቱሬ። ዳንኤልን ዋም፤ እንስ ሂካ ከተቢ ከና ስት ህማቲ።”   


13 ከናፉ ዳንኤል ፉለ ሞትቻ ዱረት ዽኤፈሜ፤ ሞትችስ አከነ ጄዼን፤ “ወረ አባንኮ ሞትች ቦጅኤ ይሁዳዻ ፍዴ ኬሳ ከን ዳንኤል ጄዸሙ ስኢ?  
14 አን አከ ሀፉር ዋቆታ ስ ኬሰ ጅሩፊ አከ አት ሁበትና፣ ቤኩምሳፊ ኦጉማ አዳ ቀብዱ ዸገኤረ።  
15 ኦጌዪኒፊ ሞርቶትን አከ ከተቢ ከነ ዱብሰኒ ሂካሳ ነት ህመኒፍ ፉለኮ ዱረት ፍደመኒ ቱረን፤ እሳን ገሩ እብሱ ህንደንዴኜ።  
16 አን አከ አት ሂካ ኬንቴ ረኮፍስ ፈለ ኬኑ ደንዴሱ ዸገኤረ። ዮ አት ከተቢ ከነ ዱብፍቴ ሂካሳ ነት ህሙ ደንዴሴ፣ ኡፈተ ዲማ ዺልጌቱ ስት ኡፍፈመ፤ ፋይ ወርቄስ ሞርመኬት ሲፍ ካአመ፤ ሞቱማኮ ኬሰትስ ቡልቻ ኦል ኣና ሰደፋ ታተ።”   


17 ከነረት ዳንኤል ዴብሴ ሞትቻን አከነ ጄዼ፤ “ኬናንኬ ሱማፍ ሃሀፉ፤ በዻስንኬሞ ነመ ብራቲፍ ሃኬነሙ። ተኡዩ አን ከተብቸ ዱብሴ ሂካሳ ሞትቸት ነንህመ።   


18 “ያ ሞቲ፣ ዋቅን ዋን ሁንዳ ኦሊ አባኬ ኔቡከድኔዘሪፍ ሱራፊ ጉድነ፣ ኡልፍናፊ ከበጀ ኬኔ።  
19 ሰበቢ ኦል ኣንቱማ እን እሳፍ ኬኔፍ ሰቦትኒፊ ሞቱሞን ሁንድ፣ ነሞትን አፋን ገራ ገራ ዱበተን ንሆለተኒፍ፤ እሰ ሶዳተንስ። ሞትችስ ወረ አጄሱ በርባዴ ንአጄሰ፤ ወረ ኦልቹ በርባዴ ንኦልቸ፣ ከን ሙዱ በርባዴ ንሙደ፣ ከን ሰልጵሱ በርባዴስ ንሰልጵሰ ቱሬ።  
20 ጋፈ ገራንሳ ኦፍ ቱሌ መታ ጀባቴት ገሩ እን ቴሶሳራ ካፈሜ ኡልፍንሳስ እሰራ ፉዸተሜ።  
21 እን ኡመተ ኬሳ አርአሜ ቀልቢን ሆሪ ኬነሜፍ፤ ሀሮተ ዲዳ ወጅን ጅራቴ አከ ሎኒ መርገ ኛቴ፤ እን ሀመ አከ ዋቅን ዋን ሁንዳ ኦሊ ሞቱሞተ ነሞታረት ቡልቻ ተኤፊ አከ እን አባ ፌዼ እሳንረት ሙዱ ቤኩት ዸግንሳ ፍጤንሰ ሰሚቲን ጂዼ።   


22 “ያ ቤልሻዛር፣ አት እልምሳ ኡቱመ ዋን ከነ ሁንደ ቤክቱ መታኬ ገድ ህንቀበትኔ።  
23 ቆደ ከና አት ጎፍታ ሰሚረት መታ ኦል ቀበቴ። አት ጦፎወን መነ ቁልቁሉማሳቲ ፍችሲፍቴ አቲፊ ቆንዳልቶትንኬ፣ ኒቶትኒፊ ሳጀቶወንኬ እሳን ኬሳ ዹግደን። አት ዋቆተ ሜቲ፣ ወርቄ፣ ናሲ፣ ስቢላ፣ ሙካቲፊ ከን ዸጋ ከኔን አርጉ ዮካን ዸገኡ ዮካን ሁበቹ ህንደንዴኜ ጀጀቴ። ዋቀ ሉቡኬቲፊ ከራኬ ሁንደ ሀርከሳት ቀበቴ ጅሩ ገሩ ህንኡልፌስኔ።  
24 ከናፉ እን ሀርከ ከተቢ ሰነ በሬሴ ኤርጌ።   


25 “ከተቢን በሬፈሜ ቱሬስ ከነ፦  

ማኔ፣ ማኔ፣ ቴቄል፣ ፋሬስ።   


26 “ሂካንሳስ ከነ፦  

“ማኔ ጄቹን ዋቅን በረኬ ሙርቴሴ ገረ ዹማት ፍዴ ጄቹዸ።   


27 “ቴቄል ጄቹን አት መዳሊዻን መዳለምቴ ሰልጰቴ አርገምቴ ጄቹዸ።   


28 “ፋሬስ ጄቹን ሞቱማንኬ ቆደሜ ነሞተ ሜዴቲፊ ፋሬሲቲፍ ኬነሜ ጄቹዸ።”   


29 ኤርገሲ አጀጀ ቤልሻዛሪን ዳንኤልት ኡፈተ ዲማ ዺልጌ ኡፍሰን፤ ሞርመ እሳትስ ፋየ ወርቄ ካአኒፍ፤ ሞቱማ ሰነረትስ ቡልቻ ኦል ኣና ሰደፋ ተኤ ሙደሜ።   


30 ሀልከኑመ ሰነ ቤልሻዛር ሞቲን ባብሎኖታ አጄፈሜ፤  
31 ዳርዮስ ነምች ሜዴ ኡሙሪሳ ጃተሚ ለመፋት ሞቱማ ሰነ ፉዸቴ።    

 6

ዳንኤል ቦለ ሌንጫ ቡፈሜ 
 

1 ዳርዮስ አከ እሳን ጉቱማ ሞቱማሳ ኬሰት ቡልችቶተ ተአኒፍ እልማን ሞቶታ 120 ሙዱ በርባዴ፤  
2 እንስ እሳንረት ቡልችቶተ ኦል ኣንቶተ ሰዲ ሙዴ፤ እሳን ኬሳስ ቶኮ ዳንኤል ቱሬ። አከ ሞትቸረ ረክን ህንጌኜፍስ እልማን ሞቶታ ኩኔን ቡልችቶተ ኦል ኣንቶተ ሰደን ጀለት ቡሉ።  
3 ሞትች ሰበቢ ዳንኤል እልማን ሞቶታቲፊ ቡልችቶተ ኦል ኣንቶተ ካን ጫላ ደንዴቲ አዳ ቀቡፍ እሰ ጃለቴ ጉቱማ ሞቱማረት እሰ ሙዱ በርባዴ።  
4 ሰበቢ ከናፍ ቡልችቶትን ኦል ኣንቶትኒፊ እልማን ሞቶታ ዋን ሆጂ ሞቱማ እላሉን ዳንኤልን ህመቹፍ ከራ በርባደን፤ ገሩ አከስ ጎቹ ህንደንዴኜ። ዳንኤል አመነማ፣ ኦፍ ኤገታፊ ነመ ሙዳ ህንቀብኔ ዋን ተኤፍ እሳን እሰረት ዶጎጎረ ቶኮዩ አርገቹ ህንደንዴኜ።  
5 ዹመረትስ ነሞትን ኩኔን፣ “ዮ ዋን ሴረ ዋቀሳቲን ወል ቀበቱ ተኤ መሌ ዋን እቲን ነምቸ ዳንኤል ጄዸሙ ከነ ህመትኑ ቶኮዩ ህንአርገትኑ” ጄዸን።   


6 ከናፉ ቡልችቶትን ኦል ኣንቶትኒፊ እልማን ሞቶታ ቶኩማዻን ሞትቸ ብረ ዸቀኒ አከነ ጄዸን፤ “ያ ዳርዮስ ሞትቸ፣ በረ በራን ጅራዹ!  
7 ያ ሞቲ፣ አከ ነምን ሀመ ቡልቲ ሶዶማት ስ መሌ ዋቀ ዮካን ነመ ከምዩ ከዸቱ ከምዩ ቦለ ሌንጫት ደርበተሙ፣ አከ ሞትች ለብሲ ባሴ አጀጅንሳስ ጭሙ ቡልችቶትን ሞቱማ፣ ሙደሞን፣ እልማን ሞቶታ፣ ጎርስቶትኒፊ ቆንዳልቶትን ሁንድ ወሊ ገለኒሩ።  
8 ያ ሞቲ፣ ለብሲ ባስ፣ አከ ሴረ ሜዴፊ ፋሬስ ከን ህንጌደረምኔ ሰናስ መለቴስ።”  
9 ከናፉ ዳርዮስ ሞትች ለብሲ ሰነ በሬሴ ባሴ።   


10 ዳንኤልስ ዮሙ አከ ለብሲን ሱን በኤ ቤኬት ኩታ መነሳ ከን ፎዳንሳ ገረ ዬሩሳሌምት ገረገሉት ኦል በኤ። እንስ አኩመ ዬሮ ካን ጎዹ ጉያት ዬሮ ሰዲ ጅልቤንፈቴ ዋቀሳ ከዸቴ፣ ገለተስ ገልቼፍ።  
11 ነሞትን ኩኔን ገሬዻን ዸቀኒ ዳንኤሊ ከዸቱፊ ዋቀሳ ገርጋርሰ ጋፈቱ አርገተን።  
12 ከናፉ እሳን ገረ ሞትቻ ዸቀኒ፣ “ያ ሞቲ፣ አት አከ ነምን ጉዮተ ሶዶመን ከነ ኬሰ ስ መሌ ዋቀ ዮካን ነመ ቶኮዩ ከዸቱ ከምዩ ቦለ ሌንጫት ደርበተሙ ለብሲ ህንባፍኔ?” ጄዸኒ ዋኤ ለብሲ እን ባሴ ሰና እሰ ጋፈተን።  

ሞትችስ፣ “ሴር ሱን ሴረ አኩመ ሴረ ሜዴቲፊ ፋሬስ ከን ህንጌደረምኔዸ” ጄዼ ዴብሴ።   


13 እሳን ሞትቻን፣ “ያ ሞቲ፣ ወረ ይሁዳዻ ቦጅአመን ኬሳ ዳንኤል ሲፍስ ሴረ አት ባፍቴፍስ ጥዬፈትና ህንኬኑ። እን አመስ ጉያት ዬሮ ሰዲ ዋቀሳ ከዸተ” ጄዸን።  
14 ሞትች ዮሙ ዋን ከነ ዸገኤት አከ መሌ ገዴ፤ ዳንኤልን ባሱፍስ ሙርቴፈቴ ሀመ ቢፍቱን ልጡት ዋን ደንደአሜ ሁንደ ጎዼ።   


15 ኤርገሲ ጀር ገሬዻን ሞትቸት ዽኣተኒ፣ “ያ ሞቲ፣ አከ ሴረ ሜዴቲፊ ፋሬስ አከ ሴር ሞቲን ቶኮ ባሴ ዮካን አጀጅን እን ኬኔ ጌደረሙ ህንደንዴኜ ቤክ” ጄዸኒን።   


16 ከናፉ ሞትች አጀጀ ኬኔ፤ እሳንስ ዳንኤልን ፍደኒ ቦለ ሌንጫት ደርበተን። ሞትችስ ዳንኤሊን፣ “ዋቅንኬ ከን አት ዬሮ ሁንደ እሰ ተጃጅልቱ ስ ሃበራሩ!” ጄዼ።   


17 ዸጋንስ ፍደሜ አፋን ቦለ ሌንጫ ሰነት ቀዳደሜ፤ ሞትችስ አከ ወን ዳንኤልረት ሙርታኤ ሱን ህንጌደረምኔ ቻፓ መለቶ ቁቤላሳቲፊ ከን ቁቤላ ቆንዳልቶተሳረት ቻፔሴ።  
18 ኤርገሲስ ሞትች ገረ መሰራ ሞቱማሳት ዴብኤ ሀልከን ጉቱ ኡቱ ዋ ህንኛትኒፊ ገመቹ ህንአርገትን ህርበ መሌ ቡሌ።   


19 በሪ በራቃንስ ሞትች ከኤ ገረ ቦለ ሌንጫት አሪፈቴ።  
20 እንስ ዮሙ ቦለ ሰነት ዽኣቴት ሰገሌ ጉዳዻን፣ “ያ ዳንኤል ተጃጅላ ዋቀ ጅራታ፣ ዋቅን አት ዬሮ ሁንደ እሰ ተጃጅልቱ ሱን ሌንጮተራ ስ በራሩ ደንደኤራ?” ጄዼ ዳንኤልን ዋሜ።   


21 ዳንኤልስ ዴብሴ አከነ ጄዼ፤ “ያ ሞቲ በረ በራን ጅራዹ!  
22 ዋቅንኮ ኤርገማሳ ኤርጌ አፋን ሌንጮታ ጩፌ። ሰበቢ አን ፉለሳ ዱረት ቁልቁሉ ተኤ አርገሜፍ እሳን ሆማ ነ ህንጎኔ። ያ ሞቲ አን ፉለኬ ዱረትስ የከ ቶኮሌ ህንሆጄትኔቲ።”   


23 ሞትችስ አከ መሌ ገመዴ አከ ዳንኤል ቦለ ኬሳ ባፈሙ አጀጄ። ዳንኤልስ ዋን ዋቀሳ አመነቴ ቱሬፍ ዮሙ ቦላ በኤት መዳን ቶኮዩ እሰረት ህንአርገምኔ።   


24 ወር ሶባን ዳንኤልን ህመተንስ አጀጀ ሞትቻቲን ኒቶታፊ እጆሌሳኒ ወጅን ፍደመኒ ቦለ ሌንጫት ደርበተመን። ኡቱ እሳን ቦለ ሰነ ኬሰ ለፈ ህንገእን ሌንጮትን እሳን ጭጭረተኒ ለፌሳኒ ሁንደ ጨጨብሰን።   


25 ከነረት ዳርዮስ ሞትች ኡመተ፣ ሰቦታፊ ነሞተ ጉቱማ ብየቲ ኬሰት አፋን ገራ ገራ ዱበተን ሁንደት አከነ ጄዼ በሬሴ፦  

“ነጋን እስኒፍ ሃባይአቱ!   


26 “አን አከ ነምን ኩታ ሞቱማኮቲ ሁንደ ኬሰት ዋቀ ዳንኤል ሶዳቱፊ አከ ኡልፍነ እሳፍ ኬኑ ለብሲ ከነ ባሴረ።   

“እን ዋቀ ጅራታ፣  

ከን በረ በራን ጅራቱዸ፤  

ሞቱማንሳ ህንበዱ፤  

ቡልቺንስሳስ ዹመ ህንቀቡ።  


27 እን ንበራረ፤ ንኦልቸስ፤   

ሰሚ ኬሳፊ ለፈረት  

መለቶወኒፊ ድንቂወን ሆጄተ።  

እን ዳንኤልን፣  

አፋን ሌንጮታቲ ባሴረ።”  


28 ከናፉ በረ ዳርዮሲፊ በረ ሞቱማ ቂሮስ ነምቸ ፋሬስ ሰና ኬሰ ዳንኤልት ጅሬኝ ንቶሌ።    

 7

አብጁ ዳንኤል ዋኤ ብኔንሶተ አፍረኒ አርጌ 
 

1 በረ ቤልሻዛር ሞቲ ባብሎን ኬሰ ወጋ ቶኮፋት ዳንኤል ኡቱ ስሬሳረ ጪሴ ጅሩ አብጁፊ ሙልአተ አርጌ። አብጁ ሰነስ በሬሴ ዋን አርጌስ እብሴ።   


2 ዳንኤል አከነ ጄዼ፤ “አን ሀልከን ሰነ ሙልአተኮ ኬሰት ነንእላሌ፤ ኩኖ ቅሌንሶትን ሰሚ አፍረን ፉለኮ ዱረት ገላነ ጉዳ ራሳ ቱረን።  
3 ብኔንሶትን ጉርጉዳን ቶኮን ቶኮንሳኒ ወል ህንፈካትኔ አፉር ገላነ ሰነ ኬሳ ኦል በአን።   


4 “እን ጀልቀባ ሌንጨ ፈካተ ቱሬ፤ ቆቾወን ርሳ ቀበ ቱሬ። አንስ ሀመ ቆቾወንሳ እራ ቡቡቀአንት ነንእላሌ፤ እንስ ለፋ ኦል ቀበሜ አኩመ ነማ ሚለ ለማን ዻበቴ፤ ቀልቢን ነማስ ንኬነሜፍ።   


5 “ኩኖ ብኔንስ ለመፋን አማኬተ ፈካቱ ፉለኮ ዱረ ቱሬ። እንስ ጭናቸሳ ቶኮን ኦል ጄዼ ቱሬ፤ አፋንሳ ኬሰት እልካንሳ ግዱት ለፌ ጭናቻ ሰዲ ቀበቴ ቱሬ። ብኔንሰ ሰናንስ፣ ‘ከኢቲ ሀመ ቁፍቱት ፎን ኛዹ!’ ጄዸን።   


6 “ኤርገሲ አን ነንእላሌ፤ ፉለኮ ዱረስ ብኔንሰ ብራ ከን ቄረንሰ ፈካቱቱ ቱሬ። ዱግደሳረስ ቆቾ አከ ቆቾ ስምብሮ አፉርቱ ቱሬ። ብኔንስ ኩን መታ አፉር ቀበ ቱሬ፤ አከ ቡልቹፍስ ኣንጎን እሳ ኬነሜ።   


7 “ኤርገሲስ አን ሀልከን ኬሰ ሙልአተ ነንአርጌ፤ ኩኖ ፉለኮ ዱረ ብኔንሰ አፉረፋ አከ መሌ ጀባ፣ ሶዳችሳ ነመ ርፈቺሱ ቶኮቱ ቱሬ። እንስ እልካን ስቢላ ዼራ ቀበ ቱሬ፤ እንስ ዋን ቀበቴ ጨጨብሴ ኛቴ ከን ሀፌሞ ሚለሳ ጀለት ዽዺተ ቱሬ። ብኔንስ ኩን ብኔንሶተ ዱራን ቱረኒን አደ ተኤ ጋንፈ ኩዸን ቀበ ቱሬ።   


8 “ኡቱ አን ዋኤ ጋንፈወን ሰና ያዳ ጅሩ ጋንፍ ጥናን እሳን ግዱዻ በኤ ብራ ቶኮ ፉለኮ ዱረት ሙልአቴ፤ ጋንፈወን ጀልቀባ ኬሳ ሰደንሳኒ ፉለሳ ዱረት ቡቡቀአን። ጋንፍ ኩንስ እጀ እጀ ነማ ፈካቱፊ አፋን ኦፍ ቱሉማዻን ዱበቱ ቀበ ቱሬ።   


9 “ኡቱመ አን እላሉ፣  

“ቴሶወን እዶ እዶሳኒ ካአመን፤  

እን በረ ዱሪ ቴሶሳረ ታኤ።  

ኡፈትንሳ አዲ አከ ጨቢ ቱሬ፤  

ርፌንስ መታሳ ቁልቁሉ አከ ሱፊ ቱሬ።  

ቴሶንሳ አከ አረበ እብዳ፣  

ጌንጎወንሳ ሁንድኑስ 
 አከ እብደ ቦበኣ ጅሩ ቱረን።   


10 ለግን እብዳ ቶኮ  

ፉለሳ ዱራ ንያአ ቱሬ።  

ኩምን ኩማተምን እረት እሰ ተጃጅሉ ቱረን፤  

ኩምን ኩዸን ከን ዬሮ ኩመ ኩዸን ባይአተን 
 ፉለሳ ዱረ ዻበተኒ ቱረን።  

ዸደች ታአሜ ቱሬ፤  

ክታቦትንስ በነመኒ ቱረን።   


11 “አን ሰበቢ ዱቢ ኦፍ ቱሉማ ጋንፍ ሱን ዱበቻ ጅሩቲፍ እላሉኮ እተን ፉፌ። አንስ አመሌ እቱመ ፉፌ ሀመ ብኔንስ ሱን ቀለሜ ዸግንሳ በርበዳኤ እብደ ቦበኡት ደርበተሙት ነንእላሌ።  
12 ብኔንሶተ ካንራሞ ኣንጎንሳኒ ንፉዸተሜ፤ ገሩ አከ እሳን ዬሮፍ ጅራተን ንኤየመሜፍ።   


13 “አንስ ሙልአተ ሀልከኒቲን ነንእላሌ፤ ኩኖ ፉለኮ ዱረ እልመ ነማ ከን ፈካቱ ቶኮቱ ዱሜሰ ሰሚቲን ዹፋ ቱሬ። እንስ ገረ እሰ በረ ዱሪት ዹፌ፤ ፉለሳ ዱረትስ እሰ ዽኤሰን።  
14 እሳፍስ ታይታን፣ ኡልፍኒፊ ሞቱማን ንኬነሜ፤ ኡመትን ሁንድ፣ ሰቦትኒፊ ነሞትን አፋን ገራ ገራ ዱበተንስ እሰ ዋቄፈተን። ቡልቺንስሳ ቡልቺንሰ በረ በራ ከን ህንደበሬዸ፤ ሞቱማንሳስ ከን ጎንኩማ ህንበድኔዸ።   

ሂካ አብጁ ሰና 
 

15 “አን ዳንኤል ሀፉረኮቲን ነንጄቀሜ፤ ሙልአትን አን አርጌስ አከ መሌ ነ ሶዳችሴ።  
16 አንስ ወረ አች ዸዻበቻ ቱረን ኬሳ እሰ ቶኮት ዽኣዼ ሂካ ዹጋ ከን ዋን ከነ ሁንዳ ነንጋፈዼ።  

“ከናፉ እን ነት ህሜ አከነ ጄዼ ሂካ ዋን ከና አናፍ እብሴ፦  
17 ‘ብኔንሶትን ጉርጉዳን አፍረን ሞቶተ አፍረን ከአኒ ለፈረት ሞአኒዸ።  
18 ገሩ ቁልቁሎትን ዋቀ ዋን ሁንዳ ኦሊ ሞቱማ ሰነ ንፉዸቱ፤ በረ በራንስ ንፉዸቱ፤ ኤዬ፣ በረ በራ ሀመ በረ በራት ንዻሉ።’   


19 “ኤርገሲስ አን ሂካ ዹጋ ከን ብኔንሰ አፉረፋ እሰ ብኔንሶተ ካንራ አደ ተኤ እልካን ስቢላቲፊ ቄንሰ ናሲ ቀቡ ከን አከ መሌ ሶዳችሳ ተኤ ከን ዋን ቀበቴ ኛቱፊ ዋን ሀፌሞ ሚለሳ ጀለት ዽዺቱ ሰና ቤኩ ነንበርባዴ።  
20 አከሱመስ ዋኤ ጋንፈወን ኩርነን መታሳረ ጅረኒቲፊ ጋንፈ በኤ እን ብራ ከን እሳን ካን ፉለሳ ዱረት ኩፈኒ፣ እሰ ሁንደሳኒ ጫሉ ከን እጃፊ አፋን እቲን ኦፍ ጀጃ ዱበቱ ቀቡ ሰና ቤኩ ነንበርባዴ።  
21 ጋንፍ ኩንስ ኡቱመ አን አርጉ ቁልቁሎተረት ወራነ ለብሴ እሳን ሞአቻ ቱሬ፤  
22 ኩንስ ሀመ እን በረ ዱሪ ዹፌ ቁልቁሎተ ዋቀ ዋን ሁንዳ ኦሊቲፍ ሙሩት ቱሬ፤ ዬሮን እት ቁልቁሎትን ሞቱማ ዻለንስ ንዹፌ።   


23 “እንስ አከነ ናን ጄዼ፦ ‘ብኔንስ አፉረፋን ሱን ሞቱማ አፉረፋ ለፈረት ሙልአቱዸ። እን ሞቱሞተ ካን ሁንደራ አደ፤ ጉቱማ ለፋ በርበዴሴ ገድ ዽዺቴ ዳራ ጎዸ።  
24 ጋንፈወን ኩርነን ሞቶተ ኩርነን ሞቱማ ከነ ኬሳ ዹፈኒዸ። እሳን ቦዴስ ሞቲን ብራ ከን ወረ ዱራራ አደ ተኤ ቶኮ ንከአ፤ እንስ ሞቶተ ሰዲ ኦፍ ጀለ ገልፈተ።  
25 እን ዋቀ ዋን ሁንዳ ኦሊ ሞርሙዻን ቁልቁሎተሳ ጩንቁርሴ ዬሮ ሙርቴፈሜፍ ሴረሌ ጌደሩፍ ያለ። ቁልቁሎትንስ በረ ቶኮፍ፣ በረ ለማፊ ወለካ በራቲፍ ደበርፈመኒ ሀርከሳት ንኬነሙ።   


26 “ ‘ገሩ ዸደች ንታአመ፤ ኣንጎንሳስ እራ ፉዸተሜ እን በረ በራን ጉቱማን ጉቱት ንበርበዴፈመ።  
27 ኤርገሲስ ጎፍቱማን፣ ሁምኒፊ ጉድን ሞቱሞታ ጉቱማ ሰሚ ገድት ቁልቁሎተ፣ ዋቀ ዋን ሁንዳ ኦሊቲፍ ንኬነሙ። ሞቱማንሳስ ሞቱማ በረ በራን እት ፉፉዸ፤ ቡልችቶትን ሁንድኑ እሰ ዋቄፈቱ፤ ንአጀጀሙፍስ።’   


28 “ዹምን ዋን ሰና ከነ። አን ዳንኤል ያደኮቲን አከ መሌ ነንዽጰዼ፤ ፉልኮ ንጌደረሜ፤ አን ገሩ ዋን ሰነ ገራኮት ቀበዼን ቱሬ።”    

ሙልአተ ዳንኤል አርጌ 
 

1 በረ ቤልሻዛር ሞትቻ ኬሰ ወጋ ሰደፋት፣ አን ዳንኤል፣ ሙልአተ ዱራን ነት ሙልአቴ ሰነ ቦዴ ሙልአተ ቶኮ ነንአርጌ።  
2 አንስ ሙልአተኮ ኬሰት ገሞ ሱሳ ከን ኩታ ብያ ኤላም ኬሰተን ኦፍ አርጌ። አን ሙልአተ ሰነ ኬሰት ለገ ኡለይ ብረን ቱሬ።  
3 አንስ እጀ ኦል ፉዸዼ ኮርቤሰ ሆላ ጋንፈ ለመ ቀቡ ኡቱ ለገ ጭነ ዻበቱ ነንአርጌ፤ ጋንፍሳስ ዼራ ቱሬ። ጋንፈሳ ኬሳ እን ቶኮ እሰ ካንረ ዼረተ፤ ኤርገሲ ገሩ ንጉደቴ።  
4 አን ኡቱ ኮርቤስ ሆላ ሱን ገረ ልጠ ቢፍቱት፣ ገረ ካባፊ ገረ ክባት ጅፈቱ ነንአርጌ፤ ሆሪን ፉለሳ ዱረ ዻበቹ ደንደኤ ቶኮዩ ህንቱሬ፤ ከን ሁምነሳ ጀላ ባሱ ደንደኡ ቶኮዩ ህንቱሬ። እን ዋኑመ በርባዴ ሆጄቴ ጉዳ ተኤ።   


5 ኡቱመ አን ዋን ከነ ያዳ ጅሩ ኮርቤስ ሬኤ ከን እጀሳ ለማን ግዱዻ ጋንፈ ቀቡ ቶኮ ኡቱ ለፈ ህንቱቅን ጉቱማ ለፋ ቀጣሙራ አኩመ ተሳ ልጠ ቢፍቱቲ ዹፌ።  
6 እንስ ገረ ኮርቤሰ ሆላ ከን ጋንፈ ለመ ቀቡ ከን አን ኡቱ እን ለገ ጭነ ዻበቱ አርጌ ሰና ዹፌ ኣሪ ጉዳዻን እሰ ጅፈቴ።  
7 አን ኡቱ እን አከ መሌ ኣሬ እሰ ዸኤ ጋንፈሳ ለማንስ እሰራ ጨጨብሱ ነንአርጌ። ሆላን ሱን ኦፍራ እሰ ዾዉፍ ሁምነ ህንቀቡ ቱሬ፤ ሬኤን ሱን ለፋን እሰ ዸኤ ኦፍ ጀለት ዽዺቴ፤ ሆላ ሰነስ ሁምነሳ ጀላ ባሱ ከን ደንደኡ ቶኮዩ ህንቱሬ።  
8 ሬኤን ሱንስ አከ መሌ ጉደቴ፤ ገሩ ዬሮ ሁምንሳ ጀባቴት ጋንፍሳ ጉድች እሰራ ጨቤ፤ ቆደሳስ ጋንፈወን አፉር ጉደተኒ ገረ ቡቤወን ሰሚ አፍረኒት በአን።   


9 አፍረንሳኒ ኬሳ እሰ ቶኮ ኬሳ ጋንፍ ብራ በኤ፤ እንስ ጥና ፈካቴ ኤርገሲ ገሩ ሁምናን ጀባቴ ገረ ክባ፣ ገረ ልጠ ቢፍቱቲፊ ብየ በሬዱ ሰናት ጉደቴ።  
10 ጋፍን ሱንስ ሀመ ራያ ሰሚወኒ ቀቀቤ ራያ ኡርጂወኒ ኬሳ ቶኮ ቶኮ ለፈት ገድ ደርበቴ ኦፍ ጀለት ዽዺቱት ጉደቴ።  
11 አከ ዋን አጀጃ ሎልቶተ ዋቃቲን ወል ቅጣቴትስ መታ ኦል ቀበቴ፤ ኣርሳ ጉያ ጉያሌ እሰራ ፉዸቴ፤ እዶንሳ ቁልቁሉንስ ገድ ደርበተሜ።  
12 ሰበቢ ጩቡቲፍ ራያን ቁልቁሎታቲፊ ኣርሳን ጉያ ጉያን ዽኤፈሙ ደበርፈመኒ እሳፍ ኬነመን። እን ዋን ሆጄቱ ሁንደ ኬሰት ንምልካኤ፤ ዹጋንስ ለፈት ገተሜ።   


13 አንስ ኡቱ ቁልቁልች ዱበቱ ነንዸገኤ፤ ቁልቁሉን ካን፣ “ሙልአን ዋኤ ኣርሳ ጉያ ጉያ፣ ከን ጩቡ በዲሰ ፍዱ፣ ከን እዶ ቁልቁሉቲፊ ራያወን አከ ሚለ ጀለት ዽዺተመኒፍ ደበርፈመኒ ኬነመን ሰና ዮም ራወተ?” ጄዼን።   


14 እንስ፣ “ወን ሱን ገልገላፊ ገነመ 2,300 ፉዸተ፤ ኤርገሲ እዶን ቁልቁሉን ዴብኤ ንቁልቁሌፈመ” ናን ጄዼ።   

ሂካ ሙልአተ ሰና 
 

15 ኡቱመ አን ዳንኤል ሙልአተ ሰነ አርጌ ሂካሳ ሁበቹፍ ያላ ጅሩ እን ነመ ፈካቱ ቶኮ ፉለኮ ዱረ ዻበቴ።  
16 አንስ ሰገሌ ነመ ቶኮ ከን “ያ ገብርኤል፣ ሂካ ሙልአተ ሰና ነመ ከነት ህም” ጄዹ ቶኮ ኡለይ ነንዸገኤ።   


17 አኩመ እን እዶ አን ዻበቻ ቱሬ ዹፌን አን ርፈዼን አዳን ለፈት ጎምብፈሜ። እንስ፣ “ያ እልመ ነማ፣ አከ ሙልአትን ሱን ዋኤ በረ ዹማ አርግሲሱ ሁበዹ” ናን ጄዼ።   


18 ዬሮ እን ነት ዱበቻ ቱሬትስ፣ አን አዳን ለፈት ጎምብፈሜ ህርበ ጭማ ኬሰን ቱሬ። እን ገሩ ነ ቱቄ ኦል ነ ቀቤ ሚለኮቲን ነ ዻቤ።   


19 እንስ አከነ ጄዼ፤ “አን ዋን ቦዴ ዬሮ ዼከምሳት ዹፉፍ ጅሩ ስት ነንህመ፤ ሙልአትን ሱን ዋን በረ ዹማ ከን ሙርታኤ ሰነ ኬሰት ተኡ አርግሲሳቲ።  
20 ኮርቤስ ሆላ ከን ጋፈ ለማ አት አርግቴ ሱን፣ ሞቶተ ሜዴፊ ፋሬስ አርግሲሰ።  
21 ሬኤን ርፌንሰ ቀቡ ሱን ሞቲ ግሪክ፤ ጋንፍ ጉዳን እጀሳ ለማን ግዱሞ ሞቲ ጀልቀባት።  
22 ጋንፈወን አፍረን ጋንፈ ጨቤ ቶኮ እዶ ቡአን ሞቱሞተ ሰበሳ ኬሳ በአን አፍረን አርግሲሰን፤ እሳን ገሩ ሁምነ አከሳ ህንቀበን።   


23 “ዹመ ቡልቺንሰሳኒት፣ ዬሮ ፍንጭልቶትን አከ መሌ ሀማቻ ዴመንት ሞቲን አደ ጀቤስ ህቦ ሁበቱ ቶኮ ንከአ።  
24 እንስ አከ መሌ ጀባ ተአ፤ ገሩ ሁምነሳቲን ምት። እን በዲሰ ሱከኔሳ ፍደ፤ ዋን ሆጄቱ ሁንዳን ንምልካአ። ነሞተ ጀጀቦፊ ቁልቁሎተ ንበሌሰ።  
25 እን በዻዹፍ ጄዼ ጎዎምሳ ሆጄተ፤ አከ ነመ ጉዳትስ ኦፍ እላለ። እን ዮሙ እሳን ዋን ነጋ ቀበን ሴአንት ባይኤሳኒ በሌሴ ሞቲ ሞቶታትስ ንከአ። ተኡሌ እን ንበደ፤ ገሩ ሁምነ ነማቲን ምት።   


26 “ሙልአትን ገልገላፊ ገነመ ስት ሙልእፈሜ ሱንስ ዹጋዸ፤ ገሩ ሰበቢ እን ዋን በረ ዼራ ቦዴ ተኡፍ ጅሩ አርግሲሱፍ እሰ ጩፍ።”   


27 አን ዳንኤልስ አከ መሌ ደዸቤ ጉዮተ ባይኤ ዹኩብሰዼን ጪሴ። ኤርገሲስ ከኤ ገረ ሆጂ ሞትቻ ነንዸቄ። አንስ ሙልአተን አርጌ ሰናን ርፈዼን ቱሬ፤ ዱቢንሳስ ናፍህን ገሌ።    

ከዸትና ዳንኤል 
 

1 በረ ዳርዮስ እልመ አሀሽዌሮስ ነምቸ ሜዴ ከን ሞቱማ ከልዶታረት ቡልቻ ታስፈሜ ሰና ኬሰ ወጋ ቶኮፋት  
2 በረ ሞቱማሳ ኬሰ ወጋ ቶኮፋት አን ዳንኤል ዱቢ ዋቀዮ ከን ኤርምያስ ራጅቻፍ ኬነሜራ አከ ዬሩሳሌም ወጋ ቶርባተማፍ ኦንቴ ቱርቱ ክታቦተ ቁልቁሉራ ነንሁበዼ።  
3 ከናፉ አን ዴቢ በርባዴ ከዸትናፊ ዋመታን፣ ሶማን፣ ወያ ገዳ ኡፈቹዻፊ ዳራ ኬሰ ታኡዻን ገረ ዋቀዮ ጎፍታት ነንዴብኤ።   


4 አንስ ዋቀዮ ዋቀኮት ከዸትና ዽኤሴ አከነ ጄዼን ጩቡ ሰበኮቲ ህመዼ፦  

“ያ ጎፍታ፣ ዋቀ ጉዳፊ አከ መሌ ሶዳችሳ ከን ወረ ስ ጃለተኒ አጀጀኬ ኤገን ሁንዳፍ ከኩ ጃለለኬቲ ኤግዱ፣  
5 ኑ ጩቡ ሆጄትኔረ፤ በሌስኔረስ። ኑ ጀልኦተ ቱሬ፤ ፍንጭሌረስ፤ አጀጃፊ ሴረኬራ ገረገሌረ።  
6 ኑ ተጃጅልቶተኬ ራጆተ ወረ መቃኬቲን ሞቶተኬኘት፣ እልማን ሞቶተኬኛት፣ አቦቲኬኛፊ ሰበ ለፋ ሁንደት ዱበተን ሰነ ህንዸጌፈትኔ።   


7 “ያ ጎፍታ፣ አት ቀጄላዸ፤ ገሩ ኑ ነሞትን ይሁዳ፣ ሰብን ዬሩሳሌሚፊ እስራኤል ከኔን አት ሰበቢ አመነሙማ ዸቡኬኛቲን ብዮተ ዽኦፊ ፈጎ ኬሰ ብትኔስቴ ሁንድ ሀርአ ቃኒዻን ሀጉገምኔረ።  
8 ያ ዋቀዮ ኑፊ ሞቶትንኬኘ፣ እልማን ሞቶታቲፊ አቦቲንኬኘ ዋን ጩቡ ስት ሆጄትኔፍ ቃኒዻን ሀጉገምኔረ።  
9 ዮ ኑ እሰት ፍንጭሌ ጅራትኔዩ ዋቅንኬኘ ጎፍትች አራረ ቀቤሰ፤ ዺፈመስ ነማፍ ጎዸ፤  
10 ኑ ዋቀዮ ዋቀኬኛፍ ህንአጀጀምኔ ዮካን ሴረሳ ከን እን ከራ ተጃጅልቶተሳ ራጆታቲን ኑፍ ኬኔ ሰነ ህንኤግኔ።  
11 እስራኤሎን ሁንድኑ ሲፍ አጀጀሙ ድዱዻን ሴረኬ ጨብሰኒሩ፤ ስራ ገረገለኒሩስ።  

“ከናፉ ሰበቢ ኑ ጩቡ ስት ሆጄትኔፍ አባርሳፊ ከኩን ሴረ ሙሴ ገርብቸ ዋቃ ሰና ኬሰት በሬፈሜ ኑረት ዸንገለኤ።  
12 አት በላ ጉዳ ኑት ፍዱዻን ዱቢ ኑፊ ቡልችቶተኬኘረት ዱበተሜ ሰነ ራወቴርተ። ወን አከ ዋን ዬሩሳሌምረት ተኤ ሰና ተኩማ ጉቱማ ሰሚቲ ገድት ተኤ ህንቤኩ።  
13 አኩመ ሴረ ሙሴ ኬሰት በሬፈሜት በላን ኩን ሁንድ ኑት ዹፌረ፤ ተኡዩ ኑ ቀልቢ ጅጂረትኔ ዹጋ ዱካ ቡኡዻን ዋቀዮ ዋቀኬኘራ አራረ ህንበርባድኔ።  
14 ዋቀዮ በላ ኑት ፍዱራ ዱበት ህንዴብኔ፤ ዋቀዮ ዋቅንኬኘ ዋን ሆጄቱ ሁንዳን ቀጄላዻቲ፤ ኑ ገሩ እሳፍ ህንአጀጀምኔ።   


15 “ኤጋ አመ ያ ዋቀኬኘ ጎፍታ፣ ከን እሬ ጀባዻን ሰበኬ ብየ ግብጢ ባፍቴ አከ መቃንኬ አኩመ ሀርአ ጅሩ ከነ ቤከሙ ጎቴ፣ ኑ ጩቡ ሆጄትኔረ፤ በሌስኔረስ።  
16 ያ ጎፍታ፣ አኩመ ሆጂኬ ቀጄላ ሰነ ሁንዳት ዬሩሳሌም መጋላኬቲፊ ጋረኬ ቁልቁሉራ ኣሪፊ ዼከምሰኬ ዴብስ። ጩቡንኬኛፊ በሌሳን አቦቲኬኛ ነሞተ ናኖኬኘ ጅራተን ሁንደ ብረት አከ ዬሩሳሌሚፊ ሰብንኬ ዋን ኮልፋ ተአን ጎዼረ።   


17 “ኤጋ ያ ዋቀኬኘ፣ ከዸትናፊ ዋመተ ገርብቸኬቲ ዸገእ። ያ ጎፍታ፣ ኡልፍነኬቲፍ ጄዺቲ ፉለኬ ገረ እዶኬ ቁልቁሉ ኦኔ ሰናት ዴብስ።  
18 ያ ዋቀኮ፣ ጉረ እት ቀቢ ዸገእ፤ እጀኬ በነዹቲ በዲኬኛፊ መጋላ መቃንኬ እቲን ዋመሜ ሰነ እላል። ኑ ኡቱ ዋኤ ቀጄሉማኬኛቲፍ ህንተእን ሰበቢ አራረኬ ጉዳ ሰናቲፍ ስከዸትነ።  
19 ያ ጎፍታ ዸጌፈዹ! ያ ጎፍታ ዺፈመ ኑ ጎዽ! ያ ጎፍታ ዸገኢቲ ዋ ሆጄዹ! ያ ዋቀኮ፣ ሰበቢ መጋላንኬቲፊ ሰብንኬ መቃኬቲን ዋመሙፍ አት ህንቱርን።”   

ቶርበን “ቶርባተመ” 
 

20 ኡቱ አን ዱብቻፊ ከዸቻ፣ ጩቡኮቲፊ ጩቡ ሰበኮ እስራኤል ህመቻ፣ ቱሉሳ ቁልቁሉፍስ ዋቀዮ ዋቀኮ ጋፈቻ ጅሩ፣  
21 ኡቱ አን አመሌ ከዸትናረ ጅሩ፣ ገብርኤል ነምች አን ሙልአተኮ ዱራ ኬሰት አርጌ ሱን፣ ዬሮ ኣርሳ ገልገላት አሪቲዻን በርሳ ገረኮ ዹፌ።  
22 እንስ አከነ ጄዼ ነ በርሲሴ፤ አከነስ ናን ጄዼ፤ “ያ ዳንኤል አን አመ ኦጉማፊ ሁበትና ሲፍ ኬኑፍ ዹፌረ።  
23 አኩመ አት ዋቀ ከዸቹ ጀልቀብዴን ዴቢን አን ስት ህሙፍ ዹፌ ኩን ሲፍ ኬነሜ፤ አት አከ መሌ ጃለተማዻቲ። ከናፉ ኤርጋ ከነ ቀልቤፈዹቲ ሙልአተ ሰነ ሁበዹ፦   


24 “ዶጎጎረ ሀምብሱፍ፣ ጩቡ በሌሱፍ፣ አራረ የካ ቡሱፍ፣ ቀጄሉማ በረ በራ ፍዱፍ፣ ሙልአታፊ ራጂ ቻፓዻን ጩፉፍ፣ እዶ እዶ ሁንደ ጫላ ቁልቁሉ ተኤ ሰነ ድቡፍ ሰበኬቲፊ መጋለቲ ቁልቁሉኬቲፍ ‘ቶርበን’ ቶርባተምን ለብሰሜረ።   


25 “ዋን ከነ ቤክ፤ ሁበዹስ፦ ጋፈ ለብሲን ዬሩሳሌምን ሃሮምሱፊ ዴብሰኒ እጃሩፍ ለብሰሜ ኩን በኤ ጀልቀቤ ሀመ መሲህች፣ ቡልቻን ዹፉት ‘ቶርበን’ ቶርባተማፊ ቶርበን ጃተሚ ለመ ተአ። እሼን ዳንዲወኒፊ ደላ ወጅን ንሃሮምፈምት፤ ገሩ ወን ኩን ዬሮ ረክና ኬሰ ተአ።  
26 ‘ቶርበን’ ጃተሚ ለመ ቦዴ መሲህች ንአጄፈመ፤ ወን ቶኮዩ እሳፍ ህንሀፉ። ነሞትን ቡልቻ ዹፉፍ ጅሩ ቶኮ መጋላ ሰናፊ እዶ ቁልቁሉ ንበርበዴሱ። ዹምንስ አኩመ ሎላት ዹፈ፦ ወራን ሀመ ዹማት እት ፉፈ፤ በዲስንስ ለብሰሜረ።  
27 ቡልቻን ኩንስ ‘ቶርበን’ ቶኮፍ ነሞተ ባይኤ ወጅን ከኩ ጎዸተ፤ ወለካ ‘ቶርበን’ ሰናት ኣርሳፊ ኬናን አከ ሀፉ ጎዸ። እንስ ሀመ ወን ለብሰሜ ሱን እሰረት ዸንገለኡት ዋን ጡራኣ በዲሰ ፍዱ መነ ቁልቁሉማ ጉባ ንዻበ።”    

 10

ዳንኤል ሙልአታን ነመ አርጉሳ 
 

1 በረ ቂሮስ ሞትቸ ፋሬስ ኬሰ ወጋ ሰደፋት ዳንኤል እሰ ቤልጥሻዛር ጄዸሜ ሰነት ሙልአትን ቶኮ ሙልአቴ። ኤርጋንሳስ ዹጋፊ ከን ዋኤ ወራና እብሱ ቱሬ። ሁበትናን ኤርጋ ሰናስ ሙልአታን እሳፍ ኬነሜ።   


2 ዬሮ ሰነት አን ዳንኤል ቶርበን ሰዲ ነንቦኤ።  
3 ሀመ ቶርበን ሰደን ሱን ራወተመንት አን ኛተ ፍለተማ ቶኮሌ ህንኛትኔ፤ ፎን ዮካን ዳዺን ወይኒ አፋንኮ ህንሴኔ፤ ድበተ ቶኮሌስ ህንድበትኔ።   


4 ቡልቲ ድግደሚ አፉረፋ ጅአ ጀልቀባት አን ኡቱን ቀርቀረ ለገ ጉድቻ ለገ ጤግሮስረ ዻበዼ ጅሩ፣  
5 ኦል እላሌ ነምቸ ወያ ቁንጬ ተልባራ ሆጄተሜ ኡፈቴ ሰበተ ወርቄ ኡፋዚ ቁልቁሉ ሙዺሳት ህዸቴ ቶኮ ፉለኮ ዱረት አርጌ።  
6 ነፍንሳ አከ ቢረሌ፣ ፉልሳ አከ በለቄ፣ እጅሳ አከ ጉጨ ቦበኡ፣ እሬፊ ሚልሳ አከ ናሲ ድበሜ ጩሉሉቄ፣ ሰገሌንሳሞ አከ ሰገሌ ነሞተ ባይኤ ቱሬ።   


7 ነምን ሙልአተ ሰነ አርጌ አኑመ ዳንኤል ቆፈ ቱሬ፤ ነሞትን ነ ወጅን ቱረን ህንአርግኔ፤ ገሩ ሶዳን ጉዳን እሳን ቀበቴ በቀተኒ ዾከተን።  
8 ከናፉ አን ሙልአተ ጉዳ ከነ እላላን ኮጳት ሀፌ፤ ሁምነ ነንዸቤ፤ ፉልኮስ ንጌደረሜ፤ ነንላፌስ።  
9 ከነረት አን ኡቱ እን ዱበቱ ነንዸገኤ፤ አን አኩመን እሰ ዸገኤን አደኮቲን ለፈት ጎምብፈሜ ህርብን ጭማን ነ ቀቤ።   


10 ኤርገሲ ገሩ ሀርክ ቶኮ ነ ቀቤ ኡቱ አን ሆለዹ ሀርካፊ ጅልበኮቲን ነ ዻቤ።  
11 እንስ፣ “ያ ዳንኤል፣ አት ከን አከ መሌ ጃለተምቴ ዱቢ አን ስት ህሙፍ ጅሩ ስሪት ቀበዹ፤ አን ገረኬት ኤርገሜራቲ ኦል ከእ” ጄዼ። አንስ ዮሙ እን ዋን ከነ ናን ጄዼት ሆለቻን ከኤ ዻበዼ።   


12 አመስ አከነ ናን ጄዼ፤ “ያ ዳንኤል ህንሶዳትን። ጉያ ቶኮፋ ጋፈ አት ሁበትና አርገቹፊ ፉለ ዋቀኬቲ ዱረት ኦፍ ጥኔሱፍ ሙርቴስቴ ጀልቀቤ ዱቢንኬ ዸገአሜረ፤ አንስ ዴቢሳ ፍዴ ዹፌረ።  
13 ኤርገማን ጉድች ሞቱማ ፋሬስ ገሩ ቡልቲ ድግደሚ ቶኮ ናን ሞርሜ። ሰበቢ አን እልመ ሞትቸ ሞቱማ ፋሬስ ወጅን አችት ሀፌ ቱሬፍ ሀንገፎተ ኤርገሞታ ኬሳ ሚካኤል ነ ገርጋሩፍ ዹፌ።  
14 አን አመ ዋን ገረ ፉለ ዱራት ሰበኬረ ገኡፍ ጅሩ ስት ህሙፍ ዹፌረ፤ ሙልአትን ሱን ዋን ዬሮንሳ አመሌ ህንገእን አርግሲሳቲ።”   


15 ኡቱመ እን ዋን ከነ ነት ዱበቻ ጅሩ አን መታ ገድ ቀበዼ ዋነን ዱበዹስ ዸቤ።  
16 ኤርገሲ እን ነመ ፈካቱ ቶኮ ህዺኮ ቱቄ፤ አንስ አፋን በነዼን ዱበቹ ጀልቀቤ። እሰ ፉለኮ ዱረ ዻበቻ ቱሬ ሰናንስ አከነን ጄዼ፤ “ያ ጎፍታኮ፣ አን ሰበቢ ሙልአተ ሰናቲፍ ዽጰዼረ፤ ሁምነስ ዸቤረ።  
17 ያ ጎፍታኮ፣ አን ገርብችኬ አከምተን ስ ወጅን ሃሰኡ ደንደአ? ሁምንኮ ዹሜረ፤ አን ሀፉረ ባፈቹሌ ደዸቤረ።”   


18 አመስ እን ነመ ፈካቱ ሱን ነ ቱቄ ሁምነ ና ኬኔ።  
19 እንስ፣ “ያ ነምቸ አከ መሌ ጃለተምቴ፣ ህንሶዳትን፤ ነጋን ሲፍ ሃተኡ! አመ ጀባዹ፤ ጀጀባዹስ” ናን ጄዼ።  

ዬሮ እን ነት ዱበቴት አን ነንጀጀባዼ፣ “ያ ጎፍታኮ፣ አት ዋን ነ ጀጀቤስቴፍ ዱበዹ” እሳን ጄዼ።   


20 ከነረት እን አከነ ናን ጄዼ፤ “አት ዋን አን ገረኬ ዹፌፍ ቤክታ? አን ኤርገማ ጉድቸ ሞቱማ ፋሬስ ሎሉፍ ነንዴብአ፤ ዬሮ አን ዴሙትሞ ኤርገማን ጉድች ሞቱማ ግሪክ ንዹፈ፤  
21 ገሩ አን ዱራን ዱርሴ ዋን ክታበ ዹጋ ኬሰት በሬፈሜ ስትን ህመ። እሳን ሎሉፍስ ሚካኤል ሀንገፍትቸኬሰን መሌ ከን ነ ገርጋሩ ከን ብራ ህንጅሩ።    

1 አንስ በረ ዳርዮስ ነምቸ ሜዶን ኬሳ ወጋ ቶኮፋት እሰ ጀጀቤሱፊ ኤጉፍ እሰ ብረ ዻበዼን ቱሬ።   

ሞቶተ ክባቲፊ ካባ 
 

2 “ኤጋ አን ዹጋን ስት ህመ፦ ሞቶትን ብራ ሰዲ ፋሬስ ኬሰት ንከኡ፤ ኤርገሲስ ሞቲን አፉረፋን ወረ ካን ሁንደረ ሶሬሰ ተኤ ቶኮ ንከአ። እንስ ኤርገ ቀቤኘሳቲን ጀብነ አርገቴ ቦዴ ቶኮ ቶኮ ነማ ሞቱማ ግሪክረት ንከካሰ።  
3 ኤርገሲ ሞቲን ጀባን ቶኮ ንከአ፤ እንስ ሁምነ ጉዳዻን ንቡልቸ፤ ዋን ፌዼስ ንሆጄተ።  
4 ኤርገ እን ዹፌ ቦዴ ሞቱማንሳ ዲገሜ ገረ ቅሌንሶተ ሰሚ አፍረኒት ገርገር ቆቆደመ። ሞቱማንሳ ቡቀኤ ሞቶተ ብራቲፍ ዋን ኬነሙፍ ሰኚሳት ህንደርቡ ዮካን ሁምነ እን አርገቴ ቱሬ ሰነ ህንቀባቱ።   


5 “ሞቲን ክባ ንጀባተ፤ አጀጆተ ሎልቶተሳ ኬሳ ቶኮ ገሩ እሰ ጫላዩ ጀባቴ ሁምነ ጉዳዻን ሞቱማ ሰነ ቡልቸ።  
6 ወጎተ ሙራሳን ቦዴ እሳን ቶኮ ተኡ፤ ወሊ ገልቴ ጎዸቹፍስ እንተል ሞትቸ ክባ ገረ ሞቲ ካባ ንዸቅጥ፤ ገሩ ሁምነሼ ቀበቴ ቱሩ ህንደንዴሱ፤ እኒፊ ሁምንሳ ጀባቴ ህንጅራቱ። በረ ሰነ ኬሰ እሼን፣ ቆንዳልቶተሼ፣ አባሼቲፊ ነመ እሼ ገርጋሬ ወጅን ደበርፈምቴ ንኬነምት።   


7 “ህደ ሰኚሼ ኬሳስ ነምን ቶኮ እዶሼ ቀበቹፍ ንከአ። እንስ ሁምኖተ ሞቲ ካባ ዸኤ ደአኖወንሳስ ጨብሴ ንሴነ፤ ሎሌስ እሳን ሞአተ።  
8 እን ዋቆተሳኒ፣ ፈኪወንሳኒ ከን ስቢላቲፊ ምኦተሳኒ ገት ጀቤዪ ሜቲፊ ወርቄ ቦጅኤ ገረ ግብጥት ንጌሰ። ወጎተ ሙራሳፍስ ሞቲ ካባ ወራኑ ንዺሰ።  
9 ኤርገሲ ሞቲን ካባ ዳንጋ ሞቲ ክባ ንቀበተ፤ ገሩ ኦፍረ ገረገሌ ብየሳት ዴብአ።  
10 እልማንሳ ወራናፍ ቆጳአኒ ሁምነ ወራና ጉዳ ቶኮ ወልት ቀበቱ፤ ሁምን ኩንስ አኩመ ሎላ ነምን ኦፍራ ዴብሱ ህንደንዴኜ ቶኮት ሀመ ደአትኖሳት ዱሌ ሎለ።   


11 “ኤርገሲስ ሞቲን ክባ ኣሪዻን ዱሌ ሞቲ ካባ ከን ሎልቶተ ሄዱ ወልት ቀበቴ ሰነ ንወራነ፤ ሎልቶትን ሄዱን ሱን ገሩ ንሞአሙ።  
12 ሞቲን ክባ ሱን ዮሙ ሎልቶተ ባይኤ ቦጅኡት ገራንሳ ኦፍ ቱሉማዻን ጉተሜ ኩመ ባይኤስ ንጎጎረአ፤ ገሩ ሞእችሳ እት ህንፉፉ።  
13 ሞቲን ካባ ሁምነ ወራና ከን እሰ ዱራ ሰነ ጫላ ጉዳ ወልት ቀበታቲ፤ ወጎተ ባይኤ ቦዴስ ሁምነ ወራና ጉዳ ከን ጉቱማት ህዸቴ ቀበቴ ንዹፈ።   


14 “ዬሮ ሰነት ነሞትን ባይኤን ሞቲ ክባት ንከኡ። ሙልአተ ሰነ ራወቹፍ ኡመተኬ ኬሳ ፍንጭልቶትን ንከኡ፤ ገሩ ንኩፉ።  
15 ኤርገሲ ሞቲን ካባ ዹፌ ቱላ ብዮ ሆጄቴ መጋላ ደላዻን መርፈምቴ ንቀበተ። ሁምኖትን ወራነ ክባስ ኦፍራ ዴብሱፍ ሁምነ ንዸቡ፤ ሎልቶትንሳኒ ጀጀቦንዩ እሳን ዱረ ዻበቹፍ ሁምነ ዸቡ።  
16 እን እት ዱሌ ሱን ዋኑመ ፌዼ ሆጄተ፤ ነምን ቶኮዩ ኦፍራ እሰ ዴብሱ ህንደንደኡ። እን ብየ በሬዱ ሰነ ኬሰ ጀባቴ ዻበተ፤ እሼ በሌሱፍስ ሁምነ ቀባተ።  
17 እን ጀብነ ሞቱማሳ ጉቱዻን ዹፉ ሙርቴሰ፤ ሞቲ ክባ ወጅንስ ወሊ ገልቴ ጎዸተ። እን ሞቱማ ሰነ ኩፍሱፍ እንተለሳ እት ሄሩምሲሰ፤ ከሮርሳ ኩን ገሩ ህንምልካኡ ዮካን እሰ ህንፈየዱ።  
18 ኤርገሲ እን ገረ ብዮተ ቀርቀረ ገላና ጅረኒት ያደሳ ዴብፈቴ ባይኤሳኒ ቀበተ፤ ገሩ አጀጃን ቶኮ ኦፍ ቱሉማሳ ንፈሸሌሰ፤ ኦፍ ቱሉማሳስ መቱመሳት ዴብሰ።  
19 ከነረት እን ፉለሳ ገረ ደአኖወን ብየሳት ዴብፈተ፤ ገሩ ጉፈቴ ኩፈ፤ ዴብኤስ ህንአርገሙ።   


20 “ነምን እዶሳ ቡኡ ኡልፍነ ሞቱማ ኤግስሱፍ ወረ ግብረ ወልት ቀበን ንኤርገ። ተኡስ እን ኡቱ ኣሪዻን ዮካን ወራናን ህንተእን ዬሮ ገባባ ኬሰት በደ።   


21 “እዶሳስ ነመ ቱፈተማ ኡልፍን ሞቱማ ህንኬነምኒፍቱ ቀበተ። እን ኡቱ ሰብን ነጋዻን ጅራቱ ሞቱማት ዱሌ ደባን ቀበተ።  
22 ኤርገሲ ራያን ጉዳን ቶኮ ፉለሳ ዱራ ንሀጣአመ፤ እኒፊ ሀንገፍን ከኩስ ንበሌፈሙ።  
23 እን ኤርገ እሰ ወጅን ወሊ ገልቴ ጎዸቴ ቦዴ ሆጂ ጎዎምሳ ሆጄተ፤ ነሞተ ሙራሰ ወጅንስ ኣንጎ ቀበተ።  
24 ዬሮ ኩታወን ብየ ሶሬዪን ነጋዻን ጅራተንት እሳንት ዱሌ ዋን አቦቲንሳ ዮካን አካክሌንሳ ህንሆጄትን ሆጄተ። እንስ ዋን ቦጅአሜ፣ ዋን ሳመሜፊ ቀቤኘ ዱከ ቡኦተሳቲፍ ንቆቆደ። እን ደአኖወን ጅግሱፍ ንመለተ፤ ገሩ ዬሮ ሙራሳፍ ዋን ከነ ጎዸ።   


25 “እን ራያ ሎልቶታ ጉዳዻን ጭምናፊ ጀብነሳ ሞቲ ክባረት ንከካሰ። ሞቲን ክባስ ሎልቶተ አከ መሌ ባይኤፊ ሁምነ ቀበኒን ወራነ ለብሰ፤ ገሩ ሰበቢ መሪን እሰረት መርአተሙፍ ኦፍራ እትሱ ህንደንደኡ።  
26 ወር ማዲ ሞትቻራ ኛቻ ቱረን እሰ በሌሱ ያሉ፤ ሎልቶትንሳ ንበርበዳኡ፤ ባይኤንሳኒስ ወራነ ኬሰት ዹሙ።  
27 ሞቶትን ገራንሳኒ ሀምነ ያዱ ለማን ምንጃለ ቶኮት ናነአኒ ተታአኒ ወል ሶቡ፤ ገሩ ሰበቢ በር ዹማ ዬሮ ሙርቴፈሜት ዹፉፍ ወን ኩን እሳኒፍ ህንምልካኡ።  
28 ሞቲን ካባ ቀቤኘ ጉዳዻን ገረ ብየሳት ዴብአ፤ ገራንሳ ገሩ ከኩ ቁልቁሉ ሞርመ። ዋኑመ ፌዼ እት ሆጄቴ ገረ ብየሳት ዴብአ።   


29 “ዬሮ ሙርቴፈሜትስ ዴብኤ ክበ ዌረረ፤ ዬሮ ከነት ገሩ ሃልሳ ከን ዱራ ሰናን አደ ተአ።  
30 ዶኒወን ክቲም እሰ ሞርሙ፤ እንስ አብዲ ኩተተ። ኤርገሲ ዱበት ዴብኤ ከኩ ቁልቁሉት ዼከምሰሳ ቡሰ። ዴብኤስ ወረ ከኩ ቁልቁሉ ዺሰን ጃለተ።   


31 “ሁምን ሎልቶተሳስ ደላ መነ ቁልቁሉማ ጀባ ሰነ ጡሬሱፍ ንከአ፤ ኣርሳ ጉያ ጉያስ ንሀምብሰ። ኤርገሲስ እሳን ጡራኡማ በዲሰ ፍዱ ቶኮ ዻቡ።  
32 እን ወረ ከኩ ሰነ ዺሰን ጎዎምሴ ንዶጎጎርሰ፤ ወር ዋቀሳኒ ቤከን ገሩ ጀባተኒ ዻበቹዻን እሰ ሞርሙ።   


33 “ኦጌዪን ዮ ዬሮዻፍ ጎራዴዻን ዹመንሌ ዮካን ጉበመንሌ ዮካን ቦጅአመንሌ ዮካን ሳመመንሌ ነሞተ ሄዱ ንበርሲሱ።  
34 እሳን ዬሮ ዹሙ ገአንት ገርጋርሰ ጥና አርገቱ፤ ፈኬስቶትን ሄዱንስ እሳን ዴገሩ።  
35 ኦጌዪ ኬሳ ቶኮ ቶኮ አከ ሀመ ዹማት ጨለለመኒፍ፣ አከ ቁልቁሌፈመኒ ወረ ህርእነ ህንቀብኔ ተአኒፍ ንጉፈቱ፤ ወን ኩን አመዩ ዬሮ ሙርቴፈሜት ንዹፋቲ።   

ሞቲ ኦል ኦል ኦፍ ቀቡ 
 

36 “ሞቲን ዋን ጃለቴ ሆጄተ። እን ዋቀ ከምዩ ጫላ ኦል ኦል ኦፍ ቀቤ ዋቀ ዋቆታ ሞርሙዻን ዋን ዸገአሜ ህንቤክኔ ዱበተ። እን ሀመ ዬሮን ዼከምሳ ጉተሙት ንምልካአ፤ ወን ሙርቴፈሜ ሱን ጉተሙ ቀባቲ።  
37 እን ዋቆተ አቦቲሳቲፍ ዮካን ከን ዱበርቶትን እሰ ጃለተኒፍ ዮካን ዋቀ ከሚፍዩ ኡልፍነ ህንኬኑ፤ ገሩ ሁንደሳኒ ጫላ ኦል ኦል ኦፍ ቀበ።  
38 ቆደሳኒ ዋቀ ደአኖወኒቲፍ ኡልፍነ ኬነ፤ እን ዋቀ አቦቲንሳ ህንቤክን ወርቄፊ ሜቲዻን፣ ዸጋወን ገት ጀቤዪፊ ኬናወን ገት ጀቤዪዻን ኡልፌሰ።  
39 እን ገርጋርሰ ዋቀ ኦርማቲን ደአኖወን ጀጀቦ ወራነ፤ ወረ እሰ ጀለት ቡለንስ አከ መሌ ከበጀ። ነሞተ ባይኤረትስ ቡልችቶተ እሳን ጎዼ ገቲዻን ለፈ ቆዳፍ።   


40 “በረ ዹማ ኬሰ ሞቲን ክባ ወራነ እት በነ፤ ሞቲን ካባስ ፈርዴን፣ ጋሪወኒፊ ዶኒወን ሄዱዻን አኩመ ደምበሊ እሰረ ገረገለ። ብዮተ ባይኤ ዌረሬ አኩመ ሎላ እሳን ኬሰ በኤ ደርበ።  
41 አከሱመስ ብየ በሬዱ ዌረረ። ብዮትን ባይኤን ሀርከሳ ጀለ ገሉ፤ ኤዶም፣ ሞኣቢፊ ሆገንቶትን አሞን ገሩ እሰ ጀላ ንበኡ።  
42 እንስ ብዮተ ባይኤረት ኣንጎሳ ንበበልእፈተ፤ ግብጥስ ህንምልቅጡ።  
43 ቀቤኘ ወርቄቲፊ ሜቲ፣ አከሱመስ በዻዹማ ግብጥ ሁንደ ቶአትና ኦፊሳ ጀለ ገልፈተ፤ ነሞትን ሊብያቲፊ እቶጵያስ እሰ ጀለት ቡሉ።  
44 ገሩ ኦዱን በኣፊ ካባ ዹፉ እሰ ሶዳችሰ፤ እን ነሞተ ባይኤ በሌሱፊ ፍጡፍ ኣሪ ጉዳዻን ንበአ።  
45 ዱንካነ ሞቱማሳስ ገላኖታፊ ቱሉ በሬዳ ቁልቁሉ ግዱ ንዻበተ። ተኡሌ እን ዹመ ኦፊሳት ንዹፈ፤ ነምን ቶኮዩ እሰ ህንገርጋሩ።    

 12

በረ ዹማ 
 

1 “ዬሮ ሰነት ሚካኤል ሀንገፍን ኤርገሞታ እን ሰበኬ ኤጉ ንከአ። ዬሮን ረክና ከን ኤርገ ሰቦትን ኡመመኒ ጀልቀቤ ሀመ ጋፈሲት ተኩማ ተኤ ህንቤክኔ ቶኮ ንዹፈ። ዬሮ ሰነት ገሩ ነሞትንኬ ከኔን መቃንሳኒ ክታብቸ ኬሰት ገልሜፈሜ ጅሩ ሁንድ ንበራረሙ።  
2 ወር ብዮ ለፋ ጀለ ጭጪሰን ባይኤን ንከኡ፦ ገሪን ጅሬኘ በረ በራቲፍ፣ ካንሞ ቃኒፊ ሰልጵነ በረ በራቲፍ ከኡ።  
3 ኦጌዪን አኩመ እፈ ሰሚወኒት ጨለቅሱ፤ ወር ነመ ባይኤ ገረ ቀጄሉማት ፍደንስ አኩመ ኡርጂት በረ በራ ሀመ በረ በራት ንእፉ።  
4 ያ ዳንኤል፣ አት ገሩ ሀመ በረ ዹማት ዱቢ ክታበ መረማ ጩፊቲ ቻፔስ። ነሞትን ባይኤን ቤኩምሰ ደበለቹፍ አሲፊ አች ፊጉ።”   

   
 

5 አን ዳንኤል ነንእላሌ፤ ኩኖ ፉለኮ ዱረ ነሞትን ብራ ለመ ዸዻበተኒ ቱረን፤ ቶኮ ቀርቀረ ለጋ ገመናን፣ እን ለመፋንሞ ቀርቀረ ለጋ ገመሲን ቱሬ።  
6 እሳን ኬሳ ቶኮ ነምቸ ኡፈተ ቁንጬ ተልባራ ሆጄተሜ ኡፈቴ ብሻኖተ ለጋቲ ኦል ጅሩን፣ “ዋንቶትን ድንቂ ኩኔን ራወተሙፍ ዬሮ ሀመምቱ ሀፈ?” ጄዼ።   


7 ነምች ኡፈተ ቁንጬ ተልባራ ሆጄተሜ ኡፈቴ ብሻኖተ ለጋቲን ኦል ቱሬ ሱን ሀርከሳ ምርጋቲፊ ብታ ኦል ቀቤ፤ አንስ እሳ፣ “ወን ኩን በራን፣ በሮታፍ ወለካ በራቲፍ ተአ። ዬሮ ሁምን ነሞተ ቁልቁሉ ዹመረት ጨቡት ወን ኩን ሁንድ ፊጣን በአ” ጄዼ እሰ በረ በራን ጅራቱ ሰናን ከከቱ ነንዸገኤ።   


8 አንስ ነንዸገኤ፤ ገሩ ህንሁበትኔ። ከናፉ አን፣ “ያ ጎፍታኮ፣ ዹምን ዋን ከነ ሁንዳ ማል ተአ?” ጄዼን ጋፈዼ።   


9 እንስ አከነ ጄዼ ዴብሴ። “ያ ዳንኤል፣ ሰበቢ ሀመ በረ ዹማት ዱቢን ሱን ቻፓን ቻፔፈሜፍ አት ከራኬ ቀበዹ።  
10 ነሞትን ባይኤን ንቁልቁሌፈሙ፤ ወረ ህርእነ ህንቀብኔ ንተኡ፤ ንጨለለሙስ፤ ሀሞን ገሩ እቱመ ፉፈኒ ሀማቱ። ነሞተ ሀሞ ኬሳ ቶኮዩ ህንሁበተን፤ ኦጌዪን ገሩ ንሁበቱ።   


11 “ጋፈ ኣርሳን ጉያ ጉያት ዽኣቱ ሀምብፈሜ ጀልቀቤ ሀመ ጋፈ ወን ጅብሲሳን በዲሰ ፍዱ ሱን አች ዻበቱት ጉዮተ 1,290 ተአ።  
12 ነምን ኦብሴ ዹመ ጉዮተ 1,335 ቀቀቡ ኤብፈማዸ።   


13 “አት ገሩ ሀመ ዹማት ከራኬ ቀበዹ። አት ንቦቆተ፤ ዹመ በሮታትስ ዻለኬ ከን ሲፍ ቆደሜ ፉዸቹፍ ንካተ።”  

ራጂ  

ሆሴኣ   

 1



1 ዱቢን ዋቀዮ ከን በረ ኡዝያን፣ ዮታም፣ ኣሃዚቲፊ ህስቅያስ ሞቶተ ይሁዳ ኬሰ፣ አከሱመስ በረ ዬሮብኣም እልመ ዮኣሽ ሞትቸ እስራኤል ኬሰ ገረ ሆሴኣ እልመ ብኤር ዹፌ ከናዸ፦   

   
 
ኒቲፊ እጆሌ ሆሴኣ 
 

2 ዬሮ ዋቀዮ ከራ ሆሴኣቲን ዱበቹ ጀልቀቤት ዋቀዮ አከነ እሳን ጄዼ፤ “ሰበቢ ብየቲን ዋቀዮራ ጎርቴ የከ ሰጋገሉማ ጉዳሳ ሆጄቴፍ አት ዸቂቲ ኒቲ ሰጋገልቱፊ እጆሌ ህንአመነምኔ ኦፊኬቲፍ ፉዸዹ።”  
3 ከናፉ እን ዸቄ ጎሜር እንተለ ድብላዪም ፉዼ፤ እሼንስ ኡልፎፍቴ እልመ ዴሴፍ።   


4 ከነረት ዋቀዮ ሆሴኣቲን አከነ ጄዼ፤ “አን ሰበቢ ዺገ ይዝርኤል ኬሰት ዸንገለኤ ሰናቲፍ ደፌ መነ ዬሁ ዋነን አደቡፍ ይዝርኤል ጄዺ እሰ ሞጋስ፤ አን ሞቱማ እስራኤል ነንበሌሰ።  
5 ጋፈስ አን ሱሉለ ይዝርኤል ኬሰት እዳ እስራኤል ነንጨብሰ።”   


6 ጎሜር አመሌ ኡልፎፍቴ እንተለ ዴሴ። ዋቀዮ ሆሴኣዻን አከነ ጄዼ፤ “ሰበቢ አን እሳኒፍ አራረሙፊ ስአችስ መነ እስራኤሊፍ ገራ ህንላፍኔፍ ሎ-ሩሃማ ጄዺ እሼ ሞጋስ።  
7 ተኡስ አን መነ ይሁዳቲፍ ገራ ነንላፈ፤ አን ጥያን ዮካን ጎራዴዻን ዮካን ወራናን ዮካን ፈርዴኒን ዮካን አቦቲ ፈርዳቲን እሳን ህንኦልቹ፤ ገሩ አን ዋቀዮ ዋቅንሳኒ እሳን ነንኦልቸ።”   


8 ጎሜር ኤርገ ሎ-ሩሃማ ሀርመ ጉስፍቴ ቦዴ ኡልፎፍቴ እልመ ዴሴ።  
9 ኤርገሲስ ዋቀዮ አከነ ጄዼ፤ “እስን ዋን ሰበኮ ህንተእኒፊ አንስ ዋቀኬሰን ህንተእኒፍ ሎ-አሚ ጄዺ እሰ ሞጋስ።   


10 “ተኡስ እስራኤል አኩመ ጭረቸ ቀርቀረ ገላና ከን መዳለሙ ዮካን ሄደሙ ህንደንደአምኔ ተአ። እሳን እዶዹመ እት፣ ‘እስን ሰበኮ ምት’ እሳኒን ጄዸሜ ሰነት፣ ‘እልማን ዋቀ ጅራታ’ ጄዸመኒ ንዋመሙ።  
11 ጉያን ይዝርኤል ዋን ጉዳ ተኡፍ፣ ሰብን ይሁዳቲፊ ሰብን እስራኤል ዴብአኒ ቶኮ ተኡ፤ እሳን ሆገና ቶኮ ሙደተኒ ብየ ሰነ ኬሳ ንበኡ።    

1 “ኦቦሎተኬሰኒን፣ ‘ሰበኮ’ ኦቦሌቶተኬሰኒንሞ፣ ‘ጃለተምቱኮ’ ጄዻ።   

አደበሙፊ ሃሮምፈሙ እስራኤል 
 

2 “ሃዸኬሰንት ዼከማ፤ እሼት ዼከማ፤  

እሼን ኒቲኮ ምቲቲ፤  

አንስ ዽርሰሼ ምት።  

እሼን ፉለሼራ እላልቸ ኤጁማ ሃበሌስቱ፤  

አመነሙማ ዸቡስ ሀርመሼ ግዱዻ ሃበሌስቱ።   


3 ዮ ከና አቺ አን ወያ እሼራ ባሴ  

አኩመ ጉያ እሼን ዸለቴ ሰና ቁላሼ ነንሀምብሳ፤  

አኩመ ገሞጂ እሼ ነንጎዸ፤  

ለፈ ጎጎጋት እሼ ነንጌደረ፤  

ዼቡዻንስ እሼ ነንአጄሰ።   


4 እሳን እጆሌ ኤጁማ ዋን ተአኒፍ፣  

አን እጆሌ እሼቲፍ ገራ ህንላፉ።   


5 ሃትሳኒ አመነሙማ ዸብዴ  

ከራ ሰልጵናቲን እሳን ኡልፎፍቴ።  

እሼን፣ ‘አን ወረ ነ ጃለቱ፣  

ወረ ኛተኮፊ ብሻንኮ፣  

ወረ ሱፊኮፊ ወያ ቁንጬ ተልባራ ሆጄተሜ፣  

ወረ ድበታፊ ዹጋቲኮ ናፍ ኬነን  

ዱካ ነንቡአ’ ጄቴ።   


6 ከናፉ አን ሃፈ ቆራቲቲን ዳንዲሼ ነንጩፈ፤  

አከ እሼን ከራ እቲን ባቱ ህንአርገትኔፍ ደላ እት ነንእጃረ።   


7 እሼን ምቾተሼ ዱካ ቡት፤ ገሩ እሳን ህንቀቀብዱ፤  

እሳን በርባድ፤ ገሩ ህንአርግቱ።  

ኤርገሲ እሼን፣ ‘አን አኩመ ዱራ  

ገረ ዽርሰኮት ነንዴብአ፤  

አመ ጫላ ዬሮ ሰነ ወየ ቱሬቲ’ ጄት።   


8 እሼን አከ አን ምዻን፣  

ዳዺ ወይኒ ሃራፊ ዘይቲ እሼዻፍ ኬኔ፣  

ሜቲፊ ወርቄ እሳን በኣሊፍ ዽኤሰንስ  

ከን እሼረት ዸንገላሴ አኑመ አከ ተኤ ህንቤክኔ።   

   
 

9 “ከናፉ አን ዬሮ እን ብልቻቱት ምዻንኮ፣  

ዳዺ ወይኒኮ ሃራሌ ዬሮ እን ቆጳኡት 
 እራ ነንፉዸዸ።  

አን ሱፊኮፊ ወያኮ ከን ቁንጬ ተልባራ ሆጄተሜ  

ከነን ቁላሼ ዾክሱዻፍ ኬኔፍስ 
 አመ እሼራ ነንፉዸዸ።   


10 አን አመ እጁመ ምቾተሼ ዱረት  

አደጉማሼ ነንሳጥለ፤  

ነምን ቶኮዩ ሀርከኮ ኬሳ እሼ ህንባሱ።   


11 አን አያነሼ ሁንደ ጄቹንስ፣  

አያነሼ ከን ወጋ፣ አያነሼ ከን ጋፈ ባቲ ሃራ፣  

አያነሼ ከን ሰንበታቲፊ  

አያኖተሼ ከኔን ሙርታአን ሁንደ ነንሀምብሰ።   


12 አን ሙከ ወይኒሼቲፊ ሙከ ሀርቡሼ  

ከን እሼን ምቾተኮቱ ናፍ ኬኔ ጄቱ ሰነ ነንበርበዴሰ።  

አን ደገለ እሳን ነንጎዸ፤  

ብኔንስ ቦሶና እሳን ዼደ።   


13 አን ጉዮተ እሼን እት  

በኣሊፍ እጣነ ኣርስቴ ሰናፍ እሼ ነንአደበ፤  

እሼን ቁቤላፊ ፋየ ገራ ገራቲን  

ኦፍ ሚዸግስቴ ምቾተሼ ዱካ ቡቴ ነ እራንፈቴ”  

ጄዸ ዋቀዮ።   

   
 

14 “ከናፉ አን አመ እሼ ነንሶሶበ፤  

ገረ ለፈ ገሞጂት እሼ ጌሴ  

ጃለላን እት ነንዱበዸ።   


15 አን እዶ ዻባ ወይኒሼ ዴብሴ ነንኬናፍ፤  

ሱሉለ ኣኮርስ በልበለ አብዲ ነንጎዸ።  

እሼን አችት አኩመ ጋፈ ሸመሩማሼት፣  

አኩመ ጋፈ ብየ ግብጢ ባቴት ስርብት።   

   
 

16 “አት ጋፈ ሰነ” ጄዸ ዋቀዮ፤  

“ ‘ዽርሰኮ’ ጄቴ ነ ዋምተ፤  

አት ለመተ ዴብቴ፣ ‘ጎፍታኮ’ ናን ህንጄቱ።   


17 አን መቃወን በኣል አፋንሼቲ ነንበሌሰ፤  

መቃንሳኒ ለመተ ህንዸአሙ።   


18 አን ጋፈስ ብኔንሰ ቦሶናቲፊ ስምብሮተ ሰሚ ወጅን፣  

ኡመመወን ለፈረ ሙኙቀን ወጅን  

እሳኒፍ ከኩ ነንገለ።  

አን አከ እስን ነጋዻን ቡልተኒፍ  

ጥየ፣ ጎራዴፊ ወራነ  

ለፈራ ነንበሌሰ።   


19 አን በረ በራን ኦፊኮቲፍ ስን ካዽመዸ፤  

አን ቀጄሉማፊ ዹጋዻን  

ጃለላፊ ገረ ላፍናን ስን ካዽመዸ።   


20 አን አመነሙማዻን ስን ካዽመዸ፤  

አትስ ዋቀዮን ንቤክተ።”   

   
 

21 ዋቀዮ አከነ ጄዸ፤  

“አን ጋፈስ ዴቢ ሲፍ ነንኬነ፤  

አን ሰሚፍ ዴቢ ነንኬነ፤  

ሰሚንስ ለፋፍ ዴቢ ንኬነ፤   


22 ለፍትስ ምዻኒፍ፣ ዳዺ ወይኒ ሃራፊ  

ዘይቲፍ ዴቢ ኬንት፤  

እሳንስ ይዝርኤሊፍ ዴቢ ኬኑ።   


23 አን ኦፊኮቲፍ ለፈረ እሼ ነንዻበዸ፤  

አን ከነን፣ ‘አት ጃለሌኮ ምት’ ጄዼን ሰነ ነንጃለዸ።  

አን ወረ፣ ‘እስን ሰበኮ ምት’ ጄዸመን ሰናን፣ ‘እስን ሰበኮት’ ነንጄዸ፤  

እሳንስ፣ ‘አት ዋቀኮት’ ናን ጄዹ።”    

 3

ሆሴኣን ኒቲ ኦፊት አራረሜ 
 

1 ዋቀዮ አከነ ናን ጄዼ፤ “ነምን ብራ እሼ ጃለቴ እሼን ሰጋገልቱ ታቱዩ፣ አት ዸቂቲ አመስ ኒቲኬት ጃለለኬ አርግሲስ። አኩመ ዋቀዮ ኡቱመ እሳን ዋቆተ ብራት ዴብአኒ ብጥሌ ወይኒ ጃለተኑ እስራኤሎተ ጃለቴ ሰነ አትስ እሼ ጃለዹ።”   


2 ከናፉ አን ሜቲ ሰቅሊ ኩዸ ሸኒን፣ ገርቡ ሆሜሪ ቶኮፊ ወለካቲን እሼ ነንብተዼ።  
3 አን ኤርገሲ አከነ ነንጄዼን፤ “አት በረ ሄዱ ነ ወጅን ጅራቹ ቀብደ፤ አት ሰጋገልቱ ተኡ ዮካን ነመ ከምዩ ወጅን ቶኮ ተኡ ህንቀብዱ፤ አን ስ ወጅን ነንጅራዸ።”   


4 እስራኤሎትን ሞቲ ዮካን እልመ ሞቲ መሌ፣ ኣርሳ ዮካን ኡቱባ ዋቄፈትና መሌ ድረተ ዮካን ዋቆተ ቶልፈሞ መሌ በረ ባይኤ ንጅራቱቲ።  
5 ኤርገሲሞ እስራኤሎትን ዴብአኒ ዋቀዮ ዋቀሳኒቲፊ ዳዊት ሞቲሳኒ በርባዱ። እሳን በረ ዹማ ኬሰ ሆለቻ ገረ ዋቀዮቲፊ ገረ ኤበሳ ንዹፉ።    

 4

ህመተሙ እስራኤል 
 

1 ያ እስራኤሎተ፣ ዋቀዮ እስን ወረ ብየቲ ኬሰ ጅራተንረት  

ህመተ ዽኤፈቱ ዋን ቀቡፍ  

ዱቢ ዋቀዮ ዸገኣ፦  

“ብየቲ ኬሰ አመነሙማን፣  

ጃለሊፊ ዋቀ ቤኩን ህንጅሩ።   


2 አባሩ፣ ሶቡፊ አጄሱ፣  

ሀትናፊ ኤጀ ቆፈቱ ጅረ፤  

እሳን ከኩ ሁንደ ንጨብሱ፤  

ዺገ ዸንገላሱቱ ባይአተ።   


3 ሰበቢ ከናፍ ብየቲን ንገድት፤  

ወር እሼ ኬሰ ጅራተን ሁንድስ ንበዱ፤  

ብኔንሶትን ቦሶና፣ ስምብሮትን ሰሚቲፊ  

ቁርጡሚን ገላና ዹማ ጅሩ።   

   
 

4 “ገሩ ነምን ቶኮዩ ዱቢ ህንካስን፤  

ነምን ቶኮዩ ነመ ካን ህንህመትን፤  

ሰብንኬሰን  

አኩመ ነመ ሉበ ህመቱ ቶኮት።   


5 አት ሀልከኒፊ ጉያ ጉፈተ፤  

ራጆትንስ እስን ወጅን ጉፈቱ።  

ከናፉ አን ሃዸኬ ነንበሌሰ፤   


6 ሰብንኮ ቤኩምሰ ዸቡዻን በዴረ።  

   
 
“ዋን አት ቤኩምሰ ቱፈቴፍ  

አንስ አከ አት ሉበ ናፍ ህንታኔፍ ስ ቱፈዼረ፤  

ሰበቢ አት ሴረ ዋቀኬቲ ገቴፍ  

አንስ እልማንኬ ነንገተ።   


7 ሉቦትን አኩመ ባይአቻ ዴመኒን፣  

አከሱመ ጩቡ ነት ሆጄቹ ባይእሰን፤  

እሳን ኡልፍነሳኒ ሰልጵነት ጌደረኒሩ።   


8 እሳን ጩቡ ሰበኮቲ ኛቱ፤  

ሀምነሳኒስ ንሀዉ።   


9 ወን ኩንስ አኩመ ሰባ፣ አኩመ ሉቦታ ተአ።  

አንስ ሰበቢ ከራሳኒቲፍ 
 ለቸንሳኒዩ ነንአደበ፤  

ሆጂሳኒስ እሳኑመት ነንዴብሰ።   

   
 

10 “እሳን ንኛቱ፤ ገሩ ህንቁፈን፤  

ንሰጋገሉ፤ ገሩ ህንባይአተን፤  

ኩንስ ሰበቢ እሳን ዋቀዮን ዺሰኒ  

ደበርሰኒ  
11 ሰጋገልቱማት፣  

ዳዺ ወይኒ ሞፋፊ  

ሃራ ሁበትናሳኒ ፉዸቴት ኦፍ ኬነኒፍ።   


12 ሰብንኮ ዋቀ ሙከራ ቶልፈሜ ጎርሰ ጋፈተ፤  

ኡሌን ፈልፈልቱስ እሳንት ዱበተ።  

ሀፉር ሰጋገልቱማ ከራራ እሳን ጀልእሰ፤  

እሳን ዋቀሳኒቲፍ ህንአመነመን።   


13 እሳን ፊጤወን ቱሉረት ቀልመ፣  

ኣርሳ ጉበሙሞ ጋረንረት፣  

ቅልጡ ጀለት፣ አለልቱፊ ሆሚ  

ጋድስንሳኒ ነመት ቶሉ ጀለት ዽኤሱ።  

ከናፉ እንተለንኬሰን ሰጋገልቱማት ዴብኡ፤  

ኒቶትን እልማንኬሰኒስ ኤጀት ዴብኡ።   

   
 

14 “ሰበቢ ወር ዺራዩ ሰጋገልቱማት ዴብአኒ  

ገልመ ዋቄፈትና ኤጃት ቀልመ ዽኤሰኒፍ፣  

ዮሙ እንተለንኬሰን  

ሰጋገልቱማት ዴብአንት  

ዮካን ዮሙ ኒቶትን እልማንኬሰኒ  

ኤጀት ዴብአንት አን እሳን ህንአደቡ፤  

ሰብን ሁበትና ህንቀብኔ ንበዳቲ!   

   
 

15 “ያ እስራኤል፣ አት ዮ ኤጀ ሆጄቴሌ  

አከ ይሁዳን የከ ቀባቱ ህንጎዽን።  

   
 
“እስን ግልጋል ህንዸቅና፤  

ቤት ኣዌንትስ ኦል ህንበእና።  

‘ዹጋ ዋቀዮ ጅራታ!’ ጄተኒስ ህንከከትና።   


16 እስራኤሎትን አኩመ ጎሮምሰ  

መታ ጀባቴ ቶኮ መታ ጀቤዪ ተአኒሩ።  

ዮስ ዋቀዮ አከሚን አከ ጦባላወን ሆላት  

ከሎ በልኣት እሳን ቦባሱ ደንደአሬ?   


17 ኤፍሬም ዋቆተ ቶልፈሞት ገሌረ፤  

እሰ እቱመ ዺሳ!   


18 ዹጋቲንሳኒ ዮ ዹሜዩ  

እሳን ሰጋገልቱማሳኒ እቱመ ፉፉ፤  

ቡልችቶትንሳኒ ኡልፍነረ ቃኒ ጃለቱ።   


19 ቡቤን ሀማን ሀጣኤ እሳን በሌሰ፤  

ኣርሳንሳኒስ ቃኒ እሳንት ፍደ።    

ሙርቲ እስራኤልት ሙርቴፈሜ 
 

1 “እስን ሉቦትን ዋን ከነ ዸገኣ!  

እስራኤሎንስ ቀልቤፈዻ!  

ያ መነ ሞቲ ዸጌፈዹ!  

ሙርቲን ኩን እስንት ሙረመ፦  

እስን ሚስጳት ክዮ፣  

ታቦርረትሞ ጠጦ ድሪርሳ ቱርተን።   


2 ፍንጭልቶትን አጄቻት ጀባተኒሩ።  

አን እሳን ሁንደ ነንአደበ።   


3 አን ዋኤ ኤፍሬም ሁንደ ቤከ፤  

እስራኤልስ ነ ዱራ ህንዾከቱ።  

ያ ኤፍሬም፣ አት አመ ሰጋገልቱማት ዴብቴርተ፤  

እስራኤልስ ጡራኤረ።   

   
 

4 “ሆጂንሳኒ አከ እሳን ገረ ዋቀሳኒት  

ዴብአን ህንኤየሙፍ።  

ሀፉር ሰጋገልቱማ ገራሳኒ ኬሰ ጅረ፤  

እሳን ዋቀዮን ህንቤከን።   


5 ኦፍ ቱሉማን እስራኤል ዹጋ እሳንት በአ፤  

እስራኤሎትን፣ ኤፍሬም መታንሳዩ 
 ጩቡሳኒ ኬሰት ጉፈቱ፤  

ይሁዳንስ እሳን ወጅን ጉፈተ።   


6 እሳን ዮሙ ዋቀዮን በርባዱዻፍ  

ቡሻዬፊ ሎንሳኒ ፉዸተኒ ዴመንት፣  

እሰ ህንአርገተን፤  

እን እሳን ዺሴ ዴሜራቲ።   


7 እሳን ዋቀዮፍ አመነሞ ምት፤  

ሴራን አለ እጆሌ ጎዸቱ።  

ዬሮ እሳን አያነ ባቲ ሃራ አያኔፈተንት  

እን ለፈ ቆቲሳሳኒ ንበሌሰ።   

   
 

8 “ግቤኣ ኬሰት መለከተ፣  

ራማ ኬሰትሞ ጋንፈ አፉፋ።  

ቤት ኣዌን ኬሰት እየ ሎላ ዸጌስሳ፤  

ያ ቤንያም፣ አት ዱረ ቀጄል።   


9 ጉያ እፈትናት  

ኤፍሬም ንኦነ።  

አን ጎሶተ እስራኤል ግዱት  

ዋን ምርከናኤ ነንለብሰ።   


10 ቡልችቶትን ይሁዳ  

አኩመ ነመ ዸጋ ዳሪ ዺቡ ቶኮት።  

አን አኩመ ሎላ ብሻኒ  

ዼከምሰኮ እሳንት ገድ ነንሎላሰ።   


11 ኤፍሬም ሰበቢ ዋቆተ ቶልፈሞ  

ዱካ ቡኡ ጃለቴፍ አከ መሌ ሀጩጨሜ  

ሙርቲዻን ለፈት ዽዺተሜ።   


12 አን ኤፍሬምት አከ ብሊ፣  

ይሁዳትሞ አከ ዳነኦት።   

   
 

13 “ዮሙ ኤፍሬም ዹኩበሳ፣  

ይሁዳንስ መዳሳ አርጌት፣  

ኤፍሬም ገረ አሶርት ገረገሌ  

ሞትቸ ጉዳ ገርጋርሰ ከዸቹዻፍ 
 ነመ እት ኤርጌ።  

እን ገሩ እስን ፈይሱ፣  

መዳኬሰንስ ወዬሱ ህንደንደኡ።   


14 አን ኤፍሬምት አኩመ ሌንጫ፣  

ይሁዳትስ አኩመ ሳፌለ ሌንጫ ነንተአ።  

አን ገርገር እሳን ጭጭሬን ብራ ዴመ፤  

አን እሳን ጉሬን ዴመ፤ ነምን እሳን ኦልቹስ ህንጅሩ።   


15 ኤርገሲ አን ሀመ እሳን  

በሌሳሳኒ ፉዸተንት  

እዶኮት ነንዴብአ።  

እሳን ፉለኮ በርባደቱ፤  

ረኮሳኒ ኬሰት ጀባተኒ ነ በርባደቱ።”    

እስራኤል ቀልቢ ጅጂረቹ ድዴ 
 

1 “ኮታ ገረ ዋቀዮት ዴብና።  

እን ኑ ጭጭሬረ፤  

ገሩ ኑ ፈይሰ፤  

እን ኑ መዴሴረ፤  

ገሩ መዳኬኘ ንወልዻነ።   


2 አከ ኑ ፉለሳ ዱረ ጅራኑፍ፣  

ጉያ ለመ ቦዴ ኑ በየነቺሰ፤  

ጉያ ሰደፋትሞ ዴብሴ ኑ ዻበ።   


3 ኮታ ዋቀዮን ሃቤክኑ፤  

እሰ ቤኩፍስ ሃተታፈትኑ።  

አኩመ አዱን ዹጉማን ባቱ ሰነ  

እን ዹጉማን ንዹፈ፤  

እን አኩመ ቦካ ገና፣  

አኩመ ቦካ ብራ ከን ለፈ ቁብሱ ሰናት 
 ገረኬኘ ንዹፈ።   

   
 

4 “ያ ኤፍሬም፣ አን ማለን ስ ጎዸ?  

ያ ይሁዳ፣ አን ማለን ስ ጎዸ?  

ጃለልኬሰን አኩመ ሁሪ ገነማ፣  

አኩመ ፍጤንሰ በሪ በዱት።   


5 ከናፉ አን ራጆተኮቲን እስን ጭጭሬ  

ዱቢ አፋንኮቲን እስን ፍጤ፤  

ሙርቲንኮስ አኩመ አዱ ንበአ።   


6 አን አራረን ፌዸ መሌ ኣርሳ ህንፌዹቲ፤  

ኣርሳ ጉበሙ ጫላ ዋቀ ቤኩ ነንፌዸ።   


7 እሳን አኩመ አዳም ከኩ ጨብሰኒሩ፤  

አችትስ አናፍ ህንአመነምኔ።   


8 ግልኣድ መጋላ ሀሞታ  

ከን ዺጋን ፋለምቴዸ።   


9 አኩመ ሳምቱን ርጵጤ ነመ ኤገቱ ሰነ፣  

ገሬን ሉቦታስ አከሱመ ጎዹ፤  

እሳን የከ ቃኔሳ ሆጄቹዻን  

ከራ ሼኬም እረት ነመ አጄሱ።   


10 አን መነ እስራኤል ኬሰት  

ዋን ሱከኔሳ ቶኮ አርጌረ።  

አችት ኤፍሬም ንሰጋገሌ፤  

እስራኤልስ ንጡራኤ።   

   
 

11 “ያ ይሁዳ ስትስ  

ሃመሙን ሙርቴፈሜረ።  

   
 
“ዬሮ አን ቦጁ ሰበኮ ዴብሱት፣    

1 ዬሮ አን እስራኤልን ፈይሱት  

ጩቡን ኤፍሬም ሳጥለሜ  

የክ ሰማርያስ እፈት ባፈመ።  

እሳን ነመ ጎዎምሱ፤  

ሀቱን ጨብስቴ መነ ሴንት፤  

ሳምቶትን ዳንዲረት ነመ ሳሙ፤   


2 እሳን ገሩ አከ አን ጀልእነሳኒ ሁንደ  

ያደዹ ህንሁበተን።  

ጩቡንሳኒ እሳን መርሴረ፤  

ዬሮ ሁንደስ ፉለኮ ዱረ ጅረ።   

   
 

3 “እሳን ሀምነሳኒቲን ሞቲ፣  

ሶበሳኒቲንሞ እልማን ሞቲ ገመቺሱ።   


4 እሳን ሁንድኑ ኤጅቶተ፣  

አኩመ በዳ እብዳ  

ከን ቶልችቱን ቶኮ ዬሮ ቡኮ ሱኩመኒ ጀልቀቤ  

ሀመ እን ቡካኡት እት ቱቱቁ ህንበርባድኔት።   


5 ጉያ አያነ ሞቲኬኛት  

እልማን ሞቶታ ዳዺ ወይኒቲን ፍኒነን፤  

እንስ ቆስቶተ ወጅን ሀርከሳ ድሪርሰ።   


6 አኩመ በዳ እብዳት ገራሳኒ ቆጴሰኒሩ፤  

እሳን ደባን ገረሳት ዽኣቱ።  

ኣሪንሳኒ ሀልከን ጉቱ እራ ህንገሉ፤  

ገነመሞ አኩመ አረበ እብዳ በለልአ።   


7 ሁንድሳኒ አኩመ በዳ እብዳ ሆኡ፤  

ቡልችቶተሳኒስ ንፍጡ።  

ሞቶትንሳኒ ሁንድኑ ንዹሙ፤  

ቶኮንሳኒዩ ነ ህንዋመተን።   

   
 

8 “ኤፍሬም ሰቦታን ወልት መከመ፤  

ኤፍሬም መጥኖ ገረ ህንገልፈምኒዸ።   


9 ነሞትን ኦርማ ሁምነሳ ኛተን፤  

እን ገሩ ህንሁበቱ።  

አሪን እሰት በኤ፤  

እን ገሩ ህንቤኩ።   


10 ኦፍ ቱሉማን እስራኤል ዹጋ እሰት በአ፤  

እን ገሩ ኡቱ ወን ኩን ሁንድ አከነ ተኤ ጅሩ፣  

ገረ ዋቀዮ ዋቀሳት ህንዴብኡ  

ዮካን እሰ ህንበርባደቱ።   

   
 

11 “ኤፍሬም አኩመ ጉጌ  

ጎዋ ሰሙ ህንቀብኔት፤  

እሳን ግብጥን ዋመቱ፤  

እሳን ገረ አሶርት ዴብኡ።   


12 ዮሙ እሳን ዴመን አን ክዮኮ እሳንረ ነንቡሰ፤  

አን አኩመ ስምብሮ ሰሚ ገድ እሳን ነንሀርክሰ።  

አን ዮሙን አከ እሳን ወሊ ወጅን ያአን ዸገኡት፣  

እሳን ነንቀበ።   


13 ዋን ነራ ጎረኒፍ  

እሳኒፍ ወዮ!  

ዋን ነት ፍንጭለኒፍ  

በዲስን እሳኒፍ መለ!  

አን እሳን ፉሩ ነንበርባደ፤  

እሳን ገሩ ዋኤኮ ሶበ ዱበቱ።   


14 እሳን ገራሳኒ ጉቱዻን ገረኮት ህንእየተን፤  

ገሩ ስሬሳኒረ ተታአኒ ቦኡ።  

እሳን ምዻኒፊ ዳዺ ወይኒቲፍ ወልት ቀበሙ፤  

ገሩ ነት ፍንጭሉ።   


15 አን ሌንጅሴን እሬሳኒ ጀጀቤሴ፤  

እሳን ገሩ ዋን ሀማ ነት ያዱ።   


16 እሳን ገረ ዋቀ ዋን ሁንዳ ኦሊት ህንዴብአን፤  

እሳን አኩመ ጥየ ጀልአቴት።  

ሆገንቶትንሳኒ ሰበቢ ሶበ ዱበተኒፍ  

ጎራዴዻን ዹሙ።  

ሰበቢ ከናፍ እሳን ብየ ግብጥት  

ንቱፈተሙ።    

እስራኤል ቡቤ ሀማ ሃመተ 
 

1 “መለከተ አፋንኬት ካአዹ!  

ሰበቢ ነሞትን ከኩኮ ጨብሰኒ  

ሴረኮት ፍንጭለኒፍ  

ርሳን ቶኮ መነ ዋቀዮቲን ኦል ጅረ።   


2 እስራኤል፣ ‘ያ ዋቀኬኘ ኑ ስ ቤክነ!’ ጄዼ  

ገረኮት እየቴ።   


3 ተኡዩ እስራኤል ዋን ጋሪ ድዴረ፤  

ከናፉ ዲን እሰ አርአ።   


4 እሳን ወሊ ገልቴኮ መሌ ሞቶተ ሞስፈተን፤  

ኡቱ አን ህንፉዸትኒፍ እልማን ሞቶታ ፍለተን።  

እሳን ሜቲፊ ወርቄሳኒቲን  

በዲሰሳኒቲፍ  

ዋቆተ ቶልፈሞ ኦፊሳኒቲፍ ቶልፈተን።   


5 ያ ሰማርያ፣ ዋቀኬ ቶልፈማ ብፈ ጀቢ ሰነ ባሲ ገት!  

ዼከምስኮ እሳንት ቦበአ።  

እሳን ሀመ ዮሚት ቁልቁላኡ ደዸቡ?   


6 እሳን ወረ እስራኤል!  

ጀቢ ከነ ኦጌሰ ሆጂ ሀርካቱ ቶልቼ፤  

እን ዋቀ ምት።  

ጀቢን ሰማርያ ንሁራአ።   

   
 

7 “እሳን ቡቤ ፈጫፈተኒ  

ቡቤ ሀማ ሃመቱ።  

ሙክንሳ መታ ህንቀቡ፤  

ደራራስ ህንባሱ።  

ኡቱ እን ምዻን ነቀቴ  

ስላ ነሞትን ኦርማ ንኛቱ ቱሬ።   


8 እስራኤል ልቅምፈሜረ፤  

እሳን አመ ሰቦተ ግዱት  

አከ ዋን ፋይዳ ህንቀብኔ ቶኮት።   


9 እሳን አኩመ ሀሬ ዲዳ ከን አሲፊ  

አች ኮጳ ጆሩ ገረ አሶሪት ኦል በአኒሩቲ፤  

ኤፍሬምስ ምቾተት ኦፍ ጉርጉሬረ።   


10 እሳን ሰቦተ ግዱት ዮ ኦፍ ጉርጉረንዩ  

አን አመ ወልት እሳን ነንቀበ።  

እሳን ሀጩጫ ሞትቸ ጀባ ጀለት  

ንሱኩመሙ።   

   
 

11 “ኤፍሬም ኣርሳ ጩቡቲፍ 
 እዶ ኣርሳ ሄዱ ዮ ሆጄቴዩ፣  

ለፍት ሱን እዶ ኣርሳ እት ጩቡ ሆጄቹፍ 
 ቆጴሰን ተኤረ።   


12 አን ዋኤ ሴረኮ ዋን ባይኤ እሳኒፍ በሬሴረ፤  

እሳን ገሩ አኩመ ዋን አላ ዹፌ ቶኮት እላሉ።   


13 እሳን ኣርሳ ናፍ ኬነሜ ዽኤሱ፤  

ፎን ሰነስ ንኛቱ፤  

ዋቀዮ ገሩ እሳንት ህንገመድኔ።  

እን አመ ሀምነሳኒ ያደቴ  

ጩቡሳኒ አደበ፦  

እሳን ገረ ግብጥት ዴብኡ።   


14 እስራኤል ኡማሳ እራንፈቴ  

መሰራወን ሞቱማ እጃሬ፤  

ይሁዳን መጋላወን ሄዱት ደላ እጃሬ።  

አን ገሩ እብደ ደአኖወንሳኒ  

በርበዴሱ መጋላወንሳኒት ነንኤርገ።”    

አደቢ እስራኤልት ዹፉ 
 

1 ያ እስራኤል ህንእልልችን፤  

አከ ሰቦተ ካኒ ህንገመድን።  

አት ዋቀኬቲፍ አመነማ ህንቱሬቲ፤  

አት ኦብዲ ሁንደረት ገቲ  

ሰጋገልቱማዻፍ ባፈሙ ጃለቴርተ።   


2 ኦብዲወኒፊ እዶን ጩንፋ ወይኒ ሰበ ህንሶረን፤  

ዳዺን ወይኒ ሃራን እሳኒፍ ህንቶሉ።   


3 እሳን ብየ ዋቀዮ ኬሰት ህንሀፈን፤  

ኤፍሬም ገረ ግብጥት ዴብኤ  

አሶር ኬሰት ኛተ ጡራኤ ኛተ።   


4 እሳን ዽባዩ ዳዺ ወይኒ ዋቀዮፍ ህንዽባፈተን፤  

ዮካን ኣርሳንሳኒ እሰ ህንገመቺሱ።  

ኣርሳን አከሲ አኩመ ቡዴነ ወረ ገዳ እሳንት ተአ፤  

ነምን ቡዴነ ከነ ኛቱ ሁንድኑ ንጡራአ።  

ኛትን ኩን ከኑመ መታሳኒ ተአ፤  

መነ ቁልቁሉማ ዋቀዮስ ኦል ህንሴኑ።   

   
 

5 እስን ጉያ አያነኬሰን ሙርቴፈሜት፣  

ጉዮተ አያነ ዋቀዮ ሰነት ማል ሆጄቱ?   


6 ዮ እሳን በዲሰ ጀላ በአንዩ  

ግብጥ ወልት እሳን ቀብድ፤  

ሜምፊስሞ እሳን አዋለ።  

ቀቤኝ ሜቲሳኒ ሶኮሩዻን ልቅምፈመ፤  

ዱንካነሳኒሞ ቆራቲቱ ሀጉገ።   


7 ጉዮትን አደቢ ዹፋ ጅሩ፤  

ጉዮትን እት ገቲ ባሰን ዽኣተኒሩ።  

እስራኤል ዋን ከነ ሃቤኩ።  

ሰበቢ ጩቡንኬ አከ መሌ ባይአቴ  

ሀምንኬስ አከ መሌ ጉዳ ተኤፍ፣  

ራጂን አከ ራቱት እላለሜ፤  

ነምን ሀፉረ ዋቃቲን ቀጄልፈሙሞ 
 አከ መራቱት ሄደሜ።   


8 ራጅች ዋቀኮ ወጅን  

ኤግዱ ኤፍሬም ተኤ፤  

ተኡስ ዳንዲሳ ሁንደረት ክዮን እሰ ኤገተ፤  

መነ ዋቀሳ ኬሰትስ ጅብ እሰ ኤገተ።   


9 እሳን አኩመ በረ ግቤኣ ኬሰት ተኤ ሰነ  

ጡራኡማ ኬሰ ዽዽመን።  

ዋቅን ሀምነሳኒ ያደቴ  

ሰበቢ ጩቡሳኒቲፍ እሳን አደበ።   

   
 

10 “ዬሮ አን እስራኤልን አርጌት፣  

እን አኩመ እጀ ወይኒ ገሞጂ ኬሰት አርገሜ ቱሬ፤  

ዬሮ አን አቦቲኬሰን አርጌት፣  

እሳን አኩመ ዋን እጀ ጀልቀባ ሀርቡረት አርገሜ ቱረን።  

እሳን ገሩ ዮሙ ገረ በኣል ጴኦር ዹፈንት፣  

ዋቀ ቶልፈማ ቃኔሳ ሰናፍ ኦፍ ቁልቁሌሰኒ  

አኩመ ዋን ጃለተን ሰና ጅብሲሶ ተአን።   


11 ኡልፍን ኤፍሬም አኩመ ስምብሮ በርሴ በደ፤  

ዸልቹን፣ ገራት ባቹን፣ ኡልፋኡን ህንጅሩ።   


12 ዮ እሳን እጆሌ ጉድፈተንዩ  

አን ጀላ ፍጤ እልማን መሌ እሳን ነንሀምብሰ።  

ጋፈ አን እሳንራ ገረገሉ  

እሳኒፍ ወዮ!   


13 አን ኤፍሬምን እሳ አኩመ ጢሮስ  

ለፈ ነመት ቶሉረ ዻበቴ ጅሩ ነንአርጌ።  

ሰብን ኤፍሬም ገሩ እጆሌሳ ገድ ባሴ  

ወረ ጎጎረኡት ኬነ።”   

   
 

14 ያ ዋቀዮ እሳኒፍ ኬን፤  

አት ማል እሳኒፍ ኬንተ?  

ገደሜሰ ኡልፈ ህንባትኔፊ  

ሀርመ ጎጎጋ ኬኒፍ።   

   
 

15 “ሰበቢ ሀምነሳኒ ከን ግልጋል ኬሰት ሆጄተሜ ሰነ ሁንዳቲፍ፣  

አን አችት እሳን ነንጅቤ።  

ሰበቢ ሆጂሳኒ ከን ጩቡዻን ጉተሜ ሰናቲፍ  

አን መነኮ ኬሳ እሳን አርአ።  

አን ስአች እሳን ህንጃለዹ፤  

ቡልችቶትንሳኒ ሁንድኑ ፍንጭልቶተ።   


16 ኤፍሬም ሩኩተሜረ፤  

ህድሳኒ ጎጎጌረ፤  

እሳን እጀ ቶኮሌ ህንጎዸተን።  

ዮ እሳን እጆሌ ጎዸተንዩ  

አን ሰኚሳኒ ጃለተሞ እሳን ጀላ ነንቀለ።”   

   
 

17 ሰበቢ እሳን እሳፍ ህንአጀጀምኒፍ፣  

ዋቅንኮ እሳን ድደ፤  

እሳን ወረ አሲፊ አች ሰቦተ ግዱ ጆሩ ተኡ።   

1 እስራኤል ሙከ ወይኒ ደጋጌ ቱሬ፤  

እን መቱመሳቲፍ እጀ ነቀተ።  

አኩመ እጅሳ ባይአቴን  

እን እዶ ኣርሳ ሄዱ እጃረቴ፤  

አኩመ ለፍትሳ ገበቴን  

ኡቱባወን ዋቄፈትናሳ ሚዸግፈቴ።   


2 ገራንሳኒ ጎዎምሳዻን ጉተሜረ፤  

እሳን አመ የከሳኒ ባዸቹ ቀቡ።  

ዋቀዮ እዶ ኣርሳሳኒ ንዲገ፤  

ኡቱባወን ዋቄፈትናሳኒስ ንበርበዴሰ።   

   
 

3 ኤርገሲ እሳን አከነ ጄዹ፤  

“ኑ ሰበቢ ዋቀዮን ሶዳቹ ድድኔፍ ሞቲ ህንቀብኑ።  

ገሩ ኡቱ ሞቲ ቀባትኔዩ  

እን ስላ ማል ኑፍ ጎዸ?”   


4 እሳን ዋን ሄዱ ዋዳ ገሉ፤  

ከኩ ሶባስ ሴነኒ  

ወሊ ገልቴ ኡመቱ፤  

ከናፉ ሴረ ዸቤዪን  

አኩመ አረማ ሱሚ ቀቡ ከን ለፈ ቆቲሳ ኬሳት ለቱ።   


5 ነሞትን ሰማርያ ኬሰ ጅራተን  

ሰበቢ ዋቀ ቶልፈማ ፈኪ ጀቢ 
 ከን ቤት ኣዌን ኬሳ ሰናቲፍ ሶዳቱ።  

ሰብንሼ እሼዻፍ ቦአ።  

ሉቦትንሼ ኤጅቶትን  

ወር ኡልፍነሼቲን ገመደን ሱንስ  

ሰበቢ እሼን እሳንራ ቦጅአምቴፍ ንቦኡ።   


6 ጀብችስ አከ ሀርከ ፉዻት  

ያሪም ሞትቻፍ አሶርት ጌፈመ።  

ኤፍሬም ንሰልጵፈመ፤  

እስራኤል ዋቆተሼ ከኔን ሙከራ ቶልፈመኒፍ ንቃኖፍት።   


7 ሰማርያፊ ሞቲንሼ  

አኩመ ሆመቸ ብሻንራት ፉዸተመኒ በዱ።   


8 እዶወን ሰገዳ ከኔን አዌን ንበርበዴፈሙ፤  

ኩንስ ጩቡ እስራኤል።  

ቆራቲፊ ሶኮሩን እረት ብቅሌ  

እዶ ኣርሳሳኒ ሀጉገ።  

ዬሮ ሰነ ነሞትን ቱሉወኒን፣ “ኑረት ጅጋ!”  

ጋረኒንሞ፣ “ኑ ዾክሳ!” ጄዹ።   

   
 

9 “ያ እስራኤል እስን በረ ግቤኣቲ ጀልቀብደኒ 
 ጩቡ ሆጄተኒርቱ፤  

አመስ አቹመት ሀፍተኒርቱ።  

ግቤኣ ኬሰት ወራን ከኤ  

ጀልኦተ ህንፍጡ?   


10 አን ዮን ፌዼ እሳን ነንአደበ፤  

ሰበቢ ጩቡሳኒ ደቻ ሰናቲፍ  

ህዻ ኬሰ እሳን ቡሱፍ 
 ሰቦትን ናኖሳኒት ወልት ቀበሙ።   


11 ኤፍሬም ጎሮምሰ ሌንጅፈሜ  

ከን ምዻን ስርብሲሱ ጃለቱዸ፤  

ከናፉ አን ሞርመሼረ  

ዋንጆ ነንካአ።  

አን ኤፍሬምን ነንኦፈ፤  

ይሁዳን ለፈ ቆቲሳ ቆቱ ቀበ፤  

ያቆብስ ብዮ ቡሌሱ ቀበ።   


12 ኦፊኬሰኒፍ ቀጄሉማ ፈጫፈዻቲ  

እጀ ጃለላ ከን ህንዹምኔ ሃመዻ፤  

ለፈኬሰን ከን ህንቆተምንሌ በቀቅሳ፤  

ዬሮን ኩን ዬሮ ሀመ እን ዹፌ  

ቀጄሉማ እስንት ሮብሱት  

ዋቀዮን በርባደተኒቲ።   


13 እስን ገሩ ሀምነ ፈጫፈተኒ  

ጀልእነ ሃመተን፤  

እስን እጀ ሶባ ኛተኒርቱ።  

ሰበቢ አት ጀብነኬቲፊ  

ሎልቶተኬ ባይኤ ሰነ አብደቴፍ፣   


14 አኩመ ሸልማን ጋፈ ሎላት ቤት አርቤልን በሌሴ  

ሃዾተ እጆሌሳኒ ወጅን ብዮት መከመን ሰነ፣  

ደአኖወንኬ ሁንድ ንበርበዳኡ፤  

ሁርሳን ወራናስ ሰበኬት ንከአ።   


15 ያ ቤትኤል፣ ሰበቢ ሀምንኬ አከ መሌ ጉዳ ተኤፍ፣  

ወን አከሲ ስትስ ንዹፍት።  

ጋፈ ጉያን ሱን በርኡት  

ሞቲን እስራኤል ጉቱማን ጉቱት ንበርበዴፈመ።    

ጃለለ ዋቅን እስራኤሊፍ ቀቡ 
 

1 “እስራኤል ዬሮ ዳእመ ቱሬት፣ አን እሰ ነንጃለዼ፤  

አን ግብጢ እልመኮ ዋሜረ።   


2 ገሩ ሀሙመ አን እት ዴዴብኤ እሳን ዋሙ፣  

እሳን ነራ ፈጋቻ ዴመን።  

እሳን በኣሊፍ ኣርሳ ዽኤሰኒ  

ፈኪወኒፍ እጣነ ኣርሰን።   


3 ከን እሬሳኒ ቀቤ ኤፍሬምን  

ሚላን ዴሙ በርሲሴ አኑመ፤  

እሳን ገሩ አከ አን  

እሳን ፈይሴ ህንሁበትኔ።   


4 አን ፉኞ ገረ ላፍነ ነማቲን፣  

ህዻ ጃለላቲንስ እሳን ነንሀርክሴ፤  

አን ሞርመሳኒራ ዋንጆ ፉዼ  

እሳን ሶሩፍ ገደን ጄዼ።   

   
 

5 “እሳን ቀልቢ ጅጂረቹ ዋን ድደኒፍ  

ግብጥት ህንዴብአን፤  

አሶር ገሩ እሳን ቡልቸ።   


6 ጎራዴን መጋላወንሳኒ ኬሰት በለቅሰ፤  

ራጆተ ሶብዱሳኒ ንበርበዴሰ፤  

ከሮረሳኒስ ንፈሸሌሰ።   


7 ሰብንኮ ነራ ዴብኡፍ ኩተቴረ።  

ዮ እሳን ዋቀ ዋን ሁንዳ ኦሊ ዋመተንዩ  

እን ጎንኩማ ኦል እሳን ህንቀቡ።   

   
 

8 “ያ ኤፍሬም አን አከሚነን ደንደኤ ስ ዺሰ?  

ያ እስራኤል አን አከሚነን ደበርሴ ስ ኬነ?  

አን አከሚነን ደንደኤ አከ አድማ ስ ጎዸ?  

አከሚነን አከ ዜቦኢም ስ ጎዸ?  

ገራንኮ ነ ኬሰት ጌደረሜረ፤  

ገረ ላፍን አን ሲፍ ቀቡ ጉደቴረ።   


9 አን ዼከምሰኮ ሶዳችሳ ሰነ ገድ ህንዺሱ፤  

ዮካን አን ዴብኤ ኤፍሬምን ህንበሌሱ።  

አን ዋቀ መሌ ነመ ምት፤  

አን እሰ ቁልቁሉ ግዱኬ ጅሩዸ።  

አን ዼከምሳን ህንዹፉ።   


10 እሳን ዋቀዮን ዱካ ቡኡ፤  

እን አኩመ ሌንጫ ኣደ፤  

ዮሙ እን ኣዱት  

እልማንሳ ሆለቻ ልጠ ቢፍቱቲ ዹፉ።   


11 እሳን አኩመ ስምብሮ ግብጥራ፣  

አኩመ ጉጌ ኦለቻ  

አሶርራ ዹፉ።  

አን መነሳኒ ኬሰ እሳን ነንጅራችሰ”  

ጄዸ ዋቀዮ።   

ጩቡ እስራኤል 
 

12 ኤፍሬም ሶባን፣ መን እስራኤልሞ  

ጎዎምሳዻን ነ መርሴ።  

ይሁዳንስ ዋቀት፣  

አመነማ ቁልቁልቸ ሰነትዩ ፍንጭሌ።    

1 ኤፍሬም ቡቤ ኛተ፤  

እን ጉያ ጉቱ ቡቤ በአ ቢፍቱ ዱካ ፊገ፤  

ሶባፊ ጎሊስ ንባይእሰ።  

እን አሶር ወጅን ወሊ ገልቴ ጎዸቴ  

ብየ ግብጢት ዘይቲ ኤጄርሳ ኤርገ።   


2 ዋቀዮ ዋን ይሁዳ ህመቱ ቀበ፤  

እን አኩመ አመለሳት ያቆብን አደበ፤  

አኩመ ሆጂ እሳትስ ገቲሳ ኬናፍ።   


3 እን ገደሜሰ ኬሰት ኮሜ ኦቦሌሰሳ ቀቤ፤  

ኤርገ ጉደቴሞ ዋቀ ወጅን ወልኣንሶ ቀቤ።   


4 እን ኤርገማ ዋቃ ወጅን ወልኣንሶ ቀቤ ሞአቴ፤  

ቦኤስ ሱራ ከዸቴ።  

እን ቤትኤልት እሰ አርገቴ  

አችት እሰ ወጅን ሃሰኤ።   


5 ዋቀዮ ዋቀ ዋን ሁንደ ደንደኡ፣  

መቃንሳ ዋቀዮ!   


6 አት ገሩ ዋቀኬት ዴብእ፤  

ጃለላፊ ሙርቲ ቀጄላ ጀቤሲ  

ዬሮ ሁንደ ዋቀኬ ኤገዹ።   

   
 

7 ደልደላን መዳሊ ሶባ ኦፍ ሀርካ ቀቡ  

ነመ ጎዎምሱ ጃለተ።   


8 ኤፍሬም አከነ ጄዼ ቦነ፤  

“አን አከ መሌ ሶሬሰ፤ ቀቤኘ ጉዳ አርገዼረ።  

እሳን ቀቤኘኮ ከነ ሁንደ ኬሰትዩ  

በሌሳ ዮካን ጩቡ ቶኮሌ 
 ነረት አርገቹ ህንደንደአን።”   

   
 

9 “አን ዋቀዮ ዋቀኬ  

ከን ብየ ግብጢ ስ ባሴዸ፤  

አን አከ አት አኩመ ጉያ አያኖተኬ 
 ከኔን ሙርቴፈመን ሰናት  

ዴብቴ ዱንካነ ኬሰ ጅራቱ ስን ጎዸ።   


10 አን ራጆተት ዱበዼ  

ሙልአተ ሄዱ ኬኔፊ  

ከራሳኒቲን ፈኬኛን ነንዱበዼ።”   

   
 

11 ግልኣድ ሀማዻ?  

ሰብንሼ ፋይዳ ህንቀቡ!  

እሳን ግልጋል ኬሰት ኮርመ ቀሉ?  

እዶን ኣርሳሳኒ አኩመ ቱላ ዸጋ እሰ ለፈ ቆቲሳ  

ከን ቆተሜረ ጅሩ ንተአ።   


12 ያቆብ ገረ ሶርያት በቀቴ፤  

እስራኤል ኒቲ አርገቹፍ ነመ ተጃጅሌ፤  

ገበረሼ ባሱፍስ ሆሎተ ትክሴ።   


13 ዋቀዮ ብየ ግብጢቲ እስራኤልን ባሱፍ 
 ራጂት ፈየደሜ፤  

እን ከሩመ ራጂ ሰናቲን እሰ ኩኑንሴ።   


14 ኤፍሬም ገሩ ኣሪሳ ጉድቸ ከካሴ፤  

ጎፍታንሳ የከ ዺገ ነማ ዸንገላሱ ሰነ 
 እሱመት ዴብሰ፤  

አረብሶሳስ መቱመሳት ዴብሰ።    

ዋቀዮ እስራኤልት ዼከሜ 
 

1 ዬሮ ኤፍሬም ዱበቴት ነሞትን ንሆለተን፤  

እን እስራኤል ኬሰት ኦል ኦል ጄዼ ቱሬ።  

ገሩ የከ በኣልን ዋቄፈቹቲን ዱኤ።   


2 እሳን አመስ እት ዴዴብአኒ ጩቡ ሆጄቱ፤  

ሜቲ ኦፊሳኒቲን ዋቀ ቶልፈማ ቶልፈቱ፤  

ፈኪ ምሚዸጋ ከኔን ሁንድሳኒ  

ሀርከ ኦጌዪቲን ሆጄተመን።  

ዋኤ ሰበ ከናስ፣  

“እሳን ነመ ቀለኒ ኣርሳ ዽኤሱ፤  

ዋቀ ቶልፈማ ጀቢስ ንዹንገቱ!” ጄዸሜ።   


3 ከናፉ እሳን አኩመ ሁሪ ገነማ፣  

አኩመ ፍጤንሰ በሪ በዱ፣ አኩመ ሀበቂ  

ኦብዲ ምዻን እት ዸአንራ ከኡ  

አኩመ ኣረ ፎዳዻን በኡ ንተኡ።   

   
 

4 “አን ገሩ ዬሮ አት ግብጢ ባቴ ጀልቀቤ  

ዋቀዮ ዋቀኬት።  

አት አነ መሌ ዋቀ ቶኮሌ ቤኩ ህንቀብዱ፤  

አነ መሌ ፈይሳ ቶኮሌ ህንቀብዱ።   


5 አን ገሞጂ ኬሰት፣  

ብየ ሆአ ጉባ ኬሰት ስ ኩኑንሴረ።   


6 ዬሮ አን እሳን ሶሬት ንቁፈን፤  

እሳን ዬሮ ቁፈንት ኦፍ ቱለን፤  

ኤርገሲሞ ነ እራንፈተን።   


7 ከናፉ አን አኩመ ሌንጫ እሳንት ነንተአ፤  

አኩመ ቄረንሳ ርጴ ዳንዲረት እሳን ነንኤገዸ።   


8 አን አኩመ አማኬተ እልማንሼ ጀላ ፉዸተመኒት  

እሳን ሎሌ ገራሳኒ ነንበቀቅሰ።  

አን አኩመ ሌንጫት ቆርቄ እሳን ነንኛዸ፤  

ብኔንስ ቦሶና ገርገር እሳን ጭጭረ።   

   
 

9 “ያ እስራኤል፣ ዋን አነ ገርጋራኬ  

ሞርምቴፍ አት በዴርተ።   


10 አከ ስ ኦልቹፍ ሞቲንኬ ኤሰ ጅረ?  

ቡልችቶትንኬ ወር መጋላኬ ሁንደ ኬሳ  

ከኔን አት፣ ‘ሞቲፊ እልማን ሞቶታ ናፍ ኬን’  

ጄቴ ከዸቴ ሱን ኤሰ ጅሩ?   


11 አን ኣሪኮቲን ሞቲ ሲፈን ኬኔ፤  

ዼከምሰኮቲንሞ እሰ ስራ ነንፉዸዼ።   


12 በሌሳን ኤፍሬም ወልት ኩፈሜ  

ጩቡንሳስ ገልሜፈሜረ።   


13 ሚጡን አኩመ ዱበርቲ ጭኒንሱን ቀበቴት እሰት ዹፈ፤  

እን ገሩ ዳእመ ወላላዸ፤  

እን ዮሙ ዬሮን ገኡት፣  

ገደሜሰ ኬሳ በኡ ህንፌዹ።   

   
 

14 “አን ሰበ ከነ ሁምነ አዋላ ጀላ ነንበራረ፤  

ዱአ ጀላ እሳን ነንባሰ።  

ያ ዱአ፣ ዸእችኬ ሜሬ?  

ያ አዋለ፣ በሌሱንኬ ሜሬ?  

   
 
“አን ገረ ላፍነ ቶኮሌ ህንቀባዹ፤   


15 ዮ እን ኦቦሎተ ኦፊ ግዱ ጅሬኘ ቶላ ጅራቴዩ፣  

ቡቤን በኣ ዋቀዮ ብራ ንዹፈ፤  

ለፈ ገሞጂ ኬሳ ንቡብሰ፤  

ቡርቃንሳ ብሻን ዸበ፤  

ቦል ብሻንሳስ ንጎገ።  

መንኩስንሳ፣  

ቀቤኝ እን ቀቡ ሁንድስ ንሳመመ።   


16 ሰብን ሰማርያ ዋን ዋቀሳት ፍንጭሌፍ  

ገቲ በሌሳሳ ንአርገተ።  

እሳን ጎራዴዻን ዹሙ፤  

ዳእመንሳኒ ለፈት ሀርጫፈሙ፤  

ዱበርቶትንሳኒ ከኔን 
 ኡልፈ ቀበንስ ንበቀቅፈሙ።”    

ኤበ አርገቹዻፍ ቀልቢ ጅጂረቹ 
 

1 ያ እስራኤል፣ ገረ ዋቀዮ ዋቀኬቲት ዴብእ።  

አት ሰበቢ ጩቡኬቲቲፍ ጉፈቴቲ!   


2 ዱብቸ ፉዸዹቲ  

ገረ ዋቀዮ ዴብእ።  

አከነስ ጄዺን፦  

“ጩቡኬኘ ሁንደ ኑፍ ዺስ፤  

አከ ኑ እጀ አረበኬኛ ሲፍ ዽኤስኑፍ፣  

አርጁማዻን ኑ ስመዹ።   


3 አሶር ኑ ኦልቹ ህንደንደኡ፤  

ኑ ፈርዴን ሎላ ህንያበትኑ።  

ኑ ስአች ዴብኔ፣ ዋን ሀርክኬኘ ሆጄቴን፣  

‘ዋቆተኬኘ’ ህንጄኑ፤  

ዳእመን አባ ህንቀብኔ ገረ ላፍነ ስራ አርገቱቲ።”   

   
 

4 “አን ገንቱማሳኒ ነንፈይሰ፣  

ቶሉመን እሳን ጃለዸ፤  

ኣሪንኮ እሳንራ ዴብኤራቲ።   


5 አን እስራኤልት አኩመ ፍጤንሳ ነንተአ፤  

እን አኩመ ደራራ ንደራረ።  

እን አኩመ ጋትራ ልባኖን  

ህደሳ ገድ ፈጌፈተ፤   


6 ደሜንሳ ንጉደተ።  

ሚዸግንሳ አኩመ ሙከ ኤጄርሳ ተአ፤  

ኡርጋንሳ አኩመ ጋትራ ልባኖን።   


7 ነሞትን አመስ ዴብአኒ ጋድሰሳ ጀለ ጅራቱ።  

እን አኩመ ምዻኒ ለልሰ።  

አኩመ ሙከ ወይኒ ደጋገ፤  

መቃንሳስ አኩመ ዳዺ ወይኒ ልባኖን ቤከመ።   


8 ያ ኤፍሬም፣ አን ከነ ጫላ 
 ዋቆተ ቶልፈሞ ወጅን ዽመ ማሊን ቀበ?  

ከን ዴቢ ሲፍ ኬኔ ስ ኤጉ አኑመ።  

አን አኩመ ሙከ ብርብርሰ ለልሳት፤  

አመነሙማንኬ አነራ ዹፈ።”   

   
 

9 ነምን ኦጌስ ኤኙ? እን ዋን ከነ ንቤከ።  

ቀልቢ ቀቤስ ኤኙ? እን ዋን ከነ ንሁበተ።  

ከራን ዋቀዮ ቀጄላዸ፤  

ነምን ቀጄላን እሰረ ዴመ፤  

ፍንጭልቶትን ገሩ እሰረት ጉፈቱ።   








	ዮኤል


	1

	2

	3





 
ራጂ  

ዮኤል   

 1



1 ዱቢ ዋቀዮ ከን ገረ ዮኤል እልመ ጴቱኤል ዹፌ።   

   
 
ዌረረ ሀዋንሳ 
 

2 ያ ማንጉዶተ፣ ዋን ከነ ዸገኣ፤  

ወር ብየቲ ኬሰ ጅራተን ሁንድኑ ዸጌፈዻ።  

ወን አከና ተኩማ በረኬሰን ኬሰ  

ዮካን በረ አቦቲኬሰኒ ኬሰ ተኤ ቤካ?   


3 እስን ዋን ከነ እጆሌኬሰንት ህማ፤  

እጆሌንኬሰንስ እጆሌ ኦፊሳኒት ሃህመን፤  

እጆሌንሳኒሞ ዸሎተ እት ኣኑት ሃደበርሰን።   


4 ዋን ቱትን ሀዋንሳ ዺሴ፣  

ሀዋንስን ጉዳን ፍጤ፤  

ዋን ሀዋንስን ጉዳን ዺሴ፣  

ሀዋንስን ጥጥናን ኛቴ ፍጤ፤  

ዋን ሀዋንስን ጥጥናን ዺሴሞ  

ሀዋንስን ብራ ዹፌ ኛቴ።   

   
 

5 ያ መቾፍቶተ፣ ከኣቲ ቦኣ!  

እስን ወር ዳዺ ወይኒ ዹግደን 
 ሁንድኑ ወዋዻ፤  

ሰበቢ ዳዺ ወይኒ ሃራቲፍ 
 ወዋዻ፤  

እን አፋንኬሰንራ ቡተሜራቲ።   


6 ሰብን ጀባን አከ መሌ ባይኤን ቶኮ  

ብየኮ ዌረሬረ፤  

እን እልካን ሌንጫ፣  

ቀርፋ ሌንጨ ዸላ ቀበ።   


7 እን ሙከ ወይኒኮ ኦንሴ  

ሀርቡኮስ በርበዴሴረ።  

እን ቆለሳኒራ ቁንጭሴ ለፈት ገቴ  

ደሜሌሳኒ ዱዋ ሀምብሴ።   

   
 

8 እስን አኩመ ዱርበ ወያ ገዳ ኡፈቴ  

ዽርሰ እጆሉማሼቲፍ ገድቱት ቦኣ።   


9 ኬናን ምዻኒቲፊ ዽባዩን  

መነ ዋቀዮራ ጭተኒሩ።  

ሉቦትን ፉለ ዋቀዮ ዱረ ተጃጅለን  

ቦኣ ጅሩ።   


10 ለፍት ቆቲሳ ኦኔረ፤  

ለፍትስ ጎጌረ፤  

ምዻን በርበዳኤረ፤  

ዳዺን ወይኒ ሃራን ዹሜረ፤  

ዘይቲንስ ዸበሜረ።   

   
 

11 ያ ቆናን ቡልቶተ፣ እስን ራፈማ፤  

ወር ወይኒ ዻበተን ቦኣ፤  

ሰበቢ ምዻን ለፈ ቆቲሳኬሰኒ  

በርበዳኤፍ ቀመዲፊ ገርቡዻፍ ቦኣ።   


12 ወይኒን ጎጌረ፤  

ሀርቡንስ ጮለጌረ፤  

ሮማኒን፣ ሜጢፊ ሁዻን፣  

ሙኬን ለፈ ቆቲሳ ሁንድኑ ጎገኒሩ።  

ዹጉማን ገመቹን እልማን ነማ  

እራ በዴረ።   

ዋምቸ ቀልቢ ጅጂረቹ 
 

13 ያ ሉቦተ፣ ወያ ገዳ ኡፈዻቲ ቦኣ፤  

እስን ወር እዶ ኣርሳ ዱረ ተጃጅልተን ወዋዻ።  

እስን ወር ፉለ ዋቀኮ ዱረ ተጃጅልተን  

ኮታቲ ወያ ገዳ ኡፈዻ ቡላ፤  

ኬናን ምዻኒቲፊ ዽባዩን  

መነ ዋቃራ ሀምብፈመኒሩቲ።   


14 ሶመ ቁልቁሉ ለብሳ፤  

ወልዳ ቁልቁሉ ዋማ።  

ማንጉዶታፊ  

ወረ ብየቲ ኬሰ ጅራተን ሁንደ  

ገረ መነ ዋቀዮ ዋቀኬሰኒት ዋማቲ  

ዋቀዮት ቦኣ።   

   
 

15 በድኔካ! ጉያን ሱን ዽኣቴረ።  

ጉያን ዋቀዮ ገኤራቲ፤  

እን አኩመ በዲሳት 
 ዋቀ ዋን ሁንደ ደንደኡ ብራ ዹፈ።   

   
 

16 እጁመኬኘ ዱረት  

ኛትን ጭቴ፤  

እልሌፊ ገመቹንስ  

መነ ዋቀኬኛራ ህንጭትኔ?   


17 ሰኚን ለፈ ኬሰት  

ቶርቶሬ ሀፌ።  

መንኩስን ዲገሜረ፤  

ጎምብሳን ጨጨቤረ፤  

ምዻን ጎጌ ሀፌራቲ።   


18 ሎን አከም መርአቱ!  

ከር ሎኒ ሰበቢ ዋን ዼዱ ዸቤፍ  

አሲፊ አች ጆረ፤  

ቡሻዬንስ ዽጰተኒሩ።   

   
 

19 ያ ዋቀዮ አን ስን ዋመዸ፤  

እብድ ለፈ ዼዳ በርበዴሴ  

አረብን እብዳሞ ሙኬን ዲዳ ሁንደ ጉቤ ፍጤራቲ።   


20 ብኔንሶትን ቦሶና ስት ገገቡ፤  

ለግን ብሻኒ ጎጌረ፤  

እብድስ ድሬ ዼዳ ጉቤ በሌሴረ።    

 2

ራያ ሀዋንሳ 
 

1 ጥዮን ኬሰት መለከተ አፉፋ፤  

ጋረኮ ቁልቁሉረት ሰገሌ 
 አኬከቺሳ ዸጌስሳ።  

   
 
ጉያን ዋቀዮ ዹፋ ጅራቲ፤  

ወር ለፈረ ጅራተን ሁንድ ሃሆለተን።  

ጉያን ሱን ዽኣቴረ፤   


2 ጉያን ዱከናቲፊ ድምምሳ፣  

ጉያን ዱሜሳቲፊ ዱከነ ሀማ ንዹፈ።  

ሰብን ጉዳፊ ጀባን ቶኮ  

አኩመ እፈ ገነመ ቱሉወንረት በኡት ንዹፈ፤  

ወን አከሲ ተኩማ በረ ዱሪ ኬሰ ተኤ ህንቤኩ  

ዮካን ዸሎተ ዹፉፍ ጅሩ ኬሰትሌ ህንተኡ።   

   
 

3 ፉለሳኒ ዱራ እብድ ንበርበዴሰ፤  

ዱግደሳኒ ዱባንሞ አረበ እብዳቱ ቦበአ።  

ፉለሳኒ ዱራን ለፍት እዶ ብቅልቱ ኤዴን ፈካተ፤  

ዱግደሳኒ ዱባንሞ ለፍት አኩመ ገሞጂ ኦኔት፤  

ወን ቶኮዩ እሳን ዱራ ህንምልቁ።   


4 እሳን ብፈ ፈርዴኒ ቀቡ፤  

አኩመ ፈርዴን ሎላስ ንጉሉፉ።   


5 እሳን ሰገሌ አከ ጋሪ ወራናቲን  

ፊጤ ቱሉረ ኡታሉ፤  

አኩመ እብደ ዬሮ ቀርሚ ጉቡት ጣጠኡ፣  

አኩመ ወራነ ጀባ ሎላፍ በኤ ቶኮት።   

   
 

6 ሰቦትን ጀረ አርግኒ ዽጰቱ፤  

ፉል ነመ ሁንዳስ ንጉራቸአ።   


7 እሳን አኩመ ነሞተ ጀጀቦ ፊጉ፤  

አኩመ ሎልቶታ ደላ ያበተኒ ሴኑ።  

ሁንድሳኒ ተሬ ገለኒ ዴሙ፤  

እሳን ኬሳ ቶኮዩ ዳንዲሳራ ህንጀልአቱ።   


8 እሳን ወል ህንዺበን፤  

ሁንድሳኒ ቀጄለኒ ፉለ ዱረት ዴሙ።  

ኡቱ ቶረሳኒ ህንዺስን  

እትሰ ጨብሰኒ ሴኑ።   


9 እሳን መጋላ ኬሰ አሲፊ አች ፊጉ፤  

ደላረ ፊጉ።  

እሳን መነ ያበቱ፤  

አኩመ ሀቱስ ፎዳዻን ኦል ሴኑ።   

   
 

10 ፉለሳኒ ዱረት ለፍት ንሶቾት፤  

ሰሚን ንራፈመ፤  

አዱፊ ጅእ ንዱከናኡ፤  

ኡርጂወን ዴብአኒ ህንእብሰን።   


11 ዋቀዮ ፉለ ሎልቶተሳ ዱረት  

ሰገሌ ዸጌስሰ፤  

ሎልቶትንሳ አከ መሌ ባይኤዸ፤  

ወር አጀጀሳ ኤገን ጀጀቦዸ።  

ጉያን ዋቀዮ ጉዳዸ፤  

ጉያን ሱን አከ መሌ ነመ ሶዳችሰ።  

ኤኙቱ ዱረ ዻበቹ ደንደአ?   

ጩቡራ ዴብኣ 
 

12 “አመዩ ገራ ጉቱዻን፣  

ሶማን፣ ቦእቻፊ ገዳን  

ገረኮት ዴብኣ” ጄዸ ዋቀዮ።   

   
 

13 እስን ኡቱ ወያኬሰን ህንተእን  

ገራኬሰን ተርሳሳ።  

ገረ ዋቀዮ ዋቀኬሰኒት ዴብኣ፤  

እን አርጃፊ ገረ ላፌሳቲ፤  

እን ደፌ ህንኣሩ፤ ጃለልሳ ባይኤዸ፤  

እን በዲሰ ኤርጉራ ኦፍ ቁሰተ።   


14 ማልቱ ቤከ? ተሪ እን ዴብኤ ጋቤ  

ኤበ፣ ኬና ምዻኒቲፊ ኬና ዹጋቲ  

ከን ዋቀዮ ዋቀኬሰኒፍ ተኡ  

እስኒፍ ሀምብሰ ተአ።   

   
 

15 ጥዮን ኬሰት መለከተ አፉፋ፤  

ሶመ ቁልቁሉ ለብሳ፤  

ወልዳ ቁልቁሉ ዋማ።   


16 ሰበ ወልት ቀባ፤  

ወልዳ ሰነ ቁልቁሌሳ፤  

ማንጉዶተ ወልት ፍዳ፤  

እጆሌ ወልት ቀባ፤  

ዳእመን ሀርመ ሆዸንሌ ህንሀምብስና።  

ምስርች ኩታሳ ኬሳ ሃበኡ፤  

ምስርቲንስ ዲንቀሼቲ ሃባቱ።   


17 ሉቦትን ፉለ ዋቀዮ ዱረ ተጃጅለን  

ገርዳፎፊ እዶ ኣርሳ ግዱት ሃቦአን።  

እሳን አከነ ሃጄዸን፤ “ያ ዋቀዮ ሰበኬ በራር።  

ሀንዹራኬ ዋን ቆሳ፣  

ሰቦተ ግዱትስ ዋን ኮልፋ ህንጎዽን።  

እሳን ማሊፍ ነሞተ ግዱት፣  

‘ዋቅንሳኒ ኤሰ ጅረ?’ ጄዹ?”   

ዴቢ ዋቀዮ ኬኔ 
 

18 ዋቀዮ ብየሳቲፍ ንህናፈ፤  

ሰበሳቲፍስ ገራ ላፈ።   


19 ዋቀዮ አከነ ጄዼ ዴቢ ኬናፍ፦  

“አን ምዻን፣ ዳዺ ወይኒ ሃራፊ ዘይቲ ኤጄርሳ  

ከን እስን ቁብሱ እስኒፍ ነንኤርገ፤  

አን ለመተ ሰቦተ ግዱት  

ዋን ቆሳ እስን ህንጎዹ።   

   
 

20 “አን ሎልቶተ ካባ እስን ዱራ በሌሴ  

ገረ ለፈ ጎጋፊ ዱዋት እሳን አርአ፤  

ሎልቶትን ፉለ ዱራን ያአን ገላነ በአ ቢፍቱ፣  

ከኔን ዱግደ ዱባን ያአንሞ 
 ገላነ ገመ ልጠ ቢፍቱ ሴኑ።  

ሬፍሳኒ ንጥራአ፤  

ጥራንሳኒስ ኦል በአ።”  

   
 
ዹጉማን እን ዋን ጉዳ ሆጄቴረ!   


21 ያ ብየ ይሁዳ፣ ህንሶዳትን፤  

ገመዲቲ እልልች።  

ዋቀዮ ዹጉማን ዋን ጉዳ ሆጄቴረ!   


22 ያ ብኔንሶተ ቦሶና፣ እስንስ ህንሶዳትና፤  

ድሬን ዼዳ ገበቻ ጅራቲ።  

ሙኬን እጀ ነቀቻ፣  

ሀርቡፊ ወይኒንስ እጀ ኬና ጅሩ።   


23 ያ ኡመተ ጥዮን ገመድ፤  

ዋቀዮ ዋቀኬት ገመድ፤  

እን ቀጄሉማዻን  

ሮበ አርፋሳ ሲፍ ኬኔራቲ።  

እን አኩመ ዱሪ ቦካ ባይኤ፣  

ሮበ አርፋሳፊ ከን ብራ ሲፍ ኤርገ።   


24 ኦብዲን ምዻኒን ጉተመ፤  

ቦል እት ወይኒ ጩንፈንስ ዳዺ ወይኒ ሃራፊ 
 ዘይቲዻን ጉተመኒ ዸንገላሱ።   

   
 

25 “አን ዋን በረ ሀዋንስን ኛቴ፣  

ዋን ሀዋንስን ጉርጉዳፊ ጥጥናን ኛቴ፣  

ዋን ሀዋንስን ካኒፊ ቱትን ሀዋንሳ  

ጄቹንስ ሎልቶትንኮ ጀጀቦን አን ግዱኬሰንት ኤርጌ ሱን ኛተን 
 እዶ እስኒፍ ነንቡሰ።   


26 እስን ዋን ሀመ ቁፍተንት ኛተን ባይኤ ንቀባቱ፤  

መቃ ዋቀዮ ዋቀኬሰኒ  

ከን ዋን ድንቂ እስኒፍ ሆጄቴ ሰና ንገለቴፈቱ፤  

ኡመትንኮ ለመተ ህንቃኔፈሙ።   


27 ኤርገሲ እስን አከ አን እስራኤል ኬሰ ጅሩ  

አከ አን ዋቀዮ ዋቀኬሰን ተኤ፣  

አከ አነ መሌ ዋቅን ብራ ህንጅሬ ንቤክቱ፤  

ኡመትንኮ ለመተ ህንቃኔፈሙ።   

ጉያ ዋቀዮ 
 

28 “አንስ ከነ ቦዴ፣  

ሀፉረኮ ነመ ሁንደረት ነንዸንገላሰ።  

እልማኒፊ እንተለንኬሰን ራጂ ዱበቱ፤  

ጃርሶሊንኬሰን አብጁ አብጆቱ፤  

ደርገጎትንኬሰን ሙልአተ አርጉ።   


29 በረ ሰነ ኬሰ፣ ገርቦተኮ  

ወረ ዺራፊ ዱበርቲረትሌ  

ሀፉረኮ ነንዸንገላሰ።   


30 አን ኦል ሰሚረት ድንቂ፣  

ገድ ለፈረትስ ዺገ፣  

እብዳፊ ሁሪ ኣራ ነንአርግሲሰ።   


31 ኡቱ ጉያን ዋቀዮ እን ጉድቺፊ  

ሶዳችሳን ሱን ህንዹፍን ዱረ፣  

አዱን ዱከነት ጌደረምት፤  

ጅእሞ ዺገት ጌደረመ።   


32 ነምን መቃ ዋቀዮ ዋመቱ  

ሁንድኑ ንፈየ፤  

አኩመ ዋቀዮ ዱበቴትስ  

ቱሉ ጥዮንራፊ  

ዬሩሳሌም ኬሰ፣ ፉረመቱ ጅራተ፤  

ሀምባ ግዱትስ ወር ዋቀዮ  

እሳን ዋሜ ንአርገሙ።    

 3

ሰቦተት ሙረሜ 
 

1 “በረ ሰነ ኬሰ፣ ዬሮ ሰነት፣  

አን ዮሙን ቦጁ ይሁዳቲፊ 
 ዬሩሳሌም ዴብሱት፣   


2 ሰቦተ ሁንደ ወልት ቀቤን  

ገረ ሱሉለ ዬሆሻፋጥት 
 ገድ እሳን ነንቡሰ።  

አንስ አችት ሰበቢ ዻለኮ፣  

ሰበቢ እስራኤሊፍ እሳንት ነንሙረ፤  

እሳን ሰቦተ ግዱት ሰበኮ  

ብትኔሰኒ ብየኮስ ገርገር ቆደተኒሩቲ።   


3 እሳን ኡመተኮት እጣ ቡፈተኒ  

እጆሌ ዺራስ ሰጋገሉማት ጌደረተኒሩ፤  

አከ ዹገኒፍ ዱበረሌ ዳዺ ወይኒት ጉርጉረተን።   


4 “ያ ጢሮሲፊ ሲዶና፣ እስን ኩታሌን ፍልስጤም ሁንድኑ፣ አመ ማል ነራ ቀብዱ? እስን ዋን አን ጎዼፍ ሃሎ ነ ባፈቻ ጅርቱ? ዮ እስን ሃሎ ነ ባፈቻ ጅርቱ ተኤ አን ደፌ አሪቲዻን ዋን እስን ሆጄተን ሰነ መቱመኬሰንት ዴብሰ።  
5 እስን ሜቲፊ ወርቄኮ ጉረተኒ ቀቤኘኮ ፍለተማስ መነ ዋቄፈትናኬሰንት ጌፈተኒርቱቲ።  
6 እስን ብየሳኒራ እሳን ፈጌስተኒ ኡመተ ይሁዳቲፊ ዬሩሳሌም ግሪኮተት ጉርጉረተን።   


7 “ኩኖ፣ አን ብየ እስን እት እሳን ጉርጉረተን ኬሳ እሳን ባሴ ዋን እስን ሆጄተን ሰነ መቱመኬሰንት ነንዴብሰ።  
8 አን እልማኒፊ እንተለንኬሰን ሰበ ይሁዳት ነንጉርጉረ፤ እሳንሞ ሰበ ፈጎ ጅሩ ከን ሳባ ጄዸሙት ደበርሰኒ እሳን ጉርጉረቱ።” ዋቀዮ ዱበቴራቲ።   


9 ዋን ከነ ሰቦተ ግዱት ለብሳ፦  

ወራናፍ ቆጳኣ!  

ጎቶተ ከካሳ!  

ሎልቶትን ሁንድ ዽኣተኒ ሃሎለን።   


10 ማረሻኬሰን ቱማቲ ጎራዴ ጎዸዻ፤  

ሃምቱኬሰንስ ቱማቲ ኤቦ ጎዸዻ።  

ነምን ላፋን፣  

“አን ጀባዸ!” ሃጄዹ።   


11 እስን ሰቦትን ቅጠ ሁንዳን ደፋ ኮታቲ  

አችት ወልት ቀበማ።  

   
 
ያ ዋቀዮ፣ ሎልቶተኬ ገድ ኤርግ!   

   
 

12 “ሰቦትን ሃከአን፤  

እሳን ደፈኒ ገረ ሱሉለ ዬሆሻፋጥ ሃዹፈን፤  

አን ሰቦተ ገመ ሁንዳን ጅረንት ሙሩፍ  

አች ነንታኣቲ።   


13 ምዻን ገኤራቲ  

ሃምቱ እት ካኣ።  

ኮታቲ እጀ ወይኒ ዽዺታ፤  

ቦል እት ወይኒ ጩንፈን ጉቴራቲ፤  

ሰበቢ ሀምንሳኒ ጉዳ ተኤፍ  

ቦል እት ወይኒ ጩንፈን ጉቴረ ዸንገለኤረ!”   

   
 

14 ወልዳን ጉዳን፣ ወልዳን ነመ ባይኤ  

ሱሉለ ሙርቲ ኬሰት ወል ገኤረ!  

ጉያን ዋቀዮ  

ሱሉለ ሙርቲ ኬሰት ዹፉ ገኤራቲ።   


15 ቢፍቱፊ አዴስ ንዱከናኡ፤  

ኡርጂወንስ ስአች እፈ ህንኬነን።   


16 ዋቀዮ ጥዮንራ ንእየ፤  

ዬሩሳሌም ኬሳስ ሰገሌ ዸጌስሰ፤  

ለፋፊ ሰሚን ንራፈሙ።  

ዋቀዮ ገሩ ሰበሳቲፍ እዶ እት በቀተን፣  

ሰበ እስራኤሊፍሞ ደኦ ንተአ።   

ኤበ ሰበ ዋቃቲፍ ኬነሜ 
 

17 “ኤርገሲ እስን አከ አን ዋቀዮ ዋቅንኬሰን ጥዮን ኬሰ፣  

ጋረኮ ቁልቁሉ ሰነረ ጅራዹ ንቤክቱ።  

ዬሩሳሌም ቁልቁሉ ታት፤  

ነሞትን ብየ አላ ጎንኩማ ለመተ እሼ ህንዌረረን።   

   
 

18 “ጋፈስ ቱሉወን ዳዺ ወይኒ ሃራ ንጮጮብሱ፤  

ጋረንስ ኣነን ያሱ፤  

ለጌን ይሁዳ ሁንድኑ ብሻኒን ጉተሙ።  

ቡርቃን ቶኮ መነ ዋቀዮ ኬሳ  

ቡርቄ ሱሉለ ሽጢም ንኦባሰ።   


19 ግብጥ ገሩ ንኦንት፤  

ኤዶምስ ዱዋ ሀፍት፤  

እሳን ዺገ ነመ የከ ህንቀብኔ ብየቲ ኬሰት 
 ዸንገላሱዻን  

ሰበ ይሁዳት ደበ ሆጄተኒሩቲ።   


20 ይሁዳን በረ በራን፣  

ዬሩሳሌምስ ዸሎተ ሁንዳፍ እዶ ጅሬኛ ንታት።   


21 አን ዺገሳኒ ከን የከ ህንቀብኔ ሰነ  

ኡቱን ሃሎ ህንበእን ነንዺሳ?  

ለኪ፣ ህንዺሱ።”   

   
 
ዋቀዮ ጥዮን ኬሰ ጅራተ! 

ራጂ  

አሞስ   

 1



1 ኩን ሙልአተ አሞስ እን ትክሴወን ቴቆኣ ኬሳ ቶኮ ቱሬ ሱን በረ ኡዝያን ሞቲ ይሁዳ፣ ዬሮብኣም እልም ዮኣሽሞ ሞቲ እስራኤል ቱሬት፣ ኡቱ ሶቺን ለፋ ህንተእን ወጋ ለመ ዱረ ዋኤ እስራኤል አርጌዸ።   

   
 
   
 

2 እንስ አከነ ጄዼ፦  

“ዋቀዮ ጥዮን ኬሳ እየ፤  

ዬሩሳሌም ኬሳ ሰገሌ ዸጌስሰ፤  

ድሬን ትክሶትን እት ቦባሰን ንጎገ፤  

ፊጤን ጋረ ቀርሜሎስስ ንጮለገ።”   

ሙርቲ ኦሎተ እስራኤልት ሙረሜ 
 

3 ዋቀዮ አከነ ጄዸ፦  

“አን ጩቡ ደማስቆ ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እሳን ሜሻ እቲን ምዻን ዸአን  

ከን እልካን ስቢላ ቀቡን ግልኣድን ቱመኒፍ፣   


4 አን እብደ ደአትኖ ቤን-ሀዳድ  

በርበዴሱ ቶኮ፣ መነ ሀዛኤልት ነንኤርገ።   


5 አን ከረ ደማስቆ ነንጨብሰ፤  

ሞቲ ሱሉለ አዌን ኬሰ ጅሩፊ  

እሰ ቤት ኤዴን ኬሰት ቦኩ ቀበቱ ነንበሌሰ።  

ኡመትን ሶርያ ቦጅአሜ ቂርት ንጌፈመ”  

ጄዸ ዋቀዮ።   


6 ዋቀዮ አከነ ጄዸ፦  

“አን ጩቡ ጋዛ ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እሼን ሀዋሰ ሁንደ ቦጅቴ  

ኤዶምት ጉርጉረቴፍ፣   


7 አን እብደ ደአትኖሼ በርበዴሱ ቶኮ  

ደላ ጋዛት ነንኤርገ።   


8 አን ሞቲ አሽዶዲፊ እሰ አሽቀሎን ኬሰት  

ቦኩ ቀበቱ ሰነ ነንበሌሰ።  

አን ሀመ ሀምባን ፍልስጤሞታ ዱኡት  

ሀርከኮ ኤቅሮንት ነንዴብፈዸ”  

ጄዸ ዋቀዮ ጎፍታን።   


9 ዋቀዮ አከነ ጄዸ፦  

“አን ጩቡ ጢሮስ ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እሼን ወሊ ገልቴ ኦቦሉማ ጨብስቴ  

ሀዋሰ ቦጅአሜ ጉቱ ኤዶምት ጉርጉረቴፍ   


10 አን እብደ ደአትኖሼ በርበዴሱ ቶኮ  

ደላ ጢሮስት ነንኤርገ።”   


11 ዋቀዮ አከነ ጄዸ፦  

“አን ጩቡ ኤዶም ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እን ገረ ላፍነ ሁንደ ገቴ  

ኦቦሌሰሳ ጎራዴዻን አርኤፍ፣  

ሰበቢ ኣሪንሳ እቱመ ፉፌ ሆኤ  

ዼከምስሳስ ኡቱ ህንዾወምን ቦበኤፍ፣   


12 አን እብደ ደአትኖ ቦዝራ በርበዴሱ ቶኮ  

ቴማንት ነንኤርገ።”   


13 ዋቀዮ አከነ ጄዸ፦  

“አን ጩቡ አሞን ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እን ዳንጋሳ በበልእፈቹፍ ጄዼ  

ዱበርቶተ ግልኣድ ከኔን ኡልፈ ቀበን በቀቅሴፍ   


14 አን ጉያ ሎላት ወጫን፣  

ጉያ ቅሌንሰ ሀማትሞ ቡቤ ጀባዻን  

እብደ ደአትኖሼ በርበዴሱ ቶኮ  

ደላ ረባት ነንኤርገ።   


15 ሞቲንሼ ቦጅአሜ እኒፊ  

ቆንዳልቶትንሳ ወጅን ንቦጅአሙ”  

ጄዸ ዋቀዮ።    

1 ዋቀዮ አከነ ጄዸ፦  

“አን ጩቡ ሞኣብ ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እን ለፌ ሞቲ ኤዶም  

ጉቤ ዳራ ጎዼፍ፣   


2 አን እብደ ደአትኖ ኬሪዮት በርበዴሱ ቶኮ  

ሞኣብት ነንኤርገ።  

ሞኣብ እየ ወራናቲፊ  

ሰገሌ መለከታቲን ዱአ።   


3 አን ቡልቻሼ አጄሴ  

ቆንዳልቶተሼ ሁንደስ እሰ ወጅንን ፍጠ”  

ጄዸ ዋቀዮ።   


4 ዋቀዮ አከነ ጄዸ፦  

“አን ጩቡ ይሁዳ ሰዲፍ፣  

አፉሪፍስ ዼከምሰኮ ዱበት ህንዴብሱ።  

ሰበቢ እሳን ሴረ ዋቀዮ ድደኒ  

አጀጀሳስ ህንኤግኒፍ፣  

ሰበቢ እሳን ዋቆተ ሶባ፣  

ዋቆተ አቦቲንሳኒ ዱካ ቡአን ሰናን 
 ከራራ ጀልአተኒፍ፣   


5 አን እብደ ደአትኖ ዬሩሳሌም በርበዴሱ ቶኮ  

ይሁዳት ነንኤርገ።”   

ሙርቲ እስራኤልት ሙረሜ 
 

6 ዋቀዮ አከነ ጄዸ፦  

“አን ጩቡ እስራኤል ሰዲፍ፣  

አፉሪፍስ ዼከምሰኮ ዱበት ህንዴብሱ።  

እሳን ቀጄልቶተ ሜቲት፣  

ረከቶተሞ ኮጴ ጭምዲ ቶኮት ጉርጉረተን።   


7 እሳን አኩመ ብዮ ለፋት  

መታ ህዬዪረ እጃጀኒ  

ጩንቁርፈማስ ሙርቲ ቀጄላ ዾወተን።  

አባፊ እልም ዱርበ ቶኮት ገለኒ  

አከሲን መቃኮ ቁልቁሉ ጡሬሰን።   


8 እሳን ኡፈተ ቀብዲዻን ነመራ  

ፉዸተን እረ እዶ ኣርሳ ሁንደ ብረ ጭጪሰን።  

እሳን ዳዺ ወይኒ ከን ወረ አደበመን ብራ ዹፌ፣  

መነ ዋቀሳኒ ኬሰት ዹጉ።   

   
 

9 “እን አኩመ ብርብርሳ ዼረቴ  

አከ ቅልጡ ጀባቱዩ፣  

አን ነምቸ አሞር ሰነ ፉለሳኒ ዱረት ገላፈዼረ።  

አን ጉባዻ እጀሳ፣  

ጀላንሞ ህደሳ በሌሴረ።   

   
 

10 “አን ብየ አሞሮታ እስኒፍ ኬኑፍ ጄዼ፣  

ብየ ግብጢቲ እስን ባሴ  

ወጋ አፉርተመ ገሞጂ ኬሰ እስነን ጌጌሴ።   

   
 

11 “አከሱመስ አን እልማንኬሰን ግዱዻ ራጆተ፣  

ደርገጎተኬሰን ግዱዻሞ ናዝሮተ ካሴረ።  

ያ ሰበ እስራኤል፣ ወን ኩን ዹጉመ ምቲ?”  

ጄዸ ዋቀዮ።   


12 “እስን ገሩ ናዝሮተ ዳዺ ወይኒ ኦባፍተኒ  

አከ ራጆትንስ ራጂ ህንዱበትኔ አጀጀን።   

   
 

13 “አን አኩመ ጋሪን ዮሙ ምዻኒን ጉተሙ ጨጨቡ ሰነ፣  

አመ እስነን ጨጨብሰ።   


14 ሰፍሳን ህንምልቁ፤  

ነሞትን ጀጀቦን ሁምነሳኒ ህንጀቤፈተን፤  

ሎልቱንስ ሉቡሳ ህንኦልፈቱ።   


15 አባን ጥያ ጀባቴ ዻበቹ ህንደንደኡ፤  

ሎልቱን ሰፍሳን ፊጌ ጀላ ህንበኡ፤  

አባን ፈርዳስ ሉቡሳ ኦልፈቹ ህንደንደኡ።   


16 ሎልቶትን አከ መሌ ጀጀቦንዩ  

ጋፈስ ቁላሳኒ በቀቱ”  

ጄዸ ዋቀዮ።    

ዹገ ባቶተ እስራኤልት ዹጋ በአን 
 

1 ያ ሰበ እስራኤል፣ ዱቢ ዋቀዮ እስኒን ሞርሙዻን፣ ማቲ አን ብየ ግብጢ ባሴ ፍዴ ሁንዳን ሞርሙዻን ዱበቴ ከነ ዸገኣ፦   


2 “አን ማቲወን ለፈረ ጅራተን  

ሁንደ ኬሳ እስን ቆፈ ፍለዼረ፤  

ከናፉ አን ጩቡኬሰን  

ሁንዳፍ እስነን አደበ።”   

   
 

3 ዮ ወሊ ገለን መሌ  

ነሞትን ለመ ወጅን ንዴሙ?   


4 ሌንጭ ቶኮ ዮ ዋን አደምሱ ህንአርገትን  

ቦሶነ ኬሳ ንኣዳ?  

እን ዮ ዋ ቀበቴ መሌ  

ሆልቀሳ ኬሳ ንኣዳ?   


5 ስምብር ቶኮ ለፈ ክዮን ህንካአምንት  

ክዮ ኬሰ ንሴንቲ?  

ክዮን ቶኮ ዮ ወን ቀበሙ ህንጅሬ  

አከሱመት ለፋ ንኡታላ?   


6 ዮ መጋላ ኬሰት መለከትን አፉፈሜ፣  

ነሞትን ህንራፈመኒ?  

በላን መጋላ ቶኮት ዮ ዹፌ፣  

ዋቀዮቱ ዋን ሰነ ፍዴ ምቲ?   

   
 

7 ዹጉማን ዋቀዮ ጎፍታን  

ኡቱ ተጃጅልቶተሳ ራጆተት ህንሙልእስን  

ዋን ቶኮሌ ህንሆጄቱ።   

   
 

8 ሌንጭ ኣዴረ፤  

ኤኙቱ ህንሶዳትኔሬ?  

ዋቀዮ ጎፍታን ዱበቴረ፤  

ዮስ ኤኙቱ ራጂ ህንዱበትኔሬ?   

   
 

9 ደአትኖ አሽዶዲቲፊ  

ደአትኖ ግብጥት አከነ ጄዻ ለብሳ፦  

“ቱሉወን ሰማርያረት ወልት ቀበማ፤  

ጄቁምሰ ጉዳ እሼ ኬሰ ጅሩፊ  

ጩንቁርሳ ኡመተሼ ኬሰ ጅሩ እላላ።”   

   
 

10 “ወር ደአትኖሳኒ ኬሰት ዋን ቦጅአሜፊ 
 ዋን ሳመሜ ኩፈተን  

አከ እት ዋን ቀጄላ ሆጄተን ህንቤከን”  

ጄዸ ዋቀዮ።   


11 ከናፉ ዋቀዮ ጎፍታን አከነ ጄዸ፦  

“ዲን ብየኬሰን መርሰ፤  

ጀብነኬሰን ገድ ቡሰ፤  

ደአኖወንኬሰንስ ንሳመ።”   


12 ዋቀዮ አከነ ጄዸ፦  

“አኩመ ትክሴን ቶኮ ለፌ ሚለ ለማኒ  

ዮካን ፊጤ ጉራ ቆፈ አፋን ሌንጫቲ ቡሱ ሰነ፣  

እስራኤሎን ሰማርያ ኬሰ፣ ቀርቀረ ስሬሳኒረ፣  

ደማስቆ ኬሰስ ስሬሳኒ ድንኪረ ታአን  

አከሱመ ንበራረሙ።”   


13 “ዋን ከነ ዸገኣቲ መነ ያቆብት ዹጋ በኣ” ጄዸ ጎፍታን፣ ዋቀዮ ዋቅን ዋን ሁንደ ደንደኡ።   


14 “ጉያ አን ጩቡ እሼቲፍ ጄዼ እስራኤልን አደቡት፣  

እዶወን ኣርሳ ቤትኤል ነንበርበዴሰ፤  

ጋንፈወን እዶ ኣርሳስ ጨጨበኒ  

ለፈት ንሀርጨኡ።   


15 አን መነ ገናቲፊ  

መነ ቦና ነንዲገ፤  

መኔን እልከ አርባቲን ሚዸግፈመን ንዲገሙ፤  

መኔን ጉርጉዳንስ ንበሌፈሙ”  

ጄዸ ዋቀዮ።    

 4

እስራኤል ገረ ዋቃት ህንዴብኔ 
 

1 እስን ያ ሳወን ባሻን ከኔን ቱሉ ሰማርያረ ጅርተን፣  

ያ ዱበርቶተ፣ እስን ወር ህዬዪፊ ረከቶተ ጩንቁርስተኒ  

ዽርሶተኬሰኒን፣ “ዹጋቲ ኑፍ ፍዳ!” ጄተን 
 ዱቢ ከነ ዸገኣ።   


2 ዋቀዮ ጎፍታን አከነ ጄዼ 
 ቁልቁሉማሳቲን ከከቴረ፦  

“ዬሮን እስን እት ሆኮዻን፣  

እስን ኬሳ ነምን ዹማሞ ቀብዱ ቁርጡሚቲን  

ቀበሙ ቶኮ ዹጉማን ንዹፈ።   


3 እስን ቶኮ ቶኮን ቀጄልተኒ  

ቃወ ደላቲን ንባቱ፤  

ገረ ሀርሞንትስ ንደርበተምቱ”  

ጄዸ ዋቀዮ።   


4 “ቤትኤል ዸቃቲ ጩቡ ሆጄዻ፤  

ግልጋል ዸቃቲ ጩቡ ባይኤ ሆጄዻ።  

ገነመ ገነመ ኣርሳኬሰን ዽኤሳ፤  

ወጋ ሰዲ ሰዲትሞ ኬናኬሰን ሀርከ ኩዸን ኬሳ 
 ሀርከ ቶኮ ፍዳ።   


5 ቡዴነ ራጭቲ ቀቡ ኣርሳ ገለታ ጎዻቲ ጉባ፤  

ኣርሳ ፌዺዻን ኬንተን ለብሳ፤ ቤክስሳስ፤  

ያ እስራኤሎተ፣ ወን እስን ሆጄቹ ጃለተን ከናቲ፣  

እቲን ቦና”  

ጄዸ ዋቀዮ ጎፍታን።   

   
 

6 “አን መጋላ ሁንደ ኬሰት ገራ ዱዋ እስኒፍ ኬኔረ፤  

መጋላ ሁንደ ኬሰትስ ቡዴነ እስን ዸብሲሴረ፤  

እስን ገሩ ገረኮት ህንዴብኔ”  

ጄዸ ዋቀዮ።   

   
 

7 “አን ዬሮ ምዻን ሃመሙፍ ጅእ ሰዲ ሀፉት  

ቦካ እስንራ ነንኩቴ።  

አን መጋላ ቶኮት ቦካ ኤርጌ  

ካንራሞ ነንዻቤ።  

ለፍት ቆትና ቶኮ ቦካ አርገቴ  

ካን ገሩ ሆማ ዸቤ ጎጌ።   


8 ኡመትን ብሻን በርባቸ መጋላዻ ገረ መጋላት ጆሬ፤  

ገሩ ዋን ዹጋቲፍ እሰ ገኡ ህንአርገትኔ፤  

ተኡስ እስን ገረኮት ህንዴብኔ”  

ጄዸ ዋቀዮ።   

   
 

9 “አን ዬሮ ሄዱ እዶ ብቅልቱቲፊ  

ወይኒኬሰን ዋጊፊ አዋሮዻን ዸኤን በሌሴ።  

ሀዋንስን ሀርቡፊ ኤጄርሰኬሰን በርበዴሴ፤  

ተኡስ እስን ገረኮት ህንዴብኔ”  

ጄዸ ዋቀዮ።   

   
 

10 “አን አኩመን ብየ ግብጥ ጎዼ ሰነ  

ዸእቸ እስንት ነንኤርጌ።  

አን ፈርዴን እስን ቦጅተን ወጅን  

ደርገጎተኬሰን ጎራዴዻን ነንፍጤ።  

አጃ ቁበተኬሰኒቲን ፉኛንኬሰን ነንጉቴ፤  

እስን ገሩ ገረኮት ህንዴብኔ”  

ጄዸ ዋቀዮ።   

   
 

11 “አን አኩመን ሶዶሚፊ ጎሞራ ገረገልቼ ሰነ  

እስን ኬሳ ነመ ቶኮ ቶኮ ገረገልቼረ።  

እስን አኩመ ሙከ ቦበኡ ከን እብደ ኬሳ ቡተሜት፤  

ተኡስ እስን ገረኮት ህንዴብኔ”  

ጄዸ ዋቀዮ።   

   
 

12 “ከናፉ ያ እስራኤል፣ አን አከነን እስን ጎዸ፤  

ሰበቢ አን አከነ እስን ጎዹፍ  

ያ እስራኤል ዋቀኬ አርጉፍ ቆጳእ።”   

   
 

13 እን ቱሉወን ቶልቼ  

ቡቤ ኡሜ ያደሳ ነመት ሙልእሱ ሱን፣  

እን በሪ ዱከኔሴ  

እዶወን ለፈ ኦል ከኦረ ኤጄቱ ሱን፣  

መቃንሳ ዋቀዮ፣ 
 ዋቀ ዋን ሁንደ ደንደኡዸ።    

 5

ፋሩ ቦእቻቲፊ ዋምቸ ቀልቢ ጅጂረቹ 
 

1 ያ መነ እስራኤል ዱቢ ከነ፣ ፋሩ ቦእቻ ከን አን ዋኤኬሰኒፍ ቦኡ ከነ ዸገኣ፦   


2 “ዱርብ ቁልቁልቲን እስራኤል ኩፍቴርት፤  

እሼን ለመተ ህንካቱ፤  

ብዩመሼ ኬሰት ገተምቴ  

ነመ ኦል እሼ ቀቡ ቶኮሌ ዸብዴ።”   


3 ዋቀዮ ጎፍታን አከነ ጄዸ፦  

“መጋላ ሎልቶተ ኩመ ቶኮ እስራኤሊፍ ቦባፍቴፍ  

ዽበ ቶኮ ቆፈቱ ሀፈ፤  

መጋላ ሎልቶተ ዽበ ቶኮ ቦባፍቴፍ  

ኩዸን ቆፈቱ ሀፈ።”   


4 ዋቀዮ መነ እስራኤሊን አከነ ጄዸ፦  

“ነ በርባደዻቲ ጅራዻ፤   


5 ቤትኤልን ህንበርባደትና፤  

ግልጋል ህንዸቅና፤  

ቤርሼባትስ ህንጬእና።  

ግልጋል ዹጉማን ንቦጅአምት፤  

ቤትኤልስ ንዸበምት።”   


6 ዋቀዮን በርባደዻቲ ጅራዻ፤  

ዮ ከና አቺ እን አኩመ እብዳ 
 መነ ዮሴፍ ኬሰ በኤ ሀጣኣ፤  

እብድ ሱን እሼ ጉበ፤  

ቤትኤልስ ነመ እራ ዻምሱ ቶኮዩ 
 ህንቀባቱ።   

   
 

7 እስን ወረ ሙርቲ ቀጄላ ሀዻት ጌደርተኒ  

ቀጄሉማስ ለፈት ሀርጫፍተኒዸ።   

   
 

8 እን ኡርጂወን ቶርቢፊ ኡርጂወን ሰዴ ኡሜ፣  

ከን ዱከነ በሪት ጌደሩ፣  

እን ጉያ ዱከኔሴ ሀልከን ጎዹ፣  

ከን ገላነ ኬሳ ብሻን ኦል ዋሜ  

ፉለ ለፈ ጎጋረት ዸንገላሱ  

መቃንሳ ዋቀዮዸ።   


9 እን ደኦ ጀባት በዲሰ ተሳ ፍደ፤  

መጋላ ደላ ጀባ ቀብዱስ ንበርበዴሰ።   

   
 

10 እሳን ነመ ከረረት ነመ እፈቱ ንጅቡ፤  

ከን ዹጋ ዱበቱስ ንበልፉ።   

   
 

11 እስን ህዬዪ ዽዺተኒ  

አከ እሳን ምዻን እስኒ ኬነን ድርቅሲፍቱ።  

ከናፉ እስን መኔን ዸጋ ዮ እጃረተንዩ  

መኔን ሰነ ኬሰ ህንጅራተን፤  

እስን እዶወን ቆቲሳ ጋሪ ኬሰ ወይኒ ዮ ዻበተንዩ  

ዳዺ ወይኒሳኒ ህንዹግደን።   


12 በሌሳንኬሰን ሀመም አከ ባይአቱፊ  

ጩቡንኬሰንስ ሀመም ጉዳ አከ ተኤ ነንቤካቲ።  

   
 
እሳን ቀጄልቶተ ሀጩጨኒ መተኣ እራ ፉዸቱ፤  

ህዬዪስ መነ ሙርቲ ኬሰት ሙርቲ ቀጄላ ዾወቱ።   


13 ከናፉ ነምን ቀልቤፈታን ዬሮ አከሲት አፋን ቀበተ፤  

በር ኩን በረ ሀማዻቲ።   

   
 

14 አከ ሉቡዻን ጅራተኒፍ  

ዋን ሀማ ዺሳቲ ዋን ጋሪ በርባዳ።  

ዮስ አኩመ እስን ጄተን ሰነ  

ዋቀዮ ዋቅን ዋን ሁንደ ደንደኡ እስን ወጅን ተአ።   


15 ዋን ሀማ ጅባ፤ ዋን ጋሪ ጃለዻ፤  

መነ ሙርቲ ኬሰት ሙርቲ ቀጄላ ጀቤሳ፤  

ዋቀዮ ዋቅን ዋን ሁንደ ደንደኡ  

ተሪ ሀምባ ዮሴፊፍ ገራ ላፈ ተኣቲ።   


16 ከናፉ ጎፍታን፣ ዋቀዮ ዋቅን ዋን ሁንደ ደንደኡ አከነ ጄዸ፦  

“ዳንዲ ሁንደረ ቦእቸ፣  

ኦብዲ ኡመታ ሁንደረሞ እየ ዽጵናቱ ጅረ።  

ቆናን ቡልቶትን አከ ቦአኒፍ፣  

ወር ቦአንሞ አከ ወዋተኒፍ ንዋመሙ።   


17 አን ግዱኬሰን ዋነን ደርቡፍ  

እዶ ዻባ ወይኒ ሁንደ ኬሳ ቦእቸቱ ተአ”  

ጄዸ ዋቀዮ።   

ጉያ ዋቀዮ 
 

18 እስን ወረ ጉያ ዋቀዮ  

አርጉ ሀዊተኒፍ ወዮ!  

እስን ማሊፍ ጉያ ዋቀዮ አርጉ ሀውቱ!  

ጉያን ሱን ዱከነ መሌ እፈ ህንተኡቲ።   


19 ወን ኩን አኩመ ነመ ሌንጨ ጀላ በኤ  

አፋን አማኬታ ቡኡ ቶኮት፤  

ዮካን አከ ነመ መነሳ ሴኔ  

ሀርከሳ ኬኘን መናረ ካአቴ  

ቦፍት እሰ እዴ ቶኮት።   


20 ጉያን ዋቀዮ እፈ ኡቱ ህንተእን ዱከነ ምቲ?  

ዱከነ ሀማ እፈ ቶኮሌ ኦፍ ኬሳ ህንቀብኔ ምቲ?   

   
 

21 “አን አያነ አመንታኬሰኒ ነንጅበ፤ ነንቱፈዸስ፤  

ወልዳኬሰንትስ ህንገመዱ።   


22 ኡቱ እስን ኣርሳ ጉበሙፊ ኬና ምዻኒ ና ፍደኒዩ  

አን ጃለዼ እስንራ ህንፉዸዹ።  

ኡቱ እስን ኣርሳ ነጋ ፍለተማ ና ፍደኒዩ  

አን ሆማቱ እሰ ህንለካኡ።   


23 ወጨ ፋርፈትናኬሰኒ አሲ በሌሳ!  

አን ሙዚቃ በገናኬሰኒ ህንዸጌፈዹ።   


24 ገሩ ሙርቲን ቀጄላን አኩመ ለጋ፣  

ቀጄሉማንስ አኩመ ቡርቃ ህንጎግኔ ሃያኡ!   

   
 

25 “ያ መነ እስራኤል እስን ወጋ አፉርተመ  

ገሞጂ ኬሰት ተኩማ ኣርሳፊ ኬና ና ፍደኒርቱ?   


26 እስን ዋን ሀርኩመኬሰኒን ቶልፈተን  

ጄቹንስ ገልመ ዋቄፈትና ሞቲኬሰኒ፣  

ኡቱባ ዋቀኬሰን ቶልፈማቲፊ  

ፈኪ ኡርጂ ዋቀኬሰኒ ኦል ፉተኒርቱ።   


27 ከናፉ አን አከ እስን ቦጅአምተኒፍ፣  

ደማስቆዻን ገመት እስነን ኤርገ”  

ጄዸ ዋቀዮ እን መቃንሳ 
 ዋቀ ዋን ሁንደ ደንደኡ ተኤ ሱን።    

ወረ ያዶ መሌ ጅራተኒፍ ወዮ 
 

1 ያ ወረ ያዶ መሌ ጥዮን ኬሰ ጅራተን፣  

ከኔን ቱሉ ሰማርያረ ዋን ነጋዻን ጅራተን ሴተን፣  

እሳን ነሞተ ኡልፋቶ ሰበ ዱሪ፣  

ከኔን ሰብን እስራኤል ገረሳኒ ዹፉፍ ወዮ!   


2 ገረ ካልኔት ደርባቲ እላላ፤  

አቺ ከኣቲ ገረ ሀማት ጉድቻ ዸቃ፤  

ኤርገሲሞ ጋት ፍልስጤም ኬሳት ገድ ቡኣ።  

እሳን ሞቱሞተኬሰን ለማን ጫሉ?  

ብይሳኒ ብየኬሰን ጫላ በልአታ?   


3 እስን ጉያ ሀማ ፈጌስተኒ  

ቡልቺንሰ ጄቁምሳ ፍዱ።   


4 እስን ስሬ እልከ አርባቲን ሚዸግፈሜረ ጪፍቱ፤  

ስሬኬሰን ድንኪረ ቦቆቱ።  

እስን ጦባላ ሆላ ፍለተሞፊ  

ጀቢ ጮጮሞ ኛቱ።   


5 እስን ሰገሌ በገናቲን ዌዱ ፋይዳ ህንቀብኔ ዌድፍቱ፤  

አኩመ ዳዊትስ ሜሻ ሙዚቃ ቀቀጄልፈቱ።   


6 እስን ጦፎ ኬሳ ዳዺ ወይኒ ዹግዱ፤  

ድበተ አከ መሌ ጋሪ ድበቱ፤  

ገሩ በዲሰ ዮሴፊፍ ህንገድተን።   


7 ከናፉ እስን ወረ ጀልቀበት ቦጅአመን ወጅን 
 ቦጅአምተኒ ፉዸተምቱ፤  

ቡራቁፊ በሸነኑንኬሰን ንሀፈ።   

ዋቀዮ ኦፍ ቱሉማ እስራኤል ጅበ 
 

8 ዋቀዮ ጎፍታን ኦፊሳቲን ከከቴረ፤ ዋቀዮ ዋቅን ዋን ሁንደ ደንደኡ አከነ ጄዸ፦  

“አን ኦፍ ቱሉማ ያቆብ ነንበልፈ፤  

ደአትኖሳስ ነንጅበ፤  

አን መጋለቲፊ ዋን እሼ ኬሰ ጅሩ ሁንደ  

ደበርሴ ነንኬነ።”   


9 ነሞትን ኩዸን ዮ መነ ቶኮ ኬሰት ሀፈን እሳንስ ንዹሙ።  
10 ዮ ፍር ሬፈ ባሴ ጉቡ ቶኮ መነ ሰነ ኬሳ ባሱፍ ዹፌ ነመ ዾከቴ አች ጅሩ ከሚንዩ፣ “ነምን ቶኮዩ ስ ወጅን ጅራ?” ጄዼ ጋፈቴ ነምች ሱን፣ “ህንጅሩ” ጄዼን፣ እን “ጨልእስ! ኑ መቃ ዋቀዮ ዸኡ ህንቀብኑ” ጄዻን።   


11 ኩኖ ዋቀዮ አጀጀ ኬኔራቲ፣  

መኔን ጉርጉዳን ንበርበዳኡ፤  

መኔን ጥጥኖንስ ንጨጨቡ።   

   
 

12 ፈርዴን ከታወንረ ንፊጉ?  

ነምን ቶኮ ቆትዮዻን አች ንቆታ?  

እስን ገሩ ሙርቲ ቀጄላ ገረ ሱሚት፣  

እጀ ቀጄሉማስ ገረ ሀዻት ጌደርተኒርቱ፤   


13 እስን ወረ ሎዴባር ሞአቹት ገመደኒ፣  

“ኑ ሁምነኬኛን ቃርናይም ቀበትኔ ምቲ?” ጄተኒዸ።   

   
 

14 ዋቀዮ ዋቅን ዋን ሁንደ ደንደኡ አከነ ጄዻቲ፤  

“ያ መነ እስራኤል፣ አን ሰበ ሌቦ ሀማቲ ጀልቀቤ  

ሀመ ሱሉለ አረባት  

ከራኬሰን ሁንደረት እስን ጩንቁርሱ ቶኮ እስንትን ካሰ።”    

ሀዋንሰ፣ እብዳፊ ቱምቢ 
 

1 ዋቀዮ ጎፍታን ዋን ከነ ነት አርግሲሴ፦ እን ኤርገ ቆድን ሞትቻ ሃመሜ ቦዴ፣ ኡቱመ ምዻን ለመፋን ገኣ ጅሩ ቱተ ሀዋንሳ ቆጴሴ።  
2 አንስ ኤርገ ሀዋንስን ሱን ለፈ በርበዴሴ ቦዴ፣ “ያ ዋቀዮ ጎፍታ፣ ኑፍ አራረም! ያቆብ አከሚን ደንደኤ በዲሰራ ሀፈ? እን ዳእመ ጥናዸ!” ጄዼን እዬ።   


3 ከናፉ ዋቀዮ ንጋቤ።  

ዋቀዮስ፣ “ወን ኩን ህንተኡ” ጄዼ።   


4 ዋቀዮ ጎፍታን ዋን ከነ ነት አርግሲሴ፤ ዋቀዮ ጎፍታን ሙርቲ ኬኑፍ እብደ ዋማ ቱሬ፤ እብድ ሱንስ ቱጁበ ጉዳ ጎግሴ ለፈስ ንበርበዴሴ።  
5 ከነረት አን፣ “ያ ዋቀዮ ጎፍታ፣ አን ስን ከዸዻ፣ ዋን ከነ ኑራ ዻብ! ያቆብ አከሚን ዋን ከነራ ሀፈ? እን ዳእመ ጥናዸ!” ጄዼን እዬ።   


6 ከናፉ ዋቀዮ ንጋቤ።  

ዋቀዮ ጎፍታን፣ “ወን ኩንስ ህንተኡ” ጄዼ።   

   
 

7 እን ዋን ከነ ነ አርግሲሴ፦ ጎፍታን ቱምቢ ሀርከት ቀበቴ ደላ ቱምቢዻን እጃረሜ ብረ ዻበቻ ቱሬ።  
8 ዋቀዮስ፣ “አሞስ፣ አት ማል አርጉት ጅርተ?” ጄዼ ነ ጋፈቴ።  

አንስ፣ “ቱምቢ ነንአርገ” ጄዼን ዴብሴ።  

ጎፍታንስ አከነ ናን ጄዼ፤ “ኩኖ አን ሰበኮ እስራኤል ግዱ ቱምቢ ቶኮ ነንካአ፤ አን ስአች እሳን ህንበራሩ።   


9 “እዶወን ሰገዳ ይስሃቅ ንበርበዳኡ፤  

እዶን ቁልቁሉን እስራኤልስ ንኦነ፤  

አን ጎራዴኮቲን መነ ዬሮብኣምት ነንከአ።”   

አሞሲፊ አመስያ 
 

10 ኤርገሲ አመስያ ሉብን ቤትኤል አከነ ጄዼ ዬሮብኣም ሞትቸ እስራኤልት ኤርጋ ቶኮ ኤርጌ፤ “አሞስ ገራ እስራኤል ኬሰት ስት መለቴረ። ዱቢሳ ሁንደ ለፍትዩ ባቹ ህንደንዴሱ።  
11 አሞስ አከነ ጄዼራቲ፦  

“ ‘ዬሮብኣም ጎራዴዻን ዱአ፤  

እስራኤልስ ዹጉማን ቦጅአሜ  

ብየሳቲ ንፉዸተመ።’ ”   


12 ከነረት አመስያን አሞሲን አከነ ጄዼ፤ “ያ እላልቱነነ፣ ሶክ! ብየ ይሁዳት ዴብእ። አችት ቡዴነ ኛዹ፤ ራጂስ ዱበዹ።  
13 ሰበቢ እን እዶ ቁልቁሉ ሞትቻቲፊ መነ ቁልቁሉማ ሞቱማ ተኤፍ አት ለመተ ቤትኤል ኬሰት ራጂ ህንዱበትን።”   


14 አሞስሞ አከነ ጄዼ አመስያፍ ዴብሴ፤ “አን ራጂ ዮካን እልመ ራጂ ምት፤ ገሩ አን ትክሴፊ ኤግዱ ሙከ ሀርቡን ቱሬ።  
15 ዋቀዮ ገሩ ትከ ቡሻዬ ኬሳ ነ ፉዼ፣ ‘ዸቂ ሰበኮ እስራኤልት ራጂ ዱበዹ’ ናን ጄዼ።  
16 ኤጋ አመ ዱቢ ዋቀዮ ዸገእ። አት አከነ ጄተ፤  

“ ‘አት እስራኤሊን ሞርሙዻን ራጂ ህንዱበትን፤  

መነ ይስሃቅ ሞርሙዻን ለለቡ ዺስ።’   


17 “ከናፉ ዋቀዮ አከነ ጄዸ፦  

“ ‘ኒቲንኬ መጋላ ኬሰት ሰጋገልቱ ታት፤  

እልማንኬቲፊ እንተለንኬ ጎራዴዻን ዹሙ።  

ብይኬ ሰፈረምቴ ገርገር ቆደምት፤  

አት መታንኬዩ ብየ ኦርማት ዱተ።  

እስራኤል ዹጉማን ቦጅአሜ  

ብየሳቲ ንፉዸመ።’ ”    

ጉቦ እጀ ብልቻቴን ጉተሜ 
 

1 ዋቀዮ ጎፍታን ዋን ከነ ነት አርግሲሴ፦ ኩን ጉቦ እጀ ብልቻቴን ጉተሜዸ።  
2 እንስ፣ “አሞስ፣ አት ማል አርጉት ጅርተ?” ጄዼ ነ ጋፈቴ።  

አንሞ፣ “ጉቦ እጀ ብልቻቴን ጉተሜ ቶኮ” ጄዼን ዴብሴፍ።  

ኤርገሲ ዋቀዮ አከነ ናን ጄዼ፤ “ሰበኮ እስራኤልት ዬሮን ዹፌረ፤ አን ስአች እሳን ህንበራሩ።”   


3 ዋቀዮ ጎፍታን አከነ ጄዸ፤ “ጋፈስ ፋርፈትናን መነ ቁልቁሉማ ኬሳ ቦእቸት ጌደረመ። ሬፍ አከ መሌ ሄዱን ለፈ ሁንደት ገተመ! ጨልእሱንስ ንተአ!”   


4 እስን ወር ረከቶተ ዽዺተኒ  

ህዬዪ ብየቲ በሌስተን ዋን ከነ ዸገኣ፤   


5 እስን አከነ ጄቱ፤  

“አከ ኑ ምዻን ጉርጉረኑፍ  

ባቲን ሃራን ዮም ጎበነ?  

አከ ኑ ቀመዲ ገባ ባፈትኑፍ  

ሰንበትን ዮም ደርበ?”  

እስን ወር ሰፈርቱ ጥኖት ፈየደምተኒ  

ገቲሞ ኦል ካፍተን፣ መዳሊ ሶባቲን  

ነመ ጎዎምስተኒ ሳምቱ፤   


6 ህዬዪ ሜቲዻን፣  

ረከታሞ ኮጴ ሚለ ለማኒቲን ብተተኒ  

ግርዲስ ቀመዲ ወጅን ጉርጉረቱ።   


7 ዋቀዮ አከነ ጄዼ ኡልፍነ ያቆቢን ከከቴረ፤ “አን ጎንኩማ ዋን እሳን ሆጄተን ቶኮሌ ህንእራንፈዹ።   


8 “ሰበቢ ከናፍ ለፍት ክርክርቴ  

ነሞትን እሼ ኬሰ ጅራተን ሁንድ ህንቦአኒ?  

ጉቱማን ብየ ሰና አኩመ ለገ አበያ ኦል ከአ፤  

እሼን አኩመ ለገ ግብጥ  

ኦል ደደርበተምቴ ልቅምፈምት።”   


9 ዋቀዮ ጎፍታን አከነ ጄዸ፤ “በረ ሰነ፣  

“አን አከ አዱን ሳፋዻን ዺቴ  

ለፍትስ ጉዩመ አዲዻን ዱከኖፍቱ ነንጎዸ።   


10 አን አያነ አመንቲኬሰኒ ገደት፣  

ስርበኬሰን ሁንደስ ቦእቸት ነንጌደረ።  

አን አከ እስን ሁንድ ወያ ገዳ ኡፈተኒ  

መታኬሰን ሃደተን ነንጎዸ።  

አን ዬሮ ሰነ አኩመ ቦእቸ እልመ ቶክቻ፣  

ዹመሳስ አከ ጉያ ሀዻኣ ነንጎዸ።”   

   
 

11 ዋቀዮ ጎፍታን አከነ ጄዸ፤  

“ዬሮን አን ብየቲት ቤለ ፍዱ ቶኮ ንዹፈ፤  

እንስ ቤለ ዱቢ ዋቀዮ ዸገኡት መሌ  

ቤለ ኛታ ዮካን ዼቡ ብሻኒ ምት።   


12 ነሞትን ዱቢ ዋቀዮ በርባቸ  

ገላና ገረ ገላናት፣  

ካባ ገረ በአ ቢፍቱት ንጆሩ፤  

ገሩ ህንአርገተን።   


13 “በረ ሰነ  

“ሸመረን በበሬዶፊ  

ደርገጎትን ዺራ ጀጀቦን ዼቦተኒ ገገቡ።   


14 ወር ጩቡ ሰማርያቲን ከከተን  

ዮካን ‘ያ ዳን ዹጋ ዋቀኬ ጅራታ’ ጄዸን፣  

ዮካን ወር ‘ዹጋ ዋቀ ቤርሼባ’ ጄዸኒ  

ከከተን አከ ለመተ ህንካኔፍ ንኩፉ።”    

 9

በርበዴፈሙ እስራኤል 
 

1 ኡቱ ጎፍታን እዶ ኣርሳ ብረ ዻበቱ ነንአርጌ፤ እንስ አከነ ጄዼ፦  

“አከ ቡሳወን በልበላ ራፈመኒፍ  

ፊጤ ኡቱባ ዸእ።  

መታ ነመ ሁንዳረት ገድ እሳን ሀርጫስ፤  

ወረ ሀፈንሞ አነቱ ጎራዴዻን ፍጠ።  

ቶኮንሳኒዩ በቀተኒ ህንበአን፤  

እሳን ኬሳ ነምን ቶኮዩ ህንምልቁ።   


2 ዮ እሳን ቦለ ቅሌ ቆተተንዩ  

ሀርክኮ አቺ እሳን ፉዸ።  

ዮ እሳን ሰሚት ኦል በአንዩ  

አን አቺ ገድ እሳን ነንቡሰ።   


3 ዮ እሳን ፊጤ ቀርሜሎስረ  

ዾከተንዩ፣ አን አቺ አደምሴ ቀቤ 
 ገድ እሳን ነንፍደ።  

ዮ እሳን ገላነ ጀለ ነ ዾከተንዩ፣  

አን አከ እን አችት እሳን እዱፍ ቦፈ እት ነንአጀጀ።   


4 ዮ ዲኖትንሳኒ ቦጅአኒ እሳን ፉዸተን፣  

አችት ጎራዴ እሳን ፍጡ እት ነንአጀጀ።  

   
 
“አን ዋን ጋሪዻፍ ኡቱ ህንተእን  

ዋን ሀማዻፍ እጀኮ እሳንረ ነንቡሰ።”   

   
 

5 ጎፍታን፣ ዋቀዮ ዋን ሁንደ ደንደኡ ለፈ ንቱቀ፤  

እሼንስ ንበቅጥ፤  

ወን እሼረ ጅራቱ ሁንድኑ ንቦአ፤  

ብየቲን ጉቱን አከ ለገ አበያ ኦል ካት፤  

ኤርገሲስ አከ ለገ ግብጥ ገድ ገልት፤   


6 እን ደርቢሳ ኦል ዼራ ሰሚረት እጃረቴ  

ሁንዴሳ ለፈረ ዻበቱ፣  

እን ብሻኖተ ገላና ዋሜ  

ፉለ ለፋረት ገድ ሮብሱ ሱን  

መቃንሳ ዋቀዮ።   

   
 

7 “እስን እስራኤሎትን  

አናፍ አኩመ ሰበ እቶጵያ ምቲ?”  

ጄዸ ዋቀዮ።  

“አን እስራኤሎተ ብየ ግብጢቲ፣  

ፍልስጤሞተ ከፍቶሪ፣  

ወረ ሶርያሞ ቂሪ ባሴ ህንፍድኔ?   

   
 

8 “ዹጉማን እጅ ዋቀዮ ጎፍታ  

ሞቱማ ጩበማረ ጅረ።  

አን ፉለ ለፋራ እሰ ነንበሌሰ፤  

ተኡስ አን ጉቱማን ጉቱት መነ ያቆብ ህንበሌሱ”  

ጄዸ ዋቀዮ።   


9 “አን አጀጀ ኬኔ  

አኩመ ምዻን ግንግልቻዻን  

ግንግልፈሜ እጅ ቶኮዩ ለፈ ህንቡኔ ሰነ  

ሰቦተ ሁንደ ግዱት  

መነ እስራኤል ነንግንግልቸ።   


10 ጩበሞትን ሰበኮ ግዱ ጅራተን ሁንድ  

ወር፣ ‘በላን ኑ ህንአርገቱ  

ዮካን ኑት ህንዹፉ’ ጄዸን  

ሁንድ ጎራዴዻን ዹሙ።   

ሃሮምፈሙ እስራኤል 
 

11 “አን በረ ሰነ ኬሰ ዱንካነ ዳዊት  

“ከን ኩፌ ሰነ ዴብሴ ነንዻበ።  

ከን ተርሰኤስ ወልት ነንሱጰ፤  

ዲገማሳ እዶት ዴብሴ  

አከ ዱራት ነንእጃረ፤   


12 ኩንስ አከ እሳን ሀምባ ኤዶሚፊ  

ሰቦተ መቃኮቲን ዋመመን ሁንደ ዻለኒፍ”  

ጄዸ ዋቀዮ፣ እን ዋን ከነ ሆጄቱ።   


13 ዋቀዮ አከነ ጄዸ፤ “ኩኖ፣ በር እት ነምን ሃሙ ቶኮ እሰ ቆቱ ቀቀቡ፣  

“ነምን ወይኒ ዻቡሞ  

እሰ ጩንፉ ቀቀቡ ቶኮ ንዹፈ፤  

ዳዺን ወይኒ ሃራን ቱሉወንራ ንጮጮጰ፤  

ጋረን ሁንደ ኬሳስ ንያአ።   


14 አን ሰበኮ እስራኤልን ቦጁዻ ነንዴብሰ።  

   
 
“እሳንስ መጋላወን ዲገመን ዴብሰኒ እጃረኒ ኬሰ ንጅራቱ።  

እሳን ወይኒ ዻበኒ፣ ዳዺ ወይኒሳኒ ንዹጉ፤  

እሳን ብቅልቱ ዻበተኒ እጀሳ ንኛቱ።   


15 አን እስራኤሎተ ብየ ኦፊሳኒ ኬሰ ነንዻበ፤  

እሳን ብየ አን እሳኒፍ ኬኔ ኬሳ  

ለመተ ህንቡቅፈመን፣”  

ጄዸ ዋቀዮ ዋቅንኬ።   

1 ሙልአተ ኦባድያ።  

1‑4 ኩወፈ – ኤር 49፥14‑16  

5‑6 ኩወፈ – ኤር 49፥9‑10  

ዋቀዮ ጎፍታን ዋኤ ኤዶም አከነ ጄዸ።  

   
 
   
 
ኑ ኤርጋ ቶኮ ዋቀዮራ ዸጌኜረ፦  

ኤርገማን ቶኮ፣ “ከኣ ዸቅኔ እሼ ሎላ፤  

ወራናፍስ በኣ” ጄቹፍ ገረ ሰቦታት ኤርገሜ።   

   
 

2 “ኩኖ፣ አን ሰቦተ ግዱት ስን ጥኔሰ፤  

አትስ አከ መሌ ቱፈተምተ።   


3 አት ከን በቀቃ ከታ ኬሰ ጅራቴ  

መነኬ ለፈ ኦል ከኣረት እጃረቱ፣  

ከን፣ ‘ኤኙቱ ለፈት ገድ ነ ቡሰ?’ ኦፊን ጄቱ፣  

ኦፍ ቱሉማን ገራኬቲ ስ ጎዎምሴረ።   


4 ዮ አት አኩመ ርሳ ኦል ፈጋቴ  

ኡርጂወን ግዱት መንኤኬ እጃረቴዩ፣  

አን አቺ ገድ ስን ቡሰ”  

ጄዸ ዋቀዮ።   


5 “ሀቱን ዮ ስት ዹፍቴ  

ሳምቱን ሀልከኒን ስት ሴንቴ፣  

በላ አከሚቱ ስ ኤገተ!  

እሳን ሀሙመ በርባደን ቆፈ ፉዸተኒ ህንዴመኒ?  

ወር እጀ ወይኒ ጉረን ኡቱ ገረኬ ዹፈኒ፣  

ስላ ቀርሚ ወዪ ህንዺሰኒ?   


6 ኤሳዉ ገሩ አከም ሳመሜ  

ቀቤኝሳ ዾክፈማንስ ጀላ ጉረሜ!   


7 ገሬንኬ ሁንድኑ ገረ ሞጋት ስ ዺበ፤  

ምቾትንኬ ስ ጎዎምሰኒ ስ ሞአቱ፤  

ወር ቡዴነኬ ኛተን ክዮ ስ ዱረ ካኡ፤  

አት ገሩ ዋን ከነ ህንሁበቱ።   

   
 

8 “አን በረ ሰነ ኦጌዪ ኤዶም፣  

ነሞተ ሁበትና ቀበን ቱሉወን ኤሳውራ  

ህንበሌሱ?” ጄዸ ዋቀዮ።   


9 “ያ ቴማን ቀብሳኦንኬ ንርፈቱ፤  

ነምን ቱሉወን ኤሳዉረ  

ጅራቱ ሁንድኑስ ጎረአሜ ዹመ።   


10 ሰበቢ ደበ ኦቦሌሰኬ ያቆብት ሆጄተሜቲፍ  

አት ቃኒዻን ሀጉገምተ፤  

በረ በራንስ ንበሌፈምተ።   


11 ጋፈ አለጎን ቀቤኘሳ  

ጉረተኒ ነሞትን ኦርማሞ ከረሳ ሴነኒ  

ዬሩሳሌምት እጣ ቡፈተንት፣  

አትስ ኮጳ ዻበቴ  

እሳን ኬሳ አከ እሰ ቶኮ ታቴ።   


12 ጋፈ እን ምልኪ ዸቤት  

አት ኦቦሌሰኬ ቱፈቹ ህንቀብዱ ቱርቴ፤  

ዮካን ጉያ በዲሳኒት  

ሰበ ይሁዳት ገመዱ ህንቀብዱ ቱርቴ፤  

ዮካን በረ ረክነሳኒ ኬሰ  

አከ መሌ ኦፍ ቱሉ ህንቀብዱ ቱርቴ።   


13 በረ በላን እሳንት ዹፌ ኬሰ  

ከረ ሰበኮቲን ኦል ሴኑ ህንቀብዱ ቱርቴ፤  

ዮካን በረ ዸእች እሳንት ዹፌ ኬሰ  

ረክነሳኒ ኬሰት እሳን ቱፈቹ ህንቀብዱ ቱርቴ፤  

ዮካን በረ በላን እሳንት ዹፌ ኬሰ  

ቀቤኘሳኒ ሳሙ ህንቀብዱ ቱርቴ።   


14 በቀቶተሳ ፍጡፍ ጄቴ ቀጣሙረ ከራት  

እሳን ኤገቹ ህንቀብዱ ቱርቴ፤  

ዮካን በረ ረክነሳ ኬሰ  

ሀምባሳ ደበርስቴ ኬኑ ህንቀብዱ ቱርቴ።   

   
 

15 “ጉያን ዋቀዮ  

ሰቦተ ሁንዳፍ ዽኣቴረ።  

አኩመ አት ሆጄቴ ስትስ ንሆጄተመ፤  

ሆጂንኬስ መቱመኬት ዴብአ።   


16 አኩመ እስን ጋረኮ ቁልቁሉረት ዹግደን ሰነ፣  

ሰቦትን ሁንድኑ እቱመ ፉፈኒ ንዹጉ፤  

እሳን እት ዴዴብአኒ ዹጉ፤  

አከ ዋን ጎንኩማ ህንዹግኒ ተኡ።   


17 ቱሉ ጥዮንረ ገሩ ፉረሙን ንጅራተ፤  

እን ንቁልቁላአ፤  

መን ያቆብስ ዻለሳኒ ንዹንፈቱ።   


18 መን ያቆብ እብደ፣  

መን ዮሴፍሞ አረበ እብዳ ተአ፤  

መን ኤሳው ሁረ ተአ፤  

እሳንስ እብደ እት ቀብሲሰኒ ጉበኒ በርበዴሱ።  

መነ ኤሳው ኬሳ  

ነምን ቶኮዩ ህንሀፉ”  

ጄዼ ዱበቴረ ዋቀዮ።   

   
 

19 ነሞትን ኔጌብ  

ቱሉወን ኤሳው ንቀበቱ፤  

ነሞትን ጋረን ጀለ ጅራተንሞ  

ብየ ፍልስጤሞታ ቀበቱ።  

እሳን ድሬ ኤፍሬሚፊ ሰማርያ ንቀበቱ፤  

ቤንያምሞ ብየ ግልኣድ ቀበተ።   


20 ገሬን ቦጅአምቶተ እስራኤል ከን ከነኣን ጅራቱ ኩን  

ብየ ሀመ ሳረፕታት ጅሩ ዻለ፤  

ቦጅአምቶትን ዬሩሳሌም ከኔን  

ሴፋራድ ጅራተን መጋላወን ኔጌብ ዻሉ።   


21 ብልሰ ባስቶትን ቱሉወን ኤሳው ቡልቹዻፍ  

ቱሉ ጥዮንት ኦል በኡ።  

ሞቱማንስ ከን ዋቀዮ ተአ።   

ራጂ  

ዮናስ   

 1

ዮናስ ዋቀዮ ዱራ በቀቴ 
 


1 ዱቢን ዋቀዮ አከነ ጄዼ ገረ ዮናስ እልመ አምታይ ዹፌ፦  
2 “ሰበቢ ሀምንሼ ፉለኮ ዱረ ዹፌፍ፣ ገረ ነነዌ መጋላ ጉድቲ ዸቂቲ እሼዻን ሞርሙዻን እት ለለብ።”   


3 ዮናስ ገሩ ዋቀዮ ዱራ በቀቴ ተርሺሽት ቀጄሌ። እንስ ዮጴት ገድ ቡኤ ዶኒ ገረ ተርሺሽ ዴሙ ቶኮ አርገቴ። ኤርገ ገቲ ጌጅባ ባሴ ቦዴ ዋቀዮ ዱራ ምልቁፍ ጄዼ ዶኒ ያበቴ ተርሺሽት እመሌ።   


4 ዋቀዮ ቡቤ ጀባ ቶኮ ገላነት ኤርጌ፤ ደምበሊን አከ መሌ ጀባን ቶኮ ካናን ዶኒን ሱን ገርገር ጨጨቡ ገኤ።  
5 ወር ዶኒ ሰነ ኦፈን ሁንድኑ አከ መሌ ሶዳተኒ ቶኮን ቶኮንሳኒ ዋቀሳኒት እየተን። እሳንስ በኣ ጥኔሱፍ ጄዸኒ ዶኒራ ፌኢሰ ገላነት ገድ ደደርበተን።  

ዮናስ ገሩ ገራ ዶኒ ሴኔ ጪሴ አችት ህርብን ጉዳን እሰ ቀቤ።  
6 አጀጃን ዶኒ ሰና ገረሳ ዹፌ፣ “አት አከም አከስ ረፉ ደንዴሰ? ከኢ ዋቀኬ ዋመዹ! ተሪ እን ኑ ዸገኤ ኑስ ዱአ ኦለ ተኣቲ” ጄዼን።   


7 ወር ዶኒ ኦፈንስ፣ “ኮታ ነመ በላ ከነ ኑት ፍዴ ቤኩፍ እጣ ቡፈትናቲ” ወሊን ጄዸን። እሳን እጣ ቡፈናን እጣን ሱን ዮናስረ ቡኤ።  
8 ከናፉ እሳን፣ “ሜ ኑት ህም፤ ነምን በላ ኑት ዹፌ ከነ ሁንዳፍ እት ጋፈተሙ ኤኙ? ሆጂንኬ ማል? አት ኤሳ ዹፍቴ? ብይኬ ኤሰ? አት ሰበ ከም ኬሳ ዸለቴ?” ጄዸኒ እሰ ጋፈተን።   


9 እንስ፣ “አን እብርቸ ዋቀዮ፣ ዋቀ እሰ ሰሚ፣ ገላናፊ ለፈ ኡሜ ሰነ ዋቄፈቱዸ” ጄዼ ዴብሴ።   


10 ወን ኩን እሳን ሶዳችስናን፣ “አት ማል ጎቴ?” ጄዸኒ እሰ ጋፈተን። እሳንስ ሰበቢ እን ዱራኑ እሳንት ህሜፍ አከ እን ዋቀዮ ዱራ ምልቁፍ በቀቹት ጅሩ ቤከን።   


11 ገላን ሱንስ እቱመ ጫልችሴ ራፈማ ዹፌ። ከናፉ እሳን፣ “ኑ አመ ገላነ ከነ ተስገቤሱፍ ማል ስ ጎቹ ቀብነ?” ጄዸኒ እሰ ጋፈተን።   


12 እንስ፣ “ኦል ነ ፉዻቲ ገላነት ነ ደርበዻ፤ ኤርገሲ ገላንች ገብ ጄዸ። አን አከ ዸኣን ገላና ሀማን ኩን ሰበቢ በሌሳኮቲቲፍ ዹፌ ነንቤከ” ጄዼ ዴብሴ።   


13 ነሞትን ሱን ገሩ ቆደ ከና ዶኒ ሰነ ገረ ቀርቀራት ባሱፍ ዋን ደንደአን ሁንደ ያለን። እሳን ገሩ ገላን ሱን እቱመ ጫልችሴ ራፈማ ዋን ዹፌፍ ባሱ ህንደንዴኜ።  
14 ከነረት እሳን፣ “ያ ዋቀዮ፣ አት ሰበቢ ሉቡ ነምቸ ከናቲፍ ጄቴ ኑ ህንፍጥን። ያ ዋቀዮ አት ዋን አኩመ ፌቴ ሆጄቴፍ የከ ሉቡ ነመ በሌሳ ህንቀብኔ አጄሱ ኑት ህንሄሬግን” ጄዸኒ ገረ ዋቀዮት እየተን።  
15 አከሲን ዮናስን ፉዸኒ ዶኒራ ገድ ደርበተን፤ ገላን ራፈማ ቱሬ ሱንስ ገብ ጄዼ።  
16 ከነረት ነሞትን ሱን አከ መሌ ዋቀዮን ሶዳተኒ ኣርሳ ዋቀዮፍ ዽኤሰን፤ ወሬገስ ወሬገኒፍ።   


17 ዋቀዮ ገሩ አከ እን ዮናስን ልቅምሱፍ ቁርጡሚ ጉዳ ቶኮ ቆጴሴ፤ ዮናስስ ጉያ ሰዲፊ ሀልከን ሰዲ ገራ ቁርጡሚ ሰና ኬሰ ቱሬ።    

 2

ከዸትና ዮናስ 
 

1 ዮናስ ገራ ቁርጡሚ ኬሳ ዋቀዮን ዋቀሳ ከዸቴ።  
2 እንስ አከነ ጄዼ፦  

“አን ረክነኮ ኬሰት ዋቀዮን ዋመዼ፤  

እንስ ዴቢ ናፍ ኬኔ።  

አን ገርጋርሰ በርባቸ ገራ ሲኦል ኬሳ ነንእዬ፤  

አትስ እየኮ ናፍ ዸጌሴ።   


3 አት ቱጁበት፣  

ገራ ገላናት ገድ ነ ደርበቴ፤  

ሎላንስ ነ መርሴ፤  

ደምበሊፊ ዸኣንኬ  

ሁንድኑ ነረ ገረገለን።   


4 አንስ፣ ‘ኩኖ አን ፉለኬ ዱራ በሌፈሜረ፤  

ተኡስ አን ዴብኤ ገረ መነ ቁልቁሉማኬቲ  

ቁልቁሉ ሰናን እላለ’ ነንጄዼ።   


5 ብሻኖትን ነ ሀጉገን፤  

ቱጁብንሞ ነ መርሴ፤  

አረማን ገላናስ መታት ነ መረሜ።   


6 አን ገረ ሁንዴ ቱሉወኒትን ገድ ልቅምፈሜ፤  

በልበል ለፈ ጀላስ በረ በራን ነት ጩፈሜ።  

ያ ዋቀዮ ዋቀኮ፣  

አት ገሩ ሉቡኮ ቦለ ኬሳ ኦል ባፍቴ።   

   
 

7 “ያ ዋቀዮ፣ ዬሮ ሉቡንኮ ደዸብዴት  

አን ስን ያደዼ፤  

ከዸናንኮስ ገረኬ  

ገረ መነ ቁልቁሉማኬ ቁልቁልቻት ኦል በኤ።   

   
 

8 “ወር ዋቆተ ቶልፈሞ ፋይዳ ህንቀብኔት ጭቸን  

አራረ ዋቃራ ገረገሉ።   


9 አን ገሩ ፋርፈትና ገለታቲን  

ኣርሳ ሲፍ ነንዽኤሰ።  

አን ወሬገን ወሬጌ ሰነስ ነንባሰ።  

አንስ፣ ‘ፈይን ዋቀዮ ብራ ዹፈ’ ” ነንጄዸ።   


10 ዋቀዮስ ቁርጡሚ ሰነ አጀጄ፤ ቁርጡሚን ሱንስ ለፈ ጎጋረት ዮናስን ቱፌ።    

 3

ዮናስ ነነዌ ዸቄ 
 

1 ኤርገሲ ዱቢን ዋቀዮ አከነ ጄዼ ዬሮ ለመፋ ገረ ዮናስ ዹፌ፦  
2 “ገረ ነነዌ መጋላ ጉድቲ ሰና ዸቂቲ ኤርጋ አን ስት ህሙ ከነ እት ለለብ።”   


3 ዮናስስ ዱቢ ዋቀዮቲፍ አጀጀሜ ነነዌ ዸቄ። ዬሮ ሰነት ነነዌን መጋላ አከ መሌ ጉዶ ቱርቴ፤ ኬሰ በአኒ ደርቡፍስ ጉያ ሰዲ ፉዸተ ቱሬ።  
4 ዮናስ እመለ ጉያ ቶኮ ዴሙዻን መጋለቲት ገሌ። አከነ ጄዼስ ለለቤ፦ “ነነዌን ጉያ አፉርተመ ኬሰት ንገረገልፈምት።”  
5 ወር ነነዌስ ዋቀት አመነን። ሶመስ ለብሰኒ ሁንድሳኒ ጥናፊ ጉዳን ኡፈተ ገዳ ኡፈተን።   


6 ዮሙ ኦዱን ኩን ሞትቸ ነነዌ ገኤት እን ቴሶሳራ ከኤ ኡፈተ ሞቲ ኦፍራ ባሴ፤ ወያ ገዳስ ኡፈቴ ዳራ ኬሰ ታኤ።  
7 ኤርገሲ አከነ ጄዼ ነነዌ ኬሰት ለብሲ ለብሴ፦  

“አጀጅን ሞትቻቲፊ ቆንዳልቶተሳ ከናዸ፦  

አከ ነምን ዮካን ሆሪን ቶኮዩ፣ ከር ሎኒ ዮካን ቡሻዬን ዋን ቶኮዩ አፋኒን ቀቡ ህንኤየምና፤ አከ እሳን ዋ ኛተን ዮካን ዹገን ህንኤየምና።  
8 ገሩ ነምንስ፣ ሆሪንስ ወያ ገዳ ሃኡፈተን። ነምን ሁንድኑ ደፌ ዋቀሳ ሃዋመቱ። እሳን ከራሳኒ ሀማ ሰናፊ የከ ሀርክሳኒ ሆጄቱራ ሃዴብአን።  
9 ማልቱ ቤከ? ተሪ ዋቅን ጋቤ ገራ ኑ ላፌ ዼከምሰሳ ሶዳችሳ ሰነ ኑራ ዴብሴ፣ ኑስ በዲ ኦለ ተኣቲ።”   


10 ዋቅንስ አከ እሳን ዋን ሀማራ ዴብአን ሆጂሳኒ አርጌ፤ ዋቅንስ ገራ ላፌፊ በላ እሳንት ኤርጉፍ ያዴ ሰነ እሳንት ፍዱ ዺሴ።    

 4

ዮናስ ገረ ላፍነ ዋቀዮት ኣሬ 
 

1 ወን ኩን ዮናስን ባይኤ ህንገመቺፍኔ፤ እን ንኣሬ።  
2 አከነ ጄዼስ ዋቀዮን ከዸቴ፤ “ያ ዋቀዮ ወን አን ዬሮን ብየኮ ቱሬት ጄዼ ሱን ከኑመ ምቲ? ወን አን ተርሺሽት በቀቹፍ አሪፈዼፍስ ከነ። አን አከ አት ዋቀ አርጃፊ ገራ ላፌሰ፣ ከን ደፌ ህንኣሬፊ ከን ጃለልሳ ጉዳ ተኤ፣ ዋቀ በላ ቡሱራ ኦፍ ቁሰቱ ታቴ ነንቤከ።  
3 ያ ዋቀዮ ጅራቹ መና ዱኡ ናፍ ወያቲ አመ ሉቡኮ ፉዸዹ።”   


4 ዋቀዮ ገሩ፣ “አት ኣሩንኬ ስሪዻ?” ጄዼን።   


5 ዮናስስ መጋለቲ ኬሳ በኤ ከራ በአ መጋለቲቲን ታኤ። እንስ አችት ዳሲ ቶኮ እጃረቴ ጋድሰሳ ጀለ ታኤ ዋን መጋለቲን ተኡፍ ጅርቱ አርጉፍ ኤጌ።  
6 ዋቀዮ ዋቅን ብቅልቱ ቆጴሴ አከ እን ዮናሲን ኦልት ጉደቴ መታሳረ ጋድሰ ቡሴ አከ ገድ እት ቀበናኡ ጎዼ፤ ዮናስስ ሰበቢ ብቅልቱ ሰናቲፍ ባይኤ ገመዴ።  
7 ቦሩምታ በሪስ ዋቅን ብቅልቱን ሱን አከ ጎጉፍ ራሞ እሰ ኛቱ እት ኤርጌ።  
8 ዬሮ ቢፍቱን ባቴትስ ዋቅን ቡቤ በአ ቢፍቱ ሆኣ ቶኮ ኤርጌ፤ አዱንስ አከ እን ገገቡፍ መታ ዮናስት ባቴ። እንስ ዱኡ በርባዴ፣ “ጅራቹ መና ዱኡ ናፍ ወየ” ጄዼ።   


9 ዋቅን ገሩ፣ “አት ዋኤ ብቅልቱ ሰናቲፍ ኣሩንኬ ስሪዻ?” ጄዼን።  

ዮናስስ፣ “ኤዬ። አን ሀመ ዱኣት ኡቱን ኣሬዩ ነንበርባደ” ጄዼ።   


10 ዋቀዮ ገሩ አከነ ጄዼ፤ “አት ዮ ብቅልቱ ከነ ኤጉ ዮካን አከ እን ጉደቱ ጎቹ ባቴሌ ዋኤሳ ያዶፍቴርተ። ብቅልቱን ኩን ሀልከኑመ ቶኮን ጉደቴ ሀልከኑመ ቶኮን ዱኤ።  
11 ነነዌን ገሩ ነሞተ ብታፊ ምርገሳኒዩ ገርገር ባሰኒ ህንቤክኔ ኩመ ዽበ ቶኮፊ ኩመ ድግደማፊ ሎን ሄዱ ቀብድ። አን መጋላ ጉዶ አከሲቲፍ ያዱ ህንቀቡሬ?”  

ራጂ  

ሚክያስ   

 1



1 በረ ዮታም፣ ኣሃዚፊ ህስቅያስ ሞቶተ ይሁዳ ቱረን ኬሰ ዱቢን ዋቀዮ ገረ ሚክያስ ነምቸ ሞሬሼት ዹፌ፤ ኩንስ ሙልአተ እን ዋኤ ሰማርያቲፊ ዋኤ ዬሩሳሌም አርጌዸ።   

   
 
   
 

2 ያ ነሞተ፣ እስን ሁንድኑ ዸገኣ፤  

ለፋፊ ወንቶትን እሼረ ጅራተን ሁንድኑ ዸጌፈዻ፤  

ዋቀዮ ጎፍትች፣  

ጎፍታን መነ ቁልቁሉማሳ ቁልቁሉ ሰነ ኬሳ 
 ዹጋ እስንት በአ።   

ሙርቲ ሰማርያፊ ዬሩሳሌምን ኤገቱ 
 

3 ኩኖ! ዋቀዮ እዶ ጅሬኘሳቲ ዹፋ ጅረ፤  

እን ገድ ዹፌ እዶ ኦል ከኣ ለፋረ ንኤጄተ።   


4 አኩመ ገጋ ፉለ እብዳ ዱረ ጅሩ፣  

አኩመ ብሻን ተበራ ገድ ያኡ  

ቱሉወን እሰ ጀለት ንበቁ፤  

ሱሉለወንስ ገርገር በቀቁ።   


5 ወን ኩን ሁንድ ሰበቢ ዶጎጎረ ያቆቢፍ፣  

ሰበቢ ጩቡ መነ እስራኤሊፍ ተኤ።  

ዶጎጎር ያቆብ ማል?  

ሰማርያ ምቲ?  

እዶን ሰገዳ ይሁዳ ማል?  

ዬሩሳሌም ምቲ?   

   
 

6 “ከናፉ አን ሰማርያ ቱላ ዲገማ፣  

ለፈ ወይኒ እት ዻበተን ነንጎዸ።  

አን ዸጋወንሼ ሱሉለት ነቄ፣  

ሁንዴሼ ቁላ ነንሀምብሰ።   


7 ዋቆትንሼ ቶልፈሞን ሁንድኑ ንሁሬፈሙ፤  

ኬናወን መነ ቁልቁሉማሼ ሁንድኑ እብዳን ጉበሙ፤  

አን ፈኪሼ ሁንደ ነንበርበዴሰ።  

እሼን ገቲ ሰጋገልቶታራ ኬናሼ ወልት ዋን ቀበቴፍ፣  

ኬናን ሱን አመስ ገቲ ሰጋገልቶታ ተኤ ንዴብአ።”   

ቦኡፊ ገዱ 
 

8 ሰበቢ ዋን ከናቲፍ አን ቦኤ ነንወዋዸ፤  

አን ሚለ ዱዋፊ ቁላ ነንዴመ።  

አን አኩመ ዋንጎ እዬ፣  

አኩመ ኡሩንጉ ነንኣደ።   


9 መዳንሼ ዋን ህንፈይኔፍ፣  

ይሁዳትስ ደርቤረ።  

ከረ ሰበኮ ዱረ ገኤረ፤  

ዬሩሳሌምትስ ዹፌረ።   


10 እስን ዋን ከነ ጋት ኬሰት ህንዱበትና፤  

ጎንኩማ ህንቦእና።  

ቤት ሌአፍራት፣  

አዋረ ኬሰ ገንገለዻ።   


11 እስን ወር ሻፊር ኬሰ ጅራተን፣  

ቁላፊ ቃኒዻን ደርባ።  

ወር ዘናን ኬሰ ጅራተን፣  

ገድ ህንበአን።  

ቤት ኤዜል ቦእቸረ ጅርት፤  

ኤጉምስሼ እስንራ ፉዸሜረ።   


12 ሰበቢ በላን ዋቀዮ ብራ ዹፌ  

ከረ ዬሩሳሌምዩ ገኤፍ፣  

ወር ማሮት ኬሰ ጅራተን  

ገርጋርሰ አርገቹፍ ውጥርፈቱ።   


13 አት ላኪሽ ኬሰ ከን ጅራቱ፣  

ፈርዴን ጋሪት ህዸዹ።  

አት እንተለ ጥዮኒፍ  

ጀልቀበ ጩቡት፤  

ዶጎጎር እስራኤል  

ስእ ኬሰት አርገማቲ።   


14 ከናፉ አት ሞሬሼት ጋቲፍ  

ኬና ኬንተ።  

መኔን አክዚብ ሞቶተ እስራኤሊፍ  

ጎዎምስቶተ ተኡ።   


15 አን ወረ ማሬሻ ኬሰ ጅራተንት  

ሞአታ ቶኮ ነንፍደ።  

እን ኡልፍነ እስራኤል ተኤ  

ገረ አዱላም ንዹፈ።   


16 ሰበቢ ገደ እጆሌ እት ገመዱቲፍ ጄዺ  

መታኬ ሃደዹ፤  

አኩመ ጎጎጮሮ መታኬ ሞሌፈዹ፤  

እሳን ቦጁዻን ስራ ፉዸተሙቲ።    

 2

ከሮረ ነማቲፊ ከሮረ ዋቃ 
 

1 ወረ ደበ ከሮርፈተን  

ከኔን ስሬሳኒረ 
 ጪሰኒ ሀምነ ያደኒፍ ወዮ!  

ሰበቢ ዋን ከነ ሆጄቹን ሁምነሳኒ ጀለ ጅሩፍ  

እሳን እፈ በሪቲን ከአኒ ዋን ሰነ ሆጄቱ።   


2 እሳን ለፈ ቆቲሳ ከጄለኒ ቀበቱ፤  

መኔንስ አከሱመ ከጄለኒ ፉዸቱ።  

እሳን ጎዎምሳዻን መነ ነማ፣  

ዻለሳስ ንፉዸቱ።   


3 ከናፉ ዋቀዮ አከነ ጄዸ፤  

“ኩኖ አን በላ እስን ጀላ በኡ ህንደንዴኜ ቶኮ  

ሰበ ከነት ፍዱፍ ከሮርፈዼን ጅረ።  

እስን ስአች ኦፍ ቱሉማዻን ጅራቹ ህንደንዴሰን፤  

ዬሮን ኩን ዬሮ ረክና ተኣቲ።   


4 በረ ሰነ ኬሰ ነሞትን እስንት ገእሱ፤  

አከነ ጄዸኒስ ፋሩ ቦእቻ ከናን እስንት ቆሱ፤  

‘ኑ ጉቱማን ጉቱት በርበዶፍኔረ፤  

ቀቤኝ ሰበኮቲስ ገርገር ቆደተሜረ።  

እን ነራ ፉዸተ!  

ለፈ ቆቲሳኬኘ ወረ ኑ ሞአተኒፍ ኬነ።’ ”   

   
 

5 ከናፉ አት ነመ እጣዻን ለፈ ቆዱ ቶኮሌ  

ወልዳ ዋቀዮ ኬሳ ህንቀባቱ።   

ራጆተ ሶባ 
 

6 ራጆትንሳኒ፣ “እስን ራጂ ህንዱበትና፤  

ዋኤ ዋን ከና ራጂ ህንዱበትና፤  

ሰልጵን ኑት ህንዹፉ” ጄዹ።   


7 ያ መነ ያቆብ፣ “ወን ኩን አከነ ጄዸሙ ቀባ?  

ሀፉር ዋቀዮ ኦብሰ ህንቀቡ?  

እን ዋን አከሲ ንሆጄታ?”  

   
 
“ነመ ከራንሳ ቀጄላ ተኤፍ  

ዱቢንኮ ዋን ጋሪ ህንሆጄቱ?   


8 ሰብንኮ አከ ዲናት ከኤረ።  

እስን ነሞተ ያዶ መሌ አቺን ደርበን  

ከኔን ዱላ ገላ ጅረንራ ኡፈተ ባፈቱ።   


9 እስን ዱበርቶተ ሰበኮቲ  

መኔንሳኒ በበሬዶ ኬሳ አሪቱ።  

ኤበኮስ በረ በራን  

እጆሌሳኒራ ፉዸቱ።   


10 ከኣቲ አሲ ዴማ!  

እዶን ኩን ለፈ ቦቆናኬሰኒ ምት፤  

እሼን ጡሮፍቴ ዲገምቴ በዴርት።   


11 ነምን ሶባፊ ጎዎምሳን ቶኮ ዮ ዹፌ፣  

‘አን ዋኤ ዳዺ ወይኒቲፊ  

ዹጋቲ ጭማ ራጂ ሲፍ ነንዱበዸ’ ጄዼ፤  

እን ራጂ ሰበ ከና ተአ!   

ፉረምን ዋዳ ገለሜ 
 

12 “ያ ያቆብ፣ አን ዹጉማን  

እስን ሁንደ ወልት ነንቀበ፤  

አን ሀምባ እስራኤል ወልት ነንፍደ።  

አን አኩመ ሆሎተ ጎለ ኬሳት፣  

አኩመ ቡሻዬ ለፈ ዼዳ ጅረኒት ወልት እሳን ነንፍደ፤  

ለፍት ሱንስ ቱተ ነማቲን ጉተምት።   


13 እን ጨብሴ ከራ ባሱ ፉለሳኒ ዱረ ዴመ፤  

እሳን ጨብሰኒ ከራን በኡ።  

ሞቲንሳኒ እሳን ዱረ በአ፤  

ዋቀዮ ፉለሳኒ ዱረ ዴመ።”    

ሆገንቶትኒፊ ራጆትን በላሌፈተመን 
 

1 ኤርገሲ አን አከነን ጄዼ፤  

“እስን ሆገንቶትን ያቆብ፣  

ቡልችቶትን መነ እስራኤል ሜ ዸጌፈዻ።  

እስን ሙርቲ ቀጄላ ቤኩ ህንቀብደኒ?   


2 እስን ወር ዋን ጋሪ ጅብተኒ ዋን ሀማ ጃለተን፣  

ወር ሰበኮራ ጎጋ፣  

ለፌሳኒራሞ ፎን ባፍተን፣   


3 ወር ፎን ሰበኮ ኛተን፣  

ከኔን ጎጋሳኒ እራ ቁንጭፍተኒ 
 ለፌሳኒ ጨጨብስተን፣  

እስን ወር አከ ፎን ኤሌት ዋደሙቲፊ  

ኦኮቴት አፌለሙ እሳን ጭጭርተን  

ሙርቲ ቀጄላ ቤኩ ህንቀብደኒ?”   

   
 

4 ኤርገሲ እሳን ዋቀዮት እየቱ፤  

እን ገሩ ዴቢ ህንኬኑፍ።  

ዬሮ ሰነት እን ሰበቢ ጩቡ  

እሳን ሆጄተኒቲፍ ፉለሳ እሳን ዱራ ንዾክፈተ።   


5 ዋቀዮ አከነ ጄዸ፦  

“ዋኤ ራጆተ  

ሰበኮ ከራራ ጀልእሰኒ፣  

ዮ ነምን ቶኮ ኛተ ኬኔፍ  

እሳን ‘ነጋ’ ለብሱ፤  

ዮ እን አከስ ጎቹ ባቴሞ  

ሎለ እሰት ካሱፍ ቆጳኡ።   


6 ከናፉ ኡቱ እስን ሙልአተ ህንአርግን ሀልከን፣  

ኡቱ እስን ሆደ ህንዱበትንሞ ዱከን እስንት ዹፈ።  

አዱን ራጆተት ዺት፤  

ጉያንስ እሳንት ዱከናአ።   


7 እላልቶትን ንቃነኡ፤  

ወር ሆደ ዱበተንስ ንሰልጵፈሙ።  

ሰበቢ ዴቢን ቶኮዩ ዋቀ ብራ ህንዹፍኔፍ  

እሳን ሁንድ ፉለ ሀጉገቱ።”   

   
 

8 አን ገሩ ያቆብት በሌሳሳ፣  

እስራኤልትስ ጩቡሳ ህሙፍ  

ሁምናን ጉተሜረ፤  

ሀፉረ ዋቀዮቲን  

ሙርቲ ቀጄላፊ ጀብናን ጉተሜረ።   


9 እስን ሆገንቶትን መነ ያቆብ  

ቡልችቶትን መነ እስራኤል  

ወር ሙርቲ ቀጄላ ቱፈተኒ  

ዋን ስሪ ተኤ ሁንደ ጀልእፍተን ዋን ከነ ዸገኣ፤   


10 ወር ዺገ ዸንገላሱዻን ጥዮንን፣  

ሀምናንሞ ዬሩሳሌምን እጃርተን ዋን ከነ ዸገኣ።   


11 ሆገንቶትንሼ መተኣ ፉዸተኒ ሙርቲ ኬኑ፤  

ሉቦትንሼ ገቲዻን በርሲሱ፤  

ራጆትንሼስ ማለቀ ፉዸተኒ ሆደ ዱበቱ።  

ተኡስ እሳን ዋቀዮት እርከተኒ፣  

“ዋቀዮ ግዱኬኘ ጅረ ምቲ?  

በላን ቶኮዩ ኑት ህንዹፉ” ጄዹ።   


12 ከናፉ ሰበቢኬሰኒፍ፣  

ጥዮን አኩመ ለፈ ቆቲሳት ቆተምት፤  

ዬሩሳሌምስ ቱላ ዋን ዲገሜ ታት፤  

ጋር መነ ቁልቁሉማስ ተበ ደገላን ልቅምፈሜ ተአ።    

ቱሉ ዋቀዮ 
 
4፥1‑3 ኩወፈ – እሳ 2፥1‑4  


1 በረ ዹማ ኬሰ  

ቱሉን መነ ቁልቁሉማ ዋቀዮ  

ቱሉወን ሁንደ ኬሳ ኦል ዼረቴ ዻበተ፤  

እን ጋረን ጫላ ኦል ኦል ጄዸ፤  

ነሞትንስ እት ያኡ።   


2 ሰቦትን ባይኤን ዹፈኒ አከነ ጄዹ፤  

“ኮታ ገረ ቱሉ ዋቀዮ፣  

ገረ መነ ዋቀ ያቆብ ኦል ባና።  

እን አከ ኑ ዳንዲሳረ ዴምኑፍ  

ከራሳ ኑ በርሲሰ።”  

ሴር ጥዮን ኬሳ፣  

ዱቢን ዋቀዮሞ ዬሩሳሌም ኬሳ ዹፈ።   


3 እን ነሞተ ሄዱ ግዱት ሙርቲ ኬኔ  

ሰቦተ ጀጀቦ ገርገር ፈጎ ጅረንስ ወልት አራርሰ።  

እሳን ጎራዴሳኒ ቱመኒ ማረሻ፣  

ኤቦሳኒሌ ሃምቱ ቶልፈቱ።  

ሰብን ቶኮ ሰበ ብራት ጎራዴ ህንሉቅፈቱ  

ዮካን ወራናፍ ጄዸኒ ስአች ነመ ህንሌንጅሰን።   


4 ነምን ሁንድ ሙከ ወይኒሳቲፊ  

ሙከ ሀርቡሳ ጀለ ታአ፤  

ዋቀዮ ዋን ሁንደ ደንደኡ ዱበቴራቲ  

ነምን እሳን ሶዳችሱ ቶኮዩ ህንጅሩ።   


5 ሰቦትን ሁንድኑ  

መቃ ዋቆተሳኒቲን ዴዴብኡ፤  

ኑሞ በረ በራ ሀመ በረ በራት  

መቃ ዋቀዮ ዋቀኬኛቲን ዴዴብነ።   

ከሮረ ዋቀዮ 
 

6 ዋቀዮ አከነ ጄዸ፤  

“አን በረ ሰነ ናፈ ወልትን ቀበ፤  

ወረ ቦጅአመኒፊ  

ወረ አን ገድሲሴስ ወልትን ቀበ።   


7 አን ወረ ናፈ ሀምባ፣  

ወረ አርአሜሞ ሰበ ጀባ ነንጎዸ።  

ዋቀዮ ጉያ ሰና ጀልቀቤ  

ሀመ በረ በራት ቱሉ ጥዮንረት ቡልቻሳኒ ተአ።   


8 ያ ገሞ ኤጉምሰ ቡሻዬ፣  

ያ ደኦ እንተለ ጥዮን፣  

ኦል ኣንቱማን ዱሪ ሲፍ ንዴብፈመ፤  

ሞቱማን እንተለ ዬሩሳሌም ንዹፈ።”   

   
 

9 አት አመ ማሊፍ አከነ እይቴ ቦሰ?  

አት ሞቲ ህንቀብዱ?  

ወን አት አከ ዱበርቲ ጭኒንሱን ቀቤ ሚጠቱፍ  

ጎርሳንኬ በዴቲ?   


10 ያ እንተለ ጥዮን፣  

አኩመ ዱበርቲ ጭኒንሱን ቀቤት ኣድ፤  

አት አመ በኬ ኬሰ ቁበቹፍ  

መጋላ ኬሳ በኡ ቀብዳቲ።  

አት ባብሎን ዸቅጠ፤  

አችት ንበራረምተ።  

ዋቀዮ አችት  

ሀርከ ዲነኬቲ ኬሳ ስፉረ።   

   
 

11 አመ ገሩ ሰቦትን ሄዱን ስ መርሰኒሩ።  

እሳንስ፣ “እሼን ሃጡሮፍቱ፤  

እጅኬኘ ጥዬፈቴ  

ጥዮንን ሃእላሉ!” ጄዹ።   


12 እሳን ገሩ ያደ ዋቀዮ ህንቤከን፤  

እሳን ከሮረሳ ከን እን አኩመ ብሲ  

ኦብዲት ወልት ቀቤ ሰነ ህንሁበተን።   

   
 

13 “ያ እንተለ ጥዮን ከኢቲ ምዻን ዸእ፤  

አን ጋንፈ ስቢላ ሲፍ ነንኬናቲ፤  

አን ኮቴ ናሲ ሲፍ ነንኬነ፤  

አትስ ሰቦተ ባይኤ ጨጨብስተ።”  

አት ሆሪ እሳን ከራ ሀማዻን አርገተን ዋቀዮፍ ኬንተ፤  

ቀቤኘሳኒስ ጎፍታ ለፈ ሁንዳቲፍ ኬንተ።    

ቡልቻ ቤትልሄሚ ዹፉ 
 

1 ያ መጋላ ራያ ወራና፣ ራያኬ ህሪርስ፤  

ኑ መርፈምኔራቲ።  

እሳን ኡሌዻን  

መዲ ቡልቻ እስራኤል ዸኡ።   


2 “ገሩ ያ ቤትልሄም ኤፍራታ፣  

አት ዮ በልበለ ይሁዳ ኬሳ ጥኖ ታቴዩ፣  

ከን ቡልቻ እስራኤል ተኡ፣  

ከን ጅራቹንሳ ዱሩማ፣  

ከን በረ ዱሪቲ ጀልቀቤ ቱሬ ቶኮ  

ስ ኬሳ በኤ ናፍ ዹፈ።”   

   
 

3 ከናፉ እስራኤል  

ሀመ እሼን ጭኒንስፈቻ ጅርቱ ዴሴ  

ኦቦሎትንሳ ወር ሀፈን  

እስራኤሎተት መከሙፍ ዴብአንት ኮጳ ሀፍት።   

   
 

4 እን ጀብነ ዋቀዮቲን  

ሱራ መቃ ዋቀዮ፣ ዋቀሳቲን  

ዻበቴ ቡሻዬሳ ትክፈተ።  

ዬሮ ሰነት ሱራንሳ  

ዋን ዳሪ ለፋ ገኡፍ እሳን ነጋዻን ጅራቱ።   

   
 

5 እን ነጋኬኘ ተአ፤  

ዬሮ ወር አሶር ብየኬኘ ዌረረኒ  

ደአትኖኬኘ ኬሰ በአንት  

ኑ ትክሶተ ቶርባፊ  

አጀጁወን ሰዴት እት ከካስነ።   


6 እሳን ብየ አሶር ጎራዴዻን  

ብየ ናምሩድስ ጎራዴ ሉቅፈሜን ቡልቹ።  

ዬሮ ወር አሶር ብየኬኘ ዌረረኒ  

ዳሪኬኘ ኬሰ በአንት፣  

እን ወረ አሶር ሰነ ጀላ ኑ ባሰ።   

   
 

7 ሀምባን ያቆብ  

ነሞተ ሄዱ ግዱት  

አኩመ ፍጤንሰ ዋቀዮ ብራ ዹፉ፣  

አኩመ ቲፉ መርገራ  

ከን ነመ ህንኤግኔ  

ዮካን እልማን ነማ ህንኤገትኔ ተአ።   


8 ሀምባን ያቆብ ሰቦተ ግዱት፣  

ኡመተ ሄዱ ግዱትስ፣  

አኩመ ሌንጨ ብኔንሶተ ቦሶና ግዱ ጅሩ፣  

አኩመ ሌንጨ ሳፌለ ቡሻዬ ግዱ ጅሩ  

ከን እረ ኤጄቴ እሳን ጭጭሩቲፊ  

ከን ነምን ቶኮዩ ሀርካ ቡሱ ህንደንዴኜ ተአ።   


9 ሀርክኬ ሞአናዻን ዲኖተኬት ከአ፤  

አመጃጆንኬ ሁንድኑ ንበርበዴፈሙ።   


10 ዋቀዮ አከነ ጄዸ፤  

“ጋፈስ አን ፈርዴንኬሰን ግዱኬሰኒ ነንበሌሰ፤  

ጋሪወንኬሰን ከን ወራናስ ነንበርበዴሰ።   


11 አን መጋላወን ብየኬሰኒ ነንበርበዴሰ፤  

ደአኖወንኬሰን ሁንደስ ነንዲገ።   


12 አን ፈልፈልቶተኬሰን ነንበሌሰ፤  

እስንስ ዴብተኒ ህንሞርተን።   


13 አን ፈኪወንኬ ሶፈሞፊ ኡቱባወን ዋቄፈትናኬቲ  

ግዱኬቲ ነንበሌሰ፤  

አት ስአች ገድ ጄቴ  

ሆጂ ሀርከኬቲቲፍ ህንሰገዱ።   


14 አን ሲዳ ኣሼራ ግዱኬቲ ቡቅሴ  

መጋላወንኬስ ነንበርበዴሰ።   


15 አን ሰቦተ ናፍ ህንአጀጀምንረት  

ኣሪፊ ዼከምሳን ሃሎ ነንበአ።”    

ዋቀዮ እስራኤልራ ዱቢ ቀበ 
 

1 ዋን ዋቀዮ ጄዹ ዸጌፈዻ፦  

“ኦል ከከኣቲ ፉለ ቱሉወኒ ዱረት ዱቢኬሰን ዽኤፈዻ፤  

ጋረንስ ዋን እስን ጄተን ሃዸገአን።   

   
 

2 “ያ ቱሉወን ህመተ ዋቀዮ ዸገኣ፤  

ሁንዴወን ለፋ ከኔን በረ በራ እስንስ ዸጌፈዻ።  

ዋቀዮ ሰበሳራ ዱቢ ቀባቲ፤  

እን እስራኤል ወጅን ፈልሚ ቀበ።   

   
 

3 “ያ ሰበኮ፣ አን ማለን ስ ጎዼ?  

አን ማሊነን ስ ደዸብሲሴ? ሜ ዴቢ ናፍ ኬን።   


4 አን ብየ ግብጢ ስን ባሴ  

ብየ ገርቡማ ኬሳ ስን ፉሬ።  

አን አከ እን ስ ቀጄልቹፍ ሙሴ፣  

አከሱመስ አሮኒፊ ሚርያምን ሲፈን ኤርጌ።   


5 ያ ሰበኮ፣ ሜ ጎርሰ ባላቅ ሞቲን ሞኣብ ጋፈቴፊ  

ዴቢ በለኣም እልም ቤኦር ኬኔፍ ያደዹ።  

አት አከ ሆጂ ቀጄሉማ ዋቀዮ ቤክቱፍ  

ከራ አት ሽጢሚ ሀመ ግልጋልት ዴምቴ ሰነ ያደዹ።”   

   
 

6 አን ማሊነን ፉለ ዋቀዮ ዱረ ዹፌ  

ፉለ ዋቀ ኦል ጉባ ጅሩ ዱረት ሰገደ?  

አን ኣርሳ ጉበሙን፣  

ጀቢ ወጋ ቶኮቲን ፉለሳ ዱረት ዽኣዹ?   


7 ዋቀዮ ኮርቤዪ ሆላ ኩመ ሄዱት፣  

ዘይቲ ለገ ኩመ ኩዸኒት ንገመዳ?  

አን እልመኮ ሀንገፈ፣ ሰበቢ የከኮቲቲፍ፣  

ሰበቢ ጩቡ ሉቡኮቲቲፍስ ዸለ ገራኮ ኣርሳ ዽኤሱ?   


8 ያ ነመ፣ እን ዋን ጋሪ ስ አርግሲሴረ።  

ዋቀዮ ማል ስራ በርባደ?  

ሙርቲ ቀጄላ ኬኑፊ አራረ ጃለቹ፣  

አከ አት ገድ ኦፍ ቀብዴ ዋቀኬ ወጅን ዴምቱ 
 ስራ በርባደ ምቲ?   

የካፊ አደበሙ እስራኤል 
 

9 እስን ዸጌፈዻ! ዋቀዮ አከነ ጄዼ መጋለቲ ዋመ፦  

መቃኬ ሶዳቹን ኦጉማዸ፤  

“ኡሌፊ እሰ ኡሌ ሰነ ፍለቴ ቀልቤፈዻ።   


10 ያ መነ ሀማ፣ አን ቀቤኘ እስን ደባን አርገተኒፊ  

መዳሊ ሶባ አባረማ ሰነ እራንፈዻ?   


11 አን ነመ መዳሊ ሶባቲን ሆጄቱፊ  

ከን መዳሊ ሶባ ኮሮጆት ባቱ አከሱመት ዺሳ?   


12 ሶሬዪንሼ ጀልኦተ፤  

ኡመትንሼ ሶብዶተ፤  

አረብንሳኒስ ጎዎምሳ ዱበተ።   


13 ከናፉ አን ሰበቢ ጩቡኬሰኒቲፍ እስን ዲጌ፣  

እስን በሌሱ ጀልቀቤረ።   


14 አት እኑመ ኛተ፤ ገሩ ህንቁፍቱ፤  

ገራንኬ አመሌ ዱዋዸ።  

አት ንካአተ፤ ገሩ ሆማ ሲፍ ህንኩፈሙ፤  

ዋን አት ኩፈቱ ሰነ አን ጎራዴት ኬናቲ።   


15 አት ንፈጫፈተ፤ ገሩ ህንሃመቱ፤  

ኤጄርሰ ንጩንፈተ፤ ገሩ ዘይቲሳ ህንድበቱ፤  

እጀ ወይኒ ንጩንፈተ፤ ገሩ ዳዺ ወይኒ ህንዹግዱ።   


16 አት ስርነ ኦምሪቲፊ  

ሆጂ መነ አሃብ ሁንደ ጀቤስቴርተ፤  

ጎርሰሳኒስ ዱካ ቡቴርተ።  

ከናፉ አን ስበሌሴ፣  

ኡመተኬ ነንሰልጵሰ፤  

እስን ቱፊ ሰቦታ ንባቱ።”    

 7

ዽጰቹ እስራኤል 
 

1 አናፍ ወዮ!  

አን አኩመ ነመ ዬሮ ቀርሚ ቦና ፉናነንት  

ወይኒ ወልት ቀቡ ቶኮ ተኤረ፤  

ሁርቡን ወይኒ ከን ኛተሙ ቶኮዩ ህንጅሩ፤  

እጅ ሀርቡ ጀልቀባ ከን አን ዸረኡ ቶኮዩ ህንጅሩ።   


2 ነምን ጋሪን ለፈራ በዴረ፤  

ነምን ቀጄላን ቶኮዩ ህንሀፍኔ።  

ነሞትን ሁንድኑ ዺገ 
 ዸንገላሱፍ ርጰኒ ኤገቱ፤  

ቶኮን ቶኮን ነማ 
 ክዮዻን ኦቦሌሰሳ ኤገተ።   


3 ሀርክ ለቹ ዋን ሀማ ሆጄቹ በረቴረ፤  

ቡልቻን ኬና በርባደ፤  

አባን ሙርቲስ መተኣ ፉዸተ፤  

ነምን ሁምነ ቀቡ ዋኑመ ፌዼ ዱበተ፤  

ሁንድሳኒ ወሊ ወጅን መለቱ።   


4 ከን እሳን ሁንደ ጫላ ጋሪ ተኤ አከ ሶኮሩት፤  

እን አከ መሌ ቀጄላንሞ ደላ ቆራቲ ጫለ።  

ጉያን ኤግዶተኬቲ፣  

ጉያን እት ዋቅን ስ እላሉ ዹፌረ።  

አመ ዬሮ እት እሳን ጆንጀአኒዸ።   


5 ኦላ ህንአመነትን፤  

ምቹስ ህንአብደትን።  

እሼ ሀመቴ ጪፍቱ ብረትዩ  

አረበኬ ኤገዹ።   


6 እልም አባሳ ቱፈተ፤  

እንተል ሃዸሼት፣  

ኒቲን እልማስ አማቲሼት ካት፤  

ዲኖትን ነማ ምሴንሶቱመ መነሳ ተኡቲ።   

   
 

7 አን ገሩ አብዲዻን ዋቀዮን ነንኤገዸ፤  

ፈይሳኮ ዋቀ ነንኤገዸ፤  

ዋቅንኮ ነ ዸገአ።   

እስራኤል ንካት 
 

8 ያ ዲነኮ ነት ህንገመድን!  

አን ዮን ኩፌዩ ነንከአ።  

አን ዱከነ ኬሰ ታኡዩ  

ዋቀዮ እፈ ናፍ ተአ።   


9 አን ሰበቢን ጩቡ እሰት ሆጄዼፍ፣  

ሀመ እን ዱቢኮ እላሌ ናፍ ሙርቴሱት  

ዼከምሰ ዋቀዮ ነንባዸ።  

እን እፈት ነ ባሰ፤  

አንስ ቀጄሉማሳ ነንአርገ።   


10 ኤርገሲ ዲንኮ እሼን፣  

“ዋቀዮ ዋቅንኬ ኤሰ ጅረ?” ናን ጄቴ ሱን  

ዋን ከነ አርግቴ ቃኒን ሀጉገምት።  

እጅኮ ኩፋቲሼ ንአርገ፤  

እሼን አመዩ ሚለ ጀለት  

አኩመ ዾቄ ዳንዲራት ዽዺተምት።   

   
 

11 ጉያን እት ደላንኬ እጃረሙ፣  

ጉያን እት ዳንጋንኬ በልእፈሙ ቶኮ ንዹፈ።   


12 ጋፈስ ነሞትን  

አሶሪፊ መጋላወን ግብጥ፣  

ግብጢ ሀመ ኤፍራጢስትዩ፣  

ገላና ሀመ ገላናት፣  

ቱሉዻ ሀመ ቱሉት ጅራተን ገረኬ ንዹፉ።   


13 ሰበቢ ጅራቶተሼቲፊ  

ሰበቢ ዋን እሳን ሆጄተኒቲፍ ለፍት ንኦንት።   

ከዸትናፊ ገለተ 
 

14 ኡመተኬ፣ ቡሻዬ ዻለኬቲ  

ከኔን ኦፉማን ቦሶነ ኬሰ፣  

ለፈ ዼዳ ገበታረ ጅራተን  

ኡሌኬቲን ትክፈዹ።  

እሳን አኩመ በረ ዱሪት  

ባሻኒፊ ግልኣድ ኬሰ ሃቦበአን።   

   
 

15 “አን አኩመ ዬሮ አት ግብጢ ባቴ ዹፍቴ ሰና  

ድንቂኮ እሳን ነንአርግሲሰ።”   

   
 

16 ሰቦትን አርገኒ ንቃነኡ፤  

ሁምነ ኦፊ ሁንደዩ ንዸቡ።  

እሳን አፋንሳኒ ቀበቱ፤  

ጉርሳኒስ ንዱደ።   


17 እሳን አኩመ ቦፋ፣  

አኩመ ኡመመወን ለፈረ ሎአኒ ብዮ አራቡ።  

እሳን ሆለቻ ሆልቀ ኬሳ በአኒ ዹፉ፤  

እሳን ዋቀዮ ዋቀኬኘ ሶዳቹዻን  

ዴብአኒ ፉለኬ ዱረ ሶዳዻን ዻበቱ።   


18 ዋቅን አከኬቲ ከን ጩቡ ነማ ብረ ደርቤ  

በሌሳ ሀምባ ዻለሳ ዺሱፍ ኤኙ?  

አት አራረ ጎቹት ገመደ መሌ  

በረ በራን ህንዼከምቱ።   


19 አት ዴብቴ ገራ ኑ ላፍተ፤  

ጩቡኬኘ ሚለኬ ጀለት ዽዺቴ  

በሌሳኬኘ ሁንደስ ቱጁበ ገላናት 
 ገድ ደርበተ።   


20 አት አኩመ በረ ዱሪ  

አቦቲኬኛፍ ከከቴ ሰነ  

ያቆቢፍ አመነማ ታተ፤  

አብረሃምትስ ጃለለ ንአርግሲፍተ።   








	ነሆም


	1

	2

	3





 
ራጂ  

ናሆም   

 1



1 ራጂ ዋኤ ነነዌ ዱበተሜ። ክታበ ሙልአተ ናሆም ኤልቆሽቸ።   

   
 
ኣሪ ዋቀዮ ነነዌት ኣሬ 
 

2 ዋቀዮ ዋቀ ህናፉፊ ዋቀ ሃሎ በኡዸ፤  

ዋቀዮ ሃሎ ንበአ፤ ዼከምሳንስ ጉተሜረ።  

ዋቀዮ ዲኖተሳ ሃሎ ንበአ፤  

ዼከምሰሳስ አመጃጆተሳቲፍ ንኩሰ።   


3 ዋቀዮ ዼከሙፍ ህንጀርጀሩ፤ ሁምንሳሞ ጉዳዸ፤  

ዋቀዮ ነመ በሌሳ ቀቡ ኡቱ ህንአደብን ህንዺሱ።  

ቡቤ ሀማፊ ዸኣ ገላና ኬሳስ ከራ ቀበ፤  

ዱሜስሞ አዋረ ሚለሳት።   


4 እን ገላነት ዼከሜ ጎግሰ፤  

አከ ለግን ሁንድኑ ጎጉ ጎዸ።  

ባሻኒፊ ቀርሜሎስ ንጮለጉ፤  

ደራራን ልባኖንስ ንሀርጨአ።   


5 ፉለሳ ዱረት ቱሉወን ንክርክሩ፤  

ጋረንስ በቀኒ በዱ።  

እዶ እን ጅሩት ለፍት ንሆለት፤  

አዱኛፊ ወን አዱኛረ ጅራቱ ሁንድ ንሆለተ።   


6 ኤኙቱ ዼከምሰሳ ዱረ ዻበቹ ደንደአ?  

ኤኙቱ ዼከምሰሳ ሶዳችሳ ሰነ ኦብሱ ደንደአ?  

ዼከምስሳ አኩመ እብዳ ዸንገለአ፤  

ፉለሳ ዱረት ከታወን ንቡርኩታኡ።   

   
 

7 ዋቀዮ ጋሪዸ፤  

ዬሮ ረክናትስ ደኦዸ።  

እን ወረ እሰ አመነተን ንቤከ፤   


8 ገሩ እን ሎላ ጀባዻን  

ነነዌ ንበሌሰ፤  

አመጃጆተሳስ አርኤ ዱከነት ገልቸ።   

   
 

9 ወን እስን ዋቀዮት ያደን ማል?  

እን ጉቱማን ጉቱት ንበሌሰ፤  

ረኮንስ ለመተ ህንዹፉ።   


10 እሳን ቆራቲ ኬሰት ጠጠመኒ  

ዳዺ ወይኒሳቲን መቻኡ፤  

አኩመ ጭዲ ጎጌት ጉበተኒ ዹሙ።   


11 ያ ነነዌ፣ ነምን ዋቀዮት ሀምነ መለቴ  

ዋን ሀማ ከሮርፈቱ  

ስ ኬሳ አርገሜረ።   


12 ዋቀዮ አከነ ጄዸ፦  

“እሳን ጀብናፊ ባይእነ ዮ ቀባተንዩ  

ንበርበዴፈሙ፤ ንበዱስ።  

ያ ይሁዳ፣ አን ዮን ዱራን ስ ሚዼ ጅራዼዩ፣  

ስአች ስ ህንሚዹ።   


13 አን አመ ዋንጆሳኒ ጉርሙኬሰንራ ነንጨብሰ፤  

ሁዻኬስ ስራ ነንኩተ።”   

   
 

14 ያ ነነዌ፣ ዋቀዮ አከነ ጄዼ ዋኤኬ አጀጀ ኬኔ ጅረ፦  

“አት ሰኚ መቃንኬ እቲን ዋመሙ ህንቀባቱ።  

አን ፈኪወን ሶፈመኒፊ ዋቆተ ቶልፈሞ በቅፈመኒ ቶልፈመን  

ከኔን ገልመወን ዋቆተኬቲ ኬሰ ጅረን ነንበርበዴሰ።  

ዋን አት አከ መሌ በልፈማ ታቴፍ  

አን አዋለ ሲፍ ነንቆጴሰ።”   

   
 

15 ኩኖ፣ ሚል ነመ ኦዱ ጋሪ ፍዱ፣  

ከን ነጋ ለብሱ ቶኮ ቱሉወንረ ጅረ!  

ያ ይሁዳ፣ አያኖተኬ አያኔፈዹ፤  

ወሬገኬስ ባፈዹ።  

ስአች ሀማን ስ ህንዌረሩ፤  

እን ጉቱማን ጉቱት ንበርበዴፈመ።    

 2

ኩፋቲ ነነዌ 
 

1 ያ ነነዌ፣ ነምን ስ ሎሉ ስት ዹፌረ።  

ደኦ ኤገዹ፤  

ከራ እላለዹ።  

ሙዺኬ ህዸዹ፤  

ሁምነኬ ሁንደ ወልት ቀበዹ።   

   
 

2 ዮ በሌስቶትን እሳን ኦንሰኒ  

ሙኬን ወይኒሳኒ በርበዴሰንዩ፣  

ዋቀዮ አኩመ ኡልፍነ እስራኤል ዴብሴ ሰነ  

ኡልፍነ ያቆብ እዶት ንዴብሰ።   

   
 

3 ጋቸነወን ሎልቶተሳ ድዲሞዸ፤  

ጎቶትንስ ኡፈተ ብልዲማ ኡፈተኒሩ።  

ጉያ እሳን እት ቆጴፈመን ሰነ፣  

ስቢል ጋሪ ሎላረ ጅሩ ንጨለቅሰ፤  

ኤቦንስ ጋትራንስ ንምርምርፈመ።   


4 ጋሪወን ሎላ ከራረ ደደርበተሙ፤  

ኦብዲወን ኬሰስ አሲፊ አች ጉሉፉ።  

እሳን ጉጨ ቦበኡ ፈካቱ፤  

አኩመ በከካስ ንደርበተሙ።   

   
 

5 እን ጎቶተሳ ንያደተ፤  

እሳን ገሩ ከራት ጉፈቱ።  

እሳን ገረ ደላ መጋለቲት አሪፈቱ፤  

ደኦንስ ቆጴፈሜፊ ጅረ።   


6 በልበል ለጌኒ በነማዸ፤  

መሰራን ሞቱማስ ንጅገ።   


7 መጋለቲን ቁላት ሀፍቴ  

አከ ቦጅአምቱ ሙርቴፈሜረ።  

ጦምቦሬወንሼ  

ቆመሳኒ ሩሩኩተኒ አከ ጉጌ ቦኡ።   


8 ነነዌን አኩመ ሀሮት፤  

ብሻንሼስ ኬሳ ያኤ ዹመ።  

እሳንስ፣ “ዻበዻ! ዻበዻ!” ጄዸኒ እዩ፤  

ገሩ ነምን ቶኮዩ ዱግደ ዱበት ህንዴብኡ።   


9 ሜቲ ሳማ!  

ወርቄ ሳማ!  

መድሼ፣  

በዻዹማን ኩሳ ቀቤኘሼ ሁንዳስ ዹመ ህንቀቡ!   


10 እሼን ዱዋ፣ ቁላፊ ኦነ ታቴርት!  

ለጴን በቄረ፤ ጅልብ ላፌረ፤  

ዸግን ሆለቴረ፤ ፉል ሁንድስ ጉራቸኤረ።   

   
 

11 ሆልቅ ሌንጮታ፣  

እዶን እሳን እት እልማንሳኒ ሶረን፣  

እዶን ሌንጭ ኮርማፊ ዸላን ኬሰ ያአን፣  

ሳፌልሳኒስ ሶዳ መሌ ነጋዻን ጅራተን ኤሰ?   


12 ሌንጭ ዋን እልማንሳቲፍ ገኡ አጄፈቴ፤  

ሌንጮተ ዸላሳቲፍስ ዋ ሁዼ አጄሴ፤  

ቦለሳ ዋን አደምሴን፣  

ሆልቀሳሞ ጉማ ፎኒቲን ጉተቴ።   

   
 

13 ዋቀዮ ዋን ሁንደ ደንደኡ አከነ ጄዸ፤  

“አን ስት ከኤረ፤  

አን ጋሪወንኬ ከኔን ወራና ጉቤ ዳራ ነንጎዸ፤  

ጎራዴንስ ሌንጨኬ ሳፌለ ፍጠ።  

አን ዋን አት አደምሰቱ ቶኮሌ  

ለፈረት ሲፍ ህንሀምብሱ።  

ሰገሌን ኤርገሞተኬቲ  

ለመተ ህንዸገአሙ።”    

 3

ነነዌፍ ወዮ 
 

1 መጋለቲ ዺጋቲፍ፣  

ከን ሶባን ጉተምቴፍ፣  

ከን ሳምቻን ጉተምቴፍ፣  

ከን ወር ሀምነ ሆጄተን ኬሳ 
 ህንዸበምኔ ሰናፍ ወዮ!   


2 እይ ቀጬ፣  

ከከክሱን ጎማ፣  

ጉሉፉን ፈርዳ፣  

ድድቹን ጋሪ ሎላ ንዸገአመ!   


3 አባን ፈርዳ ንጉሉፈ፤  

ጎራዴን ንበለቅሰ፤  

ኤቦን ንጨለቅሰ!  

በላ ሄዱን ነመረ ገኤረ፤  

ነምን ባይኤን ዱኤረ፤  

ሬፍ ለኮብሰ ህንቀቡ፤  

ነሞትንስ ሬፈሳኒ ጉፈቱ፤   


4 ኩን ሁንድ ሰበቢ ባይእነ ሰጋገሉማ ሰጋገልቱቲን፣  

ጊፍቲ ፈልፈልቶታ፣  

ከን ሰጋገልቱማሼቲን ሰቦተ፣  

ቶልቸሼቲንሞ ኡመተ ገርቦምፈቴ ሰናቲን ተኤ።   

   
 

5 ዋቀዮ ዋን ሁንደ ደንደኡ አከነ ጄዸ፦  

“አን ስት ከኤን ጅረ።  

አን ኡፈተኬ ፉለኬት ኦል ነንሶቆለ።  

አን ሰቦተት ቁላኬ፣  

ሞቱሞተትሞ ቃኒኬ ነንሙልእሰ።   


6 አን ጡሪዻን ስን ፋለ፤  

አከ መሌ ስን ቱፈዸ፤  

ዋን ኮልፋስ ስን ጎዸ።   


7 ነምን ስ አርጉ ሁንድ ስራ በቀቴ፣  

‘ነነዌን በዱት ጅርት፤ ኤኙቱ ቦኣፍ?’ ሲን ጄዸ፤  

አን ነመ ስ ጀጀቤሱ ቶኮሌ ኤሳን አርገዸ?”   

   
 

8 አት፣ ኖእ አሞን  

ብየ ለገ አበያራ  

ከን ብሻኒን መርፈምቴ ሰነ ጫልታ?  

ለግን ደኦሼት፤  

ብሻንስ ደላሼት።   


9 እቶጵያፊ ግብጥ ጀብነሼ ከን ዹመ ህንቀብኔዸ፤  

ፉጢፊ ሊብያን ቱምስቶተሼት።   


10 ተኡስ እሼን ቦጅአምቴ  

ብየ ኦርማት ጌፈምቴ።  

ዳእመንሼ መታ ዳንዲ ሁንዳረት  

ምጭርቅፈመኒ ዹመን።  

ነሞተሼ ኡልፋቶት እጣ ቡፈተኒ  

ነሞትንሼ ጉርጉዶትን ሁንድኑ 
 ፎንጫዻን ህዸመን።   


11 አትስ ንመቾፍተ፤ ንዾከተስ፤  

ዲነ ጀላ በኡፍስ ደኦ በርባደተ።   

   
 

12 ደኦንኬ ሁንድ ሙኬን ሀርቡ  

ከኔን እጀ ጀልቀበት ብልቻቴ ቀበን ፈካተ፤  

ዬሮ ሙኬን ሱን ሁርጉፈመንት  

እጅሳኒ አፋን ነመ ዋ ኛቱ ኬሰ ቡአ።   


13 ሜ ራያኬ እላል፤  

እሳን ሁንድኑ ዱበርቶተ!  

ከረወን ብየኬቲ  

ዲኖተኬቲፍ በልአተኒ በነመኒሩ፤  

እብድስ ደንቀራሳኒ ጉቤ ፍጤረ።   

   
 

14 ኡቱ ህንመርፈምን ብሻን ወራበዹ፤  

ሁምነ እትሳኬ ጀጀቤፈዹ!  

ሱጴ ቶልፈዹ፤  

ዾቄ ሱጴ ዺተዹ፤  

ጡቢ ቶልፈዹ።   


15 አችት እብድ ስ ፍጠ፤  

ጎራዴንስ ስ ጭጭሬ  

አኩመ ኮሮጵሳስ ስ በርበዴሰ።  

አከ ኮሮጵሳ ሆር፤  

አኩመ ሀዋንሳ ባይአዹ።   


16 አት ሀመ እሳን ኡርጂ ሰሚ ጫላ ባይአተንት  

ደልደልቶተኬ ባይእፈቴርተ፤  

እሳን ገሩ አኩመ ሀዋንሳ ብየቲ ቁላ ሀምብሰኒ  

ኤርገሲ በርሰኒ ዴሙ።   


17 ኤግዶንኬ አኩመ ሀዋንሳት፤  

ቆንዳልቶትንኬስ አኩመ ቱተ ሀዋንሳ  

ከን ጉያ ቀበና ደላረ ቁበቱት፤  

ዬሮ አዱን ባቱ ገሩ በርሰኒ በዱ፤  

ነምን ቶኮዩ ገረ እሳን ዸቀን ህንቤኩ።   

   
 

18 ያ ሞቲ አሶር ትክስቶትንኬ ሙገኒሩ፤  

ነሞትንኬ ኡልፋቶትን ቦቆቹፍ ገድ ጭጪሰኒሩ።  

ነሞትንኬ ነመ ወልት እሳን ቀቡ ዸበኒ  

ቱሉወንረት ብብትናአኒሩ።   


19 ወን ቶኮዩ መዳኬ ፈይሱ ህንደንደኡ፤  

ሚዸምንኬስ ከን ዱኣን ስ ገኡዸ።  

ነምን ኦዱ ዋኤኬቲ ዸገኡ ሁንድኑ  

ኩፋቲኬት ሀርከ ወልት ሩሩኩተ፤  

ገረ ጀብነኬ ከን ዹመ ህንቀብኔ ሰናን  

ኤኙቱ ህንሚዸምን?  

ራጂ  

አንባቆም   

1 ራጂ አንባቆም ራጅች አርጌ።   

   
 
ጉንጉሚ አንባቆም 
 

2 ያ ዋቀዮ፣ አን ሀመ ዮሚትን ገርጋርሳፍ 
 ስት እየዸ?  

አት ገሩ ነ ህንዸጌፈቱ፤  

ዮካን አን ሀመ ዮሚት፣ “ጎሊ!”  

ጄዼ ስት ቦኤ አት ገሩ ነ ህንኦልችቱ?   


3 አት ማሊፍ አከ አን ሙርቲ ደቤ አርጉ ነ ጎተ?  

አት ማሊፍ በሌሳ ነማ ኦብስተ?  

በዲስኒፊ ጎሊን ፉለኮ ዱረ ጅሩ፤  

ሎሊፊ ወልዸቢንስ ባይአቴረ።   


4 ከናፉ ሴር ላምሸኤረ፤  

ሙርቲን ቀጄላን ደብሰሜረ።  

አከ ሙርቲን ቀጄላን ጀልእፈሙፍ፤  

ነሞትን ሀሞን ቀጄሎተ መርሱ።   

ዴቢ ዋቀዮ 
 

5 “ሰቦተ ሁበዻ እላላ፤  

አከ መሌስ ድንቅሲፈዻ።  

አን በረኬሰን ኬሰ  

ዋን እስን ዮ እስንት ህመሜሌ  

ህንአመኔ ቶኮ ነንሆጄዸ።   


6 አን ወረ ባብሎን፣  

ኡመተ ገረ ጀቤሳፊ አሪፈታ፣  

ከን እዶ ጅሬኘሳ ህንተእን ቀበቹፍ  

ጉቱማ ለፋ ኬሰ ያኡ ሰነ ነንካሰ።   


7 እሳን ሰበ ሶዳተሙፊ ናስሱዸ፤  

እሳን ኦፊሳኒቲፉ ሴረ፤  

ኡልፍነሳኒስ ንጉድፈቱ።   


8 ፈርዴንሳኒ ቄረንሰ ጫላ ሰፍሱ፤  

ዬዪ ገልገላ ጫላ ሶዳችሱ።  

ነሞትንሳኒ ከኔን ፈርደ ያበተን 
 አሪቲዻን ጉሉፉ፤  

አቦቲን ፈርደሳኒስ ፈጎዻ ዹፉ።  

እሳን አኩመ ርሳ ዋ ኛቹፍ አሪፈቱ በርሱ፤   


9 እሳን ሁንድኑ ጄቁምሳፍ ዹፉ።  

ቱትንሳኒ አኩመ ቡቤ ገሞጂ ገረ ፉለ ዱራት ቀጄለ፤  

ነሞተ ህዸመንስ አኩመ ጭረቻ ወልት ቀበ።   


10 እሳን ሞቶተ ቱፈተኒ  

ቡልችቶተት ቆሱ።  

ደአትኖ ሁንደት ንኮልፉ፤  

ብዮስ ቱለኒ እሰ ቀበቱ።   


11 ኤርገሲ ነሞትን የከ ሆጄተን ከኔን ሁምነሳኒ 
 ዋቀሳኒ ጎዸተን፣  

አከ ቡቤ ለፈ ሀጣአኒ ከራሳኒ እት ፉፉ።”   

ጉንጉሚ አንባቆም እሰ ለመፋ 
 

12 ያ ዋቀዮ፣ አት በረ በራ ጀልቀብዴ ጅርተ ምቲ?  

ያ ዋቀኮ፣ ያ ቁልቁልቸኮ፣ አት ጎንኩማ ህንዱቱ።  

ያ ዋቀዮ፣ አት አከ እሳን ሙርቲ ኬነኒፍ 
 እሳን ሙዴርተ፤  

ያ ከታኮ፣ አት አከ እሳን ነመ አደበኒፍ እሳን ረመዴርተ።   


13 እጅኬ አከ ዋን ሀማ ህንእላሌፍ አከ መሌ ቁልቁሉዸ፤  

አት ደበ አርግቴ ኦብሳን ዺሱ ህንደንዴሱ።  

ዮስ አት ማሊፍ ኦብሳን ነሞተ ሀሞ እላልተ?  

አት ማሊፍ ዬሮ ነሞትን ሀሞን  

ወረ እሳን ጫላ ቀጄሎ ተአን ልቅምሰንት ጨልእስታ?   


14 አት ነሞተ አከ ቁርጡሚ ገላነ ኬሳ፣  

አከ ኡመመወን ገላና ከኔን ቡልቻ 
 ህንቀብኔ ጎቴርተ።   


15 ዲን ሆኮዻን እሳን ሁንደ ኦል ባሰ፤  

ክዮሳቲንስ እሳን ሀርክሰ፤  

ክዮሳ ኬሰት ወልት እሳን ቀበተ፤  

ከናፉ እን ንገመደ፤ ንእልልቸስ።   


16 እን ሰበቢ ክዮሳቲን በሸነኔ  

ኛተሳ ፍለተማት ገመዱፍ  

ክዮሳቲፍ ኣርሳ ዽኤሰ፤  

ክዮሳቲፍሌ እጣነ ኣርሰ።   


17 እን ክዮሳ ኬሳ ገረገልቹዻን፣  

ገረ ላፍነ መሌ እቱመ ፉፌ ሰቦተ በሌሱ ቀባ?   

1 አን እዶኮ ዻበዼ  

ደላ ኤጉምሳረ ነንቱረ፤  

ሜ ዋን እን ናን ጄዹ አርጉፍ  

ዴቢ አን ጉንጉሚ ከናፍ ኬኑ መሉ ቤኩፍ ነንእላለ።   

ዴቢ ዋቀዮ 
 

2 ኤርገሲ ዋቀዮ አከነ ጄዼ ዴቢ ኬኔ፦  

“አከ ነምን ዱብሱ ቶኮ ቀበቴ ፊጉፍ፣  

ሙልአተ ሰነ እፈ ጎዺ  

ገበቴረት በሬስ።   


3 ሙልአትን ኩን ዬሮ ሙርታኤ ቶኮ ኤገታቲ፤  

እን ዋኤ ዹመሳ ዱበተ መሌ ህንሶቡ።  

ዮ ቱሬስ እሰ ኤግ፤  

እን ዹጉማን ንዹፈ፤ ህንቱሩስ።   

   
 
   
 

4 “ኩኖ እን ኦፍ ቦኮክሴረ፤  

ሀዊንሳስ ስሪ ምት፤  

ነምን ቀጄላን ገሩ አመንቲሳቲን ጅራተ፤   


5 ዹጉማን እን ዳዺ ወይኒቲን ንጎዎምፈመ፤  

ኦፍ ቱለ፤ ቦቆናስ ህንቀቡ።  

እን አኩመ ሲኦል ሰሰተ፤  

አከ ዱኣስ ከን ህንቁፍኔዸ።  

እን ሰቦተ ሁንደ ወልት ቀበተ፤  

ኡመተ ሁንደስ ቦጅኤ ፉዸተ።   


6 “እሳን ሁንድ እሰ ቱፈተኒ እት ኮልፋ፣  

“ ‘ነመ ምአ ሀተሜ ቱለቴ  

ሳምቻን ኦፍ ሶሮምሱፍ ወዮ!  

ወን ኩን ሀመ ዮሚት እት ፉፈ’ 
 ጄዸኒ እት ህንቆሰኒ?   


7 ወር ልቂ ስራ ቀበን አኩመ ተሳ ስት ህንከአኒ?  

እሳን ከአኒ ስ ህንሆለቺሰኒ?  

ኤርገሲ አት ሀርከሳኒ ጀለ ገልተ።   


8 ሰበቢ አት ሰበ ሄዱ ሳምቴፍ  

ነሞትን ሀፈን ስ ሳሙ።  

አት ዺገ ነማ ዸንገላፍቴርታቲ፤  

አት ብዮተ፣ መጋላወኒፊ 
 ነሞተ እሳን ኬሰ ጅራተን ሁንደ በሌስቴርተ።   

   
 

9 “ነመ ቡኣ ህንመሌን መነ እጃረቱ  

ከን በዲሰ ጀላ በኡፍ ጄዼ  

ለፈ ኦል ከኣረት እዶ ጅሬኛ ቶልፈቱፍ ወዮ!   


10 አት ሉቡ ነመ ባይኤ ገላፈቹዻፍ፣  

ዋን ነመ ቃኔሱ መነኬት መለቴ 
 ሉቡኬት በዲሰ ፍዴ።   


11 ዸጋወን ኬኘን ኬሳ እዩ፤  

ዴምዴሞን ሙካስ ጀላ ቀበ።   

   
 

12 “ነመ ዺገ ዸንገላሱዻን መጋላ እጃሩፍ፣  

ከን የካን መጋላ ሁንዴሱፍ ወዮ!   


13 አከ ደዸቢን ነማ አኩመ ቆራን እብዳ ተኤ፣  

አከ ሰቦትንስ አከሱማን ኦፍ ደዸብሲሰን  

ዋቀዮ ዋን ሁንደ ደንደኡ ሙርቴሴረ ምቲ?   


14 አኩመ ብሻን ገላነ ጉቱ ሰነ  

ለፍት ኡልፍነ ዋቀዮ ቤኩቲን ጉተምቲቲ።   

   
 

15 “ነመ ቁላ ዸግነ ኦላሳ እላሉፍ ጄዼ  

ሀመ እን መቻኡት  

ቀልቀሎ ኬሳ ዳዺ ወይኒ እሳፍ ቡሱፍ ወዮ።   


16 አት ቆደ ኡልፍና ቃኒዻን ጉተምተ።  

አመ ደበሬን ከንኬት! አከ ቁላንኬ ሙልአቱፍ ዹግ።  

ጦፎን ምርገ ዋቀዮ ስት ገረገለ፤  

ሰልጵንስ ኡልፍነኬ ሀጉገ።   


17 ፍንጭል አት ልባኖንት ሆጄቴ ስልቅምሰ፤  

ሆሪ ፍጡንኬ ስ ርፈቺሰ።  

አት ዺገ ነማ ዸንገላፍቴርታቲ፤  

አት ብዮተ፣ መጋላወኒፊ ነሞተ እሳን ኬሰ ጅራተን 
 ሁንደ በሌስቴርተ።   

   
 

18 “ዋቅን ቶልፈማን ኦጌሰ ሀርካቲን ሶፈሙ  

ዮካን ፈኪን ሶበ በርሲሱ ፋይዳ ማሊ ቀበ?  

ነምን እሰ ቶልቹ ቶኮ ሆጂዹመ ሀርከሳ አመነታቲ፤  

እን ዋቆተ ቶልፈሞ ዱበቹ ህንደንዴኜ ቶልቸ።   


19 ነመ ሙካን፣ ‘ደመቅ!’  

ዮካን ዸጋ ሉቡ ህንቀብኔን፣ ‘ከእ!’ ጄዹፍ ወዮ።  

እን በርሲሱ ንደንደኣ?  

ኩኖ እን ወርቄፊ ሜቲ ድበሜረ፤  

ሀፉር ቶኮዩ እሰ ኬሰ ህንጅሩ።”   

   
 

20 ዋቀዮ ገሩ መነ ቁልቁሉማሳ 
 ቁልቁሉ ሰነ ኬሰ ጅረ፤  

ለፍት ሁንድ ፉለሳ ዱረት ሃጨልእስቱ።    

 3

ከዸትና አንባቆም 
 

1 ከዸትና አንባቆም ራጅቻ ሽግዮኖቲዻን።*  
 

2 ያ ዋቀዮ፣ አን ኦዱኬ ዸገኤረ፤  

ያ ዋቀዮ፣ አን ጎቸወንኬ ነንሶዳዸ።  

በረኬኘ ኬሰ እሳን ሃሮምስ፤  

ጀበነኬኘ ኬሰ እሳን ቤከምሲስ፤  

ዬሮ ዼከምቱት አራረ ያደዹ።   

   
 

3 ዋቅን ቴማንራ፣  

እን ቁልቁልች ቱሉ ጳራኒቲ ዹፌ።  

ኡልፍንሳ ሰሚወን ሀጉጌ፤  

ገለንሳስ ለፈ ጉቴ።   


4 ሚዸግንሳ አኩመ በኢሰ አዱት፤  

ጋንፈወን ለመ ሀርከሳቲ በኡ፤  

ሁምንሳስ አች ዾከቴረ።   


5 ፉለሳ ዱረ ዸእቸቱ ዴሜ፤  

ጎልፋንስ እሰ ዱካ ቡኤ።   


6 እን ዻበቴ ለፈ ራሴ፤  

እላሌ አከ ሰቦትን ሆለተን ጎዼ።  

ቱሉወን ዱሪ ንቡርኩታአን፤  

ጋረን በረ ሄዱ ጅራተንስ ንዲገመን።  

ከራንሳ ከን በረ በራት።   


7 አን ኡቱ ዱንካኖትን እቶጵያ ዽጰተኑ ነንአርጌ፤  

ጎልጋወን ምድያኒስ ንሆለቱ።   

   
 

8 ያ ዋቀዮ፣ አት ለጌንት ኣርቴ ቱርቴ?  

ቡርቃወንትስ ዼከምቴ?  

አት ዬሮ ፈርዴንኬቲን ጉሉፍቴት፣  

ዬሮ ጋሪወን ሞአትናኬ ያበቴት  

ገላነት ዼከምቴ ቱርቴ?   


9 አት እዳኬ ሉቅፈቴ  

ጥየ እት ዻበቴ።  

ለፈስ ለጌኒን ገርገር በቀቅስቴ፤   


10 ቱሉወን ስ አርገኒ ሆለተን።  

ዸኣወን ብሻኒ አቺን ደርበን፤  

ቱጁብን ንሁርሴ፤  

ደምበሊሳስ ኦል ካሴ።   

   
 

11 ሰበቢ ጥየኬ ጨለቅሳ ፊጉ ሰናቲፊ  

ሰበቢ እፈ ኤቦኬቲ ሰናቲፍ አዱፊ  

ጅእ ሰሚ ኬሰ ዻበተኒ ሀፈን።   


12 አት ዼከምሳን ለፈረ መርማርቴ፤  

ኣሪዻንስ ሰቦተ ለፈት ዽዺቴ።   


13 አት ሰበኬ ፉሩፍ፣  

ድበማኬ ኦልቹፍ ዹፍቴ።  

ሆገና ብየ ሀሞታ ንዳክቴ፤  

መታዻ ሀመ ሚላት ቁላ እሰ ሀምብፍቴ።   


14 ዬሮ ሎልቶትንሳ ኑ ብትኔሱፍ ከአኒ፣  

አኩመ ዋን ረከቶተ ዾከተኒ ጅረን  

ፍጡ ገአኒት ገመደንት፣  

አት ኤቦ ኦፊሳቲን መታሳ ወራንቴ።   


15 አት ፈርዴንኬቲን ብሻኖተ ጉርጉዳ  

ሆመቼሳ ገላነረ ዴምቴ።   

   
 

16 አን ዸገኤን ገራንኮ ራፈሜ፤  

ህዺንኮ ሰገሌ ሰናን ሆለቴ፤  

ቶርቶር ለፌኮ ሴኔ፤  

ሚልኮስ ንሆለቴ።  

ተኡስ አን ሀመ ጉያን በዲሳ  

ሰቦተ ኑ ዌረረንት ዹፉት ኦብሳን ነንኤገዸ።   


17 ዮ ሙክን ሀርቡ ደራሩ ባቴ  

እጅ ወይኒ ሙከ ወይኒረ ጅራቹ ባቴዩ፣  

ዮ ሙክን ኤጄርሳ እጀ ነቀቹ ድዴ  

ለፍት ቆቲሳ ምዻን ዾወቴዩ፣  

ዮ ሆሎትን ጎለ ኬሳ፣  

ሎንስ ደላ ኬሳ ዸበመንዩ፣   


18 አን ገሩ ዋቀዮት ነንገመደ፤  

ዋቀ እሰ ነ ፈይሱት ነንገመደ።   

   
 

19 ዋቀዮ ጎፍታን ጀብነኮት፤  

እን ሚለኮ አከ ሚለ ቦሮፋ ጎዸ፤  

ለፈ ኦል ከኣረስ ነ ዴምስሰ።  

ዱረ ቡኣ ፋርፈናቲፍ። ሜሻኮ ከን ርቡቲን ከን ፋርፈተሜ።  
 


* 3:1
ሽግዮቲን ጎሰ ሙዚቃት። 









	ሴፋንያ


	1

	2

	3





 
ራጂ  

ሴፋንያ   

 1



1 ዱቢን ዋቀዮ ከን በረ ዮስያስ እልም ኣሞን ሞቲ ይሁዳ ቱሬ ኬሰ ገረ ሴፋንያ እልመ ኩሺ፣ እልመ ጌዳልያስ፣ እልመ አመርያ፣ እልመ ህስቅያስ ዹፌ ከናዸ፦   

   
 
አኬከቺሰ ዋኤ በዲሰ ዹፋ ጅሩ 
 

2 “አን ፉለ ለፋራ  

ዋን ሁንደ ሀጣኤ ነንበሌሰ”  

ጄዸ ዋቀዮ።   


3 “አን ነማፊ ሆሪ ሀጣኤ ነንበሌሰ፤  

ስምብሮ ሰሚቲፊ  

ቁርጡሚ ገላና፣  

ዋቆተ ቶልፈሞ ነሞተ ሀሞ ጉፈቺሰንስ ሀጣኤ ነንበሌሰ።”  

   
 
“አን ሰኚ ነማ ለፈራ ነንበሌሰ”  

ጄዸ ዋቀዮ።   


4 “አን ይሁዳፊ  

ወረ ዬሩሳሌም ኬሰ ጅራተን ሁንደት ሀርከኮ ኦል ነንፉዸዸ።  

አን ሀምባ በኣል ሁንዳፊ 
 መቃ ሉቦተ ዋቆተ ቶልፈሞ ዋቄፈተኒ  

እዶ ከና ነንበሌሰ፤   


5 ወረ ራያ ሰሚ ዋቄፈቹፍ  

ቅናጢ መናረት ሰገደን፣  

ወረ ሰገደኒፊ ዋቀዮን ከከተን፣  

ወረ ሞሌኪንስ ከከተን፣   


6 ወረ ዋቀዮን ዱካ ቡኡ ዺሰኒ ዱበት ዴብአን፣  

ወረ ዋቀዮን ህንበርባድኔ 
 ዮካን ጎርሰሳ ህንጋፈትኔ ነንበሌሰ።”   

   
 

7 ጉያን ዋቀዮ ዋን ዽኣቴፍ  

ፉለ ዋቀዮ ጎፍታ ዱረት ጨልእሳ።  

ዋቀዮ ቀልመ ቶኮ ቆጴሴረ፤  

እን ወረ አፌሬ ቁልቁሌሴረ።   

   
 

8 “ጉያ ቀልመ ዋቀዮት  

አን ቆንዳልቶተ እልማን ሞትቻቲፊ  

ወረ ወያ ኦርማ ኡፈተን ሁንደ ነንአደበ።   


9 አን ጋፈስ ወረ ቡሳረ ኡታለን፣  

ከኔን ገልመ ዋቆተሳኒ  

ጄቁምሳፊ ጎዎምሳዻን ጉተን ነንአደበ።”   

   
 

10 ዋቀዮ አከነ ጄዸ፤  

“ጋፈስ ከረ ቁርጡሚራ እየ፣  

ወልተጂ ለመፋራ ወዋትና፣  

ጋረንራሞ  

ሰገሌ ዲገመ ጉዳቱ ዸጋአመ።   


11 እስን ወር መክቴሽ ኬሰ ጅራተን ወዋዻ፤  

ደልደልቶትንኬሰን ሁንድ ለፈራ ሀጣአሙ፤  

ወር ሜቲ ደልደለን ሁንድኑስ ንበርበዳኡ።   


12 አን ዬሮ ሰነ ዬሩሳሌምን እብሳዻን ነንሰከተአ፤  

ወረ ቀነኒዻን ጅራተን፣  

ከኔን አከ ዳዺ ወይኒ ሲጮ እረት ሀፌ ተአን፣  

ከኔን፣ ‘ዋቀዮ ዋን ቶላስ ተኡ ዋን ሀማ  

ሆማ ህንጎዹ’ ጄዸኒ ያደን ነንአደበ።   


13 ቀቤኝሳኒ ንሳመመ፤  

መንሳኒ ንኦነ።  

እሳን መነ እጃረቱ፤  

ገሩ ኬሰ ህንጅራተን፤  

እሳን ብቅልቱ ወይኒ ንዻበቱ፤  

ገሩ ዳዺ ወይኒ ህንዹገን።”   

   
 

14 ጉያን ዋቀዮ ጉድች ዽኣቴረ፤  

ዽኣቴስ ደፌ ዹፋ ጅረ።  

ዸገኣ! እይ ጉያ ዋቀዮ ሀዻኣዸ፤  

ጎትን አችት ሰገሌ ኦል ፉዸቴ እየ።   


15 ጉያን ሱን ጉያ ዼከምሳ፣  

ጉያ ዽጵናፊ ገዳ፣  

ጉያ ረክናፊ በዲሳ፣  

ጉያ ዱከናፊ ድምምሳ፣  

ጉያ ዱሜሳቲፊ ዱከነ ሀማ ንተአ፤   


16 መጋላወን ደላ ቀበኒፊ  

ገሞወን ኦል ዼዼሮረት  

ጉያ እት መለከተ አፉፈኒፊ እየ ወራና ተአ።   

   
 

17 “ሰበቢ እሳን ዋቀዮት ጩቡ ሆጄተኒፍ፣  

አን አከ እሳን አኩመ ጃማት ዴመኒፍ  

ኡመተት ዽጵነ ነንፍደ።  

ዺግንሳኒ አኩመ አዋራ፣  

ምእ ገራሳኒስ አኩመ ኮሲ ገተመ።   


18 ጉያ ዼከምሰ ዋቀዮት  

ሜቲንሳኒ ዮካን ወርቄንሳኒ  

እሳን ኦልቹ ህንደንደኡ።”  

   
 
እብደ ህናፋሳቲን  

አዱኛን ሁንድ ንበርበዶፍት፤  

ወረ ለፈረ ጅራተን ሁንደት  

እን በዲሰ ተሳ ንፍዳቲ።    

ይሁዳፊ ዬሩሳሌም ሰቦተ ወሊን እት ሙርቴፈሜ 
 
ይሁዳን አከ ቀልቢ ጅጂረቱፍ አኬከቺፈሜ 
 

1 ያ ሰበ ቃኒ ህንቀብኔ፣  

ወልት ቀበማ፤ ወልት ቀበማ፤   


2 ኡቱ ዬሮን ሙርታኤ ሱን ገኤ  

ጉያን ሱን አኩመ ሀበቂት እስን ህንሀጣእን፣  

ኡቱ ኣሪን ዋቀዮ እን ቦበኣን ሱን  

እስንት ህንዹፍን፣  

ኡቱ ጉያን ዼከምሰ ዋቀዮ  

እስንት ህንዹፍን ወልት ቀበማ።   


3 እስን ገራሞን ለፋ  

ከኔን ዋን እን አጀጁ ሆጄተን ሁንድ 
 ዋቀዮን በርባደዻ።  

ቀጄሉማ በርባዳ፤ ገድ ኦፍ ቀቢሰ በርባዳ፤  

እስን ጉያ ዼከምሰ ዋቀዮት  

ንጎልቦበምቱ ተኣቲ።   

ፍልስጤም 
 

4 ጋዛን ዱዋ ሀፍት፤  

አሽቀሎንሞ ንኦንት።  

ሰብን አሽዶድ ጉዩመ ሳፋዻን አርአሜ በአ፤  

ኤቅሮንሞ ንቡቅፈምት።   


5 ያ ኬሬቶተ ቀርቀረ ገላና ጅራተን፣  

እስኒፍ ወዮ፤  

ያ ከነኣን፣ ብየ ፍልስጤሞታ፣  

ዱቢን ዋቀዮ አከነ ጄዼ ስት ዹፌረ፤  

“አን ስን በርበዴሰ፤  

ነምን ቶኮዩ ህንሀፉ።”   


6 ብይ ቀርቀረ ገላና፣  

እዶን ከሊቶትን ጅራተን፣  

እዶ ትክስቶትን ጅራተኒፊ ጎለ ቡሻዬ ተአ።   


7 እንስ ሀንዹራ ሀምባ መነ ይሁዳ ተአ፤  

እሳን አችት ለፈ ዼዳ አርገቱ።  

እሳን ገልገለ ገልገለ  

መነ አሽቀሎን ኬሰ ጭጪሱ።  

ዋቀዮ ዋቅንሳኒ እሳን ትክሰ፤  

ቦጁሳኒስ ንዴብሳፍ።   

ሞኣቢፊ አሞን 
 

8 “አን አረብሶ ሞኣቢፊ  

ቆሳ አሞኖታ፣  

ወረ ሰበኮ አረብሰኒፊ  

ብየሳኒ ዶርስሰን ሰና ዸገኤረ።   


9 ከናፉ አኩመ አን ዹጉማን ጅራታ ተኤ ሰነ፣”  

ጄዸ ዋቀዮ ዋን ሁንደ ደንደኡ፣  

ዋቅን እስራኤል አከነ ጄዸ፤  

“ሞኣብ ዹጉማን አኩመ ሶዶም፣  

አሞኖትንስ አከ ጎሞራ፣  

እዶ አረማቲፊ ቦለ ሶግዳ፣  

ለፈ በረ በራን ኦኔ ንተኡ።  

ሀፍቴን ኡመተኮቲ እሳን ሳሙ፤  

ወር ሰበኮ ኬሳ በዲ ጀላ በአን ብየሳኒ ንዻሉ።”   

   
 

10 ኩን ገቲ እሳን ኦፍ ቱሉማሳኒቲፍ አርገተኒዸ፤  

እሳን ሰበ ዋቀዮ ዋን ሁንደ ደንደኡ አረብሰኒ  

እት ቆሰኒሩቲ።   


11 ዋቀዮ ዬሮ ዋቆተ ብየቲ ሁንደ በርበዴሱት፣  

አከ መሌ እሳን ሶዳችሰ።  

ሰቦትን ቀርቀረ ገላነ ሁንዳረ ጅራተን፣  

ነምን ብየሳ ኬሰ ጅራቱ ሁንድኑስ እሰ ዋቄፈተ።   

እቶጵያ 
 

12 “ያ ወረ እቶጵያ  

እስንስ ጎራዴኮቲን ንጎረአምቱ።”   

አሶር 
 

13 እን ካበት ሀርከ ኦል ፉዸተ፤  

አሶርንስ ንበርበዴሰ፤  

ነነዌ ጉቱማን ጉቱት ንኦንሰ፤  

አኩመ ገሞጂት ጎግሴ ሀምብሰ።   


14 ቡሻዬፊ ሎን፣  

ኡመመወን ጎሰ ሁንዳ አች ጭጪሱ።  

ኡሩንጉፊ ዸዴን  

ኡቱባሼረ ቦቆቱ።  

ሰገሌንሳኒ ፎዳወን ኬሳን ዸገአመ፤  

ዲገምን በልበለሳኒ ዱረ ጅረ፤  

ዴምዴሞን ብርብርሳ ሁንድኑ ቁላ ሀፈ።   


15 ኩን መጋላ ኦፍ ህንኤገትኔ  

ከን ገሩ ነጉማን ጅራቱዸ።  

መጋላን ኩን፣  

“አኑመ ቆፈ መሌ ከን ብራ ነ ብረ ህንጅሩ” ኦፊን ጄቴ።  

እሼን አከም አከስ ኦንቴ፣  

እዶ ብኔንስ ቦሶና ጅራቱ ታቴ!  

ነምን እሼ ብረ በኤ ደርቡ ሁንድኑ ንቆሰ፤  

ሀርከሳስ ንራሰ።    

 3

ዬሩሳሌም 
 

1 መጋላ ጩንቁርስቶታ፣  

ፍንጭልቱፊ ጡሮፍቱ ሰናፍ ወዮ!   


2 እሼን ነመ ቶኮፍዩ ህንአጀጀምቱ፤  

ስሬፈመ ቶኮዩ ህንፉዸቱ።  

እሼን ዋቀዮን ህንአመነቱ፤  

ዋቀ እሼትስ ህንዽኣቱ።   


3 ቆንዳልቶትንሼ ሌንጨ ኣዱዸ፤  

ቡልችቶትንሼ ዬዪ ገልገላ  

ከኔን ዋን ቶኮሌ ገነማፍ 
 ህንቡልፈኔዸ።   


4 ራጆትንሼ ኦፍ ቱልቶተ፤  

እሳን ነሞተ ህንአመነምኔዸ።  

ሉቦትንሼ እዶ ቁልቁሉ ጡሬሰኒ  

ሴረስ ጨብሱ።   


5 ዋቀዮ እን እሼ ኬሰ ጅሩ ቀጄላዸ፤  

እን ዶጎጎረ ቶኮሌ ህንሆጄቱ።  

እን ገነመ ገነመ ሙርቲ ቀጄላ ኬነ፤  

ጉያ ቶኮዩ ዋን ከነ ሆጄቹ ህንደዸቡ፤  

ጀልኦትን ገሩ ቃኒ ቶኮዩ ህንቤከን።   

   
 

6 “አን ሰቦተ ነንበሌሰ፤  

ደአኖወንሳኒ ዲገመኒሩ።  

አከ ነምን ቶኮዩ አቺን ህንደበሬፍ  

አን ዳንዲወንሼ ኦንሴረ።  

መጋላወንሳኒ ኦነኒ  

ነመ መሌ፣ ዱዋ ሀፉ።   


7 አን መጋላ ሰናን፣  

‘አት ዹጉማን ነ ሶዳተ፤  

ስሬፈመስ ንፉዸተ!’ ነንጄዼ።  

ኤርገሲ እዶን ጅሬኘሼ ህንበዱ  

ዮካን አደቢንኮ ሁንድኑ እሼት ህንዹፉ።  

እሳን ገሩ ዋን ሆጄተን ሁንደ ኬሰት  

ደበ ሆጄቹት ጭመን።   


8 ከናፉ ጉያ አን እት ዹጋ በኡ ኤገዹ።”  

ጄዸ ዋቀዮ፤  

“አን ሰቦታፊ  

ሞቱሞተ ወልት ቀቤ  

ዼከምሰኮቲፊ  

ኣሪኮ ሶዳችሳ ሰነ ሁንደ  

እሳንት ዸንገላሱፍ ሙርቴሴረ።  

አዱኛን ጉቱን እብደ ህናፋኮቲን  

ጉበቴ በርበዶፍት።   

   
 

9 “ኤርገሲ አን አከ ሁንድሳኒ 
 መቃ ዋቀዮ ዋመተኒፍ፣  

አከ ወሊ ገሉዻን እሰ ተጃጅለኒፍስ  

አፋን ነሞታ ነንቁልቁሌሰ።   


10 ወር አናፍ ሰገደን፣ እንተለንኮ ከኔን ብትናአን  

ለጌን እቶጵያ ገማ  

ኬና ናፍ ፍዱ።   


11 ሰበቢ አን ወረ ኦፍ ቱሉማሳኒት ገመደን  

መጋላ ከነ ኬሳ ባሱፍ፣  

ጋፈስ የከ አት ነት ሆጄቴ  

ሰነ ሁንዳፍ ሰልጵን ስት ህንዹፉ።  

አት ለመተ  

ጋረኮ ቁልቁሉረት ኦፍ ህንቱልቱ።   


12 አን ገሩ ገራሞታፊ  

ገድ ኦፍ ቀቤዪ  

ከኔን መቃ ዋቀዮ አመነተን  

ስ ኬሰት ነንሀምብሰ።   


13 ሀምባን እስራኤል  

የከ ቶኮሌ ህንሆጄተን።  

እሳን ሶበ ህንዱበተን  

ዮካን ጎዎምሳን አፋንሳኒ ኬሰት ህንአርገሙ።  

እሳን ኛተኒ ቦቆቱ፤  

ከን እሳን ሶዳችሱስ ይንጅሩ።”   

   
 

14 ያ እንተለ ጥዮን አት ፋርፈዹ፤  

ያ እስራኤል ሰገሌ ኦል ፉዸዹ እይ!  

ያ እንተለ ዬሩሳሌም ገመዲቲ  

ገራኬ ጉቱዻን እልልች!   


15 ዋቀዮ አደበኬ ስራ ፉዼረ፤  

እን ዲኖተኬ ስራ ዴብሴረ።  

ዋቀዮ ሞቲን እስራኤል፣ ስ ወጅን ጅረ፤  

አት ለመተ በላ ቶኮሌ ህንሶዳቱ።   


16 እሳን ጋፈስ  

ዬሩሳሌሚን አከነ ንጄዹ፤  

“ያ ጥዮን ህንሶዳትን፤  

ሀርክኬስ ህንላፍን።   


17 ዋቀዮ ዋቅንኬ  

እን ስ ወጅን ጅሩ ጀባዸ።  

እን ባይኤ ስት ገመደ፤  

እን ጃለለሳቲን ስ ቦቆቺሰ፤  

ፋርፈትናዻንስ ስት ገመደ።”   

   
 

18 “አን ገደ አት አያኖተ ሙርቴፈመኒፍ ገድቱ  

ስራ ነንፉዸ፤  

እሳን ቦእቻፊ ሰልጵነ ስት ተኡ።   


19 አን ዬሮ ሰነት  

ወረ ስ ጩንቁርሰን ሁንደ ነንአደበ፤  

አን ኦኮላ ነንበራረ፤  

ወረ ገተመንስ ወልት ነንቀበ።  

አን ብየ እሳን እት ቃኔፈመን ሁንደ ኬሰት  

መቃፊ ኡልፍነ እሳኒፍን ኬናፍ።   


20 አን ዬሮ ሰነት ወልትን እስን ቀበ፤  

ዬሮ ሰነት አን ብየኬሰንት እስን ነንገልቸ።  

አን ዬሮ ኡቱመ እስን አርግተኒ  

ቦጁኬሰን ዴብሱት  

ሰበ ለፋ ሁንደ ግዱት  

ኡልፍናፊ መቃ እስኒፍን ኬነ”  

ጄዸ ዋቀዮ።  

ሃጌ   

 1

ዋምቸ መነ ዋቀዮ እጃሩፍ ጎዸሜ 
 


1 በረ ቡልቺንሰ ዳርዮስ ሞትቻ ኬሳ ወጋ ለመፋት፣ ጉያ ቶኮፋ ጅአ ጀአፋት፣ ዱቢን ዋቀዮ ከራ ሃጌ ራጅቻቲን ገረ እልመ ሼአልቲኤል ገረ ዘሩባቤል ቡልቻ ይሁዳቲፊ ገረ እያሱ እልመ ዬሆዛዳቅ ሉብቸ ኦል ኣና አከነ ጄዼ ዹፌ፦   


2 ዋቀዮ ዋን ሁንደ ደንደኡ አከነ ጄዸ፦ “ሰብን ኩን፣ ‘ዬሮን እት መን ዋቀዮ እጃረሙ አመሌ ህንጌኜ’ ጄዸ።”   


3 ኤርገሲ ዱቢን ዋቀዮ ከራ ሃጌ ራጅቻቲን አከነ ጄዼ ዹፌ፦  
4 “ዬሮን ኩን ዬሮ እስን ኡቱ መን ኩን ዲገሜ ጅሩ መኔንኬሰን ከኔን ሚዸግፈመን ኬሰ ጅራተኒዻ?”   


5 አመስ ዋቀዮ ዋን ሁንደ ደንደኡ አከነ ጄዸ፦ “ያደኬሰን ከራኬሰንረ ካአዻ።  
6 እስን ሰኚ ባይኤ ፈጫፈተኒ ዋን ጥኖ ሃመተኒርቱ። እስን ንኛቱ፤ ገሩ ህንቁፍተን። ንዹግዱ፤ ገሩ ዼቡ ህንባተን። ወያ ንኡፈቱ፤ ገሩ እስንት ህንሆኡ። ነምን ምንዳ ፉዸቱ አኩመ ነመ ምንዳሳ ኮሮጆ ተርሰኣ ኬሰ ካአቱት።”   


7 ዋቀዮ ዋን ሁንደ ደንደኡ አከነ ጄዸ፦ “ከራኬሰን ሁበዻ።  
8 ቱሉት ኦል በኣ፤ ሙከ ፍዳ፤ መንቸ እጃራ፤ አንስ እሰት ነንገመደ፤ ነንከበጀመስ” ጄዸ ዋቀዮ።  
9 “እስን ዋን ባይኤ አብደተን፤ ገሩ ንጥናቴ። እስን መነት ገልፈተን አንሞ ነንአፉፌ። ኩን ማሊፍ ተኤ?” ጄዸ ዋቀዮ ዋን ሁንደ ደንደኡ። “ኩን ሰበቢ ኡቱ መንኮ ዲገሜ ጅሩ ቶኮን ቶኮንኬሰን ገረ መነኬሰኒት ፊግደኒፍ።  
10 ከናፉ ሰበቢኬሰኒፍ ሰሚወን ፍጤንሰሳኒ ዾወተን፤ ለፍትስ ምዻንሼ ዾወቴ።  
11 አንስ ለፈ ቆቲሳፊ ቱሉወኒት፣ ምዻኒፊ ዳዺ ወይኒ ሃራት፣ ዘይቲፊ ዋን ለፍት ኬንቱ ሁንደት፣ ነማፊ ሎንት፣ ሆጂ ደዸቢ ሀርከኬሰኒትስ ሆንጌ ዋሜረ።”   

   
 

12 ዘሩባቤል እልም ሼአልቲኤል፣ እያሱን እልም ዬሆዛዳቅ ሉብች ኦል ኣናኒፊ ሀምባወን ኡመታ ሁንድ ሰገሌ ዋቀዮ ዋቀሳኒቲፊ ኤርጋ ሃጌ ራጅቻቲፍ አጀጀመን፤ ዋቀዮ ዋቅንሳኒ እሰ ኤርጌራቲ። ኡመትንስ ዋቀዮን ሶዳቴ።   


13 ኤርገሲ ሃጌን ኤርገማን ዋቀዮ ሱን አከነ ጄዼ ኤርጋ ዋቀዮ ከነ ሰበት ህሜ፦ “አን እስን ወጅነን ጅረ” ጄዸ ዋቀዮ።  
14 አከሲን ዋቀዮ ሀፉረ ዘሩባቤል እልመ ሼአልቲኤል ቡልቻ ይሁዳ፣ ሀፉረ እያሱ እልመ ዬሆዛዳቅ ሉብቸ ኦል ኣናቲፊ ሀፉረ ሀምባ ኡመተ ሁንዳ ከካሴ። እሳንስ ዹፈኒ መነ ዋቀዮ ዋን ሁንደ ደንደኡ፣ መነ ዋቀሳኒ እጃሩ ጀልቀበን፤  
15 ኩንስ በረ ዳርዮስ ሞትቻ ኬሳ ወጋ ለመፋት፣ ቡልቲ ድግደሚ አፉረፋ ጅአ ጀአፋት ተኤ።    

 2

ኡልፍነ መንቸ ሃራ 
 

1 ጅአ ቶርበፋ ኬሳ፣ ቡልቲ ድግደሚ ቶኮፋት ዱቢን ዋቀዮ አከነ ጄዼ ከራ ሃጌ ራጅቻቲን ዹፌ፤  
2 “ዘሩባቤል እልመ ሼአልቲኤል ቡልቻ ይሁዳት፣ እያሱ እልመ ዬሆዛዳቅ ሉብቸ ኦል ኣናቲፊ ሀምባ ኡመታት ዱበዹ። አከነስ ጄዺ እሳን ጋፈዹ፤  
3 ‘እስን ኬሳ ነምን መነ ከነ ኡልፍነሳ ከን ዱራ ሰነ አርጌ አመዩ ጅሩ ኤኙ? እን አመ ማል እስንት ፈካተ? ዋኑመ ፋይዳ ህንቀብኔ ቶኮ እስንት ህንፈካቱ?  
4 ያ ዘሩባቤል፣ ኤጋ አመ ጀባዹ’ ጄዸ ዋቀዮ። ‘ያ እያሱ እልመ ዬሆዛዳቅ ሉብቸ ኦል ኣና አትስ ጀባዹ። እስንስ ሰብን ብየ ከና ሁንድኑ ጀባዻቲ ሆጄዻ’ ጄዸ ዋቀዮ። ‘አን እስን ወጅነን ጅራቲ’ ጄዸ ዋቀዮ ዋን ሁንደ ደንደኡ።  
5 ‘ዬሮ እስን ብየ ግብጢ ባተን ሰነት፣ ከኩን አን እስን ወጅን ገሌ ከናዸ። ሀፉርኮ እስን ግዱ ጅረ። እስን ህንሶዳትና።’   


6 “ዋቀዮ ዋን ሁንደ ደንደኡ አከነ ጄዸ፦ ‘አን አመስ ዬሮ ገባባ ኬሰት ዴብኤ ሰሚወኒፊ ለፈ፣ ገላናፊ ለፈ ጎጎጋ ነንራሰ።  
7 አን ሰቦተ ሁንደ ነንራሰ፤ ቀቤኝ ሰቦታ ሁንድ ንዹፈ፤ አንስ መነ ከነ ኡልፍናን ነንጉተ’ ጄዸ ዋቀዮ ዋን ሁንደ ደንደኡ።  
8 ‘ሜቲን ከንኮት፤ ወርቄንስ ከንኮት’ ጄዸ ዋቀዮ ዋን ሁንደ ደንደኡ።  
9 ‘ኡልፍን መነ አማ ኩን ኡልፍነ መነ ዱራ ሰና ንጫለ’ ጄዸ ዋቀዮ ዋን ሁንደ ደንደኡ። ‘አንስ እዶ ከነት ነጋ ነንኬነ’ ጄዸ ዋቀዮ ዋን ሁንደ ደንደኡ።”   

ቁልቁሉማፊ ጡራኡማ 
 

10 ወጋ ለመፋ ቡልቺንሰ ዳርዮስ ኬሰ፣ ቡልቲ ድግደሚ አፉረፋ ጅአ ሰግለፋት፣ ዱቢን ዋቀዮ አከነ ጄዼ ገረ ሃጌ ራጅቻ ዹፌ፤  
11 “ዋቀዮ ዋን ሁንደ ደንደኡ አከነ ጄዸ፤ ‘ዋን ሴር ጄዹ ሉቦተ ጋፈዹ፤  
12 ዮ ነምን ቶኮ ፎን ቁልቁሌፈሜ ዋቃፍ ኬነሜ ፉዼ ደቻ ወያሳ ኬሰት ባቴ ወያን ሱን ቡዴነ ዮካን እቶ፣ ዳዺ ወይኒ፣ ዘይቲ ዮካን ኛተ ጎሰ ብራ ቱቄ፣ ኛትን ሱን ንቁልቁሌፈማ?’ ”  

ሉቦንስ፣ “ዋዉ” ጄዸኒ ዴብሰኒፍ።   


13 ኤርገሲ ሃጌን አከነ ጄዼ፤ “ነምን ሬፈ ቱቄ ጡራኤ ቶኮ ዮ ወንቶተ ከኔን ኬሳ ቶኮ ቱቄ ወን ሱን ንጡራኣ?”  

ሉቦትን ሱንስ፣ “ኤዬ፣ ወን ሱን ንጡራአ” ጄዸኒ ዴብሰኒፍ።   


14 ሃጌን አከነ ጄዼ፤ “ ‘ኡመን ኩኒፊ ሰብን ኩን ፉለኮ ዱረት አከሱመ’ ጄዸ ዋቀዮ። ‘ወን እሳን ሆጄተን ሁንዲፊ ወን እሳን አችት ዽኤሰን ሁንድ ጡራኣዸ።   


15 “ ‘ኤጋ ጉያ ከና ጀልቀባቲ ኦፍ ኤገናዻን ቀልቤፈዻ፤ መነ ቁልቁሉማ ዋቀዮ ኬሰት ሃለ ኡቱ ዸጋን ቶኮ ዸጋ ካንረ ህንካአምን ዱረ ቱሬ ሁበዻ።  
16 ነምን ከምዩ ዬሮ ገረ ቱላ ሰፈርቱ ድግደማ ዹፌት ሰፈርቱ ኩዸን ቆፈ አርገቴ። ነምን ከምዩ ዬሮ ዳዺ ወይኒ ሰፈርቱ ሸንተመ ወራበቹፍ ገረ ቦለ እት ወይኒ ጩንፈኒ ዸቄት ሰፈርቱ ድግደመ ቆፈ አርገቴ።  
17 አን ሆጂ ሀርከኬሰኒ ሁንደ ዋጊዻን፣ አዋሮፊ ጨቢዻን ነንሩኩቴ፤ እስን ገሩ ገረኮት ህንዴብኔ’ ጄዸ ዋቀዮ።  
18 ጉያ ከና ጀልቀባቲ ጄቹንስ ጉያ ድግደሚ አፉረፋ ጅአ ሰግለፋ ከና ጀልቀባቲ ሀመ ጉያ ሁንዴን መነ ቁልቁሉማ ዋቀዮ ቡፈሜት ኦፍ ኤገናዻን ቀልቤፈዻ።  
19 አመዩ ሰኚን ጎምብሳ ኬሰት ሀፌ ቶኮዩ ጅራ? ሀመ አማት ሙክን ወይኒቲፊ ሙክን ሀርቡ፣ ሮማኒፊ ሙክን ኤጄርሳ እጀ ህንነቀትኔ።  

“ ‘አን ጉያ ከና ጀልቀቤ እስን ነንኤብሰ።’ ”   

ዘሩባቤል ቁቤላ ቻፓ ዋቀዮ 
 

20 ዱቢን ዋቀዮ ቡልቲ ድግደሚ አፉረፋ ጅአ ሰናት ዬሮ ለመፋ አከነ ጄዼ ገረ ሃጌ ዹፌ፤  
21 “አከ አን ሰሚወኒፊ ለፈ ራሱፍ ጅሩ ዘሩባቤል ቡልቻ ይሁዳት ህም።  
22 አን ቴሶ ሞቶታ ነንገረገልቸ፤ ሁምነ ሞቱሞተ ብየ አላስ ነንበርበዴሰ። አን ጋሪወኒፊ ኦፍቶተሳኒ ነንገረገልቸ፤ ፈርዴኒፊ ወረ ፈርዴን ያበተን ንኩፉ፤ ቶኮን ቶኮንሳኒ ጎራዴ ኦቦሌሰሳኒቲን ንኩፉ።   


23 “ ‘ጉያ ሰነ’ ጄዸ ዋቀዮ ዋን ሁንደ ደንደኡ፤ ‘ያ ተጃጅላኮ ዘሩባቤል እልመ ሼአልቲኤል፣ አን ስን ፉዸዸ’ ጄዸ ዋቀዮ፤ ‘አን ዋነን ስፍለዼፍ አከ ቁቤላ ቻፓኮ ስን ጎዸዸ’ ጄዸ ዋቀዮ ዋን ሁንደ ደንደኡ።”  

ራጂ  

ዘካርያስ   

 1

ገረ ዋቀዮት ዴብኡ 
 


1 በረ ዳርዮስ ኬሰ፣ ጅአ ሰዴተፋ ወጋ ለመፋት ዱቢን ዋቀዮ አከነ ጄዼ ገረ ዘካርያስ ራጅቸ እልመ ቤሬክያ፣ እልመ እዶ ዹፌ፦   


2 “ዋቀዮ አከ መሌ አቦቲኬሰንት ኣሬ ቱሬ።  
3 ከናፉ አከነ ጄዺ ሰበት ህም፤ ዋቀዮ ዋን ሁንደ ደንደኡ አከነ ጄዸ፤ ‘ገረኮት ዴብኣ’ ጄዸ ዋቀዮ ዋን ሁንደ ደንደኡ፤ ‘አንስ ገረኬሰንት ነንዴብኣ’ ጄዸ ዋቀዮ ዋን ሁንደ ደንደኡ።  
4 እስን አከ አቦቲኬሰን ከኔን ራጆትን ዱሪ፣ ዋቀዮ ዋን ሁንደ ደንደኡ፣ ‘ከራኬሰን ሀማፊ ጎቸወንኬሰን ሀማ ሰነራ ዴብኣ’ ጄዸ፣ ጄዸኒ እት ለለበን ሰና ህንተእና። እሳን ገሩ ህንዸጌፈተን ዮካን ነ ህንቀልቤፈተን፣ ጄዸ ዋቀዮ።  
5 አቦቲንኬሰን አመ ኤሰ ጅሩ? ራጆትንስ በረ በራን ጅራቱ?  
6 ገሩ ዱቢንኮፊ ሴርኮ ከን አን ተጃጅልቶተኮ ራጆተ አጀጄ ሱን አቦቲኬሰንረ ህንጌኜ?  

“ኤርገሲ እሳን ቀልቢ ጅጂረተኒ፣ ‘ዋቀዮ ዋን ሁንደ ደንደኡ አኩመ ጎቹፍ ሙርቴሴ ሰነት ዋን ከራኬኛፊ ጎቸወንኬኛፍ መሉ ኑት ጎዼ’ ጄዸን።”   

ነምቸ ሙኬን ኩሳዬ ግዱ ዻበቴ 
 

7 በረ ዳርዮስ ኬሰ፣ ወጋ ለመፋት፣ ቡልቲ አፉረፋ ጅአ ኩዸ ቶኮፋ፣ ጅአ ሼባጥ ጄዸሙ ኬሰ ዱቢን ዋቀዮ ገረ ዘካርያስ ራጅቻ እልመ ቤሬክያ፣ እልመ እዶ ዹፌ።   


8 አን ሀልከን ኬሰ ሙልአታን ነምቸ ፈርደ ዲማ ያበቱ ቶኮ ፉለኮ ዱረት ነንአርጌ! እንስ ሙኬን ኩሳዬ ከኔን ለገ ኬሳ ግዱ ዻበቴ ቱሬ። ዱግደሳ ዱባን ፈርዴን ድዲሞ፣ መመጋለኒፊ አዳዲቱ ቱሬ።   


9 አንስ፣ “ያ ጎፍታኮ፣ ወንቶትን ኩኔን ማል!” ጄዼን ጋፈዼ።  

ኤርገማን ዋቀዮ ከን ነት ዱበቻ ቱሬስ፣ “እሳን ማል አከ ተአን አን ስን አርግሲሰ” ናን ጄዼ።   


10 ከነረት ነምች ሙኬን ኩሳዬ ግዱ ዻበቴ ጅሩ ሱን፣ “ኩኔን ወረ አከ እሳን ጉቱማ ለፋ ኬሰ ዴመኒፍ ዋቀዮ ኤርጌዸ” ጄዼ ና እብሴ።   


11 እሳንስ፣ “ኑ ለፈ ጉቱረ ናኖፍኔ አከ ለፍት ጉቱን ቦቆናፊ ነጋ ቀብዱ አርግኔ” ጄዸኒ ኤርገማ ዋቀዮ ከን ሙኬን ኩሳዬ ግዱ ዻበቴ ሰነት ህመን።   


12 ኤርገማን ዋቀዮስ፣ “ያ ዋቀዮ ዋን ሁንደ ደንዴሱ፣ አት ዬሩሳሌሚፊ መጋላወን ይሁዳ ከኔን ወጎተ ቶርባተመ እት ኣርቴፍ ሀመ ዮሚት ህንአራረምቱ?” ጄዼ።  
13 ዋቀዮስ ዱቢ ጋሪፊ ዱቢ ጀጀቤሱን ኤርገማ ዋቀዮ ከን ነ ወጅን ዱበቻ ቱሬ ሰነት ዱበቴ።   


14 ኤርገሲ ኤርገማን ዋቀዮ ከን ነት ዱበቻ ቱሬ ሱን አከነ ጄዼ፤ “ዱቢ ከነ ለብስ፦ ዋቀዮ ዋን ሁንደ ደንደኡ አከነ ጄዸ፤ ‘አን ዬሩሳሌሚፊ ጥዮኒፍ አከ መሌ ነንህናፈ፤  
15 አን ገሩ ሰቦተ ዋን ነጋ ቀበን ኦፍ ሴአንት አከ መሌ ኣሬረ። አን ጥኑመ ኣሬን ቱሬ፤ እሳን ገሩ እቱመ ፉፈኒ ሀማ ሆጄተን።’   


16 “ከናፉ ዋቀዮ አከነ ጄዸ፦ ‘አን አራራን ዬሩሳሌምት ነንዴብአ፤ መንኮስ ዴብፈሜ ንእጃረመ። ፉኞን እቲን ሰፈረንስ ዬሩሳሌምራ ንድሪርፈመ’ ጄዸ ዋቀዮ ዋን ሁንደ ደንደኡ።   


17 “አመስ እቱመ ፉፊቲ ዋቀዮ ዋን ሁንደ ደንደኡ አከነ ጄዸ፣ ጄዺ ለብስ፦ ‘መጋላወንኮ ዴብአኒ በዻዹማዻን ንጉተሙ፤ ዋቀዮስ ጥዮንን ንጀጀቤሰ፤ ዬሩሳሌምስ ንፍለተ።’ ”   

ጋንፈ አፉሪፊ ኦጌዪ ሀርካ አፉር 
 

18 አመስ ኦል ነንምልአዼ፤ ኩኖ፣ ፉለኮ ዱረ ጋንፈ አፉርቱ ቱሬ!  
19 አንስ፣ “ኩን ማል?” ጄዼን ኤርገማ ዋቀዮ ከን ነት ዱበቻ ቱሬ ሰነ ጋፈዼ።  

እንስ፣ “ኩኔን ጋንፈወን ይሁዳ፣ እስራኤሊፊ ዬሩሳሌምን ገርገር ብትኔሰኒዸ” ጄዼ ናፍ ዴብሴ።   


20 ዋቀዮስ ኤርገሲ ኦጌዪ ሆጂ ሀርካ አፉር ነ አርግሲሴ።  
21 አንስ፣ “እሳን ኩኔን ማል ሆጄቹፍ ዹፈን?” ጄዼን ጋፈዼ።  

እንስ አከነ ጄዼ ዴብሴ፤ “እሳን ኩኔን ጋንፈወን አከ ነምን ቶኮ መታሳ ኦል ህንቀበኔፍ ይሁዳ ብትኔሰኒዸ፤ ኦጌዪን ሆጂ ሀርካ ኩኔን ገሩ እሳን ርፈቺሱፊ ጋንፈወን ሰቦተ ኡመተሼ ብትኔሱፍ ጋንፈወንሳኒ ብየ ይሁዳት ኦል ፉዸተን ከኔኒ በሌሱፍ ዹፈን።”    

 2

ነምቸ ፉኞ ሰፈራ ቀቡ 
 

1 አን ኦል ነንምልአዼ፤ ኩኖ፣ ነምች ፉኞ ሰፈራ ሀርከት ቀበቴ ቶኮ ፉለኮ ዱረ ቱሬ!  
2 አንስ፣ “አት ገረም ዴሙት ጅርተ?” ጄዼን ጋፈዼ።  

እንስ፣ “አን ዬሩሳሌምን ሰፈሬ በልእናፊ ዼርነሼ ቤኩፈን ዴመ” ጄዼ ናፍ ዴብሴ።   


3 ኤርገሲ ኤርገማን ዋቀዮ ከን ነት ዱበቻ ቱሬ ሱን ከኤ ዴሜ፤ ኤርገማን ዋቀዮ ከን ብራ እሰ አርጉ ዹፌ  
4 አከነ ጄዼን፦ “ዸቂቲ ደርገጌሰ ሰነት አከነ ጄዺ ህም፤ ‘ዬሩሳሌም ሰበቢ ባይእነ ነማፊ ሆሪ እሼ ኬሰ ጅራተኒቲፍ መጋላ ደላ ህንቀብኔ ታት።  
5 አን መታንኮ ናኖሼት ደላ እብዳ ነንተአ፤ እሼ ኬሰትስ ኡልፍነ ነንተአ’ ጄዸ ዋቀዮ።   


6 “ኮታ! ኮታ! ብየ ካባ ሰነ ኬሳ በቀዻ” ጄዸ ዋቀዮ፤ “አን ቡቤ ሰሚ አፍረንት እስን ብትኔሴራቲ” ጄዸ ዋቀዮ።   


7 “ያ ጥዮን ኮቱ! አት ከን እንተለ ባብሎን ኬሰ ጅራቱ በቀዹ!”  
8 ዋቀዮ ዋን ሁንደ ደንደኡ አከነ ጄዻቲ፦ “ነምን ስ ቱቁ ከምዩ አርግቱ እጀሳ ዋን ቱቁፍ፣ ኤርገ እን ኡልፍነ ቀቤስ ሰቦተ ስ ሳመን ሰነት ነ ኤርጌ ቦዴ፣  
9 አከ ገርቦንሳኒ እሳን ሳመኒፍ አን ዹጉማን ሀርከኮ እሳንት ኦል ነንካፈዸ። ኤርገሲ እስን አከ ዋቀዮ ዋን ሁንደ ደንደኡ ነ ኤርጌ ንቤክቱ።   


10 “ያ እንተለ ጥዮን ገመዲ እልልች። አን ዹፌ ግዱኬ ነንጅራዻቲ” ጄዸ ዋቀዮ።  
11 “በረ ሰነ ሰቦትን ሄዱን ገረ ዋቀዮት ዴብአኒ ሰበኮ ተኡ። አንሞ ግዱኬ ነንጅራዸ፤ አት አከ ዋቀዮ ዋን ሁንደ ደንደኡ ስት ነ ኤርጌ ንቤክተ።  
12 ዋቀዮ አኩመ ቆደሳ ከን ብየ ቁልቁሉ ኬሳት ይሁዳ ንዻለ፤ ዬሩሳሌምንስ ዴብኤ ንፍለተ።  
13 ሰበቢ እን እዶ ጅሬኘሳ ቁልቁሉ ሰና ኦል ከኤፍ፣ ሰኚን ነማ ሁንድ ፉለ ዋቀዮ ዱረት ጨልእሳ።”    

 3

ኡፈተ ቁልቁሉ ሉበ ኦል ኣና 
 

1 እንስ ኡቱ እያሱን ሉብች ኦል ኣናን ፉለ ኤርገማ ዋቀዮ ዱረ ዻበቴ፣ ሴጠንሞ እሰ ህመቹፍ ከራ ሀርከ ምርገሳ ዻበቱ ነ አርግሲሴ።  
2 ዋቀዮስ ሴጠናን አከነ ጄዼ፤ “ሴጠነነነ፣ ዋቀዮ ስ ሃእፈቱ! ዋቀዮ እን ዬሩሳሌምን ፍለቴ ስ ሃእፈቱ! ነምች ኩን ሙኩኩለ እብደ ቦበኡ ኬሳ ቡተሜ ምቲ?”   


3 እያሱን ዬሮ ኤርገማ ዋቀዮ ሰነ ዱረ ዻበቴት ኡፈተ ጡራኣ ኡፈቴ ቱሬ።  
4 ኤርገማን ዋቀዮ ሱንስ ወረ እሰ ዱረ ዻበቻ ቱረን ሰናን፣ “ኡፈተሳ ጡራኣ እሰራ ባሳ” ጄዼ።  

እንስ ኤርገሲ እያሱዻን፣ “ኩኖ አን ጩቡኬ ስራ ፉዼ ኡፈተ ሚዸጋ ስትን ኡፍሰ” ጄዼ።   


5 አንስ፣ “መታሳረ መረተ ቁልቁሉ ካኣፊ” ነንጄዼ። ከናፉ እሳን ኡቱመ ኤርገማን ዋቀዮ ሱን አች ዻበቴ ጅሩ፣ መረተ ቁልቁሉ መታሳረ ካአኒ ኡፈተ እት ኡፍሰን።   


6 ኤርገማን ዋቀዮ ሱንስ አጀጀ ከነ እያሱፍ ኬኔ፦  
7 “ዋቀዮ ዋን ሁንደ ደንደኡ አከነ ጄዸ፤ ‘አት ዮ ከራኮረ ዴምቴ አጀጀኮ ኤግዴ፣ መነኮ ንቡልችተ፤ እት ጋፈተማ ኦብዲኮ ንታተ፤ አንስ ወረ አስ ዸዻበተን ከነ ግዱት እዶ ሲፍ ነንኬነ።   


8 “ ‘ያ እያሱ ሉብቸ ኦል ኣና፣ አቲፊ ገሬንኬ ወር ፉለኬ ዱረ ተታአን፣ ነሞትን ዋን ዹፉፍ ጅሩፍ መለቶ ተአን ዋን ከነ ዸጌፈዻ። አን ተጃጅላኮ ደሜ ሰነ ነንፍደ።  
9 ዸጋ አን ፉለ እያሱ ዱረ ካኤ እላላ! ዸጋ ቶክቸ ሰነረ እጀ ቶርበቱ ጅረ፤ አንስ በሬፈመ እሰረት ነንቅሪጠ’ ጄዸ ዋቀዮ ዋን ሁንደ ደንደኡ፤ ‘ጩቡ ብየ ከናስ ጉዩመ ቶኮት ነንበሌሰ።   


10 “ ‘በረ ሰነ ቶኮን ቶኮን ነማ ሙከ ወይኒቲፊ ሙከ ሀርቡሳ ጀለ ታኡፍ ኦላሳ ንዋመተ’ ጄዸ ዋቀዮ ዋን ሁንደ ደንደኡ።”    

ባቱ እብሳቲፊ ሙኬን ኤጄርሳ 
 

1 ኤርገሲ ኤርገማን ዋቀዮ ከን ነት ዱበቻ ቱሬ ሱን ዴብኤ አኩመ ነመ ህርባ ደመቅፈሙት ነ ደመቅሴ።  
2 እንስ፣ “አት ማል አርግተ?” ጄዼ ነ ጋፈቴ።  

አንስ አከነ ጄዼን ዴብሴ፤ “አን ባቱ እብሳ ከን ጉቱማን ጉቱት ወርቄ ተኤ ጩጌን ቶኮስ እሰረ ዻበሜ፣ እብሳወን ቶርበ ኦፍራ ቀቡ ከን እብሳወን ሰናፍ ኡጁሞወን ቶርበ ቀቡ ቶኮ ነንአርገ።  
3 አከሱመስ ሙኬን ኤጄርሳ ለመ፣ ቶኮ ከራ ምርገ ጩጌቲን፣ ካንሞ ከራ ብታ ጩጌቲን ጅረ።”   


4 አንስ፣ “ያ ጎፍታ ወን ኩን ማል?” ጄዼን ኤርገማ ዋቀዮ ከን ነት ዱበቻ ቱሬ ሰነ ጋፈዼ።   


5 እንሞ፣ “አት እሳን ማል አከ ተአን ህንቤክቱ?” ጄዼ ናፍ ዴብሴ።  

አንስ፣ “ያ ጎፍታኮ፣ አን ህንቤኩ” ጄዼን ዴብሴ።   


6 ከናፉ እን አከነ ናን ጄዼ፤ “ኩን ዱቢ ዋቀዮ ከን ዘሩባቤሊፍ ኬነሜዸ፦ ‘ሀፉረኮቲን መሌ ጀብናን ዮካን ሁምናን ምት’ ጄዸ ዋቀዮ ዋን ሁንደ ደንደኡ።   


7 “ያ ቱሉ ጉዳ አት ማል? አት ፉለ ዘሩባቤል ዱረት ለፈ ድሪራ ታተ። እንስ፣ ‘ሱራን፣ ሱራን እሳፍ ሃተኡ!’ ጄዸኒ እያ እን ዸጋ ጡሙራ ባሰ።”   


8 ኤርገሲ ዱቢን ዋቀዮ አከነ ጄዼ ገረኮ ዹፌ፦  
9 “ሀርክ ዘሩባቤል ሁንዴ መነ ቁልቁሉማ ከና ቡሴረ፤ ሀርኩመሳቱ እጃሬ ፍጠ። ኤርገሲ እስን አከ ዋቀዮ ዋን ሁንደ ደንደኡ እስንት ነ ኤርጌ ንቤክቱ።   


10 “ኤኙቱ ጉይቸ ዋን ጥኖ ቱፈተ? ነሞትን ጋፈ ሀርከ ዘሩባቤል ኬሰት ቱንቢ አርገንት ንእልልቹ። ወንቶትን ቶርበን ኩኔን እጀወን ዋቀዮ ከኔን ለፈ ሁንደረ ነናነአኒ እላለኒዸ።”   


11 አንስ፣ “ሙኬን ኤጄርሳ ለማን ከራ ምርጋፊ ብታ ባቱ እብሳ ጅረን ኩኔን ማል?” ጄዼን ኤርገማ ዋቀዮ ሰነ ጋፈዼ።   


12 አመስ አን፣ “ደሜን ሙከ ኤጄርሳ ለማን ኡጁሞ ወርቄ ለማን ብራ ከኔን ዘይቲ ወርቄ ገድ ዸንገላሰን ኩኔን ማል!” ጄዼን እሰ ጋፈዼ።   


13 እንስ፣ “እሳን ማል አከ ተአን አት ህንቤክቱ?” ናን ጄዼ።  

አንስ፣ “ያ ጎፍታኮ፣ አን ህንቤኩ” ነንጄዼን።   


14 ከናፉ እን፣ “እሳን ኩኔን ወረ ለማን አከ ጎፍታ ለፈ ሁንዳ ተጃጅለኒፍ ድበመኒዸ” ጄዼ።    

ክታበ መረማ በርሱ ቶኮ 
 

1 አን አመስ ኦል ምልአዼ፤ ኩኖ ክታብን መረማን በርሱ ቶኮ ፉለኮ ዱረ ቱሬ!   


2 ኤርገማን ዋቀዮ ሱንስ፣ “አት ማል አርግተ?” ጄዼ ነ ጋፈቴ።  

አንስ፣ “ኩኖ አን ክታበ መረማ ዹንዹመ ድግደመ ዼረቴ ዹንዹመ ኩዸን በልአቱ ቶኮ ነንአርገ” ጄዼን ዴብሴ።   


3 ከነረት እን አከነ ናን ጄዼ፤ “ኩን አባርሰ ለፈ ሁንዱመት ዹፋ ጅሩዸ፤ አከ ክታብቸረት በሬፈሜት፣ ሀቱን ሁንድኑ ንበርበዶፍት፤ አኩመ በሬፈምን ገመ ካንራ ጄዹት ነምን ሶባን ከከቱ ሁንድኑ ንበርበዴፈመ።  
4 ዋቀዮ ዋን ሁንደ ደንደኡ አከነ ጄዸ፤ ‘አን አባርሰ ከነ ገድ ነንኤርገ፤ እንስ መነ ሀቱቲፊ መነ ነመ ሶባን መቃኮቲን ከከቱ ንሴነ። አባርስ ኩን መነሳ ኬሰት ሀፌ፣ መነሳ፣ ሙከሳቲፊ ዸጋሳ ንበርበዴሰ።’ ”   

ዱበርቲ ቁና ኬሰ ጅርቱ ቶኮ 
 

5 ኤርገማን ዋቀዮ ከን ነት ዱበቻ ቱሬ ሱን ዹፌ፣ “ሜ ኦል ጄዺ ዋን ዹፋ ጅሩ ሰነ እላል” ናን ጄዼ።   


6 አንስ፣ “እን ማል?” ጄዼን ጋፈዼ።  

እንስ፣ “ኩን ቁና እቲን ዋ ሰፈረኒዸ” ጄዼ ዴብሴ። አመስ እት ደበሌ፣ “ኩን ሀምነ ሰበ ጉቱማ ለፋረ ጅራቱት” ጄዼ።   


7 ኤርገሲ ቀዳድን ድላሊራ ሆጄተሜራ ኦል ፉዸሜ፤ ኩኖ ዱበርቲን ቶኮ ቁና ሰነ ኬሰ ቴሴ ቱርቴ!  
8 እንስ፣ “ኩን ሀምነ” ጄዼ፤ ኤርገሲ ቁና ኬሰት ገድ እሼ ዺቤ ቀዳደ ድላሊራ ሆጄተሜ ሰነ አፋን ቁናት ዴብሴ።   


9 ኤርገሲ አን ኦል ነንምልአዼ፤ ኩኖ ዱበርቶትን ቆቾሳኒ ጀላ ቡቤ ቀበን ለመ ፉለኮ ዱረ ቱረን! እሳንስ ቆቾ አከ ቆቾ ሁሞ ቀቡ ቱሬ፤ ቁና ሰነስ ሰሚፊ ለፈ ግዱት ኦል ፉዸን።   


10 አንስ፣ “እሳን ቁና ሰነ ኤሰት ጌሱ?” ጄዼን ኤርገማ ዋቀዮ ከን ነት ዱበቻ ቱሬ ሰነ ጋፈዼ።   


11 እንስ፣ “መነ እጃሩፍ ጄዸኒ ገረ ብየ ባብሎንት ጌሱ። ዬሮ መን ሱን እጃረሜ ቆጴፈሙት ቁና ሰነ ፉዸኒ እዶሳ ካኡ።”    

ጋሪ አፉር 
 

1 አን አመስ ኦል ነንምልአዼ፤ ኩኖ ጋሪወን አፉር ከኔን ጋረን ለመ ጄቹንስ ቱሉወን ናሲ ግዱ ገድ በአን ነንአርጌ!  
2 ጋሪን ጀልቀባ ፈርዴን ድዲሞ፣ ለመፋን ጉጉራ፣  
3 ሰደፋን አዳዲ፣ አፉረፋንሞ ፈርደ ዳማ ቀበ ቱሬ፤ እሳን ሁንድኑ ጀጀቦ ቱረን።  
4 አንስ፣ “ያ ጎፍታኮ፣ እሳን ኩኔን ማል?” ጄዼን ኤርገማ ዋቀዮ ነት ዱበቻ ቱሬ ሰነ ጋፈዼ።   


5 ኤርገማን ዋቀዮ ሱንስ አከነ ጄዼ ናፍ ዴብሴ፤ “እሳን ኩኔን ሀፉሮተ ሰሚ አፍረን ፉለ ጎፍታ ለፈ ሁንዳ ዱረ እዶ ዻበቻ ቱረኒ ገድ በአኒዸ።  
6 ፈርዴን ጉጉራ ቀቡ ገረ ብየ ካባ ዴማ፣ ከን ፈርዴን አዳዲ ቀቡ ገረ ብየ ልጠ ቢፍቱ ዴማ፣ ከን ፈርዴን ዳማ ቀቡሞ ገረ ብየ ክባ ዴመ።”   


7 ፈርዴን ጀጀቦን ሱን ዬሮ ገድ በአንት ጉቱማ ለፋረ አሲፊ አች ዴሙ በርባደኒ ቱረን። እንስ “ጉቱማ ለፋረ ዴማ!” ጄዼን። ከናፉ እሳን ጉቱማ ለፋረ ዴመን።   


8 ኤርገሲ እን ነ ዋሜ፣ “እላል፣ ወር ገረ ብየ ካባ ዴመን ሱን ብየ ካባት ሀፉረኮ ቦቆቺሰኒሩ” ናን ጄዼ።   

ጎንፎ እያሱፍ ኬነሜ 
 

9 ኤርገሲ ዱቢን ዋቀዮ አከነ ጄዼ ገረኮ ዹፌ፤  
10 “ቦጅአምቶተ ባብሎንራ ዹፈን ጄቹንስ ሄልዳይ፣ ጦብያፊ ዬዳእያራ ሜቲፊ ወርቄ ፉዽ። ጋፈሱመ ገረ መነ ዮስያስ እልመ ሴፋንያ ዸቅ።  
11 ሜቲፊ ወርቄ ሰነ ፉዺቲ ጎንፎ ቶልች፤ ጎንፎ ሰነስ መታ እያሱ ሉብቸ ኦል ኣና እልመ ዬሆዛዳቅራ ካእ።  
12 ዋቀዮ ዋን ሁንደ ደንደኡ አከነ ጄዸ፣ ጄዺ እት ህም፦ ‘ኩኖ ነምች መቃንሳ ደሜ ጄዸሙ ቶኮ አስ ጅረ፤ እንስ ደሜ ባሴ እዶሳቲ ደጋጌ ዸቄ መነ ቁልቁሉማ ዋቀዮ እጃረ።  
13 ነምን መነ ቁልቁሉማ ዋቀዮ እጃሩ እሰ፤ እን ኡልፍነ ኡፈቴ ቴሶሳረ ታኤ ንቡልቸ። እን ቴሶሳረት ሉበ ተአ። ወሊ ገልቴን ነጋስ እሳን ለማን ግዱ ንጅራተ።’  
14 ጎንፎን ሱንስ ያደኖ ሄሌም፣ ጦብያ፣ ዬዳእያቲፊ ሄን እልመ ሴፋንያ ቲፍ መነ ቁልቁሉማ ዋቀዮ ኬሰ ንካአመ።  
15 ወር ፈጎ ጅራተን ዹፈኒ እጃርሰ መነ ቁልቁሉማ ዋቀዮ ንገርጋሩ፤ እስንስ አከ ዋቀዮ ዋን ሁንደ ደንደኡ እስንት ነ ኤርጌ ንቤክቱ። ዮ እስን አከ ጋሪ ዋቀዮ ዋቀኬሰኒፍ አጀጀምተን ወን ኩን ንተአ።”    

ሙርቲ ቀጄላፊ አራረ 
 

1 በረ ዳርዮስ ሞትቻ ኬሰ ወጋ አፉረፋት፣ ቡልቲ አፉረፋ ጅአ ሰግለፋ፣ ጅአ ካሴሉ ጄዸሙ ኬሰ ዱቢን ዋቀዮ ገረ ዘካርያስ ዹፌ።  
2 ነሞትን ቤትኤል አከ እሳን ዋቀዮን ከዸተኒፍ ሸሬዜሪፊ ሬጌ-ሜሌክን ነሞተሳኒ ወጅን ኤርገን፤  
3 ኩንስ አከ እሳን፣ “አን አኩመን ወጎተ ሄዱ ጎዼ ሰነ አመስ ጅአ ሸነፋ ኬሰ ገዴ ሶሙ ቀባ?” ጄዸኒ ሉቦተ መነ ቁልቁሉማ ዋቀዮ ዋን ሁንደ ደንደኡቲፊ ራጆተ ጋፈተኒፍ።   


4 ዱቢን ዋቀዮ ዋን ሁንደ ደንደኡ አከነ ጄዼ ገረኮ ዹፌ፤  
5 “ኡመተ ብየ ከናቲፊ ሉቦተ ሁንደ አከነ ጄዺ ጋፈዹ፤ ‘እስን ወጎተ ቶርባተመን ደርበን ዬሮ ጅአ ሸነፋፊ ቶርበፋ ኬሰ ሶምተኒ ገድተንት ዹጉማን አናፍ ሶምተኒ?  
6 ዬሮ ኛተኒፊ ዹግደንትስ ኦፉመኬሰኒፍ ኛተኒ ዹግደን ምቲ?  
7 ዱቢን ኩን እሰ ዋቀዮ ጋፈ ዬሩሳሌሚፊ መጋላወን ናኖሼ ነጋፊ በዻዹማዻን ጅራተንት፣ ዬሮ ኔጌቢፊ ጋረን ልጣ ብረ ነሞትን ጅራቻ ቱረንት ከራ ራጆተሳ ከኔን ዱሪቲን ዱበቴ ምቲ?’ ”   


8 ዱቢን ዋቀዮ አመስ አከነ ጄዼ ገረ ዘካርያስ ዹፌ፦  
9 “ዋቀዮ ዋን ሁንደ ደንደኡ አከነ ጄዸ፦ ‘ሙርቲ ቀጄላዻን ቡልቻ፤ ወሊፍ አራረማ፤ ገራስ ወሊ ላፋ።  
10 እስን ሃዸ ህዬሳ ዮካን እጆሌ አባ ህንቀብኔ ዮካን አለጋ ዮካን ህዬዪ ህንሀጩጭና። ገራኬሰንት ሀምነ ወልት ህንያድና።’   


11 “እሳን ገሩ ዸገኡ ድደን፤ መታ ጀብናንስ ዱግደሳኒ እት ገተኒ ጉረሳኒ ጩቃለተን።  
12 እሳን ገራሳኒ አኩመ ዸጋ ጀቤፈተኒ ሴረ ዮካን ዱቢ ዋቀዮ ዋን ሁንደ ደንደኡ ከራ ራጆተሳ ከኔን ዱሪቲን ሀፉረሳቲን ኤርጌ ዸጌፈቹ ድደን። ከናፉ ዋቀዮ ዋን ሁንደ ደንደኡ አከ መሌ ኣሬ።   


13 “ ‘ዬሮ አን ዋሜት፣ እሳን ነ ህንዸጌፈትኔ፤ ከናፉ ዮ እሳን ነ ዋመተን አን እሳን ህንዸጌፈዹ’ ጄዸ ዋቀዮ ዋን ሁንደ ደንደኡ።  
14 ‘አን ቡቤዻን ሰበ እሳን ህንቤክኔ ሁንደ ግዱት እሳን ነንብትኔሴ። ብይሳኒ ሀመ ነምን እት ገሉፊ ኬሳን ደርቡ ቶኮዩ ዸበሙት እሳን ቦዴ ንኦንቴ። እሳን አከሲን ብየ ነመት ቶልቱ ሰነ ኦንሰን።’ ”    

ዋቀዮ ዬሩሳሌምን ኤብሱፍ ዋዳ ገሌ 
 

1 ዱቢን ዋቀዮ ዋን ሁንደ ደንደኡ አመስ ገረኮ ዹፌ።   


2 ዋቀዮ ዋን ሁንደ ደንደኡ አከነ ጄዸ፦ “አን ጥዮኒፍ ህናፋ ጉዳ ቀበ፤ ህናፋ እሼቲን ጉጉበቻን ጅረ።”   


3 ዋቀዮ አከነ ጄዸ፦ “አን ጥዮንት ዴብኤ ዬሩሳሌም ኬሰ ነንጅራዸ። ዬሩሳሌምስ መጋላ ዹጋ ጄዸምት፤ ቱሉን ዋቀዮ ዋን ሁንደ ደንደኡስ ቱሉ ቁልቁሉ ጄዸሜ ንዋመመ።”   


4 ዋቀዮ ዋን ሁንደ ደንደኡ አከነ ጄዸ፦ “አመስ ዬሮ ቶኮ ጃርሶሊፊ ጃርቶሊን ዳንዲ ዬሩሳሌምራ ንተታኡ፤ ቶኮን ቶኮንሳኒ ሰበቢ ዱሉመሳኒቲፍ ኡሌ ሀርከት ቀበቱ።  
5 ዳንዲን መጋለቲ እጆሌ ዺራፊ ዱርባ ከኔን አች ተጰተኒን ንጉተመ።”   


6 ዋቀዮ ዋን ሁንደ ደንደኡ አከነ ጄዸ፦ “ዬሮ ሰነት ወን ኩን ሀምባ ሰበ ከናቲፍ ድንቂ ተኡ ደንደአ፤ አናፍ ገሩ ኩን ድንቂ ተኡ ደንደኣ?” ጄዸ ዋቀዮ ዋን ሁንደ ደንደኡ።   


7 ዋቀዮ ዋን ሁንደ ደንደኡ አከነ ጄዸ፦ “አን ብዮተ በአ ቢፍቱቲፊ ልጠ ቢፍቱ ኬሳ ሰበኮ ነንባሰ።  
8 አን አከ እሳን ዬሩሳሌም ኬሰ ጅራተኒፍ እሳን ነንዴብሰ፤ እሳን ሰበኮ ንተኡ፤ አንስ ዹጋፊ ቀጄሉማዻን ዋቀሳኒ ነንተአ።”   


9 ዋቀዮ ዋን ሁንደ ደንደኡ አከነ ጄዸ፦ “እስን ወር አመ ዱቢ ራጆትን ዬሮ ሁንዴን መነ ዋቀዮ ዋን ሁንደ ደንደኡ ቡፈሜት አች ቱረን ዱበተን ከነ ዸጌሰን፣ አከ መን ቁልቁሉማ እጃረሙፍ እሬንኬሰን ሃጀባቱ።  
10 ዬሮ ሰናን ዱረ ምንዳን ቶኮዩ ነማፍ ዮካን ሆሪፍ ህንባፈሙ ቱሬ። ነምን ቶኮዩ ሰበቢ ዲነሳቲፍ ነጋዻን ሆጂሳቲፍ በኤ ህንገሉ ቱሬ፤ አን ነመ ሁንደ ወልት ካሴን ቱሬቲ።  
11 ገሩ አን አመ አከን ዱራን ሆጄዼ ሰነ ሀምባ ሰበ ከናት ህንሆጄዹ” ጄዸ ዋቀዮ ዋን ሁንደ ደንደኡ።   


12 “ሰኚን አከ ጋሪ ብቅለ፤ ሙክን ወይኒስ እጀ ነቀተ፤ ለፍት ምዻን ኬንት፤ ሰሚወንስ ፍጤንሰሳኒ ጮጮብሱ። አን ዋን ከነ ሁንደ ዻለ ጎዼ ሀምባ ሰበ ከናቲፍ ነንኬነ።  
13 ያ ይሁዳፊ እስራኤል አኩመ እስን ሰቦተ ግዱት ዋን አባርሳ ቱርተን ሰነ፣ አን እስን ባሴ አከ እስን ኤበ ታተን ነንጎዸ። ሀርክኬሰን ሃጀባቱ መሌ ህንሶዳትና።”   


14 ዋቀዮ ዋን ሁንደ ደንደኡ አከነ ጄዸ፦ “አን አኩመ ጋፈ አቦቲንኬሰን ነ ኣርሰንት በላ እስንት ፍዱ ያዴ እስኒ ነኡ ድዴ ሰነ” ጄዸ ዋቀዮ ዋን ሁንደ ደንደኡ፤  
15 “ከናፉ አን አመ ዬሩሳሌሚፊ ይሁዳፍ ዋን ጋሪ ሆጄቹ ሙርቴሴረ። እስን ህንሶዳትና።  
16 ወን እስን ጎቹ ቀብደን ከነ፦ ዹጋ ወልት ዱበዻ፤ ከረኬሰን ዱረት ሙርቲ ዹጋፊ ነጋ ኬና፤  
17 ኦላኬሰንት ዋን ሀማ ህንመልና፤ ሶባን ከከቹሌ ህንጃለትና። አን ዋን ከነ ሁንደ ነንጅባ” ጄዸ ዋቀዮ።   


18 አመስ ዱቢን ዋቀዮ ዋን ሁንደ ደንደኡ ገረኮ ዹፌ።   


19 ዋቀዮ ዋን ሁንደ ደንደኡ አከነ ጄዸ፦ “ሶምን ጅአ አፉረፋ፣ ሸነፋ፣ ቶርበፋፊ ኩርነፋ ይሁዳፍ ዬሮ ገመቹፊ እልልቹ፣ አከሱመስ ዬሮ አያነ ገመቹ ተአ። ከናፉ ዹጋፊ ነጋ ጃለዻ።”   


20 ዋቀዮ ዋን ሁንደ ደንደኡ አከነ ጄዸ፦ “ኡመን ሄዱኒፊ ጅራቶትን መጋላ ሄዱን አመስ ንዹፉ፤  
21 ጅራቶትን መጋላ ቶኮ ገረ መጋላ ብራ ዸቀኒ፣ ‘ኮታ ሜ ዋቀዮ ከዸቹፊ ዋቀዮ ዋን ሁንደ ደንደኡ በርባደቹፍ ደፍኔ ሃዴምኑ። አን መታንኮዩ ነንዴመ’ ጄዹ።  
22 ኡመትን ባይኤኒፊ ሰቦትን ሁምነ ቀቤዪን ዋቀዮ ዋን ሁንደ ደንደኡ በርባደቹፊ እሰ ከዸቹፍ ገረ ዬሩሳሌም ንዹፉ።”   


23 ዋቀዮ ዋን ሁንደ ደንደኡ አከነ ጄዸ፦ “በረ ሰነ ኬሰ አፋኒፊ ሰበ ሁንደ ኬሳ ነሞትን ኩዸን ዹፈኒ ሀንዳረ ወንደቦ ነምቸ ይሁዲ ቶኮ ቀበተኒ፣ ‘ኑ አከ ዋቅን እስን ወጅን ጅሩ ዋን ዸጌኜፍ፣ ስ ወጅን ሃዴምኑ’ ጄዹን።”    

ሙርቲ ዲኖተ እስራኤልት ሙረሜ 
 

1 ራጂን ዱቢ ዋቀዮ ብየ ሀድራክት ንዹፈ፤  

ደማስቆረስ ንቡአ፤  

እጅ ነሞተ ሁንዳፊ ጎሶተ እስራኤል ሁንዳ ገረ  

ዋቀዮ ንእላላቲ፤   


2 አከሱመስ ገረ ሀማት እሼ ዳንጋራ፣  

እሳን ኦጌዪ ተአንዩ ገረ ጢሮሲፊ ሲዶናስ ንእላለ።   


3 ጢሮስ ደአትኖ ጀባ እጃረቴርት፤  

ሜቲ አከ አዋራት፣  

ወርቄስ አኩመ ኮሲ ዳንዲራት ቱለቴርት።   


4 ጎፍታን ገሩ ቀቤኘሼራ ፉዼ ሁምነሼ  

ገላነረት በርበዴሰ፤  

እሼንስ እብዳን ዹምት።   


5 አሽቀሎን ዋን ከነ አርግቴ ንሶዳት፤  

ጋዛንሞ ዹኩብሰቴ ኣድ፤  

ኤቅሮንስ አከሱመ ታት፤ አብዲንሼ ጮለጌራቲ።  

ጋዛን ሞቲሼ ንዸብድ፤  

ኤቅሮንስ ኦንቴ ሀፍት።   


6 ነሞትን ኦርማ አሽዶድን ንቀበቱ፤  

አንስ ኦፍ ቱሉማ ፍልስጤሞታ ነንበሌሰ።   


7 አን ዺገ አፋንሳኒ ኬሰ ጅሩ፣  

ኛተ ዾወሜስ እልካንሳኒ ግዱዻ ነንባሰ።  

ወር ሀፈንስ ከን ዋቀኬኛ ተአኒ  

ይሁዳ ኬሰትስ ቡልችቶተ ተኡ፤  

ኤቅሮንሞ አከ ወረ ዬቡሶታ ንታት።   


8 አን ገሩ ሎልቱ ጨብስቴ ሴንቱ  

መነኮራ ነንዾወ።  

ለመተ ሀጩጩን ሰበኮረ ህንቡራቅጡ፤  

አን አመ ደመቄ ነንኤጋቲ።   

ዹፋቲ ሞትቸ ጥዮን 
 

9 ያ እንተለ ጥዮን አት ጉድሲ ገመድ!  

ያ እንተለ ዬሩሳሌም እይ!  

ኩኖ ሞቲንኬ ቀጄላን፣  

ፈይነ ቀበቴ፣  

ገድ ኦፍ ቀቤ ሀሬ ያበቴ፣  

እልሞ ሀሬ ጄቹንስ ሀሬ ጥኖ ያበቴ ገረኬ ዹፋ ጅረ።   


10 አን ጋሪወን ሎላ ኤፍሬም ኬሳ፣  

ፈርዴን ሎላስ ዬሩሳሌም ኬሳ ነንበሌሰ፤  

እዳን ወራናስ ንጨጨበ።  

እን ሰቦተት ነጋ ንለብሰ፤  

ቡልቺንስሳ ገላነ ቶኮራ ሀመ ገላነ ብራት፣  

ለገ ኤፍራጢሲቲ ሀመ ዳሪ ለፋት በልአተ።   


11 ስእሞ፣ ሰበቢ ዺገ ከኩ አን ስ ወጅን ቀቡቲፍ  

ህዸምቶተኬ አን ቦለ ብሻን ህንቀብኔ ኬሳ ባሴ 
 ገድ ነንዺሰ።   


12 ያ ህዸምቶተ አብዲ ቀብደን፣ ደአትኖኬሰንት ዴብኣ፤  

አን አመስ ሀርከ ለመ ጎዼ እስኒፍ ነንዴብሰ።   


13 አን አከን እዳኮ ደብሰዹት ይሁዳ ደብሴ  

ኤፍሬም ኬሰ ነንጉተ።  

ያ ጥዮን፣ አን እልማንኬ  

እልማን ግሪክት ነንካሰ፤  

ስእሞ አከ ጎራዴ ጎተ ቶኮ ነንጎዸዸ።   

ዋቀዮ ንሙልአተ 
 

14 ዋቀዮ እሳንረት ንሙልአተ፤  

ጥይሳ አከ በከካ ንበለቅሰ።  

ዋቀዮ ጎፍታን መለከተ ንአፉፈ፤  

እን ቡቤ ክባቲን ዴመ፤   


15 ዋቀዮ ዋን ሁንደ ደንደኡ እሳን ኤገ።  

እሳን ዸጋ ፉርሳቲን በርበዴሰኒ ሞአቱ።  

እሳን አኩመ ዳዺ ወይኒ ዹገኒ  

አኩመ ወጪቲ እቲን ጎሌ እዶ ኣርሳት ፈጫሰኒት ንጉተሙ።   


16 አኩመ ትክሴን ቡሻዬሳ ኦልቹ ሰነ፣  

ዋቀዮ ዋቅንሳኒ ጋፈስ ሰበሳ ንኦልቸ።  

እሳን አኩመ ፋየ ጎንፎራት  

ብየሳ ኬሰት ንጨለቅሱ።   


17 እሳን አከም ነመ ሀወቱ! አከምስ ሚዸጉ!  

ምዻን ደርገጎተ፣  

ዳዺን ወይኒ ሃራንሞ ሸመረን ጀጀቤሰ።    

ዋቀዮ ይሁዳ ንኩኑንሰ 
 

1 ዬሮ ቦካ እሰ ቦዴት አከ እን ቦካ እስኒፍ ኬኑፍ 
 ዋቀዮን ከዸዻ፤  

በከካ ከን ኤርጉ ዋቀዮዸ።  

እን ቦካ ሎለኡ ነመ ሁንዳፍ፣  

ብቅልቱ ድሬሞ ቶኮ ቶኮ ነማቲፍ ንኬነ።   


2 ዋቆትን ቶልፈሞን ጎዎምሳ ዱበቱ፤  

ራጆትን ሙልአተ ሶባ አርጉ፤  

እሳን አብጁ ሶባ ነመት ህሙ፤  

ዋን ፋይዳ ህንቀብኔን ነመ ጀጀቤሱ።  

ከናፉ ሰብን ኩን አኩመ ሆላ ትክሴ ህንቀብኔ  

ሀጩጨሜ አሲፊ አች ጆረ።   

   
 

3 “ኣሪንኮ ትክሶተት ቦበኤረ፤  

አን ሬኦተ ነንአደበ፤  

ዋቀዮ ዋን ሁንደ ደንደኡ  

ቡሻዬሳ፣ መነ ይሁዳ ንቶአተ፤  

ሎለ ኬሰትስ አከ ፈርደ ጀባ እሳን ታስሰ።   


4 ይሁዳ ኬሳ ዸጋን ጎሌ፣  

እሰ ኬሳ ቆፎን ዱንካና፣  

እሰ ኬሳ እዳን ሎላ፣  

እሰ ኬሳ ቡልቻን ሁንድ ንዹፈ።   


5 እሳን አኩመ ነሞተ ጀጀቦ  

ወራነ ኬሰት ቶኩማዻን ዳንዲ ዾቄረ ዴሙ።  

ሰበቢ ዋቀዮ እሳን ወጅን ጅሩፍ  

እሳን ሎለኒ አቦቲ ፈርዴኒ ቃኔሱ።   

   
 

6 “አን መነ ይሁዳ ነንጀጀቤሰ፤  

መነ ዮሴፍስ ነንኦልቸ።  

አን ዋነን ገራ እሳኒፍ ላፉፍ  

ዴብሴ እሳን ነንዻበ።  

እሳን አኩመ ዋን አን ዱራኑ  

እሳን ህንገትኒ ተኡ፤  

አን ዋቀዮ ዋቀሳኒት፤  

ዴቢስ እሳኒፍ ነንኬነ።   


7 ኤፍሬሞትን አኩመ ነሞተ ጀጀቦ ተኡ፤  

ገራንሳኒስ አኩመ ነመ ዳዺ ወይኒቲን ገመዱ ንገመደ።  

እጆሌንሳኒ ዋን ከነ አርገኒ ንገመዱ፤  

ገራንሳኒ ዋቀዮት ንገመደ።   


8 አን ሲቅሴ  

ወልት እሳን ነንቀበ።  

አን ዹጉማን እሳን ነንፉረ፤  

እሳን አኩመ ዱራ ሰነ ንባይአቱ።   


9 ዮ አን ሰቦተ ግዱት  

እሳን ብትኔሴዩ እሳን ብየ ፈጎት ነ ያደቱ።  

እሳኒፊ እጆሌንሳኒ ሉቡዻን ንጅራቱ፤  

ንዴብኡስ።   


10 አን ብየ ግብጢቲ ዴብሴ እሳን ነንፍደ፤  

አሶር ኬሳስ ወልትን እሳን ቀበ።  

አን ገረ ግልኣዲፊ ልባኖንት እሳን ነንፍደ፤  

እዶን እሳን ገኡስ ህንአርገሙ።   


11 እን ገላነ ረክና ኬሰ ደርበ፤  

ዸኣ ገላናስ ንሩኩተ፤  

ቱጁበወን አበያ ሁንድኑ ንጎጉ።  

ኦፍ ቱሉማን አሶር ገድ ዴብአ፤  

ቦኩን ሞቱማ ግብጥስ ንበደ።   


12 አን ዋቀዮን እሳን ነንጀቤሰ፤  

እሳንስ መቃሳቲን ዴዴብኡ”  

ጄዸ ዋቀዮ።   

1 ያ ልባኖን፣ አከ እብድ ብርብርሰኬ ጉቤ ፍጡፍ  

በልበለኬ በነዹ!   


2 ያ ሙከ ጋትራ፣ ብርብርስ ኩፌራቲ ወዋዹ፤  

ሙኬን ኡልፍነ ቀበን በደኒሩ!  

ያ ቅልጡ ባሻን ወዋዹ፤  

ቦሶን ጎቡን ጭረሜ ዹሜረ!   


3 ወዋትና ትክሶታ ዸጌፈዻ፤  

ለፍት ትከሳኒ እን ገበታን በርበዳኤራቲ!  

ኣዱ ሌንጫ ዸገኣ፤  

ቦሶን ዮርዳኖስ ጎቡን ሱን በርበዳኤራቲ!   

ትክስቶተ ለመ 
 

4 ዋቀዮ ዋቅንኮ አከነ ጄዸ፦ “ቡሻዬ ቀልማፍ ቆጴፈመን ትክስ።  
5 ወር እሳን ብተተን፣ ቀለተኒ ኡቱ ህንአደበምን ሀፉ። ወር ጉርጉረተንስ፣ ‘ዋቀዮን ገለን ሃገኡ፤ አን ሶሬሰ!’ ጄዹ። ትክሶትንሳኒ ገራ እሳኒፍ ህንላፈን።  
6 አን ስአች ኡመተ ብየቲቲፍ ገራ ህንላፉቲ” ጄዸ ዋቀዮ። “አን ነመ ሁንደ ደበርሴ ኦላሳቲፊ ሞቲሳት ነንኬነ። እሳን ብየቲ ንሩኩቱ፤ አንስ ሀርከሳኒቲ እሳን ህንባሱ።”   


7 ከናፉ አን ቡሻዬ ቀልማፍ ቆጴፈመን፣ ኬሱመቱ ከኔን ቡሻዬ ጩንቁርፈመን ነንትክፈዼ። ኤርገሲ አን ኡሌ ለመ ፉዸዼ እሰ ቶኮን ሱራ እሰ ካኒንሞ ቶኩማ ጄዼን ሞጋሴ፤ አከሲንስ ቡሻዬ ነንትክፈዼ።  
8 አን ጅኡመ ቶኮ ኬሰት ትክሶተ ሰደን ነንበሌሴ።  

ሉቡንኮ እሳን በልፍቴ፤ ሉቡንሳኒስ ነ በልፍቴ፤  
9 አከነስ ጄዼን፤ “አን ትክሴኬሰን ህንተኡ። ከን ዱኡ ሃዱኡ፤ ከን በዱስ ሃበዱ። ከኔን ሀፈንስ ፎን ወሊ ሃኛተን።”   


10 ኤርገሲ አን ከኩ ሰቦተ ሁንደ ወጅን ገሌ ጨብሱዻፍ ኡሌኮ ከን ሱራ ጄዸሙ ፉዼ ነንጨብሴ።  
11 እንስ ጉዩመ ሰነ ጨቤ፤ ከናፉ ቡሻዬን ዽጰተን ከኔን ነ እላላ ቱረን አከ ወን ኩን ዱቢ ዋቀዮ ተኤ ቤከን።   


12 አንስ፣ “ዮ ወን ኩን ዋን ጋሪ እስንት ፈካቴ፣ ገቲኮ ናፍ ኬና፤ ዮ ተኡ ባቴሞ ዺሳ” ነንጄዼን። ከናፉ እሳን ሜቲ ሶዶመ ናፍ ኬነን።   


13 ዋቀዮስ ገቲ ጋሪ እሳን እት ነ ሸለገን ሰነ፣ “መንኩሰ ኬሰ ቡስ!” ናን ጄዼ። ከናፉ አን ሜቲ ሶዶመን ሰነ ፉዼ መነ ዋቀዮ ኬሰት መንኩሰ ኬሰ ነንቡሴ።   


14 ኤርገሲ አን ኦቦሉማ ይሁዳቲፊ እስራኤል ዲጉዻፍ ኡሌኮ ለመፋ ከን ቶኩማ ጄዸሙ ሰነ ነንጨብሴ።   


15 ከነረት ዋቀዮ አከነ ናን ጄዼ፤ “አመስ ምአ ትክሴ ጎዋ ሰና ፉዽ።  
16 አን ኩኖ ብየቲ ኬሰት ትክሴ ሆሎታ ነንካሰ፤ እንስ እሰ በዴ ህንያደቱ፤ እሰ ጆሬ ህንበርባዱ፤ እሰ ጨቤ ህንወልኣኑ፤ እሰ ፈዬ ህንሶሩ፤ ገሩ ፎን ጮማ ንኛተ፤ ኮቴሳኒስ ንጨጨብሰ።   


17 “ትክሴ ፋይዳ ህንቀብኔ  

ከን ቡሻዬ ገቴ ዴሙፍ ወዮ!  

ጎራዴን እሬሳቲፊ እጀሳ ምርጋ ሃዸኡ!  

እሬንሳ ጉቱማን ጉቱት ሃጎጎጉ፤  

እጅሳ ምርጋ ጉቱማን ጉቱት ሃጃሙ!”    

ዲኖትን ዬሩሳሌም ንበርበዴፈሙ 
 

1 ኩን ራጂ ዱቢ ዋቀዮ ዋኤ እስራኤል ዱበቱዸ።  

   
 
ዋቀዮ ሰሚወን ድሪርሴ፣ እን ሁንዴ ለፋ ቡሴ፣ እን ነመ ኬሰት ሀፉረ ነማ ኡሜ ሱን አከነ ጄዸ፦  
2 “አን ዬሩሳሌምን ነሞተ ናኖሼ ጅራተን ሁንደት ጦፎ ገተንተርሱ ነንጎዸ። ይሁዳን አኩመ ዬሩሳሌም መርፈምቴ ንቀበምት።  
3 ጋፈስ፣ ዬሮ ሰቦትን ለፋ ሁንድ እሼን ሞርሙዻን ወልት ቀበመንት፣ አን ዬሩሳሌምን ሰቦተ ሁንደት ከታ ህንሶቾፈምኔ ነንጎዸ። ወር እሼ ሶቾሱ ያለን ሁንድ ኦፍ ሚዹ።  
4 ጋፈስ አን ፈርዴን ሁንደ ነንናስሰ፤ እሰ ያበቱስ ነንመራቸ” ጄዸ ዋቀዮ። “አን ይሁዳ ኤጉፍ እጀኮ ነንበነዸ፤ እጀ ፈርዴን ሰቦተ ሁንዳ ገሩ ነንጃምሰ።  
5 ኤርገሲ ሀንገፎትን ይሁዳ ገራሳኒት፣ ‘ጅራቶትን ዬሩሳሌም ሰበቢ ዋቀዮ ዋን ሁንደ ደንደኡ ዋቀሳኒ ተኤፍ ጀጀቦዸ’ ጄዹ።   


6 “አን ጋፈስ ሀንገፎተ ይሁዳ በዳ እብዳ ቱላ ቆራኒ ኬሳ፣ አኩመ ጉጨ እብዳ ብሲ ኬሳ ነንጎዸ። እሳን ሰቦተ ናኖሳኒ ከኔን ምርጋፊ ብታን ጅረን ሁንደ ንበርበዴሱ፤ ዬሩሳሌም ገሩ ኡቱ ህንሚዸምን እዶዹመሼት ሀፍት።   


7 “ዋቀዮ አከ ኡልፍን መነ ዳዊቲፊ ጅራቶተ ዬሩሳሌም ኡልፍነ ይሁዳ ህንጫሌፍ ዱራን ዱርሴ እዶ ጅሬኘ ይሁዳ ንበራረ።  
8 ጋፈስ ዋቀዮ ጅራቶተ ዬሩሳሌሚፍ ንቆለተ፤ ጉያ ሰነ እሳን ኬሳ እን ደዸባን አከ ዳዊት ተአ፤ መን ዳዊትስ አከ ዋቃ፣ አከ ኤርገማ ዋቀዮ እሰ እሳን ዱረ ዴሙ ንተአ።  
9 አን ጋፈስ ሰቦተ ዬሩሳሌም ሎለን ሁንደ በሌሱፍ ነንበአ።   

እሰ ወራነን ሰናፍ ቦኡሳኒ 
 

10 “አን መነ ዳዊቲፊ ጅራቶተ ዬሩሳሌምረት ሀፉረ ሱራቲፊ ከዸትና ነንዸንገላሰ። እሳን አነ እሰ ወራነን ሰነ ንእላሉ፤ እሳን አኩመ ነመ እልመ ቶክቻፍ ቦኡት ንቦኡፍ፤ አኩመ ነመ እልመ ሀንገፋፍ ባይእሴ ገዱትስ ንገዱፍ።  
11 ጋፈስ ቦእች ዬሩሳሌም ኬሳ አኩመ ቦእቸ ድሬ ሜግዶንት ሀዳድ ርሞኒፍ ቦአሜ ሰና ጉዳ ተአ።  
12 ብየቲን ንቦስ፤ ቶኮን ቶኮን በልበላስ ኒቶተሳኒ ወጅን ኦፊሳኒቲፍ ንቦኡ፤ በልበል መነ ዳዊቲፊ ኒቶትንሳኒ፣ በልበል መነ ናታኒቲፊ ኒቶትንሳኒ፣  
13 በልበል መነ ሌዊፊ ኒቶትንሳኒ፣ በልበል ሽሜኢቲፊ ኒቶትንሳኒ፣  
14 በልበለወን ሀፈን ሁንዲፊ ኒቶትንሳኒ ንቦኡ።    

ጩቡራ ቁልቁላኡ 
 

1 “ጋፈስ መነ ዳዊቲፊ ጅራቶተ ዬሩሳሌም ጩቡፊ ጡራኡማራ አከ ቁልቁሌሱፍ ቡርቃን ቶኮ ንበነመ።   


2 “አን ጋፈስ መቃ ዋቆተ ቶልፈሞ ብየቲ ኬሳ ነንበሌሰ፤ እሳን ለመተ ህንያደተመን” ጄዸ ዋቀዮ ዋን ሁንደ ደንደኡ። “አን ራጆታፊ ሀፉረ ጡራኡማ ብየቲ ኬሳ ነንበሌሰ።  
3 ዮ ነምን ቶኮ አመስ ራጂ ዱበቴ፣ አባፊ ሃትሳ፣ ወር እሰ ዸልቼ፣ ‘አት መቃ ዋቀዮቲን ዋን ሶበ ዱበቴፍ ዱኡ ቀብደ’ ጄዹን። ዬሮ እን ራጂ ዱበቱት አባፊ ሃትሳ ወር እሰ ዸልቼ እሰ ወራኑ።   


4 “ጉያ ሰነ ራጂን ሁንድኑ ሰበቢ ሙልአተ ራጂሳቲፍ ንቃነአ፤ እን ጎዎምሱዻፍ ወያ ራጂ ከን ርፌንሰራ ሆጄተሜ ህንኡፈቱ።  
5 እን፣ ‘አን ቆቴ ቡላዸ መሌ ራጂ ምት፤ እጆሉማኮቲ ጀልቀቤ ነምን ነ ጉርጉሬ ቱሬ’ ጄዸ።  
6 ዮ ነምን ቶኮ፣ ‘መዳን ዸግነኬራ ኩን ማል?’ ጄዼ ጋፈቴ፣ እን፣ ‘መዳን ኩን መዳ አን መነ ምቾተኮት መዳኤዸ’ ጄዼ ዴብሰ።   

ትክሴን ንሩኩተመ፣ ሆሎትን ንብትናኡ 
 

7 “ያ ጎራዴ፣ ትክሴኮት፣  

ነመ ነት ዽኣቱ ሰነት ከእ!” ጄዸ  

ዋቀዮ ዋን ሁንደ ደንደኡ።  

“አት ትክሴ ሩኩት፤  

ሆሎትን ንብትኔፈሙ፤  

አንስ ሀርከኮ ወረ ጥጥናት ነንዴብፈዸ።   


8 ለፈ ሁንደረት” ጄዸ ዋቀዮ፣  

“ሀርከ ሰዲ ኬሳ ሀርክ ለመ ሩኩተሜ በደ፤  

ተኡስ ሀርከ ሰዲ ኬሳ ሀርክ ቶኮ አችት ሀፈ።   


9 አን ሀርከ ሰደፋ ከነ እብደትን ነቀ፤  

አኩመ ሜቲ በቅሴ እሳን ነንቁልቁሌሰ፤  

አከ ወርቄት እሳን ነንቆረ።  

እሳን መቃኮ ንዋመቱ፤  

አንስ ዴቢ ነንኬናፍ፤  

አን፣ ‘እሳን ሰበኮት’ ነንጄዸ፤  

እሳንሞ፣ ‘ዋቀዮ ዋቀኬኘ’ ጄዹ።”    

ዋቀዮ ንዹፈ፤ ንሞአስ 
 

1 ኩኖ ጉያን ዋቀዮ ንዹፈ፤ ቦጁንኬስ ስ ኬሰት ንቆቆደመ።   


2 አን አከ እሳን እሼ ወራነኒፍ ሰቦተ ሁንደ ዬሩሳሌምት ወልት ነንቀበ፤ መጋለቲን ንቀበምት፤ መኔን ንሳመሙ፤ ዱበርቶትንሳኒ ሁምናን ጉዴደሙ። ገርቶኬን መጋለቲ ንቦጅአመ፤ ኡመትን ሀፌ ገሩ መጋለቲ ኬሳ ህንፉዸተሙ።  
3 ዋቀዮ አኩመ ጉያ ዱላ ዸቄ ሎሉ ሰነ፣ ዸቄ ሰቦተ ሰነ ሎለ።  
4 ጉያ ሰነ ሚልሳ ቱሉ ኤጄርሳ እሰ ከራ በአ ዬሩሳሌሚቲን ጅሩረ ዻበተ፤ ቱሉን ኤጄርሳስ በኣ ገረ ዽኣት ሱሉለ ጉዳ ኡሜ እዶ ለመት በቀቅፈመ። ቱሉን ሱንስ ገርቶኬንሳ ገረ ካባት፣ ገርቶኬንሳሞ ገረ ክባት ስቀ።  
5 እስን ከራ ሱሉለ ቱሉኮቲን በቀቱ፤ እን ገረ ኣዜልት ድሪርፈማቲ። እስን አኩመ በረ ኡዝያን ሞትቸ ይሁዳ ኬሰ ሶቺ ለፋ ጀላ በቀተን ሰነ አመስ ንበቀቱ። ኤርገሲ ዋቀዮ፣ ዋቅንኮ ንዹፈ፤ ቁልቁሎትን ሁንድኑስ እሰ ወጅን ንዹፉ።   


6 ጉያ ሰነ እፍን፣ ዻሞቺፊ ቆር ህንጅራተን።  
7 ጉያን ሱን ጉያ አዳ፣ ጉያ ዋቀዮ ቆፈ ብረት ቤከሙ፣ ዬሮ እት ገራገሩማን ጉያፊ ሀልከኒ ህንቤከምኔ ንተአ። ዬሮ ዽኡት እፈ ንተአ።   


8 ጋፈስ ብሻን ጅሬኛ ዬሩሳሌም ኬሳ ንያአ፤ ወለካንሳ ገረ ገላነ በኣት፣ ወለካንሞ ገረ ገላነ ልጣት ቦናፊ ገነ ያአ።   


9 ዋቀዮ ጉቱማ ለፋረት ሞቲ ተአ። ጋፈስ ዋቀዮ ቶኮ፣ መቃንሳስ መቃ ቶኮ ተአ።   


10 ጉቱማን ብየቲ ጌባዻ ሀመ ርሞን እሼ ክበ ዬሩሳሌም ጅርቱት አከ አረባ ተአ። ዬሩሳሌም ገሩ ከረ ቤንያሚ ሀመ ከረ ጀልቀባት፣ ሀመ ከረ ጎሌት፣ ገሞ ሀናንኤሊ ሀመ እዶ ጩንፋ ወይኒ ሞትቻት ኦል ካፈምቴ እዶዹመሼ ዱሪ ንቱርት።  
11 ነምን እሼ ኬሰ ጅራተ፤ እሼን ስአች ህንዲገምቱ። ዬሩሳሌም ነጋዻን ጅራት።   


12 ኩን ዸእቸ ዋቀዮ እቲን ሰቦተ ዬሩሳሌምን ሎለን ሁንደ ሩኩቱዸ፦ ፎንሳኒ ኡቱመ እሳን ሚለሳኒቲን ዻበተኒ ጅረኑ ቶርቶረ፤ እጅሳኒ ቦለ እጀሳኒ ኬሰት ቶርቶረ፤ አረብንሳኒስ አፋንሳኒ ኬሰት ቶርቶረ።  
13 ጋፈስ ጄቁምስ ጉዳን ዋቀዮ ብራ ነሞተት ንዹፈ። እሳንስ ሀርካን ወል ቀበተኒ ወል ሀሌሉ  
14 ይሁዳንስ ዬሩሳሌምን ሎለ። ቀቤኝ ሰቦተ ናኖሼ ጅራተኒ ሁንድ ወርቄን፣ ሜቲፊ ኡፈትን ባይኤን ወልት ቀበመ።  
15 ዸእች አከሲ ፈርዴኒፊ ጋንጎሊ፣ ጋላፊ ሀሬ፣ አከሱመስ ሆሪ ቁበተ ኬሳ ሁንደ ንሩኩተ።   


16 ኤርገሲ ሀምባወን ሰቦተ ዬሩሳሌምን ሎለን ሁንዳ ወጉመ ወጋዻን ሞትቸ፣ ዋቀዮ ዋን ሁንደ ደንደኡ ዋቄፈቹፊ አያነ ዳሲ አያኔፈቹፍ ኦል በኡ።  
17 ኡመትን ለፈረ ጅራቱ ከምዩ ዮ ሞትቸ፣ ዋቀዮ ዋን ሁንደ ደንደኡ ዋቄፈቹፍ ዬሩሳሌምት ኦል በኡ ባቴ ቦካ ህንአርገቱ።  
18 ኡመትን ግብጥስ ዮ ኦል በኤ ህርማቹ ባቴ ቦካ ህንአርገቱ። ዋቀዮ ዸእቸ እቲን ሰቦተ አያነ ዳሲ አያኔፈቹፍ ኦል ህንባኔ ሩኩቱ እሳንት ንፍደ።  
19 ኩን አደቢ ግብጢፊ አደቢ ሰቦተ አያነ ዳሲ አያኔፈቹፍ ኦል ህንባኔ ሁንዳ ተአ።   


20 ጋፈስ ከተቢን፣ “ዋቀዮፍ ቁልቁላኤ” ጄዹ ብልብለ ፈርዴኒረት ንበሬፈመ። ጡዌን መነ ዋቀዮ ኬሳስ አኩመ ወጪቲ ቁልቁሉ ፉለ እዶ ኣርሳ ዱረ ጅሩ ሰና ንተአ።  
21 ጡዌን ዬሩሳሌሚፊ ይሁዳ ኬሳ ሁንድ ዋቀዮ ዋን ሁንደ ደንደኡፍ ቁልቁሉ ተአ፤ ነምን ኣርሳ ዽኤሱፍ ዹፉ ሁንድኑስ ጡዌወን ሰነ ኬሳ ሙራሰ ንፉዸተ። ፎን ኣርሳ እት ብልቼፈተ። ጋፈስ ነምን ከነኣን ቶኮዩ ዴብኤ መነ ዋቀዮ ዋን ሁንደ ደንደኡ ኬሰት ህንአርገሙ።   

1 ራጂ ዱቢ ዋቀዮ ከን ከራ ሚልክያሲን ገረ እስራኤል ዹፌ።   

እስራኤል ጃለለ ዋቃ ሸኬ 
 

2 “አን እስን ጃለዼረ” ጄዸ ዋቀዮ።  

“እስንሞ፣ ‘አት አከምት ኑ ጃለቴ?’ ጄተኒ ጋፈቱ።  

“ኤሳዉ ኦቦሌሰ ያቆብ ህንቱሬ?” ጄዸ ዋቀዮ። “ተኡስ አን ያቆብን ጃለዼ፣  
3 ኤሳዉን ገሩ ጅቤረ፤ አን ቱሉወንሳ ለፈ ኦና ጎዼ ዻለሳስ ዋንጎ ገሞጂቲፍ ኬኔረ።”   


4 ኤዶምያስ፣ “ኑ ጨጨብኑዩ፣ ዲገመ ሰነ ዴብስኔ ንእጃረ” ጄዸ ተአ።  

ገሩ ዋቀዮ ዋን ሁንደ ደንደኡ አከነ ጄዸ፦ “እሳን ንእጃሩ ተአ፤ አን ገሩ ነንዲገ። እሳን ብየ ሀማ፣ ሰበ ዬሮ ሁንደ ዼከምሰ ዋቀዮ ጀለ ጅራቱ ጄዸመኒ ንዋመሙ።  
5 እስን ዋን ከነ እጀኬሰኒን አርግተኒ፣ ‘ዳሪ ብየ እስራኤሊን ገመትዩ ዋቀዮ ጉዳዸ!’ ጄቱ።   

ኣርሳ ሙዳ ቀቡን ከኩ ጨብሱ 
 

6 “እልም አባሳ፣ ገርብችስ ጎፍታሳ ኡልፌሰ። ኤጋ ኤርገን አባ ተኤ፣ ኡልፍን ናፍ መሉ ሜሬሬ? ኤርገን ጎፍታ ተኤ፣ ከበጅን ናፍ መሉ ሜሬሬ?” ጄዸ ዋቀዮ ዋን ሁንደ ደንደኡ።  

“ያ ሉቦተ፤ እስንቱ መቃኮ ቱፈተ።  

“እስን ገሩ፣ ‘ኑ አከሚን መቃኬ ቱፈትኔ?’ ጄተኒ ጋፈቱ።   


7 “እስን ኛተ ጡራኣ እዶ ኣርሳኮረት ዽኤስቱ።  

“እስን ገሩ፣ ‘ኑ አከሚን ስ ጡሬስኔ’ ጄተኒ ጋፈቱ።  

“ማዲን ዋቀዮ ቱፈተማዸ ጄቹዻን።  
8 እስን ዮ ሆሪ ጃማ ኣርሳዻፍ ዽኤስተን፣ ሱን በሌሳ ምቲ? እስን ዮ ሆሪ ናፈ ዮካን ሆሪ ዹኩብሰታ ናፍ ቀልተን፣ ሱን በሌሳ ምቲ? ሜ ሆሪ ሰነ ቡልቻኬሰኒፍ ኬኑ ያላ! እን እስንት ንገመዳ? እን እስን ሀርካ ንፉዸታ?” ጄዸ ዋቀዮ ዋን ሁንደ ደንደኡ።   


9 “ኤጋ ሜ አከ እን ገራ ኑ ላፉፍ ዋቀ ኑፍ ከዸዻ። እስን ዮ ኣርሳ አከሲ ቀበተኒ ዽኣተን እን እስን ሀርካ ንፉዸታ?” ጄዸ ዋቀዮ ዋን ሁንደ ደንደኡ።   


10 “እስን ኬሳ ነምን ቶኮ አከ እስን እብደ ፋይዳ ህንቀብኔ እዶ ኣርሳኮረት ህንቦቤስኔፍ ኡቱ በልበለ መነ ቁልቁሉማ ጩፌ ጅራቴ! አን እስንት ህንገመዱ፤ ኣርሳ ቶኮዩ እስን ሀርካ ህንፉዹ” ጄዸ ዋቀዮ ዋን ሁንደ ደንደኡ።  
11 “መቃንኮ በአ አዱቲ ካሴ ሀመ ልጠ አዱት ሰቦተ ግዱት ጉዳ ንተአ። እዶ ሁንደት እጣኒፊ ኣርሳን ቁልቁሉን ንኬነመ፤ መቃንኮ ሰቦተ ግዱት ጉዳ ንተኣቲ” ጄዸ ዋቀዮ ዋን ሁንደ ደንደኡ።   


12 “እስን ገሩ ማዲን ጎፍታ ‘ጡራኣዸ’ ኛትንሳስ ‘ቱፈተማዸ’ ጄቹዻን መቃኮ ጡሬስቱ።  
13 ‘ኩን ደዸቢዸ!’ ጄተኒስ ቱፊዻን እት ጭሪቅፈቱ” ጄዸ ዋቀዮ ዋን ሁንደ ደንደኡ።  

“እስን ዮ ሆሪ ሀተሜ፣ ከን ናፈቴ ዮካን ከን ዹኩበ ቀቡ ፍደኒ ኣርሳ ጎተኒ ዽኤስተን፣ አን እስን ሀርካ ፉዸቹቱ ነረ ጅራ?” ጄዸ ዋቀዮ።  
14 “ነምን ቡሻዬሳ ኬሳ ኮርቤሰ ጃለተማ ቀቡ ከን ኮርቤሰ ሰነ ኣርሳ ዽኤሱፍ ወሬገ ኬኔ ገሩ ሶቤ ሆሪ ህርእነ ቀቡ ጎፍታዻፍ ዽኤሱ አባረማ ሃተኡ። አን ሞቲ ጉዳዻቲ፣ መቃንኮ ሰቦተ ግዱት ሶዳተሙ ቀበ” ጄዸ ዋቀዮ ዋን ሁንደ ደንደኡ።    

 2

አኬከቺሰ ሉቦታፍ ኬነሜ 
 

1 “ያ ሉቦተ አኬከቺስን ኩን እስኒፍ ኬነሜ።  
2 ዮ እስን ዸጌፈቹ ባተን፣ ዮ እስን መቃኮ ከበጁፍ ገራኬሰን ቆጴሱ ባተን፣ አን አባርሰ እስንት ነንኤርገ፤ ኤበኬሰንስ ነንአባረ” ጄዸ ዋቀዮ ዋን ሁንደ ደንደኡ። “ሰበቢ እስን መቃኮ ከበጁፍ ገራኬሰን ህንቆጴስኒፍ ዹጉማን አን አመዩ ኤበኬሰን አባሬረ።   


3 “ሰበቢኬሰኒፍ አን ሰኚኬሰን ነንእፈዸ፤ ፋንዶ ኣርሳ እስን ጉያ አያና ዽኤስተኒ ፉለኬሰንት ነንፈጫሰ፤ እሰ ወጅንስ ንበዱ።  
4 ከኩን አን ሌዊ ወጅን ቀቡ አከ እት ፉፉፍ፣ አጀጀ ከነ እስንት ኤርጉኮ እስን ንቤክቱ” ጄዸ ዋቀዮ ዋን ሁንደ ደንደኡ።  
5 “ከኩን አን እሰ ወጅን ገሌ ከኩ ጅሬኛቲፊ ከኩ ነጋ ቱሬ፤ እሰስ ነንኬኔፍ፤ ኩንስ ከበጀ ፍዴ፤ እንስ ነ ከበጄ፤ መቃኮ ሶዳቹዻንስ ንዻበቴ።  
6 ጎርስ ዹጋ አፋንሳ ኬሰ ቱሬ፤ ሶብን ቶኮዩ ህዺሳራ ህንአርገምኔ። እን ነጋፊ ቀጄሉማዻን ነ ወጅን ጅራቴ፤ ነመ ሄዱስ ቀልቢ ጅጂረቺሴ።   


7 “ሰበቢ እን ኤርገማ ዋቀዮ ዋን ሁንደ ደንደኡ ተኤፍ፣ ህዺን ሉበ ቶኮ ቤኩምሰ ኩፈተ፤ ነሞትንስ አፋንሳራ ጎርሰ በርባዱ።  
8 እስን ገሩ ከራራ ጀልአተኒርቱ፤ በርሲሰኬሰኒንስ ነሞተ ባይኤ ጉፈቺፍተኒርቱ፤ ከኩ ሌዊስ ጨብስተኒርቱ” ጄዸ ዋቀዮ ዋን ሁንደ ደንደኡ።  
9 “ከናፉ አን አከ እስን ሰቦተ ሁንደ ዱረት ቱፈተምተኒፊ ሰልጰተን ነንጎዸ፤ እስን ዋኤ ሴራ ኬሰት ሎጊ ሆጄተን መሌ ከራኮ ዱካ ህንቡኔቲ።”   

ዽርሳ ኒቲን ወል ሂኩዻን ከኩ ጨብሱ 
 

10 ኑ ሁንድ አባ ቶኮ ቀብነ ምቲ? ዋቁመ ቶኮቱ ኑ ኡሜ ምቲ? ዮስ ኑ ማሊፍ ወሊፍ አመነሙ ድዱዻን ከኩ አቦቲኬኛ ጡሬስነሬ?   


11 ይሁዳን ህንአመነምኔ። እስራኤሊፊ ዬሩሳሌም ኬሰት ወን ጅብሲሳን ቶኮ ራወተሜረ፤ ይሁዳን ዱበርቶተ ዋቀ ኦርማ ዋቄፈተን ፉዹዻን እዶ ቁልቁሉ ዋቀዮ ጃለቱ ጡሬሴረ።  
12 ነመ ዋን ከነ ሆጄቱ አባ ፌዼሌ ዮ ተኤ፣ ዋቀዮ ዋን ሁንደ ደንደኡፍ ኣርሳ ፍዱዩ ዱንካነ ያቆብ ኬሳ ዋቀዮ እሰ ሃበሌሱ።   


13 ወን እስን ሆጄተን ከን ብራስ ከናዸ፦ እዶ ኣርሳ ዋቀዮረ እምማን ሎላፍቱ። ሰበቢ እን ስአች ኣርሳኬሰኒፍ ጥዬፈኖ ህንኬንኔፍ ዮካን ኣርሳኬሰን ገመቹዻን እስን ሀርካ ህንፉዸትኔፍ ንቦሱ፤ ንወዋቱስ።  
14 እስንስ፣ “ኩን ማሊፍ ተኤ?” ጄተኒ ጋፈቱ። ኩን ሰበቢ አት ኡቱመ እሼን ህዸተኬ፣ ኒቲኬ ከን ከኩ ታቴ ጅርቱ አመነሙማ እሼፍ ዸብዴፍ ዋቀዮ ስኢፊ ኒቲ ቄሩማኬ ግዱት ረጋ ተኤፊዸ።   


15 ዋቀዮ ቶኮ እሳን ህንጎኔ? እሳን ፎኒንስ ሀፉራንስ ከኑመሳት። እን ማሊፍ ቶኮ እሳን ጎዼ? ሰበቢ እን ሰኚ ዋቀ ሶዳቱ በርባዳ ቱሬፍ። ከናፉ ኦፍ ኤገዻ፤ ኤኙዩ አመነሙማ ኒቲ ቄሩማሳቲፍ ቀቡ ህንጨብስን።   


16 “አን ወል ሂኩ ዽርሳፊ ኒቲ ነንጅበ” ጄዸ ዋቀዮ ዋቅን እስራኤል፤ “አን ነመ ወያሳቲን ጀልእነ ሀጉጉ ነንጅበ” ጄዸ ዋቀዮ ዋን ሁንደ ደንደኡ።  

ከናፉ ኦፍ ኤገዻ፤ አመነሙማስ ህንዸብና።   

ሙርቲ ደብሱዻን ከኩ ጨብሱ 
 

17 እስን ዱቢኬሰኒን ዋቀዮን ደዸብሲፍተኒርቱ።  

“ኑ አከሚን እሰ ደዸብሲፍኔ?” ጄተኒስ ጋፈቱ።  

“ወር ዋን ሀማ ሆጄተን ሁንድኑ ፉለ ዋቀዮ ዱረት ጋሪዸ፤ እንስ እሳንት ገመደ” ዮካን “ዋቅን ሙርቲ ቀጄላ ሜሬ?” ጄቹዻን።    

1 “ኩኖ አን ኤርገማኮ እሰ ፉለኮ ዱራን ከራ ናፍ ቆጴሱ ነንኤርገ። ኤርገሲ ጎፍታን እስን ኤገተን አኩመ ተሳ ገረ መነ ቁልቁሉማሳ ንዹፈ፤ ኤርገማን ከኩ ከን እስን ሀውተን ሱን ንዹፈ” ጄዸ ዋቀዮ ዋን ሁንደ ደንደኡ።   


2 ገሩ ኤኙቱ ጉያ ዹፋቲሳ ሰነ ኦብሱ ደንደአ? ዬሮ እን ሙልአቱትስ ኤኙቱ እሰ ዱረ ዻበቹ ደንደአ? እን አከ እብደ ነመ ስቢለ በቅሴ ቁልቁሌሱ ዮካን አከ ሳሙና ነመ ወያ ሚጩት።  
3 እን አኩመ ነመ ሜቲ በቅሴ ቁልቁሌሱ ንተአ፤ ሌዎተስ ጨለሌ አከ ወርቄቲፊ ሜቲት ቁልቁሌሰ። ኤርገሲስ ዋቀዮ ነሞተ ቀጄሉማዻን ኣርሳ እሳፍ ፍደን ንቀባተ፤  
4 አኩመ በረ ደርቤ፣ አኩመ ወጎተ ዱራ ኣርሳን ይሁዳቲፊ ዬሩሳሌም ዋቀዮን ንገመቺሰ።   


5 “ከናፉ አን ሙርቲፍ ገረኬሰን ነንዹፈ። አን ፈልፈልቶተት፣ ሰጋገልቶተት፣ ወረ ሶባን ከከተንት፣ ወረ ምንዳ ሆጄቶታ ዾወተንት፣ ወረ ሃዾተ ህዬሳፊ እጆሌ አባ ህንቀብኔ ሀጩጨንት፣ ወረ አለጎተ ሙርቲ ቀጄላ ዾወተኒፊ ነ ህንሶዳትኔት ዹጋ በኡፍ ነንአሪፈዸ” ጄዸ ዋቀዮ ዋን ሁንደ ደንደኡ።   

ኩዸን ኬሳ ቶኮ ዾወቹዻን ከኩ ጨብሱ 
 

6 “አን ዋቀዮ ህንጌደረሙ። ከናፉ ያ እልማን ያቆብ እስን ህንበርበዶፍኔ።  
7 እስን በረ አቦቲኬሰኒቲ ጀልቀብደኒ ስርነኮራ ጀልአተኒርቱ፤ ህንኤግኔስ። ገረኮት ዴብኣ፤ አንስ ገረኬሰንት ነንዴብኣ” ጄዸ ዋቀዮ ዋን ሁንደ ደንደኡ።  

“እስን ገሩ፣ ‘ኑ አከሚን ዴብነ?’ ጄተኒ ጋፈቱ።   


8 “ነምን ዋቀ ንሳማ?” ተኡስ እስን ነ ሳምተን።  

“እስን ገሩ፣ ‘ኑ አከሚን ስ ሳምኔ?’ ጄተኒ ጋፈቱ።  

“ኩዸን ኬሳ ቶኮፊ ኣርሳዻን።  
9 እስን ጉቱማን ሰበኬሰኒ ሰበቢ ነ ሳምተኒፍ አባርሰ ጀለ ጅርቱ።  
10 አከ መነኮ ኬሰ ኛትን ጅራቱፍ፣ ኩዸን ኬሰ ቶኮ ጉቱማት ጎምብሳት ገልቻ። ከናን ነ ቆራቲ አከ አን ከረ ቡርቃ ሰሚ በኔ ሀመ እስን እዶ እት ኩፈተን ዸብደንት ኤበ ጉዳ እስኒፍ ህንሮብስኔ እላላ” ጄዸ ዋቀዮ ዋን ሁንደ ደንደኡ።  
11 “አን አከ ዳነኦን ምዻንኬሰን ህንበሌስኔፍ ነንእፈዸ፤ ሙክን ወይኒ ለፈ ቆቲሰኬሰኒስ እጀ ህንሀርጫፈቱ” ጄዸ ዋቀዮ ዋን ሁንደ ደንደኡ።  
12 “ኤርገሲ እስን ብየ ገመዱ ዋን ታተኒፍ፣ ሰቦትን ሁንድኑ ኤብፈምቶተ እስኒን ጄዹ” ጄዸ ዋቀዮ ዋን ሁንደ ደንደኡ።   

እስራኤል ኦፍ ቱሉማዻን ዋቀት ዱበቴ 
 

13 “እስን ኦፍ ቱሉማዻን ነት ዱበተን” ጄዸ ዋቀዮ።  

“ተኡስ፣ ‘ኑ ማል ሲን ጄኔ?’ ጄተኒ ጋፈቱ።   


14 “እስን አከነ ዱበተን፤ ‘ዋቀ ተጃጅሉን ፋይዳ ህንቀቡ። ኑ ፌዺሳ ዱካ ቡኔ አኩመ ነመ ቦኡ፣ ፉለ ዋቀዮ ዋን ሁንደ ደንደኡ ዱረ ጆሩዻን ማል አርገትኔ?  
15 አመ ገሩ ኦፍ ቱልቶታን ኤብፈምቶተ ጄነ። ዹጉማን ወር ሀማ ሆጄተን ንኤብፈሙ፤ ወር ዋቀ ቆረንስ ንምልቁ።’ ”   


16 ወር ዋቀዮን ሶዳተን ወልት ዱበተን፤ ዋቀዮስ እሳን ዸጌፈቴ፤ ንዸገኤስ። ወረ ዋቀዮን ሶዳተኒፊ መቃሳ ከበጀኒፍስ ክታብን መረማን ያደኖዻፍ ፉለሳ ዱረት በሬፈሜ።   


17 ዋቀዮ ዋን ሁንደ ደንደኡ አከነ ጄዸ፤ “ጉያ አን ሆጄዹት እሳን ሀንዹራኮ አዳ ንተኡ። አኩመ ነምን ቶኮ እልመሳ ከን እሰ ተጃጅሉ በራሩ ሰነ አን እሰ ነንበራረ።  
18 እስን አመስ ገራ ገሩማ ነመ ቀጄላቲፊ ነመ ሀማ፣ ገራ ገሩማ ወረ ዋቀ ተጃጅለኒቲፊ ወረ ህንተጃጅሌ ንአርግቱ።    

 4

ዹፋቲ ጉያ ዋቀዮ 
 

1 “ዹጉማን ጉያን አከ በዳ እብዳ ቦበኡ ንዹፈ። ኦፍ ቱልቶትን ሁንዲፊ ወር ሀምነ ሆጄተን ሁንድ ጭዲ ተኡ፤ ጉያን ሱንስ እሳን ጉበ” ጄዸ ዋቀዮ ዋን ሁንደ ደንደኡ። “ህድ ዮካን ደሜን ቶኮዩ እሳኒፍ ህንሀፉ።  
2 እስን ወረ መቃኮ ከበጀኒፍ ገሩ አዱን ቀጄሉማ ቆቾሳ ጀለት ፈይነ ቀበቴ ንበአ። እስንስ ባተኒ አኩመ ጀቢ ጎላ ገድ ዺፈምቴት ቡራቅጡ።  
3 ኤርገሲ እስን ሀሞተ ንዽዺቱ፤ እሳንስ ጉያ አን ወንቶተ ከኔን ሆጄዹት ፋነ ሚለኬሰኒ ጀለት ዳራ ንተኡ” ጄዸ ዋቀዮ ዋን ሁንደ ደንደኡ።   


4 “ሴረ ገርብቸኮ ሙሴ፣ ስርናፊ አጀጀ አን እስራኤሎተ ሁንዳፍ ኮሬብት እሰት ኬኔ ሰነ ያደዻ።   


5 “ኩኖ አን፣ ጉያን ዋቀዮ እን ጉዳኒፊ ሶዳችሳን ሱን ኡቱ ህንዹፍን ዱረ ኤልያስ ራጅቸ እስኒፍ ነንኤርገ።  
6 እን ቀልቢ አቦቲ ገረ እጆሌት፣ ቀልቢ እጆሌሞ ገረ አቦቲት ንዴብሰ፤ ዮ ከና አቺ አን ዹፌ አባርሳን ብየቲ ነንሩኩተ።”  

ወንጌለ  

ማቴዎስ   

 1

ህደ ዸሎተ ዬሱስ ክርስቶስ 
 
1፥1‑17 ኩወፈ – ሉቃ 3፥23‑38  

1፥3‑6 ኩወፈ – ሩት 4፥18‑22  

1፥7‑11 ኩወፈ – 1ሴና 3፥10‑17  



1 ህድ ዸሎተ ዬሱስ ክርስቶስ እሰ ሰኚ ዳዊት፣ ሰኚ አብረሃም ተኤ ሰና ከናዸ፦   

   
 

2 አብረሃም ይስሃቅን ዸልቼ፤  

ይስሃቅ ያቆብን ዸልቼ፤  

ያቆብ ይሁዳፊ ኦቦሎተሳ ዸልቼ፤   


3 ይሁዳን ታማርራ ፋሬሲፊ ዜራ ዸልቼ፤  

ፋሬስ ሄዝሮንን ዸልቼ፤  

ሄዝሮን አራምን ዸልቼ፤   


4 አራም አሚናዳብን ዸልቼ፤  

አሚናዳብ ነህሾንን ዸልቼ፤  

ነህሾን ሰልሞንን ዸልቼ፤   


5 ሰልሞን ረሃብራ ቦኤዝን ዸልቼ፤  

ቦኤዝ ሩትራ ዮቤድን ዸልቼ፤  

ዮቤድ እሴይን ዸልቼ፤   


6 እሴይ ዳዊት ሞትቸ ዸልቼ።  

   
 
ዳዊት ኒቲ ኡርያራ ሶሎሞንን ዸልቼ።   


7 ሶሎሞን ሬሆቦኣምን ዸልቼ፤  

ሬሆቦኣም አብያ ዸልቼ፤  

አብያን አሳፍን ዸልቼ፤   


8 አሳፍ ዬሆሻፋጥን ዸልቼ፤  

ዬሆሻፋጥ ዬሆራምን ዸልቼ፤  

ዬሆራም ኦዝያን ዸልቼ፤   


9 ኦዝያን ዮታምን ዸልቼ፤  

ዮታም አካዝን ዸልቼ፤  

አካዝ ህዝቅያስን ዸልቼ፤   


10 ህዝቅያስ ምናሴ ዸልቼ፤  

ምናሴን አሞንን ዸልቼ፤  

አሞን ዮስያስን ዸልቼ፤   


11 ዮስያስ በረ ቦጁ ባብሎን ኬሰ፣ ዬኮንያኒፊ ኦቦሎተሳ ዸልቼ።   

   
 

12 ቦጁ ባብሎን ቦዴ፣  

ዬኮንያን ሰላትያልን ዸልቼ፤  

ሰላትያል ዘሩባቤልን ዸልቼ፤   


13 ዘሩባቤል አብዩድን ዸልቼ፤  

አብዩድ ኤልያቄምን ዸልቼ፤  

ኤሊያቄም አዞርን ዸልቼ፤   


14 አዞር ዛዶቅን ዸልቼ፤  

ዛዶቅ አኪምን ዸልቼ፤  

አኪም ኤልዩድን ዸልቼ፤   


15 ኤልዩድ ኤሌኣዛርን ዸልቼ፤  

ኤሌኣዛር ማታንን ዸልቼ፤  

ማታን ያቆብን ዸልቼ፤   


16 ያቆብ ዮሴፍን ዸልቼ፤ ዮሴፍ ኩንስ ዽርሰ ማርያም እሼ ዬሱስ እሰ ክርስቶስ ጄዸሙ ዴሴ ሰናት።   

   
 

17 ኤጋ ወሉመት አብረሃሚ ሀመ ዳዊትት ዸሎተ ኩዸ አፉር፣ ዳዊቲ ሀመ ቦጁ ባብሎንት ዸሎተ ኩዸ አፉር፣ ቦጁ ባብሎኒ ሀመ ክርስቶስት ዸሎተ ኩዸ አፉርቱ ቱሬ።   

ዸለቹ ዬሱስ ክርስቶስ 
 

18 ዸለቹን ዬሱስ ክርስቶስ አከነ ቱሬ፦ ሃትሳ ማርያም ካዽመ ዮሴፍ ቱርቴ፤ እሼንስ ኡቱ ዮሴፍ ወጅን ወል ብረ ህንገእን ሀፉረ ቁልቁሉዻን ኡልፎፍቴ አርገምቴ።  
19 ዮሴፍ ካዽምንሼ ሱንስ ነመ ቀጄላ ዋን ቱሬፍ፣ ዾክሳዻን እሼ ዺሱ ሙርቴሴ መሌ ኡመተ ዱረት እሼ ቃኔሱ ህንበርባድኔ።   


20 ኡቱ እን ዋን ከነ ያዳ ጅሩ፣ ኤርገማን ጎፍታ አብጁ ኬሰ እት ሙልአቴ አከነ ጄዼን፤ “ያ ዮሴፍ እልመ ዳዊት፣ ካዽምንኬ ማርያም ሀፉረ ቁልቁሉዻን ዋን ኡልፎፍቴፍ እሼ ፉዹ ህንሶዳትን።  
21 እሼን እልመ ዴስ፤ አትስ መቃሳ ዬሱስ ጄቴ ንሞጋፍተ፤ እን ሰበሳ ጩቡሳኒራ ንፈይሳቲ።”   


22 ኩን ሁንድኑ አከ ወን ጎፍታን ከራ ራጅቻቲን ዱበቴ ሱን ራወተሙፍ ተኤ።  
23 እንስ፣ “ኩኖ፣ ዱርብ ቶኮ ንኡልፎፍት፤ እልመ ንዴስ፤ መቃሳስ አማኑኤል ጄዹ”* ጄዸ። አማኑኤል ጄቹንስ፣ “ዋቅን ኑ ወጅን ጅረ” ጄቹዸ።   


24 ዮሴፍስ ህርባ ደመቄ አኩመ ኤርገማን ጎፍታ እሰ አጀጄት ማርያምን ኒቱማዻን መነሳት ፉዸቴ።  
25 ገሩ እን ሀመ እሼን እልመ ዴሱት እሼ ብረ ህንጌኜ። መቃሳስ፣ “ዬሱስ” ጄዼ ሞጋሴ።    

 2

ቤክቶትን ክርስቶስን ዳወተን 
 

1 በረ ሄሮድስ ሞትቻ ኬሰ፣ ኤርገ ዬሱስ መጋላ ቤትልሄም ይሁዳት አርገምቱ ኬሰት ዸለቴ ቦዴ፣ ቤክቶትን በአ ቢፍቱቲ ገረ ዬሩሳሌም ዹፈን፤  
2 እሳንስ፣ “ሞቲን ይሁዶታ እን ዸለቴ ሱን ኤሰ ጅረ? ኑ ኡርጂሳ በአ ቢፍቱት አርግኔ እሳፍ ሰገዱ ዹፍኔረ” ጄዸኒ ጋፈተን።   


3 ሄሮድስ ሞትች ዮሙ ዋን ከነ ዸገኤት ንጄቀሜ፤ ዬሩሳሌምስ ጉቱማት እሰ ወጅን ጄቀምቴ።  
4 እንስ ሉቦተ ሀንገፎታፊ በርሲስቶተ ሴራ ሁንደ ሰበ ኬሳ ወልት ቀቤ፣ ክርስቶስ ኤሰት አከ ዸለቱ እሳን ጋፈቴ።  
5-6 እሳንስ አከነ ጄዸኒ ዴብሰኒፍ፤ “ቤትልሄም ይሁዳት ዸለተ፤ ኩንስ ዱቢ ራጅች፣  

“ ‘ያ ቤትልሄም እሼ ብየ ይሁዳ፣  

አት ጎንኩማ ቡልችቶተ ይሁዳቲ ገድ ምት፤  

ቡልቻን ሰበኮ እስራኤልን ትክሱ  

ስ ኬሳ ንበኣቲ’*  

ጄዼ በሬሴ ሰናዸ።”   


7 ኤርገሲ ሄሮድስ ቤክቶተ ሰነ ዾክሳት ዋሜ ዬሮ እት ኡርጂን ሱን ሙልአቴ እሳንራ ሁበቴ።  
8 እንስ፣ “ዸቃቲ ጀቤሳ ሙጭቸ በርባዳ። ዬሮ አርግተንትሞ አከ አንስ ዹፌ እሳፍ ሰገዱፍ ነት ህማ” ጄዼ ቤትልሄምት እሳን ኤርጌ።   


9 እሳንስ ኤርገ ዋን ሞትች ጄዼ ሰነ ዸገአኒ ቦዴ ከራሳኒ እት ፉፈን፤ ኡርጂን እሳን በአ ቢፍቱት አርገን ሱንስ ሀመ እዶ ሙጭች ቱሬ ገኤ ዻበቱት እሳን ዱረ ዴሜ።  
10 እሳንስ ዬሮ ኡርጂ ሰነ አርገንት አከ መሌ ገመደን።  
11 አኩመ መነ ኦል ሴነኒንስ ሙጭቸ፣ ሃዸሳ ማርያም ወጅን አርገን፤ ኩፈኒስ ሰገደኒፍ። ቆርጢሳኒስ በነኒ ኬና ወርቄ፣ እጣናፊ ቁምቢ ዽኤሰኒፍ።  
12 ቤክቶትንስ አከ ገረ ሄሮድስት ህንዴብኔፍ ዋን አብጁዻን ኦፍ ኤገቺስን እሳኒፍ ኬነሜፍ ከራ ብራቲን ብየሳኒት ዴብአን።   

ግብጥት በቀቹሳኒ 
 

13 ዮሙ ቤክቶትን ሱን ዴመንት፣ ኩኖ ኤርገማን ጎፍታ አብጁዻን ዮሴፍት ሙልአቴ፣ “ሰበቢ ሄሮድስ ሙጭቸ አጄሱ በርባዱፍ ከኢቲ ሙጭቻፊ ሃዸሳ ፉዸዹቲ ግብጥት በቀዹ። ሀመ አን ዬሮ አት እት ዴብቱ ስት ህሙት አቹመ ቱር” ጄዼን።   


14 ከናፉ ዮሴፍ ከኤ ሙጭቻፊ ሃዸሳ ሀልከኒን ፉዸቴ ግብጥት ቀጄሌ፤  
15 ሀመ ሄሮድስ ዱኡትስ አች ጅራቴ። ኩንስ አከ ወን ጎፍታን ከራ ራጅቻቲን፣ “አን ግብጢ እልመኮ ዋሜረ”† ጄዼ ሱን ራወተሙፍ ተኤ።   


16 ሄሮድስ ዮሙ አከ ቤክቶትን ሱን እሰ ጎዎምሰን ሁበቴት አከ መሌ ኣሬ፤ እንስ አከ ዬሮ ቤክቶተ ሰነራ በሬት፣ እጆሌ ዺራ ወረ ኡሙሪንሳኒ ወጋ ለማፊ ሀመሲ ገድ ተኤ ከኔን ቤትልሄሚፊ ናኖሼ ኬሰ ጅራተን ሁንደ ነመ እት ኤርጌ ፍጭሲሴ።  
17 ከናንስ ወን ኤርምያስ ራጅች ዱበቴ ንራወተሜ። እንስ አከነ ጄዸ፦   


18 “ሰገሌን ቦእቻቲፊ ወዋትና ጉዳን ቶኮ  

ራማ ኬሳ ዸገአሜ፤  

ሰበቢ እሳን ህንጅሬፍ፣  

ራሄል እጆሌሼቲፍ ቦኣ ጅርት፤  

ጀጀባቹስ ንድዴ።”‡   

ናዝሬትት ዴብኡሳኒ 
 

19 ኤርገ ሄሮድስ ዱኤ ቦዴ፣ ኤርገማን ጎፍታ ቶኮ ግብጥት አብጁዻን ዮሴፍት ሙልአቴ፣  
20 “ወር ሉቡ ሙጭቻ በርባደን ዋን ዱአኒፍ ከኢቲ ሙጭቸ ሃዸሳ ወጅን ፉዸዹቲ ብየ እስራኤል ዸቅ” ጄዼን።   


21 ከናፉ ዮሴፍ ከኤ ሙጭቻፊ ሃዸሳ ፉዸቴ ብየ እስራኤል ዸቄ።  
22 ገሩ ዮሙ አከ አርኬላዎስ እዶ አባሳ፣ እዶ ሄሮድስ ይሁዳረት ሞኤ ዸገኤት አች ዸቁ ሶዳቴ፤ አብጁዻንስ ዋን ኦፍ ኤገቺስን እሳፍ ኬነሜፍ ገረ ኣና ገሊላ ዴሜ፤  
23 አችስ ዸቄ መጋላ ናዝሬት ጄዸምቱ ኬሰ ጅራቴ። ኩንስ ዱቢን፣ “እን ናዝርቸ ጄዸሜ ንዋመመ” ጄዸሜ ከራ ራጆታቲን ዱበተሜ ሱን አከ ራወተሙፍ ተኤ።    

 3

ለለበ ዮሀንስ ጩጳ 
 
3፥1‑12 ኩወፈ – ማር 1፥3‑8፤ ሉቃ 3፥2‑17  


1 በረ ሰነ ዮሀንስ ጩጳን ገሞጂ ይሁዳ ኬሰት ለለባ ዹፌ፤  
2 እንስ፣ “ሞቱማን ሰሚ ዽኣቴራቲ ቀልቢ ጅጂረዻ” ጄዼ።  
3 ኩንስ እሰ ዋኤንሳ ከራ እሳያስ ራጅቻቲን፣  

“ሰገሌ ነመ፣ ‘ጎፍታዻፍ ከራ ቆጴሳ፤  

ዳንዲ ቀጄላስ እሳፍ ሆጄዻ’  

ጄዼ ገሞጂ ኬሳ እዩ ቶኮ”*  

ጄዸሜ፣ ዱበተሜ ሰናዸ።   


4 ኡፈትን ዮሀንስ ርፌንሰ ጋላራ ሆጄተሜ፤ እንስ ሙዺሳት ሰበተ ቴጳ ህዸተ ቱሬ። ኛትንሳሞ ሀዋንሳፊ ደመ ቦሶና ቱሬ።  
5 ነሞትንስ ዬሩሳሌምራ፣ ይሁዳ ሁንዳፊ ብየ ናኖ ዮርዳኖስ ጉቱራ ገረሳ ዸቃ ቱረን።  
6 ጩቡሳኒስ ህመቻ፣ ለገ ዮርዳኖስ ኬሰት እሳን ጩጰማ ቱረን።   


7 እን ገሩ ዮሙ ፈሪሶታፊ ሰዱቆተ ኬሳ ባይኤንሳኒ ኡቱ ገረ እዶ እን እት ጩጳ ቱሬ ዹፈኑ አርጌት አከነ ጄዼን፤ “እስን እጆሌ ቡቲነነ! ዼከምሰ ዹፉ ጀላ አከ በቀተኒፍ ኤኙቱ እስንት ህሜ?  
8 ኤጋ እጀ ቀልቢ ጅጂረትና ምርከኔሱ ነቀዻ።  
9 እስን፣ ‘አባንኬኘ አብረሃሚዸ’ ኦፊን ጄቹ ዋን ደንዴሰን ህንሴእና። ዋቅን ዸጎተ ከኔንራ አብረሃሚፍ እጆሌ ካሱ አከ ደንደኡ አን እስንት ነንህማቲ።  
10 ቆቶን አመዩ ህደ ሙኬኒረ ካአሜረ፤ ሙክት እጀ ጋሪ ህንነቀትኔ ሁንድኑስ ሙረሜ እብደት ደርበተመ።   


11 “አን ቀልቢ ጅጂረትናዻፍን ብሻኒን እስን ጩጰ። እን ነ ዱባን ዹፉ ገሩ ነ ጫላ ጀባዸ፤ አን ኮጴሳዩ ባቹፍ ህንመሉ። እን ሀፉረ ቁልቁሉፊ እብዳን እስን ጩጰ።  
12 እን አፈርሳ እቲን ምዻን ቁሌሱ ኦፍ ሀርካ ቀበ፤ ቀመዲሳ ጎምብሳት ነቀተ፤ ኦብዲሳ ንቁልቁሌሰ፤ ሀበቂ ገሩ እብደ ህንዻምኔን ጉበ።”   

ጩጰሙ ዬሱስ 
 
3፥13‑17 ኩወፈ – ማር 1፥9‑11፤ ሉቃ 3፥21፣22፤ ዮሀ 1፥31‑34  


13 ዬሱስ ኤርገሲ ዮሀንሲን ጩጰሙፍ ገሊላዻ ገረ ለገ ዮርዳኖስ ዹፌ።  
14 ዮሀንስ ገሩ፣ “አን ሲን ጩጰሙ ነ በርባችሰ፤ አትሞ ገረኮ ዹፍታ?” ጄዼ እሰ ዾዌ።   


15 ዬሱስስ ዴብሴ፣ “አማፍ አከኑመ ሃተኡ ዺስ፤ ኑ ቀጄሉማ ሁንደ ራወቹዻፍ ዋን ከነ ጎቹ ቀብናቲ” ጄዼን። ዮሀንስስ እሰ ዾዉ ዺሴ።   


16 ዬሱስስ አኩመ ጩጰሜን ብሻን ኬሳ ኦል በኤ። እንስ ዮሙሱመ ሰሚን በነሜ፣ ኡቱ ሀፉር ዋቃ አኩመ ጉጌት ገድ ቡኤ እሰረስ ቁበቱ አርጌ።  
17 ሰገሌን ቶኮስ ሰሚራ፣ “ኩን እልመኮ እሰ አን ጃለዹዸ፤ እሰት ባይኤ ነንገመደ” ጄዼ።    

 4

ዬሱስ ቆረሙሳ 
 
4፥1‑11 ኩወፈ – ማር 1፥12‑13፤ ሉቃ 4፥1‑13  


1 ኤርገሲ ዬሱስ አከ ዲያብሎሲን ቆረሙፍ ሀፉራን ገሞጂት ጌፈሜ።  
2 እንስ ኤርገ ጉያ አፉርተማፊ ሀልከን አፉርተመ ሶሜ ቦዴ ንቤለኤ።  
3 እን ነመ ቆሩ ሱን ገረሳ ዹፌ፣ “አት ዮ እልመ ዋቃ ታቴ፣ አከ ዸጎትን ኩኔን ቡዴነ ተአን አጀጅ” ጄዼን።   


4 ዬሱስሞ ዴብሴ፣ “ ‘ነምን ዱቢ አፋን ዋቀዮቲ በኡ ሁንዳን መሌ ቡዴነ ቆፋን ህንጅራቱ’*ጄዸሜ በሬፈሜረ” ጄዼን።   


5 ኤርገሲ ዲያብሎስ ገረ መጋላ ቁልቁሉት እሰ ጌሴ ፊጤ መነ ቁልቁሉማረ ዻበቺሴ።  
6 አከነስ ጄዼን፤ “አት ዮ እልመ ዋቃ ታቴ፣ ገድ ኦፍ ደርበዹ። አከነ ጄዸሜ በሬፈሜራቲ፦  

“ ‘እን ኤርገሞተሳ ሲፍ ንአጀጀ፤  

እሳንስ አከ አት ሚለኬቲን ዸጋት ህንቡኔፍ፣  

ሀርከሳኒቲን ኦል ስ ፉዹ።’†”   


7 ዬሱስሞ ዴብሴ፣ “ ‘ዋቀኬ ጎፍትቸ ህንቆርን’‡ጄዸሜ በሬፈሜረ” ጄዼን።   


8 አመስ ዲያብሎስ ቱሉ አከ መሌ ኦል ዼራ ቶኮት ኦል እሰ ባሴ ሞቱሞተ አዱኛ ሁንዳፊ ኡልፍነሳኒ እሰት አርግሲሴ።  
9 አከነስ ጄዼን፤ “ዮ አት ገድ ጄቴ ናፍ ሰገዴ፣ ዋን ከነ ሁንዱማ ሲፍን ኬነ።”   


10 ዬሱስስ፣ “ሴጠነነነ፣ ነራ ፈጋዹ! ‘ዋቀኬ ጎፍትቻፍ ሰገድ፤ እሱመ ቆፈ ተጃጅል’§ጄዸሜ በሬፈሜራቲ” ጄዼን።   


11 ዲያብሎስስ እሰ ዺሴ ዴሜ፤ ኤርገሞትንሞ ዹፈኒ እሰ ተጃጅለን።   

ዬሱስ ለለበ ጀልቀቡሳ 
 

12 ዬሱስ ዮሙ አከ ዮሀንስ መነ ህዻት ገልፈሜ ዸገኤት ገሊላት ዴብኤ።  
13 እንስ ናዝሬቲ በኤ ገረ ቅፍርናሆም እሼ ብየ ዜቡሎኒፊ ንፍታሌም ኬሰት ቀርቀረ ገላናት አርገምቱ ሰና ዸቄ አች ጅራቴ፤  
14 ኩንስ አከ ዱቢን ከራ እሳያስ ራጅቻቲን ዱበተሜ ሱን ራወተሙፍ ተኤ፤ ዱብችስ አከነ ጄዸ፦   


15 “ብይ ዜቡሎኒፊ ብይ ንፍታሌም  

ከኔን ዮርዳኖስ ገመ፣  

ቀርቀረ ዳንዲ ገላናረ ጅረን፣  

ገሊላን ነሞተ ኦርማስ፣   


16 ሰብን ዱከነ ኬሰ ጅራቱ፣  

እፈ ጉዳ አርጌረ፤  

ወረ ብየ ጋድዱ ዱኣ ኬሰ ጅራተኒፍስ፣  

እፍን በኤረ።”*   


17 ዬሱስ ዬሮ ሰና ጀልቀቤ፣ “ሞቱማን ሰሚ ዽኣቴራቲ ቀልቢ ጅጂረዻ” ጄዼ ለለቡት ከኤ።   

ዋመሙ በረቶተ ጀልቀባ 
 
4፥18‑22 ኩወፈ – ማር 1፥16‑20፤ ሉቃ 5፥2‑11፤ ዮሀ 1፥35‑42  


18 ዬሱስ ኡቱ ቀርቀረ ገላነ ገሊላረ ዴማ ጅሩ፣ ኦቦሎተ ለመ ጄቹንስ ስሞን እሰ ጴጥሮስ ጄዸሙፊ ኦቦሌሰሳ እንድሪያስን አርጌ። እሳንስ ቁርጡሚ ቀብዶተ ዋን ተአኒፍ ክዮ ገላነት ደርበቻ ቱረን።  
19 ዬሱስስ፣ “ኮታ፣ ነ ዱካ ቡኣ፤ አንስ አከ እስን ቀብዱ ነሞታ ታተኒፍ እስን ነንኤርገ” ጄዼን።  
20 እሳንስ ዮሙሱመ ክዮሳኒ ዺሰኒ እሰ ዱካ ቡአን።   


21 እንስ ኡቱ አቺ ከኤ ዴሙ ኦቦሎተ ገረ ብራ ለመ ጄቹንስ ያቆብ እልመ ዘብዴዎሲፊ ኦቦሌሰሳ ዮሀንስን አርጌ። እሳንስ አባሳኒ ዘብዴዎስ ወጅን ክዮሳኒ ቆጴፈቻ ብድሩ ኬሰ ቱረን። ዬሱስስ እሳን ዋሜ፤  
22 እሳንስ ዮሙሱመ ብድሩ ሰናፊ አባሳኒ ዺሰኒ እሰ ዱካ ቡአን።   

ዬሱስ ዹኩብሰቶተ ፈይሱሳ 
 

23 ዬሱስ መኔን ሰገዳሳኒ ኬሰት በርሲሳ፣ ወንጌለ ሞቱማ ለለባ፣ ዽቤፊ ዹኩበ ሰበ ኬሰ ጅሩ ሁንደ ፈይሳ ገሊላ ጉቱ ኬሰ ዴሜ።  
24 ኦዱን ዋኤሳስ ሶርያ ሁንደ ኬሰት ዸገአሜ፤ ነሞትንስ ወረ ዹኩበ ገራ ገራቲን ቀበመን፣ ወረ ዹኩበ ሀማን ዽጰተን፣ ወረ ሀፉረ ሀማን ቀበመን፣ ወረ ዹኩበ ገገብዶቲን ዽጰተኒፊ ወረ ዸግን እረት ዱኤ እሰት ፍደን፤ እንስ እሳን ፈይሴ።  
25 ቱትን ነሞተ ባይኤስ ገሊላዻ፣ መጋላ ኩርነኒ፣ ዬሩሳሌሚ፣ ይሁዳፊ ብየ ዮርዳኖስ ገማቲ እሰ ዱካ ቡኤ።    

ወረ ኤብፈሞ 
 
5፥3‑12 ኩወፈ – ሉቃ 6፥20‑23  


1 ዬሱስ ዮሙ ነሞተ ባይኤ አርጌት፣ ቱሉት ኦል በኤ ታኤ። በረቶትንሳስ ገረሳ ዹፈን፤  
2 እንስ እሳን በርሲሱ ጀልቀቤ። አከነስ ጄዼ፦   


3 “ወር ሀፉራን ህዬዪ ተአን ኤብፈሞዸ፤   

ሞቱማን ሰሚ ከንሳኒቲ።    


4 ወር ገደን ኤብፈሞዸ፤   

ጀጀብነ ንአርገቱቲ።    


5 ወር ገራሚን ኤብፈሞዸ፤   

ለፈ ንዻሉቲ።    


6 ወር ቀጄሉማ ቤለአኒፊ ዼቦተን ኤብፈሞዸ፤   

እሳን ንቁፉቲ።    


7 አራረ ቀቤዪን ኤብፈሞዸ፤   

አራረ ንአርገቱቲ።    


8 ወር ገራንሳኒ ቁልቁሉ ኤብፈሞዸ፤   

ዋቀ ንአርጉቲ።    


9 ወር ነጋ ቡሰን ኤብፈሞዸ፤   

እጆሌ ዋቃ ንጄዸሙቲ።    


10 ወር ቀጄሉማዻፍ ጄዸኒ አርአተመን ኤብፈሞዸ፤   

ሞቱማን ሰሚ ከንሳኒቲ።    


11 “ዮሙ ነሞትን ሰበቢኮቲፍ ጄዸኒ እስን አረብሰን፣ ዮሙ እስን አርአተኒፊ ዮሙ ዋን ሀማ ጎሰ ሁንዳ ሶባን እስንረት ዱበተን እስን ኤብፈሞዸ።   
12 ሰበቢ ገቲንኬሰን ሰሚ ኬሰት ጉዳ ተኤፍ እልልቻ፤ ገመዳስ፤ እሳን ራጆተ እስን ዱረ ቱረንስ ሃሉመ ከናን አርአተኒሩቲ።    

ሶግዳፊ እፈ 
 

13 “እስን ሶግደ ለፋት። ገሩ ሶግድ ዮ ምኣሳ ዸቤ፣ ምኣንሳ አከሚን ዴብፈሙ ደንደአ? ገድ ገተሜ ሚላን ዽዺተመ መሌ ስአች ዋን ቶኮሌ ህንፈየዱ።    


14 “እስን እፈ አዱኛት። መጋላን ጋረ ጉባ ጅሩ ቶኮ ዾከቹ ህንደንደኡ።   
15 ዮካን ነሞትን እብሳ ቀብሲሰኒ ጎምብሳ ጀለ ህንካአን። ቆደ ከና ባቱሳረ ካኡ፤ እብሳን ሱንስ ነሞተ መነ ኬሰ ጅረን ሁንዳፍ እፈ ኬነ።   
16 አከ ነሞትን ሆጂኬሰን እሰ ጋሪ አርገኒ አባኬሰን ከን ሰሚራቲፍ ኡልፍነ ኬነኒፍ እፍንኬሰንስ አከሱመ ፉለ ነሞታ ዱረት ሃእፉ።    

ራወተሙ ሴራ 
 

17 “እስን ዋን አን ሴረ ዮካን ራጆተ ዲጉ ዹፌ ህንሴእና፤ አን እሳን ራወቹፍ መሌ ዲጉፍ ህንዹፍኔ።   
18 አን ዹጉመን እስንት ህመ፤ ሀመ ሰሚፊ ለፍት ደርበንት፣ ሴር ጉቱማት ራወተመ መሌ ሴርቸ ኬሳ ቁቤን ቶኮዩ፣ ቱቃን ጥኖንሼዩ ጎንኩማ ህንበዱ።   
19 ከናፉ ነምን አጀጀወን ከኔን ኬሳ ጥናሳሌ ዲጉ፣ ከን አከ ወር ካንስ ዲገኒፍ በርሲሱ ከምዩ ሞቱማ ሰሚ ኬሰት ጥና ጄዸመ፤ ነምን አጀጀወን ከኔን ኤጉፊ ከን ወረ ካንስ በርሲሱ ከምዩ ገሩ ሞቱማ ሰሚ ኬሰት ጉዳ ጄዸመ።   
20 አን እስንትን ህመ፤ ቀጄሉማንኬሰን ቀጄሉማ ፈሪሶታቲፊ ቀጄሉማ በርሲስቶተ ሴራ ዮ ጫሉ ባቴ እስን ዹጉማን ሞቱማ ሰሚት ህንገልተን።    

ነመ አጄሱ 
 
5፥25፣26 ኩወፈ – ሉቃ 12፥58፣59  


21 “እስን አከ በረ ዼራን ዱረ ነሞታን፣ ‘ህንአጄስን፤ ነመ አጄሴ ከምትዩ ንሙረማ’*ጄዸሜ ዸጌሰኒርቱ።   
22 አን ገሩ እስንትን ህመ፤ ነመ ኦቦሌሰሳት ዼከሙ ሁንዱማ ሙርቲቱ ኤገተ። ነምን ኦቦሌሰሳቲን ‘ራቱ’ ጄዹ ሁንድስ ሙርቲ ወልዳት ዽኣተ። ነመ ኦቦሌሰሳቲን ‘ዶፋነነ!’ ጄዹሞ እብደ ገሃነምቱ እሰ ኤገተ።    


23 “ከናፉ አት ዬሮ ኬናኬ እዶ ኣርሳት ዽኤስቱት ዮ አከ ኦቦሌስኬ ኮሚ ስራ ቀቡ ያደቴ፣   
24 ኬናኬ አቹመ እዶ ኣርሳ ዱረት ዺሲ ዸቂቲ ዱራን ዱርሲ ኦቦሌሰኬት አራረም፤ ኤርገሲ ኮቱቲ ኬናኬ ዽኤስ።    


25 “አመጃጂኬ እሰ መነ ሙርቲት ስ ጌሳ ጅሩ ወጅን ደፊ ወሊ ገል። ከነስ ኡቱመ እሰ ወጅን ከራ ጅርቱ ጎዽ፤ ዮ ከና አቺ አመጃጂንኬ ደበርሴ አባ ሴራት ስ ኬነ፤ አባን ሴራሞ ፖልሲት ስ ኬነ፤ አትስ መነ ህዻት ደርበተምተ።   
26 አን ዹጉመን ስት ህመ፤ አት ሀመ ሳንትመ እሼ ዹማ ባፍቱት አቺ ህንባቱ።    

ኤጀ 
 

27 “እስን አከ፣ ‘ህንኤጅን’†ጄዸሜ ዸጌሰኒርቱ።   
28 አን ገሩ እስንትን ህመ፤ ነምን ሀዊዻን ዱበርቲ እላሉ ሁንድኑ ያደሳት እሼ ወጅን ኤጄረ።   
29 ዮ እጅኬ ምርጋ ስ ጉፈቺሴ፣ ኦፍ ኬሳ ባሲ ገት። ዸግንኬ ጉቱን ገሃነምት ደርበተሙረ፣ ኩታ ዸግነኬቲ ኬሳ ቶኮ ዸቡ ሲፍ ወያቲ።   
30 ዮ ሀርክኬ ምርጋ ስ ጉፈቺሴ ኦፍራ ሙሪ ገት። ዸግንኬ ጉቱን ገሃነምት ገሉረ፣ ኩታ ዸግነኬቲ ኬሳ ቶኮ ዸቡ ሲፍ ወየ።    

ወል ሂኩ ዽርሳፊ ኒቲ 
 

31 “ነምን ኒቲሳ ሂኩ ከምዩ፣ ‘ወረቃ ረጋ ሂካ ሃኬኑፍ’‡ጄዸሜረ።  
32 አን ገሩ እስንትን ህመ፤ ነምን ኡቱ እሼን ሀለሉማ ህንሆጄትን ኒቲሳ ሂኩ ከምዩ አከ እሼን ኤጅቱ እሼ ታስሰ፤ ነምን ዱበርቲ ሂከምቴ ፉዹ ከምዩስ ንኤጀ።    

ከካ 
 

33 “አመስ አከ ወረ ዱሪቲን፣ ‘ዋን ከከቴ ጎፍታዻፍ ጉት መሌ ሶባን ህንከከትን’§ጄዸሜ ዸጌሰኒርቱ።   
34 አን ገሩ እስንትን ህመ፤ ጎንኩማ ህንከከትና፦ ሰሚዻን ህንከከትና፤ እን ቴሶ ዋቃቲ፤   
35 ዮካን ለፋን ህንከከትና፤ እሼን ኤጄተ ሚለሳቲ፤ ዮካን ዬሩሳሌሚን ህንከከትና፤ እሼን መጋላ ሞትቸ ጉዳቲ።   
36 መታኬቲንስ ህንከከትን፤ አት ርፌንሰ ቶኮሌ አዴሱ ዮካን ጉራቼሱ ህንደንዴሱቲ።   
37 ወን እስን ጄቹ ቀብደን፣ ‘ኤዬ’ ዮካን ‘ዋዉ’ ሃተኡ፤ ወን ከና አቺ ከምዩ እሰ ሀማ ሰነራ ዹፈ።    

ቆደ እጃ፣ እጀ 
 

38 “ ‘ቆደ እጃ፣ እጀ፤ ቆደ እልካኒሞ እልካን’*አከ ጄዸሜ ዸጌሰኒርቱ።   
39 አን ገሩ እስንትን ህመ። ነመ ሀማዻን ህንሞርከትና። ዮ ነምን ቶኮ መዲኬ ምርጋ ስ ከበሌ፣ ካንስ እት ቀብ።   
40 ዮ ነምን ቶኮ ስ ህመቴ ክታኬ ስራ ፉዸቴ፣ ኮቲኬስ ኬኒፍ።   
41 ዮ ነምን ቶኮ አከ አት ገረ ኪሎ ሜትረ ቶኮፊ ወለካ እሰ ወጅን ዴምቱ ስ ድርቅሲሴ፣ አትሞ ገረ ኪሎ ሜትረ ሰዲ እሰ ወጅን ዴም።   
42 ነመ ስ ከዸቱፍ ኬን፤ ነመ ስራ ልቄፈቹ በርባዱትስ ዱግደ ህንገረገልችን።    

ዲነ ጃለቹ 
 

43 “ ‘ኦላኬ ጃለዹ፤ †ዲነኬ ጅብ’ አከ ጄዸሜ ዸጌሰኒርቱ።   
44 አን ገሩ እስንትን ህመ፤ ዲኖተኬሰን ጃለዻ፤ ወረ እስን አርአተኒፍስ ከዸዻ፤   
45 ከናንስ አባኬሰን ከን ሰሚራቲፍ እጆሌ ንታቱ። እን ወረ ሀሞፊ ወረ ገጋሪዻፍ አዱሳ ንባሰ፤ ቀጄልቶታፊ ጀልኦታፍስ ቦካ ንሮብሰ።   
46 እስን ዮ ወረ እስን ጃለተን ቆፈ ጃለተን ገቲ ማሊ አርገቱ? ከነሞ ቀረጦትንዩ ንጎዹ ምቲ?  
47 እስን ዮ ኦቦሎተኬሰን ቆፈ ነጋ ጋፈተን ወረ ካን ጫላ ማል ሆጄቹት ጅርቱ? ከነሞ ነሞትን ኦርማዩ ንጎዹ ምቲ?  
48 አኩመ አባንኬሰን እን ሰሚራ ሙዳ ህንቀብኔ ሰነ፣ እስንስ ወረ ሙዳ ህንቀብኔ ተኣ።     

ረከታፍ ዋ ኬኑ 
 

1 “አከ እሳን እስን አርገኒፍ ጄተኒ ‘ሆጂ ቀጄሉማ ኬሰን ፉለ ነሞታ ዱረት አከ ህንሆጄትኔፍ ኦፍ ኤገዻ። ዮ አከስ ጎተን አባኬሰን ከን ሰሚራ ብራ ገቲ ህንቀባተኒቲ።    


2 “ከናፉ አት ዮሙ ወረ ረከተኒፍ ዋ ኬንቱት አከ ፈኬስቶትን ነሞተ ብረት ጀጀሙፍ ጄዸኒ መኔን ሰገዳ ኬሰቲፊ ከራረት ጎዸን ሰነ መለከታን ህንለብሰትን። አን ዹጉመን እስንት ህመ፤ እሳን ገቲሳኒ አርገተኒሩ።   
3 ዬሮ አት ረከቶታፍ ዋ ኬንቱት ገሩ ዋን ሀርክኬ ምርጋ ጎዹ፣ ሀርክኬ ብታ ህንቤክን፤   
4 ኩንስ አከ ኬናንኬ ዾክሳን ተኡፍ። አባንኬ እን ዋን ዾክሳት ሆጄተሙ አርጉ ሱን እፋን እፈት ገቲ ሲፍ ኬነ።    

ከዸትና 
 
6፥9‑13 ኩወፈ – ሉቃ 11፥2‑4  


5 “እስን ዮሙ ከዸተን አከ ፈኬስቶታ ህንተእና፤ እሳን ነመት ሙልአቹፍ ጄዸኒ መኔን ሰገዳ ኬሳፊ ጎሌ ከራረ ዻበተኒ ከዸቹ ጃለቱቲ። አን ዹጉመን እስንት ህመ፤ እሳን ገቲሳኒ አርገተኒሩ።   
6 አት ገሩ ዬሮ ከዸቱ መነኬት ኦል ገል፤ በልበለ ጩፈዹቲ አባኬ እሰ ህንሙልአትኔ ሰነ ከዸዹ። አባንኬ እን ዋን ዾክሳት ሆጄተሙ አርጉ ሱን እፋን እፈት ገቲ ሲፍ ኬነ።   
7 እስንስ ዮሙ ከዸተን አከ ነሞተ ኦርማ ዱቢ ፋይዳ ህንቀብኔ እረ ህንዴዴብእና፤ እሳን ባይእነ ዱቢሳኒቲን ዋን እሳኒፍ ዸገአሙ ሴኡ።   
8 እስን አከሳኒ ህንተእና፤ አባንኬሰን ኡቱመ እስን ህንከዸትንዩ ዋን እስን በርባችሱ ንቤካቲ።    


9 “ኤጋ አከነ ጄዻ ከዸዻ፦   

“ ‘ያ አባኬኘ ከን ሰሚረ ጅርቱ፣   

መቃንኬ ሃቁልቁላኡ፤    


10 ሞቱማንኬ ሃዹፉ፤   

ፌዺንኬ አኩመ ሰሚረት ተኤ ሰነ፣   

ለፈረትስ ሃተኡ።    


11 ቡዴነኬኘ ከን ጉዩመ ጉያ ሀርአ ኑ ኬን።    


12 አኩመ ኑ ወረ የከ ኑት ሆጄተኒፍ ዺፍኑ ሰነ፣   

አትስ የከኬኘ ኑፍ ዺስ።    


13 እሰ ሀማ ጀላ ኑ ባስ መሌ ቆረመት ኑ ህንገልችን።’*  

ሞቱማን፣ ሁምን፣ ኡልፍንስ በረ በራን ከንኬት።    

አሜን።†  


14 ዮ እስን ነሞታፍ ጩቡሳኒ ዺፍተን፣ አባንኬሰን እን ሰሚራስ አከሱመ እስኒ ዺሳቲ።   
15 ዮ እስን ነሞታፍ ጩቡሳኒ ዺሱ ባተን ገሩ፣ አባንኬሰንስ አከሱመ ጩቡኬሰን እስኒፍ ህንዺሱ።    

ሶመ 
 

16 “እስን ዮሙ ሶምተንት አከ ፈኬስቶታ ፉለ ህንዱከኔፈትና፤ እሳን አከ ሶሙት ጅረን አርግሲፈቹፍ ጄዸኒ ፉለሳኒ ሀሜሱ። አን ዹጉመን እስንት ህመ፤ እሳን ገቲሳኒ አርገተኒሩ።   
17 አት ገሩ ዬሮ ሶምቱ መታኬ ድበዹ፤ ፉለኬስ ዽቀዹ።   
18 ኩንስ አከ ሶመኬ ሰነ አባኬ እሰ ነመት ህንሙልአትኔ መሌ ነምን ህንቤክኔፊዸ። አባንኬ እን ዋን ዾክሳት ሆጄተሙ አርጉ ሱን ገቲኬ እፋን እፈት ሲፍ ኬነ።    

በዻዹማ ሰሚራ 
 
6፥22‑23 ኩወፈ – ሉቃ 11፥34‑36  


19 “እስን እዶ እት ብሊፊ ዳነኦን በሌስቱፊ እዶ እት ሀቱን ጨብስቴ ሀቱ ለፈረት በዻዹማ ኦፊኬሰኒፍ ህንኩፈትና።   
20 ገሩ እዶ እት ብሊፊ ዳነኦን ኛቴ ህንበሌስኔፊ እዶ እት ሀቱን ጨብስቴ ህንሀትኔ ሰሚረት በዻዹማ ኦፊኬሰኒፍ ኩፈዻ።   
21 እዱመ በዻዹማንኬ ጅሩ ሰነ ገራንኬስ ጅራቲ።    


22 “እጅ እብሳ ዸግናት። እጅኬ ፈያ ታናን፣ ዸግንኬ ጉቱን እፋን ጉተመ።   
23 ዮ እጅኬ ፈያ ህንተእን ገሩ፣ ዸግንኬ ጉቱን ንዱከናአ። ኤርገ እፍን ስ ኬሰ ጅሩ ሱን ዱከናኤ፣ ዱከን ሱን ሀመም ሃጀባቱሬ!   


24 “ነምን ጎፍቶተ ለመ ተጃጅሉ ደንደኡ ቶኮዩ ህንጅሩ። እሰ ቶኮ ጅብቴ እሰ ካን ጃለታቲ፤ ዮካን እሰ ቶኮፍ ኦፍ ኬንቴ እሰ ካንሞ ቱፈተ። እስንስ ዋቃፊ ማለቀ ተጃጅሉ ህንደንዴሰን።    

ህንያደእና 
 
6፥25‑33 ኩወፈ – ሉቃ 12፥22‑31  


25 “ከናፉ አን እስንትን ህመ፤ ‘ማል ኛትነ ዮካን ማል ዹግነ?’ ጄተኒ ዋኤ ጅሬኘኬሰኒ ህንያደእና፤ ዮካን ‘ማል ኡፈትነ?’ ጄተኒ ዋኤ ዸግነኬሰኒ ህንያደእና። ጅሬኝ ኛተ ህንጫሉ? ዸግንስ ኡፈተ ህንጫሉ?  
26 ሜ ስምብሮተ ሰሚ እላላ፤ እሳን ህንፈጫፈተን ዮካን ህንሃመተን ዮካን ጎምብሳት ህንገልፈተን፤ ተኡስ አባንኬሰን እን ሰሚራ እሳን ሶረ። እስንሞ እሳን ጫላ ገቲ ጉዳ ቀብዱ ምቲ?  
27 እስን ኬሳ ነምን ያደኡዻን ሆጃሳረት ዹንዹመ ቶኮ ደበለቹ ደንደኡ ኤኙ?   


28 “እስን ማሊፍ ዋኤ ኡፈታ ያዶፍቱ? ደራራወን ድሬ አከምት አከ ጉደተን ሜ እላላ። እሳን ህንዸመአን ዮካን ህንፎአን።   
29 አን ገሩ እስንትን ህመ፤ ሶሎሞንዩ ኡልፍነሳ ሁንደ ኬሰት፣ አከ ቶኮሳኒት ህንኡፈትኔ።   
30 እስን ያ ወረ አመንቲ ጥኖነነ። ዋቅን ኤርገ መርገ ድሬ ከን ሀርአ ጅሩፊ ከን ቦርሞ እብደት ነቀሙትዩ አከስት ኡፍሴ፣ እስንትሞ ጉዳ ጫልችሴ ህንኡፍሱሬ?  
31 ከናፉ፣ ‘ማል ኛትነ?’ ዮካን ‘ማል ዹግነ?’ ዮካን ‘ማል ኡፈትነ?’ ጄተኒ ህንያደእና።   
32 ከነ ሁንደ ኦርሞትንዩ ንበርባዱቲ፤ አባንኬሰን እን ሰሚራስ አከ ወን ኩን ሁንድኑ እስን በርባችሱ ንቤከ።   
33 ገሩ ዱራን ዱርሳቲ ሞቱማሳቲፊ ቀጄሉማሳ በርባዳ፤ ወን ኩን ሁንድኑ አከሱመ እስኒፍ ኬነመ።   
34 ከናፉ ዋኤ ቦሪቲፍ ህንያደእና፤ ቦር ኦፊሳቲፍ ንያደኣቲ። ሀምን ጉያ ሰና መታንሳ ጉይቸ ንገአ።     

 7

ነመ ካንት ሙሩ 
 
7፥3‑5 ኩወፈ – ሉቃ 6፥41፣42  


1 “አከ እስንት ህንሙረምኔፍ ነሞተ ካንት ህንሙርና።   
2 ሙርቲዹመ እስን ነመት ሙርተኒን እስንት ሙረማቲ፤ ሰፈርቱ እቲን ሰፈርተኒንስ እስኒፍ ሰፈረመ።    


3 “አት ማሊፍ ጅርመ እጀኬ ኬሰ ጅሩ አርጉ ዺፍቴ ሁበ እጀ ኦቦሌሰኬቲ ኬሰ ጅሩ እላልተ?  
4 አት ኡቱ ጅርም እጀኬ ኬሰ ጅሩ አከምት ኦቦሌሰኬቲን፣ ‘ኮቱ ሜ አን ሁበ እጀኬ ኬሰ ጅሩ ሲፍ ነንባሰ’ ጄቹ ደንዴሰ?  
5 ፈኬስቱነነ፤ ዱራን ዱርሲቲ ጅርመ እጀኬ ኬሰ ጅሩ ባፈዹ፤ ኤርገሲስ ሁበ እጀ ኦቦሌሰኬቲ ኬሰ ጅሩ ባሱዻፍ ስሪት አርግተ።    


6 “ዋን ቁልቁሉ ሰሮታፍ ህንኬንና፤ ሉለኬሰንስ ቦዬ ዱረ ህንቡስና። ዮ ከነ ጎተን እሳን ሚለሳኒቲን ዽዺቱ፤ ገረ ገለንስ እስን ጭጭሩ።    

ከዸዻ፣ በርባዳ፣ በልበለ ሩሩኩታ 
 
7፥7‑11 ኩወፈ – ሉቃ 11፥9‑13  


7 “ከዸዻ፣ እስኒፍ ንኬነማ፤ በርባዳ፣ ንአርገቱ፤ ሩሩኩታ፣ በልበል እስኒፍ ንበነማ።   
8 ነምን ከዸቱ ሁንድ ንአርገታቲ፤ ነምን በርባዱ ንአርገተ፤ ነመ ሩሩኩቱፍስ በልበል ንበነመ።    


9 “እስን ኬሳ ነምን ዮ እልምሳ ቡዴነ እሰ ከዸቴ፣ ዸጋ ኬኑፍ ኤኙ?  
10 ዮካን ዮ እን ቁርጡሚ እሰ ከዸቴ፣ ቦፈ ኬኑፍ ኤኙ?  
11 ኤርገ እስን ወር ሀሞንዩ ኬና ጋሪ እጆሌኬሰኒፍ ኬኑ ቤክተኒ፣ አባንኬሰን እን ሰሚራሞ ሀመም ጫልችሴ ወረ እሰ ከዸተኒፍ ኬና ጋሪ ሃኬኑሬ!  
12 ከናፉ ዋን አከ ነሞትን እስኒፍ ጎዸን በርባደን ሁንዱማ እስንስ አከሱመ እሳኒፍ ጎዻ፤ ሴርስ ራጆትንስ ከኑማቲ።    

ከረ ዽጳፊ ከረ በልኣ 
 

13 “ከረ ዽጳዻን ሴና። ከራን በዲሰት ጌሱ በልኣዻቲ፤ ከርሳስ በልኣዸ፤ ነሞትን እቲን ሴነንስ ባይኤዸ።   
14 ገሩ ከርሳ ዽጳዸ፤ ከራን ጅሬኘት ነመ ጌሱ ቀልኣዸ፤ ወር እሰ አርገተንስ ሙራሰ።    

ሙካፊ እጀሳ 
 

15 “ራጆተ ሶባ ወረ ከልኤ ሆላ ኡፈተኒ ገረኬሰን ዹፈን፣ ከኔን ኬስሳኒ ገሩ ዬዪ አከ መሌ ቤለኤ ዋ ጭጭረቱ ተኤራ ኦፍ ኤገዻ።   
16 እስን እጀሳኒቲን እሳን ቤክቱ። ነሞትን ቆራቲራ ወይኒ ዮካን ሶኮሩራ ሀርቡ ንጭሩ?  
17 አከሱመስ ሙክን ጋሪን ሁንዱምቱ እጀ ጋሪ ነቀተ፤ ሙክን ገዼንሞ እጀ ገዼ ነቀተ።   
18 ሙክን ጋሪን እጀ ገዼ ነቀቹ ህንደንደኡ፤ ሙክን ገዼንስ እጀ ጋሪ ነቀቹ ህንደንደኡ።   
19 ሙክን እጀ ጋሪ ህንነቀትኔ ሁንድ ሙረሜ እብደት ነቀመ።   
20 ከናፍ እስን እጀሳኒቲን እሳን ቤክቱ።    


21 “ነመ ፌዺ አባኮ እሰ ሰሚራ ራወቱ መሌ ነምን፣ ‘ያ ጎፍታ፣ ያ ጎፍታ’ ናን ጄዹ ሁንድ ሞቱማ ሰሚት ህንገሉ።   
22 ጉያ ሰነ ነሞትን ሄዱን፣ ‘ያ ጎፍታ፣ ያ ጎፍታ፣ ኑ መቃኬቲን ራጂ ዱበትኔረ ምቲ? መቃኬቲን ሀፉሮተ ሀሞ ባፍኔራ ምቲ? መቃኬቲን ድንቂ ሄዱ ሆጄትኔራ ምቲ?’ ናን ጄዹ።   
23 አንሞ፣ ‘ነራ ፈጋዻ! እስን ወረ ሀምነ ሆጄተን፣ አን ጎንኩማ እስን ህንቤክኔ’ ጄዼ እፋን እፈት እሳንት ነንህመ።    

እጃርቶተ ኦጌዪፊ ጎዎተ 
 
7፥24‑27 ኩወፈ – ሉቃ 6፥47‑49  


24 “ከናፉ ነምን ዱቢኮ ከነ ዸገኤ ሆጂዻን አርግሲሱ ሁንድ፣ ነመ ኦጌሰ መነሳ ከታረት እጃረቴ ፈካተ።   
25 ቦካን ሮቤ፣ ሎላን ሎለኤ፣ ቡቤንስ ቡብሴ መነ ሰነ ዸኤ፤ መንች ገሩ ዋን ከታረት ሁንዴፈሜፍ ህንጅግኔ።   
26 ነምን ዱቢኮ ከነ ዸገኤ ሆጂዻን ህንአርግሲፍኔ ሁንድ ገሩ ነመ ጎዋ መነሳ ጭረቸረት እጃረቴ ፈካተ።   
27 ቦካን ሮቤ፣ ሎላን ሎለኤ፣ ቡቤንስ ቡብሴ መንቸ ዸኤ፤ መን ሱንስ ንጅጌ፤ ጅጉንሳስ አከ መሌ ሀማ ቱሬ።”   


28 ዮሙ ዬሱስ ዱቢ ከነ ዱበቴ ራወቴት ነሞትን በርሲሰሳ ንድንቅሲፈተን፤  
29 እን አከ በርሲስቶተ ሴራት ኡቱ ህንተእን፣ አከ ነመ ታይታ ቀቡ ቶኮት እሳን በርሲሰ ቱሬቲ።    

 8

ነምቸ ለምጣኣ 
 
8፥2‑4 ኩወፈ – ማር 1፥40‑44፤ ሉቃ 5፥12‑14  


1 ዬሮ ዬሱስ ጋረራ ቡኤት፣ ቱተ ነሞተ ባይኤቱ እሰ ዱካ ቡኤ።  
2 ኩኖ ነምች ለምጣኣን ቶኮስ ዹፌ፣ ፉለሳ ዱረት ጅልቤንፈቴ፣ “ያ ጎፍታ፣ ዮ ፌዺኬ ተኤ፣ አት ነ ቁልቁሌሱ ንደንዴሰ” ጄዼን።   


3 ዬሱስስ ሀርከሳ ሂጠቴ ነምቸ ቀቀቤ፣ “ፌዺኮት፤ ቁልቁላእ!” ጄዼን። ለምጢንሳስ ዬሩመ ሰነ ቁልቁላኤ።  
4 ኤርገሲስ ዬሱስ፣ “ነመ ቶኮትሌ አከ ህንህምኔ ቤከዹ። ገሩ ዸቂቲ አከ እሳኒፍ ረጋ ተኡፍ ሉበት ኦፍ አርግሲስ፤ ኬና ሙሴን አጀጄ ሰነሌ ዽኤስ” ጄዼን።   

አመንቲ አጀጃ ዽባ 
 
8፥5‑13 ኩወፈ – ሉቃ 7፥1‑10  


5 ዬሮ ዬሱስ ቅፍርናሆም ሴኔት፣ አጀጃን ዽባ ቶኮ ገረሳ ዹፌ አከነ ጄዼ እሰ ከዸቴ፤  
6 “ያ ጎፍታ፣ ተጃጅላንኮ ዸግን እረት ዱኤ መነ ጪሰ፤ አከ መሌስ ዽጰቻ ጅረ።”   


7 ዬሱስስ፣ “አን ዹፌን እሰ ፈይሰ” ጄዼን።   


8 አጀጃን ዽባ ሱንሞ አከነ ጄዼ ዴብሴፍ፤ “ያ ጎፍታ፣ አት በንቲ መነኮቲ ጀለ ሴኑን ናፍ ህንመሉ። ገሩ ዱብቸ ቆፈ ዱበዹ፤ ተጃጅላንኮ ንፈያቲ።  
9 አን መታንኮዩ ነመ ታይታ ጀለ ጅሩዸ፤ ሎልቶተስ ኦፍ ጀላ ቀበ። እሰ ቶኮን፣ ‘ዴም’ ነንጄዸ፤ እንስ ንዴመ፤ እሰ ካኒንሞ፣ ‘ኮቱ’ ነንጄዸ፤ እንስ ንዹፈ። ተጃጅላኮቲንስ፣ ‘ዋን ከነ ሆጄዹ’ ነንጄዸ፤ እንስ ንሆጄተ።”   


10 ዬሱስ ዮሙ ዋን ከነ ዸገኤት ድንቅፈቴ ወረ እሰ ዱካ ቡኣ ቱረኒን አከነ ጄዼ፤ “አን ዹጉመ እስንትን ህመ፤ አን እስራኤል ኬሰት ነመ አመንቲ ጉዳ አከና ቀቡ ቶኮሌ ህንአርገትኔ።   
11 አን እስንትን ህመ፤ ነሞትን ሄዱን በአ ቢፍቱቲፊ ልጠ ቢፍቱቲ ንዹፉ፤ እሳንስ አብረሃም፣ ይስሃቂፊ ያቆብ ወጅን ሞቱማ ሰሚ ኬሰት ማዲት ንዽኣቱ።   
12 እጆሌን ሞቱማ ገሩ ዱከነ አላት ገድ ደርበተሙ፤ አችት ቦኡፊ እልካን ቀሩቱ ተአ።”   


13 ዬሱስስ ዴብሴ አጀጃ ዽባ ሰናን፣ “አኩመ አመንቲኬቲ ሲፍ ሃተኡ፤ ዴም!” ጄዼ። ተጃጅላንሳስ ዬሩመ ሰነ ፈዬ።   

ዬሱስ ነመ ሄዱ ፈይሱሳ 
 
8፥14‑16 ኩወፈ – ማር 1፥29‑34፤ ሉቃ 4፥38‑41  


14 ዬሱስ ዮሙ መነ ጴጥሮስ ሴኔት፣ ሃት ኒቲ ጴጥሮስ ዹኩበ ዸግነ ጉባዻን ቀበምቴ ጪፍቴ አርጌ።  
15 እንስ ሀርከሼ ቱቄ፤ ዸግነ ጉባን ሱንስ እሼ ዺሴ፤ እሼንስ ካቴ እሰ ተጃጅሉ ጀልቀብዴ።   


16 ገልገለ ሰነስ ነሞተ ሀፉሮተ ሀሞን ቀበመን ሄዱ ገረሳ ፍደን፤ እንስ ጄቸ ቶኮን ሀፉሮተ ሰነ ባሴ፤ ዹኩብሰቶተ ሁንዱማ ንፈይሴ።  
17 ኩንስ አከ ዱቢን ከራ እሳያስ ራጅቻቲን፣  

“እን ዽቤኬኘ ኑራ ፉዼ፤  

ዹኩበኬኘስ ንባቴ”*  

ጄዸሜ ሱን ራወተሙፍ ተኤ።   

ገቲ ዬሱስ ዱካ ቡኡን ነመ ባስሱ 
 
8፥19‑22 ኩወፈ – ሉቃ 9፥57‑60  


18 ዬሱስ ዮሙ ቱተ ነሞተ ባይኤ ናኖሳት አርጌት አከ ገመ ጬአኒፍ አጀጄ።  
19 በርሲሳን ሴራ ቶኮስ ገረሳ ዹፌ፣ “ያ በርሲሳ፣ አን እዶ አት ዸቅጡ ሁንደት ስ ዱካ ነንቡአ” ጄዼ።   


20 ዬሱስስ ዴብሴ፣ “ዋንጎትን ቦለ ቀቡ፤ ስምብሮትንስ መንኤ ቀቡ፤ እልም ነማ ገሩ እዶ እት መታሳ እርክፈቱሌ ህንቀቡ” ጄዼ።   


21 በረቶተሳ ኬሳስ እን ቶኮ፣ “ያ ጎፍታ፣ ዱረ አከ አን ዸቄ አባኮ አዋለዹ ናፍ ኤየም!” ጄዼን።   


22 ዬሱስ ገሩ፣ “ወር ዱአን ዱኣሳኒ ሃአዋለተን፤ አትሞ ነ ዱካ ቡእ” ጄዼን።   

ዬሱስ ቡቤ ጀባ ገብ ጎቹሳ 
 
8፥23‑27 ኩወፈ – ማር 4፥36‑41፤ ሉቃ 8፥22‑25  

8፥23‑27 ኩወእ – ማቴ 14፥22‑33  


23 ዮሙ እን ብድሩ ያበቴትስ፣ በረቶትንሳ እሰ ዱካ ቡአን።  
24 አኩመ ተሳ ቡቤን ሀማን ቶኮ ገላነረት ከኤ፤ ደምበሊንስ ብድሩ ሰነረ ገረ ገሌ። ዬሱስ ገሩ ረፋ ቱሬ።  
25 በረቶትንሳ ገረሳ ዹፈኒ፣ “ያ ጎፍታ፣ ኑ ኦልች! ኑ ዹሙፊ” ጄዸኒ እሰ ደመቅሰን።   


26 እንስ ዴብሴ፣ “እስን ወረ አመንቲ ጥኖነነ፤ ማሊፍ አከነ ሶዳቱ?” ጄዼን። ከኤስ ቡቤ ሰናፊ ገላነ ሰነ እፈቴ፤ ተስገቢን ጉዳንስ ንተኤ።   


27 ነሞትንስ ድንቅፈተኒ፣ “ነምን ቡቤፊ ገላን አጀጀመኒፍ ኩን ነመ አከሚት?” ጄዸን።   

ዬሱስ ነሞተ ሀፉረ ሀማን ቀበመን ፈይሱሳ 
 
8፥28‑34 ኩወፈ – ማር 5፥1‑17፤ ሉቃ 8፥26‑37  


28 ዮሙ ዬሱስ ገመ ጬኤ ብየ ገደሬን ገኤት፣ ነሞትን ሀፉረ ሀማን ቀበመን ለመ እዶ አዋላቲ በአኒ እት ዹፈን። እሳንስ ዋን አከ መሌ ሀሞ ቱረኒፍ ነምን ቶኮዩ ከራ ሰነረ ደርቡ ህንደንደኡ ቱሬ።  
29 እሳንስ፣ “ያ እልመ ዋቃ፣ አት ማል ኑራ በርባደ? ኡቱ ዬሮን ሱን ህንገእን ኑ ዽጵሱ ዹፍቴሞ?” ጄዸኒ እየን።   


30 ሆማን ቦዬ ጉዳንሳስ ጥኖ እሳንራ ፈጋቴ ዼዳ ቱሬ።  
31 ሀፉሮትን ሀሞን ሱንስ፣ “ዮ ኑ ባፍቴ፣ ገረ ሆማ ቦዬ ሰናት ኑ ኤርግ” ጄዸኒ ዬሱስን ከዸተን።   


32 እንስ፣ “ዸቃ!” ጄዼን። እሳንስ ነምቸ ኬሳ በአኒ ሆማ ቦዬ ሰነት ገለን፤ ሆማን ሱን ጉቱንስ ኤዴደ ሀለያራ ገድ ጉገቴ ገላነት ነምኤ ብሻን ኬሰት ዹሜ።  
33 ወር ቦዬወን ትክሰን ሱንስ በቀተኒ መጋላ ሴነን፤ እሳንስ ዋን ሁንደ፣ ዋን ነሞተ ሀፉሮተ ሀሞን ቀበመኒ ቱረንረ ገኤስ ንኦዴሰን።  
34 መጋላን ሱን ጉቱንስ ዬሱስን አርጉፍ በኤ። ዮሙ እሰ አርጌትስ አከ እን ብየሳኒ ኬሳ በኡፍ እሰ ከዸቴ።    

 9

ዬሱስ ነመ ዸግን እረት ዱኤ ፈይሱሳ 
 
9፥2‑8 ኩወፈ – ማር 2፥3‑12፤ ሉቃ 5፥18‑26  


1 ዬሱስ ብድሩ ያበቴ ገላነ ጬኤ ገረ መጋላሳ ዹፌ።  
2 ኩኖ፣ ጀር ቶኮ ነመ ዸግን እረት ዱኤ ስሬረ ጪሱ ቶኮ ገረሳ ፍደን። ዬሱስስ ዮሙ አመንቲሳኒ አርጌት ነምቻን፣ “እልመኮ ጀባዹ፤ ጩቡንኬ ሲፍ ዺፈሜራቲ” ጄዼ።   


3 ከነረት በርሲስቶተ ሴራ ኬሳ ቶኮ ቶኮ ገራሳኒ ኬሰት፣ “ኩኖ፣ ነምች ኩን ዋቀ አረብሰ!” ጄዸን።   


4 ዬሱስስ ያደሳኒ ቤኬ አከነ ጄዼ፤ “እስን ማሊፍ ገራኬሰን ኬሰት ዋን ሀማ ያዱ?  
5 ‘ጩቡንኬ ሲፍ ዺፈሜረ’ ጄቹሞ ‘ከኢ ዴም’ ጄቹቱ ሰልጳዸ?  
6 አን ገሩ አከ እልም ነማ ጩቡ ነማፍ ዺሱዻፍ ለፈረት ታይታ ቀቡ አከ ቤክተን ነንበርባደ።” ከናፉ እን ነምቸ ዸግን እረት ዱኤ ሰናን፣ “ከእ፤ ስሬኬ ፉዸዹቲ መነኬት ገል” ጄዼ።  
7 ነምችስ ከኤ መነሳት ገሌ።  
8 ነሞትንስ ዮሙ ዋን ከነ አርገንት ንድንቅፈተን፤ ዋቀ ታይታ አከሲ ነማፍ ኬኔፍስ ኡልፍነ ኬነን።   

ዋመሙ ማቴዎስ 
 
9፥9‑13 ኩወፈ – ማር 2፥14‑17፤ ሉቃ 5፥27‑32  


9 ዬሱስ አቺ ከኤ ኡቱ ዴሙ ነምቸ ማቴዎስ ጄዸሙ ቶኮ ኡቱ እን እዶ እት ቀረጠ ወልት ቀበን ታኡ አርጌ፣ “ነ ዱካ ቡእ” ጄዼን። ማቴዎስስ ከኤ እሰ ዱካ ቡኤ።   


10 ዬሮ ዬሱስ መነ ማቴዎስት እርባተ ኛቻ ቱሬት፣ ቀረጦትኒፊ ጩበሞትን ባይኤን ዹፈኒ እሳፊ በረቶተሳ ወጅን ኛተን።  
11 ፈሪሶትን ዮሙ ዋን ከነ አርገንት፣ “በርሲሳንኬሰን ማሊፍ ቀረጦታፊ ጩበሞተ ወጅን ኛተ?” ጄዸኒ በረቶተሳ ጋፈተን።   


12 ዬሱስሞ ዋን ከነ ዸጌኛን አከነ ጄዼ፤ “ኦጌስ ፈያ ወረ ዹኩብሰተኒፍ መሌ ወረ ፈያ ቀበኒፍ ህንበርባችሱ።   
13 ገሩ ዸቃቲ ዱቢን፣ ‘አን አራረን ፌዸ መሌ ኣርሳ ህንፌዹ’*ጄዹ ሱን ማል ጄቹ አከ ተኤ ሁበዻ። አን ጩበሞተ ዋሙፍን ዹፌ መሌ ቀጄልቶተ ዋሙፍ ህንዹፍኔቲ።”   

ጋፊ ዋኤ ሶማ 
 
9፥14‑17 ኩወፈ – ማር 2፥18‑22፤ ሉቃ 5፥33‑39  


14 በረቶትን ዮሀንስ ዹፈኒ፣ “ሰበቢን ኡቱ ኑፊ ፈሪሶትን ሶምኑ፣ በረቶትንኬ ህንሶምኔፍ ማል?” ጄዸኒ እሰ ጋፈተን።   


15 ዬሱስሞ አከነ ጄዼ ዴብሴ፤ “ኬሱሞትን ምስርቻ አከሚን ኡቱ እን እሳን ወጅን ጅሩ ገዱ ደንደኡ? ዬሮን እት ምስርች እሳን ብራ ፉዸተሙ ንዹፈ፤ እሳንስ ዬሮ ሰነ ንሶሙ።    


16 “ነምን ኡፈተ ሞፋረት ኤርቤ ሃራ ኤርቡ ቶኮሌ ህንጅሩ፤ ኤርቤን ሱን ኡፈተ ሰነ እራ ተርሳሳቲ፤ ተርሰኣን ሱንስ እሰ ዱራ ንጫለ።   
17 አከሱመሞ ነሞትን ዳዺ ወይኒ ሃራ ቀልቀሎ ሞፋት ህንነቀን። ዮ እሳን እት ነቀን ቀልቀልች ንዾአ፤ ዳዺንስ ንዸንገለአ፤ ቀልቀሎንስ ሆሮማ በአ። ዳዺን ወይኒ ሃራን ገሩ ዮ ቀልቀሎ ሃራት ነቀሜ ለቸኑ ዬሮ ዼራ ቱሩ።”   

እንተለ ዱቴፊ ዱበርቲ ዹኩብሰቴ 
 
9፥18‑26 ኩወፈ – ማር 5፥22‑43፤ ሉቃ 8፥41‑56  


18 ኡቱ እን ዋን ከነ ዱበቻ ጅሩ፣ ቡልቻን መነ ሰገዳ ቶኮ ዹፌ ፉለሳ ዱረት ጅልቤንፈቴ፣ “እንተልኮ አሙመ ነ ዱራ ዱቴ። ገሩ ኮቱቲ ሀርከኬ እሼረ ካእ፤ እሼንስ ንጅራቲ” ጄዼን።  
19 ዬሱስ ከኤ በረቶተሳ ወጅን እሰ ዱካ ቡኤ።   


20 ኩኖ፣ ዱበርቲን ዺግንሼ ወጋ ኩዸ ለመ ዸንገለኣ ቱሬ ቶኮ ዱግደ ዱባን ዹፍቴ ሀንዳረ ኡፈተሳ ቱቅጤ።  
21 እሼንስ ገራሼ ኬሰት፣ “አን ዮን ኡፈቱመሳሌ ቱቄ ነንፈየ” ጄቴ ያዴ ቱርቴቲ።   


22 ዬሱስስ ገረ ገሌ እሼ እላሌ፣ “ያ እንተላ፣ አመንቲንኬ ስ ፈይሴራቲ ጀባዹ!” ጄዼን። ዱበርቲን ሱንስ ዬሩመ ሰነ ፈይቴ።   


23 ዬሱስስ ዮሙ መነ ቡልቻ መነ ሰገዳ ሰና ሴኔ ወረ ኡሉሌ አፉፈኒፊ ኡመተ ወጩ አርጌት፣  
24 “አሲ ዴማ! እንተለቲን ረፍቴርት መሌ ህንዱኔ” ጄዼ። እሳን ገሩ እሰት ኮልፈን።  
25 ኤርገ ነሞትን ገድ ባፈመኒ ቦዴስ እን ኦል ሴኔ ሀርከ እንተለቲ ቀቤ፤ እሼንስ ካቴ ዻበቴ።  
26 ኦዱን ዋኤ ከናስ ብየ ሰነ ጉቱ ኬሰ ፈጨኤ።   

ዬሱስ ጃሞተ ለመ ፈይሱሳ 
 

27 ዬሱስ ኡቱ አቺ ከኤ ዴማ ጅሩ፣ ጃሞትን ለመ እሰ ዱካ ቡአኒ፣ “ያ እልመ ዳዊት ኑ ማር!” ጄዸኒ እየን።   


28 ዮሙ እን መነ ሴኔትስ ጃሞትን ሱን ገረሳ ዹፈን፤ እንስ፣ “አከ አን ዋን ከነ ጎቹ ደንደኡ ንአመንቱሬ?” ጄዼ እሳን ጋፈቴ።  

እሳንስ፣ “ኤዬ፣ ያ ጎፍታ!” ጄዸኒ ዴብሰኒፍ።   


29 ዬሱስስ እጀሳኒ ቀቀቤ፣ “አኩመ አመንቲኬሰኒ እስኒፍ ሃተኡ” ጄዼን።  
30 እጅሳኒስ ንበነሜ። ዬሱስስ፣ “አከ ነምን ቶኮዩ ዋን ከነ ህንቤክኔ ኦፍ ኤገዻ” ጄዼ ጀቤሴ እሳን አኬከቺሴ።  
31 ጀር ገሩ አቺ በአኒ ብየ ሰነ ሁንደ ኬሰት ዋኤሳ ኦዴሰን።   


32 ኡቱ እሳን ገድ በኡት ጅረኑ ጀር ቶኮ ነመ ሀፉረ ሀማዻን ቀበሜ ዱበቹ ህንደንዴኜ ቶኮ ዬሱስት ፍደን።  
33 ነምች ሱንስ ኤርገ ሀፉር ሀማን እሰ ኬሳ ባፈሜ ቦዴ ንዱበቴ። ነሞትንስ፣ “ወን አከና ጎንኩማ እስራኤል ኬሰት ህንአርገምኔ” ጄዸኒ ድንቅፈተን።   


34 ፈሪሶትን ገሩ፣ “እን ሀንገፈ ሀፉሮተ ሀሞቲን ሀፉሮተ ሀሞ ባሰ” ጄዸን።   

ሆጄቶትን ሙራሰ 
 

35 ዬሱስ መኔን ሰገዳሳኒ ኬሰት በርሲሳ፣ ወንጌለ ሞቱማ ለለባ፣ አከሱመስ ዽቤፊ ዹኩበ ሁንደራ ነሞተ ፈይሳ መጋላወኒፊ ገንዶተ ሁንደ ኬሰ ዴሜ።  
36 እንስ ዮሙ ቱተ ነሞታ አርጌት ገራ ላፌፍ፤ እሳን አኩመ ሆሎተ ትክሴ ህንቀብኔት ዽጰተኒ፣ ገተመኒስ ቱረኒቲ።  
37 በረቶተሳቲንስ አከነ ጄዼ፤ “ምዻን ወልት ቀበሙ ባይኤዸ፤ ሆጄቶትን ገሩ ሙራሰ።   
38 ከናፍ አከ ጎፍታን ምዻን ሰና ገረ ለፈ ቆቲሳ ምዻንሳት ሆጄቶተ ኤርጉፍ እሰ ከዸዻ።”    

ዬሱስ በረቶተ ኩዸ ለማን ኤርጉሳ 
 
10፥2‑4 ኩወፈ – ማር 3፥16‑19፤ ሉቃ 6፥14‑16፤ ሆጂ 1፥13  

10፥9‑15 ኩወፈ – ማር 6፥8‑11፤ ሉቃ 9፥3‑5፤ 10፥4‑12  

10፥19‑22 ኩወፈ – ማር 13፥11‑13፤ ሉቃ 21፥12‑17  

10፥26‑33 ኩወፈ – ሉቃ 12፥2‑9  

10፥34፣35 ኩወፈ – ሉቃ 12፥51‑53  


1 ዬሱስ በረቶተሳ ኩዸ ለማን ኦፍት ዋሜ አከ እሳን ሀፉሮተ ጡራኦ ባሰኒፍ፣ ዽቤፊ ዹኩበ ሁንዱማ አከ ፈይሰኒፍ ታይታ ኬኔፍ።   

   
 

2 መቃን ኤርገሞተ ኩዸ ለማኒስ ከነ፦  

   
 
ጀልቀበት ስሞን እሰ ጴጥሮስ ጄዸሙፊ ኦቦሌሰሳ እንድሪያስ፣  

ያቆብ እልመ ዘብዴዎሲፊ ኦቦሌሰሳ ዮሀንስ፣   


3 ፊልጶስ፣ በርተሎሜዎስ፣  

ቶማስ፣ ማቴዎስ እሰ ቀረጠ ወልት ቀቡ፣  

ያቆብ እልመ እልፍዮሲፊ ታዴዎስ፣   


4 ስሞን ህናፍትቸ፣ ይሁዳ አስቆሮትቸ እሰ ዬሱስን ደበርሴ ኬኔ።   

   
 

5 ዬሱስስ ወረ ኩዸ ለማን ከኔን ኤርጌ፤ አከነስ ጄዼ እሳን አጀጄ፤ “ገረ ነሞተ ኦርማ ህንዸቅና፤ መጋላወን ሰማርያ ቶኮሌ ህንሴንና።   
6 ቆደ ከና ገረ ሆሎተ መነ እስራኤል ከኔን በደን ሰና ዸቃ።   
7 ዮሙ ዸቅጠንትስ፣ ‘ሞቱማን ሰሚ ዽኣቴረ’ ጄዻ ለለባ።   
8 ዹኩብሰቶተ ፈይሳ፤ ወረ ዱአን ካሳ፤ ወረ ለምጣአን ቁልቁሌሳ፤ ሀፉሮተ ሀሞ ባሳ። ቶለ ዋን አርገተኒፍ ቶሉመ ኬና።    


9 “ሰበተኬሰንት ወርቄ ዮካን ሜቲ ዮካን ስቢለ ዲማ ህንቀበትና፤   
10 ከራኬሰኒፍ ኮሮጆ ዮካን ክታ ለመ ዮካን ኮጴ ዮካን ኡሌ ህንቀበትና፤ ሆጄታፍ ዋን እሰ በርባችሱ አርገቹን ንመላቲ።   
11 መጋላ ዮካን ገንደ ሴንተን ከምዩ ኬሰ ነመ መሉ በርባዳ፤ ሀመ አቺ ባተንትስ መኑመሳ ቱራ።   
12 ዮሙ መነ ሰነ ሴንተንትስ ነጋ ጋፈዻ።   
13 ነጋንኬሰን ዮ መነ ሰናፍ መሌ፣ መነ ሰናፍ ሃተኡ፤ ዮ እሳፍ ህንመልን ገሩ ነጋንኬሰን እስኒፍ ሃዴብኡ።   
14 ዮ ነምን ቶኮሌ እስን ስመቹ ባቴ ዮካን ዱቢኬሰን ዸገኡ ባቴ፣ ዬሮ መነ ዮካን መጋላ ሰና ባተንት አዋረ ሚለኬሰኒ ዸዸአዻ።   
15 አን ዹጉመ እስንትን ህመ፤ ጉያ ሙርቲት መጋላ ሰነረ ሶዶሚፊ ጎሞራፍ ንሰልጰተ።    


16 “ኩኖ፣ አን አከ ሆሎታ ገረ ግዱ ዬዪትን እስን ኤርገ። ከናፉ አከ ቦፋ ኦጌዪ፣ አከ ጉጌ ገራሚ ተኣ።   
17 ነሞተራ ኦፍ ኤገዻ፤ እስን ደበርፈምተኒ ያኢት ንኬነምቱ፤ መኔን ሰገዳ ኬሰትስ ንገረፈምቱ።   
18 እስንስ አከ እሳኒፊ ነሞተ ኦርማት ዹገ ባቶተ ታተኒፍ አናፍ ጄተኒ ፉለ ቡልችቶታቲፊ ሞቶታ ዱረት ንዽኤፈምቱ።   
19 ዮሙ ደበርሰኒ እስን ኬነንስ አከምት አከ ዱበተን ዮካን ማል አከ ዱበተን ህንያደእና። ወን እስን ዱበተን ዬሩመ ሰነት እስኒፍ ኬነመ፤   
20 ሀፉረ አባኬሰኒቱ እስን ኬሳ ዱበተ መሌ እስንቱ ዱበተ ምቲ።    


21 “ኦቦሌስ ደበርሴ ኦቦሌሰ ዱአት ኬነ፤ አባን ደበርሴ እጆሌሳ ዱአት ኬነ፤ እጆሌንስ ወረሳኒት ከአኒ እሳን አጄሱ።   
22 ነምን ሁንድኑ ሰበቢኮቲፍ እስን ጅበ፤ ከን ሀመ ዹማት ጀባቴ ዻበቱ ገሩ ንፈየ።   
23 ዮሙ መጋላ ቶኮ ኬሰት እስን አርአተንት፣ ገረ መጋላ ካኒት በቀዻ፤ አን ዹጉመ እስንትን ህመ፤ ሀመ እልም ነማ ዹፉት መጋላወን እስራኤል ሁንዱማ ኬሰ ናኖፍተኒ ወሊን ህንጌሰን።    


24 “በረታን በርሲሳሳቲ ኦል ምት፤ ገርብችስ ጎፍታሳቲ ኦል ምት።   
25 በረታን ቶኮ አከ በርሲሳሳ ተኡን፣ ገርብች ቶኮሞ አከ ጎፍታሳ ተኡን ንገአ። ኤርገ አባ መናቲን ‘ብኤልዜቡል’ ጄዸኒ፣ ወረ መነሳ ጅራተኒንሞ ሀመም ከነ ጫላ ሃጄዸንሬ!   


26 “ከናፉ እሳን ህንሶዳትና። ወን ሀጉገሜ ኡቱ ህንሙልእፈምን ሀፉ ዮካን ወን ዾክፈሜ ኡቱ ህንቤከምን ሀፉ ቶኮዩ ህንጅሩቲ።   
27 ዋን አን ዱከነ ኬሰት እስንት ህሙ ጉያ አዲን ኦዴሳ፤ ዋን ጉረት እስንት ሀሳሰን፣ በንቲ መናራ ለብሳ።   
28 ወረ ፎን መሌ ሉቡ አጄሱ ህንደንዴኜ ህንሶዳትና። ቆደ ከና እሰ ገሃነም ኬሰት ፎኒፊ ሉቡ በሌሱ ደንደኡ ሰነ ሶዳዻ።   
29 ዳሎቴን ለመ ሳንትመ ቶኮት ጉርጉረሙ ምቲ? እሳን ኬሳ ገሩ ቶኮዩ ፌዺ አባኬሰኒ መሌ ለፈ ህንቡቱ።   
30 ርፌንስ መታኬሰኒ ሁንድስ ለካአሜረ።   
31 ከናፍ ህንሶዳትና፤ እስን ዳሎቴ ሄዱ ጫላ ገቲ ቀብዱቲ።    


32 “ከናፉ ነመ ፉለ ነሞታ ዱረት ዹጋ ና በኡ ከሚፍዩ፣ አንስ ፉለ አባኮ እሰ ሰሚራ ዱረት ዹጋ ነንበአ።   
33 ነመ ፉለ ነሞታ ዱረት ነ ገኑ ከምዩ ገሩ አንስ ፉለ አባኮ እሰ ሰሚራ ዱረት ነንገነ።    


34 “እስን ዋን አን ለፈረት ነጋ ቡሱፍ ዹፌ ህንሴእና። አን ጎራዴ ፍዱፍ መሌ ነጋ ቡሱፍ ህንዹፍኔ።   
35 አን፣  

“ ‘ነመ አባሳት፣   

እንተለሞ ሃዸሼት፣   

ኒቲ እልማስ አማቲሼት ካሱፍ ዹፌራቲ፤    


36 ዲኖትን ነማ፣ ምሴንሶቱመ መነሳቲ።’*   


37 “ነምን አባሳ ዮካን ሃዸሳ ነ ጫልችሴ ጃለቱ ከምዩ ናፍ ህንመሉ፤ ነምን እልመሳ ዮካን እንተለሳ ነ ጫልችሴ ጃለቱ ከምዩ ናፍ ህንመሉ።   
38 ነምን ፈኖ ኦፊሳ ባዸቴ ነ ዱካ ህንቡኔ ከምዩ ናፍ ህንመሉ።   
39 ነምን ሉቡሳ ኦልፈቱ ከምዩ ሉቡሳ ንዸበ፤ ገሩ ነምን ናፍ ጄዼ ሉቡሳ ዸቡ ከምዩ ሉቡሳ ንአርገተ።    


40 “ነምን እስን ስመቱ ነ ስመተ፤ ነምን ነ ስመቱሞ እሰ ነ ኤርጌ ሰነ ስመተ።   
41 ነምን ራጂ ቶኮ ሰበቢ እን ራጂ ተኤፍ ስመቱ ከምዩ ገቲ ራጂ ንአርገተ፤ ነምን ነመ ቀጄላ ቶኮ ሰበቢ እን ነመ ቀጄላ ተኤፍ ስመቱ ገቲ ነመ ቀጄላ ቶኮ ንአርገተ።   
42 አን ዹጉመን እስንት ህመ፤ ነምን ከምዩ ዮ ወረ ጥጥና ከኔን ኬሳ እሰ ቶኮፍ ሰበቢ እን በረታኮ ተኤፍ ብሻን ቀበናኣ ቡዱቅሳ ቶኮሌ ኬኔ፣ እን ዹጉማን ገቲሳ ህንዸቡ።”    

ዬሱሲፊ ዮሀንስ ጩጳ 
 
11፥2‑19 ኩወፈ – ሉቃ 7፥18‑35  


1 ዬሱስ ኤርገ በረቶተሳ ኩዸ ለማኒፍ አጀጀ ኬኑ ራወቴ ቦዴ መጋላወን ገሊላ ኬሰት በርሲሱፊ ለለቡፍ ጄዼ አቺ ከኤ ከራሳ እት ፉፌ።   


2 ዮሀንስ መነ ህዻ ታኤ ዮሙ ዋን ክርስቶስ ሆጄቻ ቱሬ ዸገኤት በረቶተሳ ኤርጌ፣  
3 “እን ዹፉፍ ጅሩ ሱን ስእሞ ዮካን ከን ብራ ኤገትነ?” ጄዼ እሰ ጋፈቴ።   


4 ዬሱስስ አከነ ጄዼ ዴብሴፍ፤ “ዴብኣቲ ዋን ዸጌሰኒፊ ዋን አርግተን ዮሀንስት ህማ፤   
5 ጃሞትን ንአርጉ፤ ወር ናፈተን ንዴሙ፤ ወር ለምጣአን ንቁልቁላኡ፤ ወር ዱደን ንዸገኡ፤ ወር ዱአን ንከኡ፤ ህዬዪፍስ ወንጌል ንለለበመ።   
6 ነምን ነት ህንጉፈትኔ ከምዩ ኤብፈማዸ።”   


7 አኩመ በረቶትን ዮሀንስ በአኒ ቀጄለኒን፣ ዬሱስ አከነ ጄዼ ዋኤ ዮሀንስ ነሞተት ህሙ ጀልቀቤ፤ “እስን ማል አርጉፍ ገሞጂት ገድ ባተን? ሸምበቆ ቅሌንስ ራሱሞ?  
8 ዮስ ማል አርጉ ባተንሬ? ነመ ኡፈተ ሚዸጋ ኡፈቴሞ? ለክ፣ ወር ኡፈተ ሚዸጋ ኡፈተን መሰራ ሞቶታ ጅሩ።   
9 ዮስ ማል አርጉ ባተንሬ? ራጂሞ? ኤዬ፤ አን እስንትን ህመ፤ ከን ራጂዩ ጫሉ።   
10 ኩንስ እሰ ዋኤንሳ አከነ ጄዸሜ በሬፈሜዸ።   

“ ‘ኩኖ፣ አን ኤርገማኮ እሰ ፉለኬ ዱራን   

ከራኬ ቆጴሱ፣ ስ ዱረ ነንኤርገ።’*   


11 አን ዹጉመ እስንትን ህመ፤ ነሞተ ዱበርቶተራ ዸለተን ኬሳ ነምን ዮሀንስ ጩጳ ጫሉ ቶኮዩ ህንካኔ፤ ነምን ሞቱማ ሰሚ ኬሰት ነመ ሁንዱማ ገድ ተኤ ከምዩ ገሩ እሰ ንጫለ።   
12 ሞቱማን ሰሚ በረ ዮሀንስ ጩጳቲ ጀልቀቤ ሀመ አማት ሁምናን ዺበቻ ጅረ፤ ነሞትን ዺበተንስ ሁምናን ሞቱማ ሰነ አርገቱ።   
13 ራጆትን ሁንድኑ፣ ሴርስ ሀመ ዮሀንስ ጩጳት ራጂ ዱበተኒሩቲ።   
14 እስንስ ከነ ፉዸቹፍ ዮ ፌዺ ቀባተን፣ እን ኤልያስ እሰ ዹፉፍ ጅሩዸ።   
15 ነምን ጉረ ዸገኡ ቀቡ ሃዸገኡ።    


16 “አን ዸሎተ ከነ ማሊነን ወል ፈኬሱ ደንደአ? እሳን አኩመ እጆሌ እዶ ገባ ታአኒ ወረ ካን ዋመኒ አከነ ጄዸኒት፦    


17 “ ‘ኑ ኡሉሌ እስኒ አፉፍኔ፤   

እስን ገሩ ህንስርብኔ፤   

ፋሩ ቦእቻስ ፋርስኔ፤   

እስን ገሩ ህንቦኜ።’   


18 ዮሀንስ ዬሮ ዹፌት ህንኛቱ፣ ህንዹጉስ ቱሬቲ፤ እሳንሞ፣ ‘እን ሀፉረ ሀማ ቀበ’ ጄዹ።   
19 እልም ነማ ኛቻ፣ ዹጋስ ዹፌ፤ እሳንሞ፣ ‘ኩኖ አልባዼሳፊ መቻኣ፣ ምቹ ቀረጦታቲፊ ጩበሞታ’ ጄዹ። ኦጉማን ገሩ ሆጂሼቲን ምርከኔፈምት።”   

መጋላወን ቀልቢ ህንጅጂረትኔፍ ወዮ 
 
11፥21‑23 ኩወፈ – ሉቃ 10፥13‑15  


20 ኤርገሲ ዬሱስ ሰበቢ መጋላወን እን እት ሆጂ ድንቂሳ ገረ ጫሉ ሆጄቴ ሱን ቀልቢ ህንጅጂረትኒፍ አከነ ጄዼ እሳን በላሌፈቹ ጀልቀቤ።  
21 “ያ ኮራዝን ሲፍ ወዮ! ያ ቤተ ሳይዳ ሲፍ ወዮ! ሆጂን ድንቂ እስን ኬሰት ሆጄተሜ ሱን ኡቱ ጢሮሲፊ ሲዶና ኬሰት ሆጄተሜ ጅራቴ፣ እሳን ስላ ዬሮ ዼራን ዱረ ኡፈተ ገዳ ኡፈተኒ፣ ዳራስ ኦፍት ፍርፍርሰኒ ቀልቢ ጅጂረቱ ቱረን።   
22 አን ገሩ እስንትን ህመ፤ ጉያ ሙርቲት እስንረ ጢሮሲፊ ስዶናፍ ንሰልጰተ።   
23 አትስ ያ ቅፍርናሆም፣ ሀመ ሰሚት ኦል ካፈምታ? ለክ፣ ሲኦልት ገድ ቡተ። ሆጂን ድንቂ ከን ስ ኬሰት ሆጄተሜ ሱን ኡቱ ሶዶም ኬሰት ሆጄተሜ ጅራቴ፣ እሼን ስላ ሀመ ሀርኣት ንጅራት ቱርቴ።   
24 አን ገሩ ስትን ህመ፤ ጉያ ሙርቲት ስረ ሶዶሚፍ ንሰልጰተ።”   

ቦቆና አብደቺፈሜ 
 
11፥25‑27 ኩወፈ – ሉቃ 10፥21፣22  


25 ዬሱስ ዬሮ ሰነ አከነ ጄዼ፤ “ያ አባ፣ ጎፍታ ሰሚቲፊ ለፋ፣ ሰበቢ አት ወንቶተ ከኔን ኦጌዪፊ ሁበቶተ ጀላ ዾክስቴ ዳእመንት ሙልእፍቴፍ አን ስን ገለቴፈዸ።   
26 ኤዬ ያ አባ፣ አት ዋን ከነ ጎቹት ገመዴርታቲ።    


27 “አባንኮ ዋን ሁንደ ደበርሴ ነት ኬኔረ። አባ መሌ ነምን ቶኮዩ እልመ ህንቤኩ፤ እልማፊ ነመ እልም እሰ እት ሙልእሱ ፌዹ መሌ ነምን ቶኮዩ አባ ህንቤኩ።    


28 “እስን ደዸብዶትን፣ ወር በኣን እስንት ኡልፋቴ ሁንድኑ ገረኮ ኮታ፤ አን እስነን ቦቆቺሰ።   
29 ዋንጆኮ ባዻ፤ ነራስ በረዻ፤ ዋን አን ገራሚፊ ገድ ኦፍ ቀቤሰ ተኤፍ እስን ሉቡኬሰኒፍ ቦቆና ንአርገቱ።   
30 ዋንጆንኮ ላፋዸ፤ በኣንኮስ ሰልጳዸ።”    

ጎፍታ ሰንበታ 
 
12፥1‑8 ኩወፈ – ማር 2፥23‑28፤ ሉቃ 6፥1‑5  

12፥9‑14 ኩወፈ – ማር 3፥1‑6፤ ሉቃ 6፥6‑11  


1 ዬሱስ ዬሮ ሰነ ጉያ ሰንበታቲን ለፈ ቆቲሳ ምዻኒ ኬሰ ደርቤ። በረቶትንሳስ ቤለአኒ አሼቲ ምዻኒ ጭረተኒ ኛቹ ጀልቀበን።  
2 ፈሪሶትን ዮሙ ዋን ከነ አርገንት፣ “እላ! በረቶትንኬ ዋን ጉያ ሰንበታቲን ሆጄቹን ሴራን ህንኤየመምኔ ሆጄቱ” ጄዸኒን።   


3 እንስ አከነ ጄዼ ዴብሴ፤ “ዬሮ ዳዊቲፊ ወር እሰ ወጅን ቱረን ቤለአንት ዋን ዳዊት ጎዼ እስን ህንዱብፍኔ?  
4 እን መነ ዋቃ ሴኔ፤ እኒፊ ወር እሰ ወጅን ቱረንስ ቡዴነ ኬና ኛተን፤ ቡዴን ሱንሞ ሉቦተ ቆፋፍ መሌ እሳኒፍ ህንኤየመሙ ቱሬ።   
5 ዮካን አከ ሉቦትን መነ ቁልቁሉማ ኬሳ ጉያ ሰንበታቲን ሰንበተ ጡሬሰን፣ ተኡስ አከ የከ ተኤ እሳንት ህንሄደምኔ እስን ሴረ ኬሰት ህንዱብፍኔ?  
6 አን እስንት ነንህመ፤ ከን መነ ቁልቁሉማ ጫሉ አስ ጅረ።   
7 እስን፣ ኡቱ ዱቢን፣ ‘አን አራረን ፌዸ መሌ ኣርሳ ህንፌዹ’*ጄዹ ሱን ማል ጄቹ አከ ተኤ ቤክተኒ ጅራተኒ ስላ ወረ የከ ህንቀብኔት ህንሙርተን ቱሬ።   
8 እልም ነማ ጎፍታ ሰንበታቲ።”   


9 እንስ አቺ ከኤ መነ ሰገዳሳኒ ሴኔ፤  
10 ኩኖ ነምች ሀርክ እረት ጎጌ ቶኮስ አች ቱሬ። እሳንስ ሰበቢ እቲን ዬሱስን ህመተን በርባዳ ዋን ቱረኒፍ፣ “ጉያ ሰንበታቲን ነመ ፈይሱን ሴራ?” ጄዸኒ እሰ ጋፈተን።   


11 ዬሱስሞ አከነ እሳኒን ጄዼ፤ “እስን ኬሳ ነምን ሆላ ቶኮ ቀቡ፣ ዮ ሆላን ሱን ጉያ ሰንበታቲን ቦለ ኬሰ ቡኤ፣ ከን ሀርክሴ ህንባፈትኔ ጅራ?  
12 ነምንሞ ሀመም ሆላ ጫላ ገቲ ጉዳ ሃቀባቱሬ! ከናፉ ጉያ ሰንበታቲን ዋን ጋሪ ሆጄቹን ኤየመማዸ።”   


13 ነምቻንስ፣ “ሀርከኬ ድሪርፈዹ” ጄዼ። ነምችስ ሀርከ ድሪርፈቴ፤ ሀርክሳስ ጉቱማት ፈዬ አኩመ እሰ ካኒ ተኤ።  
14 ፈሪሶትን ገሩ ገድ በአኒ አከ እቲን ዬሱስን አጄሰን መርአተን።   

ተጃጅላ ዋቅን ፍለቴ 
 

15 ዬሱስ ዋን ከነ ቤኬ እዶ ሰና ከኤ ዴሜ። ነሞትን ባይኤንስ እሰ ዱካ ቡአን፤ እንስ ዹኩብሰቶተሳኒ ሁንደ ፈይሴ፤  
16 አከ እሳን አከ እን ቤከሙ ህንጎኔስ እሳን አጀጄ።  
17 ኩንስ አከ ወን እሳያስ ራጅች ዱበቴ ሱን ራወተሙፍ ተኤ፤ እንስ አከነ ጄዸ፦   


18 “ተጃጅላንኮ እን አን ፍለዼ፣  

እን አን ጃለዹፊ እን አን እት ገመዱ እሰ ከነ፤  

አን ሀፉረኮ እሰረ ነንካአ፤  

እንስ ሰቦተት ሙርቲ ቀጄላ ንለብሰ።   


19 እን ህንወጩ ዮካን ህንእዩ፤  

ነምን ቶኮሌ ሰገሌሳ ከራረት ህንዸገኡ።   


20 እን ሀመ አከ ሙርቲን ቀጄላን ሞኡ ጎዹት፣  

ሸምበቆ ቡሩቄ ህንጨብሱ፤  

ፎኣ እብሳ ከን ሴቁስ ህንዻምሱ።   


21 ሰቦትንስ መቃሳ ንአብደቱ።”†   

ዬሱሲፊ ብኤልዜቡል 
 
12፥25‑29 ኩወፈ – ማር 3፥23‑27፤ ሉቃ 11፥17‑22  


22 ዬሮ ሰነት ነምቸ ሀፉረ ሀማን ቀበሜ፣ ከን እጅሳ ጃሜ አረብንሳስ ዱበቹ ድዴ ቶኮ ገረሳ ፍደን፤ ዬሱስስ ነምቸ ሰነ ፈይሴ፤ ነምችስ ዱበቹፊ አርጉ ደንደኤ።  
23 ነሞትን ሁንድኑስ ድንቅፈተኒ፣ “ኩን እልመ ዳዊት ተእና?” ጄዸን።   


24 ፈሪሶትን ገሩ ዮሙ ከነ ዸገአንት፣ “ነምች ኩን ብኤልዜቡል፣ ሀንገፈ ሀፉሮተ ሀሞ ቆፋን ሀፉሮተ ሀሞ ባሰ” ጄዸን።   


25 ዬሱስስ ያደሳኒ ቤኬ አከነ ጄዼን፤ “ሞቱማን ገርገር ኦፍ ቆዱ ሁንድኑ ንዲገመ፤ መጋላን ዮካን ማቲን ገርገር ኦፍ ቆዱ ሁንድኑስ ህንዻበቱ።   
26 ሴጠንስ ሴጠነ ባፍናን፣ እን ገርገር ኦፍ ቆደ። ዮስ ሞቱማንሳ አከምት ዻበቹ ደንደአሬ?  
27 ኤርገ አን ብኤልዜቡሊን ሀፉሮተ ሀሞ ባሴ፣ እጆሌንኬሰንሞ ማሊን ባሱሬ? ከናፉ እሳን አቦቲ ሙርቲ እስንት ተኡ።   
28 ገሩ አን ሀፉረ ዋቃቲን ሀፉሮተ ሀሞ ባሰ ታናን፣ ዮስ ሞቱማን ዋቃ እስንት ዹፌረ።    


29 “ዮካን ነምን ከምዩ ዮ ዱራን ዱርሴ ነመ ጀባ ቶኮ ህዼ መሌ አከምት መነ ነመ ጀባ ሰና ሴኔ ቀቤኘሳ ሳሙ ደንደአ? ኤርገሲ እን መነሳ ሳሙ ደንደአ።    


30 “ነምን ነ ወጅን ህንጅሬ ከምዩ ናን ሞርመ፤ ነምን ነ ወጅን ወልት ህንቀብኔ ከምዩስ ንብትኔሰ።   
31 ከናፉ አን እስንትን ህመ፤ ጩቡፊ አረብሶን ሁንድኑ ነማፍ ንዺፈመ፤ ሀፉረ ቁልቁሉ አረብሱን ገሩ ህንዺፈሙ።   
32 ነመ እልመ ነማቲን ሞርሜ ጄቸ ቶኮ ዱበቱ ከሚፍዩ ንዺፈመ፤ ነመ ሀፉረ ቁልቁሉዻን ሞርሜ ዱበቱ ከሚፍዩ ገሩ፣ አዱኛ ከነረት ዮካን አዱኛ ዹፉፍ ጅሩረት ህንዺፈሙ።    


33 “ሙከ ጋሪ ቀባዻ፤ እጅሳ ጋሪ ተኣ፤ ሙከ ገዼ ቀባዻ፤ እጅሳ ገዼ ተኣ፤ ሙክን እጀሳቲን ቤከማቲ።   
34 እስን ያ እጆሌ ቡቲነነ፣ እስን ወር ሀሞን አከምት ዋን ጋሪ ዱበቹ ደንዴሱ? ዋን ገራ ጉቴ አፋን ዱበታቲ።   
35 ነምን ጋሪን ዋን ጋሪ ገራሳ ኬሰ ጅሩ ኬሳ ዋን ጋሪ ባሰ፤ ነምን ሀማንሞ ዋን ሀማ ገራሳ ኬሰ ጅሩ ኬሳ ዋን ሀማ ባሰ።   
36 አን ገሩ እስንትን ህመ፤ ጉያ ሙርቲት ነሞትን ዱቢ አኩመ አርገን ዱበተን ሁንዱመት ንጋፈተሙ።   
37 ዱቢኬቲን ቀጄላ ታስፈምታቲ፤ ዱቢኬቲንስ ስት ሙረመ።”   

መለቶ ዮናስ 
 
12፥39‑42 ኩወፈ – ሉቃ 11፥29‑32  

12፥43‑45 ኩወፈ – ሉቃ 11፥24‑26  


38 ኤርገሲ በርሲስቶትን ሴራቲፊ ፈሪሶትን ቶኮ ቶኮ፣ “ያ በርሲሳ፣ ኑ መለቶ ስራ አርጉ በርባድነ” ጄዸኒን።   


39 እንስ ዴብሴ አከነ እሳኒን ጄዼ፤ “ዸሎትን ሀማፊ ኤጃን መለቶ በርባደ! ገሩ መለቶ ዮናስ ራጅቻ ሰነ መሌ መለቶን ቶኮዩ ህንኬነሙፍ።   
40 አኩመ ዮናስ ጉያ ሰዲፊ ሀልከን ሰዲ ገራ ቁርጡሚ ጉዳ ቶኮ ኬሰ ቱሬ ሰነ፣ እልም ነማስ ጉያ ሰዲፊ ሀልከን ሰዲ ገራ ለፋ ኬሰ ንቱራቲ።   
41 ነሞትን ነነዌ ጉያ ሙርቲት ዸሎተ ከነ ወጅን ከአኒ እት ሙሩ፤ ‡እሳን ለለበ ዮናሲን ቀልቢ ጅጂረተኒቲ፤ ኩኖ፣ ከን ዮናስን ጫሉ አስ ጅረ።   
42 ሞትቲን ክባ ጉያ ሙርቲት ዸሎተ ከነ ወጅን ካቴ እት ሙርት፤ እሼን ኦጉማ ሶሎሞን ዸገኡፍ ጄቴ ዳሪ ለፋቲ ዹፍቴቲ፤ ኩኖ፣ ከን ሶሎሞንን ጫሉ አስ ጅረ።    


43 “ሀፉር ጡራኣን ዮሙ ነመ ኬሳ በኡት፣ ቦቆና በርባቸ ለፈ ጎጋ ኬሰ ጆረ፤ ገሩ ህንአርገቱ።   
44 እንስ፣ ‘መነኮ እሰ አን ኬሳ በኤ ሰነት ነንዴብአ’ ጄዸ። ዮሙ አች ገኡትስ መንቸ ዱዋ ተኤ፣ ሀረሜ ቁልቁሌፈሜ፣ ቆጴፈሜስ አርገተ።   
45 ኤርገሲስ ዸቄ ሀፉሮተ ብራ ቶርበ ከኔን እሰ ጫላ ሀሞ ተአን ፉዸቴ ዹፈ፤ እሳንስ እት ገለኒ አች ጅራቱ። ሃል ነምቸ ሰና ከን ዹማ እሰ ጀልቀባ ጫላ ሀማተ። ዸሎትን ሀማን ኩንስ አከሱመ ተአ።”   

ሃዻፊ ኦቦሎተ ዬሱስ 
 
12፥46‑50 ኩወፈ – ማር 3፥31‑35፤ ሉቃ 8፥19‑21  


46 ኡቱ ዬሱስ አመዩ ነሞተት ዱበቻ ጅሩ ኩኖ፣ ሃቲፊ ኦቦሎትንሳ እሰ ወጅን ሃሰኡ በርባደኒ አለ ዸዻበቻ ቱረን።  
47 ነምን ቶኮስ፣ “ሃትኬቲፊ ኦቦሎትንኬ ስ ወጅን ሃሰኡ በርባደኒ አለ ዸዻበቱ” ጄዼ እሰት ህሜ።   


48 እንስ ዴብሴፊ፣ “ሃትኮ ኤኙ? ኦቦሎትንኮስ ኤኙ ፈእ?” ጄዼን።  
49 ሀርከሳስ ገረ በረቶተሳት ቀቤ አከነ ጄዼ፤ “ሃትኮፊ ኦቦሎትንኮ ኩኖት።   
50 ነምን ፌዺ አባኮ እሰ ሰሚራ ጉቱ ከምዩ ኦቦሌሰኮት፤ ኦቦሌቲኮት፤ ሃዸኮትስ።”    

ፈኬኘ ነምቸ ሰኚ ፈጫሱ 
 
13፥1‑15 ኩወፈ – ማር 4፥1‑12፤ ሉቃ 8፥4‑10  

13፥16፣17 ኩወፈ – ሉቃ 10፥23፣24  

13፥18‑23 ኩወፈ – ማር 4፥13‑20፤ ሉቃ 8፥11‑15  


1 ጉዩመ ሰነ ዬሱስ መና በኤ ገላነ ብረ ታኤ።  
2 ቱትን ነሞታ ጉዳን ናኖሳት ወልት ቀበሜ፤ ኡቱ ነሞትን ሁንድ ቀርቀረ ገላንቻ ዸዻበቻ ጅረኑ፣ እን ብድሩ ያበቴ ታኤ።  
3 እንስ አከነ ጄዼ ዋን ባይኤ ፈኬኛን እሳንት ህሜ፤ “ኩኖ፣ ነምች ሰኚ ፈጫሱ ቶኮ ሰኚ ፈጫፈቹ በኤ።   
4 ኡቱ እን ፈጫሳ ጅሩስ ሰኚን ቶኮ ቶኮ ከራረ ቡኤ፤ ስምብሮትንስ ዹፈኒ ኛተኒ ፍጠን።   
5 ካንሞ ለፈ ከታ፣ እዶ ብዮ ባይኤ ህንቀብኔረ ቡኤ። ሰኚን ሱንስ ሰበቢ ብዮን ሱን ገድ ፈጌኘ ህንቀባትኒፍ ደፌ ብቅሌ።   
6 ዮሙ አዱን ባቴት ገሩ ብቅልቱን ሱን ንጮለጌ፤ ዋን ህደ ህንቀባትኒፍስ ንጎጌ።   
7 ሰኚን ብራስ ቆራቲ ኬሰ ቡኤ፤ ቆራቲን ሱንስ ጉደቴ ብቅልቱ ሰነ ሁዼ።   
8 አመስ ሰኚን ካን ብዮ ጋሪረ ቡኤ አችት እጀ ነቀቴ፤ ገር ቶኮ ደቻ ዽበ፣ ካን ደቻ ጃተመ፣ ካንሞ ደቻ ሶዶመ ነቀቴ።   
9 ነምን ጉረ ቀቡ ከምዩ ሃዸገኡ።”   


10 በረቶትንስ ገረሳ ዹፈኒ፣ “አት ማሊፍ ፈኬኛን ነሞተት ዱበተ?” ጄዸኒ እሰ ጋፈተን።   


11 እንስ አከነ ጄዼ ዴብሴፍ፤ “እጪቲ ሞቱማ ሰሚ ቤኩን እስኒፍ ኬነሜረ፤ እሳኒፍ ገሩ ህንኬነምኔ።   
12 ከን ቀቡ ከሚፍዩ እት ደበለሜ ንኬነመ፤ እራ ሀፋስ ንቀባተ። ከን ህንቀብኔ ገሩ ወን እን ቀቡዩ እራ ፉዸተመ።   
13 ወን አን አከነ ጄዼ ፈኬኛን እሳንት ዱበዹፍስ ከነ፦   

“እሳን ኡቱመ እላለኑ ህንአርገን፤   

ኡቱመ ዸጌፈተኑስ ህንዸገአን ዮካን ህንሁበተን።    


14 ራጂን እሳያስ ዱበቴ ሱን እሳንረት ራወተሜረ፤ እንስ አከነ ጄዸ፦   

“ ‘ዸገኡ እኑመ ዸጌሱ፤ ገሩ ህንሁበተን፤   

እላሉስ እኑመ እላልቱ፤ ገሩ ህንቀልቤፈተን።    


15 ቀልቢን ሰበ ከና ዶሜራቲ፤   

ጉርሳኒ ስሪት ህንዸገኡ፤   

እጀሳኒስ ዱኑንፈተኒሩ።   

ኡቱ አከስ ተኡ ባቴ ስላ እጀሳኒቲን አርገኒ፣   

ጉረሳኒቲን ዸገአኒ፣   

ቀልቢሳኒቲንስ ሁበተኒ ንዴብኡ ቱረን፤   

አንስ እሳን ነንፈይሰ ቱሬ።’*   


16 እጅኬሰን ገሩ ዋን አርጉፍ ኤብፈማዸ፤ ጉርኬሰንስ ዋን ዸገኡፍ ኤብፈማዸ።   
17 አን ዹጉመ እስንትን ህማቲ፤ ራጆትኒፊ ቀጄልቶትን ባይኤን ዋን እስን አርግተን ከነ አርጉ ሀወን፤ ገሩ ህንአርግኔ፤ ዋን እስን ዸጌሰን ከነስ ዸገኡ ሀወን፤ ገሩ ህንዸጌኜ።    


18 “ኤጋ ፈኬኝ ነምቸ ሰኚ ፈጫሱ ማል አከ ተኤ ዸገኣ፦   
19 ዮ ነምን ከምዩ ዱቢ ሞቱምቻ ዸገኤ ሁበቹ ባቴ፣ እን ሀማን ሱን ዹፌ ዋን ገራሳ ኬሰት ፈጫፈሜ ሰነ ቡተተ። ኩን ሰኚ ከራረት ፈጫፈሜዸ።   
20 ሰኚን ለፈ ከታረት ፈጫፈሜ፣ ነመ ዱብቸ ዸገኤ ዮሙሱመ ገመቹን ፉዸቱዸ።   
21 ገሩ እን ዋን ሁንዴ ህንቀብኔፍ ዬሮ ገባባ ቆፈ ቱረ። ዬሮ ረክን ዮካን አርአተምን ሰበቢ ዱብቻቲፍ ዹፉት እን ደፌ ጉፈተ።   
22 ሰኚን ቆራቲ ኬሰት ፈጫፈሜ ሱንስ ነመ ዱብቸ ዸገኡ አርግሲሰ፤ ገሩ ያዶን አዱኛ ከናቲፊ ጎዎምሳን ቀቤኛ ዱብቸ ሁዼ እጀ ነቀቹ ዾወ።   
23 ሰኚን ብዮ ጋሪረት ፈጫፈሜ ገሩ ነመ ዱብቸ ዸገኤ ሁበቱ አርግሲሰ። እንስ እጀ ኬነ፤ ገር ቶኮ ዽበ፣ ካን ጃተመ፣ ካንሞ ሶዶመ ነቀተ።”   

ፈኬኘ አረማ 
 

24 ዬሱስ አከነ ጄዼ ፈኬኘ ብራ እሳንት ህሜ፤ “ሞቱማን ሰሚ ነመ ለፈ ቆቲሳሳ ኬሰት ሰኚ ጋሪ ፈጫፈቴ ቶኮ ፈካተ።   
25 ገሩ ኡቱ ነሞትን ረፈኑ ዲንሳ ዹፌ ቀመዲ ኬሰት እንክርዳደ ፈጫሴ ዴሜ።   
26 ዬሮ ቀመዲን ሱን ጉደቴ እጀ ነቀቴት እንክርዳድንስ ንሙልአቴ።    


27 “ገርቦትን አባ ለፈ ቆቲሳ ሰናስ ገረሳ ዹፈኒ፣ ‘ጎፍታ፣ አት ለፈ ቆቲሳኬ ኬሰት ሰኚ ጋሪ ህንፈጫፍኔ? ዮስ እንክርዳድን ኤሳ ዹፌሬ?’ ጄዸኒን።    


28 “እንስ ዴብሴ፣ ‘ዲነቱ ከነ ሆጄቴ’ ጄዼ።   

“ገርቦትንስ፣ ‘አከ ኑ ዸቅኔ ቡቅፍኑ ንበርባዳ?’ ጄዸኒ እሰ ጋፈተን።    


29 “ነምች ገሩ አከነ ጄዼ ዴብሴፍ፤ ‘ለክ፣ ኡቱ እንክርዳደ ቡቅፍተኑ፣ አከ እሰ ወጅን ቀመዲ ህንቡቅፍኔፍ ዺሳ።   
30 ሀመ ዬሮ ሃማት ለቸኑ ወሉማን ሃጉደተን። አንስ ዬሮ ሰነ ወረ ምዻን ሃመኒን፣ “ጀልቀበት እንክርዳደ ሰነ ቡቅሳ፤ አከ ጉበሙፍስ ብሲ ብሲዻን ህዻ፤ ቀመዲ ገሩ ወልት ቀባቲ ጎምብሳኮት ናፍ ነቃ” ጄዼ እሳንት ነንህመ።’ ”   

ፈኬኘ ራጭቲቲፊ ሰኚ ሰናፍጫ 
 
13፥31፣32 ኩወፈ – ማር 4፥30‑32  

13፥31‑33 ኩወፈ – ሉቃ 13፥18‑21  


31 እንስ አከነ ጄዼ ፈኬኘ ብራ እሳንት ህሜ፤ “ሞቱማን ሰሚ ሰኚ ሰናፍጫ ከን ነምን ፉዼ ለፈ ቆቲሳሳ ኬሰት ፈጫሴ ቶኮ ፈካተ።   
32 እን ዹጉማን ሰኚ ሁንደረ ጥናዸ፤ ኤርገ ጉደቴ ገሩ ብቅልቱ ሁንደ ጫሌ ሙከ ተአ፤ ስምብሮትንስ ዹፈኒ ደሜወንሳረ ጅራቱ።”   


33 አመሌ አከነ ጄዼ ፈኬኘ ብራ እሳንት ህሜ፤ “ሞቱማን ሰሚ ራጭቲ ዱበርቲን ቶኮ ፉቴ ሀመ እን ጉቱማት ቡኬሱት ዳኩ ሰፈርቱ ሰዲት መክቴ ፈካተ።”   


34 ዬሱስ ዋን ከነ ሁንዱማ ፈኬኛን ነሞተት ዱበቴ፤ እንስ ፈኬኛን መሌ ዋን ቶኮሌ እሳንት ህንዱበትኔ።  
35 ኩንስ አከ ወን ራጅች፣  

“አን ፈኬኛን አፋንኮ ነንበነዸ፤  

ዋን ጋፈ አዱኛን ኡመሜ ጀልቀቤ ዾክፈሜስ ነንዱበዸ”†  

ጄዼ ሱን ራወተሙፍ ተኤ።   

ሂካ ፈኬኘ እንክርዳዳ 
 

36 ዬሱስስ ቱተ ነሞታ አቹመት ዺሴ መነ ኦል ሴኔ። በረቶትንሳስ ገረሳ ዹፈኒ፣ “ሂካ ፈኬኘ እንክርዳደ ለፈ ቆቲሳ ኬሳ ሰነ ኑት ህም” ጄዸኒን።   


37 እንስ አከነ ጄዼ ዴብሴ፤ “ነምች ሰኚ ጋሪ ፈጫሴ ሱን እልመ ነማት።   
38 ለፍት ቆቲሳ ሱን አዱኛዸ፤ ሰኚን ጋሪንስ እጆሌ ሞቱምቻት። እንክርዳድን ሱን እጆሌ እሰ ሀማ ሰናት፤   
39 ዲን እንክርዳደ ፈጫሴሞ ዲያብሎስዸ። ሃማን ዹመ አዱኛት፤ ወር ሃመንሞ ኤርገሞተ ዋቃት።    


40 “አኩመ እንክርዳድን ወልት ቀበሜ እብዳን ጉበሙ ሰነ፣ ዹመ አዱኛትስ አከሱመ ተአ።   
41 እልም ነማ ኤርገሞተሳ ንኤርገ፤ እሳንስ ዋን ጩቡት ነመ ጌሱ ሁንዳፊ ወረ ዋን ሀማ ሆጄተን ሁንደ ሞቱማሳ ኬሳ ባሰኒ ወልት ቀቡ።   
42 ቦለ እብዳትስ እሳን ደርበቱ፤ አችትስ ወዋትናፊ እልካን ቀሩቱ ተአ።   
43 ዬሮ ሰነ ቀጄልቶትን ሞቱማ አባሳኒ ኬሰት አከ አዱ ንእፉ። ነምን ጉረ ቀቡ ሃዸገኡ።    

ፈኬኘ ቀቤኘ ዾክፈሜቲፊ ሉላ 
 

44 “ሞቱማን ሰሚ ቀቤኘ ለፈ ቆቲሳ ኬሰ ዾክፈሜ ፈካተ። ነምን ቶኮስ ቀቤኘ ከነ አርገቴ ዴብሴ ዾክሴ፤ እንስ ዋን ገመዴፍ ዸቄ ዋን ቀቡ ሁንደ ጉርጉሬ ለፈ ቆቲሳ ሰነ ብተቴ።    


45 “አከሱመስ ሞቱማን ሰሚ ደልደላ ሉለ ጋሪ በርባዱ ቶኮ ፈካተ።   
46 ደልደላን ሱንስ ሉለ ገቲ ጉዳ ቶኮ አርገቴ፤ እንስ ዸቄ ዋን ቀቡ ሁንዱማ ጉርጉሬ ሉለ ሰነ ብተቴ።    

ፈኬኘ ክዮ 
 

47 “አከሱመስ ሞቱማን ሰሚ ክዮ ገላነት ደርበተሜ ቁርጡሚ ጎሰ ሁንዳ ወልት ቀቤ ፈካተ።   
48 ዬሮ ክዮን ሱን ጉተሜትስ ቁርጡሚ ቀብዶትን ገረ ቀርቀረ ገላናት እሰ ሀርክሰን። ኤርገሲስ ተታአኒ ቁርጡሚ ጋሪ ፍለኒ ቆዳሳኒት ነቀተን፤ ቁርጡሚ ገዼሞ ንገተን።   
49 ዹመ አዱኛትስ አከሱመ ተአ። ኤርገሞትን ዋቃ ዹፈኒ ወረ ሀሞ ወረ ቀጄልቶተራ ገርገር ባሱ፤   
50 ቦለ እብዳትስ እሳን ደርበቱ፤ አችትስ ወዋትናፊ እልካን ቀሩቱ ተአ።”   


51 ዬሱስስ፣ “ዋን ከነ ሁንደ ሁበተኒርቱ?” ጄዼ እሳን ጋፈቴ።  

እሳንስ፣ “ኤዬ” ጄዸኒ ዴብሰን።   


52 እንስ፣ “ከናፉ በርሲሳን ሴራ ከን በረታ ሞቱማ ሰሚ ተኤ ከምዩ አባ መና ከን ቀቤኘ ሃራፊ ሞፋ መነ ምአሳ ኬሳ ገድ ባሱ ቶኮ ፈካተ” ጄዼን።   

ራጂ ቱፈተሜ 
 
13፥54‑58 ኩወፈ – ማር 6፥1‑6  


53 ዬሱስ ኤርገ ፈኬኘ ከነ ዱበቴ ራወቴ ቦዴ አቺ ከኤ ዴሜ።  
54 እንስ ገረ መጋላ እት ዸለቴ ዸቄ መነ ሰገዳሳኒ ኬሰት ነሞተ በርሲሱ ጀልቀቤ፤ እሳንስ ንድንቅሲፈተን። አከነ ጄዸኒስ ጋፈተን፤ “ነምች ኩን ኦጉማ ከናፊ ሆጂወን ድንቂ ከኔን ኤሳ አርገቴ?  
55 እን እልመ ነምቸ ሙከ ሶፉ ሰና ምቲ? መቃን ሃዸሳስ ማርያም ምቲ? ኦቦሎትንሳስ ያቆብ፣ ዮሴፍ፣ ስምኦኒፊ ይሁዳ ምቲ?  
56 ኦቦሌቶትንሳ ሁንድኑ ኑ ብረ ጅሩ ምቲ? ዮስ ነምች ኩን ዋን ከነ ሁንዱማ ኤሳ አርገቴ?”  
57 እሳንስ እሰት ጉፈተን።  

ዬሱስ ገሩ፣ “ራጂን መጋላ እት ዸለቴፊ መነሳት መሌ ከበጀ ህንዸቡ” ጄዼን።   


58 እንስ ሰበቢ አመንቲ ዸቡሳኒቲፍ ሆጂ ድንቂ ሄዱ አችት ህንሆጄትኔ።    

 14

አጄፈሙ ዮሀንስ ጩጳ 
 
14፥1‑12 ኩወፈ – ማር 6፥14‑29  


1 በረ ሰነ ሄሮድስ ቡልቻን ኦዱ ዋኤ ዬሱስ ዸገኤ፤  
2 እንስ ተጃጅልቶተሳቲን፣ “ኩን ዮሀንስ ጩጳዸ፤ እን ወረ ዱአን ኬሳ ካፈሜረ! ሰበቢን ሆጂን ድንቂ እሳን ሆጄተሙፍስ ከኑመ” ጄዼ።   


3 ሄሮድስ ሰበቢ ኒቲ ኦቦሌሰሳ ፊልጶስ፣ ሰበቢ ሄሮድያዳቲፍ ጄዼ ዮሀንስን ቀቤ፣ ህዼ መነ ህዻት ገልቼ ቱሬቲ።  
4 ኩንስ ሰበቢ ዮሀንስ ሄሮድሲን፣ “አት እሼ ፉዹንኬ ሴረ ምት” ጄቻ ቱሬፍ።  
5 እንሞ ዮሀንስን አጄሱ በርባዴ፤ ገሩ ሰበቢ ነሞትን ዮሀንስን አከ ራጂት እላላ ቱረኒፍ እሳን ሶዳቴ።   


6 እንተል ሄሮድያዳ ጉያ ዸሎተ ሄሮድስት ኬሱሞተ ዱረት ስርብቴ ሄሮድስን ገመቺፍቴ፤  
7 ከናፉ እን ዋን እሼን ጋፈቴ ከምዩ እሼፍ ኬኑፍ ከኩዻን ዋዳ ገሌ።  
8 እሼንስ ሃዸሼቲን ጎርፈምቴ፣ “መታ ዮሀንስ ጩጳ ገበቴረ ካኢ ና ኬን” ጄቴ።  
9 ሞትችስ ንገዴ፤ ገሩ ሰበቢ ከኩሳቲፊ ሰበቢ ወረ እሰ ወጅን ማዲት ዽኣተኒቲፍ ጄዼ አከ ወን እሼን በርባዴ ሱን እሼፍ ኬነሙ አጀጄ፤  
10 እንስ ነመ ኤርጌ መነ ህዻ ኬሰት መታ ዮሀንስ እሰራ ኩቴ።  
11 መታንሳስ ገበቴረ ካአሜ ፍደሜ እንተለቲት ኬነሜ፤ እሼንስ ሃዸሼት ጌስቴ።  
12 በረቶትን ዮሀንስስ ዹፈኒ ሬፈሳ ፉዸኒ አዋለን። እሳንስ ዸቀኒ ዬሱስት ህመን።   

ዬሱስ ነመ ኩመ ሸን ሶሩሳ 
 
14፥13‑21 ኩወፈ – ማር 6፥32‑44፤ ሉቃ 9፥10‑17፤ ዮሀ 6፥1‑13  

14፥13‑21 ኩወእ – ማቴ 15፥32‑38  


13 ዬሱስ ዮሙ ዋን ከነ ዸገኤት አቺ ከኤ ኮጳሳ ብድሩዻን እዶ ነምን ህንጅሬ ቶኮ ዸቄ። ነሞትንስ ዮሙ ዋን ከነ ዸገአንት መጋላወኒ በአኒ ሚላን እሰ ዱካ ቡአን።  
14 ዬሱስ ዮሙ ብድሩራ ቡኤት ቱተ ጉዳ ቶኮ አርጌ፤ እንስ ገራ ላፌፊ ዹኩብሰቶተሳኒ ፈይሴፍ።   


15 ዮሙ ገልገላኤት በረቶትን ገረሳ ዹፈኒ፣ “እዶን ኩን ገሞጂዸ፤ አዱንስ ዺቴርት። ነሞትን ኩኔን ገረ ገንዶታ ዸቀኒ አከ ኛተ ብተተኒፍ እሳን ገድ ዺስ” ጄዸኒን።   


16 ዬሱስ ገሩ፣ “ዴሙን እሳን ህንበርባችሱ። እስኑ ዋን እሳን ኛተን ኬናፊ” ጄዼ ዴብሴ።   


17 እሳንስ፣ “ኑ ቡዴነ ሸኒፊ ቁርጡሚ ለመ ቆፈ አሲ ቀብነ” ጄዸኒ ዴብሰን።   


18 ዬሱስስ፣ “እሱመ ነት ፍዳ” ጄዼ።  
19 እንስ አከ ነሞትን መርገረ ተታአን አጀጄ ቡዴነ ሸነኒፊ ቁርጡሚ ለማን ሰነ ፉዼ፣ ገረ ሰሚ ኦል እላሌ ገለተ ገልቼ ቡዴነ ሰነ ጨጨብሴስ በረቶተት ኬኔ፤ በረቶትንሞ ነሞታፍ ኬነን።  
20 እሳን ሁንድ ኛተኒ ቁፈን፤ በረቶትንስ ሁራኣ ሀምብፈሜ ጉንዶ ኩዸ ለመ ጉቱ ወልት ቀበን።  
21 ወር ኛተንስ ዱበርቶታፊ እጆሌ መሌ ገረ ዺረ ኩመ ሸኒ ቱረን።   

ዬሱስ ብሻንረ ዴሜ 
 
14፥22‑33 ኩወፈ – ማር 6፥45‑51፤ ዮሀ 6፥15‑21  

14፥34‑36 ኩወፈ – ማር 6፥53‑56  


22 ዬሱስ ዮሙሱመ አከ በረቶትን ብድሩ ያበተኒ ሀመ እን ቱተ ሰነ ኦፍራ ጌጌሱት እሰ ዱረ ገመት ደርበኒፍ እሳን ድርቅሲሴ።  
23 እንስ ኤርገ ነሞተ ኦፍራ ጌጌሴ ቦዴ ከዸቹፍ ኮጳሳ ጋረት ኦል በኤ። ዮሙ ገልገላኤትስ ኮጳሳ አች ቱሬ፤  
24 ዬሮ ከነትሞ ብድሩን ሱን ለፈራ ጥኖ አች ሂቅጤ ቱርቴ፤ ሰበቢ ቡቤን ፉለ ዱራን እት ቡብሴፍ ብድሩን ሱን ደምበሊዻን አሲፊ አች ራፈማ ቱርቴ።   


25 ዬሱስስ ሀልከን ኬሳ ኩታ አፉረፋት ገላነረ ዴማ ገረሳኒ ዹፌ።  
26 በረቶትንስ ዮሙ ገላነረ ዴሙሳ አርገንት አከ መሌ ርፈተን። ሶዳተኒስ፣ “ኩን ኤኬራዸ” ጄዸኒ እየን።   


27 ዬሱስ ገሩ ዮሙሱመ፣ “ጀባዻ! አኑማቲ ህንሶዳትና” ጄዼ እሳንት ዱበቴ።   


28 ጴጥሮስሞ፣ “ያ ጎፍታ! ኤጋ ስ ታናን፣ አከ አን ብሻንረ ዴሜ ገረኬ ዹፉ ነ አጀጅ” ጄዼ ዴብሴፍ።   


29 ዬሱስስ፣ “ኮቱ” ጄዼን።  

ጴጥሮስሞ ብድሩ ሰነራ ቡኤ ብሻንረ ዴማ ገረ ዬሱስ ዹፌ።  
30 ዮሙ ቡቤ ጀባ ሰነ አርጌት ገሩ ንሶዳቴ፤ ልቅምፈሙ ጀልቀብናንስ፣ “ያ ጎፍታ ነ ኦልች!” ጄዼ እዬ።   


31 ዬሱስ ዮሙሱመ ሀርከሳ ሂጠቴ እሰ ቀቤ፣ “ያ ነምቸ አመንቲ ጥኖነነ፣ አት ማሊፍ መምቴ?” ጄዼን።   


32 ዮሙ እሳን ብድሩ ያበተንትስ ቡቤን ሱን ገብ ጄዼ።  
33 ወር ብድሩ ሰነ ኬሰ ቱረንስ፣ “አት ዹጉመ እልመ ዋቃት!” ጄዸኒ እሳፍ ሰገደን።   


34 እሳንስ ዮሙ ገመ ጬአንት ጌንሴሬጥት ብድሩራ ቡአን።  
35 ነሞትን እዶ ሰናስ ዮሙ ዬሱስን ቤከንት ብየ ናኖ ሰና ሁንደት ዻምሰ ኤርገን። ነሞትንስ ዹኩብሰቶተሳኒ ሁንደ እሰት ፍደን፤  
36 አከ ዹኩብሰቶትን ሱን ሀንዳረ ወያሳሌ ቱቀኒፍ እሰ ከዸተን፤ ወር ሀንዳረ ወያሳ ቱቀን ሁንድኑስ ንፈየን።    

ወንቶተ ነመ ጡሬሰን 
 
15፥1‑20 ኩወፈ – ማር 7፥1‑23  


1 ኤርገሲ ፈሪሶትኒፊ በርሲስቶትን ሴራ ቶኮ ቶኮ ዬሩሳሌሚ ገረ ዬሱስ ዹፈኒ፣  
2 “በረቶትንኬ ማሊፍ ዱዻ ማንጉዶታ ጨብሱ? እሳን ዮሙ ቡዴነ ኛተንት ሀርከ ህንዽቀተኒቲ!” ጄዸን።   


3 ዬሱስስ አከነ ጄዼ ዴብሴ፤ “እስንስ ማሊፍ ዱዻኬሰኒፍ ጄተኒ አጀጀ ዋቃ ጨብስቱ?  
4 ዋቅን፣ ‘አባኬቲፊ ሃዸኬቲፍ ኡልፍነ ኬን፤ *ነምን አባሳ ዮካን ሃዸሳ አረብሱ ከምዩ ሃአጄፈሙ’†ጄዼራቲ።  
5 እስን ገሩ ዮ ነምን ከምዩ አከ ወን ስላ አባሳቲፍ ዮካን ሃዸሳቲፍ ኬነሙ መሉ ‘ዋቃፍ ኬነሜረ’ ጄዼ ዱበቴ፣   
6 እን ዋን ሰናን አባሳቲፍ ዮካን ሃዸሳቲፍ ኡልፍነ ኬኑ ህንቀቡ ጄቱ። አከናንስ እስን ዱዻኬሰኒፍ ጄተኒ ዱቢ ዋቃ ቡሼስቱ።   
7 ያ ፈኬስቶተ! እሳያስ ዮሙ ዋኤኬሰን ራጂ ዱበቴት ስሪ ቱሬ፤ እንስ አከነ ጄዼ፦    


8 “ ‘ኡመትን ኩን ህዺሳቲን ነ ከበጀ፤   

ገራንሳ ገሩ ነራ ፈጎ ጅረ።    


9 እሳን አከኑማን ነ ዋቄፈቱ፤   

በርሲስንሳኒስ ስርኑመ ነማት።’‡”   


10 ዬሱስስ ቱተ ሰነ ኦፍት ዋሜ አከነ ጄዼን፤ “ዸገኣ፤ ሁበዻስ።   
11 ዋን አፋን ነማ ኬሳ በኡቱ ነመ ጡሬሰ መሌ ወን አፋን ነማ ሴኑ ነመ ህንጡሬሱ።”   


12 ኤርገሲ በረቶትን ገረሳ ዹፈኒ፣ “አት አከ ፈሪሶትን ዱቢ ከነ ዸገአኒ ሙፈተን ቤክታ?” ጄዸኒ ጋፈተን።   


13 እንስ ዴብሴ አከነ ጄዼ፤ “ብቅልቱን አባንኮ እን ሰሚራ ህንዻብን ሁንድኑ ንቡቅፈመ።   
14 እሳን ዺሳ፤ እሳን ቀጄልችቶተ ጃሞተ። ጃማን ዮ ጃማ ቀጄልቼ፣ እሳን ለቹ ቦለ ኬሰ ቡኡ።”   


15 ጴጥሮስስ፣ “ሜ ሂካ ፈኬኘ ከና ኑ እብስ” ጄዼን።   


16 ዬሱስሞ አከነ ጄዼ እሳን ጋፈቴ፤ “እስንስ ሀመ አማት ህንሁበተኒ?  
17 አከ ወን አፋን ሴኑ ከምዩ ገራ ሴኔ አቹማን ደርቤ ዸግነ ኬሳ በኡ ህንአርግተኒ?  
18 ወን አፋን ነማቲ በኡ ገሩ ነመ ኬሳ በአ፤ ነምቸስ ንጡሬሰ።   
19 ሰበቢንሳስ ያድን ሀማን ጄቹንስ አጄሱን፣ ኤጁማን፣ ሀለሉማን፣ ሀትን፣ ሶባን ዹጋ በኡን፣ መቃ ነመ በሌሱን ገራ ነማ ኬሳ በኣቲ።   
20 ወንቶተ ከኔንቱ ነመ ‘ጡሬሰ’ መሌ ኡቱ ሀርከ ህንዽቀትን ኛቹን ነመ ህንጡሬሱ።”   

አመንቲ ዱበርቲ ከነኣን ቶኮ 
 
15፥21‑28 ኩወፈ – ማር 7፥24‑30  


21 ዬሱስስ እዶ ሰና ከኤ ገረ ብየ ጢሮሲፊ ሲዶናት ቀጄሌ።  
22 ኩኖ፣ ዱበርቲን ከነኣን ቶኮ ናኖ ሰና ገረሳ ዹፍቴ እያ፣ “ያ ጎፍታ፣ ያ እልመ ዳዊት፣ እንተልኮ ሀፉረ ሀማዻን ቀበምቴ አከ መሌ ዽጰቻ ጅርት፤ ነ ማር!” ጄቴ።   


23 ዬሱስ ገሩ ዴቢ ቶኮሌ ህንኬንኔፍ። በረቶትንሳስ ገረሳ ዹፈኒ፣ “ኩኖ እሼን እያ ኑ ፋነ ዴምቲቲ አች ዴብስ” ጄዸኒ እሰ ከዸተን።   


24 እንሞ፣ “አን ሆሎተ መነ እስራኤል ከኔን በደን ሰነ ቆፋፈን ኤርገሜ” ጄዼ ዴብሴ።   


25 ዱበርቲን ሱንስ ዹፍቴ ሰገዴፊ፣ “ያ ጎፍታ ነ ገርጋር!” ጄቴ።   


26 እንስ፣ “ቡዴነ እጆሌ ፉዸኒ ሰሮተ ዱረ ቡሱን ስሪ ምት” ጄዼ ዴብሴ።   


27 እሼንስ፣ “ኤዬ ያ ጎፍታ፣ ሰሮትንዩ ሀምባ ማዲ ጎፍቶተሳኒራ ሀርጨኡ ኛቱ” ጄቴ ዴብፍቴፍ።   


28 ዬሱስስ፣ “ዱበርቲነነ፣ አመንቲንኬ ጉዳዸ! አኩመ ፌዺኬቲ ሲፍ ሃተኡ” ጄዼ ዴብሴ። እንተልሼስ ሰኣቲዹመ ሰነ ፈይቴ።   

ዬሱስ ነመ ኩመ አፉር ሶሬ 
 
15፥29‑31 ኩወፈ – ማር 7፥31‑37  

15፥32‑39 ኩወፈ – ማር 8፥1‑10  

15፥32‑39 ኩወእ – ማቴ 14፥13‑21  


29 ዬሱስ አቺ ከኤ ገረ ገላነ ገሊላ ዸቄ። ጋረትስ ኦል በኤ ታኤ።  
30 ነሞትን ሄዱንስ ወረ ኦኮለን፣ ወረ ጃመን፣ ወረ ናፈተን፣ ወረ አረብንሳኒ ዱበቹ ድዴፊ ከኔን ብራ ሄዱ ፍደኒ ሚለ ዬሱስ ጀለ ካአን፤ እንስ እሳን ፈይሴ።  
31 ነሞትን ሱንስ ዮሙ አከ ወር አረብን ህንዱበትኔ ዱበተን፣ ወር ናፈተን ፈየን፣ ወር ኦኮለን ዴመን፣ ወረ ጃመኒፍሞ አከ እጅሳኒ በነሜ አርገንት ንድንቅፈተን። ዋቀ እስራኤሊፍስ ኡልፍነ ኬነን።   


32 ዬሱስ በረቶተሳ ኦፍት ዋሜ፣ “አን ነሞተ ከኔኒፍ ገራ ነንላፈ፤ እሳን ጉያ ሰዲ ነ ብረ ቱረን፤ ዋን ኛተን ቶኮሌ ህንቀበን። አከ እሳን ከራረት ህንገገብኔፍስ አን አገቡሳኒ ገድ እሳን ዺሱ ህንበርባዱ” ጄዼ።   


33 በረቶትንሳስ ዴብሰኒ፣ “ቡዴነ ቱተ ጉዳ አከና ገኡ ገሞጂ ከነ ኬሰት ኤሳ አርገቹ ደንዴኘ?” ጄዸን።   


34 ዬሱስሞ፣ “እስን ቡዴነ ሜቀ ቀብዱ?” ጄዼ ጋፈቴ።  

እሳንስ ዴብሰኒ፣ “ቡዴነ ቶርባፊ ቁርጡሚ ጥጥኖ ሙራሰ ቀብነ” ጄዸን።   


35 እንስ አከ ነሞትን ሱን ለፈ ተታአን እት ህሜ።  
36 ኤርገሲ ቡዴነ ቶርበኒፊ ቁርጡሚ ሰነ ፉዼ ኤርገ ገለቴፈቴ ቦዴ ኩኩቴ በረቶተት ኬኔ፤ እሳንስ ነሞታፍ ኬነን።  
37 እሳን ሁንድ ኛተኒ ቁፈን። ኤርገሲስ በረቶትን ሀምባ ጉንዶ ቶርበ ጉቱ ወልት ቀበን።  
38 ባይእን ወረ ኛተኒስ እጆሌፊ ዱበርቶተ መሌ ዺረ ኩመ አፉር ቱሬ።  
39 ዬሱስ ኤርገ ቱተ ሰነ ኦፍራ ጌጌሴ ቦዴ ብድሩ ያበቴ ናኖ መጌዶል ዸቄ።    

መለቶን ጋፈተሙሳ 
 
16፥1‑12 ኩወፈ – ማር 8፥11‑21  


1 ፈሪሶትኒፊ ሰዱቆትን ገረ ዬሱስ ዹፈኒ አከ እን ሰሚራ መለቶ እሳን አርግሲሱ ጋፈቹዻን እሰ ቆረን።   


2 እንስ አከነ ጄዼ ዴብሴ፤ “እስን ዬሮ ለፍት ገልገላኡት፣ ‘ሰሚን ዲመቴረ፤ ጫመ ተአ’ ጄቱ፤   
3 ገነመሞ፣ ‘ሰሚን ዲመቴ ዱሜሳኤራቲ ሀርአ ቦካን ጀባን ንሮበ’ ጄቱ። እስን ብፈ ሰሚ አዳን ባሱ ንቤክቱ፤ ገሩ መለቶ በራ አዳን ባሱ ህንደንዴሰን።   
4 ዸሎትን ሀማፊ ኤጃን መለቶ በርባደ፤ ገሩ መለቶ ዮናስ መሌ መለቶን ህንኬነሙፍ።” ዬሱስስ እሳን ዺሴ ዴሜ።   

ራጭቲ ፈሪሶታቲፊ ሰዱቆታ 
 

5 በረቶትን ዮሙ ገላንቸ ጬአንት ቡዴነ ፉዸቹ እራንፈተን።  
6 ዬሱስስ፣ “ቤከዻ፤ ራጭቲ ፈሪሶታቲፊ ሰዱቆታራ ኦፍ ኤገዻ” እሳኒን ጄዼ።   


7 እሳንስ፣ “ኩን ሰበቢ ኑ ቡዴነ ህንፍደትኒፍ” ጄዸኒ ዋን ከነ ወሊ ወጅን ሃሰአን።   


8 ዬሱስስ ዋን እሳን ሃሰአን ቤኬ አከነ ጄዼ ጋፈቴ፤ “ያ ወረ አመንቲ ጥኖነነ፣ እስን ማሊፍ ዋኤ ቡዴነ ዸቡኬሰኒ ወሊ ወጅን ዱዱበቱ?  
9 እስን አመዩ ህንሁበተኒ? ቡዴን ሸን ነመ ኩመ ሸኒፍ ዽኤፈሜ ጉንዶ ሀመም ጉቱ አከ ወልት ቀብደን ህንያደተኒ?  
10 ዮካን ቡዴን ቶርበ ነመ ኩመ አፉሪፍ ዽኤፈሜ ሀምባ ጉንዶ ሀመም ጉቱ አከ ወልት ቀብደን ህንያደተኒ?  
11 አከ አን ዋኤ ቡዴና እስንት ዱበቻ ህንቱርን እስን አከምት ህንሁበትኔ? ገሩ ራጭቲ ፈሪሶታቲፊ ሰዱቆታራ ኦፍ ኤገዻ።”  
12 እሳንስ ኤርገሲ አከ እን አከ እሳን ራጭቲ ቡዴናራ ኦፍ ኤገተኒፍ ኡቱ ህንተእን አከ በርሲሰ ፈሪሶታቲፊ ሰዱቆታራ ኦፍ ኤገተኒፍ እሳንት ህማ ቱሬ ሁበተን።   

ጴጥሮስ ኤኙማ ክርስቶስ ቤክስሴ 
 
16፥13‑16 ኩወፈ – ማር 8፥27‑29፤ ሉቃ 9፥18‑20  


13 ዬሱስ ዬሮ ገረ ብየ ፊልጶስ ቂሳርያ ዹፌት፣ “ነሞትን እልመ ነማቲን ኤኙ ጄዹ?” ጄዼ በረቶተሳ ጋፈቴ።   


14 እሳንስ፣ “ነሞትን ቶኮ ቶኮ እን ዮሀንስ ጩጳዸ ጄዹ፤ ወር ካን እን ኤልያስ ጄዹ፤ ካንሞ እን ኤርምያስ ዮካን ራጆተ ኬሳ እሰ ቶኮዸ ጄዹ” ጄዸኒ ዴብሰን።   


15 እንስ፣ “እስንሆ? ኤኙ አናን ጄቱ?” ጄዼ ጋፈቴ።   


16 ስሞን ጴጥሮስስ፣ “አት ክርስቶስ፣ እልመ ዋቀ ጅራታት” ጄዼ ዴብሴ።   


17 ዬሱስሞ አከነ ጄዼ ዴብሴፍ፤ “ያ ስሞን እልመ ዮና፣ አት ኤብፈማዸ፤ ከነ አባኮ እሰ ሰሚራቱ ሲፍ እብሴ መሌ ነመ ምት።   
18 አን ስትን ህመ፤ አት ጴጥሮሲዸ፤ ከታ ከነረት ወልዳ ክርስታናኮ ነንእጃረ፤ ከር ገሃነምስ እሼ ህንሞአቱ።   
19 አን ፉርቱ ሞቱማ ሰሚ ሲፍን ኬነ፤ ወን አት ለፈረት ሂቱ ከምዩ ሰሚረት ንህዸመ፤ ወን አት ለፈረት ሂክቱ ከምዩ ሰሚረትስ ንሂከመ።”  
20 ኤርገሲስ አከ እሳን አከ እን ክርስቶስ ተኤ ነመ ቶኮትሌ ህንህምኔፍ በረቶተሳ አኬከቺሴ።   

ዬሱስ ዱራን ዱርሴ ዋኤ ዱአሳ ዱበቴ 
 
16፥21‑28 ኩወፈ – ማር 8፥31–9፥1፤ ሉቃ 9፥22‑27  


21 ዬሱስ ዬሮ ሰና ጀልቀቤ አከ ዬሩሳሌም ዸቄ ሀርከ ማንጉዶታት፣ ሀርከ ሉቦተ ሀንገፎታቲፊ ሀርከ በርሲስቶተ ሴራት ዋን ሄዱን ዽጰቹ ቀቡ፣ አከ አጄፈሙ ቀቡፊ አከ ጉያ ሰደፋትሞ ዱኣ ካፈሙ በረቶተሳቲፍ እብሱ ጀልቀቤ።   


22 ጴጥሮስስ ኮጳት ባሴ፣ “ያ ጎፍታ፣ ኩን ጎንኩማ ህንተእን! ኩን ስራ ሃፈጋቱ!” ጄዼ እሰ እፈቹ ጀልቀቤ።   


23 ዬሱስ ገሩ ኦፍረ ገረገሌ ጴጥሮሲን፣ “ያ ሴጠነነነ! ነ ዱበት ዴብእ! አት ጉፉ ነት ታቴርተ፤ አት ከን ነማ ያደ መሌ ከን ዋቃ ህንያዱቲ” ጄዼ።   


24 ኤርገሲ ዬሱስ በረቶተሳቲን አከነ ጄዼ፤ “ነምን ከምዩ ዮ ነ ፋነ ዹፉ በርባዴ፣ እን ኦፍ ሃገኑ። ፈኖ ኦፊሳ ባዸቴስ ነ ዱካ ሃቡኡ።   
25 ነምን ሉቡሳ ኦልፈቹ በርባዱ ከምዩ ሉቡሳ ንዸባቲ፤ ገሩ ነምን ናፍ ጄዼ ሉቡሳ ዸቡ ከምዩ ሉቡሳ ንአርገተ።   
26 ነምን ዮ አዱኛ ጉቱ አርገቴ ሉቡሳሞ ዸቤ፣ ቡኣንሳ ማል? ዮካን ነምን ቆደ ሉቡሳ ማል ኬኑ ደንደአ?  
27 እልም ነማ ኡልፍነ አባሳቲን ኤርገሞተሳ ወጅን ዹፉፍ ጅራቲ፤ እንስ ዬሮ ሰነ ቶኮ ቶኮ ነማቲፍ አኩመ ሆጂሳት ገቲሳ ንኬነ።    


28 “አን ዹጉመን እስንት ህመ፤ ወረ አስ ዸዻበቻ ጅረን ኬሳ ነሞትን ቶኮ ቶኮ ሀመ ኡቱ እልም ነማ ሞቱማሳቲን ዹፉ አርገንት ዱአ ህንዸንዸመን።”    

ብፍት ዬሱስ ጌደረሙሳ 
 
17፥1‑8 ኩወፈ – ሉቃ 9፥28‑36  

17፥1‑13 ኩወፈ – ማር 9፥2‑13  


1 ዬሱስ ጉያ ጀአ ቦዴ ጴጥሮስን፣ ያቆቢፊ ዮሀንስ ኦቦሌሰ ያቆብ ፉዸቴ ኮጳሳኒ ቱሉ ዼራ ቶኮት ኦል ባሴ።  
2 እንስ አችት ፉለሳኒ ዱረት ጌደረሜ። ፉልሳ አከ አዱ እፌ፤ ኡፈትንሳስ አኩመ እፋ አዳቴ።  
3 ኩኖ ሙሴፊ ኤልያስ ኡቱ ዬሱስ ወጅን ሃሰአኑ እሳንት ሙልአተን።   


4 ጴጥሮስስ ዬሱሲን፣ “ያ ጎፍታ፣ አስ ጅራቹን ኑፍ ጋሪዸ። ዮ ፌዺኬ ተኤ፣ አን ዳሲ ሰዲ ጄቹንስ ቶኮ ሲፍ፣ ቶኮ ሙሴፍ፣ ቶኮሞ ኤልያሲፍ አስት ነንእጃረ” ጄዼ።   


5 ኡቱመ እን ዱበቻ ጅሩ ኩኖ፣ ዱሜስ እፋን ቶኮ እሳን ሀጉጌ፤ ዱሜስቸ ኬሳስ ሰገሌን ቶኮ፣ “ኩን እልመኮ እሰ አን ጃለዹዸ፤ አን እሰት ባይኤ ነንገመደ። እስንስ እሰ ዸገኣ!” ጄዼ።   


6 በረቶትንስ ዮሙ ዋን ከነ ዸገአንት አከ መሌ ሶዳተኒ አደሳኒቲን ለፈት ጎምብፈመን።  
7 ዬሱስ ገሩ እት ዽኣቴ እሳን ቱቄ፣ “ከኣ! ህንሶዳትና” ጄዼን።  
8 እሳንስ ዮሙ ኦል ጄዸኒ እላለንት ዬሱስን መሌ ነመ ቶኮሌ ህንአርግኔ።   


9 ኡቱ ቱሉ ሰነራ ቡኡት ጅረኑስ ዬሱስ፣ “ሀመ እልም ነማ ወረ ዱአን ኬሳ ካፈሙት ዋን አርግተን ሰነ ነመ ቶኮትሌ ህንህምና” ጄዼ እሳን ሴረቴ።   


10 በረቶትንስ፣ “ዮስ በርሲስቶትን ሴራ ማሊፍ ኤልያስ አከ ዱራን ዱርሴ ዹፉ ቀቡ ዱበቱሬ?” ጄዸኒ እሰ ጋፈተን።   


11 ዬሱስ አከነ ጄዼ ዴብሴ፤ “ዹጉማን፣ ኤልያስ ዋን ሁንደ እዶት ዴብሱፍ ጄዼ ዱራን ዱርሴ ንዹፈ።   
12 አን ገሩ እስንትን ህመ፤ ኤልያስ አመዩ ዹፌረ፤ እሳንስ እሰ ህንሁበትኔ፤ ገሩ ዋኑመ ፌዸን ሁንደ እሰት ሆጄተን። እልም ነማስ አከሱመ ሀርከሳኒት ዽጰቹፍ ጅረ።”  
13 በረቶትንስ ኤርገሲ አከ ወን እን እሳንት ዱበቻ ቱሬ ሱን ዋኤ ዮሀንስ ጩጳ ተኤ ሁበተን።   

ጉርባ ገገብዶዻን ቀበሜ ቶኮ 
 
17፥14‑19 ኩወፈ – ማር 9፥14‑28፤ ሉቃ 9፥37‑42  


14 ዮሙ እሳን ገረ ቱተ ሰና ዹፈንትስ ነምች ቶኮ ዬሱስት ዽኣቴ ፉለሳ ዱረት ጅልቤንፈቴ፤  
15 አከነስ ጄዼ፤ “ያ ጎፍታ፣ እልምኮ ገገብዶዻን ቀበሜ አከ መሌ ረከቻ ጅራቲ ናፍ ማር። ዬሮ ሄዱ እብደ ኬሰት ዮካን ብሻን ኬሰት ኩፈ።  
16 አን በረቶተኬት እሰ ነንፍዴ፤ እሳን ገሩ እሰ ፈይሱ ህንደንዴኜ።”   


17 ዬሱስስ ዴብሴ፣ “እስን ዸሎተ ህንአመኔፊ ጀልኣነነ፤ አን ሀመ ዮሚትን እስን ወጅን ጅራዸ? ሀመ ዮሚትስ አን እስኒ ኦብሰ? ሜ ጉርብቸ አስ ነት ፍዳ!” ጄዼ።  
18 ዬሱስስ ሀፉረ ሀማ ሰነ እፈቴ፤ ሀፉር ሀማን ሱንስ ጉርባ ሰነ ኬሳ በኤ፤ ጉርብችስ ዮሙሱመ ፈዬ።   


19 ኤርገሲስ በረቶትን ኮጳሳኒ ገረ ዬሱስ ዹፈኒ፣ “ኑ ማሊፍ ሀፉረ ሀማ ሰነ ባሱ ደዸብኔ?” ጄዸኒ እሰ ጋፈተን።   


20 እንስ አከነ ጄዼ ዴብሴ፤ “ሰበቢ አመንቲንኬሰን ጥናቴፊዸ። አን ዹጉመን እስንት ህመ፤ እስን ኡቱ አመንቲ ጥኖ ሀመ ሰኚ ሰናፍጫ ቀባተኒ ስላ ቱሉ ከናን፣ ‘አሲ ከኢ አች ደርብ’ ጄቹ ንደንዴሱ፤ እንስ ንደርበ። ወን እስኒፍ ህንደንደአምኔ ቶኮዩ ህንጅሩ።  [  
21 ሀፉር ሀማን አከና ገሩ ሶማፊ ከዸትናዻን መሌ ህንበኡ።”]*   


22 ዬሮ እሳን ገሊላት ወልት ቀበመንት እን አከነ እሳኒን ጄዼ፤ “እልም ነማ ደበርፈሜ ሀርከ ነሞታት ንኬነመ።   
23 እሳንስ እሰ ንአጄሱ፤ እንሞ ጉያ ሰደፋት ንካፈመ።” በረቶትንስ አከ መሌ ገደን።   

ግብረ መነ ቁልቁሉማ 
 

24 ዮሙ ዬሱሲፊ በረቶትንሳ ቅፍርናሆም ገአንት ቀረጦትን ገረ ጴጥሮስ ዹፈኒ፣ “በርሲሳንኬሰን ግብረ ህንከፈሉ?” ጄዸኒ ጋፈተን።   


25 እንስ ዴብሴ፣ “ንከፈለ” ጄዼን።  

ዬሱስ ዮሙ ጴጥሮስ መነ ሴኔት ዱራን ዱርሴ፣ “ያ ስሞን አት ማል ያደ? ሞቶትን ለፋ ኤኙራ ቀረጣፊ ግብረ ወልት ቀቡ? እጆሌሳኒራሞ ኬሱሞተራ ወልት ቀቡ?” ጄዼ ጋፈቴ።   


26 ጴጥሮስስ ዴብሴ፣ “ኬሱሞተራ ወልት ቀቡ” ጄዼ።  

ዬሱስስ አከነ ጄዼ ዴብሴፍ፤ “ዮስ እጆሌንሳኒ ብልሰ።   
27 ገሩ ኑ አከ እሳን ህንሙፈቺፍኔፍ ዸቂቲ ኦኮ ገላነት ደርበዹ። ቁርጡሚ ጀልቀበት ቀብዱስ ፉዽ፤ ዮሙ አፋንሳ በንቱትስ ማለቀ አርገተ። ማለቀ ሰነስ ጌሲቲ አናፊ ኦፊኬቲፍ እሳንት ኬን።”    

ነመ ሞቱማ ሰሚ ኬሰት ነመ ሁንደ ጫሉ 
 
18፥1‑5 ኩወፈ – ማር 9፥33‑37፤ ሉቃ 9፥46‑48  


1 ዬሩመ ሰነ በረቶትን ገረ ዬሱስ ዹፈኒ፣ “ዮስ ሞቱማ ሰሚ ኬሰት ከን ሁንዱማ ጫሉ ኤኙ?” ጄዸኒ ጋፈተን።   


2 እንስ ሙጫ ጥና ቶኮ ኦፍት ዋሜ እሳን ግዱ ዻቤ።  
3 አከነስ ጄዼ፦ “አን ዹጉመን እስንት ህመ፤ እስን ዮ ዴብተኒ አኩመ እጆሌ ታተን መሌ ጎንኩማ ሞቱማ ሰሚት ህንገልተን።   
4 ከናፍ ነምን አከ ዳእመ ከና ገድ ኦፍ ቀቡ ከምዩ ሞቱማ ሰሚ ኬሰት ነመ ሁንደ ጫለ።   
5 ነምን ዳእመ አከና ቶኮ መቃኮቲን ስመቱ ከምዩ ነ ስመተ።    


6 “ነምን ከምዩ ወረ ነት አመነን ጥጥና ከኔን ኬሳ ቶኮሌ ዮ ጉፈቺሴ፣ ዸጋን ዳኩ ጉዳንሳ ሞርመሳት ህዸሜ ቱጁበ ገላና ኬሰ ዽዽሙ እሳፍ ወየ ቱሬ።   
7 ሰበቢ ወንቶተ አከ ነሞትን ጉፈተን ጎዸን ሰናቲፍ አዱኛፍ ወዮ! ወንቶትን አከና ዹፉ ቀቡ፤ ገሩ ነመ ወንቶትን ኩኔን ከራሳቲን ዹፈን ሰናፍ ወዮ!  
8 ዮ ሀርክኬ ዮካን ሚልኬ ስ ጉፈቺሴ፣ ኦፍራ ኩቲ ገት። ሀርከ ለመ ዮካን ሚለ ለመ ቀባቴ እብደ በረ በራት ደርበተሙረ፣ ዶሉ ታቴ ዮካን ላምሾፍቴ ጅሬኘት ገሉ ሲፍ ወየ።   
9 ዮ እጅኬ ስ ጉፈቺሴ ኦፍ ኬሳ ባሲ ገት። እጀ ለመ ቀባቴ እብደ ገሃነሚት ደርበተሙረ እጀ ቶኮ ቀባቴ ጅሬኘት ገሉ ሲፍ ወየ።    

ፈኬኘ ሆላ በዴ 
 
18፥12‑14 ኩወፈ – ሉቃ 15፥4‑7  


10 “ወረ ጥጥና ከኔን ኬሳ ቶኮሌ አከ ህንቱፈትኔፍ ኦፍ ኤገዻ። አን እስንት ነንህመ፤ ኤርገሞትንሳኒ ሰሚረት ዬሮ ሁንደ ፉለ አባኮ እሰ ሰሚራ ንአርጉቲ።  [  
11 እልም ነማ እሰ በዴ ኦልቹዻፍ ዹፌቲ። ]*   


12 “እስን ማል ሴቱ? ነምን ቶኮ ዮ ሆሎተ ዽበ ቀባቴ ሆሎተ ሰነ ኬሳስ ቶኮ በዴ፣ ነምች ሱን ሰገልተሚ ሰገለን ሀፈን ካን ቱሉወንረት ዺሴ ቶክቸ በዴ ሰነ በርባዱ ህንዸቁ?  
13 አን ዹጉመን እስንት ህመ፤ እን ዮ ሆላ ሰነ አርገቴ፣ ሆሎተ ሰገልተሚ ሰገለን ህንበድንረ ሆላ ቶክቸ ሰነት ጫላ ንገመደ።   
14 አከሱመሞ እሳን ጥጥኖ ከኔን ኬሳ ቶኮዩ አከ በዱ ፌዺ አባኬሰን እሰ ሰሚራ ምት።    

ጩቡ ወልት ሆጄቹ 
 

15 “ዮ ኦቦሌስኬ ጩቡ ስት ሆጄቴ፣ ዸቂቲ እዶ እስን ለማን ቆፍት ጅርተንት በሌሳሳ እት ህም። ዮ እን ስዸገኤ አት ኦቦሌሰኬ ዴብፈቴርተ።   
16 ዮ ስ ዸገኡ ባቴ ገሩ ‘ዱቢን ሁንድኑ ዹገ ባቶተ ለማን ዮካን ሰዲን ዋን ምርከኔፈሙፍ’ ነመ ብራ ቶኮ ዮካን ነመ ለመ ፉዸዹ ዸቅ።   
17 ዮ እን ጀረ ዸገኡ ድዴ ወልዳ ክርስታናት ህም፤ ዮ እን ወልዳ ክርስታናዩ ዸገኡ ድዴ አከ ነመ ኦርማቲፊ አከ ቀረጡት እሰ ፉዸዹ።    


18 “አን ዹጉመን እስንት ህመ፤ ወን እስን ለፈረት ሂተን ከምዩ ሰሚረት ንህዸመ፤ ወን እስን ለፈረት ሂክተን ከምዩ ሰሚረትስ ንሂከመ።    


19 “አመስ አን እስንት ነንህመ፤ እስን ኬሳ ዮ ነሞትን ለመ ለፈረት ዋኤ ዋን ከዸተን ከሚዩ ወሊ ገለን አባንኮ እን ሰሚራ እሳኒፍ ታስሰ።   
20 እዶ እት ነሞትን ለመ ዮካን ሰዲ መቃኮቲን ወልት ቀበመንት አን ግዱሳኒት ነንአርገማቲ።”   

ተጃጅላ ዺፈመ ህንጎኔ ቶኮ 
 

21 ኤርገሲ ጴጥሮስ ገረ ዬሱስ ዹፌ፣ “ያ ጎፍታ፣ ዮ ኦቦሌስኮ ጩቡ ነት ሆጄቴ አን ዬሮ ሀመም ዺሳፍ? ሀመ ዬሮ ቶርባቲ?” ጄዼ ጋፈቴ።   


22 ዬሱስስ አከነ ጄዼ ዴብሴፍ፤ “አን ስት ነንህመ፤ ዬሮ ቶርባተሚ ቶርበ መሌ ዬሮ ቶርበ ምት።    


23 “ከናፉ ሞቱማን ሰሚ ሞቲ ሄሬገ ገርቦተሳ ሀርከ ጅሩ ቶአቹ በርባዴ ቶኮ ፈካተ።   
24 አኩመ እን ሄሬገሳ ቶአቹ ጀልቀቤንስ ነመ ሞትች ታላንቲ ኩመ ኩዸን እራ ቀቡ ቶኮ እት ፍደን።   
25 ነምች ሱን ዋን ባሱ ዸብናን ጎፍታንሳ አከ እን፣ ኒቲንሳ፣ እጆሌንሳቲፊ ወን እን ቀቡ ሁንድኑ ጉርጉረመኒ ገቲን ሱን ከፈለሙ አጀጄ።    


26 “ገርብች ሱንስ ሚለሳት ኩፌ፣ ‘ያ ጎፍታ፣ ናፍ ኦብስ፤ ሁንዱመሳዩ ሲፍ ነንከፈላ’ ጄዼ እሰ ከዸቴ።   
27 ጎፍታን ገርብቸ ሰናስ ገራ ላፌፍ፤ ገቲ እሰራ ቀቡስ ዺሴፊ ገድ እሰ ለክሴ።    


28 “ገርብች ሱን ገሩ አኩመ አቺ በኤን ገርብቸ አከሳ ከን ገቲ ዲናሪ †ዽባ እራ ቀቡ ቶኮ አርጌ። እንስ ሞርመ ነምቻ ሁዼ ቀቤ፣ ‘ዋን አን ስራ ቀቡ ናፍ ከፈል’ ጄዼን።    


29 “ገርብች አከሳ ሱንስ ሚለሳት ኩፌ፣ ‘ናፍ ኦብስ፤ ዋን ነረ ጅሩ ሲፍ ነንከፈላ’ ጄዼ እሰ ከዸቴ።    


30 “እን ገሩ ንድዴ፤ ቆደ ከና ሀመ እን ገቲሳ ከፈሉት መነ ህዻት እሰ ገልችሲሴ።   
31 ገርቦትን ካን ዮሙ ዋን ተኤ ሰነ አርገንት አከ መሌ ገደን፤ ዸቀኒስ ዋን ተኤ ሁንዱማ ጎፍታሳኒት ህመን።    


32 “ጎፍትችስ ገርብቸ ሰነ ኦፍት ዋሜ አከነ ጄዼን፤ ‘ያ ገርብቸ ሀማ! አን ሰበቢ አት ነ ከዸቴፍ ገቲ ስረ ቱሬ ሁንደ ሲፍ ዺሴ።   
33 አኩመ አን ገራ ሲፍ ላፌ ሰነ አትስ ገርብቸ አከኬቲቲፍ ገራ ላፉ ህንቀብዱ?’  
34 ጎፍታንሳስ ኣሪዻን ሀመ እን ገቲ ሰነ ሁንደ ከፈሉት ወረ እሰ ዽጵሰንት ደበርሴ እሰ ኬኔ።    


35 “እስንስ ዮ ገራኬሰን ጉቱዻን ኦቦሌሰኬሰኒፍ ዺሱ ባተን አባንኮ እን ሰሚራ ቶኮ ቶኮኬሰን አከኑመ ጎዸ።”    

 19

ወል ሂኩ ዽርሳፊ ኒቲ 
 
19፥1‑9 ኩወፈ – ማር 10፥1‑12  


1 ዬሱስ ኤርገ ዱቢ ከነ ዱበቴ ፍጠቴ ቦዴ፣ ገሊላዻ ከኤ ገመ ዮርዳኖስ ገረ ብየ ይሁዳ ዸቄ።  
2 ነሞትን ባይኤንስ እሰ ዱካ ቡአን፤ እንስ አችት እሳን ፈይሴ።   


3 ፈሪሶትን ቶኮ ቶኮስ እሰ ቆሩፍ ገረሳ ዹፈኒ፣ “ነምን ቶኮ ዋኑመ አርጌን ኒቲሳ ሂኩን ንኤየመማ?” ጄዸኒ ጋፈተን።   


4 ዬሱስስ አከነ ጄዼ ዴብሴ፤ “እስን አከ እን ጀልቀበት እሳን ኡሜ ሱን፣ ‘ዺራፊ ዱበርቲ ታስሴ እሳን ኡሜ’*ህንዱብፍኔ?  
5 እን አከነ ጄዼ፤ ‘ሰበቢ ከናፍ ነምን አባፊ ሃዸሳ ዺሴ ኒቲሳት ንመጠነ፤ ለማንሳኒዩ ፎን ቶኮ ተኡ።’†  
6 ኤጋ እሳን ስአች ፎን ቶኮ መሌ ለመ ምት። ከናፉ ዋን ዋቅን ቶኮ ታስሴ ነምን ገርገር ህንባስን።”   


7 እሳንስ፣ “ዮስ ሙሴን ማሊፍ አከ ነምን ቶኮ ወረቃ ረጋ ሂካ ኬኔፊ ኒቲሳ ኦፍራ ጌጌሱ አጀጄሬ?” ጄዸኒ እሰ ጋፈተን።   


8 ዬሱስስ አከነ ጄዼ ዴብሴ፤ “ሙሴን ሰበቢ መተ ጀብነኬሰኒቲፍ ጄዼ አከ እስን ኒቶተኬሰን ሂክተን እስኒፍ ኤየሜ። ጀልቀበት ገሩ አከነ ህንቱሬ።   
9 አን እስንትን ህመ፤ ነምን ኡቱ እሼን ሀለሉማ ህንሆጄትን ኒቲሳ ሂኬ ዱበርቲ ብራ ፉዹ ከምዩ ኤጀ ራወተ።”   


10 በረቶትንሳስ፣ “ሃል ዽርሳፊ ኒቲ አከነ ታናን ፉዹ ዺሱ ወየ” ጄዸኒን።   


11 ዬሱስስ አከነ ጄዼን፤ “ዋን ከነ ወረ እሳኒፍ ኬነሜ ቆፈ መሌ ነምን ሁንድ ፉዸቹ ህንደንደኡ።   
12 ወር ጡኣሺ ተአኒ ገደሜሰ ሃዸሳኒቲ ዸለተን ጅሩቲ፤ ወር ሀርከ ነማቲን ጡኣሺ ተአንስ ጅሩ፤ ከኔን ሞቱማ ሰሚቲፍ ጄዸኒ ጡኣሺ ኦፍ ታስሰንስ ጅሩ፤ ነምን ከነ ፉዸቹ ደንደኡ ሃፉዸቱ።”   

ዬሱስ ዳእመን ጥጥኖ ኤብሴ 
 
19፥13‑15 ኩወፈ – ማር 10፥13‑16፤ ሉቃ 18፥15‑17  


13 ኤርገሲ አከ እን ሀርከ እሳንረ ካኤ እሳኒፍ ከዸቱፍ እጆሌ ጥጥኖ ዬሱስት ፍደን። በረቶትን ገሩ እሳን እፈተን።   


14 ዬሱስስ፣ “እጆሌን ጥጥኖን ገረኮ ሃዹፈኒቲ ህንዾውና፤ ሞቱማን ሰሚ ከን ወረ አከናቲ” ጄዼ።  
15 እንስ ኤርገ ሀርከሳ እሳንረ ካኤ ቦዴ አቺ ዴሜ።   

ደርገጌሰ ሶሬሰ ቶኮ 
 
19፥16‑29 ኩወፈ – ማር 10፥17‑30፤ ሉቃ 18፥18‑30  


16 ኩኖ ነምች ቶኮ ገረ ዬሱስ ዹፌ፣ “ያ በርሲሳ፣ ጅሬኘ በረ በራ አርገቹፍ ወን ጋሪን አን ጎቹ ቀቡ ማል?” ጄዼ ጋፈቴ።   


17 ዬሱስሞ፣ “አት ማሊፍ ዋኤ ዋን ጋሪ ነ ጋፈተ? ጋሪን እሰ ቶክቸ ቆፈቱ ጅረ። አት ዮ ጅሬኘት ገሉ በርባዴ አጀጀወን ኤግ” ጄዼ ዴብሴ።   


18 ነምችስ፣ “አጀጀወን ከም?” ጄዼ ጋፈቴ።  

ዬሱስሞ አከነ ጄዼ ዴብሴ፤ “ ‘ህንአጄስን፤ ህንኤጅን፤ ህንሀትን፤ ሶባን ዹጋ ህንበእን፤   
19 አባኬቲፊ ሃዸኬ ከበጅ፤ ‡ኦላኬ አኩመ ኦፊኬቲት ጃለዹ።’§”   


20 ደርገጌስ ሱንስ፣ “አን አጀጀወን ከኔን ሁንደ ኤጌረ። ዮስ ማልቱ አመዩ ነ ዱራ ህርአተሬ?” ጄዼን።   


21 ዬሱስስ፣ “አት ዮ ነመ ህርእነ ህንቀብኔ ተኡ በርባዴ፣ ዸቂቲ ዋን ቀብዱ ጉርጉሪ ህዬዪፍ ኬን፤ ሰሚ ኬሰት በዻዹማ ንቀባታ። ኤርገሲ ኮቱ ነ ዱካ ቡእ” ጄዼ ዴብሴፍ።   


22 ደርገጌስ ሱንስ ዮሙ ዋን ከነ ዸገኤት ገዴ አቺ ዴሜ፤ እን ቀቤኘ ጉዳ ቀበ ቱሬቲ።   


23 ዬሱስስ በረቶተሳቲን አከነ ጄዼ፤ “አን ዹጉመ እስንትን ህመ፤ ሞቱማ ሰሚት ገሉን ነመ ሶሬሳፍ ረክሳዸ።   
24 አመስ እስንትን ህመ፤ ነምን ሶሬስ ሞቱማ ዋቃት ገሉረ ቃወ ልልሞ ኬሰ በኡቱ ጋላፍ ሰልጰተ።”   


25 በረቶትን ዮሙ ዋን ከነ ዸገአንት አከ መሌ ራጄፈተኒ፣ “ዮስ ኤኙቱ ፈዩ ደንደአሬ?” ጄዸኒ ጋፈተን።   


26 ዬሱስስ እሳን እላሌ፣ “ኩን ነማፍ ህንደንደአሙ፤ ዋቃፍ ገሩ ወን ሁንድኑ ንደንደአመ” ጄዼ።   


27 ከነረት ጴጥሮስ፣ “ኩኖ፣ ኑ ዋን ሁንደ ዺፍኔ ስ ዱካ ቡኔረ! ኤጋ ማል አርገትነሬ?” ጄዼ ዴብሴ።   


28 ዬሱስሞ አከነ እሳኒን ጄዼ፤ “አን ዹጉመ እስንትን ህመ፤ አዱኛ ሃራ ኬሰት፣ ዬሮ እልም ነማ ቴሶሳ ኡልፍነ ቀቤሰ ሰነረ ታኡት፣ እስን ወር ነ ዱካ ቡተንስ አከሱመ ቴሶወን ኩዸ ለመረ ቴሰኒ ጎሶተ እስራኤል ኩዸ ለማንት ሙርቱ።   
29 ነምን መቃኮቲፍ ጄዼ መኔን ዮካን ኦቦሎተ ዮካን ኦቦሌቶተ ዮካን አባ ዮካን ሃዸ ዮካን ኒቲ ዮካን እጆሌ ዮካን ለፈ ቆቲሳ ዺሴ ሁንድ ደቻ ዽበ ንአርገተ፤ ጅሬኘ በረ በራስ ንዻለ።   
30 ገሩ ወር ጀልቀባ ሄዱን ወረ ዹማ ንተኡ፤ ወር ዹማ ሄዱንሞ ወረ ጀልቀባ ንተኡ።     

 20

ፈኬኘ ወረ እዶ ዻበ ወይኒ ኬሰ ሆጄተኒ 
 

1 “ሞቱማን ሰሚስ አባ ለፋ ከን እዶ ዻበ ወይኒሳት ሆጄቶተ ቀጨረቹፍ ጄዼ በሪ ኦቦሮ መና በኤ ቶኮ ፈካተ።   
2 እንስ ጉያት ዲናሪ *ቶኮ ቶኮ እሳኒ ከፈሉፍ ሆጄቶተ ሰናን ወሊ ገሌ ገረ እዶ ዻበ ወይኒሳት እሳን ኤርጌ።    


3 “ነምች ሱንስ ገረ ሰኣቲ ሰዲት ገድ በኤ ነሞተ ሆጂ መሌ እዶ ገባ ዸዻበተን ከኔን ብራ አርጌ።   
4 ‘እስንስ ዸቃቲ እዶ ዻበ ወይኒኮቲ ኬሰ ሆጄዻ፤ አንስ ዋን እስኒፍ መሉ እስኒፍን ከፈላ’ ጄዼን።   
5 እሳንስ ንዸቀን።   

“አመስ ገረ ሰኣቲ ጀኣፊ ገረ ሰኣቲ ሰገሊት ገድ በኤ አከሱመ ጎዼ።   
6 ናኖ ሰኣቲ ኩዸ ቶኮትስ ገድ በኤ ነሞተ ሆጂ መሌ ዸዻበተን ብራ አርጌ፣ ‘እስን ማሊፍ ጉያ ጉቱ ሆጂ መሌ አስ ዸዻበቱ?’ ጄዼ እሳን ጋፈቴ።    


7 “እሳንስ፣ ‘ሰበቢ ነምን ቶኮሌ ኑ ህንቀጨረትኒፍ’ ጄዸኒ ዴብሰን።   

“እንሞ፣ ‘እስንስ ዸቃቲ እዶ ዻበ ወይኒኮቲ ኬሰ ሆጄዻ’ ጄዼን።    


8 “ዮሙ ለፍት ገልገላኤት አባን እዶ ዻበ ወይኒ ሰና ሆገና ሆጂሳቲን፣ ‘ሆጄቶተ ዋም፤ ወረ ገረ ዹማት ቀጨረመኒ ጀልቀቢ ሀመ ወረ ዱረ ቀጨረመኒት ምንዳሳኒ ከፈሊፍ’ ጄዼን።    


9 “ወር ገረ ሰኣቲ ኩዸ ቶኮት ቀጨረመን ሱንስ ዹፈኒ ቶኮን ቶኮንሳኒ ዲናሪ ቶኮ ቶኮ ፉዸተን።   
10 ወር ጀልቀበት ቀጨረመን ዮሙ ዹፈንት ዋን ወረ ካን ጫላ አርገተን ሴአን። ገሩ ቶኮን ቶኮንሳኒ ዲናሪ ቶኮ ቶኮ ፉዸተን።   
11 እሳን ዮሙ ዲናሪ ሰነ ፉዸተንት አባ ለፋ ሰነት ጉንጉመን።   
12 እሳንስ፣ ‘ወር ገረ ዹማት ቀጨረመን ኩኔን ሰኣቲ ቶኮ ቆፈ ሆጄተን፤ አት ገሩ ኑ ወረ ደዸቢ ሆጅቻቲፊ ሆአ ጉያ ኦብስኔ እሳኒን ወል ቅጤስቴ’ ጄዸኒን።    


13 “እን ገሩ ሆጄቶተ ሰነ ኬሳ እሰ ቶኮን፣ ‘ያ ምቹኮ፣ አን ዋን ቶኮንሌ ስ ህንሚኔ። አት ዲናሪ ቶኮን ናን ወሊ ህንገሌ?  
14 ቆደኬ ፉዸዹ ዴም፤ አን ነምቸ እሰ ገረ ዹማ ከናፍስ ሀሙመ ሲፍ ኬኔ ሰነ ኬኑፊ ነንበርባደ።   
15 አን ቀርሺኮቲን ዋን በርባዴ ጎቹፍ ምርገ ህንቀቡ? ዮካን ሰበቢ አን አርጃ ተኤፍ ህናፍታ?’ ጄዼ።    


16 “አከሱመ ወር ዹማ ወረ ጀልቀባ ንተኡ፤ ወር ጀልቀባሞ ወረ ዹማ ንተኡ።”   

ዬሱስ ዬሮ ሰደፋ ዋኤ ዱአሳ ዱራን ዱርሴ ዱበቴ 
 
20፥17‑19 ኩወፈ – ማር 10፥32‑34፤ ሉቃ 18፥31‑33  


17 ዬሱስ ኡቱ ዬሩሳሌምት ኦል በኣ ጅሩ በረቶተ ኩዸ ለማን ኮጳት ባሴ አከነ ጄዼን፦  
18 “ኩኖ ኑ ዬሩሳሌምት ኦል በኣ ጅረ፤ እልም ነማስ ደበርፈሜ ሉቦተ ሀንገፎተቲፊ በርሲስቶተ ሴራት ንኬነመ። እሳንስ ዱአ እት ሙሩ፤   
19 አከ እሳን እት ቆሰኒፍ፣ እሰ ገረፈኒፊ እሰ ፈንሰኒፍስ ደበርሰኒ ነሞተ ኦርማት እሰ ኬኑ። እንስ ጉያ ሰደፋት ዱኣ ንካፈመ!”   

ጋፊ ሃዸ እልማን ዘብዴዎስ 
 
20፥20‑28 ኩወፈ – ማር 10፥35‑45  


20 ኤርገሲስ ሃት እልማን ዘብዴዎስ እልማንሼ ወጅን ገረ ዬሱስ ዹፍቴ ጅልቤንፈቴ ዋ እሰ ከዸቴ።   


21 ዬሱስስ፣ “አት ማል በርባደ?” ጄዼን።  

እሼንስ፣ “አከ እልማንኮ ኩኔን ለማን ሞቱማኬ ኬሰት እን ቶኮ ምርገኬቲን፣ እን ካንሞ ብታኬቲን ታኡ ናፍ ጎዽ” ጄቴን።   


22 ዬሱስሞ፣ “እስን ዋን ከዸተን ህንቤክተን፤ ጦፎ አን ዹጉፍ ጅሩ ዹጉ ንደንዴሱ?” ጄዼን።  

እሳንስ፣ “ንደንዴኘ” ጄዸኒ ዴብሰን።   


23 ዬሱስስ፣ “ዹጉማን ጦፎኮራሌ ንዹግዱ፤ ገሩ ምርገኮቲፊ ብታኮቲን ታኡ ከን ኬኑ አነ ምት። እዶን ኩን ከን ወረ አባንኮ እሳኒፍ ቆጴሴ ሰናት” ጄዼን።   


24 ወር ኩርነን ዮሙ ዋን ከነ ዸገአንት ኦቦሎተ ለማንት ኣረን።  
25 ዬሱስስ ወልት እሳን ዋሜ አከነ ጄዼ፤ “እስን አከ ቡልችቶትን ነሞተ ኦርማ እሳንረት ጎፍቱማ ሙልእሰን፣ ጉርጉዶትንሳኒስ አከ እሳንረት ታይታ አርግሲሰን ንቤክቱ።   
26 እስን ብረት አከስ ምት። ቆደ ከና ነምን እስን ኬሳ ነመ ጉዳ ተኡ በርባዱ ከምዩ ተጃጅላኬሰን ተኡ ቀበ፤   
27 ነምን ነመ ጀልቀባ ተኡ በርባዱ ከምዩ ገርብቸኬሰን ተኡ ቀበ፤   
28 እልም ነማዩ ተጃጅሉፊ ሉቡሳሞ ነሞተ ባይኤዻፍ ፉሪ ጎዼ ኬኑፍ ዹፌ መሌ ተጃጅለሙፍ ህንዹፍኔቲ።”   

ጃሞትን ለመ ፈይፈሙሳኒ 
 
20፥29‑34 ኩወፈ – ማር 10፥46‑52፤ ሉቃ 18፥35‑43  


29 ኡቱ ዬሱሲፊ በረቶትንሳ ዬርኮዻ በኣ ጅረኑ፣ ቱትን ነሞታ ጉዳን እሰ ዱካ ቡኤ።  
30 ኩኖ ጃሞትን ለመ ቀርቀረ ከራ ተታኣ ቱረን፤ እሳንስ ዮሙ አከ ዬሱስ አቺን ደርባ ጅሩ ዸገአንት እየኒ፣ “ጎፍታ፣ ያ እልመ ዳዊት ኑ ማር!” ጄዸን።   


31 ቱትን ሱንስ አከ እሳን ጨልእሰኒፍ እሳን እፈቴ፤ እሳን ገሩ፣ “ያ ጎፍታ፣ ያ እልመ ዳዊት ኑ ማር!” ጄዸኒ እቱመ ጫልችሰኒ እየን።   


32 ዬሱስስ ዻበቴ እሳን ዋሜ፣ “አከ አን ማል እስኒ ጎዹ በርባዱ?” ጄዼ እሳን ጋፈቴ።   


33 እሳንሞ፣ “ያ ጎፍታ፣ አከ እጅኬኘ ኑፍ በነሙ በርባድነ” ጄዸኒ ዴብሰን።   


34 ዬሱስስ ገራ ላፌፊ እጀሳኒ ቀቀቤ። እሳንስ ዬሩመ ሰነ አርገኒ እሰ ዱካ ቡአን።    

 21

ዬሱስ አከ ሞቲት ዬሩሳሌም ሴኑሳ 
 
21፥1‑9 ኩወፈ – ማር 11፥1‑10፤ ሉቃ 19፥29‑38  

21፥4‑9 ኩወፈ – ዮሀ 12፥12‑15  


1 አኩመ እሳን ዬሩሳሌምት ዽኣተኒ ቤተ ፋጌ እሼ ጋረ ኤጄርሳራ ሰነ ገአኒን ዬሱስ በረቶተ ለመ ኤርጌ፤  
2 አከነስ እሳኒን ጄዼ፤ “ገረ ገንደ ፉለኬሰን ዱረ ጅሩ ሰና ዸቃ፤ ዮሙሱመ ሀሬ ህዸምቴ ቶኮ እልሞሼ ወጅን ንአርገቱ። ለቸንሳኒ ሂካቲ ና ፍዳ።   
3 ዮ ነምን ቶኮዩ ዋን ቶኮ እስኒን ጄዼ፣ ‘ጎፍታቱ እሳን በርባደ’ ጄዻ፤ እንስ ዮሙሱመ ኤርገ።”   


4 ኩንስ አከ ወን ከራ ራጅቻቲን ዱበተሜ ሱን ራወተሙፍ ተኤ፤ እንስ አከነ ጄዸ፦   


5 “አከነ ጄዻ እንተለ ጥዮንት ህማ፤  

‘ኩኖ፣ ሞቲንኬ ገድ ኦፍ ቀቤ፣ ሀሬ ያበቴ፣  

ሀሬ ጥኖ ጄቹንስ እልሞ ሀሬ ያበቴ፣  

ገረኬ ዹፈ።’ ”*   


6 በረቶትንስ ዸቀኒ አኩመ ዬሱስ እሳን አጀጄ ጎዸን።  
7 እሳንስ ሀሬፊ እልሞ ሀሬ ሰነ ፍደን፤ ኡፈተሳኒስ እሳንረ ቡሰን፤ ዬሱስስ እሳንረ ታኤ።  
8 ነሞትን አከ መሌ ባይኤን ኡፈተሳኒ ከራረ አፈን፤ ወር ካንሞ ደሜወን ሙካ ኩኩተኒ ከራረ ቡቡሰን።  
9 ነሞትን እሰ ዱረ ዴማ ቱረኒፊ ወር እሰ ዱካ ቡኣ ቱረን እየኒ፣  

“ሆሳእና እልመ ዳዊቲፍ!”  

   
 
“እን መቃ ጎፍታቲን ዹፉ ኤብፈማዸ!”†  

   
 
“ሆሳእና ኦል ጉባት!” ጄዸን።   


10 ዮሙ ዬሱስ ዬሩሳሌም ሴኔት፣ መጋላን ሱን ጉቱማት ራፈምቴ፣ “ኩን ኤኙ?” ጄቴ።   


11 ቱትን ሱንሞ፣ “ኩን ዬሱስ፣ ራጅቸ ናዝሬት ገሊላት” ጄዼ ዴብሴ።   

ዬሱስ መነ ቁልቁሉማ ኬሰት 
 
21፥12‑16 ኩወፈ – ማር 11፥15‑18፤ ሉቃ 19፥45‑47  


12 ዬሱስ መነ ቁልቁሉማ ሴኔ ወረ መነ ቁልቁሉማ ኬሰት ብተተኒፊ ጉርጉረተን ሁንዱማ አርኤ። ምንጃለ ወረ ማለቀ ጌደረተኒቲፊ በርጩመ ወረ ጉጌ ጉርጉረተኒ ገረገልቼ።  
13 እንስ፣ “ ‘መንኮ መነ ከዸትና ጄዸመ’‡ጄዸሜ በሬፈሜረ፤ እስን ገሩ ሆልቀ ሳምቶታ ጎተኒርቱ”§ እሳኒን ጄዼ።   


14 ጃሞትኒፊ ወር ናፈተን መነ ቁልቁሉማ ኬሰት ገረሳ ዹፈን፤ እንስ እሳን ፈይሴ።  
15 ሉቦትን ሀንገፎትኒፊ በርሲስቶትን ሴራ ዮሙ ሆጂ ድንቅሲሳ እን ሆጄቴ አርገኒ እጆሌ መነ ቁልቁሉማ ኬሰት፣ “ሆሳእና እልመ ዳዊቲፍ” ጄዸኒ እየን ዸገአንት ንኣረን።   


16 እሳንስ፣ “አት ዋን እጆሌን ኩኔን ጄዸን ዸጌሳ?” ጄዸኒ እሰ ጋፈተን።  

ዬሱስሞ፣ “ኤዬ”፤ እስን ዋን፣   

“ ‘ያ ጎፍታ፣ አት አፋን ዳእመኒቲፊ ሙጮሊ ሀርመ ሆዸኒራ፣ 
 ገለተ ቆጴስቴርተ’  

ጄዹ ሰነ ተኩማ ህንዱብፍኔ?”*  

ጄዼ ዴብሴ።   


17 እንስ እሳን ብራ ዴሜ መጋላ ሰና በኤ፤ ቢታንያ ዸቄ አች ቡሌ።   

ሙክን ሀርቡ ጎጉሳ 
 
21፥18‑22 ኩወፈ – ማር 11፥12‑14፣20‑24  


18 ዬሱስ ገነመ በሪ ኡቱ ገረ መጋለቲት ዴብኡ ቤለኤ።  
19 ሙከ ሀርቡ ቶኮስ ከራ ብረት አርጌ እት ጎሬ፤ ገሩ ባለ መሌ ዋ ቶኮሌ ህንአርገትኔ። እንስ፣ “እጅ በረ በራን ስረት ህንአርገምን!” ጄዼን። ሙክን ሱንስ ዬሩመ ሰነ ጎጌ።   


20 በረቶትንስ ዮሙ ዋን ከነ አርገንት ንድንቅሲፈተን። እሳንስ፣ “ሀርቡን ሱን አከምት ዮሙሱመ ጎጌ?” ጄዸኒ ጋፈተን።   


21 ዬሱስስ አከነ ጄዼ ዴብሴ፤ “አን ዹጉመን እስንት ህመ፤ ዮ አመንቲ ቀባተን፣ ዮ መሙ ባተንስ፣ ዋን ሙከ ሀርቡ ሰነረት ተኤ ቆፈ ኡቱ ህንተእን፣ ቱሉ ከናንሌ፣ ‘ከእ! ገላነት ደርበተም!’ ዮ ጄተን ንተአ።   
22 እስን ዮ አመንቲ ቀባተን ዋን ከዸትናዻን ጋፈተን ሁንደ ንአርገቱ።”   

ታይታን ዬሱስ ጋፊ ኡሜ 
 
21፥23‑27 ኩወፈ – ማር 11፥27‑33፤ ሉቃ 20፥1‑8  


23 ኡቱ ዬሱስ መነ ቁልቁሉማ ሴኔ በርሲሳ ጅሩ ሉቦትን ሀንገፎትኒፊ ማንጉዶትን ሰባ ገረሳ ዹፈኒ፣ “አት ታይታ ማሊቲን ወንቶተ ከኔን ሆጄተ? ኤኙቱ ታይታ ከነ ሲፍ ኬኔ?” ጄዸኒ ጋፈተን።   


24 ዬሱስስ አከነ ጄዼ ዴብሴ፤ “አንስ ጋፊ ቶኮን እስን ጋፈዸ፤ ዮ እስን ናፍ ዴብፍተን፣ አንስ ታይታ ማሊቲን ወንቶተ ከኔን አከን ሆጄዹ እስንትን ህመ።   
25 ጩጳን ዮሀንስ ኤሳ ዹፌ? ሰሚራሞ ነመ ብራ ዹፌ?”  

እሳንስ ወሊን መርአተኒ አከነ ጄዸን፤ “ዮ ኑ፣ ‘ሰሚራ ዹፌ’ ጄኔ፣ እንሞ፣ ‘ዮስ እስን ማሊፍ እሰ ህንአመንንሬ?’ ኑን ጄዸ።  
26 ዮ ኑ፣ ‘ነመ ብራ ዹፌ’ ጄኔ ገሩ ነሞተ ሶዳትነ፤ እሳን ሁንድኑ ዮሀንስን አከ ራጂት እላሉቲ።”   


27 ከናፍ እሳን፣ “ህንቤክኑ!” ጄዸኒ ዬሱሲፍ ዴብሰን።  

እንሞ አከነ ጄዼ፤ “አንስ ታይታ ማሊቲን አከን ወንቶተ ከኔን ሆጄዹ እስንት ህንህሙ።”   

ፈኬኘ እልማን ለማኒ 
 

28 “ማል ሴቱ? ነመ እልማን ለመ ቀቡ ቶኮቱ ቱሬ፤ እንስ ገረ እልመሳ ሀንገፋ ዸቄ፣ ‘ያ እልመኮ፣ ሀርአ ዸቂቲ እዶ ዻበ ወይኒ ኬሰ ሆጄዹ’ ጄዼን።    


29 “እልም ሱንስ ዴብሴ፣ ‘አን ህንዸቁ’ ጄዼ፤ ኤርገሲ ገሩ ጋቤ ዸቄ።    


30 “ነምችስ ገረ እልመሳ እሰ ካኒ ዸቄ አከሱመ ጄዼን። እልምሳ ሱንስ፣ ‘ያ ጎፍታ ነንዸቀ’ ጄዼ ዴብሴፍ፤ ገሩ ህንዸቅኔ።    


31 “እልማን ለማን ኬሳ እሰ ከምቱ ፌዺ አባሳ ጉቴ?”  

እሳንስ፣ “እሰ ጀልቀባት” ጄዸን።  

ዬሱስስ አከነ እሳኒን ጄዼ፤ “አን ዹጉመን እስንት ህመ፤ ቀረጦትኒፊ ሰጋገልቶትን እስን ዱረ ሞቱማ ዋቃት ንገሉ።   
32 ዮሀንስ ከራ ቀጄሉማ እስንት አርግሲሱ ዹፌቲ፤ እስንሞ እሰ ህንአመኔ። ቀረጦትኒፊ ሰጋገልቶትን ገሩ እሰ አመነን፤ እስን ኤርጉመ ዋን ከነ አርግተንሌ ቀልቢ ጅጂረተኒ እሰት ህንአመኔ።    

ፈኬኘ ቆቱወኒ 
 
21፥33‑46 ኩወፈ – ማር 12፥1‑12፤ ሉቃ 20፥9‑19  


33 “ፈኬኘ ብራ ቶኮ ዸገኣ፤ አባ ለፋ ከን እዶ ዻበ ወይኒረ ወይኒ ዻበቴ ቶኮቱ ቱሬ። እንስ ናኖሳት ደላ እጃሬ፣ አች ኬሰት ቦለ እት ወይኒ ጩንፈን ቆቴ ቆጢ ኤጉምሳ እጃሬ። ኤርገሲስ ለፈ ወይኒ ሰነ ቆናን ቡልቶተት ክራ ኬነቴ ብየ ፈጎ ዸቄ።   
34 እንስ ዬሮን እት ምዻን ወልት ቀበን ጌኛን አከ እሳን እጀሳ ፍደኒፊፍ ገርቦተሳ ቆቱወን ሰነት ኤርገቴ።    


35 “ቆቱወን ሱንስ ገርቦተ ነምቻ ቀበኒ፣ እሰ ቶኮ ንዻነን፤ እሰ ካን ንአጄሰን፤ እሰ ሰደፋሞ ዸጋን ቱመን።   
36 አመስ ገርቦተ ወረ ዱራ ጫላ ባይአተን ብራ ኤርገቴ፤ ቆናን ቡልቶትን ሱንስ አኩመ ሰነ እሳን ጎዸን።   
37 ዹመረትስ እን፣ ‘እልመኮ ንከበጁ’ ጄዼ እልመሳ እሳንት ኤርገቴ።    


38 “ቆናን ቡልቶትን ሱን ገሩ ዮሙ እልመ ሰነ አርገንት፣ ‘ዻልቱን እሰ ከነ። ኮታ እሰ አጄፍኔ ዻለሳ ፉዸትና!’ ወሊን ጄዸን።   
39 ከናፉ እሳን ፉዸኒ እዶ ዻበ ወይኒ ኬሳ ገድ ባሰኒ እሰ አጄሰን።    


40 “ኤጋ አባን እዶ ዻበ ወይኒ ሰና ዮሙ ዹፉት ቆቱወን ሰነ ማል ጎዽነ ላተ?”   


41 እሳንስ፣ “እን ነሞተ ሀሞ ሰነ ሃለ ሀማዻን ንበሌሰ፤ እዶ ዻበ ወይኒ ሰነስ ቆቱወን ዬሮ ምዻን ወልት ቀበሙት ቆደ ምዻንሳ ኬነኒፍ ከኔን ብራት ደበርሴ ንኬነ” ጄዸኒ ዴብሰን።   


42 ዬሱስስ አከነ እሳኒን ጄዼ፤ “እስን ዱቢ ከተቢወን ቁልቁሉ ኬሰት፣   

“ ‘ዸጋን እጃርቶትን ቱፈተን፣   

ዸጋ ጎሌ ተኤረ፤   

ከነስ ጎፍታቱ ጎዼ፤   

ኩንሞ እጀኬኘት ድንቂዸ’†ጄዹ ሰነ   

ጎንኩማ ህንዱብፍኔ?   


43 “ከናፉ አን እስንትን ህመ፤ ሞቱማን ዋቃ እስንራ ፉዸተሜ ሰበ እጀሳ ጎዸቱት ንኬነመ።   
44 ነምን ዸጋ ከነረት ኩፉ ከምዩ ጨጨቤ ቡቱተ፤ ነምን ዸግች እረት ኩፉ ከምዩ ንዳከመ።”   


45 ሉቦትን ሀንገፎትኒፊ ፈሪሶትን ዮሙ ፈኬኘወን ዬሱስ ዸገአንት አከ እን ዋኤሳኒ ዱበቴ ቤከን።  
46 እሳንስ እሰ ቀቡ በርባደን፤ ገሩ ሰበቢ ነሞትን ዬሱስን አከ ራጂት እላላ ቱረኒፍ ነሞተ ሰነ ሶዳተን።    

 22

ፈኬኘ ጭዸ ፉዻፊ ሄሩማ 
 
22፥2‑14 ኩወእ – ሉቃ 14፥16‑24  


1 ዬሱስ አመስ አከነ ጄዼ ፈኬኛን ዴቢ ኬኔፍ፦  
2 “ሞቱማን ሰሚ ሞቲ እልመሳቲፍ ጭዸ ፉዻ ቆጴሴ ቶኮ ፈካተ።   
3 እንስ አከ እሳን ወረ ጭዸ ሰነት አፌረመን ዋመኒፍ ገርቦተሳ ኤርጌ፤ ወር ዋመመን ሱን ገሩ ዹፉ ህንበርባድኔ።    


4 “አመስ አከነ ጄዼ ገርቦተ ብራ ኤርጌ፤ ‘ኩኖ አን እርባተኮ ቆጴሴረ፦ ሰንጎትንኮ፣ ሆሪንኮ ጮጮሞንስ ቀለመኒ ወን ሁንድኑ ቆጴፈሜረ። ገረ ጭዸ ፉዻፊ ሄሩማ ኮታ ጄዻቲ ወረ አፌረመን ሰነት ህማ።’   


5 “እሳን ገሩ ቱፈተኒ፣ እን ቶኮ ገረ ለፈ ቆቲሳሳ፣ ካንሞ ገረ ደልደለሳ ዸቄ።   
6 ወር ሀፈንሞ ገርቦተሳ ቀበኒ ሰልጵሰን፤ ንአጄሰንስ።   
7 ሞትችስ ንኣሬ። ሎልቶተሳስ ኤርጌ ወረ ገርቦተሳ አጄሰን ሰነ በሌሴ፤ መጋላሳኒስ ንጉቤ።    


8 “ኤርገሲ እን ገርቦተሳቲን አከነ ጄዼ፤ ‘ዸንጋን ጭዸ ፉዻ ቆጴፈሜረ፤ ወር አፌረመን ገሩ ጭዸ ከናፍ ህንመሌ።   
9 ከናፉ ገረ ቀጣሙረ ከራት በኣቲ ነመ አርግተን ሁንደ ገረ ጭዻት አፌራ።’  
10 ገርቦትን ሱንስ ከራት በአኒ ነመ አርገን ሁንደ፣ ሀማስ ጋሪስ ወልት ቀበን፤ ገልም ጭዻ ሱንስ ኬሱሞታን ጉተሜ።    


11 “ሞትች ዮሙ ኬሱሞተ እላሉፍ ኦል ሴኔት፣ ነመ ኡፈተ ጭዻ ህንኡፈትን ቶኮ አችት አርጌ።   
12 እንስ፣ ‘ያ ምቹኮ፣ አት አከምት ኡቱ ኡፈተ ጭዻ ህንኡፈትን አስ ሴንቴ?’ ጄዼ እሰ ጋፈቴ። ነምች ገሩ ዋን ዱበቱ ዸቤ።    


13 “ሞትችስ ተጃጅልቶተሳቲን፣ ‘ነምቸ ከነ ሀርካፊ ሚለ ህዻቲ ዱከነ አላት ገድ ደርበዻ፤ አችትስ ቦኡፊ እልካን ቀሩቱ ተአ’ ጄዼ።    


14 “ወር አፌረመን ባይኤዻቲ፤ ወር ፍለተመን ገሩ ሙራሰ።”   

ቄሳሪፍ ግብረ ከፈሉ 
 
22፥15‑22 ኩወፈ – ማር 12፥13‑17፤ ሉቃ 20፥20‑26  


15 ኤርገሲስ ፈሪሶትን ዋኑመ እን ዱበቱን እሰ ቀቡፍ ገድ በአኒ ዬሱስት መርአተን።  
16 እሳንስ በረቶተሳኒ ገሬ ሄሮድስ ወጅን እሰት ኤርገን። አከነስ ጄዸን፤ “ያ በርሲሳ፣ አከ አት ነመ ዹጋ ታቴ፣ አከ አት ዹጋዻን ከራ ዋቃ በርሲፍቱ ቤክነ። አት ነመ ወል ህንጫልችፍቱ፤ ፉለ ነማስ ህንእላልቱ።  
17 ኤጋ ሜ ኑት ህም፤ ያድንኬ ማል? ቄሳሪፍ ግብረ ከፈሉን ኤየመሜረሞ ህንኤየመምኔ?”   


18 ዬሱስ ገሩ ሀምነሳኒ ቤኬ አከነ ጄዼ፤ “ያ ፈኬስቶተነነ፣ እስን ማሊፍ ነ ቆርቱ?  
19 ሜ ማለቀ ግብረ ከፈልተን ነት አርግሲሳ።” እሳንስ ዲናሪ ቶኮ እሰት ፍደን፤  
20 እንሞ፣ “ፈኪን ኩን ከን ኤኙት? ከተቢን ኩንስ ከን ኤኙት?” ጄዼ እሳን ጋፈቴ።   


21 እሳንስ፣ “ከን ቄሳር” ጄዸኒ ዴብሰን።  

ከነረት እን፣ “ዮስ ከን ቄሳር ቄሳሪፍ፣ ከን ዋቃሞ ዋቃፍ ኬና” ጄዼን።   


22 እሳንስ ዮሙ ዋን ከነ ዸገአንት ንድንቅፈተን። ከናፍ እሰ ዺሰኒ ቀጄለን።   

ዋኤ ዱኣ ከኡ 
 
22፥23‑33 ኩወፈ – ማር 12፥18‑27፤ ሉቃ 20፥27‑40  


23 ጉዩመ ሰነ ሰዱቆትን ወር ዱኣ ከኡን ህንጅሩ ጄዸን ቶኮ ቶኮ ገረሳ ዹፈኒ ጋፊ እሰ ጋፈተን።  
24 አከነስ ጄዸን፤ “ያ በርሲሳ፣ ሙሴን፣ ‘ነምን ቶኮ ኒቲ ፉዼ ኡቱ እጆሌ ህንዸልችን ዮ ዱኤ ኦቦሌስሳ ኒቲ ሰነ ዻሌ ኦቦሌሰሳቲፍ ሰኚ ሃዻቡ’ ጄዼ ኑት ህሜረ።  
25 ኩኖ ኦቦሎተ ቶርበቱ ኑ ብረ ቱሬ። እን ጀልቀባ ኒቲ ፉዼ ኡቱ እጆሌ ህንቀባትን ኒቲሳ ኦቦሌሰሳት ዺሴ ዱኤ።  
26 ኦቦሌሰ ለመፋፊ ሰደፋረት፣ ሀመ እሰ ቶርበፋትስ ዋኑመ ሰነቱ ተኤ።  
27 ዹመረት ዱበርትቲንስ ንዱቴ።  
28 ኤጋ ጉያ ዱኣ ከኡት፣ ቶርበንሳኒ ኬሳ እሼን ኒቲ እሰ ከሚ ታት? ሁንድሳኒዩ እሼ ፉዸኒሩቲ።”   


29 ዬሱስሞ አከነ ጄዼ ዴብሴ፤ “እስን ዋን ከተቢወን ቁልቁሉ ዮካን ሁምነ ዋቃ ህንቤክኔፍ ዶጎጎርቱ።   
30 ጉያ ዱኣ ከኡት ነሞትን አከ ኤርገሞተ ሰሚ ተኡ መሌ ህንፉዸን፤ ህንሄሩመንስ።   
31 ገሩ እስን ዋን ዋቅን ዋኤ ዱኣ ከኡ ወረ ዱአኒ እስኒን ጄዼ ህንዱብፍኔ? እንስ አከነ ጄዸ፤   
32 ‘አን ዋቀ አብረሃም፣ ዋቀ ይስሃቂፊ ዋቀ ያቆብ።’*እን ዋቀ ወረ ጅራተኒት መሌ ዋቀ ወረ ዱአኒ ምት።”   


33 ነሞትን ዮሙ ዋን ከነ ዸገአንት፣ በርሲሰሳ ድንቅፈተን።   

አጀጀ አጀጀወን ሁንደ ጫሉ 
 
22፥34‑40 ኩወፈ – ማር 12፥28‑31  


34 ፈሪሶትን ዮሙ አከ ዬሱስ ሰዱቆተ አፋን ቀበቺሴ ዸገአንት ወልት ቀበመን።  
35 እሳን ኬሳስ ሀዩን ሴራ ቶኮ አከነ ጄዼ ጋፊ ከናን እሰ ቆሬ፦  
36 “ያ በርሲሳ፣ ሴረ ኬሳ አጀጅን ጉዳን እሰ ከም?”   


37 ዬሱስስ አከነ ጄዼን፤ “ዋቀኬ ጎፍትቸ ገራኬ ጉቱዻን፣ ሉቡኬ ጉቱዻን፣ ያደኬ ጉቱዻን ጃለዹ። †  
38 ኩንስ አጀጀ ጀልቀባቲፊ ጉድቸ።   
39 አጀጅን ለመፋንስ እሱመ ፈካተ፦ ‘ኦላኬ አኩመ ኦፊኬቲት ጃለዹ’‡ጄዸ።  
40 ሴሪፊ ራጆትን ሁንድኑ አጀጀወን ከኔን ለማንረት ሁንዴፈሙ።”   

ክርስቶስ እልመ ኤኙት? 
 
22፥41‑46 ኩወፈ – ማር 12፥35‑37፤ ሉቃ 20፥41‑44  


41 ኡቱ ፈሪሶትን ወልት ቀበመኒ ጅረኑ ዬሱስ ጋፊ ቶኮ እሳን ጋፈቴ፤  
42 እንስ፣ “እስን ዋኤ ክርስቶስ ማል ያዱ? እን እልመ ኤኙት?” ጄዼ።  

እሳንስ፣ “እን እልመ ዳዊት” ጄዸኒ ዴብሰን።   


43 እንስ አከነ እሳኒን ጄዼ፤ “ዮስ ዳዊት አከምት ሀፉራን ጌጌፈሜ፣ ‘ጎፍታ’ እሳን ጄዸሬ? እን አከነ ጄዻቲ፦    


44 “ ‘ጎፍታን ጎፍታኮቲን፦   

“ሀመ አን ዲኖተኬ ሚለኬ ጀለ   

ሲፍ ገልቹት   

ገረ ምርገኮ ታእ”§ጄዼ።’   


45 ኤርገ ዳዊት፣ ‘ጎፍታ’ ጄዼ እሰ ዋሜ፣ ዮስ እን አከምት እልመሳ ተኡ ደንደአሬ?”  
46 ነምን ቶኮዩ ዋን ቶኮ እሳፍ ዴብሱ ህንደንዴኜ፤ ጋፈሲ ጀልቀቤ ነምን ቶኮዩ ዴብኤ ጋፊ እሰ ጋፈቹፍ እጀ ህንጀባትኔ።    

 23

አኬከቺሰ ዬሱስ ኬኔ 
 
23፥1‑7 ኩወፈ – ማር 12፥38፣39፤ ሉቃ 20፥45፣46  

23፥37‑39 ኩወፈ – ሉቃ 13፥34፣35  


1 ዬሱስስ ኤርገሲ ኡመታፊ በረቶተሳቲን አከነ ጄዼ፦  
2 “በርሲስቶትን ሴራቲፊ ፈሪሶትን በርጩመ ሙሴረ ታአኒሩ።   
3 ከናፉ ዋን እሳን እስንት ህመን ሁንዱማ ጎዻ፤ ኤጋስ። ገሩ ዋን እሳን ሆጄተን ህንሆጄትና፤ እሳን ንዱበቱ መሌ ዋን ዱበተን ሰነ ህንሆጄተኒቲ።   
4 እሳን በኣ ኡልፋታ ህዸኒ ገቲቲ ነማረ ካኡ፤ ኦፊሳኒቲ ገሩ በኣ ሰነ ሶቾሱፍ ቁባንሌ ቱቁ ህንበርባደን።    


5 “እሳን ዋን ሆጄተን ሁንዱማ ነሞተት ኦፍ አርግሲሱፍ ሆጄቱ፦ ኩዻመሳኒ ንበልእፈቱቲ፤ ሀንዳረ ኡፈተሳኒስ ንዼሬፈቱ።   
6 እዶ ጭዻት እዶ ኡልፍና፣ መኔን ሰገዳ ኬሰትሞ ታኡምሰ ኡልፍና ጃለቱ።   
7 ገባ ኬሰትስ አከ ነሞትን ነጋ እሳን ጋፈተኒፊ አከ ‘ያ በርሲሳ’ ጄዸኒ እሳን ዋመን ጃለቱ።    


8 “እስን ገሩ፣ ‘በርሲሳ’ ጄዸምተኒ ህንዋመምና፤ በርሲሳ ቶኮ ቆፈ ቀብዱቲ። እስን ሁንድስ ኦቦሎተ ወሊኬሰኒት።   
9 ለፈረት ነመ ቶኮንሌ ‘አባ’ ህንጄዽና፤ እስን አባ ቶኮ ቆፈ ቀብዱቲ፤ እንስ እሰ ሰሚራት።   
10 ‘ጎፍቶተ’ ጄዸምተኒ ህንዋመምና፤ እስን ጎፍታ ቶኮ ቆፈ ቀብዱቲ፤ እንስ ክርስቶስ።   
11 እስን ኬሳ ነምን ሁንደኬሰን ጫሉ ተጃጅላኬሰን ሃተኡ።   
12 ነምን ኦል ኦፍ ቀቡ ከምዩ ገድ ቀበማቲ፤ ነምን ገድ ኦፍ ቀቡ ከምዩ ገሩ ኦል ቀበመ።    

ወዮወን ቶርበ 
 

13 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! እስን ሞቱማ ሰሚ ነሞተ ዱራ ጩፍቱቲ። ኦፊኬሰኒ ህንሴንተን፤ ወረ ሴኑ ያለንስ አከ እሳን ሴነን ህንጎተን።   

[  
14 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! መነ ሃዸ ህዬሳ ሳምተኒ ኦንስቱቲ፤ እት ፈኬሱፍ ከዸትና ንዼሬስቱ፤ ከናፉ ሙርቲ ጫሉቱ እስንት ሙረመ። ]*   


15 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! ነመ ቶኮ አመንቲኬሰንት ገልፈቹፍ ጄተኒ ለፋፊ ገላነረ ጆርቱ፤ ዮሙ እን አመኑትስ አከ እን እስን ጫላ ደቻ ለመ እልመ ገሃነም ተኡ እሰ ጎቱ።    


16 “ቀጄልችቶተ ጃሞተነነ፣ እስኒፍ ወዮ! እስን፣ ‘ነምን ከምዩ ዮ መነ ቁልቁሉማቲን ከከቴ፣ ኩን ሆማ ምት፤ ነምን ከምዩ ዮ ወርቄ መነ ቁልቁሉማቲን ከከቴ ገሩ ከኩን ሱን እሰ ቀበ’ ጄቱ።   
17 እስን ጎዎታፊ ጃሞተነነ፣ ወርቄሞ መነ ቁልቁሉማ ከን ወርቄ ሰነ ቁልቁሌሱቱ ጫለ?  
18 አከሱመስ እስን፣ ‘ነምን ከምዩ ዮ እዶ ኣርሳቲን ከከቴ፣ ኩን ሆማ ምት፤ ዮ ኬና እዶ ኣርሳረ ጅሩ ሰናን ከከቴ ገሩ ከኩን ሱን እሰ ቀበ’ ጄቱ።   
19 እስን ጃሞተነነ፣ ኬና ሰነሞ እዶ ኣርሳ እሰ ኬና ሰነ ቁልቁሌሱቱ ጫለ?  
20 ከናፉ ነምን እዶ ኣርሳቲን ከከቱ፣ እዶ ኣርሳቲፊ ዋን እሰረ ጅሩ ሁንዱማን ንከከተ።   
21 ነምን መነ ቁልቁሉማቲን ከከቱ፣ መነ ቁልቁሉማቲፊ እሰ መነ ቁልቁሉማ ኬሰ ጅራቱን ከከተ።   
22 ነምን ሰሚዻን ከከቱ፣ ቴሶ ዋቃቲፊ እሰ ቴሶ ሰነረ ታኡን ከከተ።    


23 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! እስን አበሱደ፣ እንስላላፊ ከሙኒ ኩዸን ኬሳ ቶኮ ንኬንቱ። ገሩ ሴረ ኬሳ ዋን ጫላት በርባችሳ ተኤ ጄቹንስ ሙርቲ ቀጄላ፣ አራራፊ አመነሙማ ዺፍተኒርቱ። ስላ ኡቱ እሰ ዱራ ህንዺስን እሰ ዱባ ሆጂረ ኦልቹ ቀብዱ ቱሬ።   
24 እስን ቀጄልችቶተ ጃሞተነነ! ቦኬ ንጨለልቱ፤ ጋለሞ ንልቅምስቱ።    


25 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! ዱበ ጦፎቲፊ ጫቢ ንቁልቁሌስቱ፤ ኬስሳኒ ገሩ ሳምቻፊ ኦፍቱማዻን ጉተሜረ።   
26 ያ ፈሪስቸ ጃማነነ! ጀልቀበት ኬሰ ጦፎቲፊ ጫቢ ቁልቁሌስ፤ ኤርገሲ ዱብንሳስ ንቁልቁላኣ።    


27 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! እስን አኩመ አዋለ ኖራ ድበሜ ከን ዱብንሳ በሬዳ ፈካቴ ኬስሳሞ ለፌ ነሞተ ዱአኒቲን፣ ጡራኡማ ሁንዳንስ ጉተሜት።   
28 እስንስ አከሱመ ዱባን ቀጄልቶተ ፈካተኒ ነሞተት ሙልአቱ፤ ኬስኬሰን ገሩ ፈኬሱፊ ሀምናን ጉተሜረ።    


29 “ያ በርሲስቶተ ሴራቲፊ ፈሪሶተ ፈኬስቶተነነ፣ እስኒፍ ወዮ! እስን ራጆታፍ አዋለ እጃርቱቲ፤ ሶዱ ቀጄልቶታስ ንበሬችቱ።   
30 እስን፣ ‘ኑ ኡቱ በረ አቦቲኬኛ ሰነ ጅራትኔ ስላ ዺገ ራጆታ ዸንገላሱ ኬሰት እሳን ወጅን ህንህርማትኑ ቱሬ’ ጄቱ።   
31 ከናፉ እስን አከ ሰኚ ወረ ራጆተ አጄሰን ሰና ታተን ኦፉመኬሰንት ዹጋ ባቱ።   
32 ኤጋ ሰፈርቱ ጩቡ አቦቲኬሰኒ ጉታ!   


33 “ቦፎተነነ! እጆሌ ቡቲነነ! እስን አከምት ሙርቲ ገሃነም ጀላ በኡ ደንዴሱ?  
34 ከናፉ፣ ኩኖ አን ራጆታፊ ኦጌዪ፣ በርሲስቶተስ ገረኬሰንት ነንኤርገ። እስንስ እሳን ኬሳ ገር ቶኮ ንአጄፍቱ፤ ንፈንፍቱ፤ ወረ ካንሞ መኔን ሰገዳኬሰን ኬሰት ገረፍቱ፤ መጋላ ቶኮራ ገረ መጋላ ብራትስ እሳን አሪቱ።   
35 ከናፍ ዺገ አቤል ነመ ቀጄላ ሰናቲ ጀልቀቤ ሀመ ዺገ ዘካርያስ እልመ በራክዩ እሰ እስን መነ ቁልቁሉማቲፊ እዶ ኣርሳ ግዱት አጄፍተኒት፣ ዺገ ቁልቁሉ ለፈት ዸንገላፈሜ ሁንዱመት ንጋፈተምቱ።   
36 አን ዹጉመ እስንትን ህመ፤ ኩን ሁንድኑ ዸሎተ ከነት ንዹፈ።    


37 “ያ ዬሩሳሌም፣ ያ ዬሩሳሌም፣ አት ከን ራጆተ አጄፍቱ፣ ወረ ገረኬት ኤርገመንስ ከን ዸጋዻን ቱምቱ፣ አኩመ እንዳንቆን ጩጪሼ ቆቾሼ ጀለት ወልት ቀበቱ ሰነ አንስ እጆሌኬ ወልት ቀቡፍ ዬሮ ሜቀን ሀዌ! እስን ገሩ ህንበርባድኔ።   
38 ኩኖ፣ መንኬሰን ኦኔ እስኒ ሀፈ።   
39 አን እስንትን ህማቲ፤ እስን ሀመ፣ ‘እን መቃ ጎፍታቲን ዹፉ ሱን ኤብፈማዸ’ ጄተንት ለመተ ነ ህንአርግተን።”    

መለቶ ዹመ በራ 
 
24፥1‑51 ኩወፈ – ማር 13፥1‑37፤ ሉቃ 21፥5‑36  


1 ኡቱ ዬሱስ መነ ቁልቁሉማቲ በኤ ዴማ ጅሩ በረቶትንሳ ገሞወን መነ ቁልቁሉማ እሰት አርግሲሱፍ ገረሳ ዹፈን።  
2 እንስ፣ “ዋን ከነ ሁንደ አርግቱ? አን ዹጉመ እስንትን ህመ፤ አስት ዸጋን ዸጋረት ሀፉ ቶኮ ህንጅሩ፤ ሁንድሳዩ ንዲገመ” ጄዼ ዴብሴፍ።   


3 ኡቱ ዬሱስ ቱሉ ኤጄርሳረ ታኤ ጅሩ፣ በረቶትንሳ ኮጳሳኒ ገረሳ ዹፈኒ፣ “ሜ ኑት ህም፤ ወን ኩን ዮም ተአ? መለቶን ዹፈኬቲፊ መለቶን ዹመ በርቻ ማል?” ጄዸን።   


4 ዬሱስስ አከነ ጄዼ ዴብሴፍ፤ “አከ ነምን ቶኮዩ እስን ህንጎዎምስኔፍ ኦፍ ኤገዻ።   
5 ነሞትን ሄዱን፣ ‘አን ክርስቶስ’ ጄዸኒ መቃኮቲን ንዹፉቲ፤ ነመ ሄዱስ ንጎዎምሱ።   
6 እስን ዋኤ ወራናቲፊ ኦዱ ወራና ንዸጌሱ፤ ገሩ አከ ህንርፈትኔ ኦፍ ኤገዻ። ወን አከና ተኡ ቀባቲ፤ ዹምን ገሩ አመዩ ህንጌኜ።   
7 ሰብን ሰበት፣ ሞቱማንስ ሞቱማት ንከአ። ቤሊፊ ሶቺን ለፋ እዶ ገራ ገራት ንተአ።   
8 ገሩ ኩን ሁንድኑ ጀልቀበ ጭኒንሱ ደኡምሳት።    


9 “እሳን ደበርሰኒ ዽጵነት እስን ኬኑ፤ እስን አጄሱስ፤ ሰበቢ መቃኮቲፍስ ሰበ ሁንዳን ንጅበምቱ።   
10 ዬሮ ሰነት ነሞትን ባይኤን ንጉፈቱ፤ ደበርሰኒ ወል ኬኑ፤ ወል ጅቡስ፤   
11 ራጆትን ሶባ ሄዱን ንዹፉ፤ ነመ ሄዱስ ንጎዎምሱ።   
12 ሰበቢ ባይእነ ሀምናቲፍ ጃለል ነሞተ ባይኤ ንቀበናአ፤   
13 ነምን ሀመ ዹማት ጀባቴ ዻበቱ ገሩ ንፈየ።   
14 ወንጌል ሞቱማ ኩንስ አከ ሰበ ሁንዳፍ ዹገ በኡምሰ ተኡፍ አዱኛ ሁንደ ኬሰት ንለለበመ፤ ኤርገሲስ ዹምን ሱን ንዹፈ።    


15 “ከናፉ፣ ‘እስን ዮሙ ወን ጅብሲሳን በዲሰ ፍዱ’*ከን ዳንኤል ራጅች ዋኤሳ ዱበቴ ሱን እዶ ቁልቁሉ ዻበቴ አርግተንት፣ ነምን ዱብሱ ሃሁበቱ፤   
16 ዮሙስ ወር ይሁዳ ኬሰ ጅረን ቱሉወንት ሃበቀተን።   
17 ነምን በንቲ መናረ ጅሩ ቶኮዩ ዋን ቶኮሌ መነሳቲ ፉዸቹፍ ገድ ህንቡእን።   
18 ነምን ለፈ ቆቲሳ ኬሰ ጅሩ ቶኮዩ ኡፈተሳ ፉዸቹፍ ዱበት ህንዴብእን።   
19 በረ ሰነ ኬሰ ዱበርቶተ ኡልፋቲፊ ሃዾተ ሆስሰኒፍ ወዮ!  
20 ገሩ አከ በቀቹንኬሰን ገነ ኬሰ ዮካን ጉያ ሰንበታቲን ህንታኔፍ ከዸዻ።   
21 ዬሮ ሰነት ዽጵን ጉዳንሳ ንዹፋቲ፤ ዽጵን አከሲስ ኡመመ አዱኛቲ ጀልቀቤ ሀመ አማት ህንዹፍኔ፤ ስአችስ ጎንኩማ ህንዹፉ።    


22 “ኡቱ ጉዮትን ሱን ገባበቹ ባተኒ ስላ ነምን ቶኮዩ ህንሀፉ ቱሬ፤ ገሩ ሰበቢ ፍለተምቶታቲፍ ጉዮትን ሱን ንገባበቱ።   
23 ዬሮ ሰነ ዮ ነምን ከምዩ፣ ‘እላ፣ ክርስቶስ አስ ጅረ!’ ዮካን ‘አች ጅረ!’ እስኒን ጄዼ፣ ህንአመንና።   
24 ክርስቶሶትን ሶባቲፊ ራጆትን ሶባ ንከኡቲ፤ እሳንስ ዮ ደንደአሜፍ ፍለተምቶተሌ ጎዎምሱፍ ጄዸኒ መለቶ ጉርጉዳፊ ድንቂ ንሆጄቱ።   
25 ኩኖ አን ዱራን ዱርሴ እስንት ህሜረ።    


26 “ከናፉ ዮ እሳን፣ ‘ኩኖ፣ እን ገሞጂ ኬሰ ጅረ’ እስኒን ጄዸን አች ህንዸቅና፤ ዮካን ዮ እሳን፣ ‘ኩኖ፣ መነ ኬሰ ጎለ ጅረ’ እስኒን ጄዸን ህንአመንና።   
27 አኩመ በከካን በአ ቢፍቱቲ ቡኤ ሀመ ልጠ ቢፍቱት ሙልአቱ ሰነ ዹፋቲን እልመ ነማስ አከሱመ ተአ።   
28 እዶ ረቅን ጅሩ ከምትዩ ጎጎጮሮወን ወልት ቀበሙ።    


29 “አኩመ ዽጵን በረ ሰና ደርቤን፣   

“ ‘አዱን ንዱከኖፍት፤   

ጅእስ እፈሼ ህንኬንቱ፤   

ኡርጂወን ሰሚራ ንሀርጨኡ፤   

ሁምኖትን ሰሚስ ንራፈሙ።’†   


30 “ኤርገሲ መለቶን እልመ ነማ ሰሚረት ንሙልአተ፤ ሰቦትን አዱኛ ሁንድኑስ ንቦኡ። እሳንስ ኡቱ እልም ነማ ዱሜሰ ሰሚቲን ሁምናፊ ኡልፍነ ጉዳዻን ዹፉ ንአርጉ።   
31 እንስ ኤርገሞተሳ ሰገሌ መለከታ ጉዳሳቲን ኤርገ፤ እሳንስ ፍለተምቶተሳ ከኔን ሀንዳረ ሰሚወኒ ቶኮራ ሀመ እሰ ካኒት ጅረን ቡቤወን አፍረንራ ወልት ቀቡ።    


32 “ፈኬኘ ከነ ሙከ ሀርቡራ በረዻ፤ ዮሙ ደሜንሳ ለቴ ባለ ባፈቱት አከ ቦን ዽኣቴ ንቤክቱ።   
33 አከሱመ እስንስ ዮሙ ዋን ከነ ሁንደ አርግተንት አከ እን ዽኣቴ፣ አከ በልበለረስ ገኤ ንቤክቱ።   
34 አን ዹጉመ እስንትን ህመ፤ ሀመ ወን ኩን ሁንድ ተኡት ዸሎትን ኩን ህንደርቡ።   
35 ሰሚፊ ለፍት ንደርቡ፤ ዱቢንኮ ገሩ ጎንኩማ ህንደርቡ።    

ጉያፊ ሰኣቲን ህንቤከሙ 
 
24፥37‑39 ኩወፈ – ሉቃ 17፥26፣27  

24፥45‑51 ኩወፈ – ሉቃ 12፥42‑46  


36 “ዋኤ ጉያ ሰና ዮካን ዋኤ ሰኣቲ ሰና ገሩ አባ ቆፈቱ ቤከ መሌ ነምን ቶኮዩ ህንቤኩ፤ ኤርገሞትን ሰሚራዩ ህንቤከን፤ ዮካን እልምዩ ህንቤኩ።   
37 አኩመ በረ ኖህ ተኤ ሰነ ዬሮ ዹፋቲ እልመ ነማትስ አከሱመ ንተአ።   
38 በረ ብሻን በዲሳቲን ዱረ ቱሬ ሰነ፣ ሀመ ጋፈ ኖህ ዶኒ ሴኔት ነሞትን ኛቻ፣ ዹጋ፣ ፉዻ፣ ሄሩማስ ቱረኒቲ።   
39 እሳንስ ሀመ ብሻን በዲሳ ዹፌ ሁንደሳኒ ፉዸቴት ዋን ዹፉፍ ጅሩ ህንቤክኔ። ዬሮ እልም ነማ ዹፉትስ አከሱመ ተአ።   
40 ጋፈስ ነሞትን ለመ ለፈ ቆቲሳ ኬሰ ሆጄቱ፤ እን ቶኮ ንፉዸተመ፤ ካንሞ ንሀፈ።   
41 ዱበርቶትን ለመ ዸጋ ዳኩቲን ዳኩ፤ ቶኮ ንፉዸተምት፤ ካንሞ ንሀፍት።    


42 “ከናፉ እስን ደመቃ፤ ጎፍታንኬሰን ጉያ ከም አከ ዹፉ ህንቤክተኒቲ።   
43 ገሩ ዋን ከነ ሁበዻ፦ አብች መና ኡቱ ዬሮ ከምት አከ ሀቱን ዹፍቱ ቤኬ ስላ ደመቄ ኤገተ መሌ አከ መንሳ ጨብሰሜ ሴነሙ እት ህንዺሱ ቱሬ።   
44 ከናፉ እስንስ አከሱመ ቆጳኡ ቀብዱ፤ እልም ነማ ሰኣቲ እስን ህንኤግኔት ዹፋቲ።    


45 “ኤጋ ገርብች አመነማፊ ኦጌስ ከን ጎፍታንሳ አከ እን ኛተሳኒ ዬሮ መሉት እሳኒ ኬኑፍ ጄዼ ገርቦተ መነሳ ጅራተንረት ሙዱ ኤኙ?  
46 ገርብች ጎፍታንሳ ዮሙ ዴብኡት ኡቱ እን አከሱመ ሆጄቱ እሰ አርጉ ሱን ኤብፈማዸ።   
47 አን ዹጉመ እስንት ነንህመ፤ እን ቀቤኘሳ ሁንደረት እሰ ሙደ።   
48 ገርብች ሱን ገሩ ዮ ሀማ ተኤ፣ ‘ጎፍታንኮ ዬሮ ዼራ ቱረ’ ኦፊን ጄዼ   
49 ገርቦተ እሰ ወጅን ተጃጅለን ቱሙ፣ መቾፍቶተ ወጅንሞ ኛቹፊ ዹጉ ጀልቀበ።   
50 ጎፍታን ገርብቸ ሰና ጉያ እን እሰ ህንኤግኔፊ ሰኣቲ እን ህንቤክኔት ንዹፈ።   
51 እንስ እሰ ኩኩተ፤ ፈኬስቶተ ኬሰትስ እሰ ረመደ፤ አችትስ ቦእቻፊ እልካን ቀሩቱ ተአ።”    

 25

ፈኬኘ ዱበረን ኩርነኒ 
 

1 “ዬሮ ሰነት ሞቱማን ሰሚ ዱበረን ኩዸን ከኔን እብሳሳኒ ፉዸተኒ ምስርቸ ስመቹዻፍ ገድ በአን ፈካተ።   
2 እሳን ኬሳስ ሸን ጎዎተ፣ ሸንሞ ኦጌዪ ቱረን።   
3 ወር ጎዎትን እብሳሳኒ ፉዸተን መሌ ዘይቲ ህንፉዸትኔ።   
4 ወር ኦጌዪን ገሩ እብሳሳኒ ወጅን ዘይቲ ቆዳት ቀበተኒ ቱረን።   
5 ምስርች ሱን ቱራን ሁንዱምትሳኒ ሙገን፤ ንረፈንስ።    


6 “ሀልከን ወለካትስ ሰገሌን ጉዳን፣ ‘ኩኖ፣ ምስርች ዹፌረ! በኣቲ እሰ ስመዻ!’ ጄዹ ቶኮ ዸገአሜ።    


7 “ዱበር ሱን ሁንድኑስ ከአኒ እብሳሳኒ ቆጴፈተን።   
8 ወር ጎዎትን ሱን ወረ ኦጌዪዻን፣ ‘እብሳንኬኘ ኑ ዱራ ዻሙት ጅራቲ ዘይቲኬሰንራ ጥኖ ኑ ኬና’ ጄዸን።    


9 “ወር ኦጌዪንስ ዴብሰኒ፣ ‘ህንኬንኑ፤ ተሪ ወን ኑፊ እስን ገኡ ህንጅሩ ተኣቲ። ቆደ ከና ወረ ጉርጉረን ብረ ዸቃቲ ኦፊኬሰኒፍ ብተዻ’ ጄዸኒን።    


10 “ገሩ ኡቱመ እሳን ዘይቲ ብተቹ ዸቁት ጅረኑ ምስርች ዹፌ። ዱበር ቆጳአንስ እሰ ወጅን ገልመ ጭዸ ፉዻት ኦል ገለን። በልበልስ ንጩፈሜ።    


11 “ኤርገሲ ዱበረን ካንስ ዹፈኒ፣ ‘ያ ጎፍታ፣ ያ ጎፍታ፣ በልበለ ኑፍ በን!’ ጄዸኒን።    


12 “እን ገሩ ዴብሴ፣ ‘ዹጉመን እስንት ህመ፤ አን እስን ህንቤኩ’ ጄዼን።    


13 “ከናፉ እስን ሰበቢ ጉያ ሰነ ዮካን ሰኣቲ ሰነ ህንቤክኔፍ ደመቃ።    

ፈኬኘ ታላንቲ 
 
25፥14‑30 ኩወእ – ሉቃ 19፥12‑27  


14 “አመስ ሞቱማን ሰሚ ነመ ብየ ፈጎ ዸቁ ቶኮ ፈካተ፤ ነምችስ ገርቦተሳ ዋሜ ቀቤኘሳ እማና እት ኬነቴ።   
15 ቶኮ ቶኮሳኒትስ አኩመ ደንዴቲሳኒት፣ እሰ ቶኮት ታላንቲ ሸን፣ እሰ ካንት ታላንቲ ለመ፣ እሰ ካንትሞ ታላንቲ ቶኮ ኬኔ ከኤ ዴሜ።   
16 ነምች ታላንቲ ሸን ፉዸቴ ሱን፣ ዬሮዹመ ሰነ ዸቄ እቲን ደልደሌ ታላንቲ ብራ ሸን እራ ቡፈቴ።   
17 እን ታላንቲ ለመ ፉዸቴስ አከሱመ ታላንቲ ብራ ለመ እራ ቡፈቴ።   
18 ነምች ታላንቲ ቶኮ ፉዸቴ ገሩ ዸቄ ለፈ ቆቴ ማለቀ ጎፍታሳ ዾክሴ።    


19 “ዬሮ ዼራ ቦዴ ጎፍታን ገርቦተ ሰና ዴብኤ ሄሬገ እሳን ብረ ጅሩ ሄሬገቴ።   
20 ነምች ታላንቲ ሸን ፉዸቴ ቱሬ ሱን ታላንቲ ብራ ሸን ፍዴ፣ ‘ያ ጎፍታ፣ አት ታላንቲ ሸን እማና ነት ኬንቴ ቱርቴ። አንሞ ኩኖ፣ ታላንቲ ሸን እራ ቡፈዼረ’ ጄዼን።    


21 “ጎፍታንሳስ ዴብሴ፣ ‘ያ ገርብቸ ጋሪፊ አመነማ፣ ዋን ጋሪ ሆጄቴ! አት ዋን አከ መሌ ጥኖረት አመነማ ታቴርተ፤ አንሞ ዋን ባይኤረት ስን ሙደ። ኮቱቲ ገመቹ ጎፍታኬቲት ገል!’ ጄዼን።    


22 “ነምች ታላንቲ ለመ ፉዸቴ ቱሬስ ዹፌ፣ ‘ያ ጎፍታ፣ አት ታላንቲ ለመ እማና ነት ኬንቴ ቱርቴ፤ አንሞ ኩኖ፣ ታላንቲ ብራ ለመ እራ ቡፈዼረ’ ጄዼን።    


23 “ጎፍታንሳስ ዴብሴ፣ ‘ያ ገርብቸ ጋሪፊ አመነማ፣ ዋን ጋሪ ሆጄቴ! አት ዋን ጥኖረት አመነማ ታቴርተ፤ አንሞ ዋን ባይኤረት ስን ሙደ። ኮቱቲ ገመቹ ጎፍታኬቲት ገል!’ ጄዼን።    


24 “ነምች ታላንቲ ቶክቸ ፉዸቴ ቱሬስ ዹፌ አከነ ጄዼ፤ ‘ያ ጎፍታ፣ አት ነመ ገረ ጀቤሰ እዶ እት ህንፈጫስኒ ገልፈቱ፣ እዶ እት ህንብትኔስኒስ ወልት ቀበቱ አከ ታቴ ነንቤከ።   
25 ከናፉ አን ሶዳዼ ዸቄን ታላንቲኬ ለፈ ኬሰ ዾክሴ። ታላንቲንኬ ኩኖት።’   


26 “ጎፍታንሳስ ዴብሴ አከነ ጄዼ፤ ‘ያ ገርብቸ ሀማ ዽባኣ! አት አከ አን እዶን እት ህንፈጫስኒ ገልፈዹ፣ እዶን እት ህንብትኔስኒስ ወልት ቀበዹ ቤክታ?  
27 ዮስ አከ አን ዮሙን ዴብኡት ዸለሳ ወጅን ፉዸዹፍ ስላ ማለቀኮ ወረ ባንኪ ብረ ናፍ ካኡ ቀብደ ቱሬ።    


28 “ ‘ከናፍ ታላንትቸ እሰ ሀርካ ፉዻቲ ነምቸ ታላንቲ ኩዸን ቀቡፍ ኬና።   
29 ከን ቀቡ ከሚፍዩ እት ደበለሜ ንኬነመ፤ እራ ሀፋስ ንቀባታቲ። ከን ህንቀብኔ ገሩ ወን እን ቀቡዩ እራ ፉዸተመ።   
30 ገርብቸ ፋይዳ ህንቀብኔ ከነ ዱከነ አላት ገድ ደርበዻ፤ አችትስ ቦእቻፊ እልካን ቀሩቱ ተአ።’   

ሆሎታፊ ሬኦተ 
 

31 “እልም ነማ ዮሙ ኡልፍነሳቲን ኤርገሞተ ዋቃ ሁንደ ወጅን ዹፉት፣ ቴሶሳ ከን ኡልፍናረ ንታአ።   
32 ሰቦትን ሁንድኑ ፉለሳ ዱረት ወልት ቀበሙ፤ እንስ አኩመ ትክሴን ቶኮ ሆሎታፊ ሬኦተ ገርገር ፎቱ ሰነ ነሞተ ገርገር ንፎአ።   
33 እን ሆሎተ ከራ ምርገሳ፣ ሬኦተሞ ከራ ብታሳ ንዻበቺሰ።    


34 “ዬሮ ሰነ ሞትች ወረ ምርገሳ ጅረኒን አከነ ጄዸ፤ ‘እስን ወር አባንኮ ኤብሴ ኮታ ሞቱምቸ ኡመሙ አዱኛቲ ጀልቀቤ እስኒ ቆጴፈሜ ሰነ ዻላ።   
35 ሰበቢንሳስ አን ቤሎፍናን እስን ኛተ ናፍ ኬንተን፤ ዼቦትናን ዋን አን ዹጉ ናፍ ኬንተን፤ አን ኬሱማን ቱሬ፤ እስንሞ ነ ስመተን፤   
36 አን ዳራን ዳረ ነ ባፍተን፤ ዹኩብሰትናን ነ ጋፈተን፤ ህዸምናን ዹፍተኒ ነ እላልተን።’   


37 “ቀጄልቶትን ሱንስ ዴብሰኒ አከነ ጄዸኒን፤ ‘ያ ጎፍታ፣ ዮም ቤሎፍቴ ስ አርግኔ ዋን አት ኛቱ ሲፍ ኬንኔ? ዮካን ዮም ዼቦቴ ስ አርግኔ ዋን አት ዹግዱ ሲፍ ኬንኔ?  
38 ዮም ኬሱማ ተኡኬ አርግኔ ስ ስመትኔ? ዮካን ዮም ዳርቴ ስ አርግኔ ዳረ ስ ባፍኔ?  
39 ዮም ዹኩብሰቴ ዮካን ህዸምቴ ስ አርግኔ ዹፍኔ ስ እላሌ?’   


40 “ሞቲን ሱንስ ዴብሴ፣ ‘አን ዹጉመን እስንት ህመ፤ ዋን ኦቦሎተኮ ወረ ነመ ሁንዱማ ገድ ተአን ከኔን ኬሳ እሰ ቶኮፍ ጎተን ከምዩ ናፍ ጎተን’ ጄዻን።    


41 “ኤርገሲስ ወረ ብታሳ ጅረኒን አከነ ጄዸ፤ ‘እስን ያ አባረሞ፣ ነ ዱራ በዳቲ እብደ በረ በራ እሰ ዲያብሎሲፊ ኤርገሞተሳቲፍ ቆጴፈሜት ገላ።   
42 አን ቤሎፍናን እስን ዋን አን ኛዹ ናፍ ህንኬንኔቲ፤ አን ዼቦትናን ዋን አን ዹጉ ናፍ ህንኬንኔቲ፤   
43 አን ኬሱማን ቱሬ፤ እስን ነ ህንስመትኔ፤ አን ዳራን እስን ዳረ ነ ህንባፍኔ፤ ዹኩብሰትናን ዮካን ህዸምናን ዹፍተኒ ነ ህንእላሌ።’   


44 “እሳንስ፣ ‘ያ ጎፍታ፣ አት ዮም ቤሎፍቴ ዮካን ዼቦቴ ዮካን ኬሱማ ታቴ ዮካን ዳርቴ ዮካን ዹኩብሰቴ ዮካን ህዸምቴ ስ አርግኔ ስ ገርጋሩ ድድኔ?’ ጄዸኒ ዴብሱ።    


45 “እንስ ዴብሴ፣ ‘አን ዹጉመን እስንት ህመ፤ ዋን ኦቦሎተኮ ወረ ነመ ሁንዳ ገድ ተአን ከኔን ኬሳ እሰ ቶኮፍ ህንጎዽን ናፍስ ህንጎኔ’ ጄዸ።    


46 “እሳን ኩኔን አደቢ በረ በራት፣ ቀጄልቶትንሞ ጅሬኘ በረ በራት ገሉ።”    

 26

መሪ ዬሱስት መርአተሜ 
 
26፥2‑5 ኩወፈ – ማር 14፥1፣2፤ ሉቃ 22፥1፣2  


1 ዬሱስ ኤርገ ዋን ከነ ሁንደ ዱበቴ ራወቴ ቦዴ በረቶተሳቲን አከነ ጄዼ፤  
2 “አኩመ እስን ቤክተን ፋሲካፍ ጉያ ለመቱ ሀፈ፤ እልም ነማስ ፈንፈሙፍ ደበርፈሜ ንኬነመ።”   


3 ኤርገሲ ሉቦትን ሀንገፎትኒፊ ማንጉዶትን ኡመታ ደላ ሉበ ኦል ኣና እሰ ቀያፋ ጄዸሙ ኬሰት ወልት ቀበመን።  
4 እሳንስ ሀጡማዻን ዬሱስን ቀቡፊ አጄሱፍ መርአተን።  
5 እሳንስ፣ “ገሩ አከ ነሞተ ግዱት ጎሊን ህንካኔፍ ዬሮ አያናት ህንተእን” ጄዸን።   

ዬሱስ ቢታንያት ሽቶ ድበሙሳ 
 
26፥6‑13 ኩወፈ – ማር 14፥3‑9  

26፥6‑13 ኩወእ – ሉቃ 7፥37፣38፤ ዮሀ 12፥1‑8  


6 ኡቱ ዬሱስ ቢታንያ ኬሰ መነ ስሞን እሰ ለምጣኣ ሰና ጅሩ፣  
7 ዱበርቲን ቶኮ ሽቶ ገቲንሳ አከ መሌ ጉዳ ተኤ ብልቃጢ አልባስጥሮስት ቀበቴ ገረሳ ዹፍቴ፤ አኩመ እን ማዲት ዽኣቴንስ ሽቶ ሰነ መታሳት ዸንገላፍቴ።   


8 በረቶትንስ ዮሙ ዋን ከነ አርገንት ኣረኒ አከነ ጄዸን፤ “ዋን ከነ በሌሱን ማሊፍ?  
9 ስላ ሽቶን ኩን ገቲ ጉዳት ጉርጉረሜ ማለቀሳ ህዬዪፍ ኬኑን ንደንደአመ ቱሬቲ።”   


10 ዬሱስስ ከነ ሁበቴ አከነ እሳኒን ጄዼ፤ “እስን ማሊፍ ዱበርቲ ከነ ረክፍቱ? እሼን ዋን ጋሪ ናፍ ጎቴርት።   
11 ህዬዪ ዬሮ ሁንደ ኦፍ ብራ ቀብዱ፤ አነ ገሩ ዬሮ ሁንደ ኦፍ ብራ ህንቀብደን።   
12 ዱበርቲን ኩን ዮሙ ሽቶ ከነ ዸግነኮረት ዸንገላፍቴት አዋላፍ ነ ቆጴሱዻፍ ዋን ከነ ጎቴ።   
13 አን ዹጉመ እስንትን ህመ፤ አዱኛ ሁንደረት፣ እዶ ወንጌል ኩን እት ለለበሙ ከምትዩ ወን እሼን ጎቴስ ያደኖሼቲፍ ንኦዴፈመ።”   

ይሁዳን ዬሱስን ደበርሴ ኬኑፍ ወሊ ገሉሳ 
 
26፥14‑16 ኩወፈ – ማር 14፥10፣11፤ ሉቃ 22፥3‑6  


14 ኤርገሲስ ወረ ኩዸ ለማን ኬሳ ነምች ይሁዳ አስቆሮቲ ጄዸሙ ቶኮ ገረ ሉቦተ ሀንገፎታ ዸቄ፣  
15 “ዮ አን እሰ ደበርሴ እስንት ኬኔ እስን ማል ናፍ ኬንቱ?” ጄዼ ጋፈቴ። እሳንስ ሜቲ ሶዶማን ወሊ ገለን።  
16 ይሁዳንስ ዬሮ ሰና ጀልቀቤ ዬሱስን ደበርሴ ኬኑፍ ሃለ ምጃኣ ኤገቻ ቱሬ።   

እርባተ ጎፍታ 
 
26፥17‑19 ኩወፈ – ማር 14፥12‑16፤ ሉቃ 22፥7‑13  

26፥20‑24 ኩወፈ – ማር 14፥17‑21  

26፥26‑29 ኩወፈ – ማር 14፥22‑25፤ ሉቃ 22፥17‑20፤ 1ቆሮ 11፥23‑25  


17 ጉያ ጀልቀበ አያነ መጥኖት በረቶትን ገረ ዬሱስ ዹፈኒ፣ “አከ አት ፋሲካ ኛቱፍ ኤሰት አከ ሲፍ ቆጴስኑ በርባደ?” ጄዸኒ ጋፈተን።   


18 እንስ ዴብሴ አከነ ጄዼ፤ “መጋላ ሴናቲ ነመ ወዪቲን፣ ‘በርሲሳን፣ ዬሮንኮ ገኤረ፤ አን በረቶተኮ ወጅን አያነ ፋሲካ መነኬት ነንከበጀ ሲን ጄዸ’ ጄዻ።”  
19 በረቶትንስ አኩመ ዬሱስ እሳን አጀጄ ሰነ ጎዸን፤ ፋሲካስ ንቆጴሰን።   


20 ዬሱስስ ዮሙ ገልገላኤት ወረ ኩዸ ለማን ወጅን ማዲት ዽኣቴ።  
21 እንስ ኡቱመ ኛቻ ጅረኑ፣ “አን ዹጉመ እስንት ነንህመ፤ እስን ኬሳ ቶኮ ደበርሴ ነ ኬነ” ጄዼ።   


22 እሳንስ አከ መሌ ገደኒ ቶኮ ቶኮን፣ “ያ ጎፍታ፣ ነ ተእና ላተ?” ጄዸኒ ጋፈቹ ጀልቀበን።   


23 ዬሱስስ አከነ ጄዼ ዴብሴ፤ “ነምች ነ ወጅን ገበቴ ኬሰ ሀርከ ካኤ ጩጰቴ ደበርሴ ነ ኬነ።   
24 እልም ነማ አኩመ ዋኤንሳ በሬፈሜ ሰነት ንዴመ። ገሩ ነምቸ ደበርሴ እልመ ነማ ኬኑ ሰናፍ ወዮ! እን ኡቱ ዸለቹ ባቴ እሳፍ ወየ ቱሬ።”   


25 ይሁዳን እን ደበርሴ እሰ ኬኑፍ ጅሩ ሱንስ፣ “ያ በርሲሳ፣ ነ ተእና ላተ?” ጄዼ።  

ዬሱስስ፣ “አቱ ጄቴካ!” ጄዼ ዴብሴ።   


26 ኡቱ ኛቻ ጅረኑስ ዬሱስ ቡዴነ ፉዼ ኤብሴ፤ ጨጨብሴስ፣ “ፉዸዻቲ ኛዻ፤ ኩን ፎንኮት” ጄዼ በረቶተሳቲፍ ኬኔ።   


27 ጦፎስ ፉዼ ገለተ ገልቼ እሳኒፍ ኬኔ፤ አከነስ ጄዼ፤ “ሁንድኬሰን ከነራ ዹጋ።   
28 ኩን ዺገኮ፣ ዺገ ከኩ ሃራ ከን ዺፈመ ጩቡ ነሞተ ባይኤቲፍ ዸንገላፈሙዸ።   
29 አን እስንት ነንህመ፤ አን ሀመን ጉያ እስን ወጅን ሞቱማ አባኮ ኬሰት ዴብኤ ዹጉት አማ ጀልቀቤ እጀ ወይኒ ከነራ ህንዹጉ።”   


30 እሳንስ ኤርገ ፋርፈትና ፋርፈተኒ ቦዴ ቱሉ ኤጄርሳት ቀጄለን።   

ዬሱስ አከ ጴጥሮስ እሰ ገኑ ዱራን ዱርሴ ዱበቴ 
 
26፥31‑35 ኩወፈ – ማር 14፥27‑31፤ ሉቃ 22፥31‑34  


31 ኤርገሲ ዬሱስ አከነ እሳኒን ጄዼ፤ “ሁንድኬሰን ኤደነ ሰበቢኮቲፍ ንጉፈቱ፤ አከነ ጄዸሜ በሬፈሜራቲ፦   

“ ‘አን ትክሴ ነንሩኩተ፤   

ሆሎትን ከረ ሰናስ ንብትኔፈሙ።’*   


32 አን ገሩ ኤርገን ዱኣ ከኤ ቦዴ እስን ዱረ ገሊላ ነንዸቀ።”   


33 ጴጥሮስሞ ዴብሴ፣ “ዮ ነምን ሁንድኑ ሰበቢኬቲፍ ጉፈቴዩ አን ጎንኩማ ህንጉፈዹ” ጄዼን።   


34 ዬሱስሞ ዴብሴ፣ “አን ዹጉመ ስት ነንህመ፤ አት ኤደነ ኡቱ እንዳንቆን ህንእይን ዬሮ ሰዲ ነ ገንተ” ጄዼን።   


35 ጴጥሮስ ገሩ፣ “አን ዮን ስ ወጅን ዱኡ ቀባዼሌ ጎንኩማ ስ ህንገኑ” ጄዼን። በረቶትን ሁንድኑስ አከሱመ ጄዸን።   

ጌቴሴማኒ 
 
26፥36‑46 ኩወፈ – ማር 14፥32‑42፤ ሉቃ 22፥40‑46  


36 ኤርገሲስ ዬሱስ በረቶተሳ ወጅን እዶ ጌቴሴማኒ ጄዸሙ ቶኮ ዸቄ፤ እንስ፣ “ሀመ አን አች ዸቄ ከዸዹት እስን አስ ታኣ” ጄዼን።  
37 እንስ ጴጥሮሲፊ እልማን ዘብዴዎስ ለማን ኦፍ ፋነ ፉዸቴ ዴሜ፤ ገዱፊ ያደኡስ ጀልቀቤ።  
38 ኤርገሲስ እን፣ “ሉቡንኮ አከ መሌ ገድቴ ዱኡ ጌሴርት። እስን አሱመ ቱራቲ ነ ወጅን ደመቃ” ጄዼን።   


39 እንስ ጥኖ አች ሂቄ አደሳቲን ለፈት ጎምብፈሜ፣ “ያ አባኮ፣ ዮ ደንደአሜ ጦፎን ኩን ነረ ሃደርቡ። ገሩ አከ ፌዺኬቲ መሌ አከ ፌዺኮቲ ህንተእን” ጄዼ ከዸቴ።   


40 እንስ ገረ በረቶተሳት ዴብኤ ኡቱ ረፈኑ እሳን አርጌ። ጴጥሮሲንስ አከነ ጄዼ፤ “ጀረነ፣ እስን ሰኣቲ ቶክትሌ ደመቅጠኒ ነ ወጅን ቱሩ ህንደንዴኜ?  
41 እስን አከ ቆሩምሰት ህንገሌፍ ደመቃ ከዸዻ። ሀፉር ቆጳኣዸ፤ ፎን ገሩ ደዸባዸ።”   


42 አመስ ዬሮ ለመፋ አች ሂቄ፣ “ያ አባኮ፣ ጦፎን ኩን ኡቱ አን ህንዹግን ዮ ነረ ደርቡ ህንደንዴኜ አኩመ ፌዺኬቲ ሃተኡ” ጄዼ ከዸቴ።   


43 እን ዮሙ ዴብኤ ዹፌት፣ አመስ ኡቱ ረፈኑ እሳን አርጌ፤ እጅሳኒ እት ኡልፋቴ ቱሬቲ።  
44 አመስ እሳን ዺሴ አች ሂቄ ወኑመ ከናን ዱረ ከዸቴ ሰነረ ዴብኤ ዬሮ ሰደፋ ከዸቴ።   


45 እንስ ገረ በረቶታት ዴብኤ አከነ ጄዼን፤ “እስን አመዩ ረፍተኒ ቦቆቻ ጅርቱ? ኩኖ፣ ሰኣቲን ሱን ገኤረ፤ እልም ነማስ ደበርፈሜ ሀርከ ጩበሞታት ንኬነመ።   
46 ከኣ ንዴምና! ኩኖ፣ ነምች ደበርሴ ነ ኬኑ ሱን ዹፋ ጅረ።”   

ዬሱስ ቀበሙሳ 
 
26፥47‑56 ኩወፈ – ማር 14፥43‑50፤ ሉቃ 22፥47‑53  


47 ኡቱመ እን አመዩ ዱበቻ ጅሩ፣ ይሁዳን ነምች ወረ ኩዸ ለማን ኬሳ ቶኮ ተኤ ሱን ዹፌ። ቱትን ሉቦተ ሀንገፎታፊ ማንጉዶተ ኡመታ ብራ ኤርገሜ ጉዳንስ ጎራዴፊ ቦኩ ቀበቴ እሰ ወጅን ዹፌ።  
48 እን ደበርሴ ዬሱስን ኬኑ ሱንስ፣ “ነምች አን ዹንገዹ እሰ፤ እስንስ እሰ ቀባ” ጄዼ መለቶ ኬኔፊ ቱሬ።  
49 ይሁዳንስ ዮሙሱመ ዬሱስት ዽኣቴ፣ “ነጉማ ያ በርሲሳ!” ጄዼ እሰ ዹንገቴ።   


50 ዬሱስስ ዴብሴ፣ “ያ ምቹኮ፣ ዋን ዹፍቴፍ ሰነ ራወዹ ካ!” ጄዼ።  

ነሞትን ሱን እት ዽኣተኒ ዬሱስን ቀበኒ ህዸን።  
51 ኩኖ፣ ወረ ዬሱስ ወጅን ቱረን ኬሳ እን ቶኮ ጎራዴሳ ሉቅፈቴ ገርብቸ ሉበ ኦል ኣና ዸኤ ጉረሳራ ኩቴ።   


52 ዬሱስሞ አከነ ጄዼን፤ “ጎራዴኬ እዶሳት ዴብስ፤ ወር ጎራዴ ሉቅፈተን ሁንድኑ ጎራዴዻን በሌፈሙቲ።   
53 አት ዋን አን አባኮት እየቹ ህንደንዴኜ፣ ዋን እንስ ዬሩመ ሰነ ኤርገሞተ ዋቃ ሌጌዎኒ †ኩዸ ለማ ኦሊ ናፍ ህንኤርግኔ ሴታ?  
54 ኡቱ አከስ ተኤሞ ወን ከተቢወን ቁልቁሉን ከራ ከናን ተኡ ቀበ ጄዸን ሱን ስላ አከምት ራወተመሬ?”   


55 ሰኣቲ ሰነት ዬሱስ ቱተ ሰናን አከነ ጄዼ፤ “እስን ጎራዴፊ ቦኩ ቀበተኒ አከ ነመ ሀቱ ቀቡት ነ ቀቡ ዹፍተኒ? አን ጉዩመ ጉያን መነ ቁልቁሉማ ኬሰ ታኤ በርሲሳን ቱሬ፤ እስንስ ነ ህንቀብኔ።   
56 ኩን ሁንድኑ ገሩ አከ ከተቢወን ራጆታ ቁልቁሉን ራወተመኒፍ ተኤ።” በረቶትን ሁንድኑስ እሰ ዺሰኒ በቀተን።   

ዬሱስ ያኢ ይሁዶታ ዱረት 
 
26፥57‑68 ኩወፈ – ማር 14፥53‑65፤ ዮሀ 18፥12፣13፣19‑24  


57 ወር ዬሱስን ቀበን ሱንስ ገረ መነ ሉበ ኦል ኣና እሰ ቀያፋ ጄዸሙ እዶ በርሲስቶትን ሴራቲፊ ማንጉዶትን እት ወልት ቀበመኒት እሰ ጌሰን።  
58 ጴጥሮስ ገሩ ሀመ ደላ መነ ሉብቸ ኦል ኣናት ፈጎት እሰ ዱካ ቡኤ። እንስ ዋን ተኡፍ ጅሩ አርጉፍ ጄዼ ኦል ልጤ ዋርድዮተ ወጅን ታኤ።   


59 ሉቦትን ሀንገፎትኒፊ ያኢን ይሁዶታ ጉቱን ዬሱስን አጄሱፍ ጄዸኒ ረጋ ሶባ እሰት በርባዳ ቱረን።  
60 እሳን ገሩ ዮ ዹገ ባቶትን ሶባ ሄዱን ዽኣተንሌ ሆማ ህንአርገትኔ።  

ዹመረት ዹገ ባቶትን ለመ ዹፈኒ፣  
61 “ነምች ኩን፣ ‘አን መነ ቁልቁሉማ ዋቃ ዲጉ፣ ጉያ ሰዲ ኬሰት ዴብሴ እጃሩ ነንደንደአ’ ጄዼረ” ጄዸን።   


62 ሉብች ኦል ኣናንስ ከኤ ዻበቴ፣ “አት ዴቢ ቶኮሌ ህንኬንቱ? ወን ነሞትን ኩኔን ዹጋ ስት በአን ኩን ማል?” ጄዼ ዬሱስን ጋፈቴ።  
63 ዬሱስ ገሩ እኑመ ጨልእሴ።  

ሉብች ኦል ኣናን፣ “አን ዋቀ ጅራታዻን ስን ከከቺሰ፦ አት ዮ ክርስቶስ እልመ ዋቃ ታቴ ሜ ኑት ህም” ጄዼን።   


64 ዬሱስስ ዴብሴ፣ “አቱ ጄቴርተ። አን ገሩ እስንት ነንህመ፤ እስን ስአች ኡቱ እልም ነማ ምርገ እሰ ሁምነ ቀቤሰ ሰናቲን ታኤ፣ ዱሜሰ ሰሚቲን ዹፉ ንአርግቱ” ጄዼ።   


65 ከነረት ሉብች ኦል ኣናን ኡፈተሳ ተርሳሴ አከነ ጄዼ፤ “እን ዋቀ አረብሴረ! ከነ ጫላ ዹገ ባቶተ ማሊ ኑ በርባችሰ? ኩኖ፣ ዋቀ አረብሱሳ እስንዩ አመ ዸጌሰኒርቱ።  
66 ማል እስንት ፈካተ?”  

እሳንስ፣ “ዱአቱ እሳፍ መለ” ጄዸኒ ዴብሰን።   


67 ኤርገሲ እሳን ፉለሳት ቱፈን፤ አቦቴንስ እሰ ሩኩተን። ወር ካንሞ እሰ ከበለኒ፣  
68 “ያ ክርስቶስ! ኤኙቱ ስ ሩኩቴ? ሜ ራጂ ኑት ዱበዹ” ጄዸኒን።   

ጴጥሮስ ዬሱስን ገኑሳ 
 
26፥69‑75 ኩወፈ – ማር 14፥66‑72፤ ሉቃ 22፥55‑62፤ ዮሀ 18፥16‑18፣25‑27  


69 ጴጥሮስስ ደላ ኬሰ አለ ታኣ ቱሬ፤ ጦምቦሬን ቶኮ እሰት ዽኣቴ፣ “አትስ ዬሱስ ነምቸ ገሊላ ሰነ ወጅን ቱርቴ!” ጄቴን።   


70 እን ገሩ፣ “አን ዋን አት ዱበቹት ጅርቱ ህንቤኩ” ጄዼ ሁንዱመሳኒ ዱረት ገኔ።   


71 ኡቱ እን ገረ ከረ ደላ ሰናት ዴማ ጅሩስ ጦምቦሬን ብራ ቶኮ እሰ አርግቴ፣ “ነምች ኩን ዬሱስ ነመ ናዝሬት ወጅን ቱሬ” ጄቴ ወረ አች ቱረንት ህምቴ።   


72 እንስ ከከቴ፣ “አን ነምቸ ከነ ህንቤኩ!” ጄዼ አመስ ገኔ።   


73 ዬሮ ጥኖ ቦዴ ወር አች ዸዻበቻ ቱረን ጴጥሮስት ዽኣተኒ፣ “አትስ ዹጉመዩ ጀረ ኬሳ ቶኮዸ፤ ሎቆድንኬ ስ ሳጥላቲ” ጄዸን።   


74 ዮሙስ እን፣ “አን ነምቸ ከነ ህንቤኩ” ጄዼ ኦፍ አባሩፊ ከከቹ ጀልቀቤ።  

ዮሙሱመ እንዳንቆን እዬ።  
75 ጴጥሮስስ ዱቢ ዬሱስ፣ “አት ኡቱ እንዳንቆን ህንእይን ዬሮ ሰዲ ነ ገንተ” ጄዼ ቱሬ ሰነ ያደቴ። ገድ በኤስ ህቅፈቴ ቦኤ።    

 27

ይሁዳን ኦፍ ፈንሱሳ 
 

1 ገነመ በሪ ሉቦትን ሀንገፎትኒፊ ማንጉዶትን ሰባ ሁንድኑ ዬሱስን አጄሱፍ ወሊ ወጅን መርአተን።  
2 እሳንስ እሰ ህዸኒ ጌሰኒ ጲላጦስ ቡልቻት ደበርሰኒ ኬነን።   


3 ይሁዳን እን ዬሱስን ደበርሴ ኬኔ ሱን ዮሙ አከ ዬሱስት ሙረሜ አርጌት ንጋቤ፤ ሜቲ ሶዶመ ሰነስ ሉቦተ ሀንገፎተቲፊ ማንጉዶተት ዴብሴ።  
4 እንስ፣ “አን ዺገ ቁልቁሉ ደበርሴ ኬኑዻን ጩቡ ሆጄዼረ” ጄዼ።  

እሳንስ ዴብሰኒ፣ “ማልቱ ኑ ዽቤሬ? ስቱ እት ጋፈተመ!” ጄዸኒን።   


5 ይሁዳንስ ሜቲ ሰነ መነ ቁልቁሉማ ኬሰት ገቴ ገድ በኤ፤ ዸቄስ ኦፍ ፈንሴ።   


6 ሉቦትን ሀንገፎትንስ ሜቲ ሰነ ፉዸኒ፣ “ሜቲን ኩን ዋን ገቲ ዺጋ ተኤፍ ሜቲ መነ ቁልቁሉማት ደበሉን ሴረ ምት” ጄዸን።  
7 እሳንስ ወሊ ወጅን መርአተኒ አከ ነሞተ ብየ ኦርማቲፍ እዶ አዋላ ተኡፍ ሜቲ ሰናን ለፈ ነምቸ ሱጴ ዸኡ ቶኮ ብተን።  
8 ከናፍ ለፍት ሱን ሀመ ሀርኣት፣ “ለፈ ዺጋ” ጄዸሜ ዋመመ።  
9 ከናንስ ወን ኤርምያስ ራጅች ዱበቴ ሱን ንራወተሜ፦ እንስ አከነ ጄዸ፤ “እሳን ሜቲ ሶዶመን፣ ገቲሳ ከን እጆሌን እስራኤል እሰት ሸለገን ሰነ ፉዸኒ፣  
10 አኩመ ጎፍታን ነ አጀጄት ለፈ ነምቸ ሱጴ ዸኡ ሰና እቲን ብተን።”*   

ዬሱስ ፉለ ጲላጦስ ዱረት 
 
27፥11‑26 ኩወፈ – ማር 15፥2‑15፤ ሉቃ 23፥2፣3፣18‑25፤ ዮሀ 18፥29–19፥16  


11 ዬሮ ሰነት ዬሱስ ፉለ ቡልቻ ዱረ ዻበቴ፤ ቡልቻን ሱንስ፣ “አት ሞቲ ይሁዶታቲ?” ጄዼ እሰ ጋፈቴ።  

ዬሱስሞ፣ “አቱ ጄቴካ!” ጄዼ ዴብሴ።   


12 እን ዬሮ ሉቦትን ሀንገፎትኒፊ ማንጉዶትን እሰ ህመተንትስ ዴቢ ቶኮሌ ህንኬንኔ።  
13 ጲላጦስስ፣ “አት አከ እሳን ዋን ሜቀ ስረት ዹጋ በአን ህንዸጌሱ?” ጄዼ እሰ ጋፈቴ።  
14 ዬሱስ ገሩ ህመተ ቶኮፍሌ ዴቢ ቶኮዩ ህንኬንኔ፤ ቡልቻን ሱንስ አከ መሌ ዋን ከነ ድንቅሲፈቴ።   


15 ቡልቻን ሱን ነመ ህዸሜ ቶኮ አያናን አኩመ ፌዺ ሰባት ገድ ዺሱ በርቴ ጎዸቴ ቱሬ።  
16 ዬሮ ሰነ ነምች በረባስ ጄዸሙ ቤከማን ቶኮ ህዸሜ ቱሬ።  
17 ከናፉ ዮሙ እሳን ወልት ቀበመንት ጲላጦስ፣ “አከ አን እሰ ከም ገድ እስኒ ዺሱ በርባዱ? በረባስሞ ዬሱስ እሰ ክርስቶስ ጄዸሙ ሰነ?” ጄዼ እሳን ጋፈቴ።  
18 አከ እሳን ህናፋዻን ዬሱስን ደበርሰኒ እሰት ኬነን ንቤከ ቱሬቲ።   


19 ኡቱ ጲላጦስ በርጩመ ሙርቲረ ታኡ ኒቲንሳ፣ “ነምቸ ቀጄላ ሰነ ህንቱቅን፤ አን ኤደ ሰበቢሳቲፍ አብጁዻን አከ መሌ ዽጰዼራቲ” ጄቴ እት ዻምቴ።   


20 ሉቦትን ሀንገፎትኒፊ ማንጉዶትን ገሩ አከ በረባስ ገድ ዺፈሜ፣ ዬሱስሞ አጄፈሙ አከ እሰ ከዸተኒፍ ነሞተ ሶሶበን።   


21 ቡልቻን ሱን፣ “እሳን ለማን ከኔን ኬሳ አከ አን እሰ ከም ገድ እስኒ ዺሱ በርባዱ?” ጄዼ አመስ ጋፈቴ።  

እሳንስ፣ “በረባስን” ጄዸኒ ዴብሰን።   


22 ጲላጦስስ፣ “ዬሱስ እሰ ክርስቶስ ጄዸሙሞ አን ማል ጎዹሬ?” ጄዼ ጋፈቴ።  

ሁንድሳኒስ፣ “እሰ ፈንስ!” ጄዸኒ ዴብሰን።   


23 ጲላጦስሞ፣ “ማሊፍ? እን የከ ማሊ ሆጄቴ?” ጄዼ ጋፈቴ።  

እሳን ገሩ እቱመ ጫልችሰኒ፣ “እሰ ፈንስ!” ጄዸኒ እየን።   


24 ጲላጦስ ዮሙ አከ ወን ኩን ጎሊ ካሱ መሌ ፋይዳ ቶኮሌ ህንቀብኔ አርጌት፣ “አን ዺገ ነመ ከናራ ቁልቁሉዸ፤ እስንቱ እት ጋፈተመ!” ጄዼ ብሻን ፉዸቴ ፉለ ነሞታ ዱረት ሀርከሳ ዽቀቴ።   


25 ነሞትን ሁንድኑስ፣ “ዺግንሳ ኑፊ እጆሌኬኘረ ሃገኡ!” ጄዸኒ ዴብሰን።   


26 ኤርገሲ እን በረባስን ገድ እሳኒፍ ዺሴ። ዬሱስን ገሩ ገረፍሲሴ አከ እን ፈንፈሙፍ ደበርሴ ኬኔ።   

ሎልቶትን ዬሱስት ቆሱሳኒ 
 
27፥27‑31 ኩወፈ – ማር 15፥16‑20  


27 ኤርገሲ ሎልቶትን ቡልቻ ሰና ዬሱስን መነ ቡልቻት ኦል ገልቸን፤ ራያ ሎልቶታ ሁንደስ ናኖ ዬሱስት ወልት ቀበን።  
28 እሳንስ ኡፈተሳራ ባሰኒ ኡፈተ ብልዲማ እት ኡፍሰን፤  
29 ጎንፎ ቆራቲ ምጪረኒ ዸአኒ መታሳረ ካአን። ሀርከሳ ምርጋ ኬሰስ ኡሌ ካአን። ፉለሳ ዱረትስ ጅልቤንፈተኒ፣ “አከምሬ፣ ያ ሞቲ ይሁዶታ!” ጄዸኒ እሰት ቆሰን።  
30 እሳንስ እሰት ቱፈን፤ ኡሌ ሰነስ ፉዸኒ መታሳ ሩኩተን።  
31 ኤርገ እት ቆሰኒ ቦዴ ኡፈተ ሰነ እራ ባሰኒ ወያሳ ዴብሰኒ እሰት ኡፍሰን። ፈንሱፍስ እሰ ፉዸኒ ዴመን።   

ዬሱስ ፈንፈሙሳ 
 
27፥33‑44 ኩወፈ – ማር 15፥22‑32፤ ሉቃ 23፥33‑43፤ ዮሀ 19፥17‑24  


32 ኡቱ ገድ በአኑስ ነምቸ ቀሬና ከን ስሞን ጄዸሙ ቶኮ አርገኒ አከ እን ፈኖ ሰነ ባቱፍ እሰ ድርቅሲሰን።  
33 እሳንስ እዶ ጎልጎታ ጄዸሙ ገአን፤ ጎልጎታ ጄቹን “እዶ ቡቄ መታ” ጄቹዸ።  
34 አችትስ አከ እን ዹጉፍ ዳዺ ወይኒ ከን ሀዾፍቱን እት መከሜ ኬነኒፍ፤ እን ገሩ አፋኒን ቀቤ ዹጉ ድዴ።  
35 እሳንስ ኤርገ እሰ ፈንሰኒ ቦዴ እጣ ቡፈተኒ ኡፈተሳ ገርገር ቆደተን።  
36 እሳንስ አች ታአኒ እሰ ኤጋ ቱረን።  
37 ከተቢን ዋን እን እቲን ህመተሜስ መታሳቲ ኦል ካአሜ ቱሬ፤ ከተቢን ሱንስ፣  

ኩን ዬሱስ ሞትቸ ይሁዶታት፣  

ጄዸ።   


38 ሀቶትን ለመስ፣ እን ቶኮ ምርገሳቲን፣ ካንሞ ብታሳቲን እሰ ወጅን ፈንፈመን።  
39 ወር አቺን ደርበንስ እሰ አረብሰን፤ መታሳኒስ ራሰኒ፣  
40 “አት ከን መነ ቁልቁሉማ ዲግዴ ጉያ ሰዲት እጃርቱ፣ ሜ ኦፍ ኦልች! አት ዮ እልመ ዋቃ ታቴ ፈኖራ ገድ ቡእ!” ጄዸን።  
41 አከሱመስ ሉቦትን ሀንገፎትን፣ በርሲስቶትን ሴራቲፊ ማንጉዶትን እሰት ቆሰን። አከነስ ጄዸን፤  
42 “እን ወረ ካን ኦልቼረ፤ ኦፊሳ ገሩ ኦልቹ ህንደንደኡ! እን ዮ ሞቲ እስራኤል ተኤ አመ ፈኖራ ገድ ሃቡኡ፤ ኑስ እሰት ንአመናቲ።  
43 እን ዋቀ አመነተ፤ ዋቅን ዮ እሰ ጃለቴ፣ ሜ አመ እሰ ሃኦልቹ፤ እን፣ ‘አን እልመ ዋቃት’ ጄዼራቲ።”  
44 አከሱመ ሀቶትን እሰ ወጅን ፈንፈመንስ እሰ አረብሰን።   

ዬሱስ ዱኡሳ 
 
27፥45‑56 ኩወፈ – ማር 15፥33‑41፤ ሉቃ 23፥44‑49  


45 ሰኣቲ ጀኣ ጀልቀቤ ሀመ ሰኣቲ ሰገሊት ዱከን ለፈ ሁንደረ ቡኤ።  
46 ገረ ሰኣቲ ሰገሊት ዬሱስ ሰገሌ ጉዳዻን፣ “ኤሎሄ፣ ኤሎሄ፣ †ላማ ሰበቅታኒ?” ጄዼ እዬ፤ ሂካንሳስ፣ “ያ ዋቀኮ፣ ያ ዋቀኮ፣ አት ማሊፍ ነ ዺፍቴ?”‡ ጄቹዸ።   


47 ወረ አች ዸዻበተን ኬሳ ቶኮ ቶኮ ዮሙ ዋን ከነ ዸገአንት፣ “ነምች ኩን ኤልያስን ዋመ” ጄዸን።   


48 ዮሙሱመ እሳን ኬሳ ነምች ቶኮ ፊጌ ዸቄ እስፖንጂ ዳዺ ወይኒ ዸንገጋኣዻን ጉቴ፣ ኡሌት ካኤ፤ አከ እን ዹጉፍስ ዬሱሲፍ ኬኔ።  
49 ወር ካን ገሩ፣ “ሜ እሰ ዺሳ። አከ ኤልያስ ዹፌ እሰ ኦልቹ አርግናቲ” ጄዸን።   


50 ዬሱስ አመስ ሰገሌ ጉዳዻን እዬ ሀፉረሳ ኬኔ።   


51 ዬሩመ ሰነ ጎልጋን መነ ቁልቁሉማ ኦሊ ሀመ ገዲት እዶ ለመት ተርሰኤ። ለፍት ንሶቾቴ፤ ከታወንስ ንበበቀቀን።  
52 አዋሎትንስ በነመኒ ዸግነወን ቁልቁሎታ ከኔን ዱአኒ ቱረን ሄዱን ዱኣ ካፈመን።  
53 እሳንስ ዱኣ ከኡ ዬሱስ ቦዴ አዋለ ኬሳ በአኒ መጋለቲ ቁልቁሉ ሴነን። ነሞተ ሄዱትስ ሙልአተን።   


54 አጀጃን ዽባ ሱኒፊ ወር እሰ ወጅን ዬሱስን ኤጋ ቱረን ዮሙ ሶቺ ለፋቲፊ ዋን አችት ተኤ ሁንደ አርገንት አከ መሌ ሶዳተኒ፣ “ዹጉማኑ እን እልመ ዋቃ ቱሬ!” ጄዸን።   


55 ዱበርቶትን ዬሱስን ተጃጅሉፍ ጄዸኒ ገሊላዻ እሰ ዱካ ቡአን ባይኤንስ ፈጎ ዻበተኒ እላላ ቱረን።  
56 እሳን ኬሳስ ማርያም እሼ መግደላ፣ ማርያም ሃዸ ያቆቢፊ ዮሴፍ፣ አከሱመስ ሃዸ እልማን ዘብዴዎስ ቱረን።   

ዬሱስ አዋለሙሳ 
 
27፥57‑61 ኩወፈ – ማር 15፥42‑47፤ ሉቃ 23፥50‑56፤ ዮሀ 19፥38‑42  


57 ዮሙ ገልገላኤትስ ነምች ሶሬስ ዮሴፍ ጄዸሙ ቶኮ አርማትያ ዹፌ፤ እን መታንሳስ በረታ ዬሱስ ቱሬ።  
58 እንስ ገረ ጲላጦስ ዸቄ ሬፈ ዬሱስ ከዸቴ፤ ጲላጦስስ አከ ሬፍ ሱን እሳፍ ኬነሙ አጀጄ።  
59 ዮሴፍስ ሬፈ ሰነ ፉዸቴ ሁጩ ቁንጬ ተልባራ ሆጄተሜ ቁልቁሉዻን ከፈኔ፤  
60 እንስ አዋለ ኦፊሳ ከን ገራ ከታ ኬሰት ቆተቴ ሃራ ቶኮ ኬሰ ካኤ። ዸጋ ጉዳ ቶኮስ በልበለ አዋለ ሰናት ገንገልቼ ብራ ዴሜ።  
61 ማርያም እሼን መግደላቲፊ ማርያም እሼን ካን ፉሌ አዋለ ሰና ተታኣ ቱረን።   

ኤግዱ አዋላ 
 

62 ጉያ እት ኣኑት ጄቹንስ ጉያ ቆጲ ቦዴ ሉቦትን ሀንገፎትኒፊ ፈሪሶትን ፉለ ጲላጦስ ዱረት ወልት ቀበመን።  
63 እሳንስ አከነ ጄዸን፤ “ጎፍታ! አከ ነምች ጎዎምሳን ሱን ኡቱ ሉቡዻን ጅሩ፣ ‘አን ጉያ ሰዲ ቦዴ ዱኣ ነንከአ’ ጄዼ ኑ ንያደትነ።  
64 ከናፉ አከ አዋል ሱን ሀመ ጉያ ሰደፋት ኤገሙ አጀጅ። ዮ ኩን ተኡ ባቴ በረቶትንሳ ዸቀኒ ሬፈሳ ሀተኒ፣ ‘እን ወረ ዱአን ኬሳ ከኤረ’ ጄዸኒ ነመት ኦዴሱ። ጎዎምሳን ዹማ ኩንሞ እሰ ዱራ ጫላ ንሀማተ።”   


65 ጲላጦስስ ዴብሴ፣ “ዋርድያ ፉዸዻ ዸቃቲ አኩመ ቤክተንት አዋልቸ ኤግስፈዻ” ጄዼን።  
66 ከናፍ እሳን ዸቀኒ ዸግቸረት መለቶ ጎዸን፤ ዋርድያስ ረመደኒ አዋለ ሰነ ኤግስሰን።    

 28

ዱኣ ከኡ ዬሱስ 
 
28፥1‑8 ኩወፈ – ማር 16፥1‑8፤ ሉቃ 24፥1‑10  


1 ሰንበተ ቦዴ፣ ጉያ ጀልቀበ ቶርበን ሰና ማርያም እሼን መግደላቲፊ ማርያም እሼን ካን በሪ በራቃን አዋለ እላሉ ዸቀን።   


2 ኩኖ፣ ሰበቢ ኤርገማን ጎፍታ ሰሚራ ገድ ቡኤ ገረ አዋላ ዸቄ በልበለ አዋላራ ዸጋ ሰነ ገረገልቼ እረ ታኤፍ፣ ሶቺን ለፋ ጉዳን ተኤ።  
3 ብፍትሳ እፋ አከ በከካ፣ ኡፈትንሳሞ አዲ አከ ጨቢ ቱሬ።  
4 ዋርድዮትን ሱንስ ሰበቢ እሰ ሶዳተኒፍ ሆለተኒ አኩመ ነመ ዱኤ ተአን።   


5 ኤርገማን ሱንስ ዱበርቶተ ሰናን አከነ ጄዼ፤ “ህንሶዳትና! አከ እስን ዬሱስ እሰ ፈንፈሜ ቱሬ ሰነ በርባደን አኑ ቤከ።  
6 እን አስ ህንጅሩ፤ አኩመ ጄዼ ሰነ ዱኣ ከኤራቲ። ኮታቲ እዶ እን ጪሳ ቱሬ እላላ።  
7 ኤጋ ደፋ ዸቃቲ አከነ ጄዻ በረቶተሳት ህማ፤ ‘እን ወረ ዱአን ኬሳ ከኤረ፤ ኩኖ፣ እን እስን ዱርሴ ገሊላ ንዸቀ። አችትስ እሰ ንአርግቱ።’ ኩኖ አን እስንት ህሜረ።”   


8 ዱበርቶትን ሱንስ ሶዳተኒ፣ ተኡስ ገመቹ ጉዳን ጉተመኒ አሪቲዻን አዋለ ሰነ ብራ ዴመን፤ በረቶተሳት ህሙፍስ ፊገን።  
9 ዬሩመ ሰነ ኩኖ ዬሱስ እሳንት ዹፌ፣ ነጋ እሳን ጋፈቴ። እሳንስ እሰት ዽኣተኒ ሚለሳ ቀበተኒ ሰገደኒፍ።  
10 ዬሱስስ፣ “ህንሶዳትና! ዸቃቲ አከ እሳን ገረ ገሊላ ዴመኒፍ ኦቦሎተኮት ህማ፤ እሳንስ አችት ነ አርጉ” ጄዼን።   

ገባሰ ዋርድዮታ 
 

11 ኡቱ ዱበርቶትን ሱን ከራ ጅረኑ ዋርድዮተ ሰነ ኬሳ ቶኮ ቶኮ መጋላ ሴነኒ ዋን ተኤ ሁንደ ሉቦተ ሀንገፎተት ህመን።  
12 ሉቦትን ሀንገፎትንስ ኤርገ ማንጉዶተ ወጅን ወልት ቀበመኒ መርአተኒ ቦዴ ሎልቶታፍ ማለቀ ሄዱ ኬነን።  
13 አከነስ ጄዸኒን፤ “ ‘ኡቱ ኑ ረፍኑ በረቶትንሳ ሀልከኒን ዹፈኒ እሰ ሀተን’ ጄዻቲ ነሞተት ህማ።  
14 ዮ ወን ኩን ጉረ ቡልቻ ሴኔ ኑ እሰ አመንሲፍኔ ረክነ ጀላ እስን ባፍና።”  
15 ሎልቶትንስ ማለቀ ሰነ ፉዸተኒ አኩመ አጀጀመን ጎዸን። ኦዱን ኩንስ ሀመ ሀርኣት ይሁዶተ ብረት ኦዴፈማ ጅረ።   

ኤርገመ ጉድቸ 
 

16 በረቶትን ኩዸ ቶኮን ሱን ገረ ብየ ገሊላ፣ ገረ ቱሉ ዬሱስ ዸቃ እሳኒን ጄዼ ቱሬ ሰና ዸቀን።  
17 እሳንስ ዮሙ እሰ አርገንት ንሰገደኒፍ፤ እሳን ኬሳ ቶኮ ቶኮ ገሩ ንመመን።  
18 ዬሱስሞ እሳንት ዽኣቴ አከነ ጄዼ፤ “ታይታን ሁንድኑ ሰሚፊ ለፈረት ናፍ ኬነሜረ።   
19 ከናፍ ዸቃቲ ሰበ ሁንዱማ መቃ አባት፣ መቃ እልማት፣ መቃ ሀፉረ ቁልቁሉትስ ጩጳቲ በረቶተ ታስሳ፤   
20 አከ ዋን አን እስን አጀጄ ሁንደ ኤገኒፍስ እሳን በርሲሳ። ኩኖ፣ አን ሀመ ዹመ አዱኛት ጉያ ሁንደ እስን ወጅነን ጅረ።”  



* 1:23
እሳ 7፥14

* 2:5-6
ሚክ 5፥2፣4

† 2:15
ሆሴ 11፥1

‡ 2:18
ኤር 31፥15

* 3:3
እሳ 40፥3

* 4:4
ኬዴ 8፥3

† 4:6
ፋር 91፥11፣12

‡ 4:7
ኬዴ 6፥16

§ 4:10
ኬዴ 6፥13

* 4:16
እሳ 9፥1፣2

* 5:21
በኡ 20፥13

† 5:27
በኡ 20፥14

‡ 5:31
ኬዴ 24፥1

§ 5:33
ሌዎ 19፥12፤ ለኮ 30፥2

* 5:38
በኡ 21፥24፤ ሌዎ 24፥20፤ ኬዴ 19፥21

† 5:43
ሌዎ 19፥18

* 6:13
አከ ግሪኮታት ቆረመት ጄቹን ቆርማተት ጄቹ። 

† 6:13
ዮካን እሰ ሀማ ጀላ ሂካወን ዱሪ ቶኮ ቶኮ ጄቸ እሰ / ሞቱማን፣ ሁምን፣ ኡልፍንስ በረ በራን ከንኬት። አሜን ጄዹ ህንቀበን። 

* 8:17
እሳ 53፥4

* 9:13
ሆሴ 6፥6

* 10:36
ሚክ 7፥6

* 11:10
ሚል 3፥1

* 12:7
ሆሴ 6፥6

† 12:21
እሳ 42፥1‑4

‡ 12:41
ዮና 3፥5

* 13:15
እሳ 6፥9፣10

† 13:35
ፋር 78፥2

* 15:4
በኡ 20፥12፤ ኬዴ 5፥16

† 15:4
በኡ 21፥17፤ ሌዎ 20፥9

‡ 15:9
እሳ 29፥13

* 17:21
ወራብሌን ዱሪ ቶኮ ቶኮ ሉቅሳ 21 ህንቀበን። 

* 18:11
ሂካወን ቶኮ ቶኮ ዱቢ ሉቃ 19፥10 እራ ጅሩ ደበለቱ። 

† 18:28
ዲናሪ – ዲናሪን ምንዳ ጉያት ሆጄታ ቶኮፍ ከፈለሙ ቱሬ። 

* 19:4
ኡመ 1፥27

† 19:5
ኡመ 2፥24

‡ 19:19
በኡ 20፥12‑16፤ ኬዴ 5፥16‑20

§ 19:19
ሌዎ 19፥18

* 20:2
ዲናሪ – ዲናሪን ምንዳ ጉያት ሆጄታ ቶኮፍ ከፈለሙ ቱሬ። 

* 21:5
ዘካ 9፥9

† 21:9
ፋር 118፥26

‡ 21:13
እሳ 56፥7

§ 21:13
ኤር 7፥11

* 21:16
ፋር 8፥2

† 21:42
ፋር 118፥22፣23

* 22:32
በኡ 3፥6

† 22:37
ኬዴ 6፥5

‡ 22:39
ሌዎ 19፥18

§ 22:44
ፋር 110፥1

* 23:14
ሂካወን ቶኮ ቶኮ ኩታ ከነ ህንደበለን። 

* 24:15
ዳን 9፥27፤ 11፥31፤ 12፥11

† 24:29
እሳ 13፥10፤ 34፥4

* 26:31
ዘካ 13፥7

† 26:53
ሌጌዎኒ – ሌጌዎኒን ሮማ ቶክች ሎልቶተ 6,000 ቀበተ። 

* 27:10
ዘካ 11፥12፣13፤ ኤር 19፥1‑13፤ 32፥6‑9።

† 27:46
ወራብሌን ቶኮ ቶኮ ኤሊ፣ ኤሊ ጄዹ። 

‡ 27:46
ፋር 22፥1

ወንጌለ  

ማርቆስ   

 1

ዮሀንስ ጩጳን ከራ ቆጴሱሳ 
 
1፥2‑8 ኩወፈ – ማቴ 3፥1‑11፤ ሉቃ 3፥2‑16  



1 ጀልቀበ ወንጌለ ዬሱስ ክርስቶስ እልመ ዋቃ።  
2 ክታበ እሳያስ ራጅቻ ኬሰት አከነ ጄዸሜ በሬፈሜረ፦  

“ኩኖ፣ አን ኤርገማኮ እሰ ከራኬ ቆጴሱ፣ *  

ስ ዱረ ነንኤርገ፤”   


3 “ሰገሌ ነመ፣ ‘ጎፍታፍ ከራ ቆጴሳ፤  

ዳንዲ ቀጄላስ እሳፍ ሆጄዻ’ ጄዼ  

ገሞጂ ኬሳ እዩ ቶኮ።”†   


4 ከናፉ ዮሀንስ ገሞጂ ኬሰት ነመ ጩጳ፣ ዺፈመ ጩቡቲፍሞ ጩጳ ቀልቢ ጅጂረትና ለለባ ዹፌ።  
5 ብይ ይሁዳ ጉቱኒፊ ነሞትን ዬሩሳሌም ሁንድኑስ ገረሳ ዸቀኒ ጩቡሳኒ ህመቻ፣ ለገ ዮርዳኖስ ኬሰት እሳን ጩጰማ ቱረን።  
6 ዮሀንስ ኡፈተ ርፌንሰ ጋላራ ሆጄተሜ ኡፈቴ፣ ሙዺሳስ ሰበተ ቴጳቲን ህዸተ ቱሬ፤ እን ሀዋንሳፊ ደመ ቦሶና ኛተ ቱሬ።  
7 እንስ አከነ ጄዼ ለለባ ቱሬ፤ “ከን ነ ጫላ ጀባ ተኤ፣ ህዻ ኮጴሳሌ ገድ ጄዼ ሂኩን ከን ናፍ ህንመሌ ቶኮ ነ ዱባን ንዹፈ።  
8 አን ብሻኒን እስን ጩጰ፤ እን ገሩ ሀፉረ ቁልቁሉዻን እስን ጩጰ።”   

ጩጰሙፊ ቆረሙ ዬሱስ 
 
1፥9‑11 ኩወፈ – ማቴ 3፥13‑17፤ ሉቃ 3፥21፣22  

1፥12፣13 ኩወፈ – ማቴ 4፥1‑11፤ ሉቃ 4፥1‑13  


9 ዬሮ ሰነ ዬሱስ ናዝሬት እሼ ገሊላቲ ዹፌ ለገ ዮርዳኖስ ኬሰት ዮሀንሲን ጩጰሜ።  
10 ዬሱስ ኡቱመ ብሻን ኬሳ ኦል በኣ ጅሩ፣ ሰሚን በነሜ ኡቱ ሀፉር አኩመ ጉጌት እሰረት ገድ ቡኡ አርጌ።  
11 ሰገሌን፣ “አት እልመኮ እሰ አን ጃለዹዸ፤ አን ባይኤ ስት ነንገመደ” ጄዹ ቶኮስ ሰሚራ ዹፌ።   


12 ዬሩመ ሰነ ሀፉር ገሞጂት እሰ ባሴ፤  
13 እን ጉያ አፉርተመ ሴጠናን ቆረማ ገሞጂ ኬሰ ቱሬ። እን ብኔንሶተ ወጅን ቱሬ፤ ኤርገሞትንስ እሰ ተጃጅለን።   

በረቶትን ጀልቀባ ዋመሙሳኒ 
 
1፥16‑20 ኩወፈ – ማቴ 4፥18‑22፤ ሉቃ 5፥2‑11፤ ዮሀ 1፥35‑42  


14 ኤርገ ዮሀንስ መነ ህዻት ገልፈሜ ቦዴ፣ ዬሱስ ወንጌለ ዋቃ ለለባ ገሊላ ሴኔ።  
15 እንስ፣ “በር ሱን ገኤረ፤ ሞቱማን ዋቃስ ዽኣቴረ፤ ቀልቢ ጅጂረዻቲ ወንጌለት አመና!” ጄዼ።   


16 ዬሱስ ኡቱ ቀርቀረ ገላነ ገሊላረ ዴማ ጅሩ ስሞኒፊ ኦቦሌሰሳ እንድሪያስ ኡቱ እሳን ክዮ ገላነት ደርበቻ ጅረኑ አርጌ፤ እሳን ቁርጡሚ ቀብዶተ ቱረኒቲ።  
17 ዬሱስስ፣ “ኮታ፣ ነ ዱካ ቡኣ፤ አንስ አከ እስን ቀብዱ ነሞታ ታተኒፍ እስን ነንኤርገ” ጄዼን።  
18 እሳንስ ዮሙሱመ ክዮሳኒ ዺሰኒ እሰ ዱካ ቡአን።   


19 እንስ ዮሙ ጥኖ አች ሂቄት ያቆብ እልመ ዘብዴዎሲፊ ኦቦሌሰሳ ዮሀንስ ኡቱ እሳን ብድሩ ኬሰት ክዮወንሳኒ ቆጴፈተኑ አርጌ።  
20 እንስ ዮሙሱመ እሳን ዋሜ፤ እሳንስ አባሳኒ ዘብዴዎስን ሆጄቶተ ቀጨረመን ወጅን ብድሩ ሰነ ኬሰት ዺሰኒ እሰ ዱካ ቡአን።   

ዬሱስ ሀፉረ ጡራኣ ባሱሳ 
 
1፥21‑28 ኩወፈ – ሉቃ 4፥31‑37  


21 እሳን ገረ ቅፍርናሆም ዸቀን፤ እንስ ዮሙሱመ ጉያ ሰንበታቲን መነ ሰገዳ ሴኔ በርሲሴ።  
22 እን አከ በርሲስቶተ ሴራት ኡቱ ህንተእን አከ ነመ ታይታ ቀቡ ቶኮት ዋን በርሲሳ ቱሬፍ ነሞትን በርሲሰሳ ንድንቅሲፈተን።  
23 ዬሩመ ሰነ ነምች መነ ሰገዳሳኒ ኬሳ ከን ሀፉረ ጡራኣን ቀበሜ ቶኮ እዬ  
24 አከነ ጄዼ፤ “ያ ዬሱስ ነመ ናዝሬት፣ አት ማል ኑራ ቀብደ? ኑ በሌሱ ዹፍቴሞ? አት ኤኙ አከ ታቴ አን ነንቤከ፣ ያ ቁልቁልቸ ዋቃ!”   


25 ዬሱስሞ፣ “ጨልእሲ እሰ ኬሳ በእ!” ጄዼ እፈቴ።  
26 ሀፉር ጡራኣን ሱንስ ነምቸ ዽዺተቺሴ፣ ሰገሌ ጉዳዻን እዬ ኬሳ በኤ።   


27 ነሞትን ሁንድኑ ባይኤ ድንቅፈተኒ፣ “ኩን ማሊ? እን ታይታዻን በርሲሰ ሃራ በርሲሰ! ሀፉሮተ ጡራኦሌ ንአጀጀ፤ እሳንስ ንአጀጀሙፍ” ወሊን ጄዸን።  
28 ኦዱን ዋኤሳስ ደፌ ብየ ገሊላ ጉቱ ኬሰ ፈፈጨኤ።   

ዬሱስ ነመ ሄዱ ፈይሱሳ 
 
1፥29‑31 ኩወፈ – ማቴ 8፥14፣15፤ ሉቃ 4፥38፣39  

1፥32‑34 ኩወፈ – ማቴ 8፥16፣17፤ ሉቃ 4፥40፣41  


29 እሳንስ አኩመ መነ ሰገዳቲ በአኒን ያቆቢፊ ዮሀንስ ወጅን መነ ስምኦኒፊ እንድሪያስ ዸቀን።  
30 ሃት ኒቲ ስሞንስ ዹኩበ ዸግነ ጉባዻን ቀበምቴ ጪፍት ቱርቴ፤ እሳንስ ዮሙሱመ ዋኤሼ ዬሱስት ህመን።  
31 እንስ ዸቄ ሀርከ ቀቤ እሼ ካሴ። ዸግነ ጉባን ሱንስ እሼ ዺሴ፤ እሼንስ እሳን ተጃጅሉ ጀልቀብዴ።   


32 ነሞትንስ ገልገለ ሰነ ኤርገ ቢፍቱን ልጤ ቦዴ፣ ዹኩብሰቶታፊ ወረ ሀፉሮተ ሀሞን ቀበመን ሁንደ ዬሱስት ፍደን።  
33 መጋላን ሱን ጉቱንስ በልበለ ዱረት ወልት ቀበሜ።  
34 ዬሱስስ ነሞተ ዽቤ ገራ ገራ ቀበን ሄዱ ፈይሴ፤ ሀፉሮተ ሀሞ ባይኤስ ንባሴ፤ ገሩ እን ሰበቢ ሀፉሮትን ሀሞን ሱን ኤኙማሳ ቤከኒፍ አከ እሳን ዱበተን ህንኤየምኔፍ።   

ዬሱስ እዶ ነምን ህንጅሬት ከዸቹሳ 
 
1፥35‑38 ኩወፈ – ሉቃ 4፥42፣43  


35 ዬሱስ ገነመ በሪ ድምምሳን ከኤ መና በኤ እዶ ነምን ህንጅሬ ቶኮ ዸቄ አችት ከዸቴ።  
36 ስምኦኒፊ ወር እሰ ወጅን ቱረን እሰ በርባዱ ዴመን፤  
37 እሳንስ ዮሙ እሰ አርገተንት፣ “ነምን ሁንድኑ ስበርባዳ ጅረ!” ጄዸኒን።   


38 ዬሱስሞ ዴብሴ፣ “አከ አን አችትስ ለለቡፍ ኮታ ገረ መጋላወን ዽኦ ጅረን ካኒ ዸቅና። ሰበቢን አን ዹፌፍስ ከኑመ” ጄዼ።  
39 ከናፉ እን መኔን ሰገዳሳኒ ኬሰት ለለባ፣ ሀፉሮተ ሀሞስ ባሳ፣ ገሊላ ጉቱ ኬሰ ዴሜ።   

ነምቸ ለምጣኣ ቶኮ 
 
1፥40‑44 ኩወፈ – ማቴ 8፥2‑4፤ ሉቃ 5፥12‑14  


40 ነምች ለምጣኣን ቶኮ ገረሳ ዹፌ ጅልቤንፈቴ፣ “ዮ ፌዺኬ ተኤ፣ አት ነ ቁልቁሌሱ ንደንዴሰ” ጄዼ እሰ ከዸቴ።   


41 ዬሱስስ ገራ ላፌፊ፣ ሀርከሳ ሂጠቴ ነምቸ ቀቀቤ፣ “ፌዺኮት፤ ቁልቁላእ!” ጄዼን።  
42 ዬሩመ ሰነ ለምጢን ሱን ነምቸራ በዴ፤ ነምችስ ንቁልቁላኤ።   


43 ዬሱስስ ኦፍ ኤገኖ ጀባ ኬኔፊ ዮሙሱመ ገድ እሰ ዺሴ።  
44 አከነስ ጄዼን፤ “አት ዋን ከነ ነመ ቶኮትሌ አከ ህንህምኔ ቤከዹ፤ ገሩ ዸቂቲ አከ እሳኒፍ ረጋ ተኡፍ ሉበት ኦፍ አርግሲስ፤ ቁልቁላኡኬቲፍስ ኣርሳወን ሙሴን አጀጄ ሰነ ዽኤስ።”  
45 ነምች ገሩ አቺ በኤ ባይእሴ ኦዴሱ ጀልቀቤ። ከናፍስ ዬሱስ ኤርገሲ መጋላን አለ፣ ለፈ ነምን ህንጅሬ ቱሬ መሌ እፋን እፈት መጋለቲ ሴኑ ህንደንዴኜ። ነሞትን ገሩ እዶ ሁንደት እሰ ብረ ዹፋ ቱረን።    

 2

ዬሱስ ነመ ዸግን እረት ዱኤ ቶኮ ፈይሱሳ 
 
2፥3‑12 ኩወፈ – ማቴ 9፥2‑8፤ ሉቃ 5፥18‑26  


1 ዬሱስ ጉያ ሙራሰ ቦዴ ቅፍርናሆምት ዴብኤ፤ ነሞትንስ አከ እን መነ ጅሩ ዸገአን።  
2 ነሞትን አከ መሌ ባይአተን ወልት ቀበምናን እዶን ዸበሜ በልበል ዱርስ ዽጰቴ፤ እንስ ዱብቸ እሳንት ለለባ ቱሬ።  
3 ጀር ቶኮ ነመ ዸግን እረት ዱኤ ከን ነሞተ አፉሪን ባተሜ ቶኮ ገረሳ ፍደን።  
4 እሳንስ ሰበቢ ባይእነ ነማቲፍ ነምቸ ሰነ ዬሱስት ዽኤሱ ደዸበኒ ቅጠ ዬሱስ ቱሬን በንቲ መና ሳቀኒ ስሬ ነምች ዸግን እረት ዱኤ እረ ጪሴ ሰነ ገድ ቡሰን።  
5 ዬሱስስ ዮሙ አመንቲሳኒ አርጌት ነምቸ ዸግን እረት ዱኤ ሰናን፣ “ጉርባ፣ ጩቡንኬ ሲፍ ዺፈሜረ” ጄዼ።   


6 በርሲስቶተ ሴራ ኬሳ ቶኮ ቶኮ አች ተታአኒ ገራሳኒ ኬሰት፣  
7 “ነምች ኩን ማሊፍ አከነ ዱበተ? እን ዋቀ አረብሰ! ዋቀ ቶክቸ መሌ ኤኙቱ ጩቡ ነማፍ ዺሱ ደንደአ?” ጄዸኒ ያደን።   


8 ዬሱስስ ዬሩመ ሰነ አከ ወን እሳን ገራሳኒ ኬሰት ያዳ ቱረን ከነ ተኤ ሀፉራን ቤኬ አከነ ጄዼን፤ “እስን ማሊፍ ዋን ከነ ያዱ?  
9 ነምቸ ዸግን እረት ዱኤ ከናን፣ ‘ጩቡንኬ ሲፍ ዺፈሜረ’ ጄቹሞ ‘ከኢ ስሬኬ ፉዸዹ ዴም’ ጄቹቱ ሰልጳዸ?  
10 አን ገሩ አከ እልም ነማ ጩቡ ነማፍ ዺሱዻፍ ለፈረት ታይታ ቀቡ አከ ቤክተን ነንበርባደ።” ከናፉ እን ነምቸ ሰናን፣  
11 “አን ስት ነንህመ፤ ከእ፤ ስሬኬ ፉዸዹቲ መነኬት ገል” ጄዼ።  
12 እንስ ከኤ፣ ዮሙሱመ ስሬሳ ፉዸቴ ኡቱመ እሳን ሁንድኑ አርገኑ በኤ ዴሜ። ኩንስ ሁንደሳኒ ድንቅሲሴ፤ እሳንስ፣ “ኑ ተኩማ ዋን አከና አርግኔ ህንቤክኑ!” ጄዸኒ ዋቀ ጀጀን።   

ዋመሙ ሌዊ 
 
2፥14‑17 ኩወፈ – ማቴ 9፥9‑13፤ ሉቃ 5፥27‑32  


13 ዬሱስ አመሌ ገረ ቀርቀረ ገላንቻት ገድ በኤ። ነሞትን ባይኤንስ እሰ ብረት ወልት ቀበመን፤ እንስ እሳን በርሲሱ ጀልቀቤ።  
14 እንስ ኡቱ አቺን ደርባ ጅሩ፣ ሌዊ እልመ እልፍዮስ ኡቱ እን እዶ እት ቀረጠ ወልት ቀበን ታኡ አርጌ፣ “ነ ዱካ ቡእ” ጄዼን። ሌዊንስ ከኤ እሰ ዱካ ቡኤ።   


15 ዬሮ ዬሱስ መነ ሌዊት እርባተ ኛቻ ቱሬት፣ ቀረጦትኒፊ ጩበሞትን ባይኤንሳፊ በረቶተሳ ወጅን ኛቻ ቱረን፤ ነሞትን እሰ ዱካ ቡአን ባይኤ ቱረኒቲ።  
16 በርሲስቶትን ሴራ ወር ፈሪሶተ ቱረን ዮሙ እሳ ጩበሞታፊ ቀረጦተ ወጅን ኛቱ አርገንት፣ “እን ማሊፍ ቀረጦታፊ ጩበሞተ ወጅን ኛተ?” ጄዸኒ በረቶተሳ ጋፈተን።   


17 ዬሱስሞ ዋን ከነ ዸጌኛን፣ “ኦጌስ ፈያ ቶኮ ወረ ዹኩብሰተኒፍ መሌ ወረ ፈያ ቀበኒፍ ህንበርባችሱ። አን ጩበሞተ ዋሙፍን ዹፌ መሌ ቀጄልቶተ ዋሙፍ ህንዹፍኔ” ጄዼን።   

ዬሱስ ዋኤ ሶማ ጋፈተሜ 
 
2፥18‑22 ኩወፈ – ማቴ 9፥14‑17፤ ሉቃ 5፥33‑38  


18 በረቶትን ዮሀንሲፊ ፈሪሶትን ንሶሙ ቱረን። ነሞትን ቶኮ ቶኮ ዹፈኒ፣ “በረቶትን ዮሀንሲፊ በረቶትን ፈሪሶታ ንሶሙ፤ በረቶትንኬ ገሩ ማሊፍ ህንሶምኔ?” ጄዸኒ ዬሱስን ጋፈተን።   


19 ዬሱስሞ አከነ ጄዼ ዴብሴ፤ “ኬሱሞትን ምስርቻ አከሚን ኡቱ እን እሳን ወጅን ጅሩ ሶሙ ደንደኡ? እሳን ሀመ እሰ ኦፍ ብራ ቀበንት ሶሙ ህንደንደአን።   
20 ገሩ ዬሮን እት ምስርች እሳን ብራ ፉዸተሙ ንዹፈ፤ እሳንስ ጋፈስ ንሶሙ።    


21 “ነምን ኡፈተ ሞፋረት ኤርቤ ሃራ ኤርቡ ቶኮዩ ህንጅሩ። ዮ ኩን ጎዸሜ፣ ኤርቤን ሃራን ሱን ኡፈተ ሰነ እራ ተርሳሰ፤ ተርሰኣን ሱንስ እሰ ዱራ ንጫለ።   
22 ነምን ዳዺ ወይኒ ሃራ ቀልቀሎ ሞፋት ነቁ ቶኮዩ ህንጅሩ። ዮ እት ነቄሞ ዳዺን ሱን ቀልቀሎ ሰነ ዾሰ፤ ዳዽቺፊ ቀልቀልች ሆሮማ በኡ። ቆደ ከና ዳዺን ወይኒ ሃራን ቀልቀሎ ሃራት ነቀሙ ቀበ።”   

ዬሱስ ጎፍታ ሰንበታ ተኡሳ 
 
2፥23‑28 ኩወፈ – ማቴ 12፥1‑8፤ ሉቃ 6፥1‑5  

3፥1‑6 ኩወፈ – ማቴ 12፥9‑14፤ ሉቃ 6፥6‑11  


23 ጉያ ሰንበታ ቶኮ ዬሱስ ለፈ ቆቲሳ ምዻኒ ኬሰ ደርባ ቱሬ፤ በረቶትንሳስ ኡቱ እሰ ወጅን ዴማ ጅረኑ አሼቲ ምዻኒ ጭረቹ ጀልቀበን።  
24 ፈሪሶትንስ፣ “እላ፣ እሳን ማሊፍ ዋን ሰንበታን ሆጄቹን ህንኤየመምኔ ሆጄቱ?” ጄዸኒን።   


25 እንስ አከነ ጄዼ ዴብሴ፤ “እስን ዋን ዳዊት ዬሮ እኒፊ ሚልቶትንሳ ቤለአኒፊ ረከተንት ጎዼ ሰነ ተኩማ ህንዱብፍኔ?  
26 በረ አብያታር ሉበ ኦል ኣና ቱሬ ኬሰ፣ እን መነ ዋቃ ሴኔ ቡዴነ ቁልቁሌፈሜ ከን አከ ሉቦትን ቆፍት ኛተኒፍ ኤየመሜ ሰነ ኛቴ። ወረ እሰ ወጅን ጅረኒፍስ ንኬኔ።”   


27 ዬሱስስ አከነ ጄዼን፤ “ሰንበተቱ ነማፍ ኡመሜ መሌ ነምን ሰንበታፍ ህንኡመምኔ።   
28 ከናፉ እልም ነማ ሰንበታፍሌ ጎፍታዸ።”    

 3

ዬሱስ ጉያ ሰንበታቲን ፈይሱሳ 
 

1 አመስ ዬሱስ መነ ሰገዳ ሴኔ፤ ነምች ሀርክ እረት ጎጌ ቶኮስ አች ቱሬ።  
2 እሳን ኬሳስ ነሞትን ቶኮ ቶኮ ዬሱስን ህመቹፍ ጄዸኒ ሰበበ በርባዳ ቱረን፤ ከናፉ አከ እን ሰንበታን ነምቸ ፈይሱ እላሉፍ እሰ ጋደን።  
3 ዬሱስስ ነምቸ ሀርክ እረት ጎጌ ሰናን፣ “ከኢ ፉለ ነመ ሁንዳ ዱረ ዻበዹ” ጄዼ።   


4 ዬሱስስ፣ “ሰንበታን እሰ ከምቱ ኤየመማዸ? ዋን ጋሪ ሆጄቹሞ ዋን ሀማ ሆጄቹ? ሉቡ ኦልቹሞ አጄሱ?” ጄዼ እሳን ጋፈቴ። እሳን ገሩ ንጨልእሰን።   


5 እንስ መተ ጀብነሳኒት አከ መሌ ገዴ፣ ኣሪዻን ገረገሌ እሳን እላሌ፤ ነምቸ ሰናንስ፣ “ሀርከኬ ድሪርፈዹ!” ጄዼ። ነምችስ ሀርከ ድሪርፈቴ፤ ሀርክሳስ ጉቱማን ጉቱት ፈዬ።  
6 ፈሪሶትንስ ገድ በአኒ አከ እቲን ዬሱስን አጄሱ ደንደአን ገሬ ሄሮድስ ወጅን መርአቹ ጀልቀበን።   

ነሞትን ዬሱስ ዱካ ቡአን 
 
3፥7‑12 ኩወፈ – ማቴ 12፥15፣16፤ ሉቃ 6፥17‑19  


7 ዬሱስ በረቶተሳ ወጅን አቺ ከኤ ገረ ገላንቻት ቀጄሌ፤ ቱትን ነሞተ ባይኤስ ገሊላዻ እሰ ዱካ ቡኤ።  
8 ነሞትን ባይኤንስ ዮሙ ዋን እን ሆጄቻ ቱሬ ሁንደ ዸገአንት ይሁዳዻ፣ ዬሩሳሌሚ፣ ኤዶምያሲ፣ ብየ ዮርዳኖስ ገማቲ፣ ናኖ ጢሮሲቲፊ ስዶናቲ ገረሳ ዹፈን።  
9 እንስ አከ ባይእነ ነማቲን ህንዺበምኔፍ አከ እሳን ብድሩ ጥኖ ቶኮ እሳፍ ቆጴሰን በረቶተሳት ህሜ።  
10 ሰበቢ እን ነመ ባይኤ ፈይሴ ቱሬፍ፣ ወር ዹኩብሰተን ሁንድኑ እሰ ቱቁፍ ጄዸኒ እረት ወል ጨብሳ ቱረን።  
11 ሀፉሮትን ጡራኦንስ ዬሮ እሰ አርገን ፉለሳ ዱረት ኩፈኒ፣ “አት እልመ ዋቃት!” ጄዸኒ እዩ ቱረን።  
12 እን ገሩ አከ እሳን አከ እን ቤከሙ ህንጎኔ ጀቤሴ እሳን አጀጄ።   

ፍለተሙ ኤርገሞተ ኩዸ ለማኒ 
 
3፥16‑19 ኩወፈ – ማቴ 10፥2‑4፤ ሉቃ 6፥14‑16፤ ሆጂ 1፥13  


13 ዬሱስስ ቱሉት ኦል በኤ ወረ ኦፊሳቲ በርባዴ ኦፍት ዋሜ፤ እሳንስ ገረሳ ዹፈን።  
14 እንስ አከ እሳን እሰ ወጅን ጅራተኒፊ አከ ለለባፍ እሳን ኤርጉፍ ነሞተ ኩዸ ለመ ሙዴ በረቶተ ጄዼ ሞጋሴ፤  
15 አከ እሳን ሀፉሮተ ሀሞ ባሰኒፍስ ታይታ ኬኔፍ።   

   
 

16 ወር ኩዸ ለማን እን ሙዴስ እሳን ከነ፦  

   
 
ስሞን እሰ እን “ጴጥሮስ” ጄዼ ሞጋሴ፣   


17 ያቆብ እልመ ዘብዴዎሲፊ ኦቦሌሰሳ ዮሀንስ ወረ እን “ቦአኔርጌስ” ጄዼ ሞጋሴ፤ ቦአኔርጌስ ጄቹን እልማን “ከከዌ” ጄቹዸ፤   


18 እንድሪያስ፣  

ፊልጶስ፣  

በርተሎሜዎስ፣  

ማቴዎስ፣  

ቶማስ፣  

ያቆብ እልመ እልፍዮስ፣  

ታዴዎስ፣  

ስሞን ህናፍትቸ፣   


19 ይሁዳ አስቆሮትቸ እሰ ዬሱስን ደበርሴ ኬኔ።   

ዬሱሲፊ ብኤልዜቡል 
 
3፥23‑27 ኩወፈ – ማቴ 12፥25‑29፤ ሉቃ 11፥17‑22  


20 ዬሱስስ መነ ቶኮ ሴኔ፤ ሰበቢ ነሞትን አከ መሌ ባይአተን አመስ ወልት ቀበመኒፍ እኒፊ በረቶትንሳ ዋ ኛቹሌ ህንደንዴኜ።  
21 ፍሮትንሳስ ዮሙ ዋን ከነ ዸገአንት እሰ ቀቡ ዸቀን፤ ነሞትን፣ “እን ቀልቢ ደበርሴረ” ጄቻ ቱረኒቲ።   


22 በርሲስቶትን ሴራ ወር ዬሩሳሌሚ ገድ ቡአን፣ “እን ብኤልዜቡሊን ቀበሜረ! ሀንገፈ ሀፉሮተ ሀሞቲን ሀፉሮተ ሀሞ ባሳ ጅረ” ጄዸን።   


23 ዬሱስሞ ኦፍት እሳን ዋሜ አከነ ጄዼ ፈኬኛን እሳንት ዱበቴ፦ “ሴጠን አከምት ሴጠነ ባሱ ደንደአ?  
24 ሞቱማን ቶኮ ዮ ገርገር ኦፍ ቆዴ፣ ሞቱማን ሱን ዻበቹ ህንደንደኡ።   
25 መን ቶኮ ዮ ገርገር ኦፍ ቆዴ፣ መን ሱን ዻበቹ ህንደንደኡ።   
26 ሴጠንስ ዮ ገርገር ኦፍ ቆዴ፣ እን ዻበቹ ህንደንደኡ፤ ዹምንሳ ገኤራቲ።   
27 ዹጉማን ነምን ከምዩ ኡቱ ዱራን ዱርሴ ነመ ጀባ ቶኮ ህንህዽን፣ መነ ነመ ጀባ ሰና ሴኔ ቀቤኘሳ ሳሙ ህንደንደኡ። ኤርገሲ እን መነ ነምቸ ጀባ ሰና ሳሙ ደንደአ።   
28 አን ዹጉመ እስንትን ህመ፤ ጩቡንሳኒ ሁንዲፊ አረብሶን እሳን ዱበተን ሁንድ ነሞታፍ ዺፈሙ ንደንደአ፤   
29 ነምን ሀፉረ ቁልቁሉ አረብሱ ከምዩ ገሩ ጎንኩማ ዺፈመ ህንአርገቱ፤ እን እት ጋፈተማ ጩቡ በረ በራት።”   


30 ዬሱስስ ሰበቢ እሳን፣ “እን ሀፉረ ጡራኣ ቀበ” ጄቻ ቱረኒፍ ዋን ከነ ዱበቴ።   

ሃዸ ዬሱሲፊ ኦቦሎተሳ 
 
3፥31‑35 ኩወፈ – ማቴ 12፥46‑50፤ ሉቃ 8፥19‑21  


31 ሃቲፊ ኦቦሎትንሳ ዹፈኒ፣ አለ ዻበተኒ ነመ እት ኤርገኒ እሰ ዋምስሰን።  
32 ነሞትን ባይኤንስ እሰት ናነአኒ ታኣ ቱረን፤ እሳንስ፣ “ሃትኬቲፊ ኦቦሎትንኬ አለ ዸዻበተኒ ስ እያፈቻ ጅሩ” ጄዸኒ እሰት ህመን።   


33 እንሞ፣ “ሃትኮፊ ኦቦሎትንኮ ኤኙ?” ጄዼ ጋፈቴ።   


34 እንስ ወረ ናኖሳ መርሰኒ ተታአን እላሌ አከነ ጄዼ፤ “ሃትኮፊ ኦቦሎትንኮ ኩኖት!  
35 ነምን ፌዺ ዋቃ ራወቱ ከምዩ ኦቦሌሰኮት፤ ኦቦሌቲኮት፤ ሃዸኮትስ።”    

 4

ፈኬኘ ነመ ሰኚ ፈጫሱ 
 
4፥1‑12 ኩወፈ – ማቴ 13፥1‑15፤ ሉቃ 8፥4‑10  

4፥13‑20 ኩወፈ – ማቴ 13፥18‑23፤ ሉቃ 8፥11‑15  


1 ዬሱስ አመስ ቀርቀረ ገላንቻት በርሲሱ ጀልቀቤ። ቱትን ናኖሳት ወልት ቀበሜ አከ መሌ ጉዳ ቱሬ፤ ኡቱ ነሞትን ሁንድ ቀርቀረ ገላንቻረ አፋን ብሻኒ ጅረኑ፣ እን ብድሩ ያበቴ ገላንቸረ አች ሂቄ ታኤ።  
2 ፈኬኛንስ ዋን ባይኤ እሳን በርሲሴ፤ በርሲሰሳ ኬሰትስ አከነ ጄዼ፦  
3 “ሜ ዸገኣ! ኩኖ፣ ነምች ሰኚ ፈጫሱ ቶኮ ሰኚ ፈጫፈቹ በኤ።   
4 ኡቱ እን ፈጫሳ ጅሩስ ሰኚን ቶኮ ቶኮ ከራረ ቡኤ፤ ስምብሮትንስ ዹፈኒ ኛተኒ ፍጠን።   
5 ካንሞ ለፈ ከታ፣ እዶ ብዮ ባይኤ ህንቀብኔረ ቡኤ። ሰኚን ሱንስ ሰበቢ ብዮን ሱን ገድ ፈጌኘ ህንቀባትኒፍ ደፌ ብቅሌ።   
6 ዮሙ አዱን ባቴት ገሩ ብቅልቱን ሱን ንጮለጌ፤ ዋን ህደ ህንቀባትኒፍስ ንጎጌ።   
7 ሰኚን ብራስ ቆራቲ ኬሰ ቡኤ፤ ቆራቲን ሱንስ ጉደቴ ብቅልቱ ሰነ ሁዼ፤ ብቅልቱን ሱንስ እጀ ህንነቀትኔ።   
8 አመስ ሰኚን ካን ብዮ ጋሪረ ቡኤ። ንብቅሌ፤ ንጉደቴ፤ እጀስ ንነቀቴ። እን ቶኮ ሶዶመ፣ ካን ጃተመ፣ ካንሞ ዽበ ነቀቴ።”   


9 ዬሱስስ፣ “ነምን ጉረ ዸገኡ ቀቡ ከምዩ ሃዸገኡ” ጄዼ።   


10 ዬሮ እን ኮጳ ቱሬትስ ወር ኩዸ ለማኒፊ ነሞትን ናኖሳ ቱረን ብራ ዋኤ ፈኬኘ ሰና እሰ ጋፈተን።  
11 እንስ አከነ ጄዼን፤ “እጪቲን ሞቱማ ዋቃ እስኒፍ ኬነሜረ። ወረ አለ ጅረንት ገሩ ወን ሁንድኑ ፈኬኛን ህመመ፤   
12 ኩንስ፣  

“ ‘እሳን አከ ህንዴብኔፊ አከ ዺፈመ ህንአርገትኔፍ፣   

አርጉ እኑመ አርጉ፣ ገሩ ህንቀልቤፈተን፤   

ዸገኡስ እኑመ ዸገኡ፣ ገሩ ህንሁበተን።’*”   


13 ዬሱስስ አከነ እሳኒን ጄዼ፤ “እስን ፈኬኘ ከነ ህንሁበተኒ? ዮስ እስን አከምት ፈኬኘ ሁንደ ሁበቱሬ?  
14 ነምች ሰኚ ፈጫሱ ሱን ዱብቸ ፈጫሰ።   
15 ነሞትን ቶኮ ቶኮ ሰኚ ከራራ፣ ለፈ ዱብች እት ፈጫፈሜ ሰነ ፈካቱ። አኩመ እሳን ዱብቸ ዸገአኒን ሴጠን ዹፌ ዱብቸ እሳን ኬሰት ፈጫፈሜ ሰነ ፉዸተ።   
16 ወር ካን አኩመ ሰኚ ከታረት ፈጫፈሜት፤ እሳን ዮሙ ዱብቸ ዸገአንት ዮሙሱመ ገመቹን ፉዸቱ።   
17 ገሩ እሳን ዋን ሁንዴ ህንቀብኔፍ ዬሮ ገባባ ቆፈ ቱሩ። ዬሮ ረክን ዮካን አርአተምን ሰበቢ ዱብቻቲፍ ዹፉት እሳን ደፈኒ ጉፈቱ።   
18 አመስ ወር ካን ሰኚ ቆራቲ ኬሰት ፈጫፈሜ ፈካቱ፤ እሳንስ ወረ ዱብቸ ዸገአኒዸ፤   
19 ገሩ ያዶን አዱኛ ከና፣ ጎዎምሳን ቀቤኛቲፊ ሀዊን ዋን ገራ ገራ እሳን ሴኔ ዱብቸ ሁዼ እጀ ነቀቹ ዾወ።   
20 ወር ካንስ ሰኚ ብዮ ጋሪረት ፈጫፈሜ ፈካቱ፤ እሳንስ ዱብቸ ንዸገኡ፤ ንፉዸቱ፤ እጀስ ንነቀቱ፤ እን ቶኮ ሶዶመ፣ ካን ጃተመ፣ ካንሞ ዽበ ነቀተ።”   

እብሳ ጎምብሳ ጀላ 
 

21 እንስ አከነ እሳኒን ጄዼ፤ “እስን እብሳ ጎምብሳ ጀለ ዮካን ስሬ ጀለ ካኡፍ ፍዱ? ቆደ ከና ባቱሳረ ኬሱ ምቲ?  
22 ወን ዾክፈሜ ከምዩ ሙልእፈሙፍ ጅራቲ፤ ወን ሀጉገሜ ከምዩስ እፈት ባፈሙፍ ጅራቲ።   
23 ነምን ከምዩ ዮ ጉረ ዸገኡ ቀባቴ ሃዸገኡ።”   


24 እንስ እት ፉፌ አከነ ጄዼን፤ “ዋን ዸጌሰን ቀልቤፈዻ። ሰፈርቱ እቲን ሰፈርተኒንስ፣ ሀመስ ጫላዩ እስኒፍ ሰፈረመ።   
25 ከን ቀቡ ከሚፍዩ እት ደበለሜ ንኬነመ፤ ከን ህንቀብኔ ገሩ ወን እን ቀቡዩ እራ ፉዸተመ።”   

ፈኬኘ ሰኚ ጉደቱ 
 

26 አመስ አከነ ጄዼ፤ “ሞቱማን ዋቃ ነመ ለፈሳረት ሰኚ ፈጫሱ ቶኮ ፈካተ።   
27 አከምት አከ ተኤ ነምች ቤኩ ባቱሌ፣ እን ረፉስ ዮካን ደመቁስ፣ ሰኚን ሱን ሀልከኒ ጉያ ንብቅለ፤ ንጉደተስ።   
28 ለፍት ኦፉመሼቲን ምዻን ባፍት፤ ጀልቀበት ብቅለ፣ እት ኣንሴ ሁዻ ምዻኒ፣ ኤርገሲሞ ምዻን ጉቱ ባፍት።   
29 ነምችስ አኩመ ምዻንች ብልቻቴን ሃሙ ጀልቀበ፤ ዬሮን ሃማ ገኤራቲ።”   

ፈኬኘ ሰኚ ሰናፍጫ 
 
4፥30‑32 ኩወፈ – ማቴ 13፥31፣32፤ ሉቃ 13፥18፣19  


30 አመስ እን አከነ ጄዼ፤ “ሞቱማን ዋቃ ማል ፈካተ ጄቹ ደንዴኘ? ዮካን ፈኬኘ ማሊቲን እሰ እብስነ?  
31 እን ሰኚ ሰናፍጫ ከን ሰኚወን ለፈረ ጅረን ሁንደረ ጥና ተኤ ፈካተ።   
32 ኤርገ ፈጫፈሜ ቦዴ ገሩ ጉደቴ ብቅልቱ ሁንደ ጫለ፤ ደሜወን ጉርጉዳ ስምብሮትንስ ጋድሰሳ ጀለ ጅራቹ ደንደአንስ ቀባተ።”   


33 ዬሱስስ ፈኬኘወን አከና ባይኤዻን ሀመ እሳን ዸገኡ ደንደአን ዱብቸ እሳንት ዱበቴ።  
34 እንስ ፈኬኛን መሌ ዋን ቶኮሌ እሳንት ህንዱበትኔ። ዬሮ ኮጳ ቱረንት ገሩ ዋን ሁንደ በረቶተሳቲፍ ንእብሴ።   

ዬሱስ ቡቤ ገብ ጎቹሳ 
 
4፥35‑41 ኩወፈ – ማቴ 8፥18፣23‑27፤ ሉቃ 8፥22‑25  


35 እን ጋፈስ፣ ዬሮ ገልገላኤት፣ “ኮታ ገመ ጬና” እሳኒን ጄዼ።  
36 እሳንስ ቱተ ነሞታ ሰነ አችት ዺሰኒ ዬሱስን አኩመ እን ብድሩ ኬሰ ጅሩት ፉዸኒ ዴመን። ብድሩወን ብራስ እሰ ወጅን ቱረን።  
37 ቡቤን ሀማን ቶኮ ንከኤ፤ ደምበሊንስ ብድሩ ሰነ ዸኤ ብድሩን ሱን ብሻኒን ጉተሙ ገኤ።  
38 ዬሱስስ ብድሩ ሰነ ኬሰ ከራ ዱባ ቦራቲ ቶኮረ ረፋ ቱሬ። በረቶትንስ እሰ ደመቅሰኒ፣ “ያ በርሲሳ፣ ዹሙንኬኘ ሆማ ስ ህንዽቡ?” ጄዸኒን።   


39 እንስ ከኤ ቡቤ ሰነ እፈቴ፤ ደምበሊ ሰናንስ፣ “ጨልእስ! ገብ ጄዽስ!” ጄዼ። ቡቤን ሱንስ ንጨልእሴ፤ ተስገቢን ጉዳንስ ንተኤ።   


40 እንስ በረቶተሳቲን፣ “እስን ማሊፍ አከነ ሶዳቱ? እስን አመዩ አመንቲ ህንቀብደኒ?” ጄዼ።   


41 እሳንስ አከ መሌ ሶዳተኒ፣ “ነምች ቡቤፊ ደምበሊንዩ አጀጀመኒፍ ኩን ኤኙ?” ጄዸኒ ወል ጋፈተን።    

 5

ዬሱስ ነመ ሀፉረ ሀማን ቀበሜ ቶኮ ፈይሴ 
 
5፥1‑17 ኩወፈ – ማቴ 8፥28‑34፤ ሉቃ 8፥26‑37  

5፥18‑20 ኩወፈ – ሉቃ 8፥38፣39  


1 እሳንስ ገላንቸ ጬአኒ ብየ ጌርጌሴኖን ዸቀን።  
2 ዮሙ ዬሱስ ብድሩራ ቡኤት፣ ዮሙሱመ ነምች ሀፉረ ጡራኣዻን ቀበሜ ቶኮ እዶ አዋላቲ በኤ እሰት ዹፌ።  
3 ነምች ኩን እዶ አዋላ ጅራተ ቱሬ፤ ነምን ቶኮዩ ፎንጫንሌ ለመተ እሰ ህዹ ህንደንዴኜ።  
4 እን ዬሮ ባይኤ ፉኞ ስቢላቲፊ ፎንጫዻን ህዸመ ቱሬ፤ ገሩ ፎንጫ ሰነ ኩኩቴ ፉኞ ስቢላ ሰነስ ጨጨብሰ ቱሬቲ። ነምን ገድ እሰ ቀቡ ደንደኡ ቶኮዩ ህንቱሬ።  
5 እንስ ዬሮ ሁንዱማ፣ ሀልከኒ ጉያ እዶ አዋላ ኬሰቲፊ ጋረን ጉባት እያ፣ ዸግነሳስ ዸጋዻን ሙርሙራ ቱሬ።   


6 እንስ ዮሙ ዬሱስን ፈጎት አርጌት እት ፊጌ፣ ፉለሳ ዱረት ጅልቤንፈቴ።  
7 ሰገሌ ኦል ፉዸቴ እዬስ፣ “ያ ዬሱስ እልመ ዋቀ ዋን ሁንዳ ኦሊ፣ አት ማል ነራ በርባደ? መቃ ዋቃቲን ስን ከዸዻቲ ማሎ ነ ህንዽጵስን!” ጄዼን።  
8 ዬሱስስ፣ “ያ ሀፉረ ጡራኣ፣ ነምቸ ከነ ኬሳ በእ!” ጄዼኒ ቱሬቲ።   


9 ዬሱስስ፣ “መቃንኬ ኤኙ?” ጄዼ እሰ ጋፈቴ።  

እንስ፣ “ኑ ዋን ባይኤ ታኔፍ፣ መቃንኮ ‘ሌጌዎን’*” ጄዼ ዴብሴ።  
10 አከ እን ብየ ሰነ ኬሳ እሳን ህንአሪኔፍስ ጉድሴ ዬሱስን ከዸቴ።   


11 ሆማን ቦዬ ጉዳንሳስ ጋረ ብረ ዼዳ ቱሬ።  
12 ሀፉሮትን ሀሞን ሱንስ፣ “ገረ ሆማ ቦዬ ሰናት ኑ ኤርግ፤ አከ እት ገሉፍስ ኑ ኤየም” ጄዸኒ ዬሱስን ከዸተን።  
13 እንስ ንኤየሜፍ፤ ሀፉሮትን ጡራኦን ሱን በአኒ ቦዬ ሰነት ገለን። ሆማን ገረ ቦዬ ኩመ ለማ ኦፍ ኬሳ ቀቡ ሱንስ ኤዴደ ሀለያራ ገድ ፉርጉግፈሜ ገላነት ነምኤ ልቅምፈሜ።   


14 ወር ቦዬወን ትክሰን ሱንስ በቀተኒ መጋላፊ ባድያት ዋን ከነ ኦዴሰን፤ ነሞትንስ ዋን ተኤ ሰነ እላሉ ያአን።  
15 እሳንስ ዮሙ ገረ ዬሱስ ዹፈንት ነምቸ ሌጌዎኒ ሀፉሮተ ሀሞቲን ቀበሜ ቱሬ ሰነ ወያ ኡፈቴ፣ ቀልቢሳትስ ዴብኤ አች ታኤ አርገን፤ ንሶዳተንስ።  
16 ወር ዋን ከነ አርገኒ ቱረንስ ዋን ነምቸ ሀፉሮተ ሀሞን ቀበሜ ቱሬ ሰናፍ ተኤፊ ዋኤ ሆማ ቦዬስ ነሞተት ኦዴሰን።  
17 ከነረት ጀር አከ ዬሱስ ብየሳኒ ኬሳ በኡፍ እሰ ከዸቹ ጀልቀበን።   


18 ኡቱ ዬሱስ ብድሩ ያበቻ ጅሩ ነምች ሀፉረ ሀማን ቀበሜ ቱሬ ሱን እሰ ወጅን ዴሙፍ እሰ ከዸቴ።  
19 ዬሱስ ገሩ፣ “ገረ መነኬቲ፣ ወረኬት ገሊቲ ዋን ጉዳ ጎፍታን ሲፍ ጎዼፊ አከምት አከ እን ስ ማሬስ እሳንት ኦዴስ!” ጄዼን መሌ ህንኤየምኔፍ።  
20 ከናፉ ነምች ሱን ዸቄ ዋን ዬሱስ እሳፍ ጎዼ መጋላ ኩርነን ኬሰት ኦዴሱ ጀልቀቤ። ነሞትን ሁንድኑስ ንድንቅፈተን።   

ዱርበ ዱቴፊ ዱበርቲ ዹኩብሰቴ ቶኮ 
 
5፥22‑43 ኩወፈ – ማቴ 9፥18‑26፤ ሉቃ 8፥41‑56  


21 ዮሙ ዬሱስ ብድሩዻን አመስ ገረ ገመ ገላናት ጬኤት ነሞትን ሄዱን እሰ ብረት ወልት ቀበመን፤ እንስ ቀርቀረ ገላና ቱሬ።  
22 ሆገንቶተ መነ ሰገዳ ኬሳስ ነምች ያኢሮስ ጄዸሙ ቶኮ ዹፌ፤ እንስ ዮሙ ዬሱስን አርጌት፣ ሚለሳረት ኩፌ፣  
23 “እንተልኮ ጥኖን ዱኡ ጌሴርት። አከ እሼን ፈይቴ ጅራቱፍ፣ ማሎ ኮቱቲ ሀርከኬ እሼረ ከእ” ጄዼ ጀቤሴ እሰ ከዸቴ።  
24 ከናፉ ዬሱስ እሰ ወጅን ዸቄ።  

ነሞትን ባይኤንስ እሰ ዱካ ቡአን፤ ገረሳትስ ወል ዺባ ቱረን።  
25 ዱበርቲን ዺግንሼ ወጋ ኩዸ ለመ ዸንገለኣ ቱሬ ቶኮስ አች ቱርቴ።  
26 እሼንስ ኦጌዪ ፈያ ባይኤ ብረት አከ መሌ ዽጰቴ፤ ዋን ቀብዱ ሁንዱመስ ኦፍ ሀርካ ፍጤ፤ ገሩ እቱመ ሀማቻ ዴሜ መሌ እት ህንወዮፍኔ።  
27 እሼንስ ዮሙ ዋኤ ዬሱስ ዸጌሴት ዱግደሳ ዱባን ነሞተ ግዱዻን ዹፍቴ ኡፈተሳ ቱቅጤ።  
28 እሼን፣ “አን ዮን ኡፈቱመሳሌ ቱቄ ነንፈየ” ጄቴ ያዴ ቱርቴቲ።  
29 ዺግንሼስ ዮሙሱመ ጭቴ፤ እሼንስ አከ ዽጵነሼራ ፈይቴ ዸግነሼ ኬሰት ሁበቴ።   


30 ዬሱስስ ዮሙሱመ አከ ሁምን እሰ ኬሳ በኤ ሁበቴ። እንስ ነሞተ ኬሰ ገረ ገሌ፣ “ኤኙቱ ኡፈተኮ ቱቄ?” ጄዼ ጋፈቴ።   


31 በረቶትንሳስ ዴብሰኒ፣ “አከ ነሞትን ስዺባ ጅረን ኡቱመ አርግቱ፣ ‘ኤኙቱ ነ ቱቄ?’ ጄቴ ጋፈታ?” ጄዸን።   


32 ዬሱስ ገሩ ነምን ዋን ከነ ጎዼ ኤኙ አከ ተኤ አርጉፍ ጄዼ ገረገሌ እላሌ።  
33 ዱበርትቲንስ ዋን እሼፍ ጎዸሜ ሁበቴ ሶዳዻን ሆለቻ ዹፍቴ ሚለሳረት ኩፍቴ፤ ዹጋ ሁንዱመስ እሰት ህምቴ።  
34 እንስ፣ “ያ እንተላ፣ አመንቲንኬ ስፈይሴረ። ነጋን ዴም፤ ዽጵነ ኬራስ ፈይ” ጄዼን።   


35 ኡቱ ዬሱስ ዱበቻ ጅሩስ ነሞትን ቶኮ ቶኮ መነ ያኢሮስ ቡልቻ መነ ሰገዳቲ ዹፈኒ፣ “እንተልኬ ዱቴርት፤ አት ስአች ማሊፍ በርሲስቸ ረክፍተ?” ጄዸን።   


36 ዬሱስ ገሩ ዋን እሳን ጄዸን ጀላ ቀቡ ድዴ ቡልቻ መነ ሰገዳ ሰናን፣ “አመን መሌ ህንሶዳትን!” ጄዼ።   


37 እንስ ጴጥሮስ፣ ያቆቢፊ ዮሀንስ ኦቦሌሰ ያቆብ መሌ አከ ነምን ቶኮዩ እሰ ፋነ ዴሙ ህንኤየምኔ።  
38 ዮሙ መነ ሆገና መነ ሰገዳ ሰና ብረ ገአንትስ ዬሱስ ኡመተ ወጩ፣ ነሞተ ቦአኒፊ ወዋተን አርጌ።  
39 እንስ ኦል ሴኔ፣ “ወጭኒፊ ቦእች ኩን ሁንድ ማል? እንተለቲን ንረፍት መሌ ህንዱኔ” ጄዼን።  
40 እሳን ገሩ እሰት ኮልፈን።  

እንስ ኤርገ ሁንደሳኒ ገድ ባሴ ቦዴ፣ አባፊ ሃዸ እንተለቲ፣ በረቶተ እሰ ወጅን ቱረንስ ፉዸቴ እዶ እንተለቲን ጅርቱ ሴኔ።  
41 እንስ ሀርከሼ ቀቤ፣ “ጣሊታ ቁሚ!” ጄዼን፤ ኩንስ፣ “ያ ሙጨቲ ጥኖ፣ አን ሲን ነንጄዸ፣ ከእ!” ጄቹዸ።  
42 ሙጨቲንስ ዮሙሱመ ካቴ ዻበቴ፤ አሲፊ አችስ ዴሙ ጀልቀብዴ። ኡሙሪንሼ ወጋ ኩዸ ለመ ቱሬ። እሳንስ ዮሙሱመ አከ መሌ ድንቅፈተን።  
43 እንስ አከ ነምን ቶኮዩ ዋን ከነ ህንቤክኔፍ አጀጀ ጭማ ኬኔ፤ አከ እሳን ዋን እሼን ኛቱ እሼፍ ኬነን እሳንት ህሜ።    

 6

ራጂ ከበጀ ዸቤ 
 
6፥1‑6 ኩወፈ – ማቴ 13፥54‑58  


1 ዬሱስ አቺ በኤ ገረ መጋላ እት ዸለቴ ዸቄ፤ በረቶትንሳስ እሰ ወጅን ዸቀን።  
2 እንስ ጉያን ሰንበታ ጌኛን መነ ሰገዳት በርሲሱ ጀልቀቤ፤ ወር እሰ ዸገአን ባይኤንስ ንድንቅሲፈተን።  

እሳንስ አከነ ጄዸኒ ጋፈተን፤ “ነምች ኩን ወንቶተ ከኔን ኤሳ አርገቴ? ኦጉማን እሳፍ ኬነሜ ኩን ማል? ሆጂወን ድንቅሲሶን ሀርከሳቲን ሆጄተመን ከኔን አከና ማል?  
3 ነምች ኩን ሶፍቱ ሙካ ምቲ? እን እልመ ማርያም፣ ኦቦሌሰ ያቆብ፣ ከን ዮሳ፣ ከን ይሁዳፊ ከን ስሞን ምቲ? ኦቦሌቶትንሳ አስ ኑ ብረ ጅሩ ምቲ?” እሳንስ እሰት ጉፈተን።   


4 ዬሱስሞ፣ “ራጂን መጋላ እት ዸለቴፊ ፍሮተሳ ኬሰቲፊ መነሳት መሌ ከበጀ ህንዸቡ” ጄዼን።  
5 እንስ ዹኩብሰቶተ ሙራሰረ ሀርከሳ ካኤ ፈይሱ መሌ ሆጂ ድንቅሲሳ ቶኮሌ አችት ሆጄቹ ህንደንዴኜ።  
6 እንስ አመንቲ ዸቡሳኒቲፍ ድንቅፈቴ።  

ዬሱስ ጀረ ኩዸ ለማን ኤርጉሳ 
 
6፥7‑11 ኩወፈ – ማቴ 10፥1፣9‑14፤ ሉቃ 9፥1፣3‑5  

ዬሱስስ ነሞተ በርሲሳ ገንደ ቶኮራ ገረ ገንደ ብራ ናነኣ ቱሬ።  
7 ወረ ኩዸ ለማን ኦፍት ዋሜ ለመ ለማን እሳን ኤርጉ ጀልቀቤ፤ ሀፉሮተ ጡራኦረትስ ታይታ ኬኔፍ።   


8 አከነ ጄዼስ እሳን አጀጄ፦ “አዴምሰኬሰኒፍ ኡሌ መሌ ዋን ቶኮሌ ጄቹንስ ቡዴናፊ ኮሮጆ ህንቀበትና፤ ሰበተኬሰንትሞ ማለቀ ህንጉዱንፈትና።   
9 ኮጴ ካአዻ፤ ገሩ ክታ ለመ ህንኡፈትና።   
10 ዬሮ መነ ቶኮ ሴንተን ከምዩ፣ ሀመ መጋላ ሰና ባተንት መኑመ ሰነ ቱራ።   
11 ዮ እዶን ከምዩ እስን ስመቹ ባቴ ዮካን እስን ዸገኡ ባቴ፣ እዶ ሰና በኣቲ አከ ረጋ እሳንት ተኡፍ አዋረ ሚለኬሰኒ ዸዸአዻ።”   


12 እሳንስ አቺ በአኒ አከ ነሞትን ቀልቢ ጅጂረተኒፍ ለለበን።  
13 ሀፉሮተ ሀሞ ባይኤ ባሰን፤ ዹኩብሰቶተ ባይኤስ ዘይቲ ድበኒ ፈይሰን።   

አጄፈሙ ዮሀንስ ጩጳ 
 
6፥14‑29 ኩወፈ – ማቴ 14፥1‑12  

6፥14‑16 ኩወፈ – ሉቃ 9፥7‑9  


14 ሄሮድስ ሞትች ዋኤ ዋን ከና ዸገኤ፤ መቃን ዬሱስ ስሪት ቤከሜ ቱሬቲ። ነሞትን ቶኮ ቶኮ፣ “ዮሀንስ ጩጳን ወረ ዱአን ኬሳ ካፈሜረ፤ ሰበቢን ሆጂን ድንቂ እሳን ሆጄተሙፍስ ከኑመ” ጄዸን።   


15 ወር ካን፣ “እን ኤልያስ” ጄዸን።  

ካንሞ፣ “እን ራጆተ ዱሪ ኬሳ አከ እሰ ቶኮት” ጄዸን።   


16 ሄሮድስ ገሩ ዮሙ ዋን ከነ ዸገኤት፣ “ዮሀንስ እሰ አን መታሳራ ኩቴቱ ወረ ዱአን ኬሳ ካፈሜ!” ጄዼ።   


17 ሄሮድስ መታንሳ አከ ዮሀንስ ቀበሜ፣ ህዸሜ መነ ህዻት ገልፈሙ አጀጄ ቱሬቲ። እንስ ሰበቢ ኒቲ ኦቦሌሰ ኦፊሳ ፊልጶስ፣ ሰበቢ ሄሮድያዳ እሼ ኦፊ ፉዼ ቱሬ ሰናቲፍ ጄዼ ዋን ከነ ጎዼ።  
18 ዮሀንስስ ሄሮድሲን፣ “አት ኒቲ ኦቦሌሰኬቲ ፉዹንኬ ሴረ ምት” ጄዻኒ ቱሬቲ።  
19 ከናፉ ሄሮድያዳን ዮሀንስት ሃሎ ቀበቴ እሰ አጄሱ በርባዴ። ገሩ እሼን ህንደንዴኜ፤  
20 ሄሮድስ አከ ዮሀንስ ነመ ቀጄላፊ ነመ ቁልቁሉ ተኤ ቤኬ፣ እሰ ሶዳቴ፣ ኤጉምሰ እሳፍ ጎቻ ቱሬቲ። ሄሮድስ ዮሙ ዋን ዮሀንስ ዱበቱ ዸገኤት አከ መሌ ርፈቴ፤ ተኡስ ገመቹዻን እሰ ዸጌፈቹ በርባዴ።   


21 ዹመረትስ ዬሮን ምጃኣን አርገሜ። ሄሮድስ ጉያ ዸሎተሳት ቆንዳልቶተ ጉርጉዶታፍ፣ አጀጆተ ሎልቶታቲፊ ነሞተ ገሊላ ኬሰት ቤከመኒፍ እርባተ ቆጴሴ።  
22 እንተል ሄሮድያዳስ ዮሙ ኦል ሴንቴ ስርብቴት ሄሮድሲፊ ኬሱሞተሳ ወረ እርባተ አፌረመን ገመቺፍቴ።  

ሞትችስ እንተለቲዻን፣ “ዋኑመ በርባዴ ነ ከዸዹ፤ አን ሲፍ ነንኬነ!” ጄዼ።  
23 እንስ፣ “ሀመ ወለካ ሞቱማኮትሌ ዋን አት ነ ከዸቱ ከምዩ ሲፍ ነንኬነ!” ጄዼ ከኩዻን ዋዳ ገሌፍ።   


24 እሼንስ ገድ ባቴ ሃዸሼቲን፣ “ማል ከዸዹ?” ጄቴ።  

ሃትሞ፣ “መታ ዮሀንስ ጩጳ” ጄቴ ዴብፍቴፍ።   


25 እንተለቲንስ ዮሙሱመ አሪቲዻን ገረ ሞትቻት ኦል ሴንቴ፣ “አከ አት አሙመ መታ ዮሀንስ ጩጳ ገበቴረ ኬሴ ናፍ ኬንቱ ነንበርባደ” ጄቴን።   


26 ሞትችስ አከ መሌ ገዴ፤ ገሩ ሰበቢ ከኩሳቲፊ ሰበቢ ወረ እሰ ወጅን ማዲት ዽኣተኒቲፍ ጄዼ እሼ ድዱ ህንበርባድኔ።  
27 እንስ ዮሙሱመ ሎልቱ ቶኮ አከ እን መታ ዮሀንስ ፍዱፍ አጀጄ ኤርጌ። ሎልቱን ሱንስ ዸቄ መነ ህዻ ኬሰት መታ ዮሀንስ እሰራ ኩቴ፤  
28 መታሳስ ገበቴረ ካኤ ፍዴ እንተለቲት ኬኔ። እሼንስ ሃዸሼት ኬንቴ።  
29 በረቶትን ዮሀንስስ ዋን ከነ ዸጌኛን ዹፈኒ ሬፈሳ ፉዸኒ አዋለ ኬሰ ካአን።   

ዬሱስ ነሞተ ኩመ ሸን ሶሩሳ 
 
6፥32‑44 ኩወፈ – ማቴ 14፥13‑21፤ ሉቃ 9፥10‑17፤ ዮሀ 6፥5‑13  

6፥32‑44 ኩወእ – ማር 8፥2‑9  


30 ኤርገሞትንስ ዬሱስ ብረት ወልት ቀበመኒ ዋን ሆጄተኒ ቱረኒፊ ዋን በርሲሰኒ ቱረን ሁንደ እሰት ህመን።  
31 እንስ፣ “ኮጳኬሰን ገረ እዶ ነምን ህንጅሬ ቶኮ ኮታቲ ተከ ቦቆዻ” ጄዼን፤ እሳን ሰበቢ ነሞትን ባይኤን ዹፋ፣ ዴማስ ቱረኒፍ ጨራ እት ዋ ኛተንሌ ህንቀበን ቱሬቲ።   


32 እሳንስ ኮጳሳኒ ብድሩዻን እዶ ነምን ህንጅሬ ቶኮ ዸቀን።  
33 ነሞትን ዴሙሳኒ አርገን ባይኤን ገሩ እሳን ቤከን፤ መጋላወን ሁንደ ኬሳ በአኒ ሚላን ፊገኒ እሳን ዱርሰኒ እዶ ሰነ ገአን።  
34 ዬሱስ ዮሙ ብድሩራ ቡኤት ቱተ ጉዳ ቶኮ አርጌ፤ እንስ ሰበቢ እሳን አኩመ ሆሎተ ትክሴ ህንቀብኔ ቱረኒፍ ገራ ላፌፍ። ከናፉ እን ዋን ባይኤ እሳን በርሲሱ ጀልቀቤ።   


35 ዬሮ ከነት ገልገላኤ ቱሬ፤ ከናፉ በረቶትንሳ ገረሳ ዹፈኒ አከነ ጄዸኒን፤ “እዶን ኩን ገሞጂዸ፤ አዱንስ ዺቴርት።  
36 አከ እሳን ገረ ባድያቲፊ ገንዶተ ናኖ ከነ ጅረኒ ዸቀኒ ዋን ኛተን ብተተኒፍ ነሞተ ከኔን ገድ ዺስ።”   


37 እን ገሩ፣ “እስኑ ዋን እሳን ኛተን ኬናፊ” ጄዼ ዴብሴ።  

እሳንስ፣ “ዸቅኔ ቡዴነ ዲናሪ ዽበ ለማ ብትኔ አከ ኛተኒፍ እሳኒፍ ኬንኑሬ?” ጄዸኒን።   


38 እንስ፣ “ቡዴነ ሜቀ ቀብዱ? ሜ ዸቃ እላላ!” ጄዼን።  

እሳንስ ዮሙ አርገንት፣ “ቡዴነ ሸኒፊ ቁርጡሚ ለመ” ጄዸን።   


39 ዬሱስስ አከ እሳን ነሞተ ሁንዱማ ገሬ ገሬዻን መርገ ለልሳረ ቴቴስሰን እሳን አጀጄ።  
40 ከናፉ ነሞትን ዽበ ዽባፊ ሸንተመ ሸንተማን ገሬ ገሬዻን ተታአን።  
41 እንስ ቡዴነ ሸነኒፊ ቁርጡሚ ለማን ሰነ ፉዼ፣ ገረ ሰሚ ኦል እላሌ ገለተ ገልቼ ቡዴነ ሰነ ጨጨብሴ። አከ እሳን ነሞታፍ ዽኤሰኒፍስ በረቶተሳት ኬኔ። ቁርጡሚ ለማንስ ሁንዱመሳኒቲፍ ቆቆዴ።  
42 እሳን ሁንድ ኛተኒ ቁፈን፤  
43 በረቶትንስ ሁራኣ ቡዴናቲፊ ቁርጡሚ ጉንዶ ኩዸ ለመ ጉቱ ወልት ቀበን።  
44 ወር ኛተንስ ዺረ ኩመ ሸን ቱረን።   

ዬሱስ ገላነረ ዴሙሳ 
 
6፥45‑51 ኩወፈ – ማቴ 14፥22‑32፤ ዮሀ 6፥15‑21  

6፥53‑56 ኩወፈ – ማቴ 14፥34‑36  


45 ዬሱስ ዮሙሱመ አከ በረቶትንሳ ብድሩ ያበተኒ ሀመ እን ቱተ ሰነ ኦፍራ ጌጌሱት እሰ ዱረ ገረ ቤተ ሳይዳት ደርበኒፍ እሳን ድርቅሲሴ።  
46 እንስ ኤርገ ነሞተ ኦፍራ ጌጌሴ ቦዴ ከዸቹፍ ጋረት ኦል በኤ።   


47 ዮሙ ገልገላኤትስ ብድሩን ሱን ገላነ ወለካ ቱሬ፤ ዬሱስሞ ኮጳሳ ለፈረ ቱሬ።  
48 እንስ ኡቱ በረቶትን ሰበቢ ቡቤን ፉለሳኒ ዱራን እት ዹፌፍ ብሻን ሞቁዻን ዽጰተኑ አርጌ። እንስ ሀልከን ኬሳ ኩታ አፉረፋት ገላነረ ዴማ ገረሳኒ ዹፌ። እንስ ዋን እሳን ብረ ደርቡ ፈካቴ፤  
49 እሳን ገሩ ዮሙ ገላነረ ዴሙሳ አርገንት ኤኬራ ሴአኒ እየን፤  
50 እሳን ሁንድ እሰ አርገኒ አከ መሌ ነአኒቲ።  

እንሞ፣ “ጀባዻ! አኑማቲ ህንሶዳትና” ጄዼ ዮሙሱመ እሳንት ዱበቴ።  
51 እንስ እሳን ወጅን ብድሩ ያበቴ፤ ቡቤን ሱንስ ገብ ጄዼ። እሳንስ አከ መሌ ድንቅሲፈተን፤  
52 እሳን ዋኤ ቡዴነን ሰና ህንሁበትኔቲ፤ መተ ጀቤዪስ ቱረን።   


53 እሳንስ ዮሙ ገመ ጬአንት ጌንሴሬጥት ብድሩራ ቡአን፤ ብድሩ ሰነስ አችት ህዸን።  
54 አኩመ እሳን ብድሩራ ቡአኒንስ ነሞትን ዬሱስን ቤከን።  
55 ነሞትን ሱንስ ብየ ሰነ ጉቱ ኬሰ አሲፊ አች ፊገኒ እዶ ዬሱስ አች ጅረ ጄቹ ዸገአን ሁንዱመት ዹኩብሰቶተ ስሬዻን ባተኒ ፍዱ ጀልቀበን።  
56 እዶ እን ዸቄ ከምሌ ጄቹንስ ገንዶተ፣ መጋላወን ዮካን ባድያ ሁንደት ወረ ዹኩብሰተን ፍደኒ ለፈ ገባ ካአን። እሳንስ አከ ዹኩብሰቶትን ሱን ሀንዳረ ወያሳሌ ቱቀኒፍ እሰ ከዸተን፤ ወር ሀንዳሩመ ወያሳ ቱቀን ሁንድኑስ ንፈየን።    

ዋን ቁልቁሉፊ ዋን ጡራኣ 
 
7፥1‑23 ኩወፈ – ማቴ 15፥1‑20  


1 ፈሪሶታፊ በርሲስቶተ ሴራ ኬሳ ወር ዬሩሳሌሚ ዹፈን ቶኮ ቶኮ ዬሱስ ብረት ወልት ቀበመኒ  
2 በረቶተሳ ኬሳ ቶኮ ቶኮ ሀርከ፣ “ህንቁልቁሌፈምኒን” ጄቹንስ ኡቱ ሀርከ ህንዽቀትን ቡዴነ ኛቹሳኒ አርገን።  
3 ሰበቢንሳስ ፈሪሶትን፣ ይሁዶትን ሁንድኑስ ዱዻ ማንጉዶታ ኤጉፍ ጄዸኒ ኡቱ ሀርከ ህንዽቀትን ህንኛተኒቲ።  
4 ዮሙ ገባዻ ገለንትስ ኡቱ ኦፍ ህንቁልቁሌስን ህንኛተን። ዱዻ ብራ ባይኤስ ከን አከ ጦፎ ዽቁ፣ ኦኮቴፊ ሁሮ ዽቁ ንኤጉ።   


5 ከናፉ ፈሪሶትኒፊ በርሲስቶትን ሴራ፣ “በረቶትንኬ ቆደ ሀርከ ‘ህንቁልቁሌፈምኒን’ ኛተን ማሊፍ አኩመ ዱዻ ማንጉዶታት ህንጅራትኔ?” ጄዸኒ ዬሱስን ጋፈተን።   


6 እንስ አከነ ጄዼ ዴብሴ፤ “ያ ፈኬስቶተ፣ እሳያስ ዮሙ ዋኤኬሰን ራጂ ዱበቴት ስሪ ቱሬ፤ ኩንስ አኩመ አከነ ጄዸሜ በሬፈሜዸ፦   

“ ‘ኡመትን ኩን ህዺሳቲን ነ ከበጀ፤   

ገራንሳ ገሩ ነራ ፈጎ ጅረ።    


7 እሳን አከኑማን ነ ዋቄፈቱ፤   

በርሲስንሳኒስ ስርኑመ ነማት።’*   


8 እስን አጀጀ ዋቃ ዺፍተኒ፣ ዱዻ ነሞታ ጀቤስተኒ ኤግዱ።”   


9 እንስ እቱመ ፉፌ አከነ ጄዼን፤ “እስን ዱዻ ኦፊኬሰኒ ኤጉፍ ጄተኒ አጀጀ ዋቃ ቱፈቹፍ መለ ጋሪ ቀብዱ!  
10 ሙሴን፣ ‘አባኬቲፊ ሃዸኬቲፍ ኡልፍነ ኬን፤ †ነምን አባሳ ዮካን ሃዸሳ አረብሱ ከምዩ ሃአጄፈሙ’‡ጄዼራቲ።  
11 እስን ገሩ ዮ ነምን ከምዩ አከ ወን ስላ አባሳ ዮካን ሃዸሳ ገርጋሩፍ ኦሉ ቁርባነ ጄቹንስ ዋቃፍ ኬነሜረ ጄዼ ዱበቴ፣   
12 እስን አከ እን አባሳቲፍ ዮካን ሃዸሳቲፍ ዋን ቶኮሌ ጎዹ ስአች ህንኤየምተኒፍ።   
13 አከናንስ ዱዻኬሰን እሰ ወልት ደበርስተን ሰናን ዱቢ ዋቃ ቡሼስቱ። ዋን አከና ባይኤስ ንሆጄቱ።”   


14 ዬሱስ አመስ ነሞተ ሰነ ኦፍት ዋሜ አከነ ጄዼን፤ “እስን ሁንድ ነ ዸገኣ፤ ከነስ ሁበዻ።   
15 ዋን ነመ ኬሳ በኡቱ ነመ ‘ጡሬሰ’ መሌ ወን አላ ነመት ሴኔ ነመ ‘ጡሬሱ’ ደንደኡ ቶኮሌ ህንጅሩ።  [  
16 ነምን ከምዩ ዮ ጉረ ዸገኡ ቀባቴ ሃዸገኡ።”]§   


17 ኤርገ እን ነሞተ ብራ መነ ኦል ሴኔ ቦዴ በረቶትንሳ ዋኤ ፈኬኘ ሰና እሰ ጋፈተን።  
18 እንስ አከነ ጄዼ ጋፈቴ፤ “እስን ህንሁበተኒ? አከ ወን አላ ነመት ሴኑ ቶኮዩ ነመ ‘ጡሬሱ’ ህንደንዴኜ ህንቀልቤፈተኒ?  
19 ወን ሱን ገራሳ ሴኔ ኤርገሲ ዸግነሳ ኬሳ ገድ በአ መሌ ያደ ገራ *እሳ ህንሴኑቲ።” ዬሱስስ ከነ ጄቹዻን አከ ኛትን ሁንድኑ ቁልቁሉ ተኤ ለብሴ።   


20 እንስ እት ፉፌ አከነ ጄዼ፦ “ወን ነመ ‘ጡሬሱ’ ዋን ነመ ኬሳ በኡዸ።   
21 ያድን ሀማን ኬሰ ነማቲ፣ ገራ ነማ ኬሳ በኣቲ፤ እንስ ሀለሉማ፣ ሀትነ፣ ነመ አጄሱ፣ ኤጀ፣   
22 ዶቅኑማ፣ ሀምነ፣ ጎዎምሳ፣ ጅሬኘ ገድ ዺሲ፣ ህናፋ፣ መቃ ነማ በሌሱ፣ ኦፍ ቱሉማፊ ጎዉማ።   
23 ወንቶትን ሀሞን ኩኔን ሁንድኑ ነመ ኬሳ በኡ፤ ነመስ ‘ንጡሬሱ’።”   

አመንቲ ዱበርቲ ቶኮ 
 
7፥24‑30 ኩወፈ – ማቴ 15፥21‑28  


24 ዬሱስ እዶ ሰና ከኤ ገረ ኣና ጢሮስት ቀጄሌ። መነ ቶኮስ ኦል ሴኔ፤ እንስ አከ ነምን ቶኮዩ አች ጅራቹሳ ቤኩ ህንበርባድኔ፤ ገሩ ዾከቹ ህንደንዴኜ።  
25 ዱበርቲን እንተልሼ ሀፉረ ጡራኣን ቀበምቴ ቶኮ አኩመ ዋኤሳ ዸጌሴን ዹፍቴ ሚለሳረት ኩፍቴ።  
26 ዱበርትቲንስ ነመ ግሪክ፣ ከን ብየ ሶርያ ኬሰት ፍኒቄት ዸለቴዸ። እሼን አከ እን እንተለሼ ኬሳ ሀፉረ ሀማ ሰነ ባሱፍ ዬሱስን ከዸቴ።   


27 እንስ፣ “ዱረ እጆሌን ሃቁፍቱ፤ ቡዴነ እጆሌ ፉዸኒ ሰሮተ ዱረ ቡሱን ስሪ ምት” ጄዼን።   


28 እሼን ገሩ፣ “ኤዬ ያ ጎፍታ፣ ሰሮትንዩ ማዲ ጀላ ሀምባ እጆሌን ሀርጫፍቱ ኛቱ” ጄቴ ዴብፍቴፍ።   


29 ዬሱስስ፣ “ጄቸኬ ከናፍ ገል፤ ሀፉር ሀማን ሱን እንተለኬ ኬሳ በኤረ” ጄዼን።   


30 እሼንስ ዮሙ መነት ገልቴት እንተልሼ ስሬረ ጪፍቴ፣ ሀፉር ሀማን ሱንስ ኬሳ በኤ አርገቴ።   

ነምች ዱዳፊ አረብ-ድዳን ቶኮ ፈዩሳ 
 
7፥31‑37 ኩወፈ – ማቴ 15፥29‑31  


31 ኤርገሲስ ዬሱስ ብየ ጢሮሲቲ ከኤ ሲዶና ኬሰ ደርቤ፣ ኩታ መጋላ ኩርነኒ ኬሰ በኤ ገረ ገላነ ገሊላ ዹፌ።  
32 ጀር ቶኮስ ነምቸ ጉረ ዱዳፊ አረብ-ድዳ ቶኮ እሰት ፍደኒ አከ እን ሀርከ እሰረ ካኡፍ ከዸተን።   


33 ዬሱስስ ነምቸ ሰነ ቱተ ኬሳ ኮጳት ባሴ ቁበሳ ጉረ ነምቻ ኬሰ ካኤ። ሀንጩፈ ቱፌስ አረበ ነምቻ ቱቄ።  
34 ገረ ሰሚስ ኦል እላሌ፣ ሀፉረ ጉዳ ባፈቴ፣ “ኤፍታህ!” ጄዼን፤ ከነ ጄቹንስ “በነም!” ጄቹዸ።  
35 ጉር ነምቻስ ዮሙሱመ በነሜ፤ አረብንሳስ ሂከሜ ረክነ ቶኮ መሌ ዱበቹ ጀልቀቤ።   


36 ዬሱስስ አከ እሳን ነመ ቶኮትሌ ህንህምኔፍ ነሞተ ሰነ አጀጄ። ሀሙመ እን ጭምሴ እሳን አጀጄ ሰነ፣ እሳንስ እቱመ ጫልችሰኒ ኦዴሰን።  
37 ወር ኦዱ ሰነ ዸገአንስ አከ መሌ ድንቅፈተኒ፣ “እን ዋን ሁንደ ጋሪ ጎዼረ፤ ወር ዱዳንስ አከ ዸገአን፣ ወር አረብንሳኒ ዱበቹ ድዴስ አከ ዱበተን ንጎዸ” ጄዸን።    

ዬሱስ ነመ ኩመ አፉር ሶሩሳ 
 
8፥1‑9 ኩወፈ – ማቴ 15፥32‑39  

8፥1‑9 ኩወእ – ማር 6፥32‑44  

8፥11‑21 ኩወፈ – ማቴ 16፥1‑12  


1 ግዱ ሰነ ቱትን ብራ ጉዳንሳ አመስ ወልት ቀበሜ። ዬሱስስ ሰበቢ ቱትን ሱን ዋን ኛቱ ህንቀባትኒፍ በረቶተሳ ኦፍት ዋሜ አከነ ጄዼ፤  
2 “ሰበቢ እሳን ጉያ ሰዲ ነ ብረ ቱረኒ ዋን ኛተን ቶኮሌ ህንቀብኔፍ፣ አን ነሞተ ከኔኒፍ ገራ ነንላፈ።   
3 ዮ አን አገቡሳኒ ገድ እሳን ዺሴ፣ እሳን ከራረት ንገገቡ፤ እሳን ኬሳ ቶኮ ቶኮ ፈጎዻ ዹፈኒቲ።”   


4 በረቶትንሳስ ዴብሰኒ፣ “ነምን ከምዩ ገሞጂ ከነ ኬሰት ቡዴነ እሳን ገኡ ኤሳ አርገቹ ደንደአ?” ጄዸን።   


5 ዬሱስሞ፣ “እስን ቡዴነ ሜቀ ቀብዱ?” ጄዼ ጋፈቴ።  

እሳንስ፣ “ቶርበ” ጄዸን።   


6 እንስ አከ ነሞትን ሱን ለፈ ተታአን እት ህሜ። ቡዴነ ቶርበን ፉዼ ኤርገ ገለቴፈቴ ቦዴ ጨጨብሴ አከ እሳን ነሞታፍ ዽኤሰኒፍ በረቶተሳት ኬኔ፤ እሳንስ ነሞታፍ ዽኤሰን።  
7 አከሱመስ ቁርጡሚ ጥጥኖ ሙራሰ ቀቡ ቱረን፤ ቁርጡሚ ሰነስ ኤብሴ አከ እሳን ነሞታፍ ህረኒፍ በረቶተሳት ህሜ።  
8 ነሞትንስ ኛተኒ ቁፈን። ኤርገሲስ በረቶትን ሀምባ ጉንዶ ቶርበ ጉቱ ወልት ቀበን።  
9 እሳንስ ገረ ነመ ኩመ አፉሪ ቱረን። እንስ ኤርገ ኦፍራ እሳን ጌጌሴ ቦዴ፣  
10 በረቶተሳ ወጅን ዮሙሱመ ብድሩ ያበቴ ብየ ዳልማኑታ ዸቄ።   


11 ፈሪሶትንስ ዹፈኒ ዬሱስት ፈልሙ ጀልቀበን፤ እሰ ቆሩፍ ጄዸኒስ መለቶ ሰሚራ እሰራ በርባደን።  
12 እንስ ሀፉረ ዼራ ባፈቴ፣ “ዸሎትን ኩን ማሊፍ መለቶ በርባደ? አን ዹጉመ እስንትን ህመ፤ መለቶን ቶኮዩ ዸሎተ ከናፍ ህንኬነሙ” ጄዼን።  
13 እንስ እሳን ዺሴ ብድሩት ዴብኤ ገመ ጬኤ።   

ራጭቲ ፈሪሶታ 
 

14 በረቶትንስ ቡዴነ ቶክቸ ብድሩ ኬሳ ኦፍ ብራ ቀበን ሰነ መሌ ቡዴነ ፉዸቹ እራንፈተኒ ቱረን።  
15 ዬሱስስ፣ “ቤከዻ፤ ራጭቲ ፈሪሶታቲፊ ራጭቲ ሄሮድስራ ኦፍ ኤገዻ” ጄዼ እሳን አኬከቺሴ።   


16 እሳንስ፣ “ኩን ሰበቢ ኑ ቡዴነ ህንቀብኔፍ” ጄዸኒ ወሊ ወጅን ሃሰአን።   


17 ዬሱስስ ዋን እሳን ሃሰአን ቤኬ አከነ ጄዼ እሳን ጋፈቴ፤ “እስን ማሊፍ ዋኤ ቡዴነ ዸቡኬሰኒ ዱዱበቱ? እስን አመዩ ህንአርግተኒ? ዮካን ህንሁበተኒ? መታ ጀባተኒ?  
18 እስን ኡቱመ እጀ ቀብደኑ ህንአርግተኒ? ኡቱመ ጉረ ቀብደኑስ ህንዸጌሰኒ? ህንያደተኒ?  
19 ዬሮ አን ቡዴነ ሸነን ሰነ ነመ ኩመ ሸኒፍ ጨጨብሴት እስን ሁራኣ ጉንዶ ሜቀ ጉቱ ካፍተን?”  

እሳንስ፣ “ኩዸ ለመ” ጄዸኒን።   


20 እንስ፣ “ዬሮ አን ቡዴነ ቶርበ ነመ ኩመ አፉሪፍ ጨጨብሴት ሀምባ ጉንዶ ሜቀ ጉቱ ወልት ቀብደን?” ጄዼ ጋፈቴ።  

እሳንስ፣ “ቶርበ” ጄዸኒን።   


21 እንስ፣ “እስን አመዩ ህንሁበተኒ?” ጄዼን።   

ዬሱስ ቤተ ሳይዳት ነመ ጃማ ፈይሴ 
 

22 እሳንስ ቤተ ሳይዳ ዸቀን፤ ጀር ቶኮስ ነምቸ ጃማ ቶኮ ፍደኒ አከ እን እሰ ቀቀቡፍ ዬሱስን ከዸተን።  
23 እንስ ነምቸ ጃማ ሰነ ሀርከ ቀቤ ገንደ ሰነ ኬሳ ባሴ። እጀ እሳትስ ቱፌ፣ ሀርከሳስ እረ ካኤ፣ “ዋ አርጉ ደንዴሳ?” ጄዼ ጋፈቴ።   


24 ነምችስ ኦል እላሌ፣ “ነሞተ ነንአርገ፤ ገሩ እሳን ሙከ ዴሙ ነት ፈካቱ” ጄዼ።   


25 ዬሱስ አመሌ ሀርከሳ እጀ ነምቻረ ካኤ። እጅ ነምቻስ ንበነሜ፤ አገርቱንሳ ንዴብኤፍ፤ ዋን ሁንደስ ስሪት አርጌ።  
26 ዬሱስስ ነምቻን፣ “ገረ ገንደ ሰና ሴንቴ ዋን ከነ ነመ ቶኮትሌ ህንህምን” ጄዼ ገረ መነሳት እሰ ኤርጌ።   

ጴጥሮስ ኤኙማ ክርስቶስ ቤክስሴ 
 
8፥27‑29 ኩወፈ – ማቴ 16፥13‑16፤ ሉቃ 9፥18‑20  


27 ዬሱሲፊ በረቶትንሳ ገረ ገንዶተ ናኖ ፊልጶስ ቂሳርያ ጅረኒት ደርበን። እንስ፣ “ነሞትን አናን ኤኙ ጄዹ?” ጄዼ ከራረት እሳን ጋፈቴ።   


28 እሳንስ፣ “ነሞትን ቶኮ ቶኮ፣ ‘እን ዮሀንስ ጩጳዸ’ ጄዹ፤ ወር ካን፣ ‘እን ኤልያስ’ ጄዹ፤ ካንሞ፣ ‘እን ራጆተ ኬሳ እሰ ቶኮዸ’ ጄዹ” ጄዸኒ ዴብሰን።   


29 እንስ፣ “እስንሆ? ኤኙ አናን ጄቱ?” ጄዼ ጋፈቴ።  

ጴጥሮስስ፣ “አት ክርስቶስ” ጄዼ ዴብሴ።   


30 ዬሱስስ አከ እሳን ዋኤሳ ነመ ቶኮትሌ ህንህምኔፍ እሳን አኬከቺሴ።   

ዬሱስ ዱራን ዱርሴ ዋኤ ዱአሳ ዱበቴ 
 
8፥31–9፥1 ኩወፈ – ማቴ 16፥21‑28፤ ሉቃ 9፥22‑27  


31 ዬሱስስ አከ እልም ነማ ዋን ሄዱን ዽጰቹ ቀቡ፣ አከ ማንጉዶታን፣ ሉቦተ ሀንገፎታፊ በርሲስቶተ ሴራቲን ቱፈተሙ ቀቡፊ አከ አጄፈሙ ቀቡ፣ ጉያ ሰዲ ቦዴሞ አከ ዱኣ ከኡ እሳን በርሲሱ ጀልቀቤ።  
32 እንስ ዋኤ ከና እፈት ባሴ ዱበቴ፤ ጴጥሮስስ ኮጳት ባሴ እሰ እፈቹ ጀልቀቤ።   


33 ዬሱስ ገሩ ኦፍረ ገረገሌ በረቶተሳ እላሌ፤ ጴጥሮሲንስ፣ “ሴጠነነነ! ነ ዱበት ዴብእ! አት ከን ነማ ያደ መሌ ከን ዋቃ ህንያዱቲ” ጄዼ እፈቴ።   

ሃለ ከራ ፈኖ 
 

34 ኤርገሲ እን ቱተ ሰናፊ በረቶተሳ ኦፍት ዋሜ አከነ ጄዼ፤ “ነምን ከምዩ ዮ ነ ፋነ ዹፉ በርባዴ፣ እን ኦፍ ሃገኑ፤ ፈኖሳ ባዸቴስ ነ ዱካ ሃቡኡ።   
35 ነምን ሉቡሳ ኦልፈቹ በርባዱ ከምዩ ሉቡሳ ንዸባቲ፤ ገሩ ነምን አናፊ ወንጌላፍ ጄዼ ሉቡሳ ዸቡ ከምዩ ሉቡሳ ንኦልፈተ።   
36 ነምን ዮ አዱኛ ጉቱ አርገቴ ሉቡሳሞ ዸቤ ቡኣ ማሊ አርገተ?  
37 ዮካን ነምን ቆደ ሉቡሳ ማል ኬኑ ደንደአ?  
38 ዮ ነምን ከምዩ ዸሎተ ኤጃፊ ጩበማ ከነ ኬሰት አናፊ ዱቢኮት ቃነኤ፣ እልም ነማ ዮሙ ኡልፍነ አባሳቲን ኤርገሞተ ቁልቁሉ ወጅን ዹፉት እሰት ንቃነአ።”    

1 እንስ፣ “አን ዹጉመን እስንት ህመ፤ ወረ አስ ዸዻበቻ ጅረን ኬሳ ነሞትን ቶኮ ቶኮ ሀመ ሞቱማን ዋቃ ሁምናን ዹፌ አርገንት ዱአ ህንዸንዸመን” እሳኒን ጄዼ።   

ብፍት ዬሱስ ጌደረሙሳ 
 
9፥2‑8 ኩወፈ – ሉቃ 9፥28‑36  

9፥2‑13 ኩወፈ – ማቴ 17፥1‑13  


2 ዬሱስ ጉያ ጀአ ቦዴ ጴጥሮስን፣ ያቆቢፊ ዮሀንስን ፉዸቴ ቱሉ ዼራ * ቶኮት እዶ እሳን ሁንድ ኮጳ ቱሩ ደንደአንት ኦል እሳን ባሴ። እንስ አችት ፉለሳኒ ዱረት ጌደረሜ።  
3 ኡፈትንሳስ ኡፈተ ነምን አዱኛ ከና ከምዩ ሚጬ አዴሱ ደንደኡ ጫላ አከ መሌ አዳቴ።  
4 ኤልያሲፊ ሙሴንስ እሳንት ሙልአተን፤ እሳንስ ዬሱስ ወጅን ሃሰኣ ቱረን።   


5 ጴጥሮስስ ዬሱሲን፣ “ያ በርሲሳ፣ አስ ጅራቹን ኑፍ ጋሪዸ፤ ዳሲ ሰዲ፣ ቶኮ ሲፍ፣ ቶኮ ሙሴፍ፣ ቶኮሞ ኤልያሲፍ ንእጃረ” ጄዼ።  
6 እን ዋን ዱበቱ ህንቤኩ ቱሬ፤ እሳን አከ መሌ ሶዳተኒ ቱረኒቲ።   


7 ዱሜስስ† ዹፌ እሳን ሀጉጌ፤ ሰገሌን፣ “ኩን እልመኮ እሰ አን ጃለዹዸ። እስንስ እሰ ዸገኣ!” ጄዹ ቶኮ ዱሜስቸ ኬሳ ዹፌ።   


8 እሳንስ ዮሙ አኩመ ተሳ ናኖሳኒ እላለንት ዬሱስን መሌ ነመ ቶኮሌ ኦፍ ብረት ህንአርግኔ።   


9 ኡቱ ቱሉ ሰነራ ቡኡት ጅረኑስ ዬሱስ አከ እሳን ሀመ እልም ነማ ወረ ዱአን ኬሳ ከኡት ዋን አርገን ሰነ ነመ ቶኮትሌ ህንህምኔ እሳን አጀጄ።  
10 እሳንስ ወረ ዱአን ኬሳ ከኡን ማል አከ ተኤ ወል ገጋፈቻ ዱብቸ ገራት ቀበተን።   


11 እሳንስ፣ “በርሲስቶትን ሴራ ማሊፍ ኤልያስ አከ ዱራን ዱርሴ ዹፉ ቀቡ ዱበቱ?” ጄዸኒ እሰ ጋፈተን።   


12 ዬሱስ አከነ ጄዼ ዴብሴ፤ “ዹጉማን ኤልያስ ዱራን ዱርሴ ንዹፈ፤ ዋን ሁንደስ እዶት ዴብሰ። ዮስ ማሊፍ እልም ነማ አከ መሌ ዽጰቹፊ ቱፈተሙ ቀበ ጄዸሜ በሬፈሜሬ?  
13 አን ገሩ እስንትን ህመ፤ ኤልያስ ዹፌረ፤ እሳንስ አኩመ ዋኤሳ በሬፈሜ ሰነት ዋኑመ ፌዸን ሁንደ እሰት ሆጄተን።”   

ጉርባን ሀፉረ ጡራኣዻን ቀበሜ ቶኮ ፈዬ 
 
9፥14‑28፣30‑32 ኩወፈ – ማቴ 17፥14‑19፣22፣23፤ ሉቃ 9፥37‑45  


14 እሳንስ ዮሙ ገረ በረቶተ ካኒ ዹፈንት፣ ነሞትን ሄዱን እሳንት ናነአኒ፣ በርሲስቶትን ሴራሞ ኡቱ እሳንት ፈልመኑ አርገን።  
15 ነሞትን ሁንድኑስ አኩመ ዬሱስን አርገኒን አከ መሌ ድንቅፈተኒ እሰ ዱብሱዻፍ እት ፊገን።   


16 እንስ፣ “እስን ማል እሳንት ፈልምቱ?” ጄዼ እሳን ጋፈቴ።   


17 ነሞተ ሰነ ኬሳስ ነምች ቶኮ አከነ ጄዼ ዴብሴ፤ “ያ በርሲሳ፣ አን እልመኮ ከን ሀፉረ አረበ ድዳዻን ቀበሜ ስት ፍዴረ።  
18 ሀፉርች ዬሮ እት ከኡ ከምዩ፣ ደርበቴ ለፋን እሰ ዸአ። ጉርብችስ ሆመቸ አፋኒን ባሰ፤ እልካን ቀረ፤ ንኮኮታአስ። አን አከ ሀፉረ ሰነ ባሰኒፍ በረቶተኬ ነንጋፈዼ፤ እሳን ገሩ ህንደንዴኜ።”   


19 ዬሱስስ ዴብሴ፣ “እስን ዸሎተ ህንአመኔነነ፤ አን ሀመ ዮሚትን እስን ወጅን ጅራዸ? ሀመ ዮሚትስ አን እስኒ ኦብሰ? ሜ ጉርብቸ ነት ፍዳ” ጄዼ።   


20 እሳንስ ጉርብቸ እሰት ፍደን። ሀፉርችስ አኩመ ዬሱስን አርጌን ጉርብቸ ዽዺተቺሴ፤ ጉርብችስ ለፈ ዸኤ ሆመቸ አፋኒን ባሴ ገንገለቴ።   


21 ዬሱስስ፣ “ወን ኩን ኤርገ እሰ ቀቤ ሀመም ቱሬ?” ጄዼ አባ ጉርብቻ ጋፈቴ።  

እንስ አከነ ጄዼ፤ “እጆሉማዻ ጀልቀቤት።  
22 እሰ አጄሱፍ ጄዼስ ዬሮ ባይኤ እብደ ኬሰ ዮካን ብሻን ኬሰ እሰ ቡሴረ። አት ገሩ ዮ ዋኑመ ቶኮሌ ጎቹ ደንዴሴ ገራ ኑ ላፊቲ ኑ ገርጋር።”   


23 ዬሱስስ፣ “ ‘ዮ ደንዴሴ’ ጄታ? ነመ አመኑፍ ወን ሁንድ ንደንደአመ” ጄዼን።   


24 ዮሙሱመ አባን ሙጫ ሰና፣ “አን ነንአመነ፤ አመንቲ ዸቡኮ ነ ገርጋር” ጄዼ እዬ።   


25 ዬሱስስ ዮሙ ነሞተ ግርሰኒ ዹፈን አርጌት፣ “ያ ሀፉረ ዱዳፊ አረብ-ድዳነነ፣ አከ አት እሰ ኬሳ ባቱ፣ ዴብቴስ አከ እሰት ህንገሌ ስን አጀጀ” ጄዼ ሀፉረ ጡራኣ ሰነ እፈቴ።   


26 ሀፉር ሱን እዬ፣ አከ መሌስ እሰ ዽዺተቺሴ ኬሳ በኤ። ጉርብችስ አኩመ ሬፋ ተኤ፤ ነሞትን ባይኤንስ፣ “እን ዱኤረ” ጄዸን።  
27 ዬሱስ ገሩ ሀርከ ቀቤ ኦል እሰ ካሴ፤ ጉርባን ሱንስ ከኤ ዻበቴ።   


28 ኤርገ ዬሱስ መነት ኦል ገሌ ቦዴ በረቶትንሳ፣ “ኑ ማሊፍ ሀፉረ ሀማ ሰነ ባሱ ደዸብኔ?” ጄዸኒ ኮጳት እሰ ጋፈተን።   


29 እንስ ዴብሴ፣ “እን አከና ኩን ከዸትናፊ ሶመ ቆፋን በአ መሌ ዋን ብራቲን ህንበኡ” ጄዼን።   


30 እሳን አቺ ከአኒ ገሊላ ኬሰ ደርበን። ዬሱስስ አከ ነምን ቶኮዩ ከነ ቤኩ ህንበርባድኔ፤  
31 ሰበቢንሳስ፣ “እልም ነማ ደበርፈሜ ሀርከ ነሞታት ንኬነመ። እሳንስ እሰ ንአጄሱ፤ እንስ ጉያ ሰዲ ቦዴ ዱኣ ንከአ” ጄዼ በረቶተሳ በርሲሳ ቱሬ።  
32 እሳን ገሩ ዋን እን ጄዼ ህንሁበትኔ፤ እሰ ጋፈቹስ ንሶዳተን።   

ነምን ነመ ሁንዱማ ጫሉ ኤኙ? 
 
9፥33‑37 ኩወፈ – ማቴ 18፥1‑5፤ ሉቃ 9፥46‑48  


33 እሳንስ ቅፍርናሆም ዸቀን። እንስ ዬሮ መነ ኬሰ ቱሬት፣ “እስን ከራት ማል ወልት ፈልማ ቱርተን?” ጄዼ እሳን ጋፈቴ።  
34 እሳን ገሩ ኤኙ አከ ነመ ሁንዱማ ጫሉ ከራት ዋን ወልት ፈልማ ቱረኒፍ ንጨልእሰን።   


35 ዬሱስስ ታኤ ወረ ኩዸ ለማን ዋሜ፣ “ነምን ነመ ጀልቀባ ተኡ በርባዱ ከምዩ ነመ ሁንዳ ገዲፊ ተጃጅላ ነመ ሁንዳ ተኡ ቀበ” ጄዼን።   


36 እንስ ሙጫ ጥና ቶኮ ፍዴ እሳን ግዱ ዻቤ። ሀመቴስ አከነ እሳኒን ጄዼ፤  
37 “ነምን እጆሌ ጥጥኖ ከኔን ኬሳ ቶኮ መቃኮቲን ስመቱ ከምዩ ነ ስመተ፤ ነምን ነ ስመቱ ከምዩስ እሰ ነ ኤርጌ ሰነ ስመተ መሌ ነ ቆፈ ህንስመቱ።”   

ነምን ኑን ህንሞርምኔ ከምዩ ገሬኬኘ 
 
9፥38‑40 ኩወፈ – ሉቃ 9፥49፣50  


38 ዮሀንስስ፣ “ያ በርሲሳ፣ ኑ ኡቱ ነምን ቶኮ መቃኬቲን ሀፉሮተ ሀሞ ባሱ አርግኔ ዋን እን ኑ ዱካ ህንቡኔፍ እሰ ዾውኔ” ጄዼ።   


39 ዬሱስ ገሩ አከነ ጄዼ፤ “እሰ ህንዾውና፤ ነምን መቃኮቲን ድንቂ ሆጄቱ ከን ኤርገሲሞ ደፌ ዋኤኮ ዋን ሀማ ዱበቹ ደንደኡ ቶኮዩ ህንጅሩቲ።   
40 ነምን ኑን ህንሞርምኔ ከምዩ ከኑመኬኛቲ።   
41 አን ዹጉመን እስንት ህመ፤ ነምን ሰበቢ እስን ከን ክርስቶስ ታተኒፍ ጄዼ ብሻን ቡዱቅሳ ቶኮ እስኒ ኬኑ ከምዩ ዹጉማን ገቲሳ ህንዸቡ።    

ጩቡ ነመ ሆጄቺሱ 
 

42 “ነምን ከምዩ ወረ ነት አመነን ጥጥና ከኔን ኬሳ ቶኮ ጉፈቺሱረ፣ ኡቱ ዸጋን ዳኩ ጉዳንሳ ሞርመሳት ህዸሜ ገላነት ደርበተሜ እሳፍ ወየ ቱሬ።   
43 ዮ ሀርክኬ ስ ጉፈቺሴ፣ ኦፍራ ሙር። ሀርከ ለመ ቀባቴ ገሃነምት፣ እዶ እብድሳ ህንዻምኔት ገሉረ፣ ሀርከ ዶሉዻን ጅሬኘት ገሉ ሲፍ ወየ።  [  
44 ገሃነምስ እዶ፣   

“ ‘እት ራሞንሳኒ ህንዱኔ፣   

እብድስ ህንዻምኔዸ።’]‡   


45 ዮ ሚልኬ ስ ጉፈቺሴ ኦፍራ ሙር። ሚለ ለመ ቀባቴ ገሃነምት ደርበተሙረ፣ ላምሾፍቴ ጅሬኘት ገሉ ሲፍ ወየ።  [  
46 ገሃነምስ እዶ፣   

“ ‘እት ራሞንሳኒ ህንዱኔ፣   

እብድስ ህንዻምኔዸ።’]§   


47 ዮ እጅኬ ስ ጉፈቺሴ፣ ኦፍ ኬሳ ባስ። እጀ ለመ ቀባቴ ገሃነምት ደርበተሙረ እጀ ቶኮን ሞቱማ ዋቃት ገሉ ሲፍ ወየ።   
48 ገሃነምስ እዶ፣   

“ ‘እት ራሞንሳኒ ህንዱኔ፣   

እብድስ ህንዻምኔዸ።’*   


49 ነምን ሁንድኑ እብዳን ምኤፈመ። †   


50 “ሶግድ ጋሪዸ፤ ገሩ ዮ ምኣሳ ዸቤ፣ ምኣሳ አከሚን ዴብሱፊ ደንዴሱ? እስንስ ሶግደ ኦፍ ኬሳ ቀባዻ፤ ወሊ ወጅንስ ነጋን ጅራዻ።”    

 10

ወል ሂኩ ዽርሳፊ ኒቲ 
 
10፥1‑12 ኩወፈ – ማቴ 19፥1‑9  


1 ዬሱስስ አቺ ከኤ ገረ ብየ ይሁዳቲፊ ዮርዳኖስ ገማ ዸቄ። አመሌ ነሞትን እሰ ብረት ወልት ቀበመን፤ እንስ አኩመ በርቴሳት እሳን በርሲሴ።   


2 ፈሪሶትን ዹፈኒ፣ “ነምን ቶኮ ኒቲሳ ሂኩን ንኤየመማ?” ጄዸኒ ጋፈቹዻን እሰ ቆረን።   


3 እንስ ዴብሴ፣ “ሙሴን ማል እስን አጀጄ?” ጄዼን።   


4 እሳንስ፣ “ነምን ቶኮ አከ ወረቃ ረጋ ሂካ በሬሴፊ ኒቲሳ ሂኩ ሙሴን ኤየሜረ” ጄዸን።   


5 ዬሱስስ አከነ ጄዼ ዴብሴ፤ “ሙሴን ሰበቢ መተ ጀብነኬሰኒቲፍ ጄዼ ሴረ ከነ እስኒፍ በሬሴ።   
6 ጀልቀበ ኡመማቲ ካሴ ገሩ ዋቅን፣ ‘ዺራፊ ዱበርቲ እሳን ታስሴ።’*  
7 ‘ከናፍስ ነምን አባሳቲፊ ሃዸሳ ንዺሰ፤ ኒቲሳ ወጅንስ ቶኮ ተአ፤   
8 ለማንሳኒዩ ፎን ቶኮ ንተኡ።’†ኤጋ እሳን ስአች ፎን ቶኮ መሌ ለመ ምት።   
9 ከናፉ ዋን ዋቅን ቶኮ ታስሴ ነምን ገርገር ህንባስን።”   


10 ኡቱ አመስ መነ ጅረኑ በረቶትን ዋኤ ዱቢ ከና ዬሱስን ጋፈተን።  
11 እንስ አከነ ጄዼ ዴብሴፍ፤ “ነምን ኒቲሳ ሂኬ ዱበርቲ ብራ ፉዹ ከምዩ እሼረት ኤጀ ራወተ።   
12 እሼንስ ዮ ዽርሰሼ ሂክቴ ነመ ብራት ሄሩምቴ ኤጀ ራወት።”   

ዬሱስ እጆሌ ኤብሱሳ 
 
10፥13‑16 ኩወፈ – ማቴ 19፥13‑15፤ ሉቃ 18፥15‑17  


13 ነሞትን አከ እን ሀርከ እሳንረ ካኡፍ እጆሌ ጥጥኖ ዬሱስት ፍዳ ቱረን፤ በረቶትን ገሩ እሳን እፈተን።  
14 ዬሱስ ዮሙ ዋን ከነ አርጌት ኣሬ አከነ እሳኒን ጄዼ፤ “እጆሌን ጥጥኖን ገረኮ ሃዹፈኒቲ ህንዾውና፤ ሞቱማን ዋቃ ከን ወረ አከናቲ።   
15 አን ዹጉመን እስንት ህመ፤ ነምን አኩመ እጆሌት ሞቱማ ዋቃ ህንስመትኔ ከምዩ ጎንኩማ እት ህንገሉ።”  
16 እንስ እጆሌ ሰነ ፉዼ ኦፍት ቀቤ፤ ሀርከሳስ እሳንረ ካኤ እሳን ኤብሴ።   

ደርገጌሰ ሶሬሰ ቶኮ 
 
10፥17‑31 ኩወፈ – ማቴ 19፥16‑30፤ ሉቃ 18፥18‑30  


17 አኩመ ዬሱስ ዴሙፍ ከራ ቀበቴን ነምች ቶኮ ፊጋ ዹፌ ፉለሳ ዱረት ጅልቤንፈቴ፣ “ያ በርሲሳ ጋሪ፣ አን ጅሬኘ በረ በራ ዻሉፍ ማል ጎቹን ቀበ?” ጄዼ ጋፈቴ።   


18 ዬሱስስ አከነ ጄዼ ዴብሴ፤ “አት ማሊፍ ጋሪ ናን ጄተ? ዋቀ ቶክቸ መሌ ጋሪን ህንጅሩ።   
19 አት አጀጀወን ንቤክተ፤ ‘ህንአጄስን፤ ህንኤጅን፤ ህንሀትን፤ ሶባን ዹጋ ህንበእን፤ ህንጎዎምስን፤ አባኬቲፊ ሃዸኬቲፍ ኡልፍነ ኬን።’‡”   


20 ነምችስ፣ “ያ በርሲሳ፣ አን እጆሉማኮቲ ጀልቀቤ አጀጀወን ከኔን ሁንደ ኤጌረ” ጄዼ።   


21 ዬሱስ ነምቸ እላሌ እሰ ጃለቴ፣ “ዋን ቶኮቱ ስ ዱራ ህርአተ፤ ዸቂቲ ዋን ቀብዱ ሁንደ ጉርጉሪ ህዬዪፍ ኬን፤ ሰሚረት በዻዹማ ንቀባታ። ኤርገሲ ኮቱ ነ ዱካ ቡእ” ጄዼን።   


22 ከነረት ፉል ነምቻ ንጌደረሜ። እን ገዴ አቺ ዴሜ፤ ቀቤኘ ጉዳ ቀበ ቱሬቲ።   


23 ዬሱስስ ናኖሳ እላሌ በረቶተሳቲን፣ “ሞቱማ ዋቃት ገሉን ሶሬዪፍ አከም ረክሳዸ!” ጄዼ።   


24 በረቶትንስ ዱቢሳ ንድንቅሲፈተን። ዬሱስ ገሩ አመስ አከነ ጄዼን፤ “እጆሌ፣ ሞቱማ ዋቃት ገሉን አከም ረክሳዸ!  
25 ነምን ሶሬስ ሞቱማ ዋቃት ገሉረ ቃወ ልልሞ ኬሰ በኡቱ ጋላፍ ሰልጰተ።”   


26 በረቶትንስ አከ መሌ ራጄፈተኒ፣ “ዮስ ኤኙቱ ፈዩ ደንደአሬ?” ወሊን ጄዸን።   


27 ዬሱስስ እሳን እላሌ፣ “ኩን ገሩ ዋቃፍ መሌ ነማፍ ህንደንደአሙ፤ ዋቃፍ ወን ሁንድኑ ንደንደአማቲ” ጄዼ።   


28 ከነረት ጴጥሮስ፣ “ኩኖ፣ ኑ ዋን ሁንደ ዺፍኔ ስ ዱካ ቡኔረ” ጄዼ።   


29 ዬሱስስ ዴብሴ አከነ ጄዼን፤ “አን ዹጉመ እስንት ነንህመ፤ ነምን አናፊ ወንጌላፍ ጄዼ መነ ዮካን ኦቦሎተ ዮካን ኦቦሌቶተ ዮካን ሃዸ ዮካን አባ ዮካን እጆሌ ዮካን ለፈ ቆቲሳ ዺሴ ከምዩ፣   
30 ከን በረ አማ ከነ ኬሰ አርአተመ ወጅን መኔን፣ ኦቦሎተ፣ ኦቦሌቶተ፣ ሃዾተ፣ እጆሌፊ ለፈ ቆቲሳ ደቻ ዽበ ህንአርገትኔ፣ ከን በረ ዹፉትስ ጅሬኘ በረ በራ ህንዻሌ ቶኮዩ ህንጅሩ።   
31 ገሩ ወር ጀልቀባ ሄዱን ወረ ዹማ፣ ወር ዹማሞ ወረ ጀልቀባ ንተኡ።”   

ዬሱስ አመስ ዋኤ ዱአሳ ዱራን ዱርሴ ዱበቴ 
 
10፥32‑34 ኩወፈ – ማቴ 20፥17‑19፤ ሉቃ 18፥31‑33  


32 እሳንስ ዬሩሳሌምት ኦል በኡፍ ጄዸኒ ከራረ ቱረን፤ ዬሱስሞ እሳን ዱረ ዴማ ቱሬ፤ በረቶትንስ ንድንቅሲፈተን፤ ወር ዱካ ቡኣ ቱረንሞ ንሶዳተን። ዬሱስ አመሌ ወረ ኩዸ ለማን ኮጳት ባሴ ዋን እሰት ዹፉፍ ጅሩ እሳንት ህሜ።  
33 አከነስ ጄዼ፤ “ኩኖ፣ ኑ ዬሩሳሌምት ኦል በኣ ጅረ፤ እልም ነማስ ደበርፈሜ ሉቦተ ሀንገፎተቲፊ በርሲስቶተ ሴራት ንኬነመ። እሳንስ ዱአ እት ሙሩ፤ አከሱመስ ደበርሰኒ ነሞተ ኦርማት እሰ ኬኑ፤   
34 እሳንስ እሰት ቆሱ፤ እሰት ቱፉ፤ እሰ ገረፉ፤ እሰ አጄሱስ። እን ገሩ ጉያ ሰዲ ቦዴ ዱኣ ንከአ።”   

ከዻ ያቆቢፊ ዮሀንስ 
 
10፥35‑45 ኩወፈ – ማቴ 20፥20‑28  


35 እልማን ዘብዴዎስ ጄቹንስ ያቆቢፊ ዮሀንስ ገረ ዬሱስ ዹፈኒ፣ “ያ በርሲሳ፣ አከ አት ዋን ኑ ስከዸትኑ ከምዩ ኑ ጎቱ በርባድነ” ጄዸን።   


36 እንስ፣ “አከ አን ማል እስኒፍ ጎዹ በርባዱ?” ጄዼን።   


37 እሳንስ ዴብሰኒ፣ “ዬሮ ኡልፍነኬቲት፣ ቶኮንኬኘ ምርገኬቲን፣ ቶኮንኬኘሞ ብታኬቲን አከ ቴኙፍ ኑፍ ኤየም” ጄዸኒ ዴብሰን።   


38 ዬሱስስ፣ “እስን ዋን ከዸተን ህንቤክተን፤ ጦፎ አን ዹጉ፣ ዹጉ ዮካን ጩጳ አን ጩጰሙ፣ ጩጰሙ ንደንዴሱ?” ጄዼን።   


39 እሳንስ፣ “ንደንዴኘ” ጄዸኒ ዴብሰን።  

ዬሱስስ አከነ ጄዼን፤ “ጦፎ አን ዹጉ ንዹግዱ፤ ጩጳ አን ጩጰሙስ ንጩጰምቱ፤   
40 ገሩ ምርገኮ ዮካን ብታኮ ታኡ ከን ኬኑ አነ ምት። እዶን ኩን ከን ወረ እሳኒፍ ጄዸሜ ቆጴፈሜ ሰናት።”   


41 ወር ኩርነን ዮሙ ዋን ከነ ዸገአንት ያቆቢፊ ዮሀንስት ኣረን።  
42 ዬሱስስ ወልት እሳን ዋሜ አከነ ጄዼ፤ “እስን አከ ወር አከ ቡልችቶተ ነሞተ ኦርማት እላለመን ሱን እሳንረት ጎፍቱማ ሙልእሰን፣ ጉርጉዶትንሳኒስ አከ እሳንረት ታይታ አርግሲሰን ንቤክቱ።   
43 እስን ብረት አከስ ምት። ቆደ ከና ነምን እስን ኬሳ ነመ ጉዳ ተኡ በርባዱ ከምዩ ተጃጅላኬሰን ተኡ ቀበ፤   
44 ነምን ነመ ጀልቀባ ተኡ በርባዱ ከምዩ ገርብቸ ነመ ሁንዳ ተኡ ቀበ።   
45 እልም ነማዩ ተጃጅሉፊ ሉቡሳሞ ነሞተ ባይኤዻፍ ፉሪ ጎዼ ኬኑፍ ዹፌ መሌ ተጃጅለሙፍ ህንዹፍኔቲ።”   

እጅ በርጤሜዎስ በነሙሳ 
 
10፥46‑52 ኩወፈ – ማቴ 20፥29‑34፤ ሉቃ 18፥35‑43  


46 እሳንስ ዬርኮ ዹፈን። ኡቱ ዬሱስ በረቶተሳቲፊ ቱተ ነሞታ ጉዳሳ ወጅን ዬርኮዻ በኣ ጅሩ፣ ነምች ጃማን በርጥሜዎስ ጄዸሙ እልም ጥሜዎስ ከራረ ታኤ ከዸቻ ቱሬ።  
47 በርጤሜዎስስ ዮሙ አከ እን ዬሱስ እሰ ናዝሬት ተኤ ዸገኤት፣ “ዬሱስ፣ ያ እልመ ዳዊት ነ ማር!” ጄዼ እዩ ጀልቀቤ።   


48 ነሞትን ባይኤን አከ እን ጨልእሱፍ እፈተን፤ እን ገሩ፣ “ያ እልመ ዳዊት ነ ማር!” ጄዼ እቱመ ጫልችሴ እዬ።   


49 ዬሱስስ ዻበቴ፣ “እሰ ዋማ” ጄዼ።  

እሳንስ፣ “ጀባዹ! ከእ እን ስዋማቲ” ጄዸኒ ነምቸ ጃማ ሰነ ዋመን።  
50 እንስ ወያሳ ኦፍራ ደርበቴ፣ ኡታሌ ከኤ ገረ ዬሱስ ዹፌ።   


51 ዬሱስስ፣ “አከ አን ማል ሲፍ ጎዹ በርባደ?” ጄዼ እሰ ጋፈቴ።  

ነምች ጃማን ሱንስ፣ “ያ በርሲሳ፣ አን አርጉን በርባደ” ጄዼን።   


52 ዬሱስስ፣ “አመንቲንኬ ስፈይሴራ ዴም” ጄዼን። እንስ ዬሩመ ሰነ አርጌ ከራረ ቡኤ ዬሱስ ዱካ ቡኤ።    

ዬሱስ አከ ሞቲት ዬሩሳሌም ሴኑሳ 
 
11፥1‑10 ኩወፈ – ማቴ 21፥1‑9፤ ሉቃ 19፥29‑38  

11፥7‑10 ኩወፈ – ዮሀ 12፥12‑15  


1 አኩመ እሳን ዬሩሳሌምት ዽኣተኒ፣ ቤተ ፋጌፊ ቢታንያ ከኔን ቱሉ ኤጄርሳ ብራ ሰነ ገአኒን ዬሱስ በረቶተሳ ኬሳ ለመ ኤርጌ፤  
2 አከነስ እሳኒን ጄዼ፤ “ገረ ገንደ ፉለኬሰን ዱረ ጅሩ ሰና ዸቃ፤ አኩመ አች ሴንተኒንስ፣ እልሞ ሀሬ ከን ነምን ቶኮዩ ተኩማ ህንያበትን ቶኮ አችት ህዸሜ ጅሩ ንአርገቱ፤ እሰ ሂካቲ አስ ፍዳ።   
3 ዮ ነምን ቶኮዩ፣ ‘እስን ማሊፍ ዋን ከነ ጎቱ?’ ጄዼ እስን ጋፈቴ፣ ‘ጎፍታቱ እሰ በርባደ፤ ደፌስ ዴብሴ ንኤርገ’ ጄዻ።”   


4 እሳንስ ዸቀኒ እልሞ ሀሬ ከን በልበለ ዱረት፣ ከራረት ህዸሜ ቶኮ አርገን። አኩመ እሳን ሂከኒንስ፣  
5 ነሞትን አች ዸዻበቻ ቱረን ቶኮ ቶኮ፣ “ማል ጎቹፍ እልሞ ሀሬ ሰነ ሂክቱ?” ጄዸኒ እሳን ጋፈተን።  
6 እሳንስ አኩመ ዬሱስ እሳኒን ጄዼ ሰነት ዴብሰኒፍ፤ ነሞትን ሱንስ አከ እሳን ዴመን እሳን ዺሰን።  
7 እልሞ ሀሬ ሰነስ ዬሱስት ፍደን፤ ኡፈተሳኒስ እልሞ ሀሬረ ቡሰን፤ እንስ እረ ታኤ።  
8 ነሞትን ባይኤን ኡፈተሳኒ ከራረ አፈን፤ ወር ካንሞ ደሜወን ባለ ቀበን ከኔን አላ ኩኩተን ሰነ ከራረ ቡቡሰን።  
9 ወር ዱረ ዴማ ቱረኒፊ ወር ዱካ ቡኣ ቱረን እየኒ አከነ ጄዸን፤  

“ሆሳእና!”*  

   
 
“እን መቃ ጎፍታቲን ዹፉ ኤብፈማዸ!”†   

   
 

10 “ሞቱማን አባኬኘ ዳዊት እን ዹፉ ሱን ኤብፈማዸ!”  

   
 
“ሆሳእና ኦል ጉባት!”   


11 ዬሱስስ ዬሩሳሌም ሴኔ መነ ቁልቁሉማት ኦል ገሌ። ገረገሌስ ዋን ሁንዱማ እላሌ፤ ሰበቢ ለፍት ገልገላኤ ቱሬፍስ ወረ ኩዸ ለማን ወጅን በኤ ቢታንያ ዸቄ።   

ዬሱስ መነ ቁልቁሉማ ቁልቁሌሱሳ 
 
11፥12‑14 ኩወፈ – ማቴ 21፥18‑22  

11፥15‑18 ኩወፈ – ማቴ 21፥12‑16፤ ሉቃ 19፥45‑47፤ ዮሀ 2፥13‑16  


12 ጉያ እት ኣኑት ኡቱ ቢታንያዻ በአኑ ዬሱስ ቤለኤ።  
13 እንስ ሙከ ሀርቡ ባለ ቀቡ ቶኮ ፈጎት አርጌ እጀ ቀባቹፊ ቀባቹ ባቹሳ እላሉ ዸቄ። ገሩ ዋን ዬሮን ሱን ወቅቲ ሀርቡ ህንተእኒፍ እን ዮሙ ሙከ ሰነ ብረ ገኤት ባለ መሌ ዋ ቶኮሌ ህንአርገትኔ።  
14 ዬሱስስ ሙከ ሰናን፣ “ነምን ቶኮዩ ዴብኤ እጀ ስራ ህንኛትን” ጄዼ። በረቶትንሳስ ንዸገአን።   


15 ዮሙ ዬሩሳሌም ገአንትስ ዬሱስ መነ ቁልቁሉማ ሴኔ ወረ አችት ብተተኒፊ ጉርጉረተን አርኡ ጀልቀቤ። ምንጃለ ወረ ማለቀ ጌደረተኒቲፊ በርጩመ ወረ ጉጌ ጉርጉረተኒ ገረገልቼ።  
16 አከ ነምን ቶኮዩ ዋን ቶኮሌ ባቴ መነ ቁልቁሉማ ኬሰ ደርቡስ ህንኤየምኔ።  
17 እንስ አከነ ጄዼ እሳን በርሲሴ፤ “ ‘መንኮ ሰበ ሁንዱማፍ መነ ከዸትና ንጄዸመ’‡ጄዸሜ ህንበሬፈምኔ? እስን ገሩ ‘ሆልቀ ሳምቶታ’§ጎተኒርቱ።”   


18 ሉቦትን ሀንገፎትኒፊ በርሲስቶትን ሴራ ዋን ከነ ዸገአኒ ከራ እቲን እሰ አጄሰን በርባዱ ጀልቀበን፤ እሳን ሰበቢ ነሞትን ሁንድኑ በርሲሰሳ ድንቅሲፈተኒፍ እሰ ሶዳተኒ ቱረኒቲ።   


19 እሳንስ ዮሙ ለፍት ገልገላኤት መጋላ ሰነ ኬሳ በአን።   

ሙክት ሀርቡ ጎጉሳ 
 
11፥20‑24 ኩወፈ – ማቴ 21፥19‑22  


20 እሳንስ ገነማን ኡቱ ከራ ሰነ ደርበኑ አከ ሙክት ሀርቡ ሱን ሁንዴሳቲ ጀልቀቤ ጎጌ አርገን።  
21 ጴጥሮስስ ያደቴ ዬሱሲን፣ “ያ በርሲሳ እላ! ሀርቡን አት አባርቴ ሱን ጎጌረ!” ጄዼ።   


22 ዬሱስሞ አከነ ጄዼ ዴብሴ፤ “ዋቀት አመና።   
23 አን ዹጉመን እስንት ህመ፤ ኤኙዩ ዮ ቱሉ ከናን ‘ቡቀኢቲ ገላነት ደርበተም’ ጄዼ፣ ዮ ገራሳትስ መሙ ባቴ አከ ወን እን ጄዼ ሱን ተኡ አመኔ፣ ወን ሱን ንተኣፍ።   
24 ከናፉ አን እስንትን ህመ፤ ዋን ከዸትናዻን ጋፈተን ሁንደ አከ አርገተን አመና፤ እንስ እስኒፍ ንተአ።   
25 ዬሮ ከዸቹፍ ዻበተን፣ አከ አባንኬሰን እን ሰሚራ ጩቡኬሰን እስኒፍ ዺሱፍ፣ እስንስ ዮ ዋኑመ ቶኮሌ ነመ ከምዩራ ቀባተን ዺሳፊ።  [  
26 ዮ ዺሱፊ ባተን ገሩ አባንኬሰን እን ሰሚራስ ጩቡኬሰን እስኒፍ ህንዺሱ።”]*   

ታይታን ዬሱስ ጋፊ ኡሜ 
 
11፥27‑33 ኩወፈ – ማቴ 21፥23‑27፤ ሉቃ 20፥1‑8  


27 እሳንስ ዴብአኒ ገረ ዬሩሳሌም ዹፈን፤ ኡቱ ዬሱስ መነ ቁልቁሉማ ኬሰ ዴዴብኣ ጅሩ ሉቦትን ሀንገፎትን፣ በርሲስቶትን ሴራቲፊ ማንጉዶትን ገረሳ ዹፈን።  
28 እሳንስ፣ “አት ታይታ ማሊቲን ወንቶተ ከኔን ሆጄተ? አከ ወንቶተ ከኔን ሆጄቱፍስ ኤኙቱ ታይታ ሲፍ ኬኔ?” ጄዸኒን።   


29 ዬሱስስ አከነ ጄዼ ዴብሴ፤ “አንስ ጋፊ ቶኮን እስን ጋፈዸ። እስንሞ ዴቢ ናፍ ኬና፤ አንስ ታይታ ማሊቲን ወንቶተ ከኔን አከን ሆጄዹ እስንትን ህመ።   
30 ጩጳን ዮሀንስ ሰሚራ ዹፌሞ ነመ ብራ ዹፌ? ሜ ነት ህማ!”   


31 እሳንስ ወሊን መርአተኒ አከነ ጄዸን፤ “ዮ ኑ፣ ‘ሰሚራ ዹፌ’ ጄኔ እንሞ፣ ‘ዮስ እስን ማሊፍ እሰ ህንአመንንሬ?’ ጄዼ ኑ ጋፈተ፤  
32 ዮካን፣ ‘ነመ ብራ ዹፌ’ ጄኑ?” ጄዸን። ሰበቢ ነምን ሁንድኑ ዹጉማን ዮሀንስን አከ ራጂት እላሌፍ ኡመተ ሶዳተን።   


33 ከናፍ እሳን፣ “ህንቤክኑ” ጄዸኒ ዬሱሲፍ ዴብሰን።  

ዬሱስሞ፣ “አንስ ታይታ ማሊቲን አከን ወንቶተ ከኔን ሆጄዹ እስንት ህንህሙ” ጄዼን።    

 12

ፈኬኘ ቆቱወኒ 
 
12፥1‑12 ኩወፈ – ማቴ 21፥33‑46፤ ሉቃ 20፥9‑19  


1 ዬሱስስ አከነ ጄዼ ፈኬኛን እሳንት ዱበቹ ጀልቀቤ፤ “ነምች ቶኮ እዶ ዻበ ወይኒረ ወይኒ ዻበቴ። እንስ ናኖሳት ደላ እጃሬ፣ ቦለ እት ወይኒ ጩንፈን ቆቴ ቆጢ ኤጉምሳ እጃሬ። ኤርገሲስ እዶ ዻበ ወይኒ ሰነ ቆናን ቡልቶተት ክራ ኬነቴ ብየ ፈጎ ዸቄ።   
2 እንስ ዬሮ ምዻን ወልት ቀበሙት አከ እን እጀ እዶ ዻበ ወይኒራ ዋ ፍዱፊፍ ገርብቸ ቶኮ ቆቱወን ሰነት ኤርገቴ።   
3 እሳን ገሩ ቀበኒ፣ ቱመኒ ሀርከ ዱዋ ኦፍራ እሰ ዴብሰን።   
4 አመሌ ገርብቸ ብራ እሳንት ኤርገቴ፤ እሳንስ መታሳ ቡሩቅሰኒ እሰ ቃኔሰን።   
5 አመሌ ገርብቸ ብራ ኤርገቴ፤ እሰስ ንአጄሰን። ገርቦተ ብራ ባይኤስ ኤርገቴ፤ እሳንስ ገርቶኮ ንቱመን፤ ካንሞ ንአጄሰን።    


6 “አመዩ እን ነመ ኤርጉ ቶኮ ቀበ ቱሬ፤ እንስ እልመሳ ጃለተማዸ። ነምችስ፣ ‘እልመኮ ንከበጁ’ ጄዼ ዹመረት እሰ ኤርገቴ።    


7 “ቆናን ቡልቶትን ሱን ገሩ፣ ‘ዻልቱን እሰ ከነ። ኮታ እሰ አጄፍና፤ ዻል ሱን ከንኬኘ ተኣቲ’ ወሊን ጄዸን።   
8 ከናፉ እሳን ፉዸኒ እሰ አጄሰን፤ እዶ ዻበ ወይኒ ኬሳስ ገድ ባሰኒ እሰ ገተን።    


9 “ኤጋ አባን እዶ ዻበ ወይኒ ሰና ማል ጎዽነ ላተ? እን ዹፌ ቆቱወን ሰነ ንአጄሰ፤ እዶ ዻበ ወይኒ ሰነስ ነሞተ ብራት ኬነተ።   
10 እስን ከተቢ ቁልቁሉ ህንዱብፍኔ? እንስ አከነ ጄዸ፦   

“ ‘ዸጋን እጃርቶትን ቱፈተን፣   

ዸጋ ጎሌ ተኤረ፤    


11 ከነስ ጎፍታቱ ጎዼ፤   

ኩንስ እጀኬኘት ድንቂዸ።’*”   


12 እሳንስ አከ እን እሳኒን ሞርሙዻን ፈኬኘ ሰነ ዱበቴ ዋን ቤከኒፍ እሰ ቀቡ በርባደን። ገሩ ነሞተ ሰነ ሶዳተን፤ ከናፉ እሰ ዺሰኒ ቀጄለን።   

ዋኤ ግብረ ባሱ 
 
12፥13‑17 ኩወፈ – ማቴ 22፥15‑22፤ ሉቃ 20፥20‑26  


13 ኤርገሲ ዋን እን ዱበቱን እሰ ቀቡፍ ጄዸኒ ፈሪሶታፊ ገሬ ሄሮድስ ኬሳ ጀረ ቶኮ ዬሱስት ኤርገን።  
14 እሳንስ ገረሳ ዹፈኒ አከነ ጄዸኒን፤ “ያ በርሲሳ፣ አከ አት ነመ ዹጋ ታቴ ቤክነ። አት ዋን ፉለ ነማ ህንእላሌፍ ነምን ከምዩ ከራራ ስ ህንጀልእሱቲ፤ ገሩ አት ዹጋዻን ከራ ዋቃ በርሲፍተ። ቄሳሪፍ ግብረ ባሱን ኤየመሜረሞ ህንኤየመምኔ?  
15 ሃባስኑሞ ሃዺፍኑ?”  

ዬሱስ ገሩ ፈኬስቱማሳኒ ቤኬ፣ “እስን ማሊፍ ነ ቆርቱ? ሜ ዲናሪ †ቶኮ ነት ፍዳ ነንእላላ” ጄዼን።  
16 እሳንስ ዲናሪ ቶኮ እሰት ፍደን፤ እንስ፣ “ፈኪን ኩን ከን ኤኙት? ከተቢን ኩንስ ከን ኤኙት?” ጄዼ እሳን ጋፈቴ።  

እሳንስ፣ “ከን ቄሳር” ጄዸኒ ዴብሰን።   


17 ከነረት ዬሱስ፣ “ከን ቄሳር ቄሳሪፍ፣ ከን ዋቃሞ ዋቃፍ ኬና” ጄዼን።  

እሳንስ እሰ ድንቅፈተን።   

ጋፊ ዋኤ ዱኣ ከኡ 
 
12፥18‑27 ኩወፈ – ማቴ 22፥23‑33፤ ሉቃ 20፥27‑38  


18 ኤርገሲ ሰዱቆትን፣ ዱኣ ከኡን ህንጅሩ ጄዸን ገረ ዬሱስ ዹፈኒ አከነ ጄዸኒ ጋፊ ቶኮ እሰ ጋፈተን፤  
19 “ያ በርሲሳ ዮ ኦቦሌስ ነመ ቶኮ ኒቲ ፉዼ ኡቱ እጆሌ ህንዸልችን ኒቲሳራ ዱኤ፣ ኦቦሌስሳ ኒቲ ሰነ ዻሌ ኦቦሌሰሳቲፍ ሰኚ ሃዻቡ ጄዼ ሙሴን ኑ በሬሴረ።  
20 ኩኖ ኦቦሎተ ቶርበቱ ቱሬ። እን ጀልቀባ ኒቲ ፉዼ ኡቱ እጆሌ ህንዸልችን ዱኤ።  
21 እን ለመፋንስ እሼ ፉዼ ኡቱ እጆሌ ህንዸልችን ዱኤ። እን ሰደፋንስ አከሱመ ተኤ።  
22 ቶርበንሳኒዩ እጆሌ ህንዸልችኔ። ዹመረት ዱበርትቲንስ ንዱቴ።  
23 ጉያ ዱኣ ከኡት እሼን ኒቲ እሰ ከሚ ታት? ቶርበንሳኒዩ እሼ ፉዸኒሩቲ።”   


24 ዬሱስሞ አከነ ጄዼ ዴብሴ፤ “እስን ዋን ከተቢወን ቁልቁሉ ዮካን ሁምነ ዋቃ ህንቤክኔፍ ዶጎጎርቱ ምቲ?  
25 ወር ዱአን ዮሙ ዱኣ ከአንት አከ ኤርገሞተ ሰሚ ተኡ መሌ ህንፉዸን፤ ህንሄሩመንስ።   
26 ዋኤ ወር ዱአን ዱኣ ከኡ ገሩ አከ ዋቅን ክታበ ሙሴ ኬሰት፣ ደገለ ቦበኡ ብረት፣ ‘አን ዋቀ አብረሃም፣ ዋቀ ይስሃቂፊ ዋቀ ያቆብ’‡ጄዼ እሰት ዱበቴ እስን ህንዱብፍኔ?  
27 እን ዋቀ ወረ ጅራተኒት መሌ ዋቀ ወረ ዱአኒ ምት። እስን አከ መሌ ዶጎጎርተኒርቱ።”   

አጀጀ አጀጀ ሁንዱማ ጫሉ 
 
12፥28‑34 ኩወፈ – ማቴ 22፥34‑40  


28 በርሲስቶተ ሴራ ኬሳ እን ቶኮ ዹፌ ወል ፈልሙሳኒ ዸገኤ። እንስ አከ ዬሱስ ዴቢ ጋሪ እሳኒፍ ኬኔ ሁበቴ፣ “አጀጅን አጀጀወን ሁንደ ጫሉ እሰ ከም?” ጄዼ እሰ ጋፈቴ።   


29 ዬሱስስ አከነ ጄዼ ዴብሴ፤ “አጀጅን አጀጀወን ሁንደ ጫሉ እሰ ከነ፤ ‘ያ እስራኤል ዸገእ! ዋቀዮ ጎፍታንኬኘ ጎፍታ ቶክቸ።   
30 ዋቀኬ ጎፍትቸ ገራኬ ጉቱዻን፣ ሉቡኬ ጉቱዻን፣ ያደኬ ጉቱዻን፣ ሁምነኬ ጉቱዻን ጃለዹ።’§  
31 እን ለመፋንሞ፣ እሰ ከነ፤ ‘ኦላኬ አኩመ ኦፊኬቲት ጃለዹ።’*አጀጅን አጀጀወን ከኔን ጫሉ ቶኮዩ ህንጅሩ።”   


32 በርሲሳን ሴራ ሱንስ አከነ ጄዼ ዴብሴ፤ “ያ በርሲሳ፣ አት ዹጋ ጄቴ፤ ዋቀ ቶክቸ መሌ ዋቅን ብራ ህንጅሩቲ።  
33 ገራኬ ጉቱዻን፣ ያደኬ ጉቱዻን፣ ሁምነኬ ጉቱዻን እሰ ጃለቹን፣ ኦላኬስ አኩመ ኦፊኬቲት ጃለቹን፣ ቀልመ ጉበሙፊ ኣርሳ ሁንደ ጫለ።”   


34 ዬሱስስ ዮሙ አከ እን ሁበትናዻን ዴብሴ አርጌት፣ “አት ሞቱማ ዋቃራ ፈጎ ህንጅርቱ” ጄዼን። ኤርገሲ ነምን ቶኮዩ ዴብኤ ጋፊ እሰ ጋፈቹፍ እጀ ህንጀባትኔ።   

ክርስቶስ እልመ ኤኙት? 
 
12፥35‑37 ኩወፈ – ማቴ 22፥41‑46፤ ሉቃ 20፥41‑44  

12፥38‑40 ኩወፈ – ማቴ 23፥1‑7፤ ሉቃ 20፥45‑47  


35 ዬሱስ ኡቱ መነ ቁልቁሉማ ኬሰት በርሲሳ ጅሩ አከነ ጄዼ ጋፈቴ፤ “በርሲስቶትን ሴራ ማሊፍ ክርስቶስ እልመ ዳዊት ጄዹ?  
36 ዳዊት መታንሳዩ ሀፉረ ቁልቁሉዻን ጌጌፈሜ አከነ ጄዼ፦   

“ ‘ጎፍትች ጎፍታኮቲን፣   

“ሀመ አን ዲኖተኬ፣   

ሚለኬ ጀለ ሲፍ ገልቹት፣   

ገረ ምርገኮ ታእ።” ’†   


37 ዳዊት መታንሳዩ ‘ጎፍታ’ ጄዼ እሰ ዋመ። ዮስ እን አከምት እልመሳ ተኡ ደንደአሬ?”  

ቱትን ጉዳን ሱንስ ገመቹዻን እሰ ዸገኤ።   

በርሲስቶተ ሴራራ ኦፍ ኤገቹ 
 

38 ዬሱስስ ኡቱ በርሲሱ አከነ ጄዼ፤ “በርሲስቶተ ሴራራ ኦፍ ኤገዻ። እሳን ኡፈተ ዼዼራ ኡፈተኒ ነናነኡፊ ገባ ኬሰትስ ነጋ ጋፈተሙ ጃለቱ፤   
39 መኔን ሰገዳ ኬሰት ታኡምሰ ኡልፍና፣ ለፈ ጭዻትሞ እዶ ኡልፍና ጃለቱ።   
40 እሳንስ መነ ሃዸ ህዬሳ ሳመኒ ኦንሱ፤ ኦፍ አርግሲሱፍ ጄዸኒስ ከዸትና ዼሬሱ። ነሞትን ኩኔን አደበ ጉዳ አደበሙ።”   

ኬና ሃዸ ህዬሳ 
 
12፥41‑44 ኩወፈ – ሉቃ 21፥1‑4  


41 ዬሱስስ ፉሌ እዶ ኬናን ካአሙ ታኤ ነሞተ ማለቀሳኒ ምአ ቡሲ ኬሰ ቡሰን እላለ ቱሬ። ሶሬዪን ባይኤንስ ማለቀ ባይኤ ምአ ሰነ ኬሰ ቡሳ ቱረን።  
42 ሃት ህዬሳ ህዬቲን ቶኮ ዹፍቴ ሳንትመ ስቢለ ዲማ ጥጥኖ ለመ ከን ገቲንሳ ገረ ሳንትመ ቶኮ ተኤ ምአ ሰነ ኬሰ ቡፍቴ።   


43 ዬሱስስ በረቶተሳ ኦፍት ዋሜ አከነ ጄዼ፤ “አን ዹጉመን እስንት ህመ፤ ሃት ህዬሳ ህዬቲን ኩን ወረ ምአ ቡሲ ከነ ኬሰ ኬና ቡሰን ሁንደ ጫላ ቡፍቴርት።   
44 እሳን ሁንድ ቀቤኘሳኒራ ኬነን፤ እሼን ገሩ ህዩመሼ ኬሳ ዋን ሁንደ፣ ዋን እቲን ጅራቱ ሁንደ ኬንቴ።”    

መለቶ ዹመ በራ 
 
13፥1‑37 ኩወፈ – ማቴ 24፥1‑51፤ ሉቃ 21፥5‑36  


1 ኡቱ ዬሱስ መነ ቁልቁሉማቲ በኣ ጅሩ በረቶተሳ ኬሳ እን ቶኮ፣ “ያ በርሲሳ! ዸጋወን ጉርጉዳ ከኔኒፊ ገሞወን በበሬዶ ከኔን ሜ እላል!” ጄዼን።   


2 ዬሱስስ፣ “ገሞወን ጉርጉዳ ከኔን አርግታ? ንዲገመ መሌ አስት ዸጋን ዸጋረት ህንሀፉ” ጄዼን።   


3 ኡቱ ዬሱስ ቱሉ ኤጄርሳረ ፉሌ መነ ቁልቁሉማ ታኤ ጅሩ ጴጥሮስ፣ ያቆብ፣ ዮሀንሲፊ እንድሪያስ አከነ ጄዸኒ ኮጳት እሰ ጋፈተን፤  
4 “ሜ ኑት ህም፤ ወንቶትን ኩኔን ዮም ተኡ? መለቶን ዬሮ ወንቶትን ኩኔን ሁንድ እት ራወተመኒ ማል?”   


5 ዬሱስስ አከነ እሳኒን ጄቹ ጀልቀቤ፤ “አከ ነምን ቶኮዩ እስን ህንጎዎምስኔፍ ኦፍ ኤገዻ።   
6 ነሞትን ሄዱን፣ ‘አን እሰ’ ጄቻ መቃኮቲን ንዹፉ፤ ነመ ሄዱስ ንጎዎምሱ።   
7 እስን ዮሙ ዋኤ ወራናቲፊ ኦዱ ወራና ዸጌሰንት ህንርፈትና። ወን አከና ተኡ ቀባቲ፤ ዹምን ገሩ አመዩ ህንጌኜ።   
8 ሰብን ሰበት፣ ሞቱማንስ ሞቱማት ንከአ። ሶቺን ለፋ እዶ ገራ ገራት ንተአ፤ ቤልስ ንቡአ። ኩንስ ጀልቀበ ጭኒንሱ ደኡምሳት።    


9 “እስን ኦፍ ኤገቹ ቀብዱ። እስን ደበርፈምተኒ ያኢት ንኬነምቱ፤ መኔን ሰገዳ ኬሰትስ ንገረፈምቱ። እስንስ አከ እሳንት ዹገ ባቶተ ታተኒፍ አናፍ ጄተኒ ፉለ ቡልችቶታቲፊ ሞቶታ ዱረ ንዻበቱ።   
10 ዱራን ዱርሴ ወንጌል ሰበ ሁንደት ለለበሙ ቀበ።   
11 ዮሙ ቀበምተኒ ቆሩምሳፍ ዽኤፈምተንት ዋኤ ዋን ዱበተኒ ዱራን ዱርስተኒ ህንያደእና። ዋኑመ ዬሮ ሰነ እስኒ ኬነሙ ዱበዻ፤ ከን ዱበቱ ሀፉረ ቁልቁሉዸ መሌ እስን ምት።    


12 “ኦቦሌስ ደበርሴ ኦቦሌሰ ዱአት ኬነ፤ አባን ደበርሴ እጆሌሳ ዱአት ኬነ። እጆሌንስ ወረሳኒት ከአኒ እሳን አጄሱ።   
13 ነምን ሁንድኑ ሰበቢ መቃኮቲፍ እስን ጅበ፤ ከን ሀመ ዹማት ጀባቴ ዻበቱ ገሩ ንፈየ።    


14 “ ‘እስን ዮሙ ወን ጅብሲሳን በዲሰ ፍዱ’*ሱን እዶ እሳፍ ህንመሌ ዻበቴ አርግተንት፣ ነምን ዱብሱ ሃሁበቱ፤ ዮሙስ ወር ይሁዳ ኬሰ ጅረን ቱሉወንት ሃበቀተን።   
15 ነምን በንቲ መናረ ጅሩ ቶኮዩ ዋን ቶኮሌ ፉዸቹፍ ገድ ህንቡእን ዮካን መነ ህንሴንን።   
16 ነምን ለፈ ቆቲሳ ጅሩ ቶኮዩ ኡፈተሳ ፉዸቹፍ ዱበት ህንዴብእን።   
17 በረ ሰነ ኬሰ ዱበርቶተ ኡልፋቲፊ ሃዾተ ሆስሰኒፍ ወዮ!  
18 ኩንስ አከ ገነ †ኬሰ ህንታኔፍ ከዸዻ!  
19 ጉዮተ ሰነ ኬሰ ዽጵን ጀልቀበ ኡመመ ዋቅን ኡሜ ካሴ ሀመ አማት ህንዹፍን፣ ከን ገረ ፉለ ዱራትስ ህንዹፍኔ ንዹፋቲ።    


20 “ኡቱ ጎፍታን ጉዮተ ሰነ ገባብሱ ባቴ ስላ ነምን ቶኮዩ ህንሀፉ ቱሬ። ገሩ እን ሰበቢ ፍለተምቶተ ፍለቴቲፍ ጄዼ ጉዮተ ሰነ ገባብሴረ።   
21 ዬሮ ሰነ ዮ ነምን ከምዩ፣ ‘እላ ክርስቶስ አስ ጅረ!’ ዮካን ‘እላ፣ እን አች ጅረ!’ እስኒን ጄዼ ህንአመንና።   
22 ክርስቶሶትን ሶባቲፊ ራጆትን ሶባ ንከኡቲ፤ እሳንስ ዮ ደንደአሜፍ፣ ፍለተምቶተሌ ጎዎምሱፍ ጄዸኒ መለቶፊ ድንቂ ንሆጄቱ።   
23 እስን ገሩ ኦፍ ኤገዻ! አን ዋን ሁንደ ዱራን ዱርሴ እስንት ህሜረ።    


24 “በረ ሰነ ኬሰ ገሩ ዽጵነ ሰነ ቦዴ፣   

“ ‘አዱን ንዱከኖፍት፤   

ጅእስ እፈሼ ህንኬንቱ፤    


25 ኡርጂወን ሰሚራ ንሀርጨኡ፤   

ሁምኖትን ሰሚስ ንራፈሙ።’‡   


26 “ዬሮ ሰነ ነሞትን ኡቱ እልም ነማ ሁምነ ጉዳፊ ኡልፍናን ዱሜሳን ዹፉ ንአርጉ።   
27 እንስ ኤርገሞተሳ ኤርጌ ፍለተምቶተሳ ከኔን ሀንዳረወን ለፋራ ሀመ ሀንዳረወን ሰሚወኒት ጅረን ቡቤወን አፍረንራ ወልት ቀበ።    


28 “ፈኬኘ ከነ ሙከ ሀርቡራ በረዻ፤ ዮሙ ደሜንሳ ለቴ ባለ ባፈቱት አከ ቦን ዽኣቴ ንቤክቱ።   
29 አከሱመ እስንስ ዮሙ ወን ኩን ራወተሙሳ አርግተንት አከ እን ዽኣቴ፣ አከ በልበለረስ ገኤ ንቤክቱ።   
30 አን ዹጉመ እስንትን ህመ፤ ሀመ ወን ኩን ሁንድ ተኡት ዸሎትን ኩን ህንደርቡ።   
31 ሰሚፊ ለፍት ንደርቡ፤ ዱቢንኮ ገሩ ጎንኩማ ህንደርቡ።    

ጉያፊ ሰኣቲን ሱን ህንቤከሙ 
 

32 “ዋኤ ጉያ ሰና ዮካን ዋኤ ሰኣቲ ሰና ገሩ አባ ቆፈቱ ቤከ መሌ ነምን ቶኮዩ ህንቤኩ፤ ኤርገሞትን ሰሚራዩ ህንቤከን፤ ዮካን እልምዩ ህንቤኩ።   
33 ኦፍ ኤገዻ! ደመቃስ! ዬሮን ሱን ዮም አከ ተኤ ህንቤክተኒቲ።   
34 እንስ ነመ ገርቦተሳት ታይታ ኬኔ፣ ቶኮ ቶኮሳኒትስ ሆጂሳ ኬኔ፣ አከ ገርብች ከረ ኤጉሞ ደመቄ ኤጉ አጀጄ፣ መነሳ ዺሴ ከራ ዼራ ዴሜ ቶኮ ፈካተ።    


35 “ከናፉ እስን ደመቃ፤ ዬሮ እት አባን መነ ሰና ዴብኡ፣ ጄቹንስ ገልገለ ዮካን ሀልከን ወለካ ዮካን እየ እንዳንቆ ዮካን በሪ ኦቦሮ ተኡሳ ህንቤክተኒቲ።   
36 ኩንስ አከ እን አኩመ ተሳ ዹፌ ኡቱ ረፍተኑስ እስን ህንአርገትኔፍ።   
37 አን ዋነን እስኒን ጄዹ ነመ ሁንዱማን ነንጄዸ፤ ደመቃ!”    

ዬሱስ ቢታንያት ሽቶ ድበሜ 
 
14፥1‑11 ኩወፈ – ማቴ 26፥2‑16  

14፥1፣2፣10፣11 ኩወፈ – ሉቃ 22፥1‑6  

14፥3‑8 ኩወእ – ዮሀ 12፥1‑8  


1 ኤጋ ፋሲካፊ አያነ መጥኖቲፍ ጉያ ለመ ቆፈቱ ሀፌ፤ ሉቦትን ሀንገፎትኒፊ በርሲስቶትን ሴራ ሀጡማዻን ዬሱስን ቀበኒ አጄሱፍ መርአቻ ቱረን።  
2 እሳንስ፣ “ገሩ አከ ነሞትን ጎሊ ህንካፍኔፍ ዬሮ አያናት ህንተእን” ጄዸን።   


3 ኡቱ እን ቢታንያ ኬሰ መነ ስሞን እሰ ለምጣኣ ሰናት ማዲት ዽኣቴ ጅሩ፣ ዱበርቲን ቶኮ ሽቶ ገቲንሳ ጉዳ ተኤ ከን ናርዶስ ቁልቁሉራ ቆጴፈሜ ብልቃጢ አልባስጥሮስት ቀበቴ ዹፍቴ። እሼንስ ብልቃጥቸ ጨብስቴ ሽቶ ሰነ መታሳት ዸንገላፍቴ።   


4 ነሞተ አች ቱረን ኬሳ ቶኮ ቶኮ ኣረኒ አከነ ወሊን ጄዸን፤ “ሽቶ ከነ በሌሱን ማሊፍ?  
5 ስላ ሽቶን ኩን ዲናሪ ዽበ ሰዲ * ኦልት ጉርጉረሜ ማለቀሳ ህዬዪፍ ኬኑን ንደንደአመ ቱሬቲ።” እሳንስ እሼት ዼከመን።   


6 ዬሱስ ገሩ አከነ ጄዼ፤ “እሼ ዺሳ። ማሊፍ እሼ ረክፍቱ? እሼን ዋን ጋሪ ናፍ ጎቴርት።   
7 ህዬዪ ዬሮ ሁንደ ኦፍ ብራ ቀብዱ፤ እስን ዬሮ ፌተን ከምትዩ እሳን ገርጋሩ ንደንዴሱ። አነ ገሩ ዬሮ ሁንደ ኦፍ ብራ ህንቀብደን።   
8 እሼን ዋን ደንዴሱ ሆጄቴ። እሼን ዱራን ዱርስቴ ዸግነኮ አዋላፍ ድብዴ። †  
9 አን ዹጉመ እስንትን ህመ፤ አዱኛ ሁንደረት፣ እዶ ወንጌል እት ለለበሙ ከምትዩ ወን እሼን ጎቴስ ያደኖሼቲፍ ንኦዴፈመ።”   


10 ኤርገሲስ ወረ ኩዸ ለማን ኬሳ ቶኮ፣ ይሁዳ አስቆሮትች፣ ዬሱስን ደበርሴ እሳንት ኬኑፍ ጄዼ ገረ ሉቦተ ሀንገፎታ ዸቄ።  
11 እሳንስ ዮሙ ዋን ከነ ዸገአንት ገመደኒ፣ ማለቀ እሳፍ ኬኑፍ ዋዳ ገለን። ከናፉ ይሁዳን ደበርሴ እሰ ኬኑፍ ሃለ ምጃኣ ኤገቻ ቱሬ።   

እርባተ ጎፍታ 
 
14፥12‑26 ኩወፈ – ማቴ 26፥17‑30፤ ሉቃ 22፥7‑23  

14፥22‑25 ኩወፈ – 1ቆሮ 11፥23‑25  


12 ጉያ ጀልቀበ አያነ መጥኖ፣ ዬሮ እት ሆላን ፋሲካ ቀለሙት በረቶትን ዬሱስ፣ “አከ አት ፋሲካ ኛቱፍ ኑ ኤሰ ዸቅኔ አከ ሲፍ ቆጴስኑ በርባደ?” ጄዸኒ እሰ ጋፈተን።   


13 እንስ በረቶተሳ ኬሳ ነመ ለመ ኤርጌ፤ አከነስ እሳኒን ጄዼ፤ “መጋላ ሴና፤ ነምች ኦኮቴ ብሻኒ ባቱ ቶኮ እስንት ዹፈ፤ እሰ ዱካ ቡኣ።   
14 አባ መነ ነምች ሱን ሴኑቲንስ፣ ‘በርሲሳን፣ መን ኬሱማኮ፣ እዶን አን እት በረቶተኮ ወጅን ፋሲካ ኛዹ ኤሰ? ጄዼ ጋፈተ’ ጄዻ።   
15 አባን መና ሱንስ ደርቢ በልኣ ሚዸግፈሜ ቆጴፈሜ ቶኮ እስንት አርግሲሰ። እስንስ አችት ኑፍ ቆጴሳ።”   


16 በረቶትንስ ከአኒ መጋላ ሰነ ሴነኒ አኩመ ዬሱስ እሳንት ህሜ ሰነት አርገተን። ፋሲካስ ንቆጴሰን።   


17 ዬሱስስ ዮሙ ገልገላኤት ወረ ኩዸ ለማን ወጅን አች ገኤ።  
18 ኡቱ እሳን ማዲት ዽኣተኒ ጅረኑ ዬሱስ፣ “አን ዹጉመ እስንት ነንህመ፤ እስን ኬሳ ቶኮ፣ ከን አመ ነ ወጅን ኛቹት ጅሩ ደበርሴ ነ ኬነ” ጄዼን።   


19 እሳንስ ገደኒ፣ ቶኮ ቶኮን፣ “ነ ተእና ላተ?” ጄቹ ጀልቀበን።   


20 እንስ አከነ ጄዼ ዴብሴ፤ “ነምች ሱን ወረ ኩዸ ለማን ኬሳ ቶኮዸ። እንስ እሰ ነ ወጅን ገበቴ ኬሳ ጩጰቱዸ።   
21 እልም ነማ አኩመ ዋኤንሳ በሬፈሜ ሰነት ንዴመ። ገሩ ነምቸ ደበርሴ እልመ ነማ ኬኑ ሰናፍ ወዮ! እን ኡቱ ዸለቹ ባቴ እሳፍ ወየ ቱሬ።”   


22 ኡቱ ኛቻ ጅረኑስ ዬሱስ ቡዴነ ፉዼ ኤብሴ፤ ጨጨብሴስ፣ “ፉዸዻ፤ ኩን ፎንኮት” ጄዼ እሳኒፍ ኬኔ።   


23 ጦፎስ ፉዼ ገለተ ገልቼ እሳኒፍ ኬኔ፤ ሁንድሳኒስ ጦፎ ሰነራ ዹገን።   


24 እንስ አከነ እሳኒን ጄዼ፤ “ኩን ዺገኮ፣ ዺገ ከኩ ሃራ ከን ነሞተ ባይኤፍ ዸንገላፈሙዸ።   
25 አን ዹጉመ እስንት ነንህመ፤ አን ሀመን ጉያ ሰነ ሞቱማ ዋቃ ኬሰት ዴብኤ ዹጉት እጀ ወይኒ ከነራ ዴብኤ ህንዹጉ።”   


26 እሳንስ ኤርገ ፋርፈትና ፋርፈተኒ ቦዴ ቱሉ ኤጄርሳት ቀጄለን።   

ዬሱስ አከ ጴጥሮስ እሰ ገኑ ዱራን ዱርሴ ዱበቴ 
 
14፥27‑31 ኩወፈ – ማቴ 26፥31‑35  


27 ዬሱስ አከነ እሳኒን ጄዼ፤ “ሁንድኬሰን ንጉፈቱ፤ አከነ ጄዸሜ በሬፈሜራቲ፦   

“ ‘አን ትክሴ ነንሩኩተ፤   

ሆሎትንስ ንብትኔፈሙ።’‡   


28 አን ገሩ ኤርገን ዱኣ ከኤ ቦዴ እስን ዱረ ገሊላ ነንዸቀ።”   


29 ጴጥሮስ ገሩ፣ “ዮ ነምን ሁንድኑ ጉፈቴዩ አን ህንጉፈዹ” ጄዼን።   


30 ዬሱስሞ ዴብሴ፣ “አን ዹጉመ ስት ነንህመ፤ አት ሀርአ፣ ኤደኑመ ኡቱ እንዳንቆን ዬሮ ለመ ህንእይን፣ ዬሮ ሰዲ ነ ገንተ” ጄዼን።   


31 ጴጥሮስ ገሩ፣ “አን ዮን ስ ወጅን ዱኡ ቀባዼሌ ጎንኩማ ስ ህንገኑ” ጄዼ ጀቤሴ ዱበቴ። ሁንድሳኒስ አከሱመ ጄዸን።   

ጌቴሴማኒ 
 
14፥32‑42 ኩወፈ – ማቴ 26፥36‑46፤ ሉቃ 22፥40‑46  


32 እሳንስ እዶ ጌቴሴማኒ ጄዸሙ ቶኮ ዸቀን፤ ዬሱስስ በረቶተሳቲን፣ “ሀመ አን ከዸዹት እስን አስ ታኣ” ጄዼ።  
33 እንስ ጴጥሮስን፣ ያቆቢፊ ዮሀንስን ኦፍ ፋነ ፉዸቴ፣ አከ መሌ ዽጰቹፊ ያደኡስ ጀልቀቤ።  
34 እንስ፣ “ሉቡንኮ አከ መሌ ገድቴ ዱኡ ጌሴርት። እስን አሱመ ቱራቲ ደመቃ” ጄዼን።   


35 እንስ ጥኖ አች ሂቄ ለፈት ጎምብፈሜ፣ ዮ ደንደአሜ አከ ሰኣቲን ሱን እሰረ ደርብቱፍ ከዸቴ።  
36 እንስ፣ “ኣባ፣§ያ አባ፣ ወን ሁንድኑ ሲፍ ንደንደአመ። ጦፎ ከነ ነራ ፉዽ። ገሩ አከ ፌዺኬቲ መሌ አከ ፌዺኮቲ ህንተእን” ጄዼ።   


37 እንስ ገረ በረቶተሳት ዴብኤ ኡቱ ረፈኑ እሳን አርጌ። ጴጥሮሲንስ አከነ ጄዼ፤ “ስሞን፣ አት አመሌ እኑመ ረፍታ? ሰኣቲ ቶክቲሌ ደመቁ ህንደንዴኜ?  
38 እስን አከ ቆሩምሰት ህንገሌፍ ደመቃ ከዸዻ። ሀፉር ቆጳኣዸ፤ ፎን ገሩ ደዸባዸ።”   


39 አመስ አች ሂቄ ዋኑመ ዱራን ከዸቴ ሰነ ከዸቴ።  
40 እን ዮሙ ዴብኤ ዹፌት፣ አመስ ኡቱ ረፈኑ እሳን አርጌ፤ እጅሳኒ እት ኡልፋቴ ቱሬቲ። እሳንስ አከ ማል ጄዸኒ ዴብሰኒፍ ህንቤክኔ።   


41 ዬሮ ሰደፋስ ዴብኤ አከነ ጄዼን፤ “እስን አመዩ ረፍተኒ ቦቆቻ ጅርቱ? ንገአ! ሰኣቲን ሱን ገኤረ። ኩኖ፣ እልም ነማ ደበርፈሜ ሀርከ ጩበሞታት ንኬነመ።   
42 ከኣ ንዴምና! ኩኖ፣ ነምች ደበርሴ ነ ኬኑ ሱን ዹፋ ጅረ።”   

ዬሱስ ቀበሙሳ 
 
14፥43‑50 ኩወፈ – ማቴ 26፥47‑56፤ ሉቃ 22፥47‑50፤ ዮሀ 18፥3‑11  


43 ኡቱመ እን ዱበቻ ጅሩስ፣ ይሁዳን ነምች ወረ ኩዸ ለማን ኬሳ ቶኮ ተኤ ሱን ዹፌ። ቱትን ሉቦተ ሀንገፎተ፣ በርሲስቶተ ሴራቲፊ ማንጉዶተ ብራ ኤርገሜስ ጎራዴፊ ቦኩ ቀበቴ እሰ ወጅን ዹፌ።   


44 እን ደበርሴ ዬሱስን ኬኑ ሱንስ፣ “ነምች አን ዹንገዹ እሰ፤ እስንስ እሰ ቀባቲ ኤጋ እሰ ፉዻ ዴማ” ጄዼ መለቶ ኬኔፊ ቱሬ።  
45 ይሁዳንስ ዮሙሱመ ዬሱስት ዽኣቴ፣ “ያ በርሲሳ!” ጄዼ እሰ ዹንገቴ።  
46 ነሞትን ሱን ዬሱስን ቀበኒ ህዸን።  
47 ወረ አች ዸዻበቻ ቱረን ኬሳ እን ቶኮ ገሩ ጎራዴሳ ሉቅፈቴ ገርብቸ ሉበ ኦል ኣና ዸኤ ጉረሳ እራ ኩቴ።   


48 ዬሱስስ አከነ ጄዼ፤ “እስን ጎራዴፊ ቦኩ ቀበተኒ አከ ነመ ሀቱ ቀቡት ነ ቀቡ ዹፍተኒ?  
49 አን ጉዩመ ጉያን መነ ቁልቁሉማ ኬሰት በርሲሳ እስን ወጅን ቱሬ፤ እስንስ ነ ህንቀብኔ። ገሩ ከተቢወን ቁልቁሉን ራወተሙ ቀቡ።”  
50 እሳን ሁንድኑስ እሰ ዺሰኒ በቀተን።   


51 ደርገጌስ ቶኮስ ኡፈተ ቁንጬ ተልባራ ሆጄተሜ ቶኮ ቁላሳረ ቡፈቴ ዬሱስ ፋነ ዴማ ቱሬ። ዬሮ እሰ ቀበንትስ፣  
52 ደርገጌስ ሱን ኡፈተሳ ዺሴ፣ ቁላሳ ሀርካ በኤ።   

ዬሱስ ያኢ ዱረት 
 
14፥53‑65 ኩወፈ – ማቴ 26፥57‑68፤ ዮሀ 18፥12፣13፣19‑24  

14፥61‑63 ኩወፈ – ሉቃ 22፥67‑71  


53 እሳንስ ዬሱስን ሉበ ኦል ኣናት ጌሰን፤ ሉቦትን ሀንገፎትን፣ ማንጉዶትኒፊ በርሲስቶትን ሴራ ሁንድኑ ወልት ቀበመን።  
54 ጴጥሮስስ ሀመ ደላ ሉበ ኦል ኣና ኬሳት ፈጎት እሰ ዱካ ቡኤ። እንስ ዋርድዮተ ወጅን እብደ ብረ ታኤ ቀቃመቻ ቱሬ።   


55 ሉቦትን ሀንገፎትኒፊ ያኢን ጉቱን ዬሱስን አጄሱፍ ጄዸኒ ረጋ እሰት በርባዳ ቱረን፤ እሳን ገሩ ሆማ ህንአርገትኔ።  
56 ነሞትን ባይኤን ሶባን እሰት ዹጋ በአን፤ ዹገ በኡምስሳኒ ገሩ ቶኮ ህንታኔ።   


57 ቶኮ ቶኮሞ ከአኒ አከነ ጄዻኒ ሶባን እሰት ዹጋ በአን፦  
58 “ ‘መነ ቁልቁሉማ ከን ሀርከ ነማቲን እጃረሜ ከነ ዲጌ ከን ብራ ከን ሀርከ ነማቲን ህንእጃረምን ጉያ ሰዲ ኬሰት ዴብሴ ነንእጃረ’ ጄቹሳ ዸጌኜረ።”  
59 ሃተኡ መሌ ዹገ በኡምስሳኒ አመሌ ቶኮ ህንታኔ።   


60 ሉብች ኦል ኣናንስ ከኤ ፉለሳኒ ዱረ ዻበቴ፣ “አት ዴቢ ቶኮሌ ህንኬንቱ? ወን ነሞትን ኩኔን ዹጋ ስት በአን ኩን ማል?” ጄዼ ዬሱስን ጋፈቴ።  
61 ዬሱስ ገሩ እኑመ ጨልእሴ መሌ ዴቢ ቶኮሌ ህንኬንኔ።  

ሉብች ኦል ኣናን አመስ፣ “ክርስቶስ እልም እሰ ኤብፈማ ሰና ሲ?” ጄዼ እሰ ጋፈቴ።   


62 ዬሱስስ፣ “ኤዬ አነ፤ እስን ኡቱ እልም ነማ ከራ ምርገ ሁምነ ቀቤሰ ሰናቲን ታኤ፣ ዱሜሰ ሰሚቲን ዹፉ ንአርግቱ” ጄዼ።   


63 ሉብች ኦል ኣናን ኡፈተሳ ተርሳሴ አከነ ጄዼ፤ “ከነ ጫላ ዹገ ባቶተ ማሊ ኑ በርባችሰ?  
64 ዋቀ አረብሱሳ እስንዩ ዸጌሰኒርቱ። ማል እስንት ፈካተ?”  

ሁንድሳኒስ ዱአቱ እሳፍ መለ ጄዸኒ እሰት ሙረን።  
65 ነሞትን ቶኮ ቶኮ እሰት ቱፉ ጀልቀበን፤ ፉለሳስ ሀጉገኒ አቦቴን እሰ ሩኩተኒ፣ “ሜ ራጂ ዱበዹ!” ጄዸን። ኤግዶትንስ ፉዸኒ እሰ ከከበለን።   

ጴጥሮስ ዬሱስን ገኑሳ 
 
14፥66‑72 ኩወፈ – ማቴ 26፥69‑75፤ ሉቃ 22፥56‑62፤ ዮሀ 18፥16‑18፣25‑27  


66 ኡቱ ጴጥሮስ ደላ ሰነ ኬሰ ገረ ገዲ ጅሩ ጦምቦሬወን ሉበ ኦል ኣና ኬሳ ቶኮ ዹፍቴ።  
67 እሼን ኡቱ ጴጥሮስ እብደ ቀቃመቱ አርግቴ፤ ሁበቴስ እሰ እላልቴ።  

እሼንስ፣ “አትስ ዬሱስ ነመ ናዝሬት ሰነ ወጅን ቱርቴ” ጄቴን።   


68 እን ገሩ፣ “አን ዋን አት ጄቱ ህንቤኩ፤ ናፍ ህንገሉስ” ጄዼ ገኔ። ከረ ደላቲንስ ገድ በኤ፤ እንዳንቆንስ ንእዬ።   


69 ጦምቦሬን ሱን አመስ እሰ አርግቴ ወረ አች ዸዻበተኒን፣ “ነምች ኩን ጀረ ኬሳ ቶኮዸ” ጄቴ።  
70 እን ገሩ አመስ ንገኔ።  

ዬሮ ጥኖ ቦዴሞ ወር አች ዸዻበቻ ቱረን ጴጥሮሲን፣ “አትስ ነመ ገሊላ ዋን ታቴፍ ዹጉመዩ ጀረ ኬሳ ቶኮዸ!” ጄዸኒን።   


71 እንስ፣ “አን ነምቸ እስን ዋኤሳ ዱበተን ከነ ህንቤኩ” ጄዼ ኦፍ አባሩፊ ከከቹ ጀልቀቤ።   


72 ዮሙሱመ እንዳንቆን ለመተ እዬ። ጴጥሮስስ ዱቢ ዬሱስ፣ “ኡቱ እንዳንቆን ዬሮ ለመ ህንእይን፣ አት ዬሮ ሰዲ ነ ገንተ” እሳን ጄዼ ቱሬ ሰነ ያደቴ ቦኤ።    

 15

ዬሱስ ፉለ ጲላጦስ ዱረት 
 
15፥2‑15 ኩወፈ – ማቴ 27፥11‑26፤ ሉቃ 23፥2፣3፣18‑25፤ ዮሀ 18፥29–19፥16  


1 ገነመ በሪ ሉቦትን ሀንገፎትን፣ ማንጉዶተ፣ በርሲስቶተ ሴራቲፊ ጉቱማ ያኢ ይሁዶታ ወጅን መርአተኒ ዬሱስን ህዸኒ፣ ጌሰኒ ጲላጦስት ደበርሰኒ ኬነን።   


2 ጲላጦስስ፣ “አት ሞቲ ይሁዶታቲ?” ጄዼ እሰ ጋፈቴ።  

ዬሱስሞ፣ “አቱ ጄቴካ!” ጄዼ ዴብሴ።   


3 ሉቦትን ሀንገፎትን ዋን ባይኤዻን እሰ ህመተን።  
4 ጲላጦስ አመሌ፣ “አት ዴቢ ቶኮሌ ህንኬንቱ? እሳን ዋን ሜቃን አከ ስህመተን ሜ እላል” ጄዼ እሰ ጋፈቴ።   


5 ዬሱስ ገሩ አመሌ ዴቢ ቶኮዩ ህንኬንኔ፤ ጲላጦስስ ንድንቅሲፈቴ።   


6 እንስ ነመ ህዸሜ ከን ሰብን ጋፈቴ ቶኮ ጉያ አያና ሁንደ ገድ ዺሰ ቱሬ።  
7 ነምች በረባስ ጄዸሙ ቶኮ ፍንጭልቶተ ጎሊ ካሰኒ ነመ አጄሰን ወጅን መነ ህዻ ኬሰ ቱሬ።  
8 ኡመትን ሱንስ ጲላጦስ ብረ ዸቄ አከ እን ዋን ዱራን ጎቻፊ ቱሬ ሰነ እሳኒ ጎዹ እሰ ከዸቴ።   


9 ጲላጦስ ገሩ፣ “አከ አን ሞቲ ይሁዶታ ገድ እስኒ ዺሱ በርባዱ?” ጄዼ ጋፈቴ፤  
10 እን አከ ሉቦትን ሀንገፎትን ህናፋዻን ዬሱስን ደበርሰኒ እሰት ኬነን ንቤከ ቱሬቲ።  
11 ሉቦትን ሀንገፎትን ገሩ አከ ጲላጦስ ቆደ ዬሱስ በረባስን ገድ ዺሱ አከ እሰ ከዸተኒፍ ነሞተ ከካሰን።   


12 ጲላጦስስ፣ “ዮስ ነምቸ እስን ሞቲ ይሁዶታ ጄተኒን ከነ ማል ጎዹሬ?” ጄዼ አመሌ እሳን ጋፈቴ።   


13 እሳን አመሌ፣ “እሰ ፈንስ!” ጄዸኒ እየን።   


14 ጲላጦስሞ፣ “ማሊፍ? እን የከ ማሊ ሆጄቴ?” ጄዼ ጋፈቴ።  

እሳን ገሩ እቱመ ጫልችሰኒ፣ “እሰ ፈንስ!” ጄዸኒ እየን።   


15 ከናፉ ጲላጦስ ነሞተ ገመቺሱፍ ጄዼ በረባስን ገድ እሳኒፍ ዺሴ። ዬሱስን ገሩ ገረፍሲሴ አከ እን ፈንፈሙፍ ደበርሴ ኬኔ።   

ሎልቶትን ዬሱስት ቆሱሳኒ 
 
15፥16‑20 ኩወፈ – ማቴ 27፥27‑31  


16 ኤርገሲ ሎልቶትን ዬሱስን መነ ቡልቻት፣ ጄቹንስ ፕራይቶርዮንት ኦል ገልቸን፤ ራያ ሎልቶታ ሁንደስ ወልት ዋመን።  
17 ኡፈተ ዺልጌ * እት ኡፍሰን፤ ጎንፎ ቆራቲስ ምጪረኒ ዸአኒ እሰረ ካአን።  
18 እሳንስ፣ “አከምሬ፣ ያ ሞቲ ይሁዶታ!” ጄዸኒ ነጋ እሰ ጋፈቹ ጀልቀበን።  
19 ኡሌዻንስ መታሳ ሩኩተን፤ እሰትስ ቱፈን። ጅልቤንፈተኒስ ሰገደኒፍ።  
20 ኤርገ እት ቆሰኒ ቦዴ ኡፈተ ዲማ ዺልጌ ሰነ እራ ባሰኒ ወያሳ ዴብሰኒ እሰት ኡፍሰን። ፈንሱፍስ እሰ ፉዸኒ ዴመን።   

ዬሱስ ፈንፈሙሳ 
 
15፥22‑32 ኩወፈ – ማቴ 27፥33‑44፤ ሉቃ 23፥33‑43፤ ዮሀ 19፥17‑24  


21 እሳንስ ነምቸ ቀሬና † ከን ስሞን ጄዸሙ ቶኮ ኡቱ እን ባድያዻ ዹፌ አቺን ደርባ ጅሩ አርገኒ አከ እን ፈኖ ዬሱስ ባቱፍ እሰ ድርቅሲሰን። ነምች ኩንስ አባ አሌክስንድሮሲፊ ሩፎስት።  
22 እሳንስ እዶ ጎልጎታ ጄዸሙት ዬሱስን ጌሰን፤ ጎልጎታ ጄቹን “እዶ ቡቄ መታ” ጄቹዸ።  
23 ጀርስ አከ እን ዳዺ ወይኒ ከን ቁምቢን ወልት መከሜ ዹጉፍ ኬነኒፍ፤ እን ገሩ ፉዸቹ ድዴ።  
24 እሳንስ እሰ ፈንሰን። ኡፈተሳስ ገርገር ቆደተኒ ቶኮን ቶኮን ነማ ማል አከ አርገቱ ሙርቴሱፍ እጣ ቡፈተን።   


25 ዬሮን እሳን እት እሰ ፈንሰንስ ገነመ ሰኣቲ ሰዲ ቱሬ።  
26 ከተቢን ዋን እን እቲን ህመተሜ ከን፣  

ሞትቸ ይሁዶታ  

ጄዹ መታሳቲን ኦል ቱሬ።   


27 ሀቶተ ለመስ፣ እሰ ቶኮ ምርገሳቲን፣ ካንሞ ብታሳቲን እሰ ወጅን ፈንሰን። [  
28 ከናንስ ዱቢን ክታብን፣ “እን አከ ሴረ ጨብስቶታት ሄደሜ” ጄዹ ሱን ንራወተሜ።]‡  
29 ወር አቺን ደርበንስ እሰ አረብሰን፤ መታሳኒስ ራሰኒ፣ “ሙ! አት ከን መነ ቁልቁሉማ ዲግዴ ጉያ ሰዲት እጃርቱ፣  
30 ሜ ፈኖራ ገድ ቡኢቲ ኦፍ ኦልች!” ጄዸን።  
31 አከሱመስ ሉቦትን ሀንገፎትኒፊ በርሲስቶትን ሴራ ወጅን እት ቆሰን። አከነስ ጄዸን፤ “እን ወረ ካን ኦልቼረ፤ ኦፊሳ ገሩ ኦልቹ ህንደንደኡ!  
32 አከ ኑ አርግኔ አመኑፍ ክርስቶስ ሞትች እስራኤል ኩን ሜ አመ ፈኖራ ገድ ሃቡኡ።” ወር እሰ ወጅን ፈንፈመንስ እሰ አረብሰን።   

ዬሱስ ዱኡሳ 
 
15፥33‑41 ኩወፈ – ማቴ 27፥45‑56፤ ሉቃ 23፥44‑49  


33 ሰኣቲ ጀኣ ጀልቀቤ፣ ሀመ ሰኣቲ ሰገሊት ዱከን ለፈ ሁንደረ ቡኤ።  
34 ሰኣቲ ሰገልትስ ዬሱስ ሰገሌ ጉዳዻን፣ “ኤሎሄ! ኤሎሄ!§ላማ ሰበቅታኒ?” ጄዼ እዬ። ሂካንሳስ፣ “ያ ዋቀኮ! ያ ዋቀኮ! አት ማሊፍ ነ ዺፍቴ?”* ጄቹዸ።   


35 ወረ አች ዸዻበተን ኬሳ ቶኮ ቶኮ ዮሙ ዋን ከነ ዸገአንት፣ “እላ፣ እን ኤልያስን ዋማ” ጄዸን።   


36 ነምች ቶኮስ ፊጌ፣ እስፖንጂ ዸንገጋኣዻን ጉቴ፣ ኡሌት ካኤ፤ አከ እን ዹጉፍስ ዬሱሲፍ ኬኔ፣ “ሜ እሰ ዺሳ። አከ ኤልያስ ዹፌ ገድ እሰ ቡሱ አርግናቲ” ጄዼ።   


37 ዬሱስስ ሰገሌ ጉዳዻን እዬ ሀፉረ ዹማ ባፈቴ።   


38 ጎልጋን መነ ቁልቁሉማስ ኦሊ ሀመ ገዲት እዶ ለመት ተርሰኤ።  
39 አጀጃን ዽባ ከን ፉለ ዬሱስ ዱረ ዻበቻ ቱሬስ ዮሙ እዩ ዬሱስ ዸገኤ አከ እን እት ሀፉረ ዹማ ባፈቴ አርጌት፣ “ዹጉማኑ ነምች ኩን እልመ ዋቃ ቱሬ!” ጄዼ።   


40 ዱበርቶትን ቶኮ ቶኮስ ፈጎዻ እላላ ቱረን። እሳን ኬሳስ ማርያም እሼ መግደላ፣ ማርያም ሃዸ ያቆብ እሰ ቁጥሱቲፊ ዮሳ አከሱመስ ሰሎሜ ቱረን።  
41 እሳንስ ዬሮ እን ገሊላ ቱሬት እሰ ዱካ ቡአኒ እሰ ተጃጅላ ቱረን። ዱበርቶትን እሰ ወጅን ዬሩሳሌምት ኦል በአን ባይኤን ካንስ አች ቱረን።   

ዬሱስ አዋለሙሳ 
 
15፥42‑47 ኩወፈ – ማቴ 27፥57‑61፤ ሉቃ 23፥50‑56፤ ዮሀ 19፥38‑42  


42 ጉያን ሱን ጉያ ቆጲ ጄቹንስ ጉያ ሰንበታን ዱራ ቱሬ። ዮሙ ገልገላኤትስ፣  
43 ዮሴፍ ነምን አርማትያስ፣ ምሴንስ ያኢ ቤከማን ከን መታንሳ ሞቱማ ዋቃ ኤገቻ ቱሬ ቶኮ እጀ ጀብናን ገረ ጲላጦስ ዸቄ ሬፈ ዬሱስ ከዸቴ።  
44 ጲላጦስስ ዮሙ አከ እን ዱኤ ዸገኤት ንድንቅፈቴ። አጀጃ ዽባ ሰነስ ኦፍት ዋሜ ዬሱስ ኤርገ ዱኤ ቱሩፊ ቱሩ ባቹሳ ጋፈቴ።  
45 አከ እን ዱኤስ አጀጃ ዽባ ሰነራ ኤርገ ምርከኔፈቴ ቦዴ ሬፈ ሰነ ዮሴፊፍ ኬኔ።  
46 ዮሴፍስ ሁጩ ቁንጬ ተልባራ ሆጄተሜ ብቴ፣ ሬፈ ሰነ ገድ ቡሴ፣ ሁጩ ሰናን ከፈኔ አዋለ ገራ ከታ ኬሰት ቆተቴ ኬሰ ካኤ። ዸጋ ቶኮስ በልበለ አዋለ ሰናት ገንገልቼ ጩፌ።  
47 ማርያም እሼን መግደላቲፊ ማርያም ሃት ዮሳ ለፈ እን ካአሜ ንአርገን።    

 16

ዬሱስ ዱኣ ከኡሳ 
 
16፥1‑8 ኩወፈ – ማቴ 28፥1‑8፤ ሉቃ 24፥1‑10  


1 ኤርገ ሰንበትን ደርቤ ቦዴ ማርያም እሼን መግደላ፣ ማርያም ሃት ያቆቢፊ ሰሎሜን ዸቀኒ ሬፈ ዬሱስ ድቡፍ ጄዸኒ ኡርጎፍቱ ብተን።  
2 እሳንስ ጉያ ጀልቀበ ቶርባን ሰና ገነመ በሪ፣ አኩመ ቢፍቱን ባቴን ገረ አዋላ ዸቀን፤  
3 እሳንስ፣ “ኤኙቱ በልበለ አዋላራ ዸጋ ሰነ ኑ ገንገልቸ?” ወሊን ጄዸን።   


4 ዮሙ ምልአተኒ እላለንት ገሩ አከ ዸጋን ባይኤ ጉዳን ሱን አፋን አዋላራ ገንገልፈሜ አርገን።  
5 እሳንስ አዋለ ኬሰ ሴነኒ ደርገጌሰ ኡፈተ አዲ ኡፈቴ ቶኮ ከራ ምርጋቲን ታኤ አርገኒ ርፈተን።   


6 እንስ አከነ እሳኒን ጄዼ፤ “ህንርፈትና! እስን ዬሱስ ነመ ናዝሬት እሰ ፈንፈሜ ቱሬ በርባዱ። እን ከኤረ! አስ ህንጅሩ። ሜ እዶ እሳን እሰ ካአኒ ቱረን እላላ።  
7 ገሩ ዸቃቲ በረቶተሳቲፊ ጴጥሮስት፣ ‘እን እስን ዱርሴ ገሊላ ንዸቀ። አኩመ እስንት ህሜ ሰነስ አችት እሰ ንአርግቱ’ ጄዻቲ ህማ።”   


8 ዱበርቶትን ሱንስ ሆለቻፊ ድንቅሲፈቻ ገድ በአኒ አዋልቸ ብራ በቀተን። ሰበቢ ሶዳተኒፍስ ነመ ቶኮትሌ ሆማ ህንህምኔ።  

[  
9 ዬሱስስ በሪ ጉያ ጀልቀበ ቶርበን ሰና ዬሮ ዱኣ ከኤት ዱራን ዱርሴ ማርያም እሼ መግደላት ሙልአቴ፤ ማርያም ኩንስ ከን እን ሀፉሮተ ሀሞ ቶርበ እሼ ኬሳ ባሴ ቱሬዸ።  
10 እሼንስ ዸቅጤ ኡቱ ወር እሰ ወጅን ቱረን ወዋቹፊ ቦኡት ጅረኑ እሳንት ህምቴ።  
11 እሳን ገሩ ዮሙ አከ ዬሱስ ጅራታ ተኤፊ አከ እሼን እሰ አርግቴ ዸገአንት ዋን ሰነ ህንአመኔ።   


12 ኤርገሲስ እሳን ኬሳ ኡቱ ነሞትን ለመ ባድያ ዸቃ ጅረኑ ዬሱስ ብፈ ብራቲን እሳንት ሙልአቴ።  
13 ጀርስ ዴብአኒ ወረ ሀፈንት ህመን፤ እሳን ገሩ ወረ ከነስ ህንአመኔ።   


14 ኤርገሲስ ዬሱስ ኡቱ እሳን ማዲት ዽኣተኒ ጅረኑ ወረ ኩዸ ቶኮት ሙልአቴ፤ እንስ ሰበቢ እሳን ወረ ኤርገ እን ዱኣ ከኤ እሰ አርገን ሰነ አመኑ ድደኒፍ፣ አመንቲ ዸቢሰሳኒቲፊ መተ ጀብነሳኒቲፍ እሳን እፈቴ።   


15 እንስ አከነ እሳኒን ጄዼ፤ “ገረ አዱኛ ሁንዳ ዸቃ፤ ኡመመ ሁንዱመትስ ወንጌለ ለለባ።   
16 ነምን አመኑፊ ጩጰሙ ከምዩ ንፈየ፤ ነመ ህንአመኔት ገሩ ንሙረመ።   
17 መለቶን ኩንስ ወረ አመነንራ ሙልአተ፤ እሳን መቃኮቲን ሀፉሮተ ሀሞ ባሱ፤ አፋን ሃራዻን ዱበቱ፤   
18 ሀርከሳኒቲን ቦፈ ንቀቡ፤ ዮ ሱሚ ነመ አጄሱ ዹገን እሳን ህንሚዹ፤ ሀርከሳኒ ነሞተ ዹኩብሰተንረ ንካኡ፤ ነሞትንስ ንፈዩ።”   


19 ዬሱስ ጎፍታን ኤርገ እሳንት ዱበቴ ቦዴ ሰሚት ኦል ፉዸተሜ ገረ ምርገ ዋቃቲን ታኤ።  
20 በረቶትንስ አቺ በአኒ እዶ ሁንደት ለለበን፤ ጎፍታንስ እሳን ወጅን ሆጄቻ ቱሬ፤ ዱቢሳስ ድንቂወን ሆጄተመኒን ንምርከኔሰ ቱሬ።]*  



* 1:2
ሚል 3፥1

† 1:3
እሳ 40፥3

* 4:12
እሳ 6፥9፣10

* 5:9
ሌጌዎን – ሌጌዎኒን ሮማ ቶክች ሎልቶተ 6,000 ቀበተ። 

* 7:7
እሳ 29፥13

† 7:10
በኡ 20፥12፤ ኬዴ 5፥16

‡ 7:10
በኡ 21፥17፤ ሌዎ 20፥9

§ 7:16
ወራብሌን ዱሪ ቶኮ ቶኮ ሉቅሳ ከነ ህንቀበን። 

* 7:19
ያደ ገራ – አከ ሁበትና ይሁዶታት ያድን ገራ ኤኙማ ነመ ቶኮ ጉቱማት አርግሲሰ። 

* 9:2
ቱሉ – አከ ሁበትና ይሁዶታት ቱሉን ዮካን ጋር ኦል ዼራን እዶ ምጃኣ እት ዋቅን ነመት ኦፍ ሙልእሱዸ። 

† 9:7
ዱሜስስ – ዱሜስ አርገሙ ዋቃ ሙልእሰ (በኡ 13፥21‑22፤ 16፥10፤ 19፥9፤ 2ሴና 5፥13‑14)።

‡ 9:44
ኩታን ኩን ወራብሌ ቶኮ ቶኮ ኬሰት ህንአርገሙ። 

§ 9:46
ኩታን ኩን ወራብሌ ቶኮ ቶኮ ኬሰት ህንአርገሙ። 

* 9:48
እሳ 66፥24

† 9:49
ምኤፈመ (ቁልቁሌፈመ) – ጄች ኩን ምኣ ሶግደራ አርገሙ ሙልእሰ። ነሞትን ዱሪ አከ ኣርሳን ቶኮ ፉለ ዋቃ ዱረት ፉዸተመ አርገቱፍ ጄቹንስ ኣርሳ ቁልቁሌሱፍ ሶግደት ፈየደማ ቱረን (ሌዎ 2፥13፤ ህስ 43፥24)።

* 10:6
ኡመ 1፥27

† 10:8
ኡመ 2፥24

‡ 10:19
በኡ 20፥12፤ ኬዴ 5፥16‑20

* 11:9
ሆሳእና! – ሆሳእና ጄቹን፣ “አመ ፈይስ!” ዮካን “ማሎ ፈይስ!” ጄቹዸ። 

† 11:9
ፋር 118፥25፣26

‡ 11:17
እሳ 56፥7

§ 11:17
ኤር 11፥7

* 11:26
ወራብሌን ቶኮ ቶኮ ሉቅሳ 26 ህንቀበን። 

* 12:11
ፋር 118፥22፣23

† 12:15
ዲናሪ – ሂካን ቶኮ ቶኮ ሳንትመ ጄዸ። ሳንትምን ማለቃ ኩንስ ሳንትመ ሞቱማ ሮማ ቱሬ። እንስ ፈኪ ፉለ ሞቲ ሮማ ቆፈ ኡቱ ህንተእን ሞርሚ ሞቲን ሱን አመንቲረት ቀቡስ ንሙልእሰ። ፈኬኛፍ ጥባርዮስ ሞትች በረ ሰነ ሳንትመሳረት ከተቢ፣ “ጥባርዮስ ቄሳር፣ እልመ አዉግስጦስ ዋቅቻ” ጄዹ ቀበ ቱሬ (ሉቃ 3፥1)። ፈኪ ፉለ ነማ ሳንትመረት ቀባቹን ፉለ ይሁዶተ አመንቲ ቀበኒ ዱረት ጅብሲሳ ቱሬ። ክታበ ቁልቁሉ ኬሰትስ ዾወሜረ (በኡ 20፥4፤ ኬዴ 5፥8)።

‡ 12:26
በኡ 3፥6

§ 12:30
ኬዴ 6፥4፣5

* 12:31
ሌዎ 19፥18

† 12:36
ፋር 110፥1

* 13:14
ዳን 9፥27፤ 11፥31፤ 12፥11

† 13:18
ገነ – ገን ዬሮ ቦካን ጭማን ሮቤ ለግን ጉቴ ረክነ ኡሙዸ። አከሱመስ አከ ገነ ኬሰ ህርእን ኛታ ጅሩ አርግሲሱ ደንደአ። 

‡ 13:25
እሳ 13፥10፤ 34፥4

* 14:5
ዲናሪ ዽበ ሰዲ – ምንዳ ወጋት ሆጄታ ቶኮፍ ከፈለሙ። 

† 14:8
ዸግነኮ አዋላፍ ድብዴ – ይሁዶትን ዮሙ ሬፈ ቶኮ አዋላፍ ቆጴሰንት ሽቶት ፈየደሙ ቱሬ (ማር 16፥1)።

‡ 14:27
ዘካ 13፥7

§ 14:36
አፋን አራማይኪቲን አባ ጄቹዸ።

* 15:17
ኡፈተ ዺልጌ (ቡሌ ዲማ) – ኡፈተ ሎልቶተ ሮማ ከን ወያ ካንረት ኡፈተሙ። 

† 15:21
ቀሬናን መጋላ ግሪክ ከን ቀርቀረ ካበ አፍሪካ ናኖ ሀርአ ሊብያ ጄዸሙት አርገሙዸ። 

‡ 15:28
ወራብሌን ቶኮ ቶኮ ሉቅሳ 28 ህንቀበን። 

§ 15:34
ወራብሌን ቶኮ ቶኮ ኤሊ፣ ኤሊ ጄዹ። 

* 15:34
ፋር 22፥1

* 16:20
ወራብሌን ዱሪ ቶኮ ቶኮ ኩታ ሉቅሳ 9ፊ 20 ግዱ ጅሩ ህንቀበን። 

ወንጌለ  

ሉቃስ   

 1

ሴንሰ 
 
1፥1‑4 ኩወእ – ሆጂ 1፥1  



1 ነሞትን ባይኤን ሴና ወንቶተ ኑ ግዱት ራወተሜ ሰና በሬሱ ያለኒሩ፤  
2 ኩንስ አከ ወር ጀልቀባ ካሰኒ እጃን አርገኒፊ ተጃጅልቶተ ዱብቻ ቱረን ሱን ኑት ደበርሰኒ ኬነንት።  
3 ከናፉ ያ ቴዎፍሎስ ከበጀማ፣ አንስ ጀልቀቡማ ካሴ ዋን ሁንዱማ ስሪት ኤርገን ቆረዼ ቦዴ ሴና ሰነ ወል ዱራ ዱባን ሲፍ በሬሱን ዋን ጋሪ ነት ፈካቴረ።  
4 ኩንስ አከ ወን አት በረቴ ሱን ዹጋ ተኤ አከ ቤክቱፍ።   

ዸለቹ ዮሀንስ ጩጳ 
 

5 በረ ሄሮድስ ሞቲ ይሁዳ ቱሬት ረመዲ ሉቡማ አብያ ኬሳ ሉበ ዘካርያስ ጄዸሙ ቶኮቱ ቱሬ፤ ኒቲንሳ ኤልሳቤጥስ ሰኚ ኣሮን።  
6 ለማንሳኒዩ አጀጃፊ ሴረ ጎፍታ ሁንደ ሙዳ መሌ ኤጉዻን ፉለ ዋቃ ዱረት ቀጄልቶተ ቱረን።  
7 ገሩ ኤልሳቤጥ ዋን ዸብዱ ቱርቴፍ እጆሌ ህንቀበን ቱሬ፤ ለማንሳኒዩ ዱሎመኒ ቱረን።   


8 ዘካርያስስ ደበሬን ገሬሳ ጌኛን ኡቱ ፉለ ዋቃ ዱረት ተጃጅለ ሉቡማሳ ኬና ጅሩ፣  
9 አኩመ ዱዻ ሉቡማት አከ መነ ቁልቁሉማ ጎፍታ ሴኔ እጣነ ኣርሱፍ እጣዻን ፍለተሜ።  
10 ዬሮ እጣን ኣርፈሙትስ * ነሞትን ባይኤን አለት ከዸቻ ቱረን።   


11 ኤርገማን ጎፍታስ እዶ ኣርሳ እጣናቲን ምርገ ዻበቴ ዘካርያስት ሙልአቴ።  
12 ዘካርያስስ ዮሙ እሰ አርጌት ንርፈቴ፤ ሶዳንስ እሰ ቀበቴ።  
13 ኤርገማን ሱን ገሩ አከነ እሳን ጄዼ፤ “ያ ዘካርያስ፣ ህንሶዳትን፤ ከዸትናንኬ ዸገአሜረ። ኒቲንኬ ኤልሳቤጥ እልመ ሲፍ ዴስ፤ አትስ መቃሳ ዮሀንስ ጄዺ ሞጋስ።  
14 አት እልሌፊ ገመቹ ንቀባተ፤ ነሞትን ባይኤንስ ዸለቹሳት ንገመዱ፤  
15 እን ፉለ ጎፍታ ዱረት ጉዳ ተኣቲ። ዳዺ ወይኒ ዮካን ዹጋቲ ነመ መቼሱ ዹጉ ጎንኩማ ህንቀቡ፤ † ኡቱመ ገራ ሃዸሳ ኬሰ ጅሩስ ሀፉረ ቁልቁሉዻን ንጉተመ።  
16 ሰበ እስራኤል ኬሳስ ነሞተ ባይኤ ገረ ጎፍታ፣ ገረ ዋቀሳኒት ንዴብሰ።  
17 እንስ ሰበ ጎፍታፍ ቆጳኤ ቶኮ ኩርፌሱፍ ጄዼ ገራ አቦቲ ገረ እጆሌሳኒት፣ ወረ ህንአጀጀምኔሞ ገረ ኦጉማ ቀጄልቶታት ዴብሱፍ ሀፉራፊ ሁምነ ኤልያሲን ፉለ ጎፍታ ዱረ ንዴመ።”   


18 ዘካርያስስ፣ “አን አከምን ከነ ቤከ? አን ዱሎሜረ፤ ኡሙሪን ኒቲኮቲስ ዴሜረ” ጄዼ ኤርገማ ሰነ ጋፈቴ።   


19 ኤርገማን ሱንስ አከነ ጄዼ ዴብሴፍ፤ “አን ገብርኤል እሰ ፉለ ዋቃ ዱረ ዻበቱዸ፤ አንስ ስት ዱበቹፊ ኦዱ ገመቺሳ ከነ ስት ህሙፍ ኤርገሜረ።  
20 ኩኖ፣ አት ሰበቢ ዱቢኮ እሰ ዬሮሳት ምርከናኡ ህንአመንኒፍ ሀመ ጋፈ ወን ኩን ተኡት ንዱደ፤ ዱበቹስ ህንደንዴሱ።”   


21 ኡመትንስ ዬሮ ሰነ ሰበቢ ዘካርያስ ዬሮ አከስ ዼረቱ መነ ቁልቁሉማ ኬሰ ቱሬፍ ድንቅፈቻ እሰ ኤጋ ቱሬ።  
22 ገሩ ዘካርያስ ዮሙ ገድ በኤት ዋን እሳንት ዱበቹ ህንደንደኢኒፍ እሳን አከ እን መነ ቁልቁሉማ ኬሰት ሙልአተ ወዪ አርጌ ሁበተን፤ እንስ መለቶን እሳንት ህማ ቱሬ መሌ ዱበቹ ህንደንዴኜ።   


23 እንስ ዮሙ ዬሮን ተጃጅለሳ ራወቴት ገረ መነሳት ዴብኤ።  
24 ኤርገሲ ኒቲንሳ ኤልሳቤጥ ኡልፎፍቴ ሀመ ጅአ ሸኒት መና ህንባኔ።  
25 እሼንስ፣ “ጎፍታን ሰልጵነ ነሞተ ግዱት ነረ ቱሬ ነራ ካሱፍ ጄዼ ጉያ አርጁማን ነ ያደቴት ዋን ከነ ናፍ ጎዼ” ጄቴ።   

ዸለቹ ዬሱስ 
 

26 ጅአ ጀአፋትስ ገብርኤል ኤርገምች ዋቀ ብራ ገረ መጋላ ናዝሬት እሼ ገሊላ ኬሰት አርገምቱት ኤርገሜ፤  
27 እንስ ገረ ዱርበ ነምች ሰኚ ዳዊትራ ዸለቴ ከን መቃንሳ ዮሴፍ ጄዸሙ ቶኮፍ ካዽመምቴ ‡ ዹፌ። መቃን ዱርበ ቁልቁልቲ ሰናስ ማርያም ቱሬ።  
28 ኤርገማን ዋቃ ሱንስ ገረሼ ዸቄ፣ “ያ እሼ ሱራ አርገቴ፤ ነጋን ሲፍ ሃተኡ! ጎፍታን ስ ወጅን ጅረ” ጄዼ።   


29 ማርያም ገሩ ዱቢ ኤርገማ ሰናቲን አከ መሌ ጄቀምቴ፣ “ኩን ነጋ አከሚቲ?” ጄቴ ያዴ።  
30 ኤርገምች ገሩ አከነ እሼዻን ጄዼ፤ “ያ ማርያም፣ ህንሶዳትን፤ አት ዋቀ ብራ ሱራ አርገቴርታቲ።  
31 ኩኖ ንኡልፎፍተ፤ እልመስ ንዴሰ፤ መቃሳስ ዬሱስ ጄቴ ሞጋፍተ።  
32 እንስ ጉዳ ንተአ፤ እልመ ዋቀ ዋን ሁንዳ ኦሊ ጄዸሜስ ንዋመመ። ዋቅን ጎፍታንስ ቴሶ አባሳ ዳዊት ንኬናፍ፤  
33 እን መነ ያቆብረት በረ በራን ንሞአ፤ ሞቱማንሳስ ዹመ ህንቀቡ።”   


34 ማርያምስ፣ “አን ዱርበ፤ ዮስ ወን ኩን አከምት ተኡ ደንደአሬ?” ጄቴ ኤርገማ ሰነ ጋፈቴ።   


35 ኤርገማን ሱንስ አከነ ጄዼ ዴብሴፍ፤ “ሀፉር ቁልቁሉን ስረ ቡአ፤ ሁምን ዋቀ ዋን ሁንዳ ኦሊስ ስጎልቦበ። ከናፍ እን ቁልቁሉን ዸለቱ ሱን እልመ ዋቃ ንጄዸመ።  
36 ኩኖ፣ ፍርኬ ኤልሳቤጥዩ ዱሉመሼ ኬሰ እልመ ኡልፎፍቴርት፤ እሼን ዸብዱ ጄዸማ ቱርቴ ሱን ጅአ ጀአፋ ቀበቴርት።  
37 ወን ዋቃፍ ህንደንደአምኔ ህንጅሩቲ።”   


38 ማርያምስ፣ “ኩኖ፣ አን ገርብቲ ጎፍታት። አኩመ አት ዱበቴ ናፍ ሃተኡ” ጄቴን። ኤርገምችስ እሼ ዺሴ ዴሜ።   

ማርያም ኤልሳቤጥን ዱብሱ ዸቅጤ 
 

39 ዬሮ ሰነ ማርያም ካቴ አሪቲዻን ገረ መጋላ በዳ ብየ ይሁዳ ቶኮ ዸቅጤ።  
40 እሼንስ መነ ዘካርያስ ሴንቴ ኤልሳቤጥን ነጋ ጋፈቴ።  
41 ኤልሳቤጥስ ዮሙ ነጋ ማርያም ዸጌሴት ሙጫን ሱን ገደሜሰሼ ኬሰ ኡኡታሌ። ኤልሳቤጥስ ሀፉረ ቁልቁሉዻን ንጉተምቴ።  
42 እሼንስ ሰገሌሼ ኦል ፉዸቴ እይቴ አከነ ጄቴ፤ “አት ዱበርቶተ ኬሳ ኤብፈምቱዸ፤ ሙጫን አት ዴሱስ ኤብፈማዸ።  
43 ገሩ አከ ሃት ጎፍታኮ ገረኮ ዹፍቱፍ አርጁማን አከና አከምት ና ጎዸሜ?  
44 ኩኖ፣ አኩመ ሰገሌን ነጋኬቲ ጉረኮ ሴኔን ኡልፍ ገደሜሰኮ ኬሰ ጅሩ ገመቹዻን ኡታሌረ።  
45 ወን ጎፍታን እሼት ዱበቴ አከ ራወተሙ ከን አመንቴ እሼን ኤብፈምቱዸ!”   

ፋርፈትና ማርያም 
 

46 ማርያምስ አከነ ጄቴ፦  

“ሉቡንኮ ጎፍታዻፍ ኡልፍነ ኬንት፤   


47 ሀፉርኮስ ፈይሳኮ ዋቀት ንገመደ፤   


48 እን ሰልጵነ ገርብቲሳ አርጌራቲ።  

ኩኖ አማ ጀልቀቤ ዸሎትን ሁንድኑ ኤብፈምቱ ናን ጄዸ፤   


49 እን ሁምነ ቀቤስ ሱን ዋን ጉዳ ናፍ ጎዼራቲ፤  

መቃንሳ ቁልቁሉዸ።   


50 አራርሳስ ወረ እሰ ሶዳተኒፍ  

ዸሎታ ሀመ ዸሎታት እት ፉፈ።   


51 እን እሬሳቲን ሆጂወን ጉርጉዳ ሆጄቴረ፤  

ኦፍ ቱልቶተስ ያደ ገራሳኒቲን ብትኔሴረ።   


52 ቡልችቶተ ቴሶሳኒራ ቡሴረ፤  

ገድ ኦፍ ቀቤዪ ገሩ ኦል ካሴረ።   


53 ወረ ቤለአን ዋን ጋሪዻን ቁፍሴረ፤  

ሶሬዪ ገሩ ሀርከ ዱዋ ዴብሴረ።   


54 እን አራረ ቀቤሰ ተኡሳ ያደቻ  

ገርብቸሳ እስራኤልን ገርጋሬረ፤   


55 ኩንስ አኩመ እን አቦቲኬኛፍ፣  

አብረሃሚፊ ሰኚሳቲፍ በረ በራን ዋዳ ገሌት።”   


56 ማርያምስ ገረ ጅአ ሰዲ ኤልሳቤጥ ብረ ቱርቴ ገረ መነ ኦፊሼት ዴብቴ።   

ዸለቹ ዮሀንስ ጩጳ 
 

57 ኤልሳቤጥ ዬሮን ደኡምሰሼ ጌኛን እልመ ዴሴ።  
58 ኦሎትንሼቲፊ ፍሮትንሼ አከ ጎፍታን አራረ ጉዳ እሼፍ ጎዼ ዸገአኒ እሼ ወጅን ገመደን።   


59 እሳንስ ጉያ ሰዴተፋት ዳእመ ሰነ ዸግነ ቀቡ ዹፈን፤ ዘካርያስ ጄዸኒስ መቃ አባሳቲን እሰ ሞጋሱ ፌዸን።  
60 ሃትሳ ገሩ፣ “ለኪ! እን ዮሀንስ ጄዸሜ ዋመሙ ቀበ” ጄቴ።   


61 እሳንስ፣ “ፍሮተኬ ኬሰ ነምን መቃ አከና ቀቡ ቶኮዩ ህንጅሩ” ጄዸኒን።   


62 ነሞትን ሱንስ አከ ዘካርያስ ኤኙ ጄዼ ዳእመ ሰነ ዋሙ በርባዱ ቤኩፍ ጄዸኒ መለቶን እሰ ጋፈተን።  
63 እንስ ገበቴ እረት በሬሱ ከዸቴ፣ “መቃንሳ ዮሀንስ” ጄዼ በሬሴ፤ ሁንድሳኒስ ንድንቅፈተን።  
64 ዮሙሱመ አፋንሳ በነሜ አረብንሳ ሂከሜ፤ እንስ ዋቀ ገለቴፈቹዻን ዱበቹ ጀልቀቤ።  
65 ኦሎትንሳኒ ሁንድኑ ሶዳዻን ጉተመን፤ ወን ኩንስ በዳ ብየ ይሁዳ ሁንደ ኬሰት ኦዴፈሜ።  
66 ወር ከነ ዸገአን ሁንድኑስ፣ “ዮስ ዳእምን ኩን ነመ አከሚ ተእነ ላተ?” ጄዸኒ ገራሳኒት ድንቅፈተን። ሀርክ ጎፍታ እሰ ወጅን ቱሬቲ።   

ፋርፈትና ዘካርያስ 
 

67 ዘካርያስ አባን ዮሀንስ ሀፉረ ቁልቁሉዻን ጉተሜ አከነ ጄዼስ ራጂ ዱበቴ፦   


68 “ሰበቢ ዹፌ ሰበሳ ፉሬፍ ጎፍታን፣  

ዋቅን እስራኤል ሃኤብፈሙ።   


69 እን መነ ገርብቸሳ መነ ዳዊት ኬሰት  

ጋንፈ ፈይና ኑፍ ካሴረ፤   


70 አኩመ አፋን ራጆተሳ ቁልቁሎተ ዱሪቲን ዱበቴት   


71 ዲኖተኬኘ ጀላ፣  

ሀርከ ወረ ኑ ጅበን ሁንዱማ ኬሳስ ኑ ባሱፍ ጄዼ   


72 አራረ አቦቲኬኛፍ ዋዳ ገሌ ራወቹዻፍ፣  

ከኩሳ ቁልቁሉ፣   


73 እን አባኬኘ አብረሃሚፍ ከከቴ ያደቹዻፍ፣   


74 ሀርከ ዲኖተኬኛ ኬሳ ኑ ባሱዻፍ፣  

አከ ኑ ሶዳ መሌ እሰ ተጃጅሉ ኑ ደንዴስሱዻፍ፣   


75 አከ ኑ በረ ጅሬኘኬኛ ጉቱ ቁልቁልናፊ ቀጄልናን፣  

ፉለሳ ዱረት ተጃጅሉፍ ዋን ከነ ጎዼ።   

   
 
   
 

76 “ያ ሙጫኮ፣ አት ራጂ ዋቀ ዋን ሁንዱማ ኦሊ ንጄዸምተ፤  

አት ከራሳ ቆጴሱፍ ፉለ ጎፍታ ዱረ ንዴምታቲ፤   


77 ኩንስ አከ አት ዺፈመ ጩቡ አርገቹሳኒቲን ቤኩምሰ ፈይና  

ሰበሳቲፍ ኬንቱፍ፤   


78 ሰበቢ አራረ ዋቀኬኛ ከን ገረ ላፍናን ጉተሜ  

ከን በሪን ፈይና ሰሚራ እቲን ኑ በርኡ፣   


79 ወረ ዱከነ ኬሰ፣  

ጋድዱ ዱኣ ጀለ ጅረኒፍ አከ እፈ ኬኑፍ፤  

ሚለኬኘስ ከራ ነጋረ ዴምስሱፍ።”   


80 ሙጭችስ ጉደቴ ሀፉራን ጀባቻ ዴሜ፤ ሀመ ጉያ ሰበ እስራኤልት ሙልአቴትስ ገሞጂ ኬሰ ጅራቴ።    

 2

ዸለቹ ዬሱስ 
 

1 በረ ሰነ ኬሰ አከ አዱኛን ሮማ ሁንድ ገልሜፈሙፍ አዉግስጦስ ቄሳር ብራ ለብሲን በኤ።  
2 ለኮብስ ሰባ ኩንስ በረ ቄሬኔዎስ ቡልቻ ብየ ሶርያ ቱሬት ዬሮ ጀልቀባቲፍ ታስፈሜ።  
3 ነምን ሁንድኑ ገልሜፈሙፍ ገረ መጋላ እት ዸለቴ ዸቄ።   


4 ዮሴፍስ መናፊ ሰኚ ዳዊት ኬሳ ዋን ዸለቴፍ መጋላ ናዝሬት እሼ ገሊላ ኬሳቲ ከኤ ገረ መጋላ ዳዊት እሼ ይሁዳ ኬሳ ከን ቤትልሄም ጄዸምቱት ኦል በኤ።  
5 እንስ ካዽመሳ ማርያም እሼ ኡልፈ ቱርቴ ሰነ ወጅን ገልሜፈሙ ዸቄ።  
6 ኡቱመ እሳን አች ጅረኑስ ዬሮን ደኡምሰሼ ገኤ።  
7 እሼንስ እልመሼ እሰ ሀንገፈ ዴሴ። ዋን መነ ቡልቲ ኬሱሞታ ኬሰ እዶን ህንጅራትኒፍ ሁጩዻን መርቴ ብድሩ ኬሰ እሰ ጪብስቴ።   

ትክሶታፊ ኤርገሞተ 
 

8 ትክሶተ ሀልከን ሀልከን አለ ቡለኒ ቡሻዬሳኒ ትክፈተንቱ ብየ ሰነ ቱሬ።  
9 ኤርገማን ጎፍታ እሳንት ሙልአቴ፤ ኡልፍን ጎፍታስ ናኖሳኒት እብሴ፤ እሳንስ አከ መሌ ሶዳተን።  
10 ኤርገማን ሱን ገሩ አከነ እሳኒን ጄዼ፤ “ህንሶዳትና። ኩኖ፣ አን ኦዱ ጋሪ ባይኤ ነመ ገመቺሱ ከን ሰበ ሁንዱማፍ ተኡ እስኒ ፍዴራቲ።  
11 ሀርአ መጋላ ዳዊት ኬሰት ፈይሳን እስኒፍ ዸለቴረ፤ እንስ ክርስቶስ ጎፍትቸ።  
12 ኩንስ መለቶ እስኒ ተአ፦ ዳእመ ሁጩዻን መረሜ ብድሩ ኬሰ ጪሱ ቶኮ ንአርግቱ።”   


13 ኤርገማ ሰነ ወጅንስ ራያን ሰሚራ ባይኤን አኩመ ተሳ ሙልአተኒ ዋቀ ገለቴፈቻ አከነ ጄዸን፤   


14 “ሰሚ ጉባት ኡልፍን ዋቃፍ፣  

ለፈረትስ ነጋን ነሞተ እን እት ገመዱፍ ሃተኡ።”   


15 ኤርገ ኤርገሞትን ትክሶተ ዺሰኒ ገረ ሰሚት ኦል በአኒ ቦዴ ትክሶትን ሱን፣ “ኮታ ቤትልሄምን ዸቅኔ ዋን ተኤ ከን ጎፍታን ኑት ህሜ ከነ እላላ” ወሊን ጄዸን።   


16 እሳንስ ደፈኒ ዸቀኒ ማርያሚፊ ዮሴፍን፣ ዳእመ ብድሩ ኬሰ ጪሱስ አርገን።  
17 ዮሙ እሰ አርገንት ዋን ዋኤ ሙጭቻ እሳንት ህመሜ ሰነ ኦዴሰን፤  
18 ወር ዋን ከነ ዸገአን ሁንድኑ ዋን ትክሶትን እሳንት ህመን ሰነ ንድንቅፈተን።  
19 ማርያም ገሩ ዋን ከነ ሁንደ ገራት ቀበቴ እት ያዳ ቱርቴ።  
20 ትክሶትንስ ሰበቢ ዋን ዸገአኒፊ አርገኒቲፍ ዋቃፍ ኡልፍነ ኬና፣ እሰ ጀጀቻስ ዴብአን፤ ወን ሁንድኑ አኩመ እሳንት ህመሜ ሰነ ቱሬቲ።   

ዬሱስ መነ ቁልቁሉማት ጌፈሜ 
 

21 እንስ ጉያ ሰዴተፋት፣ አኩመ ዬሮን ዸግነ ቀባሳ ገኤን መቃ ኡቱ ሃትሳዩ እሰ ህንኡልፋእኒን ዱረ ኤርገማን ዋቀዮ እሳፍ ባሴን ዬሱስ ጄዸሜ ሞጋፈሜ።   


22 አከ ሴረ ሙሴት ዬሮን ቁልቁላኡማሳኒ ጌኛን ዮሴፊፊ ማርያም ዳእመ ሰነ ጎፍታ ዱረት ዽኤሱፍ ጄዸኒ እሰ ፉዸተኒ ዬሩሳሌምት ኦል በአን።  
23 አኩመ ሴረ ጎፍታ ኬሰት በሬፈሜት፣ “ዺር ሀንገፍን ሁንድኑ ጎፍታፍ ንቁልቁሌፈመ።”*  
24 እሳንስ አኩመ ሴር ጎፍታ ጄዹት፣ “ጉጌ ለመ ዮካን ጉጌ ሶሶኬ ለመ”† ኣርሳ ዽኤሱ ዸቀን።   


25 ኩኖ፣ ነምች ቀጄላን ዋቀ ሶዳቱ ከን መቃንሳ ስሞን ጄዸሙ ቶኮ ዬሩሳሌም ኬሰ ቱሬ። እንስ ጀጀቤፈመ እስራኤል ኤገቻ ቱሬ፤ ሀፉር ቁልቁሉንስ እሰረ ቱሬ።  
26 ሀፉር ቁልቁሉንስ አከ እን ኡቱ ክርስቶስ ጎፍትቸ ህንአርግን ህንዱኔ እሰት ሙልእሴ ቱሬ።  
27 እንስ ሀፉራን ቀጄልፈሜ መነ ቁልቁሉማ ሴኔ። አባፊ ሃት ዬሱስ ዮሙ አከ ዱዻ ሴርቻት ዋን በርባችሱ እሳፍ ጉቱፍ ጄዸኒ ዬሱስ ሙጭቸ ባዸተኒ ኦል ሴነንት፣  
28 ስሞን ፉዼ እሰ ሀመቴ አከነ ጄዼ ዋቀ ገለቴፈቴ፦   


29 “ያ ጎፍታ፣ አኩመ ዱቢኬቲት፣  

አት ገርብቸኬ አመ ነጋን ጌጌስ።   


30 እጅኮ ፈይነኬ እሰ አት   


31 ሰበ ሁንዱማ ዱረት ቆጴስቴ አርጌራቲ፤   


32 እንስ ሙልአተ ነሞተ ኦርማቲፍ እፈ፤  

ሰበኬ እስራኤሊፍሞ ኡልፍነ።”   


33 አባፊ ሃትሳስ ዋን ዋኤሳ ዱበተሜ ሰነ ንድንቅፈተን።  
34 ስምኦንስ እሳን ኤብሴ፤ ሃዸ ዳእመ ሰና ማርያሚንስ አከነ ጄዼ፤ “ዳእምን ኩን እስራኤል ኬሰት ኩፋቲዻፊ ከኡምሰ ነሞተ ባይኤቲፍ ሰበቢ፣ ሞርሚ እሰረት ዱበተሙፍስ መለቶ አከ ተኡ ሙርቴፈሜረ፤  
35 ኩንስ አከ ያድን ገራ ነሞተ ባይኤ እፈት በኡፍ። ጎራዴን ሉቡኬ ንወራነ።”   


36 ጎሰ አሴር ኬሳስ ራጅቲ ሃና ጄዸምቱ ቶኮቱ ቱሬ። እሼንስ እንተለ ፋኑኤል ቱርቴ፤ ባይኤስ ጃርቴ ቱርቴ፤ ዽርሰሼ ከን ዱርቡማዻን እት ሄሩምቴ ወጅን ወጋ ቶርበ ጅራቴ፤  
37 እሼንስ ሀመ ኡሙሪንሼ ወጋ 84 ጉቴት ሃዸ ህዬሳ ታቴ ጅራቴ። ኡቱ መነ ቁልቁሉማቲ ህንዸበምንስ ሶማፊ ከዸትናዻን ሀልከኒ ጉያ ዋቄፈቻ ቱርቴ።  
38 ዬሩመ ሰነስ እሳንት ዽኣቴ ዋቃፍ ገለተ ገልችቴ፤ ወረ ፉረመ ዬሩሳሌም ኤገቻ ቱረን ሁንደትስ ዋኤ ዳእመ ሰና ኦዴስቴ።   


39 ዮሴፊፊ ማርያምስ ዋን ሴር ጎፍታ አጀጁ ሁንደ ራወተኒ ገረ ገሊላት ገረ መጋላሳኒ ናዝሬትት ዴብአን።  
40 ሙጭችስ ጉደቴ ጀባቻ ዴሜ፤ ኦጉማዻንስ ንጉተሜ፤ አያን ዋቃስ እሰረ ቱሬ።   

ዬሱስ ሙጭች መነ ቁልቁሉማ ኬሰት 
 

41 አባፊ ሃትሳ ወጉመ ወጋን አያነ ፋሲካቲፍ ጄዸኒ ዬሩሳሌም ዸቃ ቱረን።  
42 ዮሙ ኡሙሪን ሙጫ ሰና ወጋ ኩዸ ለመ ‡ ጉቴትስ አኩመ ስርነ አያንቻት ዬሩሳሌምት ኦል በአን።  
43 ኤርገ አያንች ራወቴ ቦዴ ኡቱ አባፊ ሃትሳ ገረ መነሳኒት ዴብኣ ጅረኑ፣ ዬሱስ ሙጭች ዬሩሳሌምት እሳን ብራ ሀፌ፤ እሳን ገሩ ዋን ከነ ህንሁበትኔ።  
44 እሳንስ ዋን እን ሚልቶሳኒ ወጅን ጅሩ ሴአኒ ጉያ ቶኮ ዴመን። ኤርገሲስ ፍሮተሳኒቲፊ ምቾተሳኒ ኬሰ እሰ በርባዱ ጀልቀበን።  
45 ዮሙ እሰ ዸበንትስ፣ እሰ በርባዱፍ ዬሩሳሌምት ዴብአን።  
46 ጉያ ሰዲ ቦዴ ኡቱ እን በርሲስቶተ ግዱ ታኤ እሳን ዸጌፈቱ፣ ጋፊስ እሳን ጋፈቱ መነ ቁልቁሉማ ኬሰት እሰ አርገተን።  
47 ወር እሰ ዸገአን ሁንድኑስ ሁበትናሳቲፊ ዴቢ እን ኬኑ ንድንቅፈተን።  
48 አባፊ ሃትሳስ ዮሙ እሰ አርገንት ንራጄፈተን። ሃትሳስ፣ “ጉርባ፣ ማሊፍ አከነ ኑ ጎቴ? ኩኖ፣ አኒፊ አባንኬ ያዶ ጉዳዻን ስበርባዳ ቱሬ!” ጄቴን።   


49 እንስ ዴብሴ፣ “ማሊፍ ነ በርባደን? አከ አን መነ አባኮት አርገሙ ቀቡ ህንቤክኔሞ?” እሳኒን ጄዼ።  
50 እሳን ገሩ ዱቢ እን እሳንት ዱበቴ ህንሁበትኔ።   


51 እንስ እሳን ወጅን ናዝሬትት ገድ ቡኤ፤ እሳኒፍስ ንአጀጀመ ቱሬ። ሃትሳ ገሩ ዋን ከነ ሁንደ ገራት ቀበቴ።  
52 ዬሱስስ ኦጉማዻን፣ ሆጃፊ ሱራዻን ፉለ ዋቃቲፊ ፉለ ነማ ዱረት ጉደቻ ዴሜ።    

 3

ለለበ ዮሀንስ ጩጳ 
 
3፥2‑10 ኩወፈ – ማቴ 3፥1‑10፤ ማር 1፥3‑5  

3፥16፣17 ኩወፈ – ማቴ 3፥11፣12፤ ማር 1፥7፣8  


1 ጥቤርዮስ ቄሳር ሞኤ ወጋ ኩዸ ሸነፋት ጄቹንስ ዮሙ ጶንጦስ ጲላጦስ ቡልቻ ይሁዳ ቱሬት፣ ሄሮድስ ቡልቻ ገሊላ ቱሬ፤ ኦቦሌስሳ ፊልጶስ ቡልቻ እጡርያሲፊ ጥራኮንዶስ፣ ልሳኒዮስሞ ቡልቻ አብሌኒስ ቱረን።  
2 ዬሮ ሰነ ሃናፊ ቀያፋን ሉቦተ ኦል ኣንቶተ ቱረን። ዱቢን ዋቃ ገሞጂ ኬሰት ገረ ዮሀንስ እልመ ዘካርያስ ዹፌ።  
3 እንስ ዺፈመ ጩቡቲፍ ጩጳ ቀልቢ ጅጂረትና ለለባ ብየ ናኖ ዮርዳኖስ ሁንደ ኬሰ ዴሜ።  
4 ኩንስ እሰ ክታበ ዱቢ እሳያስ ራጅቻ ኬሰት አከነ ጄዸሜ በሬፈሜዸ፦  

“ሰገሌ ነመ ገሞጂ ኬሳ እዩ ቶኮ፦  

‘ከራ ጎፍታ ቆጴሳ፤  

ዳንዲሳስ ቀጄልቻ።   


5 ሱሉል ሁንድ ንጉተመ፤  

ቱሉፊ ጋር ሁንድኑስ ገድ ዴብፈሙ።  

ከራን ጀልኣን ንቀጄለ፤  

ዳንዲን ቡኣ በኢንስ ወል ቅጤፈመ።   


6 ሰኚን ነማ ሁንድኑስ ፈይሱ ዋቃ ንአርገ።’ ”*   


7 ዮሀንስስ ወረ ሀርከሳት ጩጰሙፍ ዹፈኒን አከነ ጄዼ፤ “እስን እጆሌ ቡቲነነ! ዼከምሰ ዹፉ ጀላ አከ በቀተኒፍ ኤኙቱ እስንት ህሜ?  
8 ኤጋ እጀ ቀልቢ ጅጂረትና ምርከኔሱ ነቀዻ። እስን፣ ‘አባንኬኘ አብረሃሚዸ’ ኦፊን ጄቹ ህንጀልቀብና። ዋቅን ዸጎተ ከኔንራ አብረሃሚፍ እጆሌ ካሱ አከ ደንደኡ አን እስንት ነንህማቲ።  
9 ቆቶን አመዩ ህደ ሙኬኒረ ካአሜረ፤ ሙክት እጀ ጋሪ ህንነቀትኔ ሁንድኑስ ሙረሜ እብደት ደርበተመ።”   


10 ነሞትን ሱንስ፣ “ዮስ ማል ሃጎኑሬ?” ጄዸኒ እሰ ጋፈተን።   


11 ዮሀንስስ ዴብሴ፣ “ነምን ኡፈተ ለመ ቀቡ እሰ ሆማ ህንቀብኔፍ ሃቆዱ፤ ከን ኛተ ቀቡስ አከሱመ ሃጎዹ” ጄዼን።   


12 ቀረጦትን ጩጰሙ ዹፈኒ፣ “ያ በርሲሳ፣ ኑ ሆ ማል ሃጎኑ?” ጄዸኒ እሰ ጋፈተን።   


13 እንስ፣ “ዋን አጀጀምተን ጫላ ወልት ህንቀብና” ጄዼን።   


14 ሎልቶትንስ አከሱመ፣ “ኑሞ ማል ሃጎኑሬ?” ጄዸኒ እሰ ጋፈተን።  

እንስ፣ “ሁምናን ነመራ ማለቀ ህንፉዸትና፤ ሶባን ነመ ህንህመትና፤ ምንዳንኬሰን እስን ሃገኡ” ጄዼን።   


15 ነሞትን ሱን ሀዊዻን ኤጋ ቱረን፤ ሁንድሳኒስ፣ “ዮሀንስ ኩን እን ክርስቶስ ተእና ላተ?” ጄዸኒ ገራሳኒት ያዳ ቱረን።  
16 ዮሀንስ አከነ ጄዼ እሳን ሁንዳፍ ዴቢ ኬኔ፤ “አን ብሻኒን እስን ጩጰ። ገሩ ከን ነ ጫላ ጀባ ተኤ ቶኮ ንዹፈ፤ አን ህዻ ኮጴሳሌ ሂኩን ናፍ ህንመሉ። እን ሀፉረ ቁልቁሉፊ እብዳን እስን ጩጰ።  
17 እንስ ኦብዲሳ ቁልቁሌሴ ጎምብሳሳት ቀመዲ ገልፈቹዻፍ አፈርሳንሳ ሀርከሳ ጅረ፤ ሀበቂ ገሩ እብደ ህንዻምኔን ጉበ።”  
18 ዮሀንስስ ዱቢ ብራ ባይኤዻን ነሞተ ጎርሴ ወንጌለስ እሳንት ለለቤ።   


19 ሄሮድስ ቡልቻን ገሩ ዮሙ ሰበቢ እን ኒቲ ኦቦሌሰሳ ሄሮድያዳ ፉዼፊ ሰበቢ ሀምነ እን ሆጄቴ ቱሬ ካን ሁንዳቲፍ ዮሀንስ እሰ እፈቴ፣  
20 ሀምነሳ ሁንደረት ደበሌ ዮሀንስን መነ ህዻት ገልቼ እት ጩፌ።   

ጩጰሙ ዬሱስ 
 
3፥21፣22 ኩወፈ – ማቴ 3፥13‑17፤ ማር 1፥9‑11  

3፥23‑38 ኩወፈ – ማቴ 1፥1‑17  


21 ዬሮ ነሞትን ሁንድኑ ጩጰማ ቱረንት፣ ዬሱስስ ንጩጰሜ። ኡቱ እን ከዸቻ ጅሩ ሰሚን በነሜ፣  
22 ሀፉር ቁልቁሉን ብፈ ጉጌቲን ሙልአቴ እሰረት ገድ ቡኤ። ሰገሌን፣ “አት እልመኮ እሰ አን ጃለዹዸ፤ አን ስት ነንገመደ” ጄዹ ቶኮስ ሰሚራ ንዹፌ።   

ህደ ዸሎተሳ 
 

23 ዬሱስ ዬሮ ተጃጅለሳ ጀልቀቤት ኡሙሪንሳ ገረ ወጋ ሶዶማ ቱሬ። እንስ አከ ዋን እልመ ዮሴፍ ቱሬት ያደማ ቱሬ፦  

   
 
እልመ ኤሊ፣  
24 እልመ ማታት፣  

እልመ ሌዊ፣ እልመ ሚልኪ፣  

እልመ ያና፣ እልመ ዮሴፍ፣   


25 እልመ ማታትዩ፣ እልመ አሞስ፣  

እልመ ናሆም፣ እልመ አሲሊም፣  

እልመ ናጌ፣  
26 እልመ ማኣት፣  

እልመ ማታትዩ፣ እልመ ሴሜይ፣  

እልመ ዮሴፍ፣ እልመ ዮዳ፣   


27 እልመ ዮናን፣ እልመ ሬስ፣  

እልመ ዘሩባቤል፣ እልመ ሰላትያል፣  

እልመ ኔር፣  
28 እልመ ሚልኪ፣  

እልመ ሀዲ፣ እልመ ቆሳም፣  

እልመ ኤልሞዳም፣ እልመ ኤር፣   


29 እልመ ዮሴእ፣ እልመ ኤሊኤዜር፣  

እልመ ዮርም፣ እልመ ማጣት፣  

እልመ ሌዊ፣  
30 እልመ ስምኦን፣  

እልመ ይሁዳ፣ እልመ ዮሴፍ፣  

እልመ ዮናን፣ እልመ ኤልያቄም፣   


31 እልመ ሜልያ፣ እልመ ማይናን፣  

እልመ ማጣት፣ እልመ ናታን፣  

እልመ ዳዊት፣  
32 እልመ እሴይ፣  

እልመ ዮቤድ፣ እልመ ቦኤዝ፣  

እልመ ሰልሞን፣ እልመ ነአሶን፣   


33 እልመ አሚናዳብ፣ እልመ ኣራም፣  

እልመ ሄዝሮን፣  

እልመ ፋሬስ፣ እልመ ይሁዳ፣  
34 እልመ ያቆብ፣  

እልመ ይስሃቅ፣ እልመ አብረሃም፣  

እልመ ታራ፣ እልመ ናሆር፣   


35 እልመ ሴሮህ፣ እልመ ራጋው፣  

እልመ ፌሌግ፣ እልመ ኤቤር፣  

እልመ ሳላ፣  
36 እልመ ቃይነም  

እልመ አርፋክስኣድ፣ እልመ ሴም፣  

እልመ ኖህ፣ እልመ ላሜህ፣   


37 እልመ ማቱሳላ፣ እልመ ሄኖክ፣  

እልመ ያሬድ፣ እልመ መሀለሌል፣  

እልመ ቃይናን፣  
38 እልመ ሄኖስ፣  

እልመ ሴት፣ እልመ አዳም፣  

እልመ ዋቃ።    

 4

ዬሱስ ቆረሙሳ 
 
4፥1‑13 ኩወፈ – ማቴ 4፥1‑11፤ ማር 1፥12፣13  


1 ዬሱስ ሀፉረ ቁልቁሉዻን ጉተሜ ዮርዳኖሲ ከኤ ሀፉሩመ ሰናን ገሞጂት ጌፈሜ፤  
2 አችትስ ጉያ አፉርተመ ዲያብሎሲን ቆረሜ። እንስ ጉዮተ ሰነ ኬሰ ሆማ ህንኛትኔ፤ ዹመረትስ ንቤለኤ።   


3 ዲያብሎስስ፣ “አት ዮ እልመ ዋቃ ታቴ፣ አከ ዸጋን ኩን ቡዴነ ተኡ አጀጅ” ጄዼን።   


4 ዬሱስሞ ዴብሴ፣ “ ‘ነምን ቡዴነ ቆፋን ህንጅራቱ’*ጄዸሜ በሬፈሜረ” ጄዼን።   


5 ዲያብሎስስ ጋረ ዼራ ቶኮት ኦል እሰ ባሴ ሀመ ልጵሱ እጃት ሞቱሞተ አዱኛ ሁንደ እሰት አርግሲሴ።  
6 አከነስ ጄዼን፤ “አን ታይታሳኒቲፊ ኡልፍነሳኒ ሁንዱማ ሲፍን ኬነ፤ ታይታፊ ኡልፍን ኩን ዋን ናፍ ኬነሜፍ አን አባን ኬኑፊ በርባዴፍ ኬኑ ነንደንደአ።  
7 ዮ አት ናፍ ሰገዴ፣ ወን ኩን ሁንድኑ ከንኬ ተአ።”   


8 ዬሱስሞ፣ “ ‘ዋቀኬ ጎፍትቻፍ ሰገድ፣ እሱመ ቆፈ ተጃጅል’†ጄዸሜ በሬፈሜረ” ጄዼ ዴብሴፍ።   


9 ዲያብሎስስ ዬሩሳሌምት እሰ ጌሴ፣ ፊጤ መነ ቁልቁሉማረ ዻበቺሴ። አከነስ ጄዼን፤ “አት ዮ እልመ ዋቃ ታቴ፣ አሲ ገድ ኦፍ ደርበዹ።  
10 አከነ ጄዸሜ በሬፈሜራቲ፦  

“ ‘እን አከ እሳን ስሪት ስኤገኒፍ፣  

ኤርገሞተሳ ሲፍ ንአጀጀ፤   


11 እሳንስ አከ አት ሚለኬቲን ዸጋት ህንቡኔፍ፣  

ሀርከሳኒቲን ኦል ስ ፉዹ።’‡”   


12 ዬሱስሞ ዴብሴ፣ “ ‘ዋቀኬ ጎፍትቸ ህንቆርን’§ጄዸሜረ” ጄዼን።   


13 ዲያብሎስሞ ኤርገ ቆሩምሰ ከነ ሁንደ ራወቴ ቦዴ ሀመ ዬሮ ምጃኣ አርገቱት እሰ ዺሴ ዴሜ።   

ዬሱስ ናዝሬትት ፉዸተመ ዸቤ 
 

14 ዬሱስ ሁምነ ሀፉራቲን ገሊላት ዴብኤ፤ ኦዱን ዋኤሳስ ባድያ ጉቱ ኬሰ ፈፈጨኤ።  
15 እን መኔን ሰገዳሳኒ ኬሰት በርሲሳ ቱሬ፤ ነምን ሁንድኑስ እሰ ጀጄ።   


16 እንስ ናዝሬት እዶ እት ጉደቴ ዸቄ፤ ጉያ ሰንበታስ አኩመ አመለሳ መነ ሰገዳ ሴኔ። ክታበ ዱብሱፍስ ከኤ ዻበቴ፤  
17 ክታብን ራጅቸ እሳያስ እሰት ኬነሜ። እንስ ክታብቸ በኔ ኩታ አከነ ጄዸሜ በሬፈሜ አርገቴ፦   


18 “ሀፉር ጎፍታ ነረ ጅረ፤   

አከ አን ህዬዪት ኦዱ ጋሪ ለለቡፍ፣ 
 እን ነ ድቤራቲ።   

እን አከ አን አከ ወር ህዸመን ሂከመን፣   

አከ ወር ጃመን አርገን፣   

አከ ወር ጩንቁርፈመንስ ብልሰ በአን ለለቡፍ ነ ኤርጌረ፤    


19 እን አከ አን በረ ቶለ ጎፍታ ለብሱፍስ ነ ኤርጌረ።”*   


20 እንስ ክታብቸ ጩፌ ተጃጅልትቸት ዴብሴ ኬኔ ታኤ፤ ወር መነ ሰገዳ ሰነ ኬሰ ቱረን ሁንድኑስ ጥዬፈተኒ እሰ እላላ ቱረን።  
21 እንስ፣ “በሬፈምን ኩን ሀርአ ጉረኬሰንት ራወተሜ” እሳኒን ጄቹ ጀልቀቤ።   


22 ሁንድሳኒ ዋኤሳ ዋን ጋሪ ዱበቻ ቱረን፤ ዱቢ አያነ ቀቤሰ አፋንሳቲ በኡስ ንድንቅሲፈተን። እሳንስ፣ “ኩን እልመ ዮሴፍ ምቲ?” ጄዸኒ ጋፈተን።   


23 ዬሱስስ፣ “አከ እስን፣ ‘ያ አባ ቆርቻ፣ ኦፍ ፈይስ! ዋን ቅፍርናሆምት ሆጄቹኬ ዸጌኜ ሰነ አስ ብየኬትስ ሆጄዹ’ ጄተኒ ነት መማክተን አን ሸኪ ህንቀቡ” እሳኒን ጄዼ።   


24 እንስ እት ፉፌ አከነ ጄዼ፤ “አን ዹጉመ እስንት ነንህመ፤ ራጂን ቶኮዩ እዶ እት ዸለቴት ፉዸተመ ህንቀቡ።   
25 አን ዹጉመን እስኒን ጄዸ፤ በረ ኤልያስ ዬሮ ሰሚን ወጋ ሰዲፊ ወለካ ጩፈሜ ቤል ሀማን ቡኤት ሃዾተ ህዬሳ ባይኤቱ እስራኤል ኬሰ ቱሬ።   
26 ተኡስ ኤልያስ ገረ ሃዸ ህዬሳ ከን መጋላ ሰሬፕታ ብየ ሲዶን ኬሰ ጅራቱ ቶኮት ኤርገሜ መሌ ዱበርቶተ ሰነ ኬሳ ገረ ቶኮሳኒትሌ ህንኤርገምኔ።   
27 በረ ኤልሳእ ራጅቻስ ነሞተ ለምጣአን ሄዱቱ እስራኤል ኬሰ ቱሬ፤ ገሩ ነአማን፣ ነምቸ ሶርያ ቶክቸ ሰነ መሌ ወረ ካን ኬሳ ነምን ቶኮዩ ህንቁልቁሎፍኔ ቱሬ።”   


28 ነሞትን መንቸ ሰገዳ ኬሰ ቱረን ሁንድኑ ዮሙ ዋን ከነ ዸገአንት አከ መሌ ኣረን።  
29 እሳንስ ከአኒ መጋላ ሰነ ኬሳ ገድ እሰ ባሰን፤ ገድ እሰ ደርበቹፍ ጄዸኒስ ኤዴደ ቱሉ መጋላንሳኒረት እጃረምቴት ኦል እሰ ባሰን።  
30 እን ገሩ ግዱዹመሳኒ በኤ ዴሜ።   

ዬሱስ ሀፉረ ጡራኣ ባሱሳ 
 
4፥31‑37 ኩወፈ – ማር 1፥21‑28  


31 እንስ ገረ ቅፍርናሆም፣ መጋላ ገሊላ ኬሳት ገድ ቡኤ፤ ጉያ ሰንበታስ ነሞተ በርሲሴ።  
32 እሳንስ ዋን ዱቢንሳ ታይታ ቀቡፍ በርሲሰሳ ንድንቅሲፈተን።   


33 ነምች ሀፉረ ሀማ ጡራኣዻን ቀበሜ ቶኮ መነ ሰገዳ ኬሰ ቱሬ። እንስ ሰገሌ ጉዳዻን እዬ አከነ ጄዼ፤  
34 “ኡፍ! ያ ዬሱስ ነመ ናዝሬት፣ አት ማል ኑራ ቀብደ? ኑ በሌሱ ዹፍቴሞ? አት ኤኙ አከ ታቴ አን ነንቤከ፣ ያ ቁልቁልቸ ዋቃ!”   


35 ዬሱስሞ፣ “ጨልእሲ እሰ ኬሳ በእ!” ጄዼ እፈቴ። ሀፉር ሀማን ሱንስ እሳን ሁንደ ዱረት ነምቸ ኩፍሴ ኡቱ ህንሚዽን እሰ ኬሳ በኤ።   


36 ነሞትን ሁንድኑ ድንቅፈተኒ፣ “ማል በርሲስን አከና! እን ታይታዻን፣ ሁምናንስ ሀፉሮተ ጡራኦ ንአጀጀ፤ እሳንስ ንበኡ” ወሊን ጄዸን።  
37 ኦዱን ዋኤሳስ ብየ ናኖ ሰና ጉቱ ኬሰ ፈፈጨኤ።   

ዬሱስ ነመ ባይኤ ፈይሴ 
 
4፥38‑41 ኩወፈ – ማቴ 8፥14‑17  

4፥38‑43 ኩወፈ – ማር 1፥29‑38  


38 ዬሱስ መነ ሰገዳቲ በኤ መነ ስሞን ዸቄ። ሃት ኒቲ ስሞንስ ዹኩበ ዸግነ ጉባ ሀማዻን ቀበምቴ ዽጰቻ ቱርቴ፤ እሳንስ አከ ዬሱስ እሼ ገርጋሩ እሰ ከዸተን።  
39 እንስ እሼት ገድ ጄዼ፣ ዸግነ ጉባ ሰነ እፈቴ፤ ዸግነ ጉባን ሱንስ እሼ ዺሴ። እሼንስ ዬሩመ ሰነ ካቴ እሳን ተጃጅሉ ጀልቀብዴ።   


40 ነሞትንስ ዬሮ አዱን ልጤት ነሞተ ዹኩበ ጎሰ ገራ ገራ ቀበን ሁንደ ገረ ዬሱስ ፍደን፤ እንስ ቶኮ ቶኮሳኒረ ሀርከሳ ካኤ እሳን ፈይሴ።  
41 አከሱመስ ሀፉሮትን ሀሞን እየኒ፣ “አት እልመ ዋቃት!” ጄዸኒ ነሞተ ባይኤ ኬሳ በአን። እን ገሩ ሰበቢ እሳን አከ እን ክርስቶስ † ተኤ ቤከኒፍ እሳን እፈቴ፤ አከ እሳን ዱበተንስ ህንኤየምኔፍ።   


42 ዮሙ በሪቴትስ ዬሱስ አቺ በኤ፣ እዶ ነምን ህንጅሬ ቶኮ ዸቄ። ነሞትንስ እሰ በርባዳ ቱረን፤ ዮሙ ገረሳ ዹፈንትስ አከ እን እሳን ዺሴ ህንዴምኔፍ እሰ ዾዉ ያለን።  
43 እን ገሩ፣ “አን መጋላወን ካንትስ ወንጌለ ሞቱማ ዋቃ ለለቡን ቀበ፤ ሰበቢን አን ኤርገሜፍስ ከኑመ” ጄዼ።  
44 እንስ እቱመ ፉፌ መኔን ሰገዳ ይሁዳ ኬሰት ለለባ ቱሬ።    

 5

ዋመሙ በረቶተ ጀልቀባ 
 
5፥1‑11 ኩወፈ – ማቴ 4፥18‑22፤ ማር 1፥16‑20፤ ዮሀ 1፥40‑42  


1 ጋፍ ቶኮ ዬሱስ ኡቱ ሀሮ ጌንሴሬጥ ብረ ዻበቴ ጅሩ፣ ኡቱ ነሞትንስ እሰት ናነአኒ ዱቢ ዋቃ ዸገኣ ጅረኑ፣  
2 ብድሩወን ለመ ኤዴደ ብሻንቻረት አርጌ፤ ቁርጡሚ ቀብዶትን ገሩ ኬሳ በአኒ ክዮሳኒ ሚጨቻ ቱረን።  
3 እንስ ብድሩወን ሰነ ግዱዻ እሼ ከን ስሞን ታቴ ቶኮ ያበቴ፤ አከ እን ቀርቀረ ለፋራ ገረ ግዱ ብሻኒት ጥኖ አች ቡቱስ እሰ ከዸቴ። ዬሱስስ ብድሩ ሰነረ ታኤ ነሞተ በርሲሱ ጀልቀቤ።   


4 እንስ ዮሙ ዱበቴ ፍጤት ስምኦኒን፣ “ገረ ቱጁበ ብሻኒት አች ስቅ፤ ቁርጡሚ ቀቡፍስ ክዮኬሰን ደርበዻ” ጄዼ።   


5 ስሞንስ ዴብሴ፣ “ያ በርሲሳ፣ ኑ ሀልከን ጉቱ አከ መሌ እት ደዸብኔ ዋ ቶኮሌ ህንቀብኔ። አን ገሩ ዋን አት ጄቴፍ ክዮ ነንደርበዸ” ጄዼ።   


6 እሳንስ ክዮሳኒ ደርበተኒ ሀመ ክዮንሳኒ ጭጭቱ ጀልቀቡት ቁርጡሚ አከ መሌ ባይኤ ቀበተን።  
7 ከናፉ አከ ምቾትንሳኒ ወር ብድሩ ካን ኬሰ ቱረን ዹፈኒ እሳን ገርጋረኒፍ መለቶን ዋመተን፤ እሳንስ ዹፈኒ ብድሩ ለቹ ቁርጡሚዻን ጉተን፤ ብድሩወን ሱንስ ልቅምፈሙ ጀልቀበን።   


8 ስሞን ጴጥሮስስ ዮሙ ዋን ከነ አርጌት ጅልበ ዬሱስት ኩፌ፣ “ያ ጎፍታ፣ አን ነመ ጩበማዸ፤ ነራ ፈጋዹ!” ጄዼ።  
9 ኩንስ ሰበቢ ቁርጡሚን ባይኤን ቀበሜ ሱን ስምኦኒፊ ወረ እሰ ወጅን ቱረን ሁንደ ድንቅሲሴፍ፤  
10 እልማን ዘብዴዎስ ወር ምቾተ ስሞን ቱረን ጄቹንስ ያቆቢፊ ዮሀንስ አከሱመ ድንቅሲፈተን።  

ዬሱስስ ስምኦኒን፣ “ህንሶዳትን፤ አት አማ ጀልቀብዴ ቀብዱ ነሞታ ንታታ” ጄዼ።  
11 እሳንስ ብድሩወንሳኒ ገረ ቀርቀራት ኦል ባሰኒ ዋን ሁንደ ዺሰኒ እሰ ዱካ ቡአን።   

ነምቸ ለምጣኣ ቶኮ 
 
5፥12‑14 ኩወፈ – ማቴ 8፥2‑4፤ ማር 1፥40‑44  


12 ኡቱ ዬሱስ መጋላወን ሰነ ኬሳ እሰ ቶኮ ኬሰ ጅሩ ነምች ዸግንሳ ጉቱን ለምጣኤ ቶኮ ገረሳ ዹፌ። እንስ ዮሙ ዬሱስን አርጌት አደሳቲን ለፈት ጎምብፈሜ፣ “ያ ጎፍታ፣ ዮ ፌዺኬ ተኤ፣ አት ነ ቁልቁሌሱ ንደንዴሰ” ጄዼ እሰ ከዸቴ።   


13 ዬሱስስ ሀርከሳ ሂጠቴ ነምቸ ቀቀቤ፣ “ፌዺኮት፤ ቁልቁላእ!” ጄዼን፤ ለምጢን ሱንስ ዬሩመ ሰነ ነምቸራ በዴ።   


14 ዬሱስስ፣ “ነመ ቶኮትሌ ህንህምን፤ ገሩ ዸቂቲ አከ እሳኒፍ ረጋ ተኡፍ ሉበት ኦፍ አርግሲስ፤ ቁልቁላኡኬቲፍስ ኣርሳወን ሙሴን አጀጄ ሰነ ዽኤስ” ጄዼ እሰ አጀጄ።   


15 ሃተኡ መሌ ኦዱን ዋኤሳ እቱመ ጫሌ ፈጨኤ፤ ነሞትን ሄዱንስ እሰ ዸገኡፊ ዹኩበሳኒራ ፈዩፍ ጄዸኒ ገረሳ ዹፋ ቱረን።  
16 ዬሱስ ገሩ ዬሮ ባይኤ ለፈ ነምን ህንጅሬ ዸቄ ከዸቻ ቱሬ።   

ዬሱስ ነመ ላምሸኣ ቶኮ ፈይሱሳ 
 
5፥18‑26 ኩወፈ – ማቴ 9፥2‑8፤ ማር 2፥3‑12  


17 ጋፍ ቶኮ ዬሱስ ኡቱ በርሲሳ ጅሩ፣ ፈሪሶትኒፊ በርሲስቶትን ሴራ ወር ገንዶተ ገሊላቲፊ ይሁዳ ሁንደ ኬሳ አከሱመስ ዬሩሳሌሚ ዹፈን አች ተታኣ ቱረን። አከ እን ዹኩብሰቶተ ፈይሱፍስ ሁምን ጎፍታ እሰ ወጅን ቱሬ።  
18 ጀር ቶኮ ነመ ዸግን እረት ዱኤ ቶኮ ስሬዻን ባተኒ ዹፈን፤ እሳንስ ፉለ ዬሱስ ዱረ ካኡፍ ጄዸኒ መነት ኦል እሰ ገልቹ ያለን።  
19 ሰበቢ ባይእነ ነማቲፍስ ከራ እቲን ኦል እሰ ገልቸን ዸብናን በንቲ መናት ኦል በአኒ ቀዳደ በንቲ መና ሳቀኒ ወለካ ነሞታቲን ፉለ ዬሱስ ዱረት ስሬሳቲን ገድ እሰ ቡሰን።   


20 ዬሱስስ ዮሙ አመንቲሳኒ አርጌት፣ “ነምቾ፣ ጩቡንኬ ሲፍ ዺፈሜረ” ጄዼ።   


21 ፈሪሶትኒፊ በርሲስቶትን ሴራስ፣ “ነምች ዋቀ አረብሱ ኩን ኤኙ? ዋቀ ቶክቸ መሌ ኤኙቱ ጩቡ ነማፍ ዺሱ ደንደአ?” ጄዸኒ ገራሳኒት ያዱ ጀልቀበን።   


22 ዬሱስስ ዋን እሳን ያዳ ቱረን ቤኬ አከነ ጄዼ ጋፈቴ፤ “እስን ማሊፍ ገራኬሰን ኬሰት ዋን ከነ ያዱ?  
23 ‘ጩቡንኬ ሲፍ ዺፈሜረ’ ጄቹሞ ‘ከኢ ዴም’ ጄቹቱ ሰልጳዸ?  
24 አን ገሩ አከ እልም ነማ ጩቡ ነማፍ ዺሱዻፍ ለፈረት ታይታ ቀቡ አከ ቤክተን ነንበርባደ።” ከናፉ እን ነምቸ ዸግን እረት ዱኤ ሰናን፣ “አን ስት ነንህመ፤ ከእ፤ ስሬኬ ፉዸዹቲ መነኬት ገል” ጄዼ።  
25 እንስ ዬሩመ ሰነ ከኤ ፉለሳኒ ዱረ ዻበቴ፤ ዋን እረ ጪሳ ቱሬስ ፉዸቴ ዋቀ ጀጀቻ መነ ኦፊሳት ቀጄሌ።  
26 ሁንድሳኒስ ድንቅፈተኒ ዋቀ ጀጀን። ሶዳዻንስ ጉተመኒ፣ “ኑ ሀርአ ዋን ተኩማ ህንተእን አርግኔ” ጄዸን።   

ዋመሙ ሌዊ 
 
5፥27‑32 ኩወፈ – ማቴ 9፥9‑13፤ ማር 2፥14‑17  


27 ኤርገሲ ዬሱስ አቺ በኤ ቀረጡ ሌዊ ጄዸሙ ቶኮ ኡቱ እን እዶ እት ቀረጠ ወልት ቀበን ታኡ አርጌ። ዬሱስስ፣ “ነ ዱካ ቡእ” ጄዼን።  
28 ሌዊንስ ዋን ሁንደ ዺሴ ከኤ እሰ ዱካ ቡኤ።   


29 ሌዊንስ መነሳት ጭዸ ጉዳ ዬሱሲፍ ቆጴሴ፤ ቀረጦትኒፊ ነሞትን ካን ባይኤንስ እሳን ወጅን ኛቻ ቱረን።  
30 ፈሪሶትኒፊ በርሲስቶትን ሴራ ከኔን ገሬሳኒ ተአን ገሩ፣ “እስን ማሊፍ ቀረጦታፊ ጩበሞተ ወጅን ኛተኒ ዹግዱ?” ጄዸኒ በረቶተሳት ጉንጉመን።   


31 ዬሱስሞ ዴብሴ አከነ እሳኒን ጄዼ፤ “ኦጌስ ፈያ ቶኮ ወረ ዹኩብሰተኒፍ መሌ ወረ ፈያ ቀበኒፍ ህንበርባችሱ።   
32 አን ጩበሞተ ገረ ቀልቢ ጅጂረትናት ዋሙፍን ዹፌ መሌ ቀጄልቶተ ዋሙፍ ህንዹፍኔ።”   

ዬሱስ ዋኤ ሶማ ጋፈተሙሳ 
 
5፥33‑39 ኩወፈ – ማቴ 9፥14‑17፤ ማር 2፥18‑22  


33 እሳንስ፣ “በረቶትን ዮሀንስ ዬሮ ባይኤ ንሶሙ፤ ንከዸቱስ፤ በረቶትን ፈሪሶታስ አከሱመ ጎዹ፤ በረቶትንኬ ገሩ ንኛቱ፤ ንዹጉስ” ጄዸኒን።   


34 ዬሱስሞ አከነ ጄዼ ዴብሴ፤ “እስን ኡቱ እን እሳን ወጅን ጅሩ ምቾተ ምስርቻ ሶምስሱ ንደንዴሱ?  
35 ገሩ ዬሮን እት ምስርች እሳን ብራ ፉዸተሙ ንዹፈ፤ እሳንስ ዬሮ ሰነ ንሶሙ።”   


36 እንስ አከነ ጄዼ ፈኬኘ ከነ እሳንት ህሜ፤ “ነምን ኡፈተ ሞፋ ኤርቡፍ ጄዼ ሁጩ ኡፈተ ሃራ ተርሳሱ ቶኮዩ ህንጅሩ። ዮ ኩን ጎዸሜ፣ እሳን ኡፈተ ሃራ ሰነ ተርሳሰኒሩ፤ ኤርቤን ሃራን ሱንስ ኡፈተ ሞፋ ወጅን ወል ህንፉዸቱ።   
37 ነምን ዳዺ ወይኒ ሃራ *ቀልቀሎ ሞፋት ነቁ ቶኮዩ ህንጅሩ። ዮ እት ነቄሞ ዳዺን ሃራን ሱን ቀልቀሎ ሰነ ንዾሰ፤ ዳዺን ሱን ንዸንገለአ፤ ቀልቀልችስ ሆሮማ በአ።   
38 ቆደ ከና ዳዺን ወይኒ ሃራን ቀልቀሎ ዳዺ ወይኒ ሃራት ነቀሙ ቀበ።   
39 ነምን ከምዩ ኤርገ ዳዺ ወይኒ ከን ጎጌ ዹጌ ቦዴ ዳዺ ወይኒ ሃራ ህንበርባዱ፤ እሳን፣ ‘ዳዺ ወይኒ ከን ጎጌ ወየ’ ጄዹቲ።”    

 6

ዬሱስ ጎፍታ ሰንበታት 
 
6፥1‑11 ኩወፈ – ማቴ 12፥1‑14፤ ማር 2፥23–3፥6  


1 ጉያ ሰንበታ ቶኮ ዬሱስ ለፈ ቆቲሳ ምዻኒ ኬሰ ደርባ ቱሬ፤ በረቶትንሳስ አሼቲ ምዻኒ ጭረተኒ ሀርከሳኒቲን ሱኩመተኒ ኛቹ ጀልቀበን።  
2 ፈሪሶተ ኬሳስ ቶኮ ቶኮ፣ “እስን ማሊፍ ዋን ሰንበታን ሆጄቹን ህንኤየመምኔ ሆጄቱ?” ጄዸኒ ጋፈተን።   


3 ዬሱስስ አከነ ጄዼ ዴብሴፍ፤ “እስን ዋን ዳዊት ዬሮ እኒፊ ሚልቶትንሳ ቤለአንት ጎዼ ሰነ ተኩማ ህንዱብፍኔ?  
4 እን መነ ዋቃ ሴኔ ቡዴነ ቁልቁሌፈሜ *ከን ሉቦተ ቆፋፍ ኤየመሜ ፉዸቴ ኛቴ። ወረ እሰ ወጅን ጅረኒፍስ ኬኔ።”  
5 ዬሱስስ፣ “እልም ነማ ጎፍታ ሰንበታት” እሳኒን ጄዼ።   


6 ሰንበተ ብራስ እን መነ ሰገዳ ሴኔ በርሲሳ ቱሬ፤ ነምች ሀርክሳ ምርጋ እረት ጎጌ ቶኮስ አች ቱሬ።  
7 ፈሪሶትኒፊ በርሲስቶትን ሴራ ዬሱስን ህመቹፍ ጄዸኒ ሰበበ በርባዳ ቱረን፤ ከናፉ አከ እን ሰንበታን ነመ ፈይሱ እላሉፍ እሰ ጋደን።  
8 ዬሱስ ገሩ ዋን እሳን ያደን ቤኬ ነምቸ ሀርክ እረት ጎጌ ሰናን፣ “ከኢ ፉለ ነመ ሁንዳ ዱረ ዻበዹ” ጄዼ። እንስ ከኤ አች ዻበቴ።   


9 ዬሱስስ፣ “አንስ እስነን ጋፈዸ፤ ሰንበታን እሰ ከምቱ ኤየመማዸ? ዋን ጋሪ ሆጄቹሞ ዋን ሀማ ሆጄቹ? ሉቡ ኦልቹሞ በሌሱ?” እሳኒን ጄዼ።   


10 ገረ ገሌስ ሁንደሳኒ እላሌ ነምቻን፣ “ሀርከኬ ድሪርፈዹ” ጄዼ። እንስ አከሱመ ጎዼ፤ ሀርክሳስ ጉቱማን ጉቱት ፈዬ።  
11 ፈሪሶትኒፊ በርሲስቶትን ሴራ ገሩ አከ መሌ ኣረኒ ዬሱስን ማል ጎቹ አከ ደንደአን ወሊን መርአቹ ጀልቀበን።   

ኤርገሞተ ኩዸ ለማን 
 
6፥13‑16 ኩወፈ – ማቴ 10፥2‑4፤ ማር 3፥16‑19፤ ሆጂ 1፥13  


12 ዬሱስስ ጉዮተ ሰነ ኬሳ ጋፍ ቶኮ ከዸትናዻፍ ቱሉት ኦል በኤ፤ ሀልከን ጉቱስ ዋቀ ከዸቻ ቡሌ።  
13 እንስ ዮሙ ለፍት በርኤት በረቶተሳ ኦፍት ዋሜ ነመ ኩዸ ለመ እሳን ኬሳ ፍለቴ፤ ኤርገሞተ ጄዼስ እሳን ሞጋሴ።   

   
 

14 እሳንስ ስሞን እሰ እን ጴጥሮስ ጄዼ ሞጋሴ፣ ኦቦሌሰሳ እንድሪያስ፣  

ያቆብ፣  

ዮሀንስ፣  

ፊልጶስ፣  

በርተሎሜዎስ፣   


15 ማቴዎስ፣  

ቶማስ፣  

ያቆብ እልመ እልፍዮስ፣  

ስሞን እሰ ህናፍትቸ ጄዸሜ ዋመሜ፣   


16 ይሁዳ እልመ ያቆብ፣  

ይሁዳ አስቆሮትቸ እሰ ዬሱስን ደበርሴ ኬኔ።   

ኤባፊ ወዮወን 
 
6፥20‑23 ኩወፈ – ማቴ 5፥3‑12  


17 እንስ እሳን ወጅን ገድ ቡኤ እዶ ድሪራ ቶኮረ ዻበቴ። ቱትን በረቶተሳ ጉዳንስ አች ቱሬ፤ ነሞትን ይሁዳ ሁንደ ኬሳ፣ ዬሩሳሌም ኬሳ፣ ብየ ቀርቀረ ገላና ከን ናኖ ጢሮሲፊ ሲዶናቲ ዹፈን ባይኤን፣  
18 ወር እሰ ዸገኡፊ ዹኩበሳኒራ ፈዩፍ ዹፈንስ አች ቱረን። ወር ሀፉሮተ ጡራኦን ዽጰቻ ቱረንስ ንፈየን፤  
19 ሰበቢ ሁምን እሰ ኬሳ በኤ ሁንዱመሳኒ ፈይሳ ቱሬፍ፣ ነሞትን ሁንድኑ እሰ ቱቁፍ ጨራቃ ቱረን።   


20 እንስ በረቶተሳ እላሌ አከነ ጄዼ፦  

“እስን ወር ህዬዪን ኤብፈሞዸ፤   

ሞቱማን ዋቃ ከንኬሰኒቲ።    


21 እስን ወር አመ ቤሎፍተን ኤብፈሞዸ፤   

ንቁፍቱቲ።  

እስን ወር አመ ቦሰን ኤብፈሞዸ፤   

ንኮልፍቱቲ።   


22 ዮሙ ነሞትን ሰበቢ እልመ ነማቲፍ ጄዸኒ እስን ጅበን፣   

ዮሙ እሳን ኦፍ ኬሳ እስን ባሰኒፊ እስን አረብሰን፣   

ዮሙ እሳን መቃኬሰን አከ ዋን ሀማ ቶኮት ቱፈተን፣   

እስን ኤብፈሞዸ።    


23 “ሰበቢ ገቲንኬሰን ሰሚ ኬሰት ጉዳ ተኤፍ ጋፈ ሰነ እልልቻቲ ገመቹዻን ቡቡራቃ። አቦቲንሳኒዩ አከሱመ ራጆተ ጎዸኒቲ።    


24 “ገሩ ወር ሶሬዪን እስኒፍ ወዮ፤   

እስን ጀጀብነኬሰን አርገተኒርቱቲ።    


25 ወር አመ ቁፍተን እስኒፍ ወዮ፣   

ቤለኡፍ ጅርቱቲ፣   

ወር አመ ኮልፍተን እስኒፍ ወዮ፤   

ወዋቹፊ ቦኡፍ ጅርቱቲ።    


26 ዮሙ ነምን ሁንድኑ እስን ሳዱ እስኒፍ ወዮ፤   

አቦቲንሳኒዩ አከኑመ ራጆተ ሶባ ሳዳ ቱረኒቲ።    

ዲነ ኦፊ ጃለቹ 
 
6፥29፣30 ኩወፈ – ማቴ 5፥39‑42  


27 “አን ገሩ እስን ወረ ነ ዸጌሰንት ነንህመ፤ ዲኖተኬሰን ጃለዻ፤ ወረ እስን ጅበኒፍ ዋን ጋሪ ሆጄዻ፤   
28 ወረ እስን አባረን ኤብሳ፤ ወረ እስን ሚዸኒፍስ ከዸዻ።   
29 ዮ ነምን ቶኮ መዲ ቶኮ ስ ከበሌ፣ መዲ ካንስ እት ቀብ። ዮ ነምን ቶኮ ኮቲኬ ስራ ባፈቴሞ፣ ክታኬሌ ህንዾወትን።   
30 ነመ ስ ከዸቱ ሁንዱማፍ ኬን፤ ዮ ነምን ከምዩ ዋን ከንኬ ተኤ ፉዸቴ፣ አከ ወን ሱን ሲፍ ዴብፈሙ ህንጋፈትን።   
31 እስንስ አኩመ ነሞትን ካን አከ እስኒፍ ጎዸን በርባደን ሰነ እሳኒፍ ጎዻ።    


32 “እስን ወረ እስን ጃለተን ቆፈ ዮ ጃለተን፣ ኩን ገለተ ማሊ እስኒፍ ቀበ? ጩበሞትንዩ ወረ እሳን ጃለተን ንጃለቱቲ።   
33 እስን ዮ ወረ ዋን ጋሪ እስኒ ጎዸኒፍ ዋን ጋሪ ጎተን፣ ኩን ገለተ ማሊ እስኒፍ ቀበ? ከነሞ ጩበሞትንዩ ንጎዹቲ።   
34 ወሩመ አከ እስኒፍ ዴብሰን አብደተኒፍ ዮ ልቄስተን ገለተ ማሊ አርገቱ? ‘ጩበሞትንዩ’ ሀሙመ ልቄሰን ሰነ ዴብሰኒ አርገቹፍ ጄዸኒ ጩበሞታፍ ንልቄሱቲ።   
35 እስን ገሩ ዲኖተኬሰን ጃለዻ፤ ዋን ጋሪስ እሳኒፍ ሆጄዻ፤ ኡቱ ዋን እስኒ ዴብኡ ቶኮሌ ህንአብደትን እሳኒፍ ልቄሳ። ዮስ ገቲንኬሰን ጉዳ ንተአ፤ እስንስ እጆሌ ዋቀ ዋን ሁንዳ ኦሊ ንታቱ፤ እን ወረ ህንገለቴፈትኔፊ ሀሞታፍሌ አርጃዻቲ።   
36 አኩመ አባንኬሰን አራረ ቀቤሰ ተኤ ሰነ፣ እስንስ አራረ ቀቤዪ ተኣ።    

ነመት ሙሩ 
 
6፥37‑42 ኩወፈ – ማቴ 7፥1‑5  


37 “ነመት ህንሙርና፤ እስንትስ ህንሙረሙቲ። ነመ ህንየክና፤ እስንስ ህንየከምተኒ። ዺፈመስ ጎዻ፤ ዺፈምን እስኒ ጎዸማቲ።   
38 ኬና፤ እስኒፍስ ንኬነማ። ሰፈርቱን ጋሪን እት ሁዱመሜ፣ ከን ሶቾፈሜፊ ጉተሜ እረ ዸንገለኤ ቦባኬሰንት እስኒ ነቀመ። ሰፈርቱ እቲን ሰፈርተኒንስ እስኒፍ ሰፈረማቲ።”   


39 እንስ አከነ ጄዼ ፈኬኘ ከነ እሳንት ህሜ፤ “ጃማን ቶኮ ጃማ ቀጄልቹ ንደንደኣ? እሳን ለቹ ቦለ ኬሰ ህንቡአኒ?  
40 በረታን በርሲሳሳቲ ኦል ምት፤ ነምን ጉቱማን ጉቱት ሌንጅፈሜ ሁንድኑ ገሩ አከ በርሲሳሳ ንተአ።    


41 “አት ማሊፍ ጅርመ እጀኬ ኬሰ ጅሩ አርጉ ዺፍቴ ሁበ እጀ ኦቦሌሰኬቲ ኬሰ ጅሩ እላልተ?  
42 አት ኡቱ ኦፊኬቲ ጅርመ እጀኬ ኬሰ ጅሩ አርጉ ህንደንደእን፣ አከምት ኦቦሌሰኬቲን፣ ‘ኦቦሌሳ፣ ኮቱ ሜ አን ሁበ እጀኬ ኬሰ ጅሩ ሲፍ ነንባሰ’ ጄቹ ደንዴሰ? ፈኬስቱነነ፣ ዱራን ዱርሲቲ ጅርመ እጀኬ ኬሰ ጅሩ ባፈዹ፤ ኤርገሲስ ሁበ እጀ ኦቦሌሰኬቲ ኬሰ ጅሩ ባሱዻፍ ስሪት አርግተ።    

ሙካፊ እጀሳ 
 
6፥43፣44 ኩወፈ – ማቴ 7፥16፣18፣20  


43 “ሙክን ጋሪን እጀ ገዼ ነቀቱ ቶኮዩ ህንጅሩ፤ ሙክን ገዼንስ እጀ ጋሪ ህንነቀቱ።   
44 ቶኮን ቶኮን ሙካ እጀሳቲን ቤከመ። ነሞትን ሙከ ቆራቲራ ሀርቡ፣ ዮካን ሶኮሩራ ወይኒ ህንጭረን።   
45 ነምን ጋሪን ዋን ጋሪ ገራሳ ኬሰት ኩፈቴ ኬሳ ዋን ጋሪ ባሰ፤ ነምን ሀማንሞ ዋን ሀማ ገራሳ ኬሰት ኩፈቴ ኬሳ ዋን ሀማ ባሰ። ዋን ገራ ጉቴ አፋን ዱበታቲ።    

እጃርቶተ መና ለማን 
 
6፥47‑49 ኩወፈ – ማቴ 7፥24‑27  


46 “እስን ዋን አን ጄዹ ህንሆጄተን፤ ዮስ ማሊፍ፣ ‘ያ ጎፍታ፣ ያ ጎፍታ’ ናን ጄቱ?  
47 ነምን ገረኮ ዹፉ፣ ከን ዱቢኮ ዸገኤ ሆጂዻን አርግሲሱ ሁንድ ማል አከ ፈካቱ አን እስንት ነንአገርሲሰ።   
48 እሳን ነመ መነ እጃሩ፣ ከን ቦለ ገድ ፈጌሴ ቆቴ ሁንዴ መነ ሰና ከታረ ዻቤ ቶኮ ፈካቱ። ሰበቢ መንች ስሪት እጃረሜፍ፣ ሎላን ዬሮ ሎለኤ ሁምናን እት ቡኤት መነ ሰነ ሶቾሱ ህንደንዴኜ።   
49 ነምን ዱቢኮ ዸገኤ ሆጂዻን ህንአርግሲፍኔ ገሩ ነመ ለፈረት መነ ሁንዴ ህንቀብኔ እጃረቱ ቶኮ ፈካተ። ዬሮ ሎላን ሁምናን እት ቡኤት መን ሱን ንጅጌ፤ ጉቱማን ጉቱትስ ዲገሜ።”    

 7

አመንቲ አጀጃ ዽባ 
 
7፥1‑10 ኩወፈ – ማቴ 8፥5‑13  


1 ዬሱስ ዬሮ ዋን ከነ ሁንዱማ ነሞተ እሰ ዸጌፈቻ ቱረንት ህሜ ፍጠቴት፣ ቅፍርናሆም ሴኔ።  
2 አችስ ተጃጅላን አጀጃ ዽባ ከን ጎፍታንሳ አከ መሌ እሰ ጃለቱ ቶኮ ዹኩብሰቴ ዱኡ ገኤ ቱሬ።  
3 አጀጃን ዽባ ሱንስ ዋኤ ዬሱስ ዸገኤ አከ እን ዹፌ ገርብቸሳ ፈይሱፍ ማንጉዶተ ይሁዶታ እሰት ኤርጌ ከዸቴ።  
4 እሳንስ ዮሙ ገረ ዬሱስ ዹፈንት አከነ ጄዸኒ ጀቤሰኒ እሰ ከዸተን፤ “አት ዋን ከነ እሳፍ ጎቹን ነምቸ ከናፍ ንመለ፤  
5 እን ሰበኬኘ ንጃለታቲ፤ መነ ሰገዳስ ኑ እጃሬረ።”  
6 ከናፉ ዬሱስ እሳን ወጅን ዴሜ።  

ዬሮ እን መንቸት ዽኣቴት አጀጃን ዽባ ሱን አከነ ጄዼ ምቾተሳ ዬሱስት ኤርጌ፤ “ያ ጎፍታ ኦፍ ህንረክስን፤ አት በንቲ መነኮ ጀለ ሴኑን ናፍ ህንመሉቲ።  
7 ሰበቢን አን ኦፊኮ አከ ነመ ገረኬ ዹፉን መሉፍት ህንእላልኒፍዩ ከኑመ። ገሩ ዱብቸ ቆፈ ዱበዹ፤ ተጃጅላንኮ ንፈያቲ።  
8 አን መታንኮዩ ነመ ታይታ ጀለ ጅሩዸ፤ ሎልቶተስ ኦፍ ጀላ ቀበ። እሰ ቶኮን፣ ‘ዴም’ ነንጄዸ፤ እንስ ንዴመ፤ እሰ ካኒንሞ፣ ‘ኮቱ’ ነንጄዸ፤ እንስ ንዹፈ። ተጃጅላኮቲንስ፣ ‘ዋን ከነ ሆጄዹ’ ነንጄዸ፤ እንስ ንሆጄተ።”   


9 ዬሱስ ዮሙ ዋን ከነ ዸገኤት እሰ ድንቅፈቴ፤ ነሞተ እሰ ዱካ ቡኣ ቱረንትስ ገረ ገሌ፣ “አን እስንትን ህመ፤ አን አመንቲ ጉዳ አከና እስራኤል ኬሰትዩ ህንአርገትኔ” ጄዼ።  
10 ዮሙ ነሞትን ኤርገመኒ ቱረን መነት ዴብአንት ገርብች ሱን ፈዬ እሳን ኤጌ።   

ዬሱስ እልመ ሃዸ ህዬሳ ዱኣ ካሴ 
 
7፥11‑16 ኩወእ – 1ሞቶ 17፥17‑24፤ 2ሞቶ 4፥32‑37፤ ማር 5፥21‑24፣35‑43፤ ዮሀ 11፥1‑44  


11 ዬሱስ ኤርገሲ መጋላ ናይን ጄዸምቱ ቶኮ ዸቄ፤ በረቶትንሳቲፊ ነሞትን ባይኤንስ እሰ ወጅን ዸቀን።  
12 ዮሙ እን ከረ መጋለቲት ዽኣቴት ጀር ቶኮ ነመ ዱኤ ቶኮ ባተኒ እሰት ዹፈን፤ ነምች ዱኤ ሱንስ ሃዸሳቲፍ እልመ ቶክቸ ቱሬ፤ ሃትሳስ ሃዸ ህዬሳ ቱርቴ። ነሞትን መጋለቲ ባይኤንስ እሼ ወጅን ቱረን።  
13 ጎፍታንስ ዮሙ እሼ አርጌት ነኤፊ፣ “ህንቦእን” ጄዼን።   


14 እንስ እት ዽኣቴ ወሳሳ ሬፈ ሰና ቱቄ፤ ወር ሬፈ ባተንስ ንዻበተን። እንስ፣ “ጉርበዮ፣ አን ሲን ነንጄዻ፣ ከእ!” ጄዼን።  
15 ጉርባን ዱኤ ሱንስ ከኤ ታኤ ዱበቹ ጀልቀቤ፤ ዬሱስስ ዴብሴ ሃዸሳት እሰ ኬኔ።   


16 ሁንድሳኒ ንሶዳተን፤ “ራጂን ጉዳን ኑ ኬሳ አርገሜረ። ዋቅንስ ሰበሳ ገርጋሩፍ ዹፌረ” ጄዸኒ ዋቃፍ ኡልፍነ ኬነን።  
17 ኦዱን ዋኤ ዬሱስ ኩንስ ይሁዳ ጉቱፊ ብየ ናኖ ሰነ ጅሩ ሁንዱማ ኬሰ ፈፈጨኤ።   

ዬሱሲፊ ዮሀንስ ጩጳ 
 
7፥18‑35 ኩወፈ – ማር 11፥2‑19  


18 በረቶትን ዮሀንስ ዋኤ ዋን ከነ ሁንዳ እሰት ህመን። ዮሀንስስ እሳን ኬሳ ነመ ለመ ኦፍት ዋሜ፣  
19 “እን ዹፉፍ ጅሩ ስእሞ ዮካን ከን ብራ ኤገትነ?” ጄዼ ጋፈቹዻፍ ጎፍታት እሳን ኤርጌ።   


20 ነሞትን ሱንስ ዮሙ ገረ ዬሱስ ዹፈንት፣ “ዮሀንስ ጩጳን፣ ‘እን ዹፉፍ ጅሩ ሱን ስእሞ ዮካን ከን ብራ ኤገትነ?’ ጄዼ ጋፈቹዻፍ ስት ኑ ኤርጌረ” ጄዸኒን።   


21 ዬሱስስ ዬሩመ ሰነ ነሞተ ዽቤ፣ ዹኩባፊ ሀፉረ ሀማ ቀበን ሄዱ ፈይሴ፤ ወረ ጃማ ቱረን ባይኤዻፍስ አገርቱ ዴብሴ።  
22 እንስ አከነ ጄዼ ኤርገሞተ ሰናፍ ዴቢ ኬኔ፤ “ዴብኣቲ ዋን አርግተኒፊ ዋን ዸጌሰን ዮሀንስት ህማ፤ ጃሞትን ንአርጉ፤ ወር ናፈተን ንዴሙ፤ ወር ለምጣአን ንቁልቁላኡ፤ ወር ዱደን ንዸገኡ፤ ወር ዱአን ንከኡ፤ ህዬዪፍስ ወንጌል ንለለበመ።   
23 ነምን ነት ህንጉፈትኔ ከምዩ ኤብፈማዸ።”   


24 ኤርገ ኤርገሞትን ዮሀንስ በአኒ ቀጄለኒ ቦዴ ዬሱስ አከነ ጄዼ ዋኤ ዮሀንስ ነሞተት ህሙ ጀልቀቤ፤ “እስን ማል አርጉፍ ገሞጂት ገድ ባተን? ሸምበቆ ቅሌንስ ራሱሞ?  
25 ዮስ ማል አርጉ ባተንሬ? ነመ ኡፈተ ሚዸጋ ኡፈቴሞ? ለክ፣ ወር ኡፈተ ሚዸጋ ኡፈተኒ ቀነኒዻን ጅራተን መሰራወን ኬሰ ጅሩ።   
26 ገሩ እስን ማል አርጉ ባተን? ራጂሞ? ኤዬ፤ አን እስንትን ህመ፤ ከን ራጂዩ ጫሉ።   
27 ኩንስ እሰ ዋኤንሳ አከነ ጄዸሜ በሬፈሜዸ፦   

“ ‘ኩኖ፣ አን ኤርገማኮ እሰ ፉለኬ ዱራን ከራኬ ቆጴሱ፣   

ፉለኬ ዱረ ነንኤርገ።’*   


28 አን እስንትን ህመ፤ ነሞተ ዱበርቶተራ ዸለተን ኬሳ ነምን ዮሀንስ ጩጳ ጫሉ ቶኮዩ ህንጅሩ፤ ነምን ሞቱማ ዋቃ ኬሰት ነመ ሁንዱማ ገድ ተኤ ገሩ እሰ ንጫለ።”   


29 ነሞትን ሁንድ፣ ቀረጦትንዩ ዋን ሀርከ ዮሀንስት ጩጰመኒ ቱረኒፍ ዮሙ ዱቢ ዬሱስ ዸገአንት፣ ከራን ዋቃ ቀጄላ ተኡሳ ምርከኔሰን።   

ዬሱሲፊ ፈሪሶተ 
 

30 ፈሪሶትኒፊ ቤክቶትን ሴራ ገሩ ሰበቢ ሀርከ ዮሀንስት ህንጩጰምኒፍ ካዮ ዋቅን እሳኒፍ ቀቡ ፉዸቹ ድደን።   


31 ዬሱስ እት ፉፌ አከነ ጄዼ፤ “ዮስ አን ነሞተ ዸሎተ ከና ማሊነን ወል ፈኬሱ ደንደአሬ? እሳን ማል ፈካቱ?  
32 እሳን አኩመ እጆሌ እዶ ገባ ታአኒ ወል ዋመኒ አከነ ጄዸኒት፦   

“ ‘ኑ ኡሉሌ እስኒ አፉፍኔ፤   

እስን ገሩ ህንስርብኔ፤   

ፋሩ ቦእቻስ ፋርስኔ፤   

እስን ገሩ ህንቦኜ።’   


33 ዮሀንስ ጩጳን ዬሮ ዹፌት ቡዴነ ህንኛቱ፣ ዳዺ ወይኒስ ህንዹጉ ቱሬቲ፤ እስንሞ፣ ‘እን ሀፉረ ሀማ ቀበ’ ጄቱ።   
34 እልም ነማ ኛቻ፣ ዹጋስ ዹፌ፤ እስንሞ፣ ‘ኩኖ አልባዼሳፊ መቻኣ፣ ምቹ ቀረጦታቲፊ ጩበሞታ’ ጄቱ።   
35 ኦጉማን ገሩ እጆሌሼ ሁንዱማን ምርከኔፈምት።”   

ዬሱስ ሽቶ ድበሙሳ 
 
7፥37‑39 ኩወእ – ማቴ 26፥6‑13፤ ማር 14፥3‑9፤ ዮሀ 12፥1‑8  

7፥41፣42 ኩወእ – ማቴ 18፥23‑34  


36 ፈሪሶተ ኬሳ ነምች ቶኮ አከ እን እሰ ወጅን ኛቱፍ ዬሱስን አፌሬ፤ እንስ መነ ፈሪስቻ ዸቄ ማዲት ዽኣቴ።  
37 ዱበርቲን ጩበምቱን መጋላ ሰና ቶኮስ ዮሙ አከ ዬሱስ መነ ፈሪስቻት ዋ ኛቻ ጅሩ በርቴት ብልቃጢ አልባስጥሮስት ሽቶ ቀበቴ ዹፍቴ።  
38 እሼንስ ቦኣ ዱግደሳ ዱባን ሚለሳ ብረ ዻበቴ እምማንሼቲን ሚለሳ ጂሱ ጀልቀብዴ። ርፌንሰ መታሼቲንስ ሚለሳ ሀቅጤ፣ ዹንገቴስ ሚለሳ ሽቶ ድብዴ።   


39 ፈሪስች እሰ አፌሬ ሱንስ ዋን ከነ አርጌ፣ “ነምች ኩን ኡቱ ራጂ ተኤ፣ ዱበርቲን እሰ ቱቅጡ ኩን ኤኙ አከ ታቴ፣ ነመ አከሚስ አከ ታቴ ንቤከ ቱሬ፤ እሼን ጩበምቱዻቲ” ጄዼ ገራሳ ኬሰት ያዴ።   


40 ዬሱስሞ፣ “ያ ስሞን፣ አን ዋነን ስት ህሙ ቶኮ ቀበ” ጄዼን።  

እንስ፣ “ያ በርሲሳ ነት ህም” ጄዼ።   


41 ዬሱስስ አከነ ጄዼን፤ “ነሞትን ለመ ነመ ማለቀ ልቄሱ ቶኮራ ማለቀ ልቄፈተን። እን ቶኮ ዲናሪ ዽበ ሸን ልቄፈቴ፤ ካንሞ ዲናሪ ሸንተመ ልቄፈቴ።   
42 ጀር ለቹ ዋን እሳፍ ከፈለን ዸብናን ዺሴፍ። ኤጋ ጀረ ለማን ኬሳ ከምቱ ጫላ እሰ ጃለተ?”   


43 ስሞንስ ዴብሴ፣ “እሰ ልቂን ጉዳን ዺፈሜፍ ሰነ ነት ፈካተ” ጄዼን።  

ዬሱስስ፣ “አት ዹጋ ዱበቴ” እሳን ጄዼ።   


44 እንስ ገረ ዱበርትቲት ገረገሌ ስሞኒን አከነ ጄዼ፤ “ዱበርቲ ከነ አርግታ? አን መነኬ ነንዹፌ። አት ብሻን ሚላሌ ናፍ ህንኬንኔ፤ እሼን ገሩ እምማንሼቲን ሚለኮ ዽቅጤ ርፌንሰ መታሼቲን ሀቅጤ።   
45 አት ነ ህንዹንገትኔ፤ ዱበርቲን ኩን ገሩ ዬሮ አን ኦል ሴኔ ጀልቀብዴ ሚለኮ ዹንገቹ ህንዺፍኔ።   
46 አት ዘይቲዩ መታኮ ህንድብኔ፤ እሼን ገሩ ሚለኮ ሽቶ ድብዴ።   
47 ከናፉ አን ስትን ህመ፤ ሰበቢ ጃለልሼ ጉዳ ተኤፍ ጩቡንሼ ባይኤን ሱን እሼፍ ዺፈሜረ። ከን ጥኖን ዺፈሜፍ ገሩ ጃለልሳ ጥኖዸ።”   


48 ዬሱስስ ዱበርትቲዻን፣ “ጩቡንኬ ሲፍ ዺፈሜረ” ጄዼ።   


49 ወር እሰ ወጅን ማዲት ዽኣተኒ ቱረንስ፣ “ነምን ጩቡዩ ነማ ዺሱ ኩን ኤኙ?” ጄዸኒ ገራሳኒት ያዱ ጀልቀበን።   


50 ዬሱስስ ዱበርትቲዻን፣ “አመንቲንኬ ስፈይሴረ፤ ነጋን ዴም” ጄዼ።    

 8

ፈኬኘ ነምቸ ሰኚ ፈጫሱ 
 
8፥4‑15 ኩወፈ – ማቴ 13፥2‑23፤ ማር 4፥1‑20  


1 ዬሱስስ ኤርገሲ ወንጌለ ሞቱማ ዋቃ ለለባ መጋላ ቶኮራ ገረ መጋላ ብራት፣ ገንደ ቶኮራስ ገረ ገንደ ብራት ናነኣ ቱሬ። ወር ኩዸ ለማንስ እሰ ወጅን ቱረን፤  
2 ዱበርቶትን ሀፉሮተ ሀሞፊ ዽቤራ ፈይፈመን ቶኮ ቶኮስ እሰ ወጅን ቱረን፤ እሳንስ ማርያም እሼ መግደላ ከን ሀፉሮትን ሀሞን ቶርበ እሼ ኬሳ በአን፣  
3 ዮሃና ኒቲ ኩዛ እሰ ኤግዱ መነ ሄሮድስ ቱሬ፣ ሶስናፊ ዱበርቶተ ብራ ባይኤ ቱረን። ዱበርቶትን ኩኔንስ ዋን ቀበኒን ዬሱሲፊ በረቶተሳ ተጃጅላ ቱረን።   


4 ዬሮ ቱትን ጉዳን ወልት ቀበሜ ነሞትንስ መጋላ ገረ ገራቲ ገረሳ ዹፈንት ዬሱስ አከነ ጄዼ ፈኬኘ ከነ እሳንት ህሜ፦  
5 “ነምች ሰኚ ፈጫሱ ቶኮ ሰኚ ፈጫፈቹ በኤ። ኡቱ እን ፈጫሳ ጅሩስ ሰኚን ቶኮ ቶኮ ከራረ ቡኤ እረ ኤጄተሜ፤ ስምብሮትንስ ኛተኒ ፍጠን።   
6 ካንሞ ለፈ ከታረ ቡኤ፤ እንስ ዋን ጂዸ ህንቀብኔፍ ዬሮ ብቅሌት ንጎጌ።   
7 ሰኚን ብራስ ቆራቲ ኬሰ ቡኤ፤ ቆራቲን ሱንስ ብቅልቱ ሰነ ወጅን ጉደቴ እሰ ሁዼ።   
8 አመስ ሰኚን ካን ብዮ ጋሪረ ቡኤ። ንብቅሌ፤ እጀስ ደቻ ዽበ ነቀቴ።”  

እንስ ዮሙ ዋን ከነ ዱበቴት ለለቤ፣ “ነምን ጉረ ዸገኡ ቀቡ ሃዸገኡ” ጄዼ።   


9 በረቶትንሳስ ሂካን ፈኬኘ ከና ማል አከ ተኤ እሰ ጋፈተን።  
10 እንስ አከነ ጄዼ፤ “እጪቲ ሞቱማ ዋቃ ቤኩን እስኒ ኬነሜረ፤ ወረ ካንት ገሩ አን ፈኬኛን ነንዱበዸ፤ ኩንስ፣   

“ ‘አከ እሳን ኡቱመ እላለኑ ህንአርግኔፍ፣   

ኡቱመ ዸገአኑስ፣ ህንሁበትኔፍ።’*   


11 “ሂካን ፈኬኝቻ ከናዸ፦ ሰኚን ሱን ዱቢ ዋቃት።   
12 ሰኚን ከራራ ሱን ነሞተ ዱብቸ ዸገአኒ ገሩ አከ እሳን አመነኒ ህንፈይኔፍ ዲያብሎስ ዹፌ ዱብቸ ገራሳኒ ኬሳ ፉዸቱዸ።   
13 ሰኚን ለፈ ከታራ ሱንስ ወረ ዮሙ ዱብቸ ዸገአንት ገመቹዻን ፉዸተኒዸ፤ እሳን ገሩ ህደ ህንቀበን። ዬሮፍ አመኑ መሌ ዬሮ ቆሩምሳት ንገኑ።   
14 ሰኚን ቆራቲ ኬሰ ቡኤስ ወረ ዱብቸ ዸገአኒዸ፤ እሳንስ አኩመ ከራሳኒ እት ፉፈኒን ያዶ ጅሬኛቲን፣ በዻዹማፊ ቀነኒዻን ሁዸሙ፤ ህንብልቻተንስ።   
15 ሰኚን ብዮ ጋሪራ ገሩ ወረ ገራ ቶላፊ ጋሪዻን ዱብቸ ዸገአኒ ጀቤሰኒ ቀበተኒ ኦብሳን እጀ ነቀተን አርግሲሰ።    

እብሳፊ ባቱሳ 
 

16 “ነምን ከምዩ እብሳ ቀብሲሴ ኦኮቴ ኬሰ ህንዾክሱ ዮካን ስሬ ጀለ ህንካኡ። ቆደ ከና አከ ወር ኦል ሴነን እፈ አርጉ ደንደአኒፍ ባቱ እብሳረ ካኡ።   
17 ወን ዾክፈሜ ኡቱ ህንሙልእፈምን ሀፉ፣ ወን ሀጉገሜ ኡቱ ህንቤከምን ሀፉ ዮካን ኡቱ እፈት ህንባፈምን ሀፉ ቶኮዩ ህንጅሩቲ።   
18 ከናፍ አከምት አከ ዸጌፈተን ቀልቤፈዻ። ከን ቀቡ ከሚፍዩ እት ደበለሜ ንኬነመ፤ ከን ህንቀብኔ ከምዩ ገሩ ወን እን ዋን ቀቡ ኦፍ ሴኡዩ እሰራ ፉዸተመ።”   

ሃዸ ዬሱሲፊ ኦቦሎተሳ 
 
8፥19‑21 ኩወፈ – ማቴ 12፥46‑50፤ ማር 3፥31‑35  


19 ሃቲፊ ኦቦሎትን ዬሱስ እሰ አርጉ ዹፈን፤ ገሩ ሰበቢ ባይእነ ነማቲፍ እሰ ብረ ገኡ ህንደንዴኜ።  
20 ነምን ቶኮስ፣ “ሃትኬቲፊ ኦቦሎትንኬ ስ አርጉ በርባደኒ አለ ዸዻበተኒ ጅሩ” ጄዼ እሰት ህሜ።   


21 እንስ፣ “ሃትኮፊ ኦቦሎትንኮ ወረ ዱቢ ዋቃ ዸገአኒ ሆጂረ ኦልቸኒዸ” ጄዼ ዴብሴ።   

ዬሱስ ቡቤ ገብ ጎቹሳ 
 
8፥22‑25 ኩወፈ – ማቴ 8፥23‑27፤ ማር 4፥36‑41  

8፥22‑25 ኩወእ – ማር 6፥47‑52፤ ዮሀ 6፥16‑21  


22 ጋፍ ቶኮ ዬሱስ በረቶተሳቲን፣ “ኮታ ገላነ ገመ ጬና” ጄዼ። ከናፉ እሳን ብድሩ ያበተኒ ቀጄለን።  
23 እን ኡቱ እሳን ብድሩዻን ዴማ ጅረኑ ህርብን ቀቤ ረፌ። ቡቤን ቶኮስ ገላነ ሰነረት ከኤ፣ ብድሩን ሱን ብሻኒን ጉተሙ ጀልቀቤ፤ እሳንስ በላ ጉዳ ኬሰ ሴነን።   


24 በረቶትንስ ዸቀኒ፣ “ያ ጎፍታ፣ ያ ጎፍታ፣ ኑ ዹሙፍ ጅረ!” ጄዸኒ እሰ ደመቅሰን።  

እንስ ከኤ ቡቤፊ ብሻን ራፈማ ቱሬ ሰነ እፈቴ፤ ቡቤን ሱንስ ገብ ጄዼ፤ ወን ሁንድኑስ ንተስገባኤ።  
25 በረቶተሳስ፣ “አመንቲንኬሰን ኤሰ ጅረ?” ጄዼ ጋፈቴ።  

እሳንስ ሶዳፊ ድንቅፈትናዻን፣ “ነምች ቡቤፊ ብሻንሌ አጀጁ ኩን ኤኙ? እሳንስ ንአጀጀሙፍ” ጄዸኒ ወል ጋፈተን።   

ዬሱስ ሀፉረ ሀማ ባሱሳ 
 
8፥26‑37 ኩወፈ – ማቴ 8፥28‑34  

8፥26‑39 ኩወፈ – ማር 5፥1‑20  


26 እሳንስ ገረ ብየ ጌርጌሴኖን እሼ ገላናን ገመ ፉሌ ገሊላት አርገምቱት ብድሩዻን ጬአን።  
27 ዮሙ ዬሱስ ቀርቀረ ገላናት ቡኤትስ ነምች መጋላ ሰና ከን ሀፉረ ሀማዻን ቀበሜ ቱሬ ቶኮ እሰት ዹፌ። ነምች ኩን ዬሮ ዼራዻፍ ኡፈተ ህንኡፈቱ ቱሬ፤ አዋለ ግዱ ጅራተ መሌ መነ ኬሰ ህንጅራቱ ቱሬ።  
28 እንስ ዮሙ ዬሱስን አርጌት እዬ ሚለሳረት ኩፌ፤ ሰገሌ ኦል ፉዸቴ እዬስ፣ “ያ ዬሱስ እልመ ዋቀ ዋን ሁንዳ ኦሊ፣ አት ማል ነራ በርባደ? አን ስን ከዸዸ፤ ነ ህንዽጵስን!” ጄዼ።  
29 ዬሱስ አከ ሀፉር ጡራኣን ሱን ነምቸ ኬሳ በኡ አጀጄ ቱሬቲ። ሀፉር ሱንስ ዬሮ ባይኤ እት ከኣ ቱሬ፤ ነምች ሱን ዮ ሀርካፊ ሚልሳ ፎንጫን ህዸሜ ኤገማ ቱሬዩ፣ ህዻሳ ኦፍራ ኩኩቴ፣ ሀፉረ ሀማ ሰናን ገረ ለፈ ነምን ህንጅሬት ጌፈማ ቱሬ።   


30 ዬሱስስ፣ “መቃንኬ ኤኙ?” ጄዼ እሰ ጋፈቴ።  

እንስ ሰበቢ ሀፉሮትን ሀሞን ባይኤን እሰት ገለኒ ቱረኒፍ፣ “ሌጌዎን” ጄዼ ዴብሴ።  
31 ሀፉሮትን ሀሞን ሱንስ አከ እን አከ እሳን ቅሌ ኬሰ ቡአን እሳን ህንአጀጅኔፍ ዬሱስን ከዸተን።   


32 ሆማን ቦዬ ጉዳንሳስ ጋረረ አች ዼዳ ቱሬ። ሀፉሮትን ሀሞን ሱንስ አከ እን አከ እሳን ቦዬወን ሰነት ገለኒፍ እሳኒ ኤየሙ ዬሱስን ከዸተን፤ እንስ ንኤየሜፍ።  
33 ዮሙ ሀፉሮትን ሀሞን ሱን ነምቸ ኬሳ በአኒ ቦዬወንት ገለንት፣ ሆማን ሱን ኤዴደ ሀለያራ ገድ ፉርጉግፈሜ ገላነት ነምኤ ልቅምፈሜ።   


34 ወር ቦዬወን ትክሰን ሱንስ ዮሙ ዋን ተኤ ሰነ አርገንት፣ በቀተኒ መጋላፊ ባድያት ዋን ከነ ኦዴሰን፤  
35 ነሞትንስ ዋን ተኤ ሰነ እላሉ በአን። እሳንስ ዮሙ ገረ ዬሱስ ዹፈንት ነምቸ ሀፉሮትን ሀሞን ኬሳ በአን ሰነ ወያ ኡፈቴ፣ ቀልቢሳትስ ዴብኤ ሚለ ዬሱስ ጀለ ታኤ አርገን፤ ንሶዳተንስ።  
36 ወር ዋን ከነ አርገኒ ቱረንስ ነምች ሀፉረ ሀማን ቀበሜ ሱን አከምት አከ ፈዬ ነሞተት ኦዴሰን።  
37 ከነረት ነሞትን ብየ ጌርጌሴኖን ሁንድኑ ዋን ሶዳዻን ጉተመኒፍ አከ ዬሱስ እሳን ብራ ዴሙ እሰ ከዸተን። እንስ ብድሩ ያበቴ አቺ ዴሜ።   


38 ነምች ሀፉሮትን ሀሞን ኬሳ በአን ሱን ዬሱስ ወጅን ዴሙፍ እሰ ከዸቴ፤ ዬሱስ ገሩ አከነ ጄዼ ኦፍ ብራ እሰ ዴብሴ፤  
39 “መነኬት ዴብኢቲ ወን ዋቅን ሲፍ ጎዼ ሀመም ጉዳ አከ ተኤ ኦዴስ።” ነምችስ ዸቄ ወን ዬሱስ እሳፍ ጎዼ ሀመም ጉዳ አከ ተኤ መጋላ ሰነ ሁንደ ኬሰት ኦዴሴ።   

ሙጨቲ ዱቴፊ ዱበርቲ ዹኩብሰቴ 
 
8፥40‑56 ኩወፈ – ማቴ 9፥18‑26፤ ማር 5፥22‑43  


40 ዮሙ ዬሱስ ዴብኤት ነሞትን ባይኤን እሰ ስመተን። ሁንድሳኒ እሰ ኤገቻ ቱረኒቲ።  
41 ነምች ያኢሮስ ጄዸሙ፣ ቡልቻን መነ ሰገዳ ቶኮ ዹፌ ሚለ ዬሱስረት ኩፌ አከ እን መነሳ ዸቁ እሰ ከዸቴ፤  
42 ሰበቢንሳስ እንተልሳ ቶክቲን፣ ዱርብ ኡሙሪንሼ ገረ ወጋ ኩዸ ለማ ተኡ ቶኮ ዱኡ ጌሴ ቱርቴ።  

ኡቱ ዬሱስ ዴማ ጅሩ ነሞትን ቅጠ ሁንዳን ዺበኒ ሀፉረ እሰ ኩቱ ገአን።  
43 ዱበርቲን ዺግንሼ ወጋ ኩዸ ለመ ዸንገለኣ ቱሬ ቶኮስ አች ቱርቴ፤ ገሩ ነምን ቶኮዩ እሼ ፈይሱ ህንደንዴኜ።  
44 እሼንስ ዱግደሳ ዱባን ዹፍቴ ሀንዳረ ኡፈተሳ ቱቅጤ፤ ዺግንሼስ ዮሙሱመ ጭቴ።   


45 ዬሱስስ፣ “ኤኙቱ ነ ቱቄ?” ጄዼ ጋፈቴ።  

ዮሙ ሁንድሳኒ ሃለንት ጴጥሮስ፣ “ያ በርሲሳ ነሞትን ቱተአኒ ስዺባ ጅሩ” ጄዼ።   


46 ዬሱስ ገሩ፣ “ነምን ወዪ ነ ቱቄረ፤ አን አከ ሁምን ነ ኬሳ በኤ ነንቤካ” ጄዼ።   


47 ዱበርትቲንስ አከ ኡቱ ህንቤከምን ዴሙ ህንደንዴኜ ሁበትናን ሆለቻ ዹፍቴ ሚለሳረት ኩፍቴ። እሼንስ ማሊፍ አከ እሰ ቱቅጤፊ አከምትስ አከ ዮሙሱመ ፈይቴ ነሞተ ሰነ ሁንደ ዱረት ዱበቴ።  
48 ከነረት እን፣ “ያ እንተላ፣ አመንቲንኬ ስፈይሴረ። ነጋን ዴም” ጄዼን።   


49 ኡቱ ዬሱስ ዱበቻ ጅሩስ ነምን ቶኮ መነ ያኢሮስ ቡልቻ መነ ሰገዳቲ ዹፌ፣ “እንተልኬ ዱቴርት፤ አት ስአች በርሲስቸ ህንረክስን” ጄዼ።   


50 ዬሱስ ገሩ ዮሙ ዸገኤት ያኢሮሲን፣ “አመን መሌ ህንሶዳትን፤ እሼን ንፈይቲ” ጄዼ።   


51 እን ዮሙ መነ ያኢሮስ ገኤት ጴጥሮስ፣ ዮሀንሲፊ ያቆብ አከሱመስ አባፊ ሃዸ እንተለቲ መሌ አከ ነምን ቶኮዩ እሰ ወጅን ኦል ሴኑ ህንኤየምኔ።  
52 ከነረት ነሞትን ሁንድኑ እሼፍ ወዋቻ፣ ፋርሳስ ቱረን። ዬሱስ ገሩ፣ “ህንቦእና፤ እሼን ንረፍት መሌ ህንዱኔቲ” ጄዼ።   


53 እሳንሞ አከ እሼን ዱቴ ዋን ቤከኒፍ እሰት ኮልፈን።  
54 እን ገሩ ሀርከሼ ቀቤ፣ “እንተለኮ፣ ከእ!” ጄዼ።  
55 ሀፉርሼስ ንዴብኤ፤ እሼንስ ዮሙሱመ ካቴ ዻበቴ። ኤርገሲ ዬሱስ አከ እሳን ዋን እሼን ኛቱ እሼፍ ኬነን እሳንት ህሜ።  
56 አባፊ ሃትሼስ ንድንቅፈተን፤ እን ገሩ አከ እሳን ዋን ተኤ ሰነ ነመ ቶኮትሌ ህንህምኔ እሳን አጀጄ።    

ዬሱስ በረቶተ ኩዸ ለማን ኤርጉሳ 
 
9፥3‑5 ኩወፈ – ማቴ 10፥9‑15፤ ማር 6፥8‑11  

9፥7‑9 ኩወፈ – ማቴ 14፥1፣2፤ ማር 6፥14‑16  


1 ዬሱስ ወረ ኩዸ ለማን ወልት ዋሜ፣ አከ እሳን ሀፉሮተ ሀሞ ሁንደ ባሰኒፊ አከ ዽቤወን ፈይሰኒፍ ሁምናፊ ታይታ ኬኔፍ፤  
2 እን አከ እሳን ሞቱማ ዋቃ ለብሰኒፊ አከ ዹኩብሰቶተ ፈይሰኒፍ እሳን ኤርጌ።  
3 አከነስ እሳኒን ጄዼ፤ “አዴምሰኬሰኒፍ ዋን ቶኮሌ ጄቹንስ ኡሌ ዮካን ኮሮጆ ዮካን ቡዴነ ዮካን ማለቀ አከኑመስ ክታ ለመ ህንቀበትና።   
4 መነ ሴንተን ከምዩ ኬሰ ሀመ መጋላ ሰና ባተንት አቹመ ቱራ።   
5 ዮ ነሞትን እስን ስመቹ ባተን፣ መጋላሳኒቲ በኣቲ አከ ረጋ እሳንት ተኡፍ አዋረ ሚለኬሰኒ ዸዸአዻ።”  
6 እሳንስ አቺ በአኒ እዶ ሁንደት ወንጌለ ለለባ፣ ነሞተ ስ ፈይሳ ገንደ ቶኮራ ገረ ገንደ ካኒ ዴማ ቱረን።   


7 ሄሮድስ ቡልቻን ዋኤ ዋን ተኣ ቱሬ ሁንዳ ዸገኤ። እንስ ዋን ነሞትን ቶኮ ቶኮ ዮሀንስ ጩጳን ወረ ዱአን ኬሳ ካፈሜረ ጄቻ ቱረኒፍ፣  
8 ወር ካንስ ኤልያስ ሙልአቴረ ጄቻ ዋን ቱረኒፍ፣ ወር ካንሞ ራጆተ ዱሪ ኬሳ እን ቶኮ ዱኣ ከኤረ ጄቻ ዋን ቱረኒፍ አከ መሌ ቡርጃጀኤ።  
9 ሄሮድስ ገሩ፣ “አን ዮሀንስን መታሳ ኩቴን ቱሬ። ዮስ ነምች አን ዋኤሳ ዋን አከና ዸገኡ ኩን ኤኙሬ?” ጄዼ። ዬሱስን አርጉፍስ ንሀወ ቱሬ።   

ዬሱስ ነመ ኩመ ሸን ሶሩሳ 
 
9፥10‑17 ኩወፈ – ማቴ 14፥13‑21፤ ማር 6፥32‑44፤ ዮሀ 6፥5‑13  

9፥13‑17 ኩወእ – 2ሞቶ 4፥42‑44  


10 ኤርገሞትንስ ዮሙ ዴብአንት ዋን ሆጄተኒ ቱረን ዬሱስት ህመን። እንስ ኦፍት እሳን ፉዸቴ፤ እሳንስ ኦፉማን ገረ መጋላ ቤተ ሳይዳ ጄዸምቱ ዸቀን፤  
11 ነሞትን ባይኤን ገሩ ዋን ከነ ቤከኒ እሰ ዱካ ቡአን። እንስ እሳን ስመቴ ዋኤ ሞቱማ ዋቃ እሳንት ህሜ፤ ወረ ፈዩን እሳን በርባችሴስ ንፈይሴ።   


12 ገረ ገልገላት ወር ኩዸ ለማን ገረሳ ዹፈኒ፣ “ዋን ኑ አስ ገሞጂ ኬሰ ጅሩፍ፣ አከ ነሞትን ኩኔን ገረ ገንዶታቲፊ ባድያ ናኖ ከነ ጅረኒ ዸቀኒ ዋን ኛተኒፊ እዶ ቡልቲ በርባደተኒፍ እሳን ገድ ዺስ” ጄዸኒን።   


13 እንሞ፣ “እስኑ ዋን እሳን ኛተን ኬናፊ” ጄዼ ዴብሴ።  

እሳንስ፣ “ነመ ከነ ሁንዳፍ ኛተ ዮ ዸቅኔ ብትኔ መሌ ኑ ቡዴነ ሸኒፊ ቁርጡሚ ለመ ቆፈ ቀብነ” ጄዸኒ ዴብሰን።  
14 ዺረ ገረ ኩመ ሸኒቱ አች ቱሬ።  

እን ገሩ በረቶተሳቲን፣ “ገሬ ቶኮን ቶኮንሳ ገረ ነመ ሸንተመ ሸንተማ ቀቡን እሳን ቴስሳ” ጄዼ።  
15 በረቶትንስ አከሱመ ጎዸን፤ ነምን ሁንድስ ንታኤ።  
16 እንስ ቡዴነ ሸነኒፊ ቁርጡሚ ለማን ፉዼ፣ ገረ ሰሚ ኦል እላሌ ገለተ ገልቼ ጨጨብሴ። ኤርገሲ አከ እሳን ነሞታፍ ዽኤሰኒፍ በረቶተት ኬኔ።  
17 እሳን ሁንድ ኛተኒ ቁፈን፤ በረቶትንስ ሁራኣ ሀምብፈሜ ጉንዶ ኩዸ ለመ ጉቱ ወልት ቀበን።   

ጴጥሮስ ኤኙማ ክርስቶስ ቤክስሴ 
 
9፥18‑20 ኩወፈ – ማቴ 16፥13‑16፤ ማር 8፥27‑29  

9፥22‑27 ኩወፈ – ማቴ 16፥21‑28፤ ማር 8፥31–9፥1  


18 ጋፍ ቶኮ ዬሱስ ኮጳሳ ከዸትናረ ቱሬ፤ በረቶትንሳስ እሰ ወጅን ቱረን። እንስ፣ “ነሞትን አናን ኤኙ ጄዹ?” ጄዼ እሳን ጋፈቴ።   


19 እሳንስ፣ “ነሞትን ቶኮ ቶኮ እን ዮሀንስ ጩጳዸ ጄዹ፤ ወር ካን እን ኤልያስ ጄዹ፤ ካንሞ ራጆተ ዱሪ ኬሳ እሰ ቶኮቱ ዱኣ ከኤ ጄዹ” ጄዸኒ ዴብሰን።   


20 እንስ፣ “እስንሆ? ኤኙ አናን ጄቱ?” ጄዼ ጋፈቴ።  

ጴጥሮስስ፣ “አት ክርስቶስ ዋቃት” ጄዼ ዴብሴ።   


21 ዬሱስስ አከ እሳን ዋን ከነ ነመ ቶኮትሌ ህንህምኔፍ ጀቤሴ እሳን አኬከቺሴ።  
22 እንስ፣ “እልም ነማ ዋን ሄዱን ዽጰቹ፣ ማንጉዶታን፣ ሉቦተ ሀንገፎታፊ በርሲስቶተ ሴራቲን ቱፈተሙ፣ አጄፈሙፊ ጉያ ሰደፋትሞ ዱኣ ከኡ ቀበ” ጄዼ።   


23 ኤርገሲ እን ሁንዱመሳኒቲን አከነ ጄዼ፤ “ነምን ከምዩ ዮ ነ ፋነ ዹፉ በርባዴ፣ እን ኦፍ ሃገኑ፤ ፈኖሳ ጉዩመ ጉያን ባዸቴስ ነ ዱካ ሃቡኡ።   
24 ነምን ሉቡሳ ኦልፈቹ በርባዱ ከምዩ ሉቡሳ ንዸባቲ፤ ገሩ ነምን ናፍ ጄዼ ሉቡሳ ዸቡ ከምዩ ሉቡሳ ንኦልፈተ።   
25 ነምን ዮ አዱኛ ጉቱ አርገቴ ኦፊሳሞ ዸቤ ዮካን ዮ ገተሜ እን ቡኣ ማሊ አርገተ?  
26 ነመ አነቲፊ ዱቢኮት ቃነኡ ከምዩ እልም ነማ ዮሙ ኡልፍነሳቲን፣ ኡልፍነ አባቲፊ ኡልፍነ ኤርገሞተ ቁልቁሉቲን ዹፉት እሰት ንቃነአ።    


27 “አን ዹጉመን እስንት ህመ፤ ወረ አስ ዸዻበቻ ጅረን ኬሳ ነሞትን ቶኮ ቶኮ ኡቱ ሞቱማ ዋቃ ህንአርግን ዱአ ህንዸንዸመን።”   

ብፍት ዬሱስ ጌደረሙሳ 
 
9፥28‑36 ኩወፈ – ማቴ 17፥1‑8፤ ማር 9፥2‑8  


28 ዬሱስ ኤርገ ዋን ከነ ዱበቴ ገረ ጉያ ሰዴቲ ቦዴ ጴጥሮስ፣ ዮሀንሲፊ ያቆብን ፉዸቴ ከዸትናዻፍ ቱሉ ቶኮት ኦል በኤ።  
29 ኡቱ እን ከዸቻ ጅሩስ ብፍት ፉለሳ ጌደረሜ፤ ኡፈትንሳስ አዲ ጨለቅሱ ተኤ።  
30 ኩኖ ነሞትን ለመ ጄቹንስ ሙሴፊ ኤልያስ፣ ኡልፍነ ጉዳዻን ሙልአተኒ ዬሱስ ወጅን ሃሰኣ ቱረን።  
31 እሳንስ ኡልፍናን ሙልአተኒ ዋኤ አዱኛ ከነራ ዴሙሳ ከን እን ዬሩሳሌምት ራወቹፍ ጅሩ ሰና ዱዱበቻ ቱረን።  
32 ጴጥሮሲፊ ወር እሰ ወጅን ቱረን ገሩ አከ መሌ ሙገን፤ ዬሮ ደመቀንትሞ ኡልፍነ ዬሱሲፊ ነሞተ ዬሱስ ወጅን ዸዻበቻ ቱረን ለማን አርገን።  
33 ጴጥሮስስ አኩመ ነሞትን ሱን ዬሱስ ብራ ዴሙ ጀልቀበኒን፣ “ያ ጎፍታ፣ አስ ጅራቹን ኑፍ ጋሪዸ። ዳሲ ሰዲ ጄቹንስ ቶኮ ሲፍ፣ ቶኮ ሙሴፍ፣ ቶኮሞ ኤልያሲፍ ንእጃረ” ጄዼ። እን ዋን ዱበቱ ህንቤኩ ቱሬ።   


34 ኡቱመ እን ዱበቻ ጅሩ ዱሜስ ቶኮ ዹፌ እሳን ሀጉጌ፤ እሳንስ ዮሙ ዱሜሰ ሰነ ኬሰ ሴነንት ንሶዳተን።  
35 ሰገሌን፣ “ኩን እልመኮ እሰ አን ፍለዼዸ፤ እስንስ እሰ ዸገኣ” ጄዹ ቶኮ ዱሜስቸ ኬሳ ዹፌ።  
36 ዮሙ ሰገሌን ሱን ዱበቴት፣ ዬሱስ ኮጳሳ አርገሜ። በረቶትንስ ንጨልእሰን መሌ ዋን አርገን ኬሳ ቶኮሌ ዬሮ ሰነት ነመ ቶኮቱ ህንህምኔ።   

ዬሱስ ጉርባ ቶኮ ፈይሴ 
 
9፥37‑45 ኩወፈ – ማቴ 17፥14‑18፣22፣23፤ ማር 9፥14‑27፣30‑32  


37 ጉያ እት ኣኑ፣ ዮሙ እሳን ቱሉራ ገድ ቡአንት ነሞትን ባይኤን እሰት ዹፈን።  
38 ነሞተ ሰነ ኬሳስ ነምች ቶኮ እዬ አከነ ጄዼ፤ “ያ በርሲሳ አከ አት እልመኮ ናፍ እላልቱ ስን ከዸዸ፤ እን አናፍ ሙጫ ቶክቻቲ።  
39 ሀፉር ወዪ እት ከአ፤ ጉርብችስ አኩመ ተሳ እየ፤ ሀፉር ሱን ለፋን ዸኤ እሰ ዽዺተቺሰ። ጉርብችስ ሆመቸ አፋኒን ባሰ፤ ሀፉርች ደፌ እራ ህንገሉ፤ ዬሮ ሁንደስ እሰ ሚዸ።  
40 አን አከ ሀፉረ ሰነ ባሰኒፍ በረቶተኬ ነንከዸዼ፤ እሳን ገሩ ህንደንዴኜ።”   


41 ዬሱስስ ዴብሴ፣ “እስን ዸሎተ ህንአመኔፊ ጀልኣ ነ፤ አን ሀመ ዮሚት እስን ወጅን ጅራዸ? ሀመ ዮሚትስ እስኒ ኦብሰ?” ጄዼ። ነምቻንስ፣ “ሜ እልመኬ አስ ፍድ” ጄዼ።   


42 ኡቱመ ጉርባን ሱን ገረ ዬሱስ ዹፋ ጅሩስ፣ ሀፉር ሀማን ሱን ለፋን ዸኤ እሰ ዽዺተቺሴ። ዬሱስ ገሩ ሀፉረ ጡራኣ ሰነ እፈቴ፤ ጉርብቸስ ፈይሴ አባሳቲፍ ኬኔ።  
43 ሁንዱምትሳኒስ ሁምነ ዋቃ እሰ ጀባ ሰነ ንድንቅፈተን።  

ኡቱ ሁንድሳኒ ዋን ዬሱስ ሆጄቴ ሰነ ድንቅሲፈቻ ጅረኑ እን በረቶተሳቲን አከነ ጄዼ፤  
44 “ዋን አን እስንት ህሙፍ ጅሩ ኦፍ ኤገትናዻን ዸጌፈዻ፦ እልም ነማ ደበርፈሜ ሀርከ ነሞታት ንኬነመ።”  
45 እሳን ገሩ ዱቢ ከነ ህንሁበትኔ። አከ እሳኒፍ ህንገሌፍስ እሳን ጀላ ዾክፈሜ ቱሬ፤ እሳን ዋኤ ዋን ከና እሰ ጋፈቹስ ንሶዳተን።   

ነምን ነመ ሁንደ ጫሉ ኤኙ? 
 
9፥46‑48 ኩወፈ – ማቴ 18፥1‑5  

9፥46‑50 ኩወፈ – ማር 9፥33‑40  


46 እሳን ኬሳ ነምን ነመ ሁንዱማ ጫሉ ኤኙ አከ ተኤ በረቶተ ግዱት ወል ፈልሚን ከኤ።  
47 ዬሱስስ ዋን እሳን ገራት ያደን ቤኬ ሙጫ ጥና ቶኮ ፍዴ ኦፍ ብረ ዻቤ፤  
48 አከነስ እሳኒን ጄዼ፤ “ነምን ሙጫ ጥና ከነ መቃኮቲን ስመቱ ከምዩ ነ ስመተ፤ ነምን ነ ስመቱስ እሰ ነ ኤርጌ ሰነ ስመተ፤ ነምን እስን ሁንዳ ገድ ተኤ እን ሁንደ ጫላቲ።”   


49 ዮሀንስስ፣ “ያ በርሲሳ፣ ኑ ኡቱ ነምን ቶኮ መቃኬቲን ሀፉሮተ ሀሞ ባሱ አርግኔ ዋን እን ኑ ዱካ ህንቡኔፍ እሰ ዾውኔ” ጄዼ።   


50 ዬሱስ ገሩ፣ “እሰ ህንዾውና፤ ነምን እስኒን ህንሞርምኔ ከምዩ ገረኬሰን ጅራቲ” ጄዼ።   

ሞርሚ ወረ ሰማርያ 
 

51 ዬሱስስ ዮሙ ዬሮን እን እት ገረ ሰሚት ኦል ፉዸተሙ ገኤት ዬሩሳሌም ዸቁፍ ህዸቴ ከኤ።  
52 እንስ ኤርገሞተ ኦፍ ዱረ ኤርጌ፤ እሳንስ ዋን እሰ በርባችሱ ቆጴሱዻፍ ገንደ ሰማርያ ቶኮ ሴነን።  
53 ነሞትን ናኖ ሰና ገሩ ሰበቢ እን ፉለሳ ዬሩሳሌምት ዴብፈቴ ዴማ ቱሬፍ እሰ ህንስመትኔ።  
54 በረቶትንሳ ጄቹንስ ያቆቢፊ ዮሀንስ ዮሙ ዋን ከነ አርገንት፣ “ያ ጎፍታ፣ አከ እን እሳን በሌሱፍ፣ አከ ኑ ሰሚራ እብደ ገድ ዋምኑ በርባዳ?” ጄዸን።  
55 ዬሱስ ገሩ ገረገሌ እሳን እፈቴ።  
56 እሳንስ ደርበኒ ገንደ ብራ ዸቀን።   

ዬሱስ ዱካ ቡኡን ገቲ ነመ ባስሰ 
 
9፥57‑60 ኩወፈ – ማቴ 8፥19‑22  


57 ኡቱ እሳን ከራ ዴማ ጅረኑስ ነምች ቶኮ ዬሱሲን፣ “አን እዶ አት ዸቅጡ ሁንደት ስ ዱካ ነንቡአ” ጄዼ።   


58 ዬሱስስ ዴብሴ፣ “ዋንጎትን ቦለ ቀቡ፤ ስምብሮትንስ መንኤ ቀቡ፤ እልም ነማ ገሩ እዶ እት መታሳ እርክፈቱሌ ህንቀቡ” ጄዼ።   


59 ነመ ብራቲንስ፣ “ነ ዱካ ቡእ!” ጄዼ።  

ነምች ገሩ፣ “ያ ጎፍታ፣ ዱረ አከ አን ዸቄ አባኮ አዋለዹ ናፍ ኤየም” ጄዼ ዴብሴ።   


60 ዬሱስስ፣ “ወር ዱአን ዱኣሳኒ ሃአዋለተን፤ አት ገሩ ዸቂቲ ሞቱማ ዋቃ ለለብ” ጄዼን።   


61 አመስ ነምን ብራ፣ “ያ ጎፍታ፣ አንስ ስ ዱካ ነንቡአ፤ ገሩ ዱረ አከ አን ዸቄ ማቲኮት ነጋ ዻመዹ ናፍ ኤየም” ጄዼ።   


62 ዬሱስስ ዴብሴ፣ “ነምን ሀርካን ሆርዳ ቀበቴ ኦፍ ዱበ እላሉ ከምዩ ሞቱማ ዋቃቲፍ ህንመሉ” ጄዼ።    

 10

ዬሱስ ነመ ቶርባተሚ ለመ ኤርጉሳ 
 
10፥4‑12 ኩወፈ – ሉቃ 9፥3‑5  

10፥13‑15፣21፣22 ኩወፈ – ማቴ 11፥21‑23፣25‑27  

10፥23፣24 ኩወፈ – ማቴ 13፥16፣17  


1 ከነ ቦዴ ጎፍታን ነሞተ ብራ 72 ሙዴ ገረ መጋላወኒፊ ለፈ ኦፊ ዸቁፍ ቱሬ ሁንዳት ለመ ለማን ኦፍ ዱረ እሳን ኤርጌ።  
2 አከነስ እሳኒን ጄዼ፤ “ምዻን ወልት ቀበሙ ባይኤዸ፤ ሆጄቶትን ገሩ ሙራሰ። ከናፍ አከ ጎፍታን ምዻን ሰና ገረ ለፈ ቆቲሳ ምዻንሳት ሆጄቶተ ኤርጉፍ እሰ ከዸዻ።   
3 ዴማ! አን አከ እልሞሌ ሆላ ገረ ግዱ ዬዪት እስን ኤርገ።   
4 ቦርሳ ዮካን ኮሮጆ ዮካን ኮጴ ህንቀበትና፤ ከራረትስ ነመ ቶኮሌ ነጋ ህንጋፈትና።    


5 “ዬሮ መነ ቶኮ ሴንተንት ዱርሳቲ፣ ‘ነጋን መነ ከናፍ ሃተኡ’ ጄዻ።   
6 ዮ ነምን ነጋ አች ጅራቴ፣ ነጋንኬሰን እሳፍ ተአ፤ ዮ ከና አቺ ነጋንኬሰን እስኒፍ ዴብአ።   
7 ዋን እሳን እስኒ ኬነን ሁንደ ኛቻ፣ ዹጋስ አቹመ ቱራ፤ ሆጄታፍ ምንዳሳ አርገቹን ንመላቲ። መና ገረ መናት ህንለብና።    


8 “ዬሮ መጋላ ቶኮ ሴንተኒ ስመተምተንት ዋኑመ እስኒ ዽኣቴ ኛዻ።   
9 ዹኩብሰቶተ አች ጅረን ፈይሳቲ፣ ‘ሞቱማን ዋቃ እስንት ዽኣቴረ’ ጄዻ እሳንት ህማ።   
10 ዮ መጋላ ቶኮ ሴንተኒ እስን ስመቹ ባተን ገሩ ገረ ዳንዲ መጋላት በኣቲ አከነ ጄዻ፤   
11 ‘ኑ አከ አኬከቺሰ እስኒ ተኡፍ አዋረ መጋላኬሰኒሌ ሚለኬኘራ ዸዸአትነ። ተኡስ ዋን ከነ ቤካ፦ ሞቱማን ዋቃ ዽኣቴረ።’  
12 አን እስንትን ህመ፤ ጋፈስ መጋላ ሰነረ ሶዶሚፍ ንሰልጰተ።    


13 “ያ ኮራዝን ሲፍ ወዮ! ያ ቤተ ሳይዳ ሲፍ ወዮ! ሆጂን ድንቂ ከን እስን ኬሰት ሆጄተሜ ሱን ኡቱ ጢሮሲፊ ሲዶና ኬሰት ሆጄተሜ ጅራቴ እሳን ስላ ዬሮ ዼራን ዱረ ኡፈተ ገዳ ኡፈተኒ፣ ዳራ ኬሰስ ተታአኒ ቀልቢ ጅጂረቱ ቱረን።   
14 ገሩ ጉያ ሙርቲት እስንረ ጢሮሲፊ ሲዶናፍ ንሰልጰተ።   
15 አትስ ያ ቅፍርናሆም፣ ሀመ ሰሚት ኦል ካፈምታ? ለክ፣ ሲኦልት ገድ ቡተ።    


16 “ነምን እስን ዸገኡ ከምዩ ነ ዸገአ፤ ነምን እስን ዸገኡ ድዱ አነስ ዸገኡ ድደ፤ ነምን ነ ዸገኡ ድዱሞ እሰ ነ ኤርጌ ሰነ ዸገኡ ድደ።”   


17 ነሞትን ቶርባተሚ ለማን ሱንስ ገመቹዻን ዴብአኒ፣ “ያ ጎፍታ፣ ሀፉሮትን ሀሞንዩ መቃኬቲን ኑ አጀጀመኒሩ” ጄዸን።   


18 ዬሱስስ ዴብሴ አከነ ጄዼ፤ “አን ኡቱ ሴጠን አኩመ በለቄት ሰሚራ ቡኡ ነንአርጌ።   
19 ኩኖ፣ አን አከ እስን ቦፋፊ ቶርባንቀባ ለፈት ዽዺተኒፊ አከ ሁምነ ዲና ሁንደስ ሞአተኒፍ ኣንጎ እስኒ ኬኔረ፤ ወን ከምዩ እስን ህንሚዹ።   
20 ገሩ ሰበቢ መቃንኬሰን ሰሚ ኬሰት በሬፈሜፍ ገመዳ መሌ ሰበቢ ሀፉሮትን እስኒ አጀጀመኒፍ ህንገመድና።”   


21 ዬሱስ ዬሮ ሰነ ሀፉረ ቁልቁሉዻን ገመቹን ጉተሜ አከነ ጄዼ፤ “ያ አባ፣ ጎፍታ ሰሚቲፊ ለፋ፣ ሰበቢ አት ወንቶተ ከኔን ኦጌዪፊ ሁበቶተ ጀላ ዾክስቴ ዳእመንት ሙልእፍቴፍ አን ስን ገለቴፈዸ። ኤዬ ያ አባ፣ አት ዋን ከነ ጎቹት ገመዴርታቲ።    


22 “አባንኮ ዋን ሁንደ ደበርሴ ነት ኬኔረ። አባ መሌ ነምን ቶኮዩ እልም ኤኙ አከ ተኤ ህንቤኩ፤ እልማፊ ነመ እልም እሰ እት ሙልእሱ ፌዹ መሌ ነምን ቶኮዩ አባን ኤኙ አከ ተኤ ህንቤኩ።”   


23 በረቶተ እሳትስ ገረገሌ ኮጳት አከነ ጄዼን፤ “እጅ ዋን እስን አርግተን አርጉ ኤብፈማዸ።   
24 አን እስንትን ህማቲ ራጆትኒፊ ሞቶትን ባይኤን ዋን እስን አርግተን ከነ አርጉ በርባደን፤ ገሩ ህንአርግኔ። ዋን እስን ዸጌሰን ከነስ ዸገኡ በርባደን፤ ገሩ ህንዸጌኜ።”   

ፈኬኘ ነምቸ ሰማርያ ቶኮ 
 
10፥25‑28 ኩወፈ – ማቴ 22፥34‑40፤ ማር 12፥28‑31  


25 ጋፍ ቶኮ፣ ሀዩን ሴራ ቶኮ ዬሱስን ቆሩፍ ጄዼ ከኤ ዻበቴ። እንስ፣ “ያ በርሲሳ፣ አን ጅሬኘ በረ በራ ዻሉዻፍ ማል ጎቹን ቀበ?” ጄዼ ጋፈቴ።   


26 ዬሱስስ ዴብሴ፣ “ሴረ ኬሰት ማልቱ በሬፈሜ? አትስ አከምት ዱብፍተ?” ጄዼን።   


27 ነምችስ፣ “ ‘ዋቀኬ ጎፍትቸ ገራኬ ጉቱዻን፣ ሉቡኬ ጉቱዻን፣ ሁምነኬ ጉቱዻን፣ ያደኬ ጉቱዻን ጃለዹ፤ * ኦላኬስ አኩመ ኦፊኬቲት ጃለዹ’†” ጄዼ ዴብሴ።   


28 ዬሱስስ፣ “ስሪት ዴብፍቴርተ፤ አትስ ከኑመ ጎዽ ንጅራታ” ጄዼን።   


29 ነምች ሱን ገሩ ቀጄላ ኦፍ ጎቹ በርባዴ፣ “ኦላንኮ ኤኙ?” ጄዼ ዬሱስን ጋፈቴ።   


30 ዬሱስስ ዴብሴ አከነ ጄዼ፤ “ነምች ቶኮ ኡቱ ዬሩሳሌሚ በኤ ዬርኮት ገድ ቡኣ ጅሩ ሀርከ ሳምቶታ ሴኔ። እሳንስ ኡፈተሳ እራ ባፈተኒ፣ ቱመኒ፣ ዱኣፊ ጅሬኘ ግዱት እሰ ዺሰኒ ዴመን።   
31 ሉብን ቶኮ ኡቱ አኩመ ተሳ ከራ ሰናን ገድ ቡኡ ነምቸ አርጌ እራ ጎሬ ደርቤ።   
32 አከሱመስ ነምች ጎሰ ሌዊ ቶኮ ዮሙ እዶ ሰነ ገኤት ነምቸ ሰነ አርጌ እራ ጎሬ ደርቤ።   
33 ነምች ሰማርያ ቶኮ ገሩ ኡቱ ዴማ ጅሩ እዶ ነምች ሱን ጅሩ ገኤ፤ ዮሙ እሰ አርጌትስ ገራ ላፌፍ።   
34 እንስ እት ዽኣቴ ዘይቲፊ ዳዺ ወይኒ መዳሳት ነቄ ህዼፍ፤ ሀሬሳረስ ካኤ፣ መነ ቦቆና ኬሱሞታት እሰ ጌሴ፤ አችትስ እሰ ገርጋሬ።   
35 ጉያ እት ኣኑት ዲናሪ ለመ ባሴ አባ መነ ቦቆና ሰናት ኬኔ፣ ‘ነምቸ ከነ እቲን ናፍ ወልኣን፤ ዮ ከነ ጫላ ባፍቴስ አን ዬሮን ዴብኤ ዹፉት ሲፍን ኬነ’ ጄዼን።    


36 “ኤጋ ጀረ ሰደን ከኔን ኬሳ ኦላን ነምቸ ሀርከ ሳምቶታ ሴኔ ሰና እሰ ከም ሴተ?”   


37 ሀዩን ሴራ ሱንስ፣ “እሰ ገራ ላፌፍ ሰነ” ጄዼን።  

ዬሱስስ፣ “አትስ ዸቂቲ አከሱመ ጎዽ” ጄዼን።   

ዬሱስ መነ ማርታቲፊ ማርያም ዸቁሳ 
 

38 ኡቱ ከራ ዴማ ጅረኑ ዬሱስ ገንደ ቶኮ ሴኔ፤ ዱበርቲን ማርታ ጄዸምቱ ቶኮስ መነሼት እሰ ስመቴ።  
39 እሼንስ ኦቦሌቲ ማርያም ጄዸምቱ ቶኮ ቀብድ ቱርቴ፤ ማርያምስ ሚለ ጎፍታ ጀለ ቴሴ ዋን እን ጄዹ ዸጌፈቻ ቱርቴ።  
40 ማርታን ገሩ ባይእነ ሆጂቲን ዋን ደዸባ ቱርቴፍ ገረሳ ዹፍቴ፣ “ያ ጎፍታ፣ ኦቦሌቲንኮ አከ አን ሆጂ ሁንደ ኮጳኮ ሆጄዹ ነት ዺሱንሼ ስ ህንገድሲሱ? አከ እሼን ነ ገርጋርቱ እት ህም!” ጄቴ።   


41 ጎፍታንስ ዴብሴ አከነ ጄዼን፤ “ያ ማርታ፣ ያ ማርታ፣ አት ዋኤ ዋን ባይኤ ያዶፍተ፤ ንራፈምተስ።   
42 ወን በርባችሱ ገሩ ዋኑመ ቶኮ ቆፈ፤ ማርያም እሰ ጫሉ ፍለቴርት፤ እንስ እሼራ ህንፉዸተሙ።”    

 11

ዬሱስ ዋኤ ከዸትና በርሲሱሳ 
 
11፥2‑4 ኩወፈ – ማቴ 6፥9‑13  

11፥9‑13 ኩወፈ – ማቴ 7፥7‑11  


1 ጋፍ ቶኮ ዬሱስ እዶ ቶኮት ከዸቻ ቱሬ፤ ዮሙ እን ፍጠቴትስ፣ በረቶተሳ ኬሳ ነምን ቶኮ፣ “ያ በርሲሳ፣ አኩመ ዮሀንስ በረቶተሳ በርሲሴ ሰነ፣ አትስ ከዸቹ ኑ በርሲስ” ጄዼን።   


2 እንስ አከነ እሳኒን ጄዼ፤ “እስን ዮሙ ከዸተን አከነ ጄዻ፦   

“ ‘ያ አባ፣   

መቃንኬ ሃቁልቁላኡ፤   

ሞቱማንኬ ሃዹፉ።    


3 ቡዴነኬኘ ከን ጉዩመ ጉያ፣ 
 ጉዩመ ጉያን ኑ ኬን።    


4 አኩመ ኑስ ወረ ጩቡ ኑት ሆጄተኒፍ ዺፍኑ ሰነ   

አትስ ጩቡኬኘ ኑ ዺስ፤   

ቆረመት ኑ ህንገልችን።’ ”   


5 እንስ አከነ እሳኒን ጄዼ፤ “ሜ እስን ኬሳ ነምን ቶኮ ምቹ ቀበ ሃጄኑ፤ እንስ ሀልከን ወለካ ምቹሳ ሰነ ብረ ዸቄ፣ ‘ያ ምቹኮ፣ ሜ ቡዴነ ሰዲ ና ልቄስ፤   
6 ምቹንኮ ከን ከራ ዴሙ ቶኮ ነት ጎሬራቲ፤ አንስ ዋነን ዽኤሱፍ ቶኮሌ ህንቀቡ’ ሃጄዹ።   
7 ነምች መነ ኬሳ ሱንስ፣ ‘ነ ህንረክስን፤ በልበል ጩፈሜረ፤ እጆሌንኮስ ነ ወጅን ስሬረ ጅሩ፤ አን ከኤ ዋን ቶኮሌ ሲፍ ኬኑ ህንደንደኡ’ ጄዻኒ?  
8 አን እስንትን ህመ፤ ሰበቢ እን ምቹሳ ተኤፍ ጄዼ ከኤ ቡዴነ ሰነ እሳፍ ኬኑ ባቱሌ፣ ሰበቢ እጀ ጀብነ ነምቸ ሰናቲፍ ጄዼ ከኤ ዋን እሰ በርባችሱ ሁንደ ንኬናፍ።    


9 “ከናፉ አን እስንትን ህመ፦ ከዸዻ፣ እስኒፍ ንኬነማ፤ በርባዳ፣ ንአርገቱ፤ ሩሩኩታ፣ በልበል እስኒፍ ንበነማ።   
10 ነምን ከዸቱ ሁንድ ንአርገታቲ፤ ነምን በርባዱ ንአርገተ፤ ነመ ሩሩኩቱፍስ በልበል ንበነመ።    


11 “ያ አቦቲ፣ እስን ኬሳ ነምን ዮ እልምሳ ቁርጡሚ እሰ ከዸቴ፣ ቆደ ቁርጡሚ ቦፈ ኬኑፍ ኤኙ?  
12 ዮካን ነምን ዮ እልምሳ ሀንቃቁ እሰ ከዸቴ ቶርባንቀባ ኬኑፍ ኤኙ?  
13 ኤርገ እስን ወር ሀሞንዩ ኬና ጋሪ እጆሌኬሰኒፍ ኬኑ ቤክተኒ፣ አባንኬሰን እን ሰሚራሞ ሀመም ጫልችሴ ወረ እሰ ከዸተኒፍ ሀፉረ ቁልቁሉ ሃኬኑሬ!”   

ዬሱሲፊ ብኤልዜቡል 
 
11፥14፣15፣17‑22፣24‑26 ኩወፈ – ማቴ 12፥22፣24‑29፣43‑45  

11፥17‑22 ኩወፈ – ማር 3፥23‑27  


14 ዬሱስስ ሀፉረ ሀማ አረብ-ድዳ ተኤ ቶኮ ባሳ ቱሬ። ዮሙ ሀፉር ሀማን ሱን በኤት አረብ-ድዳን ሱን ንዱበቴ፤ ነሞትንስ ንድንቅፈተን።  
15 እሳን ኬሳ ነሞትን ቶኮ ቶኮ ገሩ፣ “እን ብኤልዜቡሊን፣ ሀንገፈ ሀፉሮተ ሀሞቲን ሀፉሮተ ሀሞ ባሳ ጅረ” ጄዸን።  
16 ወር ካንሞ መለቶ ሰሚራ እሰ ጋፈቹዻን እሰ ቆረን።   


17 ዬሱስስ ያደሳኒ ቤኬ አከነ ጄዼን፤ “ሞቱማን ገርገር ኦፍ ቆዱ ከምዩ ንዲገመ፤ መን ገርገር ኦፍ ቆዱስ ንጅገ።   
18 ሴጠን ዮ ገርገር ኦፍ ቆዴ፣ ሞቱማንሳ አከምት ዻበቹ ደንደአ? ወን አን አከነ ጄዹፍ ሰበቢ እስን አከ ዋን አን ብኤልዜቡሊን ሀፉሮተ ሀሞ ባሱ ዱበተኒፍ።   
19 ኤጋ ዮ አን ብኤልዜቡሊን ሀፉሮተ ሀሞ ባሴ፣ እልማንኬሰንሞ ማሊን ባሱሬ? ከናፉ እሳን አቦቲ ሙርቲ እስንት ተኡ።   
20 ገሩ አን ቁበ ዋቃቲን ሀፉሮተ ሀሞ ባሰ ታናን፣ ዮስ ሞቱማን ዋቃ እስንት ዹፌረ።    


21 “ዮሙ ነምን ጀባን ጉቱማት ምአ ሎላ ህዸቴ ቶኮ መነሳ ኤገቱት፣ ቀቤኝሳ ነጋዻን ታኣፍ።   
22 ገሩ ነምን ጀብናን እሰ ጫሉ ቶኮ ዮ ሎሌ እሰ ሞአቴ፣ ምአ ሎላ ከን ነምች ሱን አመነቴ ሰነ እሰራ ፉዸቴ ቦጁሳስ ቆቆደ።    


23 “ነምን ነ ወጅን ህንጅሬ ከምዩ ናን ሞርመ፤ ነምን ነ ወጅን ወልት ህንቀብኔ ከምዩስ ንብትኔሰ።    


24 “ሀፉር ጡራኣን ዮሙ ነመ ኬሳ በኡት፣ ቦቆና በርባቸ ለፈ ጎጋ *ኬሰ ጆረ፤ ገሩ ህንአርገቱ። እንስ፣ ‘መነኮ እሰ አን ኬሳ በኤ ሰነት ነንዴብአ’ ጄዸ።   
25 ዮሙ አች ገኡትስ መንቸ ሀረሜ ቁልቁሌፈሜ አርገተ።   
26 ኤርገሲስ ዸቄ ሀፉሮተ ብራ ቶርበ ከኔን እሰ ጫላ ሀሞ ተአን ፉዸቴ ዹፈ፤ እሳንስ እት ገለኒ አች ጅራቱ። ሃል ነምቸ ሰና ከን ዹማ እሰ ጀልቀባ ጫላ ሀማተ።”   


27 ኡቱ ዬሱስ ዋን ከነ ዱበቻ ጅሩ፣ ዱበርቲን ቶኮ ነሞተ ግዱዻ ሰገሌሼ ኦል ፉዸቴ፣ “ገራን ስባቴ፣ ሀርም አት ሆቴስ ኤብፈማዸ” ጄቴ።   


28 እን ገሩ ዴብሴ፣ “ከነ ጫላዩ፣ ወር ዱቢ ዋቃ ዸገአኒ አጀጀመኒፍ ኤብፈሞዸ” ጄዼ።   

መለቶ ዮናስ 
 
11፥29‑32 ኩወፈ – ማቴ 12፥39‑42  


29 አኩመ ባይእን ነሞታ ደበለሜን ዬሱስ አከነ ጄዼ፤ “ዸሎትን ኩን ዸሎተ ሀማዸ። እን መለቶ በርባደ፤ ገሩ መለቶ ዮናስ መሌ መለቶን ቶኮዩ እሳፍ ህንኬነሙ።   
30 አኩመ ዮናስ መለቶ ሰበ ነነዌ ቱሬ ሰነ፣ እልም ነማስ መለቶ ዸሎተ ከና ንተኣቲ።   
31 ሞትቲን ክባ ጉያ ሙርቲት ነሞተ ዸሎተ ከና ወጅን ካቴ እሳንት ሙርት፤ እሼን ኦጉማ ሶሎሞን ዸገኡፍ ጄቴ ዳሪ ለፋቲ ዹፍቴቲ። ኩኖ ከን ሶሎሞንን ጫሉ አስ ጅረ።   
32 ነሞትን ነነዌ ጉያ ሙርቲት ዸሎተ ከነ ወጅን ከአኒ እት ሙሩ፤ እሳን ለለበ ዮናሲን ቀልቢ ጅጂረተኒቲ፤ ኩኖ ከን ዮናስን ጫሉ አስ ጅረ።    

እብሳ ዸግና 
 
11፥34፣35 ኩወፈ – ማቴ 6፥22፣23  


33 “ነምን ከምዩ እብሳ ቀብሲሴ እዶ ህንሙልአትኔ ዮካን ጎምብሳ ጀለ ህንካኡ። ቆደ ከና አከ ወር ኦል ሴነን እፈሳ አርገኒፍ ባቱሳረ ካኡ።   
34 እጅኬ እብሳ ዸግነኬቲት። እጅኬ ፈያ ታናን፣ ዸግንኬ ጉቱን እፋን ጉተመ። ዮ እጅኬ ፈያ ህንተእን ገሩ ዸግንኬስ ዱከናን ጉተመ።   
35 ከናፉ አከ እፍን ስ ኬሳ ዱከነ ህንታኔፍ ኦፍ ኤገዹ።   
36 ኤጋ ዮ ዸግንኬ ሁንድኑ እፋን ጉተሜ፣ ዮ ኩታን ቶኮዩ ዱከነ ህንቀባትን፣ አኩመ ዋን እፍን እብሳ ቶኮ እፈሳቲን ሲፍ እብሱት ዸግንኬ ጉቱማት እፈ ንቀባተ።”   

ፈሪሶትኒፊ በርሲስቶትን ሴራ እፈተመን 
 

37 አኩመ ዬሱስ ሃሳሳ ፍጠቴን ፈሪሶተ ኬሳ ነምች ቶኮ አከ ዬሱስ እሰ ወጅን ኛተ ኛቱፍ መነሳት እሰ ዋሜ፤ ዬሱስስ ኦል ሴኔ ማዲት ዽኣቴ።  
38 ፈሪስች ገሩ አከ ዬሱስ ኛታን ዱረ ህንዽቀትን አርጌ ድንቅሲፈቴ።   


39 ጎፍታንስ አከነ እሳን ጄዼ፤ “እስን ፈሪሶትን ዱበ ጦፎቲፊ ጫቢ ንቁልቁሌስቱ፤ ኬስኬሰን ገሩ ሳምቻፊ ሀምናን ጉተሜረ።   
40 ያ ነሞተ ጎዎተ! እን ዱበሳ ኡሜ ሱን ኬሰሳሞ ህንኡምኔ?  
41 እስን ገሩ ዋን ጦፎፊ ጫቢ ኬሰ ጅሩ ህዬዪፍ ኬና፤ ዮስ ወን ሁንድኑ እስኒ ቁልቁላኣ።    


42 “ፈሪሶተ ነነ እስኒፍ ወዮ! እስን እንስላለ፣ ጭላዳማፊ ብቅልቱ ጎሰ ሁንዳ ኩዸን ኬሳ ቶኮ ዋቃፍ ንኬንቱ፤ ሙርቲ ቀጄላፊ ጃለለ ዋቃ ገሩ ንቱፈቱ። ስላ ኡቱ እሰ ዱራ ህንዺስን እሰ ቦዴ ሆጂረ ኦልቹ ቀብዱ ቱሬ።    


43 “ያ ፈሪሶተ፣ እስኒፍ ወዮ! እስን መኔን ሰገዳ ኬሰት ታኡምሰ ኡልፍና፣ ገባ ኬሰትስ ነጋ ጋፈተሙ ጃለቱ።    


44 “እስን ሰበቢ አዋለ መለቶ ህንቀብኔ ከን ነሞትን ኡቱ ህንቤክንረ ዴመን ፈካተኒፍ እስኒ ወዮ!”   


45 ሀዮተ ሴራ ኬሳስ ቶኮ ዴብሴ፣ “ያ በርሲሳ፣ አት ዮሙ ዋን ከነ ጄቱት ኑስ አረብሳ ጅርተ!” ጄዼን።   


46 ዬሱስሞ አከነ ጄዼ ዴብሴ፤ “ሀዮተ ሴራ፣ እስኒፍስ ወዮ! እስን በኣ ነምን ባቹ ህንደንዴኜ እሳንት ፌቱ፤ ኦፊኬሰኒ ገሩ እሳን ገርጋሩዻፍ ቁባንሌ ህንቱቅጠን።    


47 “እስኒፍ ወዮ! እስን ራጆታፍ አዋለ እጃርቱቲ፤ ከን እሳን አጄሴስ አቦቱመኬሰን።   
48 ከናፉ እስን አከ ዋኑመ አቦቲንኬሰን ሆጄተን ሰነ ዴገርተን ዹጋ ባቱ፤ እሳን ራጆተ አጄሰን፤ እስንሞ አዋለ ራጆታ እጃርቱ።   
49 ሰበቢ ከናፍ ዋቅን ኦጉማሳቲን፣ ‘አን ራጆታፊ ኤርገሞተ እሳንትን ኤርገ፤ ነሞትን ሱንስ እሳን ኬሳ ቶኮ ቶኮ ንአጄሱ፤ ካንሞ ንአርአቱ’ ጄዼ።   
50 ከናፍ ዸሎትን ኩን ዺገ ራጆተ ሁንዳ ከን ኡመመ አዱኛቲ ጀልቀቤ ዸንገለኤት ንጋፈተመ፤   
51 ዺገ አቤልራ ጀልቀቤ ሀመ ዺገ ዘካርያስ እሰ እዶ ኣርሳቲፊ መነ ቁልቁሉማ ግዱት አጄፈሜ ሰናት ንጋፈተመ። ኤዬ አን እስንትን ህመ፤ ዸሎትን ኩን ዋን ከነ ሁንዱመት ንጋፈተመ።    


52 “ያ ሀዮተ ሴራ፣ እስኒፍ ወዮ! እስን ፉርቱ ቤኩምሳ ፉዸተኒርቱ። ኦፊኬሰኒ ህንሴኔ፤ ወረ ሴና ቱረንስ ዾውተኒርቱ።”   


53 ዮሙ ዬሱስ አቺ ዴሜት፣ ፈሪሶትኒፊ በርሲስቶትን ሴራ ጀቤሰኒ እሳን ሞርሙ፣ አከ እን ዋን ባይኤ ዱበቱፍስ እሰ ቱቱቁ ጀልቀበን።  
54 ዋን አፋንሳቲ በኡን እሰ ቀቡፍስ ኤገቻ ቱረን።    

ኦፍ ኤገቺሰ 
 
12፥2‑9 ኩወፈ – ማቴ 10፥26‑33  


1 ግዱ ሰነ ዮሙ ቱትን ነሞተ ኩመ ሄዱ ቶኮ ሀመ እሳን ወልረ ኤጄተንት ወልት ቀበሜት፣ ዬሱስ ዱራን ዱርሴ በረቶተሳቲን አከነ ጄቹ ጀልቀቤ፤ “ራጭቲ ፈሪሶታራ ኦፍ ኤገዻ፤ ኩንስ ፈኬስቱማዸ።   
2 ወን ሀጉገሜ ኡቱ ህንሙልእፈምን ሀፉ ዮካን ወን ዾክፈሜ ኡቱ ህንቤከምን ሀፉ ቶኮዩ ህንጅሩ።   
3 ወን እስን ዱከነ ኬሰት ዱበተን፣ እፈ ጉያቲን ዸገአመ፤ ወን እስን ጎለ ኬሰት ጉረት ሀሳስተንስ በንቲ መናራ ለብሰመ።    


4 “ያ ምቾተኮ፣ አን እስንትን ህመ፤ ወረ ዸግነ አጄሰኒ ኤርገሲሞ ከነ ጫላ ሆማ ጎቹ ህንደንዴኜ ህንሶዳትና።   
5 አን ገሩ ከን እስን ሶዳቹ ቀብደን እስንትን አርግሲሰ፤ እሰ ኤርገ አጄሴ ቦዴ ገሃነምት ደርበቹዻፍ ታይታ ቀቡ ሰነ ሶዳዻ፤ ኤዬ፣ አን እስንትን ህመ፤ እሰ ሶዳዻ።   
6 ዳሎቴን ሸን ሳንትመ ለመት ጉርጉረሙ ምቲ? እሳን ኬሳ ገሩ ቶኮዩ ዋቅን ህንእራንፈቱ።   
7 ዹጉማኑ ርፌንስ መታኬሰኒ ሁንድ ለካአሜረ። ህንሶዳትና፤ እስን ዳሎቴ ሄዱ ጫላ ገቲ ቀብዱቲ።    


8 “አን እስንትን ህመ፤ ነመ ፉለ ነሞታ ዱረት እፋን እፈት ዹጋ ናፍ በኡ ከሚፍዩ፣ እልም ነማስ ፉለ ኤርገሞተ ዋቃ ዱረት ዹጋ ንበአ።   
9 ነምን ፉለ ነሞታ ዱረት ነ ገኑ ከምዩ ገሩ ፉለ ኤርገሞተ ዋቃ ዱረት ንገነመ።   
10 ነመ እልመ ነማቲን ሞርሜ ጄቸ ቶኮ ዱበቱ ሁንዳፍ ንዺፈመ፤ ነመ ሀፉረ ቁልቁሉዻን ሞርሜ ዱበቱ ከሚፍዩ ገሩ ህንዺፈሙ።    


11 “ዮሙ መኔን ሰገዳ፣ ቡልችቶታፊ አቦቲ ታይታ ዱረት ዽኤፈምተንት አከምት አከ ፈልመተን ዮካን ማል አከ ጄተን ህንያደእና።   
12 ሀፉር ቁልቁሉን ዬሩመ ሰነ ዋን እስን ጄቹ ቀብደን እስን በርሲሳቲ።”   

ፈኬኘ ሶሬሰ ጎዋ 
 

13 ቱተ ሰነ ኬሳ ነምች ቶኮ፣ “ያ በርሲሳ፣ አከ ኦቦሌስኮ ዻለ ናህሩፍ ማሎ እት ናፍ ዱበዹ” ጄዼን።   


14 ዬሱስ ገሩ ዴብሴ፣ “ነመነ፣ ኤኙቱ እስን ግዱት አባ ሙርቲ ዮካን ህርቱ ዻላ ነ ጎዼ?” ጄዼን።  
15 እንስ፣ “እላለዻ! ዶቅኑማ ሁንደራስ ኦፍ ኤጋ፤ ጅሬኝ ነመ ቶኮ ባይእነ ቀቤኘሳቲን ህንሙርቴፈሙቲ” ጄዼን።   


16 እንስ አከነ ጄዼ ፈኬኘ ከነ እሳንት ህሜ፤ “ለፍት ቆቲሳ ነምቸ ሶሬሰ ቶኮ ምዻን ጉዳ ኬኔፍ።   
17 ነምች ሱንስ፣ ‘አን ዋን ለፈን እት ምዻንኮ ገልፈዹ ህንቀብኔፍ ማል ጎቹ ናፍ ወየ?’ ጄዼ ገራሳት ያዴ።    


18 “እንስ አከነ ጄዼ፤ ‘ወን አን ጎዹ ከነ፤ ጎምብሳኮ ዲጌ ጉዳሳ ነንእጃረዸ፤ ምዻንኮፊ ምአኮ ሁንደ አችን ኩፈዸ።   
19 ሉቡኮቲንስ፣ “ያ ሉቡኮ፣ አት ዋን ጋሪ ሄዱ ከን ወጋ ባይኤፍ ኩፈሜ ቀብደ፤ ቦቆዹ፤ ኛዹ፤ ዹግ፤ ገመድስ” ነንጄዸ።’   


20 “ዋቅን ገሩ፣ ‘ያ ጎውቸ፣ ኤደኑመ ሉቡኬ ስራ ፉዸቹ በርባዱ፤ ኤጋ ወን አት ወልት ቀበቴ ሱን ከን ኤኙ ተአ?’ ጄዼን።    


21 “ከናፉ ነምን ኦፊሳቲፍ በዻዹማ ኩፈቴ ፉለ ዋቃ ዱረትሞ ህንሶሮምን ከምዩ አከሱመ ተአ።”   

ህንያደእና 
 
12፥22‑31 ኩወፈ – ማቴ 6፥25‑33  


22 ዬሱስስ በረቶተሳቲን አከነ ጄዼ፤ “ከናፉ አን እስንትን ህመ፤ ‘ማል ኛትነ?’ ጄተኒ ዋኤ ጅሬኘኬሰኒ ህንያደእና፤ ዮካን ‘ማል ኡፈትነ?’ ጄተኒ ዋኤ ዸግነኬሰኒ ህንያደእና።   
23 ጅሬኝ ኛተ ጫለ፤ ዸግንስ ኡፈተ ጫላቲ።   
24 ሜ አራጌዪ እላላ፦ እሳን ህንፈጫፈተን ዮካን ህንሃመተን፤ ጎምብሳ ዮካን ጉምቢ ህንቀበን፤ ተኡስ ዋቅን እሳን ሶረ። እስንሞ ሀመም ስምብሮተ ጫላ ገቲ ጉዳ ቀብዱ!  
25 እስን ኬሳ ነምን ያደኡዻን ሆጃሳረት ዹንዹመ ቶኮ ደበለቹ ደንደኡ ኤኙ?  
26 ዮስ እስን ኤርገ ዋን ጥኖ አከሲሌ ጎዸቹ ህንደንዴኜ፣ ማሊፍ ዋን ብራፍ ያዶፍቱሬ?   


27 “ደራራወን ቦሶና አከምት አከ ጉደተን ሜ እላላ፤ እሳን ህንዸመአን ዮካን ህንፎአን። አን ገሩ እስንትን ህመ፤ ሶሎሞንዩ ኡልፍነሳ ሁንደ ኬሰት፣ አከ ቶኮሳኒት ህንኡፈትኔ።   
28 እስን ያ ወረ አመንቲ ጥኖነነ! ዋቅን ኤርገ መርገ ድሬ ከን ሀርአ ጅሩፊ ከን ቦርሞ እብደት ነቀሙትዩ አከስት ኡፍሴ፣ እስንትሞ ሀመም ከነ ጫላ ሃኡፍሱሬ።   
29 ቀልቢኬሰን ዋን ኛተንረ ዮካን ዋን ዹግደንረ ህንካአትና፤ ዋኤሳስ ህንያደእና።   
30 አዱኛን ኦርሞታ ዋን ከነ ሁንደ ንበርባዱቲ፤ አባንኬሰን አከ ወን ኩን ሁንድኑ እስን በርባችሱ ንቤከ።   
31 ገሩ ሞቱማሳ በርባዳ፤ ወን ኩን አከሱመ እስኒፍ ኬነመ።    


32 “እስን ከረ ጥኖነነ፣ ህንሶዳትና፤ አባንኬሰን ሞቱማ እስኒ ኬኑ ጃለቴራቲ።   
33 ዋን ቀብደን ጉርጉራቲ ህዬዪፍ ኬና። ኮሮጆ ህንሞፎፍኔ፣ ቀቤኘ ዹመ ህንቀብኔስ ሰሚረት፣ እዶ ሀቱን እት ህንዽኣትኔፊ ብሊንስ ህንበሌስኔት ኦፊኬሰኒፍ ኩፈዻ።   
34 እዱመ በዻዹማንኬሰን ጅሩ ሰነ ገራንኬሰንስ ጅራቲ።    

ቆጳአኒ ኤጉ 
 
12፥35፣36 ኩወፈ – ማቴ 25፥1‑13፤ ማር 13፥33‑37  

12፥39፣40፣42‑46 ኩወፈ – ማቴ 24፥43‑51  


35 “ተጃጅላፍ ህዸዻቲ ቆጳኣ፤ እብሳኬሰንስ እብሰዻ፤   
36 አኩመ ነሞተ ዮሙ ጎፍታንሳኒ ጭዸ ፉዻፊ ሄሩማቲ ገሌ በልበለ ዸዸኡት ደፈኒ እሳፍ በኑፍ ጄዸኒ ቆጳአኒ እሰ ኤገኒ ተኣ።   
37 ገርቦትን ጎፍታንሳኒ ዬሮ ገሉት እሳኒ ደመቀኒ ጅረን አርጉ ሱን ኤብፈሞዸ፤ አን ዹጉመን እስንት ህመ፤ እን መርጥፈቴ አከ እሳን ኛታፍ ታአን ንጎዸ፤ ዹፌስ እሳን ተጃጅለ።   
38 ገርቦትን ጎፍታንሳኒ ሀልከንቸ ኬሳ ኩታ ለመፋት ዮካን ኩታ ሰደፋት ዹፌ አከሱመ እሳኒ ደመቀኒ ጅረን እሳን አርጉ ሱን ኤብፈሞዸ።   
39 ገሩ ዋን ከነ ሁበዻ፦ አብች መና ኡቱ ሰኣቲ ከምት አከ ሀቱን ዹፍቱ ቤኬ፣ ስላ አከ መንሳ ጨብሰሜ ሴነሙ እት ህንዺሱ ቱሬ።   
40 እስንስ አከሱመ ቆጳኡ ቀብዱ፤ እልም ነማ ሰኣቲ እስን ህንኤግኔት ዹፋቲ።”   


41 ጴጥሮስስ፣ “ያ ጎፍታ፣ አት ፈኬኘ ከነ ኑ ቆፈትሞ ነመ ሁንዱመት ህምተ?” ጄዼ ጋፈቴ።   


42 ጎፍታንስ አከነ ጄዼ ዴብሴ፤ “ኤጋ ሆጂ አዴምስሳን አመነማፊ ኦጌስ ከን ጎፍታንሳ አከ እን ኛተሳኒ ዬሮ መሉት እሳኒ ኬኑፍ ጄዼ ገርቦተሳረት እሰ ሙዱ ኤኙ?  
43 ገርብች ጎፍታንሳ ዮሙ ዴብኡት ኡቱ እን አከሱመ ሆጄቱ እሰ አርጉ ሱን ኤብፈማዸ።   
44 አን ዹጉመ እስንት ነንህመ፤ እን ቀቤኘሳ ሁንደረት እሰ ሙደ።   
45 ገርብች ሱን ገሩ ዮ፣ ‘ጎፍታንኮ ዹፉፍ ዬሮ ዼራ ቱረ’ ኦፊን ጄዼ፣ ገርቦተ ዺራቲፊ ዱበርቶታ ቱሙ ጀልቀቤ፣ ዮ ኛቴ ዹጌ መቻኤ፣   
46 ጎፍታን ገርብቸ ሰና ጉያ እን እሰ ህንኤግኔፊ ሰኣቲ እን ህንቤክኔት ንዹፈ። እንስ እሰ ኩኩተ፤ ወረ ህንአመኔ ኬሰትስ እሰ ረመደ።    


47 “ገርብች ኡቱ ፌዺ ጎፍታሳ ቤኩ ህንቆጶፍኔ ዮካን ዋን ጎፍታንሳ በርባዱ ህንሆጄትኔ ሱን አከ መሌ ቱመመ።   
48 ነመ ኡቱ ህንቤክን ዋን እሰ አደበምሲሱ ሆጄቴ ገሩ አደበ ሰልጳቱ እሰረ ገአ። ነመ ወን ባይኤን እት ኬነሜ ሁንደራ ዋን ባይኤቱ ኤገመ፤ ነመ እማናን ጉዳን እት ኬነሜራሞ ከን ጫሉቱ በርባደመ።    

ገርገር በኡ መሌ ነጋ ምት 
 
12፥51‑53 ኩወፈ – ማቴ 10፥34‑36  


49 “አን እብደ ለፈረ ቡሱፍን ዹፌ፤ ኡቱ እን አሙመዩ ቀበቴ አን አከመን ሀወ!  
50 ገሩ ጩጳ አን ጩጰሙ ቶኮቱ ጅረ፤ ሀመ እን ራወተሙት አን አከ መሌ ነንዽጰዸ!  
51 እስን ዋን አን ለፈረት ነጋ ቡሱፍ ዹፌ ሴቱ? አከስ ምት፤ አን እስንትን ህመ፤ አን ገርገር በኡ ፍዱፈን ዹፌ መሌ ነጋ ቡሱፍ ህንዹፍኔ።   
52 ስአች ማቲን ነመ ሸን ቀቡ ቶኮ ገርገር ቆደመ፤ ነምን ሰዲ ለመት ከአ፤ ነምን ለመሞ ነመ ሰዲት ከአ።   
53 አባን እልመት፣ እልም አባት፣ ሃት እንተለት፣ እንተል ሃዸት፣ አማቲን ኒቲ እልማት፣ ኒቲን እልማስ አማቲሼት ከኡዻን ገርገር በኡ።”   

በረ እላለኒ ዋ ህሙ 
 

54 ዬሱስስ ቱተ ሰናን አከነ ጄዼ፤ “እስን ዮሙ ዱሜሰ ከራ ልጠ ቢፍቱቲን ኦል በኡ አርግተንት ዬሩመ ሰነ፣ ‘ቦካን ንሮበ’ ጄቱ፤ እንስ ንሮበ።   
55 ዮሙ ቡቤን ክባ ቡብሱትሞ፣ ‘ንሆአ’ ጄቱ፤ እንስ ንሆአ።   
56 ፈኬስቶተነነ! እስን ብፈ ለፋቲፊ ሰሚቲፍ ሂካ ኬኑ ንቤክቱ። በረ አማ ከናፍሞ ሂካ ኬኑ አከምት ወላልቱ?   


57 “እስን ማሊፍ ኦፉመኬሰኒ ዋን ቀጄላ ህንሙርቴስኔ?  
58 አት ዮሙ አመጃጂኬ ወጅን ገረ አባ ሙርቲ ዸቅጡት፣ ከሩመረት እሳን ወልት አራረሙ ጭምሲ ያል፤ ዮ ከና አቺ አመጃጂንኬ አባ ሴራት ስ ጌሰ፤ አባን ሴራስ ደበርሴ ፖልሲት ስ ኬነ፤ ፖልሲንሞ መነ ህዻት ስደርበተ።   
59 አን ስት ነንህመ፤ አት ሀመ ሳንትመ እሼ ዹማ ኦፍራ ባፍቱት አቺ ህንባቱ።”    

ቀልቢ ጅጂረቹ ዮካን በዱ 
 

1 ዬሮ ሰነ ነሞትን ዋኤ ወረ ገሊላ ከኔን ጲላጦስ ዺገሳኒ ኣርሳሳኒት መኬ ሰና ዬሱስት ህመን ቶኮ ቶኮ አች ቱረን።  
2 ዬሱስስ ዴብሴ አከነ ጄዼን፤ “ሰበቢን ነሞትን ገሊላ ኩኔን አከስ ዽጰተኒፍ ዋን እሳን ሰበ ገሊላ ካን ሁንደረ ጩበሞተ ቱረኒፍ ሴቱ?  
3 አን እስንትን ህመ፤ አከስ ምት፤ ገሩ እስንስ ቀልቢ ጅጂረቹ ባትናን ሁንድኬሰን አከሱመ በዱ።   
4 ዮካን ነሞትን ኩዸ ሰዴተን ገሞን ሰሊሆም እሳንረት ጅጌ እሳን ፍጤ ሱን ወረ ዬሩሳሌም ኬሰ ጅራተን ካን ሁንደረ ዋን የከ ሆጄተን ሴቱ?  
5 አን እስንትን ህመ፤ አከስ ምት። ገሩ እስንስ ቀልቢ ጅጂረቹ ባትናን፣ ሁንድኬሰን አከሱመ በዱ።”   


6 እንስ አከነ ጄዼ ፈኬኘ ከነ ዱበቴ፤ “ነምች ቶኮ ሙከ ሀርቡ ከን እዶ ዻበ ወይኒሳ ኬሰ ዻበሜ ቶኮ ቀበ ቱሬ፤ እንስ ሙከ ሰነረ እጀ በርባዱ ዸቄ ዋን ቶኮሌ ዸቤ።   
7 እንስ ሆጄታ እዶ ዻበ ወይንቻቲን፣ ‘አን ወጋ ሰደን ደርበን ከነ ሙከ ሀርቡ ከነራ እጀ በርባደቹፍ ጄዼ መርማራን ቱሬ፤ ገሩ ዋን ቶኮሌ እራ ህንአርገትኔ፤ ሙሪቲ ገት! እን ማሊፍ ለፈ በሌሰ?’ ጄዼ።    


8 “ነምች ሱንስ ዴብሴ አከነ ጄዼን፤ ‘ያ ጎፍታ፣ አኑ ናኖሳ ቆቴን ጣኦ እት ነቃቲ ሜ ወጉመ ቶኮ ሃቱሩ።   
9 ዮ እን ወጋ ዹፉ እጀ ነቀቴ፣ ጋሪዸ! ዮ ከና አቺ ሙርቴ ገቱ ደንዴሰ።’ ”   

ዱበርቲን ዱግድሼ ጎጰቴ ቶኮ ፈይፈሙሼ 
 

10 ዬሱስ ጉያ ሰንበታ ቶኮ መኔን ሰገዳ ኬሳ እሰ ቶኮት በርሲሳ ቱሬ።  
11 ዱበርቲን ሀፉር ሀማን ወጋ ኩዸ ሰዴት ዱግደሼ ጎጴሴ ቶኮስ አች ቱርቴ፤ እሼንስ ዋን ገድ ጎግዴፍ ጎንኩማ ኦል ጄቹ ህንደንዴሱ ቱርቴ።  
12 ዬሱስስ ዮሙ እሼ አርጌት ኦፍት እሼ ዋሜ፣ “ዱበርቲነነ፣ አት ዹኩበኬራ ፈይቴርተ” ጄዼን፣  
13 እንስ ሀርከሳ እሼረ ካኤ፤ እሼንስ ዬሩመ ሰነ ኦል ጄቴ ዋቀ ገለቴፈቴ።   


14 ቡልቻን መነ ሰገዳስ ሰበቢ ዬሱስ ጉያ ሰንበታቲን ነመ ፈይሴፍ ኣሬ ነሞታን፣ “ጉያን ሆጂ ጀአቱ ጅረ፤ ጉዮተ ሰነ ኮታቲ ፈይፈማ መሌ ጉያ ሰንበታ ህንዹፍና” ጄዼ።   


15 ጎፍታንሞ አከነ ጄዼ ዴብሴፍ፤ “ያ ፈኬስቶተ! እስን ኬሳ ነምን ጉያ ሰንበታ ቆትዮሳ ዮካን ሀሬሳ ደላ ኬሳ ሂኬ ብሻን ኦባሱ ህንጌስኔ ጅራ?  
16 ዮስ ዱበርቲን ኩን እንተል አብረሃም ከን ሴጠን ወጋ ኩዸ ሰዴት ጉቱ ህዼ ቱሬ ኩን ጉያ ሰንበታቲን ህዻ ከነራ ሂከሙን እሼፍ ህንመሉ?”   


17 ዮሙ እን ዋን ከነ ዱበቴት ሞርምቶትንሳ ሁንድ ንቃነአን፤ ነሞትን ገሩ ሆጂወን ድንቂ ከኔን እን ሆጄቻ ቱሬ ሁንደት ንገመደን።   

ፈኬኘ ሰኚ ሰናፍጫቲፊ ፈኬኘ ራጭቲ 
 
13፥18፣19 ኩወፈ – ማር 4፥30‑32  

13፥18‑21 ኩወፈ – ማቴ 13፥31‑33  


18 ዬሱስስ አከነ ጄዼ ጋፈቴ፤ “ሞቱማን ዋቃ ማል ፈካተ? አንስ ማሊነን ወል እሰ ፈኬሰ?  
19 ሞቱማን ዋቃ ሰኚ ሰናፍጫ ከን ነምን ቶኮ ፉዼ ለፈ ቆቲሳሳ ኬሰት ፈጫሴ ፈካተ። ሰኚን ሱንስ ጉደቴ ሙከ ተኤ፤ ስምብሮትንስ ደሜወንሳረ ጅራተን።”   


20 አመሌ አከነ ጄዼ ጋፈቴ፤ “አን ሞቱማ ዋቃ ማሊነን ወል ፈኬሰ?  
21 እን ራጭቲ ዱበርቲን ቶኮ ፉቴ ሀመ እን ጉቱማት ቡኬሱት ዳኩ ሰፈርቱ ሰዲት መክቴ ፈካተ።”   

በልበለ ዽጳ 
 

22 ዬሱስስ ኡቱ ገረ ዬሩሳሌም ዴሙ ነሞተ በርሲሳ መጋላወኒፊ ገንዶተ ኬሰ ደርባ ቱሬ።  
23 ነምች ቶኮስ፣ “ያ ጎፍታ ወር ፈይፈመን ነሞተ ሙራሰ ቆፋ?” ጄዼ እሰ ጋፈቴ።  

እንስ አከነ እሳኒን ጄዼ፤  
24 “በልበለ ዽጳዻን ሴኑፍ ተታፈዻ፤ አን እስንትን ህመ፤ ነሞትን ባይኤን ሴኑ ንያሉቲ፤ ገሩ ህንደንደአን።   
25 አባን መነ ሰና ተካ ከኤ በልበልቸ ጩፈትናን እስን አለ ዻበተኒ በልበለ ሩሩኩታ፣ ‘ያ ጎፍታ በልበለ ኑ በን’ ጄተኒ ከዸቱ።   

“እን ገሩ ዴብሴ፣ ‘አን እስን ህንቤኩ ዮካን ኤሳ አከ ዹፍተን ህንቤኩ’ እስኒን ጄዸ።    


26 “እስንሞ፣ ‘ኑ ስ ወጅን ኛትኔ ዹግኔረ፤ አትስ ዳንዲኬኘረት በርሲፍቴርተ’ ጄቱን።    


27 “እን ገሩ ዴብሴ፣ ‘አን እስን ህንቤኩ ዮካን ኤሳ አከ ዹፍተን ህንቤኩ። እስን ወር ሀምነ ሆጄተን ሁንድኑ ነ ብራ በዳ!’ ጄዸ።    


28 “ዮሙ አብረሃም፣ ይስሃቅ፣ ያቆቢፊ ራጆተ ሁንደ ሞቱማ ዋቃ ኬሰት አርግተኒ፣ ኦፊኬሰኒሞ ገድ ደርበተምተን፣ አችት ቦኡፊ እልካን ቀሩቱ ተአ።   
29 ነሞትንስ በአ ቢፍቱቲፊ ልጠ ቢፍቱቲ፣ ካባፊ ክባ ዹፈኒ ሞቱማ ዋቃ ኬሰት ማዲት ንዽኣቱ።   
30 ዹጉማኑ ከኔን ወረ ዹማ ተአን ኬሳ ከኔን ወረ ጀልቀባ፣ ከኔን ወረ ጀልቀባ ተአን ኬሳሞ ወረ ዹማ ተአን ጅሩ።”   

ዬሱስ ዬሩሳሌሚፍ ገዱሳ 
 
13፥34፣35 ኩወፈ – ማቴ 23፥37‑39  

13፥34፣35 ኩወእ – ሉቃ 19፥41  


31 ዬሮ ሰነ ፈሪሶተ ኬሳ ነሞትን ቶኮ ቶኮ ገረ ዬሱስ ዹፈኒ፣ “ሰበቢ ሄሮድስ ስ አጄሱ በርባዱፍ አሲ ዴሚ እዶ ብራ ዸቅ” ጄዸኒን።   


32 እንስ አከነ ጄዼ ዴብሴ፤ “ዸቃቲ ዋንጎ ሰናን፣ ‘ኩኖ፣ አን ሀርኣፊ ቦር ሀፉሮተ ሀሞ ነንባሰ፤ ነሞተ ዹኩብሰተንስ ነንፈይሰ፤ ጉያ ሰደፋትሞ ሆጂኮ ነንፍጠዸ’ ጄዻ።   
33 ዋን ፌዼዩ ታናን፣ አን ሀርኣፊ ቦር፣ እፍታንስ አዴምሰኮ እት ፉፉቱ ናፍ መለ፤ ራጂን ዬሩሳሌሚን አለት ዱኡ ህንቀቡቲ!   


34 “ያ ዬሩሳሌም፣ ያ ዬሩሳሌም፣ አት ከን ራጆተ አጄፍቱ፣ ወረ ገረኬት ኤርገመንስ ከን ዸጋዻን ቱምቱ፣ አኩመ እንዳንቆን ጩጪሼ ቆቾሼ ጀለት ወልት ቀበቱ ሰነ አንስ እጆሌኬ ወልት ቀቡፍ ዬሮ ሜቀን ሀዌ! እስን ገሩ ህንበርባድኔ።   
35 ኩኖ፣ መንኬሰን ኦኔ እስኒ ሀፈ። አን እስንትን ህመ፤ እስን ሀመ፣ ‘እን መቃ ጎፍታቲን ዹፉ ሱን ኤብፈማዸ’*ጄተንት ለመተ ነ ህንአርግተን።”    

 14

ዬሱስ መነ ፈሪስቸ ቶኮት 
 

1 ጉያ ሰንበታ ቶኮ ዮሙ ዬሱስ ቡዴነ ኛቹፍ መነ ፈሪስቸ ቤከማ ቶኮ ዸቄት፣ ነሞትን ጥዬፈተኒ እሰ እላላ ቱረን።  
2 ነምች ዸግንሳ ዺተኤ ቶኮስ ፉለሳ ዱረ ቱሬ።  
3 ዬሱስስ፣ “ጉያ ሰንበታቲን ነመ ፈይሱን ንኤየመመሞ ህንኤየመሙ?” ጄዼ ፈሪሶታፊ ሀዮተ ሴራ ጋፈቴ።  
4 እሳን ገሩ ንጨልእሰን፤ እንስ ነምቸ ሀርካን ቀቀቤ ፈይሴ ገድ እሰ ለክሴ።   


5 እንስ፣ “እስን ኬሳ ነምን ቶኮ ዮ እልመ ዮካን ቆትዮ ጉያ ሰንበታቲን ቦለ ኬሰ ቡኤ ቀባቴ፣ እን ዬሩመ ሰነ ሀርክሴ ቦለ ኬሳ ህንባሱ?” ጄዼ እሳን ጋፈቴ።  
6 እሳን ገሩ ዴቢ ኬኑ ህንደንዴኜ።   


7 እንስ ዮሙ አከ ኬሱሞትን ሱን እዶ ኡልፍና ፍለተን ሁበቴት አከነ ጄዼ ፈኬኘ ከነ እሳንት ህሜ፤  
8 “ዮ ነምን ቶኮ ጭዸ ፉዻፊ ሄሩማት ስዋሜ፣ እዶ ኡልፍና ህንታእን፤ ተሪ ነምን ስ ጫላ ኡልፍነ ቀቡ ቶኮ ዋመሜረ ተኣቲ።   
9 ነምች እስን ለማኑ ዋሜ ሱን ዹፌ፣ ‘ነምቸ ከናፍ ከእ’ ሲን ጄዸ፤ አትስ ቃኖፍቴ ዸቅጤ ለፈ እዶ ሁንዱማ ገድ ተኤ ቴሰ።   
10 አት ገሩ ዮሙ ዋመምቱ አከ ነምች ስዋሜ ሱን ዬሮ ዹፉት፣ ‘ያ ምቹኮ እዶ ኦል ኣኑት ሂቅ’ ሲን ጄዹፍ ዸቂ ለፈ እዶ ሁንዱማ ገድ ተኤ ታእ፤ ዮስ ፉለ ወረ ስ ወጅን ማዲት ዽኣተን ሁንዱማ ዱረት ኡልፍነ አርገታቲ።   
11 ነምን ኦል ኦፍ ቀቡ ሁንድኑ ገድ ቀበማቲ፤ ነምን ገድ ኦፍ ቀቡ ሁንድኑሞ ኦል ቀበመ።”   


12 ዬሱስስ ነምቸ እሰ ዋሜ ሰናን አከነ ጄዼ፤ “አት ዮሙ ላቀነ ዮካን እርባተ ቆጴስቱ ምቾተኬ ዮካን ኦቦሎተኬ፣ ዮካን ፍሮተኬ፣ ዮካን ኦሎተኬ ወረ ሶሬዪ ህንዋምን፤ ዮ አከስ ጎቴ እሳንስ ዴብሰኒ ስ ዋሙ፤ ገቲንኬስ ሲፍ ዴብፈመ።   
13 ገሩ ዮሙ ጭዸ ቆጴስቱ ህዬዪ፣ ናፈ፣ ኦኮላፊ ጃማ ዋም።   
14 ሰበቢ እሳን ዋን ሲፍ ዴብሰን ህንቀብኔፍ አት ንኤብፈምተ፤ ገቲንኬ ጉያ ዱኣ ከኡ ቀጄልቶታት ሲፍ ዴብፈማቲ።”   

ፈኬኘ ጭዸ ጉዳ 
 
14፥16‑24 ኩወእ – ማቴ 22፥2‑14  


15 ወረ እሰ ወጅን ማዲት ዽኣተን ኬሳ ነምች ቶኮ ዮሙ ዋን ከነ ዸገኤት ዬሱሲን፣ “ነምን ሞቱማ ዋቃ ኬሰት ማዲት ዽኣቱ ኤብፈማዸ” ጄዼ።   


16 ዬሱስሞ አከነ ጄዼ ዴብሴ፤ “ነምች ቶኮ ጭዸ ጉዳ ቆጴሴ ኬሱሞተ ሄዱ አፌሬ።   
17 ነምች ሱንስ ሰኣቲ ኛታት አከ እን፣ ‘ኩኖ፣ ወን ሁንድኑ ቆጴፈሜራቲ ኮታ’ ጄዼ ወረ አፌረመን ሰነት ህሙፍ ገርብቸሳ ኤርጌ።    


18 “ገሩ እሳን ሁንድ ብፉመ ቶኮን ሰበበ ዽኤፈቹ ጀልቀበን፤ እን ጀልቀባ፣ ‘አን ለፈ ቆቲሳ ብተዼረ፤ ከናፉ ዸቄን እላሉ ቀባቲ ማሎ ነ ህንኮመትን’ ጄዼን።    


19 “እን ካን፣ ‘አን ቆትዮ ጭምዲ ሸን ብተዼረ፤ እሳን ሌንጅሱፍ ዴሙን ጅራቲ፣ ማሎ ነ ህንኮመትን’ ጄዼን።    


20 “አመሌ እን ካን፣ ‘አን ዽኦን ኒቲ ፉዼ፤ ከናፉ ዹፉ ህንደንደኡ’ ጄዼን።    


21 “ገርብች ሱንስ ዴብኤ ዋን ከነ ጎፍታሳት ህሜ። አባን መነ ሰናስ ኣሬ፣ ‘ደፊ ከራ ጉዳፊ ዳንዲ ቀልኣ መጋላት አች በኢቲ ህዬዪ፣ ናፈ፣ ጃማፊ ኦኮላ ፍዲ ኦል ሴንስስ’ ጄዼ ገርብቸሳ አጀጄ።    


22 “ገርብች ሱንስ፣ ‘ያ ጎፍታ፣ ወን አት አጀጄ ሁንድ ራወቴረ፤ ገሩ አመሌ እዶን ጅረ’ ጄዼን።    


23 “ጎፍትችስ ገርብቸሳቲን አከነ ጄዼ፤ ‘አከ መንኮ ጉተሙፍ ከራ ጉዳፊ ዳንዲ ባድያት አች በኢቲ አከ እሳን ኦል ገለን ድርቅሲስ።   
24 አን እስንትን ህመ፤ ነሞተ ዋመመን ሰነ ኬሳ ነምን ቶኮዩ ማዲኮራ አፋኒን ህንቀቡ።’ ”   

ገቲ በረታ ዬሱስ ተኡን ነመ ባስሱ 
 

25 ነሞትን ባይኤን ዬሱስ ወጅን ዴማ ቱረን፤ እንስ ገረገሌ አከነ እሳኒን ጄዼ፤  
26 “ነምን ገረኮ ዹፉ ከምዩ ዮ አባሳቲፊ ሃዸሳ፣ ኒቲሳቲፊ እጆሌሳ፣ ኦቦሎተሳቲፊ ኦቦሌቶተሳ አከሱመስ ሉቡሳሌ ህንጅብኔ እን በረታኮ ተኡ ህንደንደኡ።   
27 ነምን ፈኖ ኦፊሳ ባዸቴ ነ ዱካ ህንቡኔ ከምዩስ በረታኮ ተኡ ህንደንደኡ።    


28 “ሜ እስን ኬሳ ነምን ቶኮ ገሞ እጃረቹ በርባደ ሃጄኑ፤ ነምች ሱን ገሞ ሰነ እጃሬ ፍጡፍ ሆሪ ገኣ ቀባቹፊ ቀባቹ ባቹሳ ቤኩፍ ዱራን ዱርሴ ታኤ ገቲሳ ህንሄሬገቱ?  
29 ዮ ከና አቺ ዮሙ እን ሁንዴ ካኤ ፍጡ ደዸቡት፣ ነሞትን አርገን ሁንድ እት ቆሱ።   
30 እሳንስ፣ ‘ነምች ኩን እጃሩ ጀልቀቤ ፍጡ ደዸቤ’ ጄዹ።    


31 “ዮካን ሜ ሞቲን ቶኮ ሞቲ ብራ ሎሉ ዸቀ ሃጄኑ፤ እን ሞቲ ሎልቶተ ኩመ ድግደማን እሰት ዹፉ ቶኮ ሎልቶተ ኩመ ኩዸኒን ኦፍራ ሎሉ ደንደኡፊ ደንደኡ ባቹሳ ዱራን ዱርሴ ታኤ እት ህንያዱ?  
32 ዮ ህንደንዴኜሞ ኡቱ ሞትች ካን እሰራ ፈጎ ጅሩ በከ ቡኦተ እት ኤርጌ አከ ነጋን ቡኡ ከዸተ።   
33 አከኑመስ እስን ኬሳ ነምን ዋን ቀቡ ሁንደ ህንዺፍኔ ከምዩ በረታኮ ተኡ ህንደንደኡ።    


34 “ሶግድ ጋሪዸ፤ ገሩ ዮ እን ምኣሳ ዸቤ፣ ምኣንሳ አከሚን ዴብፈሙ ደንደአ?  
35 እን ብዮፍ ዮካን ቱላ ኮሲቲፍ ፋይዳ ህንቀቡ፤ እን ገድ ገተመ።   

“ነምን ጉረ ዸገኡ ቀቡ ከምዩ ሃዸገኡ።”    

ፈኬኘ ሆላ በዴ 
 
15፥4‑7 ኩወፈ – ማቴ 18፥12‑14  


1 ጋፍ ቶኮ ወር ቀረጠ ፉዸኒፊ ጩበሞትን ሁንድ ዬሱስን ዸጌፈቹዻፍ እሰ ብረት ወልት ቀበማ ቱረን።  
2 ፈሪሶትኒፊ በርሲስቶትን ሴራ ገሩ፣ “ነምች ኩን ጩበሞተ ስመተ፤ እሳን ወጅንስ ንኛተ” ጄዸኒ ጉንጉመን።   


3 ዬሱስስ አከነ ጄዼ ፈኬኘ ከነ እሳንት ህሜ፤  
4 “እስን ኬሳ ነምን ሆሎተ ዽበ ቀቡ ቶኮ ዮ ሆላን ቶኮ ጀላ በዴ፣ ሆሎተ ሰገልተሚ ሰገለን ካን ለፈ ትካት ዺሴ ሀመ ሆላ በዴ ሰነ አርገቱት ከን በርባዱ ህንዴምኔ ኤኙ?  
5 ዮሙ አርገቱስ ገመዴ ገቲቲሳረት ባቴ፣   
6 መነሳት ገለ። እንስ ምቾተሳቲፊ ኦሎተሳ ወልት ዋሜ፣ ‘አን ሆላኮ ከን በዴ ሰነ አርገዼራቲ ነ ወጅን ገመዳ’ ጄዸ።   
7 አን እስንትን ህመ፤ ሰበቢ ቀጄልቶተ ቀልቢ ጅጂረቹን እሳን ህንበርባችፍኔ ሰገልተሚ ሰገሊረ ሰበቢ ጩበማ ቀልቢ ጅጂረቱ ቶኮቲፍ ሰሚ ኬሰት ገመቹን ጉዳን አከሱመ ንተአ።    

ፈኬኘ ሳንትመ በዴ 
 

8 “ዮካን ሜ ዱበርቲ ሳንትመ ሜቲ ኩዸን ቀብዱ ጀላ ቶኮ በዴረ ሃጄኑ፤ እሼን እብሳ ቀብሲፈቴ፣ መነስ ሀርቴ ሀመ ሳንትመ ሰነ አርገቱት ጀቤስቴ ህንበርባደቱ?  
9 እሼንስ ዮሙ አርገቱት ምቾተሼቲፊ ኦሎተሼ ወልት ዋምቴ፣ ‘አን ሳንትመኮ ከን በዴ ሰነ አርገዼራቲ ነ ወጅን ገመዳ’ ጄት።   
10 አን እስንትን ህመ፤ ሰበቢ ጩበማ ቀልቢ ጅጂረቱ ቶኮቲፍ ኤርገሞትን ዋቃ አከሱመ ንገመዱ።”   

ፈኬኘ እልመ በዴ 
 

11 ዬሱስ እቱመ ፉፌ አከነ ጄዼ፤ “ነምቸ እልማን ለመ ቀቡ ቶኮቱ ቱሬ።   
12 እልም ቁጥሱን አባሳቲን ‘ያ አባኮ፣ ቀቤኘኬራ ቆደ ነ ገኡ ናፍ ኬን’ ጄዼ። አባንስ ቀቤኘሳ ለማንሳኒቲፍ ንህሬ።    


13 “እልም ቁጥሱን ሱንስ ኡቱ ህንቱርን ዋን ቀቡ ሁንደ ወልት ቀበቴ ብየ ፈጎ ዸቄ፤ አችትስ ቀቤኘሳ ጅሬኘ በሸነኑረት ንበሌሴ።   
14 ኤርገ እን ዋን ሁንደ ፍጤ ቦዴ ቤል ሀማን ብየ ሰነት ቡኤ፤ እንስ ረከቹ ጀልቀቤ።   
15 ከናፉ ዸቄ ለሚወን ብየሲ ኬሳ እሰ ቶኮት ገሌ፤ ነምች ሱንስ አከ እን ቦዬ ትክሱፍ ለፈ ትካት እሰ ኤርጌ።   
16 ጉርብችስ ቆለ ቦዬን ኛቱ ሰነ ኛቴ ገራ ጉተቹ ከጄለ ቱሬ፤ ገሩ ነምን ቶኮዩ ዋ እሰት ህንኬኑ ቱሬ።    


17 “እንስ ዮሙ ኦፍ ቤኬት አከነ ጄዼ፤ ‘ተጃጅልቶትን መነ አባኮት ቀጨረመን ሀመምቱ ቡዴነ ገኤ እራ ሀፉ ቀበ! አን ገሩ አስት ቤላን ነንዱአ።   
18 አን ከኤን አባኮት ዴብኤ አከነ ጄዻን፤ “ያ አባኮ፣ አን ሰሚፊ ስት ጩቡ ሆጄዼረ።   
19 ስአች እልመኬ ጄዸሙን ናፍ ህንመሉ፤ ተጃጅልቶተኬ ኬሳ አከ እሰ ቶኮት ነ እላል።” ’  
20 እንስ ከኤ ገረ አባሳ ዸቄ።   

“ገሩ ኡቱ እን ፈጎ ጅሩ አባንሳ እሰ አርጌ አከ መሌ ገራ ላፌፍ፤ ገረ እልመሳትስ ፊጌ እት መርሜ ዹንገቴ።    


21 “ጉርብችስ፣ ‘ያ አባኮ፣ አን ሰሚፊ ስት ጩቡ ሆጄዼረ፤ ስአች እልመኬ ጄዸሙን ናፍ ህንመሉ’ ጄዼን።    


22 “አባንሳ ገሩ ገርቦተሳቲን አከነ ጄዼ፤ ‘ደፋቲ ኡፈተ ኡፈተ ሁንደ ጫሉ ፍዳ እሰት ኡፍሳ፤ ቁበሳት ቁቤላ፣ ሚለ እሳትስ ኮጴ ካኣ።   
23 ድብቸ ገበታ ፍዳቲ ቀላ፤ ሃኛትኑ፤ ሃገመድኑስ።   
24 እልምኮ ኩን ዱኤ ቱሬቲ፤ አመሞ ጅሬኘት ዴብኤራ። በዴስ ቱሬ፤ አመሞ አርገሜረ።’ እሳንስ ገመዱ ጀልቀበን።    


25 “ዬሮ ሰነት እልም እን ሀንገፍት ለፈ ቆቲሳ ቱሬ፤ እንስ ዬሮ ዹፌ መነት ዽኣቴት ሙዚቃፊ ስርበ ዸገኤ።   
26 ከናፉ ተጃጅልቶተ ኬሳ ነመ ቶኮ ዋሜ ዋን ተኣ ጅሩ ጋፈቴ።   
27 ተጃጅላን ሱንስ ዴብሴ፣ ‘ኦቦሌስኬ ገሌረ፤ አባንኬስ ዋን እልመሳ ነጋፊ ፈያዻን አርገቴፍ ድብቸ ገበታ ቀሌ’ ጄዼን።    


28 “ኦቦሌስ ሀንገፍን ገሩ ኣሬ ኦል ሴኑ ድዴ፤ ከናፍ አባንሳ ገድ በኤ እሰ ከዸቴ።   
29 እንሞ ዴብሴ አባሳቲን አከነ ጄዼ፤ ‘እላ አን ወጎተ ከኔን ሁንደ አኩመ ገርባት ሲፍ ሆጄቻን ቱሬ፤ አጀጀኬሌ ድዴ ህንቤኩ። አት ገሩ አከ አን ምቾተኮ ወጅን ገመዱፍ ተኩማ እልሞ ሬኤ ቶኮሌ ናፍ ህንኬንኔ።   
30 ገሩ እልምኬ እን ሰጋገልቶተ ወጅን ቀቤኘኬ በሌሴ ኩን ዴብኤ መነት ገላን ድብቸ ገበታ ቀልቴፍ!’   


31 “አባንሳስ አከነ ጄዼን፤ ‘ያ እልመኮ አት ዬሮ ሁንደ አኑመ ወጅን ጅርተ፤ ወን አን ቀቡ ሁንድኑስ ከኑመኬት።   
32 ገሩ ኦቦሌስኬ እን ዱኤ ቱሬ ኩን ዋን ጅሬኘት ዴብኤፍ ኑ ገመዱፊ እልልቹ ቀብነ። እን በዴ ቱሬ፤ አመሞ አርገሜረ።’ ”    

ፈኬኘ ሆጂ አዴምስሳ አብሻለ ቶኮ 
 

1 ዬሱስ በረቶተሳቲን አከነ ጄዼ፤ “ነምቸ ሶሬሰ ነመ ሆጂሳ አዴምስሱፍ ቀቡ ቶኮቱ ቱሬ፤ አከ ሆጂ አዴምስሳን ሱን ቀቤኘሳ ጀላ በሌሳ ጅሩስ ሶሬሰ ሰነት ህመን።   
2 ሶሬስ ሱንስ ሆጂ አዴምስሳ ሰነ ኦፍት ዋሜ፣ ‘ወን አን ዋኤኬ ዸገኡ ኩን ማሊ? አት ስአች ዋን ሆጂ አዴምስሳ ተኡ ህንደንዴኜፍ፣ ሆጂ አዴምስሳ ቱርቴ ሰነረት ገባሰ ናፍ ዽኤስ’ ጄዼን።    


3 “ሆጂ አዴምስሳን ሱንስ ገራሳ ኬሰት አከነ ጄዼ፤ ‘ዋን ጎፍታንኮ ሆጂ ኬሳ ነ ባሱፍ፣ ማል ናፍ ወየ? ለፈ ቆቱፍ ሁምነ ህንቀቡ፤ ከዸቹሞ ነንቃነአ።   
4 አከ ዬሮ አን ሆጂ ኬሳ አርአሙት ነሞትን መነሳኒት ነ ስመተኒፍ ዋነን ጎዹ አኑ ቤከ።’   


5 “እንስ ወረ ገቲን ጎፍታሳረ ጅሩ ቶኮ ቶኮን ዋሜ፣ እሰ ጀልቀባቲን፣ ‘እዳን ጎፍታኮ ሀመምቱ ስረ ጅረ?’ ጄዼ ጋፈቴ።    


6 “ነምችስ፣ ‘ዘይቲ ኤጄርሳ ሁቦ ዽበ ሰዴት’ ጄዼ ዴብሴ።   

“ሆጂ አዴምስሳን ሱንስ፣ ‘ወረቃ ወሊ ገልቴኬ ሆኡ፤ ደፊ ታኢቲ ዽበ ሀፉር ጄዺ በሬስ’ ጄዼን።    


7 “እሰ ለመፋዻንስ፣ ‘ስረሞ ሀመምቱ ጅረ?’ ጄዼ ጋፈቴ።   

“እንስ፣ ‘ቀመዲ ጉቦ ዽበ ቶኮ’ ጄዼን።   

“ሆጂ አዴምስሳን ሱንስ፣ ‘ወረቃ ወሊ ገልቴኬ ሆኡቲ፣ 80 ጄዺ በሬስ’ ጄዼን።    


8 “ሆጂ አዴምስሳን ህንአመነምኔ ሱን ዋን አብሻለ ተኤፍ ጎፍትች እሰ ጀጄ፤ ነሞትን አዱኛ ከና ወረ አከሳኒ ወጅን ሃጃሳኒ ጉተቹረት ነሞተ እፋ ጫላ አብሻሎታቲ።   
9 አን እስንትን ህመ፤ አከ እሳን ዬሮ ቀቤኝ ሱን ዹሙት መነ በረ በራት እስን ስመተኒፍ ቀቤኘ አዱኛቲን ኦፊኬሰኒፍ ምቾተ ሆረዻ።    


10 “ነምን ዋን ጥኖት አመነሙ ከምዩ ዋን ባይኤትስ ንአመነመ፤ ነምን ዋን ጥኖት ህንአመነምኔ ከምዩሞ ዋን ባይኤትስ ህንአመነሙ።   
11 ዮስ እስን ዮ ቀቤኘ አዱኛት ህንአመነምኔ፣ ቀቤኘ ዹጋትሞ ኤኙቱ እስን አመነሬ?  
12 ዮ እስን ቀቤኘ ነመ ብራረት ህንአመነምኔ፣ ቀቤኘ መታኬሰኒሞ ኤኙቱ እስኒ ኬነሬ?   


13 “ነምን ጎፍቶተ ለመ ተጃጅሉ ደንደኡ ቶኮዩ ህንጅሩ። እሰ ቶኮ ጅብቴ እሰ ካን ጃለታቲ፤ ዮካን እሰ ቶኮፍ ኦፍ ኬንቴ እሰ ካንሞ ቱፈተ። እስንስ ዋቃፊ ማለቀ ተጃጅሉ ህንደንዴሰን።”   


14 ፈሪሶትን ወር ማለቀ ጃለተን ዋን ከነ ሁንደ ዸገአኒ ዬሱስት ቆሰን።  
15 እንስ አከነ እሳኒን ጄዼ፤ “እስን ወረ ፉለ ነሞታ ዱረት ቀጄልቶተ ኦፍ ጎተኒዸ፤ ዋቅን ገሩ ገራኬሰን ቤከ። ወን ነመ ብረት አከ መሌ ከበጀሙ ፉለ ዋቃ ዱረት ጅብሲሳዻቲ።    

በርሲሰ ደበለሜ 
 

16 “ሴሪፊ ራጆትን ሀመ ዮሀንስት ለብሰመን። ዬሮ ሰና ጀልቀቤ ወንጌል ሞቱማ ዋቃ ለለበማ ጅረ፤ ነምን ሁንድኑስ እት ገሉፍ ወል ዺበ።   
17 ሴረ ኬሳ ቱቃን ሁንዱማ ገዲ ዸበሙረ ሰሚፊ ለፍት ዸበሙቱ ሰልጰተ።    


18 “ነምን ኒቲሳ ሂኬ ዱበርቲ ብራ ፉዹ ከምዩ ኤጀ ራወተ፤ ነምን ዱበርቲ ዽርሰሼ ሂክቴ ፉዹስ ኤጀ ራወተ።    

ነምቸ ዱሬሳፊ አልኣዛር 
 

19 “ነምቸ ሶሬሰ ኡፈተ ዺልጌ ሀጲ ከን ቁንጬ ተልባራ ሆጄተሜ ኡፈቴ፣ ጉዩመ ጉያን ቀነኒዻን ጅራቱ ቶኮቱ ቱሬ።   
20 ከረሳ ዱረሞ ነምች ህዬስ አልኣዛር ጄዸሙ ከን ዸግንሳ ሁንድ መመዳኤ ቶኮ ጪሳ ቱሬ።   
21 እንስ ሀምባ ማዲ ሶሬሰ ሰናራ ሀርጨኡሌ ኛቹ ንከጄለ ቱሬ፤ ሰሮትንዩ ዹፈኒ መዳሳ አራቡ ቱረን።    


22 “ጋፍ ቶኮ ነምች ህዬስ ሱን ዱናን ኤርገሞትን ዋቃ እሰ ባተኒ ገረ ቦባ አብረሃምት እሰ ጌሰን፤ ሶሬስችስ ዱኤ አዋለሜ።   
23 ኡቱ ሲኦል ኬሰት ዽጰቻ ጅሩስ ኦል ምልአቴ አብረሃምን ፈጎት፣ አልኣዛርንሞ ቦባ አብረሃም ኬሰት አርጌ።   
24 እንስ እዬ፣ ‘ያ አባኮ አብረሃም፣ ዋን አን እብደ ከነ ኬሰት ዽጰቻ ጅሩፍ ማሎ ገራ ናፍ ላፊቲ አከ እን ፊጤ ቁበሳ ብሻን ኬሰ ጩጴ አረበኮ ናፍ ቀበኔሱፍ አልኣዛርን ናፍ ኤርግ’ ጄዼን።    


25 “አብረሃም ገሩ አከነ ጄዼ ዴብሴ፤ ‘ያ እልመኮ፣ አት በረ ጅሬኘኬቲት ዋን ጋሪ አከ አርገቴ፣ አልኣዛርሞ ዋን ሀማ አከ አርገቴ ያደዹ፤ አመ ገሩ አስት እሰት ቶሌረ፤ አትሞ ዽጰቻ ጅርተ።   
26 ዋን ከነ ሁንደረትስ፣ አከ ወር ኑ ብራ ገረኬሰን ዹፉ በርባደን ዹፉ ህንደንዴኜፍ ዮካን አከ ወር እስን ብራ ገረኬኘት ጬኡ ህንደንዴኜፍ ኑፊ እስን ግዱ ቦለ ጉዳቱ ጅረ።’   


27 “ሶሬስ ሱንስ አከነ ጄዼ ዴብሴ፤ ‘ዮስ ያ አባ፣ አከ አት ገረ መነ አባኮት አልኣዛርን ናፍ ኤርግቱ ስን ከዸዸ፤   
28 አን ኦቦሎተ ሸን ቀባቲ፤ አከ እሳንስ እዶ ዽጵና ከነ ህንዹፍኔፍ እን ዸቄ እሳን ሃአኬከቺሱ።’   


29 “አብረሃም ገሩ፣ ‘እሳን ሙሴፊ ራጆተ ቀቡ፤ እሳኑመ ሃዸገአን’ ጄዼ።    


30 “ዱሬስችስ፣ ‘አከስ ምት፤ ያ አባኮ አብረሃም፤ ዮ ወረ ዱአን ኬሳ ነምን ቶኮ ገረሳኒ ዸቄ ገሩ፣ እሳን ቀልቢ ንጅጂረቱ’ ጄዼን።    


31 “አብረሃምስ፣ ‘እሳን ዮ ሙሴፊ ራጆተ ህንዸጌኜ፣ ዮ ነምን ቶኮ ወረ ዱአን ኬሳ ከኤሌ ህንአመነን’ ጄዼን።”    

ጩቡ፣ አመንቲ፣ ድርቀመ 
 

1 ዬሱስ በረቶተሳቲን አከነ ጄዼ፤ “ወንቶትን አከ ነሞትን ጉፈተን ጎዸን ዹፉን ህንኦሉ፤ ገሩ ነመ ወንቶትን ኩኔን ከራሳቲን ዹፈኒፍ ወዮ!  
2 እን ወረ ጥጥና ከኔን ኬሳ ቶኮሌ ጉፈቺሱ መና ዸጋን ዳኩ ሞርመሳት ህዸሜ ገላነት ኡቱ ደርበተሜ እሳፍ ወየ ቱሬ።   
3 ከናፉ ኦፍ ኤገዻ።   

“ዮ ኦቦሌስኬ የከ ስት ሆጄቴ እሰ እፈዹ፤ ዮ እን ቀልቢ ጅጂረቴሞ ዺፈመ ጎዺፍ።   
4 ዮ እን ጉያ ቶኮት ዬሮ ቶርበ ጩቡ ስት ሆጄቴ ዬሮ ቶርበኑ ስት ዴብኤ፣ ‘አን ቀልቢ ነንጅጂረዸ’ ሲን ጄዼ ዺፈመ ጎዺፍ።”   


5 ኤርገሞትንስ ጎፍታዻን፣ “አመንቲኬኘ ኑ ጉድስ” ጄዸን።   


6 እንስ አከነ ጄዼ ዴብሴ፤ “እስን አመንቲ ጥኖ ሀመ እጀ ሰናፍጫሌ ዮ ቀባተን፣ ሙከ ቅልጡ ከናን፣ ‘ቡቀኢቲ ገላነ ኬሰ ዻበም!’ ጄቹ ደንዴሱ፤ እንስ እስኒ አጀጀመ።    


7 “እስን ኬሳ ነምን ቶኮ ገርብቸ ለፈ ቆቱ ዮካን ከን ሆሎተ ትክሱ ቀበ ሃጄኑ፤ እን ዬሮ ገርብች ሱን አላ ገሉት፣ ‘ደፊ ኮቱቲ ታኢ ዋ ኛዹ’ ጄዻኒ?  
8 ቆደ ከና እን ገርብቸ ሰናን፣ ‘እርባተ ናፍ ቆጴስ፤ ሀመ አን ኛዼ ዹጉት መርጥፈዹቲ ነ ተጃጅል፤ ሰነ ቦዴ አት ንኛታ፤ ንዹግደስ’ ህንጄዹኒ?  
9 ነምችስ ሰበቢ ገርብች ሱን ዋን አጀጀሜ ሰነ ራወቴፍ እሰ ንገለቴፈታ?  
10 ከናፉ እስንስ ዮሙ ዋን አጀጀምተን ሁንደ ራወተንት፣ ‘ኑ ገርቦተ ፋይዳ ህንቀብኔዸ፤ ዋኑመ ሆጄቹ ቀብኑ ቆፈ ሆጄትኔ’ ጄዻ።”   

ለምጣኦትን ኩዸን ፈዩሳኒ 
 

11 ዬሱስ ኡቱ ዬሩሳሌም ዸቁ ሰማርያፊ ገሊላ ግዱ ደርባ ቱሬ።  
12 አኩመ እን ገንደ ቶኮ ሴኔንስ፣ ነሞትን ለምጣአን ኩዸን እሰት ዹፈን። እሳንስ ፈጎ ዸዻበተኒ፣  
13 ሰገሌሳኒ ኦል ፉዸተኒ፣ “ዬሱስ ያ ጎፍታ፣ ኑ ነእ!” ጄዸን።   


14 እንስ ዮሙ እሳን አርጌት፣ “ዸቃቲ ሉቦተት ኦፍ አርግሲሳ!” ጄዼን፤ እሳንስ ኡቱመ ዴማ ጅረኑ ቁልቁላአን።   


15 እሳን ኬሳስ እን ቶኮ ዮሙ ፈዩሳ አርጌት ሰገሌ ጉዳዻን ዋቃፍ ኡልፍነ ኬና ዴብኤ ዹፌ።  
16 አደሳቲንስ ሚለ ዬሱስረት ጎምብፈሜ እሰ ገለቴፈቴ፤ እንስ ነመ ሰማርያ ቱሬ።   


17 ዬሱስስ አከነ ጄዼ ጋፈቴ፤ “ኩርነኑ ቁልቁላአኒሩ ምቲ? ዮስ ወር ሀፈን ሰገለን ኤሰ ዸቀን?  
18 ነመ ኦርማ ከነ መሌ ነምን ዴብኤ ዋቃፍ ገለተ ገልቹ ቶኮዩ ህንአርገምኔ?”  
19 ዬሱስስ፣ “ከኢ ዴም፤ አመንቲንኬ ስ ፈይሴራቲ” ጄዼን።   

ዹፋቲ ሞቱማ ዋቃ 
 
17፥26፣27 ኩወፈ – ማቴ 24፥37‑39  


20 ፈሪሶትንስ ሞቱማን ዋቃ ዮም አከ ዹፉ ዬሱስን ጋፈተን፤ እንስ አከነ ጄዼ ዴብሴፍ፤ “ሞቱማን ዋቃ ነመት ሙልአቻ ህንዹፉ፤   
21 ነሞትንስ፣ ‘ሞቱማን ዋቃ ኩኖ አስ ጅረ’ ዮካን ‘ኩኖ አች ጅረ’ ህንጄዸን፤ ሞቱማን ዋቃ እስን ግዱ ጅራቲ።”   


22 እንስ በረቶተሳቲን አከነ ጄዼ፤ “ዬሮን እስን እት ጉዮተ እልመ ነማ ኬሳ እሰ ቶኮ አርጉ ሀውተን ንዹፈ፤ ገሩ ህንአርግተን።   
23 ነሞትን፣ ‘እን ኩኖ አች ጅረ!’ ዮካን ‘ኩኖ አስ ጅረ’ እስኒን ጄዹ፤ እስን ገሩ ህንዸቅና፤ እሳን ዱካስ ህንቡእና።   
24 እልም ነማ ጉያሳት አኩመ በለቄስ በለቄሰኤ ገመ ቶኮ ሀመ ገመ ካኒት ሰሚ እብሱ ንተኣቲ።   
25 እን ገሩ ዱራን ዱርሴ አከ መሌ ዽጰቹፊ ዸሎተ ከናን ቱፈተሙ ቀበ።    


26 “አኩመ በረ ኖህ ተኤ ሰነ፣ ዬሮ እልመ ነማትስ አከሱመ ንተአ።   
27 ሀመ ጋፈ ኖህ ዶኒ ሴኔት ነሞትን ኛቻ፣ ዹጋ፣ ፉዻ፣ ሄሩማስ ቱረን። ብሻን በዲሳስ ዹፌ ሁንደሳኒ በሌሴ።    


28 “በረ ሎጥስ አከሱመ ቱሬ፤ ነሞትን ኛቻ፣ ዹጋ፣ ብተቻ፣ ጉርጉረቻ፣ ብቅልቱ ዻበቻ፣ መነስ እጃረቻ ቱረን።   
29 ጉያ ሎጥ ሶዶሚ በኤት ገሩ እብዲፊ ድኚን ሰሚራ ሮቤ ሁንደሳኒ በሌሴ።    


30 “ጉያ እልም ነማ ሙልአቱትስ አከሱመ ተአ።   
31 ጉያ ሰነ ነምን በንቲ መናረ ጅሩ ከን መነ ኬሳ ምአ ቀቡ ምአ ሰነ ፉዸቹፍ ገድ ቡኡ ህንመሉ። አከሱመሞ ነምን ለፈ ቆቲሳ ኬሰ ጅሩ ቶኮዩ ዋን ቶኮፍሌ መነት ህንዴብእን።   
32 ኒቲ ሎጥ ያደዻ!  
33 ነምን ሉቡሳ ኤገቹ ያሉ ከምዩ ሉቡሳ ንዸበ፤ ነምን ሉቡሳ ዸቡ ከምዩ ሉቡሳ ንቱርፈተ።   
34 አን እስንትን ህመ፤ ሀልከን ሰነ ነሞትን ለመ ስሬ ቶኮረ ንረፉ፤ እን ቶኮ ንፉዸተመ፤ ካንሞ ንሀፈ።   
35 ዱበርቶትን ለመ ወሊ ወጅን ምዻን ዳኩ፤ እሼን ቶኮ ንፉዸተምት፤ ካንሞ ንሀፍት።  [  
36 ነሞትን ለመ ለፈ ቆቲሳ ኬሰ ጅሩ፤ ቶኮ ንፉዸተመ፤ ካንሞ ንሀፈ።”]*   


37 እሳንስ፣ “ያ ጎፍታ፣ ኤሰት?” ጄዸኒ ጋፈተን።  

እንስ፣ “እዶ ረቅን ጅሩት ጎጎጮሮወን ወልት ቀበሙ” ጄዼ ዴብሴፍ።    

 18

ፈኬኘ ሃዸ ህዬሳ ቶኮ 
 

1 ዬሱስስ አከ እሳን ዬሮ ሁንደ ከዸቹ ቀበኒፊ አከ እሳን አብዲ ህንኩተትኔ እሳን በርሲሱፍ ጄዼ ፈኬኘ ቶኮ በረቶተሳት ህሜ።  
2 እንስ አከነ ጄዼ፤ “መጋላ ቶኮ ኬሰ አባ ሙርቲ ከን ዋቀ ህንሶዳትኔ፣ ነመስ ከን ህንከበጅኔ ቶኮቱ ቱሬ።   
3 ሃት ህዬሳ ቶኮስ መጋላ ሰነ ኬሰ ቱርቴ፤ እሼንስ፣ ‘ዲነኮረት ሙርቲ ቀጄላ ናፍ ኬን’ ጄቴ እሰት ዴዴብኣ ቱርቴ።    


4 “እንስ ዬሮ ገባባፍ ድዴ ቱሬ፤ ኤርገሲ ገሩ አከነ ጄዼ ገራሳት ያዴ፤ ‘አን ዮን ዋቀ ህንሶዳትኔሌ፣ ዮን ነመስ ህንከበጅኔሌ፣   
5 ሰበቢ ኒቲን ኩን ዴዴብቴ ነ ረክፍቱፍ ሙርቲ ቀጄላ ነንኬናፍ፤ ዮ ከና አቺ ዴዴብቴ ነ ደዸብሲፍት።’ ”   


6 ጎፍታንስ አከነ ጄዼ፤ “ኤጋ ዋን አብቺ ሙርቲ ደባን ሱን ጄዹ ዸገኣ፤   
7 ዋቅንሞ ፍለተምቶተሳ ወረ ሀልከኒ ጉያ ገረሳት እየተኒፍ ሙርቲ ቀጄላ ህንኬኑ? እሳን ዱራ ቱርሳሬ?  
8 አን እስንትን ህመ፤ እን ደፌ ሙርቲ ቀጄላ ኬናፍ፤ ገሩ እልም ነማ ጋፈ ዹፉ ለፈረት አመንቲ ንአርገታ?”   

ፈኬኘ ፈሪስቻቲፊ ነምቸ ቀረጠ ወልት ቀቡ 
 

9 ዬሱስስ ነሞተ ቀጄሉማ ኦፊት አመነኒ ወረ ካንሞ ቱፈተንት አከነ ጄዼ ፈኬኘ ከነ ህሜ።  
10 “ነሞትን ለመ ዋቀ ከዸቹፍ ገረ መነ ቁልቁሉማት ኦል በአን፤ እሳንስ ፈሪስቸ ቶኮፊ ነመ ቀረጠ ወልት ቀቡ ቶኮ ቱረን።   
11 ፈሪስች ከኤ ዻበቴ፣ ዋኤ መታሳ አከነ ጄዼ ከዸቴ፤ ‘ያ ዋቀዮ፣ አን አከ ነሞተ ካኒ ጄቹንስ አከ ሳምቶታ፣ ጀልኦታፊ ሰጋገልቶታ ኬሱመቱ ዋን አከ ነምቸ ቀረጠ ወልት ቀቡ ከና ህንተእኒፍ ስን ገለቴፈዸ።   
12 አን ቶርበንት ዬሮ ለመ ነንሶመ፤ ዋነን አርገዹ ሁንዱማራስ ሀርከ ኩዸን ኬሳ ቶኮ ነንኬነ።’   


13 “ነምች ቀረጠ ወልት ቀቡ ሱን ገሩ ፈጎ ዻበቴ፣ ቆመሳ ዸዸኣ፣ ‘ያ ዋቀዮ፣ አን ነመ ጩበማዻቲ ና ነእ!’ ጄዼ መሌ እጀሳቲንሌ ኦል ጄዼ ገረ ሰሚ ህንእላሌ።    


14 “አን እስንትን ህመ፤ ነምች ኩን ነምቸ ዱራረ ፉለ ዋቃ ዱረት ቀጄላ ተኤ መነሳት ገሌ። ነምን ኦል ኦፍ ቀቡ ሁንድኑ ገድ ቀበማቲ፤ ነምን ገድ ኦፍ ቀቡ ገሩ ኦል ቀበመ።”   

ዬሱሲፊ እጆሌ ጥጥኖ 
 
18፥15‑17 ኩወፈ – ማቴ 19፥13‑15፤ ማር 10፥13‑16  


15 ነሞትን አከ እን ሀርከ እሳንረ ካኤ እሳኒፍ ከዸቱፍ ዳእመንስ ዬሱስት ፍዳ ቱረን። በረቶትን ገሩ ዮሙ ዋን ከነ አርገንት እሳን እፈተን።  
16 ዬሱስ ገሩ እጆሌ ሰነ ኦፍት ዋሜ አከነ ጄዼ፤ “እጆሌን ጥጥኖን ገረኮ ሃዹፈኒቲ ህንዾውና፤ ሞቱማን ዋቃ ከን ወረ አከናቲ።   
17 አን ዹጉመን እስንት ህመ፤ ነምን አኩመ እጆሌት ሞቱማ ዋቃ ህንስመትኔ ከምዩ ጎንኩማ እት ህንገሉ።”   

ፈኬኘ ዱሬሳቲፊ ሞቱማ ዋቃ 
 
18፥18‑30 ኩወፈ – ማቴ 19፥16‑29፤ ማር 10፥17‑30  


18 ቡልቻን ቶኮ፣ “ያ በርሲሳ ጋሪ፣ አን ጅሬኘ በረ በራ ዻሉፍ ማል ጎቹን ቀበ?” ጄዼ እሰ ጋፈቴ።   


19 ዬሱስስ አከነ ጄዼ ዴብሴ፤ “አት ማሊፍ ጋሪ ናን ጄተ? ዋቀ ቶክቸ መሌ ጋሪን ህንጅሩ።   
20 አት አጀጀወን ንቤክተ፤ ‘ህንኤጅን፤ ህንአጄስን፤ ህንሀትን፤ ሶባን ዹጋ ህንበእን፤ አባኬቲፊ ሃዸኬቲፍ ኡልፍነ ኬን።’*”   


21 ነምችስ፣ “አን እጆሉማኮቲ ጀልቀቤ አጀጀወን ከኔን ሁንደ ኤጌረ” ጄዼ።   


22 ዬሱስስ ዮሙ ዋን ከነ ዸገኤት፣ “አመሌ ዋን ቶኮቱ ስ ዱራ ህርአተ፤ ዋን ቀብዱ ሁንደ ጉርጉሪ ህዬዪፍ ኬን፤ ሰሚ ኬሰት በዻዹማ ንቀባታ። ኤርገሲ ኮቱ ነ ዱካ ቡእ” ጄዼን።   


23 እን ዮሙ ዋን ከነ ዸገኤት ባይኤ ገዴ፤ አከ መሌ ሶሬሰ ቱሬቲ።  
24 ዬሱስስ እሰ እላሌ አከነ ጄዼ፤ “ሞቱማ ዋቃት ገሉን ሶሬዪፍ አከም ረክሳዸ!  
25 ዹጉማን ነምን ሶሬስ ሞቱማ ዋቃት ገሉረ ቃወ ልልሞ ኬሰ በኡቱ ጋላፍ ሰልጰተ።”   


26 ወር ዋን ከነ ዸገአንስ፣ “ዮስ ኤኙቱ ፈዩ ደንደአሬ?” ጄዸኒ ጋፈተን።   


27 ዬሱስስ፣ “ወን ነማፍ ህንደንደአምኔ፣ ዋቃፍ ንደንደአመ” ጄዼ ዴብሴ።   


28 ጴጥሮስስ፣ “ኩኖ፣ ኑ ዋን ቀብኑ ሁንደ ዺፍኔ ስ ዱካ ቡኔረ” ጄዼን።   


29 ዬሱስሞ አከነ እሳኒን ጄዼ፤ “አን ዹጉመን እስንት ህመ፤ ነምን ሰበቢ ሞቱማ ዋቃቲፍ ጄዼ መነ ዮካን ኒቲ ዮካን ኦቦሎተ ዮካን ሃዻፊ አባ ዮካን እጆሌ ዺሴ፣   
30 በረ ከነ ኬሰ ደቻ ባይኤ፣ በረ ዹፉፍ ጅሩ ኬሰሞ ጅሬኘ በረ በራ ኡቱ ህንአርገን ሀፉ ቶኮዩ ህንጅሩ።”   

ዬሱስ ዬሮ ሰደፋ ዋኤ ዱአሳ ዱበቴ 
 
18፥31‑33 ኩወፈ – ማቴ 20፥17‑19፤ ማር 10፥32‑34  


31 ዬሱስ ወረ ኩዸ ለማን ኮጳት ባሴ አከነ ጄዼን፤ “ኩኖ ኑ ዬሩሳሌምት ኦል በኣ ጅረ፤ ወን ራጆትን ዋኤ እልመ ነማ በሬሰን ሁንድኑስ ንራወተመ።   
32 እን ደበርፈሜ ነሞተ ኦርማት ንኬነመ። እሳንስ እሰት ቆሱ፤ እሰ አረብሱ፤ እሰት ቱፉ፤ እሰ ገረፉ፤ እሰ አጄሱስ።   
33 እንስ ጉያ ሰደፋት ዱኣ ንከአ።”   


34 በረቶትን ገሩ ዋን ከነ ሁንደ ኬሳ ቶኮሌ ህንሁበትኔ፤ ሂካንሳስ እሳን ዱራ ዾክፈሜ ቱሬ። እን ማል አከ ዱበቻ ቱሬስ እሳኒፍ ህንገሌ።   

ነምች ጃማን ቶኮ ፈይፈሙሳ 
 
18፥35‑43 ኩወፈ – ማቴ 20፥29‑34፤ ማር 10፥46‑52  


35 ዬሮ ዬሱስ ዬርኮት ዽኣቴት፣ ነምች ጃማን ቶኮ ቀርቀረ ከራ ታኤ ከዸቻ ቱሬ።  
36 እንስ አከ ቱትን ነሞታ ከራ ሰነ ደርባ ጅሩ ዸጌኛን፣ ዋን ተኣ ቱሬ ጋፈቴ።  
37 እሳንስ፣ “ዬሱስ ነመ ናዝሬትቱ አሲን ደርባ ጅረ” ጄዸኒ እሰት ህመን።   


38 እንስ፣ “ዬሱስ፣ ያ እልመ ዳዊት፣ ነ ማር!” ጄዼ እዬ።   


39 ነሞትን ፉለ ዱረ ዴማ ቱረንስ አከ እን ጨልእሱፍ እሰ እፈተን፤ እን ገሩ፣ “ያ እልመ ዳዊት ነ ማር!” ጄዼ እቱመ ጫልችሴ እዬ።   


40 ዬሱስስ ዻበቴ አከ እሳን ነምቸ ገረሳ ፍደን አጀጄ። ዮሙ እን ገረሳት ዽኣቴት ዬሱስ አከነ ጄዼ እሰ ጋፈቴ፤  
41 “አከ አን ማል ሲፍ ጎዹ በርባደ?”  

ነምችስ፣ “ያ ጎፍታ፣ አን አርጉን በርባደ” ጄዼ ዴብሴ።   


42 ዬሱስስ፣ “አርግ፤ አመንቲንኬ ስፈይሴራ” ጄዼን።  
43 እንስ ዬሩመ ሰነ አርጌ ዋቀ ጀጀቻ ዬሱስ ዱካ ቡኤ። ነሞትን ሁንድኑስ ዮሙ ዋን ከነ አርገንት ዋቀ ጀጀን።    

 19

ዬሱሲፊ ዘኬዎስ 
 

1 ዬሱስ ዬርኮ ሴኔ አች ኬሰ ደርባ ቱሬ።  
2 ነምች ዘኬዎስ ጄዸሙ ቶኮስ አች ቱሬ፤ እንስ ሀንገፈ ወረ ቀረጠ ወልት ቀበኒቲፊ ሶሬሰ ቱሬ።  
3 እንስ ዬሱስ ነመ አከሚ አከ ተኤ አርጉ በርባዴ፤ ገሩ ገባባ ዋን ቱሬፍ፣ ሰበቢ ባይእነ ነሞታቲፍ እሰ አርጉ ህንደንዴኜ።  
4 ዬሱስ ዋን ከራ ሰነረ ደርባ ቱሬፍ፣ ዘኬዎስ እሰ አርጉፍ ጄዼ ፊጌ ዱረ ደርቤ ሙከ ቅልጡ ቶኮ ያበቴ።   


5 ዬሱስ ዮሙ እዶ ሰነ ገኤት ኦል ምልአቴ፣ “ያ ዘኬዎስ፣ ሀርአ መነኬ ኦሉን ነረ ጅራቲ ደፊ ገድ ቡእ” ጄዼን።  
6 እንስ ዮሙሱመ ገድ ቡኤ ገመቹዻን እሰ ስመቴ።   


7 ነሞትን ሁንድኑ ዮሙ ዋን ከነ አርገንት፣ “እን ኬሱማ ‘ነመ ጩበማ’ ተኡ ዸቄ!” ጄዸኒ ጉንጉሙ ጀልቀበን።   


8 ዘኬዎስ ገሩ ከኤ ዻበቴ ጎፍታዻን፣ “ያ ጎፍታ ኩኖ፣ አን ወለካ ቀቤኘኮ ህዬዪፍ ነንኬነ፤ አን ዮን ነመ ቶኮሌ ጎዎምሴ ሳሜ ጅራዼ፣ ዋነን ፉዸዼ ሰነ ሀርከ አፉር ጎዼ ነንዴብሰ” ጄዼ።   


9 ዬሱስ ዴብሴ አከነ ጄዼን፤ “ነምች ኩንስ ዋን እልመ አብረሃም ተኤፍ፣ ሀርአ ፈይን መነ ከናፍ ዹፌረ።   
10 እልም ነማ እሰ በዴ በርባዱፊ ፈይሱዻፍ ዹፌቲ።”   

ፈኬኘ ምናኒ ኩዸነኒ 
 
19፥12‑27 ኩወእ – ማቴ 25፥14‑30  


11 ዬሱስስ ኡቱመ እሳን ዋን ከነ ዸገኣ ጅረኑ እት ፉፌ፣ ፈኬኘ ቶኮ እሳንት ህሜ፤ ከነስ ሰበቢ እን ዬሩሳሌምት ዽኣቴፊ ሰበቢ ነሞትን ዋን ሞቱማን ዋቃ ዬሩመ ሰነ ሙልአቱ ሴአኒፍ ዱበቴ።  
12 እንስ አከነ ጄዼ፤ “ነምች ሰኚ ሞቲ ቶኮ ሙደሜ ሞቲ ተኤ ዴብኡፍ ብየ ፈጎ ዸቄ።   
13 ነምች ሱንስ ገርቦተሳ ኬሳ ነመ ኩዸን ዋሜ፣ ‘ሀመ አን ዴብኡት ማለቀ ከናን ደልደላ’ ጄዼ ምናኒ ኩዸን እሳንት ኬኔ።    


14 “ነሞትን ብየሳ ገሩ እሰ ጅበኒ፣ ‘አከ ነምች ኩን ኑረት ሞቲ ተኡ ህንፌኑ!’ ጄዸኒ በከ ቡኦተሳኒ እሰ ዱባን ኤርገተን።    


15 “እንስ ኤርገ ሙደሜ ሞቲ ተኤ ዴብኤ ቦዴ ገርቦትን እን ማለቀ እት ኬኔ ቱሬ ሱን እቲን ደልደለኒ ማል አከ አርገተን ቤኩፍ ጄዼ ነመ እት ኤርጌ እሳን ዋምስሴ።    


16 “ገርብች ጀልቀባ ዹፌ፣ ‘ያ ጎፍታ፣ ምናኒንኬ ምናኒ ገረ ብራ ኩዸን ዸሌረ’ ጄዼን።    


17 “ጎፍታንሳስ ዴብሴ፣ ‘ያ ገርብቸ ጋሪ፣ አት ዋን ጋሪ ሆጄቴ። ሰበቢ አት ዋን አከ መሌ ጥኖረት አመነማ ታቴፍ፣ መጋላ ኩዸንረት ታይታ ቀባዹ’ ጄዼን።    


18 “ገርብች ለመፋንስ ዹፌ፣ ‘ያ ጎፍታ፣ ምናኒንኬ ምናኒ ገረ ብራ ሸን ዸሌረ’ ጄዼን።    


19 “ጎፍታንሳስ ዴብሴ፣ ‘አትስ መጋላ ሸንረት ሞእ’ ጄዼን።    


20 “እን ሰደፋንሞ ዹፌ አከነ ጄዼ፤ ‘ያ ጎፍታ፣ ምናኒንኬ ኩኖት፤ አን ሁጩዻን መሬ ዾክሴን ቱሬ።   
21 አት ገረ ጀቤሰ ዋን ታቴፍ አን ስን ሶዳዼ፤ አት ዋን ህንካአወትን ፉዸተ፤ ዋን ህንፈጫስንስ ሃመተ።’   


22 “ጎፍታንሳስ ዴብሴ አከነ ጄዼ፤ ‘ያ ገርብቸ ሀማነነ፤ አን ዱቡመ አፋንኬቲቲን ስትን ሙረ፤ አት አከ አን ነመ ደባ ዋን ህንካአወትን ፉዸቱ፣ ዋን ህንፈጫስንስ ሃመቱ ተኤ ቤክተ ምቲ?  
23 ዮስ አከ አን ዮሙን ዴብኡት ዸለሳ ወጅን ፉዸዹፍ ማሊፍ ማለቀኮ መነ ባንኪ ናፍ ህንካእንሬ?’   


24 “ጎፍትችስ ወረ አች ዸዻበተኒን፣ ‘ምናኒ ሰነ እሰ ሀርካ ፉዻቲ ነምቸ ምናኒ ኩዸን ቀቡፍ ኬና’ ጄዼ።    


25 “እሳንስ ዴብሰኒ፣ ‘ያ ጎፍታ፣ እን ዱራኑ ምናኒ ኩዸን ቀበ’ ጄዸኒን።    


26 “እንሞ ዴብሴ አከነ ጄዼ፤ ‘አን እስንትን ህመ፤ ከን ቀቡ ሁንዳፉ እት ደበለሜ ንኬነመ፤ ከን ህንቀብኔ ገሩ ወን እን ቀቡዩ እራ ፉዸተመ፤   
27 ዲኖተኮ ከኔን አከ አን እሳንረት ሞቲ ተኡ ህንበርባድንሞ አስ ፍዳቲ ፉለኮ ዱረት እሳን ጎጎረኣ።’ ”   

ዬሱስ አከ ሞቲት ዬሩሳሌም ሴኑሳ 
 
19፥29‑38 ኩወፈ – ማቴ 21፥1‑9፤ ማር 11፥1‑10  

19፥35‑38 ኩወፈ – ዮሀ 12፥12‑15  


28 ዬሱስ ኤርገ ዋን ከነ ዱበቴ ቦዴ ዬሩሳሌምት ኦል በኡፍ እሳን ዱረ ዴማ ቱሬ።  
29 እንስ አኩመ ቤተ ፋጌፊ ቢታንያ ከኔን ቱሉ ጋረ ኤጄርሳ ጄዸሙ ብራ ሰነት ዽኣቴን በረቶተሳ ኬሳ ለመ ኤርጌ፤  
30 አከነስ እሳኒን ጄዼ፤ “ገረ ገንደ ፉለኬሰን ዱረ ጅሩ ሰና ዸቃ፤ አኩመ አች ሴንተኒንስ፣ እልሞ ሀሬ ከን ነምን ቶኮዩ ተኩማ ህንያበትን ቶኮ አችት ህዸሜ ጅሩ ንአርገቱ። እሰ ሂካቲ አስ ፍዳ።   
31 ዮ ነምን ቶኮዩ፣ ‘እስን ማሊፍ ሂክቱ?’ ጄዼ እስን ጋፈቴ፣ ‘ጎፍታቱ እሰ በርባደ’ ጄዻ።”   


32 ወር ኤርገመንስ ዸቀኒ ዋን ሁንደ አኩመ እን እሳንት ህሜት አርገተን።  
33 ኡቱ እሳን እልሞ ሀሬ ሰነ ሂካ ጅረኑስ ወር ሀሬ ሰና፣ “እልሞ ሀሬ ከነ ማሊፍ ሂክቱ?” ጄዸኒ እሳን ጋፈተን።   


34 እሳንስ፣ “ጎፍታቱ እሰ በርባደ” ጄዸኒ ዴብሰን።   


35 እልሞ ሀሬ ሰነስ ዬሱስት ፍደን፤ ኡፈተሳኒስ ሀሬ ሰነረ ቡሰን፤ ዬሱስንስ እረ ቴስሰን።  
36 ኡቱ እን ዴሙስ ነሞትን ኡፈተሳኒ ከራረ አፈን።   


37 ዬሮ እን ዳንዲ ቱሉ ኤጄርሳራ ገድ ቡኡት ዽኣቴትስ፣ በረቶትን ሁንድ ሆጂ ድንቂ አርገኒ ቱረን ሁንደት ገመደኒ፣ ሰገሌ ጉዳዻን አከነ ጄዸኒ ዋቀ ገለቴፈቹ ጀልቀበን።   


38 “ሞቲን መቃ ጎፍታቲን ዹፉ ኤብፈማዸ!”*  

   
 
“ነጋን ሰሚረት፣ ኡልፍንስ ኦል ጉባት!”   


39 ነሞተ አች ቱረን ኬሳስ ፈሪሶትን ቶኮ ቶኮ ዬሱሲን፣ “ያ በርሲሳ፣ በረቶተኬ እፈዹ!” ጄዸን።   


40 እንስ ዴብሴ፣ “አን እስንትን ህመ፤ ዮ እሳን ጨልእሰንሌ ዸጎትን ንእዩ” ጄዼን።   


41 ዬሱስስ ዮሙ ዬሩሳሌምት ዽኣቴ መጋለቲ አርጌት ንቦኤፍ፤  
42 አከነስ ጄዼ፤ “ኡቱ አቱምት ዋን ሀርአ ነጋ ሲፍ ኬኑ ቤክቴ ጋሪ ቱሬ! አመ ገሩ እጀኬ ዱራ ዾክፈሜረ።   
43 ጉዮትን እት ዲኖትንኬ ኮቢ ስት እጃረኒ፣ ስመርሰኒ፣ ከራ ሁንዳንስ በኡ ስዾወን ስት ንዹፉቲ።   
44 ዲኖትን ስኢፊ እጆሌኬ ወረ ደላኬ ኬሰ ጅራተን ብዮት መኩ። እሳን ዸጋ ቶኮ ዸጋ ካንረት ህንዺሰን፤ አት ዬሮ እት ዋቅን ገረኬ ዹፉ ህንቤክኔቲ።”   

ዬሱስ መነ ቁልቁሉማ ኬሰት 
 
19፥45፣46 ኩወፈ – ማቴ 21፥12‑16፤ ማር 11፥15‑18፤ ዮሀ 2፥13‑16  


45 ዬሱስ መነ ቁልቁሉማ ሴኔ ወረ ጉርጉረቻ ቱረን አርኡ ጀልቀቤ።  
46 እንስ፣ “ ‘መንኮ መነ ከዸትና ተአ’ ጄዸሜ በሬፈሜረ፤ እስን ገሩ ‘ሆልቀ ሳምቶታ’ ጎተኒርቱ”† እሳኒን ጄዼ።   


47 ጉዩመ ጉያንስ መነ ቁልቁሉማ ኬሰት በርሲሳ ቱሬ፤ ሉቦትን ሀንገፎትን፣ በርሲስቶትን ሴራቲፊ ዱረ ቡኦትን ሰባ ገሩ እሰ አጄሱዻፍ ጀቤሰኒ በርባዳ ቱረን።  
48 ተኡስ እሳን ከራ እቲን እሰ አጄሰን ህንአርገትኔ፤ ነሞትን ሁንድኑ ያደ ቶኮን ዋን እን ዱበቴ ዸጌፈቻ ቱረኒቲ።    

 20

ታይታን ዬሱስ ጋፊ ኡሜ 
 
20፥1‑8 ኩወፈ – ማቴ 21፥23‑27፤ ማር 11፥27‑33  


1 ጋፍ ቶኮ ኡቱ ዬሱስ መነ ቁልቁሉማ ኬሰት ነሞተ በርሲሱ፣ ኡቱ ወንጌለስ ለለቡ ሉቦትን ሀንገፎትኒፊ በርሲስቶትን ሴራ ማንጉዶተ ወጅን ገረሳ ዹፈን።  
2 እሳንስ፣ “አት አከ ታይታ ማሊቲን ዋን ከነ ሆጄቱ ኑት ህም። ኤኙቱ ታይታ ከነ ሲፍ ኬኔ” ጄዸን።   


3 እንስ አከነ ጄዼ ዴብሴ፤ “አንስ ጋፊ ቶኮን እስን ጋፈዸ። እስንሞ ነት ህማ፦   
4 ጩጳን ዮሀንስ ሰሚራ ዹፌሞ ነመ ብራ ዹፌ?”   


5 እሳንስ ወሊን መርአተኒ አከነ ጄዸን፤ “ዮ ኑ፣ ‘ሰሚራ ዹፌ’ ጄኔ እንሞ፣ ‘እስን ማሊፍ እሰ ህንአመንንሬ?’ ጄዼ ኑ ጋፈተ።  
6 ዮ ኑ፣ ‘ነመ ብራ ዹፌ’ ጄኔ ገሩ ነሞትን ሁንድኑ አከ ዮሀንስ ራጂ ተኤ ዋን አመነኒፍ ዸጋዻን ኑ ቱሙ።”   


7 ከናፍ እሳን፣ “እን ኤሳ አከ ዹፌ ኑ ህንቤክኑ” ጄዸን።   


8 ዬሱስሞ፣ “አንስ ታይታ ማሊቲን አከን ዋን ከነ ሆጄዹ እስንት ህንህሙ” ጄዼን።   

ፈኬኘ ቆቱወኒ 
 
20፥9‑19 ኩወፈ – ማቴ 21፥33‑46፤ ማር 12፥1‑12  


9 እንስ አከነ ጄዼ ፈኬኘ ከነ ነሞተት ህሙ ጀልቀቤ፤ “ነምች ቶኮ እዶ ዻበ ወይኒረ ወይኒ ዻበቴ፣ ቆናን ቡልቶተት ክራ ኬነቴ ብየ ፈጎ ዸቄ ዬሮ ዼራ ቱሬ።   
10 እንስ ዬሮ ምዻን ወልት ቀበሙት አከ እሳን እጀ እዶ ዻበ ወይኒራ ዋ ኬነኒፍ ገርብቸ ቶኮ ቆቱወን ሰነት ኤርገቴ። ቆቱወን ሱን ገሩ ቱመኒ ሀርከ ዱዋ ኦፍራ እሰ ዴብሰን።   
11 እንስ ገርብቸ ብራ ኤርገቴ፤ እሳን ገሩ እሰስ ቱመኒ፣ ቃኔሰኒስ ሀርከ ዱዋ ኦፍራ እሰ ዴብሰን።   
12 አመሌ ገርብቸ ሰደፋ ኤርገቴ፤ እሳንሞ እሰስ መዴሰኒ ገድ እሰ ደርበተን።    


13 “ኤርገሲ አብች እዶ ዻበ ወይኒ፣ ‘ማል ጎቹ ናፍ ወየ? ከኤን እልመኮ ጃለተማ እት ኤርገ፤ ተሪ እሰ ንከበጁ ተኣቲ’ ጄዼ።    


14 “ቆቶትን ሱን ገሩ ዮሙ እሰ አርገንት፣ ‘ዻልቱን እሰ ከነ፤ ኮታ እሰ አጄፍና፤ ዻል ሱን ከንኬኘ ተኣቲ’ ጄዸኒ ወሊ ወጅን ዱዱበተን።   
15 ከናፉ እሳን እዶ ዻበ ወይኒ ኬሳ ገድ ባሰኒ እሰ አጄሰን።   

“ኤጋ አባን እዶ ዻበ ወይኒ ሰና ማል እሳን ጎዽነ ላተ?  
16 እን ዹፌ ቆቱወን ሰነ ንአጄሰ፤ እዶ ዻበ ወይኒ ሰነስ ነሞተ ብራት ኬነተ።”  

ነሞትንስ ዮሙ ዋን ከነ ዸገአንት፣ “ዋቅን ዋን ከነ ህንፍድን!” ጄዸን።   


17 ዬሱስስ እሳን እላሌ፣ አከነ ጄዼ፤ “ኤጋ እን፣   

“ ‘ዸጋን እጃርቶትን ቱፈተን   

ዸጋ ጎሌ ተኤረ ጄዸሜ በሬፈሜ ማል ጄቹሳትሬ’*?   


18 ነምን ዸጋ ሰነረት ኩፉ ሁንድኑ ጨጨቤ ቡቱተ፤ ነምን ዸግች እረት ኩፉ ከምዩ ንዳከመ።”   


19 በርሲስቶትን ሴራቲፊ ሉቦትን ሀንገፎትን አከ እን ፈኬኘ ከነ እሳኒን ሞርሙዻን ዱበቴ ዋን ቤከኒፍ ዬሩመ ሰነ እሰ ቀቡ በርባደን። ገሩ ነሞተ ሰነ ሶዳተን።   

ቄሳሪፍ ግብረ ከፈሉ 
 
20፥20‑26 ኩወፈ – ማቴ 22፥15‑22፤ ማር 12፥13‑17  


20 ጀርስ እሰ ጋዳ፣ አከ እሳን ዋን እን ዱበቱን እሰ ቀበኒ ደበርሰኒ ሁምናፊ ታይታ ቡልቻት እሰ ኬነኒፍ ጄዸኒ በሳስቶተ ነመ ነጋ ኦፍ ፈኬሰን ኤርገን።  
21 በሳስቶትን ሱንስ አከነ ጄዸኒ እሰ ጋፈተን፤ “ያ በርሲሳ፣ ኑ አከ አት ዋን ቀጄላ ዱበቱፊ ዋኑመ ቀጄላ በርሲፍቱ፣ አከሱመስ አከ አት ዹጋዻን ከራ ዋቃ በርሲሱ መሌ ነመ ወል ህንጫልችፍኔ ቤክነ።  
22 ቄሳሪፍ ግብረ ከፈሉን ኤየመሜረሞ ህንኤየመምኔ?”†   


23 እን ገሩ ሀጡማሳኒ አርጌ አከነ እሳኒን ጄዼ፤  
24 “ሜ ዲናሪ ቶኮ ነት አርግሲሳ። ፈኪፊ ከተቢ ኤኙቱ እሰረ ጅረ?”  

እሳንስ፣ “ከን ቄሳር” ጄዸኒ ዴብሰን።   


25 ከነረት እን፣ “ዮስ ከን ቄሳር ቄሳሪፍ፣ ከን ዋቃሞ ዋቃፍ ኬና” ጄዼን።   


26 እሳንስ ዋን እን ዱበቴን ፉለ ነሞታ ዱረት እሰ ቀቡ ህንደንዴኜ። ዴቢሳስ ድንቅሲፈተኒ ጨልእሰን።   

ጋፊ ዋኤ ዱኣ ከኡ 
 
20፥27‑40 ኩወፈ – ማቴ 22፥23‑33፤ ማር 12፥18‑27  


27 ሰዱቆተ ዱኣ ከኡን ህንጅሩ ጄዸን ኬሳ ቶኮ ቶኮ ዋ ጋፈቹፍ ጄዸኒ ገረ ዬሱስ ዹፈን፤  
28 አከነስ ጄዸን፤ “ያ በርሲሳ ዮ ኦቦሌስ ነመ ቶኮ ኒቲ ፉዼ ኡቱ እጆሌ ህንዸልችን ዱኤ፣ አከ ነምች ሱን ኒቲ ሰነ ዻሌ እጆሌ ዸልቼ ኦቦሌሰሳቲፍ ሰኚ ደበርሱ ሙሴን ኑ በሬሴረ።  
29 ኩኖ ኦቦሎተ ቶርበቱ ቱሬ። እን ሀንገፍን ኒቲ ፉዼ እጆሌ መሌ ዱኤ።  
30 እን ለመፋን፣  
31 እን ሰደፋንስ እሼ ፉዸን፤ ሃሉመ ወል ፈካቱን እሳን ቶርበኑ ኡቱ እጆሌ ህንዸልችን ዱአን።  
32 ዹመረት ዱበርትቲንስ ንዱቴ።  
33 ኤጋ ጉያ ዱኣ ከኡት እሼን ኒቲ እሰ ከሚ ታት? ቶርበንሳኒዩ እሼ ፉዸኒሩቲ።”   


34 ዬሱስስ አከነ ጄዼ ዴብሴፍ፤ “ነሞትን አዱኛ ከና ንፉዹ፤ ንሄሩሙስ።   
35 ወር አዱኛ ዹፉፍ ጅሩፊ ዱኣ ከኡ ኬሰት ህርማቹን እሳኒ መሉ ገሩ ህንፉዸን፤ ህንሄሩመንስ።   
36 እሳን ዋን አከ ኤርገሞታ ተአኒፍ ዴብአኒ ህንዱአን፤ ዋን እጆሌ ዱኣ ከኡ ተአኒፍስ እሳን እጆሌ ዋቃት።   
37 ገሩ ሙሴንዩ ሴና ዋኤ ደገላ ኬሰት አከ ወር ዱአን ዱኣ ከአን አርግሲሴረ፤ እን ጎፍታዻን፣ ‘ዋቀ አብረሃም፣ ዋቀ ይስሃቂፊ ዋቀ ያቆብ’‡ጄዼ ዋማቲ።   
38 እን ዋቀ ወረ ጅራተኒት መሌ ዋቀ ወረ ዱአኒ ምት፤ ሁንድኑ እሳፍ ጅራቶዻቲ።”   


39 በርሲስቶተ ሴራ ኬሳ ቶኮ ቶኮ፣ “ያ በርሲሳ፣ ዹጋ ጄቴ!” ጄዸኒ ዴብሰን።  
40 ነምን ቶኮዩ ዴብኤ ጋፊ እሰ ጋፈቹፍ እጀ ህንጀባትኔ።   

ክርስቶስ እልመ ኤኙት? 
 
20፥41‑47 ኩወፈ – ማቴ 22፥41–23፥7፤ ማር 12፥35‑40  


41 ዬሱስስ አከነ እሳኒን ጄዼ፤ “እሳን አከምት ክርስቶስ §እልመ ዳዊት ጄቹ ደንደኡ?  
42 ዳዊት መታንሳዩ ክታበ ፋርፈትና ኬሰት አከነ ጄዸ፤   

“ ‘ጎፍትች ጎፍታኮቲን አከነ ጄዼ፤   

“ከራ ምርገኮ ታእ፤    


43 ሀመ አን ዲኖተኬ፣   

ኤጄተ ሚለኬቲ ሲፍ ጎዹት።” ’*   


44 ዳዊት ‘ጎፍታ’ ጄዼ እሰ ዋመ። ዮስ እን አከምት እልመሳ ተኡ ደንደአሬ?”   


45 ኡቱ ነሞትን ሁንድኑ እሰ ዸገኣ ጅረኑ፣ ዬሱስ በረቶተሳቲን አከነ ጄዼ፤  
46 “በርሲስቶተ ሴራራ ኦፍ ኤገዻ። እሳን ኡፈተ ዼዼራ ኡፈተኒ ነናነኡፊ ገባ ኬሰትስ ነጋ ጋፈተሙ፣ መኔን ሰገዳ ኬሰት ታኡምሰ ኡልፍና፣ ለፈ ጭዻትሞ እዶ ኡልፍና ጃለቱ።   
47 እሳንስ መነ ሃዸ ህዬሳ ሳመኒ ኦንሱ፤ ኦፍ አርግሲሱፍ ጄዸኒስ ከዸትና ዼሬሱ። ነሞትን ኩኔን አደበ ጉዳ አደበሙ።”    

 21

ቡሲ ሃዸ ህዬሳ ቶኮ 
 
21፥1‑4 ኩወፈ – ማር 12፥41‑44  


1 ዬሱስስ ኦል ምልአቴ ሶሬዪ ኬናሳኒ ምአ ቡሲ ኬሰ ቡሳ ጅረን አርጌ።  
2 አከሱመስ ሃዸ ህዬሳ ህዬቲ ቶኮ ሳንትመ ስቢለ ዲማ ጥጥኖ ለመ ቡሱሼ አርጌ።  
3 እንስ አከነ ጄዼ፤ “አን ዹጉመን እስንት ህመ፤ ሃት ህዬሳ ህዬቲን ኩን ወረ ካን ሁንደ ጫላ ቡፍቴርት።   
4 ነሞትን ኩኔን ሁንድ ቀቤኘሳኒራ ኬነን፤ እሼን ገሩ ህዩመሼ ኬሳ ዋን እቲን ጅራቱ ሁንደ ኬንቴ።”   

መለቶ ዹመ በራ 
 
21፥5‑36 ኩወፈ – ማቴ 24፤ ማር 13  

21፥12‑17 ኩወፈ – ማቴ 10፥17‑22  


5 በረቶተሳ ኬሳስ ቶኮ ቶኮ ዋኤ መነ ቁልቁሉማ፣ ሃለ መን ቁልቁሉማ ሱን ዸጋወን በበሬደኒፊ ኬናወን ዋቃፍ ኬነመኒን እት ሚዸግፈሜ ዱዱበቻ ቱረን። ዬሱስ ገሩ አከነ ጄዼ፤  
6 “ዬሮን እት ወን እስን እላልተን ኩን ሁንድኑ፣ ኡቱ ዸጋን ቶኮዩ ወልረት ህንሀፍን ዲገሙ ቶኮ ንዹፈ።”   


7 እሳንስ፣ “ያ በርሲሳ፣ ወን ኩን ዮም ተአ? መለቶን ዬሮ ወን ኩን እት ፊጣን በኡ ገኡ ማል?” ጄዸኒ ጋፈተን።   


8 እንስ አከነ ጄዼ ዴብሴ፤ “እስን አከ ህንጎዎምፈምኔፍ ኦፍ ኤገዸ። ነሞትን ሄዱን፣ ‘አን እሰ፤ ዬሮን ሱን ዽኣቴረ’ ጄቻ መቃኮቲን ንዹፉቲ። እስን ገሩ እሳን ዱካ ህንቡእና።   
9 ዮሙ ዋኤ ወራናቲፊ ዋኤ ፍንጭላ ዸጌሰንት፣ ህንሶዳትና። ወን ኩን ዱራን ዱርሴ ተኡ ቀባቲ፤ ዹምን ገሩ ዬሩመ ሰነ ህንተኡ።”   


10 እንስ አከነ እሳኒን ጄዼ፤ “ሰብን ሰበት፣ ሞቱማንስ ሞቱማት ንከአ።   
11 እዶ ገራ ገራት ሶቺን ለፋ ጉዳን፣ ቤሊፊ ጎልፋን ንተአ፤ ሰሚረትስ ወን ሶዳችሳኒፊ መለቶን ጉርጉዳን ንተአ።    


12 “ከነ ሁንደ ዱረ ገሩ እሳን እስን ቀቡ፤ እስን አርአቱስ። ደበርሰኒ መኔን ሰገዳት እስን ኬኑ፤ መነ ህዻ ኬሰስ እስን ቡሱ፤ እስን መቃኮቲፍ ጄተኒ ፉለ ሞቶታቲፊ ቡልችቶታ ዱረት ንዽኤፈምቱ።   
13 አከሲን እስን አናፍ ዹጋ ባቱ።   
14 እስን ገሩ አከምት አከ ፈልመተን ዱራን ዱርስተኒ አከ ህንያዶፍኔ ያደት ቀበዻ።   
15 አኑ አፋኒፊ ኦጉማ ዲኖትንኬሰን ቶኮዩ ደንደአኒ ዱረ ህንዻበትኔ ዮካን ህንሞርምኔ እስኒፍ ነንኬናቲ።   
16 አባፊ ሃት፣ ኦቦሎትን፣ ፍሮትኒፊ ምቾትን ደበርሰኒ እስን ኬኑ፤ እስን ኬሳስ ቶኮ ቶኮ ንአጄሱ።   
17 ነምን ሁንድኑ ሰበቢ መቃኮቲፍ እስን ጅበ።   
18 ገሩ ርፌንስ መታኬሰኒ ቶኮዩ ህንበዱ።   
19 እስን ጀባዻ ዻበዻ፤ ዮስ ሉቡኬሰን ንኦልፈቱ።    


20 “እስን ዮሙ ዬሩሳሌም ሎልቶታን መርፈምቴ አርግተንት አከ በዲንሼ ዽኣቴ ቤካ።   
21 ዮሙስ ወር ይሁዳ ኬሰ ጅረን ጋረንት ሃበቀተን፤ ወር መጋላ ኬሰ ጅረንስ አቺ ሃበአን፤ ወር ባድያ ጅረንሞ መጋላ ህንሴንን።   
22 አከ ወን በሬፈሜ ሁንድኑ ራወተሙፍ ዬሮን ኩን ዬሮ ሃሎ ባሱቲ።   
23 በረ ሰነ ኬሰ ዱበርቶተ ኡልፋቲፊ ሃዾተ ሆስሰኒፍ ወዮ! ለፈረት ዽጵን ጉዳን፣ ሰበ ከነትሞ ዼከምስ ንዹፋቲ።   
24 እሳንስ ጎራዴዻን አጄፈሙ፤ ቦጅአመኒስ ብዮተ ኦርማ ሁንደት ንጌፈሙ፤ ሀመ በር ነሞተ ኦርማ ዹሙት ዬሩሳሌም ነሞተ ኦርማቲን ዽዺተምት።    


25 “አዱረት፣ ጅአረት፣ ኡርጂወንረትስ መለቶን ንተአ። ለፈረትስ ሰበቢ ሁርሳቲፊ ዸኣ ገላናቲፍ ሰቦትን ንሙደሙ፤ ዋን ተአንስ ንወላሉ።   
26 ነሞትንስ ሰበቢ ሁምኖትን ሰሚራ ራፈመኒፍ፣ ዋን አዱኛ ከነት ዹፉፍ ጅሩ ያደአኒ ሶዳዻን ንገገቡ።   
27 እሳንስ ዬሮ ሰነ ኡቱ እልም ነማ ሁምናፊ ኡልፍነ ጉዳዻን ዱሜሳን ዹፉ ንአርጉ።   
28 ዮሙ ወን ኩን ተኡ ጀልቀቡት መታኬሰን ኦል ቀበዻ፤ ኦልስ እላላ፤ ፉረሙንኬሰን ዽኣቴራቲ።”   


29 እንስ አከነ ጄዼ ፈኬኘ ከነ እሳንት ህሜ፤ “ሜ ሙከ ሀርቡቲፊ ሙከ ሁንደ እላላ።   
30 ዮሙ እሳን ባለ ባፈተንት እስን መታንኬሰንዩ እላልተኒ አከ ቦን ዽኣቴ ቤኩ ደንዴሱ።   
31 አከሱመ እስንስ ዮሙ ወን ኩን ራወተሙሳ አርግተንት አከ ሞቱማን ዋቃ ዽኣቴ ንቤክቱ።    


32 “አን ዹጉመ እስንትን ህመ፤ ሀመ ወን ኩን ሁንድ ተኡት ዸሎትን ኩን ህንደርቡ።   
33 ሰሚፊ ለፍት ንደርቡ፤ ዱቢንኮ ገሩ ጎንኩማ ህንደርቡ።    


34 “እስን ኦፍ ኤገዻ፤ ዮ ከና አቺ ቀልቢንኬሰን ቀነኒዻን፣ መቺፊ ያዶ ጅሬኛቲን ፉዸተሜ ጉያን ሱንስ ኡቱ እስን ህንቤክን አኩመ ክዮ እስን ቀበተ።   
35 ጉያን ሱን ወረ ለፈረ ጅራተን ሁንደት ንዹፋቲ።   
36 ከናፉ አከ ዋን ዹፉፍ ጅሩ ሁንደ ጀላ ባተኒፍ፣ አከ ፉለ እልመ ነማ ዱረስ ዻበቹ ደንዴሰኒፍ ዬሮ ሁንደ ደመቃ፤ ከዸዻስ።”   


37 ዬሱስ ጉዩመ ጉያን መነ ቁልቁሉማ ኬሰት በርሲሳ ቱሬ፤ ሀልከን ሀልከንሞ ቱሉ ጋረ ኤጄርሳ ጄዸሙረ ቡለ ቱሬ።  
38 ነሞትን ሁንድኑስ እሰ ዸጌፈቹፍ ጄዸኒ በሪ በራቃን መነ ቁልቁሉማ ዹፉ ቱረን።    

 22

ይሁዳን ዬሱስን ደበርሴ ኬኑሳ 
 
22፥1፣2 ኩወፈ – ማቴ 26፥2‑5፤ ማር 14፥1፣2፣10፣11  


1 ዬሮ ሰነ አያን መጥኖ ከን ፋሲካ ጄዸሙ ዽኣቴ ቱሬ፤  
2 ሉቦትን ሀንገፎትኒፊ በርሲስቶትን ሴራ ዋን ነሞተ ሶዳተኒፍ፣ መለ እቲን ዬሱስን አጄሰን በርባዳ ቱረን።  
3 ኤርገሲስ ሴጠን ነምቸ ይሁዳ አስቆሮትቸ ጄዸሙ ከን ጀረ ኩዸ ለማን ኬሳ ቶኮ ቱሬ ሰነት ገሌ።  
4 ይሁዳንስ ገረ ሉቦተ ሀንገፎታቲፊ አጀጆተ ዋርድያ መነ ቁልቁሉማ ዸቄ ሃለ እቲን ዬሱስን ደበርሴ ኬኑረት እሳን ወጅን መርአቴ።  
5 እሳንስ ገመደኒ ማለቀ እሳፍ ኬኑፍ ወሊ ገለን።  
6 እንስ ቶሌ ጄዼ ዬሮ ነሞትን ህንጅሬት ዬሱስን ደበርሴ እሳንት ኬኑዻፍ ሃለ ምጃኣ ኤገቻ ቱሬ።   

እርባተ ጎፍታ 
 
22፥7‑13 ኩወፈ – ማቴ 26፥17‑19፤ ማር 14፥12‑16  

22፥17‑20 ኩወፈ – ማቴ 26፥26‑29፤ ማር 14፥22‑25፤ 1ቆሮ 11፥23‑25  

22፥21‑23 ኩወፈ – ማቴ 26፥21‑24፤ ማር 14፥18‑21፤ ዮሀ 13፥21‑30  

22፥25‑27 ኩወፈ – ማቴ 20፥25‑28፤ ማር 10፥42‑45  

22፥33፣34 ኩወፈ – ማቴ 26፥33‑35፤ ማር 14፥29‑31፤ ዮሀ 13፥37፣38  


7 ጉያን አያነ መጥኖ ከን ሆላን ፋሲካ እት ቀለሙ ቀቡ ገኤ ቱሬ።  
8 ዬሱስስ፣ “አከ ፋሲካ ኛትኑፍ ዸቃቲ ኑ ቆጴሳ” ጄዼ ጴጥሮሲፊ ዮሀንስን ኤርጌ።   


9 እሳንስ፣ “አከ ኑ ኤሰት ቆጴስኑ በርባደ?” ጄዸኒ እሰ ጋፈተን።   


10 እንሞ ዴብሴ አከነ ጄዼ፤ “አኩመ እስን መጋላ ሴንተኒን፣ ነምች ኦኮቴ ብሻኒ ባቱ ቶኮ እስንት ዹፈ። ገረ መነ እን ሴኑት እሰ ዱካ ቡኣቲ፣   
11 አባ መነ ሰናቲን፣ ‘በርሲሳን፣ “መን ኬሱማ፣ እዶን አን እት በረቶተኮ ወጅን ፋሲካ ኛዹ ኤሳ?” ሲን ጄዸ’ ጄዻ።   
12 አባን መና ሱንስ ደርቢ በልኣ ምአ መናቲን ጉተሜ ቶኮ እስንት አርግሲሰ። እስንስ አችት ቆጴሳ።”   


13 እሳንስ ዸቀኒ አኩመ ዬሱስ እሳንት ህሜ ሰነት አርገተን። ፋሲካስ ንቆጴሰን።   


14 ዮሙ ሰኣቲን ሱን ገኤት ዬሱሲፊ ኤርገሞትንሳ ማዲት ዽኣተን።  
15 እንስ አከነ እሳኒን ጄዼ፤ “አን ኡቱ ህንዽጰትኒን ዱረ እስን ወጅን ፋሲካ ከነ ኛቹ አከ መሌ ሀዌን ቱሬ።   
16 አን እስንትን ህማቲ፤ ሀመ ፋሲካን ኩን ሞቱማ ዋቃ ኬሰት ራወተሙት አን ዴብኤ እሰ ህንኛዹ።”   


17 እንስ ኤርገ ጦፎ ፉዼ ገለተ ገልቼን ቦዴ አከነ ጄዼ፤ “ከነ ፉዸዻቲ ገርገር ቆደዻ።   
18 አን እስንት ነንህማቲ፤ አን ሀመ ሞቱማን ዋቃ ዹፉት እጀ ወይኒ ከነራ ዴብኤ ህንዹጉ” ጄዼ።   


19 እንስ ቡዴነ ፉዼ ገለተ ገልቼ፣ ጨጨብሴ እሳኒፍ ኬኔ፣ “ኩን ፎንኮ ከን እስኒፍ ኬነሙዸ፤ ከነስ ያደኖኮቲፍ ጎዸዻ” ጄዼን።   


20 አከሱመስ እርባተ ቦዴ ጦፎ ሰነ ፉዼ አከነ ጄዼ፤ “ጦፎን ኩን ከኩ ሃራ ዺገኮ ከን እስኒፍ ዸንገላፈሙን ተኡዸ።   
21 ገሩ ሀርክ ነምቸ ደበርሴ ነ ኬኑ ሰና ኩኖ ሀርከኮ ወጅን ማዲረ ጅረ።   
22 እልም ነማ አኩመ ሙርቴፈሜ ሰነት ንዴመ። ገሩ ነምቸ ደበርሴ እሰ ኬኑ ሰናፍ ወዮ!”  
23 እሳንስ ነምን እሳን ኬሳ ዋን ከነ ጎቹፍ ጅሩ ኤኙ አከ ተኤ ወል ገጋፈቹ ጀልቀበን።   


24 አከሱመስ እሳን ኬሳ ነምን አከ ነመ ነመ ሁንዱማ ጫሉት እላለሙ ኤኙ አከ ተኤረት ወል ፈልሚን ግዱሳኒት ከኤ።  
25 ዬሱስስ አከነ እሳኒን ጄዼ፤ “ሞቶትን ነሞተ ኦርማ እሳንረት ጎፍቱማ ሙልእሱ፤ ወር እሳንረት ታይታ አርግሲሰንሞ ገርጋርቶተ ኦፊን ጄዹ።   
26 እስን ገሩ አከስ ተኡ ህንቀብደን። ቆደ ከና እስን ኬሳ ነምን ነመ ሁንደ ጫሉ፣ አከ ቁጥሱ ነመ ሁንዳ፣ ቡልቻንሞ አከ ተጃጅላ ሃተኡ።   
27 ኤኙቱ ጉዳዸ? ነመ ማዲት ዽኣቱሞ ነመ ተጃጅሉ? ነመ ማዲት ዽኣቱ ምቲ? አን ገሩ እስን ግዱት አከ ተጃጅላ ቶኮት።   
28 እስንሞ ወረ ዬሮ ቆረመኮ ነ ወጅን ቱርተኒዸ።   
29 አኩመ አባንኮ ሞቱማ ነት ኬኔ፣ አንስ አከሱመ እስንትን ኬነ፤   
30 ኩንስ አከ እስን ሞቱማኮ ኬሰት ማዲኮራ ኛተኒፊ ዹግደን፣ አከ ቴሶወንረ ቴሰኒ ጎሶተ እስራኤል ኩዸ ለማንት ሙርተኒፍ።    


31 “ያ ስሞን፣ ያ ስሞን፤ ኩኖ፣ ሴጠን አኩመ ቀመዲት እስን ግንግልቹፍ ከዸቴረ።   
32 ያ ስሞን፣ አን ገሩ አከ አመንቲንኬ ህንደዸብኔፍ ሲፍ ከዸዼረ፤ አትስ ዮሙ ዴብቱት፣ ኦቦሎተኬ ጀጀቤስ።”   


33 ስምኦን ገሩ ዴብሴ፣ “ያ ጎፍታ፣ አን ስ ወጅን ህዸሙፊ ዱኡፍሌ ቆጳኤረ” ጄዼ።   


34 ዬሱስ፣ “ያ ጴጥሮስ፣ አን ስት ነንህመ፤ አት ሀርአ ኡቱ እንዳንቆን ህንእይን አኩመ ነ ቤክቱሌ ዬሮ ሰዲ ንገንተ” ጄዼ ዴብሴ።   


35 ዬሱስስ፣ “ዬሮ አን ቦርሳ፣ ኮሮጆ ዮካን ኮጴ መሌ እስን ኤርጌ ሰነ ዋ እስን ዱራ ህርአቴራ?” ጄዼ እሳን ጋፈቴ።  

እሳንስ ዴብሰኒ፣ “ወን ቶኮዩ ህንህርአትኔ” ጄዸን።   


36 እንሞ አከነ እሳኒን ጄዼ፤ “አመ ገሩ ዮ ቦርሳ ቀባተን ፉዸዻ፤ ዮ ኮሮጆ ቀባተንስ ፉዸዻ፤ ዮ ጎራዴ ህንቀባትኔስ ኡፈተኬሰን ጉርጉራቲ ጎራዴ ብተዻ።   
37 ወን፣ ‘እን የክቶተት ለካአሜ’*ጄዸሜ በሬፈሜ ሱን አከ ነረት ራወተሙ ቀቡ አን እስንትን ህመ፤ ወን ዋኤኮ በሬፈሜ ራወተሙ ገኤራቲ።”   


38 በረቶትንስ፣ “ያ ጎፍታ፣ ኩኖ ጎራዴ ለመቱ አስ ጅረ” ጄዸን።  

እንስ፣ “ንገአ” ጄዼ ዴብሴፍ።   

ዬሱስ ቱሉ ኤጄርሳረት ከዸቹሳ 
 
22፥40‑46 ኩወፈ – ማቴ 26፥36‑46፤ ማር 14፥32‑42  


39 ዬሱስስ አቺ በኤ፣ አኩመ አመለሳ ገረ ቱሉ ኤጄርሳ ዸቄ፤ በረቶትንሳስ እሰ ዱካ ቡአን።  
40 እንስ አኩመ እዶ ሰነ ገኤን፣ “እስን አከ ቆሩምሰት ህንገሌፍ ከዸዻ” እሳኒን ጄዼ።  
41 እንስ ሀመ ደርበተ ዸጋ ቶኮ አች ሂቄ፣ ጅልቤንፈቴስ አከነ ጄዼ ከዸቴ፤  
42 “ያ አባ፣ ዮ ፌዺኬ ተኤ፣ ጦፎ ከነ ነራ ፉዽ፤ ገሩ አከ ፌዺኬቲ መሌ አከ ፌዺኮቲ ህንተእን።”  
43 ኤርገማን ዋቃ ቶኮስ ሰሚራ እሰት ሙልአቴ እሰ ጀጀቤሴ።  
44 እንስ ሉበሜ ጀቤሴ ከዸቴ፤ ደፍቅሳስ አከ ጮጮጰ ዺጋ ለፈት ጮጳ ቱሬ።   


45 እንስ ዮሙ ከዸትናራ ከኤ ገረ በረቶታት ዴብኤት፣ እሳኒ ገዳን ቡቱተኒ ረፋ ጅረን አርጌ።  
46 እንስ፣ “እስን ማሊፍ ረፍቱ? እስን አከ ቆሩምሰት ህንገሌፍ ከኣቲ ከዸዻ” እሳኒን ጄዼ።   

ዬሱስ ቀበሙሳ 
 
22፥47‑53 ኩወፈ – ማቴ 26፥47‑56፤ ማር 14፥43‑50፤ ዮሀ 18፥3‑11  


47 ኡቱመ እን አመዩ ዱበቻ ጅሩስ፣ ቱትን ነሞታ ቶኮ ዹፌ፤ ነምች ይሁዳ ጄዸሙ ከን ወረ ኩዸ ለማን ኬሳ ቶኮ ተኤ ሱንስ እሳን ዱረ ዴማ ቱሬ። እንስ ዬሱስን ዹንገቹፍ እት ዽኣቴ፤  
48 ዬሱስ ገሩ፣ “ያ ይሁዳ፣ አት ዹንጎዻን እልመ ነማ ደበርስቴ ኬንታ?” ጄዼ ጋፈቴ።   


49 ወር እሰ ወጅን ቱረንስ ዮሙ ዋን ተኡፍ ጅሩ አርገንት፣ “ያ ጎፍታ፣ ጎራዴዻን እሳን ዾፍኑ?” ጄዸን።  
50 እሳን ኬሳስ ነምን ቶኮ ገርብቸ ሉበ ኦል ኣና ዸኤ ጉረሳ ምርጋ እራ ኩቴ።   


51 ዬሱስስ ዴብሴ፣ “ዺሳ! ዋን አከና እት ህንዴብእና” ጄዼ፤ ጉረ ነምቻስ ቱቱቄ ፈይሴ።   


52 ኤርገሲስ ዬሱስ ሉቦተ ሀንገፎተ፣ ዱረ ቡኦተ መነ ቁልቁሉማቲፊ ማንጉዶተ እሰ ቀቡ ዹፈኒን አከነ ጄዼ፤ “እስን ጎራዴፊ ቦኩ ቀበተኒ አከ ነመ ሀቱ ቀቡት ዹፍተኒ?  
53 አን ጉዩመ ጉያን መነ ቁልቁሉማ ኬሰ እስን ወጅነን ቱሬ፤ እስን ሀርካኑ ነ ህንቱቅኔ። ገሩ ሰኣቲን ኩን ሰኣቲኬሰን፤ እንስ ዬሮ እት ዱከን ሞኡዸ።”   

ጴጥሮስ ዬሱስን ገኑሳ 
 
22፥55‑62 ኩወፈ – ማቴ 26፥69‑75፤ ማር 14፥66‑72፤ ዮሀ 18፥16‑18፣25‑27  


54 እሳንስ እሰ ቀበኒ ፉዸኒ ዴመን፤ ፍደኒስ መነ ሉበ ኦል ኣና ኦል እሰ ሴንስሰን። ጴጥሮስሞ ፈጎት ዱካ ቡኣ ቱሬ።  
55 ዮሙ እሳን ወለካ ለፈ ደላ ኬሳት እብደ ቀብሲሰኒ ወሊ ወጅን ተታአንት ጴጥሮስስ እሳን ወጅን ታኤ።  
56 ጦምቦሬን ቶኮስ ኡቱ እን እፈ እብዳ ኬሰ ታኤ ጅሩ እሰ አርግቴ። እሼንስ ሁበቴ እሰ እላልቴ፣ “ነምች ኩንስ እሰ ወጅን ቱሬ” ጄቴ።   


57 እን ገሩ፣ “ዱበርቲነነ፣ አን እሰ ህንቤኩ” ጄዼ ገኔ።   


58 ዬሮ ጥኖ ቦዴ ነምን ብራ እሰ አርጌ፣ “አትስ ጀረ ኬሳ ቶኮዸ” ጄዼ።  

ጴጥሮስ ገሩ፣ “ነምቾ፣ አነ ምት” ጄዼ ዴብሴ።   


59 ገረ ሰኣቲ ቶኮ ቦዴ ነምን ብራ፣ “ነምች ኩንስ ዋን ነመ ገሊላ ተኤፍ ዹጉመዩ እሰ ወጅን ቱሬ” ጄዼ ጀቤሴ ዱበቴ።   


60 ጴጥሮስሞ ዴብሴ፣ “ነምቾ፣ አን ዋን አት ጄቱ ከነ ህንቤኩ” ጄዼ። ኡቱመ እን ዱበቻ ጅሩስ እንዳንቆን እዬ።  
61 ጎፍታንስ ገረገሌ ጴጥሮስን እላሌ። ጴጥሮስስ ዋን ጎፍታን፣ “አት ሀርአ ኡቱ እንዳንቆን ህንእይን ዬሮ ሰዲ ነ ገንተ” እሳን ጄዼ ቱሬ ሰነ ያደቴ።  
62 እንስ ገድ በኤ ህቅፈቴ ቦኤ።   

ኤግዶትን ዬሱስት ቆሱሳኒ 
 
22፥63‑65 ኩወፈ – ማቴ 26፥67፣68፤ ማር 14፥65፤ ዮሀ 18፥22፣23  


63 ነሞትን ዬሱስን ኤጋ ቱረን ሱን እሰት ቆሱፊ እሰ ቱሙ ጀልቀበን።  
64 እሳንስ እሰ ሀጉገኒ፣ “ሜ ራጂ ዱበዹ! ኤኙቱ ስ ሩኩቴ?” ጄዸኒ እሰ ጋፈተን።  
65 እሳንስ እሰ አረብሳ ዋን ሄዱ እሳን ጄዸን።   

ዬሱስ ያኢ ይሁዶታ ዱረት ዽኣቹሳ 
 
22፥67‑71 ኩወፈ – ማቴ 26፥63‑66፤ ማር 14፥61‑63፤ ዮሀ 18፥19‑21  

23፥2፣3 ኩወፈ – ማቴ 27፥11‑14፤ ማር 15፥2‑5፤ ዮሀ 18፥29‑37  

23፥18‑25 ኩወፈ – ማቴ 27፥15‑26፤ ማር 15፥6‑15፤ ዮሀ 18፥39–19፥16  


66 ዮሙ ለፍት በርኤትስ ያኢን ማንጉዶተ ሰባ አከሱመስ ሉቦትን ሀንገፎትኒፊ በርሲስቶትን ሴራ ወልት ቀበመን፤ ያእሳኒ ዱረትስ ዬሱስን ዽኤሰኒ፣  
67 “አት ዮ ክርስቶስ ታቴ ሜ ኑት ህም” ጄዸኒን።  

ዬሱስስ አከነ ጄዼ ዴብሴ፤ “ዮ አን እስንት ህሜ እስን ነ ህንአመንተን፤   
68 ዮ አን እስን ጋፈዼስ ህንዴብፍተን።   
69 ገሩ ስአች እልም ነማ ከራ ምርገ ሁምነ ዋቃቲን ንታአ።”   


70 ሁንድሳኒስ፣ “ዮስ አት እልመ ዋቃቲሬ?” ጄዸኒ ጋፈተን።  

እንስ ዴብሴ፣ “አከ አነ ተኤ እስኑ ንዱበቱ!” ጄዼ።   


71 ከነረት እሳን፣ “ከነ ጫላ ዹገ በኡምሰ ማሊ ኑ በርባችሰ? ኑ መታንኬኘዩ አፋኑመሳራ ዸጌኜራቲ” ጄዸን።    

 23


1 ኤርገሲ ያኢን ሱን ጉቱን ከኤ ዬሱስን ገረ ጲላጦስት ጌሴ።  
2 እሳንስ፣ “ኑ ኡቱ ነምች ኩን ሰበኬኘ ከራራ ጀልእሱ፣ ኡቱ እን አከ ግብር ቄሳሪፍ ህንባፈምኔ ጎዹ፣ አከሱመስ ኡቱ እን አከ መታንሳ ክርስቶስ ሞትቸ ተኤ ዱበቱ አርግኔረ” ጄዸኒ እሰ ህመቹ ጀልቀበን።   


3 ከናፉ ጲላጦስ፣ “አት ሞቲ ይሁዶታቲ?” ጄዼ ዬሱስን ጋፈቴ።  

ዬሱስሞ፣ “አቱ ጄቴካ!” ጄዼ ዴብሴ።   


4 ጲላጦስስ ሉቦተ ሀንገፎታፊ ቱተ ነሞታቲን፣ “አን ነምቸ ከነረት የከ ቶኮሌ ህንአርገትኔ” ጄዼ።   


5 እሳን ገሩ እቱመ ጫልችሰኒ፣ “እን ገሊላራ ጀልቀቤ ይሁዳ ሁንደ ኬሰት በርሲሰሳቲን ሰበ ጄቃ ሀመ አሲትሌ ዹፌረ” ጄዸን።   


6 ጲላጦስስ ዮሙ ዋን ከነ ዸገኤት፣ “ነምች ኩን ነመ ገሊላቲ?” ጄዼ ጋፈቴ።  
7 እንስ ዮሙ አከ ዬሱስ ነመ ኩታ ሄሮድስ ቡልቹ ተኤ ቤኬት ሄሮድስት እሰ ኤርጌ፤ ሄሮድስስ ዬሮ ሰነ ዬሩሳሌም ኬሰ ቱሬ።   


8 ሄሮድስ ዮሙ ዬሱስን አርጌት አከ መሌ ገመዴ፤ እን ሰበቢ ዋኤ ዬሱስ ዸገኣፊ ሆጂ ድንቂ ከን እን ሆጄቱ ቶኮ ቶኮ አከ አርጉ አብደቻ ቱሬፍ ዬሮ ዼራፍ እሰ አርጉ በርባዳ ቱሬ።  
9 እንስ ጋፊ ባይኤ እሰ ጋፈቴ፤ ዬሱስ ገሩ ዴቢ ቶኮሌ ህንኬንኔፍ።  
10 ሉቦትን ሀንገፎትኒፊ በርሲስቶትን ሴራ አች ዸዻበተኒ ጭምሰኒ እሰ ህመቻ ቱረን።  
11 ሄሮድሲፊ ሎልቶትንሳ እሰ ቱፈተን፤ እሰት ቆሰንስ። እሳንስ ኡፈተ ሚዸጋ እሰት ኡፍሰኒ ዴብሰኒ ጲላጦስት እሰ ኤርገን።  
12 ጉዩመ ሰነ ሄሮድሲፊ ጲላጦስ ወልት ምቾመን፤ እሳን ዱራን ዲነ ወሊ ቱረኒቲ።   


13 ጲላጦስስ ሉቦተ ሀንገፎተ፣ ቡልችቶታፊ ሰበ ወልት ዋሜ፣  
14 አከነ እሳኒን ጄዼ፤ “እስን ነምች ኩን፣ ‘ከራራ ሰበ ጀልእሰ’ ጄተኒ እሰ ነት ፍደን፤ አንስ ፉሉመኬሰን ዱረት እሰ ቆሬ አከ እን ዋን እስን እቲን እሰ ህመተን ሰነ ኬሳ ቶኮሌ ሆጄቴ ህንአርግኔ።  
15 ሄሮድስስ ዋን ቶኮሌ እሰረት ህንአርግኔ፤ እን ዴብሴ እሰ ኑት ኤርጌራቲ። አኩመ እስን አርግተን ከነ ነምች ኩን ዋን ዱኣን እሰ ገኡ ቶኮሌ ህንሆጄትኔ።  
16 ከናፉ አን ነምቸ ከነ አደቤን ገድ እሰ ዺሰ።” [  
17 ጲላጦስስ ጉያ አያናቲን ነመ ቶኮ መነ ህዻቲ ገድ እሳኒ ዺሱን ድርቀመ ቱሬ።]*   


18 እሳን ገሩ ሰገሌ ቶኮን እየኒ፣ “ነምቸ ከነ በሌስ! በረባስን ገድ ኑ ዺስ!” ጄዸን።  
19 በርባን ሰበቢ ፍንጭለ መጋላ ኬሰት ከኤቲፊ አጄቻ ነማቲን መነ ህዻ ኬሰ ቡፈሜ ቱሬ።   


20 ጲላጦስስ ዬሱስን ገድ ዺሱ በርባዴ አመሌ እሳንት ዱበቴ።  
21 እሳን ገሩ፣ “እሰ ፈንስ! እሰ ፈንስ!” ጄዸኒ እያ ቱረን።   


22 እንስ ዬሮ ሰደፋ፣ “ማሊፍ? ነምች ኩን የከ ማሊ ሆጄቴ? አን የከ ዱኣን እሰ ገኡ እሰረት ህንአርገትኔ። ከናፉ አን እሰ አደቤን ገድ እሰ ዺሰ” እሳኒን ጄዼ።   


23 እሳን ገሩ አከ እን ፈንፈሙፍ ሰገሌ ጉዳዻን እቱመ ጭቸኒ ጋፈተን፤ እይሳኒስ እቱመ ጀባቴ።  
24 ከናፍ ጲላጦስ ዋን እሳን ከዸተን ሰነ እሳኒፍ ኬኑ ሙርቴሴ።  
25 እንስ ነምቸ ሰበቢ ፍንጭላቲፊ ሰበቢ አጄቻ ነማቲን መነ ህዻ ኬሰ ቡፈሜ ከን እሳን አከ እን ሂከሙፍ ከዸተን ሰነ ገድ ዺሴ፤ ዬሱስንሞ ደበርሴ ፌዺሳኒት ኬኔ።   

ዬሱስ ፈንፈሙሳ 
 
23፥33‑43 ኩወፈ – ማቴ 27፥33‑44፤ ማር 15፥22‑32፤ ዮሀ 19፥17‑24  


26 እሳንስ ኡቱ ዬሱስን ጌሳ ጅረኑ ስሞን ነምቸ ቀሬና ቶኮ ኡቱ እን ባድያዻ ዹፋ ጅሩ ቀበን፤ ፈኖ ሰነስ እሰረ ካአኒ አከ እን ባቴ ዬሱስ ዱባን ዴሙ እሰ ድርቅሲሰን።  
27 ነሞትን ባይኤን፣ ዱበርቶተ ኬሳስ ወር እሳፍ ገዳፊ ቦኣ ቱረን እሰ ዱካ ቡአን።  
28 ዬሱስስ እሳንት ገረገሌ አከነ ጄዼ፤ “ያ ዱርቦተ ዬሩሳሌም፣ ኦፊኬሰኒፊ እጆሌኬሰኒፍ ቦኣ መሌ ናፍ ህንቦእና።   
29 ኩኖ ጉዮትን እት ነሞትን፣ ‘ዱበርቶትን ዸብዶትን፣ ገራን ተኩማ ኡልፈ ህንባትኒፊ ሀርም ተኩማ ህንሆስስን ኤብፈሞዸ’ ጄዸን ንዹፉቲ።   
30 ዬሮ ሰነ፣   

“ ‘ነሞትን ጋረኒን፣ “ኑረት ጅጋ!”  

ቱሉወኒንሞ፣ “ኑ ዾክሳ!”†ንጄዹ።’   


31 እሳን ኤርገ ሙከ ጂዻ አከነ ጎዸኒ ሙከ ጎጋሞ አከም ሃጎዸን?”   


32 ነሞትን ብራ ከኔን የክቶተ ቱረን ለመስ እሰ ወጅን አጄፈሙፍ ጌፈመን።  
33 ዮሙ እዶ ቡቄ መታ ጄዸሙ ገአንት አችት እሰ ፈንሰን፤ የክቶተ ሰነስ፣ እሰ ቶኮ ምርገሳቲን፣ ካንሞ ብታሳቲን ፈንሰን።  
34 ዬሱስስ፣ “ያ አባ፣ እሳን ዋን ሆጄተን ህንቤከኒቲ እሳኒፍ ዺስ” ጄዼ። እሳንስ እጣ ቡፈተኒ ኡፈተሳ ገርገር ቆደተን።   


35 ነሞትንስ አች ዸዻበተኒ እላላ ቱረን፤ ቡልችቶትን ገሩ፣ “እን ወረ ካን ኦልቼረ። እን ዮ ዹጉመ ክርስቶስ ዋቃ እሰ ፍለተማ ሰነ ተኤ ሜ ኦፍ ሃኦልቹ!” ጄዸኒ እሰት ቆሰን።   


36 ሎልቶትንስ እሰት ዽኣተኒ እት ቆሳ ዳዺ ወይኒ ዸንገጋኣ ኬነኒፊ፣  
37 “አት ዮ ሞቲ ይሁዶታ ታቴ ሜ ኦፍ ኦልች” ጄዸን።   


38 ከተቢን፣  

ኩን ሞትቸ ይሁዶታት  

ጄዹ ቶኮስ መታሳቲ ኦል ቱሬ።   


39 የክቶተ አችት ፈንፈመን ኬሳ ቶኮ፣ “አት ክርስቶስ ምቲ? ሜ ኦፍ ኦልች፤ ኑሌ ኦልች!” ጄዼ እሰ አረብሴ።   


40 የክቱን ካን ገሩ አከነ ጄዼ እሰ እፈቴ፤ “አትስ ዋን ሙርቲ ወል ፈካቱ ጀለ ጅርቱፍ፣ ዋቀሌ ህንሶዳቱ?  
41 ኑ አደቢ ስሪ አደበማ ጅረ፤ ገቲ ሆጂኬኛፍ መሉ አርገቻ ጅራቲ። ነምች ኩን ገሩ የከ ቶኮሌ ህንሆጄትኔ።”   


42 ዬሱሲንስ፣ “ያ ዬሱስ፣ ዬሮ ሞቱማኬቲን ዹፍቱት ነ ያደዹ” ጄዼ።   


43 ዬሱስስ ዴብሴ፣ “አን ዹጉመን ስት ህመ፤ አት ሀርአ ነ ወጅን ጀነተት ንገልተ” ጄዼን።   

ዱኡ ዬሱስ 
 
23፥44‑49 ኩወፈ – ማቴ 27፥45‑56፤ ማር 15፥33‑41  


44 ዬሮን ሱን ገረ ሰኣቲ ጀኣ ቱሬ፤ ሀመ ሰኣቲ ሰገሊት ዱከን ለፈ ሁንደረ ቡኤ፤  
45 አዱን እፈ ዾወቴቲ። ጎልጋን መነ ቁልቁሉማስ እዶ ለመት ንተርሰኤ።  
46 ዬሱስስ ሰገሌ ጉዳዻን እዬ፣ “ያ አባ፣ አን ሀፉረኮ ደበርሴ ሀርከኬትን ኬነዸ” ጄዼ። ከነ ጄዼስ ሀፉረ ዹማ ባፈቴ።   


47 አጀጃን ዽባ ሱንስ ዮሙ ዋን ተኤ ሰነ አርጌት ዋቃፍ ኡልፍነ ኬኔ፣ “ዹጉማኑ ነምች ኩን ነመ ቀጄላ ቱሬ” ጄዼ።  
48 ነሞትን ዋን ከነ እላሉፍ እዶ ሰነት ወልት ቀበመን ሁንድ ዮሙ ዋን ተኤ ሰነ አርገንት ቆመሳኒ ሩሩኩታ አቺ ዴመን።  
49 ወር እሰ ቤከን ሁንድ፣ ዱበርቶትን ገሊላዻ እሰ ዱካ ቡአንስ ፈጎ ዻበተኒ ዋን ከነ እላላ ቱረን።   

አዋለሙ ዬሱስ 
 
23፥50‑56 ኩወፈ – ማቴ 27፥57‑61፤ ማር 15፥42‑47፤ ዮሀ 19፥38‑42  


50 ኩኖ ነምቸ ምሴንሰ ወልዳ ይሁዶታ ከን ዮሴፍ ጄዸሙ ቶኮቱ ቱሬ፤ እን ነመ ጋሪፊ ቀጄላ ቱሬ፤  
51 እንስ ሙርቲፊ ሆጂሳኒረት ጀራን ወሊ ህንገሌ። ዮሴፍ መጋላ ይሁዳ ከን አርማትያስ ጄዸምቱ ዹፌ፤ እንስ ሞቱማ ዋቃ ኤገቻ ቱሬ።  
52 ነምች ኩን ገረ ጲላጦስ ዸቄ ሬፈ ዬሱስ ከዸቴ።  
53 ሬፈ ሰነስ ገድ ቡሴ ሁጩ ቁንጬ ተልባራ ሆጄተሜን ከፈኔ አዋለ ገራ ከታ ኬሰት ቆተሜ ከን ነምን ቶኮዩ ዱራን እት ህንአዋለምን ቶኮ ኬሰ ካኤ።  
54 ጉያን ሱን ጉያ ቆጲ ቱሬ፤ ሰንበትንስ ሴኑ ገኤረ።   


55 ዱበርቶትን ዬሱስ ወጅን ገሊላዻ ዹፈንስ ዮሴፍ ዱካ ቡአኒ አዋለ ሰናፊ አከ እት ሬፍ ዬሱስ አዋለ ኬሰ ካአሜ አርገን።  
56 አቺ ዴብአኒስ ቀያፊ ኡርጎፍቱ ቆጴሰን። ጉያ ሰንበታ ገሩ ሴራፍ አጀጀሙፍ ጄዸኒ ቦቆተን።    

 24

ዬሱስ ዱኣ ከኡሳ 
 
24፥1‑10 ኩወፈ – ማቴ 28፥1‑8፤ ማር 16፥1‑8፤ ዮሀ 20፥1‑8  


1 ጉያ ጀልቀበ ቶርበን ሰና ገነመ በሪ፣ ዱበርቶትን ሱን ኡርጎፍቱ ቆጴሰን ሰነ ፉዸተኒ ገረ አዋላ ዸቀን።  
2 እሳንስ ዸጋ ሰነ በልበለ አዋላራ ገረ ገልፈሜ አርገን፤  
3 ዮሙ ሴነንት ገሩ ሬፈ ጎፍታ ዬሱስ ህንአርገትኔ።  
4 ኡቱመ እሳን ዋኤ ከና ድንቅሲፈቻ ጅረኑ፣ ነሞትን ኡፈተ ጨጨለቅሳ ኡፈተን ለመ እሳን ብረ ዸዻበተን።  
5 ዱበርቶትን ሱንስ ሶዳተኒ መታ ቡሰኒ ለፈ እላለን፤ ነሞትን ሱን ገሩ አከነ እሳኒን ጄዸን፤ “እስን ማሊፍ ወረ ዱአን ኬሰ እሰ ጅራታ በርባዱ?  
6 እን አስ ህንጅሩ፤ ከኤረ! ዋን እን ዬሮ እስን ወጅን ገሊላ ቱሬት እስንት ህሜ ሰነ ያደዻ።  
7 ‘እልም ነማ ደበርፈሜ ሀርከ ጩበሞታት ንኬነመ፤ ንፈንፈመ፤ ጉያ ሰደፋትሞ ንካፈመ’ ጄዼ ቱሬቲ።”  
8 ዱበርቶትንስ ዱቢሳ ያደተን።   


9 እሳንስ ዮሙ እዶ አዋላቲ ዴብአንት ዋን ከነ ሁንደ በረቶተ ኩዸ ቶኮቲፊ ነሞተ ሀፈን ሁንደት ህመን።  
10 ወር ዋን ከነ ኤርገሞተት ህመንስ ማርያም እሼ መግደላ፣ ዮሃና፣ ማርያም ሃዸ ያቆቢፊ ዱበርቶተ ብራ ወረ እሳን ወጅን ቱረኒዸ።  
11 እሳን ገሩ ሰበቢ ዱብች ኦዱ ሶባ እት ፈካቴፍ ዱበርቶተ ሰነ ህንአመኔ።  
12 ተኡስ ጴጥሮስ ከኤ ገረ አዋለ ሰናት ፊጌ። ዮሙ ገድ ጄዼ እላሌትስ ሁጩ ቁንጬ ተልባራ ሆጄተሜ ቆፈ አርጌ፤ እንስ ዋን አርጌ ሰነ ድንቅፈቻ ዴብኤ።   

ከራ ገረ ኤማሁስ ጌሱረት 
 

13 ጉዩመ ሰነ እሳን ኬሳ ነሞትን ለመ ገንደ ኤማሁስ ጄዸሙ ዸቃ ቱረን፤ ኤማሁስስ ዬሩሳሌምራ ገረ ኪሎ ሜትረ ኩዸ ቶኮ ፈጋተ።  
14 እሳንስ ዋኤ ዋን ተኤ ሰነ ሁንዳ ወልት ዱዱበቻ ቱረን።  
15 ኡቱመ እሳን ወልት ዱዱበቻፊ ወጅን ሃሰኣ ጅረኑስ ዬሱስ መታንሳ እት ዽኣቴ እሳን ወጅን ዴሙ ጀልቀቤ።  
16 ገሩ አከ እሳን እሰ ህንሁበትኔፍ እጅሳኒ ቀበሜ ቱሬ።   


17 እንስ፣ “ወን እስን ዱዱበቻ ዴምተን ኩን ማል?” ጄዼ እሳን ጋፈቴ።  

እሳንስ ገደኒ አቹመ ዸዻበተን።  
18 እሳን ኬሳ ነምች ቀለዮጳ ጄዸሙ ቶኮሞ ዴብሴ፣ “ዋን ግዱ ከነ አችት ተኤ ከን ህንቤክኔ አት ዬሩሳሌሚፍ ኬሱማዻ?” ጄዼን።   


19 እንስ፣ “ማል ፋቱ ተኤ?” ጄዼ ጋፈቴ።  

እሳንስ ዴብሰኒ አከነ ጄዸን፣ “ዋኤ ዬሱስ ነመ ናዝሬት፤ እን ራጂ ቱሬ፤ ፉለ ዋቃቲፊ ፉለ ነመ ሁንዳ ዱረትስ ዱቢፊ ሆጂዻን ጀባ ቱሬ።  
20 ሉቦትን ሀንገፎትኒፊ ቡልችቶትንኬኘ አከ ዱት እት ሙረሙፍ ደበርሰኒ እሰ ኬነን፤ እሰ ፈንሰንስ።  
21 ኑ ገሩ ነምን እስራኤልን ፉሩ እሰ ጄኔ አብደትኔ ቱሬ። ከነረትሞ ኤርገ ወን ኩን ሁንድ ተኤ ሀርአ ጉያ ሰደፋዸ።  
22 አከሱመስ ዱበርቶተኬኘ ኬሳ ቶኮ ቶኮ ኑ ድንቅሲሰኒሩ፤ እሳንስ በሪ በራቃን ገረ አዋለ ሰና ዸቀኒ፣  
23 ሬፈሳ አቺ ዸበን። ዱበርቶትን ሱንስ ዴብአኒ አከ ኤርገሞትን እሳንት ሙልአተኒ፣ ዬሱስ ጅራታ ተኡሳ እሳንት ህመን ኑት ኦዴሰን።  
24 ወረ ኑ ወጅን ቱረን ኬሳስ ነሞትን ቶኮ ቶኮ ገረ አዋላ ዸቀኒ አከ ወን ሱን አኩመ ዱበርቶትን ኑት ኦዴሰን ሰነ ተኤ አርገን፤ እሰ ገሩ ህንአርግኔ።”   


25 እንስ አከነ እሳኒን ጄዼ፤ “እስን ያ ወረ ህንሁበትኔፊ ወረ ዋን ራጆትን ዱበተን ሁንደ አመኑትስ መታ ጀባተን!  
26 ክርስቶስ*ዋን ከነ ሁንዳን ዽጰቴ ኤርገሲሞ ኡልፍነሳት ገሉ ህንቀቡ ቱሬ?”  
27 እንስ ሙሴፊ ራጆተ ሁንደራ ጀልቀቤ ዋን ከተቢወን ቁልቁሉ ሁንደ ኬሰት ዋኤሳ ዱበተሜ እሳኒፍ እብሴ።   


28 ዮሙ ገንደ ዸቃ ቱረን ሰነት ዽኣተንትስ ዬሱስ ዋን ደርቤ ዴሙ ኦፍ ፈኬሴ።  
29 እሳን ገሩ፣ “ሰበቢ ለፍት ገልገላኡ ገኤፊ ዱከናኣ ጅሩፍ፣ ኑ ብረ ቡል” ጄዸኒ ጀቤሰኒ እሰ ከዸተን። እንስ እሳን ብረ ቡሉፍ ጎሬ።   


30 እንስ ዮሙ እሳን ወጅን ማዲት ዽኣቴት ቡዴነ ፉዼ፣ ኤብሴ፣ ጨጨብሴስ እሳኒፍ ኬኔ።  
31 እጅሳኒ ንበነሜ፤ እሰስ ንቤከን፤ እንስ እጀሳኒ ዱራ ዾከቴ።  
32 እሳንስ፣ “ዬሮ እን ከራት ኑ ወጅን ዱበቻ ቱሬፊ ዬሮ እን ከተቢወን ቁልቁሉ ኑ እብሳ ቱሬ ሰነ፣ ገራንኬኘ ኑ ኬሰት ቦበኣ ህንቱሬ?” ጄዸኒ ወል ጋፈተን።   


33 ዬሩመ ሰነስ ከአኒ ዬሩሳሌምት ዴብአን፤ አችትሞ በረቶተ ኩዸ ቶኮፊ ነሞተ እሳን ወጅን ቱረን ሰነ ወልት ቀበመኒ አርገን።  
34 ወር ወልት ቀበመን ሱንስ፣ “ዹጉማን ጎፍታን ዱኣ ከኤረ፤ ስሞንትስ ሙልአቴረ” ጄቻ ቱረን።  
35 ነሞትን ለማን ሱንስ ዋን ከራረት ተኤ ሁንዱማፊ ዬሮ ዬሱስ ቡዴነ ጨጨብሴ ሰነ አከምት አከ እሰ ቤከን ኦዴሰን።   

ዬሱስ በረቶተት ሙልአቹሳ 
 

36 ኡቱ እሳን ዋን ከነ ዱዱበቻ ጅረኑ፣ ዬሱስ መታንሳ እሳን ግዱ ዻበቴ፣ “ነጋን እስኒፍ ሃተኡ” ጄዼን።   


37 እሳን ገሩ ዋን ኤኬራ አርገን ሴአኒ ነአን፤ ንሶዳተንስ።  
38 እንስ አከነ እሳኒን ጄዼ፤ “ማሊፍ ሶዳቱ? መሚንስ ማሊፍ ገራኬሰን ኬሰት ኡመመ?  
39 አከ አኑመ መታኮ ተኤ ሜ ሀርከኮፊ ሚለኮ እላላ! ቀቀበዻቲ ነ እላላ፤ ኤኬራን ፎኒፊ ለፌ ህንቀቡ፤ አን ገሩ አኩመ እስን አርግተን ከነ ፎኒፊ ለፌ ቀበ።”   


40 እንስ ዋን ከነ ዱበቴ ሀርከሳቲፊ ሚለሳ እሳንት አርግሲሴ።  
41 ኡቱመ እሳን ሰበቢ ገመቹቲፊ ሰበቢ ድንቅፈትናቲፍ አመሌ ህንአመንን፣ “እስን ዋን ኛተሙ አሲ ቀብዱ?” ጄዼ እሳን ጋፈቴ።  
42 እሳንስ ቁርጡሚ ዋደሜ ኬነኒፍ፤  
43 እንስ ፉዸቴ ፉሉመሳኒ ዱረት ኛቴ።   


44 እንስ፣ “ዬሮ አን እስን ብረ ቱሬት፣ ‘ወን ሴረ ሙሴ ኬሰት፣ ክታቦተ ራጆታቲፊ ክታበ ፋርፈትና ኬሰት ዋኤኮ በሬፈሜ ሁንድ ራወተሙ ቀበ’ ጄዼ እስንት ህሜ ሱን እሰ ከነ” ጄዼን።   


45 እንስ አከ እሳን ከተቢወን ቁልቁሉ ሁበተኒፍ ቀልቢሳኒ በኔፍ።  
46 አከነስ እሳኒን ጄዼ፤ “ወን በሬፈሜ አከነ ጄዸ፤ ‘ክርስቶስ ንዽጰተ፤ ጉያ ሰደፋትሞ ወረ ዱአን ኬሳ ንከአ፤   
47 መቃሳቲንስ ቀልቢ ጅጂረቹኒፊ ዺፈምን ጩቡ ዬሩሳሌሚ ጀልቀቤ ሰበ ሁንደት ንለለበመ።’  
48 እስንስ ዹገ ባቶተ ዋን ከናት።   
49 ኩኖ አን ዋን አባንኮ ዋዳ እስኒ ገሌ ሰነ እስኒፍ ነንኤርገ፤ እስን ገሩ ሀመ ኦሊ ሁምነ ኡፈተንት መጋላ ዬሩሳሌም ኬሰ ቱራ።”   

ዬሱስ ሰሚት ኦል በኤ 
 

50 እንስ አቺ ባሴ ሀመ ቢታንያት እሳን ጌሴ፤ ሀርከሳ ለማንስ ኦል ካፈቴ እሳን ኤብሴ።  
51 ኡቱመ እሳን ኤብሳ ጅሩስ እሳን ዺሴ ሰሚት ኦል ፉዸተሜ።  
52 እሳንስ እሳፍ ሰገደኒ ገመቹ ጉዳዻን ዬሩሳሌምት ዴብአን።  
53 ዬሮ ሁንደስ መነ ቁልቁሉማ ኬሰት ዋቀ ገለቴፈቻ ቱረን።   



* 1:10
ዬሮ እጣን ኣርፈሙትስ – ዬሮ እት ኣርሳን ገልገላ ዽኤፈሙዸ። ዬሮንሳስ ጉያ ኬሳ ገረ ሰኣቲ ሰገሊት። 

† 1:15
ዳዺ ወይኒ ዮካን ዹጋቲ ነመ መቼሱ ጎንኩማ ዹጉ ህንቀቡ – ኩን ድርቀመ አዳ ከን ነምን ከኩ ናዝሩማ ኦፍራ ቀቡ ቶኮ ጉቱ ቀቡዸ። 

‡ 1:27
ካዽመ ቀባቹን አከ በርቴ ይሁዶታት አኩመ ነመ ወል ፉዼት ጭማዸ። እንተል ካዽመምቴ ቶኮ ነመ ብራ ወጅን ጪሱን ገሩ አኩመ ኤጃት እላለመ። ወሊ ገልቴ ካዽማ ዲጉንስ ኒቲ ኦፊ ዮካን ዽርሰ ኦፊ ሂኩ ወጅን ቶኩመ። 

* 2:23
በኡ 13፥2፣12

† 2:24
ሌዎ 12፥8

‡ 2:42
ወጋ ኩዸ ለመ – እጆሌን ዺራ ይሁዶታ ዮሙ ኡሙሪንሳኒ ወጋ ኩዸ ሰዲ ጉቱት እት ጋፈተመ ኦፊሳኒ ፉዸቱ። ተኡስ ዬሮ ሰናን ዱረ ኡቱ ገርጋርሰ ሃዻቲፊ አባ ህንበርባድን አጀጀወን ቶኮ ቶኮ ኤጉ ቀቡ። አጀጀወን ከኔን ኬሳስ ቶኮ ወጋ ወጋት ዬሩሳሌም ዸቀኒ ዋቄፈቹዸ። 

* 3:6
እሳ 40፥3‑5

* 4:4
ኬዴ 8፥3

† 4:8
ኬዴ 6፥13

‡ 4:11
ፋር 91፥1፣12

§ 4:12
ኬዴ 6፥16

* 4:19
እሳ 61፥1፣2

† 4:41
ዮካን መሲሂ

* 5:37
ዳዺ ወይኒ ሃራ – ዳዺ ወይኒ ከን አመሌ ደንፋ ጅሩ ዮካን ከን ህንብልቻትን ጄቹዸ። 

* 6:4
ቡዴነ ቁልቁሌፈሜ – ቡዴነ ኩዸ ለማን ጉያ ሰንበታ መነ ዋቃ ኬሰ ጠረጴሳ ወርቄ ድበሜረ ካአሙዸ። ቡዴን ኩን አችት ጎፍታፍ ዽኤፈመ። ሰንበተ እት ኣኑትሞ ሉቦታፍ ኬነመ። ሉቦትንስ እዶ ቁልቁሉ ቶኮት ኛቹ ቀቡ። 

* 7:27
ሚል 3፥1

* 8:10
እሳ 6፥9

* 10:27
ኬዴ 6፥5

† 10:27
ሌዎ 19፥18

* 11:24
ለፍት ጎጋን አከ ዋን ጅሬኘ ሀፉሮተ ሀሞቲፍ ምጃኣ ተኤት ሄሬገመ ቱሬ (እሳ 13፥21‑22፤ 34፥14 እላላ)።

* 13:35
ፋር 118፥26

* 17:36
ወራብሌን ቶኮ ቶኮ ሉቅሳ 36 ህንቀበን። 

* 18:20
በኡ 20፥12፤ ኬዴ 5፥16‑20

* 19:38
ፋር 118፥26

† 19:46
ኤር 7፥11

* 20:17
ፋር 118፥22

† 20:22
ቄሳሪፍ ግብረ ከፈሉን – ሞቱማን ሮማ ብየሳኒ ቀበቹሳ ይሁዶትን ህንቤከን ቱሬ። ኡቱ ዬሱስ ህንዹፍን ወጋ ድግደሚ ሸኒን ዱረ፣ ሰበቢ ግብረ ከፈሉቲን ሞቱማ ሮማት ሞርሚን ጉዳን ቶኮ ከኤ ቱሬ። ከናፍ ጋፊን ኩን ጋፊ ምጪረማዸ። ዬሱስ ዮ ከፈልቲ ግብራ ዴገሬ፣ ፉዸተመ ነመ ብረት ቀቡ ሰነ ዸበ። ዮ ከፈልቲ ግብራ ሞርሜሞ ደበርፈሜ አቦቲ ኣንጎ ሞቱማት ኬነመ። 

‡ 20:37
በኡ 3፥6

§ 20:41
ዮካን መሲህች

* 20:43
ፋር 110፥1

* 22:37
እሳ 53፥12

* 23:17
ወራብሌን ዱሪ ቶኮ ቶኮ ሉቅሳ ከነ ህንደበለተን። 

† 23:30
ሆሴ 10፥8

* 24:26
ዮካን መሲህች

ወንጌለ  

ዮሀንስ   

 1

ዱቢን ፎን ተኡሳ 
 


1 ጀልቀበት ዱቢቱ ቱሬ፤ ዱብችስ ዋቀ ወጅን ቱሬ፤ ዱቢን ሱንስ ዋቀ ቱሬ።  
2 እንስ ጀልቀበት ዋቀ ወጅን ቱሬ።  
3 ወን ሁንድኑ እሳን ተኤ፤ ዋን ተኤ ሁንደ ኬሳስ ወን እሰ መሌ ተኤ ቶኮዩ ህንጅሩ።  
4 ጅሬኝ እሰ ኬሰ ቱሬ፤ ጅሬኝ ሱንስ እፈ ነሞታ ቱሬ።  
5 እፍን ሱን ዱከነ ኬሰት ንእብሰ፤ ዱከን ገሩ እሰ ህንሞአትኔ።   


6 ነመ ዋቀ ብራ ኤርገሜ ከን መቃንሳ ዮሀንስ ጄዸሙ ቶኮቱ ቱሬ።  
7 እንስ አከ ነምን ሁንድኑ ከራሳቲን አመኑፍ ዹገ ባቱ ተኤ ዋኤ እፈ ሰና ዹጋ በኡፍ ዹፌ።  
8 ዋኤ እፈ ሰና ዹጋ በኡ ዹፌ መሌ እን መታንሳ እፈ ህንቱሬ።   


9 እፍን ዹጋ ከን ነመ ሁንዳፍ እፈ ኬኑ ሱን ገረ አዱኛ ዹፋ ቱሬ።  
10 እን አዱኛ ኬሰ ቱሬ፤ አዱኛን እሳን ኡመሜ፤ አዱኛን ገሩ እሰ ህንቤክኔ።  
11 እንስ ገረ ሰበሳ ዹፌ፤ ሰብንሳ ገሩ እሰ ህንፉዸትኔ።  
12 ወረ እሰ ፉዸተኒ መቃሳት አመነኒፍ ገሩ አከ እጆሌ ዋቃ ተአኒፍ ምርገ ኬኔ።  
13 እሳንስ ዋቀራ ዸለተን መሌ ዺገራ ዮካን ፌዺ ፎኒራ ዮካን ፌዺ ዺራራ ህንዸለትኔ።   


14 ዱቢን ፎን ተኤ ኑ ግዱ ጅራቴ። ኑስ ኡልፍነሳ፣ ኡልፍነ እልመ ቶክቸ አያናፊ ዹጋዻን ጉተሜ አባ ብራ ዹፌ ሰና አርግኔረ።   


15 ዮሀንስስ ዋኤሳ ዹጋ በኤ። ሰገሌሳስ ኦል ፉዸቴ አከነ ጄዼ፤ “እን አን፣ ‘እን ነ ዱባን ዹፉ ነ ጫለ፤ እን ነ ዱረ ቱሬቲ’ ጄዼ ዋኤሳ ዱበዼ ሱን እሰ ከነ።”  
16 ጉተመሳራስ ሁንድኬኘ አያነረት አያነ አርገትኔረ።  
17 ሴር ከራ ሙሴቲን ኬነሜቲ፤ አያኒፊ ዹጋን ገሩ ከራ ዬሱስ ክርስቶሲቲን ዹፌ።  
18 ኤኙዩ ተኩማ ዋቀ ህንአርግኔ፤ ገሩ እልመ ቶክቸ አባ ብረ ጅሩ ሰነቱ እሰ ቤክስሴ።   

ዮሀንስ ጩጳን አከ ኦፊሳቲ ክርስቶስ ህንተእን ዱበቴ 
 

19 ዮሙ ይሁዶትን ሉቦታፊ ሌዎተ ዬሩሳሌም ዮሀንስት ኤርገኒ፣ “አት ኤኙ?” ጄዸኒ ጋፈቺሰንት ዹገ በኡምስ ዮሀንስ ኬኔ ከነ ቱሬ።  
20 እን ዹጋ በኤ መሌ ህንገኔ፤ “አን ክርስቶስ ምት” ጄዼ ዹጋ በኤ።   


21 እሳንስ፣ “ዮስ አት ኤኙሬ? ኤልያስሞ?” ጄዸኒ እሰ ጋፈተን።  

እንስ፣ “ለክ፣ አን እሰ ምት” ጄዼ ዴብሴፍ።  

እሳንስ፣ “ዮስ አት ራጅቻሬ?”* ጄዸኒን።  

እንሞ፣ “ለክ” ጄዼን።   


22 እሳንስ፣ “አት ኤኙሬ? አከ ወረ ኑ ኤርገኒፍ ዴቢ ኬንኑፍ አት ኤኙ ኦፊን ጄተ?” ጄዸኒን።   


23 ዮሀንስስ ዱቢ እሳያስ ራጅች ዱበቴ ሰናን ዴብሴ፣ “አን ሰገሌ ገሞጂ ኬሳ፣ ‘ጎፍታፍ ከራ ቀጄልቻ’† ጄዼ እዩ ሰናዸ” ጄዼን።   


24 ፈሪሶትን ኤርገመን ቶኮ ቶኮስ፣  
25 አከነ ጄዸኒ እሰ ጋፈተን፤ “አት ኤርገ ክርስቶስ ዮካን ኤልያስ ዮካን ራጅቸ ተኡ ባቴ ማሊፍ ጩጵጠሬ?”   


26 ዮሀንስሞ አከነ ጄዼ ዴብሴፍ፤ “አን ብሻኒን ነንጩጰ፤ ነምን እስን እሰ ህንቤክኔ ቶኮ ገሩ እስን ግዱ ዻበተ።  
27 እንስ እሰ ነ ዱባን ዹፉ ከን አን ህዻ ኮጴሳዩ ሂኩፊ ህንመሌዸ።”   


28 ወንቶትን ኩኔን ዮርዳኖስ ገመ እዶ ዮሀንስ እት ጩጳ ቱሬ ቢታንያ ኬሰት ተኤ።   

ዬሱስ ሆላ ዋቃ 
 

29 ጉያ እት ኣኑት ዮሀንስ ኡቱ ዬሱስ ገረሳ ዹፉ አርጌ አከነ ጄዼ፤ “እላ ሆላ ዋቃ ከን ጩቡ አዱኛ በሌሱ!  
30 እን አን፣ ‘ነምን ነ ዱባን ዹፉ ነ ጫለ፤ እን ነ ዱረ ቱሬቲ’ ጄዼ ዋኤሳ ዱበዼ ሱን እሰ ከነ።  
31 አን መታንኮዩ እሰ ህንቤኩን ቱሬ፤ ሰበቢን አን ብሻኒን ጩጳ ዹፌፍ ገሩ አከ እን ሰበ እስራኤልት ሙልእፈሙፍ።”   


32 ዮሀንስ እት ፉፌ አከነ ጄዼ ዹጋ በኤ፤ “አን ኡቱ ሀፉር አኩመ ጉጌት ሰሚራ ገድ ቡኤ እሰረ ጅራቱ ነንአርጌ።  
33 እን አከ አን ብሻኒን ጩጱፍ ነ ኤርጌ ሱን፣ ‘ነምች አት ኡቱ ሀፉር ገድ ቡኤ እሰረ ጅራቱ አርግቱ ሱን፣ እሰ ሀፉረ ቁልቁሉዻን ጩጱዸ’ ጄዼ ኡቱ ነት ህሙ ባቴ ስላ አንዩ እሰ ህንቤኩ ቱሬ።  
34 አንስ አርጌረ፤ አከ እን እልመ ዋቃ ተኤስ ዹጋ በኤረ።”   

በረቶትን ዮሀንስ ዬሱስ ዱካ ቡኡሳኒ 
 
1፥40‑42 ኩወፈ – ማቴ 4፥18‑22፤ ማር 1፥16‑20፤ ሉቃ 5፥2‑11  


35 ጉያ እት ኣኑት ዮሀንስ አመስ በረቶተሳ ኬሳ ለመ ወጅን አች ቱሬ።  
36 እንስ ኡቱ ዬሱስ አችረ ደርቡ አርጌ፣ “እላ፣ ሆላ ዋቃ!” ጄዼ።   


37 በረቶትን ለማንስ ዋን ከነ ዱበቹሳ ዸገአኒ ዬሱስ ዱካ ቡአን።  
38 ዬሱስስ ኦፍረ ገረገሌ እሰ ዱካ ቡኡሳኒ አርጌ፣ “እስን ማል በርባዱ?” ጄዼን።  

እሳንስ፣ “ረቢ፣ አት ኤሰ ጅራተ?” ጄዸኒን። ረቢ ጄቹን በርሲሳ ጄቹዸ።   


39 እንስ፣ “ኮታቲ እላላ” ጄዼን።  

እሳንስ ዸቀኒ አከ እን ኤሰ ጅራቱ አርገን፤ ጋፈ ሰነ እሰ ወጅን ኦለን። ዬሮን ሱንስ ገረ ሰኣቲ ኩርነፋ ቱሬ።   


40 ወረ ዋን ዮሀንስ ዱበቴ ዸገአኒ ዬሱስ ዱካ ቡአን ለማን ኬሳ እን ቶኮ እንድሪያስ ኦቦሌሰ ስሞን ጴጥሮስ ቱሬ።  
41 እንስ ዱራን ዱርሴ ኦቦሌሰሳ ስሞንን አርገቴ፣ “ኑ መሲህቸ አርገትኔረ” ጄዼን፤ መሲሂ ጄቹን ክርስቶስ ጄቹዸ።  
42 እንድሪያስስ ስምኦንን ገረ ዬሱስት ፍዴ።  

ዬሱስስ እሰ እላሌ፣ “አት ስሞን እልመ ዮሀንስ፣ ኬፋ ጄዸምቴ ንዋመምተ” ጄዼን። ኬፋ ጄቹን ጴጥሮስ ጄቹዸ።   

ዬሱስ ፊልጶሲፊ ናትናኤልን ዋሙሳ 
 

43 ዬሱስስ ጉያ እት ኣኑት ገሊላ ዸቁ በርባዴ። እንስ ፊልጶስን አርጌ፣ “ነ ዱካ ቡእ” ጄዼን።   


44 ፊልጶስስ አኩመ እንድሪያሲፊ ጴጥሮስ ነመ መጋላ ቤተ ሳይዳ ቱሬ።  
45 ፊልጶስ ናትናኤልን አርጌ፣ “እሰ ሙሴን ክታበ ሴራ ኬሰት ዋኤሳ በሬሴፊ እሰ ራጆትንስ ዋኤሳ በሬሰን፣ እልመ ዮሴፍ፣ ዬሱስ ነመ ናዝሬት አርገትኔረ” ጄዼን።   


46 ናትናኤልስ፣ “ናዝሬት ኬሳ ወን ጋሪን በኡ ንደንደኣ?” ጄዼ ጋፈቴ።  

ፊልጶስስ፣ “ኮቱቲ እላል” ጄዼን።   


47 ዬሱስስ ኡቱ ናትናኤል ገረሳ ዹፉ አርጌ፣ “እላ፣ እስራኤልቸ ዹጋ፣ ከን ሀጡማን ኬሰ ህንጅሬ!” ጄዼ ዋኤሳ ዱበቴ።   


48 ናትናኤልስ፣ “አት ኤሰት ነ ቤክተ?” ጄዼን።  

ዬሱስስ፣ “ኡቱ ፊልጶስ ስ ህንዋምን ዱረ ዬሮ አት ሙከ ሀርቡ ጀለ ቱርቴትን ስ አርጌ” ጄዼ ዴብሴፍ።   


49 ናትናኤልስ፣ “ያ በርሲሳ፣ አት እልመ ዋቃት! አት ሞቲ እስራኤል” ጄዼን።   


50 ዬሱስሞ አከነ ጄዼን፤ “አት ሰበቢ አን ሙከ ሀርቡ ጀለተን ስ አርጌ ሲን ጄዼፍ አመንቴ? ዋን ከነ ጫሉዩ አርጉፍ ጅርተ።”  
51 እንስ እት ደበሌ፣ “አን ዹጉመን፣ ዹጉመን እስኒን ጄዸ፤ ሰሚን በነሜ ኡቱ ኤርገሞትን ዋቃ እልመ ነማረ ኦል በአኒ ገድ ቡአኑ ንአርግቱ” ጄዼን።    

ዬሱስ ብሻን ገረ ዳዺ ወይኒት ጌደሩሳ 
 

1 ጉያ ሰደፋት ቃና ገሊላ ኬሰ ጭዸ ጋኤላቱ * ቱሬ። ሃት ዬሱሲስ አች ቱርቴ፤  
2 ዬሱሲፊ በረቶትንሳ ገረ ጭዸ ሰናት ዋመመኒ ቱረን።  
3 ዮሙ ዳዺን ወይኒ ዹሜት ሃት ዬሱስ፣ “ጀር ዳዺ ወይኒ ህንቀበን” እሳን ጄቴ።   


4 ዬሱስሞ ዴብሴ፣ “ዱበርቲነነ! ማል ጎዽ ናን ጄተ? ዬሮንኮ አመሌ ህንጌኜ” ጄዼን።   


5 ሃትሳስ ተጃጅልቶታን፣ “ዋኑመ እን እስንት ህሙ ሁንደ ጎዻ” ጄቴ።   


6 ጋኒወን ዸጋ ጀአ ስርነ ቁልቁሌሱ ይሁዶታቲፍ አች ዻበመኒ ቱረን፤ ቶኮን ቶኮንሳኒስ ገረ ሊትሮ 75 ሀመ 115 ቀበተ ቱሬ።   


7 ዬሱስ ተጃጅልቶታን፣ “ጋኒወንት ብሻን ጉታ” ጄዼ፤ እሳንስ ሀመ አፋን ጋኒወኒት ጉተን።   


8 እንስ፣ “ኤጋ ቡዱቅሳቲ አባ ጭዻት ኬና” ጄዼን።  

እሳንስ አከሱመ ጎዸን፤  
9 አባን ጭዻስ ብሻን ገረ ዳዺ ወይኒት ጌደረሜ ሰነ አፋኒን ቀቤ እላሌ። ዳዺን ወይኒ ሱን ኤሳ አከ ዹፌ ተጃጅልቶተ ብሻን ወራበንቱ ቤከ መሌ አባን ጭዻ ሱን ህንቤኩ ቱሬ። እንስ ምስርቸ ዋሜ  
10 አከነ ጄዼን፤ “ነምን ሁንድ ዳዺ ወይኒ እሰ ጋሪ ጀልቀበት ዽኤሴ፣ ኤርገ ኬሱሞትን መቻአኒ ቦዴሞ ዳዺ እሰ ላፋ ዽኤሰ፤ አት ገሩ ዳዺ ጋሪ ሀመ አማት ቱርስቴ።”   


11 ዬሱስ መለቶወንሳ ኬሳ እሰ ጀልቀባ ከነ ቃና ገሊላ ኬሰት ሆጄቴ። ኡልፍነሳስ ንሙልእሴ፤ በረቶትንሳስ እሰት አመነን።   

ዬሱስ መነ ቁልቁሉማ ቁልቁሌሱሳ 
 
2፥14‑16 ኩወፈ – ማቴ 21፥12፣13፤ ማር 11፥15‑17፤ ሉቃ 19፥45፣46  


12 ከነ ቦዴስ እን ሃዸሳ፣ ኦቦሎተሳቲፊ በረቶተሳ ወጅን ቅፍርናሆምት ገድ ቡኤ። እሳንስ ጉዮተ ሙራሰ አች ቱረን።   


13 ዬሱስስ ዋን ፋሲካን ይሁዶታ ዽኣቴፍ ዬሩሳሌምት ኦል በኤ።  
14 መነ ቁልቁሉማ ኬሰትስ ወረ ሰንጎተ፣ ሆሎታፊ ጉጌ ጉርጉረተኒፊ ወረ ታአኒ ማለቀ ጌደረን አርጌ።  
15 እንስ ቁንጬራ ቀጬ ዸአቴ ነመ ሁንዱማ ሆሎታፊ ሰንጎተ ወጅን መነ ቁልቁሉማ ኬሳ አርኤ፤ ሳንትመ ወረ ማለቀ ጌደረኒስ ብትኔሴ፤ ምንጃለሳኒስ ገረገልቼ።  
16 ወረ ጉጌ ጉርጉረኒንስ፣ “ከነ ሁንደ አሲ ባሳ! መነ አባኮ መነ ደልደላ ህንጎዽና!” ጄዼ።  
17 በረቶትንሳስ፣ “ህናፋን መነኬቲ ነ ጉጉበ”† ጄዸሜ አከ በሬፈሜ ያደተን።   


18 ይሁዶትንስ ዴብሰኒ፣ “ከነ ሁንደ ሆጄቹፍ አከ ታይታ ቀብዱ ምርከኔሱፍ መለቶ ማሊ ኑት አርግሲሱ ደንዴሰ?” ጄዸኒ እሰ ጋፈተን።   


19 ዬሱስ፣ “መነ ቁልቁሉማ ከነ ጅግሳ፤ አንሞ ጉያ ሰዲት ኦልን ዻባ” ጄዼ ዴብሴፍ።   


20 ይሁዶትንስ ዴብሰኒ፣ “መነ ቁልቁሉማ ከነ እጃሩን ወጋ አፉርተሚ ጀአ ፉዸቴ፤ አትሞ ጉያ ሰዲ ኬሰት ኦል ዻብዳ?” ጄዸኒን።  
21 መን ቁልቁሉማ ከን እን ዋኤሳ ዱበቴ ሱን ገሩ ዸግነሳት።  
22 ኤርገ እን ዱኣ ከኤ ቦዴ በረቶትንሳ ዋን እን ዱበቴ ቱሬ ሰነ ያደተን። እሳንስ ከተቢ ቁልቁሉፊ ዱቢ ዬሱስ ዱበቴ አመነን።   


23 ዬሮ እን አያነ ፋሲካቲፍ ጄዼ ዬሩሳሌም ቱሬት ነሞትን ባይኤን መለቶ እን ሆጄቴ አርገኒ መቃሳት አመነን።  
24 ዬሱስ ገሩ ዋን ነመ ሁንደ ቤኩፍ፣ አመኔ እሳንት ኦፍ ህንዺፍኔ።  
25 አከ ነምን ቶኮዩ ዋኤ ነማ እሳፍ ዹጋ በኡ እሰ ህንበርባችፍኔ፤ እን ዋን ነመ ኬሰ ጅሩ ቤከ ቱሬቲ።    

ዬሱስ ኒቆዲሞስን በርሲሱሳ 
 

1 ፈሪስቸ ኒቆዲሞስ ጄዸሙ ቡልቻ ይሁዶታ ቶኮቱ ቱሬ።  
2 እንስ ሀልከኒን ዬሱስ ብረ ዸቄ፣ “ያ በርሲሳ፣ አከ አት በርሲሳ ዋቀ ብራ ዹፍቴ ታቴ ኑ ቤክነ፤ ነመ ዋቅን እሰ ወጅን ጅሩ መሌ ነምን መለቶ አት ሆጄቱ ከነ ሆጄቹ ደንደኡ ቶኮዩ ህንጅሩቲ” ጄዼን።   


3 ዬሱስስ ዴብሴ፣ “አን ዹጉመን፣ ዹጉመን ስት ህመ፤ ነምን ዮ ለመተ ዸለቴ መሌ ሞቱማ ዋቃ አርጉ ህንደንደኡ” ጄዼን።   


4 ኒቆዲሞስሞ፣ “ነምን ኤርገ ዱሎሜ ቦዴ አከምት ዸለቹ ደንደአ? ዸለቹፍ ጄዼ ለመተ ገደሜሰ ሃዸሳ ኬሰ ሴኑ ደንደኣ?” ጄዼ ጋፈቴ።   


5 ዬሱስስ አከነ ጄዼ ዴብሴ፤ “አን ዹጉመን፣ ዹጉመን ስት ህመ፤ ነምን ዮ ብሻኒፊ ሀፉረራ ዸለቴ መሌ ሞቱማ ዋቃት ገሉ ህንደንደኡ።   
6 ከን ፎንራ ዸለቴ ፎን፤ ከን ሀፉረራ ዸለቴ ገሩ ሀፉረ።   
7 ጄቸ አን፣ ‘አት ለመተ ዸለቹ ስበርባችሰ ሲን ጄዼ ህንድንቅፈትን።’  
8 ቡቤን ገረ ፌዼት ቡብሰ። አትስ ሁርሱሳ ዸጌሰ መሌ አከ እን ኤሳ ዹፌፊ አከ እን ገረምት ዴሙ ህንቤክቱ፤ ነምን ሀፉረራ ዸለቴ ሁንድኑስ አከኑመ።”   


9 ኒቆዲሞስስ፣ “ኩን አከምት ተኡ ደንደአ?” ጄዼ ጋፈቴ።   


10 ዬሱስ አከነ ጄዼ ዴብሴፍ፤ “አት ኡቱ በርሲሳ እስራኤል ታቴ ጅርቱ ዋን ከነ ህንቤክቱ?  
11 አን ዹጉመን፣ ዹጉመን ስት ህመ፤ ኑ ዋን ቤክኑ ዱበትነ፤ ዋን አርግኔስ ዹጋ ንባነ፤ እስን ገሩ ዹጋ በኡምሰኬኘ ህንፉዸተን።   
12 እስን ዮ አን ዋን አዱኛ እስንት ህምናን ህንአመንን፣ ዮ አን ዋን ሰሚ እስንት ህሜ አከምት አመንቱሬ?  
13 እልመ ነማ እሰ ሰሚራ ገድ ቡኤ መሌ ኤኙዩ ሰሚት ኦል ህንባኔ።   
14 አኩመ ሙሴን ገሞጂ ኬሰት ቦፈ ፈንሴ *ሰነ እልም ነማስ ፈንፈሙ ቀበ።   
15 ኩንስ አከ ነምን እሰት አመኑ ሁንድ ጅሬኘ በረ በራ ቀባቱፍ።”   


16 ከን እሰት አመኑ ሁንድ ጅሬኘ በረ በራ አከ ቀባቱፍ መሌ አከ ህንበድኔፍ፣ ዋቅን ሀመ እልመሳ ቶክቸ ኬኑት አዱኛ ጃለቴራቲ።  
17 ዋቅን ከራሳቲን አዱኛ ፈይሱዻፍ መሌ አዱኛት ሙሩፍ እልመሳ ገረ አዱኛት ህንኤርግኔቲ።  
18 ከን እሰት አመኑት ህንሙረሙ፤ ከን እሰት ህንአመኔ ገሩ ዋን እን መቃ እልመ ዋቃ ቶክቻት ህንአመንኒፍ አሙመዩ እት ሙረሜረ።  
19 ሙርቲን ሱንስ እሰ ከነ፦ እፍን ገረ አዱኛ ዹፌ፤ ነሞትን ገሩ ዋን ሆጂንሳኒ ሀማ ቱሬፍ እፈ ጫላ ዱከነ ጃለተን።  
20 ነምን ዋን ሀማ ሆጄቱ ከምዩ እፈ ጅበ፤ አከ ሆጂንሳ እፈት ህንባፈምኔፍስ ገረ እፋ ህንዹፉ።  
21 ነምን ዹጋ ሆጄቱ ከምዩ ገሩ አከ ሆጂንሳ አከ ፌዺ ዋቃት ሆጄተሙንሳ ሙልአቱፍ ገረ እፋ ዹፈ።   

ዮሀንስ ጩጳን ዋኤ ዬሱስ ዹጋ በኤ 
 

22 ኤርገሲስ ዬሱሲፊ በረቶትንሳ ገረ ብየ ይሁዳ ዸቀን፤ እንስ እሳን ወጅን አች ቱሬ፤ ንጩጴስ።  
23 ዮሀንስስ ናኖ ሳሌም እዶ ሄኖን ጄዸሙት ንጩጰ ቱሬ፤ ብሻን ባይኤን አች ቱሬቲ፤ ነሞትንስ አች ዸቀኒ ጩጰሙ ቱረን።  
24 ኩንስ ኡቱ ዮሀንስ መነ ህዻት ህንገልፈምን ተኤ።  
25 ዮሙስ በረቶተ ዮሀንሲፊ ይሁዲ ቶኮ ግዱት ዋኤ ቁልቁሌፈሙ እረት ወል ፈልሚን ኡመሜ።  
26 እሳንስ ዮሀንስ ብረ ዹፈኒ፣ “ያ በርሲሳ፣ ነምች ሲ ወጅን ዮርዳኖስ ገመ ቱሬ፣ ከን አት ዋኤሳ ዹጋ ባቴ ሱን ኩኖ ጩጱት ጅረ፤ ነምን ሁንድስ ገረሳ ዸቁት ጅረ” ጄዸኒን።   


27 ዮሀንስስ አከነ ጄዼ ዴብሴ፤ “ነምን ዮ ሰሚራ እሳፍ ኬነሜ መሌ ሆማ ፉዸቹ ህንደንደኡ።  
28 አከ አን፣ ‘አን ክርስቶስ ምት፤ ገሩ እሰ ዱረ ነንኤርገሜ’ ጄዼ እስን መታንኬሰንዩ ዹጋ ናፍ ባቱ።  
29 ምስርቲን ከን ምስርቻት። ሚንጄን ምስርቸ ብረ ዻበቱፊ እሰ ዸጌፈቱ፣ ዮሙ ሰገሌ ምስርቻ ዸገኡት አከ መሌ ገመደ። ገመቹን ሱን ከንኮት፤ ገመቹንኮስ አመ ጉቱ ተኤረ።  
30 እን ጉዳ ተኡ ቀበ፤ አንሞ ጥና ተኡን ቀበ።   


31 “ከን ኦሊ ዹፉ እን ሁንዱማ ኦል፤ እን ለፋሞ ከኑመ ለፋት፤ ዋኑመ ለፋ ዱበተስ። ከን ሰሚራ ዹፉ እን ሁንዱማ ኦል።  
32 እን ዋን አርጌፊ ዋን ዸገኤ ዹጋ በአ፤ ዹገ በኡምሰሳ ገሩ ኤኙዩ ህንፉዸቱ።  
33 ነምን ዹገ በኡምሰ ከነ ፉዸቴስ አከ ዋቅን ዹጋ ተኤ ምርከኔሴ።  
34 እን ዋቅን ኤርጌ ዱቢ ዋቃ ዱበተ፤ ዋቅንስ ሰፈረ መሌ ሀፉረሳ ንኬናቲ።  
35 አባን እልመ ንጃለተ፤ ዋን ሁንደስ ሀርከሳት ኬኔረ።  
36 ነምን እልመት አመኑ ጅሬኘ በረ በራ ቀበ፤ ነምን እልማፍ ህንአጀጀምኔ ገሩ ዼከምሰ ዋቃቱ እሰረ ጅራተ መሌ ጅሬኘ ህንአርጉ።”    

 4

ዬሱሲፊ ዱበርቲ ሰማርያ ቶኮ 
 

1 ኤጋ ዬሱስ ዮሀንስ ጫላ በረቶተ አከ ባይእፈቴፊ አከ ጩጴ ፈሪሶትን ዸገኡሳኒ ጎፍታን ንቤኬ፤  
2 ተኡስ በረቶተሳቱ ጩጳ ቱሬ መሌ ዬሱስ ኦፊሳቲ ህንጩጵኔ።  
3 እን ይሁዳ ዺሴ አመሌ ገሊላት ዴብኤ።   


4 እንስ ሰማርያ ኬሰ ደርቡ ቀበ ቱሬ።  
5 ከናፉ ገረ መጋላ ሰማርያ ከን ሲካር ጄዸሙ ቶኮ ዹፌ፤ መጋላን ሱንስ ለፈ ያቆብ እልመሳ ዮሴፊፍ ኬኔ ሰነት ዽኦዸ።  
6 ቦል ብሻኒ ከን ያቆብ ቶኮ አች ቱሬ፤ ዬሱስስ ዋን ከራ ዴሙዻን ደዸቤፍ ቦለ ብሻኒ ሰነ ብረ ታኤ። ዬሮንስ ገረ ሰኣቲ ጀኣ ቱሬ።   


7 ዱበርቲን ሰማርያ ቶኮስ ብሻን ወራበቹ ዹፍቴ፤ ዬሱስስ፣ “ሜ ነ ኦባስ” ጄዼን።  
8 በረቶትንሳ ኛተ ብቱፍ ገረ መጋላ ዸቀኒ ቱረኒቲ።   


9 ዱበርቲን ሰማርያ ሱንስ ዬሱሲን፣ “አት ኡቱ ይሁዲ ታቴ ጅርቱ አከምት ‘ነ ኦባስ’ ጄቴ አነ ዱበርቲ ሰማርያ ከዸተ?” ጄቴን። ይሁዶትን ወረ ሰማርያ ወጅን ወልት ዹፌኘ ህንቀበን ቱሬቲ።   


10 ዬሱስስ ዴብሴ፣ “ኬና ዋቃቲፊ እን፣ ‘ነ ኦባስ’ ሲን ጄዹ ኩን ኤኙ አከ ተኤ ኡቱ ቤክቴ ስላ ስቱ እሰ ከዸተ ቱሬ፤ እንስ ብሻን ጅሬኛ ሲፍ ኬነ ቱሬ” ጄዼን።   


11 ዱበርትቲንስ አከነ ጄቴን፤ “ያ ጎፍታ፣ አት ዋን እቲን ወራበቱ ህንቀብዱ፤ ቦል ብሻኒ ኩንስ ገድ ፈጎዸ። ዮስ ብሻን ጅሬኛ ኤሳ አርገተ?  
12 አት አባኬኘ ያቆብ እሰ ቦለ ብሻኒ ከነ ኑ ኬኔ ጫልተሞ? እን መታንሳ፣ እጆሌንሳቲፊ ሆሪንሳ ቦለ ብሻኒ ከነ ኬሳ ዹጋ ቱረን።”   


13 ዬሱስሞ አከነ ጄዼ ዴብሴ፤ “ነምን ብሻን ከነ ዹጉ ሁንድኑ ዴብኤ ንዼቦተ፤   
14 ገሩ ነምን ብሻን አን እሳፍ ኬኑ ዹጉ ከምዩ ጎንኩማ ህንዼቦቱ። ብሻን አን እሳፍ ኬኑ እሰ ኬሰት ቡርቃ ብሻኒ እሰ ጅሬኘ በረ በራቲፍ ቡርቁ ንተአ።”   


15 ዱበርትቲንስ፣ “ያ ጎፍታ፣ አከ አን ህንዼቦትኔፍ፣ ብሻን ወራቡፍስ አከ አን አስ ህንዹፍኔፍ ብሻን ሰነ ናፍ ኬን” ጄቴን።   


16 ዬሱስሞ፣ “ዸቂቲ ዽርሰኬ ዋሚ ኮቱ!” ጄዼን።   


17 ዱበርትቲን፣ “አን ዽርሰ ህንቀቡ” ጄቴን።  

ዬሱስስ አከነ ጄዼን፤ “ዽርሰ ህንቀቡ ጄቹንኬ ስሪዸ፤   
18 አት ዽርሶተ ሸን ቀብደ ቱርቴቲ፤ ነምች አመ ስ ወጅን ጅሩስ ዽርሰኬ ምት። ወን አት አመ ዱበቴ ዹጋዸ።”   


19 ዱበርትቲንስ አከነ ጄቴ፤ “ያ ጎፍታ፣ አከ አት ራጂ ታቴ ነንሁበዸ።  
20 አቦቲንኬኘ ቱሉ ከነረት ሰገዳ ቱረን፤ እስን ይሁዶትን ገሩ እዶን ነምን እት ዋቄፈቹ ቀቡ ዬሩሳሌም ጄቱ።”   


21 ዬሱስስ አከነ ጄዼን፤ “ዱበርቲነነ፣ ነ አመን፤ ዬሮን እስን እት ቱሉ ከነረትስ ተኡ ዮካን ዬሩሳሌምት አባ ህንዋቄፈትኔ ቶኮ ንዹፈ።   
22 እስን ከን ህንቤክኔ ዋቄፈቱ፤ ኑ ሰበቢ ፈይን ይሁዶተ ኬሳ ዹፉፍ ከን ቤክኑ ዋቄፈትነ።   
23 ወር ዹጋዻን ዋቄፈተን ዬሮን እሳን እት ሀፉራፊ ዹጋዻን አባ ዋቄፈተን ቶኮ ንዹፈ፤ አመዩ ዹፌረ፤ አባን ወረ አከስት እሰ ዋቄፈተን በርባደ።   
24 ዋቅን ሀፉረ፤ ወር እሰ ዋቄፈተንስ ሀፉራፊ ዹጋዻን ዋቄፈቹ ቀቡ።”   


25 ዱበርትቲንስ፣ “አን አከ መሲሂን ክርስቶስ ጄዸሙ ዹፉ ነንቤከ። እን ዮሙ ዹፉት ዋን ሁንደ ኑት ህመ” ጄቴን።   


26 ዬሱስስ፣ “አን ነምን አመ ስት ዱበቻ ጅሩ ኩን እሱመ” ጄዼን።   

በረቶትን ገረ ዬሱስት ዴብኡሳኒ 
 

27 በረቶትንሳ ዮሙሱመ ዴብአኒ ኡቱ እን ዱበርቲ ቶኮ ወጅን ዱበቱ አርገኒ ድንቅሲፈተን። ገሩ ነምን፣ “ማል በርባደ?” ዮካን “ማሊፍ እሼ ወጅን ሃሶፍተ?” ጄዼ እሰ ጋፈቱ ቶኮዩ ህንቱሬ።   


28 ዱበርቲን ሱንስ ኦኮቴሼ ዺፍቴ ገረ መጋላት ዴብቴ፤ ነሞታንስ አከነ ጄቴ፤  
29 “ኮታቲ ነመ ዋን አን ሆጄዼ ሁንደ ነት ህሜ ቶኮ እላላ! ተሪ እን ክርስቶስ ተእና?”  
30 እሳንስ መጋላ ኬሳ በአኒ ዬሱስ ብረ ዹፈን።   


31 ከነ ግዱት በረቶትንሳ፣ “ያ በርሲሳ፣ ሜ ዋ ኛዹ!” ጄዸኒ እሰ ከዸተን።   


32 እን ገሩ፣ “አን ኛተ እስን ህንቤክኔ ከነን ኛዹ ቀበ” ጄዼን።   


33 በረቶትንሳስ፣ “ነመቱ ኛተ ፍዴፊ ላተ?” ጄዸኒ ወል ጋፈተን።   


34 ዬሱስሞ አከነ ጄዼን፤ “ኛትንኮ ፌዺ እሰ ነ ኤርጌ ጉቱፊ ሆጂሳ ራወቹዸ።   
35 እስን፣ ‘ጅአ አፉርቱ ሀፌ፤ ኤርገሲ ምዻን ወልት ቀበመ’ ጄቱ ምቲ? ኩኖ፣ አን እስንተን ህመ፤ አከ ምዻን ብልቻቴ ወልት ቀበሙ ገኤ ሜ ኦል ጄዻቲ ለፈ ቆቲሳ እላላ!  
36 እን ምዻን ሃሙ አመዩ ምንዳ ንአርገተ፤ ጅሬኘ በረ በራቲፍ እጀ ወልት ንቀበ፤ ኩንስ አከ እን ፈጫሱፊ እን ወልት ቀቡ ወሊን ገመደኒፍ።   
37 ሃለ ከናን መማክስ፣ ‘እን ቶኮ ንፈጫሰ፤ ካንሞ ንሃመ’ ጄዹ ሱን ዹጋዸ።   
38 አን አከ እስን ዋን እት ህንደዸብን ሃመተኒፈን እስን ኤርጌ። ወር ካን እት ደዸበኒሩ፤ እስን ገሩ ቡኣ ደዸቢሳኒ ገልፈተን።”   

ነሞትን ሰማርያ ባይኤን አመኑሳኒ 
 

39 ሰበቢ ዱበርትቲን፣ “እን ዋን አን ሆጄዼ ሁንደ ነት ህሜ” ጄቴ ዹጋ ባቴፍ ነሞትን ሰማርያ ወር መጋላ ሰና ባይኤን እሰት አመነን።  
40 ከናፉ ነሞትን ሰማርያ ዮሙ ገረሳ ዹፈንት አከ እን እሳን ወጅን ቱሩፍ እሰ ከዸተን፤ እንስ ጉያ ለመ አች ቱሬ።  
41 ሰበቢ ዱቢሳቲንስ ነሞትን ብራ ባይኤን እሰት አመነን።   


42 እሳንስ ዱበርትቲዻን፣ “ስአች ወን ኑ አመኑፍ ሰበቢ ዱቢ አት ኑት ህምቴ ሰናቲፊ ምት፤ ኑ መታንኬኘዩ እሰ ዸጌኜራቲ፤ አከ እን ዹጉማን ፈይሳ አዱኛ ተኤስ ቤክኔረ” ጄዸን።   

ዬሱስ እልመ ቆንዳለ ቶኮ ፈይሱሳ 
 

43 ጉያ ለማን ሰነ ቦዴ ዬሱስ ገሊላ ዸቄ።  
44 ዬሱስ መታንሳዩ አከ ራጂን ቶኮ ብየሳ ኬሰት ከበጀ ህንቀብኔ ዱበቴ ቱሬቲ።  
45 ዮሙ እን ገሊላ ገኤትስ ወር ገሊላ እሰ ስመተን። እሳንስ ሰበቢ ዬሩሳሌም ቱረኒፍ ዋን እን ዬሮ አያነ ፋሲካት አችት ሆጄቴ ሁንደ አርገኒ ቱረን።   


46 ከናፉ እን ዴብኤ ገረ ቃና እሼ ገሊላ ኬሳ እዶ እት ብሻን ገረ ዳዺ ወይኒት ጌደሬ ቱሬ ሰና ዸቄ። ቆንዳል ሞቲ ከን እልምሳ ዹኩብሰቴ ቶኮስ ቅፍርናሆም ኬሰ ቱሬ።  
47 ነምች ኩንስ ዮሙ አከ ዬሱስ ይሁዳዻ ከኤ ገሊላ ዹፌ ዸገኤት እሰ ብረ ዸቄ አከ እን ዹፌ እልመሳ ከን ዱኡ ገኤ ሰነ ፈይሱ እሰ ከዸቴ።   


48 ከነረት ዬሱስ፣ “እስን ዮ መለቶፊ ድንቂ አርግተን መሌ ህንአመንተን!” እሳን ጄዼ።   


49 ቆንዳልትችስ፣ “ያ ጎፍታ፣ ማሎ ኡቱ ሙጫንኮ ህንዱእን ናፍ ቀቀብ” ጄዼን።   


50 ዬሱስስ፣ “እልምኬ ንጅራታቲ ገል!” ጄዼን።  

ነምችስ ዋን ዬሱስ እሰት ዱበቴ አመኔ ዴሜ።  
51 ኡቱ እን ዴማ ጅሩስ ተጃጅልቶትንሳ እት ዹፈኒ አከ እልምሳ ሉቡን ጅሩ እት ህመን።  
52 እንስ ዬሮ እት ሙጫሳት ወያኤ ጋፈቴ፤ እሳንስ፣ “ከሌሰ ሰኣቲ ቶርበት ዸግነ ጉባን እሰ ዺሴ” ጄዸኒን።   


53 አባን ሙጭቻስ አከ ዬሮን ሱን ዬሮ ዬሱስ እት፣ “እልምኬ ንጅራተ” ጄዼን ተኤ ሁበቴ። ከናፉ እንስ፣ ወር መነሳ ሁንድኑስ ንአመነን።   


54 ኩን መለቶ ለመፋ ዬሱስ ኤርገ ይሁዳዻ ገሊላ ዹፌ ሆጄቴዸ።    

 5

ዬሱስ ቤተ ሳይዳት ዹኩብሰታ ፈይሱሳ 
 

1 ዬሮ ጥኖ ቦዴ አያነ ይሁዶታ ቶኮቱ ቱሬ፤ ዬሱስስ ዬሩሳሌምት ኦል በኤ።  
2 ዬሩሳሌም ኬሰ ከረ ሆላ ብረ ሀሮ አፋን እብራይስጢቲን ቤተ ሳይዳ ጄዸሙ ቶኮቱ ጅረ፤ ሀሮትን ሱን ገርዳፎ ሸን ቀበ።  
3 ገርዳፎወን ሰነ ኬሰስ ነሞትን ዹኩብሰተን፣ ጄቹንስ ጃሞትን፣ ወር ናፈተኒፊ ወር ዸግን እረት ዱኤ ባይኤን ጪሰኒ ራፈመ ብሻኒ ኤገቻ ቱረን። [  
4 ኤርገማን ጎፍታ ዬሮ ዬሮት ገድ ቡኤ ብሻንቸ ንራሰ ቱሬ፤ ራፈመ ብሻንቻ ቦዴ ነምን ጀልቀበት ብሻን ሰነ ኬሰ ሴኑ ከምዩ ዹኩበ ቀቡ ሁንደራ ንፈየ ቱሬ።]*  
5 ነምች ወጋ ሶዶሚ ሰዴት ዹኩብሰቴ ቶኮ አች ቱሬ።  
6 ዬሱስስ ዮሙ እሳ አች ጪሱ አርጌ አከ እን ዬሮ ዼራ ሃለ ከነ ኬሰ ቱሬ ቤኬት፣ “አት ፈዩ በርባዳ?” ጄዼ እሰ ጋፈቴ።   


7 ዹኩብሰታን ሱንስ፣ “ያ ጎፍታ፣ አን ነመ ነ ገርጋሬ ዮሙ ብሻንች ራፈሙት ሀሮ ሰነ ኬሰ ነ ቡሱ ህንቀቡ። ዬሮ አን ሴኑ ያሉትስ ነምን ብራ ነ ዱርሴ ሴነ” ጄዼን።   


8 ከነረት ዬሱስ፣ “ከእ! ስሬኬ ፉዸዹቲ ዴም” ጄዼን።  
9 ነምችስ ዬሩመ ሰነ ፈዬ፤ ስሬሳስ ፉዸቴ ዴሜ።  

ጉያን ወን ኩን ተኤ ሱንስ ሰንበተ ቱሬ፤  
10 ይሁዶትንስ ነምቸ ፈዬ ሰናን፣ “ሀርአ ሰንበተ፤ ሴር ስሬኬ ባቹ ስዾወ” ጄዸኒን።   


11 እን ገሩ፣ “ነምቸ ነ ፈይሴቱ ‘ስሬኬ ፉዸዹ ዴም’ ናን ጄዼ” ጄዼን።   


12 እሳንስ፣ “ነምች ስሬኬ ፉዸዹ ዴም ሲን ጄዼ ሱን ኤኙ?” ጄዸኒ እሰ ጋፈተን።   


13 ነምች ፈዬ ሱን ሰበቢ ዬሱስ አች ሂቄ ቱተ እዶ ሰነ ቱሬ ኬሰ ሴኔፍ እን ኤኙ አከ ተኤ ህንቤክኔ።   


14 ዬሱስስ ኤርገሲ ነምቸ ሰነ መነ ቁልቁሉማ ኬሰት አርጌ፣ “አት ኩኖ አመ ፈይቴርተ። ወን ከነ ጫሉ አከ ስት ህንዹፍኔፍ ስአች ጩቡ ህንሆጄትን” ጄዼን።  
15 ነምችስ ዸቄ ከን እሰ ፈይሴ ዬሱስ አከ ተኤ ይሁዶተት ህሜ።   

ጅሬኘ እልም ኬኑ 
 

16 ከናፉ ሰበቢ እን ጉያ ሰንበታቲን ዋን ከነ ሆጄቴፍ፣ ይሁዶትን ዬሱስን አርአቹ ጀልቀበን።  
17 ዬሱስ ገሩ፣ “አባንኮ ሀመ አማት ሆጄቻ ጅረ፤ አንስ ሆጄቻን ጅረ” እሳኒን ጄዼ።  
18 ሰበቢ ከናፍ ይሁዶትን እቱመ ጫልችሰኒ እሰ አጄሱ በርባደን፤ እን ዋቃን ኦፍ ቅጤሱዻን ዋቀዩ አባ ኦፊሳ ጎዼ ዋማ ቱሬ መሌ ሰንበተ ቆፈ ህንጨብስኔ።   


19 ዬሱስሞ አከነ ጄዼ ዴብሴፍ፤ “አን ዹጉመን፣ ዹጉመን እስንት ህመ፤ እልም ኦፊሳቲን ዋን ቶኮሌ ሆጄቹ ህንደንደኡ፤ እን ዋኑመ ኡቱ አባንሳ ሆጄቱ አርጌ ቆፈ ሆጄቹ ደንደአ፤ ዋኑመ አባን ሆጄቱ እልምስ አከሱመ ሆጄታቲ።   
20 አባን እልመ ንጃለታቲ፤ ዋን ሆጄቱ ሁንዱመስ እሰት ንአርግሲሰ። አከ እስን ድንቅሲፈተኒፍስ እን ሆጂወን ሆጂወን ከኔን ጫለንዩ እሰት ንአርግሲሰ።   
21 አኩመ አባን ወረ ዱአን ዱኣ ካሴ ጅሬኘ ኬኑፍ ሰነ፣ እልምስ አከሱመ አባ ፌዼፍ ጅሬኘ ንኬነ።   
22 አባን ኤኙትሌ ህንሙሩ፤ ሙርቲ ሁንደ ገሩ እልመት ኬኔረ፤   
23 ኩንስ አከ ነምን ሁንድ አኩመ አባፍ ኡልፍነ ኬኑት እልማፍስ ኡልፍነ ኬኑፍ። ነምን እልማፍ ኡልፍነ ህንኬንኔ፣ አባ እሰ እልመ ኤርጌፍስ ኡልፍነ ህንኬኑ።    


24 “አን ዹጉመን፣ ዹጉመን እስንት ህመ፤ ነምን ዱቢኮ ዸገኡ፣ እሰ ነ ኤርጌትስ ከን አመኑ ሁንድ ጅሬኘ በረ በራ ቀበ፤ ሙርቲትስ ህንዽኣቱ፤ እን ዱአ ጀላ ገረ ጅሬኛት ደርቤረ።   
25 አን ዹጉመን፣ ዹጉመን እስንት ህመ፤ ዬሮን ወር ዱአን እት ሰገሌ እልመ ዋቃ ዸገአን ቶኮ ንዹፈ፤ አሙመዩ ዹፌረ፤ ወር ዸገአንስ ንጅራቱ።   
26 አኩመ አባን ኦፉመሳቲን ጅሬኘ ቀቡ ሰነ፣ እልምስ አከሱመ አከ ኦፉመሳቲን ጅሬኘ ቀባቱፍ እሳፍ ኬኔራቲ።   
27 ሰበቢ እን እልመ ነማ ተኤፍስ አከ እን ሙርቲ ኬኑፍ አባን ታይታ እሳፍ ኬኔረ።    


28 “ከነ ህንድንቅሲፈትና፤ ሰኣቲን እት ወር አዋለ ኬሰ ጅረን ሁንድ ሰገሌሳ ዸገአን ቶኮ ንዹፋቲ።   
29 ወር ዋን ጋሪ ሆጄተን ዱኣ ከኡ ጅሬኛቲፍ፣ ወር ዋን ሀማ ሆጄተንሞ ዱኣ ከኡ ሙርቲቲፍ ዱኣ ንከኡ።   
30 አን ኦፊኮቲን ዋን ቶኮሌ ጎቹ ህንደንደኡ፤ አን አኩመን ዸገኡት ነንሙርቴሰ፤ አን ፌዺ እሰ ነ ኤርጌ መሌ ፌዺ መታኮቲ ዋን ህንበርባድኔፍ ሙርቲንኮ ቀጄላዸ።    

ዹገ በኡምሰ ዋኤ ዬሱስ 
 

31 “አን ዮን ዋኤ ኦፊኮቲ ዹጋ በኤ፣ ዹገ በኡምስኮ ዹጋ ምት።   
32 ገሩ ከን ዋኤኮ ዹጋ በኡ ብራ ጅረ፤ አንስ አከ ዹገ በኡምስ እን ዋኤኮ ኬኑ ሱን ዹጋ ተኤ ቤከ።    


33 “እስን ዮሀንስት ኤርግተኒርቱ፤ እንስ ዹጋ ሰናፍ፣ ዹጋ በኤረ።   
34 አን ዹገ በኡምሰ ነማ ህንፉዸዹ፤ ገሩ አከ እስን ፈይተኒፍ ወንቶተ ከኔን ነንዱበዸ።   
35 ዮሀንስ እብሳ ቦበኤ እፈ ኬኑ ቱሬ፤ እስንስ ዬሮ ጥኖ እፈሳት ገመዱ በርባደን።    


36 “አን ገሩ ዹገ በኡምሰ፣ ዹገ በኡምሰ ዮሀንስ ሰነ ጫሉ ቀበ። ሆጂን አከ አን ራወዹፍ አባን ነት ኬኔ፣ ከን አን ሆጄዹ ኩንዩ አከ አባን ነ ኤርጌ ምርከኔሳቲ።   
37 አባን እን ነ ኤርጌስ ኦፊሳቲ ዋኤኮ ዹጋ በኤረ። እስን ተኩማ ሰገሌሳ ህንዸጌኜ፤ ብፈሳስ ተኩማ ህንአርግኔ።   
38 እስን ሰበቢ እሰ እን ኤርጌ ህንአመንኒፍ ዱቢንሳ እስን ኬሰ ህንጅራቱ።   
39 እስን ከተቢወን ቁልቁሉዻን ጅሬኘ በረ በራ አርገትነ ጄተኒ ዋን ያደኒፍ ከተቢወን ቁልቁሉ ሰነ ቆረቱ። ከተቢወን ቁልቁሉን ኩኔንስ ዋኤኮ ዹጋ በኡ፤   
40 እስን ገሩ ጅሬኘ አርገቹዻፍ ገረኮ ዹፉ ህንበርባደን።    


41 “አን ነመራ ኡልፍነ ህንፉዸዹ፤   
42 ገሩ አከ እስን ጃለለ ዋቃ ኦፍ ኬሳ ህንቀብኔ ነንቤከ።   
43 አን መቃ አባኮቲን ዹፌረ፤ እስን ነ ህንስመተን፤ ኡቱ ነምን ብራ መቃ ኦፊሳቲን ዹፌ ገሩ እሰ ንስመቱ።   
44 እስን ዮ ወልራ ኡልፍነ አርገተኒ ኡልፍነ ዋቀ ቶክቸ ብራ ዹፉ ገሩ ህንበርባድኔ አከምት አመኑ ደንዴሱሬ?   


45 “ዋን አን አባ ዱረት እስን ህመዹ ህንሴእና። ከን እስን ህመቱ ቶኮ ጅረ፤ እንስ ሙሴ እስን አብደተን ሰነ።   
46 ኡቱ ሙሴ አመንተኒ ስላ አነስ ንአመንቱ ቱሬ፤ እን ዋኤኮ በሬሴቲ።   
47 እስን ኤርገ ዋን እን በሬሴ ህንአመኔ፣ ዱቢኮሞ አከምት አመንቱሬ?”    

 6

ዬሱስ ነመ ኩመ ሸን ሶሩሳ 
 
6፥1‑13 ኩወፈ – ማቴ 14፥13‑21፤ ማር 6፥32‑44፤ ሉቃ 9፥10‑17  


1 ወንቶተ ከኔን ቦዴ ዬሱስ ገላነ ገሊላ እሰ ገላነ ጥብርያዶስ ጄዸሙ ገመ ጬኤ፤  
2 ነሞትን ባይኤንስ ሰበቢ መለቶ እን ወረ ዹኩብሰተን ፈይሱዻን ሆጄቴ አርገኒፍ እሰ ዱካ ቡአን።  
3 ዬሱስስ በረቶተሳ ወጅን ጋረት ኦል በኤ ታኤ።  
4 ዬሮ ሰነ አያን ይሁዶታ፣ ፋሲካን ዽኣቴ ቱሬ።   


5 ዬሱስ ዮሙ ኦል እላሌት ቱተ ጉዳ ገረሳ ዹፋ ጅሩ ቶኮ አርጌ፤ ፊልጶሲንስ፣ “ነሞተ ከኔኒፍ ቡዴነ እሳን ኛተን ኤሳ ብተትነ?” ጄዼ።  
6 ከነስ ፊልጶስን ቆሩዻፍ ጄዼ ጋፈቴ፤ እን መታንሳ ዋን ጎቹ ቀቡ ቤከ ቱሬቲ።   


7 ፊልጶስሞ፣ “አከ ቶኮን ቶኮንሳኒ ዋኑመ ጥኖሌ አርገተኒፍ ቡዴነ ገኡ ብቱፍ ዲናሪ * ዽበ ለመ ፉዸተ” ጄዼ ዴብሴፍ።   


8 በረቶተሳ ኬሳ ቶኮ እንድሪያስ፣ ኦቦሌስ ስሞን ጴጥሮስ አከነ ጄዼን፤  
9 “ጉርባን ቡዴነ ገርቡ ሸኒፊ ቁርጡሚ ለመ ቀቡ ቶኮ ኩኖት፤ ገሩ ነመ አከነ ባይአቱ ከናፍ ኩን ማል?”   


10 ዬሱስስ፣ “ነሞተ ቴስሳ” ጄዼ። እዶ ሰነስ መርገ ባይኤቱ ቱሬ፤ ነሞትንስ ንተታአን፤ ዺረ ገረ ኩመ ሸኒቱ አች ቱሬ።  
11 ዬሱስስ ኤርገሲ ቡዴነ ፉዼ፣ ገለተ ገልቼ ወረ ተታአኒፍ ሀመ እሳን በርባደን ቆቆዴ። ቁርጡሚ ሰነሌ አከሱመ ጎዼ።   


12 እንስ ዮሙ እሳን ሁንድ ኛተኒ ቁፈንት በረቶተሳቲን፣ “ሁራኣ ሀምብፈሜ ወልት ቀባ። ወን ቶኮዩ ህንበድን” ጄዼ።  
13 ከናፉ እሳን ሁራኣ ቡዴነ ገርቡ ሸነኒ ከን ነሞትን ኛተኒ ሀምብሰን ወልት ቀበኒ ጉንዶ ኩዸ ለመ ጉተን።   


14 ነሞትንስ ዮሙ መለቶ ዬሱስ ሆጄቴ አርገንት፣ “ኩን ዹጉማኑ ራጂ ገረ አዱኛ ዹፉፍ ጅሩ” ጄዸን።  
15 ዬሱስስ አከ ነሞትን ሱን ዹፈኒ ሁምናን ቀበኒ ሞቲ እሰ ጎቹ ያደን ሁበቴ አመስ ኮጳሳ ገረ ቱሉ ዴሜ።   

ዬሱስ ብሻንረ ዴሙሳ 
 
6፥16‑21 ኩወፈ – ማቴ 14፥22‑33፤ ማር 6፥47‑51  


16 ዮሙ ለፍት ገልገሎፍቴት በረቶትንሳ ገረ ገላናት ገድ ቡአን፤  
17 አችትስ ብድሩ ያበተኒ ገላነረ ገመ ቅፍርናሆምት ቀጄለን። ዬሮን ሱን ዱከነ ቱሬ፤ ዬሱስ አመዩ ገረሳኒ ህንዹፍኔ ቱሬ።  
18 ቡቤን ጀባንሳ ዋን ቡብሳ ቱሬፍ ብሻንች ንራፈሜ።  
19 እሳንስ ኤርገ ገረ ኪሎ ሜትረ ሸኒ ዮካን ጀኣ ሞቀኒ ቦዴ ኡቱ ዬሱስ ገላነረ ዴማ፣ ብድሩ ሰነትስ ዽኣቻ ጅሩ አርገን፤ ንሶዳተንስ።  
20 እን ገሩ፣ “አኑማቲ ህንሶዳትና” ጄዼን።  
21 እሳንስ ብድሩት ኦል እሰ ፉዸቹ በርባደን፤ ብድሩን ሱንስ ዮሙሱመ ለፈ እሳን ዸቃ ቱረን ሰነ ገኤ።   


22 ጉያ እት ኣኑት ነሞትን ገላንቸ ገመት ሀፈኒ ቱረን አከ ብድሩን ቶኮ ቆፍት አች ቱሬ፣ አከ ዬሱስ በረቶተሳ ወጅን ብድሩ ህንያበትኒፊ አከ እሳን ኮጳሳኒ ዴመን ሁበተን።  
23 ብድሩወን ብራ ጥብርያዶሲ ከአኒ እዶ እት ጎፍታን ገለተ ገልቼ እሳንስ እት ቡዴነ ኛተን ሰነ ብረ ገአን።  
24 ነሞትን ሱንስ ዮሙ አከ ዬሱሲፊ በረቶትንሳ አች ህንጅሬ በረንት ብድሩወን ያበተኒ ዬሱስን በርባዱፍ ቅፍርናሆም ዸቀን።   

ዬሱስ ቡዴነ ጅሬኛ 
 

25 ነሞትን ዮሙ ገላንቸ ገመት እሰ አርገንት፣ “ያ በርሲሳ፣ አት ዮም አስ ዹፍቴ?” ጄዸኒ እሰ ጋፈተን።   


26 ዬሱስስ አከነ ጄዼ ዴብሴ፤ “አን ዹጉመን፣ ዹጉመን እስንት ህመ፤ እስን ዋን መለቶ አርግተኒፍ ኡቱ ህንተእን፣ ዋን ቡዴነ ኛተኒ ቁፍተኒፍ ነ በርባደን።   
27 ኛተ ጅሬኘ በረ በራቲፍ ተኡ ከን እልም ነማ እስኒ ኬኑፍ ደዸባ መሌ ኛተ በዱፍ ህንደዸብና። ዋቅን አባን ቻፓሳ ከን ምርከኔሱ እልመረት ሩኩቴራቲ።”   


28 እሳንስ፣ “ኑ አከ ሆጂ ዋቃ ሆጄትኑፍ ማል ጎቹ ቀብነ?” ጄዸኒ ጋፈተን።   


29 ዬሱስስ፣ “እሰ እን ኤርጌት አመኑንኬሰን ኩን ሆጂ ዋቃት” ጄዼ ዴብሴፍ።   


30 ከናፉ እሳን አከነ ጄዸኒ እሰ ጋፈተን፤ “አከ ኑ እሰ አርግኔ ስአመኑፍ፣ መለቶ ማሊ አርግሲፍተ? ማል ሆጄተስ?  
31 ‘አከ እሳን ኛተኒፍ ሰሚራ ቡዴነ እሳኒፍ ኬኔ’ ጄዸሜ አኩመ በሬፈሜ፣ አቦቲንኬኘ ገሞጂ ኬሰት መና ኛተን።”†   


32 ዬሱስስ አከነ ጄዼን፤ “አን ዹጉመን እስንት ህመ፤ ከን ሰሚራ ቡዴነ እስኒ ኬኔ ሙሴ ምት፤ ከን ሰሚራ ቡዴነ ዹጋ እስኒፍ ኬኑ ገሩ አባኮት።   
33 ቡዴን ዋቃ እሰ ሰሚራ ገድ ቡኤ አዱኛፍ ጅሬኘ ኬኑ ሰናቲ።”   


34 እሳንስ፣ “ያ ጎፍታ፣ ዬሮ ሁንደ ቡዴነ ከነ ኑ ኬን” ጄዸኒን።   


35 ዬሱስስ አከነ እሳኒን ጄዼ፤ “ቡዴን ጅሬኛ አነ። ነምን ገረኮ ዹፉ ጎንኩማ ህንቤለኡ፤ ከን አነት አመኑስ ጎንኩማ ህንዼቦቱ።   
36 አኩመ አን እስንት ህሜ እስን ነ አርግተኒርቱ፤ ገሩ አመዩ ህንአመንተን።   
37 ከን አባን ናፍ ኬኑ ሁንድ ገረኮ ንዹፈ፤ አንስ ከን ገረኮ ዹፉ ጎንኩማ አለት ህንአርኡ።   
38 አን ፌዺ እሰ ነ ኤርጌ ሰና ጉቱፍ መሌ፣ ፌዺ ኦፊኮ ጉተቹፍ ሰሚራ ገድ ህንቡኔቲ።   
39 ፌዺን እሰ ነ ኤርጌስ አከ አን ወረ እን ነት ኬኔ ሁንደ ጉያ ዹማት ዱኣ ካሱፍ መሌ አከ አን እሳን ኬሳ ቶኮሌ በሌሱፍ ምት።   
40 ፌዺን አባኮቲስ አከ ነምን እልመ እላሌ እሰት አመኑ ሁንድ ጅሬኘ በረ በራ ቀባቱፍ፤ አንስ ጉያ ዹማት ዱኣ እሰ ነንካሰ።”   


41 ከነረት ይሁዶትን ሰበቢ እን፣ “አን ቡዴነ ሰሚራ ገድ ቡኤዸ” ጄዼፍ እሰት ጉንጉሙ ጀልቀበን።  
42 እሳንስ፣ “ኩን ዬሱስ እልመ ዮሴፍ፣ እሰ ኑ አባፊ ሃዸሳ ቤክኑ ሰነ ምቲ? ዮስ እን አከምት፣ ‘አን ሰሚራ ገድ ቡኤረ’ ጄዸሬ?” ጄዸን።   


43 ዬሱስሞ አከነ ጄዼ ዴብሴፍ፤ “ወልት ህንጉንጉምና።   
44 አባን ነ ኤርጌ ሱን እሰ ሀርክሱ ባትናን ነምን ከምዩ ገረኮ ዹፉ ህንደንደኡ፤ አንስ ጉያ ዹማት ዱኣ እሰ ነንካሰ።   
45 ራጆተ ኬሰት፣ ‘እሳን ሁንድ ወረ ዋቀራ በረተን ንተኡ’‡ጄዸሜ በሬፈሜረ። ነምን አባራ ዸገኤፊ ከን እሰራ በረቴ ሁንድ ገረኮ ንዹፈ።   
46 እሰ ዋቀ ብራ ዹፌ ሰነ መሌ ነምን ቶኮዩ አባ ህንአርግኔ፤ እሰ ቆፈቱ አባ አርጌ።   
47 አን ዹጉመን እስንት ህመ፤ ከን አመኑ ጅሬኘ በረ በራ ቀበ።   
48 ቡዴን ጅሬኛ አነ።   
49 አቦቲንኬሰን ገሞጂ ኬሰት መና ኛተን፤ ተኡስ ንዱአን።   
50 ቡዴን ሰሚራ ገድ ቡኤ ገሩ እሰ ከነ፤ ነምን እሰ ኛቱ ጎንኩማ ህንዱኡ።   
51 ቡዴን ጅራታን ሰሚራ ቡኤ አነ። ነምን ከምዩ ዮ ቡዴነ ከነራ ኛቴ በረ በራን ንጅራተ። ቡዴን አን ጅሬኘ አዱኛቲፍ ኬኑስ ፎንኮት።”   


52 ይሁዶትንስ፣ “ነምች ኩን አከምት አከ ኑ ኛትኑፍ ፎንሳ ኑ ኬኑ ደንደአ?” ጄዸኒ ወል ፈልመን።   


53 ዬሱስሞ አከነ ጄዼን፤ “አን ዹጉመን እስንት ህመ፤ እስን ፎን እልመ ነማ ኛቹ ባትናን፣ ዺገሳስ ዹጉ ባትናን ኦፊኬሰኒን ጅሬኘ ህንቀብደን።   
54 ነምን ፎንኮ ኛቱፊ ዺገኮ ዹጉ ጅሬኘ በረ በራ ቀበ። አንስ ጉያ ዹማት ዱኣ እሰ ነንካሰ።   
55 ፎንኮ ኛተ ዹጋቲ፤ ዺግንኮስ ዹጋቲ ዹጋት።   
56 ነምን ፎንኮ ኛቱፊ ዺገኮ ዹጉ ሁንድ ነ ኬሰ ጅራተ፤ አንስ እሰ ኬሰ ነንጅራዸ።   
57 አኩመ አባን ጅራታን ነ ኤርጌ አንስ ሰበቢ አባቲን ጅራዹ ሰነ፣ ነምን ነ ኛቱስ ሰበቢኮቲን ንጅራተ።   
58 ቡዴን ሰሚራ ቡኤ እሰ ከነ፤ እንስ ከን አከ መና አቦቲንኬሰን ኛተኒ ዱአን ሰና ምት፤ ነምን ቡዴነ ከነ ኛቱ በረ በራን ንጅራተ።”  
59 እንስ ቅፍርናሆምት ኡቱ መነ ሰገዳ ኬሰት በርሲሳ ጅሩ ዋን ከነ ዱበቴ።   

በረቶትን ባይኤን ዬሱስን ዺሰኒ በቀተን 
 

60 በረቶተሳ ኬሳ ባይኤን ዮሙ ዋን ከነ ዸገአንት፣ “በርሲስን ኩን ጭማዸ፤ ኤኙቱ ፉዸቹ ደንደአ?” ጄዸን።   


61 ዬሱስስ አከ በረቶትንሳ ዋኤ ዋን ከና ጉንጉመን ሁበቴ አከነ ጄዼን፤ “ኩን እስን ጉፈቺሳሬ?  
62 ዮስ ዮ ኡቱ እልም ነማ እዶ ዱር ቱሬት ኦል በኡ አርግተን አከም ተእነሬ?  
63 ከን ጅሬኘ ኬኑ ሀፉረ፤ ፎን ፋይዳ ህንቀቡ። ዱቢን አን እስንት ዱበዼ ሀፉረ፤ ጅሬኘስ።   
64 እስን ኬሰስ ወር ህንአመኔ ቶኮ ቶኮ ጅሩ።” ዬሱስ ጀልቀቡማ ካሴ እሳን ኬሳ ኤኙ አከ ህንአመንኒፊ ኤኙ አከ ደበርሴ እሰ ኬኑ ንቤከ ቱሬቲ።  
65 እንስ እቱመ ፉፌ፣ “ሰበቢን አን፣ ‘ዮ አባ ብራ እሳፍ ኬነሜ መሌ ነምን ከምዩ ገረኮ ዹፉ ህንደንደኡ’ እስኒን ጄዼፍስ ከኑመ” ጄዼ።   


66 ዬሮ ከና ጀልቀቤ በረቶተሳ ኬሳ ባይኤን ዱበት ዴብአን፤ ኤርገሲስ እሰ ወጅን ህንዴምኔ።   


67 ዬሱስስ ወረ ኩዸ ለማኒን፣ “እስንስ ዴሙ በርባዱ?” ጄዼ ጋፈቴ።   


68 ስሞን ጴጥሮስስ አከነ ጄዼ ዴብሴ፤ “ያ ጎፍታ፣ ገረ ኤኙ ዴምነ? አት ዱቢ ጅሬኘ በረ በራ ቀብዳ።  
69 ኑ አከ አት ቁልቁልቸ ዋቃ ታቴ አመኔረ፤ ቤክኔረስ።”   


70 ዬሱስስ ዴብሴ፣ “አኑመቱ ኩዸ ለማንኬሰን ፍለቴ ምቲ? ተኡስ እስን ኬሳ እን ቶኮ ዲያብሎሲዸ!” ጄዼ።  
71 እንስ ዋኤ ይሁዳ እልመ ስሞን አስቆሮትቻ ዱበቴ፤ ይሁዳን ወረ ኩዸ ለማን ኬሳ ቶኮ ተኡስ ዬሱስን ደበርሴ ኬኑፍ ጅራቲ!    

 7

ዬሱስ አያነ ዳሲረት አርገሙሳ 
 

1 ከነ ቦዴ ዬሱስ ገሊላ ኬሰ ዴዴብኣ ቱሬ፤ ሰበቢ ይሁዶትን እሰ አጄሱ በርባደኒፍ እን ይሁዳ ኬሰ ህንዴዴብኔ።  
2 አያን ዳሲ ይሁዶታ ዽኣቴ ቱሬ።  
3 ኦቦሎትንሳስ አከነ ጄዸኒን፤ “አከ በረቶትንኬ ዋን አት ሆጄቱ አርገኒፍ ከኢቲ ይሁዳ ዸቅ።  
4 ነምን ኡቱ እፋን እፈት ቤከሙ በርባዱ ዾክሳት ዋ ሆጄቱ ህንጅሩቲ። አትስ ሰበቢ ዋን ከነ ሆጄቱፍ አዱኛት ኦፍ ሙልእስ።”  
5 ኦቦሎትንሳዩ እሰት ህንአመኔ ቱሬቲ።   


6 ዬሱስስ አከነ ጄዼን፤ “ዬሮንኮ አመሌ ህንጌኜ፤ እስኒፍ ገሩ ዬሮን ሁንድ ምጃኣዸ።   
7 አዱኛን እስን ጅቡ ህንደንደኡ፤ አነ ገሩ አከ ሆጂንሳ ሀማ ተኤ ዋነን እት ዹጋ በኡፍ ነ ጅበ።   
8 እስን ገረ አያነ ሰና ዸቃ። አን ገሩ ዋን ዬሮንኮ አመሌ ህንገእኒፍ ገረ አያንቻት ኦል ህንበኡ።”  
9 እን ዋን ከነ እሳንት ዱበቴ ገሊላት ሀፌ።   


10 ገሩ ኤርገ ኦቦሎትንሳ ገረ አያንቻት ኦል በአኒ ቦዴ እንስ ኡቱ እፋን እፈት ህንተእን ዾክሳዻን ኦል በኤ።  
11 ይሁዶትንስ አያንቸረት፣ “ነምች ሱን ኤሰ ጅረ?” ጄዸኒ ጋፈቻ እሰ በርባዳ ቱረን።   


12 ነሞተ ግዱትስ ዋኤሳ ጉንጉሚ ጉዳቱ ቱሬ። ነሞትን ቶኮ ቶኮ፣ “እን ነመ ጋሪዸ” ጄዸን።  

ወር ካንሞ፣ “አከስ ምት፤ እን ነመ ዶጎጎርሰ” ጄዸን።  
13 ገሩ ዋን ይሁዶተ ሶዳተኒፍ ነምን ቶኮዩ እፋን እፈት ዋኤሳ ህንዱበትኔ።   

ዬሱስ አያነረት በርሲሱሳ 
 

14 ገረ ወለካ አያንቻትስ ዬሱስ መነ ቁልቁሉማ ሴኔ በርሲሱ ጀልቀቤ።  
15 ይሁዶትንስ ድንቅፈተኒ፣ “ነምች ኩን አከምት ኡቱ ህንበረትን ቤኩምሰ አከና ቀባቴ?” ጄዸን።   


16 ዬሱስስ አከነ ጄዼ ዴብሴፍ፤ “በርሲስንኮ ከን እሰ ነ ኤርጌት መሌ ከንኮ ምት።   
17 ነምን ፌዺ ዋቃ ጎቹ በርባዱ ከምዩ በርሲስንኮ ዋቀ ብራ ዹፉፊ ዹፉ ባቹሳ ዮካን አን ኦፉመኮቲን ዱበቹፊ ዱበቹ ባቹኮ ንቤከ።   
18 ነምን ኦፉመሳቲን ዱበቱ እን ኦፉመሳቲ ኡልፍነ አርገቹ በርባደ፤ ነምን ኡልፍነ ከን እሰ ኤርጌ ሰና በርባዱ ገሩ እን ነመ ዹጋት፤ ጀልእንስ እሰ ኬሰ ህንጅሩ።   
19 ሙሴን ሴረ እስኒ ኬኔረ ምቲ? እስን ኬሳ ገሩ ነምን ቶኮዩ ሴረ ሰነ ህንኤጉ። እስን ማሊፍ ነ አጄሱ በርባዱ?”   


20 ጀርስ ዴብሰኒ፣ “ሀፉረ ሀማቱ ስ ኬሰ ጅረ፤ ኤኙቱ ስ አጄሱ በርባደ?” ጄዸኒን።   


21 ዬሱስስ ዴብሴ አከነ ጄዼን፤ “አን ሆጂ ቶኮ ሆጄትናን ሁንድኬሰን ድንቅፈተን።   
22 ሙሴን ሴረ ዸግነ ቀባ እስኒ ኬኔ፤ ዸግነ ቀባ ገሩ አቦቲቱ ጀልቀቤ መሌ ሙሴ ምት፤ እስንስ ጉያ ሰንበታቲን ነመ ዸግነ ቀብዱ።   
23 አከ ሴር ሙሴ ህንጨብኔፍ ኤርገ ነምን ቶኮ ጉያ ሰንበታቲን ዸግነ ቀበቹ ደንደኤ፣ እስን ማሊፍ ሰበቢ አን ጉያ ሰንበታቲን ዸግነ ነማ ጉቱ ፈይሴፍ ነት ኣርቱ?  
24 ሙርቲ ቀጄላ ኬና መሌ፣ ብፈ ቆፈ እላልተኒ ህንሙርቴስና።”   

ዬሱስ ኩን እን ክርስቶሲዸ? 
 

25 ከነረት ነሞተ ዬሩሳሌም ኬሳ ቶኮ ቶኮ አከነ ጄዸን፤ “እን ኩን ነምቸ እሳን አጄሱፍ በርባደን ሰነ ምቲ?  
26 ኩኖ እን እፈት በኤ ዱበተ፤ እሳንስ ሆማ እሳን ህንጄኔ። አቦቲን ታይታ አከ እን ክርስቶስ ተኤ ስሪት ቤከኒሩ ላተ?  
27 ተኡስ ነምች ኩን ነመ ኤሳ አከ ተኤ ኑ ቤክነ። ክርስቶስ ዮሙ ዹፉት ገሩ እን ኤሳ አከ ዹፉ ነምን ቶኮዩ ህንቤኩ።”   


28 ዬሱስ ኡቱ መነ ቁልቁሉማ ኬሰት በርሲሱ ሰገሌሳ ኦል ፉዸቴ አከነ ጄዼ፤ “እስን ነ ቤክቱ፤ አከ አን ኤሳ ዹፌሌ ቤክቱ። አን ኦፊኮቲን ህንዹፍኔ፤ እን ነ ኤርጌ ሱን ዹገ ቀቤሰ። እስን ገሩ እሰ ህንቤክተን፤   
29 አን ገሩ ሰበቢን እሰ ብራ ዹፌፊ ሰበቢ እን ነ ኤርጌፍ እሰ ነንቤከ።”   


30 ከነረት እሳን እሰ ቀቡ ያለን፤ ገሩ ዋን ሰኣቲንሳ ህንገእኒፍ ነምን ቶኮዩ ሀርካን እሰ ህንቱቅኔ።  
31 ተኡስ ነሞትን ባይኤን እሰት አመነን። እሳንስ፣ “ክርስቶስ ዮሙ ዹፉት ነምቸ ከነ ጫላ መለቶ ሆጄታ?” ጄዸን።   


32 ፈሪሶትንስ ኡቱ ነሞትን ዋኤሳ ዋን አከና ጉንጉመኑ ዸገአን። ሉቦትን ሀንገፎትኒፊ ፈሪሶትን ዬሱስን ቀብሲሱዻፍ ኤግዶተ መነ ቁልቁሉማ ኤርገን።   


33 ዬሱስስ አከነ ጄዼን፤ “አን ዬሮ ገባባ እስን ወጅን ጅረ፤ ኤርገሲ ገረ እሰ ነ ኤርጌ ሰና ነንዸቀ።   
34 እስን ነ በርባዱ፤ ገሩ ነ ህንአርገተን፤ እዶ አን ጅሩስ ዹፉ ህንደንዴሰን።”   


35 ይሁዶትንስ አከነ ወሊን ጄዸን፤ “ነምች ኩን አከ ኑ እሰ ህንአርግኔፍ ኤሰ ዸቁ ያዴ ላተ? ገረ ሰበኬኘ ወረ ግሪኮተ ኬሰ ፈፈጨአኒ ዸቄ ግሪኮተ በርሲሳ?  
36 ‘እስን ነ በርባዱ፤ ገሩ ነ ህንአርገተን፤ እዶ አን ጅሩስ ዹፉ ህንደንዴሰን’ ጄቹንሳስ ማል ጄቹሳቲ?”   


37 ጉያ አያንች እት ሆበኡ፣ ጉያ ጉዳ ሰነ፣ ዬሱስ ከኤ ዻበቴ ሰገሌ ጉዳዻን አከነ ጄዼ፤ “ኤኙዩ ዮ ዼቦቴ፣ ገረኮ ዹፌ ሃዹጉ።   
38 አኩመ ከተቢን ቁልቁሉን ጄዼ ነመ ነት አመኑ ከምዩ ለገ ብሻን ጅሬኛቱ ገራሳ ኬሳ ቡርቀ።”  
39 ኩንስ ዋኤ ሀፉረ ቁልቁሉ ወር እሰት አመነን አርገቹፍ ጅረኒ ዱበቹሳት። ሰበቢ ዬሱስ አመሌ ኡልፍነ ህንአርገትኒፍ ሀፉር ቁልቁሉን ሀመ ዬሮ ሰናት ህንኬነምኔ ቱሬቲ።   


40 ነሞተ ሰነ ኬሳ ቶኮ ቶኮ ዮሙ ዱቢ ከነ ዸገአንት፣ “ኩን ዹጉማኑ ራጅቸ” ጄዸን።   


41 ወር ካንሞ፣ “እን ክርስቶሲዸ” ጄዸን።  

ነሞትን ካንስ አከነ ጄዸን፤ “ክርስቶስ ገሊላዻ ዹፋ?  
42 አከ ክርስቶስ ሰኚ ዳዊት ኬሳ ዸለቱፊ አከ እን ቤትልሄሚ፣ ገንደ ዳዊቲ ዹፉ ከተቢን ቁልቁሉን ንዱበተ ምቲ?”  
43 አከሲን ዋኤ ዬሱስረት ገራ ገሩማን ወልዳ ግዱት ኡመሜ።  
44 እሳን ኬሳስ ቶኮ ቶኮ እሰ ቀቡ በርባደን፤ ገሩ ነምን ቶኮዩ ሀርካን እሰ ህንቱቅኔ።   

አመንቲ ዸቢሰ ዱረ ቡኦተ ይሁዶታ 
 

45 ኤግዶን ሱን ገረ ሉቦተ ሀንገፎታቲፊ ገረ ፈሪሶታት ዴብአን፤ እሳንስ፣ “እስን ማሊፍ እሰ ህንፍድን?” ጄዸኒ ኤግዶተ ሰነ ጋፈተን።   


46 ኤግዶትንስ፣ “ተኩማ ነምን አከ ነምቸ ከናት ህንዱበትኔ” ጄዸኒ ዴብሰን።   


47 ፈሪሶትንስ ዴብሰኒ አከነ ጄዸን፣ “እስንስ ጎዎምፈምተኒርቱ?  
48 ቡልችቶተ ኬሳ ዮካን ፈሪሶተ ኬሳ ነምን ቶኮዩ እሰት አመኔራ?  
49 ሰብን ሴረ ህንቤክኔ ኩን ገሩ አባረማዸ።”   


50 ኒቆዲሞስ እን ዱራን ዬሱስ ብረ ዸቄፊ እሳን ኬሳስ ቶኮ ተኤ ሱን አከነ እሳኒን ጄዼ፤  
51 “ሴርኬኘ ኡቱ እሰራ ህንዸገእን፣ ዋን እን ሆጄቴስ ኡቱ ህንቤክን ነመ ቶኮት ንሙራ?”   


52 እሳንስ፣ “አትስ ነመ ገሊላቲ? አከ ራጂን ገሊላዻ ህንካኔ ቆረዹ ብረ ገእ” ጄዸኒን።  

[  
53 ኤርገሲ እሳን ሁንድኑ ገረ መነሳኒት ገለን።    

 8

ዱበርቲ ኤጀረት ቀበምቴ 
 

1 ዬሱስ ገሩ ገረ ጋረ ኤጄርሳ ዸቄ።   


2 ገነመ በሪስ ዴብኤ መነ ቁልቁሉማ ዹፌ፤ እንስ ነምን ሁንዱምቱ እሰ ብረት ወልት ቀበምናን ታኤ እሳን በርሲሴ።  
3 በርሲሶትን ሴራቲፊ ፈሪሶትን ዱበርቲ ኤጀረት ቀበምቴ ቶኮ እሰት ፍደን። ግዱሳኒስ ዻበቺሰኒ፣  
4 ዬሱሲን አከነ ጄዸን፤ “ያ በርሲሳ፣ ዱበርቲን ኩን ኡቱ ኤጀ ሆጄቱ ቀበምቴ።  
5 ሙሴን ሴረ ኬሰት አከ ወር አከና ዸጋዻን ቱመመን ኑ አጀጄረ። አትሞ ማል ጄተ?”  
6 እሳንስ ዋን እቲን እሰ ህመተን አርገቹፍ ጄዸኒ እሰ ቆሩዻፍ ዋን ከነ ጋፈተን።  

ዬሱስ ገሩ ገድ ጄዼ ቁበሳቲን ለፈረት በሬሱ ጀልቀቤ።  
7 እሳንስ እቱመ ፉፈኒ እሰ ጋፈትናን ኦል ጄዼ፣ “እስን ኬሳ ነምን ጩቡ ህንቀብኔ ዱርሴ ዸጋ እሼት ሃደርበቱ” ጄዼን።  
8 አመስ ገድ ጄዼ ለፈረት በሬሴ።   


9 እሳንስ ዮሙ ከነ ዸገአንት ማንጉዶታ ጀልቀበኒ ቶኮ ቶኮን በአኒ ሶከን፤ ዬሱስሞ ዱበርትቲ አቹመ ዻበቴ ጅርቱ ወጅን ኮጳ ሀፌ።  
10 ዬሱስስ ኦል ጄዼ፣ “ዱበርቲነነ፣ ወር ስህመተን ሜሬ? ነምን ቶኮዩ ስት ህንሙሬ?” ጄዼን።   


11 እሼንስ፣ “ያ ጎፍታ፣ ነምን ቶኮዩ ነት ህንሙሬ” ጄቴን።  

ዬሱስስ፣ “አንስ ስት ህንሙሩ፤ ዴም ገሩ ስአች ጩቡ ህንሆጄትን” ጄዼን።]*   

ዬሱስ እፈ አዱኛት 
 

12 ዬሱስ አመስ፣ “አን እፈ አዱኛት። ነምን ነ ዱካ ቡኡ ከምዩ እፈ ጅሬኛ ቀባተ መሌ ዱከነ ኬሰ ህንዴዴብኡ” ጄዼ እሳንት ዱበቴ።   


13 ፈሪሶትንስ፣ “አት ዋኤ መታኬቲ ዹጋ ባተ፤ ዹገ በኡምስኬሞ ዹጋ ምት” ጄዸኒን።   


14 ዬሱስስ አከነ ጄዼ ዴብሴ፤ “አን ዮን ኦፊኮቲፍ ዹጋ በኤሌ አን አከን ኤሳ ዹፌፊ አከን ገረም ዴሙ ዋነን ቤኩፍ ዹገ በኡምስኮ ዹጋዸ። እስን ገሩ አከ አን ኤሳ ዹፌ ዮካን አከ አን ገረም ዴሙ ህንቤክተን።   
15 እስን አከ ያደ ፎኒት ሙርቴስቱ፤ አን ነመ ቶኮትሌ ህንሙሩ።   
16 ገሩ አን ዮን ሙርቴሴሌ ሙርቲንኮ ዹጋዸ፤ ከን ሙሩስ ነ ቆፈ ምት። አን አባ ነ ኤርጌ ሰነ ወጅነን ጅራቲ።   
17 ዹገ በኡምስ ነመ ለማ አከ ዹጋ ተኤ ሴረኬሰን ኬሰት በሬፈሜረ።   
18 አን ኦፊኮቲፍ ዹጋ ነንበአ፤ አባን ነ ኤርጌስ ዋኤኮ ዹጋ በአ።”   


19 እሳንስ፣ “አባንኬ ኤሰ ጅረ?” ጄዸኒ እሰ ጋፈተን።  

ዬሱስሞ ዴብሴ፣ “እስን አነስ፣ አባኮስ ህንቤክተን፤ ኡቱ ነ ቤክተኒ ስላ አባኮስ ንቤክቱ ቱርተን” ጄዼ።  
20 ዬሱስ ኡቱ መነ ቁልቁሉማ ኬሰት፣ ኩታ ቡሲን እት ኩፈሙ ኬሰት በርሲሳ ጅሩ ዱቢ ከነ ዱበቴ። ገሩ ዋን ሰኣቲንሳ ህንገእኒፍ ነምን ቶኮዩ እሰ ህንቀብኔ።   


21 ዬሱስ አመሌ፣ “አን ነንዴመ፤ እስን ነ በርባዱ፤ ጩቡኬሰኒንስ ንዱቱ። እስን እዶ አን ዸቁ ዹፉ ህንደንዴሰን” እሳኒን ጄዼ።   


22 ይሁዶትንስ፣ “ ‘እስን እዶ አን ዸቁ ዹፉ ህንደንዴሰን’ ጄቹንሳ ኦፍ አጄሱፍ ተእና?” ጄዸን።   


23 እንስ እቱመ ፉፌ አከነ ጄዼ፤ “እስን ከን ገዲት፤ አን ከን ኦሊት። እስን ከን አዱኛ ከናት፤ አንሞ ከን አዱኛ ከና ምት።   
24 አከ እስን ጩቡኬሰኒን ዱተን አን እስንት ህሜረ፤ እስን ዮ አከ አን እሰ ተኤ አመኑ ባተን፣ ጩቡኬሰኒን ንዱቱ።”   


25 እሳንስ፣ “አት ኤኙ?” ጄዸኒ እሰ ጋፈተን።  

ዬሱስሞ አከነ ጄዼ ዴብሴ፤ “አን እሱመ ጀልቀባ ካሴ እስንት ዱበቻ ቱሬዸ።   
26 አን ዋኤኬሰን ዋነን ጄዹፊ ዋነን ሙርቴሱ ባይኤን ቀበ። ገሩ እን ነ ኤርጌ ዹጋ ቀቤሰ፤ አንስ ዋነን እሰራ ዸገኤ አዱኛት ነንህመ።”   


27 እሳን ገሩ አከ እን ዋኤ አባሳ እሳንት ህማ ቱሬ ህንሁበትኔ።  
28 ከናፉ ዬሱስ አከነ እሳኒን ጄዼ፤ “ዮሙ እልመ ነማ ኦል ፉተንት አከ አን እሰ ተኤ፣ ዋኑመ አባን ነ በርሲሴን ዱበዸ መሌ አከ አን ኦፊኮቲን ሆማ ህንሆጄትኔስ ንቤክቱ።   
29 እን ነ ኤርጌ ነ ወጅን ጅረ፤ ሰበቢ አን ዬሮ ሁንደ ዋን እሰ ገመቺሱ ሆጄዹፍ፣ እን ኮጳኮ ነ ህንዺፍኔ።”  
30 ኡቱመ እን ዱበቱስ፣ ነሞትን ባይኤን እሰት አመነን።   

እጆሌ አብረሃም 
 

31 ዬሱስ ይሁዶተ እሰት አመነኒን አከነ ጄዼ፤ “ዮ ዱቢኮት ጭችተኒ ጅራተን እስን ዹጉመ በረቶተኮት።   
32 ዹጋስ ንቤክቱ፤ ዹጋንስ ብልሰ እስን ባሰ።”   


33 እሳንስ፣ “ኑ ሰኚ አብረሃም፤ ኑ ኤኙማፉ ተኩማ ህንገርቦምኔ። ዮስ አት አከምት ብልሰ ባቱ ኑን ጄተሬ?” ጄዸኒን።   


34 ዬሱስስ ዴብሴ አከነ ጄዼ፤ “አን ዹጉመን፣ ዹጉመን እስንት ህመ፤ ነምን ጩቡ ሆጄቱ ሁንድ ገርብቸ ጩቡት።   
35 ገርብች በረ በራን መነ ህንጅራቱ፤ እልም ገሩ በረ በራን ንጅራተ።   
36 ከናፉ ዮ እልም ብልሰ እስን ባሴ፣ እስን ዹጉማኑ ብልሰ ንባቱ።   
37 እስን ሰኚ አብረሃም ተኡኬሰን አኑ ቤከ። ገሩ ሰበቢ ዱቢንኮ እስን ኬሰት እዶ ህንቀብኔፍ ነ አጄሱ በርባዱ።   
38 አን ዋነን አባኮ ብረት አርጌን ዱበዸ፤ እስንስ ዋኑመ አባኬሰንራ ዸጌሰን ሆጄቱ።”   


39 እሳንስ፣ “አባንኬኘ አብረሃም” ጄዸን።  

ዬሱስሞ አከነ ጄዼ፤ “እስን ኡቱ እጆሌ አብረሃም ታተኒ ስላ ሆጂ አብረሃም ሆጄቴ ንሆጄቱ ቱርተን።   
40 እስን ገሩ አነ ነመ ዹጋ ዋቀራ ዸገኤ እስንት ህሜ አጄሱ በርባዱ። አብረሃም ዋን አከሲ ህንሆጄትኔ።   
41 እስን ዋን አባንኬሰን ሆጄቴ ሆጄቱ።”  

እሳንስ፣ “ኑ ኤጃን ህንዸለትኔ። አባ ቶክቸ ቀብነ፤ እንስ ዋቀ” ጄዸኒን።   

እጆሌ ዲያብሎስ 
 

42 ዬሱስስ አከነ እሳኒን ጄዼ፤ “እስን ኡቱ ዋቅን አባኬሰን ተኤ ስላ ነ ጃለቱ ቱርተን፤ አን ዋቀ ብራ በኤን ዹፌቲ። እሰቱ ነ ኤርጌ መሌ አን ኦፊኮቲን ህንዹፍኔ።   
43 ወን አን ዱበዹ ማሊፍ እስኒ ህንገሉ? ሰበቢንሳስ ዋን እስን ዋን አን ጄዹ ፉዸቹ ህንፌኔፍ።   
44 እስን እጆሌ አባኬሰኒ እጆሌ ዲያብሎስ፤ ፌዺንኬሰንስ ሀዊ አባኬሰኒ ራወቹዸ። እን ጀልቀቡማ ካሴ ነመ አጄሳ ቱሬ፤ ዋን ዹጋን እሰ ኬሰ ህንጅሬፍ እን ዹጋዻን ህንጅራቱ። እን ሶብዱፊ አባ ሶባ ዋን ተኤፍ ዮሙ ሶበ ዱበቱት ኦፉመ ኬሳ ፉዼ ዱበተ።   
45 እስን ገሩ ዋን አን ዹጋ ዱበዹፍ ነ ህንአመንተን!  
46 እስን ኬሳ ነምን ጩቡዻን ነ ህመቱ ኤኙ? ኤርገ አን ዹጋ ዱበዼ፣ እስን ማሊፍ ነ ህንአመኔ?  
47 ከን ዋቃ ከን ተኤ ዱቢ ዋቃ ንዸገአ። እስን ዋን ከን ዋቃ ህንተእኒፍ ህንዸጌሰን።”   

ዬሱስ ዋኤ ኦፊሳ ዱበቴ 
 

48 ይሁዶትንስ ዴብሰኒ፣ “አት ነመ ሰማርያት፤ ሀፉረ ሀማቱ ስ ኬሰ ጅረ ጄቹንኬኘ ዹጋ ምቲ?” ጄዸኒን።   


49 ዬሱስሞ አከነ ጄዼ፤ “ሀፉር ሀማን ነ ኬሰ ህንጅሩ፤ አን አባኮ ነንከበጀ፤ እስን ገሩ ነ ህንከበጀን።   
50 አን ኡልፍነ መታኮ ህንበርባዱ፤ ገሩ ከን እሰ በርባዱ ቶኮቱ ጅረ፤ እንስ አባ ሙርቲት።   
51 አን ዹጉመን፣ ዹጉመን እስንት ህመ፤ ኤኙዩ ዮ ዱቢኮ ኤጌ በረ በራን ዱአ ህንአርጉ።”   


52 ይሁዶትንስ አከነ ጄዸኒን፤ “አከ ሀፉር ሀማን ስ ኬሰ ጅሩ ኑ አመ በሬረ። አብረሃም ዱኤረ፤ ራጆትንስ ዱአኒሩ፤ አት ገሩ፣ ‘ኤኙዩ ዮ ዱቢኮ ኤጌ በረ በራን ዱአ ህንዸንዸሙ’ ጄተ።  
53 አት አባኬኘ አብረሃም ጫልታ? እን ዱኤረ፤ ራጆትንስ ዱአኒሩ። ኤጋ አት ኤኙ ኦፊን ጄተሬ?”   


54 ዬሱስ አከነ ጄዼ ዴብሴ፤ “አን ዮን ኦፊኮቲፍ ኡልፍነ ኬኔ፣ ኡልፍንኮ ገቲ ህንቀቡ። ከን ኡልፍነ ናፍ ኬኑ አባኮ እሱመ እስን ዋቀኬኘ ጄተኒን ሰናዸ።   
55 ዮ እስን እሰ ቤኩ ባተንሌ አን እሰ ቤከ። አን ኡቱን እሰ ህንቤኩ ጄዼ ስላ አኩመኬሰን ሶብዱ ነንተአ ቱሬ። አን ገሩ እሰ ቤከ፤ ዱቢሳሌ ነንኤገ።   
56 አባንኬሰን አብረሃም ጉያኮ አርጉፍ ገመዴ ቱሬ፤ እንስ ንአርጌ፤ ንገመዴስ።”   


57 ይሁዶትንስ፣ “ኡምሪንኬ ወጋ ሸንተመዩ ህንጉትኔ፤ ዮስ አብረሃምን አርግቴርታ?” ጄዸኒን።   


58 ዬሱስስ፣ “አን ዹጉመን፣ ዹጉመን እስንት ህመ፤ ኡቱ አብረሃም ህንዸለትንዩ አን አኑመ” እሳኒን ጄዼ።  
59 ከነረት እሳን እሰ ዸኡፍ ጄዸኒ ዸጋ ጉረተን፤ ዬሱስ ገሩ ዾከቴ መነ ቁልቁሉማቲ በኤ ዴሜ።    

ዬሱስ ነምቸ ጃማ ቶኮ ፈይሱሳ 
 

1 ዬሱስ ኡቱ ደርቡ ነምቸ ዸሎቱመሳቲ ጀልቀቤ ጃማ ቱሬ ቶኮ አርጌ።  
2 በረቶትንሳስ፣ “ያ በርሲሳ፣ አከ ነምች ኩን ጃማ ተኤ ዸለቱፍ ኤኙቱ ጩቡ ሆጄቴ? እሱመሞ አባፊ ሃዸሳት?” ጄዸኒ እሰ ጋፈተን።   


3 ዬሱስስ አከነ ጄዼ ዴብሴ፤ “አከ ሆጂን ዋቃ እሳን ሙልአቱፍ መሌ እን ዮካን አባፊ ሃትሳ ጩቡ ሆጄተኒ ምት።   
4 ኡቱ ጉያ ተኤ ጅሩ ሆጂ እሰ ነ ኤርጌ ሆጄቹ ቀብነ። ሀልከን ነምን ቶኮዩ እት ሆጄቹ ህንደንዴኜ ንዹፈ።   
5 አን ዮሙን አዱኛረ ጅሩ፣ እፈ አዱኛት።”   


6 እንስ ኤርገ ዋን ከነ ዱበቴ ቦዴ ለፈት ቱፌ ዾቄ ቶልቼ፤ ዾቄ ሰነስ እጀ ነምቻት ድቤ።  
7 እንስ ነምቸ ሰናን፣ “ዸቂቲ ሀሮ ሰሊሆምት ዽቀዹ” ጄዼ። ሰሊሆም ጄቹን ከን ኤርገሜ ጄቹዸ። ነምችስ ዸቄ ዽቀቴ፤ አርጋስ ዴብኤ ዹፌ።   


8 ኦሎትንሳቲፊ ነሞትን ዱራን ኡቱ እን ከዸቱ አርገን፣ “ነምች ኩን እሱመ ታኤ ከዸቻ ቱሬ ሰነ ምቲ?” ጄዸን።  
9 ነሞትን ቶኮ ቶኮ፣ “ኤዬ፣ እሰ” ጄዸን።  

ካንሞ፣ “ምት፣ እሰ ፈካተ መሌ” ጄዸን።  

እን ገሩ፣ “ነምች ሱን አኑመ” ጄዼ።   


10 ጀርስ፣ “እጅኬ አከምት በነሜሬ?” ጄዸኒን።   


11 እንስ ዴብሴ፣ “ነምቸ ዬሱስ ጄዸሙቱ ዾቄ ቶልቼ እጀኮ ድቤ፣ ‘ገረ ሀሮ ሰሊሆም ዸቂቲ ዽቀዹ’ ናን ጄዼ፤ አንስ ዸቄን ዽቀዼ፤ አርጉስ ነንደንደኤ።”   


12 እሳንስ፣ “ነምች ሱን ኤሰ ጅረ?” ጄዸኒ እሰ ጋፈተን።  

እንሞ፣ “አን ህንቤኩ” ጄዼን።   

ፈሪሶትን ዋኤ ፈዩ ነምቻ ቆረቹሳኒ 
 

13 እሳንስ ነምቸ ጃማ ቱሬ ሰነ ፈሪሶተት ጌሰን።  
14 ጉያን እት ዬሱስ ዾቄ ቶልቼ እጀ ነምቻ በኔ ሰንበተ ቱሬ።  
15 ፈሪሶትንስ ነምች አከምት አከ አርጉ ደንደኤ እሰ ጋፈተን፤ ነምችስ፣ “እን ዾቄ ቶልቼ እጀኮ ድቤ፤ አንስ ነንዽቀዼ፤ ነንአርጌስ” ጄዼን።   


16 ፈሪሶተ ኬሳስ ቶኮ ቶኮ፣ “ነምች ኩን ዋን ሰንበተ ህንኤግኔፍ፣ እን ዋቀ ብራ ህንዹፍኔ” ጄዸን።  

ወር ካን ገሩ፣ “ጩበማን ቶኮ አከምት ድንቂ አከና ሆጄቹ ደንደአ?” ጄዸን። ገራ ገሩማንስ እሳን ግዱት ኡመሜ።   


17 እሳንስ አመሌ ነምቸ ጃማ ቱሬ ሰናን፣ “ዋኤ ነምቸ እጀኬ ሲፍ በኔ ሰና ማል ጄተ?” ጄዸን።  

ነምችስ ዴብሴ፣ “እን ራጂዸ” ጄዼ።   


18 ይሁዶትንስ ሀመ አባፊ ሃዸ ነምቸ አገርቱሳ አርገቴ ሰና ዋመንት አከ እን ጃማ ቱሬፊ አከ እን አገርቱሳ አርገቴ አመሌ ህንአመኔ።  
19 እሳንስ፣ “እን ኩን እልመኬሰን እሱመ እስን ጃማ ተኤ ዸለቴ ጄተን ሰና? ዮስ አመሞ አከምት አርጉ ደንደአሬ?” ጄዸኒ ጋፈተን።   


20 አባፊ ሃት ነምቻስ ዴብሰኒ አከነ ጄዸን፤ “አከ እን እልመኬኘ ተኤፊ አከ እን ጃማ ተኤ ዸለቴ ንቤክነ።  
21 ገሩ አመ አከምት አከ አርጉ ደንደኤ ዮካን እጀሳ ኤኙ አከ በኔፍ ኑ ህንቤክኑ። እን ነመ ገኣዸ፤ ዋኤ መታሳ ዱበቹ ንደንደአ፤ እሱመ ጋፈዻ።”  
22 አባፊ ሃትሳ ሰበቢ ይሁዶተ ሶዳተኒፍ ዋን ከነ ጄዸን፤ ነምን ከምዩ ዮ ዬሱስ እን ክርስቶስ ጄዼ ዹጋ በኤ አከ መነ ሰገዳ ኬሳ አርአሙ ይሁዶትን ከናን ዱረ ወሊ ገለኒ ሙርቴሰኒ ቱረኒቲ።  
23 ከናፉ አባፊ ሃቲሳ፣ “እን ነመ ገኣዸ፤ እሱመ ጋፈዻ” ጄዸን።   


24 እሳንስ ዬሮ ለመፋ ነምቸ ጃማ ቱሬ ሰነ ዋመኒ፣ “ዋቃፍ ኡልፍነ ኬን። ነምች ኩን ጩበማ ተኡሳ ኑ ንቤክነ” ጄዸኒን።   


25 እንስ፣ “ጩበማ ተኡፊ ተኡ ባቹሳ አን ህንቤኩ። አን ዋን ቶኮ ቤከ። አን ጃማን ቱሬ፤ አመ ገሩ ነንአርገ!” ጄዼ ዴብሴ።   


26 እሳንስ፣ “እን ማል ሲፍ ጎዼ? እጀኬስ አከምት ሲፍ በኔ?” ጄዸኒ እሰ ጋፈተን።   


27 እንሞ፣ “አን ከናን ዱረ እስንት ህሜረ፤ እስንስ ህንዸጌኜ። አመስ ማሊፍ ዸገኡ በርባዱ? እስንስ በረቶተሳ ተኡ በርባዱ?” ጄዼን።   


28 እሳንስ አከነ ጄዸኒ እሰ አረብሰን፤ “በረታን ነምቸ ከና ስእ! ኑ በረቶተ ሙሴት!  
29 አከ ዋቅን ሙሴት ዱበቴ ኑ ቤክነ፤ ነምች ኩን ገሩ ኤሳ አከ ዹፌዩ ህንቤክኑ።”   


30 ነምችስ ዴብሴ አከነ ጄዼ፤ “እን ኤሳ አከ ዹፌ ወላሉንኬሰን ዋን ነመ ድንቁዸ፤ ገሩ እን እጀኮ ናፍ በኔ።  
31 አከ ዋቅን ጩበሞተ ህንዸጌኜ ንቤክነ። እን ነመ እሰ ዋቄፈቱፊ ፌዺሳ ጉቱ ዸገአ።  
32 ኤኙዩ እጀ ነመ ጃማ ተኤ ዸለቴ ቶኮ አከ በኔ ኡመመ አዱኛቲ ጀልቀቤ ህንዸገአምኔ።  
33 ነምች ኩን ኡቱ ዋቀ ብራ ተኡ ባቴ ስላ ሆማ ጎቹ ህንደንደኡ ቱሬ።”   


34 እሳንስ ዴብሰኒ፣ “አት ከን ጉቱማት ጩቡን ዸለቴ፣ ስቱ ኑ በርሲሳ?” ጄዸኒን። አለትስ ገድ እሰ ባሰን።   

ጃሙማ ሀፉራ 
 

35 ዬሱስስ አከ እሳን ገድ እሰ ባሰን ዸገኤ፤ ዮሙ እሰ አርጌትስ፣ “አት እልመ ነማት ንአመንታ?” ጄዼን።   


36 ነምችስ፣ “ያ ጎፍታ፣ አከ አን እሰት አመኑፍ እን ኤኙ?” ጄዼ።   


37 ዬሱስስ፣ “አት አመ እሰ አርግቴርተ፤ እን ስ ወጅን ሃሰኣ ጅሩ እሱመ” ጄዼን።   


38 ነምች ሱንስ፣ “ያ ጎፍታ፣ አን ነንአመነ” ጄዼ፤ ንሰገዴፍስ።   


39 ዬሱስሞ፣ “ወር ህንአርግኔ አከ አርገኒፍ፣ ወር አርገንሞ አከ ጃመኒፍ አን ሙርቲፍ ገረ አዱኛ ከና ዹፌረ” ጄዼ።   


40 ፈሪሶተ እሰ ወጅን ቱረን ኬሳ ቶኮ ቶኮ ዋን ከነ ጄቹሳ ዸገአኒ፣ “ኑስ ጃሞተ ምቲሬ?” ጄዸኒ ጋፈተን።   


41 ዬሱስስ፣ “ኡቱ ጃሞተ ታተኒ ስላ ጩቡ ህንቀብደን ቱርተን፤ እስን ገሩ፣ ‘ንአርግነ’ ጄቱ፤ ጩቡንኬሰን ንጅራተ” ጄዼን።    

ትክሴ ጋሪፊ ሆሎተሳ 
 

1 “አን ዹጉመን፣ ዹጉመን እስንት ህመ፤ ነምን በልበላን ጎለ ሆሎታ ህንሴኔ፣ ገሩ ከራ ብራቲን ኮሬ ሴኑ እን ሀቱፊ ሳምቱዸ።   
2 ነምን በልበላን ሴኑሞ ትክስቱ ሆሎታት።   
3 ኤግዱንስ በልበለ እሳፍ በነ፤ ሆሎትንስ ሰገሌሳ ንዸገኡ። እንስ ሆሎተሳ መቃ መቃን ዋሜ ገድ ያሰ።   
4 ኤርገ ወረ ከንሳ ተአን ሁንደ ገድ ያሴ ቦዴ እሳን ዱረ ዴመ፤ ሆሎትንሳስ ዋን ሰገሌሳ ቤከኒፍ እሰ ፋነ ቡኡ።   
5 ኦርመ ገሩ ንበቀቱ መሌ ፋነ ህንቡአን፤ ሰገሌ ኦርማ ህንቤከኒቲ።”  
6 ዬሱስ ፈኬኘ ከነ እሳንት ህሜ፤ እሳን ገሩ አከ እን ማል እሳንት ህማ ቱሬ ህንሁበትኔ።   


7 ከናፉ ዬሱስ አመስ አከነ ጄዼን፤ “ዹጉመን፣ ዹጉመን እስንት ህመ፤ አን በልበለ ሆሎታት።   
8 ወር ነ ዱረ ዹፈን ሁንድ ሀቶታፊ ሳምቶተ፤ ሆሎትን ገሩ እሳን ህንዸጌኜ።   
9 በልበል አነ፤ ነምን ከራኮቲን ኦል ሴኑ ከምዩ ንፈየ። እን ንሴነ፤ ንበአስ፤ ለፈ ዼዳስ ንአርገተ።   
10 ሀትች ሀቱፍ፣ አጄሱፊ በሌሱ ቆፋፍ ዹፈ፤ አን ገሩ አከ እሳን ጅሬኘ ቀባተኒፍ፣ ጅሬኘ እራ ሀፋስ አከ ቀባተኒፍ ዹፌረ።    


11 “ትክስቱን ጋሪን አነ። ትክስቱን ጋሪን ሆሎተሳቲፍ ጄዼ ሉቡሳ ደበርሴ ኬነ።   
12 ነምን ቀጨረማን ከን ትክስቱ ህንተእን ገሩ ዋን ሆሎትን ከንሳ ህንተእኒፍ ዮሙ ዹፋቲ ዬዪ አርጉት ሆሎተ ዺሴ በቀተ። ዬዪንስ ቡሻዬ ንቡተተ፤ ንብትኔሰስ።   
13 ነምች ዋን ቀጨረማ ተኤፍ ንበቀተ፤ ዽመ ሆሎታስ ህንቀቡ።    


14 “ትክሴን ጋሪን አነ፤ አን ሆሎተኮ ቤከ፤ ሆሎትንኮስ ነ ቤኩ፤   
15 ኩንስ አኩመ አባን ነ ቤኩቲፊ አኩመ አን አባ ቤኩት። አንስ ሉቡኮ ሆሎታፍ ነንኬነ።   
16 አን ወረ ጎለ ከነት ገለን መሌስ ሆሎተ ገረ ብራ ቀበ። እሳንስ ፍዱን ቀበ። እሳንስ ሰገሌኮ ንዸገኡ፤ ከረ ቶኮስ ንተኡ፤ ትክስቱንሳኒስ ቶኮ ተአ።   
17 ከናፉ አባን ዋን አን ዴብሴ ፉዸቹፍ ሉቡኮ ደበርሴ ኬኑፍ ነ ጃለተ።   
18 ሉቡኮ አኑመቱ ኦፊኮቲን ደበርሴ ኬነ መሌ ኤኙዩ ነራ ህንፉዸቱ። አን ሉቡኮ ደበርሴ ኬኑፍ ታይታ ቀበ፤ ዴብሴ ፉዸቹፍስ ታይታ ቀበ። አጀጀ ከነስ አባኮ ብራ ፉዸዼረ።”   


19 አመሌ ሰበቢ ዱቢ ከናቲፍ ይሁዶተ ግዱት ገራ ገሩማን ኡመሜ።  
20 ባይኤንሳኒስ፣ “ሀፉረ ሀማቱ እሰ ኬሰ ጅረ፤ እን መራቴረ። እስን ማሊፍ እሰ ዸጌሱ?” ጄዸን።   


21 ወር ካንሞ፣ “ኩን ጄቸ ነመ ሀፉረ ሀማዻን ቀበሜ ምት። ሀፉር ሀማን እጀ ነመ ጃማ በኑ ንደንደኣ?” ጄዸን።   

አመንቲ ዸቡ ይሁዶታ 
 

22 ዬሮ ሰነ አያን መነ ቁልቁሉማ ሃሮምሱ * ዬሩሳሌምት አያኔፈሜ ቱሬ። ዬሮን ሱንስ ገነ ቱሬ፤  
23 ዬሱስስ መነ ቁልቁሉማ ኬሰ ገርዳፎ ሶሎሞን ኬሰ ዴዴብኣ ቱሬ።  
24 ይሁዶትንስ እሰ መርሰኒ፣ “ሀመ ዮሚት ቀልቢ ኑ ረራፍታ? አት ዮ ክርስቶስ ታቴ እፈት ባሲ ኑት ህም” ጄዸኒን።   


25 ዬሱስስ አከነ ጄዼ ዴብሴፍ፤ “አን እስንት ህሜረ፤ እስን ገሩ ህንአመንተን። ሆጂን አን መቃ አባኮቲቲን ሆጄዹ ዋኤኮ ዹጋ በአ።   
26 እስን ገሩ ዋን ሆሎተኮ ህንተእኒፍ ህንአመንተን።   
27 ሆሎትንኮ ሰገሌኮ ንዸገኡ፤ አንስ እሳን ቤከ፤ እሳንስ ነ ፋነ ቡኡ።   
28 አንስ ጅሬኘ በረ በራ ነንኬናፍ፤ እሳንስ ጎንኩማ ህንበደን። ኤኙዩ ሀርከኮ ኬሳ እሳን ህንቡተቱ።   
29 አባንኮ ከን ነት እሳን ኬኔ ሱን ሁንዱመ ጫለ፤ ነምን ቶኮዩ ሀርከ አባኮቲ ኬሳ እሳን ቡተቹ ህንደንደኡ።   
30 አኒፊ አባን ቶኩመ።”   


31 ይሁዶትን እሰ ዸኡፍ ጄዸኒ አመስ ዸጋ ጉረተን።  
32 ዬሱስስ፣ “አን ሆጂ አባኮ ጋሪ ባይኤ እስንት አርግሲሴረ። ሆጂ ከነ ኬሳ እስን ሰበቢ እሰ ከሚቲፍ ዸጋዻን ነ ዾፍቱ?” ጄዼን።   


33 ይሁዶትንስ፣ “ኑ ሆጂ ጋሪፍ ጄኔ ዸጋዻን ስ ህንዾፍኑ፤ ገሩ ዋን አት ዋቀ አረብስቴ ኡቱመ ነመ ታቴ ጅርቱ ዋቀ ኦፍ ጎቴፍ ስዾፍነ” ጄዸኒ ዴብሰኒፍ።   


34 ዬሱስሞ አከነ ጄዼ ዴብሴፍ፤ “ሴረኬሰን ኬሰት፣ ‘አኑ፣ “እስን ዋቆተ” ጄዼረ’†ጄዸሜ በሬፈሜረ ምቲ?  
35 እን ኤርገ ወረ ዱቢን ዋቃ እሳኒፍ ዹፌን ‘ዋቆተ’ ጄዼ፣ ከተቢን ቁልቁሉንሞ ዋን ህንዲገምኔፍ፣   
36 ሰበቢ አን፣ ‘አን እልመ ዋቃት’ ጄዼፍ፣ እስን ማሊፍ እሰ አባን ቁልቁሌሴ ገረ አዱኛት ኤርጌ ሰናን ‘አት ዋቀ አረብስተ’ ጄቱ?  
37 ዮ አን ሆጂ አባኮቲ ሆጄቹ ባዼ ነ ህንአመንና።   
38 ዮ አን ሆጂ ሰነ ሆጄዼ ገሩ ዮ ነ አመኑ ባተንሌ ሆጅቸ አመና፤ ኩንስ አከ አባን ነ ኬሰ ጅሩ፣ አከ አንስ አባ ኬሰ ጅሩ ቤክተኒ አከ ሁበተኒፍ።”  
39 እሳን አመሌ እሰ ቀቡ በርባደን፤ እን ገሩ እሳን ሀርካ ምልቄ።   


40 ዬሱስ ኤርገሲ ዴብኤ ዮርዳኖስ ገመ እዶ ዮሀንስ ጀልቀበት እት ጩጳ ቱሬ ሰነ ዸቄ አችስ ቱሬ።  
41 ነሞትን ባይኤንስ ገረሳ ዹፈኒ፣ “ዮሀንስ መለቶ ቶኮሌ ህንሆጄትኔ፤ ገሩ ወን እን ዋኤ ነምቸ ከና ዱበቴ ሁንድኑ ዹጋዸ” ጄዸን።  
42 አችትስ ነሞትን ሄዱን ዬሱስት አመነን።    

ዱኡ አልኣዛር 
 

1 ነምች አልኣዛር ጄዸሙ ከን ቢታንያ ኬሰ ጅራቱ ቶኮ ዹኩብሰቴ ቱሬ። ቢታንያን ገንደ ማርያሚፊ ኦቦሌቲንሼ ማርታን ኬሰ ጅራተኒዸ።  
2 ማርያም እሼን ኦቦሌስሼ አልኣዛር ዹኩብሰቴ ኩን፣ እሼዹመ ጎፍታ ሽቶ ድብዴ ርፌንሰ መታሼቲን ሚለሳ ሀቅጤ ሰናዸ።  
3 ከናፍ ኦቦሌቶትንሳ፣ “ያ ጎፍታ፣ እን አት ጃለቱ ኩኖ ዹኩብሰቴ ጅረ” ጄዸኒ ዬሱስት ዻመን።   


4 ዬሱስስ ዮሙ ዋን ከነ ዸገኤት፣ “ዽቤን ኩን አከ እልም ዋቃ እቲን ኡልፋቱፍ፣ ኡልፍነ ዋቃቲፍ ዹፌ መሌ ዱኣን ህንገኡ” ጄዼ።  
5 ዬሱስስ ማርታፊ ኦቦሌቲሼ፣ አልኣዛርንስ ንጃለተ ቱሬ።  
6 እንስ ዮሙ አከ አልኣዛር ዹኩብሰቴ ዸገኤት ጉያ ለመ እዱመ ጅሩ ሰነ ቱሬ።  
7 እንስ ኤርገሲ በረቶተሳቲን፣ “ኮታ ይሁዳት ዴብና” ጄዼ።   


8 በረቶትንሳሞ፣ “ያ በርሲሳ፣ ይሁዶትን ዽኤኘ ከነ ዸጋዻን ስቱሙ በርባዳ ቱረን፤ አት አመሌ ዴብቴ አች ዸቅጣ?” ጄዸኒን።   


9 ዬሱስስ አከነ ጄዼ ዴብሴፍ፤ “ጉያን ቶኮ ሰኣቲ ኩዸ ለመ ቀባ ምቲ? ነምን ጉያን ዴሙ ዋን እፈ አዱኛ ከናቲን አርጉፍ ህንጉፈቱ።   
10 ከን ሀልከኒን ዴሙ ገሩ ሰበቢ እፍን እሰ ኬሰ ህንጅሬፍ ንጉፈተ።”   


11 እንስ ኤርገ ዋን ከነ ዱበቴ ቦዴ፣ “ምቹንኬኘ አልኣዛር ረፌረ፤ አን ገሩ ህርባ እሰ ካሱ ነንዸቀ” እሳኒን ጄዼ።   


12 በረቶትንሳስ፣ “ያ ጎፍታ፣ ዮ ረፌ ጅራቴ ንፈየ” ጄዸኒን።  
13 ዬሱስ ዋኤ ዱአ አልኣዛር ዱበቴ፤ በረቶትንሳ ገሩ ዋን እን ዋኤ ረፊቲ ህርባ ዱበቴ ሴአን።   


14 ከናፉ ዬሱስ አከነ ጄዼ እፈት ባሴ እሳንት ህሜ፤ “አልኣዛር ዱኤረ፤   
15 አከ እስን አመንተኒፍ አን ዋን አች ህንቱርኒፍ ዋኤኬሰኒፍ ነንገመደ። ተኡስ ኮታ ገረሳ ዸቅና።”   


16 ቶማስ እን ድድሞስ ጄዸሙሞ በረቶተ ካኒን፣ “ኑስ አከ እሰ ወጅን ዱኑፍ ከኣ ንዸቅና” ጄዼ።   

ዬሱስ ኦቦሌቶተ አልኣዛር ጀጀቤሱሳ 
 

17 ዬሱስ ዮሙ አች ገኤት አልኣዛር ኤርገ አዋለሜ ጉያ ሀፉር አከ ቱሬ ቤኬ።  
18 ቢታንያን ዬሩሳሌምራ ገረ ኪሎ ሜትረ ሰዲ ፈጋት ቱርቴ፤  
19 ይሁዶትን ባይኤን ማርታፊ ማርያምን ሰበቢ ኦቦሌሰሳኒቲፍ እሳን ጀጀቤሱ ዸቀኒ ቱረን።  
20 ማርታን ዮሙ ዹፋቲ ዬሱስ ዸጌሴት እሰ ስመቹ ገድ ባቴ፤ ማርያም ገሩ መነ ቴሴ።   


21 ማርታንስ ዬሱሲን አከነ ጄቴ፤ “ያ ጎፍታ፣ ኡቱ አት አስ ጅራቴ ስላ ኦቦሌስኮ ህንዱኡ ቱሬ።  
22 አመስ ታናን አከ ዋን አት ዋቀ ከዸቱ ሁንደ ዋቅን ሲፍ ኬኑ ነንቤከ።”   


23 ዬሱስስ፣ “ኦቦሌስኬ ንከአ” ጄዼን።   


24 ማርታንስ ዴብፍቴ፣ “አከ እን ዱኣ ከኡ ጉያ ዹማ ሰነት ከኡ አኑ ቤከ” ጄቴን።   


25 ዬሱስሞ አከነ እሼዻን ጄዼ፤ “ዱኣ ከኡኒፊ ጅሬኝ አነ። ነምን ነት አመኑ ዮ ዱኤዩ ንጅራተ፤   
26 ከን ነ ኬሰ ጅራቱፊ ከን ነት አመኑ ሁንድኑ በረ በራን ህንዱኡ። ከነ ንአመንታሬ?”   


27 እሼንስ፣ “ኤዬ ያ ጎፍታ፣ አከ አት ክርስቶስ እልመ ዋቃ ከን ገረ አዱኛ ዹፉ ሰነ ታቴ ነንአመነ” ጄቴን።   


28 እሼንስ ኤርገ አከስ ጄቴ ዸቅጤ ኦቦሌቲሼ ማርያምን ኮጳት ዋምቴ፣ “በርሲሳን ዹፌረ፤ ስዋመስ” ጄቴን።  
29 ማርያምስ ዮሙ ዋን ከነ ዸጌሴት አሪቲን ካቴ ገረሳ ዸቅጤ።  
30 ዬሱስ ዬሮ ሰነ እዶ ማርታን እት እሰ ስመቴ ቱሬ መሌ አመሌ ገንደ ሰነ ህንሴኔ።  
31 ይሁዶትን ማርያምን ጀጀቤሳ መነ ኬሰ እሼ ወጅን ቱረንስ ዮሙ አከ እሼን አሪቲዻን ካቴ ገድ ባቴ አርገንት ዋን እሼን አችት ቦኡፍ ጄቴ ገረ አዋላ ዸቅጡ ሴአኒ እሼ ዱካ ቡአን።   


32 ማርያምስ ዮሙ እዶ ዬሱስ ቱሬ ሰነ ጌሴ እሰ አርግቴት፣ ሚለሳረት ኩፍቴ፣ “ያ ጎፍታ ኡቱ አት አስ ጅራቴ ስላ ኦቦሌስኮ ህንዱኡ ቱሬ” ጄቴን።   


33 ዬሱስስ ዮሙ ቦኡሼ፣ ይሁዶትን እሼ ወጅን ዹፈንስ ቦኡሳኒ አርጌት ሀፉራን አከ መሌ ጄቀሜ፤ ንዽጰቴስ።  
34 እንስ፣ “ኤሰ እሰ ኬሰን?” ጄዼ እሳን ጋፈቴ።  

እሳንስ፣ “ያ ጎፍታ፣ ኮቱ እላል” ጄዸኒን።   


35 ዬሱስስ እምማን ዸንገላሴ።   


36 ይሁዶትንስ፣ “እን ሀመም አከ እሰ ጃለቱ ሜ እላላ!” ጄዸን።   


37 እሳን ኬሳ ቶኮ ቶኮ ገሩ፣ “እን ከን እጀ ነምቸ ጃማ ሰና በኔ፣ አከ ነምች ኩንስ ህንዱኔ ጎቹ ህንደንደኡ ቱሬ?” ጄዸን።   

ዬሱስ አልኣዛርን ዱኣ ካሴ 
 

38 ዬሱስ አመስ አከ መሌ ጄቀሜ ገረ አዋለ ሰና ዸቄ። አዋል ሱንስ ሆልቀ በልበልሳ ዸጋዻን ጩፈሜ ቶኮ ቱሬ።  
39 ዬሱስስ፣ “ዸጋ ከነ አችራ ፉዻ!” ጄዼ።  

ማርታን ኦቦሌቲን እሰ ዱኤ ሰና ገሩ፣ “ያ ጎፍታ፣ እን ኤርገ አዋለሜ ዋን ጉያ አፉር ቱሬፍ ዮነ ንአጃአ” ጄቴን።   


40 ዬሱስሞ፣ “አት ዮ አመንቴ አከ ኡልፍነ ዋቃ አገርቱ አን ስት ህንህምኔ?” ጄዼን።   


41 ከናፉ እሳን ዸግቸራ ካሰን። ዬሱስስ ኦል እላሌ አከነ ጄዼ፤ “ያ አባ፣ ዋን አት ነ ዸጌሴፍ ስን ገለቴፈዸ።   
42 አከ አት ዬሮ ሁንደ ነ ዸጌሱ አን ቤኬረ፤ ገሩ አከ ነሞትን አስ ዸዻበተን ኩኔን አከ አት ነ ኤርግቴ አመነኒፍ አን እሳኒፍ ጄዼን ዋን ከነ ዱበዼ።”   


43 ዬሱስስ ዋን ከነ ዱበቴ፣ “አልኣዛር፣ አስ በእ!” ጄዼ ሰገሌ ጉዳዻን እዬ።  
44 ነምች ዱኤ ሱንስ አኩመ ሀርክሳቲፊ ሚልሳ ሁጩዻን ከፈነሜ፣ ፉልሳስ ወያዻን መረሜት ገድ በኤ።  

ዬሱስስ፣ “እሰ ሂካ፣ ሃዴሙ” እሳኒን ጄዼ።   

መለ ዬሱስን አጄሱፍ መለሜ 
 

45 ከናፉ ይሁዶተ ገረ ማርያም ዹፈኒ ዋን ዬሱስ ሆጄቴ አርገን ኬሳ ሄዱን እሰት አመነን።  
46 እሳን ኬሳ ቶኮ ቶኮ ገሩ ፈሪሶተ ብረ ዸቀኒ ዋን ዬሱስ ሆጄቴ እት ህመን።  
47 ከነረት ሉቦትን ሀንገፎትኒፊ ፈሪሶትን ያኢ ይሁዶታ ዋመን።  

እሳንስ አከነ ጄዸኒ ጋፈተን፤ “ነምች ኩን መለቶ ባይኤ አርግሲሳ ጅረ። ማል ሃጎኑ?  
48 ዮ አከሱመት እሰ ዺፍኔ ነምን ሁንድ እሰት አመነ፤ ወር ሮማስ ዹፈኒ እዶኬኛፊ ሰበኬኘ ኑራ ፉዸቱ።”   


49 እሳን ኬሳስ ነምች ቀያፋ ጄዸሙ ከን በረ ሰነ ሉበ ኦል ኣና ቱሬ ቶኮ አከነ እሳኒን ጄዼ፤ “እስን ዋን ቶኮሌ ህንቤክተን!  
50 ሰብን ጉቱማት ዹሙረ ነምን ቶኮ ሰባፍ ዱኡን አከ እስኒ ወዩ ህንሁበተን።”   


51 እን በረ ሰነ ዋን ሉበ ኦል ኣና ቱሬፍ፣ አከ ዬሱስ ሰበ ሰናፍ ዱኡ ራጂ ዱበቹ እሳት መሌ ዱቢ ከነ ኦፍ ኬሳ ፉዼ ህንዱበትኔ፤  
52 ኩንስ እጆሌ ዋቃ ከኔን ብትናአን ወልት ቀቤ ቶኮ ጎቹፍ መሌ ሰበ ሰነ ቆፋፊ ምት።  
53 ከናፉ እሳን ጋፈሲ ጀልቀበኒ እሰ አጄሱፍ መለቻ ቱረን።   


54 ከናፉ ዬሱስ እፈት በኤ ይሁዶተ ግዱ ህንዴዴብኔ። አቺ ከኤ ገረ መጋላ ኤፍሬም ጄዸሙ ከን ገሞጂት ዽኣቱ ቶኮ ዸቄ፤ በረቶተሳ ወጅንስ አች ቱሬ።   


55 ፋሲካን ይሁዶታ ዋን ዽኣቴ ቱሬፍ፣ ነሞትን ሄዱን ኡቱ ፋሲካን ህንገእን ኦፍ ቁልቁሌሱፍ ጄዸኒ ባድያዻ ዬሩሳሌምት ኦል በአን።  
56 እሳንስ ዬሱስን በርባዳ ቱረን፤ መነ ቁልቁሉማ ኬሰስ ዻበተኒ፣ “እስን ማል ሴተን? እን ገረ አያነ ከና ህንዹፉ ላተ?” ወሊን ጄዸን።  
57 ሉቦትን ሀንገፎትኒፊ ፈሪሶትን ገሩ ዬሱስን ቀቡፍ ጄዸኒ ነምን እዶ እን ጅሩ ቤኩ ዮ ጅራቴ አከ እሳንት ህሙፍ አጀጀ ኬነኒ ቱረን።    

 12

ዬሱስ ቢታንያት ሽቶ ድበሜ 
 
12፥1‑8 ኩወእ – ማቴ 26፥6‑13፤ ማር 14፥3‑9፤ ሉቃ 7፥37‑39  


1 ፋሲካ ዱረ ጉያ ጀአፋት ዬሱስ ገረ ቢታንያ ገንደ አልኣዛር፣ ከን ዬሱስ ዱኣ እሰ ካሴ ሱን ጅራቻ ቱሬ ዸቄ።  
2 አችት እርባተ ቆጴሰኒፍ። ማርታንስ ንተጃጅልት ቱርቴ፤ አልኣዛርስ ወረ እሰ ወጅን እርባተት ዽኣተን ኬሳ ቶኮ ቱሬ።  
3 ማርያምስ ሽቶ ናርዶስ ቁልቁሉ ገቲንሳ ጉዳ ከን ገረ ሊትሪ ወለካ ተኡ ፍዴ ሚለ ዬሱስ ድብዴ፤ ርፌንሰ መታሼቲንስ ሚለሳ ሀቅጤ። መንችስ ኡርጋ ሽቶ ሰናቲን ጉተሜ።   


4 በረቶተሳ ኬሳ ቶኮ ከን ደበርሴ እሰ ኬኑፍ ጅሩ ይሁዳ አስቆሮትች ገሩ አከነ ጄዼ፤  
5 “ሽቶን ኩን ማሊፍ ዲናሪ ዽበ ሰዲት * ጉርጉረሜ ህዬዪፍ ህንኬነምኔ?”  
6 አከነ ጄቹንሳ ዋን ሀቱ ቱሬፍ መሌ ህዬዪፍ ያዴ ምት። እንስ ሰበቢ ኮሮጆን ማለቃ ሀርከሳ ቱሬፍ፣ ዋን አች ኬሰ ቡፈሙራ ኦፊሳቲ ፉዸቻ ቱሬ።   


7 ዬሱስስ ዴብሴ አከነ ጄዼ፤ “እሼን ሽቶ ከነ ጉያ አዋለኮቲፍ ሃቱርስቱቲ እሼ ዺሳ።   
8 ህዬዪ ዬሮ ሁንደ ኦፍ ብራ ቀብዱ፤ አነ ገሩ ዬሮ ሁንደ ኦፍ ብራ ህንቀብደን።”   


9 ይሁዶትን ባይኤን አከ ዬሱስ አች ጅሩ ቤከኒ ዬሱስ ቆፋፍ ጄዻኒ ኡቱ ህንተእን፣ አልኣዛር እሰ እን ዱኣ ካሴስ እላሉፍ ዹፈን።  
10 ከናፉ ሉቦትን ሀንገፎትን አልኣዛርንስ አጄሱፍ መርአተን፤  
11 ይሁዶተ ኬሳ ነሞትን ባይኤን ሰበቢሳቲፍ ዸቀኒ ዬሱስት አመና ቱረኒቲ።   

ዬሱስ አከ ሞቲት ዬሩሳሌም ሴኑሳ 
 
12፥12‑15 ኩወፈ – ማቴ 21፥4‑9፤ ማር 11፥7‑10፤ ሉቃ 19፥35‑38  


12 ጉያ እት ኣኑት ነሞትን አያንቻፍ ዹፈኒ ቱረን ባይኤን አከ ዬሱስ ገረ ዬሩሳሌም ዹፋ ጅሩ ዸገአን።  
13 እሳንስ ደሜ ሜጢ ሀርከት ቀበተኒ እሰ ስመቹ በአን፤ እየኒስ አከነ ጄዸን፤  

“ሆሳእና!”†  

   
 
“እን መቃ ጎፍታቲን ዹፉ ኤብፈማዸ!”‡  

   
 
“ሞቲን እስራኤል ኤብፈማዸ!”   


14 ዬሱስስ እልሞ ሀሬ ቶኮ አርገቴ ያበቴ፤ ኩንስ አኩመ አከነ ጄዸሜ በሬፈሜዸ፤   


15 “ያ እንተለ ጥዮን፣ ህንሶዳትን፤  

ኩኖ፣ ሞቲንኬ፣  

እልሞ ሀሬ ያበቴ ዹፉት ጅረ።”§   


16 በረቶትንሳ ጀልቀበት ዋን ከነ ህንሁበትኔ። ኤርገ ዬሱስ ኡልፍነ አርገቴን ቦዴ ገሩ አከ ወን በሬፈሜ ኩን ዋኤሳ ተኤፊ አከ እሳንስ ዋኑመ ከነ እሳፍ ጎዸን ያደተን።   


17 ነሞትን ባይኤን ዮሙ እን አልኣዛርን አዋለ ኬሳ ዋሜ ዱኣ ካሴት እሰ ወጅን ቱረንስ እቱመ ፉፈኒ ዹጋ በአን።  
18 ነሞትን ባይኤንስ ሰበቢ መለቶ ከነ ጎቹሳ ዸገአኒፍ እሰ ስመቹ በአን።  
19 ከናፉ ፈሪሶትን፣ “እስን አከ ዋ ቶኮሌ ጎቹ ህንደንዴኜ አርግተኒ? እላ፣ አዱኛን ጉቱን አከምት አከ እሰ ዱካ ቡኤ እላላ!” ወሊን ጄዸን።   

ዬሱስ ዱራን ዱርሴ ዋኤ ዱአሳ ዱበቴ 
 

20 ወረ ዬሮ አያንቻት ዋቄፈቹፍ ኦል በአን ኬሳ ቶኮ ቶኮ ግሪኮተ ቱረን።  
21 እሳንስ ፊልጶስ ነምቸ ቤተ ሳይዳ ገሊላቲ ዹፌ ሰነት ዽኣተኒ፣ “ያ ጎፍታ፣ ዬሱስን አርጉ በርባድነ” ጄዸኒን።  
22 ፊልጶስስ ዸቄ እንድሪያስት ህሜ፤ እንድሪያሲፊ ፊልጶስሞ ዸቀኒ ዬሱስት ህመን።   


23 ዬሱስሞ አከነ ጄዼ እሳኒፍ ዴብሴ፤ “ሰኣቲን እልም ነማ እት ኡልፍነ አርገቱ ገኤረ።   
24 አን ዹጉመን፣ ዹጉመን እስንት ህመ፤ እጅ ቀመዲ ቶኮ ዮ ለፈ ቡኤ ዱኡ ባቴ ኮጳሳ ሀፈ። ዮ ዱኤ ገሩ እጀ ባይኤ ነቀተ።   
25 ነምን ሉቡሳ ጃለቱ ከምዩ ሉቡሳ ንዸበ፤ ከን አዱኛ ከነረት ሉቡሳ ጅቡሞ ጅሬኘ በረ በራቲፍ ሉቡሳ ኬወተ።   
26 ነምን ነ ተጃጅሉ ከምዩ ነ ፋነ ሃቡኡ፤ እዶ አን ጅሩ ተጃጅላንኮስ ንጅራተ። አባንኮ ነመ ነ ተጃጅሉ ከሚፍዩ ኡልፍነ ንኬነ።    


27 “አመ ሉቡንኮ ዽጰቴርት፤ ኤጋ አን ማል ጄዹሬ? ‘ያ አባ፣ ሰኣቲ ከነ ጀላ ነ ባስ፤’ ገሩ አን ሰበቢ ከናፈን ገረ ሰኣቲ ከና ዹፌ።   
28 ያ አባ፣ መቃኬ ኡልፌስ!”  

ኤርገሲ ሰገሌን፣ “አን እሰ ኡልፌሴረ፤ አመስ ነንኡልፌሰ” ጄዹ ቶኮ ሰሚዻ ዹፌ።  
29 ቱትን አች ዻበቻ ቱሬ ዮሙ ሰገሌ ከነ ዸገኤት፣ “ንከከውሴ” ጄዼ። ወር ካንሞ፣ “ኤርገማ ዋቀዮቱ እሰት ዱበቴ” ጄዸን።   


30 ዬሱስ አከነ ጄዼ ዴብሴ፤ “ሰገሌን ኩን ሰበቢኬሰኒፍ ዹፌ መሌ ሰበቢኮቲፊ ምት።   
31 ዬሮን እት አዱኛ ከነት ሙረሙ አመ፤ ቡልቻን አዱኛ ከናስ አመ ገድ ገተመ።   
32 አን ገሩ ዬሮን ለፈራ ኦል ፉዸሙት ነመ ሁንደ ኦፍት ነንሀርክሰ።”  
33 እንስ አከ ዱአ አከሚ ዱኡፍ ጅሩ አርግሲሱፍ ከነ ጄዼ።   


34 ቱትንስ ዴብሴ፣ “አከ ክርስቶስ በረ በራን ጅራቱ ኑ ሴረራ ዸጌኜረ፤ ዮስ አት አከምት፣ ‘እልም ነማ ኦል ፉዸሙ ቀበ’ ጄተ? ‘እልም ነማ’ ኩንስ ኤኙ?” ጄዼን።   


35 ዬሱስሞ አከነ ጄዼን፤ “እፍን ዬሮ ገባባዻፍ እስን ብረ ጅረ። አከ ዱከን እስን ህንልቅምስኔፍ ኡቱ እፈ ቀብደኑ ዴዴብኣ። ነምን ዱከነ ኬሰ ዴዴብኡ ኤሰ አከ ዸቁ ህንቤኩቲ።   
36 እጆሌ እፋ አከ ታተኒፍ ኡቱ እፈ ቀብደኑ እፈ ሰነት አመና።” ዬሱስስ ኤርገ ዋን ከነ ዱበቴ ፍጤን ቦዴ እዶ ሰና ከኤ እሳን ዱራ ዾከቴ።   

አመንቲ ዸቡ ይሁዶታ 
 

37 ዬሱስ ፉለሳኒ ዱረት መለቶ ሄዱ ሆጄቱዩ፣ እሳን እሰት ህንአመኔ።  
38 ኩንስ ዱቢን እሳያስ ራጅቻ ከን፦  

“ያ ጎፍታ፣ ኤርጋኬኘ ኤኙቱ አመኔ?  

እሬን ጎፍታስ ኤኙት ሙልአቴ?”*  

ጄዹ ሱን አከ ራወተሙፍ ቱሬ።   


39 ሰበቢ ከናፍ እሳን አመኑ ህንደንዴኜ፤ እሳያስ እዶ ብራት አከነ ጄዼራቲ፤   


40 “እጀሳኒቲን አከ ህንአርግኔፍ፣  

ቀልቢሳኒቲን አከ ህንሁበትኔፍ፣  

አከ አን እሳን ፈይሱፍስ አከ ገረኮት ህንዴብኔፍ፣  

እን እጀሳኒ ጃምሴራቲ፤  

ገራሳኒስ ጀቤሴረ።”†   


41 እሳያስ ሰበቢ ኡልፍነሳ አርጌ ዋኤሳስ ዱበቴፍ ዋን ከነ ጄዼ።   


42 ተኡስ ሆገንቶተ ኬሳዩ ነሞትን ባይኤን እሰት አመነን። ገሩ ዋን መነ ሰገዳቲ ኑ ባሱ ጄዸኒ ፈሪሶተ ሶዳተኒፍ አመንቲሳኒ እፈት ህንባፍኔ፤  
43 እሳን ኡልፍነ ዋቃረ ኡልፍነ ነማ ጃለተኒሩቲ።   


44 ዬሱስስ እዬ አከነ ጄዼ፤ “ነምን ነት አመኑ እሰ ነ ኤርጌ ሰነት አመነ መሌ ነት ምት።   
45 ከን ነ አርጉስ እሰ ነ ኤርጌ ሰነ አርገ።   
46 አከ ነምን ነት አመኑ ሁንድኑ ዱከነ ኬሰ ህንጅራትኔፍ አን እፈ ተኤ ገረ አዱኛ ዹፌረ።    


47 “ነምን ዮ ዱቢኮ ዸገኤ ኤጉ ባቴ ከን እሰት ሙሩ አና ምት፤ አን አዱኛ ፈይሱፍን ዹፌ መሌ እት ሙሩፍ ህንዹፍኔቲ።   
48 ነምን ነ ድዱ ከን ዱቢኮስ ህንፉዸትኔ አባ ሙርቲ ቶኮ ቀበ፤ ዱቢን አን ዱበዼ ሱን ጉያ ዹማት እሰት ሙረ።   
49 ገሩ አባ እሱመ ነ ኤርጌ ሰነቱ አከ አን ዋነን ዱበዼ ሰነ ጄዹ ነ አጀጄ መሌ አን ኦፊኮቲን ህንዱበትኔ።   
50 አከ አጀጅንሳ ጅሬኘ በረ በራ ተኤ ነንቤከ። ከናፉ ወን አን ዱበዹ ከምዩ ዋን አከ አን ዱበዹፍ አባን ነት ህሜዸ።”    

ዬሱስ ሚለ በረቶተሳ ዽቄ 
 

1 ዬሮን ሱን አያነ ፋሲካቲን ዱረ ቱሬ። ዬሱስስ አከ አዱኛ ከነ ኬሳ ገረ አባ ዸቁዻፍ ሰኣቲንሳ ገኤ ንቤኬ። እንስ ወረ ከንሳ ተአን ከኔን አዱኛ ኬሰ ቱረን ንጃለቴ፤ ሀመ ዹማትስ እሳን ጃለቴ።   


2 ዬሮ እርባታት ዲያብሎስ አከ እን ዬሱስን ደበርሴ ኬኑፍ ይሁዳ አስቆሮትቸ እልመ ስሞን ኬሰ ዱራን ዱርሴ ያደ ካኤ።  
3 ዬሱስስ አከ አባን ዋን ሁንደ ሀርከሳት ኬኔ፣ አከ ዋቀ ብራ ዹፌፊ አከ ገረ ዋቃት ዴብኡሌ ቤከ ቱሬ፤  
4 ከናፍ እርባተራ ከኤ፣ ወያሳ ከን እራን ኡፈቴ ኦፍራ ፉዼ ለፈ ካኤ፤ ፎጣስ ሙዺት ህዸቴ።  
5 ኤርገሲ ገበቴት ብሻን ነቀቴ ሚለ በረቶታ ዽቁፊ ፎጣ ሙዺት ህዸቴ ሰናንስ ሀቁ ጀልቀቤ።   


6 እን ገረ ስሞን ጴጥሮስ ዹፌ፤ ጴጥሮስስ፣ “ያ ጎፍታ፣ ስቱ ሚለኮ ናፍ ዽቃ?” ጄዼን።   


7 ዬሱስሞ ዴብሴ፣ “ዋን አን ሆጄቻ ጅሩ አት አመ ህንቤክቱ፤ ቦዴ ገሩ ንሁበተ” ጄዼን።   


8 ጴጥሮስስ፣ “ህንተኡ፤ አት ጎንኩማ ሚለኮ ናፍ ህንዽቅጡ” ጄዼን።  

ዬሱስስ ዴብሴ፣ “ዮ አን ሲፍ ዽቁ ባዼ አት ነ ብራ ቆደ ህንቀባቱ” ጄዼን።   


9 ስሞን ጴጥሮስስ ዴብሴ፣ “ያ ጎፍታ፣ ዮስ ሀርከኮፊ መታኮስ መሌ ሚለኮ ቆፈ ህንተእን” ጄዼን።   


10 ዬሱስስ፣ “ነምን ዸግነሳ ዽቀቴ ቶኮ ሚለሳ ቆፈ ዽቀቹ እሰ በርባችሰ፤ ዸግንሳ ጉቱን ቁልቁሉዸ። እስን ቁልቁሉዸ፤ ገሩ ሁንደኬሰን ምት” ጄዼን።  
11 እንስ ነመ ደበርሴ እሰ ኬኑፍ ጅሩ ቤከ ቱሬቲ፤ ሰበቢን እን፣ “ቁልቁሉን ሁንደኬሰን ምት” ጄዼፍስ ከኑመ።   


12 እንስ ኤርገ ሚለሳኒ ዽቄ ቦዴ፣ ኡፈተሳ ኡፈቴ እዶሳት ዴብኤ ታኤ። አከነስ ጄዼን፤ “እስን ዋን አን እስኒፍ ጎዼ ሁበተኒ?  
13 እስን፣ ‘በርሲሳ’፣ ‘ጎፍታስ’ ናን ጄቱ፤ አንስ ዋን እሱመ እስን ጄተን ተኤፍ እስን ዹጉመ ጄተን።   
14 ዮስ ኤርገ አን ጎፍታፊ በርሲሳንኬሰን ሚለኬሰን እስኒ ዽቄ፣ እስንስ አከሱመ ሚለ ወሊ ዽቁ ቀብዱ።   
15 አኩመ አን እስኒ ጎዼ ከነ እስንስ አከ ጎተኒፍ አን ፈኬኘ እስኒ ኬኔረ።   
16 አን ዹጉመን፣ ዹጉመን እስንት ነንህመ፤ ገርብች ጎፍታሳ ህንጫሉ፤ ኤርገማንስ ከን እሰ ኤርጌ ህንጫሉ።   
17 ኤጋ እስን ዮ ዋን ከነ ቤክተኒ ሆጂረ ኦልችተን እስን ኤብፈሞዸ።    

ዬሱስ አከ ደበርፈሜ ኬነሙ ዱራን ዱርሴ ዱበቴ 
 

18 “አን ዋኤ ሁንደኬሰኒ ዱበቻ ህንጅሩ፤ አን ወረን ፍለዼ ነንቤከ። ኩን ገሩ ዱቢን ከተቢ ቁልቁሉ ከን፣ ‘እን ቡዴነኮ ኛቴ ኮሜሳ ነት ኦል ፉዸቴ’*ጄዹ ሱን አከ ጉተሙፍ።    


19 “እስን ዮሙ ወን ኩን ተኡት አከ አን እሰ ተኤ አከ አመንተኒፍ ኡቱ እን ህንተእን አመ እስንት ነንህመ።   
20 አን ዹጉመን፣ ዹጉመን እስንት ህመ፤ ከን ነመ አን ኤርጉ ከምዩ ስመቱ ሁንድኑ ነ ስመተ፤ ከን ነ ስመቱ ሁንድስ እሰ ነ ኤርጌ ሰነ ስመተ።”   


21 ዬሱስስ ኤርገ ከነ ዱበቴ ቦዴ ሀፉራን ጄቀሜ፣ “አን ዹጉመን፣ ዹጉመን እስንት ህመ፤ እስን ኬሳ ቶኮ ደበርሴ ነ ኬነ” ጄዼ ዹጋ በኤ።   


22 በረቶትን አከ እን ዋኤ ኤኙ ዱበቴ ወላለኒ ወል እላለን።  
23 በረቶተ ኬሳስ እን ዬሱስ እሰ ጃለቱ ቶኮ ዬሱስት እርከቴ ማዲት ዽኣቴ ቱሬ።  
24 ስሞን ጴጥሮስስ፣ “ሜ ኤኙ ጄቹሳ አከ ተኤ እሰ ጋፈዹ!” ጄዼ ኛራን በረታ ሰነት ህሜ።   


25 እንስ ቆመ ዬሱስት ህርከቴ፣ “ያ ጎፍታ፣ ኤኙ እኒ?” ጄዼ ጋፈቴ።   


26 ዬሱስስ ዴብሴ፣ “ነምች አን ቡዴነ አፋን ካአተ ቶኮ ጫቢ ኬሰ ጩጴ ኬኑፍ እሰ” ጄዼ። እንስ ቡዴነ ጫቢ ኬሰ ጩጴ ይሁዳ እልመ ስሞን አስቆሮትቻቲፍ ኬኔ።  
27 ይሁዳስ አኩመ እን ቡዴንቸ ፉዸቴን ሴጠን እት ገሌ።  

ዬሱስስ፣ “ዋን ጎቹፍ ጅርቱ ደፊ ጎዽ” እሳን ጄዼ።  
28 ወረ ኛታፍ ተታአን ኬሳስ ነምን ቶኮዩ ዋን እን አከስ እሳን ጄዼፍ ህንሁበትኔ።  
29 ሰበቢ ይሁዳን ኮሮጆ ማለቃ ባቻ ቱሬፍስ እሳን ኬሳ ነሞትን ቶኮ ቶኮ ዋን ዬሱስ፣ አከ እን ዋን አያናፍ በርባችሱ ብቱ ዮካን አከ እን ህዬዪፍ ዋ ኬኑ እሰት ህሜ ሴአን።  
30 ይሁዳንስ አኩመ ቡዴነ ሰነ ፉዸቴን ገድ በኤ። ዬሮን ሱንስ ሀልከን ቱሬ።   

ዬሱስ አከ ጴጥሮስ እሰ ገኑ ዱራን ዱርሴ ዱበቴ 
 
13፥37‑38 ኩወፈ – ማቴ 26፥33‑35፤ ማር 14፥29‑31፤ ሉቃ 22፥33‑34  


31 ኤርገ ይሁዳን ገድ በኤ ቦዴ ዬሱስ አከነ ጄዼ፤ “አመ እልም ነማ ኡልፋቴረ፤ ዋቅንስ እሳን ኡልፍነ አርገቴረ።   
32 ዋቅን ኤርገ እሳን ኡልፍነ አርገቴ፣ ዋቅን ኦፉመሳቲን እልመ ኡልፌሰ፤ እን ተኩማን እሰ ኡልፌሰ።    


33 “ያ እጆሌ፣ አን ዬሮ ገባባዻፍ እስን ወጅነን ጅረ። እስን ነ በርባዱ፤ አን አኩመ ይሁዶታን፣ ‘እዶ አን ዸቁ እስን ዹፉ ህንደንዴሰን’ ጄዼ ሰነ አመስ እስኒን ነንጄዸ።    


34 “አከ እስን ወል ጃለተኒፍ አን አጀጀ ሃራ እስኒፍን ኬነ። አኩመ አን እስን ጃለዼት እስንስ አከሱመ ወል ጃለዻ።   
35 ዮ እስን ጃለለ ወሊፍ ቀባተን ነሞትን ሁንድኑ አከ እስን በረቶተኮ ታተን ከናን ንቤኩ።”   


36 ስሞን ጴጥሮስስ፣ “ያ ጎፍታ፣ ኤሰ ዸቅጠ?” ጄዼ እሰ ጋፈቴ።  

ዬሱስስ፣ “አት አመ እዶ አን ዸቁ ነ ፋነ ዸቁ ህንደንዴሱ፤ ቦዴ ገሩ ነ ዱካ ቡተ” ጄዼ ዴብሴፍ።   


37 ጴጥሮስስ፣ “ያ ጎፍታ፣ አን ማሊፈን አመ ስ ዱካ ቡኡ ህንደንዴኜ? አን ሲፍ ጄዼ ሉቡኮ ነንኬነ” ጄዼን።   


38 ዬሱስስ ዴብሴ፣ “አት ዹጉመ ናፍ ጄቴ ሉቡኬ ንኬንታ? አን ዹጉመ፣ ዹጉመ ስት ነንህመ፤ አት ኡቱ እንዳንቆን ህንእይን ዬሮ ሰዲ ነ ገንተ” ጄዼን።    

ዬሱስ በረቶተሳ ጀጀቤሴ 
 

1 “ገራንኬሰን ህንራፈምን። ዋቀት አመና፤ ነትስ አመና።   
2 መነ አባኮ ኬሰ እዶ ጅሬኛ ባይኤቱ ጅረ፤ ኡቱ አከነ ተኡ ባቴ ስላ እስንትን ህመ ቱሬ። አን እዶ እስኒ ቆጴሱፍ አችን ዸቃቲ።   
3 አንስ ዮን ዸቄ እዶ እስኒ ቆጴሴ፣ አከ እስንስ እዶ አን ጅሩ ጅራተኒፍ ዴብኤ ዹፌን ኦፍት እስን ፉዸዸ።   
4 እስንስ ከራ እዶ አን ዸቁ ንቤክቱ።”   

ዬሱስ ከራ ገረ አባት ጌሱ ተኡሳ 
 

5 ቶማስስ፣ “ያ ጎፍታ፣ አት ኤሰ አከ ዸቅጡ ኑ ህንቤክኑ፤ ዮስ አከምት ከራ ሰነ ቤኩ ደንዴኘሬ?” ጄዼን።   


6 ዬሱስስ አከነ ጄዼ ዴብሴፍ፤ “ከራፊ ዹጋን፣ ጅሬኝስ አኑመ። ዮ አናን ተኤ መሌ ኤኙዩ ገረ አባ ህንዹፉ።   
7 ኡቱ ነ ቤክተኒ ስላ አባኮስ አከሱመ ንቤክቱ ቱርተን፤ አማ ጀልቀብደኒስ እሰ ቤክቱ፤ እሰስ አርግተኒርቱ።”   


8 ፊልጶስ፣ “ያ ጎፍታ፣ አባ ኑት አርግሲስ፤ ኩን ኑ ገኣቲ” ጄዼን።   


9 ዬሱስስ አከነ እሳን ጄዼ፤ “ያ ፊልጶስ፣ አን ዬሮ ዼራ አከና እስን ወጅን ጅራዼ፣ አት አመሌ ነ ህንቤክኔ? ነምን ነ አርጌ አባስ አርጌረ። ዮስ አት አከምት፣ ‘አባ ኑት አርግሲስ’ ጄቹ ደንዴሰሬ?  
10 አከ አን አባ ኬሰ ጅሩ፣ አባንስ አከ ነ ኬሰ ጅሩ አት ህንአመንቱ? አን ዱቢን እስንት ዱበዹ ከነ ኦፉመኮቲን ህንዱበዹ። ገሩ አባ እሰ ነ ኬሰ ጅራቱቱ ሆጂሳ ሆጄተ።   
11 አከ አን አባ ኬሰ ጅሩ፣ አባንስ አከ ነ ኬሰ ጅሩ ነ አመና፤ ዮካን ሰበቢ ሆጂ ሰናቲፍ ነ አመና።   
12 አን ዹጉመን፣ ዹጉመን እስንት ህመ፤ ነምን ነት አመኑ ሆጂ አን ሆጄዹ ንሆጄተ። አን ዋነን ገረ አባ ዸቁፍ እን ዋን ከነ ጫሉዩ ንሆጄተ።   
13 አከ አባን እልማን ኡልፍነ አርገቱፍ አን ዋን እስን መቃኮቲን ከዸተን ከምዩ ነንራወዸ።   
14 ዮ እስን መቃኮቲን ዋን ከምዩ ነ ከዸተን አን ነንራወዸ።    

ዬሱስ አከ ሀፉረ ቁልቁሉ ኤርጉ አብደቺሴ 
 

15 “እስን ዮ ነ ጃለተን አጀጀኮ ኤጋ።   
16 አን አባ ነንከዸዸ፤ እንስ አከ እን በረ በራን እስን ወጅን ጅራቱፍ ጀጀቤሳ ብራ እስኒ ኬነ፤   
17 እን ሀፉረ ዹጋት። አዱኛን ዋን እሰ ህንአርግኔፊ ዋን እሰ ህንቤክኔፍ እሰ ፉዸቹ ህንደንደኡ። እስን ገሩ ዋን እን እስን ወጅን ጅራቱፍ፣ እስን ኬሰስ ዋን ጅሩፍ እሰ ንቤክቱ።   
18 አን አከ እጆሌ ሃዻፊ አባ ህንቀብኔት እስን ህንዺሱ፤ ገረኬሰን ነንዹፈ።   
19 ዬሮ ሙራሰ ቦዴ አዱኛን ዴብኤ ነ ህንአርጉ፤ እስን ገሩ ነ አርግቱ። ሰበቢ አን ጅራዹፍ እስንስ ንጅራቱ።   
20 አከ አን አባኮ ኬሰ ጅሩ፣ አከ እስን ነ ኬሰ ጅርተን አከ አንስ እስን ኬሰ ጅሩ ጋፈስ ንቤክቱ።   
21 ነምን አጀጀወንኮ ቀቡ፣ እሳንስ ከን ኤጉ፣ እን ነ ጃለተ። ነመ ነ ጃለቱ አባንኮ ንጃለተ፤ አንስ እሰ ነንጃለዸ፤ እሰትስ ኦፍ ነንሙልእሰ።”   


22 ይሁዳ አስቆሮትቸ ኡቱ ህንተእን ይሁዳን ካን፣ “ያ ጎፍታ፣ አት ማሊፍ አዱኛት ኡቱ ህንተእን ኑት ኦፍ ሙልእሱ በርባደ?” ጄዼን።   


23 ዬሱስስ አከነ ጄዼ ዴብሴፍ፤ “ነምን ነ ጃለቱ ከምዩ ዱቢኮ ንኤገ። አባንኮ እሰ ንጃለተ፤ ኑስ ገረሳ ንዹፍነ፤ እዶ ጅሬኛስ እሰ ወጅን ንጎዸትነ።   
24 ነምን ነ ህንጃለትኔ ዱቢኮ ህንኤጉ። ዱቢን እስን ዸጌሰን ኩንስ ከን አባ ነ ኤርጌ ሰናት መሌ ከንኮ ምት።    


25 “አን ኡቱመን እስን ወጅን ጅሩ ዋን ከነ እስንት ዱበዼረ።   
26 ጀጀቤሳን ሱን፣ ሀፉር ቁልቁሉን ከን አባን መቃኮቲን ኤርጉ ገሩ ዋን ሁንደ እስን በርሲሰ፤ ዋን አን እስንት ህሜ ሁንደስ እስን ያደቺሰ።   
27 አን ነጋ እስን ብረት ነንሀምብሰ፤ ነጋኮስ እስኒፍ ነንኬነ። አን አከ አዱኛን ኬኑት እስኒፍ ህንኬኑ። ገራንኬሰን ህንራፈምን፤ ህንሶዳትንስ።    


28 “እስን አከ አን፣ ‘አን ነንዴመ፤ ዴብኤስ ገረኬሰን ነንዹፈ’ ጄዼ ዸጌሰኒርቱ። ኡቱ ነ ጃለተኒ ስላ ገረ አባ ዸቁኮት ንገመዱ ቱርተን፤ አባን ነ ጫላቲ።   
29 አከ ዮሙ ወን ኩን ተኡት እስን አመንተኒፍ ኡቱ ወን ሱን ህንተእን አን አመ ዱራን ዱርሴ እስንት ህሜረ።   
30 ዋን ቡልቻን አዱኛ ከና ዹፉፍ፣ አን ስአች እስን ወጅን ባይኤ ህንዱበዹ፤ እን ነራ ሆማ ህንቀቡ፤   
31 ገሩ አከ አን አባ ጃለዹ አዱኛን አከ ቤኩፍ፣ አን አኩመ አባን ነ አጀጄት ነንሆጄዸ።   

“ከኣ፣ አሲ ንዴምና።     

 15

ሙከ ወይኒቲፊ ደሜወንሳ 
 

1 “አን ሙከ ወይኒ ዹጋት፤ ከን ዻቤስ አባኮት።   
2 እን ደሜኮ ከን እጀ ህንነቀትኔ ሁንደ ሙሬ ገተ፤ ደሜ እጀ ነቀቱሞ አከ ጫላት ነቀቱፍ እራ ቆረ።   
3 እስን ዱቢ አን እስንት ዱበዼን አመ ቁልቁሉዸ።   
4 ነ ኬሰ ጅራዻ፤ አንስ እስን ኬሰ ነንጅራዻ። አኩመ ደሜን ዮ ሙከ ወይኒት ጅራቴ መሌ ኦፉመሳቲን እጀ ነቀቹ ህንደንዴኜ፣ እስንስ ዮ ነ ኬሰ ጅራተን መሌ እጀ ነቀቹ ህንደንዴሰን።    


5 “አን ሙከ ወይኒት፤ እስንሞ ደሜወን። ነምን ዮ ነ ኬሰ ጅራቴ፣ አንስ ዮን እሰ ኬሰ ጅራዼ እን እጀ ባይኤ ነቀተ፤ እስን ነራ ገርገር ባተኒ ሆማ ጎቹ ህንደንዴሰኒቲ።   
6 ነምን ነ ኬሰ ህንጅራትኔ አከ ደሜ ገድ ገተሜ ጎጉት። ደሜወን አከና ወልት ቀበመኒ እብደት ነቀሙ፤ ንጉበሙስ።   
7 እስን ዮ ነ ኬሰ ጅራተን፣ ዱቢንኮስ ዮ እስን ኬሰ ጅራቴ፣ ዋኑመ ፌተን ከዸዻ፤ እንስ እስኒፍ ንኬነመ።   
8 እስን ዮ እጀ ባይኤ ነቀተኒፊ በረቶተኮ ታተን፣ ከናን አባንኮ ኡልፍነ አርገተ።    


9 “አኩመ አባን ነ ጃለቴት አንስ አከሱመ እስን ጃለዼረ። ኤጋ ጃለለኮ ኬሰ ጅራዻ።   
10 አኩመ አን አጀጀወን አባኮ ኤጌ ጃለለሳ ኬሰ ጅራዹ፣ እስንስ ዮ አጀጀወንኮ ኤግደን ጃለለኮ ኬሰ ንጅራቱ።   
11 አከ ገመቹንኮ እስን ኬሰ ጅራቱፊ አከ ገመቹንኬሰንስ ጉቱ ተኡፍ አን ዋን ከነ እስንት ህሜረ።   
12 አጀጅንኮ እሰ ከነ፦ አኩመ አን እስን ጃለዼት እስንስ ወል ጃለዻ።   
13 ኤኙዩ ጃለለ ጉዳ ከን ነምን ሉቡሳ ደበርሴ ምቾተሳቲፍ ኬኑ ሰነረ ጫሉ ህንቀቡ።   
14 ዋን አን እስን አጀጄ ዮ ራወተን እስን ምቾተኮት።   
15 ገርብች ዋን ጎፍታንሳ ሆጄቱ ዋን ህንቤክኔፍ፣ አን ስአች ገርቦተ እስኒን ህንጄዹ። ቆደ ከና አን ምቾተ እስኒን ጄዼረ፤ አን ዋነን አባኮራ ዸገኤ ሁንዱማ እስን ቤክስሴራቲ።   
16 እስንስ አከ ዸቅጠኒ እጀ ነቀተኒፍ፣ እጅኬሰንስ አከ ጅራቱፍ አነቱ እስን ፍለቴ እስን ሙዴ መሌ እስን ነ ህንፍለትኔ። ኩንስ አከ አባን ዋን እስን መቃኮቲን ከዸተን ከምዩ እስኒ ኬኑፍ።   
17 አጀጅንኮ እሰ ከነ፦ ወል ጃለዻ።    

አዱኛን በረቶተ ጅቡሳ 
 

18 “ዮ አዱኛን እስን ጅቤ፣ አከ እን እስን ዱረ ነ ጅቤ ቤካ።   
19 ኡቱ እስን ከን አዱኛ ታተኒ ስላ አዱኛን ከን ኦፊሳ ንጃለተ ቱሬ። አመ ገሩ ዋን አን አዱኛ ኬሳ እስን ፍለዼፍ እስን ከን አዱኛ ምት። ከናፉ አዱኛን እስን ጅበ።   
20 ዱቢ አን፣ ‘ገርብች ጎፍታሳ ህንጫሉ’*ጄዼ እስንት ህሜ ሰነ ያደዻ። እሳን ኤርገ ነ አርአተኒ፣ እስንስ ንአርአቱ። ዮ ዱቢኮቲፍ አጀጀመን፣ ዱቢኬሰኒፍስ ንአጀጀሙ።   
21 እሳን ዋን እሰ ነ ኤርጌ ሰነ ህንቤክኔፍ፣ ሰበቢ መቃኮቲቲፍ ዋን ከነ ሁንደ እስንረት ራወቱ።   
22 ኡቱ አን ዹፌ እሳንት ህሙ ባዼ ስላ ጩቡ እሳንት ህንተኡ ቱሬ። አመ ገሩ ጩቡሳኒቲፍ ሰበቢ ዽኤፈተን ህንቀበን።   
23 ነምን ነ ጅቡ አባኮስ ንጅበ።   
24 ኡቱ አን ሆጂ ነምን ብራ ቶኮዩ ህንሆጄትን ግዱሳኒት ሆጄቹ ባዼ ስላ ጩቡ እሳንት ህንተኡ ቱሬ። አመ ገሩ ኡቱመ ዋን አን ሆጄዼ አርገኑ አነስ አባኮስ ጅበኒሩ።   
25 ኩንስ አከ ዱቢን ሴረሳኒ ኬሰት፣ ‘እሳን አከሱማን ነ ጅበን’†ጄዸሜ በሬፈሜ ሱን ራወተሙፍ ተኤ።    


26 “ጀጀቤሳን አን አባ ብራ እስኒ ኤርጉ፣ ጄቹንስ ሀፉር ዹጋ እን አባ ኬሳ በኡ ሱን ዮሙ ዹፉት ዋኤኮ ዹጋ በአ።   
27 እስንስ ጀልቀባ ካፍተኒ ዋን ነ ወጅን ቱርተኒፍ ዹጋ ባቱ።     

1 “አን አከ እስን ህንጉፈትኔፍ ጄዼ ወንቶተ ከኔን እስንት ህሜረ።   
2 እሳን መነ ሰገዳ ኬሳ እስን አርኡ፤ ዹጉማን ዬሮን እት ነምን እስን አጄሱ ከምዩ አከ ዋን ዋቀ ተጃጅሉት ያዱ ቶኮ ንዹፈ።   
3 እሳንስ ዋን አባ ዮካን ነ ህንቤክኒፍ ወንቶተ ከኔን ጎዹ።   
4 አንስ አከ እስን ዮሙ ዬሮን ሱን ገኡት እሳን ያደተኒፍ ወንቶተ ከኔን እስንት ህሜረ። አን ዋነን እስን ወጅን ቱሬፍ ጀልቀበት ወንቶተ ከኔን እስንት ህንህምኔ።    

ሆጂ ሀፉረ ቁልቁሉ 
 

5 “አመ ገሩ አን ገረ እሰ ነ ኤርጌ ነንዸቀ፤ ተኡስ እስን ኬሳ ነምን፣ ‘አት ኤሰ ዸቅጠ?’ ጄዼ ነ ጋፈቱ ቶኮዩ ህንጅሩ።   
6 ገሩ ዋን አን ወንቶተ ከኔን እስንት ህሜፍ ገራንኬሰን ገዳን ጉተሜረ።   
7 አን ገሩ ዹጉመን እስንት ህመ፤ ዴሙንኮ ቡኣ እስኒፍ ቀበ፤ ዮ አን ዴሜ መሌ ጀጀቤሳን ሱን ገረኬሰን ህንዹፉ፤ አን ዮን ዴሜ ገሩ እሰ እስኒፍ ነንኤርገ።   
8 እንስ ዮሙ ዹፉት አከ አዱኛን ዋኤ ጩቡ፣ ዋኤ ቀጄሉማቲፊ ዋኤ ሙርቲ ዶጎጎሬ ጅሩ ምርከኔሰ፤   
9 ዋኤ ጩቡ፣ ሰበቢ ነሞትን ነት ህንአመኔፍ፤   
10 ዋኤ ቀጄሉማ፣ ሰበቢ አን ገረ አባ ዸቁፊ ሰበቢ እስንስ ስአች ነ ህንአርግኔፍ፤   
11 ዋኤ ሙርቲሞ ሰበቢ ቡልቻ አዱኛ ከናት ሙረሜፍ።    


12 “አን አመዩ ዋነን እስንት ህሙ ባይኤ ቀበ፤ እስን ገሩ አመ ባቹ ህንደንዴሰን።   
13 ሀፉር ዹጋ ሱን ዮሙ ዹፉት ገረ ዹጋ ሁንዳት እስን ጌሰ። እን ዋን ዸገኡ ቆፈ ዱበተ መሌ ኦፉመሳቲን ህንዱበቱ፤ ዋን ዹፉፍ ጅሩስ እስንት ህመ።   
14 እን ሰበቢ ዋኑመኮ ፉዼ እስንት ቤክስሱፍ ኡልፍነ ናፍ ኬነ።   
15 ወን አባን ቀቡ ሁንድኑ ከንኮት። እን ዋኑመኮ ፉዼ እስንት ቤክስሰ ጄቹንኮስ ከኑማፍ።    


16 “እስን ዬሮ ሙራሰ ቦዴ ነ ህንአርግተን፤ ዬሮ ሙራሰ ቦዴሞ ዴብተኒ ነ አርግቱ።”   

ገድ በረቶታ ገመቹት ንጌደረመ 
 

17 በረቶተሳ ኬሳስ ቶኮ ቶኮ፣ “እን፣ ‘እስን ዬሮ ሙራሳፍ ነ ህንአርግተን፤ ዬሮ ሙራሳፍሞ ዴብተኒ ነ አርግቱ’ አከኑመስ ‘አን ዋነን ገረ አባ ዸቁፍ’ ኑን ጄቹንሳ ማል ጄቹሳት?” ወሊን ጄዸን።  
18 እሳንስ፣ “ ‘ዬሮ ሙራሳፍ’ ጄቹንሳ ማል ጄቹሳት? ማል ጄቹሳ አከ ተኤ ኑ ህንቤክኑ” ጄዸን።   


19 ዬሱስሞ አከ እሳን እሰ ጋፈቹ በርባደን ቤኬ አከነ ጄዼን፤ “ወን አን፣ ‘እስን ዬሮ ሙራሳፍ ነ ህንአርግተን፤ ዬሮ ሙራሳፍሞ ዴብተኒ ነ አርግቱ’ ጄዼ ሱን ማል ጄቹኮ አከ ተኤ ወል ጋፈቻ ጅርቱ?  
20 አን ዹጉመን፣ ዹጉመን እስንት ህመ፤ እስን ንቦሱ፤ ንገድቱስ። አዱኛን ገሩ ንገመደ። እስን ንገድቱ፤ ገድኬሰን ገሩ ገመቹት ንጌደረመ።   
21 ዱበርቲን ዮሙ ጭኒንስፈቱ፣ ዋን ዬሮንሼ ገኤፍ ንገድት፤ ኤርገ ዳእመ ዴሴ ቦዴ ገሩ ዋን አዱኛረት ነምን ዸለቴፍ፣ እሼንስ ዋን ገመዱፍ ዽጵነ ሰነ ህንያደቱ።   
22 እስንስ አከሱመ አመ ገድተኒርቱ፤ አን ገሩ ዴብኤን እስን እላለ፤ ገራንኬሰንስ ንገመደ። ገመቹኬሰንስ ኤኙዩ እስንራ ህንፉዸቱ።   
23 ጋፈስ እስን ሆማ ነ ህንከዸተን። አን ዹጉመን፣ ዹጉመን እስንት ህመ፤ አባን ዋን እስን መቃኮቲን ከዸተን ከምዩ እስኒ ኬነ።   
24 እስን ሀመ አማት መቃኮቲን ሆማ ህንከዸትኔ። አከ ገመቹንኬሰን ጉቱ ተኡፍ ከዸዻ ንአርገቱ።    


25 “አን ወንቶተ ከኔን ፈኬኛን እስንት ህሜረ፤ ገሩ ዬሮን አን ዴብኤ ፈኬኛን እስንት ህንዱበትኔ ንዹፈ፤ ዮሙስ አን ዋኤ አባኮ እፋን እፈት እስንትን ህመ።   
26 እስን ጋፈስ መቃኮቲን ንከዸቱ። አን አባ እስኒፍ ነንከዸዸ እስኒን ህንጄዹ።   
27 እስን ዋን ነ ጃለተኒፍ፣ ዋቀ ብራ በኡኮ ዋን አመንተኒፍ አባን መታንሳ እስን ጃለተ።   
28 አን አባ ብራ በኤ ገረ አዱኛ ዹፌረ፤ አመስ አዱኛ ዺሴ ገረ አባ ነንዸቀ።”   


29 በረቶትንሳስ አከነ ጄዸን፤ “ኩኖ፣ አት አመዩ ፈኬኛን ኡቱ ህንተእን እፋን እፈት ዱበቻ ጅርተ።  
30 አከ አት ዋን ሁንደ ቤክቱፊ አከ ነምን ቶኮዩ ጋፊ ስ ጋፈቹ ህንበርባችፍኔ ኑ አመ ንቤክነ። ከናንስ ኑ አከ አት ዋቀ ብራ ባቴ ንአመነ።”   


31 ዬሱስስ ዴብሴ አከነ ጄዼን፤ “እስን አመ ንአመንቱ?  
32 ኩኖ ዬሮን እስን እት ኮጳት ነ ዺፍተኒ ቶኮን ቶኮንኬሰን ገረ ፌተንት ብትኖፍተን ቶኮ ንዹፈ። አሙመዩ ዹፌረ። ገሩ ዋን አባንኮ ነ ወጅን ጅሩፍ አን ኮጳኮ ምት።    


33 “አከ እስን አናን ነጋ ቀባተኒፍ አን ወንቶተ ከኔን እስንት ህሜረ። አዱኛ ከነረት ረክን እስን አርገተ። ገሩ ጀባዻ! አን አዱኛ ሞአዼራ።”    

ዬሱስ ኦፊፍ ከዸቹሳ 
 

1 ዬሱስ ወንቶተ ከኔን ዱበቴ ገረ ሰሚ ኦል እላሌ አከነ ጄዼ፦  

“ያ አባ፣ ሰኣቲን ሱን ገኤረ። አከ እልምኬስ ኡልፍነ ሲፍ ኬኑፍ፣ አት እልመኬቲፍ ኡልፍነ ኬን።   
2 አከ እን ወረ አት እሳፍ ኬንቴ ሁንዳፍ ጅሬኘ በረ በራ ኬኑፍ፣ ነመ ሁንደረት ታይታ እሳፍ ኬንቴርታቲ።   
3 ጅሬኝ በረ በራስ ከነ፦ እንስ አከ እሳን ስእ ዋቀ ዹጋ ቶክቻፊ ዬሱስ ክርስቶስ እሰ አት ኤርግቴ ሰነ ቤከኒፍ።   
4 አን ሆጂ አት አከ አን ሆጄዹፍ ነት ኬንቴ ሰነ ራወቹዻን ለፈረት ኡልፍነ ሲፍ ኬኔረ።   
5 ያ አባ፣ አመሞ አት ኡልፍነ አን ኡቱ አዱኛን ህንኡመምኒን ዱረ ስ ብረት ቀባዼ ሰናን ኦፍ ብረት ነ ኡልፌስ።    

ዬሱስ በረቶተሳቲፍ ከዸቹሳ 
 

6 “አን ነሞተ አት አዱኛ ኬሳ ናፍ ኬንቴት መቃኬ ቤክስሴረ። እሳን ከንኬ ቱረን፤ አት እሳን ናፍ ኬንቴ፤ እሳንስ ዱቢኬ ኤገኒሩ።   
7 እሳን አከ ወን አት አናፍ ኬንቴ ሁንዱምቱ ስ ብራ ዹፌ አመ ቤከኒሩ።   
8 አን ዱቢ አት አናፍ ኬንቴ እሳኒፍ ኬኔራቲ፤ እሳንስ ፉዸተኒሩ። አከ አን ስ ብራ በኤስ ዹጉማን ቤከኒሩ፤ አከ አት ነ ኤርግቴስ አመነኒሩ።   
9 አን እሳኒፍ ነንከዸዸ። ወር አት ናፍ ኬንቴ ዋን ከንኬ ተአኒፍ እሳኒፍን ከዸዸ መሌ አዱኛፍ ህንከዸዹ።   
10 ወን አን ቀቡ ሁንድኑ ከንኬት፤ ወን አት ቀብዱ ሁንድኑስ ከንኮት። አንስ ከናን ኡልፍነ ነንአርገዸ።   
11 አን ስአች አዱኛ ኬሰ ህንቱሩ፤ እሳን ገሩ አመዩ አዱኛ ኬሰ ጅሩ፤ አን ገረኬ ነንዹፈ። ያ አባ ቁልቁሉ፣ አኩመ ኑ ቶኮ ታኔ ሰነ እሳንስ አከ ቶኮ ተአኒፍ መቃኬ ከን ናፍ ኬንቴ ሰናን እሳን ኤግ።   
12 አን ዬሮን እሳን ወጅን ቱሬት፣ መቃኬ ከን አት ናፍ ኬንቴ ሰናን እሳን ነንኤጌ፤ እሳን ኤጌረስ። አከ ከተቢን ቁልቁሉን ራወተሙፍስ እልመ በዲ ሰነ መሌ እሳን ኬሳ ነምን ቶኮዩ ህንበድኔ።    


13 “አመ ገሩ አን ገረኬ ነንዹፈ፤ ገመቹንኮስ አከ እሳን ኬሰት ጉቱ ተኡፍ፣ አን አመዩ ኡቱመን አዱኛ ኬሰ ጅሩ ወንቶተ ከኔን ነንዱበዸ።   
14 አን ዱቢኬ እሳኒፍ ኬኔረ፤ አኩመ አን ከን አዱኛ ህንተእን፣ እሳንስ ዋን ከን አዱኛ ህንተእኒፍ፣ አዱኛን እሳን ጅቤረ።   
15 አን አከ አት እሰ ሀማ ሰነ እሳንራ ኤግዱፍ መሌ አከ አት አዱኛ ኬሳ እሳን ባፍቱፍ ስ ህንከዸዹ።   
16 አኩመ አን ከን አዱኛ ህንተእን እሳንስ አከሱመ ከን አዱኛ ምት።   
17 ዹጋዻን እሳን ቁልቁሌስ፤ ዱቢንኬ ዹጋዸ።   
18 አኩመ አት ገረ አዱኛት ነ ኤርግቴ ሰነ አንስ ገረ አዱኛት እሳን ኤርጌረ።   
19 አከ እሳንስ ዹጉማን ቁልቁላአኒፍ፣ አን እሳኒፍ ጄዼ ኦፍ ነንቁልቁሌሰ።    

ዬሱስ አመንቶተ ሁንዳፍ ከዸቹሳ 
 

20 “አን ወረ ዱቢሳኒቲን ነት አመነኒፍስ መሌ እሳን ከነ ቆፋፍ ህንከዸዹ፤   
21 ኩንስ ያ አባ፣ አኩመ አት ነ ኬሰ ጅርቱ፣ አንስ ስ ኬሰ ጅሩ ሰነ፣ አከ ሁንድሳኒ ቶኮ ተአኒፍ። አከ አት ነ ኤርግቴ አዱኛን አከ አመኑፍ እሳንስ ኑ ኬሰ ሃጅራተን።   
22 አኩመ ኑ ቶኮ ታኔ እሳንስ አከ ቶኮ ተአኒፍ፣ ኡልፍነ አት ናፍ ኬንቴ ሰነ አንስ እሳኒፍ ኬኔረ፤   
23 ኩንስ አከ እሳን ጉቱማት ቶኮ ተአኒፍ አን እሳን ኬሰ ነንጅራዸ፤ አትሞ ነ ኬሰ ጅራተ። ዮስ አከ አት ነ ኤርግቴፊ አኩመ ነ ጃለቴት አከ እሳንስ ጃለቴ አዱኛን ንቤከ።    


24 “ያ አባ፣ አከ ወር አት ናፍ ኬንቴ ኩኔን እዶ አን ጅሩ ነ ወጅን ጅራተኒፊ አከ እሳን ኡልፍነኮ ከን አት ኡቱ አዱኛን ህንኡመምኒን ዱረ ዋን ነ ጃለቴፍ ናፍ ኬንቴ ሰነ አርገንስ ነንበርባደ።    


25 “ያ አባ ቀጄልትቸ፣ አዱኛን ስ ህንቤኩ፤ አን ገሩ ስ ቤከ፤ እሳን ኩንስ አከ አት ነ ኤርግቴ ንቤኩ።   
26 አከ ጃለል አት እቲን ነ ጃለቴ ሱን እሳን ኬሰ ጅራቱፍ፣ አንስ አከን እሳን ኬሰ ጅራዹፍ አን አከ መቃንኬ እሳን ብረት ቤከሙ ጎዼረ፤ አከ ቤከሙስ ነንጎዸ።”    

 18

ዬሱስ ቀበሜ 
 
18፥3‑11 ኩወፈ – ማቴ 26፥47‑56፤ ማር 14፥43‑50፤ ሉቃ 22፥47‑53  


1 ዬሱስ ወንቶተ ከኔን ዱበቴ በረቶተሳ ወጅን ሱሉለ ቄድሮን ገመ እዶ ብቅልቱን ቱሬ ቶኮት ጬኤ፤ እንስ፣ በረቶትንሳስ አች ኬሰ ሴነን።   


2 ዬሱስ ዬሮ ባይኤ በረቶተሳ ወጅን አችት ወል አርጋ ዋን ቱሬፍ፣ ይሁዳን እን ዬሱስን ደበርሴ ኬኑ ሱንስ እዶ ሰነ ቤከ ቱሬ።  
3 ከናፉ ይሁዳን ቱተ ሎልቶታቲፊ ቆንዳልቶተ ሉቦተ ሀንገፎታፊ ፈሪሶተ ብራ ኤርገመን ዱረ ዴማ አች ዹፌ። እሳንስ ጉጨ፣ እብሳፊ ምአ ሎላ ቀበተኒ ቱረን።   


4 ዬሱስስ ዋን እሰረ ገኡፍ ጅሩ ሁንደ ቤክናን ገድ በኤ፣ “እስን ኤኙን በርባዱ?” ጄዼ እሳን ጋፈቴ።   


5 እሳንስ ዴብሰኒ፣ “ዬሱስ እሰ ናዝሬት” ጄዸን።  

ዬሱስሞ፣ “አን እሳዸ” ጄዼ። ይሁዳን እን ደበርሴ እሰ ኬኑ ሱንስ ጀረ ወጅን አች ዻበቻ ቱሬ።  
6 ዮሙ ዬሱስ፣ “አን እሳዸ” እሳኒን ጄዼት ዱግደ ዱበት ዴብአኒ ለፈት ኩኩፈን።   


7 አመስ፣ “እስን ኤኙን በርባዱ?” ጄዼ እሳን ጋፈቴ።  

እሳንስ፣ “ዬሱስ እሰ ናዝሬት” ጄዸን።   


8 ዬሱስስ ዴብሴ፣ “አን፣ ‘አን እሳዸ’ እስኒን ጄዼረ። ከናፉ፣ እስን ዮ ነ በርባደን ነሞተ ከኔን ዺሳ ሃዴመኒ!” ጄዼ።  
9 ኩንስ አከ ዱቢን እን፣ “አን ወረ አት ናፍ ኬንቴ ኬሳ ቶኮሌ ህንገትኔ”* ጄዼ ዱበቴ ሱን ራወተሙፍ ተኤ።   


10 ስሞን ጴጥሮስ ጎራዴ ቀቡ ሉቅፈቴ ገርብቸ ሉበ ኦል ኣና ዸኤ ጉረሳ ከን ምርጋ እራ ኩቴ። መቃን ገርብቸ ሰናስ ማልኮሲዸ።   


11 ዬሱስስ ጴጥሮሲን፣ “ጎራዴኬ መንኤሳት ዴብስ! አን ጦፎ አባን ናፍ ኬኔ ህንዹጉ?” ጄዼ።   

ዬሱስ ሃናት ጌፈሜ 
 
18፥12፣13 ኩወፈ – ማቴ 26፥57  


12 ቱትን ሎልቶታ፣ አጀጃንሳኒቲፊ ኤግዶን ይሁዶታስ ዬሱስን ቀበኒ ህዸን።  
13 እሳንስ ዱራን ዱርሰኒ ሃናት እሰ ጌሰን፤ ሃናን አባ ኒቲ ቀያፋት፤ ቀያፋንሞ በረ ሰነ ሉበ ኦል ኣና ቱሬ።  
14 ቀያፋን እሰ አከ ነምን ቶኮ ኡመታፍ ዱኡን ወዩ ይሁዶተ ጎርሴ ቱሬዸ።   

ጴጥሮስ ዬሮ ጀልቀባቲፍ ዬሱስን ገኑሳ 
 
18፥16‑18 ኩወፈ – ማቴ 26፥69፣70፤ ማር 14፥66‑68፤ ሉቃ 22፥55‑57  


15 ስሞን ጴጥሮሲፊ በረታን ብራ ዬሱስ ፋነ ቡአን። በረታን ሱንስ ዋን ሉበ ኦል ኣና ብረት ቤከማ ቱሬፍ፣ ዬሱስ ወጅን ደላ ሉበ ኦል ኣና ኬሰ ሴኔ፤  
16 ጴጥሮስ ገሩ በልበለ ዱረ አለ ዻበቻ ቱሬ። በረታን ሉበ ኦል ኣና ብረት ቤከማ ቱሬ ካን ገድ በኤ እንተለ በልበለ ኤግዱት ህሜ ጴጥሮስን ኦል ሴንስሴ።   


17 እንተል በልበለ ኤግዱ ሱንስ ጴጥሮሲን፣ “አትስ በረቶተ ነምቸ ከና ኬሳ ቶኮ ምቲ?” ጄቴ።  

እንሞ ዴብሴ፣ “አነ ምት” ጄዼ።   


18 ዬሮንሳ ዋን ዻሞቸ ቱሬፍ ገርቦትኒፊ ኤግዶን እብደ ቀብሲፈተኒ ዸዻበተኒ ቀቃመቻ ቱረን። ጴጥሮስስ እሳን ወጅን ዻበቴ ቀቃመቻ ቱሬ።   

ጋፊ ሉብች ኦል ኣናን ዬሱሲፍ ዽኤሴ 
 
18፥19‑24 ኩወፈ – ማቴ 26፥59‑68፤ ማር 14፥55‑65፤ ሉቃ 22፥63‑71  


19 ዮሙስ ሉብን ኦል ኣናን ዬሱስን ዋኤ በረቶተሳቲፊ ዋኤ በርሲሰሳ ጋፈቴ።   


20 ዬሱስስ አከነ ጄዼ ዴብሴፍ፤ “አን እፋን እፈት አዱኛት ዱበዼረ፤ እዶ ይሁዶን ሁንድ እት ወልት ቀበመንት፣ መኔን ሰገዳቲፊ መነ ቁልቁሉማ ኬሰትስ አን ዬሮ ሁንደ በርሲሳን ቱሬ። አን ዋን ቶኮሌ እጪቲዻን ህንዱበትኔ።   
21 አት ማሊፍ ነ ጋፈተ? ወረ ዋን አን እሳኒን ጄዼ ዸገአን ጋፈዹ። ኩኖ እሳን ዋን አን ጄዼ ቤኩ።”   


22 ዮሙ ዬሱስ ወንቶተ ከኔን ጄዼት ቆንዳልቶተ አች እጃጃ ቱረን ኬሳ ቶኮ፣ “ሉበ ኦል ኣናፍ አከነ ዴብፍታ?” ጄዼ እሰ ከበሌ።   


23 ዬሱስስ ዴብሴ፣ “ዮ አን ዋን ሀማ ዱበዼ ጅራዼ፣ ዋን ሀማ ሰነ ዹጋ በእ። ዮ አን ዋን ቀጄላ ዱበዼ ጅራዼ ገሩ አት ማሊፍ ነ ሩኩተ?” ጄዼ።  
24 ሃናንስ ዬሱስን አኩመ እን ህዸሜ ጅሩት ገረ ሉብቸ ኦል ኣና፣ ገረ ቀያፋት ኤርጌ።   

ጴጥሮስ ዬሮ ለመፋፊ ሰደፋ ዬሱስን ገኑሳ 
 
18፥25‑27 ኩወፈ – ማቴ 26፥71‑75፤ ማር 14፥69‑72፤ ሉቃ 22፥58‑62  


25 ስሞን ጴጥሮስ ዻበቴ እብደ ቀቃመቻ ቱሬ። ከናፉ እሳን፣ “አትስ በረቶተሳ ኬሳ ቶኮ ምቲ?” ጄዸኒን።  

እንሞ፣ “አነ ምቲ” ጄዼ ሃሌ።   


26 ገርቦተ ሉበ ኦል ኣና ኬሳስ ፍር ነምቸ ጴጥሮስ ጉረሳ እራ ኩቴ ሰና ቶኮ፣ “አን እዶ ብቅልቱት እሰ ወጅን ስ ህንአርግኔ?” ጄዼን።  
27 ጴጥሮስ አመስ ንገኔ፤ ዮሙሱመ እንዳንቆን እዬ።   

ዬሱስ ፉለ ጲላጦስ ዱረት 
 
18፥29‑40 ኩወፈ – ማቴ 27፥11‑18፣20‑23፤ ማር 15፥2‑15፤ ሉቃ 23፥2፣3፣18‑25  


28 ይሁዶትንስ ዬሱስን መነ ቀያፋቲ ፉዸኒ መሰራ ቡልቻ ወረ ሮማት ጌሰን። ዬሮን ሱን ገነመ በሪ ቱሬ፤ ይሁዶትንስ አከ ህንጡሮፍኔፍ ጄዸኒ መሰራ ኦል ህንሴኔ፤ ኩንስ አከ ፋሲካ ኛቹ ደንደአኒፍ።  
29 ከናፉ ጲላጦስ ገረሳኒት ገድ በኤ፣ “ህመን እስን ነምቸ ከነረት ዽኤስተን ማል?” ጄዼ ጋፈቴ።   


30 እሳንስ፣ “ኡቱ ነምች ኩን የከ ሆጄቹ ባቴ ኑ ስላ እሰ ደበርስኔ ስት ህንኬንኑ ቱሬ” ጄዸኒ ዴብሰኒፍ።   


31 ጲላጦስስ፣ “እስን ኦፉመኬሰኒ እሰ ፉዻቲ አከ ሴረኬሰኒት እት ሙራ” ጄዼን።  

ይሁዶትንስ፣ “ኑ ገሩ ነመ ቶኮሌ አጄሱፍ ምርገ ህንቀብኑ” ጄዸኒን።  
32 ኩንስ ወን ዬሱስ አከ ዱአ አከሚቲን ዱኡፍ ጅሩ አርግሲሱፍ ጄዼ ዱበቴ ሱን አከ ራወተሙፍ ተኤ።   


33 ጲላጦስ አመስ መሰራ ሞቱማ ሴኔ፤ ዬሱስንስ ኦፍት ዋሜ፣ “አት ሞቲ ይሁዶታቲ?” ጄዼ እሰ ጋፈቴ።   


34 ዬሱስስ፣ “ዋን ከነ ሱመቱ ጄዼሞ ነሞተ ብራቱ ዋኤኮ ስት ህሜ?” ጄዼ ጋፈቴ።   


35 ጲላጦስስ ዴብሴ፣ “ነቱ ይሁዲዻሬ? ከን ደበርሴ ነት ስ ኬኔ ሰቡመኬቲፊ ሉቦተ ሀንገፎተ። ገሩ አት ማል ጎቴት?” ጄዼን።   


36 ዬሱስስ፣ “ሞቱማንኮ ከን አዱኛ ከና ምት። ኡቱ ከን አዱኛ ከና ተኤ ስላ አከ አን ደበርፈሜ ይሁዶተት ህንኬነምኔፍ ተጃጅልቶትንኮ ናፍ ሎሉ ቱረን። አመ ገሩ ሞቱማንኮ ከን አዱኛ ከና ምት” ጄዼ።   


37 ጲላጦስስ፣ “ዮስ አት ሞቲዸካ!” ጄዼን።  

ዬሱስሞ፣ “አከ አን ሞቲ ተኤ አቱ ጄቴ። ዹጉማን ወን አን ዸለዼ ገረ አዱኛ ዹፌፍስ ዹጋዻፍ ዹጋ በኡፍ። ነምን ዹጋፍ ዻበቱ ሁንድኑ ሰገሌኮ ዸገአ” ጄዼ ዴብሴ።   


38 ጲላጦስስ፣ “ዹጋን ማል እን?” ጄዼን። እንስ ኤርገ ዋን ከነ ዱበቴ ቦዴ አመሌ ይሁዶተት ገድ በኤ አከነ ጄዼን፤ “አን በሌሳ ቶኮሌ እሰረት ህንአርገትኔ።  
39 ገሩ እስን አከ አን ዬሮ ፋሲካት ነመ ቶኮ ገድ እስኒ ዺሱ በርቴ ጎዸተኒርቱ። ከናፉ አከ አን፣ ‘ሞቲ ይሁዶታ’ ገድ እስኒ ዺሱ በርባዱ?”   


40 እሳን አመሌ እየኒ፣ “ለክ፣ በረባስ መሌ እሰ ምት!” ጄዸን። በረባስ ኩን ሳምቱ ቱሬ።    

ፈንፈሙን ዬሱስት ሙረሜ 
 
19፥1‑16 ኩወፈ – ማቴ 27፥27‑31፤ ማር 15፥16‑20  


1 ጲላጦስስ ዬሱስን ፉዼ ገረፍሲሴ።  
2 ሎልቶትንስ ጎንፎ ቆራቲ ምጪረኒ ዸአኒ መታሳረ ካአን። እሳንስ ኡፈተ ዺልጌ እሰት ኡፍሰኒ፣  
3 “አከምሬ፣ ያ ሞቲ ይሁዶታ!” ጄቻ ገረሳት ዴዴብኣ ቱረን። እሰስ ንከበለን።   


4 ጲላጦስ አመሌ ገድ በኤ ይሁዶታን፣ “አከ አን በሌሳ ቶኮሌ እሰረት ህንአርገን አከ ቤክተኒፍ ኩኖ አን እሰ ገድ እስኒፍን ባሰ” ጄዼ።  
5 ዬሱስስ ጎንፎ ቆራቲ ካአቴ፣ ወያ ዺልጌስ ኡፈቴ ገድ በኤ፤ ጲላጦስስ፣ “ነምች ኩኖት!” እሳኒን ጄዼ።   


6 ሉቦትን ሀንገፎትኒፊ ቆንዳልቶትንሳኒ ዮሙ እሰ አርገንት፣ “ፈንስ! ፈንስ!” ጄዸኒ እየን።  

ጲላጦስሞ ዴብሴ፣ “እስን ኦፉመኬሰኒ ፉዻቲ እሰ ፈንሳ መሌ አን በሌሳ ቶኮዩ እሰረት ህንአርገትኔ” ጄዼን።   


7 ይሁዶትንስ ዴብሰኒ፣ “ኑ ሴረ ቀብነ፤ ነምች ኩን ዋን እልመ ዋቃ ኦፍ ጎዼፍ አከ ሴረኬኛት ዱኡ ቀበ” ጄዸን።   


8 ጲላጦስስ ዮሙ ዱቢ ከነ ዸገኤት እቱመ ጫልችሴ ሶዳቴ።  
9 እንስ መሰራት ኦል ዴብኤ፣ “አት ነመ ኤሳት?” ጄዼ ዬሱስን ጋፈቴ። ዬሱስ ገሩ ዴቢ ቶኮዩ ህንኬንኔፍ።  
10 ጲላጦስስ፣ “አት ነ ጀላ ዱበቹ ድዳ? አከ አን ገድ ስዺሱፍ ታይታ ቀቡፊ አከ አን ስፈንሱፍ ታይታ ቀቡ አት ህንቤክቱ?” ጄዼን።   


11 ዬሱስሞ፣ “አት ኡቱ ኦሊ ሲፍ ኬነሙ ባቴ ስላ ታይታ ቶኮሌ ነረት ህንቀብዱ ቱሬ። ከናፍ እን ደበርሴ ስት ነ ኬኔ ሱን ጩቡ ጩቡ ጫሉ ቀበ” ጄዼ ዴብሴፍ።   


12 ጲላጦስስ ዬሮ ሰና ጀልቀቤ ዬሱስን ገድ ዺሱ በርባደ ቱሬ፤ ይሁዶትን ገሩ፣ “አት ዮ ነምቸ ከነ ገድ ዺፍቴ ምቹ ቄሳር ምት። ነምን ሞቲ ኦፍ ጎዹ ከምዩ ቄሳሪን ሞርመ” ጄዸኒ እየን።   


13 ጲላጦስስ ዮሙ ዱቢ ከነ ዸገኤት ዬሱስን ገድ ባሴ፣ እዶ “ዸጋ አፈማ” ከን አፋን እብራይስጢቲን “ገበታ” ጄዸሙት በርጩመ ሙርቲረ ታኤ።  
14 ጉያን ሱንስ ጉያ ቆጲ ፋሲካ ቱሬ፤ ዬሮንሳስ ገረ ሰኣቲ ጀኣ ቱሬ።  

ጲላጦስስ ይሁዶታን፣ “ሞቲንኬሰን ኩኖት!” ጄዼ።   


15 እሳን ገሩ፣ “እሰ በሌስ! እሰ በሌስ! እሰ ፈንስ!” ጄዸኒ እየን።  

ጲላጦስሞ፣ “ሞቲኬሰን ፈንሱሞ?” ጄዼ ጋፈቴ።  

ሉቦትን ሀንገፎትንስ፣ “ኑ ቄሳር መሌ ሞቲ ብራ ህንቀብኑ” ጄዸኒ ዴብሰኒፍ።   


16 ከናፍ ጲላጦስ አከ እን ፈንፈሙፍ ደበርሴ እሳንት ኬኔ።  

ዬሱስ ፈንፈሜ 
 
19፥17‑24 ኩወፈ – ማቴ 27፥33‑44፤ ማር 15፥22‑32፤ ሉቃ 23፥33‑43  

እሳንስ ዬሱስን ፉዸኒ ዴመን።  
17 እንስ ፈኖ ኦፊሳ ባዸቴ እዶ ቡቄ መታ ከን አፋን እብራይስጢቲን ጎልጎታ ጄዸሙት ኦል በኤ።  
18 እሳንስ አችት እሰ ፈንሰን፤ እሰ ወጅንስ ነሞተ ብራ ለመ፣ እሰ ቶኮ ገረናን፣ ካንሞ ገረሲን፣ ዬሱስንሞ ግዱሳኒት ፈንሰን።   


19 ጲላጦስስ ከተቢ፣  

ዬሱስ እሰ ናዝሬት፣ ሞትቸ ይሁዶታ  

ጄዹ ቶኮ በሬሴ ፈኖ ሰነት መጠንሴ።  
20 እዶን ዬሱስ እት ፈንፈሜ ዋን መጋላት ዽኦ ቱሬፍ ይሁዶትን ሄዱን ከተቢ ሰነ ዱብሰኒሩ፤ ከተቢን ሱንስ አፋን እብራይስጢቲን፣ ላቲኒፊ ግሪኪን በሬፈሜ።  
21 ሉቦትን ይሁዶታ ሀንገፎትን ጲላጦሲን፣ “ነምች ኩን፣ ‘ “አን ሞቲ ይሁዶታት” ጄዼረ’ ጄዺ በሬስ መሌ፣ ‘እን ሞቲ ይሁዶታት’ ጄቴ ህንበሬስን” ጄዸን።   


22 ጲላጦስስ፣ “አን ዋነን በሬሴ፣ በሬሴረ” ጄዼ ዴብሴ።   


23 ሎልቶትን ሱንስ ኤርገ ዬሱስን ፈንሰኒ ቦዴ ክታሳ ሀምብሰኒ ወያሳ ፉዸኒ አከ ቶኮ ቶኮ እሳን ገኡፍ እዶ አፉርት ህረተን። ክታን ሱን ህንሆዸምኔ፤ ኦሊ ሀመ ገዲትስ ዸኣ ቶኮ ቱሬ።   


24 ከናፉ እሳን፣ “ኮታ ህንተርሳስኑ፤ ገሩ እጣ ቡፈትኔ አከ እን ከን ኤኙ ተኡ እላላ”* ወሊን ጄዸን።  

ኩንስ አከ ከተቢን ቁልቁሉን፣  

“እሳን ወያኮ ህረተን፤  

ኡፈተኮትስ እጣ ቡፈተን”  

ጄዹ ሱን ራወተሙፍ ተኤ። ወን ሎልቶትን ጎዸንስ ከኑመ።   


25 ፈኖ ዬሱስ ብረስ ሃትሳ፣ ኦቦሌቲን ሃዸሳ፣ ማርያም ኒቲን ቀለዮጳቲፊ ማርያም እሼን መግደላ ዻበተኒ ቱረን።  
26 ዬሱስስ ዮሙ ሃዸሳቲፊ በረታ እን ጃለቱ ሰነ ኡቱ እን እሼ ጭነ ዻበቱ አርጌት ሃዸሳቲን፣ “ዱበርቲነነ! ኩኖ፣ እልመኬ” ጄዼ።  
27 በረታ ሰናን፣ “ኩኖ ሃዸኬ” ጄዼ፤ በረታን ሱንስ ሰኣቲ ሰና ጀልቀቤ ገረ መነሳት እሼ ፉዸቴ።   

ዱአ ዬሱስ 
 
19፥29፣30 ኩወፈ – ማቴ 27፥48፣50፤ ማር 15፥36፣37፤ ሉቃ 23፥36  


28 ኤርገሲ ዬሱስ አከ ወን ሁንድኑ ራወተሜ ቤኬ አከ ከተቢን ቁልቁሉን ራወተሙፍ፣ “ነንዼቦዼ” ጄዼ።  
29 ቆዳን ዸንገጋኣ ቀቡ ቶኮ አች ቱሬ፤ እሳንስ ዸንገጋኣ ሰነ ኬሰ እስፖንጂ ጩጰኒ ሂሶጲት ካአኒ አፋንሳት ቀበን።  
30 ዬሱስስ ዸንገጋኣ ሰነ ፉዸቴ፣ “ራወቴረ” ጄዼ። መታ ቡሴስ ሀፉረሳ ኬኔ።   


31 ጉያን ሱን ጉያ ቆጲ ቱሬ፤ ጉያን ሰንበታ ሱንስ ጉያ አዳ ቱሬ። ከናፉ አከ ሬፍሳኒ ሰንበታን ፈኖረ ህንኦሌ ጎቹፍ ጄዸኒ አከ ሚልሳኒ ጨብሰሜ † ፈኖራ ገድ ቡፈሙፍ ይሁዶትን ጲላጦስን ከዸተን።  
32 ከናፉ ሎልቶትን ዸቀኒ ሚለ ነምቸ ጀልቀባ፣ ሚለ ነምቸ ዬሱስ ወጅን ፈንፈሜ ካኒስ ጨብሰን።  
33 ዮሙ ገረ ዬሱስ ዹፈንት ገሩ እን ዱኤ ዋን አርገኒፍ ሚለሳ ህንጨብስኔ።  
34 ሎልቶተ ሰነ ኬሳ እን ቶኮ ገሩ ኤቦዻን ጭናቸሳ ወራኔ፤ ዬሩመ ሰነ ዺግኒፊ ብሻን በኤ።  
35 ነምን ዋን ከነ አርጌ ረጌሴረ፤ ረጋንሳስ ዹጋዸ። እን አከ ዹጋ ዱበቱ ንቤከ፤ እን አከ እስንስ አመንተኒፍ ዱበተ።  
36 ኩንስ ወን ከተቢን ቁልቁሉን፣ “ለፌንሳ ቶኮዩ ህንጨብሰሙ”‡ ጄዼ ሱን አከ ራወተሙፍ ተኤ።  
37 አመስ ከተቢን ቁልቁሉን ብራ፣ “እሳንስ እሰ ወራነን ሰነ ንእላሉ”§ ጄዸ።   

አዋለሙ ዬሱስ 
 
19፥38‑42 ኩወፈ – ማቴ 27፥57‑61፤ ማር 15፥42‑47፤ ሉቃ 23፥50‑56  


38 ኤርገሲ ዮሴፍ ነምን አርማትያስ ከን ሰበቢ ይሁዶተ ሶዳቴፍ ዾክሳን በረታ ዬሱስ ቱሬ ሱን ሬፈ ዬሱስ ፉዸቹፍ ጲላጦስን ከዸቴ። ጲላጦስስ እሳፍ ኤየሜ፤ ከናፉ እን ዸቄ ሬፈ ዬሱስ ፉዸቴ።  
39 ኒቆዲሞስ እን ዱራን ሀልከኒን ገረ ዬሱሲ ዹፌ ቱሬስ ወልመካ ቁምቢቲፊ አርጌሰ ገረ ኪሎ ግራሚ ሶዶሚ አፉር ኡልፋቱ ቀበቴ ዹፌ።  
40 እሳንስ ሬፈ ዬሱስ ፉዸኒ አከ ዱዻ ይሁዶታት አዋሉፍ ኡርጎፍቱ ወጅን ሁጩ ቁንጬ ተልባራ ሆጄተሜን ከፈነን።  
41 እዶ ዬሱስ እት ፈንፈሜስ ለፈ ብቅልቱ ቶኮቱ ቱሬ፤ ለፈ ብቅልቱ ሰነ ኬሰስ እዶ አዋላ ሃራ ከን ነምን ቶኮዩ ዱራን እት ህንአዋለምን ቶኮቱ ቱሬ።  
42 ሰበቢ ጉያን ሱን ጉያ ቆጲ ይሁዶታ ቱሬፊ እዶን አዋላ ሱንስ ዋን ዽኦ ቱሬፍ ዬሱስን አች ኬሰ ካአን።    

 20

አዋለ ዱዋ 
 
20፥1‑8 ኩወፈ – ማቴ 28፥1‑8፤ ማር 16፥1‑8፤ ሉቃ 24፥1‑10  


1 ጉያ ጀልቀበ ቶርበን ሰና ገነመ በሪ ኡቱመ ዱከናኤ ጅሩ ማርያም እሼን መግደላ ገረ አዋላ ዸቅጤ አከ ዸጋን አፋን አዋለ ሰናራ ፉዸሜ አርግቴ።  
2 ከናፉ እሼን ፊጋ ገረ ስሞን ጴጥሮሲፊ ገረ በረታ ብራ ከን ዬሱስ እሰ ጃለቴ ሰና ዸቅጤ፣ “ጎፍታ አዋለ ኬሳ ፉዸተኒሩ፤ ኤሰ አከ እሰ ካአንስ ህንቤክኑ!” ጄቴን።   


3 ከናፉ ጴጥሮሲፊ በረታን ካን በአኒ ገረ አዋልቻ ዸቀን።  
4 ለቸንሳኒዩ ንፊጉ ቱረን፤ በረታን ካን ገሩ ጴጥሮስ ብረ ደርቤ ፊጉዻን ዱርሴ እዶ አዋላ ሰነ ገኤ።  
5 እንስ ገድ ጄዼ እላሌ ሁጩ ቁንጬ ተልባራ ሆጄተሜ ለፈት አርጌ መሌ አዋልቸ ኬሰ ህንሴኔ።  
6 ስሞን ጴጥሮስሞ እሰ ዱባን ዹፌ አዋልቸ ኬሰ ሴኔ። ሁጩ ሰነስ ለፈት አርጌ፤  
7 አከኑመስ ሁጩ መታ ዬሱስት መረሜ ቱሬ አርጌ። ሁጩን ሱንስ ኮጳሳ ደቻፈሜ እዶ ብራ ቱሬ መሌ ሁጩ ቁንጬ ተልባራ ሆጄተሜ ሰነ ብረ ህንቱሬ።  
8 ኤርገሲስ በረታን ብራ እን ጀልቀበት አዋልቸ ብረ ገኤ ሱን ኬሰ ሴኔ። እንስ አርጌ አመኔ።  
9 እሳን አከ ዬሱስ ወረ ዱአን ኬሳ ከኡ ከተቢ ቁልቁሉራ አመዩ ህንቤክኔ ቱሬቲ።   

ዬሱስ ማርያም እሼ መግደላት ሙልአቴ 
 

10 በረቶትን ሱንስ ገረ መነሳኒት ዴብአን።   


11 ማርያም ገሩ አላን አዋለ ብረ ዻበቴ ቦኣ ቱርቴ። ኡቱመ ቦሱስ አዋለት ገድ ጄቴ እላልቴ፤  
12 እሼንስ ኤርገሞተ ለመ ከኔን ኡፈተ አዳዲ ኡፈተኒ እዶ ሬፍ ዬሱስ ካአሜ ቱሬ ሰነ፣ እን ቶኮ መታ ዱራን፣ ካንሞ ሚለ ጀላን ታአን አርግቴ።   


13 እሳንስ፣ “ዱበርቲነነ፣ ማሊፍ ቦሰ?” ጄዸኒን።  

እሼንሞ፣ “ጎፍታኮ ፉዸተኒሩ፤ ኤሰ አከ እሰ ካአንስ አን ህንቤኩ” ጄቴን።  
14 ዮሙ ዋን ከነ ዱበቴ ኦፍረ ገረ ገልቴትስ ዬሱሲ አች ዻበቱ አርግቴ፤ ገሩ ዬሱስ ተኡሳ ህንቤክኔ።   


15 ዬሱስስ፣ “ዱበርቲነነ፣ ማሊፍ ቦሰ? ኤኙን በርባደ?” ጄዼን።  

እሼንሞ፣ ነመ እዶ ብቅልቱ ኬሰ ሆጄቱ ሴቴ፣ “ያ ጎፍታ፣ አት ዮ እሰ ፉቴ ጅራቴ፣ አከ አን ዸቄ ፉዸዹፍ ኤሰ አከ እሰ ኬሴ ነት ህም” ጄቴን።   


16 ዬሱስስ፣ “ማርያም!” ጄዼን።  

እሼንስ እሰት ገረ ገልቴ አፋን እብራይስጢቲን፣ “ረቡኒ!” ጄቴን። ሂካንሳስ “በርሲሳ” ጄቹዸ።   


17 ዬሱስሞ፣ “አን አመሌ ዋን ገረ አባት ኦል ህንበእኒፍ ነ ህንቱቅን። ገሩ ኦቦሎተኮ ብረ ዸቂቲ፣ ‘አን ገረ አባኮቲፊ አባኬሰኒት፣ ገረ ዋቀኮቲፊ ዋቀኬሰኒት ኦል ነንበአ’ ጄዼረ ጄዺቲ እሳንት ህም” ጄዼን።   


18 ማርያም እሼን መግደላስ ገረ በረቶታ ዸቅጤ፣ “አን ጎፍታ አርጌረ!” ጄቴ። አከ እን ዋን ከነ እሼን ጄዼስ እሳንት ህምቴ።   

ዬሱስ በረቶተሳት ሙልአቴ 
 

19 ጉያ ጀልቀበ ቶርበን ሰና ገልገለ ኡቱ በረቶትን ዋን ይሁዶተ ሶዳተኒፍ በልበለ ጩፈተኒ ወልት ቀበመኒ ጅረኑ ዬሱስ ዹፌ እሳን ግዱ ዻበቴ፣ “ነጋን እስኒፍ ሃተኡ” ጄዼን።  
20 እንስ ኤርገ ዋን ከነ ዱበቴ ቦዴ ሀርከሳቲፊ ጭናቸሳ እሳንት አርግሲሴ። በረቶትንስ ዮሙ ጎፍታ አርገንት አከ መሌ ገመደን።   


21 ዬሱስ አመሌ፣ “ነጋን እስኒፍ ሃተኡ! አኩመ አባን ነ ኤርጌ ሰነ አንስ እስነን ኤርገ” ጄዼን።  
22 እንስ ኤርገ ዋን ከነ ጄዼ ቦዴ ሀፉረ እሳንት ባፈቴ አከነ ጄዼን፤ “ሀፉረ ቁልቁሉ ፉዸዻ።   
23 ዮ እስን ነሞታፍ ጩቡሳኒ ዺፍተን እሳኒፍ ንዺፈመ፤ ዮ እሳኒፍ ዺሱ ባተንሞ እሳኒፍ ህንዺፈሙ።”   

ዬሱስ ቶማስት ሙልአቴ 
 

24 ገሩ ዬሮ ዬሱስ ዹፌት ወረ ኩዸ ለማን ኬሳ ቶማስ እን ድድሞስ ጄዸሙ ቶኮ በረቶተ ወጅን ህንቱሬ።  
25 ከናፉ በረቶትን ወር ካን፣ “ኑ ጎፍታ አርግኔረ!” ጄዸኒ እሰት ህመን።  

እን ገሩ፣ “አን እዶ ምስማራን ወራነሜ ሀርከሳረት አርጉ መሌ፣ ቁበኮ እዶ ምስማራ ሰነ ኬሰ ካኡ መሌ፣ ሀርከኮስ ጭናቸሳ ኬሰ ካኡ መሌ ህንአመኑ” ጄዼን።   


26 ጉያ ሰዴት ቦዴ በረቶትንሳ አመስ መነ ኬሰ ቱረን፤ ቶማስስ እሳን ወጅን ቱሬ። ኡቱመ በልበልች ጩፈሜ ጅሩስ ዬሱስ ኦል ገሌ እሳን ግዱ ዻበቴ፣ “ነጋን እስኒፍ ሃተኡ!” ጄዼን።  
27 እንስ ቶማሲን፣ “ቁበኬ አስ ፍድ፤ ሀርከኮ እላል። ሀርከኬ ድሪርፈዹቲ ጭናቸኮ ኬሰ ካእ። አመን መሌ አመንቲ ህንዸብን” ጄዼ።   


28 ቶማስሞ፣ “ጎፍታኮ! ዋቀኮ!” ጄዼን።   


29 ዬሱስስ፣ “አት ዋን ነ አርግቴፍ አመንቴ፤ ወር ኡቱ ህንአርግን አመነን ኤብፈሞዸ” ጄዼን።   


30 ዬሱስ በረቶተሳ ዱረት መለቶወን ብራ ከኔን ክታበ ከነ ኬሰት ህንበሬፈምን ሄዱ ሆጄቴ።  
31 ወንቶትን ኩኔን ገሩ አከ ዬሱስ እን ክርስቶስ እልመ ዋቃ ተኤ አከ አመንተኒፍ፣ አመኑዻንስ አከ መቃሳቲን ጅሬኘ ቀባተኒፍ በሬፈሜ።    

 21

ዬሱሲፊ ድንቂ ቁርጡሚ ቀቡ 
 

1 ወንቶተ ከኔን ቦዴ ዬሱስ አመስ ገላነ ጥብርያዶስ ብረት በረቶተሳት ኦፍ ሙልእሴ። ሃል እን እቲን ኦፍ ሙልእሴስ አከነ ቱሬ፦  
2 ስሞን ጴጥሮስ፣ ቶማስ እን ድድሞስ ጄዸሙ፣ ናትናኤል ነምች ቃና ገሊላ፣ እልማን ዘብዴዎሲፊ በረቶትን ብራ ለመ ወሊ ወጅን ቱረን።  
3 ስሞን ጴጥሮስስ፣ “አን ቁርጡሚ ቀቡ ነንዸቀ” እሳኒን ጄዼ፤ እሳንስ፣ “ኑስ ስ ወጅን ዸቅነ” ጄዸኒን። ገድ በአኒስ ብድሩ ያበተን፤ ሀልከን ሰነ ገሩ ሆማ ህንቀብኔ።   


4 ገነመ በሪዻንስ ዬሱስ ቀርቀረ ገላንቻረ ዻበቻ ቱሬ፤ በረቶትን ገሩ አከ እን ዬሱስ ተኤ ህንቤክኔ።   


5 እንስ እሳን ዋሜ፣ “እጆሌ፣ ቁርጡሚ ቶኮሌ ህንቀብደኒ?” ጄዼ ጋፈቴ።  

እሳንሞ፣ “ህንቀብኑ” ጄዸኒ ዴብሰን።   


6 እንስ፣ “ከራ ምርገ ብድሩቲን ክዮ ገድ ደርበዻ፤ ቁርጡሚ ንአርገቱ” ጄዼን። ከናፉ እሳን ክዮ ሰነ ገድ ደርበተን፤ ሰበቢ ባይእነ ቁርጡሚቲፍስ ክዮ ሰነ ሀርክሱ ደዸበን።   


7 በረታን እን ዬሱስ እሰ ጃለቻ ቱሬ ሱንስ፣ “እን ጎፍታዸ!” ጄዼ ጴጥሮስት ህሜ። ከናፉ ስሞን ጴጥሮስ ዮሙ “እን ጎፍታዸ” ጄቹሳ ዸገኤት ዋን መርጦሳ ኦፍራ ባሴ ቱሬፍ፣ መርጦሳ መርጥፈቴ ብሻንት ገድ ኡታሌ።  
8 በረቶትን ካን ገሩ ዋን ቀርቀረ ገላናራ ዹንዹመ ዽበ ለመ ጫላ ህንፈጋትኒፍ ክዮ ቁርጡሚን ኬሰ ጉቴ ሰነ ሀርክሳ ብድሩዻን ዹፈን።  
9 ዮሙ ለፈት በአንትስ እብደ ጭሌ ከን ቁርጡሚን እረ ጅሩፊ ቡዴነ አችት አርገን።   


10 ዬሱስስ፣ “ሜ ቁርጡሚ አመ ቀብደንራ ዋ ፍዳ!” እሳኒን ጄዼ።  
11 ስሞን ጴጥሮስስ ብድሩ ሰነ ያበቴ ክዮ ቁርጡሚን ጉርጉዳን 153 ጉቴ ሰነ ገረ ለፋት ሀርክሴ። ጠጦን ሱንስ ቁርጡሚ አከስ ባይአቱን ጉተሙሌ ህንተርሳኔ።  
12 ዬሱስስ፣ “ኮታ ጭሬ ኛዻ!” እሳኒን ጄዼ። በረቶተ ኬሳስ ነምን እጀ ጀባቴ፣ “አት ኤኙ?” ጄዼ እሰ ጋፈቴ ቶኮዩ ህንቱሬ። እሳን አከ እን ጎፍታ ተኤ ቤከኒሩቲ።  
13 ዬሱስስ ዹፌ ቡዴነ ሰነ ፉዼ እሳኒፍ ኬኔ፤ ቁርጡምቸስ አከሱመ ጎዼ።  
14 ኤጋ ዬሱስ ኤርገ ዱኣ ካፈሜ፣ ከነ ወጅን ዬሮ ሰደፋ በረቶተሳት ሙልአቴ።   

ዬሱስ ጴጥሮስን ጋፊ ጋፈቴ 
 

15 ዬሱስ ኤርገ እሳን ጭሬ ኛተኒ ቦዴ ስምኦን ጴጥሮሲን፣ “ያ ስሞን እልመ ዮሀንስ፣ አት ወረ ከነ ጫላ ነ ጃለታ?” ጄዼ።  

እንስ፣ “ኤዬ፣ ያ ጎፍታ፤ አከ አን ስጃለዹ አቱ ንቤክተ” ጄዼን።  

ዬሱስስ፣ “እልሞሌ ሆላኮ ሶር” ጄዼን።   


16 ዬሱስ አመሌ፣ “ያ ስሞን እልመ ዮሀንስ፣ አት ነ ጃለታ?” ጄዼን።  

እንስ ዴብሴ፣ “ኤዬ፣ ያ ጎፍታ፣ አከ አን ስጃለዹ አቱ ንቤክተ” ጄዼን።  

ዬሱስሞ፣ “ሆሎተኮ ትክስ” ጄዼን።   


17 ዬሮ ሰደፋስ፣ “ያ ስሞን እልመ ዮሀንስ፣ አት ነ ጃለታ?” ጄዼን።  

ጴጥሮስስ ሰበቢ ዬሱስ ዬሮ ሰደፋ፣ “አት ነ ጃለታ?” ጄዼ እሰ ጋፈቴፍ ገዴ፣ “ያ ጎፍታ፣ አት ዋን ሁንደ ቤክተ፤ አከ አን ስጃለዹስ ንቤክተ” ጄዼን።  

ዬሱስስ አከነ ጄዼን፤ “ሆሎተኮ ሶር።   
18 አን ዹጉመ፣ ዹጉመ ስት ነንህመ፤ አት ዬሮ ደርገጌሰ ቱርቴት፣ ኦፉመኬቲን ሙዺኬ ህዸቴ ለፈ በርባዴ ዸቅጠ ቱርቴ፤ ዬሮ ዱሎምቱት ገሩ ሀርከኬ ንድሪርፈተ፤ ነምን ብራስ ሙዺኬ ሲፍ ህዼ ለፈ አት ህንበርባድኔት ስ ጌሰ።”  
19 ዬሱስስ አከ ጴጥሮስ ዱአ አከሚቲን ዋቀ ኡልፌሱ አርግሲሱፍ ጄዼ ዋን ከነ ዱበቴ፤ ኤርገሲ፣ “ነ ዱካ ቡእ” ጄዼን።   


20 ጴጥሮስስ ገረገሌ ኡቱ በረታን እን ዬሱስ እሰ ጃለቱ ሱን እሳን ዱካ ቡኡ አርጌ። በረታን ኩንስ እሰ ዬሮ እርባታት ቆመ ዬሱስት እርከቴ፣ “ያ ጎፍታ፣ እን ደበርሴ ስኬኑ ኤኙ?” ጄዼ ሰናዸ።  
21 ጴጥሮስስ ዮሙ እሰ አርጌት፣ “ያ ጎፍታ፣ ነምች ኩንሆ?” ጄዼ ዬሱስን ጋፈቴ።   


22 ዬሱስስ ዴብሴ፣ “ሀመ አን ዹፉት አከ እን ጅራቱ ዮ ፌዺኮ ተኤ፣ ማልቱ ስዽቤ? አት ነ ዱካ ቡእ” ጄዼን።  
23 ከናፍ ኦዱን፣ “በረታን ኩን ህንዱኡ” ጄዹ ኦቦሎተ ግዱት ኦዴፈሜ። ዬሱስ ገሩ፣ “ሀመ አን ዹፉት አከ እን ጅራቱ ዮ ፌዺኮ ተኤ ማልቱ ስዽቤ?” ጄዼ መሌ፣ “እን ህንዱኡ” ህንጄኔ።   


24 እን ዱቢ ከነ ዹጋ በኡ፣ ከን ዋን ከነስ በሬሴ በረታዹመ ከነ። አከ ዹገ በኡምስሳ ዹጋ ተኤስ ኑ ቤክነ።   


25 ከነ መሌስ ዬሱስ ዋን ብራ ባይኤ ሆጄቴረ። ኡቱ ቶኮን ቶኮንሳኒ በሬፈመኒ ጅራተኒ ስላ አን ዋን አዱኛን መታንሼዩ ክታቦተ በሬፈመን ሰናፍ እዶ ገኡ ቀብዱ ህንሴኡ።   



* 1:21
ኬዴ 18፥15

† 1:23
እሳ 40፥3

* 2:1
ጭዸ ጋኤላቱ (ጅለ ፉዻ) – ጭዽ ጋኤላ ቶርበን ቶኮ ጉቱ ፉዸተ ቱሬ። 

† 2:17
ፋር 69፥9

* 3:14
ለኮ 21፥9

* 5:4
ወራብሌን ዱሪ ቶኮ ቶኮ ኩታ ወለካ ሉቅሳ 3 እራ ጀልቀቤ ሀመ ሉቅሳ 4 ጅሩ ህንቀበን። 

* 6:7
ዲናሪ – ዲናሪን ቶኮ ምንዳ ሆጄታን ቶኮ ጉያት አርገቱ ቱሬ። 

† 6:31
በኡ 16፥4፤ ነህ 9፥15፤ ፋር 78፥24፣25

‡ 6:45
እሳ 54፥13

* 8:11
ወራብሌን ዱሪ ሄዱን ኩታ (ዮሀ 7፥53–8፥11) ህንቀበን ዮካን እዶ ብራ ዮካንሞ ወንጌሎተ ብራ ኬሰ ሴንስሰን። 

* 10:22
አያን መነ ቁልቁሉማ ሃሮምሱ ሀኑካ ጄዸሜ ቤከመ – ጅእ ሀኑካ ሰዳሳ ወጅን ቶኩመ። አያን ኩንስ ጉያ እት ይሁዳ መቃቢስ (ዸሎተ ክርስቶስ ዱረ በረ 164 ኬሰ) መነ ቁልቁሉማ ከን ነሞትን ሶርያ ወጋ ሰዲ ጡሬሰን ሰነ ሃሮምሴ ያደቹፍ ጎዸሜ። አያንችስ ጉያ ድግደሚ ሸነፋ ጅአ ሰናራ ጀልቀቤ ሀመ ጉያ ሰዴቲት አያኔፈመ ቱሬ። ዬሮን ኩን ይሁዶታፍ ዬሮ ገመቹ ጉዳ ቱሬ። 

† 10:34
ፋር 82፥6

* 12:5
ዲናሪ ዽበ ሰዲት – ዲናሪን ዽበ ሰዲ ምንዳ ሆጄታን ቶኮ ወጋት አርገቱዸ። 

† 12:13
“ሆሳእና!” – ሆሳእና ጄቹን አፋን እብራይስጢቲን “አመ ፈይስ” ጄቹዸ፤ ኩንስ ጄቸ ገለታት። 

‡ 12:13
ፋር 118፥25፣26

§ 12:15
ዘካ 9፥9

* 12:38
እሳ 53፥1

† 12:40
እሳ 6፥10

* 13:18
ፋር 41፥9

* 15:20
ዮሀ 13፥16

† 15:25
ፋር 35፥19፤ 69፥4

* 18:9
ዮሀ 6፥39

* 19:24
ፋር 22፥18

† 19:31
አከ ሚልሳኒ ጨብሰሜ – ሚለ የከምቶታ ቡሩሰ ጉዳዻን ጨብሱን ጎሰ አደቢ ሀማ ቱሬ። ወሉማ ገለት ሚለ ቆፈቱ ጨብሰመ ቱሬ። ዬሮ ቶኮ ቶኮ ገሩ ሀርክስ ንጨብሰመ ቱሬ። አደቢን ኩን ዮሙ ነመ ፈንፈማ ጅሩረት ራወተሙት መታሳቲን ጎሰ አደቢ ገረ ጀብናት። ገሩ ዽጵን ዱአ ፈኖ ከን ሉቡን ደፍቴ ኬሳ ህንባኔ ሱን ዋን ዬሮ ገባባ ኬሰት ራወቱፍ አከ ጎቸ አራራት እላለመ። 

‡ 19:36
በኡ 12፥46፤ ለኮ 9፥12፤ ፋር 34፥20

§ 19:37
ዘካ 12፥10

ሆጂ ኤርገሞታ   

 1

ሴንሰ 
 


1 ያ ቴዎፍሎስ፣ አን ዋን ዬሱስ ሆጄቹፊ በርሲሱ ጀልቀቤ ሁንደ ክታበኮ ከን ጀልቀባ ኬሰት በሬሴረ።  
2 ወን ኩንስ ዋን ኤርገ ዬሱስ ኤርገሞተ ፍለቴ ሰናፍ ከራ ሀፉረ ቁልቁሉቲን አጀጀ ኬኔ ቦዴ ሀመ ጋፈ እን ሰሚት ኦል ፉዸተሜት ተኤዸ።  
3 እንስ ዱአሳ ቦዴ ነሞተ ከነት ኦፍ አርግሲሴ ዋን አከ እን ጅራታ ተኤ ምርከኔሱ ባይኤስ ዽኤሴ፤ ቡልቲ አፉርተመ እሳንት ሙልአቴ ዋኤ ሞቱማ ዋቃ ዱበቴ።  
4 ኡቱ እሳን ወጅን ጅሩስ አከነ ጄዼ እሳን አጀጄ፤ “ዋዳ አባ ከን ዋኤሳ ነራ ዸጌሰን ሰነ ኤገዻ መሌ ዬሩሳሌሚ ህንበእና።   
5 ዮሀንስ ብሻኒን ጩጴቲ፤ እስን ገሩ ቡልቲ ጥኖ ቦዴ ሀፉረ ቁልቁሉዻን ንጩጰምቱ።”   


6 እሳንስ ዮሙ ወልት ቀበመንት፣ “ያ ጎፍታ፣ አት ዬሮ ከነት እስራኤሊፍ ሞቱማ ንዴብፍታ?” ጄዸኒ እሰ ጋፈተን።   


7 እንሞ አከነ እሳኒን ጄዼ፤ “ዬሮ ዮካን ጉያ አባን ኣንጎሳቲን ሙርቴሴ ቤኩን ሆጂኬሰን ምት።   
8 ዬሮ ሀፉር ቁልቁሉን እስንረ ቡኡት ገሩ ሁምነ ንአርገቱ፤ እስንስ ዬሩሳሌም ኬሰት፣ ይሁዳ ሁንዳፊ ሰማርያ ኬሰት፣ ሀመ ቀርቀረ ለፋትስ ዹገ ባቶተኮ ንታቱ።”   

ዬሱስ ገረ ሰሚት ኦል ፉዸተሜ 
 

9 ኤርገ እን ዋን ከነ ዱበቴ ቦዴ ኡቱመ እሳን እላለኑ ኦል ፉዸተሜ፤ ዱሜስስ እጀሳኒ ዱራ እሰ ዾክሴ።   


10 ዬሮ እን ኦል በኣ ቱሬትስ፣ ኡቱመ እሳን ጥዬፈተኒ ገረ ሰሚ እላላ ጅረኑ ነሞትን ኡፈተ አዳዲ ኡፈተን ለመ እሳን ብረ ዸዻበተን።  
11 አከነስ ጄዸኒን፤ “ያ ነሞተ ገሊላ፣ እስን ማሊፍ አስ ዸዻበተኒ ገረ ሰሚ እላልቱ? ዬሱስ እኑምት እስን ብራ ሰሚት ኦል ፉዸተሜ ኩን፣ አኩመ እስን ኡቱ እን ሰሚት ኦል በኡ አርግተን ከነ ዴብኤ ንዹፈ።”   

ማትያስ እዶ ይሁዳ ፍለተሜ 
 

12 እሳንስ ቱሉ ጋረ ኤጄርሳ ጄዸሙራ ዬሩሳሌምት ዴብአን፤ ጋር ኩንስ ዬሩሳሌምራ ገረ ዴምሰ ጉያ ሰንበተ * ቶኮ ፈጋተ።  
13 እሳንስ ዮሙ ዬሩሳሌም ገአንት ኩታ ደርቢ ከን ኬሰ ጅራቻ ቱረን ሰነት ኦል በአን፤ እሳንስ፦  

   
 
ጴጥሮሲፊ ዮሀንስ፣ ያቆቢፊ እንድሪያስ፣  

ፊልጶሲፊ ቶማስ፣  

በርተሎሜዎሲፊ ማቴዎስ፣  

ያቆብ እልመ እልፍዮስ፣ ስሞን እሰ “ህናፍትቸ” ጄዸሙፊ ይሁዳ እልመ ያቆብ ቱረን።   

   
 

14 ሁንድሳኒስ ዱበርቶታፊ ማርያም ሃዸ ዬሱስ ወጅን፣ ኦቦሎተሳ ወጅንስ ኡቱ ገርገር ህንኩትን ያደ ቶኮን ከዸትናት ጀባቻ ቱረን።   


15 ግዱመ ሰነ ጴጥሮስ ከኤ አመንቶተ ገረ 120 ተአን ግዱ ዻበቴ።  
16 አከነስ ጄዼ፤ “ያ ኦቦሎተ፣ ዱቢን ክታባ ከን ሀፉር ቁልቁሉን ዬሮ ዼራን ዱረ ዋኤ ይሁዳ እሰ ወረ ዬሱስን ቀበን ፍዴ ሰና አፋን ዳዊቲቲን ዱበቴ ሱን ራወተሙ ቀበ።  
17 እንስ ምሴንሰኬኛፊ ነመ አከ ተጃጅለ ከነ ኬሰት ቆደ ቀባቱፍ ፍለተሜ ቱሬ።”   


18 ይሁዳን ሆሪ ሀምነ ሆጄቴ አርገቴ ሰናን ለፈ ብተቴ፤ እንስ መታን ኩፌ ቅጤ ለማንት ተርሰኤ፤ መርኡማንሳ ሁንድኑስ ኬሳ ጅጌ።  
19 ነሞትን ዬሩሳሌም ኬሰ ጅራተን ሁንድኑስ ዋን ከነ ዸገአን፤ ለፈ ሰነስ አፋንሳኒቲን አኬልዳማ ጄዸኒ ዋመን። አኬልዳማ ጄቹን “ለፈ ዺጋ” ጄቹዸ።   


20 ጴጥሮስስ አከነ ጄዼ፤ “ክታበ ፋርፈትና ኬሰት አከነ ጄዸሜ በሬፈሜራቲ፦  

“ ‘ቄኤንሳ ሃኦኑ፤  

ነምን ኬሰ ጅራቱ ቶኮዩስ ህንሀፍን’†  

አከሱመስ  

“ ‘ኣንጎሳ ነምን ብራ ሃፉዸቱ።’‡   


21 ከናፍ ወረ ዬሮ ጎፍታ ዬሱስ ኑ ግዱ በኤ ገላ ቱሬ ሁንዱማ ኑ ወጅን ቱረን ኬሳ ነመ ቶኮ ፍለቹን በርባችሳዸ፤  
22 ነምን ፍለተሙ ኩን ነመ ጩጳ ዮሀንሲ ጀልቀቤ ሀመ ጋፈ ዬሱስ ኑ ብራ ሰሚት ኦል ፉዸተሜት ኑ ወጅን ቱሬ ተኡ ቀበ። ነሞተ ከኔን ኬሳ ቶኮ ኑ ወጅን ዹገ ባቱ ዱኣ ከኡ ዬሱስ ተኡ ቀባቲ።”   


23 ከናፍስ ነሞተ ለመ ዽኤሰን፤ እሳንስ ዮሴፍ እሰ በርሳባስ ጄዸሙ ከን ዮስጦስ ጄዸሜ ቤከሙ ቶኮፊ ማትያስ።  
24 አከነስ ጄዸኒ ዋቀ ከዸተን፤ “ያ ጎፍታ ገራ ነመ ሁንዱማ ቤክቱ፣ አት ነሞተ ከኔን ለማን ኬሳ እሰ ከም አከ ፍለቴ ኑት አርግሲስ፤  
25 ኩንስ አከ እን ተጃጅላፊ ኤርገምቱማ ይሁዳን ዺሴ ገረ እዶ ኦፊሳት ገረገሌ ሰነ ፉዸቱፍ።”  
26 እሳንስ እጣ ቡሰን፤ እጣን ሱንስ ማትያሲፍ በኤ። ከናፉ እን ኤርገሞተ ኩዸ ቶኮት ደበለሜ።    

 2

ዹፋቲ ሀፉረ ቁልቁሉ 
 

1 ዬሮ ጉያን ጴንጤቆስጤ * ገኤት፣ ሁንድሳኒ እዶ ቶኮት ወልት ቀበመኒ ቱረን።  
2 አኩመ ተሳስ ሰገሌን አከ ቡቤ ጀባ ቡብሱ ቶኮ ሰሚራ ዹፌ መነ እሳን ኬሰ ተታኣ ቱረን ሰነ ሁንደ ጉቴ።  
3 እሳንስ ዋን አከ አረበ እብዳ † ቶኮ እሳ ገርገር ቆደሜ ዹፌ ቶኮ ቶኮሳኒረ ቡቡኡ አርገን።  
4 ሁንድሳኒስ ሀፉረ ቁልቁሉዻን ጉተመኒ አኩመ ሀፉር ሱን እሳን ደንዴስሴት አፋን ገረ ብራቲን ዱበቹ ጀልቀበን።   


5 ዬሮ ሰነ ይሁዶትን ዋቀ ሶዳተን ሰቦተ ሰሚ ጀለ ጅረን ሁንደ ኬሳ ዹፈኒ ዬሩሳሌም ኬሰ ጅራቻ ቱረን።  
6 ዬሮ ሰገሌን ሱን ዸገአሜትስ ነሞትን ሄዱን ዋን ጄዸን ዸበኒ ወልት ቀበመን፤ ወር ሀፉራን ጉተመን ሱን አፋን ቶኮ ቶኮ ነሞተ ሰናቲን ዱበቻ ቱረኒቲ።  
7 እሳንስ አከ መሌ ድንቅፈተኒ አከነ ጄዸን፤ “ነሞትን ዱዱበተን ኩኔን ሁንድ ወረ ገሊላት ምቲ?  
8 ዮስ አከሚን ቶኮን ቶኮንኬኘ እሳኒ አፋኑመኬኘ ከን ኑ እት ዸለትኔ ዱበተን ዸጌኘሬ?  
9 ኑ ወር ጰርቴ፣ ‡ ወር ሜዲፊ § ወር ኤላም፣ * ጅራቶትን ሜሶጶታምያ፣ † ወር ይሁዳፊ ‡ ቀጰዶቅያ § አከሱመስ ጅራቶትን ጳንጦሲፊ * አስያ፣ †  
10 ፍርግያፊ‡ ጰምፉልያ፣ § ግብጢፊ * ኩታወን ብየ ሊብያ † ከኔን ናኖ ቀሬኔት ‡ አርገመን፣ ኑ ወር ሮማዻ § ዹፍኔ፣  
11 ኑ ይሁዶትኒፊ ወር አመንቲ ይሁዶታ ፉዸትኔ ለማን፣ ነሞትን ቀርጤሲፊ አረቦትን ኩኖ ዮሙ ነሞትን ኩኔን አፋኑመኬኛን ድንቂ ዋቃ ዱበተን ዸጌኘ!”  
12 ሁንድሳኒስ ድንቅፈተኒ፣ ዋን ጄዸንስ ወላለኒ፣ “ኩን ማል ጄቹዸ?” ጄዸኒ ወል ጋፈተን።   


13 ነሞትን ቶኮ ቶኮ ገሩ፣ “እሳን ዳዺ ወይኒ ባይኤ ዹገኒሩ” ጄዸኒ እሳንት ቆሰን።   

ሃሳ ጴጥሮስ 
 

14 ጴጥሮስስ ኤርገሞተ ኩዸ ቶኮ ሰነ ወጅን ከኤ ዻበቴ፤ ሰገሌሳስ ኦል ፉዸቴ ቱተ ሰናን አከነ ጄዼ፤ “እስን ያ ነሞተ ይሁዳቲፊ ወር ዬሩሳሌም ኬሰ ጅራተን ሁንድ፣ ሜ ዋን ከነ ቤካ፤ ዋን አን እስንት ህሙ ከነ ሁበዻ ዸገኣ።  
15 ዬሮን ኩን ዋን ጉያ ኬሳ ሰኣቲ ሰደፋ ተኤፍ ነሞትን ኩኔን አከ እስን ያደን ሰነ ህንመቾፍኔ።  
16 ኩን ገሩ ዋን ዮኤል ራጅች ዱበቴዸ፤ እንስ አከነ ጄዸ፦   


17 “ ‘ዋቀዮ አከነ ጄዸ፤ በረ ዹማ ኬሰ፣  

አን ሀፉረኮ ነመ ሁንደረት ነንዸንገላሰ፤  

እልማኒፊ እንተለንኬሰን ራጂ ዱበቱ፤  

ደርገጎትንኬሰን ሙልአተ አርጉ፤  

ጃርሶሊንኬሰን አብጁ አብጆቱ።   


18 በረ ሰነ ኬሰ ገርቦተኮ ወረ ዺራፊ ዱበርቲረትሌ፣  

ሀፉረኮ ነንዸንገላሰ፤  

እሳንስ ራጂ ንዱበቱ።   


19 አን ኦል ሰሚረት ድንቂ፣  

ገድ ለፈረትስ መለቶ፣  

ዺገ፣ እብዳፊ ሁሪ ኣራ ነንአርግሲሰ።   


20 ኡቱ ጉያን ጎፍታ እን ጉድቺፊ 
 ኡልፍነ ቀቤስ ሱን ህንዹፍን ዱረ፣  

አዱን ዱከነት ጌደረምት፤  

ጅእሞ ዺገት ጌደረመ።   


21 ነምን መቃ ጎፍታ ዋመቱ፣  

ሁንድኑ ንፈየ።’*   


22 “ያ ነሞተ እስራኤል፣ ዱቢ ከነ ዸገኣ፤ አኩመ እስኑ ቤክተን፣ ዬሱስ ነምን ናዝሬት ነመ ዋቅን ድንቂ፣ ራጂፊ መለቶ ከራሳቲን እስን ግዱት ሆጄቴን እስኒ ምርከኔሴዸ።  
23 ነምቸ ከነ ዋቀቱ አኩመ ዱር ሙርቴሴፊ አኩመ ዱራን ዱርሴ ቤኩ ሰነት ደበርሴ እስንት ኬኔ። እስንስ ነሞተ ሀሞ ወጅን ቶኮ ታተኒ ፈንፍተኒ እሰ አጄፍተን።  
24 ዋቅን ገሩ ዽጵነ ኬሳ እሰ ባሴ፣ ወረ ዱአን ኬሳ እሰ ካሴ፤ ዱት እሰረት ኣንጎ ቀባቹ ህንደንዴኜቲ።  
25 ዳዊትስ አከነ ጄዼ ዋኤሳ ዱበቴ፦  

“ ‘አን ዬሮ ሁንደ ጎፍታ ኦፍ ዱረት ነንአርገ ቱሬ፤  

ዋን እን ምርገኮ ጅሩፍ፣ አን ህንራፈሙ።   


26 ከናፍ ገራንኮ ንገመደ፤ አረብንኮስ ንእልልቸ፤  

ፎንኮስ አብዲዻን ጅራተ።   


27 አት ሲኦል ኬሰት ነ ህንዺፍቱቲ፤  

ቁልቁልችኬ አከ ቶርቶሩ ህንጎቱ።   


28 ከራ ጅሬኛ ነ በርሲፍቴርተ፤  

ፉለኬ ዱረትስ ገመቹዻን ነ ጉተ።’†   


29 “ያ ኦቦሎተ፣ አከ ዳዊት ሀንገፍን አቦቲ ዱሪ ሱን ዱኤ አዋለሜ፣ አዋልሳስ ሀመ ሀርኣት አከ አሱመ ጅሩ አን እጀ ጀባዼ እስንት ህሙ ነንደንደአ።  
30 እንስ ዋን ራጂ ቱሬፍ አከ ዋቅን ሰኚሳ ኬሳ ነመ ቶኮ ቴሶሳረ ቴስሱፍ አከ ከከቴ ዋዳ ገሌፊ ቱሬ ቤኬ።  
31 እንስ ዋኤ ዱኣ ከኡ ክርስቶስ፣ አከ ሉቡንሳ ሲኦል ኬሰት ህንሀፍን፣ ዮካን ፎንሳስ አከ ህንቶርቶርን ዱራን ዱርሴ አርጌ ዱበቴ።  
32 ዬሱሱመ ከነ ዋቅን ዱኣ ካሴረ፤ ኑ ሁንድኑ ዹገ ባቶተ ዋን ከናት።  
33 ከናፍ እን ገረ ምርገ ዋቃት ኦል ኦል ጄዼ፣ አብዲ ሀፉረ ቁልቁሉ አባ ብራ ፉዼ ዋን እስን አመ አርግተኒፊ ዸጌሰን ከነ ዸንገላሴ።  
34 ዳዊት ገረ ሰሚት ኦል ህንባኔቲ፤ እን መታንሳ ገሩ አከነ ጄዸ፦  

“ ‘ጎፍታን ጎፍታኮቲን አከነ ጄዼ፤  

“ገረ ምርገኮ ታእ፤   


35 ሀመ አን ዲኖተኬ  

ኤጄተ ሚለኬቲ ሲፍ ጎዹት።” ’‡   


36 “ከናፉ ዬሱሱመ እስን ፈንፍተን ከነ አከ ዋቅን ጎፍታፊ ክርስቶስ እሰ ጎዼ መን እስራኤል ሁንድ ዹጉማን ሃቤኩ።”   


37 ነሞትን ሱንስ ዮሙ ዋን ከነ ዸገአንት፣ ገራንሳኒ ራፈሜ ጴጥሮሲፊ ኤርገሞተ ካኒን፣ “ያ ኦቦሎተ፣ ዮስ ማል ሃጎኑ?” ጄዸን።   


38 ጴጥሮስስ አከነ ጄዼ ዴብሴ፤ “ቶኮን ቶኮንኬሰን ቀልቢ ጅጂረዻ፤ ዺፈመ ጩቡኬሰኒቲፍስ መቃ ዬሱስ ክርስቶሲቲን ጩጰማ፤ ኬና ሀፉረ ቁልቁሉስ ንአርገቱ።  
39 አብዲን ኩንስ እስኒፊ እጆሌኬሰኒፍ፣ አከሱመስ ወረ ዋቅን ጎፍታንኬኘ ኦፍት ዋሙ ከኔን ፈጎ ጅረን ሁንዳፍ ኬነሜ።”   


40 እንስ ዱቢ ብራ ባይኤዻን ዹጋ በኤ፣ “ዸሎተ ጀላ ከነ ዱራ ኦፍ ኦልቻ” ጄዼ እሳን ጎርሴ።  
41 ወር ዱቢሳ ፉዸተንስ ንጩጰመን፤ ጋፈስ ነመ ገረ ኩመ ሰዲቱ እሳንት ደበለሜ።   

ቶኩማ አመንቶታ 
 

42 እሳንስ በርሲሰ ኤርገሞታት፣ ጅሬኘ ቶኩማት፣ ቡዴነ ጨጨብሱት፣ ዋቀ ከዸቹትስ ንጀባተን።  
43 ነምን ሁንድኑስ ሶዳን ጉተሜ፤ ድንቂፊ መለቶን ባይኤን ኤርገሞታን ሆጄተሜ።  
44 አመንቶትን ሁንድኑስ ወጅን ቱረን፤ ዋን ሁንደስ ወሉማን ቀቡ ቱረን።  
45 ቀቤኘሳኒቲፊ ምአሳኒስ ጉርጉረኒ ነመ ረክነ ቀቡ ከሚፍዩ ቆዳ ቱረን።  
46 እሳንስ ጉዩመ ጉያን መነ ቁልቁሉማት ወል ገኣ ቱረን፤ መነ ቶኮ ቶኮሳኒትስ ቡዴነ ኩኩተኒ፣ ገመቹፊ ገራ ቁልቁሉዻን ወጅን ኛቻ ቱረን።  
47 ዋቀስ ገለቴፈቻ ቱረን። ነሞተ ሁንደ ዱረትስ ኡልፍነ ቀቡ ቱረን። ጎፍታንስ ጉዩመ ጉያን ወረ ፈየን ወልዳሳኒት ደበላ ቱሬ።    

ጴጥሮስ ነምቸ ናፈ ቶኮ ፈይሴ 
 

1 ጋፍ ቶኮ ጴጥሮሲፊ ዮሀንስ ዬሮ ከዸትናት ጄቹንስ ዋሬ ቦዴ ሰኣቲ ሰገልት መነ ቁልቁሉማት ኦል በኣ ቱረን።  
2 ነሞትንስ አከ እን ወረ መነ ቁልቁሉማ ሴነን ዋ ከዸቱፍ ጄዸኒ ነምቸ ዸሎቱመሳቲ ጀልቀቤ ናፈ ቱሬ ቶኮ ጉዩመ ጉያን ባተኒ ገረ ከረ መነ ቁልቁሉማ ከን “ሚዸጋ” ጄዸሙት ጌሱ ቱረን።  
3 እንስ ኡቱ ጴጥሮሲፊ ዮሀንስ መነ ቁልቁሉማ ሴነኑ አርጌ ሆሪ እሳን ከዸቴ።  
4 ጴጥሮስስ ዮሀንስ ወጅን ነምቸ ሁበቴ እላሌ፣ “ሜ ኑ እላል” ጄዼን።  
5 ነምችስ ዋ እሳንራ አርገቹ አብደቴ ሁበቴ እሳን እላሌ።   


6 ጴጥሮስስ፣ “አን ሜቲ ዮካን ወርቄ ህንቀቡ፤ አን ገሩ ዋን ቀቡ ሲፍን ኬነ። መቃ ዬሱስ ክርስቶስ እሰ ናዝሬቲን ኦል ከኢ ዴም!” ጄዼ።  
7 ጴጥሮስስ ሀርከሳ ምርጋ ቀቤ ኦል እሰ ካሴ፤ ዬሩመ ሰነ ሚላፊ ጉሉቢንሳ ንጀባቴ።  
8 እንስ ኡታሌ ከኤ ሚላን ዴሙ ጀልቀቤ፤ ዴማ፣ ኡታላ፣ ዋቀስ ገለቴፈቻ እሳን ወጅን መነ ቁልቁሉማ ሴኔ።  
9 ነሞትን ሁንድኑ ዮሙ ዴሙሳቲፊ ዋቀ ገለቴፈቹሳ አርገንት፣  
10 አከ እን ነምቸ ከረ መነ ቁልቁሉማ ከን፣ “ሚዸጋ” ጄዸሙ ሰነ ብረ ታኤ ከዸቻ ቱሬ ሰነ ተኤ ሁበተን፤ እሳንስ ዋን እሳፍ ተኤ ሰናፍ አከ መሌ ራጄፈተን፤ ንድንቅፈተንስ።   

ዱቢ ጴጥሮስ ዱበቴ 
 

11 ነሞትን ሁንድኑ ዬሮ ነምች ፈዬ ሱን ጴጥሮሲፊ ዮሀንስ ብራ ዴብኡ ድዴት ድንቅሲፈተኒ ኡቱ እሳን እዶ ገርዳፎ ሶሎሞን ጄዸሙ ኬሰ ጅረኑ ፊጋ እሳንት ዹፈን።  
12 ጴጥሮስስ ዮሙ ዋን ከነ አርጌት አከነ እሳኒን ጄዼ፤ “ያ ነሞተ እስራኤል ወን ኩን ማሊፍ እስን ድንቀ? አከ ዋን ኑ ሁምነ ዮካን ቁልቁሉማ መታኬኛቲን አከ ነምች ኩን ዴሙ ጎኔት ማሊፍ እጀ ኑት በባፍቱ?  
13 ዋቅን አቦቲኬኛ፣ ዋቅን አብረሃም፣ ዋቅን ይስሃቂፊ ዋቅን ያቆብ ተጃጅላሳ ዬሱስን ከበጄረ። እስን ገሩ አከ እን አጄፈሙፍ ደበርስተኒ እሰ ኬንተን፤ ጲላጦስ ገድ እሰ ዺሱ ሙርቴሱዩ እስን ፉሉመ ጲላጦስ ዱረት እሰ ሃልተን።  
14 እስንስ እሰ ቁልቁሉፊ ቀጄላ ሰነ ገንተኒ አከ ነምች ነመ አጄሴ ሱን ገድ እስኒ ዺፈሙ ከዸተን።  
15 እስን ቡርቃ ጅሬኛ አጄፍተን፤ ዋቅን ገሩ ወረ ዱአን ኬሳ እሰ ካሴ፤ ኑስ ዹገ ባቶተ ዋን ከናት።  
16 ነምች እስን አርግተኒፊ እሰ ቤክተን ኩን መቃ ዬሱስት አመኑዻን ጀባቴ። መቃ ዬሱሲፊ አመንቲ ከራሳቲን ዹፉቱ አኩመ እስን ሁንድ አርግተን ከነ ነምቸ ከናፍ ፈያ ጉቱ ኬኔ።   


17 “አመስ ያ ኦቦሎተ፣ አከ እስንስ ኡቱ ህንቤክን አኩመ ቡልችቶትንኬሰን ጎቻ ቱረን ሰነ ጎተን አን ነንቤከ።  
18 ዋቅን ገሩ ዋን አከ ክርስቶሰ ዽጰቹፍ ጅሩ ዱራን ዱርሴ ከራ ራጆተ ሁንዳቲን ዱበቴ ሰነ አከናን ራወቴ።  
19 ከናፍ አከ ጩቡንኬሰን ሀቀሙፊ አከ በር ሃሮማ ጎፍታ ብራ ዹፉፍ ቀልቢ ጅጂረዻ ገረ ዋቃት ዴብኣ፤  
20 ኩንስ አከ እን ክርስቶስ እስኒፍ ፍለተሜ ሰነ ጄቹንስ ዬሱስን ኤርጉፍ።  
21 እንስ ሀመ ዬሮን ዋቅን እት ዋን ሁንደ እዶት ዴብሱ ሱን ገኡት ሰሚረ ቱሩ ቀበ፤ ዋን ከነስ ዋቅን በረ ዼራዻን ዱረ ከራ ራጆተሳ ቁልቁሎታቲን ዱበቴ ቱሬ።  
22 ሙሴን አከነ ጄዼራቲ፤ ‘ዋቅንኬሰን ጎፍታን ሰቡመኬሰን ኬሳ ራጂ አከኮቲ ቶኮ እስኒ ካሰ፤ እስንስ ዋን እን እስንት ህሙ ሁንደ ዸገኣ።  
23 ነምን ራጂ ሰነ ህንዸጌኜ ከምዩ ሰበሳ ኬሳ ባፈሜ ንበሌፈመ።’*   


24 “ሳሙኤልራ ጀልቀቤ ራጆትን እሰ ዱባን ዹፈኒ ዋ ዱበተን ሁንድ ዱራን ዱርሰኒ ዋኤ ዬሮ ሰና ለብሰኒሩ።  
25 እስንሞ እልማን ራጆታቲፊ እልማን ከኩ ዋቅን አቦቲኬሰን ወጅን ሴኔ ሰናት። እንስ አብረሃሚን፣ ‘ሰብን ለፈራ ሁንድ ከራ ሰኚኬቲቲን ንኤብፈመ’† ጄዼ።  
26 ዋቅን ዬሮ እልመሳ ዱኣ ካሴት፣ ቶኮ ቶኮኬሰን ሀምነራ እስን ዴብሱዻን እስን ኤብሱፍ ጄዼ ጀልቀበት ገረኬሰንት እሰ ኤርጌ።”    

ጴጥሮሲፊ ዮሀንስ ያኢ ይሁዶታ ዱረት 
 

1 ኡቱ ጴጥሮሲፊ ዮሀንስ ነሞተት ዱበቻ ጅረኑ፣ ሉቦትን፣ አጀጃን ኤግዶተ መነ ቁልቁሉማቲፊ ሰዱቆትን እሳንት ዹፈን።  
2 ሰበቢ ኤርገሞትን ሱን ነሞተ በርሲሰኒ ዱኣ ከኡ ከራ ዬሱሲቲን አርገሙ ለብሰኒፍስ አከ መሌ ኣረን።  
3 እሳንስ ጴጥሮሲፊ ዮሀንስን ቀበኒ ሀመ ጉያ እት ኣኑት መነ ህዻት እሳን ገልቸን፤ ለፍት ገልገሎፍቴ ቱርቴቲ።  
4 ወረ ዱብቸ ዸገአን ኬሳስ ባይኤቱ አመኔ፤ ባይእን ወረ አመኔስ ገረ ኩመ ሸኒት ኦል ከኤ።   


5 ጉያ እት ኣኑትስ ቡልችቶትን፣ ማንጉዶትኒፊ በርሲስቶትን ሴራ ዬሩሳሌምት ወል ገአን።  
6 ሃናን ሉብች ኦል ኣናን፣ እሰ ወጅንሞ ቀያፋን፣ ዮሀንስ፣ እስክንድሮሲፊ ነሞትን ማቲ ሉብቸ ኦል ኣና ተአን ካን ሁንድ አች ቱረን።  
7 እሳንስ ጴጥሮሲፊ ዮሀንስን ግዱሳኒ ዻበኒ፣ “እስን ሁምነ ማሊቲን ዮካን መቃ ኤኙቲን ዋን ከነ ጎተን?” ጄዸኒ ጋፈቹ ጀልቀበን።   


8 ጴጥሮስስ ሀፉረ ቁልቁሉዻን ጉተሜ አከነ እሳኒን ጄዼ፤ “እስን ያ ቡልችቶታፊ ማንጉዶተ ኡመታ!  
9 ሀርአ ዋኤ ዋን ጋሪ ነመ ናፈ ቶኮፍ ጎዸሜቲፊ አከ እን እት ፈይፈሜ ዮ ኑ ጋፈተን፣  
10 እስኒፊ ነሞትን እስራኤል ሁንድኑ ዋን ከነ ቤካ፤ ነምች ኩን መቃ ዬሱስ ክርስቶስ ነመ ናዝሬት ከን እስን ፈንፍተኒ ዋቅንሞ ወረ ዱአን ኬሳ እሰ ካሴ ሰናቲን ፈዬ ፉለኬሰን ዱረ ዻበተ።  
11 ዬሱስስ፣  

“ ‘ዸጋ እስን እጃርቶትን ቱፈተን  

ከን ዸጋ ጎሌ ተኤዸ።’*   


12 ፈይን ነመ ብራ ቶኮራሌ ህንአርገሙ፤ መቃን ኑ እቲን ፈይፈምኑ ከን ሰሚ ገድት ነሞታፍ ኬነሜ ብራ ቶኮዩ ህንጅሩቲ።”   


13 ነሞትን ሱንስ ዮሙ እጀ ጀብነ ጴጥሮሲፊ ዮሀንስ አርገኒ አከ እሳን ወረ በሩምሰ ህንቀብኔፊ ወረ ህንቤከምኔ ተአን ሁበተንት ንድንቅሲፈተን፤ አከ እሳን ዬሱስ ወጅን ቱረንስ ንቀልቤፈተን።  
14 ገሩ ነምቸ ፈይፈሜ ሰነ እሳ እሳኑመ ወጅን አች ዻበቱ አርገኒ ዋን ዱበተን ዸበን።  
15 ከናፍ አከ እሳን ወልዳ ኬሳ ገድ በአን አጀጀኒ ወጅን መርአቹ ጀልቀበን።  
16 አከነስ ጄዸን፤ “ጀረ ከነ ማል ሃጎኑ? አከ እሳን ድንቂ ጉዳ ሆጄተን ነምን ዬሩሳሌም ኬሰ ጅራቱ ሁንድ ንቤከ፤ ኑስ ዋን ከነ ዋከቹ ህንደንዴኙ።  
17 ገሩ አከ ወን ኩን ሀመነ ጫላ ኡመተ ኬሰ ህንበበልአትኔፍ ኑ አከ ጀር ኩን ስአች መቃ ከናን ነመ ቶኮትሌ ህንዱበትኔ እሳን ኦፍ ኤገቺሱ ቀብነ።”   


18 እሳንስ ጀረ ዋመኒ አከ እሳን ጎንኩማ መቃ ዬሱሲቲን ህንዱበትኔ ዮካን ህንበርሲፍኔ እሳን አጀጀን።  
19 ጴጥሮሲፊ ዮሀንስ ገሩ ዴብሰኒ አከነ ጄዸን፤ “ቆደ ዋቃ እስኒፍ አጀጀሙን ፉለ ዋቃ ዱረት አከ ቀጄላ ተኤፊ አከ ህንተእን ሜ እስኑ እላላ!  
20 ኑ ዋን አርግኔፊ ዋን ዸጌኜ ዱበቹ ዺሱ ህንደንዴኙቲ።”   


21 እሳንስ ኤርገ እቱመ ፉፈኒ ዶርስሰኒ ቦዴ ጀረ ገድ ዺሰን። ዋን ነሞትን ሰበቢ ዋን ሆጄተሜ ሰናቲፍ ዋቀ ገለቴፈቻ ቱረኒፍስ አከ እት ጀረ አደበን ሙርቴፈቹ ህንደንዴኜ።  
22 ኡሙሪን ነምቸ ከራ ድንቂቲን ፈይፈሜ ሰና ወጋ አፉርተማ ኦል ቱሬቲ።   

ከዸትና አመንቶታ 
 

23 ጴጥሮሲፊ ዮሀንስ ዬሮ ገድ ዺፈመንት ገረ ሰበሳኒ ዸቀኒ ዋን ሉቦትን ሀንገፎትኒፊ ማንጉዶትን ጄዸኒን ሁንዱማ እሳንት ህመን።  
24 እሳንስ ዮሙ ዋን ከነ ዸገአንት ከዸትናዻን ሰገሌሳኒ ቶኩማን ዋቀት ኦል ፉዸኒ አከነ ጄዸን፤ “ያ ጎፍታ ዋን ሁንዳ ኦሊ፣ ስቱ ሰሚ፣ ለፈ፣ ገላናፊ ዋን እሳን ኬሰ ጅሩ ሁንደ ኡሜ።  
25 አት ሀፉረ ቁልቁሉዻን ከራ አፋን ተጃጅላኬ አባኬኘ ዳዊቲቲን አከነ ጄቴ ዱበቴርተ፤  

“ ‘ነሞትን ማሊፍ አከኑማን መርአቱ?  

ሰቦትንስ ማሊፍ ዋን ፋይዳ ህንቀብኔ ያዱ?   


26 ሞቶትን ለፋ ከአኒ፣  

ቡልችቶትንስ ጎፍትቻፊ  

ድበማሳቲን ሞርሙፍ  

ወልት ቀበመን።’†   


27 ዹጉማን ሄሮድሲፊ ጶንጦስ ጲላጦስ ነሞተ ኦርማቲፊ ኡመተ እስራኤል ወጅን ሆጄታኬ እሰ ቁልቁሉ፣ ዬሱስ እሰ አት ድብዴት መርአቹፍ ጄዸኒ መጋላ ከነ ኬሰት ወልት ቀበመን።  
28 እሳንስ ዋኑመ ሁምኒፊ ፌዺንኬ አከ ወን ኩን ተኡፍ ዱራን ዱርሰኒ ሙርቴሰን ሰነ ሆጄተን።  
29 ያ ጎፍታ፣ ኤጋ ዶርስሰሳኒ እላሊቲ አከ ገርቦትንኬ እጀ ጀብናን ዱቢኬ ዱበተኒፍ ደንዴቲ ኬኒፍ።  
30 ነመ ፈይሱፊ መቃ ተጃጅላኬ ቁልቁልቻ፣ መቃ ዬሱሲቲን መለቶፊ ድንቂ ሆጄቹፍ ሀርከኬ ድሪርፈዹ።”   


31 ኤርገ እሳን ዋቀ ከዸተኒ ቦዴ ለፍት እሳን እት ወል ገአን ሱን ንሶሶቾቴ፤ እሳን ሁንድኑስ ሀፉረ ቁልቁሉዻን ጉተመኒ እጀ ጀብናን ዱቢ ዋቃ ዱበተን።   

ቀቤኝ አመንቶታ ከን ሁንደሳኒ ተኤ 
 

32 አመንቶትን ሁንድኑስ ገራ ቶኮፊ ያደ ቶኮ ቀቡ ቱረን፤ ዋን ቀበን ሁንደስ ወሉማን ቆደቻ ቱረን መሌ ነምን ቶኮዩ አከ ዋን ቀቤኝ እን ቀቡ ከምዩ ከን መታሳ ቆፈ ተኤት ህንለኮፍኔ።  
33 ኤርገሞትንስ ዱኣ ከኡ ጎፍታ ዬሱስ ሁምነ ጉዳዻን ዹጋ በኣ ቱረን፤ አያን ጉዳንስ ሁንዱመሳኒረ ቱሬ።  
34 ረከታን ቶኮዩ እሳን ግዱ ህንቱሬ። ወር ለፈ ዮካን መነ ቀበን ሁንድኑ ጉርጉረኒ ማለቀ ፍደኒ፣  
35 ሚለ ኤርገሞታ ብረ ካኡ ቱረን፤ ማለቅን ሱንስ ነመ ረክነ ቀቡ ከሚፍዩ ንቆደመ ቱሬ።   


36 ዮሴፍ ነምን ጎሰ ሌዊ ከን ቆጵሮስት ዸለቴ፣ እን ኤርገሞትን በርናባስ ጄዸኒን ቶኮስ አች ቱሬ። በርናባስ ጄቹን እልመ ጀጀብና ጄቹዸ።  
37 እንስ ለፈ ቆቲሳ ኦፊሳ ጉርጉሬ ሆሪሳ ፍዴ ሚለ ኤርገሞታ ብረ ካኤ።    

 5

ሀናንያፊ ሰፊራ 
 

1 ነምን አናንያ ጄዸሙ ቶኮ ኒቲሳ ሰፊራ ወጅን ለፈ ጉርጉረቴ።  
2 እንስ ኡቱመ ኒቲንሳ ቤክቱ ሆሪ ሰነራ ገር ቶኮ ኦፊሳቲ ሀምብፈቴ ከን ሀፌሞ ጌሴ ሚለ ኤርገሞታ ብረ ካኤ።   


3 ጴጥሮስ ገሩ አከነ ጄዼ፤ “ያ አናንያ፣ አከ አት ሀፉረ ቁልቁሉ ሶብዴ ሆሪ ለፈ ጉርጉረቴ አርገቴራ ገር ቶኮ ሀምብፍቱፍ ሴጠን ማሊፍ አከስ ገራኬ ጉቴ?  
4 ለፍት ሱን ኡቱ ህንጉርጉረምንዩ ከንኬ ቱሬ ምቲ? ኤርገ ጉርጉረሜ ቦዴስ ሆሪን ሱን ሀርኩመኬ ህንቱሬ? ዮስ አከ አት ዋን አከሲ ጎቱ ማልቱ ስ ያችሴ? አት ዋቀ ሶብዴ መሌ ነመ ህንሶብኔ።”   


5 አናንያስስ ዮሙ ዋን ከነ ዸገኤት ኩፌ ዱኤ፤ ወር ዋን ከነ ዸገአን ሁንድኑስ ሶዳ ጉዳን ቀበመን።  
6 ደርገጎትንስ ዹፈኒ፣ ሬፈሳ ከፈነን፤ ገድ ባሰኒስ እሰ አዋለን።   


7 ገረ ሰኣቲ ሰዲ ቦዴ ኒቲንሳ ኡቱ ዋን ተኤ ህንቤክን ዹፍቴ ኦል ሴንቴ።  
8 ጴጥሮስስ፣ “ገቲን እስን ሀናንያ ወጅን ለፈ ጉርጉረተን ሰነራ አርገተን ከኑማ? ሜ ነት ህም!” ጄዼ እሼ ጋፈቴ።  

እሼንስ፣ “ኤዬ ከኑመ” ጄቴ።   


9 ጴጥሮስስ፣ “እስን አከም ሀፉረ ጎፍታ ቆሩፍ ወሊ ገሉ ደንዴሰን? እላ! ሚል ወረ ዽርሰኬ አዋለኒ በልበለ ዱረ ገኤረ፤ ስስ ገድ ስባሱ” ጄዼን።   


10 እሼንስ ዬሩመ ሰነ ሚለሳ ጀለት ለፈ ዾፍቴ ዱቴ፤ ደርገጎትን ሱንስ ኦል ሴነኒ ሬፈሼ አርገን፤ ገድ ባሰኒስ ዽርሰሼ ብረት እሼ አዋለን።  
11 ወልዳን ክርስታና ሁንድ፣ ወር ዋን ከነ ዸገአን ሁንድኑስ ሶዳ ጉዳን ቀበመን።   

ኤርገሞትን ዹኩብሰቶተ ባይኤ ፈይሰን 
 

12 ኤርገሞትንስ መለቶፊ ድንቂ ባይኤ ኡመተ ግዱት ሆጄተን። አመንቶትን ሁንድኑስ እዶ ገርዳፎ ሶሎሞን ጄዸሙት ወልት ቀበሙ ቱረን።  
13 ወረ ሀፈን ኬሳ ነምን ቶኮዩ እሳንት ደበለሙፍ እጀ ህንጀባትኔ፣ ኡመትን ገሩ አከ መሌ እሳን ኡልፌሰ ቱሬ።  
14 ሀመ ዱራ ጫላስ ዺሮትኒፊ ዱበርቶትን ሄዱን ጎፍታ አመነኒ አመንቶተት ደበለመን።  
15 ከናፍስ አከ ዮሙ ጴጥሮስ አቺን ደርቡት ጋድዱምትሳዩ እሳን ኬሳ ቶኮ ቶኮረ ቡኡፍ ጄዸኒ ነሞትን ዹኩብሰቶተ ከራት ባሰኒ ስሬፊ እትሌረ ጭጪብሰን።  
16 ነሞትንስ መጋላወን ናኖ ዬሩሳሌም ጅረን ኬሳ ወረ ዹኩብሰተኒፊ ወረ ሀፉረ ጡራኣን ዽጰተን ፍደኒ አችት ወል ገአን፤ ወር ጌፈመን ሁንድኑስ ንፈይፈመን።   

ኤርገሞትን አርአተመን 
 

17 ሉብን ኦል ኣናኒፊ ምሴንሶትን ገሬ ሰዱቆታ ወር እሰ ወጅን ቱረን ሁንድኑ ህናፋን ጉተመን።  
18 እሳንስ ኤርገሞተ ቀበኒ መነ ህዻ ኡመታ ኬሰ ቡሰን።  
19 ገሩ ኤርገማን ጎፍታ ቶኮ ሀልከኒን በልበለ መነ ህዻ በኔ ገድ እሳን ባሴ።  
20 እንስ፣ “ዸቃ መነ ቁልቁሉማ ኬሰ ዸዻበዻቲ፣ ዱቢ ጅሬኘ ሃራ ከነ ሁንደሳ ኡመተት ህማ” ጄዼን።   


21 እሳንስ አኩመ እሳንት ህመሜ ሰነት ገነመ በሪ መነ ቁልቁሉማ ሴነኒ ኡመተ በርሲሱ ጀልቀበን።  

ሉብን ኦል ኣናኒፊ ወር እሰ ወጅን ቱረን ዮሙ አች ገአንት ወልዳ ይሁዶታቲፊ ያኢ ማንጉዶተ እስራኤል ወልት ዋመን፤ አከ ኤርገሞተ ሰነ ፍደኒፍስ መነ ህዻት ነሞተ ኤርገን።  
22 ቆንዳልቶትን ኤርገመን ሱን ገሩ ዮሙ መነ ህዻ ገአንት ጀረ አችት ህንአርገትኔ፤ ከናፍስ ዴብአኒ፣  
23 “መነ ህዻ ሰነ እሳ ስሪት ቆሎፈሜ ጅሩ፣ ኤግዶተስ፣ ኡቱ እሳን በልበለ ዱረ ዻበተኒ ጅረኑ አርግኔ፤ ዬሮ በኔት ገሩ ነመ ቶኮሌ አች ኬሰት ህንአርገትኔ” ጄዸን።  
24 አጀጃን ኤግዶተ መነ ቁልቁሉማቲፊ ሉቦትን ሀንገፎትን ዮሙ ኦዱ ከነ ዸገአንት ድንቅፈቹዻን ዋን ጄዸን ወላለኒ፣ “ማልቱ ዸለቴሞ?” ጄዸን።   


25 ዮሙስ ነምች ቶኮ ዹፌ፣ “ጀር እስን መነ ህዻት ገልችተን ሱን ኩኖ፣ መነ ቁልቁሉማ ኬሰ ዸዻበተኒ ኡመተ በርሲሳ ጅሩ!” ጄዼ።  
26 ከነረት አጀጃን ሱን ቆንዳልቶተ ወጅን ዸቄ ኤርገሞተ ሰነ ፍዴ፤ እሳንስ ሰበቢ ኡመትን ዸጋን ኑ ቱመ ጄዸኒ ሶዳተኒፍ ሁምነት ህንፈየደምኔ።   


27 ኤርገሞተስ ፍደኒ፣ አከ ሉብን ኦል ኣናን እሳን ቆሩፍ ፉለ ያኢ ይሁዶታ ዱረ እሳን ዸዻበቺሰን።  
28 ሉብች ኦል ኣናንስ፣ “ኑ አከ እስን መቃ ከናን ህንበርሲስኔ ጀቤስኔ እስን አጀጅኔ ቱሬ፤ እስን ገሩ በርሲሰኬሰኒን ዬሩሳሌም ጉተኒርቱ፤ አከ ኑ እት ጋፈተምቶተ ዺገ ነምቸ ከና ታኑ ኑ ጎቹ በርባዱ” ጄዼ።   


29 ጴጥሮሲፊ ኤርገሞትን ካን ገሩ አከነ ጄዸኒ ዴብሰን፤ “ኑ ነማፍ አጀጀሙረ ዋቃፍ አጀጀሙ ቀብነ!  
30 ዬሱስ እሰ እስን ፈኖረት ፈንፍተኒ አጄፍተን ሰነ ዋቅን አቦቲኬኛ ወረ ዱአን ኬሳ እሰ ካሴረ።  
31 ዋቅን አከ እን እስራኤሊፍ ቀልቢ ጅጂረቹፊ ዺፈመ ጩቡ ኬኑፍ ጄዼ ቡልቻፊ ፈይሳ ጎዼ ምርገ ኦፊት ኦል ኦል እሰ ቀቤ።  
32 ኑ ዹገ ባቶተ ዋን ከናት፤ አከሱመስ ሀፉር ቁልቁሉን ዋቅን ወረ እሳፍ አጀጀመኒፍ ኬኔ ሱን ዹገ በኣ ዋን ከናት።”   


33 እሳንስ ዮሙ ዋን ከነ ዸገአንት አከ መሌ ኣሪዻን ጉጉበተኒ ኤርገሞተ አጄሱፍ መርአተን።  
34 ፈሪስች ገማልያል ጄዸሙ፣ በርሲሳን ሴራ ከን ነምን ሁንድ ከበጁ ቶኮ ገሩ ወልዳ ይሁዶታ ኬሰ ዻበቴ አከ ኤርገሞትን ሱን ዬሮፍ ገድ ባፈመን አጀጄ።  
35 እንስ አከነ እሳኒን ጄዼ፤ “ያ ነሞተ እስራኤል፣ ዋን ጀረ ከነ ጎቹፍ ዴምተን ኬሰት ኦፍ ኤገዻ።  
36 በረ ዼራን ዱረ ቶይዳስ አከ ዋን ነመ ጉዳ ተኤት ኦፍ እላሌ ካናን ነሞትን ገረ ዽበ አፉሪት ሄደመን እሰ ፋነ ቡአን፤ እን ንአጄፈሜ፤ ዱካ ቡቶትንሳ ንብትኔፈመን፤ አከሱማን በደንስ።  
37 ነምቸ ከነ ቦዴሞ ይሁዳን፣ ነምን ገሊላ በረ ለኮብሰ ሰባ ኬሰ ከኤ ነመ ባይኤ ኦፍት ኩተቴ፤ እንስ ንአጄፈሜ፤ ወር እሰ ፋነ ቡአንስ ንብትናአን።  
38 ከናፉ ዱቢ ከነ ኬሰት አን እስንትን ህመ፤ ነሞተ ከነ ገድ ዺሳ! ሃዴመን! መሪንሳኒ ዮካን ሆጂንሳኒ ኩን ዮ ዋን ነመራ ዹፌ ተኤ ንበደ።  
39 ዮ ዋን ዋቀራ ዹፌ ተኤ ገሩ ጀረ ከነ ዾዉ ህንደንዴሰን፤ እስን መታንኬሰንዩ አከ ኡቱ ዋቃን ወል ሎልተኑ ህንአርገምኔ ኦፍ ኤገዻ!”   


40 እሳንስ ጎርሰሳ ፉዸተን፤ ኤርገሞተ ሰነስ ኦል ዋመኒ ገረፈን፤ አከ እሳን መቃ ዬሱሲቲን ዋ ህንዱበትኔስ አጀጀኒ ገድ እሳን ዺሰን።   


41 ኤርገሞትንስ አከ መቃ ሰናፍ ጄዸኒ ቃነአኒፍ ዋን ገኡምሰ አርገተኒፍ አከ መሌ ገመዳ ፉለ ወልዳ ዱራ ዴመን።  
42 እሳንስ ጉዩመ ጉያን መነ ቁልቁሉማት፣ መነ ነማትስ ኡቱ ገርገር ህንኩትን አከ ዬሱስ ክርስቶስ ተኤ በርሲሳ፣ ለለባስ ቱረን።    

ነሞትን ቶርበ ፍለተሙ እሰኒ 
 

1 በረ ሰነ ኬሰ ዮሙ ባይእን በረቶታ ደበለማ ዴሜት ይሁዶትን ግሪኮተ ኬሰ ጅራተን እብሮተት ጉንጉመን፤ ሃዾትን ህዬሳ * ይሁዶታ ኛተ ጉያ ጉያን ህረሙ ኬሰት ሀጩጨመኒ ቱረኒቲ።  
2 ከናፍ ኤርገሞትን ኩዸ ለማን በረቶተ ሁንደ ወልት ቀበኒ አከነ ጄዸኒን፤ “ማዲ ተጃጅሉፍ ጄኔ ዱቢ ዋቃ በርሲሱ ዺሱን ኑፍ ቀጄላ ምት።  
3 ከናፍ ያ ኦቦሎተ እስን ነሞተ መቃ ጋሪ ቀበን ከኔን ሀፉረ ቁልቁሉፊ ኦጉማን ጉተመን ቶርበ ግዱኬሰኒ ፍለዻ። ኑስ እት ጋፈተመ ከነ እሳንት ኬንኔ፣  
4 ዋቀ ከዸቹፊ ዱቢሳ በርሲሱት ጀባትና።”   


5 ወን እሳን ጄዸንስ ቱተ ሰነ ሁንደ ገመቺሴ። እሳንስ እስጥፋኖስ ነምቸ አመንቲፊ ሀፉረ ቁልቁሉዻን ጉተሜ ቶኮ፣ አከሱመስ ፊልጶሲፊ ጵሮኮሮስን፣ ኒቃሮናፊ ጢሞና፣ ጰርሜናፊ ኒቆላዎስ ነምቸ አንጦኪያ እሰ አመንቲ ይሁዶታት ገሌ ሰነ ፍለተን።  
6 እሳንስ ጀረ ከነ ፉለ ኤርገሞታ ዱረ ዻበን፤ ኤርገሞትንስ ከዸተኒፊ ሀርከ እሳንረ ካአን።   


7 ዱቢን ዋቃ ንበበልአቴ፤ ባይእን በረቶታስ ዬሩሳሌም ኬሰት አከ መሌ ደበለሜ፤ ሉቦትን ሄዱን አመንቲ ከናፍ አጀጀመን።   

እስጥፋኖስ ቀበሜ 
 

8 እስጥፋኖስ አያናፊ ሁምነ ዋቃቲን ጉተሜ ድንቂፊ መለቶ ጉርጉዳ ነሞተ ግዱት ሆጄቴ።  
9 ምሴንሶትን መነ ሰገዳ ወረ፣ “ነሞተ ብልሶመን” ጄዸመን፣ ጄቹንስ ይሁዶትን ቀሬናፊ እስክንድርያዻ ዹፈን አከሱመስ ይሁዶትን ኪልቅያፊ አስያዻ ዹፈን ቶኮ ቶኮ እስጥፋኖሲን ሞርሙ ጀልቀበን።  
10 እሳን ገሩ ኦጉማሳ ዮካን ሀፉረ ቁልቁሉ እን እቲን ዱበቱ ሰናን ሞርሙ ህንደንዴኜ።   


11 ከናፉ አከ እሳን፣ “ኑ ኡቱ እስጥፋኖስ ሙሴፊ ዋቀረት ዱቢ አረብሶ ዱበቱ ዸጌኜረ” ጄዸኒፍ ዾክሳን ነሞተ ቶኮ ቶኮ ሶሶበተን።   


12 እሳንስ ኡመተ፣ ማንጉዶታፊ በርሲስቶተ ሴራ ከካሰን። እስጥፋኖሲንስ ቀበኒ ፉለ ወልዳ ይሁዶታ ዱረት እሰ ዽኤሰን።  
13 ዹገ ባቶተ ሶብዱስ ቆጴፈተን፤ እሳንስ አከነ ጄዸን፤ “ነምች ኩን እዶ ቁልቁሉ ከናፊ ሴራን ሞርሙ ተኩማ ህንዺፍኔ።  
14 ኑ እሳ፣ ‘ዬሱስ ነምን ናዝሬት ኩን እዶ ከነ ንዲገ፤ ሴረ ሙሴን ኑ ኬኔስ ንጌደረ’ ጄዹ ዸጌኜረ።”   


15 ወር ወልዳ ሰነ ኬሰ ቱረን ሁንድ እጀ በባሰኒ እስጥፋኖስን እላለኒ አከ ፉልሳ አኩመ ፉለ ኤርገማ ዋቃ ተኤ አርገን።    

 7

ሃሳ እስጥፋኖስ 
 

1 ሉብን ኦል ኣናንስ፣ “ወን ኩን ዹጉማ?” ጄዼ እሰ ጋፈቴ።   


2 እንስ አከነ ጄዼ ዴብሴ፤ “ያ ኦቦሎታፊ ያ አቦቲ፣ ሜ ነ ዸገኣ! ዋቅን ኡልፍና፣ ዬሮ አባንኬኘ አብረሃም መስጴጦምያ ኬሰ ቱሬት፣ ኡቱ እን ብየ ካራን ህንዸቅን እሰት ሙልአቴ።  
3 ዋቅንስ፣ ‘ብየኬቲፊ ሰበኬ ዺሲቲ ገረ ብየ አን ስ አርግሲሱ ዸቅ’* ጄዼን።   


4 “እንስ ብየ ከልዶታቲ በኤ ዸቄ ካራን ኬሰ ጅራቴ። ኤርገ አባንሳ ዱኤሞ ዋቅን አቺ እሰ ባሴ ብየ እስን አመ ኬሰ ጅራተን ከነት እሰ ኤርጌ።  
5 ተኡስ ዋቅን ዻለ ቶኮሌ፣ ለፈ ታኩ ቶክቲሌ ብየ ሰነ ኬሰት ህንኬንኔፍ፤ ገሩ ዋቅን አከ አብረሃሚፊ ሰኚሳ ወረ እሳን ቦዴቲፍ ብየ ሰነ አኩመ ቀቤኛት ኬኑፍ ዋዳ ገሌፍ። አብረሃም ዬሮ ሰነ እጆሌ ቶኮሌ ህንቀቡ ቱሬ።  
6 ዋቅን አከነ ጄዼ ከራ ከናን እሰት ዱበቴ፤ ‘ሰኚንኬ ብየ ከንሳ ህንተእን ኬሰት አለጋ ተአ፤ ወጋ ዽበ አፉርስ ንገርቦምፈመ፤ ንጩንቁርፈመስ።’  
7 ዋቅን አከነ ጄዼ፤ ‘አን ገሩ ሰበ እሳን አኩመ ገርቦታት ተጃጅለን ሰነ ነንአደበ፤ ኤርገሲሞ እሳን ብየ ሰና በአኒ ለፈ ከነት ነ ዋቄፈቱ።’†  
8 ዋቅንስ ከኩ ዸግነ ቀባ አብረሃሚፍ ኬኔ፤ አብረሃምስ አባ ይስሃቅ ተኤ ጉያ ሰዴተፋት ዸግነ እሰ ቀቤ፤ ይስሃቅስ ኤርገሲ አባ ያቆብ ተኤ፤ ያቆብሞ አባ አቦቲ ጎሶተ ኩዸ ለማኒ ተኤ።   


9 “አቦቲን ሱንስ ዋን ዮሴፍት ህናፈኒፍ አከ እን ብየ ግብጥት ገርበ ተኡፍ እሰ ጉርጉረን፤ ዋቅን ገሩ እሰ ወጅን ቱሬ፤  
10 ረክነሳ ሁንደ ኬሳ እሰ ባሴ፤ ዋቅንስ ፉለ ፈረኦን ሞትቸ ግብጥ ዱረት ኡልፍናፊ ኦጉማ ዮሴፊ ኬኔ፤ ፈረኦንስ ብየ ግብጢፊ መነ ሞቱማሳ ሁንደረት ቡልቻ እሰ ጎዼ።   


11 “በሩመ ሰነ ብየ ግብጢፊ ብየ ከነኣን ሁንደት ቤል ቡኤ ረክነ ጉዳ ፍዴ፤ አቦቲንኬኘስ ዋን ኛተን ቶኮሌ አርገቹ ህንደንዴኜ።  
12 ያቆብስ አከ ግብጥ ኬሰ ምዻን ጅሩ ዸጌኛን ዬሮ ጀልቀባቲፍ አቦቲኬኘ አች ኤርጌ።  
13 እመለሳኒ ለመፋረትስ ዮሴፍ ኤኙማሳ ኦቦሎተሳት ህሜ፤ ፈረኦንስ ዋኤ ኦቦሎተ ዮሴፍ ቤኬ።  
14 ዮሴፍስ ኤርገሲ ነመ ኤርጌ አባሳ ያቆቢፊ ማቲሳ ሁንደ ጄቹንስ ወሉመት ቀባት ነመ 75 ዋምስሴ።  
15 ያቆብስ ግብጥት ገድ ቡኤ፤ እንስ፣ አቦቲንኬኘስ አችት ዱአን።  
16 ሬፍሳኒስ ሼኬምት ጌፈሜ ለፈ አዋላ ከን አብረሃም እጆሌ ሀሞርራ ሆሪ ወዪቲን ብቴ ቱሬ ሰነት አዋለሜ።   


17 “አኩመ ዬሮን ዋዳ ዋቅን አብረሃሚፍ ገሌ ሱን እት ራወተሙ ዽኣቻ ዹፌን ባይእን ሰበኬኛ ግብጥ ኬሰት አከ መሌ ጉደቴ።  
18 ኤርገሲ ሞቲን ዋኤ ዮሴፍ ህንቤክን ሃራን ቶኮ ቡልቻ ግብጥ ተኤ።  
19 እንስ አከ መሌ ሰበኬኘ ጩንቁርሴ፤ አቦቲኬኘስ አከ ዳእመንሳኒ ዹመኒፍ አከ እሳን ገድ ገተን ድርቅሲሴ።   


20 “ዬሮን ሙሴን ዸለቴስ ዬሩመ ከነ ቱሬ፤ እንስ ፉለ ዋቃ ዱረት ሚዸጋ ቱሬ፤ ጅአ ሰዲፍስ መነ አባሳት ኩኑንፈሜ ጉደቴ።  
21 ዮሙ እን አለት ገተሜት እንተል ፈረኦን ፉዸቴ አከ እልመሼት እሰ ጉድፈቴ።  
22 ሙሴን ኦጉማ ወረ ግብጥ ሁንደ በረቴ፤ እንስ ዱቢሳቲፊ ሆጂሳቲን ጀባ ቱሬ።   


23 “ሙሴን ዮሙ ኡሙሪንሳ ወጋ 40 ጉቴት ዸቄ ኦቦሎተሳ እጆሌ እስራኤል እላሉ ሙርቴሴ።  
24 ሙሴንስ ኡቱ ነምን ግብጥ ቶኮ ነመሳኒ ቶኮ ሚዹ አርጌ። ከናፍስ ነመሳኒ ገርጋሩ ዸቄ ነምቸ ግብጥ ሰነ አጄሱን ሃሎ ባሴፍ።  
25 ሙሴን ዋን ሰብንሳ አከ ዋቅን ከራሳቲን ሰበ እስራኤል ፉሩ ሁበቱ ሴኤ ቱሬ፤ ሰብን ሱን ገሩ ህንሁበትኔ።  
26 ጉያ እት ኣኑትሞ ኡቱ ነሞትን እስራኤል ለመ ወል ሎለኑ እት ዹፌ፣ ‘ጀረነ፣ እስን ኦቦሎተ ወሊት፤ ዮስ ማሊፍ ወል ሚቱሬ?’ ጄዼ ወልት አራርሱ ያሌ።   


27 “ነምች ህርያሳ ሚዻ ቱሬ ሱን ገሩ ሙሴ አች ኦፍራ ደርበቴ አከነ ጄዼ፤ ‘ኤኙቱ ኑረት ቡልቻፊ አባ ሙርቲ ስ ጎዼ?  
28 አኩመ ከሌሰ ነምቸ ግብጥ አጄፍቴ ሰነ አነሌ አጄሱ በርባዳ?’‡  
29 ሙሴንስ ዋን ከነ ዸጌኛን ብየ ሚድያንት በቀቴ ገልቱ ተኤ አች ጅራቴ፤ አችትስ እልማን ለመ ዸልቼ።   


30 “ኤርገ ወጋን አፉርተምን ደርቤ ቦዴስ ኤርገማን ዋቃ ቶኮ ገሞጂ ናኖ ቱሉ ሲና ኬሰት ደገለ ቦበኡ ኬሳ አረበ እብዳ ኬሳን ሙሴት ሙልአቴ።  
31 እንስ ዋን ከነ አርግናን ዋን አርጌ ሰነ ድንቅፈቴ። ዮሙ እላሉፍ እት ዽኣቴትስ ሰገሌ ጎፍታ ዸገኤ።  
32 ሰገሌን ሱንስ፣ ‘አን ዋቀ አቦቲኬቲ፣ ዋቀ አብረሃም፣ ከን ይስሃቂፊ ከን ያቆብ’§ ጄዼን። ሙሴንስ ንሆለቴ፤ እላሉስ ንሶዳቴ።   


33 “ጎፍታንሞ አከነ ጄዼን፤ ‘ሰበቢ እዶን አት ዻበቱ ኩን ቁልቁሉ ተኤፍ ኮጴኬ ባፈዹ።  
34 አን አከ ሰብንኮ ብየ ግብጥ ኬሰት ጩንቁርፈማ ጅሩ ዹጉማን አርጌረ፤ ቦእቸሳኒስ ዸገኤ እሳን ብልሶምሱፍ ጄዼ ገድ ቡኤረ፤ ኤጋ ኮቱ ግብጥን ዴብሴ ስኤርጋቲ።’*   


35 “ነምን እሳን፣ ‘ኤኙቱ ቡልቻፊ አባ ሙርቲ ስ ጎዼ?’ ጄዸኒ ቱፈተን ሱን ሙሴዹመ ከነ። እሰስ ዋቅን አከ እን ቡልቻፊ ፉራሳኒ ተኡፍ ሀርከ ኤርገማ ዋቃ ከን ደገለ ኬሳን እሰት ሙልአቴ ሰናቲን ኤርጌ።  
36 እንስ ግብጥ ኬሰት፣ ገላነ ዲማረት አከሱመስ ወጋ 40 ገሞጂ ኬሰት ድንቂፊ መለቶ ሆጄቻ ግብጥ ኬሳ እሳን ባሴ።   


37 “ሙሴን ኩን እሱመ ሰበ እስራኤሊቲን፣ ‘ዋቅን ሰቡመኬሰን ኬሳ ራጂ አከኮቲ ቶኮ እስኒ ካሰ’† ጄዼ ሰናዸ።  
38 እንስ፣ ኤርገማ ዋቃ ከን ቱሉ ሲናረት እሰት ዱበቴ ሰናፊ አቦቲኬኘ ወጅን ገሞጂ ኬሰት ወልዳ ኬሰ ቱሬ፤ ዱቢ ጅራታስ ኑት ኬኑፍ ፉዸቴ።   


39 “አቦቲንኬኘ ገሩ እሳፍ አጀጀሙ ድደን፤ ቆደ አጀጀሙ እሰ ቱፈተኒ ገራሳኒቲንስ ገረ ግብጥት ዴብአን።  
40 ኣሮኒንስ፣ ‘ዋቆተ ኑ ዱረ ዴመን ኑ ቶልች፤ ሙሴን ብየ ግብጢ ኑ ባሴ ሱን ማል አከ ተኤ ህንቤክኑቲ!’‡ ጄዸን።  
41 ዬሮን እሳን ዋቀ ቶልፈማ ብፈ ጀቢቲን ቆጴፈተንስ በሩመ ሰነ፤ እሳንስ ዋቀ ሰናፍ ኣርሳ ዽኤሰኒ ዋኑመ ሀርከሳኒቲን ቶልፈሜ ሰናፍ አያነ ኡልፍና አያኔፈተን።  
42 ዋቅን ገሩ እሳንራ ገረገሌ አከ እሳን ሁምኖተ ሰሚራ ዋቄፈተኒፍ እሳን ዺሴ። ኩንስ ዋን ክታበ ራጆታ ኬሰት በሬፈሜ ሰናን ወል ፈካተ፤ እንስ አከነ ጄዸ፤  

“ ‘ያ መነ እስራኤል እስን ወጋ 40 ገሞጂ ኬሰት  

ተኩማ ኣርሳፊ ኬና ናፍ ፍደኒርቱ?   


43 እስን ፈኪ ዋቆተ ዋቄፈቹፍ ቶልፈተኒ ጄቹንስ  

ዱንካነ ሞሌኪቲፊ §  

ኡርጂ ዋቀኬሰን ራፋ * ኦል ቀብደኒርቱ።  

ከናፉ አን ብየ ባብሎኒን ገማት እስን አርአ።’†   


44 “አቦቲንኬኘ ገሞጂ ኬሰት ዱንካነ ዹገ በኡምሳ ኦፍ ብራ ቀቡ ቱረን። ዱንካን ሱንስ አኩመ ዋቅን አከ ሙሴን አኩመ ብፈ አርጌ ሰናት ሆጄቱፍ እሰ ቀጄልቼት ሆጄተሜ ቱሬ።  
45 አቦቲንኬኘስ ዱንካንቸ ፉዸተኒ ብየ ሰበ ዋቅን እሳን ዱራ አርኤ ባሴ ሰናት እያሱ ወጅን ገለን፤ ዱንካን ሱን ሀመ በረ ዳዊቲት ብየ ሰነ ቱሬ።  
46 ዳዊትስ ፉለ ዋቃ ዱረት ፉዸተመ አርገቴ ዋቀ ያቆቢቲፍ መነ ጅሬኛ እጃሩፍ ከዸቴ።  
47 ገሩ ከን መነ ሰነ እጃሬፍ ሶሎሞን ቱሬ።   


48 “ተኡስ ዋቅን ዋን ሁንዳ ኦሊ መነ ሀርክ ነማ እጃሬ ኬሰ ህንጅራቱ፤ ኩንስ አኩመ ራጅች አከነ ጄዼ ዱበቴዸ፦   


49 “ ‘ሰሚን ቴሶኮት፤  

ለፍትስ ኤጄተ ሚለኮቲት።  

ዮስ እስን መነ አከሚ ናፍ እጃርቱሬ?  

ጄዸ ጎፍታን፤  

ዮካን ለፍት ቦቆናኮቲ ኤሰ ተአ?   


50 ዋን ከነ ሁንደ ሀርክኮ ህንሆጄትኔ?’‡   


51 “ያ ነሞተ መተ ጀቤዪነነ! ገራንኬሰን ህንአመኑ፤ ጉርኬሰንስ ህንዸገኡ! እስን ዬሮ ሁንደ ሀፉረ ቁልቁሉን ሞርምቱ፤ አኩመ አቦቲንኬሰን ጎዸን ሰነ እስንስ ጎቱ።  
52 ራጂን አቦቲንኬሰን ህንአርአትን ቶኮዩ ጅራ? እሳን ወረ ዱራን ዱርሰኒ ዹፋቲ እሰ ቀጄላ ሰና ህመንሌ ንአጄሰን፤ እስንስ አመ እሰ ደበርስተኒ ኬንተኒ አጄፍተኒርቱ፤  
53 ወር ከራ ኤርገሞታቲን ሴረ ፉዸተኒ ሴረ ሰናፍ አጀጀሙ ድደንስ እስኑመ።”   

እስጥፋኖስ ዸጋን ቱመሜ 
 

54 እሳንስ ዮሙ ዋን ከነ ዸገአንት ኣሪን ጉጉበተኒ እሰት ጭኒነተን።  
55 እስጥፋኖስ ገሩ ሀፉረ ቁልቁሉን ጉተሜ ገረ ሰሚ ኦል እላሌ ኡልፍነ ዋቃቲፊ ዬሱስንስ እሳ ምርገ ዋቃ ዻበቴ ጅሩ አርጌ።  
56 እንስ፣ “አን ኩኖ ሰሚን በነሜ፣ እልመ ነማስ እሳ ምርገ ዋቃ ዻበቴ ጅሩ ነንአርገ” ጄዼ።   


57 ከነረት እሳን ሁንድ ጉረሳኒ ቀበተኒ ሰገሌ ጉዳን እያ እሰት ግርሰን።  
58 መጋላ ኬሳስ ገድ እሰ ባሰኒ ዸጋን እሰ ቱሙ ጀልቀበን። ዬሮ ሰነ ዹገ ባቶትን ኡፈተሳኒ ሚለ ደርገጌሰ ሳዉል ጄዸሙ ቶኮ ጀለ ኬወተን።   


59 እስጥፋኖስስ ኡቱ እሳን ዸጋን እሰ ቱማ ጅረኑ፣ “ያ ጎፍታ ዬሱስ፣ ሀፉረኮ ፉዸዹ” ጄዼ ከዸቴ።  
60 ጅልቤንፈቴስ ሰገሌ ጉዳዻን፣ “ያ ጎፍታ፣ ጩቡ ከነ እሳንት ህንለካእን!” ጄዼ እዬ፤ እንስ ኤርገ ዋን ከነ ዱበቴ ቦዴ ንዱኤ።    

1 ሳዉልስ አጄፈሙ እስጥፋኖስረት ነሞታን ወሊ ገሌ ቱሬ።  

አርአተመ ወልዳ ክርስታና 
 
ጉዩመ ሰነ ወልዳ ክርስታና እሼ ዬሩሳሌም ጅርቱት አርአተምን ጉዳንሳ ከኤ፤ ኤርገሞተ መሌ ወር ካን ሁንድኑ ብየ ይሁዳቲፊ ሰማርያ ሁንደ ኬሰ ብብትናአን።  
2 ነሞትን ዋቀ ሶዳተንስ እስጥፋኖስን አዋለን፤ ቦእቸ ጉዳስ ቦአኒፍ።  
3 ሳዉል ገሩ ወልዳ ክርስታና በሌሱ ጀልቀቤ፤ እንስ መነ ቶኮራ ገረ መነ ብራ ዸቄ ዺራፊ ዱበርቲ ለፈረ ሀርክሴ መነ ህዻት ገልቻ ቱሬ።   

ፊልጶስ ሰማርያ ኬሰት 
 

4 ወር ብትናአን ሱን ለፈ ዸቀን ሁንደት ዱቢ ሰነ ለለበን።  
5 ፊልጶስስ ገረ መጋላ ሰማርያ ቶኮት ገድ ቡኤ አችት ክርስቶስ ለለቤ።  
6 ነሞትን ሱንስ ዮሙ ዋን ፊልጶስ ዱበቱ ዸገአኒ ድንቂ እን ሆጄቱ አርገንት ሁንድሳኒ ቀልቤፈተኒ እሰ ዸገአን።  
7 ሀፉር ጡራኣንስ ሰገሌ ጉዳን እዬ ነመ ሄዱ ኬሳ በኤ፤ ወር ላምሸአኒፊ ወር ናፈተን ባይኤንስ ንፈየን።  
8 ከናፍስ ገመቹ ጉዳቱ መጋላ ሰነ ኬሰት ተኤ።   

ስሞን ፈልፈልትቸ 
 

9 ገሩ ዬሮ ሰናን ዱረ ነምች ስሞን ጄዸሙ ቶኮ መጋላ ሰነ ኬሰት ፈልፈለ ሆጄቴ ነሞተ ሰማርያ ሁንደ ድንቅሲሳ ቱሬ፤ እንስ አከ ዋን ነመ ጉዳ ተኤት ኦፍ ሄዳ ቱሬ።  
10 ነሞትን ሁንድኑ ጥና ጉዳን ቀልቢሳኒ ገረሳት ዴብፈተኒ፣ “ነምች ኩን ሁምነ ዋቃ እሰ ‘ሁምነ ጉዳ’ ጄዸሙ ሰናዸ” ጄዸኒ እሰ ሳደን።  
11 ነሞትን ሱንስ ሰበቢ እን ዬሮ ዼራ ፈልፈለሳቲን እሳን ድንቅሲሴፍ ቀልቢሳኒ ገረሳት ዴብፈተን።  
12 ገሩ ዮሙ ፊልጶስ ወንጌለ ዋኤ ሞቱማ ዋቃቲፊ መቃ ዬሱስ ክርስቶስ ለለቤት አመነኒ ዺራ ዱበርቲን ጩጰመን።  
13 ስሞን መታንሳዩ አመኔ ጩጰሜ። እንስ መለቶፊ ድንቂ አርጌ ሰነ ድንቅፈቻ ፊልጶስ ወጅን ዴሜ።   


14 ኤርገሞትን ዬሩሳሌም ቱረን አከ ወር ሰማርያ ዱቢ ዋቃ ፉዸተን ዸገአኒ ጴጥሮሲፊ ዮሀንስን እሳንት ኤርገን።  
15 ኤርገሞትን ሱንስ ዮሙ አች ገአንት አከ እሳን ሀፉረ ቁልቁሉ አርገተኒፍ ንከዸተኒፍ፤  
16 ሀፉር ቁልቁሉን እሳን ኬሳ ነመ ቶኮረሌ ህንቡኔ ቱሬቲ፤ እሳን መቃ ጎፍታ ዬሱስ ቆፋን ጩጰመኒ ቱረን።  
17 ጴጥሮሲፊ ዮሀንስ ሀርከሳኒ ጀረ ሰነረ ከካአን፤ እሳንስ ሀፉረ ቁልቁሉ አርገተን።   


18 ስሞን ፈልፈልትችስ አከ ዬሮ ኤርገሞትን ሀርከሳኒ ነመረ ካአን ሀፉር ቁልቁሉን ነማ ኬነሙ አርግናን ኤርገሞታፍ ሆሪ ኬኔ፣  
19 “አከ ነምን አን ሀርከ እረ ካኡ ሁንድ ሀፉረ ቁልቁሉ አርገቱፍ ደንዴቲ ከነ አናፍሌ ኬና” ጄዼን።   


20 ጴጥሮስ ገሩ አከነ ጄዼ ዴብሴፍ፤ “ሰበቢ አት ኬና ዋቃ ዋን ሆሪን ብተቹ ደንዴሱ ሴቴፍ ሆሪንኬ ሱመ ወጅን ሃበዱ!  
21 ገራንኬ ፉለ ዋቃ ዱረት ዋን ቀጄላ ህንተእኒፍ አት ተጃጅለ ከነ ኬሰት ቆደ ዮካን ጨራ ህንቀብዱ።  
22 ከናፍ ሀምነኬ ከነራ ዴብኢቲ ጎፍታ ከዸዹ፤ እን ያደ ገራኬቲ ከነ ሲፍ ዺሰ ተኣቲ።  
23 አን አከ አት ያደ ሀዻኣን ጉተምቴፊ አከ አት ገርብቸ ጩቡ ታቴ ነንአርገ።”   


24 ስሞንስ፣ “አከ ወን እስን ጄተን ኩን ቶኮዩ ነረ ህንጌኜፍ ጎፍታ ናፍ ከዸዻ” ጄዼ ዴብሴ።   


25 ጴጥሮሲፊ ዮሀንስ ኤርገ ዹጋ በአኒ ዱቢ ጎፍታስ ለብሰኒ ቦዴ ገንዶተ ሰማርያ ሄዱ ኬሰት ወንጌለ ለለባ ዬሩሳሌምት ዴብአን።   

ፊልጶሲፊ ነምቸ እቶጵያ ቶኮ 
 

26 ኤርገማን ጎፍታ ቶኮስ ፊልጶሲን፣ “ከኢቲ ከራ ክባቲን ገረ ዳንዲ ዬሩሳሌሚ በኤ ጋዛት ገድ ቡኡ ሰና ዸቅ” ጄዼ፤ ዳንዲን ሱንስ ዳንዲ ገሞጂት።  
27 እንስ ከኤ ዴሜ፤ ከራሳረትስ ጡኣሺ እቶጵያ ቶኮ ጄቹንስ ቆንዳልትቸ ህንደኬ ሞትቲ ሰበ እቶጵያ ከን ቀቤኘሼ ሁንደረት እት ጋፈተማ ተኤ አርጌ፤ ቆንዳል ሱን ሰገዱፍ ጄዼ ዬሩሳሌም ዸቄ ቱሬ።  
28 እንስ ዬሮ ብየሳት ዴብኡ ጋሪሳረ ታኤ ክታበ እሳያስ ራጅቻ ዱብፈቻ ቱሬ።  
29 ሀፉር ቁልቁሉንስ ፊልጶሲን፣ “ዸቂቲ ጋሪ ሰነት ዽኣዹ” ጄዼ።   


30 ፊልጶስስ ጋሪ ሰነት ፊጌ ኡቱ ነምች ሱን ክታበ እሳያስ ራጅቻ ዱብፈቱ ዸገኤ፣ “አት ዋን ዱብፈቱ ከነ ንሁበታ?” ጄዼ ጋፈቴ።   


31 ነምችስ፣ “ዮ ነምን ናፍ ህንእብስን አን አከሚን ሁበቹ ደንደአ?” ጄዼ። እንስ አከ ፊልጶስ ኦል በኤ እሰ ብረ ታኡፍ ዋመቴ።   


32 ኩታን ክታባ ከን ጡኣሺን ሱን ዱብሳ ቱሬ እሰ ከነ፦  

“እን አኩመ ሆላ እዶ ቀልማት ጌፈሜ፣  

ዮካን አኩመ እልሞ ሆላ  

ከን ፉለ ነመ ርፌንሰ እራ ሙሙሩ ዱረት ጨልእሱ  

አከሱመ አፋንሳ ህንሳቀትኔ።   


33 እን ጩንቁርፈሙሳቲን ሙርቲ ቀጄላ ዾወተሜ፤  

ኤኙቱ ዋኤ ሰኚሳ ዱበቹ ደንደአ?  

ጅሬኝሳ ለፈራ ፉዸተሜራቲ።”*   


34 ጡኣሺን ሱንስ ፊልጶሲን፣ “ራጂን ሱን ዋኤ ኤኙ ዱበተ? ዋኤ መታሳሞ ዋኤ ነመ ብራት? ማሎ ሜ ነት ህም!” ጄዼ ጋፈቴ።  
35 ፊልጶስስ ኩታዹመ ክታባ ሰናን አፋን ሳቀቴ ኦዱ ጋሪ ዋኤ ዬሱስ እሰት ህሜ።   


36 እሳንስ ኡቱ ከራ ዴመኑ ብሻንት በአን፤ ጡኣሺን ሱንስ፣ “ኩኖ ብሻን አስ ጅረ፤ ዮስ ማልቱ ጩጰሙ ነ ዾወሬ?” ጄዼን።  

[  
37 ፊልጶስስ፣ “አት ዮ ገራኬ ጉቱን አመንቴ ጩጰሙ ንደንዴሰ” ጄዼን።  

ነምችስ ዴብሴ፣ “አከ ዬሱስ ክርስቶስ እልመ ዋቃ ተኤ አን ነንአመነ” ጄዼ።]†  
38 እንስ አከ ጋሪን ሱን ዻበቱ አጀጄ፤ እሳን ለማኑ ዸቀኒ ብሻን ሴነን፤ ፊልጶስስ እሰ ጩጴ።  
39 ዮሙ እሳን ብሻን ኬሳ በአንትስ ሀፉር ጎፍታ ፊልጶስን ፉዸቴ፤ ጡኣሺን ሱንስ ኤርገሲ እሰ ህንአርግኔ፤ ገሩ ገመዳ ከራሳ እት ፉፌ።  
40 ፊልጶስሞ አዞጦንት አርገሜ፤ እንስ ሀመ ቂሳርያ ገኡት መጋላወን ሁንደ ኬሰት ወንጌለ ለለባ ደርቤ።    

ሳዉል ጅጂረሜ 
 
9፥1‑19 ኩወፈ – ሆጂ 22፥3‑16፤ 26፥9‑18  


1 ግዱዹመ ሰነ ሳዉል በረቶተ ጎፍታ አጄሱፍ ዻደቻ ገረ ሉበ ኦል ኣና ዸቄ፣  
2 ነመ ከራ ከነረ ጅሩ ከምዩ ዺረስ ዱበርቲስ ዮ አርገቴ አከ ህዼ ዬሩሳሌምት ጌሱፍ አከ ሉብን ሱን ገረ መኔን ሰገዳ ከኔን ደማስቆ ጅረኒት ጠለያወን እሳፍ በሬሱፍ እሰ ከዸቴ።  
3 ኡቱ እን ዴማ ጅሩ አኩመ ደማስቆት ዽኣቴን አኩመ ተሳ እፍን ቶኮ ሰሚራ ናኖሳት በለቅሴ።  
4 እንስ ለፈት ኩፌ ሰገሌ፣ “ያ ሳዉል፣ ያ ሳዉል፣ አት ማሊፍ ነ አርአተ?” እሳን ጄዹ ቶኮ ዸገኤ።   


5 ሳዉልስ፣ “ያ ጎፍታ፣ አት ኤኙ?” ጄዼ ጋፈቴ።  

እንስ አከነ ጄዼ ዴብሴፍ፤ “አን ዬሱስ እሰ አት አርአቱዸ። አርፊ ወዪ ዺቱን ሱመ ሚዸ።   
6 አመ ከኢ መጋላ ሴን፤ ወን አት ጎቱ ስት ህመማቲ” ጄዼን።   


7 ነሞትን ሳዉል ወጅን ዴማ ቱረንስ ዋን ዱበተን ዸበኒ ዸዻበተን፤ እሳንስ ሰገሌ ዸገአን መሌ ነመ ቶኮሌ ህንአርግኔ።  
8 ሳዉልስ ለፋ ከኤ፤ እንስ ዮሙ እጅሳ በነሜት ሆማ አርጉ ህንደንዴኜ፤ እሳንስ ሀርከሳ ቀበኒ ደማስቆት እሰ ጌሰን።  
9 እጅሳስ ጉያ ሰዲ ጉቱ አርጉ ህንደንዴኜ፤ እንስ ሆማ ህንኛትኔ፤ ሆማስ ህንዹግኔ።   


10 ደማስቆ ኬሰ በረታ አናንያ ጄዸሙ ቶኮቱ ቱሬ። ጎፍታንስ ሙልአታን፣ “ያ ሀናንያ!” ጄዼ እሰ ዋሜ።  

እንስ፣ “ያ ጎፍታ፣ ኩኖ አን አስን ጅረ” ጄዼ ዴብሴ።   


11 ጎፍታንስ አከነ ጄዼን፤ “ከኢ ገረ ዳንዲ ‘ቀጄላ’ ጄዸሙ ሰና መነ ይሁዳ ዸቂቲ ነመ ሳዉል ጄዸሙ ከን ጠርሴሲ ዹፌ ቶኮ እያፈዹ፤ እን ከዸትናረ ጅራቲ።   
12 ሳዉልስ ነመ አናንያ ጄዸሙ ቶኮ እሳ ዹፌ አከ አገርቱንሳ ዴብኡፊፍ ሀርከ እሰረ ካኡ ሙልአታን አርጌ።”   


13 አናንያንስ ዴብሴ አከነ ጄዼ፤ “ያ ጎፍታ፣ አን ዋኤ ነምቸ ከና፣ ሚዻ እን ቁልቁሎተኬ ወረ ዬሩሳሌም ጅራተንረት ሆጄቴ ሁንዱማ ዸገኤረ።  
14 አመስ ወረ መቃኬ ዋመተን ሁንደ ህዹፍ ጄዼ ሉቦተ ሀንገፎተራ ኣንጎ ፉዸቴ ዹፌረ።”   


15 ጎፍታን ገሩ አናንያዻን አከነ ጄዼ፤ “ነምች ኩን ምአኮ ከን አን አከ እን ነሞተ ኦርማቲፊ ሞቶተሳኒ ዱረት፣ ሰበ እስራኤል ዱረትስ መቃኮ ባቱፍ ጄዼ ፍለዼ ዋን ተኤፍ ከኢ ዸቅ!  
16 አን አከ እን መቃኮቲፍ ጄዼ ረከቹ ቀቡ እሰን አርግሲሰ።”   


17 አናንያንስ ዸቄ መነ ሰነ ሴኔ። ሀርከሳስ ሳዉልረ ካኤ፣ “ያ ኦቦሌሰኮ ሳዉል፣ ጎፍታ ዬሱስ እን ኡቱ አት አስ ዹፍቱ ከራረት ስት ሙልአቴ ሱን አከ አት አርግቱፊ አከ አት ሀፉረ ቁልቁሉን ጉተምቱፍ ነ ኤርጌረ” ጄዼ።  
18 ዮሙሱመ ወን አከ ቆላ እጀ ሳዉልራ ሀርጨኤ፤ እን አመስ አርጉ ደንደኤ። ከኤስ ጩጰሜ።  
19 ኛተስ ኛቴ ጀጀባቴ።  

ሳዉል ደማስቆፊ ዬሩሳሌምት ለለቤ 
 
ሳዉል ቡልቲ ገባብዱዻፍ በረቶተ ደማስቆ ጅረን ብረ ቡቡሌ።  
20 እንስ አከ ዬሱስ እልመ ዋቃ ተኤ ዬሩመ ሰነ መኔን ሰገዳ ኬሰት ለለቡ ጀልቀቤ።  
21 ወር እሰ ዸገአን ሁንድኑስ ድንቅፈተኒ አከነ ጄዸን፤ “ነምች ኩን እሱመ ዬሩሳሌም ኬሰት ወረ መቃ ከነ ዋመተን በሌሴ ሰነ ምቲ? አመስ ህዼ ሉቦተ ሀንገፎተት እሳን ጌሱፍ ዹፌ ምቲ?”  
22 ሳዉል ገሩ እቱመ ጀባቻ ዴሜ፤ እንስ አከ ዬሱስ ኩን ክርስቶስ ተኤ ምርከኔሱዻን ይሁዶተ ደማስቆ ኬሰ ጅራተን አፋን ቀበቺሴ።   


23 ኤርገ ጉያን ሄዱን ደርቤ ቦዴስ ይሁዶትን እሰ አጄሱፍ መርአተን።  
24 ሳዉል ገሩ መሪሳኒ ከነ ቤኬ፤ እሳንስ እሰ አጄሱፍ ጄዸኒ ሀልከኒ ጉያ በልበለ መጋላ ሰና ጀቤሰኒ ኤጋ ቱረን።  
25 በረቶትንሳ ገሩ ሀልከኒን ፉዸኒ ጉቦዻን ደላ እራን ደበርሰኒ ገድ እሰ ቡሰን።   


26 እንስ ዮሙ ገረ ዬሩሳሌም ዹፌት በረቶተት ደበለሙ ያሌ፤ እሳንስ ዋን በረታ ተኡሳ ህንአመንኒፍ ሁንድሳኒ እሰ ሶዳተን።  
27 በርናባስሞ ፉዼ ኤርገሞተት እሰ ጌሴ፤ አከ ሳዉል እት ከራት ጎፍታ አርጌ፣ አከ እት ጎፍታን እሰት ዱበቴፊ አከ እን ሶዳ መሌ ደማስቆ ኬሰት መቃ ዬሱሲቲን ለለቤ እሳንት ህሜ።  
28 ሳዉልስ እሳን ወጅን ጅራቴ ዬሩሳሌም ኬሰ ሶዳ መሌ በኤ ገላ ቱሬ፤ መቃ ጎፍታቲንስ እጀ ጀብናን ለለቤ።  
29 ይሁዶተ ግሪኮተ ኬሰ ጅራተን ወጅንስ ዱበቻ እሳኒንስ ሞርከቻ ቱሬ፤ እሳን ገሩ እሰ አጄሱ በርባደን።  
30 ኦቦሎትንስ ዮሙ ዋን ከነ ቤከንት ፉዸኒ ቂሳርያት ገድ እሰ ቡሰን፤ ገረ ጠርሴሲትስ እሰ ኤርገን።   


31 ከናፍስ ወልዳን ክርስታና ይሁዳ፣ ገሊላፊ ሰማርያ ኬሰ ጅርቱ ጉቱማት ነጋ አርገቴ፤ ንጭምቴስ። እሼንስ ሀፉረ ቁልቁሉዻን ጀጀባቴ ሶዳ ጎፍታቲን ጅራቹዻን ባይእናን ጉደቻ ዴምቴ።   

ኤንያፊ ዶርቃ 
 

32 ጴጥሮስ ኡቱ ብየ ሰነ ኬሰ ናነኣ ጅሩ ቁልቁሎተ ሊዳ ኬሰ ጅራተን እላሉፍ ገድ ቡኤ።  
33 አችትስ ነምቸ ላምሸኣ ኤንያ ጄዸሙ ከን ወጋ ሰዴት ስሬረት ሀፌ ቱሬ ቶኮ አርጌ።  
34 ጴጥሮስስ፣ “ያ ኤንያ፣ ዬሱስ ክርስቶስ ስፈይሰ፤ ከኢቲ ስሬኬ አፈዹ” ጄዼን። ኤንያንስ ዮሙሱመ ከኤ።  
35 ነሞትን ሊዳፊ ሰሮና ኬሰ ጅራተን ሁንድኑ እሰ አርገኒ ጎፍታት ዴብአን።   


36 ዮጴ ኬሰስ በረቱ ጣቢታ ጄዸምቱ ቶኮቱ ቱሬ፤ ጣቢታ ጄቹን ዶርቃ ጄቹዸ። እሼንስ ዬሮ ሁንደ ዋን ጋሪ ሆጄት፤ ህዬዪስ ንገርጋርት ቱርቴ።  
37 እሼንስ በሩመ ሰነ ኬሰ ዹኩብሰቴ ዱቴ፤ ሬፈሼስ ዽቀኒ ኩታ ደርቢ ቶኮ ኬሰ ካአን።  
38 ሊዳን ኩን ዮጴት ዽኦ ቱርቴ፤ በረቶትንስ ዮሙ አከ ጴጥሮስ ሊዳ ጅሩ ዸገአንት ነመ ለመ እሰት ኤርገኒ፣ “ማሎ ደፊ ኑ ብረ ገእ!” ጄዸኒ እሰ ከዸተን።   


39 ጴጥሮስስ ከኤ እሳን ወጅን ዴሜ፤ አኩመ እን አች ገኤንስ ገረ ኩታ ደርቢ ሰናት እሰ ጌሰን። ሃዾትን ህዬሳ ሁንድኑ እሰ ብረ ዻበተኒ ኮቲፊ ወያ ብራ ከን ዶርቃን ዬሮ እሳን ወጅን ቱርቴ ሆጄቴ ሰነ እሰት አርግሲሰኒ ቦኣ ቱረን።   


40 ጴጥሮስስ ሁንደሳኒ ገድ ባሴ ጅልቤንፈቴ ዋቀ ከዸቴ፤ ሬፈ ሰነትስ ገረ ገሌ፣ “ጣቢታ ከእ!” ጄዼ። እሼንስ እጀሼ በነቴ ጴጥሮስን አርግቴ፤ ካቴስ ንቴሴ።  
41 እንስ ሀርከ ቀቤ እሼ ካሴ፤ አመንቶታፊ ዱበርቶተ ዽርሶትንሳኒ እራ ዱአን ዋሜ ጅራቱ ታቴ እሳን ፉልዱረ ዻቤ።  
42 ኩንስ ዮጴ ሁንደ ኬሰት ቤከሜ፤ ነሞትን ባይኤንስ ጎፍታት አመነን።  
43 ጴጥሮስስ ዮጴ ኬሰ ጎጋ ዱግዱ ስሞን ጄዸሙ ቶኮ ብረ ጉያ ሄዱ ቱሬ።    

 10

ቆርኔሌዎስ ጴጥሮስን ዋሜ 
 

1 ነምች ቆርኔሌዎስ ጄዸሙ ቶኮ ቂሳርያ ኬሰ ቱሬ፤ እንስ ኩታ፣ “ሁምነ ወራነ ኢጣልያ” ጄዸሙ ኬሰት አጀጃ ዽባ ቱሬ።  
2 ቆርኔሌዎሲፊ ማቲንሳ ሁንድኑ ወረ ዋቃፍ ቡለኒፊ ወረ ዋቀ ሶዳተን ቱረን፤ እንስ ወረ ረከተኒፍ አርጁማዻን ኬነ ቱሬ፤ ዬሮ ሁንደስ ዋቀ ከዸተ ቱሬ።  
3 እንስ ጋፈ ቶኮ ኤርገማ ዋቃ ቶኮ እሳ ገረሳ ዹፌ፣ “ያ ቆርኔሌዎስ!” ጄዹን ጉያ ኬሳ ገረ ሰኣቲ ሰገሊት እፋን እፈት ሙልአታን አርጌ።   


4 ቆርኔሌዎስስ ሶዳን እጀ በባሴ እሰ እላሌ፣ “ያ ጎፍታ፣ ማል በርባደ?” ጄዼ ጋፈቴ።  

ኤርገማን ዋቃ ሱንሞ አከነ ጄዼ ዴብሴ፤ “ከዸትናኬቲፊ ኬናን አት ህዬዪዻፍ ኬንቱ ኣርሳ ያደቻ ተኤ ፉለ ዋቃ ዱረት ኦል በኤረ።  
5 አመ ዮጴት ነመ ኤርጊቲ ስሞን እሰ ጴጥሮስ ጄዸሙ ሰነ አስ ፍችሲስ።  
6 እንስ ነምቸ ጎጋ ዱጉ ከን ስሞን ጄዸሙ ከን መንሳ ቀርቀረ ገላናት አርገሙ ቶኮ ብረ ጅረ።”   


7 ቆርኔሌዎስስ ዮሙ ኤርገማን ዋቃ ከን እሰት ዱበቴ ሱን ዴሜት ተጃጅልቶተሳ ኬሳ ነመ ለመ፣ ወረ እሰ ኤገን ኬሳሞ ሎልቱ ዋቃፍ ቡሉ ቶኮ ዋሜ፣  
8 ዋን ከነ ሁንደ እት ህሜ ዮጴት እሳን ኤርጌ።   

ሙልአተ ጴጥሮስ አርጌ ቶኮ 
 
10፥9‑32 ኩወእ – ሆጂ 11፥5‑14  


9 ጉያ እት ኣኑትስ ኡቱ ወር ኤርገመን ሱን ከራ ጅረኑ፣ ዬሮ መጋላት ዽኣተንት ጴጥሮስ ገረ ሰኣቲ ጀኣት ከዸትናፍ በንቲ መናት ኦል በኤ።  
10 እንስ ቤለኤ ዋን ኛቱ በርባዴ፤ ኡቱ እሳን ቆጴሳፊ ጅረኑስ አከ ዋን ያዳን ፉዸተሜ ተኤ።  
11 ሰሚ በነሜፊ ዋን አከ ወያ በልኣ ቶኮስ እሳ ሮገሳ አፍረኒን ቀበሜ ለፈት ገድ ቡፈሙ አርጌ።  
12 ወያን ሱንስ ብኔንሶተ ሚለ አፉሪ፣ ኡመመወን ለፈረ ሎአኒፊ ስምብሮተ ሰሚ ከኔን ጎሰ ሁንዳ ኦፍ ኬሳ ቀበ ቱሬ።  
13 ሰገሌን ቶኮስ፣ “ያ ጴጥሮስ፣ ከኢቲ ቀለዹ ኛዹ” ጄዼን።   


14 ጴጥሮስ ገሩ ዴብሴ፣ “ያ ጎፍታ፣ ህንተኡ! አን ተኩማ ዋን በልፈማ ዮካን ዋን ጡራኣ ህንኛትኔ” ጄዼ።   


15 ሰገሌን ሱንስ ዬሮ ለመፋ፣ “አት ዋን ዋቅን ቁልቁሌሴን ጡራኣ ህንጄዽን” ጄዼን።   


16 ወን ኩንስ ዬሮ ሰዲ ተኤ፤ ወያን ሱንስ ዮሙሱመ ዴብኤ ሰሚት ኦል ፉዸተሜ።   


17 ኡቱ ጴጥሮስ ዋኤ ሂካ ሙልአተ ሰና ድንቅሲፈቻ ጅሩስ ነሞትን ቆርኔሌዎስ ኤርጌ ሱን መነ ስሞን እያፈቻ ዹፈኒ ከረ ዱረ ዻበተን።  
18 እሳንስ ለለበኒ፣ “ስሞን እን ጴጥሮስ ጄዸሙ ቶኮ አስ ጅራ?” ጄዸኒ ጋፈተን።   


19 አመስ ኡቱ ጴጥሮስ ዋኤ ሙልአተ ሰና ያዳ ጅሩ፣ ሀፉር ቁልቁሉን አከነ እሳን ጄዼ፤ “ያ ስሞን፣ ኩኖ ነሞትን ሰዲ ስ በርባዱት ጅሩ።  
20 ከኢቲ ገድ ቡእ። እሳን ወጅን ዴሙስ ህንሸክን፤ አነቱ እሳን ኤርጌቲ።”   


21 ጴጥሮስስ ገረ ነሞተ ሰናት ገድ ቡኤ፣ “ነምን እስን በርባዳ ጅርተን አነ፤ ማሊፍ ዹፍተን?” ጄዼን።   


22 ጀር ሱንስ አከነ ጄዸኒ ዴብሰን፤ “ኑ አጀጃ ዽባ ከን ቆርኔሌዎስ ጄዸሙ ቶኮ ብራ ዹፍኔ፤ እን ነመ ቀጄላፊ ነመ ዋቀ ሶዳቱ ከን ይሁዶተ ሁንደ ብረትስ ከበጀሙዸ፤ ኤርገማን ዋቃ ቁልቁሉን ቶኮ አከ እን መነሳት ስዋምስሴ ዋን አት ጄቱ ዸገኡፍ እሰት ዱበቴ።”  
23 ጴጥሮስስ ነሞተ ሰነ መነት ኦል ገልቼ ኬሱምሲሴ።  

ጴጥሮስ መነ ቆርኔሌዎስ ዸቄ 
 
ጉያ እት ኣኑት ጴጥሮስ ከኤ እሳን ወጅን ዴሜ፤ ኦቦሎትን ቶኮ ቶኮስ ዮጴዻ ከአኒ እሰ ወጅን ዴመን።  
24 እሳንስ ጉያ እት ኣኑ ቂሳርያት ገለን፤ ቆርኔሌዎስስ ፍሮተሳቲፊ ምቾተሳ ወረ እሰት ዽኣተን ወልት ዋሜ እሳን ኤጋ ቱሬ።  
25 አኩመ ጴጥሮስ መነ ሴኔን ቆርኔሌዎስ እሰ ስመቴ እሳፍ ሰገዱፍ ጄዼ ሚለሳረት ኩፌ።  
26 ጴጥሮስ ገሩ፣ “ከእ! አንስ ነሙማቲ” ጄዼ ኦል እሰ ቀቤ።   


27 ጴጥሮስስ እሰ ወጅን ዱዱበቻ መነ ሴኔ ነሞተ ወልት ቀበመን ሄዱ አርጌ።  
28 እንስ አከነ እሳኒን ጄዼ፤ “አከ ይሁዲን ቶኮ ነመ ኦርማ ወጅን ቶኩማ ቀባቹፊ እት ዽኣቹን ሴረኬኘ ህንተእን እስን መታንኬሰንዩ ቤክቱ፤ ገሩ ዋቅን አከ አን ነመ ቶኮኑ ጅበማ ዮካን ጡራኣ ህንጄኔ ነት አርግሲሴረ።  
29 ከናፍ ዮሙ እስን ነመ ነት ኤርግተንት አን ሞርሚ ቶኮ መሌ ዹፌ፤ ኤጋ ዋን እስን ነ ዋምተኒፍ ቤኩ ነንበርባደ።”   


30 ቆርኔሌዎስስ አከነ ጄዼ ዴብሴ፦ “ቡልቲ አፉሪን ዱረ፣ ሰኣቲዹመ ከነት፣ አን ሰኣቲ ሰገልት መነኮት ዋቀ ከዸቻን ቱሬ። አኩመ ተሳ ነምች ወያ አዲ ቃንቄ ኡፈቱ ቶኮ ነ ዱረ ዻበቴ  
31 አከነ ጄዼ፤ ‘ያ ቆርኔሌዎስ፣ ዋቅን ከዸትናኬ ዸገኤረ፤ ኬና አት ህዬዪፍ ኬንቱስ ያደቴረ።  
32 ዮጴት ነመ ኤርጊቲ ስሞን እሰ ጴጥሮስ ጄዸሙ ሰነ ዋምስስ። እን መነ ስሞን ነምቸ ጎጋ ዱጉ ከን ቀርቀረ ገላና ጅራቱ ሰና ጅረ።’  
33 ከናፍ አን ዬሩመ ሰነ ነመ ኤርጌ ስዋምስሴ፤ አትስ በገ ዹፍቴ። ኤጋ ኑ ሁንድኑ ዋን አከ አት ኑት ህምቱ ጎፍታን ስ አጀጄ ሁንደ ዸገኡፍ ጄኔ አስ ፉለ ዋቃ ዱረ ጅረ።”   


34 ጴጥሮስስ አከነ ጄዼ ዱበቹ ጀልቀቤ፤ “አን አመ አከ ዋቅን ነመ ወል ህንጫልችፍኔ ዹጉማን ነንሁበዸ።  
35 ገሩ ሰበ ሁንዱማ ኬሳ ነምን እሰ ሶዳቱፊ ነምን ዋን ቀጄላ ሆጄቱ ከምዩ ፉለሳ ዱረት ፉዸተማዸ።  
36 እስን ኤርጋ ዋቅን ከራ ዬሱስ ክርስቶሲን ነጋ ለብሱዻን ሰበ እስራኤልት ኤርጌ ሰነ ቤክቱ፤ ዬሱስ ክርስቶስ ኩን ጎፍታ ዋን ሁንዳት።  
37 እስን ዋን ጩጳ ዮሀንስ ለለቤ ቦዴ ገሊላዻ ጀልቀቤ ይሁዳ ሁንደ ኬሰት ተኤ ሰነ ንቤክቱ።  
38 ኩንስ አከ ዋቅን ዬሱስ ነመ ናዝሬት ሰነ ሀፉረ ቁልቁሉፊ ሁምናን ድቤፊ አከ ዬሱስ ዋን ጋሪ ሆጄቻፊ ወረ ሁምነ ዲያብሎስ ጀለ ቱረን ፈይሳ ብየ ሁንደ ኬሰ ነናነኤዸ፤ ዋቅን እሰ ወጅን ቱሬቲ።   


39 “ኑስ ዋን እን ብየ ይሁዶታቲፊ ዬሩሳሌም ኬሰት ሆጄቴ ሁንዳፍ ዹገ ባቶተ። እሳንስ ፈኖረት ፈንሰኒ እሰ አጄሰን።  
40 ዋቅንሞ ጉያ ሰደፋት ወረ ዱአን ኬሳ እሰ ካሴ፤ አከ እን ነመት ሙልአቱስ ጎዼ።  
41 እን ነመ ሁንደት ህንሙልአትኔ፤ ገሩ ኑ ዹገ ባቶተ ዋቅን ዱራን ዱርሴ ፍለቴቲፊ ኤርገ እን ወረ ዱአን ኬሳ ከኤ ቦዴ እሰ ወጅን ኛትኔ ዹግኔት ሙልአቴ።  
42 እንስ አከ ኑ ነሞተት ለለብኑፊ አከ እን ነመ ዋቅን ወረ ጅረኒፊ ወረ ዱአንረት አባ ሙርቲ ጎዼ ሙዴ ተኤ አከ ዹጋ ባኑፍ ኑ አጀጄ።  
43 ራጆትን ሁንድኑ አከ ነምን እሰት አመኑ ሁንድ መቃሳቲን ዺፈመ ጩቡ አርገቱ ዋኤሳ ዹጋ በኡ።”   


44 ኡቱመ ጴጥሮስ አመሌ ዋን ከነ ዱበቻ ጅሩ፣ ሀፉር ቁልቁሉን ወረ ዱቢ ሰነ ዸገኣ ቱረን ሁንደረ ቡኤ።  
45 አመንቶትን ዸግነ ቀበተን ከኔን ጴጥሮስ ወጅን ዹፈን ሱን ዋን ኬናን ሀፉረ ቁልቁሉ ነሞተ ኦርማረትሌ ዸንገለኤፍ ንድንቅፈተን፤  
46 እሳን ጀራ አፋን ሃራ ዱበተኒፊ ዋቀስ ጀጀተን ዸገአኒሩቲ።  

ጴጥሮስስ አከነ ጄዼ፤  
47 “አከ ነሞትን አኩመኬኘ ሀፉረ ቁልቁሉ አርገተን ኩኔን ህንጩጰምኔፍ ነምን ብሻን ዾወቹ ደንደኡ ኤኙ?”  
48 እንስ አከ እሳን መቃ ዬሱስ ክርስቶስት ጩጰመን አጀጄ፤ እሳንስ አከ ጴጥሮስ ቡልቲ ጥኖ እሳን ብረ ቱሩፍ እሰ ከዸተን።    

ጴጥሮስ ዋን ሆጄቴ ገባሴ 
 

1 ኤርገሞትኒፊ ኦቦሎትን ይሁዳ ኬሰ ጅረን አከ ነሞትን ኦርማስ ዱቢ ዋቃ ፉዸተን ዸገአን።  
2 ከናፍ ዮሙ ጴጥሮስ ዬሩሳሌምት ኦል በኤት አመንቶትን ዸግነ ቀበተን እሳን ሞርመን፤  
3 አከነስ ጄዸን፤ “አት ማሊፍ መነ ነሞተ ዸግነ ህንቀበትኒ ዸቅጤ እሳን ወጅን ኛቴ?”   


4 ጴጥሮስስ አከነ ጄዼ ዋን ተኤ ሰነ ቶኮ ቶኮን እሳኒ እብሱ ጀልቀቤ።  
5 “አን መጋላ ዮጴ ኬሰት ከዸትናረን ቱሬ፤ አከ ዋን ያዳን ፉዸተሙስ ተኤ ዋን አከ ወያ በልኣ ቶኮ እሳ ሮገሳ አፍረኒን ቀበሜ ሰሚራ ገድ ቡፈሙ ሙልአታን አርጌ። እንስ እዶ አን ቱሬት ገድ ዹፌ።  
6 አንስ ጥዬፈዼ እላሌ ብኔንሶተ ሚለ አፉሪ፣ ብኔንሶተ ቦሶና፣ ኡመመወን ለፈረ ሎአኒፊ ስምብሮተ ሰሚ ነንአርጌ።  
7 አንስ ሰገሌ፣ ‘ያ ጴጥሮስ፣ ከኢቲ ቀለዹ ኛዹ’ ናን ጄዹ ቶኮን ዸገኤ።   


8 “አን ገሩ ዴብሴ፣ ‘ያ ጎፍታ፣ ህንተኡ! ተኩማ ወን በልፈማን ዮካን ወን ጡራኣን ቶኮዩ አፋንኮ ህንሴኔ’ ጄዼ።   


9 “ሰገሌን ሱንስ ዬሮ ለመፋ ሰሚራ፣ ‘አት ዋን ዋቅን ቁልቁሌሴን ጡራኣ ህንጄዽን’ ጄዼ።  
10 ወን ኩንስ ዬሮ ሰዲ ተኤ፤ ከነ ቦዴስ ሁንዱምትሳ አመሌ ሰሚት ኦል ፉዸተሜ።   


11 “ዮሙሱመ ነሞትን ቂሳርያዻ ነት ኤርገመን ሰዲ መነ አን ጅራቻ ቱሬ ሰነ ዱረ ዻበተን።  
12 ሀፉርስ አከ አን ሸኪ ቶኮ መሌ እሳን ወጅን ዴሙ ነት ህሜ። ኦቦሎትን ኩኔን ጀኣንስ ነ ወጅን ዴመን፤ ኑስ መነ ነምቻ ኦል ሴኔ።  
13 እንስ አከ ኤርገማ ዋቃ ከን መነሳ ኬሰት እት ሙልአቴ ቶኮ አርጌ ኑት ህሜ፤ ኤርገማን ሱንስ አከነ እሳን ጄዼ፤ ‘ዮጴት ነመ ኤርጊቲ ስሞን እሰ ጴጥሮስ ጄዸሙ ሰነ ዋምስስ፤  
14 እን ኤርጋ ሲፊ ነሞትን መነኬቲ ሁንድኑ እቲን ፈይተን ስት ህመ።’   


15 “አኩመ አን ዱበቹ ጀልቀቤን፣ ሀፉር ቁልቁሉን አኩመ ጀልቀበት ኑረ ቡኤ ሰነ እሳንረስ ቡኤ።  
16 አንስ ዋን ጎፍታን፣ ‘ዮሀንስ ብሻኒን ጩጴ፤ እስን ገሩ ሀፉረ ቁልቁሉዻን ጩጰምቱ’ ጄዼ ቱሬ ሰነ ነንያደዼ።  
17 ከናፉ ኤርገ ዋቅን ኬናዹመ ዬሮ ኑ ጎፍታ ዬሱስ ክርስቶስት አመኔ ኑ ኬኔ ሰነ እሳኒፍስ ኬኔ ዋቃን ሞርሙፍ አን ኤኙ?”   


18 እሳንስ ዋን ከነ ዸገአኒ ጨልእሰን፤ “ዮስ ዋቅን ቀልቢ ጅጂረተኒ ጅራቹ ነሞተ ኦርማቲፍስ ኬኔረ” ጄዸኒ ዋቀ ገለቴፈተን።   

ወልዳ ክርስታና አንጦኪያ 
 

19 ወር ሰበቢ አርአተመ እስጥፋኖስት ከኤቲን ብትናአኒ ቱረን ሱን ኤርጋ ሰነ ይሁዶተ ቆፈት ህማ ሀመ ፊንቄ፣ ቆጵሮሲፊ አንጦኪያት ዴመን።  
20 እሳን ኬሳ ነሞትን ቆጵሮሲፊ ቀሬናራ ዹፈን ቶኮ ቶኮ ገሩ አንጦኪያ ዸቀኒ ኦዱ ጋሪ ዋኤ ጎፍታ ዬሱስ ግሪኮተትስ ህሙ ጀልቀበን።  
21 ሀርክ ጎፍታ እሳን ወጅን ቱሬ፤ ነሞትን ሄዱንስ አመነኒ ጎፍታት ዴብአን።   


22 ኦዱን ኩንስ ጉረ ወልዳ ክርስታና እሼ ዬሩሳሌም ጅርቱ ሴኔ፤ እሳንስ በርናባስን አንጦኪያት ኤርገን።  
23 እንስ ዮሙ አች ገኤ አያነ ዋቃ አርጌት ንገመዴ፤ አከ እሳን ገራ ቶኮን ጎፍታፍ አመነመኒ ጅራተኒፍስ እሳን ሁንደ ጀጀቤሴ።  
24 እን ነመ ጋሪ ሀፉረ ቁልቁሉፊ አመንቲዻን ጉተሜ ቱሬ፤ ነሞትን ባይኤንስ ጎፍታት ደበለመን።   


25 በርናባስስ ሳዉልን በርባዱፍ ጄዼ ጠርሴስ ዸቄ፤  
26 ዮሙ እሰ አርጌትስ አንጦኪያት እሰ ጌሴ። እሳንስ ወጋ ቶኮ ጉቱ ወልዳ ሰናን ወል ገአኒ ነሞተ ባይኤ በርሲሰን። በረቶትንስ ዬሮ ጀልቀባቲፍ አንጦኪያት፣ “ክርስታነ” ጄዸመን።   


27 ግዱዹመ ሰነ ራጆትን ቶኮ ቶኮ ዬሩሳሌሚ ከአኒ አንጦኪያት ገድ ቡአን።  
28 እሳን ኬሳስ ነምች አጋቦስ ጄዸሙ ቶኮ ከኤ ዻበቴ አከ ቤል ጉዳንሳ አዱኛ ሁንደረት ቡኡ ሀፉራን ዱበቴ። ወን ኩንስ በረ ሞኡምሰ ቀላዉዴዎስ ቄሳር ኬሰ ተኤ።  
29 በረቶትንስ ቶኮን ቶኮንሳኒ አኩመ ደንዴቲሳኒት ኦቦሎተ ይሁዳ ኬሰ ጅራተን ገርጋሩ ሙርቴሰን።  
30 እሳንስ ሀርከ በርናባሲፊ ሀርከ ሳዉልት ገርጋርሰሳኒ ማንጉዶታት ኤርጉን ገርጋርሰ ኬነን።    

ጴጥሮስ ድንቂዻን መነ ህዻቲ በኤ 
 

1 በሩመ ሰነ ኬሰ ሄሮድስ ሞትች እሳን አርአቹፍ ጄዼ ምሴንሶተ ወልዳ ክርስታና ቶኮ ቶኮ ቀቤ።  
2 እንስ ያቆብ ኦቦሌሰ ዮሀንስ ጎራዴን አጄሴ።  
3 ዮሙ አከ ወን ኩን ይሁዶተ ገመቺሴ አርጌትስ፣ እቱመ ፉፌ ጴጥሮስንስ ቀብሲሴ። ወን ኩንስ ዬሮ አያነ መጥኖ ኬሰ ተኤ።  
4 ኤርገ እሰ ቀቤ ቦዴ አከ እሳን እሰ ኤገኒፍ ጄዼ ገሬወን ሎልቶታ አፉር ከኔን ቶኮን ቶኮንሳኒ ሎልቶተ አፉር አፉር ኦፍ ኬሳ ቀበንት ደበርሴ እሰ ኬኑዻን፣ መነ ህዻ ኬሰ እሰ ቡሴ፤ ከነስ አያነ ፋሲካ ቦዴ ፉለ ኡመታ ዱረት ዽኤሴ እሰ ቆሩፍ ጎዼ።   


5 ከናፉ ጴጥሮስ መነ ህዻ ኬሰት ኤገማ ቱሬ፤ ወልዳን ክርስታና ገሩ ጀቤስቴ ዋኤሳቲፍ ዋቀ ከዸቻ ቱርቴ።   


6 ኤዱምቲ ጉያ ሄሮድስ እት ጴጥሮስን ዽኤሱፍ ቱሬ ሰና ጴጥሮስ ፎንጫ ለማን ህዸሜ ሎልቶተ ለመ ግዱ ረፋ ቱሬ፤ ሎልቶትን ካንስ በልበለ ዱረ ዻበተኒ መነ ህዻ ሰነ ኤጋ ቱረን።  
7 አኩመ ተሳስ፣ ኤርገማን ጎፍታ ቶኮ ሙልአቴ፤ ኩታ መነ ህዻ ሰነ ኬሰትስ እፍን እፌ፤ ኤርገማን ሱንስ ጭናቸ ጴጥሮስ ቱቄ እሰ ደመቅሱዻን፣ “ደፊ ከእ!” ጄዼን። ፎንጫን ሱንስ ሀርከሳራ ሀርጨኤ።   


8 ኤርገማን ዋቃ ሱንስ፣ “ኡፈተኬ ኡፈዹ፤ ኮጴኬስ ካአዹ” ጄዼን። ጴጥሮስስ አከሱመ ጎዼ። ኤርገማን ሱንስ፣ “ወያኬ መርጥፈዹቲ ነ ፋነ ቡእ” ጄዼን።  
9 ጴጥሮስስ እሰ ዱካ ቡኤ መነ ህዻቲ በኤ፤ እንስ ዋን ሙልአተ አርጉ ሴኤ መሌ አከ ወን ኤርገማን ዋቃ ሆጄቻ ቱሬ ሱን ዹጋ ተኤ ህንቤክኔ።  
10 እሳንስ ዋርድያ ዱራቲፊ እሰ ለመፋ ብረ ደርበኒ በልበለ ስቢላ ከን መጋላት ገድ ባሱ ብረ ገአን፤ በልበል ሱንስ ኦፉማን በነሜፍ፤ እሳንስ ገድ በአኒ ኡቱ ዳንዲ ቶኮረ ገድ ቡኣ ጅረኑ ኤርገማን ሱን እሰ ብራ ሶኬ።   


11 ጴጥሮስስ ቀልቢሳት ዴብኤ፣ “አን አመ አከ ጎፍታን ኤርገማሳ ኤርጌ ሀርከ ሄሮድሲፊ ዋን ይሁዶትን ነት ያዳ ቱረን ሁንደ ጀላ ነ ባሴ ሸኪ መሌ ቤኬረ” ጄዼ።   


12 እንስ ኤርገ ዋን ከነ ሁበቴ ቦዴ መነ ማርያም ሃዸ ዮሀንስ እሰ ማርቆስ ጄዸሙ ሰና እዶ እት ነሞትን ባይኤን ወልት ቀበመኒ ዋቀ ከዸቻ ቱረን ዸቄ።  
13 ዮሙ ጴጥሮስ በልበለ አላ ሩሩኩቴት እንተል ሆጄቱን ሮዴ ጄዸምቱ ቶኮ እላሉ ዹፍቴ።  
14 እሼንስ ዮሙ ሰገሌ ጴጥሮስ ሁበቴት አከ መሌ ገመዴ፤ በልበለ በኑ ዺፍቴስ ፊግዴ ኦል ዴብቴ አከ ጴጥሮስ በልበለ ዱረ ዻበቱ ህምቴ።   


15 እሳንስ፣ “አት መራቴርተ!” ጄዸኒን፤ እሼን ገሩ ጭምስቴ አከ ወን ኩን አከሱመ ተኤ ዱበቴ፤ እሳንሞ፣ “ዮስ ኤርገማሳት!” ጄዸን።   


16 ጴጥሮስ ገሩ እቱመ ፉፌ በልበልቸ ሩሩኩቴ፤ እሳንስ ዮሙ በነንት፣ እሰ አርገኒ ድንቅፈተን።  
17 ጴጥሮስስ አከ እሳን ጨልእሰኒፍ ሀርካን እት ህሜ፤ አከ እት ጎፍታን መነ ህዻቲ እሰ ባሴስ እሳንት ኦዴሴ፤ እንስ፣ “ዋን ከነ ያቆቢፊ ኦቦሎተት ህማ” እሳኒን ጄዼ፤ አቺ ከኤስ ለፈ ብራ ዸቄ።   


18 ዮሙ ለፍት በሪቴት ራፈምን ጉዳንሳ ሎልቶተ ግዱት ኡመሜ፤ እሳንስ፣ “ጴጥሮስ ማል ተኤ?” ጄዸኒ ወል ገጋፈተን።  
19 ሄሮድስስ ጭምሴ በርባዴ እሰ ዸብናን ኤግዶተ ሰነ ጀቤሴ ቆሬ አከ እሳን አጄፈመን አጀጄ።  

ዱአ ሄሮድስ 
 
ሄሮድስ ይሁዳዻ ከኤ ቂሳርያት ገድ ቡኤ ጥኖ አች ጅራቴ።  
20 እንስ ወረ ጢሮሲፊ ስዶንት አከ መሌ ኣሬ፤ እሳንስ ተጃጅላ ሞትቻ አመነማ ብላስጦስ ጄዸሙ ቶኮ ምቾምፈተኒ ቶኩማን ገረ ሞትቻ ዸቀኒ አራረ ከዸተን፤ ብይሳኒ ብየ ሞትቸ ሰናራ ምዻን ኛታ አርገቻ ጅራቴቲ።   


21 ጉያ ቤለማትስ ሄሮድስ ኡፈተ ሞቲ ኡፈቴ ቴሶሳረ ታኤ፤ ኡመተትስ ዱበቴ።  
22 ነሞትንስ፣ “ኩን ሰገሌ ዋቃት መሌ ሰገሌ ነማ ምት” ጄዸኒ እየን።  
23 ሄሮድስስ ዋን ዋቃፍ ኡልፍነ ህንኬንኒፍ ዬሩመ ሰነ ኤርገማን ዋቃ ቶኮ እሰ ዸኤ፤ እንስ ራሞዻን ኛተሜ ዱኤ።   


24 ዱቢን ዋቃ ገሩ እቱመ ፉፌ ጉደቻ፣ በበልአቻስ ዴሜ።   

በርናባሲፊ ሳዉል ጌጌፈመን 
 

25 በርናባሲፊ ሳዉል ኤርገ ኤርገመሳኒ ፍጠተኒ ቦዴ ዮሀንስ እሰ ማርቆስ ጄዸሙ ሰነ ፉዸተኒ ዬሩሳሌሚ ዴብአን።    

በርናባሲፊ ሳዉል ኤርገመን 
 

1 ወልዳ ክርስታና አንጦኪያ ኬሰ ራጆታፊ በርሲስቶተቱ ቱሬ፤ እሳንስ በርናባስ፣ ስምኦን እሰ ኒጌር ጄዸሙ፣ ሉክዮስ ነመ ቀሬና፣ ምናሄ እሰ ሄሮድስ ቡልቻ ሰነ ወጅን ጉደቴፊ ሳዉል ፈአ።  
2 ኡቱ እሳን ጎፍታ ተጃጅላ፣ ሶማስ ጅረኑ ሀፉር ቁልቁሉን፣ “በርናባሲፊ ሳዉልን ሆጂ አን እት እሳን ዋመዼፍ ናፍ ፍላ” ጄዼ።  
3 ከናፍ እሳን ኤርገ ሶመኒ ዋቀ ከዸተኒ ቦዴ ሀርከሳኒ ጀረረ ካአኒ እሳን ኤርገን።   

በርናባሲፊ ሳዉል ቆጵሮስት ለለበን 
 

4 እሳን ለቹ ሀፉረ ቁልቁሉዻን ኤርገመኒ ሴሉቅያት ገድ ቡአን፤ አቺስ ከአኒ ዶኒን ቆጵሮስ ዸቀን።  
5 ዮሙ ሰላሚስ ገአንትስ መኔን ሰገዳ ይሁዶታ ኬሰት ዱቢ ዋቃ ለለበን፤ ዮሀንስስ እሳን ገርጋሩፍ እሳን ብረ ቱሬ።   


6 እሳንስ ዮሙ ብዮተ ብሻኒን መርፈመን ሰነ ሁንዱማ ኬሰ በአኒ ሀመ ጳፉት ዹፈንት፣ ይሁዲ ፈልፈልትቻፊ ራጂ ሶባ ከን መቃንሳ ባርዬሱስ ጄዸሙ ቶኮት ዹፈን።  
7 እንስ ነምቸ ሁበታ ቡልቻ ብያ ተኤ ከን ሰርግዮስ ጳዉሎስ ጄዸሙ ቶኮ ወጅን ቱሬ። ቡልቻን ሱንስ ዋን ዱቢ ዋቃ ዸገኡ በርባዴፍ ነመ ኤርጌ በርናባሲፊ ሳዉልን ዋምስፈቴ።  
8 ኤሊማስ ፈልፈልትች ከን ሂካን መቃሳ አፋን ግሪኪን አከሱመ ተኤ ሱን ገሩ ቡልቻ ብያ ሰነ አመንቲራ ዴብሱፍ ጄዼ እሳኒን ሞርሜ።  
9 ሳዉል እን ጳዉሎስ ጄዸሙ ሱን ገሩ ሀፉረ ቁልቁሉዻን ጉተሜ ኤሊማስን ሁበቴ እላሌ አከነ ጄዼን፤  
10 “አት እልመ ዲያብሎሲፊ ዲነ ቀጄሉማ ሁንዳት! ሶባፊ ጎዎምሳ ጎሰ ሁንዳቲንስ ጉተምቴርተ። አት ከራ ጎፍታ እሰ ቀጄላ ሰነ ጀልእሱ ህንዺፍቱ?  
11 ኩኖ አመ ሀርክ ጎፍታ ስት ከኤረ፤ አትስ ጃምቴ ዬሮፍ እፈ አዱ አርጉ ንደዸብደ።”  

ዬሩመ ሰነ ሁሪፊ ዱከን እሰረ ቡኤ፤ እንስ ነመ ሀርከ ቀቤ እሰ ቀጄልቹ በርባዱ ጀልቀቤ።  
12 ቡልቻን ብያ ሱንስ ዋን ከነ አርግናን አመኔ፤ በርሲሰ ዋኤ ጎፍታ ድንቅፈቴ ቱሬቲ።   

ጳዉሎሲፊ በርናባስ ጵሲድያ ኬሰት 
 

13 ጳዉሎሲፊ ሚልቶትንሳ ጳፉዻ ብድሩዻን ከአኒ ጴርጌን ከን ጰምፉልያ ሰነ ዸቀን፤ ዮሀንስስ አችት እሳን ዺሴ ዬሩሳሌምት ዴብኤ።  
14 እሳን ገሩ ጴርጌኒ ከአኒ ገረ አንጦኪያ እሼ ጵሲድያት አርገምቱ ዹፈን፤ ጉያ ሰንበታቲንስ መነ ሰገዳ ሴነኒ ተታአን።  
15 ቡልችቶትን መነ ሰገዳ ሰናስ ኤርገ ክታቦትን ሴራቲፊ ራጆታ ዱብፈመኒ ቦዴ ነመ እሳንት ኤርገኒ፣ “ያ ኦቦሎተ፣ ዮ ዱቢ ጎርሳ ኡመታፍ ቀባተን ሜ ዱበዻ” ጄዸኒን።   


16 ጳዉሎስ ከኤ ዻበቴ ሀርካን መለቶ አርግሲሴ አከነ ጄዼ፤ “ያ ነሞተ እስራኤል፣ እስን ወር ዋቀ ሶዳተንስ ሜ ነ ዸገኣ!  
17 ዋቅን ሰበ እስራኤል አቦቲኬኘ ፍለቴ፤ እንስ ዬሮ እሳን ብየ ግብጥ ጅራቻ ቱረንት ሰብቸ ሰበ ጉዳ ጎዼ፤ እሬ ጀባንስ አቺ እሳን ባሴ፤  
18 ገሞጂ ኬሰትስ ገረ ወጋ አፉርተማ እሳኒ ኦብሴ።  
19 ብየ ከነኣን ኬሳስ ሰቦተ ቶርበ በሌሴ ለፈሳኒ አከ ዻላት ሰበሳቲ ኬኔ።  
20 ወን ኩን ሁንድኑ ገረ ወጋ 450 ፉዸቴ።  

“ከነ ቦዴስ ዋቅን ሀመ በረ ሳሙኤል ራጅቻት አቦቲ ሙርቲ እሳኒፍ ኬኔ።  
21 ዮሙ እሳን አከ እን ሞቲ ኬኑፊፍ እሰ ከዸተንት ዋቅን ጎሰ ቤንያም ኬሳ ሳኦል እልመ ቂስ እሳኒፍ ኬኔ፤ ሳኦልስ ወጋ 40 እሳን ቡልቼ።  
22 ዋቅን ሳኦልን ሞቱማራ ቡሴ ዳዊትን ሞቲሳኒ ጎዼ፤ እንስ፣ ‘አን ነመ አከ ገራኮ ዳዊት እልመ እሴይ አርገዼረ፤ እን ዋን አን አከ እን ሆጄቱ ፌዹ ሁንደ ንሆጄተ’ ጄዼ ዋኤ ዳዊት ረጌሴረ።   


23 “ዋቅንስ አኩመ አብደቺሴ ሰነ፣ ሰኚ ነመ ከና ኬሳ ዬሱስ ፈይሳ ሰበ እስራኤሊፍ ፍዴ።  
24 ዮሀንስ ዹፋቲ ዬሱስ ዱረት ጩጳ ቀልቢ ጅጂረትና ሰበ እስራኤል ሁንዱመት ለለቤ ቱሬ።  
25 ዮሀንስስ ኡቱ ኤርገመሳ ጉተቻ ጅሩ፣ ‘እስን ኤኙ ነ ሴተን? አን እሰ እስን ኤገቻ ጅርተን ምት። ገሩ ነምን አን ኮጴሳሌ ሂኩ ህንመሌ ቶኮ ነ ዱባን ንዹፈ’ ጄዼ።   


26 “ኦቦሎተ፣ ያ እጆሌ አብረሃም፣ እስን ወር ዋቀ ሶዳተንስ፣ ዱቢን ፈይነ ከና ኑ ኤርገሜ።  
27 ወረ ዬሩሳሌም ኬሰ ጅራተኒፊ ቡልችቶትንሳኒ ዋን ዬሱስን ህንቤክኒፍ ዮካን ዱቢ ራጆታ እሰ ሰንበተ ሰንበተ ዱብፈሙ ዋን ህንሁበትኒፍ እሰት ሙሩዻን ዱቢ ራጆታ ሰነ ጉተን።  
28 እሳንስ ዮ ሰበቢ ዱአ እሰት ሙርሲሱ ደንደኡ አርገቹ ባተንሌ አከ ዬሱስ አጄፈሙፍ ጲላጦስን ከዸተን።  
29 ኤርገ ዋን ዋኤሳ በሬፈሜ ሁንደ ጉተተኒ ቦዴስ ፈኖራ ገድ ቡሰኒ አዋለ ኬሰ እሰ ካአን።  
30 ዋቅን ገሩ ወረ ዱአን ኬሳ እሰ ካሴ።  
31 እንስ ወረ እሰ ወጅን ገሊላዻ ገረ ዬሩሳሌምት ኦል በአንት ጉያ ሄዱ ሙልአቴ፤ እሳንስ አመ ሰበኬኘ ዱረት ዹገ ባቶተሳት።   


32 “ኑስ ኦዱ ነመ ገመቺሱ እስንት ኦዴስነ፤ ኦዱን ኩንስ፦ ዋቅን ዋን አቦቲኬኘ አብደቺሴ ሰነ፣  
33 ዬሱስን ዱኣ ካሱዻን ኑ እጆሌሳኒቲፍ ጉቴረ። ኩንስ አኩመ ፋርፈትና ለመፋ ኬሰት አከነ ጄዸሜ በሬፈሜዸ፤  

“ ‘አት እልመኮት፤  

አን ሀርአ ስ ዸልቼረ።’*   


34 ወን ዋቅን፣ አከ እን ለመተ ህንቶርቶሬፍ ጄዼ ወረ ዱአን ኬሳ እሰ ካሴፍ አከነ ጄዸሜ ዱቢ ከነ ኬሰት በሬፈሜረ፤  

“ ‘አን ኤበ ቁልቁሉፊ ምርከናኣ፣  

እሰ ዳዊት አብደቺፈሜ ሰነ እስኒፍ ነንኬነ።’†   


35 አከሱመስ እዶ ብራት አከነ ጄዸ፦  

“ ‘ቁልቁልችኬ አከ ቶርቶሩ ህንጎቱ።’‡   


36 “ዳዊትስ በረሳ ኬሰ ፌዺ ዋቃ ተጃጅሌ ቦቆቴ፤ አቦቲሳ ብረት አዋለሜ፤ ዸግንሳስ ንቶርቶሬ።  
37 እን ዋቅን ወረ ዱአን ኬሳ እሰ ካሴ ሱን ገሩ ህንቶርቶሬ።   


38 “ከናፍ ያ ኦቦሎተኮ፣ እስን አከ ከራ ዬሱሲቲን ዺፈምን ጩቡ እስንት ለለበሜ አከ ቤክተን ነንፌዸ።  
39 ነምን አመኑ ሁንድኑ ዋን ሴረ ሙሴቲን ፉረሙ ህንደንደእን ሁንደራ ከራ ዬሱሲቲን ፉረሙ ንደንደአ።  
40 እስንስ አከ ወን ራጆትን ዱበተን ሱን እስንረ ህንጌኜፍ ኦፍ ኤገዻ፤ እንስ አከነ ጄዸ፦   


41 “ ‘እላላ፣ እስን ቆስቶተነነ፤  

ድንቅሲፈዻ፤ ዹማስ፤  

አን በረኬሰን ኬሰ  

ዋን እስን ዮ ነምን ቶኮ እስንት ህሜሌ  

ህንአመኔ ቶኮ ነንሆጄዸ።’§”   


42 ኡቱ ጳዉሎሲፊ በርናባስ መነ ሰገዳቲ በኡት ጅረኑ ነሞትን ሱን አከ እሳን ሰንበተ እት ኣኑሌ ዴብአኒ ዱቢ ሰነ ለለበኒፍ እሳን ከዸተን።  
43 ኤርገ ወል ገኢን መነ ሰገዳ ብትናኤ ቦዴ፣ ይሁዶትኒፊ ነሞትን አመንቲ ይሁዶታ ፉዸተኒ እት ቡለን ባይኤን እሳን ዱካ ቡአን፤ ጳዉሎሲፊ በርናባስስ ጀረ ሰነ ወጅን ዱዱበተኒ አከ እሳን አያነ ዋቃት ጅራተኒፍ ጭምሰኒ እሳን ጎርሰን።   


44 ሰንበተ እት ኣኑት ነመ ሙራሰ መሌ ኡመትን መጋላ ሰና ጉቱን ዱቢ ጎፍታ ዸገኡፍ ወልት ቀበሜ።  
45 ይሁዶትን ገሩ ኡመተ ባይኤ አርገኒ ህናፋን ጉተመን፤ ጳዉሎስንስ አረብሰኒ ዋን እን ዱበቴን ሞርመን።   


46 ጳዉሎሲፊ በርናባስስ አከነ ጄዸኒ ሶዳ መሌ ዴቢ ኬነኒፍ፤ “ኑ ዱራን ዱርስኔ ዱቢ ዋቃ እስንት ህሙ ቀብነ ቱሬ፤ እስን ገሩ ዱቢ ሰነ ድደኒ አከ ጅሬኝ በረ በራ እስኒፍ ህንመሌት ዋን ኦፍ ሄደኒፍ ኩኖ፣ ኑ አመ ገረ ነሞተ ኦርማት ገረገለ።  
47 ጎፍታን አከነ ጄዼ ኑ አጀጄራቲ፤  

“ ‘አን አከ አት ነሞተ ኦርማቲፍ እፈ ታቴ፣  

ሀመ ቀርቀረ ለፋት ፈይነ ጌስቱፍ ስ ፍለዼረ።’*”   


48 ነሞትን ኦርማስ ዮሙ ዋን ከነ ዸገአንት ገመደኒ ዱቢ ጎፍታ ኡልፌሰን፤ ወር ጅሬኘ በረ በራቲፍ ፍለተመን ሁንድኑስ ንአመነን።   


49 ዱቢን ጎፍታስ ናኖ ሰነ ሁንደ ኬሰት ፈጫፈሜ።  
50 ይሁዶትን ገሩ ዱበርቶተ ቤቤከሞ ዋቀ ሶዳተኒፊ ዱረ ቡኦተ መጋለቲ እሳንት ቱቱቀን፤ እሳንስ ጳዉሎሲፊ በርናባስረት አርአተመ ካሰኒ ብየሳኒ ኬሳ እሳን ባሰን።  
51 እሳን ገሩ አከ አኬከቺሰ እሳኒፍ ተኡፍ፣ አዋረ ሚለሳኒ ዸዸአተኒ እቆንዮንት ቀጄለን።  
52 በረቶትንስ ገመቹፊ ሀፉረ ቁልቁሉዻን ጉተመን።    

ጳዉሎሲፊ በርናባስ ኢቆንዮን ኬሰት 
 

1 ጳዉሎሲፊ በርናባስ አኩመ አመለሳኒ እቆንዮንት መነ ሰገዳ ይሁዶታ ሴነን፤ አችትስ ዋን አከ ጋሪ ዱበተኒፍ ይሁዶትኒፊ ግሪኮትን ሄዱን ንአመነን።  
2 ይሁዶትን ህንአመንን ገሩ ነሞተ ኦርማ ከካሰኒ አከ እሳን ኦቦሎታን ሞርመኒፍ ያደሳኒ ሀሜሰን።  
3 ጳዉሎሲፊ በርናባስ ሶዳ መሌ ዋኤ ጎፍታ ዱበቻ ዬሮ ዼራ አች ቱረን፤ ጎፍታንስ አከ እሳን መለቶፊ ድንቂ ሆጄተን እሳን ደንዴስሱዻን ዱቢ አያነሳ ምርከኔሴ።  
4 ኡመትን መጋላ ሰናስ ገርገር ቆደሜ፤ ገር ቶኮ ይሁዶተ ወጅን፣ ካንሞ ኤርገሞተ ወጅን ዻበቴ።  
5 ነሞትን ኦርማቲፊ ይሁዶትን ቡልችቶተሳኒ ወጅን እሳን ዽጵሱፊ ዸጋዻን እሳን ቱሙፍ መርአተን።  
6 ጀር ገሩ ዋን ከነ ቤከተኒ መጋላወን ሊቃኦንያ ከኔን ልስጥራኒፊ ደርቤን ጄዸመንት፣ ገረ ብየ ናኖ ሰናትስ በቀተን።  
7 አችትስ ወንጌለ ለለቡ እት ፉፈን።   

ጳዉሎሲፊ በርናባስ ልስጥራኒፊ ደርቤን ኬሰት 
 

8 ልስጥራን ኬሰ ነምች ሚልሳ ላምሸኤ፣ ከን ዸሎተሳቲ ጀልቀቤ ናፈ ቱሬፊ ተኩማ ሚላን ዴሜ ህንቤክን ቶኮ ታኣ ቱሬ።  
9 እንስ ዬሮ ጳዉሎስ ዱበቱት እሰ ዸጌፈቻ ቱሬ፤ ጳዉሎስስ ሁበቴ እሰ እላሌ አከ ነምች ሱን ፈዩፍ አመንቲ ቀቡ አርጌ፤  
10 ሰገሌ ጉዳዻንስ፣ “ከኢ ሚለኬቲን ዻበዹ!” ጄዼን። ነምች ሱንስ ኦል ኡታሌ ከኤ፤ ሚላን ዴሙስ ጀልቀቤ።   


11 ነሞትንስ ዮሙ ዋን ጳዉሎስ ሆጄቴ አርገንት፣ ሰገሌሳኒ ኦል ፉዸተኒ አፋን ሊቃኦንያቲን፣ “ዋቆትን ብፈ ነማቲን ኑት ገድ ቡአኒሩ!” ጄዸን።  
12 እሳንስ በርናባሲን፣ “ዜኦስ” ጄዸን፤ ጳዉሎስሞ ዋን እን ዱበታ ሀንገፈ ቱሬፍ፣ “ሄርሜን” ጄዸኒን።  
13 ሉብን ዜኦስ ኡመተ ወጅን ኣርሳሳኒ ዽኤሱ በርባዴ ሰንጎታፊ ደራራ ፎአሜ ገረ በልበለ መጋላት ፍዴ፤ መን ቁልቁሉማ ድያስ መጋላ ሰናን አለት አርገመ ቱሬ።   


14 ኤርገሞትን ጄቹንስ በርናባሲፊ ጳዉሎስ ገሩ ዮሙ ዋን ከነ ዸገአንት ወያሳኒ ተርሳሰኒ እያ ፊገኒ ኡመተ ኬሰ ሴነን፤ አከነስ ጄዸን፤  
15 “ያ ጀረነ፣ እስን ማሊፍ ዋን ከነ ጎተን? ኑስ ነሙመ አከኬሰኒት። አከ እስን ዋን ፋይዳ ህንቀብኔ ከነራ ዴብተኒ ዋቀ ጅራታ እሰ ሰሚ፣ ለፈ፣ ገላናፊ ዋን እሳን ኬሰ ጅሩ ሁንደ ኡሜት ዴብተኒፍ ኑ ኦዱ ጋሪ እስንት ህምነ።  
16 እን በረ ዱሪ ኬሰ አከ ሰቦትን ሁንድኑ አኩመ ፌዸንት ጅራተን እሳን ዺሴ፤  
17 ተኡስ ዹገ በኡምሰ መሌ ኦፍ ህንዺፍኔ። ቦካ ሰሚራ ሮብሴ ምዻንስ ዬሮሳት እስኒ ኬኔ፣ ገራ ላፉማሳ አርግሲሴረ፤ ሶረ ሄዱስ እስኒ ኬኔ ገራኬሰን ገመቹዻን ጉተ።”  
18 ጀር ገሩ ዱቢ ከናንዩ ረክነ ጉዳዻን አከ ቱትን ሱን ኣርሳሳኒፍ ህንዽኤስኔ ኦፍራ ዴብሰን።   


19 ይሁዶትን ቶኮ ቶኮ አንጦኪያፊ እቆንዮኒ ዹፈኒ ኡመተ ገረ ኦፊሳኒት ዴብፈተን። ጳዉሎስን ዸጋዻን ቱመኒ ዋን እን ዱኤ ሴአኒስ ለፈረ ሀርክሳ መጋላ ኬሳ ገድ እሰ ባሰን።  
20 እን ገሩ ዬሮ በረቶትን እሰት ናነአንት ከኤ መጋላ ሴኔ፤ ጉያ እት ኣኑትሞ በርናባስ ወጅን መጋላ ደርቤንት ቀጄሌ።   

ገረ አንጦኪያ እሼ ሶርያ ኬሳት ዴብአን 
 

21 እሳንስ ኤርገ መጋላ ሰነት ወንጌለ ለለበኒ ነሞተ ሄዱ በረቶተ ጎዸተኒ ቦዴ ልስጥራንት፣ እቆንዮኒፊ አንጦኪያት ዴብአን።  
22 እሳንስ፣ “ኑ ሞቱማ ዋቃት ገሉዻፍ ረክነ ባይኤ ኬሰ ደርቡ ቀብነ” ጄዸኒ በረቶተ ጀጀቤሳ፣ አከ እሳን አመንቲት ጭመኒፍስ ጎርሳ ቱረን።  
23 ጳዉሎሲፊ በርናባስ ቶኮ ቶኮ ወልዳ ክርስታና ኬሰት ማንጉዶተ ሙደኒፊ ከዻፊ ሶማን ጎፍትቸ እሳን እት አመነንት ደበርሰኒ እሳን ኬነን።  
24 ጵሲድያ ኬሰ ደርበኒ ጰምፉልያ ሴነን።  
25 ጴርጌንት ዱብቸ ለለበኒ አጣልያት ገድ ቡአን።   


26 አጣልያዻ ከአኒ ገረ እዶ እት ሆጂ አመ ፍጠተን ከናፍ አያነ ዋቃት እማና ኬነመኒ ቱረኒ አንጦኪያት ዶኒን ዴብአን።  
27 አኩመ አች ገአኒንስ ወልዳ ክርስታና ወልት ቀበኒ ዋን ዋቅን ከራሳኒቲን ሆጄቴ ሁንዳፊ አከምት አከ እን ነሞተ ኦርማቲፍ በልበለ አመንቲ በኔስ እሳንት ህመን።  
28 እሳንስ በረቶተ ወጅን ዬሮ ዼራ አች ቱረን።    

 15

ወል ገኢ ዬሩሳሌምት ጎዸሜ 
 

1 ነሞትን ቶኮ ቶኮ ይሁዳ ገረ አንጦኪያት ገድ ቡአኒ፣ “እስን ዮ አኩመ ሴረ ሙሴት ዸግነ ቀበቹ ባተን ፈዩ ህንደንዴሰን” ጄዸኒ ኦቦሎተ በርሲሳ ቱረን።  
2 ኩንስ አከ ጳዉሎሲፊ በርናባስ ጀረ ወጅን ወል ድዳፊ ወል ሞርኪ ጭማ ኬሰ ሴነን እሳን ጎዼ፤ ከናፍ ጳዉሎሲፊ በርናባስ ዋኤ ዱቢ ከናቲፍ ጄዸኒ አከ ዬሩሳሌምት ኦል በአኒ ኤርገሞታፊ ማንጉዶተ ብረ ዸቀኒፍ አመንቶተ ቶኮ ቶኮ ወጅን ፍለተመን።  
3 ወልዳን ክርስታናስ እሳን ኤርግቴ፤ እሳንስ አከ ነሞትን ኦርማ ዋቀት ዴብአን ኦዴሳ ፍኒቄፊ ሰማርያ ኬሰ ደርበን። ኦዱን ኩንስ ኦቦሎተ ሁንደ አከ መሌ ገመቺሴ።  
4 ዮሙ እሳን ዬሩሳሌም ገአንት ወልዳን ክርስታና፣ ኤርገሞትኒፊ ማንጉዶትን እሳን ስመተን፤ እሳንስ ዋን ዋቅን ከራሳኒቲን ሆጄቴ ሁንደ ጀረት ህመን።   


5 አመንቶትን ገሬ ፈሪሶታ ቶኮ ቶኮ ገሩ ከአኒ ዻበተኒ፣ “ነሞትን ኦርማ ዸግነ ቀበቹ ቀበን፤ አከ ሴረ ሙሴ ኤገኒፍስ እት ህመሙ ቀበ” ጄዸን።   


6 ኤርገሞትኒፊ ማንጉዶትን ዱቢ ከነ እላሉፍ ወልት ቀበመን።  
7 ጴጥሮስስ ፈልሚ ጉዳ ቦዴ ከኤ ዻበቴ አከነ እሳኒን ጄዼ፤ “ያ ኦቦሎተ፣ እስን አከ ዋቅን ዬሮ ገባባን ዱረ አከ ነሞትን ኦርማ አፋንኮራ ዱቢ ወንጌላ ዸገአኒ አመነኒፍ ጄዼ እስኑመ ኬሳ ነ ፍለቴ ቤክቱ።  
8 ዋቅን ያደ ገራ ነማ ቤኩ ሱን አኩመ ኑፍ ኬኔ ሰነት እሳኒፍስ ሀፉረ ቁልቁሉ ኬኑዻን አከ እሳን ስመቴ ምርከኔሴ።  
9 እንስ ሰበቢ ገራሳኒ አመንቲን ቁልቁሌሴፍ፣ ኑፊ እሳን ግዱት ገራ ገሩማ ቶኮሌ ህንጎኔ።  
10 ዮስ ማሊፍ ዋንጆ ኑስ አቦቲንኬኘስ ባቹ ህንደንደእን ሞርመ በረቶታረ ካኡዻን ዋቀ ቆርቱሬ?  
11 ኑ አከ አያነ ጎፍታኬኘ ዬሱሲቲን ፈይኑ ንአመነ፤ እሳንስ አከሱመ ንፈዩ።”   


12 ዮሙ በርናባሲፊ ጳዉሎስ ዋኤ መለቶፊ ድንቂ ዋቅን ሀርከሳኒቲን ነሞተ ኦርማ ኬሰት ሆጄቴ ሰና ዱበተንት ያኢን ጉቱን ጨልእሴ እሳን ዸገኣ ቱሬ።  
13 ኤርገ እሳን ዱበተኒ ፍጠኒ ቦዴስ ያቆብ አከነ ጄዼ፤ “ያ ኦቦሎተ፣ ሜ ነ ዸጌፈዻ!  
14 ስሞንስ አከ ዋቅን ዱራን ዱርሴ ነሞተ ኦርማ ኬሳ ሰበ ቶኮ ኦፊሳቲ ፍለቹን ጃለለሳ አርግሲሴ ኑት ህሜረ።  
15 ዱቢን ራጆታስ ዋን ከነ ወጅን ወሊ ገለ፤ እንስ አከነ ጄዸሜ በሬፈሜረ፦   


16 “ ‘ከነ ቦዴ አን ነንዴብአ፤  

ዱንካነ ዳዊት ከን ኩፌ ሰነ ዴብሴ ነንእጃረ፤  

ዲገማሳሞ ዴብሴ ነንእጃረ፤  

ዴብሴስ ነንዻበ፤   


17 ኩንስ አከ ነሞትን ሀፈን ጄቹንስ፣  

ነሞትን ኦርማ ወር መቃኮቲን ዋመመን ሁንድኑ  

ጎፍታ በርባደኒፍ’*   


18 ጄዸ ጎፍትች ዋን በረ ዼራፍ ቤከሜ ሆጄቴ ሱን።   


19 “ከናፍ ኑ አከ ሙርቲኮቲት ነሞተ ኦርማ ከኔን ዋቀት ዴብአን ረክሱ ህንቀብኑ።  
20 ቆደ ከና አከ እሳን ኛተ ዋቆትን ቶልፈሞን ጡሬሰን፣ ሰጋገሉማ፣ ፎን ሆሪ ሁዸሜ ዱኤቲፊ ዺገ ለገተኒፍ ጠለያ በሬስኔ እት ህሙ ቀብነ።  
21 ሴር ሙሴ ዸሎተ ዱሪቲ ጀልቀቤ መጋላ ሁንደ ኬሰት ለለበማ ቱሬ፤ መኔን ሰገዳ ኬሰትስ ሰንበተ ሰንበተ ንዱብፈመ።”   

ጠለያ ነሞተ ኦርማት ኤርገሜ 
 

22 ዮሙስ ኤርገሞትኒፊ ማንጉዶትን ምሴንሶተ ወልዳ ክርስታና ጉቱ ወጅን ቶኮ ተአኒ ነሞተሳኒ ኬሳ ቶኮ ቶኮ ፍለተኒ ጳዉሎሲፊ በርናባስ ወጅን ገረ አንጦኪያት ኤርጉ ሙርቴሰን፤ እሳንስ ነሞተ ለመ ጄቹንስ ይሁዳ እሰ በርስያን ጄዸሙፊ ሲላስ ከኔን ኦቦሎተ ኬሰት ዱረ ቡኦተ ቱረን ሰነ ፍለተን።  
23 ጠለያ አርማን ገድ ጅሩ ከነስ እሳንት ኤርገን፦  

ኦቦሎተኬሰን፣ ኤርገሞታፊ ማንጉዶተራ፤  

ገረ ነሞተ ኦርማ ከኔን አመነን ወረ አንጦኪያ፣ ሶርያፊ ኪልቅያ ኬሰ ጅራተኒት፤  

ነጋ እስኒ ዻምነ።   


24 ኑ አከ ነሞትን ቶኮ ቶኮ ኤየመኬኘ መሌ ኑ ብራ በአኒ ዋን ዱበተኒን ቀልቢ እስን ራሰኒ እስን ጄቀን ዸጌኜረ።  
25 ከናፉ ኑ ሁንድ ነሞተ ቶኮ ቶኮ ፍለትኔ ኦቦሎተኬኘ ጃለተሞ በርናባሲፊ ጳዉሎስ ጄቹንስ  
26 ነሞተ መቃ ጎፍታኬኘ ዬሱስ ክርስቶሲቲፍ ጄዸኒ ጅሬኘሳኒ ኬነን እስንት ኤርጉፍ ወሊ ገሌ።  
27 ከናፉ አከ እሳን ዋኑመ ኑ በሬስኔ ሰነ ዱቢ አፋኒቲን እስኒ ምርከኔሰኒፍ ጄኔ ይሁዳፊ ሲላስን ኤርግኔረ።  
28 ዋን በርባችሳ አርማን ገድ ጅሩ ከነ መሌ አከ ኑ በኣ ቶኮሌ እስንረ ህንኬኜ ሀፉር ቁልቁሉን ጃለቴረ፤ ኑስ እት ገመድኔረ፤  
29 ኩንስ አከ እስን ኛተ ዋቆተ ቶልፈሞፍ ኣርሳ ዽኤፈሙ፣ ዺገ፣ ፎን ሆሪ ሁዸሜ ዱኤቲፊ ሰጋገሉማ ለገተኒዸ። እስን ዮ ዋን ከነራ ኦፍ ኤግደን፣ ዋን ቀጄላ ሆጄተን።  

ነጋት።   


30 ጀር ሱንስ ኤርገመኒ አንጦኪያት ገድ ቡአን፤ አችትስ አመንቶተ ወልት ቀበኒ ጠለያ ሰነ እት ኬነን።  
31 አመንቶትንስ ዮሙ ጠለያ ሰነ ዱብሰንት ጎርሰ ጀጀቤሳ ሰነት ንገመደን።  
32 ይሁዳፊ ሲላስ ወር መታንሳኒዩ ራጆተ ቱረን ሱን ዱቢ ባይኤን ኦቦሎተ ጎርሰኒ ጀጀቤሰን።  
33 ኤርገ እሳን ዬሮ ገባባ አች ቱረኒ ቦዴስ፣ ኦቦሎትን አከ እሳን ወረ እሳን ኤርገንት ዴብአኒፍ ነጋን እሳን ጌጌሰን። [  
34 ሲላስሞ አቹመት ሀፉ ሙርቴሴ።]†  
35 ጳዉሎሲፊ በርናባስ ገሩ አንጦኪያት ሀፈኒ ነሞተ ብራ ሄዱ ወጅን ዱቢ ጎፍታ በርሲሰን፤ ንለለበንስ።   

ወል ዸቡ ጳዉሎሲፊ በርናባስ 
 

36 ጳዉሎስስ ቡልቲ ገባብዱ ቦዴ በርናባሲን፣ “ሜ ኮቱ፣ መጋላወን እት ዱቢ ጎፍታ ለለብኔ ሁንደት ዴብኔ ኦቦሎተ ዱብፍና፤ ሃለ እሳን ኬሰ ጅረንስ ንእላላ!” ጄዼ።  
37 በርናባስስ ዮሀንስ እሰ ማርቆስ ጄዸሙ ሰነ እሳን ወጅን ፉዸቴ ዴሙ በርባዴ።  
38 ጳዉሎስ ገሩ ሰበቢ ማርቆስ እሳን ወጅን ሆጂት ፉፉ ድዴ ጰምፉልያት እሳን ዺሴ ዴሜፍ አከ እን እሳን ወጅን ዴሙ ህንጃለትኔ።  
39 ከነረት ወልዸቢስን ጉዳንሳ ግዱሳኒት ኡመምናን ገርገር በአን፤ በርናባስስ ማርቆስን ፉዸቴ ዶኒዻን ቆጵሮስት ቀጄሌ።  
40 ጳዉሎስሞ ሲላስን ፍለቴ ኤርገ ኦቦሎትን ደበርሰኒ አያነ ጎፍታት እሰ ኬነኒ ቦዴ ከኤ ዴሜ።  
41 እንስ ወልዶተ ክርስታና ጀጀቤሳ ሶርያፊ ኪልቅያ ኬሰ ደርቤ።    

ጢሞቴዎስ ጳዉሎሲፊ ሲላስት መከሜ 
 

1 ጳዉሎስ እቱመ ፉፌ ገረ ደርቤኒፊ ልስጥራኒ ዸቄ፤ በረታን ጢሞቴዎስ ጄዸሙ ከን ሃትሳ ይሁዲ አመንቱ ታቴ ቶኮስ አች ቱሬ፤ አባንሳ ገሩ ነመ ግሪክ።  
2 ኦቦሎትን ልስጥራኒፊ እቆንዮን ኬሰ ጅራተን ዋኤሳ ዋን ጋሪ ዱበተን።  
3 ጳዉሎስ አከ ጢሞቴዎስ እሰ ፋነ ዴሙ በርባዴ፤ ከናፍ ሰበቢ ይሁዶተ ናኖ ሰነ ጅራተኒቲፍ ጄዼ ዸግነ እሰ ቀቤ፤ እሳን ሁንድኑ አከ አባን ጢሞቴዎስ ነመ ግሪክ ተኤ ቤኩ ቱረኒቲ።  
4 እሳንስ አኩመ መጋላ ቶኮ ገረ መጋላ ካኒት ደርበኒን አከ ነሞትን አጀጀመኒፍ ጄዸኒ ሙርቲ ኤርገሞትኒፊ ማንጉዶትን ዬሩሳሌም ኬሰ ጅራተን ሙርቴሰን ሰነ ነሞተት ህመን።  
5 ከናፉ ወልዶትን ክርስታና አመንቲት ጭማ፣ ባይእናንስ ጉዩመ ጉያን እት ደበለማ ዴመን።   

ጳዉሎስ ሙልአታን ነምቸ መቄዶንያ ቶኮ አርጌ 
 

6 እሳንስ ሀፉር ቁልቁሉን አከ እሳን ብየ አስያ ኬሰት ዱብቸ ህንለለብኔ እሳን ዾውናን ብየ ፍርግያቲፊ ገላትያ ኬሰ ደርበን።  
7 ዮሙ ሚስያ ገአንትስ ቢታንያ ሴኑ ያለን፤ ሀፉር ዬሱስ ገሩ እሳኒ ህንኤየምኔ።  
8 ከናፍ ሚስያ ኬሰ በአኒ ጢሮአዳት ገድ ቡአን።  
9 ጳዉሎስስ ሀልከን ሰነ ነምቸ መቄዶንያ ቶኮ እሳ ዻበቴ፣ “መቄዶንያ ኮቱቲ ኑ ገርጋር” ጄዼ እሰ ከዸቱ ሙልአታን አርጌ።  
10 ኑስ ኤርገ ጳዉሎስ ሙልአተ ሰነ አርጌ ቦዴ፣ ዋቅን አከ ኑ ወንጌለ እሳንት ለለብኑፍ ኑ ዋሙ እሳት ጄኔ መቄዶንያ ዸቁፍ ቆጶፍኔ ካኔ።   

ልድያን ክርስቶስት አመንቴ 
 

11 ጢሮአዳዻስ ዶኒዻን ካኔ ሳሞትራቄት ፉለ ዴብፈትኔ ቀጄሌ፤ ጉያ እት ኣኑሞ ኔአጶልስት ደበሬ።  
12 አቺ ካኔስ ፊልጵስዩስ ዸቅኔ፤ እሼንስ መጋላ ቤከምቱ ኣና መቄዶንያ ከን ኮሎኒ ሞቱማ ሮማ ጀለ ቱርቴዸ፤ ኑስ መጋለቲ ኬሰ ጉያ ሙራሰ ቱሬ።   


13 ጉያ ሰንበታሞ መጋለቲ ኬሳ ባኔ ገረ ለጋ እዶ አከ ለፈ ከዸትና እት አርገትኑ አብደትኔ ቶኮት ገድ ቡኔ፤ ቴቴኜስ ዱበርቶተ አችት ወልት ቀበመንት ዱበቹ ጀልቀብኔ።  
14 ወረ ኑ ዸጌፈቻ ቱረን ኬሳስ ዱበርቲ ልድያ ጄዸምቱ ቶኮቱ ቱሬ፤ እሼን ደልደልቱ ወያ ዺልጌ ከን መጋላ ትያትራ ዹፍቴ፣ ዋቀስ ዋቄፈቱ ቱርቴ። ጎፍታን አከ እሼን ዋን ጳዉሎስ ዱበቱ ቀልቤፈቱፍ ቀልቢሼ በኔፍ።  
15 እሼንስ ኤርገ ወረ መነሼ ጅራተን ወጅን ጩጰምቴ ቦዴ፣ “ዮ አከ ነመ ጎፍታት አመኑ ቶኮት ነ እላልተን፣ ኮታቲ መነኮ ቱራ” ጄቴ ኑ ዋምቴ፤ ጀቤስቴስ ኑ ከዸቴ።   

ጳዉሎሲፊ ሲላስ መነ ህዻ ኬሰት 
 

16 ጋፍ ቶኮ ኡቱ እዶ እት ዋቀ ከዸተን ዸቅኑ ጦምቦሬ ሀፉረ ዋ ህምሲሱን ጉተምቴ ቶኮን ወልት ዹፍኔ፤ እሼን ዋ ነማ ህሙን ጎፍቶተ እሼቲፍ ማለቀ ጉዳ ገልችት ቱርቴ።  
17 እሼንስ፣ “ነሞትን ኩኔን ተጃጅልቶተ ዋቀ ጉድቻ ከኔን ከራ ፈይና እስንት ህመኒዸ” ጄቴ እያ ጳዉሎሲፊ ኑ ዱካ ቡቴ።  
18 ዋን ከነስ ጉያ ሄዱ እት ፉፍቴ፤ ጳዉሎስ ገሩ ዋን አከ መሌ ኣሬፍ እት ገረገሌ ሀፉረ ሰናን፣ “አን አከ አት እሼ ኬሳ ባቱ መቃ ዬሱስ ክርስቶሲቲን ስን አጀጀ” ጄዼ፤ ሀፉርችስ ዮሙሱመ እሼ ኬሳ በኤ።   


19 ጎፍቶትን ጦምቦሬ ሰናስ ዮሙ አከ አብዲን ገሊሳኒ ጭቴ ሁበተንት ጳዉሎሲፊ ሲላስን ቀበኒ ፉለ አቦቲ ታይታ ዱረት ዽኤሱፍ ጄዸኒ ለፈረ ሀርክሳ እዶ ገባት እሳን ጌሰን።  
20 ፉለ ቆንዳልቶታ ዱረትስ እሳን ዽኤሰኒ አከነ ጄዸን፤ “ነሞትን ኩኔን ይሁዶተ፤ መጋላኬኘስ ጄቁት ጅሩ።  
21 እሳንስ ዱዻ ፉዸቹን ዮካን እት ቡሉን ኑ ወረ ሮማቲፍ ህንኤየመምኔ በርሲሱ።”   


22 ነሞትንስ ቶኩማዻን ጳዉሎሲፊ ሲላስት ከአን፤ ቆንዳልቶትን ሱንስ አከ ወያን እሳንራ ባፈሜ ኡሌዻን ቱመመን አጀጀን።  
23 ጀርስ ኤርገ አከ መሌ ገረፈመኒ ቦዴ መነ ህዻት ደርበተመን፤ ኤግዱን መነ ህዻ ሰናስ አከ ጀቤሴ እሳን ኤጉ አጀጀሜ።  
24 እንስ አጀጀ ከነ ፉዸቴ ጎለ መነ ህዻ ኬሰ እሳን ገልቼ፤ ሚለሳኒስ ጅርመ ግዱ ገልቼ ህዼ።   


25 ገረ ሀልከን ወለካት ጳዉሎሲፊ ሲላስ ከዸቻ፣ ፋርፈትናዻንስ ዋቀ ገለቴፈቻ ቱረን፤ ህዸምቶትን ካንስ እሳን ዸጌፈቻ ቱረን።  
26 አኩመ ተሳ ሶቺን ለፋ ጭማን ቶኮ ተኤ፤ ከናንስ ሁንዴን መነ ህዻ ሰና ራፈሜ፤ ዮሙሱመ በልበል ሁንድኑ ንበነሜ፤ ፎንጫን ነመ ሁንዳስ ንሂከሜ።  
27 ኤግዱን መነ ህዻ ሱንስ ዮሙ ደመቄ አከ በልበል መነ ህዻ በነሜ አርጌት ዋን ህዸምቶትን በአኒ በደን ሴኤ ኦፍ አጄሱፍ ጎራዴሳ ሉቅፈቴ።  
28 ጳዉሎስ ገሩ ሰገሌ ጉዳን እዬ፣ “ኑ ሁንድ አሱመ ጅራቲ ኦፍ ህንሚዽን” ጄዼን።   


29 ኤግዱን ሱንስ እብሳ ፍችሲፈቴ ፊጋ ኦል ገሌ፤ ሶዳዻንስ ሆለቻ ጳዉሎሲፊ ሲላስ ዱረት ኩፌ፤  
30 ገድ እሳን ባሴስ፣ “ያ ጎፍቶተኮ፣ አን አከ ፈዩፍ ማል ጎቹን ቀበ?” ጄዼ ጋፈቴ።   


31 እሳንስ ዴብሰኒ፣ “ጎፍታ ዬሱስት አመን፤ አት ንፈይታ፤ ወር መነኬ ጅራተንስ ንፈዩቲ” ጄዸን።  
32 ዱቢ ጎፍታስ እሳፊ ወረ መነሳ ጅራተን ሁንደት ህመን።  
33 ኤግዱን መነ ህዻ ሱንስ ሰኣቱመ ሀልከኒ ሰነ እሳን ፉዼ መዳሳኒ ዽቄፍ፤ ዮሙሱመስ እኒፊ ማቲንሳ ሁንድኑ ጩጰመን።  
34 ኤግዱን ሱንስ መነሳት እሳን ጌሴ ኛተ ዽኤሴፍ፤ ሰበቢ ማቲንሳ ሁንድ ገረ ዋቀ አመኑት ዹፈኒፍ ወር መነሳ ጅራተን ሁንድ አከ መሌ ገመደን።   


35 ዮሙ ለፍት በርኤት ቆንዳልቶትን ሱን፣ “ነሞተ ሰነ ገድ ዺስ” ጄዸኒ ኤግዱ መነ ህዻ ሰነት ፖልሲ ኤርገን።  
36 ኤግዱን ሱንስ፣ “ቆንዳልቶትን አከ እስን ሂከምተን አጀጀኒሩ፤ ከናፍ አመ ዴሙ ንደንዴሱ፤ ነጋን ገላ” ጄዼ ጳዉሎስት ህሜ።   


37 ጳዉሎስ ገሩ ፖልሶተ ሰናን አከነ ጄዼ፤ “እሳን ኡቱመ ኑ ለሚወን ሮማ ታኔ ጅሩ፣ ሙርቲ ቶኮ መሌ ኑ ገረፈኒ መነ ህዻት ኑ ደርበተን፤ አመሞ ዾክሳን ኑ ባሱ በርባዱ? ኩን ህንተኡ! እሳኑምት መታንሳኒ ዹፈኒ ኑ ሃባሰኒ!” ጄዼ።   


38 ፖልሶትንስ ዱቢ ከነ ቆንዳልቶተት ህመን፤ ቆንዳልቶትንስ ዮሙ አከ ጳዉሎሲፊ ሲላስ ለሚወን ሮማ ተአን ዸገአንት ንርፈተን።  
39 እሳንስ ዹፈኒ ዺፈመ እሳን ጋፈተን፤ መነ ህዻቲ እሳን ባሰኒ አከ እሳን መጋለቲ ኬሳ በአኒ ዴመኒፍ እሳን ከዸተን።  
40 ጳዉሎሲፊ ሲላስ መነ ህዻቲ በአኒ መነ ልድያ ዸቀን፤ እሳንስ ዮሙ ኦቦሎተ አርገንት እሳን ጀጀቤሰን፤ አቺስ በአኒ ዴመን።    

ጳዉሎሲፊ ሲላስ ተሰሎኒቄ ኬሰት 
 

1 እሳንስ አምፊጶሊሲፊ አጶሎንያ ኬሰ ደርበኒ ተሰሎኒቄ እዶ መን ሰገዳ ይሁዶታ ቱሬ ዹፈን።  
2 ጳዉሎስስ አኩመ አመለሳ መነ ሰገዳ ሴኔ ጉያ ሰንበታ ሰዲ ዱቢ ክታባረት እሳን ወጅን ዱዱበቻ፣  
3 አከ ክርስቶስ ዽጰቹፊ ወረ ዱአን ኬሳ ከኡ ቀቡ አዴሳ፣ ምርከኔሳስ ቱሬ። እንስ፣ “ዬሱስ አን አመ እስንት ህሙ ኩን ክርስቶሲዸ” ጄዼ።  
4 ይሁዶተ ኬሳ ቶኮ ቶኮ፣ ግሪኮተ ዋቀ ሶዳተን ኬሳስ ነሞትን አከ መሌ ባይአተኒፊ ዱበርቶትን ቤቤከሞን ሄዱን አመነኒ ጳዉሎሲፊ ሲላስት ደበለመን።   


5 ይሁዶትን ገሩ ህናፋን ጉተመን፤ እሳንስ እዶ ገባቲ ከሽለቦተ ቶኮ ቶኮ ወልት ቀበተኒ፣ ኡመተስ ከካሰኒ መጋላ ኬሰት ጎሊ ኡመን፤ ጳዉሎሲፊ ሲላስንስ ፉለ ኡመታ ዱረት ዽኤሱፍ ጄዸኒ እሳን በርባቸ መነ ያሶንት ፊገን።  
6 ዮሙ ጀረ ዸበንትሞ ያሶኒፊ ኦቦሎተ ቶኮ ቶኮ ሀርክሳ ፉለ ቆንዳልቶተ መጋላ ዱረት ዽኤሰኒ አከነ ጄዸኒ እየን፤ “ነሞትን አዱኛ ሁንደ ረክሳ ቱረን ኩኔን አመ ኩኖ አስ ዹፈኒሩ፤  
7 ያሶንስ መነሳት እሳን ስመቴረ። ሁንድሳኒስ፣ ‘ሞቲን ብራ ከን ዬሱስ ጄዸሙ ቶኮ ጅረ’ ጄዸኒ ለብሲ ቄሳሪን ሞርሙ።”  
8 ኡመትኒፊ ቆንዳልቶትን መጋላ ሰናስ ዮሙ ዋን ከነ ዸገአንት ንራፈመን።  
9 እሳንስ ያሶኒፊ ወረ ካንራ ቀብሲሰ ፉዸኒ ገድ እሳን ዺሰን።   

ጳዉሎሲፊ ሲላስ ቤርያ ኬሰት 
 

10 ኦቦሎትንስ ዬሩመ ሰነ ጳዉሎሲፊ ሲላስን ሀልከኒን ቤርያት ኤርገን፤ እሳንስ ዮሙ አች ገአንት መነ ሰገዳ ይሁዶታ ሴነን።  
11 ይሁዶትን ቤርያ ይሁዶተ ተሰሎኒቄረ ቀልቢ ቀቤዪ ቱረን፤ እሳንስ ፌዺ ጉዳን ዱቢ ሰነ ፉዸተኒ አከ ወን ጳዉሎስ ጄዼ ሱን ዹጋ ተኤፊ አከ ዹጋ ህንተእን እላሉፍ ጄዸኒ ጉዩመ ጉያን ከተቢወን ቁልቁሉ ቆረቻ ቱረኒቲ።  
12 ከናፍ ይሁዶተ ኬሳ ባይኤን ንአመነን፤ አከሱመስ ዱበርቶትን ግሪክ ቤከሞን ሄዱኒፊ ዺሮትን ግሪክ ሄዱን ንአመነን።   


13 ይሁዶትን ተሰሎኒቄ ዮሙ አከ ጳዉሎስ ቤርያ ኬሰትስ ዱቢ ዋቃ ለለባ ቱሬ ዸገአንት አችስ ዸቀኒ ረኮ ኡመኒ ኡመተ ከካሰን።  
14 ኦቦሎትንሞ ዮሙሱመ ጳዉሎስን ገረ ቀርቀረ ገላናት ኤርገን፤ ሲላሲፊ ጢሞቴዎስ ገሩ ቤርያት ሀፈን።  
15 ነሞትን ጳዉሎስን ጌጌሰንስ አቴናን እሰ ገአኒ አከ ሲላሲፊ ጢሞቴዎስ ሀመ እሳኒ ደንደአሜት ደፈኒ ጳዉሎስ ብረ ዸቀኒፍ አጀጀ ፉዸኒፊ ዴብአን።   

ጳዉሎሲፊ ሲላስ አቴና ኬሰት 
 

16 ጳዉሎስ ኡቱ አቴና ኬሰት እሳን ኤጋ ጅሩ አከ መጋላን ሱን ዋቆተ ቶልፈሞዻን ጉተምቴ አርጌ አከ መሌ ገዴ።  
17 ከናፍ መነ ሰገዳ ኬሰት ይሁዶታፊ ግሪኮተ ዋቀ ሶዳተን ወጅን፣ እዶ ገባትሞ ጉዩመ ጉያን ወረ አችት አርገመን ወጅን ፈልማ ቱሬ።  
18 ገሬን ፈላሰምቶተ ኤፊቆሮሲቲፊ * እስጦኢክ † ቶኮስ እሳን ፈልማ ቱሬ፤ እሳን ኬሳ ቶኮ ቶኮ፣ “ነምች ሌጌሌጋን ኩን ማል ጄዸ?” ጄዸን። ወር ካንሞ፣ “እን ዋኤ ዋቆተ ኦርማ ለብሰ ፈካተ” ጄዸን። ጳዉሎስ ዋኤ ዬሱሲፊ ዋኤ ዱኣ ከኡ ለለባ ቱሬቲ።  
19 እሳንስ እሰ ቀበኒ ገረ ወል ገኢ አርዮጳጎስት ጌሰን፤ አችትስ አከነ ጄዸኒን፤ “በርሲስን ሃራን አት ፍዴ ኩን ማል አከ ተኤ ቤኩ ደንዴኛ?  
20 አት ዋን ኑ ተኩማ ህንዸገእን ኑት ህማ ጅርተ፤ ከናፍ ኑ አከ ወን ኩን ማል ጄቹ ተኤ ቤኩ ፌነ።”  
21 ወር አቴና ሁንዲፊ ነሞትን ብየ ኦርማ ከኔን አች ጅራተን ዬሮሳኒ ዋን ሃራ ዸገኡፊ ኦዴሱረት መሌ ዋን ብራረት ህንበሌሰን ቱሬ።   


22 ጳዉሎስስ ወል ገኢ አርዮጳጎስ ወለካ ዻበቴ አከነ ጄዼ፤ “ያ ነሞተ አቴና! አን አከ እስን ከራ ሁንዳኑ ወረ አመንታ ታተን ነንሁበዸ።  
23 አን ዮሙን ነናነኤ ዋን እስን ዋቄፈተን እላሌት እዶ ኣርሳ ከን ከተቢ፣  

ዋቀ ህንቤከምኔፍ  

ጄዹ ኦፍራ ቀቡ አርጌራቲ። ኤጋ አመ ዋን እስን ኡቱ ህንቤክን ዋቄፈተን ከነ እስንትን ህመ።   


24 “ዋቅን አዱኛፊ ዋን እሼ ኬሰ ጅሩ ሁንደ ኡሜ ሱን ጎፍታ ሰሚቲፊ ለፋት፤ እን መነ ቁልቁሉማ ከን ሀርከ ነማቲን ሆጄተሜ ኬሰ ህንጅራቱ።  
25 እን መታንሳ ሰበቢ ጅሬኘ ሀፉረ ባፈተሙፊ ዋን ብራ ሁንደ ነመ ሁንዳፍ ኬኑፍ አከ ዋን ዋ ዸቤት ሀርከ ነማቲን ህንተጃጅለሙ።  
26 እን ሰቦተ ሁንደ ነመ ቶኮራ ኡሜ አከ እሳን ለፈ ሁንደረ ጅራተን ጎዼ፤ በረ ጅሬኛ ከን እሳኒ ኬነሜፊ ዳሪ ለፈ እሳን ጅራተኒ ሙርቴሴ።  
27 ዋቅን ዮ ቶኮ ቶኮኬኘራ ፈጎ ጅራቹ ባቴዩ አከ ነሞትን እሰ በርባደኒ፣ ተሪ ጨራቀኒስ እሰ አርገተኒፍ ጄዼ ዋን ከነ ጎዼ።  
28 አኩመ ቤክቶትንኬሰን ቶኮ ቶኮ፣ ‘ኑ እልማንሳት’ ጄዸን ሰነ ‘ኑ እሰ ኬሰ ጅራትነ፤ እሰ ኬሰ ሶቾነ፤ ኤኙማኬኘሌ እሰ ኬሰት ቀባትናቲ።’   


29 “ከናፉ ኑ ዋን እልማን ዋቃ ታኔፍ ዋቅን ዋን አከ ወርቄ ዮካን ሜቲ ዮካን ዸጋ ጄቹንስ ዋን ኦጉማፊ ቤኩምሰ ነማቲን ሆጄተሜ ፈካተ ጄኔ ያዱ ህንቀብኑ።  
30 ዋቅን በረ ወላሉማ ዱሪ ህንእላሉ ቱሬ፤ አመ ገሩ አከ ነምን እዶ ሁንደ ጅሩ ሁንድ ቀልቢ ጅጂረቱ አጀጀ።  
31 እንስ ጉያ እት ሀርከ ነምቸ ፍለቴ ሰናቲን ቀጄሉማዻን አዱኛት ሙሩ ሙርቴሴራቲ፤ ከነስ ወረ ዱአን ኬሳ እሰ ካሱን ነመ ሁንዱማፍ ምርከኔሴረ።”   


32 እሳን ኬሳ ነሞትን ቶኮ ቶኮ ዮሙ ዋኤ ዱኣ ከኡ ወረ ዱአኒ ዸገአንት ንቆሰን፤ ወር ካንሞ፣ “ኑ አመስ ዱቢ ከነ ስራ ዸገኡ በርባድነ” ጄዸን።  
33 ከነረት ጳዉሎስ እሳን ኬሳ በኤ ዴሜ።  
34 ነሞትን ቶኮ ቶኮ ገሩ ገመ ጳዉሎስ ጎረኒ አመነን፤ እሳን ኬሳስ ነምች ዲዮናስዮስ ጄዸሙ ከን ምሴንሰ አርዮስፋጎስ ቱሬ ቶኮ፣ ዱበርቲን ደማሪስ ጄዸምቱፊ ነሞትን ብራስ እሳን ወጅን ቱረን።    

 18

ጳዉሎስ ቆሮንቶስ ኬሰት 
 

1 ከነ ቦዴ ጳዉሎስ አቴና ከኤ ቆሮንቶስ ዸቄ።  
2 አችትስ ይሁዲ አቂላ ጄዸሙ ከን ብየ ጳንጦስት ዸለቴ ቶኮ አርገቴ፤ አቂላን ኩንስ ሰበቢ ቀላዉዴዎስ አከ ይሁዶትን ሁንድኑ ብየ ሮማ ኬሳ በአን አጀጄፍ ዽኦ ኒቲሳ ጵርስቅላ ወጅን ኢጣልያዻ ዹፌ። ጳዉሎስስ እሳን እላሉ ዸቄ።  
3 እንስ ዋን አኩመሳኒ ሆጄታ ዱንካና ቱሬፍ አች ጅራቴ እሳን ወጅን ሆጄቴ።  
4 ጉያ ሰንበታ ሁንደስ መነ ሰገዳ ኬሰት ፈልሜ ይሁዶታፊ ግሪኮተ አመንሲሰ ቱሬ።   


5 ጳዉሎስ ዬሮ ሲላሲፊ ጢሞቴዎስ መቄዶንያዻ ዹፈንት አከ ዬሱስ ኩን ክርስቶስ ተኤ ይሁዶታፍ ዹጋ በኣ ዱብቸ ለለቡት ንጀባተ ቱሬ።  
6 ዮሙ ይሁዶትን እሳን ሞርመኒ እሰ አረብሰንትስ ገሩ ጳዉሎስ ኡፈተሳ ሁርጉፈቴ፣ “ዺግንኬሰን መቱመኬሰንረ ሃጅራቱ! አን ቁልቁሉዸ፤ አማ ጀልቀቤ ገረ ነሞተ ኦርማ ነንዸቀ” ጄዼን።   


7 እንስ አቺ በኤ መነ ነምቸ ዋቀ ዋቄፈቱ ከን መቃንሳ ዮስጦስ ጄዸሙ ቶኮ ዸቄ፤ መን ነምቸ ሰናስ መነ ሰገዳት ኣነ ቱሬ።  
8 ክሪስጶስ ቡልቻን መነ ሰገዳ ሰናስ ወረ መነሳ ጅራተን ሁንደ ወጅን ጎፍታት አመኔ፤ ነሞተ ቆሮንቶስ ከኔን ጳዉሎስን ዸገአን ኬሳ ባይኤንሳኒ አመነኒ ጩጰመን።   


9 ሀልከን ቶኮ ጎፍታን አከነ ጄዼ ሙልአታን ጳዉሎስት ዱበቴ፤ “ህንሶዳትን፤ ዱበዹ መሌስ ህንጨልእስን።   
10 ሰበቢ አን ስ ወጅን ጅሩፍ ነምን ቶኮዩ ስ ሚዹፍ ጄዼ ስ ህንቱቁ፤ አን መጋላ ከነ ኬሳ ነመ ባይኤ ቀባቲ።”  
11 ከናፉ ጳዉሎስ ዱቢ ዋቃ እሳን በርሲሳ ወጋ ቶኮፊ ወለካ አች ቱሬ።   


12 ዬሮ ጋልዮን ቡልቻ አካያ ቱሬት ይሁዶትን ቶኩማዻን ጳዉሎስት ከአኒ መነ ሙርቲት እሰ ዽኤሰን።  
13 እሳንስ፣ “ነምች ኩን አከ እሳን ከራ ሴራን አለ ተኤን ዋቀ ዋቄፈተኒፍ ነሞተ ሶሶባ ጅረ” ጄዸኒ እሰ ህመተን።   


14 ኡቱ ጳዉሎስ ዱበቹፍ ጄዼ አፋን በነቹት ጅሩ ጋልዮን ይሁዶታን አከነ ጄዼ፤ “ያ ይሁዶተ፣ ኡቱ ዱቢን ኩን ዋኤ በሌሳ ሆጄቹ ዮካን ዋኤ የከ ጉዳ ተኤ አን ስላ ኦብሳን እስነን ዸገአ ቱሬ።  
15 ጋፊንኬሰን ገሩ ዋን ዋኤ ጄቾታ፣ ዋኤ መቃወኒቲፊ ዋኤ ሴረኬሰኒ ተኤፍ ከነ እስኑ ፍጠዻ፤ አን ዋን አከናቲፍ አባ ሙርቲ ህንተኡቲ።”  
16 ከናፉ መነ ሙርቲ ኬሳ ገድ እሳን ባሴ።  
17 እሳን ሁንድ ቡልቻ መነ ሰገዳ ሰነት ጄቹንስ ሶስቴንስት ገረ ገለኒ ፉለ መነ ሙርቲ ዱረት እሰ ቱሙ ጀልቀበን። ወን ኩን ገሩ ጥኑመሌ ጋልዮ ህንያዴስኔ።   

ጵርስቅላ፣ አቂላፊ አጵሎስ 
 

18 ጳዉሎስ ዬሮ ሙራሰ ቆሮንቶስ ኬሰ ቱሬ። ኤርገሲስ ኦቦሎተ ብራ ዴሜ ጵርስቅላፊ አቂላ ወጅን ዶኒዻን ሶርያ ዸቄ፤ እንስ ዋን ወሬገ ቀቡፍ ኡቱ ህንዴምን ክንክራኦስት መታ ሃደቴ።  
19 ጳዉሎስስ ዬሮ ኤፌሶን ገአንት ጵርስቅላፊ አቂላ አችት ዺሴ ኦፊሳቲ ገሩ መነ ሰገዳ ሴኔ ይሁዶታን ሞርማ ቱሬ።  
20 ዮሙ እሳን አከ እን ዬሮ ዼራ እሳን ብረ ቱሩ ከዸተንትሞ ዸገኡ ድዴ።  
21 ገሩ አኩመ እሳን ብራ ዴሜን፣ “ዮ ዋቅን ጄዼ አን ዴብኤ ነንዹፈ” ጄዼን፤ ዶኒዻንስ ኤፌሶኒ ከኤ ዴሜ።  
22 እንስ ቂሳርያ ጌኛን ኦል በኤ ወልዳ ክርስታና ዱብሴ፤ ኤርገሲስ አንጦኪያት ገድ ቡኤ።   


23 ጳዉሎስ ኤርገ አንጦኪያ ኬሰ ተከ ቡቡሌ ቦዴ አቺ ከኤ በረቶተ ሁንደ ጀጀቤሳ ብየ ገላትያቲፊ ፍርግያ ሁንደ ኬሰ እዶ ቶኮራ እዶ ካንት ነናነኣ ቱሬ።   


24 ግዱዹመ ሰነ ይሁዲን እስክንድርያት ዸለቴ ከን አጵሎስ ጄዸሙ ቶኮ ገረ ኤፌሶን ዹፌ፤ እንስ ነመ አረበ ቀጄሉ፣ ከን ከተቢወን ቁልቁሉ ገድ ፈጌኛን ቤኩ ቱሬ።  
25 ነምች ኩን ዱራን ከራ ጎፍታ በረቴ ቱሬ፤ እን ዮ ጩጳ ዮሀንስ ቆፈ ቤኬሌ ሀፉረ ሆኣዻን ዋኤ ዬሱስ ቀጄልቼ ዱበቻ፣ በርሲሳስ ቱሬ።  
26 መነ ሰገዳ ኬሰትስ ሶዳ መሌ ዱበቹ ጀልቀቤ፤ ጵርስቅላፊ አቂላንስ ዮሙ እሰ ዸገአንት መነሳኒት እሰ ዋመኒ ከራ ዋቃ እሰ ዱራ ጫላት ስሪት አዴሰኒፍ።   


27 ዬሮ አጵሎስ አካያ ዸቁ በርባዴት ኦቦሎትን እሰ ጀጀቤሰኒ አከ በረቶትን አች ጅረን ሱን እሰ ስመተኒፍ ጠለያ በሬሰኒፍ። እንስ አች ገኤ ወረ አያነ ዋቃቲን አመነኒ ቱረኒፍ ገርጋርሰ ጉዳ ተኤ።  
28 እን አከ ዬሱስ ኩን ክርስቶስ ተኤ ከተቢወን ቁልቁሉዻን ምርከኔሳ፣ ጀባቴ እፋን እፈት ይሁዶታን ሞርሜ አመንሲሳ ቱሬቲ።    

 19

ጳዉሎስ ኤፌሶን ኬሰት 
 

1 ኡቱ አጵሎስ ቆሮንቶስ ኬሰ ጅሩ ጳዉሎስሞ ብየ ኦል ኣኑ ኬሰ በኤ ኤፌሶን ዹፌ፤ አችትስ በረቶተ ቶኮ ቶኮ አርገቴ።  
2 እንስ፣ “እስን ዬሮ አመንተንት ሀፉረ ቁልቁሉ አርገተኒርቱ?” ጄዼ ጋፈቴ።  

እሳንሞ ዴብሰኒ፣ “ህንአርገትኔ፤ ኑ አከ ሀፉር ቁልቁሉን ጅሩዩ ተኩማ ህንዸጌኜ” ጄዸን።   


3 ጳዉሎስስ፣ “ዮስ ጩጳ ከም ጩጰምተንሬ?” ጄዼ ጋፈቴ።  

እሳንስ፣ “ጩጳ ዮሀንስ” ጄዸን።   


4 ጳዉሎስስ፣ “ጩጳን ዮሀንስ ጩጳ ቀልቢ ጅጂረትናት፤ ዮሀንስ አከ እሳን ከን እሰ ዱባን ዹፋ ጅሩት፣ ጄቹንስ ዬሱስት አመነኒፍ ነሞተት ህመ ቱሬ” ጄዼ።  
5 እሳንስ ዋን ከነ ዸገአኒ መቃ ጎፍታ ዬሱስት ጩጰመን።  
6 ዮሙ ጳዉሎስ ሀርከ እሳንረ ካኤት ሀፉር ቁልቁሉን እሳንረ ቡኤ፤ እሳንስ አፋን ሃራዻን ዱበተን፤ ራጂስ ንዱበተን።  
7 እሳንስ ወሉመት ገረ ነመ ኩዸ ለማ ቱረን።   


8 ጳዉሎስስ መነ ሰገዳ ሴኔ ዋኤ ሞቱማ ዋቃ እሳን ወጅን ፈልማ፣ አከ እሳን አመነኒፍስ ያላ፣ ጅአ ሰዲ ሶዳ መሌ ዱበቻ ቱሬ።  
9 እሳን ኬሳ ቶኮ ቶኮ ገሩ መተ ጀቤዪ ተአን፤ አመኑስ ድደኒ ዋኤ ከራ ሰና ኡመተ ዱረት ዋን ሀማ ዱበተን፤ ከናፍ ጳዉሎስ እሳን ዺሴ ዴሜ፤ በረቶተስ ኦፍት ፉዸቴ መነ በሩምሳ ጥራኖስ ኬሰት ጉዩመ ጉያን እሳን ወጅን መርአቻ ቱሬ።  
10 ኩንስ ወጋ ለመ እት ፉፌ፤ ከናፍ ይሁዶትኒፊ ግሪኮትን ብየ አስያ ኬሰ ጅራተን ሁንድኑ ዱቢ ጎፍታ ዸገአን።   


11 ዋቅን ሀርከ ጳዉሎሲቲን ሆጂ ድንቂ ከን አከ መሌ ድንቅሲሱ ሆጄቻ ቱሬ።  
12 ከናፍ ማረቢን ዮካን መርጦን ዸግነሳ ቱቄዩ ዹኩብሰቶተት ጌፈመ ቱሬ፤ እሳንስ ንፈዩ፤ ሀፉር ሀማንስ እሳን ኬሳ በአ ቱሬ።   


13 ይሁዶትን ብየ ኬሰ ነናነአኒ ሀፉሮተ ጡራኦ ነመ ኬሳ ባሰን ቶኮ ቶኮስ ነሞተ ሀፉረ ሀማን ቀበመንረት መቃ ጎፍታ ዬሱስ ዋሙ ያለን፤ እሳንስ፣ “አን መቃ ዬሱስ ከን ጳዉሎስ ለለቡ ሰናን ስን አጀጀ” ጄዸን።  
14 እልማን አስቄዋ፣ እሰ ሉበ ሀንገፈ ይሁዶታ ቱሬ ሰና ቶርበንስ ዋን ከነ ሆጄተኒሩ።  
15 ሀፉር ሀማን ሱን ገሩ፣ “አን ዬሱስን ቤከ፤ ዋኤ ጳዉሎስስ ቤከ፤ እስንሞ ኤኙ?” ጄዼ ዴብሴፍ።  
16 ነምች ሀፉረ ሀማን ቀበሜ ሱንስ እሳንት ኡታሌ፤ ሁንደሳኒስ ሞአቴ፤ ንቱሜስ፤ እሳንስ መዳአኒ ቁላሳኒ መነ ኬሳ በአኒ በቀተን።   


17 ኩንስ ይሁዶታፊ ግሪኮተ ኤፌሶን ኬሰ ጅራተን ሁንደ ብረት ቤከሜ፤ እሳን ሁንድስ ሶዳን ጉተመን፤ መቃን ጎፍታ ዬሱስስ ባይኤ ከበጀሜ።  
18 ወረ አመነን ኬሳስ ባይኤንሳኒ ዹፈኒ ሆጂሳኒ ሀማ ሰነ እፈት ባሰኒ ህመቻ ቱረን።  
19 ወረ ፈልፈለ ሆጄቻ ቱረን ኬሳስ ነሞትን ባይኤን ክታቦተሳኒ ወልት ቀበኒ ፉለ ኡመታ ዱረት ጉበን፤ ገቲን ክታቦተ ሰናስ ዮሙ ሸለገሜት ገረ ሜቲ * ኩመ ሸንተመ ተኤ።  
20 ሃለ ከናንስ ዱቢን ጎፍታ አከ መሌ በበልአቴ፤ ሁምናንስ ጉደቴ።   


21 ኤርገ ወን ኩን ሁንድኑ ተኤ ቦዴ ጳዉሎስ መቄዶንያፊ አካያ ኬሰ ደርቤ ዬሩሳሌም ዸቁ ሙርቴፈቴ፤ እንስ፣ “አን ኤርገን አች ገኤ ቦዴ ሮማስ ዸቁን ቀበ” ጄዼ።  
22 እንስ ገርጋርቶተሳ ኬሳ ነመ ለመ ጄቹንስ ጢሞቴዎሲፊ ኤርስጦስን መቄዶንያት ኤርጌ ኦፊሞ ዬሮፍ ብየ አስያ ኬሰ ቱሬ።   

ጎሊ ኤፌሶን ኬሰት ከኤ 
 

23 ግዱመ ሰነ ዋኤ ከራ ሰናረት ጎሊን ጉዳን ኡመሜ።  
24 ቱምቱን ሜቲ ከን ድሜጥሮስ ጄዸሙ ቶኮ ፈኪ መነ ቁልቁሉማ አርጤሚስ † ሜቲራ ሆጄቹን ኦጌዪ ሆጂ ሀርካቲፍ ገሊ ጉዳ ገልቻ ቱሬ።  
25 እንስ እሳን ሁንዳፊ ነሞተ ሆጂ አከሲ ቀበን ካን ወልት ዋሜ አከነ ጄዼን፤ “ያ ነሞተነነ፣ አከ ኑ ሆጂ ከነራ ገሊ ጉዳ አርገትኑ ንቤክቱ።  
26 እስን አከ ነምች ጳዉሎስ ጄዸሙ ኩን ኡቱ ኤፌሶን ቆፈት ህንተእን ጉቱማ ብየ አስያ ገረ ጫሉ ኬሰትስ አከ ዋቆትን ሀርከ ነማቲን ቶልፈመን ዋቆተ ህንተእን ዱበቹዻን ነመ ሄዱ አመንሲሴ ከራራ በሌሴ ንአርግቱ፤ ንዸጌሱስ።  
27 ከናፉ አከ መቃን ሆጂኬኛ እን ጋሪን ሱን በዱ ሶዳን ጅረ፤ ገሩ ከነ ቆፈ ኡቱ ህንተእን መን ሰገዳ አርጤሚስ ዋቅቲ ጉዶ ሰናዩ ንሰልጰተ፤ ዋቅቲን ብየ አስያ ጉቱፊ አዱኛ ኬሰት ዋቄፈተምቱ መታንሼዩ ኡልፍነ ዋቁማሼ ንዸብድ።”   


28 እሳንስ ዮሙ ዋን ከነ ዸገአንት አከ መሌ ኣረኒ፣ “አርጤሚሲን ወረ ኤፌሶን ጉዶዸ!” ጄዸኒ እየን።  
29 ዮሙሱመ መጋለቲን ንራፈምቴ፤ ነሞትን ሱንስ ሚልቶወን ጳዉሎስ ከኔን መቄዶንያዻ ዹፈን ጄቹንስ ጋይዮሲፊ አርስጥሮኮስን ቀበኒ አኩመ ነመ ቶኮት ገረ እዶ እት ተጰ አርግሲሰኒ ግርሰኒ ፊገን።  
30 ጳዉሎስ ኡመተት ሙልአቹ በርባዴ፤ በረቶትን ገሩ ህንኤየምኔፍ።  
31 ቆንዳልቶተ ብየ አስያ ወረ ምቾተ ጳዉሎስ ቱረን ኬሳስ ቶኮ ቶኮ ነመ እሰት ኤርገኒ አከ እን እዶ እት ተጰ አርግሲሰን ሰነ ህንዸቅኔ እሰ ከዸተን።   


32 ያእችስ ወጫን ጉተሜ፦ ገር ቶኮ ዋን ቶኮ፣ ገር ካን ዋን ብራ እዬ። ገር ጫላንሳኒሞ ዋን አችት ወልት ቀበመኒፍሌ ህንቤክኔ።  
33 ይሁዶትንስ እስክንድሮስን ዺበኒ ፉለ ኡመታ ዱረት ባፍናን፣ ነሞትን ቶኮ ቶኮ ኡመተ ኬሳ እየኒ ጎርሰ ኬነኒፍ፤ እንስ ኡመተ ዱረት ፈልመቹፍ ጄዼ አከ ነሞትን ጨልእሰኒፍ ሀርካን መለቶ ኬኔ።  
34 ዮሙ አከ እን ይሁዲ ተኤ ሁበተንት ገሩ እሳን ሁንድኑ ሰገሌ ቶኮን፣ “አርጤሚሲን ወረ ኤፌሶን ጉዶዸ!” ጄዸኒ ገረ ሰኣቲ ለማ እያ ቱረን።   


35 በሬሳን መጋላ ሰናስ ኡመተ ጨልእሲሴ አከነ ጄዼ፤ “ያ ነሞተ ኤፌሶን፣ አከ መጋላን ኤፌሶን ኩን ኤግዱ መነ ሰገዳ አርጤሚስ ጉድቲቲፊ ፈኪሼ ከን ሰሚራ ቡኤ ሰና ታቴ ነምን ህንቤክኔ ጅራ?  
36 ከናፍ ዋን ነምን ዹጋ ከነ ፈልሙ ህንጅሬፍ እስን ጨልእሱ ቀብዱ፤ ዋን ቶኮሌ ጀርጀርሱን ሆጄቹ ህንቀብደን።  
37 እሳን መነ ሰገዳ ሳሙ ዮካን ዋቅቲኬኘ አረብሱ ባተንሌ እስን ጀረ ከነ አስ ፍደኒርቱ።  
38 ከናፍ ድሜጥሮሲፊ ኦጌዪን እሰ ወጅን ጅረን ሱን ዮ ዋን እቲን ነመ ቶኮዩ ህመተን ቀባተን መኔን ሙርቲ በናዸ፤ ቡልችቶትን ብያስ ጅሩ። እሳን ህመተ ቀበን አችት ሃዽኤፈተን።  
39 ዮ ወን ብራ ከን እስን ዽኤፈቹ በርባደን ቶኮዩ ጅራቴ ገሩ ወን ሱን ያኢ ሴረ ቀቤሰረት እላለመ።  
40 ኑ ወል ገኢ ከናፍ ሰበቢ ዽኤፈቹ ደንዴኙ ዋን ህንቀብኔፍ ጎሊ ሀርአ ተኤ ከነት አከ ጋፈተምኑ ሶዳ ቀብነ።”  
41 እንስ ኤርገ ዋን ከነ ዱበቴ ቦዴ ወልዳ ሰነ ገድ ለክሴ።    

ጳዉሎስ መቄዶንያፊ ግሪክ ዸቄ 
 

1 ጳዉሎስ ኤርገ ጎሊን ቀበናኤ ቦዴ በረቶተ ዋምስሴ እሳን ጀጀቤሴ፤ “ነጋት” እሳኒን ጄዼስ መቄዶንያ ዸቁፍ ከኤ።  
2 እንስ ዱቢ ነመ ጀጀቤሱ ባይኤ ኡመተት ዱበቻ ናኖ ሰነ ኬሰ ደርቤ ዹመረት ግሪክ ገኤ፤  
3 አችስ ጅአ ሰዲ ቱሬ። አኩመ እን ዶኒን ሶርያ ዸቁፍ ከኤንስ ሰበቢ ይሁዶትን እሰት መለተኒፍ ከራ መቄዶንያቲን ዴብኡፍ ኩተቴ።  
4 ቤርያዻ ሱሲጳጥሮስ እልመ ጳይሮስ፣ ተሰሎኒቄዻ አርስጥሮኮሲፊ ስኮንዱስ፣ ደርቤኒሞ ጋዮስ እሰ ወጅን ዴመን፤ አከሱመስ ጢሞቴዎስ፣ ብየ አስያቲሞ ቲኪቆሲፊ ጥሮፊሞስ እሰ ወጅን ዴመን።  
5 ነሞትን ኩኔን ኑ ዱረ ደርበኒ ጢሮአዳት ኑ ኤገን።  
6 አያነ መጥኖ ቦዴ ገሩ ፊልጵስዩሲ ዶኒን ካኔ ቡልቲ ሸን ቦዴ ወረ ካን ወጅን ጢሮአዳት ወል አርገትኔ፤ አችስ ጉያ ቶርበ ቱሬ።   

አዉጤኪስ ዱኣ ካፈሜ 
 

7 ኑስ ጉያ ጀልቀበ ቶርበን ሰናት ቡዴነ ጨጨብሱፍ ጄኔ ወልት ቀበምኔ፤ ጳዉሎስ ነሞተት ሃሰኤ። እንስ ዋን ጉያ እት ኣኑት ዴሙ በርባዴፍ ሀመ ሀልከን ወለካት ሃሳ ዼሬሴ።  
8 ጉለንታ ደርቢ እዶ ኑ እት ወልት ቀበምኔ ኬሰ እብሳ ባይኤቱ ቱሬ።  
9 ደርገጌስ አዉጤኪስ ጄዸሙ ቶኮስ ፎዳረ ታኣ ቱሬ፤ ዮሙ ጳዉሎስ ሃሳ ዼሬሴትስ ህርብን ጭማን እሰ ፉዸቴ፤ ኡቱ ህርባን ኦፍ ወላሌ ጅሩስ ደርቢ ሰደፋራ ኩፌ፤ እሳንስ ሬፈሳ ለፋ ፉዸን።  
10 ጳዉሎስስ ገድ ቡኤ ደርገጌሰ ሰነረት ጎምብፈሜ እሰ ሀመቹዻን፣ “ሉቡን ኬሰ ጅርቲቲ ህንርፈትና!” ጄዼ።  
11 እንስ ደርቢ ሰነት ኦል ዴብኤ ቡዴነ ጨጨብሴ ኛቴ፤ ሀመ ለፍት በሪቱትስ ዬሮ ዼራ እሳን ወጅን ሃሰኤ አቺ ዴሜ።  
12 ነሞትንስ ደርገጌሰ ሰነ ጅራታ ተኤ መነት ጌሰን፤ ባይኤስ ንጀጀባተን።   

ጳዉሎስ ጃርሶሊ ወልዳ ክርስታነ ኤፌሶን ጎርሴ 
 

13 ኑስ ጳዉሎስን አቺ ፉዹፍ ጄኔ ዱራን ዱርስኔ ገረ ዶኒ ዸቅኔ ዶኒዻን አሶንት ቀጄሌ፤ ጳዉሎስ ሚላን ዴሙፍ ጄዼ ኦፉመሳቲ ዋን ከነ ከሮርፈቴ ቱሬቲ።  
14 አሶንትስ እሳን ወል አርግኔ ዶኒዻን ሚጢሊንት ደበሬ።  
15 ጉያ እት ኣኑትስ ዶኒን አቺ ካኔ ፉሌ ኪዩ ጌኜ፤ ጉያ ቶኮ ቦዴስ ሳሞንት ባኔ፤ ጉያ እት ኣኑሞ ሚሊጢን ጌኜ።  
16 ጳዉሎስስ ዮ ደንደአሜፍ ዋን ጉያ ጴንጤቆስጤቲን ዬሩሳሌም ገኡፍ አሪፈቴፍ አከ ብየ አስያ ኬሰት ዬሮን እሰ ዱራ ህንዹምኔፍ ጄዼ ዶኒዻን ኤፌሶን ብረ ደርቤ ዴሙ ሙርቴፈቴ ቱሬ።   


17 እንስ ሚሊጢኒ ኤፌሶንት ነመ ኤርጌ ጃርሶሊ ወልዳ ክርስታና ኦፍት ዋምስሴ።  
18 እሳን ገረሳ ዹፍናን አከነ ጄዼን፤ “አን ጋፈን ብየ አስያ ዹፌ ከን ዱራቲ ጀልቀቤ ዬሮን እስን ወጅን ጅራቻ ቱሬ ሰነ ሁንደ ሃለ አከሚ ኬሰ አከ አን ጅራቻ ቱሬ እስን መታንኬሰንዩ ቤክቱ።  
19 አን ዮ መለ ይሁዶታቲን አከ መሌ ቆረሜሌ ገድ ኦፍ ቀቢሰ ጉዳፊ እምማኒን ጎፍታ ተጃጅሌረ።  
20 ኡቱ ዋን ፋይዳ እስኒ ቀቡ ቶኮሌ ለለቡራ ኦፍ ህንቁሰትን አከ አን መነ ቶኮ ገረ መነ ካኒ ዴሜ እፈት ባሴ እስን በርሲሴ እስኑ ቤክቱ።  
21 አን አከ ይሁዶትኒፊ ግሪኮትን ቀልቢ ጅጂረቹዻን ገረ ዋቃት ዴብአኒፊ አከ እሳን ጎፍታኬኘ ዬሱስ ክርስቶስት አመነን እሳንት ህሜረ።   


22 “አመስ አን ኡቱ ዋን አችት ነረ ገኡፍ ጅሩ ህንቤክን ሀፉራን ድርቀሜ ዬሩሳሌም ዸቁን ጅረ።  
23 ሀፉር ቁልቁሉንሞ አከ ህዸሙፊ ረከቹን ነ ኤገቱ መጋላ ሁንደ ኬሰት ዹጋ ናፍ በአ።  
24 ተኡስ አን ፊግቸ ሰነ ጡሙሩፊ ሆጂ ጎፍታ ዬሱስ ነት ኬኔ ሰነ ሆባፈቹፍ ጄዼ ጅሬኘኮ አከ ዋን ፋይዳ ህንቀብኔት ነንለካአ፤ ሆጂን ኩንስ ወንጌለ አያነ ዋቃቲፍ ዹጋ በኡዸ።   


25 “አን አከ እስን ወረ አን ኬሰ ነናነኤ ሞቱማ ዋቃ ለለቤ ከኔን ኬሳ ነምን ቶኮዩ ለመተ ነ ህንአርግኔ ነንቤከ።  
26 ከናፉ አን ዺገ ነመ ሁንዳራ ቁልቁሉ ተኡኮ ሀርአ እስንት ነንህመ።  
27 አን ፌዺ ዋቃ ሁንደ እስንት ህሙራ ኦፍ ህንቁሰትኔቲ።  
28 እስን ኦፍ ኤጋ፤ ከረ ሆሎተ ሀፉር ቁልቁሉን እረት ጳጳሶተ እስን ጎዼ ሰና ሁንደስ ኤጋ። ወልዳ ክርስታና ዋቃ ከን እን ዺገ ኦፊሳቲን ብተቴ ሰናፍስ ትክሶተ ተኣ።  
29 ኤርገ አን ዴሜ ቦዴ አከ ዬዪወን ሀሞን ዹፈኒ ግዱኬሰን ሴነን፣ አከ እሳን ከረ ሆሎታ ሰነ ኬሳ ቶኮሌ ህንሀምብፍኔስ አን ቤከ።  
30 እስኑመ ኬሳዩ ነሞትን በረቶተ ኦፍ ፋነ ፉዸቹፍ ጄዸኒ ዱቢ ምጪረማ ዱበተን ንከኡ።  
31 ከናፉ እስን ኦፍ ኤገዻ! አከ አን ወጋ ሰዲ ሀልከኒ ጉያ ኡቱ ገርገር ህንኩትን እምማኒን ቶኮ ቶኮኬሰን ጎርሳ ቱሬ ያደዻ።   


32 “አን አመ ዋቀት፣ አከሱመስ ዱቢ አያነሳ ከን እስን እጃሩ ደንደኡፊ ከን ወረ ቁልቁላአን ሁንደ ኬሰት ዻለ እስኒ ኬኑ ደንደኡ ሰነት እስንትን ኬነዸ።  
33 አን ሜቲ ዮካን ወርቄ ዮካን ኡፈተ ነመ ቶኮዩ ህንከጄሌ።  
34 አከ አን ሀርኩመኮ ከናን ሆጄዼ ዋን ናፊ ወረ ነ ወጅን ጅረኒፍ በርባችሱ አርገምሲሴ እስን መታንኬሰንዩ ንቤክቱ።  
35 አን ዋን ሆጄዼ ሁንደ ኬሰት ኑ ዱቢ ጎፍታ ዬሱስ መታንሳ፣ ‘ፉዸቹረ ኬኑቱ ኤበ ቀበ’ ጄዼ ዱበቴ ሰነ ያደቻ ሆጂ ጀባ አከናቲን አከ ወረ ደዸባ ገርጋሩ ቀብኑ እስን አርግሲሴረ።”   


36 እንስ ዋን ከነ ዱበቴ እሳን ሁንደ ወጅን ጅልቤንፈቴ ዋቀ ከዸቴ።  
37 ሁንድሳኒስ አከ መሌ ቦኣ ሞርመ ጳዉሎስት መርመኒ እሰ ዹንገተን።  
38 ወን አከ መሌ እሳን ገድሲሴ አከ እሳን ዬሮ ሰና ጀልቀበኒ ለመተ እሰ ህንአርግኔ ዱበቹሳት። ኤርገሲ እሳን ሀመ ዶኒት እሰ ጌጌሰን።    

 21

ጳዉሎስ ዬሩሳሌም ዸቄ 
 

1 ኤርገ እሳኒን ገርገር ባኔ ቦዴስ ዶኒዻን ካኔ ኡቱ ምርጋ ብታት ህንጎርን ቆስት ቀጄሌ። ጉያ እት ኣኑት ሮዴ ዸቅኔ አቺሞ ጳጥራት ደበሬ።  
2 ዶኒ ፍኒቄት ጬኡ ቶኮስ አርገትኔ እሰ ያበትኔ አዴምሰ እት ፉፍኔ።  
3 ዮሙ ቆጵሮስን አርጉ ደንዴኜት፣ ሀርከ ብታት እሼ ዺፍኔ ሶርያት ቀጄሌ፤ ኑስ እዶ ዶኒንኬኘ ፌእሰሳ እት ቡፈቹፍ ቱሬ ጢሮስት እራ ቡኔ።  
4 አችት በረቶተ አርገትኔ ጉያ ቶርበ እሳን ብረ ቱሬ። እሳንስ አከ ጳዉሎስ ዬሩሳሌም ህንዸቅኔፍ ሀፉረ ቁልቁሉን እሰ አኬከቺሰን።  
5 ገሩ ዬሮንኬኘ ዹምናን አቺ ካኔ ዴምሰኬኘ እት ፉፍኔ፤ በረቶትን ሁንድኑ ኒቶተሳኒቲፊ እጆሌሳኒ ወጅን መጋለቲ ኬሳ ኑ ባሰኒ ኑ ጌጌሰን፤ ኑስ ቀርቀረ ገላናት ጅልቤንፈትኔ ከዸትኔ።  
6 ኤርገ ነጋት ወሊን ጄኔ ቦዴስ ዶኒ ያበትኔ፤ እሳንሞ መነሳኒት ዴብአን።   


7 ጢሮሲ ካኔ አዴምሰኬኘ እት ፉፉዻን ጵቶሌማይስት ገሌ፤ አችትስ ኦቦሎተ ዱብፍኔ ጉያ ቶኮ እሳን ብረ ኦሌ።  
8 ጉያ እት ኣኑት አቺ ካኔ ቂሳርያ ጌኜ፤ አችትስ መነ ለለባ ወንጌላ ቶኮ መነ ፊልጶስ እሰ ወረ ቶርባን ኬሳ ቶኮ ቱሬ ሰና ዸቅኔ እሰ ብረ ቱሬ።  
9 እንስ እጆሌ ዱርባ ከኔን ህንሄሩምን አፉር ቀበ ቱሬ፤ እሳንስ ራጂ ዱበቱ ቱረን።   


10 ኤርገ ኑ ጉያ ሄዱ አች ቱሬ ቦዴ ራጂን አጋቦስ ጄዸሙ ቶኮ ይሁዳዻ ገድ ቡኤ።  
11 እንስ ገረኬኘ ዹፌ ሰበተ ጳዉሎስ ፉዼ ሀርካፊ ሚለ ኦፊሳ ህዼ፣ “ሀፉር ቁልቁሉን፣ ‘ይሁዶን ዬሩሳሌም ጅራተን አባ ሰበተ ከና አከነት ህዸኒ ደበርሰኒ ነሞተ ኦርማት እሰ ኬኑ’ ጄዸ” ጄዼ።   


12 ኑስ ዮሙ ዋን ከነ ዸጌኜት አከ ጳዉሎስ ዬሩሳሌምት ኦል ህንባኔፍ ነሞተ አች ጅረን ወጅን እሰ ከዸትኔ።  
13 ጳዉሎስሞ ዴብሴ፣ “እስን ማሊፍ ቦሰኒ ገራ ነ ራፍቱ? አን መቃ ጎፍታ ዬሱሲፍ ጄዼ ዬሩሳሌምት ህዸሙ ቆፈ ኡቱ ህንተእን ዱኡፍሌ ቆጳኤራቲ” ጄዼ።  
14 ዮሙ እን ኑ ሰርሙ ድዴትስ፣ “ፌዺን ጎፍታ ሃተኡ” ጄኔ ዺፍኔ።   


15 ጉዮተ ከኔን ቦዴስ ቆጶፍኔ ዬሩሳሌምት ኦል ባኔ።  
16 በረቶትን ቂሳርያ ኬሳ ቶኮ ቶኮ ኑ ሚልቴሰኒ ገረ መነ ምናሶን ኑ ጌሰን፤ እንስ ነመ ቆጵሮስ ከን በረቶተ ዱሪ ኬሳ ቶኮ ቱሬዸ።   

ጳዉሎስ ዬሩሳሌም ገኤ 
 

17 ዮሙ ኑ ዬሩሳሌም ጌኜት ኦቦሎትን ገመቹዻን ኑ ስመተን።  
18 ጉያ እት ኣኑትስ ጳዉሎስ ኑ ወጅን ያቆብ ብረ ዸቄ፤ ጃርሶሊን ሁንድኑስ አች ቱረን።  
19 ጳዉሎስስ ነጋ እሳን ጋፈቴ ዋን ዋቅን ተጃጅለ እን ኬኔን ነሞተ ኦርማ ኬሰት ሆጄቴ ሁንደ ቶኮ ቶኮን እሳኒ እብሴ።   


20 እሳን ዮሙ ዋን ከነ ዸገአንት ዋቀ ገለቴፈተን። ጳዉሎሲንስ አከነ ጄዸን፤ “ያ ኦቦሌሰ፣ አት አከ ይሁዶትን ኩመ ሄዱን አመነን ንአርግተ፤ ሁንድሳኒስ ህናፋ ሴራፍ ቀቡ።  
21 አት አከ ይሁዶትን ነሞተ ኦርማ ኬሰ ጅራተን ሁንድኑ እልማንሳኒ ዸግነ ህንቀብኔፊ አከ እሳን አከ ዱዻኬኛት ህንጅራትኔ እት ህምቴ አከ እሳን ሴረ ሙሴራ ገረገለን በርሲሱንኬ እሳንት ህመሜረ።  
22 እሳን አከ አት ዹፍቴ ዹጉማን ንዸገኡቲ፤ ኤጋ ማል ጎቹ ወየ?  
23 ከናፍ አት ዋን ኑ ስት ህምኑ ጎዽ፤ ነሞትን ወሬገ ኦፍራ ቀበን አፉር ኑ ብረ ጅሩ።  
24 አከ እሳን መታሳኒ ሃደተኒፍ ነሞተ ከኔን ኦፍት ፉዺቲ እሳን ወጅን ኦፍ ቁልቁሌሲቲ ባሲሳኒ አት ባስ። ከናንስ ነሞትን ሁንድኑ አከ ኦዱን ዋኤኬ ኦዴፈሜ ሱን ዹጋ ህንተእን፣ አከ አት መታንኬዩ ሴራፍ አጀጀምቴ ጅራቱ ንቤኩ።  
25 ዋኤ ነሞተ ኦርማ ከኔን አመነኒሞ አከ እሳን ኛተ ዋቆተ ቶልፈሞፍ ኣርሳ ዽኤፈሜ፣ ዺገ፣ ፎን ሆሪ ሁዸሜ ዱኤቲፊ ሰጋገሉማ ለገተኒፍ ኑ ሙርቲኬኘ እሳኒፍ በሬስኔረ።”   


26 ጳዉሎስስ ጉያ እት ኣኑት ነሞተ ሰነ ኦፍት ፉዼ እሳን ወጅን ኦፍ ቁልቁሌሴ፤ ኤርገሲሞ ጋፈ ጉዮትን ቁልቁላኡማ * ሱን እት ጡሙረመኒፊ ዬሮ እት ኣርሳን መቃ ቶኮ ቶኮሳኒቲን ዽኤፈሙ መሉ ቤክስሱፍ መነ ቁልቁሉማ ሴኔ።   

ጳዉሎስ ቀበሜ 
 

27 ዮሙ ጉዮትን ቶርበን ሱን ጡሙረሙ ገአንት ይሁዶትን ብየ አስያቲ ዹፈን ቶኮ ቶኮ ጳዉሎስን መነ ቁልቁሉማ ኬሰት አርገን። እሳንስ ነመ ሁንዱማ ከካሰኒ እሰ ቀበን።  
28 እየኒስ፣ “ያ ነሞተ እስራኤል ኑ ገርጋራ! ነምች ኩን ነመ ሰበኬኛን ሞርማ፣ ሴረኬኛፊ መነ ቁልቁሉማ ሞርማ ነመ ሁንደ እዶ ሁንደት በርሲሱዸ። ከነ መሌስ እን ግሪኮተ መነ ቁልቁሉማት ኦል ገልቼ እዶ ቁልቁሉ ከነ ጡሬሴረ” ጄዸን።  
29 እሳን ዋን ዱራን ነምቸ ኤፌሶን ከን መቃንሳ ጥሮፊሞስ ጄዸሙ ቶኮ ጳዉሎስ ብረት መጋላ ኬሰት አርገኒ ቱረኒፍ፣ ዋን ጳዉሎስ መነ ቁልቁሉማት ኦል እሰ ገልቼ ሴአኒቲ።   


30 መጋላን ሱንስ ጉቱማት ንራፈምቴ፤ ነሞትንስ ከራ ሁንዱማን ፊጋ ዹፈን። እሳንስ ጳዉሎስን ቀበኒ ለፈረ ሀርክሳ መነ ቁልቁሉማቲ ገድ ባሰን፤ ዮሙሱመ ከሮትን ጩፈመን።  
31 ኡቱ እሳን እሰ አጄሱ ያለኑ አከ መጋላን ዬሩሳሌም ጉቱማት ራፈማ ጅርቱ ኦዱን አጀጃ ወራነ ሮማ ገኤ።  
32 እንስ ዬሩመ ሰነ ሎልቶታፊ አጀጁወን ዽባ ቶኮ ቶኮ ፉዸቴ ፊግቻን እሳንት ገድ ቡኤ። እሳንስ ዮሙ አጀጃ ሰናፊ ሎልቶተሳ አርገንት ጳዉሎስን ቱሙ ዺሰን።   


33 አጀጃን ሱንስ ዹፌ እሰ ቀቤ፤ አከ እን ፎንጫ ለማን ህዸሙስ አጀጄ፤ አከ እን ኤኙ ተኤፊ አከ እን ማል ሆጄቻ ቱሬስ እሰ ጋፈቴ።  
34 ቱተ ሰነ ኬሳስ ገር ቶኮ ዋን ቶኮ ጄዸኒ እያ፣ ገር ካንሞ ዋን ብራ ጄዸኒ እያ ቱረን፤ አጀጃን ሱንስ ሰበቢ ወጨ ነማቲፍ ዋን ምርከነ ተኤ አርገቹ ዋን ደዸቤፍ አከ ጳዉሎስ ገረ ቁበተ ሎልቶታት ጌፈሙ አጀጄ።  
35 ጳዉሎስ ጉለንታ እቲን ገድ በአን ብረ ጌኛን ሰበቢ ጎሊ ነሞታቲፍ ሎልቶትን እሰ ባተን።  
36 ነሞትን ሄዱንስ፣ “እሰ አጄስ!” ጄዸኒ እያ ዱካ ቡአን።   

ዱቢ ጳዉሎስ ኡመተት ዱበቴ 
 
22፥3‑16 ኩወፈ – ሆጂ 9፥1‑22፤ 26፥9‑18  


37 ጳዉሎስ ዮሙ ሎልቶትን እሰ ፉዸኒ ቁበተ ሎልቶታት ኦል እሰ ገልቹፍ ጄዸንት፣ አጀጃ ሰናን፣ “አከ አን ዋ ስት ህሙ ናፍ ኤየምታ?” ጄዼ ጋፈቴ።  

አጀጃን ሱንሞ ዴብሴ አከነ ጄዼ፤ “አት አፋን ግሪክ ንዱበታ?  
38 አት ነምቸ ብየ ግብጥ ከን ዽኤኘ ከነ ጎሊ ካሴ ሾሮርኬስቶተ † 4,000 ፉዸቴ ገሞጂት ገሌ ሰነ ምቲ?”   


39 ጳዉሎስስ፣ “አን ይሁዲ ጠርሴስ መጋላ ቤከምቱ ኪልቅያ ኬሳ ሰናት። ማሎ፣ አከ አን ነሞተ ከነት ዱበዹ ናፍ ኤየም” ጄዼ ዴብሴ።   


40 ጳዉሎስ አኩመ ኤየመ አጀጃ ሰና አርገቴን ጉለንታ ሰነረ ዻበቴ አከ ነሞትን ጨልእሰኒፍ ሀርካን መለቶ ኬኔ፤ ዮሙ እሳን ሁንድኑ ጨልእሰንትሞ አፋን አራማይኪቲን አከነ ጄዼን።    

1 “ያ ኦቦሎታፊ አቦቲ፣ ፈልመተ አን አመ እስን ዱረት ዽኤፈዹ ከነ ሜ ናፍ ዸገኣ።”   


2 ጀርስ ዮሙ እሳ አፋን እብራይስጢቲን እሳንት ዱበቱ ዸገአንት ከን ዱራሌ ጫላ ጨልእሰን።  

ጳዉሎስስ አከነ ጄዼ፤  
3 “አን ይሁዲዸ፤ መጋላ ጠርሴስ እሼ ብየ ኪልቅያ ኬሳ ሰነትን ዸለዼ፤ ገሩ ዬሩሳሌምን ጉደዼ። ሚለ ገማልያል ጀለትስ ሴረ አቦቲኬኛ አከ ጋሪት በረዼ፣ አኩመ እስን ሁንድ ሀርአ ህናፍተን ከነ አንስ ዋቃፍ ነንህናፈ ቱሬ።  
4 ዺራፊ ዱበርቲ ቀቤ፣ መነ ህዻ ኬሰ እሳን ቡሱዻን ዱካ ቡቶተ ከራ ከና ሀመ ዱኣት አርአዼረ፤  
5 ዋን ከነስ ሉብን ኦል ኣናኒፊ ወልዳን ጃርሶሊ ጉቱን ረጋ ናፍ በኡ። አንስ ጠለዮተ እሳን ገረ ኦቦሎተ ወረ ደማስቆ ጅረኒት በሬሰን ፉዸዼ አከ ነሞትን ኩኔን አደበመኒፍ ህዼ ዬሩሳሌምት እሳ ፍዱፍ አች ነንዸቄ።   


6 “ገረ ሳፋት፣ አኩመ አን ደማስቆት ዽኣዼን እፍን ጉዳንሳ አኩመ ተሳ ሰሚራ ናኖኮት በለቅሴ።  
7 አንስ ለፈት ኩፌን ሰገሌ፣ ‘ያ ሳዉል! ያ ሳዉል! አት ማሊፍ ነ አርአተ?’ ናን ጄዹ ቶኮን ዸገኤ።   


8 “አንስ፣ ‘ያ ጎፍታ አት ኤኙ?’ ጄዼን ጋፈዼ።  

“እንሞ ዴብሴ፣ ‘አን ዬሱስ ነመ ናዝሬት እሰ አት አርአቱዸ’ ናን ጄዼ።  
9 ወር ነ ወጅን ቱረንስ እፈ ሰነ አርገን መሌ ሰገሌ እሰ ነት ዱበቻ ቱሬ ሰና ህንሁበትኔ።   


10 “አንስ፣ ‘ያ ጎፍታ፣ አን ማል ጎዹሬ?’ ጄዼ ጋፈዼ።  

“ጎፍታንስ፣ ‘ከኢ ደማስቆ ሴን። ወን አከ አት ሆጄቱፍ ሲፍ ካአሜ ሁንድኑ አችት ስት ህመማቲ’ ናን ጄዼ።  
11 አንስ ሰበቢ ጨለቅሰ እፈ ሰናቲፍ ሆማ አርጉ ደዸብናን፣ ወር ነ ወጅን ቱረን ሀርከ ቀበኒ ደማስቆት ነ ጌሰን።   


12 “ነምች አናንያ ጄዸሙ ከን ስሪት ሴረ ኤጉ ቶኮ ይሁዶተ አች ጅራተን ሁንደ ብረት መቃ ጋሪ ቀበ ቱሬ።  
13 እንስ ገረኮ ዹፌ ነ ብረ ዻበቴ፣ ‘ያ ኦቦሌሰኮ ሳዉል፣ አገርቱንኬ ሲፍ ሃዴብኡ!’ ናን ጄዼ፤ አገርቱንኮስ ዬሩመ ሰነ ናፍ ዴብኤ። አንስ እሰ አርጉ ደንደኤ።   


14 “እንስ አከነ ጄዼ፤ ‘ዋቅን አቦቲኬኛ አከ አት ፌዺሳ ቤክቱ፣ አከ አት እሰ ቀጄላ ሰነ አርግቱፊ አከ አፋንሳራ ዱቢ ዸጌሱፍ ስ ፍለቴረ።  
15 አትስ ዋን አርግቴፊ ዋን ዸጌሴ ሰነ ፉለ ነመ ሁንዱማ ዱረት እሳፍ ዹጋ ንባተ።  
16 ኤጋ አመ ማል ኤግደሬ? ከኢ መቃሳ ዋመቻ ጩጰሚቲ ጩቡኬ ኦፍራ ዽቅ።’   


17 “አንስ ዬሩሳሌምት ዴብኤ ኡቱ መነ ቁልቁሉማ ኬሰት ከዸትናት ጅሩ አከ ዋን ኦፍ ወላሉ ነንተኤ።  
18 ጎፍታሌ እሳ፣ ‘ጀር ኩን ዋን አት ዋኤኮ ዹጋ ባቱ ህንፉዸተኒቲ ደፊ አሙመ ዬሩሳሌም ኬሳ በእ!’ ጄዼ ነት ዱበቱ ነንአርጌ።   


19 “አንስ ዴብሴን አከነ ጄዼ፤ ‘ያ ጎፍታ ጀር ኩን አከ አን ወረ ስት አመነን ህዹፊ ቱሙፍ ጄዼ መነ ሰገዳ ቶኮራ ገረ እሰ ብራት ደርባ ቱሬ ቤኩ።  
20 ዬሮ ዺግን ዹገ ባቱኬቲ፣ ዺግን እስጥፋኖስ ዸንገላፈሜትስ አን አጄፈሙሳት ነሞታን ወሊ ገሌ አች ዻበዼን ኡፈተ ወረ እሰ አጄሰኒ ኤጋ ቱሬ።’   


21 “ጎፍታንስ፣ ‘አን ፈጎት፣ ገረ ነሞተ ኦርማት ስን ኤርጋቲ ዴም’ ናን ጄዼ።”   

ጳዉሎስ አከ ለሚ ሮማ ተኤ እብሴ 
 

22 ነሞትን ሱንስ ሀመ እን ዱቢ ከነ ዱበቱት እሰ ዸገኣ ቱረን፤ ኤርገሲስ ሰገሌሳኒ ኦል ፉዸተኒ፣ “ነምን አከና ጅራቹ ህንቀቡቲ ለፈራ በሌሳ!” ጄዸኒ እየን።   


23 ኡቱ እሳን ኡፈተሳኒ ደደርበተኒ፣ አዋረስ ቅሌንሰ ኬሰ ብብትኔሰኒ እየኑ፣  
24 አጀጃን ሱን አከ ጳዉሎስ ቁበተ ሎልቶታት ኦል ገልፈሙ አጀጄ፤ እንስ ዋን ነሞትን አከስ እሰት እየኒፍ ቤኩፍ ጄዼ አከ ጳዉሎስ ገረፈሜ ቆረተሙ አጀጄ።  
25 ጳዉሎስሞ ዮሙ እሳን እሰ ገረፉፍ * ጄዸኒ ቴጳን እሰ ህዸንት አጀጃ ዽባ ከን እሰ ብረ ዻበቻ ቱሬን፣ “ለሚ ሮማ ቶኮ ሙርቲ መሌ ገረፉን እስኒፍ ንኤየመማ?” ጄዼ።   


26 አጀጃን ዽባ ሱንስ ዮሙ ዋን ከነ ዸገኤት ገረ አጀጃ ኩማ ሰና ዸቄ፣ “ነምች ኩኖ ለሚ ሮማቲ አት ማል ጎቹ ያደ?” ጄዼን።   


27 አጀጃን ኩማ ሱንስ ጳዉሎስ ብረ ዸቄ፣ “ሜ ነት ህም፤ አት ለሚ ሮማቲ?” ጄዼ ጋፈቴ።  

እንስ፣ “ኤዬ” ጄዼ ዴብሴ።   


28 አጀጃን ኩማ ሱንስ፣ “አን ለሙማ ከነ አርገቹዻፍ ገቲ ጉዳ ባሴ” ጄዼ።  

ጳዉሎስሞ ዴብሴ፣ “አን ገሩ እን ዸለዼ” ጄዼ።   


29 ወር እሰ ቆሩፍ ያደንስ ዮሙሱመ እሰራ ዴብአን፤ አጀጃን ኩማ ሱንስ ዮሙ አከ ጳዉሎስ ለሚ ሮማ ተኤፊ አከ ኦፊሳቲሞ ጳዉሎስን ፎንጫን ህዼ ሁበቴት ንርፈቴ።   

ጳዉሎስ ያኢ ይሁዶታ ዱረት ዽኣቴ 
 

30 አጀጃን ኩማ ሱን ሰበቢ ይሁዶትን ጳዉሎስን ህመተኒፍ ስሪት ቤኩ ፌዼ ጉያ እት ኣኑ እሰ ሂኬ አከ ሉቦትን ሀንገፎትኒፊ ወልዳን ይሁዶታ ሁንድ ወልት ቀበመን አጀጄ። ኤርገሲሞ ጳዉሎስን ፍዴ አከ እን ፉለሳኒ ዱረት ዽኣቱ ጎዼ።    

1 ጳዉሎስ ጥዬፈቴ ያኢ ሰነ እላሌ፣ “ያ ኦቦሎተኮ፣ አን ሀመ ጉያ ሀርኣት ፉለ ዋቃ ዱረ ያደ ጋሪዻን ጅራዼረ” ጄዼ።  
2 ከነረት አናንያን ሉብን ኦል ኣናን አከ ወር ጳዉሎስ ብረ ዻበቻ ቱረን ሱን አፋንሳ ኬሰ ዸአን አጀጄ።  
3 ጳዉሎስስ ዴብሴ፣ “አት ኬኘን ኖራ ድበሜ፣ ዋቅን ስሩኩተ! ሴራን ነት ሙሩፍ ጄቴ አች ቴሴ አቱምት መታንኬሞ አከ አን ዸአሙ አጀጁዻን ሴረ ጨብስታ?” ጄዼ።   


4 ወር ጳዉሎስ ብረ ዻበቻ ቱረንስ፤ “አት አከም ሉበ ዋቃ ኦል ኣና ቶኮ አረብስተ?” ጄዸኒን።   


5 ጳዉሎስሞ ዴብሴ፣ “ያ ኦቦሎተ፣ አን አከ እን ሉብቸ ኦል ኣና ተኤ ህንቤክኔ፤ ‘ዋኤ ቡልቻ ሰበኬቲ ሀማ ህንዱበትን’ ጄዸሜ በሬፈሜራቲ”* ጄዼ።   


6 ጳዉሎስ ዮሙ አከ እሳን ኬሳ ገር ቶኮ ሰዱቆተ፣ ገር ካንሞ ፈሪሶተ ተአን ቤኬት፣ “ያ ኦቦሎተኮ፣ አን ፈሪስቸ እልመ ፈሪሲት። አን ሰበቢ አከ ወር ዱአን ዱኣ ከአን አብደዹፍ ቆረሙፍ ዽኣዼረ” ጄዼ።  
7 ዮሙ እን ዋን ከነ ዱበቴት ፈሪሶታፊ ሰዱቆተ ግዱት ፈልሚን ኡመሜ፤ ያኢን ሱን ገርገር ቆደሜ።  
8 ሰዱቆትን፣ “ዱኣ ከኡን ህንጅሩ፣ ኤርገሞትንስ፣ ሀፉሮትንስ ህንጅረን” ጄዹ፤ ፈሪሶትን ገሩ አከ ኩኔን ሁንድኑ ጅረን አመኑ።   


9 ወጭን ጉዳንስ ኡመሜ፤ በርሲስቶትን ሴራ ቶኮ ቶኮስ ገሬ ፈሪሶታ ኬሳ ከአኒ፣ “ኑ በሌሳ ቶኮሌ ነምቸ ከነረት ህንአርገትኔ፤ ሀፉረ ዮካን ኤርገማቱ እሰት ዱበቴ ተእና?” ጄዸኒ ጭምሰኒ ዱበተን።  
10 አጀጃን ኩማ ሱንስ ዮሙ ፈልሚን ጀባቻ ዴሜት ጀር ኩን ጳዉሎስን ጭጭሩ ጄዼ ሶዳቴ። ከናፍ አከ ሎልቶትን ዸቀኒ ሁምናን አቺ እሰ ፉዸኒ ቁበተ ሎልቶታት ኦል ገልቸን አጀጄ።   


11 ጎፍታንስ ሀልከን እት ኣኑት ጳዉሎስት ሙልአቴ፣ “ጀባዹ! አኩመ ዬሩሳሌም ኬሰት ዋኤኮ ዹጋ ባቴ ሰነ ሮማ ኬሰትስ ዹጋ በኡ ቀብዳቲ” ጄዼን።   

መሬ ጳዉሎስረት መርአተሜ 
 

12 ይሁዶትን ቶኮ ቶኮ በሪ ጉያ እት ኣኑ መርአተኒ አከ ሀመ ጳዉሎስን አጄሰንት ዋ ህንኛትኔ ዮካን ዋ ህንዹግኔ ወሊ ከከተን።  
13 ነሞተ አፉርተማ ኦልቱ መሬ ከነረት ህርማቴ።  
14 እሳንስ ገረ ሉቦተ ሀንገፎታቲፊ ገረ ማንጉዶታ ዸቀኒ አከነ ጄዸን፤ “ኑ ሀመ ጳዉሎስን አጄፍኑት አከ ሆማ አፋኒን ህንቀብኔ ጀቤስኔ ከከትኔረ።  
15 ከናፉ እስኒፊ ወልዳን ይሁዶታ ዋን ዋኤ ጳዉሎስ ስሪት ጭምስተኒ ቆረቹ በርባደን ፈኬሳቲ አከ አጀጃን ኩማ ሱን ጳዉሎስን ገረኬሰንት ገድ ኤርጉ ከዸዻ፤ ኑ ኡቱ እን አች ህንገእን እሰ አጄሱፍ ቆጶፍኔራቲ።”   


16 ገሩ እልም ኦቦሌቲ ጳዉሎስ ዮሙ መሬ ከነ ዸገኤት ቁበተ ሎልቶታት ኦል ገሌ ጳዉሎስት ህሜ።   


17 ጳዉሎስስ አጀጁወን ዽባ ኬሳ ነመ ቶኮ ዋሜ፣ “ደርገጌስ ኩን ዋን እሰት ህሙ ቀባቲ ሜ አጀጃ ኩማት እሰ ጌስ” ጄዼን።  
18 እንስ አጀጃ ኩማ ሰነት እሰ ጌሴ።  

አጀጃን ዽባ ሱንስ፣ “ጳዉሎስ እን መነ ህዻ ጅሩ ሱን ነ ዋምስሴ ዋን ደርገጌስ ኩን ዋን ስት ህሙ ቶኮ ቀቡፍ አከ አን እሰ ስት ፍዱ ነ ከዸቴ” ጄዼን።   


19 አጀጃን ኩማስ ደርገጌሰ ሰነ ሀርከ ቀቤ ኮጳት ባሴ፣ “ወን አት ነት ህሙ በርባዱ ማል?” ጄዼ ጋፈቴ።   


20 ደርገጌስ ሱንስ አከነ ጄዼ፤ “ይሁዶን ዋን ዋኤሳ ስሪት ጭምሰኒ ቆሩ በርባደን ፈኬሰኒ አከ አት ጳዉሎስን ቦር ገረ ያኢ ይሁዶታት ገድ ኤርግቱ ስከዸቹፍ ወሊ ገለኒሩ።  
21 ዋን እሳን ኬሳ ነሞትን አፉርተማ ኦል ተአን ርጰኒ እሰ ኤገቻ ጅረኒፍ አት እሳን ጀላ ህንቀብን። እሳን አከ ሀመ እሰ አጄሰንት ዋን ቶኮሌ ህንኛትኔ ዮካን ህንዹግኔ ከከተኒሩ፤ ቆጳአኒስ ኤየመኬ ኤገቻ ጅሩ።”   


22 አጀጃን ኩማ ሱንስ፣ “አት አከ ዋን ከነ ነት ህምቴ ነመ ቶኮትዩ ህንዱበትን” ጄዼ ደርገጌሰ ሰነ አኬከቺሴ ገድ ዺሴ።   

ጳዉሎስ ቂሳርያት ደበርፈሜ 
 

23 ኤርገሲ እን አጀጁወን ዽባ ኬሳ ነመ ለመ ዋሜ አከነ ጄዼ አጀጄ፤ “አከ ሎልቶትን ዽብ ለመ፣ አቦቲን ፈርዳ ቶርባተምኒፊ ወር ኤቦ ቀበተን ዽብ ለመ ኤደነ ሰኣቲ ሰዲት ቂሳርያ ዸቀኒፍ ቆጴሳ።  
24 ጳዉሎሲፍስ ፈርደ እን ያበቱ ቆጴሳቲ ገረ ፊልክስ ቡልቻ ብያት ነጋን ጌሳ።”   


25 እንስ አከነ ጄዼ ጠለያ ቶኮ በሬሴ።   


26 ቀላዉዴዎስ ሉስዮስራ፣  

ገረ ቡልቻ ከበጀማ፣ ገረ ፊልክስ፤  

ነጋ ጅርታ?   


27 ይሁዶትን ነምቸ ከነ ቀበኒ አጄሱ በርባዳ ቱረን፤ አን ገሩ አከ እን ለሚ ሮማ ተኤ ቤኬ ሎልቶተኮ ወጅን ዸቄ እሰ ባሴ።  
28 አንስ ዋን እሳን እሰ ህመተኒፍ ቤኩ በርባዴን ፉለ ወልዳሳኒ ዱረት እሰ ዽኤሴ።  
29 አን አከ እን ዋኤ ጋፊ ሴረሳኒቲን ህመተሜ አርጌ መሌ አከ እን ዋን ዱኣን ዮካን ህዻን እሰ ገኡ ቶኩማኑ ህመተሜ ህንአርግኔ።  
30 አን ዬሮ አከ እሳን ነምቸ ሰነት መርአተን ዸገኤት ደፌ እሰ ስተን ኤርጌ። ወረ እሰ ህመተንስ አከ እሳን ህመተሳኒ ስት ዽኤፈተን አጀጄረ።   


31 ከናፍ ሎልቶትን ሱን አኩመ አጀጀመን ሰነ ጳዉሎስን ፉዸኒ ሀልከኒን አንቲጳጥሪስት ጌሰን።  
32 እሳንስ ጉያ እት ኣኑት አከ አቦቲን ፈርዳ እሰ ወጅን ዴመን ጎዸኒ ኦፊሞ ቁበተ ሎልቶታት ዴብአን።  
33 አቦቲን ፈርዳ ሱንስ ዮሙ ቂሳርያ ገአንት ጠለያ ሰነ ቡልቻት ኬነን፤ ጳዉሎስንስ ፉለሳ ዱረ ዽኤሰን።  
34 ቡልቻን ሱንስ ኤርገ ጠለያ ሰነ ዱብፈቴ ቦዴ፣ አከ እን ብየ ከሚ ዹፌ እሰ ጋፈቴ። ዮሙ አከ እን ኪልቅያዻ ዹፌ ቤኬትስ፣  
35 “አን ዬሮ ህመቶትንኬ አስ ገአንት ዱቢኬ ነንዸገአ” ጄዼ። እንስ ኤርገሲ አከ ጳዉሎስ መሰራ ሄሮድስ ኬሰት ኤገሙስ አጀጄ።    

 24

ጳዉሎስ ፉለ ፊልክስ ዱረት 
 

1 ጉያ ሸን ቦዴ አናንያን ሉብን ኦል ኣናን ማንጉዶተ ቶኮ ቶኮፊ አቡካቶ ጠርጡሎስ ጄዸሙ ቶኮ ወጅን ቂሳርያት ገድ ቡኤ፤ እሳንስ ዋን እቲን ጳዉሎስን ህመተን ቡልቻ ዱረት ዽኤፈተን።  
2 ዮሙ ጳዉሎስ ዋመሜ ኦል ገሌት፣ ጠርጡሎስ አከነ ጄዼ ህመተሳ ፊልክስ ዱረት ዽኤፈቴ፤ “ያ ፊልክስ ከበጀማ፣ ኑ በረኬ ኬሰ ዬሮ ዼራ ነጋን ጅራትኔረ፤ ኦጉማንኬስ ሰበ ከናፍ ጌደረመ ፍዴረ።  
3 ያ ፊልክስ ከበጀማ፣ ኑ ዋን ከነ ከራ ሁንዱማፊ እዶ ሁንደት ገለተ ጉዳዻን ንፉዸትነ።  
4 ገሩ አን አከ ሀመነረ ስ ህንደዸብሲፍኔፍ አከ አት ገባቡመት ገረ ላፍናን ኑ ዸጌሱ ስን ከዸዸ።   


5 “ኑ አከ ነምች ኩን ዹኩበ ሀማ ተኤ ይሁዶተ አዱኛ ጉቱረ ጅረን ሁንደ ኬሰት ጎሊ ካሳ ጅሩ አርግኔረ። እን ሆገና ገሬ ናዝሮታት።  
6 እን መነ ቁልቁሉማዩ ጡሬሱ ያሌረ፤ ኑሞ አከ ሴረኬኛት እት ሙሩፍ ጄኔ እሰ ቀብኔ። [  
7 ገሩ ሉስዮስ አጀጃን ኩማ ሱን ዹፌ ሁምነ ጉዳን ሀርከኬኘ ኬሳ እሰ ባሴ፤ አከ ህመቶትንሳ ፉለኬ ዱረት ዽኣተንስ ንአጀጄ።]*  
8 አት መታንኬዩ እሰ ቆሩዻን ዋኤ ዋን ኑ እሰ ህመትኑ ከና ሁንደ ቤኩ ንደንዴሰ።”   


9 ይሁዶትንስ አከ ዱቢን ኩን ዹጋ ተኤ ምርከኔሰኒ ህመተ ሰነ ዴገረን።   


10 ጳዉሎስስ ዮሙ ቡልቻን ሱን አከ እን ዱበቱፍ ሀርካን መለቶ ኬኔፍት አከነ ጄዼ ዴቢ ኬኔ፤ “አን ዋን አከ አት ወጎተ ሄዱፍ አባ ሙርቲ ሰበ ከና ታቴ ቤኩፍ ፈልሚኮ ገመቹዻን ነንዽኤፈዸ።  
11 አኩመ አት ረኮ መሌ ምርከኔፈቹ ደንዴሱ አን ዋቄፈቹፍ ጄዼ ዬሩሳሌምት ኦል በኡንኮ ጉያ 12 ህንጫሉ።  
12 ወር ነ ህመተን ኩን አና መነ ቁልቁሉማ ኬሰት ዮካን መኔን ሰገዳ ኬሰት ዮካን መጋላ ኬሰት ነመ ቶኮንሌ ፈልሙ ዮካን ኡመተ ከካሱ ነ ህንአርገትኔ።  
13 እሳን ዋን አመ እቲን ነ ህመቻ ጅረን ከነስ ሲፍ ምርከኔሱ ህንደንደአን።  
14 ተኡስ አን አከ ነመ ከራ እሳን ገሬ ሞርምቶታ ጄዸኒን ሰነ ዱካ ቡኡ ቶኮት አከ ዋቀ አቦቲኬኛ ዋቄፈዹ ፉለኬ ዱረት ነንአመነ። ዋን ሴረ ሙሴቲን ወሊ ገሉፊ ዋን ክታቦተ ራጆታ ኬሰት በሬፈሜ ሁንደስ ነንአመነ።  
15 አንስ አኩመ ጀረ ከና አከ ዱኣ ከኡን ቀጄልቶታቲፊ ሀሞታ ጅራቱ ዋቀ ነንአብደዸ።  
16 ከናፉ አን አከ ዬሮ ሁንደ ዋቃፊ ነመ ዱረት ያደ ቁልቁሉ ቀባዹ ነንተታፈዸ።   


17 “አንስ በረ ባይኤ ህዬዪ ሰበኮቲቲፍ ገርጋርሰ ኬኑፍ፣ ዋቃፍስ ኣርሳ ዽኤሱፍ ጄዼ ዬሩሳሌም ዹፌ።  
18 ዬሮ አን ዋን ከነ ሆጄቻ ቱሬትስ እሳን አና ቁልቁላኤ ጅሩ መነ ቁልቁሉማ ኬሰት ነ አርገን። ቱትን ቶኮዩ ነ ብረ ህንቱሬ፤ አንስ ጎሊ ኬሰት ህንህርማትኔ።  
19 ገሩ ይሁዶትን ብየ አስያ ከኔን ዮ ዋን እቲን ነ ህመተን ቶኮሌ ነራ ቀባተን ስ ዱረት አስ ዽኣተኒ ነ ህመቹ መለን ቶኮ ቶኮ ጅሩ።  
20 ዮካን ወር አስ ጅረን ኩኔን የከ ዬሮ አን ፉለ ወልዳ ይሁዶታ ዱረ ዻበዼ ሰነ ነረት አርገን ሃህመን፤  
21 ዋን አን ዬሮ ፉለሳኒ ዱረ ዻበዼ ሰነ እዬ፣ ‘አን ሀርአ ዋኤ ዱኣ ከኡ ወረ ዱአኒረት ቆረሙፍ ጄዼ ፉለኬሰን ዱረ ዻበዼረ’ ጄዼ ቶክቸ ሰነ መሌ ዮ ጅራቴ ሃህመን።”   


22 ፊልክስ ገሩ ዋን ዋኤ ከራ ሰና ስሪት ቤኩፍ፣ “አን ጋፈ ሉስዮስ አጀጃን ኩማ ሱን ዹፉት ዱቢኬሰን ነንሙርቴሰ” ጄዼ ዬሮ ብራት ደበርሴ።  
23 እንስ አከ አጀጃን ዽባ ሱን ጳዉሎስን ኤጉምሰ ጀለ ቱርሱ፣ ገሩ አከ ሃለሳ እት ፉሩፊ አከ ምቾትንሳስ ዋን እሰ በርባችሱ ከምዩ እሳፍ ዽኤሰን ኤየሙፍ አጀጄ።   


24 ፊልክስስ ቡልቲ ሙራሰ ቦዴ ኒቲሳ ድሩሲላ እሼ ይሁዲ ቱርቴ ወጅን ዹፌ፤ እንስ ጳዉሎስን ዋምስሴ እሳ ዋኤ ክርስቶስ ዬሱስት አመኑ ዱበቱ ዸጌፈቴ።  
25 ዮሙ ጳዉሎስ ዋኤ ቀጄሉማ፣ ዋኤ ኦፍ ቀቡቲፊ ዋኤ ሙርቲ ከን ዹፉፍ ጅሩ ሰና ዱበቴት ፊልክስ ሶዳቴ፣ “አማፍ ንገኣቲ ዴም! ዮሙ ናፍ ምጃኡት አኑ ስን ዋምስሳቲ” ጄዼ።  
26 ዬሮዹመ ሰነትስ እን አከ ዋን ጳዉሎስ መተኣ እሳፍ ኬኑት ዋን አብደቻ ቱሬፍ አሙመ አመ ዋምስሴ እሰ ወጅን ሃሰኣ ቱሬ።   


27 ጶርቅዮስ ፍስጦስ ኤርገ ወጋን ለመ ደርቤ ቦዴ እዶ ፊልክስ ቀበቴ፤ ፊልክስስ ዋን ይሁዶተ ገመቺሱ በርባዴፍ ጳዉሎስን መኑመ ህዻት ዺሴ።    

 25

ጳዉሎስ ፉለ ፍስጦስ ዱረት ቆረሜ 
 

1 ፍስጦስስ ብየ ሰነ ገኤ ጉያ ሰዲ ቦዴ ቂሳርያዻ ዬሩሳሌምት ኦል በኤ፤  
2 አችትስ ሉቦትን ሀንገፎትኒፊ ዱረ ቡኦትን ይሁዶታ ፉለሳ ዱረት ዽኣተኒ ህመተ ጳዉሎስራ ቀበን ዽኤፈተን።  
3 እሳንስ ዋን ከራት ርጰኒ ጳዉሎስን አጄሱፍ ቆጳኣ ቱረኒፍ አከ ፍስጦስ እሳን ዴገሬ ነመ ኤርጌ ገረ ዬሩሳሌም እሰ ፍችሲሱ ከዸተን።  
4 ፍስጦስሞ አከነ ጄዼ ዴብሴ፤ “ጳዉሎስ ቂሳርያት ኤገማ ጅረ፤ አን መታንኮዩ ዽኤኘት አች ነንዸቀ።  
5 ከናፉ አቦቲ ታይታኬሰን ኬሳ ቶኮ ቶኮ ነ ወጅን ዴመኒ ዮ ነምች ሱን በሌሳ ወዪ ቀባቴ አችት እሰ ሃህመተን።”   


6 እንስ ኤርገ ጉያ ሰዴት ዮካን ኩዸን እሳን ብረ ቡቡሌ ቦዴ ቂሳርያት ገድ ቡኤ፤ ጉያ እት ኣኑትስ በርጩመ ሙርቲረ ታኤ አከ ጳዉሎስ ፉለሳ ዱረት ዽኤፈሙ አጀጄ።  
7 ዮሙ ጳዉሎስ ዽኣቴትስ ይሁዶትን ዬሩሳሌሚ ገድ ቡአን ሱን እሰት ናነአኒ ዻበቹን ህመተ ጭጭማ ሄዱ እሰረት ዽኤሰን፤ ገሩ አመንሲሱ ህንደንዴኜ።   


8 ጳዉሎስስ፣ “አን ሴረ ይሁዶታረት ዮካን መነ ቁልቁሉማረት ዮካን ቄሳርረት የከ ቶኮሌ ህንሆጄትኔ” ጄዼ ፈልመቴ።   


9 ፍስጦስስ ይሁዶተ ገመቺሱፍ ጄዼ ጳዉሎሲን፣ “አት ዬሩሳሌምት ኦል ባቴ ህመተ ከነረት ፉለኮ ዱረት ቆረተሙ ንፌታ?” ጄዼ።   


10 ጳዉሎስ ገሩ አከነ ጄዼ ዴብሴ፤ “አን አመ በርጩመ ሙርቲ ቄሳር ዱረ፣ እዶ እት ቆረተሙ ቀቡ ዻበዼን ጅረ፤ አኩመ አት መታንኬዩ ስሪት ቤክቱ አን የከ ቶኮሌ ይሁዶተረት ህንሆጄትኔ።  
11 ተኡስ አን ኡቱ በሌሳ ዱአ ነት ሙርሲሱ ቶኮሌ ሆጄዼ ስላ ዱአ ጀላ በኡፍ ህንጨራቁ፤ ገሩ ዮ ወን ይሁዶትን ኩኔን እቲን ነ ህመተን ዹጋ ህንተእን፣ ነምን ቶኮዩ ደበርሴ ሀርከሳኒት ነ ኬኑፍ ምርገ ህንቀቡ። አን ቄሳርት ኦል ነንእየዸ!”   


12 ፍስጦስስ ኤርገ ጎርስቶተሳ ወጅን መርአቴ ቦዴ፣ “አት ቄሳርት ኦል እየቴርተ፤ ገረ ቄሳር ንዸቅጠ!” ጄዼ።   

ፍስጦስ ጎርሰ አግሪጳ ጋፈቴ 
 

13 ቡልቲ ሙራሰ ቦዴ አግሪጳ ሞትቺፊ በርኒቄን * ፍስጦስ ስመቹፍ ቂሳርያ ዸቀን።  
14 ፍስጦስስ እሳን ጉያ ሄዱ አች ቡቡላን አከነ ጄዼ ዋኤ ህመተ ጳዉሎስ ሞትቸ ወጅን ዱበቴ፤ “ነምች ፊልክስ መነ ህዻ ኬሰት ዺሴ ዴሜ ቶኮ አስ ጅረ።  
15 ዬሮ አን ዬሩሳሌም ቱሬት ሉቦትን ሀንገፎትኒፊ ማንጉዶትን ይሁዶታ እሰ ህመተኒ አከ እት ሙረሙ ከዸተን።   


16 “አንስ አከ ነምን ከምዩ አከ ሴረ ብየ ሮማት ኡቱ ፉለ ህመቶተሳ ዱረት ዽኣቴ ህመተ ሰነ ሞርመቹፍ ጨራ ህንአርገን ደበርፈሜ ኬነሙ ህንቀብኔ እሳንት ህሜረ።  
17 ከናፉ አን ዮሙ እሳን ነ ወጅን አስ ዹፈንት በርጩመ ሙርቲረ ታኤ አከ ነምቸ ነት ፍደን አጀጄ መሌ ዱቢ ሰነ ለፈረ ህንሀርክፍኔ።  
18 ህመቶትንሳስ ዮሙ ዱበቹፍ ከአንት የከ አን እቲን እሰ ህመቱ ጄዼ ኤጌ ኬሳ ቶኮሌ እሰረት ህንዽኤስኔ።  
19 ገሩ እሳን ዋኤ አመንታሳኒቲፊ ዋኤ ነምቸ ዱኤ ከን ዬሱስ ጄዸሙ እሰ ጳዉሎስሞ፣ ‘እን ጅራታዸ’ ጄዼ ፈልሙ ቶኮረት ወል ዸበን።  
20 አንስ አከ እት ዱቢ ሰነ ቆረዹ ወላሌ፤ ከናፍ እን ዬሩሳሌም ዸቄ ህመተ ከነረት ቆረተሙፍ ፌዺ ቀቡፊ አከ እን ህንቀብኔ እሰ ጋፈዼ።  
21 ገሩ ዮሙ ጳዉሎስ ሙርቲ አዉግስጦስ ቄሳር አርገቹፍ ጄዼ ቱርፈሙ ከዸቴት አን አከ እን ሀመ አን ቄሳርት እሰ ኤርጉት ኤገሙ ነንአጀጄ።”   


22 አግሪጳንስ ፍስጦሲን፣ “አን መታንኮ ነምቸ ከነ ዸገኡ ነንበርባደ” ጄዼ።  

እንሞ ዴብሴ፣ “ቦር እሰ ዸጌሰ” ጄዼን።   

ጳዉሎስ ፉለ አግሪጳ ዱረት 

23 ጉያ እት ኣኑትስ አግሪጳፊ በርኒቄን ኡልፍነ ጉዳን ዹፈኒ አጀጁወን ኩማቲፊ ጉርጉዶተ መጋላ ወጅን ገልመ ወል ገኢ ሴነን። ፍስጦስ አጀጅናን ጳዉሎስን ኦል ገልቸን።  
24 ፍስጦስስ አከነ ጄዼ፤ “ያ አግሪጳ ሞትቸ፣ ወር ኑ ወጅን አስ ጅርተን ሁንድኑስ እስን ነምቸ ከነ ንአርግቱ! ሀዋስን ይሁዶታ ጉቱማት፣ ‘ነምች ኩን ስአች ጅራቹ ህንቀቡ’ ጄዸኒ ዋኤሳ ዬሩሳሌምቲፊ አስ ቂሳርያት እየኒ ነ ከዸተን።  
25 አን ዋን ዱኣን እሰ ገኡ ከን እን ሆጄቴ ቶኮሌ ህንአርግኔ፤ አን ገሩ ሰበቢ እን አዉግስጦስት ኦል እየቴፍ ገረ ሮማት እሰ ኤርጉ ነንሙርቴሴ።  
26 አን ዋኤ ነምቸ ከና ዋን እፈት በኤ ከን ጎፍታኮቲፍ በሬሱ ቶኮሌ ህንቀቡ፤ ከናፉ አን ኤርገ እሰ ቆረትኔ ቦዴ አከ ዋን በሬሱ አርገዹፍ ጄዼ ፉለ ሁንደኬሰኒ ዱረት፣ ኬሱመቱ ያ አግሪጳ ሞትቸ፣ ፉለኬ ዱረት እሰ ዽኤሴረ።  
27 አን ነመ ህዸሜ ቶኮ ኡቱ ዋን እን እቲን ህመተሜ እፈት ህንባስን ኦል ደበርሱ ቀጄለ ህንሴኡቲ።”    

1 አግሪጳን ጳዉሎሲን፣ “አከ አት ኦፊኬቲፍ ዱበቱ ሲፍ ኤየመሜረ” ጄዼ።  

ጳዉሎስስ ሀርካን መለቶ ኬኔ አከነ ጄዼ ፈልመቹ ጀልቀቤ፤  
2 “ያ አግሪጳ ሞትቸ፣ አን ሰበቢ ዋን ይሁዶትን እቲን ነ ህመተን ሁንደ ፈልመቹዻፍ ጄዼ ሀርአ ፉለኬ ዱረ ዻበዹፍ አከ አያንቱ ቶኮን ኦፍ እላለ።  
3 ኩንስ ዋን አት ዱዻፊ ወል ሞርሚ ይሁዶታ ሁንደ ኬሰ ቤክቱፊዸ። ከናፉ አን አከ አት ኦብሳን ነ ዸጌፈቱ ስን ከዸዸ።   


4 “አን እጆሉማኮቲ ጀልቀቤ ሰበኮ ኬሰት፣ ዬሩሳሌም ኬሰትስ አከምት አከ ጅራቻ ቱሬ ይሁዶትን ሁንድኑ ንቤኩ።  
5 አከ አን አከ ፈሪስቸ ቶኮት አኩመ ስርነ ገሬ አከ መሌ አመንታኬኘት ጭቹ ሰናት ጅራዼ እሳኑ በረ ዼራ ዋን ነ ቤከኒፍ፣ ዮ ፌዺ ቀባተን ዹጋ በኡ ንደንደኡ።  
6 አመስ አን ዋዳ ዋቅን አቦቲኬኛፍ ገሌ ሰነ ዋን አብደዹፍ ቆረተሙፍ ዽኣዼን አስ ጅረ።  
7 ዋዳን ኩን እሱመ ጎሶትንኬኘ ኩዸ ለማን ሀልከኒ ጉያ ዋቀ ተጃጅሉት ጀባተኒ ራወተሙሳ አርጉ ሀወን ሰናዸ። ያ አግሪጳ ሞትቸ፣ ይሁዶትንስ ሰበቡመ አብዲ ከናቲፍ ነ ህመቻ ጅሩ።  
8 አከ ዋቅን ወረ ዱአን ዱኣ ካሱ እስን ማሊፍ አከ ዋን ህንአመነምኔ ቶኮት ሄሬግዱ?   


9 “አን መታንኮዩ መቃ ዬሱስ ነመ ናዝሬቲቲን ሞርሙዻፍ አከ ዋን ደንደአሙ ሁንደ ጎቹ ቀቡ ነንአመነ ቱሬ።  
10 ወን አን ዬሩሳሌም ኬሰት ሆጄዼስ ከኑመ፤ አን ታይታ ሉቦተ ሀንገፎተራ አርገዼን ቁልቁሎተ ባይኤ መነ ህዻት ነቁ ቆፈ ኡቱ ህንተእን ዬሮ እሳን አጄፈመንዩ ዱብቸረት ወሊ ገላን ቱሬ።  
11 አንስ አከ እሳን አደበመኒፍ ዬሮ ባይኤ መነ ሰገዳ ቶኮራ ገረ መነ ሰገዳ ብራት ደርባ፣ አከ እሳን አመንቲሳኒ አረብሰኒፍስ እሳን ድርቅሲሳን ቱሬ። አን ዋን አከ መሌ እሳንት ኣራ ቱሬፍ ሀመ መጋላወን ብየ አላትሌ ዴሜ እሳን አርአቻን ቱሬ።   


12 “አንስ ጋፈ ቶኮ ከኑማፍ ጄዼ ታይታፊ ኤርገመ ሉቦተ ሀንገፎተ ብራ ፉዸዼ ኡቱን ደማስቆ ዴማ ጅሩ፣  
13 ያ ሞትቸ፣ አን ኡቱመን ከራ ዴማ ጅሩ ገረ ሳፋት እፈ እፈ አዱ ጫላ እብሱ ቶኮ እሳ ሰሚራ ናኖኮቲፊ ናኖ ወረ ነ ወጅን ዴመኒት እብሱ አርጌ።  
14 ሁንድኬኘ ለፈት ኩኩፍኔ፤ አንስ ሰገሌ አፋን እብራይስጢቲን ‘ያ ሳዉል፣ ያ ሳዉል፣ አት ማሊፍ ነ አርአተ? አርፊ ወዪ ዺቱን ሱመ ሚዸ’ ናን ጄዹ ቶኮን ዸገኤ።   


15 “አንስ፣ ‘ያ ጎፍታ አት ኤኙ?’ ጄዼን ጋፈዼ።  

“ጎፍታንስ ዴብሴ አከነ ጄዼ፤ ‘አን ዬሱስ እሰ አት አርአቱዸ።   
16 አመ ከኢ ሚለኬቲን ዻበዹ። አን አከ አት ተጃጅላኮ ታቴ፣ ዋኤኮስ ዋን አርግቴፊ ዋን አን ስት ሙልእሱፍ ጅሩ አከ ዹጋ ባቱፍ ስሙዱፍ ጄዼ ስት ሙልአዼረ።   
17 አን ሰበኬቲፊ ነሞተ ኦርማ ከኔን ገረሳኒት ስ ኤርጉ ጀላ ስን ባሰ።   
18 አትስ እጀሳኒ በንቴ ዱከነ ኬሳ ገረ እፋት፣ ሁምነ ሴጠና ጀላስ ገረ ዋቃት እሳን ዴብፍተ፤ ኩንስ አከ እሳን ዺፈመ ጩቡ አርገተኒፊ አከ እሳን ወረ ነት አመኑን ቁልቁላአን ግዱት ዻለ አርገተኒፍ።’   


19 “ከናፉ ያ አግሪጳ ሞትቸ፣ አን ሙልአተ ሰሚራ ዹፌ ሰናፍ አጀጀሙ ህንድድኔ።  
20 አንስ አከ እሳን ቀልቢ ጅጂረተኒ ገረ ዋቃት ዴብአኒፍ፣ ቀልቢ ጅጂረቹሳኒስ አከ ሆጂዻን ምርከኔሰኒፍ ጀልቀበት ወረ ደማስቆት፣ ወረ ዬሩሳሌሚት፣ ወረ ይሁዳ ጉቱት አከሱመስ ነሞተ ኦርማት ለለቤረ።  
21 ሰበቢን ይሁዶትን መነ ቁልቁሉማ ኬሰት ነ ቀበኒ ነ አጄሱ ያለኒፍስ ከኑመ።  
22 አን ገሩ ሀመ ጉያ ሀርኣት ገርጋርሰ ዋቃ ቀበ፤ ከናፉ አን ዻበዼ ጥና ጉዳፍ ዹጋ በኣን ጅረ። አን ዋን ራጆትኒፊ ሙሴን ‘ንተአ’ ጄዸኒ ዱበተኒን አለት ዋን ቶኮሌ ህንዱበዹ።  
23 ኩንስ አከ ክርስቶስ ዽጰቹ ቀቡ፣ አከ እን ወረ ዱአን ኬሳ ከኡዻን ከን ጀልቀባ ተኤ ሰበሳቲፊ ነሞተ ኦርማቲፍ እፈ ለብሱዸ።”   


24 ኡቱመ ጳዉሎስ አከስት ፈልመቻ ጅሩ ፍስጦስ ሰገሌ ጉዳን፣ “ጳዉሎስ፣ አት መራቴርተ! በሩምስኬ ጉዳን ሱን ስመራችሳ ጅረ” ጄዼን።   


25 ጳዉሎስስ አከነ ጄዼ ዴብሴ፤ “ያ ፍስጦስ ከበጀማ፣ አን ህንመራትኔ፤ ወን አን ዱበቻ ጅሩስ ዹጋዸ፤ ስሪዸስ።  
26 ሰበቢ ሞትች ዋን ከነ ቤኩፍ፣ አን እፈት ባሴ እሰት ህሙ ነንደንደአ። ሰበቢ ወን ኩን ሱቀት ህንሆጄተምኒፍ አን አከ ዋን ከነ ኬሳ ቶኮዩ እሰ ዱራ ህንዾከትን ነንአመነ።  
27 ያ አግሪጳ ሞትቸ፣ አት ራጆተ ንአመንታ? አከ አት አመንቱ አንዩ ቤከ።”   


28 አግሪጳንስ ጳዉሎሲን፣ “አት ዬሩመ ገባባ ኬሰት ክርስታነ ነ ጎቹ ያዳ?” ጄዼ።   


29 ጳዉሎስስ ዴብሴ፣ “ዬሮ ገባባትስ ተኡ ዼራት፣ ስቆፈ ኡቱ ህንተእን አከ ወር ነ ዸገኣ ጅረን ሁንድኑ ፎንጫ ከናን ህዸሙ መሌ አኩመኮ አከ ተአን አን ዋቀ ነንከዸዸ” ጄዼ።   


30 ከነረት ሞትች፣ ቡልቻኒፊ በርኒቄን፣ አከሱመስ ወር እሳን ወጅን ተታኣ ቱረን ኦል ከአን።  
31 እሳንስ ዬሮ ገድ በአንት፣ “ነምች ኩን ዋን ዱኣን ዮካን ህዻን እሰ ገኡ ቶኮሌ ህንሆጄትኔ” ወጅን ጄዸን።   


32 አግሪጳንስ ፍስጦሲን፣ “ነምች ኩን ኡቱ ቄሳርት ኦል እየቹ ባቴ ስላ ንሂከመ ቱሬ” ጄዼ።    

 27

ጳዉሎስ ሮማ ዸቁሳ 
 

1 ዮሙ ዶኒን ኢጣልያ ዸቁንኬኘ ሙርቴፈሜት፣ ጳዉሎሲፊ ወር ህዸመን ብራ አጀጃ ዽባ ከን ዩልዮስ ጄዸሙ ቶኮት ደበርፈመኒ ኬነመን፤ እንስ ምሴንሰ ኩታ ወራና “አዉግስጦስ” ጄዸሙ ቶኮ ቱሬ።  
2 ኑስ ዶኒ አድራሚጢሲ ከኤ ገረ ቡፈተወን ዶኒ ከኔን ቀርቀረ ገላነ ብየ አስያ ዸቁፍ ከኤ ቶኮ ያበትኔ ዴሙ ጀልቀበኔ። አርስጥሮኮስ ነምች መቄዶንያ ከን ተሰሎኒቄ ጅራቱ ቶኮስ ኑ ወጅን ቱሬ።   


3 ጉያ እት ኣኑት ስዶንት ገሌ፤ ዩልዮስስ ጳዉሎሲፍ ገራ ላፌ አከ እን ምቾተሳ ብረ ዸቄ ዋን እሰ በርባችሱ አርገቱ ኤየሜፍ።  
4 ኑስ ዶኒን አቺ ካኔ ዋን ቡቤን ፉለኬኘ ዱራን ኑት ቡብሳ ቱሬፍ ቆጵሮሲን ደአትኔ ደበሬ።  
5 ኤርገ ገላነ ኪልቅያፊ ጰምፉልያረ ዶኒን ደርብኔ ቦዴ መጋላ ሚራ ከን ሉስያ ኬሰት አርገምቱ ጌኜ።  
6 አጀጃን ዽባ ሱንስ ዶኒ እስክንድርያ ከን ኢጣልያ ዸቁት ጅሩ ቶኮ አችት አርገቴ ኑ ያበቺሴ።  
7 ኑስ ጉያ ሄዱ ሱተ ጄኔ ዶኒን ዴምኔ ረክናን ናኖ ቀኒዶስ ጌኜ፤ ዮሙ ቡቤን ከራ ሰነረ ደርቡ ኑ ዾዌትስ ሰልሙና ብራን ገረ ደኦ ቀርጤስት ቀጄሌ።  
8 ረክነ ጉዳዻንስ ቀርቀረ ገላንቻረ ደርብኔ እዶ “ቡፈተ ዶኒ ጋሪ” ጄዸሙ ከን መጋላ ላስያ ብራ ቶኮት ባኔ።   


9 ዬሮን ዼራን በዴረ፤ ሰበቢ ዬሮን ሱን ኤርገ ሶምን ደርቤ ተኤፍ ብድሩዻን ከራ ዴሙን ሶዳችሳ ተኤረ፤ ከናፉ ጳዉሎስ አከነ ጄዼ እሳን አኬከቺሴ፤  
10 “ያ ጀረነ፣ አን አከ ከራንኬኘ ኩን በዲሰ ኦፍ ኬሳ ቀቡ፣ አከ እን ዶንቸቲፊ ምአ ቆፈት ኡቱ ህንተእን ጅሬኘኬኘትሌ በላ ጉዳ ፍዱፍ ዴሙ ነንአርገ።”  
11 አጀጃን ዽባ ሱን ገሩ ቆደ ዋን ጳዉሎስ ጄዼ ዸገኡ ጎርሰ ኦፍቱ ዶኒቲፊ ጎርሰ አባ ዶኒ ፉዸቴ።  
12 ሰበቢ ቡፈትን ዶኒ ሱን ገነ አች ቱሩፍ ምጃኣ ህንተእኒፍ ባይኤንሳኒ ፊንቄት ገለኒ ገነ አችት ደበርሱ አብደተኒ አከ ኑ እቱመ ፉፍኔ ዶኒን ዴምኑ ሙርቴሰን። ቡፈትን ቀርጤስ ኩን ፉልሳ ገረ ክበ ዽኣቲፊ ገረ ካበ ዽኣት ዴብኤ ቱሬ።   

ቡቤ ገላነራ 
 

13 ዬሮ ቡቤን ክባ ሱተ ቡብሱ ጀልቀቤት ዋን ካዮሳኒ ጉተቹ ደንደአን ሴአኒ ሂቱ ዶኒ ሂከኒ ቀርጤስ ብራን ቀርቀረ ገላነረ ደርበን።  
14 ኡቱ ህንቱርንስ ቡቤን ሀማን፣ “አዉራቂስ” ጄዸሙ ቶኮ ብየ ብሻኒን መርፈምቴ ሰነራ ገድ ቡብሴ።  
15 ዶኒን ሱንስ ቡቤዻን ቀበሜ ገረ ቡቤ ሰናት ዴሙ ደዸቤ፤ ከናፉ አከ እን ቡቤን ፉዸተሙፍ እቱመ ዺፍኔ።  
16 ኑስ ብየ ብሻኒን መርፈምቴ ጥኖ ቄዳ ጄዸምቱ ቶኮን ደአትኔ ረክነ ጉዳዻን ብድሩ ዶንቻ ኦልቹ ደንዴኜ።  
17 ነሞትን ሱንስ ብድሩ ሰነ ዶኒት ኦል ባሰኒ አከ ዶኒን ሱን ገርገር ህንዲገምኔፍ ፉኞን ጠጠኒ ወልት ህዸን። እሳንስ ትመ ጭረቸ ስርቲስት ቡኡ ሶዳተኒ ሂቱ ዶኒ ገላነት ገድ ቡሰኒ አከ ዶኒን ሱን ቡቤን ኦፈምቱፍ እቱመ ዺሰን።  
18 ዋን ቡቤን ሱን አከ መሌ ኑት ጀባቻ ዴሜፍ እሳን ጉያ እት ኣኑት ዶኒ ሰነራ ፌኢሰ ጉረኒ ብሻንት ደደርበቹ ጀልቀበን።  
19 ጉያ ሰደፋትሞ ምአ ዶኒ ሰና ሀርኩመ ኦፊ እሳኒቲን ደደርበተን።  
20 ኑ ዋን ኡቱ አዱ ዮካን ኡርጂ ህንአርግን ጉያ ሄዱ ቱሬፊ ዋን ቡቤን ኑት ጀባቴፍ ዹመረት አብዲ በዲሰ ኦሉፍ ቀብኑ ሁንደ ንኩተትኔ።   


21 ጳዉሎስስ ኤርገ ነሞትን ሱን አገቡሳኒ ዬሮ ዼራ ቱረኒ ቦዴ ግዱሳኒ ዻበቴ አከነ ጄዼ፤ “ያ ጀረነ፣ እስን ኡቱ ጎርሰኮ ዸጌሰኒ ቀርጤሲ ከኡ ህንቀብደን ቱሬ፤ ስላ በላፊ በዲሰ ከነ ሁንዱማራ ኦፍ ኦልችቱ ቱርተን።  
22 አመ ገሩ አን አከ እስን ጀባተን እስነን ጎርሰ፤ ዶንቸ መሌ እስን ኬሳ ሉቡን ነመ ቶኮዩ ህንበዱቲ።  
23 ኤርገማን ዋቀ አን ከንሳ ተኤፊ እሰ ተጃጅሉ ሰና ቶኮ ኤደ ዹፌ ነ ጭነ ዻበቴ፣  
24 ‘ያ ጳዉሎስ፣ ህንሶዳትን፤ አት ቄሳር ዱረ ዻበቹ ቀብዳቲ፤ ኩኖ፣ ዋቅን ወረ ስ ወጅን ዴማ ጅረን ሁንደ ጋሩማሳቲን ስት ኬኔረ’ ናን ጄዼ።  
25 ከናፍ ያ ጀረነ ጀባዻ! አን አከ ወን ኩን አኩመ ነት ህመሜ ሰነ ተኡ ዋቀ ነንአመናቲ።  
26 ተኡስ ብየ ብሻኒን መርፈምቴ ቶኮት ቡኡንኬኘ ህንኦሉ።”   

ዶኒን ጨጨቡሳ 
 

27 ሀልከን ኩዸ አፉረፋት ኡቱ ገላነ አድርያረ አሲፊ አች ኦፈማ ጅሩ ገረ ሀልከን ወለካት ወር ዶኒረ ሆጄተን ሱን ዋን ገረ ለፋት ዽኣተን ሴአን።  
28 እሳን ፉኞ እቲን ገድ ፈጌኘ ገላና እላለን ገድ ቡሰኒ አከ ገላን ሱን ሜትረ ሶዶሚ ቶርበ ገድ ፈጋቱ አርገን፤ ዬሮ ገባባ ቦዴ አመስ ፉኞ ሰነ ገድ ቡሰኒ አከ ገድ ፈጌኝ ገላንቻ ሜትረ ድግደሚ ሰዴት ተኤ አርገን።  
29 እሳንስ ከታት ቡነ ጄዸኒ ሶዳተኒ ሂቱ ዶኒ አፉር ዱግደ ዱባን ዶኒራ ገድ ቡሰን። አከ ለፍት በሪቱፍስ ከዸተን።  
30 ወር ዶኒረ ሆጄተንስ ብድሩ ኬሳ በቀቹፍ ጄዸኒ ዋን ፉለ ዶኒ ዱራን ሂቱ ዶኒ ቡሰን ፈካተኒ ብድሩ ሰነ ገላነ ኬሰ ቡሰን።  
31 ጳዉሎስሞ አጀጃ ዽባቲፊ ሎልቶታን፣ “ዮ ነሞትን ኩኔን ዶኒ ኬሰት ሀፈን መሌ እስን በዲ ኦሉ ህንደንዴሰን” ጄዼ።  
32 ከናፉ ሎልቶትን ሱን ፉኞ ብድርች እቲን ህዸሜ ቱሬ ሰነራ ኩተኒ ገላነት ገድ እሼ ዺሰን።   


33 ገረ በሪ ለፋትስ ጳዉሎስ አከ ነሞትን ሁንድኑ ዋ ኛተኒፍ እሳን ከዸቴ፤ አከነስ ጄዼን፤ “እስን ቡልቲ ኩዸ አፍረን ደርበን ያደኣ፣ ኡቱ ዋ ቶኮሌ ህንኛትን አገቡኬሰን ኦልተኒ ቡልተኒርቱ።  
34 ከናፍ አን አከ እስን ዋ ኛተኒፍ እስን ከዸዸ። ኛትን ጅራቹፍ እስን በርባችሳቲ። እስን ኬሳ ነመ ከምዩ ርፌንሰ መታሳ ኬሳ ቶኮዩ ህንበዱቲ።”  
35 እንስ ኤርገ ዋን ከነ ዱበቴ ቦዴ ቡዴነ ፉዼ ሁንዱመሳኒ ዱረት ዋቀ ገለቴፈቴ፤ ኩተቴስ ኛቹ ጀልቀቤ።  
36 እሳን ሁንድኑ ጀጀባተኒ ኦፉማን ዋ ኛተን።  
37 ወሉመት ኑ ነመ 276 ታኔ ዶኒ ሰነ ኬሰ ቱሬ።  
38 እሳንስ ኤርገ ኛተኒ ቁፈኒ ቦዴ ቀመዲ ፌአሜ ቱሬ ሰነ ገላነት ነቀኒ አከ ዶኒን ሰልጰቱ ጎዸን።   


39 እሳንስ ዮሙ ለፍት በሪቴት ገሎ ገላና ከን ኩፈመ ጭረቻ ቀቡ ቶኮ አርገን መሌ ብይ ፉለሳኒ ዱረ ጅሩ ሱን ኤሰ አከ ተኤ ህንሁበትኔ፤ ዶኒ ሰነስ ዮ እሳኒ ደንደአሜ ዺበኒ ቀርቀረ ገላናት ባሱ ሙርቴሰን።  
40 ከናፉ ፉኞ ሂቱ ዶኒ ኩተኒ ገላነ ኬሰት ገድ ዺሰን፤ ዬሩመ ሰነ ፉኞ በቶን እቲን ህዸሜ ሰነ ሂከን፤ ኤርገሲስ ሸራ ከራ ፉለ ዶኒ ዱራን ጅሩ ሰነ ቅሌንሰት ኦል ፉዸኒ ገረ ኩፈመ ጭረቻት ቀጄለን።  
41 ገሩ ዶኒን ሱን እዶ እት ገላን ለመ ወል ገኡት ትመ ጭረቻት ቡኤ ለፈ ቱቄ። መታንሳ አችት ቀበሜ ሶቾኡ ድዴ፤ ዱግደ ዱብንሳሞ ሁምነ ዸኣ ገላናቲን ዸአሜ ጨጨቤ።   


42 ሎልቶትንስ አከ ወረ ህዸመን ሰነ ኬሳ ነምን ቶኮዩ ብሻን ዳኬ በቀቴ ጀላ ህንባኔፍ እሳን አጄሱፍ ከሮርፈተን።  
43 ገሩ አጀጃን ዽባ ሱን ዋን ጳዉሎስን ዱአ ኦልቹ ፌዼፍ አከ እሳን ዋን ከሮርፈተን ሰነ ህንጎኔ ዾዌ፤ እንስ አከ ወር ብሻን ዳኩ ደንደአን ዱራን ዱርሰኒ ዶኒራ ኡታለኒ ገረ ለፋት በአን አጀጄ።  
44 አከ ወር ሀፈንሞ ሳንቃ ዮካን ጨጨባ ዶኒቲን አች ገአን አጀጄ፤ ሃለ ከናን ሁንድሳኒ ነጋን ለፈት በአን።    

ጳዉሎስ መላጥያ ገኡሳ 
 

1 ኑስ ነጉማን ቀርቀረ ገላናት ባኔ አከ ብይ ብሻኒን መርፈምቴ ሱን መላጥያ ጄዸምቱ ቤክኔ።  
2 ነሞትን ብየ ብሻኒን መርፈምቴ ሰነረ ጅራተንስ ገረ ላፍነ ድንቅሲሳ ኑ አርግሲሰን። እሳንስ ሰበቢ ሮብኒፊ ዻሞች ቱሬፍ እብደ ቦቤሰኒ ሁንደኬኘ ስመተን።  
3 ኡቱ ጳዉሎስ ሀንጠጢ ቆራኒ ወልት ቀቤ እብደት ነቃ ጅሩ ቡቲን ሰበቢ ሆኣቲን ገድ ባቴ ቶኮ ሀርከሳት መጠንቴ ገድ ዺሱ ድዴ።  
4 ወር ብየ ብሻኒን መርፈምቴ ሰነረ ጅራተን ሱንስ ቡቲ ሀርከሳት ረራቱ አርገኒ፣ “ነምች ኩን ነመ ነመ አጄሴ ተኡ ህንኦሉ፤ እን ዮ በላ ገላና ጀላ በኤሌ ሙርቲን ቀጄላን አከ እን ጅራቱ ህንኤየምኔፍ” ወሊን ጄዸን።  
5 ጳዉሎስ ቡቲ ሰነ እብደ ኬሰ ኦፍራ ቡሴ፤ ሚዻ ቶኮ መሌስ ሀፌ።  
6 ነሞትን ሱንስ፣ “እን ንዺተአ ዮካን አኩመ ተሳ ኩፌ ዱአ” ጄዸኒ ኤገን፤ ገሩ ዮሙ ዬሮ ዼራ ኤገኒ አከ እን ዋ ቶኮሌ ህንተእን አርገንት ያደ ጌደረተኒ፣ “እን ዋቀ” ጄዸን።   


7 ቡልቻን ጱብልዮስ ጄዸሙ ቶኮስ ናኖ ሰና ለፈ ቆቲሳ ቀበ ቱሬ፤ እንስ መነሳት ኑ ስመቴ ጉያ ሰዲ ጃለላን ኑ ኬሱምሲሴ።  
8 አባን ጱብልዮስ ዹኩበ ዸግነ ነመ ጉቡፊ ገራ ነመ ካሱን ቀበሜ ጪሳ ቱሬ፤ ጳዉሎስስ እሰ ጋፈቹፍ ኦል ሴኔ ኤርገ ከዸቴ ቦዴ ሀርከረ ካኤ እሰ ፈይሴ።  
9 ዮሙ ወን ኩን ተኤት ዹኩብሰቶትን ብየ ብሻኒን መርፈምቴ ሰነረ ጅራተን ብራ ሁንድ ዹፈኒ ፈየን።  
10 እሳንስ ከራ ባይኤዻን ኡልፍነ ኑ ኬነን፤ ዮሙ ኑ ዶኒዻን ዴሙፍ ካኔትስ ዋን ኑ በርባችሱ ሁንደ ኑፍ ኬነን።   

ጳዉሎስ ሮማ ገኤ 
 

11 ኑስ ጅአ ሰዲ ቦዴ ዶኒ እስክንድርያ ከን ብየ ብሻኒን መርፈምቴ ሰነረት ዬሮ ገና ደበርሴ ቶኮን ካኔ ዴምሰ ጀልቀብኔ፤ ዶኒን ሱንስ አስጣ ዋቆተ ለኩ ከስቶሪፊ ፓሉክስ አደሳራ ቀበ ቱሬ።  
12 ሰራኩስ ጌኜስ ቡልቲ ሰዲ አች ቱሬ።  
13 አቺስ ካኔ ሬግዩምት ገሌ፤ ጉያ ቶኮ ቦዴስ ዋን ቡቤን ክባ ቡብሴፍ ጉያ እት ኣኑት ፑትዮሉስ ጌኜ።  
14 አችት ኦቦሎተ ቶኮ ቶኮ አርገትኔ፤ እሳንስ አከ ኑ ቡልቲ ቶርበ እሳን ብረ ቱሩ ኑ ከዸተን። ኑስ አከሲን ሮማት ገሌ።  
15 ኦቦሎትን አች ቱረንስ ዮሙ ዹፋቲኬኘ ዸገአንት ሀመ እዶ ገባ አጵዩሲቲፊ እዶ “ለፈ ቡልቶ ሰዲ” ጄዸሙት ኑ ስመቹ ዹፈን፤ ጳዉሎስስ እሳን አርጌ ዋቀ ገለቴፈቴ፤ ኦፊሳቲስ ንጀጀባቴ።  
16 ዮሙ ኑ ሮማ ጌኜት ጳዉሎስ አከ ሎልቱ እሰ ኤጉ ቶኮ ወጅን ኮጳሳ ጅራቱ ኤየመሜፍ።   

ጳዉሎስ ኤጉምሰ ጀለት ሮማት ለለቡሳ 
 

17 ጳዉሎስስ ጉያ ሰዲ ቦዴ ዱረ ቡኦተ ይሁዶታ ወልት ዋሜ፤ ዮሙ እሳን ወልት ቀበመንትስ አከነ ጄዼን፤ “ያ ኦቦሎተኮ፣ አን ኡቱ ዋን ሰበኬኛን ዮካን ዱዻ አቦቲኬኛቲን ሞርሙ ቶኮሌ ህንሆጄትን ዬሩሳሌም ኬሰት ቀበሜ ደበርፈሜ ሀርከ ወረ ሮማት ኬነሜረ።  
18 እሳንስ ኤርገ ነ ቆረኒ ቦዴ ሰበቢ አን የከ ዱአ ነመት ሙርሲሱ ቶኮሌ ህንቀባትኒፍ ገድ ነ ዺሱ በርባደን።  
19 አን ገሩ ዮ ዋን እቲን ሰበኮ ህመዹ ቶኮዩ ህንቀባትንሌ ዮሙ ይሁዶትን ሞርመንት አከ ቄሳርት ኦል እየዹ ነንድርቀሜ።  
20 ወን አን እስን አርጉፊ እስን ወጅን ሃሰኡ ከዸዼፍስ ከኑመ። አን ሰበቡመ አብዲ እስራኤሊፍ ጄዼ ፎንጫ ከናን ህዸሜ ጅረ።”   


21 እሳንስ አከነ ጄዸኒ ዴብሰን፤ “ኑ ጠለያ ዋኤኬ ዱበቱ ቶኮሌ ብየ ይሁዳቲ ህንአርገትኔ፤ ኦቦሎተ አቺ ዹፈን ኬሳስ ነምን ቶኮዩ ዋኤኬ ዋን ሀማ ህንዱበትኔ፤ ኑትስ ህንህምኔ።  
22 ኑ ገሩ ያድንኬ ማል አከ ተኤ ስራ ዸገኡ በርባድነ፤ ኑ አከ ነሞትን እዶ ሁንደ ጅረን ገሬ ከናን ሞርመን ንቤክናቲ።”   


23 እሳንስ ጉያ እት ጳዉሎስ ወጅን ወል አርገን ቀበተኒ፣ አከ መሌ ባይአተኒ ለፈ እን ጅራቻ ቱሬ ዸቀን፤ እንስ ገነማ ጀልቀቤ ሀመ ገልገላት ዋኤ ሞቱማ ዋቃ እሳኒ እብሳ፣ ለለባስ ቱሬ፤ ዋኤ ዬሱሲስ ሴረ ሙሴቲፊ ክታቦተ ራጆታ ኬሳ ኤሬ እሳን አመንሲሱ ያላ ቱሬ።  
24 እሳን ኬሳ ወር ቶኮ ቶኮ ዋን እን ጄዼ ንፉዸተን፤ ወር ካንሞ አመኑ ድደን።  
25 እሳን ግዱት ወልዸቢስን ኡመምናን ከአኒ ዴሙ ጀልቀበን፤ ኩንስ ኤርገ ጳዉሎስ አከነ ጄዼ ዱቢ ዹማ ዱበቴ ቦዴ፤ ሀፉር ቁልቁሉን ዬሮ ከራ እሳያስ ራጅቻቲን አቦቲኬሰንት ዱበቴ ሰነ ዹጋሳ ዱበቴ፤ እንስ አከነ ጄዼ፦   


26 “ ‘ገረ ሰበ ከና ዸቂቲ አከነ ጄዽ፤  

“ዸገኡ እኑመ ዸጌሱ፤ ገሩ ህንሁበተን፤  

እላሉስ እኑመ እላልቱ፤ ገሩ ህንቀልቤፈተን።”   


27 ቀልቢን ሰበ ከና ዶሜራቲ፤  

ጉርሳኒ ስሪት ህንዸገኡ፤  

እጀሳኒስ ዱኑንፈተኒሩ፤  

ኡቱ አከስ ተኡ ባቴ ስላ እጀሳኒቲን አርገኒ፣  

ጉረሳኒቲን ዸገአኒ፣  

ቀልቢሳኒቲንስ ሁበተኒ፣  

ንዴብኡ ቱረን፤ አንስ እሳን ነንፈይሰ ቱሬ።’*   


28 “ከናፉ አን አከ ፈይሱን ዋቃ ገረ ነሞተ ኦርማት ኤርገሜ አከ እስን ቤክተን ነንበርባደ! እሳንስ ንዸገኡ።” [  
29 ይሁዶትንስ ኤርገ እን ዋን ከነ ዱበቴ ቦዴ ጀቤሰኒ ወሊን ሞርማ አቺ ዴመን።]†   


30 ጳዉሎስስ ወጋ ለመ ጉቱ መነ ኦፊሳቲ ክሬፈቴ ኬሰ ጅራቻ፣ ወረ እሰ ዱብሱ ዹፈን ሁንደስ ስመቻ ቱሬ።  
31 እንስ እጀ ጀብናን፣ ጉፉ ቶኮ መሌስ ሞቱማ ዋቃ ለለባ፣ ዋኤ ጎፍታ ዬሱስ ክርስቶስስ በርሲሳ ቱሬ።   



* 1:12
ዴምሰ ጉያ ሰንበተ – ዴምስ ጉያ ሰንበታ ገረ ኪሎ ሜትረ ቶኮት። 

† 1:20
ፋር 69፥25

‡ 1:20
ፋር 109፥8

* 2:1
ጉያን ጴንጤቆስጤ – ጉያን ኩን ናኖ ጫምሳ 20 ተአ፤ እንስ ጉያ ይሁዶትን አያነ ሃማ ምዻኒ እት አያኔፈተን። ጴንጤቆስጤ ጄቹን “ሸንተመፋ” ጄቹዸ፤ ኩንስ ሰበቢ አያን ኩን ኤርገ አያን ፋሲካ ደርቤ ጉያ ሸንተማ ቦዴ አያኔፈሙፍ። አያን ኩን አያኖተ ወር እስራኤሊ ወጋ ኬሰት አያኔፈተን ጉርጉዶ ሰደን ኬሳ እሰ ቶኮ። እሳን ጉያ ከነት ኬነሙ ሴራ ያደተን፤ ዬሮ አያነ ከናት ዺሮትን ይሁዶታ ገረ ዬሩሳሌም ዸቁን በርባችሳ ቱሬ። 

† 2:3
ዋን አከ አረበ እብዳ – እብድ መለቶ አርገሙ ዋቃት፤ ሙርቲ ዋቃ ወጅንስ ንዴመ። 

‡ 2:9
ጰርቴ – ጰርቴን ናኖ ብየ ሀርአ እራን ጄዸምቱ ኬሰት ገረ ካበ በኣት አርገምቱዸ። 

§ 2:9
ሜዲፊ – ሜዲን ናኖ ብየ ሀርአ እራን ጄዸምቱ ኬሰት ገረ ካበ ዽኣት አርገምቱዸ። 

* 2:9
ኤላም – ብየ ሀርአ እራን ጄዸምቱ ኬሰት ገረ ካበ ዽኣት አርገምት። 

† 2:9
ሜሶጶታምያ– ብየ ሀርአ እራቅ ጄዸምቱ ኬሰት፣ ለገ ጤግሮሲቲፊ ለገ ኤፍራጥስ ግዱት አርገምት። 

‡ 2:9
ይሁዳ – ናኖን ኩን ዬሩሳሌምሌ ኦፍት ደበለተ። 

§ 2:9
ቀጰዶቅያ– ለፈ አስያ ጥኖ ኬሰት ናኖ በኣት፣ ብየ ሀርአ ቱርክ ጄዸምቱ ኬሰት አርገምቱዸ። 

* 2:9
ጳንጦስ – ሞቱማ ገመ ክባቲን ቀርቀረ ገላነ ጉራቻ ገረ ጫሉ ቀበቱ። 

† 2:9
አስያ– ብየ ሮማ ከን ዽአ ብየ ሀርአ ቱርክ ጄዸምቱት አርገምቱ። 

‡ 2:10
ፍርግያ– ቡልቺሰ ግዱ ገለ ዽአ አስያ ጥኖ ኬሰት ካበ አጄኒቲፊ ለገ ሃሊሲ ግዱት አርገሙ። 

§ 2:10
ጰምፉልያ– ብየ ሮማ ከን ክበ አስያ ጥኖት ብየ ሀርአ ቱርክ ጄዸምቱ ኬሰት አርገምቱ። 

* 2:10
ግብጢፊ– ብየ ሮማ ከን ለፉመ ሀርአ ግብጥ ጄዸሙ ከነ ቱርቴ። 

† 2:10
ሊብያ– ብየ ካበ አፍሪካት አርገምቱ ከን ገመ ዽኣቲን ግብጢት ኣንቱ። 

‡ 2:10
ቀሬኔት – መጋላ ጉድቲ ብየ ሮማ ከን ቀሬንካቲፊ ኩታ ቡልቺሰ ሊብያ። 

§ 2:10
ሮማ – መጋላ ጉድቲ ቴሶ ቡልቺሰ ሞቱማ ሮማ። 

* 2:21
ዮኤ 2፥28‑32

† 2:28
ፋር 16፥8‑11

‡ 2:35
ፋር 110፥1

* 3:23
ኬዴ 18፥15፣18፣19

† 3:25
ኡመ 22፥18፤ 26፥4

* 4:11
ፋር 118፥22

† 4:26
ፋር 2፥1፣2

* 6:1
ዽርሶትንሳኒራ ዱአን – ኩን ገሬ ዱበርቶተ አከ መሌ ረከተኒት። ዬሩሳሌም ኬሰ ሃዾተ ህዬሳ ከኔን በረ ጅሬኘሳኒ ገረ ጫሉ መጋላ ቁልቁልቲን አለ ጅራተኒ አከ አችት ዱአኒ እት አዋለመኒፍ ጄዸኒ ገረ ዬሩሳሌም ዹፈኒራ ዱአን ቶኮ ቶኮቱ ቱሬ። ይሁዶትንስ ገሬ ከነ ገርጋሩፍ ጄዸኒ አከ ማለቅን እሳን እቲን ኛተ ብተተን እሳኒፍ ኬነሙፍ መለ ቶኮ ቆጴሰን። 

* 7:3
ኡመ 12፥1

† 7:7
ኡመ 15፥13፣14

‡ 7:28
በኡ 2፥14

§ 7:32
በኡ 3፥6

* 7:34
በኡ 3፥5፣7፣8፣10

† 7:37
ኬዴ 18፥15

‡ 7:40
በኡ 32፥1

§ 7:43
ሞሌክ – ዋቀ ቶልፈማ ወረ ከነኣኒ ከን ዋቄፈተሙሳ ኬሰ እጆሌ ጉበኒ ኣርሳ ዽኤሱንስ ጅሩ። 

* 7:43
ራፋ – ዋቀ ቶልፈማ በረ ዱሪ ከን ቡልቻ ፕላኔቲ ሳተርን ጄዸሙት ጄዸሜ ዋቄፈተሙ። 

† 7:43
አሞ 5፥25

‡ 7:50
እሳ 66፥1፣2

* 8:33
እሳ 53፥7፣8

† 8:37
ወራብሌን ዱሪ ቶኮ ቶኮ ኩታ ከነ ህንቀበን። 

* 13:33
ፋር 2፥7

† 13:34
እሳ 55፥3

‡ 13:35
ፋር 16፥10

§ 13:41
አንባ 1፥5

* 13:47
እሳ 49፥6

* 15:17
አሞ 9፥11፣12

† 15:34
ወራብሌን ዱሪ ቶኮ ቶኮ ሉቅሳ ከነ ህንቀበን። 

* 17:18
ኤፊቆሮሲቲ – ፈላሰማን ግሪኪ ከን ኤፊቆሮስ ጄዸሙ ቶኮ ዸሎተ ጎፍታቲን ዱረ (በረ 341–270 ኬሰ) አከ ገመቹን ጅሬኘ ነማ ኬሰት ዋን ሁንዱማ ጫላ ጋሪ ተኤ በርሲሴ ቱሬ። ገሬን ኤፊቆሮስ አከ ዋን ዋቆትን ህንጅሬት ዮካን አከ ዋን ዋቆትን ዋን አዱኛ ኬሰት ተኡረት ሁምነ ህንቀብኔት አመነን። 

† 17:18
እስጦኢክ – እሳን በሩምሰ ፈላስቱ ዜኖ ጄዸሙ ከን ዸሎተ ክርስቶሲቲን ዱረ (በረ 340–265 ኬሰ) አከ ገመቹን ጅሬኘ ቶላን ዮካን ዹኩብሰቻን ዮካን ሞአቹን ዮካን ሞአተሙን ቱቀሙ ዸቡ ኬሰ ጅሩ አዴሰኒ እብሰን። 

* 19:19
ሜቲ – ቤሴን ሜቲ ቶኮ ምንዳ ሆጄታን ቶኮ ጉያት አርገቱዸ። 

† 19:24
አርጤሚስ – ዋቅቲ ቶልፈምቱ ዸልቲ፤ መን ቁልቁሉማሼ ድንቂወን ቶርበን አዱኛ ዱሪ ኬሳ ቶኮ ቱሬ። 

* 21:26
ጉዮትን ቁልቁላኡማ – ዬሮ ጉያ ቶርበኒ ከን እት ነሞትን አፍረን ስርነ ናዝሩማ ጉተተን ሱን ኡቱ አከ ኣዳት ኣርሳ ዽኤሱፍ ጅላን ህንቁልቁሌፈምን ዱረ ኬሰ ደርቡ መለን አርግሲሰ። 

† 21:38
ሾሮርኬስቶተ – ነሞትን ኩኔን ፍንጭልቶተ ጭጭሞ አከ ዲኖተ ወረ ሮማቲፊ አከ ዲኖተ ይሁዶተ ወረ ሮማ ዴገረኒት ኦፍ እላለን ሁንዳት ኦፍ ለካአኒዸ። እሳንስ ዬሮ አያነ ገረ ገራት ሰበ ካንት መከመኒ ዲኖተሳኒ አጄሳ ቱረን። 

* 22:25
ገረፉፍ – ጎች ኩን አከ አደቢት ኡቱ ህንተእን ከራ እቲን ነመ ቶኮ ቆረተኒ ዮካን ረክሰኒ አከ እን ዹጋ ባሱ ምርከኔሱፍ እት ፈየደመኒዸ። ጎች ኩን ገርበ ዮካን መጠንቱረት ራወተመ መሌ ለሚ ሮማ ቶኮረት ህንራወተሙ ቱሬ። 

* 23:5
በኡ 22፥28

* 24:7
ወራብሌን ዱሪ ቶኮ ቶኮ ሉቅሳ 7 ህንቀበን። 

* 25:13
በርኒቄን – በርኒቄን ኦቦሌቲ አግሪጳት፤ እሼን ዽርሲራ ዱናን መነ ኦቦሌሳ ጅራቴ። 

* 28:27
እሳ 6፥9፣10

† 28:29
ሂካወን ዱሪ ቶኮ ቶኮ ሉቅሳ ከነ ህንቀበን። 

ሮማ   

 1

ኤርጋ ጳዉሎስ ገረ ወረ ሮማት ኤርጌ 
 


1 ጳዉሎስ ተጃጅላ ክርስቶስ ዬሱስ፣ ከን ኤርገማ ተኡፍ ዋመሜፊ አከ ወንጌለ ዋቃ ለለቡፍ አዳን ባፈሜራ፦  
2 ወንጌል ኩንስ ከን ዋቅን ዱራን ዱርሴ ከራ ራጆተሳቲን ከተቢወን ቁልቁሉ ኬሰት ዋዳ ገሌዸ።  
3 ወንጌልችስ ዋኤ እልመሳ ከን አከ ነሙማት ሰኚ ዳዊትራ ዸለቴ፣  
4 አከ ሀፉረ ቁልቁሉማትሞ ወረ ዱአን ኬሳ ከኡሳቲን እልመ ዋቃ ሁምነ ቀቤሰ ተኡንሳ ለብሰሜዸ፤ እንስ ጎፍታኬኘ ዬሱስ ክርስቶስ።  
5 ኑስ ከራሳቲን፣ መቃሳቲፍ ጄቸ ኦርሞተ ሁንደ ኬሳ አከ ገረ አጀጀሙ አመንቲራ ዹፉት ነሞተ ዋምኑፍ አያናፊ ኤርገምቱማ አርገትኔረ።  
6 እስንስ ወረ አከ ከን ዬሱስ ክርስቶስ ተአኒፍ ዋመመን ሰነ ኬሰ ጅርቱ።   


7 ወረ ዋቃን ጃለተምተኒ ቁልቁሎተ ተኡፍ ዋመምተን ከኔን ሮማ ጅርተን ሁንዳፍ።   

አባኬኘ ዋቃፊ ዬሱስ ክርስቶስ ጎፍታራ አያኒፊ ነጋን እስኒፍ ሃተኡ።  

ጳዉሎስ ሮማ ዳወቹፍ ሀዉሳ 
 

8 ሰበቢ አመንቲንኬሰን ጉቱማ አዱኛረት ኦዴፈማ ጅሩፍ፣ አን ዱራን ዱርሴ ዋኤ ሁንደኬሰኒቲፍ ከራ ዬሱስ ክርስቶሲን ዋቀኮ ነንገለቴፈዸ።  
9 አከ አን ከዸትናኮ ኬሰት ኡቱ ወልራ ህንኩትን እስን ያደዹ ዋቅን አን ወንጌለ እልመሳ ለለቡዻን ሀፉረኮቲን እሰ ተጃጅሉ ሱን ዹገ ባቱኮት፤  
10 አን አከን አመስ ዹመረት ገረኬሰን ዹፉፍ ፌዺ ዋቃቲን ከራን ናፍ በነሙ ነንከዸዸ።   


11 አከ እስን ጀባተኒፍስ ኬና ሀፉራ እስኒ ህሩፍ እስን አርጉ ባይኤ ነንሀወ፤  
12 ኩንስ አከ እስኒፊ አን አመንቲኬኛን ወል ጀጀቤስኑፍ።  
13 ያ ኦቦሎተኮ፣ አን አኩመ ነሞተ ኦርማ ካን ኬሰት እጀ ቀባዼ ሰነ እስን ኬሰትስ አከሱመ አከን ቀባዹፍ ዬሮ ባይኤ ገረኬሰን ዹፉ ያዳ ቱሩኮ፣ ገሩ ሀመ አማት ዾወሙኮ አከ እስን ቤኩ ዸብደን ህንበርባዱ።   


14 አን ነሞተ ግሪኪፊ ወረ ነመ ግሪክ ህንተእኒፍ፣ ቤክቶታፊ ወላልቶታፍ ገቲ ኦፍራ ነንቀበ።  
15 ሰበቢን አን እስን ወረ ሮማ ጅርተንትስ ወንጌለ ለለቡፍ አከ መሌ ሀዉፍ ከኑመ።   


16 አን ወንጌለት ህንቃነኡ፤ ኩንስ ሰበቢ ወንጌል ሁምነ ዋቃ ከን ወረ አመነን ሁንደ ፈይሱ ተኤፍ፤ እንስ ጀልቀበት ይሁዶታፍ፣ እት ኣንሴሞ ግሪኮታፍ።  
17 ወንጌለ ኬሰት ቀጄሉማን ዋቃ አመንቲራ ገረ አመንቲት ሙልአቴራቲ፤ ኩንስ አኩመ፣ “ነምን ቀጄላን አመንቲዻን ጅራተ”* ጄዸሜ በሬፈሜዸ።   

ዼከምሰ ዋቃ 
 

18 ዼከምስ ዋቃ፣ ዋቀ መሌ ጅራቹፊ ሀምነ ነሞታ ሁንደረት ሰሚራ ንሙልአተ፤ ነሞትን ኩኔን ሀምነሳኒቲን ዹጋ ኡካምሱ፤  
19 ኩንስ ሰበቢ ወን ዋኤ ዋቃ ቤከሙ መሉ እሳኒፍ እፈ ተኤፍ፤ ዋቅን እሳኒፍ እብሴ ጅራቲ።  
20 አመል ዋቃ ከን ህንሙልአትኔ ጄቹንስ ሁምንሳ ከን በረ በራቲፊ ዋቁማንሳ ኡመመ አዱኛቲ ጀልቀቤ ወንቶተ ኡመመንራ እፋን እፈት ሙልአታቲ፤ ከናፉ እሳን ዋን እት ቀበተን ህንቀበን።   


21 እሳን ዮ ዋቀ ቤከንሌ አከ ዋቁማሳት ኡልፍነ ህንኬንኔፍ፤ ገለተስ ህንገልችኔፍ። ገሩ ያድንሳኒ ዋን ፋይዳ ህንቀብኔ ተኤ፤ ቀልቢንሳኒ ከን ህንሁበትኔስ ንዱከናኤ።  
22 እሳን ዮ ኦጌዪ ኦፊን ጄዸንዩ ጎዎተ ተአን፤  
23 ኡልፍነ ዋቀ ህንዱኔስ ነመ ዱኡት፣ ስምብረት፣ ሆሪ ሚለ አፉሪት አከሱመስ ኡመመወን ለፈረ ሎአንት ፈኬሱዻን ጌደረን።   


24 ከናፉ ዋቅን አከ እሳን ዸግነ ወሊሳኒ ሰልጵሰኒፍ ሀዊ ገራሳኒ ሀማዻን ደበርሴ ጡራኡማት እሳን ኬኔ።  
25 እሳንስ ዹጋ ዋቃ ሶበት ጌደረን፤ ኡማ ዺሰኒ ኡመመ ዋቄፈተን፤ ንተጃጅለንስ። ኡማን በረ በራን ኤብፈማዸ። አሜን።   


26 ሰበቢ ከናፍ ዋቅን ደበርሴ ሀዊ ጅብሲሳት እሳን ኬኔ። ዱበርቶትንሳኒስ ከራ እቲን ፌዺ ፎኒቲፍ ዺረ ወጅን ወል ብረ ገአን እሰ ኡመማን ኬነሜፍ ዺሰኒ፣ ገረ እሰ ኡመማን እሳኒፍ ህንኬነምንት ጌደረን።  
27 ወር ዺራስ አከሱመ ከራ እቲን ፌዺ ፎኒቲፍ ዱበርቶተ ወጅን ወል ብረ ገአን እሰ ኡመማን ኬነሜፍ ዺሰኒ ከጄላ ወሊሳኒቲን ጉበተን። ወር ዺራ፣ ዺረ ብራ ወጅን ጎቸ ጅብሲሳ ራወተን፤ ዶጎጎረሳኒ ከናፍስ አደበ እሳኒፍ መሉ ኦፉመሳኒቲን ፉዸተን።   


28 ሰበቢ እሳን ዋቀ ቤኩ አከ ዋን ፋይዳ ህንቀብኔት ፉዸተኒፍ፣ ዋቅንሞ አከ እሳን ዋን ሆጄተሙ ህንመሌ ሆጄተኒፍ ቀልቢ ፋይዳ ህንቀብኔት ደበርሴ እሳን ኬኔ።  
29 እሳንስ ሀምነ ጎሰ ሁንዳቲን፣ ጀልእናን፣ ሰሰቱማን፣ አመለ በዱን፣ ህናፋን፣ ነመ አጄሱን፣ ወል ሎሉን፣ ጎዎምሱፊ ደባን ጉተመን። እሳን ሀመቶተ፣  
30 ወረ መቃ ነመ በሌሰን፣ ወረ ዋቀ ጅበን፣ ወረ ነመ አረብሰን፣ ወረ ኦፍ ጀጀኒፊ ወረ ኦፍ ቱለኒዸ፤ እሳን ወረ ከራ እቲን ጀልእነ ሆጄተን ያደን፣ ወረ አባፊ ሃዸሳኒቲፍ ህንአጀጀምኔዸ፤  
31 እሳን ወረ ሁበትና ህንቀብኔ፣ ወረ ወሊ ገልቴ ዲገን፣ ወረ ጃለለ ህንቀብኔፊ ወረ ነማፍ ገራ ህንላፍኔዸ።  
32 እሳን ሴረ ዋቃ ከን፣ “ወረ ዋን አከና ሆጄተን ዱኡቱ እሳኒፍ መለ” ጄዹ ሰነ ዮ ቤከንዩ ኦፊሳኒቲፍ ዋን አከና ሆጄቹ ቆፈ ኡቱ ህንተእን ወረ ዋን ከነ ሆጄተንዩ ንጀጀቤሱ።    

 2

ሙርቲ ዋቃ ቀጄላ 
 

1 ከናፉ ያ ነምቾ፣ አት ዮ አባ ፌዼሌ ታቴ ከን ነመ ካንት ሙርቱ ዋን እት ቀበቱ ህንቀብዱ፤ ዋን እቲን ነመት ሙርቱ ሁንዳን ኦፍትስ ንሙርታቲ፤ አት ከን ሙርቲ ኬንቱዩ ኦፊኬቲስ እሱመ ሆጄታቲ።  
2 ኑ አከ ሙርቲን ዋቃ ከን ወረ ዋን አከና ሆጄተንረት ሙርቴፈሙ ዹጋረት ሁንዳኤ ንቤክነ።  
3 ያ ነምቾ፣ አት ዮሙ ወረ ዋን አከና ሆጄተንት ሙርቴ ኦፊኬቲሞ ዋኑመ አከሲ ሆጄቱ ዋን ሙርቲ ዋቃ ጀላ ባቱ ሴታ?  
4 ዮካን አት አከ ገረ ላፉማን ዋቃ ገረ ቀልቢ ጅጂረትናት ስ ጌሱ ኡቱ ህንቤክን ባይእነ ገረ ላፉማሳ፣ ገረ በልእነሳቲፊ ኦብሰሳ ንቱፈታ?   


5 አት ገሩ ሰበቢ መተ ጀብነኬቲቲፊ ገራኬ እሰ ቀልቢ ህንጅጂረትኔ ሰናቲፍ ጉያ ዼከምሰ ዋቃ ከን ሙርቲን ቀጄላን እት ሙልአቱ ሰናፍ ዼከምሰ ኦፍረት ኩሳ ጅርተ።  
6 ዋቅን፣ “ነመ ሁንዳፍ አኩመ ሆጂሳት ገቲሳ ንኬነ።”*  
7 እን ወረ ኦብሳን ዋን ጋሪ ሆጄቻ ከበጀ፣ ኡልፍናፊ ጅሬኘ ህንደበሬ በርባደኒፍ ጅሬኘ በረ በራ ንኬነ።  
8 ወረ ኦፍቶ ከኔን ዹጋዻፍ አጀጀሙ ድደኒ ሀምነ ዱካ ቡአን ገሩ ዼከምሳፊ ኣሪቱ እሳን ኤገተ።  
9 ነመ ሀምነ ሆጄቱ ሁንደረት፣ ጀልቀበት ይሁዲረት፣ ኤርገሲሞ ነመ ኦርማረት ዽጵኒፊ ረክን ንዹፈ።  
10 ገሩ ነመ ዋን ጋሪ ሆጄቱ ሁንዳፍ፣ ጀልቀበት ይሁዲፍ፣ ኤርገሲሞ ነመ ኦርማቲፍ ከበጅን፣ ኡልፍኒፊ ነጋን ንተአ።  
11 ዋቅን ነመ ወል ህንጫልችሱቲ።   


12 ወር ኡቱ ሴረ ህንቀባትን ጩቡ ሆጄተን ሁንድኑ ሴረ መሌ በርበዳኡ፤ ወረ ኡቱ ሴረ ቀበኑ ጩቡ ሆጄተን ሁንደትስ ሴሩመ ሰናን ሙረመ።  
13 ሰበቢንሳስ ወረ ሴራፍ አጀጀመንቱ ፉለ ዋቃ ዱረት ቀጄልቶተ ታስፈመ መሌ ወር ሴረ ዸገአን ቀጄልቶተ ምት።  
14 ነሞትን ኦርማ ወር ሴረ ህንቀብኔ ዮ ኡመማን ዋን ሴር አጀጁ ሆጄተን፣ ዮ ሴረ ቀባቹ ባተንሌ እሳን ኦፊሳኒቲፉ ሴረ።  
15 እሳን ዋን ቀልቢንሳኒ ዹጋ በኡፍ፣ ዋን ያድንሳኒስ ዬሮ ቶኮ እሳን ህመቴ ዬሮ ካንሞ እሳኒፍ ፈልሙፍ፣ አከ አጀጅን ሴራ ገራሳኒ ኬሰት በሬፈሜ ንአርግሲሱ።  
16 አከ ወንጌለ አን ለለቡት ወን ኩን ጋፈ ዋቅን እጪቲ ነሞታ ከራ ዬሱስ ክርስቶሲን ሙርቲ እት ኬኑት ተአ።   

ይሁዶታፊ ሴረ 
 

17 አት ዮ ይሁዲ ኦፊን ጄቴ፣ ዮ ሴረ አመነቴ፣ ዮ ከን ዋቃንስ ኦፍ ጀጁ ታቴ፣  
18 ዮ ፌዺሳ ቤክቴ፣ ዮ ሴረ ሰናንስ ቀጄልፈምቴ ዋን ሁንደ ጫሉ ምርከኔፈቴ፣  
19 ወረ እጅሳኒ ጃሜፍ ዱረ ዴማ፣ ወረ ዱከነ ኬሰ ጅረኒፍሞ እፈ ተኡኬ ዮ አመንቴ፣  
20 ከራ ሴራቲንስ ቤኩምሳፊ ዹጋ ቀብዱን ዮ ወላልቶተ ጎርስቴ፣ ዳእመንስ ዮ በርሲፍቴ፣  
21 ኤጋ አት ከን ወረ ካን በርሲፍቱ፣ ኦፊኬሞ ህንበርሲፍቱ? ከን “ህንሀትን” ጄቴ በርሲፍቱ ኦፊኬቲሞ ንሀታ?  
22 አት ከን፣ “ነምን ኤጁ ህንቀቡ” ጄቱ ኦፊኬቲ ንኤጅታ? ከን ዋቆተ ሀርከ ነማቲን ቶልፈመን አከ መሌ ጅብቱ መነ ቁልቁሉማ ንሳምታ?  
23 አት ከን ሴራን ኦፍ ጀጁ ሴረ ጨብሱዻን ዋቀ ንሰልጵፍታ?  
24 “ሰበቢኬሰኒፍ መቃን ዋቃ ነሞተ ኦርማ ግዱት አረብሰመ”† ጄዸሜ በሬፈሜራቲ።   


25 ዮ አት ሴረ ኤግዴ ዸግነ ቀባን ፋይዳ ቀበ፤ ዮ ሴረ ጨብስቴ ገሩ አከ ዋን ዸግነ ህንቀበትኒ ታቴርተ።  
26 ወር ዸግነ ህንቀበትን ዮ ዋን ሴር አጀጁ ኤገን፣ አከ ዋን ዸግነ ቀበተኒት ህንእላለመኒሬ?  
27 ነምን ኡቱ ፎኒን ዸግነ ህንቀበትን ሴረ ኤጉ ቶኮ ስ ነመ ሴረ በሬፈሜ ቀባቴ ዸግነስ ቀበቴ ሴረ ጨብስቱት ንሙረ።   


28 ነምን ዋን አላን ሙልአቱ ቆፋን ይሁዲ ህንተኡ፤ ዸግነ ቀበቹንስ ዋን አላን ሙልአቱ ቆፈ ምት።  
29 ገሩ ነመ ኬሰ ነሙማሳቲን ይሁዲ ተኤቱ ይሁዲዸ፤ ዸግነ ቀባንስ ዸግነ ቀባ ያደ ገራ ከን ሀፉራን ተኡዸ መሌ ሴረ በሬፈሜን ምት። ነምን አከሲ ዋቀ ብረት መሌ ነመ ብረት ህንጀጀሙ።    

 3

አመነሙማ ዋቃ 
 

1 ኤጋ ይሁዲ ተኡን ፋይዳ ማሊ ቀበ? ዮካን ቡኣን ዸግነ ቀባ ማሊ?  
2 ከራ ሁንዳኑ ቡኣ ጉዳ ቀበ! ጀልቀበት ዱቢን ዋቃ ይሁዶተት እማና ኬነሜ።   


3 እሳን ኬሳ ቶኮ ቶኮ ዮ ህንአመንን ማልሬ? አመንቲ ዸቡንሳኒ አመነሙማ ዋቃ ንበሌሳ?  
4 ጎንኩማ ህንተኡ! ነሞትን ሁንድኑ ሶብዶተ፣ ዋቅንሞ ዹጋ ቀቤሰ ሃተኡ። ኩንስ አኩመ፣  

“አከ አት ዱቢኬቲን ዹገ ቀቤሰ ታቱፍ፣  

ዮሙ ሙርቲት ዽኣቱትስ አከ ሞአቱፍ”*  

ጄዸሜ በሬፈሜዸ።   


5 ዮ ጀልእንኬኘ ቀጄሉማ ዋቃ እፈ ባሴ ገሩ ማል ጄነሬ? ዋቅን ዼከምሰሳ ኑት ፍዱንሳ ቀጄሉማ ዸቤቲ? ከነስ አን አከ ነማትን ዱበዸ።  
6 ጎንኩማ ህንተኡ! ኡቱ አከስ ተኤ ስላ ዋቅን አከምት አዱኛት ሙሩ ደንደአሬ?  
7 ነምን ቶኮ፣ “ዮ ሶበኮቲን ዹገ ቀቤሱማን ዋቃ ጉደቴ ኡልፍንሳስ ባይአቴ ማሊፍ ሀመ አማት አከ ጩበማ ቶኮት ነት ሙረመሬ?” ጄዼ ፈልመ ተአ።  
8 ኩንስ እሰ ነሞትን ቶኮ ቶኮ፣ “እሳን፣ ‘አከ ወን ጋሪን ዹፉፍ ሀምነ ሃሆጄትኑ?’ ጄዹ” ጄዸኒ ኑረት ኦዴስሰኒዸ። ሙርቲን እሳንት ሙረሙስ ዋኑመ መሉዸ!   

ነምን ከምዩ ቀጄላ ምት 
 

9 ኤጋ ማል ጄነሬ? ኑ ይሁዶትን ወረ ካን ጫላ? ጎንኩማ አከስ ምት! አከ ይሁዶትኒፊ ግሪኮትን ሁንድኑ ጩቡ ጀለ ጅረን ዱራን ዱርስኔ ምርከኔስኔራቲ።  
10 ኩንስ ከን አከነ ጄዸሜ በሬፈሜዸ፦  

“ቀጄላን ቶኮዩ ህንጅሩ፤ ነምን ቶኮዩ፤   


11 ነምን ሁበትና ቀቡ፣  

ከን ዋቀ በርባዱ ቶኮዩ ህንጅሩ።   


12 ሁንድኑ ዶጎጎረኒሩ፤  

ወሉመት ወረ ፋይዳ ህንቀብኔ ተአኒሩ፤  

ነምን ዋን ጋሪ ሆጄቱ ቶኮዩ ህንጅሩ፤  

ቶኩምትዩ ህንጅሩ።”†   


13 “ላጋንሳኒ አዋለ በነማዸ፤  

አረበሳኒቲን ንጎዎምሱ።”‡  

“ሀዻን ቡቲ ህዺሳኒ ጀለ ጅረ።”§   


14 “አፋንሳኒ አባርሳፊ ሀዻኡማን ጉተሜ።”*   


15 “ሚልሳኒ ዺገ ዸንገላሱት አሪፈተ፤   


16 በዲሳፊ ገደዶቱ ከራሳኒረ ጅረ፤   


17 ከራ ነጋስ ህንቤከን።”†   


18 “ዋቀ ሶዳቹን እጀሳኒ ዱረ ህንጅሩ።”‡   


19 አከ አፋን ሁንድ ጩፈሙፊ አከ አዱኛን ሁንድኑ ሙርቲ ዋቃ ጀለ ገሉፍ፣ ወን ሴር ጄዹ ሁንድኑ አከ ወረ ሴረ ጀለ ጅረኒፍ ዱበቱ ንቤክነ።  
20 ከናፍስ ኤኙዩ ሴረ ኤጉዻን ፉለ ዋቃ ዱረት ቀጄላ ህንተኡ፤ ሴረቱ ጩቡ ኑ ሁበቺሳቲ።   

ቀጄሉማ አመንቲን አርገሙ 
 

21 አመ ገሩ ቀጄሉማን ዋቃን ኬነሙ ከን ሴራን አደ ተኤ፣ ከን ሴሪፊ ራጆትን ዹጋ በአኒፍ ሙልአቴረ።  
22 ቀጄሉማን ዋቃ ኩን አመንቲዻን ወረ ዬሱስ ክርስቶስት አመነን ሁንዳፍ ኬነመ፤ ነመ ወል ጫልችሱን ህንጅሩ፤  
23 ሰበቢ ሁንድሳኒዩ ጩቡ ሆጄተኒፍ እሳን ኡልፍነ ዋቃራ ጭተኒሩቲ፤  
24 እሳንስ አያነ ዋቃ እሰ ፉረመ ከራ ክርስቶስ ዬሱሲን ቶሉመ ኬነሜፊን ቀጄልቶተ ታስፈመኒሩ።  
25 ዺገሳት አመንቲ ቀባቹዻንስ አከ እን ኣርሳ አራራ ተኡፍ ዋቅን እሰ ዽኤሴ። ዋን ከነ ጎቹንሳስ ጩቡ ከናን ዱረ ሆጄተሜ ኡቱ ህንአደብን ዋን ኦብሳን ብረ ደርቤፍ ቀጄሉማሳ አርግሲሱፍ ጄዼት፤  
26 ዋቅን ዬሮ አማ ቀጄሉማሳ አርግሲሱፊ አከ ነመ ዬሱስት አመኑስ ቀጄላ ተኡሳ ለብሱፍ ዋን ከነ ጎዼ።   

ሴር ኬነሙሳ 
 

27 ዮስ ኦፍ ቱሉን ኤሰ ጅረሬ? እን ሀፌረ። ሴረ ከሚን? ሴረ ኤጉዻንሞ? ምት፤ ሴረ አመንቲቲን መሌ።  
28 ኑ አከ ነምን ሴረ ኤጉዻን ኡቱ ህንተእን አመንቲዻን ቀጄላ ታስፈሙ ንአመናቲ።  
29 ዋቅን ዋቀ ይሁዶታ ቆፈሞ? እን ዋቀ ነሞተ ኦርማስ ምቲ? ኤዬ፣ እን ዋቀ ነሞተ ኦርማትስ፤  
30 ኤጋ ከን ዸግነ ቀበቴስ አመንቲን፣ ከን ዸግነ ህንቀበትንስ አመንቲዹመ ሰናን ቀጄላ ከን ታስሱ ዋቁመ ቶክቸ።  
31 ዮስ ኑ አመንቲ ከናን ሴረ ሰነ ጨብስናሬ? ጎንኩማ አከስ ምት! ሴርቸ ንጭምስነ መሌ።    

 4

አብረሃም አመንቲዻን ቀጄላ ተኤ 
 

1 ኤጋ አብረሃም እን ፎኒን አባኬኘ ተኤ ሱን ሃለ ከናን ማል አርገቴ ጄነሬ?  
2 አብረሃም ኡቱ ሆጂን ቀጄላ ታስፈሜ ጅራቴ ስላ ዋን እቲን ኦፍ ጀጁ ቀበ ቱሬ፤ ፉለ ዋቃ ዱረት ገሩ አከስ ምት።  
3 ከተቢን ቁልቁሉን ማል ጄዸ? “አብረሃም ዋቀ አመኔ፤ ኩንስ ቀጄሉማት ለካአሜፍ።”*   


4 ነመ ሆጄቱ ቶኮፍ ምንዳን ገቲዸ መሌ አከ ኬና ቶላት ህንሄደሙ።  
5 ተኡስ ነመ ህንሆጄትኔ፣ ከን ዋቀ እሰ ነመ ሀማ ቀጄላ ታስሱ አመነቱ ገሩ አመንቲንሳ ቀጄሉማት ለካአማፍ።  
6 ዳዊትስ አከ ነምን ዋቅን ቀጄሉማ ሆጂ መሌ አርገሙ ለካኡፍ ኤብፈማ ተኤ ዮሙ ዱበቱ አከነ ጄዸ፦   


7 “ወር የክሳኒ ዺፈሜፍ፣  

ከኔን ጩቡንሳኒ ሀጉገሜፍ  

ኤብፈሞዸ።   


8 ነምን ጎፍታን ጩቡሳ እት ህንለኮፍኔ  

ኤብፈማዸ።”†   


9 ኤብ ኩን ወረ ዸግነ ቀበተን ቆፋፍሞ ወረ ዸግነ ህንቀበትኒፍስ? አብረሃሚፍ አመንቲንሳ ቀጄሉማት ለካአሜ ጄኔራቲ።  
10 ኩን ኤጋ አከምት እሳፍ ለካአሜሬ? ኤርገ እን ዸግነ ቀበቴሞ ዱራኒ? ዱሩማን መሌ ኤርገ ዸግነ ቀበቴ ምት!  
11 እን መለቶ ዸግነ ቀባ ፉዸቴ፤ ኩንስ ቻፓ ቀጄሉማ እን ኡቱ ዸግነ ህንቀበትን ዱረ አመንቲን አርገቴ ሰናት። ከናፍስ እን ወረ ኡቱ ዸግነ ህንቀበትን አመነን ከኔን አመንቲንሳኒ ቀጄሉማት ለካአሜፍ ሁንዳፍ አባዸ።  
12 አከሱመስ እን ወረ ዸግነ ቀበተኒፍ፣ ዸግነ ቀበቹ ቆፈስ ኡቱ ህንተእን ወረ ከራ አመንቲ አባንኬኘ አብረሃም ኡቱ ዸግነ ህንቀበትኒን ዱረ ፉዸቴ ሰነ ዱካ ቡአን ሁንዳፍ አባዸ።   


13 አብረሃሚፊ ሰኚንሳ ዋዳ አከ እን ዻልቱ አዱኛ ተኡ ኬነሜ ሰነ ከራ ቀጄሉማ አመንቲን ዹፉቲን አርገተን መሌ ከራ ሴራቲን ምት።  
14 ዮ ወር ሴረት ቡለን ዻልቶተ ተአን፣ አመንቲን ገቲ ህንቀቡ፤ ዋዳንስ ሆማ ህንፈየዱቲ፤  
15 ኩንስ ሰበቢ ሴር ዼከምሰ ፍዱፍ። ለፈ ሴር ህንጅሬ የክ ህንጅሩቲ።   


16 ከናፉ ዋዳን ኩን አከ አያናን ተኡፊ አከ ሰኚሳ ሁንዳፍ ወቢ ተኡፍ አመንቲረት ሁንዴፈሜ፤ እንስ ወረ አከ አብረሃም አመነኒፍ መሌ ወረ ሴረት ቡለን ቆፋፍ ምት፤ አብረሃም አባ ሁንዱመኬኛት።  
17 ኩንስ አኩመ፣ “አን አባ ሰቦተ ባይኤ ስታስሴረ”‡ ጄዸሜ በሬፈሜዸ። አብረሃም ዋቀ አመነቴ፤ እንስ ዋቀ ወረ ዱአኒፍ ጅሬኘ ኬኑፊ እሰ ዋን ህንጅሬ አከ ዋን ጅሩት ዋሙ ሰነ ዱረት አባኬኘ።   


18 አብረሃምስ አኩመ፣ “ሰኚንኬ አከስ ንተአ”§ ጄዸሜት ኡቱ አብዲን ቶኮዩ ህንጅራትን አብዲዻን አመኔ አባ ሰቦተ ባይኤ ተኤ።  
19 እንስ አከ ኡሙሪንሳ ገረ ወጋ ዽባ ገኤ ዸግንሳ ዱኤ፣ አከሱመስ አከ ገደሜስ ሳራ ዱኤ ቤኩሌ አመንቲሳት ህንላፍኔ።  
20 እን አመንቲሳት ጀባቹን ዋቃፍ ኡልፍነ ኬኔ መሌ አመንቲ ዸቢሳን ዋዳ ዋቃ ህንሸክኔ፤  
21 አከ ዋቅን ዋን ዋዳ ገሌ ራወቹ ደንደኡስ ጉቱማን ጉቱት ሁበቴረ።  
22 ከናፉ፣ “አመንቲንሳ ቀጄሉማት እሳፍ ለካአሜ።”  
23 ዱቢን፣ “ቀጄሉማት እሳፍ ለካአሜ” ጄዹ ኩን አብረሃም ቆፋፍ ህንበሬፈምኔ፤  
24 ኑፍስ፣ ወረ ዋቀ ጎፍታኬኘ ዬሱስን ወረ ዱአን ኬሳ ካሴ ሰነት አመኑፍስ፣ ቀጄሉማት ንለካአመ።  
25 ዬሱስ ጩቡኬኛፍ ደበርፈሜ ዱአት ኬነሜ፤ ቀጄልቶተ ኑ ታስሱፍሞ ዱኣ ካፈሜ።    

 5

ነጋፊ ገመቹ 
 

1 ከናፉ አመንቲዻን ቀጄልቶተ ኤርገ ታስፈምኔ ኑ ከራ ጎፍታኬኘ ዬሱስ ክርስቶሲን ዋቀ ወጅን ነጋ ቀብነ።  
2 አያነ አመ ጀባትኔ እቲን ዻበትኑ ከነትስ ከራሳቲን አመንቲን ገሉፍ ጨራ አርገትኔረ። አብዲ ኡልፍነ ዋቃትስ ንገመድነ።  
3 ከነ ቆፈ ምት፤ ኑ ዽጵነኬኘትስ ንገመድነ፤ አከ ዽጵን ኦብሰ ፍዱ ንቤክናቲ፤  
4 ኦብስ ጀባተኒ ዻበቹ፣ ጀባተኒ ዻበቹንሞ አብዲ ፍደ።  
5 ጃለል ዋቃ ከራ ሀፉረ ቁልቁሉ ኑ ኬነሜ ሰናቲን ገራኬኘ ኬሰት ዋን ዸንገላፈሜፍ አብዲን ኑ ህንቃኔሱ።   


6 ኡቱ ኑ አመሌ ደዸብዶተ ታኔ ጅሩ ዬሮ መሉት ክርስቶስ ጩበሞታፍ ጄዼ ዱኤ።  
7 ዮ ነምን ቶኮ ነመ ጋሪፍ ዱኡፍ እጀ ጀባቹ ደንደኤዩ፣ ነምን ነመ ቀጄላፍ ዱኡ አከ መሌ ሙራሰ።  
8 ገሩ ኡቱመ ኑ ጩበሞተ ታኔ ጅሩ ክርስቶስ ኑፍ ጄዼ ዱኤ፤ ኩንስ ጃለለ ዋቅን ኑፍ ቀቡ አርግሲሰ።   


9 ኤጋ ኑ አመ ኤርገ ዺገሳቲን ቀጄልቶተ ታስፈምኔ፣ አከም ከሩመሳቲን ዼከምሰ ዋቃ ጀላ ህንባኔሬ!  
10 ኑ ኡቱ ዲኖተ ዋቃ ታኔ ጅሩ ኤርገ ዱአ እልመሳቲን እሰት አራረምኔ፣ ኤርገ እሰት አራረምኔ ቦዴሞ ሀመም ጫላ ጅሬኘሳቲን ህንፈይኑሬ!  
11 ከነ ቆፈ ምት፤ ኑ ገሩ ጎፍታኬኘ ዬሱስ ክርስቶስ እሰ እቲን አመ አራረ አርገትኔ ሰናን ዋቀት ንገመድነ።   

ዱት አዳሚን፣ ጅሬኝሞ ክርስቶሲን ዹፌ 
 

12 ከናፍ አኩመ ጩቡን ከራ ነመ ቶኮቲን አዱኛ ሴኔ፣ ዱትሞ ከራ ጩቡቲን ሴኔ፤ ሰበቢ ነምን ሁንድኑ ጩቡ ሆጄቴፍስ ዱት ነመ ሁንደት ዹፌ።   


13 ኡቱ ሴር ህንኬነምኒን ዱረዩ ጩቡን አዱኛ ኬሰ ቱሬቲ፤ ዬሮ ሴር ህንጅሬት ገሩ ጩቡን ህንለካአሙ።  
14 ተኡስ ዱት በረ አዳምራ ጀልቀቤ ሀመ በረ ሙሴት ወረ ዶጎጎረ አከ አዳም ህንሆጄትንረትሌ ሞኤ ቱሬ፤ አዳምስ እሰ ዹፉፍ ጅሩ ሰናፍ ፈኬኘ ቱሬ።   


15 ኬናን ቶላ ሱን ገሩ አከ በሌሳ ሰና ምት። ኤርገ ሰበቢ በሌሳ ነመ ቶኮቲን ነሞትን ባይኤን ዱአኒ፣ አያን ዋቃቲፊ ኬናን ከራ አያነ ነመ ቶኮቲን ጄቹንስ ኬናን ከራ ዬሱስ ክርስቶሲቲን ዹፌ ሱንሞ ሀመም ጫላ ነሞታፍ ሃባይአቱሬ!  
16 ኬናን ዋቃ ሚዻ ጩቡን ነምን ቶኮ ሆጄቴ ፍዱን ቶኮ ምት፦ ሙርቲን ጩቡ ቶክቻፍ ኬነሜ የከምቱማ ፍዴረ፤ ኬናን ቶላ ከን በሌሳ ባይኤረት ኬነሜ ገሩ ቀጄሉማ ፍዴ።  
17 ኤርገ ሰበቢ በሌሳ ነመ ቶኮቲን ከራ ነምቸ ሰናቲን ዱት ሞኤ፣ ወር አያነ ባይአቴ እራ ሀፋ ተኤፊ ኬና ቀጄልቶተ ነመ ታስሱ አርገተንሞ ከራ ነመ ቶኮ ከራ ዬሱስ ክርስቶሲቲን ሀመም ጫላ ጅሬኛን ህንሞአንሬ!   


18 ከናፉ አኩመ በሌሳን ቶኮ ነመ ሁንደት የከ ሙርሲሴ፣ አከሱመሞ ሆጂን ቀጄሉማ ቶኮ ነመ ሁንዳፍ ቀጄሉማ ጅሬኘ ፍዱ ተኤ።  
19 አኩመ አጀጀሙ ድዱ ነመ ቶኮቲን ነሞትን ባይኤን ጩበሞተ ተአን፣ አከሱመሞ አጀጀሙ ነመ ቶኮቲን ነሞትን ባይኤን ቀጄልቶተ ንታስፈሙ።   


20 ሴርስ አከ ጩቡን ባይአቱፍ ዹፌ። ለፈ ጩቡን ባይአቴት ገሩ አያን አከ መሌ ባይአቴ፤  
21 ኩንስ አኩመ ጩቡን ከራ ዱኣቲን ሞኤ ሰነ አያንስ ከራ ጎፍታኬኘ ዬሱስ ክርስቶሲን አከ ጅሬኘ በረ በራ ፍዱፍ ከራ ቀጄልናቲን አከ ሞኡፍ።    

ጩቡፍ ዱኡ፣ ክርስቶሲንሞ ጅራቹ 
 

1 ኤጋ ማል ጄነሬ? አከ አያን ባይአቱፍ እቱመ ፉፍኔ ጩቡ ሃሆጄትኑ?  
2 ጎንኩማ ህንተኡ! ኑ ወር ጩቡፍ ዱኔ፣ ስአች አከምት ጩቡ ጀለ ጅራትነ?  
3 ዮካን ኑ ወር ክርስቶስ ዬሱስት ጩጰምኔ ሁንድ አከ ዱአ እሳትስ ጩጰምኔ እስን ህንቤክተኒ?  
4 ከናፉ አኩመ ክርስቶስ ኡልፍነ አባቲን ወረ ዱአን ኬሳ ካፈሜ ሰነ ኑስ አከ ጅሬኘ ሃራ ጅራትኑፍ ጩጳዻን ዱአሳ ኬሰት ህርማትኔ እሰ ወጅን አዋለምኔ።   


5 ኑ ኤርገ ዱአሳቲን አከስት እሰ ወጅን ቶኮ ታኔ፣ ዱኣ ከኡሳቲንስ አከሱመ እሰ ወጅን ቶኮ ንታነ።  
6 አከ ዸግን ጩበማን በሌፈሙፍ፣ ኑስ አከ ስአች ገርቦተ ጩቡ ህንታኔፍ አከ ነሙማንኬኘ ሞፋን ሱን እሰ ወጅን ፈንፈሜ ንቤክነ፤  
7 ነምን ዱኤ ጩቡራ ብልሶሜራቲ።   


8 ኤጋ ኑ ዮ ክርስቶስ ወጅን ዱኔ፣ አከ እሰ ወጅን ጅራትኑስ ንአመነ።  
9 ክርስቶስ ወረ ዱአን ኬሳ ዋን ከኤፍ፣ አከ እን ዴብኤ ህንዱኔ ንቤክናቲ፤ ዱትስ ስአች እሰረት ጎፍቱማ ህንቀቡ።  
10 እን ዱአ ዱኤ ሰነ ስአ ቶኮ ዬሮ ሁንዳፍ ጩቡፍ ዱኤ፤ ጅሬኘ ጅራቱ ሰነ ገሩ ዋቃፍ ጅራተ።   


11 እስንስ አከሱመ አከ ጩቡፍ ዱተንት፣ ክርስቶስ ዬሱሲን ገሩ አከ ዋቃፍ ጅራቶተ ታተንት ኦፍ ሄዳ።  
12 ከናፉ እስን አከ ፌዺሳ ሀማዻፍ ህንአጀጀምኔፍ ዸግነኬሰን ከን ዱአ ህንኦሌረት ጩቡ ህንሞስስና።  
13 አከ ወረ ዱአራ ገረ ጅሬኛት ፍደመኒት ዋቃፍ ኦፍ ዽኤሳ መሌ ኩታ ዸግነኬሰኒ ምአ ጀልእና ጎተኒ ጩቡፍ ህንዽኤስና፤ ገሩ ኩታ ዸግነኬሰኒ ምአ ቀጄልና ጎዻቲ ዋቃፍ ዽኤሳ።  
14 እስን አያነ ጀለ ጅርቱ መሌ ዋን ሴረ ጀለ ህንጅሬፍ፣ ጩቡን እስንረት ጎፍቱማ ህንቀባቱ።   

ገርቦተ ቀጄሉማ ተኡ 
 

15 ኤጋ ማል ሃተኡሬ? ኑ ሰበቢ አያነ ጀለ መሌ ሴረ ጀለ ህንጅሬፍ ጩቡ ሃሆጄትኑ? ጎንኩማ ህንተኡ!  
16 ጩቡ ገረ ዱኣት ነመ ጌሱፍስ ተኡ ዮካን አጀጀሙ ገረ ቀጄሉማት ነመ ጌሱፍ፣ ዮሙ አከ ገርቦታት ነመ ቶኮፍ አጀጀሙፍ ኦፍ ኬንተንት፣ ነመ አጀጀምተኒፍ ሰናፍ አከ ገርቦተ ታተን ህንቤክተኒ?  
17 እስን ዮ ገርቦተ ጩቡ ቱርተንሌ አመ ገሩ በሩምሰ እት ኬነምተን ሰናፍ ዋን ገራ ጉቱን አጀጀምተኒፍ ዋቃፍ ገለን ሃተኡ።  
18 እስን ጩቡራ ብልሶምተኒ ገርቦተ ቀጄሉማ ታተኒርቱ።   


19 ሰበቢ እስን ኡመማኑ ደዸቦ ታተኒፍ አን ጄቸ ነማ ገሉን ነንዱበዸ፤ አኩመ ኩታ ዸግነኬሰኒ ጡራኡማፊ ሀምነ ጉደቻ ዴሙፍ ገርበ ጎተኒ ዽኤሳ ቱርተን ሰነ አመስ ኩታ ዸግነኬሰኒ ቀጄሉማ ገረ ቁልቁሉማት ጌሱፍ ገርበ ጎዻቲ ዽኤሳ።  
20 እስን ዬሮ ገርቦተ ጩቡ ቱርተንት፣ ቀጄሉማራ ብልሰ ቱርተን።  
21 ዋን አመ እት ቃኖፍተን ከነራ ዬሮ ሰነ ቡኣ ማሊ አርገተንሬ? ዹምን ዋን ሰና ዱኣቲ!  
22 አመ ገሩ ዋን ጩቡራ ብልሶምተኒ ገርቦተ ዋቃ ታተኒፍ ፋይዳን እስን አርገተን ገረ ቁልቁሉማት እስን ጌሰ፤ ዹምንሳስ ጅሬኘ በረ በራት።  
23 ምንዳን ጩቡ ዱኣቲ፤ ኬናን ዋቃ ገሩ ከራ ጎፍታኬኘ ክርስቶስ ዬሱሲን ጅሬኘ በረ በራት።    

ፈኬኘ ፉዻፊ ሄሩማ 
 

1 ያ ኦቦሎተ፣ አን ወረ ሴረ ቤከንት ነንዱበዻቲ፤ ሴር ነመ ቶኮረት ታይታ ከን ቀባቱ ሀመ ነምች ሱን ሉቡን ጅሩ ቆፈ አከ ተኤ እስን ህንቤክተኒሬ?  
2 ዱበርቲን ሄሩምቴ ቶኮ ሀመ እን ሉቡዻን ጅሩት ሴራን ዽርሰሼት ህዸምቴርት፤ ዮ ዽርስሼ ዱኤ ገሩ ሴረ ፉዻፊ ሄሩማ ሰነራ ሂከምቴርት።  
3 ከናፉ ኡቱ ዽርስሼ ሉቡዻን ጅሩ ዮ ነመ ብራት ሄሩምቴ እሼን ኤጅቱ ጄዸምት። ዮ ዽርስሼ ዱኤ ገሩ ዋን ሴረ ሰነራ ሂከምቴፍ ዮ ነመ ብራት ሄሩምቴሌ ኤጅቱ ምት።   


4 ከናፉ ያ ኦቦሎተኮ፣ እስንስ አከሱመ ከራ ዸግነ ክርስቶሲን ሴራፍ ዱተኒርቱ፤ ኩንስ አከ እስን ከን ብራ፣ ከን እሰ ወረ ዱአን ኬሳ ካፈሜ ሰና ታተኒፍ፤ ኩንሞ አከ ኑ ዋቃፍ እጀ ነቀትኑፍ።  
5 ዬሮ ኑ አከ ነሙማ ጩበማት ጅራቻ ቱሬት፣ ሀዊን ጩቡ ከን ሴራን ከካፈሜ ሱን አከ ኑ ዱኣፍ እጀ ነቀትኑፍ ዸግነኬኘ ኬሰት ሆጄቻ ቱሬ።  
6 አመ ገሩ ዋን ዱራን ኑ ህዼ ቱሬ ሰናፍ ዱኡዻን ሴረራ ሂከምኔረ፤ ኩንስ አከ ሴረ ሞፋ በሬፈሜ ሰነ ጀለት ተጃጅሉፍ ኡቱ ህንተእን አከ ጅሬኘ ሀፉራ ሃራ ሰናን ተጃጅሉፍ።   

ሴራፊ ጩቡ 
 

7 ኤጋ ማል ጄነሬ? ሴር ጩቡዻ? ጎንኩማ አከስ ምት! ገሩ አን ኡቱ ሴራን ተኡ ባቴ ጩቡን ማል አከ ተኤ ህንቤኩ ቱሬ። ኡቱ ሴር “ህንሀውን”* ጄቹ ባቴ አን ስላ ሀዊን ማል አከ ተኤ ዹጉማን ህንቤኩ ቱሬ።  
8 ጩቡን ገሩ ጨራ አጀጅን አርገምሲሴን ሀዊ ሀማ ጎሰ ሁንዳ ነ ኬሰት ኡሜ። ለፈ ሴር ህንጅሬት ጩቡን ዱኣዻቲ።  
9 አን ዱር ሴረ መሌ ጅራቻን ቱሬ፤ ዮሙ አጀጅን ዹፌት ገሩ ጩቡን ንበየነቴ፤ አንስ ነንዱኤ።  
10 አጀጅን ጅሬኘ ፍደ ጄዸሜ ኤገሜ ሱንስ አከ ዱአ ነት ፍዴ ነንሁበዼ።  
11 ጩቡን ጨራ አጀጅን አርገምሲሴን ነ ጎዎምሴ፤ አጀጁመ ሰናንስ ነ አጄሴ።  
12 ከናፉ ሴር ቁልቁሉዸ፤ አጀጅን ሱንስ ቁልቁሉዸ፤ ቀጄላዸ፤ ጋሪዸስ።   


13 ኤጋ ዋን ጋሪ ሰነቱ ዱአ ነት ተኤሬ? ጎንኩማ አከስ ምት! ጩቡንስ አከ ጩቡት አከ እላለሙፍ፣ አከ ከራ አጀጃቲን እቱመ ጫሌ ጩቡ ተኡፍስ ጩቡን ከራ ዋን ጋሪ ሰናቲን ዱአ ነት ፍዴ።   


14 ኑስ አከ ሴር ሱን ሴረ ሀፉራ ተኤ ንቤክነ፤ አን ገሩ ነመ ፎኒ ከን አኩመ ገርባት ጩቡት ጉርጉረሜዸ።  
15 አን ዋነን ሆጄዹ ህንቤኩ። አን ዋነን ጅቡን ሆጄዸ መሌ ዋነን ሆጄቹ በርባዱ ህንሆጄዹቲ።  
16 አን ኤርገ ዋነን ሆጄቹ ህንበርባድኔ ሆጄዼ አከ ሴር ሱን ጋሪ ተኤ ወሊ ነንገለ።  
17 ዮስ፣ ስአች ጩቡ ነ ኬሰ ጅራቱቱ ዋን ከነ ሆጄተ መሌ አነ ምት።  
18 ነ ኬሰ ጄቹንስ ነሙማኮ ጩበማ ኬሰ አከ ወን ጋሪን ቶኮዩ ህንጅሬ ነንቤከ። አን ዋን ጋሪ ሆጄቹ ነንሀወ፤ ገሩ ሆጄቹ ህንደንደኡ።  
19 ወንት አን ሆጄዹ ዋን ሀማ አን ሆጄቹ ህንበርባድኔ መሌ ዋን ጋሪ አን ሆጄቹ በርባዱ ምቲቲ።  
20 ኤጋ አን ዋነን ሆጄቹ ህንበርባድኔ ዮን ሆጄዼ፣ ስአች ጩቡ ነ ኬሰ ጅራቱ ሰነቱ ዋን ከነ ሆጄተ መሌ አነ ምት።   


21 ከናፉ አከ ሴር ሱን ሆጄቻ ጅሩ ነንሁበዸ፤ ዮሙ አን ዋን ጋሪ ሆጄቹ በርባዱ ሀምን ነ ብረት አርገመ።  
22 አን ኬሰ ነሙማኮት ሴረ ዋቃን ነንገመዳቲ፤  
23 አን ገሩ ኡቱ ሴር ብራ ሴረ ቀልቢኮ ወጅን ኩታ ዸግነኮ ኬሰት ወል ሎሌ ሴረ ጩቡ ከን ኩታ ዸግነኮ ኬሰ ጅሩፍ ነ ቦጅኡ ነንአርገ።  
24 አን ነመ ገደደማ አከሚት! ዸግነ ዱኡ ከነ ጀላ ኤኙቱ ነ ባሰ?  
25 ከራ ጎፍታኬኘ ዬሱስ ክርስቶሲን ገለን ዋቃፍ ሃተኡ!  

ከናፉ አን መታንኮ ቀልቢኮቲን ገርብቸ ሴረ ዋቃት፤ ነሙማኮ ጩበማዻን ገሩ አን ገርብቸ ሴረ ጩቡት።    

ሀፉረ ጅሬኛ 
 

1 ኤጋ አመ ሙርቲን ወረ ክርስቶስ ዬሱስ ኬሰ ጅራተንት ሙረሙ ህንጅሩ፤  
2 ሴር ሀፉረ ጅሬኛ ከራ ክርስቶስ ዬሱሲን ሴረ ጩቡቲፊ ሴረ ዱኣ ጀላ ነ ብልሶምሴራቲ።  
3 ዋን ሴር ሰበቢ ፎኒቲን ደዸብሲፈሜፍ ሆጄቹ ህንደንደእን፣ ዋቅን እልመ ኦፊሳ ብፈ ፎን ጩበማቲን ኣርሳ ጩቡ አከ ተኡፍ ኤርጉን ሆጄቴራቲ። ከናንስ እን ፎኒን ጩቡት ሙሬ።  
4 ኩንስ አከ ቀጄሉማን ሴራ ሱን ኑ ወረ ኡቱ አከ ነሙማ ጩበማት ህንተእን አከ ሀፉራት ጅራትኑ ኬሰት ራወተሙፊዸ።   


5 ወር አከ ፎኒት ጅራተን ዋን ፎኒ ያዱ፤ ወር አከ ሀፉራት ጅራተን ገሩ ዋን ሀፉራ ያዱ።  
6 ያድን ፎኒ ዱአ፤ ያድን ሀፉራ ገሩ ጅሬኛፊ ነጋዸ።  
7 ያድን ፎኒ ዲነ ዋቃት፤ ሴረ ዋቃቲፍስ ህንቡሉ። ቡሉስ ህንደንደኡ።  
8 ወር አከ ፎኒት ጅራተን ዋቀ ገመቺሱ ህንደንደአን።   


9 እስን ገሩ ዮ ሀፉር ዋቃ እስን ኬሰ ጅራቴ አከ ሀፉራት ጅራቱ መሌ አከ ፎኒት ህንጅራተን። ኤኙዩ ዮ ሀፉረ ክርስቶስ ቀባቹ ባቴ እን ከን ክርስቶስ ምት።  
10 ዮ ክርስቶስ እስን ኬሰ ጅራቴ ገሩ ዸግንኬሰን ሰበቢ ጩቡቲን ዱኣዸ፤ ሀፉርኬሰንሞ ሰበቢ ቀጄሉማቲን ጅራታዸ።  
11 ሀፉር ዋቃ እን ዬሱስን ወረ ዱአን ኬሳ ካሴ ሱን ዮ እስን ኬሰ ጅራቴ ገሩ፣ እን ክርስቶስ ዬሱስን ወረ ዱአን ኬሳ ካሴ ሱን ከራ ሀፉረሳ ከን እስን ኬሰ ጅሩቲን ዸግነኬሰን እሰ ዱኡፍስ ጅሬኘ ኬነ።   


12 ኤጋ ያ ኦቦሎተ፣ ኑ ገቲ ኦፍራ ቀብነ፤ ገሩ ፎኒፍ ምት፤ አከ ፎኒት ጅራቹፍስ ምት።  
13 እስን ዮ አከ ፎኒት ጅራተን ንዱቱቲ፤ ዮ ሀፉራን ሆጂ ፎንኬሰኒ አጄፍተን ገሩ ንጅራቱ።   


14 ወር ሀፉረ ዋቃቲን ቀጄልፈመን ሁንድኑ እልማን ዋቃቲ።  
15 እስን ሀፉረ እልሙማ እሰ ኑ እቲን፣ “ኣባ፣ ያ አባ” ጄኔ ዋመትኑ ሰነ አርገተን መሌ ሀፉረ ገርቡማ ከን ገረ ሶዳት እስን ዴብሱ ህንአርገትኔ።  
16 አከ ኑ እጆሌ ዋቃ ታኔ ከን ሀፉረኬኘ ወጅን ዹጋ በኡስ ሀፉሩመ ሰነ።  
17 ዮ እጆሌ ታኔሞ ኑ ዻልቶተ፤ አከ ህርማቶተ ኡልፍነሳ ታኑፍስ ዮ ህርማቶተ ዽጵነሳ ታኔ፣ ኑ ዻልቶተ ዋቃት፤ ክርስቶስ ወጅንስ ንዻለ።   

ኡልፍነ ፉል ዱራ 
 

18 ዽጵንኬኘ ከን አማ ኩን ኡልፍነ ኑት ሙልአቹፍ ጅሩን ዮሙ ወል ብረ ቀበሙ አከ ዋን ቶኮቱ ህንለካአምኔ አን ነንያደ።  
19 ኡመምን ሙልአቹ እጆሌ ዋቃ ሀዊዻን ኤገቻ ጅረ።  
20 ኡመምን ኡቱ ፍለኖሳቲን ህንተእን፣ ፌዺ እሰ ደበርሴ እሰ ኬኔ ሰናቲን አብዲዻን ዋን ፋይዳ ህንቀብኔት ሳጥለሜራቲ፤  
21 ኩንስ አከ ኡመምን መታንሳ ገርቡማ ቶርቶሩ ጀላ በኤ ብልሱማ ኡልፍነ ቀቤሰ እጆሌ ዋቃት ገሉፍ።   


22 ኡመምን ሁንድኑ ሀመ አማት አኩመ ዽጵነ ዬሮ ጭኒንሱት አከ ኣዳ ጅሩ ንቤክነ።  
23 ኡመመ ቆፈ ኡቱ ህንተእን ኑ መታንኬኘ ወር እጀ ሀፉራ ከን ጀልቀባ ቀብኑዩ ፉሪ ዸግነኬኛ እልሙማት ጉድፈሙ ኤገቻ ኦፍ ኬሰት ንኣድነ።  
24 ኑ አብዲ ከናን ፈይኔቲ። አብዲን አርገሙ ገሩ አብዲ ምት፤ ነምን ዋን አመዩ ቀቡ አብደቱ ኤኙሬ?  
25 ኑ ዮ ዋን አመ ህንቀብኔ አብደትኔ ገሩ ኦብሳን ኤገትነ።   


26 አከሱመስ ሀፉር ደዸቢኬኘረት ኑ ገርጋረ። ኑ ዋን ከዸቹ ቀብኑ ህንቤክኑቲ፤ ሀፉር መታንሳ ገሩ ኣዱ እብሰሙ ህንደንደአምኔን ኑፍ ከዸተ።  
27 እን ገራኬኘ ቆሩ ሱን ያደ ሀፉራስ ንቤከ፤ ሀፉር አከ ፌዺ ዋቃት ቁልቁሎታፍ ከዸታቲ።   

ሞአቶተ ጫሉ 
 

28 ዋቅን ወረ እሰ ጃለተኒ አከ ካዮሳት ዋመመኒፍ አከ ወንት ሁንድኑ ጋሪ ተኡፍ ሆጄቱ ንቤክነ።  
29 አከ እን ኦቦሎተ ባይኤ ኬሰት ሀንገፈ ተኡፍ ዋቅን ወረ ዱራን ዱርሴ ቤኬ አከ ብፈ እልመሳ ፈካተኒፍ ዱራን ዱርሴ ሙርቴሴራቲ።  
30 እን ወረ ዱራን ዱርሴ ሙርቴሴ ሰነ ንዋሜ፤ ወረ ዋሜ ሰነስ ቀጄልቶተ ታስሴ፤ ወረ ቀጄልቶተ ታስሴፍሞ ኡልፍነ ኬኔ።   


31 ኤጋ ከነረት ማል ጄነሬ? ኤርገ ዋቅን ኑ ወጅን ተኤ ኤኙቱ ኑን ሞርሙ ደንደአ?  
32 ዋቅን እልመሳሌ ኡቱ ህንመረርፈትን ሁንዱመኬኛፍ ደበርሴ ኬኔ ሱን አከምት ዋን ብራ ሁንዱመስ እሰ ወጅን አከሱመ አርጁማን ኑፍ ህንኬኑሬ?  
33 ወረ ዋቅን ፍለቴ ኤኙቱ ህመተ? ከን ቀጄላ ነመ ታስሱ ዋቀ።  
34 ከን እት ሙሩ ኤኙ? ክርስቶስ ዬሱስ እሱመ ኑፍ ዱኤ፣ ከነ ጫላሞ ወረ ዱአን ኬሳ ከኤ ምርገ ዋቃ ጅሩፊ ኑፍ ከዸቱ ሰናዸ።  
35 ጃለለ ክርስቶስራ ኤኙቱ ገርገር ኑ ባሰ? ዽጵነሞ ረክነ፣ አርአተመሞ ቤለ፣ ዳሩሞ በላ ዮካን ጎራዴ?  
36 ኩንስ አኩመ፣  

“ኑ ሲፍ ጄኔ ጉያ ጉቱ ንአጄፈምነ፤  

አከ ሆሎተ ቀለሙፍ ጅረኒትስ ለካአምኔረ”*  

ጄዸሜ በሬፈሜዸ።  
37 ከነ ሁንደ ኬሰት ገሩ ኑ እሰ ኑ ጃለቴ ሰናን ሞአቶተ ንጫለ።  
38 ዱት ዮካን ጅሬኝ፣ ኤርገሞትን ዮካን ቡልችቶትን፣ ሀንገፎትን፣ ወን አማ ዮካን ወን ዹፉፍ ጅሩ ዮካን ሁምን ቶኮዩ፣  
39 ኦል ዼርን ዮካን ገድ ፈጌኝ ዮካን ኡመምን ብራ ከምዩ ጃለለ ዋቃ ከን ክርስቶስ ዬሱስ ጎፍታኬኛራ አከ ገርገር ኑ ባሱ ህንደንዴኜ አን አመኔረ።    

ፍለኖ ዋቃ 
 

1 አን ክርስቶሲን ዹጋ ነንዱበዸ፤ አን ህንሶቡ፤ ያድንኮስ ሀፉረ ቁልቁሉዻን ናፍ ምርከኔሰ፤  
2 አን ገደ ጉዳፊ ዽጵነ ወልራ ህንጭትኔ ገራኮ ኬሳ ቀበ።  
3 አንዩ ኦቦሎተኮ ወረ አከ ፎኒት ሰኚኮ ተአኒፍ ጄዼ ኡቱን ክርስቶስራ ገርገር በኤ አባረሜ ነንሀወ ቱሬቲ፤  
4 እሳን ሰበ እስራኤል። እልሙማን፣ ኡልፍን፣ ከኩን፣ ሴረ ፉዸቹን፣ ተጃጅሉፊ ዋዳን ከንሳኒት።  
5 አቦቲን ከንሳኒት፤ ክርስቶስስ እሳንራ ፎኒን ዸለቴ፤ እን ዋን ሁንደረት ዋቀ፤ እን በረ በራን ሃኤብፈሙ! አሜን።   


6 ኩን ገሩ ዱቢን ዋቃ ዲገሜረ ጄቹ ምት። ከን እስራኤልራ ዸለቴ ሁንድ እስራኤል ምት።  
7 ዮካን እሳን ሰበቢ ሰኚ አብረሃም ተአኒፍ ሁንድሳኒ እጆሌሳ ምት። ገሩ፣ “ሰኚንኬ ይስሃቂን ሲፍ ዋመመ”* ጄዸሜረ።  
8 ከነ ጄቹንስ እጆሌ ዋዳቱ ሰኚት ለካአመ መሌ እጆሌን ፎንራ ዸለተን እጆሌ ዋቃ ምት።  
9 ዱቢን ዋዳ ሱንስ ከን፣ “አን ዬሮ ሙርቴፈሜት ዴብኤ ነንዹፈ፤ ሳራንስ እልመ ንዴስ”† ጄዹ ቱሬቲ።   


10 ከነ ቆፈ ምት፤ ርብቃን ዬሮ ነሙመ ቶኮፍ፣ አባኬኘ ይስሃቂፍ ኡልፎፍቴት፣  
11 እጆሌን ሱን ኡቱ ህንዸለትን ዮካን ኡቱ ዋን ጋሪ ዮካን ዋን ሀማ ህንሆጄትን አከ ካዮን ፍለኖ ዋቃ ራወተሙፍ፣  
12 ኡቱ ሆጂን ህንተእን እሰ ዋምቸ ዋቃቲን፣ “እን ሀንገፍን እሰ ቁጥሱ ተጃጅለ”‡ ጄዸሜ እሼት ህመሜ።  
13 ኩንስ አኩመ፣ “ያቆብን ነንጃለዼ፤ ኤሳዉን ገሩ ነንጅቤ”§ ጄዸሜ በሬፈሜዸ።   


14 ኤጋ ማል ጄነሬ? ዋቅን ጀልኣዻ? ጎንኩማ አከስ ምት!  
15 እን ሙሴዻን፣  

“አን ከነን ማሩ ነንማረ፤  

ከነን ገራ ላፉፊስ ገራ ነንላፈ”*  

ጄዻቲ።  
16 ከናፉ ወንት ኩን አራረ ዋቃቲን መሌ ሀዊ ዮካን ጨራቂ ነማቲን ምት።  
17 ከተቢን ቁልቁሉን ፈረኦኒን፣ “አን ሁምነኮ ስረት አርግሲሱፍ፣ መቃንኮስ አከ ለፈ ሁንደረት ለብሰሙፍ ካዮ ከናፍ ስ ካሴረ”† ጄዻቲ።  
18 ከናፍ ዋቅን ከን ማሩ በርባዱ ንማረ፤ ከን መተ ጀቤሰ ጎቹ በርባዱሞ መተ ጀቤሰ ጎዸ።   


19 እስንስ፣ “ዮስ ዋቅን ማሊፍ አመዩ ዶጎጎረ ኑረ በርባደ? ፌዺሳስ ኤኙቱ ሞርሙ ደንደአ?” ናን ጄቱ።  
20 ገሩ ያ ነምቾ፣ ዋቃን ሞርሙፍ አት ኤኙ? ወንት ቶልፈሜ ቶኮ ከን እሰ ቶልቼን፣ “አት ማሊፍ አከነት ነ ቶልችቴ?”‡ ጄዻ?  
21 ሱጴ ዾፍቱን ቶኮ ዾቄ ሱጴ ከን ቡካኤራ ቆዳ ኡልፍናፊ ሰልጵናፍ ኦሉ ቶልቹፍ ምርገ ህንቀቡ?   


22 ዋቅን ዼከምሰሳ አርግሲሱፊ ሁምነሳስ ቤክስሱፍ ጄዼ ዮ ምአ ዼከምሳ ከኔን በዲሳፍ ቆጴፈመን ኦብሰ ጉዳን ብረ ደርቤሆ?  
23 እን በዻዹማ ኡልፍነሳ ዮ ምአ አራረሳ ከኔን ዱራን ዱርሴ ኡልፍናፍ ቆጴሴት ቤክስሱፍ ጄዼ ዋን ከነ ጎዼሆ?  
24 ኑስ ወረ ዋመመን ኬሳ ቶኮዸ፤ እን ይሁዶተ ቆፈ ኬሳ ኡቱ ህንተእን ነሞተ ኦርማ ኬሳስ ዋሜረ።  
25 እን ክታበ ሆሴኣ ኬሰት አከነ ጄዸ፦  

“አን ወረ ሰበኮ ህንተእኒን፣ ‘ሰበኮ’ ነንጄዸ፤  

እሼ ጃለተምቱ ህንተእኒንሞ፣ 
 ‘ጃለተምቱ’ ነንጄዸ።”§   


26 አከሱመስ፣  

“እዶዹመ እት፣ ‘እስን ሰበኮ ምት’ እሳኒን ጄዸሜ ሰነት፣  

‘እልማን ዋቀ ጅራታ’  

ጄዸመኒ ንዋመሙ።”*   


27 እሳያስ አከነ ጄዼ ዋኤ እስራኤል እየ፦  

“ባይእን እልማን እስራኤል 
 ዮ አኩመ ጭረቸ ቀርቀረ ገላና ተኤዩ፣  

ወረ ሀፈን ቆፈቱ ፈየ።   


28 ጎፍታን ኡቱ ህንቱርን፣  

ዬሮ ዹማቲፍ ለፈረት ንሙራቲ።”   


29 ኩንስ አኩመ እሳያስ ዱራን ዱርሴ አከነ ጄዼ ዱበቴዸ፦  

“ኡቱ ጎፍታን ዋን ሁንደ ደንደኡ፣  

ሰኚ ኑፍ ሀምብሱ ባቴ፣  

ኑ ስላ አኩመ ሶዶም ታኔ፣  

ጎሞራስ ፈካትነ ቱሬ።”†   

አመንቲ ዸቡ እስራኤል 
 

30 ኤጋ ማል ጄነሬ? ነሞትን ኦርማ ከን ቀጄሉማ ዱካ ህንቡእን ቀጄሉማ ከራ አመንቲቲን ተኤ አርገተኒሩ።  
31 እስራኤሎትን ሴረ ቀጄሉማ ዱካ ቡአን ገሩ ቀጄሉማ ህንአርገትኔ።  
32 ማሊፍ ዸበን? ኩንስ ሰበቢ እሳን ኡቱ ከራ አመንቲቲን ህንተእን ሆጂዻን ቀጄሉማ አርገቹ በርባደኒፍ፤ እሳንስ ዸጋ ነመ ጉፈቺሱን ጉፈተን።  
33 ኩንስ አኩመ፣  

“ኩኖ፣ አን ዸጋ ነመ ጉፈቺሱ፣  

ከታ ነመ ኩፍሱ ጥዮን ኬሰ ነንካአ፤  

ነምን እሰት አመኑ ጎንኩማ ህንቃነኡ”‡  

ጄዸሜ በሬፈሜ ሰናዸ።    

1 ያ ኦቦሎተ፣ ሀዊን ገራኮቲፊ ወን አን እስራኤሎታፍ ዋቀ ከዸዹ አከ እሳን ፈየኒፍ።  
2 አን አከ እሳን ዋቃፍ ህናፋ ቀበን ዹጋ ነንበአ፤ ህናፋንሳኒ ገሩ ከን ቤኩምሰረት ሁንዴፈሜ ምት።  
3 እሳን ዋን ቀጄሉማ ዋቀ ብራ ዹፉ ህንቤክኒፊ ዋን ቀጄሉማ ኦፊሳኒ ኡመቹ በርባደኒፍ ቀጄሉማ ዋቃቲፍ ህንቡሌ።  
4 አከ ነምን አመኑ ሁንድኑ ቀጄሉማ አርገቱፍ ክርስቶስ ራዊ ሴራቲ።   


5 ሙሴን ዋኤ ቀጄሉማ ሴራን አርገሙ፣ “ነምን ዋን ሴር አጀጁ ጎዹ እቲን ጅራተ”* ጄዼ ዋን ከነ በሬሴራቲ።  
6 ቀጄሉማን አመንቲዻን አርገሙ ገሩ አከነ ጄዸ፤ “አት ገራኬ ኬሰት፣ ‘ኤኙቱ ገረ ሰሚት ኦል በአ?’† ህንጄዽን፤” ኩን ክርስቶስን ገድ ቡሱፍ፤  
7 “ዮካን፣ ‘ኤኙቱ ቅሌት ገድ ቡአ?’‡ ህንጄዽን፤” ኩን ክርስቶስን ወረ ዱአን ኬሳ ኦል ባሱፍ።  
8 እን ገሩ ማል ጄዸ? “ዱብች ስ ብረ ጅረ፤ አፋንኬቲፊ ገራኬ ኬሰ ጅረ፤”§ እንስ ዱቢ አመንቲ እሰ ኑ ለለብኑዸ፤  
9 ኩንስ ዮ አት፣ “ዬሱስ ጎፍታዸ” ጄቴ አፋንኬቲን ዹጋ ባቴ አከ ዋቅን ወረ ዱአን ኬሳ እሰ ካሴ ገራኬት አመንቴ፣ አት ንፈይተ።  
10 ነምን ገራሳቲን አመኔ ቀጄላ ታስፈማቲ፤ አፋንሳቲንስ ዹጋ በኤ ፈየ።  
11 ከተቢን ቁልቁሉን፣ “ነምን እሰት አመኑ ከምዩ ጎንኩማ ህንቃነኡ”* ጄዻቲ።  
12 ይሁዲፊ ግሪኪ ግዱ ገራ ገሩማን ህንጅሩቲ፤ ጎፍቱመ ቶክቸ ሰነቱ ጎፍታ ሁንዳት፤ እንስ ወረ እሰ ዋመተን ሁንደ ኤበሳቲን በዻሰ።  
13 “ነምን መቃ ጎፍታ ዋመቱ ሁንድኑ ንፈያቲ።”†   


14 ዮስ እሳን አከምት እሰ እት ህንአመንን ዋመቹ ደንደኡሬ? እሰ ዋኤሳ ህንዸገእንትስ አከምት አመኑ ደንደኡሬ? ኡቱ ነምን እሳንት ህንለለብንስ አከምት ዸገኡ ደንደኡሬ?  
15 እሳንስ ኡቱ ህንኤርገምን አከምት ለለቡ ደንደኡ? ኩንስ እሰ፣ “ሚል ወረ ወንጌለ ፍደኒ አከም ሚዸጋዸ!”‡ ጄዸሜ በሬፈሜዸ።   


16 ኦዱ ጋሪ ሰነስ ከን ፉዸቴ እስራኤሎተ ሁንደ ምት። እሳያስ፣ “ያ ጎፍታ፣ ኤርጋኬኘ ኤኙቱ አመኔ?”§ ጄዻቲ።  
17 ኤጋ አመንቲን ኤርጋ ዸገኡዻን ዹፈ፤ ኤርጋን ኩንስ ከራ ዱቢ ዋኤ ክርስቶሲን ዸገአመ።  
18 አን ገሩ፦ እሳን ህንዸጌኜሞ? ጄዼ ነንጋፈዸ፤ ዹጉማኑ እሳን ዸገአኒሩ፦  

“ሰገሌንሳኒ ለፈ ሁንደ፣  

ዱቢንሳኒስ ሀንዳረ አዱኛ ገኤ።”*   


19 አመስ አን፦ እስራኤል ህንሁበትኔሞ? ጄዼን ጋፈዸ። ሙሴን ዱራን ዱርሴ፣  

“አን ወረ ሰበ ህንተእኒን አከ እስን ህናፍተን ነንጎዸ፤  

ሰበ ሁበትና ህንቀብኔንስ እስን ነንኣርሳ”†  

ጄዸ።  
20 እሳያስስ እጀ ጀብናን፣  

“ወር ነ ህንበርባድን ነ አርገተን፤  

ወረ ነ ህንእያፈትንትስ ነንሙልአዼ”‡  

ጄዸ።  
21 ዋኤ እስራኤል ገሩ፣  

“አን ጉያ ጉቱ ገረ ኡመተ ህንአጀጀምኔፊ ድዳ ተኤት  

ሀርከኮ ነንድሪርፈዼ”§  

ጄዸ።    

ሀምባ እስራኤል 
 

1 አንስ፣ “ኤጋ ዋቅን ሰበሳ ንገቴሬ?” ጄዼ ነንጋፈዸ። ኩን ጎንኩማ አከስ ምት! አንዩ እስራኤልቸ፣ ሰኚ አብረሃም ኬሳ ጎሰ ቤንያም።  
2 ዋቅን ሰበሳ ወረ ዱራን ዱርሴ ቤኬ ሰነ ህንገትኔ፤ እስን ዋኤ ኤልያስ፣ እን አከምት ዋቀ ዱረት አከ እስራኤልን ህመቴ ከተቢን ቁልቁሉን ማል አከ ጄዹ ህንቤክተኒ? እንስ አከነ ጄዸ፦  
3 “ያ ጎፍታ እሳን ራጆተኬ አጄሰኒሩ፤ እዶ ኣርሳኬቲሌ ዲገኒሩ፤ አኑመ ቆፈቱ ሀፌ፤ አነስ አጄሱ በርባዱ።”*  
4 ገሩ ዴቢን ዋቅን እሳፍ ኬኔ ማል ቱሬ? “አን ኦፊኮቲፍ ነሞተ በኣሊፍ ህንጅልቤንፈትን 7,000 ሀምብፈዼረ።”†  
5 አከሱመ ዬሮ አማስ ሀምባወን አያናን ፍለተመን ጅሩ።  
6 ኤርገ አያናን ተኤሞ ስአች ሆጂን ምት፤ ኡቱ ሆጂን ተኤሞ አያን ስላ አያነ ህንተኡ ቱሬ።   


7 ኤጋ ማልሬ? እስራኤል ዋን ጀቤሴ በርባዴ ሰነ ህንአርገትኔ፤ ወር ፍለተመን ገሩ አርገተኒሩ። ወር ካንሞ መታ ጀባተን።  
8 ኩንስ እሰ፣  

“ዋቅን ሀመ ጉያ ሀርኣት፣  

አከ እጅሳኒ ህንአገሬፍ፣  

አከ ጉርሳኒስ ህንዸጌኜፍ፣  

ሀፉረ ነመ ደዌሱ እሳኒፍ ኬኔ”‡  

ጄዸሜ በሬፈሜዸ።  
9 ዳዊትስ አከነ ጄዸ፤  

“ማዲንሳኒ እዳፊ ክዮ፣  

ጉፉ ነመ ጉፈቺሱፊ አደበ እሳንት ሃተኡ።   


10 አከ አርጉ ህንደንዴኜፍ እጅሳኒ ሃሀጉገሙ፤  

ዱግድሳኒስ በረ በራን ሃጎጰቱ።”§   

ነሞትን ኦርማ ፈይነ አርገተን 
 

11 አንስ ዴብሴ፣ “እሳን ሀመ ኩፈኒ ከኡ ህንደንዴኜት ጉፈተኒ?” ጄዼን ጋፈዸ። ኩን ጎንኩማ አከስ ምት! ገሩ አከ ሰብን እስራኤል ህናፉፍ ሰበቢ በሌሳሳኒቲፍ ፈይን ነሞተ ኦርማቲፍ ዹፌ።  
12 ዮስ ኤርገ በሌሳንሳኒ አዱኛፍ በዻዹማ ፍዴ፣ ኩፋቲንሳኒስ ኤርገ ነሞተ ኦርማቲፍ በዻዹማ ፍዴ፣ ጉቱማንሳኒሞ ሀመም ጫላ በዻዹማ ሃፍዱሬ?   


13 ያ ነሞተ ኦርማ፣ አን እስንትን ዱበዸ። አን ዋነን ኤርገማ ነሞተ ኦርማ ተኤፍ፣ ተጃጅለኮ ነንከበጀ።  
14 ከናንስ አን ተሪ ሰበኮ ህናፋፍ ከካሴ እሳን ኬሳ ቶኮ ቶኮ ፈይሱ አብደዼት።  
15 ኤርገ ገተሙንሳኒ አዱኛፍ አራረ ፍዴ፣ ፉዸተሙንሳኒሞ ወረ ዱአን ኬሳ ጅሬኘት ካፈሙ መሌ ማል ፍደሬ?  
16 ኩታን ቡኮ ከን አከ ኬና ሀንገፋት ዽኤፈሜ ቶኮ ኤርገ ቁልቁሉ ተኤ፣ ቡኮን ጉቱን ቁልቁሉዸ፤ ህድ ኤርገ ቁልቁሉ ተኤ፣ ደሜወንሳስ አከሱመ ቁልቁሎተ።   


17 ደሜወን ሰነ ኬሳ ቶኮ ቶኮ ጨጨብሰምናን አት ኡቱመ ለታ ኤጄርሰ ቦሶና ታቴ ጅርቱ እዶ ደሜወን ጨጨበኒት ፈይፈምቴ ሶረ ህደ ኤጄርሳራ አርገሙ ከን ቆደቱ ታናን፣  
18 ደሜወን ሰነት ህንኮርን። ዮ ኦፍ ጀጄ ገሩ ሁንዴ ሰነቱ ስባተ መሌ አከ አት ሁንዴ ሰነ ህንባትኔ ሁበዹ።  
19 አትስ፣ “አከ አን እት ፈይፈሙፍ ደሜወን ሱን ጨጨብሰመን” ንጄተ።  
20 ኩን ዹጉመ። እሳን ዋን አመንቲ ህንቀብኔፍ ጨጨብሰመን፤ አት ገሩ አመንቲዻን ዻበቴርተ። ከናፉ ሶዳዹ መሌ ኦፍ ህንቱልን።  
21 ዋቅን ዮ ደሜወን ኡመማቲፍ ህንህልን ሲፍስ ህንህሉቲ።   


22 ኤጋ አርጁማፊ ገረ ጀብነ ዋቃ ሁበዹ፦ ገረ ጀብንሳ ወረ ኩፈንረት፤ አርጁማንሳ ገሩ ሀመ አት አርጁማሳ ኬሰ ጅራቱት ሲፍ፤ ዮ ከና አቺ አትስ ንኩተምተ።  
23 እሳንስ ዮ አመንቲ ዸቡት ፉፉ ባተን እት ፈይፈሙ፤ ዋቅን ዴብሴ እት እሳን ፈይሱ ንደንደኣቲ።  
24 አት ሙከ ኡመማን ኤጄርሰ ቦሶና ተኤራ ሙረምቴ ከራ ሴረ ኡመማቲን አለ ተኤን ሙከ ኤጄርሳ ከን ዻበሜረት ኤርገ ፈይፈምቴ፣ ደሜወን ኡመማ ኩኔን ሀመም ጫላ ሙከ ኤጄርሰሳኒረት ዴብፈመኒ ህንፈይፈመንሬ!   

እስራኤሎትን ሁንድኑ ንፈዩ 
 

25 ያ ኦቦሎተ፣ አን አከ እስን ኦጌዪ ኦፍ ሴተኒ እጪቲ ከነ ወላልተን ህንበርባዱ፤ ሀመ ለኮብስ ነሞተ ኦርማ ጉቱን ሴኑት እስራኤል ገሪን መተ ጀብናን ጅራቻ ቱረን።  
26 ከናፉ እስራኤል ሁንድ ንፈዩ፤ አከነ ጄዸሜ በሬፈሜራቲ፦  

“እን ፉሩ ጥዮኒ ንዹፈ፤  

ያቆብ እራስ ዋቀ መሌ ጅራቹ ንበሌሰ።   


27 ዮሙ አን ጩቡሳኒ እሳንራ ፉዹት፣  

ከኩንኮ ከን አን እሳን ወጅን ቀቡ ከነ።”*   


28 አከ ወንጌላት እስኒፍ ጄቸ እሳን ዲኖተ፤ አከ ፍለኖት ገሩ አቦቲፍ ጄቸ እሳን ጃለተሞዸ፤  
29 ኬናን ዋቃቲፊ ዋምችሳ ጋቢ ህንቀቡቲ።  
30 አኩመ እስን ከናን ዱረ ዋቃፍ አጀጀሙ ድደኒ አመ ገሩ አጀጀሙ ድዱሳኒቲን አራረ አርገተን ሰነ  
31 እሳንስ አከሱመ አራረ ዋቃ ከን እስን አርገተኒን አከ አራረ አርገተኒፍ አመ አጀጀሙ ድደን።  
32 ዋቅን ሁንዱመሳኒቲፍ አራረ ቡሱፍ ጄዼ ነሞተ ሁንደ አጀጀሙ ድዱ ጀለ ገልቼ።   

ዋቀ ጀጁ 
 

33 በዻዹማን ኦጉማቲፊ  

ቤኩምሰ ዋቃ ሀመም ገድ ፈጋተ!  

ሙርቲንሳ ቆረሜ ብረ ህንገአሙ!  

ከራንሳስ በርባደሜ እት ህንበአሙ!   


34 “ኤኙቱ ያደ ገራ ጎፍታ ቤኬ?  

ዮካን ኤኙቱ ጎርሳሳ ቱሬ?”†   


35 “ዮካን አከ ዋቅን ዴብሴ እሳፍ ኬኑፍ ጄዼ፣  

ኤኙቱ ተኩማ ዋቃፍ ዋ ኬኔ?”‡   


36 ወንት ሁንድኑ እሰራ ዹፌ፤ እሱማን ዹፌ፤ እሳፍ ዹፌ።  

በረ በራን ኡልፍን እሳፍ ሃተኡ! አሜን።    

 12

ኣርሳ ጅራታ 
 

1 ከናፉ ያ ኦቦሎተ፣ አከ እስን ዸግነኬሰን ኣርሳ ጅራታ፣ ቁልቁላኣፊ ከን ዋቀ ገመቺሱ ጎተኒ ዽኤስተኒፍ አን ገረ ላፍነ ዋቃቲን እስን ከዸዸ፤ ኩንስ ዋቄፈትናኬሰን ከን ሀፉራት።  
2 ፌዺን ዋቃ ጋሪን፣ ገመቺሳኒፊ ከን ሙዳ ህንቀብኔ ማል አከ ተኤ ቆረተኒ አከ ምርከኔሱ ደንዴሰኒፍ ሃሮምፈሙ ቀልቢኬሰኒቲን ጌደረማ መሌ አዱኛ ከነ ህንፈካትና።   


3 አን አያነ ናፍ ኬነሜን ቶኮ ቶኮኬሰን ነንጎርሳቲ፦ አከ መዳሊ አመንቲ ከን ዋቅን እስኒ ኬኔ ሰናት ቀልቤፈትናዻን ዋኤ ኦፊኬሰኒ ያዳ መሌ ሀመ ያዱ ቀብደኒ ኦልት ህንያድና።  
4 አኩመ ዸግንኬኘ ኩታ ባይኤ ቀቡ፣ አኩመ ኩታወን ኩኔንስ ሆጂ ወል ፈካቱ ህንቀባትን ሰነ  
5 አከሱመሞ ኑ ወር ባይኤ ታኔ ክርስቶሲን ዸግነ ቶኮዸ፤ ቶኮን ቶኮን ኩታ ዸግና ከን ወሊሳኒት።  
6 ኑ አኩመ አያነ ኑ ኬነሜት ኬና ገራ ገራ ቀብነ። ዮ ኬናን ነመ ቶኮ ራጂ ዱበቹ ተኤ፣ እን አኩመ አመንቲሳትት ሃዱበቱ።  
7 ዮ ተጃጅሉ ተኤ፣ ሃተጃጅሉ፤ ዮ በርሲሱ ተኤ፣ ሃበርሲሱ፤  
8 ዮ ጀጀቤሱ ተኤ፣ ሃጀጀቤሱ፤ ዮ ወረ ረከተኒፍ ኬኑ ተኤ፣ አርጁማዻን ሃኬኑ፤ ዮ ቡልቹ ተኤ፣ ጀባቴ ሃቡልቹ፤ ዮ ማሩ ተኤ፣ ገመቹን ሃማሩ።   

ጃለለ 
 

9 ጃለልኬሰን እት ፈኬሱዻን ህንተእን። ዋን ሀማ ጅባ፤ ዋን ጋሪት መጠና።  
10 ጃለለ ኦቦሉማቲን ጀቤሳ ወል ጃለዻ። ኡልፍነ ወሊ ኬኑት ወል ዶርጎማ።  
11 ጎፍታ ተጃጅሉ ኬሰት ሀፉረ ጉባ ቀባዻ መሌ ህናፋ ህንዸብና።  
12 አብዲዻን ገመዳ፤ ዽጵነ ኦብሳ፤ ከዸትናት ጭማ።  
13 ቁልቁሎተ ረከተኒፍ ዋ ጉማቻ። ኬሱሞተ ስመዻ።   


14 ወረ እስን አርአተን ኤብሳ፤ ኤብሳ መሌ ህንአባርና።  
15 ወረ ገመደን ወጅን ገመዳ፤ ወረ ቦአን ወጅን ቦኣ።  
16 ወሊ ገልቴዻን ወጅን ጅራዻ። ወረ ጅሬኘ ገድ ኣና ጅራተን ወጅን ጅራዻ መሌ ህንኮርና። ኦፍ ህንቱልና።   


17 ነመ ከሚፍዩ ሀምነ ሀምናን ህንዴብስና። ነመ ሁንደ ዱረት ዋን ጋሪ ሆጄዻ።  
18 ዮ ደንደአሜ፣ ገመኬሰኒን ነመ ሁንደ ወጅን ነጋን ጅራዻ።  
19 ያ ጃለተምቶተ፣ ዼከምሰ ዋቃቲፍ እዶ ኬና መሌ ሃሎ ህንበእና፤ ጎፍታን፣ “ሃሎ ባሱን ከንኮት፤ አን ገቲ ነንዴብሰ”* ጄዸ፣ ጄዸሜ በሬፈሜራቲ።  
20 ገሩ፣  

“ዮ ዲንኬ ቤለኤ፣ ቤለ ባስ፤  

ዮ እን ዼቦቴስ፣ ዋን እን ዹጉ ኬኒፍ።  

ከነ ጎቹኬቲን በርበዳ እብዳ መታሳረ ቱልተ።”†   


21 ጋሩማን ሀምነ ሞእ መሌ ሀምናን ህንሞአምን።    

አቦቲ ታይታ ጀለት ቡሉ 
 

1 ነምን ከምዩ ወረ ታይታ ቡልቺንሳረ ጅረን ጀለት ቡሉ ቀበ፤ ዮ ዋቀራ ተኤ መሌ ታይታ ቀባቹን ህንደንደአሙቲ። ወረ ታይታ ቀበን ዋቀቱ ሙዴ።  
2 ከናፉ ነምን አቦቲ ታይታቲን ሞርሙ ስርነ ዋቃቲን ሞርመ፤ ወር አከስ ጎዸንስ ሙርቲ ኦፍት ፍዱ።  
3 ቡልችቶትን ወረ ዋን ሀማ ሆጄተን መሌ ወረ ዋን ጋሪ ሆጄተን ህንሶዳችሰን። አት አከ ነመ ታይታ ቀቡ ህንሶዳትኔ ንበርባዳ? ኤጋ ዋን ጋሪ ሆጄዹ፤ እንዩ ስ ገለቴፈታቲ።  
4 እን ዋን ጋሪ ሲፍ ጎቹዻፍ ተጃጅላ ዋቃቲ። አት ገሩ ዮ ዋን ሀማ ሆጄቴ ሶዳዹ፤ እን አከሱማን ጎራዴ ህንቀበቱቲ። እን ተጃጅላ ዋቃ ከን ወረ ዋን ሀማ ሆጄተንረት ዼከምሰ ፍዱን ሃሎ ባሱዸ።  
5 ከናፉ ሰበቢ ዼከምሳ ቆፋፍ ኡቱ ህንተእን፣ ያደ ቁልቁሉዻን ወረ ታይታረ ጅረን ጀለት ቡሉን በርባችሳዸ።   


6 እስንስ ከኑማፍ ቀረጠ ባፍቱ፤ አቦቲን ታይታ ተጃጅልቶተ ዋቃ ወረ ዬሮሳኒ ጉቱ ሆጂ ቡልቺንሳቲፍ ኬነኒዻቲ።  
7 ዋን ነመ ሁንዳፍ ኬኑን እስንረ ጅሩ ኬና፤ ዮ ቀረጠ ተኤ ቀረጠ፣ ዮ ግብረ ተኤሞ ግብረ ባሳ፤ ዮ ሶዳቹ ተኤ ሶዳዻ፤ ዮ ኡልፍነ ኬኑ ተኤስ፣ ኡልፍነ ኬና።   

ወል ጃለዻ፣ ዬሮን ዽኣቴራቲ 
 

8 እስን ወል ጃለቹ መሌ ገቲ ቶኮሌ ኦፍራ ህንቀባትና፤ ነምን ነመ ብራ ጃለቱ ከምዩ ሴረ ራወቴራቲ።  
9 አጀጀወን፣ “ህንኤጅን፤ ህንአጄስን፤ ህንሀትን፤ ህንሀውን”* ጄዸኒፊ አጀጅን ብራስ ሴረ፣ “ኦላኬ አኩመ ኦፊኬቲት ጃለዹ”† ጄዹ ከናን ወልት ጉዱንፈሙ።  
10 ጃለል ኦላሳ ህንሚዹ። ከናፉ ጃለል ራዊ ሴራት።   


11 ዬሮን እስን ህርባ ደመቅጠን አመ አከ ተኤ ሁበዻ። ዬሮ ኑ እት አመኔ ሰነ ጫላ ፈይንኬኘ አመ ኑት ዽኣቴራቲ።  
12 ሀልከን በርኡ ገኤረ፤ ጉያንስ ዽኣቴረ። ከናፉ ሆጂ ዱከና ኦፍራ ገትኔ ምአ ሎላ ከን እፋ ሃህዸትኑ።  
13 ኮታ አከ ዬሮ ጉያት አመለ ጋሪን ሃጅራትኑ፤ አደጉማፊ መቺዻን ምት፤ ጅሬኘ ሰጋገሉማፊ ገድ ዺሲቲን ምት፤ ወል ሎሉፊ ህናፋዻን ምት።  
14 ቆደ ከና ዬሱስ ክርስቶስ ጎፍትቸ ኡፈዻ፤ አከ እት ሀዊ ፎኒ ገመቺፍተን ህንያድና።    

ኦቦሌሰኬት ህንሙርን 
 

1 ነመ አመንቲት ደዸባ ተኤ ኦፍት ቀባ፤ ዋን ወል ነመ ፈልምሲሱረትስ እት ህንሙርና።  
2 ነምን ቶኮ አከ ዋን ሁንደ ኛቹ ደንደኡ አመነ፤ ነምን አመንቲንሳ ደዸባ ተኤ ካን ገሩ ብቅልቱ ቆፈ ኛተ።  
3 ነምን ኛቱ ከን ህንኛትን ህንቱፈትን፤ እን ህንኛትንስ ከን ኛቱት ህንሙርን፤ ዋቅን እሰ ኦፍት ቀቤራቲ።  
4 ሆጄታ ነመ ካኒት ከን ሙርቱ አት ኤኙ? እን ዮ ዻበቴስ ዮ ኩፌስ ጎፍታሳቲፍ። ዋን ጎፍታን እሰ ዻበቺሱ ደንደኡፍስ ንዻበተ።   


5 ነምን ቶኮ አከ ዋን ጉያን ቶኮ ጉያ ካን ጫሉት ያደ፤ ነምን ካንሞ ጉያን ሁንድ ቶኩመ ጄዼ ያደ። ነምን ከምዩ ያደ ኦፊሳ ጉቱማት አመኔ ሃፉዸቱ።  
6 ነምን ጉይቸ ከበጁ ጎፍታፍ ጄዼ ከበጀ፤ ከን ጉይቸ ህንከበጅኔስ ጎፍታፍ ጄዼ ህንከበጁ። ከን ኛቱ ጎፍታፍ ጄዼ ኛተ፤ እን ዋቀ ገለቴፈታቲ፤ ከን ህንኛትኔስ ጎፍታፍ ጄዼ ህንኛቱ፤ ዋቀስ ንገለቴፈተ።  
7 ኑ ኬሳ ነምን መታሳቲፍ ጅራቱ፣ ከን መታሳቲፍ ዱኡስ ህንጅሩቲ።  
8 ኑ ዮ ጅራትኔ ጎፍታፍ ጅራትነ፤ ዮ ዱኔስ ጎፍታፍ ዱነ። ከናፉ ዮ ጅራትኔስ ዮ ዱኔስ ኑ ከን ጎፍታት።  
9 ሰበቢ ከናፍ ክርስቶስ ጎፍታ ወር ዱአኒቲፊ ወር ጅረኒ ተኡፍ ዱኤ፤ ዴብኤስ ጅራታ ተኤ።   


10 ዮስ አት ማሊፍ ኦቦሌሰኬት ሙርተሬ? ዮካን ማሊፍ ኦቦሌሰኬ ቱፈተሬ? ኑ ሁንድ ቴሶ ሙርቲ ዋቃ ዱረ ንዻበትናቲ።  
11 ኩንስ፦  

“ ‘አን ጅራታዻቲ፤  

ጅልብ ሁንድ አናፍ ንጅልቤንፈተ፤  

አረብን ሁንድ ዋቃፍ ዹጋ በአ’ ጄዸ ጎፍታን”*  

ጄዸሜ በሬፈሜራቲ።  
12 ከናፍስ ቶኮን ቶኮንኬኘ ዋኤ መታኬኛ ፉለ ዋቃ ዱረት ዴቢ ንኬንነ።   


13 ከናፉ ኑ ወልት ሙሩ ሃዺፍኑ። ቆደ ከና አከ ከራ ኦቦሌሰኬሰኒረ ጉፉ ዮካን ዋን ጉፈቺሱ ቶኮሌ ህንኬኜ ሙርቴፈዻ።  
14 አከ ወን ኦፉመሳቲን ጡራኣ ተኤ ቶኮዩ ህንጅሬ አን ከራ ጎፍታ ዬሱሲን ነንቤከ፤ ነንአመነስ። ነመ ወን ቶኮ ጡራኣዸ ጄዼ ያዱፍ ገሩ ወን ሱን እሳፍ ጡራኣዸ።  
15 ዮ ወን አት ኛቱ ኦቦሌሰኬ ሚዼ፣ አት ጃለላን ጅራቻ ህንጅርቱ። አት ዋን ኛቱን ኦቦሌሰኬ እሰ ክርስቶስ እሳፍ ዱኤ ህንበሌስን።  
16 ከናፉ ወንት እስን ጋሪዸ ጄተን አከ አረብሰሙ ህንጎዽና።  
17 ሞቱማን ዋቃ ቀጄሉማ፣ ነጋፊ ገመቹ ሀፉረ ቁልቁሉን ተኤዸ መሌ ዋኤ ኛታቲፊ ዹጋቲ ምቲቲ።  
18 ነምን ሃለ ከናን ክርስቶስን ተጃጅሉ ዋቀ ገመቺሳቲ፤ ነሞተ ብረትስ ፉዸተመ አርገተ።   


19 ከናፍ ዋን ነጋ ፍዱ ጎቹፊ ወል እጃሩፍ ሃተታፈትኑ።  
20 ኛታፍ ጄቴ ሆጂ ዋቃ ህንበሌስን። ኛትን ሁንድ ቁልቁሉዸ፤ ገሩ ዋን ነመ ብራ ጉፈቺሱ ከምዩ ኛቹን ነመ ቶኮፍ ዶጎጎረ።  
21 አከ ኦቦሌስኬ ህንጉፈትኔፍ፣ ፎን ኛቹ ዺሱን ዮካን ዳዺ ወይኒ ዹጉ ዺሱን ዮካን ዋን ብራ ከምዩ ጎቹ ዺሱን ጋሪዸ።   


22 ከናፉ አት አመንቲ ዋን ከነረት ቀብዱ ከምዩ ፉለ ዋቃ ዱረት ኦፉማኬቲ ቀባዹ። ነምን ዋን አመኔ ፉዸቴረት ኦፍት ህንሙሬ ኤብፈማዸ።  
23 ነምን ሸኪ ቀቡ ገሩ ኛቹንሳ ዋን አመንቲን ህንተእኒፍ ዮ ኛቴ እሰት ሙረመ፤ ወን አመንቲን ህንተእን ከምዩ ጩቡዻቲ።    

1 ኑ ወር ጀጀቦ ታኔ፣ ደዸቢ ወረ ደዸቦ ባቹ ቀብነ መሌ ኦፉመ ገመቺሱ ህንቀብኑ።  
2 ቶኮን ቶኮንኬኘ ኦላኬኘ እጃሩፍ፣ አከ እሰት ቶሉፍ ዋን እሰ ገመቺሱ ጎቹ ቀብነ።  
3 ክርስቶስዩ ኦፊሳ ህንገመቺፍኔቲ፤ ኩን ገሩ አኩመ፣ “አረብሶን ወረ ስ አረብሰኒ ነረ ገኤረ”* ጄዸሜ በሬፈሜዸ።  
4 ኑ አከ ኦብሳፊ ጀጀብነ ከተቢወን ቁልቁሉን ኬነኒን አብዲ ቀባትኑፍ ወንት ዱራን በሬፈሜ ሁንድ በሩምሰኬኛፍ በሬፈሜቲ።   


5 ዋቅን ኦብሳፊ ጀጀብነ ነማ ኬኑ ሱን አከ እስን ያዱመ ክርስቶስ ዬሱስ ቀባቴ ሰነ ወሊ ቀባተን እስን ሃገርጋሩ።  
6 ኩንስ አከ እስን ያደ ቶኮፊ አፋን ቶኮን ዋቃፍ፣ አባ ጎፍታኬኘ ዬሱስ ክርስቶሲፍ ኡልፍነ ኬንተኒፍ።   


7 ከናፍ አኩመ ክርስቶስ ኡልፍነ ዋቃቲፍ ጄዼ እስን ስመቴት እስንስ ወል ስመዻ።  
8 ክርስቶስ ዹጋ ዋቃቲፍ ጄዼ ዋዳ አቦቲፍ ኬነሜ ምርከኔሱፍ አከ ተጃጅላ ወረ ዸግነ ቀበተኒ ተኤ አን እስንትን ህማቲ፤  
9 ኩንስ አከ ነሞትን ኦርማ ሰበቢ አራረሳቲፍ ዋቀ ኡልፌሰኒፍ። እንስ አኩመ፣  

“ከናፉ አን ነሞተ ኦርማ ግዱት ስን ጀጀዸ፤  

መቃኬቲፍስ ነንፋርፈዸ”†  

ጄዸሜ በሬፈሜዸ።  
10 አመሌ፣  

“ያ ነሞተ ኦርማ፣ እስን ሰበሳ ወጅን ገመዳ”‡  

ጄዸ።  
11 አመሌ፣  

“ያ ነሞተ ኦርማ፣ ሁንድኬሰን ጎፍታ ጀጀዻ፤  

ነሞትን ሁንድኑስ ፋርፈትናዻን እሰ ሌልሳ”§  

ጄዸ።  
12 አከሱመስ እሳያስ፣  

“ህድ እሴይ  

ከን ነሞተ ኦርማ ቡልቹፍ ከኡ ቶኮ ንዹፈ፤  

ነሞትን ኦርማስ እሰ አብደቱ”*  

ጄዸ።   


13 እስንስ አከ ሁምነ ሀፉረ ቁልቁሉቲን አብዲት አከ መሌ ጉደተኒፍ፣ ዋቅን አብዲ ሱን እሰ አመነቹኬሰኒን ገመቹፊ ነጋ ሁንዱማን እስን ሃጉቱ።   

ጳዉሎስ ተጃጅላ ነሞተ ኦርማ ተኡሳ 
 

14 ያ ኦቦሎተኮ፣ እስን ኦፊኬሰኒ አከ ጋሩማዻን ጉቱ ታተን፣ አከ ቤኩምሳን ጉተምተኒፊ አከ ወል ጎርሱ ደንዴሰን አንዩ ሁበዼረ።  
15 አን ሰበቢ አያነ ዋቅን ናፍ ኬኔቲፍ ዋን ቶኮ ቶኮ እስን ያደቺሱፍ ጄዼ እጀ ጀብናን እስኒ በሬሴረ፤  
16 ኩንስ አከ ነሞትን ኦርማ ሀፉረ ቁልቁሉን ቁልቁሌፈመኒ ፉለ ዋቃ ዱረት ኣርሳ ፉዸተመ ቀቡ ተአኒፊ አከ አን ሉቡማ ወንጌለ ዋቃ ለለቡቲን ነሞተ ኦርማቲፍ ተጃጅላ ክርስቶስ ዬሱስ ተኡፍ።   


17 ከናፉ አን ዋቀ ተጃጅሉኮቲን ክርስቶስ ዬሱሲን ነንቦነ።  
18 አን ዋን ክርስቶስ ዋን አን ጄዼፊ ሆጄዼን አከ ነሞትን ኦርማ ዋቃፍ አጀጀመን ጎቹዻን ከራኮቲን ራወቴን አለት ሆማ ዱበቹፍ እጀ ህንጀባዹ፤  
19 ኩንስ ሁምነ መለቶፊ ድንቂቲን፣ ሁምነ ሀፉረ ቁልቁሉቲንስ ራወተሜ። ከናፉ አን ዬሩሳሌሚ ጀልቀቤ ናነኡን ሀመ እልዋርቆንት ጉቱማት ወንጌለ ክርስቶስ ለለቤረ።  
20 አን አከ ሁንዴ ነምን ብራ ቡሴረት ህንእጃሬፍ ለፈ ክርስቶስ እት ህንቤከምንት ወንጌለ ለለቡፍ ዬሮ ሁንደ ተታፈዼረ።  
21 ኩንስ እሰ፣  

“ወር ዋኤንሳ እት ህንህመምን ንአርጉ፤  

ወር ህንዸገእንስ ንሁበቱ”†  

ጄዸሜ በሬፈሜዸ።  
22 አንስ ከን ዬሮ ባይኤ ገረኬሰን ዹፉ ዾወሜፍ ከኑመ።   

ጳዉሎስ ሮማ ዸቁፍ ከሮርፈቴ 
 

23 አመ ገሩ ናኖወን ከኔንት እዶን እት ሆጄዹ ዋን ህንጅሬፊ አንስ ዋን እስን አርጉፍ ወጋ ባይኤ ሀዋ ቱሬፍ፣  
24 ዬሮ እስጳንያ ዸቁ እስንት ጎሩ ነንያደ። አንስ ዬሮ አችረ ደርቡ ኤርገ እስን አርጌ ጥኖ እስን ወጅን ገመዴ ቦዴ አከ እመለኮረት ነ ገርጋርተን ነንአብደዸ።  
25 አመ ገሩ አን ቁልቁሎተ ተጃጅሉፍ ዬሩሳሌም ዸቁን ጅረ።  
26 ወር መቄዶንያቲፊ አካያ ቁልቁሎተ ዬሩሳሌም ጅራተን ኬሳ ከኔን ህዬዪ ተአኒፍ ቡሲ ጎቹት ገመደኒሩቲ።  
27 እሳን ዋን ከነ ጎቹፍ ንገመደን፤ ዹጉማኑ ዋን ከነ እሳኒፍ ጎቹን ድርቀመሳኒት። ነሞትን ኦርማ ኤርገ ኤበ ሀፉራ ይሁዶተራ ቆደተኒ፣ ኤበሳኒ ከን ፎኒሞ ይሁዶታፍ ቆዱን ድርቀመሳኒት።  
28 ከናፍ አን ኤርገን ዋን ከነ ራወዼ፣ አከ እሳን ቡሲ ከነ ፉዸተን ምርከኔፈዼ ቦዴ ጎሬ እስን እላሌ እስጳንያ ዸቀ።  
29 አን ዮሙ ገረኬሰን ዹፉ አከ ኤበ ክርስቶሲን ጉተሜ ዹፉ ነንቤከ።   


30 ያ ኦቦሎተ፣ አከ እስን ከዸትና ዋቀ ከዸተን ኬሰት ናፍ ከዸቹዻን ነ ወጅን ዸማተን ጎፍታኬኘ ዬሱስ ክርስቶሲን፣ ጃለለ ሀፉረ ቁልቁሉቲንስ እስን ከዸዸ።  
31 አከ አን ነሞተ ይሁዳ ኬሰ ጅራተን ከኔን ህንአመንን ጀላ በኡፊ አከ ተጃጅልኮስ ዬሩሳሌም ኬሰት ቁልቁሎተ አች ጅራተን ብረት ፉዸተመ አርገቱ ናፍ ከዸዻ፤  
32 ኩንስ አከ አን ፌዺ ዋቃቲን፣ ገመቹዻን እስን ብረ ዹፌ እስን ወጅን ቦቆዹፍ።  
33 ዋቅን ነጋ ሁንዱመኬሰን ወጅን ሃተኡ። አሜን።   

ጳዉሎስ ነጋ ዻሙሳ 
 

1 ኦቦሌቲኬኘ ፌቤን ተጃጅልቱ ወልዳ ክርስታና እሼ ክንክራኦስ እማና እስንት ነንኬነዸ።  
2 እሼን ነሞተ ባይኤፍ፣ አናፍስ ገርጋርሰ ጉዳ ዋን ታቴፍ አከ እስን ስመትና ቁልቁሎታፍ መሉን ጎፍታዻን እሼ ስመተኒፊ አከ ገርጋርሰ እሼን እስንራ በርባዱ ከምዩ እሼፍ ጎተን እስንን ከዸዻ።   

   
 

3 ጵርስቅላፊ አቂላ፣ ወረ ክርስቶስ ዬሱሲን ነ ወጅን ተጃጅለንት ነጋ ናፍ ህማ።  
4 እሳን ናፍ ጄዸኒ ሉቡሳኒ በላፍ ሳጥለን። ኡቱ አነ ቆፈ ህንተእን ወልዳሌን ክርስታና ነሞተ ኦርማ ሁንድኑስ እሳን ገለቴፈቱ።   


5 ወልዳ ክርስታና ከን መነሳኒት ወልት ቀበምቱትስ ነጋ ናፍ ህማ።  

ብየ አስያ ኬሳ ክርስቶስት አመኑት ሀንገፈ ከን ተኤ ምቹኮ ጃለተማ አጤኔጦንትስ ነጋ ናፍ ህማ።   


6 ማርያ እሼ ባይኤ እስኒ ዸማቴትስ ነጋ ናፍ ህማ።   


7 ፍሮተኮ ወረ ነ ወጅን ህዸመን አንዲራኒቆኒፊ ዩንያንትስ ነጋ ናፍ ህማ። እሳን ወረ ኤርገሞተ ኬሳ መቃ ጋሪ ቀበን ከኔን ነ ዱረ ክርስቶስት አመነኒዸ።   


8 አምጵልያጦስ እሰ አን ጎፍታዻን ጃለዹት ነጋ ናፍ ህማ።   


9 ኡርባኖስ እሰ ክርስቶሲን ኑ ወጅን ተጃጅሉፊ ምቹኮ ጃለተማ ስታክስትስ ነጋ ናፍ ህማ።   


10 አጴሌስ እሰ ክርስቶስት አመነሙንሳ ቆረሜ ምርከኔፈሜት ነጋ ናፍ ህማ።  

ወረ መነ አርስጦቡሉ ጅራተንትስ ነጋ ናፍ ህማ።   


11 ፍረኮ ሄሮድዮናት፣ ነጋ ናፍ ህማ።  

ወረ መነ ንርቀሱ ጅራተን ከኔን ጎፍታት አመነንትስ ነጋ ናፍ ህማ።   


12 ወረ ጎፍታት አመነኒ ዸመአን ትሪፌናፊ ትሪፎሳት ነጋ ናፍ ህማ።  

ጠርሲዳ ጃለተምቱ ሆጂ ጎፍታት አመንቴ ባይኤ ዸማቴትስ ነጋ ናፍ ህማ።   


13 ሩፎን እሰ ጎፍታዻን ፍለተሜፊ ሃዸሳ እሼ አናፍስ ሃዸ ታቴት ነጋ ናፍ ህማ።   


14 አስንቅሪጦስት፣ አፍሌጎንት፣ ሄርሜስት፣ ጳጥሮባስት፣ ሄርማስቲፊ ኦቦሎተ እሳን ወጅን ጅረንት ነጋ ናፍ ህማ።   


15 ፍሌጎንት፣ ዩልያት፣ ኔርያቲፊ ኦቦሌቲሳት፣ አልንጦኒፊ ቁልቁሎተ እሳን ወጅን ጅረን ሁንደትስ ነጋ ናፍ ህማ።   


16 ዹንጎ ቁልቁሉዻን ነጋ ወል ጋፈዻ።  

ወልዳሌን ክርስቶስ ሁንድኑ ነጋ እስኒ ዻሙ።   

   
 

17 ያ ኦቦሎተ፣ አን አከ እስን ወረ ገርገር በኡ ኡመኒ በሩምሰ እስን በረተኒንስ ሞርሙዻን ከራኬሰንረ ጉፉ ካአንራ ኦፍ ኤገተን እስን ከዸዸ። እሳንራ ፈጋዻ።  
18 ነሞትን አከሲ ገራ ኦፊ መሌ ጎፍታኬኘ ክርስቶስን ህንተጃጅለኒቲ። እሳን አፋን ቶሉፊ ሳዱዻን ቀልቢ ነሞተ ገራሚ ህንቀብኔ ንሀቱ።  
19 ዋኤን አጀጀሙኬሰኒ ነመ ሁንዱማ ብረት ዸገአሜረ፤ አንስ እስንት ነንገመደ፤ ገሩ አከ እስን ዋን ጋሪፍ ኦጌዪ፣ ዋን ሀማፍሞ ገራሞተ ታተን ነንበርባደ።   

   
 

20 ዋቅን ነጋ ደፌ ሴጠነ ሚለኬሰን ጀለት ንቡርኩቴሰ።  

   
 
አያን ጎፍታኬኘ ዬሱስ እስን ወጅን ሃተኡ።   

   
 

21 ጢሞቴዎስ እን ነ ወጅን ተጃጅሉ፣ አከሱመስ ፍሮትንኮ ሉክዮስ፣ ያሶኒፊ ሱሲጴጥሮስ ነጋ እስኒ ዻሙ።   


22 አን ጤርጥዮስ በሬሳን ጠለያ ከና ጎፍታዻን ነጋ እስኒ ዻመ።   


23 ጋዮስ እን አናፊ ወልዳ ክርስታና ጉቱ ኬሱምሲሱስ ነጋ እስኒ ዻመ።  

ቡልቻን ማለቃ ከን መጋላ ከና ኤርስጦስ፣ አከሱመስ ኦቦሌስኬኘ ቁአስጥሮስ ነጋ እስኒ ዻሙ። [  
24 አያን ጎፍታኬኘ ዬሱስ ክርስቶስ እስን ሁንደ ወጅን ሃተኡ።]*   

   
 

25 ኤጋ ዋቅን አከ ወንጌለኮቲፊ ለለበ ዋኤ ዬሱስ ክርስቶስት፣ አከ ሙልአተ እጪቲ በረ ዼራፍ ዾክፈሜ ቱሬትስ ጀቤሴ እስን ዻቡ ንደንደአ፤  
26 አመ ገሩ አከ ሰቦትን ሁንድኑ ዋቀት አመነኒፊ እሳፍ አጀጀመኒፍ እጪቲን ሱን አጀጀ ዋቀ በረ በራቲን ከተቢወን ራጆታቲን እፈት ባፈሜረ፤ ቤክስፈሜረስ።  
27 ዋቀ ኮጳሳ ኦጌሰ ተኤ ሰናፍ ከራ ዬሱስ ክርስቶሲን ኡልፍን በረ በራን ሃተኡ! አሜን።   

ቆሮንቶስ  

ቶኮፋ   

 1



1 ጳዉሎስ እሰ አከ ኤርገማ ክርስቶስ ዬሱስ ተኡፍ ፌዺ ዋቃቲን ዋመሜፊ ኦቦሌሰኬኘ ሶስቴንስራ።   


2 ገረ ወልዳ ዋቃ እሼ ቆሮንቶስ ኬሰ ጅርቱት፣ ገረ ወረ ክርስቶስ ዬሱሲን ቁልቁሌፈመኒፊ ወረ ለፈ ሁንዳ ከኔን መቃ ጎፍታኬኘ ዬሱስ ክርስቶስ እሰ ጎፍታሳኒቲፊ ጎፍታኬኘስ ተኤ ሰና ዋመተን ሁንደ ወጅን ቁልቁሎተ ተኡፍ ዋመመኒት።   


3 አያኒፊ ነጋን አባኬኘ ዋቃፊ ዬሱስ ክርስቶስ ጎፍታራ እስኒፍ ሃተኡ።   

ገለተ ገልቹ 
 

4 አን ዬሮ ሁንደ አያነ ዋቃ እሰ ክርስቶስ ዬሱሲን እስኒ ኬነሜፍ ዋኤኬሰኒፍ ዋቀ ነንገለቴፈዸ።  
5 እስንስ ከራ ሁንዳን ጄቹንስ ዱቢፊ ቤኩምሰ ሁንዳን እሳን በዻተኒርቱ፤  
6 ወንት ኑ ዋኤ ክርስቶስ ዹጋ ባኔ ሱን እስን ግዱት ምርከኔፈሜራቲ።  
7 ከናፉ ኡቱ ሙልአቹ ጎፍታኬኘ ዬሱስ ክርስቶስ ኤገቻ ጅርተኑ ኬናን ሀፉራ ቶኮዩ እስን ጀላ ህንህርአቱ።  
8 አከ እስን ጉያ ጎፍታኬኘ ዬሱስ ክርስቶስት ወረ ሙዳ ህንቀብኔ ታተኒፍስ እን ሀመ ዹማት ጀቤሴ እስን ኤገ።  
9 ዋቅን ገረ ቶኩማ እልመሳ ጎፍታኬኘ ዬሱስ ክርስቶስት እስን ዋሜ ሱን አመነማዸ።   

ገርገር በኡ ወልዳ ክርስታና 
 

10 ያ ኦቦሎተ፣ አን አከ እስን ግዱ ገርገር በኡን ህንጅራትኔፊ አከ ቀልቢፊ ያደ ቶኮ ቀባተኒ ሁንድኬሰን ወሊ ገልተኒፍ መቃ ጎፍታኬኘ ዬሱስ ክርስቶሲን እስን ከዸዸ።  
11 ያ ኦቦሎተኮ፣ አከ እስን ግዱ ሎል ጅሩ ወር መነ ቀሎኤ ጅራተን ቶኮ ቶኮ ነት ህመኒሩ።  
12 ወንት አን ጄዹስ ከነ፦ እስን ኬሳ ነምን ቶኮ፣ “አን ከን ጳዉሎስ” ጄዸ፤ እን ካን፣ “አን ከን አጵሎስ” ጄዸ፤ ካንስ፣ “አን ከን ኬፋት” ጄዸ፤ ካንሞ፣ “አን ከን ክርስቶስ” ጄዸ።   


13 ክርስቶስ ገርገር ቆደሜራ? ጳዉሎስቱ እስኒ ፈንፈሜሬ? ዮካን መቃ ጳዉሎሲን ጩጰምተኒ?  
14 አን ክሪስጶሲፊ ጋዮስን መሌ እስን ኬሳ ነመ ቶኮሌ ዋን ህንጩጵኒፍ ዋቀ ነንገለቴፈዸ።  
15 ከናፍ ነምን አከ እስን መቃኮቲን ጩጰምተን ዱበቹ ደንደኡ ቶኮዩ ህንጅሩ።  
16 ኤዬ፣ አን ወረ መነ እስጢፋኖስ ጅራተንስ አከሱመ ጩጴረ፤ ሰናን አለት ነመ ብራ ቶኮሌ ጩጱኮ ህንያደዹ።  
17 ክርስቶስ አከ አን ወንጌለ ለለቡፍ መሌ አከ አን ጩጱፍ ነ ህንኤርግኔቲ፤ አንስ አከ ፈኖን ክርስቶስ ሁምነ ህንዸብኔፍ ዱቢ ኦጉማ ነማቲን ህንለለቡ።   

ክርስቶስ ኦጉማፊ ሁምነ ዋቃት 
 

18 ዱቢን ፈኖ ወረ በዱፍ ጅረኒፍ ጎዉማዻቲ፤ ኑ ወረ ፈይኑፍ ገሩ ሁምነ ዋቃት።  
19 ኩንስ፣  

“አን ኦጉማ ኦጌዪ ነንበሌሰ፤  

ሁበትና ሁበቶታስ ነንፈሸሌሰ”*  

ጄዸሜ በሬፈሜረ።   


20 ነምን ኦጌስ ኤሰ ጅረ? ሀዩን ኤሰ ጅረ? ፈላሰማን በረ ከና ኤሰ ጅረ? ዋቅን ኦጉማ አዱኛ ከና ጎዉማ ህንጎኔሬ?  
21 ሰበቢ ኦጉማ ዋቃቲን አዱኛን ከራ ኦጉማሼቲን ዋቀ ዋን ህንቤክኒፍ፣ ዋቅን ጎዉማ ለለባቲን ወረ አመነን ፈይሱ ጃለቴ።  
22 ይሁዶትን መለቶ ፌዹ፤ ግሪኮትንሞ ኦጉማ በርባዱ፤  
23 ኑ ገሩ ክርስቶስ እሰ ፈንፈሜ ሰነ ለለብነ፤ እንስ ይሁዶተት ጉፉዸ፤ ነሞተ ኦርማቲፍሞ ጎዉማዸ፤  
24 ወረ ዋመመኒፍ ገሩ ይሁዶታፍስ ተኡ ግሪኮታፍ ክርስቶስ ሁምነ ዋቃቲፊ ኦጉማ ዋቃት።  
25 ጎዉማን ዋቃ ኦጉማ ነማ ጫላ ኦጌሳቲ፤ ደዸቢን ዋቃስ ጀብነ ነማረ ጀባዸ።   


26 ያ ኦቦሎተ፣ እስን ዬሮ ዋመምተንት ማል አከ ቱርተን ያደዻ። አከ እላልቸ ነማት ባይኤንኬሰን ኦጌዪ ህንቱሬ፤ ባይኤንኬሰንስ ቤከሞ ህንቱሬ፤ ባይኤንኬሰንሞ ሰኚ ወረ ጉርጉዳራ ህንዸለትኔ።  
27 ዋቅን ገሩ ኦጌዪ ቃኔሱፍ ጄዼ ዋን አዱኛረት ጎዋ ተኤ ፍለቴ፤ ዋቅን ወረ ጀጀቤዪ ቃኔሱፍ ጄዼ ዋን አዱኛረት ደዸባ ተኤ ፍለቴ።  
28 ዋቅን ዋን ጅሩ ዋን ህንጅሬ ጎቹፍ፣ ዋን አዱኛ ከነረት ገድ ኣናፊ ቱፈተማ ተኤ፣ ዋን እዶ ህንቀብኔስ ፍለቴ፤  
29 ኩንስ አከ ኤኙዩ እሰ ዱረት ኦፍ ህንጀጅኔፍ።  
30 እስን ሰበቢሳቲን ከን ክርስቶስ ዬሱስ ታተን፤ እን ኦጉማኬኘ ከን ዋቀ ብራ ዹፌ ጄቹንስ ቀጄሉማኬኘ፣ ቁልቁሉማፊ ፉሪኬኘዸ።  
31 ኩንስ አኩመ፣ “ነምን ኦፍ ጀጁ ጎፍታዻን ኦፍ ሃጀጁ”† ጄዸሜ በሬፈሜዸ።    

1 ያ ኦቦሎተ፣ አን ዬሮን ገረኬሰን ዹፌት፣ አፋን ቶሉን ዮካን ኦጉማ ጉዳዻን ዹገ በኡምሰ ዋኤ ዋቃ ለለባ ህንዹፍኔ።  
2 አን ዬሮን እስን ብረ ቱሬት ዬሱስ ክርስቶስ እሰ ፈንፈሜ ሰነ መሌ አከ ዋን ቶኮሌ ህንቤክኔ ሙርቴሴን ቱሬቲ።  
3 አን ደዸቢን፣ ሶዳፊ ሆለትና ጉዳዻን ገረኬሰን ዹፌ።  
4 ኤርጋንኮፊ ለለብንኮ ሀፉራፊ ሁምነ አርግሲሱዻን መሌ ዱቢ ኦጉማፊ ሶሶቢ ኦፍ ኬሳ ቀቡን ህንቱሬ፤  
5 ኩንስ አከ አመንቲንኬሰን ሁምነ ዋቃረት መሌ ኦጉማ ነማረት ህንሁንዴፈምኔፍ።   

ኦጉማ ሀፉረራ አርገሙ 
 

6 ሃተኡ መሌ ኑ ወረ ብልቻተን ግዱት ኦጉማ ዱበትነ፤ ገሩ ኦጉማ አዱኛ ከና ዮካን ኦጉማ ቡልችቶተ አዱኛ ከና ከኔን በዱፍ ጅረኒ ምት።  
7 ገሩ ኑ ኦጉማ ዋቃ፣ ኦጉማ ዾክፈሜ ቱሬ፣ እሰ ዋቅን ኡመመ አዱኛቲን ዱረ ኡልፍነኬኛፍ ጄዼ ሙርቴሴ ሰና እጪቲዻን ዱበትነ።  
8 ቡልችቶተ አዱኛ ከና ኬሳ ቶኮዩ ኦጉማ ከነ ህንሁበትኔ፤ እሳን ኡቱ ሁበተኒ ጅራተኒ ስላ ጎፍታ ኡልፍና ህንፈንሰን ቱሬቲ።  
9 ተኡዩ አኩመ፣  

“ዋን ዋቅን ወረ እሰ ጃለተኒፍ ቆጴሴ  

እጅ ህንአርግኔ፣  

ጉር ህንዸጌኜ፣  

ገራ ነማትስ ህንያደምኔ”*  

ጄዸሜ በሬፈሜ ሰነ፣  
10 ዋቅን ገሩ ሀፉረሳቲን ዋን ከነ ኑት ሙልእሴረ።  

ሀፉር ወንቶተ ሁንደ፣ ወንቶተ ዋቃ ከኔን ገድ ፈጎ ተአንሌ ንቆረ።  
11 ሀፉረ እሰ ኬሰ ጅሩ መሌ ያደ ነመ ቶኮ ኤኙቱ ቤከ? አከሱመሞ ሀፉረ ዋቃ መሌ ከን ያደ ዋቃ ቤኩ ቶኮዩ ህንጅሩ።  
12 ኑ አከ ዋን ዋቅን ቶሉመ ኑ ኬኔ ሁበትኑፍ ሀፉረ ዋቀራ ዹፌ አርገትኔ መሌ ሀፉረ አዱኛ ህንአርገትኔ።  
13 ወን ኑ ዱበትኑስ ከነ፤ ኑ ዱቢ ሀፉር ኑ በርሲሱን መሌ ዱቢ ኦጉማን ነማ በርሲሱን ህንዱበትኑ፤ ዹጋ ሀፉራስ ዱቢ ሀፉራቲን እብስነ።  
14 ነምን ፎኒ ወንቶተ ሀፉረ ዋቃ ህንፉዸቱ፤ ኩን እሳፍ ጎዉማዻቲ፤ ወንቶትን ሀፉራ ዋን ሀፉራን ቆረመኒፍ እን ሁበቹ ህንደንደኡ።  
15 ነምን ሀፉራ ዋን ሁንዱማ ንቆረ፤ ኦፊሳቲ ገሩ ኤኙንዩ ህንቆረሙ።   


16 “አከ እሰ በርሲሱፍ፣  

ኤኙቱ ያደ ገራ ጎፍታ ቤኬ?”†  

ኑ ገሩ ያደ ገራ ክርስቶስ ቀብነ።    

 3

ዋኤ ገርገር በኡ ወልዳ ክርስታና 
 

1 ያ ኦቦሎተ፣ አን አከ ነሞተ ፎኒ ወረ ክርስቶስት ዳእመን ታተኒት መሌ አከ ነሞተ ሀፉራት እስንት ዱበቹ ህንደንዴኜ።  
2 ዋን እስን ኛተ ጀባ ኛቹ ህንገእኒፍ አን ኣነን እስን ወገኤ መሌ ኛተ ጭማ እስኒ ህንኬንኔ። ዹጉማን እስን አመዩ ኛቹ ህንደንዴኜ።  
3 እስን አመዩ ነመ ፎኒት። ሰበቢ ህናፋፊ ወል ቆጮሉን እስን ግዱ ጅሩፍ እስን ነመ ፎኒ ምቲ? አኩመ ነሞተ ካኒት ጅራቱ ምቲ?  
4 ነምን ቶኮ፣ “አን ከን ጳዉሎስ” ጄዼ፣ እን ካንሞ፣ “አን ከን አጵሎስ” ዮ ጄዼ እስን ነሙመ ቆፈ ምቲሬ?   


5 ኤጋ አጵሎስ ኤኙ? ጳዉሎስስ ኤኙ? እሳን ወረ አኩመ ሆጂ ጎፍታን ቶኮ ቶኮሳኒቲፍ ኬኔት ተጃጅለኒዸ፤ እስንሞ ከራሳኒቲን አመንተን።  
6 አን ነንዻቤ፤ አጵሎስ ብሻን ኦባሴ፤ ዋቅን ገሩ ንጉድሴ።  
7 ከናፉ ዋቀ እሰ ጉድሱ ሰነ መሌ ነምች ዻቡ ዮካን እን ብሻን ኦባሱ ሱን ሆማ ምት።  
8 እን ዻቡስ፣ እን ብሻን ኦባሱስ ቶኩመ፤ ቶኮን ቶኮንሳኒስ አኩመ ደዸቢሳኒት ገቲ ንአርገቱ።  
9 ኑ ወረ ዋቀ ወጅን ሆጄትኑዸ፤ እስን ለፈ ቆቲሳ ዋቃት፤ እጃርሰ ዋቃትስ።   


10 አንስ አያነ ዋቅን ናፍ ኬኔን አኩመ ኦጌሰ እጃርሳ ቶኮት ሁንዴ ቡሴረ፤ ነምን ካንሞ እሰረት እጃራ ጅረ። ገሩ ቶኮን ቶኮን ነማ አከምት አከ እጃሩ ኦፍ ኤገቹ ቀበ።  
11 ነምን ቶኮዩ ሁንዴ ዱራን ቡፈሜ ሰነ መሌ ከን ብራ ቡሱ ህንደንደኡቲ፤ ሁንዴን ሱንስ ዬሱስ ክርስቶስ።  
12 ነምን ከምዩ ዮ ሁንዴ ሰነረት ወርቄን፣ ሜቲን፣ ዸጋ ገቲ ጉዳቲን፣ ሙካን፣ ጭታን ዮካን ሆፋን እጃሬ፣  
13 ጉያን ሱን ዋን እፈት እሰ ባሱፍ ሆጂንሳ ማል አከ ተኤ ንቤከመ። እንስ እብዳን እፈት ባፈመ፤ እብድ ሱንስ ቁልቁልነ ሆጂ ነመ ሁንዳ ንቆረ።  
14 ዮ ወን እን እጃሬ ኡቱ ህንጉበትን ሀፌፍ እን ገቲሳ ንአርገተ።  
15 ነምን ሆጂንሳ ጀላ ጉበቴ ከምዩ ገቲሳ ንዸበ፤ እን መታንሳ ገሩ ንኦልፈመ፤ ተኡስ አከ ነመ እብደ ኬሰ ደርቤት ኦልፈመ።   


16 እስን አከ መነ ቁልቁሉማ ዋቃ ታተኒፊ አከ ሀፉር ዋቃ እስን ኬሰ ጅራቱ ህንቤክተኒ?  
17 ኤኙዩ ዮ መነ ቁልቁሉማ ዋቃ በሌሴ፣ ዋቅን እሰ ንበሌሰ፤ መን ቁልቁሉማ ዋቃ ቁልቁሉዻቲ፤ መን ቁልቁሉማ ሱንስ እስን።   


18 ኤኙዩ ኦፍ ህንጎዎምስን። እስን ኬሳ ነምን ቶኮ ዮ አዱኛ ከነረት ኦጌሰ ኦፍ ሴኤ፣ እን አከ ኦጌሰ ተኡፍ ጎዋ ሃተኡ።  
19 ኦጉማን አዱኛ ከና ፉለ ዋቃ ዱረት ጎዉማዻቲ። ኩንስ እሰ፣ “እን ኦጌዪ ሀጡማሳኒቲን ቀበ”* ጄዸሜ በሬፈሜዸ።  
20 አከሱመስ፣ “ጎፍታን አከ ያድን ኦጌዪ ፋይዳ ህንቀብኔ ንቤከ”† ጄዸሜረ።  
21 ከናፉ ኤኙዩ ነማን ኦፍ ህንጀጅን! ወን ሁንድኑ ከንኬሰኒቲ፤  
22 ጳዉሎስስ ተኡ አጵሎስ ዮካን ኬፋን ዮካን አዱኛን ዮካን ጅሬኝ ዮካን ዱት ዮካን ወንት አመ ጅሩስ ተኡ ወንት ዹፉ ሁንድኑኬሰን፤  
23 እስን ከን ክርስቶስ፤ ክርስቶስሞ ከን ዋቃት።    

ኤርገሞተ ክርስቶስ 
 

1 ከናፉ ነምን አከ ተጃጅልቶተ ክርስቶሲፊ አከ ወረ እጪቲን ዋቃ እማና እት ኬነሜት ኑ እላሉ ቀበ።  
2 ወረ እማናን እት ኬነሜ ሰነስ አመነሞ ተኡቱ እራ ኤገመ።  
3 ዮ እስኒን ዮካን ነመ ካኒን ነት ሙረሜ አን ሆማቱ ህንለካኡ፤ ዹጉማን አኑ ኦፍት ህንሙሩ።  
4 ያድን ገራኮ ቁልቁሉዸ፤ ኩን ገሩ ቁልቁልነኮ ህንምርከኔሱ። ከን ነት ሙሩ ጎፍታዸ።  
5 ከናፉ እስን ኡቱ ዬሮን ሙርቴፈሜ ሱን ህንገእን ሙርቲ ቶኮዩ ህንኬንና፤ ሀመ ጎፍታን ዹፉት ኤጋ። እን ዋን ዱከነ ኬሰት ዾክፈሜ እፈት ንባሰ፤ ሀዊ ገራ ነማስ ንሙልእሰ። ዬሮ ሰነ ነምን ሁንድኑ ዋቀ ብራ ገለተ ንአርገተ።   


6 ኤጋ ያ ኦቦሎተ፣ አን አከ እስን ጄች፣ “ዋን በሬፈሜረ ህንደርብን” ጄዹ ሱን ማል ጄቹ አከ ተኤ ኑራ በረተኒፍ ቡኣኬሰኒፍ ጄዼ ዋን ከነ ሁንደ አጵሎሲፊ ኦፊኮት ፈኬሴረ፤ ኩንስ አከ እስን ነመ ቶኮ እሰ ካን ጫልችፍተኒ ህንኮሬፍ።  
7 ኤኙቱ አከ አት ወረ ካን ጫልቱ ስ ጎዼ? ወን ዋቅን ሲፍ ህንኬንን ከን አት ቀብዱ ማል ፋቱ ጅረ? ኤርገ ሲፍ ኬነሜሞ አከ ዋን ኬና ህንተእኒት ማሊፍ ኦፍ ጀጀሬ?   


8 አመ እስን ዋን በርባደን ሁንዱማ አርገተኒርቱ! ሶሮምተኒርቱስ! ኑራ ገርገር ባተኒ ሞቶተ ታተኒርቱ! ኑስ አከ እስን ወጅን ሞቶተ ታኑፍ ኡቱ እስን ሞቶተ ታተኒ አን አከመን ሀወን ቱሬ!  
9 ዋቅን፣ ኑ ኤርገሞተ አከ ነሞተ ዱት እት ሙርታኤት ዋን ዹመ ህሪራ ኑ ታስሴ ነት ፈካታቲ። ኑ አዱኛ ዱረት፣ ኤርገሞታፊ ነሞተ ዱረትስ ዋን ዳወተሙ ታኔረ።  
10 ኑ ክርስቶሲፍ ጄኔ ጎዎተ፤ እስን ገሩ ክርስቶሲን ኦጌዪዸ! ኑ ደዸቦዸ፤ እስንሞ ጀጀቤዪዸ! እስን ከበጀምቶተ፤ ኑሞ ቱፈተምቶተ!  
11 ሀመ ሰኣቲ አማት ንቤሎፍነ፤ ንዼቦትነ፤ ንዳረ፤ ንሬበምነ፤ መነ ጅሬኛስ ህንቀብኑ።  
12 ሀርኩመኬኛን ሆጄቹዻንስ ንደዸብነ። ዮሙ አባረምኑ ንኤብፍነ፤ ዮሙ አርአምኑስ ንኦብስነ።  
13 ዮሙ አረብሰምኑ፣ ዋን ጋሪ ዴብፍነ፤ ሀመ ዬሮ ከናትስ ጡሪ ለፋቲፊ ኮሲ አዱኛ ታኔረ።   

ዋምቻፊ አኬከቺሰ ጳዉሎስ 
 

14 ከነስ እስኒ በሬሱንኮ አከ እጆሌኮ ከኔን ጃለተመኒት እስን ጎርሱዻፍ መሌ እስን ቃኔሱፍ ምት።  
15 እስን ዮ ከራ ክርስቶሲን ጉድፍቶተ ኩመ ኩዸን ቀባተንዩ፣ አቦቲ ባይኤ ህንቀብደን፤ አን ክርስቶስ ዬሱሲን ከራ ወንጌላቲን አባኬሰን ተኤራቲ።  
16 ከናፍ አን አከ እስን ፈኬኘኮ ዱካ ቡተን እስነን ከዸዸ።  
17 ሰበቢ ከናፍስ አን እልመኮ እሰን ጃለዹ፣ ከን ጎፍታትስ አመነማ ተኤ ጢሞቴዎስን ገረኬሰንት ኤርጌረ። እንስ ሃለ ጅሬኘኮ ከን አን ክርስቶስ ዬሱሲን አርገዼ ከን ዋን አን እዶ ሁንደት ወልዳ ክርስታና ሁንደ ኬሰት በርሲሱ ወጅን ዴሙ ሰነ እስን ያደቺሰ።   


18 እስን ኬሳ ነሞትን ቶኮ ቶኮ ዋን አን ገረኬሰን ህንዹፍኔ ሴአኒ ኦፍ ቱለኒ ጅሩ።  
19 ዮ ፌዺ ዋቃ ተኤ ገሩ አን ደፌ ገረኬሰን ነንዹፈ፤ ኤርገሲ ዋን ኦፍ ቱልቶትን ኩኔን ዱበተን ቆፈ ኡቱ ህንተእን ሁምነ እሳን ቀበንስ ቤኩ ነንበርባደ።  
20 ሞቱማን ዋቃ ሁምናን መሌ ዱቢዻን ምት።  
21 እስን ማል በርባዱ? አን ኡሌ ቀበዼሞ ጃለላፊ ሀፉረ ገድ ኦፍ ቀቢሳቲን ገረኬሰን ዹፈ?    

ሀለሉማ ወልዳ ኬሰ ጅሩ 
 

1 አከ ሀለሉማን ነሞተ ኦርማ ኬሰትሌ ህንቤከምን እስን ግዱ ጅሩ ኦዴፈማ ጅረ፦ ነምን ኒቲ አባሳ ወጅን ጪሱ ቶኮ ጅራቲ።  
2 እስንስ ኦፍ ቱልተኒርቱ! ቆደ ከና አከ መሌ ገድተኒ ነምቸ ዋን አከሲ ሆጄቴ ሰነ ቶኩማኬሰን ኬሳ ባሱን እስንረ ህንጅሩ?  
3 አን ፎኒን እስን ብረት አርገሙ ባዹሌ ሀፉራን እስን ወጅነን ጅረ። አን አከ ዋን እስን ወጅን ጅሩት ነምቸ ዋን አከሲ ሆጄቴት አሙመ ሙሬረ።  
4 ዮሙ እስን መቃ ጎፍታኬኘ ዬሱሲን ወልት ቀበምተንት አንስ ዬሮ ሀፉራን እስን ወጅን ተኡቲፊ ሁምነ ጎፍታኬኘ ዬሱስ አርገኑት፣  
5 አከ ፎንሳ በሌፈሙፍ፣ አከ ሀፉርሳሞ ጉያ ጎፍታት ፈዩፍ ነምቸ ከነ ደበርሳቲ ሴጠነት ኬና።   


6 ኦፍ ቱሉንኬሰን ጋሪ ምት። እስን አከ ራጭቲን ጥኖን ቡኮ ጉቱ ቡኬስቱ ህንቤክተኒ?  
7 እስን ዋን ቡኮ ራጭቲ ህንቀብኔ ታተኒፍ አከ መጥኖ ሃራ ታተኒፍ ራጭቲ ሞፋ ኦፍ ኬሳ ባሳቲ ገታ፤ ሆላን ፋሲካኬኘ፣ ክርስቶስ ኣርሳ ኑፍ ተኤራቲ።  
8 ከናፉ ኮታ ራጭቲ ሞፋ ዮካን ራጭቲ ጀልእናቲፊ ሀምናቲን ኡቱ ህንተእን ቡዴነ ህንቡካእን ከን ቁልቁልናፊ ዹጋ ኦፍ ኬሳ ቀቡን አያንቸ አያኔፈትና።   


9 አን አከ እስን ነሞተ ሀለሉማዻን ጅራተን ወጅን ወልት ዹፌኘ ህንቀባትኔፍ ጠለያኮ ኬሰት እስኒ በሬሴን ቱሬ፤  
10 ኩንስ ጎንኩማ ነሞተ ሀለሉማዻን አዱኛ ከነረ ጅራተን ዮካን ዶቅኖታፊ ሳምቶተ ዮካን ወረ ዋቀ ቶልፈማ ዋቄፈተን ጄቹኮ ምት። ኡቱ አከስ ተኤሞ ስላ አዱኛ ከነ ኬሳ በኡ ቀብዱ ቱሬ።  
11 አን ገሩ አከ እስን ነመ፣ “አን ኦቦሌሰ” ኦፊን ጄቻ ሀለሉማን ጅራቱ ዮካን ዶቅነ ዮካን ነመ ዋቀ ቶልፈማ ዋቄፈቱ ዮካን መቃ ነመ በሌሱ ዮካን መቾፍቱ ዮካን ሳምቱ ወጅን ወልት ዹፌኘ ህንቀባትኔፍ አመ እስኒ በሬሰ። ነመ አከሲ ወጅን ኛተዩ ህንኛትና!   


12 ወረ አለ ጅረንት ሙሩን ሆጂኮቲ? እስን ወረ ኬሰ ጅረንት ሙሩ ህንቀብደኒ?  
13 ዋቅን ወረ አለ ጅረንት ንሙረ፤ “ነመ ሀማ ኦፍ ኬሳ ባሳ!”*    

ወል ህመቹ አመንቶታ 
 

1 እስን ኬሳ ነምን ከምዩ ዮ ነመ ብራራ ፈልሚ ቀባቴ፣ ዽመሳ ቁልቁሎተ ዱረት ዽኤፈቹረ አከምት ወረ ዋቀት ህንአመንን ዱረት ሙርቲፍ ዽኤፈቹፍ እጀ ጀባተ?  
2 እስን አከ ቁልቁሎትን አዱኛት ሙረን ህንቤክተኒ? ኤርገ ከን አዱኛት ሙርተን ታተኒ ዋን ጥጥኖት ሙሩ ህንደንዴሰኒ?  
3 እስን አከ ኑ ኤርገሞተት ሙሩ ህንቤክተኒ? ዮስ ሀመም ጫላ ዋን ጅሬኘ አዱኛ ከናት ሃሙሩሬ?  
4 ኤጋ ዮ ፈልሚ ዽመ አከሲ ቀባተን ማሊፍ ነሞተ ወልዳ ክርስታና ኬሰት ቱፈተመን ዱረት ዽኤፈቱሬ?  
5 አንስ እስን ቃኔሱፍ ዋን ከነ ነንዱበዸ። ነምን ቤካን ፈልሚ አመንቶተ ግዱ ጅሩፍ ሙርቲ ኬኑ ደንደኡ ቶኮዩ ህንጅሩ ጄቹዻ?  
6 ኦቦሌስ ቶኮ ኦቦሌሰ ካን ህመቹፍ ጄዼ መነ ሙርቲ ዸቀ፤ ኩንስ ፉለ ወረ ህንአመኔ ዱረት!   


7 ወል ህመቹንኬሰን አመዩ ጉቱማት ሞአተሙኬሰን አርግሲሰ። ቆደ ከና ደብን እስንት ሆጄተሙ ህንወዩ? ጎዎምፈሙ እስኒ ህንወዩ?  
8 ገሩ እስን መታንኬሰንዩ ንጎዎምስቱ፤ ደበስ ንሆጄቱ፤ ከነስ ኦቦሎቱመኬሰንት ሆጄቱ።  
9 እስን አከ ጀልኦትን ሞቱማ ዋቃ ህንዻሌ ህንቤክተኒ? ህንጎዎምና፦ ሀለሌወን ዮካን ወር ዋቀ ቶልፈማ ዋቄፈተን ዮካን ኤጅቶትን ዮካን ዺሮትን ሰጋገልቶትን ዮካን ዺሮትን ዺረ ወጅን ሰጋገለን፣  
10 ዮካን ሀቶትን ዮካን ዶቅኖትን ዮካን መቾፍቶትን ዮካን ወር መቃ ነመ በሌሰን ዮካን ሳምቶትን ሞቱማ ዋቃ ህንዻለን።  
11 ገሪንኬሰን አከስ ቱርተን። ተኡስ እስን መቃ ጎፍታኬኘ ዬሱስ ክርስቶሲፊ ሀፉረ ዋቀኬኛቲን ዽቀምተኒርቱ፤ ቁልቁሎፍተኒርቱ፤ ቀጄልቶተስ ታስፈምተኒርቱ።   

ሀለሉማ 
 

12 “ወንት ሁንድኑ ናፍ ኤየመሜረ”፤ ከን ፋይዳ ቀቡ ገሩ ሁንደሳ ምት፤ “ወንት ሁንድኑ ናፍ ኤየመሜረ”፤ ገሩ ወንት ቶኮዩ ነ ህንሞአቱ።  
13 “ኛን ገራዻፍ፤ ገራንስ ኛታፍ”፤ ዋቅን ገሩ ለቸንሳኒዩ ንበሌሰ። ዸግን ጎፍታ ተጃጅሉዻፍ መሌ ሀለሉማፍ ምት፤ ጎፍታንስ ዸግናፍ።  
14 ዋቅን ሁምነሳቲን ወረ ዱአን ኬሳ ጎፍታ ካሴረ፤ ኑስ አከሱመ ንካሰ።  
15 እስን አከ ዸግንኬሰን ኩታ ዸግነ ክርስቶስ ተኤ ህንቤክተኒ? ዮስ አን ኩታ ዸግነ ክርስቶስ ፉዼ ኩታ ዸግነ ሰጋገልቱ ጎዹሬ? ጎንኩማ ህንተኡ!  
16 እስን አከ ነምን ሰጋገልቱ ወጅን ወል ቁነምቲ ቀቡ ቶኮ እሼ ወጅን ዸግነ ቶኮ ተኡ ህንቤክተኒ? “ለማን እሳኒዩ ፎን ቶኮ ንተኡ”* ጄዸሜራቲ።  
17 ነምን ጎፍታ ወጅን ቶኮ ተኤ ገሩ ጎፍታ ወጅን ሀፉራን ቶኮ።   


18 ሀለሉማራ በቀዻ። ነምን ጩቡ ብራ ሁንደ ዸግነሳቲ አለት ሆጄተ፤ ነምን ሀለሉማ ሆጄቱ ገሩ ዸግኑመ ኦፊሳት ጩቡ ሆጄተ።  
19 እስን አከ ዸግንኬሰን መነ ቁልቁሉማ ሀፉረ ቁልቁሉ እስን ኬሰ ጅራቱ፣ ከን ዋቀራ አርገተን ሰና ተኤ ህንቤክተኒ? እስን ከን ኦፊኬሰኒ ምት፤  
20 እስን ገቲን ብተምተን፤ ከናፉ ዸግነኬሰኒን ዋቃፍ ኡልፍነ ኬና።    

ዋኤ ፉዻፊ ሄሩማ 
 

1 ዋኤ ዋን እስን ናፍ በሬስተን ሰና፣ ነምን ቶኮ ኡቱ ፉዹ ባቴ እሳፍ ጋሪዸ።  
2 ገሩ ዋን ሀለሉማን ጅሩፍ ዺር ሁንድ ኒቲ ኦፊሳ ሃቀባቱ፤ ዱበርቲን ሁንድስ ዽርሰ ኦፊሼ ሃቀባቱ።  
3 ዽርስ ዋን ኒቲሳቲፍ መሉ ሃጉቱፍ፤ ኒቲንስ አከሱመ ዽርሰሼቲፍ ሃጉቱ።  
4 ኒቲን ዸግነ ኦፊሼረት ኣንጎ ህንቀብዱ፤ ከን ኣንጎ ቀቡ ዽርሰ። አከሱመሞ ዽርስ ዸግነ ኦፊሳረት ኣንጎ ህንቀቡ፤ ከን ኣንጎ ቀብዱ ኒቲዸ።  
5 ዮ ከዸትናት ጀባቹፍ ጄተኒ ዬሮፍ እት ወሊ ገልተን መሌ ወል ህንድድና። ኤርገሲስ አከ ኦፍ ቀቡ ደዸቡኬሰኒን ሴጠን እስን ህንቆሬ ዴብኣ ወጅን ጅራዻ።  
6 ከነስ አን ኤየማን መሌ አጀጃፍ ህንዱበዹ።  
7 አን ኡቱ ነምን ሁንዱምቱ አኩመኮ ተኤ ነንሀወ ቱሬ። ገሩ ነምን ሁንድ ኬና ኦፊሳ ከን ዋቅን እሳፍ ኬኔ ቀበ፤ እን ቶኮ ኬና ቶኮ፣ ካንሞ ኬና ብራ ቀበ።   


8 አን ወረ ህንፉዽኒፊ ወረ ህንሄሩምኒን፣ ሃዾተ ህዬሳቲንሌ አከነን ጄዸ፦ እሳን ዮ አኩመኮ ፉዻፊ ሄሩመ መሌ ሀፈን እሳኒፍ ወየ።  
9 ዮ ኦፍ ቀቡ ደዸበን ገሩ ሃፉዸን ዮካን ሃሄሩመን፤ ሀዊን ጉበቹረ ፉዹ ዮካን ሄሩሙ ወያቲ።   


10 ወረ ፉዸኒፊ ወረ ሄሩመኒፍስ አጀጅን አን ኬኑ ከነ፦ አጀጀ ከነስ ጎፍታቱ ኬነ መሌ አነ ምት፤ ኒቲን ዽርሰሼቲን ገርገር ህንበእን።  
11 ዮ ገርገር ባቴ ገሩ ኡቱ ህንሄሩምን ሃጅራቱ፤ ዮ ከና አቺ ዽርሰሼት ሃአራረምቱ። ዽርስስ ኒቲሳ ህንሂክን።   


12 ወረ ሀፈኒንስ አን አከነን ጄዸ፦ ከነሞ አነቱ ጄዸ መሌ ጎፍታ ምት፤ ኦቦሌስ ከምዩ ዮ ኒቲ አመንቲ ህንቀብኔ ቀባቴ፣ ዮ እሼንስ እሰ ወጅን ጅራቹፍ ፌዺ ቀባቴ፣ እን እሼ ህንሂክን።  
13 ዱበርቲን ቶኮስ ዮ ዽርሰ አመንቲ ህንቀብኔ ቀባቴ፣ ዮ እንስ እሼ ወጅን ጅራቹፍ ፌዺ ቀባቴ፣ እሼን እሰ ህንሂክን።  
14 ዽርስ አመንቲ ህንቀብኔ ከራ ኒቲሳቲን ቁልቁሌፈሜራቲ፤ ኒቲን አመንቲ ህንቀብኔስ ከራ ዽርሰሼቲን ቁልቁሌፈምቴርቲ። ዮ ከና አቺ እጆሌንኬሰን ጡራኦ ተኡ፤ አመ ገሩ ቁልቁሎተ።   


15 ነምን አመንቲ ህንቀብኔ ገሩ ዮ ገርገር በኡ ፌዼ ገርገር ሃበኡ። ኦቦሌስ ቶኮ ዮካን ኦቦሌቲን ቶኮ ሃለ አከሲ ኬሰት ህንህዸመን፤ ዋቅን አከ እስን ነጋን ጅራተኒፍ እስን ዋሜራቲ።  
16 ያ ኒቲ፣ አት ዽርሰኬ ንፈይፍተ ተኣቲ ማል ቤክተ? ዮካን ያ ዽርሰ፣ አት ኒቲኬ ንፈይፍተ ተኣቲ ማል ቤክተ?   

ኤኙማ ጌደረሜ 
 

17 ቶኮን ቶኮን ነማ ገሩ አኩመ ጅሬኘ ጎፍታን ኬኔፊት፣ አኩመ ዋቅን እሰ ዋሜትስ ሃጅራቱ። ወልዶተ ክርስታና ሁንደ ኬሰትስ አጀጅንኮ ከኑመ።  
18 ነምን ቶኮ ዋመሙሳቲን ዱረ ዸግነ ቀበቴ ጅራ? እን ነመ ዸግነ ህንቀበትን ተኡ ህንቀቡ። ነምን ቶኮ ዋመሙሳቲን ዱረ ዸግነ ህንቀበትኔ? እን ዸግነ ህንቀበትን።  
19 አጀጀ ዋቃ ኤጉቱ ፋይዳ ቀበ መሌ ዸግነ ቀበቹን ዮካን ቀበቹ ባቹን ፋይዳ ህንቀቡ።  
20 ቶኮን ቶኮን ነማ ሃሉመ ዬሮ ዋቅን እሰ ዋሜት ኬሰ ቱሬ ኬሰ ሃጅራቱ።   


21 አት ዬሮ ዋመምቴት ገርበ ቱርቴ? ዮ አከስ ተኤ እን ስ ህንያዴስን፤ ዮ ብልሰ በኡ ደንዴሴ ገሩ እት ፈየደም።  
22 ነምን ዬሮ ጎፍታዻን ዋመሜት ገርበ ቱሬ እን ጎፍታዻፍ ብልሰ፤ አከሱመሞ ነምን ዬሮ ዋመሜት ብልሰ ቱሬ እን ገርብቸ ክርስቶስ።  
23 እስን ገቲዻን ብተምተን፤ ገርቦተ ነሞታ ህንተእና።  
24 ያ ኦቦሎተ፣ ቶኮን ቶኮን ነማ ሃሉመ ዬሮ እት ዋመሜት ኬሰ ቱሬን ፉለ ዋቃ ዱረ ሃጅራቱ።   

ዋኤ ወሮተ ህንፉዽኒ 
 

25 አን ዋኤ ዱበረን ቁልቁሉ አጀጀ ጎፍታን ነት ኬኔ ህንቀቡ፤ ገሩ አከ ነመ አመነማ ተኡፍ አራረ ጎፍታ አርገቴ ቶኮት ያደኮ ነንኬነ።  
26 ሰበቢ ረክነ አማቲፍ ጄተኒ አኩመ ጅርተንት ቱሩን እስኒፍ ጋሪ ነት ፈካተ።  
27 አት ኒቲት ህዸምቴ ጅርታ? እሼ ሂኩ ህንበርባድን። አት ኒቲራ ሂከምቴ ጅርታ? ኒቲ ህንበርባድን።  
28 አት ገሩ ዮ ፉቴ ጩቡ ሆጄቹኬ ምት፤ ዱርብስ ዮ ሄሩምቴ ጩቡ ሆጄቹሼ ምት። ተኡስ አዱኛ ከነረት ወረ ፉዸኒፊ ወረ ሄሩመን ረክነቱ አርገተ፤ አንሞ ረክነ ከነ ጀላ እስን ባሱን በርባደ።   


29 ያ ኦቦሎተ፣ ወንት አን ጄዹ ከነ፤ ዬሮን ሙርቴፈሜ ሱን ገባበቴረ፤ ስአች ወር ኒቲ ቀበን አከ ዋን ህንቀባትኒት ሃጅራተን፤  
30 ወር ቦአን አከ ዋን ህንቦእኒት፣ ወር ገመደን አከ ዋን ህንገመድኒት፣ ወር ዋ ብተተን አከ ዋን ወን ብተተን ሱን ከንሳኒ ህንተእኒት፣  
31 ወር ዋን አዱኛ ከናት ፈየደመንስ አከ ዋን እት ህንፈየደምኒት ሃሄደን። ብፍት አዱኛ ከና ንበዳቲ።   


32 አን አከ እስን ያዶ መሌ ጅራተን ነንሀወ። ነምን ህንፉዽን ቶኮ ጎፍታ ገመቺሱፍ ዽመ ጎፍታት ዽመ።  
33 ነምን ፉዼ ገሩ ኒቲሳ ገመቺሱፍ ዽመ አዱኛት ዽመ፤  
34 ፌዺንሳስ ገርገር ቆደሜረ። ዱበርቲን ህንሄሩምን ዮካን ዱርብ ቁልቁሉን ዸግናፊ ሀፉራን ቁልቁሉ ተኡፍ ዽመ ጎፍታት ዽምት። ዱበርቲን ሄሩምቴ ገሩ ዽርሰሼ ገመቺሱፍ ዽመ አዱኛት ዽምት።  
35 ከነ ጄቹንኮስ እስን ፈየዱፍ መሌ ክዮት እስን ገልቹፍ ምት፤ ቆደ ከና አከ እስን ያደ ገርገር ህንህረምኒን ከራ ቀጄላረ ጎፍታፍ ጅራተን ነንሀወ።   


36 ነምን ከምዩ ዮ ዱርበ ካዽመቴ ስሪት ቀቡ ባቴ፣ ዮ ኡሙሪንሼ ደበላ ዴሜ እንስ አከ እሼ ፉዹ ቀቡ ያዴ፣ አኩመ ፌዺሳ ሃጎዹ። እን ጩቡ ሆጄቹሳ ምት። እሳን ወል ፉዹ ቀቡ።  
37 ገሩ ነምን ዋን ከነ ያደ ኦፊሳቲን ሙርቴሴ፣ ከን ድርቀመ ቶኮሌ ጀለ ህንጅሬ ፌዺ ኦፊሳ ሞአቹ ደንደኡ፣ ከን አከ ዱርበ ሰነ ህንፉኔ ሙርቴፈቴ፣ እንስ ዋን ቀጄላ ሆጄቴ።  
38 ከናፉ ነምን ዱርበ ፉዹ ዋን ቀጄላ ሆጄቴ፤ ከን እሼ ፉዹ ዺሴሞ ጫላ ዋን ቀጄላ ሆጄቴ።   


39 ዱበርቲን ቶኮ ሀመ ዽርስሼ ጅሩት እሰት ህዸምቴርት። ዮ ዽርስሼ ዱኤ ገሩ እሼን አባ በርባዴት ሄሩሙፍ ብልሰ፤ ገሩ እን ነመ ጎፍታ ተኡ ቀበ።  
40 አከ ያደኮት ገሩ እሼን ዮ ኡቱ ህንሄሩምን ሀፍቴ ጫላ ገመድ፤ አንስ ሀፉረ ዋቃ ኦፍ ኬሳ ነንቀበ ጄዼን ያደ።    

ኛተ ዋቆተ ቶልፈሞፍ ዽኤፈሜ 
 

1 ዋኤ ኛተ ዋቆተ ቶልፈሞፍ ዽኤፈሜ አከ ኑ ሁንድኑ ቤኩምሰ ቀብኑ ቤክነ። ቤኩምስ ኦፍ ነመ ቱልችሰ፤ ጃለል ገሩ ነመ እጃረ።  
2 ነምን ዋን ዋ ቤኩ ኦፍ ሴኡ እን አመሌ አከ ቤኩን እሰረ ጅሩት ህንቤኩ።  
3 ነምን ዋቀ ጃለቱ ገሩ ዋቃን ቤከሜረ።   


4 ኤጋ ዋኤ ኛተ ዋቆተ ቶልፈሞፍ ዽኤፈሜ ኛቹረት፣ “አከ አዱኛ ከነረት ዋቅን ቶልፈማን ሆማ ህንፈየድኔ፣ ዋቀ ቶክቸ መሌስ አከ ዋቅን ብራ ህንጅሬ” ቤክነ።  
5 ዹጉማን አኩመ ዋቆትን ባይኤኒፊ ጎፍቶትን ባይኤን ጅረን ሰነ ወንቶትን ዋቆተ ጄዸመን ሰሚረ ዮካን ለፈረ ጅራተንዩ፣  
6 ገሩ ዋቀ ቶክቸ፣ አባ፣ ከን ወን ሁንድ እሰ ብራ ዹፌ፣ ከን ኑስ እሳፍ ጅራትኑ ቀብነ፤ አከሱመስ ጎፍታ ቶክቸ፣ ዬሱስ ክርስቶስ ከን ወን ሁንድ ከራሳቲን ዹፌፊ ከን ኑስ ከራሳቲን ጅራትኑቱ ጅረ።   


7 ገሩ ነምን ቤኩምሰ ከነ ቀቡ ነመ ሁንደ ምት። ነሞትን ቶኮ ቶኮ ዋቆተ ቶልፈሞ ዋን በረኒፍ ዮሙ ኛተ አከና ኛተንት አከ ዋን ዋቀ ቶልፈማፍ ዽኤፈሜት ሄዱ፤ ያድን ገራሳኒስ ዋን ደዸባ ተኤፍ ንጡራአ።  
8 ኛትን ገሩ ዋቀት ኑ ህንዽኤሱ፤ ዮ ኛቹ ባትኔ ወን ኑት ሀማቱ፣ ዮ ኛትኔስ ወን ኑት ቶሉ ህንጅሩ።   


9 ተኡስ አከ ምርግኬሰን ኩን ወረ ደዸቦት ጉፉ ህንታኔፍ ኦፍ ኤገዻ።  
10 ነምን ያደ ደዸባ ቀቡ ቶኮ ዮ ኡቱ አትዩ ነምን ቤኩምሰ ቀብዱ መነ ቁልቁሉማ ዋቀ ቶልፈማ ኬሰት ኛቱ ስ አርጌ እን ዋን ዋቆተ ቶልፈሞፍ ዽኤፈሜ ሰነ ኛቹፍ እጀ ህንጀባቱ?  
11 አከሲን ኦቦሌስ ደዸባን ክርስቶስ እሳፍ ጄዼ ዱኤ ኩን ቤኩምሰኬቲን በደ።  
12 እስንስ ዮ ከራ ከናን ኦቦሎተኬሰንት ጩቡ ሆጄተን፣ ያደሳኒ እሰ ደዸባስ ዮ መዴስተን፣ እስን ክርስቶስት ጩቡ ሆጄቱ።  
13 ከናፉ ዮ ወን አን ኛዹ ኦቦሌሰኮ ጉፈቺሴ፣ አን አከ ኦቦሌስኮ ህንጉፈትኔፍ ጎንኩማ ዴብኤ ፎን ህንኛዹ።    

ምርገ ኤርገማ ቶኮ 
 

1 አን ብልሰ ምቲ? አን ኤርገማ ምቲ? አን ጎፍታኬኘ ዬሱስን ህንአርግኔ? እስን ቡኣ ሆጂ አን ጎፍታፍ ሆጄዼ ምቲ?  
2 አን ዮን ወረ ካኒፍ ኤርገማ ተኡ ባዼዩ እስኒፍ ዹጉማን ኤርገማዸ! እስን ጎፍታዻን ቻፓ ኤርገምቱማኮት።   


3 ዴቢን አን ወረ ነ ቆረኒፍ ኬኑ ከነ።  
4 ኑ ኛቹፊ ዹጉፍ ምርገ ህንቀብኑ?  
5 ኑ አኩመ ኤርገሞተ ካኒ፣ አኩመ ኦቦሎተ ጎፍታቲፊ አኩመ ኬፋ ኒቲ አመንቱ ቶኮ ኦፍ ፋነ ፉዸትኔ ዴሙፍ ምርገ ህንቀብኑ?  
6 ዮካን አናፊ በርናባስ ቆፈቱ ሆጂ ዺሱፍ ምርገ ህንቀብኔ?   


7 ነምን ባሲ ኦፊሳቲን ሎልቱ ተኤ ተጃጅሉ ኤኙ? ነምን እዶ ዻበ ወይኒረ ወይኒ ዻቤ እጀሳ ህንኛትኔ ኤኙ? ነምን ቡሻዬ ትክሳ ኣነን ህንዹግኔ ኤኙ?  
8 ከነስ አን አከ ታይታ ነማ ቆፋን ዱበዻ? ሴርስ ከኑመ ዱበተ ምቲ?  
9 ሴረ ሙሴ ኬሰት፣ “ቆትዮ ምዻን ስርብሲሱት ጅሩ አፋን ህንህዽን”* ጄዸሜ በሬፈሜራቲ። ኤጋ ዋቅን ቆትዮዻፍ ያዱሳቲሬ?  
10 እን ጉቱማት ሰበቢኬኛፍ ዱበቹሳ ምቲ? ኤዬ፣ ኩን ሰበቢኬኛፍ በሬፈሜ፤ ሰበቢንሳ እን ቆቱ ቆቱንሳ፣ እን ምዻን ስርብሲሱስ ስርብሲሱንሳ አከ ምዻን ሰነ ኬሳ ቆደቱ አብደቻ ሆጄቹ ቀበ።  
11 ኑ ዋን ሀፉራ እስን ኬሰት ፈጫፍኔ ዮ ዋን ፎኒ እስንራ ሃመትኔ ኩን ንጉደታ?  
12 ኤርገ ወር ካን ምርገ ገርጋርሳ ከነ እስንራ ቀባተኒ፣ ኑሞ ከን ጫሉ ህንቀባትኑሬ?  

ኑ ገሩ ምርገ ከነት ህንፈየደምኔ። ኑ ወንጌለ ክርስቶስት ጉፉ ተኡ መና ዋኑመ ሁንደ ኦብሱ ቀብነ።   


13 እስን አከ ወር መነ ቁልቁሉማ ኬሰ ወንቶተ ቁልቁሉረ ተጃጅለን ኛተሳኒ መነ ቁልቁሉማራ አርገተን፣ አከ ወር እዶ ኣርሳ ተጃጅለንሞ ዋን እዶ ኣርሳረት ዽኤፈሙራ ቆደተን ህንቤክተኒ?  
14 አከሱመሞ አከ ወር ወንጌለ ለለበን ዋን እቲን ጅራተን ወንጌለራ አርገተን ጎፍታን አጀጄረ።   


15 አን ገሩ ምርገ ከነ ኬሳ ቶኮትሌ ህንፈየደምኔ። ከነስ እስኒፍ በሬሱንኮ ዋን አከሲ ናፍ ጎቱ ጄዼ አብደዼ ምት። ነምን ቶኮ ዋን አን እቲን ኦፍ ጀጁ ከነ ነ ጀላ ቡሼሱ መና አን ዱኡ ናፍ ወየ!  
16 አን ዮን ወንጌለ ለለቤ ኦፍ ጀጁ ህንደንደኡ፤ ለለቡን ድርቀመኮቲ። ዮን ወንጌለ ለለቡ ባዼ አናፍ ወዮ!  
17 አን ዮን ፌዺኮቲን ለለቤ በዻሰ ቀበ፤ ዮን ፌዺኮቲን ህንተእን ገሩ አን እማናዹመ ነት ኬነሜ ሰነ ራወቹኮት።  
18 ዮስ በዻስንኮ ማልሬ? በዻስንኮ፣ ለለበኮ ኬሰት አን ምርገ ወንጌላን ቀቡት ጉቱማን ጉቱት ኡቱ ህንፈየደምን ከፈልቲ መሌ ወንጌለ ለለቡኮት።   

ጳዉሎስ ምርገሳት ፈየደሙሳ 
 

19 አን ነመ ሁንደራ ብልሰ ተኡዩ ነመ ገረ ጫሉፍ ቡኣ ቡሱፍ ጄዼ ነመ ሁንዳፍ ኦፍ ገርቦምሴ።  
20 አን ይሁዶታፍ ቡኣ ቡሱፍ ጄዼ ይሁዶታፍ አከ ይሁዲ ነንተኤ። ዮን ኦፊኮቲ ሴረ ጀለ ጅራቹ ባዼዩ፣ ወረ ሴረ ጀለ ጅረኒፍ ቡኣ ቡሱፍ ጄዼ አከ ነመ ሴረ ጀለ ጅሩ ነንተኤ።  
21 አን ኡቱን ሴረ ዋቃቲን አለ ህንተእን፣ ገሩ ኡቱመን ሴረ ክርስቶስ ጀለ ጅሩ፣ ወረ ሴረ ህንቀብኔፍ ቡኣ ቡሱፍ ጄዼ ወረ ሴረ ህንቀብኔፍ አከ ነመ ሴረ ህንቀብኔን ተኤ።  
22 አን ወረ ደዸቦፍ ቡኣ ቡሱፍ ጄዼ ወረ ደዸቦ ብረት ደዸባ ነንተኤ። አን ከራ ደንደአሙ ሁንዳን ነሞተ ቶኮ ቶኮ ፈይሱፍ ጄዼ ነመ ሁንደ ብረት ዋኑመ ሁንደ ነንተኤ።  
23 አከን ወንጌለ ኬሰት ህርማዹፍስ ሰበቢ ወንጌላቲፍ ጄዼ ዋን ከነ ሁንደ ነንሆጄዸ።   

በርባችሱማ ናሙሰ ዹንፋ 
 

24 ዶርጎሚ ፊግቻ ኬሰት አከ ወር ፊገን ሁንድኑ ዶርጎመን፣ ገሩ አከ ነምን ቶኮ ቆፍት በዻሰ አርገቱ ህንቤክተኒ? እስንስ አከሱመ አከ በዻሰ አርገተኒፍ ፊጋ!  
25 ነምን ዶርጎሚ ኬሰት ዶርጎሙ ሁንድኑ ሌንጂ ጭማ ኬሰ ደርበ። እሳን ጎንፎ በዱ አርገቹፍ ዋን ከነ ጎዹ፤ ኑ ገሩ ጎንፎ ህንበድኔ አርገቹፍ ዋን ከነ ጎነ።  
26 ከናፉ አን አከ ነመ ካዮ መሌ ፊጉት ህንፊጉ፤ አከ ነመ ቅሌንሰ ሩኩቱት ህንሎሉ።  
27 አን ገሩ ወረ ካኒፍ ለለቤ አከ ኦፊኮቲሞ ነመ ገተሜ ህንታኔፍ ዸግነኮ አደቤ አከ እን ና አጀጀሙ ነንጎዸ።    

እስራኤሎተራ ሃበረትኑ 
 

1 ያ ኦቦሎተ፣ አከ አቦቲንኬኘ ሁንድ ዱሜሰ ጀለ ቱረን፣ አከ ሁንድሳኒስ ገላነ ኬሰ ደርበን አከ እስን ኡቱ ህንቤክን ሀፍተን አን ህንበርባዱ።  
2 ሁንድሳኒስ ከን ሙሴ ተኡፍ ዱሜሳፊ ገላናን ጩጰመን።  
3 ሁንድሳኒስ ኛተ ሀፉራ ቶክቸ ኛተን።  
4 ሁንድሳኒስ ዹጋቲ ሀፉራ ቶክቸ ዹገን። እሳን ከታ ሀፉራ እሰ እሳን ወጅን ዴማ ቱሬራ ዹገኒሩቲ፤ ከታን ሱንስ ክርስቶስ ቱሬ።  
5 ተኡዩ ዋን ዋቅን ሄዱሳኒት ህንገመድኒፍ እሳን ለፈ ገሞጂ ኬሰት ዹመን።   


6 ወንቶትን ኩኔን አከ ኑ አኩመሳኒ ዋን ሀማ ህንሀውኔፍ ፈኬኘ ኑ ተአን።  
7 አከ እሳን ኬሳ ነሞትን ቶኮ ቶኮ ጎዸን ሰነ እስን ዋቆተ ቶልፈሞ ህንዋቄፈትና፤ ኩንስ አኩመ፣ “ነሞትን ኛቹፊ ዹጉፍ ተታአን፤ ስርቡፍስ ከአን”* ጄዸሜ በሬፈሜዸ።  
8 አከ እሳን ኬሳ ነሞትን ቶኮ ቶኮ ሀለሉማ ራወተኒ ጉያ ቶኮት ነሞትን 23,000 ዹመን ሰነ፣ ኑ ሀለሉማ ራወቹ ህንቀብኑ።  
9 አከ እሳን ኬሳ ቶኮ ቶኮ ጎፍታ ቆረኒ ቦፋን አጄፈመን ሰነ ኑ ጎፍታ ቆሩ ህንቀብኑ።  
10 እስን አከ እሳን ኬሳ ቶኮ ቶኮ ጉንጉመኒ እሰ ነመ በሌሱን በሌፈመን ሰነ ህንጉንጉምና።   


11 ኩን ሁንድ አከ ፈኬኘ ተኡፍ እሳንረት ራወተሜ፤ ኑ ወረ ዹምን በራ እት ዹፌፍሞ አከ ኦፍ ኤገትና ተኡፍ በሬፈሜ።  
12 ከናፉ ነምን ዋን ዻበቴ ኦፍ ሴኡ አከ ህንኩፍኔፍ ኦፍ ሃኤገቱ።  
13 ቆረመ ነመረ ገኡ መሌ ቆረምን ቶኮዩ እስንት ህንዹፍኔ። ዋቅንስ አመነማዸ፤ እን አከ እስን ዋን ባቹ ህንደንዴኜን ቆረምተን እስን ህንጎዹ። ዮሙ ቆረምተንት ገሩ እን አከ እስን ኦብሱ ደንዴሰኒፍ ከራ እቲን ኬሳ ባተን እስኒፍ ቆጴሰ።   

ዋቆተ ቶልፈሞራ ፈጋቹ 
 

14 ከናፉ ያ ምቾተኮ፣ እስን ዋቆተ ቶልፈሞ ዋቄፈቹራ በቀዻ።  
15 አን ነሞተ ሁበትና ቀበንትን ዱበዸ፤ ዋን አን ዱበዹ እስኑ ሙርቴሳ።  
16 ጦፎን ኤባ ከን ኑ ኤብፍኑ ሱን ዺገ ክርስቶስ ወጅን ቶኩማ ቀበ ምቲ? ቡዴን ኑ ጨጨብስኑ ሱንስ ፎን ክርስቶስ ወጅን ቶኩማ ቀበ ምቲ?  
17 ዋን ቡዴን ቶኮ ቆፍት ጅሩፍ፣ ኑ ባይኤ ታኑዩ ዸግኑመ ቶኮ፤ ሁንድኬኘ ቡዴኑመ ቶክቸ ሰነራ ህርማትናቲ።   


18 ሜ ሰበ እስራኤል እላላ፦ ወር ኣርሳራ ኛተን ሱን እዶ ኣርሳራ ቆደ ቀቡ ምቲ?  
19 ኤጋ ማል ጄቹኮት? ኣርሳን ዋቆተ ቶልፈሞፍ ዽኤፈሙ ወይሞሬ ዮካን ዋቅን ቶልፈማን ወይሞሬ ጄቹኮቲ?  
20 አከስ ምት፤ ኣርሳን ነሞትን ኦርማ ዽኤሰን ሀፉሮተ ሀሞዻፍ መሌ ዋቃፍ ምት፤ አን አከ እስን ሀፉሮተ ሀሞ ወጅን ቶኩማ ቀባተን ህንበርባዱ።  
21 እስን ጦፎ ጎፍታቲፊ ጦፎ ሀፉሮተ ሀሞ ዹጉ ህንደንዴሰን፤ ማዲ ጎፍታቲፊ ማዲ ሀፉሮተ ሀሞረትስ ህርማቹ ህንደንዴሰን።  
22 ኑ ጎፍታ ህናፋፍ ከካፍና? ኑ እሰ ጫላስ ጀባትና?   

ብልሱማ አመንቶታ 
 

23 “ወን ሁንድኑ አናፍ ኤየመማዸ”፣ ከን ፋይዳ ቀቡ ገሩ ዋን ሁንደ ምት። “ወን ሁንድኑ አናፍ ኤየመማዸ፣” ከን ነመ ፈየዱ ገሩ ዋን ሁንደ ምት።  
24 ነምን ቶኮዩ ዋን ወረ ካኒፍ ጋሪ ተኤ በርባዱ ቀበ መሌ ዋን ኦፊሳቲፍ ጋሪ ተኤ በርባዱ ህንቀቡ።   


25 ኡቱ ጋፊ ቀልቢ ኬሳ ቶኮሌ ህንካስን ዋን ገባ ፎኒት ጉርጉረሙ ከምዩ ኛዻ፤  
26 “ለፍቲፊ ወን ለፈረ ጅሩ ሁንድኑ ከን ጎፍታቲ።”†   


27 ወረ ህንአመንን ኬሳ ዮ ነምን ቶኮ ኛታፍ እስን አፌሬ፣ እስንስ ዮ ዸቁ በርባደን ዸቃ፤ ኡቱ ጋፊ ቀልቢ ኬሳ ቶኮሌ ህንካስን ዋን እስን ዱረት ዽኤፈሜ ከምዩ ኛዻ።  
28 ገሩ ዮ ነምን ቶኮ፣ “ኩን ዋቆተ ቶልፈሞዻፍ ዽኤፈሜ” እስኒን ጄዼ፣ ሰበቢ ነምቸ እስንት ህሜ ሰናቲፊ ሰበቢ ቀልቢቲፍ ዋን ሰነ ህንኛትና።  
29 ከነስ ቀልቢ ነምቸ ሰናት መሌ ከንኬት ጄቹኮ ምት። ማሊፍ ቀልቢ ነመ ብራቲን ብልሱማኮት ሙረመሬ?  
30 አን ኤርገን ገለቴፈቹዻን ኛተ ሰነረት ህርማዼ ማሊፈን ዋነን እቲን ዋቀ ገለቴፈዹን በላሌፈተመሬ?   


31 ከናፉ ዮ ኛተን ዮካን ዮ ዹግደን ዮካን ዮ ዋኑመ ፌዼሌ ሆጄተን ዋን ሁንደ ኡልፍነ ዋቃቲፍ ሆጄዻ።  
32 ይሁዶተ ዮካን ግሪኮተ ዮካን ወልዳ ክርስታና ከን ዋቃ ህንጉፈቺስና።  
33 ኩንስ አኩመ አን ነመ ሁንደ ከራ ሁንዳን ገመቺሱፍ ያሊ ጎዹ ጄቹዸ። አን አከ እሳን ፈየኒፍ ቡኣ ነሞተ ባይኤቲፍ መሌ ቡኣኮፍ ጄዼ ዋን ከነ ህንጎዹ።    

1 አኩመ አን ክርስቶስን ፈካዹ፣ እስንስ ነ ፈካዻ።   

ስርነ ዋቄፈትና 
 

2 አን ሰበቢ እስን ዋን ሁንዳን ነ ያደተኒፊ ዋን ዱዻ አን ደበርሴ እስንት ኬኔስ ጀቤስተኒ ቀበተኒፍ እስንን ገለቴፈዸ።  
3 አን አከ መታን ዺረ ሁንዱማ ክርስቶስ ተኤ፣ አከ መታን ዱበርቲ ዺረ ተኤ፣ አከ መታን ክርስቶስሞ ዋቀ ተኤ አከ ቤክተን ነንበርባደ።  
4 ዺር መታሳ ሀጉገቴ ከዸቱ ዮካን ራጂ ዱበቱ ሁንድኑ መታ ኦፊሳ ሰልጵሰ።  
5 ዱበርቲን ኡቱ መታሼ ህንሀጉገትን ከዸቱ ዮካን ራጂ ዱበቱ ከምዩ መታ ኦፊሼ ሰልጵፍት፤ ኩን አከ ዋን መታንሼ ሃደሜት ሄደማቲ።  
6 ዱበርቲን ቶኮ ዮ መታሼ ሀጉገቹ ባቴ ርፌንሰ መታሼ ሙረቹ ቀብድ፤ ዱበርቲን ርፌንሰ መታሼ ሙረቹን ዮካን ሃደቹን ዮ ቃኒ እት ተኤሞ መታሼ ሀጉገቹ ቀብድ።   


7 ዺር ፈካቲፊ ኡልፍነ ዋቃ ዋን ተኤፍ መታሳ ሀጉገቹ ህንቀቡ፤ ዱበርቲን ገሩ ኡልፍነ ዺራት።  
8 ዱበርቲቱ ዺረራ አርገሜ መሌ ዺር ዱበርቲራ ህንአርገምኔቲ፤  
9 ዱበርቲቱ ዺራፍ ኡመሜ መሌ ዺር ዱበርቲፍ ህንኡመምኔ።  
10 ከናፉ ዱበርቲን ሰበቢ ኤርገሞታቲፍ መለቶ ታይታ መታሼራ ቀባቹ ቀብድ።  
11 ተኡስ ጎፍታ ብረት ዱበርቲን ዺረ መሌ ዮካን ዺር ዱበርቲ መሌ ህንተኡ።  
12 አኩመ ዱበርቲን ዺረራ አርገምቴ አከሱመሞ ዺር ዱበርቲራ ዸለታቲ፤ ወን ሁንድ ገሩ ዋቀ ብራ አርገመ።   


13 ሜ እስኑ ሙርቴሳ፤ ዱበርቲን ኡቱ መታሼ ህንሀጉገትን ዋቀ ከዸቹን ስሪዻ?  
14 አከ ዺር ርፌንሰ መታ ዼሬፈቹን እሳፍ ሰልጵነ ተኤ ኡመምንዩ እስን ህንበርሲሱ?  
15 ዱበርቲን ገሩ ዮ ርፌንሰ ዼራ ቀባቴ፣ እን እሼፍ ኡልፍነ ምቲ? ርፌንስ ዼራን አከ ሀጉጊት እሼፍ ኬነሜራቲ።  
16 ገሩ ዮ አባን ፌዼዩ ዋኤ ከና ሞርሙ በርባዴ፣ ኑ ዮካን ወልዳሌን ክርስታና ዋቃ ዱዻ አከሲ ህንቀብኑ።   

እርባተ ጎፍታ 
 
11፥23‑25 ኩወፈ – ማቴ 26፥26‑28፤ ማር 14፥22‑24፤ ሉቃ 22፥17‑20  


17 ወልት ቀበሙንኬሰን ዋን ዋ በሌሱ መሌ ዋ ቶልቹ ህንተእኒፍ አን አጀጀ ከነ ኬሰት እስን ህንጀጁ።  
18 ዋን ሁንደ ዱረ፣ ዮሙ እስን አከ ወልዳት ወልት ቀበምተንት አከ ገርገር በኡን ግዱኬሰን ጅሩ ነንዸገአ፤ ከነስ ከራ ቶኮን አን ነንአመነ።  
19 ወረ እስን ኬሳ ዋቀ ብረት ፉዸተመ ቀበን እፈት ባሱፍ፣ ገራ ገሩማን እስን ግዱ ጅራቹ ቀበ።  
20 ዮሙ ወልት ቀበምተንት ወንት እስን ኛተን እርባተ ጎፍታ ምት፤  
21 ዬሮ ኛታት ነምን ሁንድኑ እርባተ ኦፊሳ ኛተ። እን ቶኮ ንቤለአ፤ ካንሞ ንመቻአ።  
22 እስን መነ እት ኛተኒፊ እት ዹግደን ህንቀብደንሞ? ዮካን ወልዳ ክርስታና ዋቃ ቱፈተኒ ወረ ሆማ ህንቀብኔ ቃኔስቱ? አን ማለን እስኒን ጄዸ? እስን ጀጁሬ? አን ከናን እስን ህንጀጁ!   


23 አን ዋነን ደበርሴ እስንት ኬኔ ከነ ጎፍታራ ፉዸዼራቲ፤ ጎፍታ ዬሱስ ሀልከን ጋፈ ደበርፈሜ ኬነሜ ሰና ቡዴነ ፉዼ፣  
24 ገለተ ገልቼ፤ ቡዴነ ሰነስ ጨጨብሴ፣ “ኩን ፎንኮ ከን እስኒፍ ተኡዸ፤ ከነስ ያደኖኮቲፍ ጎዸዻ” ጄዼ።  
25 አከሱመስ እርባተ ቦዴ ጦፎ ፉዼ፣ “ጦፎን ኩን ከኩ ሃራ ዺገኮቲን ተኡዸ፤ ዬሮ እሰ ዹግደን ሁንደ ነ ያደቹፍ ጎዸዻ” ጄዼ።  
26 እስንስ ሀመ ጎፍታን ዹፉት ዬሮ ቡዴነ ከነ ኛተኒ ጦፎ ከነ ዹግደን ሁንደ ዱአሳ ንለብስቱ።   


27 ከናፉ ነምን ሃለ ህንመሌን ቡዴነ ሰነ ኛቱ ዮካን ጦፎ ጎፍታ ዹጉ ከምዩ ፎኒፊ ዺገ ጎፍታት ንጋፈተመ።  
28 ነምን ቶኮ ኡቱ ቡዴነ ሰነራ ህንኛትን፣ ኡቱ ጦፎ ሰነራስ ህንዹግን ዱረ ኦፍ ቆሩ ቀበ።  
29 ነምን ኡቱ ፎን ጎፍታ አዳን ባሴ ህንሁበትን ኛቴ ዹጉ፣ እን ኦፊሳት ሙርቲ ኛቴ ዹጋቲ።  
30 ከናፍስ እስን ኬሳ ሄዱን ደዸበኒሩ፤ ዹኩብሰተኒሩስ፤ ሄዱንስ ቦቆተኒሩ።  
31 ኡቱ ኦፍ ቆሬ ገሩ ኑት ህንሙረሙ ቱሬ።  
32 ጎፍታን ዮሙ ኑት ሙሩ ገሩ አከ አዱኛ ወጅን ኑት ህንሙረምኔፍ ኑ አደበ።   


33 ከናፉ ያ ኦቦሎተኮ፣ እስን ዮሙ ኛቹፍ ወልት ቀበምተን ወል ኤጋ።  
34 አከ ወልት ቀበሙንኬሰን ሙርቲ እስንት ህንፍድኔፍ ኤኙዩ ዮ ቤለኤ መነሳት ሃኛቱ!  

ዋን ሀፌረትሞ አን ዮሙን ዹፉት ቀጄልቸ ነንኬነ።    

ዋኤ ኬናወን ሀፉራ 
 

1 ያ ኦቦሎተኮ፣ ኤጋ አን አከ እስን ዋኤ ኬናወን ሀፉራ ወላልተን ህንበርባዱ።  
2 እስን ዬሮ ነሞተ ኦርማ ቱርተንት አከ ጎዎምፈምተኒ ገረ ዋቆተ ቶልፈሞ ዱበቹ ህንደንዴኜት ጌፈምተኒ ቱርተን ንቤክቱ።  
3 ከናፉ ነምን ሀፉረ ዋቃቲን ዱበቱ ከምዩ አከ፣ “ዬሱስ አባረማዸ” ህንጄኔ፣ አከ ኤኙዩ ዮ ሀፉረ ቁልቁሉዻን ተኤ መሌ፣ “ዬሱስ ጎፍታዸ” ጄቹ ህንደንዴኜ አን እስንትን ህመ።   


4 ኬናወን ጎሰ ገራ ገራቱ ጅረ፤ ሀፉር ገሩ ቶኩመ።  
5 ተጃጅለ ጎሰ ገራ ገራቱ ጅረ፤ ጎፍታን ገሩ ቶኩመ።  
6 ሆጂ ጎሰ ገራ ገራቱ ጅረ፤ ዋን ሁንዱማ ገሩ ዋቀ ቶክቸቱ ነመ ሁንዱማን ሆጄተ።   


7 ሙልአትን ሀፉረ ቁልቁሉ ገሩ ፋይዳ ወሊቲፍ ቶኮ ቶኮ ነማቲፍ ኬነመ።  
8 እሰ ቶኮፍ ከራ ሀፉራቲን ዱቢ ኦጉማቱ ኬነመ፤ እሰ ካኒፍሞ ሀፉሩመ ሰናን ዱቢ ቤኩምሳቱ ኬነመ፤  
9 እሰ ካኒፍ ሀፉሩመ ሰናን አመንቲቱ ኬነመ፤ እሰ ካኒፍሞ ሀፉሩመ ቶክቸ ሰናን ኬናወን ወረ ዹኩብሰተን ፈይሱቱ ኬነመ፤  
10 እሰ ቶኮፍ ድንቂወን ሆጄቹ፣ እሰ ካኒፍ ራጂ ዱበቹ፣ እሰ ካኒፍ ሀፉሮተ አዳን ባሴ ቤኩ፣ እሰ ካኒፍስ አፋን ሃራ ጎሰ አደ አዳ ዱበቹ፣ እሰ ካኒፍሞ አፋን ሃራ ሰነ ሂኩቱ ኬነመ።  
11 ዋን ከነ ሁንደስ ሀፉሩመ ቶክቸ ሰነቱ አኩመ ፌዺ ኦፊሳት ቶኮ ቶኮ ነማቲፍ ዹንፋት ህሩዻን ሆጄተ።   

ቶኩማፊ ገራ ገሩማ ኩታ ዸግና 
 

12 ዸግን ኩታ ባይኤ ቀባቱሌ ዸግኑመ ቶኮ፤ ኩታወን ዸግና ዮ ባይአተንሌ ሁንድሳኒ ዸግኑመ ቶኮ ተኡ። ክርስቶስስ አከሱመ።  
13 ኑ ይሁዶተ ዮካን ግሪኮተ፣ ገርቦተ ዮካን ወረ ብልሶመን ታኑስ ሁንድኬኘ ሀፉረ ቶኮን ዸግነ ቶኮት ጩጰምኔራቲ፤ ሁንድኬኘስ፣ አከ ዹግኑፍ ሀፉር ቶክች ሱን ኑ ኬነሜረ።  
14 ዸግን ኩታ ቶኮ ቆፈ ኡቱ ህንተእን ኩታወን ባይኤዻቲ።   


15 ሚል ዮ፣ “አን ዋነን ሀርከ ህንተእኒፍ፣ አን ኩታ ዸግና ምቲ” ጄዼ፣ ሰበቢ ከናፍ ኩታ ዸግና ተኡንሳ ህንሀፉ።  
16 ጉርስ ዮ፣ “አን ዋነን እጀ ህንተእኒፍ፣ አን ኩታ ዸግና ምት” ጄዼ፣ ሰበቢ ከናፍ ኩታ ዸግና ተኡንሳ ህንሀፉ።  
17 ኡቱ ዸግን ጉቱማት እጀ ተኤ ጅራቴ ስላ ዸገኡን ኤሰ ጅረ? ኡቱ ዸግን ጉቱማት ጉረ ተኤ ጅራቴ ስላ ፉንፈቹን ኤሰ ጅረ?  
18 አመ ገሩ ዋቅን አኩመ ኦፊ በርባዴት ኩታወን ሰነ አዱመ አዳን ዸግነ ኬሰ ካኤረ።  
19 ኡቱ ሁንድሳኒ ኩታ ዸግና ቶክቸ ተአኒ ስላ ዸግን ኤሰ ጅረ?  
20 ኤጋ ኩታወን ዸግና ባይኤዸ፤ ዸግን ገሩ ቶኩመ።   


21 እጅ ሀርካን፣ “አት ነ ህንበርባችፍቱ!” ጄቹ ህንደንደኡ፤ ዮካን መታን ሚላን፣ “አት ነ ህንበርባችፍቱ!” ጄቹ ህንደንደኡ።  
22 ዹጉማኑ ኩታወን ዸግና ከኔን ደዸቦ ፈካተን አከ መሌ በርባችሶዸ፤  
23 ኩታወን ዸግና ከኔን ቱፈተሞ ኑት ፈካተኒፍስ ኡልፍነ አዳ ንኬንነ። ኩታወን ዸግና ከኔን ኑ እት ቃኖፍኑፍሞ ኡልፍን አዳ ንኬነመ፤  
24 ኩታወን ዸግነኬኛ ከኔን ኑ እት ህንቃኖፍኔ ዋን ከነ ህንበርባደን። ዋቅን ገሩ ኩታወን ዸግና ወልት ፈይሴ ኩታወን ኑ እት ቃኖፍኑፍ ኡልፍነ ጫሉ ኬኔ፤  
25 ኩንስ አከ ኩታወን ሃሉመ ቶኮን ወሊ ያደኒፊ አከ ዸግነ ኬሰ ገርገር በኡን ህንጅራትኔፍ።  
26 ዮ ኩታን ዸግና ቶኮ ረከቴ ኩታወን ሁንድኑ እሰ ወጅን ረከቱ፤ ዮ ኩታን ቶኮ ኡልፍነ አርገቴ ኩታወን ሁንድ እሰ ወጅን ገመዱ።   


27 እስን አመ ዸግነ ክርስቶስ፤ ቶኮን ቶኮንኬሰንስ ኩታ ዸግነ ሰናት።  
28 ዋቅን ወልዳ ክርስታና ኬሰት ቶኮፋ ኤርገሞተ፣ ለመፋ ራጆተ፣ ሰደፋ በርሲስቶተ፣ ኤርገሲስ ወረ ሆጂ ድንቂ ሆጄተን፣ እት ኣንሴስ ወረ ኬና ዹኩብሰቶተ ፈይሱ ቀበን፣ ወረ ነሞተ ገርጋሩ ደንደአን፣ ወረ ኬና ቡልቺንሳ ቀበኒፊ ወረ አፋን ሃራ ጎሰ አዳ አዳ ዱበተን ፍለቴረ።  
29 ሁንዱመቱ ኤርገሞታ? ሁንዱመቱ ራጆታ? ሁንዱመቱ በርሲስቶታ? ሁንድኑ ሆጂ ድንቂ ሆጄቱ?  
30 ሁንዱመቱ ኬና ዹኩብሰቶተ ፈይሱ ቀባ? ሁንዱመቱ አፋን ሃራ ዱበታ? ሁንዱመቱ አፋን ሰነ ሂካ?  
31 እስን ገሩ ጀቤሳቲ ኬና ጫሉ በርባዳ።  

ጃለለ 
 
አመሌ አን ከራ ከራ ሁንዱማ ጫሉ እስንት ነንአርግሲሰ።    

1 አን ዮን አፋን ነሞታቲፊ አፋን ኤርገሞተ ዋቃ ዱበዼ፣ ገሩ ጃለለ ቀባቹ ባትናን አኩመ ስቢለ እዩ ዮካን አከ ክልሌ ቅልሱ ቶኮት።  
2 አን ዮን ኬና ራጂ ዱበቹ ቀባዼ፣ እጪቲ ሁንዳፊ ቤኩምሰ ሁንደ ሁበቹ ዮን ደንደኤ፣ አመንቲ ጋረ ቡቅሱ ደንደኡስ ዮን ቀባዼ፣ ገሩ ጃለለ ቀባቹ ባትናን አን ሆማ ምት።  
3 አን ዮ ዋነን ቀቡ ሁንደ ህዬዪፍ ኬኔ፣ ዸግነኮስ አከ ጉበሙፍ ዮን ኬኔ፣ ገሩ ጃለለ ቀባቹ ባትናን ሆማ ነ ህንፈየዱ።   


4 ጃለል ኦብሰ ቀበ፤ ጃለል አርጃዸ። እን ህንህናፉ፤ ህንኮሩ፤ ኦፍስ ህንቱሉ።  
5 ጃለል ዋን ህንመሌ ህንሆጄቱ፤ ኦፍቶ ምት፤ ደፌ ህንኣሩ፤ ሀምነ ነመት ህንለካኡ።  
6 ጃለል ዹጋት ገመደ መሌ ዋን ሀማት ህንገመዱ።  
7 ጃለል ዋን ሁንደ ንኦብሰ፤ ዋን ሁንደ ንአመነ፤ ዋን ሁንደ አብደተ፤ ዋን ሁንደ ኬሰትስ ጀባቴ ዻበተ።   


8 ጃለል ጎንኩማ ህንበዱ። ራጂ ታናን ንደርበ፤ አፋን ሃራ ታናን ንሀፈ፤ ቤኩምሰስ ታናን ንበደ።  
9 ኑ ቤኩምሰራ ገረ ቶኮ ቤክናቲ፤ ራጂስ ገረ ቶኮ ዱበትነ፤  
10 ዮሙ እን ጉቱን ዹፉት ገሩ እን ገርቶኬን ንበደ።  
11 አን ዬሮን እጆሌ ቱሬት፣ አከ እጆሌን ዱበዸ ቱሬ፤ አከ እጆሌን ያደ ቱሬ፤ አከ እጆሌት ነንሄሬገ ቱሬ፤ አን ኤርገን ነመ ጉዳ ተኤ ገሩ እጆሉማ ዺሴረ።  
12 አመ ኦፍ እላሌ ኬሳን ብፈ ድምምሳኣ አርግናቲ፤ ዬሮ ሰነ ገሩ እፋን እፈት ንአርግነ። አን አመ ገርቶኮን ቤከ፤ ዬሮ ሰነ ገሩ አን አኩመ ጉቱማት ቤከሜ ሰነ ጉቱማት ቤኩፍን ጅረ።   


13 ኤጋ አመንቲን፣ አብዲፊ ጃለል ሰደንሳኒዩ ንጅራቱ። እሳን ኬሳ ገሩ ጃለለቱ ጫለ።    

ቀልቤፈትና ዬሮ ዋቄፈትና 
 

1 ከራ ጃለላ ዱካ ቡኣ፤ ኬናወን ሀፉራ፣ ኬሱመቱ ኬና ራጂ ጭምሳቲ በርባዳ።  
2 ነምን አፋን ሃራን ዱበቱ ከምዩ ዋቀት መሌ ነሞተት ህንዱበቱቲ። ዹጉማን ነምን ቶኮዩ እሰ ህንሁበቱ፤ እን ሀፉራን እጪቲ ዱበተ።  
3 ነምን ራጂ ዱበቱ ገሩ እሳን እጃሩፍ፣ ጎርሱፊ ጀጀቤሱፍ ጄዼ ነሞተት ዱበተ።  
4 ነምን አፋን ሃራን ዱበቱ ኦፉመሳ ጭምሰ፤ ከን ራጂ ዱበቱ ገሩ ወልዳ ክርስታና ጭምሰ።  
5 አን አከ ሁንድኬሰን አፋን ሃራን ዱበተን ነንበርባደ፤ ጫላት ገሩ አከ ራጂ ዱበተን ነንጃለዸ። ነምን አፋን ሃራን ዱበቱ ቶኮ አከ ወልዳን ክርስታና እቲን ጀጀባቱፍ ጄዼ ዋን ዱበቱ ሰነ ዮ ሂኩ ባቴ እሰ አፋን ሃራን ዱበቱረ እሰ ራጂ ዱበቱቱ ጫለ።   


6 ኤጋ ያ ኦቦሎተ፣ አን ዮን ሙልአተ ዮካን ቤኩምሰ ዮካን ራጂ ዮካን በርሲሰ ቶኮ ቶኮ እስንት ህሜ መሌ ዮን አፋን ሃራ ቆፈ ዱበቻ ገረኬሰን ዹፌ ማል እስን ፈየደ?  
7 ኩንስ ሜሻ ሉቡ ህንቀብኔ ከን አከ ኡሉሌቲፊ ክራራ ከኔን ሰገሌ ኬነን ብረትሌ አከኑመ፤ ኡሉሌን አፉፈሜ ዮካን ክራር ሩኩተሜ ዮ ሰገሌንሳ ገርገር ባፈሜ መሌ ነምን ቶኮ አከምት አዳን ባሴ ቤኩ ደንደአ?  
8 ዮ ሰገሌን መለከታ አዳን ባፈሜ ቤከሜ መሌስ ኤኙቱ ሎላፍ ቆጳአ?  
9 እስንስ አከሱመ። ዮ አፋንኬሰኒን ዱቢ ሁበተማ ዱበተን መሌ ነምን ቶኮ አከምት ዋን እስን ጄተን ሰነ ቤኩ ደንደአ? ቅሌንሰት ዱበቹኬሰኒቲ።  
10 አከ አፋን ጎሰ ገራ ገራ አዱኛረ ጅረን ህንሸከሙ። ገሩ እሳን ኬሳ ከን ሂካ ህንቀብኔ ቶኮዩ ህንጅሩ።  
11 ከናፉ አን ዮን ሂካ ዋን ነምን ቶኮ ዱበቱ ሁበቹ ባዼ አን ነምቸ ዱበቱ ሰነት አለጋዸ። ነምች ዱበቱ ሱንስ አነት አለጋዸ።  
12 እስንስ አከሱመ። እስን ዋን ጀቤስተኒ ኬናወን ሀፉራ ቀባቹ በርባደኒፍ፣ ኬናወን ወልዳ ክርስታና ጭምሰን ጀቤሳቲ በርባዳ።   


13 ከናፍ ነምን አፋን ሃራን ዱበቱ ቶኮ አከ ዋን ዱበቱ ሰነ ሂኩ ደንደኡፍ ከዸቹ ቀበ።  
14 ዮ አን አፋን ሃራን ከዸዼ ሀፉርኮ ንከዸታቲ፤ ቀልቢንኮ ገሩ ህንህርማቱ።  
15 ዮስ አን ማለን ጎዸሬ? ሀፉረኮቲን ነንከዸዸ፤ ቀልቢኮቲንስ ነንከዸዸ፤ ሀፉረኮቲን ነንፋርፈዸ፤ ቀልቢኮቲንስ ነንፋርፈዸ።  
16 ዮ ከና አቺ ኡቱ አት ሀፉረኬቲን ዋቀ ገለቴፈቹት ጅርቱ፣ ነምን እዶ ወረ ህንበረትኒ ታኤ ቶኮ ዋን አት ዱበቱ ዋን ህንቤክኒፍ አከምት ገለተ አት ዽኤስቱ ሰናፍ “አሜን” ጄቹ ደንደኣ?  
17 አት ዹጉማን ስሪት ገለቴፈተ ተአ፤ ነምን ካን ገሩ እቲን ህንጀጀቤፈሙ።   


18 አን ዋነን ሁንዱመኬሰን ጫላ አፋን ሃራን ዱበዹፍ ዋቀ ነንገለቴፈዸ።  
19 ወልዳ ክርስታና ኬሰት ገሩ ዱቢ ኩመ ኩዸን አፋን ሃራን ዱበቹረ ወረ ካን በርሲሱፍ ዱቢ ሁበተማ ሸን ዱበቹ ነንበርባደ።   


20 ያ ኦቦሎተ፣ አከ እጆሌት ያዱ ዺሳ፤ ዋን ሀማፍ ዳእመን ተኣ፤ ሁበትናዻን ገሩ ነመ ጉዳ ተኣ።  
21 ሴረ ኬሰት አከነ ጄዸሜ በሬፈሜረ፦  

“አን አፋን ብራቲን፣  

አፋን አለጎታቲንስ  

ሰበ ከነት ነንዱበዸ፤  

እሳን ገሩ ዬሮ ሰነትሌ ነ ህንዸገአን፣  

ጄዸ ጎፍታን።”*   


22 ከናፉ አፋን ሃራን ዱበቹን ወረ ህንአመንኒፍ መለቶ ተአ መሌ ወረ አመነኒፍ ምት፤ ራጂ ዱበቹን ገሩ ወረ አመነኒፍ መሌ ወረ ህንአመንኒፍ ምት።  
23 ኤጋ ወልዳን አመንቶታ ጉቱን ወልት ቀበሜ ዮ ሁንድሳኒ አፋን ሃራን ዱበተን፣ ዮ ነሞትን ህንበረትን ዮካን ነሞትን ህንአመኔ ኦል ሴነን እስን መራተኒርቱ እስኒን ህንጄዸኒ?  
24 ኡቱ ነምን ሁንድ ራጂ ዱበቻ ጅሩ ዮ ነምን ህንአመኔ ቶኮ ዮካን ነምን ህንበረትን ቶኮ ኦል ሴኔ እን አከ ጩበማ ተኤ ነመ ሁንዳን ንአመንሲፈመ፤ ነመ ሁንዳንስ እሰት ሙረመ፤  
25 እጪቲን ገራሳ ኬሳስ እፈት ንባፈመ። እንስ፣ “ዋቅን ዹጉማን እስን ግዱ ጅረ” ጄዼ ዱበቻ አዳን ለፈት ጎምብፈሜ ዋቀ ዋቄፈተ።   

ስርነ ጋሪ ዬሮ ዋቄፈትናት ጅራቹ ቀቡ 
 

26 ያ ኦቦሎተ፣ ኤጋ ማል ጄነሬ? ዮሙ እስን ወልት ቀበምተንት ነምን ሁንድ ፋርፈትና ዮካን በርሲሰ ዮካን ሙልአተ ዮካን አፋን ሃራ ዮካን ሂካ አፋን ሃራ ሰና ቀበ። ኩኔን ሁንድኑ ወልዳ ክርስታና ጭምሱፍ ሆጄተሙ ቀቡ።  
27 ነምን አፋን ሃራን ዱበቱ ዮ ጅራቴ ለመ ዮካን ዮ ባይአቴ ሰዲ ተአኒ ደበሬ ደበሬን ሃዱበተን፤ ነምን ቶኮሞ ሃሂኩ።  
28 ዮ ነምን ሂኩ ጅራቹ ባቴ ገሩ ነምች ዱበቱ ሱን ወልዳ ክርስታና ኬሰት ጨልእሴ ኦፊሳቲፊ ዋቀት ሃዱበቱ።   


29 ራጆትንስ ለመ ዮካን ሰዲ ተአኒ ሃዱበተን፤ ወር ካንሞ ዋን ዱበተሙ ሰነ ሃመዳለን።  
30 ዮ ወረ አች ታአን ኬሳ እሰ ቶኮፍ ሙልአትን ዹፌ፣ ነምች ዱራን ዱበቻ ቱሬ ሱን ሃጨልእሱ።  
31 ነምን ሁንድ አከ በረቱፍ፣ ሁንድኑስ አከ ጀጀቤፈሙፍ ደበሬ ደበሬዻን ራጂ ዱበቹ ንደንዴሱቲ።  
32 ሀፉሮትን ራጆታ ራጆታፍ ንአጀጀሙ።  
33 ዋቅን አከ ወልዶተ ቁልቁሎታ ሁንዱማ ኬሰት ተኣ ጅሩ ከነ ዋቀ ጄቁምሳ ኡቱ ህንተእን ዋቀ ነጋት።   


34 ዱበርቶትን ወልዳ ክርስታና ኬሰት ሃጨልእሰን። አከ ሴር ጄዹት እሳን አከ አጀጀመን መሌ አከ ዱበተን ህንኤየመምኔፊቲ።  
35 ወንት እሳን ቤኩ በርባደን ዮ ጅራቴ መነት ዽርሰሳኒ ሃጋፈተን፤ ዱበርቲን ቶኮ ወልዳ ክርስታና ኬሰት ዱበቹን ቃኒዻቲ።   


36 ዱቢን ዋቃ እስን ኬሳ አርገሜ? ዮካን እስኑመ ቆፈ ብረ ገኤ?  
37 ኤኙዩ ዮ ራጂ ዮካን ነመ ሀፉራ ኦፍ ሴኤ አከ ወን አን አመ እስኒፍ በሬሱ ኩን አጀጀ ጎፍታ ተኤ ሃቤኩ።  
38 ነምን ከምዩ ዮ ዋን ከነ ቤኩ ባቴ፣ እን ህንቤክን።   


39 ከናፍ ያ ኦቦሎተኮ፣ ራጂ ዱበቹ ጀቤሳቲ ሀዋ፤ አፋን ሃራን ዱበቹስ ህንዾውና።  
40 ወንት ሁንድኑ ገሩ ከራ ቀጄላፊ ስርነ ቀቤሰ ተኤን ሆጄተሙ ቀበ።    

 15

ዱኣ ከኡ ክርስቶስ 
 

1 አመስ ያ ኦቦሎተ፣ አን ዋኤ ወንጌለ አን እስንት ለለቤ፣ ከን እስን ፉዸተኒ እቲን ዻበተን ሰና እስን ያደቺሱ ነንበርባደ።  
2 እስን ዮ ዱቢ አን እስንት ለለቤ ሰነ ጀቤስተኒ ቀበተን ወንጌሉመ ከናን ንፈይቱ። ዮ ከና አቺ አከሱማን አመንተን ጄቹዸ።   


3 አንስ ዋነን ፉዸዼ ዱራን ዱርሴ ደበርሴ እስንት ኬኔራቲ፤ አከ ከተቢወን ቁልቁሉን ዱበተንት፣ ክርስቶስ ጩቡኬኛፍ ጄዼ ዱኤ፤  
4 ንአዋለሜስ፤ አከ ከተቢወን ቁልቁሉን ዱበተንት ጉያ ሰደፋት ዱኣ ካፈሜ።  
5 እን ዱራን ዱርሴ ኬፋት፣ ኤርገሲስ ወረ ኩዸ ለማንት ሙልአቴ።  
6 ሰነ ቦዴ ዬሮ ቶኮት ኦቦሎተ ዽበ ሸኒ ኦል ተአንት ሙልአቴ፤ እሳን ኬሳስ ዮ ሙራስን ቦቆተንዩ ሄዱንሳኒ ሀመ አማት ንጅሩ።  
7 ኤርገሲስ ያቆብት፣ እት ኣንሴ ኤርገሞተ ሁንደት ሙልአቴ፤  
8 ዹመረትሞ አነ ከን አከ ገተታት ዸለቴት ለካአሙት ሙልአቴ።   


9 አን ኤርገሞተ ሁንዳ ገድ፤ ኤርገማ ጄዸሜ ዋመሙንዩ ናፍ ህንመሉ፤ አን ወልዳ ክርስታና ዋቃ አርአቻን ቱሬቲ።  
10 ገሩ አን አያነ ዋቃቲን አኩመን ጅሩ ከነ ጅረ፤ አያንሳ ከን ናፍ ኬነሜስ አከሱማን ህንሀፍኔ። አን ሁንዱመሳኒ ጫላ ጀባዼ ሆጄዼረ፤ ከነስ ኡቱ አነ ህንተእን አያነ ዋቃ ከን ነ ወጅን ጅሩቱ ሆጄቴ።  
11 ኤጋ አነስ ተኡ ዮካን እሳን፣ ወን ኑ ለለብኑ፣ ወን እስን አመንተንስ ከኑመ።   

ዱኣ ከኡ ወረ ዱአኒ 
 

12 ክርስቶስ ወረ ዱአን ኬሳ አከ ካፈሜ ኤርገ ለለበሜ፣ እስን ኬሳ ነሞትን ቶኮ ቶኮ አከምት ዱኣ ከኡን ወረ ዱአኒ ህንጅሩ ጄቹ ደንደኡሬ?  
13 ኤርገ ዱኣ ከኡን ወረ ዱአኒ ህንጅሬ፣ ክርስቶስዩ ዱኣ ህንካፈምኔ ጄቹዸካ!  
14 ኤርገ ክርስቶስ ዱኣ ህንካፈምንሞ ለለብንኬኘ ፋይዳ ህንቀቡ፤ አመንቲንኬሰንስ ፋይዳ ህንቀቡ።  
15 ከነ መሌስ ዋቅን ክርስቶስን ዱኣ ካሴረ ጄኔ ዋኤ ዋቃ ዋን ዹጋ ባኔፍ፣ ኑ ዋኤ ዋቃ ዹገ ባቶተ ሶባ ታኔ አርገምኔረ። ገሩ ኤርገ ወር ዱአን ህንካፈምን እን ክርስቶስን ህንካፍኔ ጄቹዸ።  
16 ዮ ወር ዱአን ካፈሙ ባተን፣ ክርስቶስስ ዱኣ ህንካፈምኔቲ።  
17 ኤርገ ክርስቶስ ዱኣ ህንካፈምን አመንቲንኬሰን ፋይዳ ህንቀቡ፤ እስንስ አሙመዩ ጩቡ ኬሰ ጅርቱ።  
18 ዮስ ወር ኡቱ ክርስቶስት ጅረኑ ቦቆተን በዱሳኒት።  
19 ዮ ጅሬኘ አማ ቆፋፍ ጄኔ ክርስቶስን አብደትኔ ኑ ወረ ነምን ሁንድ ነኡፍ ተኡኬኘ።   


20 አመ ገሩ ክርስቶስ ወረ ቦቆተኒፍ ሀንገፈ ተኤ ዹጉማን ወረ ዱአን ኬሳ ካፈሜረ።  
21 አኩመ ዱት ከራ ነመ ቶኮቲን ዹፌ፣ አከሱመሞ ዱኣ ከኡን ወረ ዱአኒ ከራ ነመ ቶኮቲን ዹፌቲ።  
22 አኩመ ሁንድኑ አዳሚን ዱአን፣ ሁንድኑ ክርስቶሲን ጅራቶ ንታስፈሙቲ።  
23 ኩን ሁንድኑስ ዬሮ ደበሬሳት ንተአ፤ ክርስቶስ ሀንገፍትቸ፣ ኤርገሲሞ ዬሮ እን ዴብኤ ዹፉት ወረ ከን ክርስቶስ ተአን።  
24 እንስ ኤርገ ቡልቺንሰ ሁንደ፣ ታይታፊ ሁምነ ሁንደ በሌሴ ቦዴ፣ ዬሮ ዋቀ አባት ሞቱማ ደበርሴ ኬኑት ዹምን ንተአ።  
25 እን ሀመ ዲኖተሳ ሁንደ ሚለሳ ጀለ ገልፈቱት ሞኡ ቀባቲ።  
26 ዲን ዹማ ከን በርበዴፈሙ ቀቡ ዱአ።  
27 እን፣ “ዋን ሁንደ ሚለሳ ጀለ ገልቼራቲ።”* ገሩ “ወን ሁንድ” እሰ ጀለ ገልፈሜረ ጄቹን አከ እሰ ዋን ሁንደ እሰ ጀለ ገልቼ ሰነ ህንደበለን ቤከማዸ።  
28 ኤርገ ዋን ከነ ጎዼ ቦዴ አከ ዋቅን ዋን ሁንዱማን ሁንዱማ ተኡፍ እልም መታንሳዩ እሰ ዋን ሁንዱማ ሚለሳ ጀለ ገልቼ ሰናፍ ንቡለ።   


29 ዮ ዱኣ ከኡን ጅራቹ ባቴ ነሞትን ወረ ዱአኒፍ ጄዸኒ ጩጰመን ማል ጎቹሳኒት? ወር ዱአንስ ዮ ዱኣ ህንካፈምን ነሞትን ማሊፍ ቆደሳኒ ጩጰሙሬ?  
30 ኑ ማሊፍ ሰኣቲ ሁንደ በላፍ ኦፍ ሳጥለ?  
31 ያ ኦቦሎተ፣ አን ጉዩመ ጉያን አከን ዱኡ ኦፍ ጀጁ ከራ ጎፍታኬኘ ክርስቶስ ዬሱሲን እስንረት ቀቡን ነንከከዸ።  
32 አን አከ ነማት ኤፌሶንት ብኔንሰ ወጅን ወል ሎሉንኮ፣ ኤርገ ወር ዱአን ህንካፈምኔ፣ ማል ነ ፈየደ?  

“ኮታ ንኛትና፤ ንዹግናስ፤  

ቦር ንዱናቲ።”†   


33 ህንጎዎምፈምና፦ “ህርያን ሀማን አመለ ጋሪ በሌሰ።”  
34 ገረ ቀልቢኬሰን እሰ ቀጄላት ዴብኣ፤ ጩቡ ሆጄቹስ ዺሳ፤ ነሞትን ዋቀ ህንቤክኔ ቶኮ ቶኮ እስን ግዱ ጅሩቲ። አንስ እስን ቃኔሱፍን ዋን ከነ ዱበዸ።   

ዸግነ ዱኣ ከኡ 
 

35 ገሩ ነምን ቶኮ፣ “ወር ዱአን አከምት ካፈሙ? ዸግነ አከሚቲን ዹፉ?” ጄዼ ንጋፈተ ተአ።  
36 ያ ጎዋ! ወን አት ፈጫፍቱ ዮ ዱኤ መሌ ጅሬኘ ህንአርገቱ።  
37 ወን አት ፈጫፍቱ ሰኚዹመ፣ ጄቹንስ ሰኚ ቀመዲ ዮካን ሰኚ ምዻን ብራት መሌ ዸግነ ምዻን ብቅሌ ጉደቹፍ ጅሩ ሰና ምት።  
38 ዋቅን ገሩ አኩመ ፌዼት ዸግነ እሳፍ ኬነ፤ ቶኮ ቶኮ ጎሰ ሰኚቲፍስ ዸግነ መታሳ ኬነ።  
39 ፎን ሁንድኑ ቶኮ ምት፤ ነምን ፎን ጎሰ ቶኮ ቀበ፤ ሆሪን ፎን ጎሰ ብራ፣ ስምብሮትን ፎን ጎሰ ብራ፣ ቁርጡሚንስ ፎን ጎሰ ብራ ቀቡ።  
40 አከሱመሞ ዸግነወን ሰሚራ ንጅሩ፤ ዸግነወን ለፈራስ ንጅሩ፤ ገሩ ኡልፍን ዸግነወን ሰሚራ ጎሰ ቶኮ፤ ኡልፍን ዸግነወን ለፈራሞ ጎሰ ብራት።  
41 አዱን ኡልፍነ ጎሰ ቶኮ ቀብድ፤ ጅእስ ኡልፍነ ጎሰ ብራ፣ ኡርጂወንስ ኡልፍነ ጎሰ ብራ ቀቡ፤ ኡርጂን ቶኮ ኡልፍናን ኡርጂ ብራቲን አዳቲ።   


42 ዱኣ ከኡን ወረ ዱአኒስ አከሱመ። ዸግን ፈጫፈሙ ከን በዱዸ፤ ከን ህንበድኔ ተኤሞ ካፈመ።  
43 እን ሰልጵናን ፈጫፈመ፤ ኡልፍናን ካፈመ፤ ደዸቢን ፈጫፈመ፤ ሁምናን ካፈመ፤  
44 ዸግነ ፎኒቱ ፈጫፈመ፤ ዸግነ ሀፉራቱ ካፈመ።  

ኤርገ ዸግን ፎኒ ጅራቴ፣ ዸግን ሀፉራስ ንጅረ።  
45 ከናፍ፣ “አዳም ነምች ጀልቀባ ሉቡ ጅራታ ተኤ”‡ ጄዸሜ በሬፈሜረ፤ አዳም እን ዹማሞ ሀፉረ ጅሬኘ ኬኑ ተኤ።  
46 እን ጀልቀበት ዹፌ ገሩ እሰ ሀፉራ ኡቱ ህንተእን እሰ ፎኒት፤ እን ሀፉራሞ ኤርገሲ ዹፌ።  
47 ነምች ዱራ ለፈራ ዹፌ፤ እን ከን ለፋት፤ ነምች ለመፋንሞ ሰሚራ ዹፌ።  
48 ወር ከን ለፋ ተአን አኩመ ነምቸ ለፈራ ሰናት፤ ወር ከን ሰሚ ተአንሞ አኩመ ነምቸ ሰሚራ ዹፌ ሰናት።  
49 ኑ አኩመ ብፈ ነምቸ ለፋ ሰና ኡፈትኔ፣ አከሱመሞ ብፈ ነምቸ ሰሚ ሰና ንኡፈትነ።   


50 ያ ኦቦሎተ፣ አከ ፎኒፊ ዺግን ሞቱማ ዋቃ ዻሉ ህንደንዴኜ ዮካን አከ እን በዱ እሰ ህንበድኔ ዻሉ ህንደንዴኜ አን እስንት ነንህመ።  
51 ኩኖ፣ አን እጪቲ ቶኮ እስንትን ህመ፦ ሁንድኬኘ ህንዱኑ፤ ኑ ሁንድ ገሩ ንጌደረምነ፤  
52 ኩንስ ዬሮ መለከትን ዹማ አፉፈሙ ዬሩመ ሰነት ሀመ ልጵሱ እጃት ከን ራወተሙዸ። መለከትን ንአፉፈማቲ፤ ወር ዱአንስ ከኔን ህንበድኔ ተአኒ ንካፈሙ፤ ኑስ ንጌደረምነ።  
53 እን በዱ ኩን እሰ ህንበድኔ፣ እን ዱኡ ኩንሞ እሰ ህንዱኔ ኡፈቹ ቀባቲ።  
54 ዬሮ እን በዱ እሰ ህንበድኔ ኡፈቴ፣ እን ዱኡሞ እሰ ህንዱኔ ኡፈቱት ዱቢን አከነ ጄዸሜ በሬፈሜ ሱን ንራወተመ፤ “ዱት ሞእቻን ልቅምፈሜረ።”§ አከሱመስ፣   


55 “ያ ዱአ፣ ሞእችኬ ሜሬ?  

ያ ዱአ፣ እልኬንኬ ሜሬ?”*   


56 እልኬን ዱኣ ጩቡዸ፤ ሁምን ጩቡሞ ሴረ።  
57 ዋቀ ከራ ጎፍታኬኘ ዬሱስ ክርስቶሲን ሞእቸ ኑ ኬኑፍ ገሩ ገለን ሃተኡ!   


58 ከናፉ ያ ኦቦሎተኮ ጃለተሞ፣ ጀባዻ ዻበዻ። ወን ቶኮ እስን ህንሶቾስን፤ አከ ደዸቢንኬሰን ጎፍታ ብረት ፋይዳ መሌ ህንሀፍኔ ዋን ቤክተኒፍ ዬሮ ሁንደ ሆጂ ጎፍታቲፍ ጉቱማት ኦፍ ኬና።    

ቡሲ ቁልቁሎታፍ ወልት ቀበሜ 
 

1 ኤጋ ዋኤ ቡሲ ቁልቁሎታፍ ወልት ቀበሙ እስንስ አኩመ አን ወልዶተ ክርስታና ከኔን ገላትያ አጀጄ ሰነት ራወዻ።  
2 አከ ቡሲ ወልት ቀቡን ዬሮ አን ዹፉት ህንታኔፍ ቶኮን ቶኮንኬሰን አኩመ ገሊኬሰኒት ቶርበኑመ ቶርበኒን ጉያ ጀልቀባ ዋ ኮጳት ባሳቲ ካኣ።  
3 አንስ ዬሮን እስን ብረ ዹፉት አከ ነሞትን እስን ፍለተን ኬናኬሰን ጌሰኒፍ ጠለያ እቲን ቤከመን ኬኔፊ ዬሩሳሌምት እሳን ነንኤርገ።  
4 ዮ ዸቁንኮ በርባችሳ ተኤሞ እሳን ነ ወጅን ዸቁ።   

ከሮረ ከራ ጳዉሎስ 
 

5 አን ዋነን መቄዶንያ ኬሰ ደርቡፍ፣ ዬሮን መቄዶንያ ኬሰ ደርቡት እስን ብረ ነንዹፈ።  
6 አከ እስን እዶ አን ዸቁ ሁንደት ከራኮረት ነ ገርጋሩ ደንዴሰኒፍ ተሪ ዬሮ ጥኖ እስን ብረ ነንቱረ ተአ፤ ዮካን ገነ እስን ብረ ነንቱረ ተአ።  
7 ዮ ጎፍታን ጄዼ አን ዋነን ዬሮ ሙራሰ እስን ብረ ቱሩ አብደዹፍ፣ አመ ኡቱን ደርቡ ጎሬ እስን አርጉ ህንበርባዱ።  
8 ሀመ ጉያ ጴንጤቆስጤት ገሩ ኤፌሶን ኬሰ ነንቱረ።  
9 በልበል ጉዳኒፊ ቡኣ ቀቤስ ቶኮ ናፍ በነሜራቲ፤ ሞርምቶትንስ ባይኤዸ።   


10 ዮ ጢሞቴዎስ ገረኬሰን ዹፌ ዋን እንስ አኩመኮ ሆጂ ጎፍታ ሆጄቱፍ ዬሮ እን እስን ብረ ቱሩት አከ እን ዋ ቶኮዩ ህንሶዳትኔ ጎዻ።  
11 ከናፍ ነምን ቶኮዩ እሰ ህንቱፈትን፤ አከ እን ገረኮት ዴብኡፍስ ነጋዻን ኤርጋ፤ አን ኦቦሎተ ወጅን እሰ ኤጋን ጅራቲ።   


12 ዋኤ ኦቦሌሰኬኘ አጵሎስሞ አከ እን ኦቦሎተ ካን ወጅን ገረኬሰን ዹፉፍ አን ጀቤሴ እሰ ከዸዼን ቱሬ። እን ገሩ አመ ዹፉፍ ጎንኩማ ፌዺ ህንቀቡ፤ ዬሮ እሳፍ ምጃኡት ገሩ ንዹፈ።   


13 ደመቃ፤ አመንቲት ጭማቲ ዻበዻ፤ ጀጀባዻ፤ ጭማስ።  
14 ወን እስን ሆጄተን ሁንድኑ ጃለላን ሃተኡ።   


15 ያ ኦቦሎተ፣ አከ ወር መነ እስጢፋኖስ ጅራተን አካያ ኬሳ ወረ ጀልቀበት አመነን ተአን እስን ንቤክቱ፤ እሳንስ ቁልቁሎተ ተጃጅሉፍ ኦፍ ኬነኒሩ።  
16 አንስ አከ እስን ነሞተ አከሲቲፍ፣ ወረ እሳን ወጅን ሆጄተኒፊ ደዸበን ሁንዳፍ አጀጀምተን እስንን ከዸዻ።  
17 እስጢፋኖስ፣ ፈርዶናጥሲፊ አካይቆስ ነ ብረ ዹፉሳኒት አን ገመዴረ፤ እሳን ዋን አሲ ዸበሙኬሰኒን ህርአቴ ጉተኒሩቲ።  
18 እሳን ሀፉረኮፊ ሀፉረኬሰን ቦቆቺሰኒሩቲ። ከናፍ እስን ነሞተ አከናቲፍ ቤከምቲ ኬና።   

   
 
ዻምሰ ነጋ ጡሙራ 
 

19 ወልዶትን ክርስታና ከኔን ብየ አስያ ነጋ እስኒፍ ዻሙ።  

አቂላፊ ጵርስቅላን፣ ወልዳን ክርስታና ከን መነሳኒ ጅርቱስ ጎፍታዻን ነጋ ጉዳ እስኒፍ ዻሙ።   


20 ኦቦሎትን ሁንድኑ ነጋ እስኒ ዻሙ።  

ዹንጎ ቁልቁሉዻን ነጋ ወል ጋፈዻ።   

   
 

21 አን ጳዉሎስ፣ ጠለያ ነጋ ከነ ሀርኩመኮቲን በሬሰ።   

   
 

22 ነምን ጎፍታ ህንጃለትኔ ከምዩ ሃአባረሙ። ያ ጎፍታ ኮቱ።   

   
 

23 አያን ጎፍታኬኘ ዬሱስ እስን ወጅን ሃተኡ።   

   
 

24 ጃለልኮ ክርስቶስ ዬሱሲን ሁንዱመኬሰን ወጅን ሃተኡ። አሜን።   

ቆሮንቶስ  

ለመፋ   

 1

ነጋ ጋፈቹ 
 


1 ጳዉሎስ እሰ ፌዺ ዋቃቲን ኤርገማ ክርስቶስ ዬሱስ ተኤፊ ኦቦሌሰኬኘ ጢሞቴዎስራ።   

ገረ ወልዳ ክርስታና ዋቃ እሼ ቆሮንቶስ ጅርቱቲፊ ቁልቁሎተ አካያ ጉቱ ኬሰ ጅራተን ሁንዱማት።  


2 አባኬኘ ዋቃፊ ዬሱስ ክርስቶስ ጎፍታራ አያኒፊ ነጋን እስኒፍ ሃተኡ።   

ዋቀ ነመ ጀጀቤሱፍ ገለተ ገልቹ 
 

3 ዋቅኒፊ አባን ጎፍታኬኘ ዬሱስ ክርስቶስ፣ አባን አራራቲፊ ዋቅን ጀጀብነ ሁንዳ ሃኤብፈሙ፤  
4 እን አከ ኑ ጀጀብነ ዋቀ ብራ አርገትኔ ሰናን ወረ ዽጵነ አደ አዳ ኬሰ ጅረን ጀጀቤሱ ደንዴኙፍ ዽጵነኬኘ ሁንደ ኬሰት ኑ ጀጀቤሰ።  
5 አኩመ ኑ ዽጵነ ክርስቶስ ኬሰት ባይኤ ህርማትኑ፣ አከሱመሞ ከራ ክርስቶሲን ጀጀብን ኑ ባይአተ።  
6 ኑ ዮ ዽጰትኔ ጀጀብናፊ ፈይነኬሰኒፍ ተአ፤ ኑ ዮ ጀጀባትኔ ጀጀብነኬሰኒፍ ተአ፤ ጀጀብን ኩንስ ከን እስን ዬሮ ዽጵነ ኑ ዽጰትኑ ከነ ኬሰ ደበርተንት ኦብሳን ዻበቹዻን አርገተኒዸ።  
7 አብዲን ኑ ዋኤኬሰኒፍ ቀብኑ ጭማዸ፤ እስን አኩመ ዽጵነኬኘ ኬሰት ህርማተን አመሞ ጀጀብነኬኘ ኬሰት አከ ህርማተን ቤክናቲ።   


8 ያ ኦቦሎተ፣ እስን ዋኤ ዽጵነ ብየ አስያት ኑረ ገኤ አከ ወላልተን ህንበርባድኑ። ሀመ ሉቡዻን ጅራቹፍሌ አብዲ ኩተትኑት ዽጵን ባቹዻፍ ሁምነኬኛ ኦል ተኤ ኑረ ገኤ ቱሬቲ።  
9 ዹጉማኑ ሙርቲን ዱኣ ኑት ዸገአሜ ቱሬ። ኩን ገሩ አከ ኑ ዋቀ ወረ ዱአን ካሱት መሌ ኦፊኬኘት ህንአመነትኔፍ ተኤ።  
10 እን በላ ዱአ አከሲ ጀላ ኑ ባሴረ፤ ኑ ባሰስ። እን እቱመ ፉፌ አከ ኑ ባሱ አብዲኬኘ እሰረ ካአትኔረ።  
11 አኩመ እስን ከዸትናኬሰኒን ኑ ገርጋርተን፣ አያነ ከዸትና ነሞተ ባይኤቲፍ ዴቢ ተኤ ኑ ኬነሜ ሰናፍ ነሞትን ባይኤን ኑፍ ገለቴፈቱ።   

ጳዉሎስ ከሮረ ጌደረቴ 
 

12 ኤጋ ወንት ኑ እቲን ኦፍ ጀጅኑ ከናዸ፦ አከ ኑ ቁልቁሉማፊ አመነሙማ ዋቀ ብራ አርገሜን ፎኒን ኬሱመቱ ሀሪሮ እስን ወጅን ቀብኑን ጅራቻ ቱሬ ያድን ገራኬኛ ዹጋ ኑፍ በአ። ከነስ አከ አያነ ዋቃት ጎኔ መሌ አከ ኦጉማ አዱኛት ምት።  
13 ኑ ዋን እስን ዱብሱ ዮካን ሁበቹ ህንደንዴኜ ቶኮሌ እስኒ ህንበሬስኑቲ። አን አከ እስን ሀመ ዹማት ሁበተን ነንአብደዸ፤  
14 እንስ አኩመ እስን ገረ ቶኮ ኑ ሁበተን ከነ፣ አከ ጉያ ጎፍታ ዬሱስት አኩመ ኑ እስኒን ኦፍ ጀጅኑ ሰነ እስንስ ኑን ኦፍ ጀጁ ደንዴሰን ጉቱማት ሁበተኒዸ።   


15 አንስ ሰበቢን ዋን ከነ አመኔፍ አከ እስን አያነ ለመፋ ቀባተኒፍ ጄዼ ጀልቀበት ገረኬሰን ዹፉ በርባዴ።  
16 አን ዬሮን መቄዶንያ ዸቁት እስን እላሉፊ ዬሮን መቄዶንያዻ ዴብኡትስ ገረኬሰን ዹፌ፣ አከ እስን ዬሮ አን ይሁዳ ዸቁት ነ ኤርግተን በርባዴ።  
17 አን ዬሮን ዋን ከነ ከሮርፈዼት አከ ሰልጳትን ሆጄዼ? ዮካን አከ ያደ ፎኒት ዬሩመ ቶኮት፣ “ኤዬ፣ ኤዬፊ ዋዉ፣ ዋዉ” ጄቹፍን ከሮረ ባፈዻሬ?   


18 አኩመ ዋቅን አመነማ ተኤ ዱቢን ኑ እስንት ዱበትኑስ “ኤዬፊ ዋዉ” ምት።  
19 ዬሱስ ክርስቶስ እልም ዋቃ እን ኑ ጄቹንስ አን፣ ሲላሲፊ ጢሞቴዎስ እስን ግዱት ለለብኔ ሱን፣ “ኤዬፊ ዋዉ” ህንቱሬቲ፤ እሰ ኬሰ “ኤዬቱ” ጅረ።  
20 ዋዳወን ዋቃ ሁንድኑ ክርስቶሲን “ኤዬዻቲ”። ከናፉ ኑ ከራሳቲን ኡልፍነ ዋቃቲፍ “አሜን” ጄነ።  
21 ኤጋ ከን አከ ኑ እስን ወጅን ክርስቶስት ጀባትኔ ዻበትኑ ጎዹፊ ከን ኑ ድቤ ዋቀ፤  
22 እንስ ቻፓ ኑት ቻፔሴ፣ ቀብዲ ሀፉረ ቁልቁሉ ገራኬኘ ኬሰ ካኤ።   


23 አን ገሩ እስን ቁሰቹዻፍ ጄቸ ቆሮንቶስት ህንዴብኔ፤ አንስ አከ እን ዹጋ ነት በኡፍ ዋቀ ኦፍት ነንዋመ።  
24 ኑ ገመቹኬሰኒፍ እስን ወጅን ሆጄትነ መሌ አመንቲኬሰንረት ጎፍቱማ ህንቀብኑ፤ እስን አመንቲን ጀባተኒ ዻበተኒቲ።    
 2

1 አን አከን ለመተ ገዳን ገረኬሰን ህንዹፍኔ ሙርቴፈዼረ።  
2 ዮ አን እስን ገድሲሴ፣ እስኑመ ወረ አን ገድሲሱ ሰነ መሌ ኤኙቱ ነ ገመቺሰሬ?  
3 አከስት በሬሱንኮ አከ ዮሙ አን ዹፉት ነሞትን ነ ገመቺሱ ቀበን ነ ህንገድሲስኔፍ። አከ ገመቹንኮ ገመቹ ሁንደኬሰኒ ተኤ አን ሁንደኬሰን ነንአመነ ቱሬ።  
4 አን ዽጵነ ጉዳ፣ ያዶ ገራቲፊ እምማን ባይኤዻን እስኒ በሬሴቲ፤ ኩንስ ጃለል አን እስኒፍ ቀቡ ሀመም ጉዳ አከ ተኤ አከ ቤክተኒፍ መሌ እስን ገድሲሱፍ ምት።   

ጩበማፍ ዺፈመ ጎቹ 
 

5 ኤኙዩ ዮ ነመ ገድሲሴ ኡቱ ዱቢ ሆእሱፍ ህንተእን እን ከራ ቶኮ ሁንዱመኬሰን ገድሲሱ እሳት መሌ ነ ገድሲሱሳ ምት።  
6 ነመ አከናረት አደቢን ሀርክ ጫላንኬሰን አደብደን ንገአ።  
7 ቆደ ከና አከ እን ገደ ጉዳን ህንልቅምፈምኔፍ ዺፈመ እሳፍ ጎቹፊ እሰ ጀጀቤሱቱ እስንረ ጅረ።  
8 ከናፉ አን አከ እስን ጃለለ እሳፍ ቀብደን ጭምስተን እስነን ከዸዸ።  
9 አንስ አከ እስን ዋን ሁንደረት አጀጀምቶተ ታተን ምርከኔፈቹፍን ዋን ከነ እስኒ በሬሴ።  
10 ነመ እስን ዺፈመ ጎተኒፍ፣ አንስ ዺፈመ ነንጎዸ። ዮ ወንት አን ዺፈመ ጎዼ ቶኮዩ ጅራቴስ አን እስኒፍ ጄዼ ፉለ ክርስቶስ ዱረት ዺፈመ ጎዼረ፤  
11 ኩንስ አከ ሴጠን ኑ ህንጎዎምስኔፍ። ኑ መለሳ ህንወላሉቲ።   

ተጃጅልቶተ ከኩ ሃራ 
 

12 ዬሮ አን ወንጌለ ክርስቶስ ለለቡፍ ጢሮአዳ ዸቄ ጎፍታን በልበለ ናፍ በኔት፣  
13 ዋን አን ኦቦሌሰኮ ቲቶ ህንአርገትኒፍ፣ ሀፉርኮ ቦቆና ህንአርገትኔ። ከናፉ አን ነጋት እሳኒን ጄዼ መቄዶንያት ደርቤ።   


14 ዋቀ ዬሮ ሁንደ አከ ኑ ክርስቶሲን ሞአኖ ቀባትኑ ኑ ታስሴ ኡርጋ ቤኩምሰሳ ከራኬኛን እዶ ሁንደት ፈጫሱፍ ገለን ሃተኡ።  
15 ኑ ወረ ፈይፈማ ጅረኒፊ ወረ በዱት ጅረን ግዱት ዋቃፍ ኡርጋ ክርስቶስ።  
16 ኑ እሰ ቶኮፍ ኡርጋ ዱኣት፤ እሰ ካኒፍሞ ኡርጋ ጅሬኛት። ኤጋ ኤኙቱ ዋን ከናፍ ገኣ ተአ?  
17 ኑ ገሩ አከ ነሞተ ዋቀ ብራ ኤርገመኒት ክርስቶሲን ፉለ ዋቃ ዱረት ገራ ቁልቁሉዻን ዱበትነ መሌ አከ ነሞተ ሄዱ ከኔን ቡኣ አርገቹፍ ጄዸኒ ዱቢ ዋቃ ጉርጉረተኒት ምት።    

አመንቶትን ቆሮንቶስ ጠለያ ክርስቶስ ተኡሳኒ 
 

1 ኑ አመስ ኦፍ ገለቴፈቹ ጀልቀብናሬ? ዮካን አከ ነሞተ ቶኮ ቶኮ ጠለያ ዴገርሳ ገረኬሰንት ፍዱ ዮካን እስን ብራ አርገቹ ኑ በርባችሳሬ?  
2 ጠለያንኬኘ ከን ነምን ሁንድኑ ቤኩፊ ዱብሱ ከን ገራኬኘ ኬሰት በሬፈሜ እስኑመ።  
3 እስን አከ ጠለያ ክርስቶስ፣ ቡኣ ተጃጅለኬኛ ታተን እፈ፤ ጠለያን ኩንስ ቀለሚዻን ኡቱ ህንተእን ሀፉረ ዋቀ ጅራታቲን፣ ገበቴ ዸጋረት ኡቱ ህንተእን ገበቴ ገራ ነማረት ከን በሬፈሜዸ።   


4 አመንቲን ኑ ከራ ክርስቶሲን ፉለ ዋቃ ዱረት ቀብኑስ ከን አከናት።  
5 ኑ ዋን ቶኮሌ ኦፊኬኛን ሆጄቹፍ ደንዴቲ ቀብነ ጄኔ ምት፤ ደንዴቲንኬኘ ገሩ ዋቀራ ዹፈ።  
6 እንስ አከ ኑ ተጃጅልቶተ ከኩ ሃራ ታኑፍ ደንዴቲ ኑ ኬኔረ፤ ከኩን ኩንስ ከን ቁቤ ኡቱ ህንተእን ከን ሀፉራት፤ ቁቤን ንአጄሰ፤ ሀፉር ገሩ ጅሬኘ ኬነ።   

ኡልፍነ ከኩ ሃራ 
 

7 ኤርገ ተጃጅል ዱአ ፍዴ ከን ቁቤዻን ዸጋረት ቅርጠሜ ሱን ሀመ እስራኤሎትን ሰበቢ ኡልፍነሳ ከን እራ በዳ ዴሙ ሰናቲፍ ጥዬፈተኒ ፉለ ሙሴ እላሉ ህንደንዴኜት ኡልፍናን ዹፌ፣  
8 ተጃጅል ሀፉራሞ ሀመም ጫላ ኡልፍነ ሃቀባቱሬ?  
9 ኤርገ ተጃጅል ሙርቲ ነመት ፍዱ ኡልፍነ ቀባቴ፣ ተጃጅል ቀጄሉማ ፍዱሞ ሀመም ጫላ ኡልፍነ ሃቀባቱሬ!  
10 ወን ኡልፍነ ቀቤሰ ቱሬ ሱን ዮሙ ኡልፍነ ጫሉ ብረት እላለሙ አመ ኡልፍነ ህንቀቡቲ።  
11 ኤርገ ወን ዬሮዻፍ ጅራቱ ሱን ኡልፍናን ዹፌ፣ ኡልፍን እሰ በረ በራን ጅራቱሞ ሀመም ጫላ ጉዳ ሃተኡሬ!   

ፉለ ህንሀጉገምኒን ኡልፍነ ዋቃ አርጉ 
 

12 ከናፉ ኑ አብዲ አከሲ ዋን ቀብኑፍ ባይኤ እጀ ጀባትነ።  
13 ኑ ወረ አከ ሙሴ እሰ አከ ሰብን እስራኤል ዹመ ዋን በዳ ዴሙ ሰና ህንአርግኔፍ ጄዼ ሀጉጊዻን ፉለሳ ሀጉገቴ ምት።  
14 ያድንሳኒ ገሩ ሀዶዴረ፤ እሳን ሀመ ሀርኣትዩ ዮሙ ከኩ ሞፋ ዱብሰንት ሀጉጊን ሱን እሳንራ ህንፉዸምኔ። እን ክርስቶስ ቆፋን እራ ፉዸማቲ።  
15 ሀመ ሀርኣትሌ ዬሮ እሳን ሴረ ሙሴ ዱብሰንት ሀጉጊን ያደ ገራሳኒ ንሀጉገ።  
16 ዬሮ ነምን ከምዩ ገረ ጎፍታት ዴብኡት ገሩ ሀጉጊን ሱን እራ ፉዸመ።  
17 ጎፍታን ሀፉረ። እዶ ሀፉር ጎፍታ ጅሩሞ ብልሱማቱ ጅረ።  
18 ኑ ወር ኡቱ ፉልኬኘ ህንሀጉገምን ኡልፍነ ጎፍታ ጨለቅስኑ ሁንድ ኡልፍነ እቱመ ጫሌ ጉደቻ ዴሙ ከን ጎፍታ ሀፉረ ተኤራ ዹፉን ገረ ብፈሳት ጌደረማ ጅረ።    

ደዸቢ አማቲፊ ጅሬኘ ዱኣ ከኡ 
 

1 ከናፉ ኑ አራረ ዋቃቲን ተጃጅለ ከነ ዋን ቀብኑፍ አብዲ ህንኩተትኑ።  
2 ኑ ዋን ዾክሳ ተኤፊ ዋን ነመ ቃኔሱ ዺፍኔረ፤ ነመስ ህንጎዎምስኑ፤ ዱቢ ዋቃስ ህንምጪሩ። ገሩ ዹጋ እፈት ባፍኔ ዱበቹዻን ፉለ ዋቃ ዱረት ቀልቢ ነመ ሁንዱማት ኦፍ ዽኤስነ።  
3 ወንጌልኬኘ ዮ ሀጉገሜሌ ወረ በዱት ጅረን ጀላ ሀጉገመ፤  
4 ዋቅን አዱኛ ከና አከ ነሞትን ህንአመንን እፈ ወንጌለ ኡልፍነ ክርስቶስ እሰ ፈካቲ ዋቃ ተኤ ሰና አርጉ ህንደንዴኜፍ ቀልቢሳኒ ጃምሴረ።  
5 ኑ አከ ዬሱስ ክርስቶስ ጎፍታ ተኤ ለለብነ መሌ ኦፍ ህንለለብኑ፤ ኑ መታንኬኘ ዬሱሲፍ ጄኔ ተጃጅልቶተኬሰን።  
6 ዋቅን፣ “ዱከነ ኬሳ እፍን ሃእፉ”* ጄዼ ሱን አከ ፉለ ክርስቶስራ እፈ ቤኩምሰ ኡልፍነ ዋቃ ኑ ኬኑፍ እፈሳ ገራኬኘ ኬሰት እብሴራቲ።   


7 ገሩ አከ ሁምን ዋን ሁንደ ጫሉ ኩን ዋቀራ መሌ ኑ ብራ ህንዹፍን አርግሲሱፍ ኑ በዻዹማ ከነ ቆዳ ሱጴ ኬሳ ቀብነ።  
8 ኑ ከራ ሁንዳን ንዺበምነ፤ ገሩ ህንጨጨብኑ፤ ንቡርጃጆፍነ፤ ገሩ አብዲ ህንኩተትኑ፤  
9 ንአርአተምነ፣ ገሩ ህንገተምኑ፤ ለፋን ዸአምነ፣ ገሩ ህንበድኑ።  
10 አከ ጅሬኝ ዬሱስ ዸግነኬኛን ሙልእፈሙፍ ኑ ዬሮ ሁንደ ዱአ ዬሱስ ዸግነኬኘት ባትኔ ዴምነ።  
11 ኑ ወር ሉቡን ጅሩ አከ ጅሬኝሳ ፎንኬኘ ከን ዱኡ ኬሳን ሙልእፈሙፍ ዬሮ ሁንደ ዬሱሲፍ ጄኔ ዱአት ደበርፈምኔ ኬነምናቲ።  
12 ኤጋ ዱት ኑ ኬሰት ሆጄተ፤ ጅሬኝሞ እስን ኬሰት ሆጄተ።   


13 “አን አመኔረ፤ ከናፍስ ዱበዼረ”† ጄዸሜ በሬፈሜረ። ኑሞ ሰበቢ ሀፉሩመ አመንቲ ሰነ ቀብኑፍ ንአመነ፤ ከናፍስ ንዱበትነ፤  
14 እን ጎፍታ ዬሱስን ወረ ዱአን ኬሳ ካሴ ሱን ኑስ ዬሱስ ወጅን ካሴ እስን ወጅንስ ፉለሳ ዱረት አከ ኑ ዽኤሱ ንቤክነ።  
15 አያን ነሞተ ሄዱ ወሊን ገኣ ጅሩ ኩን ኡልፍነ ዋቃቲፍ ገለተ ጉቴ ዸንገለኡ አከ ፍዱፍ ወን ኩን ሁንድ ቡኣኬሰኒፍ ተኤ።   

ዱት አከ ህንሀፍኔፊ ሂካ እን ክርስታናፍ ኬኑ 
 

16 ከናፉ ኑ አብዲ ህንኩተትኑ። ዮ ነሙማንኬኘ እን አላን ሙልአቱ ዹማ ዴሜዩ፣ ነሙማንኬኘ እን ኬሳ ገሩ ጉዩመ ጉያን ሃሮምፈማ ዴመ።  
17 ዽጵንኬኘ እን ሰልጳኒፊ ዬሮዻፍ ቱሩ ኩን ኡልፍነ በረ በራ ከን ዋን ሁንደ ጫሉ ኑፍ ፍደ።  
18 ከናፉ ኑ ዋን ህንሙልአትኔ እላለ መሌ ዋን ሙልአቱ ህንእላሉ። ወንት ሙልአቱ ዋን ዬሮት፤ ወንት ህንሙልአትኔ ገሩ ዋን በረ በራቲ።    

ዸግነ ሃራ ኤገቹ 
 

1 ዮ ዱንካን ለፈራ ከን ኑ ኬሰ ጅራትኑ ኩን ዲገሜ መነ ዋቅን እጃሬ፣ መነ በረ በራ ከን ሀርከ ነማቲን ህንእጃረምን ሰሚራ አከ ቀብኑ ቤክነ።  
2 ሀመስት መነኬኘ ከን ሰሚራ ሰነ ኡፈቹ ሀዉዻን ንኣድነ፤  
3 ኑ ዮሙ እሰ ኡፈትኑት ቁላ ህንአርገምኑቲ።  
4 ኑ ኡቱመ ዱንካነ ከነ ኬሰ ጅሩ ንኣድነ፤ በኣንስ ኑት ኡልፋቴረ፤ ኑ ገሩ ወን ዱአ ህንኦሌ ጅሬኛን አከ ልቅምፈሙፍ መነኬኘ ከን ሰሚራ ኡፈቹ መሌ አከ ኡፈትን ኑራ ባፈሙ ህንበርባድኑቲ።  
5 ከን ካዮ ከናፍ ኑ ቆጴሴስ ዋቀ እሰ ሀፉረ ቁልቁሉ ወቢ ዋን ዹፉፍ ጅሩ ጎዼ አከ ቀብዲት ኑ ኬኔ ሰናዸ።   


6 ከናፍ ኑ ዬሮ ሁንደ እጀ ጀብነ ቀብነ፤ ሀመ ዸግነ ፎኒቲን ጅሩት ጎፍታራ ፈጎ አከ ጅሩ ቤክነ።  
7 ኑ አመንቲዻን ጅራትነ መሌ አርጉን ምት።  
8 ኑ እጀ ጀብነ ቀብነ፤ ዸግነ ፎኒ ከነራ አዳን ባኔ ጎፍታ ወጅን ጅራቹ ፍለትነ።  
9 ከናፍ ኑ ዸግነ ፎኒቲን ጅራትኑስ፣ ዸግነ ፎኒራ ፈጋትኑስ ካዮንኬኘ እሰ ገመቺሱዸ።  
10 ቶኮን ቶኮን ነማ ዬሮ ዸግነ ፎኒቲን ጅራቻ ቱሬት አከ ሆጂ ቶላ ዮካን ሀማ ሆጄቴፍ ገቲሳ አርገቱፍ ሁንድኬኘ በርጩመ ሙርቲ ክርስቶስ ዱረት ዽኣቹ ቀብናቲ።   

ተጃጅለ አራራ 
 

11 ኑ ጎፍታ ሶዳቹን ማል አከ ተኤ ዋን ቤክኑፍ ነሞተ አመንሲሱፍ ያሊ ጎነ። ኤኙማንኬኘ ዋቀ ብረት ቤከማዸ፤ ያደ ገራኬሰኒቲፍስ ቤከማ አከ ተኤ ነንአብደዸ።  
12 ኑ አከ እስን ኑን ቦንተኒፍ ጨራ እስኒ ኬኑፍ መሌ አመሌ እስን ብረት ኦፍ ገለቴፈቹፍ ምት፤ ኩንስ እስን ወረ ዋን ገራ ኬሰ ጅሩ ጫላ ዋን እጀት ሙልአቱን ቦነኒፍ ዴቢ ኬኑ አከ ደንዴሰኒፍ።  
13 ኑ ዮ አከ ነሞትን ቶኮ ቶኮ ጄዸን ሰነ “ቀልቢ ደበርስኔ፣” ዋቃፍ ጄኔት፤ ዮ ቀልቢ ቀቤዪ ታኔሞ እስኒፍ ጄኔት።  
14 ጃለል ክርስቶስ ኑ ድርቅሲሳቲ፤ ሰበቢንሳስ ዋን ነምን ቶኮ ነመ ሁንዳፍ ዱኤፍ ነምን ሁንድ ከን ዱኤ ተኡሳ አመንሲፈምኔረ።  
15 እንስ አከ ወር ሉቡን ጅረን ስአች እሰ እሳኒፍ ጄዼ ዱኤ ዱኣ ካፈሜ ሰናፍ መሌ አከ ኦፊሳኒቲፍ ህንጅራትኔፍ ነመ ሁንዱማፍ ዱኤ።   


16 ከናፉ ኑ አማ ጀልቀብኔ ነመ ቶኮዩ አከ እላልቸ ፎኒት ህንእላሉ። ዮ ከናን ዱረ አከ እላልቸ ፎኒት ክርስቶስን እላላ ቱሬዩ፣ ስአች አከስ ህንጎኑ።  
17 ከናፉ ኤኙዩ ዮ ክርስቶስት ጅራቴ እን ኡመመ ሃራዸ፤ ወን ሞፋን ደርቤረ፤ ኩኖ ወን ሃራን ዹፌረ።  
18 ኩን ሁንድኑስ ዋቀ ክርስቶሲን ኦፍት ኑ አራርሴፊ ተጃጅለ አራራ ኑ ኬኔ ሰነራ ዹፌ፤  
19 ኩንስ፣ ዋቅን ጩቡ ነሞታ እሳንት ለካኡ ዺሱዻን ክርስቶሲን አዱኛ ኦፍት አራርሳ ቱሬ ጄቹዸ። እንስ ኤርጋ አራራ ሰነ እማና ኑት ኬኔረ።  
20 ከናፉ ኑ በከ ቡኦተ ክርስቶስ፤ ዋቅንስ ከራኬኛን እስን ሶሶበተ፤ ኑስ አከ እስን ዋቀት አራረምተኒፍ ቆደ ክርስቶስ ታኔ እስን ከዸትነ።  
21 አከ ኑ እሱማን ቀጄሉማ ዋቃ ታኑፍ ዋቅን ኑፍ ጄዼ ክርስቶስ እሰ ጩቡ ህንቀብኔ ሰነ ጩቡ ጎዼ።    

1 ኤጋ ኑ ወር ዋቀ ወጅን ሆጄትኑ፣ አከ እስን አያነ ዋቃ አከ ዋን ገቲ ህንቀብኔት ህንፉዸትኔ እስን ከዸትነ።  
2 እን፣  

“አን ዬሮ ፉዸተመ ቀቡት ስ ዸገኤረ፤  

ጉያ ፈይናትስ ስገርጋሬረ”* ጄዻቲ።  

ኩኖ ዬሮን ፉዸተመ ቀቡ አመ፤ ጉያን ፈይናስ አመ።   

ግድራ ጳዉሎስረ ገኤ 
 

3 ኑ አከ ተጃጅልኬኘ ህንቱፈተምኔፍ፣ ከራ ነመ ከሚረዩ ጉፉ ህንኬኙ።  
4 ቆደ ከና ኑ ከራ ሁንዳን አከ ተጃጅልቶተ ዋቃት ኦፍ ዽኤስነ፤ ኦብሰ ጉዳዻን፣ ዽጵናን፣ ግድራፊ ያዶን፣  
5 ገረፈሙን፣ መነ ህዻት ገልፈሙን፣ ጄቁምሳን፣ ሆጂ ደዸብሲሳ ሆጄቹን፣ ህርበ ዸቡን፣ ቤለኡን፣  
6 ቁልቁላኡማን፣ ሁበትናን፣ ኦብሳፊ ገረ ላፍናን፣ ሀፉረ ቁልቁሉፊ ጃለለ ኦፍ ቱሉማ ህንቀብኔን፣  
7 ዱቢ ዹጋቲፊ ሁምነ ዋቃቲን፣ ምአ ወራና ከን ቀጄልና ሀርከ ምርጋቲፊ ሀርከ ብታት ቀበቹን፣  
8 ኡልፍናፊ ሰልጵናን፣ መቃ በዱፊ መቃ ቶሉን ጅራትኔረ፤ አከሱመስ ኡቱ ዹጋ ቀቤዪ ታኔ ጅሩ፣ ሶብዱ ጄዸምኔረ፤  
9 ቤከምቶተ ቱሬ፤ ገሩ አከ ወረ ህንቤከምኒት ሄደምኔ፤ ኑ ዱኣ ጅረ፤ ገሩ ኩኖ ንጅራትነ፤ ንቱመምነ፤ ገሩ ህንአጄፈምኑ፤  
10 ንገድነ፤ ገሩ ዬሮ ሁንደ ንገመድነ፤ ህዬዪዸ፤ ገሩ ነሞተ ሄዱ ሶሮምስነ፤ ሆማ ህንቀብኑ፤ ገሩ ዋን ሁንደ ቀብነ።   


11 ያ ወረ ቆሮንቶስ፣ ኑ አፋን ጉትኔ እስንት ዱበትኔረ፤ ገራንኬኘስ እስኒፍ በነማዸ።  
12 እስንቱ ገራ ኑ ዾክፈቴ መሌ ኑ ገራ እስን ህንዾክፈትኔ።  
13 አን አከ ዋን እስን እጆሌኮ ታተኒትን እስንት ዱበዸ፤ እስንስ አከሱመ ገራኬሰን በልእሳ ኑ በና።   

ወረ ህንአመኔ ወጅን ህንጨመደምና 
 

14 ወረ ህንአመኔን ወልት ህንጨመደምና። ቀጄሉማፊ ጀልእን ማል ወልራ ቀቡ? ዮካን እፍን ዱከነ ወጅን ቶኩማ ማሊ ቀበ?  
15 ክርስቶሲፊ ቤልሆር ግዱ ወሊ ገልቴ ማሊቱ ጅረ? ነምን አመኑ ቶኮ ነመ ህንአመኔ ወጅን ማል ወልራ ቀበ?  
16 መን ቁልቁሉማ ዋቃ ዋቆተ ቶልፈሞ ወጅን ወሊ ገልቴ ማሊ ቀበ? ኑ መነ ቁልቁሉማ ዋቀ ጅራታት። ዋቅንስ አከነ ጄዼ ዱበቴረ፤  

“አን እሳን ወጅን ነንጅራዸ፤  

እሳን ግዱስ ነንዴዴብአ።  

አን ዋቀሳኒ ነንተአ፤  

እሳንስ ሰበኮ ንተኡ።”†   


17 ከናፉ፣  

“እሳን ኬሳ በኣ፤  

እሳንራስ ገርገር ፎአማ፤  

ጄዸ ጎፍታን።  

ዋን ጡራኣ ህንቱቅና፣  

አንስ እስነን ስመዸ።”‡   


18 አመስ፣  

“አን አባ እስኒፍ ነንተአ፤  

እስንስ እልማኒፊ እንተለንኮ ንታቱ፤  

ጄዸ ጎፍታን ዋን ሁንደ ደንደኡ።”§    

1 ከናፉ ያ ጃለተምቶተ፣ ኑ ዋን ዋዳወን ከኔን ቀብኑፍ ኮታ ዋቀ ሶዳቻ ቁልቁልነ ፊጣን ባሱዻን ዋን ፎኒፊ ሀፉረ ጡሬሱ ሁንዱማራ ኦፍ ቁልቁሌስና።   

ገመቹ ጳዉሎስ 
 

2 እስን ገራ ኑ በልአዻ። ኑ ነመ ቶኮሌ ህንየክኔ፤ ነመ ቶኮሌ አመለ ህንበሌስኔ፤ ነመ ቶኮሌ ጎዎምስኔ ዋ እራ ህንፉዸትኔ።  
3 ከነ ጄቹንኮስ እስንት ሙሩፍ ምት፤ ኑ እስን ወጅን ዱኡፊ ጅራቹፍ አከ እስን ገራኬኘ ኬሰ ጅርተን አን ዱራን ዱርሴ ህሜራቲ።  
4 አን ጉድሴን እስን አመነዸ፤ ጉድሴስ እስኒን ነንቦነ። አን ባይኤ ጀጀቤፈሜረ፤ ረክነኬኘ ሁንደ ኬሰትስ ገመቹንኮ ሀመ ህንቀቡ።   

ቲቶ ወጅን ወል አርጉ 
 

5 ዬሮ መቄዶንያ ዹፍኔትስ ኑ ቅጠ ሁንዳን ዽጰቻ ቱሬ መሌ ፎንኬኘ ኩን ቦቆና ህንአርገትኔ፤ አላን ሎለ፣ ኬሳንሞ ሶዳቱ ኑረ ቱሬ።  
6 ዋቅን ወረ ገደን ጀጀቤሱ ገሩ ዹፋቲ ቲቶቲን ኑ ጀጀቤሴ፤  
7 ኩንሞ እስን እሰ ጀጀቤሱኬሰኒንስ መሌ ዹፋቲሳ ቆፋን ምት። እንስ ነ ያዱኬሰን፣ ገዱኬሰን፣ ህናፋ እስን ናፍ ቀብደን ኑት ህሜረ፤ ከናፉ አን ሀመ ዱራ ጫላ ገመዴረ።   


8 አን ዮን ጠለያኮቲን እስን ገድሲሴሌ ዋን ከነ ጎቹኮቲፍ ህንጋቡ። አን ዮን ጋቤሌ አከ ጠለያን ሱን እስን ገድሲሴ ነንሁበዸ፤ ተኡስ እስን ገድሲሱንሳ ዬሩመ ገባባፍ፤  
9 አመ ገሩ ሰበቢ እስን ገድተኒፍ ኡቱ ህንተእን ሰበቢ ገድኬሰን ገረ ቀልቢ ጅጂረቹት እስን ጌሴፍ አን ነንገመደ። እስን አከ ፌዺ ዋቃት ገድተኒቲ፤ ከናፉ እስን ከራ ከሚንዩ ኑን ህንሚዸምኔ።  
10 ገድ አከ ፌዺ ዋቃት ተኡ ቀልቢ ጅጂረትና ገረ ፈይናት ነመ ጌሱ ፍደ መሌ ጋቢ ህንፍዱ፤ ገድ አከ ፌዺ አዱኛት ተኡ ገሩ ዱአ ፍደ።  
11 ገድ አከ ፌዺ ዋቃት ተኤ ኩን ተታፊ አከሚ፣ ደንዴቲ ፈልመቹ አከሚ፣ ዼከምሰ አከሚ፣ ሶዳ አከሚ፣ ነማ ያዱ አከሚ፣ ህናፋ ቀጄላ አከሚ፣ ሙርቲ ቀጄላ አከሚ እስን ኬሰት አከ ኡሜ ሜ እላላ! እስን ዋን ከነረት ከራ ሁንዳን አከ ቁልቁሎተ ታተን ምርከኔፈተኒርቱ።  
12 ከናፉ አን እስኒ በሬሱዩ፣ እስን ፉለ ዋቃ ዱረት ሀመም አከ ኑፍ ኦፍ ኬንተን አከ ኦፉመኬሰኒን አርግተኒፍ መሌ ሰበቢ ነምቸ ነመ ሚዼቲፍ ዮካን ሰበቢ ነምቸ ሚዸሜቲፍ ምት።  
13 ኑስ ከነ ሁንዳኑ ንጀጀባትነ።  

ጀጀብነኬኘት ደበሌስ ኬሱመቱ ቲቶን ገመዱሳ አርግኔ ገመድኔረ፤ ሀፉርሳ እስን ሁንዳን ሃሮምፈሜራቲ።  
14 አን እስኒን እሰት ቦኔን ቱሬ፤ እስንስ ነ ህንቃኔስኔ። ገሩ አኩመ ወን ኑ እስንት ህምኔ ሱን ሁንድ ዹጋ ተኤ፣ ዋኤኬሰን ቲቶት ቦኑንኬኘስ አከሱመ ዹጋ ተኡንሳ ምርከናኤረ።  
15 እንስ አጀጀሙ ሁንደኬሰኒ አከሱመስ ሶዳፊ ሆለትና እስን እቲን እሰ ስመተን ሰነ ዬሮ ያደቱት ጃለል እን እስኒፍ ቀቡ እሰ ዱሪ ጫላ ደበለመ።  
16 አን አብዲ ጉቱ እስንራ ቀበ፤ ከናፉ ነንገመደ።    

አርጁማ ቁልቁሎታፍ ታስፈሜ 
 

1 ያ ኦቦሎተ፣ ዋኤ አያነ ዋቅን ወልዶተ ክርስታና መቄዶንያቲፍ ኬኔ እስን አከ ቤክተን ንበርባድነ።  
2 እሳንስ ኡቱ ዽጵነ ባይኤን ቆረሙት ጅረኑ፣ ባይእን ገመቹሳኒቲፊ አከ መሌ ዴጉንሳኒ አርጁማሳኒ ባይእሴረ።  
3 አን አከ እሳን ሀመ ደንዴቲሳኒ፣ ደንዴቲሳኒቲ ኦልስ ፌዺሳኒቲን ኬነን ዹጋ ነንበአቲ። እሳን ጉቱማን ጉቱት ኦፉመሳኒቲን  
4 ጨራ ቁልቁሎተ ተጃጅሉ ከነ ኬሰት አከ ህርማተን ጭምሰኒ ኑ ከዸተን።  
5 እሳን ገሩ ዱራን ዱርሰኒ ጎፍታፍ፣ ኤርገሲሞ ፌዺ ዋቃቲን ኑፍ ኦፍ ኬነን መሌ አከ ኑ ኤግኔ ህንጎኔ።  
6 ከናፉ ቲቶን አኩመ ዱራን ጀልቀቤ ሰነ ሆጂ አርጁማ ከነ ገመኬሰኒን አከ ፊጣን ባሱፍ እሰ ከዸትኔ።  
7 እስን ገሩ አኩመ ዋን ሁንዳን ጄቹንስ አመንቲን፣ ዱቢን፣ ቤኩምሳን፣ ተታፊ ጉቱፊ ጃለለ ኑፍ ቀብደኒን ጫልተን ሰነ፣ ኬና አርጁማ ካኒንስ አከ ጫልተን ምርከኔሳ።   


8 አን ተታፊ ነሞተ ካኒቲን ወል ብረ ቀቤ ጃለልኬሰን ዹጋ ተኡሳ ቆሩ በርባዴት መሌ እስን አጀጃ ህንጅሩ።  
9 እስን አያነ ጎፍታኬኘ ዬሱስ ክርስቶስ ንቤክቱቲ፤ እን ኡቱ ሶሬሰ ተኤ ጅሩ አከ እስን ህዩማሳቲን ሶሮምተኒፍ እስኒፍ ጄዼ ህዮሜ።   


10 ዋን ከነረት ጎርስ አን ዋኤ ዋን ሁንደ ጫላ እስኒፍ ወዩረት ኬኑ ከናዸ። እስን ወጋ ደርቤ ኬኑ ቆፋን ኡቱ ህንተእን ፌዺ ኬኑፍ ቀብደኒንስ ከኔን ጀልቀባ ቱርተን።  
11 አመስ ፌዺን ጭማን እስን ሆጂ ሰናፍ ቀብደን እሰ ፊጠ ባሱኬሰኒን አከ ምርከናኡፍ ዋኑመ ቀብደኒን ሆጂ ሰነ ፊጣን ባሳ።  
12 ኤርገ ፌዺን ጅራቴ ኬናን ሱን አኩመ ዋን ነምን ቀቡት ፉዸተመ መሌ አከ ዋን ነምን ህንቀብኔት ምት።   


13 ፌዺንኬኘ አከ እስን ረከተኒ ወረ ካንትሞ ቶሉፍ ኡቱ ህንተእን አከ ወል ቅጡማን ጅራቱፍ።  
14 አከ ወንት እሳንራ ሀፉ ህርእነኬሰን ጉቱፍ፣ ዬሮ አማ ወንት እስንራ ሀፉ ህርእነሳኒ ንጉተ። ዮስ ወል ቅጡማን ንጅራተ፤  
15 ኩንስ አኩመ፣ “እሰ ባይኤ ወልት ቀበቴፍ ባይኤን ህንሀፍኔ፤ እሰ ጥኖ ወልት ቀበቴትስ ወን ቶኮዩ ህንህርአትኔ”* ጄዸሜ በሬፈሜዸ።   

ቲቶን ቆሮንቶስት ኤርገሜ 
 

16 ዋቀ ያዱመ አን እስኒፍ ቀቡ ገራ ቲቶ ኬሰ ካኤ ሰነ ነንገለቴፈዸ።  
17 ቲቶን ጎርሰኬኘ ፉዸቹ ቆፋን ኡቱ ህንተእን ፌዺ ጉዳን ኦፉመሳቲን ከኤ ገረኬሰን ዹፋ ጅራቲ።  
18 ኑስ ኦቦሌሰ ተጃጅለ ወንጌላቲን ወልዶተ ክርስታና ሁንዳን ጀጀሜ ሰነ እሰ ወጅን ንኤርግነ።  
19 ከነ መሌስ እን ሆጂ ኑ ኡልፍነ ጎፍታቲፊ ፌዺ ጋሪ ቀብኑ ሙልእሱፍ ሆጄትኑ ኬሰት አከ ኑ ወጅን ዴሙፍ ወልዶተ ክርስታናቲን ፍለተሜረ።  
20 ኑ ኬና አርጁማ ከነ ሆጂረ ኦልቹ ኬሰት አከ ነምን ከምዩ መቃ ኑ ህንበሌስኔ ኦፍ ኤገትነ።  
21 ኑ ኡቱ ፉለ ጎፍታ ቆፈ ዱረት ህንተእን ፉለ ነሞታ ዱረትስ ዋን ቀጄላ ሆጄቹፍ ተታፈትነ።   


22 ከነ መሌስ ኦቦሌሰኬኘ እሰ ኑ ዬሮ ባይኤ ዋን ሄዱን ቆሬ ነመ ህሰታ ተኡሳ ምርከኔፈትኔ ሰነ እሳን ወጅን ኤርግኔረ፤ እንስ ዋን አመንቲ ጉዳ እስንራ ቀቡፍ ከን ዱራ ጫላ ንያደ።  
23 ዋኤ ቲቶረት፣ እን ገሬኮ ከን ነ ወጅን እስን ግዱ ሆጄቱዸ፤ ዋኤ ኦቦሎተኬኛሞ እሳን በከ ቡኦተ ወልዶተ ክርስታናቲፊ ኡልፍነ ክርስቶስ።  
24 ከናፉ አከ ወልዶትን ክርስታና አርጉ ደንደአኒፍ ዹጋ ጃለለኬሰኒቲፊ ሰበቢ ኑ እስኒን ኦፍ ጀጅኑፍ ነሞተ ከኔንት አገርሲሳ።    

1 ዋኤ ተጃጅለ ቁልቁሎታፍ ኬነሙ ከና እስኒ በሬሱ ነ ህንበርባችሱ።  
2 አን አከ እስን ገርጋሩፍ ህናፍተን ነንቤካቲ፤ አንስ፣ “ወር አካያ በረ ደርቤ ጀልቀበኒ ገርጋርሰ ኬኑፍ ቆጳአኒሩ” ጄዼ ነሞተ መቄዶንያ ብረት ኦፍ ጀጄን ቱሬ፤ ፌዺንኬሰንስ እሳን ኬሳ ነሞተ ባይኤ ሆጂፍ ከካሴረ።  
3 ኤጋ አን አኩመን “እሳን ቆጳአኒሩ” ጄዼ ዱበዼ ሰነት፣ አከ እስን ቆጶፍተኒ አርገምተኒፍ መሌ ዋኤ ከናቲፍ እስኒን ኦፍ ጀጁንኬኘ ዋን አከሱማን ዱበተሜ አከ ህንታኔ አን ኦቦሎተ ኤርጌረ።  
4 ዮ ነሞትን መቄዶንያ ከምዩ ነ ወጅን ዹፈኒ አከ እስን ህንቆጳእን አርገን፣ ኑ ወር አከስ እስን አመነንኤዩ ዋኤኬሰን ዋን ጄኑ ዸብኔ ንቃኖፍነ።  
5 ከናፉ አከ ኦቦሎትን ኩኔን ዱራን ዱርሰኒ ገረኬሰን ዹፈኒ ኬና አርጁማ ከን እስን ዋዳ ገልተን ሰነ ቆጴሰኒፍ እሳን ጎርሱን በርባችሳ ነት ፈካቴ። ዮስ ኬናን ሱን አከ ድርቀማት ኡቱ ህንተእን አከ ኬና አርጁማት ቆጴፈመ።   

አርጁማን ጀጀቤፈሙሳ 
 

6 ዋን ከነ ያደዻ፦ ነምን ሀርከሳ ኡቱ ህንጉትን ፈጫሱ ኡቱ ሀርከሳ ህንጉትን ገልፈተ፤ ነምን ሀርከሳ ጉቴ ፈጫሱሞ ሀርከሳ ጉቴ ገልፈተ።  
7 ቶኮን ቶኮን ነማ ኡቱ ሰሰታን ዮካን ድርቀማን ህንተእን ዋን ኬኑፍ ገራ ኬሰት ያዴ ሃኬኑ፤ ዋቅን ነመ ገመቹን ኬኑ ጃለታቲ።  
8 እስን ዬሮ ሁንዱማ ዋን ሁንዱማን ዋን እስን በርባችሱ ሁንደ ቀባተኒ ሆጂ ጋሪ ሁንዱማን አከ ጉተምተኒፍስ ዋቅን አያነ ሁንደ እስኒ ባይእሱ ንደንደአ።  
9 ኩንስ አኩመ፣  

“እን ንብትኔሴ፤ ህዬዪፍ ንኬኔ፤  

ቀጄሉማንሳ በረ በራን ንጅራተ”*  

ጄዸሜ በሬፈሜዸ።  
10 እን ነምቸ ፈጫሱፍ ሰኚ፣ ከን ኛቱፍሞ ቡዴነ ኬኑ ሱን እስንስ አከ ፈጫፈተኒፍ ሰኚ እስኒ ኬነ፤ እስኒ ባይእሰስ፤ እጀ ቀጄሉማኬሰኒስ ንባይእሰ።  
11 እስንስ ዬሮ ሁንደ አከ አርጆምተኒፍ ከራ ሁንዳን ንሶሮምፈምቱ፤ አርጁማንኬሰንስ ከራኬኛን ዋቃፍ ገለተ ፍደ።   


12 ተጃጅል እስን ኬንተን ኩን ዋን ቁልቁሎታፍ በርባችሱ ጉቱ ቆፈ ኡቱ ህንተእን፣ አከ ገለን ባይኤን ጉቴ ዋቃፍ እረ ዸንገለኡ ታስሰ።  
13 ሰበቢ ተጃጅለ እስን እቲን ኦፍ ምርከኔስተን ሰናቲን፣ ወንጌለ ክርስቶስ ለለቡን አጀጀሙኬሰኒፊ አርጁማንኬሰን ከን እስን እሳኒፊ ወረ ካን ሁንዳፍ አርጆምተን ሰናፍ ነሞትን ዋቀ ጀጀቱ።  
14 እሳንስ ከዸትና እስኒፍ ከዸተን ኬሰት ሰበቢ አያነ ጉዳ ከን ዋቅን እስኒ ኬኔ ሰናቲፍ እስን ያዱ።  
15 ኬናሳ ከን እብሰሙ ህንደንዴኜ ሰናፍ ገለን ዋቃፍ ሃተኡ!    

ጳዉሎስ ተጃጅለሳቲፍ ፈልመቴ 
 

1 አን ጳዉሎስ ከን ዬሮን እስን ብረ ጅሩ “እጀ ላፌሰ” ዬሮን እስንራ ፈጋዹሞ “እጀ ጀቤሰ” ተኤ ገራሙማፊ ገረ ላፍነ ክርስቶሲን እስነን ከዸዸ!  
2 አን ዬሮን ገረኬሰን ዹፉት አከ እስን እጀ ጀብነ አን ወረ ዋን ኑ አከ ያደ ፎኒት ጅራትኑ ሴአን ሰነረት ነንቀባዸ ጄዼ ያዱ ሰነ ቀባዹ አከ እስን ነ ህንጎኔ እስን ከዸዸ።  
3 ኑ ዮ ፎኒን ጅራትኔዩ አከ ያደ ፎኒት ህንሎሉ።  
4 ምእ ወራና ከን ኑ እቲን ሎሉ ከን ደአኖ ጅግሱዻፍ ሁምነ ዋቃ ቀቡዸ መሌ ምአ ወራነ ፎኒ ምት።  
5 ሞርሚፊ ኦፍ ቱሉማ ቤኩምሰ ዋቃረት ከኡ ሁንደ ንዲግነ፤ ያደ ሁንደስ ቦጅኔ ክርስቶሲፍ አከ አጀጀሙ ንጎነ።  
6 ዮሙ እስን ጉቱማት አጀጀሙኬሰን ራወተንት፣ ኑሞ አጀጀሙ ድዱ ሁንደ ሃሎ በኡፍ ንቆጶፍነ።   


7 እስን ዋኑመ እስንት ሙልአቱ ቆፈ እላልቱ። ኤኙዩ ዮ ከን ክርስቶስ ተኡሳት አመኔ አኩመ እን ከን ክርስቶስ ተኤ፣ ኑስ ከን ክርስቶስ ተኡኬኘ ሃሁበቱ።  
8 አን ታይታኬኘ ከን ጎፍታን አከ እቲን እስን ዲግኑፍ ኡቱ ህንተእን አከ እቲን እስን እጃሩፍ ኑ ኬኔ ሰናን ጫላት ዮን ቦኔዩ እት ህንቃነኡ።  
9 አን ዋነን ኤርጋኮቲን እስን ሶዳችሱ ያሉ ፈካቹ ህንበርባዱ።  
10 ነሞትን ቶኮ ቶኮ፣ “ኤርጋንሳ ኡልፋታፊ ጭማዸ፤ እን ዬሮ ቃማን አርገሙት ገሩ ደዸባዸ፤ ዱቢንሳስ ቱፈተማዸ” ጄዹ።  
11 ወር አከሲ አከ ወን ኑ ፈጎ ጅራትኔ በሬስኑፊ ወን ኑ ዬሮ እሳን ወጅን ጅሩት ሆጄትኑ ቶኩመ ተኤ ሃሁበተን።   


12 ኑ ወረ ኦፍ ሳደን ቶኮ ቶኮት ኦፍ ረመዱፍ ዮካን እሳኒን ኦፍ ቅጤሱፍ እጀ ህንጀባትኑ። እሳን ዬሮ ወሊሳኒት ኦፍ መዳለኒፊ ወሊሳኒት ኦፍ ቅጤሰን ህንሁበተን።  
13 ኑ ገሩ ሀመ ዳንጋ ዋቅን ኑ ረመዴ ከን እስን ብረ ገኡት መሌ ደንዴቲኬኛ ኦልት ኦፍ ህንጀጅኑ።  
14 ኑ ዋን ወንጌለ ክርስቶስ ለለባ ገረኬሰን ዹፍኔፍ፣ አከ ዋን እስን ብረ ህንገእኒት ባይኤ ህንሂጠትኑቲ።  
15 ኑ ሆጂ ወረ ካኒን ሆጄተሜን ባይኤ ኦፍ ህንጀጅኑ። አኩመ አመንቲንኬሰን ጉደቻ ዴሙን አከ እዶን ሆጂኬኛ ከን እስን ግዱት አርገሙ አከ መሌ በበልአቱ ንአብደትነ፤  
16 ኩንስ አከ ኑ ሆጂ ዱራን ዱርሴ ብየ ነመ ብራ ኬሰት ሆጄተሜን ኡቱ ኦፍ ህንጀጅን ብዮተ እስኒ አች ጅረን ኬሰት ወንጌለ ለለቡ ደንዴኙፍ።  
17 ገሩ፣ “ነምን ቦኑ ጎፍታዻን ሃቦኑ።”*  
18 ነመ ጎፍታን ገለቴሱቱ ፉዸተመ አርገተ መሌ ነምን ኦፍ ገለቴሱ ፉዸተመ ህንአርገቱቲ።    

ጳዉሎሲፊ ኤርገሞተ ሶባ 
 

1 አን ጎዉማኮ እሼ ጥኖ ናፍ ኦብስቱ ጄዼን አብደዸ፤ ዱራኑ ናፍ ኦብስተኒርቱ።  
2 አን ህናፋ ዋቃቲን እስኒፍ ነንህናፈ። አን አከ ዱርበ ቶኮት ፉለሳ ዱረት እስን ዽኤሱፍ ዽርሰ ቶኮ ጄቹንስ ክርስቶሲፍ እስን ካዽሜራቲ።  
3 ገሩ አኩመ ቦፍት ሀጡማሳቲን ሄዋንን ጎዎምሴ ሰነ ያድንኬሰንስ አከሱመ ዹጋፊ ቁልቁልነ እቲን ክርስቶሲፍ ኦፍ ኬንተን ሰነራ ንዶጎጎርፈመ ጄዼን ሶዳዸ።  
4 ነምን ቶኮ ገረኬሰን ዹፌ ዮ ዬሱስ ኑ እስኒ ለለብኔ መሌ ዬሱስ ከን ብራ እስኒ ለለቤ፣ ዮካን ሀፉረ ኑ እስኒ ለለብኔ መሌ ሀፉረ ከን ብራ ዮ ፉዸተን፣ ዮካን ወንጌለ ኑ እስኒ ለለብኔ መሌ ወንጌለ ከን ብራ ዮ ፉዸተን ንኦብስቱ።   


5 አን፣ “ኤርገሞተ ሀንገፎተ” ሰና ገድት ኦፍ ህንእላሉ።  
6 አን ዱቢት ሌንጂ ህንቀቡ፤ ገሩ ቤኩምሰ ቀበ። ከነስ ከራ ሁንዳን ስሪት እስኒ እብስኔረ።  
7 ወንጌለ ዋቃ ገቲ መሌ እስንት ለለቡዻን አከ እስን ኦል ኦል ጄተኒፍ አን ገድ ኦፍ ቀቡንኮ ጩቡ ቱሬ?  
8 አን እስን ተጃጅሉፍ ጄዼ ገርጋርሰ እሳንራ ፉዸቹዻን ወልዶተ ክርስታና ካን ሳሜረ።  
9 አን ዬሮን እስን ብረ ቱሬፊ ዬሮ ዋ ነ በርባችሴት ኤኙትሌ በኣ ህንታኔ፤ ኦቦሎትን መቄዶንያራ ዹፈን ዋን ነ በርባችሱን ነ ገርጋራ ቱረኒቲ። አንስ ዋኑመ ቶኮንሌ አከ በኣ እስንት ህንታኔፍ ኦፍ ኤገቻን ቱሬ፤ አመሌ እቱመ ፉፌ ኦፍን ኤገዸ።  
10 ሀመ ዹጋን ክርስቶስ ነ ኬሰ ጅሩት ቦኑኮ ከነ ኩታሌ ብየ አካያ ኬሰት ኤኙዩ ነ ዾዉ ህንደንደኡ።  
11 ማሊፍ? አን ዋን እስን ህንጃለትኔፍሞ? እስን ጃለቹኮ ዋቅን ንቤከ!   


12 ወረ ዋን እቲን ቦነኒን ኑን ቅጣቹፍ ጄዸኒ ጨራ በርባደተን ጨራ ዾወቹፍ አን ዋነን አመ ሆጄዹ እቱመ ፉፌ ነንሆጄዸ።  
13 ነሞትን አከና ኤርገሞተ ሶባ፣ ሆጄቶተ ነመ ጎዎምሰን፣ ወረ ኤርገሞተ ክርስቶስ ፈካቹፍ ኦፍ ጌደረኒዸ።  
14 ሴጠን መታንሳ ኤርገማ እፋ ፈካቹፍ ዋን ኦፍ ጌደሩፍ ኩን ነመ ህንድንቁ።  
15 ኤጋ ተጃጅልቶትንሳስ ዮ ተጃጅልቶተ ቀጄሉማ ፈካቹፍ ኦፍ ጌደረን ኩን ዋን ነመ ድንቁ ምት። ዹምንሳኒስ አኩመ ሆጂሳኒ ተአ።   

16 አን አመስ እረ ዴብኤ ነንዱበዸ፦ ነምን ቶኮዩ ጎዋ ነ ህንሴእን። እስን ዮ ጎዋ ነ ሴተን አን ጥኖ አከን ቦኑፍ አኩመ ጎዋ ቶኮት ነ ፉዸዻ።  
17 አን ኦፍ አመነዼ ቦኑ ከነ ኬሰት አከ ጎዋ ቶኮን ዱበዸ መሌ አከ ጎፍታን ዱበቱት ህንዱበዹ።  
18 ዋን ነሞትን ሄዱን አኩመ ያደ ፎኒት ቦነኒፍ፣ አንስ ነንቦነ።  
19 እስን ኦጌዪ ዋን ታተኒፍ ገመቹዻን ጎዎታፍ ኦብስቱ!  
20 ዮ ኤኙዩ እስን ገርቦምፈቴ ዮካን ዮ እስንራ ኛቴ ዮካን ዮ ፋይዳ ኦፊቲፍ እስንት ፈየደሜ ዮካን ዮ ኮሬ ዮካን ዮ እስን ከበሌ ንኦብስቱቲ።  
21 አከ ኑ ዋን አከሲረት ደዸቦ ቱሬ አን ቃነኣ ነንዱበዸ።  

አን አከ ጎዋ ቶኮን ዱበዸ፤ ዋን ነምን ከምዩ እቲን ኦፍ ጀጁፊ እጀ ጀባቱ ሰነ አንስ እቲን ኦፍ ጀጁፍ እጀ ነንጀባዸ።  
22 እሳን እብሮታ? አንስ አከሱመ። እሳን እስራኤሎታ? አንስ አከሱመ። እሳን ሰኚ አብረሃሚ? አንስ አከሱመ።  
23 እሳን ተጃጅልቶተ ክርስቶሲ? አን አከ ነመ ቀልቢ ደበርሴን ዱበዻቲ አን ነንጫለ። አን ጫልችሴ ባይኤ እት ደዸቤረ፤ ጫልችሴ ዬሮ ባይኤ ህዸሜረ፤ ጫልችሴ አከ መሌ ገረፈሜረ፤ አሙማ አመስ ዱኣፍ ሳጥለሜረ።  
24 ሀርከ ይሁዶታትስ ስአ ሸን አፉርተመ ጄቹ ቶኮ ሀንቁ ገረፈሜረ።  
25 ስአ ሰዲ ኡሌን ዻነሜረ፤ ስአ ቶኮ ዸጋዻን ቱመሜረ፤ ስአ ሰዲ ዶኒን ነ ጀላ ጨጨቤረ፤ ሀልከን ቶኮፊ ጉያ ቶኮ ገላነ ኬሰ ቱሬረ፤  
26 አን ኡቱን ወልራ ህንኩትን ዴምሰረን ቱሬ። በላን ለጋ፣ በላን ሳምቶታ፣ በላን ሰበኮቲ፣ በላን ነሞተ ኦርማ፣ መጋላ ኬሰት በላን፣ ገሞጂ ኬሰት በላን፣ ገላነረት በላን፣ ኦቦሎተ ሶባራስ በላን ነ ሙደቴ ቱሬ።  
27 አን ባይኤ ሆጄዼ ቡቱቴረ፤ ሀልከን ባይኤ ህርበ ዸቤረ፤ ቤለኤረ፤ ዼቦዼረ፤ ዬሮ ባይኤ ሶሜረ፤ ዻሞዼረ፤ ዳሬረስ።  
28 ከነ ሁንዱማ ጫላ ያዶ አን ወልዶተ ክርስታና ሁንዱማፍ ቀቡቱ ጉያ ጉያን ነት ኡልፋተ።  
29 ኤኙቱ ደዸባዸ? አን ህንደዸቡሬ? ኤኙቱ ህንጉፈትኔ? አን ኣሬ ህንጉበዹሬ?   


30 አን ዮን ኦፍ ጀጁ ቀባዼ ዋን ደዸቢኮ ሙልእሱን ኦፍ ነንጀጀ።  
31 ዋቃፊ አባን ጎፍታ ዬሱስ እን በረ በራን ኤብፈሙ ሱን አከ አን ህንሶብኔ ንቤከ።  
32 ደማስቆ ኬሰት ነምች ሞትቸ አርስጦስዮስ ጀለት ቡልቻ ብያ ቱሬ ነ ቀብሲሱፍ ጄዼ መጋላ ነሞተ ደማስቆ ኤግስሳ ቱሬ።  
33 አን ገሩ ፎዳ ደላ ኬሳን ጉቦዻን ገድ ቡፈሜ ሀርከሳ ጀላ በኤ።    

1 ዮ ቡኣ ቀባቹ ባቴዩ አን ነንቦነ። አን ገረ ዋን ጎፍታን ነ አርግሲሴቲፊ ሙልአተ እሰ ብራ ዹፌት ነንቀጄለ።  
2 ነምች ክርስቶስት ጅሩ ቶኮ ወጋ ኩዸ አፉር ዱረ ገረ ሰሚ ሰደፋት ኦል ፉዸተሙሳ ነንቤከ። እንስ ዸግነ ፎኒቲን ተኡፊ ተኡ ባቹሳ ዋቀቱ ቤከ መሌ አን ህንቤኩ።  
3 አን ነመ አከና ነንቤከ፤ ዸግነ ፎኒቲን ተኡፊ ተኡ ባቹሳ አን ህንቤኩ፤ ዋቀቱ ቤከ፤  
4 እንስ ገረ ጀነታት ኦል ፉዸተሜ ዋን ህንዱበተምኔ ከን አከ ነምን ህሙፍ ህንኤየመምኔ ዸገኤ።  
5 አን ዋኤ ነመ አከሲቲፍ ነንቦነ፤ ገሩ ዋኤ ደዸቢኮቲ መሌ ዋኤ ኦፊኮቲ ህንቦኑ።  
6 አን ዋነን ዹጋ ዱበቻ ጅሩፍ ዮን ቦኑ ፍለዼዩ ህንጎዎሙ። ገሩ ነምን ቶኮዩ ዋን ነረት አርጉፊ ዋን ነራ ዸገኡ ጫላ አከ ዋኤኮ ህንያድኔፍ አን ዋን አከሲራ ኦፍን ቁሰዸ፤  
7 አከ አን ሙልአተ አከ መሌ ጉዳ ከናን ኦፍ ህንቱሌፍ ቆራቲን ፎንኮ ወራኑ ቶኮ፣ ኤርገማን ሴጠና አከ ነ ዽጵሱፍ ናፍ ኬነሜ።  
8 ወን ኩን አከ ነራ ፈጋቱፍ ስአ ሰዲ ጎፍታ ነንከዸዼ።  
9 እን ገሩ፣ “አያንኮ ስገአ፤ ሁምንኮ ደዸቢ ኬሰት ጉቱ ተኣቲ” ናን ጄዼ። ከናፉ ሁምን ክርስቶስ አከ ነረ ቦቆቱፍ ዋኤ ደዸቢኮቲ ጫልችሴ ገመዱዻን አከ መሌ ነንቦነ።  
10 አን ዋኤ ክርስቶሲፍ ጄዼ ደዸቢ ኬሰት፣ አረብሶ ኬሰት፣ ግድራ ኬሰት፣ አርአተመ ኬሰት፣ ረክነ ኬሰትስ ገመዱንኮ ከኑማፍ። ዮስ አን ዬሮን ደዸቡት ነንጀባዻቲ።   

11 አን ኦፍ ጎዎምሴረ፤ ዋን ከነት ገሩ እስንቱ ነ ዺቤ። አን ዮን ዋኑመ ቶኮትሌ ሄደሙ ባዼ፣ ዋን “ኤርገሞተ ሀንገፎተ” ሰና ገድ ህንታኔፍ ስላ እስን ናፍ ዱበቹ ቀብዱ ቱርተን።  
12 መለቶወን ኤርገማ ዹጋ ቶኮ ጄቹንስ መለቶን፣ ሆጂን ድንቂቲፊ ራጂን እስን ግዱት ኦብዻሰ ጉዳን ሆጄተመኒሩ።  
13 አን ኡቱ በኣ እስንት ህንተእን ሀፉኮቲን አለት ወንት እስን እቲን ወልዶተ ክርስታና ካኒ ገድ ታተን ማል? የከ ከነ ና ዺሳ!   


14 አን ስአ ሰደፋፍ ገረኬሰን ዹፉፍ ቆጳኤረ፤ አን እስኑመ መሌ ቀቤኘኬሰን ዋን ህንበርባድኔፍ በኣ እስንት ህንተኡ። ወረቱ እጆሌሳኒቲፍ ቀቤኘ ኩሱ ቀበ መሌ እጆሌን ወረሳኒቲፍ ኩሱ ህንቀበን።  
15 አን ዋነን ቀቡ ሁንደ ገመቹን እስኒፍ ነንኬነ፤ ኦፊኮሌ እስኒፍ ነንኬነ። ሰበቢ አን ባይእሴ እስን ጃለዹፍ እስንሞ ጥኔስተኒ ነ ጃለቱሬ?  
16 ሃተኡ መሌ አን በኣ እስንት ህንታኔ። አን ገሩ ዋነን አብሻለ ተኤፍ መላን እስን ቀበዼ።  
17 አን ነሞተ እስንት ኤርጌ ኬሳ ከራ እሰ ቶኮቲንሌ ዋ እስንራ ኛዼራ?  
18 አን አከ ቲቶን ገረኬሰን ዹፉፍ እሰ ከዸዼ፤ ኦቦሌሰ ቶኮስ እሰ ወጅን ኤርጌረ። ቲቶን ዋ እስንራ ኛቴራ? ኑ ሀፉረ ቶኮን፣ ከሩመ ቶኮረ ዴዴብኣ ህንቱሬ?   


19 እስን ዋን ኑ ሀመ አማት ፉለኬሰን ዱረት ኦፊኬኛፍ ፈልመትኑ ሴተኒ? ኑ አከ ወረ ክርስቶስት ጅራተኒት ፉለ ዋቃ ዱረት ዱበትነ፤ ያ ምቾተ፣ ዋን ከነ ሁንደ ሆጄቹንኬኘ እስኑመ ጀጀቤሱፍ።  
20 ዬሮ አን ገረኬሰን ዹፉት እስን አከ አን ፌዹ ታተኒ ህንአርገምተን ተአ። ዮካን አን አከ እስን ፌተን ተኤ ህንአርገሙ ተአ ጄዼን ሶዳዻቲ። ወል ሎሉን፣ ህናፋን፣ ኣሪን ቦበኡን፣ ወል ቆዱን፣ መቃ ነመ በሌሱን፣ ሀሚን፣ ኦፍ ቱሉማኒፊ ጄቁምስ እስን ግዱ ጅራተ ጄዼን ሶዳዸ።  
21 ዬሮ አን ዴብኤ ገረኬሰን ዹፉት ዋቅንኮ ፉለኬሰን ዱረት ገድ ነ ዴብሰ፤ አንስ ዋኤ ነሞተ ባይኤ ከኔን ከናን ዱረ ጩቡ ሆጄተኒፊ ጡራኡማራ፣ ሀለሉማፊ ጅሬኘ ገድ ዺሲ ሀማራ ህንዴብእኒፍ ነንገደ ጄዼን ሶዳዸ።    

 13

አኬከቺሰ ዹማ 
 

1 አን ከናን ወልት ስአ ሰደፋ ገረኬሰን ዹፉኮት። “ዱቢን ሁንድኑ ዹገ ባቶተ ለማን ዮካን ሰዲን ምርከኔፈሙ ቀበ።”*  
2 አን ዱራኑ ዮሙን ስአ ለመፋ እስን ብረ ቱሬት እስን አኬከቺሴረ። አመሌ ፈጎ ታኤ እሱመረ ነንዴብአ፤ አን ዬሮን ዴብኤ ዹፉት ወረ ከናን ዱረ ጩቡ ሆጄተኒፍስ ተኡ ወረ ካን ሁንዳፍ ገራ ህንላፉ፤  
3 ኩንስ እስን አከ ክርስቶስ ከራኮቲን ዱበቱ ረጋ ዋን በርባደኒፍ። እን እስን ግዱት ጭማዸ መሌ ዋኤኬሰንረት ደዸባ ምት።  
4 እን ደዸቢዻን ፈንፈሙዩ፣ ሁምነ ዋቃቲን ገሩ ንጅራተ። ኑስ አከሱመ እሰት ደዸብዶተ፤ ተኡስ እስን ተጃጅሉፍ ሁምነ ዋቃቲን እሰ ወጅን ንጅራትነ።   


5 እስን አመንቲዻን ጅራቹፊ ጅራቹ ባቹኬሰን ቤኩፍ ኦፍ ቆራ፤ ኦፍ እላላስ። ዹጉማን እስን ዮ ቆርማትቸ ኩፍተን መሌ አከ ዬሱስ ክርስቶስ እስን ኬሰ ጅሩ ህንቤክተኒ?  
6 አንስ አከ ኑ ቆርማትቸ ህንኩፍን እስን አከ ሁበተን ነንአመነ።  
7 ኑ አመስ አከ እስን ዋን ሀማ ቶኮሌ ህንሆጄትኔፍ ዋቀ ከዸትነ። ኩንስ ኑ ዮ ዋን ቆርማተ ኩፍኔ ፈካትኔሌ አከ እስን ዋን ቀጄላ ሆጄተኒፍ መሌ አከ ነሞትን ቆርማትቸ ኬሰት ጭምኔ ዻበቹኬኘ አርገኒፍ ምት።  
8 ኑ ዹጋፍ ሆጄትነ መሌ፣ ዹጋ ሞርሙዻን ሆማ ሆጄቹ ህንደንዴኙቲ።  
9 ዮሙ ኑ ደዸብኔ እስንሞ ጀባተንት ንገመድነ፤ ከዸትናንኬኘስ አከ እስን ወረ ህርእነ ህንቀብኔ ታተኒፍ።  
10 ወን አን ዬሮ ፈጎ ጅሩት በሬሱፍ ከናዸ፤ ኩንስ አከ አን ዬሮን ገረኬሰን ዹፉት ታይታ ጎፍታን አከ አን እቲን እስን ዲጉፍ ኡቱ ህንተእን፣ አከ አን እቲን እስን እጃሩፍ ናፍ ኬኔት ፈየደሜ እስንት ህንጀባትኔፍ።   

   
 
ዻምሰ ነጋ ጡሙራ 
 

11 ኤጋ ያ ኦቦሎተ ነጋት። ሃሮምፈማ፤ ወል ጀጀቤሳ፤ ያደ ቶኮ ቀባዻ፤ ነጋዻን ጅራዻ። ዋቅን ጃለላቲፊ ነጋ እስን ወጅን ንተአ።   

   
 

12 ዹንጎ ቁልቁሉዻን ነጋ ወል ጋፈዻ።   


13 ሰብን ዋቃ ሁንድኑ ነጋ እስኒ ዻሙ።   

   
 

14 አያን ጎፍታ ዬሱስ ክርስቶስ፣ ጃለል ዋቃ፣ ቶኩማን ሀፉረ ቁልቁሉስ ሁንደኬሰን ወጅን ሃተኡ።   

ገላትያ   

 1

ነጋ ጋፈቹ 
 


1 ጳዉሎስ ኤርገምትቸ እሰ ኡቱ ነሞተ ብራ ዮካን ነማን ህንተእን ገሩ ዬሱስ ክርስቶሲፊ ዋቀዮ አባ እሰ ዬሱስን ወረ ዱአን ኬሳ ካሴን ኤርገሜፊ  
2 ኦቦሎተ ነ ወጅን ጅረን ሁንዱማራ።   

ገረ ወልዶተ ክርስታና ገላትያት።  


3 አባኬኘ ዋቃፊ ዬሱስ ክርስቶስ ጎፍታራ አያኒፊ ነጋን እስኒፍ ሃተኡ፤  
4 እን አከ ፌዺ አባኬኛፊ ዋቀኬኛት በረ ሀማ ከነ ጀላ ኑ ኦልቹፍ ጄዼ ጩቡኬኛፍ ኦፍ ኬኔ፤  
5 ኡልፍን በረ በራ ሀመ በረ በራት እሳፍ ሃተኡ። አሜን።   

ወንጌል ከን ብራ ህንጅሩ 
 

6 አከነ አሪፈተኒ እሰ ከራ አያነ ክርስቶሲን እስን ዋሜ ሰነ ዺሱዻን ወንጌለ ብራ ዱካ ቡኡንኬሰን ባይኤ ነ ድንቄረ።  
7 ወንጌል ብራሌ ህንጅሩ። ገሩ ነሞትን እስን ዶጎጎርሰኒ ወንጌለ ክርስቶስ ጀልሱ ያለን ቶኮ ቶኮ ጅሩ።  
8 ኑስ ታናን ዮካን ዮ ኤርገማን ሰሚራ ዹፌ ቶኮ ወንጌለ ኑ ከናን ዱረ እስንት ለለብኔ ሰነራ አደ ተኤ እስንት ለለቤ እን በረ በራን ሃአባረሙ!  
9 አኩመ ኑ ከናን ዱረ ጄኔ አን አመስ እረ ዴብኤ ነንዱበዸ፤ ዮ ኤኙዩ ወንጌለ እስን ከናን ዱረ ፉዸተን ሰነራ አደ ተኤ እስንት ለለቤ እን አባረማ ሃተኡ!   


10 አን አመ ነመ ብረትሞ ዋቀ ብረት ፉዸተመ አርገቹ ያላን ጅረ? ዮካን ነመ ገመቺሱ ነንያላ? አን ኡቱን ሀመ አማት ነመ ገመቺሱ ያሌ ስላ ተጃጅላ ክርስቶስ ህንተኡ ቱሬ።   

ጳዉሎስ ዋመሙሳ 
 

11 ያ ኦቦሎተ፣ ወንጌል አን ለለቤ ሱን አከ ነመራ ህንዹፍን እስን አከ ቤክተን አን ነንበርባደ።  
12 አን ወንጌልቸ ሙልአታን ዬሱስ ክርስቶስራ ፉዸዼ መሌ ነመ ቶኮራሌ ህንፉዸትኔ፤ ዮካን ነምን ነ ህንበርሲፍኔ።   


13 አከ አን ዬሮን አመንቲ ይሁዶታ ዱካ ቡኣ ቱሬት ወልዳ ክርስታና ዋቃ አከ መሌ አርአቻፊ በሌሱፍስ ያላ ቱሬ ዸጌሰኒርቱ።  
14 አን አመንቲ ይሁዶታቲን ይሁዶተ ህርዮተኮ ተአን ባይኤ ነንጫለ ቱሬ፤ ዱዻ አቦቲኮቲፍስ አከ መሌ ነንህናፈ ቱሬ።  
15 ገሩ ዮሙ ዋቅን ገደሜሰ ሃዸኮቲ ጀልቀቤ ነ ፍለቴፊ አያነሳቲን ነ ዋሜ ሱን፣  
16 አከ አን ነሞተ ኦርማ ግዱት ዋኤ እልመሳ ለለቡፍ እሰ ነት ሙልእሱ ጃለቴት አን ነመ ቶኮንዩ ህንመርአትኔ፤  
17 አን ወረ አናን ዱረ ኤርገሞተ ቱረን አርጉፍ ዬሩሳሌምት ኦል ህንባኔ፤ ገሩ ዬሩመ ሰነ ብየ አረባን ዸቄ፤ ኤርገሲስ ደማስቆን ዴብኤ።   


18 ኤርገሲስ አንስ ወጋ ሰዲ ቦዴ ኬፋን ወል በሩፍ ጄዼ ዬሩሳሌምት ኦል በኤ፤ ጉያ ኩዸ ሸንስ እሰ ብረን ቱሬ።  
19 አን ገሩ ያቆብ ኦቦሌሰ ጎፍታ መሌ ኤርገሞተ ካን ኬሳ ቶኮሌ ህንአርግኔ።  
20 አን ወንት አን እስኒ በሬሱ አከ ሶበ ህንተእን ኩኖ ፉለ ዋቃ ዱረት እስኒፍን ምርከኔሰ።   


21 ኤርገሲስ አን ገረ ሶርያፊ ብየ ኪልቅያን ዸቄ።  
22 ወልዶትን ክርስታና ይሁዳ ከኔን ክርስቶስት ጅረንስ ፉለኮ አርገኒ ህንቤከን።  
23 እሳንስ ኦዱ፣ “ነምች ዱራን ኑ አርአቻ ቱሬ ሱን አመሞ አመንቲዹመ ዱር በሌሱፍ ያላ ቱሬ ሰነ ለለባ ጅረ” ጄዹ ቆፈ ዸገአን።  
24 እሳንስ ሰበቢኮቲፍ ዋቃፍ ኡልፍነ ኬነን።    

ጳዉሎስ ፉዸተመ አርገቹሳ 
 

1 አን ወጋ ኩዸ አፉር ቦዴ ዴብኤን ዬሩሳሌምት ኦል በኤ፤ አን ዬሮ ከነ በርናባስ ወጅንን ቱሬ። ቲቶሌ ኦፍ ዱካ ፉዸዼን ዸቄ።  
2 አን ሙልአታንን ኦል በኤ፤ ወንጌለ ነሞተ ኦርማ ግዱት ለለቡስ እሳኒፍ ነንእብሴ። ከነስ አከ ፊግችኮ ከን ዱራ፣ ከን አማስ አከሱማን ህንሀፍኔ ዋን ሶዳዼፍ ኮጳት ወረ ዱረ ቡኦተ ፈካተንትን ህሜ።  
3 ገሩ ቲቶን እን አነ ወጅን ቱሬዩ ኡቱመ ነመ ግሪክ ተኤ ጅሩ አከ ዸግነ ቀበቱ ህንድርቅሲፈምኔ።  
4 ኩንስ ሰበቢ ኦቦሎተ ሶባ ቶኮ ቶኮ ብልሱማ ኑ ከራ ክርስቶስ ዬሱሲን አርገትኔ በሳሱፊ ኑ ገርቦምፈቹፍ ዾከተኒ ኑ ግዱ ገለኒፍ ተኤ።  
5 ኑስ አከ ዹጋን ወንጌላ እስን ብረ ጅራቱፍ ጄኔ በተለ ቶኮፍሌ እሳኒፍ ህንአጀጀምኔ።   


6 ዋኤን ወረ ጉርጉዳ ፈካተን ሰና ዮ እሳን ዋኑመ ፌዸን ተአንዩ አናፍ ሆማ ምት፤ ዋቅን ፉለ ነማ እላሌ ነመ ወል ህንጫልችሱ፤ ነሞትን ኩኔን ኤርጋኮረት ዋን ቶኮ ህንደበሌ።  
7 ከራ ካኒንሞ እሳን አኩመ ጴጥሮስ ወረ ዸግነ ቀበተንት ወንጌለ ለለቡፍ እማናን እት ኬነሜ ሰነ፣ አንስ አከ ወረ ዸግነ ህንቀበትኔት ወንጌለ ለለቡፍ እማናን ነት ኬነሜ አርገን።  
8 ዋቅን አከ ጴጥሮስ ኤርገማ ተኤ ወረ ዸግነ ቀበተን ተጃጅሉ ሆጄቴ ሱን አከ አንስ ኤርገማ ተኤ ነሞተ ኦርማ ተጃጅሉ ሆጄቴራቲ።  
9 ያቆብ፣ ኬፋፊ ዮሀንስ ወር አከ “ኡቱባት” እላለመን ሱን ዮሙ አያነ ናፍ ኬነሜ ሁበተንት አናፊ በርናባሲፍ ሀርከ ምርጋ ከን ቶኩማ ኬነኒ አከ ኑ ገረ ነሞተ ኦርማ ዴምኑ፣ እሳንሞ አከ ገረ ወረ ዸግነ ቀበተኒ ዸቀን ወሊ ገለን።  
10 ወን እሳን ኑ ከዸተንስ አከ ኑ ህዬዪ ያደትኑ ቆፈ ቱሬ፤ ኩንሞ ዋኑመ አን ጎቹፍ ሀዋ ቱሬዸ።   

ጳዉሎስ ጴጥሮሲን ሞርሙሳ 
 

11 ኬፋን ዋን ዶጎጎሬ ቱሬፍ ዬሮ እን አንጦኪያ ዹፌት አን እፋን እፈትን እሳን ሞርሜ።  
12 ኡቱ ጀር ቶኮ ያቆብ ብራ ህንዹፍን ዱረ እን ነሞተ ኦርማ ወጅን ኛቻ ቱሬ። ዮሙ እሳን አች ገአንት ገሩ ዋን ገሬ ወረ ዸግነ ቀበተኒ ሶዳቴፍ ዱግደ ዱበት ዴብኤ ነሞተ ኦርማራ ገርገር በኤ።  
13 ይሁዶትን ካንስ እት ፈኬሱማሳ ዱካ ቡአን፤ በርናባስዩ እት ፈኬሱማሳኒቲን ዶጎጎርፈሜ ቱሬ።   


14 አንስ ዮሙ አከ እሳን ዳንዲ ዹጋ ወንጌላረ ህንዴምኔ አርጌት ሁንደሳኒ ዱረት ኬፋን አከነ ጄዼ፤ “አት ይሁዲዸ፤ ገሩ ኡቱ አከ ይሁዲት ህንተእን አከ ነመ ኦርማት ጅራተ፤ ዮስ አት አከምት አከ ነሞትን ኦርማ በርቴ ይሁዶታ ዱካ ቡአን ድርቅሲፍተሬ?   


15 “ኑ ዸሎታን ይሁዶተ መሌ ነሞተ ኦርማ ጩበሞተ ምት፤  
16 ነምን ዬሱስ ክርስቶስት አመኑን መሌ አከ ሴረ ኤጉን ቀጄላ ህንታስፈምኔ ቤክነ። ከናፉ ሴረ ኤጉዻን ኡቱ ህንተእን አመንቲ ክርስቶስረት ቀብኑን ቀጄልቶተ አከ ታኑፍ ክርስቶስ ዬሱስት አመኔረ፤ ኤኙዩ ሴረ ኤጉዻን ቀጄላ ህንተኡቲ።   


17 “ኤጋ ኑ ኡቱ ከራ ክርስቶሲን ቀጄልቶተ ታስፈሙ በርባድኑ ኑ መታንኬኘዩ ጩበሞተ ታኔ ዮ አርገምኔ ክርስቶስ ተጃጅላ ጩቡት ጄቹዻሬ? ኩን ጎንኩማ አከስ ምት!  
18 አን ዮን ዋነን ዲጌ ዴብሴ እጃሬ አን አከን ሴረ ጨብስቱ ተኤን ምርከኔሰ።   


19 “አን አከን ዋቃፍ ጅራዹፍ፣ ከራ ሴራቲን ሴራፍ ዱኤራቲ።  
20 አን ክርስቶስ ወጅን ፈንፈሜረ፤ ስአች ክርስቶስቱ ነ ኬሰ ጅራተ መሌ ከን ጅራቱ አነ ምት። አን ጅሬኘ አመ ፎኒን ጅራዹ ከነ አመንቲ እልመ ዋቃ እሰ ነ ጃለቴ ናፍ ጄዼ ኦፍ ኬኔት ቀቡን ነንጅራዸ።  
21 አን አያነ ዋቃ ገቲ ህንዸብሲሱ፤ ኡቱ ቀጄሉማን ከራ ሴራቲን አርገሜ ክርስቶስ አከኑማን ዱኤ ጄቹዸካ!”    

አመንቲ ዮካን ሴረ ኤጉ 
 

1 ያ ወረ ገላትያ ጎዎተ! ኤኙቱ ፈልፈለ እስንት ሆጄቴ? ዬሱስ ክርስቶስ አከ ዋን እጁመኬሰን ዱረት ፈንፈሜት ሙልእፈሜ ህንቱሬ?  
2 አን ዋን ቶኮ ቆፈ እስንራ በረቹ ነንበርባደ፤ እስን ሴረ ኤጉንሞ ዋን ዸጌሰን አመኑን ሀፉረ ቁልቁሉ አርገተን?  
3 እስን አከስ ጎዋዻ? ሀፉረ ቁልቁሉዻን ጀልቀብደኒ አመሞ ፎኒን ፍጡሬ?  
4 ኩን ዹጉማንዩ ዋን ህንፈየድኔ ታናን እስን ዋኑመ ህንፈየድኔፍ ሀመነ ዽጰተኒሬ?  
5 ወን ዋቅን ሀፉረሳ እስኒ ኬኔ ሆጂ ድንቂ ግዱኬሰንት ሆጄቱፍ ሰበቢ እስን ሴረ ኤግደኒፍሞ ሰበቢ እስን ዋን ዸጌሰን አመንተኒፍ?  
6 አከሱመስ አብረሃም፣ “ዋቀ አመኔ፤ ኩንስ ቀጄሉማት ለካአሜፍ።”*   

ሙጠኖ ጅሬኘ አብረሃም 
 

7 ከናፉ ወር አመነን እጆሌ አብረሃም አከ ተአን ሁበዻ።  
8 ከተቢን ቁልቁሉን አከ ዋቅን አመንቲን ነሞተ ኦርማ ቀጄልቶተ ታስሱ ዱራን ዱርሴ አርጌ፣ “ሰብን ሁንድኑ ከራኬቲን ኤብፈመ”† ጄዼ ዱራን ዱርሴ አብረሃምት ወንጌለ ለለቤ።  
9 ከናፍ ወር አመንቲ ቀበን፣ አብረሃም ነመ አመንቲ ሰነ ወጅን ኤብፈመን።   

አባርሰ ሴራ 
 

10 ወር ሴረ ኤጉሳኒ አብደተን ሁንድኑ አባርሰ ጀለ ጅሩ፤ “ነምን ዋን ክታበ ሴራ ኬሰት በሬፈሜ ሁንዳፍ እት ፉፌ ህንአጀጀምኔ ከምዩ አባረማዸ”‡ ጄዸሜ በሬፈሜራቲ።  
11 ዋን፣ “ነምን ቀጄላን አመንቲዻን ጅራቱፍ”§ አከ ኤኙዩ ፉለ ዋቃ ዱረት ሴራን ቀጄላ ህንታስፈምኔ እፈ።  
12 ሴር አመንቲረት ህንሁንዴፈምኔ፤ እን ገሩ፣ “ነምን ዋን ሴር አጀጁ ጎዹ እቲን ጅራተ”* ጄዸ።  
13 ዋን፣ “ነምን ሙከረት ፈንፈሙ ከምዩ አባረማዸ”† ጄዸሜ በሬፈሜፍ፣ ክርስቶስ ኑፍ ጄዼ አባርሰ ተኡዻን አባርሰ ሴራራ ኑ ፉሬ።  
14 እን አከ ኑ አመንቲን ሀፉረ ቁልቁሉ ዋዳ ኬነሜ ሰነ አርገትኑፍ፣ አከ ኤብ አብረሃሚፍ ኬነሜ ሱን ከራ ክርስቶስ ዬሱሲን ገረ ነሞተ ኦርማ ዹፉፍ ኑ ፉሬ።   

ሴራፊ ዋዳ 
 

15 ያ ኦቦሎተ፣ አን አከ ነማን ዱበዸ። ከኩን ነማዩ ኤርገ ዬሮ ቶኮ ምርከኔፈሜ ቦዴ ኤኙዩ ህንቱፈቱ ዮካን እት ህንደበሉ።  
16 ኤጋ አብረሃሚፊ ሰኚሳቲፍ ዋዳን ገለሜረ። ከተቢን ቁልቁሉን፣ አከ ዋን ነመ ሄዱፍ ዱበተሜት፣ “ሰኚወን” ህንጄዹ፤ ገሩ አከ ዋን ነመ ቶኮፍ ዱበተሜት፣ “ሰኚኬቲፍ”‡ ጄዸ፤ እንስ ክርስቶስ።  
17 ወን አን ጄዹስ ከነ፦ ሴር ወጋ 430 ቦዴ ዹፌ ሱን ከኩ ዋቅን ዱራን ዱርሴ ገሌ ዲጌ አከሲን ዋዳ ሰነ ህንበሌሱ።  
18 ዻል ኡቱ ከራ ሴራቲን ተኤ ስአች ዋዳዻን ህንተኡ ቱሬ፤ ዋቅን ገሩ አያነሳቲን ዋዳዻን አብረሃሚፍ ዻለ ኬኔ።   


19 ዮስ ሴር ማሊፍ ኬነሜሬ? ሴር ሰበቢ የከ ሀመ ሰኚን ዋዳን ኬነሜፍ ሱን ዹፉት ቱሬቲፍ ኬነሜ። ሴር ሱንስ ከራ ኤርገሞታቲን ሀርከ አራርሳ ግዱ ገሌሰ ቶኮቲን ሆጂረ ኦልፈሜ።  
20 ተኡስ አራርሳን ግዱ ገሌስ ቶኮ ገሬ ቶኮ ቆፋፍ ህንዻበቱ፤ ዋቅን ገሩ ቶክቹመ።   


21 ከናፉ ሴር ዋዳ ዋቃቲን ሞርማሬ? ጎንኩማ አከስ ምት! ኡቱ ሴር ጅሬኘ ኬኑ ደንደኡ ኬነሜ ጅራቴ ስላ ቀጄሉማን ዹጉማን ሴራን አርገመ ቱሬቲ።  
22 ከተቢን ቁልቁሉን ገሩ አከ ወን ከራ ዬሱስ ክርስቶስት አመኑቲን ዋዳ ገለሜ ሱን ወረ አመነኒፍ ኬነሙፍ ዋን ሁንዱማ ህዸማ ጩቡ አከ ጎዼ ለብሰ።   

እልማን ዋቃ 
 

23 ኡቱ አመንቲን ህንዹፍኒን ዱረ ሀመ አመንቲን ሙልእፈሙት ሴረ ጀለት ህዸምኔ ኑት ጩፈሜ ቱሬ።  
24 ከናፉ አከ ኑ አመንቲን ቀጄልቶተ ታስፈምኑፍ ክርስቶስት ኑ ጌሱፍ ሴር ጉድፍቱኬኘ ቱሬ።  
25 አመ ገሩ ዋን አመንቲን ዹፌፍ ኑ ስአች ጉድፍቱ ጀለ ህንጅራትኑ።   


26 ሁንድኬሰን አመንቲ ክርስቶስ ዬሱስት ቀብደኒን እጆሌ ዋቃት፤  
27 እስን ወር ክርስቶስት ጩጰምተን ሁንድ ክርስቶስን ኡፈተኒርቱቲ።  
28 ይሁዲ ዮካን ግሪክ፣ ገርበ ዮካን ብርመዱ፣ ዺረ ዮካን ዱበርቲ ጄቹን ህንጅሩ፤ ሁንድኬሰን ክርስቶስ ዬሱሲን ቶኩማቲ።  
29 ኤርገ ከን ክርስቶስ ታተኒ ዮስ እስን ሰኚ አብረሃም፤ አከ ዋዳትስ ዻልቶተ።    

1 ወን አን ጄዹ ከነ፤ ዻልቱን ዮ ቀቤኝ ሁንድ ከንሳ ተኤዩ እን ሀመ ዳእመ ተኤ ጅሩት ገርበራ አደ ምት።  
2 እን ሀመ ጉያን አባንሳ ሙርቴሴ ሱን ገኡት ወረ እሰ ኤገኒፊ ወረ እሰ ጉድሰን ጀለ ጅረ።  
3 ኑስ አከሱመ በረ ዳእመን ቱሬት ገርቡማ ስርነ አዱኛ ጀለ ቱሬ።  
4 ዮሙ ዬሮን ሙርቴፈሜ ሱን ገኤት ገሩ ዋቅን እልመሳ እሰ ዱበርቲራ ዸለቴ፣ ከን ሴረ ጀለት ዸለቴ ሰነ ኤርጌ፤  
5 ኩንስ አከ ኑ ምርገ እልሙማ አርገትኑፍ ወረ ሴረ ጀለ ጅረን ፉሩፍ።  
6 ሰበቢ እስን እልማን ታተኒፍስ ዋቅን ሀፉረ እልመሳ ከን፣ “ኣባ፣ ያ አባ” ጄዼ ዋሙ ሰነ ገረ ኬሰ ገራኬኛት ኤርጌ።  
7 ከናፍ አት ስአች እልመ መሌ ገርበ ምት፤ ኤርገ እልመ ታቴሞ ዋቅን ዻልቱ ስታስሴረ።   

ጳዉሎስ ወረ ገላትያቲፍ ያዱሳ 
 

8 እስን ኡቱ ዋቀ ህንቤክኒን ዱረ፣ ዋቆተ ኡመመሳኒቲን ዋቆተ ህንተእኒፍ ገርቦምተኒ ቱርተን።  
9 አመ ገሩ እስን ኤርገ ዋቀ ቤክተኒ፣ ኬሱመቱ ኤርገ ዋቀ ብረት ቤከምተኒ ቦዴ አከምት ገረ ስርኖተ ደዸቦፊ ስርኖተ ፋይዳ ህንቀብኔት ዴብቱሬ? እስን አመስ እሳኒፍ ገርቦሙ በርባዱ?  
10 እስን ጉዮተ፣ ጅኦተ፣ ወቅቲሌፊ ወጎተ አዳ ከበጁ!  
11 አን አከሱማን እስንት ደዸቤ ጄዼን እስኒፍ ሶዳዸ።   

ገርቡማ ሴራ ጀላ በኡ 
 

12 ያ ኦቦሎተ፣ አኩመ አን እስን ፈካዼ፣ እስንስ አከ ነ ፈካተን እስነን ከዸዸ። እስን በሌሳ ቶኮሌ ነት ህንሆጄትኔ።  
13 ዬሮ ጀልቀባት አከ አን ሰበቢ ዹኩባቲን ወንጌለ እስንት ለለቤ ንቤክቱ፤  
14 ዮ ዹኩብንኮ ቆረምሰ እስንት ተኤዩ፣ እስን አከ ዋን አን ኤርገማ ዋቃ ተኤት፣ አከ ዋን አን ክርስቶስ ዬሱስ መቱመሳ ተኤት ነ ስመተን መሌ ነ ህንቱፈትኔ ዮካን ነ ህንበልፍኔ።  
15 ኤብኬሰን ሱን ሁንድ ኤሰ ጅረ? ኡቱ ደንደአሜ እጀኬሰንሌ አከ ኦፍ ኬሳ ባፍተኒ ናፍ ኬኑን ፌዺኬሰን ቱሬ አን ዹጋ በኡ ነንደንደአ።  
16 ኤጋ አን ዋነን ዹጋ እስንት ህሜፍ ዲነኬሰን ተኤሬ?   


17 ነሞትን ሱን ኦፍት እስን ዴብሱፍ ህናፉ፤ ገሩ ዋን ጋሪፍ ምት። እሳን አከ እስን እሳኒፍ ህናፍተኒፍ ኑራ ገርገር እስን ባሱ በርባዱ።  
18 ዬሮ አን እስን ብረ ጅሩ ቆፈ ኡቱ ህንተእን ዬሮ ሁንዱማ ካዮ ጋሪፍ ህናፋ ቀባቹን ጋሪዸ።  
19 ያ እጆሌኮ፣ አን ሀመ ክርስቶስ እስን ኬሰት ሙልአቱት አመስ እስኒፍ ጄዼ ነንጭኒንስፈዸ፤  
20 አን ዋኤኬሰኒፍ ዋን ሸኪ ኬሰ ጅሩፍ ኡቱን እስን ብረት አርገሜ ሰገሌኮ ጌደረዼ አከምን ሀወን ቱሬ!   

አጋሪፊ ሳራ 
 

21 ወር ሴረ ጀለ ጅራቹ በርባደን ሜ ነት ህማ፤ እስን ዋን ሴር ጄዹ ህንዸጌኜ?  
22 “አብረሃም እልማን ለመ ቀበ ቱሬ፤ ቶኮ ዱበርቲ ገርብቲራ፣ ካንሞ ዱበርቲ ብርመዱራ ዸለቴ” ጄዸሜ በሬፈሜራቲ።  
23 እልምሳ እን ዱበርቲ ገርብቲራ ዸለቴ አከ ፌዺ ፎኒት ዸለቴ፤ እን ዱበርቲ ብርመዱራ ዸለቴሞ አከ ዋዳት ዸለቴ።   


24 ኩንስ አከ ፈኬኛት ፉዸተሙ ደንደአ፤ ዱበርቶትን ኩኔን ከኩወን ለማን አርግሲሱ። ከኩን ቶኮ ከን ቱሉ ሲናት፤ ኩንስ ገርቡማፍ እጆሌ ሆርት፤ እሼንስ አጋር።  
25 ኤጋ አጋር አከ ቱሉ ሲና እሰ ብየ አረባ ኬሳት፤ እሼንስ መጋላ ዬሩሳሌም እሼ ዬሮ አማት ፈኬፈምት፤ መጋላን ኩን እጆሌሼ ወጅን ገርቡማ ኬሰ ጅርቲቲ።  
26 ዬሩሳሌም እሼን ሰሚራ ገሩ ብርመዱዸ፤ እሼንስ ሃዸኬኘ።  
27 አከነ ጄዸሜ በሬፈሜራቲ፦  

“ያ ዱበርቲ ዸብዱ  

ከን እጆሌ ቶኮሌ ህንደእን አት ገመድ፤  

አትስ ከን ጭኒንስፈቴ ህንቤክኔ  

ጉድሲቲ እልልች፤  

እጆሌ ዱበርቲ ዽርሰ ቀብዱ ጫላ፣  

እጆሌን ዱበርቲ ገተምቴ ንባይአቱ።”*   


28 ያ ኦቦሎተ፣ እስንስ አኩመ ይስሃቅ እጆሌ ዋዳት።  
29 ዬሮ ሰነ እልም አከ ፌዺ ፎኒት ዸለቴ ሱን እልመ ሁምነ ሀፉራቲን ዸለቴ አርአቴ። አመሌ አከሱመ።  
30 ገሩ ከተቢን ቁልቁሉን ማል ጄዸ? “ገርብቲ ሰናፊ እልመሼ አርእ፤ እልም ገርብቲ ሱን እልመ ዱበርትቲ ብርመዱ ወጅን ህንዻሉቲ”† ጄዸ።  
31 ከናፉ ያ ኦቦሎተ፣ ኑ እልማን ዱበርቲ ብርመዱ ሰናት መሌ እልማን ገርብቲ ምት።    

 5

ብልሱማ ክርስቶሲን አርገሙ 
 

1 አከ ብልሱማን ጅራትኑፍ ክርስቶስ ብልሰ ኑ ባሴ። ከናፉ ጀባዻ ዻበዻ! ዴብተኒስ ዋንጆ ገርቡማቲን ህንቀበምና።   


2 ኩኖ፣ ዸግነ ዮ ቀበተን ክርስቶስ ዋን ቶኮ አከ እስን ህንፈየድኔ አን ጳዉሎስ እስንት ነንህመ።  
3 ነምን ዸግነ ቀበቱ ሁንድኑ አከ ጉቱማት ሴረ ኤጉን ድርቀመሳ ተኤ አን አመሌ ነንምርከኔሳፍ።  
4 እስን ወር ሴራን ቀጄልቶተ ታስፈሙ በርባደን ክርስቶስራ ገርገር ባተኒርቱ፤ አያነራስ ኩፍተኒርቱ።  
5 ኑ ገሩ ቀጄሉማ አብደትኑ ሰነ ከራ ሀፉራቲን ሀዊዻን አመንቲን ኤገትነ።  
6 ክርስቶስ ዬሱስት ጅራትናን ዸግነ ቀበቹን ዮካን ቀበቹ ባቹን ፋይዳ ቶኮሌ ህንቀቡቲ። ወን ገቲ ቀቡ አመንቲ ጃለላን ኦፍ ሙልእሱ ቆፈ።   


7 እስን ፊግቸ ጋሪ ፊጋ ቱርተን። ኤኙቱ ጉፉ እስንት ተኤ ዹጋዻፍ አጀጀሙ እስን ዾዌሬ?  
8 ሶሶቢን አከሲ እሰ እስን ዋሜ ሰነ ብራ ህንዹፉ።  
9 “ራጭቲን ጥኖን ቡኮ ጉቱ ንቡኬሰ።”  
10 አን አከ እስን ያደ ብራ ህንቀባትኔ ከራ ጎፍታቲን እስን አመነዸ። አባ ፌዼሌ ታናን ነምን እስን ጄቁ ሙርቲ ንአርገተ።  
11 ያ ኦቦሎተ፣ አን አመዩ ዮን ዸግነ ቀባ ለለባ ጅራዼ አን አመዩ ማሊፍን አርአተመሬ? ዮ አከስ ተኤሞ ፈኖን ጉፉ ተኡንሳ ንሀፈ ቱሬ!  
12 ወር እስን ጄቀን ሱን ዸግነ ቀበቹ ቆፈ ኡቱ ህንተእን ኡቱ ኦፍራ ሙረኒ ነንሀወ!   

ሀፉራን ጅራቹ 
 

13 ያ ኦቦሎተኮ፣ እስን አከ ብልሰ ታተኒፍ ዋመምተን። ጃለላን ወል ተጃጅላ መሌ ብልሱማኬሰን ፌዺ ፎኒ ጉቱፍ ህንኦልችና።  
14 ሴር ጉቱን አጀጀ ቶክቸ፣ “ኦላኬ አከ ኦፊኬቲት ጃለዹ”* ጄዹን ጡሙረሜራቲ።  
15 ገሩ እስን ዮ ወል ጭኒኑፊ ወል ኛቹት ፉፍተን አከ ወል ህንበሌስኔፍ ኦፍ ኤገዻ።   


16 ከናፉ አን፣ “ሀፉራን ጅራዻ፤ ዮስ ሀዊ ፎኒ ህንጉተኒቲ” ጄዸ።  
17 ፎን ሀፉራን ንሞርማቲ፤ ሀፉርስ ፎኒን ንሞርመ። እሳን አከ እስን ዋን ሆጄቹ በርባደን ህንሆጄትኔፍ ወል ሞርሙ።  
18 እስን ገሩ ሀፉራን ዮ ጌጌፈምተን ሴረ ጀለ ህንጅርተን።   


19 ሆጂወን ፎኒስ ቤከሞዸ፤ እሳንስ ሀለሉማ፣ ጡራኡማፊ ጅሬኘ ገድ ዺሲ፣  
20 ዋቆተ ቶልፈሞ ዋቄፈቹ፣ ፈልፈለ ሆጄቹ፣ ጅበ፣ ኣሪ፣ ህናፋ፣ ዼከምሰ፣ ኦፍቱማ፣ ወል ሎሉ፣ ገርገር በኡ፣  
21 ዌኖ፣ መቺ፣ አደጉማፊ ከኔን ከነ ፈካተን። አን አኩመን ከናን ዱረ ጎዼ ሰነ አከ ወር ዋን አከና ሆጄተን ሞቱማ ዋቃ ህንዻሌ እስንን አኬከቺሰ።   


22 እጅ ሀፉራ ገሩ ጃለለ፣ ገመቹ፣ ነጋ፣ ኦብሰ፣ አርጁማ፣ ጋሩማ፣ አመነሙማ፣  
23 ገራሙማፊ ኦፍ ቀቡዸ። ሴር ዋን አከና ሞርሙስ ህንጅሩ።  
24 ወር ከን ክርስቶስ ዬሱስ ተአንሞ ፎን ፌዺሳቲፊ ሀዊሳ ወጅን ፈንሰኒሩ።  
25 ኑ ኤርገ ሀፉራን ጅራትኔ ኮታ ሀፉራን ሃዴዴብኑ።  
26 ኮታ ኦፍ ህንቱሉ፤ ወል ህንኣርስኑ፤ ወልትስ ህንህናፍኑ።    

 6

ነመ ሁንዱማፍ ዋን ጋሪ ጎቹ 
 

1 ያ ኦቦሎተ፣ ዮ ነምን ቶኮ ጩቡ ኬሰ ሴኔ፣ እስን ወር ሀፉራን ጅራተን ገራሙማን እሰ ዴብሱ ቀብዱ። ገሩ አትስ አከ ህንቆረምኔፍ ኦፍ ኤገዹ።  
2 እስን በኣ ወሊ ባዻ፤ አከሲን እስን ሴረ ክርስቶስ ንኤግዱ።  
3 ነምን ቶኮ ኡቱ ዋን ቶኮዩ ህንተእን፣ ዋን ዋ ቶኮ ተኤ ዮ ኦፍ ሴኤ፣ እን ኦፍ ጎዎምሰ።  
4 ቶኮን ቶኮን ነማ ሆጂ መታሳ ሃቆሩ። ኤርገሲስ ኡቱ ነመ ካንት ኦፍ ህንመዳልን ኦፍ ቆፈ ጀጁ ንደንደአ፤  
5 ቶኮን ቶኮን ነማ በኣ ኦፊሳ ባዸቹ ቀባቲ።  
6 ነምን ዱብቸ በረቱ ከምዩ ዋን ጋሪ ሁንዱማ በርሲሳሳ ወጅን ሃቆደቱ።   


7 ህንጎዎምና፤ ዋቃት ቆሱን ህንደንደአሙ። ነምን ዋኑመ ፈጫፈቴ ሃመታቲ።  
8 ነምን ፎንት ፈጫሱ ፎንራ በዲሰ ገልፈተ፤ ነምን ሀፉረት ፈጫሱሞ ሀፉረራ ጅሬኘ በረ በራ ሃመተ።  
9 ኮታ ዋን ጋሪ ሆጄቹ ህንደዸብኑ፤ ዮ አብዲ ኩተቹ ባትኔ ጋፈ ዬሮንሳ ገኤ ምዻንሳ ንሃመትናቲ።  
10 ከናፍ ኮታ፣ ጨራ ቀብኑን ነመ ሁንዳፍ፣ ኬሱመቱ ወረ ማቲ አመንቶታ ተአኒፍ ዋን ጋሪ ጎና።   

   
 
ኡመመ ሃራ ተኡ 
 

11 አከ አን ሀርኩመኮቲን ቁቤ ጉርጉዳ ሀመም ገኡን እስኒ በሬሴ ሜ እላላ!   

   
 

12 ወር ፎኒን ጋሪ ተአኒ ሙልአቹ በርባደን አከ እስን ዸግነ ቀበተን እስን ድርቅሲሱ ያሉ። እሳንስ ፈኖ ክርስቶሲፍ ጄዸኒ አከ ህንአርአተምኔ ቆፋፍ ዋን ከነ ጎዹ።  
13 ወር ዸግነ ቀበተን መታንሳኒዩ ሴረ ህንኤገን፤ ተኡስ እሳን ዸግነ ቀባኬሰን ከን ፎኒቲን ቦኑፍ ጄዸኒ አከ እስን ዸግነ ቀበተን በርባዱ።  
14 ፈኖ ጎፍታኬኘ ዬሱስ ክርስቶስ ከን እቲን አዱኛን ናፍ ፈንፈሜ፣ ከን አንስ እቲን አዱኛፍ ፈንፈሜ ሰነ መሌ ዋን ብራቲን ኦፍ ጀጁን ነራ ሃፈጋቱ።  
15 ኡመመ ሃራ ተኡቱ ፋይዳ ቀበ መሌ ዸግነ ቀበቹን ዮካን ቀበቹ ባቹን ፋይዳ ህንቀቡ።  
16 ነጋፊ አራር ወረ ሴረ ከነ ዱካ ቡአን ሁንዳፍ፣ እስራኤል ዋቃቲፍስ ሃተኡ።   

   
 

17 አን ዸግነኮራ ጎዳንሰ ዬሱስ ቀባቲ ስአች ነምን ቶኮዩ ነ ህንረክስን።   

   
 

18 ያ ኦቦሎተ፣ አያን ጎፍታኬኘ ዬሱስ ክርስቶስ ሀፉረኬሰን ወጅን ሃተኡ። አሜን።   



* 3:6
ኡመ 15፥6

† 3:8
ኡመ 12፥3፤ 18፥18፤ 22፥18

‡ 3:10
ኬዴ 27፥26

§ 3:11
አንባ 2፥4

* 3:12
ሌዎ 18፥5

† 3:13
ኬዴ 21፥23

‡ 3:16
ኡመ 12፥7፤ 13፥15፤ 24፥7

* 4:27
እሳ 54፥1

† 4:30
ኡመ 21፥10

* 5:14
ሌዎ 19፥18

ኤፌሶን   

 1

ነጋ ጋፈቹ 
 


1 ጳዉሎስ እሰ ፌዺ ዋቃቲን ኤርገማ ክርስቶስ ዬሱስ ተኤራ፣   

ገረ ቁልቁሎተ ኤፌሶን ጅራተን ከኔን ክርስቶስ ዬሱስት አመነሞ ተአንት፦  


2 አባኬኘ ዋቃፊ ዬሱስ ክርስቶስ ጎፍታራ አያኒፊ ነጋን እስኒፍ ሃተኡ።   

ገለተ ሰበቢ ኤበ ክርስቶሲን አርገሙ 
 

3 ዋቅኒፊ አባን ጎፍታኬኘ ዬሱስ ክርስቶስ እን ክርስቶሲን ኤበ ሀፉራ ሁንዱማን ሰሚረት ኑ ኤብሴ ሱን ሃኤብፈሙ።  
4 እን ኑ ፉለሳ ዱረት ቁልቁሎታፊ ወረ ህርእነ ህንቀብኔ አከ ታኑፍ ኡቱ አዱኛን ህንኡመምኒን ዱረ እሳን ኑ ፍለቴራቲ። ጃለላንስ  
5 አከ ካዮ ፌዺሳት አከ ኑ ከራ ዬሱስ ክርስቶሲን እልማንሳ ታኑፍ ዱራን ዱርሴ ኑ ሙርቴሴ፤  
6 ኩንስ አከ ኡልፍን አያነሳ ከን እን እልመሳ ጃለተማ ሰናን ቶሉመ ኑ ኬኔ ሱን ጀጀሙፍ።  
7 ኑስ እሱማን አኩመ በዻዹማ አያነ ዋቃት ዺገሳቲን ፉረመ ጄቹንስ፣ ዺፈመ ጩቡ ቀብነ፤  
8 አያነሳስ ኦጉማፊ ሁበትና ሁንደ ወጅን ኑ ባይእሴ።  
9 እንስ አከ ኑ እጪቲ ፌዺሳ ከን አከ ያደሳ እሰ ጋሪ እን ከራ ክርስቶሲን ከሮርፈቴ ሰነ ቤክኑ ጎዼ፤  
10 ያድንሳስ ዬሮ በር ሙርታኤ ሱን ጉቱት ወንቶተ ሰሚ ኬሳፊ ለፈረ ጅረን ሁንደ ክርስቶስ ጀለት ወልት ቀቡፍ ጄዼት።   


11 ኑስ አኩመ ከሮረ እሰ ዋን ሁንዱማ አከ ካዮ ፌዺሳት ሆጄቱ ሰናት ዱራን ዱርሴ ዋን ሙርቴፈምኔፍ ክርስቶሲን ዻለ አርገትኔረ፤  
12 ኩንስ አከ ኑ ወር ክርስቶስን አብደቹት ከኔን ጀልቀባ ታኔ ገለተ ኡልፍነሳ ታኑፍ።  
13 እስንስ ዱቢ ዹጋ ጄቹንስ ወንጌለ ፈይነኬሰኒ ዸጌሰኒ ክርስቶስት አመንተኒ፣ ሀፉረ ቁልቁሉ ዋዳ ገለሜ ሰናን ቻፔፈምተን፤  
14 እንስ ወር ከን ዋቀዮ ተአን ገለተ ኡልፍነሳቲፍ ዬሮ ፉረመንት ወንተ ኑ አርገቹፍ ጅሩፍ ቀብዲኬኘ።   

ገለቴፈቹፊ ከዸቹ 
 

15 ከናፉ አን ዋኤ አመንቲ እስን ጎፍታ ዬሱስት ቀብደኒፊ ጃለለ እስን ቁልቁሎተ ሁንዳፍ ቀብደኒ ዸገኤ  
16 ከዸትናኮ ኬሰት እስን ያደቻ ዋኤኬሰኒፍ ገለቴፈቹ ህንዺፍኔ።  
17 ዋቅን ጎፍታኬኘ ዬሱስ ክርስቶስ፣ አባን ኡልፍና፣ አከ እስን ጉቱማት እሰ ቤክተኒፍ ሀፉረ ኦጉማፊ ሙልአታ አከ እስኒ ኬኑ ነንከዸዸ።  
18 አብዲን እን እት እስን ዋሜ ማል አከ ተኤ፣ በዻዹማን ዻለ ቁልቁሎታ ኡልፍነ ቀቤስ ማል አከ ተኤ አከ ቤክተኒፍ እጅ ቀልቢኬሰኒ አከ እስኒ በነሙ ዋቀ ነንከዸዸ፤  
19 አከሱመስ ሁምንሳ እን ኑ ወረ አመኑ ኬሰት ሆጄቱ ሀመም ጉዳ አከ ተኤ አከ ቤክተኒፍስ ነንከዸዸ። ሁምን ሱንስ አኩመ ጀብነ ጉዳ  
20 ከን እን እቲን ክርስቶስን ወረ ዱአን ኬሳ ካሴ ሰሚረት ምርገ ኦፊ ቴስሴ ሰነ ሙልእሴዸ፤  
21 እሰስ ኦል ኣንቱማ፣ ታይታ፣ ሁምነ፣ ጎፍቱማ ሁንዳፊ በረ አማ ቆፈ ኡቱ ህንተእን በረ ዹፉፍ ጅሩ ኬሰሌ መቃ ኬነሙ ሁንዳ ኦልት ምርገ ኦፊ ቴስሴ።  
22 ዋቅንስ ዋን ሁንደ ሚለሳ ጀለ ገልቼ፤ ወልዳ ክርስታናቲፍስ መታ ዋን ሁንዳ ጎዼ እሰ ኬኔ፤  
23 ወልዳን ክርስታና ዸግነሳት፤ እሼንስ ጉተመሳ ከን እን ዋን ሁንደ ከራ ሁንዳን ጉቱዸ።    

ክርስቶሲን ጅሬኘ አርገቹ 
 

1 እስን እረ ደደርባኬሰኒፊ ጩቡኬሰኒን ዱተኒ ቱርተን፤  
2 ኩንስ እሱመ እስን ዬሮ ጅሬኘ አዱኛ ከናቲፊ ቡልቻ ሞቱማ ቅሌንሳ ጄቹንስ ሀፉረ አመዩ ወረ ህንአጀጀምኔ ኬሰት ሆጄቱ ዱካ ቡተንት ኬሰ ጅራቻ ቱርተኒዸ።  
3 ሁንድኬኘስ ዬሮ ቶኮ ዸራ ፎንኬኛ ጉታ፣ ሀዊፊ ያደሳ ዱካ ቡኣ እሳን ግዱ ጅራትኔ። ኡመመኬኛንስ አኩመ ወረ ካኒ ዼከምሰ ጀለ ቱሬ።  
4 ገሩ ዋቅን አራራን ጉተሜ ሱን ሰበቢ ጃለለ ጉዳ ኑ ቀቡፍ፣  
5 ዬሮ ኑ እረ ደደርባኬኛን ዱኔ ቱሬትሌ ክርስቶስ ወጅን ጅራቶተ ኑ ታስሴ፤ እስንስ አያናን ፈይነ አርገተን።  
6 ዋቅንስ ክርስቶስ ወጅን ዱኣ ኑ ካሴ፤ ከራ ክርስቶስ ዬሱሲንስ እሰ ወጅን እዶ ሰሚረ ኑ ቴስሴ፤  
7 እንስ በረ ዹፉፍ ጅሩ ኬሰ በዻዹማ አያነሳ ከን ግተ ህንቀብኔ ሰነ አርጁማ ከራ ክርስቶስ ዬሱሲን ኑፍ ቀቡ አርግሲሱፍ ጄዼ ዋን ከነ ጎዼ።  
8 እስንስ አያናን ከራ አመንቲቲን ፈይተኒርቱቲ፤ ኩንስ ኬና ዋቃት መሌ ሆጂ ኦፊኬሰኒ ምት፤  
9 አከ ነምን ቶኮዩ ኦፍ ህንጀጅኔፍስ ኩን ሆጂዻን ምት።  
10 ኑ ሆጂ ሀርከሳቲ፤ ሆጂ ጋሪ ዋቅን ዱራን ዱርሴ አከ ኑ ሆጄትኑፍ ቆጴሴ ሰነ አከ ሆጄትኑፍስ ከራ ክርስቶስ ዬሱሲን ኡመምኔ።   

ክርስቶሲን ቶኮ ተኡ 
 

11 ከናፍ እስን ወር ዱሩማ ዸሎታን ነሞተ ኦርማ ታተን አከ ወረ ዸግነ ቀባ ሀርከ ነማቲን ዸግነ ነማረት ሆጄተሙን፣ “ኑ ወረ ዸግነ ቀበቴዸ” ኦፊን ጄዸን ብረት “ወረ ዸግነ ህንቀበትን” ጄዸምተኒ ዋመምተን ሰነ ያደዻ፤  
12 እስን አከ ዬሮ ሰነ ክርስቶስራ ጭተኒ፣ ለሙማ እስራኤል ኬሳ ባፈምተኒ፣ ከኩ ዋዳቲፍስ ኬሱሞተ ታተኒ፣ አብዲ መሌ፣ ዋቀ መሌስ አዱኛ ኬሰ ቱርተን ያደዻ።  
13 አመ ገሩ እስን ወር ዬሮ ቶኮ ፈጎ ቱርተን ክርስቶስ ዬሱሲን ዺገ ክርስቶሲን ዽኤፈምተኒርቱ።   


14 ክርስቶስ ነጋኬኛቲ፤ እንስ ደላ ዲኑማ ከን ገርገር ባሱ ሰነ ዲጌ ጀረ ለማኑ ቶኮ ጎዼረ፤  
15 እን ፎን ኦፊቲን ሴረ አጀጃፊ ስርነሳ ወጅን ዲጌረ። ካዮንሳስ ጀረ ለማን ኬሳ ኦፉመሳቲን ነመ ሃራ ቶኮ ኡሜ አከሲን ነጋ ቡሱዻን  
16 ፈኖ እቲን ዲኑማሳኒ አጄሴ ሰናን ለማንሳኒዩ ዸግነ ቶኮ ጎዼ ዋቀት አራርሴ።  
17 እንስ ዹፌ እስን ወረ ፈጎ ቱርተንት ነጋ፣ ወረ ዽኦ ቱረንትስ ነጋ ለለቤ።  
18 ኑ ለማኑ ከራሳቲን ሀፉረ ቶክቸ ሰናን አከ እት አባ ብረ ጌኙ ቀብናቲ።   


19 ከናፉ እስን ስአች ሰበ ዋቃ ወጅን ለሚፊ ምሴንሶተ ወረ መነ ዋቃ ጅራተኒት መሌ ኦርማፊ አለጎተ ምት፤  
20 እስን ሁንዴ ኤርገሞታፊ ራጆታረት እጃረምተኒርቱ፤ ክርስቶስ ዬሱስ ኦፊሳቲ መታ ዸጋ ጎሌት።  
21 ከራሳስ እጃርስ ሱን ጉቱን ቶኩማን ወል ቀበቴ መነ ቁልቁሉማ ቁልቁሉ ተኡፍ ጎፍታዻን ጉደተ።  
22 እስንስ እሱማን መነ ዋቅን ሀፉረሳቲን ኬሰ ጅራቱ ታተኒ ቶኩማዻን እጃረማ ጅርቱ።    

 3

ከሮረ ጋሪ ዋቅን ነሞተ ኦርማቲፍ ቀቡ 
 

1 ሰበቢ ከናፍ አን ጳዉሎስ እስን ነሞተ ኦርማቲፍ ጄዼ ህዸማ ክርስቶስ ዬሱስ ተኤረ።   


2 እስን ዹጉማን ዋኤ ሆጂ አያነ ዋቃ ከን እስኒፍ ጄዸሜ ነት ኬነሜ ሰና ዸጌሰኒርቱ፤  
3 ኩንስ አኩመ አን ከናን ዱረ ገባብሴ እስኒ በሬሴት እጪቲ ሙልአታቲን ነት ቤክስፈሜ።  
4 እስን ዮሙ ዋን ከነ ዱብፍተንት አከ አን ዋኤ እጪቲ ክርስቶስ ቤኩምሰ ቀቡ ሁበቹ ንደንዴሱ፤  
5 እጪቲን ኩንስ አከ አመ ሀፉራን ኤርገሞታፊ ራጆተ ቁልቁሎተ ዋቃት ሙልእፈሜት ዸሎተ ካንት ህንቤክስፈምኔ።  
6 እጪቲን ኩንስ ነሞትን ኦርማ ከራ ወንጌላቲን ሰበ እስራኤል ወጅን ዻልቶተ፣ እሳኑመ ወጅን ዸግነ ቶኮ፣ ዋዳ ክርስቶስ ዬሱሲን ኬነሜ ኬሰትሞ ህርማቶተ ተኡሳኒት።   


7 አንስ ኬና አያነ ዋቃ ከን ከራ ሆጂ ሁምነሳቲን ናፍ ኬነሜን ተጃጅላ ወንጌለ ከና ተኤረ።  
8 አን ቁልቁሎተ ሁንዳ ገድ ተኡዩ አከ በዻዹማ ክርስቶስ ከን ቆረሜ ብረ ህንገአምኔ ሰነ ነሞተ ኦርማት ለለቡፍ አያን ኩን ናፍ ኬነሜረ፤  
9 አከሱመስ እጪቲን በረ ዼራፍ ዋቀ ዋን ሁንደ ኡሜን ዾክፈሜ ቱሬ ኩን ማል አከ ተኤ አን ነሞተ ሁንዳፍ አከን እብሱፍ።  
10 ካዮንሳስ አከ ኦጉማን ዋቃ እን ደቻ ሄዱ ቀቡ ሱን አመ ከራ ወልዳ ክርስታናቲን ቡልችቶታፊ አቦቲ ታይታ ከኔን ሰሚረ ጅረንት ቤክስፈሙፍ፤  
11 ኩንስ አኩመ ካዮሳ ከን በረ በራ ከን እን ከራ ጎፍታኬኘ ዬሱስ ክርስቶሲን ራወቴ ሰናት ቱሬ።  
12 ኑስ እሳን፣ አመንቲ እሰረት ቀብኑን፣ እጀ ጀብናፊ አመነቹዻን ዋቀት ዽኣቹ ደንዴኘ።  
13 ከናፉ ሰበቢ አን እስኒፍ ዽጰቻ ጅሩፍ ጄተኒ አከ አብዲ ህንኩተትኔ እስን ከዸዸ፤ ዽጰቹንኮ ኡልፍኑመኬሰን።   

ከዸትና ወረ ኤፌሶኒፍ ከዸተሜ 
 

14 ሰበቢ ከናፍ አን ፉለ አባ ዱረት ነንጅልቤንፈዸ፤  
15 ማቲንሳ ወር ሰሚራፊ ወር ለፈራ ሁንድኑ መቃሳኒ እሰራ አርገቱ።  
16 እን አኩመ በዻዹማ ኡልፍነሳት ከራ ሀፉረሳቲን ነሙማኬሰን ከን ኬሳ ሁምናን አከ ጭምሱፍ ነንከዸዸ፤  
17 አከ ክርስቶስስ ከራ አመንቲቲን ገራኬሰን ኬሰ ጅራቱፍ ነንከዸዸ። አከ እስን ህደ ገድ ፈጌፈተኒ ጃለላን ዻበተኒፍስ ነንከዸዸ፤  
18 እስንስ ጃለል ክርስቶስ ሀመም አከ በልአቱ፣ ሀመም አከ ዼረቱ፣ ሀመም አከ ኦል ፈጋቱፊ ሀመም አከ ገድ ፈጋቱ ቁልቁሎተ ሁንደ ወጅን ሁበቹዻፍ አከ ሁምነ ቀባተኒፍ፣  
19 አከ ጉተመ ዋቃ ሁንዳን ጉተምተኒፍስ ጃለለ ክርስቶስ ከን ቤኩምሳ ኦል ተኤ ሰነ አከ ቤክተኒፍ ነንከዸዸ።   


20 ዋቀ እሰ ሁምነሳ ከን ኑ ኬሰት ሆጄቱ ሰናን ሀመ ኑ ከዸትኑ ዮካን ሀመ ኑ ያድኑ ሁንዱማ ኦልት አከ መሌ ሆጄቹ ደንደኡ ሰናፍ፣  
21 ወልዳ ክርስታና ኬሰት፣ ዸሎተ ሁንደ ኬሰትስ ከራ ክርስቶስ ዬሱሲን በረ በራ ሀመ በረ በራት ኡልፍን እሳፍ ሃተኡ! አሜን።    

ዸግነ ክርስቶስ ኬሰት ቶኮ ተኡ 
 

1 ከናፉ አን ከን ጎፍታፍ ጄዼ ህዸሜ፣ እስን ዋምቸ እት ዋመምተን ሰናፍ አከ መሉት አከ ጅራተን እስን ነንከዸዸ።  
2 ጉቱማን ጉቱት ገድ ኦፍ ቀባ፤ ገራሞተ ተኣ፤ ኦብሰ ቀባዻ፤ ጃለላንስ ወል ደንደኣ።  
3 ህዻ ነጋቲን ቶኩማ ሀፉራ ኤጉፍ ጨራቃ።  
4 አኩመ ዬሮ ዋመምተንት ገረ አብዲ ቶኮት ዋመምተን ሰነ፣ ዸግነ ቶኮፊ ሀፉረ ቶኮቱ ጅረ፤  
5 ጎፍታ ቶኮ፣ አመንቲ ቶኮፊ ጩጳ ቶኮቱ ጅረ፤  
6 ዋቃፊ አባን ዋን ሁንዳ፣ እን ዋን ሁንዳ ኦል ተኤ፣ ከን ዋን ሁንደ ኬሰት ሆጄቱፊ ከን ዋን ሁንደ ኬሰ ጅሩ ቶክቸቱ ጅረ።   


7 ገሩ አኩመ ሰፈረ ኬና ክርስቶስት ቶኮ ቶኮኬኛፍ አያን ኬነሜረ።  
8 ከናፉ፣  

“እን ዮሙ ኦል ጉባ በኤት፣  

ቦጁ ቦጅኤ፤  

ነሞታፍስ ኬና ኬኔ”* ጄዸ።   


9 ኤጋ፣ “እን ኦል በኤ” ጄቹንሳ ዽዽመ ለፋት ገድ ቡኤ ጄቹ መሌ ማል ጄቹሳት?  
10 እን ገድ ቡኤ ሱን እሱመ ዋን ሁንደ ጉቱፍ ጄዼ ሰሚወን ሁንዳ ኦልት ኦል በኤዸ።  
11 እንስ ነሞተ ቶኮ ቶኮ ኤርገሞተ፣ ካን ራጆተ፣ ካን ለለብዶተ ወንጌላ፣ ካንሞ ትክስቶታፊ በርሲስቶተ ታስሴ ኬኔ፤  
12 ዋን ከነስ አከ ዸግን ክርስቶስ እጃረሙፍ ቁልቁሎተ ሆጂ ተጃጅላቲፍ ቆጴሱፍ ጄዼ ጎዼ፤  
13 ኩንስ ዋን ሀመ ሁንድኬኘ ቶኩማ አመንቲቲፊ ቶኩማ እልመ ዋቃ ቤኩ ብረ ጌኙት፣ አከ ጉደትኔ ሰደርካ ጉተመ ክርስቶስ ብረ ገኡዻን ነሞተ ብልቻቶ ታኑፍ።   


14 ኤጋ ኑ ስአች ዱራ ዱበት ደደርበተማ ቡቤ በርሲሰ ጎሰ ሁንዳቲን፣ ሀጡማፊ ጀልእነ መሪ ጎዎምስቶታቲን አሲፊ አች ኦፈማ ዳእመን ህንታኑ።  
15 ቆደ ከና ጃለላን ዹጋ ዱበቻ ገረ እሰ መታ ተኤ ሰናት ዋን ሁንዳን ንጉደትነ፤ እንስ ክርስቶስ።  
16 እሱማንስ ኩታሌን ዸግና ጉቱን ርቡ ወልት እሳን ቀቡን ህዸመኒሩ፤ ዮሙ ኩታሌን ዸግና ሱን ሁንድ ሆጂሳኒ ሆጄተንትስ ዸግን ሱን ጃለላን ጉደቴ ኦፍ እጃረ።   

አከ እጆሌ እፋት ጅራቹ 
 

17 ከናፉ አን ዋን ከነ እስንት ነንህመ፤ መቃ ጎፍታቲንስ ጀቤሴ እስንት ነንዱበዸ፤ እስን ስአች አከ ነሞትን ኦርማ ወር ያድንሳኒ ፋይዳ ህንቀብኔ ሱን ጅራተንት ህንጅራትና።  
18 ሰበቢ መተ ጀብነሳኒቲንስ ዋን ወላሉማን እሳን ኬሰ ጅሩፍ ሁበትናንሳኒ ዱከኔፈሜረ፤ ጅሬኘ ዋቃ ኬሳስ በአኒሩ።  
19 እሳንስ ዋን ቀልቢንሳኒ ሀዶዴፍ ሀመ ጡራኡማ ጎሰ ሁንዳ ኬሰ ገለንት ሰሰቱማን ጉተመን።   


20 እስን ገሩ አከስት ክርስቶስን ህንበሬ፤  
21 እስን ዹጉማን አኩመ ዹጋ ዬሱስ ኬሰ ጅሩ ሰናት ዋኤ ክርስቶስ ዸጌሰኒ እሱማንስ በርሲፈምተኒርቱ።  
22 ሃለ ጅሬኘኬሰን ከን ዱሪ፣ ኤኙማኬሰን ሞፋ ሀዊ ጎዎምሳሳቲን ጡራኤ ሰነ ዸበምሲሳ፤  
23 ሀፉረ ያደኬሰኒቲንስ ሃሮምፈማ፤  
24 ነሙማ ሃራ እሰ ቀጄሉማፊ ቁልቁልነ ዹጋቲን ፈኬኘ ዋቃቲን ኡመሜ ሰነ ኡፈዻ።   


25 ከናፉ ዋን ኑ ሁንድ ምሴንሰ ወሊ ታኔፍ ቶኮን ቶኮንኬሰን ሶበ ኦፍ ኬሳ ባስተኒ ኦላኬሰንት ዹጋ ዱበቹ ቀብዱ።  
26 “ኣራ መሌ ጩቡ ህንሆጄትና፤”† ኡቱመ ኣርተኒ ጅርተኒስ አዱን ህንልጥን፤  
27 ዲያብሎሲፍስ ጨራ ህንኬንና።  
28 ነምን ከናን ዱረ ሀታ ቱሬ ስአች ህንሀትን፤ ቆደ ከና አከ ወረ ረከተን ገርጋሩ ደንደኡፍ ሀርኩመ ኦፊሳቲን ዋን ፋይዳ ቀቡ ሃሆጄቱ።   


29 ዋን ነመ እጃሩፍ ገርጋሩ፣ አኩመ በርባችሳ ተኤትስ ዋን ወረ ዸጌፈተኒፍ አያነ ኬኑ መሌ ዱቢን ሀማን ቶኮዩ አፋንኬሰኒ ህንበእን።  
30 ሀፉረ ቁልቁሉ ዋቃ ከን ጉያ ፉረማቲፍ እቲን ቻፔፈምተን ሰነ ህንገድሲስና።  
31 ሀዻኡማን፣ ዼከምሲፊ ኣሪን፣ ወጪፊ መቃ ነመ በሌሱን ሁንድኑ ሀምነ ሁንዱማ ወጅን እስንራ ሃፈጋቱ።  
32 አኩመ ዋቅን ከራ ክርስቶሲን ዺፈመ እስኒ ጎዼ ሰነ፣ እስንስ ዺፈመ ወሊ ጎዻ፤ ወሊ ነኣ፤ ገራስ ወሊ ላፋ።    

1 ከናፍ አኩመ እጆሌ ጃለተሞት ፈኬኘ ዋቃ ዱካ ቡኣ፤  
2 አኩመ ክርስቶስ ኑ ጃለቴ ኑፍስ ጄዼ አከ ኣርሳፊ ቀልመ ኡርጋኡት ዋቃፍ ኦፍ ኬኔ ሰነ እስንስ ጃለላን ዴዴብኣ።   


3 ገሩ ዋኤን ሀለሉማ ዮካን ጡራኡማ ጎሰ ከሚዩ ዮካን ዋኤን ዶቅኑማ ግዱኬሰንት ህንዸገአምን፤ ወን አከሲ ቁልቁሎተ ዋቃ ብረት ህንበርባችሱቲ።  
4 ገለቴፈቹ መሌ ሃሳን ቃኒ ዮካን ዱቢን ጎዉማ ከን ፋይዳ ህንቀብኔ ዮካን ቆሳን ነመት ህንቶሌ እስን ግዱ ህንጅራትን።  
5 ሀለሌን ዮካን ጡራኣን ዮካን ሰሰቱን ጄቹንስ ከን ዋቀ ቶልፈማ ዋቄፈቱ ሞቱማ ክርስቶሲፊ ከን ዋቃ ኬሳ አከ ዻለ ቶኮሌ ህንቀብኔ ቤካ።  
6 ነምን ቶኮዩ ዱቢ ፋይዳ ህንቀብኔን እስን ህንጎዎምስን፤ ሰበቢ ዋን አከናቲፍ ዼከምስ ዋቃ ወረ ህንአጀጀምኔት ንዹፋቲ።  
7 ከናፉ እስን ዋን እሳን ሆጄተን ኬሰት ህንህርማትና።   


8 እስን ዱር ዱከነ ቱርተኒቲ፤ አመ ገሩ ጎፍታዻን እፈ ታተኒርቱ። አከ እጆሌ እፋት ጅራዻ፤  
9 እጅ እፋ ጋሩማ፣ ቀጄሉማፊ ዹጋ ሁንደ ኬሰት አርገማቲ፤  
10 ዋን ጎፍታ ገመቺሱ ቆረዻ ብረ ገኣ።  
11 ሆጂ ዱከና ከን እጀ ህንቀብኔ ሳጥላ መሌ እረት ህንህርማትና።  
12 ዋን እሳን እጪቲን ሆጄተን ዱበቹንዩ ቃኒዻቲ።  
13 ወን እፍን ሱን ሳጥሉ ሁንድኑ ገሩ ንሙልአተ፤  
14 ከናፍስ፣  

“አት ያ እሰ ረፍቱ፣ ደመቅ፤  

ወረ ዱአን ኬሳስ ከእ፤  

ክርስቶስ ሲፍ እብሳቲ” ጄዸሜረ።   


15 ኤጋ እስን አከምት አከ ጅራተን ጀቤሳ ኦፍ ኤገዻ! አከ ኦጌዪት ጅራዻ መሌ አከ ወረ ኦጌዪ ህንተእኒት ህንጅራትና፤  
16 ዋን ጉዮትን ኩኔን ሀሞ ተአኒፍ በርቸ ፉራ።  
17 ከናፉ ፌዺን ጎፍታ ማል አከ ተኤ ሁበዻ መሌ ጎዋ ህንተእና።  
18 ዳዺ ወይኒቲን ህንመቻእና፤ ኩን ጅሬኘ ገድ ዺሲት ጌሳቲ። ቆደ ከና ሀፉራን ጉተማ፤  
19 ፋርፈትናዻን፣ ዌዱ ገለታቲፊ ፋርፈትና ሀፉራቲን ወል ጀላ ቀባ። ገራኬሰን ኬሰት ጎፍታፍ ፋርፈዻቲ ሙዚቃ ዸጌስሳ፤  
20 ዬሮ ሁንደስ ዋን ሁንዳፍ መቃ ጎፍታኬኘ ዬሱስ ክርስቶሲን ዋቀ አባ ገለቴፈዻ።   

ቀጄልፈመ ማቲን ክርስታና እቲን ጅራቱ 

21 ሶዳ ክርስቶሲፍ ቀብደኒን ወሊፍ አጀጀማ።   


22 ያ ኒቶተ፣ አኩመ ጎፍታፍ አጀጀምተንት ዽርሶተኬሰኒፍ አጀጀማ።  
23 አኩመ ክርስቶስ ወልዳ ክርስታናቲፍ መታ ተኤ ሰነ ዽርስ ኒቲፍ መታዻቲ፤ ክርስቶስ ፈይሳ ወልዳ ክርስታናት፤ ወልዳን ክርስታናሞ ዸግነሳት።  
24 ኤጋ አኩመ ወልዳን ክርስታና ክርስቶሲፍ አጀጀምቱ፣ ኒቶትንስ ዋን ሁንዳን ዽርሶተሳኒቲፍ ሃአጀጀመን።   


25 ያ ዽርሶተ፣ አኩመ ክርስቶስ ወልዳ ክርስታና ጃለቴ እሼፍ ኦፍ ኬኔ ሰነ እስንስ ኒቶተኬሰን ጃለዻ፤  
26 እንስ ከራ ዱቢሳቲን ብሻኒን እሼ ዽቄ ቁሌሴ አከ እሼን ቁልቁሉ ታቱፍ፣  
27 ወልዳ ክርስታና ኡልፍነ ቀቤቲ፣ ህርእነ ዮካን ሱንቱረ ዮካን ዋን አከና ቶኮሌ ህንቀብኔ ገሩ ቁልቁሎፍቱ ሙዳ ህንቀብኔ ጎዼ ኦፍት እሼ ዽኤሱፍ ዋን ከነ ጎዼ።  
28 አከሱመሞ ዽርሶትን ኒቶተሳኒ አኩመ ዸግነ ኦፊሳኒት ጃለቹ ቀቡ። ነምን ኒቲ ኦፊ ጃለቱ ኦፍ ጃለተ።  
29 አኩመ ክርስቶስ ወልዳ ክርስታናቲፍ ጎዹ ሰነ ነምን ከምዩ ፎን ኦፊ ንሶረ፤ ንኩኑንሰስ መሌ ፎን ኦፊ ህንጅቡ፤  
30 ኑ ኩታሌ ዸግነሳቲ።  
31 “ሰበቢ ከናፍ ነምን አባፊ ሃዸሳ ዺሴ ኒቲሳት ንመጠነ፤ ለማንሳኒዩ ፎን ቶኮ ንተኡ።”*  
32 ኩን እጪቲ ጉዳዸ፤ አን ገሩ ዋኤ ክርስቶሲፊ ዋኤ ወልዳ ክርስታና ዱበዸ።  
33 ተኡስ እስን ኬሳ ቶኮን ቶኮን ነማ አኩመ ኦፍ ጃለቱት ኒቲ ኦፊ ሃጃለቱ፤ ኒቲንስ ዽርሰ ኦፊ ሃከበጁ።    

 6

እጆሌፊ ወረሳኒ 
 

1 ያ እጆሌ፣ ጎፍታፍ ጄዻቲ አቦቲፊ ሃዾተኬሰኒፍ አጀጀማ፤ ኩን ቀጄላዻቲ።  
2 አጀጅን ጀልቀባ ከን ዋዳ ቀቡ፣ “አባኬቲፊ ሃዸኬቲፍ ኡልፍነ ኬን” ጄዸ፤  
3 ኩንስ፣ “አከ ስት ቶሉፊ አከ ለፈረ በረ ዼራ ጅራቱፍ።”*   


4 ያ አቦቲ፣ እስንስ እጆሌኬሰን በርሲሳፊ ጎርሰ ጎፍታቲን ጉድሳ መሌ ህንኣርስና።   

ገርቦታፊ ጎፍቶተ 
 

5 ያ ገርቦተ፣ አኩመ ክርስቶሲፍ አጀጀምተንት ከበጃፊ ሶዳዻን፣ ገራ ቁልቁሉንስ ጎፍቶተኬሰን ወረ አዱኛ ከናቲፍ አጀጀማ።  
6 ዬሮ እጅሳኒ እስን አርጉት እሳን ብረት ፉዸተመ አርገቹ ቆፋፍ ኡቱ ህንተእን ገራ ጉቱን ፌዺ ዋቃ ራወቻ አከ ገርቦተ ክርስቶስት እሳኒፍ አጀጀማ።  
7 አከ ዋን ነመ ተጃጅልተኒት ኡቱ ህንተእን አከ ዋን ጎፍታ ተጃጅልተኒት ገራ ጉቱን ሆጄዻ፤  
8 ሰበቢንሳስ እስን አከ ጎፍታን ቶኮ ቶኮ ነማቲፍ ገርበስ ተኡ ዮካን ብርመዱ፣ ዋን ጋሪ እን ሆጄቱ ከሚፍዩ ገቲ ኬኑ ንቤክቱ።   


9 ያ ጎፍቶተ፣ እስንስ ገርቦተኬሰኒፍ አከሱመ ጎዻ። እስን አከ እን እሳኒፊ እስኒፍ ጎፍታ ተኤ ሱን ሰሚረ ጅሩፊ አከ ነመ ወል ጫልችሱንስ እሰ ብረ ህንጅሬ ዋን ቤክተኒፍ እሳን ህንዶርስስና።   

ምአ ሎላ ከን ዋቃ 
 

10 ከና አች ጎፍታፊ ሁምነሳ ጀባ ሰናን ጭማ።  
11 ሀጡማ ዲያብሎሲን አከ ሞርሙ ደንዴሰኒፍ ምአ ሎላ ከን ዋቃ ጉቱ ህዸዻ።  
12 ወልኣንሶንኬኘ ቡልችቶተ ወጅን፣ አቦቲ ታይታ ወጅን፣ ሁምኖተ አዱኛ ዱከና ከናፊ ሁምኖተ ሀፉረ ሀማ እዶ ሰሚ ኬሰ ጅሩ ወጅን መሌ ፎኒፊ ዺገ ወጅን ምቲ።  
13 ከናፉ አከ ዮሙ ጉያን ሀማን ሱን ዹፉት ኦብሳን ዻበቹ ደንዴሰኒፍ፣ ዋን ከነ ሁንደ ጎቹንስ አከ ጀባተኒ ዻበተኒፍ ምአ ሎላ ከን ዋቃ ጉቱ ህዸዻ።  
14 ኤጋ ሙዺኬሰን ዹጋን ህዸዻቲ፣ ቆሜ ስቢላ ከን ቀጄሉማስ ኡፈዻቲ ጀባዻ ዻበዻ፤  
15 ቆጳኡማ ወንጌለ ነጋ አከ ኮጴት ሚለኬሰንት ካአዻ ዻበዻ።  
16 ከነ ሁንዱማረትስ ጋቸነ አመንቲ ከን ጥየ ቦበኣ ሀማ ሰና ሁንደ እቲን ዻምሱ ደንዴሰን ቀበዻ።  
17 ቆቢ ስቢላ ከን ፈይና ካአዻ፤ ጎራዴ ሀፉራስ ቀበዻ፤ እንስ ዱቢ ዋቃት።   


18 ከዸትናፊ ዋመተ ጎሰ ሁንዳ ኬሰት ዬሮ ሁንደ ሀፉራን ከዸዻ። ከነስ ያደት ቀበቻ ዬሮ ሁንደ ደመቃቲ ቁልቁሎተ ሁንዳፍ ጀባዻ ከዸዻ።  
19 ዮሙን አፋን ሳቀዹ ሁንደ እጀ ጀብናን እጪቲ ወንጌላ አከን ቤክስሱፍ ዱቢን አከ ናፍ ኬነሙ አናፍስ ከዸዻ፤  
20 ወንጌል ኩንስ እሱመ አን እሳፍ ጄዼ ኤርገማ ተኤ ፎንጫን ህዸሜዸ። እስንስ አከ አን አኩመ ነራ ኤገሙት ሶዳ መሌ እሰ ለለቡ ደንደኡፍ ናፍ ከዸዻ።   

   
 
ዻምሰ ነጋ ጡሙራ 
 

21 ቲኪቆስ ኦቦሌስ ጃለተማን፣ ጎፍታትስ ተጃጅላን አመነማን ሃለ አን ኬሰ ጅሩፊ ማል አከ አን ሆጄቻ ጅሩ አከ ቤክተኒፍ ዋን ሁንዱማ እስንት ህመ።  
22 አንስ አከ እስን ሃለ ኑ ኬሰ ጅሩ ቤክተኒፊ አከ እን እስን ጀጀቤሱፍ፣ ዋኑመ ከናፍ ጄዼ አን ገረኬሰንት እሰ ኤርጌረ።   

   
 

23 ዋቀ አባፊ ዬሱስ ክርስቶስ ጎፍታራ ነጋን፣ ጃለልስ አመንቲ ወጅን ኦቦሎተ ሁንዳፍ ሃተኡ።   

   
 

24 ወረ ጃለለ ህንበድኔን ጎፍታኬኘ ዬሱስ ክርስቶስን ጃለተን ሁንዳፍ አያን ሃተኡ።   



* 4:8
ፋር 68፥18

† 4:26
ፋር 4፥4

* 5:31
ኡመ 2፥24

* 6:3
ኬዴ 5፥16

ፊልጵስዩስ   

 1

ነጋ ጋፈቹ 
 


1 ጳዉሎሲፊ ጢሞቴዎስ ተጃጅልቶተ ክርስቶስ ዬሱስራ።   

ገረ ወረ ከራ ክርስቶስ ዬሱሲን ቁልቁሎተ ተአን ከኔን ጳጳሶታፊ ዳቆኖተ ወጅን ፊልጵስዩስ ኬሰ ጅራተን ሁንዳት።  


2 አባኬኘ ዋቃፊ ዬሱስ ክርስቶስ ጎፍታ ብራ አያኒፊ ነጋን እስኒፍ ሃተኡ።   

ገለታፊ ከዸትና 
 

3 አን ዬሮ እስን ያደዹ ሁንደ ዋቀኮ ነንገለቴፈዸ።  
4 አን ከዸትና ሁንደኬሰኒፍ ከዸዹ ኬሰት ዬሮ ሁንደ ገመቹን ነንከዸዸ፤  
5 እስን ጉያ ጀልቀባቲ ሀመ አማት ወንጌለ ለለቡ ኬሰት ህርማተኒርቱቲ፤  
6 እን ሆጂ ጋሪ እስን ኬሰት ጀልቀቤ ሱን ሀመ ጉያ ክርስቶስ ዬሱስት አከ ራወቱ ነንአመነ።   


7 ዋን እስን ገራኮ ኬሰ ጅርተኒፍ አን ዋኤ ሁንደኬሰኒ አከነት ያዱንኮ አናፍ ስሪዸ፤ ህዸሙኮ ኬሰትስ ተኡ ዮካን ወንጌላፍ ፈልሙኮቲፊ አከ ወንጌል ጭሜ ዻበቱ ጎቹኮ ኬሰት ሁንድኬሰን ነ ወጅን አያነ ዋቃ ኬሰት ህርማቱቲ።  
8 አከ አን ጃለለ ክርስቶስ ዬሱሲን ሀመም ሁንደኬሰን ያዱ ዋቀዮ ዹገ ባቱኮት።   


9 ከዸትናንኮ ከናዸ፦ ኩንስ አከ ጃለልኬሰን ቤኩምሳፊ ሁበትና ሁንዳን እቱመ ፉፌ ባይአቱ፣  
10 አከ እስን እሰ ዋን ሁንዱማ ጫሉ አዳን ባፍተኒ ቤኩ ደንዴሰኒፊ አከ እስን ሀመ ጉያ ክርስቶስትስ ቁልቁሎታፊ ወረ ሙዳ ህንቀብኔ ታተኒፍ፣  
11 አከ ኡልፍናፊ ገለተ ዋቃቲፍስ እጅ ቀጄልና ከን ከራ ዬሱስ ክርስቶሲን አርገሙን ጉተምተኒፍ።   

ህዸሙን ጳዉሎስ ወንጌለ በበልእሴ 
 

12 ያ ኦቦሎተ፣ ወንት ነረ ገኤ ኩን ዹጉማን ወንጌለ በበልእሱፍ ገርጋሩሳ አከ ቤክተን ነንበርባደ።  
13 ከናንስ ክርስቶሲፍ ጄዼ ህዸሙንኮ ጉቱማ መሰራቲፊ ነሞተ ካን ሁንደ ብረት ቤከሜረ።  
14 ሰበቢ አን ህዸሜፍስ ኦቦሎተ ኬሳ ገር ጫላን ጎፍታ አመነተኒ፣ ዱቢ ዋቃ ሶዳ መሌ ዱበቹፍ እጀ ጀብነ ጉዳ አርገተኒሩ።   


15 ነሞትን ቶኮ ቶኮ ዹጉማን ዌኖፊ ሞርኪዻን ክርስቶስን ለለቡ፤ ወር ካን ገሩ ያደ ጋሪዻን ለለቡ።  
16 ወር ያደ ጋሪዻን ለለበን ኩኔን፣ አከ አን ወንጌላፍ ፈልሙፍ ጄዼ አስ ካአሜ ቤከኒ ጃለላን ለለቡ።  
17 ወር ዌኖፊ ሞርኪዻን ለለበንሞ ኡቱ ገራ ቁልቁሉን ህንተእን፣ መነ ህዻ ኬሰት ረክነ ነት ጭምሱፍ ጄዸኒ ፌዺ ኦፍቱማቲን ክርስቶስን ለለቡ።  
18 ዮስ ወን ኩን ማል ቀበሬ? ወን በርባችሳን ፈኬሱንስ ተኡ ዮካን ዹጋን ከራ ከምዩ ክርስቶስ ለለበሙሳት። ሰበቢ ከናፍ አን አከ መሌ ገመደ።  

ኤዬ አን እቱመ ፉፌ ነንገመደ፤  
19 አከ ወን ነረ ገኤ ኩን ከራ ከዸትናኬሰኒቲፊ ከራ ገርጋርሰ ሀፉረ ዬሱስ ክርስቶሲን ገረ ፉረማት ናፍ ጌደረሙ ነንቤካቲ።  
20 አን አኩመ ዬሮ ካኒ አመስ ጅሬኛንስ ተኡ ዮካን ዱኣን እጀ ጀብናን ዱበቹንኮ አከ ክርስቶስ ዸግነኮ ኬሰት ኡልፍነ አርገቱፍ መሌ ከራ ከሚንዩ አከ ህንቃኖፍኔፍ ባይእሴ ነንሀወ፤ ነንአብደዸስ።  
21 አናፍ ጅራቹን ክርስቶስ፤ ዱኡንስ ቡኣዸ።  
22 አን ዮ ፎኒን ጅራዼ ኩን አናፍ ሆጂ ቡአ ቀቤሰ፤ ገሩ ማለን ፍለዸ? አን ህንቤኩ!  
23 አን ያደ ከነ ለማን ግዱት ረረኤረ፤ አን ዴሜ ክርስቶስ ወጅን ጅራቹ ነንሀወ፤ ኩን ዋን ሁንደ ጫላቲ፤  
24 እስኒፍ ገሩ ፎኒን ቱሩንኮ ጫላ በርባችሳዸ።  
25 አንስ ከነ አመነዼ አከ እስን አመንቲን ጉደተኒፊ አከ እስን ገመደኒፍ ሁንደኬሰን ብረ አከ ቱሩ፣ እስን ወጅንስ አከ ጅራዹን ቤከ።  
26 ኩንስ አን አመስ እስን ብረት አርገሙኮቲን ኦፍ ጀጁን እስን ክርስቶስ ዬሱስት ቀብደን ሰበቢኮቲን አከ ባይአቱፍ።   

ጅሬኘ ወንጌላፍ መሉ ጅራቹ 
 

27 ዋን ፌዼዩ ተኡ አከ ወንጌለ ክርስቶሲፍ መሉት ጅራዻ። ዮስ አን ዹፌ እስን አርጉንስ ተኡ ዮካን ፈጎ ታኤ ዋኤኬሰን ዸገኡ ቆፋን፣ አከ እስን አመንቲ ወንጌላቲፍ ጄተኒ አኩመ ነመ ቶኮት ተታፈቹን ሀፉረ ቶኮን ጀባተኒ ዻበተን ነንቤከ።  
28 እስን ዋኑመ ቶኮንሌ ሞርምቶተኬሰኒን ህንራፈምና። ኩን እሳኒፍ መለቶ በዲሳት፤ እስኒፍሞ መለቶ ፈይናት፤ ኩንስ ሆጂ ዋቃት።  
29 እስን አከ ክርስቶስት አመንተን ቆፈ ኡቱ ህንተእን አከ እሳፍ ጄተኒ ዽጰተኒፍስ ኩን እሳፍ ጄቻ እስኒ ኬነሜራቲ፤  
30 ኩንስ ወልኣንሶ አን ኬሰ ቱሬ እሰ አርግተን ሰናፊ እሰ አን አመዩ ኬሰ ጅሩ ከን ዸጌሰን ከነ ኬሰ ደርቡት ዋን ጅርተኒፊዸ።    

 2

ገድ ኦፍ ቀቡ ክርስቶስ ዱካ ቡኡ 
 

1 ከናፉ ጎርሰ ክርስቶሲን ቀብደን ከምዩ ታናን፣ ጃለላን ወል ጀጀቤሱ ከምዩ ታናን፣ ቶኩማ ሀፉራ ከምዩ ታናን፣ አራራፊ ገረ ላፍነ ከምዩ ታናን፣  
2 ገመቹኮ ናፍ ጉታ፤ ያዳን ቶኮ ተኣ፤ ጃለለ ቶኮ ቀባዻ፤ ሀፉራፊ ካዮን ቶኮ ተኣ።  
3 እስን ገድ ኦፍ ቀቡዻን አከ ዋን ወር ካን እስን ጫለኒት እላላ መሌ ፌዺ ኦፍቱማቲን ዮካን ኦፍ ቱሉማቲን ዋኑመ ቶኮሌ ህንሆጄትና።  
4 ቶኮን ቶኮንኬሰን ዋን ወረ ካኒፍስ ተኡ መሌ ዋን እስን ቆፋፍ ተኡ ህንእላልና።   


5 ያድን ክርስቶስ ዬሱስ ኬሰ ቱሬ ሱን እስን ኬሰስ ሃጅራቱ።   


6 እን ኡቱመ ብፈ ዋቃቲን ጅሩ፣  

ወል ቅጡማ ዋቀ ወጅን ቀቡ አከ ዋን እራ ፉዸተሜት ህንለኮፍኔ።   


7 ቆደ ከና እን ብፈ ገርባ ኡፈቴ  

ፈካቲ ነማ ፉዸቹዻን ዱዋ ኦፍ ጎዼ።   


8 ብፈ ነማ ኡፈቴ አርገሙዻንስ፣  

ገድ ኦፍ ዴብሴ፤  

ዱኣፍ ጄቹንስ ዱአ ፈኖ እራቲፍዩ ንአጀጀሜ!   

   
 

9 ከናፉ ዋቅን አከ መሌ ኦል እሰ ቀቤ፤  

መቃ መቃ ሁንደ ጫሉስ እሳፍ ኬኔ።   


10 ኩንስ አከ ጅልብ ሁንድኑ ሰሚፊ ለፈረት፣  

ለፈ ጀለትስ፣ መቃ ዬሱሲፍ ጅልቤንፈቱፍ።   


11 አከ አረብን ሁንድኑስ 
 ኡልፍነ ዋቀ አባቲፍ ጄዼ  

ዬሱስ ክርስቶስ ጎፍታ ተኡሳ ዹጋ በኡፍ።   

ዋን ሁንደ ጉንጉሚ መሌ ሆጄቹ 
 

12 ከናፉ ያ ጃለተሞ፣ አኩመ ዬሮ ሁንደ አጀጀምተን ሰነ፣ ዬሮ አን እስን ብረ ጅሩ ቆፈ ኡቱ ህንተእን አመ ዬሮ አን እስን ብረ ህንጅሬት ጫልችሳቲ ሶዳፊ ሆለትናን ፈይነኬሰን ፊጣን ባሱፍ እት ፉፋ፤  
13 አኩመ ካዮሳ ጋሪ ሰናት ፌዹፊ ሆጄቹ እስን ኬሰት ከን ራወቱ ዋቃቲ።   


14 ዋን ሁንደ ጉንጉሚፊ ፈልሚ መሌ ሆጄዻ፤  
15 ኩንስ አከ እስን ዸሎተ ምጪረማፊ ጀልኣ ከነ ግዱት አኩመ እፋ አዱኛ ኬሰት እብስተኒፍ፣ አከ ወረ ሙዳ ህንቀብኔፊ ቁልቁላኦ፣ እጆሌ ዋቃ ወረ የከ ህንቀብኔስ ታተኒፍ፣  
16 ዮ እስን ዱቢ ጅሬኛ ጀቤስተኒ ቀበተን አን አከሱማን አከ ህንፊግን ዮካን አከሱማን አከ ህንደዸብን ጉያ ክርስቶስት ኦፍ ጀጁ ነንደንደአ።  
17 አን ኡቱ ኣርሳፊ ተጃጅለ አመንቲኬሰኒረት አከ ዽባዩት ዸንገላፈሜዩ ነንገመደ፤ ሁንደኬሰን ወጅንስ ነንገመደ።  
18 ከናፉ እስንስ ነ ወጅን ገመዱፊ እልልቹ ቀብዱ።   

ጢሞቴዎሲፊ አፍሮዲጡ 
 

19 አን ኦዱ ዋኤኬሰኒ ዸገኤ ገመዱፍ፣ አከ አን ደፌ ጢሞቴዎስን ገረኬሰንት ኤርጉ ደንደኡ ጎፍታ ዬሱስን ነንአብደዸ።  
20 አን ነመ ብራ ከን አከሳ ዋኤኬሰን ገራ ቁልቁሉን ያዱ ቶኮሌ ህንቀቡ።  
21 ሰበቢንሳስ ወር ካን ሁንድ ኡቱ ፌዺ ዬሱስ ክርስቶሲፍ ህንተእን ፌዺ መታሳኒቲፍ ያዱቲ።  
22 ጢሞቴዎስ ገሩ አኩመ እልም አባሳ ተጃጅሉት ሆጂ ወንጌላ ኬሰት ነ ወጅን ተጃጅሉሳ አከ ኦፍ ምርከኔሴ እስኑ ቤክቱ።  
23 ከናፍ አን አኩመ ሃለኮ ሁበዼን እሰ ኤርጉፍ ነንአብደዸ።  
24 አን መታንኮዩ ደፌ ዹፉፍ ጎፍታ ነንአመነዸ።   


25 አን ገሩ ኦቦሌሰኮ ኤጰፍሮዲጡ ሆጄታ ህዸተኮ ተኤፊ ሎልቱ ህዸተኮ ተኤ፣ ኤርገማኬሰን ከን እስን አከ እን ዋን ነ በርባችሱን ነ ተጃጅሉፍ ኤርግተን ሰነ ዴብሴ ገረኬሰን ኤርጉን በርባችሳ ነት ፈካተ።  
26 እን ሁንደኬሰን ያዳቲ፤ እስን አከ እን ዹኩብሰቴ ቱሬ ዋን ዸጌሰኒፍስ ዽጰቻ ጅረ።  
27 እን ዹጉማን ዹኩብሰቴ ዱኡ ገኤ ቱሬ። ዋቅን ገሩ እሰ ማሬረ፤ ኡቱ እሰ ቆፈ ህንተእን አከ ገድ ገደረት ነት ህንደበለምኔፍ አነስ በራሬረ።  
28 ከናፉ እስን አከ ዮሙ ለመተ እሰ አርግተንት ገመደኒፊ አከ ያዶንኮስ ናፍ ሰልጰቱፍ ደፌ ገረኬሰንት እሰ ኤርጉ ጉዳ ነንሀወ።  
29 እስንስ ጎፍታዻን ገመቹ ጉዳን እሰ ስመዻ፤ ነሞተ አከሲስ ከበጃ፤  
30 እን ገርጋርሰ እስን ናፍ ኬኑ ህንደንደእን ናፍ ኬኑፍ፣ ጅሬኘሳሌ ደበርሴ ኬኑን፣ ሆጂ ክርስቶሲፍ ጄዼ ዱኡዩ ገኤ ቱሬቲ።    

ፎን አመነቹ ዺሱ 
 

1 ዹመረትስ ያ ኦቦሎተኮ፣ ጎፍታት ገመዳ! አን ዋኑመ ከናን ዱራረ ዴብኤ እስኒ በሬሱን ነ ህንዽቡ፤ ኩን እስኒፍ ኤጉምሰ።  
2 ሰሮተራ ኦፍ ኤገዻ፤ ነሞተ ሀምነ ሆጄተንራ ኦፍ ኤገዻ፤ ዸግነ ቀባ ሶባራስ ኦፍ ኤገዻ።  
3 ሰበቢንሳ ኑ ወር ሀፉረ ዋቃቲን ዋቄፈትኑ፣ ወር ክርስቶስ ዬሱሲን ኦፍ ጀጅኑፊ ወር ፎን ህንአመነኔ ዸግነ ቀበትኔራቲ፤  
4 ተኡስ አን መታንኮ አመነቹ አከናቲፍ ሰበቢ ቀበ።  

ነምን ብራ ከምዩ ፎን አመነቹፍ ዋን ሰበቢ ቀቡ ዮ ኦፍ ሴኤ፣ አንሞ እሰ ጫላ ቀበ፦  
5 አን ዸለዼ ጉያ ሰዴተፋን ዸግነ ቀበዼ፤ ሰኚ እስራኤል ኬሳስ ጎሰ ቤንያምራ ዸለዼ፤ ወረ እብሮታ ኬሳስ እብርቸ ቶኮዸ፤ አከ ሴራትስ አን ፈሪሶተ ኬሳ ቶኮዸ፤  
6 ዋኤ ህናፋ፣ አን ወልዳ ክርስታና አርአቻን ቱሬ፤ ዋኤ ቀጄሉማ ሴረ ኤጉን አርገሙስ አን ሙዳ ህንቀቡ ቱሬ።   


7 ገሩ ዋን ነ ፈየዳ ቱሬ አመ ክርስቶሲፍ ጄዼ አከ ዋን ገቲ ህንቀብኔት ነንእላለ።  
8 ዹጉማኑ ሰበቢ ጎፍታኮ ክርስቶስ ዬሱስ እሰ ዋን ሁንዱማ ጫሉ ሰነ ቤኩቲፍ አን ዋን ሁንዱማ አከ ዋን ገቲ ህንቀብኔት ነንእላለ። አን እሳፍ ጄዼ ዋን ሁንዱማ ዸቤረ፤ ክርስቶስን አርገቹፍስ ዋን ሁንዱማ አከ ኮሲት ነንእላለ፤  
9 ኩንስ ቀጄሉማ መታኮ ከን ሴረ ኤጉን አርገሙ ኡቱ ህንተእን ቀጄሉማ ክርስቶስት አመኑን አርገሙ ጄቹንስ አከ አን ቀጄሉማ ዋቀ ብራ አመንቲዻን ዹፉ ቀባዼ እሰ ኬሰ ጅራዹፍ።  
10 አን ክርስቶሲፊ ሁምነ ዱኣ ከኡሳ ቤኩ፣ ዽጵነሳ ኬሰት ህርማቹፊ ዱአሳቲንስ እሰ ፈካቹ ነንበርባደ፤  
11 አከሲንስ አን ዱኣ ከኡ ወረ ዱአኒ አርገቹ ነንደንደአ።   

እዶ ያደሜ ገኡፍ ፊጉ 
 

12 ክርስቶስ ዬሱስ ዋን ከን ኦፊሳ ነ ጎዸቴፍ አንስ ዋን ከነ ሀርከት ገልፈቹፍ ነንፊገ ጄቹዸ መሌ ዋን ከነ ሁንደ አርገዼረ ዮካን ነመ ህርእነ ህንቀብኔ ተኤረ ጄቹ ምት።  
13 ያ ኦቦሎተ፣ አን አከ ዋን ሀርከት እሰ ገልፈዼት ህንእላሉ። ዋን ቶኮ ገሩ ነንጎዸ፦ ዋን ነ ዱበ ጅሩ እራንፈዼ ገረ ዋን ፉለኮ ዱረ ጅሩት ነንሂጠዸ፤  
14 በዻሰ ዋቅን ክርስቶስ ዬሱሲን ኦል ሰሚት እት ነ ዋሜ ሰነ አርገቹፍ ገረ ካዮ ሰናት ነንፊገ።   


15 ኑ ወር ብልቻቶን ሁንድኑ ዋን አከና ሃያድኑ። ዮ ዋን ቶኮ ቶኮረት ያደ ገራ ገራ ቀባተን ገሩ ከነስ ዋቅን እስኒ እብሰ።  
16 ተኡስ ዋኑመ ከናን ዱረ እረ ጌኜ ሰናን ሃጅራትኑ።   


17 ያ ኦቦሎተ፣ ፈኬኘኮ ዱካ ቡኡዻን ወረ ካኒን ቶኮ ተኣ፤ ወረ ፈኬኘ ኑ እስኒ ኬንኔን ጅራተንስ ሁበዻ።  
18 አኩመ አን ዬሮ ሄዱ እስንት ህሜፊ አኩመ አን አመሌ እምማኒንዩ እስንት ህሙ፣ ነሞትን ባይኤን ዲኖተ ፈኖ ክርስቶስ ተአኒ ጅራቱቲ።  
19 ዹምንሳኒ በዲሰ፤ ዋቅንሳኒ ገራሳኒት፤ ኡልፍንሳኒ ሰልጵነሳኒቲን። ያድንሳኒስ ዋኑመ ለፋረት ሁንዴፈመ።  
20 ኑ ገሩ ብይኬኘ ሰሚረ። ፈይሳ አቺ ዹፉ፣ ጎፍታ ዬሱስ ክርስቶስ ኤገትነ፤  
21 እንስ ሁምነ ዋን ሁንደ ኦፍ ጀለ ገልፈቹ እሰ ደንዴስሱ ሰናን አከ ዸግንኬኘ እን ደዸባን ዸግነሳ ኡልፍነ ቀቤሰ ሰነ ፈካቱፍ ዸግነኬኘ ንጌደረ።    

ጀባተኒ ጅራቹፊ ቶኩማ 
 

1 ከናፉ ያ ኦቦሎተኮ፣ እስን ወር አን ጃለዹፊ ወር አን ያዱ፣ ወር ገመቹኮቲፊ ጎንፎኮስ ታተን፣ ያ ምቾተኮ አከነት ጎፍታት ጀባዻ ዻበዻ!   

ጎርሰ 
 

2 አን አከ እሳን ጎፍታዻን ያደ ቶኮ ቀባተኒፍ ኤዎድያንን ነንከዸዸ፤ ስንጤኪኒንስ ነንከዸዸ።  
3 ያ ህዸተ ዹጋ፣ ዱበርቶትን ኩኔን ቀሌምንጦሲፊ ወረ ነ ወጅን ሆጄተን ከኔን መቃንሳኒ ክታበ ጅሬኛ ኬሰት በሬፈሜ ካን ወጅን ዋን ሆጂ ወንጌላ ኬሰት ነ ወጅን ደዸበኒፍ አከ አት እሳን ገርጋርቱፍ ስን ከዸዸ።   


4 እስን ዬሮ ሁንደ ጎፍታት ገመዳ። አመስ አን እረ ዴብኤ ነንጄዸ፣ ገመዳ!  
5 ገራሙማንኬሰን ነመ ሁንዱማ ብረት ሃቤከሙ። ጎፍታን ዽኦ ጅረ።  
6 ዋን ሁንዱማ ኬሰት ዋቀ ከዸቹፊ ዋመታን፣ ገለተ ወጅንስ ጋፊኬሰን ዋቀት ዽኤፈዻ መሌ ዋን ቶኮሌ ህንያደእና።  
7 ነጋን ዋቃ ከን ሁበትና ሁንዳ ኦል ተኤ ሱን ከራ ክርስቶስ ዬሱሲን ቀልቢፊ ያደኬሰን ንኤገ።   


8 ዹመረትስ ያ ኦቦሎተ፣ ወን ዹጋ ተኤ ከምዩ፣ ወን ኡልፍነ ቀቤሰ ተኤ ከምዩ፣ ወን ቀጄላ ተኤ ከምዩ፣ ወን ቁልቁሉ ተኤ ከምዩ፣ ወን ጃለተማ ተኤ ከምዩ፣ ወን ጉረ ነማት ቶሉ ከምዩ፣ ወን ጋሪ ተኤ ዮካን ገለቴፈማ ተኤ ከምዩ ዮ ጅራቴ እስን ዋን አከና ያዳ።  
9 እስን ዋን ነራ በረተን ዮካን ነራ አርገተን ዮካን ነራ ዸጌሰን ዮካን ነረት አርግተን ሁንደ እስንስ አከሱመ ጎዻ። ዋቅን ነጋ እስን ወጅን ንተአ።   

ኬና እሳኒቲፍ ገለቴፈቹሳ 
 

10 ሰበቢ እስን ዹመረት ዴብተኒ ናፍ ያዱ ጀልቀብደኒፍ አን ጎፍታት ባይኤ ነንገመደ። ዹጉማኑ ጨራ እቲን አርግሲፍተን ዸብደኒት መሌ እስን ዱሩማኑ ናፍ ያዳ ቱርተን።  
11 አን ዋን ዋ ዸቤፍ አከነ ጄቻ ህንጅሩ፤ ሃለ ከምዩ ኬሰት ነ ገአ ጄቹ በረዼራቲ።  
12 አን ዸቡን ማል አከ ተኤ ቤከ፤ ባይኤ ቀባቹንስ ማል አከ ተኤ ነንቤከ። ሃለ ከምዩ ኬሰት፣ ዋን ሁንደ ኬሰትስ እጪቲ ቁፉቲፊ ቤለኡ፣ ባይኤ ቀባቹቲፊ ዸቡ በረዼረ።  
13 አን እሰ ሁምነ ናፍ ኬኑ ሰናን ዋን ሁንደ ጎቹ ነንደንደአ።   


14 ሃተኡ መሌ ረክነኮ ኬሰት ህርማቹንኬሰን ዋን ጋሪ ጎቹኬሰን ቱሬ።  
15 ከነ መሌስ እስን ወር ፊልጵስዩስ አኩመ ቤክተን፣ ጀልቀበት ዬሮ አን ወንጌለ እስንት ለለቤት፣ ዬሮ አን መቄዶንያዻ ከኤት እስን ቆፈ መሌ ወልዳን ክርስታና ቶኮዩ ዋኤ ኬኑፊ ፉዸቹ ኬሰት ነ ወጅን ህንህርማትኔ።  
16 ዬሮ አን ተሰሎኒቄ ቱሬትሌ ዮሙ አን ረከዼት እስን ዬሮ ቶኮ ኦል ገርጋርሰ ናፍ ኤርግተኒቱቲ።  
17 ኩንስ አከ ቡኣን እስኒፍ ባይአቱ በርባዴን መሌ አን ኬናኬሰን በርባዴ ምት።  
18 አን ከፈልቲ ጉቱ አርገዼ ጫላዩ ቀባዼረ፤ ኬና እስን ኤርግተንስ ኤጰፍሮዲጡ ሀርካ ፉዸዼ ሀመ ነ ገኡ አርገዼረ። ኩንስ ኬና ኡርጋኣፊ ቀልመ ፉዸተማ ዋቀ ገመቺሱዸ።  
19 ዋቅንኮስ አኩመ በዻዹማሳ ኡልፍነ ቀቤሰ ሰናት ዋን እስን በርባችሱ ሁንደ ክርስቶስ ዬሱሲን እስኒፍ ጉተ።   


20 ዋቀኬኛፊ አባኬኛፍ በረ በራ ሀመ በረ በራት ኡልፍን ሃተኡ። አሜን።   

   
 
ዻምሰ ነጋ ጡሙራ 
 

21 ክርስቶስ ዬሱሲን ቁልቁሎተ ሁንደት ነጋ ናፍ ህማ።  

ኦቦሎትን ነ ወጅን ጅረንስ ነጋ እስኒ ዻሙ።   


22 ቁልቁሎትን ሁንድኑ፣ ኬሱመቱ ወር መነ ቄሳር ጅራተን ነጋ እስኒ ዻሙ።   

   
 

23 አያን ጎፍታኬኘ ዬሱስ ክርስቶስ ሀፉረኬሰን ወጅን ሃተኡ። አሜን።   

ቆሎሳይስ   

 1



1 ጳዉሎስ እሰ ፌዺ ዋቃቲን ኤርገማ ክርስቶስ ዬሱስ ተኤፊ ኦቦሌሰኬኘ ጢሞቴዎስራ።   


2 ገረ ቁልቁሎተ፣ ኦቦሎተ ክርስቶሲን አመነሞ ተአን ከኔን ቆሎሳይስ ጅራተኒት።   

አባኬኘ ዋቀ ብራ አያኒፊ ነጋን እስኒፍ ሃተኡ።  

ገለታፊ ከዸትና 
 

3 ኑ ዮሙ እስኒፍ ከዸትኑት ዋቀ፣ አባ ጎፍታኬኘ ዬሱስ ክርስቶስ ዬሮ ሁንደ ንገለቴፈትነ፤  
4 አመንቲ እስን ክርስቶስ ዬሱስት ቀብደኒፊ ጃለለ እስን ቁልቁሎተ ሁንዳፍ ቀብደን ሰነ ዸጌኜራቲ፤  
5 ኩንስ ሰበቢ አብዲ ሰሚ ኬሰት እስኒ ኩፈሜ ሰናቲፍ፤ እስን ዋኤ አብዲ ከና ዱራኑ ዱቢ ዹጋ፣ ወንጌለ ኬሰት ዸጌሰኒርቱ፤  
6 ወንጌል ኩንስ እስን ብረ ገኤረ። ወንጌል ኩንስ ጋፈ እስን እሰ ዸጌሰኒ ዹጉማን አያነ ዋቃ ሁበተኒ ጀልቀቤ አኩመ እስን ግዱት ሆጄቻ ቱሬ ሰነ አዱኛ ጉቱ ኬሰትስ እጀ ነቀቻፊ ጉደቻ ጅረ።  
7 ከነስ ተጃጅላ ጃለተማ ህዸተኬኘ ተኤ ኤጳፍራራ በረተኒርቱ፤ እንስ ክርስቶሲፍ ተጃጅላ አመነማ ተኤ እዶኬኘ ከን ቡኤዸ፤  
8 እን ዋኤ ጃለለኬሰን ከን ሀፉር እስኒ ኬኔ ሰናስ ኑት ህሜረ።   


9 ሰበቢ ከናፍ ኑ ጋፈ ዋኤኬሰን ዸጌኜ ጀልቀብኔ እስኒ ከዸቹፊ አከ ዋቅን ከራ ኦጉማቲፊ ሁበትና ሀፉራ ሁንዳን ቤኩምሰ ፌዺሳቲን እስን ጉቱ ከዸቹ ህንዺፍኔ።  
10 ኩንስ አከ እስን ሆጂ ጋሪ ሁንዳን እጀ ነቀቻ፣ ዋቀ ቤኩዻንስ ጉደቻ፣ ጅሬኘ ጎፍታፍ መሉፊ ከን ከራ ሁንዳን እሰ ገመቺሱ ጅራተኒፍ፤  
11 እስንስ ጀጀብናፊ ኦብሰ ጉዳ አከ ቀባተኒፍ፣ አኩመ ኣንጎሳ ኡልፍነ ቀቤሰ ሰናት ሁምነ ሁንዳን ጀባቻ፣ ገመዳስ  
12 ዋቀ አባ ከን አከ እስን ሞቱማ እፋ ኬሰት ቁልቁሎተ ወጅን ዻለ ኬሰት ህርማተን እስን ደንዴስሴ ሰነ ገለቴፈዻ።  
13 እን ታይታ ዱከና ጀላ ኑ ባሴ ገረ ሞቱማ እልመ እን ጃለቱት ኑ ደበርሴራቲ፤  
14 ኑስ እሱማን ፉረመ፣ ጄቹንስ ዺፈመ ጩቡ አርገትኔረ።   

ኦል ኣንቱማ እልመ ዋቃ 
 

15 እን ፈካቲ ዋቀ ህንሙልአትኔ ሰናት፤ ኡመመ ሁንዳፍስ ሀንገፈ።  
16 ወን ሁንድኑ እሱማን ኡመሜቲ፦ ወን ሰሚ ኬሳፊ ለፈራ፣ ወን ሙልአቱፊ ህንሙልአትኔ፣ ቴሶወን ዮካን ሁምኖትን ዮካን ቡልችቶትን ዮካን ታይታወን፣ ወን ሁንድኑ እሱማን፣ እሱማፍ ኡመመን።  
17 እን ዋን ሁንደ ዱረ ጅረ፤ ወን ሁንድኑ እሱማን ወል ቀበቴ ዻበተ።  
18 እን መታ ዸግነሳ፣ መታ ወልዳ ክርስታናት፤ ዋን ሁንደረት ኦል ኣንቱማ አከ ቀባቱፍስ እን ከን ጀልቀባት፤ ወረ ዱአን ኬሳ ካፈሙዻንስ ሀንገፈ።  
19 ዋቅን ጉቱማንሳ ሁንድ እሰ ኬሰ ጅራቹሳት ገመዴራቲ፤  
20 ዺገሳ ከን ፈኖረት ዸንገለኤ ሰናንስ ነጋ ቡሱዻን ዋን ለፈረ ጅሩ ዮካን ዋን ሰሚ ኬሰ ጅሩ ሁንደ ከራሳቲን ኦፍት አራርሴራቲ።   


21 እስንስ ዱር አመለኬሰን ሀማ ሰናን ዋቀት ኦርመ ታተኒ ያደኬሰኒንስ ዲኖተ ቱርተን።  
22 አመ ገሩ ቁልቁሎተ ሙዳ ህንቀብኔፊ ወረ ህርእነ ህንቀብኔ ጎዼ ፉለሳ ዱረት እስን ዽኤሱፍ ዸግነ ፎን ክርስቶሲን፣ ከራ ዱአሳቲን እስን አራርሴረ፤  
23 ኩንስ ዮ እስን አመንቲኬሰኒን እት ፉፍተን፣ ዮ ጀባተኒ ዻበተኒፊ ዮ እስን አብዲ ወንጌላራ ህንሶቾኔ ተአ። ወንጌል ኩንስ እሱመ እስን ዸጌሰኒፊ እሱመ ሰሚ ገድት ኡመመ ሁንደት ለለበሜዸ፤ አን ጳዉሎስስ ወንጌሉመ ከናፍ ተጃጅላ ተኤረ።   

ጳዉሎስ ወልዳ ክርስታናቲፍ ዸመኡሳ 
 

24 አን አመ እስኒፍ ዽጰቹኮት ነንገመደ፤ ዋን ዽጵነ ክርስቶስ ዸግነሳቲፍ ጄቹንስ ወልዳ ክርስታናቲፍ ጄዼ ዽጰቴ ሰነ ኬሳ ህርአቴስ አን ፎንኮቲን ነንጉተ።  
25 ኤርገመ ዋቅን ነት ኬኔን አን አከ ዱቢ ዋቃ ጉቱማት እስኒ ዽኤሱፍ ተጃጅላ ወልዳ ክርስታና ተኤረ፤  
26 ዱቢን ኩንስ እጪቲ በሮታፊ ዸሎተ ጀላ ዾክፈሜ ቱሬዸ፤ አመ ገሩ ቁልቁሎተሳት ሙልእፈሜረ።  
27 ዋቅን በዻዹማን ኡልፍነ እጪቲ ከና ሀመም ጉዳ አከ ተኤ ነሞተ ኦርማ ግዱት ቁልቁሎተሳት ቤክስሱ ፍለቴረ፤ እጪቲን ኩንስ ክርስቶስ፣ አብዲ ኡልፍና እሰ እስን ኬሰ ጅሩዸ።   


28 ኑስ እሱመ ለለብነ፤ ነመ ሁንደ ከን ጉቱማን ጉቱት ክርስቶስት ብልቻታ ተኤ አከ ዽኤስኑፍ፣ ቶኮ ቶኮ ነማ ኦጉማ ሁንዳን ጎርሳ በርሲስነ።  
29 ከናፉ አን አኩመ ሆጂ ሁምነሳ ከን ጭምናን ነ ኬሰት ሆጄቱ ሰናት ጨራቃ ነንዽመ።    

1 አከ አን እስኒፍ፣ ወረ ሎዶቅያ ጅረኒፊ ወረ ፎኒን ፉለኮ ህንአርግን ሁንዳፍስ ጄዼ ሀመም ጨራቃ ጅሩ እስን አከ ቤክተን ነንበርባደ።  
2 ኩንስ አከ እሳን ጃለላን ቶኮ ተአኒ ገራንሳኒ ጀጀቤፈሙፍ፣ አከ እሳን በዻዹማ ሁበትና ጉቱ ቀባተኒ እጪቲ ዋቃ ጄቹንስ ክርስቶስን ቤከኒፍ፤  
3 በዻዹማን ኦጉማፊ ቤኩምሳ ሁንድኑስ እሱመ ኬሰ ዾክፈሜ ጅረ።  
4 አንስ አከ ነምን ቶኮዩ አፋን ቶሌ እስን ህንጎዎምስኔፍ ዋን ከነ እስንትን ህመ።  
5 አን ዮን ፎኒን እስንራ ፈጋዼሌ ሀፉራን እስን ወጅን ዋነን ጅሩፍ፣ እስን ሀመም ናሙሰ ቀቤዪ አከ ታተኒፊ አመንቲን እስን ክርስቶስት ቀብደንስ ሀመም ጭማ አከ ተኤ አርጉኮቲፍ ነንገመደ።   

ጅሬኘ ክርስቶሲን አርገሙ 
 

6 ዮስ አኩመ ክርስቶስ ዬሱስ ጎፍትቸ ፉዸተንት እሰት ጅራዻ፤  
7 አኩመ በረተን ሰነት ህደኬሰን እሰ ኬሰት ገድ ፈጌፈዻቲ እሰረት እጃረማ፤ አመንቲትስ ጀባዻ፤ ገለተ ጉቴ ዸንገለኡስ ዽኤሳ።   


8 ኤኙዩ በርሲሰ ዋኤ ክርስቶስረት ሁንዴፈሜን ኡቱ ህንተእን ፈላሰመ ፋይዳ ህንቀብኔፊ ጎዎምሳ፣ ከን በርቴ ነማቲፊ ቀጄልፈመ አዱኛ ከናረት ሁንዴፈሜን አከ እስን ህንቦጅኔ ኦፍ ኤገዻ።   


9 ጉቱማን ዋቁማ ሁንድኑ ፎኒን ክርስቶስ ኬሰ ጅራታቲ፤  
10 እስንስ ክርስቶስ እሰ ሁምናፊ ታይታ ሁንደረት መታ ተኤ ሰናን ጉተምተኒርቱ።  
11 እሱማንስ ፎን ጩበማ ተኤ ሰነ ኦፍራ ገተኒ ዸግነ ቀበተኒርቱ፤ ዸግነ ቀባን ኩንስ ዸግነ ቀባ ሀርከ ነማቲን ተኤ ኡቱ ህንተእን ከን ክርስቶሲን ተኤዸ፤  
12 እስንስ ጩጳዻን እሰ ወጅን አዋለምተኒ ሁምነ ዋቃ ከን ክርስቶስን ወረ ዱአን ኬሳ እሰ ካሴት አመኑኬሰኒን ጩጳዹመ ሰናን እሰ ወጅን ካፈምተኒርቱ።   


13 ዬሮ እስን ጩቡኬሰኒፊ ፎንኬሰን ከን ዸግነ ህንቀበምን ሰናን ዱተኒ ቱርተንት ዋቅን ክርስቶስ ወጅን ጅራቶተ እስን ታስሴ። ጩቡኬኘ ሁንደስ ኑ ዺሴ፤  
14 እንስ ህመተ ገቲኬኘ ከን ሴራ ከን ኑን ሞርሙፊ ኑት ሙሩ ሰነ ሀቄ ምስማራን ፈኖት ድሬ ዸበምሲሴ።  
15 እንስ ሁምኖታፊ ታይታወን ፈኖዻን ሞአቴ ህዸኖ ሂከቺሱዻን እፈ ባሴ ኡመተት እሳን አርግሲሴ።   

ስርነ ፎኒ ጀላ ብልሰ በኡ 
 

16 ከናፉ ኤኙዩ ዋን ኛተኒፊ ዋን ዹግደኒን ዮካን ዋኤ አያናቲን ዮካን ዋኤ ባቲ ሃራቲን ዮካን ዋኤ ሰንበታቲን እስንት ህንሙርን።  
17 እሳን ኩኔን ጋድዱ ዋን ዹፉፍ ጅሩት፤ ዹጋንሳ ገሩ ክርስቶስ ኬሰ ጅረ።  
18 ነምን ሶቤ ገድ ኦፍ ቀቡፊ ኤርገሞተ ዋቄፈቹ ጃለቱ ከምዩ በዻሰ እስን ህንዸብሲስን። ነምን አከሲ ዋን አርጌ ሁንደ ባይእሴ ኦዴሰ፤ ሰበቢ መሌ ያደ ፎንሳቲን ኦፍ ቱለ።  
19 እንስ መታ እሰ ዸግን ጉቱን እቲን ሶረሜ፣ ህዳፊ ርቡሳቲንስ ወልት ህዸሜ ጉድነ ዋቀ ብራ አርገቱን ጉደቱ ሰነራ ጭቴረ።   


20 እስን ኤርገ ክርስቶስ ወጅን ቀጄልፈመ ሁንዴ ከን አዱኛ ከናቲፍ ዱተኒ ማሊፍ አከ ዋን አመዩ ከን አዱኛ ታተኒት ስርነሳቲፍ ቡልቱሬ?  
21 እንስ፣ “ሀርካን ህንቀበን! አፋኒን ህንቀብን! ህንቱቅን!” ጄዸ።  
22 እሳንስ ዋን አጀጃፊ በርሲሰ ነማረት ሁንዴፈመኒፍ ዬሮ ሆጂረ ኦለንት በዱፍ ሙርቴፈመኒሩ።  
23 ስርን ኩንስ ዹጉማን ኦፍ ድርቅሲሱን ዋቄፈቹሳኒ፣ ገድ ኦፍ ቀቡ ሶባቲፊ ፎንሳኒ ሚዹሳኒቲን ብፈ ኦጉማ ቀበ፤ ሀዊ ፎኒ ዾዉፍ ገሩ ፋይዳ ቶኮሌ ህንቀቡ።    

አከ ወረ ክርስቶሲን ጅራቶተ ታስፈመኒት ጅራቹ 
 

1 ኤጋ እስን ኤርገ ክርስቶስ ወጅን ካፈምተኒ ዋን ኦል ጉባ፣ ምርገ ዋቃ እዶ ክርስቶስ ታኡ ሰነ ጅሩ በርባዳ።  
2 ዋን ኦል ጉባ ያዳ መሌ ዋን ለፈራ ህንያድና።  
3 ዱተኒርቱቲ፤ ጅሬኝኬሰንስ ክርስቶስ ወጅን ዋቀ ኬሰ ዾክፈሜረ።  
4 ዮሙ ክርስቶስ እን ጅሬኘኬሰን ተኤ ሱን ሙልአቱት እስንስ እሰ ወጅን ኡልፍናን ንሙልአቱ።   


5 ከናፍ ሀዊ አዱኛ እሰ እስን ኬሰት ሆጄቻ ጅሩ ሁንዱማ አጄሳ፤ ኩንስ ሀለሉማ፣ ጡራኡማ፣ ዸራ ፎኒ፣ ሀዊ ሀማፊ ሰሰቱማ እሰ ዋቀ ቶልፈማ ዋቄፈቹ ተኤ ሰናዸ።  
6 ሰበቢ ከናፍስ ዼከምስ ዋቃ ወረ ህንአጀጀምኔት ንዹፈ።  
7 እስንስ ጅሬኘ ዱር ጅራተን ኬሰት ከሩመ አከሲረ ዴዴብኣ ቱርተን።  
8 አመ ገሩ ዋን አከሲ ሁንደ፦ ኣሪ፣ ዼከምሰ፣ ሀምናፊ መቃ ነመ በሌሱ ኦፍራ ፈጌሳ፤ ዱቢን ገዼንስ አፋንኬሰኒ ህንበእን።  
9 ወል ህንሶብና፤ እስን ኤኙማኬሰን እሰ ሞፋ ሰነ ሆጂሳ ወጅን ኦፍራ ባፍተኒ  
10 ኤኙማ ሃራ ከን ቤኩምሰ ፈካቲ ኡማሳቲን ሃሮምፈማ ጅሩስ ኡፈተኒርቱ።  
11 ሰበቢ ከናፍ፣ ነመ ግሪክ ዮካን ይሁዲ፣ ነመ ዸግነ ቀበቴ ዮካን ከን ዸግነ ህንቀበትን፣ ነመ ወላላ፣ እስኩቴስ፣ ገርበ ዮካን ብርመዱ ጄቹን ህንጅሩ፤ ክርስቶስ ገሩ ሁንዱመ፤ ሁንዱመ ኬሰስ ጅረ።   


12 ከናፉ እስን አኩመ ወረ ዋቃፍ ፍለተመኒ ቁልቁላአኒፊ ጃለተመኒት፣ ገረ ላፉማ፣ አርጁማ፣ ገድ ኦፍ ቀቢሰ፣ ገራሙማፊ ኦብሰ ቀባዻ።  
13 ወል ደንደኣ፤ ዮ ኤኙዩ ነመ ቶኮሌራ ኮሚ ቀባቴ ወሊ ዺሳ። አኩመ ጎፍታን እስኒ ዺሴ ሰነ እስንስ ወሊ ዺሳ።  
14 ከነ ሁንዱማረትስ ጃለለ ዋን ሁንዱማ ቶኩማ ህርእነ ህንቀብኔን ወልት ህዹ ቀባዻ።   


15 ነጋን ክርስቶስ ከን እስን አኩመ ኩታ ዸግነ ቶኮት እት ዋመምተን ሱን ገራኬሰን ኬሰት ሃሞኡ። ወረ ገለቴፈተንስ ተኣ።  
16 ዱቢን ክርስቶስ ባይእናን እስን ኬሰ ሃጅራቱ፤ ኦጉማ ሁንዳን ወል በርሲሳ፤ ወል ጎርሳስ፤ ፋርፈትናዻን፣ ዌዱ ገለታቲፊ ፋርፈትና ሀፉራቲን ገራኬሰን ኬሰት ዋቀ ገለቴፈዻ።  
17 ዱቢንስ ተኡ ሆጂዻን፣ ዋን ሆጄተን ከምዩ መቃ ጎፍታ ዬሱሲን ሆጄዻ፤ እሱማንስ ዋቀ አባ ገለቴፈዻ።   

ቀጄልፈመ ማቲ ክርስታናቲፍ ኬነሜ 
 
3፥18–4፥1 ኩወፈ – ኤፌ 5፥22–6፥9  


18 ያ ኒቶተ፣ አከ ጎፍታፍ ተኡት ዽርሶተኬሰኒፍ አጀጀማ።   


19 ያ ዽርሶተ፣ እስንስ ኒቶተኬሰን ጃለዻ፤ እሳንትስ ህንሀማትና።   


20 ያ እጆሌ፣ ዋን ሁንዱማን አቦቲፊ ሃዾተኬሰኒፍ አጀጀማ፤ ኩን ጎፍታ ገመቺሳቲ።   


21 ያ አቦቲ፣ እስንስ አከ እጆሌንኬሰን አብዲ ህንኩተትኔፍ ቱቱቅጠኒ እሳን ህንኣርስና።   


22 ያ ገርቦተ፣ እስንስ ወረ ፎኒን ጎፍቶተኬሰን ተአኒፍ ዋን ሁንዳን አጀጀማ፤ ከነስ ዬሮ እሳን እስን እላለን ቆፈ እሳን ገመቺሱፍ ኡቱ ህንተእን ገራ ቁልቁሉፊ ጎፍታ ሶዳቹዻን ጎዻ።  
23 ዋን ሆጄተን ሁንደ አከ ዋን ነማፍ ሆጄተኒት ኡቱ ህንተእን አከ ዋን ጎፍታፍ ሆጄተኒት ገራ ጉቱዻን ሆጄዻ፤  
24 ኩንስ ሰበቢ እስን አከ ጎፍታ ብራ በዻሰ ዻላ አርገተን ቤክተኒፍ። ከን እስን ተጃጅላ ጅርተን ክርስቶስ ጎፍትቸ።  
25 ነምን በሌሳ ሆጄቱ ከምዩ ገቲ በሌሳሳ ንአርገታቲ፤ ነመ ወል ጫልችሱንስ ህንጅሩ።    

1 ያ ጎፍቶተ፣ እስንስ አከ ሰሚራ ጎፍታ ቀብደን ዋን ቤክተኒፍ፣ ገርቦተኬሰን ቀጄሉማፊ ወል ቅጡማዻን ቡልቻ።   

ጎርሰ ደበለታ 
 

2 ወረ ደመቀኒ ገለቴፈተን ተኡዻን ከዸትናት ጀባዻ።  
3 ኑ እጪቲ ክርስቶስ ከን አን እሳፍ ጄዼ ህዸሜ ጅሩ ሰነ አከ ለለብኑፍ ዋቅን በልበለ ዱብቻ አከ ኑ በኑ ኑፍስ ከዸዻ።  
4 አንስ አከ ነራ ኤገሙት እብሴ አከን ለለቡፍ ናፍ ከዸዻ።  
5 በርቸ ፉሩዻን ወረ አላ ወጅን ሁበትናዻን ጅራዻ።  
6 ቶኮ ቶኮ ነማቲፍ አከምት አከ ዴቢ ኬንተን አከ ቤክተኒፍ ዱቢንኬሰን ዬሮ ሁንደ አያናን ከን ጉተሜ፣ ሶግዳንስ ከን ምኤፈሜ ሃተኡ።   

   
 
ዻምሰ ነጋ ጡሙራ 
 

7 ቲኪቆስ ኦዱ ዋኤኮቲ ሁንደ እስንት ንህመ። እን ኦቦሌሰ ጃለተማ፣ ተጃጅላ አመነማፊ ጎፍታት ገርብቸ ህዸተኮ ተኤዸ።  
8 አንስ አከ እስን ሃለ ኑ ኬሰ ጅሩ ቤክተኒፊ አከ እን ገራኬሰን ጀጀቤሱፍ ገረኬሰንት እሰ ኤርጌረ።  
9 እንስ ኦቦሌሰኬኘ አመነማፊ ጃለተማ እሰ ገሬኬሰን ኬሳ ቶኮ ተኤ አናሲሞስ ወጅን ዹፈ። እሳንስ ዋን አስት ተኣ ጅሩ ሁንዱማ እስንት ህሙ።   

   
 

10 አርስጥሮኮስ እን ነ ወጅን ህዸሜ ጅሩ ነጋ እስኒ ዻመ፤ ማርቆስ ዱርቢን በርናባስስ አከኑመ ነጋ እስኒ ዻመ። ዋኤሳስ አጀጅን፣ “ዮ እን ገረኬሰን ዹፌ እሰ ስመዻ” ጄዹ እስን ገኤረ።   


11 ዬሱስ እን ዮስጦስ ጄዸሙስ አከሱመ ነጋ እስኒ ዻመ። ወረ ዸግነ ቀበተን ኬሳስ ከኔን ነ ወጅን ሞቱማ ዋቃቲፍ ሆጄተን እሳኑመ ቆፈ፤ እሳንስ ጀጀብነ ጉዳ ናፍ ተአኒሩ።   


12 ኤጳፍራን እን እስን ኬሳ ቶኮ ተኤፊ ተጃጅላን ክርስቶስ ዬሱስ ነጋ እስኒ ዻመ። እንስ አከ እስን ፌዺ ዋቃ ሁንዳን ብልቻቶፊ ጉቱ ታተኒ ጀባተኒ ዻበተኒፍ ዬሮ ሁንደ ከዸትናዻን እስኒ ደዸባ ጅረ።  
13 አን አከ እን እስኒፍ፣ ወረ ሎዶቅያፊ መጋላ ሄራፖልስ ጅረኒፍስ ህናፋ ጋሪ ቀቡ ዹጋ ነንበኣፍ።   


14 ሉቃስ ኦጌስ ፈያ ምቹንኬኘ ጃለተማኒፊ ዴማስ ነጋ እስኒ ዻሙ።   


15 ኦቦሎተ ሎዶቅያ ጅረንት፣ አከሱመስ ኒምፋፊ ወልዳ ክርስታና ከን መነሼ ጅርቱት ነጋ ናፍ ህማ።   

   
 

16 ኤርገ ጠለያን ኩን እስኒ ዱብፈሜ ቦዴ ወልዳ ክርስታና ሎዶቅያት አከ ዱብፈሙ ጎዻ፤ እስንስ ጠለያ ሎዶቅያዻ ዹፉ ዱብፈዻ።   

   
 

17 አርክጳንስ፣ “ሆጂ ጎፍታዻን ስት ኬነሜ ሰነ አከ ጡሙርቱ ምርከኔፈዹ” ጄዻ።   

   
 

18 አን ጳዉሎስ፣ ጠለያ ነጋ ከነ ሀርኩመኮቲን በሬሰ። ህዸሙኮ ያደዻ። አያን እስን ወጅን ሃተኡ።   

ተሰሎኒቄ  

ቶኮፋ   

 1

ነጋ ጋፈቹ 
 


1 ጳዉሎስ፣ ሲላሲፊ ጢሞቴዎስራ።   

ገረ ወልዳ ክርስታና ወረ ተሰሎኒቄ ከን ዋቀ አባቲፊ ከን ጎፍታ ዬሱስ ክርስቶስ ታቴት።  

አያኒፊ ነጋን እስኒፍ ሃተኡ።  

አመንቲ ወረ ተሰሎኒቄቲፍ ገለቴፈቹ 
 

2 ኑ ከዸትናኬኘ ኬሰት መቃኬሰን ዾፍኔ ዬሮ ሁንደ ዋኤ ሁንደኬሰኒቲፍ ዋቀ ንገለቴፈትነ።  
3 ኑ ሆጂ አመንቲኬሰኒ፣ ደዸቢ ጃለለኬሰኒፊ ኦብሰ አብዲኬሰኒ ከን ጎፍታኬኘ ዬሱስ ክርስቶስት ቀብደን ሰነ ዋቀኬኛፊ አባኬኘ ዱረት እቱመ ፉፍኔ ንያደትነ።   


4 ያ ኦቦሎተ ዋቃን ጃለተምተን፣ ኑ አከ እን እስን ፍለቴ ቤክናቲ፤  
5 ወንጌልኬኘ ሁምናን፣ ሀፉረ ቁልቁሉፊ አመንሲሰ ጉዳን መሌ ዱቢ አፋኒ ቆፋን ገረኬሰን ህንዹፍኔቲ። ኑ እስኒፍ ጄኔ አከምት አከ እስን ግዱ ጅራትኔ ንቤክቱ።  
6 እስንስ ፈኬኘኬኛፊ ፈኬኘ ጎፍታ ዱካ ቡተኒርቱ፤ ኡቱመ ዽጵነ ጉዳ ኬሰ ጅርተኑስ ገመቹ ሀፉር ቁልቁሉን እስኒ ኬኑን ዱብቸ ፉዸተኒርቱ።  
7 ከናንስ አመንቶተ መቄዶንያፊ አካያ ጅረን ሁንዳፍ ፈኬኘ ታተኒ ጅርተን።  
8 ዱቢን ጎፍታ እስን ብራ በኤ መቄዶንያፊ አካያ ቆፈት ህንዸገአምኔ፤ አመንቲን እስን ዋቀት ቀብደንስ ለፈ ሁንደ ገኤረ። ከናፉ ዋኤሳ ሆማ ዱበቹ ኑ ህንበርባችሱ፤  
9 እስን ስመትና አከሚ አከ ኑ ጎተን እሳኑ ንዱበቱቲ። እሳን አከምት አከ እስን ዋቀ ጅራታፊ ዋቀ ዹጋ ተጃጅሉፍ ጄተኒ ዋቆተ ቶልፈሞራ ገረ ዋቃት ዴብተንስ ንህሙ፤  
10 አከሱመስ እልመሳ እሰ እን ወረ ዱአን ኬሳ ካሴ ጄቹንስ ዬሱስ እሰ ዼከምሰ ዹፉ ጀላ ኑ ባሱ ሰነ አከ ሰሚራ ኤገተን ንህሙ።    

ጳዉሎስ ተሰሎኒቄት ተጃጅሉሳ 
 

1 ያ ኦቦሎተ፣ እስን ብረ ዹፉንኬኘ ሱን አከሱማን አከ ህንተእን እስኑ ንቤክቱ።  
2 አኩመ እስን ቤክተን ኑ ከናን ዱረ ፊልጵስዩስት ዽጰትኔረ፤ አከ መሌስ ቃኔፈምኔረ። ገሩ ዮ ሞርሚን ጭማን ኑ ቁነሜሌ ገርጋርሰ ዋቀኬኛቲን ወንጌለሳ እስንት ህሙዻፍ እጀ ጀብነ አርገትኔረ።  
3 ጎርስ ኑ ኬንኑስ ከን ዶጎጎረ ዮካን ጡራኡማ ዮካን ጎዎምሳራ ዹፌ ምት።  
4 ቆደ ከና ኑ አከ ወረ ዋቅን ወንጌለ እማና እት ኬኑፍ ቆረቴ ፉዸቴት ዱበትነ። ያሊንኬኘስ ዋቀ ገራኬኘ ቆሩ ሰነ ገመቺሱፍ መሌ ነመ ገመቺሱፊ ምት።  
5 አኩመ እስን ቤክተኒፊ አኩመ ዋቅንስ ዹጋ በኡ ሰነ ኑ ዱቢ ሶሶቢት ህንፈየደምኔ፤ ዶቅኑማ ዾክፈቹፍስ ሀጉገትኔ ገረኬሰን ህንዹፍኔ።  
6 ኑ ነሞተራ፣ እስንራስ ተኡ ዮካን ወረ ካንራ ኡልፍነ ህንበርባድኔ። ኑ አከ ኤርገሞተ ክርስቶሲት በኣ እስንት ተኡ ንደንዴኘ ቱሬ፤  
7 ኑ ገሩ አኩመ ሃዸ ዳእመንሼ ኩኑንፈቱ ቶኮ ታኔ።  

ገራሙማዻን ግዱኬሰን ጅራትኔ።  
8 ኑ ዋን አከ መሌ እስን ጃለትኔፍ ወንጌለ ዋቃ ቆፈ ኡቱ ህንተእን ሉቡኬኘሌ እስኒ ኬኑን ፌዺኬኘ ቱሬ፤ እስን ኑ ብረት አከ መሌ ጃለተሞ ቱርተኒቲ።  
9 ያ ኦቦሎተ፣ እስን ደዸቢፊ ዽጵነኬኘ ንያደቱቲ፤ ኑ ዬሮ ወንጌለ ዋቃ እስኒ ለለብኔት ነመ ቶኮትሌ አከ በኣ ህንታኔፍ ሀልከኒ ጉያ ሆጄቻ ቱሬ።  
10 ኑ ሀመም ቁልቁሉማን፣ ቀጄሉማፊ ሙዳ መሌ እስን ወረ አመንተን ግዱ አከ ጅራትኔ እስን ዹጋ ንባቱ፤ ዋቅንስ ዹጋ በአ።  
11 እስን አከ ኑ አኩመ አባን እጆሌሳ ጎርሴ ጀጀቤሱት ቶኮ ቶኮኬሰኒፍ ታኔ ንቤክቱቲ፤  
12 ኩንስ አከ እስን ጅሬኘ ዋቀ እሰ ሞቱማሳቲፊ ኡልፍነሳት እስን ዋሙ ሰናፍ መሉ ጅራተኒፍ።   


13 እስንስ ዮሙ ዱቢ ዋቃ ከን ኑራ ዸጌሰን ሰነ ፉዸተንት አኩመ እን ጅሩት፣ አከ ዱቢ ዋቃ ከን እስን ወረ አመንተን ኬሰት ሆጄቱት ፉዸተን መሌ አከ ዱቢ ነማት ዋን ህንፉዸትኒፍ ኑ ኡቱ ገርገር ህንኩትን ዋቀ ገለቴፈትነ።  
14 ያ ኦቦሎተ፣ እስን ፈኬኘ ወልዶተ ክርስታና ዋቃ ወረ ክርስቶስ ዬሱስት ጅረን ከኔን ብየ ይሁዳ ጅረኒ ዱካ ቡተኒርቱ፤ አኩመ ወልዶትን ኩኔን ሀርከ ይሁዶታት ዽጰተን ሰነ እስንስ ሀርከ ነሞተ ብየኬሰኒት ዽጰተኒርቱ፤  
15 ይሁዶትን ኩኔን ወረ ጎፍታ ዬሱሲፊ ራጆተ አጄሰኒ ኑሌ አርአተኒዸ። እሳን ዋቀ ህንገመቺሰን፤ ነመ ሁንደትስ ዲነ ተኡ፤  
16 እሳንስ ጩቡሳኒ ጉተቹፍ ጄዸኒ አከ ኑ አከ ነሞትን ኦርማ ፈይፈመኒፍ እት ህንዱበትኔ ኑ ዾዉ። ዹመረት ገሩ ዼከምስ ዋቃ እሳንት ዹፌረ።   

ጳዉሎስ ወረ ተሰሎኒቄ አርጉ ሀዌ 
 

17 ገሩ ያ ኦቦሎተ፣ ኤርገ ያዳን ኡቱ ህንተእን ፎኒን ዬሮ ገባባፍ እስንራ ገርገር ባኔ ጀልቀብኔ ፉለኬሰን አርጉፍ ሀዊ ጉዳን ጫልችፍኔ ዸማኔ።  
18 ኑ ገረኬሰን ዹፉ በርባድኔ ቱሬቲ፤ ዹጉማኑ አን ጳዉሎስ ዬሮ ባይኤ ገረኬሰን ዹፉ ያሌረ፤ ገሩ ሴጠነቱ ኑ ዾዌ።  
19 ዮሙ ጎፍታንኬኘ ዬሱስ ክርስቶስ ዹፉት ፉለሳ ዱረት አብዲንኬኘ ዮካን ገመቹንኬኘ ዮካን ጎንፎን ኑ እቲን ኦፍ ጀጅኑ ኤኙ? እስኑመ ምቲ?  
20 እስን ኡልፍናፊ ገመቹኬኛቲ።    

1 ከናፉ ኑ ዋን ሀመነ ጫላ ኦብሱ ደዸብኔፍ ኮጳኬኘ አቴናት ሀፉን ጋሪ ኑት ፈካቴ።  
2 ኑስ ኦቦሌሰኬኘ ጢሞቴዎስ፣ ተጃጅላ ዋቃ እሰ ወንጌለ ክርስቶሲት ሆጄታ ህዸተኬኘ ተኤ ሰነ፣ አከ እን አመንቲኬሰንት እስን ጭምሱፊ እስን ጀጀቤሱፍ ኤርግኔረ፤  
3 ኩንስ አከ ነምን ቶኮዩ ዽጵነ ከናን ህንጄቀምኔፍ። እስንስ አከ ኑ ዋን ከናፍ ፍለተምኔ ስሪት ቤክቱ።  
4 ዬሮ እስን ብረ ቱሬት አከ ዽጵን ኑረ ገኡ እስንት ህማ ቱሬቲ። እንስ አኩመ እስን ቤክተን ሰነ ተኤ።  
5 ሰበቢ ከናፍ አን ዮሙን ከነ ጫላ ኦብሱ ደዸቤት ዋኤ አመንቲኬሰኒ በሩፍ ጄዼን እሰ ኤርጌ። ተሪ እን ነመ ቆሩ ሱን እስን ቆሬ ደዸቢንኬኘስ ፋይዳ መሌ ሀፌረ ጄዼን ሶዳዼ።   

ጢሞቴዎስ ኦዱ ጋሪ ፍዴ 
 

6 አመ ገሩ ጢሞቴዎስ እስን ብራ ገረኬኘ ዹፌ ዋኤ አመንቲኬሰኒቲፊ ዋኤ ጃለለኬሰኒ ኦዱ ጋሪ ኑት ህሜረ። አከሱመስ አከ እስን ዬሮ ሁንደ ያደ ጋሪዻን ኑ ያደኒፊ አኩመ ኑ እስን አርጉ ሀውኑ ሰነ አከ እስንስ ኑ አርጉ ሀውተን ኑት ህሜረ።  
7 ከናፍ ያ ኦቦሎተ፣ ኑ ዽጵናፊ አርአተመኬኘ ሁንደ ኬሰት አመንቲኬሰኒን ዋኤኬሰን ጀጀባትኔረ።  
8 ዮ እስን ጎፍታት ጭምተኒ ዻበተን ኑ ዹጉማን ንጅራትናቲ።  
9 ገመቹ ሰበቢኬሰኒን ፉለ ዋቀኬኛ ዱረት ቀብኑ ሁንዳፍ ዋኤኬሰኒፍ ሀመም ዋቀ ገለቴፈቹ ደንዴኘ?  
10 ኑ አከ ዴብኔ እስን አርግኑፊ ዋን አመንቲኬሰን ኬሳ ህርአቴስ አከ እስኒ ጉቱ ደንዴኙፍ ሀልከኒ ጉያ ጭምስኔ ከዸትነ።   


11 አመስ ዋቅንኬኛፊ አባንኬኘ መታንሳ፣ ጎፍታንኬኘ ዬሱስስ አከ ኑ ገረኬሰን ዹፍኑ ከራ ኑፍ ሃቀጄልቹ።  
12 አኩመ ጃለል ኑ እስኒ ቀብኑ ደበላ ዴሙ ሰነ ጎፍታን ጃለለ እስን ወሊኬሰኒፊ ነመ ሁንዳፍ ቀብደን እስኒ ሃጉድሱ፤ ሃባይእሱስ።  
13 አከ እስን ዮሙ ጎፍታንኬኘ ዬሱስ ቁልቁሎተሳ ሁንደ ወጅን ዹፉት ፉለ ዋቀኬኛቲፊ አባኬኛ ዱረት ወረ ሙዳ ህንቀብኔፊ ቁልቁሎተ ታተኒፍስ እን ገራኬሰን ሃጀጀቤሱ።    

 4

ዋቀ ገመቺሱፍ ጅራቹ 
 

1 ከነ መሌስ ያ ኦቦሎተ፣ ዋቀ ገመቺሱፍ አከምት አከ ጅራቹ ቀብደን ኑ እስን በርሲፍኔረ፤ እስንስ አኩመ ሰነት ጅራቻ ጅርቱ። አመስ አከ እቱመ ጫልችፍተኒ ዋን ከነ ጎተን ጎፍታ ዬሱሲን እስን ከዸትነ፤ እስን ጎርስነስ።  
2 ኑ ታይታ ጎፍታ ዬሱሲን አጀጀ ማሊ አከ እስኒ ኬንኔ ቤክቱቲ።   


3 ፌዺን ዋቃ አከ እስን ቁልቁሎፍተኒዸ፤ ኩንስ አከ እስን ሀለሉማራ ፈጋተኒፍ፤  
4 ቶኮን ቶኮንኬሰን አከምት አከ ከራ ቁልቁሉፊ ኡልፍነ ቀቤሰ ተኤን ዸግነኬሰን ኤገተን ቤኩ ቀብዱ፤  
5 ኩንስ አከ ኦርሞተ ዋቀ ህንቤክኔት ሀዊ ፎኒቲን ህንተእን፤  
6 ዋን ከናንስ ነምን ቶኮዩ ኦቦሌሰሳ ህንሚዽን ዮካን ህንጎዎምስን። አኩመ ኑ ከናን ዱረ እስንት ህምኔ እስን አኬከቺፍኔ ሰነ፣ ጎፍታን ወረ ጩቡ አከሲ ሆጄተን ሁንደ ሃሎ በአ።  
7 ዋቅን አከ ኑ ጅሬኘ ቁልቁሉ ጅራትኑፍ መሌ አከ ጡሮፍኑፍ ኑ ህንዋምኔቲ።  
8 ከናፉ ነምን ጎርሰ ከነ ቱፈቱ ዋቀ ሀፉረሳ ቁልቁሉ እስኒ ኬኑ ሰነ ቱፈተ መሌ ነመ ህንቱፈቱ።   


9 ኤጋ ዋን ዋቅን አከ እስን ወል ጃለተን እስን በርሲሴፍ ዋኤ ጃለለ ኦቦሉማ እስኒ በሬሱ ኑ ህንበርባችሱ።  
10 ዹጉማን እስን ኦቦሎተ ጉቱማ መቄዶንያ ኬሰ ጅረን ሁንደ ንጃለቱ። ያ ኦቦሎተ፣ ኑ ገሩ አከ ከነ ጫላ እሳን ጃለተን እስን ጎርስነ፤  
11 አኩመ ኑ ከናን ዱረ እስን አጀጅኔት ተስገቢን ጅራቹፍ ተታፈዻ፤ ሀርኩመኬሰኒን ሆጂኬሰን ሆጄተዻ፤  
12 ኩንስ አከ እስን ወረ አላ ብረት ኡልፍነ አርገተኒፊ አከ ሀርከ ነመ ቶኮሌ ህንኤገትኔፍ።   

አመንቶተ ወረ ሉቡን ህንጅሬ 
 

13 ያ ኦቦሎተ፣ ኑ አከ እስን ዋኤ ወረ ረፈን ሰና ወላልተን ዮካን አከ ነሞተ አብዲ ህንቀብኔ ካኒት ገድተን ህንበርባድኑ።  
14 ኑ ኤርገ አከ ዬሱስ ዱኤ ዱኣ ከኤ አመኔ አከሱመሞ ዋቅን ወረ ዬሱስት አመነኒ ረፈን ሰነ አከ እሱመ ወጅን ካሱ ንአመነ።  
15 ወን ኑ አከ ዱቢ ጎፍታት እስንት ህምኑ ከነ፤ ኑ ወር ሉቡን ጅሩ ከኔን ሀመ ዹፋቲ ጎፍታት ጅራትኑ ጎንኩማ ወረ ረፈን ሰነ ህንዱርስኑ።  
16 ጎፍታን መታንሳ አጀጃን፣ ሰገሌ ኤርገማ ሀንገፋቲፊ ሰገሌ መለከተ ዋቃቲን ሰሚራ ንቡአ፤ ወር ክርስቶስት አመነኒ ዱአንስ ጀልቀበት ንከኡ።  
17 ኤርገሲሞ ኑ ወር ሀፍኔ ሉቡን ጅሩ ቅሌንሰረት ጎፍታ ስመቹፍ እሳን ወጅን ዱሜሳን ኦል ፉዸተምነ። አከሱመስ በረ በራን ጎፍታ ወጅን ንጅራትነ።  
18 ከናፉ ዱቢ ከናን ወል ጀጀቤሳ።    

1 ኤጋ ያ ኦቦሎተ፣ ዋኤ በሮታቲፊ ዋኤ ወቅቲሌ ዋን ቶኮዩ እስኒ በሬሱ ኑ ህንበርባችሱ፤  
2 አከ ጉያን ጎፍታ አኩመ ሀቱት ሀልከኒን ዹፉ እስኑ ስሪት ቤክቱቲ።  
3 ኡቱመ ነሞትን፣ “ነጋዸ፤ ቀበነስ” ጄዸኑ አኩመ ጭኒንሱን ዱበርቲ ኡልፋት ዹፉ በዲስን አከ ተሳ እሳንት ዹፈ፤ ጀላስ ህንበአን።   


4 እስን ገሩ ያ ኦቦሎተ፣ አከ ጉያን ሱን አኩመ ሀቱት እስንት ህንዹፍኔፍ እስን ወረ ዱከነ ኬሰ ጅርተን ምት።  
5 እስን ሁንድ እጆሌ እፋት፤ እጆሌ ጉያትስ። ኑ ወረ ሀልከኒ ዮካን ወረ ዱከና ምት።  
6 ኤጋ ኮታ ኑ አከ ወረ ካኒ ህንረፍኑ፤ ቆደ ከና ኮታ ንደመቅና፤ ኦፍ ቀብነስ።  
7 ወር ረፈን ሀልከኒን ረፉቲ፤ ወር መቻአንስ ሀልከኒን መቻኡ።  
8 ኑ ገሩ ዋን ወረ ጉያ ታኔፍ ኮታ አመንቲፊ ጃለለ አከ ቆሜ ስቢላት ኡፈትኔ፣ አብዲ ፈይናሞ አከ ጎንፎ ስቢላት ኬወትኔ ኦፍ ቀብና።  
9 ዋቅን አከ ኑ ከራ ጎፍታኬኘ ዬሱስ ክርስቶሲን ፈይነ አርገትኑፍ መሌ ዼከምሳፍ ኑ ህንፍለትኔቲ።  
10 ኑ ዮ ደመቅኔ ዮካን ዮ ረፍኔ አከ እሰ ወጅን ቶኩማን ጅራትኑፍ እን ኑፍ ዱኤ።  
11 ከናፉ አኩመ አመ ጎቻ ጅርተን ከነ ወል ጀጀቤሳ፤ ወል እጃራስ።   

ጎርሰ ዹማ 
 

12 ኤጋ ያ ኦቦሎተ፣ ኑ አከ እስን ወረ ግዱኬሰንት ጭመኒ ሆጄተን፣ ከኔን ከራ ጎፍታቲን እስን ሆገነኒፊ እስን ጎርሰን ሰነ ከበጀን እስን ከዸትነ።  
13 ሰበቢ ሆጂሳኒቲፍስ ጃለላን ኡልፍነ ጉዳ እሳኒፍ ኬና። ነጋዻንስ ወሊ ወጅን ጅራዻ።  
14 ያ ኦቦሎተ፣ ኑ አከ እስን ወረ ሆጂ ሆጄቹ ህንጃለትኔ አኬከቺፍተን፣ ሶዳቶተ ጀጀቤስተን፣ ደዸቦ ገርጋርተን፣ አከ ነመ ሁንዱማፍስ ኦብስተን እስን ጎርስነ።  
15 አከ ነምን ቶኮዩ ዋን ሀማፍ ዴቢ ሀማ ህንዴብፍኔ ኦፍ ኤገዻ፤ ቆደ ከና ዬሮ ሁንደ ወሊፍ፣ ነመ ሁንዳፍስ ዋን ጋሪ ጎቹፍ ጨራቃ።   


16 ዬሮ ሁንደ ገመዳ፤  
17 ኡቱ ገርገር ህንኩትን ከዸዻ።  
18 ሃለ ሁንዱማ ኬሰት ዋቀ ገለቴፈዻ፤ ፌዺን ዋቅን ክርስቶስ ዬሱስት እስኒፍ ቀቡ ከናቲ።   


19 ሀፉረ ህንዻምስና፤  
20 ራጂ ህንቱፈትና፤  
21 ዋን ሁንደ ቆራ። እሰ ጋሪ ጀቤሳቲ ቀበዻ።  
22 ሀምነ ጎሰ ሁንዱማራ ፈጋዻ።   


23 ዋቅን መታንሳ፣ ዋቅን ነጋ ጉቱማን ጉቱት እስን ሃቁልቁሌሱ። ሀፉርኬሰን፣ ሉቡንኬሰኒፊ ዸግንኬሰን ጉቱን ጉያ ጎፍታንኬኘ ዬሱስ ክርስቶስ ዹፉት ሙዳራ ሃኤገመን።  
24 እን እስን ዋሙ ሱን አመነማዸ፤ ዋን ከነስ ንጎዸ።   

   
 
   
 

25 ያ ኦቦሎተ፣ ኑፍስ ከዸዻ።   

   
 

26 ዹንጎ ቁልቁሉዻንስ ኦቦሎተ ሁንደ ነጋ ጋፈዻ።   

   
 

27 አን አከ ጠለያን ኩን ኦቦሎተ ሁንዳፍ ዱብፈሙ ፉለ ጎፍታ ዱረት እስን አጀጀ።   

   
 

28 አያን ጎፍታኬኘ ዬሱስ ክርስቶስ እስን ወጅን ሃተኡ።   

ተሰሎኒቄ  

ለመፋ   

 1

ነጋ ጋፈቹ 
 


1 ጳዉሎስ፣ ስልዋኖሲፊ ጢሞቴዎስራ።   

ገረ ወልዳ ክርስታና ወረ ተሰሎኒቄ ከን አባኬኘ ዋቃቲፊ ከን ጎፍታ ዬሱስ ክርስቶስ ታቴት።  


2 አያኒፊ ነጋን ዋቀ አባፊ ጎፍታ ዬሱስ ክርስቶስራ እስኒፍ ሃተኡ።   

ገለታፊ ከዸትና 
 

3 ያ ኦቦሎተ፣ ሰበቢ አመንቲንኬሰን ባይኤ ጉደቻ፣ ጃለል ሁንድኬሰን ወሊኬሰኒፍ ቀብደንስ እቱመ ደበላ ጅሩፍ ኑ ዬሮ ሁንደ ዋኤኬሰኒፍ አከ መሉት ዋቀ ገለቴፈቹ ቀብነ።  
4 ከናፉ ኑ ቆሩምሰ እስን ኦብስተን ሰናፍ፣ አርአተመ ሁንደ ኬሰት ጀባተኒ ዻበቹኬሰኒፊ አመንቲኬሰኒን ወልዶተ ክርስታና ዋቃ ኬሰት ሰበቢኬሰኒን ኦፍ ጀጅነ።   


5 ኩን ሁንድኑ አከ ሙርቲን ዋቃ ቀጄላ ተኤ ሙልእሰ፤ ሰበቢ ከናፍስ እስን ወረ ሞቱማሳ ከን ዽጰቻፊ ጅርተን ሰናፍ መልተን ንታቱ።  
6 ዋቅን ቀጄላዸ፦ እን ወረ እስን ረክሰን ንረክሰ፤  
7 እስን ወረ ረከተኒፍ፣ ኑፍስ ቦቆና ንኬነ። ኩንስ ዮሙ ጎፍታን ዬሱስ እብደ በለልኡን ኤርገሞተሳ ሁምነ ቀቤዪ ወጅን ሰሚራ ሙልአቱት ተአ።  
8 እን ወረ ዋቀ ህንቤክኔፊ ወረ ወንጌለ ጎፍታኬኘ ዬሱሲፍ ህንአጀጀምኔ ንአደበ።  
9 እሳንስ ፉለ ጎፍታ ዱራፊ ኡልፍነ ሁምነሳራ ፈጌፈመኒ በዲሰ በረ በራቲን ንአደበሙ፤  
10 ኩንስ ጉያ እን ቁልቁሎተሳቲን ከበጀሙፊ ወረ አመነን ሁንዱማ ግዱት ድንቅሲፈተሙፍ ዹፉት ተአ። እስንስ ዋን ዹገ በኡምሰኬኘ አመንተኒፍ እሳንት ለካአምቱ።   


11 ኑስ ዋን ከነ ያደት ቀበቻ፣ አከ ዋቅንኬኘ ወረ ዋምቸሳቲፍ መለን እስን ጎዹፍ፣ ሁምነሳቲንስ ካዮኬሰን ጋሪ ሁንዳፊ አከ ሆጂ አመንቲኬሰኒ ሁንደ ፊጣን እስኒ ባሱፍ ኡቱ ገርገር ህንኩትን እስኒ ከዸትነ።  
12 ኑስ አኩመ አያነ ዋቀኬኛቲፊ ጎፍታ ዬሱስ ክርስቶሲት አከ መቃን ጎፍታኬኘ ዬሱስ እስኒን ከበጀሙፊ አከ እስንስ እሳን ከበጀምተኒፍ ዋን ከነ ከዸትነ።    

 2

ነመ ፍንጭላ 
 

1 ያ ኦቦሎተ፣ ዋኤ ዹፋቲ ጎፍታኬኘ ዬሱስ ክርስቶሲፊ ዋኤ እሰ ብረት ወልት ቀበሙኬኛ ወን ኑ እስን ከዸትኑ ከነ፤  
2 ኩንስ ራጂ ዮካን ዱቢ ዮካን ጠለያ አከ ዋን ኑ ብራ ዹፌት ሄደሙን አከ እስን ጉያን ጎፍታ አሙመዩ ዹፌረ ጄተኒ ደፍተኒ ህንራፈምኔፍ ዮካን ህንጄቀምኔፍ።  
3 ነምን ቶኮዩ ከራ ከሚንዩ እስን ህንጎዎምስን፤ ኡቱ ፍንጭል ዱርሴ ህንዹፍን፣ ነምን ጩቡ፣ እልም በዲሳ ሱን ኡቱ ህንሙልአትን ጉያን ሱን ህንዹፉቲ።  
4 እንስ ዋን ዋቀ ጄዸሙ ዮካን ዋን ዋቄፈተሙ ሁንዱማን ሞርሜ እሳንረት ኦል ኦል ኦፍ ቀበ፤ “አን ዋቀ” ኦፊን ጄቹዻንስ መነ ቁልቁሉማ ዋቃ ኬሰ ታአ።   


5 እስን አከ አን ዬሮ እስን ብረ ቱሬት ዋን ከነ እስንት ህማ ቱሬ ህንያደተኒ?  
6 አከ እን ዬሮ ሙርቴፈሜ ሰነት ሙልአቱፍስ ዋን አመ እሰ ዾዉ ንቤክቱ።  
7 እጪቲን ሁምነ ፍንጭለ ሰና አመዩ ሆጂት ጅራቲ፤ ገሩ እን አመ ሁምነ ሰነ ዱበት ዴብሱ ሱን ሀመ ከራራ ፉዸሙት እቱመ ፉፌ እሰ ዾወ።  
8 እን ሀማን ሱን ንሙልአተ፤ ዬሱስ ጎፍታንሞ ሀፉሩመ አፋን ኦፊሳቲን እሰ ገላፈተ፤ እፈ ዹፋቲሳቲንስ እሰ በርበዴሰ።  
9 ዹፋቲን ነምቸ እሰ ሀማ ሰና አኩመ ሆጂ ሴጠናት ሁምነ ሁንዳፊ መለቶን፣ ድንቂ ሶባቲንስ ንተአ፤  
10 እንስ ጎዎምሳ ጎሰ ሁንዳ ከን ወረ በደን ሰነ እቲን ጎዎምሱን ሙልአተ። ወር በደን ሱንስ ሰበቢ ዹጋ ስላ እቲን ፈየን ሰነ ጃለቹ ድደኒፍ በዱ።  
11 ከናፉ ዋቅን አከ እሳን ሶበ አመነኒፍ ዋን ነመ ወላልችሱ እሳንት ኤርገ፤  
12 ኩንስ አከ ወረ ዹጋት አመኑ ድደኒ ጀልእነት ገመደን ሁንደት ሙርታኡፍ።   

ጀባዻቲ ዻበዻ 
 

13 ኑ ገሩ ያ ኦቦሎተ ጎፍታን ጃለተምተን፣ ሰበቢ ዋቅን ወረ ጀልቀባ ጎዼ አከ እስን ከራ ሀፉራን ቁልቁሌፈሙቲፊ ከራ ዹጋት አመኑቲን ፈይተኒፍ እስን ፍለቴፍ ዬሮ ሁንደ ዋቀ ገለቴፈቹ ቀብነ።  
14 እንስ አከ እስን ኡልፍነ ጎፍታኬኘ ዬሱስ ክርስቶስ ኬሰት ህርማተኒፍ ከራ ወንጌለኬኛቲን ካዮ ከናፍ እስን ዋሜ።   


15 ኤጋ ያ ኦቦሎተ፣ ጀባዻቲ ዻበዻ፤ በርሲሰ ኑ ከራ ዱቢ አፋኒቲን ዮካን ጠለያን እስን በርሲፍኔ ሰነ ጀቤሳቲ ቀበዻ።   


16 ጎፍታንኬኘ ዬሱስ ክርስቶስ መታንሳ፣ ዋቅን አባንኬኘ እን ኑ ጃለቴ ከራ አያነሳቲን ጀጀብነ በረ በራቲፊ አብዲ ጋሪ ኑ ኬኔ ሱን፣  
17 ሆጂፊ ዱቢ ጋሪ ሁንደ ኬሰት ገራኬሰን ሃጀጀቤሱ፤ እስን ሃጭምሱስ።    

 3

ኑፍ ከዸዻ 
 

1 ኤጋ ያ ኦቦሎተ፣ አከ ዱቢን ጎፍታ አኩመ እስን ብረት ተኤ ሰነ ደፌ እዶ ሁንደ ገኡፊ አከ ኡልፍነስ ቀባቱ ኑፍ ከዸዻ።  
2 አከ ኑ ሀርከ ነሞተ ሀሞቲፊ ጀልኦታ ጀላ ባኑፍስ ኑፍ ከዸዻ፤ አመንቲ ከን ቀቡ ነመ ሁንደ ምቲ።  
3 ጎፍታን ገሩ አመነማዸ፤ እን እስን ጭምሰ፤ እሰ ሀማራስ እስን ኤገ።  
4 ኑ አከ እስን ዋን ኑ እስን አጀጅኔ ሰነ ሆጄቻ ጅርተን፣ አከ እቱመ ፉፍተኒስ ሆጄተን ጎፍታ ንአመነትነ።  
5 ጎፍታን ገራኬሰን ገረ ጃለለ ዋቃቲፊ ገረ ኦብሰ ክርስቶስት ሃቀጄልቹ።   

ድርቀመ ሆጂ ሆጄቹ 
 

6 ያ ኦቦሎተ፣ እስን ኦቦሌሰ ዽባኣፊ ከን አከ በርቴ እስን ኑራ አርገተን ሰናትስ ህንጅራትኔ ሁንደራ አከ ፈጋተኒፍ መቃ ጎፍታኬኘ ዬሱስ ክርስቶሲን እስን አጀጅነ።  
7 እስን መታንኬሰን አከምት አከ ፈኬኘኬኘ ዱካ ቡኡ ቀብደን ንቤክቱቲ። ኑ ዬሮ እስን ብረ ቱሬት ዽባኦተ ህንቱሬ፤  
8 ኑስ አከ እስን ኬሳ ነመ ቶኮትሌ በኣ ህንታኔፍ ጄኔ፣ ደዸቢፊ ተታፊ ጉዳን ሀልከኒ ጉያ ሆጄቻ ቱሬ መሌ ቡዴነ ነመ ቶኮሌ ቶለ ህንኛትኔ።  
9 ኑ ፈኬኘ እስኒ ተኡፍ ዋን ከነ ጎኔ መሌ ዋን ኣንጎ ህንቀብኔፍ ምት።  
10 ኑ ዮሙ እስን ብረ ቱሬት አጀጀ፣ “ነምን ሆጄቹ ህንበርባድኔ ከምዩ ህንኛትን” ጄዹ እስኒ ኬንኔ ቱሬቲ።   


11 አከ እስን ኬሳ ነሞትን ቶኮ ቶኮ ዽባኦተ ተአኒ ጅራተን ዸጌኜራቲ። እሳን ዽመ ነመ ብራ ኬሰ ገሉ መሌ ኦፊሳኒቲ ዋን ቶኮሌ ህንሆጄተን።  
12 ነሞትን አከና አከ ገብ ጄዸኒ ሆጂ ሆጄተኒፊ አከ ቡዴነ ኦፊሳኒ ኛተኒፍ ጎፍታ ዬሱስ ክርስቶሲን እሳን አጀጅነ፤ ንጎርስነስ።  
13 እስን ገሩ ያ ኦቦሎተ፣ ዋን ጋሪ ሆጄቹት ህንላፍና።   


14 ዮ ነምን ከምዩ ዱቢኬኘ ከን ጠለያ ከነ ኬሳቲፍ ህንአጀጀምኔ፣ ነመ ከነ ያደት ቀበዻ። አከ እን ቃነኡፍስ እሰ ወጅን ቶኩማ ህንቀባትና።  
15 ተኡስ አከ ኦቦሌሳት እሰ ጎርሳ መሌ አከ ዲናት እሰ ህንእላልና።   

   
 
ዻምሰ ነጋ ጡሙራ 
 

16 ጎፍታን ነጋ መታንሳስ ዬሮ ሁንደ፣ ከራ ሁንዳን ነጋ እስኒ ሃኬኑ። ጎፍታን ሁንዱመኬሰን ወጅን ሃተኡ።   

   
 

17 አን ጳዉሎስ ጠለያ ከነ ሀርኩመኮቲን በሬሰ፤ ኩንስ መለቶ ጠለዮተኮ ሁንዳት። አክ አን እት በሬሱስ ከኑመ።   

   
 

18 አያን ጎፍታኬኘ ዬሱስ ክርስቶስ እስን ሁንደ ወጅን ሃተኡ።   

ጢሞቴዎስ  

ቶኮፋ   

 1

ነጋ ጋፈቹ 
 


1 ጳዉሎስ እሰ አጀጀ ፈይሳኬኘ ዋቃቲፊ አብዲኬኘ ክርስቶስ ዬሱሲን ኤርገማ ክርስቶስ ዬሱስ ተኤራ።   


2 ገረ ጢሞቴዎስ እሰ አመንቲዻን እልመኮ ዹጋ ተኤት።   

ዋቀ አባፊ ጎፍታኬኘ ክርስቶስ ዬሱስራ አያን፣ አራሪፊ ነጋን ሲፍ ሃተኡ።  

በርሲስቶተ ሶባቲን ሞርሙ 
 

3 አኩመ አን ዬሮ መቄዶንያ ዸቄት ስ ጎርሴ ሰነ አት አከ ነሞትን ቶኮ ቶኮ በርሲሰ አዳ ህንበርሲፍኔ አከ አጀጁፍ አቹመ ኤፌሶን ቱር፤  
4 አከሱመስ አከ እሳን ኦዱ ሁንዴ ህንቀብኔፊ ህደ ዸሎታ ከን ዹመ ህንቀብኔ ሰናን ህንፉዸተምኔ እሳን አጀጅ። ወን ኩን ሆጂ ዋቃ ከን አመንቲን ተኡ ጉድሱረ ሞርሚ ከካሳቲ።  
5 ካዮን አጀጀ ከናስ ጃለለ ገራ ቁልቁሉ፣ ቀልቢ ጋሪፊ አመንቲ እት ፈኬሱ ህንቀብኔ ኬሳ በኡዸ።  
6 ነሞትን ቶኮ ቶኮ ከራ ከነራ በደኒ ገረ ዱቢ ፋይዳ ህንቀብኔት ገረ ገለኒሩ።  
7 እሳንስ ማል አከ ጄዸን ዮካን አከ ዋኤ ማሊ ጭምሰኒ ዱበተን ኡቱ ህንሁበትን በርሲስቶተ ሴራ ተኡ በርባዱ።   


8 ዮ ነምን ስሪት እት ፈየደሜ ሴር ጋሪ አከ ተኤ ንቤክነ።  
9 ሴር ወረ ሴረ ጨብሰኒፊ ፍንጭልቶታፍ፣ ወረ ዋቀ መሌ ጅራተኒፊ ጩበሞታፍ፣ ወረ ቁልቁሉ ህንተእኒፊ ጡራኦታፍ፣ ወረ አባሳኒቲፊ ሃዸሳኒ አጄሰኒፊ ወረ ነመ አጄሰኒፍ መሌ አከ ቀጄልቶታፍ ህንቱመምን ንቤክነ፤  
10 አከኑመስ ሴር ኤጅቶታፊ ዺሮተ ዺረ ወጅን ሰጋገለኒፍ፣ ወረ ገርበ ደልደለኒፊ ወረ ሶበ ዱበተኒፍ፣ ወረ ሶባን ዹጋ በአኒፊ ወረ በርሲሰ ዹጋቲን ሞርመን ሁንዱማፍ አከ ቱመሜ ንቤክነ፤  
11 ኩንስ ወንጌለ ኡልፍነ ቀቤሰ ከን ዋቀ ኤብፈማራ እማና ነት ኬነሜ ሰነ ወጅን ወሊ ገለ።   

አያነ ጎፍታ ከን ጳዉሎሲፍ ኬነሜ 
 

12 ዋን እን ተጃጅለሳቲፍ ነ ፍለቴ አከ ነመ አመነማት ነ ለካኤፍ፣ አን ጎፍታኬኘ ክርስቶስ ዬሱስ እሰ ጀብነ ናፍ ኬኔ ሰነ ነንገለቴፈዸ።  
13 አን ከናን ዱረ ነመ ነመ አረብሱ፣ ከን ነመ አርአቱፊ ከን ነመ ሚዹ ተኡዩ ሰበቢ አን ወላሉማፊ አመንቲ ዸቢሳን ዋን ከነ ሆጄዼፍ አራረ አርገዼ።  
14 አያን ጎፍታኬኛስ አመንቲፊ ጃለለ ክርስቶስ ዬሱሲን አርገሙ ወጅን ባይእናን ነረት ዸንገላፈሜ።   


15 ዱቢን፣ “ክርስቶስ ዬሱስ ጩበሞተ ፈይሱዻፍ ገረ አዱኛ ዹፌ” ጄዹ ሱን አመነማዸ፤ ነምን ሁንድኑስ ከነ ፉዸቹ ቀበ፤ ጩበሞተ ሰነ ኬሳስ ጩበማን ጩበሞተ ሁንደ ጫሉ አነ።  
16 ተኡስ ሰበቡመ ከናፍ ዬሱስ ክርስቶስ አከ አን ወረ ጅሬኘ በረ በራ አርገቹፍ እሰት አመነኒፍ ፈኬኘ ተኡፍ አነ ነመ ጩበሞተ ሁንደ ጫላ ጩበማ ተኤን ኦብሰሳ ከን ዹመ ህንቀብኔ ሰነ ሙልእሱፍ ጄዼ ናፍ አራረሜ።  
17 ኤጋ ሞቲ በረ በራ፣ እሰ ህንዱኔ፣ እሰ እጀት ህንሙልአትኔ ዋቀ ቶክቸ ሰናፍ በረ በራ ሀመ በረ በራት ኡልፍኒፊ ገለን ሃተኡ። አሜን።   

ቀጄልች ጢሞቴዎሲፍ ኬነሜ ጭምሰሙሳ 
 

18 ያ እልመኮ ጢሞቴዎስ፣ አኩመ ራጂ ከናን ዱረ ዋኤኬ ዱበተሜ ሰናት፣ አከ አት ሎለ ጋሪ ሎልቱፍ አን አጀጀ ከነ ሲፍን ኬነ፤  
19 ዋን ከነስ አመንቲፊ ቀልቢ ቀጄላ ቀባቹዻን ጎዽ። ነሞትን ቶኮ ቶኮ ዋን ከነ ጎቹ ድደኒ አመንቲሳኒ በሌሰኒሩ።  
20 ህሜኔዎሲፊ እስክንድሮስ ወር አን አከ እሳን ዋቀ አረብሱ ዺሱ በረተኒፍ ደበርሴ ሴጠነት ኬኔ ሱን እሳን ኬሰት አርገሙ።    

 2

ቀጄልቸ ዋኤ ዋቄፈትና 
 

1 ኤጋ አን አከ ዋመቹን፣ ከዸትናን፣ ነማፍ ከዸቹፊ ገለን መቃ ነመ ሁንዳቲን ዽኤፈሙ ዱራን ዱርሴ ነንጎርሰ፤  
2 ኑስ አከ ዋቀ ሶዳቹ ሁንዱማን፣ ኡልፍናንስ ጅሬኘ ነጋቲፊ ተስገቢን ጅራትኑፍ ሞቶታፊ ወረ ታይታ ቀበን ሁንዱማፍስ አከሱመ ሃጎዸሙ።  
3 ኩንስ ጋሪዸ፤ ፉለ ፈይሳኬኘ ዋቃ ዱረትስ ፉዸተማዸ፤  
4 ዋቅን አከ ነምን ሁንድኑ ፈዩፊ አከ ዹጋ ቤኩ ብረስ ገኡ በርባደ።  
5 ዋቅን ቶክቸ፤ ዋቃፊ ነመ ግዱሞ ግዱ ገሌሰ ቶኮቱ ጅረ፤ እንስ ክርስቶስ ዬሱስ እሰ ነመ ተኤዸ፤  
6 ዬሱስ ኩንስ እሰ ፉሪ ተኤ ነመ ሁንዳፍ ደበርሴ ኦፍ ኬኔዸ፤ ኩንስ ዬሮሳት ምርከኔፈሜረ።  
7 ሰበቢ ከናፍ አን ለለባፊ ኤርገማ፣ ነሞተ ኦርማቲፍሞ በርሲሳ አመንቲ ዹጋ ተኤ ሙደሜን ጅረ። አን ዹጋ ዱበዸ፤ ህንሶቡ።   


8 ከናፉ አን አከ ዺሮትን እዶ ሁንደት ዼከምሳፊ ወል ሞርሚ መሌ ሀርከ ቁልቁላኣ ኦል ፉዸተኒ ከዸተን ነንበርባደ።  
9 አከሱመስ ዱበርቶትን አከ ህንመሌት መታ ዸአቹን፣ ወርቄ ዮካን ሉለ ነቀቹን ዮካን ኡፈተ ገቲ ጉዳ ኡፈቹን ኡቱ ህንተእን አከ ኦፍ ቀቡፊ ናሙሳፍ ተኡት ኡፈተኒ አከ ኦፍ ሚዸግሰን ነንበርባደ፤  
10 እሳንስ አኩመ ዱበርቶተ፣ “ኑ ዋቀ ሶዳትነ” ጄዸኒት ዋን ጋሪ ሃሆጄተን።   


11 ዱበርቲን ዋን ሁንዳን አጀጀሙን ጨልእስቴ ሃበረቱ።  
12 አን አከ ዱበርቲን ጨልእስቱ መሌ አከ በርሲፍቱ ዮካን አከ ዺረረት ታይታ ቀባቱ ህንኤየሙ።  
13 ሰበቢንሳስ አዳም ጀልቀበት ኡመሜ፤ ሄዋንሞ ኤርገሲ ኡመምቴ።  
14 አዳም ህንጎዎምፈምኔ፤ ዱበርትቲን ገሩ ጎዎምፈምቴ ሴረ ጨብስቴ።  
15 ተኡስ ዱበርቶትን ዮ አመንቲን፣ ጃለላፊ ቁልቁልናን፣ ናሙሳን ጅራተን እጆሌ ደኡዻን ንፈዩ።    

 3

ኡላጋ ጳጳሶታፊ ዳቆኖታ 
 

1 ጄች፣ “ኤኙዩ ዮ ጳጳሲ ተኡ ሀዌ፣ ሆጂ ጋሪ ሀወ” ጄዹ ኩን አመነማዸ።  
2 ኤጋ ጳጳሲን ከን ሙዳ ህንቀብኔ፣ ከን ኒቲ ቶክቲ ቀቡ፣ አመለ ቀቤሰ፣ ከን ኦፍ ቀቡ፣ ከበጀማ፣ ከን ኬሱማ ስመቱ፣ ከን በርሲሱ ደንደኡ፣  
3 ከን ህንመቾፍኔ፣ ከን ጎሊ ካሱ ኡቱ ህንተእን ኦብሰ ቀቤሰ፣ ከን ሎለ ህንጃለትኔፊ ከን ማለቀ ህንጃለትኔ ተኡ ቀበ።  
4 እንስ ማቲ ኦፊሳ ስሪት ቡልፈቴ አከ እጆሌንሳ ከበጀ መሉን እሳፍ አጀጀመን ምርከኔሱ ቀበ።  
5 ነምን ቶኮ ዮ ማቲ ኦፊሳ አከ እት ቡልፈቱ ህንቤክኔ እን አከምት ወልዳ ክርስታና ዋቃ ኤጉ ደንደኣ?  
6 እን አከ ኦፍ ጀጁዻን አፉፈሜ ሙርቲ ዲያብሎስ ኬሰት ህንኩፍኔፍ ነመ ዽኦ አመኔ ህንተእን።  
7 እንስ አከ ህንቱፈተምኔፊ አከ ክዮ ዲያብሎስ ኬሰትስ ህንኩፍኔፍ ወረ አላ ብረት መቃ ጋሪ ሃቀባቱ።   


8 ዳቆኖትንስ አከሱመ ነሞተ ከበጀመን፣ ወረ አፋን ለመ ህንዱበትኔ፣ ወረ ዹጋቲ ዳዺ ወይኒቲን ህንፉዸተምኔፊ ወረ ቡኣ ህንመሌ አርገቹፍ ህንተታፈትኔ ተኡ ቀቡ።  
9 ያደ ቁልቁሉንስ እጪቲ አመንቲ ጀቤሰኒ ቀበቹ ቀቡ።  
10 እሳንስ ዱራን ዱርሰኒ ሃቆረተመን፤ ኤርገሲስ ዮ ሙዳን ቶኮሌን እሳንረት ህንአርገምን ዳቆኖተ ተአኒ ሃተጃጅለን።   


11 አከሱመስ ዱበርቶትንሳኒ ከበጀሞ፣ ከኔን መቃ ነመ ህንበሌስኔ፣ አመለ ቀቤዪፊ ዋን ሁንዳን አመነሞ ተኡ ቀቡ።   


12 ዳቆኒን ቶኮ ዽርሰ ኒቲ ቶክቲ፣ ከን እጆሌሳቲፊ ወረ መነሳ ጅራተን ስሪት ቡልቹ ተኡ ቀበ።  
13 ወር ዳቆኑማን ስሪት ተጃጅለን ኡልፍነ ጉዳ፣ አመንቲ ክርስቶስ ዬሱስት ቀበኒንሞ እጀ ጀብነ ጉዳ አርገቱ።   

ሰበቢ ጳዉሎስ ቀጄልቸ ኬኑፍ 
 

14 አን አከን ደፌ ገረኬ ዹፉ አብደዼ ቀጄልፈመ ከነ ሲፍ ነንበሬሰ፤  
15 ከነስ ተሪ ዮ አን ቱሬ፣ ነምን ቶኮ አከምት አከ መነ ዋቃ ኬሰ ጅራቹ ቀቡ አከ ቤክቱፍን ሲፍ በሬሰ፤ መን ዋቃ ኩንስ ወልዳ ዋቀ ጅራታ እሰ ኡቱባፊ ሁንዴ ዹጋ ተኤዸ።  
16 ዋቀት ቡሉን ሸኪ ቶኮ መሌ እጪቲ ጉዳ ኦፍ ኬሳ ቀበ፤ ኩንስ፣  

እን ፎኒን ሙልአቴ፤  

ሀፉራን ምርከኔፈሜ፤  

ኤርገሞተ ዋቃቱ እሰ አርጌ፤  

ሰቦተ ኬሰት ለለበሜ፤  

አዱኛረት እት አመነሜ፤  

ኡልፍናን ኦል ፉዸተሜ።    

 4

ቀጄልፈመ ጢሞቴዎሲፍ ኬነሜ 
 

1 አከ በረ ዹፉፍ ጅሩ ኬሰ ነሞትን ቶኮ ቶኮ ሀፉሮተ ሶባቲፊ በርሲሰ ሀፉሮተ ሀሞ ዱካ ቡኡዻን አመንቲ ዺሰን ሀፉር ቁልቁሉን እፈ ባሴ ዱበተ።  
2 በርሲስን አከሲስ ከራ ነሞተ ፈኬሱዻን ሶበኒ ወረ ቀልቢንሳኒ አከ ዋን ጉባን ጉበሜት ሀዶዴቲን ዹፈ።  
3 እሳንስ ፉዻፊ ሄሩመ ዾዉ፤ ኛተ ዋቅን አከ ወር አመነኒፊ ወር ዹጋ ቤከን ገለታን ፉዸተኒ ኛተኒፍ ጄዼ ኡሜ ሰነስ አከ ነሞትን ለገተን አጀጁ።  
4 ወን ዋቅን ኡሜ ሁንድኑ ዋን ጋሪ ተኤፍ ዮ ገለታን ፉዸተሜ ወን ገተሙ ቶኮዩ ህንጅሩ፤  
5 እን ዱቢ ዋቃቲፊ ከዸትናዻን ቁልቁሌፈሜራቲ።   


6 አትስ ዮ ዋንቶተ ከኔን ኦቦሎተት ህምቴ፣ ዱቢ አመንቲቲፊ በርሲሰ ጋሪ ዱካ ቡኣ ቱርቴ ሰናን ብልቻቴ ተጃጅላ ጋሪ ከን ክርስቶስ ዬሱስ ታተ።  
7 ኦዱ ጡራኣፊ መማክሰ ቤራራ ፈጋዹ፤ ቆደ ከና ነመ ዋቃ ተኡፍ ኦፍ ሌንጅስ።  
8 ሌንጂን ዸግና ፋይዳ ጥና ቀባቲ፤ ዋቀት ቡሉን ገሩ ጅሬኘ አማቲፍስ ጅሬኘ ዹፉፍ ጅሩፍስ ዋን ዋዳ ኦፍ ኬሳ ቀቡፍ ዋን ሁንዳፍ ፈየደ።  
9 ጄች ኩን አመነማፊ ከን ጉቱማን ጉቱት ፉዸተሙ መሉዸ።  
10 ሰበቢ አብዲኬኘ ዋቀ ጅራታ እሰ ፈይሳ ነመ ሁንዳ ኬሱመቱ ከን ወረ እሰት አመነኒ ተኤ ሰነረ ካአትኔፍ ኑስ ከናፍ ጄኔ ንደዸብነ፤ ንተታፈትነስ።   


11 ወንቶተ ከኔን አጀጅ፤ በርሲስስ።  
12 አት ዱቢዻን፣ አመላን፣ ጃለላን፣ አመንቲፊ ቁልቁልናን ወረ አመነኒፍ ፈኬኘ ተእ መሌ ነምን ቶኮዩ ደርገጉማኬ ህንቱፈትን።  
13 ሀመ አን ዹፉት ከተቢ ቁልቁሉ ነሞታፍ ዱብሱት፣ ጎርሱፊ በርሲሱት ጀባዹ።  
14 ኬናኬ እሰ ዮሙ ጃርሶሊን ሀርከሳኒ ስረ ካአንት ከራ ራጂቲን ሲፍ ኬነሜ ሰነ ህንደገትን።   


15 ዋን ከነትስ ጀባዹ፤ አከ ነምን ሁንድኑ ጉደቹኬ አርጉፍስ ጉቱማን ጉቱት እት ኦፍ ኬን።  
16 ጅሬኘኬቲፊ በርሲሰኬ ኤገዹ። እትስ ጀባዹ፤ ዋን ከነ ጎቹኬቲንስ ኦፊኬቲፊ ወረ ስ ዸገአን ንፈይፍታቲ።    

ማንጉዶታፊ ደርገጎተ 
 

1 ነመ ዱሎሜ ቶኮ አከ ዋን እን አባኬ ተኤት ጎርስ መሌ ህንእፈትን። ደርገጎተስ አከ ኦቦሎታት እላል፤  
2 ዱበርቶተ ዱሎመን አከ ሃዾቲት፣ ዱበርቶተ ሸመረን አከ ኦቦሌቶታት ቁልቁሉማ ጉቱን እላል።   

ሃዾተ ህዬሳ 
 

3 ሃዾተ ህዬሳ ከኔን ዹጉማን ረከቶተ ተአን ከበጅ።  
4 ገሩ ሃት ህዬሳ ቶኮ ዮ እጆሌ ዮካን አኮወን ቀባቴ እጆሌን ኩኔን ማቲሳኒ ገርጋሩፊ ወረሳኒቲፍ ገቲ ዴብሱዻን አመንቲሳኒ ሆጂን ሙልእሱፍ ዱራን ዱርሰኒ በረቹ ቀቡ፤ ኩን ዋቀ ገመቺሳቲ።  
5 ሃዸ ህዬሳ ከን ዹጉማን ረከቱ ታቴ ኮጳሼ ሀፍቴ አብዲሼ ዋቀረ ካአቴ ሀልከኒ ጉያ ከዸትናፊ ገርጋርሰ ዋቃ ጋፈቹ እት ፉፍት።  
6 ሃት ህዬሳ ከን ጅሬኘ ገመቹት ኦፍ ገቱ ገሩ ኡቱመ ጅርቱዩ ዱቴርት።  
7 አከ ነምን ቶኮዩ ሙዳ ህንቀባትኔፍ አጀጀ ከነ ኬን።  
8 ነምን ፍሮተሳ ኬሱመቱ ምሴንሶተ ማቲሳ ወረ እሰት ኣነን ህንገርጋሬ ከምዩ አመንቲ ገኔረ፤ እን ነመ ህንአመኔ ጫላትስ ሀማዸ።   


9 ሃት ህዬሳ ቶኮ ዮ ኡሙሪንሼ ወጋ ጃተማ ኦል ተኤ አከሱመስ ኒቲ ዽርሰ ቶክቻ ቱርቴ ታቴ መሌ መቃንሼ ገልሜ ሃዾተ ህዬሳረት ህንገልሜፈምን፤  
10 አከሱመስ እሼን ሆጂ ጋሪ ሆጄቹዻን ጄቹንስ እጆሌ ጉድሱዻን፣ ኬሱማ ስመቹዻን፣ ሚለ ቁልቁሎታ ዽቁዻን፣ ወረ ረከተን ገርጋሩዻን፣ ከራ ሁንዱማንስ ሆጂ ጋሪ ሆጄቹ ኬሰት ኦፍ ኬኑዻን ከን ቤከምቴ ተኡ ቀብድ።   


11 ሃዾተ ህዬሳ * ከኔን ሸመረን ተአን ገሩ ህንገልሜስን። እሳን ዮሙ ሀዊን ፎኒ ክርስቶስራ ገርገር እሳን ባሱት ዴብአኒ ሄሩሙ በርባዱቲ።  
12 ከናንስ እሳን ዋን ከኩሳኒ ከን ጀልቀባ ጨብሰኒፍ ሙርቲ ኦፍት ፍዱ።  
13 ከነ መሌስ መና ገረ መናት ለበኒ ዽባኡማ በረቱ። ዽባኡማ ቆፈ ኡቱ ህንተእን ዋን ዱበቹን እሳኒፍ ህንመሌ ዱበቹዻን ነመ ሀመቱ፤ ዽመ ነማ ኬሰስ ገሉ።  
14 ከናፉ ሃዾትን ህዬሳ ከኔን እጆሉማ ቀበን አከ ጨራ መቃ ኑ በሌሱ ዲናፍ ህንኬንኔፍ አን አከ እሳን ሄሩመን፣ አከ እጆሌ ደአኒፊ አከ መነሳኒ ቡልፈተን ነንጎርሰ።  
15 ነሞትን ቶኮ ቶኮ ሴጠነ ዱካ ቡኡፍ ጄዸኒ ዱራኑ ከራራ ጎረኒሩ።   


16 ዱበርቲን አመንቱ ከምዩ ዮ ሃዾተ ህዬሳ ማቲሼ ኬሳ ቀባቴ፣ አከ ወልዳን ክርስታና ሀዾተ ህዬሳ ከኔን ዹጉማን ረከቶተ ተአን ገርጋርቱፍ እሼን እሳን ሃገርጋርቱ መሌ አከ ወልዳ ክርስታናት በኣ ተአን ህንጎዽን።   

ጃርሶሊ ወልዳ 
 

17 ጃርሶሊን ስሪት ወልዳ ክርስታና ቡልቸን ኬሱመቱ ወር ሆጂንሳኒ ለለቡፊ በርሲሱ ተኤ ኡልፍነ ደቻ አርገቹ ቀቡ።  
18 ከተቢን ቁልቁሉን፣ “ቆትዮ ምዻን ስርብሲሱት ጅሩ አፋን ህንህዽን፤ †” አከሱመስ፣ “ሆጄታፍ ምንዳሳ አርገቹን ንመለ ‡” ጄዻቲ።  
19 ዮ ዹገ ባቶተ ለማን ዮካን ሰዲን ምርከኔፈሜ መሌ ህመተ ጃርሰ ቶኮ ሞርሙን ዽኤፈሙ ከምዩ ህንፉዸን።  
20 አከ ወር ካን ሶዳተኒፍ ነሞተ ጩቡ ሆጄተን ፉለ ነሞተ ሁንዳ ዱረት እት ዼከም።  
21 አን አከ አት ዋን ቶኮዩ ሎጊዻን ህንጎኔፊ አከ ወል ጫልችሱ መሌ አጀጀወን ከኔን ኤግዱፍ ፉለ ዋቃቲፊ ፉለ ክርስቶስ ዬሱስ ዱረት፣ ፉለ ኤርገሞተ ፍለተመኒ ዱረትስ ስን ጎርሰ።   


22 ኤኙረዩ ሀርከ ካኡፍ ህንአሪፈትን፤ ጩቡ ነመ ብራ ኬሰት ህንህርማትን። ቁልቁሉማዻንስ ኦፍ ኤገዹ።   


23 ሰበቢ ገራኬቲቲፊ ዹኩበ አሙማ አመ ስት ከኡ ሰናቲፍ ዳዺ ወይኒ ጥኖሼ ዹግ መሌ ብሻን ቆፈ ህንዹግን።   


24 ጩቡን ነሞተ ቶኮ ቶኮ ዱራን ዱርሴ እፈት ሙልአተ፤ እሳን ዱረ ደርቤስ ለፈ ሙርቲ ገአ፤ ጩቡን ወረ ካኒ ገሩ ዱበረት ቤከመ።  
25 ሆጂን ጋሪንስ አከሱመ እፈት ሙልአተ፤ ከን እፈት ህንሙልአትኔስ ዾክፈሜ ሀፉ ህንደንደኡ።    

ገርቦተ 
 

1 አከ መቃን ዋቃቲፊ በርሲስንኬኘ ህንአረብሰምኔፍ ወር ዋንጆ ገርቡማ ጀለ ጅረን ሁንድኑ አከ ኡልፍን ጉቱን ጎፍቶተሳኒቲፍ መሉት ሃእላለን።  
2 ወር ጎፍቶተ አመነን ቀበንስ ሰበቢ እሳን ኦቦሎተ ተአኒፍ እሳን ህንቱፈትን። ቆደ ከና ወር ተጃጅለሳኒቲን ፈየደመን ሱን ዋን እሳን አመንቶታፊ ጃለተምቶተ ተአኒፍ እቱመ ጭምሰኒ እሳን ሃተጃጅለን።  

በርሲስቶተ ሶባፊ ጃለለ ማለቃ 
 
አትስ ዋን ከነ በርሲስ፤ ጎርስስ።  
3 ኤኙዩ ዮ በርሲሰ አዳ በርሲሴ፣ ዮ ዱቢ ዹጋ ከን ጎፍታኬኘ ዬሱስ ክርስቶሲፊ በርሲሰ ነመ ዋቃ ተኡፍ ፈየዱን ወሊ ህንገሌ፣  
4 እን ኦፍ ቱሉማን ጉተሜረ፤ ዋን ቶኮዩስ ህንሁበቱ። እን ዋኤ ጄቾታረት ሞርኪፊ ሎላፍ ፌዺ ሀማ ቀበ፤ ኩንስ ህናፋ፣ ወል ዸቢሰ፣ አረብሶፊ ሸኪ ሀማ ፍደ፤  
5 ነሞተ ቀልቢንሳኒ በዴ ዹጋንስ እራ ፉዸተሜ ከኔን ዋቀት ቡሉ ከራ እቲን ማለቅን አርገሙ ሴአን ግዱትስ ወልት ቡኢሰ ዹመ ህንቀብኔቱ ኡመመ።   


6 ዋቀት ቡሉን፣ “ወን አን ቀቡ ነ ገአ” ጄቹ ኦፍ ኬሳ ቀባትናን ኩን ዹጉማን ፋይዳ ጉዳ ቀበ።  
7 ኑ ዋን ቶኮሌ ገረ አዱኛት ዋን ህንፍድኒፍ፣ ዋን ቶኮሌ አዱኛ ኬሳ ፉዸቹ ህንደንዴኙ።  
8 ገሩ ዋን ኛትኑፊ ዋን ኡፈትኑ ቀባትናን ኑ ገአ።  
9 ወር ሶሮሙ በርባደን ገሩ ቆሩምሳፊ ክዮ፣ ሀዊ ጎዉማፊ ሚዻ ባይኤ ፍዱ ከን ዲገማፊ በዲሰት ነመ ዽዽምሱ ኬሰት ኩፉ።  
10 ማለቀ ጃለቹን ህደ ሀምነ ጎሰ ሁንዱማቲ። ነሞትን ቶኮ ቶኮ አከ መሌ ማለቀ ጃለቹን አመንቲራ በደኒ ዽጵነ ባይኤን ኦፍ ወራነኒሩ።   

ጎርሰ ጢሞቴዎሲፍ ኬነሜ ከን ዹማ 
 

11 አት ገሩ ያ ነመ ዋቃ፣ ዋን ከነ ሁንደራ በቀዹ፤ ቀጄሉማ፣ ዋቀት ቡሉ፣ አመንቲ፣ ጃለለ፣ ኦብሳፊ ገራሙማ ዱካ ቡእ።  
12 ወልኣንሶ አመንቲ ጋሪ ሰነ ቀብ። ጅሬኘ በረ በራ ከን ዬሮ ፉለ ዹገ ባቶተ ባይኤ ዱረት አከ ጋሪ ቤክስፍቴት እት ዋመምቴ ሰነ ጀቤሲ ቀበዹ።  
13 አን ፉለ ዋቀ ዋን ሁንዳፍ ጅሬኘ ኬኑ ዱረት፣ ፉለ ክርስቶስ ዬሱስ ከን ዮሙ ጶንጦስ ጲላጦስ ዱረት ዹጋ በኤት አከ ጋሪ ቤክስሴ ሰና ዱረትስ፣  
14 አከ አት ሀመ ዹፋቲ ጎፍታኬኘ ዬሱስ ክርስቶስት አጀጀ ከነ ጡሪፊ ሙዳ መሌ ኤግዱስ ስን ጎርሰ።  
15 ዋቅን ኤብፈማኒፊ ቡልቻን ቶክች፣ ሞቲን ሞቶታፊ ጎፍታን ጎፍቶታ ዬሮሳት ዋን ከነ ንሙልእሰ፤  
16 ከን ህንዱኔ እሰ ቆፈ፤ እንስ እፈ ነምን ቶኮዩ እት ዽኣቹ ህንደንዴኜ ኬሰ ጅራተ፤ ኤኙዩ እሰ ህንአርግኔ፤ እሰ አርጉስ ህንደንደኡ። ኡልፍኒፊ ሁምን በረ በራን እሳፍ ሃተኡ። አሜን።   


17 አት አከ ሶሬዪን አዱኛ ከና ኦፍ ቱሉ ዮካን ቀቤኘ በዱ አብደቹ ዺሰኒ ዋቀ አከ ኑ እት ገመድኑፍ ጄዼ ዋን ሁንደ ባይእሴ ኑ ኬኑ ሰነ አብደተኒፍ እሳን አጀጅ።  
18 አከ እሳን ዋን ጋሪ ሆጄተን፣ አከ በዻዹማንሳኒ ሆጂ ጋሪ ተኡ፣ አከ አርጆመን፣ አከ ዋን ቀበንስ ቆዱፍ ፌዺ ቀባተን እሳን አጀጅ።  
19 እሳንስ ከራ ከናን ጅሬኘ ዹጉማን ጅሬኘ ተኤ ቀባቹፍ ጄዸኒ በዻዹማ ሁንዴ ጀባ ተኡ በረ ዹፉፍ ጅሩፍ ኦፊሳኒቲ ኩፈቱ።   


20 ያ ጢሞቴዎስ፣ ዋን እማና ስት ኬነሜ ጀቤሲ ኤግ። ኦዱ ዋቅን ህንጃለትኔፊ ያደ ሞርሚ ከን ሶባን “ቤኩምሰ” ጄዸሙራ ፈጋዹ፤  
21 ነሞትን ቶኮ ቶኮ፣ “ኑ ቤኩምሰ አከሲ ቀብነ” ጄቹን አመንቲራ በደኒሩቲ።  

   
 
   
 
አያን እስን ወጅን ሃተኡ።   



* 5:11
ሃዾተ ህዬሳ – ሃት ህዬሳ ቶኮ ገርጋርሰ አርገቹፍ ምርገ ቀባቹፍ አከ በረ ጅሬኘሼ ጉቱ ክርስቶስን ተጃጅሉ መሌ ለመተ ህንሄሩምኔ ከከት። 

† 5:18
ኬዴ 25፥4

‡ 5:18
ሉቃ 10፥7

ጢሞቴዎስ  

ለመፋ   

 1



1 ጳዉሎስ እሰ አኩመ ዋዳ ጅሬኘ ከራ ክርስቶስ ዬሱሲን ገለሜ ሰናት ፌዺ ዋቃቲን ኤርገማ ክርስቶስ ዬሱስ ተኤራ።   


2 ገረ ጢሞቴዎስ፣ እልመኮ ጃለተማት።   

አባኬኘ ዋቃፊ ጎፍታኬኘ ክርስቶስ ዬሱስራ አያን፣ አራሪፊ ነጋን ሲፍ ሃተኡ።  

ገለቴፈቹ 
 

3 አን ዮሙ ኡቱ ገርገር ህንኩትን ሀልከኒ ጉያ ከዸትናኮ ኬሰት ስ ያደዹት ዋቀ አኩመ አቦቲኮቲ አንስ ያደ ቁልቁሉን እሰ ዋቄፈዹ ሰነ ነንገለቴፈዸ።  
4 አን ዮሙን እምማንኬ ያደዹት አከን ገመቹዻን ጉተሙፍ ጉድሴ ስ አርጉ ነንሀወ።  
5 አን አመንቲኬ እሰ ዹጋ ሰነ ነንያደዸ፤ አመንቲን ኩንስ ጀልቀበት አኮኬ ሎእሲፊ ሃዸኬ ኤዉንቄ ኬሰ ቱሬ፤ አመሞ አከ ስ ኬሰ ጅሩ ነንአመነ።   

አከ ጳዉሎሲፊ ወንጌላፍ ኦፍ ኬነኒፍ ሶሶበቹ 
 

6 ሰበቢ ከናፍ አን አከ አት ኬና ዋቃ ከን ዬሮ አን ሀርከኮ ስረ ካኤት ሲፍ ኬነሜ ሰነ አከ እብዳት አከ ቀብሲፍቱፍ ስን ያደቺሰ።  
7 ዋቅን ሀፉረ ሁምና፣ ከን ጃለላቲፊ ከን ኦፍ ዾዉ ኑ ኬኔ መሌ ሀፉረ ሶዳ ኑፍ ህንኬንኔቲ።  
8 ከናፉ ዋኤ ጎፍታኬኛ ዹጋ በኡት ዮካን አነ ነመ እሳፍ ጄዼ ህዸሜት ህንቃነእን። ወንጌላፍ ዽጰቹ ኬሰት ገሩ ሁምነ ዋቃቲን ነ ወጅን ህርማዹ፤  
9 ዋቅን ሰበቢ ካዮሳቲፊ ሰበቢ አያነሳቲፍ ኑ ፈይሴ ገረ ጅሬኘ ቁልቁሉት ኑ ዋሜ መሌ ሰበቢ ሆጂ ኑ ሆጄትኔ ከሚፍዩ ምት። አያን ኩንስ ኡመመ አዱኛቲን ዱረ ከራ ክርስቶስ ዬሱሲን ኑ ኬነሜ፤  
10 አመ ገሩ አያን ሱን ዹፋቲ ፈይሳኬኘ ክርስቶስ ዬሱስ እሰ ከራ ወንጌላቲን ዱአ በሌሴ ጅሬኛፊ በዲሰ ኦሉ እፈት ባሴ ሰናቲን ሙልእፈሜረ።  
11 አንስ ወንጌለ ከናፍ ለለባ፣ ኤርገማፊ በርሲሳ ተኤ ሙደሜረ።  
12 አንስ አከ አመ ጅሩ ከነት ዽጰቹንኮ ከኑማፍ። አን ገሩ ኤኙን አከ አመኔ ዋን ቤኩፍ ህንቃነኡ፤ አከ እን ዋን አን እማና እት ኬነዼ ሀመ ጉያ ሰናት ኤጉ ደንደኡስ ነንአመነ።   


13 ዋን ነራ ዸጌሴ ሰነ አከ ፈኬኘ በርሲሰ ዹጋት አመንቲፊ ጃለለ ክርስቶስ ዬሱሲን ቀብዱ ጀቤሲ ቀበዹ።  
14 ዋን ጋሪ እማና ስት ኬነሜ ሰነ ገርጋርሰ ሀፉረ ቁልቁሉ ኑ ኬሰ ጅራቱ ሰናቲን ኤግ።   

ፈኬኘ ኦፍ ኬኑ ዸቡፊ ኦፍ ኬኑ 
 

15 ነሞትን ብየ አስያ ኬሰ ጅራተን ሁንድኑ አከ ነራ ገረገለን ንቤክተ፤ ፊሎጎሲፊ ሄርሞጌኔስ እሳን ኬሰ ጅሩ።   


16 ሄኔሲፎሩን ዬሮ ባይኤ ዋን ነ ቦቆቺሴፍ ጎፍታን ወረ መነሳ ጅራተኒፍ አራረ ሃቡሱ፤ እን ህዸሙኮትሌ ህንቃኖፍኔቲ።  
17 አከሱመስ እን ዬሮ ሮማ ዹፌት ሀመ ነ አርጉት ዽሜ ነ በርባዳ ቱሬ።  
18 አከ እን ጉያ ሰነት ጎፍታራ አራረ አርገቱፍ ፌዺ ጎፍታ ሃተኡ! እን ኤፌሶን ኬሰት ከራ ባይኤን አከ ነ ተጃጅሌ አትዩ ስሪት ቤክተ።    

 2

ሶሶበቹን ሃሮምፈሜ 
 

1 ከናፉ ያ እልመኮ፣ አያነ ክርስቶስ ዬሱሲን ጀባዹ።  
2 ዋን ፉለ ዹገ ባቶተ ባይኤ ዱረት ነራ ዸጌሴ ሰነ ነሞተ አመነሞ ከኔን ወረ ካን በርሲሱ ደንደአንት እማና ኬን።  
3 አትስ አኩመ ሎልቱ ጀባ ከን ክርስቶስ ዬሱሲት ኑ ወጅን ዽጰዹ።  
4 ነምን ሎልቱማን ተጃጅሉ ከምዩ አጀጃሳ ገመቺሱ ያለ መሌ ዽመ ጅሬኛቲን ኦፍ ህንጠጡ።  
5 አከሱመስ ዶርጎማን ቶኮ ዮ አከ መሉት ዶርጎሜ መሌ ጎንፎ ህንአርገቱ።  
6 ቆናን ቡላን ጀባቴ ሆጄቱስ እጀ ቆደቹት ነመ ጀልቀባ ተኡ ቀበ።  
7 ዋን አን ስት ህሙ ከነ ቀልቤፈዹ፤ ጎፍታን ዋን ሁንደ ኬሰት ሁበትና ሲፍ ኬናቲ።   


8 ዬሱስ ክርስቶስ እሰ ወረ ዱአን ኬሳ ካፈሜ፣ እሰ ሰኚ ዳዊትራ ዸለቴ ያደዹ። ኩን ወንጌለኮ  
9 ከን አን እሳፍ ጄዼ አከ ነመ የከ ሆጄቴ ቶኮት ሀመ ፎንጫን ህዸሙት ዽጰቻፊ ጅሩዸ። ዱቢን ዋቃ ገሩ ህንህዸሙ።  
10 ከናፉ አከ ወር ፍለተመን ፈይነ ክርስቶስ ዬሱሲን ተኤ ሰነ ኡልፍነ በረ በራ ወጅን አርገተኒፍ አን እሳኒፍ ጄዼ ዋን ሁንዱማ ነንኦብሰ።   


11 ዱብች አመነማን አከነ ጄዸ፦  

ኑ እሰ ወጅን ዮ ዱኔ፣  

እሰ ወጅን ንጅራትነ፤   


12 ኑ ዮ ኦብስኔ፣  

እሰ ወጅን ንሞነ።  

ኑ ዮ እሰ ገኔ፣  

እንስ ኑ ገነ።   


13 ኑ ዮ አመነሞ ተኡ ባትኔ፣  

እን አመነማ ተኤ ጅራተ፤  

እን ኦፍ ገኑ ህንደንደኡቲ።   

ዋኤ በርሲስቶተ ሶብዱ 
 

14 ወንቶተ ከኔን እሳን ያደቺስ፤ ዋኤ ጄቾታቲንስ አከ ወል ህንሎሌፍ ፉለ ዋቃ ዱረት እሳን አኬከቺስ፤ ወን አከሲ ወረ ዸገአን ንዲገ መሌ ዋ ቶኮሌ ህንፈየዱቲ።  
15 አትስ ዱቢ ዹጋ ሰነ ስሪት ቀበቹዻን ሆጄታ ቆረተሜ ፉዸተሜ ከን እት ህንቃኖፍኔ ተኢቲ ፉለ ዋቃ ዱረት ኦፍ ዽኤሱፍ ተታፈዹ።  
16 ገሩ ዱቢ ፋይዳ ህንቀብኔራ ፈጋዹ፤ ዱቢን አከሲ እቱመ ጫልችሴ ነመ ዋቃ ተኡራ ነመ ፈጌሳቲ።  
17 በርሲስንሳኒስ አከ ዹኩበ ጋንግሪኒ * በበልአቻ ዴመ። ህሜኔዎሲፊ ፊሊጦስስ እሳን ኬሰት አርገሙ፤  
18 እሳንስ ዱኣ ከኡን ተኤ ደርቤረ ጄቹዻን ዹጋራ ፈጋተኒሩ። አመንቲ ነሞተ ቶኮ ቶኮስ ንበሌሱ።  
19 ገሩ ሁንዴን ዋቃ ህንሶቾፈምኔ ከን ቻፓ፣ “ጎፍታን ወረ ከንሳ ተአን ንቤከ፣”† አከኑመስ “ነምን መቃ ጎፍታ ዋመቱ ሁንድ ሀምነራ ሃዴብኡ” ጄዹን ቻፔፈሜ ጀባቴ ዻበቴረ።   


20 መነ ጉዳ ቶኮ ኬሰ ምአ ወርቄቲፊ ሜቲ ቆፈ ኡቱ ህንተእን፣ ምእ ሙካቲፊ ሱጴስ ጅረ፤ ከነ ኬሳስ ቶኮ ቶኮ ኡልፍናፍ፣ ካንሞ ሰልጵናፍ ኦለ።  
21 ነምን ቶኮ ዮ ሰልጵነ ከነራ ኦፍ ቁልቁሌሴ፣ እን ምአ ኡልፍና ከን ቁልቁሌፈሜ፣ ከን ጎፍታሳ ፈየዱፊ ከን ሆጂ ጋሪ ከምዩ ሆጄቹፍ ቆጴፈሜ ተአ።   


22 አትስ ሀዊ ሀማ ዬሮ ደርገጉማራ በቀዹ፤ ወረ ገራ ቁልቁሉን ጎፍታ ዋመተን ወጅን ቀጄሉማ፣ አመንቲ፣ ጃለላፊ ነጋ ዱካ ቡእ።  
23 ፈልሚ ፋይዳ ህንቀብኔፊ ጎዉማ ኬሰ ህንሴንን፤ ኩን አከ ሎለ ፍዱ አቱ ንቤክታቲ።  
24 ገርብች ጎፍታ ከን ነመ ሁንዱማፍ ገራ ላፉ፣ ከን በርሲሱ ደንደኡፊ ኦብሰ ቀቤሰ ተኡ ቀበ መሌ ከን ነማን ወል ሎሉ ተኡ ህንቀቡ።  
25 እንስ አከ ዋቅን ቀልቢ ጅጂረትና ገረ ዹጋ ቤኩት እሳን ጌሱ እሳኒፍ ኬኑ አብደቻ ወረ እሳን ሞርመን ገራሙማን ስሬሱ ቀበ፤  
26 አከሲንስ እሳን ቀልቢ ሆረተኒ ክዮ ዲያብሎስ ከን አከ እሳን ፌዺሳ ጉተኒፍ እሳን ቦጅኤ ሰነ ጀላ በኡ።    

 3

ዋን ጉዮተ ዹማ ኬሰ ተኡ 
 

1 ገሩ ጉዮተ ዹማ ኬሰ አከ ዬሮን ረክና ዹፉ ሁበዹ።  
2 ነሞትን ኦፍ ጃለቶተ፣ ጃለቶተ ማለቃ፣ ኦፍ ጀጆተ፣ ኦፍ ቱልቶተ፣ ወረ ዋቀ አረብሰን፣ ወረ አባፊ ሃዸሳኒቲፍ ህንአጀጀምኔ፣ ወረ ህንገለቴፈትኔ፣ ወረ ቁልቁሉማ ህንቀብኔ፣  
3 ወረ ጃለለ ህንቀብኔ፣ ወረ ዺፈመ ህንጎኔ፣ ወረ መቃ ነማ በሌሰን፣ ወረ ኦፍ ህንቀብኔ፣ ገረ ጀቤዪ፣ ወረ ዋን ጋሪ ህንጃለትኔ፣  
4 ገንቶተ፣ ወረ አከ መሌ ጀርጀረን፣ ወረ ኦፍ ቦኮክሰን፣ ወረ ዋቀ ጃለቹረ ዋን እሳን ገመቺሱ ጃለተን ንተኡ፤  
5 ወረ ዋቃፍ ቡለን ንፈካቱ፤ ገሩ ሁምነሳ ንገኑ። አት ወረ አከሲራ ፈጋዹ።   


6 እሳን ወረ መኔን ሴኑዻን ዱበርቶተ ደዸቦ ወረ ጩቡን እሳንረ ቱለሜፊ ወረ ሀዊ ጎሰ ሁንዳቲን አሲፊ አች ራፈመን ቦጅአኒዸ፤  
7 ዱበርቶትን ኩኔን ዬሮ ሁንደ ንበረቱ፤ ገሩ ጎንኩማ ዹጋ ቤኩት ዹፉ ህንደንደአን።  
8 አኩመ ያኔሲፊ ያምብሬስ ሙሴን ሞርመን ሰነ ነሞትን ቀልቢንሳኒ በዴ ዋኤ አመንቲት ፉዸተመ ዸበን ኩኔንስ ዹጋዻን ንሞርሙ።  
9 ተኡስ ጎዉማንሳኒ ዋን አኩመ ነሞተ ሰና ነመ ሁንደ ብረት እፈት በኡፍ እሳን ፈጎ ህንዴመን።   

ጎርሰ ጢሞቴዎሲፍ ኬነሜ ከን ዹማ 
 

10 አት ገሩ በርሲሰኮ፣ ሃለ ጅሬኘኮ፣ ካዮኮ፣ አመንቲኮ፣ ኦብሰኮ፣ ጃለለኮ፣ ጀባዼ ዻበቹኮ ሁንዱማ ዱካ ቡቴርተ፤  
11 አርአተሙኮ፣ ረክነኮቲፊ ዋን አንጦኪያት፣ እቆንዮኒፊ ልስጥራንት ነረ ገኤ፣ አርአተመ ገራ ገራ ከን አን ኦብሳን ኬሰ ደርቤስ ዱካ ቡቴርተ። ጎፍታን ገሩ ዋን ከነ ሁንደ ጀላ ነ ባሴ።  
12 ዹጉማኑ ነምን ክርስቶስ ዬሱሲን ነመ ዋቃ ተኤ ጅራቹ በርባዱ ከምዩ ንአርአተመ፤  
13 ነሞትን ሀሞኒፊ ጎዎምስቶትን ገሩ ነመ ጎዎምሳ፣ ኦፍሌ ጎዎምፈማ ሀምናን እቱመ ጫላ ዴሙ።  
14 አት ገሩ ዋን በረቴፊ ዋን ሁበቴ ሰነት ጀባዹ፤ ኤኙራ አከ በረቴ ቤክታቲ፤  
15 አከሱመስ አት እጆሉማኬቲ ጀልቀብዴ ከተቢወን ቁልቁሉ ከኔን ዋኤ ፈይነ ከራ ክርስቶስ ዬሱስት አመኑቲን አርገሙ ሰናፍ ኦጌሰ ስ ታስሱ ደንደአን አከምት አከ በረቴ ንቤክተ።  
16 ከተቢን ቁልቁሉን ሁንድ ሀፉረ አፋን ዋቃቲ በኤን ኬነመን፤ እሳንስ በርሲሱፍ፣ አኬከቺሱፍ፣ ስሬሱፊ ቀጄሉማን ሌንጅሱፍ ንፈየዱ፤  
17 ኩንስ አከ ነምን ዋቃ ሆጂ ጋሪ ሁንዱማፍ ጉቱማት ህዸቴ ቆጳኡፍ።    

ዱብቸ አከ ለለቡ አጀጁሳ 
 

1 አን ፉለ ዋቃ ዱረት፣ ፉለ ክርስቶስ ዬሱስ እሰ ወረ ጅራተኒፊ ወረ ዱአንት ሙሩፍ ጅሩ ዱረትስ ሙልአቹሳቲፊ ሞቱማሳቲን ስን ጎርሰ።  
2 ዱብቸ ለለብ፤ ዬሮ ምጃኣትስ ተኡ ዬሮ ህንምጆፍኔት ቆጳእ፤ ኦብሰ ጉዳፊ በርሲሰ ኦፍ ኤገትናቲን ስሬስ፤ እፈዹ፤ ጀጀቤስስ።  
3 ዬሮን እት ነሞትን በርሲሰ ዹጋ ዸገኡፍ ኦብሰ ህንቀባትኔ ንዹፋቲ። ቆደ ከና አከ ዋን ጉርሳኒ እን ሆቅስሱ ሱን ዸገኡ በርባዱ እት ህመኒፍ ሀዊሳኒ ጉተቹፍ በርሲስቶተ ባይኤ ኦፊሳኒቲፍ ወልት ቀበቱ።  
4 ጉረሳኒስ ዹጋ ዸገኡራ ገረ ገልቸኒ ገረ ኦዱ ሁንዴ ህንቀብኔት ዴብሱ።  
5 አት ገሩ ዋን ሁንደ ኬሰት እላለቻ ዴም፤ ረክነ ኦብስ፤ ሆጂ ተጃጅላን ወንጌላ ቶኮ ሆጄቱ ሆጄዹ፤ ተጃጅለኬስ ፊጣን ባስ።   


6 አን አሙመዩ አከ ዽባዩት ዸንገላፈሙፍ ቆጳኤረ፤ ዬሮን ዴምሰኮስ ገኤረ።  
7 አን ሎለ ጋሪ ሎሌረ፤ ዶርጎሚ ጡሙሬረ፤ አመንቲስ ኤጌረ።  
8 አመ ጎንፎን ቀጄሉማ ነ ኤገተ፤ እሰስ አባ ሙርቲ ቀጄላ፣ ጎፍትቸቱ ጉያ ሰነ ናፍ ኬነ፤ ከነስ ወረ ሙልአቹሳ ጃለተን ሁንዳፍ ኬነ መሌ አነ ቆፋፍ ምት።   

ያደቺሰ ዹማ 
 

9 ደፊ ገረኮ ኮቱ፤  
10 ዴማስ አዱኛ ከነ ጃለቴ ነ ዺሴ ገረ ተሰሎኒቄ ዴሜራቲ። ቄርቅስ ገረ ገላትያ፣ ቲቶንሞ ገረ ድልማጥያ ዴመኒሩ።  
11 ሉቃስ ቆፈቱ ነ ብረ ጅረ። ማርቆስ ዋን ተጃጅለኮ ኬሰት ነ ገርጋሩፍ እሰ ኦፍ ዱካ ፍዲ ኮቱ።  
12 አን ቲኪቆስን ኤፌሶንት ኤርጌረ።  
13 አት ዮሙ ዹፍቱት ዋሮ አን ጢሮአዳት ካርጶስ ብረት ዺሴፊ ክታቦተ መረሞ፣ ኬሱመቱ ክታቦተ ጎጋ ዱገማ ሰነ ናፍ ፍድ።   


14 እስክንድሮስ ቱምቱን ናሲ ሱን አከ መሌ ነት ሀማቴ። ጎፍታን አከ ሆጂሳት ንዴብሳፍ።  
15 ነምች ኩን ዋን አከ መሌ ኤርጋኬኘ ሞርሜፍ አትስ እሰራ ኦፍ ኤገቹ ቀብደ።   


16 ዬሮ አን ፈልመተኮ ከን ጀልቀባ ዽኤፈዼት ሁንድሳኒዩ ነ ዺሰኒ ዴመን መሌ ነምን ቶኮዩ ነ ህንገርጋሬ። አንስ አከ ወን ኩን እሳንት ህንለካአምኔፍ ዋቀ ነንከዸዸ።  
17 ገሩ አከ ከራኮቲን ኤርጋን ጉቱማት ለለበሙፊ አከ ነሞትን ኦርማ ሁንድ ዸገአኒፍ ጎፍታን ነ ብረ ዻበቴ ነ ጀጀቤሴ። አንስ አፋን ሌንጫ ጀላ ነንባፈሜ።  
18 ጎፍታን ዋን ሀማ ሁንደ ጀላ ነ ባሴ ሞቱማሳ ከን ሰሚት ነጉማን ነ ገልቸ። በረ በራ ሀመ በረ በራት ኡልፍን እሳፍ ሃተኡ። አሜን።   

   
 
ዻምሰ ነጋ ጡሙራ 
 

19 ጵርስቅላፊ አቂላት፣ ወረ መነ ሄኔሲፎሩ ጅራተንትስ ነጋ ናፍ ህም።   

   
 

20 ኤርስጦስ ቆሮንቶስት ሀፌ፤ ጥሮፊሞስሞ ዹኩብሰትናን አን ሚሊጢንት እሰ ዺሴ።  
21 ገናን ዱረ ደፊ ኮቱ።  

   
 
ኤዉግሎስ ነጋ ሲፍ ዻመ፤ ጱዴስ፣ ሊኖስ፣ ቅላዉድያፊ ኦቦሎትን ሁንድኑስ አከሱመ ነጋ ሲፍ ዻሙ።   

   
 

22 ጎፍታን ሀፉረኬ ወጅን ሃተኡ። አያን ስ ወጅን ሃተኡ።   



* 2:17
ዹኩበ መዳንሳ ህንፈይኔ። 

† 2:19

	ቲቶ


	1

	3





 
ቲቶ   

 1

ነጋ ጋፈቹ 
 


1 ጳዉሎስ እሰ አመንቲ ፍለተምቶተ ዋቃቲፊ ዹጋ ቤኩ ገረ ዋቃፍ ቡሉት ነመ ጌሱፍ ገርብቸ ዋቃቲፊ ኤርገማ ዬሱስ ክርስቶስ ተኤራ፤  
2 ኩንስ አብዲ ጅሬኘ በረ በራ እሰ ዋቅን ህንሶብኔ ሱን ጀልቀበ አዱኛቲን ዱረ ዋዳ ገሌረት ከን ሁንዴፈሜዸ፤  
3 እንስ ዮሙ ዬሮን ሙርቴፈሜ ሱን ገኤት ከራ ለለበ እሰ አጀጀ ፈይሳኬኘ ዋቃቲን እማና ነት ኬነሜቲን ዱቢሳ እፈት ባሴረ።   


4 ገረ ቲቶ እሰ አመንቲ ወሊ ወጅን ቀብኑን እልመኮ ዹጋ ተኤት።   

ዋቀ አባፊ ፈይሳኬኘ ክርስቶስ ዬሱስራ አያኒፊ ነጋን ሲፍ ሃተኡ።  

ጃርሶሊ ዋን ጋሪ ጃለተን ፍለቹ 
 

5 ሰበቢን አን ቀርጤስት ስ ሀምብሴፍ አከ አት ዋን ኡቱ ህንጡሙረምን ሀፌ ቶረ ቀብሲፍቱፊ አኩመ አን ስ አጀጄትስ መጋላወን ሁንደ ኬሰት ጃርሶሊ ሙዱፍ ቱሬ።  
6 ጃርስ ቶኮ ከን ሙዳ ህንቀብኔ፣ ዽርሰ ኒቲ ቶክቲ፣ ከን እጆሌንሳ አመነኒ ጅሬኘ ገድ ዺሲቲፊ አጀጀሙ ድዱን መቃንሳኒ ህንበድን ተኡ ቀበ።  
7 ጳጳሲን ቶኮ ሰበቢ ሆጂን ዋቃ እማና እሰት ኬነሜፍ እን ነመ ሙዳ ህንቀብኔ ተኡ ቀበ መሌ ከን ኦፍ ቱሉ፣ ከን ደፌ ኣሩ፣ ከን መቻኡ፣ ከን ሎለ ጃለቱፊ ከን ከራ ህንመሌን ቡኣ አርገቹፍ ተታፈቱ ተኡ ህንቀቡ።  
8 ቆደ ከና እን ነመ ኬሱማ ስመቱ፣ ነመ ዋን ጋሪ ጃለቱ፣ ከን ኦፍ ቀቡ፣ ቀጄላ፣ ቁልቁሉፊ ነመ ናሙሰ ቀቡ ተኡ ቀበ።  
9 እን አከ በርሲሰ ዹጋቲን ወረ ካን ጎርሱ፣ ወረ በርሲሰ ሰናን ሞርመንሞ አከ ዶጎጎረሳኒ እት ህሜ አመንሲሱ ደንደኡፍ አኩመ በርሲፈሜት ዱቢ አመነማ ሰነ ጀቤሴ ቀበቹ ቀበ።   

ወረ ዋን ጋሪ ህንሆጄትኔ እፈቹ 
 

10 ፍንጭልቶትን ባይኤን፣ ወር ዱቢ ፋይዳ ህንቀብኔ ዱበተኒፊ ጎዎምስቶትን ኬሱመቱ ምሴንሶትን ገሬ ወረ ዸግነ ቀበተኒ ሄዱቱ ጅራቲ።  
11 እሳን ቡኣ ህንመሌ አርገቹፍ ጄዸኒ ዋን በርሲሱን እሳንረ ህንጅሬ በርሲሱዻን ዋን ማቲ ጉቱ ዲገኒፍ አፋን ቀበቺፈሙ ቀቡ።  
12 ራጆተሳኒ ኬሳ ቶኮ፣ “ወር ቀርጤስ ዬሮ ሁንደ ሶብዶተ፤ ብኔንሶተ ሀሞዸ፤ አልባዼዪ ዽባኦዸ” ጄዼረ።  
13 ዹገ በኡምስ ኩን ዹጋዸ። ከናፉ አከ እሳን አመንቲ ዹጋ ቀባተኒፍ ጀቤሲ እሳን እፈዹ።  
14 አከ እሳን መማክሰ ይሁዶታ ከን ሁንዴ ህንቀብኔ ዮካን አጀጀ ወረ ዹጋዻን ሞርመኒ ዱካ ህንቡኔፍስ ጀቤሲ እሳን እፈዹ።  
15 ወረ ቁልቁላኦፍ ወን ሁንድኑ ቁልቁሉዸ፤ ወረ ጡራኦፊ ወረ ህንአመኔፍ ገሩ ወን ቶኮዩ ቁልቁሉ ምት። ዹጉማኑ ያድንሳኒቲፊ ቀልቢንሳኒ ጡራኤረ።  
16 እሳን ኑ ዋቀ ቤክነ ጄዹ፤ ሆጂሳኒቲን ገሩ እሰ ገኑ። እሳን ጅበሞዸ፤ ወረ ህንአጀጀምኔፊ ወረ ዋን ጋሪ ቶኮዩ ሆጄቹፍ ገኡምሰ ህንቀብኔዸ።    

 2

ወንጌላፍ ጄቸ ዋን ጋሪ ሆጄቹ 
 

1 አት ገሩ ዋን በርሲሰ ዹጋ ወጅን ዴሙ በርሲስ።  
2 ጃርሶሊን አከ አመለ ቀቤዪ፣ ከበጀሞፊ ወረ ኦፍ ቀበን ተአኒፍ፣ አከሱመስ አከ ወረ አመንቲ ዹጋ፣ ጃለላፊ ኦብሰ ቀባተን በርሲስ።   


3 አከሱመሞ ጃርቶሊን አከ ጅሬኘሳኒቲን ከበጀሞ ተአን፣ አከ ዋን ጋሪስ በርሲሰን መሌ አከ መቃ ነመ ህንበሌስኔ ዮካን አከ ዹጋቲ ዳዺ ወይኒ ባይኤቲን ህንፉዸተምኔ እሳን በርሲስ።  
4 ዮስ እሳን አከ ዱበርቶትን ሸመረን ዽርሶተሳኒፊ እጆሌሳኒ ጃለተን በርሲሱ ንደንደኡ፤  
5 አከ ዱቢን ዋቃ ህንቱፈተምኔፍስ አከ ኦፍ ቀበን፣ አከ ቁልቁላአን፣ አከ ሆጂ መነ ኬሳቲን ቀበመን፣ አከ አርጆተ ተአን፣ አከ ዽርሶተሳኒቲፍ አጀጀመን ንበርሲሱ።   


6 አከሱመስ ደርገጎትን አከ ኦፍ ቀበኒፍ ጎርስ።  
7 ዋን ሁንደ ኬሰት ዋን ጋሪ ሆጄቹን ፈኬኘ እሳኒፍ ተእ። በርሲሰኬ ኬሰት አመነማ፣ ከበጀማፊ ነመ አከ ሰልጳት ህንእላለምኔ ተእ፤  
8 አከ ወር ሲን ሞርመን ዋኤኬኘ ዋን ሀማ ዱበተን ቶኮሌ ዸበኒ ቃነአኒፍስ ዱቢ ዹጋ ከን ቱፈተሙ ህንደንዴኜ ዱበዹ።   


9 ገርቦትን ዋን ሁንዳን አከ ጎፍቶተሳኒቲፍ አጀጀመን፣ አከ ጎፍቶተሳኒ ገመቺሱ ያለን፣ አከ ዋን ጎፍቶትንሳኒ ዱበተኒፍ ዴቢ ሞርሚ ህንዴብፍኔ በርሲስ፤  
10 አከ እሳን ጎፍቶተሳኒ ጀላ ህንሀትኔ፣ ገሩ አከ በርሲስን ፈይሳኬኘ ዋቃ ከራ ሁንዱማን ሀወታ ተኡ ጎቹፍ አከ እሳን አመነሙማ ጉቱ አርግሲሰን በርሲስ።   


11 አያን ዋቃ ከን ፈይነ ፍዱ ነመ ሁንደት ሙልእፈሜራቲ።  
12 አያን ኩንስ ዋቀ መሌ ጅራቹፊ ሀዊ አዱኛ ገኑን በረ ከነ ኬሰ ጅሬኘ ኦፍ ቀቢሳ፣ ጅሬኘ ቀጄሉማቲፊ ጅሬኘ ዋቀት ቡሉ አከ ጅራትኑ ኑ በርሲሰ፤  
13 ኩንስ ዮሙ ኑ አብዲኬኘ እሰ ኤብፈማ ጄቹንስ ሙልአቹ ኡልፍነ ዋቀኬኘ ጉድቻቲፊ ፈይሳኬኘ ዬሱስ ክርስቶስ ኤገቻ ጅሩት ተአ፤  
14 እንስ ሀምነ ሁንደራ ኑ ፉሩፊ ሰበ ኦፊሳ ወረ ዋን ጋሪ ሆጄቹፍ ህናፈን ኦፊፍ ቁልቁሌፈቹፍ ጄዼ ኦፍ ደበርሴ ኑፍ ኬኔረ።   


15 ኤጋ ወንቶትን አት በርሲሱ ቀብዱ ከኔኒዸ። ታይታ ጉቱን ጀጀቤስ፤ እፈዹስ። ነምን ቶኮዩ ስ ህንቱፈትን።    

 3

ዋን ጋሪ ሆጄቹዻፍ ፈይፈሙ 
 

1 አት አከ ነሞትን ቡልችቶታፊ አቦቲ ታይታቲፍ ቡለን፣ አከ አጀጀመኒፊ አከ ዋን ጋሪ ከምዩ ሆጄቹፍ ቆጳኦ ተአን ያደቺስ፤  
2 አከ እሳን መቃ ነመ ቶኮሌ ህንበሌስኔ፣ አከ ነሞተ ነጋቲፊ ኦብሰ ቀቤዪ ተአን፣ አከ ነመ ሁንዳፍ ገራሙማ አርግሲሰንስ ያደቺስ።   


3 ኑ መታንኬኘስ ዱራን ወረ ጎዎተ፣ ወረ ህንአጀጀምኔ፣ ወረ ጎዎምፈምኔፊ ወረ ዸራ ሀማፊ ገመቹ ጎሰ ሁንዳቲፍ ገርቦምፈምኔ ቱሬ። ነሞታን ጅበማፊ ወልስ ጅባ፣ ሀምናፊ ህናፋን ጅራቻ ቱሬ።  
4 ዮሙ ጋሩማፊ ጃለል ፈይሳኬኘ ዋቃ ሙልአቴት ገሩ፣  
5 እን ሰበቢ ቀጄሉማ ኑ ሆጄትኔቲፍ ኡቱ ህንተእን ሰበቢ አራረሳቲፍ ጄዼ ኑ ፈይሴ። እን ዽቀትና ለመተ ዸለቹቲፊ ሃሮምሱ ሀፉረ ቁልቁሉቲን ኑ ፈይሴ፤  
6 ሀፉር ኩንስ እሰ ዋቅን ከራ ፈይሳኬኘ ዬሱስ ክርስቶሲን አርጁማዻን ኑረት ዸንገላሴ ሰነ፤  
7 ኩንስ አከ ኑ አያነሳቲን ቀጄልቶተ ታስፈምኔ አብዲ ጅሬኘ በረ በራ ቀባቹን ዻልቶተ ታኑፍ።  
8 ጄች ኩንስ አመነማዸ። ወር ዋቀ አመነተን አከ ዋን ጋሪ ሆጄቹፍ ኦፍ ኤገትናን ኦፍ ኬነን፣ አከ አት ጭምስቴ ዋን ከነ ዱበቱ ነንበርባደ። ኩንስ ዋን አከ መሌ ጋሪፊ ዋን ነመ ሁንዱማ ፈየዱዸ።   


9 አት ገሩ ፈልሚ ፋይዳ ህንቀብኔፊ ህደ ዸሎታ ለካኡራ፣ ዋኤ ሴራረት ወል ሞርሙፊ ወል ሎሉራ ፈጋዹ፤ ኩን ዋን ቡኣ ህንቀብኔፊ ዋን ህንፈየድኔዻቲ።  
10 ነመ ገርገር በኡ ፍዱ ቶኮ ዬሮ ቶኮ አኬከቺስ፤ ዬሮ ለመፋስ አኬከቺስ። ኤርገሲሞ እሰራ ፈጋዹ።  
11 ነምን አከሲ አከ ምጪረማፊ ጩበማ ተኤ አቱ ቤክተ፤ እን ነመ ኦፉመሳት ሙሩዸ።   

   
 
ጎርሰ ዹማ 
 

12 አን ዋነን ዬሮ ገና ኒቆጵልዮንት ደበርሱፍ ሙርቴሴፍ አኩመ አን አርጢሞን ዮካን ቲኪቆስን ስት ኤርጌን ደፊ ኮቱ።  
13 ዜናስ አቡካትቻፊ አጵሎስን እመለሳኒረት ገርጋሩፍ ዋን ደንዴሱ ሁንደ ጎዽ፤ ዋን እሳን በርባችሱ ሁንደ ቀባቹሳኒሌ ምርከኔስ።   

   
 

14 ነሞትንኬኘ አከ ዋን ጉያ ጉያት እሳን በርባችሱ ሆጄተኒ አርገተኒፊ አከ ጅሬኘ ቡኣ ህንቀብኔ ህንጅራትኔፍስ ዋን ጋሪ ሆጄቹፍ ኦፍ ኬኑ በረቹ ቀቡ።   

   
 

15 ወር ነ ወጅን ጅረን ሁንድኑ ነጋ ሲፍ ዻሙ።  

ወረ አመንቲን ኑ ጃለተንት ነጋ ኑፍ ህም።  

   
 
አያን ሁንደኬሰን ወጅን ሃተኡ።   








	ፊልሞና




 
ፊልሞና   

 1

ነጋ ጋፈቹ 
 


1 ጳዉሎስ እሰ ክርስቶስ ዬሱሲፍ ጄዼ ህዸሜፊ ኦቦሌሰኬኘ ጢሞቴዎስራ።   

ገረ ፊልሞና እሰ ጃለተማፊ ሆጄታ ህዸተኬኘ ተኤ ሰናት፤ 
2 አከኑመስ ገረ ኦቦሌቲኬኘ አጵፍያት፣ ገረ አርክጳ እሰ ኑ ወጅን ሎልቱ ተኤት፣ ገረ ወልዳ ክርስታና እሼ መነኬት ወልት ቀበምቱትስ።   


3 አባኬኘ ዋቃፊ ዬሱስ ክርስቶስ ጎፍታራ አያኒፊ ነጋን እስኒፍ ሃተኡ።   

ገለተ ገልቹፊ ከዸትና 
 

4 አን ዬሮ ከዸትናኮ ኬሰት ስ ያደዹ ሁንደ ዋቀኮ ነንገለቴፈዸ፤  
5 አን ዋኤ አመንቲኬ ከን አት ጎፍታ ዬሱስት ቀብዱፊ ዋኤ ጃለለኬ ከን አት ቁልቁሎተሳ ሁንዳፍ ቀብዱ ነንዸገኣቲ።  
6 አን አከ አት ዋኤ ዋን ጋሪ ኑ ክርስቶሲን ቀብኑ ሁንዱማ ሁበትና ጉቱ ቀባቴ አመንቲኬ ነማን ገኡፍ ጀባቱ ነንከዸዸ።  
7 ያ ኦቦሌሰ፣ ዋን አት ገራ ቁልቁሎታ ቀበኔስቴፍ ጃለልኬ ገመቹፊ ጀጀብነ ጉዳ ና ኬኔረ።   

ጳዉሎስ አናሲሞሲፍ ከዸቹሳ 
 

8 ከናፉ አን አከ አት ዋን ሆጄቹ ቀብዱ ሆጄቱ ስ አጀጁፍ ዮ ክርስቶሲን እጀ ጀብነ ቀባዼሌ፣  
9 ሰበቢ ጃለላቲፍ ጭምሴን ስ ከዸዸ። ኤጋ አን ጳዉሎስ ጃርስቺፊ አመስ ክርስቶስ ዬሱሲፍ ከነን ህዸሜ፣  
10 እልመኮ አናሲሞስ እሰ አን ህዸሙኮቲን ዸልቼ ሰናፍ ስን ከዸዸ።  
11 እን ከናን ዱረ ነመ ሆማ ስ ህንፈየድኔ ቱሬ፤ አመ ገሩ ሲፍስ አናፍስ ነመ ፋይዳ ቀቡ ተኤረ።   


12 አን እሰ፣ ነመ አከ ገራኮቲ ሰነ ዴብሴ ገረኬት ነንኤርገ።  
13 አን ዬሮን ወንጌላፍ ህዸሜት እን እዶኬ ቡኤ አከ ነ ተጃጅሉፍ ኦፍ ብረት እሰ ሀምብፈቹ በርባዴን ቱሬ።  
14 አን ገሩ ጋሩማንኬ ኡቱ ድርቀማን ህንተእን ፌዺዻን አከ ተኡፍ ዋኑመ ቶኮሌ ኤየመኬ መሌ ጎቹ ህንበርባድኔ።  
15 ተሪ እን ዬሮ ገባባፍ ሲን ገርገር በኡንሳ አከ አት ዴብፍቴ እሰ ስመቴ ሀመ ዹማት ኦፍ ብረ ቱርስቱፍ ተአ፤  
16 አትስ ስአች አከ ገርብቻት ኡቱ ህንተእን፣ አከ ኦቦሌሰ ጃለተማ ገርብቸ ጫሉ ቶኮት እሰ ስመዹ። እን ኬሱመቱ ኤርገ አናፍ አከስ ጃለተማ ተኤ ሲፍሞ ፎኒንስ ጎፍታዻንስ ሀመም ጫላ ጃለተማ ሃተኡሬ?   


17 ኤጋ አት ዮ አከ ምቹኬቲት ነ እላልቴ አኩመ ነ ስመቱት እሰስ ስመዹ።  
18 ዮ እን ዋኑመ ቶኮንሌ ስ የኬ ጅራቴ ዮካን አት ዮ ዋኑመ ቶኮሌ እሰራ ቀባቴ ነት ለካእ።  
19 አን ጳዉሎስ ሲፈን ከፈለ ጄዼ ሀርኩመኮቲን በሬሴረ። አከ አት መታንኬዩ ከንኮ ታቴ አን ሆማ ስት ህንህሙ።  
20 ኤጋ ያ ኦቦሌሰ፣ አን ጎፍታዻን ፋይዳ ከነ ስራ አርገቹ ነንበርባደ፤ ክርስቶስት ገራኮ ና ቀበኔስ።  
21 አከ አት ዋን አን ስ ከዸዹ ጫላ ና ጎቱ ቤኩዻን አጀጀሙኬ አመነዼ ሲፈን በሬሰ።   

   
 
ነጋ ዻሙፊ ኤብሱ 
 

22 ከነ መሌስ አን ከዸትናኬሰኒን አከን እስኒፍ ኬነሙ ዋነን አብደዹፍ መነ ቦቆና ና ቆጴስ።   

   
 
   
 

23 ኤጳፍራን እን ክርስቶስ ዬሱሲፍ ጄዼ ነ ወጅን ህዸሜ ነጋ ሲፍ ዻመ።   


24 አከሱመስ ወር ነ ወጅን ሆጄተን ማርቆስ፣ አርስጥሮኮስ፣ ዴማሲፊ ሉቃስ ነጋ ሲፍ ዻሙ።   

   
 

25 አያን ጎፍታኬኘ ዬሱስ ክርስቶስ ሀፉረኬሰን ወጅን ሃተኡ።   








	እብሮተ


	1

	2

	11

	12

	13





 
እብሮተ   

 1

ዱቢ ዋቀዮ ከን ጡሙራ፦ እልመሳ 
 


1 በረ ዱሪ ዋቅን ዬሮ ባይኤፊ ከራ አደ አዳቲን ራጆታን አቦቲኬኘት ዱበቴ ቱሬ፤  
2 በረ ዹማ ከነ ኬሰ ገሩ እልመሳ ከን እን ዻልቱ ዋን ሁንዱማ ጎዼ ሙዴን ኑት ዱበቴ፤ እሱማንስ አዱኛወን ኡሜ።  
3 እልም ጨለቅሰ ኡልፍነ ዋቃት፤ ኤኙማ ዋቃስ አኩመ ጅሩት ሙልእሰ፤ ዱቢሳ ሁምነ ቀቤሰ ሰናንስ ዋን ሁንደ ህርክሴ ባተ። እንስ ኤርገ ጩቡኬኘ ኑራ ቁልቁሌሴ ቦዴ ሰሚረ ምርገ ዋቀ ኡልፍነ ቀቤሰ ሰና ታኤ።  
4 አኩመ መቃን እን ዻሌ ሱን ከን ኤርገሞታ ጫላ ጉዳ ተኤ ሰነ እንስ ኤርገሞተ ጫላ ጉዳዸ።   

እልም ኤርገሞተ ጫሉሳ 
 

5 ዋቅን ኤርገሞተ ኬሳ እሰ ከሚን፣  

“አት እልመኮት፤  

አን ሀርአ ስ ዸልቼረ”*  

ዮካን እሰ ከሚን፣  

“አን እሳፍ አባ ነንተአ፤  

እንስ እልመ ናፍ ተአ”†  

ጄዼ ቤከ?  
6 አከሱመስ ዋቅን ዮሙ እልመሳ ሀንገፈ ገረ አዱኛ ከናት ኤርጉት፣  

“ኤርገሞትን ዋቃ ሁንድ እሰ ሃዋቄፈተን”‡  

ጄዸ።  
7 ዮሙ ዋኤ ኤርገሞታ ዱበቱስ፣  

“እን ኤርገሞተሳ ሀፉሮተ፣  

ተጃጅልቶተሳሞ አረበ እብዳ ጎዸ”§  

ጄዸ።  
8 ዋኤ እልማ ገሩ አከነ ጄዸ፤  

“ያ ዋቀዮ፣ ቴሶንኬ በረ በራ ሀመ በረ በራት ንጅራተ፤  

ቦኩን ቀጄሉማስ ቦኩ ሞቱማኬቲ ንተአ።   


9 አት ቀጄሉማ ጃለቴ፤ ጀልእነሞ ንጅብቴ፤  

ከናፉ ዋቀዮ ዋቅንኬ ዘይቲ ገመቹቲን ስ ድቤ፣  

ህርዮተኬ ስጫልችሴ።”*   


10 አከሱመስ እን አከነ ጄዸ፤  

“ያ ጎፍታ፣ አት ጀልቀበት ለፈ ሁንዴስቴ፤  

ሰሚወንስ ሆጂ ሀርከኬቲት።   


11 እሳን ንበዱ፤ አት ገሩ ንጅራተ፤  

ሁንዱምትሳኒ አኩመ ኡፈታ ንሞፈኡ፤   


12 አት አኩመ ወያት እሳን መርተ፤  

እሳን አኩመ ኡፈታት ጌደረሙ፤  

አት ገሩ ሰኑመ፤  

ኡሙሪንኬስ ጎንኩማ ዹመ ህንቀቡ።”†   


13 ዋቅን ኤርገሞተ ኬሳ እሰ ከሚን፣  

“ሀመ አን ዲኖተኬ ኤጄተ ሚለኬቲ ጎዹት፣  

ገረ ምርገኮ ታእ”‡  

ጄዸ?  
14 ኤርገሞትን ሁንድኑ ሀፉሮተ ተጃጅለን ከኔን ወረ ፈይነ ዻለን ተጃጅሉፍ ኤርገመን ምቲ?    

አኬከቺሰ 
 

1 ከናፉ ኑ አከ ዋን ዸጌኜራ ህንጀልአትኔፍ ዋን ሰነረት ጥዬፈኖ ጉዳ ጎቹ ቀብነ።  
2 ሰበቢንሳስ ኤርገ ዱቢን ኤርገሞታን ዱበተሜ ሱን ኤገሙ ቀባቴ፣ ሴረ ጨብሱፊ አጀጀሙ ድዱን ሁንድስ ኤርገ አደቢ መሉ አርገተኒ፣  
3 ዮስ ኑ ዮ ፈይነ ጉዳ አከና ቱፈትኔ፣ አከምት አደቢ ከነ ጀላ ባነሬ? ፈይን ጀልቀበት ጎፍታዻን ለብሰሜ ኩን ወረ ዸገአኒን ኑፍ ምርከኔፈሜ።  
4 ዋቅን መለቶን፣ ራጂፊ ሆጂ ድንቂ አደ አዳቲን አከሱመስ ኬናወን ሀፉረ ቁልቁሉ ከኔን አከ ፌዺሳት ኬነመኒን ዹጋ በኤረ።   

ዬሱስ ጉቱማት ነመ ታስፈሜ 
 

5 እን አዱኛ ዹፉፍ ጅሩ፣ ከን ኑ ዋኤሳ ዱበትኑ ሰነ ኤርገሞተ ጀለ ህንገልችኔ።  
6 ነምን ቶኮ ገሩ እዶ ቶኮት አከነ ጄዼ ዹጋ በኤረ፤  

“አከ አት እሳፍ ያዱፍ ነምን ማል?  

አከ እሳፍ ዽምቱፍ እልም ነማ ማል?   


7 አት ጥኖሼ ኤርገሞታ ገድ እሰ ጎቴ፤  

ኡልፍናፊ ከበጃን እሰ ጎንፍቴ፤ 
 ሆጂ ሀርከኬቲረትስ እሰ ሙዴ።   


8 ዋን ሁንደስ ሚለሳ ጀለ ገልችቴ።”*  

እን ዮሙ ዋን ሁንደ እሰ ጀለ ገልቼት ወን እን ኡቱ እሰ ጀለ ህንገልችን ሀምብሴ ቶኮዩ ህንጅሩ። ተኡስ ዬሮ አማ ወን ሁንድኑ እሰ ጀለ ገሌ ህንአርግኑ።  
9 ገሩ ዬሱስ እን አያነ ዋቃቲን ነመ ሁንዳፍ ዱአ ዸንዸሙፍ ጄዼ ጥኖሼ ኤርገሞታ ገድ ተኤ ቱሬ ሱን ዽጵነ ዱኣ ዋን ዽጰቴፍ አመ ኡልፍናፊ ከበጃን ጎንፈሜ አርግነ።   


10 ዋቅን ወን ሁንድ እሳፍ ጅራቱፊ እሳን ጅራቱ ሱን እልማን ባይኤ ገረ ኡልፍናት ጌሱፍ ጄዼ መታ ፈይነሳኒ ዽጵነ ከን ህርእነ ህንቀብኔ ጎቹን እሳፍ ንመለ ቱሬ።  
11 እን ነሞተ ቁልቁሌሱፊ ከኔን ቁልቁሌፈመን ሁንድ ከኑመ አባ ቶኮት። ከናፉ ዬሱስ ኦቦሎተ ጄዼ እሳን ዋሙ ህንቃነኡ።  
12 እን፣  

“መቃኬ ኦቦሎተኮት ነንለብሰ፤  

ወልዳ ክርስታና ኬሰትስ ፋርፈትናዻን ስን ጀጀዸ”†  

ጄዸ።  
13 አከሱመስ፣  

“አን እሰ ነንአመነዸ”‡  

ጄዸ። አመስ እን፣  

“አኒፊ እጆሌን ዋቀዮ ና ኬኔ ኩኖት”§  

ጄዸ።   


14 ሰበቢ እጆሌን ሱን ፎኒፊ ዺገ ቀበኒፍ፣ ዬሱስስ ዱአ ኦፊሳቲን ዲያብሎስ እሰ ዱአረት ሁምነ ቀቡ ሰነ በሌሱፍ ጄዼ ነሙማሳኒ ቆደቴ፤  
15 እንስ ወረ በረ ጅሬኘሳኒ ሁንደ ገርቡማ ሶዳ ዱኣቲን ህዸመኒ ቱረን ብልሰ ባሱፍ ጄዼ ዋን ከነ ጎዼ።  
16 እን ዹጉማኑ ሰኚ አብረሃም ገርጋሩፍ መሌ ኤርገሞተ ዋቃ ገርጋሩፍ ምት።  
17 ከናፉ እን ዋቀ ተጃጅሉ ኬሰት አከ ሉበ ኦል ኣና አራረ ቀቤሳፊ አመነማ ተኡፍ፣ አከ ጩቡ ነሞታቲፍ አራረ ቡሱፍ ዋን ሁንዳን ኦቦሎተሳ ፈካቹቱ እሰረ ቱሬ።  
18 እን መታንሳ ዋን ዽጵነ ኬሰት ቆረሜፍ ወረ ቆረማ ጅረን ገርጋሩ ንደንደአ።    

ዬሱስ ሙሴ ጫለ 
 

1 ከናፉ ያ ኦቦሎተ ቁልቁሎተ፣ ወረ ዋምቸ ሰሚ ኬሰት ህርማተን፣ ዬሱስ ኤርገማፊ ሉበ ኦል ኣና አመንቲኬኛ ሰነ እላላ።  
2 አኩመ ሙሴን መነ ዋቃ ሁንደ ኬሰት አመነማ ቱሬ ሰነ እንስ እሰ እሰ ሙዴፍ አመነማ ቱሬ።  
3 አኩመ ነምን መነ እጃሩ ቶኮ መነ ሰነ ጫላ ከበጀ ጉዳ ቀቡ፣ እንስ ሙሴ ጫላ ከበጀ ጉዳ ቀበ።  
4 ቶኮን ቶኮን መና ነማን እጃረማቲ፤ ከን ዋን ሁንደ እጃሬ ገሩ ዋቀ።  
5 ሙሴን ዋን ፉልዱረት ዱበተሙፍ ጅሩ ዹጋ በኡፍ አከ ተጃጅላ ቶኮት መነ ዋቃ ሁንደ ኬሰት አመነማ ቱሬ። *  
6 ክርስቶስ ገሩ አከ እልማት መነ ዋቃረት አመነማዸ። ኑስ ዮ እጀ ጀብነኬኛፊ አብዲ እቲን ቦኑ ሰነ ጀቤስኔ ቀበትኔ፣ ኑ መነሳት።   

አኬከቺሰ አመንቲ ዸቡረት ኬነሜ 
 

7 ከናፉ አኩመ ሀፉር ቁልቁሉን ጄዹ፦  

“እስን ዮ ሀርአ ሰገሌሳ ዸጌሰን፣   


8 አከ ዬሮ ቆሩምሳ ገሞጂ ኬሰት  

ፍንጭሉን ጎተን ሰነ፣  

መታ ህንጀባትና፤   


9 አቦቲንኬሰን አችት ነ ቆረኒ ነ እላለን፤  

ወጋ አፉርተመስ ዋን አን ሆጄዼ አርገን።   


10 ከናፉ አን ዸሎተ ሰነት ኣሬ፣  

‘ዬሮ ሁንደ ቀልቢሳኒቲን ዶጎጎሩ፤  

እሳን ከራኮ ህንቤክኔ’ ጄዼ።   


11 ከናፉ አን ዼከምሰኮቲን፣  

‘እሳን ቦቆናኮት ህንገለን’ ጄዼ ከከዼ።”†   


12 ያ ኦቦሎተ፣ አከ እስን ኬሳ ነምን ቶኮዩ ገራ ሀማፊ ህንአመኔ ከን ዋቀ ጅራታራ ነመ ፈጌሱ ህንቀባትኔፍ ኦፍ ኤገዻ።  
13 ገሩ እስን ኬሳ አከ ነምን ቶኮዩ ጎዎምሳ ጩቡቲን መተ ጀቤሰ ህንታኔፍ ኡቱ “ሀርአ” ጄዸማ ጅሩ ጉዩመ ጉያን ወል ጀጀቤሳ።  
14 ኑስ ዮ አመንቲኬኘ እሰ ጀልቀባ ሰነ ሀመ ዹማት ጀቤስኔ ቀበትኔ ክርስቶስ ወጅን ህርማቶተ ንታናቲ።  
15 ኩንስ አኩመ፣  

“እስን ዮ ሀርአ ሰገሌሳ ዸጌሰን፣  

አከ ዬሮ ፍንጭላ ሰነ፣  

መታ ህንጀባትና”‡  

ጄዸሜ በሬፈሜዸ።   


16 ወር ዸገአኒ ፍንጭለን ሱን ኤኙ? ወረ ሙሴን ቀጄልቼ ግብጢ ባሴ ሰነ ሁንደ ምቲ?  
17 ዋቅን ወጋ አፉርተመ ኤኙ ፋት ኣሬ? ወሩመ ጩቡ ሆጄተኒ ሬፍሳኒ ገሞጂ ኬሰት ኩኩፌ ሰነት ምቲ?  
18 ዮ ወሩመ አጀጀሙ ድደን ሰነ ተኤ መሌ ዋቅን አከ እሳን ጎንኩማ ቦቆናሳት ህንገሌፍ ኤኙ ፋት ከከቴሬ?  
19 ከናፉ አከ እሳን ሰበቢ አመንቲ ዸቢሰሳኒቲፍ ቦቆና ሰነት ገሉ ህንደንደእን አርግነ።    

ቦቆና ጉያ ሰንበታ 
 

1 ከናፍ ዋዳን ቦቆናሳት ገሉ ሱን አመዩ ዋን ጅሩፍ እስን ኬሳ ነምን ከምዩ ኡቱ ቦቆና ሰነት ህንገልን አከ ህንሀፍኔ ኦፍ ሃኤገትኑ።  
2 ወንጌል እሳንት ለለበሜ ኑትስ ለለበሜራቲ፤ ገሩ ዱቢን ለለበሜ ሱን ዋን አመንቲሳኒቲን ወል ህንፉዸትኔፍ ወረ ዸገአን ሰናፍ ፋይዳ ቶኮሌ ህንኬንኔ።  
3 ኑ ወር አመኔ ቦቆና ሰነት ንገለ፤ ኩንስ አኩመ እን፣  

“ከናፉ አን ዼከምሰኮቲን፣  

‘እሳን ቦቆናኮት ህንገለን’ ጄዼ  

ከከዼ”* ጄዹ ሰናዸ።  

ተኡስ ሆጂንሳ ኡመመ አዱኛቲ ጀልቀቤ ጡሙረሜረ።  
4 እንስ እዶ ቶኮት ዋኤ ጉያ ቶርበፋ፣ “ዋቅን ጉያ ቶርበፋት ሆጂሳ ሁንዱማራ ቦቆቴ”† ጄዼ ዱበቴ።  
5 አመስ እን እዶዹመ ከነት፣ “እሳን ቦቆናኮት ህንገለን”‡ ጄዸ።   


6 አመዩ አከ ነሞትን ቶኮ ቶኮ እት ገለኒፍ እዶን ቦቆና ሱን ሀምብፈሜረ፤ ወር ዱራን ወንጌል እት ለለበሜ ሱንሞ ሰበቢ አጀጀሙ ድደኒፍ ቦቆና ሰነት ህንገሌ።  
7 ከናፉ ዋቅን ዴብሴ ጉያ ቶኮ “ሀርአ” ጄዼ ዋሙዻን ሙርቴሴ። እንስ አኩመ ከናን ዱረ ዱበተሜ ሰነ በረ ዼራ ቦዴ ከራ ዳዊቲቲን፣  

“እስን ዮ ሀርአ ሰገሌሳ ዸጌሰን፣  

መታ ህንጀባትና”§ ጄዸ።   


8 ኡቱ እያሱን ቦቆና ሰነት እሳን ገልቼ ጅራቴ፣ ስላ ዋቅን ኤርገሲ ዋኤ ጉያ ብራ ህንዱበቱ ቱሬቲ።  
9 ከናፉ ቦቆናን ሰንበታ ሰበ ዋቃቲፍ ካአሜረ፤  
10 ነምን ቦቆና ዋቃት ገሉ ከምዩ አኩመ ዋቅን ሆጂሳራ ቦቆቴ ሰነ፣ እንስ ሆጂሳራ ንቦቆተ። *  
11 ከናፉ አከ ነምን ቶኮሌ ፈኬኘ አጀጀሙ ድዱ ጀረ ሰና ዱካ ቡኤ ቦቆና ሰነት ገሉ ህንዸብኔፍ ኮታ ቦቆና ሰነት ገሉፍ ንተታፈትና።   


12 ዱቢን ዋቃ ጅራታፊ ከን ሆጄቱዻቲ። ጎራዴ ቀረ ለመ ቀቡ ከምዩ ጫላ ቀረማዸ፤ ሀመ ሉቡፊ ሀፉረ፣ ቡሳፊ ዹከ ገርገር ባሱት ወራኔ ሴነ፤ ያዳፊ ፌዺ ገራ ነማስ ንቆረ።  
13 ኡመመ ሁንደ ኬሳ ወንት ፉለ ዋቃ ዱራ ዾከቱ ቶኮሌ ህንጅሩ። ወንት ሁንድ እጀሳ ዱረት ቁላፊ ሳቀማዸ፤ ኑስ ዋኤ መታኬኛ ዴቢ ኬኑፊ ቀብነ።   

ዬሱስ ሉበ ኦል ኣና ጉድቸ 
 

14 ኤጋ ሉበ ኦል ኣና ጉድቸ እሰ ሰሚወን ኬሰ ደርቤ፣ ዬሱስ እልመ ዋቃ ዋን ቀብኑፍ ኮታ አመንቲኬኘ ጀቤስኔ ቀበትና።  
15 ኑ ሉበ ኦል ኣና ደዸቢኬኘ ኬሰት ገራ ኑ ህንላፍኔ ህንቀብኑቲ፤ ገሩ ከን ዋን ሁንዳን አኩመኬኘ ቆረሜ ቀብነ፤ ተኡስ እን ጩቡ ህንሆጄትኔ።  
16 ከናፉ አከ አራረ አርገትኑፊ አከ አያነ ዬሮ ኑ በርባችሱት ኑ ገርጋሩ አርገትኑፍ ኮታ ገረ ቴሶ አያናት ሶዳ መሌ ዽኣትና።    

1 ቶኮን ቶኮን ሉበ ኦል ኣና ነሞተ ግዱዻ ፍለተሜ ዋን ዋቀ እላለቱረት ነሞተ እዶ ቡኤ ሰበቢ ጩቡቲፍ ኬናፊ ኣርሳ ዽኤሱፍ ሙደመ።  
2 እን መታንሳዩ ዋን ደዸቢ ኬሰ ጅሩፍ ወላልቶታፊ ወረ ከራራ ጀለተኒፍ ገራ ላፉ ንደንደአ።  
3 ሰበቢ ከናፍ እን ጩቡ ኦፊሳቲፍ፣ አከሱመስ ጩቡ ነሞታቲፍ ኣርሳ ዽኤሱ ቀበ።  
4 ነመ አኩመ ኣሮንት ዋቃን ዋመሜ መሌ፣ ነምን ከምዩ ኡልፍነ ከነ ኦፊሳቲፍ ህንፉዸቱ።   


5 ክርስቶስስ አከሱመ ሉበ ኦል ኣና ተኡፍ ኦፍ ህንኡልፌስኔ። ዋቅን ገሩ፣  

“አት እልመኮት፤  

አን ሀርአ ስ ዸልቼረ”*  

ጄዼን።  
6 እዶ ብራትስ፣  

“አኩመ ስርነ መልከሴዴቅት፣  

አት ሉበ በረ በራት”†  

ጄዸ።   


7 ዬሱስ ዬሮ ለፈረ ጅራቻ ቱሬት እየ ጉዳፊ እምማኒን እሰ ዱአ እሰ ኦልቹ ደንደኡ ሰነት ከዸትናፊ ዋመተ ዽኤፈቴ፤ ሰበቢ እን ሶዳ ዋቃ ቀቡፍስ ከዸትናንሳ ንዸገአሜፍ።  
8 እን እልመ ተኡዩ ዽጵነሳ ሰነራ አጀጀሙ በረቴ፤  
9 ኤርገ ከን ሙዳ ህንቀብኔ ታስፈሜሞ ወረ እሳፍ አጀጀመን ሁንዳፍ ቡርቃ ፈይነ በረ በራ ተኤ።  
10 አከ ስርነ መልከሴዴቅትስ ሉበ ኦል ኣና ጄዸሜ ዋቃን ዋመሜ።   

አኬከቺሰ 
 

11 ኑ ዋኤሳ ዋን ጄኑ ባይኤ ቀብነ፤ እስን ገሩ ዋን ሁበቹት ደዸቦ ታተኒፍ እስኒ እብሱን ረክሳዸ።  
12 እስን ዬሮ ከነት በርሲስቶተ ተኡ ቀብዱ ቱሬ፤ እስንሞ ነመ ዋኤ ዹጋ ዱቢ ዋቃ ከን ጀልቀባ እረ ዴብኤ እስን በርሲሱቱ እስን በርባችሰ። ኛተ ጀባታስ ኡቱ ህንተእን ኣነን እስን በርባችሰ።  
13 ነምን ኣነኒን ጅራቱ ከምዩ ዋን አመሌ ዳእመ ተኤፍ ዱቢ ቀጄሉማ ህንቤኩ።  
14 ኛትን ጀባታን ገሩ ነሞተ ብልቻቶ ከኔን ዋን ጋሪፊ ዋን ሀማ ገርገር ባሰኒ ቤኩፍ ኦፍ ሌንጅሰኒፍ ተአ።    

1 ከናፉ ኮታ በርሲሰ ዋኤ ክርስቶስ እሰ ጀልቀባ ሰነ ዺፍኔ ገረ ብልችናት ደበራ፤ ዋኤ ሆጂ ገረ ዱኣት ነመ ጌሱ እራ ዴብኡፊ ዋኤ ዋቀት አመኑ ለመተ ሁንዴ ህንቡፍኑ፤  
2 አከሱመስ በርሲሰ ዋኤ ጩጳ፣ ዋኤ ሀርከ ነመረ ካኡ፣ ዋኤ ዱኣ ከኡ ወረ ዱአኒቲፊ ዋኤ ሙርቲ በረ በራ አመስ ሁንዴ ህንቡፍኑ።  
3 ኑስ ዮ ዋቅን ጄዼ ዋን ከነ ንጎነ።   


4 ወረ ዬሮ ቶኮ እፍን እፌፊ ኬና ሰሚ ምኤፈተን፣ ከኔን ሀፉረ ቁልቁሉራ ቆደተን፣  
5 ወረ ጋሩማ ዱቢ ዋቃቲፊ ሁምነ በረ ዹፉፍ ጅሩ ሰና ምኤፈተኒ  
6 ኤርገሲ ገሩ አመንቲራ ገረገለን፣ ገረ ቀልቢ ጅጂረትናት እሳን ፍዱን ህንደንደአሙ፤ ሰበቢንሳስ እሳን ፌዹመሳኒቲን ዴብሰኒ እልመ ዋቃ ንፈንሱ፤ ፉለ ነሞታ ዱረትስ ሰልጵነት እሰ ሳጥሉ።  
7 ለፍት ቦካ ዬሮ ባይኤ እረት ሮቡ ዹግዴ ወረ እሼ ቆተተኒፍ ምዻን ፈየዱ ኬንቱ ኤበ ዋቃ አርገት።  
8 ለፍት ቆራቲፊ ሶኮሩ ብቅልችቱ ገሩ ፋይዳ ህንቀብዱ፤ አባረሙስ ጌሴርት። ዹምንሼስ ጉበሙዸ።   


9 ያ ምቾተ ጃለተምቶተ፣ ኑ ዮ አከነ ዱበትኔሌ ዋኤኬሰን ዋን ወዩ፣ ዋን ፈይነ ወጅን ዴሙስ አከ ቀብደን ምርከኔፈትኔረ።  
10 ዋቅን ቁልቁሎተ ተጃጅሉኬሰኒፊ አመስ ተጃጅሉኬሰኒን ሆጂ እስን ሆጄተኒፊ ጃለለ መቃሳቲፍ አርግሲፍተን እራንፈቹፍ ጀልኣ ምቲቲ።  
11 ኑስ አከ ቶኮን ቶኮንኬሰን አብዲኬሰን ምርከኔስተኒ ሀመ ዹማት ተታፊ አከና አርግሲፍተን በርባድነ።  
12 ኑ አከ እስን ፈኬኘ ወረ አመንቲፊ ኦብሳን ዋን ዋዳ ገለሜ ሰነ ዻለኒ ዱካ ቡተን በርባድነ መሌ አከ እስን ዽባኦ ታተን ህንበርባድኑ።   

ዋዳን ዋቃ አመነማ ተኡሳ 
 

13 ዋቅን ዬሮ አብረሃሚፍ ዋዳ ገሌት ከን እሰ ጫሉ ከን እን እቲን ከከቱ ቶኮዩ ዋን ህንጅሬፍ መቱመ ኦፊቲን ከከቴ።  
14 እንስ፣ “አን ዹጉማን ኤበ፣ ስን ኤብሰ፤ ባይእሱስ ስን ባይእሰ”* ጄዸ።  
15 ከናፉ አብረሃም ኦብሳን ኤገቴ ዋን ዋዳ ገለሜ ሰነ አርገቴ።   


16 ነሞትን ከን እሳን ጫሉን ከከቱ፤ ከኩን ሱንስ ዋን ጄዸሜ ሰነ ምርከኔሴ አከ ፈልሚን ሁንዱምቱ ፊጣን በኡ ጎዸ።  
17 ዋቅን ሃለ ካዮሳ ከን ህንጌደረምኔ ሰነ ጫላት እብሴ ወረ ዋዳ ዻለንት አርግሲሱ ዋን በርባዴፍ ዋዳ ሰነ ከኩዻን ጭምሴ።  
18 ኤጋ ዋን ህንጌደረምኔ ከን ዋቅን ዋኤሳኒ ሶቡ ህንደንዴኜ ለመቱ ጅረ፤ ከናፉ ኑ ወር እሰት በቀትኔ አብዲ ፉለኬኘ ዱረ ካአሜ ሰነ ጀቤስኔ ቀበቹፍ ጀጀብነ ጉዳ ቀብነ።  
19 ኑስ አብዲ ከነ አከ ሂቱ ዶኒት ሉቡፍ ቀብነ። አብዲን ኩንስ እዶ ቁልቁሉ ጎልጋ ዱበ ጅሩ ሰነ ኦል ሴነ፤  
20 እዶን ኩንስ ከን ዬሱስ እዶኬኘ ቡኤ ኑ ዱርሴ እት ኦል ሴኔዸ። እንስ አከ ስርነ መልከሴዴቅት ሉበ ኦል ኣና በረ በራ ተኤረ።    

መልከሴዴቅ ሉብቸ 
 

1 መልከሴዴቅ ሞቲ ሳሌሚቲፊ ሉበ ዋቀ ዋን ሁንዳ ኦሊ ቱሬ። እንስ ኡቱ አብረሃም ሞቶተ ሞአቴ ዴብኡ እት ዹፌ እሰ ኤብሴ፤  
2 አብረሃምስ ዋን ሁንዱማ ኩዸን ኬሳ ቶኮ እሳፍ ኬኔ። ጀልቀበት መቃንሳ፣ “ሞቲ ቀጄሉማ” ጄቹዸ፤ ኤርገሲሞ፣ “ሞቲ ሳሌም” ጄቹንስ፣ “ሞቲ ነጋ” ጄቹዸ።  
3 እን አባ ዮካን ሃዸ ህንቀቡ፤ ህደ ዸሎታስ ህንቀቡ፤ ጀልቀበ ጉዮታ ዮካን ዹመ ጅሬኛስ ህንቀቡ፤ እን አኩመ እልመ ዋቃት ሉበ በረ በራ ተኤ ጅራተ።   


4 ኤጋ አብረሃም ሀንገፍን አቦቲዩ ኤርገ ዋን ቦጅኤራ ኩዸን ኬሳ ቶኮ እሳፍ ኬኔ፣ መልከሴዴቅ ሀመም ጉዳ አከ ተኤ ሜ እላላ!  
5 እልማን ሌዊ ወር ሉቦተ ተአን ዮ ኦቦሎትንሳኒ ሰኚ አብረሃም ተአንዩ ነሞተራ ጄቹንስ ኦቦሎቱመሳኒራ ኩዸን ኬሳ ቶኮ አከ ፉዸተን ሴር ንአጀጀ።  
6 ነምች ሰኚሳኒራ ህንተእን ኩን ገሩ አብረሃም እሰ ዋዳን ገለሜፍ ሰነራ ኩዸን ኬሳ ቶኮ ፉዸቴ እሰ ኤብሴ።  
7 እን ጥናን አከ እሰ ጉዳዻን ኤብፈሙ ሸኪ ህንቀቡ።  
8 ከራ ቶኮን ኩዸን ኬሳ ቶኮ ነሞተ ዱአ ህንኦሌን ወልት ቀበመ፤ ከራ ካኒንሞ እሰ ጅራታ ተኡንሳ ዹጋ በአሜፍ ሰናን ወልት ቀበመ።  
9 ሌዊን እን ኩዸን ኬሳ ቶኮ ወልት ቀቡ መታንሳዩ ኩዸን ኬሳ ሀርከ ቶኮ ከራ አብረሃሚቲን ባሴረ ጄቹን ንደንደአመ፤  
10 መልከሴዴቅ ዮሙ አብረሃምን ስመቴት ሌዊን ሙዺ አባ ኦፊሳ ኬሰ ቱሬቲ።   

ዬሱስ አከ መልከሴዴቂት 
 

11 ኡቱ ስርን ሉቡማ ሌዊ ከን ህርእነ ህንቀብኔ ተኤ፣ ስላ ሉብን ብራ ከን አከ ስርነ ሉቡማ ኣሮንት ኡቱ ህንተእን ሉብን አከ ስርነ ሉቡማ መልከሴዴቅት ፍለተሜ ዹፉንሳ ማሊፍ በርባችሴሬ? ሴር ስርነ ሉቡማ ሌዊ ከነረት ሁንዴፈሜ ሰባፍ ኬነሜቲ።  
12 ዮሙ ሉቡማን ጌደረሙ ሴርችስ አከሱመ ጌደረማቲ።  
13 እን ወን ኩን ዋኤሳ ዱበተሜ ሱን ጎስትሳ ከን ብራት፤ ጎሰ ከነ ኬሳስ ነምን ቶኮዩ ተኩማ እዶ ኣርሳ ህንተጃጅሌ።  
14 ጎፍታንኬኘ አከ ሰኚ ይሁዳራ ዸለቴ ቤከማዻቲ፤ ሙሴንስ ጎሰ ሰነ እላልችሴ ዋኤ ሉቡማ ሆማ ህንዱበትኔ።  
15 ዮሙ ሉብን አከ መልከሴዴቅ ከን ብራ ከኡት፣ ወን ኑ ዱበትኔ ሱን እቱመ ጫሌ እፈ ተአ፤  
16 እንስ ኡቱ አጀጀ ፎኒቲን ህንተእን ሁምነ ጅሬኘ ህንበድኔቲን ሉበ ተኤ።  
17 ዋኤሳስ፣  

“አኩመ ስርነ መልከሴዴቅት፣  

አት ሉበ በረ በራት”*  

ጄዸሜ ዹጋ በአሜራፊቲ።   


18 አጀጅን ዱራ ሱን ዋን ደዸባፊ ከን ህንፈየድኔ ቱሬፍ ዲገሜረ።  
19 ሰበቢ ሴር ዋኑመ ቶኮሌ ከን ሙዳ ህንቀብኔ ህንጎዽኒፍ አብዲን ጫሉ ከን ኑ እቲን ገረ ዋቃት ዽኣትኑ ቶኮ ዹፌረ።   


20 ኩንስ ከካ መሌ ህንታኔ! ወር ካንሞ ከካ ቶኮ መሌ ሉቦተ ተአን፤  
21 እን ገሩ ዬሮ ዋቅን፣  

“ጎፍታን፣ ‘አት ሉበ በረ በራት’  

ጄዼ ከከቴረ፤  

እን ያደሳ ህንጌደሩ”†  

እሳን ጄዼት ከካዻን ሉበ ተኤ።  
22 ዬሱስ ሰበቢ ከካ ከናቲፍ ከኩ ጫሉፍ ወቢ ተኤረ።   


23 ሉቦትን ዱሪ ሰበቢ ዱት አከ እሳን ተጃጅለ እት ህንፉፍኔፍ እሳን ዾዌፍ ባይኤ ቱረን፤  
24 ዬሱስ ገሩ ዋን በረ በራን ጅራቱፍ ሉቡማ ህንጌደረምኔ ቀበ።  
25 ከናፍ እን ዬሮ ሁንዱማ ዋን እሳኒፍ ከዸቹፍ ጅራቱፍ ወረ ከራሳቲን ገረ ዋቃ ዹፈን ጉቱማን ጉቱት ፈይሱ ንደንደአ።   


26 ኤጋ ሉበ ኦል ኣና ቁልቁሉ፣ ከን ሙዳ ህንቀብኔ፣ ከን ጡሪ ህንቀብኔ፣ ከን ጩበሞተራ አደ ተኤ፣ ሰሚ ኦልትስ ከን ከበጀሜ አከሲ ቀባቹን ኑ በርባችሰ።  
27 እን አከ ሉቦተ ኦል ኣንቶተ ካኒት ጉዩመ ጉያን ዱራን ዱርሴ ጩቡ ኦፊሳቲፍ፣ ኤርገሲሞ ጩቡ ነሞታቲፍ ኣርሳ ዽኤሱን እሰ ህንበርባችሱ። እን ዮሙ ኦፍ ኬኔ ሰነት አል ቶኮ ዬሮ ሁንዳፍ ጩቡ ነሞታቲፍ ኣርሳ ዽኤሴራቲ።  
28 ሴርች ነሞተ ደዸቦ፣ ሉቦተ ኦል ኣንቶተ ጎዼ ሙዳቲ፤ ዱቢን ከካ ከን ሴረ ቦዴ ዹፌ ገሩ፣ እልመ ዋቃ እሰ በረ በራን ሙዳ ህንቀብኔ ሰነ ሙደ።    

ሉበ ኦል ኣና ከኩ ሃራ 
 

1 ዋን ኑ ዱበትኑ ኬሳ እጆን ከነ፦ ኑ ሉበ ኦል ኣና ሰሚረ ከራ ምርገ ቴሶ ሱራ ሰናቲን ታኤ አከሲ ቀብነ።  
2 እንስ እዶ ቁልቁሉማፊ ዱንካነ እሰ ዹጋ ከን ኡቱ ነማን ህንተእን ጎፍታዻን ዻበሜ ኬሰ ተጃጅለ።   


3 ሉብን ኦል ኣናን ከምዩ ኬናፊ ኣርሳ ዽኤሱፍ ሙደመ፤ ከናፉ ሉብን ኩን ዋን ዽኤሱ ቶኮ ቀባቹ ቀበ።  
4 ዋን ሉቦትን አከ ሴራት ኬና ዽኤሰን ዱራኑ ጅረኒፍ፣ እን ኡቱ ለፈረ ጅራቴ ስላ ሉበ ህንተኡ ቱሬ።  
5 እሳንስ እዶ ቁልቁሉማ ከን ፈኬኛፊ ጋድዱ ወንቶተ ሰሚ ተጃጅሉ። ዋቅንስ ዮሙ ሙሴን ዱንካነ ቁልቁሉ ዻቡፍ ከኤት፣ “ዋን ሁንደ አኩመ ፈኬኘ ቱሉረት ስት አርግሲፈሜ ሰናት ሆጄቹኬ ምርከኔፈዹ!”* ጄዼ እሰ አኬከቺሱንሳ ከኑማፍ።  
6 ገሩ አኩመ ከኩን እን ዬሱስ ግዱ ገሌሰ ተኤፍ ሱን ከኩ ሞፋ አከ መሌ ጫሉ ሰነ ተጃጅል እን ፉዸቴስ ተጃጅለሳኒረ ጉዳዸ፤ ከኩን ሃራን ዋዳ ጫሉረት ሁንዴፈሜቲ።   


7 ኡቱ ከኩን ጀልቀባ ሱን ሙዳ ቀባቹ ባቴ ስላ ከኩን ለመፋን ህንበርባችሱ ቱሬ።  
8 ዋቅን ገሩ ሰበ ሰነረት በሌሳ አርጌ አከነ ጄዸ፤  

“ዬሮን አን እት  

መነ እስራኤል ወጅን፣  

መነ ይሁዳ ወጅንስ፣  

ከኩ ሃራ ገሉ ንዹፈ ጄዸ ጎፍታን።   


9 ከኩን ኩንስ ከኩ አን፣  

ዬሮ ብየ ግብጢቲ እሳን ባሱፍ ጄዼ  

ሀርከሳኒ ቀቤ ሰነ  

አቦቲሳኒ ወጅን ገሌ ሰናን ቶኮ ምት፤  

እሳን ከኩኮት ጀባተኒ ዋን ህንዻበትኒፍ፣  

አን እሳንራ ገረገሌረ፣  

ጄዸ ጎፍታን።   


10 ከኩን አን ዬሮ ሰነ ቦዴ  

መነ እስራኤል ወጅን ገሉ ከናዸ፣ ጄዸ ጎፍታን።  

አን ሴረኮ ቀልቢሳኒ ኬሰ ነንካአ፤  

ገራሳኒ ኬሰትስ ነንበሬሰ።  

አን ዋቀሳኒ ነንተአ፤  

እሳንስ ሰበኮ ንተኡ።   


11 ሰበቢ ሁንድሳኒ፣  

ጥና ሀመ ጉዳት ነ ቤከኒፍ፣  

ስአች ነምን ከምዩ፣ ‘ጎፍታ ቤክ’ ጄዼ፣  

ኦላሳ ዮካን ኦቦሌሰሳ ህንበርሲሱ።   


12 አን ደበሳኒ ነንዺሳፍ፤  

ጩቡሳኒስ ስአች ህንያደዹ።”†   


13 እንስ ከኩ ከናን “ሃራ” ጄዼ ከኩ ጀልቀባ ሰነ ሞፌሴረ፤ ወን ሞፈኤፊ ወን ዱሎሜ ደፌ በደ።    

 9

እዶ ቁልቁሉ እሰ ለፋ ኬሰት ዋቄፈቹ 
 

1 ከኩን ጀልቀባ ሱንዩ ስርነ ዋቄፈትናቲፊ እዶ ቁልቁሉ እሰ ለፈራ ቀበ ቱሬ።  
2 ዱንካን ቁልቁሉን ዻበሜ ቱሬ። ኩታን ዱንካነ ሰና ከን ጀልቀባ፣ “እዶ ቁልቁሉ” ጄዸመ ቱሬ፤ ኩታ ከነ ኬሰስ ባቱ እብሳቲፊ ምንጃለ አከሱመስ ቡዴነ ቁልቁሌፈሜቱ ቱሬ።  
3 ጎልጋ ለመፋ ዱባንሞ ኩታ፣ “እዶ ሁንዱማ ጫላ ቁልቁሉ” ጄዸሙ ቶኮቱ ቱሬ።  
4 አችስ እዶ ኣርሳ እጣና ከን ወርቄራ ሆጄተሜፊ ታቦተ ከኩ ከን ከራ ሁንዳን ወርቄ ድበሜቱ ቱሬ። ታቦተ ሰነ ኬሰስ ኦኮቴ ወርቄ ከን መና ባቱ፣ ኡሌ ኣሮን እን ለቴፊ ገበቴ ዸጋ ከን ከኩን ሱን እረት በሬፈሜቱ ካአሜ።  
5 ታቦትቸ ጉባዻንስ ኪሩቤሊን ኡልፍና ቴሶ አራራረ ጎልቦበኒ ቱረን። አመ ገሩ ዋኤ ከና ገድ ፈጌኛን ዱበቹ ህንደንዴኙ።   


6 ሉቦትን ዮሙ ወን ሁንድኑ ሃለ ከናን ቆጴፈሜት ተጃጅለ ኬኑፍ ጄዸኒ ዬሮ ሁንደ ዱንካነ ቁልቁሉ እሰ ጀልቀባ ሴኑ ቱረን።  
7 ዱንካነ እሰ ለመፋ ገሩ ሉበ ኦል ኣና ቆፈቱ ወጋት ዬሮ ቶኮ ቆፈ ሴነ፤ እንስ ዺገ ጩቡ ኦፊሳቲፍ ዽኤሱፊ ዺገ ጩቡ ነሞትን ኡቱ ህንቤክን ሆጄተኒፍ ዽኤሱ ቀበቱ መሌ ህንሴኑ ቱሬ።  
8 ሀፉር ቁልቁሉንስ ሀመ ዱንካን ጀልቀባ ሱን ዻበቴ ጅሩት አከ ከራን ገረ እዶ እዶ ሁንደ ጫላ ቁልቁሉ ተኤት ጌሱ ሱን አመሌ ህንሙልእፈምን ሃለ ከናን አርግሲሳ ቱሬ።  
9 ኩንስ ፈኬኘ በረ አማት፤ እንስ አከ ኬናፊ ኣርሳን ዽኤፈሙ ሱን ቀልቢ ዋቄፈታ ቶኮ ቁልቁሌሱ ህንደንዴኜ ሙልእሰ።  
10 እንስ ዋኤ ኛታቲፊ ዹጋቲ፣ ዋኤ ስርነ ዽቀትና ገራ ገራ ጄቹንስ ስርነ ፎኒ እሰ ሀመ ሴርች ሃሮምፈሙት ፋይዳ ኬና ቱሬ ቆፈ።   

ዺገ ክርስቶስ 
 

11 ክርስቶስ ገሩ ዮሙ ዋን ጋሪ ዹፉፍ ጅሩፍ ሉበ ኦል ኣና ተኤ ዹፌት፣ ዱንካንቸ ጉዳ ሙዳ ህንቀብኔ፣ ከን ሀርከ ነማቲን ህንሆጄተምን ጄቹንስ ከን ኡመመ ከነራ ህንዹፍን ሰነ ኬሰ ደርቤ።  
12 ዺገ ሬኦታቲፊ ዺገ ጀቦታቲን ህንሴኔ፤ ገሩ ፉሪ በረ በራ ኑ ፍዱዻን ዺጉመ ኦፊቲን ዬሮ ቶኮ በረ በራን ገረ እዶ እዶ ሁንደ ጫላ ቁልቁሉ ተኤ ሰናት ሴኔ።  
13 ኤርገ ዺግን ሬኦታ፣ ዺግን ኮሮሚቲፊ ዳራን ጎሮምሳ ከን ወረ ጡራአንት ፈጫፈሙ አከ እሳን ፎኒን ቁልቁላአን ጎዼ፣  
14 ዮስ ዺግን ክርስቶስ እሰ ከራ ሀፉረ በረ በራቲን ኣርሳ ህርእነ ህንቀብኔ ተኤ ዋቃፍ ኦፍ ዽኤሴ ሰና አከ ኑ ዋቀ ጅራታ ተጃጅሉፍ ሀመም ጫላ ሆጂ ገረ ዱኣት ነመ ጌሱራ ቀልቢኬኘ ሃቁልቁሌሱሬ!   


15 ሰበቢ ከናፍ አከ ወር ዋመመን ዻለ በረ በራ እሰ አብዲ ኬነሜ ሰነ አርገተኒፍ ክርስቶስ አራርሳ ግዱ ገሌሰ ከኩ ሃራት፤ እን ጩቡ እሳን ዬሮ ከኩ ጀልቀባ ጀለ ቱረንት ሆጄተንራ እሳን ብልሶምሱፍ ጄዼ ፉሪ ተኤ ዱኤራቲ።   


16 እዶ ዻምስ ዻላ ጅሩት ዱአ ነምቸ ዻመቴ ሰና ምርከኔሱን በርባችሳዸ፤  
17 ዻምስ ዻላ ዮሙ ነምን ዻመቴ ሱን ዱኡ ቆፈ ሆጂረ ኦለ መሌ ኡቱ እን ሉቡን ጅሩ ህንሆጄቱቲ።  
18 ሰበቢን ከኩን ጀልቀባዩ ዺገ መሌ ሆጂረ ህንኦልኒፍስ ከኑመ።  
19 ሙሴን ኤርገ አጀጀ ሴረ ሰና ቶኮ ቶኮን ሰበ ሰነ ሁንደት ህሜ ቦዴት፣ ዺገ ጀቦታቲፊ ዺገ ሬኦታ ብሻን ወጅን፣ ርፌንሰ ሆላ ብልዲማፊ ሂሶጲ ፉዼ ክታበ መረማፊ ሰበ ሁንደት ፈጫሴ።  
20 እንስ፣ “ኩን ዺገ ከኩ ከን ዋቅን እስኒፍ አጀጄዸ”* ጄዼ።  
21 ሃሉመ ወል ፈካቱንስ ዱንካንቸቲፊ ምአ ዱንካንቸ ኬሰት ስርነ ዋቄፈትናቲፍ እት ፈየደመን ሁንዱመት ዺገ ሰነ ፈጫሴ።  
22 ዹጉማን አከ ሴራት ወንቶተ ሙራሰ መሌ ወን ሁንድኑ ዺጋን ቁልቁሌፈመ፤ ዺግን ዸንገላፈሙ መሌስ ዺፈምን ጩቡ ህንጅሩ።   


23 ከናፉ ፈኬኘወን ዋን ሰሚራ ኣርሳወን ከኔኒን ቁልቁሌፈሙን በርባችሳ ቱሬ፤ ወን ሰሚራ መታንሳ ገሩ ኣርሳወን ዋን ከኔን ጫለኒን ቁልቁሌፈሙ እሳን በርባችሰ።  
24 ክርስቶስ አመ እዶኬኘ ቡኤ ፉለ ዋቃ ዱረት አርገሙፍ ሰሚ ሴኔ መሌ እዶ ቁልቁሉ ከን ሀርከ ነማቲን እጃረሜ እሰ ፈኬኘ እዶ ቁልቁሉ ከን ዹጋ ተኤ ህንሴኔ።  
25 ዮካን እን አኩመ ሉበ ኦል ኣና ወጉመ ወጋን ዺገ ከንሳ ህንተእን ቀበቴ እዶ እዶ ሁንደ ጫላ ቁልቁሉ ተኤ ሴኑ ሰናት ዬሮ ባይኤ ኦፍ ዽኤሱፍ ሰሚ ህንሴኔ።  
26 ኡቱ አከስ ተኤ ስላ ክርስቶስ ኡመመ አዱኛቲ ጀልቀቤ ዬሮ ባይኤ ዽጰቹ ቀበ ቱሬ። አመ ገሩ እን ኦፊሳ ኣርሳ ጎዼ ጩቡ በሌሱፍ ዹመ በራት ዬሮ ቶኮ በረ በራን ሙልአቴረ።  
27 አኩመ ዬሮ ቶኮ ዱኡን ኤርገሲሞ ሙርቲት ዽኣቹን ነመት ሙርቴፈሜ ሰነ  
28 አከሱመሞ ክርስቶስ ጩቡ ነሞተ ባይኤ ባቹፍ ጄዼ ዬሮ ቶኮ ኣርሳ ተኤረ፤ ዬሮ ለመፋሞ ጩቡ ባቹፍ ኡቱ ህንተእን ወረ እሰ ኤገቻ ጅረኒፍ ፈይነ ፍዱፍ ንሙልአተ።    

ክርስቶስ ኣርሳ ተኡሳ 
 

1 ሴር ጋድዱ ዋን ጋሪ ዹፉፍ ጅሩ ቆፈ መሌ ብፈ ዹጋ ምት። ከናፉ ሴርች ኣርሳ ኡቱ ወልራ ህንጭትን ወጉመ ወጋን ዽኤፈሙ ሰናን ጎንኩማ ነሞተ ዋቄፈቹፍ ዽኣተን ሰነ ወረ ሙዳ ህንቀብኔ ጎቹ ህንደንደኡ።  
2 ኡቱ እሳን ዋን ከነ ጎቹ ደንደአኒ ስላ ኣርሳን ዽኤፈሙንሳ ንሀፈ ቱሬ ምቲ? ዋቄፈቶትንስ ስአ ቶኮ ዬሮ ሁንዳፍ ንቁልቁሌፈሙ ቱረኒቲ፤ ኤርገሲ ሰበቢ ጩቡሳኒቲፍ የክ እሳንት ህንዸገአሙ ቱሬ።  
3 ኣርሳወን ኩኔን ገሩ ወጉመ ወጋን ጩቡ ነመ ያደቺሱ።  
4 ሰበቢንሳስ ዺግን ኮሮሚቲፊ ዺግን ሬኦታ ጎንኩማ ጩቡ ዸበምሲሱ ህንደንደኡቲ።   


5 ከናፉ ክርስቶስ ዮሙ ገረ አዱኛ ዹፌት አከነ ጄዼ፦  

“አት ኣርሳፊ ኬና ህንፌኔ፤  

ገሩ ዸግነ ናፍ ቆጴስቴ፤   


6 አት ኣርሳ ጉበሙፊ  

ኬና ሰበቢ ጩቡቲፍ ዽኤፈሙት  

ህንገመድኔ።   


7 ዬሮ ሰነ አን፣ ‘አን ኩኖት፤  

ዋኤንኮ ክታበ መረማ ኬሰት በሬፈሜረ፤  

ያ ዋቀኮ፣ አን ፌዺኬ ራወቹፍ ዹፌረ’ ነንጄዼ።”*   


8 እሳን አከ ሴራት ዽኤፈመንዩ እን ጀልቀበት፣ “አት ቀልመወኒፊ ኣርሳወን፣ ኣርሳወን ጉበመኒፊ ኣርሳወን ጩቡፍ ዽኤፈመን ህንፌኔ ዮካን እት ህንገመድኔ” ጄዼ።  
9 ኤርገሲስ እን፣ “አን ኩኖ ፌዺኬ ራወቹፍ ዹፌረ” ጄዼ። እንስ እሰ ለመፋ ዻቡፍ ጄዼ እሰ ጀልቀባ ዸበምሲሴ።  
10 ፌዺ ሰናንስ ኑ ኣርሳ ዸግነ ዬሱስ ክርስቶስ እሰ ስአ ቶኮ ዬሮ ሁንዳፍ ዽኤፈሜን ቁልቁሌፈምኔረ።   


11 ሉብን ሁንድኑ ጉዩመ ጉያን ዻበቴ ተጃጅለሳ ራወተ፤ ኣርሳ ጎንኩማ ጩቡ ዸበምሲሱ ህንደንዴኜ ሰነስ ዬሮ ሁንደ ዽኤሰ።  
12 ሉብን ኩን ገሩ ኤርገ ኣርሳ ቶክቸ በረ በራን ጩቡዻፍ ዽኤሴ ቦዴ ገረ ምርገ ዋቃ ታኤ።  
13 ዬሮ ሰና ጀልቀቤስ ሀመ ዲኖትንሳ ኤጄተ ሚለሳ ታስፈመንት ንኤገተ፤  
14 እን ኣርሳ ቶክቸ ሰናን ወረ ቁልቁሌፈሙት ጅረን ከኔን በረ በራን ሙዳ ህንቀብኔ ጎዼራቲ።   


15 ሀፉር ቁልቁሉንስ ዋኤ ከና ዹጋ ኑ በአ። እንስ ጀልቀበት አከነ ጄዸ፦   


16 “ከኩን አን ዬሮ ሰነ ቦዴ እሳን ወጅን ገሉ ከናዸ፣  

ጄዸ ጎፍታን።  

አን ሴረኮ ቀልቢሳኒ ኬሰ ነንካአ፤  

ገራሳኒ ኬሰትስ ነንበሬሰ።”†   


17 አመስ፣  

“አን ጩቡፊ የከሳኒ  

ስአች ህንያደዹ”‡  

ጄዸ።  
18 እዶ እሳን ኩኔን እት ዺፈመ አርገተንት ስአች ሰበቢ ጩቡቲፍ ኣርሳ ዽኤሱ ህንበርባችሱ።   

አመንቲዻን ጭመኒ ዻበቹ 
 

19 ከናፉ ያ ኦቦሎተ፣ ኑ ዺገ ዬሱሲን ገረ እዶ እዶ ሁንደ ጫላ ቁልቁሉ ተኤት ገሉፍ እጀ ጀብነ ዋን ቀብኑፍ  
20 ከራ ሃራፊ ጅራታ ጎልጋ ኬሳን ጄቹንስ ከራ ፎንሳቲን ኑ በነሜ ሰናን  
21 ዋን ሉበ ጉዳ መነ ዋቃረት ቀብኑፍ፣  
22 ኮታ አከ ቀልቢንኬኘ ያደ የከ ቀባቹራ ቁልቁሌፈሙፍ ገራኬኘት ኑ ፈጫፈሜ፣ ዸግነኬኘስ ብሻን ቁልቁሉን ዽቀትኔ ገራ ቁልቁሉ አመንቲ ምርከናኣ ጉቱ ቀቡን ዋቀት ዽኣትና።  
23 እን ዋዳ ገሌ ሱን ዋን አመነማ ተኤፍ ኮታ ኑ ኡቱ ህንራፈምን አብዲ ዹጋ ባኑ ሰነ ጀቤስኔ ቀበትና።  
24 ኮታ ጃለላፊ ሆጂ ጋሪፍ ወል ከካሱፍ እት ያድና።  
25 አከ ነሞትን ቶኮ ቶኮ ወልት ቀበሙ ዺሰን ሰነ ኮታ ኑ ወልት ቀበሙ ህንዺፍኑ፤ ቆደ ከና አከ ጉያን ሱን ዽኣቴ ዋን አርግተኒፍ እቱመ ጫልችፍኔ ወል ሃጀጀቤስኑ።   


26 ኑ ኤርገ ቤኩምሰ ዹጋ አርገትኔ ቦዴ ዮ ቤካ እቱመ ፉፍኔ ጩቡ ሆጄትኔ፣ ስአች ኣርሳን ጩቡፍ ዽኤፈሙ ህንጅራቱ፤  
27 ገሩ ሙርቲፊ እብደ ሀማ ዲኖተ ዋቃ በርበዴሱ ሶዳን ኤገቹ ቆፈቱ ጅራተ።  
28 ነምን ሴረ ሙሴ ቱፈቴ ከምዩ ዹገ ባቶተ ለማን ዮካን ሰዲን ገረ ላፍነ መሌ አጄፈመ።  
29 ነመ እልመ ዋቃረ ኤጄቴ፣ ነመ ዺገ ከኩ ከን እቲን ቁልቁሌፈሜ ሰነ አከ ዋን ቁልቁሉ ህንተእኒት ሄዴፊ ነመ ሀፉረ አያና አረብሴ ቶኮ አደቢ ሀመም ጫላ ጉዳቱ እሳፍ መለ ሴቱ?  
30 ኑ እሰ፣ “ሃሎ ባሱን ከንኮት፤ አን ገቲ ነንዴብሰ”§ ጄዼ ሰነ ቤክናቲ፤ አከሱመስ፣ “ጎፍታን ሰበሳት ንሙረ”* ጄዼ።  
31 ሀርከ ዋቀ ጅራታት ኩፉን ሶዳችሳዸ።   


32 በረ ዱራ ዬሮ ኤርገ እፍን እስኒ እፌ ቦዴ ወልኣንሶ ዽጵና ጉዳ ኦብስተኒ ኬሰ ዻበተን ሰነ ያደዻ።  
33 እስን ዬሮ ቶኮ ቶኮ ፉለ ነሞታ ዱረት አረብሶፊ አርአተማፍ ሳጥለምተኒ ቱርተን፤ ዬሮ ካንሞ ነሞተ ረክን አከሲ እረ ገኤ ወጅን ህርማቻ ቱርተን።  
34 እስን መታንኬሰን አከ ቀቤኘ ወዩ ከን ህንደበሬ ቀብደን ዋን ቤክተኒፍ ወረ ህዸመን ወጅን ዽጰተኒርቱ፤ ዮሙ ቀቤኝኬሰን ሳመሙስ ገመቹዻን ፉዸተኒርቱ።  
35 ከናፉ እጀ ጀብነኬሰን እሰ ገቲ ጉዳ ቀቡ ሰነ ህንገትና።   


36 ዮሙ ፌዺ ዋቃ ራወተንትስ አከ ዋን እን ዋዳ ገሌ ሰነ አርገተኒፍ ኦብሱ እስን በርባችሳቲ።   


37 “ዬሮ ጥኖ ኬሰት፣  

እን ዹፉፍ ጅሩ ንዹፈ፤  

ህንቱሩስ።”†   


38 አከሱመስ፣  

“ቀጄላንኮ ገሩ አመንቲዻን ጅራተ።  

ከን ዱበት ሀርክፈቱሞ  

አን እት ህንገመዱ።”‡   


39 ኑ ገሩ ወረ አመነኒ ሉቡ ኦፊ ኦልፈተን መሌ ወረ ገረ በዲሳት ሀርክፈተን ምት።    

ሆጂ አመንቲን ሆጄቱ 
 

1 አመንቲን ዋን አብደትኑ ቶኮ ዹጉማን ንተአ ጄኔ ፉዸቹዸ፤ ዋን እጃን ህንአርግኔ ቶኮሞ ቀበተማዸ ጄኔ ሄዱዸ።  
2 ጃርሶሊፍስ ከናን ዹጋ በአሜቲ።   


3 አዱኛወን አከ አጀጀ ዋቃቲን ኡመመን፣ ወን ሙልአቱስ አከ ዋን ሙልአቱራ ህንሆጄተምን ኑ አመንቲዻን ሁበትነ።   


4 አቤል አመንቲዻን ኣርሳ እሰ ቃይን ዽኤሴ ጫሉ ዋቃፍ ዽኤሴ። እን ዮሙ ዋቅን ዋኤ ኬናሳ ዹጋ በአሜፍት ነመ ቀጄላ ተኡንሳ አመንቲዻን ዹጋ በአሜፍ። አቤል ዱኡዩ ሀመ አማት አመንቲዻን ዱበቻ ጅረ።   


5 ሄኖክ አከ ዱአ ህንአርግኔፍ አመንቲዻን ፉዸተሜ፤ ዋን ዋቅን እሰ ፉዸቴፍ እን ህንአርገምኔ። * እን ኡቱ ህንፉዸተምን ዱረ አከ ነመ ዋቀ ገመቺሴት ዹጋ በአሜፊ ቱሬቲ።  
6 አመንቲዻን መሌ ዋቀ ገመቺሱን ህንደንደአሙ፤ ሰበቢንሳስ ነምን ገረሳ ዹፉ ከምዩ አከ እን ጅሩፊ አከ እን ወረ እሰ በርባደኒፍ ገቲ ኬኑ አመኑ ቀበ።   


7 ኖህ ዋኤ ዋን አመሌ እጃን ህንአርገምኒ ዋቅን እሰ አኬከቺፍናን ሶዳቴ ወረ መነሳ ጅራተን ኦልፈቹፍ ጄዼ አመንቲን ዶኒ ቶልቼ። አመንቲሳቲንስ አዱኛት ሙሬ፤ ዻልቱ ቀጄሉማ አመንቲን አርገሙስ ተኤ።   


8 አብረሃም ገረ እዶ ዻሉፍ ጅሩ አከ ዸቁ ዮሙ ዋመሜት፣ አመንቲዻን አጀጀሜ፤ ኤሰ አከ ዸቁዩ ኡቱ ህንቤክን ከኤ ዴሜ።  
9 እንስ አከ ኬሱማ ብየ ኦርማ ጅሩት ብየ እሳፍ ዋዳ ገለሜ ሰነ ኬሰ አመንቲዻን ቁበቴ፤ አኩመ ወረ እሰ ወጅን ዋዳዹመ ሰነ ዻለን፣ አኩመ ይስሃቂፊ ያቆብ ዱንካነ ኬሰ ጅራቴ።  
10 እን መጋላ ሁንዴ ቀብዱ ከን ዋቅን እጃሬፊ ቶልቼ ኤገቻ ቱሬቲ።  
11 ሳራን ዮ ኡሙሪ ደኡምሳ ደበርቴ፣ ዸብዱ ቱርቴሌ እሼን ዋን ዋቀ ዋዳ እሼፍ ገሌ ሰነ አመነማ ጎቴ ፉዸቴፍ፣ አመንቲዻን ሙጫ ደኡ ደንዴሴ።  
12 ከናፍ ነምቸ አከ ዋን ዱኤት እላለሙ ቶክቸ ከነራ ሰኚን አከ ኡርጂ ሰሚ ባይአቱፊ አከ ጭረቸ ቀርቀረ ገላና ከን ህንለካአምኔ ዸለቴ።   


13 ነሞትን ኩኔን ሁንድኑ ኡቱ ዋን ዋዳ ገለሜፍ ሰነ ህንአርገን አመንቲሳኒሞ ኡቱ ህንዺስን ዱአን። ዋዳ ሰነስ ፈጎት እላለኒ ስመተን። እሳንስ ለፈረት አከ ኬሱሞታፊ ጎዳንቶተ ቱረን ቤከኒሩ።  
14 ወር ዋን አከሲ ጄዸን ኩኔን አከ ብየ ኦፊሳኒ ኤገቻ ጅረን ሙልእሱ።  
15 እሳን ኡቱ ዋኤ ብየ ኬሳ በአን ሰና ያዳ ቱረኒ ስላ፣ ብየሳኒት ዴብኡፍ ጨራ ንአርገቱ ቱረን።  
16 ቆደ ከና እሳን ብየ ወዩ ቶኮ ጄቹንስ ብየ ሰሚራ ሰነ ሀዋ ቱረን። ከናፉ ዋቀዮ ዋቀሳኒ ጄዸሜ ዋመሙት ህንቃነኡ፤ እን መጋላ እሳኒፍ ቆጴሴራቲ።   


17 አብረሃም ዬሮ ዋቅን እሰ ቆሬት አመንቲዻን ይስሃቅን ኣርሳዻፍ ዽኤሴ። እሱመ ዋዳ አርገቴ ሰነቱ እልመሳ ቶክቸ ኣርሳ ጎዼ ዽኤሱፍ ቆጳኤ፤  
18 እንስ እሱመ ዋቅን፣ “ሰኚንኬ ይስሃቂን ሲፍ ዋመመ”† ጄዼን ሰነ።  
19 አብረሃም አከ ዋቅን ወረ ዱአን ኬሳ ነመ ካሱ ደንደኡሌ ሁበቴ ቱሬ፤ ኩንስ ከራ ቶኮን እን እልመሳ ይስሃቅን ወረ ዱአን ኬሳ ዴብሴ አርገቴ ጄቹዸ።   


20 ይስሃቅ አመንቲዻን ዋን ዹፉፍ ጅሩረት ያቆቢፊ ኤሳዉን ኤብሴ።   


21 ያቆብ ዬሮ ዱኤት አመንቲዻን እልማን ዮሴፍ ቶኮ ቶኮን ኤብሴ፤ መታ ኡሌሳት እርከቴስ ሰገዴ።   


22 ዮሴፍስ ዬሮ ዱኤት አመንቲዻን ዋኤ ግብጥ ኬሳ በኡ እጆሌ እስራኤል ዱበቴ፤ ዋኤ ለፌሳስ አጀጀ ኬኔ።   


23 ዬሮ ሙሴን ዸለቴት አባፊ ሃትሳ ሙጫ ሚዸጋ ተኡሳ አርገኒ ኡቱ ለብሲ ሞትቻ ህንሶዳትን አመንቲዻን ጅአ ሰዲ እሰ ዾክሰን።   


24 ሙሴን ዬሮ ጉደቴት እልመ እንተለ ፈረኦን ጄዸሜ ዋመሙ አመንቲዻን ድዴ።  
25 እን ገመቹ ጩቡቲን ዬሮ ገባባፍ ገመዱረ ሰበ ዋቃ ወጅን ዽጰቹ ፍለቴ።  
26 እን ዋን በዻሰሳ ኦፍ ዱረት እላሌፍ፣ ክርስቶሲፍ ጄዼ ሰልጰቹ አከ ቀቤኘ ግብጥ ጫላ ገቲ ጉዳ ቀቡት ፉዸቴ።  
27 እንስ ኡቱ ዼከምሰ ሞትቻ ህንሶዳትን አመንቲዻን ግብጥ ኬሳ በኤ፤ እሰ ህንሙልአትኔ ሰነ አከ ዋን አርጌት ኦብሴ ኤገቴ።  
28 አከ ኤርገማን ሀንገፈ አጄሱ ሱን ሀንገፎተ ሰበ እስራኤል ህንቱቅኔፍስ አመንቲዻን አከ ፋሲካን አያኔፈሙ፣ ዺግንስ አከ ፈጫፈሙ ጎዼ።   


29 ሰብን እስራኤል አኩመ ነመ ለፈ ጎጋረ ዴሙት አመንቲን ገላነ ዲማ ጬኤ፤ ወር ግብጥ ገሩ ዮሙ አኩመ ሰነት ጬኡ ያለንት ንልቅምፈመን።   


30 ደላን ዬርኮ ኤርገ ጉያ ቶርበ መርፈሜ ቦዴ አመንቲዻን ጅጌ።   


31 ሰጋገልቱን ረሃብ ጄዸምቱ በሳስቶተ ስመቹ እሼቲን አመንቲዻን ሀፍቴ መሌ ወረ ህንአመንን ወጅን ህንአጄፈምኔ።   


32 አን ኤጋ ከነ ጫላ ማልን ጄዸሬ? ዋኤ ጌዴዎን፣ ዋኤ ባርቅ፣ ዋኤ ሳምሶን፣ ዋኤ ይፍታ፣ ዋኤ ዳዊት፣ ዋኤ ሳሙኤሊፊ ዋኤ ራጆታ ኦዴሱፍ አን ዬሮ ህንቀቡ፤  
33 እሳን አመንቲዻን ሞቱሞተ ሞአተን፤ ሙርቲ ቀጄላ ኬነን፤ ዋን ዋዳ ገለሜ አርገተን፤ አፋን ሌንጮታ ጩፈን፤  
34 አመንቲዻን እብደ ጀባ ዻምሰን፤ ቀረ ጎራዴ ጀላ በአን፤ ደዸቢንሳኒ ጀብነት ጌደረሜ፤ ወራነ ኬሰት ሁምነ አርገተኒ ሎልቶተ ዲና አርአን።  
35 ዱበርቶትንስ ነሞትንሳኒ ከኔን ዱአን ካፈመኒፊ ዴብሰኒ ፉዸተን። ወር ካንስ ዱኣ ከኡ ወዩ አርገቹፍ ጄዸኒ ገድ ዺፈሙ ድደኒ ዽጰተን።  
36 ወረ ካንት ንቆሰሜ፤ ንገረፈመንስ፤ አከሱመስ ፎንጫን ህዸመኒ መነ ህዻት ደርበተመን።  
37 ዸጋዻንስ ንቱመመን፤ እዶ ለመት በቀቅፈመን፤ ጎራዴዻን አጄፈመን። ዴጉዻን፣ አርአተሙፊ ዽጰቹዻን ጎጋ ሆሎታቲፊ ሬኦታ ኡፈተኒ ጆረን፤  
38 አዱኛን እሳኒፍ ህንመሌቲ። እሳንስ ገሞጂፊ ጋረረ፣ ሆልቃፊ ቦለ ኬሰ ጆራ ቱረን።   


39 ወር ኩኔን ሁንድኑ ዮ ሰበቢ አመንቲሳኒቲፍ ጀጀመንዩ እሳን ኬሳ ነምን ቶኮዩ ዋን ዋዳ ገለሜ ሰነ ህንአርገትኔ።  
40 ዋቅን አከ እሳን ኑ ቆፈ ወጅን ወረ ሙዳ ህንቀብኔ ተአኒፍ ዱራን ዱርሴ ዋን ኑፍ ወዩ አርጌረ።    

1 ከናፉ ኑ ዋን ዹገ ባቶተ አከ ዱሜሰ ጉዳ አከናቲን መርፈምኔፍ ኮታ በኣ ሁንደ፣ ጩቡ ጠጤ ኑ ቀበቴስ ኦፍራ ባፍኔ ገትና፤ ዶርጎሚ ፉለኬኘ ዱረ ጅሩስ ኦብሳን ጀባትኔ ፊግና፤  
2 ኮታ ዬሱስ እሰ ጀልቀባፊ ፊጣን ባሳ አመንቲኬኛ ተኤ ሰነረ እጀኬኘ ካአትና። እንስ ገመቹ ፉለሳ ዱረ ጅሩፍ ጄዼ ቃኒ ፈኖ ቱፈቹን ፈኖ ኦብሴ ምርገ ቴሶ ዋቃ ታኤ።  
3 እስን አከ ደዸብደኒ አብዲ ህንኩተትኔፍ እሰ ሞርሚ ጩበሞተ እሰረ ገኤ አከሲ ኦብሴ ሰነ ያደት ቀበዻ።   

ዋቅን እልማንሳ ንአደበ 
 

4 እስን አመዩ ወልኣንሶ ጩቡ ወጅን ጎተን ኬሰት ሀመ ዺገ ዸንገላሱት ጀባተኒ ህንሞርምኔ።  
5 ዱቢ ጀጀብና ከን አኩመ እልማኒት እስንት ዱበቱ ሰነ እራንፈተኒርቱ፤ እንስ አከነ ጄዸ፦  

“ያ እልመኮ፣ አደቢ ጎፍታ ህንቱፈትን፤  

ዮሙ እን ስ እፈቱስ አብዲ ህንኩተትን፤   


6 ጎፍታን ወረ ጃለቱ ንአደባቲ፤  

እን ነመ አከ እልማት እላሉ ከምዩ ንአደበ።”*   


7 ረክነ አኩመ አደቢት ኦብሳ፤ ዋቅን አከ እልማንሳት እስን አደባቲ። እልም አባንሳ ህንአደብኔ እልመ አከሚት?  
8 እስን ዮ አደቢ እጆሌን ሁንድኑ እቲን አደበመን ኬሰት ህንህርማትኔ እስን ድቃሎተ መሌ እጆሌ ዹጋ ምት።  
9 ከነ መሌስ ኑ ሁንድኑ አቦቲ ፎኒ ከኔን ኑ አደበን ቀብነ ቱሬ፤ እሳን ከበጅነስ ቱሬ። ዮስ አባ ሀፉሮታቲፍሞ ሀመም ጫላ አጀጀምኔ ጅራቹ ቀብነሬ!  
10 አቦቲንኬኘ አኩመ እሳንት ጋሪ ፈካቴት ዬሮ ገባባፍ ኑ አደባ ቱረን፤ ዋቅን ገሩ አከ ኑ ቁልቁሉማሳ ኬሰት ህርማትኑፍ ፋይዳኬኛፍ ጄዼ ኑ አደበ።  
11 አደቢን ሁንድኑ ዬሮ ሰነ ዋን ነመ ገድሲሱ መሌ ዋን ነመ ገመቺሱ ህንፈካቱ። ኤርገሲ ገሩ ወረ አደቢ ሰናን ሌንጅፈመኒፍ እጀ ቀጄሉማፊ ነጋ ኬነ።   


12 ከናፉ እሬ ላፌፊ ጅልበ ደዸቤ ጀቤሳ።  
13 ናፍት አከ ፈዩፍ መሌ አከ ከራራ ህንጀልአትኔፍ፣ “ሚለኬሰኒፍ ዳንዲ ቀጄላ ባፈዻ።”†   

አኬከቺሰ 
 

14 ነመ ሁንደ ወጅን ነጋዻን ጅራቹፊ ቁልቁሉ ተኡፍ ተታፈዻ፤ ቁልቁሉማን መሌ ነምን ከምዩ ጎፍታ አርጉ ህንደንደኡቲ።  
15 ነመ ከምትዩ አያን ዋቃ አከ ህንህርአትኔ ኦፍ ኤገዻ፤ ህድ ሀዻኣን ብቅሌ ረክነ አከ ህንኡምኔፊ ነሞተ ባይኤስ ህንጡሬስኔፍ ኦፍ ኤገዻ።  
16 ነምን ከምዩ አከ ኤሳዉ እሰ ምርገ ሀንገፉማሳ ኛተ ቶክቲት ጉርጉረቴ ሰና ሰጋገልቱ ዮካን ነመ ዋቀት ህንቡሌ ህንታኔፍ ኦፍ ኤገዻ።  
17 እን ኤርገሲ ዬሮ ኤበ ሰነ ዻሉ በርባዴት አከ ድደሜ እስን ንቤክቱ። እን ዮ ኤበ ሰነ እምማኒን በርባዴሌ ጌደረመ ቶኮሌ ፍዱ ህንደንዴኜ።   


18 እስን ገረ ቱሉ ቱቀሙ ደንደኡፊ እብድ እራ ቦበኡ፣ ገረ ዱከና፣ ገረ ድምምሳፊ ቡቤ ህንጌኜ፤  
19 ገረ ሰገሌ መለከታቲፊ ገረ ሰገሌ ዱቢ ዱበቱ ህንጌኜ፤ ወር እሰ ዸገአንስ አከ ዱቢን ብራ ደበለሜ እሳንት ህንዱበተምኔ ከዸተን።  
20 እሳን ዋን፣ “ብኔንስዩ ዮ ቱሉ ሰነ ቱቄ ዸጋዻን ቱመሜ ሃአጄፈሙ”‡ ጄዸሜ አጀጀሜ ሰነ ኦብሱ ህንደንዴኜቲ።  
21 ወንት አችት ሙልአቴስ ዋን ሶዳችሳ ተኤፍ ሙሴን፣ “አን ሶዳዻን ሆለቻን ጅረ”§ ጄዼ።   


22 እስን ገሩ ገረ ቱሉ ጥዮን፣ ገረ መጋላ ዋቀ ጅራታ ጄቹንስ ዬሩሳሌም እሼ ሰሚ ኬሳ ዹፍተኒርቱ። ገረ ኤርገሞተ ኩማተመ ገመቹን ወልት ቀበመኒ ዹፍተኒርቱ፤  
23 ገረ ወልዳ ክርስታና ሀንገፎተ መቃንሳኒ ሰሚ ኬሰት በሬፈሜ ዹፍተኒርቱ። ገረ ዋቀ አባ ሙርቲ ዋን ሁንዳ፣ ገረ ሀፉሮተ ነሞተ ቀጄልቶተ ወረ ሙዳ ህንቀብኔ ታስፈመኒ፣  
24 ገረ ዬሱስ አራርሳ ግዱ ገሌሰ ከኩ ሃራ፣ ገረ ዺገ ፈጫፈሜ ከን ዱቢ ዺግን አቤል ዱበቱ ሰነ ጫላ ዱበቱ ዹፍተኒርቱ።   


25 እስንስ አከ እሰ ዱበቻ ጅሩ ሰነ ህንድድኔፍ ኦፍ ኤገዻ። ኤርገ እሳን ዬሮ እሰ ለፈረት እሳን አኬከቺሴ ሰነ ድደንት ጀላ ህንበእን፣ ኑሞ ዮ እሰ ሰሚራ ኑ አኬከቺሱ ሰነራ ገረገሌ አከምት ጀላ በኡ ደንዴኘሬ?  
26 ዬሮ ሰነት ሰገሌንሳ ለፈ ሶቾሴ፤ አመ ገሩ እን፣ “አን አመስ ዬሮ ቶኮ ለፈ ቆፈ ኡቱ ህንተእን ሰሚወንስ ነንሶቾሰ”* ጄዼ ዋዳ ገሌረ።  
27 ዱቢን፣ “አመስ ዬሮ ቶኮ” ጄዹ ኩን አከ ወን ህንሶቾፈምኔ ሀፌ ጅራቱፍ፣ ወን ሶቾፈሙ ጄቹንስ ወን ኡመሜ በዱሳ አርግሲሰ።   


28 ከናፉ ኑ ዋን ሞቱማ ህንሶቾኔ አርገትኑፍ ኮታ ሃገለቴፈትኑ! ከበጃፊ ሶዳዻንስ ከራ ፉዸተማ ተኤን ዋቀ ሃዋቄፈትኑ፤  
29 ዋቅንኬኘ እብደ ጉቤ በሌሱዻቲ። †    

ጎርሰ ጡሙራ 
 

1 አከ ኦቦሎታት ወል ጃለቹ እት ፉፋ።  
2 ኬሱሞተ ስመቹ ህንእራንፈትና፤ ነሞትን ቶኮ ቶኮ አከሲን ኡቱ ህንቤክን ኤርገሞተ ዋቃ ስመተኒሩቲ።  
3 ወረ መነ ህዻ ጅረን አከ ዋን እሳን ወጅን ህዸምተኒት፣ ወረ ዽጵነ ኬሰ ጅረንስ አከ ዋን ኦፊ ዽጰተኒት ያደዻ።   


4 ፉዻፊ ሄሩምን ነመ ሁንደ ብረት ሃከበጀሙ፤ ስሬን ፉዻፊ ሄሩማስ ቁልቁሉ ሃተኡ፤ ዋቅን ኤጅቶታፊ ሰጋገልቶተት ንሙራቲ።  
5 ጅሬኘኬሰን ጃለለ ማለቃራ ጀቤሳ ኤገዻ፤ ወን ቀብደን እስን ሃገኡ፤ ዋቅን፣  

“አን ጎንኩማ ስ ህንዺሱ፤  

ጎንኩማስ ስ ህንገቱ”*  

ጄዼራቲ።  
6 ከናፍ ኑ እጀ ጀብናን፣  

“ጎፍታን ገርጋራኮት፤ አን ህንሶዳዹ።  

ነምን ማል ነ ጎቹ ደንደአ?”† ጄነ።   


7 ሆገንቶተኬሰን ወረ ዱቢ ዋቃ እስንት ህመኒ ቱረን ሰነ ያደዻ። ዋን ጅሬኘሳኒራ አርገሜስ እላላ፤ አመንቲሳኒ ዱካ ቡኣ።  
8 ዬሱስ ክርስቶስ ከሌሰ፣ ሀርአ፣ በረ በራንስ ሰኑመ።   


9 በርሲሰ ጎሰ ሁንዱማ ከን ኬሱማ ተኤን ህንፉዸተምና። ገራንኬኘስ ስርነ ዋኤ ኛታቲን ኡቱ ህንተእን አያናን ጀብነ አርገቹ ቀበ፤ ስርን ዋኤ ኛታ ወረ እሰ ከበጀንዩ ህንፈየዱ።  
10 ኑ እዶ ኣርሳ ከን ወር ዱንካነ ቁልቁሉ ኬሰ ተጃጅለንራ ኛቹፍ ምርገ ህንቀብኔ ቶኮ ቀብነ።   


11 ሉብን ኦል ኣናን ዺገ ሆሪ ቀበቴ ሰበቢ ጩቡቲፍ ኣርሳ ዽኤሱፍ ጄዼ እዶ እዶ ሁንደ ጫላ ቁልቁሉ ተኤ ሰነ ሴነ፤ ፎን ሆሪ ሰናስ ቁበተ ኬሳ ገድ ባፈሜ ጉበመ።  
12 ከናፉ ዬሱስስ ዺገ ኦፊቲን ሰበ ቁልቁሌሱፍ ጄዼ ከረ መጋለቲቲን አለት ዽጰቴ።  
13 ኤጋ ኮታ ኑስ ሰልጵነ እን ባቴ ሰነ ባትኔ እዶ ቁበታቲን አለ ገረሳ ሃዸቅኑ።  
14 ኑ መጋላ ዹፉፍ ጅርቱ ኤገትነ መሌ መጋላ በረ በራ አሲ ህንቀብኑቲ።   


15 ከናፉ ኮታ ኡቱ ገርገር ህንኩትን ከራ ዬሱሲቲን ኣርሳ ገለታ ዋቃፍ ሃዽኤስኑ፤ ኣርሳን ኩንስ ዱቢ መቃሳ ቤክስሱፍ አፋንኬኘ ኬሳ በኡዸ።  
16 ዋን ጋሪ ጎቹፊ ዋን ቀብደንስ ነማን ገኡ ህንዺስና፤ ዋቅን ኣርሳ አከሲት ገመዳቲ።   


17 ሆገንቶተኬሰኒፍ አጀጀማ፤ እሳኒፍስ ቡላ። እሳን ዋን እት ጋፈተምቶተ ሉቡኬሰኒ ተአኒፍ እስን ኤጉ፤ ከነስ ኡቱ ገዳን ህንተእን አከ እሳን ገመቹን ሆጄተኒፍ እሳኒፍ አጀጀማ፤ ዮ እሳን ገዳን ሆጄተን እስን ህንፈየዱቲ።   

አከ ከዸትና ጎዸኒፍ ጋፈቹ 
 

18 እስን ዋቀ ኑ ከዸዻ። ኑ አከ ከራ ሁንዱማን ቀልቢ ቁልቁሉ ቀብኑፊ አከ ጅሬኘ ከበጀማ ጅራቹ ሀውኑ ምርከኔፈትኔረ።  
19 ኬሱመቱ አከ አን ደፌ ዴብኤ ገረኬሰን ዹፉፍ አከ ዋቀ ከዸተን እስን ጎርሰ።   

ኤባፊ ዻምሰ ነጋ ጡሙራ 
 

20 ዋቅን ነጋ እን ከራ ዺገ ከኩ በረ በራቲን ጎፍታኬኘ ዬሱስ፣ ትክሴ ሆሎታ ጉድቸ ሰነ ወረ ዱአን ኬሳ ካሴ ሱን፣  
21 አከ እስን ፌዺሳ ራወተኒፍ ዋን ጋሪ ሁንዳን እስን ሃቆጴሱ፤ እንስ ከራ ዬሱስ ክርስቶሲቲን ዋን እሰ ገመቺሱ ኑ ኬሰት ሃሆጄቱ፤ ኡልፍን በረ በራ ሀመ በረ በራት ዬሱስ ክርስቶሲፍ ሃተኡ። አሜን።   

   
 
   
 

22 ያ ኦቦሎተነነ፣ አን ዋን ጠለያ ገባባ እስኒ በሬሴፍ፣ አከ እስን ኤርጋ ጎርሳ ከነ ኦብሳን ፉዸተን እስን ከዸዸ።   

   
 

23 አከ ኦቦሌስኬኘ ጢሞቴዎስ መነ ህዻቲ ሂከሜ አከ ቤክተን ነንበርባደ። ዮ እን ደፌ አስ ዹፌ አን እስን አርጉፍ እሰ ወጅን ነንዹፈ።   

   
 

24 ሆገንቶተኬሰን ሁንዳፊ ቁልቁሎተ ሁንደት ነጋ ናፍ ህማ።  

ወር ኢጣልያራ ዹፈንስ ነጋ እስኒ ዻሙ።   

   
 

25 አያን እስን ሁንደ ወጅን ሃተኡ።   



* 1:5
ፋር 2፥7

† 1:5
2ሳሙ 7፥14፤ 1ሴና 17፥13

‡ 1:6
ኬዴ 32፥43

§ 1:7
ፋር 104፥4

* 1:9
ፋር 45፥6፣7

† 1:12
ፋር 102፥25‑27

‡ 1:13
ፋር 110፥1

* 2:8
ፋር 8፥4‑6

† 2:12
ፋር 22፥22

‡ 2:13
እሳ 8፥17

§ 2:13
እሳ 8፥18

* 3:5
ለኮ 12፥7

† 3:11
ፋር 95፥7‑11

‡ 3:15
ፋር 95፥7፣8

* 4:3
ፋር 95፥11

† 4:4
ኡመ 2፥2

‡ 4:5
ፋር 95፥11

§ 4:7
ፋር 95፥7፣8

* 4:10
ኡመ 2፥2

* 5:5
ፋር 2፥7

† 5:6
ፋር 110፥4

* 6:14
ኡመ 22፥17

* 7:17
ፋር 110፥4

† 7:21
ፋር 110፥4

* 8:5
በኡ 25፥40

† 8:12
ኤር 31፥31‑34

* 9:20
በኡ 24፥8

* 10:7
ፋር 40፥6‑8

† 10:16
ኤር 31፥33

‡ 10:17
ኤር 31፥34

§ 10:30
ኬዴ 32፥35

* 10:30
ኬዴ 32፥36፤ ፋር 135፥14

† 10:37
እሳ 26፥20፤ አንባ 2፥3

‡ 10:38
2፥3፣4

* 11:5
ኡመ 5፥24

† 11:18
ኡመ 21፥12

* 12:6
ፈኬ 3፥11፣12

† 12:13
ፈኬ 4፥26

‡ 12:20
በኡ 19፥12፣13

§ 12:21
ኬዴ 9፥19

* 12:26
ሃጌ 2፥6

† 12:29
ኬዴ 4፥24

* 13:5
ኬዴ 31፥6

† 13:6
ፋር 118፥6፣7









	ያቆብ


	1

	2

	3

	4

	5





 
ያቆብ   

 1

ነጋ ጋፈቹ 
 


1 ያቆብ ገርብቸ ዋቃቲፊ ከን ዬሱስ ክርስቶስ ጎፍትቻራ።   

ገረ ጎሶተ ኩዸ ለማን ብብትናአኒት።  

ነጋን እስኒፍ ሃተኡ።  

ቆሩምሳፊ ዺባ 
 

2 ያ ኦቦሎተኮ፣ ዮሙ ቆሩምስ አደ አዳ እስንረ ገኡት አከ ገመቹ ጉቱት ፉዸዻ፤  
3 አመንቲንኬሰን ቆረሙንሳ አከ ኦብሰ እስኒፍ አርገምሲሱ ቤክቱቲ።  
4 አከ እስን ብልቻቶፊ ጉቱ፣ ወረ ህርእነ ቶኮዩ ህንቀብኔ ታተኒፍ ኦብስ ሆጂሳ ሃራወቱ።  
5 እስን ኬሳ ነምን ቶኮዩ ሀንቅነ ኦጉማ ዮ ቀባቴ፣ ዋቀ ኡቱ ህንቱፈትን ነመ ሁንዱማፍ አርጁማን ኬኑ ሃከዸቱ፤ እሳፍስ ንኬነመ።  
6 እን ገሩ ዮሙ ከዸቱ አመንቲን ሃከዸቱ፤ ህንሸክንስ፤ ነምን ሸኩ አከ ደምበሊ ገላና ከን ቡቤን ዸአሜ ኦፈሙት።  
7 ነምን ሱን ዋን ቶኮሌ ጎፍታ ብራ ነንአርገዸ ጄዼ ህንኤገን፤  
8 እን ነመ ያደ ለማት፤ እዶ ቶኮስ ህንዻበቱ።   


9 ኦቦሌስ ገድ ቀበሜ ኦል ቀበሙሳቲን ኦፍ ሃጀጁ።  
10 ሶሬስ ገሩ ገድ ቀበሙሳት ኦፍ ሃጀጁ፤ እን አኩመ ደራራ መርጋ ንሀርጨኣቲ።  
11 አዱን ሆአ ጉቡን ባቴ መርገ ጎግስቲቲ፤ ደራራን ብቅልቱ ሰናስ ንሀርጨአ፤ ሚዸግንሳስ ንበደ። ሶሬስስ ኡቱመ ሆጂሳቲፍ ኦሊ ገድ ፊጉ በደ።   


12 ነምን ቆሩምሰ ኦብሱ ኤብፈማዸ፤ እን ዮሙ ቆረሜት ጀባቴ ዋን ዻበቴፍ ጎንፎ ጅሬኛ ከን ዋቅን ወረ እሰ ጃለተኒፍ ዋዳ ገሌ ሰነ ንአርገታቲ።   


13 ነምን ከምዩ ዮሙ ቆረሙት፣ “ዋቀቱ ነ ቆራ ጅረ” ህንጄዽን። ዋቅን ሀማዻን ህንቆረሙቲ፤ እንስ ነመ ቶኮሌ ህንቆሩ፤  
14 ቶኮን ቶኮን ነማ ገሩ ዮሙ ሀዊ ኦፊሳ ሀማ ሰናን ሀርክፈሜ ጎዎምፈሙት ቆረመ።  
15 ሀዊንስ ዮሙ ኡልፎፍቴት ጩቡ ዸልት፤ ጩቡንሞ ዮሙ ጉቱማን ጉቱት ጉደቴት ዱአ ዸልት።   


16 ያ ኦቦሎተኮ ጃለተሞ፣ ህንዶጎጎርና።  
17 ኬናን ጋሪን ሁንድኑ፣ ኬናን ሙዳ ህንቀብኔ ሁንድኑስ አባ እፋ እሰ አከ ጋድዱ ህንጌደረምኔ ሰነ ብራ ጉባዻ ገድ ቡአ።  
18 እንስ አከ ኑ ኡመመሳ ሁንዱማፍ ጎሰ ሀንገፈ ታኑፍ አኩመ ፌዺሳት ዱቢ ዹጋቲን ኑ ዸልቼ።   

ዸገኡፊ ሆጂረ ኦልቹ 
 

19 ያ ኦቦሎተኮ ጃለተሞ፣ ዋን ከነ ሁበዻ፦ ነምን ሁንድኑ ዸገኡት ሃአሪፈቱ፤ ዱበቹፍ ሱተ ሃጄዹ፤ ኣሩትስ ሱተ ሃጄዹ፤  
20 ኣሪን ነማ ቀጄሉማ ዋቃ ህንሆጄቱቲ።  
21 ከናፍ ጡራኡማ ሁንዳፊ ሀምነ እስን ኬሰ ጅራቱ ሁንደ ኦፍራ ፈጌሳ፤ ዱቢ ሉቡኬሰን ፈይሱ ደንደኡ ከን እስን ኬሰት ፈጫፈሜ ሰነ ገራሙማን ፉዸዻ።   


22 እስን ገሩ ወረ ዱብቸ ሆጂረ ኦልችተን ተኣ መሌ ወረ ዸገኡ ቆፋን ኦፍ ጎዎምስተን ህንተእና።  
23 ነምን ዱብቸ ዸገኤ ሆጂረ ህንኦልችኔ ከምዩ ነመ ኦፍ እላሌ ኬሰት ፉለሳ እላለቱ ፈካተ፤  
24 እንስ ኤርገ ኦፍ እላሌን ቦዴ ንዴመ፤ ዮሙሱመ ማል አከ ፈካቱ ንእራንፈተ።  
25 ገሩ ነምን ሴረ ብልሳ ከን ህርእነ ህንቀብኔ ሰነ ሁበቴ እላሉ፣ ከን አከ ሴረ ሰናትስ ጅራቱ፣ ከን ዋን ዸገኤስ ሆጂረ ኦልቹ መሌ ህንእራንፈትኔ ሱን ዋን ሆጄቱ ኬሰት ንኤብፈመ።   


26 ነምን ዋን አመንታ ቀቡ ኦፍ ሴኡ፣ ከን ገሩ አረበሳ ህንሉገመትኔ ዮ ጅራቴ እን ኦፍ ጎዎምሰ፤ አመንታንሳስ ፋይዳ ህንቀቡ።  
27 አመንታን ዋቀ አባኬኘ ዱረት ቁልቁሉ ተኤፊ ከን ሙዳ ህንቀብኔ እሰ ከነ፤ ኩንስ እጆሌ አባፊ ሃዸ ህንቀብኔፊ ሃዾተ ህዬሳ ረክነሳኒ ኬሰት ኩኑንሱፊ ጡራኡማ አዱኛራስ ኦፍ ኤገቹዸ።    

 2

ነመ ወል ጫልችሱን ዾዋዸ 
 

1 ያ ኦቦሎተኮ፣ እስን ዋን ጎፍታኬኘ ከን ኡልፍና ዬሱስ ክርስቶስት አመንተኒፍ ነመ ወል ህንጫልችስና።  
2 ነምን ቁቤላ ወርቄ ካአቴ ኡፈተ በሬዳስ ኡፈቱ ቶኮ ገረ ወል ገኢኬሰኒ ዹፈ ሃጄኑ፤ አከሱመስ ህዬስ ደርሰ ኡፈቱ ንዹፈ ሃጄኑ።  
3 እስንስ ዮ ነምቸ ኡፈተ በሬዳ ኡፈቱ ሰናፍ ኡልፍነ አዳ ኬንተኒ፣ “ማሎ ኮቱ እዶ ጋሪ ታእ!” ጄተን፣ ዮ ነምቸ ህዬሰ ሰናንሞ፣ “አት አች ዻበዹ” ዮካን “ኮቱቲ ሚለኮ ብረ ታእ!” ጄተን፣  
4 እስን ግዱኬሰንት ገራ ገሩማ ኡምተኒ ወረ ያደ ሀማን ሙርቴስተን ህንታኔ?   


5 ያ ኦቦሎተኮ ጃለተሞ፣ ሜ ዸገኣ! ዋቅን አከ እሳን አመንቲት ሶሬዪ ተአኒፊ አከ እሳን ሞቱማ እን ወረ እሰ ጃለተኒፍ ዋዳ ገሌ ሰነ ዻለኒፍ ህዬዪ አዱኛ ከና ፍለቴራ ምቲ?  
6 እስን ገሩ ህዬዪ ሰልጵፍተኒርቱ። ወር እስን ቅሳሱት ጅረን ወሩመ ሶሬዪ ሰነ ምቲ? ከኔን ገረ መነ ሙርቲት እስን ሀርክሳ ጅረንስ እሳኑመ ምቲ?  
7 መቃ ከበጀማ እስን እቲን ዋመምተን ሰነስ ከን አረብሰን እሳኑማ ምቲ?   


8 ሴረ ሞቲ ከን ከተቢ ቁልቁሉ ኬሰት፣ “ኦላኬ ገሩ አከ ኦፊኬት ጃለዹ”* ጄዹ ሰነ ዮ ዹጉማን ኤግደን እስን ዋን ቀጄላ ጎቻ ጅርቱ።  
9 ዮ ነመ ወል ጫልችፍተን ገሩ እስን ጩቡ ሆጄተን፤ ሴረ ዱረትስ አከ ሴረ ጨብስቶታት እስንት ሙረመ።  
10 ሰበቢንሳስ ነምን ሴረ ጉቱማት ኤጌ ዋን ቶኮ ቆፈ ጨብሴ ከምዩ አከ ዋን ሴረ ሁንደ ጨብሴት እላለማቲ።  
11 እን፣ “ህንኤጅን”† ጄዼ ሱን አከሱመሞ፣ “ህንአጄስን”‡ ጄዼራቲ። አት ዮ ኤጁ ባቴሌ ነመ አጄፍናን ሴረ ጨብስቴርተ።   


12 እስን አከ ወረ ሴረ ነመ ብልሶምሱን እት ሙረሙት ዱበዻ፤ ሆጄዻስ፤  
13 ነመ ነማፍ ህንአራረምኔት ሙርቲ አራረ ህንቀብኔቱ ሙረመ። አራር ሙርቲ ሞአ።   

አመንቲፊ ሆጂ 
 

14 ያ ኦቦሎተኮ፣ ነምን ቶኮ ዮ፣ “አን አመንቲ ቀበ” ጄዼ ገሩ ሆጂን አርግሲሱ ባቴ፣ ኩን ፋይዳ ማሊ ቀበ? አመንቲን አከና እሰ ፈይሱ ደንደኣሬ?  
15 ፈኬኛፍ ኦቦሌስ ቶኮ ዮካን ኦቦሌቲን ቶኮ ኡፈታፊ ዋን ጉያ ጉያን ኛተን ህንቀበን ሃጄኑ።  
16 እስን ኬሳ ዮ ነምን ቶኮ፣ “ነጋን ዴማ፤ እስንት ሃሆኡ፤ ቁፋስ” እሳኒን ጄዼ ገሩ ዋን ፎንሳኒቲፍ በርባችሱ ቶኮሌ ህንኬንኒፍ፣ ኩን ፋይዳ ማሊ ቀበሬ?  
17 አከሱመስ አመንቲን ሆጂን ህንሙልእፈምኔ ኦፊኑ ዱኣዸ።   


18 ነምን ቶኮ ገሩ፣ “አት አመንቲ ቀብደ፤ አንሞ ሆጂ ቀበ” ጄዸ።  

አት አመንቲኬ ሆጂ መሌ ነ አርግሲስ፤ አንስ ሆጂኮቲን አመንቲኮ ስን አርግሲሰ።  
19 አከ ዋቅን ቶክች ጅሩ አት ንአመንተ። ኩን ጋሪዸ! ሀፉሮትን ሀሞንዩ ዋን ከነ ንአመኑ፤ ሶዳዻንስ ንሆለቱ።   


20 ያ ነምቸ ጎዋነነ፣ አት አከ አመንቲን ሆጂ ኦፍ ኬሳ ህንቀብኔ ዱኣ ተኤ ቤኩ በርባዳ?  
21 አባንኬኘ አብረሃም ዮሙ እልመሳ ይስሃቅን እዶ ኣርሳረት ዽኤሴት ዋን ሆጄቴ ሰናፍ ቀጄላ ተኤ ህንለካአምኔሬ?  
22 አከ አመንቲንሳቲፊ ሆጂንሳ ቶኩማን ሆጄቻ ቱረን ንአርግተ፤ ዋን እን ሆጄቴንስ አመንቲንሳ ጉቱ ተኤ።  
23 ከናንስ ወን ከተቢ ቁልቁሉ ኬሰት፣ “አብረሃም ዋቀ አመኔ፤ ኩንስ ቀጄሉማት ለካአሜፍ”§ ጄዹ ንራወተሜ፤ እንስ ምቹ ዋቃ ጄዸሜ።  
24 ኤጋ አከ ነምን ሆጂዻንስ መሌ አመንቲ ቆፋን ቀጄላት ህንለካአምኔ ንአርግቱ።   


25 አከሱመሞ ሰጋገልቱን ረሃብ ጄዸምቱ ዮሙ በሳስቶተ ስመቴ ከራ ካኒን እሳን ጌጌስቴት ዋን ሆጄቴን ቀጄልቱት ህንለካአምኔሬ?  
26 አኩመ ዸግን ሀፉረ ህንቀብኔ ዱኣ ተኤ ሰነ፣ አመንቲን ሆጂ ህንቀብኔስ ዱኣዸ።    

አረበ ሌንጅፈቹ 
 

1 ያ ኦቦሎተኮ፣ ባይኤንኬሰን በርሲስቶተ ህንተእና፤ ኑ ወረ በርሲስኑት ሙርቲ ጭማን አከ ሙረሙ ንቤክቱቲ።  
2 ኑ ሁንድኑ ከራ ባይኤዻን ጉፈትነ። ነምን ዋን ዱበቱ ኬሰት ህንጉፈትኔ ከምዩ ነመ ህርእነ ህንቀብኔዸ፤ ዸግነሳስ ጉቱማት ቶአቹ ደንደአ።   


3 ፈርድ አከ ኑፍ አጀጀሙፍ ዮ አፋንሳ ሉገምኔ ዸግነሳ ጉቱ ገረ በርባድኔ ጌሱ ደንዴኘ።  
4 ሜ ዶኒሌ እላላ! ዶኒን ዮ አከ መሌ ጉዳ ተኤ ቡቤ ጀባዻን ኦፈሜሌ ነምች እሰ ኦፉ በቶ ጥኖሼቲን ገረ በርባዴት ጌሰ።  
5 አከሱመሞ አረብን ኩታ ዸግና ጥኖዸ፤ ዋን ጉርጉዳዻን ኦፍ ጀጀ። ቦሶን ሀመም ጉዳ ተኡዩ ቃንቄ እብዳ ጥናዻን አከ ጉበቱ ሁበዻ።  
6 አረብን እብደ፤ ኩታወን ዸግና ኬሰትስ አዱኛ ሀምናት። እን ዸግነ ጉቱ ጡሬሰ፤ አዴምሰ ኡመማትስ እብደ ቀብሲሰ፤ ኦፊሳቲሞ እብደ ገሃነሚቲን ጉበመ።   


7 ብኔንሶትን ጎሰ ሁንዳ፣ ስምብሮትን፣ ኡመመወን ለፈረ ሎአኒፊ ገላነ ኬሰ ጅራተን ሁንድኑ ነማን መደቅፈሙ፤ መደቅፈመኒሩስ፤  
8 አረበ ገሩ ነምን ቶኮዩ ሌንጅሱ ህንደንደኡ። አረብን ሀማ ቦቆና ህንቀብኔዸ፤ ሱሚ ነመ አጄሱንስ ከን ጉተሜዸ።   


9 ኑ አረባን ጎፍታፊ አባ ኤብፍነ፤ እሱማንሞ ነመ ብፈ ዋቃቲን ኡመሜ አባረ።  
10 አፋኑመ ቶኮ ኬሳ ኤቢፊ አባርስ በአ። ያ ኦቦሎተኮ፣ ወን ኩን አከስ ተኡ ህንቀቡ።  
11 ብሻን ምኣኣፊ ሀዻኣን ቡርቃ ቶኮ ኬሳ ንበኣ?  
12 ያ ኦቦሎተኮ፣ ሙክን ሀርቡ እጀ ኤጄርሳ ነቀቹ ዮካን ወይኒን እጀ ሀርቡ ነቀቹ ደንደኣ? አከሱመሞ ቡርቃን ብሻን ሶግዳ ብሻን ምኣኣ ኬኑ ህንደንደኡ።   

ኦጉማ ጎሰ ለማ 
 

13 እስን ኬሳ ኦጌሲፊ ሁበታን ኤኙ? ከነስ እን ጅሬኘሳ ጋሪዻን፣ ሆጂ ኦጉማ ከን ገድ ኦፍ ቀቡዻን ሆጄተሙን ሃአርግሲሱ።  
14 እስን ገሩ ዮ ህናፋ ሀዻኣፊ ሀዊ ኦፍቱማ ገራኬሰን ኬሳ ቀባተን ኦፍ ህንጀጅና፤ ዹጋረትስ ሶበ ህንዱበትና።  
15 ኦጉማን ኩን ከን ለፋት፤ ከን ፎኒት፤ ከን ሀፉረ ሀማት መሌ ከን ሰሚራ ዹፉ ምት።  
16 እዶ ህናፋፊ ሀዊን ኦፍቱማ ጅሩ፣ ጄቁምሳፊ ሆጂ ሀምና ሁንዱመቱ ጅረ።   


17 ኦጉማን ሰሚራ ዹፉ ገሩ ዱራን ዱርሴ ቁልቁሉዸ፤ አከሱመስ ነጋ ቀቤሰ፤ ገራሚዸ፤ አጀጀማዸ፤ ከን አራራፊ እጀ ጋሪን ጉተሜዸ፤ ወል ጫልችሱፊ እት ፈኬሱስ ኦፍ ኬሳ ህንቀቡ።  
18 እጅ ቀጄሉማ ወረ ነጋ ቡሰኒን ነጋዻን ፈጫፈመ።    

ዋቃፍ ቡላ 
 

1 ወን ሎላፊ ወልት ቡኡ እስን ግዱት ካሱ ማል? እሳን ሀዊ እስን ኬሰት ወል ሎለንራ ዹፉ ምቲ?  
2 እስን ንሀውቱ፤ ገሩ ህንአርገተን። ከናፍ ንአጄፍቱ፤ ንህናፍቱስ። ገሩ ዋን በርባደን ሰነ አርገቹ ህንደንዴሰን። ከናፍስ ወልት ቡቱ፤ ወል ሎልቱስ። እስን ዋን ዋቀ ህንከዸትኔፍ ህንቀባተን።  
3 እስን ዸራኬሰን ሀማ ጉተቹፍ ጄተኒ ያደ ሀማን ዋን ከዸተኒፍ ዮሙ ከዸተን ህንአርገተን።   


4 ያ ኤጅቶተ፣ አዱኛት ምቾሙን ዋቀት ዲነ ተኡ አከ ተኤ ህንቤክተኒ? ነምን ምቹ አዱኛ ተኡ ከምዩ ዲነ ዋቃ ተአ።  
5 ዮካን ወን ከተቢን ቁልቁሉን፣ “ሀፉር ኑ ኬሰ ጅራቱ ሱን ህናፋዻን ሀወ” ጄዹ አከሱማን ዱበተመ ሴቱሬ?  
6 እን ገሩ አያነ ጫሉ ኑፍ ኬነ። ሰበቢን ከተቢን ቁልቁሉን፣  

“ዋቅን ኦፍ ቱልቶታን ንሞርመ፤  

ወረ ገድ ኦፍ ቀበኒፍሞ አያነ ኬነ”*  

ጄዹፍስ ከኑመ።   


7 ከናፉ ዋቃፍ ቡላ። ዲያብሎሲንሞ ሞርማ፤ እንስ እስን በቀታ።  
8 ዋቀት ዽኣዻ፤ እንስ እስንት ንዽኣታ። እስን ጩበሞትን ሀርከኬሰን ዽቀዻ፤ ወር ያደ ለመ ቀብደንስ ገራኬሰን ቁልቁሌፈዻ።  
9 ዽጰዻ፤ ገዳ፤ ቦኣስ። ኮልፍኬሰን ቦእቸት፣ ገመቹንኬሰንሞ ገደት ሃጌደረሙ።  
10 ፉለ ጎፍታ ዱረት ገድ ኦፍ ቀባ፤ እንሞ ኦል እስን ቀባ።   


11 ያ ኦቦሎተ፣ ወል ህንሀሜስና። ነምን ኦቦሌሰሳ ሀሜሱ ዮካን ኦቦሌሰሳት ሙሩ ከምዩ ሴረ ሀሜሰ፤ ሴረትስ ንሙረ። ገሩ አት ዮ ሴረት ሙርቴ ሴረ ሰነት ሙራ ጅርተ መሌ እሳፍ አጀጀማ ህንጅርቱ።  
12 እን ሴረ ቱሙፊ አባን ሙርቲ ቶክቹመ፤ እንስ እሰ ፈይሱፊ በሌሱ ደንደኡዸ። ገሩ ነመ ካንት ሙሩፍ አት ኤኙ?   

ዋኤ ቦሪቲፍ ኦፍ ጀጁ 
 

13 ኤጋ እስን ወር፣ “ሀርአ ዮካን ቦር መጋላ ከነ ዮካን መጋላ ሰነ ዸቅኔ ወጋ ቶኮ አች ቱረ፤ ደልደሌስ ቡኣ አርገትነ” ጄተን ሜ ዸገኣ።  
14 እስን ዋን ቦር ተኡፍ ጅሩዩ ህንቤክተን። ጅሬኝኬሰን ማል እኒ? እስን ሁሪ ዬሮ ጥኖፍ ሙልአቴ ኤርገሲሞ በዱዸ።  
15 ቆደ ከና እስን፣ “ዮ ጎፍታን ጄዼ፣ ኑ ንጅራትነ፤ ዋን ከነ ዮካን ዋን ሰነ ንሆጄትነ” ጄቹ ቀብዱ።  
16 አመ ገሩ እስን ኦፍ ጀጁኬሰንት ገመዱ። ገመቹን አከሲ ሁንድ ሀማዸ።  
17 ኤጋ ነምን ከምዩ ዋን ጋሪ ሆጄቹ ቀቡ ኡቱመ ቤኩ ዮ ሆጄቹ ባቴ ኩን ጩቡ እሰት ተአ።    

 5

ሶሬዪ ነመ ጩንቁርሰኒፍ አኬከቺሰ ኬኑ 
 

1 እስን ያ ሶሬዪ፣ ሰበቢ ዽጵን እስንት ዹፉፍ ጅሩቲፍ ቦኣ፤ ወዋዻስ።  
2 ቀቤኝኬሰን ቶርቶሬረ፤ ብሊንስ ኡፈተኬሰን ኛቴረ።  
3 ወርቄፊ ሜቲንኬሰን ሰሜረ። ደንዳኡንሳኒስ እስንት ዹጋ በአ፤ አኩመ እብዳትስ ፎንኬሰን ኛተ። እስን በረ ዹማቲፍ ቀቤኘ ወልት ቀበተኒርቱ።  
4 ኩኖ፣ ምንዳን እስን ወረ ምዻንኬሰን ሃመን ዾወተን ሱን ንእየ። እይ ወረ ምዻንኬሰን ወልት ቀበኒስ ጉረ ጎፍታ ዋን ሁንደ ደንደኡ ሰና ሴኔረ።  
5 እስን ቀነኒፊ ገመቹን ለፈረ ጅራተኒርቱ። ጉያ ቀልማቲፍስ ኦፍ ገብፍተኒርቱ።  
6 ነመ ቀጄላ እስኒን ህንሞርምኔት ሙርተኒ አጄፍቱ።   

ዽጵነ ኬሰት ኦብሰ ቀባቹ 
 

7 ከናፉ ያ ኦቦሎተ፣ ሀመ ዹፋቲ ጎፍታት ኦብሳ። ቆናን ቡላን ቶኮ ለፈራ ምዻን ጋሪ አርገቹፍ ሀመም አከ ኤገቱ፣ ቦካ ዱራቲፊ ከን ዹማ ሀመ አርገቱትስ ሀመም አከ ኦብሱ ሁበዻ።  
8 እስንስ አከሱመ ኦብሳ፤ ጀባዻ ዻበዻስ፤ ዹፋቲን ጎፍታ ዽኣቴራቲ።  
9 ያ ኦቦሎተ፣ አከ እስንት ህንሙረምኔፍ ወልት ህንጉንጉምና። ኩኖ፣ አባን ሙርቲ በልበለ ዱረ ዻበቴረ።   


10 ያ ኦቦሎተ፣ ራጆተ መቃ ጎፍታቲን ዱበቻ ቱረን ሰነ አከ ፈኬኘ ዽጵናፊ ኦብሳት ፉዸዻ።  
11 ኩኖ፣ ኑ ወረ ኦብሳን ጀባተኒ ዻበተን ሰናን ኤብፈሞ ጄነ፤ ኢዮብ ኦብሱሳ ዸጌሰኒርቱ፤ ዋን ጎፍታን ዹመረት እሳፍ ጎዼስ አርግተኒርቱ። ጎፍታን ገረ ላፍናፊ አራራን ከን ጉተሜዸ።   


12 ሁንዱማ ጫላሞ ያ ኦቦሎተኮ፣ ህንከከትና፤ ሰሚን ዮካን ለፋን ዮካን ዋን ብራ ቶኮንሌ ህንከከትና። ወን እስን ጄቹ ቀብደን፣ “ኤዬ” ዮካን “ዋዉ” ሃተኡ። ዮ ከና አቺ እስንት ሙረመ።   

ከዸትና አመንቲ 
 

13 እስን ኬሳ ነምን ዽጰቻ ጅሩ ጅራ? እን ሃከዸቱ። ነምን ገመዱ ጅራ? እን ፋርፈትና ገለታ ሃፋርፈቱ።  
14 እስን ኬሳ ነምን ዹኩብሰቱ ጅራ? እን ጃርሶሊ ወልዳ ክርስታና ሃዋምስፈቱ፤ እሳንስ መቃ ጎፍታቲን ዘይቲ እሰ ድበኒ ሃከዸተኒፍ።  
15 ከዸትናን አመንቲን ጎዸሙ ነመ ዹኩብሰቱ ንፈይሰ፤ ጎፍታንስ እሰ ንካሰ። ዮ እን ጩቡ ሆጄቴ ጅራቴስ ንዺፈማፍ።  
16 ከናፉ አከ ፈይተኒፍ ጩቡኬሰን ወልት ህመዻቲ ወሊ ከዸዻ። ከዸትናን ነመ ቀጄላ ሁምነ ቀበ፤ ዋን ጉዳስ ንሆጄተ።   


17 ኤልያስ ነሙመ አከኬኛ ቱሬ። እንስ አከ ቦካን ህንሮብኔፍ ጀቤሴ ከዸቴ፤ ቦካንስ ወጋ ሰዲፊ ጅአ ጀአ ለፈረት ህንሮብኔ።  
18 አመስ ዴብኤ ከዸቴ፤ ሰሚን ቦካ ኬኔ፤ ለፍትስ ምዻን ባፍቴ።   


19 ያ ኦቦሎተኮ፣ እስን ኬሳ ነምን ቶኮ ዮ ዹጋራ ፈጋቴ፣ ነምን ብራሞ ዮ እሰ ዴብሴ፣  
20 እን ነመ ጩበማ ከራ ጀልኣራ ዴብሱ ሉቡ ነምቸ ሰና አከ ዱአ ጀላ ባሱ፣ ጩቡ ባይኤስ አከ ዾክሱ ሃቤኩ።   

ጴጥሮስ  

ቶኮፋ   

 1

ነጋ ጋፈቹ 
 


1 ጴጥሮስ ኤርገማ ዬሱስ ክርስቶስራ።   

ገረ ፍለተምቶተ ጳንጦስ፣ ገላትያ፣ ቀጰዶቅያ፣ አስያፊ ቢታንያ ኬሰ ብብትናአን 
2 ከኔን አከ ቤኩምሰ ዋቀ አባት፣ ከራ ሆጂ ቁልቁሌሱ ሀፉራቲን፣ አከ ዬሱስ ክርስቶሲፍ አጀጀመኒፊ አከ ዺግንሳ እሳንት ፈጫፈሙፍ ፍለተመኒት።   

አያኒፊ ነጋን እስኒፍ ሃባይአቱ።  

አብዲ ጅራታዻፍ ዋቀ ገለቴፈቹ 
 

3 ዋቃፊ አባን ጎፍታኬኘ ዬሱስ ክርስቶስ ሃኤብፈሙ! እን አራረሳ ጉዳ ሰናን፣ ወረ ዱአን ኬሳ ከኡ ዬሱስ ክርስቶሲን አብዲ ጅራታዻፍ ለመተ ኑ ዸልቼ፤  
4 አከሱመስ ዻለ ህንበድኔ፣ ከን ህንጡሮፍኔ ዮካን ህንጌደረምኔት ኑ ገልቼ፤ ዻል ኩንስ ሰሚ ኬሰ እስኒ ካአሜረ፤  
5 እስን ወረ ከራ አመንቲቲን ሀመ ፈይነ በረ ዹማት ሙልአቹዻፍ ቆጳኤ ሰናት ሁምነ ዋቃቲን ኤገምተኒዸ።  
6 እስንስ ዮ አመ ዬሮ ገባባፍ ቆሩምሰ ጎሰ ገራ ገራ ኬሰ ደርቡ ቀባተንዩ ዋን ከናን አከ መሌ ገመደን።  
7 ወን ኩንስ አከ አመንቲንኬሰን ከን ወርቄ ዮ እብዳን ቁልቁሌፈሜዩ በዱ ሰነ ጫሉ ሱን ዹጋ ተኡንሳ ምርከኔፈሜ፣ ዬሮ እት ዬሱስ ክርስቶስ ሙልአቱት ገለተ፣ ኡልፍናፊ ከበጀ ፍዱፍ ተኤ።  
8 እስን ኡቱ እሰ ህንአርግን እሰ ጃለቱ፤ አመ ዮ እሰ አርጉ ባተንዩ እሰት አመንቱ፤ ገመቹ እብሰሙ ህንደንዴኜፊ ኡልፍነ ቀቤሳንስ ጉተምተኒርቱ፤  
9 እስን ቡኣ አመንቲኬሰኒ ጄቹንስ ፈይነ ሉቡኬሰኒ አርገቻ ጅርቱቲ።   


10 ራጆትን ዋኤ አያነ እስኒ ኬነሙፍ ጅሩ ሰና ዱበተን ሱን እት ጀባተኒ ዋኤ ፈይነ ከና ቆረቻ፣ እያፈቻስ ቱረን፤  
11 እሳንስ ዮሙ ሀፉር ክርስቶስ እን እሳን ኬሰ ቱሬ ሱን ዋኤ ዽጵነ ክርስቶሲቲፊ ዋኤ ኡልፍነ እት ኣኑ ሰና ዱራን ዱርሴ ዱበቴት ዮሚፊ ሃለ አከሚ ኬሰ አከ ተኡ ቤኩፍ ያላ ቱረን።  
12 ነሞትን ሀፉረ ቁልቁሉ እሰ ሰሚዻ ኤርገሜን ወንጌለ እስንት ለለበን ሱን ዋን አመ እስንት ህመን ኬሰት ኡቱ ኦፊሳኒ ህንተእን እስን አከ ተጃጅለን እፈ ንተኤፍ፤ ዋን ከነ ኤርገሞትንዩ ገድ ፈጌኛን አርጉ ሀዉ።   

ቁልቁሎተ ተኣ 
 

13 ከናፉ ሙዺ ቀልቢኬሰኒ ህዸዻ፤ ወረ ኦፍ ቀበን ተኣ፤ አብዲኬሰንስ ጉቱማን ጉቱት አያነ ዬሮ ዬሱስ ክርስቶስ ሙልአቱት እስኒ ኬነሙ ሰነረ ካአዻ።  
14 አከ እጆሌ አጀጀመኒ ተኣ መሌ ሀዊ ሀማ በረ ወላሉማኬሰኒ ሰነ ዱካ ህንቡእና።  
15 ቆደ ከና አኩመ እን እስን ዋሜ ሱን ቁልቁሉ ተኤ፣ እስንስ ዋን ሆጄተን ሁንዱማን ቁልቁሎተ ተኣ፤  
16 “አን ቁልቁሉዻቲ እስንስ ቁልቁሎተ ተኣ”* ጄዸሜ በሬፈሜራቲ።   


17 እስን ኤርገ እሰ ኡቱ ወል ህንጫልችስን ነመ ሁንደ አኩመ ሆጂሳት እት ሙሩ ሰነ “አባ” ጄተኒ ዋመተኒ በረ ኬሱሙማኬሰን እሰ ሶዳቻ ጅራዻ።  
18 እስን አከ ጅሬኘ ፋይዳ ህንቀብኔ ከን አቦቲኬሰንራ ዻልተንራ ዋን በዱ ደንደኡ ከን አከ ሜቲቲፊ ወርቄቲን ህንፉረምን ቤክቱቲ።  
19 ገሩ ዺገ ገቲ ጉዳ ቀቡ፣ ዺገ ክርስቶስ ጄቹንስ ሆላ ሙዳ ዮካን ሀንቅነ ህንቀብኔ ሰናቲን ፉረምተኒርቱ።  
20 እን ኡቱ አዱኛን ህንኡመምን ዱራን ዱርሴ ቤከሜ፤ ገሩ እስኒፍ ጄዼ በረ ዹማ ከነ ኬሰ ሙልአቴ።  
21 እስንስ ከራሳቲን ዋቀ ወረ ዱአን ኬሳ እሰ ካሴ ኡልፍነ እሳፍ ኬኔ ሰነት አመንቱ፤ ኩንስ አከ አመንቲፊ አብዲንኬሰን ዋቀዮ ተኡፍ።   


22 ኤጋ እስን ዋን አከ ኦቦሎተኬሰኒፍ ጃለለ ዹጋ ቀባተኒፍ ጄተኒ ዹጋዻፍ አጀጀሙን ኦፍ ቁልቁሌስተኒፍ፣ ጭምሳቲ ገራ ቁልቁሉዻን ወል ጃለዻ።  
23 እስን ከራ ዱቢ ዋቃ እሰ ጅራቱፊ ጭሜ ዻበቱ ሰናቲን ሰኚ ህንበድኔራ ለመተ ዸለተን መሌ ሰኚ በዱራ ምት።   


24 “ፎን ሁንድ አኩመ መርጋት፤  

ኡልፍንሳ ሁንድስ አኩመ ደራራ መርጋት፤  

መርግ ንጮለገ፤ ደራራንስ ንሀርጨአ፤   


25 ዱቢን ጎፍታ ገሩ በረ በራን ንጅራተ።”†  

ዱቢን ኩንስ ወንጌለ እስንት ለለበሜ ሰነ።    

1 ከናፉ ሀምነ ሁንደ፣ ጎዎምሳ ሁንደ፣ እት ፈኬሱማ፣ ዌኖፊ መቃ ነመ በሌሱ ሁንደ ኦፍራ ፈጌሳ።  
2 አከ እቲን ፈይነኬሰኒን ጉደተኒፍስ አኩመ ዳእመን ሬፉ ዸለተኒት ኣነን ሀፉራ ቁልቁላኣ ሰነ ጀቤሳ ዸረኣ፤  
3 እስን ጋሩማ ጎፍታ ዸንዸመተኒርቱቲ።   

ዸጋ ጅራታፊ ሰበ ፍለተሜ 
 

4 እስን ኤርገ ገረሳ፣ ገረ ዸጋ ጅራታ ነሞትን ቱፈተኒ ዋቅን ገሩ ፍለቴ ገት ጀቤሰ ሰና ዹፍተኒ፣  
5 እስንስ አኩመ ኣርሳ ሀፉራ ከን ከራ ዬሱስ ክርስቶሲን ዋቀ ብረት ፉዸተማ ተኤ ዽኤሱዻን ሉቦተ ቁልቁላኦ ተኡፍ አኩመ ዸጋወን ጅራቶት መነ ሀፉራ ታተኒ እጃረማ ጅርቱ።  
6 ከተቢን ቁልቁሉን፣  

“ኩኖ፣ አን ጥዮን ኬሰ፣ ዸጋ ቶኮ፣  

ዸጋ ጎሌ ፍለተማ ገት ጀቤሰ ነንካአ፤  

ነምን እሰ አመነቱ  

ከምዩ ህንቃነኡ”*  

ጄዻቲ።  
7 ከናፉ ዸጋን ኩን እስን ወረ አመንተኒፍ ዸጋ ገት ጀቤሳዸ። ወረ ህንአመኔፍ ገሩ፣  

“ዸጋን እጃርቶትን ቱፈተን፣  

ዸጋ ጎሌ ተኤረ።”†   


8 አከሱመስ፣  

“ዸጋ ነመ ጉፈቺሱ፣  

ከታ ነመ ኩፍሱ ተኤ”‡  

ጄዸሜረ። እሳንስ ዋን ዱቢ ሰናፍ አጀጀሙ ድደኒፍ ጉፈተን፤ ዹጉማኑ እሳን ከኑማፍ ረመደመን።   


9 እስን ገሩ አከ ገለተ እሰ ዱከነ ኬሳ ገረ እፈሳ ድንቅሲሳት እስን ዋሜ ሰና ለብስተኒፍ ዸሎተ ፍለተሜ፣ ሉቦተ ሞቲ፣ ሰበ ቁልቁሉ፣ ሰበ ዋቃ ከን አዳ ታተኒርቱ።  
10 እስን ዱር ሰበ ዋቃ ህንቱሬ፤ አመ ገሩ ሰበ ዋቃት፤ እስን ዱር አራረ ህንአርገትኔ፤ አመ ገሩ አራረ አርገተኒርቱ።   

ጅሬኘ ዋቀት ቶሉ ጅራቹ 
 

11 ያ ምቾተ ጃለተሞ፣ እስን ዋን አዱኛ ኬሰት አለጎታፊ ኬሱሞተ ታተኒፍ አከ ሀዊ ፎኒ ከን ሉቡኬሰን ሎሉራ ፈጋተን አን እስንን ጎርሰ።  
12 አከ ኦርሞትን አከ ዋን እስን ሀምነ ሆጄተኒት መቃ እስን በሌሰን ሱን፣ ሆጂኬሰን እሰ ጋሪ አርገኒ ጉያ ዋቅን ኑ እላሉ ዹፉት ኡልፍነ እሳፍ ኬነኒፍ እሳን ግዱት አመለ ጋሪ ቀባዻ።   

ቡልችቶታፍ ቡሉ 
 

13 ጎፍታዻፍ ጄዻቲ ታይታ ነማ ሁንደ ጀለት ቡላ፤ ሞቲ ታይታ ኦል ኣና ቀቡ  
14 ዮካን ቡልችቶተ እን አከ እሳን ነሞተ በሌሳ ሆጄተን አደበኒ ወረ ዋን ቀጄላ ሆጄተንሞ ገለቴፈተኒፍ ኤርጌ ሁንዱማ ጀለትስ ቡላ።  
15 ዋቅን አከ እስን ዋን ጋሪ ሆጄቹዻን ሃሳ ወላሉማ ነሞተ ጎዋ አፋን ቀበቺፍተን ፌዻቲ።  
16 አከ ወረ ብልሱማ ቀበኒት ጅራዻ፤ ብልሱማኬሰንሞ ሀምነ ዾክሱፍ እት ህንፈየደምና፤ ገሩ አከ ተጃጅልቶተ ዋቃት ጅራዻ።  
17 ነመ ሁንደ ከበጃ፤ ኦቦሉማ አመንቶታ ጃለዻ፤ ዋቀ ሶዳዻ፤ ሞቲፍስ ኡልፍነ ኬና።   

ጎፍቶሊዻፍ ቡሉ 
 

18 ያ ገርቦተ፣ እስንስ ጎፍቶተኬሰን ወረ ጋሪፊ ቶሎተ ቆፈ ኡቱ ህንተእን ወረ ጀልኦተስ ሶዳ ሁንዳን ጀለት ቡላ።  
19 ነምን ቶኮ ዮ ዋቃፍ ጄዼ ዽጵነ ደባን እሰት ዹፌ ኦብሴ ገለተ ቀበ።  
20 እስን ዮ ሰበቢ በሌሳ ሆጄተኒፍ ዻነምተኒ ኦብስተን ገለተ ማሊ አርገቱ? ገሩ ዮ ሰበቢ ዋን ቀጄላ ሆጄተኒፍ ዽጰተኒ ኦብስተን ኩን ፉለ ዋቃ ዱረት ገለተ ቀበ።   

ፈኬኘ ክርስቶስ 
 

21 ወን እስን ዋመምተኒፍስ ከኑመ። ክርስቶስ አከ እስን ፋነሳ ዱካ ቡተኒፍ ጄዼ እስኒፍ ዽጰቹዻን ፈኬኘ እስኒ ኬኔራቲ።   


22 “እን ጩቡ ህንሆጄትኔ፤  

ሶብን አፋንሳቲ ህንባኔ።”§   


23 ዬሮ እሳን እሰ አረብሰንት እን እሳን ህንአረብስኔ፤ ዬሮ ዽጰቴትስ ነመ ህንዶርስፍኔ። ገሩ እሰ ቀጄሉማን ሙሩ ሰነት እማና ኦፍ ኬኔ።  
24 እን መታንሳ አከ ኑ ጩቡፍ ዱኔ ቀጄሉማፍሞ ጅራትኑፍ ጄዼ ዸግነሳቲን ጩቡኬኘ ፈኖረት ባቴ፤ እስንስ መዳሳቲን ፈይተኒርቱ።  
25 እስን ዱር አኩመ ሆሎተ ከራራ በደኒ ቱርተን፤ አመ ገሩ ገረ ትክሴፊ ጳጳሲ ሉቡኬሰኒት ዴብተኒርቱ።    

ኒቶትን ዽርሶታፍ ቡሉ 
 

1 ያ ኒቶተ፣ ዮ ዽርሶትን ዱብቸ ህንአመኔ ቶኮ ቶኮ ጅራተን አከ እሳን ዱቢ ቶኮ መሌ አመሉመ ኒቶተሳኒቲን ቦጅአመኒፍ እስንስ አከሱመ ዽርሶተኬሰኒፍ አጀጀማ፤  
2 እሳንስ ዮሙ ቁልቁልናፊ ሶዳ እስን ጅሬኘኬሰን ኬሰት ቀብደን አርገንት ንቦጅአሙ።  
3 ሚዸግንኬሰን ፋየ አላን ሙልአቱን ጄቹንስ ሹሩባ ዸአቹ፣ ወርቄ ካአቹፊ ኡፈተ በሬዳ ኡፈቹን ህንተእን፤  
4 ቆደ ከና ሚዸግንኬሰን ሚዸግነ ኬሰ ነሙማኬሰኒ ሃተኡ፤ እንስ ሚዸግነ ሀፉረ ገራሚፊ ተስገባኣ፣ ከን ህንበድኔ፣ ከን ፉለ ዋቃ ዱረት ገቲ ጉዳ ቀቡ ሃተኡ።  
5 ዱበርቶትን ቁልቁሎትን ዱሪ ወር ዋቀ አብደተንስ አከሱመ ዽርሶተሳኒቲፍ አጀጀሙዻን ኦፍ ሚዸግሰን፤  
6 ሳራንስ አብረሃሚን “ጎፍታ” ጄቴ ዋማ እሳፍ አጀጀማ ቱርቴ። እስንስ ዮ ዋን ቀጄላ ሆጄተኒፊ ሶዳቹ ባተን እንተለንሼት።   

ድርቀመ ዽርሶታ 
 

7 ያ ዽርሶተ፣ እስንስ አከሱመ አከ እሳን ደዸቦ ተአን ሁበዻቲ ኡልፍነ እሳኒፍ ኬኑዻን ኒቶተኬሰን ወጅን ጅራዻ፤ ከነስ ሰበቢ እሳንስ እስን ወጅን አያነ ጅሬኛ ዻለኒፍ አከ ወን ቶኮዩ ከዻኬሰን ህንጉፈቺፍኔፍ ጄዻቲ ጎዻ።   

ሰበቢ ዋን ጋሪ ሆጄተኒፍ ዽጰቹ 
 

8 ዹመረት ሁንድኬሰን ያደ ቶኮ ቀባዻ፤ ወሊ ነኣ፤ አከ ኦቦሎታት ወል ጃለዻ፤ ገራ ላፎታፊ ወረ ገድ ኦፍ ቀበንስ ተኣ።  
9 ሀማ፣ ሀማዻን ህንዴብስና፤ ዮካን አረብሶ፣ አረብሶዻን ህንዴብስና፤ ቆደ ከና ኤብሳ። እስንስ አከ ኤበ ዻልተኒፍ ከኑማፍ ዋመምተኒቲ።   


10 “ነምን ጅሬኘ ጃለቱ፣  

ከን በረ ጋሪስ አርጉ ሀዉ ከምዩ፣  

አረበሳ ሀምነራ፣  

ህዺሳሞ ሶበ ዱበቹራ ሃኤገቱ።   


11 እን ሀምነራ ዴብኤ ጋሪ ሃሆጄቱ፤  

ነጋ ሃበርባዱ፤ ዱካ ሃቡኡስ።   


12 እጅ ጎፍታ ቀጄልቶተረ ጅራቲ፤  

ጉርሳስ ከዸተሳኒቲፍ በነማዸ፤  

ገሩ ፉል ጎፍታ ወረ ሀማ ሆጄተንት ንሀማተ።”*   


13 እስን ጋሪ ሆጄቹፍ ዮ ህናፍተን፣ ኤኙቱ እስን ሚዸ?  
14 ገሩ ዮ ቀጄሉማፍ ጄተኒ ዽጰተን እስን ኤብፈሞዸ። “ሶዳችሱሳኒ ህንሶዳትና፤ ህንጄቀምናስ።”†  
15 ገሩ ገራኬሰን ኬሰት ክርስቶስ ጎፍትቻፍ ኡልፍነ ጉዳ ኬና። ነመ ሰበቢ አብዲ እስን ቀብደን ሰና እስን ጋፈቱ ከሚፍዩ ዴቢ ኬኑፍ ዬሮ ሁንደ ቆጳኣ። ዋን ከነሞ ገራሙማፊ ሶዳን ጎዻ፤  
16 እስንስ ዮሙ ነሞትን ዋኤኬሰን ዋን ሀማ ዱበተንት አከ ወር አመለ ጋሪ እስን ክርስቶስ ኬሰት ቀብደን ሰነ አረብሰን ቃነአኒፍ ያደ ጋሪ ቀባዻ።  
17 ዽጰቹንኬሰን ፌዺ ዋቃ ዮ ተኤ፣ ሀማ ሆጄተኒ ዽጰቹረ ጋሪ ሆጄተኒ ዽጰቹ ወየ።   

ፈኬኘ ክርስቶስ 
 

18 ክርስቶስስ ዋቀት እስን ፍዱፍ ጄዼ እን ቀጄላን፣ ወረ ቀጄልቶተ ህንተእኒፍ ስአ ቶኮ ጩቡፍ ዽጰቴራቲ። እን ፎኒን ንአጄፈሜ፤ ሀፉራን ገሩ ጅራታ ታስፈሜ፤  
19 ኤርገ ጅራታ ታስፈሜሞ ዸቄ ሀፉሮተ መነ ህዻ ጅረንት ለለቤ፤  
20 እሳንስ በረ ኖህ ኬሰ ኡቱ ዶኒን እጃረማ ጅሩ፣ ዬሮ ዋቅን ኦብሳን ኤጌት ወረ ህንአጀጀምኒዸ። ዶኒ ከናንስ ነመ ሙራሰ፣ ወሉመት ነመ ሰዴት ቆፈቱ በዲሰ ብሻኒ ጀላ በኤ፤  
21 ብሻን ኩን ፈኬኘ ጩጳ አመዩ እስን ፈይሱት፤ ኩንስ ዸግነራ ጡሪ ባሱ ኡቱ ህንተእን ቀልቢ ቁልቁሉን ዋቃፍ ዋዳ ገሉዸ። እንስ ዱኣ ከኡ ዬሱስ ክርስቶሲን እስን ፈይሰ፤  
22 ክርስቶስ ሰሚት ኦል በኤ ምርገ ዋቃ ጅረ፤ ኤርገሞትን ዋቃ፣ ኣንጎወኒፊ ሁምኖትን ሁንድኑ እሰ ጀለት ቡሉ።    

 4

ዋቃፍ ጅራቹ 
 

1 ከናፉ ዋን ክርስቶስ ፎንሳቲን ዽጰቴፍ እስንስ ያዱመ አከሲቲን ህዸዻ፤ ሰበቢንሳስ እን ፎኒን ዽጰቴ ጩቡ ዺሴረ።  
2 ከናፉ እን በረ ጅሬኘሳ ከን ፎኒ እሰ ሀፌ ሰነ አከ ፌዺ ዋቃት ጅራተ መሌ አከ ሀዊ ነማት ህንጅራቱ።  
3 ዬሮን እስን ዱራን ዋን ነሞትን ኦርማ ሆጄቹ ጃለተን ሰነ ጄቹንስ ጅሬኘ ገድ ዺሲረት፣ ሀዊ ፎኒረት፣ መቺረት፣ አደጉማረት፣ ገር መሌ ዹጉፊ ዋቄፈትና ዋቆተ ቶልፈሞ ከን ጅብሲሳ ተኤረት በሌስተን ሱን ሃገኡ።  
4 እሳንስ ሰበቢ እስን ገረ ጅሬኘ ገድ ዺሲ አከሲት እሳን ወጅን ህንፊግኔፍ ንድንቅሲፈቱ፤ እስን አረብሱስ።  
5 ገሩ እሳን ዋቀ ወረ ጅረኒፊ ወረ ዱአንት ሙሩፍ ቆጳኤ ሰነ ዱረት ዴቢ ንኬኑ።  
6 ከናፉ ከራ ፎኒቲን አኩመ ነማት አከ እሳንት ሙረሙፍ፣ ከራ ሀፉራቲንሞ አከ ዋቃት አከ ጅራተኒፍ ወንጌል ወረ ዱአኒ ጅረንትዩ ለለበሜረ።   

ዹመ ዋን ሁንዱማ 
 

7 ዹምን ዋን ሁንዳ ዽኣቴረ። ከናፍ አከ ዋቀ ከዸቹ ደንዴሰኒፍ ደመቃ፤ ወረ ኦፍ ቀበንስ ተኣ።  
8 ዋን ሁንደ ጫላት ጃለለ ሆኣ ወሊፍ ቀባዻ፤ ጃለል ጩቡ ባይኤ ዾክሳቲ።  
9 ጉንጉሚ መሌ ወል ኬሱምሲሳ።  
10 ቶኮን ቶኮን ነማ ኬና ወረ ካን ተጃጅሉፍ አርገቴ ከምዩ አኩመ አባ እማና አመነማ ከን አያነ ዋቃ ብፈ ገራ ጋራቲን ጅሩ ሰና ቶኮት እት ፈየደሙ ቀበ።  
11 ነምን ዱበቱ ከምዩ አከ ነመ ዱቢ ዋቃ ዱበቱት ሃዱበቱ። ነምን ተጃጅሉ ከምዩ አከ ዋቅን ዋን ሁንደ ኬሰት ከራ ዬሱስ ክርስቶሲን ገለቴፈሙፍ ጄዼ ጀብነ ዋቅን እሳፍ ኬኔን ሃተጃጅሉ። ኡልፍኒፊ ሁምን በረ በራ ሀመ በረ በራት እሳፍ ሃተኡ። አሜን።   

ሰበቢ ክርስታነ ተአኒፍ ዽጰቹ 
 

12 ያ ምቾተ ጃለተሞ፣ ቆረመ አከ እብዳ ከን አመ እቲን ዽጰቻ ጅርተን ከነ አከ ዋን ወን ሃራን እስንት ዹፌት ህንድንቅሲፈትና።  
13 ገሩ እስን ዬሮ ኡልፍንሳ ሙልአቱት አከ ባይኤ ገመደኒፍ ዋን ዽጵነ ክርስቶስ ኬሰት ቆደ ፉዸተኒፍ ገመዳ።  
14 ዮ መቃ ክርስቶሲቲፍ ጄተኒ አረብሰምተን እስን ኤብፈሞዸ፤ ሀፉር ኡልፍናቲፊ ሀፉር ዋቃ እስንረ ቦቆታቲ።  
15 እስን ኬሳ ነምን ከምዩ አከ ነመ ነመ አጄሱት ዮካን አከ ሀቱት ዮካን አከ ነመ የከ ሆጄቱት ዮካን አከ ነመ ዱቢ ነማ ኬሰ ሴኑት ህንዽጰትን።  
16 ገሩ ነምን ቶኮ ዮ ሰበቢ ክርስታነ ተኤፍ ዽጰቴ መቃ ሰናን ዋቀ ሃገለቴፈቱ መሌ ህንቃነእን።  
17 ዬሮን እት ሙርቲን መነ ዋቃቲ ጀልቀቡ ዽኣቴራቲ፤ ሙርቲን ኩን ዮ ኑረት ጀልቀበ ተኤ ዹምን ወረ ወንጌለ ዋቃቲፍ ህንአጀጀምኔ አከም ሃተኡሬ?   


18 “ኤርገ ቀጄልቶትን ፈዩን ረክሳ ተኤ፣  

ነምን ዋቀት ህንቡሌፊ ጩበማን ማል ሃተኡሬ?”*   


19 ከናፉ ወር አከ ፌዺ ዋቃት ዽጰተን ሉቡሳኒ ኡማሳኒ አመነማ ሰነት እማና ኬነተኒ ዋን ጋሪ ሆጄቹት ሃፉፈን።    

 5

ማንጉዶታፊ ከረ ሆሎታቲፍ 
 

1 አን አከ ማንጉዶ አኩመሳኒ ቶኮት፣ አከ ዹገ ባቱ ዽጵነ ክርስቶሲፊ አከ ነመ ኡልፍነ ሙልአቹፍ ጅሩ ሰነ ኬሰት ቆደ ቀቡ ቶኮት አከነ ጄዼ ማንጉዶተ እስን ግዱ ጅረን ሰነ ነንጎርሰ፤  
2 ከረ ሆሎታ ዋቃ ከን ትከኬሰን ጀለ ጅሩ ኤጉዻን ትክሶተ ተኣ፤ ከነስ ሰበቢ ድርቀምተኒፍ ኡቱ ህንተእን ፌዺዹመኬሰኒን አከ ዋቅን አከ እስን ታተን በርባዱት፣ ቡኣ ነመ ቃኔሱ አርገቹፍ ኡቱ ህንተእን ሀዊ ጉዳ ተጃጅላፍ ቀብደኒን ጎዻ፤  
3 ከረ ሆሎታቲፍ ፈኬኘ ተኣ መሌ ወረ እማና እስንት ኬነመን ሰነ ሁምናን ህንቡልችና።  
4 እስንስ ዮሙ ሀንገፍን ትክስቶታ ሙልአቱት ጎንፎ ኡልፍና ከን ሚዸግንሳራ ህንበድኔ አርገቱ።   

ደርገጎታፍ 
 

5 ያ ደርገጎተ፣ እስንስ አከሱመ ማንጉዶተ ጀለት ቡላ። ሁንድኬሰንስ ቶኮ ቶኮኬሰኒፍ ገድ ኦፍ ቀቢሰ አከ ወያት ኡፈዻ፤  

“ዋቅን ኦፍ ቱልቶታን ንሞርመ፤  

ወረ ገድ ኦፍ ቀበኒፍሞ አያነ ኬናቲ።”*   


6 ከናፉ አከ ዋቅን ዬሮ መሉት ኦል እስን ቀቡፍ፣ ሀርከሳ ሁምነ ቀቤሰ ሰነ ጀለት ገድ ኦፍ ቀባ።  
7 እን እስኒፍ ዋን ያዱፍ፣ ያዶኬሰን ሁንደ እሰረ ካአዻ።   


8 ወረ ኦፍ ቀበን ተአ፤ ደመቃስ። ዲያብሎስ ዲንኬሰን ነመ ልቅምሱ በርባዴ አኩመ ሌንጨ ኣዱ ነናነኣቲ።  
9 ሰበቢ አከ ኦቦሎትንኬሰን ወር አዱኛ ጉቱ ኬሰ ጅራተን ዽጵነ አከሲ ዽጰቻ ጅረን ቤክተኒፍ አመንቲት ጀባዻቲ እሳን ሞርማ።   


10 ዋቅን አያነ ሁንዳ ከራ ክርስቶሲን ገረ ኡልፍነሳ ከን በረ በራት እስን ዋሜ ሱን ኤርገ እስን ዬሮ ገባባፍ ዽጰተኒ ቦዴ እን መታንሳ ጉቱ እስን ታስሰ፤ እስን ዻበ፤ እስን ጀቤሰስ።  
11 በረ በራ ሀመ በረ በራት ሁምን እሳፍ ሃተኡ። አሜን።   

   
 
ዻምሰ ነጋ ጡሙራ 
 

12 አንስ እስን ጀጀቤሱዻፍ፣ አከ ወን ኩን አያነ ዋቃ እሰ ዹጋ ተኤ ሰነ ዹጋ በኡፍ ሀርከ ሲላስ እሰ አን አከ ኦቦሌሰ አመነማት ሄዱ ሰናቲን ገባቡመት በሬሴ እስኒ ኤርጌረ። አያነ ከናን ጀባዻ ዻበዻ።   

   
 

13 ወልዳን ክርስታና እሼን እስን ወጅን ፍለተምቴ ባብሎን ኬሰ ጅርቱ ሱን ነጋ እስኒ ዻምት፤ እልምኮ ማርቆስስ አከሱመ ነጋ እስኒ ዻመ።   


14 ዹንጎ ጃለላቲን ነጋ ወል ጋፈዻ።  

   
 
እስን ወረ ከን ክርስቶስ ታተን ሁንዳፍ ነጋን ሃተኡ።   

ጴጥሮስ  

ለመፋ   

 1

ነጋ ጋፈቹ 
 


1 ስሞን ጴጥሮስ ገርብቻፊ ኤርገማ ዬሱስ ክርስቶስራ።   

ገረ ወረ ከራ ቀጄሉማ ዋቀኬኛፊ ፈይሳኬኘ ዬሱስ ክርስቶሲን አመንቲ አኩመ አመንቲኬኛ ገቲ ጉዳ ቀቡ ሰነ አርገተኒት።  


2 ቤኩምሰ ዋቃቲፊ ቤኩምሰ ጎፍታኬኘ ዬሱሲን አያኒፊ ነጋን እስኒፍ ሃባይአቱ።   

ዋመሙፊ ፍለተሙ ኦፊ ምርከኔፈቹ 
 

3 ሁምን ዋቁማሳ ከራ እሰ ኡልፍነሳቲፊ ጋሩማሳቲን ኑ ዋሜ ሰነ ቤኩኬኛቲን ዋን ጅሬኛፊ ዋቀት ቡሉፍ ኑ በርባችሱ ሁንዱማ ኑፍ ኬኔረ።  
4 ኬና ከናንስ እስን በዲሰ ሰበቢ ሀዊ ሀማቲን አዱኛ ኬሰ ጅሩ ጀላ ባተኒ አከ አመለ ዋቁማሳ ሰነ ኬሰት ህርማተኒፍ ጄዼ ከራ ኬና ከናቲን ዋዳሳ ጉዳፊ ከን ገቲ ጉዳ ቀቡ ኑፍ ገሌረ።   


5 ሰበቡመ ከናፍ አመንቲኬሰንረት ጋሩማ፣ ጋሩማረትስ ቤኩምሰ ደበለቹፍ ዋን እስኒ ደንደአሜ ሁንደ ጎዻ፤  
6 አከሱመ ቤኩምሰረት ኦፍ ቀቡ፣ ኦፍ ቀቡረት ኦብሳን ዻበቹ፣ ኦብሳን ዻበቹረት ዋቀት ቡሉ፣  
7 ዋቀት ቡሉረት ጃለለ ኦቦሉማ፣ ጃለለ ኦቦሉማረትሞ ጃለለ ዹጋ ደበለዻ።  
8 ዮ እስን ዋን ከነ ሁንደ ቀባተኒ እቱመ እስኒ ባይአቻ ዴሜ፣ ወን ኩን አከ እስን ጎፍታኬኘ ዬሱስ ክርስቶስ ቤኩ ኬሰት ደዸቦፊ ቡኣ ዸቤዪ ህንታኔ እስን ጎዸ።  
9 ገሩ ነምን ዋን ከነ ህንቀብኔ ከምዩ ጃማዸ፤ ፈጎትስ አርጉ ህንደንደኡ፤ ጩቡሳ ዱሪ ሰነራ ቁልቁሌፈሙሳ እራንፈቴረ።   


10 ከናፍ ያ ኦቦሎተኮ፣ ዋመሙፊ ፍለተሙኬሰን ምርከኔፈቹፍ ጫላት ህናፋ ቀባዻ። ዮ ዋን ከነ ጎተን እስን ህንጉፈተን፤  
11 አከሲን ገረ ሞቱማ በረ በራ ከን ጎፍታኬኛፊ ፈይሳኬኘ ዬሱስ ክርስቶስት ገሉን ጉቱማት እስኒፍ ኬነመ።   

ራጂ ከተቢ ቁልቁሉ 
 

12 ከናፉ እስን ወንቶተ ከኔን ቤክተኒ፣ ዹጋ አመ ቀብደን ከነት ጀባተኒ ዻበተኒዩ አን ዬሮ ሁንደ ወንቶተ ከኔን እስን ያደቺሱ ነንበርባደ።  
13 አን ሀመን ዱንካነ ከነ ኬሰ ጅሩት ዋን ከነ እስን ያደቺሱዻን እስን ደመቅሱኮ ቀጄላ ነንሴአ፤  
14 አን አከ ጎፍታንኬኘ ዬሱስ ክርስቶስ ናፍ እብሴት፣ ዱንካነኮ ከነ አከን ደፌ ኦፍራ ባሱ ቤካቲ።  
15 አን አከ እስን ኤርጉመ አን እስን ብራ ጎዳኔ ቦዴ ዬሮ ሁንደ ዋን ከነ ያደቹ ደንዴሰን ጎቹፍ ነንጨራቀ።   


16 ኑ ዮሙ ዋኤ ሁምናፊ ዹፋቲ ጎፍታኬኘ ዬሱስ ክርስቶስ እስንት ህምኔት፣ ሱራሳ እጁመኬኛን አርግኔት መሌ ኦዱ ሀጡማዻን ኡመሜ ዱካ ቡኔ ምት።  
17 እንስ ዮሙ ሰገሌን፣ “ኩን እልመኮ እሰ አን ጃለዹዸ፤ አን እሰት ባይኤ ነንገመደ”* ጄዹ ሱን ኡልፍነ ሱረ ቀቤሰ ሰነ ብራ ዹፌፍት፣ ዋቀ አባ ብራ ከበጃፊ ኡልፍነ አርገቴራቲ።  
18 ኑ መታንኬኘዩ ዬሮ እሰ ወጅን ቱሉ ቁልቁሉረ ቱሬት፣ ኡቱ ሰገሌን ኩን ሰሚራ ዹፉ ዸጌኜ።   


19 ከናፉ ዱቢን ራጆትን ዱበተን ሱን እቱመ ጫሌ ኑፍ ምርከኔፈሜ፤ እስንስ ሀመ ቦሩን በቀቄ በከልች በሪ ገራኬሰን ኬሰት በኡት ዮ አኩመ እብሳ ዱከነ ኬሰት እብሱት ዱቢ ከናፍ ጥዬፈኖ ኬንተን ዋን ጋሪ ጎቹኬሰን።  
20 ራጂን ከተቢ ቁልቁሉ ከምዩ ሂካ ራጅቻ ከን መታሳቲን አከ ህንዹፍን ዱራን ዱርስተኒ ቤኩ ቀብዱ።  
21 ራጂን ተኩማ ፌዺ ነማቲን ህንዹፍኔቲ፤ ገሩ ነሞተ ዋቃቱ ሀፉረ ቁልቁሉዻን ጌጌፈሜ ዱበቴ።    

 2

በርሲስቶተ ሶብዱፊ በዲሰሳኒ 
 

1 አኩመ ራጆትን ሶብዱን ሰበ ግዱ ቱረን ሰነ፣ በርሲስቶትን ሶብዱን እስን ግዱ ንጅራቱ። እሳን ጎፍትቸ እሳን ፉሬ ሰነ ገነኒ፣ በርሲሰ ሶባ ከን ነመ በሌሱ ዾክሰኒ ገልቹ፤ ከናንስ በዲሰ አሪፈቱ ኦፍት ፍዱ።  
2 ነሞትን ባይኤንስ አመለሳኒ እሰ ቃኔሳ ሰነ ዱካ ቡኡ፤ ሰበቢሳኒቲንስ ከራን ዹጋ ንአረብሰመ።  
3 በርሲስቶትን ኩኔን ዶቅኑማሳኒቲን ኦዱ ኦፉማን ኡመኒ ኦዴሰኒን እስን ቅሳሱ። ሙርቲን በረ ዼራን ዱረ እሳንት ሙረሜ ሱን አመሌ ሆጄቻ ጅረ፤ በዲስንሳኒስ ህንሙጉ።   


4 ዋቅን ዬሮ ኤርገሞትን ጩቡ ሆጄተንት ኡቱሳኒ ህንህልን አከ እሳን ጉያ ሙርቲቲፍ ቱርፈመኒፍ ፎንጫዻን ዱከነ ኬሰት ህዼ ገሃነምት ኤርገ እሳን ደርበቴ፣  
5 ኡቱ አዱኛ ዱሪቲፍ ህንህልን ኖህ እሰ ቀጄሉማ ለለቡ ነሞተ ብራ ቶርበ ወጅን ኦልቼ ወረ ዋቀት ህንቡሌት ብሻን በዲሳ ኤርገ ፍዴ፣  
6 መጋላወን ሶዶሚፊ ጎሞራስ ሀመ እሳን ዳራ ተአንት ጉቡዻን እት ሙሬ፣ ፈኬኘ ዋን ወረ ዋቃፍ ህንቡሌት ዹፉፍ ጅሩ ኤርገ እሳን ጎዼ፣  
7 ነምቸ ቀጄላ ጄቹንስ ሎጥ እሰ ጅሬኘ ጡራኣ ፍንጭልቶታቲን ዽጰቻ ቱሬ ሰነ ኤርገ በዲሰ ኦልቼ፣  
8 ነምች ቀጄላን ሱን ዬሮ ግዱሳኒ ጅራቻ ቱሬት ጉዩመ ጉያን ፍንጭለሳኒ ሰነ አርጉፊ ዸገኡዻን ሉቡንሳ ቀጄልቱን ሱን እሰ ኬሰት ዽጰቻ ቱርቴ፣  
9 ወን ኩን አከስ ተኤ ጎፍታን አከምት አከ ወረ ዋቃፍ ቡለን ቆሩምሰ ኬሳ ባሱፊ አከ እት ወረ ጀልኣ ሀመ ጉያ ሙርቲት አደቢፍ ቱርሱ ቤከ።   


10 ወን ኩን ኬሱመቱ ወረ ሀዊ ፎኒ ጡራኣ ሰነ ዱካ ቡአኒፊ ወረ አቦቲ ታይታ ቱፈተንት ንጭመ።  

ነሞትን ኩኔን እጀ ጀቤዪፊ ኦፍ ቱልቶተ፤ እሳን ኡልፍነ ቀቤዪ ሰሚ አረብሱ ህንሶዳተን፤  
11 ኤርገሞትንዩ ዮ እሳን ጫላ ጀጀቦፊ ሁምነ ቀቤዪ ተአንዩ ፉለ ጎፍታ ዱረት ኡመመወን አከሲ አረብሰኒ ህንህመተን።  
12 ነሞትን ኩኔን ገሩ ዋኑመ ህንሁበትኔ አረብሱ። እሳን አኩመ ብኔንሶተ ቀልቢ ህንቀብኔት፤ አኩመ ኡመመወን ሚረሳኒቲን ቀጄልፈመን ከኔን ቀበሙፊ አጄፈሙ ቆፋፍ ዸለተኒት፤ አኩመ ብኔንሶትን ሱን በደንት ጀርስ ንበዱ።   


13 ሚዻ እሳን ሆጄተኒፍ ሚዻቱ ዴብኣፍ። እሳን ጉያ አዲዻን ገረ መሌ መቻኡ አከ ገመቹት ፉዸቱ። ዬሮ እስን ወጅን ኛታፊ ዹጋቲት ዽኣተንትስ እሳን ጎዎምሳሳኒቲን ግዱኬሰንት ጡሪፊ ዋን ፈፋ ተኡ።  
14 ዋን እጅሳኒ ኤጃን ጉተሜፍ እሳን ጩቡ ሆጄቹ ህንዺሰን፤ ወረ ህንጀባትን ጎዎምሱ፤ ገራንሳኒ ዶቅኑማ በረቴረ፤ እሳን እጆሌ አባረመኒዸ!  
15 ከራ ቀጄላ ዺሰኒ ከራ በለኣም እልመ ባሶር እሰ ገቲ ጀልእና ጃለቴ ሰና ዱካ ቡኡፍ ከራራ በደን።  
16 በለኣም ገሩ ሰበቢ ዶጎጎረሳቲፍ ሀሬን እሰ እፈቴ፤ ሆሪን ዱዳን አፋን ነማ ዱበቴ መራቱማ ራጂ ሰና እትፍቴ።   


17 ነሞትን ኩኔን ቡርቃ ብሻን ህንቀብኔፊ ሁሪ ቡቤን ኦፈሙዸ። ዱከን ልምጢን እሳኒፍ ካአሜረ።  
18 እሳን ዱቢ ፋይዳ ህንቀብኔፊ ዱቢ ኦፍ ቱሉማ ኦዴሱ፤ ወረ ነሞተ ጅሬኘ ዶጎጎራ ኬሰ ጅራተን ኬሳ በቀተኒ በአን ሀዊ ፎኒ ሀማዻን ጎዎምሱ።  
19 እሳን ኡቱመ ኦፊሳኒቲዩ ገርቦተ በዲሳ ተአኒ ጅረኑ ብርመዱማ እሳን አብደቺሱ፤ ነምን ቶኮ ዋን እሰ ሞአቴ ከሚፉ ንገርቦማቲ።  
20 እሳን ኤርገ ጎፍታኬኛፊ ፈይሳኬኘ ዬሱስ ክርስቶስ ቤኩዻን ጡራኡማ አዱኛ ኬሳ በአኒ ቦዴ ዮ አመሌ ዴብአኒ ጡራኡማ ሰናን ቀበመኒ ፉዸተመን ሃልሳኒ ከን ዹማ እሰ ጀልቀባ ሰነ ጫላ ሀማተ።  
21 እሳን ከራ ቀጄልና ቤከኒ አጀጀ ቁልቁሉሳኒ ኬነሜ ሰነት ዱግደ ገሉረ ኡቱ ዱራኑ ከራ ቀጄልና ሰነ ቤኩ ባተኒ እሳኒፍ ወየ ቱሬ።  
22 መማክስ፣ “ሰሬን ድድገሼት ዴብት”* አከሱመስ፣ “ቦዬን ዽቀምቴ ዾቄ ኬሰ ገንገለቹሼት ዴብት” ጄዹ ሱን እሳንረት ምርከኔፈሜ።    

 3

ጉያ ጎፍታ 
 

1 ያ ምቾተ ጃለተሞ፣ አን አመ ጠለያ ለመፋ እስኒፍ በሬሱኮት። ለማንሳኒዩ ኬሰት እስን ያደቺሱዻን ቀልቢኬሰን ቁልቁሉ ሰነ ነንከካሰ።  
2 እስን ዱቢ ዱር ራጆተ ቁልቁሉዻን ዱበተሜፊ አጀጀ ጎፍታኬኛፊ ፈይሳኬኛ ከን ከራ ኤርገሞተኬሰኒቲን ዱበተሜ ሰነ አከ ያደተን ነንበርባደ።   


3 አከ በረ ዹማ ኬሰ ገእስቶትን ገእሳ ሀዊ ሀማ ከን ኦፊሳኒ ዱካ ቡኣ ዹፈን ዱራን ዱርሳቲ ቤካ።  
4 እሳንስ፣ “ ‘ዹፋቲን’ እን ዋዳ ገሌ ኩን ሜሬ? ወን ሁንድኑ ኤርገ አቦቲንኬኘ ዱአኒ ጀልቀቤ አኩመ ዬሮ ጀልቀበ ኡመማት እት ፉፌ ጅራቲ” ጄዹ።  
5 ገሩ እሳን አከ ሰሚወን በረ ባይኤን ዱረ ዱቢ ዋቃቲን ኡመመን፣ አከ ለፍትስ ብሻንራፊ ብሻኒን ቶልፈምቴ ኡቱመ ቤከኑ ድደን።  
6 አዱኛን ዬሮ ሰናስ ብሻኑመ ከናን ልቅምፈሜ በዴ።  
7 ዱቢዹመ ከናንስ ሰሚወኒፊ ለፍት ዬሮ አማ ጅረን ኩኔን ጉያ ሙርቲ፣ ከን በዲሰ ነሞተ ዋቃፍ ህንቡሌቲፍ ካአመኒ እብዳፍ ቱርፈመኒሩ።   


8 ያ ምቾተ ጃለተሞ፣ እስን ገሩ ዋን ቶክቸ ከነ ህንእራንፈትና። ጎፍታ ብረት ጉያን ቶኮ አከ ወጋ ኩማ፣ ወጋን ኩምንስ አከ ጉያ ቶኮት።  
9 ጎፍታን አከ ነሞትን ቶኮ ቶኮ ለፈረ ሀርክፈተ ጄዸኒ ያደን ሰነ፣ ዋዳሳ ጉቱረት ለፈረ ህንሀርክፈቱ። እን አከ ነምን ሁንድኑ ቀልቢ ጅጂረቹፍ ጄዼ እስኒ ኦብሰ መሌ አከ ነምን ቶኮዩ በዱ በርባዴ ምት።   


10 ጉያን ጎፍታ ገሩ አኩመ ሀቱት ዹፈ። ሰሚወን ሰገሌ ጉዳዻን ዸበሙ፤ ወን ሰሚወን ኬሰ ጅሩ ሁንድኑስ ሆአ ጉዳዻን በቀ፤ ለፍቲፊ ወን እሼረ ጅሩ ሁንድኑስ ንጉበተ።   


11 ወን ሁንድኑ አከስት በደ ኤርገ ተኤ፣ እስን ነመ አከሚ ተኡ ቀብዱሬ? ጅሬኘ ቁልቁሉፊ ዋቃፍ ቡሉ ጅራቹ ቀብዱ፤  
12 ከነስ ጉያ ዋቃ ኤገቻ፣ ዹፋቲሳስ አሪፈቺሳ ጎቹ ቀብዱ። ጉያ ሰነ ሰሚወን እብዳን በዱ፤ ወን ሰሚወን ኬሰ ጅሩስ ሆኣን በቀ።  
13 ኑ ገሩ አኩመ ዋዳሳት ሰሚወን ሃራፊ ለፈ ሃራ ቀጄልን ኬሰ ጅራቱ ኤገትነ።   


14 ከናፉ ያ ምቾተ ጃለተሞ፣ እስንስ ሰበቢ ዋኑመ ከነ ኤገተኒፍ አከ ወረ ጡሪፊ ህርእነ ህንቀብኔ፣ ወረ ነጋን እሰ ወጅን ጅራተን ታተኒፍ ያሊ እስኒ ደንደአሜ ሁንደ ጎዻ።  
15 አኩመ ጳዉሎስ ኦቦሌስኬኘ ጃለተማን ሱን ኦጉማ ዋቅን ኬኔፊን እስኒ በሬሴ ሰነ አከ ኦብስ ጎፍታኬኛ ፈይነ ተኤ ያደት ቀበዻ።  
16 እንስ ዋኤ ዋን ከና ዱበቴ ጠለዮተሳ ሁንደ ኬሰት ሃሉመ ከናን በሬሰ። ጠለዮተሳ ኬሰስ ዋን ሁበቹን ነመ ረክሱ ቶኮ ቶኮቱ ጅረ፤ ወላልቶትኒፊ ወር ጀባተኒ ህንዻበትኔ አኩመ ከተቢወን ቁልቁሉ ካን ጀልእሰን ሰነ ከነስ በዲዹመ ኦፊሳኒቲፍ ንጀልእሱ።   

ያደ ጡሙራ 
 

17 ከናፍ ያ ምቾተ ጃለተሞ፣ እስን ሰበቢ ዱራን ዱርስተኒ ዋን ከነ ቤክተኒፍ አከ ዶጎጎረ ፍንጭልቶታቲን ፉዸተምተኒ ሁንዴ ጀባተኒ እረ ዻበተንራ ህንኩፍኔፍ ኦፍ ኤገዻ።  
18 ገሩ አያናፊ ቤኩምሰ ጎፍታኬኛፊ ፈይሳኬኘ ዬሱስ ክርስቶሲን ጉደዻ።  

   
 
   
 
አመስ፣ በረ በራንስ ኡልፍን እሳፍ ሃተኡ! አሜን።   

ዮሀንስ  

ቶኮፋ   

 1

ዱቢ ጅሬኛ 
 


1 ኑ ዋኤ ዱቢ * ጅሬኛ ከን ጀልቀባ ካሴ ቱሬ፣ ከን ዸጌኜ፣ ከን እጀኬኛን አርግኔ፣ ከን እላሌፊ ከን ሀርክኬኘስ ቀቀቤ ከነ ለብስነ።  
2 ጅሬኝ ሙልአቴረ፤ ኑስ እሰ አርግኔረ፤ ዹጋስ ንባናፍ፤ ኑ ጅሬኘ በረ በራ እሰ አባ ወጅን ቱሬፊ እሰ ኑት ሙልአቴ ሰነ እስንት ለብስነ።  
3 አከ እስንስ ኑ ወጅን ቶኩማ ቀባተኒፍ ዋን አርግኔፊ ዋን ዸጌኜ እስንት ለብስነ። ቶኩማንኬኘስ አባፊ እልመሳ ዬሱስ ክርስቶስ ወጅን።  
4 ኑስ አከ ገመቹንኬኘ ጉቱ ተኡፍ ዋን ከነ በሬስነ።   

እፋፊ ዱከነ 
 

5 ኤርጋን ኑ እሰራ ዸጌኜ፣ ከን እስንትስ ለብስኑ እሰ ከነ፤ ኩንስ አከ ዋቅን እፈ ተኤፊ አከ ዱከን ጎንኩማ እሰ ኬሰ ህንጅሬዸ።  
6 ኑ እሰ ወጅን ቶኩማ ቀብነ ጄኔ ዮ ዱከነ ኬሰ ዴዴብኔ ንሶብነ፤ ዹጋ ሰናንስ ህንጅራትኑ።  
7 ገሩ አኩመ እን እፈ ኬሰ ጅሩ ሰነ፣ ኑስ ዮ እፈ ኬሰ ዴዴብኔ ወሊ ወጅን ቶኩማ ቀብነ፤ ዺግን እልመሳ ዬሱስ ጩቡ ሁንዱማራ ኑ ቁልቁሌሰ።   

ጩቡፊ ዺፈመ 
 

8 ኑ ዮ ጩቡ ህንቀብኑ ጄኔ ኦፍ ጎዎምስነ፤ ዹጋንስ ኑ ኬሰ ህንጅሩ።  
9 ዮ ጩቡኬኘ ህመትኔ፣ እን ጩቡኬኘ ኑ ዺሱፍ አመነማፊ ቀጄላዸ፤ ጀልእነ ሁንደራስ ኑ ቁልቁሌሰ።  
10 ኑ ዮ ጩቡ ህንሆጄትኔ ጄኔሞ ሶብዱ እሰ ጎነ፤ ዱቢንሳስ ኑ ኬሰ ህንጅሩ።    

1 ያ እጆሌኮ፣ አን አከ እስን ጩቡ ህንሆጄትኔፍ ከነ እስኒፈን በሬሰ። ገሩ ዮ ነምን ከምዩ ጩቡ ሆጄቴ ኑ አባ ብራ አቡካቶ ቀብነ፤ እንስ ዬሱስ ክርስቶስ እሰ ቀጄላ ሰነ።  
2 እን ኣርሳ ጩቡኬኛፍ አራረ ቡሱዸ፤ ጩቡ አዱኛ ሁንዳቲፍስ መሌ ጩቡኬኘ ቆፋፍ ምት።   

አመንቶተ ጃለቹፊ ጅቡ 
 

3 ኑ ዮ አጀጀሳ ኤግኔ፣ ከናን አከ እሰ ቤክኔ ንቤክነ።  
4 ነምን፣ “አን እሰ ነንቤከ” ጄዹ ከን ገሩ አጀጀሳ ህንኤግኔ ከምዩ ሶብዱዸ፤ ዹጋንስ እሰ ኬሰ ህንጅሩ።  
5 ገሩ ዮ ነምን ከምዩ ዱቢሳቲፍ አጀጀሜ፣ ጃለል ዋቃ ዹጉማን እሰ ኬሰት ጉቱ ተአ። ከናንስ ኑ አከ እሰ ኬሰ ጅሩ ንቤክነ፤  
6 ነምን አን እሳነን ጅራዸ ኦፊን ጄዹ ከምዩ አኩመ ዬሱስ ጅራቴ ሰነት ጅራቹ ቀበ።   


7 ያ ኦቦሎተ፣ አን አጀጀ ሞፋ እሱመ ጀልቀባ ካሴ እስን ብረ ቱሬ ሰነ መሌ አጀጀ ሃራ እስኒ ህንበሬሱ። አጀጅን ሞፋን ኩንስ ኤርጋዹመ እስን ዸጌሰን ሰነ።  
8 ተኡስ አን አጀጀ ሃራ ቶኮ እስኒፍ ነንበሬሰ፤ ሰበቢንሳስ ዱከንች ደርባ፣ እፍን ዹጋሞ ዋን አመዩ እፋ ጅሩፍ ዹጋንሳ እሰ ኬሰቲፊ እስን ኬሰት ንሙልአተ።   


9 ነምን አን እፈ ኬሰ ጅረ ኦፊን ጄቻ ኦቦሌሰሳሞ ጅቡ ከምዩ አመሌ ዱከነ ኬሰ ጅረ።  
10 ነምን ኦቦሌሰሳ ጃለቱ ሁንድኑ እፈ ኬሰ ጅራተ፤ ወን እሰ ጉፈቺሱ ቶኮዩ እሰ ኬሰ ህንጅሩ።  
11 ነምን ኦቦሌሰሳ ጅቡ ገሩ ዱከነ ኬሰ ጅረ፤ ዱከኑመ ኬሰ ጅራተስ፤ እን ዋን ዱከን ሱን እሰ ጃምሴፍ ገረ እት አዴሙ ህንቤኩ።   

ሰበቢ ኤርጋን ኩን በሬፈሜፍ 
 

12 ያ እጆሌ፣ ጩቡንኬሰን ሰበቢ መቃሳቲፍ  

ዋን እስኒፍ ዺፈሜፍ አን እስኒፍን በሬሰ።   


13 ያ አቦቲ፣ እስን ዋን እሰ ጀልቀቡማ ካሴ ጅሩ ሰነ ቤክተኒፍ  

አን እስኒፍን በሬሰ።  

ያ ደርገጎተ፣ እስን ዋን እሰ ሀማ ሰነ ሞአተኒፍ፣  

አን እስኒፍን በሬሰ።   

   
 

14 ያ እጆሌ፣ እስን ዋን አባ ቤክተኒፍ፣  

አን እስኒፍን በሬሰ።  

ያ አቦቲ፣ እስን ዋን እሰ ጀልቀቡማ ካሴ ጅሩ ሰነ ቤክተኒፍ፣  

አን እስኒፍን በሬሰ።  

ያ ደርገጎተ፣ እስን ዋን ጀጀቦ ታተኒፍ፣  

ዋን ዱቢን ዋቃ እስን ኬሰ ጅራቱፍ፣  

ዋን እሰ ሀማ ሰነስ ሞአተኒፍ፣  

አን እስኒፍን በሬሰ።   

አዱኛ ህንጃለትና 
 

15 አዱኛ ዮካን ዋን አዱኛ ኬሰ ጅሩ ቶኮሌ ህንጃለትና። ኤኙዩ ዮ አዱኛ ጃለቴ፣ ጃለል አባ እሰ ኬሰ ህንጅሩ።  
16 ወን አዱኛ ኬሰ ጅሩ ሁንድኑ ጄቹንስ ሀዊን ፎኒ፣ ሀዊን እጃ፣ አከሱመስ ዋን ቀበኒን ኮሩን ከን አዱኛት መሌ ከን አባ ምት።  
17 አዱኛፊ ሀዊንሼ ንበዱ፤ ነምን ፌዺ ዋቃ ራወቱ ገሩ በረ በራን ጅራተ።   

እልመ ገኑራ ኦፍ ኤገቹ 
 

18 ያ እጆሌ፣ ሰኣቲን ኩን ሰኣቲ ዹማት፤ አከ ፈር ክርስቶስ ሱን ዹፉ አኩመ ዸጌሰን ሰነ አሙመዩ ፈሮትን ክርስቶስ ባይኤን ዹፈኒሩ። ከናንስ ኑ አከ ሰኣቲን ኩን ሰኣቲ ዹማ ተኤ ቤክነ።  
19 እሳን ኑ ኬሳ በአን መሌ ዹጉማን ከንኬኘ ህንቱሬ። ኡቱ ከንኬኘ ተአኒ ስላ ኑ ብረት ሀፉ ቱረን፤ ኑ ብራ ዴሙንሳኒ ገሩ አከ ቶኮንሳኒዩኬኘ ህንተእን ሙልእሴ።   


20 እስን ገሩ እሰ ቁልቁሉ ሰናን ድበምተኒርቱ፤ እስን ሁንድስ ዹጋ ንቤክቱ።  
21 ሰበቢን አን እስኒ በሬሱፍ ዋን እስን ዹጋ ቤክተኒፊ አከ ሶብን ቶኮዩ ዹጋ ኬሰ ህንጅሬስ ቤክተኒፍ መሌ ዋን እስን ዹጋ ህንቤክኔፍ ምት።  
22 ነመ ዬሱስ ኩን ክርስቶስ ምት ጄዼ ገኑ መሌ ሶብዱን ኤኙሬ? ነምን አከሲ ፈረ ክርስቶስ፤ እን አባፊ እልመ ንገነ።  
23 ነምን እልመ ገኑ ከምዩ አባሌ ህንቀቡ፤ ነምን ዋኤ እልማ ዹጋ በኡ ሁንድኑ አባስ ቀበ።   


24 ወን እስን ጀልቀባ ካፍተኒ ዸጌሰን ሱን እስን ኬሰ ሃጅራቱ። ዮ ወን ጀልቀባ ካፍተኒ ዸጌሰን እስን ኬሰ ጅራቴ፣ እስንስ እልማፊ አባዻን ንጅራቱ።  
25 ወን እን ዋዳ ኑ ገሌ ከናዸ፤ ኩንስ ጅሬኘ በረ በራት።   


26 አን ዋኤ ወረ ከራራ እስን ጀልእሱ ያለን ሰናቲፍ ዋን ከነ እስኒፍን በሬሰ።  
27 ገሩ ድበን እስን እሰራ አርገተን ሱን ዋን እስን ኬሰ ጅራቱፍ ነምን ቶኮዩ እስን በርሲሱ ህንበርባችሱ፤ ድበትንሳ ሱን ገሩ ዋን ዋኤ ሁንዱማ እስን በርሲሱፍ፣ ድበን ሱን ዋን ዹጋ መሌ ሶበ ህንተእኒፍ አኩመ እን እስን በርሲሴ ሰነት እሱማን ጅራዻ።   

እጆሌ ዋቃቲፊ ጩቡ 
 

28 አመስ ያ እጆሌ፣ አከ ዮሙ እን ሙልአቱት እጀ ጀብነ ቀባትኑፍ፣ አከ ኑ ጉያ ዹፋቲ እሳትስ ፉለሳ ዱረት ህንቃኖፍኔፍ እሳን ጅራዻ።   


29 እስን ዮ አከ እን ቀጄላ ተኤ ቤክተን፣ አከ ነምን ዋን ቀጄላ ሆጄቱ ሁንድኑ እሰራ ዸለቴ ንቤክቱ።    

1 ኑ አከ እጆሌ ዋቃ ጄዸምኔ ዋመምኑፍ ጃለል አባን ኑረት ዸንገላሴ አከም ጉዳዸ! ኑስ አከሱመ እጆሌሳት! አዱኛን ዋን እሰ ህንቤክኒፍ ኑ ህንቤኩ።  
2 ያ ምቾተ ጃለተሞ፣ ኑ አመ እጆሌ ዋቃት፤ ገረ ፉለ ዱራትሞ ማል አከ ታኑ አመ ህንእብሰምኔ። ገሩ ዮሙ እን ሙልአቱት ሰበቢ አኩመ እን ጅሩት እሰ አርግኑፍ ኑ አኩመሳ አከ ታኑ ንቤክነ።  
3 ነምን አከስት እሰ አብደቱ ሁንድኑ አኩመ እን ቁልቁሉ ተኤ ሰነ ኦፍ ቁልቁሌሰ።   


4 ነምን ጩቡ ሆጄቱ ከምዩ ሴረት ንፍንጭለ፤ ጩቡን ፍንጭሉዻቲ።  
5 እስን ገሩ አከ እን ጩቡኬኘ በሌሱዻፍ ሙልአቴ ንቤክቱ። እሰ ኬሰ ጩቡን ህንጅሩ።  
6 ነምን እሳን ጅራቱ ከምዩ ጩቡ ህንሆጄቱ። ነምን ጩቡ ሆጄቱ ከምዩ እሰ ህንአርግኔ ዮካን እሰ ህንቤክኔ።   


7 ያ እጆሌ፣ ነምን ቶኮዩ እስን ህንጎዎምስን። አኩመ እን ቀጄላ ተኤ ሰነ ነምን ዋን ቀጄላ ሆጄቱስ ቀጄላዸ።  
8 ነምን ጩቡ ሆጄቱ ከን ዲያብሎስ፤ ዲያብሎስ ጀልቀቡማ ካሴ ጩቡ ሆጄታቲ። እልም ዋቃ ሆጂ ዲያብሎስ ዲጉዻፍ ሙልአቴቲ።  
9 ነምን ዋቀራ ዸለቴ ከምዩ ዋን ሰኚን ዋቃ እሰ ኬሰ ጅራቱፍ ጩቡ ህንሆጄቹት ህንፉፉ፤ እን ዋን ዋቀራ ዸለቴፍ ጩቡ ሆጄቹ ህንደንደኡ።  
10 እጆሌን ዋቃቲፊ እጆሌን ዲያብሎስ ከናን ገርገር ባፈመኒ ቤከሙ፦ ነምን ዋን ቀጄላ ህንሆጄትኔ ዮካን ኦቦሌሰሳ ህንጃለትኔ ከምዩ ከን ዋቃ ምት።   

ዋኤ ጃለላፊ ጅባ 
 

11 ኤርጋን እስን ጀልቀባ ካፍተኒ ዸጌሰን እሰ፣ “ኑ ወል ጃለቹ ቀብነ” ጄዹዸ።  
12 እስን አከ ቃይን እሰ ከን እሰ ሀማ ሰና ተኤ ኦቦሌሰሳ አጄሴ ሰና ህንተእና፤ እን ማሊፍ ኦቦሌሰሳ አጄሴ? ሰበቢ ሆጂንሳ ጀልኣ ተኤ፣ ከን ኦቦሌሰሳሞ ቀጄላ ተኤፍ።  
13 ያ ኦቦሎተኮ፣ ዮ አዱኛን እስን ጅቤ እስን ህንድንቅን።  
14 ኑ ሰበቢ ኦቦሎተ ጃለትኑፍ ዱአ ኬሳ ገረ ጅሬኛት አከ ጬኔ ንቤክነ። ነምን ኦቦሌሰሳ ህንጃለትኔ ዱአ ኬሰ ጅራተ።  
15 ነምን ኦቦሌሰሳ ጅቡ ከምዩ ነመ ነመ አጄሱዸ፤ እስንስ አከ ነምን ነመ አጄሱ ጅሬኘ በረ በራ ኦፍ ኬሳ ህንቀብኔ ቤክቱ።   


16 ዬሱስ ክርስቶስ ሉቡሳ ደበርሴ ኑፍ ኬኔረ፦ ጃለል ማል አከ ተኤስ ከናን ቤክነ፤ ኑስ አከሱመ ሉቡኬኘ ደበርስኔ ኦቦሎተኬኛፍ ኬኑ ቀብነ።  
17 ነምን ቀቤኘ አዱኛ ቀቡ ከምዩ ዮ ኦቦሌሰሳ ረከታ አርጌ ገራ እት ጀባቴ ጃለል ዋቃ አከምት እሰ ኬሰ ጅራቹ ደንደአ?  
18 ያ እጆሌ ጃለተሞ፣ ኮታ ዱቢን ዮካን አፋን ቆፋን ኡቱ ህንተእን ሆጂፊ ዹጋዻን ጃለትና።   


19 ኑስ ከን ዹጋ ተኡኬኘ ከናን ቤክነ፤ ፉለሳ ዱረትስ ገራኬኘ ቦቆቺፍነ።  
20 ዬሮ ገራንኬኘ ኑት ሙሩት ዋቅን ገራኬኘ ጫላ ጉዳ አከ ተኤ ንቤክነ፤ እን ዋን ሁንደ ንቤከ።  
21 ያ ምቾተ፣ ዮ ገራንኬኘ ኑት ሙሩ ባቴ ኑ ፉለ ዋቃ ዱረት እጀ ጀብነ ቀብነ።  
22 ኑስ ሰበቢ አጀጀሳ ኤግኑፊ ሰበቢ ዋን እሰ ገመቺሱ ሆጄትኑፍ ዋን ከዸትኑ ሁንደ እሰራ ንአርገትነ።  
23 አጀጅንሳስ ከነ፦ ኩንስ ኑ መቃ እልመሳ ዬሱስ ክርስቶስት አከ አመኑፊ አኩመ እን ኑ አጀጄት አከ ወል ጃለትኑፍ።  
24 ነምን አጀጀሳ ኤጉ እሰ ኬሰ ጅራተ፤ እንስ እሰ ኬሰ ጅራተ። ከናንስ አከ እን ኑ ኬሰ ጅራቱ ኑ ሀፉረ እን ኑ ኬኔን ንቤክነ።    

ዋኤ ፈልሚ ፎኒን ሙልአቹ ክርስቶስ 
 

1 ያ ምቾተ፣ ሀፉሮትን ከን ዋቃ ተኡፊ ተኡ ባቹሳኒ እላሉፍ ቆረዻ መሌ ሀፉሮተ ሁንደ ህንአመንና፤ ራጆትን ሶብዱን ሄዱን አዱኛ ሴነኒሩ።  
2 ሃል እስን እቲን ሀፉረ ዋቃ ቤክተንስ ከኑመ፦ ሀፉር አከ ዬሱስ ክርስቶስ ፎኒን ዹፌ ዹጋ በኡ ሁንድ ከን ዋቃት፤  
3 ሀፉር አከ ዬሱስ ክርስቶስ ፎኒን ዹፌ ዹጋ ህንባንኔ ሁንድ ከን ዋቃ ምት። እን ሀፉረ ፈረ ክርስቶስ፣ ከን እስን አከ እን ዹፉ ዸጌሰን ሰናት፤ እንስ አሙመዩ አዱኛ ኬሰ ጅረ።   


4 ያ እጆሌ፣ እስን ከን ዋቃት፤ ጀረስ ሞአተኒ ጅርቱ፤ እን እስን ኬሰ ጅሩ ከን አዱኛ ኬሰ ጅሩ ሰነ ጫላ ጉዳዻቲ።  
5 እሳን ከን አዱኛት፤ ከናፍ ወን እሳን ዱበተንስ ከኑመ አዱኛት፤ አዱኛንስ እሳን ዸጌፈተ።  
6 ኑ ከን ዋቃት፤ ነምን ዋቀ ቤኩ ሁንድኑስ ኑ ዸጌፈተ፤ ነምን ከን ዋቃ ህንተእን ገሩ ኑ ህንዸጌፈቱ። ከናንስ ሀፉረ ዹጋቲፊ ሀፉረ ሶባ አዳን ባፍኔ ንቤክነ።   

ጃለለ ዋቃቲፊ ጃለለኬኘ 
 

7 ያ ምቾተ፣ ጃለል ከን ዋቃ ዋን ተኤፍ ኮታ ወል ጃለትና። ነምን ጃለቱ ሁንድ ዋቀራ ዸለቴ፤ ዋቀስ ንቤከ።  
8 ሰበቢ ዋቅን ጃለለ ተኤፍ፣ ነምን ህንጃለትኔ ሁንድ ዋቀ ህንቤኩ።  
9 ዋቅን አከ ኑ ከራሳቲን ጅሬኘ አርገትኑፍ ጄዼ እልመሳ ቶክቸ ሰነ ገረ አዱኛት ኤርጌ። ከናንስ ጃለል ዋቃ ኑ ግዱት ሙልአቴረ።  
10 ጃለል እሰ ከነ፦ ኩንስ ኑ ዋቀ ጃለትኔ ምት፤ ገሩ ዋቀቱ ኑ ጃለቴ አከ እን ኣርሳ ጩቡኬኛፍ አራረ ቡሱ ተኡፍ እልመሳ ኤርጌ።  
11 ያ ምቾተ፣ ኤርገ ዋቅን አከነ ኑ ጃለቴ ኑስ ወል ጃለቹ ቀብነ።  
12 ነምን ቶኮዩ ተኩማ ዋቀ ህንአርግኔ፤ ዮ ወል ጃለትኔ ገሩ ዋቅን ኑ ኬሰ ጅራተ፤ ጃለልሳስ ኑ ኬሰት ጉቱ ተአ።   


13 እን ዋን ሀፉረሳራ ኑ ኬኔፍ ኑ አከ እሰ ኬሰ ጅራትኑፊ አከ እንስ ኑ ኬሰ ጅራቱ ከናን ንቤክነ።  
14 አከ እን ፈይሳ አዱኛ ተኡፍ ጄዼ አባን እልመሳ አከ ኤርጌ አርግኔረ፤ ዹጋ ባነስ።  
15 ዮ ነምን ከምዩ ዬሱስ እልመ ዋቃ አከ ተኤ ዹጋ በኤ፣ ዋቅን እሰ ኬሰ ጅራተ፤ እንስ ዋቀ ኬሰ ጅራተ።   


16 ከናፉ ጃለለ ዋቅን ኑፍ ቀቡ ቤክኔረ፤ አመኔረስ።  

ዋቅን ጃለለ። ነምን ጃለላን ጅራቱ ዋቀ ኬሰ ጅራተ፤ ዋቅንስ እሰ ኬሰ ጅራተ።  
17 ኑስ አከ ጉያ ሙርቲት እጀ ጀብነ ቀባትኑፍ ከራ ከናን ጃለል ኑ ግዱት ጉቱ ተኤረ፤ ኑ አዱኛ ከነረት ዬሱስን ፈካትናቲ።  
18 ጃለለ ኬሰ ሶዳን ህንጅሩ። ሶዳን ዋን አደቢ ወጅን ወል ቀበቴ ጅሩፍ ጃለል ሙዳ ህንቀብኔ ሶዳ ኦፍ ኬሳ ባሴ ገተ። ነምን ሶዳቱ ቶኮ ጃለልሳ ጉቱ ምት።   


19 ኑ ሰበቢ እን ዱራን ዱርሴ ኑ ጃለቴፍ እሰ ጃለትነ።  
20 ነምን፣ “አን ዋቀ ነንጃለዸ” ጄቻ ኦቦሌሰሳሞ ጅቡ ከምዩ ሶብዱዸ። ነምን ኦቦሌሰሳ ከን አርጌ ሰነ ህንጃለትኔ ከምዩ ዋቀ ህንአርግን ሰነ ጃለቹ ህንደንደኡ።  
21 እን አጀጀ ከነ ኑ ኬኔረ፦ ነምን ዋቀ ጃለቱ ከምዩ ኦቦሌሰ ኦፊሳ ጃለቹ ቀበ።    

 5

እልመ ዋቃት አመኑ 
 

1 ዬሱስ ኩን ክርስቶስ አከ ተኤ ነምን አመኑ ሁንድኑ ዋቀራ ዸለቴ፤ ነምን አባ ጃለቱ ሁንድኑስ ከን አባራ ዸለቴስ ንጃለተ።  
2 ኑ ዮሙ ዋቀ ጃለትኑፊ ዮሙ አጀጀሳ ኤግኑት አከ እጆሌ ዋቃ ጃለትኑ ከናን ቤክነ።  
3 ዋቀ ጃለቹን አጀጀሳ ኤጉዸ። አጀጅንሳስ ህንኡልፋቱ።  
4 ነምን ዋቀራ ዸለቱ ሁንድኑ አዱኛ ንሞአታቲ። ከን አዱኛ ሞአቱስ አመንቲኬኘ።  
5 ዬሱስ እልመ ዋቃ ተኡሳ ነመ አመኑ መሌ ኤኙቱ አዱኛ ሞአተ?   


6 እን ብሻኒፊ ዺጋን ዹፌ እሰ ከነ፤ እንስ ዬሱስ ክርስቶስ። እን ብሻኒፊ ዺጋን ዹፌ መሌ ብሻን ቆፋን ህንዹፍኔ። ከነስ ሀፉረቱ ዹጋ በአ፤ ሀፉር ዹጋዻቲ።  
7 ዹገ ባቶተ ሰዲቱ ጅረ፦  
8 እሳንስ ሀፉረ፣ ብሻኒፊ ዺገ፤ ሰደኑስ ወሊ ገሉ።  
9 ዹገ በኡምሰ ነማ ንፉዸትነ፤ ዹገ በኡምስ ዋቃ ገሩ ከነ ጫላ ጉዳዸ፤ ዹገ በኡምስ ኩን እሰ ዋቅን ዋኤ እልመሳ ዹጋ በኤ ሰነ።  
10 ነምን እልመ ዋቃት አመኑ ከምዩ ዹገ በኡምሰ ከነ ገራሳ ኬሳ ቀበ። ነምን ዋቀ ህንአመኔ ገሩ ዋን እሰ ዋቅን ዋኤ እልመሳ ዹጋ በኤ ሰነ ህንአመንኒፍ እን ዋቀ ሶብዱ ጎዼረ።  
11 ዹገ በኡምስ ሱንስ እሰ ከነ፦ ዋቅን ጅሬኘ በረ በራ ኑ ኬኔረ፤ ጅሬኝ ሱንስ እልመሳ ኬሰ ጅረ።  
12 ነምን እልመ ሰነ ቀቡ ጅሬኘ ቀበ፤ ነምን እልመ ዋቃ ህንቀብኔሞ ጅሬኘ ህንቀቡ።   

ዻምሰ ጡሙራ 
 

13 እስን ወር መቃ እልመ ዋቃት አመንተን ጅሬኘ በረ በራ ቀባቹኬሰን አከ ቤክተኒፍ አን ዋን ከነ እስኒ በሬሰ።  
14 እጀ ጀብን ኑ ፉለ ዋቃ ዱረት ቀብኑ እሰ ከነ፦ ዮ ኑ አከ ፌዺሳት ዋን ሁንደ እሰ ከዸትኔ እን ኑፍ ዸገአ።  
15 ኑ ዮ አከ እን ዋን ኑ ከዸትኑ ሁንደ ኑፍ ዸገኡ ቤክኔ፣ አከ ዋን እሰ ከዸትኔስ አርገትኑ ንቤክነ።   


16 ነምን ከምዩ ኡቱ ኦቦሌስሳ ጩቡ ገረ ዱኣት ህንጌስኔ ሆጄቱ ዮ አርጌ ዋቀ ከዸቹፊ ቀበ፤ ዋቅንስ ወረ ጩቡንሳኒ ገረ ዱኣት እሳን ህንጌስኔፍ ጅሬኘ ንኬነ። ጩቡን ገረ ዱኣት ነመ ጌሱ ጅረ፤ አንስ ዋን አከሲቲፍ እን ሃከዸቱ ጄቹኮ ምት።  
17 ጀልእን ሁንድኑ ጩቡዸ፤ ጩቡን ገረ ዱኣት ነመ ህንጌስኔስ ጅረ።   


18 ነምን ዋቀራ ዸለቴ ከምዩ አከ ጩቡ ሆጄቹት ህንፉፍኔ ንቤክነ፤ እን ዋቀራ ዸለቴ ሱን እሰ ኤገ፤ እን ሀማን እሰ ቱቁ ህንደንደኡ።  
19 ኑ እጆሌ ዋቃ አከ ታኔ፣ አዱኛን ጉቱንስ ቶአትና እሰ ሀማ ሰና ጀለ አከ ጅሩ ንቤክነ።  
20 አከሱመስ አከ እልም ዋቃ ዹፌ አከ እሰ ዹጋ ተኤ ሰነስ ቤክኑፍ ሁበትና ኑ ኬኔ ንቤክነ። ኑስ እልመሳ እሰ ዹጋ ሰነ፣ ጄቹንስ ዬሱስ ክርስቶስት ጅረ። እን ዋቀ ዹጋት፤ ጅሬኘ በረ በራትስ።   

   
 
   
 

21 ያ እጆሌ፣ ዋቆተ ቶልፈሞራ ኦፍ ኤጋ።   



* 1:1
ዱቢ – ዱቢን ኩን ዱቢ ዋቃ ከን አዱኛን እቲን ኡመምቴ ጅራቱዸ፤ ዱብች ኤኙማ ዋቃ ሙልእሰ፤ ፌዺሳ፣ ኦጉማፊ ሁምነሳስ ንእብሰ። ዱቢን ኩን ዬሱስ ክርስቶሲን ፎን ተኤ። 









	2 ዮሀንስ




 
ዮሀንስ  

ለመፋ   

 1

ነጋ ጋፈቹ 
 


1 ጃርስቸራ።   

ገረ ጊፍቲ ፍለተምቱፊ እጆሌሼ፣ ወረ አን ዹጋዻን ጃለዹ፣ ወረ አነ ቆፈ ኡቱ ህንተእን ወር ዹጋ ቤከን ሁንድ አከሱመ ጃለተኒት፤ 
2 ኩንስ ሰበቢ ዹጋ ኑ ኬሰ ጅራቱፊ እሰ በረ በራን ኑ ወጅን ጅራቱ ሰናቲፍ።   


3 አያን፣ አራሪፊ ነጋን ዋቀ አባ ብራ፣ ዬሱስ ክርስቶስ እልመ አባ ብራስ፣ ዹጋፊ ጃለላን ኑ ወጅን ንተአ።   

   
 
ገለተ ገልቹ 
 

4 አን ዋን እጆሌኬ ኬሳ ቶኮ ቶኮ አከ እሳን አኩመ አባን ኑ አጀጄት ዹጋን ጅራተን አርጌፍ ባይኤ ገመዴረ።  
5 አመስ ያ ጊፍቲ ጃለተምቱ፣ አን አጀጀ ዱሩማ ጀልቀቤ ኑፍ ኬነሜ ሰነ መሌ አጀጀ ሃራ ሲፍ በሬሱት ህንጅሩ። አከ ወል ጃለትኑፍስ ስን ከዸዸ።  
6 ጃለልስ ከነ፦ ኩንስ አጀጀሳ ኤግኔ ጅራቹዸ። አኩመ እስን ዱሩማ ጀልቀብደኒ ዸጌሰን ሰነ አጀጅንሳ አከ እስን ጃለላን ጅራተኒዸ።   


7 ጎዎምስቶትን አከ ዬሱስ ክርስቶስ ፎኒን ዹፌ ህንአመኔ ሄዱን አዱኛ ሴነኒሩ። ነምን አከና ከምዩ ጎዎምስቱፊ ፈረ ክርስቶስ።  
8 እስን አከ ገቲ ጉቱ አርገተን መሌ አከ ዋን ሆጄተን ሰነ ህንዸብኔፍ ኦፍ ኤገዻ።  
9 ነምን በርሲሰ ክርስቶሲን ህንጅራትኔ ከን በርሲሰ ሰነ ኬሳ በኡ ከምዩ ዋቀ ህንቀቡ፤ ነምን በርሲሰ ክርስቶሲን ጅራቱ ሁንድኑሞ አባስ እልመስ ቀበ።  
10 እስን ዮ ነምን ከምዩ ገረኬሰን ዹፌ ገሩ በርሲሰ ከነ ህንፍድን፣ መነኬሰንት ኦል እሰ ህንገልችና ዮካን እሰ ህንስመትና።  
11 ነምን እሰ ስመቱ ከምዩ ሆጂሳ ሀማ ሰነ ኬሰት ቆደ ቀባታቲ።   

   
 
   
 
ጡሙራፊ ዻምሰ ነጋ 
 

12 አን ዋነን እስኒፍ በሬሱ ባይኤ ቀበ፤ ተኡስ ወረቃፊ ቀለሚት ፈየደሙ ህንበርባዱ። ቆደ ከና አከ ገመቹንኬኘ ጉቱ ተኡፍ አን ገረኬሰን ዹፌ እፋን እፈት ሃሶፍኑ አብዲን ቀበ።   

   
 

13 እጆሌን ኦቦሌቲኬ ከን ፍለተምቴ ሰናስ ነጋ ሲፍ ዻሙ።   








	3 ዮሀንስ




 
ዮሀንስ  

ሰደፋ   

 1

ነጋ ጋፈቹ 
 


1 ጃርስቸራ።   

ገረ ጋዮስ ምቹኮ፣ እሰ አን ዹጋዻን ጃለዹት።  

   
 
ጋዮስን ገለቴፈቹሳ 
 

2 ያ ምቹኮ፣ አኩመ ሉቡኬት ቶሌ ሰነ አከ ወን ሁንድኑ ስት ቶሉፊ አከ አት ፈያ ቀባቱፍ ነንከዸዸ።  
3 ኦቦሎትን ቶኮ ቶኮ ዹፈኒ አከ አት ዹጋፍ አመነማ ታቴፊ አከ አት ዹጋዻን ጅራቱ ነት ህምናን አን አከ መሌ ገመዴ።  
4 እጆሌንኮ ዹጋዻን ጅራቹሳኒ ዸገኡ ጫላ አን ገመቹ ጉዳ ህንቀቡ።   


5 ያ ምቹኮ፣ ዮ እሳን ኬሱሞተ ስት ተአንሌ አት ዋን ኦቦሎታፍ ጎቱ ኬሰት አመነማዸ።  
6 እሳን ዋኤ ጃለለኬቲ ወልዳ ክርስታናት ህመኒሩ። ማሎ ሃለ ዋቀት ቶሉን ከራሳኒረት እሳን ገርጋር።  
7 እሳን መቃሳቲፍ ጄዸኒ ኡቱ ነሞተ ኦርማራ ገርጋርሰ ቶኮሌ ህንአርገን በአኒሩቲ።  
8 ከናፉ ኑ አከ እሳን ወጅን ዹጋፍ ሆጄትኑፍ ነሞተ አከሲ ስመትኔ ገርጋሩ ቀብነ።   


9 አን ወልዳ ክርስታናቲፍ በሬሴረ፤ ገሩ እሳን ኬሳ ዲዮጥራጢስ እን ዱሬ ተኡ በርባዱ ኑ ህንስመቱ።  
10 ከናፉ አን ዮን ዹፌ ዋን እን መቃኬኘ በሌሱዻን ሆጄቻ ጅሩ እፈት ነንባሰ። አከ ዋን ወን ኩን እሰ ሀንቀቴት እን ኦቦሎተ ስመቹ ድደ። ወረ እሳን ስመቹ በርባደንስ ንዾወ፤ ወልዳ ክርስታና ኬሳስ እሳን አርአ።   


11 ያ ምቹኮ፣ ዋን ጋሪ ዱካ ቡእ መሌ ዋን ሀማ ዱካ ህንቡእን። ነምን ዋን ጋሪ ሆጄቱ ከምዩ ከን ዋቃት። ነምን ዋን ሀማ ሆጄቱ ገሩ ተኩማ ዋቀ ህንአርግኔ።  
12 ነምን ሁንድ ድሜጥሮሲፍ ዹጋ በአ፤ ዹጋን መታንሼዩ ዹጋ ባት። ኑስ ዹጋ ባናፍ፤ እስንስ አከ ዹገ በኡምስኬኘ ዹጋ ተኤ ንቤክቱ።   

   
 
   
 
ኤበ ዹማቲፊ ነጋ ዻሙሳ 
 

13 አን ዋነን ሲፍ በሬሱ ባይኤ ቀበ፤ ገሩ ቢሪፊ ቀለሚዻን በሬሱ ህንበርባዱ።  
14 ቆደ ከና አን ዽኦት ስአርጉፍ አብዲ ቀበ፤ ኑስ እፋን እፈት ንሃሶፍነ።   

   
 

15 ነጋን ሲፍ ሃተኡ።  

   
 
ምቾን አስ ጅረን ነጋ ሲፍ ዻሙ። አትስ ምቾተ አች ጅረን ቶኮ ቶኮን መቃ ዸኢቲ ነጋ እት ኑ ህም።   








	ይሁዳ




 
ይሁዳ   

 1

ነጋ ጋፈቹ 
 


1 ይሁዳ ኦቦሌሰ ያቆብ ገርብቸ ዬሱስ ክርስቶስራ።   

ገረ ወረ ዋመመኒ ዋቀ አባዻን ጃለተመን ከኔን ዬሱስ ክርስቶሲን ኤገመኒት።  


2 አራር፣ ነጋኒፊ ጃለል እስኒፍ ሃባይአቱ።   

ጩቡፊ በዲሰ ወረ ዋቃፍ ህንቡሌ 
 

3 ያ ምቾተ፣ አን ዋኤ ፈይነ ኑ ወሊ ወጅን ቆደኑ ከና እስኒፍ በሬሱፍ ጉድሴ ነንሀወን ቱሬ፤ ገሩ አከ እስን አመንቲ ዬሮ ቶኮ በረ በራን ቁልቁሎተ ዋቃት እማና ኬነሜ ሰናፍ ጀባተኒ ሎልተኒፍ እስኒፍ በሬሴ እስን ጎርሱን በርባችሳ ነት ፈካቴ።  
4 ነሞትን በረ ዼራን ዱረ ሙርቲ ከናፍ ሙርቴፈመን ቶኮ ቶኮ ሎአኒ ግዱኬሰን ሴነኒሩቲ። እሳንስ ነሞተ ዋቃፍ ህንቡሌ፣ ወረ አያነ ዋቀኬኛ ገረ ሀለሉማት ጌደረን ከኔን ጎፍታ ኦል ኣና ቶክቸ ጄቹንስ ጎፍታኬኘ ዬሱስ ክርስቶስን ገነኒዸ።   

ፈኬኘ ሙርቲ ገንቶተት ሙረሜ 
 

5 ዮ እስን ዱራኑ ዋን ከነ ሁንደ ቤክተንሌ፣ አን አከ ጎፍታን ዬሮ ቶኮ ሰበሳ ግብጢ ባሴ ኤርገሲሞ ወረ ህንአመንን በሌሴ እስን ያደቺሱ ነንበርባደ።  
6 እንስ ኤርገሞተ ሰደርካ ታይታሳኒረ ህንቱርን፣ ከኔን ለፈ ጅሬኘሳኒ ዺሰን ሰነ ፎንጫ በረ በራቲን ህዼ ሀመ ሙርቲ ጉያ ጉዳ ሰናት ዱከነ ኬሰ ቱርሴረ።  
7 ሶዶሚፊ ጎሞራን፣ መጋላወን ናኖሳኒ ጅረንስ አከሱመ ሀለሉማፊ ሀዊ ፎኒ ከን ሃለ ኡመማቲን አለ ተኤት ደበርሰኒ ኦፍ ኬነኒሩ። እሳንስ ወረ አደበ እብደ በረ በራቲን አደበመኒፍ ፈኬኘ ተአኒሩ።   

ገንቶተ በረ ይሁዳ 
 

8 ሃሉመ ወል ፈካቱንስ ነሞትን አብጆተን ኩኔን ፎን ኦፊሳኒ ጡሬሱ፤ ጎፍቱማ ንቱፈቱ፤ ኡልፍነ ቀቤዪሌ ንአረብሱ።  
9 ገሩ ሚካኤል ሀንገፍን * ኤርገሞተ ዋቃዩ ዬሮ ዋኤ ሬፈ ሙሴረት † ዲያብሎሲን ወልት ፈልመንት፣ “ጎፍታን ስ ሃእፈቱ!” ጄዼ መሌ እሰ አረብሱዻን እት ሙሩፍ እጀ ህንጀባትኔ።  
10 ነሞትን ኩኔን ገሩ ዋኑመ ህንሁበትኔ አረብሱ፤ ዋን እሳን አኩመ ብኔንሶተ ዋ ያዱ ህንደንዴኜት ሚራን ሁበተንቱ እሳን በሌሰ።   


11 እሳኒፍ ወዮ! እሳን ከራ ቃይንረ ዴመን፤ ፋይዳ አርገቹፍ ጄዸኒ ዶጎጎረ በለኣም ኬሰ ኦፍ ቡሰን፤ ፍንጭለ ቆራሂቲንስ ‡ ንበርበዳአን።   


12 ነሞትን ኩኔን ኡቱመ ጡራኦ ተአኒ ጅረኑ ቃኒ ቶኮ መሌ ጭዸ ጃለላ § እስን ወጅን ኛቱ፤ እሳን ትክሶተ ኦፉመሳኒ ቆፈ ሶረኒዸ። እሳን አኩመ ዱሜሰ ቦካ ህንቀብኔ ከን ቡቤን አሲፊ አች ኦፉት፤ አኩመ ሙከ ዬሮ እት እጀ ነቀቹ ቀቡት እጀ ዸቤ ቡቅፈሜ ደቻ ለመ ዱኤት።  
13 እሳን ወረ አከ ደምበሊ ገላና ሆመቸ ቃኒሳኒ ባሰኒዸ፤ አኩመ ኡርጂወን አሲፊ አች ጆረን ከኔን ዱከን ልምጢን ሀመ በረ በራት እሳኒ ካአሜት።   


14 ሄኖክ እን አዳምራ ጀልቀቤ ቶርበፋ ቱሬ ሱን አከነ ጄዼ ዋኤ ነሞተ ከና ራጂ ዱበቴረ፦ “ኩኖ፣ ጎፍታን ቁልቁሎተሳ ኩማተመ ወጅን ንዹፈ፤  
15 እንስ ነመ ሁንደት ሙሩፍ፣ ወረ ዋቃፍ ህንቡሌ ከኔን ከራ ዋቅን ህንጃለትኔን ዋን ዋቅን ህንጃለትኔ ሆጄተን ሁንዳፊ ዱቢ ሀማ ጩበሞትን ዋቃፍ ህንቡሌ ሁንድኑ እሰረት ዱበተን ሁንደት እሳን ጋፈቹፍ ንዹፈ።”  
16 ነሞትን ኩኔን ዬሮ ሁንደ ንጉንጉሙ፤ ኮሚስ ንቀባቱ፤ ሀዊሳኒ እሰ ሀማ ዱካ ቡኡ፤ ኦፍ ጀጁ፤ ፋይዳ አርገቹፍ ጄዸኒስ ነመ ሳዱ።   

ጀባተኒ ዻበቹ 
 

17 ያ ምቾተ፣ እስን ገሩ ዋን ኤርገሞትን ጎፍታኬኘ ዬሱስ ክርስቶስ ዱራን ዱርሰኒ ህመን ሰነ ያደዻ።  
18 እሳንስ፣ “ቆስቶትን ሀዊ ፌዺ ዋቃቲን አለ ተኤ ዱካ ቡአን በረ ዹማ ኬሰ ንዹፉ” እስኒን ጄዸን።  
19 ነሞትን ኩኔን ወረ ገርገር በኡ ኡመን፣ ወረ ሀዊ ፎኒ ዱካ ቡአኒፊ ወረ ሀፉረ ቁልቁሉ ህንቀብኔዸ።   


20 እስን ገሩ ያ ምቾተ፣ አመንቲኬሰን ከን ዋን ሁንደረ ቁልቁሉ ተኤ ሰነረት ኦፍ እጃራ፤ ሀፉረ ቁልቁሉዻንስ ከዸዻ።  
21 አራር ጎፍታኬኘ ዬሱስ ክርስቶስ ጅሬኘ በረ በራት አከ እስን ጌሱ ኤገቻ ጃለለ ዋቃቲን ኦፍ ኤጋ።   


22 ወረ ሸኪ ቀበኒፍ ገራ ላፋ፤  
23 ወረ ካን እብደ ኬሳ ቡታቲ ኦልቻ፤ ካንሞ ኡፈተ ሀዊ ፎኒቲን ጡሬፈሜዩ በልፋቲ ሶዳዻን እሳን ማራ።   

   
 
ኤበ ጡሙራ 
 

24 እሰ ጉፈቹ እስን ኦልቹ ደንደኡፊ እሰ ፉለ ኡልፍነሳ ዱረት ህርእነ መሌ፣ ገመቹ ጉዳዻን እስን ዽኤሱ ደንደኡ ሰናፍ፣  
25 ፈይሳኬኘ ዋቀ ቶክቻፍ ኡልፍን፣ ሱራን፣ ሁምኒፊ ታይታን ከራ ጎፍታኬኘ ዬሱስ ክርስቶሲን በረ ሁንዱማን ዱረ፣ አመ፣ በረ በራንስ ሃተኡ! አሜን።   



* 1:9
ሀንገፍን ኤርገማ ሀንገፈ ዮካን ቡልቻ ኤርገሞታ – ኤርገሞተ ከኔን ኬሳ ጀአ 1 ሄኖክ 20፥2‑7 ኬሰት ኤረመኒሩ። መቃንሳኒስ “ሩፋኤል፣ ራጉኤል፣ ሚካኤል፣ ሳራቄል፣ ገብርኤሊፊ ራማኤል” ፌአ። ሚካኤል ክታበ ዳን 12፥1 እረት አከ እስራኤሎተ ኤጉ እብሰሜረ። እን ጀልቀበት አከ ኤርገማ ሰበ እስራኤልራ ሁምነ ዲያብሎስ ኤጉ ቶኮት እላለመ ቱሬ። ሙል 12፥7 እረት ሚካኤል አከ ወልዶተ ክርስታናራ ቦፍቸ ሴጠነ ጄዸሙ ሰነ ኤጉ እብሰሜረ። 

† 1:9
ሬፈ ሙሴ – ኦዱን ኩን ከኩ ሞፋ ኬሰት ህንአርገሙ። ከኩን ሞፋን አከ ነምን ቶኮሌን ለፈ ሙሴን እት አዋለሜ ህንቤክኔ ዱበተ (ኬዴ 34፥6)። ገሩ ዬሮ ሙሴን ዱኤት አከ እን ሬፈ ሙሴ አዋሉፍ አከ እት ጋፈተምን ሚካኤልት ኬነሜ ነምች ኦርጌን ጄዸሙ ቶኮ ወጋ አራራ ኬሰ ወጋ ጀልቀባት በሬሴ ቱሬ። ተኡስ ዲያብሎስ ዋን ቡልቻ አዱኛ ቱሬፍ ሬፈ ሙሴረት ጎፍቱማ ኦፊ አርግሲሱ ያሌ። ዮሙ ሚካኤል ሬፈ ሙሴ ኬኑፊ ድዴትሞ ሰበቢ ሙሴን ነመ ግብጥ ቶኮ አጄሴፍ እሰ ህመቹፍ ዱቢ በርባዴ (በኡ 2፥12)። ሚካኤል ገሩ ሴጠነ አባሩዻን ዴቢ ህንኬንኔ፤ ቆደ ከና ሀርኩመ ኦፊቲን ሙሴ አዋሌ። 

‡ 1:11
ፍንጭለ ቆራሂቲንስ – ቆራህ ተጃጅለ ሉቡማ ኬሰት ቆደ ቀባቹ ጄዼ ነሞተ ብራ 250 ወጅን ዱረ ቡኡማ ሙሴቲፊ አሮንረት ፍንጭሌ። ዹመረት ወር ፍንጭለን ሁንድኑ ምሴንሶተ ማቲሳኒ ሁንደ ወጅን ለፈ አፋን በነቴን ልቅምፈመን (ለኮ 16፥1‑35)።

§ 1:12
ጭዸ ጃለላ – ወልዳ ክርስታና ከን ዱሪ ኬሰት ዬሮ ምሴንሶትን ቶኩማሳኒ ከን ዋቃፊ ወሊሳኒቲፍ ቀበን እብሱፍ ወልት ዹፈንት እርባተ ሀልከኒቱ ቱሬ። “ጭዽ ጃለላ” ዬሮ ሁንደ እርባተ ቶኩማቲን ሆበአ። 

ሙልአተ  

ዮሀንስ   

 1

ሴንሰ 
 


1 ኩን ሙልአተ ዬሱስ ክርስቶስ፣ ከን አከ እን ዋን ዽኦት ተኡ ቀቡ ገርቦተሳት አርግሲሱፍ ጄዼ ዋቅን እሳፍ ኬኔዸ። እንስ ኤርገማሳ ገረ ገርብቸሳ ዮሀንስት ኤርጌ አከ ሙልአትን ሱን ቤከሙ ጎዼ፤  
2 ዮሀንስ እሰ ዋን አርጌ ሁንዱማ ጄቹንስ ዱቢ ዋቃቲፊ ዹገ በኡምሰ ዬሱስ ክርስቶስ ዹጋ በኡዸ።  
3 ነምን ዱቢ ራጂ ከነ ዱብሱ ኤብፈማዸ፤ ወር ዋን ራጂ ሰነ ኬሰት በሬፈሜ ዸገአኒ ኤገንስ ኤብፈሞዸ፤ በርች ዽኣቴራቲ።   

   
 
ነጋ ጋፈቹፊ ዋቀ ገለቴፈቹ 
 

4 ዮሀንስራ።   

ገረ ወልዶተ ክርስታና ከኔን ብየ አስያ ኬሰ ጅረን ቶርበኒት፤  

እሰ ጅሩ፣ እሰ ቱሬ፣ እሰ ዹፉፍ ጅሩፊ ሀፉሮተ ቶርበን ፉለ ቴሶሳ ዱረ ጅረንራ፣ 
5 አከሱመስ ዬሱስ ክርስቶስ ዹገ ባቱ አመነማ፣ ሀንገፈ ወረ ዱአኒቲፊ ቡልቻ ሞቶተ ለፋ ተኤ ሰነራ አያኒፊ ነጋን እስኒፍ ሃተኡ።  

   
 
እሰ ኑ ጃለቱፊ እሰ ዺገሳቲን ጩቡኬኘራ ብልሰ ኑ ባሴ፣  
6 እሰ አከ ኑ ዋቀሳቲፊ አባሳ ተጃጅሉፍ ሞቱማፊ ሉቦተ ኑ ታስሴ ሰናፍ ኡልፍኒፊ ሁምን በረ በራ ሀመ በረ በራት ሃተኡ! አሜን።   


7 “ኩኖ፣ እን ዱሜሰ ወጅን ዹፈ፤ *  

እጅ ሁንድኑ፣  

ወር እሰ ወራነንዩ እሰ ንአርጉ፤”  

ሰቦትን ለፋ ሁንድኑስ “ሰበቢሳቲፍ ንወዋቱ።”†   

አከሱመ ተአ! አሜን።  


8 ዋቅን ጎፍታን ዋን ሁንደ ደንደኡ፣ “አን አልፋፊ ኦሜጋዸ፤ እሰ ጅሩ፣ እሰ ቱሬፊ እሰ ዹፉፍ ጅሩዸ” ጄዸ።   

   
 
ዮሀንስ ሙልአታን ክርስቶስን አርጉሳ 
 

9 አን ኦቦሌስኬሰን ዮሀንስ ዽጵነ ኬሰት፣ ሞቱማፊ ኦብሰ ዬሱስ ክርስቶስ ኬሰትስ እስን ወጅን ከን ህርማዹ ሰበቢ ዱቢ ዋቃቲፊ ሰበቢ ዹገ በኡምሰ ዬሱስ ክርስቶሲፍ ፍጥሞ ብየ ብሻን ግዱ እረን ቱሬ።  
10 አንስ ጉያ ጎፍታት ሀፉራንን ቱሬ፤ ዱግደኮ ዱባንስ ሰገሌ ጉዳ አከ መለከታ ቶኮ ነንዸገኤ፤  
11 ሰገሌን ሱንስ፣ “ዋን አርግቱ ክታበ መረማረት በሬሲቲ ገረ ወልዶተ ክርስታና ቶርበኒት ጄቹንስ ኤፌሶንት፣ ሰምርኔስት፣ ጴርጋሞንት፣ ትያትራ፣ ሰርዴስት፣ ፊልድልፍያቲፊ ሎዶቅያት ኤርግ” ጄዼ።   


12 አንስ ሰገሌ ነት ዱበቻ ቱሬ ሰነ እላሉፍ ጄዼን ኦፍረ ገረ ገሌ። አን ዮሙን ኦፍረ ገረ ገሌት ባቱወን እብሳ ከኔን ወርቄራ ሆጄተመን ቶርበ ነንአርጌ፤  
13 ባቱወን እብሳ ሰነ ግዱስ ከን፣ “እልመ ነማ ፈካቱ”‡ ቶኮቱ ቱሬ፤ እንስ ኡፈተ ዼራ ሚለ ገኡ ኡፈቴ፣ ናኖ ቆመሳትሞ ሰበተ ወርቄ ህዸቴ ቱሬ።  
14 መታንሳቲፊ ርፌንስ መታሳ አዲ አከ ሬፌንሰ ሆላ፣ አዲ አከ ጨቢ ቱሬ፤ እጅሳስ አከ አረበ እብዳ ቱርቴ።  
15 ሚልሳስ ናሲ ቦለ እብዳ ኬሰት ዲሜፈሜ ፈካተ ቱሬ፤ ሰገሌንሳሞ አኩመ ሰገሌ ብሻን ባይኤት።  
16 ሀርከሳ ምርጋቲን ኡርጂወን ቶርበ ቀበቴ ቱሬ፤ አፋንሳ ኬሳስ ጎራዴ ቀረ ለመ ቀቡቱ በኣ ቱሬ። ፉልሳስ ቢፍቱ ሁምነ ጉቱን እፍቱ ፈካተ ቱሬ።   


17 አን ዮሙን እሰ አርጌት አከ ነመ ዱኤ ሚለሳ ጀለትን ኩፌ። እንሞ ሀርከሳ ምርጋ ነረ ካኤ አከነ ናን ጄዼ፦ “ህንሶዳትን። አን ከን ጀልቀባቲፊ ከን ዹማት።   
18 እሰ ጅራታዸስ፤ አን ዱኤን ቱሬ፤ ኩኖ፣ በረ በራ ሀመ በረ በራት ነንጅራዸ! ፉርቱ ዱኣቲፊ ከን ሲኦልስ ቀበ።    


19 “ከናፉ አት ዋን አርግቴ፣ ዋን አመ ጅሩፊ ዋን ገረ ፉልዱራት ተኡ በሬስ።   
20 እጪቲን ኡርጂወን ቶርባ ከኔን አት ሀርከኮ ምርጋ ኬሰት አርግቴቲፊ ባቱወን እብሳ ከኔን ወርቄራ ሆጄተመን ቶርበኒ እሰ ከነ፦ ኡርጂወን ቶርበን ኤርገሞተ ወልዳ ክርስታና ቶርባት፤ ባቱወን እብሳ ቶርበንሞ ወልዶተ ክርስታና ቶርበኒዸ።     

 2

ገረ ወልዳ ክርስታና ኤፌሶንት 
 

1 “ኤርገማ ዋቃ ከን ወልዳ ክርስታና ኤፌሶንት *አከነ ጄዺ በሬስ፦   

   
 
እን ኡርጂወን ቶርበ ሀርከሳ ምርጋት ቀበቴ ባቱወን እብሳ ከኔን ወርቄራ ሆጄተመን ግዱ ዴዴብኡ ሱን አከነ ጄዸ።    

   
 

2 አን ሆጂኬ፣ ደዸቢኬቲፊ ኦብሳን ዻበቹኬ ቤከ። አከ አት ጨልእፍቴ ነሞተ ሀሞ ህንዺፍኔ፣ ወረ ኡቱ ኤርገሞተ ህንተእን ኤርገሞተ ኦፊን ጄዸን ቆርቴ አከ እሳን ሶብዱ ተአን ምርከኔስቴስ ነንቤከ።   
3 አት መቃኮቲፍ ጄቴ ኦብሳን ዻበቴርተ፤ ረክነ ኦብስቴርተ፤ ህንደዸብኔስ።   
4 ተኡስ ጃለለኬ እሰ ጀልቀባ ዺሱኬቲፍ አን ዋን ስራ ጅቡ ጥኖ ቀበ።   
5 ከናፍ አት ማልራ አከ ኩፍቴ ያደዹ! ቀልቢ ጅጂረዹቲ ሆጂኬ ከን ዱራ ሰነ ሆጄዹ። ዮ አት ቀልቢ ጅጂረቹ ባቴሞ አን ስትን ዹፈ፤ ባቱ እብሳኬቲስ እዶሳቲ ነንፉዸ።   
6 ገሩ ዋን ጋሪ ቶኮ ቀብደ፦ ሆጂ ኒቆላዎታ ከን አን ጅቡ ሰነ አትስ ንጅብተ።   
7 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ። ነመ ሞአቱ አከ እን ሙከ ጅሬኛ ከን ጀነተ ዋቃ ኬሰ ጅሩራ ኛቱፍ ምርገ ነንኬናፍ።    

ገረ ወልዳ ክርስታና ሰምርኔስት 
 

8 “ኤርገማ ዋቃ ከን ወልዳ ክርስታና ሰምርኔስት †አከነ ጄዺ በሬስ፦   

   
 
እን ጀልቀባቲፊ እን ዹማ፣ እን ዱኤ ቱሬፊ አመሞ ጅራታ ተኤ ሱን አከነ ጄዸ።    

   
 

9 አን ረክናፊ ህዩማኬ ቤከ፤ ተኡስ አት ሶሬሰ! አረብሶ ወረ ኡቱ ይሁዶተ ህንተእን ይሁዶተ ኦፊን ጄዸን ሰናስ ነንቤከ፤ እሳን ገሩ ወልዳ ሴጠናት።   
10 ዽጵነ ስረ ገኡፍ ጅሩ ህንሶዳትን። ኩኖ፣ አከ ቆረምተኒፍ ዲያብሎስ እስን ኬሳ ነሞተ ቶኮ ቶኮ መነ ህዻት ንገልቸ። ጉያ ኩዸንስ ንዽጰቱ። አት ሀመ ዱኣት አመነማ ተእ፤ አን ጎንፎ ጅሬኛ ሲፍን ኬናቲ።   
11 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ። ነምን ሞአቱ ዱአ ለመፋን ህንሚዸሙ።    

ገረ ወልዳ ክርስታና ጴርጋሞንት 
 

12 “ኤርገማ ዋቃ ከን ወልዳ ክርስታና ጴርጋሞንት ‡አከነ ጄዺ በሬስ፦   

   
 
እን ጎራዴ ቀረማ አፋን ለማ ቀቡ ሱን አከነ ጄዸ።    

   
 

13 አን እዶ አት ጅራቱ ቤከ፤ እንስ እዶ ቴሶን ሴጠና ጅሩዸ። ተኡስ አት መቃኮ ጀቤስቴ ቀበቴርተ። በረ አንቲጳስ ዹገ ባቱንኮ አመነማን መጋላኬሰን ኬሰት እዶ ሴጠን ጅራቱት አጄፈሜሌ አት አመንቲ ነረት ቀብዱ ህንዺፍኔ።   
14 ሃተኡ መሌ ሰበቢ አት ነሞተ በርሲሰ በለኣም §ዱካ ቡአን አቺ ቀብዱፍ አን ዋን ስራ ጅቡ ጥኖ ቀበ፤ ነምን አከ እን ሰበ እስራኤል ዱረ ጉፉ ካኤ አከ እሳን ኛተ ዋቆተ ቶልፈሞፍ ኣርሳ ዽኤፈሜ ኛተኒፊ አከ እሳን ሀለሉማዻን ጅራተን ጎዹፍ ጄዼ ባላቅን በርሲሴ በለኣም ቱሬቲ።   
15 አከሱመስ ነሞተ በርሲሰ ኒቆላዎታ ዱካ ቡአን ቶኮ ቶኮ ኦፍ ብራ ቀብደ።   
16 ከናፉ ቀልቢ ጅጂረዹ! ዮ ከና አቺ አን ደፌን ስት ዹፈ፤ ጎራዴ አፋንኮቲቲንስ ጀረ ሰነ ነንሎለ።   
17 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ። ነመ ሞአቱፍ መና ዾክፈሜራ ነንኬነ። አከሱመስ ዸጋ አዲ መቃን ሃራን እረት በሬፈሜ ቶኮ ነንኬናፍ፤ መቃ ሰነስ ነምቸ እሰ ፉዸቱ ሰነ መሌ ነምን ቶኮዩ ህንቤኩ።    

ገረ ወልዳ ክርስታነ ትያጥሮንት 
 

18 “ኤርገማ ዋቃ ከን ወልዳ ክርስታና ትያትራት *አከነ ጄዺ በሬስ፦   

   
 
እልም ዋቃ እን እጅሳ አረበ እብዳ ፈካቱ፣ ከን ሚልሳሞ ናሲ በቅፈሜ ቁልቁሌፈሜ ፈካቱ ሱን አከነ ጄዸ።    

   
 

19 አን ሆጂኬ፣ ጃለላፊ አመንቲኬ፣ ተጃጅላፊ ኦብሳን ዻበቹኬ ቤከ፤ አከሱመስ አከ ሆጂንኬ እን አማ ኩን እሰ ዱራ ጫሉ ነንቤከ።   
20 ሃተኡ መሌ ሰበቢ አት ዱበርትቲ ራጂ ኦፊን ጄቱ ኢዛቤልን ጨልእፍቴ እላልቱፍ አን ዋን ስራ ጅቡ ጥኖ ቀበ። እሼንስ በርሲሰሼቲን ተጃጅልቶተኮ ጎዎምስቴ አከ እሳን ሀለሉማ ሆጄተኒፊ አከ እሳን ኛተ ዋቆተ ቶልፈሞፍ ኣርሳ ዽኤፈሜ ኛተን ጎት።   
21 አን አከ እሼን ሀለሉማሼራ ቀልቢ ጅጂረቱፍ ዬሮ ኬኔፊን ቱሬ፤ እሼን ገሩ ንድዴ።   
22 ከናፉ አን ስሬ ዽጵናረት እሼ ነንገተ፤ ወረ እሼ ወጅን ኤጀንስ ዮ እሳን ከራሼራ ቀልቢ ጅጂረቹ ባተን ረክነ ጉዳ ኬሰ እሳን ነንቡሰ።   
23 እጆሌሼሞ ዸእቻን ነንአጄሰ። ወልዶትን ክርስታና ሁንድኑስ አከ አን ከሌፊ ኦኔ ቆሩ ንቤኩ፤ አንስ ቶኮ ቶኮኬሰኒፍ አኩመ ሆጂኬሰኒት ገቲኬሰን እስኒ ነንኬነ።   
24 እስን ወረ ትያትራ ኬሰ ጅራተን ከኔን በርሲሰሼ ዱካ ህንቡእኒፊ ወረ በርሲሰ ሴጠና ከን ዾክሳ ገድ ፈጎ ጄዸሙ ሰነ ህንበረትኒን አከነ ነንጄዸ፤ ‘አን በኣ ብራ እስንት ህንፌኡ፤   
25 እስን ገሩ ሀመ አን ዹፉት ዋን ቀብደን ሰነ ጀቤሳ ቀበዻ።’  
26 አን ነመ ሞአቱፍ፣ ከን ሀመ ዹማትስ ፌዺኮ ጉቱፍ ሰቦተረት ታይታ ነንኬነ።   
27 ‘እን ቦኩ ስቢላቲን እሳን ቡልቸ፤ አኩመ ቆዳ ሱጴትስ †እሳን ሁሬሰ፤’ ኩንስ አኩመ አን እት አባኮ ብራ ታይታ አርገዼ ሰናን።   
28 አንሞ በከልቸ በሪ ነንኬናፍ።   
29 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ።     

ገረ ወልዳ ክርስታና ሰርዴስት 
 

1 “ኤርገማ ዋቃ ከን ወልዳ ክርስታና ሰርዴስት *አከነ ጄዺ በሬስ፦   

   
 
እን ሀፉሮተ ዋቃ ቶርባፊ ኡርጂወን ቶርበ ቀቡ ሱን አከነ ጄዸ።   

   
 
አን ሆጂኬ ቤከ፤ አት መቁማፍ ጅርተ መሌ ዱቴርተ።   
2 ደመቅ! አን ፉለ ዋቀኮቲ ዱረት ሆጂንኬ ጉቱ ተኡሳ ህንአርግኔቲ ዋን ዱኡ ገኤ ሰነ ጀጀቤስ።   
3 ከናፉ ዋን ፉዸቴፊ ዋን ዸጌሴ ያደዹ፤ ዋን ዸጌሴ ሰናፍ አጀጀም፤ ቀልቢስ ጅጂረዹ። ዮ አት ደመቁ ባቴ ገሩ አን አኩመ ሀቱት ስት ነንዹፈ፤ ሰኣቲ ከምት አከ አን ስት ዹፉስ አት ህንቤክቱ።   
4 ተኡዩ አት ነሞተ ኡፈተሳኒ ህንጡሬስን ሙራሰ ሰርዴስ ኬሳ ቀብደ። እሳንስ ኡፈተ አዳዲ ኡፈተኒ ነ ወጅን ንዴሙ፤ እሳን ከናፍ ወረ መለኒዸ።   
5 ነምን ሞኡ አኩመ እሳኒ ኡፈተ አዳዲ ንኡፈተ። አንስ መቃሳ ክታበ ጅሬኛ ኬሳ ጎንኩማ ህንሀቁ፤ ፉለ አባኮቲፊ ኤርገሞተሳ ዱረትስ መቃሳ ነንቤክስሰ።   
6 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ።    

ገረ ወልዳ ክርስታና ፊልድልፍያት 
 

7 “ኤርገማ ዋቃ ከን ወልዳ ክርስታና ፊልድልፍያት †አከነ ጄዺ በሬስ፦   

   
 
እን ቁልቁሉን፣ እን ዹጋን፣ እን ፉርቱ ዳዊት ሀርከሳቲ ቀቡ፣ ከን ዋን እን በኑ ኤኙዩ ጩፉ ህንደንዴኜፊ ዋን እን ጩፉስ ኤኙዩ በኑ ህንደንዴኜ ሱን አከነ ጄዸ።    

   
 

8 አን ሆጂኬ ቤከ። ኩኖ፣ አን በልበለ በነማ ነምን ጩፉ ህንደንዴኜ ቶኮ ፉለኬ ዱረ ካኤረ። አከ አት ሁምነ ጥኖ ቀብዱስ ቤከ፤ ተኡስ ዱቢኮ ኤግዴርተ፤ መቃኮስ ህንገኔ።   
9 ኩኖ፣ አን ወረ ወልዳ ሴጠና ተአን ከኔን ኡቱ ይሁዶተ ህንተእን ይሁዶተ ኦፊን ጄዸኒ ሶበን ኬሳ ቶኮ ቶኮ አከ እሳን ዹፈኒ ሚለኬረት ኩፈኒ ሰገደኒፊ አከ እሳን አከ አን ስ ጃለዼ ቤከን ነንጎዸ።   
10 አጀጀ አን አከ አት ኦብሳን ዻበቱፍ ሲፍ ኬኔ ሰነ ዋን ኤግዴፍ፣ አንስ ሰኣቲ ቆሩምሳ ከን ወረ ለፈረ ጅራተን ቆሩፍ አዱኛ ጉቱት ዹፉፍ ጅሩ ሰነራ ስ ኦልቸ።   
11 አን ደፌን ዹፈ። አትስ አከ ነምን ቶኮዩ ጎንፎኬ ህንፉዸትኔፍ ዋን ቀብዱ ጀቤሲ ቀበዹ።   
12 ነመ ሞአቱስ መነ ቁልቁሉማ ዋቀኮ ኬሰት ኡቱባ ነንጎዸ። እንስ አች ኬሳ ጎንኩማ ህንበኡ። አንስ መቃ ዋቀኮቲፊ መቃ መጋላ ዋቀኮ፣ መቃ ዬሩሳሌም እሼ ሃራ፣ እሼ ዋቀኮ ብራ ሰሚራ ገድ ቡቱ ሰና እሰረት ነንበሬሰ፤ መቃኮ ሃራስ እሰረት ነንበሬሰ።   
13 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ።    

ገረ ወልዳ ክርስታና ሎዶቅያት 
 

14 “ኤርገማ ዋቃ ከን ወልዳ ክርስታና ሎዶቅያት ‡አከነ ጄዺ በሬስ፦   

   
 
አሜን፣ እን አመነማን፣ ዹገ ባቱን ዹጋቲፊ ጀልቀባን ኡመመ ዋቃ ሱን አከነ ጄዸ።    

   
 

15 አከ አት ቀበናኣ ዮካን ሆኣ ህንተእን አን ሆጂኬ ቤከ! አን ኡቱ አት ቀበናኣ ዮካን ሆኣ ታቴ ስላ ነንሀወ ቱሬ።   
16 ከናፉ አት ዋን ለጲ §ታቴፍ፣ ሆኣ ዮካን ቀበናኣ ዋን ህንተእኒፍ አን አፋንኮቲ ስቱፉ ገኤረ።   
17 አት፣ ‘አን ሶሬሰ፤ ቀቤኘ አርገዼረ፤ ወን ነ በርባችሱ ቶኮዩ ህንጅሩ’ ጄተ። ገሩ አት ዴጋ፣ ረከታ፣ ህዬሰ፣ ጃማፊ ቁላ ተኡኬ ህንቤክቱ።   
18 ከናፉ አት አከ ሶሮምቱፍ፣ ወርቄ እብዳን ቁልቁሌፈሜ አከ ነራ ብተቱ፣ አከ ቁላኬ ቃኔሳ ሰነ ሀጉገቱፍስ ኡፈተ አዲ ኡፈቱ አከ ነራ ብተቱ፣ አከ አርጉ ደንዴሱፍሞ ኩሊ እጀት ነቀቱ አከ ነራ ብተቱ ስን ጎርሰ።   
19 አን ወረን ጃለዹ ነንእፈዸ፤ ነንአደበስ። ከናፉ ጀባዹ፤ ቀልቢ ጅጂረዹስ።   
20 ኩኖ፣ አን በልበለ ዱረ ዻበዼን በልበለ ሩሩኩተ። ዮ ነምን ከምዩ ሰገሌኮ ዸገኤ በልበለ ናፍ በኔ፣ አን ኦል ሴኔ እሰ ወጅን እርባተ ነንኛዸ፤ እንስ ነ ወጅን ንኛተ።   
21 አኩመ አን ሞአዼ አባኮ ወጅን ቴሶሳረ ታኤ ሰነ፣ ነምን ሞአቱስ አከ እን ነ ወጅን ቴሶኮረ ታኡፍ ምርገ ነንኬናፍ።   
22 ነምን ጉረ ቀቡ ዋን ሀፉር ወልዶተ ክርስታናቲን ጄዹ ሃዸገኡ።”    

ቴሶ ሰሚ ኬሳ 
 

1 አንስ ኤርገሲ ነንእላሌ፤ ኩኖ በልበለ በነማን ቶኮ ፉለኮ ዱረ ሰሚ ኬሰ ቱሬ። ሰገሌን ጀልቀባ ከን አን ኡቱ እን አከ መለከታት ነት ዱበቱ ዸገኤ ሱን፣ “አስ ኦል ኮቱ፤ አንስ ዋን አሲን ቦዴ ተኡ ቀቡ ስትን አርግሲሳ” ጄዼ።  
2 አንስ ዮሙሱመ ሀፉራነን ቱሬ፤ ኩኖ፣ ቴሶን ነምን ቶኮረ ታኤ ቶኮ ሰሚ ኬሰ ቱሬ።  
3 እን አች ታኤስ ዸጋ ገቲ ጉዳ ያስጲዲቲፊ * ሰርድዮን † ፈካተ ቱሬ። ናኖ ቴሶ ሰናስ ሰበተ ዋቃ ከን ብፍንሳ ዸጋ መረግድ ‡ ፈካቱቱ ቱሬ።  
4 ናኖ ቴሶ ሰናስ ቴሶወን ብራ ድግደሚ አፉርቱ ቱሬ። ቴሶወን ሰነረስ ማንጉዶትን ድግደሚ አፉር ኡፈተ አዳዲ ኡፈተኒ፣ መታሳኒትሞ ጎንፎ ወርቄ ካአተኒ ተታአኒ ቱረን።  
5 ቴሶ ሰነ ኬሳስ እፍን በለቄ ንሙልአቴ፤ ከከዌፊ ሰገሌን ንዸገአሜ። ቴሶ ሰነ ፉልዱረትስ ጉጭ ቶርበ ቦበኣ ቱሬ። እሳን ኩኔንስ ሀፉሮተ ዋቃ ቶርበኒዸ።  
6 አከሱመስ ወን ገላነ ብልሌ ፈካቱ ከን አከ ኦፍ እላሌ ቁልቁላኤ ቶኮ ቴሶ ሰነ ፉልዱረ ቱሬ።  

ወለካ ናኖ ቴሶ ሰናስ ኡመመወን ሉቡ ቀቤዪ አፉርቱ ቱሬ፤ እሳንስ ዱራፊ ዱባን እጃን ጉተመኒ ቱረን።  
7 ኡመምን ሉቡ § ቀቤስ ጀልቀባ ሌንጨ፣ እን ለመፋን ሰንጋ ፈካተ ቱሬ፤ እን ሰደፋን ፉለ አከ ፉለ ነማ ቀበ ቱሬ፤ አፉረፋንሞ ርሳ * በርሱ ፈካተ ቱሬ።  
8 ቶኮን ቶኮን ኡመመወን ሉቡ ቀቤዪ አፍረኒ ቆቾ ጀአ ጀአ ቀቡ ቱረን፤ ዱብንሳኒቲፊ ኬስሳኒስ እጃን ጉተሜ ቱሬ። እሳንስ ኡቱ ኣረ ህንገልፈትን ሀልከኒ ጉያ፣  

“ ‘ዋቅን ጎፍታን ዋን ሁንደ ደንደኡ’†  

እን ቱሬ፣ እን ጅሩፊ እን ዹፉፍ ጅሩ፣  

‘ቁልቁሉ፣ ቁልቁሉ፣ ቁልቁሉዸ’ ”  

ጄዸኒ ፋርፈቹ ህንዺሰን።  
9 ኡመመወን ሉቡ ቀቤዪን ሱን እሰ ቴሶረ ታኤ ጅሩ ከን በረ በራ ሀመ በረ በራት ጅራቱ ሰናፍ ኡልፍነ፣ ከበጃፊ ገለተ ዮሙ ኬነንት፣  
10 ማንጉዶትን ድግደሚ አፍረን ሱንስ ፉለ እሰ ቴሶረ ታኤ ጅሩ ሰና ዱረት ኩፈኒ እሰ በረ በራ ሀመ በረ በራት ጅራቱ ሰናፍ ንሰገደን። ጎንፎወንሳኒስ ፉለ ቴሶ ሰና ዱረ ከካአኒ አከነ ጄዹ፦   


11 “ያ ጎፍታፊ ዋቀኬኘ፣  

አት ዋን ሁንደ ዋን ኡምቴፍ፣  

እሳን ፌዺኬቲን ዋን ኡመመኒፍ፣  

ዋን ጅራተኒፍስ፣  

ኡልፍነ፣ ከበጃፊ ሁምነ ፉዸቹን ሲፍ ንመለ።”    

ክታበ መረማፊ ሆላ ቀለሜ 
 

1 አንስ ሀርከ ምርገ እሰ ቴሶረ ታኤ ሰናረት ክታበ መረማ ኬሳፊ ዱባን እት በሬፈሜ ቻፓ ቶርባን ጩፈሜ ቶኮ ነንአርጌ።  
2 አንስ ኤርገማ ዋቃ እሰ ጀባ ሰገሌ ጉዳዻን፣ “ቻፓ ሂኩን፣ ክታበ መረማስ በኑን ከን መሉፍ ኤኙ እን?” ጄዼ ለብሱ ቶኮ ነንአርጌ።  
3 ገሩ ነምን ቶኮዩ ሰሚ ኬሳ ዮካን ለፈራ ዮካን ለፈ ጀላ ክታበ መረማ በኑ ዮካን ኬሰሳዩ እላሉ ህንደንዴኜ።  
4 አንስ ዋን ነምን ክታበ መረማ በኑን ዮካን ኬሰሳ እላሉን መሉፍ ቶኮዩ ዸበሜፍ ባይእሴ ነንቦኤ።  
5 ኤርገሲስ ማንጉዶተ ሰነ ኬሳ እን ቶኮ፣ “ህንቦእን! ኩኖ፣ ሌንጭ ጎሰ ይሁዳ፣ ህድ ዳዊት ሞአቴረ። እን ክታብቸ መረማ በኑ፣ ቻፓሳ ቶርበኑስ ሂኩ ንደንደአ” ናን ጄዼ።   


6 አንስ ሆላ ዋን ቀለሜ ፈካቴ ቴሶ ወለካ ኡመመወን ሉቡ ቀቤዪ አፍረኒፊ ማንጉዶታን መርፈሜ ዻበቱ ቶኮ አርጌ። ሆልችስ ጋንፈ ቶርባፊ እጀ ቶርበ * ቀበ ቱሬ፤ እጅ ቶርበን ኩኔንስ ሀፉሮተ ዋቃ ከኔን ገረ ለፈ ሁንዳት ኤርገመን ቶርበኒዸ።  
7 እንስ ዹፌ ሀርከ ምርጋ እሰ ቴሶረ ታኤ ጅሩ ሰናራ ክታበ መረማ ፉዸቴ።  
8 ዮሙ እን ክታበ መረማ ሰነ ፉዸቴትስ ኡመመወን ሉቡ ቀቤዪ አፍረኒፊ ማንጉዶትን ድግደሚ አፍረን ፉለ ሆልቻ ዱረት ኩፈን። ቶኮን ቶኮንሳኒ በገና ቀቡ ቱረን፤ እሳንስ ምአ እጣና ከን ወርቄራ ሆጄተሜፊ ከን እጣን ኬሰ ጉቴ ሀርካ ቀቡ ቱረን፤ እጣን ኩንስ ከዸትና ቁልቁሎታት።  
9 እሳንስ አከነ ጄዸኒ ፋርፈትና ሃራ ፋርፈተን፤  

“ክታበ መረማ ፉዹን፣  

ቻፓ ክታብቸ መረማስ ሂኩን ሲፍ መለ፤  

ሰበቢንሳስ አት ቀለምቴ፣ ጎሰ ሁንዱማ ኬሳ፣  

አፋን ሁንደ ኬሳ፣ ሰበ ሁንደ ኬሳ፣  

ሰኚ ሁንደ ኬሳ፣ ነሞተ ዺገኬቲን ዋቃፍ ብቴርታቲ።   


10 አከ እሳን ሞቱማፊ ሉቦተ ዋቀኬኛ ተአንስ ጎቴርተ፤  

እሳንስ ለፈረት ንሞኡ።”   


11 አንስ እላሌ ሰገሌ ኤርገሞተ ባይኤ ዸገኤ፤ ባይእንሳኒስ ኩማተማፊ ኩመ ኩማተመ ቱሬ። እሳንስ ቴሶ ሰነት፣ ኡመመወን ሉቡ ቀቤዪፊ ማንጉዶተት ናነአኒ ቱረን።  
12 እሳንስ አከነ ጄዸኒ ሰገሌ ጉዳዻን ፋርፈተን፤  

“ሆላ ቀለሜ ሰናፍ፣  

ሁምናፊ ቀቤኘ፣ ኦጉማፊ ጀብነ፣  

ከበጃፊ ኡልፍነ፣ ገለተስ አርገቹን ንመለ!”   


13 አንስ ኤርገሲ ኡመምን ሰሚ ኬሰ ጅሩ፣ ከን ለፈረ ጅሩ፣ ከን ለፈ ጀለ ጅሩፊ ከን ገላነ ኬሰ ጅሩ ሁንድ፣ ኡመምን እሳን ኬሰ ጅሩ ሁንድኑስ፣  

“እሰ ቴሶረ ታኡ ሰናፊ ሆልቻፍ፣  

ገለትኒፊ ከበጅን፣ ኡልፍኒፊ ሁምን፣  

በረ በራ ሀመ በረ በራት ሃተኡ!”  

ጄዸኒ ኡቱ ፋርፈተኑ ነንዸገኤ።  
14 ኡመመወን ሉቡ ቀቤዪን አፍረን፣ “አሜን” ጄዸን፤ ማንጉዶትንስ ኩፈኒ ሰገደን።    

ቻፓወን ቶርበ 
 

1 አንስ ዮሙ ሆልች ቻፓወን ቶርበን ኬሳ እሰ ጀልቀባ በኑ ነንአርጌ። ኤርገሲስ ኡመመወን ሉቡ ቀቤዪ ኬሳ እን ቶኮ ሰገሌ አከ ከከዌቲን፣ “ኮቱ!” ጄቹሳ ነንዸገኤ።  
2 አንስ ነንእላሌ፤ ኩኖ፣ ፈርድ አዲን * ቶኮ ፉለኮ ዱረ ቱሬ! እን ፈርደ ሰነ ያበቴስ እዳ ሀርከት ቀበቴ ቱሬ፤ ጎንፎንስ ንኬነሜፍ፤ እንስ ሞአቻ፣ አመስ ሞአቹፍ በኤ።   


3 ዮሙ ሆልች ቻፓ ለመፋ በኔትስ ኡመምን ጅራታን እን ለመፋን፣ “ኮቱ!” ጄቹሳ ነንዸገኤ።  
4 ፈርድ ብራ ዳማን † ቶኮስ ንዹፌ። እሰ ፈርድቸ ያበቱፍስ አከ እን ነጋ ለፈራ በሌሱፊ አከ ነሞትን ወል ጎረአን አከ ጎዹፍ ሁምን ኬነሜፍ፤ ጎራዴን ጉዳን ቶኮስ ንኬነሜፍ።   


5 ዮሙ ሆልች ቻፓ ሰደፋ በኔትስ ኡመምን ጅራታን እን ሰደፋን፣ “ኮቱ!” ጄቹሳ ነንዸገኤ፤ ነንእላሌስ፤ ኩኖ፣ ፈርድ ጉራች ‡ ቶኮ ፉለኮ ዱረ ቱሬ! እን ፈርድቸ ያበቱስ መዳሊ ኦፍ ሀርካ ቀበ ቱሬ።  
6 አንስ ዋን አከ ሰገሌ ኡመመወን ሉቡ ቀቤዪ አፍረን ግዱ ዱበተሜ ፈካቱ ቶኮ፣ “ቀመዲን ሰፈርቱ ቶኮ ምንዳ ጉያ ቶኮቲፍ፣ ገርቡን ሰፈርቱ ሰዲስ ምንዳ ጉያ ቶኮቲፍ ሃተኡ፤ ገሩ ዘይቲፊ ዳዺ ወይኒ ህንሚዽን!” ጄቹሳ ነንዸገኤ።   


7 ዮሙ ሆልች ቻፓ አፉረፋ በኔት ሰገሌ ኡመመ ጅራታ አፉረፋ ከን፣ “ኮቱ!” ጄዹ ነንዸገኤ።  
8 አንስ ነንእላሌ፤ ኩኖ፣ ፈርድ ዳለች ቶኮ ፉለኮ ዱረ ቱሬ! እን ፈርድቸ ያበቱስ መቃንሳ ዱአ ጄዸመ ቱሬ፤ ሲኦልስ ዱግደ ዱባን እት ዽኣቴ እሰ ዱካ ቡኣ ቱሬ። እሳንስ ጎራዴን፣ ቤላን፣ በላፊ ብኔንሶተ ለፋቲን አከ አጄሰኒፍ ኩርማነ ለፋረት ሁምን ንኬነሜፍ።   


9 ዮሙ እን ቻፓ ሸነፋ በኔት አን እዶ ኣርሳ ጀለት ሉቡወን ወረ ሰበቢ ዱቢ ዋቃቲፊ ሰበቢ ዹገ በኡምሰ ኤገን ሰናቲፍ ጎረአመኒ ንአርጌ።  
10 እሳንስ ሰገሌ ጉዳዻን፣ “ያ ጎፍታ ዋን ሁንዳ ኦሊ፣ ቁልቁልቻፊ ዹጋ፣ አት ወረ ለፈረ ጅራተንት ኡቱ ህንሙርን ሀመ ዮሚት ቱርተ? ሀመ ዮሚትስ ዺገኬኛፍ ሃሎ ህንባቱ?” ጄዸኒ እየን።  
11 ቶኮ ቶኮሳኒቲፍስ ኡፈትን አዳዲን ንኬነሜ፤ ሀመ ለኮብስ ወረ እሳን ወጅን ተጃጅለኒቲፊ ለኮብስ ኦቦሎተሳኒ ከኔን አኩመ እሳኒት አጄፈሙፍ ጅረን ሰና ጉተሙት አከ ዬሮ ጥኖ ኦብሰን እሳንት ህመሜ።   


12 ዮሙ እን ቻፓ ጀአፋ በኔትስ ነንአርጌ። ሶቺ ለፋ ጉዳ ቶኮቱ ቱሬ። አዱን አከ ኡፈተ ገዳ ጉራቾፍቴ፤ ጂንስ አኩመ ዺጋ ዲመቴ፤  
13 ኡርጂወን ሰሚስ አኩመ እጅ ሙከ ሀርቡ ዮሙ ቅሌንሰ ጀባን ራፈሙት ሀርጨኡ ሰነ ለፈት ገድ ሀርጨአን።  
14 ሰሚን አኩመ ክታበ መረማት መረሜ፤ ቱሉፊ ለፍት ብሻን ግዱስ እዶሳኒቲ ቡቅፈመን።   


15 ሞቶትን ለፈራ፣ ቡልችቶትኒፊ አቦቲን ዱላ፣ ሶሬዪፊ ነሞትን ጀጀቦን፣ ነሞትን ካን ሁንድ፣ ገርበስ ተኡ ብርመዱን ሆልቀ ኬሳፊ ከታወን ቱሉወኒ ግዱት ዾከተን።  
16 እሳንስ ቱሉወኒፊ ከታወን ዋመተኒ አከነ ጄዹ፤ “ኑረት ኩፋ፤ ፉለ እሰ ቴሶረ ታኡ ሰናቲፊ ዼከምሰ ሆልቻ ዱራ ኑ ዾክሳ!  
17 ጉያን ዼከምሰሳ ጉዳን ሱን ገኤራቲ፤ ኤጋ ኤኙቱ ጉያ ሰነ ዱረ ዻበቹ ደንደአሬ?”    

ነሞትን 144,000 ቻፔፈመን 
 

1 ኤርገሲስ አን ኡቱ ኤርገሞትን አፉር ጎሌ ለፋ አፍረንረ ዻበተኒ አከ ቡቤን ለፈት ዮካን ገላነት ዮካን ሙከ ከምትዩ ህንቡብፍኔ ቡቤ ለፋ አፍረን ዾወኑ ነንአርጌ።  
2 ኤርገማን ቻፓ ዋቀ ጅራታ ቀቡ ካንሞ ኡቱ ከራ በአ ቢፍቱቲን ኦል በኡ ነንአርጌ። እንስ ኤርገሞተ አፍረን አከ እሳን ለፋፊ ገላነ ሚዸኒፍ ሁምን ኬነሜፍ ሰነ ሰገሌ ጉዳዻን ዋሜ፣  
3 “ሀመ ኑ አደ ተጃጅልቶተ ዋቀኬኛረት ቻፓ ጎኑት ለፈ ዮካን ገላነ ዮካን ሙከ ህንሚዽና” ጄዼ።  
4 አንስ ባይእነ ወረ ቻፔፈመኒ ዸገኤ፦ ጎሰ እስራኤል ሁንደ ኬሳ 144,000 ቱሬ።   

   
 

5 ጎሰ ይሁዳ ኬሳ 12,000፣  

ጎሰ ሩቤን ኬሳ 12,000፣  

ጎሰ ጋድ ኬሳ 12,000፣   


6 ጎሰ አሴር ኬሳ 12,000፣  

ጎሰ ንፍታሌም ኬሳ 12,000፣  

ጎሰ ምናሴ ኬሳ 12,000፣   


7 ጎሰ ስምኦን ኬሳ 12,000፣  

ጎሰ ሌዊ ኬሳ 12,000፣  

ጎሰ ይሳኮር ኬሳ 12,000፣   


8 ጎሰ ዜቡሎን ኬሳ 12,000፣  

ጎሰ ዮሴፍ ኬሳ 12,000፣  

ጎሰ ቤንያም ኬሳ 12,000 ቱረን።   

ቱተ ነሞተ ኡፈተ አዳዲ ኡፈተኒ 
 

9 አንስ ከነ ቦዴ ነንእላሌ፤ ኩኖ፣ ቱትን ጉዳን ነምን ቶኮዩ ለካኡ ህንደንዴኜ ከን ሰበ ሁንዱማ፣ ጎሰ ሁንዱማ፣ ነመ ሁንዱማፊ አፋን ሁንዱማ ኬሳ ወልት ቀበሜ ቶኮ ቴሶ ሰነ ዱራፊ ፉለ ሆልቻ ዱረ ዻበቴ ቱሬ። እሳንስ ኡፈተ አዳዲ ኡፈተኒ፣ ደሜ ሜጢስ ሀርከት ቀበተኒ ቱረን።  
10 እሳንስ ሰገሌ ጉዳዻን፣  

“ፈይን ከን ዋቀኬኘ  

እሰ ቴሶረ ታኡቲፊ  

ከን ሆልቻት”  

ጄዸኒ እየን።  
11 ኤርገሞትን ሁንድኑ ቴስቸት፣ ማንጉዶታፊ ኡመመወን ሉቡ ቀቤዪ አፍረንት ናነአኒ ዸዻበቻ ቱረን። እሳንስ አደሳኒቲን ፉለ ቴሶ ሰና ዱረት ጎምብፈመኒ ዋቃፍ ሰገደን፤  
12 አከነስ ጄዸን፦  

“አሜን!  

ኤቢፊ ኡልፍን፣ ኦጉማን፣ ገለን፣  

ከበጅን፣ ሁምኒፊ ጀብን፣  

በረ በራ ሀመ በረ በራት  

ዋቀኬኛፍ ሃተኡ።  

አሜን!”   


13 ማንጉዶተ ኬሳስ እን ቶኮ፣ “ወር ኡፈተ አዳዲ ኡፈተን ኩኔን ኤኙ ፈእ? ኤሳ ዹፈን?” ጄዼ ነ ጋፈቴ።   


14 አንስ፣ “ያ ጎፍታ፣ ስቱ ቤከ” ጄዼን ዴብሴፍ።  

እንሞ አከነ ናን ጄዼ፤ “እሳን ኩኔን ወረ ዽጵነ ጉዳ ኬሳ በአኒ ዹፈኒዸ፤ እሳንስ ዺገ ሆልቻቲን ኡፈተሳኒ ሚጨተኒ አዴፈተኒሩ።  
15 ከናፉ፣  

“እሳን ቴሶ ዋቃ ዱረ ጅሩ፤  

ሀልከኒ ጉያስ መነ ቁልቁሉማሳ 
 ኬሰት እሰ ተጃጅሉ፤  

እን ቴስቸረ ታኤ ጅሩ ሱንስ  

እሳን ግዱ ጅራተ።   


16 ‘እሳንስ ስአች ጎንኩማ ህንቤለአን፤  

ስአችስ ጎንኩማ ህንዼቦተን።  

አዱን እሳን ህንዸኡ፤’*  

ሆእ ፍኒናንስ እሳን ህንጉቡ።   


17 ሆልች ወለካ ቴሶ ሰና ጅሩ  

ትክሴሳኒ ንተኣቲ፤  

‘እን ገረ ቡርቃ ብሻን ጅሬኛት እሳን ጌሰ።’  

‘ዋቅንስ እምማን ሁንደ እጀሳኒራ ንሀቀ።’ ”    

ቻፓ ቶርበፋ 
 

1 ዮሙ ሆልች ቻፓ ቶርበፋ በኔት ገረ ወለካ ሰኣቲ ቶኮ ሰሚ ኬሰ ተስገቢቱ ቱሬ።   

ግርግራ ወርቄ 
 

2 አንስ ኤርገሞተ ፉለ ዋቃ ዱረ ዸዻበተን ቶርበን አርጌ፤ እሳኒፍስ መለከትን ቶርበ ንኬነሜ።   


3 ኤርገማን ብራ ከን ግርግራ ወርቄ ቀቡ ቶኮ ዹፌ እዶ ኣርሳ ብረ ዻበቴ። እንስ እዶ ኣርሳ ወርቄ ከን ፉለ ቴስቻ ዱረ ጅሩ ሰነረት አከ ከዸትና ቁልቁሎተ ሁንዱማ ወጅን ዽኤሱፍ እጣን ባይኤን እሳፍ ንኬነሜ።  
4 ኣር እጣነ ሰናስ ከዸትና ቁልቁሎታ ወጅን ሀርከ ኤርገማ ሰና ኬሳ ፉለ ዋቃ ዱረት ኦል በኤ።  
5 ኤርገማን ሱንስ ግርግራ ፉዼ እዶ ኣርሳራ እብደ እት ጉቴ ለፈት ገድ ደርበቴ፤ ኤርገሲስ ሰገሌን ከከዌ፣ በለቄሳፊ ሶቺ ለፋ ንዸገአሜ።   

መለከተወን 
 

6 ኤርገሞትን ዋቃ ቶርበን ወር መለከተ ቶርበን ቀበንስ መለከተ አፉፉፍ ንቆጳአን።   


7 ኤርገማን ጀልቀባ መለከተሳ አፉፌ፤ ጨቢፊ እብድ ዺጋን መከሜስ ለፈት ገድ ደርበተሜ። ለፍት ሀርከ ሰዲ ኬሳ ሀርክ ቶኮ ንጉበቴ፤ ሙክትስ ሀርከ ሰዲ ኬሳ ሀርክ ቶኮ ንጉበቴ፤ መርግ ለልሳን ሁንድኑስ ንጉበቴ።   


8 ኤርገማን ለመፋንስ መለከተሳ አፉፌ፤ ወን ቱሉ ጉዳ ፈካቱ ከን እብዳን ጉበቻ ጅሩ ቶኮስ ገላነት ገድ ደርበተሜ። ገላንስ ሀርከ ሰዲ ኬሳ ሀርክ ቶኮ ዺገ ተኤ፤  
9 ኡመመወን ሉቡ ቀቤዪን ገላነ ኬሳ ሀርከ ሰዲ ኬሳ ሀርክ ቶኮ ንዹመን፤ ዶኒወን ሀርከ ሰዲ ኬሳስ ሀርክ ቶኮ ንበርበዳአን።   


10 ኤርገማን ሰደፋንስ መለከተሳ አፉፌ፤ ኡርጂን ጉዳን አከ ጉጫ ቦበኡ ቶኮስ ሰሚራ ለፈ ዸኤ፤ እንስ ለጌን ሀርከ ሰዲ ኬሳ ሀርከ ቶኮረት፣ ቡርቃወን ብሻኒረትስ ኩፌ፤  
11 መቃን ኡርጂ ሰናስ “ሀዼሳ” ጄዸመ። ብሻን ሱንስ ሀርከ ሰዲ ኬሳ ሀርክ ቶኮ ንሀዻኤ፤ ሰበቢ ብሻን ሱን ሀዼፈሜፍስ ነሞትን ባይኤን ብሻኒን ዹመን።   


12 ኤርገማን አፉረፋንስ መለከተሳ አፉፌ፤ አዱን ሀርከ ሰዲ ኬሳ ሀርክ ቶኮ፣ ጅእ ሀርከ ሰዲ ኬሳ ሀርክ ቶኮ፣ ኡርጂንስ ሀርከ ሰዲ ኬሳ ሀርክ ቶኮ ንሩኩተመን፤ ከናንስ እፍንሳኒ ሀርከ ሰዲ ኬሳ ሀርክ ቶኮ ንዱከናኤ። ጉያን ሀርከ ሰዲ ኬሳ ሀርክ ቶኮ አከሱመስ ሀልከን ሀርከ ሰዲ ኬሳ ሀርክ ቶኮ እፈ መሌ ሀፌ።   


13 አንስ እላሌ ርሳ ሰሚ ወለካ በርሳ ሰገሌ ጉዳዻን፣ “ሰበቢ ሰገሌ መለከታ ከን ኤርገሞተ ብራ ሰደኒን ዸጌስፈሙፍ ጅሩ ሰናቲፍ ወረ ለፈረ ጅራተኒፍ ወዮ! ወዮ! ወዮ!” ጄዼ እዩ ቶኮ ነንዸገኤ።    

መለከተ ሸነፋ፦ ዸእቸ ሀዋንሳ 
 

1 ኤርገማን ሸነፋን መለከተሳ አፉፌ፤ አንስ ኡርጂ ሰሚራ ለፈ ዸኤ ቶኮ ነንአርጌ። ኡርጂ ሰናፍስ ፉርቱን “ቦለ ቅሌ” ንኬነሜ።  
2 ዮሙ እን ቦለ ቅሌ ሰነ በኔትስ ኣር ቶኮ አኩመ ኣረ ቦለ እብዳ ጉዳ ኬሳ በኡት ኦል በኤ። አዱፊ ሰሚንስ ኣረ ቦለ ቅሌ ኬሳ በኡ ሰናን ንዱከናአን።  
3 ኣረ ሰነ ኬሳስ ሀዋንሰ ባይኤቱ ለፈት ያኤ፤ ሀዋንሶተ ሰናፍስ ታይታን አከ ታይታ ቶርባንቀባ ለፋ ንኬነሜ።  
4 እሳንስ አከ መርገ ለፋ ዮካን ብቅልቱ ዮካን ሙከ ቶኮሌ ሚዸን ኡቱ ህንተእን አከ ነሞተ አደሳኒራ ቻፓ ዋቃ ህንቀባትን ቆፈ ሚዸን አጀጀመን።  
5 እሳንስ አከ ነሞተ ሰነ ጅአ ሸን ዽጵሰኒፍ ኤየመሜፍ መሌ አከ ጀረ አጄሰኒፍ ምት። ዽጵን ኩንስ አኩመ ዽጵነ እሰ ዮሙ ቶርባንቀባን ነመ እዱት ዽጰተኒት።  
6 ጉዮተ ሰነ ኬሰ ነሞትን ዱአ በርባዱ፤ ገሩ ህንአርገተን። ዱኡስ ንሀዉ፤ ዱት ገሩ እሳን በቀተ።   


7 ብፍት ሀዋንሶተ ሰናስ ፈርዴን ዱላፍ ቆጴፈመን ፈካተ ቱሬ። መታሳኒትስ ዋን አከ ጎንፎ ወርቄ ካአተኒ ቱረን፤ ፉልሳኒስ ፉለ ነማ ፈካተ ቱሬ።  
8 ርፌንስሳኒ ርፌንሰ መታ ዱበርቶታ ፈካተ ቱሬ፤ እልካንሳኒስ እልካን ሌንጫ ፈካተ ቱሬ።  
9 እሳንስ መዳ መዳ ስቢላ ፈካቱ ቀቡ ቱረን፤ ሰገሌን ቆቾሳኒስ ሰገሌ ፈርዴኒፊ ጋሪወን ባይኤ ከኔን ገረ ዱላት ድድቸኒ ፈካተ ቱሬ።  
10 እሳንስ አኩመ ቶርባንቀባ ኤጌፊ እልኬ ቀቡ ቱረን፤ ኤጌሳኒ ኬሳሞ ታይታ እቲን ጅአ ሸን ነመ ዽጵሰን ቀቡ ቱረን።  
11 እሳንስ ሞቲ ቀቡ ቱረን፤ እንስ ኤርገማ ቦለ ቅሌት፤ መቃንሳስ አፋን እብራይስጢቲን አበዶን፣ አፋን ግሪኪንሞ አጶልዮን ጄዸመ ቱሬ።   


12 ወዮን እን ዱራ ደርቤረ፤ ኩኖ፣ ወዮወን ብራ ለመቱ ዹፉፍ ጅረ።   


13 ኤርገማን ጀአፋንስ መለከተሳ አፉፌ፤ አንስ ጋንፈ አፍረን ከኔን እዶ ኣርሳ ወርቄራ ሆጄተሜ ፉለ ዋቃ ዱረ ጅሩራ ሰገሌ ቶኮ ነንዸገኤ።  
14 ሰገሌን ሱንስ ኤርገማ ጀአፋ መለከተ ቀቡ ሰናን፣ “ኤርገሞተ አፍረን ከኔን ለገ ኤፍራጢስ ጉድቸ ብረት ህዸመን ሰነ ገድ ዺስ” ጄዼ።  
15 ኤርገሞትን አፍረን ሰኣቲ ከናፍ፣ ጉያ ከናፍ፣ ጅኣፊ ወጋ ከናፍ ቆጴፈመኒ ቱረንስ ሰኚ ነማ ሀርከ ሰዲ ኬሳ ሀርከ ቶኮ ፍጡፍ ገድ ዺፈመን።  
16 ባይእን ሎልቶተ ፈርዴኒን ዱለኒ ምልዮነ ዽበ ለመ ቱሬ። አንስ ባይእነሳኒስ ነንዸገኤ።   


17 አንስ ሙልአተኮ ኬሰት ፈርዴኒፊ ነሞተ ፈርደ ያበተን ነንአርጌ፦ እሳንስ መዳ ዲማ አከ እብዳ፣ ሰንፔሪፊ * ኬሎ አከ ድኚ † ቀቡ ቱረን። መታን ፈርዴን ሰናስ መታ ሌንጫ ፈካተ ቱሬ፤ አፋንሳኒ ኬሳስ እብደ፣ ኣራፊ ድኚቱ በኤ።  
18 ዸእቸ ሰደን ከናን ጄቹንስ እብደ፣ ኣራፊ ድኚ አፋንሳኒቲ በኤን ሰኚን ነማ ሀርከ ሰዲ ኬሳ ሀርክ ቶኮ ንአጄፈሜ።  
19 ታይታን ፈርዴን ሰናስ አፋንሳኒቲፊ ኤጌሳኒ ኬሰ ቱሬ፤ ኤጌንሳኒ አኩመ ቦፋ መታ ቀበ ቱሬቲ፤ እሳንስ መታ ሰናን ነመ ሚዹ ቱረን።   


20 ነሞትን ዸእቸ ሰናን አጄፈሙ ጀላ በአንስ አመዩ ቀልቢ ጅጂረተኒ ሆጂ ሀርከሳኒራ ህንዴብኔ፤ ሀፉሮተ ሀሞ ዋቄፈቹፊ ዋቆተ ቶልፈሞ ወርቄራ፣ ሜቲራ፣ ናሲራ፣ ዸጋፊ ሙከራ ሆጄተመን ከኔን አርጉ ዮካን ዸገኡ ዮካን ዴሙ ህንደንዴኜ ዋቄፈቹ ህንዺፍኔ።  
21 አከሱመስ ጋበኒ ነመ አጄሱሳኒራ ዮካን ፈልፈለ ሆጄቹሳኒራ ዮካን ሀለሉማሳኒራ ዮካን ሀነሳኒራ ህንዴብኔ።    

ኤርገምቻፊ ክታበ መረማ ጥና 
 

1 አንስ ኡቱ ኤርገማን ዋቃ እን ጀባን ብራ ቶኮ ሰሚራ ገድ ቡኡ ነንአርጌ። እንስ ዱሜሰ ኡፈቴ ቱሬ፤ መታሳ እራንሞ ሰበተ ዋቃቱ ቱሬ፤ ፉልሳ አከ አዱ፣ ሚልሳስ አከ ኡቱባ እብዳ ቱሬ።  
2 እንስ ክታበ መረማ ጥና በነሜ ቶኮ ሀርከት ቀበቴ ቱሬ። ሚለሳ ምርጋ ገላነረ፣ ሚለሳ ብታሞ ለፈረ ዻቤ ቱሬ፤  
3 እንስ አኩመ ሌንጨ ኣዱት ሰገሌ ጉዳዻን እዬ። ዮሙ እን እዬትስ በከካወን ቶርበን ንዱበተን።  
4 ዮሙ በከካወን ቶርበን ዱበተንትስ አን በሬሱፍ ቆጳኤን ቱሬ፤ ገሩ ሰገሌ፣ “ዋን በከካወን ቶርበን ጄዸን ሰነ ቻፓን ጩፍ መሌ ህንበሬስን” ጄዹ ቶኮ ሰሚራ ነንዸገኤ።   


5 ኤርገማን አን ኡቱ እን ገላናፊ ለፈረ ዻበቱ አርጌ ቱሬ ሱንስ ሀርከሳ ምርጋ ሰሚት ኦል ቀቤ።  
6 እንስ እሰ በረ በራ ሀመ በረ በራት ጅራቱ፣ እሰ ሰሚወኒፊ ዋን እሳን ኬሰ ጅሩ ሁንዱማ፣ ለፋፊ ዋን እሰ ኬሰ ጅሩ ሁንዱማ፣ ገላናፊ ዋን እሰ ኬሰ ጅሩ ሁንዱማ ኡሜ ሰናን ከከቴ አከነ ጄዼ፤ “አማን አች ለፈረ ሀርክሱን ህንጅሩ!  
7 ገሩ ጉዮተ ኤርገማን ቶርበፋን መለከተሳ አፉፉት እጪቲን ዋቃ አኩመ እን ራጆተ ወረ ሆጄቶተሳ ተአንት ለብሴ ሰነት ንራወተመ።”   


8 ሰገሌን አን ሰሚራ ዸገኤ ቱሬ ሱን አመስ ዴብኤ፣ “ዸቂቲ ክታበ መረማ በነሜ ኤርገማ ገላናፊ ለፈረ ዻበቱ ሀርከ ጅሩ ሰነ ፉዸዹ” ናን ጄዼ።   


9 ከናፉ አን ገረ ኤርገምቻ ዸቄ አከ እን ክታበ መረማ ጥና ሰነ ናፍ ኬኑፍ እሰ ጋፈዼ። እንስ፣ “ፉዸዹቲ ኛዹ፤ ክታብን ኩን ገራኬ ንሀዼሰ፤ ‘አፋንኬ ኬሰት ገሩ አከ ደማ ምኣአ’*” ናን ጄዼ።  
10 አንስ ክታበ መረማ ጥና ሰነ ኤርገምቸ ሀርካ ፉዸዼ ነንኛዼ። እንስ አፋንኮ ኬሰት አኩመ ደማ ምኣኤ፤ ኤርገ አን ኛዼ ገሩ ገራንኮ ንሀዼፈሜ።  
11 ኤርገሲሞ፣ “አት ዋኤ ሰበ ባይኤ፣ ሰኚ ባይኤ፣ አፋን ባይኤቲፊ ዋኤ ሞቶተ ባይኤ አመስ ራጂ ዱበቹ ቀብደ” ጄዸሜ ነት ህመሜ።    

ዹገ ባቶተ ለማን 
 

1 ሸምበቆን ኡሌ ሰፈርቱ ፈካቱ ቶኮ ናፍ ኬነሜ አከነ ጄዸሜ ነት ህመሜ፤ “ዸቂቲ መነ ቁልቁሉማ ዋቃቲፊ እዶ ኣርሳ ሰፈር፤ ወረ አችት ዋቄፈተንስ ለካእ።  
2 ኦብዲ መነ ቁልቁሉማቲ አለ ተኤ ገሩ ህንሰፈርን፤ ኦብዲን ሱን ዋን ነሞተ ኦርማቲፍ ኬነሜፍ እሰ እት ህንደበልን። እሳንስ መጋላ ቁልቁሉ ሰነ ጅአ 42 ለፈት ዽዺቱ።  
3 አንስ ዹገ ባቶተኮ ለማኒፍ ሁምነ ነንኬነ፤ እሳንስ ኡፈተ ገዳ * ኡፈተኒ ጉያ 1,260 ራጂ ንዱበቱ።”  
4 እሳን ኩኔንስ ሙኬን ኤጄርሳ ለማኒፊ ባቱወን እብሳ ለማን ፉለ ጎፍታ ለፋ ዱረ ዻበተኒዸ።  
5 ነምን ከምዩ እሳን ሚዹ ያላን እብድ አፋንሳኒቲ በኤ ዲኖተሳኒ ንበሌሰ። ኩንስ ሃለ ነምን እሳን ሚዹ በርባዱ ከምዩ እቲን አጄፈሙ ቀቡዸ።  
6 እሳን ዬሮ ራጂ ዱበተንት አከ ቦካን ህንሮብኔፍ ሁምነ እቲን ሰሚ ጩፈን ቀቡ፤ አከሱመስ ብሻኖተ ዺገት ጌደሩዻፊ ዬሮ በርባደንት ዸእቸ ጎሰ ሁንዳቲን ለፈ ሩኩቱፍ ታይታ ቀቡ።   


7 ዮሙ እሳን ዹገ በኡምሰሳኒ ጡሙረንትስ ብኔንስ ቦለ ቅሌ ኬሳ ኦል በኡ ሱን ሎለ እሳንት ካሰ፤ እሳን ሞአተ፤ እሳን አጄሰስ።  
8 ሬፍሳኒስ ዳንዲ መጋላ ጉዶረ ንጭጪሰ፤ መጋለቲን ኩንስ እሼ ሂካ ሀፉራቲን ሶዶሚፊ ግብጥ ጄዸምቱ ከን ጎፍታንሳኒስ እት ፈንፈሜ ቱሬዸ።  
9 ነሞትን ሰበ ሁንደ ኬሳ፣ ጎሰ ሁንደ ኬሳ፣ አፋኒፊ ሰኚ ሁንደ ኬሳ ዹፈንስ ጉያ ሰዲፊ ወለካ ሬፈሳኒ እላሉ፤ አከ ህንአዋለምኔስ ንዾዉ።  
10 ራጆትን ለማን ኩኔን ዋን ወረ ለፈረ ጅራተን ዽጵሳ ቱረኒፍ ወር ለፈረ ጅራተን እሳንት ገመዱ፤ ንእልልቹስ፤ ኬናስ ወሊ ኤርጉ።   


11 ጉያ ሰዲፊ ወለካ ቦዴ ገሩ ሀፉር ጅሬኛ ዋቀ ብራ ዹፌ እሳን ሴኔ፤ እሳንስ ከአኒ ሚለሳኒቲን ዻበተን፤ ወር እሳን አርገንስ አከ መሌ ሶዳተን።  
12 እሳንስ ሰገሌ ጉዳ፣ “አስ ኦል ኮታ!” እሳኒን ጄዹ ቶኮ ሰሚራ ዸገአን። ኡቱመ ዲኖትንሳኒ እላለኑስ ዱሜሳን ገረ ሰሚት ኦል በአን።   


13 ዬሮ ሰነትስ ሶቺ ለፋ ጉዳሳቱ ቱሬ፤ መጋላን ሱንስ ኩዸን ኬሳ ቶኮ ንበርበዳኤ። ነሞትን ኩምን ቶርበስ ሶቺ ለፋ ሰናን ዹመን፤ ወር ሀፈንሞ ሶዳተኒ ዋቀ ሰሚቲፍ ኡልፍነ ኬነን።   


14 ወዮን ለመፋን ደርቤረ፤ ኩኖ፣ ወዮን ሰደፋን ደፌ ንዹፈ።   

መለከተ ቶርበፋ 
 

15 ኤርገማን ቶርበፋንስ መለከተሳ አፉፌ፤ ሰገሌን ጉዳን፣  

“ሞቱማን አዱኛ  

አመ ሞቱማ ጎፍታኬኛቲፊ ሞቱማ ክርስቶስ ተኤረ፤  

እንስ በረ በራ ሀመ በረ በራት ንሞአ”  

ጄዹ ሰሚ ኬሰ ቱሬ።  
16 ማንጉዶትን ድግደሚ አፍረን ፉለ ዋቃ ዱረ ቴሶሳኒረ ተታአኒ ቱረን ሱንስ አደሳኒቲን ጎምብፈመኒ ዋቃፍ ንሰገደን፤  
17 አከነስ ጄዸን፦  

“ያ ዋቀዮ ጎፍታ ዋን ሁንደ ደንዴሱ፣  

ከን ጅርቱፊ ከን ቱርቴ፣  

አት ሁምነኬ እሰ ጉዳ ፉዸቴ  

ዋን ሞኡ ጀልቀብዴፍ ገለተ ሲፍ ዽኤስነ።   


18 ነሞትን ኦርማ ንኣረን፤  

ዼከምስኬስ ዹፌረ።  

ዬሮን ወር ዱአን እት ሙርቲ አርገተን ገኤረ፤  

ዬሮን አት እት ራጆተ ተጃጅልቶተኬ ተአኒፍ፣  

ቁልቁሎተኬቲፊ ወረ መቃኬ ሶዳተን  

ጥናፍስ ተኡ ጉዳፍ በዻሰ ኬንቱ ገኤረ፤  

ዬሮን አት እት ወረ ለፈ በሌሰን በሌስቱስ ገኤረ።”   


19 መን ቁልቁሉማ ዋቃ ከን ሰሚ ኬሳስ ንበነሜ፤ ታቦትን ከኩሳስ መነ ቁልቁሉማሳ ኬሰት ሙልአቴ። ኤርገሲስ እፈ በለቄ፣ ሰገሌ፣ በከካ፣ ሶቺ ለፋቲፊ ቦካ ጨቢ ጉዳ እሳቱ ቱሬ።    

ዱበርትቲፊ ብኔንሰ ጀዌ ፈካቱ 
 

1 መለቶን ጉዳን ቶኮ ሰሚ ኬሰት ሙልአቴ፦ ዱበርቲ ቢፍቱ ኡፈቴ ሚለሼ ጀላ ጅአ ቀብዱ ከን መታሼራ ጎንፎ ኡርጂወን ኩዸ ለማ ቀብዱ ቶኮቱ ቱሬ።  
2 እሼንስ ኡልፈ ቱርቴ፤ ዮሙ ደኡምስሼ ገኤትስ ጭኒንሱዻን ቀበምቴ እይቴ።  
3 መለቶን ብራስ ሰሚ ኬሰት ሙልአቴ፤ ኩኖ፣ ብኔንሰ ጀዌ ፈካቱ ዲማ ጉዳ፣ መታ ቶርባፊ ጋንፈ ኩዸን ቀቡ፣ ከን መታሳራ ጎንፎ ቶርበ ቀቡ ቶኮቱ ቱሬ።  
4 ኤጌንሳስ ኡርጂወን ሰሚረ ጅረን ሀርከ ሰዲ ኬሳ ሀርከ ቶኮ ሀጣኤ ለፈት ገድ ደርበቴ። ብኔንስ ጀዌ ፈካቱ ሱንስ ዬሮ ዱበርትቲን ዴሱት ሙጫሼ ልቅምሱፍ ጄዼ ፉለ ዱበርቲ ደኡፍ ጅርቱ ሰና ዱረ ዻበቴ።  
5 እሼን እልመ ቦኩ ስቢላቲን ሰበ ሁንዱማ ቡልቹፍ ጅሩ ቶኮ ዴሴ፤ ዳእምንሼስ ገረ ዋቃት፣ ገረ ቴሶ እሳትስ ኦል ቡተሜ።  
6 ዱበርትቲንስ ገረ ለፈ ገሞጂ እዶ አከ እሼን ጉያ 1,260 አችት ገብፈምቱፍ ጄዼ ዋቅን እሼፍ ቆጴሴት በቀቴ።   


7 ሎልስ ሰሚ ኬሰት ከኤ። ሚካኤሊፊ * ኤርገሞትንሳ ብኔንሰ ጀዌ ፈካቱ ሰነ ሎለን፤ ብኔንስ ጀዌ ፈካቱ ሱኒፊ ኤርገሞትንሳስ ኦፍራ ሎለን።  
8 እሳን ገሩ ሞአቹ ህንደንዴኜ፤ ኤርገሲስ እዶሳኒ ከን ሰሚ ኬሳ ሰነ ንዸበን።  
9 ብኔንስ ጉዳን ጀዌ ፈካቱ ሱንስ ገድ ደርበተሜ፤ እንስ ቦፈ ዱሪ እሰ ዲያብሎስ ዮካን ሴጠነ ጄዸሙ፣ እሰ አዱኛ ጉቱ ከራራ ጀልእሱ ሰናዸ። እን ለፈት ገድ ደርበተሜ፤ ኤርገሞትንሳስ እሰ ወጅን ደርበተመን።   


10 አንስ ሰገሌ ጉዳ ቶኮ ሰሚ ኬሳ ነንዸገኤ፤ እንስ አከነ ጄዸ፦  

“አመ ፈይን፣  

ሁምኒፊ ሞቱማን ዋቀኬኛ፣  

ታይታን ክርስቶስ † እሳስ ዹፌረ።  

ህመታን ኦቦሎተኬኛ  

እን ሀልከኒ ጉያ ፉለ ዋቃ ዱረት፣  

እሳን ህመቱ ሱን ገድ ደርበተሜራቲ።   


11 እሳንስ ዺገ ሆልቻቲን፣  

ዱቢ ዹገ በኡምሰሳኒቲንስ፣ እሰ ሞአተን፤  

እሳን ሀመ ዱኣትሌ ታናን  

ሉቡሳኒ ህንመረርፈትኔ።   


12 ከናፉ ያ ሰሚወን፣  

እስን ወር እሳን ኬሰ ጅራተንስ ገመዳ!  

ገሩ ያ ለፋፊ ያ ገላነ እስኒፍ ወዮ!  

ዲያብሎስ ገረኬሰንት ገድ ቡኤራቲ!  

እንስ አከ ዬሮ ገባባ ቀቡ ዋን ቤኩፍ  

ባይኤ ኣሬረ።”   


13 ብኔንስ ጀዌ ፈካቱ ሱንስ ዮሙ አከ ለፈት ገድ ደርበተሜ አርጌት፣ ዱበርትቲ ዳእመ ዺራ ዴሴ ሰነ አርአቹ ጀልቀቤ።  
14 ዱበርትቲን ገሩ አከ ገረ ገሞጂ እዶ እሼፍ ቆጴፈሜት ቦፍቸ ጀላ በርፍቱፍ፣ አችትስ በራፍ፣ በሮታፊ ወለካ በራቲፍ አከ ገብፈምቱፍ ባሌን ርሳ ጉዳን ለመ እሼዻፍ ንኬነሜ።  
15 ቦፍችስ አከ ዱበርትቲን ሎላዻን ፉዸተምቱፍ ጄዼ ዱግደሼ ዱባን ብሻን አከ ለጋ አፋንሳ ኬሳ ዸንገላሴ።  
16 ለፍት ገሩ አፋን በንቴ ለገ ብኔንስ ጀዌ ፈካቱ ሱን አፋንሳ ኬሳ ዸንገላሴ ሰነ ልቅምሱዻን ዱበርትቲ ገርጋርቴ።  
17 ብኔንስ ጀዌ ፈካቱ ሱን ዱበርትቲት ኣሬ ሰኚሼ ወረ ሀፈንት ሎለ ካሱ ዸቄ፤ እሳንስ ወረ አጀጀ ዋቃ ኤገኒፊ ወረ ዹገ በኡምሰ ዬሱስ ጀቤሰኒ ቀበተኒዸ።    

1 ብኔንስ ጀዌ ፈካቱ ሱንስ ጭረቸ ገላናረ ዻበቴ።  

ብኔንሰ ገላነ ኬሳ በኤ 
 
ብኔንሰ ቶኮስ ኡቱ እን ገላነ ኬሳ በኡ ነንአርጌ። እንስ ጋንፈ ኩዸኒፊ መታ ቶርበ ቀበ ቱሬ፤ ጋንፈወንሳረት ጎንፎ ኩዸን፣ ቶኮ ቶኮ መታሳረትሞ መቃ አረብሶ ቀበ ቱሬ።  
2 ብኔንስ አን አርጌ ሱንስ ቄረንሰ ፈካተ ቱሬ። ሚልሳ ሚለ አማኬታ፣ አፋንሳሞ አፋን ሌንጫ ፈካተ ቱሬ። ብኔንስ ጀዌ ፈካቱ ሱንስ ሁምነሳ፣ ቴሶሳቲፊ ታይታ ጉዳስ ብኔንስቻፍ ኬኔ።  
3 መታ ብኔንስቻ ቶርበን ኬሳ እን ቶኮ ዋን መዳ ዱአ ፍዱ ቀቡ ፈካተ ቱሬ፤ መዳን ዱአ ፍዱ ሱን ገሩ ፈዬ ቱሬ፤ አዱኛን ጉቱንስ ድንቅሲፈቴ ብኔንስቸ ዱካ ቡኤ።  
4 ነሞትን ሰበቢ እን ታይታሳ ብኔንሰ ሰናፍ ኬኔፍ ብኔንሰ ጀዌ ፈካቱ ሰናፍ ንሰገደን፤ አከሱመስ፣ “ከን አከ ብኔንስቻ ኤኙ? ኤኙቱስ ሎለ እሰት ካሱ ደንደአ?” ጄዸኒ ብኔንስቻፍ ሰገደን።   


5 አከ ብኔንስች ዱቢ ኦፍ ቱሉማቲፊ አረብሶ ዱበቱፍ አፋን ንኬነሜፍ፤ ጅአ አፉርተሚ ለማፍ አከ እቲን ሆጄቱፍስ ታይታን እሳፍ ኬነሜ።  
6 እንስ ዋቀ አረብሱፍ፣ ዋቃፊ እዶ ጅሬኘሳ፣ አከሱመስ ወረ ሰሚ ኬሰ ጅራተን መቃ በሌሱፍ ጄዼ አፋን በነቴ።  
7 አከ እን ቁልቁሎተት ወራነ ካሴ እሳን ሞአቱፍስ ሁምን ንኬነሜፍ። ጎሰ ሁንደ፣ ሰበ ሁንደ፣ አፋኒፊ ሰኚ ሁንደረትስ ታይታን ንኬነሜፍ።  
8 ወር ለፈረ ጅራተን ሁንድኑ ጄቹንስ ወር መቃንሳኒ ኤርገ አዱኛን ኡመሜ ጀልቀቤ ክታበ ጅሬኛ ከን ሆልቸ ቀለሜ ሰና ኬሰት ህንገልሜፈምን ሁንድኑ ብኔንስቻፍ ንሰገዱ።   


9 ነምን ጉረ ቀቡ ከምዩ ሃዸገኡ።   


10 ነምን ቦጅአሙፍ ጅሩ ከምዩ  

እን ንቦጅአመ።  

ነምን ጎራዴዻን አጄፈሙፍ ጅሩ ከምዩ  

ጎራዴዻን ንአጄፈመ።  

ኩንስ ኦብሳፊ አመነሙማ ቁልቁሎታ አርግሲሰ።   

ብኔንሰ ለፈ ኬሳ በኤ 
 

11 ብኔንሰ ብራስ ኡቱ እን ለፈ ኬሳ በኡ ነንአርጌ። እንስ አከ ሆላ ጋንፈ ለመ ቀበ ቱሬ፤ አከ ብኔንሰ ጀዌ ፈካቱትስ ዱበተ ቱሬ።  
12 እንስ ታይታ ብኔንስቸ ጀልቀባ ሁንዳን ፉለሳ ዱረት ሆጄቻ ቱሬ፤ አከ ለፍቲፊ ወር ለፈረ ጅራተን ብኔንስቸ ጀልቀባ እሰ መዳን ዱአ ፍዱ ፈዬፍ ሰናፍ ሰገደንስ ጎዼ።  
13 እንስ ሀመ አከ እብድ ሰሚራ ለፈት ገድ ቡኡ ጎዹት እጀ ነማ ዱረት ድንቂ ጉርጉዳ ሆጄቴ።  
14 መለቶ አከ እን እዶ ብኔንስች ጀልቀባ ጅሩት ሆጄቱፍ ኤየመሜፍ ሰናንስ ነሞተ ለፈረ ጅራተን ንጎዎምሴ። አከ እሳን ኡልፍነ ብኔንስቸ ጎራዴዻን መዳኤ ኤርገሲሞ ጅራቴ ሰናቲፍ ፈኪ ዻበን አጀጄ።  
15 ፈኪን ብኔንሰ ጀልቀባ ሱንስ አከ ዱበቹ ደንደኡፊ ወረ ፈኪ ሰናፍ ሰገዱ ድደን ሁንደስ አከ አጄስሱፍ ብኔንስ እን ለመፋን አከ ፈኪ ሰናፍ ሉቡ ኬኑፍ ሁምን ኬነሜፍ።  
16 አከሱመስ ነምን ሁንድኑ ጥናፊ ጉዳን፣ ሶሬሲፊ ህዬስ፣ ብርመዱፊ ገርብ ሀርከ ምርጋረት ዮካን አደረት አከ መለቶ ቀባቱ ድርቅሲሴ፤  
17 ኩንስ አከ ነምን መለቶ ከነ ጄቹንስ መቃ ብኔንስቻ ዮካን ለኮብሰ መቃሳ ህንቀባትን ከምዩ ብተቹ ዮካን ጉርጉረቹ ህንደንዴኜፍ።   


18 ኦጉማን አስ ጅረ። ለኮብስች ዋን ለኮብሰ ነማ ተኤፍ ነምን ሁበትና ቀቡ ከምዩ ለኮብሰ ብኔንስቻ ሃሄሬጉ። ለኮብስሳስ 666።    

ሆልቻፊ ነሞተ 144,000 
 

1 አንስ ነንእላሌ፤ ኩኖ፣ ሆልች ቱሉ ጥዮንረ ዻበቻ ቱሬ፤ ነሞትን 144,000፣ ከኔን መቃንሳቲፊ መቃን አባሳ አደሳኒረት በሬፈሜስ እሰ ወጅን ቱረን።  
2 አንስ ሰገሌ አከ ሰገሌ ብሻን ባይኤቲፊ አከ ሰገሌ ከከዌ ጉዳ ሰሚራ ነንዸገኤ። ሰገሌን አን ዸገኤ ሱንስ አከ ሰገሌ በገና ከን ነሞትን በገና ተጰተን ዸጌስሰኒ ቱሬ።  
3 እሳንስ ፉለ ቴስቻ ዱረት፣ ፉለ ኡመመወን ሉቡ ቀቤዪ አፍረኒቲፊ ፉለ ማንጉዶታ ዱረት ፋርፈትና ሃራ ቶኮ ፋርፈተን። ፋርፈትና ሰነስ ነሞተ 144,000 ወረ ለፈራ ፉረመን ሰነ መሌ ነምን ቶኮዩ በረቹ ህንደንዴኜ።  
4 እሳን ኩኔን ዋን ቁልቁልናን ኦፍ ኤገኒፍ ወረ ዱበርቶታን ኦፍ ህንጡሬስኒዸ። እሳንስ እዶ ሆልች ዸቁ ሁንዱመት እሰ ዱካ ቡኡ። ሰኚ ነማ ኬሳስ ሀንገፈ ተአኒ ዋቃፊ ሆልቻፍ ንፉረመን።  
5 ሶብን ቶኮዩ አፋንሳኒ ኬሰት ህንአርገምኔ፤ እሳን ሙዳ ህንቀበን።   

ኤርገሞተ ሰደን 
 

6 አንስ ኤርገማ ብራ ከን ወረ ለፈረ ጅራተንት ጄቹንስ ሰበ ሁንደት፣ ጎሰ ሁንደት፣ አፋኒፊ ሰኚ ሁንደት ለለቡፍ ጄዼ ወንጌለ በረ በራ ቀበቴ ሰሚ ወለካ በርሱ ቶኮ ነንአርጌ።  
7 እንስ ሰገሌ ጉዳዻን አከነ ጄዼ፤ “ሰኣቲን ሙርቲሳ ዋን ዽኣቴፍ ዋቀ ሶዳዻ፤ ኡልፍነስ እሳፍ ኬና። እሰ ሰሚፊ ለፈ፣ ገላናፊ ቡርቃወን ብሻኒ ኡሜ ሰናፍ ሰገዳ።”   


8 ኤርገማን ለመፋንስ እት ኣንሴ፣ “ ‘ኩፍቴርት! ባብሎን ጉድቲን’ እሼን አከ ሰብን ሁንድ ዳዺ ወይኒ ዼከምሰ ሰጋገለሼ ዹጉ ጎቴ ሱን ኩፍቴርት” ጄዼ።   


9 ኤርገማን ዋቃ እን ሰደፋንስ እሳንት ኣንሴ ሰገሌ ጉዳዻን አከነ ጄዼ፤ “ነምን ከምዩ ብኔንስቻፊ ፈኪሳቲፍ ዮ ሰገዴ፣ መለቶሳስ አደሳረት ዮካን ሀርከሳረት ዮ ፉዸቴ፣  
10 እንስ አከሱመ ዳዺ ወይኒ ዼከምሰ ዋቃ እሰ ኡቱ ሆምቱ እት ህንመከምን ጦፎ ኣሪሳት ቡፈሜራ ንዹገ። ፉለ ኤርገሞተ ቁልቁሎታቲፊ ፉለ ሆልቻ ዱረትስ እብዳፊ ድኚዻን ንዽጰተ።  
11 ኣር ዽጵነሳኒስ በረ በራ ሀመ በረ በራት ኦል በአ። ወር ብኔንስቻፊ ፈኪሳቲፍ ሰገደን ዮካን ወር መለቶ መቃሳ ፉዸተን ሁንድ ሀልከኒ ጉያ ቦቆና ህንቀባተን።”  
12 ኩን ኦብሰ ቁልቁሎተ አጀጀ ዋቃ ኤገኒቲፊ ዬሱሲፍ አመነመኒ ጅራተኒ ጋፈተ።   


13 አንስ ሰገሌ፣ “ዋን ከነ በሬስ፦ ስአች ወር ኡቱ ጎፍታዻን ጅረኑ ዱአን ኤብፈሞዸ” ጄዹ ቶኮ ሰሚራ ነንዸገኤ።  

ሀፉር ቁልቁሉንስ፣ “ኤዬ፤ ሆጂንሳኒስ ዋን እሳን ዱካ ቡኡፍ እሳን ደዸቢሳኒራ ንቦቆቱ” ጄዸ።   

ሃመሙ ለፋቲፊ እዶን ጩንፋ ወይኒ ዽዺተሙሳ 
 

14 አንስ ነንእላሌ፤ ኩኖ፣ ዱሜሰ አዲ ቶኮቱ ቱሬ፤ እን “እልመ ነማ ፈካቱ”* ቶኮስ ጎንፎ ወርቄ መታሳት ካአቴ፣ ሃምቱ ቀረማ ሀርከት ቀበቴ ዱሜሰረ ታኤ ቱሬ።  
15 ኤርገማን ዋቃ ከን ብራስ መነ ቁልቁሉማቲ በኤ ሰገሌ ጉዳዻን እሰ ዱሜሰረ ታኤ ሰናን፣ “ምዻን ለፋ ዋን ብልቻቴፍ፣ ዬሮን ሃማስ ዋን ገኤፍ ሃምቱኬ ፉዸዹቲ ሃም” ጄዼ እዬ።  
16 ከናፍስ እን ዱሜሰረ ታኤ ሱን ሃምቱሳ ለፈት ዻቤ፤ ለፍትስ ንሃመምቴ።   


17 ኤርገማን ዋቃ ከን ብራስ መነ ቁልቁሉማ እሰ ሰሚ ኬሳቲ በኤ፤ እንስ አከሱመ ሃምቱ ቀረማ ቀበ ቱሬ።  
18 አመስ ኤርገማን ዋቃ ከን ብራ እን እብደረት ታይታ ቀቡ ቶኮ እዶ ኣርሳ ብራ ዹፌ፣ ሰገሌ ጉዳዻን ኤርገማ ሃምቱ ቀረማ ቀቡ ሰናን፣ “ሁርቡን ወይኒ ዋን ብልቻቴፍ ሃምቱኬ ቀረማ ሰነ ፉዸዹቲ ሁርቡ ወይኒ ለፋ ወልት ቀብ” ጄዼ።  
19 ኤርገምችስ ሃምቱሳ ለፈት ዻቤ፤ ሁርቡ ወይኒ ለፋስ ወልት ቀቤ ገረ እዶ ጩንፋ ወይኒ ዼከምሰ ዋቃ እሰ ጉዳት ደርበቴ።  
20 እሳንስ እዶ ጩንፋ ወይኒ ከን መጋላን አለ ጅሩ ኬሰት ዽዺተመን፤ እዶ ጩንፋ ሰነ ኬሳስ ዺግን ሀመ ሉገመ ፈርዳት ኦል ከኤ ፈጌኘ ገረ ኪሎ ሜትረ 300 ሎለኤ።    

ኤርገሞተ ቶርበ ከኔን ዸእቸወን ቶርበ ሀርካ ቀበን 
 

1 አንስ መለቶ ጉዳፊ ድንቅሲሳ ብራ ሰሚኬሰን አርጌ፤ መለቶን ኩንስ ኤርገሞተ ቶርበን ከኔን ዸእቸ ዹማ ቶርበ ቀበን ቱሬ፤ ዸእች ቶርበን ኩኔንስ ሰበቢ ዼከምስ ዋቃ እሳኒን ራወተሙፍ ዸእቸ ዹማ ጄዸመን።  
2 አንስ ዋን ገላነ ብልሌ እብዳን መከሜ ፈካቱ ቶኮ ነንአርጌ፤ ወር ብኔንስቻፊ ፈኪሳ፣ ለኮብሰ መቃሳስ ሞአተን በገና ዋቅን እሳኒፍ ኬኔ ሀርከት ቀበተኒ ገላንቸ ብረ ዸዻበቻ ቱረን።  
3 እሳንስ ፋርፈትና ሙሴ ገርብቸ ዋቃቲፊ ፋርፈትና ሆልቻ አከነ ጄዸኒ ፋርፈተን፦  

“ያ ዋቀ ጎፍታ ዋን ሁንዱማ ደንዴሱ፣  

ሆጂንኬ ጉዳፊ ድንቅሲሳዸ።  

ያ ሞቲ ሰቦታ፣  

ከራንኬ ቀጄላፊ ዹጋዸ።   


4 ያ ጎፍታ፣ ነምን ስ ህንሶዳትኔ፣  

ከን መቃኬስ ህንኡልፌስኔ ኤኙ?  

ስቆፈቱ ቁልቁሉዻቲ።  

ሆጂን ቀጄሉማኬቲ ዋን ሙልእፈሜፍ፣  

ሰቦትን ሁንድኑ ንዹፉ፤  

ፉለኬ ዱረትስ ንሰገዱ።”   


5 ኤርገሲስ ነንእላሌ፤ መን ቁልቁሉማ እን ሰሚ ጄቹንስ ዱንካን ዹገ በኡ ንበነሜ።  
6 መነ ቁልቁሉማ ሰነ ኬሳስ ኤርገሞትን ቶርበን ዸእቸ ቶርበ ቀበን ንበአን። እሳንስ ኡፈተ ቁልቁሉፊ ጨለቅሳ ቁንጬ ተልባራ ሆጄተሜ ኡፈተኒ ናኖ ቆመሳኒትስ ሰበተ ወርቄ ህዸተኒ ቱረን።  
7 ኡመመወን ሉቡ ቀቤዪ አፍረን ኬሳስ እን ቶኮ ወጪቲወን ወርቄ ቶርበ ከኔን ዼከምሰ ዋቀ እሰ በረ በራ ሀመ በረ በራት ጅራቱቲን ጉተመን ኤርገሞተ ቶርበኒፍ ኬኔ።  
8 መን ቁልቁሉማ ሱንስ ኣረ ኡልፍናፊ ሁምነ ዋቃ ኬሳ በኡን ጉተሜ፤ ሀመ ዸእች ቶርበን ኤርገሞተ ቶርበኒ ራወተሙትስ ኤኙዩ መነ ቁልቁሉማ ሰነ ሴኑ ህንደንዴኜ።    

ወጪቲወን ዼከምሰ ዋቃ ቶርበን 
 

1 አንስ ሰገሌ ጉዳ፣ ኤርገሞተ ቶርበኒን፣ “ዸቃቲ፣ ወጪቲወን ዼከምሰ ዋቃ ቶርበን ኬሳ ለፈረት ዸንገላሳ” ጄዹ ቶኮ መነ ቁልቁሉማ ኬሳ ነንዸገኤ።   


2 ኤርገማን ዋቃ እን ጀልቀባ ዸቄ ወጪቲሳ ኬሳ ለፈረት ዸንገላሴ፤ ነሞተ መለቶ ብኔንስቻ ኦፍራ ቀበኒፊ ፈኪሳቲፍ ሰገደንትስ መዳን ሀማኒፊ ዹኩብሳን ንያኤ።   


3 ኤርገማን ለመፋን ወጪቲሳ ኬሳ ገላነት ዸንገላሴ፤ ገላንችስ ዺገ አከ ዺገ ነመ ዱኤ ተኤ፤ ሉቡ ቀቤዪን ገላነ ሰነ ኬሳ ሁንድኑስ ንዱአን።   


4 ኤርገማን ሰደፋን ወጪቲሳ ኬሳ ለጌኒፊ ቡርቃወን ብሻኒረት ዸንገላሴ፤ እሳንስ ዺገ ተአን።  
5 ኤርገማን ብሻኖተረት እት ጋፈተሙማ ቀቡስ ኡቱ አከነ ጄዹ ነንዸገኤ፦  

“ያ እሰ ቁልቁሉ፣ ከን ጅርቱ፣ ከን ቱርቴ፣  

ሰበቢ ወንቶተ ከኔን ሙርቴስቴፍ፣ አት ቀጄላዸ፤   


6 ዋን እሳን ዺገ ቁልቁሎታቲፊ ዺገ ራጆታ ዸንገላሰኒፍ፣  

አትሞ አከ እሳን ዹገኒፍ ዺገ እሳኒፍ ኬንቴርተ፤  

ኩን እሳኒፍ ንመላቲ።”   


7 አንስ ኡቱ እዶን ኣርሳ፣  

“ኤዬ ያ ዋቀዮ ጎፍታ ዋን ሁንደ ደንዴሱ፣  

ሙርቲንኬ ዹጋፊ ቀጄላዸ”  

ጄዹ ነንዸገኤ።   


8 ኤርገማን አፉረፋንስ ወጪቲሳ ኬሳ አዱረት ዸንገላሴ፤ አዱዻፍስ አከ እሼን እብዳን ነመ ጉብዱፍ ሁምን ንኬነሜ።  
9 ነሞትንስ ሆአ ጉዳ ሰናን ንጉበተን፤ መቃ ዋቀ ዸእቸ ከኔንረት ሁምነ ቀቡ ሰናስ ንአባረን፤ ቀልቢ ጅጂረቹፊ ኡልፍነ እሳፍ ኬኑስ ንድደን።   


10 ኤርገማን ሸነፋንስ ወጪቲሳ ኬሳ ቴሶ ብኔንስቻረት ዸንገላሴ፤ ሞቱማን ብኔንስቻስ ዱከናን ልቅምፈሜ። ነሞትንስ ዽጰቹዻን አረበሳኒ ጭጭኒነን፤  
11 ሰበቢ ዹኩቢፊ መዳሳኒቲፍስ ዋቀ ሰሚ ንአባረን፤ ገሩ ሆጂሳኒራ ቀልቢ ህንጅጂረትኔ።   


12 ኤርገማን ጀአፋንስ ወጪቲሳ ኬሳ ኤፍራጢስ ለግቸ ጉዳረት ዸንገላሴ፤ ብሻን ለገ ሰናስ ሞቶተ በአ ቢፍቱቲ ዹፈኒፍ አከ ከራን ቆጴፈሙፍ ንጎጌ።  
13 ኤርገሲ አፋን ብኔንሰ ጀዌ ፈካቱ ሰና ኬሳ፣ አፋን ብኔንስቻ ኬሳፊ አፋን ራጂ ሶባ ኬሳ ሀፉሮትን ጡራኦን ፈቴ ፈካተን ሰዲ ኡቱ በአኑ ነንአርጌ።  
14 እሳንስ ሀፉሮተ ሀፉረ ሀማ ከኔን ሆጂወን ድንቂ ሆጄተኒዸ፤ እሳንስ ሎለ ጉያ ጉድቻ ከን ዋቀ ዋን ሁንደ ደንደኡ ሰናቲፍ ወልት እሳን ቀቡፍ ገረ ሞቶተ አዱኛ ሁንዳት ከን በአኒዸ።   

   
 

15 “ኩኖ፣ አን አከ ሀቱት ነንዹፈ! ነምን አከ ቁላ ህንዴምኔፍ፣ አከ ቃኒንሳስ ህንሙልአትኔፍ ደመቄ ኡፈተሳ ኤገቱ ኤብፈማዸ።”   

   
 

16 እሳንስ እዶ አፋን እብራይስጢቲን አርማጌዶን ጄዸሙት ሞቶተ ሰነ ወልት ቀበን።   


17 ኤርገማን ቶርበፋንስ ወጪቲሳ ኬሳ ቅሌንሰ ኬሰት ዸንገላሴ፤ ሰገሌን ጉዳን፣ “ራወተሜረ!” ጄዹ ቶኮስ መነ ቁልቁሉማቲ ቴሶ ኬሳ በኤ።  
18 ኤርገሲስ በለቄን፣ ሰገሌን፣ ከከዌቲፊ ሶቺን ለፋ ሀማን ቶኮ ንተኤ። ሶቺን ለፋ ከን አከናስ ኤርገ ነምን ለፈረ ጅራቹ ጀልቀቤ ካሴ ተኩማ ተኤ ህንቤኩ፤ ሶቺን ለፋ ሱንስ አከ መሌ ጉዳ ቱሬ።  
19 መጋለቲን ጉዶን እዶ ሰዲት ገርገር ቆደምቴ፤ መጋላወን ሰቦታስ ንኩፈን። ዋቅንስ ባብሎን ጉድቲ ንያደቴ፤ ጦፎ ዳዺ ወይኒ ዼከምሰሳ ሶዳችሳዻን ጉተሜስ ንኬኔፍ።  
20 ብዮትን ብሻን ግዱ ሁንድኑ ንበቀተን፤ ቱሉወንስ አርገሙ ህንደንዴኜ።  
21 ዸጋን ጨቢ ጉርጉዳን ቶኮን ቶኮንሳ ገረ ኪሎ ግራሚ አፉርተሚ ሸኒ ኡልፋቱ ሰሚራ ነሞተረ ቡቡኤ። ዸእች ሱንስ ዋን አከ መሌ ሀማ ቱሬፍ ነሞትን ሰበቢ ዸእቸ ጨቢ ሰናቲፍ ዋቀ ንአባረን።    

ዱበርትቲ ብኔንስቸ ያበቱ 
 

1 ኤርገሞተ ቶርበን ወጪቲወን ቶርበ ቀበን ኬሳ እን ቶኮ ገረኮ ዹፌ አከነ ናን ጄዼ፤ “ኮቱ! አደበ ሰጋገልትቲ ጉድቲ እሼ ብሻኖተ ባይኤረ ቴሱ ሰነረት ራወተሙፍ ጅሩ ስትን አርግሲሳ።  
2 ሞቶትን ለፋ እሼ ወጅን ሰጋገለኒሩ፤ ወር ለፈረ ጅራተንስ ዳዺ ወይኒ ሰጋገለሼቲን መቻአኒሩ።”   


3 ኤርገማን ዋቃ ሱንስ ሀፉረ ቁልቁሉዻን ነ ፉዼ ገሞጂት ነ ጌሴ። አችትስ ዱበርቲ ብኔንሰ ብልዲማ መቃ አረብሶቲን ጉተሜ ቶኮረ ቴሱ ነንአርጌ፤ ብኔንስችስ መታ ቶርባፊ ጋንፈ ኩዸን ቀበ ቱሬ።  
4 ዱበርትቲንስ ኡፈተ ዺልጌፊ ብልዲማ ኡፈቴ ወርቄን፣ ዸጋ ገቲ ጉዳቲፊ ሉላን ሚዸግፈምቴ ቱርቴ። ሀርከሼትስ ጦፎ ወርቄ ከን ዋን ጅብሲሳፊ ጡራኡማ ሰጋገለሼቲን ጉተሜ ቀበቴ ቱርቴ።  
5 አደሼረትስ መቃን እጪቲ ከን አከነ ጄዹ ቶኮ በሬፈሜ ቱሬ፦  

ባብሎን ጉድቲ፣  

ሃዸ ሰጋገልቶታፊ  

ሃዸ ዋን ጅብሲሳ ለፋ።   


6 አከ ዱበርትቲን ዺገ ቁልቁሎታቲፊ ዺገ ወረ ዬሱሲፍ ዹጋ በአኒቲን መቾፍቴ ነንአርጌ።  

አንስ ዮሙ እሼ አርጌት ባይኤን ዋቃ ድንቅፈዼ።  
7 ኤርገምችስ አከነ ናን ጄዼ፤ “አት ማሊፍ ድንቅፈተ? እጪቲ ዱበርትቲፊ እጪቲ ብኔንስቸ እሼ ባቱ ከን መታ ቶርባፊ ጋንፈ ኩዸን ቀቡ ሰና ስት ነንህመ።  
8 ብኔንስ አት አርግቴ ሱን ዱር ቱሬ፤ አመ ገሩ ህንጅሩ፤ ቦዴ ገሩ ቦለ ቅሌ ኬሳ ኦል በኤ ገረ በዲሰሳ ንዸቀ። ወር ለፈረ ጅራተን ከኔን መቃንሳኒ ኡመመ አዱኛቲ ጀልቀቤ ክታበ ጅሬኛ ኬሰት ህንገልሜፈምን ዮሙ ብኔንስቸ አርገንት ንድንቅሲፈቱ፤ ሰበቢንሳስ ብኔንስች ዱር ቱሬ፤ አመ ገሩ ህንጅሩ፤ ቦዴ ገሩ ንዹፈ።   


9 “ኩንስ ሰሙ ኦጉማ ቀቡ ጋፈተ። መታወን ቶርበን ሱንስ ቱሉወን ቶርበን ዱበርትቲን እረ ቴሱዸ።  
10 አከሱመስ መታወን ቶርበን ሱን ሞቶተ ቶርበ። እሳን ኬሳስ ሸን ኩፈኒሩ፤ እን ቶኮ ጅረ፤ እን ካንሞ አመሌ ህንዹፍኔ፤ ዮሙ ዹፉት ገሩ ዬሮ ገባባፍ ቱሩ ቀበ።  
11 ብኔንስች ዱራን ቱሬ አመሞ ህንጅሬ ሱን ሞቲ ሰዴተፋዸ። እን ሞቶተ ቶርበን ኬሳ ቶኮዸ፤ ገረ በዲሰሳስ ንዸቀ።   


12 “ጋንፈወን ኩርነን አት አርግቴ ሱን ሞቶተ ኩርነን ወረ አመሌ ሞቱማ ህንአርገትኒዸ፤ ተኡስ እሳን ብኔንስቸ ወጅን ሰኣቲ ቶኮ አከ ሞቶታት ሞኡፍ ታይታ ንፉዸቱ።  
13 እሳንስ ያዱመ ቶኮ ቀቡ፤ ሁምነሳኒቲፊ ታይታሳኒስ ደበርሰኒ ብኔንስቻፍ ንኬኑ።  
14 እሳንስ ሆልቸት ሎለ ንካሱ፤ ሆልች ገሩ ዋን ጎፍታ ጎፍቶታቲፊ ሞቲ ሞቶታ ተኤፍ እሳን ሞአተ፤ ወር እሰ ወጅን ጅረንስ ወረ እሳፍ ዋመመን፣ ወረ እሳፍ ፍለተመኒፊ ወረ እሳፍ አመነመኒዸ።”   


15 ኤርገማን ሱንስ አከነ ናን ጄዼ፤ “ብሻኖትን አት አርግቴ ከኔን ሰጋገልትቲን እረ ቴሱ ሱን ሰቦተ፣ ነሞተ፣ ሰኚወኒፊ አፋኖተ።  
16 ብኔንስቺፊ ጋንፈወን ኩርነን አት አርግቴ ሱን ሰጋገልትቲ ንጅቡ። እሳንስ እሼ ኦንሰኒ ቁላሼ ሀምብሱ፤ ፎንሼ ንኛቱ፤ እብዳንስ እሼ ጉቡ።  
17 እሳንስ ሀመ ዱቢን ዋቃ ፊጣን በኡትስ ወሊ ገሉዻን ታይታሳኒ ደበርሰኒ ብኔንስቻፍ ኬኑዻን አከ ካዮ ዋቃ ራወተኒፍ ዋቅን ያደ ከነ ገራሳኒ ኬሰ ካኤራቲ።  
18 ዱበርትቲን አት አርግቴ ሱን መጋለቲ ጉዶ ሞቶተ ለፋ ቡልችቱዸ።”    

ኩፋቲ ባብሎኒቲፍ ቦኡ 
 

1 ኤርገሲስ ኡቱ ኤርገማን ብራ ሰሚራ ገድ ቡኡ ነንአርጌ። እንስ ታይታ ጉዳ ቀበ ቱሬ፤ ኡልፍነሳቲንስ ለፍት ንእፍቴ።  
2 እንስ አከነ ጄዼ ሰገሌ ጉዳዻን እዬ፦  

“ኩፍቴርት! ባብሎን ጉድቲን ኩፍቴርት!  

ለፈ ጅሬኘ ሀፉሮተ ሀሞ፣  

ለፈ ቁበተ ሀፉሮተ ጡራኦ ሁንዳ፣  

እዶ ጅሬኘ ስምብሮተ ጡራኦ፣  

እዶ ጅሬኘ ብኔንሶተ ጡራኦፊ 
 ጅብሲሶ ሁንዳ ታቴርት።   


3 ሰቦትን ሁንድኑስ፣  

ዳዺ ወይኒ ዼከምሰ ሰጋገለሼ ዹገኒሩቲ።  

ሞቶትን ለፋስ እሼ ወጅን ሰጋገለኒሩ፤  

ደልደልቶትን አዱኛስ ቀነኒሼ 
 ጉዳ ሰናን ሶሮመኒሩ።”   

   
 
ሙርቲ ባብሎን ጀላ ምልቁ 
 

4 ሰገሌ ብራስ ሰሚራ ነንዸገኤ፤ እንስ አከነ ጄዸ፦  

“ ‘ያ ሰበኮ፣ እስን አከ ጩቡሼ ኬሰት ህንህርማትኔፍ፣  

በላ እሼረ ገኡስ አከ ህንቆደትኔፍ፣  

ኮታ እሼ ኬሳ በኣ፤’*   


5 ጩቡንሼ ሀመ ሰሚት ኦል ቱለሜራቲ፤  

ዋቅንስ ጀልእነሼ ያደቴረ።   


6 አኩመ እሼን ኬንቴት እስንስ እሼፍ ኬና፤  

አኩመ ሆጂሼትስ ደቻ ለመ ጎዻቲ እሼፍ ዴብሳ።  

ጦፎ እሼን እት ቡልቡልቴትስ ደቻ ለመ ጎዻቲ እሼፍ ቡልቡላ።   


7 ሀሙመ እሼን ኡልፍነ ኦፊ ኬንቴ ቀነኒ ጉዳዻን ጅራቴ ሰነ፣  

ቅጤዹመሳ ዽጵናፊ ገደ እሼፍ ኬና።  

እሼንስ ገራሼ ኬሰት፣  

‘አን አከ ሞትቲ ቶኮት ነንታአ፤  

አን ሃዸ ህዬሳ ምት፤  

ጎንኩማስ ህንገዱ’ ጄቴ ኦፍ ጀጅ።   


8 ከናፉ ዸእች ገራ ገራ ጄቹንስ፣  

ዱት፣ ገዲፊ ቤል ጉዩመ ቶኮት እሼረ ንገአ።  

ዋቅን ጎፍታን እሼት ሙርቴሱ ሱን ዋን ጀባ ተኤፍ፣  

እሼን እብዳን ንጉበምት።   

ዋኤ ኩፋቲ ባብሎኒቲፍ ወዮ 
 

9 “ሞቶትን ለፋ ወር እሼ ወጅን ሰጋገለኒፊ ወር ቀነኒ ጉዳዻን እሼ ወጅን ጅራተን ዮሙ ኣረ ጉበሙሼ አርገንት እሼፍ ንቦኡ፤ ንወዋቱስ።  
10 እሳንስ ዽጵነሼ ዋን ሶዳተኒፍ ፈጎ ዻበተኒ፣  

“ ‘ወዮ! ወዮ! ያ መጋላ ጉድቲ፣  

ያ ባብሎን መጋለቲ ጀብዱ!  

በዲንኬ ሰኣቱመ ቶኮ ኬሰት ዹፌራቲ!’ ጄዹ።   


11 “ደልደልቶትን ለፋስ ስአች ዋን ነምን ቶኮዩ ምአ ደልደለሳኒ ህንብትኔፍ እሼፍ ንቦኡ፤ ንወዋቱስ።  
12 ምእ ደልደለሳኒስ ወርቄ፣ ሜቲ፣ ዸጋወን ገቲ ጉዳቲፊ ሉለ፣ ኡፈተ ሀጲ ቁንጬ ተልባራ ሆጄተሜ፣ ኡፈተ ዺልጌ፣ ኡፈተ ሃሪቲፊ ብልዲማ፣ ሙከ ኡርጋኣ ጎሰ ሁንዳ፣ ምአ እልከ አርባራ ሆጄተሜ ሁንደ፣ ምአ ሙከ ገቲ ጉዳራ ሆጄተሜ ሁንደ፣ ምአ ናሲራ ሆጄተሜ ሁንደ፣ ምአ ስቢላቲፊ ምአ ዸጋ አዲራ ሆጄተሜ ሁንዳፊ  
13 ቀረፋፊ ኡርጎፍቱ፣ እጣነ፣ ቁምቢ፣ ሀጴ ኡርጋኣ፣ ዳዺ ወይኒቲፊ ዘይቲ ኤጄርሳ፣ ዳኩ ቡላኣፊ ቀመዲ፣ ሎወኒፊ ሆሎተ፣ ፈርዴኒፊ ጋሪወን፣ አከሱመስ ገርቦታፊ ሉቡወን ነሞታ ፈእ።   


14 “እሳንስ፣ ‘እጅ ዋን አት ሀውቴ ሰና ስ ዱራ በዴረ። በዻዹማፊ በሬድንኬ ሁንድኑ ስራ በዴረ፤ ጎንኩማስ ዴብቴ ህንአርገቱ’ እሼዻን ጄዹ።  
15 ደልደልቶትን ምአ ከኔን ጉርጉረተኒ እሼራ በዻዹማ አርገተንስ ዽጵነሼ ሶዳተኒ ፈጎ ዻበቱ። እሳንስ ቦኣ፣ ወዋቻስ፣  
16 ሰገሌ ጉዳዻን አከነ ጄዹ፦  

“ ‘ወዮ! ወዮ፣ ያ መጋላ ጉድቲ፤  

ያ እሼ ኡፈተ ሀጲ ቁንጬ ተልባራ ሆጄተሜ፣  

ኡፈተ ዺልጌፊ ኡፈተ ብልዲማ ኡፈቴ፣  

ያ እሼ ወርቄዻን፣  

ዸጋ ገቲ ጉዳቲፊ ሉላን ሚዸግፈምቴ!   


17 በዻዹማን ጉዳን አከና ሰኣቱመ ቶኮ ኬሰት በርበዳኤ!’  

“አጀጁን ዶኒ ሁንድኑ፣ ወር ዶኒን እመለ ዴመን ሁንድኑ፣ ወር ዶኒረ ሆጄተኒፊ ወር ገላነረ ሆጄቹን ጅራተን ሁንድኑ ፈጋተኒ ንዻበቱ።  
18 እሳን ዮሙ ኣረ ጉበሙሼ አርገንት፣ ‘መጋላን አከ መጋላ ጉድቲ ከና ጅራቴ ቤክቲ?’ ጄዸኒ እዩ።  
19 እሳንስ አዋረ መታት ፍርፍርፈተኒ ቦኣ፣ ወዋቻስ አከነ ጄዸኒ እዩ፦  

“ ‘ወዮ! ወዮ፣ ያ መጋላ ጉድቲ፣  

ያ እሼ ወር ገላነራ ዶኒወን ቀበን ሁንድኑ  

ቀቤኘሼቲን ሶሮመን!  

እሼ ሰኣቱመ ቶኮ ኬሰት በርበዶፍቴ!’   

   
 

20 “ያ ሰሚ ኩፋቲሼት ገመድ!  

እስን ሰብን ዋቃ ገመዳ!  

ኤርገሞትኒፊ ራጆትን ገመዳ!  

ዋቅን እሼረት እስኒፍ ሙሬራቲ።”   

ጡሙረ በዲሰ ባብሎን 
 

21 ኤርገማን ጀባን ቶኮስ ዸጋ ሀመ ዸጋ ዳኩ ገኡ ቶኮ ፉዼ ገላነት ገድ ደርበቴ አከነ ጄዼ፦  

“ባብሎን መጋላ ጉድቲን፣  

አከሱመ ፉርጉግፈምቴ ንደርበተምት፤  

ጎንኩማስ ዴብቴ ህንአርገምቱ።   


22 ሰገሌን ወረ በገናፊ ሙዚቃ ተጰተኒ፣  

ሰገሌን ወረ ኡሉሌፊ መለከተ አፉፈኒ  

ስአች ስ ኬሰት ህንዸገአሙ።  

ኦጌስ ኦጉማ ሆጂ ሀርካ ቶኮሌ፣  

ስአች ስ ኬሰት ህንአርገሙ።  

ሰገሌን ዸጋ ዳኩስ፣  

ስአች ስ ኬሰት ህንዸገአሙ።   


23 እፍን እብሳ፣ ለመተ ስ ኬሰት ህንእፉ።  

ሰገሌን ምስርቻቲፊ ምስርቲ፣  

ለመተ ስ ኬሰት ህንዸገአሙ።  

ደልደልቶትንኬ ነሞተ ጉርጉዳ አዱኛ ቱረን።  

ፈልፈለኬቲን ሰብን ሁንድኑ ጎዎምፈሜረ።   


24 ዺግን ራጆታቲፊ ዺግን ቁልቁሎታ፣  

ዺግን ወረ ለፈረት ጎረአመን ሁንዱማስ 
 እሼ ኬሰት አርገሜ።”    

ሰበቢ ኩፋቲ ባብሎኒቲፍ ገለተ ገልቹ! 
 

1 ከነ ቦዴ ዋን አከ ሁርሳ ሰገሌ ቱተ ነሞታ ጉዳ ቶኮ ሰሚራ ነንዸገኤ፤ እንስ አከነ ጄዸ፦  

“ሃሌሉያ!  

ፈይን፣ ኡልፍኒፊ ሁምን ከን ዋቀኬኛት፤   


2 ሙርቲንሳ ዹጋፊ ቀጄላዻቲ።  

እን ሰጋገልትቲ ጉዶ፣  

እሼ ሰጋገልቱማ እሼቲን ለፈ ጡሬስቴ ሰነት ሙሬረ፤  

ዺገ ገርቦተሳቲፍስ እሼት ሃሎ በኤረ።”   


3 አመስ፣  

“ሃሌሉያ!  

ኣርሼስ በረ በራ ሀመ በረ በራት ኦል ንበአ”  

ጄዸኒ እየን።   


4 ማንጉዶትን ድግደሚ አፍረኒፊ ኡመመወን ሉቡ ቀቤዪን አፍረን ኩፈኒ ዋቀ ቴሶረ ታኤ ጅሩ ሰናፍ ሰገደን፤ ሰገሌ ጉዳዻንስ፣  

“አሜን፤ ሃሌሉያ!” ጄዸን።   


5 ኤርገሲስ ሰገሌን፣  

“እስን ገርቦትንሳ ሁንድኑ፣  

ወር እሰ ሶዳተን፣  

ጥናንስ ጉዳንስ፣  

ዋቀኬኘ ጀጀዻ”  

ጄዹ ቶኮ ቴስቸ ኬሳ ንበኤ።   


6 አንስ ኡቱ ሰገሌን አከ ሰገሌ ቱተ ነመ ባይኤ፣ አከ ሰገሌ ብሻን ባይኤቲፊ አከ ሰገሌ ከከዌ ጉዳን ቶኮ አከነ ጄዹ ነንዸገኤ፦  

“ሃሌሉያ!  

ዋቅንኬኘ ጎፍታን ዋን ሁንደ ደንደኡ ሞኤራቲ።   


7 ኮታ ንገመድና፤ ንእልልችነስ፤  

ኡልፍነስ እሳፍ ንኬንነ!  

ዬሮን ፉዸ ሆልቻ ገኤራቲ፤  

ምስርቲንሳስ ኦፍ ቆጴስቴርት።   


8 አከ ኡፈቱፍስ ኡፈትን ሀጲን ቁንጬ ተልባራ ሆጄተሜ፣  

አዲፊ ቁልቁሉን እሼዻፍ ኬነሜረ።”  

ኡፈትን ሀጲን ቁንጬ ተልባራ ሆጄተሜ ሱን ሆጂ ቁልቁሎታ እሰ ቀጄላ ሰነ አርግሲሰ።   

   
 

9 ኤርገማን ዋቃ ሱንስ፣ “ ‘ወር ገረ እርባተ ጭዸ ፉዸ ሆልቻት አፌረመን ኤብፈሞዸ!’ ጄዺ በሬስ” ናን ጄዼ፤ እንስ፣ “ዱቢን ኩን ዱቢ ዋቃ እሰ ዹጋዸ” ናን ጄዼ።   


10 አንስ እሳፍ ሰገዱፍ ጄዼ ሚለሳረትን ኩፌ። እን ገሩ አከነ ናን ጄዼ፤ “ናፍ ህንሰገድን! አንስ ገርብቸ ስኢፊ ኦቦሎተኬ ወረ ዬሱሲፍ ዹጋ በአን ወጅን ተጃጅሉዸ። ዋቃፍ ሰገድ! ዹገ በኡምስ ዬሱስ ሀፉረ ራጂቲ።”   

ሎልቱን ሰሚ ብኔንስቸ ሞአቹሳ 
 

11 አንስ ሰሚ በነሜ ነንአርጌ፤ ኩኖ፣ ፈርደ አዲ ቶኮቱ ቱሬ፤ እን ፈርደ ሰነ ያበቱስ አመነማፊ ዹጋ ጄዸመ። እንስ ቀጄሉማዻን ሙርቴሰ፤ ወራነ ካሰስ።  
12 እጅሳ አከ አረበ እብዳት፤ መታሳረስ ጎንፎ ባይኤቱ ጅረ። እንስ መቃ እሰረት በሬፈሜ ከን እሰ መሌ ነምን ቶኮዩ ህንቤክኔ ቶኮ ቀበ።  
13 እንስ ኡፈተ ዺገ ኬሰ ጩጰሜ ቶኮ ኡፈተ፤ መቃንሳስ ዱቢ ዋቃ ጄዸመ።  
14 ሎልቶትን ሰሚራስ ኡፈተ ሀጲ ቁንጬ ተልባራ ሆጄተሜ አዳዲፊ ቁልቁሉ ኡፈተኒ፣ ፈርዴን አዳዲ ያበተኒ እሰ ዱካ ቡአን።  
15 አፋንሳ ኬሳስ ጎራዴ ቀረማ እን እቲን ሰቦተ ዸኡ ቶኮቱ በአ፤ “እንስ ቦኩ ስቢላቲን እሳን ቡልቸ።”* እዶ ጩንፋ ወይኒ ዼከምሰ ሶዳችሳ ዋቀ ዋን ሁንደ ደንደኡ ሰናስ ንዽዺተ።  
16 እንስ ኡፈተሳቲፊ ጉዴደሳረት መቃ በሬፈሜ ቶኮ ቀበ፤ መቃን ሱንስ አከነ ጄዸ፦  

ሞቲ ሞቶታፊ ጎፍታ ጎፍቶታ።   


17 ኤርገማ ቶኮስ ኡቱ እን አዱረ ዻበቱ ነንአርጌ፤ እንስ ሰገሌ ጉዳዻን ስምብሮተ ሰሚ ወለካ በርሰንት አከነ ጄዼ እዬ፤ “ኮታ፣ እርባተ ዋቃ እሰ ጉዳፍ ወልት ቀበማ፤  
18 ኩንስ አከ እስን ፎን ሞቶታ፣ ፎን አጀጆተ ወራና፣ ፎን ነሞተ ጀጀቦ፣ ፎን ፈርዴኒቲፊ ፎን ወረ ፈርደ ያበተኒ አከሱመስ ፎን ነመ ሁንዳ ጄቹንስ ፎን ነመ ብርመዱ ተኤቲፊ ገርባ፣ ፎን ጥናቲፊ ጉዳ ኛተኒፍ።”   


19 ዬሮ ሰነስ ብኔንስች፣ ሞቶትን ለፋቲፊ ሎልቶትንሳኒ ነምቸ ፈርደ ያበቱ ሰናፊ ሎልቶተሳት ወራነ ካሱፍ ጄዸኒ ኡቱ ወልት ቀበመኑ ነንአርጌ።  
20 ብኔንስች ገሩ ንቀበሜ፤ ራጅች ሶባ ከን ፉለ ብኔንስቻ ዱረት ሆጂወን ድንቂ ሆጄቻ ቱሬ ሱንስ እሰ ወጅን ቀበሜ። እንስ ሆጂወን ድንቂ ከኔኒን ወረ መለቶ ብኔንስቻ ፉዸተኒፊ ወረ ፈኪሳቲፍ ሰገደን ንጎዎምሴ። እሳን ለቹ ኡቱመ ሉቡን ጅረኑ ሀሮ እብዳ ከን ድኚዻን ቦበኡ ኬሰት ገድ ደርበተመን።  
21 ወር ሀፈንሞ ጎራዴ አፋን እሰ ፈርደ ያበቱ ሰና ኬሳ በኤን አጄፈመን፤ አላቲን ሁንድኑስ ፎንሳኒ ኛተኒ ቁፈን።    

ወጋ ኩመ 
 

1 ኡቱ ኤርገማን ቶኮ ፉርቱ ቦለ ቅሌቲፊ ፎንጫ ጉዳ ቶኮ ሀርከት ቀበቴ ሰሚራ ገድ ቡኡ ነንአርጌ።  
2 ኤርገማን ሱንስ ብኔንስቸ ጀዌ ፈካቱ፣ ቦፈ ዱሪ ሰነ ጄቹንስ ዲያብሎስ ዮካን ሴጠነ ቀቤ ወጋ ኩመ ቶኮ ህዼ።  
3 ሀመ ወጋን ኩማ ሱን ዹሙትስ አከ እን ዴብኤ ሰቦተ ህንጎዎምስኔፍ ቦለ ቅሌት ገድ እሰ ደርበቴ እት ጩፌ። ቻፓስ እረት ቻፔሴ፤ ኤርገሲሞ ዬሮ ገባባዻፍ ሂከሙ ቀበ።   


4 አንስ ቴሶወን ነንአርጌ፤ ወር አከ ሙርቲ ኬነኒፍ ታይታን ኬነሜፍ ቴሶወን ሰነረ ታአኒ ቱረን። ሉቡወን ነሞተ ሰበቢ ዬሱሲፍ ዹጋ በአኒፊ ሰበቢ ዱቢ ዋቃቲፍ ጄዸኒ ጎረአመኒስ ነንአርጌ። እሳንስ ብኔንስቻፍ ዮካን ፈኪ ብኔንስቻቲፍ ህንሰገድኔ፤ መለቶሳስ አደሳኒረት ዮካን ሀርከሳኒረት ህንፉዸትኔ። እሳንስ ዱኣ ከአኒ ክርስቶስ ወጅን ወጋ ኩመ ቶኮ ሞአን።  
5 ወር ዱአን ካን ገሩ ሀመ ወጋን ኩምን ሱን ዹሙት ዴብአኒ ሉቡዻን ህንጅራትኔ። ኩንስ ዱኣ ከኡ ጀልቀባት።  
6 ወር ዱኣ ከኡ ጀልቀባ ኬሰት ቆደ ቀበን ኤብፈሞፊ ቁልቁሎተ። ወር አከሲ ሉቦተ ዋቃቲፊ ሉቦተ ክርስቶስ ተአኒ ወጋ ኩመ ቶኮ እሰ ወጅን ሞኡ መሌ ዱት ለመፋን እሳንረት ታይታ ህንቀቡ።   

ሴጠነት ሙረሙሳ 
 

7 ዮሙ ወጋን ኩምን ሱን ዹሙት ሴጠን እዶ እት ህዸሜ ቱሬ ኬሳ ገድ ዺፈመ፤  
8 እንስ ሰቦተ ጎሌ ለፋ አፍረን ጅረን ጄቹንስ ጎጊፊ ማጎግን ጎዎምሱፍ ንበአ፤ ሁንዱመሳኒስ ወራናፍ ወልት ንቀበ። ባይእንሳኒስ አከ ጭረቸ ቀርቀረ ገላናት።  
9 እሳንስ ለፈ ሁንደረት ፈፈጨአኒ ቁበተ ቁልቁሎታቲፊ መጋለቲ ጃለተምቱ መርሰን። ገሩ እብድ ሰሚራ ገድ ቡኤ እሳን ፍጤ።  
10 ዲያብሎስ እን እሳን ጎዎምሴ ሱንስ ገረ ሀሮ ድኚ ቦበኡት እዶ ብኔንስቺፊ ራጅች ሶባ እት ደርበተመን ሰነት ገድ ደርበተሜ። እሳንስ በረ በራ ሀመ በረ በራት ሀልከኒ ጉያ ንዽጵፈሙ።   

ወረ ዱአንት ሙረሙሳ 
 

11 አንስ ቴሶ አዲ ጉዳ ቶኮፊ እሰ ቴስቸረ ታኤ ነንአርጌ። ለፍቲፊ ሰሚን ፉለሳ ዱራ ንበቀተን፤ እዶንስ እሳኒፍ ህንአርገምኔ።  
12 ወር ዱአንስ ጥና ጉዳን ፉለ ቴስቻ ዱረ ዻበተኒ ነንአርጌ፤ ክታቦትንስ ንበነመን፤ አከሱመስ ክታብን ብራ ጄቹንስ ክታብን ጅሬኛ ንበነሜ። ወረ ዱአንስ አኩመ ክታቦተ ኬሰት ገልሜፈሜት፣ አኩመ ሆጂ እሳን ዱራን ሆጄተኒት ሙርቲን ንኬነሜፍ።  
13 ገላንስ ወረ ዱአን ከኔን እሰ ኬሰ ቱረን ኦፍ ኬሳ ባሴ ኬኔ፤ ዱቲፊ ሲኦልስ ወረ ዱአን ከኔን እሳን ኬሰ ቱረን ኦፍ ኬሳ ባሰኒ ኬነን፤ ነምን ሁንድስ አኩመ ሆጂሳት ሙርቲ አርገቴ።  
14 ኤርገሲስ ዱቲፊ ሲኦል ሀሮ እብዳት ገድ ደርበተመን። ሀሮትን እብዳ ኩንስ ዱአ ለመፋት።  
15 ነምን መቃንሳ ክታበ ጅሬኛ ኬሰት ህንገልሜፈምን ከምዩ ሀሮ እብዳት ገድ ደርበተሜ።    

ሰሚ ሃራፊ ለፈ ሃራ 
 

1 አንስ ኤርገሲ ሰሚ ሃራፊ ለፈ ሃራ * ነንአርጌ፤ ሰሚን ዱራቲፊ ለፍት ዱራ ሱን በደኒሩቲ፤ ገላንስ ስአች ህንጅራቱ።  
2 አንስ መጋላ ቁልቁልቲን ዬሩሳሌም ሃራን አኩመ ምስሮ ዽርሰሼቲፍ ሚዸግፈምቴት ቆጶፍቴ ሰሚ ኬሳ ዋቀ ብራ ኡቱ ገድ ቡቱ ነንአርጌ።  
3 ሰገሌ ጉዳ ቴሶ ኬሳ አከነ ጄዹ ቶኮስ ነንዸገኤ፤ “ኩኖ፣ እዶን ዋቅን ጅራቱ ነሞተ ግዱዸ፤ እንስ እሳን ወጅን ጅራተ። እሳን ሰበሳ ንተኡ፤ ዋቅን መታንሳስ እሳን ወጅን ንጅራተ፤ ዋቀሳኒስ ንተአ።  
4 እን እምማን ሁንደ እጀሳኒራ ንሀቀ። ስአች ዱት ዮካን ገድ ዮካን ቦእች ዮካን ዽጵን ህንጅራቱ፤ ስርን ሞፋን ሱን ደርቤራቲ።”   


5 እን ቴሶ ሰነረ ታኤስ፣ “ኩኖ፣ አን ዋን ሁንደ ነንሃሮምሰ!” ጄዼ፤ እንስ፣ “ዱቢን ኩን ዋን አመነማፊ ዹጋ ተኤፍ፣ ከነ በሬስ” ናን ጄዼ።   


6 እንስ አከነ ናን ጄዼ፦ “ራወተሜረ። አልፋፊ ኦሜጋን፣ ጀልቀባፊ ዹምን አኑመ። አን ነመ ዼቦቴፍ ቡርቃ ብሻን ጅሬኛራ ቶለ ነንኬነ።  
7 እን ሞኡ ዋን ከነ ሁንደ ንዻለ፤ አን ዋቀሳ ነንተኣፍ፤ እንስ እልመኮ ንተአ።  
8 ገሩ ቆድን ሶዳቶታ፣ ከን ወረ አመንቲ ህንቀብኔ፣ ከን ጡራኦታ፣ ከን ወረ ነመ አጄሰኒ፣ ከን ሀለሌወኒ፣ ከን ወረ ፈልፈለ ሆጄተኒ፣ ከን ወረ ዋቆተ ቶልፈሞ ዋቄፈተኒቲፊ ከን ሶብዱወን ሁንዳ ሀሮ እብዳቲፊ ድኚ ቦበኡ ኬሰ ተአ፤ ኩንስ ዱአ ለመፋት።”   

ዬሩሳሌም ምስርቲ ሆልቻ 
 

9 ኤርገሞተ ቶርበን ወረ ወጪቲ ቶርበን ዸእቸ ዹማ ቶርበኒን ጉተመን ቀበን ኬሳስ እን ቶኮ ዹፌ፣ “ኮቱ፣ ምስርቲ ኒቲ ሆልቻ ስት ነንአርግሲሳቲ” ናን ጄዼ።  
10 እንስ ሀፉራን ነ ፉዼ ቱሉ ጉዳፊ ዼራ ቶኮት ነ ጌሴ፤ ኡቱ ዬሩሳሌም መጋላ ቁልቁልቲን ሰሚ ኬሳ ዋቀ ብራ ገድ ቡቱ ነት አርግሲሴ።  
11 እሼንስ ኡልፍነ ዋቃቲን ንእብስት ቱርቴ፤ ጩሉሉቅንሼስ አኩመ ጩሉሉቀ ዸጋ ገቲ ጉዳ፣ አከ ዸጋ ያስጲዲ ቁልቁሉ አከ ብልሌ ቱሬ።  
12 መጋለቲንስ ደላ ጉዳፊ ኦል ዼራ ከረ ኩዸ ለመ ቀቡ ቀብድ ቱርቴ። ከረወን ሰነረስ ኤርገሞተ ኩዸ ለመቱ ዻበቴ ቱሬ፤ ከረ ኩዸ ለማን ሰነረትስ መቃን ጎሶተ እስራኤል ኩዸ ለማኒ በሬፈሜ ቱሬ።  
13 ከራ በአ ቢፍቱቲን ከረ ሰዲ፣ ከራ ካባቲን ከረ ሰዲ፣ ከራ ክባቲን ከረ ሰዲ፣ ከራ ልጠ ቢፍቱቲንስ ከረ ሰዲቱ ቱሬ።  
14 ደላን መጋለቲስ ሁንዴ ኩዸ ለመ ቀበ ቱሬ፤ ሁንዴወን ሰነረትስ መቃን ኤርገሞተ ሆልቻ ኩዸ ለማኒ በሬፈሜ ቱሬ።   


15 ኤርገማን ነት ዱበቴ ሱንስ መጋለቲ፣ ከረወንሼቲፊ ደላወንሼ ሰፈሩዻፍ ኡሌ ሰፈርቱ ከን ወርቄ ቀበ ቱሬ።  
16 መጋላን ሱንስ ጎሌ አፉር ቀብድ ቱርቴ፤ ዼርንሼቲፊ ገራንሼ ወል ቅጤ ቱሬ። ኤርገማን ሱንስ ኡሌሳቲን መጋለቲ ሰፈሬ፤ በልእንሼስ ገረ ኪሎ ሜትረ 2,200 ተኤ፤ ዼርንሼ፣ ገራንሼቲፊ ኦል ዼርንሼስ ወል ቅጤ ቱሬ።  
17 ደላ መጋለቲስ ንሰፈሬ፤ እንስ አከ ሰፈረ ነማ ከን ኤርገምች እቲን ሰፈራ ቱሬ ሰናት ዹንዹመ 144 ተኤ።  
18 ደላን ሱን ዸጋ ያስጲዲቲን እጃረሜ፤ መጋላን ሱንሞ ወርቄ ቁልቁሉ አከ ብልሌ ቁልቁሉ ተኤን እጃረምቴ።  
19 ሁንዴወን ደላ መጋላ ሰናስ ዸጋ ገቲ ጉዳ ጎሰ ሁንዱማቲን ሚዸግፈመን። ሁንዴን ጀልቀባ ያስጲዲን፣ ለመፋን ሰንፔሪን፣ † ሰደፋን ኬልቄዶኒን፣ ‡ አፉረፋንሞ መረግዲን § ሚዸግፈሜ፤  
20 እን ሸነፋን ሰርዶንክሲን፣ * ጀአፋን ሰርድዮኒን፣ † ቶርበፋን ክርስቶሎቤን፣ ‡ ሰዴተፋን ቢረሌን፣ § ሰግለፋን ዉራዉሬን፣ * ኩርነፋን ክርስጵራስሲን፣ † ኩዸ ቶኮፋን ያክንቲን፣ ‡ ኩዸ ለመፋንሞ አሜቴስጥኖሲን § ሚዸግፈሜ።  
21 ከረወን ኩዸ ለማን ሉለ ኩዸ ለመ ቱረን፤ ቶኮን ቶኮን ከረ ሰናስ ሉለ ቶኮራ ሆጄተሜ። ዳንዲን መጋላ ሰናስ ወርቄ ቁልቁሉ አኩመ ብልሌ ኬሳን ዋ አርገሙት።   


22 ዋቅን ጎፍታን ዋን ሁንደ ደንደኡፊ ሆልች መነ ቁልቁሉማሼ ዋን ተአኒፍ አን መጋለቲ ኬሰት መነ ቁልቁሉማ ቶኮሌ ህንአርግኔ።  
23 አዱን ዮካን ጅእ መጋለቲፍ እብሱን ህንበርባችሱ፤ ኡልፍን ዋቃ እፈ ኬናፊቲ፤ ሆልችስ እብሳሼት።  
24 ሰቦትን እፈሼቲን ዴዴብኡ፤ ሞቶትን ለፋስ ኡልፍነሳኒ ገረሼት ፍዱ።  
25 ሰበቢ ሀልከን አች ህንጅሬፍ ከረወን መጋለቲ ጎንኩማ ጉያ ቶኮዩ ህንጩፈመን።  
26 ኡልፍናፊ ከበጀ ሰቦታ ገረሼ ንፍዱ።  
27 ወረ መቃንሳኒ ክታበ ጅሬኛ ከን ሆልቻ ኬሰት ገልሜፈሜ መሌ ወን ጡራኣን ቶኮዩ ዮካን ነምን ዋን ጅብሲሳ ሆጄቱ ዮካን ነምን ነመ ሶቡ ከምዩ መጋላ ሰነ ህንሴኑ።    

 22

ኤድን ለግን ጅሬኛ እዶሳት ዴብፈሙሳ 
 

1 ኤርገማን ሱንስ ለገ ብሻን ጅሬኛ፣ ቁልቁሉ አከ ብልሌ ከን ቴሶ ዋቃቲፊ ሆልቻ ኬሳ ቡርቁ ቶኮ ነት አርግሲሴ፤  
2 ብሻን ሱንስ ወለካ ዳንዲ መጋለቲረ ያኣ ቱሬ። ገማ ገመነ ለግቻረስ ሙክን ጅሬኛ እጀ ጎሰ ኩዸ ለመ ነቀቱ ዻበቴ ቱሬ፤ እንስ ጅኡመ ጅኣን እጀ ነቀተ ቱሬ። ባል ሙከ ሰናስ ሰቦተ ፈይሰ ቱሬ።  
3 ስአች አባርስ ቶኮዩ ህንጅራቱ። ቴሶን ዋቃቲፊ ሆልቻ መጋለቲ ኬሰት አርገመ፤ ገርቦትንሳስ እሰ ተጃጅሉ።  
4 እሳን ፉለሳ ንአርጉ፤ መቃንሳስ አደሳኒረት ንአርገመ።  
5 ስአች ሀልከን ህንጅሩ። እፍን እብሳ ዮካን እፍን ቢፍቱ እሳን ህንበርባችሱ፤ ዋቅን ጎፍታን እፈ እሳኒፍ ኬናቲ። እሳንስ በረ በራ ሀመ በረ በራት ንሞኡ።   

ዮሀንሲፊ ኤርገማ 
 

6 ኤርገማን ዋቃ ሱንስ፣ “ዱቢን ኩን አመነማፊ ዹጋዸ። ጎፍታን፣ ዋቅን ሀፉሮተ ራጆታ ሱን ዋን ደፌ ተኡ ቀቡ ገርቦተሳት አርግሲሱፍ ጄዼ ኤርገማሳ ኤርጌረ” ናን ጄዼ።   

ዬሱስ ንዹፈ 
 

7 “ኩኖ፣ አን ደፌ ነንዹፈ! ነምን ዱቢ ራጂ ክታበ ከነ ኬሰ ጅሩ ኤጉ ኤብፈማዸ።”   

   
 

8 ከን ወንቶተ ከኔን ዸገኤፊ አርጌ አነ ዮሀንስ። አንስ ዮሙ ወንቶተ ከኔን ዸገኤ አርጌት ኤርገማ ወንቶተ ከኔን ነት አርግሲሳ ቱሬ ሰናፍ ሰገዱዻፍ ሚለሳረትን ኩፌ።  
9 እን ገሩ፣ “ከነ ህንጎዽን! አንስ ገርብቸ ስኢፊ ኦቦሎተኬ ራጆተ ወጅን፣ አከሱመስ ወረ ዱቢ ክታበ ከና ኤገን ወጅን ተጃጅሉዸ። ዋቃፍ ሰገድ!” ናን ጄዼ።   


10 እን አከነ ናን ጄዼ፤ “ሰበቢ ዬሮን ሱን ዽኣቴፍ ዱቢ ራጂ ክታበ ከና ቻፓዻን ህንጩፍን።  
11 ጀልኣን ጀልእነሳት ሃፉፉ፤ ጡራኣን ጡራኡማሳት ሃፉፉ፤ ቀጄላንስ ቀጄሉማሳት ሃፉፉ፤ ቁልቁሉንሞ ቁልቁሉማሳት ሃፉፉ።”   

   
 
ዋምቻፊ አኬከቺሰ ዹማ 
 

12 “ኩኖ፣ አን ደፌ ነንዹፈ! ገቲንኮ ነ ብረ ጅረ፤ ቶኮ ቶኮ ነማቲፍስ አኩመ ሆጂሳት ነንኬነ።   
13 አን አልፋፊ ኦሜጋዸ፤ እሰ ዱራቲፊ እሰ ቦዴት፤ እሰ ጀልቀባቲፊ እሰ ዹማትስ።    

   
 

14 “ወር አከ ሙከ ጅሬኛረት ምርገ ቀባተኒፊ አከ ከረወኒን መጋለቲ ሴነኒፍ ኡፈተሳኒ ሚጨተን ኤብፈሞዸ።   
15 ገሩ ሰሮትን፣ ፈልፈልቶትን፣ ሀለሌወን፣ ወር ነመ አጄሰኒፊ ወር ዋቆተ ቶልፈሞ ዋቄፈተን አከሱመስ ወር ሶበ ጃለተኒፊ ወር ሶበ ዱበተን ሁንድኑ አለት ሀፉ።    

   
 

16 “አን ዬሱስ፣ አከ እን ወንቶተ ከኔን ወልዶተ ክርስታና ኬሰት ዹጋ እስኒ በኡፍ ኤርገማኮ ኤርጌረ። አን ህዳፊ ሰኚ ዳዊት፣ በከልቸ በሪ ከን እፉዸ።”   

   
 

17 ሀፉርቺፊ ምስርቲን፣ “ኮቱ!” ጄዹ፤ ነምን ዸገኡስ፣ “ኮቱ!” ሃጄዹ፤ ነምን ዼቦቴ ሃዹፉ፤ ከን በርባዱ ብሻን ጅሬኛ ቶለ ሃፉዸቱ።   

   
 

18 ነመ ዱቢ ራጂ ክታበ ከና ዸገኡ ሁንደ ነንአኬከቺሰ፦ ዮ ነምን ከምዩ ዱቢ ከነት ዋን ቶኮሌ ደበሌ፣ ዋቅን ዸእቸወን ክታበ ከነ ኬሰት እብሰመን እሰት ደበለ።  
19 ነምን ከምዩ ዮ ዱቢ ክታበ ራጂ ከነ ኬሳ ዋን ቶኮሌ ህርእሴ፣ ዋቅን ሙከ ጅሬኛቲፊ መጋለቲ ቁልቁሉ ክታበ ከነ ኬሰት እብሰመን ኬሳ ቆደሳ ህርእሰ።   

   
 

20 እን ዋን ከነ ዹጋ በኡስ፣ “ኤዬ፣ አን ደፌ ነንዹፈ” ጄዸ።  

አሜን። ያ ጎፍታ ዬሱስ ኮቱ።   

   
 

21 አያን ጎፍታ ዬሱስ ቁልቁሎተ ሁንዱማ ወጅን ሃተኡ። አሜን።   



* 1:7
ዳን 7፥13

† 1:7
ዘካ 12፥10

‡ 1:13
ዳን 7፥13

* 2:1
ኤፌሶንት – ኤፌሶን መጋላ ጉዶፊ ቤከምቱ ብየ አስያት፤ አስያንሞ ብየ ሮማ ኬሰት አርገምት። እሼንስ ቡፈተ ዶኒ (ሆቦሎ) ከን ሆጂን እት ባይአቱፊ ከን ደልደላን በዻቴዸ፤ ዊርቱ ፈልፈለ ዋቅቲ አርጤምስ (ሆጂ 19፥27፣35 እላላ) አከሱመስ ለፈ ሆጂን ፈልፈላ እት ሆጄተሙ ቱርቴ (ሆጂ 19፥19)።

† 2:8
ሰምርኔስት – ሰምርኔስ (አመ እስሚር) መጋላ ዱሬቲፊ ቡፈተ ዶኒ ከን ይሁዶትን ሄዱን ኬሰ ጅራተን ቱርቴ። ሰምርኔስ መነ ቁልቁሉማ ሞፋ (ዱለቸ) ቶኮ ዋቅቲ ሮማቲፍ ቀብድ ቱርቴ፤ እን ሃራንሞ ሞትቸ ጥባርዮሲፍ ኬነሜ። 

‡ 2:12
ጴርጋሞንት – መኔን ቁልቁሉማ ከኔን ዋቄፈትና ዝያሲቲፊ ዋቆተ ብራ ወረ አከ አስቄሌጶሲቲፍ ኬነመን ቀብድ ቱርቴ። አስቄሌጶስስ ዋቀ ቶልፈማ ነመ ፈይሱዸ። ጴርጋሞንስ ሀንዹረ ሞቶትን ሮማ እት ዋቄፈተን ቱርቴ። እሼንስ መጋላ ኩታ ብየ ሰና ኬሳ እዶ ጀልቀበት መን ቁልቁሉማ አዉግስጦስ ዋቅቻፊ ዋቅቲ ሮማ ጄዸምቱፍ እት ኬነሜዸ። 

§ 2:14
በርሲሰ በለኣም – በለኣም ፈልፈልቱ ባብሎን ከን ባላቅ ሞትች አከ እን ሰበ እስራኤል አባሩፍ ቀጠሬዸ። አከ ሴረ ለኮ 31፥16 እረት ዱበተሜት ጎርስ በለኣም አከ ሰብን እስራኤል ዋቆተ ቶልፈሞ ዋቄፈቱፊ አከ ኤጀ ራወቱፍ ከራራ ጀልእሴ (ለኮ 25፥1‑3)።

* 2:18
ትያትራት – ትያጥሮን ዊርቱ እንዱስትሪ ቱርቴ። እንዱስትሮተ ትያጥሮን ጉርጉዶ ኬሳስ ቶኮ ሆጂንሳ ቀለሚ ድቡፊ ኡፈተ ሱፊ ሆዹዸ (ሆጂ 16፥14)።

† 2:27
ፋር 2፥9

* 3:1
ሰርዴስት – ሰርዴስ መጋላ ጉዶ ሞቱማ ሊድያ ከን ዱሪ ቱርቴ። እሼንስ መጋላ ዱሬቲ ዊርቱ እንዱስትሪ ቤከምቱ እዶ ኡፈትን ሱፊፊ ምኦትን ቀለሚ ድበመን እት ሆጄተመን ቱርቴ፤ ተኡስ መጋለቲን ኩን ሶቺ ለፋ ከን በረ 17 (በረ አራራ) ኬሰ ተኤፊ ወራነ ገራ ገራቲን ሞአተምቴ ገድ ዴብቴርት። 

† 3:7
ፊልድልፍያት – ፊልድልፍያን ዊርቱ ደልደላ ከን ሆጂ ጎጋቲፊ ጅርቢቲን ቤከምቴ፣ ከን ለፈ ቆቲሳ በዻዻሳቲን መርፈምቴዸ፤ ገሩ ሶቺ ለፋቲፍ ሳጥለምቱዸ። 

‡ 3:14
ሎዶቅያት – ሎዶቅያን መጋላ ዱሮምቱፊ መጋላ ደልደላ ከን ጉደቻ ጅርቱ ቱርቴ። እሼንስ እዶ ጅሬኘ ሆጄቶተ ምአ ሱፊ ብየ ሰናራ ሆጄተሜ ቱርቴ። ምእ ሱፊ ኩንስ ጉራቸ ጩሉሉቃ ተኡሳቲን ቤከማ ቱሬ። አከሱመስ መጋለቲን ዊርቱ ሆጂ ባንኪቲፊ እዶ አስቄሌጶስ ዋቅች ቶልፈማን እት ዋቄፈተሙ ቱርቴ። 

§ 3:16
ለጲ – ሎዶቅያ ብረ ቡርቃወን ሆኣ ብሻኖትንሳኒ ፈጎ ዴመንቱ ቱሬ። ብሻን ኩንስ ለጲ (ቡሉቆ) ተኤ ኤርገሲ ቅሌ (ሀለያ) ፉለ ሎዶቅያ ዱራት ዸንገለአ ቱሬ። ብሻን ሱንስ ዹኩበ ነመት ፍደ ቱሬ። 

* 4:3
ያስጲዲቲ – ዸጋ ገቲ ጉዳ ከን ዬሮ ባይኤ መገሪሰ ተኤዸ። ብፈ ኬሎ (ዳለቸ)፣ መጋለ ዮካን ዲማ ቀባቹ ደንደአ። 

† 4:3
ሰርድዮን – ዸጋ ገቲ ጉዳ ከን ዬሮ ባይኤ ዲመቱዸ። 

‡ 4:3
መረግድ – ዸጋ ገቲ ጉዳ ከን መገሪሰ ተኤዸ። 

§ 4:7
ህስ 1፥10

* 4:7
ርሳ – (ሌንጨ፣ ሰንጋ፣ ነመ፣ ርሳ) አፍረንሳኒዩ ቶኩማዻን ጉቱማ ኡመመወን ሉቡ ቀቤዪ ቶኮ ተአኒ ዋቀ ገለቴፈተን ሰና እዶ ቡኡ። 

† 4:8
እሳ 6፥3

* 5:6
ጋንፈ ቶርባፊ እጀ ቶርበ – ክታበ ቁልቁሉ ኬሰት ጋፍን ፈኬኘ ጀብናቲፊ ሁምናት። “ጋንፍ ቶርበ” ሁምነ አከ መሌ ጉዳ አርግሲሰ፤ እጅሞ ደንዴቲ ዋቅን እቲን ዋን ሁንደ አርጉፊ ቤኩ አርግሲሰ። 

* 6:2
ፈርድ አዲን – ፈኬኘ ቦጁፊ ሞአትናት። 

† 6:4
ዳማን – ብፈ እብዳ ከን ወራነ ቆፈ ኡቱ ህንተእን አከ ቀለሙንስ ወራነ ኬሰ ጅሩ አርግሲሱዸ። 

‡ 6:5
ፈርድ ጉራች – ኩን ፈኬኘ ቤላ ጄቹንስ ዱአ ቤል ፍዱዸ። 

* 7:16
እሳ 49፥10

* 9:17
ሰንፔሪ – ሰንፔሪን ዸጋ ገቲ ጉዳ ጉራቸ አከ ጩቁሊሳት። 

† 9:17
ድኚ – ድኚን ኬምካለ ኬሎ ፈካቱ ከን ሆአ ጉዳዻን ጉበሙፊ ከን ፎሊ ነመት ህንቶሌ ቀቡዸ። 

* 10:9
ህስ 3፥3

* 11:3
ኡፈተ ገዳ (ላለላ) – ኡፈትን ገዳ ኡፈተ ራጆትን ዬሮ ሁንደ ኡፈተኒዸ (2ሞቶ 1፥18፤ እሳ 20፥2፤ ዘካ 13፥4 እላላ)።

* 12:7
ሚካኤሊ – ሀንገፎተ ኤርገሞታ ኬሳ እሰ ቶኮ፤ እንስ ዳን 10፥21 እረት ኤግዱ ሰበ እስራኤል ከን አዳ ጄዸሜ እብሰሜ። ኤርገሞትን ሚካኤሊስ ወረ አጀጀ እሰ ጀለ ጅረኒዸ። 

† 12:10
ዮካን መሲሂ

* 14:14
ዳን 7፥13

* 18:4
ኤር 51፥45

* 19:15
ፋር 2፥9

* 21:1
እሳ 65፥17፤ 2ጴጥ 3፥13

† 21:19
ሰንፔሪን – ዸጋ ገቲ ጉዳ ከን ብፈ ጩቁሊሳ ቀቡ። 

‡ 21:19
ኬልቄዶኒን – ዸጋ ገቲ ጉዳ ከን ብፈ አደ አዳ፣ ዬሮ ባይኤ መገሪሳ (ሀዾ)።

§ 21:19
መረግዲን – ዸጋ መገሪሰ ገቲ ጉዳ። 

* 21:20
ሰርዶንክሲን – ዸጋ ገቲ ጉዳ ከን ብፈ አደ አዳ፣ ዬሮ ባይኤ ዲማ። 

† 21:20
ሰርድዮኒን – ዸጋ ገቲ ጉዳ ከን ዬሮ ባይኤ ዲማ። 

‡ 21:20
ክርስቶሎቤን – ዸጋ ወርቄ ፈካቱ። 

§ 21:20
ቢረሌን – ዬሮ ባይኤ ብፈ ጩቁሊሰ አከ መገሪሳት፤ አከሱመስ ብፈ አደ አዳ ቀበ። 

* 21:20
ዉራዉሬን – ዬሮ ባይኤ ብፍቲሳ ኬሎ ፈካተ። 

† 21:20
ክርስጵራስሲን – ዸጋ መገሪሰ። 

‡ 21:20
ያክንቲን – ዸጋ ዲማ ቡርቱካነ ፈካቱ። 

§ 21:20
አሜቴስጥኖሲን – ዸጋ ዺልጌ ዮካን ጉራቸ። 







OEBPS/eBible.org_certified.jpg
CERTIFIED







OEBPS/cover.png
nJ0 €A+a, Biblica®
YN haof 0197 7¢-, hoBL
[

Oromo, West Central: 1701 €A%, Biblica® Zh hav® M171 7¢-, to$ L
£k Bible for Ethiopia








